
Bar FaraghavɨramOtivizir Bizibar
Eghaghanim

O
Jenesis

Akar faragha zuim
Akɨnafarir kam bar faraghavɨram otivizir bizibar mɨngaribagh eghari.

An overiam ko nguazimɨnmɨngarim geghara, egha uaghan gumazamizibar
mɨngarim geghara, egha arazir kuraba ko osɨmtɨziba ko mɨzazir nguazir
kamɨn itibagh eghari. A God uabɨ nguazir kamɨn gumazamiziba ko ingarasa
tuavim amɨsevegha a geghari.
E akɨnafarir kam tuiragha an akuar pumuning gami.
1. Sapta 1--11. Akɨnafarir akuar kam, God overiam ko nguazimɨn ingari,

egha a uaghan bar faraghavɨram otivizir bizibagh eghari, dughiar gumaza-
miziba otivizim. Adam ko Iv, ko Kein ko Abelɨn eghaghanim uaghan iti.
Egha akɨnafarir akuar kam uaghan Noa ko aperiar nguazir kamɨn otozim
ko Babelɨn taua geghari.
2. Sapta 12--50. Akɨnafarir akuar kam, a Israelian ovavibagh eghari.
Faragha itir ovavim, Abraham. Abraham bar Godɨn ifongiamɨn apengan

iti, egha a gumazamizir nɨghnɨzir gavgavim Godɨn itibar nedazimɨn aba-
banim gami. Akɨnafarir akuar kam uaghan Aisak ko an borim Jekop, ko
an 12plan otaribagh eghari. Ezɨ gumazir kam Jekop, an ziar mam Israel,
egha an 12plan otarir kaba me Israelɨn 12plan anababagh amizɨ da otifi.
Ezɨ akɨnafarir akuar kamɨn saptan avɨriba, da Josep geghari, a Jekopɨn
otarir mam. Bizir otivizir kaba Israelia gamizɨ, me ghua Isipɨn kantrin iti.
Akɨnafarir kam deravɨra dar gunmɨgei.
Ezɨ gumazamizibar eghaghanir avɨrim akɨnafarir kamɨn aven iti. Ezɨ bizir

ekiar bar faragha itim, akɨnafarir kam a mɨgei, kar God uabɨ amizir biziba.
God uabɨ faragha biziba bar dar ingari, egha gɨn gumazamiziba arazir
kurabagh amima God fofozim me ganɨga bar me gasɨghasɨki. Egha Noan
adarazi ataghizɨ me iti. Egha ua gɨn, God Abraham amɨsevegha, Abraham
ko an ovavir boriba deraghme damuasa akar dɨkɨrɨzim gami.
Akɨnafarir kamaGod gegharavɨra iti. A gumazamizibar afeziamra, amen

araziba tuisɨgha, gumazamizir arazir kurabagh amibagh asɨghasɨsi. Egha
a deraghavɨra gumazamizir bar an apengan itiba, me gativagha men gari.
Akɨnafarir kam a gumazamizir fomɨra itibar nɨghnɨzir gavgavim geghari,
eghtɨ gɨn izi darasi, me uaghan an osiziribar ponɨva nɨghnɨzir gavgavim
ikiam.

God bizibagh amizɨ da bar otifi
(Sapta 1--2)
God bizibagh amizɨ da bar otivizir eghaghanim

1Bar faraghavɨra God overiam ko nguazimɨn ingarigha aningɨn itir biziba
bar dagh amizɨma, da otifi.

2 Faragha zuir dughiar kam, nguazim e datɨrɨghɨn iti moghɨn garir pu.
Puvatɨ. A bar pura ikia egha an ganganim ighara. Mɨtater dafam ongarir
ekiaba avarazɨma, Godɨn Duam pura dɨpam gisɨn arui.
1:1: Aisaia 44:24; Jon 1:1; 1:3; Hibru 1:10

3Ezɨ God kamaghɨnmɨgei, “Angazangarim otogh.” Ezɨ angazangarim oto.
4 Ezɨ God angazangarimɨn gari, a derazɨma, a bar akonge. Egha mɨtatem

ko angazangarim tuira.
5 Egha angazangarim ziar kam, “Aruem,” a gatɨ. Egha mɨtatem ziar kam,

“Dɨmagarim,” a gatɨ. Ezɨ amɨnim pɨrigha ua tirazɨma, kar dughiar bar
faraghavɨra zuim.

6-7Egha gɨnGodkamaghɨnmɨgei, “Avavetamotoghdɨpamavɨnightɨ, dɨpam
akuar pumuningɨn ikɨ.” Ezɨ avaver kam oto. God avaver kam gamizɨma, a
dɨpar pɨn itim ko apengan itim abɨki.

8 Egha God avaver kamɨn ziam, “Overiam,” a gatɨ. Ezɨ amɨnim pɨrigha ua
tirazɨma, kar dughiar namba 2.

9 Egha gɨn God kamaghɨn mɨgei, “Dɨpar overiamɨn apengan itim sɨvagh
mangɨ danganir vamɨran uabɨ akuvaghtɨ, nguazir mɨsɨngizim otogh.” Ezɨ
nguazir mɨsɨngizim oto.

10 Ezɨ God nguazir mɨsɨngizir kam ziam, “Nguazim,” a gatɨ. Egha dɨpar
danganir igharazimɨn uari akuvaziba, a ziam, “Ongariba,” dagh atɨ. Egha
God bizir kabar gari da bar derazɨma, a bar akonge.

11 Egha gɨn God kamaghɨn mɨgei, “Nguazim, temer guar avɨriba ko
nguazimɨn aver beniba ko dagheba a gisɨn aghung.” Ezɨ bizir kaba otifi.

12 Ezɨ temer ber guar avɨriba ko benir nguazimɨn aveba ko dagher apiba
bar nguazimɨn vaghvagha aghui moghɨn aghua, egha da be moghɨn be. Ezɨ
God bizir kabar garima da derazɨma, a bar akonge.

13Ezɨ amɨnim pɨrigha ua tirazɨma, kar dughiar namba 3.
14 Egha gɨn God kamaghɨn mɨgei, “Angazangariba overiamɨn otifigh,

aruem ko dɨmagarim abɨkigh. Eghtɨ dughiaba ko azeniba ikɨtɨ, me angazan-
garir kabar ganɨva dughiabagh fogham.

15 Eghtɨ angazangarir kaba otivigh angazangarim nguazim danɨngam.”
Ezɨ angazangariba otifi.

16Egha God angazangarir ekiar pumuning gamizɨma aning oto. Angazan-
garir ekiam, an aruem, egha isiragha gara aruemɨn angazangarim anɨdi. Ezɨ
dozim, a iakɨnim, a isiragha dɨmagarimɨn angazangarim anɨdi. Egha God
mɨkovezibagh amizɨ da otifi.

17 Egha God nguazim angazangarim a danɨngasa, angazangarir kaba
overiamɨn da arɨki.

18 Egha aruem isiragh ganamin dughiam atɨgha, uaghan dɨmagarim oti-
vamindughiamatɨ, eghtɨaruemkodɨmagarimderavɨrauaningabɨgham. Ezɨ
God bizir kabar gari da derazɨma, a bar akonge.

19Ezɨ amɨnim pɨrigha ua tirazɨma, kar dughiar namba 4.
20 Egha gɨn God kamaghɨn mɨgei, “Ongarimɨn aven, bizir angamɨra itir

avɨriba an ikɨva a gizɨvagham. Eghtɨ kuaraziba otivigh overiamɨn pɨn
tintinibar mɨghɨ.”

21EzɨGod ongarimɨn osirir dafaba ko kuruzir dafabar ingarizɨ da otifi, on-
garimɨn itir bizir guar avɨriba, ko kuarazir guar avɨriba uaghan, vaghvagha
gari moghɨra gari. Ezɨ God bizir kabar gari da derazɨma, a bar akonge.

22 Egha bizir kaba deraghasa, God mɨgɨrɨgɨar aghuir kam dagh ami, “Ia
ongarimɨn itir bizir guar avɨriba, ia avɨrasemegh, ongarim bar a gizɨfagh.
Eghtɨ ia kuaraziba, ia nguazimɨn bar avɨrasemegh.”

23Ezɨ amɨnim pɨrigha ua tirazɨma kar dughiar namba 5.
24 Egha gɨn God kamaghɨn mɨgei, “Nguazim bizir angamɨra itir guar

avɨribar amutɨ da vaghvagha gari moghɨram an otiv. Egh nguibamɨn itir
1:3: 2 Korin 4:6 1:6-7: 2 Pita 3:5

asɨziba ko, ruarimɨn itir asɨzir ekiaba ko doziba sara damutɨ da otiv.” Ezɨ
asɨziba otifi.

25God nguibamɨn asɨzir guar avɨriba ko ruarimɨn asɨzir ekiaba ko dozibar
ingarizɨ, da vaghvagha gari moghɨra otifi. Ezɨ God bizir kabar gari da
derazɨma, a bar akonge.

26 Egha God kamaghɨn mɨgɨa ghaze, “Datɨrɨghɨn e gumaziba ko amizibar
ingarightɨ me en mɨrara ganam. Egh e me atɨghtɨ, me en mɨn ikɨ, ongarimɨn
itir osiriba ko, overiamɨn itir kuaraziba ko, asɨzir guar avɨriba ko nguazimɨn
itir biziba bar, me dar gan dagh ativagham.”

27 Egha God gumazamizibar ingarizɨ, me Godɨn mɨrara gari. God me
gamizɨma, me an nedazimɨn mɨn oto. A me gamizɨma, men marazi gumaz-
ibar mɨn otivizɨ, marazi amizibar mɨn otifi.

28 Ezɨ God me deraghasa, mɨgɨrɨgɨar aghuim me gamua kamaghɨn mɨgei,
“Ia avɨrasemeghmangɨ nguazir oteviba bar dar apiagh egh bizir nguazimɨn
itiba bar dar gan. Kɨ osiriba ko, kuaraziba ko, nguazimɨn itir asɨzir guar
avɨriba ian dafarim darɨgham.”

29Egha Godmɨgɨa ghaze, “Kɨ nguazir kamɨn itir dagheba batamin temeba,
ko nguazimɨn aven otivir dagher avɨriba, kɨ bar da ia ganɨdi. Eghtɨ ia bizir
kabar dagheba iniam.

30Egha ter afarir gariba kɨ daghebar mɨn, da isa angamɨra itir asɨziba bar,
dagh anɨdi, eghtɨ da dar amam. Kar, nguibamɨn itir asɨziba ko ruarimɨn itir
asɨzir ekiaba ko doziba ko, overiamɨn itir kuaraziba bar.” Ezɨ bizir kaba God
mɨkemezɨmoghɨrama otifi.

31 Ezɨ God bizir kaba bar dar gari da bar derazɨma, a bar akonge. Ezɨ
amɨnim pɨrigha ua tirazɨma, kar dughiar namba 6.

2
1Ezɨ arazir kamra, God overiam ko nguazim ko aningɨn itir bizir avɨribar

ingari.
2 Ezɨ aruer namba 7ɨn, God garima an ingangariba bar gɨvazɨ, a dughiar

kamɨn avughse.
3 Ezɨ God dughiar namba 7 gɨnɨghnɨgha deragh a damuasa ghaze, kar an

dughiamra. Egha akar gavgavim arɨgha dughiar namba 7ɨn anogorogha
ghaze, a biziba bar dar ingari, egha dughiar kamɨn avughse, ezɨ kamaghɨn
wighɨnvamɨranvaghvaghadarnamba7ɨndughiaba, kar andughiar ekiaba.

4 Ezɨ arazir God overiam ko nguazim ko biziba bar dagh amizɨ da otivizir
eghaghanir kam, a kamaghɨra ghu.

Ikiavɨra Itir God
Idenɨn Azenimɨn ingari
Dughiarkam, Ikiavɨra ItirGodɨnGavgavimoveriamkonguazimgamizɨma

aning otozɨma,
5an amozim amadazɨma a izir puvatɨ. Ezɨ nguazimɨn azenimɨn ingaramin

gumazamiziba puvatɨ. Kamaghɨn, graziba ko temeba tɨghar nguazimɨn
otivam.

6Ezɨ guizbangɨra amozim izir puvatɨzɨ, dɨpamnguazimɨnaveriamɨn ikiava
otiva iza nguazim bar a gizɨfa.

1:26: Jenesis 5:1; 9:6; Onger Akaba 100:3; 1 Korin 11:7; Efesus 4:24 1:27: Matyu 19:4; Mak 10:6
1:27: Jenesis 5:1-2 2:2: Hibru 4:4; 4:10 2:2: UaMe Ini 20:11

7 Egha gɨn Ikiavɨra Itir Godɨn Gavgavim nguazim inigha gumazir mamɨn
ingari. Egha uan ikɨrɨmɨrir angamɨra itim anɨdir amɨnim isa, gumazimɨn
atinimɨn a giverezɨma, an an aven ghu, ezɨ gumazim angamɨra iti.

8 Egha Ikiavɨra Itir Godɨn Gavgavim azenir mam aruem anadi naghɨn an
ingarizɨ a Idenɨn nguazimɨn iti. Egha azenir kamɨn gumazir kam atɨzɨma, a
iti.

9 Ezɨ Ikiavɨra Itir Godɨn Gavgavim temer guar avɨribagha amizɨ da
nguazimɨnotivigha, dar ovɨziba daghemɨnbar dera. Temer kabar ganganim
bar moghɨra dera. Azenir kamɨn torimra temer mam iti, a ikɨrɨmɨrir zurara
itim anɨdir temem. Ezɨ temer igharazirmamuaghan iti, kar temer nɨghnɨzir
aghuim anɨngtɨ gumazamiziba arazir aghuim ko arazir kuram gɨfoghamim.

10Ezɨ fanermamdɨpam IdenɨnAzenimdanɨngasava oto. Dɨpar kam4plan
aguabar bɨaghire.

11-12 Ezɨ faner faragha zuimɨn ziam Pison, a kantri Havilan aven
dɨpɨragharui. Kantri Havila golɨn bar aghuim iti. Egha temer borer
mughuriar aghuimzuirmam iti. Egha adagɨar aghuirmam itima, an ivezim
bar pɨn iti. Me kamagh a dɨbori, kanilian.

13 Ezɨ faner namba 2ɨn ziam Gihon, a kantri Kusɨn ghua an aven
dɨpɨragharui.

14 Ezɨ namba 3ɨn fanemɨn ziam Taigris, an aruem anadi naghɨn kantri
Asirian aven iti. Ezɨ namba 4ɨn fanemɨn ziam a Yufretis.

15 Ezɨ Ikiavɨra Itir Godɨn Gavgavim kamaghɨn ifonge, gumazir a ingarizir
kam Idenɨn Azenimɨn ikɨ an ingar an ganam. Kamaghɨn, ana isa azenir
kamɨn anetɨ.

16Egha Ikiavɨra Itir Godɨn Gavgavim kamaghɨn gumazimmɨgɨa ghaze, “Nɨ
azenir kamɨn itir temeba bar dar ovɨzibar amɨ.

17Egh nɨ, temer fofozir arazir aghuim ko arazir kuram anɨdim, an ovɨzim
aman barmarkɨ. Nɨ anemegh, zuamɨram ovegham.”

18 Egha Ikiavɨra Itir Godɨn Gavgavim mɨgɨa ghaze, “Gumazir kam uabɨra
iti, kamaghɨn derazir puvatɨ. Kɨ a bagh roroatamɨn ingarightɨ an an mɨn ikɨ
an akurvagham.”

19-20 Egha Ikiavɨra Itir Godɨn Gavgavim nguazim inigha, ruarimɨn itir
asɨziba ko overiamɨn itir kuaraziba bar dar ingari. Egha kamaghɨn foghasa,
gumazir kam ziar manaba asɨziba ko kuaraziba vaghvagh dar arɨgham.
Kamaghɨn, an asɨziba ko kuaraziba gumazim bagha da inigha zui. Ezɨ
gumazim ziaba isa asɨziba ko kuaraziba vaghvagha me garɨghizɨ, dar ziaba
kamaghɨra iti. Gumazim asɨzir nguibamɨn itiba ko, ruarimɨn itiba ko,
kuarazir overiamɨn itiba, ziaba vaghvagha dagh arɨsi. Ezɨ guizbangɨra asɨzir
kabar tongɨn, tam Adamɨn akuraghamin roroatam bar itir puvatɨ.*

21 Kamaghɨn Ikiavɨra Itir Godɨn Gavgavim gumazim gamizɨ, an akuava
ongani. Egha gumazim akuavɨra itima, a gumazimɨn ivir agharir mam
inigha an danganimɨn uam an inim a dukua.

22Egha Ikiavɨra Itir GodɨnGavgavimagharir a gumazimɨn inizimɨn amizir
mamɨn ingari, egha gɨn amizim inigha gumazim bagha zui.

23Ezɨ gumazim amizimɨn ganighamɨgɨa ghaze:
“Ame! Datɨrɨghɨn, kar guizbangɨra nan roroam.

An agharim, kar nan agharim,
ezɨ an tuzim, kar nan tuzim.

2:7: Jenesis 3:19; Jop 33:4; Onger Akaba 103:14; Fofozir Gumazim 12:7; Aisaia 64:8; 1 Korin 15:45
2:9: AkarMogomem2:7; 22:2; 22:14 * 2:19-20: Hibrun akamɨn, ziar kam “Adam,” anmɨngarimra

kara, “Gumazim.”

Ikiavɨra Itir Godɨn Gavgavim nan agharimɨn an ingarizɨ,
kɨ datɨrɨghɨn kamagh a dɨponam,

‘Amizim.’ ”†
24Kamaghɨn, gumazim uan ameboghfeziaba ategh mangɨ, uan amuim ko

aning uaningɨn porogham. Egh aning inivafɨzir vamɨram otogham.
25 Ezɨ gumazim uan amuim ko, aning bibiamra ikia, egha aghumsɨzir

puvatɨ.
Adamko Iv ko

aningɨn adarazir eghaghanim
3

(Sapta 3--5)
Gumazim ko amizimGodɨn akam batoke

1 Ikiavɨra Itir Godɨn Gavgavim asɨziba bar adar ingari, ezɨ kuruzimra, an
akar asuiba ko akar ifavaribagh amuava, arazir kamɨn asɨzir igharaziba bar
dagh afira. Egha kuruzim kamaghɨn amizimɨn azara, “God ti azenir kamɨn
itir iter ovɨziba bar dar aman guan anogoroke?”

2Ezɨ amizim kamaghɨn an akam ikaragha ghaze, “Ga azenir kamɨn itir ter
ovɨzibar amam.

3 Ezɨ iter bar vamɨran azenimɨn torimɨn tughav itimra, Ikiavɨra Itir Godɨn
Gavgavim, an ovɨzitam aman bar gan anogoroke. A kamaghɨn ga mɨgɨa
ghaze, ‘Gua bar iter kamɨn ovɨzitam aman markɨ, egh uaghan an suighan
markɨ. Gua kamagh damigh ovegham.’ ”

4Ezɨ kuruzim kamaghɨn amizimmɨgei, “Puvatɨ. Gua oveghan kogham.
5Gua iter kamɨn ovɨzim amegh, guan damaziba kuighirɨghtɨma gua arazir

aghuiba ko arazir kurabagh foghfogh, egh Godɨn mɨraram otogham. God
bizir kam gɨfogha iter kamɨn ovɨzim aman guan anogoroke.”

6Ezɨ amizim iter kamɨnovɨzimɨn gari, an ganganimbar deraghadamamin
dagheraghuibaan iti. Ezɨamizimkamaghɨnnɨghnɨsi, “Kamaghɨnderagham,
kɨ iter kamɨn ovɨzim amegh egh fofozir aghuir kaba iniam.” Kamaghɨn,
amizim iter kamɨn ovɨzir mam inigha aneme. Dughiar kam an pam a ko iti,
ezɨamizimtemerovɨzirmaba isauanpamganɨngizɨ, anpamuaghandaame.

7 Ezɨ aningɨn damazimning kuaghirezɨma aning uaningɨn gari, aning
bibiamra iti. Kamaghɨn aning fighɨn iter afariba isa inibarmɨn da isamigha,
uanmɨkarzimning avara.

8Ezɨ guaratɨzir orangtɨzimɨn, aning orazima Ikiavɨra Itir Godɨn Gavgavim,
an azenir kamɨn arua izi, ezɨ aning temebar tongɨnmodo.

9Ezɨ Ikiavɨra Itir Godɨn Gavgavim gumazimɨn dɨa ghaze, “Nɨmanagh iti?”
10 Ezɨ gumazim an akam ikaragha kamaghɨn mɨgei, “Kɨ bibiamra iti. Kɨ nɨ

barazi, nɨ azenir kamɨn arua izi, kamaghɨn kɨ atiatighamodo.”
11Ezɨ God an azara, “Nɨ manmaghɨra fo, nɨ bibiamra iti? Tina nɨ mɨkeme?

Nɨ, iter ovɨzir kɨ gua daman anogoroghezir kam, nɨ ti an ovɨzitam ane-
meghama?”

12 Ezɨ gumazim a ikaragha kamaghɨn mɨgei, “Amizir nan roroamɨn mɨn
ikiamin nɨ na ganɨngizim, anarɨra iter kamɨn ovɨzir mam na ganɨngizɨ, kɨ
aneme.”

13Ezɨ Ikiavɨra ItirGodɨnGavgavimkamaghamizimɨnazara, “Nɨmanmagh-
† 2:23: Adam garima, Iv an mɨrara gari, ezɨ a ziam, “amizim,” a gatɨ. Hibrun akam akar kam,
“amizim,” “gumazim,” ko aning magh ghu. 2:24: Matyu 19:5; Mak 10:7-8; 1 Korin 6:16; Efesus
5:31 3:1: AkarMogomem 12:9; 20:2 3:13: 2 Korin 11:3; 1 Timoti 2:14

suavɨra bizir kam gami?”
Ezɨ amizim an akam ikaragha ghaze, “Kuruzim na gifarazɨ, kɨ iter kamɨn

ovɨzir kam ame.”
God akar gavgavim gumazim ko amizim ko kuruzim ganɨngi

14 Ezɨ Ikiavɨra Itir Godɨn Gavgavim kamaghɨn kuruzim mɨgei, “Nɨ arazir
kurar kama gamizɨ, kɨ datɨrɨghɨn nɨ abɨnamin akar gavgavim iti. Nɨ osɨmtɨzir
bar ekiam ikiam. Osɨmtɨzir nɨ iniamim, an osɨmtɨzir asɨzir igharaziba
iniamim gafiragham. Egh nɨ zurara uan navimɨn nguazimɨn davarva,
nguazimɨnmɨnezibar amɨ ikiam.

15 Egh kɨ nɨ damightɨ nɨ amizimɨn apanimɨn ikɨtɨ, amizim nɨ apanimɨn
ikiam. Eghtɨ kɨ nɨn ovavir boribar amightɨ, me amizimɨn ovavir boribar
apanimɨn ikiam. Egh an ovavir borir mam nɨn dapanim dɨkaragham, eghtɨ
nɨ an dagarir gɨnkevim giviam.”*

16 Ezɨ God kamaghɨn amizim mɨgei, “Nɨ navim asangamin dughiamɨn, kɨ
osɨmtɨzim nɨ danɨngam. Egh nɨ borim batamin dughiam, nɨmɨzazir dafamra
iniam. Egh nɨ uan pam gifueghɨvɨra ikɨtɨ, a nɨ gativagh nɨn ganvɨra ikiam.”

17 Egha God kamaghɨn Adam mɨgei, “Nɨ uan amuimɨn akam baregha,
temer ovɨzir nɨ daman kɨ nɨn anogoroghezim ame. Kamaghɨn nɨ amizir
arazir kam bangɨn, kɨ datɨrɨghɨn nguazim gasɨghasightɨ, dagheba deragh an
otivankogham. Eghnɨzuraranguazirkamɨn ikiamindughiamɨn,nɨdagheba
deragh otivsɨ, ingangarir dafabara nguazimɨn dar amuam.

18-19 Eghtɨ benir ataghatariba ko benir kuraba otiv, nɨn azenimɨn aghung
anevaragham. Egh nɨ dagheba inisɨ, ingangarir ekiabar amutɨ, doriba nɨn
agham. Egh nɨ zurara kamaghɨra puvɨra ingar mangɨ, ovegh uamategh
nguazimɨnmangam. Guizbangɨra, kɨ nguazimɨn nɨn ingari, ezɨ nɨ uamategh
nguazimɨnmangam.”

20 Ezɨ gumazim kamaghɨn nɨghnɨsi, an amuim, gumazamiziba bar men
ovavir amizimɨn otogham. Kamaghɨn, a ziam, “Iv,” a gatɨ.†

21 Ezɨ gɨn Ikiavɨra Itir Godɨn Gavgavim asɨzimɨn inim inigha korotiamn-
ingɨn ingari, egha Adam uan amuim ko aning ganɨngizɨ, aning da aghui.

God Adam ko Iv Idenɨn Azenimɨn aning batoke
22Egha gɨn Ikiavɨra Itir Godɨn Gavgavim ghaze, “Gumazim arazir aghuim

ko arazir kuramɨn fofozim ikia, en mɨraram oto. Egh e aneteghtɨ a temer
ikɨrɨmɨrir zurara itimanɨdimboroghɨnmangankogham. E fo, a temer kamɨn
ovɨzitam ramegh ikɨrɨmɨrir zurara itir kam ikiam.”

23 Kamaghɨn Ikiavɨra Itir Godɨn Gavgavim, gumazim Idenɨn Azenimɨn
a batoke. Egha God nguazir an ingarizimra anemadazɨma, an azenimɨn
ingarasa zui.

24EghaGodgumazimkoamizimbatuegha, enselɨnbar gavgavibaamɨsefe,
eghtɨ me Idenɨn Azenimɨn aruem anadi naghɨn tuivigh an ganam. Egha
uaghan mɨdorozir sabam atɨ. Sabar kam, angazangarim ikia avir mɨzariar
gavgavimɨn mɨn pamtem isia, danganibar bar uabɨ gɨghavkɨra gari. Dughi-
abar zuraraenselɨnkabakomɨdorozir sabarkamazenir kamɨngara iti, eghtɨ
gumazitam temer ikɨrɨmɨrir angamɨra itim anɨdir kamɨn boroghɨn mangan
kogham.

* 3:15: Fofozir gumazir maba ghaze, Krais a Satanɨn gavgavim abɨnam, eghtɨ Satan an adarazi ko
apanimdamuam. Kar an akar isɨn zuim. NɨAkarMogomem12:17ɨn gan. 3:17: Hibru 6:8 † 3:20:
Hibrun akamɨn ziar kam, “Iv,” anmɨngarimmong kamaghɨn ghu, “Gumazamiziba ko bizir angamɨra
itibar amebam.” 3:22: AkarMogomem 22:14

4
Kein ko Abel Ikiavɨra Itir God

bagha ofa gami
1 Ezɨ Adam uan amuim Iv ko akuizɨma, amizim navim asangi. Egha

amizim otarir mam bategha ghaze, “Ikiavɨra Itir God nan akurazɨma, kɨ
otarir kam ini.” Kamaghɨn an otarir kam ziam, “Kein,” a gatɨ.*

2 Egha gɨn a Keinɨn dozim Abel bate. Ezɨ aning ekevegha Abel sipsipbar
garir gumazim, ezɨ Kein azenibar ingarir gumazim.

3 Egha gɨn Kein uan azenimɨn dagheba asigha, maba inigha Ikiavɨra Itir
Godɨn ofa damuasa zui.

4 Ezɨ Abel sipsipɨn nguzir mɨkarzim sara itir aghuir mam ini. Sipsipɨn
nguzir kam, kar amebam faraghavɨrama otezir sipsipɨn nguzim. Ezɨ Abel
a mɨsuegha Ikiavɨra Itir Godɨn ofa gami. Ezɨ Ikiavɨra Itir God Abel ko an ofa
bagha bar ifonge,

5 egha Kein ko an ofa gifongezir puvatɨ. Ezɨ Kein puv atarava an guam
ikuvigha igharagha gari.

6 Ezɨ Ikiavɨra Itir God kamagh Kein mɨgei, “Nɨ tizim bagha atari? Egha
manmaghsua nɨ puv atarava guam ikuvigha igharagha gari?

7 Nɨ arazir aghuim damightɨ, kɨ nɨn ofa gifongeghtɨ, nɨ bar akuegham.
Egh nɨ arazir kuram damightɨ, arazir kuram nɨ gasɨghasɨghasa, nɨ mɨzuai.
Egha arazir kuram nɨ abɨnasa bar ifonge. Kamaghɨra nɨ uaghan gavgavigh
anebɨn.”

8 Egha gɨn Kein uan dozim Abel mɨkemezɨma, an a ko aning tuzim itir
danganimɨn zui. Egha aning ghua tuzim itir danganimɨn ikiava, Kein uan
dozimmɨsoghezɨma, an areme.

9Ezɨ gɨn Ikiavɨra Itir God kamaghɨn Keinɨn azara, “Nɨn dozimAbelmana?”
Ezɨ Kein ghaze, “Kɨ fozir puvatɨ. Kɨ uan dozim geghuva an garir gumazim

puvatɨ.”
10Ezɨ Ikiavɨra Itir God kamaghɨn Kein mɨgei, “Manmaghɨn amizɨ nɨ arazir

kurar kam gami? Nɨn dozimɨn ghuzim nguazim giregha gɨfa, ezɨ kɨ ghuzir
kamɨn ararem barazi, a uan osɨmtɨzim ikarvaghasava nan arai.

11 Ezɨ kɨ datɨrɨghɨn nɨ abɨnamin akar gavgavir mam kamaghɨn nɨn iti. Nɨ
uan dozimmɨsoghezɨ, an areme. Ezɨ arazir kamɨn nɨ nguazim gamizɨma, an
anghuzimame. Kamaghɨnkɨdatɨrɨghɨnnguazimnɨnanogorokeeghtɨnɨuam
azenibar ingaran koghtɨ, dagheba nɨ bagh an otivan kogham.

12Eghnɨotueghazenibar ingarvɨra ikɨtɨ, nguazimuanovimɨn suiraghtɨnɨn
daghebaderaghaghungankogham. Eghnɨuabɨ, nguibabanɨnpuvatɨghtɨma,
nɨ gumazir guraghav itimɨnmɨn pura ituramɨ nguazir kamɨn danganiba bar
dar aruam.”

13 Ezɨ Kein mɨgɨrɨgɨar kam baregha kamagh Ikiavɨra Itir God mɨgei,
“Osɨmtɨzir nɨ na ganɨdir kam a bar ekefe, kɨmanmaghɨn aneteram?

14Nɨ na mɨgɨa ghaze, kɨ bar azenitamɨn ingaran kogh, egh nɨn guamɨn bar
saghon ikiam. Egh gumazir guraghav itimɨn mɨn nguazir kamɨn danganiba
bar dar aruam. Kamaghɨn kɨ atiati, tarazi ua na batogh na mɨsueghtɨ, kɨ
aremegham.”

15 Ezɨ Ikiavɨra Itir God kamaghɨn Kein mɨgei, “Bizitam kamaghɨn otoghan
kogham. Gumazitam nɨ mɨsueghtɨ na aremeghtɨ, kɨ 7plan gumazibar nɨn
ovevem ikaragham.” Egha Ikiavɨra Itir God ababanir mam Kein gatɨ,
* 4:1: Hibrun akamɨn ziar kam, “Kein,” an mɨngarim mong kamaghɨn ghu, “inigh.” 4:4: Hibru
11:4 4:8: Matyu 23:35; Luk 11:51; 1 Jon 3:12 4:10: Hibru 12:24

eghtɨ gumazitam a batogh ababanir kamɨn apigh, a mɨsueghtɨ an oveghan
kogham.

16 Ezɨ Kein Ikiavɨra Itir God ategha, ghua nguazir otevir me kamagh
dɨborim, “Aruavɨra Iti,” anan iti. Nguazir kamIdenɨnAzenimɨnaruemanadi
naghɨn iti.

Keinɨn ovavir boribar ziaba
17 Ezɨ Kein uan amuim ko akuizɨ, amizim navim asegha borir mam bate,

an ziam Enok. Egha gɨn Kein nguibar ekiar mamɨn ingarigha, uan borimɨn
ziam Enok isa nguibar ekiar kam gatɨ.

18 Egha gɨn Enok otarir mam iti, an ziam Irat. Ezɨ Irat otarir mam iti, an
ziamMehujael. EzɨMehujael otarirmam iti, an ziamMetusael. EzɨMetusael
otarir mam iti, an ziam Lamek.

19Ezɨ Lamek amuir pumuningɨn iti. Mavɨn ziam Ada, ezɨmavɨn ziam Sila.
20 Ezɨ Ada Jabal bate, ezɨ Jabal a gumazir purirpenibar ikia bulmakaubar

garir gumazibar ovavim.
21Ezɨ Jabal dozirmam iti, an ziam Jubal. Jubal, a gitabav soghamarvibagh

ivir gumazibar ovavim.
22 Ezɨ gɨn Sila Tubalkein bate. Ezɨ Tubalkein bras ko ainɨn bizir guar

avɨribar ingarir gumazim. Ezɨ Tubalkein buaramizir mam iti, an ziam
Nama.

23Egha dughiar mam Lamek kamaghɨn uan amuimningmɨgei:
“Ada ko Sila,

gua nan akam baragh.
Kɨ Lamek, gua nan amuimning,

gua deravɨra nan akam baragh.
Gumazir mam namɨsozima,

kɨ amɨsoghezɨma an areme.
Ezɨ gumazir igiar mam na guam apezezɨ,

kɨ amɨsoghezɨma an areme.
24Gumazitam Keinmɨsueghtɨ an aremegham,

God 7plan gumaziba an ovevem ikarvagh me mɨsueghtɨ me
arɨmɨghiregham.

Eghtɨ gumazitam namɨsueghtɨ kɨ aremeghtɨ,
77plan gumaziba ovegh na ikaragham.”
Iv otarir igharazim bate

25Egha Adam uan amuim uam a koma akuizɨ, an otarim bate. Ezɨ amizim
ghaze, “Kein Abel mɨsoghezɨ an areme. Kamaghɨn God Abelɨn danganim
iniasa borir igharazim na ganɨngi.” Kamaghɨn a borir kam ziam, “Set,” a
gatɨ.†

26 Ezɨ gɨn Set otarir mam ikia, ziam, “Enos,” a gatɨ. Dughiar kamra
gumazamiziba Ikiavɨra Itir Godɨn ziam dɨbora, egha an ziam fa ghuavɨra iti.

5
Adamɨn ovavir boribar ziaba,

karmen eghaghanim
(1 Eghaghaniba 1:1-4)

1-2Adamɨn eghaghanim kamaghɨra ghu.
† 4:25: Hibrun akamɨn ziar kam, “Set,” anmɨngarimmongkamaghɨnghu, “Danɨng.” 5:1-2: Jenesis
1:27-28; Matyu 19:4; Mak 10:6

God gumazamizibar ingarizɨmame an mɨrara gari. A me gamizɨma, men
marazi gumazibar mɨn otivizɨ, marazi amizibar mɨn otifi. A men ingarigha
gɨvagha, deravɨra me damuamin akar aghuim me ganɨngi. Egha ziam me
gatɨgha ghaze, “Gumazamiziba.”
Ezɨ Adamɨn ovavir boribar ziaba kamaghɨn zui.
3Adam 130plan azeniba iti, ezɨ an otarim otogha, bar uan afeziammɨrara

gari. Ezɨ a ziam, “Set,” a gatɨ.
4 Set otogha gɨvazɨma, Adam uam 800plan azenibar ikia, dar aven otariba

ko guivir igharaziba ini.
5Ezɨ 930plan azeniba gɨvazɨma, Adam areme.
6Ezɨ Set 105plan azeniba itima, an otarim Enos oto.
7 Enos otogha gɨvazɨma, Set uam 807plan azenibar ikia, dar aven otariba

ko guivir igharaziba ini.
8Ezɨ 912plan azeniba gɨvazɨma, Set areme.
9Ezɨ Enos 90plan azeniba itima, an otarim Kenan oto.
10 Kenan otozɨma, Enos uam 815plan azenibar ikia, dar aven otariba ko

guivir igharaziba ini.
11Ezɨ 905plan azeniba gɨvazɨma, Enos areme.
12Egha Kenan azenir 70pla itima, an otarimMahalalel oto.
13Mahalalel otogha gɨvazɨma, Kenan uam840plan azenibar ikia, dar aven

otariba ko guivir igharaziba ini.
14Ezɨ 910plan azeniba gɨvazɨma, Kenan areme.
15EzɨMahalalel 65plan azeniba itima, an otarim Jaret oto.
16 Jaret otozɨma, Mahalalel uam 830plan azenibar ikia, dar aven otariba

ko guivir igharaziba ini.
17Ezɨ 895plan azeniba gɨvazɨma, Mahalalel areme.
18Ezɨ Jaret 162plan azeniba itima, an otarim Enok oto.
19 Enok otozɨma, Jaret uam 800plan azenibar ikia, dar aven otariba ko

guivir igharaziba ini.
20Ezɨ 962plan azeniba gɨvazɨma, Jaret areme.
21Ezɨ Enok 65plan azeniba itima, an otarimMetusela oto.
22Metusela otogha gɨvazɨma, Enok uam 300plan azenibar ikia, dar aven

dughiaba bar Godɨn boroghɨra ikia a ko roroam gamigha, otariba ko guivir
igharaziba ini.

23Enok 365plan azeniba bar adar ike.
24Enok Godɨn boroghɨn ikia, egha a ko roroam gami. EzɨGod a inigha uan

Nguibam ghuavanabozɨ an aremezir puvatɨ. Ezɨ gumazamiziba a buriava,
an apizir puvatɨ.

25EzɨMetusela 187plan azeniba itima, an otarim Lamek oto.
26 Lamek otogha gɨvazɨma, Metusela ua 782plan azenibar ikia, egha

otariba ko guivir igharaziba ini.
27Ezɨ 969plan azeniba gɨvazɨma, Metusela areme.
28Ezɨ Lamek 182plan azeniba itima, an otarim oto.
29 Ezɨ Lamek ghaze, “Fomɨra Ikiavɨra Itir God nguazir kam gasɨghasɨgha

ghaze, dagheba deragh an otivan kogham. Eghtɨ kamaghɨn e ingangarir
dafabar amutɨ, dagheba deragh otivam. Eghtɨ otarir kam nguazim damutɨ
dagheba deragh otivtɨ e tong avughsɨ, egh puvɨra ingaran kogham.” Kam-
aghɨn, Lamek ziamNoa, uan otarim gatɨ.*

5:24: Hibru 11:5; Jut 1:14 * 5:29: Hibrun akamɨn ziar kam, “Noa,” mɨgɨrɨgɨar kamɨn mɨn ghu,
“avughsi.” Nɨ Jenesis 9:20ɨn gan.

30Noa otogha gɨvazɨma, Lamekua 595plan azenibar ikia, dar aven otariba
ko guivir maba ini.

31Ezɨ 777plan azeniba gɨvazɨma, Lamek areme.
32EzɨNoa500planazeniba itima, anotarir 3plaoto,menziaba, Siem,Ham,

ko Jafet.
Noa ko an adarazir eghaghanim

6
(Sapta 6--11)
Gumazamizibar arazir kuraba

1 Ezɨ datɨrɨghɨn gumazamizir avɨriba otiva nguazim gizɨvagha, guiviba
bate.

2 Ezɨ Godɨn otariba* gari, gumazamizibar guivir igiaba, men mɨkarzibar
ganganiba bar men dera. Ezɨme uan ifongiamɨn gɨn ghua, me isa men iti.

3EzɨGod ghaze, “Gumazamiziba angamɨra ikiasa kɨuanDuammegatɨ. Ezɨ
men mɨkarziba nguazir kamɨn biziba, kamaghɨn kɨ uan Duamɨn amaman-
gatɨghtɨ, a me ko dughiar ruarimɨn ikian kogham.† Datɨrɨghɨn me 120plan
azenibara ikegh egh ovengam.”

4 Ezɨ dughiar kamɨn ikegha gɨn zuir dughiamɨn, gumazir bar dafar maba
nguazimɨn ike. Gumazir kaba, kar gumazamizibar guivir igiaba Godɨn
otaribakoakuizɨotivizir boriba. Me ingangarir igharaghagaribaramuamin
gavgavim ikia egha dughiar kamɨn ziar ekiaba iti.

5Ezɨ Ikiavɨra Itir God, nguazimbar an itir gumazamizibar gari,men arazir
kuraba bar ikufi. Gumazamiziba dughiaba bar, uan navir averiamɨn aven
arazir kuraba baghavɨra nɨghnɨgha dagh ifongeghavɨra iti.

6 Ezɨ Ikiavɨra Itir God men arazir kurabagh nɨghnɨgha bar osemegha ikia
navim bighiaghirɨgha, ghaze, mevzika, kɨ ti nguazimɨn itir gumazamizibar
ingarizir puvatɨzɨ deraghai.

7 Egha Ikiavɨra Itir God ghaze, “Kɨ ingarizir bizir kaba bagha osemegha
nan navim bɨki. Kamaghɨn, kɨ guizbangɨra gumazamizir kɨ ingarizibagh
asɨghasɨghtɨ, men tav ua nguazimɨn ikian kogham. Eghtɨ kɨ asɨzir nguibamɨn
itiba ko ruarimɨn itiba, ko kuaraziba bar, kɨ uaghan dagh asɨghasigham.”

8EzɨNoa uabɨra, Ikiavɨra Itir Godɨn damazimɨn deravɨrama oto, ezɨ a bar a
gifonge.

9-10 Eghaghanir kam, a Noan eghaghanim. An otarir 3pla iti, men ziabar
kara: Siem, Ham ko Jafet. Noa Godɨn damazimɨn bar gumazir aghuim,
egha gumazamizibar damazibar dera. Egha a dughiaba bar Godɨn boroghɨn
ikiava a ko roroam gami.

11 Ezɨ God gumazamizir igharazibar gari, men araziba bar ikufi. Nguazir
oteviba bar, mɨdorozir arazim ko orazir puvatɨzir arazim ghuavɨra iti.

12God garima arazir kuram bar nguazim avara. Ezɨ a gari gumazamizir
aghuaritam itir pu. Puvatɨ. Gumazamiziba bar arazir kurabaram amua iti.

God kurimɨn ingarasa Noamɨgei
13Kamaghɨn, God kamaghɨn Noa mɨgɨa ghaze, “Gumazamiziba bar uariv

soghava orazir puvatɨzir arazim gami, ezɨ nguazir kam arazir kuram bar a

* 6:2: Marazi kamaghɨnmɨgei, mɨgɨrɨgɨar otevir kam “Godɨn otariba,” kar me enselbav gei. † 6:3:
Hibrun akamderaghamɨgɨrɨgɨar kamɨnmɨngarim abɨghizir puvatɨ. 6:4: Dɨboboniba 13:33 6:5:
Jenesis 8:21; Aghuzir Akaba 6:18; Matyu 15:19 6:5: Matyu 24:37; Luk 17:26; 1 Pita 3:20 6:9-10:
Jenesis 7:1; Esekiel 14:14; 2 Pita 2:5 6:11: Esekiel 8:17

gizɨfa. Kamaghɨn, kɨnguazir kamsara,me gasɨghasɨghasa. Kɨ gumazamiziba
bar me agɨvaghtɨ, me ua ikian kogham.

14 Kamaghɨn, nɨ temer aghuiba abighɨva ua bagh kurir tamɨn ingarigh.
Egh an averimɨn danganitabar ingarighva koltan an averiam ko azenim
aghefegh.

15 Nɨ kurir kam kamaghɨn an ingar: An ruarim 130 mitan tughtɨ, an
baravim 22mitan tugh, eghtɨ an siriam 13mitan tugh.

16Egh nɨ an siriamɨn ingartɨ, an siriam bar izighirɨ anmɨriam avanmarkɨ.
Nɨ kurir siriam ko mɨriamɨn tongɨra toritam ateghtɨ, aruer angazangarim
kurimɨn aven mangɨ.‡ Egh nɨ ghuriar 3pla kurimɨn aven dar ingarigh, tam
vazimɨn, tam arɨghara, egh tam pɨn. Egh tiar akam anmɨriamɨn an ingarigh.

17 “Nɨ oragh! Kɨ aperiar ekiamdamightɨ a nguazimɨn otogh, nguazimɨn itir
bizir angamɨra itiba bar dar amightɨ da barmoghɨrama ovengam.

18Eghtɨ kɨ nɨ ko, uan Akar Dɨkɨrɨzir Gavgavim akɨrightɨ, nɨ deragh ikiam. Nɨ
uan amuim ko, uan otariba komen amuiba, ia kurir kamɨn avenmangɨ.

19 Egh nɨ asɨziba vaghvagh pumuning pumuningɨn me ini, amebar mam
ko apurir mam. Eghme ovengan koghsɨ da inigh kurimɨn avenmangɨ.

20 Nɨ kuarazir igharagha gariba vaghvagh, dar pumuning pumuning,
ko asɨzir muziariba ko ekiar igharagha gariba vaghvagh, dar pumuning
pumuning inigh. Egh da ovengan koghsɨ, nɨ da inigh kurimɨn avenmangɨ.

21Egh nɨ uan amuiroghboriba ko asɨzibagh nɨghnigh, dagher guar avɨriba
bar da isɨ kurim darɨkigh.”

22EzɨNoa God amɨkemezɨmoghɨra bizir kaba bar dagh ami.

7
Aperiar ekiam oto

1Egha Ikiavɨra ItirGodkamaghɨnNoamɨgei, “Kɨnɨngari, nɨraranguazimɨn
gumazamizibar tongɨn nan damazimɨn dera. Kamaghɨn, nɨ uan amuim ko,
nɨn otariba uan amuiba ko, ia bar kurimɨn avenmangɨ.

2 Egh nɨ asɨzir nan damazimɨn zuezir igharagha gariba vaghvagh, 7plan
amebabako7planapuriba inigh. Eghasɨzir nandamazimɨnzuezir puvatɨzir
igharagha gariba, nɨ vaghvagh amebam ko apurimra inigh, kurimɨn aven
mangɨ.

3Kamaghɨra nɨ kuarazir igharagha garibar 7plan amebaba ko apuriba ini.
Nɨ kamaghɨndamightɨda arɨmɨghireghan koghtɨ, dar nguziba gɨnnguazimɨn
otivigh bar avɨrasemegham.

4Eghtɨdughiar 7pla gɨvaghtɨ, kɨ amozimnguazimɨnanemadaghtɨ, a 40plan
arueba ko dɨmagaribar arigh mamaghɨra ikiam. Eghtɨ bizir kɨ ingarizɨ
angamɨra itiba, kɨ dagh asɨghasɨghtɨ, da bar arɨmɨghiregham.”

5EzɨNoa God amɨkemezɨmoghɨra, biziba bar dagh ami.
6Noa 600plan azeniba itima, aperiar kam oto.
7 Dughiar kam, Noa uan amuim ko, an otariba uan amuiba ko, aperiam

otoghme gasɨghasɨghan koghasa, me kurimɨn aven ghue.
8-9 Ezɨ God Noa mɨkemezɨ moghɨra, asɨzir Godɨn damazimɨn zueziba ko,

asɨzir mɨzɨrɨziba ko, kuaraziba ko, asɨzir muziariba, asɨzir igharagha gariba
bar, da vaghvagha apurir mam ko amebar mam, pumuning pumuningɨn
Noa bagha iza, ghua kurimɨn ghuavanangi.

10Dughiar 7pla gɨvazɨma, aperiar ekiam otogha nguazim gizefi.

‡ 6:16: Hibrunakamderaghamɨgɨrɨgɨarkamɨnmɨngarimabɨghizirpuvatɨ. 6:22: Hibru11:7 7:1:
Jenesis 6:8; Esekiel 14:14; 2 Pita 2:5 7:7: Matyu 24:38-39; Luk 17:27

11Dughiar kam Noa 600plan azeniba iti, ezɨ azenir kamɨn iakɨnir namba
2ɨn, dughiar namba 17ɨn, nguazim akam akarizɨma, dɨpar nguazimɨn ave-
riamɨn itir ekiam akariaghɨrɨgha zuamɨram anabo. Ezɨ amozim izaghira
mati me dɨpam fusfusi.

12 Ezɨ amozir ekiam 40plan arueba ko dɨmagaribar izaghira mamaghɨra
iti.

13 Ezɨ Amozim arɨghizir dughiamra, Noa, uan amuim ko, an otarir 3pla,
Siem, Ham, Jafet, uan amuiba ko, me kurimɨn aven ghue.

14Ezɨnguibamɨn asɨzir guar avɨriba bar, ko ruarimɨn asɨzir ekiaba ko dozir
guar avɨriba, ko kuaraziba bar vaghvagha Noan adarazi ko kurimɨn aven
ghue.

15-16Ezɨ Godmɨkemezɨmoghɨn, bizir angamɨra itiba, da vaghvagha apurir
mam ko amebar mam, pumuning pumuningɨn Noa bagha iza, a ko kurimɨn
aven zui. Noa aven ghugha gɨvazɨma, Ikiavɨra Itir God tiam asara.

17 Ezɨ 40plan aruebar dɨpam izɨvavɨra ikia, kurim asirafa. Ezɨ kurim
nguazim ategha pɨn iti.

18 Ezɨ dɨpam nguazim gisɨn sɨvaghsɨvagha ghuavanadima kurim a gisɨn
deravɨra iti.

19 Ezɨ nguazim gisɨn dɨpam sɨvaghsɨvagha ghuavanagavɨra ikia mɨghsɨar
overiamɨn apengan itiba bar ada ave.

20 Egha abuan dɨpam nguazim bar anevaragha, sɨvagha pɨn ghua ove-
riamɨn apengan itir mɨghsɨar ekiaba bar dagh afiragha 7mitan tu.

21 Ezɨ nguazimɨn angamɨra itir bizir kaba, kuaraziba ko, nguibamɨn
asɨziba, ruarimɨn asɨzir ekiaba ko doziba ko gumazamiziba, me bar
ariaghire.

22Ezɨ nguazimɨn itir bizir angamɨra itiba bar ariaghire.
23Ezɨnguazimɨn itir bizir kaba bar, gumazamiziba, nguibamɨn itir asɨziba,

ruarimɨn itir asɨziba, ko kuaraziba, Ikiavɨra Itir God bar me kuavareme. Ezɨ
Noa ko bizir kurimɨn aven itibamerara angamɨra iti.

24Ezɨ dɨpam bar ekevegha nguazim bar anevaragha ghua 150plan dughi-
abar ike.

8
Aperiam gɨfa

1 Ezɨ dughiar kamɨn God Noa ko asɨzir a ko kurimɨn itiba gɨn amadazir
puvatɨ, a me gɨnɨghnɨghavɨra ikiava amɨnim amadazɨ a dɨpam gisɨn ivaima
dɨpam sɨvagha uaghiri.

2 Ezɨ dɨpar nguazimɨn averiamɨn izim uam anadir puvatɨ. Ezɨ overiamɨn
amozim izir tuaviba pɨrizɨ, amozim ua izaghirir puvatɨ.

3 Ezɨ dɨpam ghuaghira ghua, 150plan dughiaba gɨvazɨma dɨpam daka
uaghiravɨra iti.

4Ezɨ iakɨnirnamba7ɨndughiarnamba17ɨnkurimAraratɨnMɨghsɨabar itir
danganimɨnmɨghsɨar mamɨn apera.

5Ezɨdɨpam,dakauaghiravɨra ikiaghua iakɨnirnamba10ɨndughiarnamba
1ɨn tuzɨ, dughiar kamramɨghsɨabar ghuaba otifi.

6-7 Ezɨ 40plan dughiaba gɨvazɨma, Noa kurimɨn windua kuigha, kuarazir
ziam kotkot amadazɨma, a ghugha ua izezir puvatɨ. A mɨgha aruavɨra ikiav
itima dɨpam dakezɨ nguazimmɨsɨngi.

8 Ezɨ Noa foghasa, nguazim mɨsɨngis, o puvatɨ. Egha kamaghɨn, kuarazir
ziam bunbam amadazɨma, a zui.

7:11: 2 Pita 3:6 7:23: 1 Pita 3:20; 2 Pita 2:5; 3:6

9 Ezɨ dɨpam nguazim avaragha ikiavɨra itima, kuarazir bunbam dapian
danganibagh asa, kamakɨn dɨpam mong pɨn ikiavɨra iti. Ezɨ a uamategha
kurimɨn ghuzɨ, Noa dafarim amadagha uam a inigha aven ghu.

10Ezɨ 7plan dughiaba gɨvazɨma, Noa ua kuarazir bunbam amada.
11 Ezɨ dughiar kamɨn bar guaratɨzimɨn kuarazir bunbam uamategha a

bagha izi. Egha uan akamɨn olivɨn temer dafarir igiar mam iviragha izi. Ezɨ
Noa kamaghɨn fo, dɨpam dakegha gɨfa.

12 Egha a 7plan dughiabar uam orarkegha kuarazir bunbam uam ane-
mada. Ezɨ kuarazir bunbam ua izezir puvatɨ.

13 Ezɨ Noa dughiar kamɨn 601plan azeniba iti, ezɨ iakɨnir namba 1, an
dughiar namba 1 otozɨ dɨpammɨdɨi. Ezɨ a kurimɨn siriammɨkɨnizir avavem
asigha azenan danganiba bar deravɨra dar gari, nguazimmɨsɨngi.

14Egha ghua iakɨnir namba 2ɨn, namba 27ɨn dughiam otozɨ, nguazim bar
mɨsɨngi.

15Ezɨ God Noamɨgɨa ghaze,
16 “Nɨ, uan amuim ko, nɨn otariba uan amuiba ko, ia kurim ateghmagɨrɨ.
17Egh angamɨra itir asɨziba bar, kuaraziba ko asɨzir ruarim ko nguibamɨn

itiba, nɨbarmoghɨra da inighmagɨrɨ. Eghtɨdabar otɨv arogh avɨrasemeghɨva
nguazir kam bar an angɨ.”

18EzɨNoa uan amuim ko an otariba, uan amuiba ko uaghiri.
19 Ezɨ kuaraziba ko asɨzir avɨrir guar magh gariba vaghvagha uari uari

abɨgha uari akuva egha azenan izi.

Noa ofa isa Ikiavɨra Itir God ganɨdi
20Egha Noa Ikiavɨra Itir Godɨn ziam fasa ofa damuamin danganir mamɨn

ingari. EghaGodɨndamazimɨn zuezir asɨzir guar avɨriba, dar vamɨra vamɨra
inigha, kuarazir Godɨn damazimɨn zueziba dar vamɨra vamɨra inigha dav
suegha God bagha ofa gami. Egha da tuezɨ da bar isighamɨghɨri.

21 Ezɨ Ikiavɨra Itir God Noa amizir mughuriar aghuim zuir ofa bagha
bar ifuegha ghaze, “Kɨ ua gumazamizibar arazir kuraba bagh nguazim
gasɨghasɨghan kogham. Guizbangɨra, gumazamiziba boribar mɨn ikia ghua
asangizir dughiamɨn, me bar arazir kuram damuamin nɨghnɨziba iti. Ezɨ
bizir kam bagha, kɨ biziba bar dagh asɨghasɨki. Egh kɨ dughiar kamɨn amizir
arazir kamɨn mɨrara, uamategh angamɨra itir biziba bar dagh asɨghasɨghan
kogham.

22 Eghtɨ nguazim ikɨvɨra ikɨtɨ dughiar kaba uaghan otivɨra ikiam, dughiar
dagheba opariba ko dagheba iniamba, dughiar orangtɨziba ko fefeba,
dughiar amoziba iziba ko arueba gariba ko dɨmagariba ko arueba. Dughiar
kaba gɨvaghan koghmangɨ nguazim gɨvamin dughiam otogham.”

9
GodNoa ko

Akar Dɨkɨrɨzir Gavgavim gami
1 Dughiar kamɨn, God arazir aghuim Noa uan otariba ko, me damuasa

kamaghɨn me mɨgɨa ghaze, “Ia borir avɨriba batɨtɨ, ian adarazi nguazir kam
bar a gizɨvaka.

2 Eghtɨ ruarimɨn itir asɨzir muziariba ko ekiaba, ko kuaraziba, ko osiriba
bar moghɨra ian atiatightɨ, ia me gativaghmen ganam.

8:21: Jenesis 6:5; Jeremaia 17:9; 2 Korin 2:15; Efesus 5:2 9:1: Jenesis 1:28

3 Kɨ faragha ia damasa zuravaribara daghebar mɨn ia ganɨngi. Egha
datɨrɨghɨnnguibamɨnasɨziba, koruarimɨn itirasɨziba, kozuravaribasarabar
da isa ia ganɨngi eghtɨ, ia bar dar amam.

4Guizbangɨra, ghuzim ivemara ikɨrɨmɨrir angamɨra itim anɨdi. Kamaghɨn,
ia ghuziba ikiavɨra itir asɨzitamamanmarkɨ. Ia asɨzimmɨsueghtɨ, an ghuzim
faragh bar iregh gɨvaghtɨma, ia gɨn anemɨ.

5 Eghtɨ tina gumazimɨn ghuzim damutɨ, a ireghtɨ an aremegham, eghtɨ kɨ
gumazir kamɨn arazir kuram ikarvagham. Guizbangɨra, asɨzitam o gumazi-
tam gumazir mam mɨsueghtɨ an aremegham, kɨ uaghan osɨmtɨzir kuram a
danightɨ an aremegham.

6 Kɨ God, kɨ uabɨ gumazimɨn ingarizɨma a nan mɨrara gari. Kamaghɨn
gumazir manam igharazitav mɨsoghezɨ an areme, egh a uabɨ gumazibar
dafaribar ovengam.”

7 Egha God ua kamaghɨn mɨgei, “Eghtɨ iarara, ia borir avɨriba batɨtɨ, ian
boriba bar avɨrasemegh nguazimɨn otɨvarogham.”

8Egha God Noa ko an otaribav gɨa ghaze,
9 “Ia oragh! Kɨ datɨrɨghɨn ia ko, ian borir gɨn otivamiba ko Akar Dɨkɨrɨzir

Gavgavim gami.
10 Egha uaghan bizir angamɨra ia ko kurimɨn ikezir kaba, kuaraziba,

nguibamɨn asɨziba ko, ruarimɨn asɨzir ia ko itiba, da bar, kɨ me ko Akar
Dɨkɨrɨzir Gavgavir kam gami.

11Kɨ datɨrɨghɨn ia komaAkar Dɨkɨrɨzir Gavgavim gamigha kamaghɨnmɨgɨa
ghaze, Guizbangɨra, kɨ datɨrɨghɨn uam aperiar ekiatam damightɨ a izɨ bizir
angamɨra itibagh asɨghasighan kogham. Eghtɨ aperiar ekiatamnguazir kam
ua bar gasɨghasɨghan kogham.”

12 Egha God ghaze, “Kɨ arazir kam akaghtɨ, ia ganigh fogh suam, kɨ Akar
Dɨkɨrɨzir Gavgavim ia ko, bizir angamɨra ia ko itiba, ko ian gɨn otivamin
boriba, kɨ ia bagha bar a gamigha gɨfa.

13 Ezɨ arazir kam kamakɨn, kɨ ababanim ian akagha, overiamɨn pɨn
ekianim atɨ. Kar nan ababanim, a ghaze, Akar Dɨkɨrɨzir Gavgavir kɨ
nguazimɨn itir biziba bagha amizim, a ikɨvɨra ikiam.

14Eghtɨ kɨ amozim amadaghtɨ a izeghtɨ an gɨn ghuariar ekiaba ikɨvɨra ikɨtɨ,
dughiar kamɨn ekianim overiamɨn otogham.

15 Eghtɨ kɨ an ganigh uan Akar Dɨkɨrɨzir Gavgavir, bizir angamɨra itiba ko
ia bagha amizim a gɨnɨghnɨghvɨra ikiam. Eghtɨ bizitam ua kamaghɨn otivan
kogham, aperiatam uam nguazimɨn angamɨra itir bizibagh asɨghasighan
kogham.

16 Egh kɨ pɨn ekianimɨn ganɨva, nguazimɨn angamɨra itir biziba ko amizir
Akar Dɨkɨrɨzir Gavgavir kam gɨnɨghnɨghvɨra ikɨtɨ, a ikɨmamaghɨra ikiam.”

17 Egha God Noa mɨgei, “Ekianir kam, kar nan ababanim, kɨ nguazimɨn
angamɨra itir biziba bagha Akar Dɨkɨrɨzir Gavgavim gamigha aneka.”

Noa uan otarimHamɨn atari
18KarNoan otarir 3plan a ko kurimɨn ikegha azenan izezibar ziaba: Siem,

Ham ko, Jafet. EzɨHamɨn otarimɨn ziam, Kenan.
19 Ezɨ Noan otarir 3plan kabanang, me datɨrɨghɨn nguazim gizɨvazir gu-

mazamiziba bar men ovaviba.
20 Ezɨ aperiar ekiamɨn gɨn Noa azenim oparir gumazimɨn mɨn otogha

faraghavɨra wainɨn azenir mam opari.

9:4: Ofa Gami 7:26-27; 17:10-14; 19:26; Godɨn Araziba 12:15-23 9:6: Jenesis 1:26; Ua Me Ini 20:13
9:7: Jenesis 1:28 9:11: Jenesis 8:21; 9:15; Aisaia 54:9

21Egha dughiar mamɨn a wainɨn dɨpar onganir maba amegha ongani. Ezɨ
an iniba paghirezɨma a bibiamra uan purirpenim girɨghav iti.

22 Ezɨ Kenanɨn afeziam Ham, ghua uan bibiamra itir afeziamɨn ganigha
uam azenan ghua uan aveghbuamningmɨkeme.

23 Ezɨ Siem ko Jafet inir mam inigha an onegha uan dɨpɨzimning gatɨ.
Egha aning purirpenim akɨrim ragha a gasaragha nɨmɨra itimra ghua uan
afeziamɨn mɨkarzim avara. Aning uan guamning igharagha mɨsuegha uan
afeziamɨn mɨkarzim avara. Egha uan afeziamɨn mɨkarzir mogomemɨn
ganizir puvatɨ.

24EzɨNoannɨghnɨzimderazɨ auadɨkavigha anotarir abuananamHam, an
mɨkarzir mogomemɨn ganizir bizim baraki.

25 Egha a ghaze, “Osɨmtɨzir ekiam Kenan ko ikɨtɨ, a uan aveghbuabar
ingangarir gumazimɨn barmen apengan ikiam.”

26Egha Noa ua kamaghɨn mɨgei, “E Ikiavɨra Itir Godɨn ziam fam, a Siemɨn
God. Egha kɨ kamaghɨn Godɨn azai, Kenan pura Siemɨn ingangarir gu-
mazimɨn ikiam.

27 Eghtɨ God Jafetɨn adarazir amightɨ me avɨrasemegh, Siemɨn adarazi ko
deragh dapiam. Eghtɨ Kenan pura Jafetɨn ingangarir gumazimɨn ikiam.”

28Aperiar ekiam gɨvazɨma, Noa uam 350plan azenibar ike.
29Egha 950pla azeniba ikiava areme.

10
Kar Noan ovavir boribar ziabar eghaghanim

1Kar Noan otaribar eghaghanim. Men ziabar kara: Siem, Ham, ko Jafet.
Ezɨ aperiar ekiamɨn gɨn men ovavir borir avɨribar otifi. Ezɨ Noan ovavir
boribar ziaba kamaghɨn zui.

2 Kar Jafetɨn otaribar ziabar kara: Gomer, Magok, Madai, Javan, Tubal,
Mesek, ko Tiras.

3Ezɨ Gomerɨn otaribar ziabar kara: Askenas, Rifat, ko Togarma.
4Ezɨ Javanɨn otaribar ziabar kara: Elisa, Tarsis, ko Saiprusɨn gumaziba, ko

Dodania.
5 Ezɨ gumazir kaba, gɨn ongarir mɨriam ko arighatɨzibagh apiazir darazir

ovaviba. Kar Jafetɨn ovavir boriba. Egha me uan dakozibar vaghvagha uan
nguazibarama apiagha, uari uan ikɨzibara akabav gei.

6EzɨHamɨn otaribar ziabar kara: Kus, Isip, Libia ko Kenan.*
7EzɨKusɨn otaribar ziabar kara: Seba, Havila, Sapta, Rama ko Sapteka. Ezɨ

Rama otarir pumuningra iti: Seba ko Dedan.
8 Ezɨ Kus otarir mam iti, an ziam Nimrot. Nimrot a nguazir kamɨn bar

faraghavɨra otozir gumazir bar gavgavim.
9 Ezɨ Ikiavɨra Itir God gavgavim isa Nimrot ganɨngizɨma an asɨziba burir

fofozir ekiam iti. Kamaghɨn gumazamiziba ziar ekiam munav danɨngasa,
kamaghɨn mɨgei, “Gumazir kam a Nimrotɨn mɨraram ami. Ikiavɨra Itir God
gavgavim Nimrot ganɨngizɨma, ana asɨziba buriamin fofozir ekiar aghuim
iti.”

10EzɨNimrot nguibar ekiar 3plan gari, Babel, Erek, koAkat. Nguibar ekiar
3plan kaba Babilonian nguazimɨn iti.†

* 10:6: Hibrun akam, ziar kam “Kus,” kar kantri Sudan, o kantri Itiopian ziam. † 10:10: Hibrun
akam deragha mɨgɨrɨgɨar kamɨn mɨngarim abɨghizir puvatɨ. Gumazir maba ghaze, nguibar ekiar
igharazir mamɨn ziam iti, an ziam Kalne.

11 Egha Nimrot Babilon ategha Asirian amadaghan ghua nguibar ekiar
kabar ingari, Ninive, Rehobotir, Kala,

12ko Resen. Resen, a Ninive ko Kalan nguibamningɨn tizimɨn iti. EzɨKalan
nguibam a nguibar bar ekiam.

13 Isip a ikɨzir kabar ovavim: Lidia, Anam, Lehap, Naptu,
14 ko Patrus, Kaslu, ko Krit. Ezɨ Filistian ikɨzimɨn adarasi, me Kritɨn

Arighatɨzimɨn itir darazir aven otifi.
15Ezɨ Saidon aKenanɨnotarir ivariam. Ezɨ igharaz darazi uaghanKenanɨn

ovavir boriba, ezɨmen adarazir kara: Hitia,
16 Jebusia, Amoria, Girgasia ko,
17Hivia, Arkaia, Sinia,
18 Arvatia, Semaria ko Hamatia. Gɨn Kenanɨn adarazir danganiba bar a

dar ghuava tintinibar apia.
19 Egha Kenania inigha apiazir nguazir kam Saidonɨn nguibamɨn ikegha

ghua Gerarɨn nguibamɨn tu, kar Gasan nguibamɨn amadakan. Ezɨ men
mɨtaghniam ghua aruem anadi naghɨn nguibar kabar tu, Sodom ko Gomora
ko Atma ko Seboim, kar Lasan nguibamɨn amadakan.

20Gumazamizir kaba bar, me Hamɨn ovavir boriba. Egha me uan dakoz-
ibar vaghvagha uan nguazibarama apiagha, uari uan nguibabara akabav
gei.

21 Ezɨ Siem a Jafetɨn avebam. Egha uaghan boriba iti, egha Siem a Eberɨn
boribar ovavir afeziam.

22 Siemɨn otaribar ziabar kara: Elam, Asur, Arpaksat, Lidia ko Aram.
23Ezɨ Aramɨn otaribar ziabar kara: Us, Hul, Geter koMas.
24Ezɨ Arpaksat, a Selan afeziam, ezɨ Sela, a Eberɨn afeziamɨn oto.
25EzɨEberanotarirpumuning iti. MamɨnziamPelek. Pelek itirdughiamɨn

nguazimɨn itir gumazamiziba tintinimɨn bɨaghire. Kamaghɨn me ziar kam,
“Pelek,” a gatɨ. Ziar kamɨn mɨngarim kamakɨn, “Bar bɨaghire.” Ezɨ Pelekɨn
dozimɨn ziam Joktan.

26Ezɨ Joktanɨn otaribar ziabar kara: Almodat, Selep, Hasarmavet, Jera ko,
27Hadoram, Usal, Dikla ko,
28Obal, Abimael, Seba ko,
29Ofir, Havila, ko Jobap. Gumazir kaba bar, me Joktanɨn otariba.
30Ezɨ Joktanɨn boribaMesan nguibamɨn ikegha ghua aruem anadi naghɨn

Sefarɨn nguibar mɨghsɨabar tu.
31 Kar Siemɨn ovavir boriba. Egha me uan dakozibar vaghvagha uan

nguazibarama apiagha, uari uan ikɨzibar akabav gei.
32Gumazir ziaba itir kaba, karNoanotariba koanotaribar otariba komen

ovavir boriba. Aperiar ekiamɨn gɨn, gumazamizir kabar ikɨziba nguazim
gizɨvagha aneroke.

11
Ikiavɨra Itir God gumazamizibar akarmemɨgeiba abɨagharɨki

1 Fomɨra nguazimɨn gumazamiziba bar akar vamɨra ikia, egha mɨgɨrɨgɨar
otevir vabaram ami.

2 Egha me aruem anadi naghɨn ikegha, puram arua ghua iza Babilonɨn
nguazir zarimɨn apia.

3Eghame uarira uariv gei, “Aria, ia izɨ, e barmoghɨra nguazitaba inigh da
tueghtɨ da brighbar mɨn otivika.” Egha me dɨpenibar ingaramin brighbagh
ami. Eghame brighɨn kabagh amizɨ da uarir isavsuighamin koltaba uaghan
iti.



Jenesis 11:4 17 Jenesis 11:27

4Eghame ghaze, “E datɨrɨghɨn uari uari bagh nguibar ekiatamɨn ingaram,
egh an aven tauan bar ruaritam asaraghtɨ, an ruarim mangɨ overiamɨn
suiragham. Egh kamagh, e uari abɨgh mangɨ tintinibar nguazimɨn nguibar
igharazibar ikian kogham. E kamaghɨn damutɨ, gumazamiziba bar ziar bar
ekiam e danɨngam.”

5Ezɨ Ikiavɨra Itir God, nguibar ekiar kam ko tauan gumazamiziba an aven
ingarizimɨn ganasa izaghiri.

6Egha uan Nguibamɨn ikia ghaze, “Gumazamizir kaba me akar vamɨram
mɨgɨaeghauari inighanɨghnɨzirvamɨra iti. Eghanguibardafarkamɨn ingari.
Me kamaghɨn uan nɨghnɨzimɨn gɨnmangɨ, bizir avɨribar amuam.

7 Kamagh, e ua magɨrɨ akar me mɨgeim abɨghɨrarightɨ, me uan akar
mɨngaribagh foghan koghɨva uariv kɨman kogham.”

8Egha Ikiavɨra Itir God me gamizɨ, me tintinibar nguaziba bar adar ghue.
Egha nguibar ekiar kam uam a ingari puvatɨ.

9 Dughiar kam, Ikiavɨra Itir God gumazamizir kabar akar me mɨgeiba
abɨagharɨghizɨ, me tintinibar nguazimɨn danganiba bar adar ghue. Kam-
aghɨnme nguibar ekiar kam dɨbora ghaze, “Babel.”*

Siemɨn ovavir boribar ziaba
10 Kar Siemɨn ovavir boribar ziaba. Aperiar ekiam otozɨ azenir

pumuningɨn gɨn, me Siemɨn azeniba medi da 100ɨn oto. Ezɨ an Arpaksatɨn
afeziamɨn oto.

11Egha gɨn Siem 500plan azeniba ikia, dar aven otariba ko guivir igharaz-
iba inigha areme.

12Ezɨ Arpaksat 35pla azeniba ikiava Selan afeziamɨn oto.
13 Egha gɨn Arpaksat 403plan azeniba ikia dar aven, otariba ko guivir

igharaziba inigha areme.
14Ezɨ Sela 30pla azeniba ikiava Eberɨn afeziamɨn oto.
15EghagɨnSela403plaazenibar ikia, daravenotaribakoguivir igharaziba

inighava areme.
16Ezɨ Eber 34pla azeniba ikiava Pelekɨn afeziamɨn oto.
17Egha gɨn Eber 430pla azenibar ikia, dar aven otariba ko guivir igharaz-

iba inighava areme.
18Ezɨ Pelek 30pla azeniba ikiava Reun afeziamɨn oto.
19Egha gɨn Pelek 209pla azeniba ikia, dar aven otariba ko guivir igharaz-

iba inighava areme.
20Ezɨ Reu 32pla azeniba ikiava Serukɨn afeziamɨn oto.
21Egha gɨn Reu 207pla azeniba ikia, dar aven otariba ko guivir igharaziba

inighava areme.
22Ezɨ Seruk 30pla azeniba ikia Nahorɨn afeziamɨn oto.
23Egha gɨn Seruk 200pla azeniba ikia, dar aven otariba ko guivir igharaz-

iba inighava areme.
24EzɨNahor 29pla azeniba ikia Teran afeziamɨn oto.
25Egha gɨnNahor 119pla azeniba ikia, dar aven otariba ko guivir igharaz-

iba inighava areme.
Teran ovavir boribar ziaba

26Ezɨ Tera 70pla azeniba ikiava Abram, Nahor ko Haranɨn afeziamɨn oto.
27 Ezɨ kar Teran ovavir boribar ziaba. Tera a Abram, Nahor ko Haranɨn

afeziam. EzɨHaran a Lotɨn afeziam.
11:5: Jenesis 18:21 11:8: Luk 1:51 * 11:9: Hibrun akamɨn ziar kam, “Babel,” among kamaghɨn

ghu, “abɨagharɨki.”

28 Ezɨ Haran uan nguibam Urɨn ikiava areme. Ur a Kaldiabar nguazir
asɨzimɨn iti. Ezɨ dughiar kam, an afeziam Tera angamɨra ikiavɨra iti.

29EzɨAbram Sarain iti, ezɨNahorHaranɨn guivimMilkan iti. Egha uaghan
Haran Iskan afeziam.

30Ezɨ Sarai boriba batir puvatɨgha, boritam itir puvatɨ.
31 Ezɨ Tera uan adarazi inigha, Kaldiabar nguazimɨn itir nguibam Ur, an

ategha Kenanɨn nguazimɨn zui. Teran gɨn zuir adarazir ziabar kara: an
otarim Abram, ko an asamim Sarai, ko an igiam Lot, ezɨ Haran a Lotɨn
afeziam. Me ghua Haranɨn nguibamɨn otivigha egha nguibar kamɨn apera.

32Egha Tera 205pla azeniba ikiava nguibar kamɨn areme.
Abramɨn eghaghanim

12
(Sapta 12:1--25:18)
Ikiavɨra Itir God Abramɨn dia

1 Dughiar mam, Ikiavɨra Itir God Abram mɨgɨa ghaze, “Nɨ uan nguazim,
ko uan adarasi, ko uan afeziamɨn ikɨzim ategh nguazir kɨ nɨn akaghamimɨn
mangɨ.
2 “Eghtɨ kɨ nɨn ovavir boribar amightɨ, me bar avɨrasemegh,

mangɨva gɨn ikɨzir gavgavir mam otogham.
Egh kɨ deravɨra nɨ damu nɨ damightɨ nɨn ziam bar ekevegham.

Eghtɨ nɨ bangɨn kɨ gumazamiziba deravɨrame damuamin tuavim ikiam.
3Eghtɨ gumazamizir deravɨra nɨ gamiba, kɨ deravɨrame damuam.

Eghtɨ nɨ gasɨghasɨzir gumazamiziba kɨ uabɨme gasɨghasigham.
Nɨ bangɨn kɨ nguazir kamɨn itir ikɨziba bar dar gumazamiziba

bar deraghme damuam.”
4EzɨAbramHaranɨnnguibamategha Ikiavɨra ItirGodamɨkemezɨmoghɨn,

a zui. Ezɨ Lot a ko uaghan zui. Dughiar kamɨn Abram 75plan azeniba iti.
5Abramuan amuim Sarai, ko uan dozimɨn otarim Lot inigha, me uaghara

zui. AbramfaraghaHaranɨnnguibamɨn ikia eghabizir avɨribako ingangarir
gumaziba ko amizir avɨriba ini. Egha a Kenanɨn zuir dughiamɨn a bizir kaba
bar da inigha zui. Eghame Kenanɨn otivigha gɨvagha,

6 Abram uan adarazi ko nguazir kamɨn ghua Sekemɨn nguibamɨn oto.
Nguibarkamɨn temer ekiarmamikiaMorendanganimɨnamadaghan iti. Ezɨ
dughiar kamɨn Kenania Kenanɨn nguazimɨn ikiavɨra iti.

7Ezɨ Ikiavɨra Itir God Abram batogha a mɨgei, “Kɨ nguazir kam nɨn ovavir
boribar anɨngam.” Kamaghɨn Abram Ikiavɨra Itir God a batozɨ naghɨra, an
ziam fasa ofa gamir dakozimɨn ingari.

8 Egha gɨn Abram dɨkavigha ghua, aruem anadi naghɨn itir mɨghsɨar Be-
telɨn boroghɨn itimɨn ghu. Mɨghsɨar kam Betelɨn nguibam ko Ain nguibamɨn
tizimɨn iti. Ezɨ Betel an aruem uaghiri naghɨn itima, Ai an aruem anadi
naghɨn iti. Ezɨ danganir kamɨn Abram uan purirpenibar ingarigha, Ikiavɨra
Itir Godɨn ziam fasa, ofa gamir dakozimɨn ingarigha, an ziam dɨbora a fe.

9Egha gɨnAbramuan adarazi ko danganir kam ategha sautɨn amadaghan
zui. Eghame purirpenibar ingara ghua Negevɨn danganimɨn oto, a gumaza-
miziba puvatɨzir danganim.

Abram ghua Isipɨn kantrin iti
12:1: Aposel 7:2-3; Hibru 11:8 12:3: Galesia 3:8 12:7: Aposel 7:5; Galesia 3:16

10Dughiar mam mɨtiriar ekiam otozɨ, danganir kam dagheba bar puvatɨ.
Kamaghɨn,Abramuanadarazi komeghuanguibar igharazibargumazamiz-
ibar mɨn pura ikia, kantri Isipɨn iti.

11 Egha me kantri Isipɨn boroghɨra iza, Abram uan amuim Sarai mɨgɨa
ghaze, “Nɨ orakigh. Kɨ fo, nɨ amizir dirir bar deragha ganganir aghuim
gamim.

12 Isipɨngumazibanɨnganigh, ti nɨ gakuegham. Eghmekamaghɨn fogham,
nɨ nan amuim, eghme namɨsueghtɨ kɨ aremeghtɨ, nɨ ikiam.

13 Nɨ kamaghɨn mɨkɨmtɨ deragham, nɨ nan amizim. Egh nɨ kamaghɨn
damightɨ, me arazir aghuimɨn na damu, na mɨsueghtɨ kɨ aremeghan
kogham.”

14 Ezɨ Abram kantri Isipɨn otozɨ, Isipɨn gumaziba a mɨkemezɨ moghɨra, an
amuimɨn garima an ganganim bar dera.

15 Ezɨ atrivimɨn ingangarir gumaziba Sarain gari, a bar derazɨ, me ghua
atrivim kamaghɨn amɨgei, “Amizir bar dirir mam izegha iti.” Eghame ghua
Sarai inigha atrivimɨn dɨpenimɨn ize.

16 Ezɨ atrivim Sarain ganigha mɨghɨgha a gakongegha, kamaghɨn bar
deravɨram Abram gami. Egha sipsipba, memeba, bulmakauba, donkin
apuriba, donkin amebaba, kamelba, ingangarir gumaziba ko ingangarir
amizir bar avɨriba, isa Abram ganɨngi.

17 Egha atrivim Abramɨn amuim Sarai inigha ua bagha an amuim gami,
kamaghɨn Ikiavɨra Itir God Isipɨn atrivim ko an dɨpenimɨn itir darazi bagha
arɨmariar guar avɨriba amangi.

18 Ezɨ atrivim Abramɨn diazɨma a izima a kamaghɨn a mɨgɨa ghaze, “Nɨ
manmaghsua arazir kam na gami? Egha kamaghɨn na mɨkemezɨ puvatɨ,
Sarai nɨn amuim.

19Nɨ na mɨgɨa ghaze nɨn amizim, ezɨ kamaghɨn kɨ uan amuimɨn mɨn a ini.
Nɨ manmaghsuavɨra arazir kam gami? Kamaghɨn nɨ uan amuim inigh, gua
mangɨ!”

20Ezɨatrivimuan ingangarir gumazibavmɨkemezɨ,meAbramuanamuim
ko, an biziba sara Isipɨn barme batoke.

13
Lot Abram ataki

1-2 Dughiar kamɨn Abram bizir bar avɨriba iti. A sipsipba, memeba,
bulmakauba, gol ko silva bar avɨraseme. Egha a kantri Isip ategha Negevɨn
danganimɨn amadaghan zui. A uan amuim ko uan biziba bar da inizɨ, Lot
uaghan a ko zui.

3-4 Egha gɨn Abram uan adarazi ko Negev ategha Notɨn amadaghan zui.
Eghame purirpenibar ingara ghua Betelɨn nguibamɨn oto. Danganir kamra
Abraham fomɨrampurirpenibar ingara ofa gamir dakozimɨn ingari. A Betel
ko Ain nguibamningɨn tizimɨn iti. A danganir kamɨn otogha Ikiavɨra Itir
Godɨn ziam dɨbora a fe.

5Ezɨ Lot uaghan Abram koma arua, sipsipba, memeba, bulmakauba ikia,
uaghan ingangarir gumazamizir avɨriba a ko ikia purirpenibar iti.

6 Abram ko Lot uaghara bizir avɨriba iti, ezɨ kamaghɨn nguazim aningɨn
sufi. Ezɨ aning uaning ko ikiava avenge.

7EzɨadarimAbramkoLotɨnsipsipbakomemebargarir ingangarirgumaz-
ibar tongɨn oto. Dughiar kam Kenanɨn adarazi ko Peresɨn adarazi danganir
kamɨn iti.
12:13: Jenesis 20:2; 26:7

8EzɨAbram Lotmɨgei, “Ga ikɨzir vamɨra. Ga uaningɨn atari derazir puvatɨ,
ezɨ gan ingangarir gumaziba uaghan uarir atari derazir puvatɨ.

9Guizbangɨra, nguazir ekiam rughara iti. Ga uaning abɨgham. Egh nɨ uabɨ
uabaghdanganitamginabagh, naateghanangɨ. Nɨagharir guvimɨnmangɨtɨ,
kɨ kɨriamɨn mangam. Maghsuegh nɨ agharir kɨriamɨn mangɨtɨ, kɨ guvimɨn
mangam.”

10 Ezɨ Lot tugha gari. Egha Jordanɨn Faner zarimɨn itir danganiba bar
dar gara ghua Soarɨn nguibamɨn tu. Nguazir otevir kam dɨpar avɨriba ikia
bar dera. Egha mati Ikiavɨra Itir Godɨn azenir bar aghuimɨn mɨn garava,
uaghankantri Isipɨnmɨngari. Dughiarkam, Ikiavɨra ItirGod tɨgharSodomɨn
nguibam ko Gomoran nguibam gasɨghasɨgham.

11EzɨLot nguazir otevir Jordanɨn Faner zarimɨn itiba bar ada iniasamɨgei.
Egha Abram ataghizɨma an aruem anadi naghɨn ghu. Egha aning uam
uaning ko itir puvatɨ.

12 Egha Abram Kenanɨn nguazimɨn apera. Ezɨ Lot ghua nguibar ekiar
Jordanɨn Faner zarimɨn itibar tongɨn apera. Egha Sodomɨn nguibar ekiam
boroghɨn purirpenibar ingari.

13Ezɨnguibar ekiar kamSodom, an gumazamiziba,men araziba bar ikufi.
Ezɨme Ikiavɨra Itir Godɨn damazimɨn arazir bar kurabagh ami.

AbramHebronɨn nguibamɨn ghu
14Ezɨ Lot ghuzɨma, Ikiavɨra Itir God Abrammɨgɨa ghaze, “Nɨ kagh tugh egh

danganir kaba bar dar gan. Nɨ aruem anadi naghɨn ganɨva aruem uaghiri
naghɨn ganɨva, not ko saut vɨraram aningɨn gan.

15 Nguazir nɨ datɨrɨghɨn garir kaba bar, kɨ da isɨ nɨ ko nɨn ovavir boribar
anɨngam. Eghtɨ nguazir kaba ia dar afeziaba ikeghmamaghɨra ikiam.

16 Eghtɨ kɨ nɨn boribar amightɨ me nguazir mɨnemniamɨn mɨn bar
avɨrasemegham. Eghtɨ gumazitam nguazir mɨnemniaba mengeghɨva nɨn
ovavir boribamengam.

17 Kɨ nguazir kaba bar da isa nɨ ganɨdi. Kamaghɨn, nɨ datɨrɨghɨn dɨkavigh
mangɨ nguazir kaba bar dar ganigh.”

18 Kamaghɨn, Abram danganir kam ategha ghua Hebronɨn nguibam
boroghɨn oto. Egha a Mamren temer ekiabar boroghɨn, purirpenibar in-
garigha, me kagh apia. Egha Ikiavɨra Itir God bagha ofa gamir dakozim,
danganir kamɨn an ingari.

14
Mɨdorozir ekiam atrivibar tongɨn oto

1-9 Dughiar kamɨn, Kedorlaomer Elamɨn nguibamɨn atrivimɨn ikia egha
uaghannguibar kabakodar atrivibar gari. Bera a Sodomɨnnguibar ekiamɨn
atrivimɨn iti, Birsa a Gomoran nguibar ekiamɨn atrivimɨn iti, Sinap an
Atmannguibarekiamɨnatrivimɨn iti, SemeberanSeboimɨnnguibarekiamɨn
atrivimɨn iti, ezɨ Belan nguibam uaghan an apengan iti. Ezɨ Belan ziar mam
Soar.
A 12plan azenibar me gativagha men gari, ezɨ namba 13ɨn azenimɨn me

Kedorlaomerɨn akam batoke. Ezɨ namba 14ɨn azenimɨn Kedorlaomer uan
namakar 3plan dia: Amrafel a Babilonɨn kantrin atrivim, Ariok a Elasarɨn
kantrin atrivim, Tidal a Goimɨn adarazir atrivim. Egha me 4plan atrivir
kaba, uan mɨdorozir gumaziba ko ghua Asterot Karnaimɨn nguibamɨn
otogha, Refaimɨn adarazi ko uariv soghame abɨra. Eghame Hamɨn nguibar
ekiamɨn otogha Susia ko mɨsogha me abɨra. Egha me Kiriataimɨn boroghɨn
13:10: Jenesis 2:10 13:15: Aposel 7:5

danganir zarimɨn otogha Emia ko mɨsogha me abɨra. Egha me ghua
Seirɨn Mɨghsɨabar otogha, Horia ko mɨsogha men agɨntɨgha ghua El Paranɨn
nguibar mɨriamɨn gumazamiziba puvatɨzir danganimɨn me ataki. Egha gɨn
uamategha iza Kadesɨn nguibar ekiamɨn otifi. Kadesɨn ziar ghurim, En
Mispat. Me Amalekian nguazim gisɨn me ko mɨsogha me abɨni. Egha me
Hasason Tamarɨn nguibar ekiamɨn otivigha Amoria, komɨsoghame abɨni.
Eghamemɨdorozir kam gamighame abɨnigha gɨvagha, Kedorlaomer uan

namakar 3pla ko ghua 5plan nguibar kabar atriviba ko mɨsosi, Sodom,
Gomora, Atma, Seboim ko Bela. Ezɨ 5plan atrivir kaba, uan mɨdorozir
gumaziba ko me Sidimɨn danganir zarimɨn uari akuvagha iti. Egha me
Kedorlaomer ko an namakar 3pla ko mɨsoghasa uari akɨri. Ezɨ 5plan atrivir
kabanangɨn mɨdorozir gumaziba 4plan atrivibar mɨdorozir gumaziba ko
uariv sosi.

10 Ezɨ Sidimɨn danganir zarim koltaba iniamin torir avɨriba iti. Ezɨ
Sodomɨn atrivim ko Gomoran atrivim mɨdorozimɨn arasava amua puvatɨ,
aning koltan torimning giraghu. Ezɨ atrivir 3plan igharaziba ara ghua
mɨghsɨabar ghue.

11 Ezɨ Kedorlaomer mɨdorozim gamua me abɨra. Egha me Sodom ko
Gomoran itir biziba bar ada inigha eghamen dagheba sara inigha ghue.

12Ezɨ Lot, Abramɨn dozimɨn otarim, a Sodomɨn itima, me uaghan a inigha
an biziba sara inigha ghue.

13 Ezɨ gumazir mam mɨdorozimɨn ara ghua Hibrun gumazim Abram
batogha mɨdorozimɨn otivizir biziba bar a geghani. Dughiar kam, Abram
Mamren temer ekiabar boroghɨn ikiavɨra iti. Mamre, a Amorian adarazir
gumazir mam, a dozir pumuning iti, Eskol ko Aner. Gumazir 3plan kaba,
kar Abramɨn namakaba.

14 Ezɨ Abram orazi, apaniba an dozimɨn otarim Lot inigha ghu. Ezɨ
kamaghɨn a ko iti darasi, a men mɨdorozir gumazir bar gavgavibar dia, ezɨ
mendɨbobonim318ɨn tu. Ezɨme4plan atrivir kabar gɨn ghuaDanɨnnguibar
ekiamɨn tu.

15Eghadanganir kamɨnAbramuanmɨdorozir gumaziba tuira. Egha4plan
atrivir kaba ko dɨmagarimɨn mɨsogha me abɨni. Egha notɨn amadaghan
Damaskusɨn nguibar ekiamɨn men agɨragha ghua, Hoban nguibar ekiamɨn
tu.

16Egha atrivir kaba inigha ghuezir biziba ua bar ada ini. Egha Abramuan
dozimɨn otarim Lot uam a inigha, bar an biziba ko amiziba ko gumazamizir
igharaziba inigha uamategha ize.

Melkisedek deragha Abram gami
17 Ezɨ Abram, Kedorlaomer uan namakaba ko, me mɨsogha me abɨni.

Egha a uamategha izima, Sodomɨn atrivim ghua danganir zarir me kamagh
dɨborim, “Save,” an a bato. Ezɨ an ziar mam kamakɨn: Atrivibar Danganir
Zarimra.

18EzɨMelkisedek, a Salemɨnnguibamɨnatrivim, aGodɨnBarPɨn ItimɨnOfa
Gamir Gumazim, a bret ko wain inigha Abram bagha izi.

19 Egha bizir bar aghuimɨn Abram gamua kamaghɨn mɨgɨa ghaze, “Godɨn
Bar Pɨn Itim overiam ko nguazimɨn ingari, a bar deragh nɨ damu.

20Guizbangɨra, nɨ apaniba ko uariv sozi, Godɨn Bar Pɨn Itim nɨn akurazɨ, nɨ
me abɨni, kamaghɨn, e an ziam fam.” Ezɨ bizir Abram iniziba bar, a 10plan
akuabar da abigha 10ɨn vamɨra isa Melkisedek ganɨngi.

21 Ezɨ gɨn Sodomɨn atrivim kamagh Abram mɨgei, “Nɨ mɨdorozimɨn inizir
biziba nɨ bar adar suikigh. Egh nan gumazamizibara ua me ateghtɨ, me na
bagh izɨ.”
14:18: Hibru 7:1-10

22 Ezɨ Abram ghaze, “Ikiavɨra Itir God, Godɨn Bar Pɨn Itim, overiam ko
nguazimɨn ingarizim, kɨ an ziamɨn pamten kamaghmɨkɨmasa,

23 kɨ tong bar nɨn bizir muziaritam inighan kogham, iniba isair tretba
o dagarir asuabar beniba. Eghtɨ nɨ kamaghɨn mɨkɨman kogham, ‘Kɨ uabɨ
Abram gamizɨ a bizir bar avɨrim iti.’

24Kɨuabɨkɨbizitam iniankogham. Bizirnanmɨdorozir gumazibaameziba
kɨ darara iniam. Eghtɨ nan namakar 3pla, Aner, Eskol ko Mamre, me uari
bagh naba iniam.”

15
God Abram koma

Akar Dɨkɨrɨzir Gavgavim gami
1Ezɨ bizir kabar gɨn, Ikiavɨra Itir God irebamɨnmɨn bizimɨn aven akam isa

Abram ganɨga egha ghaze:
“Abram nɨ atiatinganmarkɨ.

Kɨ nɨn oramɨnmɨn ikiam,
eghtɨ nɨ nan apazangɨn deravɨra ikiam.

Eghtɨ kɨ nɨ damightɨ
nɨn ziam bar pɨn ikiam.”

2 Ezɨ Abram an akam ikaragha ghaze, “O Ikiavɨra Itir God, nan Ekiam,
kɨ uabɨ boriba puvatɨ, nɨ manmaghɨn na damightɨ kɨ ziar ekiam iniam?
Kɨ oveghtɨ nan biziba iniamin gumazim an ziam Elieser, a Damaskusian
gumazim.

3 Nɨ boritam na ganɨngizir puvatɨ, ezɨ nan dɨpenimɨn otozir ingangarir
gumazir kam, a nan danganim inigh nan biziba iniam.”

4Ezɨ Ikiavɨra Itir God Abram kamagh a mɨgɨa ghaze, “Ingangarir gumazir
kamnɨnbiziba iniankogham. Nɨnborir nɨnotoghamɨranɨndanganim inigh,
egh nɨn biziba iniam.”

5Egha Ikiavɨra Itir GodAbram inigha azenan ghua amɨgɨa ghaze, “Nɨ kogh
overiamɨnmɨkovezibar gan. Nɨ bar damengam? Ti puvatɨ. Guizbangɨra, nɨn
ovavir boriba bar avɨrasemeghmɨkovezibar dɨbobonimɨnmɨnmangam.”

6EzɨAbramnɨghnɨzir gavgavim Ikiavɨra ItirGodɨn itimaanadɨbora ghaze,
a nan damazimɨn dera.

7Eghaanamɨgɨa ghaze, “Kɨrarakɨ Ikiavɨra ItirGod. NɨKaldiandanganimɨn
itir nguibam Urɨn itima, kɨ nɨn diagha nɨ inigha iza nguazir kam nɨ ganɨngi,
eghtɨ nɨ an afeziamɨn ikegham.”

8EzɨAbramghaze, “OIkiavɨra ItirGod, nanEkiam, kɨmanmaghfoghsuam,
kɨ nguazir kam guizbangɨra a iniam?”

9 Ezɨ Ikiavɨra Itir God ghaze, “Nɨ bizir kaba inigh izɨ na danɨngigh: bul-
makaun amebar azenir 3pla itim ko, memen amebar azenir 3pla itim ko,
sipsipɨn apurir vamɨran azenir 3pla itim ko, kuarazir muziarir me bunbam
arɨzir pumuning, nɨ bar da inigh na bagh izɨ.”

10 Ezɨ Abram bizir kaba bar ada inigha Ikiavɨra Itir God bagha izi. Egha
asɨzir kaba vaghvagha da abɨagharɨgha akuar pumuningɨn dagh ami, egha
dar akuabar bɨzir pumuningɨn dar bora da arɨki. Egha kuarazimning
rughɨrama aning atɨ.

11 Ezɨ kuarazir isar maba izaghira asɨzir kabar amasava amima, Abram
men agɨra.
15:5: Rom 4:18; Hibru 11:12 15:6: Rom 4:3; Galesia 3:6; Jems 2:23

12 Ezɨ aruem bar uaghirima Abram bar akuava ongani. Egha garima
mɨtater ekiam anevarazɨma a bar atiatingi.

13 Ezɨ Ikiavɨra Itir God kamagh Abram mɨgɨa ghaze, “Nɨ bizir kam gɨfogh,
nɨn ovavir boriba mangɨ kantrin igharazimɨn aven nguibar igharazimɨn
gumazamizibarmɨn ikiam. Egh puramen ingangarir gumazibarmɨn ikiam.
Eghtɨ kantrin kamɨn gumazamiziba 400plan azenibar pazɨme damuam.

14 Eghtɨ kɨ osɨmtɨzir ekiam isɨ kamagh pazɨ me damuamin gumazibar
anɨngam. Eghtɨ nɨn ovavir boriba bizir bar avɨrim inigh egh kantrin kam
ategh azenan izam.

15Eghtɨnɨ uabɨ bar navir amɨrizimɨn ikɨmangɨ aseghɨva aremegham, eghtɨ
me nɨ afagham.

16 Eghtɨ nɨn ovavir boriba ua zuamɨra nguazir kamɨn izeghan kogham.
Nɨn adarazi mangɨ namba 4ɨn ovavir boriba otivigh egh uamategh nguazir
kamɨn izam. Ezɨ Amorɨn iti darazi datɨrɨghɨn arazir kurar avɨritabagh amir
puvatɨ. Me gɨn arazir kuratabar amutɨ, kɨ mɨzazim me gasegh egh nguazir
kamɨnme batuegham. Eghtɨ nɨn ovavir boriba uamategh izam.”

17 Ezɨ aruem uaghirima mɨtatem otogha gɨfa, ezɨ bizir pumuning oto:
nguazir mɨner avim isim ko adenir avim. Ezɨ avivgharimmɨner kamɨn ana-
gava otifi. Ezɨ bizir kamning, asɨzir Abram akuar pumuningɨn bɨagharigha
bɨzimɨn arɨghizir kabar tongɨn zui.

18 Ezɨ dughiar kamra Ikiavɨra Itir God Akar Dɨkɨrɨzir Gavgavim Abram
koma a gamua ghaze, “Kɨnguazir kaba isɨnɨn ovavir boribar anɨngam. Eghtɨ
men nguazimɨn mɨtaghniam Isipɨn kantrin dɨpar mɨriamɨn ikegh mangɨ
Yufretisɨn Faner ekiamɨn tugham.

19Eghtɨme Kinian nguazim, Kenasian nguazim, Katmonian nguazim ko,
20Hitian nguazim, Peresian nguazim Refaimian nguazim ko,
21Amorian nguazim, Kenanian nguazim, Girgasian nguazim ko, Jebusian

nguazim, me barmen nguazir kaba iniam.”

16
Hagar Abramɨn amuimɨnmɨn oto

1 Ezɨ dughiar kamɨn Abramɨn amuim Sarai, a boriba puvatɨ. Ezɨ Isipɨn
kantrin amizir mam a ko iti. A Sarain ingangarir amizim, an ziamHagar.

2Ezɨ Sarai Abrammɨgɨa ghaze, “Nɨ orakigh, Ikiavɨra Itir God boritambatan
nan anogoroke, ezɨ kɨ boritam batan kogham. Ezɨ kɨ nɨn azangsɨsi nɨ mangɨ
nan ingangariramizimkodakuightɨ, a ti nabaghboritambatam.” EzɨAbram
Sarain nɨghnɨzimmɨrara ghu.

3 Ezɨ Sarai uan ingangarir amizim Hagar isa Abramɨn amuimɨn mɨn a
ganɨngi. Dughiar kamɨn Abram Kenanɨn nguazimɨn itima 10plan azeniba
gɨfa.

4 Ezɨ Abram Hagar koma akuizɨ, Hagar navim asangi. Dughiar kamɨn
Hagaruabɨrauabɨgɨfo anavimasangi, eghauabɨpɨrafa Sarainakababarazir
puvatɨ.

5 Ezɨ Sarai kamagh Abram mɨgei, “Hagar nan akaba barazir puvatɨ, kar
nɨn osɨmtɨzimra. Guizbangɨra kɨ uabɨ a isa nɨn amuimɨn mɨn nɨ ganɨngi.
Ezɨ datɨrɨghɨn a uabɨ gɨfo a navim asangi, egha uabɨ pɨrafa, egha nan akaba
barazir puvatɨ. Ezɨ Ikiavɨra Itir God uabɨ nɨ Abram, ko nan mɨgɨrɨgɨaba
tuisɨghasa kɨ ifonge.”
15:13: UaMe Ini 1:1-14; Aposel 7:6 15:14: UaMe Ini 12:40-41; Aposel 7:7 15:18: Aposel 7:5

6EzɨAbramkamaghɨn Sarain akam ikaragha ghaze, “Nɨ oraghHagar pura
nɨn ingangarir amizir kɨnim. Nɨ a gativazɨ, a pura nɨn apengan iti. Nɨghnɨzir
manamnɨ a damusɨ, purama damu.” Ezɨ Sarai Hagarɨn apanimɨn ikia arazir
kurabar a gami, ezɨHagar arav ghu.

7Eghaagumazamizibapuvatɨzirdanganimɨnghua, eghaSurɨnnguibamɨn
zuir tuavimɨn itir dɨpar atuimɨn otogha avughsi, ezɨ Ikiavɨra Itir Godɨn
enselɨnmam a bato.

8 Egha ensel kamaghɨn a mɨgei, “Hagar, Sarain ingangarir amizim. Nɨ
managh ikegha izi, eghamanaghɨra zui?”
EzɨHagar a ikaragha ghaze, “Kɨ Sarai ategha an ari.”
9 Ezɨ ensel a mɨgɨa ghaze, “Nɨ uamategh Sarai bagh mangɨ egh an akaba

baragh.”
10Egha ensel ua kamagh amɨgɨa ghaze, “Kɨ nɨn ovavir boribar amightɨme

bar avɨrasemegham, eghtɨ gumazitammen dɨbobonimmengɨva avegham.”
11Egha Ikiavɨra Itir Godɨn ensel uamɨgei:

“Nɨ orakigh. Nɨ borim batamin dughiam, a roghɨra izi.
Guizbangɨra, nɨ osɨmtɨzim iti, ezɨ Ikiavɨra Itir God nɨn osɨmtɨzim baraki.
Kamaghɨn, nɨ otarim bategh ziam Ismael a datɨgh.*

12Eghtɨ nɨn otarim, donkin atiamɨnmɨn ikiam.
A gumazamiziba bar, me komɨsoghtɨme an apanim damuam.
Egh a uan adarazi ko deragh daperaghan kogham.”

13 Ezɨ gɨn Hagar kamaghɨn nɨghnɨsi, “Ame! Guizbangɨra, kar Ikiavɨra Itir
God, a uan akam na ganɨngi. Ezɨ Godɨn nan garim, kɨ uabɨ an ganigha egha
angamɨra ikiavɨra iti!” KamaghɨnaziarkamIkiavɨra ItirGodganɨngi, “Biziba
Bar Dar Garir God.”†

14 Ezɨ bizir kam bagha gumazamiziba mozir dɨpar kam dɨbora ghaze,
“Godɨn Zurara Ikia Nan Garim.” Mozir dɨpar kam Kadesɨn nguibam ko
Beretɨn nguibamɨn tizimɨn ikiavɨra iti.

15EzɨHagar Abramɨn otarim batezɨ, Abram ziam, “Ismael,” a gatɨ.
16EzɨHagar Ismael batamin dughiam, Abram 86plan azeniba iti.

17
Abram ziar igiam ini

1EzɨAbramgɨnazenir 99pla anetuzɨma, Ikiavɨra Itir God abatogha amɨgɨa
ghaze, “KɨGavgaviba Bar Itir God. Nɨ zurara nan akambaragh, nan apengan
ikɨva nan damazimɨn deragh arazir aghuibar amu.

2 Kɨ uan Akar Dɨkɨrɨzir Gavgavim nɨ koma a damu, egh ovavir borir bar
avɨrim nɨ danɨngam, eghtɨme bar avɨrasemegham.”

3 Ezɨ Abram ua tevimning apɨrigha guam nguazim girɨzɨ, God a mɨgɨa
ghaze,

4“Nɨoragh. KɨnɨkoAkarDɨkɨrɨzirGavgavir kamgamighakamaghɨnmɨgei.
Nɨ kantrin bar avɨrimɨn gumazamizibar ovavimɨn otogham.

5 Eghtɨ nɨn ziam datɨrɨghɨn uam Abram puvatɨgham. Guizbangɨra, kɨ
nɨ damightɨ, nɨ kantrin avɨribar gumazamizibar ovavimɨn otogham. Ezɨ
kamaghɨn, datɨrɨghɨn nɨn ziam, Abraham.*

* 16:11: Hibrun akamɨn ziar kam, “Ismael,” an mɨngarim mong kamaghɨn ghu, “God orasi.”
† 16:13: Hibrun akam deragha mɨgɨrɨgɨar kamɨn mɨngarim abɨghizir puvatɨ. 16:15: Galesia 4:22
17:5: Rom 4:17 * 17:5: Hibrun akamɨn ziar kam, “Abraham,” anmɨngarimmong kamaghɨn ghu,

“Kantrin avɨribar gumazamizibar afeziam.”

6 Eghtɨ kɨ nɨn ovavir boribar amightɨ me bar avɨrasemegh mangɨ kantrin
gavgavitabar otivam. Eghmen tarazi atrivibar otivam.

7 Egh kɨ nɨ ko nɨn ovavir borir gɨn otivamiba ko Akar Dɨkɨrɨzir Gavgavim
akɨram. Eghtɨ Akar Dɨkɨrɨzir Gavgavir kam gavgavigh mamaghɨra ikiam.
Akar Dɨkɨrɨzir Gavgavir kam kamakɨn, kɨ nɨn God, egha nɨn ovavir boriba
uaghan, kɨmen God.

8EzɨKenanɨn nguazir nɨ datɨrɨghɨn puramaperaghav itir kam, kar igharaz
darazir nguazim. Eghtɨ kɨ nɨ ko nɨn ovavir borir gɨn otivamiba, kɨ Kenanɨn
nguaziba bar da isɨ, ia danɨngam. Eghtɨ nguazir kam, a ian nguazimɨn ikɨ
mamaghɨra ikiam. Eghtɨ kɨ nɨn ovavir boribar Godɨn ikiam.”

Godmemɨgɨa ghaze, me gumazibarmɨkarzirmogomebar iniba aghoregh
9EzɨGod Abrahammɨgɨa ghaze, “Nɨ ko nɨn ovavir borir gɨn izamiba, ia bar

nan Akar Dɨkɨrɨzir Gavgavimɨn gɨnmangɨ.
10 Egh ia nan Akar Dɨkɨrɨzir Gavgavimɨn gɨn mangɨsɨ arazir kam damu.

Ia uan adarazir tongɨn uan gumazibar mɨkarzir mogomebar iniba bar dar
ghoregh.

11-12 Ian otarir iririviba 8plan dughiaba otoghtɨ ia dughiar kamra me
mɨkarzir mogomebar iniba aghoregh. Egh ia uan ingangarir gumazibar
mɨkarzirmogomebauaghandar ghoregh, egh ian ingangarir amiziba otezir
otariba, ko ia igharaz darazi da ivezezir ingarir gumaziba ia uaghan dar
aghoregh. Ian gumaziba ko otariba bar kamaghɨn damuvɨra ikiam. Eghtɨ
arazir kam, ananababanimɨnmɨn ikiam, egha ianakagh suam, kɨ ia koAkar
Dɨkɨrɨzir Gavgavir kam gami.

13 Ia uan gumazibar mɨkarzir mogomeba bar dar ghoregh. Eghtɨ
dɨghorezir arazir kamɨn duar kurim ianmɨkarzibar ikɨtɨ, gumazamiziba bar
fogh suam,AkarDɨkɨrɨzirGavgavirkɨ ia koamizir kamazurara ikɨvɨra ikiam.

14Egh me tavɨn mɨkarzir mogomemɨn inim atughan koghtɨ, gumazir kam
kɨ ia koma amizir Akar Dɨkɨrɨzir Gavgavir kam abɨki. Eghtɨme a batueghtɨ, a
uan adarazir aven ikian kogham.”

15 Egha God Abraham mɨgɨa ghaze, “Datɨrɨghɨn ikegh mangɨ nɨ uam uan
amuim ziam Sarai, a darɨghanmarkɨ. Datɨrɨkɨn, an ziam Sara.

16Kɨderagh Sara damutɨ, a nɨbagh otarimbatam. Kɨ Sara deragh adamutɨ,
a kantrin avɨribar gumazamizibar inaghamimɨn otivam, eghtɨ men tarazi
atrivibar ikiam.”

17 Ezɨ Abraham tevimning apɨrigha guam nguazim girɨ. Egha averara
uan nɨghnɨzimɨn kamagh aka ghaze, “Gumazir azenir 100pla itim ti boritam
afangam? Ezɨ Sara azenir 90pla iti, a ti boritam batam?”

18 Egha Abraham God mɨgɨa ghaze, “Kamaghɨn deragham, nɨ Ismaelrama
eghuva deragh an gan.”

19 Ezɨ God ghaze, “Nɨ mamagh mɨkɨman markɨ. Nɨn amuim Sara navim
asegh egh otaritam bateghtɨ, nɨ ziam Aisak a datɨgh. Eghtɨ kɨ Akar Dɨkɨrɨzir
Gavgavim a ko an ovavir borir gɨn otivamiba koma a damuam. Eghtɨ Akar
Dɨkɨrɨzir Gavgavir kam zurara ikɨmamaghɨra ikiam.

20Ezɨ kɨ Ismael deragh an ganasa nɨ nan azangsɨsi. Kɨ deragh a damu, egh
borir avɨriba a danɨngam, egh an boribar amightɨ me bar avɨrasemegham.
Egh a 12plan gumazir dapanir kabar afeziamɨn otogham. Eghtɨ kɨ an
adarazir amightɨme ikɨzir gavgavimɨn otogham.

21 Eghtɨ kɨ uan Akar Dɨkɨrɨzir Gavgavim Aisak ko a damuam, borir Sara
dughiar kamran azenir munamɨn otamim.”

22Egha God akar kam gamigha gɨvagha Abraham ategha ghu.

23 Ezɨ dughiar kamra, Abraham Godɨn akamɨn gɨn ghua, uan adarazir
gumazibar mɨkarzir mogomebar iniba bar ada aghore. Egha uan otarim
Ismaelɨnmɨkarzir mogomemɨn inim aghora, egha ingangarir gumazir kɨnir
men amebaba Abrahamɨn dɨpenimɨn otezibar mɨkarzir mogomebar inibar
aghora, egha ingangarir gumazir a igharaz darazi dam ivesezibar mɨkarzir
mogomebar inibar aghore.

24-25Dughiar kam Abraham uabɨ 99pla azeniba gɨfa, ezɨ an otarim Ismael
13pla azeniba itima, me aningɨnmɨkarzir mogomemning inimning atu.

26DughiarGodakamAbrahamganɨngizimra,AbrahamuanotarimIsmael
ko, me aningɨnmɨkarzir mogomemningɨn inimning atu.

27Egha uaghan Abrahamɨn dɨpenimɨn aven itir gumaziba bar, ingangarir
gumaziba ko, gumazir me Kantrin Igharazibar Gumazamiziba da ivezeziba
sara, me barmenmɨkarzir mogomebar iniba aghore.

18
Ikiavɨra Itir God ghaze, Sara otaritam batam

1 Egha gɨn Ikiavɨra Itir God Mamren nguibamɨn temer ekiabar apengan
Abraham bato. Aruer mamɨn aruem bar puvɨra isima, Abraham uan
purirpenimɨn tiar akamɨn aperaghav iti.

2 Egha a kogha gumazir 3plan gari me tuivighav iti. A men ganigha uan
purirpenim ategha zuamɨra iveghame bagha ghu. Egha tevimning apɨrigha
aviragha guam nguazim girɨ.

3Eghakamaghɨnmɨgei, “Onangumazir ekiam, kɨ ian ingangarir gumazim.
Ia nan dɨpenimɨn izasa kɨ bar ifonge. Ia nan dɨpenim gitagh pura mangan
markɨ.

4Kɨ tav mɨkemeghtɨ a dɨpatam inigh izɨtɨ, ia uan dagariba ruegham. Eghtɨ
ia temer ekiar kamɨn povimɨn avughsam.

5 Eghtɨ kɨ dagheba ia danightɨ ia gavgavim uari danigh egh ua mangɨ.
Kɨrara, ian ingangarir gumazim, ianandɨpenimɨn izezɨ, kɨ ianakurvaghasa.”
Ezɨme kamaghɨnmɨgei, “A dera, nɨmɨgei moghɨn damu.”
6 Ezɨ Abraham zuamɨra purirpenimɨn aven ghua kamagh Sara mɨgei, “Nɨ

plauan beghɨn ekiar aghuitam inigh egh zuamɨram a giragh bretba tuegh.”
7 Egha Abraham uan bulmakauba bagha ivegha ghua mɨkarzim sara itir

mam inigha ize. Egha a isa uan ingangarir gumazim ganɨngizɨ a zuamɨrama
amɨsuegha aneghoregha a isami.

8 Ezɨ asɨzim isigha gɨvazɨma, Abraham asɨzir kam ko, bulmakaun otere-
borɨm ko, bulmakaun otereborɨmɨn ingarizir sis sara inigha ghua gumazir
3plan kabar afa. A me ganɨngizɨ me da apima, a men boroghɨn tememɨn
apengan tughav iti.

9Eghameameghagɨvagha, Abrahamɨnazara, “NɨnamuimSara, amanagh
iti?”
Ezɨ Abraham ghaze, “A purirpenimɨn aven iti.”
10 Ezɨ men mav, a uabɨ Ikiavɨra Itir God, a kamaghɨn mɨgei, “Azenir

gɨrakɨrangɨn itimɨn iakɨnir kamran kɨ uamategham, eghtɨ nɨn amuim Sara
otaritam ikiam.”
EzɨSarapurirpenimɨntiarakamra ikiagumazirkamɨnakɨrangɨn, ikiaakar

kam baraki.
11Dughiar kam Abraham ko Sara vɨrara ghurigha gɨfa. Ezɨ Saran dughiar

a boritam batamim, a gɨfa.

12 Egha a uabɨra uabɨn ingarava ati. Egha uabɨra uabɨ mɨgɨa ghaze, “Kɨ
ghurigha gɨfa, ezɨ nanmɨkarzim apunapuni. Ezɨ nan gumazir ekiamuaghan
ghuri. Kɨmanmaghɨn boritam iniamin agoroger kam ikiam?”

13 Ezɨ Ikiavɨra Itir God kamaghɨn Abrahamɨn azara, “Sara manmaghsua
aka ghaze, kɨ ghurigha gɨfa, egh ua boritam batamin tuaviba puvatɨ?

14 Abraham, nɨ orakigh, Ikiavɨra Itir God bizitam damusɨ iburaghan
kogham. Azenir munamɨn iakɨnir kamran, dughiar kɨ dɨborozimɨn kɨ ua-
mategham. Eghtɨ dughiar kamra Sara otarim ikiam.”

15Ezɨ Sara atiatigha ifara ghaze, “Kɨ akezir puvatɨ.”
Ezɨ a ghaze, “Nɨ guizbangɨram ake.”
16 Ezɨ gumazir kaba dɨkavigha zui. Ezɨ Abraham dɨkavigha mangamin

tuavimɨn men akaghasa. Egha me ghua danganir mamɨn tuivigha, gara
uaghira Sodomɨn nguibamɨn gari.

17 Ezɨ Ikiavɨra Itir God kamaghɨn nɨghnɨsi, “Bizir kɨ damuamin kam, kɨ
Abrahamɨn ghuangsɨghan aghua.

18 Guizbangɨra, an ovavir boriba bar avɨrasemegh kantrin gavgavimɨn
otogham. Eghtɨ Abraham bangɨn kɨ nguazir kamɨn itir ikɨziba bar dar
gumazamiziba bar deraghme damuam.

19 Kɨ kamaghɨn ifonge, Abraham uan boriba ko uan ovavir boribar sure
damightɨme Ikiavɨra Itir Godɨn akamɨn gɨnmangam. Eghme arazir aghuiba
ko arazir nan damazimɨn derazibara darara gɨn mangam. Kamaghɨn, kɨ ua
baghaAbrahamginaba. Egh gɨnkɨuan akar dɨkɨrɨzimɨn gɨnmangɨ, Abraham
deravɨram a damuam.”

20 Egha Ikiavɨra Itir God Abraham mɨgɨa ghaze, “Arazir bar kurar Sodom
ko Gomoran otivibar eghaghanir bar avɨriba otifi.

21 Kamaghɨn kɨ magɨrɨ gumazir arazir kabagh amibar ganigham. Egh
kɨ fogham, eghaghanir kɨ oregha fogha gɨvazir kaba, da ti guizbangɨra, o
puvatɨ.”

22 Egha gɨn gumazir pumuning dɨkavigha Sodomɨn ghu. Ezɨ Ikiavɨra Itir
God Abraham ko tughav iti.

23EzɨAbrahamsɨvagha anboroghɨnghua anazara, “Nɨ ti gumazir aghuiba
ko kuraba sarama asɨghasɨgham?

24 Ti 50pla gumazir aghuiba nguibar kamɨn ikɨtɨ, nɨ igharaziba sara me
gasɨghasɨgham? Nɨ ti 50plan gumazir aghuir kabagh nɨghnigh nguibar kam
ateghtɨ a ikɨtɨ, nɨ a gasɨghasɨghan kogham?

25Nɨ gumazir aghuiba ko kuraba saramaasɨghasɨgham, kar arazir aghuim
puvatɨ. Nɨgumazir aghuibakokuraba, arazir vamɨranmedamuanmarkɨ. Nɨ
nguaziba bar dar garir Jas, egh nɨ arazir aghuibara damuam.”

26 Ezɨ Ikiavɨra Itir God kamaghɨn an akam ikaragha ghaze, “Kɨ Sodomɨn
nguibamɨn itir gumazir aghuir 50plan gantɨ me ikɨtɨ, kɨ gumazamiziba bar
me ateghtɨme ikiam. Eghtɨ gumazir aghuir kaba, me ovengan kogham.”

27Ezɨ Abraham ua kamaghɨnmɨgei, “Ekiam, kɨ bizir avɨribav kɨmtɨ, nɨ nan
ataranmarkɨ. Kɨ pura gumazir kɨnim, egh bizitammɨkɨman kogham.

28 Eghtɨ gumazir aghuir 50pla puvatɨghtɨ, 45plara ikɨtɨ, nɨ nguibam bar a
gasɨghasɨgham, o puvatɨgham?”
Ezɨ Ekiam ghaze, “Kɨ 45plan gumazir aghuibar ganigh egh nguibam

gasɨghasɨghan kogham.”
29 Ezɨ Abraham ua mɨgei, “Eghtɨ gumazir aghuir 40pla ikɨtɨ manmaghɨn

damuam?”
Ezɨ Ekiam ghaze, “Kɨ gumazir aghuir 40plan ganigh egh nguibam

gasɨghasighan kogham, eghtɨ gumazir aghuir kaba ovengan kogham.”

30 Ezɨ Abraham kamaghɨn mɨgei, “Ekiam, kɨ ua bizitam mɨkɨmasa. Nɨ
ataranmarkɨ. Eghtɨ 30pla ikɨtɨmanmakɨn?”
EzɨEkiamkamaghɨnmɨgɨa ghaze, “Kɨ30plangumazir aghuibar ganigh egh

nguibam gasɨghasighan kogham.”
31 Ezɨ Abraham ua ghaze, “Ekiam, nɨ nan mɨgɨrɨgɨar avɨrir kaba bagh nan

ataranmarkɨ. Eghtɨ gumazir aghuir 20pla ikɨtɨmanmakɨn?”
Ezɨ Ekiam ghaze, “Kɨ gumazir aghuir 20plan ganigh, egh kɨ nguibam

gasɨghasighan kogham.”
32EzɨAbrahamuaghaze, “Ekiam, kɨ akatamuanɨmɨkɨmasa. Nɨnanataran

markɨ. Eghtɨ gumazir aghuir 10pla ikɨtɨ, manmakɨn?”
Ezɨ Ekiam ghaze, “Kɨ gumazir aghuir 10plan ganigh egh nguibam

gasɨghasighan kogham. Eghtɨ gumazir aghuir kaba ovengan kogham.”
33 Ezɨ Ikiavɨra Itir God Abraham ko uaning mɨkemegha gɨvagha ghu. Ezɨ

Abraham uamategha uan dɨpenimɨn ghu.

19
Sodomia arazir kuram gami

1 Ezɨ Lot guaratɨghɨn Sodomɨn nguibamɨn uari akuvir tiar akamɨn aper-
aghav iti. Ezɨ enselɨn Ikiavɨra Itir God ko ghua Abrahamɨn ganizimning,
datɨrɨghɨn iza Sodomɨn nguibam oto. Ezɨ Lot aningɨn garima aning izima
a dɨkavigha aning bagha zui. Egha tevimning apɨrigha aviragha guam
nguazim girɨ.

2 Egha ghaze, “Gumazir Ekiamning, kɨ guan ingangarir gumazim, ezɨ gua
nan dɨpenimɨn izi. Gua uan dagariba faragh da ruegh, egh dɨmangan nan
dɨpenim daku. Egh amɨnim tiraghtɨ gua dɨkavighmangɨ.”
Ezɨ aning an akam ikaragha ghaze, “Puvatɨ. Ga me uari akuvir danganir

kam dakuam.”
3 Ezɨ Lot mɨghɨghavɨra aning mɨgeima, aning gɨn a ko dɨpenimɨn ghu. Ezɨ

Lot uan ingangarir gumazibav kemezɨma me bretɨn yis puvatɨziba tuegha
aning bagha dagher aghuibagh ami. Ezɨ aning api.

4 Ezɨ aning tɨghar mɨsiabar mangasava amima, Sodomɨn gumaziba iza
dɨpenim avɨni. Nguibamɨn itir gumazir igiaba ko ghuriba bar moghɨra izi.

5 Egha me Lotɨn dɨa ghaze, “Gumazir iza nɨn dɨpenim gakuimning mana?
Aning amadaghtɨ aning azenan izɨtɨ, e poroghamiba uari ko akuava amir
arazir kurabar aning damuasa.”

6Ezɨ Lot azenan ghua tiam deragha anesara.
7 Egha me mɨgɨa ghaze, “Nan aveghbuaba, ia oragh. Ia arazir kurar kam

damuanmarkɨ!
8Kɨ guivir pumuning iti, aning gumazitam koma akuizir puvatɨ. Kɨ aning

inigh egh ia bagh azenan izam, eghtɨ ia uan ifongiam aningɨn anegɨfagh.
Eghtɨ gumazir nan dɨpenim gakuimning kɨ deragh aningɨn ganam. Kam-
aghɨn ia arazir kuratam bar aning damuanmarkɨ.”

9 Ezɨ Sodomia mɨgɨrɨgɨar kam baregha ghaze, “Gumazir kam, a nguibar
igharazimɨn gumazim, egha a en araziba tuisɨghasava ami. Nɨ e gitagh. Nɨ e
gitaghan koghtɨ, e arazir kurabar aning damuam. Egh e uaghan mɨzazitam
nɨ gaseghtɨ nɨ fogham, nɨnmɨzazim, aningɨnmɨzazim gafiragham.” Eghame
ua Lotɨn suiragha amunasaragha egha tiam akarasa.

10 Ezɨ gumazir dɨpenimɨn aven itimning dafarim azenan anemadagha
Lotɨn suiragha, uam a inigha aven izegha tiam asara.

11Egha aning azenan itir gumazibagh amizɨ, men damaziba pɨrizɨma, me
ua dɨpenimɨn tiar akamɨn garir puvatɨ.

Lot Sodom ataki
12 Ezɨ gumazir kamning kamagh Lotɨn azara, “Nɨn tarazi uam nguibar

kamɨn aven iti? Nɨ uan boriba ko uan amereba ko nɨn adarazi kagh iti, nɨ
barme inigh egh nguibar kam atakigh.

13Ga nguibar kam gasɨghasigham. Nguibar kamɨn aven, bar eghaghanir
bar kurar igharagha gariba otivizɨ, Ikiavɨra Itir God da baregha gɨfa. Kam-
aghɨn, a ga amadazɨma ga nguibar kam gasɨghasɨghasa izi.”

14 Ezɨ Lot gumazir an guivimningɨn ikiasa me inabazimning bagha ghu.
Egha aning mɨgɨa ghaze, “Ikiavɨra Itir God nguibar kam kuvarɨmasa, kam-
aghɨn gua dɨkavigh nguibar kam bemɨram anetakigh.” Ezɨ aning ghaze, a ti
pura ikararamɨgei.

15 Ezɨ amɨnim tiragha gɨvazɨ enselning Lotɨn avɨgha ghaze, “Atamra. Nɨ
uan amuim ko guivimning inigh, egh nguibar kam atakigh. Nɨ suighsuigh
gumazamizir kaba sara ovegham.”

16Ezɨ Lot nɨghnɨzir avɨribagh ami. Ezɨ guizbangɨra, Ikiavɨra Itir God Lotɨn
apangkufi. Kamaghɨn amizɨ, enselning a ko, an amuim ko guivimning
dafaribar suigha egha nguibar kam ategha azenan ghu.

17Egha aning me inigha azenan ghugha gɨvagha, kamaghɨn memɨgei, “Ia
zuamɨram arɨmangegh, puvatɨghtɨ ia uaghan ovegham. Ia uamategh ragh
gɨn gananmarkɨ. Egh ia danganir zarir munamɨn dapiagh avughsanmarkɨ.
Ia ovengan aghuaghsɨ, egh arɨmɨghsɨabar ghuavanang.”

18Ezɨ Lot ghaze, “Ekiam, kɨ nɨ namɨgei moghɨn damuva avegham.
19 Nɨ na barakigh. Nɨ bar nan apangkuvigha ingangarir aghuim nan

akurvaghasava a gami. Ezɨ mɨghsɨaba bar saghon mar iti, ezɨ kɨ zuamɨra
da baghmangɨva avegham. Kɨ mangɨvɨra ikɨtɨ, nguibam ikuvightɨ kɨ uaghan
mɨzazim inigh ovegham.

20 Nɨ nguibar muziarir munamɨn gari a munagh iti. A roghɨra iti, ezɨ kɨ
zuamɨra an angɨgham. A nguibar dozim. Nɨ na ateghtɨ kɨ nguibar kamɨn
manɨgh egh osɨmtɨzir kam gitagham.”

21 Ezɨ ensel ghaze, “A dera. Kɨ nguibar nɨ mangasa mɨgeir mam
gasɨghasɨghan kogham.

22Aria, nɨatamramangɨ. Kɨbizitamdamuankoghmangɨ, dughiar iamangɨ
nguibar kamɨn otoghamim.” Ezɨ Lot ghaze, nguibar kam bar sufi, ezɨme gɨn
nguibar kam, Soar a garɨsi.*

Ikiavɨra Itir God Sodom ko Gomora gasɨghasɨki
23Ezɨ aruem tɨgharmaghɨn anagavɨra itima, Lot Soarɨn nguibamɨn otogha

gɨfa.
24 Ezɨ bar zuamɨra Ikiavɨra Itir God dagɨar isiba ko avim amadazɨ, da

amozimɨnmɨn overiamɨn ikia Sodom ko Gomora giri.
25 Egha a nguibamning vɨraram aning gasɨghasɨgha danganir zarir aning

itim sarama asɨghasɨki. Egha gumazamizir nguibar kamningɨn itibagh
asɨghasɨgha egha nguazir kamɨn itir aghuir biziba sara bar dagh asɨghasɨki.

26 Ezɨ Lotɨn amuim an gɨn iza, egha ua ragha gɨn gara, egha maghɨra solɨn
mɨn otogha dɨpenir akɨnimɨnmɨn asaraghav iti.

27Ezɨ amɨmzaraghan barmɨzaraghara Abraham ghua danganir a faragha
Ikiavɨra Itir God ko tughav ikia mɨkemezimɨn ghu.

28Egha a Sodom ko Gomora, ko danganir zarir aning itir kam bagha gari,
egha gari avir ekiamɨnmɨgharim nguazimɨn ikegha overiamɨn ghuavanadi.

29 God nguibar nguazir zarir kamɨn itiba bar adagh asɨghasɨki. Egha an
Abrahamgɨnɨghnɨgha, nguibarLot itimgasɨghasɨgha, Lot gamizɨanosɨmtɨzir
kam gita.

Moapia ko Amonian adarasi
30 Ezɨ Lot Soarɨn nguibamɨn ikian atiatigha uan guivimning inigha

mɨghsɨabar ghuavanabo. Eghame dagɨar torir mamɨn aven iti.
31 Egha an guivir ekiam kamagh uan afumim mɨgei, “Gan afeziam

ghurigha gɨfa. Ezɨ nguazir kamɨn danganiba bar gumaziba puvatɨ. Ezɨ
gumazamiziba faragha uarir iti moghɨn tina gan ikiam.

32 Aria, ga uan afeziam wain taba a danightɨ an onganightɨ, ga a ko
dakuightɨ, a boriba gadanɨngam. Eghtɨ gan afeziamɨnadarazi ikɨvɨra ikiam.”

33 Egha dɨmangan aning wain isa uan afeziam ganɨngizɨ an ongani. Ezɨ
guivir ekiam a koma akui. Aningɨn afeziam wain amegha bar onganigha
fozir puvatɨzɨ guivim a koma akui.

34Egha amɨmzaraghan guivir ekiamuan afumimmɨgɨa ghaze, “Kɨ bogɨran
dɨmangan afeziam koma akuigha gɨfa. Ga datɨrɨghɨn dɨmangan afeziam
wainɨn taba uam a danɨngam. Eghtɨ nɨ kɨ amizɨ moghɨn nɨ a ko daku, eghtɨ
a boritaba ga danightɨ gan afeziamɨn adarazi ikɨmangɨvɨra ikiam.”

35 Egha dɨmagarir kamɨn aning uan afeziam wain a ganɨngizɨ a uam
ongani, ezɨ guivir dozim a koma akui. Afeziam faragha wain amegha
onganigha fozir puvatɨzɨmoghɨra guivir dozim a koma akui.

36Egha tuavir kamɨn Lotɨn guivimning afeziam dam boriba ini.
37 Ezɨ guivir ekiam otarir mam bategha ziam, “Moap,” a gatɨ, ezɨ gɨn a

Moapian ovavimɨn oto.†
38 Ezɨ guivir dozim uaghan otarim bategha ziam, “Benami,” a gatɨ, ezɨ gɨn

an Amonian ovavimɨn oto.‡

20
Abraham ko Abimelek

1-2Dughiar kamɨn AbrahamMamren nguibam ategha ghua Negevɨn dan-
ganimɨn amadaghan, Kades ko Surɨn nguibar tɨzimningɨn apera. Egha
gɨn a uan amuim Sara ko ghua Gerarɨn nguibar ekiamɨn apera. Egha
Gerarɨn gumazamizibav gɨa ghaze, “Sara nan amizim.” Ezɨ Gerarɨn atrivim
Abimelek, uan ingangarir gumaziba amangizɨme ghua Sara inigha a bagha
izi.

3EzɨdɨmanganGodAbimelek irebamɨnamɨgɨaghaze, “Nɨ tizimbaghapam
itir amizim ini. Kamagh amizɨ nɨ ovengam.”

4Dughiar kam Abimelek tɨghar maghɨn Sara ko dakuam, egha kamaghɨn
mɨgɨa ghaze, “Ekiam, gumazitam osɨmtɨzitam damighan koghtɨ, nɨ an ikɨzim
kome gasɨghasigham?

5 Abraham uabɨ na mɨgɨa ghaze, Sara nan amizim. Ezɨ Sara ghaze,
Abraham nan tuebam. Ezɨ kɨ amizir kam inigha ghaze, kɨ arazir aghuimɨn
a ini. Egha kɨ osɨmtɨziba puvatɨ.”
† 19:37: Hibrun akamɨn, ziar kam, “Moap,” a mong akar kam ko magh ghu, “A nan afeziam bagha
ize.” ‡ 19:38: Hibrun akamɨn, ziar kam, “Benami,” among akar kamkomagh ghu, “Nan anabamɨn
borim.” 20:1-2: Jenesis 12:13; 26:7

6 Ezɨ God irebamɨn a ikaragha ghaze, “Are, kɨ fo, nɨ nɨghnɨzir aghuarim
ikia kamagh ami. Ezɨ kɨ uabɨ nɨn amamangatɨzir puvatɨzɨ, nɨ a koma akuizir
puvatɨgha nan damazimɨn arazir kuram gamizir puvatɨ.

7 Gumazir kam, nan akam inigha izir gumazim, ezɨ nɨ datɨrɨghɨn amizim
amadaghtɨ, a ua uan pam bagh mangɨ. Eghtɨ a nɨ bagh na ko mɨkɨmtɨ, nɨ
oveghan kogham. Egh nɨ amizim amadaghtɨ a ua mangɨghan koghtɨ, nɨ uan
gumazamiziba ko bar arɨmɨghiregham.”

8Ezɨ amɨmzaraghan Abimelek uan ingangaribar garir gumazibar diagha,
bizir Ekiam amɨkemeziba bar memɨkeme. Ezɨme bar atiatingi.

9Ezɨ Abimelek Abrahamɨn diagha an azara, “Nɨ bar arazir manmaghɨram
amizimɨn e gami? Kɨ arazir kurar manamra nɨ gamizɨ, nɨ na ko kɨ ativagha
garir darasi, e gamizɨ osɨmtɨzir arazir kam e bato? Arazir nɨ e gamizir kam,
a bar derazir puvatɨ.”

10 Egha Abimelek ua kamaghɨn mɨgɨa ghaze, “Nɨ nɨghnɨzir manamra ikia
egha kamagh ami?”

11EzɨAbrahama ikaragha ghaze, “Nannɨghnɨzimrakara, kɨ ghazenguibar
kamɨn gumaziba Godɨn atiatir puvatɨ. Me ti nan amuim inisɨ namɨsueghtɨ kɨ
aremegham.

12 Egha kɨ ghaze, guizbangɨra Sara nan amizim. Ga afeziar vamɨra ikia,
egha amebamning ighara. Egha gɨn a nan amuimɨn oto.

13Kɨ uan afeziamɨn dɨpenimɨn ikiavɨra iti, God nguazir igharazibar man-
gasanandeirdughiamɨn, kɨSaramɨgɨaghaze, ‘Nɨarazir aghuimɨnnadamusɨ,
eghgadanganirmanabarmangɨ, nɨgumazamizibakamaghmemɨkɨmsuam,
Abraham nan tuebam.’ ”

14 Ezɨ Abimelek ua Sara isa Abraham ganɨngi. Egha puram sipsipba,
bulmakauba, ingangarir gumaziba ko amiziba Abraham ganɨngi.

15Egha Abrahammɨgɨa ghaze, “Nɨ gan, nguazir kabanang da bar nana. Nɨ
tam dapisɨ ifuegh egh tam daperagh.”

16 Egha kamagh Sara mɨgei, “Kɨ 1,000 silvan dagɨar kaba isa osɨmtɨzir nɨ
batozim akɨrasa, nɨn tuebam ganɨdi. Eghtɨ nɨ ko iti darazi kamaghɨn fogh
suam, nɨ osɨmtɨzitam gamizir puvatɨ.”

17-18EzɨAbimelekAbrahamɨnamuimSaragamizir arazir kambangɨn,God
an adarazir amizibar naviba apuizɨ, me boriba batir puvatɨ. Ezɨ Abraham
God komɨgeima, God Abimelek gamizɨ, a ua dera. EzɨAbimelekɨn amuim ko
puram an ingangarir amiziba ua boriba bati.

21
Sara Aisak bate

1Ezɨ Ikiavɨra Itir God Saramɨkemezɨmoghɨn deragha a gami.
2 Ezɨ Abraham bar ghurizir dughiamɨn, Sara otarim bate. A God inabazir

dughiamrama, otarim bate.
3Ezɨ Abraham kamaghɨn uan otarim ziam, “Aisak,” a gatɨ.
4Sara Aisak batezɨ, 8plan dughiamotozɨ, AbrahamGodɨnmɨgɨrɨgɨamɨn gɨn

ghua borimɨnmɨkarzir mogomemɨn inim atu.
5Ezɨ Abraham 100plan azenibar otozɨma, Sara Aisak bate.
6Egha Sara kamaghɨnmɨgei, “God arazir aghuimna gamizɨ kɨbar akuegha

ati. Eghtɨ gumazamiziba gɨn bizir kam baregh, na ko bar akuegh akam.”
7 Ezɨ Sara ua ghaze, “Gumazitam ti faragha Abraham kamaghɨn a

mɨkemeghai, ‘Nɨn amuim Sara navim asegh boritam bategh, egh oteba a
danɨngam?’ Ezɨ a ghurigha gɨvazɨ kɨ an otarim bate.”
21:2: Hibru 11:11 21:4: Jenesis 17:12; Aposel 7:8

8 Ezɨ borim ekevegha gɨvagha otem ataghizɨ dughiar kamɨn, Abraham
maburan isam gami.

AbrahamHagar ko Ismael batoke
9Hagar, Isipian amizim, a faragha Abrahamɨn ikia otarir mam bate. Ezɨ

dughiarmamɨnSarai otarir igharazir kamɨngari, aAisakko ikararaghaarui.
10 Ezɨ an Abraham mɨgɨa ghaze, “Nɨ ingangarir amizir kɨnim uan otarim

ko aning batokegh. Ingangarir amizimɨn borim nɨn bizitaba inian kogham.
Bizir kaba da bar nan borim Aisakɨn biziba.”

11Ezɨ IsmaeluaghanAbrahamɨnborim, ezɨmɨgɨrɨgɨarotevirkamAbraham
gamizɨ a bar oseme.

12 Ezɨ God Abraham mɨgɨa ghaze, “Nɨ ingangarir amizim Hagar uan
borim ko aning bagh osɨman markɨ. Nɨ Saran akam baragh, an gɨn mangɨ.
Aisakrama nɨn ovavir boriba otivam.

13 Eghtɨ ingangarir amizimɨn borim, a uaghan nɨn borim. Kamaghɨn,
kɨ uaghan an ovavir boribar amightɨ me avɨrasemegh kantrin gavgavimɨn
otogham.”

14 Ezɨ amɨmzaraghan bar mɨzaraghara, Abraham dagheba inigha egha
memen inir me dɨpam tuasa isamizim ini. Egha an dɨpam tuigha, da isa
Hagarɨn dɨpɨzim gatɨ. Egha a borim isa a ganigha aning amadazɨ aning
zui. Ezɨ Hagar Berseban nguibamɨn amadaghan gumazamiziba puvatɨzir
danganim bar a garui.*

15Ezɨ dɨpam gɨvazɨmaHagar uan borim isa tevsevimɨn apengan anetɨ.
16 Egha a borimɨn gantɨ an ovengan aghuagha ghua mong saghon aper-

aghav iti. Egha azia iti.
17 Ezɨ God borimɨn ararem baraki, ezɨ an ensel Godɨn nguibamɨn ikia

Hagarɨn diagha a mɨgɨa ghaze, “Hagar, manmaghɨn ami? Nɨ atiatingan
markɨ. God nɨn borimɨn ararem baregha gɨfa.

18Nɨ dɨkavigh mangɨ borimɨn agharimɨn suiragh a fegh, egh a inigh. Kɨ an
ovavir boribar amightɨ, me bar avɨrasemegh ikɨzir gavgavimɨn otogham.”

19 Ezɨ God Hagarɨn damaziba kuizɨ, a mozir par mamɨn api. Ezɨ a ghua
memen inimɨn dɨpam tui. Egha dɨpam isa borim ganɨngizɨ an anepi.

20EzɨGodborimko itimaanekefe. A gumazamizibapuvatɨzir danganimɨn
ikiava ekevegha, barir pimɨn asir fofozir bar ekiam iti.

21 Egha gɨn a Paranɨn gumazamiziba puvatɨzir danganimɨn itima, an
amebam a bagha Isipian amizir mam ini.

AbrahamAbimelek ko akam akɨri
22 Dughiar kamɨn Abimelek ko an mɨdorozir gumazibar faragha zuir

gumazim Fikol, Abraham bagha ghua Abimelek kamaghɨn amɨgei, “Kɨ gari,
bizir nɨ amiba, God nɨ ko ikia deraghavɨra nɨ gami.

23Egh nɨ Godɨn damazimɨn na ko akam akɨrigh, egh nɨ ifavarir arazim na
ko, nan boriba, ko nan ovavir boribar amuan markɨ, kɨ arazir aghuimra nɨ
gami. Kamaghɨra nɨ arazir aghuimɨn na damu egh kantrin nɨ datɨrɨghɨn itir
kam saram uaghan a damu.”

24Ezɨ Abraham ghaze, “Kɨ nɨmɨkemezir moghɨn kɨ akam akɨri.”
25 Ezɨ Abraham uan mozir dɨpar Abimelekɨn ingangarir gumaziba inizim

bagha, Abimelek komɨgɨrɨgɨam iti.
26EzɨAbimelek ghaze, “Kɨmamaghɨn fozir puvatɨ. Nɨ fomɨra namɨkemezir

puvatɨ. Kɨ datɨrɨghɨra mamagh orasi.”

21:10: Galesia 4:29-30 21:12: Rom 9:7; Hibru 11:18 * 21:14: Hibrun akam deraghamɨgɨrɨgɨar
kamɨnmɨngarim abɨghizir puvatɨ. 21:22: Jenesis 26:26

27 Ezɨ Abraham sipsipba, memeba, ko bulmakauba Abimelek ganigha
aning akar dɨkɨrɨzir gavgavim gami.

28 Egha Abraham uan sipsipbar tongɨn sipsipɨn nguzir amebar igiar 7pla
inighamunagh ada arɨki.

29Ezɨ Abimelek an azara, “Nɨ tizim baghamamagh ami?”
30EzɨAbraham ghaze, “Nɨ na dam, sipsipɨn nguzir amebar 7pla inigh. Egh

arazir kamɨn kamagh akagham, kar kɨ uabɨ kuizir mozir pam.”
31 Egha aning danganir kamɨn akam akɨri. Ezɨ danganir kam, me ziam,

“Berseba,” a gatɨ.†
32 Egha aning Berseban akar gavgavim akɨrigha gɨvagha, Abimelek ko

an mɨdorozir gumazibar faragha zuir gumazim Fikol uamategha Filistian
danganimɨn ghu.

33Ezɨ Abraham Berseban temermam akara, egha Ikiavɨra Itir Godɨn ziam
fe, a Godɨn zurazurara ikiavɨra itim.

34 Egha Abraham dughiar bar ruarimɨn, kantrin igharazimɨn gumazimɨn
mɨn Filistiabar nguazimɨn ike.

22
God Abrahammɨgɨa ghaze,

an Aisak isɨ an ofa damuam
1 Egha gɨn dughiar mam God Abrahamɨn nɨghnɨzir gavgavim gɨfoghasa a

guizbangɨra gavgaviz, ti puvatɨ? Kamaghɨn an an dɨa ghaze, “Abraham!”
Ezɨ Abraham ghaze, “Kɨ kati.”
2 Ezɨ God a mɨgɨa ghaze, “Nɨ otarir vamɨra iti Aisak, ezɨ nɨ bar a gifonge.

Nɨ borir kam inigh egh Morian nguazimɨn anɨngtɨ kɨ mɨghsɨatam nɨn ak-
agham. Egh mɨghsɨar kamɨn nɨ Aisak isɨ ofan bar isi mɨghɨramimɨn mɨn na
danɨngigh.”

3 Egha bar mɨzaraghara Abraham donki inigha Aisak ko uan ingangarir
gumazir pumuning ini. Egha ofan bar isia mɨghɨrizim damuasa dazibar
kuegha danganir God amɨkemezimɨn zui.

4 Egha namba 3ɨn aruemɨn Abraham danganir kamɨn gari a saghon
ikiavɨra iti.

5 Ezɨ a kamagh ingangarir gumazimning mɨgei, “Gua donki ko kagh ikɨ.
Kɨ borim ko mangɨ ga munagh Godɨn ziam fam. Egh ga gɨn gua bagh
uamategham.”

6 Egha Abraham dazir ofan bar isi mɨghɨramim damuamiba Aisak
ganɨngizɨ, ana dagh isaghpu. Ezɨ Abraham sabam ko avim suiragha, aning
zui.

7Aning tɨgharmaghɨn ghua Aisak kamaghɨn an azara, “Afeziam.”
Ezɨ Abraham ghaze, “Nan borim, manmaghɨn ami?”
Ezɨ Aisak an azara, “Afeziam, kɨ gari daziba ko avir ofan bar isi

mɨghɨramim damuamim iti, ezɨ sipsipɨn ofa damuamimmana?”
8 Ezɨ Abraham a ikaragha ghaze, “Nan borim, God uabɨ ofan bar isi

mɨghɨramim damuamin sipsipɨn nguzim, ga danɨngam.” Egha aning zui.
9 Egha aning danganir God mɨkemezimɨn otogha gɨvagha, Abraham ofa

gamir dakozimɨn ingarigha daziba a gisɨn da arɨki. Egha uan otarim Aisak
benimɨn a ike. Egha a isa ofa gamir dakozimɨn dazibagh isɨn anetɨ.

10Egha Abraham afuam inigha borim bɨraghtɨ an aremeghasava ami.
† 21:31: Hibrun akamɨn, ziar kam, “Berseba,” mong akar otevir kamɨn mɨrara ghu, “Akar dɨkɨrɨzir
gavgavimɨnmozir pam.” 22:1: Hibru 11:17-19 22:2: 2 Eghaghaniba 3:1 22:9: Jems 2:21

11 Ezɨ Ikiavɨra Itir Godɨn ensel, a Godɨn Nguibamɨn ikia dɨa ghaze, “Abra-
ham! Abraham!”
Ezɨ Abraham a ikaragha ghaze, “Kɨ kati.”
12 Ezɨ ensel a mɨgɨa ghaze, “Nɨ uan borim mɨsueghtɨ an aremeghan

markɨ. Egh arazitamɨn a damuan markɨ. Nɨ bar borir vamɨra ikia egha an
anogoroghezir puvatɨ. Nɨ a isɨ God danɨngasavɨram ami. Kamaghɨn kɨ fo, nɨ
gumazir Godɨn atiatiava an apengan itim.”

13EzɨAbrahamkogha sipsipɨn apurirmamɨn gari, an kom tevsevirmamɨn
suirazɨma a iti. Ezɨ a ghua sipsipɨn kam inigha, a mɨsuegha a isa ofan bar isi
mɨghɨramimdamuasa a gaboro. Sipsipɨnapurir kamAisakɨndanganim inizɨ
Aisak iti.

14 Ezɨ Abraham danganir kam ziar kam a gatɨ, “Ikiavɨra Itir God Anɨngi.”
Ezɨ iza datɨrɨghɨn gumaziba ghaze, “Ikiavɨra Itir Godɨn uan mɨghsɨam gisɨn
biziba e danɨngam.”

15Ezɨ Ikiavɨra Itir Godɨn ensel Abraham uam an dɨa ghaze,
16 “Kɨ Ikiavɨra Itir God, guizbangɨra uabɨ uan ziam dɨbora ghaze, nɨ bar

borir kamra ikia, egha an anogoroghezir puvatɨ.
17 Kamaghɨn kɨ guizbangɨra nɨ mɨgei, kɨ deragh nɨ damuva, nɨn ovavir

boribar amightɨme bar avɨrasemegham. Eghtɨmen dɨbobonim,mɨkoveziba
kogigimɨndɨbobonimɨnmɨnotivigham. Eghtɨnɨnovavirboribauanapaniba
abɨnigh, eghmen nguibaba iniam.

18 Guizbangɨra, nɨ nan akam baregha an gɨn ghu, kamaghɨn amizɨ, nɨn
ovavir boriba bangɨn kɨ nguazir kamɨn itir ikɨzibar gumazamiziba, bar
deravɨra me damuam.”

19 Ezɨ Abraham Aisak inigha uamategha uan ingangarir gumazimning
bagha ghu. Egha me ua Berseban ghugha Abraham bar moghɨra Berseban
apera.

Nahorɨn adarazir ziaba
20Egha gɨn Abraham kamagh oraki, Milka otarir maba bate. Ezɨ Abramɨn

dozim Nahor an amuimMilka.
21 Otarir kabar ziabar kara: Us, an otarir ivariam, ko Bus, ko Kemuel

(Kemuel gɨn Aramɨn afeziamɨn oto) ko,
22Keset, Haso, Pildas, Jitlap ko Betuel.
23 Ezɨ Betuel a Rebekan afeziam. Milka Nahorɨn dughiamɨn otarir 8pla

bate, ezɨNahor, an Abrahamɨn dozim.
24 Ezɨ Nahorɨn amuir dozim, an ziam Reuma, a Teba, Gaham, Tahas ko

Maka bate.

23
Sara aremezɨ, Abraham amozim darɨghasa nguazirmam givese

1Ezɨ dughiar kamɨn Sara 127plan azeniba iti.
2Eghanguibar ziamKiriat Arban ikiava areme, nguibar kaman ziarmam

Hebron, a Kenanɨn nguazimɨn iti. Ezɨ Abraham bar an apangkuvigha a
baghava azi.

3Egha a Saran kuam ataghizɨ a itima, a ghua Hitian adaraziv gɨa ghaze,
4 “Kɨ kantrin igharazimɨn gumazim, egha iza ian tongɨn apera. Nan

amuimaremeghagɨvazɨmakɨ iadamnguazir asɨzitamgivezegheghamozim
darɨghasa.”

5EzɨHitian gumaziba kamaghɨnmɨgei,
22:16: Hibru 6:13-14 22:17: Hibru 11:12 22:18: Aposel 3:25 23:3: Aposel 7:16 23:4:

Hibru 11:9; 11:13

6 “Gumazir ekiam, nɨ orakigh. Nɨ gumazir dapanir bar aghuim. Nɨ uan
amuim en dagɨar mozir aghuitamɨn anefɨ. En gumazitam nɨn anogoroghan
kogham. Nɨ uabɨ danganir aghuitam ginabaghtɨ, nguazimɨn afeziam pura nɨ
danɨngam.”

7 Ezɨ Abraham dɨkavigha tugha uan guam Hitian gumazamizibav suegha
dapanim aviragha,

8egha kamaghɨnmɨgei, “Kɨuan amuimɨnkuam isɨnguibar kamɨnamozim
darɨghsɨ ia nan amamangatɨgh, egh ia na bagh Soharɨn otarim Efronɨn
azaragh,

9 eghtɨ a dagɨar torir me kamagh dɨborim, Makpela na danɨngam. An
Efronɨn nguazir mɨriamɨn ti. Ia a mɨkemeghtɨ a dagɨar torir kam na
danɨngightɨ, iandamazibar kɨ ivezimbar adanɨngam, eghtɨdagɨar torir kam,
kɨ an ghuavim ikegham, eghtɨ a kɨ uan adarazir kuabar afamin danganimɨn
mɨn ikiam.”

10 Ezɨ Efron uabɨ nguibar ekiamɨn danganir uari akuvimɨn, Hitian tongɨn
aperaghav iti. Ezɨ Hitian gumaziba ikia orazi, Efron kamaghɨn Abrahamɨn
akam ikaragha ghaze,

11 “Puvatɨ, gumazir ekiam. Nɨ nan akam barakigh. Nɨ torir kam givezan
kogham. Kɨ nguazir dagɨar torim itir kam, a isɨ pura nɨ danɨngam. Nan
adarazir damazimɨn kɨ datɨrɨghɨnnguazimnɨ danightɨ, nɨ uan amuimafam.”

12Ezɨ Abraham ua gumazibar damazimɨn guam avira.
13 Egha men damazimɨn a Efron mɨgɨa ghaze, “Efron, kɨ kamaghsua nɨ

deravɨra kuarim atɨgh nan mɨgɨrɨgɨam baragh. Kɨ datɨrɨghɨn nɨn nguazir
otevir kam givezam. Nɨ nan dagɨaba initɨ, kɨ uan amuim nguazir kamɨn a
mozim darɨgham.”

14Ezɨ Efron Abrahamɨn akam ikaragha ghaze,
15“Gumazirekiam,nɨoragh. Nguazirkamɨn ivezima400silvandagɨabara.

Ezɨmarkɨ, kar gan bizim, a pura bizim. Nɨ pura nguazim inigh uan amuimɨn
kuam afɨ.”

16EzɨAbrahamakarkamgifongegha, gumazirbizibaamagadagh ivezibar
mɨrara, deragha 400plan silvan dagɨabamengegha, nguazimɨn ivezir kamra
isa, Hitian gumazibar damazimɨn nguazim giveza Efron ganɨngi.

17 Egha arazir kamɨn Abraham Efronɨn nguazir Makpelan itim ini, a
Mamren nguibamɨn boroghɨn iti. A nguazim ko, dagɨar torim ko, temer
nguazir kamɨn itiba a bar moghɨra da ini.

18 Ezɨ Hitian gumazir mɨgɨrɨgɨar kam baragha itiba, me bar kamagh fo,
nguazir kam Abraham a ini.

19 Egha a nguazim inigha gɨvagha, uan amuim Sara, an kuam isa dagɨar
mozir Makpelan nguazimɨn itimɨn a mozim gatɨ. Makpela a Mamren
nguibamɨn boroghɨn iti. Egha Kenanɨn nguazimɨn iti. Mamren ziar
igharazim, a Hebron.

20 Ezɨ Hitian nguazir otevir kamɨn itir dagɨar mozim, an Abrahamɨn
adarazir kuabar afamin danganimɨnmɨn oto.

24
AbrahamAisak bagha amuim buri

1Abrahamdatɨrɨghɨn ghurigha gɨfa. EzɨAbrahamamir biziba, Ikiavɨra Itir
God a uabɨ dagh ami, da bar deraghavɨram otifi.

2 Dughiar mam, Abraham uan ingangarir gumazimɨn diazɨ a izi. Ingan-
garir gumazir kam fomɨram a ko ikia an biziba datɨrɨghɨn bar dar gari.

Ezɨ Abraham a mɨgɨa ghaze, “Nɨ uan dafarim nan buarakɨrimɨn apengan
amadagh egh akar gavgavim na koma anekɨrigh.

3Nɨ Ikiavɨra ItirGodɨnziamɨnguizbangɨramɨkɨm, aGodɨnUanNguibamko
nguazim gativazim. Egh nɨ Kenanɨn aven nguazir kɨ itir kamɨn, nan otarim
bagh guivitam ginamanmarkɨ.

4 Puvatɨ, nɨ nan bighara mangɨ egh nan adarazir tongɨn a bagh amizitam
batogh, eghtɨ amizim izɨ nan otarim, Aisakɨn ikiam.”

5 Ezɨ ingangarir gumazim kamaghɨn mɨgei, “Eghtɨ amizir kam uan
nguibam ataghɨraghan aghuaghtɨ, kɨ manmaghɨra damuam? Egh kɨ ti nɨn
otarim inigh ua nɨn adarazir bighanmangɨgham?”

6 Ezɨ Abraham a ikaragha ghaze, “Bar puvatɨ! Nɨ nan otarim inigh
uamategh nan bighanmangan kogham.

7 Kɨ fomɨra uan adarazir nguazimɨn ikia uan afeziamɨn dɨpenimɨn iti, ezɨ
Ikiavɨra Itir God, a Godɨn Uan Nguibam gativazim, a na inigha kagh ize.
Egha an akar dɨkɨrɨzir gavgavimna komaa gamua ghaze, a nguazir kamnan
ovavir boribar anɨngam. Ezɨ kɨ fo, a uan ensel amadaghtɨ a nɨn faragh nan
adarazi baghmangɨ, nɨn akurvaghtɨ, nɨ nan otarim bagh amizitam iniam.

8 Eghtɨ amizim nɨ ko izan aghuagham, eghtɨ akar ga dɨkɨrɨzir kam ua nɨn
suighan kogham. Eghtɨ nɨ nan otarim inigh nan nguibamɨn mangan bar
markiam.”

9Ezɨ ingangarir gumazim uan gumazir ekiam Abraham a mɨkemezir biz-
ibabardaramuasa, uandafarim isaanbuarakɨrimɨnapengananemadagha,
akar dɨkɨrɨzir gavgavim a koma a gami.

10 Ezɨ ingangarir gumazim Abrahamɨn 10plan kamelba ko bizir aghuir
avɨriba ini. Egha biziba bar da inigha eghaAramɨnnguazimɨn ghuaNahorɨn
nguibamɨn zui.

11 An otogha gɨvagha kamelbagh amizɨ me mozir dɨpamɨn nguibamɨn
azenan teviba apɨrigha apiaghav iti. Kar guaratɨzim, kar amiziba iza dɨpaba
tuir dughiam.

12 Ezɨ a kamagh God ko mɨgɨa ghaze, “O Ikiavɨra Itir God, nɨ nan gu-
mazir ekiam Abrahamɨn God. Nɨ nan gumazir ekiamɨn apangkuvigh, egh
datɨrɨghɨn nan ingangarim damightɨ, a guizbangɨram otogh.

13 Kɨ mozir par kamɨn boroghɨn tughav iti, ezɨ amizir igiaba dɨpaba tusɨ
izam.

14Ezɨ kɨ kamaghɨn nɨn azai, kɨ amizir igiatammɨkɨm suam, ‘Ai, kɨ dɨpatam
amasa, nɨ ti nan akuragh uan dɨpɨzimɨn mɨner dɨpam asigh a inigh izighirɨ.’
Eghtɨ a suam, ‘Are, nɨ damɨ, eghtɨ kɨ dɨpam uaghan nɨn kamelbar anɨngam.’
Eghtɨ, tuavir kamra, kɨ fogham, amizir kamra nɨ uan ingangarir gumazim
Aisak bagha a ginaba. Eghtɨ bizir kaba otivightɨ kɨ fogham, nɨ nan gumazir
ekiam Abraham bar an apangkufi.”

15 Ezɨ ingangarir gumazim God ko mɨgɨavɨra itima, Rebeka izava oto. A
mɨnerdɨpamuandɨpɨzimdafa. RebekaaBetuelɨnguivim. EzɨBetuel aNahor
koMilkan otarim. EzɨNahor ana Abrahamɨn dozim.

16 Amizir igiam Rebeka, an ganganiba bar deragha tɨghar gumazitam ko
dakuam. Egha mozir pam giraghugha uan mɨner pam tuigha uamategha
anadi.

17Ezɨ ingangarir gumazim a bagha ivegha ghua kamaghɨn a mɨgei, “Ai, nɨ
nan akuragh uanmɨnemɨn dɨparmuziaritam na danɨngam?”

18 Ezɨ Rebeka ghaze, “Gumazir ekiam, nɨ dɨpam ramɨ.” Egha a zuamɨra
mɨner dɨpam uan agharimɨn an suiragha izaghira an taghizɨ a dɨpam api.

19 Egha an amegha bar izɨvazɨma Rebeka a mɨgɨa ghaze, “Kɨ nɨn kamelba
dɨpam uaghanme danightɨme damɨ izɨvagham.”

20 Egha a zuamɨra mɨner pam, asɨziba dɨpam apir dagɨar danganimɨn a
inge. Egha a ivegha uamategha dɨpam tuasa ghu. A kamaghɨram amua
ghuavti kamelba bar dɨpam ame.

21Ezɨ ingangarir gumazimmɨgeir puvatɨ. A pura damazibar an gari. Egha
foghasa, Ikiavɨra Itir God uan ingangarim damightɨ a guizbangɨram otivasa,
o ti puvatɨgham.

22Ezɨ kamelba dɨpam amegha gɨvazɨ, ingangarir gumazim ghua ring golɨn
atinibagh azuim isa Rebekan atinim garu. Egha daveriar golɨn pumuning
Rebekan agharimning garu. Ringɨn kamɨn osɨmtɨzim a 5 gremɨn tu, ezɨ
daveriar kamningɨn osɨmtɨzim 100 gremɨn tu.

23 Egha ingangarir gumazim ghaze, “Nɨ na mɨkɨm, nɨ tinan guivim? Egha
nɨmanmagh nɨghnɨsi, nɨn adarazir dɨpenim danganitam ikɨtɨ, kɨ uan adarazi
ko datɨrɨghɨn dɨmangan an dakuam?”

24Ezɨ Rebeka a ikaragha kamaghɨnmɨgei, “Kɨ Betuelɨn guivim, ezɨ Betuel a
Nahor koMilkan otarim.

25Are, e kamelba damamin dagher avɨriba iti. Egha dɨpenimɨn danganir
mam iti. Ia izɨmangɨ a daku.”

26 Ezɨ Abrahamɨn ingangarir gumazim teviba apɨrigha guam aviragha
Ikiavɨra Itir Godɨn ziam fe.

27Egha kamaghɨnmɨgei, “Kɨ uan gumazir ekiam Abraham, an Godɨn ziam
fasa, a Ikiavɨra Itir God. A nan gumazir ekiamɨn apangkuvigha egha a
mɨkemezɨmoghɨra deraghavɨrama a gami. Guizbangɨra, Ikiavɨra Itir God na
inigha iza nan gumazir ekiamran adarazir dɨpenim gatɨ.”

28Ezɨ amizir igiam ivegha ghua uan amebamɨn dɨpenimɨn itir darazi bizir
otivir kabar gun barmemɨkeme.

29-30 Ezɨ Rebekan tuebam Laban, ring golɨn an atinimɨn itim ko, daveriar
an agharimningɨn itimning dar gari. Egha an orazi, Rebeka gumazir kam
mɨkemezir biziba bar dagh eghari. Kamaghɨn a ivegha azenan ghua Abra-
hamɨn ingangarir gumazim bagha ivegha zui. Egha gumazir kamɨn gari a
mozir dɨpamɨn boroghɨn uan kamelba ko tughav iti.

31 Ezɨ Laban kamaghɨn mɨgei, “Gumazir ekiam, Ikiavɨra Itir God bar
deragha nɨ gamigha gɨfa. Nɨ izɨ e dɨpenimɨnmangam. Nɨ kagh ikianmarkɨ. Kɨ
nɨnmɨsiam akɨrigha gɨfa, egha uaghan nɨn kamelba bagha danganim akɨri.”

32EzɨAbrahamɨn ingangarir gumazimdɨpenimɨnavenghu. EzɨLabanuan
ingangarir gumazibav kemezɨ, me kamelba atera izezir bizibagh eghuvigha
egha dadaba ko dagheba kamelbagh anɨdi. Egha a me mɨkemezɨ me dɨpam
tuigha iza Abrahamɨn ingangarir gumazim uan adarazi kome ganɨngizɨ me
uan dagariba rue.

33 Ezɨ me gɨn dagheba inigha izi, ezɨ Abrahamɨn ingangarir gumazim
kamaghɨnmɨgei, “Kɨ zuamɨradameghankogham. Kɨ faraghuanmɨgɨrɨgɨabar
amigham.”
Ezɨ Laban ghaze, “A dera. Nɨmɨkɨm.”
34Ezɨ ingangarir gumazim ghaze, “Kɨ Abrahamɨn ingangarir gumazim.
35 Ikiavɨra Itir God nan gumazir ekiam bar deragha a gamizɨ, a biziba bar

avɨraseme. A bizir bar avɨrir kaba Abraham ganɨngi, sipsipba, memeba,
bulmakauba, silva ko gol, ko ingangarir amiziba ko gumaziba, kamelba ko
donkiba.

36 Ezɨ an amuim Sara bar ghurigha egha otarim bate. Ezɨ nan gumazir
ekiam biziba bar ada isa otarir kam ganɨngi.

37-38 Egha pamten na mɨgɨa ghaze, ‘Nɨ nan otarim bagh Kenanɨn, nguazir
kɨ itir kamɨn nan otarim bagh guivitam ginaman markɨ. Markiam, nɨ nan
afeziamɨn adarazir bighanmangɨ egh nan otarim bagh amizitam ginabagh.’

Nan gumazir ekiam mɨgɨrɨgɨar kam gamua, egha na gamizɨ kɨ an mɨgɨrɨgɨar
kamɨn gɨnmangasa a ko akam akɨrigha gɨfa.

39“Ezɨkɨuangumazir ekiammɨgei, ‘Eghtɨamizir kamnako izanaghuaghtɨ,
kɨmanmaghɨn damuam?’

40 “Ezɨ a ghaze, ‘Kɨ gumazir Ikiavɨra Itir Godɨn akabar gɨn zuim, eghtɨ a uan
ensel nɨn faragh anemadaghtɨ a mangɨ ingangariba bar dar amightɨ da bar
nɨn deragham. Eghtɨ nɨ nan otarimɨn amuimnan afeziamɨn adarazir bighan
a inigh izam.

41 Eghtɨ tuavir vamɨra otoghtɨ, kamaghɨn akar ga dɨkɨrɨzir kam ua nɨn
suighan kogham. Nɨ men bighan mangɨtɨ, nan afeziamɨn adarazi kamagh
mɨkɨm suam, amizim nɨ ko izan kogham, eghme an anogoregham, me kam-
aghɨn damutɨ, akar nɨ na ko dɨkɨrɨzir kam, osɨmtɨzim nɨ danɨngan kogham.’

42 “Ezɨ datɨrɨghɨn guaratɨghɨn, kɨ iza mozir pamɨn otogha kamagh God ko
mɨgei, ‘O Ikiavɨra Itir God, nan gumazir ekiamɨn God, nɨ datɨrɨghɨn na bagh
ingangarir kam damightɨ a guizɨn otogh.

43 Ezɨ kɨ datɨrɨghɨn mozir pamɨn boroghɨn iti. Eghtɨ amizir igiatam dɨpam
tuigh izɨtɨ, kɨ a mɨkɨm suam, “Ai, nɨ uan mɨnemɨn dɨpar muziaritam na
danightɨ, kɨ anemeka.”

44 Eghtɨ a kamagh mɨkɨmam, “Nɨ dameghtɨ, kɨ dɨpam isɨ uaghan nɨn
kamelbar anɨngam,” eghtɨ nan ifongiam kar ti amizir kamra nɨ nan gumazir
ekiamɨn otarim bagha a ginaba.’

45 “Kɨ God ko mɨgɨavɨra itima Rebeka izava oto. A mɨnem uan dɨpɨzim
dafagha dɨpam tuasa mozir pamɨn uaghiri. A izima, kɨ a mɨgɨa ghaze, ‘Ai,
nɨ dɨparmuziaritam na danɨngigh.’

46 “Ezɨ a zuamɨra mɨner pam dafarimɨn an suiragha izaghirɨgha ghaze,
‘Gumazir ekiam, nɨ dɨpam amɨ. Eghtɨ kɨ dɨpam uaghan a isɨ nɨn kamelbar
anɨngam.’ Ezɨ kɨ dɨpam amegha gɨvazɨma, a dɨpam isa nan kamelbagh anɨdi.

47 “Ezɨ kɨ an azara, ‘Nɨ tinan guivim?’
“Ezɨ a ghaze, ‘Kɨ Betuelɨn guivim, Betuel a Nahor ko Milkan otarim.’ Ezɨ kɨ

ring an atinim gatɨgha egha daveriaba an agharimning garu.
48 “Egha kɨ tevimning apɨrigha guam aviragha Ikiavɨra Itir Godɨn ziam fe,

a nan gumazir ekiam Abrahamɨn God. A na inigha iza nan gumazir ekiam
Abrahamɨn aveghbuamɨn dɨpenimrama oto. Eghtɨ kɨ guizbangɨra an igiar
guivim inightɨ amangɨ nan gumazir ekiamɨn otarimɨn ikiam.

49 Egha kɨ ian azai, ia bizir aghuitam ko arazir aghuimɨn nan gumazir
ekiam damusɨ, egh guizbangɨra deragh na mɨkɨm? Egh ia aghuagh, egh
uaghan namɨkɨmtɨ, kɨ bizitam damusɨ ua nɨghnɨgham.”

50 Ezɨ Laban ko Betuel kamaghɨn an akam ikaragha ghaze, “Ikiavɨra Itir
God uabɨ bizir kam gamizɨ, ezɨ emɨgɨrɨgɨaba puvatɨ.

51 Rebeka iti. Nɨ a inigh egh gua mangɨ. Ikiavɨra Itir God nɨ mɨkemezɨ
moghɨn, Rebeka nɨn gumazir ekiamɨn otarimɨn ikɨ.”

52 Ezɨ Abrahamɨn ingangarir gumazim men akam baregha gɨfa, egha
Ikiavɨra Itir Godɨn damazimɨn tevimning apɨrigha, aviragha guam nguazim
girɨgha an ziam fe.

53 Egha bizir gol ko silvan ingarizir dɨgɨrir igharagha gariba inigha da isa
Rebekaganɨdi. Eghabizir aghuir ivezibabarpɨnkozir avɨriba isa, an tuebam
ko amebam ganɨdi.

54 Ezɨ mɨgɨrɨgɨaba gɨvazɨma, Abrahamɨn ingangarir gumazim uan adarazi
ko dagheba ko dɨpaba amegha, me akui. Egha mɨzaraghara me dɨkavigha
Abrahamɨn ingangarir gumazim kamaghɨn mɨgei, “Ia na amadaghtɨ, kɨ
uamategh uan gumazir ekiam baghmangasa.”

55 Ezɨ Rebekan amebam ko an tuebam kamaghɨn mɨgei, “Nɨ amizir igiam
amamangatɨghtɨ a tong e ko aruer 10plan ikegh, gɨnmangɨ.”

56 Ezɨ Abrahamɨn ingangarir gumazim kamaghɨn mɨgei, “Ia nan
anogoroghan markɨ. Ikiavɨra Itir God na bagha ingangarim gamizɨ, a
deragha otogha gɨfa. Kamaghɨn, ia na amadaghtɨ, kɨ uamategh uan gumazir
ekiam baghmangam.”

57 Ezɨ me ghaze, “E amizir igiamɨn diagh egh an azaragh, an ifongiam
gɨfoka.”

58 Egha me Rebekan diazɨ a izima, me an azara, “Nɨ gumazir kam ko
mangasa ifonge?”
Ezɨ a ghaze, “Are, kɨmangam.”
59 Ezɨ me Rebeka ko amizir a ko ikia an garim amadazɨ aning Abrahamɨn

ingangarir gumazim, ko izezir darasi, me ko zui.
60Ezɨme Rebeka akar bar aghuimɨn amɨgɨa ghaze:

“En buaramizim,
nɨ gumazamizir bar avɨravɨrimɨn amebamɨn otivam.

Eghtɨ nɨn ovavir boriba uan apaniba abɨnigh,
men nguibaba iniam.”

61 Ezɨ Rebeka uan ingangarir amiziba ko dɨkavigha kamelbagh apiagha
Abrahamɨn ingangarir gumazimɨn gɨn zui. Eghamemaghɨra zui.

62Aisak faraghamozir pamɨnboroghɨn iti, mozir parme kamaghdɨborim,
“Godɨn Zurara Ikia Nan Garim.” Egha dughiar kam a mozir pam ategha iza
Negevɨn danganimɨn iti.

63 Egha guaratɨzir kamɨn a bizibagh nɨghnɨghasa, tuzimɨn arua ghua,
kogha kamelbar gari da saghon izi.

64Ezɨ Rebeka Aisakɨn apigha kamel ategha izaghiri.
65 Egha kamagh Abrahamɨn ingangarir gumazimɨn azara, “Munar gu-

mazitam e bagha izi, a tina?”
Ezɨ ingangarir gumazimghaze, “Marnangumazir ekiam.” EzɨRebekauan

dapanimɨn inim inigha izaghira uan guam avara.
66Ezɨ ingangarir gumazim bizir an amizibar gun bar Aisak geghari.
67 Ezɨ Aisak Rebeka inigha uan amebam Saran purirpenimɨn ghu, egha

Rebekan ti. Egha Aisak Rebeka bar a gifonge. A faragha uan amebamɨn
ovevembagha bar osemegha iti. Ezɨ datɨrɨghɨn annavir averiamuamategha
dera.

25
Abrahamɨn ovavir borir igharaziba

1Ezɨ Abraham amuir dozimɨn iti, an ziam Ketura.
2Ezɨ amizir kam, Simran, Joksan, Midian, Isbak ko Sua bate.
3Ezɨ Joksan, a Seba koDedanɨn afeziamɨn oto. EzɨDedan, a Asuria, Letusia

ko, Leumian ovavir inazimɨn oto.
4 Ezɨ Midianɨn otaribar ziabar kara: Efa, Efer, Hanok, Abida ko Elda. Ka

bar Keturan igiavotariba.
5Ezɨ Abraham uabɨ bar uan biziba isa Aisak ganɨngi.
6Egha an angamɨra ikiavɨra itir dughiamɨn, a bizir aghuiba isa uan amuir

dozimningɨnboribagh anɨngi. Eghame amadazɨ, me an otarimAisak ategha
saghon ghua aruem anadi naghɨn ghue.

Abraham aremezɨme amozim gatɨ

7Dughiar kamɨn Abraham 175plan azeniba iti.
8A bar ghurigha, uan nguazimɨn ikɨrɨmɨrim bar a gakuegha ovengezɨ, an

duam ghua an adarazir duaba ghua itir nguibamɨnme ko iti.
9 Ezɨ an otarimning, Aisak ko Ismael iza Mamren nguibamɨn boroghɨn

dagɨar mozir me Makpela arɨzimɨn anefa. Nguazir kam, a Hitian gumazim
Soharɨn otarim Efronɨn nguazim.

10 Abraham faragha Hitian adarazir gumazim dam nguazir otevir kam
givese. Nguazir kamɨn Abraham faragha uan amuim Sara mozim gatɨ. Ezɨ
datɨrɨghɨn Aisak ko Ismael, Abraham isa nguazir kamran amozim gatɨ.

11EzɨAbrahamɨnovevemɨn gɨn, God bar deraghvɨra an otarimAisak gami.
Dughiar kam, Aisak mozirpar mamɨn boroghɨn iti, mozirpar me kamagh
dɨborim, “Godɨn Zurara Ikia Nan Garim.”

12 Ezɨ kar Ismaelɨn ovavir boribar ziaba. Ismael a Abrahamɨn otarim,
Hagar a bate. EzɨHagar Isipian amizim, a Saran ingangarir amizim.

13 Ismaelɨn otariba, men faragha otozimɨn ghua abuananamɨn ziaba:
Ismaelɨn otarir ivariamɨn ziam Nebaiot, ezɨ an gɨrara iriba, Kedar, Atbel, ko
Mipsam,

14koMisma, Duma, koMasa,
15ko Hadat, Tema, Jetur, Nafis, ko Kedema.
16Kar Ismaelɨn otaribar ziaba. Ezɨme ziar kabara inighame itir nguibaba

ko nguazir otevirme itibar ziaba dagh arɨki. Eghtɨ gɨn 12plan gumazir kaba,
12plan anababar otivam.

17 Ezɨ Ismael 137plan azeniba ikia egha aremezɨ, an duam ghua an
adarazir duaba ghua itir nguibamɨnme ko iti.

18Ezɨ Ismaelɨnovavir boribaHavilannguazimkoSurɨnnguibamɨn tizimɨn
itir nguazir otevimɨn apia. Sur a Asirian zuir tuavimɨn iti, Isipɨn boroghɨn.
EzɨmederaghaAbrahamɨn ovavir igharaziba ko deragha apiazir puvatɨgha,
me ko apanim gami.*

Aisakɨn eghaghanim
(Sapta 25:19--26:35)

Rebeka Iso ko Jekop bate
19Kar Abrahamɨn otarim Aisakɨn eghaghanim.
20 Ezɨ Aisak 40plan azeniba ikia egha Rebekan iti. Ezɨ Rebeka a Betuelɨn

guivim, Betuel a Mesopotemian amadaghan Aramian adarazir gumazir
mam. Rebeka ana Aramian adarazir gumazim Labanɨn buaramizim.

21 Ezɨ Aisakɨn amuim boriba puvatɨ, ezɨ Aisak Ikiavɨra Itir God ko mɨgɨa
ghaze, nɨ na baregh nan amuimɨn akuraghtɨ a boritam iniam. Ezɨ Ikiavɨra
Itir God, Aisakɨnmɨgɨrɨgɨam baraghizɨ, Rebeka navim adai.

22 Ezɨ otarir fufuzimning Rebekan navir averiamɨn ikia uaning adosi. Ezɨ
Rebekaghaze, “Tizimbaghavɨrabizirkamnabato?” Abizirkamɨnmɨngarim
gɨfoghasa, egha Ikiavɨra Itir God komɨgei.

23Ezɨ Ikiavɨra Itir God Rebekamɨgɨa ghaze, “Kantrin pumuningɨn gumaza-
miziba nɨn navimɨn aven ti. Ezɨ otarir nɨ otamin kamning, aning uaning
batogh mangɨ tavɨn gavgavim tav gafiragham. Eghtɨ otarir faragha irɨzim,
otarir gɨn irɨzimɨn ingangarir gumazimɨnmɨn ikiam.”

24Ezɨ dughiar Rebeka otamim otozɨ, ana otarir fufuzimning bate.

25:10: Jenesis 23:3-16 * 25:18: Hibrunakamderaghamɨgɨrɨgɨar kamɨnmɨngarimabɨghizir puvatɨ.
25:23: Rom 9:12

25Ezɨ faragha irɨzimɨnmɨkarzimaghevegha arɨzɨvatari. Ezɨmeziam, “Iso,”
a gatɨ.†

26 Ezɨ Ison amebam a batir dughiamɨn an dozim an dagarir gɨnkevimɨn
suiraghaazenan ize. Kamaghɨnamizɨmeziam, “Jekop,”agatɨ.‡ Dughiarkam
Aisak 60plan azeniba itima aningɨn amebam aning bate.

Iso otarir ivariamɨnmɨn itir danganim ataki
27Egha otarir kamning ekevegha Iso asɨziba burir fofozir ekiam iti. Egha

ruaribar aruasa bar ifonge. Ezɨ Jekop gumazir nɨmɨra itim, egha nguibamra
ti.

28 Ezɨ Iso asɨzibav sogha da inigha iza Aisak ganɨdima an ada apava, bar
Iso gifonge. Ezɨ Rebeka Jekop gifonge.

29 Ezɨ dughiar mamɨn Jekop nguezibar dɨparsɨzim isai. Ezɨ Iso ruarimɨn
ikegha ngun izi.

30Egha mɨtiriam puv ana aghezɨma a kamagh Jekop mɨgei, “Mɨtiriam puv
nan azi. Nɨ dɨparsɨzir aghevir nɨ isamizir matam na danɨngigh.” Kamaghɨn
me gɨn “Iso,” ziar igharazim, “Idom,” a gatɨ.§

31Ezɨ Jekopanakam ikaraghaghaze, “Nɨ faraghnɨotarir ivariamɨnmɨn itir
danganir kam, na danɨngightɨ, kɨ gɨn dɨparsɨzir kam nɨ danɨngam.”

32 Ezɨ Iso ghaze, “A dera. Kɨ ovengamin dughiam roghɨra ize, ezɨ kɨ otarir
ivariamɨn itir danganim amanmaghɨn nan akurvagham?”

33Ezɨ Jekop ghaze, “Nɨ faragh Godɨn akakagh guizbangɨra namɨkɨm suam,
nɨ uan danganim na danɨngam.” Ezɨ Iso guizbangɨra mɨgɨa, egha uan
danganir an otarir ivariamɨn itim isa Jekop ganɨngi.

34 Ezɨ Jekop bret ko nguezibar dɨparsɨzir a isamizim isa a ganɨngi. Ezɨ Iso
anemegha gɨvagha pura dɨkavigha ghu.
Ezɨ arazir kam kamagh an aka, an otarir ivariamɨn itir danganim pura

bizimɨnmɨn oto.

26
Aisak Gerarɨn nguibamɨn iti

1Ezɨ dughiar kamɨn Kenanɨn nguazimɨnmɨtiriar ekiam otozɨ dagheba bar
otefe, ezɨ mɨtiriar kam mɨtiriar faragha Abrahamɨn dughiamɨn otozim ko
magh ghu. Ezɨ Aisak dɨkavigha Gerarɨn atrivim Abimelek bagha ghu, a
Gerarɨn nguibar ekiamɨn ikia Filistiabar atrivimɨn iti.

2 Ezɨ Ikiavɨra Itir God Aisak batogha a mɨgɨa ghaze, “Nɨ Isipɨn mangan
markɨ. Nɨ kaghɨra ikɨtɨ, kɨ danganir nɨ ikiamimɨn gun nɨmɨkɨmam.

3 Nɨ nguazir kam pura guraghav itir gumazimɨn mɨn a daperaghtɨ, kɨ nɨ
ko ikɨ egh deragh nɨ damuam. Egh kɨ nguazir kaba bar nɨ ko nɨn ovavir
boribaranɨngam, eghtɨakardɨkɨrɨzir gavgavirkɨnɨnafeziamAbrahamkoma
amizim, a guizbangɨn otivam.

4 Egh kɨ nɨn ovavir boribar amightɨ, me bar avɨrasemegh men avɨrim
mɨkovezibarmɨnganam. Eghtɨkɨnguazirkababarmedanɨngam. Kamaghɨn
amizɨ, nɨnovavir boribabangɨnkɨnguazir kamɨn itir nguibabar gumazamiz-
iba bar deravɨra me damuam.

5Guizbangɨra, Abraham nan akam baregha, uaghan nan Akar Gavgaviba
ko arazir kɨ ifongeziba ko nan Arazir a ganɨngizirmaba sara gɨn ghuzir bizir
kam bagh, kɨ deravɨrame damuam.”
† 25:25: Hibrun akamɨn ziar kam “Iso,” anmɨngarimkamaghɨn ghu, “arɨzɨvatari.” ‡ 25:26: Hibrun
akamɨn ziar kam, “Jekop,” an mɨngarim kamaghɨn ghu, “dagarir gɨnkevim.” § 25:30: Hibrun
akamɨn ziar kam “Idom,” an mɨngarim kamaghɨn ghu, “aghevim.” 25:33: Hibru 12:16 26:3:
Jenesis 22:16-18

6Ezɨ Aisak Gerarɨn nguibamɨn ti.
7Ezɨ nguibar kamɨn gumaziba an amuim bagha an azai, ezɨ a ghaze, “Kar

nan amizim.” An atiatigha, kamaghɨn mɨgeir puvatɨ, “Kar nan amuim.” An
nɨghnɨzim kamaghɨn iti, “Rebekan ganganiba bar derazɨ, gumazir kaba a
inisɨ nɨghnɨgh, egh a bagh namɨsueghtɨ kɨ aremegham.”

8 Egha Aisak mong dughiar ruarimɨn ike, ezɨ dughiar mamɨn Abimelek,
Filistiabar atrivim uan dɨpenimɨn winduan gari, Aisak uan amuim Rebeka
gifongegha amuigha a ko ikararai.

9 Ezɨ Abimelek Aisakɨn diagha a mɨgɨa ghaze, “Kar ti nɨn amuim! Ezɨ nɨ
manmaghsuavɨra ghaze, ‘Kar nan amizim?’ ”
Ezɨ Aisak a ikaragha ghaze, “Kɨ nɨghnɨzir kam iti, kɨ suam, a nan amuim,

eghtɨ gumaziba a bagh namɨsueghtɨ kɨ aremegham.”
10 Ezɨ Abimelek ua ghaze, “Nɨ arazir manamrama e gami? En gumazitam

nɨn amuim ko akuizɨ, e osɨmtɨzir ekiamɨn ikeghai! Guizbangɨra an a ko
dakuightɨ, osɨmtɨzir kamɨnmɨngarim a nɨn ikiam.”

11Egha gɨn Abimelek akar gavgavim gumazamizibav gɨa ghaze, “Gumazi-
tam gumazir kam o an amuim arazir kuratamɨn a damigh, egh ovengam.”

12 Ezɨ Aisak azenir ekiamɨn ingarigha dagheba opari. Ezɨ Ikiavɨra Itir
God an akuragha deragha a gami. Kamaghɨn an azenimɨn dagheba bar
avɨraseme.

13A bizir avɨrim ikia egha gumazir ekiam gava.
14A sipsipba, bulmakauba ko ingangarir gumazir avɨriba iti, ezɨ Filistiaba

naviba an ikufi.
15 Egha me nguaziba inigha Abrahamɨn ingangarir gumaziba fomɨra

kuizir mozir paba apeme.
16 Ezɨ gɨn Abimelek Aisak mɨgɨa ghaze, “Nɨ en kantri ategh mangɨ. Nɨ

datɨrɨghɨn gavgavir ekiam iti, ezɨ e nɨn apengan iti.”
17 Kamaghɨn amizɨ, Aisak nguibar kam ategha ghua Gerarɨn danganir

zarimɨn apera.
18Abraham faraghamozir paba danganir kamɨn dagh kui. Ezɨ an aremezɨ

dughiamɨn gɨn Filistian gumaziba mozir par kaba apeme. Ezɨ datɨrɨghɨn
Aisak mozir par kaba uam adagh kuigha, ziar an afeziam faragha dagh
anɨngiziba ua dagh arɨki.

19Ezɨ dughiarmamɨnAisakɨn ingangarir gumaziba, danganir zarir kamɨn
mozir par mam gɨkuizɨ dɨpar aghuim oto.

20 Ezɨ Gerarɨn bulmakaubar garir gumaziba, Aisakɨn bulmakaubar garir
gumaziba adogha ghaze, “Kar enmozir pam.”
EzɨAisaknɨghnɨgha ghaze, gumazir kaba a kouari adoghodoke, kamaghɨn

amozir par kam dɨbora ghaze, “Uari Adoghodosi.”
21 Ezɨ Aisakɨn ingangarir gumaziba mozir par igharazim gɨkui, ezɨ me

mozir par kam bagha uaghan uari adosi. Ezɨ Aisak mozir par kam ziam,
“Apanim gamir arazim,” a gatɨ.

22EghagɨnAisakdanganirkamateghaeghamozirpar igharazimgɨkui. Ezɨ
dughiar kamɨn gumaziba uam a bagha uari adozir puvatɨ. Ezɨ Aisak ghaze,
“Ikiavɨra Itir God deragha e gami, eghtɨ e datɨrɨghɨn nguazir kamɨn deragh
daperagh egh bizir avɨriba kagh ikiam.” Egha a mozir pam ziar kam a gatɨ,
“Dabirabim derazir danganim.”

23Egha gɨn Aisak nguibar kam ategha ghua Berseban nguibamɨn oto.
24 Ezɨ dɨmagarir kamɨn Ikiavɨra Itir God a batogha ghaze, “Kɨ nɨn afeziam

AbrahamɨnGod. Kɨnɨko iti, kamaghɨnnɨatiatinganmarkɨ. Kɨuan ingangarir
26:7: Jenesis 12:13; 20:2

gumazim Abraham, bar a gifonge, kamaghɨn kɨ deragh nɨ damu, egh nɨn
ovavir boribar amutɨme bar avɨrasemegham.”

25 Ezɨ Aisak ofa gamir dakozim, danganir kamɨn an ingarigha Ikiavɨra
Itir Godɨn ziam fe. Egha gɨn a danganir kamɨn uan purirpenibar nguibam
aghuizɨ an ingangarir gumazibamozir par mam gɨkui.

Aisak ko Abimelek
uaning ko akam akɨri

26 Ezɨ dughiar kam Abimelek Gerarɨn nguibam ategha Aisak bagha ize.
Ezɨ Ahusat, a gumazir nɨghnɨziba Abimelek ganɨdim, ko Fikol Abimelekɨn
mɨdorozir gumazibar faragha zuir gumazim, aning a ko ize.

27 Ezɨ Aisak men azara, “Ia manmaghsua na bagha izi? Ia fomɨra nan
atarigha uan nguazimɨn na batoke?”

28 Ezɨ me a ikaragha ghaze, “E datɨrɨghɨn kamagh fogha gɨfa, Ikiavɨra Itir
God nɨ ko ti. Egha en ifongiam, e bar moghɨra pɨn akagh guizbangɨra mɨkɨm
egh akam akɨram. Eghtɨ akar dɨkɨrɨzir gavgavir kamɨn aven mɨgɨrɨgɨar kam
ikiam,

29 nɨ pazɨ e damuan markɨ. Nɨ fo, e fomɨra arazir kuratam nɨ gamizir
puvatɨ. E arazir aghuibara nɨ gami. Nɨ en nguazim ataghɨrazir dughiam, e
nɨn amamangatɨzɨ, nɨ navir amɨrizim sara ghu. E datɨrɨghɨn gari, Ikiavɨra Itir
God bar deravɨra nɨ gami.”

30EzɨAisakme bagha isar ekiam gamizɨ, me dagheba apa egha dɨpaba api.
31 Egha amɨmzaraghan me dɨkavigha akar gavgavim akɨra ghaze, men

dabirabim Aisak ko deragham. Ezɨ Aisak ghaze, “Ia navir amɨrizim sara
mangɨ.” Ezɨme anetegha zui.

32Ezɨ dughiar kamra Aisakɨn ingangarir gumaziba iza kamaghɨn a mɨgei,
“Emozir par mam gɨkuizɨ dɨpam a gizɨvagha gɨfa.”

33 Ezɨ Aisak mozir par kam ziam, “Siba,” a gatɨ. Egha iza datɨrɨghɨn me
nguibar kam Berseba a garɨsi.

Ison amuibar ziaba
34Ezɨ Iso 40plan azeniba ikia Juditɨn iti. An afeziam, Beri, aHitian gumazir

mam. Egha Iso uaghan Basematɨn iti. An afeziam Elon, a Hitian gumazir
mam.

35 Ezɨ amizir kamning amir araziba, Rebeka ko Aisak gamizɨ, aningɨn
navimning ikuvigha bar oseme.

Jekopɨn eghaghanim
27

(Sapta 27--35)
Jekop uan afeziam gifaragha Ison bizir aghuiba ini

1 Ezɨ dughiar kamɨn Aisak ghurigha an damaziba ikufi. Ezɨ a uan otarir
ekiam Ison diazɨ a izima an amɨgɨa ghaze, “Nan otarim.”
Ezɨ Iso a ikaragha ghaze, “Kɨ kati.”
2 Ezɨ Aisak ghaze, “Nɨ nan gan, kɨ bar ghurigha ovengamin dughiam bar

roghɨra ize.
3Kamaghɨnnɨuanasɨzibaburir barir pimkobariba inigh ruarimɨnmangɨ,

egh na bagh asɨzitam batogh amɨsokegh.
4Eghnabagh asɨzim isamigh dagher aghuir kɨ ifongezim inighna bagh izɨ.

Eghtɨ kɨ anemegh deravɨra nɨ damigh egh gɨn ovengam.”
26:26: Jenesis 21:22

5 Ezɨ dughiar kamɨn Aisak Iso mɨgeima Rebeka oraki. Ezɨ Iso asɨzibar
amuasa ghuzɨ,

6 Rebeka kamagh Jekop mɨgei, “Kɨ datɨrɨghɨrama orazi, nɨn afeziam kam-
agh Iso mɨgei,

7 nɨ na bagh asɨzitam inigh izɨ na bagh a isamigh. Eghtɨ kɨ aneremeghɨva,
Ikiavɨra Itir Godɨn damazimɨn deragh nɨ damighvɨrama, egh gɨn ovengam.”

8 Egha Rebeka maghɨra kamaghɨn mɨgei, “Nan otarim, nɨ na baregh egh
bizir kɨ nɨmɨkɨmamim na damu.

9Nɨ mangɨ memen igiar pumuning inigh izɨ, eghtɨ kɨ aning isamighɨva nɨn
afeziam bar ifongezɨmoghɨn a bagh dagher aghuiba isamam.

10 Eghtɨ nɨ a inigh uan afeziam bagh mangɨtɨ an anemam, egh deragh nɨ
damighvɨrama, gɨn ovengam.”

11 Ezɨ Jekop kamagh uan amebam mɨgei, “Nɨ kamagh fo Iso a gumazir
arɨzɨvatarim, ezɨ nanmɨkarzim arɨzɨvatarizir pu.

12Nan afeziam nan suighsuigh egh fogham, kɨ a gifari, egh a deravɨra na
damuan fɨrɨn, a ua na gasɨghasigham.”

13 Ezɨ an amebam ghaze, “Nan otarim, nɨ, kɨ nɨ mɨgei moghɨn damu. Egh
mangɨ na bagh memening inigh. Bizir nɨ gasɨghasɨghamba, da nɨ giran
kogham, da na giram, nɨ puvatɨ.”

14 Ezɨ a ghua aning inigha egha iza uan amebam ganɨngi, ezɨ Rebeka an
afeziam damasa bar ifongezɨmoghɨrama a dagheba isai.

15Rebekanotarir ekiam Iso, a faraghauankorotiar aghuiba isa amebamɨn
purirpenim gatɨzɨ da iti. Ezɨ datɨrɨghɨn Rebeka da inigha uan otarir dozim
Jekop gaghui.

16 Egha a memen igiabar arɨziba an agharibagh arigha, an tuemɨn dan-
ganir arɨziba puvatɨzibagh aghui.

17Egha Rebeka dagher isɨngtɨzir kaba ko bretɨn tueziba isa Jekop ganɨngi.
18Ezɨ Jekop uan afeziam bagha ghuava an dɨa ghaze, “Afeziam!”
Ezɨ an a ikaragha ghaze, “Nɨ otarimmanam, Iso o Jekop?”
19 Jekop a ikaragha ghaze, “Kɨ nɨn otarir ivariam Iso. Kɨ nɨ mɨkemezɨ

moghɨrama amigha gɨfa. Ezɨ nɨ dɨkavigh kɨ nɨ bagha inigha izezir asɨzim
amegh egh deragh na damu.”

20EzɨAisak ghaze, “Nanotarim, nɨmanmaghɨra zuamɨra asɨzir kambato?”
Ezɨ Jekop ghaze, “Ikiavɨra Itir God, nɨn God nan akurazɨ kɨ a bato.”
21EzɨAisak amɨgɨa ghaze, “Nɨ nan boroghɨn izɨtɨ, kɨ nɨn suighsuigh foka, nɨ

guizbangɨra Iso, o puvatɨ?”
22 Ezɨ Jekop sɨvagha uan afeziamɨn boroghɨn ghu, ezɨ an an suigha ghaze,

“Nɨn tiarim a Jekopɨn tiarimɨn mɨrara mɨgei, ezɨ nɨn aghariba kɨ dar suigha
dar barazi, da mati Ison aghariba.”

23Ezɨ an aghariba Ison agharibarmɨnarɨzɨvatari, ezɨAisak kamaghɨn fozir
pu, kar Jekop. Kamaghɨn amizɨ a deragha a damuasa,

24 egha uam an azara, “Nɨ guizbangɨra Iso, o puvatɨ?”
Ezɨ Jekop a ikaragha ghaze, “Are, kɨrara.”
25 Ezɨ Aisak ghaze, “Nɨ na bagh asɨzitaba inigh izɨ. Kɨ damegh gɨvagh egh

arazir aghuimɨn nɨ damuam.”
Ezɨ Jekop asɨziba a ganigha eghawainɨn dɨparmaba sarama a ganɨngizɨ an

api.
26 Ezɨ an afeziam a mɨgɨa ghaze, “Nan otarim, nɨ nan boroghɨn izɨ nan

toregh.”

27 Ezɨ an an torima Aisak an korotiabar mughuriam baregha deravɨrama
a gami. Egha ghaze:

“Aia, nan otarimɨnmughuriam
mati dagher azenimɨnmughuriam!

Azenir kam deraghasa
Ikiavɨra Itir God deraghavɨram a gami.

28Kɨ Godɨn azai, a dɨmagaribar ghuariabar dɨpabar amutɨ
da izighirɨ nɨn azenibagh izɨtɨ da aghung dagher avɨriba ikɨ.
Kɨ an azai, a wit ko wainɨn avɨriba nɨ danɨng.

29Kɨ kamaghɨn Godɨn azai, nguazimɨn itir gumazamiziba
nɨn ingangarir gumazibar mɨn ikiam,
eghtɨ kantrin mabar gumazamiziba nɨn apengan ikiam.

Eghtɨ nɨ uan aveghbuabame gativaghmen ganam.
Eghtɨ nɨn amebamɨn ovavir boriba nɨn apengan ikiam.

Eghtɨ gumazir paza nɨ damuasa Godɨn azangsɨziba,
kɨ kamaghɨn Godɨn azai, eghtɨ ame gasɨghasigham.

Eghtɨ gumazir deragh nɨ damusɨ nɨ bagha Godɨn azangsɨziba,
kɨ kamaghɨn Godɨn azai, a uaghan deraghvɨramme damuam.”

30Ezɨ Aisak deragha Jekop gamizɨ, a zuima, dughiar kamra an avebam Iso
asɨzibagh amigha uamategha izi.

31Egha a uaghan dagher isɨngtɨzir mabagh amigha uan afeziam bagha da
inigha izi. Egha ghaze, “Afeziam, nɨ dɨkavigh daperagh asɨzir kɨ nɨ bagha
inigha izir katabar ameghɨva, deraghvɨra na damu.”

32Ezɨ Aisak an azara, “Nɨ tina?” Ezɨ a ghaze, “Kɨ nɨn otarir ivariam Iso.”
33EzɨAisakdɨgavirkuramgamighaanmɨkarzimnɨgha, anazara, “Ezɨkar ti

tinara faragha asɨzirmammɨsuegha na bagha a inigha ize? Ezɨ kɨ anemegha
gɨvazɨ nɨ oto. Ezɨ kɨ deragha a gamigha gɨfa, eghtɨ da a ko ikɨ mamaghɨra
ikiam!”

34 Ezɨ Iso kamaghɨn oregha, a bar puvɨram azia ghaze, “Afeziam, uaghan
deragh na damigh!”

35Ezɨ Aisak a ikaragha ghaze, “Nɨn dozim iza na gifarazɨ kɨ deraghavɨram
a gami.”

36 Ezɨ Iso ghaze, “A faragha na gifaragha, datɨrɨghɨn ua na gifara. Ezɨ
an ziam Jekop.* Ziar kam Jekop an amir arazibar mɨrara ghu. A faragha
kɨ otarir ivariamɨn mɨn itir danganim na dama a ini, egha datɨrɨghɨn nɨ
gifarazɨ nɨ deragha a gami. Ezɨ Afeziam, manmaghɨn ami, nɨ deraghvɨra na
damuamin bizitam ua ikɨtɨ, nɨ a inigh na danɨngigh?”

37 Ezɨ Aisak a ikaragha ghaze, “A nɨ gativaghamin gavgavim kɨ a ganigha
gɨfa, egha kɨ ghaze, nɨn adarazi bar an ingangarir gumazibar ikiam. Egha kɨ
witɨn avɨriba ko wainɨn avɨriba a ganigha gɨfa. Ezɨ nan otarim, kɨ datɨrɨghɨn
nɨ bagh damuamin biziba bar puvatɨ.”

38 Ezɨ Iso uan afeziam mɨgɨavɨra ikia ghaze, “Nɨ ti bizir aghuir vamɨra iti?
Nɨ God ko mɨkɨmtɨ, a uaghan deragh na damigh.” A kamagh mɨgɨa egha bar
puvɨrama azi.

39Ezɨ Aisak amɨgɨa ghaze:
“Nɨn nguibam,

27:27: Hibru 11:20 27:29: Jenesis 12:3 27:36: Jenesis 25:29-34 * 27:36: Hibrun akamɨn,
ziar kam Jekop, mong akar kamɨn mɨrara ghu, “An danganim ini.” 27:38: Hibru 12:17 27:39:
Hibru 11:20

nguazir dagher aghuiba itibar saghon ikiam.
Eghtɨ dɨmagaribar ghuariar dɨpaba

nɨn azenibagh iran kogham.†
40Egh nɨ uanmɨdorozir sabamɨn amodoghɨnmɨsogh daghebar amɨ,

egh dabirabir aghuim buriam.
Egh nɨ uan dozimɨn apebamɨn ikiam.

Egh gɨn nɨ uabɨ abigh egh an apengan ikian kogham.”
41 Iso fo, Jekop ifarazɨ, Aisak deragha a gami. Ezɨ bizir kamɨn Iso osemegha

Jekopɨnapanimɨn iti. Eghanɨmɨra ghaze, “Nanafeziamovengamindughiam
roghɨra izi. An oveghtɨ e anefaghɨva, an ikegh gɨvaghɨva, kɨ Jekop mɨsueghtɨ
an aremegham.”

42 Ezɨ Rebeka Ison mɨgɨrɨgɨar kam baregha, Jekop bagha akam amadagha
ghaze, “Nɨ orakigh, nɨn avebam Iso bar nɨn osemegha ikarvagham tuavim
buria, nɨmɨsueghtɨ nɨ aremeghasa nɨghnɨsi.

43 Kamagh amizɨ, nan otarim, nɨ kɨ nɨ mɨgei moghɨra nɨ bizibar amu. Nɨ
zuamɨra dɨkavigh nan tuebam Labanɨn bighan Haranɨn nguibamɨnmangɨ,

44 egh a ko ikɨmangɨtɨ nɨn avebamɨn navimmar amɨragh.
45 Eghtɨ a nɨ a gamizir bizir kam gɨn amadaka. Eghtɨ gɨn kɨ gumazitam

amadaghtɨ a nɨ bagh izɨ ua nɨ inigh izam. Guizbangɨra, nan otarimning
dughiar vamɨran ovengan kɨ aghua.”

Aisak Laban baghmangasa Jekop amada
46 Ezɨ Rebeka Aisak mɨgɨa ghaze, “Kɨ Hitian amizir Ison itir kamningɨn

aghua. Egh kɨ ti oveghtɨ Jekop uaghanHitian amizir roghɨra itir katamɨn ikɨtɨ
deragham.”

28
1Ezɨ Aisak Jekopɨn diagha ghaze, “God nɨ komangɨ deragh nɨ damu.”
Egha Aisak akar gavgavim a ganɨga ghaze, “NɨKenanian amizitamɨn ikian

kogham.
2 Nɨ datɨrɨghɨra dɨkavigh Mesopotemian nguazimɨn mangɨ, kar nɨn ame-

bamɨn afeziam Betuelɨn nguibam. Egh uan amebamɨn tuebam Labanɨn
guivitamɨn ikɨ.

3 Eghtɨ Gavgaviba Bar Itir God deraghvɨra nɨ damu, egh borir avɨriba nɨ
danɨngtɨ, nɨ kantrin avɨribar gumazamizibar inazir afeziamɨn otogham.

4EghtɨGodderavɨranɨkonɨnovavirboribaramu,mati a faraghaAbraham
gamizɨ mokɨn. Nɨ fo, nguazir nɨ aperaghav itir kam, nɨ mati nguibar
igharazimɨn gumazimɨn mɨn an ikia an apera. Nguazir kam God fomɨra
Abraham ganɨngi. Egh God uabɨ gɨn a isɨ nɨ danightɨ, nɨ a iniam.”

5 Egha Aisak kamagh mɨgɨa, Jekop amadazɨma a Laban bagha
Mesopotemian ghu. Laban an Aramian gumazim, a Betuelɨn otarim. Ezɨ
Laban Rebekan tuebam, Rebeka a Iso ko Jekopɨn amebam.

Iso uam amuir igharazirmam iti
6 Ezɨ Iso kamaghɨn fo, Aisak Jekop deravɨrama a gamigha egha ane-

madazɨma aMesopotemian amizitamɨn ikiasa zui. A uaghan kamagh oraki,
Aisak deravɨrama a gamua a mɨgɨa ghaze, a Kenanian amizitamɨn ikian
kogham.

7 Egha a uaghan kamaghɨn fo, Jekop uan afeziam ko amebamɨn akaba
baregha dar gɨn ghuaMesopotemian ghu.
† 27:39: Hibrun akamderaghamɨgɨrɨgɨar kamɨnmɨngarim abɨghizir puvatɨ. 27:40: Jenesis 36:8; 2
Atriviba 8:20 28:4: Jenesis 17:4-8

8 Egha Iso uaghan kamaghɨn fo, an afeziam Kenanian amizibar gari, me
bar an damazimɨn derazir puvatɨ.

9Ezɨ Iso, Abrahamɨn otarim Ismael bagha ghua an guivimMahalat inigha
an iti. EzɨMahalat anaNebaiotɨn buaramizim, egha a Ison amuirmɨkezimɨn
oto.

Jekop irebamɨn gari
10 Ezɨ dughiar kamɨn Jekop Berseban nguibam ategha egha Haranɨn

nguibamɨn zui.
11 A zuima amɨnim pɨrizɨma a danganir mam gakui. Egha dagɨar mam

inigha uan dapanimɨn aghoroghava akui.
12Egha an akua irebamɨn adidiar mamɨn gari. An otevir mam nguazimɨn

itima an otevir mam overiamɨn iti. Ezɨ Godɨn enselba an ghuavanaga
izaghiri.

13Ezɨ Ikiavɨra Itir God an boroghɨn tughav iti. Egha a kamaghɨnmɨgei, “Kɨ
Ikiavɨra Itir God, nɨn inazir afeziam Abraham ko Aisakɨn God. Kɨ nguazir nɨ
irɨghav itir kam nɨ ko nɨn ovavir boribar anɨngam.

14Eghtɨ nɨn ovavir boriba nguazirmɨnemniabarmɨn bar avɨrasemegham.
Egh men nguazir, aruem anadi naghɨn ko, aruem uaghiri naghɨn ko, not ko,
sautɨn itiba, me bar adagh isɨvagham. Eghtɨ nɨ ko nɨn ovavir boriba bangɨn,
kɨ nguazimɨn itir kantribar gumazamiziba, bar deraghvɨrame damuam.

15Nɨ oragh, kɨ nɨ ko ikiam, eghtɨ nɨ managh mangam, kɨ nɨ geghuv, egh ua
nɨ inigh nguazir kamɨn izam. Kɨ nɨ ateghan kogham, egh mangɨ bizir kɨ nɨ
mɨkemeziba kɨ bar dar amigham.”

16 Ezɨ Jekop osegha dɨkavigha ghaze, “Bar guizbangɨra, Ikiavɨra Itir God
danganir kamɨn iti, ezɨ kɨ bizir kam gɨfozir puvatɨ!”

17 Egha an atiatigha ghaze, “Kɨ danganir kam bar an atiatingi. Kar Godɨn
Dɨpenim. Kar Godɨn Nguibamɨn tiar akam!”

18 Egha a bar mɨzaraghara dɨkavigha dagɨar a dapanimɨn aghorogha
akuizim inigha anesara. Eghtɨ an ababanimɨn mɨn ikɨtɨ, gɨn a zurara an gan
egh inɨrɨgham. Egha olivɨn borem a gingegha a isa God ganɨngi.

19Egha danganir kam ziam, “Betel,” a gatɨ.* (Me faragha danganir kamɨn
itir nguibam dɨborogha ghaze, Lus.)

20Ezɨ Jekop bar guizbangɨra mɨgɨa, God ko akar gavgavim akɨra ghaze, “Nɨ
na ko ikɨ egh tuavir ruarir kɨ mangamin kamɨn na geghuv, egh dagheba ko
korotiaba na danɨng,

21egh nɨ deraghna geghuvtɨ kɨuamategh uan afeziamɨnnguibamɨnmangɨ
deragh otogham, eghtɨ nɨ Ikiavɨra Itir God, nɨ guizbangɨra nan God.

22Eghtɨ danganir kɨ dagɨam asarazir kam, a danganir e Godɨn ziam famin
dɨpenimɨnmɨn ikiam, eghtɨ bizir kɨ itiba bar, kɨ 10plan akuabar da abigh egh
10ɨn vamɨra isɨ nɨ danɨngam.”

29
Jekop Labanɨn nguibamɨn oto

1 Ezɨ Jekop ghuavɨra ikia ghua aruem anadi naghɨn itir gumazamizibar
nguazimɨn oto.

2Egha a tugha pura tintinibar gara ghua gari, sipsipɨn okoruar 3plamozir
parmamɨnmɨriamɨn ireghav iti. Ezɨmozir par kam, sipsipɨn kaba anepi. Ezɨ
dagɨar baravir mammozir par kamɨn akam dukuaghav iti.

28:12: Jon 1:51 28:13: Jenesis 13:14-15 28:14: Jenesis 12:3; 22:18 * 28:19: Fomɨra Hibrun
akam me danganir kam, “Lus,” a garɨsi, datɨrɨghɨn me ghaze, “Betel.” Ziar kamɨn mɨngarimra kara:
“Godɨn Dɨpenim.”

3 Eghtɨ sipsipba bar mozir par kamɨn izeghtɨ, dar garir gumaziba dagɨar
kam poegh dɨpam me danigh gɨvagh, dagɨam uam a puegh izɨ uam a
dukuagham.

4 Ezɨ Jekop sipsipbar garir gumazibar azara, “Namakaba, ia nguibar
manamɨn gumaziba?”
Ezɨme kamaghɨn a ikaragha ghaze, “E Haranɨn nguibamɨn gumaziba.”
5Ezɨ amen azara, “Nahorɨn igiar borim, an ziam Laban, ia a gɨfo?”
Ezɨme ghaze, “Are, e a gɨfo.”
6Ezɨ amen azara, “A deragha iti?”
Ezɨme ghaze, “A deragha iti. Nɨ gan, an guivim Resel uan sipsipba ko izi.”
7 Ezɨ Jekop ghaze, “Aruer ekiam ikiavɨra iti, ezɨ sipsipba inigh aven

mangamin dughiam tɨgharɨ. Kamaghɨn ti deragham? Ia sipsipba dɨpam dar
anigh egh da amadaghtɨ damangɨ ua grazibar amɨ.”

8Ezɨmeghaze, “Ekamaghɨndamuankogham, e ikɨ sipsipɨnokoruababagh
mɨzuamtɨ da bar izeghtɨ, e dagɨam poeghtɨ, mozir pamɨn akam kuighirɨghtɨ,
e dɨpam sipsipbar anɨngam.”

9 Ezɨ Jekop me ko mɨgɨavɨra itima, Resel uan afeziamɨn sipsipba ko izava
oto. Resel, a sipsipbagh eghuvir amizim.

10 Ezɨ Jekop Reselɨn gari. An an amebamɨn tuebamɨn guivim, egha a
Labanɨn sipsipbar ganigha, mozir pamɨn ghugha dagɨam poegha mozir
pamɨn akam kui. Egha dɨpam uan amebamɨn tuebamɨn sipsipbagh anɨdi.

11Egha Jekop Reselɨn toregha, maghɨram azi.
12Egha amɨgɨa ghaze, “KɨnɨnafeziamɨnbuaramizimRebekanotarim.” Ezɨ

Resel uan afeziam bagha ivegha ghua bizir kabar gun amɨkeme.
13 Ezɨ Laban orazi an buaramizimɨn otarim Jekop izima, a ivegha ghua a

muigha, an toregha a inigha dɨpenimɨn ghu. Ezɨ Jekop bizir otiviziba bar dar
gun Labanmɨkeme.

14 Ezɨ Laban ghaze, “Bar guizbangɨra, ga anabar vamɨra.” Ezɨ Jekop a ko
iakɨnir vamɨran bar an ike.

Jekop Labanɨn
ingangarir gumazimɨn iti

15 Ezɨ Laban Jekop mɨgɨa ghaze, “Nɨ guizbangɨra nan adarazir mav, ezɨ nɨ
pura nan ingaran kɨ aghua. Nɨmanmaghɨn dagɨabagh ifonge?”

16 Laban guivir pumuning iti, guivir ekiamɨn ziam Lea, ezɨ dozimɨn ziam
Resel.

17Leadamazir aghuiba iti,* ezɨResel Lea gafiraghaanganganibabardera.
18Ezɨ Jekop Resel bar a gifuegha ghaze, “Kɨ 7plan azenibar nɨn ingarightɨ,

nɨ Resel na danightɨ kɨ an ikiam.”
19 Ezɨ Laban ghaze, “Kamaghɨn deragham, kɨ a isɨ nɨ danɨngam eghtɨ

gumazir igharazitam a inian kogham. Eghtɨ nɨ na ko ikiam.”
20 Ezɨ Jekop Resel iniasa 7plan azenibar ingari. A Resel bar a gifonge,

kamaghɨn amizɨ, a 7plan azenir kabagh nɨghnɨzi da pura bizim.
21 Ezɨ 7plan azenir kaba gɨvazɨma Jekop kamagh Laban mɨgei, “Dughiam

oto, nɨ uan guivim na danightɨ kɨ an ikiam.”
22 Ezɨ Laban amuir ikɨzimɨn isar ekiam gamigha, gumazamizir avɨribar

diazɨme ize.
23 Ezɨ dɨmagarir kamɨn, Laban Lea inigha Reselɨn danganim isa, Jekop

bagha ghuzɨ, a dɨmangan poroghamiba uari koma akua amir arazimɨn a
gami.
* 29:17: Hibrun akam kagh deragha bigha mɨkemezir puvatɨ. Gumazir maba akar kam giragha
ghaze, “Lean damazimning derazir puvatɨ.”



Jenesis 29:24 49 Jenesis 30:5

24Ezɨ Laban ingangarir amizir mam an ziam, Silpa isa Lea ganɨngi.
25Ezɨ amɨnimdutuzɨ, Jekopakomaakuir amizir kamɨngari, a Resel puvatɨ,

kar Lea. Ezɨ a ghua Laban mɨgɨa ghaze, “Nɨ manmaghsua kamagh na gami?
Kɨ Resel iniasa nɨn ingari. Ezɨ nɨmanmaghsua na gifara?”

26 Ezɨ Laban ghaze, “En arazim kamaghɨn iti, guivir ekiam faragh pamɨn
ikɨtɨ, gɨn guivir dozim pamɨn ikiam.

27Nɨ orarkɨtɨ amuir ikɨzimɨn isamɨn wigh mangɨ gɨvaghtɨ, kɨ Resel uaghan
nɨ danɨngam. Eghtɨ nɨ 7plan azenir igharazibar ua ingarigham.”

28Ezɨ Jekopanakamgifuegha, amuimɨn ikɨzir isamɨndughiamghuagɨvazɨ,
Laban uan guivim Resel isa a ganɨngizɨ an an amuimɨn oto.

29Egha Laban uan ingangarir amizir igharazirmamBilha, isa uan guivim
Resel ganɨngi.

30 Ezɨ Jekop Resel koma akua, egha bar moghɨrama a gifonge, egha mong
deragha Lea gifongezir puvatɨ. Egha Jekop, Laban ko 7plan azenir igharaz-
ibar ua ingari.

Jekopɨn boribar ziaba
31Ezɨ Ikiavɨra ItirGodgari, JekopderaghaLeagifongezir puvatɨ. EzɨaLean

akurazɨma a navim adai, ezɨ Resel navim adair puvatɨ.
32Ezɨ Lea navim asegha otarir mam bate. Egha a ghaze, “Ikiavɨra Itir God

nan osɨmtɨzim gɨfogha gɨfa, ezɨ datɨrɨghɨn nan pam na gifuegham.” Egha
otarim ziam “Ruben,” a gatɨ.†

33 Egha gɨn a ua navim asegha otarir igharazim bate. Egha ghaze,
“Ikiavɨra Itir God orasi, Jekop deragha na gifongezir pu, kamaghɨn, an otarir
igharazim na ganɨngi.” Egha otarim ziam “Simeon,” a gatɨ.‡

34 Egha Lea ua navim asegha otarir mam bate. Egha ghaze, “Kɨ uan pam
bagha otarir 3pla bategha gɨfa, kamaghɨn amizɨ, a datɨrɨghɨn bar moghɨra
na gifuegh, na ko porogh egh zurara na ko ikiam.” Egha otarir kam ziam,
“Livai,” a gatɨ.§

35 Egha Lea ua navim asegha otarir igharazir mam uam a bate. Egha
ghaze, “Kɨ dughiar kamɨn Ikiavɨra Itir Godɨn ziam fam.” Egha Lea otarim
ziam, “Juda,” a gatɨ.** Egha Lea dughiar kamɨn ua boritam batir puvatɨ.

30
1EzɨReseluabɨngari, aboribabatirpuvatɨ, eghauanavenamebamɨngari a

boribabatima, annavim ikufi. Ezɨ a Jekopmɨgɨa ghaze, “Nɨboribanadanɨng.
Puvatɨghtɨ, kɨ aremegham.”

2 Ezɨ Jekop Reselɨn atara ghaze, “God uabɨ nɨ navim asangan nɨn
anogoroghezɨ, nɨ boriba isir puvatɨ. Kɨ Godɨn danganim inigh boriba nɨ
danɨngan kogham.”

3 Ezɨ Resel ghaze, “Nan ingangarir amizim Bilha kara. Nɨ a ko dakuightɨ
a boritam na bagh a inika. Eghtɨ tuavir kamɨn kɨ an apengan boribar
amebamɨn ikiam.”

4Egha Resel ingangarir amizim Bilha, inigha uan pam Jekop, an amuimɨn
mɨn a ganɨngizɨ, an a koma akui,

5 ezɨ Bilha navim asegha Jekop bagha otarir mam bate.
† 29:32: Hibrun akamɨn ziar kam “Ruben,” anmɨngarimkamakɨn, “Gari.” ‡ 29:33: Hibrun akamɨn
ziar kam “Simeon,” an mɨngarim kamakɨn, “Orasi.” § 29:34: Hibrun akamɨn ziar kam “Livai,” an
mɨngarim kamakɨn, “Zurara na ko iti.” ** 29:35: Hibrun akamɨn ziar kam, “Juda,” an mɨngarim
kamakɨn, “Godɨn ziam fe.”

6 Ezɨ Resel kamaghɨn mɨgɨa ghaze, “God nan nɨghnɨziba tuisigha gɨvagha
egha nan arazim gifonge. Egha nan azangsɨzim baregha otarir mam na
ganɨngi.” Egha Resel otarim ziam, “Dan,” a gatɨ.*

7Ezɨ Bilha ua navim asegha Jekop bagha otarir mam uam a bate.
8EzɨResel ghaze, “Kɨuanavenamebamkomɨgɨrɨgɨabauaningadoghaghua

kɨ datɨrɨghɨn a gafiragha gɨfa.” Egha borim ziam, “Naptali,” a gatɨ.†
9 Ezɨ Lea uabɨn gari, a ua boritaba inian kogham, egha uan ingangarir

amizim Silpa inigha, a isa uan pam Jekop an amuimɨnmɨn a ganɨngi.
10Ezɨ Silpa Jekop bagha otarir mam bate.
11 Ezɨ Lea ghaze, “Kɨ bar angavsɨghɨn kamaghɨn amigha egha dera.” Egha

ziam, “Gat,” a gatɨ.‡
12Ezɨ Silpa Jekop bagha borir igharazir mam uam a bate.
13Ezɨ Lea ghaze, “Kɨ bar akonge, eghtɨ amiziba bar na mɨkɨm suam, kɨ bar

akongezir amizim.” Egha otarir kam ziam, “Aser,” a gatɨ.§
14 Ezɨ wit aghoramin dughiam otozɨ, Ruben witɨn azenimɨn ghua gari,

tevsevir mam iti. Ezɨ amiziba an ovɨziba isa akavsiar arazim gamua da api,
ezɨ an gavgavimmen akurvazi,me boriba bati. EzɨRuben dar ovɨziba inigha
ghuauanamebamLeaganɨngi. EzɨResel Leamɨgɨaghaze, “Kɨgari nɨnotarim
tevsevir ovɨzir kaba inigha ize. Nɨ taba na danɨngigh?”

15 Ezɨ Lea a ikaragha ghaze, “Nɨ nan pam inigha gɨvagha, datɨrɨghɨn nan
otarim inigha izezir tevsevir ovɨziba iniasa.”
Ezɨ Resel ghaze, “Nɨ tevsevir ovɨzitaba na danigh, datɨrɨghɨn dɨmangan

Jekop ko dakuam.”
16 Ezɨ guaratɨzimɨn, Jekop azenibar ikegha izima, Lea ghua tuavimɨn a

batogha egha ghaze, “Kɨ tevsevir ovɨzir nan otarim inigha izeziba isa nɨ
givezegha gɨfa. Kamaghɨn, nɨ dɨmanganna ko dakuam.” Ezɨ Jekop dɨmangan
Lea koma akui.

17 Ezɨ God Lean azangsɨzim baraki, ezɨ a navim asegha otarir namba 5
Jekop bagha a bate.

18Ezɨ Lea ghaze, “Kɨ uan ingangarir amizimuan pam ganɨngizɨ, God ivezir
aghuimɨn na gami.” Egha borir kam ziam, “Isakar,” a gatɨ.**

19Ezɨ Lea ua navim asegha Jekop bagha otarir namba 6 bate.
20Eghaa ghaze, “Godbizir bar aghuimnaganɨngi. Kɨuanpambaghaborir

6pla bategha gɨfa, eghtɨ datɨrɨghɨn a ziar ekiam na danɨngam.” Egha borim
ziam, “Sebulun,” a gatɨ.††

21Egha gɨn Lea guivir mam bategha ziam, “Daina,” a gatɨ.
22 Ezɨ God Resel gɨnɨghnɨsi. Egha Reselɨn azangsɨzim baregha an navir

averiam akɨri, eghtɨ a boritam batam.
23 Ezɨ Resel navim asegha otarir mam bate. Egha ghaze, “God nan

osɨmtɨzim akɨrizɨma kɨ uam aghumsɨghan kogham.
24Ezɨnan ifongiam Ikiavɨra ItirGoduaotaritamnadanɨngam.” Eghaborir

kam ziam, “Josep,” a gatɨ.‡‡
Jekop dagɨar ingangaribar amuasa Laban ko akam akɨri

* 30:6: Hibrun akamɨn ziar kam, “Dan,” anmɨngarim kamakɨn, “God na tuisɨghizɨ kɨ dera.” † 30:8:
Hibrun akamɨn ziar kam, “Naptali,” an mɨngarim kamakɨn, “Ga uaning adogha ghua kɨ a gafira.”
‡ 30:11: Hibrun akamɨn ziar kam, “Gat,” an mɨngarim kamakɨn, “Kɨ bar angavsɨkɨn.” § 30:13:
Hibrun akamɨn ziam, “Aser,” an mɨngarim kamakɨn, “Bar akonge.” ** 30:18: Hibrun akamɨn
ziar kam, “Isakar,” an mɨngarim kamakɨn, “Ivezir aghuim.” †† 30:20: Hibrun akamɨn ziar kam,
“Sebulun,” an mɨngarim kamakɨn, “Ziar ekiam.” ‡‡ 30:24: Hibrun akamɨn ziar kam, “Josep,” an
mɨngarim kamakɨn, “Ua tam iniam.”

25-26Resel Josepbateghagɨvazɨ JekopkamaghLabanmɨgei, “Kɨamizir kaba
ko boribagh ivezasa ingangarir ekiabagh amigha gɨfa. Nɨ na ateghtɨ, kɨ ua
uan nguibamɨnmangam. Nɨ fo, nɨn ingangariba kɨ bar deraghavɨram a dagh
amigha gɨfa.”

27 Ezɨ Laban a mɨgɨa ghaze, “Ga uaning inigha iti. Egh nɨ teghtɨ kɨ nɨ
mɨkemeka, kɨ kamaghɨn uan aseba ko ingara egha men azaragha fo, nɨ na
ko itir bizimɨn, Ikiavɨra Itir God bar deravɨra na gami.”

28Egha Laban ua kamaghɨnmɨgei, “Nɨ manmaghɨn ivezim inisɨ deragh na
mɨkɨmtɨ kɨ nɨ givezam.”

29 Ezɨ Jekop ghaze, “Nɨ uabɨ kɨ amizir ingangaribagh fo. Nɨ uabɨ fo, kɨ nɨn
sipsipba ko asɨzir igharaziba sara eghuvi da bar avɨraseme.

30Nɨ fomɨra sipsipɨn avɨriba itir puvatɨ. Da bar avɨrasemezir puvatɨ. Ezɨ
kɨ datɨrɨghɨn nɨ ko iti, nɨn sipsipba bar avɨraseme. Ezɨ Ikiavɨra Itir God na ko
ikia, nan ingangaribar nan akurvagha nɨn ingangariba deragha dagh ami.
Ezɨ datɨrɨghɨn kɨ kamaghsua, nan biziba igharagham.”

31 Ezɨ Laban kamaghɨn Jekopɨn azara, “Kɨ bizir tizim nɨn ingangarimɨn
ivezimɨnmɨn nɨ danɨngam?”
Ezɨ Jekop ghaze, “Kɨdagɨaba inian aghua. Nɨnannɨghnɨzimgifueghtɨ kɨnɨn

sipsipbagh eghuvɨra ikiam.
32 Egh kɨ datɨrɨghɨn mangɨ deragh nɨn sipsipba ko memebar ganigham.

Egh kɨ sipsipɨn nguzir pɨziba ko, sipsipɨn ekiar mɨkarzir dighdiriba itiba ko,
memenmɨkarzir dighdiriba, kɨ uan ivezim bagh ada iniam.

33Eghnɨ gɨnuabɨ ifongegh dughiatamɨn izɨ, nanmemeba ko sipsipbar gan,
dar taba pighan kogham o dighdiriba dar ikian koghtɨ, nɨ fogh suam, kɨ uan
akamɨn gɨn ghuzir puvatɨgha ada okeme.”

34Ezɨ Laban ghaze, “A ti deragham, e nɨmɨgei moghɨra damuam.”
35 Egha dughiar kamra, Laban memen dighdiriba ko, sipsipɨn nguzir

pɨziba bar da ini. Egha uan otaribav kemezɨ, me da inigha ghua danganir
igharazimɨn da arɨki.

36Ezɨ Laban uaghan me ko zui. Me aruer 3plan memen kaba ko, sipsipba
ko, saghon ghua danganir mamɨn iti. Ezɨ Jekop Labanɨn sipsipba komemen
mabagh eghufi.

37 Egha gɨn Jekop temebar aguaba inigha, vaghvagha dar inir maba
afoghafogha da afɨrizɨ, da ghurghuri. Ezɨmaba iniba sara iti.

38Egha a temer aguar kaba isa asɨziba dɨpaba apir itarir ekiamɨnboroghɨn
ada arɨsi. Eghtɨ memeba ko sipsipɨn amebaba dɨpamɨn izɨ dɨpam amɨva dar
ganam. A fo, memeba ko sipsipba zurara iza dɨpam apa egha dar apuriba
amebabagh azɨghazɨsi.

39 Egha dar apuriba dar amebaba temer aguar kabar boroghɨn me
gazɨghazɨsi, ezɨ gɨn amebaba nguzir mɨkarzir dighdiriba itiba bati.

40 Ezɨ gɨn Jekop uan sipsipɨn nguziba isa danganir igharazim garɨki. Egha
Labanɨn sipsipbakomemebaghamizɨ, da an sipsipbakomemendighdiribar
itir danganimɨngari. Egha tuavir kamɨn, a uabagha sipsip komemennguzir
dighdirir avɨriba isi. EghadaghamizɨdaLabanɨn sipsipbakomemebako itir
puvatɨ.

41 Ezɨ sipsipba ko memen aghuir gavgaviba uari gazɨghazɨghasava ami, a
temer aguar kaba isamedɨpaba apir itarir ekiamɨnboroghɨnda arɨsi. Ezɨme
ter aguar kabar gara egha uari gazɨghazɨsi.

42 Ezɨ sipsip ko memen gavgaviba puvatɨziba uari gazɨghazɨzima a temer
aguaba arɨzir puvatɨ. A kamagh ami sipsipba ko memen amɨraghmɨraziba,
da Labanɨn naba. Ezɨ sipsipba komemen gavgaviba, da Jekopɨn naba.

43 Jekop kamagh amigha bizir bar avɨrim iti. A sipsipɨn avɨriba, memeba,
ingangarir gumaziba, ingangarir amiziba, donkiba ko kamelɨn avɨriba iti.

31
Jekop Labanɨn ari

1 Egha Jekop orazi, Labanɨn otariba kamaghɨn mɨgɨa ghaze, “Jekop en
afeziamɨn biziba bar ada inigha, gumazir bizir avɨriba itimɨnmɨn iti.”

2 Ezɨ Jekop gari, Laban fomɨra a gifongezɨ moghɨn datɨrɨghɨn amir puvatɨ,
egha uan arazibagh ira.

3Ezɨ Ikiavɨra Itir God kamaghɨn Jekopmɨgei, “Nɨuamategh uan afeziamko
nɨn adarazir nguibamɨnmangɨ. Eghtɨ kɨ nɨ ko ikiam.”

4 Ezɨ Jekop Resel ko Lea bagha akam amada, eghtɨ aning izɨ danganir an
sipsipba itimɨn an ganam.

5 Ezɨ aning izezɨ Jekop kamagh aning mɨgei, “Kɨ gari guan afeziam fomɨra
na gifongezir moghɨn ua na gami puvatɨ. Ezɨ nan afeziamɨn God a na ko iti.

6Gua vɨrara fo, kɨ guan afeziam bagha uan gavgaviba sara ingari,
7 ezɨ a dughiar avɨribar na gifara nan ivezim giraghɨrasi. Ezɨ God na

gasɨghasɨghasa an amamangatɨzir puvatɨ.
8 Laban faragha na mɨgɨa ghaze, kɨ sipsipba ko memen dighdiriba, bar

uan ivezimɨn mɨn da iniam. Ezɨ memeba ko sipsipɨn kaba bar, nguzir
dighdiribarama ote. Ezɨ a gɨn ghaze, kɨ meme ko sipsipɨn dighdirir ruariba
itibara uan ivezimɨn mɨn da iniam. Ezɨ memeba ko sipsipba bar nguzir
dighdirir ruaribarama ote.

9Kamaghɨn, guan afeziamɨnmemeba ko sipsipba, God ada isa na ganɨngi.
10 “Ezɨ memeba uari gazɨghazir dughiamɨn, kɨ irebamɨn gari, memen

apurir dighdirir igharagha gariba, dararamemen amebabagh azɨghazɨsi.
11Ezɨ Godɨn ensel irebamɨn nan dɨa ghaze, ‘Jekop.’ Ezɨ kɨ ghaze, ‘Kɨ kati.’
12 Ezɨ a ghaze, ‘Nɨ gan. Memen apurir dighdirir igharagha gariba, darara

memenamebabaghazɨghazɨsi. KɨLabannɨ gamizir bizibar ganigha gɨvagha,
egha bizir kam kamagh a gami.

13Kɨrara, kɨGodɨnkamnangBetelɨnnguibamɨnnɨbato, danganir kamɨn, nɨ
nan ziam fasa dagɨam asaragha borem a ginge. Egha guizbangɨra mɨgɨa na
ko akar gavgavim akɨri. Ezɨ nɨ datɨrɨghɨra dɨkavigh uan biziba akɨrigh, egh
nguibar kam ategh uamategh uan nguibamɨnmangɨ.’ ”

14 Ezɨ Resel ko Lea akar kam baregha kamaghɨn a ikaragha ghaze, “Gan
afeziam ga danɨngamin bizitam ua itir puvatɨ.

15Ganafeziamkantrin igharazibar amizibarmɨn ga gami. A ga amadagha
gan ivezim inigha, dagɨar kaba bar adamakuni.

16Ezɨ bizir avɨrir God gan afeziam da inigha nɨ ganɨngiziba, mar ga ko gan
boribar biziba. Egh God nɨmɨkemezɨmoghɨra nɨ damu.”

17Ezɨ Jekop dɨkavigha uan amuiroghboriba inigha kamelbagh afe.
18 Egha uan sipsipba ko, memeba ko bizir igharazir a Mesopotemian

iniziba sara me amangizɨma da men faragha ghue. Egha me bar Haranɨn
nguibam ategha uamategha an afeziam, Aisak bagha Kenanɨn nguazimɨn
zui.

19 Me mangasava amir dughiamɨn, Laban uan sipsipɨn arɨzibagh isasa
ghu. EzɨReselmodoghauanafeziamɨndɨpenimɨngarir asebarmarvir guaba
okeme.

20 Jekop arɨ mangasa, ifara deragha Aramian gumazim Laban mɨkemezir
pu. Puvatɨ.
31:13: Jenesis 28:18-22

21 A modogha uan biziba bar da inigha zui. A Labanɨn nguibam ategha
Yufretisɨn Fanem atugha, Gileatɨnmɨghsɨaba itir danganimɨn zui.

Laban Jekopɨn gɨn zui
22Ezɨdughiarpumuninggɨvazɨdughiarmɨkezimɨn, gumazibaLabanmɨgɨa

ghaze, Jekop arav ghugha gɨfa.
23EzɨLabanuan adarazi inighamen gɨn zui. Egha 7plan aruebar ghuavɨra

ikia Gileatɨnmɨghsɨabar itir danganimɨn Jekop bato.
24 Ezɨ dɨmangan God irebamɨn otogha Aramian gumazim Laban mɨgɨa

ghaze, “Nɨ Jekop, mɨgɨrɨgɨar kuratam o aghuitamɨn bar a damuanmarkɨ.”
25 Dughiar kam Jekop Gileatɨn mɨghsɨamɨn danganim uan purirpenibar

ingarigha dar iti, ezɨ Laban uan adarazi ko kagh otogha uaghan Gileatɨn
mɨghsɨamɨn danganim uan purirpenibar ingarigha dar iti.

26 Egha Laban Jekop bagha ghua a mɨgɨa ghaze, “Nɨ manmaghsua nan
guivimning, kalabuziar amizimningɨnmɨn aning inigha zui?

27 Nɨ manmaghsuavɨra na mɨkɨman aghuagha modogha nɨmɨram arav
ghu? Nɨ izasa na mɨkemezɨ, kɨ uan adaraziv kemezɨ me ia bagha buaba ko
gitabav soghezɨ ia bar akueghavɨra izeghai.

28 Egha nɨ na ataghizɨ kɨ uan guivimning ko uan igiabar toregha dafarim
memɨkɨnizir puvatɨ. Kar nɨ bar arazir kuram na gami.

29 Kɨ arazir kuratam nɨ damuamin gavgavim iti, ezɨ nɨn afeziamɨn God
dɨmangannananogoroghaghaze, ‘Nɨ Jekopmɨgɨrɨgɨarkuratamoaghuitamɨn
a damuan barmarkɨ.’

30 Kɨ fo, nɨ uan nguibamɨn mangasa bar ifuegha na ataki. Egha nɨ tizim
bagha nan dɨpenimɨn garir asebar marvir guaba okeme?”

31 Ezɨ Jekop a ikaragha ghaze, “Nɨ ua na dam uan guivimning inian kɨ
atiatigha, kamaghɨn kɨmodogha arav ghu.

32 Nɨ uabɨ e getiva en gan, en tina nɨn marvir guaba inigha ara ize, nɨ a
mɨsueghtɨ an aremegh. Kagh en adarazir damazibar nɨ biziba bar da buriva
dar gan, egh bizir tizim a nɨn nanam, nɨ uamategh a inigh.” Jekop kamaghɨn
fozir puvatɨ, Resel uan afeziamɨn asebar marvir guaba okeme.

33Ezɨ Laban Jekopɨn purirpenimɨn aven ghugha biziba ghavkɨra dar gari.
Egha gɨn Lean purirpenimɨn ghugha da buri. Egha a ingangarir amizimn-
ingɨn purirpenimningɨn aven ghugha marvir guaba bagha garava avenge.
Eghamen purirpeniba ategha Reselɨn purirpenimɨn aven ghu.

34 Resel faraghavɨra uan afeziamɨn marvir guaba inigha, pilon a kamel
gisɨn arɨgha apiaghirimɨn aven amadagha, pilon kam gisɨn apera. Ezɨ
Labanpurirpenimɨnaven ruiavɨra ikia ghua, eghauanmarvir guabar apizir
puvatɨ.

35 Ezɨ Resel uan afeziam mɨgɨa ghaze, “Nan ekiam, kɨ, amiziba e uan
arɨmariam gami, egha dɨkavan ibura, ezɨ nɨ nan apangkuvigh nan ataran
markɨ.” Ezɨ a ruia ghuamarvir guabar apizir puvatɨ.

36 Ezɨ Jekopɨn muriam bar ikuvizɨ a Labanɨn atara ghaze, “Ai, kɨ nɨn bizir
tizimra pazava a gamizɨ nɨ osemegha nan agɨragha izi? Kɨ arazir kurar
manatam nɨ gami?

37 Nan biziba, nɨ bar da ghavkɨnigha dar ganigha gɨfa, egha nɨ uan bizir
manamra gari a iti? Nɨ uan bizitamɨn gantɨ a ikɨtɨ, nɨ uan adarazi ko nan
adarazir damazibar azenim datɨghtɨ, me vɨrara gan mɨgɨrɨgɨaba tuisɨgham.
Egh fogh suam, tina guizɨnmɨgei, ezɨ tina ifari.

38 “Kɨ 20plan azenibar nɨ ko iti. Ezɨ nɨn sipsipɨn amebaba ko memen
amebaba deravɨram oti. Ezɨ kɨ nɨn sipsipɨn apurir tam amezir puvatɨ.

39 Ezɨ asɨzir atiaba nɨn sipsipba ko memebav sozi da ariaghiri, ezɨ kɨ tam
inigha ghua nɨn akazir puvatɨ. Kɨ uabɨ sipsipba ko memen ariaghɨriba
ikarvasi. Egha nɨ zurara uan bizir ovengeziba ikarvaghasa mɨgei. Egha
uaghan arueba ko dɨmagaribar gumaziba okɨava atera zuir sipsipba ko
memeba, nɨ uaghan da ikarvaghasa namɨgei.

40Dughiar avɨriba aruem na mɨkarzim gaboi. Ezɨ dɨmagaribar ghuariaba
na giri, ezɨ kɨ arugharugha egha deravɨram akuir puvatɨ.

41 Kɨ 14plan azenibar nɨn guivimning inigh aningɨn ikiasa ingari, egha
kɨ 6plan azenibar nɨn sipsipba ko memen taba iniasa ingari. Kɨ 20plan
azeniba bar, nɨ ko ikia egha nɨn ingari. Ezɨ nɨ nan ivezim dughiar avɨribar
a giraghɨragha na ganɨdi.

42 Eghtɨ nan inazim Abrahamɨn God, a Godɨn nan afeziam Aisak an ziam
fem. A na ko ikian koghtɨ, nɨ ti pura na amadazɨ kɨ uamategha ghughai. Ezɨ
puvatɨ, God nan itir osɨmtɨzim ko kɨ amir ingangaribar gani, egha kamaghɨn
a dɨmangan akar gavgavim nɨ ganɨngi.”

Jekop ko Laban akam akɨri
43Ezɨ Laban a ikaragha ghaze, “Amizir kamning, kar nan guivimning, ezɨ

aningɨn boriba uaghan nana. Ezɨ sipsipba ko memeba, da uaghan nana.
Ezɨ bizir kagh itiba bar nananabara. Ezɨ kɨ bizir tizim damighvɨra uan
guivimning ko, aningɨn boriba komen anogorogham?

44Kamaghɨn ga datɨrɨghɨn akar dɨkɨrɨzir gavgavim damuam. Egh bizitam
atɨgh an gan akar ga dɨkɨrɨzir kam gɨnɨghnɨghvɨra ikiam.”*

45Egha Jekop dagɨar ruarir mam inigha ababanimɨnmɨn anesara.
46Egha uan adaraziv kemezɨmedagɨarmaba inigha an boroghɨn deravɨra

dar pozim mɨkɨni. Egha Laban ko Jekop aning uan adarazi ko, me dagɨar
pozir kamɨn boroghɨn dagheba api.

47 Egha Laban dagɨar pozir kam, ziam “Jegar Sahaduta,” a gatɨ, ezɨ Jekop
ziam, “Galet,” a gatɨ.†

48 Egha Laban Jekop mɨgɨa ghaze, “Dagɨar pozir kam, gan akar dɨkɨrɨzir
gavgavir kamɨn ababanimɨn mɨn ikiam.” Ezɨ kamaghɨn danganir dagɨar
pozim itir kam, an ziam Galet.

49 Egha Laban uaghan ghaze, “Dughiar ga ua uaning inigh ikian
koghamim, Ikiavɨra Itir God gan araziba deraghvɨra dar ganam.” Kamaghɨn
danganir kam, me ziar igharazir mam uaghan a dɨbora ghazeMispa.‡

50 Egha Laban ua ghaze, “Nɨ nan guivimning pazɨ aning damu, o amizir
igharazibar ikiam, egh nɨ deraghvɨra nɨghnigh, gumazitam gan gari, o gan
gari puvatɨ, God bar uabɨra ga amir arazibagh fo.”

51Egha Laban ua Jekopmɨgɨa ghaze, “Nɨ dagɨar pozir kam ko dagɨar ruarir
ababanimɨnmɨn kɨ asarazir kamɨn gan, aning gan tɨzimɨn iti.

52 Dagɨar pozir kam ko dagɨar ruarir kam, aning gan akar dɨkɨrɨzimɨn
ababanimɨn mɨn ikɨ nɨghnɨzim ga danɨngam. Eghtɨ nɨ a gitagh nan bighan
izɨ na mɨsoghan kogham, eghtɨ kɨ a gitagh nɨn bighan mangɨ nɨ mɨsoghan
kogham.”

53 Egha Laban me uan inazibar Godɨn ziam dɨborogha kamaghɨn mɨgei,
“Abraham ko Nahorɨn God uabɨ, ga tuisɨgham.”§

* 31:44: Hibrunakamderaghamɨgɨrɨgɨar kamɨnmɨngarimabɨghizir puvatɨ. † 31:47: Ziar kamning
mɨngarim kamakɨn, “Dagɨar pozir kam an akar dɨkɨrɨzir gavgavimɨn ababanimɨn mɨn iti.” Jegar
Sahaduta an Aramian akar otevir mam, ezɨ Galet ana Hibrun akar otevir mam. ‡ 31:49: Ziar kam,
“Mispa,” mong akar otevir kamɨn mɨn ghu, “Danganir ikɨ ganamim.” § 31:53: Labanɨn inazim
Nahor, an Abrahamɨn avebam.

Ezɨ Jekop, uan afeziam Aisak fer Godɨn ziam dɨbora, guizbangɨra mɨgɨa
ghaze, an akar dɨkɨrɨzir gavgavir kamɨn gɨnmangam.

54 Egha Jekop mɨghsɨar kamɨn asɨzir mam mɨsuegha an ofa gamigha
gɨvagha uan adarazir diazɨmame iza an ofa gamizir asɨzir kamɨn tuziba ko
dagheba saram api. Me amegha gɨvagha, dɨmanganmɨghsɨamram akui.

55 Egha bar mɨzaraghara Laban uan guivimning ko uan igiar boribar
toregha me ataghɨraghamin akar aghuiba me mɨgei. Egha me ategha
uamategha uan nguibamɨn ghu.

32
Jekop Ison ganasa biziba akɨri

1Ezɨ Jekop uan adarazi ko dɨkavigha zuima, Godɨn enselɨnmabame bato.
2Amen ganigha ghaze, “Ame. Danganir kam kar Godɨn danganim!” Egha

danganir kam ziam, “Mahanaim,” a gatɨ.*
3 Egha Jekop gumazir maba amadazɨ, me Iso mɨkɨmasa zui. Iso faragha

Seirɨn nguazimɨn ghua apera, an ziar mam Idom.
4 Egha mɨgɨrɨgɨar otevir kam damuasa me mɨkeme, “Gumazir ekiam

Iso, kɨ nɨn ingangarir gumazim Jekop, nɨ bagha kamagh akam amadagha
ghaze, kɨ bar dughiar ruarimɨn Laban ko ikegha gɨvagha egha datɨrɨghɨn
uamateghasa.

5Kɨ bulmakauba, donkiba, sipsipba, memeba, pura ingangarir gumaziba
ko amiziba iti. Ezɨ nan gumazir ekiam, kɨ nɨn azai, nɨ navim na danɨngigh.”

6 Ezɨ gumazir akam inigha ghuezir kaba uamategha izegha, Jekop mɨgɨa
ghaze, “E nɨn mɨgɨrɨgɨaba inigha nɨn avebam Iso, bagha ghu, ezɨ a tuavimɨn
nɨ bativasa izi. Ezɨ 400plan gumaziba a ko izi.”

7 Ezɨ Jekop mɨgɨrɨgɨar kam baregha puvɨram atiatigha nɨghnɨzir avɨribagh
ami. Egha uan gumazamiziba, sipsipba, memeba, bulmakauba, ko kamelba
isa okoruar pumuningɨnme abɨki, egha danganir pumuningɨnme arɨki.

8 A kamaghɨn nɨghnɨsi, “Iso izɨ faragha itir darazigh asɨghasɨghtɨ, igharaz
darazi aregham.”

9 Egha Jekop kamaghɨn God mɨgei, “Nɨ nan inazim Abrahamɨn God, nɨ
nan afeziam Aisakɨn God, O Ikiavɨra Itir God, nɨ nan azangsɨzim baragh. Nɨ
faragha na mɨgɨa ghaze, kɨ uamategh uan nguibamɨn mangɨghtɨ nɨ deravɨra
na damuam.

10Guizbangɨra, kɨ nɨn ingangarir gumazim, kɨ gumazir aghuim puvatɨ, ezɨ
nɨ nan apangkuvigha egha nɨmɨkemezɨmoghɨra deragha na gami. Kɨ Laban
ko ikɨsɨ mangasa Jordanɨn Fanem atugha bizitam suiragha ghuzir puvatɨ, kɨ
pura fidizir kɨnim suiragha ghu. Egha datɨrɨghɨn kɨ gumazamizir okoruar
pumuning ko izi.

11 Kɨ kamaghsua nɨn azangsɨsi, nɨ deragh nan akuragh nan gantɨ, nan
avebam Iso izɨ na ko mɨsoghan kogham. Kɨ kamaghɨn atiatigha ghaze, Iso
ti izɨ e ko en amuiroghboriba saramɨsogh bar e kuavaremegham.

12 Nɨ faragha na mɨgɨa ghaze, kɨ bar deravɨra nɨ damu ovavir borir
avɨriba nɨ danɨngam. Eghtɨ men dɨbobonim ongarimɨn gigimɨn mɨn bar
avɨrasemeghtɨ gumazitam damengɨva avegham.”

13Egha Jekop dɨmangan akuima amɨnim tirazɨma, an asɨzirmaba isa bizir
aghuibar mɨn uan avebam Iso danɨngasa da amɨsefe.

14A 200planmemen amebaba ko 20plan apuriba, sipsipɨn amebar 200pla
ko 20plan apuriba,
* 32:2: Hibrun akamɨn, ziar kam, “Mahanaim,” a an ararem, “Danganim,” anmɨrara ghu. 32:12:
Jenesis 22:17; 28:13-15

15 30plan kamelɨn amebar nguziba itiba, 40plan bulmakaun amebaba ko
apurir 10pla, 20plan donkin amebaba ko apurir 10pla amɨsefe.

16 Egha a vaghvagha asɨzir okoruar kabar ganasa ingangarir gumaziba
amɨseveghamemɨgɨaghaze, “Ianan faraghɨvɨramangɨ. Egh ia asɨzir okoruar
kabar gantɨ da mangɨva uarir boroghɨra mangan markɨ, danganir tizitaba,
dar okoruabar tizibar arɨghmangɨ.”

17 Egha a faragha zuir ingangarir gumazim mɨgɨa ghaze, “Nɨ mangɨtɨ, nan
avebamIso, tuavimɨnnɨnapighkamaghnɨnazaragham, ‘Nɨ tinan ingangarir
gumazim? Egha nɨmanagh zui? Ezɨ asɨzir kaba, kar tinan naba?’

18 Eghtɨ nɨ kamaghɨn an akam ikaragh, ‘Asɨzir kaba, kar nɨn ingangarir
gumazim, Jekopɨn naba. Nɨ Jekopɨn gumazir ekiamɨnmɨn itima, a bizir kaba
bizir aghuibar mɨn nɨ bagha da amadazɨ da izi. Ezɨ Jekop uabɨ gɨn izi.’ ”

19Egha Jekopmɨgɨrɨgɨar otevir kamra isa ingangarir gumazir namba 2, ko
namba 3, ko ingangarir gumazir asɨziba bar adar gariba, vɨraramemɨkeme.
A ghaze, “Ia mangɨ Iso batogh, egh akar kamram amɨkɨm.

20Egh ua kamagh deragh a mɨkɨm suam, ‘Nɨn ingangarir gumazim Jekop,
en gɨrara izi.’ ”
Jekop kamagh nɨghnɨsi, “Kɨ ti arazir kamɨn uan avebamɨn nɨghnɨzim

giraghtɨ a na koma ataran kogham. Eghtɨ kɨ mangɨ a bativamin dughiamɨn
a na ko navir aghuim ikiam.”

21Egha a bizir aghuiba amangizɨ da faragha ghue, ezɨ a uabɨ dɨmagarimɨn
danganir me itimɨn iti.

Jekop God ko uaningmɨsosi
22 Ezɨ dɨmagarir arɨzir kamra Jekop dɨkavigha, egh uan amuir pumuning

ko, uan amuir dozir pumuning ko, 11plan boriba inigha Jabokɨn dɨpam
atugha zui.

23Ame inigha dɨpamɨn vongɨn ghua, egha uamategha ghugha uan ingan-
garir gumazibav kemezɨ, me an biziba inigha zui.

24 Ezɨ a uabɨra iti. Ezɨ gumazir mam dɨmangan otogha a ko, aning uaning
mɨsoghav ikia ghuav itima amɨnim tira.

25 Aning uaning mɨsogha ghua gumazir kam gari, Jekop anebɨra. Ezɨ
gumazim Jekopɨn ruriar agharim mɨsoghezɨ, an ruriar agharim asiaghirɨzɨ,
an suem an amɨra.

26 Aning uaning mɨsogha ikia gumazir kam Jekop mɨgɨa ghaze, “Amɨnim
tiasa bar gefi. Eghtɨ nɨ na ateghtɨ kɨmangam.”
Ezɨ Jekop an akam ikaragha ghaze, “Nɨ faragh God mɨkɨmtɨ a deragh na

damutɨ, kɨ gɨn nɨ ateghtɨ nɨmangam.”
27Ezɨ gumazir kam kamagh Jekopɨn azara, “Nɨn ziam tina?”
Ezɨ Jekop a ikaragha ghaze, “Nan ziam Jekop.”
28Ezɨ gumazir kam ghaze, “Datɨrɨghɨn nɨn ziam ua Jekop puvatɨ. NɨGod ko

gumaziba, memɨsoghame abɨni. Kamaghɨn nɨn ziar igiam Israel.”†
29Ezɨ Jekop amɨgɨa ghaze, “Nɨ datɨrɨghɨn uan ziamɨn gun namɨkɨm.”
Ezɨ anakam ikaragha ghaze, “Nɨ tizimsua, nan ziambaghananazangsɨsi?”

Egha a Godmɨkeme, eghtɨ a deragh Jekop damuam.
30Ezɨgɨn Jekopkamaghɨnmɨgɨaghaze, “KɨGodɨnguamɨnganighagɨfa, egha

aremezir puvatɨ.” Egha danganir kam ziam, “Peniel,” a gatɨ.‡

32:24: Hosea 12:3-4 32:28: Jenesis 35:10 † 32:28: Hibrun akamɨn, ziar kam Israel, an ararem
akar kam, “AGodkomɨsosi,” anmɨrara ghu. 32:29: GumazirDapaniba 13:17-18 ‡ 32:30: Hibrun
akamɨn, ziar kam, “Peniel,” an ararem akar kam, “Godɨn guam,” anmɨrara ghu.

31EzɨaruemanaboghagɨvazɨmaJekopPeniel ataki. Eghaanruriaragharir
asiaghirɨzir kam bangɨn an daroriba an ikufi.

32 Israelia bar fo, fomɨra gumazir kam Jekopɨn ruriar agharim mɨsoke.
Kamaghɨn me bar fomɨra iza datɨrɨghɨn, me asɨzibar ruriar agharibar itir
asɨzir tuziba apir puvatɨ.

33
Jekop Iso bato

1Dughiar kamɨn Jekop kogha Ison gari, a uan gumazir 400pla ko izi. Ezɨ a
uan boriba bar memɨgɨa ghaze, ia mangɨ uan amebaba ko tuifigh.

2 Egha a faragh mangasa amuir dozimning uan boriba ko me mɨkeme.
Eghtɨ Lea uan boriba komen gɨrara mangam. Ezɨ a Resel ko Josepmɨkemezɨ
aningmen gɨn ti.

3Ezɨ Jekop uabɨ men faraghavɨra ikia zui. Egha Ison boroghɨnmangasava
amua 7plan dughiabar tevimning apɨra guam nguazim girava egha dɨkava
an boroghɨn ghu.

4Ezɨ Isodɨkavigha ivegha izauandozimɨn suiraghaamuiaghɨrɨghaan tori.
Egha aning uagharama azi.

5Egha Iso amiziba ko boribar gara egha Jekopɨn azara, “Kar te nɨ ko iti?”
Ezɨ Jekop an akam ikaragha ghaze, “Kɨ nɨn ingangarir gumazim. Kar God

deragha na gamigha egha borir kaba na ganɨngi.”
6 Ezɨ an amuir dozimning uan boriba ko iza Ison damazimɨn uan teviba

apɨrigha avigha iraghu.
7EzɨLeauanboriba kouaghan iza teviba apɨrigha avigha iraghu. Ezɨ Josep

Resel ko abuan iza teviba apɨrigha avigha iraghu.
8Ezɨ Isoghaze, “Gumazir sipsipbakoasɨzirmabasara inigha faraghazuiba

kɨme bato. Ezɨ kar, nɨ bizir mɨngarir tizim gata da amada?”
Ezɨ Jekop a ikaragha ghaze, “O gumazir ekiam, mar nɨ bizir mabar gan na

gifueghasa, kɨ da amada.”
9 Ezɨ Iso ghaze, “Nan dozim, kɨ biziba bar avɨraseme. Nɨ uan biziba ua da

inigh.”
10 Ezɨ Jekop ghaze, “Puvatɨ, nɨ uan navir averiamɨn na gifuegh egh nan

bizibar suiragh. Nɨ na gifonge, ezɨ kamaghɨn, kɨ nɨn guamɨn gara mati kɨ
Godɨn guamɨn gari.

11 Kɨ kamaghɨn ifonge, bizir aghuir kɨ nɨ ganɨdir kaba, nɨ na dama da ini.
GuizbangɨraGodnanapangkuvaarazir bar aghuimɨnnagamighaeghabizir
bar avɨrim na gamizɨ, kɨ biziba bar avɨraseme.” Egha a bizir kaba iniasa bar
a gakaghonezɨma, Iso a dama da ini.

12Egha Iso ghaze, “Ia dɨkav emangam. Kɨ ia ko, e uagharamangam.”
13 Ezɨ Jekop a mɨgɨa ghaze, “Nan ekiam, nɨ gan boriba gavgavizir puvatɨ.

Ezɨ kɨ sipsipba ko bulmakauba ko asɨzir igharaziba uan nguziba ko otem
apavɨra itibagh nɨghnɨsi. E aruer vamɨran bar me inigh mangɨvɨra ikɨtɨ me
bar arɨmɨghiregham.

14Nan ekiam, nɨmar en faraghmangɨtɨ, kɨ aghumra asɨziba ko uan boriba
inigh nɨn gɨn izam. Egh gɨn Idomɨn nguazimɨn nɨ bativam.”

15 Ezɨ Iso ghaze, “Kamaghɨn kɨ uan ingangarir gumazitaba nɨ bagh me
ategham.”
Ezɨ Jekop ghaze, “Nan ekiam, nɨ bar na gifonge. Ezɨ markɨ, nan ingangarir

gumaziba iti, me e ko emangam.”
16Ezɨ dughiar kamran Iso uamategha Idomɨn ghu.

17 Ezɨ Jekop ghua Sukotɨn nguibamɨn ghu. Egha ua bagha dɨpenimɨn
ingarigha egha asɨzibabaghapurirpenibar ingari. Kamaghɨnanguibar kam
ziam, “Sukot,”* a gatɨ.

18 Egha Jekop Mesopotemian nguazim ategha, uamategh Kenanɨn
nguazimɨn ize, egha Sekemɨn nguibam deragha an ghughava, Sekemɨn
nguibar ekiamɨn boroghɨn purirpenibar ingari.

19 Hamor a Sekemɨn afeziam, Jekop an adarazi dama nguazim givese,
nguazir kamɨn a uan purirpenibar ingari. Nguazir otevir kamɨn ivezim a
100 silvan dagɨaba.

20 Egha Jekop ofa gamir dakozir mam danganir kamɨn an ingarigha, ofa
gamir dakozir kam dɨbora ghaze, “El, a Israelɨn God.”†

34
Sekem arazir kuramɨn Daina gami

1 Dughiar mam Daina, Jekop ko Lean guivim Sekemɨn nguibamɨn itir
amizibar ganasa zui.

2 Ezɨ Hamor, a Hivian adarazir gumazim, a Kenanɨn nguazimɨn itir gu-
mazir dapanim. Ezɨ an otarim Sekem, Dainan ganigha an suiragha arazir
kurabar a gami.

3 Sekem, a Jekopɨn guivim Dainan gari, an ganganiba bar an derazɨma, a
bar a gifueghaanepezeperamɨgɨrɨgɨarotevir bar isɨngtɨzibar a gamuavɨra iti.

4 Egha gɨn uan afeziam mɨgɨa ghaze, “Afeziam, nɨ na bagh amizir kam
inightɨ, kɨ an ikiasa.”

5Ezɨ Jekopkamaghɨnoraki, SekemarazirkuramɨnanguivimDainaagami.
Dughiar kamɨn an otariba bar saghon ghuegha dadaba itir danganimɨn ikia
sipsipba ko asɨzibar gara iti. Kamaghɨn a bizitamdamuan iburagha purame
mɨzua iti.

6Ezɨ Sekemɨn afeziamHamor Jekop komɨkɨmasa ize.
7 Egha aning uaning mɨgɨavɨra itima, Jekopɨn otariba uamategha ize. Me

kamaghɨn oregha gɨfa, Sekem men buaramizim arazir kurabar a gami,
ezɨ men naviba ikuvizɨ me puvɨram atari. Arazir Sekem Jekopɨn guivim
gamizir kam, Israelian damazimɨnbar arazir kuram. Guizbangɨra, Israelian
nɨghnɨzimɨn nɨ arazir katam damuan barmarkiam.

8EzɨHamorkamaghɨn Jekopmɨgei, “Nanotarimbarmoghɨramnɨnguivim
gifonge, ezɨ kɨ nɨn azai, an an ikiami, o?

9Kɨ ghaze, e uari ko deragh dapiagh egh e ian guivibar ikɨtɨ, ia en guivibar
ikiam.

10Egh ia e ko kantrin kamɨn ikiam. Egh nguazir asɨzir manam gifuegh ian
ikɨ, egh dagɨar ingangaribar amu nguazim givezeghtɨ a iana.”

11Ezɨ Sekem uan afeziam ko izegha, kamaghɨn Dainan afeziam ko an tue-
babav gei, “Ia nan azangsɨzimɨn amamangatɨgham, eghtɨ bizir ia ifongeziba
kɨ da ia danɨngam.

12 Egh ia amizir kamɨn ivezim dɨborogh na mɨkɨm, egh bizir aghuir man-
magh gariba uari danɨngɨsɨ na mɨkemegh. Egh ia ivezim manmaghɨrama
anetɨgham, kɨ a isɨ ia danɨngam. Nan nɨghnɨzir ekiam, ia amizim na danightɨ
kɨ an ikiam.”

13Ezɨ JekopɨnotaribaarazirkurarSekemmenbuaramizimDainagamizim
ginɨrɨ. Eghame Sekem uan afeziamHamor ko, aning gifarasa,

* 33:17: Hibrunakamɨn, ziar kam, “Sukot,” anararem, “Dɨpenirmuziarim,” anmɨrara ghu. 33:19:
Josua 24:32; Jon 4:5 † 33:20: “El,” kar Godɨn ziar mam.

14eghameamɨgɨaghaze, “Euanbuaramizimɨnamamangatɨghtɨagumazir
me an mɨkarzir mogomemɨn inim atuzir puvatɨzitamɨn ikian kogham. E
kamaghɨn damigh, aghumsɨzir ekiam inigham.

15Kamaghɨnamizɨ ia faraghbizir kamdamigh. Iauangumazibarmɨkarzir
mogomebar iniba vaghvagh bar adar ghoregh, egh ia enmɨn ikiam. Egh gɨn,
nɨ en buaramizimɨn ikiam.

16 Egh ia kamagh damightɨ, e uan guiviba ian taghɨraghtɨ ia men ikɨtɨ e
uaghan ian guivibar ikiam. Eghtɨ e ia ko ikɨ egh gumazamizir vabara ikiam.

17 Egh ia e bareghan kogh uan mɨkarzir mogomebar iniba aghoreghan
koghtɨ, e uan buaramizim inigh egh nguibar kam ataghɨragham.”

18EzɨHamor uan otarim Sekem komenmɨgɨrɨgɨar kam gifonge.
19 Ezɨ Sekem Jekopɨn guivim bar a gifonge, kamaghɨn a bar zuamɨra bizir

memɨkemezirkabaghami. Sekemɨnafeziamɨnadarasi, fomɨra izadatɨrɨghɨn
ziar bar ekiam Sekem ganɨga bar a gifonge.

20 Ezɨ Hamor uan otarim Sekem ko ghua, nguibar ekiamɨn dɨvazimɨn tiar
akamɨn uari akuvir danganimɨn ghugha, nguibamɨn itir gumazir igharaz-
ibav gei. Egha ghaze,

21 “Gumazamizir kaba me gumazamizir bar aghuiba e ko dapiasa. E
nguazir bar ekiam iti. E me ateghtɨ me en nguazimɨn ikɨ, uan ifongiamɨn
dagɨar ingangaribar amuam. Egh emen guivibar ikɨtɨme en guivibar ikiam.

22Eghamearazir kambagha gavgafi. Euan gumazibarmɨkarzirmogome-
bar iniba aghoregh egh emenmɨn ikiam. E kamaghdamightɨ, me e ko vɨrara
ikɨsɨ ifuegham.

23Eghtɨmensipsipkobulmakaukoasɨzir igharaziba, uaghanenanaba. Ezɨ
bizir ekiar bar vamɨranmemɨgeir kam e damightɨ, me e ko vɨrara ikiam.”

24 Ezɨ nguibar ekiamɨn itir gumaziba bar, Hamor ko Sekemɨn akamɨn
amamangatɨgha, me uanmɨkarzir mogomebar iniba aghore.

25 Ezɨ dughiar 3pla gɨvazɨ, gumaziba uari aghorezir duaba isiavɨra iti. Ezɨ
Simeon ko Livai, Dainan tuebamningra mɨdorozir sababa inigha nguibar
ekiamɨn aven zui. Ezɨ gumazitam aningɨn anogoroghezir puvatɨ. Ezɨ aning
nguibar ekiamɨn itir gumaziba bar memɨsoghezɨme ariaghire.

26Egha aning uaghanHamor uan otarim Sekemko aningmɨsoghezɨ aning
areme. Ezɨ aning Sekemɨn dɨpenimɨn aven ghua Daina inigha ghu.

27Dughiar kamɨn Simeon ko Livai me mɨsuegha gɨvazɨma, Jekopɨn otarir
igharaziba nguibar ekiamɨn aven ghua bizir aghuir avɨriba, me Daina
gamizir arazim ikarvagha da okeme.

28 Egha me uaghan sipsipba, bulmakauba ko donkiba ini. Egha me bizir
nguibamɨn aven itiba ko azenan itiba sara bar ada ini.

29 Egha me bizir iveziba bar pɨn koziba inigha egha kalabuziabar mɨn
amiziba ko boriba bar me inigha, dɨpenibar aven itir biziba bar ada aku-
makumigha da inigha ghue.

30 Ezɨ gɨn Jekop, Simeon ko Livai mɨgɨa ghaze, “Gua osɨmtɨzir ekiam na
gatɨ. Ikɨzir kamning, Kenania ko Peresia, aningɨn adarazi nguazir kamɨn
iti, me nan gan suam kɨ gumazir bar kuram. Kɨ gumazamizir avɨriba
puvatɨ. Eghtɨ ikɨzir kamningɨn gumaziba uari akuvagh na mɨsoghtɨ kɨ uan
amuiroghboriba ko bar gɨvagham.”

31 Ezɨ aning kamaghɨn mɨgei, “Kamaghɨn e manmaghɨn damuam? E ti
uan buaramizim puramen teghtɨ, me arazir kurabar a damightɨ, a tuavimɨn
amizimɨnmɨn ikiasa, a?”

35
Jekop Betelɨn itima God

bizir bar aghuibar a gami
1Ezɨ God Jekopmɨgɨa ghaze, “Nɨ dɨkavigh Betelɨnmangɨ eghmagh ikɨ. Egh

na bagh ofa damuamin danganitamɨn ingarigh. Kɨ God, nɨ uan avebam Ison
arir dughiamɨn kɨ nɨ bato.”

2Ezɨ Jekop uan amuiroghboriba ko gumazamizir a ko itibav gɨa ghaze, “Ia
uan asebar marvir guaba bar da batokegh. Egh arazir Godɨn damazimɨn
zuezibar amu, egh korotiar zuruzibara aghu.

3 Egh e nguibar kam ategh Betelɨn mangam. Eghtɨ kɨ God bagh ofa
damuamin danganitamɨn ingaram. Godɨn kam, kɨ osɨmtɨzibar aven itir
dughiamɨn, a nan akura. Ezɨ kɨmanagh zui, a na ko zurara iti.”

4 Ezɨ me bar moghɨra uan asebar marvir guaba isa Jekop ganɨngi. Egha
uaghan uan ringɨn uan kuaribagh arɨziba sarama a ganɨngi. Ezɨ Jekop
Sekemɨn nguibamɨn boroghɨra temer okɨn apengan, mozim gɨkuigha egha
bar ada isa mozim gaghui.

5 Egha Jekop uan adarazi ko dɨkavigha zui. Me zuima God Sekemɨn
boroghɨn itir nguibabar gumazamizibagh amizɨ, me bar atiatingi. Egha
Jekopɨn adarazir agɨntɨghɨzir puvatɨ.

6Ezɨ Jekopuanadarazi koghuaKenanɨnnguazimɨn, Lusɨnnguibamɨnotifi.
Lus, a Betelɨn nguibamɨn ziar ghurim.

7 Egha Jekop ofa gamir dakozir mamɨn ingarigha, danganir kam ziam a
gatɨgha ghaze, “Betelɨn God.” Jekop nɨghnɨsi, danganir kamɨn a fomɨra uan
avebam Ison arima God a bato.

8Ezɨ dughiar kamRebekan ingangarir amizimDebora areme, amizir kam
fomɨra Rebeka aghɨrimra itima, an an gari. Ezɨ me dughiar kamɨn ikiava,
sautɨn amadaghan Betelɨn nguibamɨn boroghɨn temer ekiamɨn apengan
anefa. Eghame temer kamziamagatɨgha ghaze, “AzirakamGamir Temem.”

9 Egha dughiar kamɨn Jekop Mesopotemia ategha ua Kenanɨn nguazimɨn
izezɨ, God uam a batogha arazir bar aghuibar a gami.

10 Egha God a mɨgɨa ghaze, “Datɨrɨghɨn nɨn ziam Jekop. Ezɨ me ua Jekop
nɨ darɨghan kogham. Puvatɨ. Me ziam Israel nɨ darɨgham.” Kamaghɨn God
ziam, “Israel,” a gatɨ.

11Egha God amɨgɨa ghaze, “KɨGavgaviba Bar Itir God. Nɨ bar borir avɨriba
batam. Eghtɨgɨn ikɨzirmamko, ikɨzir igharazir avɨrirmabanɨnotivam. Eghtɨ
nɨ uaghan atrivir mabar, inazir afeziamɨn otivam.

12Eghtɨ kɨ nguazir faragha Abraham ko Aisak ganɨngizim, kɨ nɨ danɨngam.
Egh uaghan nɨn ovavir boribar anɨngam.”

13God mɨkemegha gɨvagha danganir a Jekop ko mɨgeir kam ategha ghua-
vanabo.

14Ezɨ Jekopdagɨarbar ruarirmamisadanganirGodakomɨkemezir kamɨn
ababanimgamuava anesara. Eghawain ko, olivɨnboremofanmɨn aning isa
dagɨar kam ginge.

15Egha God a komɨkemezir danganir kam a ziam, “Betel,” a gatɨ.
16Egha Jekopuanadarazi koBetel ateghaEfratannguibamɨnzui. Eghame

ghuavɨra itima Resel otamin dughiam oto. Ezɨ a barmɨzazir bar ekiam isi.
17 A bar mɨzazir ekiam isima, amizir a ko itim, kamaghɨn a mɨgei, “Nɨ

atiatinganmarkɨ. Kar otarir igharazir mam.”
35:1: Jenesis 28:11-17 35:7: Jenesis 28:10-19 35:10: Jenesis 32:28 35:11: Jenesis 17:4-8
35:14: Jenesis 28:18-19

18EzɨResel ovengasa abuan dɨghorim ingara egha, otarim ziam, “Benoni,”
a gatɨ. Ezɨ an afeziam gɨn ziam, “Benjamin,” a gatɨ.*

19Ezɨ Resel aremezɨ me Efratan nguibamɨn zuir tuavir mɨriamɨn amozim
gatɨ. Kar Betlehemɨn nguibamɨn ziar ghurim.

20Ezɨ Jekopdanganir kamɨndagɨam isaReselɨnmozimɨnababanimgamua
anefa. Ezɨ dagɨar kam datɨrɨghɨn ikiavɨra iti.†

21 Ezɨ Israel ghuavɨra ikia Ederɨn taua ategha mong sɨvagha ghua purir-
penibar ingari.

22a Israel kagh ikiavɨra itima, Ruben ghua uan afeziamɨn amuir dozim
Bilha koma akui. Ezɨ Israel Ruben amizir bizir kam baraki.

Jekopɨn otaribar ziaba
(1 Eghaghaniba 2:1-2)

22b Jekop a 12plan otariba iti.
23 Kar Lean otariba, Ruben a Jekopɨn otarir ivariam, ko Simeon, Livai,

Juda, Isakar ko Sebulun.
24Ezɨ Resel otarir pumuning iti, Josep ko Benjamin.
25 Ezɨ Bilha, Reselɨn ingangarir amizim otarir pumuning iti, Dan ko Nap-

tali.
26 Ezɨ Silpa, Lean ingangarir amizim otarir pumuning iti, Gat ko Aser.

JekopMesopotemian ikia otarir kaba ini.
Aisak areme

27Egha JekopuanafeziamAisakbaghaMamrennguibamɨnghu,Hebronɨn
nguibamɨn boroghɨn an ziar mam Kiriat Arba. Kar Abraham ko Aisak
faragha ikezir nguibam.

28Ezɨ Aisak 180plan azeniba ikia,
29 bar ghurigha ovengezɨ, an duam ghua, an adarazir duaba ghua itir

nguibamɨnme ko iti. Ezɨ an otarimning Iso ko Jekop an suiragha anefa.
Ison ikɨzimɨn adarasi

36
(Sapta 36)
Ison ovavir boribar ziaba
(1 Eghaghaniba 1:34-37)

1Kar Ison ovavir boribar ziaba, an ziar igharazim Idom:

2 Iso a Kenanian amizibar iti. Ezɨ Hitian gumazim Elon, an guivim Ada,
Ison iti. EzɨAnan guivimOholibama, uaghan an iti. Anan afeziam Sibeon,
a Hivian gumazir mam.

3Egha a uaghan Ismaelɨn guivimBasematɨn iti. EzɨBasemat aNebaiotɨn
buaramizim.

4Ezɨ Ada Elifas bate, ezɨ Basemat Ruel bate.
5 Ezɨ Oholibama Jeus, Jalam, ko Kora bate. Dughiar kamɨn Iso Kenanɨn

nguazimɨn ikiavɨra ikiava borir kaba ini.
* 35:18: Hibrun akamɨn, ziar kam, “Benoni,” an mɨngarim kamakɨn, “Borir kɨ mɨzazir bar ekiamɨn
tongɨn ikiava otezim.” Hibrun akamɨn, ziar kam, “Benjamin,” an mɨngarim kamakɨn, “Borim ziar
ekiam iniam.” † 35:20: Akar otevir kam, “datɨrɨghɨn ikiavɨra iti,” a e datɨrɨghɨn itir dughiammɨgeir
puvatɨ. A gumazim akɨnafarir kam osirizir dughiammɨgei. 35:22a: Jenesis 49:4 35:27: Jenesis
13:18 36:2: Jenesis 26:34 36:3: Jenesis 28:9

6 Egha gɨn Iso uan amuiba, ko otariba, ko guiviba ko, gumazamizir an
adarazi ko itiba ko, asɨziba ko, an bizir Kenanɨn nguazimɨn itiba bar ada
inigha, uan dozim Jekopɨn saghon ghua nguazir igharazimɨn zui.

7 Iso uan dozim ataghɨrazir bizim kamakɨn, nguazir aning itir kam
aningɨn tughatɨghan kogham. Aningɨnasɨziba bar avɨrasemezɨ aning uaning
ko ikian iburaghburaki.

8 Kamaghɨn, Iso ghua Seirɨn Mɨghsɨabar nguibamɨn apera. Idom, kar
Ison ziar igharazim.

9Ezɨ Ison boribar ziabar kara:

Iso uabɨ, a Idomian afeziam,
me SeirɨnMɨghsɨabar iti.

10 Iso uabɨ an otariba,
Elifas a Adan otarim, ezɨ Ruel a Basematɨn otarim.

11Ezɨ Elifasɨn otariba,
Teman, Omar, Sefo, Gatam, ko Kenas.

12Ezɨ Ison otarim Elifas, an amuir dozim Timna, an Amalek bate.
Kar Ison amuim Adan ovavir boriba.

13Ezɨ Ruelɨn otariba,
Nahat, Sera, Sama koMisa. Kar Ison amuir mam Basematɨn otariba.

14Ezɨ Ison amuir igharazim Oholibama,
a Jeus, Jalam ko Kora bate.
Oholibaman amebamAna, ezɨ Sibeon Anan afeziam.

15-16Ezɨ Ison otarir uan adarazir gumazir dapanibar itibar ziabar kara:

Elifas a Ison otarir ivariam, an otaribar kara,
Teman, Omar, Sefo, Kenas, Kora, Gatam, ko Amalek, me gumazir
dapanibar otivighauanadarazi Idomɨnnguazimɨnmengari. Kar Ison
amuim Ada, an ovavir boribar otariba.

17Ezɨ Ruelɨn adarasi,
Nahat, Sera, Sama ko Misa, me uan adarazir gumazir dapanibar
otivigha Idomɨn nguazimɨnmen gari.

Kar Ison amuim Basemat, an ovavir boriba.
18Ezɨ Ison amuimOholibaman adarasi,
Jeus, Jalam ko Kora, me gumazir dapanibar iti.
Ezɨ Anan guivim Oholibama gumazir dapanir kaba bate.

19 Ezɨ gumazir kaba me Ison ovavir boriba, Ison ziar mam Idom. Me uan
dakozibar gumazir dapanibar iti.

Seirɨn adarazir ziaba
(1 Eghaghaniba 1:38-42)

20Seir, aHorian gumazirmam, a Idomɨnnguazimɨn iti. Kar Seirɨnotaribar
ziaba:

Ezɨ an otariba, Lotan, Sobal, Sibeon, Ana,
21Dison, Eser ko Disan. Ezɨ kar Seirɨn otariba,
me uan adarazir dakozibar dapanibar ikia Idomɨn nguazimɨn iti.

22Ezɨ Lotanɨn otarimning,
Hori ko Heman. Ezɨ Lotanɨn buaramizim, a Timna.

23Ezɨ Sobalɨn otariba,
Alvan, Manahat, Ebal, Sefo, ko Onam.

24Ezɨ Sibeonɨn otarimning,
Aia ko Ana.
Anan kamra, a faragha uan afeziam Sibeonɨn donkiba gumazamiziba
puvatɨzir danganimɨn dar gara, egha dɨpar atuir bar puvɨra feibar
gani.

25Ezɨ Anan borimning,
Dison ko Oholibama. EzɨOholibama Anan guivim.

26Ezɨ Disonɨn* otariba,
Hemdan, Esban, Itran, ko Keran.

27Ezɨ Eserɨn otariba,
Bilhan, Savan, ko Akan.

28Ezɨ Disanɨn otarimning,
Us ko Aran.

29-30 Ezɨ Idomɨn nguazimɨn aven, Horɨn adarazir dakozibar gumazir da-
panibar ziaba,
Lotan, Sobal, Sibeon, Ana, Dison, Eser ko Disan.
Idomɨn atrivibar ziaba
(1 Eghaghaniba 1:43-45)

31Dughiar kamɨn Israelia atriviba puvatɨzɨ, gumazir kaba Idomɨn kantrin
atrivibar ike:

32Ezɨ Beorɨn otarim Bela, Idomɨn kantrin faraghavɨram atrivimɨn iti.
A Dinhaban nguibar ekiamɨn atrivimɨn iti.

33 Egha Bela aremezɨ, Seran otarim Jobap an danganim inigha atrivimɨn
iti.
Sera, a Bosran nguibamɨn gumazim.

34Egha Jobap aremezɨ, Temanian nguazimɨn gumazimHusam,
an danganim inigha atrivimɨn iti.

35 Egha Husam aremezɨ, Bedatɨn otarim Hadat an danganim inigha
atrivimɨn iti.
Egha Hadat Moapɨn nguazimɨn ghua Midianɨn gumaziba ko mɨsogha
mɨdorozimɨnme abɨra.

Egha Hadat Avitɨn nguibar ekiamɨn atrivimɨn iti.
36Egha Hadat aremezɨ, Masrekan nguibamɨn gumazim,
an ziam Samla, an danganim inigha atrivimɨn oto.

37Egha Samla aremezɨ, Saul an danganim inigha atrivimɨn oto.
Saul, a Rehobotian gumazir mam.
Rehobot, a Yufretisɨn Fanemɨnmɨriamɨn itir nguibam.

38Ezɨ Saul aremezɨ,
Akborɨn otarim Balhanan an danganim inigha atrivimɨn oto.

39Egha Balhanan aremezɨ, Hadar an danganim inigha atrivimɨn oto.
Egha Paun nguibamɨn atrivimɨn iti.
Ezɨ an amuimMehetabel, a Matretɨn guivim.
EzɨMehetabelɨn inazimMesahap.

40-43Ezɨ Idomian anababar gumazir dapanibar ziabar kara:

Timna, Alva, Jetet, Oholibama, Ela, Pinon, Kenas, Teman,Mipsar,Makdiel,
ko Iram.
Gumazir kabame Idomian gumazir dapaniba.

* 36:26: Hibrun akamɨn ziar kam, “Disan,” vezɨn kamɨn iti, ezɨme ti paza an osiri. Guizbangɨra, ziam,
“Dison,” kagh ikɨ. Nɨ sapta 36:21 ko 28ɨn gan.

Ezɨ Idom kar Ison ziar igharazim, ezɨ Iso Idomian inazir afeziam. Ezɨ
gumazir dapanir kaba vaghvagha uan nguibabar ikia, egha uan adarazir
gativa men gari.

Josepɨn Eghaghanim
37

(Sapta 37--45)
Josepɨn aveghbuaba a baseme

1 Jekop Kenanɨn nguazimɨn iti, kar nguazir an afeziam Aisak fomɨra
ikezim.

2Ezɨ Jekop ko an ovavir boribar eghaghanimra kara. Josep a gumazir bar
igiam, egha 17pla azeniba iti. Egha a sipsipba ko memeba uan aveghbuaba
ko dar gari. Kar Bilha ko Silpan otariba, aning an afeziamɨn amuimning. Ezɨ
Josepɨnaveghbuabaamir arazir kurabaa zuraradar gunuanafeziammɨgei.

3 Ezɨ Jekop, an ziar mam Israel. Israel bar ghurizir dughiam an amuim
Josep bate. Ezɨ bizir kam bagha, a uan otarir igharazibar tongɨn Josep bar a
gifonge. Egha dughiarmam Jekop, Josep bagha korotiar agharir ruarir dirir
mamɨn ingarigha a ganɨngi.

4Ezɨ aveghbuaba gari afeziam bar Josep gifuegha, deragha me gifongezir
puvatɨ. Kamaghɨn, aveghbuaba Josep bar a baseme, egha bar an aghuagha,
mɨgɨrɨgɨar aghuibar a gamir puvatɨ.

5Egha dughiarmamɨn Josep irebamɨn ganigha, aveghbuabagh eghari. Ezɨ
me a bareghamen naviba bar moghɨra an ikufi.

6Ezɨ Josep kamaghɨnmɨgei, “Ia nan irebam baragh.
7E barmoghɨra dagher azenimɨn aven ikia, eghawitɨn ikɨziba ikia da arɨsi.

Ezɨ nan witɨn ikɨzim voroghɨra tughav iti. Ezɨ ian witɨn ikɨziba nan witɨn
ikɨzim gighuigha tuivighav ikia, dar dapaniba avigha ghuaghira nan witɨn
ikɨzimmɨtifi.”

8 Ezɨ an aveghbuaba oregha kamaghɨn Josep mɨgei, “Nɨ ghaze, nɨ en
atrivimɨn otogh egh e gativagham?” Egha kamaghɨn, Josep zurara uan
irebabagh egharima, an aveghbuabar naviba an derazir puvatɨ.

9Eghagɨn Josepua irebarmamɨnganighauanaveghbuabagheghari. Egha
kamaghɨn mɨgei, “Kɨ ua irebar mamɨn gani. Egha nan irebamɨn aven, kɨ
aruemko iakɨnimkomɨkovezir11plangarima, dananguamɨnuandapaniba
avingi.”

10A irebar kamɨn uan afeziamko uan aveghbuabagh eghanigha gɨvazɨ, an
afeziam an atara kamaghɨn a mɨgei, “Kar irebar manmagh amizim? Nɨ ti
ghaze, kɨ ko nɨn amebam ko nɨn aveghbuaba, e bar izɨ nɨn guamɨn tevibar
pɨrigh dapaniba avigham?”

11 Ezɨ Josepɨn aveghbuaba naviba bar a baseme, ezɨ afeziam Josepɨn
irebamning puvɨram aning gɨnɨghnɨsi.

Ismaelian gumaziba Josep inigha Isipɨn kantrin ghu
12Ezɨdughiarmamɨn Josepɨnaveghbuabauanafeziamɨnsipsipbar ganasa

Sekemɨn nguibamɨn ghue.
13 Ezɨ Israel kamaghɨn Josep mɨgei, “Nɨn aveghbuaba sipsipbar gara

Sekemɨn nguibamɨn iti. Ezɨ nɨmangɨmen ganasa kɨ ifonge.”
Ezɨ Josep kamaghɨn an akam ikaragha ghaze, “Are, Afeziam. Kɨmangam.”
14Ezɨ afeziam kamaghɨn amɨgei, “Nɨmangɨ uan aveghbuabar ganigh fogh

suam, me deraghavɨra ti, o puvatɨ? Egh uaghan sipsipbar ganigh fogh, da

37:8: Jenesis 42:6; 50:18 37:11: Aposel 7:9

dera, o puvatɨ? Nɨmen ganigh, egh uamategh izɨ namɨkemegh.” Ezɨ dughiar
kamɨn Israelɨn adarasi, Hebronɨn danganir zarimɨn iti. Ezɨ Josep Sekemɨn
nguibamɨn otogha gɨfa.

15Eghadanganir kamgaruauanaveghbuababagha rui. Ezɨ gumazirmam
an ganigha kamaghɨn an azara, “Nɨ bizir tizim buri?”

16 Ezɨ Josep kamaghɨn mɨgei, “Kɨ uan aveghbuaba bagha rui. Nɨ danganir
me ikia uan sipsipbar garim, an gun namɨkɨmam o?”

17Ezɨ gumazir kam amɨgɨa ghaze, “Me danganir kam ataki. Egha kɨ orazi,
me Dotan nguibamɨn mangasa mɨkeme.” Ezɨ Josep uan aveghbuabar gɨn
ghua Dotan nguibamɨnme bato.

18Egha a saghon ghuavɨra itima, an aveghbuaba an apigha, amɨsueghtɨ an
aremeghasa akammɨsosi.

19Eghameuarir tongɨnuarira kamaghɨnuariv gɨa ghaze, “Iamunagh gan,
gumazir irebabar garim izi.

20 Aria, e a mɨsueghtɨ an aremeghtɨ, e an kuam inigh mozir kabar tam
mɨkɨnika. Egh e gɨn suam, ‘Asɨzir atiar mam a mɨsoghezɨ an areme.’ Egh e
ganam, an irebamningmanmaghɨn otivam!”

21Ezɨ Rubenme barasi, memɨgɨrɨgɨar kam gamizɨ, a Josepɨn akurvaghasa.
Egha ghaze, “E amɨsueghtɨ an aremeghanmarkiam.

22 E uari an ikɨrɨmɨrim agɨvaghan kogham. A inigh gumazamiziba pu-
vatɨzir danganimɨn itirmozir kammɨkɨnigh.” Guizbangɨra Ruben kamaghɨn
nɨghnɨsi, a Josep uam a inigh an aku uam afeziam bagh mangasa, akar kam
mɨkeme.

23Ezɨ Josep uan aveghbuaba batozɨma,mepamten an suiragha, a gekuava
an korotiar agharir ruarir dirir an afeziam a ganɨngizim sue.

24Eghame a inigha ghuamozir dɨparmɨsɨngizir mammɨkɨni.
25 Egha gɨn me apiaghava api. Me apa ikia garima, Ismaelian gumaziba

uan kamelba ko izi. Gumazir kaba, Gileatɨn nguazimɨn ikegha iza, Isipɨn
kantrin zui. Egh me mangɨ bizir bar pɨn koziba dagɨaba bagh da mangasa,
bizir kabanang, temebar eboriba, ko mɨkarzibagh azuir bizir guar avɨriba,
komughuriar aghuim zuir boreba.

26 Ezɨ Juda kamaghɨn uan aveghbuabav gɨa ghaze, “E uan aveghbuam
mɨsueghtɨ an aremeghtɨ, bizir e amizir kam modoghtɨ, arazir kam man-
maghɨn en akuragham?

27Kamaghɨn e ti Ismaelɨn adarazi bagh anemadaghtɨ, me pura ingangarir
gumazir kɨnimɨn mɨn a givezegham. Guizbangɨra, an en aveghbuamra
egha ghuzir vamɨra, kamaghɨn e uari a gasɨghasɨghan kogham.” Ezɨ an
aveghbuaba akar kam gifonge.

28 Egha an aveghbuaba mɨgɨavɨra itima, Midian gumazir dagɨaba bagha
ingarir maba iza Josepɨn garima, a mozimɨn iti. Ezɨ aveghbuaba a gekuizɨ
an anabozɨ, me pura ingangarir gumazir kɨnimɨnmɨn Ismaelian gumazibar
anemada. Ezɨ Ismaelian gumaziba20 silvandagɨabaMidianiangumazibagh
anigha, Josep inigha Isipɨn kantrin zui.

29Ezɨ gɨn Ruben ua ghuamozimɨn garima, Josepmozimɨn itir puvatɨ. Ezɨ a
dɨgavir kuram gamigha nɨghnɨgha avegha uan korotiam abɨki,

30 egha uamategha uan aveghbuaba bagha ghua kamaghɨn me mɨgei,
“Josepmozimɨn itir puvatɨ. Ezɨ kɨmanmaghɨn damuam?”

31Ezɨ an aveghbuabamemenmammɨsuegha,me Josepɨn korotiar agharir
ruarir dirim isa an ghuzim garugha uam a ini.

37:28: Aposel 7:9

32Egha me an korotiar dirim inigha afeziam bagha ghugha, an akaghava
a mɨgei, “Nɨ kagh ganigh, korotiar dirir kam a danganir mamɨn iti e an api.
Ka ti nɨn borir tamɨn korotiam, o puvatɨ?”

33 Ezɨ afeziam korotiar dirir kamɨn ganigha fogha kamaghɨn mɨgei, “Are,
kar Josepɨn korotiam. Laionɨn tam ti nan otarim mɨsoghezɨ an aremezɨ, a ti
bar anemeghama.”

34 Ezɨ Jekop uan borim bar an apangkuvigha, uan korotiam abigha, azir
korotiar mam aru. Egha dughiar ruarimɨn uan borim bagha azia iti.

35 Ezɨ an otariba ko guiviba, iza an navim damutɨ a ua deraghasa
mɨgɨrɨgɨabar a mɨgei. Ezɨ a bar aghuagha kamaghɨn mɨgei, “Kɨ a bagh arang
mamaghɨra ikɨ mangɨ, Gumazamizir Oveaghuezibar Nguibamɨn magɨrɨgh a
batogham.” Egha Jekop aziavɨra iti.

36 Ezɨ Midianian gumazir kaba* Josep inigha ghua Isipɨn kantrin otogha,
pura ingangarir gumazir kɨnimɨnmɨn a isa dagɨaba bagha Potifan anemada.
A Isipɨn atrivimɨn ingangarir gumazir mam. Potifar, a Isipɨn atrivimɨn
dɨpenir ekiamɨn garava, mɨdorozir gumazibar faragha zuir gumazim.

38
Tamar Juda gifari

1 Ezɨ dughiar kamɨn Juda uan aveghbuaba ategha ghua Adulamɨn
nguibamɨn gumazim, an ziamHira, a ko iti.

2 Egha Kenanɨn nguazimɨn gumazim, an ziam Sua, an an guivimɨn gani.
Egha an amizir kamɨn ikia egha aning iti.

3Ezɨ amizim navim asegha otarir mam batezɨ, Juda ziam, “Er,” a gatɨ.
4 Egha gɨn amizim navim asegha uam otarir mam bategha uabɨ ziam,

“Onan,” a gatɨ.
5Ezɨamizimuanavimaseghauamotarirmambategha ziam, “Sela,” agatɨ.

Dughiar kam Juda Kesipɨn nguibamɨn itima an amuim Sela bate.
6Ezɨ boriba aghua ghua bar ekevezɨma, Juda uan otarir ivariam Er bagha

amizir mam ini. Ezɨ amizir kamɨn ziam Tamar.
7 Ezɨ Erɨn araziba Ikiavɨra Itir Godɨn damazimɨn bar derazir puvatɨ, kam-

aghɨn God amɨsoghezɨ an areme.
8 Ezɨ Juda kamagh Onan mɨgei, “Nɨ uan avebamɨn amuim ko daku. Nɨn

avebamoveghaboriba puvatɨ. En arazimkamakɨn, nɨuanavebamɨnamuim
inighɨva an ikɨ, egh a bagh boriba iniam.”

9EzɨOnan pura borir igharaziba batɨtɨ, me an avebamɨn ziamɨn ikɨ bizibar
amuan an aghua. Egha amizir kam koma akua, uan dɨpam pura nguazim
ginge. A kamaghɨn nɨghnɨsi, a kamaghɨn damu uan avebam bagh boritam
inighan kogham.

10 Ezɨ Onan amir arazir kam, a Ikiavɨra Itir Godɨn damazimɨn bar ikufi.
Kamaghɨn, God uaghan amɨsoghezɨ an areme.

11 Ezɨ gɨn Juda uan ivozir amizim Tamar mɨgɨa ghaze, “Nɨn pam areme.
Kamaghɨn, nɨ uamategh uan afeziamɨn dɨpenimɨnmangɨ, eghmagh ikɨtɨnan
otarim Sela an ekeveka.” Juda kamagh nɨghnɨgha atiatigha mɨgɨrɨgɨar kam
gami, Sela uan avebamningɨn mɨn ovegham. Ezɨ Tamar ua uan afeziamɨn
dɨpenimɨn ghugha iti.

12 Ezɨ dughiar ruarim ghua gɨvazɨma, Judan amuim a Suan guivim, a
uaghan ovenge. Juda uan amuimɨn buabemagɨvagha, gumazir an sipsipbar

* 37:36: E garima, ves 37:28 ko 39:1 kamaghɨnmɨgei, Ismaelɨnadarazi Josep inigha Isipɨn ghu. Ezɨ ves
36 kamaghɨnmɨgei, Midianian gumaziba a inigha ghu. E fozir puvatɨ, akar manam guizbangɨra.

arɨziba ghoribar ganasa Timnan nguibamɨn ghu. Ezɨ an namakam, Adu-
lamɨn nguibamɨn gumazimHira, a ko ghu.

13 Ezɨ gumazir mam kamagh Tamar mɨgei, “Nɨn ivozir afeziam sipsipbar
arɨziba aghorasa Timnan nguibamɨn ghu.”

14Ezɨ Tamar kamaghɨn fo, Sela ekevegha gɨfa, ezɨ aning uaningɨn ikiamin
mɨgɨrɨgɨaba me dar kɨrɨzir puvatɨ. Kamaghɨn a korotiar uan pam guba
ikia aruzim sue. Egha inir avɨzir mam inigha uan guam avaragha, ghua
Enaimɨn nguibamɨn zuir tuavir akamɨn aperaghav iti, nguibar kam Timnan
nguibamɨn zuir tuavimɨn iti.

15 Ezɨ amizir kam inir avɨzim uan guam dukuagha aperaghav itima, Juda
iza an gara kamaghɨn nɨghnɨsi, kar ti gumaziba isa me koma akuir amizim.

16 Egha a tuavir mɨriamɨn an boroghɨn ghua a mɨgɨa ghaze, “Aria, kɨ nɨ ko
dakuasa.” Dughiar kam, Juda kamaghɨn fozir puvatɨ, kar an ivozir amizim.
Ezɨ amizim ghaze, “Bizir tizim nɨ na danɨngam?”
17 Ezɨ Juda ghaze, “Nan memeba iti. Kɨ memen igiatam nɨ bagh ane-

madaghtɨ a izam.”
Ezɨ amizim ghaze, “A dera, nɨ faragh na ko dɨkɨrɨzir akam bagh, aba-

banimɨn mɨn bizitam na danɨngigh, egh gɨn meme na danightɨ kɨ nɨn bizim
isɨ uam nɨ danɨngam.”

18 Ezɨ Juda kamaghɨn mɨgei, “Kɨ bizir tizim, akar dɨkɨrɨzimɨn ababanim
damu, nɨ danɨngam?”
Ezɨ amizim ghaze, “Bizir kamning na danɨngigh, ringɨn nɨn ziamɨn aba-

banim itim, koanbenirnɨuan fɨrimgikezir kamsara. Eghuandarorirfidizir
nɨ suirazɨ kam saram na danɨngigh.” Ezɨ Juda bizir kaba bar da isa amizim
ganigha, a koma akui. Egha navim a ganɨngi.

19 Egha aning akuigha gɨvagha Tamar dɨkavigha ghu. Egha uan guam
avarazir inir kam adegha, ua buaber korotiam arugha ua uan pam gubai.

20 Egha gɨn Juda memen igiar mam isa Hira ganigha anemadagha ghaze,
a mangɨ meme a danɨngigh, a da biziba ua da iniam. Ezɨ a ghua amizir kam
buria egha an apizir puvatɨ.

21 Kamaghɨn a danganir kamɨn itir gumazibar azangsɨsi, “Enaimɨn tu-
avimɨn apiaghirir amizir gumaziba isa me koma akuim, a managh iti?”
Ezɨme ghaze, “Amizir gumaziba koma akuitam kagh itir puvatɨ.”
22 Ezɨ Hira uamategha Juda bagha ghugha ghaze, “Kɨ an apizir puvatɨ.

Ezɨ nguibamɨn gumaziba ghaze, Amizir gumaziba isa akuitam munagh itir
puvatɨ.”

23 Ezɨ Juda kamaghɨn mɨgei, “Markɨ, aneteghtɨ a bizir kabar suiragh.
Nɨ uam amizir kam burian markɨ, kamaghɨn, gumazamiziba gan ingar-
vakegham. Guizbangɨra, kɨ uan akar dɨkɨrɨzimɨn gɨn ghua a bagha memen
igiar kam amada, ezɨ nɨ an apizir puvatɨ.”

24Ezɨ iakɨnir 3pla ghua gɨvazɨmame iza kamaghɨn Juda mɨgei, “Nɨn ivozir
amizim Tamar gumaziba isa me koma akuir arazim gamigha, datɨrɨghɨn
navim asangi.”
Ezɨ Juda kamaghɨnmɨgɨa ghaze, “Ia a inigh mangɨ avimɨn a tuaghtɨ a isiva

aremegh!”
25 Egha me a inigha zuir dughiam, Tamar bizir Juda a ganɨngiziba isa da

amaga, egh akar kam sarama a bagha anemada, “Bizir kabar afeziam, a na
komaakuizɨ, kɨnavimasangi. Nɨ kaghbizir kabaderagh adar ganigh. Benim
ko, ziar an ababanim itir ring ko, darorir fidizim. Kar tinan biziba?”

26Ezɨ Juda ganigha fogha kamaghɨnmɨgei, “Guizbangɨra, amizir kam nan
otarim Selan ikiam. Ezɨ puvatɨ, kɨ aning uaningɨn ikiamin bizim akɨrizir

puvatɨ. Kamaghɨn, kɨrara, kɨ arazir kuram gami, ezɨ amizir kam puvatɨ.”
Egha Juda uam a koma akuir puvatɨ.

27Ezɨ Tamar borimbatamin dughiammekamagh an gari, borir fufuzimn-
ing an navimɨn iti.

28 Ezɨ Tamar otamin dughiam, borir mamɨn agharim faragha oto. Ezɨ
amizir Tamarɨn akuraghtɨ an otamin kam, a borimɨn agharimɨn suiragha
benir aghevir mam an agharim ike. Egha ghaze, “Borir kam faragha ize.”

29Ezɨ borimua uan agharim gekuigha aven ghu, ezɨ an dozim faragha oto.
Ezɨ amizir kamghaze, “Manmaghɨn ami? Nɨ avebamgitagha faragha ize?”

Ezɨme ziam, “Peres,” a gatɨ.*
30Ezɨ gɨn an avebar benir aghevim itim oto. Ezɨme ziam, “Sera,” a gatɨ.

39
Josep Potifarɨn dɨpenimɨn iti

1Ezɨ Ismaelɨn adarazi Josep inigha Isipɨn kantrin ghuzɨ, Potifar ingangarir
gumazir kɨnimɨn mɨn a givese. Potifar a Isipɨn gumazir mam. Atrivimɨn
ingangaribar faragha zuir ingangarir gumaziba, a men mav. A uaghan
atrivimɨn dɨpenimɨn garir mɨdorozir gumaziba, a men faragha zuir gu-
mazim.

2 Ezɨ Josep, gumazir ekiam Potifarɨn dɨpenimɨn aven iti. Ezɨ Ikiavɨra Itir
God Josep ko iti, ezɨ an amir biziba bar, deravɨram otifi.

3EzɨPotifar gari, Ikiavɨra ItirGod Josepko itimaanamirbiziba, daderagha
otifi.

4 Ezɨ a Josep bagha bar ifuegha a gamizɨma an an ingangarir gumazimɨn
oto. Ezɨ a uan dɨpenim ko biziba bar dar ganamin ingangarim a ganɨngi.

5 Ezɨ Josep Potifarɨn dɨpenimɨn gara itir dughiar kamɨn, Ikiavɨra Itir God
bar deragha Potifarɨn adarazigh ami. Egha Josep bangɨn, Ikiavɨra Itir God
Potifarɨn dɨpenimɨn aven itir biziba ko dagher azeniba bar deragha dagh
ami.

6 Kamaghɨn Potifar Josep atɨzɨ, an an biziba bar dar gari. Egha a uabɨ
bizir avɨribagh nɨghnɨzir puvatɨ, a uabɨ dagher manabara a dar amasa
dagh nɨghnɨsi. Dughiar kamɨn Josepmɨkarzim sarama aghuigha gavgavigha
ganganiba bar dera.

7 Ezɨ dughiar ruarim puvatɨzɨ, Potifarɨn amuim an ganigha a gifuegha a
mɨgɨa ghaze, “Nɨ izɨ, na ko daku.”

8 Ezɨ Josep aghuagha kamaghɨn a mɨgei, “Nan gumazir aruam, dɨpenir
kamɨn biziba bar dar ganasa na mɨsevegha, bizitam bagha ua nɨghnɨzir
puvatɨ.

9 Ezɨ dɨpenir kamɨn aven a na ko gan gavgaviba magh ghue, ingangarir
gumazir igharazitam na gafirazir puvatɨ. A dɨpenir kamɨn aven bizitam
damuasa nan anogoroghezir puvatɨ. Nɨ an amuim, a nɨ ko dakuasa na
mɨkemezir puvatɨ. Kɨ barmanamaghsu arazir bar kurar kamdamuam? Egh
kɨ kamagh damigh, Godɨn damazimɨn bar ikuvigham.”

10Egha dughiabar zurara amizim Josep ko dakuasa an azangsɨghavɨra iti.
Ezɨ Josep an akam barazi puvatɨgha, a koma akuizir puvatɨgha an boroghɨn
ghuzir puvatɨ.

11 Egha dughiar mamɨn Josep dɨpenimɨn aven ghugha, ingangarim
damuasava ami. Ezɨ ingangarir gumazitam itir puvatɨ.
* 38:29: Hibrun akamɨn, ziar kam, “Peres,” an ararem “Uari abɨsi,” ko magh ghu. 39:2: Jenesis
39:3; 39:21-23; Aposel 7:9

12Ezɨ Potifarɨn amuim Josepɨn saketɨn suira, egha kamaghɨn mɨgei, “Nɨ izɨ
na ko daku.” Ezɨ Josep uan saket ategha arava azenan ghu.

13Ezɨ amizim Josepɨn gari, a saket ategha arav ghu,
14 ezɨ a ingangarir gumazibar diagha ghaze, “Ia gan. Nan pam Hibruian

gumazir kam inigha en dɨpenimɨn izezɨ, a datɨrɨghɨn aghumsɨzir dafam
e danɨngasa. A kɨ akuir danganimɨn aven izegha na ko dakuasa nan
azangsɨgha pamtem na gakaghori. Ezɨ kamaghɨn kɨ pamten dei.

15 Ezɨ an orazi kɨ deima, a uan saket nan mɨriamɨn anetegha zuamɨrama
arava azenan ghu.”

16Egha Potifarɨn amuim Josepɨn saketɨn suira. A ikɨtɨ an pam izɨ dɨpenimɨn
otoghtɨ, an an akagham.

17 Ezɨ an pam otozɨ, an eghaghanir kamrama a geghara ghaze, “Hibruian
ingangarir gumazir kɨnir kam, nɨ a inigha gan dɨpenimɨn izezɨ, a iza kɨ akui
naghɨn iza, na ko daku arazir kuramɨn na damigh aghumsɨzir dafam na
danɨngasa, na gaghori.

18Ezɨ kɨ bar pamten diazɨ, a uan saket nan tegha arava azenan ghu.”
19Ezɨ Potifar uan amuimɨn eghaghanir kaba baregha bar puvɨrama atari.
20 Egha mɨdorozir gumazibav kemezɨ me Josepɨn suiragha a isa kalabus

gatɨ. Kar atrivimɨn kalabuziaba itir dɨpenim.
21 Ezɨ Ikiavɨra Itir God Josep ko ikiavɨra ikia, bar an apangkuvighavɨra iti.

Egha a gumazir kalabusɨn dɨpenimɨn garim gamizɨ, a uaghan Josep gifonge.
22 Egha gumazir kam kalabuziar gumazibar ganasa Josep amɨsefe. Ezɨ

Josep kalabusɨn dɨpenimɨn itir ingangariba bar dar gari.
23 Egha Ikiavɨra Itir God Josep ko ikia an akurvasi, ezɨ bizir an amiba, da

bar deravɨra zui. Ezɨ gumazir kalabuziar dɨpenimɨn garim, ingangarir a
damuasa Josepmɨkemeziba, a da bagha ua nɨghnɨzir puvatɨ.

40
Josep irebamningɨnmɨngarim abɨki

1 Egha mong dughiar ruarimɨn ikegha, gumazir atrivimɨn dɨpenimɨn
wainɨn garim, ko atrivimɨn bretɨn ingarir gumazir dapanim, aning Isipɨn
atrivim bar ifongezir puvatɨzir arazir kuram gami.

2Ezɨ Isipɨn atrivim uan ingangarir gumazir kamning adarim aningɨn iti,
3 egha aning isa kalabus gatɨ. Kalabusɨn dɨpenir kam, kar atrivimɨn

mɨdorozir gumazibar garir gumazir dapanimɨn dɨpenim. Ezɨ kalabusɨn
dɨpenir kamrame faragha Josep isava a gatɨ.

4 Ezɨ mɨdorozir gumazibar dapanim aningɨn akurvaghasa Josep ginaba.
Ezɨ aning bar dughiar ruarimɨn kalabusɨn iti.

5 Egha dɨmagarir mam, gumazir atrivimɨn wain ko bretɨn garimning,
aning irebamningɨn gani. Ezɨ irebamning uaghara ghuzir puvatɨgha, magh
garir puvatɨ.

6Ezɨmɨzarazimɨn Josep ghua aningɨn garima, aning bar oseme.
7 Ezɨ a kamagh aningɨn azara, “Bizir tizim gua gamima, guan navimning

bar oseme?”
8 Ezɨ aning kamaghɨn Josepɨn akam ikaragha ghaze, “Ga irebamningɨn

gani. Ezɨ gumazir gan irebamningɨnmɨngarim abɨghamba puvatɨ.”
Ezɨ Josep kamaghɨn aning mɨgei, “God uabɨra a irebabar mɨngaribar en

akakasi. Ezɨ gua uan irebamningɨn gun namɨkɨm.”
9Ezɨatrivimɨnwainɨngarir gumazimuan irebamɨngun Josepmɨgɨa ghaze,

“Nan irebamɨn, kɨwainɨn ikarɨzimɨn gani.
39:21: Aposel 7:9



Jenesis 40:10 70 Jenesis 41:5

10 Ezɨ ikarɨzir kam agharir 3pla iti. Ezɨ an dafariba zuamɨra murima, an
akɨmariba zuamɨrama otifi, ezɨwainɨn ovɨziba otivigha bar moghɨrama ani.

11Kɨ Isipɨn atrivimɨn kavɨn suiraghav ikia, wainɨn ovɨzir kaba inigha uan
dafarir mamɨn da munubi, ezɨ dar dɨpam kap giraghuezɨ, kɨ a isa atrivim
ganɨngi.”

12Ezɨ Josepghaze, “Nɨn irebamɨnmɨngarimkamakɨn. Ikarɨziragharir3pla,
da dughiar 3plan ababanim.

13 Dughiar 3pla gɨvaghtɨ atrivim ua nɨ inigh mangam. Egh ua nɨ isɨ nɨn
ingangarim darɨgham. Eghtɨ nɨ fomɨra wainɨn kap a ganɨga ingarizɨmoghɨn,
nɨ uam a danɨngam.

14Egh nɨ mangɨ nɨn dabirabim deraghtɨ, nɨ na ginɨrɨgh. Kɨ nɨn azai, nɨ nan
apangkuvighnanakuraghnanziamɨngunatrivimmɨkɨmtɨ, kɨkalabusateka.

15 Guizbangɨra, bar faraghɨvɨra gumazir maba Hibruian nguazimɨn na
okemegha na inigha kagh ize. Ezɨ kɨ Isipɨn kagh ikia, bizitam pazava a
gamizir puvatɨ. Ezɨme pura na isa kalabus gatɨ.”

16 Ezɨ gumazir bretɨn ingarim, a wainɨn garir gumazimɨn irebamɨn
mɨngarimbarasi. Ezɨ a derazɨma, a kamaghɨn Josepmɨgei, “Kɨuaghan irebar
mamɨn gani. Nan irebamkamakɨn. Kɨ akɨrar 3pla uan dapanimdafagha zui.
Ezɨ bretba akɨrar kabagh izɨfa.

17 Ezɨ akɨrar pɨn itim atrivim ifongezir bretba ko bisketba ko bizir
igharagha gariba a gizɨfa. Ezɨ kuaraziba iza bizir kaba api.”

18 Ezɨ Josep kamaghɨn mɨgei, “Irebar kamɨn mɨngarim kamaghɨn ghu,
akɨrar 3plan da dughiar 3plan ababanim.

19Eghtɨ dughiar 3pla tɨghar gɨvtɨ, atrivimkalabusɨnnɨ inigh azenanmangɨ,
eghmɨdorozir gumazibav kemeghtɨ, me nɨn fɨrim atugham. Eghme nɨ isɨ ter
akɨnitamɨn nɨn kuam aguraghtɨ, kuaraziba izɨ nɨn namnamra amam.”

20 Ezɨ namba 3ɨn dughiam Isipɨn atrivim uan ingangarir gumaziba
bagha isar ekiam gami, me isar kamɨn ikɨ amebam a batezir dughiam
gɨnɨghnɨgham. Ezɨ a gumazir wainɨn ingarim ko bretɨn ingarim inigha uan
ingangarir gumazibar guamɨn aning asara.

21Egha wainɨn garir gumazimmɨkemezɨ a ua uan ingangarim bagha zui.
22 Egh atrivim mɨdorozir gumazibav kemezɨ, me gumazir bretɨn ingarim

isa temer akɨnimɨn anegura. Ezɨ guizbangɨra Josep aningɨn irebabar gun
mɨkemezɨmoghɨra bizir kaba otifi.

23Ezɨ gumazir atrivimɨnwainɨn garir kam ua Josep gɨnɨghnɨzir puvatɨ.

41
Josep Isipɨn atrivimɨn irebamɨnmɨngarim abɨki

1 Ezɨ azenir pumuning ghua gɨvazɨma, Isipɨn atrivim irebamɨn gani. A
irebamɨn uabɨn gari, a Nailɨn Fanem boroghɨn tughav iti.

2A garima, 7plan bulmakaunmɨkarziba sara itir ekiaba dɨpamɨn anagava
otifi. Egha graziba dɨparmɨriamɨn da api.

3 Ezɨ gɨn 7plan igharaziba dɨpamɨn ikegha anagava otifi. Egha me bar
aghariba gunighamɨkarziba eromotueghamenganganibabar ikufi. Ezɨbul-
makaun aghariba guizir kaba mɨkarziba sara itir kabar boroghɨn tuivighav
iti.

4Ezɨ aghariba guizir bulmakaun kaba, mɨkarziba sara itiba apava da tuizɨ
da iraghue. Egha atrivim irebar kamɨn ganigha gɨvagha ose.

5Egha a uam akua irebar mamɨn gani. Ezɨ irebar a ua ganizir kam, a gari
7plan raizɨn dapaniba raizɨn agharir vamɨra gata mɨsefe. Ezɨ dapanir kaba

ekevegha raizɨn ovɨzir bar avɨriba dar ikia, anizɨ dar aghoramin dughiam
roghɨra ize.

6 Ezɨ gɨn 7plan raizɨn dapanir igharaziba otifi. Amɨnir mam danganir
mɨsɨngizimɨn otogha iza dagh apongezɨ da isigha bar sufi.

7Egha raizɨn dapanir suvizir kuraba, da raizɨn dapanir ekiar aghuiba apa
da tuavaremezɨ da bar iraghue. Ezɨ atrivim uam osegha dɨkavigha fo, kar
pura irebamra.

8Eghamɨzaragharaanɨghnɨzir avɨribaghamua, egha Isipɨn fofozir gumaz-
iba ko kukunir gumaziba, men diazɨme izima, a uan irebar pumuningɨnme
mɨgeima, irebar kamningɨnmɨngarimning abɨghamin gumaziba puvatɨ.

9 Ezɨ gɨn gumazir atrivimɨn dɨpenimɨn wainɨn garim kamaghɨn a mɨgei,
“Datɨrɨghɨn kɨ uan arazir kurar amizir mamɨn gunmɨkɨmam.

10Nɨ fomɨra uan ingangarir gumazimning ko adarim ikia, egha kɨ ko nɨn
bretɨn ingarir gumazibar dapanim, ga amadazɨ, ga ghua kalabusɨn ikia, nɨn
mɨdorozir gumazibar dapanimɨn dɨpenimɨn ike.

11Eghadɨmagarirmamɨngauaghara irebamningɨngani. Ezɨgan irebamn-
ingɨnmɨngarimning, uaning oghara.

12EzɨHibruian gumazir igiar mam uaghan ga ko iti. A mɨdorozir gumazir
kabar dapanimɨn ingangarir gumazir kɨnim. Ezɨ ga uan irebamningɨn gun a
mɨkeme. Ezɨ a gan irebamningɨnmɨngariba abigha gamɨkeme.

13Ezɨ biziba da guizɨn a mɨkemezɨ moghɨrama otifi. Ezɨ kɨ uamategha uan
ingangarim ini. Ezɨ gumazir bretɨn ingarim, me tememɨn anegura.”

14 Ezɨ Isipɨn atrivim akar kam baregha uan ingangarir gumazibav keme,
eghtɨ me mangɨ Josep inigh izam. Ezɨ me zuamɨra kalabusɨn dɨpenimɨn
ghugha a inigha ize. Ezɨ Josep uan ghuamasɨzim gisegha korotiar aghuiba
aghuizɨ, me a inigha atrivim bagha ghu.

15 Ezɨ atrivim kamagh Josep mɨgei, “Kɨ irebamɨn gani, ezɨ gumazir an
mɨngarim abɨghamba puvatɨ. Ezɨ gumazamiziba ghaze, nɨ a baregh an
mɨngarim abɨghamin fofozim iti.”

16Ezɨ Josepkamaghɨnanakamikaraghaghaze, “Kɨuabɨ fofozibapuvatɨ, ezɨ
Godranɨn irebamɨnmɨngarimderaghanebightɨ, nɨabaraghbarakuegham.”

17 Egha atrivim ghaze, “Kɨ kamaghɨn irebamɨn gani. Kɨ Nailɨn faner
mɨriamɨn tughav iti,

18egha gari bulmakaun7planmɨkarziba sara itibadɨpamɨn ikeghaanagav
otifi. Egha dɨparmɨriamɨn graziba api.

19 Ezɨ gɨn bulmakaun 7plan igharaziba anagav otifi. Egha me aghariba
gunigha, mɨkarziba eromotuegha ganganiba bar ikufi. Kɨ Isipɨn aven bar
bulmakaun kamaghɨn garitamɨn ganizir puvatɨ.

20 Ezɨ bulmakaun agharir kaba, bulmakaun mɨkarziba sara itir kaba apa
da tuavaremezɨ da bar iraghue.

21Me amegha gɨvagha egha men ganganimmati me amezir puvatɨ. Ezɨ kɨ
maghɨra osegha dɨkafi.

22 Egha gɨn kɨ uam akua ua irebar mamɨn gari. Kɨ gari, 7plan raizɨn
dapaniba raizɨn agharir vamɨra gata mɨsefe. Ezɨ dapanir kaba ekevegha
raizɨn ovɨzir bar avɨriba ikia egha anizɨ, dughiar dar aghoramim roghɨra ize.

23 Ezɨ gɨn 7plan raizɨn dapanir igharaziba otifi. Amɨnir mam danganir
mɨsɨngizimɨn otogha iza dagh apongezɨ da isigha, bar sufi.

24 Egha raizɨn dapanir suvizir kuraba, raizɨn dapanir ekiar aghuiba apa
da tuavaremezɨ da bar iraghue. Ezɨ kɨ osegha dɨkavigha, kukunir gumazir

bizibar gariba kɨ uan irebamɨn gun me mɨgei, ezɨ nan irebar kɨ ganizir
kamningɨnmɨngarim abɨghamin gumaziba puvatɨ.”

25 Ezɨ Josep kamaghɨn mɨgei, “Nɨn irebamningɨn mɨngarimning uaghara
ghu. God damuamin bizim, a nɨn akakasi.

26 Guizbangɨra, 7plan bulmakaun mɨkarziba sara itir kaba, da 7plan
azenibar ababanim gami. Ezɨ 7plan raizɨn dapanir aghuiba, da uaghan
7plan azeniba. Egha da bizir vamɨram akakasi.

27 Ezɨ gɨn otivizir 7plan bulmakaun aghariba guniziba, ko raizɨn dapanir
7plan kaba, amɨnir puvɨra feim iza dagh apongezɨ, dar dagheba gɨn otivizir
puvatɨ, da 7plan azenibar dagheba puvatɨghamin ababanim aka.

28Kɨ faragha nɨmɨkemegha gɨfa, God damuasava amir bizim, a nɨmɨkeme.
29Guizbangɨra, 7plan azeniba Isipɨnkantrin aven dagheba bar izɨvagham.
30 Eghtɨ gɨn 7plan azenibar dagheba puvatɨzir dughiam otoghtɨ, Isipia

ua dagheba avɨrasamezir dughiabagh nɨghnɨghan kogham. Eghtɨ mɨtiriam
aghamin dughiar bar ekiam, kantrin kamɨn otogham.

31 Eghtɨ mɨtiriam aghamin dughiar gɨn izamin kam bar ikuvigham, ka-
maghɨn gumazamiziba dughiar me dagheba avɨrasemezir kam bar a gɨn
amadagham.

32 Ezɨ God bizir kam damuasa nɨghnɨzim akɨrigha gɨfa. Kamaghɨn a
mɨngarir vamɨra itir irebar kamning nɨn aka. A uaghan kamaghɨn nɨn
akagha ghaze, bizir a damuamin kam, a zuamɨram otogham.

33 “Eghtɨ nɨ datɨrɨghɨn Isipɨn kantrin ganamin fofozim ko nɨghnɨzir aghuim
itir gumazitam atɨghtɨ, a Isipɨn kantrin aven ingangariba bar dagh ativagh
dar ganam.

34 Egh nɨ gumazir dapanir taba uaghan, me amɨsefegh. Eghtɨ gumazir
dapanir kaba, 7plan azenibar vaghvagh dagheba izɨvazir dughiam, me
gumazamizibavkɨmtɨ,meuanazenibardagheba isɨ5planpozibar arigh, dar
pozitam takisɨnmɨn a inigh gavman bagh anenɨngigh.

35 Eghtɨ gumazir dapaniba azenir aghuir kabar, dagher kaba inigh da
akufagh. Egh me nɨn ziam ko gavgavimɨn apengan ingarɨva raizɨbagh
eghuvagh, da isɨ dagher dɨpenir ekiar nguibar ekiabar itibar amangigh
deraghvɨra dar gan.

36 Eghtɨ gɨn dagheba puvatɨzir 7plan azeniba Isipɨn kantrin otoghtɨ, gu-
mazamiziba dagher gumazir dapaniba pozibav kɨnizir kaba iniam. Tu-
avir kamɨn gumazamiziba dagheba oteveghamin dughiamɨn, me ovengan
kogham.”

Atrivim Isipɨn gavmanɨn faraghmangasa Josep amɨsefe
37 Ezɨ Isipɨn atrivim uan ingangarir gumaziba ko Josepɨn akam baregha

bar an gakonge.
38Egha atrivim uan gumazir dapaniba kamaghɨnmemɨgei, “Godɨn Duam

gumazir kamɨn aven iti. Ezɨ ingangarir kam damuamin gumazitam an mɨn
itir puvatɨ.”

39 Egha atrivim kamaghɨn Josep mɨgei, “God uabɨ bizir kaba aka, ezɨ ua
gumazitam nɨnmɨn nɨghnɨzir aghuitam ko fofozir aghuitam itir puvatɨ.

40Ezɨkɨuankantri baghnɨamɨseveghtɨ, nɨnankantringumazirdapanimɨn
ikiam. Eghtɨ nan gumazamiziba nɨn akambaragham. Kɨ uabɨ atrivimra, egh
nan ziam uabɨra nɨn ziam gafiragham.”

41 Egha atrivim kamaghɨn Josep mɨgei, “Nɨ oragh, kɨ datɨrɨghɨn Isip bar an
ganamin gumazir dapanimɨn ikiasa nɨ amɨsefe.”

42 Egha atrivim uan dafarimɨn ring suegha Josep garu. Ezɨ ringɨn kam
atrivimɨn ababanim an iti. Egha atrivim uaghan korotiar aghuir mam a
garugha gol sen an fɨrimɨn da.

43Egha Josep ataghizɨ an atrivimɨn karisɨn namba 2ɨn arui. Ezɨ ingangarir
gumaziba an faragha ghua kamaghɨn dɨa ghaze, “Gumazir ekiam izi! Tu-
avimgitagh!” EghakamaghɨnatrivimJosepgamizɨa Isipɨnkantrinnguibaba
bar dar gumazir dapanimɨn oto.

44 Ezɨ atrivim kamaghɨn Josep mɨgei, “Kɨ atrivim. Egha kɨ mɨgei, Isipɨn
gumazitam uan ifongiamɨn gɨn mangɨ bizitam puram a damighan kogham.
Bar puvatɨgham. A faragh nɨn azaragham.”

45Egha atrivim ziamSafenat Panea Josep gatɨ. Egha amuirmama ganɨngi.
Ezɨ amizir kamɨn ziam Asenat, a Potiferan guivim, Potifera a Heliopolisɨn
nguibamɨn itir Isipɨnasebabaghaofa gamir gumazirmam. Egha Josep Isipɨn
kantrin aven itir nguibaba bar dagh aruigha dar gani.

46 Josep 30plan azeniba ikia Isipɨn atrivimɨn ingangarim gami. Egha Josep
atrivim ategha Isipɨn kantrin itir nguibaba bar dagh arui.

47Ezɨ 7plan azenir aghuibar, Isipɨn aven dagher bar avɨriba otifi.
48 Ezɨ 7plan azenir kabar, Josep dagher avɨribagh kuva da arɨsi. Nguibar

ekiaba vaghvagha, amen azenibar dagheba isa, dagher dɨpenibar da akuva
da arɨsi.

49 Egha raiziaba, a da isa dagher dɨpenir bar ekiar avɨribar da arɨzi, da
ongarimɨn gigimɨnmɨn ghuzɨ, Josep datɨrɨghɨn uamengan iburagha uaghan
da osirizir puvatɨ.

50Ezɨ dagheba tɨghar oteveghamin dughiamɨn, Josepɨn amuim Asenat, an
otarir pumuning bate. Asenat a Potiferan guivim. Potifera, a Heliopolisɨn
nguibamɨn itir ofa gamir gumazim.

51Ezɨ Josepkamaghɨnmɨgei, “Godnanakurazɨkɨuanafeziamɨnadarazi gɨn
amadagha, uaghan uan osɨmtɨziba gɨn amada.” Egha kamaghɨn a uan otarir
ivariam, ziam “Manase,” a gatɨ.*

52 Egha a uaghan ghaze, “God borim danganir kɨ osɨmtɨziba itimɨn na
ganɨngi.” Egha uan otarir dozim, ziam “Efraim,” a gatɨ.†

53Ezɨ Isipɨn kantrin aven 7plan azenir aghuir kaba gɨvazɨ,
54 Josep mɨkemezɨ moghɨn, azenir dagheba puvatɨzir kaba otifi. Dughiar

kamɨn mɨtiriar ekiar kam kantrin igharaziba uaghan me batifi. Ezɨ Isipɨn
kantrin aven dagheba bar nguibabar iti.

55 Ezɨ gɨn, dagheba otevezir arazir kam bar Isipɨn nguibabar otivima, gu-
mazamizibaatrivimmɨgɨavaarai, eghtɨadaghebamedanɨngam. Ezɨatrivim
Isipɨn gumazamizibav gɨa ghaze, “Ia mangɨ Josep batoghtɨ, a mɨkemezɨ
moghɨn damu.”

56Ezɨ Isipɨn avenmɨtiriam bar ekevezɨ, Josep dagher dɨpenir ekiaba kuizɨ,
Isipɨn gumazamiziba iza daghebagh ivesi.

57 Ezɨ mɨtiriar bar ekiam kantriba bar paza me gami. Ezɨ kamaghɨn
kantriba bar dar gumazamiziba Josep bagha iza a da daghebagh ivesi.

42
Josepɨn aveghbuaba iza Isipɨnwitbagh ivesi

41:42: Daniel 5:29 * 41:51: Hibrun akamɨn, ziar kam, “Manase,” an mɨngarim kamakɨn,

1 Ezɨ Jekop kamaghɨn orazi, Isipɨn witba iti, ezɨ a uan otaribav gɨa ghaze,
“Manmaghɨn amizɨ ia pura onganir ganganibagh amua purama apiaghav
iti?

2 Kɨ akar mam kamaghɨn a baraki, Isipɨn kantrin aven me witba
iti. Ia mangɨ e uari bagh tabagh ivesegh, puvatɨghtɨ e daghem bagh
arɨmɨghiregham.”

3 Ezɨ Josepɨn aveghbuar 10pla Kenanɨn nguazim ategha witbagh ivezasa
Isipɨn zui.

4 Ezɨ Jekop Josepɨn dozimra Benjamin amadazɨ a men gɨn ghuzir puvatɨ.
Jekop kamaghɨn atiatingi, a mangɨ tuavimɨn osɨmtɨzitam batogham.

5Mɨtiriar ekiar kam uaghan Kenanɨn nguazimɨn oto, kamaghɨn Kenanɨn
gumaziba witbagh ivezasa Isipɨn zui, ezɨ Jekopɨn otariba uaghan me ko
tuavimɨn zui.

6Dughiar kamɨn Josep a Isipɨn gavmanɨn gumazir dapanimɨn iti, ezɨ dan-
ganiba bar dar gumaziba ghua ada witbagh ivesi. Ezɨ Josepɨn aveghbuaba
ghua a batogha, an suebar boroghɨn teviba apɨrigha guaba nguazim gire.

7Ezɨ Josep uan aveghbuabar ganighame gɨfogha, mati me gɨfozir puvatɨzɨ
moghɨnmemɨgei. Egha a pamtenmemɨgɨa ghaze, “Ia managh ikegha ize?”
Ezɨ me kamaghɨn a ikaragha ghaze, “E Kenanɨn nguazimɨn ikegha izegha,

daghebagh ivezasa.”
8Ezɨ Josep uan aveghbuabar garame gɨfozɨme a gɨfozir puvatɨ.
9Egha a fomɨra irebamɨn gari an aveghbuaba a bagha teviba apɨrizir bizir

kam uam a gɨnɨghnɨgha kamaghɨn mɨgei, “Ia moga garir gumazibar mɨn en
ganasa ize. Ia izɨ kamaghɨn gan foghasa, en kantrin danganir manabara
gavgavizir puvatɨ.”

10Ezɨ me an akam kamaghɨn a ikaragha ghaze, “Puvatɨ, gumazir ekiam. E
nɨn ingangarir gumaziba, e nɨ da daghebagh ivezasa ize.

11 E bar moghɨra gumazir mamɨn boriba. E moga garir gumaziba puvatɨ.
E gumazir guizbangɨramɨgeiba.”

12 Ezɨ Josep kamaghɨn mɨgei, “Puvatɨ. Ia izɨ ganigh foghfoghasa, nan
kantrin danganir manaba gavgavizir puvatɨ.”

13 Ezɨ me ghaze, “Gumazir ekiam, e 12plan aveghdiariba. E Kenanɨn
nguazimɨngumazir vamɨranboriba. Ezɨ endozir bar abuananam, datɨrɨghɨn
uan afeziam ko iti. Ezɨ en aveghbuarmam, an ovenge.”

14 Ezɨ Josep ua kamaghɨn me mɨgei, “Kɨ ia mɨkemegha gɨfa, ia moga garir
gumaziba.

15 Kɨ ifavarir arazim gɨfoghasa, egha Isipɨn atrivimɨn ziamɨn gavgavimɨn
guizbangɨra kamaghɨn ia mɨgei, ian dozir bar abuananam izɨ nan guamɨn
tughan koghtɨ, ia ua uan nguibamɨnmangan kogham.

16 Egh ia uan tav amadaghtɨ a mangɨ ian dozim inigh izɨ. Eghtɨ ian tarazi
kalabusra ikɨ mangɨtɨ e deragh fogham, ian akam a guizbangɨra o puvatɨ.
Puvatɨghtɨma kɨ Isipɨn atrivimɨn ziamɨn guizbangɨra kamagh mɨkɨmasa, ia
moga garir gumaziba.”

17Egha Josepmɨkemegha gɨvagha 3plan dughiabar me isa kalabus gatɨ.
18Egha dughiar namba 3ɨn Josep kamaghɨn me mɨgei, “Kɨ Godɨn apengan

itir gumazim, ia nan akam baregh an gɨnmangɨ egh ia deragham.
19Egh ia guizbangɨra mɨgeir gumaziba ikɨva, tav uabɨra kalabusɨn dɨpenir

ia ikezimɨn ikɨ. Eghtɨ ia igharaz darazi witɨn ivezeziba inigh uan bighan
mangɨ uan adarazir anɨng, mɨtiriammen azi.

20 Egh ia uan dozir abuananam inigh na bagh izɨtɨ kɨ fogham, ia
guizbangɨra mɨgei. Ia kamaghɨn damigh egh ovengan kogham.” Ezɨ me
Josepɨnmɨgɨrɨgɨam gakuegha ghaze, Are.

21 Egha Josepɨn aveghbuaba a ko ikiavɨra ikia, uarira uariv gɨa ghaze,
“Bar guizbangɨra, e uan aveghbuam pazava a gamigha egha osɨmtɨzir kam
iti. E an gari an en diava arava uabɨn akurvaghasa en gari, ezɨ e an akam
baraghizir puvatɨ. Kamaghɨn osɨmtɨzir datɨrɨghɨn e batozir kam, en arazir
kurar kam ikara.”

22 Ezɨ Ruben kamaghɨn mɨgei, “Kɨ ia mɨkemegha gɨfa, ia arazir kuratamɨn
otarir kam pazɨva a damuan markɨ, ezɨ ia nan akam baraghizir puvatɨ. Ezɨ
osɨmtɨzir datɨrɨghɨn e batozir kam, kar an ovevemɨn ikarvazim.”

23 Ezɨ Josepɨn aveghbuaba Hibrun akam mɨgɨa mɨgɨrɨgɨar kabagh amua
ghaze Josep men mɨgɨrɨgɨar kaba baraghizir puvatɨ. Guizbangɨra, a faragha
zuraramekomɨgɨa Isipianakamɨnmemɨgeima, gumazir igharazimanakam
gɨgha Hibrun akam an aveghbuabav gei.

24 Egha Josep datɨrɨghɨn men akaba baregha me ategha ghuava azi. Ana
azigha gɨvagha uamategha iza me ko mɨgei. Egha a Simeonɨn suighasa
ingangarir gumazibav kemezɨ, me an suira. Egha benir gavgavim inigha an
aveghbuabar damazimɨn a ike.

Josepɨn aveghbuaba uamategha Kenanɨn ghue
25 Egha gɨn Josep ingangarir gumazibav kemezɨ, me witba isa vaghvagha

menmɨtaribaghaghuigha, uaghanmendagɨabavaghvaghamenmɨtaribagh
aghui. Egha uaghan, ingangarir gumaziba me tuavimɨn damamin dagheba
uaghan me ganɨngi. Egha Josep mɨkemezɨ moghɨra ingangarir gumaziba
ami.

26Ezɨ an aveghbuaba witɨnmɨtariba isa donkibar afeghame zui.
27Egha danganirmamɨn otivigha dɨmangandakuasava anekɨra,menmav

uandonki dagheba adanɨngasa uanmɨtarim fɨri. Eghauandagɨabar gari, da
mɨtarir akamra iti.

28 Egha kamaghɨn a uan aveghbuabar dia, “Ia gan! Dagɨar kɨ me
ganɨngiziba, me uam nan dagɨaba na ganɨngi. Me da namɨtarim garu.”
Ezɨ men dɨghoriba me ginivima me agoa bar atiatigha, uarira uarir

azangsɨgha ghaze, “Godman arazimrama e gami?”
29Egha aveghbuaba Kenanɨn nguazimɨn otogha, uan afeziam Jekop, bizir

me bativizibar gun bar amɨkeme.
30Me kamaghɨnmɨgei, “Isipɨn ingangaribar garir gumazir ekiam, pamten

emɨgɨa akam e gasa ghaze, e gumazir moga gariba.
31 Ezɨ e an akam ikaragha ghaze, ‘E guizbangɨra mɨgeir gumaziba. E

gumazir moga gariba puvatɨ.
32E 12plan aveghbuaba. E gumazir vamɨran otariba. Ezɨ aveghbuarmam

ovengezɨ, bar en dozim afeziam ko Kenanɨn nguazimɨn iti.’
33Egha gavmanɨn ingangaribar garir gumazir ekiamua kamaghɨn emɨgɨa

ghaze, ‘Kɨ deragh fogh suam ia guizbangɨra mɨgei. Eghtɨ kɨ kamaghɨn
damuam, ian tav na ko ikɨtɨ, igharaz darazi witba inigh uan adarazi bagh
mangɨ, uan adarazir akuragh, memɨtiriamra iti.

34 Egh ia uan dozir bar igiamɨn aku na bagh izɨ. Eghtɨ kɨ fogh suam ia
moga garir gumaziba puvatɨ, ia gumazir guizbangɨra mɨgeiba. Eghtɨ kɨ ian
aveghbuam ia danightɨ, ia uan ifongiamɨn kantrin kamɨnmangɨ izegh damu
dagɨar ingangaribar amu.’ ”

35 Egha gɨn aveghbuaba uan witɨn mɨtariba ingegha gari, men dagɨar
mɨtariba vaghvagha men mɨtaribar iti. Ezɨ afeziam uaghan ganigha, me
dɨgavir kuram gamigha atiatigha bar oseme.

36 Ezɨ Jekop kamaghɨn me mɨgei, “Iarara kam gamima, nan otarir
pumuning ovenge. Faragha Josep ovengezɨ datɨrɨghɨn Simeon ovenge. Egha
datɨrɨghɨn ia uaghan Benjamin inigh nan saghonmangasa?”

37 Ezɨ Ruben afeziam mɨgɨa ghaze, “Kɨ Benjamin inigh izeghan koghtɨ, nɨ
nan otarir pumuning mɨsueghtɨ aning aremegh. Nɨ nan amamangatɨghtɨ, a
nan dafarimɨn ikeghtɨ, kɨ uam an aku izam.”

38 Ezɨ Jekop kamaghɨn mɨgei, “Nan otarir kam ia ko mangan kogham.
An avebam ovengezɨ, a uabɨra iti. Kɨ ghurigha gɨfa. A mangɨ tuavimɨn
osɨmtɨzitam batoghtɨ, ia na damightɨ nan nɨghnɨziba ikuvigham, eghtɨ kɨ
aremegh Gumazamizir Oveaghuezibar Nguibamɨnmagɨram.”

43
Josepɨn aveghbuaba Benjamin inigha Isipɨn zui

1Dughiar kamɨn Kenanɨn nguazimɨn aven mɨtiriar aghazir kam ghua bar
ekefe.

2Ezɨ Jekopɨn adarasi, an ziarmam Israel, me dagher faragha Isipɨn iniziba
dagɨfa, ezɨ Israel kamaghɨnuanboribavgei, “Iauamategh Isipɨnmangɨeuari
bagh daghebagh ives.”

3 Ezɨ Juda kamaghɨn afeziam mɨgei, “Afeziam, e nɨ mɨkemegha gɨfa.
Isipɨn gavmanɨn garir gumazim, akar gavgavim e ganɨngi. A kamaghɨn e
mɨkemegha gɨfa, en dozim e komangan koghtɨ, a uamen ganan aghuagham.

4 Egh nɨ en dozimɨn amamangatɨghtɨ, an e ko mangɨtɨ, e mangɨ nɨ bagh
daghebagh ivezam.

5 Isipɨn gavmanɨn garir gumazir ekiammɨkemegha gɨfa, en dozim uaghan
e ko mangɨghan koghtɨ, a uam en ganan aghuagham. Eghtɨ nɨ en gɨn
anemangan aghuaghtɨ emangan kogham.”

6EzɨafeziamIsrael kamaghɨnmɨgei, “Iamanmaghsuavɨra Isipɨngavmanɨn
garir gumazim mɨgɨa ghaze, ia dozir mam iti? Ia bar osɨmtɨzir ekiam na
ganɨdi.”

7 Ezɨ me a ikaragha ghaze, “Gumazim uaghan azangsɨzir avɨribar e gami.
An en adarazi bagha en azangsɨsi. Egha ghaze, ‘Ian afeziam ikiavɨra iti, o
an areme? Ia aveghbuatam ua iti, o puvatɨ?’ A kamaghɨn azangsɨzima e a
mɨkeme. Egha e kamaghɨn fozir pu, an en dozim e a inigh mangasa an en
azangsɨsi.”

8Ezɨ Juda uan afeziam Israel kamaghɨn amɨgei, “Nɨ Benjamin ateghtɨ, a na
ko izɨ, emangam. Eghtɨnɨko enboribauaghara, e barmoghɨra daghembagh
ovengan kogham.

9 Kɨ uabɨ, kɨ a geghuva an ganam. Egh kɨ uamategh nɨ bagh a inigh
izeghan koghtɨ, osɨmtɨzir ekiar kam nan ikɨtɨ, nan arazir kurar kam na ko
ikɨmamaghɨra ikiam.

10 Guizbangɨra, nɨ en anogoroghezir puvatɨzɨ, e ti dughiar pumuningɨn
ghuegha izeghai.”

11 Ezɨ Israel kamaghɨn me mɨgei, “Tuaviba ua puvatɨghtɨ, ia kamaghɨn
damu. Ia nguazir kamɨn bizir aghuiba inigh uan akɨrabar aghuighɨva, da
inigh mangɨ Isipɨn gavmanɨn garir gumazir dapanim bizir aghuibar mɨn a
danɨngigh. Bizir aghuir kaba ia da ini, hani, mɨkarzibagh azuir bizir guar
avɨriba,mughuriar aghuim zuir boreba, temebar eboriba, ko temer iamorir
ovɨzibar mɨn gari, me pistasio ko amonɨn dar bori.

12 Ia ua dagɨarme isa ianmɨtaribagh aghuiziba inighmangɨ. Egh ia dagɨar
ia faragha inigha ghueziba, ia dagh isɨn dagɨataba ua dar arɨkigh. Me ti
okɨnɨghnigha da aghui.

13Egh ia uan dozim inigh dɨkavigh egh zuamɨra gumazir kambaghmangɨ.
14KɨGod komɨkɨmaminmɨgɨrɨgɨam kara, Gavgaviba Bar Itir God, gumazir

kamɨn nɨghnɨzimɨn akuraghtɨ a ian apangkufigh. Egh a ian aveghbuar
igharazim ko Benjamin amadaghtɨ aning na bagh izɨ. God ifongeghtɨ nan
boriba bar ovengeghtɨ, a dera kɨ pura ikiam.”

15 Ezɨ aveghbuaba bizir aghuiba inigha, dagɨar igharaziba inigha, me
faragha inigha ghueziba isafuragha bar moghɨra da inigha zui. Egha me
uaghan Benjamin inigha zui. Me ghua Isipɨn otogha ghua Josepɨn gari.

16 Ezɨ Josep gari, Benjamin uaghan me ko izima, a uan dɨpenimɨn garir
gumazim mɨgɨa ghaze, “Nɨ gumazir kaba inigh nan dɨpenimɨn mangɨ. Egh
bulmakaun tam mɨsuegh a isam. Gumazir kaba aruer arɨzimɨn na ko
damam.”

17 Ezɨ ingangarir gumazim Josep mɨkemezɨ moghɨn amigha, me inigha
Josepɨn dɨpenimɨn ghu.

18Ezɨ aveghbuaba dɨpenimɨn ghuava, atiatigha ghaze, “Me dagɨar faragha
en mɨtaribagh aghuizɨ e inigha izeziba, me ti dagh nɨghnɨghama. Egha bizir
mɨngarir kam bagha e inigha dɨpenimɨn zui. Me ti en suigh e damightɨ e
pura men ingangarir gumazibar otivigham. Egh me uaghan en donkiba
inigham.”

19 Egha me Josepɨn dɨpenimɨn ingarir gumazimɨn gari, a dɨpenimɨn tiar
akamɨn tughav itima, me ghua kamaghɨn amɨgei,

20 “Gumazir ekiam, nɨ orakigh. Dughiar faragha ghuzim, e kagh izegha
daghebagh ivese.

21 Egha e ia ategha ghua tuavimɨn danganir mam akɨrigha dɨmagarimɨn
dakuasava an iti. Egha bar moghɨra uan mɨtariba kuigha dar gari, daghe-
bagh ivezezɨ dagɨaba, uam en mɨtarir akabar iti. Ezɨ e datɨrɨghɨn ua dagɨar
kabar akua izi.

22Egha e dagɨar igharazir maba daghebagh ivezasa uaghan da inigha izi.
E fozir pu, tinara dagɨar kaba enmɨtaribagh aghui.”

23 Ezɨ ingangarir gumazim men akam baregha kamaghɨn me mɨgei, “Ia
atiating nɨghnɨzir avɨribar amuan markɨ. Ian God, a uaghan ian afeziamɨn
God, a uabɨ ian dagɨaba isa ian mɨtaribagh aghui. Ezɨ kɨ uabɨ, dagɨar ia
daghebagh ivezeziba, kɨ da inigha gɨfa.” Egha a ghua Simeon inigha iza me
ganɨngi.

24 Egha gɨn ingangarir gumazim me inigha Josepɨn dɨpenimɨn aven ghu.
Egha dɨpar me uan dagariba ruamim, me ganigha, dagheba isa men
donkibagh anɨdi.

25Eghaaveghbuabaorazi, Josep izɨmekodughiar arɨzimɨndamam, ezɨme
uan bizir aghuir a danɨngamba akɨrmɨsi.

26Ezɨ Josep dɨpenimɨn izezɨ, me bizir aghuir kaba inigha ghuava a ganɨdi.
Egha teviba apɨrigha Josepɨn guamɨn avigha guaba isa nguazimɨn bɨri.

27 Ezɨ Josep dughiam me ganɨga ghaze, “Dughiar aghuim, ia deravɨra iti?”
Egha gɨn kamagh men azara, “Ian afeziar ghurir ia faragha na mɨkemezim,
a manmaghɨram amua iti? A deraghavɨra iti o?”

28 Ezɨ me a ikaragha ghaze, “Gumazir ekiam, en afeziam nɨn ingangarir
gumazim, a deraghvɨra iti.” Eghame uaman ziam fasa an guamɨn dapaniba
avingi.

29 Ezɨ Josep garima, an dozimra, Benjamin itima, a kamaghɨn mɨgei, “Ia
faragha uan dozir bar abuananamɨn gun na mɨkeme, ezɨ gumazir kam kar
ian dozimra, o?”
Egha a kamagh Benjamin mɨgei, “Nan gumazir igiam, God deravɨra nɨ

damu nɨn apangkufigh.”
30 Egha Josep uan dozim bar an apangkuvigha, bar aziasava ami. Egha

zuamɨra dɨkavigha akuir danganimɨn aven ghughava, azi.
31 Egha gɨn a uan guam rue. Egha a gavgavim inigha uamategha me

bagha iza ingangarir gumazimmɨgɨa ghaze, nɨmangɨ dagheba tuigh dagher
dakozim dafegh.

32 Egha me Josep baghavɨra dagheba dagher dakozir igharazim dafegha,
an aveghbuaba bagha igharazim dafe. Isipia Hibrun adarazi koma apir
puvatɨ. Arazir kam men damazibar bar derazir puvatɨ, kamaghɨn, Isipian
Josep ko itiba, me dagher dakozir igharazim gapera.

33 Ezɨ Josep uan ingangarir gumazibav gɨa ghaze, aveghbuaba vaghvagh,
dabirabibar dapighirɨ. An ifongiam, aveghbuaba uan otɨrmɨrimɨn azenibar
gɨn mangɨ dapighiram, otarir ivariamɨn ikegh mangɨ bar dozimɨn tugh. Ezɨ
aveghbuaba iza uan dabirabir kabar apiagha gara, dɨgavir kuram gamigha
pura uarir gari.

34Ezɨ ingangarir gumaziba aveghbuaba bagha Josepɨn dagher dakozimɨn
dagheba tuigha me ganɨngi. Egha Benjamin bagha bar dagher ekiam tui,
mati 5plan gumaziba damamin dagheba isa a ganɨngi. Ezɨ me Josep ko
amegha wainɨn dɨpar onganiba apa egha bar akuegha egha ongani.

44
Josepɨn kap ovenge

1 Egha me amegha gɨvazɨma Josep uan dɨpenimɨn garir gumazim mɨgɨa
ghaze, “Nɨ gumazir kabarmɨtaribadaghebadar aghutɨdamangɨbar izefegh.
Eghmen dagɨabamenmɨtariba vaghvagh dar akabar aven dar aghuigh.

2 Egh nan silvan kap isɨ, gumazir bar igiar munamɨn mɨtarim darugh,
egh dagɨar a witbagh ivezasa inigha izeziba sara an mɨtarim darugh.” Ezɨ
ingangarir gumazim Josepmɨkemezɨmoghɨrama ami.

3 Ezɨ bar mɨzaraghara Josepɨn ingangarir gumazim, aveghbuaba uan
donkiba kome amadazɨ, me zui.

4Ezɨ aveghbuaba nguibar ekiam ategha, tɨghar saghonmangam, ezɨ Josep
uan ingangarir gumazir an dɨpenimɨn garim mɨgɨa ghaze, “Nɨ dɨkavigh
gumazir kabar gɨn mangɨ, me batogh, kamaghɨn men azaragh, ‘E arazir
aghuimɨn ia gami. Ezɨmanmaghɨn amizɨ ia arazir kuramɨn e gami?

5 Kavɨn ia inizir kam, kar nan gumazir ekiam dɨpaba apir kap. Egha
uaghan, abizirmogomebabaghaasebar azangsɨgha, kavɨnkamraakukunir
gumazibar mɨn, bizir mogomebagh fofosi. Ia bar arazir kuram gami.’ ”

6 Ezɨ Josepɨn ingangarir gumazim aveghbuabar gɨn ghua, me batogha
Josepɨn akabar gunmemɨgei.

7 Ezɨ me an akam ikaragha ghaze, “Gumazir ekiam, nɨ manmaghsuavɨra
akar kamaghɨn amizimɨn emɨgei? E nɨmɨgeir arazirmatambar a damighan
kogham.

8Nɨ fo, e faraghaKenanɨnnguazimategha izeghadatɨrɨghɨnuamategha iza
ian gari. E dagɨar enmɨtarir akabar itiba ua da inigha ize. Ezɨ manmaghsua
nɨ ghaze, e nɨn gumazir ekiamɨn dɨpenimɨn an silva ko golba okɨmam?

9 Gumazir ekiam, nɨ gan en tav kavɨn kamɨn suiraghtɨ, nɨ a mɨsueghtɨ an
aremegh. Eghtɨ e pura nɨn ingangarir gumazir kɨnibar ikiam.”

10 Ezɨ ingangarir gumazim me ikaragha ghaze, “Ian akam, a guizbangɨra.
Eghtɨ kɨ gumazir kavɨn suirazir kamɨn apightɨ, anarɨra nan ingangarir gu-
mazir kɨnimɨn ikiam. Eghtɨ ia tarazi mangam.”

11Ezɨme vaghvagha zuamɨra uanmɨtariba isa nguazim dafegha da kui.
12 Ezɨ Josepɨn ingangarir gumazim men mɨtaribar averiabar gari, egha

men avebamɨn mɨtarim faragha an gara, ghua bar men dozimɨn tu. Egha
Benjaminɨnmɨtarimɨn kavɨn kamɨn api.

13 Ezɨ aveghbuaba gari, kavɨn kam Benjaminɨn mɨtarimɨn itima, me ati-
atighava uan osɨmtɨzim akakagha uan korotiaba abɨsi. Egha uan mɨtariba
donkibagh afegha uamategha nguibar ekiamɨn zui.

14 Ezɨ Juda uan aveghbuaba ko ua Josepɨn dɨpenimɨn otogha an gari, a
ikiavɨra iti. Ezɨme bar atiatigha pura Josepɨn damazimɨn nguazim gire.

15Ezɨ Josep kamaghɨnmemɨgei, “Ia arazir manmaghɨrama amizim gami?
Ia ti kamaghɨn fozir puvatɨ, kɨ aseba ko ingara bizir mogomebagh fofozir
fofozim iti?”

16Ezɨ Juda kamaghɨn mɨgei, “Gumazir ekiam, e nɨ mɨkɨmamin mɨgɨrɨgɨaba
puvatɨ. E kamaghɨn mɨkɨman kogham, e bizitam pazava a gamizir puvatɨ.
God en arazir kuramakagha gɨfa. Ezɨ gumazir ekiam, gumazir nɨn kap inizir
kam, a uabɨra nɨn ingangarir gumazir kɨnimɨn ikian kogham. Bar puvatɨ. E
bar moghɨra.”

17 Ezɨ Josep kamaghɨn mɨgei, “Bar puvatɨ. Kɨ ia ateghtɨ ia mamaghɨn
damuan kogham. Gumazir nan kap okemezir kamra, a uabɨra nan in-
gangarir gumazir kɨnimɨn ikiam. Ia igharaziba navir amɨrizim inigh egh
uamategh afeziam baghmangɨ. Kɨmɨgɨrɨgɨaba ian puvatɨ.”

Juda Benjaminɨn danganim iniasa
18Ezɨ Juda Josepɨnboroghɨnghuakamaghɨnmɨgei, “Gumazir ekiam,nɨuan

ingangarir gumazimɨn akambarakigh. Kɨ gumazir kɨnim, ezɨnɨ gumazir bar
ekiam, egha Isipɨn atrivimɨn mɨn iti. Egh nɨ nan apangkuvigh nan ataran
markɨ.

19Gumazir ekiam, nɨ faragha kamaghɨn en azara, ‘Ia afeziam ko dozitam
iti, o puvatɨ?’

20Ezɨ e ghaze, ‘Are, gumazir ekiam, e afeziam iti, a bar ghuri. Ezɨ en dozir
bar vamɨra uaghan iti. En afeziam ghurigha gɨvazɨma, an amebam a bate.
Amebar kam otarir pumuningrama ote, ezɨ guizɨn otarir kamɨn avebam
areme. Ezɨ a bar uabɨra iti, kamaghɨn en afeziam bar a gifonge.’

21Ezɨ gumazir ekiam, nɨ kamaghɨn emɨkeme, ‘Ian dozim Benjamin izɨtɨ, kɨ
an ganika.’

22 Ezɨ gumazir ekiam, e kamaghɨn nɨn akam ikaragha ghaze, ‘Borir kam
afeziam ateghan kogham. An afeziam ateghtɨ, afeziam aremegham.’

23 Egha nɨ gɨn uaghan kamaghɨn uan ingangarir gumazibav gei, ‘Ian
aveghbuar dozim ian gɨn izeghan koghtɨma, ia ua nan damazim izanmarkɨ.’

24 “Ezɨ gumazir ekiam, e uamategha afeziam bagha ghugha, nɨn akar
kamɨn gun amɨkeme.

25 Ezɨ gɨn afeziam ghaze, ‘Ia uamategh mangɨ, e uari bagh daghebagh
ivesegh.’

26 Ezɨ e ghaze, ‘E mangɨghan kogham. Aveghbuar dozim e ko mangɨghan
koghtɨma, gumazir ekiar kam guizbangɨra bar uam en ganan aghuagham.
Eghtɨ en dozim e ko izɨtɨ, e mangam.’

27 Ezɨ en afeziam kamaghɨn e mɨkeme, ‘Ia fo, nan amuir kam otarir
pumuning bate.

28Ezɨ mam ovengezɨ kɨ uam an garir puvatɨ. Kɨ ghaze, asɨzir laionɨn tam ti
a mɨsuegha aneghoraghsuezɨ, an areme.

29Kɨ ghurigha gɨfa, ezɨ ia datɨrɨghɨn uaghan otarir kam inigh nan saghon
mangasa. Kamaghɨn osɨmtɨzitam tuavimɨn a batoghtɨ, ia osɨmtɨzir dafam na
danightɨ, kɨ aremegh Gumazamizir Oveaghuezibar Nguibamɨnmagɨram.’

30-31 “Gumazir ekiam, en afeziamnɨn ingangarir gumazim, kamaghɨn e ua
uan afeziam baghmangɨtɨ, afeziam gantɨ otarir kam e komangan koghtɨ, an
nɨghnɨziba ikuvightɨ an aremegh Gumazamizir Oveaghuezibar Nguibamɨn
magɨram. Guizbangɨra, otarir kam bar afeziamɨn dɨghorim. Ezɨ en afeziam
a bar ghuri. Ezɨ otarir kam e ko uamategh mangɨghan koghtɨ, kamaghɨn e
osɨmtɨzir ekiam afeziam danightɨ, an aremegham.

32 Egha uaghan, kɨ akar dɨkɨrɨzir gavgavim afeziam kamaghɨn a ganɨga
ghaze, kɨ otarir kamɨn aku uam a baghmangan koghɨva, kamaghɨn kɨ arazir
kuram damigham, eghtɨ osɨmtɨzir kam an damazimɨn nan ikɨ kamaghɨra ikɨ
mangɨ, kɨ aremeghamin dughiam otogham.

33Kamaghɨn, gumazir ekiam, ga uaning, nɨ nan amamangatɨghtɨ, kɨ otarir
kamɨn danganim inigh kagh ikɨ, egh pura nɨn ingangarir gumazir kɨnimɨn
ikiam. Ga uaning, nɨ aneteghtɨ, a uan aveghbuaba komangɨ.

34Guizbangɨra, otarir kam na ko mangɨghan koghtɨ, kɨ uamategh afeziam
baghmangɨghan kogham. Eghtɨ osɨmtɨzir nan afeziambativamin kam, kɨ an
ganan bar aghua.”

45
Josep uan aveghbuabav gɨa

ghaze, a tinara
1Ezɨ Josep oregha bar apangkuvir ekiam ikia, egha kamaghɨn an aziasava

ami. Kamaghɨn, a uan ingangarir gumazibar diagha ghaze, “Ia bar moghɨra
azenimɨnmangɨ.”
Eghtɨ a uabɨra uan aveghbuaba ko ikiam. Egha a kamaghɨn me mɨgɨa

ghaze, “Kɨ Josep. Kɨ ian aveghbuam.”
2 Egha Josep pamtemɨn azi, ezɨ Isipia a baraki. Egha ghua atrivimɨn

dɨpenimɨn itir darazi bizir kamɨn gunmemɨkeme.
3 Ezɨ Josep kamaghɨn uan aveghbuabav gei, “Kɨ Josep. Nan afeziam

deraghavɨra iti, o?” Ezɨ an aveghbuaba bar dɨgavir kuram gamua bar
atiatigha eghamɨgɨrɨgɨatam damuan asa.

4 Egha Josep ua kamaghɨn mɨgɨa ghaze, “Kɨ kamaghɨn ian azai, ia bar nan
boroghɨra izɨ.”
Ezɨ me an boroghɨra ghuezɨ, a kamaghɨn me mɨgei, “Kɨ Josep. Kɨ ian

aveghbuam. Ia fomɨra na ataghizɨma dagɨar gumaziba na isa ingangarir
gumazir kɨnimɨnmɨn na givezegha, na inigha Isipɨn ize.

5 Ezɨ ia datɨrɨghɨn uari basɨman markɨ, egh ia na gamizir arazir kurar
kam bagh naviba uarir ikuvan bar markɨ. Guizbangɨra, God uabɨ ian
akurvaghasa, faragha na amadazɨ kɨ ian faragha ize, eghtɨ ia aremeghan
kogham.

6 Ezɨ datɨrɨghɨn nguazir kamɨn dagheba otevir azenir pumuning otogha
gɨfa. Eghtɨ 5plan azeniba ikɨvɨra ikɨtɨ gumaziba azenibar ingaran koghɨva
dagheba inian kogham.

7God arazir aghuir bar igharazir kamɨn ua ia iniasava amigha ian akur-
vaghasa ifonge, eghtɨ ia ikɨvɨra ikɨtɨ, ian ovavir boriba otivigh nguazir kamɨn
ikiam. Ezɨ kamaghsua, a ian faragha na amada.
45:1: Aposel 7:13 45:5: Jenesis 45:7-8; 50:20

8 Bar guizbangɨra, ia na amadazɨ kɨ nguibar kamɨn izezir puvatɨ. Bar
puvatɨ. God uabɨ na amadazɨ, kɨ ize. Egha a na gamizɨ, kɨ mati Isipɨn kantrin
atrivimɨnafeziamɨnoto. Kɨandɨpenimɨngumazamizibabaradaghativagha
dar gara, egha Isipɨn kantrin nguaziba bar dagh ativazir gumazir dapanim.

9 “Datɨrɨghɨn ia zuamɨra uamategh nan afeziam bagh mangɨgh kamaghɨn
a mɨkɨm, ‘Kɨ Josep, nɨn borim, kɨ akar kam nɨ ganɨdi. God na gamizɨma,
kɨ Isipɨn kantrin nguaziba bar, dar gumazir dapanimɨn oto. Kamaghɨn, nɨ
suighsuighanmarkɨ, nɨ zuamɨra na bagh izɨ.

10 Egh nɨ nan boroghɨra Gosenɨn Distrighɨn nguibam daperagham. Nɨ ko
nɨn boriba, ko nɨn ovavir boriba bar, ian sipsipba,memeba, bulmakauba, ko
ian biziba bar, ia bar Gosenɨn Distrighɨn daperagh.

11Mɨtiriar ekiar kam, a tong uam 5plan azenibar ua ikegham, eghtɨ nɨ uan
amuiroghboriba ko, asɨziba, mɨtiriaba sara ikian kɨ aghua. Kamaghɨn nɨ izɨ
Gosenɨn Distrighɨn daperaghtɨ, kɨ nɨ gativagh nɨn ganam.’ ”

12 Ezɨ Josep kamaghɨn aveghbuabav gei, “Ia bar moghɨra na gɨfogh. Kɨ
gumazir igharazim ia mɨgeir pu. Bar puvatɨ. Kar kɨ Josepra. Benjamin, nɨ
bar nan dozimra, nɨ uaghan na gɨfogh.

13 Egh ia uamategh mangɨva nan afeziam kamaghɨram a mɨkɨm, kɨ
datɨrɨghɨnIsipɨnkantrinavenziarekiamiti. Eghuaghanbizir iabarganiziba
sara amɨkɨm. Egh ia zuamɨramangɨgh an aku izɨ.”

14 Ezɨ Josep kamaghɨn mɨkemegha gɨvagha, uan dozim Benjamin muigha
an suiragha azi. Ezɨ Benjamin uaghan amuigha an suiraghava azi.

15 Egha Josep bar vaghvagha uan aveghbuaba suigha azia egha men tori.
Ezɨ datɨrɨghɨn aveghbuaba Josep komɨkɨmamin nɨghnɨzim inigha a komɨgei.

16 Ezɨ Isipɨn atrivim kamaghɨn akam baregha fo, Josepɨn aveghbuaba iza
an gara iti. Ezɨ atrivim uan gumazir ekiaba kome bar akonge.

17Egha atrivim kamaghɨn Josep mɨgei, “Nɨ uan aveghbuabav kemegh, me
uan biziba isɨ donkibagh isɨn dafegh, egh uamategh Kenanɨn nguazimɨn
mangɨ.

18 Egh me uan afeziam ko uan amuiroghboriba inigh uamategh na bagh
izɨ. Eghtɨ kɨ me bagh Isipɨn nguazir bar aghuitam ginabagh me danɨngam.
Eghtɨ nguazir kam dagher avɨriba an otivtɨ, me dar amam.

19 Egh nɨ uaghan me mɨkɨmtɨ, me Isipɨn kantrin karisbara inigh mangɨgh
uan amuiroghboriba inigh izam. Egh nɨ me mɨkemeghtɨ, me uan afeziam
inightɨ a uaghanme ko izɨ.

20 Egh me Kenanɨn nguazimɨn taghizir bizibagh nɨghnɨghan markɨ.
Guizbangɨra, kɨ Isipɨn kantrin bizir bar aghuir avɨribame danɨngam.”

21 Ezɨ Jekopɨn otariba atrivim mɨkemezɨ moghɨn ami. Ezɨ Josep atrivimɨn
akamɨn gɨn ghua karisɨn maba isa me ganɨngi. Egha uaghan dagher me
tuavimɨn damamiba isa me ganɨngi.

22 Egha a korotiaba isa vaghvagha bar aveghbuabagh anɨngi. Egha Ben-
jaminra, a 5plan korotiaba ko 300 silvan dagɨaba isa a ganɨngi.

23Ezɨ Josep Isipɨn kantrin bizir aghuir avɨriba inigha, donkin apurir 10pla
garɨgha me amadazɨ, me an afeziam bagha zui. Egha a witba ko bretba ko
daghermaba sara inigha 10plan donkin amebabagh arɨghame amadazɨ, me
uan afeziam tuavimɨn an akuraghasa a bagha zui.

24 Egha Josep uan aveghbuaba amaga kamaghɨn me mɨgei, “Ia mangɨ
tuavir arɨzimɨn uarira uarir ataranmarkɨ.”

25 Ezɨ aveghbuaba Isipɨn kantri ategha ghua Kenanɨn nguazimɨn uan
afeziam Jekop bato.

45:9: Aposel 7:14

26 Egha me kamaghɨn uan afeziam mɨgei, “Josep aremezir pu. Puvatɨ. A
ikiavɨra ikia datɨrɨghɨn bar Isipɨn kantrin nguazibagh ativagha dar gari.” Ezɨ
Jekop akar kam baregha dɨgavir kuram gamigha, nɨghnɨzir gavgavim an itir
puvatɨ.

27Ezɨ me bizir Josep mɨkemeziba bar dar gun a mɨkeme. Ezɨ Jekop karisɨn
Josep amadazibar gari, da Jekop inigh Isipɨn kantrin mangam. Ezɨ an
nɨghnɨziba ua dera.

28Ezɨ Jekop kamaghɨnmɨgei, “Bar guizbangɨra, kɨ datɨrɨghɨn fo, nan otarim
Josepangamɨra ikiavɨra iti. Ezɨkɨ zuamɨradɨkavigh Isipɨnmangɨghanganigh
egh gɨn ovengam.”

Israelia Isipɨn kantrin zui
46

(Sapta 46--50)
Jekop uan adarazi ko Isipɨn kantrin zui

1 Ezɨ Jekop uan biziba bar da akuvagha dɨkavigha uan adarazi ko, me
tuavimɨnghua Isipɨnkantrin zui. Eghame izaBersebannguibamɨnotivigha,
Jekop uan afeziam Aisakɨn God bagha ofabagh ami.

2 Ezɨ dɨmagarimɨn God irebamɨn mɨn bizimɨn aven Jekop batogha, kam-
aghɨn an diagha ghaze, “Jekop! Jekop!”
Ezɨ Jekop kamaghɨnmɨgei, “Are, kɨ kati.”
3 Ezɨ God kamaghɨn mɨgei, “Kɨ God. Kɨ nɨn afeziamɨn God. Nɨ Isipɨn

kantrin mangɨsɨva atiatingan markɨ. Eghtɨ kɨ nɨn ovavir boribar amutɨ da
bar avɨrasemegh, ikɨzir gavgavimɨn otogham.

4 Egh kɨ nɨ ko Isipɨn mangɨva, gɨn ua nɨn ovavir boribar aku izam. Eghtɨ
dughiar nɨ ovengamim, Josep uabɨ nɨ isɨmozim darɨgham.”

5 Ezɨ Jekop Berseba ataki. An otariba uan afeziam, ko men amuirogh-
boriba isa, Isipɨn atrivimme inighmangasava amadazir karisbagh atɨ.

6 Egha me uaghan bulmakauba ko bizir me Kenanɨn nguazimɨn inizir
maba sara inigha zui, egha Jekop uan adarazi ko, me bar Isipɨn kantrin zui.

7Ezɨ Jekopɨn otariba ko guiviba ko an igiaba, me bar Jekop ko zui.
8Ezɨ Jekopɨnadarazi ako Isipɨnkantringhueziba,menziabarkara: Ruben,

kar Jekopɨn otarir ivariam.
9Ezɨ Rubenɨn otaribar kara, Hanok, Palu, Hesron ko Karmi.
10Ezɨ Simeonɨnotariba kara, Jemuel, Jamin, Ohat, Jakin, Sohar ko Saul. Ezɨ

Saulɨn amebam, a Kenanian amizim.
11Ezɨ Livain otaribar kara: Gerson, Kohat, koMerari.
12 Ezɨ Judan otaribar kara: Er, Onan, Sela, Peres, ko Sera. Egha Er ko

Onan, aning Kenanɨn nguazimɨn ikiavɨra itir dughiamɨn ovenge. Ezɨ Peresɨn
otaribar kara: Hesron ko Hamul.

13Ezɨ Isakarɨn otaribar kara: Tola, Puva, Iop, Simron.
14Ezɨ Sebulunɨn otaribar kara: Seret, Elon, ko Jalel.
15 Ezɨ Ruben, Simeon, Livai, Juda, Isakar ko Sebulun, kar Jekopɨn amuim

Lean otariba. Lea, me Mesopotemian nguazimɨn ikiavɨra ikia, borir kaba
bate. Egha Lea uaghan guivir mam bate, an ziam Daina. Ezɨ Lean boriba ko
an ovavir boribar dɨbobonim, a 33ɨn tu.

16Ezɨ Gatɨn otaribar kara: Sifion, Hagi, Suni, Esbon, Eri, Arodi, ko Areli.
17 Ezɨ Aserɨn otaribar kara: Imna, Isva, Isvi, Beria. Ezɨ men amizim, Sera.

Ezɨ Berian otarimning kara: Heber koMalkiel.

46:6: Aposel 7:15

18 Ezɨ gumazamizir kaba, me Jekop ko Silpan boriba ko ovaviba. La-
banɨn ingangarir amizim Silpa, ana isa uan guivim Lea ganɨngi. Ezɨ men
dɨbobonim 16ɨn tu.

19 Ezɨ Jekopɨn amuim Resel, an otarimningɨn ziamning kara: Josep ko
Benjamin.

20 Ezɨ Josep Isipɨn kantrin ikiava Asenat inigha an iti, a Potiferan guivim.
Potifera, a Heliopolisɨn nguibamɨn ikia, egha asebar ofa gamir gumazir
mam. Ezɨ Asenat, Josep bagha otarir pumuning bate, ezɨ aningɨn ziamning
kara: Manase ko Efraim.

21EzɨBenjaminɨn otaribar kara: Bela, Beker, Asbel, Gera, Naman, Ehi, Ros,
Mupim, Hupim ko Art.

22 Ezɨ gumazir kaba, me Jekop ko Reselɨn boriba ko ovavir boriba. Egha
men dɨbobonim, me 14plara.

23Ezɨ Danɨn borimra kara, an ziamHusim.
24EzɨNaptalin otariba kara: Jasel, Guni, Jeser, ko Silem.
25Ezɨ gumazamizir kaba, kar Jekop ko Bilhan boriba ko ovavir boriba. Ezɨ

Bilha, a ingangarir amizim. Laban a isa uan guivim Resel ganɨngi. Ezɨ men
dɨbobonim, me 7plara.

26 Ezɨ Jekopɨn boriba ko an igiar boribar me Isipɨn ghue, men dɨbobonim,
me 66pla. Egha dɨbobonir kam Jekopɨn otaribar amuiba sara inizir puvatɨ.

27 Ezɨ Josepɨn amuim Isipɨn kantrin otarir pumuning bate. Kamaghɨn,
dughiar Jekopɨnadarazi ghua Isipɨn itim,mendɨbobonimbarmoghɨra ghua,
70plan tu.*

Jekop uan adarazi kome Isipɨn iti
28 Ezɨ Jekop Josep bagha Juda amada, a faragh mangɨva Josep inigh izam,

egh Gosenɨn Distrighɨn afeziam bativam. Ezɨ Jekopɨn adarazi Gosenɨn
Distrighɨn otivizɨma,

29 Josep uan ingangarir gumazibav geima, me an karis akɨrizɨ, a uan
afeziam bativasa Gosenɨn Distrighɨn ghu. Egha an afeziamɨn apigha ghua
amuigha an suiragha bar dughiar ruarimɨn azi.

30Egha Jekop kamaghɨn Josepmɨgei, “Kɨnɨn ganigha gɨvagha fo, nɨ ikiavɨra
iti. Kamaghɨn, kɨ datɨrɨghɨn aremeghasa ifonge.”

31 Egha Josep uan aveghbuaba ko an afeziamɨn adarazi kamaghɨn me
mɨgei, “Kɨ datɨrɨghɨn mangɨ kamaghɨn atrivim mɨkɨmam, ‘Nan aveghbuaba
ko nan afeziamɨn adarasi, me Kenanɨn nguazim ategha izava otivigha gɨfa.

32 Egha gumazir kaba, me sipsipbar garir gumaziba. Egha me uan
sipsipba, bulmakauba ko uan biziba sara inigha ize.’

33 Kɨ kamaghɨn atrivim mɨkemeghtɨma, gɨn atrivim ian diagh ia amir
ingangarim bagh ian azangam.

34Eghtɨ ia kamaghɨnanakamikaragh, ‘Gumazir ekiam, egumazir sipsipba
ko bulmakaubar gariba. Egha e fomɨra aghɨribar mɨn ikia ingangarir kam
gamua iza datɨrɨkɨn, en afeziaba fomɨra uaghan kamaghɨram ami.’ Egh ia
kamaghɨnatrivimmɨkemeghtɨ, a ia ateghtɨ iaGosenɨnDistrighɨndapiagham.
Guizbangɨra, Isipiame sipsipbar garir gumaziba barme gifongezir puvatɨ.”†

46:20: Jenesis 41:50-52 46:27: Aposel 7:14 * 46:27: Namba 70ɨn kam, a uaghan Jekop
ko Josep vɨrara aning mega egha uaghan Josepɨn otarimning sara menge. † 46:34: Dughiar
kam gumazitam ti Gosenɨn Distrighɨn itir puvatɨ, ezɨ Josep ghaze, an atrivim azaraghtɨ, a Jekopɨn
adarazir amamangatɨghtɨ, me nguazir kam dapiagham. Isipɨn gumazamiziba, sipsipbagh eghuvir
gumazamizibar boroghɨn ikianme aghua. Kamaghɨn amizɨ, Josep fo, atrivim kamaghɨn oragham, an
adarasi, me sipsipbagh eghuvir gumaziba, eghtɨ amen amamangatɨghtɨmeGosenɨnDistrighɨn ikiam.

47
1 Ezɨ Josep ghua atrivim kamaghɨn a mɨgei, “Nan afeziam ko nan aveg-

hbuaba Kenanɨn nguazim ategha izava otivigha gɨfa. Me uan sipsipba,
bulmakauba, ko men biziba, me bar da inigha ize. Egha me datɨrɨghɨn
Gosenɨn Distrighɨn iti.”

2Ezɨ Josep uan aveghbuar 5plan diazɨme iza atrivimɨn guamɨn tuifi.
3Ezɨ atrivim kamaghɨnmen azai, “Ia ingangarir manabagh ami?”
Ezɨ me kamaghɨn an akam ikaragha ghaze, “Gumazir ekiam, e sipsipbar

gari, en afeziaba fomɨra amizɨmokɨn.
4 Ezɨ mɨtiriar ekiam azir dughiam Kenanɨn nguazimɨn otozɨ, en sipsipba

apir graziba puvatɨ. Kamaghɨn, e dughiar otevimɨn kantrin kamɨn ikiam.
Eghaenɨn ingangarir gumaziba, e kamaghɨnnɨnazai, nɨ enamamangatɨghtɨ,
e Gosenɨn Distrighɨn dapiagh ikiam.”

5 Ezɨ atrivim kamaghɨn Josep mɨgei, “Nɨn afeziam ko aveghbuaba nɨ ko
ikiasava otivigha gɨfa.

6Kamaghɨn, nɨ Isipɨnkantrinaven, nguazirotevibabardar tongɨn, nguazir
otevir bar aghuitam gɨnɨghnɨghɨva me mɨkemeghtɨ, me a dapiagh. Nɨ
ifueghtɨ, me Gosenɨn Distrighɨn ikiam. Egh uaghan, nɨ men tongɨn, gumazir
bulmakaubar ganamin fofozim iti tabagh fogh, egh ingangarimmedanightɨ
me nan bulmakaubar ganam.”

7 Ezɨ Josep uan afeziam inigha atrivim bagha zui. Ezɨ Jekop deraghavɨra
dughiar aghuim atrivim ganɨngi.

8Ezɨ atrivim kamaghɨn an azara, “Nɨn azeniba datɨrɨghɨnmanmaghɨra?”
9 Ezɨ Jekop an azangsɨzim ikaragha ghaze, “Kɨ nguazir kamɨn aruava

130plan azenibar an ikia iza datɨrɨkɨn. A dughiar bar ruarim puvatɨ, egha
kɨ uaghan osɨmtɨzir avɨriba batifi. Nan inaziba dughiar ruarimɨn nguazir
kamɨn ike, ezɨmen azeniba nan azenibagh afira.”

10Ezɨ Jekop deraghavɨra dughiar aghuim atrivim ganigha, egha ghu.
11Ezɨ gɨn Josep atrivim mɨkemezɨ moghɨram amigha, uan afeziam ko uan

aveghbuabar akurazɨma, me Isipɨn kantrin apia. A Ramesesɨn nguibar
ekiamɨn* boroghɨn nguazim isa me ganɨngi. Nguazir otevir kam, a Isipɨn
kantrin nguazir igharaziba bar dagh afira.

12 Egha Josep dagheba isa uan afeziam ko, an aveghbuabar amuirogh-
boribagh anɨdi. Egha vaghvagha men boribar dɨbobonimɨn mɨrara ghua
daghebame ganɨdi.

Mɨtiriar ekiam Isipia gasɨghasɨsi
13Dughiar kamɨn mɨtiriar bar ekiam otozɨ, dagheba bar nguazir otevibar

puvatɨ. Ezɨ dughiarmɨtiriam azir kam Isipɨn kantri ko Kenanɨn nguazim bar
aning gasɨghasɨzima, gumazamiziba bar osɨmtɨzim isi.

14 Ezɨ Isipian gumazamiziba ko Kenanian gumazamiziba, Josep faragha
atɨzir witbagh iveza, ghuavti men dagɨaba bar gɨfa. Ezɨ Josep dagɨar kaba
inigha da isa atrivimɨn dagɨar dɨpenim gatɨ.

15 Ezɨ Isipɨn kantrin dagɨaba ko Kenanɨn adarazir dagɨaba gɨvazɨma,
Isipia bar Josep bagha ghuegha, kamaghɨn a mɨgei, “Nɨ dagheba e
danɨng! Puvatɨghtɨ, mɨtiriam bar e akuatɨghtɨ, en nɨn damazimɨn ireghɨva
arɨmɨghiregham. En dagɨaba bar gɨfa, kamaghɨn nɨ en akuragh.”

16 Ezɨ Josep kamaghɨn mɨgei, “Ian dagɨaba bar gɨvaghtɨma, ia uan asɨziba
inigh izɨ na danɨngtɨ, kɨ ivezimɨnmɨn da inigh, dagheba ia danɨngam.”
* 47:11: Rameses, a distrighɨn igharazim, an ziam Gosen. Ziar kam Josepɨn gɨn azenir 100plan
avɨribar otivavɨra iti. Rameses, a nguibar ekiar Isipia Israelia gamizɨme ingarizim.

17Ezɨ me hoziaba, sipsipba, memeba, bulmakauba, ko donkiba, da inigha
Josep bagha zui. Ezɨ a dagher me ganɨngiziba, dar ivezimɨn mɨn bizir kaba
isi. Me kamaghɨram amua ghuavɨra iti azenir kam gɨfa.

18 Egha azenir gɨn izimɨn, me ua Josep bagha ghua egha kamaghɨn mɨgei,
“Gumazir ekiam, e uan osɨmtɨziba nɨn mongan kogham. Nɨ en dagɨaba ko
asɨziba sara bar da inigha gɨfa. Ezɨ e ua nɨ danɨngamin biziba puvatɨ. E ko en
nguaziba, darara ikiavɨra iti.

19Nɨ e ateghtɨ, e nɨn damazimɨn mɨtiriamɨn aremeghan kogham. Eghtɨ en
nguazimpura ikɨ ikuvighankogham. Kamaghɨn, atrivimdaghebaedanɨngtɨ,
e an ingangarir gumazamizir kɨnibar mɨn ikiam. Eghtɨ atrivim uaghan en
nguazim iniam. Kamaghɨn, e uari, nɨ oparir dagher ovɨziba e danɨng, eghtɨ e
deragh ikɨva ovengan koghtɨ, en nguazim ikuvighan kogham.”

20Mɨtiriar ekiamazir dughiar kam, bar ikuvigha ghuavɨra itima, Isipia bar
uan nguaziba isa Josep ganɨngizɨ, an atrivim bagha dagh ivese. Ezɨ Isipɨn
kantrin nguaziba, atrivim bar da ini.

21Ezɨ Josep gumazamizibagh amima,me Isipɨnkantrin aven vong ko vong
sara ingangarir gumazamizir kɨnibar mɨn iti.†

22Ezɨ asebar ofa gamir gumazibar nguazibara, Josep dagh ivezezir puvatɨ.
Atrivim zurara dagɨabar me givesi. Kamaghɨn, me uan nguaziba amangizir
puvatɨ.

23 Ezɨ Josep kamaghɨn gumazamizibav gei, “Ia oragh. Kɨ datɨrɨghɨn ia ko
iannguaziba sara ia givezegha gɨfa, ezɨ ia atrivimɨn ingangarir gumazamizir
kɨnibar mɨn iti. Ezɨ ian nguaziba, da bar atrivimɨn nguaziba. Ezɨ kar ia
oparamindagher ovɨziba. Ezɨ ia da inighmangɨdagher azenibar da oparigh.

24 Eghtɨ gɨn azenibar dagheba asiamin dughiam otoghtɨ, ia da isɨ, 5plan
pozibav kɨnigh. Egh ia pozitam atrivim danɨngigh, eghtɨ 4plan poziba iana.
Egh ia taba oparɨsɨ dar arigh, taba ia uan amuiroghboriba ko, dar amɨ.”

25Ezɨ gumazamiziba kamaghɨnmɨgei, “Gumazir ekiam, nɨ bar en akurazɨ,
kamaghɨn e deraghvɨra ikiam. E bar nɨ mɨnaba, nɨ e ataghizɨ, e atrivimɨn
ingangarir gumazir kɨnibar mɨn iti.”

26 Ezɨ Josep Isipɨn kantrin mɨgɨrɨgɨar gavgavim kamaghɨn anetɨgha ghaze,
“Dagher azenibar itiba, ia da iniamin dughiamɨn, da bigh 5plan pozibav
kɨnigh, egh pozir tam atrivim danɨngigh.” Arazir kam a kamaghɨra ikia iza
datɨrɨghɨn iti.‡ Ezɨ asebar ofa gamir gumazibar nguaziba, darara atrivimɨn
nguazibar mɨn itir puvatɨ.

Josep Kenanɨn nguazimɨn Jekop afasa akar dɨkɨrɨzim gami
27 Ezɨ Israelia Isipɨn kantrin aven, Gosenɨn Distrighɨn apiagha, danganir

kamɨn nguazim ini. Eghame borir avɨrim batava bar avɨraseme.
28 Ezɨ Jekop uabɨ 17plan azenibar Isipɨn kantrin apera, egha a 147plan

azeniba ikiava areme.
29A fo, a gurumram ovengam, egha a uan otarim Josepɨn diazɨ, a ize. Ezɨ

a kamaghɨn a mɨgei, “Nɨ guizbangɨra bar na gifuegh, uan dafarim isɨ nan
buarakɨrimɨn apengan amadagh, akar dɨkɨrɨzir gavgavim damigh suam, nɨ
bar arazir aghuimɨn na damuam. Nɨ Isipɨn kantrin narafan kogham.

30 Eghtɨ kɨ aremeghtɨ nɨ nan kuam inigh Isipɨn kantri ategh mangɨ, nan
inazir afeziabar kuabar afezir danganimɨn narafagh.”
† 47:21: Gumaziba fomɨra akar kam, Grikɨn akamɨn a gɨgha ghaze, gumazir kaba ti kamaghɨn
mɨgei, “Josep Isipɨndanganiba bar dar gumazamizibagh amizɨ, me atrivimɨn ingangarir gumazamizir
kɨnibar ike.” ‡ 47:26: Akar kam, “ikia iza datɨrɨghɨn iti,” an en dughiamɨnmɨgeir puvatɨ. A gumazir
akɨnafarir kam osirizimɨn dughiamɨnmɨgei. 47:29: Jenesis 49:29-32; 50:6

Ezɨ Josep kamaghɨn an akam ikaragha ghaze, “Kɨ nɨ mɨkemezɨ moghɨn
damuam.”

31 Ezɨ Jekop ua kamaghɨn mɨgei, “Nɨ Godɨn akagh bar guizbangɨra mɨkɨm
suam, nɨ guizbangɨra bizir kam damuam.” Ezɨ Josep Godɨn akagha ghaze,
kɨ guizbangɨra bizir kam damuam. Ezɨ Jekop, Josep bagha bar akongegha,
aviragha ghuaghira uan dapanim isa dakozim gatɨ.

48
Jekop deragha Efraim koManase damuasa, akar aghuim aning ganɨngi

1 Ezɨ gɨn me kamaghɨn Josep mɨgɨa ghaze, “Nɨn afeziam arei.” Ezɨ
Josep dɨkavigha uan otarir pumuning Manase ko Efraim, aning inigha uan
afeziam Jekopɨn ganasa zui.

2Ezɨ gumazibakamaghɨn Jekopmɨgei, “Nɨnotarim Josepnɨnganasa izegha
gɨfa.” Ezɨ Jekopmong gavgavigha dakozimɨn dɨkavigha apera.

3 Egha Jekop kamaghɨn Josep mɨgei, “Gavgaviba Bar Itir God, Lusɨn
nguibamɨn, na bato, a Kenanɨn nguazimɨn itir nguibam. Egha a deraghvɨra
na damuasa akar aghuim namɨkeme.

4 Egha a kamaghɨn mɨkeme, ‘Kɨ borir avɨriba nɨ danɨngam, eghtɨ nɨn
ovavir boriba bar avɨrasemeghtɨ, nɨ kantrin avɨribar gumazamizibar inazir
afeziamɨn otogham. Eghtɨ kɨ nguazir kam isɨ, nɨn ovavir boribar anɨngtɨ, a
men nguazimɨn ikɨmamaghɨra ikiam.’ ”

5 Egha Jekop ua kamaghɨn mɨgei, “Kɨ tɨghar Isipɨn kantrin nɨ bativamin
dughiam, nɨn amuim otarir pumuning bate. Ezɨ borir kamning, bar nan
borimningra ikiam. EfraimkoManasebarnanborimningɨnmɨn ikiam,mati
Ruben ko Simeonɨnmɨn.

6Eghtɨ nɨn borir, Efraim ko Manasen gɨn otivighamba, me bar nɨna. Eghtɨ
gɨn me nguazim tuiragh vaghvagh me danɨngamin dughiamɨn, borir kaba
meEfraimkoManasenadarazir aven ikiam, karmenaveghbuarekiamning.

7 Kɨ fomɨra Mesopotemian nguazim ategha uamategha Kenanɨn
nguazimɨn izima, nɨn amebam Resel areme. An aremezir dughiamɨn, e
mongEfratannguibamɨn saghon iti. Egha kɨEfratan zuir tuavimɨnmɨriamɨn
anefa. Efrata, kar Betlehemɨn ziar ghurim. Ezɨ kɨResel bar an apangkuvigha
bar oseme. Kamaghɨn, kɨ nɨn otarimning bagha akar aghuir kammɨgei.”

8Ezɨ Jekop Josepɨn borimning ganigha kamaghɨn aning bagha azara, “Kar
tinan borimning?”

9 Ezɨ Josep ghaze, “Kar nan otarimning, kɨ Isipɨn kantrin itir dughiamɨn,
God aning na ganɨngi.”
Ezɨ Jekop ghaze, “Nɨ aning inigh nan boroghɨn izɨtɨ, kɨ bizir aghuiba aning

danɨngam, egh God komɨkɨmtɨ a deraghvɨram aning damuam.”
10Dughiar kamɨn Jekop bar ghuri, ezɨ an damaziba deragha bizibar garir

puvatɨ. Kamaghɨn, Josep borimningɨn akua iza Jekopɨn boroghɨra tuzɨ, Jekop
aningɨn toregha aningmuki.

11 Egha Jekop kamaghɨn Josep mɨgei, “Kɨ fomɨra ghaze, kɨ nɨn guamɨn
ganighankogham. EzɨdatɨrɨghɨnGodnaataghizɨkɨnɨkonɨnborimning sara,
bar moghɨra ian gari.”

12 Ezɨ Josep borimning Jekopɨn apozimɨn aning ini. Egha gɨn Josep
ziar ekiam Jekop danɨngasa, aviragha ghuaghira guam Jekopɨn boroghɨra
nguazim girɨ.

13 Egha Josep kamaghɨn ifonge, Manase Jekopɨn agharir guvimɨn tughɨv
ikiam, eghtɨ Efraim Jekopɨn agharir ikiriam tughɨv ikiam. Kamaghɨn a

48:3: Jenesis 28:13-14 48:7: Jenesis 35:16-19

Manase agharir ikiriamɨn an suiragha, Efraim agharir guvimɨn an suira,
egha aning inigha Jekopɨn boroghɨn ghu.

14 Jekop fo, Manase, an otarir ivariam. Ezɨ puvatɨ, a uan agharimning
ighuvagha, agharir guvim isa otarir dozim Efraimɨn dapanim gatɨ. Egha
agharir ikiriam isa otarir ivariamManasen dapanim gatɨ.

15 Ezɨ Jekop deraghvɨra Josep damuasa kamaghɨn Godɨn azaragha ghaze,
“God, nan inazim Abraham ko nan afeziam Aisak, aning bar nɨn apengan
ike. Ezɨnɨbarderavɨranangari, dughiar amebamnabatezimɨn izadatɨrɨkɨn.

16 Egha nɨ enselɨn mamɨn mɨn na bato, egha kɨ ikuvasava amima, nɨ nan
akura. Ezɨ kɨ datɨrɨghɨn nɨn azai, nɨ deravɨra borir kamning damu. Egh nɨ
aningɨn ovavir boribar amutɨ, me nguazir kamɨn bar avɨrasemegham. Eghtɨ
aning bangɨn, gumazamiziba nan ziam ko, Abraham ko Aisakɨn ziamning
sara okɨnɨghnɨghan kogham.”

17 Josep uan afeziamɨn garima, an agharir guvim isa Efraimɨn dapanim
gisɨn arɨzima, a kamaghɨn nɨghnɨgha ghaze, arazir kam derazir puvatɨ.
Kamaghɨn, a uan afeziamɨn agharir guvimɨn suiragha, Manasen dapanim
gisɨn darɨghasava ami.

18Egha a kamaghɨn afeziammɨgei, “Afeziam, nɨ kamaghɨn damuanmarkɨ.
Otarir kam, an otarir ivariam. Ezɨ nɨ uan agharir guvim an dapanim gisɨn
datɨgh.”

19 Ezɨ afeziam aghuagha, kamaghɨn Josep mɨgei, “Nan otarim, kɨ fo.
Manasen adarazi uaghan bar avɨrasemegham. Eghtɨ an dozimɨn adarazi
bar moghɨra bar avɨrasemegh, egh Manasen adarazigh afiragham. Egh me
kantrin avɨribar gumazamizibar mɨn bar avɨrasemegham.”

20 Ezɨ dughiar kamɨn Jekop deraghavɨra aning damuasa bizir aghuiba isa
aning ganɨga, kamaghɨn Josep mɨgei, “Gɨn izamin dughiamɨn, Israelia, God
deraghvɨra igharaz darazi damusɨ an azangsɨgh, nɨn borimningɨn ziamning
dɨponɨva mɨkɨm suam, God deravɨra Efraim ko Manase gamizɨ moghɨn, a
deravɨra ia damuam.” Ezɨ arazir kamɨn Jekop Efraim faragha anetɨgha,
Manase gɨn anetɨ.

21 Egha Jekop kamaghɨn Josep mɨgei, “Nɨ oragh, kɨ ovengasava ami. Eghtɨ
God ia ko ikiam, egh ua ia inigh uamategh ian inazibar nguazimɨnmangam.

22Guizbangɨra, Sekemɨn nguazimɨn itir mɨghsɨar apɨrazim, a bar nguazir
otevir aghuim. Ezɨ kɨ fomɨra uanmɨdorozir sabam ko pimɨn suiragha, Amo-
ria ko mɨsuegha nguazir kam ini. Kɨ nguazir otevir kam, nɨrara danɨngam.
Kɨ nɨn aveghbuabar anɨngan kogham.”*

49
Jekop, God an boriba deraghme damuasa ifuegha,

an akar aghuibame ganɨdi
1 Egha Jekop uan boribar diazɨ, me izima, a kamaghɨn me mɨgei, “Ia nan

boroghɨra izɨtɨ, kɨ bizir gɨn ia bativamibar gun ia mɨkɨmam.
2Kɨ Jekop ian afeziam, nan ziar mam Israel, ia nan boriba, ia bar izɨ nan

boroghɨn uari akuvagh, deraghvɨra uan kuariba arigh na baragh.

48:20: Hibru 11:21 * 48:22: Israelia ghua Kenanɨn nguazimɨn itir dughiamɨn, Josepɨn adarazi
Sekemɨn nguibam ini. Nɨ Josua 24:32ɨn gan. Ezɨ Hibrun akamɨn, ziar kam, “Sekem,” an ararem akar
kammɨrara ghu, “asɨzir suer akuam tuzir aghuiba an iti.” Nɨ 1 Samuel 9:24ɨn gan. Kamaghɨn, dughiar
kam Jekop ghaze, a Sekemɨn nguazim isɨ Josep danɨngam. Guizbangɨra, an akar isɨn zuim gamua
ghaze, a nguazir otevir Josep danɨngamim, an aveghbuaba iniamin nguazim gafiragham.

3 “Ruben, nan borir ivariam, kɨ gumazir igiamra ikia nɨ bate. Ezɨ nɨ bar
ekevegha bar gavgavigha nan borir igharazibagh afira.

4Egha nɨn araziba mati aperiam ivemari moghɨn bar gavgavigha ongani,
ezɨ gumazitam nɨ gativaghan kogham. Nɨ uan afeziamɨn amuir dozim
koma akuigha, bar arazir kuram gamigha aghumsɨzir ekiam na ganɨngi.
Kamaghɨn, nɨ ua faragh ikian kogham.*

5 “Ezɨ Simeon ko Livai, aning aveghbuamning. Aning uaning inigha
mɨdorozir biziba isa igharaz darazi pazame gami.

6 Egha aning atarava gumazibav sozima, me ariaghiri. Egha aning pura
ikia uan ifongiar kuramɨngɨnghuabulmakaubar suer duiar agɨribar aghori.
Kamaghɨn, kɨ aning ko navir vamɨra ikian kogham. Ezɨ bizir kɨ aning
damuasa nɨghnɨgha akam akɨriziba, kɨ dar gɨnmangan aghua.

7 Aningɨn adariba bar gavgafi, ezɨ aningɨn anɨngagharim bar kufi, ka-
maghɨn aningɨn anɨngagharir kam aning gasɨghasɨgham. Eghtɨ kɨ aning
damightɨ, aningɨn ovavir boriba tintinibar Israelian gumazamizir igharaz-
ibar tongɨn ikiam.

8 “Juda, nɨn aveghbuaba nɨn ziam fam. Egh nɨ uan apanibar fɨribar suigh
me abɨntɨ, nɨn aveghbuaba nɨn guamɨn uan dapaniba avigh, ziar ekiam nɨ
danɨngam.

9 Ezɨ Juda, nan otarim, nɨ mati laionɨn igiar mam. An asɨzibav sogha da
apa, ghua bar gavgafi. Egha nɨmɨra apiav ikia uabɨ akunasavɨra gara iti, ezɨ
gumazamiziba a dɨpovan atiatingi.

10 Egha an atrivimɨn aghorimɨn suiraghtɨ, an an gavgavir ekiam akaghtɨ,
a ikɨ mamaghɨra ikiam. Egh an ovavir boribar atrivimɨn mɨn ikɨ mangɨtɨ,
gumazamiziba bar a bagh bizir aghuiba inigh a bagh izamin dughiam
otogham.† Egh a kantriba bar dagh ativagham.

11 Egha a wainɨn ikarɨzir bar aghuir avɨriba iti. Egha a uan donkin
amebamɨn nguzim ikiasa, pura wainɨn ikarɨzir kabar a iti. Egha a wainɨn
ovɨziba mɨrmɨra, wainɨn dɨpar avɨribagh ami, eghtɨ gumazamiziba dar amɨ
da gɨvaghan kogham. Ezɨ a wainɨn dɨparmaba isa uan korotiaba rue.

12Egha a wainɨn dɨpar avɨriba apava, kamaghɨn an damazimning aghefe.
Ezɨ a bulmakaun oter eborir avɨriba apava, kamaghɨn an atariba bar
ghurghuri.

13“EzɨSebulunongarimɨnboroghɨra ikiam, ezɨanongarirdadarim, kuriba
ikiamin danganir aghuim ikiam. Eghtɨ an nguazimɨn ababanim bar mangɨ
Saidonɨn nguibamɨn nguazim bɨragham.

14 “Isakar a donkin bar gavgavim. Egha a pura mɨtarir biziba ateribar
tongɨn irav iti.‡

15 A uan nguazimɨn garima a ikiamin danganir bar aghuim, egha a bar
pura ingari. Egha gɨnapura ingangarir gumazir kɨnimɨnmɨn ingangarir bar
ekiam gami.

16 “Ezɨ Dan,§ a gumazir dapanir ekiamɨnmɨn ikɨva, uan gumazamizibagh
ativagh ikɨtɨ, me Israelian anabar igharazibar mɨn otivam.

* 49:4: Nɨ Jenesis 35:22ɨn gan. 49:9: Dɨboboniba 24:9; AkarMogomem5:5 49:10: Onger Akaba
60:7; 108:8 † 49:10: Hibrun akam deragha mɨgɨrɨgɨar kamɨn mɨngarim abɨghizir puvatɨ. Gumazir
maba Hibrun akammong a gɨghagharɨra egha kamaghɨn akar kam osiri, “A gavgavir kamɨn suiragh
ikɨmangɨ gumazir ingangarir kam iniamin gumazimotogham.” ‡ 49:14: Akar kam, “mɨtarir biziba
ateriba,”Hibrun akamɨnderaghamɨgeir puvatɨ. Gumazirmaba kamaghɨna gɨra, “sipsipbar dɨvazim.”
§ 49:16: Hibrun akam, ziar kam, “Dan,” akar kammong anmɨrara ghu, “Ativagh.”

17 Egh Dan kuruzir kurar mamɨn mɨn tuavir mɨriabar ikɨ mɨzuamam.
Eghtɨ hoziaba ivemarɨ tuavimɨn izɨtɨ, a uabɨ fegh kunighmen suebagh inivtɨ,
gumazir hoziabagh apiazibame daighiregham.

18 “O Ikiavɨra Itir God, nɨ nan akurvaghasa kɨ nɨmɨzuai iti.
19 “Gat, okɨmakɨar gumaziba izɨ nɨ mɨsogham. Eghtɨ nɨ men mɨdoroziba

ikarvaghme batueghtɨmemangam.
20 “Aser, nɨn nguazim dagher avɨriba ikiam. Nɨ dagher isɨngtɨzir atrivim

bar ifongeziba tuam.
21 “Naptali nɨ mati, memen atiam uan ifongiamɨn gɨn zui. Egha nguzir

diriba bati.
22 “Josep nɨ mati wainɨn ikarɨzir aghuim, a dɨpar atuir mamɨn boroghɨn

otogha aghua ovɨziba bati. Egha an aghariba ruarigha dɨvazim avara.
23Ezɨ gumazir pibar asamɨsoziba, me pamten a gasavɨra iti. Me a gaseghtɨ

an aremeghasame pazava a gami.
24 Ezɨ Josep uan pimɨn benim fɨrizir puvatɨ. Godɨn Bar Gavgavim Itim,

a Jekopɨn God, a gavgavim isa Josep ganɨngi, ezɨ Josepɨn agharim amɨrazir
puvatɨ. EzɨGodɨnkam, a IsraelianGarir gumazim, eghaamati IsraeliaModir
Dagɨar Gavgavim.

25 Kar nɨn afeziamɨn God, kar Godɨn Gavgaviba Bar Itim. Egha a uabɨra
deravɨra nɨ gamua, bizir aghuir avɨriba nɨ ganɨdi. Egh overiam damutɨ,
amozir avɨrim nɨ gizam. Egh a dɨpar avɨrim damutɨ, da nguazimɨn otivam.
Eghtɨ a nɨn adarazir amizibar amutɨ, me borir avɨriba batam.

26Ezɨ kɨ nɨn afeziam, kɨ bizir aghuir avɨriba nɨ ganɨdi. Eghtɨ bizir aghuir kɨ
nɨdanɨngaminkaba, nɨda iniam, daotivavɨrasemegh,mɨghsɨardafabaaveg-
ham. Egh da bar nan inaziba fomɨra inizir bizir aghuibagh afiragham.**
Eghtɨ Josep, bizir kaba da bar nɨ bativam, nɨ gumazir kam, uan aveghbuabar
tongɨn gumazir ekiamɨn otogham.

27 “Ezɨ Benjamin mati afiar atiar ekiar mam, an asɨzibav sozima da
ariaghiri. Egha asɨzirmɨsogheziba amɨzarazibar ada api. Egha guaratɨzibar
a inizir biziba tuisɨsi.”

28 Ezɨ aveghbuar kaba, kar Israelian 12plan anababa. Ezɨ men afeziam
aremeghasa amuava, vaghvagh akar aghuim me ganɨdima, akar kam men
arazibar mɨrara ghu.

Jekop aremezɨme anefa
29 Ezɨ Jekop akar aghuiba anigha gɨvaghava, kamaghɨn uan boribav gei,

“Kɨran oveghangɨn, kɨ oveaghuezibar nguibamɨnmangɨ uan inazir afeziaba
ko ikiam, kar gumazir ovengezibar nguibam. Eghtɨ ia na isɨ nan inaziba ko
dagɨarmozimɨnnarafagh. Dagɨarmozir kam, aEfronɨnnguazimɨn iti. Efron,
a Hitian gumazir mam.

30Mozir kamMakpelan nguazimɨn iti, a Kenanɨnnguazimɨn ikia,Mamren
nguibamɨn boroghɨra iti. Abraham Efron dam nguazir otevir kam givese,
eghtɨ a uan adarazir kuabar afamin danganimɨnmɨn ikiam.

31Ezɨmozirkamɨn,meAbrahamuanamuimSarakoaningafagha, uaghan
Aisak uan amuim Rebeka ko, aning afa. Ezɨ kɨ Lea uaghan mozir kamɨn
anefa.

32Dagɨarmozir kam itir nguazim, AbrahamHitian adarazi dam a givese.”

49:18: Onger Akaba 119:166; Aisaia 25:9; Maika 7:7 ** 49:26: Hibrun akam deragha mɨgɨrɨgɨar
kamɨnmɨngarim abɨghizir puvatɨ. 49:30: Jenesis 23:3-20 49:31: Jenesis 25:9-10; 35:29

33 Egha Jekop akar kabav mɨkemegha gɨvagha, uan suemning amɨkɨrɨgha
dakozim gisɨn atɨ. Egha an areme, ezɨ an duam ghua uan adarazi ko me
oveaghuezibar nguibamɨn iti.

50
1 Ezɨ Josep kamaghɨn uan afeziamɨn garima, an aremezɨ, a uan afeziam

gisɨn irɨgha amuigha bar an apangkuvigha azia uan afeziamɨn tori.
2 Egha gɨn Josep doktabav geima, me marasinba ko borer igharagha

gariba, an afeziamɨn mɨkarzim gaghui. Eghtɨ, an mɨkarzim ikuvighan
kogham. Ezɨ doktaba Josepmɨkemezɨmoghɨram ami.

3 Isipian kuabagh amir arazimra kara, me marasin kuamɨn mɨkarzim
daghu mangɨ 40plan dughiabar tugham. Kamaghɨn me ingangarir kam
40plan dughiabar Jekopɨn kuam gami. Ezɨ Isipia Jekop bagha azia ghua
70plan dughiabar tu.

4Ezɨ aghuimazim ko azirakam gɨvazɨma, Josep atrivimɨn gumazir dapani-
bav gɨa ghaze, “E uari, ia na gifueghɨva, ia nan akam inigh atrivim bagh
mangɨ. Akar kam kamakɨn,

5 ‘Atrivim, nanafeziamaremeghasavaamua, anagamizɨ, kɨakardɨkɨrɨzim
gamua ghaze, kɨ an kuam inigh mangɨva dagɨar mozir a uabɨ okorezim, a
Kenanɨn nguazimɨn iti, kɨ an anefam. Kamaghɨn, nɨ nan amamangatɨghtɨ, kɨ
uan afeziamɨn kuam inighmangɨ anefagh egh gɨn kɨ ua izam.’ ”

6 Ezɨ atrivim Josepɨn akam baregha kamaghɨn a ikaragha ghaze, “Nɨ uan
afeziam ko akar dɨkɨrɨzir amizir kamɨn gɨn mangɨ, egh an kuam inigh
mangɨva anefagh.”

7 Ezɨ Josep uan afeziam mozimɨn anefasa zui. Ezɨ atrivimɨn gumazir
dapaniba, ko an dɨpenimɨn gumazir ekiaba, ko Isipian gumazir aruaba, me
bar Josepɨn gɨn zui.

8 Ezɨ Josepɨn adarazi, ko an aveghbuaba, ko an afeziamɨn adarasi, me
bar ghue. Ezɨ borir doziba ko, sipsipba, memeba ko bulmakauba, darara
Gosenɨn Distrighɨn iti.

9 Ezɨ karisba ko gumazir hoziabagh apiaziba, me uaghan Josep ko zui.
Guizbangɨra, gumazir bar avɨrim ghue.

10 Egha me ghua Atatɨn nguibamɨn otifi, Jordanɨn Fanemɨn aruem anadi
nakɨn. Kar me witɨn iniba kua dar dagheba isir danganim. Ezɨ Josep
aghuimazir arazim gamua azia ghua 7plan dughiaba gɨfa. Dughiar kam,me
bar, azirakar dafam gamua pamtemɨn azi.

11 Ezɨ Kenania, me Atatɨn itir gumazamizir kabar gari, me aghuimazimɨn
ikiavaazima,mekamaghɨnmɨgei, “Isipia aghuimazimɨn ikia azirakar ekiam
gami.” Kamaghɨn me danganir kam dɨbora ghaze, “Abel Misraim.” Ezɨ
danganir kam, a Jordanɨn Fanemɨn, aruem anadi naghɨn iti.*

12Ezɨ Jekopɨn boriba an akamɨn gɨn ghua amɨkemezɨmoghɨram ami.
13 Ezɨ me an kuam inigha Kenanɨn nguazimɨn ghugha, Makpelan

nguazimɨn itir dagɨar mozimɨn anefa, a Mamren nguibamɨn boroghɨn iti.
Abraham fomɨra Efron da nguazir kam givese, a Hitian mav, eghtɨ nguazir
kam, an adarazir kuabar afamin danganimɨnmɨn ikiam.

14Ezɨ Josep uan afeziam afagha gɨvagha, uan aveghbuaba ko, a ko ghuezir
darasi, me uamategha Isipɨn ghue.

Josep uan aveghbuabar arazir kuraba gɨn amada

49:33: Aposel 7:15 50:5: Jenesis 47:29-31 * 50:11: Hibrun akamɨn, ziar kam, “Abel Misraim,”
anmɨngarim kamakɨn, “Isipia aziava arai.” 50:13: Aposel 7:16

15 Ezɨ men afeziam aremezɨ, Josepɨn aveghbuaba gɨn kamaghɨn mɨgei,
“Manmaghɨn ami? Josep ti en ataravɨra ikiama, egha arazir kurar e a
gamiziba ikarvaghasa?”

16 Kamaghɨn, me Josep bagha akam amada. Akar kam kamakɨn, “En
afeziam tɨghar ovengamin dughiamɨn, an akar mamɨn emɨkeme.

17 An akar kam nɨ danɨngasa e mɨkeme, ‘Josep, nɨn aveghbuaba arazir
bar kuraba nɨ gamua, bar pazavɨra nɨ gami. Ezɨ kɨ nɨn azai, ga uaning, nɨ
men arazir kurar kaba, gɨn amadagh.’ Ezɨ e datɨrɨghɨn, en afeziamɨn Godɨn
ingangarir gumaziba, e nɨn azai, e uari, nɨ en arazir kurar ekiar kam, a gɨn
amadagh.” Ezɨ Josep akar kam baregha azia iti.

18 Egha gɨn Josepɨn aveghbuaba ghuava an gara egha uan guaba avigha
ghuaghira Josepɨn suemningɨn boroghɨn nguazim giregha, kamaghɨn a
mɨgei, “E pura nɨn ingangarir gumazir kɨnibar otifi.”

19Ezɨ Josep kamaghɨnmemɨgei, “Ia atiatingan markɨ. Kɨ Godɨn danganim
inighɨva, ia kotiam darɨghan kogham.

20 Bar guizbangɨra, ia na gasɨghasɨghasa akam mɨsoke. Ezɨ kɨ fo, God
ian amamangatɨzɨ, ia arazir kam gami. Guizbangɨra, God gumazamizir
avɨribar akurvaghasa ifonge, eghtɨme ikuvighan kogham. Ezɨ ia God amizir
ingangarir kam gɨfogha gɨfa.

21Kamaghɨn, ia atiatinganmarkɨ. Kɨ ia ko ian boribar ganam.” Josep akar
bar aghuir kamɨn uan aveghbuaba mɨkemegha men navibagh amima, me
navir amɨrizim ini.

Josep areme
22 Egha Josep Isipɨn kantrin uan afeziamɨn adarazi ko iti. Egha a 110plan

azenibar bar moghɨra nguazir kamɨn ike.
23 Egha Efraimɨn boriba ko an igiabar boribar gani. Ezɨ Makirɨn boriba

otivizɨ, me uaghan men akua Josep bagha ghuzɨma, a men suiragha me isa
uan apozim dafa. Makir, a Manasen borim.

24 Egha gɨn Josep kamaghɨn uan aveghbuabav gɨa ghaze, “Kɨran oveg-
hangɨn, kɨ aremegham. Eghtɨ God ian ganam, egh gɨn ian aku kantrin kam
ategh mangam. Ia fo, a fomɨra Abraham, Aisak ko Jekop nguazir mam me
danɨngasa akar dɨkɨrɨzir gavgavim gami. Egh a gɨn ia inigh nguazir kamra,
anmangam.”

25Ezɨ gɨn Josep kamaghɨn Israelɨn otaribav gɨa ghaze, “Ia kamaghɨn na ko
akamakɨrigh, dughiarGod ia bagh izamim, ia danganir kamɨnnan aghariba
inigh mangɨ.” Egha Josep uan aveghbuabagh amima, me guizbangɨra pɨn
akaghamɨkeme, me an akar kamɨn gɨnmangam.

26 Ezɨ Josep 110plan azenibar ikegha an areme. Ezɨ Isipian doktaba
marasinkoboreravɨribaranmɨkarzimgaghui, eghtɨanmɨkarzim ikuvighan
kogham. Ezɨ me an kuam isa boksiar mam gatɨ, egha Isipɨn kantrin itir
danganir mam gatɨ.

50:20: Jenesis 37:26-27; 45:5-7 50:25: UaMe Ini 13:19; Josua 24:32; Hibru 11:22

God Ua Uan Gumazamiziba Inigha, Isipɨn
Azenan Zui

O
UaMe Ini

Akar faragha zuim
Akɨnafarir kam bar faraghavɨra Israelia batozir bizir ekiamɨn gun mɨgei.

Bizir kam, akamakɨn. Me Isipɨnkantri ataki, karnguazirmepura ingangarir
gumaziba ko ingangarir amizir kɨnibar ikia kalabusɨn ingangarim gamizim.
Akɨnafarir kammɨgɨrɨgɨar akuar ekiar 3pla iti.
1. Sapta 1 ghua 18, akɨnafarir akuar faragha zuim, an Israelia Isipɨnkantri

ategha fɨriaghɨregha gumazamiziba puvatɨzir danganimɨn ghua Sainain
Mɨghsɨamɨn otozir darorim geghari.
2. Sapta 19 ghua 24, akɨnafarir akuar kam, God Israelia ko Akar Dɨkɨrɨzir

Gavgavim gamigha, an akar gavgaviba me ganɨga men sure gami, eghtɨ me
uan daroriba ko araziba deravɨra dar ganam.
3. Sapta 25 ghua 40, akɨnafarir akuar kamɨn aven, Israelia Godɨn Purir-

penimɨn ingari. Egha Godɨn ziam fer araziba ko akar igharaziba iti. Egha
uaghan ofa gamir gumazibar ingangarim damuaminmɨgɨrɨgɨaba an iti.
Faraghavɨra zuir gumazir ekiam Moses, an mɨgɨrɨgɨaba akɨnafarir kamɨn

aven iti. God uabɨ gumazir dapanimɨn ikɨ Isipia da ua Israelia iniasa a
ginaba.
Nguazir kamɨn itir gumazamizir avɨrim, God Israelia ganɨngizir 10plan

Akar Gavgavibagh fos. Akar Gavgavir kaba, sapta 20ɨn iti.
God uabɨ amizir biziba dar mɨgɨrɨgɨaba akɨnafarir kamɨn faraghavɨra iti.

God uabɨ Israelian apaniba da, ua me ini. God uabɨ me gamizɨ me ikɨzir
vamɨra ikia ziar ekiam iti, egha me an gumazamizibara ikiasa a me ginaba.
God uabɨ me geghuva gavgavim me ganɨdi. Eghtɨ me ingangarir ekiar God
ifongezibar amuam.

God ingangarim isaMoses ganɨngi
(Sapta 1--4)
Isipia pazavɨra Israelia gami

1 Jekopɨn otariba an gɨn Isipɨn kantrin ghu, me uan adarazi sara, men
ziabar kara:

2-4 Ruben, Simeon, Livai, Juda, Isakar, Sebulun, Benjamin, Dan, Naptali,
Gat ko Aser.

5 Josep men faraghavɨra ghugha Isipɨn iti. Gumazamizir kaba me Jekopɨn
otivizir ovavir boriba. Me barmen dɨbobonim 70ɨn ghu.

6Dughiar maba gɨvazɨma, Josep, ko an aveghbuaba bar, ko gumazamizir
dughiar mɨtaghniar kamɨn ikeziba, me bar ariaghire.

7 Ezɨ Israelɨn gumazamiziba borir avɨrim batima, men avɨrim bar
ekevegha bar avɨrasemegha gavgavigha Isipɨn kantri bar a gizɨfa.

8Azenir avɨribar gɨn, atrivir igiarmamIsipɨnkantrinatrivimɨnoto. Atrivir
kam Josep gɨfozir puvatɨ.

9 Egha a uan gumazamizibav gɨa ghaze, “Israelian gumazamiziba bar
avɨraseme, ezɨmen avɨrim ko gavgavim bar en avɨrim ko gavgavim gafira.

1:1: Jenesis 46:8-27 1:7: Aposel 7:17 1:8: Aposel 7:18

10 Eghtɨ mɨdorozim otoghtɨ, me ti en apaniba ko uari akuvagh e ko
mɨsoghɨva, en kantri ategh aregham. Kamaghɨn amizɨ, e tuavitam batogh
me damightɨ, me otɨv arogh avɨrasemeghan kogham.”

11 Kamaghɨn Isipian atrivim uan apengan ingarir gumaziba ko, me in-
gangarimɨn ganamin gumazir maba mɨsevegha, ingangarim me ganɨngi.
Men ingangarir kam, a kamakɨn, me puvɨra Israelia abɨn me damutɨ, me
bar osɨmtɨzir dafaba sara ingangarir ekiabar amuam. Me Israelia gamima
me nguibar ekiar pumuningɨn ingari, Pitomɨn nguibam ko Ramesesɨn
nguibamning, kar nguibar ekiar atrivimɨn daghebar arɨghamimning.*

12 Isipia bar pazavɨra Israelia gamima, me uaghan bar avɨrasemegha Isip
gizefi. Me kamaghɨnme gamua ghuavɨra itime puvɨra ingarava, boriba bata
ghuavɨra iti. Kamaghɨn amizɨ, Isipia men atiatia bar men aghua.

13 Isipiamegamima,mepuvɨra ingarava, osɨmtɨzir ekiabaateri, Isipia tong
men apangkuvir pu. Bar puvatɨ.

14Egha Isipia puvɨra me abɨra me gamima, me brighbar ingara dɨpenibar
ingarava uaghan azenibar obarir ingangaribagh ami. Ezɨ ikɨrɨmɨrim bar
men asɨghasɨki.

15 Ezɨ Isipɨn atrivim, Sifra ko Puan dia, aning Hibrun amizir otasava
amibar, akurvazir amizimning. Eghaanakar gavgavimaning ganɨga, ghaze,

16 “Gua Hibrun amizir otasava amibar akurvaghɨva gan, amizim otarim
bateghtɨ, guaamɨsueghtɨanaremegh. Aborir guivimbateghtɨ, guaaneteghtɨ
a ikɨ.”

17 Ezɨ amizir kamning Godɨn atiatiava Isipɨn atrivim aning mɨkemezɨ
moghɨn amir puvatɨ, egha otariba ataghɨrazimame iti.

18 Ezɨ Isipɨn atrivim aningɨn diagha aningɨn azara, “Gua tizim bagha
otariba ataghizɨmame iti?”

19Ezɨ amizimning kamaghɨnatrivimmɨgei, “Hibrun amiziba Isipian amiz-
ibar mɨn amir puvatɨ, me amizir gavgaviba. Me otɨsɨ, me bar zuamɨra
otegham, kamaghɨn amizɨ, ga tɨghar maghɨnmangɨtɨme otegh gɨvagham.”

20-21 Amizir kamning Godɨn atiati, kamaghɨn amizɨ God deragha aning
gamima aning uaghan uaning bagha boriba bati. Kamaghɨn Israelɨn gu-
mazamiziba bar otava arogha ghuavɨra ikia gavgafi.

22Ezɨ gɨnatrivimkamaghɨn Isipɨngumazamiziba barmemɨgei, “IaHibrun
otarir iririviba isɨ, Nailɨn Fanemɨn me akunigh. Egh guivir iririviba ateghtɨ,
me ikɨ.”

2
Moses iririvimra itima, me amɨsoghezɨ an aremezir puvatɨ

1Dughiar kamɨn Livain ovavir borir gumazir mam, a Livain ovavir borir
amizir mamɨn iti.

2Gɨn amizir kam navim asegha otarir mam bate. Egha an an garima, an
ganganim bar dera, kamaghɨn amizɨ a 3plan iakɨnibar amodi.

3 An amebam uam a mongan asaghava, akɨrar me ighurunibar mɨn
garir grazir aghuibar ingarizir mam inigha, koltan an toriba apɨri. Eghtɨ
dɨpam avenmangan kogham. Egha borim aven anetɨgha ghua Nailɨn Faner
mɨriamɨn grazibar tongɨn dɨpam gisɨn anetɨ.

4 Ezɨ borimɨn amezemebam mong saghuiamɨn tugha modogha an gari,
bizir tizitam a bativam.
1:10: Aposel 7:19 * 1:11: Pitom ko Ramesesɨn nguibar ekiamning, me aning ingarigha, atrivimɨn

dagher dɨpenir dafaba aningɨn aven ingari. Ezɨ Isipia dagheba otevir dughiamɨn araravim gamua
dagher avɨrim aning garɨsi. 1:17: UaMe Ini 1:21 1:22: Aposel 7:19 2:2: Aposel 7:20; Hibru
11:23

5Ezɨatrivimɨnguivimruasa fanemɨnuaghirima, an ingangarir amizibaan
gɨn ghua dɨpar mɨriamɨn arui. Ezɨ atrivimɨn guivim amuaviava akɨrar kam
grazibar tongɨn an apigha, a iniasa ingangarir amizir mam amada.

6 Egha atrivimɨn guivim akɨrar kamɨn asuam kuigha otarimɨn garima, an
araima, an an apangkufi. Egha kamaghɨnmɨgei, “KarHibrubar borirmam.”

7 Ezɨ an amezemebam izava an azai, “Kɨ mangɨva Hibrun amizitam
mɨkemeghtɨ, a nɨ bagh oteba a danɨngam?”

8Ezɨ atrivimɨn guivim kamaghɨnmɨgei, “Aria, nɨmɨgei moghɨn damu.” Ezɨ
guivim ghua borimɨn amebamra inigha ize.

9Ezɨ atrivimɨn guivim amizir kam kamaghɨn amɨgɨa ghaze, “Nɨ borir kam
inigh na bagh a damuoteba a danɨngtɨ, kɨnɨ givezam.” Ezɨ amizir kamborim
inigha a bagha a gamua oteba a ganɨdi.

10Gɨn borir kam ekevezɨma, an amebam a inigha atrivimɨn guivim bagha
ghu. Ezɨ atrivimɨn guivim, otarir kam, mati an otozir borimɨn mɨrara ua
bagha a gami. Egha a kamaghɨn uabɨmɨgei, “Kɨ dɨpamɨn a isava azenim gatɨ.
Kamaghɨn, kɨ ziam, Moses, a darɨgham.”*

Moses araMidian kantrin ghu
11 Ezɨ gɨn Moses aghuigha gumazim aragha gɨvagha, atrivimɨn dɨpenimɨn

azenan ghua Hibrubar ganasa zui, kar an akar gumazamiziba. A ghua
men garima, Isipia ingangarir osɨmtɨzibar amuasa puv me abɨri. A uaghan
garima, Isipianmav Hibrunmavmɨsosi, kar an akar gumazir mam.

12 Ezɨ Moses tintinibar garima, tav itir puvatɨzɨ, a Isipɨn gumazir kam
mɨsuegha an kuam gigimɨn aven amodo.

13Egha an amɨmzaraghanuamategha ghua garima, Hibrun gumazimning
uaningmɨsosi. Ezɨ amɨdorozim forezir gumazimmɨgei, “Nɨ tizim bagha uan
akar gumazimmɨsosi?”

14 Ezɨ gumazir kam a ikaragha ghaze, “Tina nɨ amɨsevezɨ nɨ en gumazir
dapanim ko jasɨn ikiava en gari? Nɨ Isipian gumazimmɨsoghezɨ an aremezɨ
moghɨn, nɨ namɨsueghtɨ kɨ aremeghasa, a?”
EzɨMoses kamaghɨn oregha atiatigha, kamaghɨn nɨghnɨsi, “Kɨ amizir bizir

kam, gumazamiziba a gɨfo.”
15Ezɨ Isipɨn atrivim gɨnMoses amizir bizir kam baregha, Moses mɨsueghtɨ

an aremeghasava ami. Ezɨ kamaghɨn Moses atrivimɨn ara ghua, Midianɨn
nguazimɨn oto. Eghamozir dɨparmamɨnmɨriamɨn aperaghav iti.

16 Midianɨn nguazimɨn, ofa gamir gumazir mam, an ziam Jetro. A 7pla
guiviba iti. Ezɨ dughiar kam, an guiviba izamozir pam tuigha uan afeziamɨn
sipsipba komemebar anɨngasa, itarir bar ekiam gingasava ami.

17 Ezɨ sipsipbar garir gumazir maba iza Jetron guiviba, me batosi. Ezɨ
Moses guivibar akuragha gumazir kaba munamadagha, dɨpam tuigha
Jetron sipsipba komemebagh anɨngi.

18Ezɨ me uamategha zuima men afeziammen azara, “Manmagh amizɨ ia
zuamɨra uamatenge?”

19 Ezɨ me kamaghɨn a mɨgei, “Isipɨn gumazir mam en akuragha sipsipbar
garir gumaziba munamada. Egha dɨpam tuigha en sipsipba ko memebagh
anɨngi.”

20 Ezɨ afeziam men azara, “Gumazir kam managh iti? Ia tizim bagha
anetegha ize? Ia mangɨva a mɨkemeghtɨ a izɨva, e ko damɨ.” Ezɨ me ghua
Moses inigha izi.

2:10: Aposel 7:21 * 2:10: Hibrun akamɨn, ziar kam, “Moses,” akar kamɨnmɨrara ghu, “A inigh pɨn
anang.” 2:11: Hibru 11:24 2:11: Aposel 7:23-28 2:15: Aposel 7:29; Hibru 11:27



UaMe Ini 2:21 95 UaMe Ini 3:10

21 Ezɨ Moses Jetro ko ikiasa ifonge. Ezɨ Jetro uan guivim Sipora, Mosesɨn
ikiasava a ganɨngi.

22 Ezɨ Sipora otarim batezɨ, Moses kamaghɨn mɨgei, “Kɨ nguibar
igharazimɨn gumazimɨn mɨn iza ia ko iti, kamaghɨn kɨ ziam Gersom a
gatɨ.”†

23 Dughiar ruarim gɨvazɨma, Isipɨn atrivim areme. Ezɨ Isipia Israelia
me gativagha men gari, me puvɨra ingara osɨmtɨzir kaba isavɨra ikiava,
akurvazimbagha pamtemɨn arai, “OGod, en akuragh.” EzɨmenararemGod
bagha ghuavanabo.

24 Ezɨ God men ararem baregha Abraham ko, Aisak ko, Jekop ko, amizir
Akar Dɨkɨrɨzir Gavgavim ginɨrɨ.

25 Kamaghɨn God, Israelɨn gumazamizibar garima men ikɨrɨmɨrim bar
ikufi, ezɨ amen apangkuvigha, men akurvaghasa nɨghnɨsi.

3
GodMosesɨn dia

1 Dughiar mamɨn Moses uan amerem Jetron sipsipba ko memebagh
eghuva, da inigha gumazamiziba puvatɨzir danganir mamɨn ghua, a ifagha
vongɨn ghua Horepɨn oto, kar God baghavɨra itir mɨghsɨam. Horepɨn
Mɨghsɨamɨn ziar igharazim, Sainai.

2 Ezɨ Ikiavɨra Itir Godɨn ensel temer otevir mamɨn aguabar tongɨn avir
mɨzariabar aven, puram a bato. Ezɨ Moses temer otevir kamɨn gari, avim
isia daforofozima, temem isir puvatɨ.

3Ezɨ Moses aguaghfagha ghaze, “Kar bizir igharazim! Tizim bagha temer
kam isir puvatɨ? Kɨ roghɨramangɨ an ganigham.”

4 Ikiavɨra Itir God, Mosesɨn gari a roghɨra izima, God tememɨn aguabar
tongɨn ikia an dia, “Moses! Moses!”
EzɨMoses a ikara, “Kɨ kati.”
5EzɨGod ghaze, “Nɨ roghɨra izanmarkɨ! Nguazir nɨ isɨn tughav tir kam, kar

anogoroghezir nguazim, anannguazimra. Kamaghɨnnɨuandagarir asuaba
suegh.”

6 Egha God ua kamaghɨn mɨgei, “Kɨ nɨn afeziamɨn God. Egha uaghan nɨn
inazir afeziaba, Abraham, Aisak ko Jekopɨn God.” Ezɨ Moses Godɨn akam
baregha, an ganan atiatigha uan guam avara.

7Ezɨ Ikiavɨra Itir God kamaghɨn amɨgei, “Kɨ guizbangɨra gari, nan gumaza-
miziba Isipɨn kantrin ikia, men ikɨrɨmɨrim bar ikufi. Egha kɨ me barazi, me
ingangarimɨn garir gumazir kurabar atiatia, nan akurvazim bagha arai. Ezɨ
kɨ barmen osɨmtɨzibagh foghamen apangkufi.

8 Egh kɨ Isipian dafarim da ua me inigh men akuraghasa izaghiri. Egh
Isipian nguazimɨnmen aku, nguazir ekiar aghuimɨnmangam, nguazir kam
a bar derazɨ, biziba an ikiava bar deraghavɨram aghui. Nguazir kam,
Kenania, Hitia, Amoria, Peresia, Hivia ko Jebusia, datɨrɨghɨn a gapiaghav iti.

9Ezɨnangumazamiziba, kɨmenararembaregha, Isipiapazavɨramegamir
arazibar ganigha gɨfa.

10Kamaghɨn amizɨ, kɨ nɨ amadi. Eghtɨ nɨ Isipian atrivim baghmangɨtɨ a nɨn
amamangatɨghtɨ, nɨ nan gumazamiziba inigh Isipɨn kantri ateghɨva azenan
izam.”
† 2:22: Hibrun akamɨn, ziar kam, “Gersom,” akar kamɨn mɨrara ghu, “nguibar igharazimɨn gu-
mazim.” 2:24: Jenesis 15:13-14 3:2: Aposel 7:30-34

11 Ezɨ Moses kamaghɨn God mɨgei, “Kɨ gavgaviba ko ziaba puvatɨzir gu-
mazim. Guizbangɨra, kɨ atrivim bagh mangɨva Israelia inigh Isip ategh
azenan izan iburaghburaki.”

12 Ezɨ God a ikara, “Kɨ nɨ ko ikiam. Nɨ gumazamiziba inigh Isipɨn azenan
izɨva mɨghsɨar kamɨn nan ziam fam. Bizir kam nɨ damightɨ nɨ fogham, kɨ nɨ
amada.”

13EzɨMoseskamaghɨna ikaraghaghaze, “Kɨ Israeliabaghmangɨmemɨkɨm
suam, ‘Ian ovavibar God ia bagha na amada,’ eghtɨ me nan azaragham, ‘An
ziam tina?’ Eghtɨ kɨmanmaghɨnmemɨkɨmam?”

14 Ezɨ God Moses mɨgɨa ghaze, “Kɨrara, Kɨ Uabɨ Kɨ Kamaghɨra Iti. Nɨ
kamaghɨn me mɨkɨm, ‘Kɨrara Kɨ Uabɨ, kar Godɨn ziam, egha a ia bagha na
amada.’ ”

15 Egha God ua kamaghɨn Moses mɨgei, “Nɨ kamaghɨn Israelian gumaza-
mizibav kɨm, ‘Ikiavɨra Itir God, a ian inazir afeziabar God, an Abraham ko
Aisak ko Jekopɨn God, a na amadazɨ, kɨ ia bagha izi.’ Ziar kam, Ikiavɨra Itir
God, a zurazurara nan ziam, ezɨ gɨn otivamin boriba ziar kamra na dɨpon.*

16 Nɨ mangɨva Israelɨn gumazir dapaniba akuvagh me mɨkɨm suam,
‘Ikiavɨra Itir God, a ian ovaviba, Abraham, Aisak ko Jekopɨn God, a na
batogha, kamaghɨnmɨgei: Kɨ ian garima, Isipia pazavɨra ia gami.

17Kɨ ia inigh Isipɨn kantrin azenanmangasamɨkemegha gɨfa, kantrin kam
me pazavɨra ia gami. Egh kɨ ia inigh nguazir aghuimɨn mangam. Nguazir
kam a bar derazɨ, biziba an ikiava bar deraghavɨram aghui. Nguazir kam,
Kenania, Hitia, Amoria, Peresia, Hivia ko Jebusia datɨrɨghɨn a gapiagha iti.’

18 “Eghtɨ Israelɨn gumazir dapaniba nɨ baraghtɨ, nɨ me inigh Isipɨn atrivim
bagh mangɨva kamaghɨn a mɨkɨm, ‘Ikiavɨra Itir God, a Hibruian God, a iza
e bato. Nɨ datɨrɨghɨn en amamangatɨghtɨ, e 3plan aruebar mangɨ gumaza-
miziba puvatɨzir danganimɨnmangɨghɨva, Ikiavɨra Itir God, en God, e an ofa
damuam.’

19 “Kɨ kamaghɨn fo, Isipɨn atrivim ian amamangatɨghan kogh mangɨ, a
gantɨ nan gavgavim an gavgavim gafiragham. Eghtɨ a dughiar kamɨn ian
amamangatɨghtɨ, ia mangam.

20 Kɨ uan gavgavimɨn Isipia gasɨghasɨgh, mirakelɨn igharagha garir
avɨribar amuam. Bizir kabar gɨn, a ia ateghtɨ, ia mangam.

21 “Kɨ Isipia damutɨ me ia gifuegham, eghtɨ ia mangamin dughiamɨn, ia
dafarir kɨnibar mangan kogham.

22 Israelian amiziba bar vaghvagh mangɨ, uarir boroghɨra itir Isipian
amizibar dɨpenibar mangɨ, egh uaghan pura amizir uan adarazir dɨpenibar
aven akuiba, korotiaba ko gol ko silvan kurkaziba bagh men azangsɨgh.
Eghtɨ gɨn Israelia bizir kabaruanotaribakoguivibar kurkiam. Tuavir kamɨn
ia Isipian bizir aghuiba pura da inighmangam.”

3:13: Ua Me Ini 6:2-3 3:14: Akar Mogomem 1:4; 1:8 * 3:15: Hibrun akamɨn, me, Godɨn ziar
a Moses mɨkemezim, kamaghɨn an osiri, “Yhwh.” Fofozir gumaziba deragha ziar kam dɨborir arazim
gɨfozir puvatɨ, egha gumazir avɨrirmaba ghaze, e kamaghɨn a dɨponam, “Yave.” Hibrun akamɨn aven,
akar kammong anmɨrara ghu, “Kɨ uabɨ kɨ kamaghɨra ikiavɨra iti,” o “Kɨ zurara kamaghɨra ikiam.” (Nɨ
ves 14ɨn gan.) Hibruia Godɨn ziar kam, gumazamiziba a dɨponanme bar anogoroke. Me akɨnafarimɨn
an osiri, egha dughiarme a dɨponamim,me ghaze, “Ekiam.” Ezɨ Tok Pisin Buk Baibelɨn aven, e ghaze,
“Ekiam,” o Bikpela. Ezɨ Aruamɨn Akamɨn aven, e ziar kam “Yave,” an mɨngarimɨn gɨn ghua, egha
“Ikiavɨra Itir God,” dɨbori. Egha vezɨn manam ziar kam “Yhwh,” an iti, e kamaghɨn an osiri, “Ikiavɨra
Itir God.” Kamakɨn, Ikiavɨra Itir God, a Godɨn ziam. 3:21: UaMe Ini 12:35-36

4
Godmirakelbar amuamin gavgavimMoses ganɨngi

1 Ezɨ Moses God ikaragha ghaze, “Israelian gumazir dapaniba nɨghnɨzir
gavgavim nan ikian kogh, bizir kɨmemɨgeiba baraghan kogh, egh suam, ‘Nɨ
na batozir puvatɨ,’ eghtɨ kɨmanmaghɨn damuam?”

2Ezɨ Ikiavɨra Itir God amɨgɨa ghaze, “Nɨ tizim uan dafarimɨn an suiraghav
iti?”
EzɨMoses ghaze, “Aghorir asadivim.”
3 Ezɨ Ikiavɨra Itir God ghaze, “Nɨ nguazimɨn anekunigh.” Ezɨ Moses

anekunizɨma, a kuruzimɨnmɨn otozɨ, Moses an degiaghirɨ.
4Ezɨ Ikiavɨra Itir God ghaze, “Nɨuandafarimamadaghan ipemɨn suiragh.”

Ezɨ Moses uan dafarim amadagha an ipemɨn suirazɨma, a uam aghorir
asadivimɨn oto.

5 Ezɨ Ikiavɨra Itir God ghaze, “Nɨ kamaghɨn damightɨ Israelia nɨghnɨzir
gavgavim ikɨ kamaghɨn fogham, Ikiavɨra Itir God, a men ovavibar God, an
Abraham ko Aisak ko Jekopɨn God, a nɨ bato.”

6Egha Ikiavɨra Itir God ua kamaghɨn amɨgei, “Nɨ uan dafarim uan evarim
gisɨn korotiamɨn aven amadagh.” Ezɨ Moses uan dafarim uan evarim gisɨn
korotiamɨn aven amadaghava uam anesi, ezɨ arɨmariam lepa an dafarim
bato, egha a ghuariamɨnmɨn ghurghuri.

7 Ezɨ Ikiavɨra Itir God kamaghɨn a mɨgei, “Nɨ uan dafarim ua uan evarim
gisɨn korotiamɨn aven anemadagh.” Ezɨ Moses God mɨkemezɨ moghɨn ami,
egha a ua uan dafarim asizɨ, an dafarim ua deragha an mɨkarzimɨn mɨrara
gari.

8 Ezɨ Ikiavɨra Itir God kamaghɨn a mɨgei, “Me nɨghnɨzir gavgavim nɨn
ikian kogh, eghmirakelɨnnɨ faraghava amizimɨn ganigh nɨghnɨzir gavgavim
an ikian koghtɨ, mirakelɨn kamnang me damightɨ, me nɨghnɨzir gavgavim
ikiam.

9Eghmemirakelɨnarazirkamningɨnganigh, eghnɨghnɨzir gavgavim ikian
kogh, eghnɨnakambaraghankoghtɨ, nɨNailɨnFanemɨnmangɨdɨpatam tuigh
nguazim gingegh. Eghtɨ dɨpar nɨ nguazim gingezim, ghuzimɨn otogham.”

10Ezɨ Moses Ikiavɨra Itir God mɨgɨa ghaze, “Markɨ, Ekiam. Nɨ na amangan
markɨ. Kɨ fomɨra iza datɨrɨghɨn deragha bizibav geir puvatɨ. Ezɨ nɨ datɨrɨghɨn
na mɨgeima, kɨ bizibav geir gumazimɨn mɨn otozir puvatɨ. Kɨ asoghosogha
bizibavgɨa, eghauaghannɨmɨrabizibavgei. Eghakɨmɨkɨmaminnɨghnɨzitam
zuamɨra a ginɨrɨghan kogham.”

11Ezɨ Ikiavɨra ItirGodamɨgɨaghaze, “Tinagumazimɨnakamɨn ingari? Tina
a gamima, an kuariba a bangani, o a mɨgeir puvatɨ? Tina a gamima, a gari,
o an damaziba an okafi? Kar kɨrara, kɨ Ikiavɨra Itir God, kɨ bizir kabagh ami
da otifi.

12Ezɨ nɨmangɨ. Kɨ nɨn akuraghtɨ, nɨmɨkɨmam. Kɨ nɨmɨkɨmtɨ, nɨmɨkɨmam.”
13 Ezɨ Moses ghaze, “Ekiam, ga uaning, markɨ. Nɨ ti gumazir igharazitam

amadagh.”
14 Ezɨ Ikiavɨra Itir God atara Moses bagha navim an isi, egha kamaghɨn

mɨgɨaghaze, “NɨmanmaghɨnuanavebamArongɨnɨghnɨsi? ALivainadarazir
gumazim. Kɨ fo, a deraghvɨra bizibav gei. Ezɨ a datɨrɨghɨn nɨ bagha izi. A nɨn
ganigh, an navim deragham.

15 Eghtɨ gɨn nɨ a geghanɨva a mɨkɨmamin bizibar a mɨkɨm. Kɨ guan
akuraghtɨ, gua mɨkɨmam. Egh bizir manaba, kɨ gua mɨkɨmtɨ, gua fofozim
inigh dar amuam.

16Anɨn bizibav kɨmamin gumazim, egh a nɨ bagh gumazamizibav kɨmam.
Eghannɨghnɨzimɨnanɨnakatorimɨnmɨn ikiam. Eghaandamazimɨn, nɨmati
an godɨnmɨn ikiam.

17Egh nɨ uan dafarimɨn aghorir asadivir kamɨn suiragh mangɨ. Egh nɨ gɨn
aghorir asadivir kamɨnmirakelbar amuam.”

Moses uamategha Isipɨn ghu
18 Ezɨ Moses uamategha uan amerem Jetro bagha ghugha a mɨgɨa ghaze,

“Ga uaning, nɨ na teghtɨ kɨ uamategh Isipɨn mangɨgh uan adarazir ganika,
me ti ikiavɨra ikiama?”
Ezɨ, Jetro an amamangatɨgha a mɨgɨa ghaze, “Aria, nɨ navir averiar

amɨrizim saramangɨ.”
19EzɨMoses Midianra ikiavɨra itima, Ikiavɨra Itir God amɨgɨa ghaze, “Isip-

ian gumazir nɨ mɨsoghasava amiba, me ariaghire. Kamaghɨn, nɨ uamategh
Isipɨnmangɨ.”

20 Ezɨ Moses uan amuim ko otarir pumuning donki dafagha, asadivir
aghorir God iniasa amɨkemezir kam, uan dafarimɨn an suiragha, dɨkavigha
Isipɨn zui.

21 Egha Ikiavɨra Itir God ua Moses kamaghɨn a mɨgei, “Nɨ uamategh
Isipɨn mangɨghɨva, atrivimɨn damazimɨn mirakelbar amu. Kɨ mirakelbar
amuamin gavgavim nɨ ganɨngi. Egh kɨ atrivimɨn navim damightɨ a gavgav-
igham, eghtɨ a Israelian amamangatɨghtɨ, memangɨghan kogham.

22 Eghtɨ nɨ kamaghɨn atrivim mɨkɨm suam, ‘Ikiavɨra Itir God kamaghɨn nɨ
mɨgei, “Israel nan otarir ivariam.

23 Ezɨ kɨ nɨ mɨgei, Nɨ nan otarim ateghtɨ a mangɨva nan ofa damuam. Egh
nɨ an anogoreghtɨ, a mangɨghan koghtɨ, kamaghɨn, kɨ nɨn otarir ivariam
mɨsueghtɨ an aremegham.” ’ ”

24 Ezɨ Moses uan amuiroghboriba ko Isipɨn zuima, amɨnim pɨrima me
tuavir arɨzimɨn avughsazir danganir mamɨn iti. Ezɨ Ikiavɨra Itir God Moses
batogha amɨsueghtɨ an aremeghasava ami.*

25 Ezɨ Mosesɨn amuim Sipora dagɨar ghumtɨzir mam inigha uan otarimɨn
mɨkarzir mogomemɨn inim atugha, Mosesɨn dagarimning gatɨgha, kam-
aghɨnamɨgei, “Ghuzir kambangɨn, nɨdatɨrɨghɨnnako ga poroghamimning.”

26 Dughiar kam Sipora mɨkarzir mogomemɨn inim aghorir arazim
gɨnɨghnɨgha egha ghaze, “Ghuzir kam bangɨn, ga poroghamimningɨn oto.”
Ezɨ Ikiavɨra Itir God kamaghɨn ganighaMoses ataghizɨ a ikia egha, aremezir
puvatɨ.†

27 Ezɨ Ikiavɨra Itir God Aron mɨgɨa ghaze, “Nɨ gumazamiziba puvatɨzir
danganimɨn mangɨva Moses batogh.” Ezɨ Aron dɨkavigha ghua Godɨn
mɨghsɨamɨn otogha, Moses batogha an tore.

28EzɨMosesbarAronkamaghɨnagegharaghaze,Godakabanaganɨngigha
egha Isipɨnmangɨva dar gunmɨkɨmasa na amada. Egha Godmirakelba nan
akagha ghaze, kɨmangɨ Isipɨn dar amuam.

29 Egha gɨn Moses ko Aron Isipɨn otogha Israelian gumazir dapaniba bar
me akufa.

30EzɨAron Ikiavɨra Itir GodMosesmɨkemezir biziba bar dar gunmemɨgɨa,
egha uaghanmirakelba gumazamizibar damazimɨn dagh ami.

31Ezɨ me nɨghnɨzir gavgavim iti. Me kamaghɨn oraki, Ikiavɨra Itir God me
bagha iza men garima, Isipia pazavɨra me gamima, a me bagha nɨghnɨgha
4:23: UaMe Ini 12:29 * 4:24: Moses uan otarimɨnmɨkarzir mogomemɨn inim atuzir puvatɨ. Bizir

kam bangɨn God a mɨsueghtɨ an aremeghasa. † 4:26: Mosesɨn amuim Sipora, an danganim inigha
otarimɨn nir mogomem atu. Kamaghɨn God anetaghizɨ a iti.

men apangkufi. Kamaghɨn,me teviba apɨrigha, dapaniba avigha nguazimɨn
gara an ziam fe.

God ua Isipia da Israelia ini
5

(Sapta 5:1--15:21)
Moses ko Aron Isipɨn atrivimɨn ganasa zui

1 Egha Moses ko Aron Isipɨn atrivim bagha ghugha kamaghɨn a mɨgei,
“Ikiavɨra Itir God, a Israelian God ghaze, ‘Nɨ nan gumazamiziba ateghtɨ me
mangɨ, egh isatamgumazamizibapuvatɨzir danganimɨnadamuvanan ziam
fam.’ ”

2 Ezɨ atrivim ghaze, “Ikiavɨra Itir God, a tina? Kɨ tizim bagh a baregh
Israelia ateghtɨ me mangam? Kɨ Ikiavɨra Itir God gɨfozir puvatɨ, kamaghɨn
kɨ Israelia ateghtɨmemangɨghan kogham.”

3EzɨMoses koAronghaze, “HibruianGod, a izava ebato. Kamaghɨn, e uari
nɨ en amamangatɨghtɨ, e aruer 3plan gumazamiziba puvatɨzir danganimɨn
mangɨ, Ikiavɨra Itir God, e uan Godɨn ofa damuam. E kamaghɨn damighan
koghtɨ, an arɨmariar kuram o mɨdorozir ekiamɨn e damigh e mɨsueghtɨ e
arɨghiregham.”

4 Ezɨ atrivim Moses ko Aron mɨgɨa ghaze, “Gua manmagh nɨghnigha
gumazamiziba men ingangarimɨn men anogorosi? Gua uan ingangarim
bagh uamateghmangɨ.

5Gua gan, Isipɨn aven Israelia bar avɨraseme, ezɨ gua ingangarim damuan
men anogorosi.”

6-7 Egha dughiar kamra, Isipian gumazir kurar ingangaribar gariba ko,
Israelian gumazirmen apengan ingariba, atrivimmemɨgei, “Ia amimoghɨn
grazir mɨdiarir brighbar ingariba isɨ Israelian danɨngan markɨ. Me uari
mangɨ graziba iniam.*

8 Ia me mɨkɨmtɨ, me brighbar ingartɨ, dar dɨbobonim faragha iti moghɨra
kamaghɨra ikɨ. Dɨbobonir kam isɨvagh magɨran markɨ. Bar markɨ. Me
amɨragha egha ghaze, e ateghtɨ e gumazamiziba puvatɨzir danganimɨn
mangɨgh uan Godɨn ofa damuam.

9 Ia ingangarir avɨriba me danɨng, egh me damutɨ, me bar puvɨram ingar,
egh ifavarir mɨgɨrɨgɨar kaba baraghamin dughiaba puvatɨgham.”

10Ezɨ Isipian ingangarimɨn garir gumazir kuraba ko men apengan itir in-
gangarimɨn garir gumaziba azenan ghua kamaghɨn Israelia mɨgei, “Atrivim
ghaze, ‘E ua graziba ia danɨngan kogham.

11 Ia uan gavgavibar tintinibar mangɨ graziba iniva, brighɨn avɨribar
ingartɨ dar dɨbobonim faragha ikezɨmoghɨra ikɨ.’ ”

12 Kamaghɨn Israelian gumazamiziba graziba buriasa tintinibar ghua,
Isipɨn nguibamɨn danganibar grazir otevir muziariba buri.

13 Ezɨ ingangarimɨn garir gumazir kuraba men avɨgha ghaze, “E faragha
graziba ia ganɨngizɨ ia brighbar ingarizɨ moghɨra, datɨrɨghɨn dughiaba bar
kamaghɨra ingar.”

14 Isipian ingangarimɨn garir gumazir kuraba faragha Israelian gumazir
maba, men apengan ingangarimɨn garir gumaziba me amɨsefe. Egha

* 5:6-7: Israelia kantri Isipɨn ikia brighbar ingarir arazim kamaghɨn ghu. Me grazir mɨdiarir otevir
muziariba inigh, dɨpam itir beghneazim sara da veregh, brighbar mɨn da aghoregh, da isɨ aruem o
avim datɨghtɨ damɨsigh gavgavigham.

datɨrɨghɨn me me bagha ghua, puv me mɨsogha me mɨgɨa ghaze, “Man-
maghsuavɨra ia datɨrɨghɨn ingarizir brighɨn dɨbobonim, ia faragha ingarizɨ
dɨbobonimɨnmɨn otozir puvatɨ?”

15 Ezɨ Israelian ingangaribar garir gumaziba ghua uari bagha atrivim
mɨgɨa ghaze, “Nɨmanmaghsua kamaghɨn enɨn ingangarir gumaziba e gami?

16 Me graziba e ganɨngizir puvatɨgha, brighbar ingarasa puram e mɨgei.
Egha datɨrɨghɨn e mɨsosi. Kar en osɨmtɨzim puvatɨ. Ia Isipia, kar ian
osɨmtɨzimra.”

17 Ezɨ atrivim kamaghɨn me mɨgei, “Ia puram amɨragha ingangarimɨn
aghua! Egha ghaze, ‘Nɨ en amamangatɨghtɨ, e mangɨ Ikiavɨra Itir God bagh
ofa damuam.’

18 Ia datɨrɨghɨra uamateghuan ingangarimdamusɨmangɨ! Me grazitaba ia
danighan kogham. Eghtɨ ia brighɨn dɨbobonir me ia mɨkemezir kam, ia dar
ingarightɨ da otifigh.”

19Ezɨ Israelian ingangarimɨn garir gumazir me mɨseveziba orazi, atrivim
brighɨn dɨbobonim otevegh izighiran an anogoroke. Ezɨ me fo, datɨrɨghɨn
osɨmtɨzir dafamme bato.

20 Egha me atrivimɨn danganim ategha ghua Moses ko Aron bato. Aning
memɨzua iti.

21 Egha ingangarimɨn garir gumaziba kamaghɨn aning mɨgei, “Gua
e gamizɨ datɨrɨghɨn e mati atrivim ko an gumazir dapanibar atinimɨn
mughuriam atɨ. Egha me e mɨsoghtɨ e ovengamin tuavim akɨrigha gɨfa.
Kamaghɨn amizɨ, Ikiavɨra Itir God guan arazir kamɨn ganigha gɨfa, egh guan
arazir kamɨn ivezir kuram gua danɨngam.”

Mosesɨn navim bar osemezɨ a God komɨgei
22Ezɨ Moses uam Ikiavɨra Itir God bagha ghua kamaghɨn a mɨgei, “Ekiam,

nɨ manmaghsua uan gumazamiziba arazir kurar kamɨn me gami? Egha nɨ
tizim baghavɨra na amadazɨma, kɨ kagh ize?

23 Kɨ nɨn akaba inigha ghua atrivim mɨkemezir dughiamɨn ikegha iza
datɨrɨghɨn, atrivimarazir kurabarme gami. Ezɨnɨmenakurvaghasa bizitam
gamizir puvatɨ.”

6
1 Ezɨ Ikiavɨra Itir God Moses mɨgei, “Nɨ datɨrɨghɨn mangɨ bizir kɨ atrivim

damuamimɨn ganam. Kɨ uan gavgavimɨn a damightɨ, a nan gumazamiziba
ateghtɨmemangam. Guizbangɨra, kɨ uan gavgavimɨn pamten ingar, pamten
amɨkɨmtɨ a uan kantrin me batueghtɨ, memangam.”

God uaMosesmɨgei
2Egha God kamaghɨnMoses mɨgɨa ghaze, “Kɨ uabɨ kɨ Ikiavɨra Itir God.
3 Azenir bar faragha ghua gɨvazibar, kɨ Abraham ko Aisak ko Jekop, me

batifi. Ezɨ me fo, kɨ Gavgaviba Bar Itir God. Egha kɨ uan ziam Ikiavɨra Itir
God, an gunmemɨkemezir puvatɨ. Me ziar kam gɨfozir puvatɨ.

4Egha kɨ uaghan uan Akar Dɨkɨrɨzir Gavgavimme ko anekɨrigha ghaze, kɨ
Kenanian nguazim me danɨngam. Nguazir me itir kam, kar men nguazim
puvatɨ.

5 Isipia datɨrɨghɨn Israelia gamizɨ, me ingangarir gumazir kɨnibar ikia,
tuava ararer dafam gami. Ezɨ kɨ men ararem baregha, uan Akar Dɨkɨrɨzir
Gavgavim ginɨrɨ.
6:2: Jenesis 17:1; 28:3; 35:11; UaMe Ini 3:13-15

6“Nɨnanakamisɨ Israeliamedanɨng, ‘Kɨuabɨ, kɨ Ikiavɨra ItirGod. Kɨ Isipian
dafarim da ia iniva osɨmtɨzir me ia garɨziba da ia inigh, egh ia damightɨ
ia fɨrighɨregham. Egh kɨ uan gavgavimɨn ivezir kuram me danɨng, egh ian
akuragh ua ia iniam.

7 Egh kɨ ia damightɨ ia nan gumazamizibar ikɨtɨ, kɨ ian Godɨn mɨn ikiam.
Egh kɨ gɨn ia damightɨ ia Isipian ingangarir arazimɨn fɨrighɨregh, dughiar
kamɨn ia fogh suam, kɨ Ikiavɨra Itir God, ian God.

8 Kɨ ia inigh mangɨ nguazir kamɨn otogham, nguazir kam, kɨ faragha
Abraham, Aisak ko Jekop, me ko akam akɨrizir nguazim. Kɨ ia danightɨ, a
ian nguazimɨnmɨn ikiam. Kɨ Ikiavɨra Itir God, kɨmɨkemegha gɨfa.’ ”

9EzɨMoses akar kamɨn Israeliamɨkeme. Ezɨmen ingangarirmɨzazimmen
nɨghnɨziba abɨni. Kamaghɨn amizɨma, meMosesɨn akam barazir puvatɨ.

10-11 Ezɨ gɨn Ikiavɨra Itir God kamaghɨn Moses mɨgei, “Nɨ mangɨ Isipɨn
atrivimmɨkemeghtɨ, a Israelia ateghtɨme an kantri ateghmangɨ.”

12 Ezɨ Moses kamaghɨn an akam ikaragha ghaze, “Israelia nan akam
barazir puvatɨ. Ezɨ atrivim manmaghɨn na baragham? Na mɨzem na
basemezɨ, kɨ deragha bizibav geir puvatɨ. Egh kɨmanmaghɨn deragh atrivim
mɨkɨmam?”

13 Ezɨ Ikiavɨra Itir God, Moses ko Aron Israelia inigh Isipɨn azenan man-
gasa, akar gavgavimaning ganigha aning amadazɨ, aning Israeliamɨkɨmegh
Isipɨn atrivimmɨkɨmasa zui.

Moses ko Aronɨn ikɨzimɨn ziaba
14 Ezɨ Ruben a Jekopɨn otarir ivariam, an otarir 4pla bate, Hanok, Palu,

Hesron, ko Karmi. 4plan otarir kaba, me vaghvagha uan ikɨzibar inazir
afeziabar otifi. Ezɨmen ikɨziba vaghvaghamen ziaba ini.

15Ezɨ Simeon otarir 6pla iti, Jemuel, Jamin, Ohat, Jakin, Sohar, ko Saul, kar
Kenanian amizimɨn otariba. Otarir kaba, me vaghvagha uan ikɨzibar inazir
afeziabar otifi. Ezɨmen ikɨziba vaghvaghamen ziaba ini.

16 Ezɨ Livai otarir 3pla iti, Gerson, Kohat, ko Merari. Otarir kaba, me
vaghvagha uan ikɨzibar inazir afeziabar otifi. Ezɨ men ikɨziba vaghvagha
men ziaba ini. Ezɨ Livai azenir 137plan ikegha areme.

17EzɨGerson otarir pumuning iti, Lipni, ko Simei. Ezɨ gɨnaning vaghvagha
uan ikɨzimningɨn dapanimningɨn oto.

18 Ezɨ Kohat otarir 4pla iti, Amram, Ishar, Hebron, ko Usiel. Egha Kohat
azenir 133plan ikegha areme.

19 Ezɨ Merari otarir pumuning iti, Mali ko Musi. Gumazir kaba bar, men
ovavir boriba sara, me Livain anabamɨn aven itir adarasi.

20EzɨAmramuanafeziamɨnbuaramizim Jokebetɨn itima, an abaghaAron
koMoses bate. Ezɨ Amram azenir 137plan ikegha areme.

21Ezɨ Ishar otarir 3pla iti, Kora, Nefek, ko Sikri.
22Ezɨ Usiel otarir 3pla iti, Misael, Elsafan, ko Sitri.
23EzɨAronEliseban iti, anAminadapɨnguivim, eghaNasonɨnbuaramizim.

Egha an a bagha Nadap, Abihu, Eleasar, ko Itamar bate.
24 Ezɨ Kora otarir 3pla iti, Asir, Elkana, ko Abiasap. Me Koran ikɨzimɨn

inaziba.
25 Ezɨ Eleasar, Aronɨn otarim, a Putielɨn guivimɨn itima, an a bagha

Finias bate. Gumazir kaba bar, me Livain anabamɨn ikɨzibar dapaniba, me
vaghvagha uan ikɨzibar amodoghɨn, memen ziaba osiri.

6:16: Dɨboboniba 3:17-20; 26:57-58; 1 Eghaghaniba 6:16-19

26EzɨAronkoMoses aningra, Ikiavɨra ItirGodkamaghɨnaningmɨgei, “Gua
Israelian anababa bar, dar ikɨziba vaghvagh me inigh, egh Isipɨn azenan
mangɨ.”

27 Ezɨ gumazir kamningra, Moses ko Aron, aning Israelian amaman-
gatɨghtɨme fɨrighɨreghasa Isipɨn atrivimmɨkeme.

Ikiavɨra Itir God, akam isaMoses ko Aron ganɨdi
28EzɨMoses Isipɨn kantrin itima, Ikiavɨra Itir God kamaghɨn amɨgei,
29 “Kɨ Ikiavɨra Itir God. Ezɨ, akar kɨnɨmɨgeiba, nɨ bar dar gun Isipɨn atrivim

mɨkɨm.”
30 Ezɨ Moses a ikara, “Nɨ fo, nan mɨzem na basemezɨ, kɨ deragha bizibav

geir puvatɨ. Kamaghɨn atrivimmanmaghɨn na baragham?”

7
1Ezɨ Ikiavɨra Itir GodMosesmɨgei, “Kɨnɨdamightɨ, nɨ atrivimɨndamazimɨn

Godɨn mɨn otogham. Eghtɨ nɨn avebam Aron Godɨn akam inigha izir gu-
mazimɨnmɨn otoghɨva, nɨn akaba isɨ dar gun atrivimmɨkɨmam.

2 Eghtɨ akar gavgavir kɨ nɨ mɨgeiba, nɨ bar dar gun Aron mɨkemegh. Eghtɨ
a kamaghɨn atrivimmɨkɨm suam, a Israelia ateghtɨ, me an kantri ategham.

3Eghtɨ kɨ atrivimɨnnavimdamightɨ, a gavgavigham. Guizbangɨra, kɨ Isipɨn
kantrin mirakelba ko dɨgavir kuram gamir arazarazir avɨribar amutɨ da
otivam,

4 eghtɨ atrivim dar gan, egh nɨn akam baraghan kogham. Egh kɨ uan
gavgavimɨn Isipia ivezir bar kuram me danɨngam. Egh nan gumazamiziba
Israelia, men anababa bar, kɨme inigh Isipɨn kantrin azenanmangam.

5 Kɨ uan gavgavimɨn Isipia ivezir kuram me danigh, egh Israelia inigh
Isipɨn kantrin azenan mangam, eghtɨ dughiar kamɨn Isipia fogh suam, kɨ
Ikiavɨra Itir God.”

6 Egha Moses ko Aron, Ikiavɨra Itir God akar gavgavim aning mɨkemezɨ
moghɨram ami.

7Dughiar aning atrivim ko mɨkemezir kam, Moses 80plan azeniba iti, ezɨ
Aron 83plan azeniba iti.

Aronɨn asadivir aghorim
8-9 Ikiavɨra ItirGodkamaghMoses koAronmɨgei, “Atrivimkamaghɨnguan

azaragham, gua dɨgavir kuramgamir arazitabar amu, eghtɨnɨAron kamagh
amɨkɨmsuam, ‘Nɨuanasadiviraghorimisɨatrivimɨndamazimɨnanekunigh.’
Egh a kamaghɨn damightɨ, asadivir aghorim kuruzimɨn otogham.”

10 Egha Moses ko Aron atrivimɨn bighan ghua, Ikiavɨra Itir Godɨn akar
gavgavim mɨkemezɨ moghɨram ami. Egha Aron uan asadivir aghorim
atrivimko an ingangarir gumazibar damazimɨnanekunizɨ, a kuruzimɨnoto.

11 Ezɨ atrivim uan fofozir gumaziba ko imezibagh amir gumazibar diazɨ
me ize. Isipian imezibagh amir gumazir kaba, uan mogomer akavsiaba
inigha uaghan kamaghɨra dagh ami.

12Eghame vaghvagha uan asadivir aghoriba akurima, da kuruzibar otifi.
Ezɨ Aronɨn asadivir aghorim izamenaba tuvareme.

13 Ezɨ atrivim bizir kamɨn ganigha an navim gavgafi. Ikiavɨra Itir God
mɨkemezɨmoghɨn, atrivimMoses ko Aron baraghizir puvatɨ.

Arazir kuraba Isipia batifi
Faragha zuir arazir kuram, dɨpaba ghuzimɨn otifi

14 Ezɨ Ikiavɨra Itir God Moses mɨgei, “Atrivimɨn navim bar gavgavizɨ, a
gumazamiziba ateghtɨmemangan aghua.

15AgurummɨzaragharaNailɨnFanemɨnmangɨtɨ, nɨmangɨabatogh. Nɨuan
asadivir aghorir kuruzimɨn otozim, uan dafarimɨn an suiragh mangɨ dɨpar
mɨriamɨn amɨzuam.

16 Egh nɨ kamaghɨn atrivim mɨkɨm, ‘Ikiavɨra Itir God, Hibruian God, nɨ
mɨkɨmasanaamadaghaghaze, “Nɨnangumazamizibaramamangatɨghtɨ,me
nan ziam fɨsɨ, gumazamiziba puvatɨzir danganimɨn mangɨ.” Ezɨ nɨ an akam
baraghizir puvatɨgha iza datɨrɨkɨn.

17Ezɨ Ikiavɨra Itir God datɨrɨghɨn kamaghɨnmɨgei, “Nɨ bizir kɨ damuamibar
ganigh fogh suam, kɨrara Ikiavɨra Itir God.” Nɨ gan, kɨ uan dafarimɨn
suirazir asadivir aghorir kamɨn dɨpammɨsueghtɨ, dɨpaba bar ragh ghuzimɨn
otogham.

18Eghtɨ osiriba bar arɨmɨghireghtɨ, NailɨnFanemkurighmɨghuaghtɨ, Isipia
an dɨpamra aman iburagham.’ ”

19 Egha Ikiavɨra Itir God Moses uam a mɨgei, “Nɨ Aron mɨkemeghtɨ, a
uan asadivir aghorim isɨ, uan agharim amadagh Isipɨn dɨpabar akaghkagh,
faneba, daghuriba, ko dɨpar akareba, mozir dɨpaba dagh isɨn akakaghtɨ,
dɨpaba bar ghuzimram otogham. Egh Isipɨn nguazim bar ghuzimra ikɨva,
uaghan iter itariba ko dagɨar mɨneba sara izevegham.”

20EzɨMoses koAron Ikiavɨra Itir God, akar gavgavimmɨkemezɨmoghɨram
ami. Eghaaningghuaatrivimkoan ingangarir gumazibardamazimɨn,Aron
uan asadivir aghorim fegha, Nailɨn Fanem mɨsoke. Ezɨ dɨpaba bar ragha
ghuzimɨn otifi.

21 Ezɨ osirir dɨpamɨn itiba bar ariaghirezɨ, dɨpam puvɨra mughuasi. Ezɨ
Isipian gumazamiziba an dɨpatam raman ibura. Ezɨ ghuzim bar Isipɨn
danganibar iti.

22 Ezɨ atrivimɨn imezibagh amir gumaziba, uan mogomer akavsiaba
inigha uaghan kamaghɨra dagh ami. Ezɨ atrivimɨn navim bar gavgafi. Ezɨ
Ikiavɨra ItirGodmɨkemezɨmoghɨra, atrivimMoses koAronbaraghanaghua.

23 Egha atrivim bizir kam mɨghɨgha a gɨnɨghnɨzir puvatɨgha, ragha ua-
mategha uan dɨpenir ekiamɨn aven ghu.

24 Ezɨ Isipia Nailɨn Fanemɨn dɨpam raman ibura, kamaghɨn amizɨ, me
Nailɨn Fanermɨriamɨn dɨpabara amasamozibagh tui.

25 Ikiavɨra Itir God dɨpam mɨsoghezɨma, dɨpam ikuvigha ikia ghua 7plan
arueba gɨfa.

8
Mɨtiviba otifi

1 Egha Ikiavɨra Itir God Moses mɨgei, “Nɨ mangɨ atrivim mɨkɨm suam,
‘Ikiavɨra ItirGodghaze, “Nangumazamizibaateghtɨmemangɨ, eghnanziam
fam.”

2 Egh nɨ aghuaghtɨ, kɨ pazɨ nɨ damutɨ mɨtiviba nɨn kantrin nguazim bar
anevaragham.

3 Eghtɨ Nailɨn Fanem mɨtiviba a gizɨvagh, egh anetegh mangɨ, nɨn dɨpenir
ekiamɨn mangam. Egh nɨ akuir mɨsiam ko, nɨn dakozim ko, nɨn ingangarir
gumazibar dɨpeniba ko, nɨn gumazamizibar dɨpeniba ko, nɨn bretba tuer
danganiba ko, bretbar ingarir mɨneba, mɨtiviba bar dar mangam.

4Egh da uari akunɨva, nɨ ko nɨn gumazamiziba, ko nɨn ingangarir gumaz-
iba, da bar ian ghuavanangam.’ ”
7:17: AkarMogomem 16:4

5 Egha Ikiavɨra Itir God Moses mɨgei, “Nɨ Aron mɨkemeghtɨ, a uan agharir
asadivir aghorimɨn suirazim amadagh. Egh Isipɨn Faneba ko daghuriba ko
dɨpar akarebagh isɨn a ghufegh, mɨtivibar amightɨ, da dɨpam ategh anang
Isipɨn nguazim bar anevaragh.”

6Ezɨ Aron uan agharim isa anemadagha dɨpabagh isɨn a ghufezɨ, mɨtiviba
azenan iza nguazim gizɨfa.

7 Ezɨ imezibagh amir gumaziba uan mogomer akavsiaba inigha uaghan
kamaghɨra dagh amizɨ, mɨtiviba nguazimɨn otifi.

8Egha atrivimMoses ko Aronɨn dɨagha aningmɨgei, “Gua Ikiavɨra Itir God
mɨkemeghtɨ, a mɨtiviba e dama da batokegh. Eghtɨ kɨ nɨn gumazamiziba
ateghtɨ, memangɨ Ikiavɨra Itir God bagh ofa damuam.”

9 Ezɨ Moses a ikara, “Kɨ nɨ bagha God ko mɨkɨmasa bar akonge. Nɨ dughi-
atam ginabaghtɨ, kɨ nɨ ko nɨn ingangarir gumaziba, ko nɨn gumazamiziba, ia
bagh God ko mɨkɨmam. Eghtɨ mɨtiviba ia ategh, tam ua ikian kogham. Da
Nailɨn Fanemra ikiam.”

10Ezɨ atrivim ghaze, “Nɨ gurumɨn na bagh God ko mɨkɨmam.” Ezɨ Moses a
mɨgei, “Nɨ nan azarazɨ moghɨn, kɨ damuam. Eghtɨ nɨ fogh suam, godɨn tam
Ikiavɨra Itir God, en Godɨnmɨn itir puvatɨ.

11Eghtɨ nɨ uabɨ, ko nɨn dɨpeniba, nɨn ingangarir gumaziba, ko nɨn gumaza-
miziba, mɨtiviba bar ia ateghmangɨNailɨn Fanemra ikiam.”

12 Egha Moses ko Aron atrivim ategha ghugha, Moses pamten Ikiavɨra
Itir God ko mɨgɨa ghaze, a mɨtivir a faragha atrivim bagha amadaziba, a da
batuegham.

13Ezɨ Ikiavɨra Itir GodMoses an azarazɨmoghɨn ami, ezɨmɨtivir dɨpenibar
itiba, komɨtivir dɨpenir dɨvazibar aven itiba, komɨtivir azenibar itiba, dabar
tintinibar ariaghire.

14Ezɨ Isipɨn gumazamiziba dar kuaba akuvagha pozir avɨribav kɨni. Ezɨ da
kurima, dar mughuriam Isipɨn nguazim bar anevara.

15Ezɨatrivimgari,mɨtivibaariaghirezɨ, Ikiavɨra ItirGodmɨkemezɨmoghɨn,
an navim ua gavgavizɨ, a Moses ko Aron baraghan aghua.

Itiba otifi
16Egha Ikiavɨra Itir GodMosesmɨgei, “NɨAronmɨkemeghtɨ, a uan asadivir

aghorim isɨ nguazim mɨsueghtɨ, Isipɨn nguazimɨn itir mɨneziba bar ragh
itibar otifigh.”

17 Egha aning kamaghɨn amigha, Aron uan asadivir aghorimɨn nguazim
mɨsoghezɨ, Isipɨn itir nguazir mɨneziba bar, ragha itibar otivigha, gumaza-
miziba ko asɨziba avara.

18Ezɨ imezibagh amir gumaziba uaghan uan mogomer akavsiaba inigha,
itibar amightɨ da otivasa, ezɨ men imeziba ingarir puvatɨ. Ezɨ itiba bar
danganibar ikia, gumazamiziba ko asɨziba avara.

19 Ezɨ imezibagh amir gumaziba, atrivim kamaghɨn a mɨgei, “God uabɨ
bizir kam gami!” Ezɨ atrivimɨn navim gavgavizɨ, Ikiavɨra Itir God mɨkemezɨ
moghɨn, a Moses ko Aron baraghan aghua.

Bereziba otifi
20 Egha Ikiavɨra Itir God kamaghɨn Moses mɨgei, “Gurum mɨzaraghara

atrivim dɨpamɨnmangɨtɨ, nɨmangɨ a batogh amɨkɨm suam, ‘Ikiavɨra Itir God
kamaghɨnmɨgei, Nɨnangumazamiziba ateghtɨmemangɨ, eghnan ziam fam.

21Nɨoragh, nɨ aghuaghtɨ, kɨberezir avɨriba amadaghtɨda izɨ, nɨuabɨko, nɨn
ingangarir gumaziba, nɨn gumazamiziba ko, ian dɨpeniba bar ia bagh izam.

Egh Isipɨn dɨpeniba bar bereziba izɨvaghva, nguazir ia apiaghav itiba bar da
avaragham.

22 Eghtɨ dughiar kamɨn, kɨ Gosenɨn Distrighɨn ganam, egh aneteghtɨ,
berezitam an ikian kogham. Distrighɨn kam, nan gumazamiziba an iti. Kɨ
kamaghɨn damightɨ nɨ fogh suam, kɨ Ikiavɨra Itir God, kɨ nguazir kamɨn
ingara iti.

23 Egh kɨ uan gumazamiziba ko nɨn gumazamiziba tuiragh, egh uan
gumazamizibar akurvagh, nɨn gumazamizibar akurvaghan kogham. Nɨ
gan, gurumzaraghan arazir kam otivam.’ ”

24Ezɨ Ikiavɨra Itir God arazir kam gami. Egha berezir avɨrim amadazɨ, da
atrivimɨndɨpenir ekiamko, an ingangarir gumazibar dɨpenibagh izɨfa. Egha
Isipɨn nguazim, bereziba bar anevarazɨ, a bar ikufi.

25 Egha atrivim Moses ko Aronɨn dɨagha aning mɨgei, “Ia mangɨ, kantrin
kamɨn averiamra, ofa isɨ uan God danɨng.”

26 Ezɨ Moses kamaghɨn a ikaragha ghaze, “E kantrin kamɨn aven, uan
Godɨn ofa damightɨ, a deraghan kogham. Guizbangɨra, e asɨzir Isipia ofa
gamir puvatɨziba, e da isɨ Ikiavɨra Itir God en Godɨn ofa damightɨ, me asɨzir
kabar ganigh naviba en ikuvigh, en atarɨva, egh dagɨaba e ginivightɨ, e
arɨmɨghiregham. Kamaghɨn, e kagh ofa damuan kogham.

27Egh Ikiavɨra ItirGod, enGod, akar gavgavimemɨkemezɨmoghɨn, e aruer
3planmangɨ gumazamiziba puvatɨzir danganimɨnmangɨ ofa damuam.”

28 Ezɨ atrivim ghaze, “Kɨ ia ateghtɨ, ia mangɨ gumazamiziba puvatɨzir
danganimɨn mangɨ, Ikiavɨra Itir God ian Godɨn ofa damu, egh bar saghon
mangan kogham. Aria, gua na bagh God komɨkɨm.”

29 Ezɨ Moses kamaghɨn a ikaragha ghaze, “Kɨ nɨ ategh mangɨ, dughiar
kamra kɨ nɨ bagh Ikiavɨra Itir God ko mɨkemeghtɨ, gurumɨn bereziba mangɨ,
nɨ ko nɨn ingangarir gumaziba ko nɨn gumazamiziba ategham. Nɨ orakigh,
nɨ ua e gifaranmarkɨ, egh kamaghɨnmɨkɨman kogh suam, en gumazamiziba
mangɨ uan Ikiavɨra Itir Godɨn ofa damuan kogham. Bar markɨ.”

30EghaMoses atrivim ategha ghugha Ikiavɨra Itir God komɨgei,
31 ezɨ Moses an azarazɨ moghɨra, Ikiavɨra Itir God ami. Ezɨ bereziba

atrivimɨn ingangarir gumaziba ko an gumazamiziba, barme ategha ghuezɨ,
tam ua bar itir puvatɨ.

32Ezɨ dughiar kam atrivimɨn navim ua gavgavizɨ, a gumazamiziba ateghtɨ
memangan an aghua.

9
Asɨziba ariaghire

1 Egha Ikiavɨra Itir God kamaghɨn Moses mɨgei, “Nɨ mangɨva atrivim
kamaghɨn amɨkɨm suam, ‘Ikiavɨra Itir God, a Hibruian God, a ghaze: Nɨ nan
gumazamiziba ateghtɨmemangɨ nan ziam fam.

2-3 Egh nɨ men anogoregh ua me amangan aghuaghtɨ, kɨ pazɨ nɨ damuva,
arɨmariar kuram nɨn asɨzibar amadagham. Eghtɨ nɨn hoziaba, donkiba,
kamelba, bulmakauba, sipsipba, komemeba a inigham.

4 Kɨrara Ikiavɨra Itir God, kɨ Israelian asɨziba ko Isipian asɨziba tuiraghtɨ
Israelian asɨzitam aremeghan kogham.’ ”

5 Ezɨ Ikiavɨra Itir God dughiam dɨbora ghaze, “Kɨ gurumɨn arazir kam
damuam.”

6Ezɨ amɨnim tirazɨma, Ikiavɨra Itir God mɨkemezɨ moghɨn ami, ezɨ Isipian
asɨziba ariaghirezɨ, Israelian asɨzitam aremezir puvatɨ.

7 Ezɨ atrivim uan gumazir maba amadagha men azara, “Israelian asɨziba
deragha iti, o puvatɨ?”
Ezɨ gumazir kaba uamategha kamaghɨn a mɨgei, “Are, da bar deraghvɨra

iti. Tam aremezir puvatɨ.” Ezɨ an navim ua gavgavizɨ, a gumazamiziba
ateghtɨmemangan an aghua.

Okaba Isipianmɨkarzibar otifi
8 Egha Ikiavɨra Itir God Moses ko Aron mɨgɨa ghaze, “Gua brighba tuer

dɨpenimɨn mangɨ, egh uan dafarimningɨn averenir taba inighɨva, atrivimɨn
bighan mangɨva, Moses atrivimɨn damazimɨn averenir kaba akunightɨ, da
pɨnmavanang.

9 Egh averenir kaba iregh mɨnezir muziaribar otivigh mɨghɨ Isipɨn
nguazim bar anevaragham. Egh da gumazamiziba ko asɨzibagh ireghtɨ,
okabamenmɨkarzibar otivigh bɨghiregh duar ekiabar otivigham.”

10 Egha aning avereniba inigha ghua atrivimɨn damazimɨn tugha, Moses
pɨn avereniba kuni. Ezɨ avereniba okabagh amizɨ, da otivigha, bɨaghirezɨ
duar ekiaba gumazamiziba ko asɨzibar otifi.

11 Ezɨ Isipian gumazamiziba bar moghɨra, okaba me batifi, ezɨ imezibagh
amir gumaziba uakan. Kamaghɨn amizɨma, me Mosesɨn damazimɨn izan
ibura.

12 Ezɨ Ikiavɨra Itir God mɨkemezɨ moghɨn, an atrivim gamizɨ, an navim
gavgafi, ezɨ aMoses ko Aron baraghan aghua.

Amozir ofɨzir ekiar dagɨabarmɨn gariba iram
13 Egha Ikiavɨra Itir God gɨn ua Moses kamaghɨn a mɨgei, “Nɨ gurum

mɨzaraghara dɨkavigh mangɨ, atrivim batogh kamaghɨn a mɨkɨm, ‘Hibruian
God, a Ikiavɨra Itir God, a ghaze, “Nɨnan gumazamiziba ateghtɨmemangɨva,
nan ziam fam.

14 Puvatɨghtɨ nɨrara, kɨ datɨrɨghɨn ivezir kuram nɨ danɨng, egh nɨn ingan-
garir gumaziba ko nɨn gumazamiziba uaghan me damuam. Eghtɨ nɨ fogh
suam, nguaziba bar nanmɨn godɨn tam o gumazitam ua itir puvatɨ.

15 Kɨ faragha uan gavgavimɨn paza nɨ gamua, nɨ gasɨghasighai, egh
arɨmariar kuram nɨ ko nɨn gumazamiziba gasɨghasɨghizɨ, ia ti bar geveghai.

16 Kɨ kamaghsua ifonge, kɨ uan gavgavim isɨ ian akagham, eghtɨ nguazir
kamɨn danganiba bar, dar gumazamiziba nan ziar ekiam geghanam. Kam-
aghɨn amizɨ, kɨ ia ataghizɨ ia ikiavɨra iti.

17 Egha nɨ uabɨ uan ziam favɨra ikia nan gumazamiziba dɨkabɨragha,
mangasamen amamangarɨzir puvatɨ.

18Nɨ oragh. Gurumɨn dughiar kamra, kɨ maburan amozir ofɨzir dagɨabar
mɨn garibar amightɨ da izighiram. Fomɨra fomɨra Isipɨn kantri nguibar
igiamɨn ikegha iza datɨrɨkɨn, me amozir ofɨzir ekiar dagɨar kabar mɨn gari
tamɨn ganizir puvatɨ. Amozir ofɨzir kaba bar ikuvigh, faragha izezir amozir
ofɨziba, bar dagh afiragham.

19Ezɨdatɨrɨghɨnnɨgumazamizibamɨgɨrɨgɨargavgavimmemɨkɨmsuam,me
uan bulmakauba ko bizir azenan itiba inigh dɨpenibar aven dar arɨgh. Eghtɨ
kɨ amozir ofɨzir ekiar dagɨabar mɨn gariba amightɨ, da irɨva, gumazamiziba
ko asɨzir azenan ikiavɨra itibagh irɨtɨ, da arɨmɨghiram.” ’ ”

20 Ezɨ atrivimɨn ingangarir gumazir maba, Ikiavɨra Itir Godɨn mɨgɨrɨgɨam
baregha atiatigha, me uan ingangarir gumazir kɨniba ko asɨziba inigha
dɨpenibar aven ada arɨki.

21Ezɨ marazi Ikiavɨra Itir Godɨnmɨgɨrɨgɨar gavgavim baraghan aghuagha,
uan ingangarir gumazir kɨniba ko asɨziba ataghizɨ da azenan iti.

22 Ezɨ Ikiavɨra Itir God datɨrɨkɨn kamaghɨn Moses mɨgei, “Nɨ uan dafarim
ghufegh overiamɨn amadaghtɨ, amozir ofɨzir ekiar dagɨabar mɨn gariba izɨ,
bar Isipɨn nguazim ko, gumazamiziba, asɨziba, ko azenibar aghuir dagheba
sara, dagh izam.”

23 Egha Moses uan asadivir aghorim ghufegha overiamɨn amadazɨ,
Ikiavɨra Itir God overiam gamizɨ, ararim dagarvaghavɨra iti, ezɨ onɨmarim
taghtagha ghua nguazimɨn izaghira nguazim gasavɨra itima, amozir ofɨzir
ekiardagɨabarmɨngariba ira Isipɨnnguazimɨnbaragiravaamɨsosi. Ikiavɨra
Itir God bizir kurar kaba amadi.

24Ezɨ amozir ofɨzir ekiar dagɨabarmɨn gariba bar osemegha izavɨra itima,
onɨmarim avimɨn mɨn isia, amozir dagɨabar mɨn garibar tongɨn taghtagha
tintinibar danganibar zui. Ezɨ fomɨra fomɨra Isip kantrin otozir dughiamra
ikegha iza datɨrɨkɨn, an amozir kurar katamɨn ganizir puvatɨ. Bar puvatɨ.
Amozir ofɨzir kaba bar ikuvigha, faragha izezir amozir ofɨziba bar dagh
afira.

25Ezɨ amozir ofɨzir ekiar dagɨabarmɨn gariba, Isipɨn nguaziba ko gumaza-
miziba, asɨziba, ko dɨpenibar azenan itir biziba bar dagh ira dagh asɨghasɨki.
Egha men obariba, ko temer gumazamiziba ovɨziba iniasa opariziba, a
vaghvagha da apɨragharɨki.

26Gosenɨn Distrighɨn itir danganir Israelia itir kamra, amozir ofɨzir ekiar
dagɨabarmɨn gariba, a gizezir puvatɨ.

27Egha atrivim Moses ko Aron bagha akam amadazɨ aning izezɨ, a ghaze,
“Dughiar kam kɨ arazir kuram gami. Ikiavɨra Itir God arazir aghuibaram
ami, ezɨ kɨ uan gumazamiziba ko e arazir kuram gami.

28Ararir kurar dagarvazir kaba, ko amozir ofɨzir ekiar dagɨabarmɨn garir
kaba e bar dar amɨra. Kamaghɨn amizɨ, nɨ Ikiavɨra Itir God mɨkɨm! Eghtɨ kɨ
ian amamangatɨghtɨ, ia mangam. Ia ua kagh ikian kogham.”

29Ezɨ Moses kamaghɨn a mɨgei, “Kɨ nguibar ekiar kam ategh, egh dughiar
kamra kɨ uan dafarimning fegh, Ikiavɨra Itir God komɨkɨmam. Eghtɨ arariba
ko amozir ofɨzir ekiar dagɨabar mɨn gariba gɨvagham. Eghtɨ nɨ fogh suam,
nguazir kam, a Ikiavɨra Itir Godɨn bizim.

30Ezɨ kɨ fo, nɨ ko nɨn ingangarir gumaziba Ikiavɨra Itir GodɨnGavgavim, an
atiatir puvatɨ.”

31-32 Ezɨ temer otevir me dar inibar tretbar ingariba, ko baliba bar
ikufi. Dughiar kam baliba aghoramin dughiam, ezɨ temer kabar akɨmariba
mɨsevegha moneghavɨra iti. Ezɨ witba biabara ikia kamaghɨn, da der-
aghavɨra iti.

33 Moses atrivim ategha, nguibar ekiamɨn azenan ghugha, dafarimning
fegha, Ikiavɨra Itir God komɨgei. Ezɨ arariba ko amozir ofɨzir ekiar dagɨabar
mɨn gariba gɨvazɨ, amozim ua izir puvatɨ.

34 Ezɨ atrivim garima arariba ko amozir ofɨzir ekiar dagɨabar mɨn gariba
gɨfa. Ezɨ a uan ingangarir gumaziba ko, men naviba gavgavizɨ, me uam
arazir kuram gami.

35 Bar guizbangɨra, Ikiavɨra Itir God faragha Moses mɨkemezɨ moghɨn,
atrivimɨn navim gavgavizɨ, a Israelia ateghtɨmemangan kogham.

10
Odeziba otifi

1 Egha Ikiavɨra Itir God ua Moses mɨgei, “Nɨ mangɨ atrivimɨn gan. Kɨ
kamaghsua ifonge, kɨ ua dɨgavir kuram gamir arazaraziba Isipian tongɨn
dar amuam. Kamaghɨnkɨ atrivimkoan ingangarir gumaziba,me gamizɨma,
men naviba gavgafi.

2Kɨ kamaghɨn ifonge, ia gɨn uan boriba ko igiar boriba, me mɨkɨm suam,
kɨ dɨgavir kuram gamir arazarazir kabagh amigha, tuavir kamɨn kɨ Isipia
gamizɨma, me bar onganigha aghumsɨki. Kɨ kamaghɨn damightɨ, ia bar fogh
suam, kɨ uabɨ kɨ Ikiavɨra Itir God.”

3 Egha Moses ko Aron atrivimɨn bighan ghugha, a mɨgɨa ghaze, “Ikiavɨra
Itir God, a Hibruian God, a ghaze, ‘Dughiar ruarimɨn iza datɨrɨkɨn, nɨ nan
akam batoke. Nɨ uabɨ abɨragh nan apengan izan aghua, a? Nɨ nan gumaza-
mizibar amamangatɨghtɨmemangɨ, nan ziam fam.

4 Nɨ men amamangarɨghan aghuaghtɨ, gurumzaraghan kɨ odeziba
amadaghtɨ, da nɨn kantri gizɨvagham.

5 Egh da bar avɨrasemegh, bar nguazim avaraghtɨ, nɨ nguazimɨn ganan
kogham. Da bizir, amozir ofɨzir ekiar dagɨabar mɨn gariba, asɨghasɨghizir
puvatɨziba bar da amegham. Me dagheba ko temer ian azenibar itiba sara,
bar dar amɨ da gɨvagham.

6 Egh da nɨn dɨpenir ekiaba ko nɨn ingangarir gumazibar dɨpeniba ko
nɨn gumazamizibar dɨpeniba bar dagh izɨvagham. Nɨn afeziaba ko inaziba,
bizir kurar katam, fomɨra iza datɨrɨghɨn, an ganizir puvatɨ, bizir kam bar
ikuvigham.’ ” EghaMoses atrivimmɨkemegha ua ragha azenan ghu.

7Ezɨ atrivimɨn ingangarir gumaziba kamaghɨnamɨgei, “Dughiar ruarimɨn
ikegha iza datɨrɨghɨn otogha, nɨ ua manmaghɨn dughiaba gumazir kam
ateghtɨ an e gifarɨva osɨmtɨziba e danɨngam a? Nɨ Israelian gumazamiziba
ateghtɨmemangɨ, egh uan Ikiavɨra Itir Godɨn ziam fam. Nɨ ti gara fos ti? Isip
bar ikufi.”

8 Ezɨ gumazir maba ghua ua Moses ko Aron inigha atrivim bagha ize. Ezɨ
an aning mɨgei, “Ia mangɨ, Ikiavɨra Itir God ian God, an ziam fɨ. Kɨ foghasa,
teraramangam?”

9 Ezɨ Moses a ikaragha ghaze, “E bar mangam, en boriba ko en gumaza-
mizir ghuriba, en otariba ko guiviba, en sipsipba bar, memeba bar, ko
bulmakauba bar. Guizbangɨra, e isar ekiam damuva, Ikiavɨra Itir Godɨn
ziam fam.”

10 Ezɨ atrivim, Ikiavɨra Itir Godɨn ziam dɨbora akar gavgavim pamtemɨn
mɨgɨa ghaze, “Kɨ ia ateghtɨ ia uan amiziba ko boriba inigh mangan kogham!
Bar puvatɨgham! Kɨ kamaghɨn fo, ia arazir kuramɨn e damuasa.

11 Bar puvatɨgham! Gumazibara mangɨ Ikiavɨra Itir Godɨn ziam fam. Ia
guizbangɨra kamaghsua ifonge.” Atrivim kamaghɨn mɨkemezɨ, an ingan-
garir gumaziba aning batoke.

12 Ezɨ Ikiavɨra Itir God kamaghɨn Moses mɨgei, “Nɨ uan dafarim ghufegh
Isipɨn nguazim gisɨn anemadaghtɨ, odeziba izɨ. Egh da izɨva, bizir amozir
ofɨzir ekiar dagɨabar mɨn gariba mɨsoghezir puvatɨziba, odeziba izɨ bar dar
amegham.”

13EghaMosesuanasadivir aghorimghufegha Isipɨnkantri gisɨnanemada.
Ezɨ Ikiavɨra Itir God amɨnim gamizɨma, an aruem anadi naghɨn ikegha iza,
nguazim gisɨn vavɨra ikia ghua aruem ko dɨmagarim, ghua gɨfa. Ezɨ amɨnim
tirazɨma, me garima, odeziba otivigha gɨfa.

14 Egha odeziba bar avɨrasemegha iza Isipɨn danganiba bar da avara. Ezɨ
fomɨra Isipia kamaghɨn odezir avɨrir okoruar kamaghɨn garir tabar ganizir
puvatɨ, eghme gɨn ua dar ganighan kogham.

15 Odeziba nguazim bar anevarazɨ, nguazim bar pɨghizɨ, da amozir
dagɨaba faragha irava asɨghasɨghizir puvatɨzir biziba ko, azenibar otivir
biziba ko iter ovɨziba, odeziba bar da ame. Ezɨ temer dafarir gariba ko
graziba ua Isipɨn kantri itir puvatɨ. Da bar gɨfa.

16Ezɨ atrivimzuamɨraMoses koAronbaghaakamamadazɨ, aning izezɨ, an
aningmɨgei, “Kɨ arazir kuram Ikiavɨra Itir God, ian God a gami, egha uaghan
gua gami.

17 Kɨ kamaghɨn ifonge, gua dughiar kamra ua nan arazir kuram gɨn
amadagh. Ezɨ Ikiavɨra Itir God, guanGod, gua a komɨkemeghtɨ, a bizir kurar
na gasɨghasɨghasava amir kam na dama a inigh.”

18Ezɨ aning atrivim ategha ghua, Moses Ikiavɨra Itir God komɨgei.
19 Ezɨ Ikiavɨra Itir God amɨnim giragha a gamizɨ, aruem ghuaghiri

naghɨn amɨnir gavgavim otogha, odezibagh ivaragha Ongarir Aghevimɨn
amadaghan ghu. Ezɨ odezitam ua Isipɨn itir puvatɨ.

20Ezɨ Ikiavɨra Itir God uam atrivim gamizɨ, an navim gavgavizɨ, a Israelia
ateghtɨmemangan kogham.

Mɨtarmer ekiam oto
21 Ezɨ gɨn Ikiavɨra Itir God ua Moses mɨgɨa ghaze, “Nɨ uan dafarim

ghufegh overiamɨn amadaghtɨ, mɨtarmer ekiam izɨ Isipɨn nguazim avaragh.
Guizbangɨra, mɨtarmer kam an ganganim bar ighara. Nɨ an suighsɨ an
suiragham, a bizir mamɨnmɨnmɨtemegha osemegha gavgafi.”

22 Ezɨ Moses uan dafarim ghufegha overiamɨn amadazɨ, mɨtarmer bar
ekiam Isip avaragha ghua dughiar 3plan tu.

23 Ezɨ Isipian gumazamiziba uarir ganan ibura, egha dughiar kamɨn tav
uan dɨpenim ataghizir puvatɨ. Ezɨ Israelia iti naghɨnmɨtarmeba puvatɨ.

24 Ezɨ atrivim ua Mosesɨn diazɨ, a izezɨ, an a mɨgei, “Ia mangɨ, Ikiavɨra Itir
Godɨn ziam fɨ. Ian amiziba ko boriba ia ko mangam. Eghtɨ ian bulmakauba,
ko sipsipba Isipɨn ikiam.”

25EzɨMoses kamaghɨn an akam ikaragha ghaze, “Puvatɨ. E kamaghsua, nɨ
e ateghtɨ e asɨzitaba inigh, dav suegh, da tueghtɨ da bar isi mɨghɨrigham. Egh
arazir kamɨn Ikiavɨra Itir God, en God, e an ofa damuam. Kamaghɨn, nɨ en
amamangatɨghtɨ, e asɨziba inighmangam.

26 E bar uan asɨziba inigh da sara mangam. E mangɨ ofa damuamin
dakozimɨn otivigh, Ikiavɨra Itir God, a en God, e a bagh ofa damusɨ tabav
sogham. Kamaghɨn, e uan asɨzitam ateghtɨ a ikian kogham.”

27 Ezɨ Ikiavɨra Itir God atrivimɨn navim gamizɨ, a bar gavgavigha, men
amamangatɨghtɨmemangan kogham.

28 Ezɨ atrivim Moses mɨgɨa ghaze, “Nɨ na gitagh! Kɨ ua nɨn ganan aghua.
Nɨ kamaghɨn fogh, nɨ ua izɨ na batoghtɨ, dughiar kamra kɨ nɨ mɨsueghtɨ nɨ
aremegham.”

29Ezɨ Moses oregha ghaze, “A dera, kɨ nɨ mɨgei moghɨra damuam. Kɨ ua izɨ
nɨn ganan kogham.”

11
Isipian otarir ivariaba arɨmɨghiram

1 Ezɨ Ikiavɨra Itir God ua kamaghɨn Moses mɨgei, “Kɨ ua ivezir kurar
abuananam Isipian atrivim ko an gumazamizibar anɨngam. Eghtɨ ivezir
kurar kamotoghtɨ, a ia amadaghtɨ iamangam. Egh anavir amɨrizim sara ian

amamatɨghan kogham. Puvatɨgham. A zuamɨra navir kuram sara nguibar
kamɨn ia batueghtɨ ia bar mangam.

2 Nɨ datɨrɨghɨn Israelian gumazamizibav kemeghtɨ, men gumaziba ko
amiziba vaghvagh mangɨ, Isipɨn men boroghɨn tibar bighan mangɨ, men
azangsɨghtɨ, me kuritir bizir aghuir me gol ko, silvan ingariziba ko, bizir
golɨn ingarizir igharaziba sarame danɨng.”

3Mekamaghɨn amima, Ikiavɨra Itir God Isipian damazimɨn ziar ekiamme
ganɨdima,megolbako silvaba Israelia ganɨngi. Guizbangɨra, Isipɨnatrivimɨn
ingangarir gumaziba ko an gumazamiziba, Mosesɨn gara ghaze, a gumazir
ziar ekiam itim. Kamaghɨn amizɨma, me arazir kam gami.

4EzɨMoses kamaghɨnatrivimmɨgei, “Nɨ Ikiavɨra ItirGodɨnakambarakigh,
‘Kɨ dɨmagarir arɨzimɨn Isipɨn danganiba bar dar aruam.

5 Eghtɨ Isipian otarir ivariaba vaghvagh arɨmɨghiram. Atrivim, nɨn otarir
ivariar nɨn danganim inigh atrivim ikiamim, faragha aremegham. Eghtɨ
otarir ivariaba bar arɨghirɨ mangɨ, ingangarir amizir kɨnir wit mɨrmɨriba,
men otarir ivariaba uaghan arɨghiram. Eghtɨ bulmakaun apurir faragha
otoziba, uaghan bar arɨghiram. Isipian otarir ivariaba bar aremegham.

6 Eghtɨ Isipian gumazamiziba bar naviba osemegh, pamten azi ararer
ekiam damuam. Fomɨra ararer ekiar kamagh garitam Isipɨn otozir puvatɨ,
egh tam gɨn uam kamagh otivan kogham.

7 Eghtɨ kɨ arazir kuratamɨn Israelian gumazamiziba ko men asɨzibar
amighan koghtɨ, me bar nɨmɨra ikɨtɨ, men tongɨn afiatam gumazitam ko
asɨzitam dapuran koghtɨ nɨ fogh suam, Ikiavɨra Itir God, a Isipia ko Israelia
tuisigha, arazirkurara Isipiagamizimɨnmɨn, a Israeliadamighankogham.’ ”

8 Egha Moses kamaghɨn a mɨgei, “Atrivim, nɨn ingangarir gumaziba bar
na bagh izɨ nan guamɨn tevibar pɨrɨva, pamten kamaghɨn mɨkɨmam, nɨ
mangɨ uan gumazamiziba sara inigh mangɨ. Eghtɨ kɨ mangam. Arazir kaba
otivightɨ, kɨ gɨn Isip ategham.” Egha Moses navim isia anɨngagha atrivim
ategha azenan ghu.

9 Ikiavɨra Itir God faragha kamaghɨn Moses mɨgei, “Atrivim nɨn akam
bareghan kogham. Kamaghɨn, kɨ ua Isipɨn dɨgavir kuram gamir arazir
avɨritabar amuam.”

10 Ezɨ Moses ko Aron atrivimɨn damazimɨn dɨgavir kuram gamir arazir
avɨribagh ami. Ezɨ God atrivimɨn navim gamizɨ a gavgavigh Israelia ateghtɨ,
me an kantri ateghmangan kogham.

12
God Israelia Gitazir DughiamGɨnɨghnɨghamin Isam

1 Ezɨ Moses ko Aron Isipɨn kantrin ikiavɨra itima, Ikiavɨra Itir God kam-
aghɨn aningmɨgei,

2 “Iakɨnir kam, a ian azenibar faragha zuir iakɨnimɨn ikiam.
3 Nɨ Israelian gumazamiziba kamaghɨn me mɨkɨm, iakɨnir kamɨn aruer

namba 10, gumazamiziba bar vaghvagh uan adarazi bagh sipsipɨn igiatam
komemen igiatam, amɨsefegh.

4 Egh dɨpenir vamɨran itir adarasi avɨrasemeghan koghɨva, me uarir
boroghɨn itir daraziv mɨkemeghtɨ, me izɨ asɨzir kam tuiragh uari danɨng
aneremɨ. Me deraghvɨra nɨghnigh, asɨzir kam deragh gumaziba ko, amiziba
ko, boribar tuiraghtɨ, me asɨzir tuzir kam agɨvagham.

5 Egh nɨ ua bagh vaghvagh sipsipɨn apuritam o memen apuritam
amɨseveghtɨ, an azenir vamɨra ikɨtɨ, duatam anmɨkarzimɨn ikianmarkɨ.

6 Egh me asɨzir kaba uari bagh deraghvɨra dar gan mangɨ iakɨnir kamɨn
aruer 14ɨn otogh. Eghtɨ dughiar kamra, an guaratɨzimɨn, Israelian gumaza-
miziba bar uan asɨzir kabav sueghtɨ, da arɨghiregh.

7 Egh me asɨzimɨn ghuzitaba inigh, uan dɨpenimɨn tiar akabar mɨriabagh
asezir tememning daghuigh, dɨpenir kamɨn avenme ikɨ asɨzibar amam. Egh
uaghan tiar akam gisɨn itir ter ighuvim aghefegh.

8 Egh dɨmagarir kamɨn me sipsip o memen tuzim avimɨn a tuagh, egh ia
asɨzir tuzir kam yis puvatɨzir bret ko zuravarir mɨsozim sara aneremɨ.

9 Egh ia asɨzir tuzir angamtɨzim, ko tuzir mɨnemɨn avighizitam aman
markɨ. Ia avimɨn dar dapaniba, ko sueba ko dafariba, ko navir averimɨn itir
biziba sara, ia bar da tuegh, dar amɨ.

10Egh ia asɨzir otevitaba ateghtɨ da ikɨ amɨmzaraghan ikianmarkɨ. Da ikɨtɨ
amɨnim tiraghtɨ, ia dar naba tueghtɨ da bar isi mɨghɨrigh.

11Egh iaasɨzirkabaramɨsɨkamaghɨndamu. Ia iniba ikeghdagarirasuabar
aghuigh, asadivir aghoribar suigh zuamɨra dar amɨ. Isar ekiar kam, a
Ikiavɨra Itir God Israelia Gitazir Dughiam Gɨnɨghnɨghamin Isam.

12 “Eghtɨ dɨmagarir kamra, kɨ Isipɨn danganiba bar dar mangɨ, gumaza-
mizibar otarir ivariaba ko asɨzibar apurir ivariaba, kɨ dav soghtɨ me bar
arɨmɨghiregham. Eghtɨ Isipɨn aseba bar, kɨ ivezir kuraba me danɨngam.
Guizbangɨra, kɨ uabɨ Ikiavɨra Itir God.

13Ghuzir ia uandɨpeniba aghevezir kaba, da ababanimɨnmɨn ikiam. Eghtɨ
kɨ Isipian gumazamiziba pazɨ me damuva ivezir kuram me danɨngam. Kɨ
ghuzimɨnganigh, iandɨpenibagh itagham. Eghkɨ ia ateghtɨ, ivezirkurarkam
ia batoghan kogham. Eghtɨ ia deraghvɨra ikiam.

14 “Eghtɨ ia dughiar kam gɨnɨghnɨghavɨra ikɨtɨ, a ian dughiar ekiamɨn mɨn
ikiam. Kɨ dughiar kam ginabaghtɨ, a nan ziam feir isar ekiamɨn mɨn ikiam.
Eghtɨ ia Ikiavɨra Itir God amir arazir kam gɨnɨghnɨgham. Eghtɨ ian gɨn
otivamin adarasi, bizir a damuasa ia mɨkemezimɨn gɨn mangɨ Ikiavɨra Itir
God bagh isar kam damuvɨra ikɨtɨ, a ikɨmamaghɨra ikiam.”

Yis Puvatɨzir Bretɨn IsamDamuamin Dughiam
15Egha Ikiavɨra Itir God ua kamaghɨnmɨgei, “Ia faraghɨvɨra uan dɨpenibar

yisba batokegh. Egh ia 7plan dughiabar, yis puvatɨzir bret amɨ. Gumazitam
7plan dughiar kabar aven, dar dughiatam yis itir bret ameghtɨ, ia Israelian
gumazamizibar tongɨn a batokegh.

16 Egh faragha zuir dughiam ko namba 7ɨn dughiam, ia uari akuvagh
Godɨn ziam fer arazim damu. Egh ia ingangarir igharazibar amuan markɨ.
Ia uari bagh daghebara tu.

17 Ezɨ 7plan dughiabar faragha zuir dughiamra, kɨ ian anababa Isipɨn
kantrin me inigha azenan ghu. Ezɨ azeniba bar dughiar ekiar kamɨn, kar
Yis Puvatɨzir Bretɨn Isam Damuamin Dughiam, dughiar kam, a bizir kam
gɨnɨghnɨghamin dughiamɨnmɨn ikiam. Eghtɨ ian gɨn otivamin adarasi, bizir
a damuasa ia mɨkemezimɨn gɨn mangɨ, Ikiavɨra Itir God bagh isar kam
damuvɨra ikɨtɨ, a ikɨmamaghɨra ikiam.

18 “Egh ia iakɨnir faragha zuiba bar, dar dughiar 14ɨn guaratɨzibar, yis
puvatɨzir bret amɨmangɨ, egh dughiar 21ɨn otogh.

19 Egh 7plan dughiar kabar aven, yis ian dɨpenibar ikian markɨ. Eghtɨ
ian gumazitam, o kantrin igharazimɨn gumazir ia ko ititam, a yis itir bret
ameghtɨ, ia Israelian gumazamizibar tongɨn a batokegh.

20 Ia oragh. Ia tintinimɨn managh iti, ia yis itir bret raman markɨ. Ia yis
puvatɨzir bret amɨ.”

Me asɨzibav sogha isam gamuaGod Israelia Gitazir Dughiam gɨnɨghnɨsi
21EghaMoses Israelian gumazir dapanibar diazɨme izezɨ, a kamaghɨnme

mɨgei, “Iavaghvaghmangɨ sipsipɨn igiatamomemen igiatamamɨsefegh, uan
adarazi bagh dav suegh, God Israelia Gitazir DughiamGɨnɨghnɨghamin Isam
damuam.

22 Egh ia ghuzim itarir ekiam gingegh, hisopɨn ter aguar muziaritam
inigh, a isɨ ghuzim itir itarir ekiam darugh. Egh ghuzir muziarim inigh uan
dɨpenibar tiar akabar mɨriamɨn tughav itir tememning daghuigh, egh tiar
akam gisɨn itir ter ighuvim aghefegh. Egh ia bar dɨpenimɨn aven ikɨ, tav
azenanmanganmarkɨmangɨ, mɨzarazimɨn otogh.

23 Gɨn Ikiavɨra Itir God, Isipian otarir ivariabav sueghtɨ me arɨmɨghirɨsɨ
Isipɨn danganiba bar dar mangam. A ian tiar akabar ghuzimɨn ganigh, ia
ateghtɨ gumazibagh asɨghasɨghamin ensel aven mangɨ ian otarir ivariabav
sueghtɨ, me arɨmɨghireghan kogham.

24 “Eghtɨ ia uan boriba ko, bizir a damuasa emɨkemeziba zurara azenibar
dar amuvɨra ikiam.

25 Ia mangɨ nguazir Ikiavɨra Itir God ia danɨngasa mɨkemegha, akar
dɨkɨrɨzimgamizimɨndapiaghɨva,God IsraeliaGitazirDughiamgɨnɨghnɨghɨva
isar kam damu.

26 Eghtɨ gɨn ian boriba kamaghɨn ian azangsɨgham, ‘Kar manmaghɨn
amizir isar kam?’

27 Eghtɨ ia kamaghɨn me mɨkɨmam, ‘Isar kam, e Ikiavɨra Itir Godɨn ofa
gamua, God Israelia Gitazir Dughiam gɨnɨghnɨsi. A fomɨra Isipian otarir
ivariabav soghezɨ me ariaghire. Egha a Israelia en dɨpeniba gitavɨragha,
en otarir ivariaba ataghizɨ me deravɨra iti. Ezɨ e datɨrɨghɨn dughiar kam
gɨnɨghnɨsi.’ ” Ezɨ gumazamiziba akar kam baregha dapaniba avigha Godɨn
ziam fe.

28 Egha me gɨn dɨkavigha ghua Ikiavɨra Itir God damuasa Moses ko Aron
mɨkemezir biziba, me dagh ami.

Otarir ivariaba ariaghire
29 Ezɨ dɨmagarir arɨzimɨn Ikiavɨra Itir God, Isipian otarir ivariabav

suagharɨsi. A faraghaatrivimɨnotarir ivariammɨsuegha, ghuaotarir ivariar
igharazibav sogha ghuavɨra ikia ghua kalabuziar gumazibar, otarir ivariaba
saramɨsoke. Egha uaghan bulmakaubar apurir ivariabav soke.

30Ezɨ dɨmagarir kamra, atrivim ko, an ingangarir gumaziba, ko Isipia bar
dɨkavigha garima, men otarir ivariaba ariaghiregha gɨfa. Men dɨpeniba bar
moghɨra vaghvagha, men otarir ivariaba ariaghire. Kamaghɨn amizɨ, Isipɨn
danganiba bar, gumazamiziba azirakar ekiam gami.

31 Ezɨ dɨmagarir kamra atrivim Moses ko Aronɨn diagha kamaghɨn mɨgei,
“Ia bar dɨkavigh mangɨ. Gua ko Israelian gumazamiziba bar, ia zuamɨra
mangɨ, nan gumazamizibagh itagh. Ia mangɨ, ia nan azarazɨ moghɨn, mangɨ
Ikiavɨra Itir Godɨn ziam fɨ.

32Egh iauansipsipba,memeba, bulmakauba inigh, iananazarazɨmoghɨn,
da inigh bar Isip ategh mangɨ. Egh na bagh God ko mɨkɨmtɨ, a deragh na
damu.”

33 Ezɨ Isipia Israelian gumazamizibar avɨgha ghaze, “Ia zuamɨram Isip
ateghmangɨ. Ia zuamɨra e gitaghan koghtɨ, e bar arɨmɨghiregham.”

34 Ezɨ Israelia plauan me tɨghar yis sara vereghamiba, da inigha, itarir
ekiabagh arɨki. Egha me itarir ekiaba inibar da noegha, dɨpɨzibar da atera
zui.

35 Israelia Moses mɨkemezɨ moghɨn, me Isipia bagha ghua kuritir bizir
12:23: Hibru 11:28 12:29: UaMe Ini 4:22-23 12:35: UaMe Ini 3:21-22

aghuir me gol ko, silvan ingariziba ko, korotiaba bagha uaghanmen azai.
36 Ezɨ Ikiavɨra Itir God Isipian damazimɨn ziar ekiam Israelia ganɨdi. Ezɨ

Isipia bizir Israelia ifongeziba me ganɨdi. Ezɨ tuavir kamɨn Israelia, Isipian
bizir aghuiba, puram ada inigha ghue.

Israelia dɨkavigha ghua
Isipɨn kantrin azenan ghue

37 Israelian gumazamiziba dɨkavigha Ramesesɨn nguibam ategha ghua
nguibar ekiam Sukotɨn danganimɨn zui. Gumazir 600,000plan, uan suebar
arua zuir kaba, me gumazibara. Me amiziba ko boribamengezir puvatɨ.

38 Ezɨ gumazamizir igharazir avɨrir maba, ko bulmakauba, sipsipba ko
memen avɨrir maba uaghanme ko zui.

39Me tuavimɨn ghua Isipɨn inizir plaua yis puvatɨzimɨn bret tue. Isipian
gumaziba men avɨghavɨra iti, me dagheba akɨramin dughiaba puvatɨ. Kam-
aghɨn, me yis isa plaua gatɨzir puvatɨ.

40 Israelia 430plan azenibar Isipɨn kantrin ike.
41Ezɨ aruer kamra,men 430plan azenimɨn aruer abuananam, Ikiavɨra Itir

Godɨn gumazamiziba Isip ategha azenan zui.
42Ezɨdɨmagarirkamra Ikiavɨra ItirGod Israeliaderaghvɨramengara, egha

Isipɨnkantrinme inighaazenan ize. Egh zuraraazenir gɨn izamibar,mengɨn
otivighamin adarasi, me dɨmagarir kamra angamɨra ikɨ ganɨva, Ikiavɨra Itir
God gɨnɨghnɨghɨva, an ziam fam.

God Israelia Gitazir Dughiamɨn isamɨn gɨnmangamin arazibar,
akar gavgaviba Israelia ganɨngi

43 Ikiavɨra Itir God kamaghɨn Moses ko Aron mɨgei, “Ia God Israelia
Gitazir Dughiamɨn isamɨn arazibagh nɨghnɨgh kamaghɨn damu. Kantrin
Igharazibar Gumazamiziba, isar kamɨn daghetamra amanmarkɨ.

44-45Eghtɨ gumazir dughiar otevimɨn ia ko itiba, ko gumazir dagɨababagha
ingara itiba, me isar kamɨn daghetam aman kogham. Ezɨ gumazir ia ivezezɨ
me ingangarir gumazir kɨnibar mɨn itima, ia men mɨkarzir mogomebar
inibar aghore, merara uaghan ia ko isar kamɨn daghetam amam.

46 “Egh gumazamiziba, dɨpenir me aven ikia asɨziba tuezim, me dɨpenir
kamɨn averara ikɨ, egh asɨzir tuzibar amɨ. Me daghetaba inigh azenan
manganmarkɨ. Egh uaghanme asɨzir agharibar amɨ dar pɨranmarkɨ.

47 Israelian gumazamiziba bar isar kamɨn aven ikɨ damɨ.
48“Eghtɨgumaziruanmɨkarzirmogomemɨn inimatuzirpuvatɨzim, daman

kogham. Kantri igharazimɨn gumazim iza ian kantrin aven iti, a God
Israelia Gitazir Dughiamɨn isam ia ko a damusɨ, ia an mɨkarzir mogomemɨn
inim atugh. Egh uaghan gumazir an ikɨzimɨn itiba sara, men mɨkarzir
mogomebar iniba aghoregh. Eghtɨ a ian gumazimɨn mɨn ikɨ, ian adarazi ko
damɨ.

49Ezɨ arazir kabara Israelian gumazamiziba, ko gumazir kantrin igharaz-
ibar ikegha iza ia ko itiba, uaghara arazir kabar gɨnmangɨ.”

50 Ezɨ Israelia, me Ikiavɨra Itir God Moses ko Aron mɨkemezɨ moghɨrama
ami.

51Ezɨdughiar kamra Ikiavɨra ItirGod, Israeliananababaravenvaghvagha
barme inigha Isipɨn kantrin azenan ghu.

13
Israelia otarir ivariaba isa Ikiavɨra Itir God ganɨdi

1-2Ezɨ Ikiavɨra Itir God kamaghɨnMoses mɨgei, “Ia bar uan otarir ivariaba
na danightɨ, me na baghvɨra ikiam. Israelia, ian otarir ivariaba, ko asɨzir
apurir ivariaba, bar nana.”

Yis Puvatɨzir Bretɨn IsamDamuamin Dughiam
3Ezɨ Moses kamaghɨn gumazamizibav gei, “Ia faragha Isipɨn kantrin ikia,

ingangarir gumazir kɨnibar mɨn itima, Ikiavɨra Itir God uan gavgavimɨn ia
inigha azenan ize. Kamaghɨn amizɨ, ia zurara dughiabar, dughiar kamko an
amizir arazir kam gɨnɨghnɨgh, yis itir bret tam amanmarkɨ.

4 Ia Isip ataghizir dughiar kamɨn faragha zuir iakɨnim, an ziam, Abip.*
5 Ezɨ Ikiavɨra Itir God ian inazir afeziaba ko akam akɨrigha ghaze, a

nguazim isɨ ia danɨngam. Nguazir kam, Kenania, Hitia, Amoria, Hivia ko
Jebusia datɨrɨghɨna gapiaghav iti. Nguazir kamabar derazɨ, biziba an ikiava
bar deraghavɨramaghui. Ikiavɨra Itir God ia inigh nguazir kamɨnmangɨghtɨ,
gɨn izamin azenibar iakɨnir kamra, ia Yis Puvatɨzir Bretɨn Isam damuam.

6 “Egh ia yis puvatɨzir bret 7plan arueba anemɨ, mangɨva namba 7ɨn
aruemɨn tugh. Eghtɨ namba 7ɨn aruem otoghtɨ, ia Ikiavɨra Itir Godɨn ziam
fɨ.

7 Egh 7plan aruer kaba, gumazamiziba yis puvatɨzir bretra damɨ. Egh
ia bretɨn yis itim ko yis tam ateghtɨ, a ian nguibatamɨn aven ikian markɨ.
Guizbangɨra, yis ian kantrin aven ikian kogham.

8 Eghtɨ dughiar ekiar kam otoghtɨ, ia uan otariba kamaghɨn me mɨkɨm,
‘Ikiavɨra Itir God Isipɨn kantrin aven e bagha bizir ekiabagh amigha, en
adarazi inigha azenan ize. Ezɨ e datɨrɨghɨn isar ekiam gamua, bizir kaba bar
dagh nɨghnɨsi.’

9Guizbangɨra, Ikiavɨra Itir God uan gavgavimɨn pamtem ingara, e inigha
Isipɨn kantrin azenan ize. Eghtɨ isamɨn arazir kam ian dafariba ko guabar,
osizirimɨn mɨn ikɨ. Eghtɨ a ia bagh arazir an amizimɨn ababanimɨn mɨn ikɨ.
Egh a ia damightɨ ia kamaghɨn nɨghnɨgh suam, e Ikiavɨra Itir Godɨn akar
gavgavibar gunmɨkɨmam.

10 Egh azeniba bar, ia isar a damuasa mɨkemezir kam, an dughiamra a
damuam.”

Otarir ivariaba
11 Egha Moses kamaghɨn mɨgei, “Ikiavɨra Itir God ia inigh Kenanian

nguazimɨn mangam. A nguazir kam bagha, faragha ia ko ian ovaviba ko
akam akɨri. Egh nguazir kam ia danɨngam.

12A ia danigh gɨvaghtɨ, ia uan otarir ivariaba Ikiavɨra Itir God danɨngam.
Eghtɨ ian asɨzir apurir ivariaba uaghan, da Godɨn anaba.

13 Ia sipsipɨn nguzir tam isɨ ofa damu, egh tuavir kamɨn ia donkin apurir
ivariam givezegh ua a iniam. Ia donkin apurir ivariam givezan aghuagh, ia
an gurim apɨrigh. Egh ia uan otarir ivariaba vaghvagha uame givezeghme
iniam.

14 Egh gɨn izamin dughiaba ian otariba kamaghɨn ian azangsɨgh suam,
‘Kar manmaghɨn amizir arazim?’ Eghtɨ ia kamaghɨn me mɨkɨm suam, ‘E
ingangarir gumazir kɨnibarmɨn Isipɨnkantrin ingara itima, Ikiavɨra Itir God
uan gavgavimɨn pamten ingara, e inigha azenan ize.

15 Ezɨ faragha Isipɨn atrivimɨn navim gavgavizɨ, an e ateghtɨ e mangan an
aghua. Ezɨ Ikiavɨra Itir God Isipian otarir ivariaba, ko men asɨzir apurir
ivariabav soghezɨ da ariaghire. Ezɨ e datɨrɨkɨn asɨzir apurir ivariaba bar da

13:1-2: Dɨboboniba 3:13; Luk 2:23 * 13:4: Israelian iakɨnir kam, “Abip,” an en iakɨnir kamningɨn
otifi, Mas ko Epril. 13:12: UaMe Ini 34:19-20; Luk 2:23

inigha, Ikiavɨra Itir God bagha dar ofa gami. Egha e uan otarir ivariabagh
ivezegha uame ini.’

16 Ia arazir kam damuva, Ikiavɨra Itir God gɨnɨghnɨgh suam, a uan gav-
gavimɨn Isipɨn kantrin e inigha azenan ize. Eghtɨ arazir kam, ian dafariba
ko guabar osizirimɨnmɨn ikɨ. Egh arazir kam ia bagh, ababanimɨnmɨn ikɨva
ian nɨghnɨzibar amutɨ da dɨkavam.”

God ghuariar ruarir ekiarmamko, avirmɨzariar ruarir ekiarmamɨn aven
ikiamen faragha zui

17 Atrivim Israelian gumazamiziba ataghizɨ me zuir dughiamɨn, God ka-
maghɨn nɨghnɨgha ghaze, “Israelia tuavir otevimɨn mangɨ igharaz darazir
gantɨ, me memɨsoghsɨ damutɨ, me uan nɨghnɨzibagh iragh, uamategh Isipɨn
mangɨsɨnɨghnɨgham. Ezɨ Israelia kamaghɨndamuankɨ ifongezir puvatɨ.” Ka-
maghɨn, God tuavir otevimɨnme inigha Filistian kantrin ongarir dadarimɨn
zuir puvatɨ.

18 Ezɨ kamaghɨn, God Israelia inigha ghuanaga gumazamiziba puvatɨzir
danganimɨn ghuaOngarir Aghevimɨn oto. Eghamemɨdorozim gamir biziba
inigha da sara zui.

19 Bar fomɨra, Josep kamaghɨn Israelia mɨkeme, “Bar gɨn God Isipɨn ua ia
inigh ian akurvagham. Eghtɨ dughiar kamɨn ia nan aghariba inigh da sara
mangɨ.” Ezɨ Israelia akar dɨkɨrɨzim gamizɨ moghɨn, Moses Josepɨn aghariba
inigha zui.

20 Egha Israelia dɨkavigha Sukotɨn danganim ategha ghua Etamɨn
nguibamɨnoto,megumazamizibapuvatɨzirdanganimɨnmɨriamɨnotoghava
apia.

21Egha aruebar, Ikiavɨra Itir God ghuariar ruarir ekiamɨn aven ikia, men
faragha ghua tuavim men akakasi. Egha dɨmagaribar ana avir mɨzariar
ruarir ekiamɨn aven ikia, me gisɨrara ikia men faragha ghua angazangarim
me ganɨdi. Ezɨ bizir kam bangɨn, me arueba ko dɨmagariba sara arua zui.

22 Ezɨ aruebar zurara ghuariar ruarir ekiar kam men faragha zui, egha
dɨmagaribar avir mɨzariar ruarir ekiar kam men faragha zui. Aning uan
danganimning ataghɨrazir puvatɨgha kamaghɨra iti.

14
MeOngarir Aghevim abɨki

1-2 Ezɨ Ikiavɨra Itir God, kamaghɨn Moses mɨgei, “Nɨ Israelia mɨkemeghtɨ,
me uamategh mangɨ ongarir mɨriamɨn Pihahirotɨn nguibamɨn dapiagh.
Nguibar kam, a Mikdolɨn nguibam ko Ongarir Aghevimɨn tizimɨn ikia,
Balsefonɨn nguibamɨn boroghɨn iti.

3 Eghtɨ Isipɨn atrivim men darorim gɨnɨghnɨgh, kamaghɨn mɨkɨm suam,
‘Israelia ti onganigha gumazamiziba puvatɨzir danganimpurama garuama.
Me danganir kam ateghmangamin tuaviba puvatɨgham.’

4Kɨ atrivim damightɨ an navim gavgavightɨ, a ian agɨragham. Eghtɨ kɨ a ko
anmɨdorozir gumaziba,medɨkabɨraghmeabɨragham. Eghbizirkambangɨn
kɨ ziar ekiam iniam. Eghtɨ Isipia fogh suam, Kɨrara, kɨ Ikiavɨra Itir God.”
Ezɨ Israelia Ikiavɨra Itir Godɨn akam baregha, uamategha ghua Pihahirotɨn
nguibamɨn boroghɨn apia.

5Ezɨ gumazir maba Isipɨn atrivimmɨgɨa ghaze, “Israelia ara ghue.”

Ezɨ a ko an ingangarir gumazibar nɨghnɨzibagh iragha ghaze, “Manmagh
amizɨ, e Israelia ataghizɨ me ghue? Me datɨrɨghɨn uam en ingangaribar
amuan kogham. Guizbangɨra, e pazava amigha gɨfa!”

6 Egha me mɨkemegha gɨvagha, atrivim uan mɨdorozir karisba ko,
mɨdorozir gumaziba ini.

7 Egha uaghan a 600plan karisɨn mɨdorozim gamir aghuariba, ko Isipɨn
mɨdorozir karisɨn igharaziba sara inigha, karisbar garir gumazir dapaniba
inigha, me dɨkavigha Israelian gɨn zui.

8 Israelia fo, me Isipia dɨkabɨnigha me abɨnigha, bar akongegha zui.
Ikiavɨra Itir God, Isipɨn atrivim gamizɨ, an navim gavgavizɨ, a zuamɨra
dɨkavighamen gɨntɨghasa zui.

9 Isipian mɨdorozir gumaziba, uan karisba ko bar zui, marazi hoziabagh
apiagha zui, ezɨ marazi uan suebar ghua, bar Israelian agɨntɨgha zui. Egha
me bar ghua Israelia apiagha itir danganimɨn otifi. Danganir kam, an
Ongarir Aghevimɨn mɨriamɨn ikia, Pihahirotɨn boroghɨn iti, ezɨ Balsefon an
akɨrangɨn iti.

10Ezɨ Isipɨnatrivimuanmɨdorozir gumazibako, Israelianboroghɨnzuima,
Israelia men api. Egha me bar puvɨra atiatigha, uarir akurvaghasa Ikiavɨra
Itir Godɨn dei.

11 Me kamaghɨn Moses mɨgei, “Nɨ tizim bagha e inigha gumazamiziba
puvatɨzir danganir kamɨn ize? Nɨ ghaze, Isipɨn kantrin moziba okoramin
danganiba puvatɨ. Kamaghɨn e ti arɨmɨghirasa, nɨ e inigha kagh ize? Nɨ
manmaghɨn e gamua, e inigha Isip ategha azenan ize?

12 E Isip ataghɨraghasava amir dughiam, e kamaghɨn nɨ mɨkeme, ‘Arazir
kurar kaba e bativam.’ Enɨmɨgɨa ghaze, nɨ e ateghtɨ e Isipɨn ikɨva, ingangarir
gumazir kɨnibar mɨn ikɨtɨ deragham. Puvatɨghtɨ, e gumazamiziba puvatɨzir
danganimɨn arɨmɨghiram.”

13 Moses kamaghɨn me ikaragha ghaze, “Ia atiatingan markɨ, ia tuivigh
gavgafigh. Ia datɨrɨghɨn, Ikiavɨra Itir Godɨn gavgavimɨn ganightɨ, a ian
akuragh ua ia inian. Ia datɨrɨkɨn Isipian gari, ia uamen ganan kogham.

14 Ia orakigh, Ikiavɨra Itir God ian akurvaghsɨ me ko mɨsogham. Ia uari
bizitam damuanmarkɨ. Ia nɨmɨra ikɨ.”

15 Ikiavɨra Itir God, kamagh Moses mɨgei, “Nɨ tizim bagha nan ingarava
aravɨra iti? Nɨ Israelia mɨkemeghtɨ, memangɨ.

16 Eghtɨ nɨ uan asadivir aghorim ghufegh, ongarim gisɨn amadagh. Eghtɨ
ongarim bigh akuar pumuning irɨghtɨ, Israelia nguazir dakɨrtɨzimɨn mangɨ
vongɨn otifigh.

17 Eghtɨ kɨ Isipia damightɨ men naviba gavgavightɨ, me ian gɨn ongarim
biaghirɨzir tuavimɨnmangam. Eghtɨ kɨ atrivim ko, an karisba ko, mɨdorozir
gumazir hoziabagh apiaziba, komɨdorozir gumaziba barme dɨkabɨragham.
Egh kɨme gamizir arazir kam bagh, ziar ekiam iniam.

18 Kɨ Isipia dɨkabɨragh me abɨraghtɨ me fogh suam, Kɨrara, kɨ Ikiavɨra Itir
God.”

19 Ezɨ Godɨn enselɨn zurara Israelian mɨdorozir gumazibar faragha zuim,
a sɨvagha ghua men akɨrangɨn tu. Ezɨ ghuariar ruarir ekiar zurara men
faragha zuim, a uaghan isɨvagha ghuamen akɨrangɨn tu.

20Dɨmagarir kamɨn, ghuariar ruarir ekiar kam Israelia ko, Isipian tɨzimɨn
tughav iti. Ghuariar ruarir kam Isipia itir danganimgamizɨ, a barmɨtatangi.
Egha Israelia itir danganim angazangarim a ganɨngi.* Kamaghɨn, dɨmagarir
kamɨn Isipia ko Israelia uarir boroghɨnmangan ibura.

14:14: Ua Me Ini 15:3; Godɨn Araziba 1:30; 3:22; Aisaia 30:15 * 14:20: Hibru akam vezɨn kam
deragha amɨgeir puvatɨ.

21Mosesuanagharimghufegha, ongarimgisɨnanemada. Ezɨdɨmagarimɨn
Ikiavɨra Itir God, amɨnir gavgavim gamizɨ, an aruem anadi naghɨn oto. Egha
dɨmagarir kamɨn amɨnim ongarim gɨva ghuavti amɨnim tira. Ezɨ ongarim
tongɨra biaghirɨgha, akuar pumuningɨn irɨgha nguazir dakɨrtɨzimɨn oto.

22 Egha dɨvazimningɨn mɨn vong ko vongɨn akuvagha itima, Israelia an-
ingɨn tongɨn nguazir dakɨrtɨzimɨn ghua vongɨn otifi.

23 Ezɨ Isipɨn mɨdorozir gumaziba Israelian agɨragha, men gɨn ghua on-
garimɨn tongɨra ghu. Men hoziaba ko, karisba ko, gumazir hoziabagh
apiziba, da bar zui.

24Ezɨ Ikiavɨra Itir God, aviv zariamɨn mɨn ghuariar ruarir kamɨn aven iti.
Ezɨ amɨnim tiasa amima, a Isipian mɨdorozir gumaziba, men nɨghnɨzibagh
irazɨma, me tintinibar nɨghnɨgha atiatia arasava ami.

25 Ikiavɨra Itir God, karisbagh amizɨ, nguazim dar wilbar suighizɨ, da
pamten ivemarir puvatɨ. Ezɨ Isipia uarira uariv gei, “Ia oragh, E zuamɨrama
arɨmangeka! Ikiavɨra Itir God, Israelian akuragha emɨsosi.”

26 Ezɨ Ikiavɨra Itir God, kamagh Moses mɨgei, “Nɨ uan agharim ghufegh,
ongarim gisɨn anemadaghtɨ, dɨpam ua izɨ Isipian mɨdorozir gumaziba, ko
men karisba ko gumazir hoziabagh apiaziba, bar me avaragh.”

27EzɨMoses agharim ghufegha ongarim gisɨn anemada. Amɨnim tirazɨma,
ongarim ua iza faragha ikezɨ moghɨn uan danganimɨn iti. Dughiar kamra,
Isipia arɨmangasa amuavɨra itima, Ikiavɨra Itir God, barme avigha ongarim
mɨkɨni.

28 Ezɨ ongarim uamategha ize. Egha gumazir atrivimɨn hoziabagh apiaz-
iba ko, mɨdorozir gumazir Israelian gɨn ongarir torimɨn ghueziba, bar me
avara. Ezɨmen tavmɨseveaghɨrɨzir puvatɨ.

29Ongarim dɨvazimmɨn, vong ko vongɨn akuvagha itima, Israelia nguazir
dakɨrtɨzimɨn zui.

30 Dughiar kamɨn, Ikiavɨra Itir God, Isipian dafarimɨn Israelia, ua men
akura. Ezɨ Israelia, Isipian kuabar garima, da ongarir dadarimɨn ireghav iti.

31 Israelian gumazamiziba garima, Ikiavɨra ItirGod, uangavgavir ekiamɨn
pamtem ingara, Isipia dɨkabɨragha me abɨra. Ezɨ me bar atiatigha, Ikiavɨra
Itir God, nɨghnɨzir gavgavim an iti. Egha an ingangarir gumazimMoses, me
uaghan nɨghnɨzir gavgavim an iti.

15
MosesɨnOnger Akam

1Dughiar kamMoses Israelian gumazamiziba ko, Ikiavɨra Itir God bagha
ighiar kam kamaghɨn a bange:

“Ikiavɨra Itir God, a mɨdorozir ekiam abɨra, ezɨ kɨ datɨrɨghɨn a bagh onger
akam bangam.

Guizbangɨra, a hoziaba ko gumazir hoziabagh isɨn apiaziba me avigha
ongarimmɨkɨni.

An apaniba abɨra, ezɨ an ziam bar pɨn iti!
2 Ikiavɨra Itir God uabɨ na gamizɨma, kɨ gavgavigha, onger akam bangava an

ziam fe.
A zurara ua na isi, ezɨ kɨ an ziam fasa.

A nan God, egha nan akurvazim. Kamaghɨn amizɨ, kɨ an ziar ekiam fasa.
Nan afeziamɨn God, kɨ an ziar ekiam fɨ, a isɨ bar pɨn anerɨgh ighiam
damuam.

14:22: 1 Korin 10:1-2; Hibru 11:29 15:1: AkarMogomem 15:3 15:2: UaMe Ini 3:6; 3:15; Aisaia
12:2

3 Ikiavɨra Itir God, a bar mɨdorozir gumazir gavgavim.
Ziar kam, Ikiavɨra Itir God, kar an ziam.

4 A Isipian mɨdorozir gumaziba ko men karisɨn mɨdorozim gamiba, a me
avighame isa ongarimmɨkɨni.

Ezɨ men mɨdorozir gumazir dapaniba, ongarim amegha Ongarir Aghe-
vimɨn aven ariaghire.

5Ongarim barme avarazɨma,
me dagɨabarmɨn ongarir dɨkɨnim giraghue.

6 Ikiavɨra Itir God, nɨn agharir guvim bar gavgavir ekiam iti,
nɨ uan apaniba dɨkaragha barmemɨrmɨri.

7Nɨ uan gavgavir ekiamɨn uan apaniba abɨra,
egha nɨ uan navir anɨngazim avimɨn mɨn otogha men isia, mati avim
grazir mɨdiaribar isi.

8 Nɨ amɨnir ekiam gamizɨ a dɨkavigha, ongarim gamizɨma, a buigha pɨn
anabo.

Eghavoroghɨradɨvazimɨnmɨn tughav iti. Ezɨongarir apebamɨn itim, bar
pamtemɨn ingara gavgafi.

9 “Apaniba ghaze, ‘Emen agɨntɨghmen suigham.
Eghmen bizir aghuariba inigh da tuisɨgh uan adarazir anɨngam.
Egh e bizir manam inisɨ e puram a iniam.
E sabar mɨsozim asigh, uan gavgavimɨnme gasɨghasɨgham.’

10 Ikiavɨra Itir God, nɨ uan amɨnim dughiar vamɨran a giverazɨma, ongarim
Isipia avara.

Ezɨme dagɨamɨnmɨn ongarir bar puvɨra ingarim giraghue.
11 O Ikiavɨra Itir God, ua godɨn manam ikia nɨn mɨn gavgafi? Tav ua itir

puvatɨ.
Nɨ atrivir ekiam, egha arazir aghuibaram ami.
Nɨ bar pɨn kozɨ, e nɨn atiati. Tina nɨnmɨn iti? Tav ua itir puvatɨ.
Nɨrara dɨgavir kuram gamir arazibagh ami, egha ingangarir ekiabagh
ami.

12Nɨ uan agharir guvim a ghufegha anemadazɨ,
nguazim akam akarigha apaniba tuavareme.

13Nɨ bar uan gumazamiziba men apangkuvigha men akuragha me inigha,
men faragha ghuame inigha zui.

Nɨ uan gavgavimɨn men darorimɨn faragha ghua, danganir aghuarir nɨ
uabɨ itimra, nɨmen akua a bagha zui.

14 Kantrin Igharazibar Gumazamiziba arazir nɨ amizim baregha, pamten
nɨghava atiati.

Ezɨ Filistiaba uaghan aguava bar puvɨrama atiati.
15 Idomɨn kantrin faragha zuir gumazibar nɨghnɨziba, tintinibar nɨghnɨgha

onganizɨmoghɨn ami.
Moapɨn gumazir dapaniba puvɨra nɨghava agoi.
Kenaniangumazamizibaatiatia, uangavgavimateghapuramamɨragha
uaghiri.

16 Me nɨn gavgavir ekiamɨn gara, atiatir ekiam ko nɨrɨzir bar ekiam me
avarazɨ, me pura ikia bizitam damuan ibura.

Me pura dagɨabar mɨn dapiagh ikɨtɨ, e nɨn gumazamiziba me gitavɨragh
mangam.

O Ikiavɨra Itir God, nɨn gumazamizir nɨme givezegha uame iniziba,
me guizbangɨra kantrin kabagh itagh barmangam.

17 O Ikiavɨra Itir God, nɨ en aku mangɨtɨ, e nɨn mɨghsɨamɨn deraghvɨra
dapiagham.

O Ekiam, danganir kamɨn, nɨ uabɨ uan dɨpenimɨn ingaram.
Dɨpenir nɨ itir kamɨn, gumazamiziba izɨ nɨn ziam fam.

18 Ikiavɨra Itir God, an atrivimɨnmɨn ikɨmamaghɨra ikiam.”
MiriamɨnOnger Akam

19 Israelia nguazir dakɨrtɨzimɨn Ongarir Aghevimɨn tongɨn ghua otogha
gɨfa. Ezɨ Isipɨn atrivimɨn mɨdorozir gumaziba ko, hoziaba ko gumazir
karisbagh isɨn apiaziba, me Israelian gɨn zui. Ezɨ Ikiavɨra Itir God ongarim
gamizɨ, a uamategha iza me avara.

20Gɨn Godɨn akam inigha izir amizimMiriam, an Aronɨn amezemebam, a
buarmam uan dafarimɨn an suira. Amiziba barmoghɨra uan buaba inigha,
Miriamɨn gɨn zui. Eghame buabav sogha onger akabagh amua ighiam gizi.

21Miriamme bagha kamaghɨn ighiam bange:

“Ikiavɨra Itir God gumazir hoziabagh apiaziba, ko hoziaba sara bar me
avigha

ongarimmɨkɨnigha, apaniba abɨnigha ziar ekiam ini.
Kamaghɨn, ia a bagh onger akam bangɨ.”
Israelia gumazamiziba puvatɨzir danganibar arua

zui
(Sapta 15:22--18:27)
Dɨparmɨsozim

22 Ezɨ gɨn Moses Israelian akua Ongarir Aghevim ategha, Surɨn gumaza-
miziba puvatɨzir danganimɨn zui. Me gumazamiziba puvatɨzir danganim,
aruer 3plan an arua ghua, dɨpatamɨn apizir puvatɨ.

23 Egha me gɨn ghua Maran danganimɨn otivigha dɨpar mam bato. Dɨpar
kam akatorimɨn aven mɨsosi, ezɨ me anereman ibura. Dɨpar kamɨn ziam,
Mara, anmɨngarim, bizim akamɨn aven anɨnganighamɨsosi.

24Ezɨ gumazamiziba ataramɨgɨrɨgɨar avɨribarMoses gamua, kamaghɨn an
azangsɨsi, “Emanagh dɨpatam amegham?”

25Moses Ikiavɨra Itir Godɨn dia mɨghɨgha a ko mɨgeima, Ikiavɨra Itir God
ter otevir mam an aka. Ezɨ Moses a inigha dɨpamɨn anekuni, ezɨ dɨpam ua
derazɨ, me aneremam.
Ezɨ God danganir kamɨn arazir a ifongeziba ko bizir a damuasa

mɨkemeziba me ganɨdi, egh amen ganme gɨfoghasa, me dar gɨnmangam, o
ti puvatɨgham.

26EzɨGodmemɨgei, “Ia deragh nan akam baragh. Kɨrara Ikiavɨra Itir God,
ian God, ia arazir nan damazimɨn deraziba, ia dar amu. Egh ia nan Akar
Gavgaviba ko arazir kɨ ifongeziba bar dar gɨn mangɨ. Ia kamaghɨn damutɨ,
kɨ pazɨ ia damuan koghɨva, arɨmariar kurar kɨ Isipɨn gumazamizibagh
anɨngiziba ia danɨngan kogham. Guizbangɨra, kɨ ian Ikiavɨra Itir God. Kɨ ian
arɨmariaba akɨrizɨ ia ghuamazi.”

27Egha gɨn Israelia ghua Elimɨn nguibamɨn otifi. Elim, a dɨpar nguazimɨn
aven anagava otiva uaghirir 12pla ikia, 70plan temer detba iti.* Ezɨ Israelia
purirpeniba, nguazimɨn aven ivemarir dɨpabar boroghɨn dar ingarigha
kagh apia.

16
Israelia daghemmana, ko kuarazibar amasa da ini

* 15:27: Temer detbamati en iruebar mɨn gara egh temer dapanibar mɨn gara detɨn ovɨziba iti.

1 Israelian gumazamiziba Elimɨn danganim ategha, ghua Senɨn gumaza-
miziba puvatɨzir danganimɨn otifi. Danganir kam ana Elim ko Sainain
Mɨghsɨamɨn tongɨra iti. Me otivizir dughiar kamran gɨn me Isipɨn kantri
ategha ghue. Egha namba 2ɨn iakɨnim, an namba 15ɨn dughiamɨn, me
gumazamiziba puvatɨzir danganir kamɨn otifi.

2Eghame danganir kamɨn ikia Moses ko Aronɨn atara, mɨgɨrɨgɨar avɨribar
aning gami.

3Mekamaghɨnaningmɨgei, “Kamaghɨnderaghai, Ikiavɨra ItirGod, Isipra e
mɨsueghtɨearɨmɨghiregh. E Isipɨnkantrin ikiadagher guar igharaghagariba
uan ifongiabar da api. E mɨtiriaba sara ikɨ aremeghasa gua ifonge. Egha e
inigha gumazamiziba puvatɨzir danganir kamɨn ize.”

4 Ezɨ Ikiavɨra Itir God Moses mɨgɨa ghaze, “Kɨ ia bagh bret overiamɨn ane-
madaghtɨ, an amozimɨn mɨn magɨrɨtɨ ia a iniam. Gumazamiziba dughiaba
vaghvaghmangɨ dughiar vamɨra baghɨvɨra dagheba ini. Kɨ arazir kamɨnme
damu gan fogh suam, me ti nan akamɨn gɨnmangam, o puvatɨgham.

5 Ezɨ dughiar namba 6ɨn, me dughiar pumuning bagh dagheba inigh dar
arɨkigh.”

6 Ezɨ Moses ko Aron kamaghɨn Israelian gumazamizibav gei,
“Guaratɨzimɨn ia kamaghɨn fogh suam, Ikiavɨra Itir God uabɨ Isipɨn kantrin
ia inigha azenan ize.

7 Ia an atara mɨgɨrɨgɨar avɨribar a gami, ezɨ an oregha gɨfa. Ia mɨzarazimɨn
Ikiavɨra Itir Godɨn gavgavim ko angazangarimɨn ganam. Ga pura gumazir
kɨnimning. Ia manmaghsua gan ataramɨgei?”

8EghaMoses uamɨgei, “Ikiavɨra Itir God uabɨ guaratɨzimɨn asɨzir tuziba ia
danightɨ ia dar amam. Eghamɨzarazibarbret iadanightɨ, ia uan ifongiabara
iniam. An orazi ia puram amɨgei. Kamaghɨn amizɨ, a dagheba ia danɨngam.
Ezɨ ga pura bizimning. Ia gan atara ga mɨgeir puvatɨ. Ia Ikiavɨra Itir Godra
an atara amɨgei.”

9 Egha Moses Aron mɨgɨa ghaze, “Ikiavɨra Itir God, bar gumazamizibar
adarirmɨgɨrɨgɨababaraki. Kamaghɨnamizɨnɨmemɨkemeghtɨ,me izɨ Ikiavɨra
Itir Godɨn damazimɨn tuifigh.”

10 Ezɨ Aron me mɨgɨavɨra itima, me kogha gumazamiziba puvatɨzir dan-
ganir gigim gisɨn garima, Godɨn angazangarim zuamɨra ghuariar mamɨn
aven oto.

11Ezɨ Ikiavɨra Itir God kamaghɨnMoses mɨgei,
12 “Kɨ Israelian adarir mɨgɨrɨgɨam baraki. Kamaghɨn amizɨ, nɨ me

mɨkemeghtɨ, me guaratɨzibar asɨzir tuzibar amam. Eghmemɨzarazibar uan
ifongiamɨn bretbar amam. Me dagher kam inigh gɨvagh, me fogh suam, Kɨ
Ikiavɨra Itir God, kɨ uabɨmen God.”

13Guaratɨzir kamɨn kuarazir muziarir bɨzim, mɨgha iza me itir danganim
bar a gizɨfa. Ezɨ mɨzarazimɨn, ghuariar dɨpam ira, danganir men itim bar a
gire.

14 Ezɨ ghuariar dɨpam iregha mɨsɨngigha gɨvazɨ, me bizir muziarir
avɨribar gari da nguazimɨn iti, egha da mati terafariba mɨsigha tintinibar
mɨsaraghire.

15Ezɨ Israelia bizir kabar ganigha, dagh gɨfozir puvatɨ. Eghame kamaghɨn
uarira uarir azai, “Kar bizir tizim?”
EzɨMoses memɨgei, “Kar bret, Ikiavɨra Itir God, ia damasa a ia ganɨngi.

16:4: Jon 6:31 16:15: 1 Korin 10:3

16 Egha Ikiavɨra Itir God, akar gavgavim ia ganigha ghaze, ‘Ia vaghvagh
uari bagh iniva uan adarazi sara me bagh inigh. Ia vaghvagh da iniva uan
gumazamiziba ko boriba bagh vaghvaghmɨnermuziaribar aghuigh.’ ”

17Egha Israelia Godmɨkemezɨ moghɨnme ami. Ezɨ marazi bar uari bagha
avɨriba inizɨ, marazi uari baghamuziaribara ini.

18 Egha gɨn me dagher kabar garima, gumazamizir dagher avɨriba iniz-
iba, men mɨneba izevezir puvatɨ. Ezɨ gumazamizir dagher avɨriba inizir
puvatɨziba,mendagheba otevezir puvatɨ. Me da apa izeveghamɨtiriammen
azir puvatɨ.

19EzɨMosesmemɨgɨa ghaze, “Ia gurumbagh dagher na taba ataghɨraghan
markɨ.”

20 Ezɨ gumazamizir maba Mosesɨn akam baraghizir puvatɨgha, dagher
nar maba amɨmzaraghan bagha da arɨki. Ezɨ amɨmzaraghan dagher kaba
apiziba dagh izɨvazɨma, da puvɨra mughasi. EzɨMoses men atari.

21Ezɨ zuraramɨzarazibar gumazamiziba, me ifongezɨmoghɨn, uari bagha
dagheba isi. Ezɨ aruem anadir dughiamɨn, dagher me isir puvatɨziba
nguazimɨn ikia, dɨpamɨnmɨn otiva puram amera gefi.

22 Ezɨ aruer namba 6ɨn, me dughiar pumuning bagha dagheba ini. Gu-
mazir vamɨra mɨner dozir pumuning pumuning gaghuizɨ, aning izɨvafa. Ezɨ
Israelian gumazir dapaniba iza bizir kamɨn gunMoses mɨkeme.

23EzɨMoseskamaghɨnmemɨgei, “Ikiavɨra ItirGodkamaghɨnmɨgei, gurum
mɨzaraghan avughsamin dughiam. Kar Ikiavɨra Itir Godɨn ziam famin
dughiam. Egha uaghan kar Ikiavɨra Itir Godɨn dughiamra. Ia datɨrɨghɨn
dagher nar manaba avimɨn da tuasa, ia da tu, egh dagher nar manaba ia
mɨnemɨn da isamasa, ia da isam. Eghtɨ nar itir kaba ia gurum mɨzaraghan
bagh bar ada atɨgh.”

24EzɨmeMosesɨn akambaregha daghermaba tue. Egha dagher narmaba
tuezir puvatɨ. Me amɨmzaraghan bagha da atɨzɨ da iti. Ezɨ dagher kaba
kurizir puvatɨzɨ apiziba dagh amizir puvatɨ.

25EzɨamɨmzaraghanMoseskamaghɨnmɨgɨaghaze, “Kar Ikiavɨra ItirGodɨn
dughiam, dughiar e avughsɨva, Ikiavɨra Itir Godɨn ziam famim. Ia dughiar
kamɨn nguibamɨn azenan mangɨ dagheba burian kogham. Kamagh amizɨ,
dagher nar itir kaba, ia dar amɨ.

26 Ia wighɨn vamɨran 6plan aruebar, dagher kaba ini. Egh namba 7ɨn
aruem, kar avughsamin dughiam. Kamaghɨn amizɨ, dughiar kamɨn dagher
tam nguazimɨn ikian kogham.”

27 Ezɨ dughiar namba 7ɨn, gumazamizir maba ghua dagheba iniasa zui.
Eghame dagher tabar garir puvatɨ.

28 Ezɨ Ikiavɨra Itir God Moses mɨgɨa ghaze, “Ia manadɨzoghɨn nan akaba
barazir puvatɨzir arazim ategh, nan Akar Gavgavibar gɨntɨgham?

29 Ia deraghvɨram oragh! Kɨ Ikiavɨra Itir God, kɨ avughsamin dughiar kam
ia danɨngam. Kamaghɨn amizɨ, kɨ aruer namba 6ɨn, dughiar pumuningɨn
damamin dagheba ia danɨngam. Egh aruer namba 7ɨn gumazamiziba bar
danganir me itiba ataghɨraghanmarkɨ.”

30 Kamaghɨn amizɨ, me dughiar namba 7ɨn ingangarir tam gamir puvatɨ.
Me avughsi.

31 Ezɨ Israelian gumazamiziba dagher kam kamaghɨn a dɨbora ghaze,
“Mana.”* HibrunakamɨnManankamɨnganganim, temerovɨzirmuziarimɨn

16:18: 2 Korin 8:15 16:23: Ua Me Ini 20:8-11 16:31: Dɨboboniba 11:7-8 * 16:31: Hibrun
akamɨn, ziar kam “mana,” a mɨgɨrɨgɨar otevir kam ko mong magh ghu, “Kar bizir tizim?” Nɨ sapta
16:15ɨn gan.

mɨn gara egha ghurghuri. Egha an isɨngtɨzim, mati bisketɨn me hani sara
ingarizim.

32EzɨMoses kamaghɨnmemɨgɨa ghaze, “Ikiavɨra Itir God kamaghɨnmɨgei,
‘E mɨner tam inigh, an manabar aghuam. Eghtɨ an en gɨn otivamin ovavir
boriba bagh ikiam. Me gɨn an gan suam, kar Ikiavɨra Itir God e ganɨngizir
daghem. A Isipɨn kantrin e inigha azenan iza gumazamiziba puvatɨzir
danganimɨn e atɨzir dughiam.’ ”

33 Egha Moses Aron mɨgɨa ghaze, “Nɨ nguazir mɨner tam inigh, manan
tabar aghuigh. Egh mɨnem isɨ Ikiavɨra Itir Godɨn damazimɨn anetɨgh. Eghtɨ
borir gɨn otivighamiba, a gɨfogham.”

34EzɨAronmanandaghermɨner kam isa, gɨn izamindughiambagha, Akar
Dɨkɨrɨzir Gavgavir Boksiam boroghɨn anetɨ, ezɨ Aron Ikiavɨra Itir God Moses
mɨkemezɨmoghɨram ami.

35 Ezɨ Israelia manan dagher kam apa ghua 40plan azenibar tu. Ezɨ
40plan azeniba gɨvazɨma me ghua Kenanian kantrin otivigha, kantrin kam
gapiagha uari bagha azenibar ingari.

36 (Dughiar kamɨn Israelia bizibar osɨmtɨzibagh fofoghamin skelɨn
pumuning iti. Omer ko Epah, mam mɨner dozir vamɨran mɨn iti. Mam
10planmɨner dozibar mɨn iti.)

17
Me dagɨamɨn dɨpam ini
(Dɨboboniba 20:1-13)

1 Ezɨ Israelian gumazamiziba bar Ikiavɨra Itir Godɨn akamɨn gɨn ghua,
dɨkavigha Senɨngumazamizibapuvatɨzir danganimategha zui. Eghdughiar
manamɨn Ikiavɨra Itir God mɨkemeghtɨ, me dɨkavighɨva danganir me itir
kam ategh sɨvaghsɨvagh mangɨ danganir igharazir mam dapiagham. Me
kamaghɨra apiaghira ghua, gɨn me ghua Refidimɨn danganimɨn otogha,
purirpenibar ingarigha apia. Ezɨ danganir kam dɨpar damamiba puvatɨ.

2 Ezɨ gumazamiziba Mosesɨn atara ghaze, “Nɨ e damamin dɨpatam e
danɨngigh.”
Ezɨ a men akam ikaragha ghaze, “Ia tizim bagha nan atari? Ia masa

Ikiavɨra Itir Godɨn Araziba tuisɨgha, an gavgavim bagha azai? Ia ti nɨghnɨzir
gavgavim an itir puvatɨ?”

3Ezɨ gumazamiziba dɨpam bagha kuariba bar memɨsɨngizɨ, memɨgɨrɨgɨar
avɨribar Moses gimoba ghuavɨra iti. Egha me kamaghɨn a mɨgei, “Nɨ tizim
bagha Isipɨn kantrin aven e inigha azenan ize? Nɨ ti kamaghɨn ifonge, e uan
boriba ko asɨziba, e damamin dɨpaba puvatɨgh, kagh arɨghiregham, a?”

4 Ezɨ Moses pamten kamaghɨn Ikiavɨra Itir God ko mɨgei, “Gumazamizir
kaba dagɨabar na ginivigh, namɨsueghtɨ kɨ aremeghasa. Ezɨ kɨmanmaghme
damuam?”

5 Ezɨ Ikiavɨra Itir God kamaghɨn Moses mɨgei, “Nɨ Israelian gumazir da-
panitaba inigh, ia daru gumazamizibar faragh mangɨ. Ia darusɨva, asadivir
aghorir nɨ faragha Nailɨn Fanemmɨsoghezim sara inighmangɨ.

6KɨHorepɨnMɨghsɨamɨndagɨatamgisɨn tugh ikiam, kar SainainMɨghsɨam.
Nɨ roghɨra izɨva, asadivir aghorir kamɨn dagɨam mɨsokegh. Eghtɨ dɨpam an
otogh azenan fasfagh irɨtɨ, gumazamiziba anemam.” Ezɨ Israelian gumazir
dapaniba gari, Moses kamaghɨn amizɨ, dɨpam otogha izaghiri.

7Ezɨme danganir kam kamaghɨn a dɨbori, “Masa,” anmɨngarim kamakɨn,
“Tuighsɨzir Arazim,” ko “Meriba,” an mɨngarim, “Adarim.” Me kamaghɨn
16:33: Hibru 9:4 16:35: Josua 5:12; Nehemia 9:20-21; Jon 6:31

nɨghnɨsi, Israelia atara ghaze, “Ikiavɨra Itir God, e ko iti, o puvatɨ.” Arazir
kamɨn,me Ikiavɨra Itir GodɨnAraziba tuisɨgha an gavgavimbagha azangsɨsi.

Israelia Amalekia komɨsosi
8Egha gɨn Amalekia iza Refidimɨn danganimɨn Israelia komɨsosi.
9 Ezɨ Moses kamaghɨn Josua mɨgei, “Nɨ e bagh gumazitaba amɨseveghtɨ,

me gurumɨn mangɨ Amalekia ko mɨsogh. Eghtɨ kɨ mangɨ mɨghsɨar dozir
munamɨn tugh, Godɨn gavgavim itir asadivir aghorimɨn suiragham.”

10 Ezɨ Josua, Moses a mɨkemezɨ moghɨra, gumazir maba inigha ghua
Amalekia ko mɨsosi. Ezɨ Moses, Aron ko Hur sara, me mɨghsɨar dozimɨn
uanabo.

11 Egha Moses uan agharimning feghavɨra itima, Israelian mɨdorozir gu-
maziba, Amalekia gafigha ghuavɨra iti. EzɨMoses uan agharimning ataghizɨ
aning uaghirima, Amalekia Israelia gafiragha ghuavɨra iti.

12 Ezɨ gɨn Mosesɨn agharimning a girima, a uam aning ghufan ibura.
Ezɨ Aron ko Hur dagɨar mam inigha anefazɨ, Moses a gapera. Ezɨ aning
Mosesɨn boroghɨn vong ko vongɨn tugha, an agharimning suiragha aning
gifueghavɨra ikia, kamaghɨra ikiavɨra itima, aruem ghuaghirɨ.

13Ezɨ Josua uan adarazi ko Amalekian mɨdorozir gumaziba abɨnigha, bar
me gasɨghasɨki.

14 Ezɨ gɨn Ikiavɨra Itir God kamaghɨn Moses mɨgei, “Nɨ akar kam
akɨnafaritamɨn an osirightɨ, gumazamiziba a gɨnɨghnɨgh. Akar kam ka-
makɨn, ‘Kɨ Ikiavɨra Itir God, kɨ Amalekia bar me agɨvagham. Eghtɨ gumaza-
miziba uame gɨnɨghnɨghan kogham.’ Nɨ akar kam Josua bagh a dɨpontɨ, an a
barakigh.”

15 Ikiavɨra Itir Godmɨkemegha gɨvazɨma, Moses ofa gamir dakozir mamɨn
ingari. Ezɨ ofa gamir dakozir kamɨn ziam mati nir avɨzir ekiam me an
osirigha a ghufezɨ a ghaze, “Ikiavɨra Itir God, nan akurazɨ kɨ uan apaniba
abɨra.”

16 Ezɨ Moses ghaze, “Ia Ikiavɨra Itir Godɨn inir avɨzim ghufegh bar pɨn
an suiragh.* Guizbangɨra, Ikiavɨra Itir God, zurara Amalekia ko mɨsogh
kamaghɨra ikiam.”

18
Jetro izaMosesɨn gari

1 Jetro, a Midianian ofa gamir gumazim, a Mosesɨn amerem. A bizir God
Israelia ko Moses bagha amizibar eghaghanim baregha, uaghan dughiar
Ikiavɨra Itir God uan gumazamiziba, Israelia, me inigha Isip ategha izezir
eghaghanim baraki.

2 Kamaghɨn amizɨ, Jetro Mosesɨn ganasa ize. Moses faragha uan amuim
Sipora amadazɨ, a uan afeziam Jetro bagha ghu.

3 Ezɨ datɨrɨghɨn, Sipora ko Mosesɨn otarir pumuningɨn ko Jetro, me izava
otifi. An otarimningɨn ziamning, Gersom ko Elieser. Moses faragha ghaze,
“Kɨ kantrin igharazimɨn gumazim, egha kantrin igharazimɨn iti.” Egha auan
otarir ivariam ziam, “Gersom,” a gatɨ.*

17:14: Godɨn Araziba 25:17-19; 1 Samuel 15:2-9 * 17:16: Hibrun akam deragha mɨgɨrɨgɨar kamɨn
mɨngarimabɨghizir puvatɨ. 18:2: UaMe Ini 2:21-22 18:3: Aposel 7:29 * 18:3: Hibrunakamɨn,
ziar kam, “Gersom,” among kamaghɨn ghu, “Kantrin igharazimɨn gumazim.”

4 Egha a gɨn kamaghɨn mɨgei, “Nan afeziamɨn God nan akurazɨ, Isipɨn
atrivimnamɨsoghezɨkɨ aremezir puvatɨ.” Eghauanotarir dozim, a “Elieser,”
a gatɨ.†

5Ezɨ Jetro, Mosesɨn amuim ko an otarir pumuningɨn akuame iza gumaza-
miziba puvatɨzir danganim iza, Godɨnmɨghsɨamɨn boroghɨra izava otifi. Kar
Moses purirpenibar ingarigha dar ikezir danganim.

6Egha Jetro kamaghɨnMoses bagha akamamada, “Kɨnɨn amerem Jetro, kɨ
nɨn amuim ko nɨn otarimning, e nɨ bagha ize.”

7 Ezɨ Moses akar kam baregha, ghua tuavimɨn Jetro bato. Egha Moses
aviragha gɨn ghua an tori. Egha aning uan ikɨrɨmɨrim bagha uaningɨn
azangsɨgha, me gɨnMosesɨn purirpenimɨn aven ghue.

8 Egha Moses uan amerem bizir avɨribar a geghara ghaze, Ikiavɨra Itir
God Israelian akurvaghasa, Isipɨn atrivim ko Isipɨn gumazamizibagh amizɨ,
arazarazir avɨriba otifi. Egha a ghaze, me tuavimɨn zuima, bizir kuraba ko
osɨmtɨzibame bativima, Ikiavɨra Itir Godmen akura.

9Ezɨ Jetro akar kam baregha fo, Ikiavɨra Itir God bizir aghuaribar Israelia
gamigha, Isipian dafarimɨn ua me ini. Ezɨ Jetro akar kam baregha bar
akonge.

10Eghakamaghɨnmɨgei, “Ga Ikiavɨra Itir Godɨnziam fe. A Isipɨnatrivimko
an gumazamizibar dafarimɨn ia inigha ian akurazɨ, ia kalabusɨn ingangarir
kurar kam ataki.

11 Ezɨ kɨ datɨrɨghɨn fo, Ekiam bar godɨn igharazibagh afiragha kamaghɨn
ami. Isipia akaba batoghava paza ia gamima, Ikiavɨra Itir God ian akura.
Ezɨ kɨ datɨrɨghɨn fo, Ikiavɨra Itir God bar gavgavizɨ, an gavgavim godɨn
igharazibar gavgavibagh afira.”

12Egha Jetroofanbar isiamɨghɨrizirmam, inighaGodganɨdi. Eghauaghan
ofan igharaziba God ganɨngi. Ezɨ Aron ko Israelian gumazir dapaniba iza,
Godɨn damazimɨnMosesɨn amerem koma api.

Me osɨmtɨziba tuisɨghamin gumazamizirmaba amɨsefe
(Godɨn Araziba 1:9-18)

13 Ezɨ Dughiar igharazimɨn, Moses amɨmzaraghan jasɨn mɨn aperagha
Israelian gumazamizibar osɨmtɨziba tuisɨsi. Ezɨ gumazamizir avɨriba Moses
baghamɨzarazimɨn izavɨra ikia, ghua guaratɨzimɨn tu.

14 Ezɨ Jetro, Moses gumazamizibar akurvazir araziba, bar dar gara, egha
kamaghɨnMosesmɨgei, “Maning, guauaningra ingangarir avɨribar gumaza-
mizibar akurvaghasa dagh ami. Nɨ uabɨra ingangarir kam damuan markɨ.
Nɨ gan, nɨ osɨmtɨziba akɨra aperaghavɨra iti gumazamiziba mɨzaraghara iza
nɨ komɨkɨmasa, nɨmɨzua tuivighav ikia, ghua aruem gɨfa.”

15 Ezɨ Moses a mɨgei, “Gumazamiziba bizir God damuasa ifongezibagh
fofoghasa, na bagha izi.

16 Gumazitamning bizir mam bagh uaningɨn atarigh, aning na bagh
izeghtɨ, kɨaningɨnmɨgɨrɨgɨambareghaningɨnosɨmtɨzimakɨram. Eghkɨarazir
God ifongeziba ko Godɨn akabarmen sure damuam.”

17Ezɨ Jetrokamaghɨnamɨgei, “Nanamerem, nɨ ingangarir kamdamuamin
tuavir aghuimɨn zuir puvatɨ.

18 Ingangarir kam bar nɨn ekefe. Nɨ uabɨra a damu mangɨtɨ nɨn
mɨkarzimnɨnamɨragham. Eghtɨgumazamizibauaghanmenmɨkarzibamen
amɨragham.

† 18:4: Hibrun akamɨn, ziar kam, “Elieser,” among kamaghɨn ghu, “God nan akura.”

19Nɨ datɨrɨghɨn nan akam baraghtɨ, kɨ tuavir aghuarir mam nɨ mɨkɨmam.
Eghtɨ God nɨ ko ikiam. Arazir kam deragham, nɨ gumazamiziba bagh Godɨn
damazimɨn abuir gumazimɨn mɨn ikɨ. Egh men mɨgɨrɨgɨar me uari adoziba,
nɨ da inigh a baghmangɨ.

20Egh nɨ arazir God ifongeziba ko Godɨn akabarmen sure damuva, tuavir
megɨnmangamimɨnmemɨkɨmɨva, arazirme zuraradamuamimɨnmen sure
damu.

21 Egh nɨ uaghan fofozir gumazir aghuitaba mɨseveghtɨ, me gumazamiz-
ibar dapanibar ikiam. Eghtɨ tarazi 1,000plan gumazamizibar gantɨma,
tarazi 100plan gumazamizibar gantɨma, tarazi 50plan gantɨma, tarazi
10plan ganam. Gumazir kaba uari abɨnigh guizbangɨra Godɨn atiatingɨva
an apengan ikɨ, egh gumazir e nɨghnɨzir gavgavim men itibar, mɨn ikɨ.
Gumazamiziba dagɨaba me danɨng, me gekutɨ, me arazir kurabar amuan
kogham.

22 Eghtɨ gumazir kaba jasbar mɨn ikɨ, gumazamizibar osɨmtɨziba
tuisɨgham. Egh me uari osɨmtɨzir muziariba tuisɨgham. Egh osɨmtɨzir
ekiaba, me da inigh nɨ bagh izɨtɨ, nɨ da tuisɨgham. Egh me nɨn akuragh
ingangarir kamɨn osɨmtɨzim inightɨ, ingangarim nɨn osemeghan kogham.

23 Kɨ bizir God nɨ damuasa a ifongeziba kɨ dar gun nɨ mɨkeme, nɨ dar
amu. Nɨ nan akamɨn gɨn mangɨ, eghtɨ ingangarir kam nɨ damightɨ, nɨn
mɨkarzim nɨn amɨraghan kogham. Eghtɨ ia gumazamizibar osɨmtɨziba ko
akabar kɨrightɨ, me navir amɨriziba ikɨ, egh uamategh uan purirpenibar
mangam.”

24EzɨMoses, Jetron akar aghuir kam baregha kamaghɨn ami.
25 Egha a Israelian tongɨn fofozir gumazir aghuariba mɨsevegha me atɨzɨ,

me gumazamizibar gumazir dapanibar mɨn iti. Ezɨ men marazi 1,000plan
gumazamizibar garima, marazi 100plan gumazamizibar garima, marazi
50plan garima, marazi 10plan gari.

26 Egha me zurara jasbar mɨn osɨmtɨzibar tuisɨghamin ingangarim gami.
Me uari araziba ko osɨmtɨzir muziariba tuisɨsi, egha osɨmtɨzir ekiaba, Moses
bagha da amadi. Ezɨ a uabɨ da tuisɨgha dar kɨri.

27 Ezɨ bizir kabar gɨn, Moses uan amerem Jetron dafarimɨn suirazɨ, Jetro
uamategha uan nguibamɨn zui.

God Akar Dɨkɨrɨzir Gavgavim
Israelia ko a gami

19
(Sapta 19--31)

Israelia iza SainainMɨghsɨamɨn iti
1-2Ezɨ Israelia Refidimɨn danganim ategha zui. Me ghua Sainain gumaza-

miziba puvatɨzir danganimɨn otifi. Me otivizir dughiar kamra, a iakɨnir me
Isipɨn kantri ataghizimɨn gɨn ghua, iakɨnir pumuning gɨvazɨ, iakɨnir namba
3 otozɨ, me an aruer namba 1ɨn Sainain otifi. Egha me Sainain Mɨghsɨamɨn
boroghɨn purirpenibar ingarigha apia.

3 Ezɨ Moses God ko mɨkɨmasa mɨghsɨamɨn ghuanadi. Ezɨ Ikiavɨra Itir
God mɨghsɨamɨn ikia Mosesɨn dɨagha ghaze, “Nɨ Israelia mɨgɨrɨgɨar kaba me
danɨngam, me Jekopɨn ovavir boriba.

4Kɨ Isipɨn amizir biziba, ia uari dar ganigha gɨfa. Egha ia nan gari kɨ ia ini,
mati kuarazir bagam uan nguzim uan avɨzimɨn a isi moghɨn, kɨ ua bagha ia
inigha iza danganir kamɨn izezɨ, ia datɨrɨghɨn na ko iti.

5Egh ia datɨrɨghɨn nan Akar Dɨkɨrɨzir Gavgavimɨn suiragh gavgavigh, nan
akabar gɨnmangɨ, nan gumazamizibar otogham. Nguazir kamɨn danganiba
bar, ko gumazamiziba bar, me nan adarazira, eghtɨ kɨ men tongɨn iarara ua
bagh ia mɨsevegham, eghtɨ ia nan gumazamizibara ikiam.

6 Egh ia na baghavɨra itir gumazamizibara ikɨ, egh ofa gamir gumaz-
ibar mɨn ikɨ, Kantrin Igharazibar Gumazamiziba bagh abuir gumazimɨn
ingangarim damuam. Egh ia bar guizbangɨra nan gumazamizibara ikɨva
na baghvɨra ikiam.” Egha Ikiavɨra Itir God mɨgɨrɨgɨar kaba gumazamizibar
anɨngasaMoses mɨgei.

7EzɨMosesmɨghsɨam ategha ghua Israelian gumazir dapaniba akuvagha,
akar Ikiavɨra Itir God amɨkemeziba, bar dar gunmemɨgei.

8 Ezɨ gumazamiziba bar moghɨra kamaghɨn mɨgei, “Bizir Ikiavɨra Itir God
e mɨkemeziba, e bar dar amuam.” Ezɨ Moses ghua gumazamizibar akabar
gun Ikiavɨra Itir Godmɨgei.

9Ezɨ Ikiavɨra Itir God kamaghɨnMosesmɨgei, “Nɨ oragh. Kɨ ghuariarmɨtiar
pɨzimɨn aven kɨ ia bagh izɨva, nɨ komɨkɨmam. Dughiar kamɨn gumazamiziba
oraghtɨ, kɨ nɨ ko mɨkɨmam. Eghtɨ me datɨrɨghɨn ikegh mangɨ, me zurara
nɨn mɨgɨrɨgɨaba nɨghnɨzir gavgavim dar ikiam.” Ezɨ Moses gumazamizibar
akabar gun, Ikiavɨra Itir Godmɨgei.

10Ezɨ Ikiavɨra Itir God Moses mɨgei, “Nɨ mangɨ gumazamizibav kɨm suam,
me datɨrɨghɨn ikeghmangɨ gurumɨn, me uari na danɨngɨsɨ uan nɨghnɨziba ko
araziba akɨrigh, bar zuegh. Egh me uan korotiaba ruegh, nan ziam fɨsɨ uari
akɨrigh.

11 Me uari akɨrigh tugh gavgavigh ikɨ mangɨ aruer namba 3ɨn otogh.
Dughiar kam, kɨ Sainain Mɨghsɨamɨn izighirɨ gumazamiziba bar, men
damazimɨn otogham.

12 Egh nɨ mɨghsɨam bagh mɨtaghniam atɨgh. Eghtɨ gumazamiziba
mɨtaghniar kamɨn vongɨn mangan markɨ. Nɨ deraghvɨra me mɨkɨm,
me deraghvɨra ganigh, me mɨtaghniar kamɨn ikiavkɨnigh vongɨn mangɨ,
mɨghsɨamɨn mavanangan kogham. Guizbangɨra me mɨghsɨamɨn boroghɨra
mangan kɨ anogoroke. Gumazitam mɨtaghniamɨn ikiavkɨnightɨ, me a
mɨsueghtɨ an aremegham.

13 Egh me dafaribar an suiragh a mɨsueghtɨ an aremeghan markɨ.
Me dagɨabar a ginifigh, o afuzitamɨn a bɨragh. Gumazitam, o asɨzitam
mɨtaghniamɨn ikiavkɨnightɨ, ia arazir kam bagh a mɨsueghtɨ an aremegh. Ia
dughiar vamɨran, ia mɨghsɨamɨn anang. Ia sɨgham baraghamin dughiam, ia
mangɨ.”

14 Ezɨ Moses mɨghsɨam ategha uaghirɨgha gumazamizibav mɨkeme. Ezɨ
me an akam baregha, me uari God danɨngasa uan nɨghnɨziba ko araziba
akɨrigha, egha zue. Me uan korotiaba ruegha Godɨn ziam fer arazim
damuasa uari akɨraghasi.

15 Ezɨ Moses me mɨgei, “Ia zuerim bagh uari akɨr tugh gavgavigh ikɨ. Egh
datɨrɨghɨn ikeghmangɨ zuerimɨn, ia amiziba ko dakuanmarkɨ.”

16Ezɨ dughiar namba 3ɨnmɨzarazimɨn arariba dagarvazi onɨmariba tagh-
tazima, ghuariar mɨtiar pɨzir mam izaghira mɨghsɨam avara. Ezɨ me sɨghar
ararer gavgavir mam baraki. Egha gumazamizir danganir kamɨn itiba, bar
atiatigha nɨsi.

19:5: Godɨn Araziba 4:20; 7:6; 14:2; 26:18; Taitus 2:14 19:5: 1 Pita 2:9 19:6: Akar Mogomem
1:6; 5:10 19:12: Hibru 12:18-20 19:16: AkarMogomem 4:5 19:16: Godɨn Araziba 4:11-12

17Ezɨ Moses gumazamiziba inigha, me itir danganimɨn azenan ghua men
faragha ghua God bativasa zui. Me mɨghsɨamɨn boroghɨn ghua, an apengan
zarimɨn tuifi.

18Ezɨ Ikiavɨra Itir God avimɨn aven ikia, egha izaghira SainainMɨghsɨamɨn
iti, ezɨ mɨgharir ekiam mɨghsɨam bar anevara. Mɨgharir kam ghuavanaga,
mati avir ekiamɨnmɨgharim ghuavanadi. Ezɨmɨkɨmkɨzir ekiammɨghsɨamɨn
oto.

19 Ezɨ sɨghamɨn ararem bar ekevegha pamtem ara ghuavɨra iti. Ezɨ Moses
Godmɨgei. Ezɨ God a ikarvazi, an tiarimmati ararim dagarvasi.

20 Ikiavɨra Itir God izaghira Sainain Mɨghsɨamɨn orazimɨn ikia, egha
Mosesɨn dei. EzɨMoses ghuavanadi.

21 Ezɨ Ikiavɨra Itir God kamaghɨn a mɨgei, “Nɨ magɨrɨ, mɨgɨrɨgɨar gavgavim
gumazamizibar anɨngightɨ me mɨtaghniar kamɨn ikiavkɨnigh izɨ nan ganan
markɨ. Me kamaghɨn damigh, men avɨriba arɨghiregham.

22 Nan boroghɨn izir ofa gamir gumaziba, me uaghan uari na danɨngɨsɨ,
uari akɨrigh nan damazimɨn zuegham. Puvatɨghtɨ, kɨ ivezir kuram me
danɨngam.”

23 Egha Moses Ikiavɨra Itir God kamaghɨn a mɨgei, “Nɨ akar gavgavim
e ganɨngi, kamaghɨn gumazamiziba mɨghsɨamɨn mangan kogham. E
mɨtaghniam arɨgha mɨghsɨamɨn apɨnim ighuigha, e kamaghɨn fo, mɨghsɨar
kam, a nɨnmɨghsɨamra, egha ana anogoroke.”

24 Ezɨ Ikiavɨra Itir God a ikaragha ghaze, “Nɨ magɨrɨ, Aron inightɨ a nɨ
ko uamategh anang. Eghtɨ ofa gamir gumaziba ko, gumazamiziba bar
mɨtaghniar kamɨn ikiavkɨnigh na bagh mɨghsɨamɨn anangan markɨ. Me
kamaghɨn damightɨ, kɨ ivezir kuramme danɨngam.”

25EzɨMosesakarkambareghagumazamizibarbighan iraghugha, Ikiavɨra
Itir Godmɨkemezir mɨgɨrɨgɨaba barmemɨgei.

20
Godɨn 10plan Akar Gavgaviba
(Godɨn Araziba 5:1-21)

1Ezɨ God kamaghɨnmɨgei:
2 Kɨ uabɨ, kɨ Ikiavɨra Itir God, ian God. Kɨrara Isipɨn kantrin ia inigha
ian akua azenan ize. Kar danganir ia ingangarir gumazamizir kɨnibar
ikezim.

3 Ia barnarara gɨnmangɨnanziamra fam. Egh ia asetamɨngɨnmanganbar
markɨ.

4 Ia uari baghmarvir guatam an ingaranmarkɨ. Ia overiamɨn itir bizitam,
konguazimɨn itir bizitamkodɨpamɨnaven itir biziba, ia bizir kabar gan,
dar mɨnmarvir guatamɨn ingaranmarkɨ.

5 Ia asetam ko marvir guatamɨn itevibar pɨrɨva an ziam fan markɨ.
Guizbangɨra, kɨ Ikiavɨra Itir God, kɨ ian God. Egh godɨn ifavaritamɨn ama-
mangatɨghtɨ, a nan danganim inian kogham. Bar puvatɨ. Gumazamizir nan
aghuaziba, me osɨmtɨzim iti, ezɨ kɨ ivezir kuram me ko men ikɨzim danɨng
mangɨvɨra ikɨtɨ, men ikɨzimɨn igiar boriba ko azɨziba otogham.

20:4: Ua Me Ini 34:17; Ofa Gami 19:4; 26:1; Godɨn Araziba 4:15-18; 27:15 20:5: Ua Me Ini 34:6-7;
Dɨboboniba 14:18; Godɨn Araziba 7:9-10

6Ezɨ gumazamizir bar na gifongeziba,me nanAkar Gavgavibar gɨn zui. Kɨ
bar ian ovavir boriba men apangkuvigh kamaghɨra ikɨ mangɨ, men 1,000ɨn
ovavir borir gɨn izamibar otogham.

7 Nan ziam, Ikiavɨra Itir God, ian God, ia puram a dɨponan markɨ.
Guizbangɨra, gumazamizir pura nan ziam dɨboriba, Ikiavɨra Itir God
kamaghɨn me mɨkɨman kogham, pura bizim, me osɨmtɨziba pu. Bar
puvatɨ, a ivezir kuramme danɨngam.

8 Ia Sabatɨn dughiam deragh a gɨnɨghnɨgh mɨkɨm suam, a dughiar kɨ ua
bagha inabazimra ikiam.

9 Ia wighɨn vamɨra, 6plan aruebar aven ingangariba bar dar amuam.
10Ezɨnamba 7ɨndughiam, kar Ikiavɨra Itir God, ianGodɨndughiamra. Kar

dughiar ia avughsamim. Egh Sabatɨn dughiam, ia bar ingangaribar amuan
markɨ. Ia uan otariba, guiviba, ingangarir gumaziba, ingangarir amiziba,
asɨziba, ko ikɨzir igharazibar gumazamizir iza ian nguibamɨn itiba, ia bar
ingangaribar amuan kogham.

11 Guizbangɨra, Ikiavɨra Itir God 6plan aruebar nguazim ko overiam,
ongarimɨn ko dar itir biziba bar adar ingari. Egha namba 7ɨn aruem an
avughse. Kamaghɨn amizɨ, Ikiavɨra Itir God, Sabatɨn dughiam deraghavɨra
a gɨnɨghnɨgha an anogorogha a gamizɨma, an a baghvɨra ikiamin dughiamɨn
oto. Kar Godɨn dughiamra.

12 Egh ia vaghvagh uan afeziam ko amebamɨn apengan ikɨ, men akabar
gɨnmangɨ. Ia kamaghɨn damighɨva, ia dughiar ruarimɨn nguazir kamɨn
ikiam, kar nguazir Ikiavɨra Itir God, ian God a isa ia ganɨdim.

13Egh ia gumazamizir igharazibav soghtɨme arɨmɨghiranmarkɨ.
14Egh ia poroghamiba uari bakɨa uari ko akuir arazim damuanmarkɨ.
15Egh ia biziba okɨmanmarkɨ.
16 Egh ia ifavarir akabav kɨmɨva gumazamizir igharazitamɨn ziam
gasɨghasɨghanmarkɨ.

17Egh ia gumazir igharazitamɨn dɨpenim bagh navim dɨkavanmarkɨ. Egh
an amuim bagh navim dɨkavan markɨ. Egh an ingangarir gumazim,
ingangarir amizim, bulmakau, donki, ko an bizir igharaziba bar, da
bagh navim dɨkavanmarkɨ.
Gumazamiziba Godɨn atiatingi
(Godɨn Araziba 5:22-23)

18Ezɨ gumazamiziba gara orazima, ararim pamtem dagarvazima, sɨgham
araima, onɨmarim taghtazima, mɨgharir ekiammɨghsɨam avara. Ezɨ me bar
atiatigha puvɨra nɨsi. Kamaghɨn amizɨ, me sɨvagha ghuamɨghsɨamɨn saghon
tuifi.

19Eghame kamaghɨnMoses mɨgei, “Nɨ uabɨ e mɨkɨmtɨ e nɨ baragham. God
emɨkɨmtɨ, e arɨmɨghiregham.”

20EzɨMosesmemɨgei, “Ia atiatinganmarkɨ. God kamaghsua ifonge, ia bar
an atiatigh an apengan ikɨ, egh arazir kurabar amuan kogham. Kamaghɨn a
iza ian navir averiabagh foghasa, da guizbangɨra a baghavɨra iti, o puvatɨ.”

21Egha gumazamiziba saghon tuivighavɨra itima, Moses uabɨra ghua God
aven itir ghuariar pɨzimɨn boroghɨn zui.

Ofa gamir dakozimɨn araziba
22Ezɨ Ikiavɨra Itir God kamaghɨnMoses mɨgei, “Nɨ kamaghɨn Israelia akar

kabarmemɨkɨmsuam, ‘Ia uari ganigha kamaghɨn fo, kɨUanNguibamɨn ikia,
ia komɨkeme.

23 Ia orakigh. Ia gol ko silvan asebar marvir guabar ingar, dar ziaba fan
markɨ. Kɨ uabɨra, ia bar nan ziamra fam.

24 Ia nguazitaba inigh na bagh ofa gamir dakozimɨn ingar. Egh ofa gamir
dakozir kamnang gisɨn, ia sipsipba ko bulmakauba ofan mɨn da isɨ na
danɨngigh, ofan taba, kar ia da tueghtɨ da bar isi mɨghɨrighamin ofaba. Eghtɨ
taba, kar ia gumazamiziba na ko navir vamɨran ikiasava amir ofaba. Egh ia
danganir kɨ inabazibar kamaghɨn nan ziam fɨtɨ, kɨ izɨ deragh ia damuam.

25 Ia ofa gamir dagɨar dakozimɨn ingar, egh dagɨar gumaziba dɨghoreziba
inian markɨ. Guizbangɨra, ia ofa gamir dakozimɨn ingarsɨ, dagɨar tu-
izimɨn dagɨar ekiatam amɨneghtɨ, arazir kamɨn dagɨar kam nan damazimɨn
zueghan koghtɨ, nan ingangarim bar deraghan kogham.

26 Ia ofa gamir dakozimɨn ingarightɨ a pɨn ikɨtɨ, ia adɨrɨziamɨn ingarigh
mavanang, egh arazir kamɨn ofa damuan markɨ. Bar markɨ. Ia kamaghɨn
damigh, adɨrɨziamɨnmavanangtɨ, me ti ianmɨkarzirmogomebar ganigham.
Arazir kam derazir puvatɨ.’ ”

21
Hibrun ingangarir gumazir kɨnibar garir araziba
(Godɨn Araziba 15:12-18)

1 Egha Ikiavɨra Itir God kamaghɨn mɨgei, “Nɨ Israelia damuamin arazibar
gunmemɨkɨm:

2 IaHibruiangumazitam ingangarir gumazir kɨnitamɨnmɨnagivezeghtɨ, a
ian ingangaribar amumangɨ, 6plan azenibar tugh. Eghnamba 7ɨnazenimɨn
ia aneteghtɨ amangɨ. Egh a dagɨar taba ia danɨnganmarkɨ. Bar markɨ.

3 A faragha odiarimɨn ikia nɨn ingangarir gumazimɨn oto, egh a gɨn
mangɨsɨ, a uabɨra mangɨ. A faraghavɨra amuimɨn ikia nɨn ingangarir
gumazimɨn oto, egh dughiar a nɨ ateghamim, a uan amuim inigh a sara
mangam.

4 Egh an gumazir dapanim amizim a danightɨ, a boriba bateghtɨ, amizir
kam uan boriba ko, me uan gumazir dapanim ko ikiam. Eghtɨ gumazimra
fɨrighɨrɨghmangam.

5 “Egh ingangarir gumazim suam, ‘Kɨ uan gumazir dapanim gifongegha,
uan amuim ko boribagh ifongegha, me ataghɨraghan aghua,’

6 eghtɨ an gumazir dapanim a inigh Godɨn Dɨpenimɨn mangɨ. Egh ingan-
garir gumazim tiar akam o temer tiar akamɨn mɨriamɨn asaraghav itimɨn
boroghɨn tughɨv ikɨ. Eghtɨ an gumazir dapanim dɨkonir tam inigh, egh an
kuarim okoregham. Arazir kamɨn a gumazir dapanir kamɨn ingangarir
gumazir kɨnimra ikɨmangɨtɨ, an ovevemɨn dughiam otogham.

7 “Egh gumazitam uan guivim ingangarir amizir kɨnimɨn mɨn ane-
madaghtɨ, gumazir dapanim a givezeghtɨ, gɨn namba 6ɨn azenim gɨvaghtɨ,
an aneteghtɨ a ingangarim ateghan kogham. Ia ingangarir gumazibagh ami
moghɨn, ingangarir amizibar amuan kogham.

8 Gumazim ingangarir amizitam givezegh, uan amuir dozimɨn mɨn an
ikɨsɨ, ua gɨn uan amuir dozir kamɨn aghuaghɨva, uam an afeziamɨn teghtɨ
a uam a givezegham. Gumazir kam arazir aghuimɨn amizir kam gamizir
puvatɨ. Kamaghɨn a kantrin igharazitamɨn gumaziba bagh anemangɨtɨ me
a givezanmarkɨ.

9 Egh gumazir kam uan otarim gɨnɨghnɨgh ingangarir amizir kɨnir kam a
danɨngɨsɨ, a deraghvɨra uan guivimɨnmɨn a damu.

10 Egh gumazir dapanim amizir igharazimɨn ikɨsɨ, a ingangarir amizir a
faragha ikezir kam, deragh a damu. A faraghavɨra a gami moghɨn, dagheba
ko korotiaba a danɨng, egh a ko dakuvɨra ikɨ.

11 An arazir 3plan kabar amuan kogh, egh pura amizir kam ateghtɨ a
mangɨ. Gumazim uabɨ givesɨ amɨkɨmanmarkɨ.”

Mɨdoroziba akɨramin araziba
12Egha Ikiavɨra Itir God ua kamaghɨnmɨgei, “Gumazitampamten gumazi-

tammɨsueghtɨ, an aremeghtɨ, ia gumazir kammɨsueghtɨ an aremegh.
13 Eghtɨ a gumazir kam mɨsueghtɨ an aremeghan nɨghnɨzim ikian koghtɨ,

Godra gumazir kam ateghtɨ an an agharimɨn pazɨ a damutɨma an are-
megham, eghtɨ gumazir a mɨsoghezim an arɨ mangɨ nguibar kɨ ia bagha
mɨsevezimɨnmangɨgh, egh a deraghvɨra ikiam.

14 Eghtɨ gumazitam gumazir igharazim bagh navim ikuvigh, a mɨsueghtɨ
ana aremeghsɨ nɨghnɨgham, ia a mɨsueghtɨ an aremegh. An arɨ mangɨ nan
ofa gamir dakozimɨn ikɨtɨ, ia a inigh danganir igharazitamɨn mangɨgh, a
mɨsueghtɨ an aremegh.

15 “Egh gumazitamuan afeziamko amebammɨsuegham, ia amɨsueghtɨ an
aremegh.

16 Eghtɨ tav gumazitam okemegh, a damightɨ an an ingangarir gumazir
kɨnimɨn mɨn ikiam, o gumazir igharazim ateghtɨ an a givezegham, ia gu-
mazir arazir kam gamizimmɨsueghtɨ an aremegh.

17 Eghtɨ gumazitam uan afeziam ko amebam pazɨva aningɨn atarɨva an-
ingɨn ziamning gasɨghasightɨ, ia gumazir kammɨsueghtɨ an aremegh.

18-19 Ezɨ gumazitamning uaningɨn atarɨva, egh tav dafarim medagh, tav
mɨsuegham, o dagɨatamɨn tav bɨragh, a mɨsueghtɨ an aremeghan koghtɨ, ia
gumazir kamɨn arazir kuram ikarvaghan markɨ. Eghtɨ gumazir osɨmtɨzir
ekiam inizir kam, a dakozimɨn ikɨ, egh gɨn a dɨkavigh asadivir aghorimɨn
suiragh daruam. Eghtɨ gumazir a mɨsoghezir kam dagɨar taba a givezam.
Eghtɨdagɨar kaba gumazir kamɨn ingangarimataghizir dughiabagh ivezam.
Gumazir a mɨsoghezir kam a geghuv mangɨ dughiar a ua deraghamim
otogham.

20 Ezɨ gumazitam aghorim inigh uan ingangarir gumazim o ingangarir
amizir kɨnimmɨsueghtɨ, ingangarir gumazim o amizim dughiar kamra bizir
kam bagh aremeghtɨ, ia ivezir kuram gumazir dapanir kam a danɨngam.

21 Eghtɨ gumazim o amizir kam dughiar vamɨra o pumuningɨn ikegh
gɨn aremeghtɨ, ia an gumazir dapanim ivezir kuram a danɨngan markɨ.
Guizbangɨra, ingangarir gumazim, karangumazirdapanimɨnbizimra, eghtɨ
ovengezir gumazim datɨrɨghɨn an ingangarim damuan kogham.

22 Eghtɨ gumazitaba uariv soghɨva amizir navim asangizim mɨsueghtɨ, a
borir kuam bateghtɨ, amebam deraghtɨ, gumazir amizim mɨsoghezir kam,
anpam ifongezɨmoghɨn gumazir kamdagɨabar uan osɨmtɨzimakɨram. Eghtɨ
araziba tuisɨzir gumazim dagɨar kabar amamangatɨghtɨ, gɨn amizir kamɨn
pam da iniam.

23Eghtɨ amizim osɨmtɨzim inightɨ, ia bizir kam ikaragh osɨmtɨzim gumazir
a mɨsoghezim datɨgh. Amizim aremeghtɨ, ia gumazir kam mɨsueghtɨ an
aremegh.

24 Egh an damazim, atarim, agharim, o suem ikuvightɨ, ia kamaghɨra da
ikarvagh.

25 Eghtɨ gumazim amizir kam avimɨn an mɨkarzim daboroghtɨ, ia an
mɨkarzim daborogh. Eghtɨ an an mɨkarzim gasɨghasɨghtɨ duam otoghtɨ, ia
kamaghɨra a ikaragh. Egh a benimɨn a mɨsueghtɨ, kamaghɨra ia benimɨn a
ikaragh.

26Eghgumazitamuan ingangarir gumazimo ingangariramizimdamazim
mɨsueghtɨ a ikuvightɨ, a ua an ingangarir gumazim o amizimɨn mɨn ikian
kogham. Gumazir kam aneteghtɨ amangɨ. Kar damazir asɨghasɨzir ivezim.

27 Egh a ingangarir gumazim o amizim mɨsoghɨva an atarim asigh, egh
aneteghtɨ amangɨ. Kar atarimɨn ivezim.”

Bulmakaun arazir kuram, akɨramin araziba
28 Ikiavɨra Itir God kamaghɨn mɨgei, “Bulmakaun tam uan komɨn gumazi-

tam o amizitam bɨraghtɨ an aremeghtɨ, ia bulmakaun kam mɨsueghtɨ an
aremegh. Eghtɨ ia an tuzim aman markɨ. Eghtɨ bulmakaun ghuavim, an
osɨmtɨzim inian kogham.

29 Bulmakaun kam gumazamizibagh inivɨra ikɨtɨ, gumazamiziba
pamtemɨn an ghuavim mɨkɨmtɨ, an ghuavim a isɨva dɨvazimɨn anetɨghan
koghtɨ, bulmakau tavmɨsueghtɨ an aremegham, eghtɨ ia kamaghɨn damu. Ia
bulmakaun kam ko an ghuavim, aningmɨsueghtɨ, aning aremegh.

30 Eghtɨ gumazir araziba tuisɨzim amamangatɨgh dagɨabar ivezir
dɨbobonim dɨboroghtɨ, gumazir kam gumazir aremezim bagh an adarazi
me givezam. Arazir kamɨn bulmakaun kam arazir kuram givezegh, uaghan
a uabɨ angamɨra ikɨsɨ a uabɨ givezam. A kamaghɨn damigh an ovengeghan
kogham.

31Bulmakaun tam, otaritam o guivitammɨsueghtɨ an aremeghtɨ, ia arazir
kamra gɨnmangɨ.

32 Egh bulmakaun tam ingangarir gumazim o ingangarir amizir kɨnitam
mɨsueghtɨ an aremeghtɨ, bulmakaun kamɨn ghuavim, 30plan silvan dagɨaba
isɨ ingangarir gumazimɨn gumazir dapanim danɨngam. Egh ia dagɨabar
bulmakaun kam ginivightɨ, an aremegh.

33 “Egh gumazitam nguazimɨn itir mozim avarazir biziba angarigh, o
mozim gɨkuigh, egh anevaraghan koghtɨ, bulmakaun tam o donkin tam izɨ
mozir kamɨnmagɨrɨgh aremegham,

34 eghtɨ gumazir mozim gukuizim asɨzimɨn ghuavim givezam. Egh a uabɨ
asɨzir kamɨn kuam iniam.

35 Eghtɨ gumazitamɨn bulmakau gumazir igharazimɨn bulmakau
mɨsueghtɨ an aremeghtɨ, aning gumazir igharazitamɨn amamangatɨghtɨ,
a bulmakaun angamɨra itir kam givesegh. Egh aning dagɨar kaba ko
bulmakaun aremezimɨn asɨziba uaning tuiragh, uaning danɨngam.

36 Eghtɨ gumazamiziba fogh suam, bulmakaun kam an asɨzibav sozir
bulmakau. An ghuavim deragh dɨvazimɨn aven a geghuvan koghɨva, a
21:24: Ofa Gami 24:19-20; Godɨn Araziba 19:21; Matyu 5:38

bulmakaun angamɨra itim isɨ gumazir igharazim danɨngam. Egh a uabɨ
bulmakaun aremezimɨn asɨzim iniam.”

22
Arazir kuraba akɨramin araziba

1Egha Ikiavɨra Itir God ua kamaghɨn mɨgei, “Gumazitam bulmakaun tam
o sipsip tam okemegh a mɨsueghtɨ an aremegham, o anemadaghtɨ me a
givezegham, eghtɨ ia a damightɨ, a 5plan bulmakaubar bulmakaun kam
ikaragham, o a 4plan sipsipbar sipsipɨn kam ikaragham.

2-4Kamaghɨn a deraghvɨra da ikarvagham. A ikarvaghamin bulmakauba
o sipsipba puvatɨghtɨ, ia aneteghtɨ, gumazir igharazitam ingangarir gumazir
kɨnimɨn mɨn a givezeghtɨ, ia dagɨar kaba inigh asɨzir an okemezir kam
ikarvagham. Egh an okemezir bulmakau o donki o sipsip an dafarimɨn
ikɨvɨra ikɨtɨ, a pumuningɨn ivezim uam a gisɨn aning inigh uan okɨmakɨam
ikarvagham.

“Okɨmakɨar gumazim dɨmagarimɨn dɨpenimɨn tiar akamɨn aven mangɨsɨ
damutɨ, dɨpenimɨn ghuavim an suiragh, a mɨsueghtɨ an aremegham, eghtɨ
gumazir kam osɨmtɨziba puvatɨgham. An aruemɨn a mɨsueghɨva egh
osɨmtɨzim ikiam.

5 “Gumazitam uan bulmakauba ateghtɨ da mangɨ an nguazim ko an
wainɨn azenimɨn tintinibar daru damɨva, mɨtaghniamɨn ikiavkɨnigh gu-
mazir igharazimɨnazenimɨndaghebar ameghtɨ, bulmakaubar ghuavimuan
azenimɨn dagher aghuariba da ikarvagham. Egh uaghan wainɨn ovɨziba
gumazir kam ikarvagh a danɨngam.*

6 “Gumazitam uan dadam daboroghtɨ avim isi bar ekevegh mangɨ,
mɨtaghniamɨn ikiavkɨnigh gumazir igharazimɨn witɨn azenim, o witɨn me
dɨghora pozimmɨkɨnizibar isightɨ, gumazir avim atɨzir kam, bizir isizir kaba
bar da ikarvagham.

7 Gumazitam dagɨataba o bizir igharazitaba isɨ uan namakam danightɨ
a dar gan ikɨtɨ, okɨmakɨar gumazitam bizir kaba okemegham, gɨn me
okɨmakɨar gumazimɨn suiraghtɨ, okɨmakɨar gumazir kam bizir pumuning
pumuningɨn dagɨaba ko bizir an okemeziba ikarvagham.

8 “Egh me okɨmakɨar gumazim inighan koghtɨ, ia gumazir bizibar garim
inigh na bagh izɨ anetɨghtɨ, a nan damazimɨnmɨtɨgh. Egh a kamaghɨnmɨkɨm
suam, ‘Kɨ guizbangɨra, bizir kaba okemezir puvatɨ.’

9 “Egh dughiaba zurara gumazitam uan namakam ko bizir kabagh
nɨghnɨgh uaning adogham. Aning bulmakauba, donkiba, sipsipba, koro-
tiaba o bizir igharazibagh nɨghnɨgh, uaning mɨkɨmɨva tav suam, ‘Kar nan
bizimra,’ eghtɨ ia aning inigh izɨtɨ aning nan damazimɨn tughtɨ kɨ aning
baragh suam, kav ifari. Eghtɨ gumazir ifarir kambizir pumuning pumuning
ikarvagh namakam danɨngam.

10 “Eghtɨ gumazitam donki, bulmakau, sipsip, ko asɨzir igharazitam, a
isɨ uan namakatam danɨngightɨ ana bagh a damuam. Eghtɨ asɨzir kam
osɨmtɨzitam a batogham, o an ovegham, o apaniba uariv sogh mɨdorozimɨn
tongɨn asɨzir kam modogh a inigh mangɨghtɨ, gumazitam an ganighan
kogham.

11 Egh aning na bagh izɨ nan damazimɨn mɨtɨgh, egh namakar asɨzimɨn
garimIkiavɨra ItirGodɨnziamadɨponsuam, ‘Barguizbangɨra, kɨnɨnasɨzitam
gasɨghasɨghizir puvatɨgha, tam okemezir puvatɨ.’ Eghtɨ asɨzimɨn ghuavim an
mɨgɨrɨgɨam baregh ifuegham. Eghtɨ an namakar kam asɨzir ovengezir kam
ikarvaghan kogham.

* 22:5: Hibrun akam deraghamɨgɨrɨgɨar kamɨnmɨngarim abɨghizir puvatɨ.

12 Eghtɨ okɨmakɨar gumazitam asɨzir kam okemeghtɨ, namakar kam, an
asɨzim ikarvagh ivezim asɨzir ghuavim danɨngam.

13 Asɨzir atiatam asɨzir kam mɨsueghtɨ, namakam asɨzir tuzir dughor-
aghirezir tam o agharir tam inigh namakamɨn akagham. Eghtɨ ana asɨzir
kam ikarvaghsɨ dagɨatabar anɨngan kogham.

14 “Gumazitam uan bulmakau ateghtɨ an namakam ingangarim bagh
a inightɨ, egh dughiar bulmakaun ghuavim itir puvatɨzimɨn, bulmakaun
kam osɨmtɨzim batogham o ana aremeghtɨ, gumazir kam asɨzimɨn ghuavim
givezam.

15Eghtɨ bulmakaun ghuavim uan namakam ko ikɨtɨ, bulmakau osɨmtɨzim
batoghtɨ namakam a givezan kogham. Egh namakam faragh dagɨar aku-
atam ingangarim bagh bulmakau inightɨ, bulmakau osɨmtɨzim batoghtɨ an
a givezan kogham. Guizbangɨra, dagɨar a faragha anɨngizim ana givezegha
gɨfa.”

Godmemɨgeir arazirmaba
16 Ezɨ Ikiavɨra Itir God ua kamaghɨn mɨgei, “Gumazitam guivir igiamɨn

garima, a gumaziba ko akuizir puvatɨzɨ, me gumazitam bagha a ginabazir
puvatɨ, gumazir kam a inigh a gakaghonegh a ko dakuighɨva, gumazir kam
an ikɨsɨ ivezim isɨ guivimɨn afeziam givezeghɨva, amizir kamɨn ikiam.

17 Eghtɨ guivir kamɨn afeziam gumazir kamɨn aghuaghtɨ, gumazir kam
uabɨ dagɨaba isɨ amizimɨn afeziam givezam. Ivezir kamɨn dɨbobonim, a
ivezir amizim gumazitam ko akuizir puvatɨzimɨnmɨn ikiam.

18 “Ia imezibagh amir amizibav sueghtɨme arɨmɨghiregh.
19“Gumazitam, amizimkoakuirarazim, asɨzir amebatamkoadamightɨ, ia

amɨsueghtɨanaremegh. Amizitam, gumazimkoakuir arazim, asɨzir apurim
ko a damightɨ, ia a mɨsueghtɨ an aremegh.

20 “Eghtɨ tav asem bagh ofa damigh egh an ziam feghtɨ, ia a mɨsueghtɨ an
aremegh. Ia Ikiavɨra Itir God baghvɨra ofa damu, egh an ziamra fɨ.

21 “Ia kantrin igharazimɨn gumazir ia ko ititam pazɨva a damuan markɨ,
egh osɨmtɨzim a darɨghan kogham. Ia fo, ia faragha anmɨn kamaghɨra Isipɨn
kantrin ike.

22 Ia pazɨva amizir pam aremezim damuan markɨ, egh uaghan borir
afeziam aremezim pazɨva a damuanmarkɨ.

23 Ia pazɨmedamutɨ,meakurvazimbaghnabagharangtɨ, kɨmendɨmdiam
baragham.

24 Egh kɨ navim ikuvigh, gumazir kurabar amightɨ, me izɨ ia mɨsoghtɨ, ia
arɨmɨghiregham. Kamaghɨn, ia uaghan amuiba paba puvatɨgham, eghtɨ ian
boriba afeziaba puvatɨgham.

25 “Nan gumazamizir dagɨaba ko biziba bar puvatɨziba, men tav ia da
dagɨataba inightɨ ia me danɨng nɨghnɨgh suam, a gɨn ua ia ikarvagham. Ia
gumazir dagɨar ingangaribagh amibar mɨn, gumazir kaba da, dagɨar kaba
ua da iniva, dagɨataba uam a gisɨn darɨghanmarkɨ, Bar markɨ.

26 Gumazir tam ian dagɨaba inigh uan korotiar azenimɨn azuim isɨ ia
danɨngmɨkɨmsuam, korotiar kamkamaghɨn ian aka, a gɨndagɨar kabauada
ikaragham. Eghtɨ ia uam an korotiar azenan azuim, dughiar kamra aruem
tɨgharmagɨram, ia uam a danɨngigh.
22:16: GodɨnAraziba 22:28-29 22:18: GodɨnAraziba 18:10-11 22:19: OfaGami 18:23; 20:15-16;

Godɨn Araziba 27:21 22:20: Godɨn Araziba 17:2-7 22:21: Ua Me Ini 23:9; Ofa Gami 19:33-34;
GodɨnAraziba 24:17-18; 27:19 22:25: OfaGami 25:35-38; GodɨnAraziba 15:7-11; 23:19-20 22:26:
Godɨn Araziba 24:10-13

27Guizbangɨra, a bar korotiar azenimɨn azuir kamra iti. Egh dɨmagarimɨn
a fefem a danɨngtɨ, an arugharughan kogham. Eghtɨ nɨ korotiar azenimɨn
azuir ruarimɨn suiraghtɨ, a bizir tizimɨn uan mɨkarzim avaragh dakuam?
Kɨ gumazamiziba bar men apangkufi. Kamaghɨn, gumazir kam uabɨn
akurvaghsɨ namɨkɨmtɨ, kɨ anmɨgɨrɨgɨam baragham.

28 “Ia God, akar kuraba a mɨkɨman kogham. Egh ia akar kuratam uan
gumazir dapanitammɨkɨman kogh, an ziam gasɨghasɨghan kogham.

29 “Ia uan witɨn faragha zuiba, ko wainɨn dɨpar faragha zuiba, ko olivɨn
borer faragha zuiba, ia nan anogoroghan markɨ. Egh ia da inigh ofan mɨn
nan ziam fɨsɨ na danɨng. Egh ia uan otarir ivariaba na danɨng.

30 Ia uaghan uan bulmakaun faragha otiviziba ko sipsipɨn faragha otiviz-
ibanabaghofadamu. Bulmakaunnguzimkosipsipɨnnguzim7planaruebar
uan amebam ko ikeghtɨ, namba 8ɨn dughiam, ia a mɨsueghɨva na bagh ofa
damuam.

31 Guizbangɨra, ia nan gumazamizibara. Kamaghɨn amizɨ, asɨzir atiatam
mɨsogha dughoraghsuezir asɨzim, ia an tuzitam amanmarkɨ. Ia an tuziba isɨ
afiabar anɨng.”

23
Israelia arazir aghuaribara damu

1 Moses Ikiavɨra Itir Godɨn akam kamaghɨn anekuri, “Nɨ bizir otozitam
baraghizɨ, a guizɨn akam puvatɨ, nɨ bizir kam tintinibar a mɨkɨman markɨ.
Gumazitam arazir kuratam damightɨ, osɨmtɨzim an ikɨtɨ, nɨ kotɨn aven akar
ifavaribav kɨmɨva an akurvaghanmarkɨ.

2 Gumazir avɨriba arazir kurabar amutɨ, nɨ men arazibar gɨn man-
gan markɨ. Eghtɨ gumazir avɨriba kotiamɨn mangɨva, kotiam gifaramin
mɨgɨrɨgɨabav kɨmtɨ, nɨmen arazir kabar gɨnmanganmarkɨ.

3 Gumazitaba gumazir biziba puvatɨzim kotiam datɨghtɨ, a uabɨn akur-
vaghsɨ nɨ inightɨ, nɨ gumazir biziba puvatɨzimɨn akurvaghsɨ ifavarir
mɨgɨrɨgɨabav kɨmanmarkɨ.

4 “Eghtɨ nɨn apanimɨn donki o bulmakau dɨvazim ategh pura darutɨ, nɨ an
ganigh, uam a inigh gumazir kam baghmangɨ.

5Nɨ gumazir ian aghuazimɨn donkin gantɨ, a bizir osɨmtɨziba ater irɨghɨv
ikɨtɨ, nɨ gumazir kamɨn akuragh uam an donki ghufegh. Nɨ aneteghtɨ a
nguazimɨn irɨghɨv ikianmarkɨ.

6 Gumazir biziba puvatɨzitam kotiamɨn mangɨtɨ, ia kotiamɨn aven a gi-
farɨva a dɨkabɨnanmarkɨ.

7Nɨmɨgɨrɨgɨar ifavaribar gumazimgasɨva a isɨkotiamdarɨghanmarkɨ. Egh
gumazir aghuarim arazir kuratam damighan koghtɨ, ia isɨ kotiam datɨghɨva,
nɨ puram a mɨsueghtɨ an aremeghan markɨ. Guizbangɨra, gumazir arazir
kurar kam gamim, an osɨmtɨzim ikɨvɨra ikɨtɨ kɨ a isɨ kotiam datɨghtɨ, an
ovengam.

8 Gumazitam ia apezeper kotiam gifarɨsɨva dagɨaba ia danɨngtɨ, ia dagɨar
kaba inian markɨ. Guizbangɨra, arazir kam gumazir dapanibar damaziba
apɨrizɨ me deravɨra nɨghnɨzir puvatɨ. Egha arazir kam uaghan gumazir
aghuarir osɨmtɨziba puvatɨzibar kotiam gasɨghasɨsi.
22:28: Aposel 23:5 22:31: Ofa Gami 17:15 23:1: Ua Me Ini 20:16; Ofa Gami 19:11-12; Godɨn

Araziba 5:20 23:3: Ofa Gami 19:15 23:4: Godɨn Araziba 22:1-4 23:6: Ofa Gami 19:15; Godɨn
Araziba 16:19

9Kantrin igharazibar gumazamizir ia ko itiba ia pazɨ me damuan markɨ.
Guizbangɨra, ia uari faragha uan kantri ategha Isipɨn kantrin ikegha,
Kantrin Igharazibar Gumazamizibar navir averiabagh fogha gɨfa.”

Namba 7ɨn azenim ko Sabatɨn dughiamɨn araziba
10 Ezɨ Moses Ikiavɨra Itir Godɨn akam isa Israelia mɨgei, “Ia azenibar

dagheba oparɨva, dagheba iniamin dughiamɨn da asi pozibav kɨn, mangɨ
6plan azenibar otifigh.

11 Eghtɨ namba 7ɨn azenimɨn ia nguazim ateghtɨ an avughsɨ pura ikɨ. Egh
ia an otivir dagheba inianmarkɨ. Nɨ uaghan arazir kamrawainɨn azenim ko
olivɨn azenim damu. Eghtɨ biziba puvatɨzir gumazamizibara, azenir kabar
dagheba iniam. Egh gumazir biziba puvatɨziba, me dagher naba ateghtɨma,
asɨzir atiaba dagher kabar amɨ da gɨvagham.

12 “Eghtɨwikba bar nɨ 6plan dughiabar uan ingangaribar amu, egh namba
7ɨn dughiam nɨ ingaran markɨ. Nɨ avughsɨ. Eghtɨ arazir kamɨn nɨn donki,
bulmakau, ko ingangarir gumazir an amebam nɨn dɨpenimɨn a batezim,
ko Kantrin Igharazibar Gumazamizir nɨ ko itiba, me bar avughsɨ, egh
deraghvɨra ua gavgavir igiam iniam.

13 “Nɨ deraghvɨra oreghɨva nan akar kɨ nɨ ganɨngizibar gɨn mangɨ. Egh ia
asebar ziaba dɨponanmarkɨ. Eghme komɨkɨmanmarkɨ. Bar markɨ.”

Isar ekiar 3pla
(UaMe Ini 34:18-26; Godɨn Araziba 16:1-17)

14 Ezɨ Ikiavɨra Itir God ua kamaghɨn mɨgei, “Ia azeniba vaghvagh dar
dughiar 3plan na bagh isam damu nan ziam fam.

15 Kɨ Akar Gavgavimɨn ia mɨkemezɨ moghɨn, ia Yis Puvatɨzir Bretɨn Isam
Damuamin Dughiam a damuva, uari akuvagh nan ziam fɨ. Egh dughiar kɨ
Abipɨn iakɨnimɨn inabazimɨn, ia 7plan dughiabar, yis puvatɨzir bretra amɨ.
Ia fo, iakɨnir kamra ia Isipɨn kantri ataki. Egh ia na bagh izɨsɨ dafarir kɨnibar
izanmarkɨ. Ia izɨ nan ziam fɨsɨ, na bagh ofan taba inigh izɨ.

16 “Egh uaghan ia Azenibar Dagher Igiaba Asiamin Dughiamɨn ia na
bagh isam damu. Dughiar ia witɨn faragha aniba iniamim, isar ekiar kam
otogham.

“Egh iaAverpenibar IkɨDagherAbuananabaAsiaminDughiam, ianabagh
isam damu. Ia iakɨnir iter ovɨziba anir dughiamɨn, ia dagher abuananaba
asigh dar pozibav kɨnigh, egh isar kam damu.

17 Egh azeniba vaghvagh, dughiar 3plan kaba, ian gumazamiziba bar izɨ,
egh ia nan ziam fɨsɨ, nan damazimɨn otogh, kɨ Ikiavɨra Itir Godɨn ian Ekiam.

18Egh ia asɨzim isɨ na bagh ofa damuva, egh an ghuzim isɨ na danɨngɨsɨ, ia
Bret Yis itim sara ofa damuanmarkɨ. Ia asɨzir ofa damuamimɨn oviba bar da
tuegh. Egh ia oviba ateghtɨ da ikɨmangɨ amɨmzaraghan otivanmarkɨ.

19 “Ia dagher faragha asiba, dar dagher bar aghuibara, ia da inigh nan
Dɨpenimɨnmangɨ ofanmɨn, kɨ Ikiavɨra Itir God, ian God, da na danɨng.

“Egh ia memen nguzitam isɨ mɨnem darugh, an amebamɨn oter eborim
sara anevighanmarkɨ.”

God akar dɨkɨrɨzir maba Israelia ganɨdi
23:9: Ua Me Ini 22:21; Ofa Gami 19:33-34; Godɨn Araziba 24:17-18; 27:19 23:10: Ofa Gami 25:1-7
23:12: UaMe Ini 20:9-11; 31:15; 34:21; 35:2; OfaGami 23:3; GodɨnAraziba 5:13-14 23:15: UaMe Ini

20 Ezɨ Ikiavɨra Itir God ua kamaghɨn mɨgei, “Ia oragh. Kɨ enselɨn mam
amadaghtɨ a tuavimɨn ia ko mangɨ ia geghuv, ian aku mangɨ kantrin kɨ ia
bagha dɨkɨrɨzimɨn otogham.

21 Ia deragh an akam baragh, egh an gɨnmangɨ. Egh ia an akam batoghan
kogham. Guizbangɨra, nan gavgavim a ko iti, eghtɨ a gumazamizir an akaba
batozibar arazir kuraba gɨn amangan kogham.

22 Ia an akamɨn gɨn mangɨgh, egh bizir kɨ mɨkemezibar amightɨ, kɨ ian
apanibar apanimɨn mɨn otogh me mɨsogham. Eghtɨ gumazir ia adogha ia
batoziba, kɨme adoghme batuegham.

23 Eghtɨ nan ensel ian faragh mangɨva, ia inigh Amorian nguazimɨn aven
mangɨ, egh Hitia, Peresia, Kenania, Hivia, ko Jebusia, men nguaziba bar dar
avenmangam. Egh kɨ barme kuavaremegham.

24 Ia teviba pɨrigh men asebar ziaba fan markɨ. Egh ia men asebar ziaba
fer araziba inian kogham. Egh iamen asebarmarvir guaba da kuntɨ da irɨtɨ,
ia dagh asɨghasɨgh. Egh guarir akɨnir men ofa gamir dakozibar tuivav itiba,
da a bɨghɨva damɨsarɨrarɨkigh.

25 Egh ia nan ziamra fɨ, kɨrara Ikiavɨra Itir God, ian God. Ia kamaghɨn
damutɨ, kɨ bar deraghvɨra ia damuva, dagheba ko dɨpaba ia danɨngɨva, ia
dam arɨmariaba batuegham.

26 Egh kɨ amiziba ateghtɨ me deraghvɨra boriba batam. Egh kɨ amizir
paba itibar, naviba apɨran kogham. Eghtɨ me bar boriba batam. Ia zuamɨra
ovengan kogham. Puvatɨ. Kɨ ia ateghtɨ, ia dughiar ruarimɨn nguazir kamɨn
ikiam.

27Eghkɨ ian faraghmangɨ, eghatiatir ekiam ianapanibar atɨgh,medamutɨ
me akong tintinibar nɨghnɨgh onganigham. Eghtɨ kɨ me damightɨ me ian
aregham.

28 Egh kɨ gumazibagh ivir apariba amadaghtɨ da ian faragh mangɨ Hivia,
Kenania ko Hitia givi me batuegham.

29 Kɨ azenir vamɨran me batueghan kogham. Kɨ kamaghɨn damightɨ,
nguazim pura ikɨtɨ asɨzir atiaba avɨrasemegh an ikɨ, ia gasɨghasɨgham.

30 Kɨ ian apaniba nɨmɨra nɨmɨra me batogh mangɨ, dughiar ia
avɨrasemeghamim, ia nguazir kam bar a inigham.

31 Eghtɨ kɨ ian mɨtaghniaba arɨghtɨ ian nguazimɨn mɨtaghniam, Akaban
Dɨpamɨn boroghɨn itir Ongarir Aghevimɨn ikegh mangɨ, Mediterenianɨn
Ongarir Ekiamɨn tugham. Egh gumazamiziba puvatɨzir danganimɨn ikegh
mangɨ, Yufretisɨn Fanemɨn tugham. Egh kɨ gavgavim ia danɨngtɨ nguazir
kamɨn itir gumazamiziba, ia me gafiragham. Eghtɨ ia kantrin kamɨn aven
mangɨ, me batueghtɨmemangam.

32 Ia me ko akar dɨkɨrɨzir gavgavitam damuan markɨ, egh uaghan men
aseba ko akar dɨkɨrɨzir gavgavitam damuan kogham.

33Egh iame ateghtɨ, me ian kantrin ikianmarkɨ. Puvatɨghtɨme ia damightɨ
ia arazir kuram na damigham. Egh ia men asebar ziaba feghtɨ, arazir kam
azuazimɨnmɨn iamɨsueghtɨ ia irɨ bar gevegham.”

24
Ikiavɨra Itir God,

Akar Dɨkɨrɨzir Gavgavim
Israelia ko a gami

1 Egha Ikiavɨra Itir God kamaghɨn Moses mɨgei, “Kɨ kamaghsua, Nɨ,
Aron, Nadap, Abihu, ko Israelian gumazir 70plan gumazir dapaniba, ia

mɨghsɨamɨn anang na bagh izɨ. Egh ia tong saghon ikɨva, tevimning apɨrigh
guam nguazimɨn anebɨragh nan ziam fɨ.

2Eghtɨ Moses uabɨra, Ikiavɨra Itir God bagh izɨ. Gumazir dapanir igharaz-
iba nan boroghɨn izan markɨ. Eghtɨ gumazamiziba Moses ko anangan
kogham.”

3 Ezɨ Moses ghua Ikiavɨra Itir Godɨn mɨgɨrɨgɨaba ko arazir e gɨn mangɨ
damuamiba, bar gumazamizibav mɨkeme. Ezɨ me oregha bar kamaghɨn
mɨgei, “Bizir Ikiavɨra Itir God damuasa emɨkemeziba bar, e dar amuam.”

4 Egha Moses Ikiavɨra Itir Godɨn akaba akɨnafarir mamɨn bar a da osiri.
Egha amɨmzaraghan a dɨkavigha ofa gamir dakozimmɨghsɨamɨn apɨnimɨn a
gami. Egha ofa gamir dakozir kamɨn boroghɨn, a 12plan dagɨar ruariba ase,
da Israelian 12plan anababar ababanim gami.

5Eghaa Israelian gumazir igiarmabaamadazɨ,meghuaofaba Ikiavɨra Itir
God ganɨdi. Ezɨ ofanmaba, da asɨzir me avimɨn tuazɨ bar isighamɨghɨriziba,
ezɨmabada bulmakaun apurir igiaba, gumazamizibaGod konavir vamɨran
ikiasava amir ofaba.

6Ezɨmeagamighagɨvazɨma,Mosesbulmakaubar ghuziba inigha, ghuziba
tuiraghamaba isa itarir ekiabagh arɨsi. Egha ghuzir nar ikiavɨra itiba an ada
isa ofa gamir dakozimɨn da kavamadi.

7 Egha an akɨnafarir Akar Dɨkɨrɨzir Gavgavim aven itim, inigha gumaza-
miziba bagha a dɨbori. Ezɨ me a baregha, me bar kamaghɨn mɨgei, “Bizir
Ikiavɨra Itir God emɨkemeziba, e bar dar amuam.”

8 Egha Moses ghuzim inigha, gumazamizibagh isɨn a kavamadi. Egha ka-
maghɨn me mɨgei, “Ghuzir kamra, Ikiavɨra Itir God, Akar Dɨkɨrɨzir Gavgavir
kam, ia koma a gami, ezɨ ghuzir kam gavgavim a ganɨdi. Ezɨ Akar Dɨkɨrɨzir
Gavgavir kam, arazir God ia ganɨngiziba, a dagh isɨn tu.”

9EghagɨnMoses, Aron,Nadap, Abihu, ko Israelian gumazir dapanir 70pla,
memɨghsɨamɨn ghuavanadi.

10 Egha me Israelian Godɨn gari. Ezɨ an dagarimningɨn apengan bluplan
bizir ekiam ikia dagɨar azuarimɨn mɨn gara, egha overiam taghtazi moghɨn
angazangari.

11Guizbangɨra,meGodɨn gari, ezɨ ame gasɨghasɨghizir puvatɨ. Ezɨ dughiar
kamme danganir kamɨn ikia uari inigha apiagha dagheba ko dɨpaba api.

Moses SainainMɨghsɨamɨn ghuavanabo
12Ezɨ gɨn Ikiavɨra Itir God kamaghɨnMosesmɨgei, “Nɨ na baghmɨghsɨamɨn

anangɨva, nan boroghɨn tugh. Kɨ Osirizir Arazir maba ko, Akar Gavgaviba
isa dagɨar akuamningɨn da osiri. Kɨ kamaghsua, nɨ Osirizir Arazir kaba
gumazamizibagheghanmensuredamu, kamaghɨnkɨdagɨarakuarkamning
nɨ danɨngam.”

13 Ezɨ Moses uan ingangarir gumazim Josua ko uaning akɨrigha, Moses
Godɨnmɨghsɨamɨn ghuavanadi.

14 Moses faragha Israelian gumazir dapaniba kamaghɨn me mɨgei, “Ia
kaghɨra dapiagh ikɨ, egh ga mɨzuam ikɨtɨ, ga uamategh izam. Aron ko Hur
ia ko ikiam. Gumazitaba osɨmtɨziba gumazir igharazibar ikɨva, aning bagh
mangɨtɨ, aning da akɨram.”

15 Ezɨ Moses mɨkemegha gɨvagha, Sainain Mɨghsɨamɨn ghuavanadi. Ezɨ
ghuariar ekiammɨghsɨam avara.

16-17Ezɨ Ikiavɨra Itir Godɨn angazangarimmɨghsɨamɨn izaghiri. Ezɨ Israelia
Ikiavɨra Itir Godɨn angazangarir kamɨn garima, men damazimɨn avir ekiam

mɨghsɨam gisɨn isia iti. Ezɨ ghuariam 6plan dughiabar mɨghsɨam avara. Ezɨ
namba 7ɨn dughiam, Ikiavɨra Itir God ghuariamɨn tongɨn ikia Mosesɨn dia.

18 Ezɨ Moses ghuariamɨn aven ghugha, mɨghsɨamɨn bar pɨn ghuavanadi.
Eghamɨghsɨamɨn ikia ghua 40plan dughiaba ko dɨmagaribar tu.

25
Gumazamiziba God bagh Purirpenimɨn ingarsɨ bizibar anɨngam
(UaMe Ini 35:4-9)

1Egha Ikiavɨra Itir God kamaghɨnMoses mɨgei,
2 “Nɨ Israelia mɨkemeghtɨ, me biziba inigh ofan mɨn na danɨng. Gumaza-

mizir uan biziba na danɨngasa naviba dɨkaviba, me da nɨ danɨng.
3Eghtɨ nɨ bizir kabame dama da inigh. Gol, silva, bras ko,
4 sipsipɨn arɨzibar ingarizir tretɨn bluplaba, pɨghagheviba, agheviba ko,

inir ghurghurir aghuariba, ko inir mememen arɨzibar ingariziba ko,
5 sipsipɨn apurimɨn inir me penɨn aghevimɨn aghuiziba ko, ongarimɨn itir

asɨzir ekiabar iniba ko, akasɨn temeba ko,
6 lambagh arɨgha dagh aboir olivɨn borem ko, pauran mughuriar aghuim

zuirme olivɨnborem sara verezir Godua bagha inabazir bizibagh ingem, ko
pauranmughuriar aghuim gamiba.

7Eghdagɨarpɨziraghuaribako, dagɨaraghuir ivezimbarpɨnkozir igharaz-
iba inigh, da ofa gamir gumazibar dapanimɨn korotiar otevir azenan itimɨn
kurkegh, egh an forivtarir inir an evarimɨn poroghav itim gituigh.

8Egh nɨ gumazamizibav kemeghtɨ, me na bagh Purirpenitamɨn ingarightɨ,
kɨmen tongɨn ikiam.

9 Egh ia Purirpenir kamɨn ingarightɨ, bizir an azenan itiba ko aven iki-
amiba bar nedazir kɨ nɨ danɨngamimɨnmɨrara ganam.”

MeAkar Dɨkɨrɨzir Gavgavimɨn Boksiamɨn ingaram
(UaMe Ini 37:1-9)

10Egha Ikiavɨra Itir God ua kamaghɨnmɨgei, “Nɨ gumazamizibav kemeghtɨ
me akasɨn temer araribar Akar Dɨkɨrɨzir Gavgavimɨn Boksiamɨn ingarightɨ,
an ruarim110 sentimitan tughtɨ, an arozim66 sentimitan tughtɨ, an tuirivim
66 sentimitan tugh.

11 Eghtɨ ia golɨn aghuarim isɨ an averiam ko azenimɨn poghɨva a nokegh.
Egh golɨn ruari tamɨn Boksiamɨn apɨnimɨn mɨriam bar an poghɨva a
ikɨraruigh.

12 Egh ia Boksiam darugh anetersɨ gol ringɨn 4plan ingarigh, egh a tuiv-
amin suer 4plan boroghɨn gol ringɨn 4pla arigh, egh 4plan suebagh ikegh.
Egh pumuning isɨ Boksiamɨn vongɨn aning ikegh, pumuning vongɨn aning
ikegh.

13 Egh ia Boksiam atersɨ akasɨn iter otevir pumuning inigh, egh deragh
aning akɨrigh. Egh ia golrama aning poghɨva aning nokegh.

14 Egh ia Boksiam atersɨ iter otevir kamning isɨ, tam vongɨn an ringning
darugh, egh tam vongɨn an ringning darugh.

15 Eghtɨ iter otevir kamning zurara ringbar ikɨ kamaghɨra ikɨ. Ia aning
asianmarkɨ.

16Eghtɨkɨ gɨnAkarDɨkɨrɨzirGavgavim itir dagɨar akuamning isɨnɨdanightɨ
nɨ aning isɨ Boksiamɨn aven aning atɨgh.

17 “Egh ia Boksiamɨn asuam golɨn aghuarimɨn an ingarightɨ, an ruarim
110 sentimitan tughtɨ, an arozim 66 sentimitan tugh. Danganir kam, kar
gumazamizibar arazir kuraba gɨn amangamin danganim.
24:18: Godɨn Araziba 9:9 25:17: Hibru 9:5

18 Egh ia golɨn taba inigh, haman dav suegh, egh enselɨn bar gavgavir
pumuningɨn nedazimningɨn ingarigh. Eghtɨ enselning Boksiamɨn asuam
gisɨn tughɨv ikɨ, tav vongɨn ikɨtɨ, tav vongɨn ikiam.

19 Eghtɨ tam Boksiamɨn asuamɨn agharir guvimɨn tughtɨ, tam agharir
kɨriamɨn tugh. Ia golɨn tam inigh, egh enselɨn bar gavgavir kamningɨn
nedazim ko Boksiamɨn asuamdanganir kamran dar ingarigh. Eghtɨ da bizir
vamɨranmɨn otogham.

20 Eghtɨ enselɨn bar gavgavir pumuningɨn nedazim arazir kuraba gɨn
amadir danganimɨn tughɨv ikiam, eghtɨ aningɨn guamning uaningɨn akuigh
aviragh Boksiamɨn gan. Eghtɨ aningɨn avɨzimning kuighirɨgh ikɨ, Boksiamɨn
asuam avaragham.

21Eghtɨ kɨ Akar Dɨkɨrɨzir Gavgavim itir dagɨar akuar kamning nɨ danightɨ,
nɨ aning isɨ Boksiamɨn aven aning atɨgh, egh Boksiamɨn asuam dukuagh.

22 Eghtɨ kɨ danganir arazir kuraba gɨn amadir kamɨn, enselɨn bar gavgav-
imningɨn nedazimningɨn tongɨn Boksiamɨn asuam gisɨn nɨ bativam. Egh kɨ
uan Akar Gavgaviba nɨ danɨngam. Eghtɨ nɨ nan Akar Gavgaviba Israelia
danɨngam.”

MeGod danɨngamin bret arɨghamin dakozimɨn ingaram
(UaMe Ini 37:10-16)

23Ezɨ Ikiavɨra Itir God kamaghɨnmɨgei, “Ia akasɨn tememɨn dakozir tamɨn
ingarigh, eghtɨanruarim88sentimitan tughtɨ, anarozim44sentimitan tugh,
eghtɨ an tuirivim 66 sentimitan tugh.

24-25Egh ia dakozir kam golɨn aghuarimɨn an poghɨva a nokegh, egh golɨn
ruaritamɨn an mɨriamɨn poghɨva bar a ikɨraruigh. Ia golɨn ruarir kam
damightɨ a tong fɨgh anabogh, egh dakozimɨn apɨniba bar da inigh, eghtɨ
an tuirivim 8 sentimitan tugh. Eghtɨ ia golɨn ruarir kamɨn, an mɨriamɨn
golɨn igharazitamɨn an adiarim damigh golɨn ruarir kam bar an poghɨva a
ikɨraruigh.

26-27 Egh ia gol ringɨn 4plan ingarigh dakozimɨn mɨkebabar suebar
boroghɨn da ikegh. Eghtɨ 4plan gol ringɨn kaba dakozimɨn apɨnimɨn
boroghɨra ikiam. Da akasɨn temer dakozim ateramningɨn suigham.

28 Egh ia akasɨn iter otevir pumuning isɨ dakozim atersɨ deragh aning
akɨrigh, egh golrama aningɨn poghɨva aning nokegh.

29Egh ia, ofa damuaminwain fusfughamin itarir ekiaba ko doziba, kapba,
ko botolba, ia golɨn aghuimra bizir kabar ingarigh.

30 Egh ia zurara bretɨn na danɨngamim, a isɨ dakozir kam datɨghtɨ, a nan
damazimɨn ikɨvɨra ikiam.”

Me lamba afamin aghorimɨn ingaram
(UaMe Ini 37:17-24)

31Ezɨ Ikiavɨra Itir God ua kamaghɨnmɨgei, “Ia golɨn aghuarim inigh lamɨn
aghorimɨn ingarigh. Egh haman golɨn kam mɨsuegh egh lamɨn aghorim
asaminmɨngarimɨn ingarigh, egh lambar agharibar ingarighɨva, dar afamin
danganibar boroghɨn, akɨmarir tɨghar onamiba ko onezibar ingarigh. Egh
biziba bar dar arightɨ da bizir vamɨranmɨn ikiam.

32 Eghtɨ lamba afamin aghorir kam 6plan aghariba ikɨ, eghtɨ 3pla vongɨn
ikɨtɨ, 3pla vongɨn ikɨ.

33 Eghtɨ lamba afamin aghorir kam, 6plan aghariba vaghvagh akɨmarir
3pla ikɨ, eghtɨ da lamɨn kabar apengan ikiam. Eghtɨ lamɨn aghariba bar ka-
maghɨra ganam. Eghtɨ akɨmaribar ganganiba amonɨn tememɨn akɨmaribar
mɨn ganam.

34Eghtɨ lamɨn aghorim uabɨ kamaghɨn ganam, ia akɨmarir 4pla ingarightɨ
da amonɨn tememɨn akɨmaribar mɨn, taba tɨghar onamibar mɨn gantɨ, taba
onezibar mɨn gan.

35 Egh agharir pumuning uaningɨn akuizɨ naghɨn ia akɨmarir dafarir
muziarir kabar ingarigh. Egh agharir igharaziba uaghan kamaghɨra dar
amu.

36Egh ia hama inigh golɨn aghuir kammɨsuegh, egh bizir kabar amightɨda
bizir vamɨranmɨn ikiam.

37Egh ia 7plan lambar ingarigh, da isɨ dar agharibar arɨkigh. Egh deravɨra
da aseghtɨ, dar angazangarim siragh deragh nan Purirpenimɨn averiam
gisiragh.

38 Egh golɨn aghuariba inigh, egh akamimɨn mɨn avimɨn suizir bizitabar
ingarigh egh uaghan itaribar ingarigh.

39 Ia 35 kilogremɨn golɨn aghuariba inigh, egh lamba afamin aghorim ko,
lamba ko, an ingangarir bizir kaba, bar dar ingarigh.

40 Egh nɨ deraghvɨra dar ganigh, egh nedazir kɨ mɨghsɨar kamɨn nɨn
akazimɨn gɨnmangɨva, ia bizir kabar ingarigh.”

26
MeGodɨn Purirpenimɨn ingaram
(UaMe Ini 36:8-38)

1 Egha Ikiavɨra Itir God ua kamaghɨn mɨgei, “Ia na bagh Purirpenir tam
10plan inir ghurghurir aghuibar an ingarigh. Nir kaba ia tretɨn bluplaba ko,
pɨghagheviba ko, agheviba inigh enselɨn bar gavgavibar nedaziba isamigh.

2Egh 10plan inir kabar ingarightɨ dar oteviba bar voroghɨra mangɨ. Eghtɨ
dar ruariba 12mitan tughtɨ, dar aroziba 2mitan tugh.

3 Egh da arueghsɨ, ia 5plan iniba dar akuigh ua da isamigh. Egh 5plan
mabar akuigh ua kamaghɨra da isamigh.

4 Egh bluplan tretɨn rɨghizir kuzir taba, inimning uaningɨn sasuighsɨ
aningɨnmɨriamningɨn da isamigh.

5Egh50plan tretɨn irɨghizir kuziba, inir faragha itimɨnmɨriamgituigh, egh
50plan tretɨn irɨghizir kuziba namba 2ɨn inim kamaghɨra da a gituightɨ, dar
kuziba voroghɨra ikɨ.

6Egh ia 50plan golɨn akezibar ingarightɨ, da inir ruarir kamningɨn kuziba
isafuragh da ikeghtɨ, aning Purirpenir vamɨran otogham.

7“Eghgɨn iamemenarɨzibar inir 11plan ingarightɨ, daPurirpenimavamin
inir ekiar vamɨran otogh.

8Eghtɨ inirkabavaghvaghdar ruariba13mitan tughtɨ, dararoziba2mitan
tugh. Eghtɨ dar ababanim voroghɨra mangɨ.

9 Egh da arueghsɨ me 5plan iniba uari isafuragh da isamightɨ, da inir
ekiar vamɨran otogham. Egh 6pla iniba isafuragh da isamightɨ da inir ekiar
vamɨran otogham. Egh namba 2ɨn inir isamizir kam, an namba 6ɨn inir
otevir kam an otevim remegh Purirpenimɨn tiam avaragh.

10 Egh 50plan tretɨn irɨghizir kuziba, inir faragha itimɨn mɨriam gituigh,
egh 50pla tretɨn irɨghizir kuziba inir namba 2ɨnmɨriamɨn dagh ituigh.

11Egh50planbrasɨnakezibar ingarigh, eghakeziba isɨ tretɨn irɨghizir kuzir
kabar aghuigh, egh inir kamninguaning isafuraghtɨ inir ekiar vamɨra ikiam.

12 Eghtɨ inir ruarir kamɨn 1 mitan pura itimɨn, ia Purirpenimɨn
gɨrakɨrangɨn aneguraghtɨ amagɨrɨ nguazim girɨgh.
25:40: Aposel 7:44; Hibru 8:5

13 Eghtɨ inir Purirpenim avamim, an ruarim, aven itir inimɨn ruarim
gafiragh 50 sentimita vong ko vongɨn ikiam. Eghtɨ inir nar pura ikiamim
Purirpenir kam bar anevaraghmagɨrɨ nguazim girɨgh.

14 “Egh ia Purirpenim avɨsɨ sipsipɨn apuribar inir me penɨn aghevimɨn
aghuizimɨn inimɨn ingarigh. Egh a gisɨn darɨghsɨ ongarimɨn asɨzir ekiamɨn
inim inimɨn ingarigh.

15 “Egh ia akasɨn temebar Purirpenimɨn bɨrir agharibar ingarigh.
16 Eghtɨ bɨrir agharibar ruarim 4 mitan tugh, eghtɨ iter otevir agharibagh

iniva ghueziba, 66 sentimitan tugh.
17 Egh ia iter akɨnir pumuning mɨngarimning akɨrigh, egh silvan bok-

siamning gisɨn aning asaragh. Egh ia Purirpenimɨn bɨrir aghariba bar
kamaghɨra dar ingarigh.

18Egh ia sautɨnamadaghanPurirpenimɨn20planbɨrir agharibar ingarigh.
19 Egh ia silva inigh 40pla boksiar torir muziariba itibar ingarigh, egh

bɨrir aghariba dagh asam. Eghtɨ boksiar pumuning bɨrir agharir vamɨran
apebamɨn ikiam, egh bɨrir agharimɨn povim gavgavim a danɨngam.

20-21Egh ia kamaghɨra uaghan notɨn amadaghan bɨrir agharibar ingarigh.
Egh20pla bɨrir agharibar ingarigh, eghbɨrir agharibar poviba gavgavimdar
anɨngsɨ, ia 40plan silvan boksiabar ingarigh. Egh silvan boksiar pumuning
gisɨn bɨrir aghariba vaghvagh da asɨ.

22 Egh 6plan bɨrir aghariba Purirpenimɨn gɨrakɨrangɨn aruem ghuaghiri
naghɨn dar ingarigh,

23 egh bɨrir agharir pumuning Purirpenimɨn gɨrakɨrangɨn itir
mɨkebamningɨn ingarigh.

24 Eghtɨ mɨkebamningɨn itir bɨrir agharimning vɨn uaningɨn akuigh ma-
vanang bar pɨn otogh. Egh bɨrir agharir kamning uaning inigh ghuanang
ringɨn vamɨran aven mangɨ voroghɨra ikɨ. Egh mɨkebar igharazim kam-
aghɨra a damu.

25 Eghtɨ gɨrakɨrangɨn 8plan bɨrir aghariba ikiam, eghtɨ 16plan silvan bok-
siaba da bɨrir agharibar povibar suigham, eghtɨ boksiar pumuning, bɨrir
aghariba vaghvagh dar tuivam.

26 “Egh ia akasɨn temer ruariba inigh, egh dar ighuvir ruaribar ingarigh.
Egh notɨn itir bɨrir aghariba bagh 5plan ighuvibar ingarigh.

27Egh sautɨn itir bɨrir aghariba bagh 5plan ighuvibar ingarigh, egh aruem
uaghiri naghɨn itir bɨrir aghariba bagh 5plan ighuvibar ingarigh.

28-29Egh ia ringbar ingarigh vaghvagh bɨrir agharibar tongɨra dar arɨkigh,
egh gɨn ighuvir ruarir kaba isɨ ringbar aghu mangɨ, Purirpenimɨn mɨkebar
mamɨn ikeghmangɨmamɨn tugh. Egh ia bɨrir aghariba ko ringba ko ighuvir
ruariba, golra bar da nokegh.

30 Egh ia gɨn Purirpenir kam asaraghtɨ, a nedazir kɨ mɨghsɨamɨn nɨn
akazimɨnmɨrara ganam.

31 “Egh ia inir aghuarir ekiatamɨn ingarigh, egh Purirpenimɨn aven ane-
guragh. Ia inir kam, tretɨn blupla ko, pɨghaghevim ko aghevir me sipsipɨn
arɨzimɨn ingarizimɨn a isamigh. Egh ia deraghvɨra enselɨn bar gavgavibar
nedazibar arɨgh da isamigh.

32 Egh ia akasɨn temeba inigh, inir ekiar kam gusɨ 4plan dɨpenir akɨnibar
ingarigh. Egh dɨpenir akɨnir kaba golɨn dar poghɨva da nokegh. Egh golɨn
akeziba ingarigh nir kamɨn suighsɨ dɨpenir akɨnibar dar arɨkigh. Egh 4plan
silvan boksiabar ingarigh, egh dɨpenir akɨnir kaba boksiabagh asegh.

33 Egh inir kam inigh dɨpenir akɨnibar itir akezibar guightɨ, nir kam, a
Purirpenim avarazir nir ekiar uaning sasuirazɨ naghɨn apengan ikɨ. Egh
26:33: Hibru 6:19; 9:3-5

dagɨar akuar Akar Dɨkɨrɨzir Gavgavim itimningɨn Boksiam, inir kamɨn
gɨrakɨrangɨnavenanetɨgh. Eghtɨ inir kamPurirpenimɨnaven, dɨvazimɨnmɨn
Anogoroghezir Danganim ko, Bar Anogoroghezir Danganim abigh ikiam.

34Egh golɨn asuam inighmangɨ danganir Bar Anogoroghezir Danganimɨn
Boksiam dukuagh. Eghtɨ Boksiamɨn asuar kam, kar arazir kuraba gɨn
amangamin danganim.

35 Egh ia bretba arɨghamin dakozim isɨ notɨn amadaghan Purirpenimɨn
aven inimɨn boroghɨn anetɨgh. Egh lamba afamin aghorim isɨ sautɨn
amadaghan inimɨn boroghɨn anesaragh.

36 “Egh ia Purirpenimɨn tiar akamɨn gusɨ, inir ghurghurir aghuitamɨn
ingarigh, tiar akamɨn a guraghtɨ a tiar akamɨn mɨn ikɨ. Ia tretɨn sipsipɨn
arɨzibar ingarizir blupla ko, pɨghaghevim ko, aghevimɨn an kurkegh da
isamigh.

37 Egh akasɨn temeba inigh tiar akam bagh 5plan dɨpenir akɨnibar in-
garigh, egh golɨn dar poghɨva da nokegh. Egh 5plan brasɨn boksiar toriba
itibar ingarigh egh dɨpenir akɨniba dagh asam. Egh inir kam agusɨ golɨn
akeziba isɨ dɨpenir akɨnibagh ikegh, egh inir kam guragh.”

27
Me asɨziba bar isiamɨghɨrir ofa gamir dakozimɨn ingaram
(UaMe Ini 38:1-7)

1 Egha Ikiavɨra Itir God ua kamaghɨn mɨgei, “Ia akasɨn temeba inigh, egh
asɨziba bar isia mɨghɨrir ofa gamir dakozimɨn ingarigh. Eghtɨ an arozim ko
an ruarimɨn ababanim, aning vɨrara 2 mita, 20 sentimitan tugh. Eghtɨ an
tuirivimɨn ababanim 1mita 30 sentimitan tugh.

2 Temer akasɨn ofa gamir dakozimɨn ingarizimra, ia bulmakaun kombar
mɨn garir bizibar ingarightɨ, da ofa gamir dakozimɨn mɨkebabar vaghvagh
dar ikɨ, egh ofa gamir dakozim brasɨn an poghɨva a nokegh.

3 Ofan dakozimɨn ofan ingangarim damusɨ ia bizir kabar ingar, savolɨn
muziariba, itarir ekiaba, pokba, ko avim ateramin itariba, ko averenim
iniamin itaribar ingarigh. Bizir kaba bar ia brasɨn dar ingarigh.

4-5 Egh ia bras uaia inigh abizimɨn mɨn garir bizimɨn ingarigh. Egh ofa
gamir dakozimɨn aven anetɨgh. Egh ia brasɨn ringɨn 4plan ingarigh. Egh da
isɨ ofa gamir dakozimɨn abizimɨn mɨkebabar arɨkigh. Egh brasɨn ruaritam
inigh ofa gamir dakozimɨn averiamɨn tongɨram anetɨgh a ikɨraruigh. Egh
uaia brasɨn abizimɨn mɨriaba isɨ, brasɨn ruarir kamɨn apengan aneguragh.
Eghtɨ abizimɨn mɨn ganamin bizir kam, ofa gamir dakozimɨn averiamɨn
tongɨra daperagham.

6Egh ia akasɨn iter otevir pumuning inigh, egh aning akɨrigh brasɨn aning
poghɨva aning nokegh.

7 Egh ia ofa gamir dakozim atersɨ akasɨn temer kamning isɨ ringɨn an
mɨriamningɨn itibar aghuigh.

8 Ia temer arariba inigh ofa gamir dakozim boksiamɨn mɨn an ingarigh,
egh boksiamɨn dɨkɨnimɨn ingaranmarkɨ. Ia aneteghtɨ an dɨkɨnim pura torim
ikɨ. Ia nedazir kɨmɨghsɨamɨn nɨn akazimɨnmɨrarama an ingarigh.”

MeGodɨn Purirpenimɨn
dɨvazim avɨnam

(UaMe Ini 38:9-20)
9 Ezɨ Ikiavɨra Itir God ua kamaghɨn mɨgei, “Ia inir ghurghurir aghuimɨn

ingarigh, Purirpenim avɨnsɨ dɨvazir azenan itimɨn ingarigh. Ia inir ruarir
kam sautɨn amadaghan itir dɨvazim bagh an ingarightɨ, a 44 mitan tugh.

10 Egh ia inir kam gusɨ, 20plan dɨpenir akɨniba brasɨn dar ingarigh, egh
dɨpenirakɨnirkaba isɨ20planbrasɨnboksiabaghasegh. Egh inirkamguamin
akeziba ko dɨvazimɨn agharir ighuviba silvan dar ingarigh.

11Egh kamaghɨra notɨn amadaghan itir dɨvazimɨn ingarigh.
12Eghdɨvazir aruemghuaghiri naghɨn itim, ia inir ruarir tamɨn ingarightɨ,

a 22 mitan tugh. Egh 10plan dɨpenir akɨniba ko, 10plan brasɨn boksiar
dɨpenir akɨniba asamibar ingarigh.

13 Eghtɨ dɨvazir aruem anadi naghɨn itim, an ababanim 22 mitan tugh.
Eghtɨ dɨvazir kam tiar akam an ikiam.

14-15 Tiar akamɨn mɨriamningɨn ia dɨpenir akɨniba asɨsɨ brasɨn boksiabar
ingarigh. 3pla vongɨn ikɨtɨ 3pla vongɨn ikɨ. Brasɨn boksiabagh asɨsɨ, ia
dɨpenir akɨnibar ingarigh. 3pla vongɨn da asegh, egh 3pla vongɨn da asegh.
Egh tiar akamningɨn mɨriamningɨn gusɨ nir pumuningɨn ingarigh. Aningɨn
arozimning vɨrara 6mita 60 sentimitan tugh.

16 Egh dɨvazimɨn tiar akam bagh ia inir ghurghurir aghuaritam, tretɨn
blupla ko, pɨghaghevim, ko aghevir me sipsipɨn arɨzimɨn ingariziba isamɨva
an kurkeghtɨ, a dɨvazimɨn tiar akam avam. Eghtɨ an arozim 9 mitan tugh.
Egh ia 4plan dɨpenir akɨniba isɨ 4plan brasɨn boksiabagh asegh, egh inir kam
isɨ dɨpenir akɨnir kabar da guigh.

17 Ingangarim kamaghɨn mangam: ia silvan agharir ighuvir kabar in-
garigh, dɨvazir kamɨn dɨpenir akɨnibar pueghtɨ da bar uarir suikigh. Egh
silvan akezibar ingarigh egh dɨpenir akɨnibar arightɨ da silvan agharir ighu-
vibar suigham. Egh bras inigh dɨpenir akɨniba asamin boksiabar ingarigh.

18 Eghtɨ dɨvazir kam, an ruarim 44 mitan tughtɨ an arozim 22 mitan tugh,
eghtɨ an tuirivim 2 mita 20 sentimitan tugh. Ia inir ghurghurir aghuarir
tam inigh dɨvazir kamɨn ingarigh. Egh ia bras taba inigh dɨvazimɨn dɨpenir
akɨnibagh asamin boksiabar ingarigh.

19 Ia brasra inigh Purirpenimɨn ingangaribar amuamin bizibar ingarigh.
Egh Purirpenim gavgavim a danɨngamin afughafughamiba ko an dɨvazim
gavgavim a danɨngamin afughafughamiba, uaghan brasɨn dar ingarigh.”

Lamba deragh dar ganamin arazim
(Ofa Gami 24:1-4)

20 Egha Ikiavɨra Itir God kamaghɨn Moses mɨgei, “Nɨ Israelian gumaza-
mizibav kemeghtɨ me olivɨn borer aghuariba inigh izɨtɨ, lamɨn kabagh isɨ ikɨ
mamaghɨra ikiam.

21EghtɨAronuan otariba ko lamɨnkaba inigh, na bativamin Purirpenimɨn
aven mangɨ. Egh Akar Dɨkɨrɨzir Gavgavimɨn Boksiam modozir inimɨn
azenan dar arɨkigh. Egh dughiabar zurarame borem lambar arɨgh, eghtɨ da
danganir kɨ Ikiavɨra Itir God itimɨn, guaratɨzibar isi mangɨ mɨzarazibar otiv.
Egh ia Israelia, uan borir gɨn otivamiba ko, arazir kɨ damuasa ia mɨkemezir
kamɨn suiragh gavgavigh ikɨmamaghɨra ikɨ.”

28
Me ofa gamir gumaziba

kurkamin adiaribar ingaram
(UaMe Ini 39:1-7)

1Egha Ikiavɨra ItirGodmɨgɨavɨra ikiakamaghɨnmɨgei, “Mosesnɨuamategh
mangɨgh egh dughiar kamɨn uan avebam Aron ko an otarir kaba, Nadap,
Abihu, Eleasar, ko Itamar, men diaghtɨ me izɨ. Egh nɨ Israelian tongɨn
me amɨsevegh me damightɨ me nan ofa gamir gumazibar mɨn ikɨ nan
ingangaribar amu.

2Egh Aron bagh, ofa gamir gumazimɨn korotiar aghuarimɨn ingarigh, egh
an kurkeghtɨ, an ganganim igharagh otogh, egh Israelian damazimɨn ziar
ekiam ikiam.

3Kɨ kamaghɨn ifonge, Aron, nan ofa gamir gumazimɨn otogh, nan ingan-
garim damuam. Kamaghɨn, nɨ gumazir kɨ korotiaba ko bizir igharazibar
ingaramin fofozimme ganɨngizibar diaghmemɨkemeghtɨ, me Aron darugh
nan ofa damuamin korotiamɨn ingarigh.

4 Egh me mɨkemeghtɨ me forivtarir nir an evarimɨn poroghav itimɨn
ingarigh, korotiar otevir azenan itimɨn ingarigh, korotiar ruarir azenan
itimɨn ingarigh, korotiar ruarir aven itir me tretbar kurkezimɨn ingarigh,
inir dapanir asuar ruarimɨn ingarigh, egh inir ruarir ivariamɨn ikezimɨn
ingarigh. Me Aron uan otariba ko me bagh, ofa gamir gumazibar korotiar
aghuariba isamigh, eghtɨ me ofa gamir gumazibar mɨn nan ingangarim
damuam.

5Egh ingangarir gumaziba tretɨnblupla, kopɨghaghevim, ko tretɨnaghevir
me sipsipɨn arɨzimɨn ingarizim, ko gol tret, ko inir ghurghurir aghuariba
inigh korotiar kabar ingar.

6Eghme korotiar otevir azenan itimɨn ingarsɨ, tretɨn blupla, pɨghaghevim
ko, tretɨn aghevir me sipsipɨn arɨzimɨn ingarizim ko, gol tret ko inir
ghurghurir aghuir kam kurkazir aghuibar a isamigh.

7Egh inir sazirpumuningkorotiamɨnsuighsɨagisɨnaning isamightɨ, aning
dɨpɨzimning gisɨn anangmangɨ akɨrimɨn inir otevir vongɨn itimɨn suiragh.

8Eghme gol tret, ko tretɨn blupla, pɨghaghevim, tretɨn aghevirme sipsipɨn
arɨzibar ingarizim ko inir ghurghurir aghuarim inigh, egh inir ivariam
gikamim adiarir aghuariba a darɨgh an ingarigh. Egh inir ivariam gikamim
isɨ korotiar otevir azenan itir kamɨn mɨriamɨn porogh a isamigh, eghtɨ bizir
pumuning datɨrɨghɨn bizir vamɨranmɨn ikiam.

9 Egh dagɨar pɨzir aghuarir pumuning inigh, egh Jekopɨn otarir 12plan
ziaba aningɨn dar ghorɨva da osirigh.

10 Ia kamaghɨn damu, otarir ivariamɨn ziam faragh anetɨghmangɨ namba
12ɨn otarimɨn tugh. Egh 6plan ziaba isɨ dagɨar tamdarɨgh, egh 6pla isɨ dagɨar
igharazim datɨgh.

11 Nɨ ingangarir kam isɨ gumazir dagɨaba aghoramin fofozim itim
danɨngigh, eghtɨ a Jekopɨn otaribar ziaba isɨ dagɨar kamningɨn dar ghoregh.
Egh ia dagɨamningɨn suighsɨ golɨn kurkazir pumuningɨn ingarigh.

12Egh dagɨar kamning isɨ korotiar otevir azenan itimɨn dɨpɨzimningɨn itir
inir sazimning gisɨn aning isamigh, eghtɨ aning Israelɨn 12plan anababar
ababanimɨn mɨn ikiam. Eghtɨ Aron uan dɨpɨzimningɨn men ziaba atertɨ, kɨ
Ikiavɨra ItirGoddarganuangumazamizibazuraramegɨnɨghnɨghvɨra ikiam.

13-14 Ia dagɨamningɨn suighamin golɨn kurkazir kamningɨn ingarigh. Egh
golɨn aghuarim inigh tretɨn mɨn ikarɨzibagh irighɨva, egh da isɨ da nuavigh
golɨn benir pumuningɨn ingarigh. Egh benir kamning inigh dagɨamning
suighamin golɨn kurkazir kamningɨn porogh.”

Ofa gamir gumazibar dapanimɨn evarimɨn poghsɨ forivtarir inimɨn in-
garigh

(UaMe Ini 29:8-21)
15 Egha Ikiavɨra Itir God ua kamaghɨn mɨgei, “Ia ofa gamir gumazibar

dapanimɨn evarim gikɨsɨ forivtarir initamɨn ingarigh. Kar Godɨn ifongiam
gɨfofoghamin bizim. Egh ia kamaghɨra korotiar otevir azenimɨn itimɨn
ingarizimɨnmɨrara, gol tret, ko tretɨn blupla, pɨghaghevim, ko tretɨn aghevir
me sipsipɨn arɨzibar ingarizim ko inir ghurghurir aghuarim inigh, egh



UaMe Ini 28:16 145 UaMe Ini 28:30

forivtarir inir muziarir kam bar deragh an ingarigh, egh kamaghɨrama an
kurkegh.

16 Ia forivtarir inirmuziarir kamɨn ingarightɨ, an inimɨnruarim44 sentim-
itan tughtɨ anarozim22 sentimitan tugh. Eghderaghvɨra tongɨra a remeghtɨ,
a forivtarimɨnmɨn otoghtɨ, an otevibar ababaniba voroghɨramangɨ.

17-21 Egh ia 12plan dagɨar ivezim bar pɨn koziba isɨ, dagɨar kaba bar
da vaghvagh Jekopɨn otaribar ziaba osirigh, eghtɨ dagɨaba vaghvagh an
anababar ababanimɨn mɨn ikiam. Ia golɨn taba inigh dagɨabar suizir golɨn
kurkazibar ingarigh, egha dagɨaba vaghvagh da afegh egh forivtarir inimɨn
azenan da ikegh. Egh ia dagɨar kaba isɨ, 4plan abiar ruaribar forivtarir
inir kamɨn azenan da ikegh. Egh faragha itir abiamɨn dagɨar me kamaghɨn
dɨboriba, rubi, topas, ko ganet, da ikegh. Egh abiar an gɨrara itimɨn dagɨar
emeral, sapaia, ko daimon ikegh. Egh abiar mɨkezimɨn, dagɨar terkois, aget,
koametisɨndagɨaba ikegh. Eghnamba4ɨnabiamɨn, berilɨndagɨamko, dagɨar
pɨzir aghuarim ko jaspan dagɨam ikegh.

22 “Egh ia golɨn aghuarim inigh egh tretɨn mɨn ikarɨzibagh irigh da nu-
avigh egh benir pumuningɨn ingarigh, eghtɨ aning forivtarir inir evarimɨn
guraghav itimɨn suigham.

23-24 Egh gol ringɨn pumuningɨn ingarigh, egh aning isɨ evarimɨn ikiamin
forivtarir inimɨn mɨkebar pɨn itimningɨn aning ikegh. Egh golɨn benimning
isɨ, aningɨn otevimning, forivtarir inimɨn itir gol ringɨn kamning gikegh.

25 Ia golɨn benir otevir igharazimning isɨ, dɨpɨzimningɨn itir dagɨamningɨn
suizir golɨn kurkazimning gikegh. Egh tuavir kamɨn forivtarir nir kam isɨ,
korotiar otevir azenan itim gikegh.

26 Egh ia ua gol ringɨn pumuningɨn ingarigh, egh aning isɨ evarimɨn itir
forivtarir inir otevimɨn mɨkebamningɨn vɨn aning ikegh. Ringɨn kamning
datɨrɨghɨn korotiar otevir azenan itimɨn boroghɨn ikiam.

27Egh ia gol ringɨnpumuning uamaningɨn ingarigh, egh aning isɨ korotiar
otevir ivariamɨn amadaghan itimɨn, azenan aning porogh aning isamigh.
Egh aning ikeghtɨ, aningɨn otevimning dɨpɨzimningɨn ikegha izighirɨ inir
ruarir ivariam gikezimɨn tugh. Egh ivariam gikezir inir me deraghavɨra
kurkezir kam an boroghɨn, gol ringning isamigh.

28 Egh benir sazir blupla inigh, evarimɨn ikiamin forivtarir inimɨn ringn-
ing isɨ, korotiar otevir azenan itimɨn ringning gikegh, eghtɨ evarimɨn itir
forivtarir inim, korotiar otevir azenan itimɨn suiragh gavgavightɨ, evarimɨn
ikiamin forivtarir inim ighuamangan kogham.

29 “Egh Aron Anogoroghezir Danganir kamɨn aven mangamin dughiar
kamɨn, a forivtarir inir Israelian ovavibar ziaba aven itim inigh uan
evarimɨn boroghɨn uan evarim gikegh. Kar Godɨn ifongiam gɨfoghamin
bizim. Eghtɨ kɨ Ikiavɨra Itir God kamaghɨn ganigh, egh kɨ uan gumazamiziba
zurarame gɨnɨghnɨgham.

30Egh dagɨar Godɨn ifongiam gɨfofoghamin kamning isɨ, forivtarir inir an
evarimɨn itim darugh, eghtɨ aning an evarim gisɨrara ikiam. Eghtɨ Aron
Anogoroghezir Danganimɨn mangɨ, kɨ Ikiavɨra Itir Godɨn damazimɨn tuivsɨ,
a dagɨar kamning inigh aning sara mangɨ. Egh Israelia Godɨn ifongiam
gɨfoghsɨ, Aron dagɨar kamning uan forivtarir inim darugh, uan evarim
gisɨrara aning ater Ikiavɨra Itir Godɨn damazimɨn tuivam.”

28:30: Dɨboboniba 27:21; Godɨn Araziba 33:8; Esra 2:63; Nehemia 7:65

Me ofa gamir gumaziba bagh
korotiar igharazitabar ingaram

(UaMe Ini 39:22-31)
31 Egha Ikiavɨra Itir God ua kamaghɨn mɨgei, “Ia korotiar ruarir azenan

itimɨn ingarightɨ a korotiar otevir azenan itimɨn apengan ikiam. Ia inir
bluplan kɨnir, me sipsipɨn arɨzimɨn ingarizimɨn an ingarigh.

32 Egh ia korotiar kam torim a datɨgh, eghtɨ ofa gamir gumazim uan
dapanim aghuam. Egh inir avɨzir muziarir tam isɨ torir kam mɨdorozir
korotiam isamizɨ moghɨn a ighuigh a isamigh, eghtɨ an torimɨn apɨniba
gavgavightɨ torim bigh ekeveghmangan kogham.

33-34 Egh ia tretɨn blupla ko pɨghaghevim ko tretɨn aghevir me sip-
sipɨn arɨzimɨn irɨghizim inigh, egh iter pomigranetɨn ovɨzibar mɨn bizitaba
isamigh. Egh ofa gamir gumazibar dapanimɨn korotiar ruarir azenan itimɨn
vɨn bizir kaba isamigh egh golɨn ingarizir beloba vaghvagh pomigranetɨn
ovɨzibar tizibar da isamightɨ, da ituighɨv ikiam.

35 Eghtɨ Aron korotiar kam arugh ofa gamir gumazimɨn ingangarim
damuam. Egh a, kɨ Ikiavɨra Itir God, nan damazimɨn boroghɨn
Anogoroghezir Danganimɨn aven izegh egh uam azenan mangamin
dughiam, gumazamizibabelobar ararembaragham. Akamaghɨndamighan
kogh, egh aremegham.

36“Egh ia golɨnakuaraghuaritam inigh,medelɨn tamɨn ingarigh, eghakam
kamaghɨn a gisɨn an osirigh, ‘Kar Ikiavɨra Itir Godɨn Gumazimra.’

37Egh ia bluplanbenim inigh golmedelɨnkamnir dapanir asuar ruarimɨn
guam gitusɨ an ingarigh, eghtɨ an ofa gamir gumazibar dapanir asuamɨn
guam gitoroghɨv ikɨ.

38 Aron zurara inir dapanir asuar medel itir kam uan dapanim darɨgh.
Eghtɨ kamaghɨn kɨ Ikiavɨra Itir God, kɨ ofan Israelia na ganɨdiba kɨ da inisɨ
ifuegham. Egh me ofa gamir arazitaba pueghtɨ, Aron men arazir kurabar
osɨmtɨzim ateram.

39 “Egh ia tretɨn ghurghurir aghuariba inigh, egh korotiar ruarir aven
itimɨn ingarigh, egh tretbar kurkazimɨn an ingarigh. Egh Aronɨn dapanim
darɨghsɨ inir ghurghurir aghuarim inigh, egh inir dapanir asuar ruarimɨn
ingarigh. Egh inir ghurghurir aghuarim inigh inir ruarir ivariam gitim an
ingarigh, egh kurkazir aghuibar an ingarigh.

40 “Egh ia Aronɨn otariba bagh korotiar ruarir aven itiba ko inir ruarir
ivariamɨn ikeziba ko inir dapanir asuar otevibar ingarigh. Eghtɨ me der-
aghvɨra kurkeghtɨ men ganganim igharagh otogh gumazamizibar damaz-
ibar ziar ekiaba ikiam.

41 Eghtɨ Moses, nɨ korotiar kaba isɨ uan avebam Aron uan otariba ko me
daghuam. Egh olivɨn boremme gingegh, egh me amɨseveghtɨ me ofa gamir
gumazibar otogh, egh nan ingangarim damuam.

42 Egh me bagh inir aghuarim inigh, egh me bagh trausiziar oteviba
isamightɨ me korotiar ruarimɨn apengan dar aghuightɨ, men mɨkarzir
mogomebar iniba azenan otivan kogham.

43 Eghtɨ Aron uan otariba ko, me Anogoroghezir Danganimɨn aven ofa
gamir gumazimɨn ingangarim damusɨ, ofa gamir dakozimɨn boroghɨn
mangɨva, me trausiziar kabar aghuigh, egh dughiar igharazibar me na
bativamin Purirpenimɨn aven mangɨsɨ me kamaghɨra damuam. Egh
me kamaghɨn damighan kogh me osɨmtɨzim ikɨtɨ, kɨ me mɨsueghtɨ me
arɨmɨghiregham. EghtɨAronuan igiarborir gɨnotivamibako,mezurazurara
Akar Gavgavir kɨ damuasamemɨkemezibar gɨnmangam.”

29
Ofa gamir gumazibamɨsevir arazim
(Ofa Gami 8:1-36)

1 Egha Ikiavɨra Itir God ua kamaghɨn mɨgei, “Kɨ datɨrɨkɨn Aron uan
otariba ko bizir nɨ me damuamim nɨ mɨkɨmasa, nɨ me amɨseveghtɨ me nan
ofa gamir gumazibar otivsɨ, bizitam gasɨghasɨghizir puvatɨzir bulmakaun
apurir igiatam ko sipsipɨn apurir tamning inigh.

2Egh witɨn plauan bar derazitaba inigh, egh yis isɨ plaua darɨghan markɨ.
Egh plauan kaba inigh bretɨn ingarigh. Egh plauan taba ua da inigh olivɨn
borem sara da veregh bretɨn ingarigh. Egh plauan taba inigh bisketbar
ingarigh olivɨn borem dar aghuigh.

3 Egh bretɨn kam ko bisketba isɨ akɨram daghuigh, egh nɨ ofa damuamin
dughiamɨn nɨ bulmakaun apurim ko sipsipɨn apurir pumuning sara na
danɨng.

4 “Egh nɨ Aron uan otariba ko me inigh na bativamin Purirpenimɨn tiar
akamɨn izɨ, egh dɨpamɨnme ruegh.

5 Nɨ me ruegh gɨvagh, egh ofa gamir gumazimɨn korotiar kaba isɨ Aron
daghuigh: korotiar ruarir aven itim, korotiar ruarir azenan itim, korotiar
otevir azenimɨn itim, ko evarimɨn itir forivtarir inim, ko inir ruarir ivariam
gitim, a gikegh.

6 Egh inir dapanir asuar ruarim an dapanim gighuigh. Egh gol medel isɨ
an inir dapanir asuar ruarim a gitorogh. Medelɨn kam, akar kam an ikiam,
‘Kar Ikiavɨra Itir Godɨn Gumazimra.’

7 Nɨ gumaziba amɨsevi me ofa gamir gumazibar otivir olivɨn borem, an
dapanim gingɨva anemɨsefegh.

8-9 “Egh nɨ Aron amɨsevegh gɨvagh, egh an otariba inigh izɨ korotiar ruarir
aven azuiba me daghuigh, egh inir ruariba men ivariabagh ikegh, egh inir
dapanir asuar oteviba men dapanibagh ikegh. Egh nɨ kamaghɨn damigh
Aron uan otariba ko me amɨseveghtɨ, me ofa gamir gumazibar otivigham.
Eghtɨ, gumazir kaba uan ovavir boriba ko zurara ofa gamir gumazibar
ingangarim damu, bizir kɨ damuasamɨkemezibar amumamaghɨra ikiam.

10 “Egh nɨ bulmakaun ofa damuamim inigh na bativamin Purirpenimɨn
tiar akamɨn izɨtɨ, Aron uan otariba ko dafariba isɨ an dapanim datɨgh.

11 Eghtɨ nɨ nan damazimɨn, na bativamin Purirpenimɨn tiar akamɨn
boroghɨn bulmakaun kammɨsueghtɨ an aremegh.

12 Egh nɨ uan dafarir puzimɨn bulmakaun ghuzitaba inigh, egh ofa gamir
dakozimɨn mɨkebabar itir bulmakaun kombar mɨn garir biziba bar dar
arɨkigh. Egh ghuzir nar itiba bar da inigh ofa gamir dakozimɨn mɨngarimɨn
da ingegh.

13 Egh gɨn muriam avarazir oviba bar da inigh, egh beramɨn akuar
aghuarim inigh ovɨzir pumuning ko ovir aningɨn itiba inigh, egh na bagh ofa
gamimoghɨn ofa gamir dakozimɨn bar da tuegh.

14 Egh bulmakaun tuzim ko inim ko an muriamɨn aven itir buariba inigh
mangɨ gumazamiziba puvatɨzɨ naghɨn azenan da tuegh. Eghtɨ bulmakaun
kam a ofa gamir gumazibar arazir kuraba gɨn amangamin ofa.

15 “Egh nɨ sipsipɨn apurir kamningɨn tam ofa bagh a inigh. Eghtɨ Aron uan
otariba ko dafariba isɨ sipsipɨn kamɨn dapanim datɨgh.

16 Eghtɨ nɨ sipsipɨn kam mɨsueghtɨ an aremeghtɨ, nɨ an ghuzim inigh ofa
gamir dakozimɨn 4planmɨriaba bar a kavamangigh.

17Eghnɨ sipsipɨnkamaghoraghsuegh, an soroghafaribakomuriamruegh,
asɨzir otevir kaba ko sipsipɨn dapanim sara bar ada isɨ ofa gamir dakozim
gisɨn dar arɨkigh.

18 Egh ofan bar isia mɨghɨrimɨn ofa gamir dakozimɨn bar da tueghtɨ da
mɨghɨrigh. Eghtɨ kɨ Ikiavɨra Itir God, kɨ avim bar isir ofan kamɨn mughuriar
aghuarim bar a gakuegham.

19 “Eghnɨ sipsipɨnnamba 2 inightɨ, Aronuan otariba ko uandafariba isɨ an
dapanim gisɨn datɨgh.

20 Egh nɨ sipsipɨn kam mɨsuegh, an ghuzir muziarim inigh, Aron uan
otariba ko, men kuarir guvimɨn itir kuarir amɨraziba, ko men dafarir
puzir amebar agharir guvimɨn itiba, ko dagarir puzir amebar suer agharir
guvimɨn itiba, ghuzim dar aghuigh. Egh sipsipɨn ghuzir ikiavɨra itim inigh
mangɨ ofa gamir dakozimɨn, an 4planmɨriabar ghuzim kavamangigh.

21 Egh gɨn nɨ ghuzir ofa gamir dakozimɨn mɨriamɨn itim ko, olivɨn borer
ofa gamir gumazim amɨsevim aning veregh, Aron ko an otariba ko men
korotiaba sara kavamangigh. Egh nɨ kamaghɨn damightɨ, Aron uan otariba
komen korotiaba, da bar kɨ ua baghavɨra dagh inaba.

22 “Egh nɨ namba 2ɨn sipsipɨn kam aghoregh, an oviba ko an puer ekiar
ovim itim ko, ovir muriam avarazim, ko beramɨn akuar aghuarim, ko
ovɨzimning ko aningɨn itir oviba, ko agharir guvimɨn itir buaragharim inigh,
bar dar ofa damu. Kar ofa gamir gumaziba amɨsevir ofa.

23Nɨuaghanmangɨnandamazimɨn itir bretɨnyis puvatɨzibar itir akɨramɨn
itiba, nɨ bretba vaghvagh kamaghɨn bretba ini: bretɨn me olivɨn boremɨn
tuezir tam ko, olivɨn boremɨn tuezir puvatɨzir tam, ko bisketɨn vamɨra.

24Egh dagher kaba isɨAron uan otariba komen dafaribar arightɨ, me ofan
kam suiragh a fɨ a damutɨ, a Godɨn damazimɨn ighuavamangam.

25 Eghtɨ nɨ gɨn dagher men dafarimɨn itiba inigh, egh ofan bar isia
mɨghɨribagh amir dakozimɨn ofaba tue naghɨn da tueghtɨ avim bar dar
isigh. Eghtɨ kɨ Ikiavɨra Itir God, kɨ ofan mughuriar aghuarir kam bagh bar
akuegham.

26“Eghnɨ sipsipɨnnamba2ɨnkamɨnevarir tuzimuandafarimɨnansuiragh
a fɨ a damutɨ, a Godɨn damazimɨn ighuavamangɨ. Egh nɨ asɨzir kam anemɨ.

27 “Aron ofa gamir gumazimɨn otivsɨ, nɨ sipsipɨn evarir tuzim uan da-
farimɨn an suiragh a fegh a damutɨ a nan damazimɨn ighuavamangɨ. Egh
Aronɨn otariba bagh sipsipɨn buarakɨrir agharir guvimɨn itim inigh uan
dafarimɨn an suiragh a fegh a damutɨ a nan damazimɨn ighuavamangɨ.
Arazir kamɨn, nɨ ofa gamir gumazibar ikɨsɨ me amɨsefegh. Egh gɨn ia asɨzir
tuzir kam isɨ ofa gamir gumazibar anɨngightɨ, me aneremɨ.

28 Egh dughiaba Israelia zurara na ko navir vamɨra ikɨsɨ, asɨzir evarimɨn
itim ko buaragharim inigh, kɨ Ikiavɨra Itir God na danɨng. Eghtɨ kɨ ofa gamir
gumazibar anɨngightɨ, me aneremam. Bizir kɨ damuasa mɨkemezir kam
ikɨvɨra ikiam.

29 “Eghtɨ gɨn Aron aremeghtɨ, me an ofa gamir gumazimɨn korotiar
aghuarim isɨ an otaribar anɨngigh. Eghtɨ Aronɨn ikɨzimɨn adarazi ofa gamir
gumazibar otivsɨ, me korotiar kam arughtɨ, me me amɨsɨva borem me
gingam.

30Eghtɨ Aronɨn ikɨzimɨn gumazitam an danganim inigh ofa gamir gumaz-
ibar dapanimɨn otivsɨ, egh a faragh korotiar kabar aghuigh na bativamin
Purirpenimɨn aven mangɨva Anogoroghezir Danganimɨn aven nan ingan-
garim damumangɨ 7plan dughiabar tugham.
29:18: Efesus 5:2; Filipai 4:18

31 “Dughiar nɨ Aron ko an otariba mɨsɨvamim, nɨ sipsipɨn tuzir nɨ ofa
gamizim inigh, na baghavɨra itir Purirpenim avɨnizir dɨvazimɨn aven a isɨ
mɨnem darugh anevikigh.

32Eghtɨ Aron ko an otariba, sipsipɨn tuzir kam ko bretɨn akɨramɨn ikiavɨra
itim inigh, egh na bativamin Purirpenimɨn tiar akamɨn aneremɨ.

33Me ofa gamir gumaziba amɨsɨvamin dughiamɨn, me uan arazir kuraba
gɨn amangasa ofa gamua tuezir dagher kaba me dar amɨ. Dagher kaba na
baghavɨra ikiava bar anogoroke. Kamaghɨn amizɨ, ofa gamir gumazibara
dagher kabar amam, eghtɨ gumazamizir kɨniba bar puvatɨgham.

34 Egh asɨzir tuzitaba ko bretɨn ikɨ mangɨtɨ amɨnim tiraghamba, ia dar
amanmarkɨ. Asɨzir tuzir kamagh amizim na baghavɨra ikia bar anogoroke,
kamaghme avimɨn a tuaghtɨ a bar isɨmɨghɨrigh puvatɨgh.

35 “Egh kɨ nɨ mɨkemezɨ moghɨn, nɨ Aron uan otariba ko me amɨsɨvɨsɨ,
ingangarir kam damumangɨtɨ, namba 7ɨn dughiam otogh.

36 Dughiabar zurara nɨ arazir kuraba gɨn amangɨsɨ, bulmakaun vamɨran
ofan mɨn ofa damu. Eghtɨ ofan kam ofa gamir dakozim damightɨ a nan
damazim bar zuegham. Egh olivɨn borem isɨ ofa gamir dakozimɨn a fugh,
anemɨseveghtɨ a nan ofa gamir dakozimra ikiam.

37Eghnɨ kamaghɨn ofa gamir dakozimdamumangɨnamba 7ɨndughiamɨn
tugh. Eghtɨ ofa gamir dakozim, a bar nan bizim, egh bar anogoregham.
Egh gumazitam o bizitam ofa gamir dakozir kam seregham, a uaghan na
baghvɨra ikiam.”

Dughiaba vaghvagha ofa gamir arazim
(Dɨboboniba 28:1-8)

38 Egha Ikiavɨra Itir God ua kamaghɨn mɨgei, “Ia dughiaba vaghvagh
sipsipɨn nguzir azenir vamɨra itir pumuning inigh, egh ofa gamir dakozimɨn
dar ofa damu.

39 Ia mɨzarazimɨn sipsipɨn kamningɨn tam isɨ an ofa damu. Egh bar
guaratɨzimɨn, ia tamɨn ofa damu.

40 Egh ia witɨn ingarizir 1 kilogrem plauan aghuitam inigh, 1 lita olivɨn
borem sara aning veregh, egh sipsipɨn faragha ofa gamir kam ko ofa damu.
Egh uaghan 1 lita wainɨn dɨpam inigh, ofanmɨn afugh.

41 Egh ia guaratɨzimɨn sipsipɨn igharazim inigh, an ofa damu. Egh ia
mɨzarazimɨn amizir ofanmɨrara ofa damu, egh ia wit tuamin ofa ko, wainɨn
dɨpamɨn ofa inigh, ofa damu. Eghtɨ dagher ia ofan mɨn avimɨn tuezɨ
mɨghɨrizir kam, kɨ Ikiavɨra Itir God, kɨ ofan kamɨn mughuriam baregh, egh
a gifuegh navir aghuim an ikiam.

42Eghtɨ ofan bar isia mɨghɨrir kam, ian gɨn otivamin ovavir boriba zurara
dughiabar na bativamin Purirpenimɨn tiar akamɨn ofa damu, eghtɨ kɨ an
ganam. Eghtɨ kɨuan gumazamiziba danganir kamɨn ia bativam. Kɨdanganir
kamra nɨ komɨkɨmam.

43 Eghtɨ nan angazangarir ekiam ko gavgavim Purirpenimɨn otiv, egh
danganir kam damightɨ, a nan danganimɨnmɨn otogham. Eghtɨ kɨ danganir
kamɨn Israelian gumazamiziba bativam.

44Egh kɨ, na bativamin Purirpenimko ofa gamir dakozimamɨseveghtɨ, an-
ingnanbizimningɨnmɨn ikiam. EghtɨkɨAronuanotaribakomeamɨseveghtɨ,
me ofa gamir gumazibar mɨn nan ingangarim damuam.

45Eghtɨ kɨ Israelia ian tongɨn ikɨ, egh ian Godɨn ikiam.

46 Eghtɨ ia deraghvɨra fogham, kɨrara kɨ Ikiavɨra Itir God, kɨ ian God, egha
kɨrara Isipɨnkantrin ia inigha ian akua ize. Ezɨkamaghɨnkɨ ian tongɨn ikiam.
Kɨ Ikiavɨra Itir God, egha kɨ uabɨ kɨ ian God.”

30
Me pauranmughuriar aghuim tuamin ofa gamir dakozimɨn ingaram
(UaMe Ini 37:25-28)

1 Egha Ikiavɨra Itir God ua kamaghɨn mɨgei, “Ia akasɨn temem inigh ofa
gamir dakozir tamɨn ingarigh. Dakozir kam, ia pauran aghuarim tuaghtɨ a
mɨgharir mughuriar aghuim otivam.

2Eghtɨofa gamir dakozimɨn ruarim45 sentimitan tugh, eghtɨ anaroziman
ruarimɨn mɨrara mangɨ 45 sentimitan tugh, eghtɨ an tuirivim 90 sentimitan
tugh. Egh temer akasɨn ofa gamir dakozimɨn ingarizimra, ia bulmakaun
kombar mɨn garir bizibar ingarightɨ, da ofa gamir dakozimɨn mɨkebaba
vaghvagh dar ikɨ.

3 Egh an 4plan mɨriaba, ko an siriam, ko an komba, ia golɨn aghuarimɨn
dar puegh da nokegh. Egh golɨn ruarim isɨ ofa gamir dakozimɨn mɨriabar
arɨghɨva dagh ighuigh.

4 Egh gol ringɨn pumuningɨn ingarigh, tam isɨ vongɨn a ikegh, egh vongɨn
tam ikegh. Ia ringɨn kamning isɨ golɨn ruarir an mɨriabar ikeghamimɨn
apengan aning ikegh. Ringɨn kamning ofa gamir dakozim atersɨ tememning
aning daghuam.

5 Ia akasɨn iter pumuning inigh ofa gamir dakozim atersɨ aning akɨrigh,
egh golɨn aning nokegh.

6 Egh ofa gamir dakozir kam isɨ, inir ekiar Akar Dɨkɨrɨzir Gavgavimɨn
Boksiam modozimɨn azenan anetɨgh. Boksiar kam gisɨn arazir kuraba gɨn
amadir danganim iti. Eghtɨ danganir arazir kuraba gɨn amadir kamɨn, kɨ ia
bativam.

7 “Egh zuraramɨzarazibar Aron izɨva lamba akɨrmɨgh, egh dughiar kamra
pauran mughuriar aghuim zuim ofa gamir dakozir kamɨn da tu, egh
mɨgharir mughuriar aghuim zuim damutɨ an otivam.

8 Egh a guaratɨzibar lamba akɨrmɨgh, egh pauran mughuriar aghuim
zuimɨn ofa damu. Egh ofan kam, kɨ Ikiavɨra Itir God, na bagh a damu, egh
zurara gɨn izamin dughiabar kamaghɨra damu.

9 Ia pauran mughuriar aghuir igharazitabar ofan bar isia mɨghɨrim
dakozir kamɨn da tuan markɨ, asɨziba tuan markɨ, witba tuan markɨ, wain
inianmarkɨ, bizir kaba kɨ ian anogoroke.

10 Egh azeniba bar dughiar vamɨra,* Aron ofa gamir dakozir kam nan
damazimɨn zueghsɨ, ingangarim damuam. Ingangarir kam kamakɨn: Asɨzir
ian arazir kuraba gɨn amangasa ofa gamim, Aron an ghuzitam inigh, ofa
gamir dakozir kamɨn kombar arɨkigh. Ia arazir kam zurara azenibar a
damu. Ofa gamir dakozir bar zuezir kam, kɨ Ikiavɨra Itir God, kar nan
bizimra.”

Purirpenim bagh dagɨaba iniamin arazim
11-12Egha gɨn Ikiavɨra Itir GodkamaghɨnMosesmɨgei, “Nɨ Israelian gumaz-

ibar ziaba akɨnafarimɨn da osiramin dughiam, gumaziba bar vaghvagh uan
ikɨrɨmɨrim uam a inisɨ dagɨar taba na danɨng. Puvatɨghtɨ, arɨmariar ekiar
kuram otogh, dughiar kamɨnme gasɨghasigham.

* 30:10: Azenibabardughiarvamɨra, karDughiarEkiarGumazamizibarArazirKurabaGɨnAmadim.
NɨOfa Gami, sapta 16ɨn gan.

13 Eghtɨ gumazir me ziaba iniziba, me bar 5 kinan silvan dagɨaba isɨ ofan
mɨn na danɨngam.

14 Egh me 20plan azenibar ikegha ghuavanadir gumazibar ziaba iniam,
eghtɨme bar dagɨar kaba na danɨngam.

15 Eghtɨ dagɨaba itir gumaziba avɨribar anɨngan markɨ, eghtɨ dagɨaba
puvatɨzir gumaziba dagɨar muziaribar anɨngan markɨ. Me bar 5 kina na
danɨng, eghme uan arazir kuraba gɨn amangamin ivezimɨnmɨn a givesegh,
eghme aremeghan kogham.

16 Eghtɨ nɨ dagɨar kam isɨ na bativamin Purirpenimɨn ganamin ingarim
damu. Eghtɨ kɨ Ikiavɨra Itir God, dagɨar kabar gan fogh suam, ‘Kar me uan
arazir kuraba gɨn amangamin ivezim, kamaghɨn kɨ Israelian gumazamiziba
bakɨnɨghnɨghan kogham.’ ”

Ofa gamir gumaziba uan soroghafariba ruer itarir ekiam
17-18 Egha Ikiavɨra Itir God ua kamaghɨn Moses mɨgei, “Ia brasɨn taba

inigh soroghafariba ruer itarir ekiatam ko anefamin dakozimɨn ingarigh.
Egh dakozim isɨ ofa gamir dakozim ko na bativamin Purirpenimɨn tɨzimɨn
anetɨgh. Egh itarir ekiam dakozimɨn pɨn anefagh, egh dɨpam itarir ekiam
gingegh.

19Eghtɨ Aron uan otariba ko, me uan soroghafariba ruam.
20 Egh me na bativamin Purirpenimɨn aven mangɨsɨ, o ofaba isia

mɨghɨri naghɨn dakozimɨn ofa damusɨ, me uan soroghafariba rueghtɨ kɨ me
mɨsueghtɨme aremeghan kogham.

21 Bar guizbangɨra, me uan soroghafariba ruegh, egh me aremeghan
kogham. Me ko, men otarir gɨn otivamiba, me zurara bizir kɨ damuasa
mɨkemezibar gɨnmangɨvɨra ikɨ.”

Ofa gamir gumazibamɨsevir boremɨn ingarir arazim
22-23 Egha Ikiavɨra Itir God ua kamaghɨn Moses mɨgei, “Ia bizir aghuarir

mughuriar aghuim itiba, da inigh: Mean sanda, an osɨmtɨzim 6 kilogrem,
ko sinamonɨn pauranmughuriar aghuim zuim, an osɨmtɨzim 3 kilogrem, ko
abuarmughuriar aghuim zuim, an osɨmtɨzim 3 kilogrem.

24-25Eghpauranme iter kasian inimɨn ingarizim, an osɨmtɨzim6 kilogrem,
a inigh. Egh 4 lita olivɨn borem inigh, bizir kaba bar dagh ingegh. Egha
mati gumazir fofozir bar aghuim ikia deravɨra sandaba verezɨ moghɨn, nɨ
deraghvɨra da vereghtɨ sandan aghuimotogham. Borer kam, an ingangarim
kamakɨn: mebizimo gumazimnabagh anemɨsɨvɨsɨ, borer kam isɨ a gingegh.

26 “Egh nɨ borer aghuarir kam isɨ na bativamin Purirpenim gingegh, egh
Akar Dɨkɨrɨzir Gavgavimɨn Boksiam gingegh,

27 egh bretba arɨghamin dakozim ko an ingarir bizibagh ingegh, egh
lamba afamin aghorim, ko an ingarir biziba sara, dagh ingegh, egh pauran
mughuriar aghuim tuamin ofa gamir dakozim gingegh,

28egh asɨziba da bar isiamɨghɨrir ofa gamir dakozimko, an ingangarir biz-
ibagh ingegh, egh soroghafariba ruamin itarir ekiam ko anefamin dakozim
gingegh.

29 Egh nɨ bizir kaba mɨseveghtɨ da bar nan biziba, egh bar anogoregham.
Eghtɨ gumazitam o bizitam a seregham, egh a uaghan na baghvɨra ikiam.

30 “Eghtɨ gɨn Aron ko an otariba, me amɨsɨvɨsɨ, ia borer kam inighmuziari-
tamme gingegh. Eghtɨ me nan ofa gamir gumazibar otogh nan ingangarim
damuam.

30:13: UaMe Ini 38:25-26; Matyu 17:24 30:17-18: UaMe Ini 38:8 30:22-23: UaMe Ini 37:29

31Eghtɨ nɨ kamaghɨn Israelian gumazamizibav kɨm, ‘Ia ko ian adarazir gɨn
izamiba, ia olivɨn borer kam inigh na baghvɨra ikiamin biziba amɨsɨvam.

32 Egh ia gumazir kɨnibar ingan markɨ. Egh ia uaghan borer kamaghɨra
garir tam uari bagh an ingaranmarkɨ. Kar Godɨn bizimra, kɨ ian anogoroke.

33 Eghtɨ gumazir borer kam isɨ pura gumazir kɨnitam gingeghamim, ko
gumazir borer kamaghɨra garibar ingariba, gumazir kamaghɨn amir kaba,
nan gumazamizibar ikɨzimɨn aven ikian kogham.’ ”

Mɨgharirmughuriar aghuim zuimɨn pauran ingaramin arazim
34 Egha Ikiavɨra Itir God ua Moses kamaghɨn a mɨgei, “Ia mɨgharir

mughuriar aghuim zuimɨn pauran ingarsɨ, pauran mughuriar aghuim zuir
igharagha garitaba inigh, eghtɨ pauran kabar osɨmtɨziba voroghɨra mangɨ.
Pauran kabanang: mean paura, ko pauranme zoghuabarmɨn garir bizimɨn
ingarizim, ko galbanumɨnakɨmarimɨneborir gavgavimɨn, kopauranme iter
balsamɨn eborimɨn ingarizim, bar da inigh,

35 egh deraghvɨra da vereghtɨ, mati gumazir fofozir aghuim itim, pauran
mughuriar aghuimɨn ingari. Egh amangsɨzir muziaritam atɨghtɨ, paura
deravɨram otogham. Egh a bar nan bizimra, kɨ ian anogoroke.

36 Egh deraghvɨra pauran kamɨn taba mɨrmɨrightɨ, an averenimɨn mɨn
guizɨn pauran otogh. Eghtɨ a inigh na bativamin Purirpenimɨn aven nan
damazimɨn mangɨ, Akar Dɨkɨrɨzir Gavgavimɨn Boksiamɨn boroghɨn anetɨgh.
Eghtɨ pauranmughuriar aghuim zuir kam, a nan bizimra, kɨ ian anogoroke.

37 Eghtɨ ia pauran kamaghɨn gari tam uari bagh an ingaran markɨ. Kar kɨ
Ikiavɨra Itir God, nan bizimra, kɨ ian anogoroke.

38 Eghtɨ gumazitam sandan mughuriar aghuim baraghsɨ ifueghɨva, a ka-
maghɨra garir bizitamɨn ingarigh, egh a nan gumazamizibar ikɨzimɨn aven
ikian kogham.”

31
Ikiavɨra Itir God uan Purirpenimɨn bizibar ingarasa gumaziba amɨsefe
(UaMe Ini 35:30-31)

1Egha Ikiavɨra Itir God ua kamaghɨnMoses mɨgei,
2 “Ikiavɨra Itir God Judan anabamɨn gumazim Besalel amɨsevegha gɨfa, a

Urin otarim, egha a Hurɨn igiar borim.
3-4 Kɨ uan Duamɨn gavgavim a ganɨngi. Egha kɨ gol, silva, ko brasɨn

bizir aghuir igharazibar ingaramin fofozir aghuim ko ingangarir aghuibar
amuamin nɨghnɨzim a ganɨngi.

5 Egha kɨ dagɨar ivezim bar pɨn koziba aghorɨva, temebar dirir guar
avɨribar aghor, egh Purirpenim asɨngamin ingangarir avɨribar fofozir
aghuiba a ganɨngi.

6 Egha kɨ uaghan Ahisamakɨn otarim Oholiap amɨsevegha gɨfa, me Danɨn
anabamɨn adarasi, eghtɨ a uaghan Besalel ko ingaram. Egha kɨ uaghan
fofozir ekiam gumazir igharazibagh anɨngi, eghtɨ kɨnɨmɨkemezir biziba,me
bar dar ingaram.

7Eghmena bativamin Purirpenimɨn ingar, eghAkarDɨkɨrɨzir Gavgavimɨn
Boksiamɨn ingar, egh Boksiamɨn asuam, kar arazir kuraba gɨn amadir
danganim, an ingar, egh Purirpenimɨn biziba bar dar ingaram.

8 Egh me bretba arɨghamin dakozim ko an ingarir biziba bar dar ingar,
egh lamba afamin aghorim ko lam ko an ingaramin biziba bar dar ingar.
Megolɨnaghuarimra lambaafaminaghorir kamɨn ingarigh. Eghmeuaghan
pauranmughuriar aghuim tuamin ofa gamir dakozimɨn ingarigh.

9Eghme asɨziba bar isia mɨghɨrir ofa gamir dakozim ko, ofan ingangarim
gamir biziba bar dar ingar. Egh me soroghafariba ruer itarir ekiam ko
anefamin dakozimɨn ingar.

10 Egh me Aron uan otariba ko, me bagh ofa gamir gumazibar korotiar
aghuaribara isamightɨ me dar aghuigh, egh ofa gamir gumazimɨn ingan-
garim damuam.

11Egh olivɨn borer kɨ ua baghamɨsevezir bizibagh ingemɨn ingar, egh pau-
ran mughuriar aghuim zuim Anogoroghezir Danganim bagh an ingarigh.
Eghtɨme ingarir bizir kaba, kɨ nɨmɨkemezmoghɨra me dar amu.”

Sabatɨn dughiam,
kar avughsamin dughiam

12-13 Egha Ikiavɨra Itir God Israelia mɨkɨmasa kamaghɨn Moses mɨgei,
“Sabatɨn dughiam, kar dughiar avughsamim. Kamaghɨn ia zurara Sabatɨn
dughiamɨn avughsɨ. Sabatɨn dughiam, an ababanimɨn mɨn kɨ ia ganɨdi, a
datɨrɨghɨn ko ian adarazir dughiar gɨn izamibar ababanimɨn mɨn ikiam.
Ababanir kam ian akaghtɨ ia fogh suam, kɨ Ikiavɨra Itir God, kɨ ia gamizɨ ia
nan gumazamizibar mɨrara iti.

14 Ezɨ dughiar avughsamin kam, kar kɨ Ikiavɨra Itir God, nan dughiamra,
kamaghɨn iaanavughsɨ. Gumazitamdughiarkamɨn ingangaritamdamightɨ,
ia a mɨsueghtɨ an aremegh. Gumazir kamaghɨn ami, nan gumazamizibar
ikɨzimɨn aven ikian kogham.

15 Ia wighɨn vamɨran an 6plan dughiabar ingangaribar amu, namba 7ɨn
dughiam, kar nan dughiamra, kar nan avughsazir dughiar ekiam. Egh
gumazir dughiar kamɨn ingangaribagh amiba, me bar me mɨsueghtɨ, me
arɨmɨghiregh.

16 Kar Akar Dɨkɨrɨzir Gavgavir ia gɨn mangasa akam akɨrizim, kamaghɨn,
ia Israelia dughiar kamɨn avughsɨ ikɨvɨra ikɨ mangɨtɨ ian gɨn izamin adarazi
kamaghɨra damuam.

17 Kɨ Ikiavɨra Itir God, kɨ overiam ko nguazim 6plan dughiabar aningɨn
ingari, egha dughiar namba 7ɨn, kɨ ingangariba bar da ategha avughsi. Ezɨ
dughiar kam, a na ko ia Israelian tizimɨn Akar Dɨkɨrɨzir Gavgavim gamima,
an ababanimɨnmɨn oto.”

18 Egha Ikiavɨra Itir God, Moses ko Sainain Mɨghsɨamɨn mɨkemegha
gɨvagha, egha God uabɨ dagɨar akuar pumuning isaMoses ganɨngi. God uabɨ
uan dafarir puzimɨn Akar Gavgaviba aningɨn da osiri.

Israelia akɨrim ragha God gasara, egha gɨn
uamategha a bagha ize

32
(Sapta 32--34)
Gumazamiziba golɨn bulmakaun nguzimɨn ingari
(Godɨn Araziba 9:6-29)

1 Egha Moses dughiar ruarimɨn mɨghsɨamɨn ikia zuamɨra izezir puvatɨ.
Ezɨ gumazamiziba uari akuvagha iza kamaghɨn Aron mɨgei, “E fozir puvatɨ,
bizir tizimra Moses bato, gumazir kam Isipɨn kantrin e inigha en akua ize.
Kamaghɨn amizɨ nɨ dɨkavigh, e bagh godɨn tabar ingarightɨ, da en faragh
mangɨva e inigh tuavimɨnmangam.”
31:12-13: Esekiel 20:12; 20:20 31:15: Ua Me Ini 20:8-11; 23:12; 34:21; 35:2; Ofa Gami 23:3; Godɨn

Araziba 5:12-14 31:17: UaMe Ini 20:11 32:1: Aposel 7:40

2EzɨAronmemɨgei, “Iauanamuibako, otaribakoguivibarkuaribarguizir
golɨn ringba, da suegh da inigh na bagh izɨ.”

3 Egha Aron kamaghɨn mɨkemezɨ, gumazamiziba bar uan kuaribar golɨn
ringba asigha da inigha a bagha izi.

4Ezɨ a kuaribar guizir gol ringɨn kaba inigha, da tuezɨ da isigha ameregha
dɨpam ara. Ezɨ an a isa mozir me bulmakaun nguzimɨn nedazimɨn mɨn
nguazimɨn kuizimɨn, a fugha bulmakaun nguzimɨn ingari. Egha afuam
inigha deraghavɨra anerkɨri. Ezɨ gɨn gumazamiziba kamaghɨn mɨgei, “Is-
raelia, ia oragh. Kar en godba. Da Isipɨn kantrin e inigha, en akua azenan
ize.”

5 Ezɨ Aron kamaghɨn ganigha ofa gamir dakozim bulmakaun boroghɨn
an ingarigha ghaze, “E gurumzaraghan isar ekiam ko ighiam damu, egh
Ikiavɨra Itir God ziar ekiam a danɨngam.”

6Eghaamɨmzaraghanbarmɨzaraghara, gumazamizibadɨkavigha izaofan
asɨziba tue da bar isia mɨghɨrir ofabagh ami. Egha me uaghan God ko navir
vamɨran ikiamin ofaba inigha iza ofa gami. Egha gɨn apiagha dagheba ko
dɨpaba amegha, gɨn dɨkavigha ghua ighiar kurabagh ami.

7Ezɨ Ikiavɨra Itir GodkamaghɨnMosesmɨgei, “Nɨ zuamɨramagɨrɨ. Gumaza-
mizir nɨ Isipɨn inigha izeziba, me arazir kurar avɨribagh ami.

8Me tuavir me gɨn mangamin kɨ me mɨkemezim, me zuamɨra anetegha,
golɨn bulmakaun nguzimɨn ingarigha, an ziam fa an ofa gami. Egha me
ghaze, ‘Israelia, ia oragh, kar en godba. Da Isipɨn kantrin e inigha, en akua
ize.’ ”

9 Egha Ikiavɨra Itir God kamaghɨn Moses mɨgei, “Gumazamizir kaba, kɨ
men ganighame gɨfo. Me gumazamizir akaba batoziba.

10 Kɨ me bagh navim isi bar men anɨngaghegham. Egh kɨ bar me
gasɨghasigham. Eghtɨ nɨ nan anogoroghan kogham, bar markɨ. Egh gɨn kɨ
nɨ ko nɨn boribar adarazir amightɨ, me ikɨzir gavgavir mamɨn otogham.”

11 Ezɨ Moses, a uan Godɨn Ikiavɨra Itim, pamtem kamaghɨn a gakaghori,
“O Ikiavɨra Itir God, nɨ manmaghɨn amua, navim isia nɨn anɨngagharim
nɨn gumazamiziba bagha pamtem dɨkafi? Nɨ uabɨ gumazamizir kaba Isipɨn
kantrin uan gavgavir ekiamɨnme inigha azenan ize.

12Egh nɨ kamaghɨnme damightɨ, Isipia ua suam, ‘God uan gumazamiziba
paza me gɨnɨghnɨsi. Egha a Isipɨn me inigha, danganir mɨghsɨabar me
gasɨghasɨghasame inigha iza barmemɨsoghezɨme ariaghire.’ O Ikiavɨra Itir
God, nɨ kamaghɨn damuan markɨ. Nɨ uan anɨngagharir nɨghnɨzim abɨragh,
egh uan gumazamizibagh asɨghasɨghanmarkɨ.

13 Nɨ uan ingangarir gumazir kabagh inɨrɨgh, Abraham, Aisak, ko Jekop.
Egh me koma amizir akar dɨkɨrɨzir kam gɨnɨghnɨgh. Nɨ kamaghɨn akar
dɨkɨrɨzim me ko a gamua ghaze, ‘Kɨ bar guizbangɨra mɨgei, kɨ overiamɨn
mɨkovezibar mɨn borir avɨriba ia danɨngam. Egh nguazir kɨ ia danɨngasa
akam akɨrigha gɨvazim, kɨ a isɨ ian ovavir boribar anɨngam. Eghtɨme zurara
nguazir kamɨn ikɨmamaghɨra ikiam.’ ”

14 Ezɨ Ikiavɨra Itir God, Mosesɨn azangsɨzim baregha uan nɨghnɨzim gi-
ragha, uan anɨngagharir ekiam ategha, uan gumazamiziba gasɨghasɨghizir
puvatɨ.

15EghaMoses dagɨar akuar God Akar Gavgaviba osirizir kamning inigha,
mɨghsɨam ategha izaghiri. God aningɨn vong ko vongɨn akaba osiri.

16God uabɨ dagɨar kamningɨn ingarigha, uan Akar Gavgaviba aningɨn dar
aghora da osiri.
32:4: 1 Atriviba 12:28; Aposel 7:41 32:6: 1 Korin 10:7 32:11: Dɨboboniba 14:13-19 32:13:

Jenesis 17:8; 22:16-17

17 Ezɨ Josua Moses ko ikia orazi, gumazamiziba tintinibar dei. Ezɨ a
kamaghɨn Moses mɨgei, “Ai Moses! Gumazamiziba itir danganimɨn aven, kɨ
inogovir nɨgɨnim barasi!”

18EzɨMoses ghaze, “Mamaghɨnpuvatɨ. Kar gumaziba inogovimɨnapaniba
abɨnizir dɨmdiam puvatɨ. Ezɨ apaniba me abɨrazir ararem puvatɨ. Kɨ onger
akar tiaribaram orasi.”

19 Ezɨ Moses me itir danganimɨn boroghɨra izegha, golɨn bulmakaun
nguzim ko gumazamizibar garima, me ighiam gizi. Ezɨ a bar anɨngaghe.
Egha dagɨar an aterir kamning, isamɨghsɨamɨn apemɨn aning akunizɨ, aning
bar mɨsaraghire.

20Egha Moses bulmakaun nguzir me ingarizir kam inigha avimɨn a tuazɨ
a isi. Egha anebigha, a mɨrmɨrizɨ a pauran kɨnimɨn oto. Egha golɨn pauran
kam dɨpam mɨkɨni. A tintinibar dɨpamɨn anekunigha gɨvagha, Israelia
abɨraghbɨrazɨmame dɨpar kam api.

21 Egha an Aron mɨgei, “Gumazamizir kaba arazir manamra nɨ gamizɨ, nɨ
me gamizɨma, me arazir bar kurar kam gami?”

22 Ezɨ Aron a ikaragha ghaze, “Gumazir ekiam, nɨ nan anɨngaghan markɨ.
Gumazamizir kaba nɨ fomɨrame gɨfo. Me arazir kuram damuasa bar kufi.

23 Me kamaghɨn na mɨgɨa ghaze, ‘Gumazir kam Moses, gumazir Isipɨn e
inigha en akua azenan izezim, e fozir puvatɨ, bizir tizim a bato. Kamaghɨnnɨ
e bagh godɨn tabar ingarightɨ da en faraghmangɨ en aku tuavimɨnmangam.’

24Ezɨ kɨ men akam baregha, gumazamizibav gɨa ghaze, ‘Ia te golɨn ringba
iti, ia da asigh.’ Ezɨ me golɨn uari garɨghiziba inigh da na ganɨngi. Me da na
ganɨngizɨ, kɨ da isa avimmɨkɨni. Ezɨ bulmakaun nguzir kam a purama oto!”

25 Egha Moses fo, Aron gumazamizibar amamangatɨzɨ, me tintinibar
arazir kurar igharagha garir avɨribagh ami. Moses nɨghnɨsi, me kamaghɨn
damutɨmen apanibamen ganigh, men ziam gasɨghasɨghmen ingarɨva akɨtɨ,
me bar aghumsigham.

26Egha a ghuame itir danganimɨn dɨvazimɨn tiar akamɨn tugha kamaghɨn
dɨa mɨgei, “Tina Ikiavɨra Itir Godɨn gɨn mangɨsɨ na bagh izɨ.” Ezɨ Livain
anabamɨn adarazi iza an boroghɨn tuifi.

27 Ezɨ a kamaghɨn me mɨgei, “Ikiavɨra Itir God, Israelian God, a kamaghɨn
mɨgei, ‘Iabaruanmɨdorozir sababa inighdanganir e itir kambaranotevibar
mangɨ, gumazamizir ian boroghɨn ikiava marvir guamɨn gɨn zuiba, kar ian
aveghbuaba, namakaba, ko ian boroghɨn itir darasi, ia barmemɨsueghtɨme
arɨmɨghiregh.’ ”

28 Ezɨ Livaiba Moses mɨkemezɨ moghɨrama ami. Egha dughiar kamra me
3,000 gumazamizibav soghezɨme ariaghire.

29 Egha Moses kamaghɨn Livaibav gei, “Ia datɨrɨghɨn uari uan boriba, ko
aveghbuabav soghezɨ me ariaghire. Ezɨ arazir kamɨn, Ikiavɨra Itir God uan
ingangarim damuasa ia mɨsefe. Egha datɨrɨghɨn deragha ia gami.”

30Egha amɨmzaraghanMoses gumazamizibav gɨa ghaze, “Arazir kurar ia
amizir kam, a bar ikufi. Ezɨ kɨ datɨrɨghɨn uamategh mɨghsɨamɨn mavanang
Ikiavɨra Itir God bativam, egh a ian arazir kuraba gɨn amangɨsɨ kɨ an
azangsɨgh ganigham.”

31 Egha Moses mɨghsɨamɨn ghuavanabogha kamaghɨn Ikiavɨra Itir God
mɨgei, “Nɨ nan apangkufigh nan azangsɨzim baragh. Gumazamizir kaba
bar arazir kurar ekiam gami! Me marvir guar maba golɨn uari bagha dar
ingarigha, dar ziaba fe.

32 Ezɨ kɨ datɨrɨghɨn nɨn azai, nɨ ifongegh men arazir kuraba gɨn amadagh.
Egh nɨ aghuaghɨva nan ziamra, akɨnafarir nɨ uan gumazamizibar ziaba
osirizimɨn anengarigh.”

33 Ezɨ Ikiavɨra Itir God kamaghɨn Moses mɨgei, “Puvatɨgham. Kɨ gumaza-
mizir arazir kuram gamizibara, men ziaba angaram.

34 Aria, nɨ mangɨ, gumazamiziba inigh danganir kɨ nɨ mɨkemezir kamɨn
mangɨ. Nɨ oragh. Nan ensel ia inigh ian faragh tuavimɨnmangam. Eghtɨ gɨn
kɨ izɨ ivezir kuram gumazamizir arazir kuram gamiziba, kɨme ikaragham.”

35 Guizbangɨra, gumazamiziba uari bagh bulmakaun nguzimɨn ingarasa
bar Aron gakaghone. Kamagh amizɨ, Ikiavɨra Itir God gɨnmen arazir kuram
ikaragha arɨmariar kurar mam amadazɨ ame bagha ize.

33
Ikiavɨra Itir God SainainMɨghsɨam ataghɨraghasa Israeliamɨgei

1 Egha Ikiavɨra Itir God kamaghɨn Moses mɨgei, “Nɨ ko nɨ Isipɨn inigha
izezir gumazamiziba, ia danganir kam ategh, nguazir kɨ ia danɨngasa akam
akɨrizimɨn mangɨ. Kɨ fomɨra kamaghɨn Abraham, Aisak, ko Jekop mɨgɨa
ghaze, ‘Kɨ nguazir kam, ian ovavir borir gɨn otivamibar anɨngasamɨkeme.’

2 Kɨ enselɨn tam amadaghtɨ, a nɨn faragh mangɨ, Kenania, Amoria, Hitia,
Peresia, Hivia, ko Jebusia, me batuegham.

3 Eghtɨ ia mavanang nguazir aghuir kamɨn ikiam, biziba an ikiava bar
deraghavɨram aghui. Ia gumazamizir akaba batoziba, kamaghɨn kɨ ia ko
mangan kogham. Kɨ ia komangɨvigh tuavimɨn ia gasɨghasigham.”

4 Ezɨ gumazamiziba Akar Gavgavir kam baregha, men naviba bɨghizɨ me
uan adiarir aghuibar kuritir puvatɨ.

5 Ezɨ Ikiavɨra Itir God Israelia mɨkɨmasa kamaghɨn Moses mɨgei, “Ia gu-
mazamizir akaba batoziba. Kɨ ia ko dughiar otevimɨn mangɨvigh, bar ia
gasɨghasigham. Ia orakigh, ia uan namnabagh arɨghizir adiarir aghuiba bar
da surarɨkigh, eghtɨkɨderaghvɨranɨghnigharazitam iadamusɨnɨghnɨgham.”

6 Israelia Sainain Mɨghsɨam itir dughiamɨn, me uarir kuritir adiarir
aghuiba bar da suagharigha, Sainain Mɨghsɨam ategha zuir dughiamɨn, me
ua dar kuritir puvatɨ.

GodMoses ko bizibav gei
7Egha dughiabar zurara Israelia ghua danganir manamɨn ikia uan purir-

peniba asima, Moses purirpenir mam isa mong men saghon ghua anesara.
Egha kamaghɨn dɨpenir kamdɨbori, “God bativamin Purirpenim.” Eghtɨ tina
Ikiavɨra Itir Godɨn nɨghnɨzim gɨfoghfoghsɨ, a Purirpenir kamɨnmangam.

8 Moses God bativamin Purirpenimɨn aven mangamin dughiamɨn, gu-
mazamiziba bar dɨkavigh uan purirpenibar tiar akabar tuivighav ikia
garima, Moses an aven zui.

9Moses aven ghugha gɨvazɨ, ghuariar ruarir ekiam iza Purirpenimɨn tiar
akamɨn tughav iti. Ezɨ Ikiavɨra Itir God ghuariar kamɨn aven ikia Moses ko
mɨgei.

10Gumazamizibauanpurirpenibar tiarakabar tuivigh ikɨgantɨma, ghuar-
iar ruarir ekiar kam God bativamin Purirpenimɨn boroghɨn tughɨv ikiam,
eghtɨme dapaniba avigh, Godɨn ziam fam.

11 Ikiavɨra Itir God Moses ko mɨgɨa, mati gumazim uan roroam ko mɨgei.
Moses uamategha danganir gumazamiziba itimɨn izɨtɨ, Josua Purirpenimɨn
32:32: Onger Akaba 69:28; Akar Mogomem 3:5 33:1: Jenesis 12:7; 26:3; 28:13

averara ikiam. Josua, a Mosesɨn ingangarir gumazir igiam, a Nunɨn otarim.
A God bativamin Purirpenim ataghɨrazir puvatɨ.

Moses Ikiavɨra Itir Godɨn guamɨn ganasa
12Moses kamaghɨn Ikiavɨra Itir God mɨgei, “Guizbangɨra, nɨ gumazamizir

kaba inigh nguazir kamɨn mangasa na mɨkeme. Egha nɨ gumazir nan gɨn
mangɨ nan akurvaghamin tamɨn gun namɨkemezir puvatɨ. Nɨ ghaze, ‘Kɨ bar
deragha nɨ gɨfogha, bar nɨ gifonge.’

13 Kamaghɨn, nɨ guizɨn na gifongegh, uan nɨghnɨziba na mɨkemeghtɨ, kɨ
deravɨra nɨ gɨfoghɨva arazir nɨ ifongezibar amuvɨra ikiam. Egh nɨ uaghan
gumazamizir nɨ ua bagha inabazir kaba gɨn amanganmarkɨ.”

14Ezɨ Ikiavɨra Itir God ghaze, “Kɨ nɨ komangɨ navir amɨrizimnɨ danɨngtɨ, nɨ
avughsam.”

15 Ezɨ Moses ua Ikiavɨra Itir God mɨgɨa ghaze, “Nɨ uabɨ e ko mangan
aghuaghɨva, danganir kam ataghɨraghsɨ emɨkɨmanmarkɨ.

16 Nɨ e ko mangan koghtɨ, gumazir igharaziba manmaghɨn fogh suam,
nɨ na ko uan gumazamizibagh ifonge? Nɨ uabɨ e ko mangɨtɨ, gumazamizir
igharaziba kamaghɨn fogh suam, e gumazamizir igharazibar tongɨn e bar
ighara. Bar guizbangɨra, e bar nɨn gumazamizibara.”

17 Ezɨ Ikiavɨra Itir God kamaghɨn Moses mɨgei, “Kɨ deragha nɨ gɨfogha bar
nɨ gifonge. Kamaghɨn, kɨ nɨmɨkemezɨmoghɨra damuam.”

18 Ezɨ Moses kamaghɨn Ikiavɨra Itir God mɨgei, “Kɨ nɨn azangsɨsi, nɨ uan
guamɨn angazangarir ekiam nan akaghasa kɨ ifonge.”

19 Ezɨ Ikiavɨra Itir God kamaghɨn Mosesɨn akam ikaragha ghaze, “Kɨ nɨn
guamɨn uan arazir aghuim akagham. Egh kɨ uan ziamɨn gun nɨ mɨkɨmtɨ, nɨ
fogham, nan ziam, Ikiavɨra Itir God. Kɨ gumazamizitabar kuarkuvighsɨ, kɨ
men kuarkuvam. Kɨ gumazamizitabar apangkuvsɨ, kɨmen apangkuvam.

20Guizbangɨra, gumazitam nan guamɨn ganighɨva, an aremegham. Kam-
aghɨn, nɨ nan guamɨn ganighan kogham.

21Nɨ gan! Dagɨar ekiar mam nan boroghɨn iti. Nɨ dagɨar ekiar kam gisɨn
tugh.

22Eghtɨ nan guamɨn angazangarir ekiam nɨn boroghɨn izɨtɨ, kɨ nɨ isɨ dagɨar
torimɨn aven nɨ atɨgh, uan dafarimɨn nɨ avaragh, eghmangɨ nɨ gitagham.

23Egh kɨ gɨn ua uan dafarim inightɨ nɨ nan akɨrir kɨnimɨn ganam. Egh nan
guamɨn ganighan kogham.”

34
Moses namba 2ɨn dughiamɨn

Akar Gavgaviba ini
(Godɨn Araziba 10:1-5)

1 Egha gɨn Ikiavɨra Itir God kamaghɨn Moses mɨgei, “Nɨ dagɨar akuar
pumuning uam aning atughɨva aning akɨrigh. Aning, dagɨar nɨ faragha
kunizɨ bɨaghirezimningɨn mɨn gan. Eghtɨ kɨ akar faragha osiriziba uam
aningɨn da osiram.

2 Nɨ dagɨar akuar kamning akɨrigh, gurumɨn bar mɨzaraghara Sainain
Mɨghsɨamɨn anang bar an orazimɨn na batogh.

3 Eghtɨ gumazitam nɨ ko izan markɨ. Kɨ gumazitam mɨghsɨar kamɨn
danganir katamɨn an ganan aghua. Eghtɨ sipsipba ko bulmakauba uaghan
izɨmɨghsɨam boroghɨn grazibar amanmarkɨ.”
33:14: GodɨnAraziba 12:10; Aisaia 63:9 33:19: Rom9:15 33:22: Aisaia 49:2; 51:16 34:1: Ua

Me Ini 31:18

4 Ezɨ Moses Ikiavɨra Itir God a mɨkemezɨ moghɨn amua, a faragha inigha
izezir dagɨar akuamningɨn mɨrara garir dagɨar akuamning atu. Egha bar
mɨzaraghara uan dafarimɨn dagɨar akuamning atera Sainain Mɨghsɨamɨn
ghuavanadi.

5Ezɨ Ikiavɨra Itir God ghuariamɨn ikia izaghiraMoses ko tughav ikia, egha
uabɨ uan ziam dɨbora ghaze, kɨ Ikiavɨra Itir God.

6 Egha a Mosesɨn boroghɨn ghua an guam gitavɨragha kamaghɨn diagha
ghaze, “Kɨ Ikiavɨra Itir God, kɨ Ikiavɨra Itir God. Kɨrara, kuarkuvir arazim
ko apangkuvir arazimɨn mɨngarim. Egha zuamɨra anɨngazir puvatɨ. Egha
zurara gumazamizibar apangkuva, zurara uanmɨgɨrɨgɨabar gɨn ghua guizɨn
arazibagh ami.

7Kɨzurarauangumazamiziravɨribabarmenapangkuvighmangɨvɨra ikɨtɨ,
men igiav otariba otivigh ikɨ kamaghɨra ikiam. Egha kɨ men arazir kuraba
ko arazir akaba batoziba ko, igharagha garir bizir kurar avɨriba gɨn amadi.
Egha kɨ garima, arazir kurabagh amir gumazamiziba, me osɨmtɨzim itima,
kɨ ivezir kuram me ganɨdi. Egh men boribar borir gɨn otivamiba kɨ ivezir
kuramme danɨng, mangɨtɨmen igiav otaribar boriba otivigham.”

8 God mɨkemegha gɨvazɨ, Moses zuamɨra tevimning apɨrigha dapanim
aviragha guam nguazim gatɨgha Godɨn ziam fe.

9 Egha kamaghɨn mɨgei, “O Ekiam, kɨ nɨn azai, nɨ bar guizbangɨra na
gifuegh, egh nɨ e ko mangɨ. Guizbangɨra, gumazamizir kaba akaba barazir
puvatɨ. Ezɨ nan ifongiam kamakɨn, nɨ en arazir kuraba ko igharagha garir
bizir kuraba gɨn amadagh. Egh e damightɨ e nɨn gumazamizibara ikiam.”

God uan gumazamiziba ko Akar Dɨkɨrɨzir Gavgavim uam anekɨri
(UaMe Ini 23:14-19; Godɨn Araziba 7:1-5; 16:1-17)

10Ezɨ Ikiavɨra Itir God kamaghɨnMosesmɨgei, “Datɨrɨghɨn kɨAkar Dɨkɨrɨzir
Gavgavim ia Israelia ko uam anekɨrasa. Kɨ nɨn gumazamizibar damazibar
dɨgavir kuram gamir arazibar amuam. Arazir kaba, kɨ Kantrin Igharaz-
ibar Gumazamizibar damazibar faragha dagh amizir puvatɨ. Kantrin
igharazibar gumazamizir ia men tongɨn itiba, me arazir kɨ Ikiavɨra Itir God
damuamin kabar gan, egh dɨgavir kuram damuva akongɨva atiatingam.

11 Eghtɨ ia nan Akar Gavgavir kɨ datɨrɨghɨn ia danɨngamiba bar, ia dar gɨn
mangɨ. Eghtɨ kɨ ian faraghmangɨ, egh Amoria, Kenania, Hitia, Peresia, Hivia
ko, Jebusia batuegham.

12 Egh ia deraghvɨra ganigh, kantrin ia mangamin kamɨn gumazamiziba,
ia me ko bizitam bagh akar dɨkɨrɨzir gavgavitam akɨran bar markɨ. Me
azuazimɨnmɨnme ia damigh, egh ia gekuightɨ, ia iregh, bar ikuvigham.

13 “Ia men asebar ziaba fer bizir kabagh asɨghasɨkigh. Ia ofa gamir dakoz-
iba ko, dagɨar guarir dɨghoriba itiba akunightɨ, da bar bɨghirɨ akuabagh
iregh. Egh temer guarir aser amizim Aseran nedazim itiba bar da okeghtɨ
da iregh.

14 “Kɨ uabɨra, kɨ Ikiavɨra Itir God, ia nan ziamra fɨ. Egh aser ifavariba nan
danganim inian kɨ bar aghua. Egh ia asebar ziaba fanmarkɨ.

15 “Egh ia kantrin kamɨn gumazamiziba ko bizitam bagh akar dɨkɨrɨzir
gavgavitam akɨran markɨ. Me tuavimɨn amizimɨn arazimɨn mɨn amua,
asebar ziaba fe. Egh ia me ko akam akɨrightɨ, me uari ko ikɨsɨ ia mɨkɨmam,
eghtɨ ia men asɨzir me asebar ofa gamizitabar amegham.

16 Eghtɨ ameboghfeziaba uan otarir igiaba Israelɨn azenan itir amizir
igiabar ikɨsɨ me ginamtɨ, amizir kaba me inigh mangɨtɨ, me na ategh asebar

34:6: UaMe Ini 20:5-6; Dɨboboniba 14:18; Godɨn Araziba 5:9-10; 7:9-10 34:12: UaMe Ini 23:32-33
34:13: Godɨn Araziba 16:21

ziaba fam. Nan damazimɨn arazir kammati gumazamiziba, uari isa tintini-
bar akuir arazim.

17 “Ia ainɨn mɨn garir bizitaba inigh asebar marvir guabar ingar, egh dar
ziaba fan barmarkɨ.

18 “Egh ia Yis Puvatɨzir Bretɨn Isam Damuamin Dughiam bakɨnɨghnɨghan
markɨ. Abipɨn iakɨnim otozɨ ia Isipɨn kantri ataki. Ezɨ kɨ iamɨkemezɨmoghɨn,
ia zurara azeniba bar iakɨnir kamɨn, wighɨn vamɨran yis puvatɨzir bret
amam.

19 “Eghtɨ ian otarir ivariaba, ko bulmakau ko sipsipba, dar nguzir apurir
faragha otiviziba bar, kar kɨ ua bagha inabazir biziba.

20 Egh ia donkin nguzir apurir faragha otozitam ua a inisɨ, ia sipsipɨn
nguzim isɨ ofa damu, eghtɨ tuavir kamɨn ia donkin kam givezegh ua a
inigham. Ia donkin kam givezan aghuagh, egh ia an gurim apɨrigh. Egh ia
uan otarir ivariaba vaghvaghme givezegh uame iniam.

“Ia nan ziam fɨsɨ izɨ, dafarir kɨnibar izanmarkɨ, ia bizitam suiragh izɨ.
21 “Egh wikba bar ia 6plan dughiabara ingangaribar amu, egh ia namba

7ɨndughiamɨn ingangaritamdamuanbarmarkɨ. Azenimɨn ingarir dughiam
ko dagheba asir dughiam, ia Sabatɨn dughiamɨn vɨrara aningɨn ingaran
markɨ.

22 “Egh ia Azenibar Dagher Igiaba Asiamin Dughiamɨn Isar Ekiam
gɨnɨghnɨgh. Ia witɨn faragha aniba iniamin dughiam, isar ekiar kam
damuam. Egh gɨn ia Ruarpenibar Ikɨ Dagher Abuananaba Asiamin
Dughiam, ia ua a bagh isam damu. Iakɨnir ia temer ovɨziba iniamim, isar
ekiar kam otogham.

23 “Egh ia azeniba vaghvagh dar dughiar 3plan, ian gumazamiziba bar
izɨ, egh nan ziam fɨsɨ nan damazimɨn otogh, kɨ Ikiavɨra Itir Godɨn Gavgavim,
Israelian God.

24 Eghtɨ gɨn kɨ gumazamizir datɨrɨghɨn ian nguazimɨn itiba batuegh, ian
nguazimɨn mɨtaghniam damightɨ a mangɨ ekevegham. Egh azeniba bar dar
3plan dughiabar, ia nan ziam fɨsɨ izɨva nan damazimɨn otogh, eghtɨ apaniba
ian nguazim inisɨ ifueghan kogham.

25 “Egh ia asɨzim isɨ na bagh an ofa damuva, an ghuzim isɨ na danɨngɨsɨ,
yis itir bret sara ofa damuan markɨ. Egh ia God Israelia Gitazir Dughiam
gɨnɨghnɨghsɨ asɨziba isɨ ofa damutɨ, dar naba ikɨmangɨ amɨmzaraghan otivan
markɨ.

26 “Ia dagher faragha asiba, dar dagher bar aghuibara, ia da inigh nan
Dɨpenimɨnmangɨ ofanmɨn, kɨ Ikiavɨra Itir God, ian God, da na danɨng.

“Egh ia memen nguzitam isɨ mɨnem darugh, an amebamɨn oter eborim
sara anevighanmarkɨ.”

27 Egha Ikiavɨra Itir God kamaghɨn Moses mɨgei, “Guizbangɨra, kɨ nɨ ko
Israelia ia bagha Akar Dɨkɨrɨzir Gavgavim gami, ezɨ akar kɨ mɨgeiba ghua
akar kamra inifi. Kamaghɨnamizɨ, nɨ akar kaba akɨnafarir tamɨndaosirigh.”

28 Ezɨ Moses 40plan dughiabar Ikiavɨra Itir God ko mɨghsɨamɨn ikia, egha
daghetam ko dɨpatam bar anemezir puvatɨ. Ezɨ Ikiavɨra Itir God Akar
Dɨkɨrɨzir Gavgavimɨn akaba, dagɨar akuar Moses inigha ghuzɨmningɨn ada
osiri. Akar kaba, da 10plan Akar Gavgaviba.

Mosesmɨghsɨam ategha ghuaghiri

34:17: Ua Me Ini 20:4; Ofa Gami 19:4; Godɨn Araziba 5:8; 27:15 34:18: Ua Me Ini 12:14-20; Ofa
Gami 23:6-8; Dɨboboniba 28:16-25 34:19: UaMe Ini 13:2 34:20: UaMe Ini 13:13 34:21: Ua
Me Ini 20:9-10; 23:12; 31:15; 35:2; Ofa Gami 23:3; Godɨn Araziba 5:13-14 34:22: Ofa Gami 23:15-21;

29 Ezɨ Moses mɨghsɨam ategha ua izir dughiamɨn, a dagɨar akuar 10plan
Akar Gavgaviba itimning inigha izi. A Ikiavɨra Itir God ko mɨkemezɨ, an
guam bar angazangarir ekiam iti. Ezɨ a kamaghɨn fozir puvatɨ, an guam
kamaghɨn gari.

30 Ezɨ Aron gumazamiziba ko Mosesɨn guamɨn angazangarimɨn ganigha,
atiatigha, an boroghɨnmangan aghua.

31EzɨMosesmendiazɨ, Aronko Israeliangumazirdapanibaabaghazuima
amemɨgei.

32 Ezɨ gɨn Israelian gumazamiziba bar a bagha zuima, an Akar Gavgavir
Ikiavɨra Itir God Sainai mɨghsɨamɨn a ganɨngiziba, bar dar gunmemɨgei.

33Egha amemɨkemegha gɨvagha, inim inigha bar uan guam avara.
34Moses Ikiavɨra Itir God ko mɨkɨmasa Purirpenimɨn aven zuir dughiam,

a inim adegh ikɨmangɨ uam azenan izam. An azenan izava Ikiavɨra Itir God
amɨkemezɨ biziba bar dar gun gumazamizibav gei.

35 Ezɨ gumazamiziba an guamɨn garima an angazangarim iti. Moses me
mɨkemeghgɨvagh, uauanguamavaragham. Eghauamangɨ Ikiavɨra ItirGod
komɨkɨmamin dughiam a ua inim adegham.

Me Ikiavɨra Itir Godɨn
Purirpenimɨn ingari

35
(Sapta 35--40)
Avughsamin Dughiamɨn Akar Gavgaviba

1Egha Moses Israelian gumazamiziba bar men diazɨ me izezɨ a kamaghɨn
memɨgei, “Ikiavɨra ItirGodkamaghmɨgɨaghaze, iananAkarGavgavirkabar
gɨnmangɨ.

2 Ia ingangariba bar adar amumangɨ 6plan dughiamran tugh. Egh namba
7ɨn dughiam ia avughsɨ. Kɨ Ikiavɨra Itir God, kar nan dughiar kɨ avughsim.
Gumazim o amizitam dughiar kamɨn ingangaritam damightɨ, ia amɨsueghtɨ
an aremegh.

3 Ia uan dɨpenibar aven avim arɨghsɨ, o ia uaghan ingangarir muziarir
kamagh garibar amusɨ, Sabatɨn dughiamɨn dar amuanmarkɨ.”

Gumazamiziba biziba God danɨngasaMosesmemɨgei
(UaMe Ini 25:1-9)

4 Egha gɨn Moses kamaghɨn Israelia bar me mɨgei, “Ikiavɨra Itir God Akar
Gavgavim ia ganɨga ghaze:

5 ia datɨrɨghɨn bizitaba isɨ ofan mɨn Ikiavɨra Itir God danɨngam. Gumaza-
mizir uan navimɨn aven biziba bar a danɨngasa nɨghnɨziba, me bizir kaba a
danɨng: gol, silva, bras ko,

6 sipsipɨn arɨzibar ingarizir tretɨn bluplaba, pɨghagheviba, agheviba ko,
inir ghurghurir aghuariba, ko inir mememen arɨzibar ingariziba ko,

7 sipsipɨn apurimɨn inir me penɨn aghevimɨn aghuiziba ko, ongarimɨn itir
asɨzir ekiabar iniba ko, akasɨn temeba ko,

8 lambagh arɨgha dagh aboir olivɨn borem ko, pauran mughuriar aghuim
zuirme olivɨnborem sara verezir Godua bagha inabazir bizibagh ingem, ko
pauranmughuriar aghuim gamiba.

9Eghdagɨar pɨzir aghuariba kodagɨar aghuir ivezimbar pɨnkozir igharaz-
iba inigh, da ofa gamir gumazibar dapanimɨn korotiar otevir azenan itimɨn
34:29: 2 Korin 3:7-16 35:2: Ua Me Ini 20:8-11; 23:12; 31:15; 34:21; Ofa Gami 23:3; Godɨn Araziba

kurkegh, egh an forivtarir inir an evarimɨn poroghav itim gituigh. Bizir
kaba, me bar da inigh izɨ.”

Moses Godɨn Purirpenimɨn ingaramin biziba baghamemɨgei
(UaMe Ini 29:32-43)

10 Egha Moses ua kamaghɨn mɨgei, “Ian tongɨn gumaziba bar bizir kabar
ingaramin fofoziba iti,mebar izɨbizir Ikiavɨra ItirGod iamɨkemezibar ingar.

11MePurirpenimɨn ingarighɨva, egh anevamin biziba, ko akeziba, ko bɨrir
aghariba, ko agharir ighuvir gavgavimPurirpenimdanɨngamibako, dɨpenir
akɨniba ko, boksiar me bɨrir aghariba asamiba, me bar dar ingar.

12 Egh me Akar Dɨkɨrɨzir Gavgavimɨn Boksiamɨn ingarigh, egh temer
aneteramimningɨn ingarigh, egh gol inigh an asuamɨn ingarigh, kar arazir
kuraba gɨn amangamin danganim, ko Bar Anogoroghezir Danganimmodir
nir ekiamɨn ingarigh.

13 Egh ia bretba arɨzir dakozim ko an ingangarim gamir bizibar in-
garigh, egh dakozim ateramin tememning akɨrigh, egh Godɨn damazimɨn
darɨghamin bretba tuagh.

14 Egh me lambar afamin aghorim, ko lamba, ko an ingangarim gamir
biziba sara ingar. Egh me lamba ko angazangarim anɨngamin olivɨn borem
sara ingarigh.

15 Egh me pauran mughuriar aghuim tuamin ofa gamir dakozim ko
anetersɨ itemningɨn ingarigh. Egh biziba mɨsɨv ingiamin olivɨn borem ko
pauran mughuriar aghuimɨn ingarigh. Egh me Purirpenimɨn tiar akamɨn
guamin inir ekiamɨn ingarigh.

16 Egh me asɨziba da bar isia mɨghɨrir ofa gamir dakozimɨn ingarigh, egh
a bagh brasɨn ingarizir abizimɨn mɨn garir bizimɨn ko an ingarir bizibar
ingarigh. Eghme ofa gamir dakozim ateramin itemningɨn ingarigh. Eghme
soroghafariba ruamin itarir ekiatam ko anefamin dakozimɨn ingarigh.

17 Egh me Purirpenimɨn dɨvazim avɨnsɨ inibar ingarɨva, egh dɨvazimɨn
dɨpenir akɨniba, ko boksiar akɨniba asamiba, bar dar ingarigh. Egh me
dɨvazimɨn tiar akamɨn guamin ini tamɨn ingarigh.

18Eghme Purirpenim ko an dɨvazim gavgavim aning danɨngamin beniba
ko afughafughamiba, dar ingarigh.

19Aronaofagamirgumazim, auanotaribako,mebaghkorotiaraghuarib-
ara isamightɨ me dar aghuigh, egh ofa gamir gumazimɨn ingangarim
damuam. Kar, me daghuigh Anogoroghezir Danganimɨn aven mangamin
korotiaba.”

Gumazamiziba biziba inigha Ikiavɨra Itir God bagha zui
20Ezɨ Israelian gumazamizibaMoses ategha zui.
21 Ezɨ an akaba men avɨribar navibagh ami da dɨkavima, me a mɨkemezɨ

moghɨndamuasa ifonge. Ezɨ gumazamiziba bizir guar avɨriba inigha izi: me
God bativamin Purirpenimɨn ingaramin biziba ko, an ziam famin biziba ko,
ofa gamir gumazibar korotiar aghuaribar ingaramin biziba, me bar da isa
ofabar mɨn Ikiavɨra Itir God ganɨdi.

22 Ezɨ gumazamizir kamaghɨn damuasa ifongeziba, uarir kuritir bizir
igharagha garir kaba inigha izi. Bizir aghuir kabanang: kuarimɨn ringba,
dafarimɨn ringba, fɨrimɨn ikezir ringba, ko golɨn aghuir dirir igharagha
gariba itiba. Gumazamiziba bizir kaba isa, dar suiragha da fegha dagh
amizɨ, daGodɨndamazimɨn ighuavamadir ofabarmɨnda isa Ikiavɨra ItirGod
ganɨdi.

23 Ezɨ gumazamizir maba, me bizir kaba ikiava, me vaghvagha da
inigha izi, tretɨn bluplaba, ko pɨghagheviba, agheviba ko, inir ghurghurir
aghuariba, ko inir mememen arɨzimɨn ingarizim ko, sipsipɨn apurimɨn inir
me penɨn aghevimɨn aghuizim ko, ongarimɨn itir asɨzir ekiabar iniba.

24 Ezɨ gumazamizir silva ko bras itiba, me ofan mɨn da isa Ikiavɨra Itir
God bagha izi. Ezɨ gumazir akasɨn temeba itiba me Purirpenim ko bizir
igharazibar ingarasa da inigha izi.

25Ezɨ amizir tretbagh irɨgha foziba,me sipsipɨn arɨziba isa tretɨn bluplaba,
ko tretɨn pɨghagheviba, ko tretɨn aghevibagh irɨsi. Egha me inir ghurghurir
aghuibar ingarasa tretɨn ghurghuribagh irigha, dar ingari. Egha me tretɨn
kaba inigha izi.

26 Egha me uaghan memen arɨzimɨn tretɨn ingaran fofozim ko ifongiam
ikia, egha dar ingari.

27Ezɨ gumazir dapaniba dagɨar pɨzir aghuiba ko dagɨar aghuir ivezim bar
pɨn kozir igharaziba inigha izi. Me da isɨ ofa gamir gumazibar dapanimɨn
korotiar otevir azenimɨn itim ko, forivtarir nir an evarimɨn itim darɨgham.

28 Egha me, olivɨn borer me lambagh inge da isir borem, ko biziba mɨsɨv
dagh ingamin borem, ko pauran mughuriar aghuim, dar ingarasa, egha
pauran igharagha gariba ko olivɨn boreba da inigha izi.

29 Ezɨ Israelian gumazamiziba bar biziba Ikiavɨra Itir God danɨngasa
uan ifongiamɨn gɨn ghua me da inigha an ingangarim damuasa, a Moses
mɨkemezɨmoghɨn da inigha izi.

Ikiavɨra Itir God gumazir ingangarim damuamibamɨsefi
(UaMe Ini 31:1-11)

30 Ezɨ Moses Israelia mɨgei, “Ikiavɨra Itir God Judan anabamɨn gumazim
Besalel amɨsevegha gɨfa, a Urin otarim, egha a Hurɨn igiar borim.

31Egha Ikiavɨra Itir God uabɨ uan Duamɨn gavgavim a ganɨngizɨ, a fofozir
aghuim ko ingangarir aghuibar amuamin nɨghnɨzim iti.

32 Egha a gol, silva, ko brasɨn bizir aghuir igharazibar ingaramin fofozir
aghuim ko nɨghnɨzir aghuim a ganɨngi.

33Egha a dagɨar ivezir bar pɨn koziba aghorɨva temebar dirir guar avɨriba
aghor, egh Purirpenim asɨngamin ingangarir avɨribar fofozir aghuiba a
ganɨngi.

34 Egha Ikiavɨra Itir God fofozir aghuarim isa Besalel ko Oholiap ganɨngi.
Oholiap, a Ahisamakɨn otarim, a Danɨn anabamɨn gumazir mam. Aning
ingangarim damuamin gumazir igharaziba sure damuamin fofozim iti.

35 Ikiavɨra Itir God gumazir kamning ingangarir guar avɨribar amuamin
fofozir aghuimaning ganɨngi, ezɨ aningdagɨabarnedaziba aghora eghadirir
avɨriba aghora, egha inir ghurghurir aghuiba isava tretɨn blupla ko, tretɨn
pɨghaghevimko, tretɨnaghevirmesipsipɨnarɨzimɨn ingarizimnuavigha, dar
kurke. Egha aning bizirme damuasa nɨghnɨzir kabar fofozim ikia egha bizir
kaba bar dar ingari.”

36
1 Egha Moses ghua kamaghɨn mɨgɨa ghaze, “Ikiavɨra Itir God Besalel ko

Oholiap ko fofozim itir gumazir igharazibar dei. Gumazir kaba, Ikiavɨra Itir
God ingangaribar amuamin fofozimme ganɨngi. Ikiavɨra Itir Godmɨkemezɨ
moghɨn, me Godɨn Purirpenim ko an bizibar ingaram.”

Gumazamiziba bizir avɨriba inigha izi

2 Ezɨ gɨn Moses Besalel ko, Oholiap, ko gumazir Ikiavɨra Itir God fofozir
aghuim anɨngiziba bar men dia. Ezɨ gumazir ingangarim damuasa bar
ifongeziba, me izimaMoses ingangarim damuasamemɨgei.

3 Egha Israelia Godɨn Purirpenimɨn ingarasa akuvazir biziba, Moses
bar da isa gumazir kabagh anɨngi. Egha Israelian gumazamiziba zurara
mɨzarazibar uan ifongiabar gɨn ghua ofan mɨn biziba God danɨngasa da isa
izavɨra iti.

4Ezɨ Purirpenimɨn ingarir gumaziba bizir kabar gari, da avɨrasemezɨ, me
uan ingangariba ategha izi.

5EghamekamaghɨnMosesmɨgei, “Gumazamizibabizir bar avɨriba inigha
izi. Ikiavɨra Itir God e mɨkemezɨ bizir e ingangarim damu anegɨvamiba, da
bar iti. Eghtɨ bizir avɨrim pura ikiam.”

6EzɨMoses akam amadazɨ a bar gumazamiziba baghame itir danganibar
ghua ghaze, “Ia gumazamiziba, Godɨn Purirpenimɨn ingarsɨ ua bizitaba
inigh izanmarkɨ.” Ezɨme akar kam baregha, ua bizitaba inigha izir puvatɨ.

7 Ezɨ bizir gumazamiziba inigha Purirpenimɨn ingarasa izegha gɨvaziba,
da bar ingangarir kaba agɨvaghtɨ, dar naba pura ikiam.

MeGodɨn Purirpenimɨn ingari
(UaMe Ini 26:1-37)

8Egha ingangarir gumazir fofozim itiba Godɨn Purirpenimɨn ingari. Egha
me 10plan inir ghurghurir aghuaribar an ingari. Nir kaba me tretɨn blu-
plabako, pɨghaghevibako, agheviba inighaenselɨnbargavgavibarnedaziba
inir kabar da isami.

9Egha me 10plan inir kabar ingarizɨ, dar oteviba bar voroghɨra ghue. Ezɨ
dar ruariba 12mitan tuzɨ, dar aroziba 2mitan tu.

10Eghadaarueghasame5plan inibadauarir akuighauamada isami, egha
5planmabar akuigha ua kamaghɨra da isami.

11Egha aning isafuraghasa, me bluplan tretɨn irɨghizir kuzir kabar inimn-
ingɨnmɨriamningɨn da isami.

12Egha me 50plan tretɨn irɨghizir kuziba inir faragha itimɨn mɨriam gɨtui,
egha 50plan tretɨn irɨghizir kuziba namba 2ɨn inim kamaghɨra a gituizɨ da
voroghɨra ghue.

13Eghame 50plan golɨn akezibar ingarigha, inir ruarir kamningɨn kuziba
isafuragha aning ikezɨ, aning Purirpenir vamɨram oto.

14 Me memen arɨzibar 11pla inibar ingarizɨ, da Purirpenim avamin nir
ekiar vamɨram oto.

15Ezɨ inir kabavaghvaghadar ruariba13mitan tu. Ezɨdar aroziba2mitan
tu. Ezɨ dar ababanim voroghɨra ghu.

16 Egha da arueghasa me 5plan iniba uari isafuragha da isamizɨ, da inir
ekiar vamɨran oto. Egha 6plan iniba uarir isafuragha da isamizɨ, da inir
ekiar vamɨran oto.

17Eghame50plan tretɨn irɨghizir kuziba inigha inir faragha itimɨnmɨriam
gituigha, 50pla tretɨn irɨghizir kuziba inigha inir namba 2ɨnmɨriam gɨtui.

18 Egha 50plan brasɨn akezir ingariziba, da tretɨn irɨghizir kuzibar
aghuam. Eghtɨ inir kamning uaning isafuraghtɨ inir ekiar vamɨra ikiam.

19Egha me Purirpenim avasa, sipsipɨn apuribar inir me penɨn aghevimɨn
aghuizimɨn inimɨn ingari. Egha a gisɨn darɨghasa ongarimɨn itir asɨzir
ekiamɨn inim inimɨn ingari.

20Eghame akasɨn temebar Purirpenimɨn bɨrir agharibar ingari.
21 Ezɨ bɨrir agharibar ruarim 4 mitan tuzɨ, iter otevir agharibagh iniva

ghueziba, 66 sentimitan tu.

22-24 Egha me iter akɨnir pumuningɨn mɨngarimning akɨrigha, silvan bok-
siamning gisɨn aning asara. Egha me Purirpenimɨn bɨrir aghariba bar
kamaghɨra dar ingari. Egha me sautɨn amadaghan Purirpenimɨn 20plan
bɨrir agharibar ingari. Egha me silva inigha 40plan boksiar torir muziariba
itibar ingarigha, egha bɨrir aghariba dagh ase. Ezɨ boksiar pumuning
bɨrir agharir vamɨran apebamɨn ti, egha bɨrir agharimɨn povim gavgavim a
ganɨdi.

25-26 Egha me kamaghɨra uaghan notɨn amadaghan bɨrir agharibar in-
garigha, 20pla bɨrir agharibar ingari, egha me bɨrir agharibar poviba gav-
gavim dar anɨngasa, 40plan silvan boksiabar ingari. Egh silvan boksiar
pumuning gisɨn bɨrir aghariba vaghvagh da ase.

27 Egha me 6plan bɨrir aghariba Purirpenimɨn gɨrakɨrangɨn aruem
ghuaghiri naghɨn dar ingari.

28 Egha me bɨrir agharir pumuning Purirpenimɨn gɨrakɨrangɨn itir
mɨkebamningɨn aningɨn ingari.

29Me mɨkebamningɨn itir bɨrir agharimning vɨn uaningɨn akuigha ghua-
vanagabarpɨnoto. Eghabɨrir agharir kamninguaning inighauanaga ringɨn
vamɨran aven ghua voroghɨra iti. Egha mɨkebar ighirazim me kamaghɨram
a gami.

30 Ezɨ gɨrakɨrangɨn 8plan bɨrir aghariba itima, 16plan silvan boksiaba
da bɨrir agharibar povibar suisi, ezɨ boksiar pumuning, bɨrir aghariba
vaghvagha dar tuifi.

31-32 Egha me akasɨn temer ruariba inigha, dar ighuvir ruaribar ingari.
Egha notɨn itir bɨrir aghariba bagha 5plan ighuvibar ingari. Egha sautɨn itir
bɨrir aghariba bagha 5plan ighuvibar ingarigha, aruem uaghiri naghɨn itir
bɨrir aghariba bagha 5plan ighuvibar ingari.

33-34 Egha me ringbar ingarigha vaghvagha bɨrir agharibar tongɨra da
arɨgha, egha gɨn ighuvir ruarir kaba isa ringbagh aghua ghua, Purirpenimɨn
mɨkebarmamɨn ikegha ghuamamɨn tu. Eghamebɨrir aghariba ko ringba ko
ighuvir ruariba, golra bar da noke.

35 Egha me inir ghurghurir ruarir ekiar mamɨn ingarigha, Purirpenimɨn
aven anegura. Me inir kam, tretɨn blupla ko, pɨghaghevim ko, aghevir
me sipsipɨn arɨzimɨn ingarizimɨn a isami. Egha me deravɨra enselɨn bar
gavgavibar nedaziba an kurka da isami.

36 Egha me akasɨn temeba inigha, inir ekiar kam guasa 4plan dɨpenir
akɨnibar ingari. Egha me dɨpenir akɨnir kaba golɨn da noke. Egha golɨn
akezibar ingarigha nir kamɨn suighasa dɨpenir akɨnibar da arɨki. Egha me
4plan silvanbokisiabar ingarigha, eghadɨpenir akɨnir kabaasasadar ingari.

37 Egha me Purirpenimɨn tiar akamɨn mɨn ikiasa, inir ghurghurir
aghuarimɨn ingari. Me tretɨn sipsipɨn arɨzibar ingarizir blupla ko,
pɨghaghevim ko, aghevimɨn an kurkegha da isami.

38Eghame5plandɨpenir akɨnibar ingarigha, inimguasa akezibadagh itui.
Eghame gol inigha dar dapanibagh aghui, egha dɨpenir akɨnibagh inivamin
ighuviba saram aghui. Eghame 5plan brasɨn boksiar toriba itibar ingarigha
dɨpenir akɨniba asasa dar ingari.

37
MeAkar Dɨkɨrɨzir Gavgavimɨn Boksiamɨn ingari
(UaMe Ini 25:10-22)

1 Ezɨ Besalel ingangarir gumaziba ko me akasɨn temer arariba isa, Akar
Dɨkɨrɨzir Gavgavimɨn Boksiamɨn ingari, ezɨ an ruarim 110 sentimitan tu, ezɨ
an arozim 66 sentimitan tu, ezɨ an tuirivim 66 sentimitan tu.

2 Egha me golɨn aghuarim isa Boksiamɨn averiam ko azenimɨn poghava
a noke. Egha golɨn ruarir mamɨn an apɨnimɨn azenan bar an pogha a
ikiagharui.

3 Egha me Boksiam darugh aneterasa gol ringɨn 4plan ingarigha, a tu-
ivamin suer 4plan boroghɨn gol ringɨn 4pla arɨki, egha 4plan suebagh ike,
pumuning isa Boksiamɨn vongɨn aning ikegha pumuning vongɨn aning ike.

4 Egha me Boksiam aterasa akasɨn iter otevir pumuning inigha, deragha
aning akɨrigha, golrama aning pogha aning noke.

5 Egha me Boksiam aterasa iter otevir kamning isava, mam vongɨn an
ringning garugha, mam vongɨn an ringning garu.

6 Egha me Boksiamɨn asuam golɨn aghuarimɨn an ingari. An ruarim
110 sentimitan tu, ezɨ an arozim 66 sentimitan tu. Danganir kam, kar
gumazamizibar arazir kuraba gɨn amadir danganim.

7 Egha me golɨn maba inigha haman dav mɨsuegha enselɨn bar gavgavir
pumuningɨn nedazimningɨn ingari. Ezɨ enselning Boksiamɨn asuam gisɨn
tughav ikia, mav vongɨn iti, mav vongɨn iti.

8 Ezɨ mam agharir guvimɨn tughav itima mam agharir kɨriamɨn tughav
iti. Me golɨn mam inigha, enselɨn bar gavgavir kamningɨn nedazimning ko
Boksiamɨn asuamɨn danganir kamran dar ingarizɨ, da bizir vamɨranmɨn iti.

9Ezɨ enselɨn bar gavgavir pumuningɨn nedazim arazir kuraba gɨn amadir
danganimɨn tughav iti, ezɨ aningɨn guamning uaningɨn akuigha aviragha
Boksiamɨn gari, ezɨ aningɨn avɨzimning kuiaghirɨgha ikia, Boksiamɨn asuam
avara.

Me bret bagha dakozimɨn ingari
(UaMe Ini 25:23-30)

10 Egha me akasɨn tememɨn dakozir mamɨn ingari, ezɨ an ruarim 88
sentimitan tu, ezɨ an arozim 44 sentimitan tuzɨ, an tuirivim 66 sentimitan
tu.

11-12Eghame dakozir kam golɨn aghuarimɨn an puegha a noke, egha golɨn
ruarirmamɨnanmɨriamɨnpoghabara ikiagharui. Eghamegolɨnruarirkam
gamizɨamong fɨghaanabogha, dakozimɨnapɨnibabarda inigha, an tuirivim
8 sentimitan tu. Ezɨ me golɨn ruarir kamɨn, an mɨriamɨn golɨn igharazir
mamɨn adiarim gamigha an puegha golɨn ruarir kam bar a ikiagharɨki.

13-14 Egha me gol ringɨn 4plan ingarigha dakozimɨn mɨkebabar suebar
boroghɨn da ike. Ezɨ 4plan gol ringɨn kaba dakozimɨn apɨnimɨn boroghɨra
iti. Da akasɨn temer dakozim ateramningɨn suigham.

15Eghameakasɨn iterotevirpumuning isadakozimaterasaderaghaaning
akɨrigha, golrama aningɨn pogha aning noke.

16 Egha me dakozim gisɨn dafasa itarir ekiaba golɨn aghuimra dar ingari.
Kar ofa damuwain fusfughamin itarir ekiaba ko, doziba, kapba ko, botolba.

Me lamba afamin aghorimɨn ingari
(UaMe Ini 25:31-40)

17 Egha me golɨn aghuarim inigha lamɨn aghorimɨn ingari. Egha haman
golɨn kam mɨsuegha lamɨn aghorim asamin danganimɨn ingarigha, lambar
aghariba ingarigha dar afamin danganibar boroghɨn, akɨmarir tɨghar on-
amiba ko onezibar ingari. Egha biziba bar dar ingarizɨ da bizir vamɨranmɨn
iti.

18 Ezɨ lamba afamin aghorir kam, 6plan aghariba iti, egha 3pla vongɨn
itima, 3pla vongɨn iti.

19Ezɨ lambaafaminaghorirkam, 6planagharibavaghvaghaakɨmarir3pla
iti, egha da lamɨn kabar apengan iti. Ezɨ lamɨn aghariba bar kamaghɨra gari.
Ezɨ akɨmaribar ganganiba amonɨn tememɨn akɨmaribar mɨn gari.

20 Ezɨ lamɨn aghorim uabɨ kamaghɨn gari, me akɨmarir 4plan ingarizɨ, da
amonɨn tememɨn akɨmaribar mɨn, dar maba tɨghar onezibar mɨn gari, ezɨ
maba onezibar mɨn gari.

21 Egh agharir pumuning uaningɨn akuizɨ naghɨn, me akɨmarir dafarir
muziarir kabar ingari. Egha agharir igharaziba uaghan kamaghɨra dagh
ami.

22Mehama inigha golɨn aghuir kammɨsuegha, bizir kabagh amizɨ da bizir
vamɨranmɨn iti.

23Megolɨnaghuariba inigha, 7plan lambar ingarigha, akamimɨnmɨngarir
avimɨn suizir bizir mabar ingarigha, egha uaghan itaribar ingari.

24 Me 35 kilogremɨn golɨn aghuariba inigha, lamba afamin aghorim ko
lamba ko an ingangarir biziba bar dar ingari.

Me pauranmughuriar aghuim tuamin ofa gamir dakozimɨn ingari
(UaMe Ini 30:1-5)

25 Egha me akasɨn temem inigha pauran mughuriar aghuim tuamin ofa
gamir dakozimɨn ingari. Ezɨ ofa gamir dakozir kamɨn ruarim 45 sentimitan
tuzɨ, an arozim an ruarim mɨrara ghua 45 sentimitan tu, ezɨ an tuirivim
90 sentimitan tu. Temer akasɨn ofa gamir dakozimɨn ingarizimra, me
bulmakaun kombar mɨn garir bizibar ingarizɨ, da ofa gamir dakozimɨn
mɨkebabar vaghvagha dar iti.

26Egha me an 4plan mɨriaba ko an siriam ko an komba golɨn aghuarimɨn
dar puegha da noke, egha golɨn ruarim isa ofa gamir dakozimɨn mɨriabagh
atɨgha a ikiagharui.

27 Egha me gol ringɨn pumuningɨn ingarigha, mam isa vongɨn a ikegha,
vongɨn mam ike. Me ringɨn kamning golɨn ruarir me an mɨriabar ikezimɨn
apengan aning ike. Ringɨn kamning me ofa gamir dakozim atersɨ tememn-
ing aning daghuam.

28 Me akasɨn iter pumuning inigha ofa gamir dakozim aterasa aning
akɨrigha, golɨn aning noke.

Me borem ko pauranmughuriar aghuim zuimɨn ingari
(UaMe Ini 30:22-38)

29Eghame pauranmughuriar aghuimko olivɨn boremderavɨra da verezɨ,
borer mughuriar aghuim oto, mati sanda. Olivɨn borer kam, an ingangarim
kamakɨn: mebizimogumazim Ikiavɨra Itir Godbaghanemɨsɨvɨsɨ, borer kam
a gingam. Me uaghan pauran mughuriar aghuim zuir mabar ingari, mati
gumazir fofozir aghuim itim deravɨra da verezɨ, sandan aghuim oto.

38
Me asɨziba bar isiamɨghɨrir ofa gamir dakozimɨn ingari
(UaMe Ini 27:1-8)

1 Egha Besalel ko ingangarir gumazir igharaziba, akasɨn temeba inigha,
asɨziba bar isia mɨghɨrir ofa gamir dakozimɨn ingari. Ezɨ an arozim ko
an ruarimɨn ababanim vɨrara 2 mita 20 sentimitan tu. Ezɨ an tuirivimɨn
ababanim 1mita 30 sentimitan tu.

2 Egha temer akasɨn ofa gamir dakozimɨn ingarizimra, me bulmakaun
kombar mɨn garir bizibar ingarizɨ, da ofa gamir dakozimɨn mɨkebabar
vaghvagha dar iti, egha ofa gamir dakozimme brasɨn an pogha a noke.

37:29: UaMe Ini 30:22-38



UaMe Ini 38:3 167 UaMe Ini 38:17

3Ofandakozimɨnofan ingangarimdamuasamebizir kabar ingari, savolɨn
muziariba, itarir ekiaba, pokba ko, itarir avim ateramin ko averenim ini-
amin itarim ko avim ateramin itariba, ko averenim iniamin itaribar ingari.
Bizir kaba barme brasɨn dar ingari.

4-5 Egha me bras uaia inigha abizimɨn mɨn garir bizimɨn ingari. Egha ofa
gamir dakozimɨnavenanetɨ. Eghamebrasɨn ringɨn4plan ingari. Eghada isa
ofa gamir dakozimɨn, abizimɨn mɨkebabar da arɨki. Kar ringɨn tememning
arugh boksiam ateramiba. Egha brasɨn ruarim inigha ofa gamir dakozimɨn
averiamɨn tongɨramanetɨghaa ikiagharui. Eghuaiabrasɨnabizimɨnmɨriaba
isa brasɨn ruarir kamɨn apengan anegura. Ezɨ abizimɨnmɨn garir bizir kam,
ofa gamir dakozimɨn averiamɨn tongɨram apera.

6Eghameakasɨn iter otevir pumuning inigha, aning akɨrigha brasɨnaning
puegha aning noke.

7 Me ofa gamir dakozim aterasa akasɨn temer kamning isa ringɨn an
mɨriamningɨn itibagh aghui. Me temer arariba inigha ofa gamir dakozim
boksiamɨn mɨn an ingari, egha boksiamɨn dɨkɨnimɨn ingarizir puvatɨ. Me
anetaghizɨma an dɨkɨnim pura torim iti.

Me soroghafariba ruer
itarir ekiamɨn ingari

(UaMe Ini 30:18)
8 Ezɨ amiziba zurara God bativamin Purirpenimɨn tiar akamɨn boroghɨn

Godɨn ingangarim gami, eghamerara uan brasba isa Besalel ganɨngi. Brasɨn
kaba, da ganganirmeuanguabar garibarmɨngari. Ezɨ ingangarir gumaziba
brasɨn kaba inigha, egha soroghafariba ruer itarir ekiamɨn ingari, egha
itarir kam afasa dakozimɨn ingari.

MeGodɨn Purirpenimɨn dɨvazim azui
(UaMe Ini 27:9-19)

9 Egha me inir ghurghurir aghuimɨn ingarigha, Purirpenim avɨnasa
dɨvazir azenan itimɨn ingari. Me inir ruarir kam sautɨn amadaghan itir
dɨvazim bagha an ingarizɨ a 44mitan tu.

10 Egha me inir kam guasa 20plan dɨpenir akɨniba brasɨn dar ingarigha,
egha dɨpenir akɨnir kaba 20plan brasɨn boksiabagh asasa dar ingari. Egha
inir kam guamin akeziba ko dɨvazimɨn agharir ighuviba silvan dar ingari.

11Egha kamaghɨra notɨn amadaghan itir dɨvazimɨn ingari.
12Ezɨ dɨvazir aruem ghuaghiri naghɨn itim,me inir ruarirmamɨn ingarizɨ,

a 22mitan tu. Egha 10plan dɨpenir akɨniba ko, 10plan brasɨnboksiar dɨpenir
akɨniba asamibar ingari. Egha inir kam guamin akeziba ko dɨvazimɨn
agharir ighuviba silvan dar ingari.

13 Ezɨ dɨvazir aruem anadi naghɨn itim, an ababanim 22 mitan tu. Ezɨ
dɨvazir kam tiar akam an iti.

14-15 Tiar akamɨn mɨriamningɨn me dɨpenir akɨniba asasa brasɨn boksi-
abar ingarizɨ, 3pla vongɨn itima, 3pla vongɨn ti. Egha tiar akamningɨn
mɨriamningɨn guasa nir pumuningɨn ingari. Aningɨn arozimning vɨrara 6
mita 60 sentimitan tu.

16Me dɨvaziba bar dar guasa inir ghurghurir bar aghuaribar ingari.
17 Me bras inigha, dɨpenir akɨniba asamin boksiabar ingari. Egha me

silva inigha dɨpenir akɨnibar dapanibar puegha da noke. Egha me silvan
ighuvibar ingari. Eghame silvan akezibar dɨpenir akɨniba ko silvan agharir
ighuvibar suighasa dar ingari.

38:8: UaMe Ini 30:18

18Egha dɨvazimɨn tiar akambagha,me inir ghurghurir aghuarimko tretɨn
bluplako, pɨghaghevim, koaghevirmesipsipɨnarɨzimɨn ingariziba isamigha
inir kamɨn kurke. Ezɨ inir kamɨn arozim 9mitan tu. Ezɨ an tuirivim 2mita 20
sentimitan tu, egha a dɨvazimɨn iniba ko voroghɨra ghu.

19 Me inir kaba guasa dɨpenir akɨnir 4pla ko, da asamin brasɨn boksiar
4plan ingari. Ezɨ akeziba ko, dɨpenir akɨnibar dapaniba, ko agharir ighuvir
dɨpenir akɨnir uarir akuighamba, me bar silvara dar ingari.

20 Egha me Purirpenim gavgavim a danɨngamin afughafughamiba ko an
dɨvazim gavgavim a danɨngamin afughafughamiba, me brasɨn dar ingari.

MePurirpenimɨn ingarasa gol ko biziba isi
21 Egha me Ikiavɨra Itir Godɨn Purirpenimɨn ingarasa inigha izezir gol,

silva, kobrasmenge. Purirpenirkam,meAkarDɨkɨrɨzirGavgavim itirdagɨar
akuamning a darɨgham. Moses uabɨ Livain adaraziv kemezɨ me biziba bar
damega da osirigha fo, bizir manabara iti. Ezɨ ofa gamir gumazim Aron, an
otarim Itamar ingangarir kamɨn faragha zui.

22 Besalel a Urin otarim, ezɨ Uri a Hurɨn otarim, me Judan anabamɨn
gumaziba. Ezɨ Besalel, Ikiavɨra Itir God Moses mɨkemezɨ moghɨn biziba bar
dar ingari.

23 Ezɨ Oholiap, an Ahisamakɨn otarim, egha Danɨn anabamɨn mav. An
akaba dagɨabar da osira da aghori fofozim fomɨra iti, egha a bizir igharaziba
uaghan dar ingara fo. Egha a tretɨn blupla, pɨghaghevim ko, aghevir me
sipsipɨn arɨzimɨn ingarizim, ko inir ghurghurir aghuariba, an a da isa dar
kurka fo.

24Ezɨme, golɨngumazamizibaGodɨndamazimɨnfegha ighuavamadirofan
mɨn Godɨn Purirpenimɨn ingarasa inigha izeziba medi, ezɨ dar osɨmtɨzim
ghua 998 kilogremɨn tu.

25-26Ezɨmesilvamedima, anosɨmtɨzimghua3,430kilogremɨn tu. Gumazir
ziaba akɨnafarimɨn itiba silvan kaba amadazɨma da ize. Ezɨ gumazir 20plan
azenibar tughaghuavanadiba,mevaghvagha5kina silvandagɨabaarɨki, ezɨ
gumazir kaba barmen dɨbobonim 603,550.

27 Ezɨ me 3,400 kilogrem silva inigha, Godɨn Purirpenimɨn bɨrir aghariba
gavgavim dar anɨngasa boksiabar ingari. Egha me Bar Anogoroghezir
Danganim avamin inim guasa, dɨpenir akɨnibagh asamin boksiabar ingari.
Ezɨ boksiar kaba da bar moghɨra 100pla. Ezɨ boksiaba vaghvagha dar
osɨmtɨzim 34 kilogremɨn tu.

28 Ezɨ silvan nar ikiavɨra itibar osɨmtɨzim 30 kilogremɨn tu. Ezɨ me da
isa akeziba ko agharir ighuvibar ingarava, egha da isa bɨrir aghariba uarir
akuighasa dar ingari. Eghame uaghan dɨpenir akɨnibar dapaniba, silvan da
ave.

29Ezɨ brasɨnme ofanmɨn Ikiavɨra Itir God ganɨngizimɨn osɨmtɨzim a 2,425
kilogremɨn tu.

30 Ezɨ me brasɨn kam inigha God bativamin Purirpenimɨn tiar akamɨn
akɨnibagh asamin boksiabar ingari. Egha brasɨn ofa gamir dakozim ko, an
abizimɨn mɨn garir bizim ko, bizir ofan ingangarim damuamiba, me bar
brasɨn dar ingari.

31 Me uaghan boksiar igharazibar ingari, kar dɨvazimɨn tiar akamɨn
dɨpenir akɨniba asamin boksiaba ko, dɨvazir bar Purirpenim gighuizimɨn
dɨpenir akɨnibagh asamin boksiaba. Egha me uaghan, Purirpenim gav-
gavim a danɨngamin afughafughamiba ko dɨvazir a gighuizim gavgavim a
danɨngamin afughafughamiba, bar dar ingari.

38:25-26: UaMe Ini 30:11-16; Matyu 17:24

39
Me ofa gamir gumazibar

korotiabar ingari
(UaMe Ini 18:1-14)

1 Egha me tretɨn blupla ko, pɨghaghevim ko aghevir me sipsipɨn arɨzibar
ingariziba inigha, ofa gamir gumazibar korotiar aghuibar ingarigha dar
kurke, eghtɨ me Anogoroghezir Danganimɨnmangɨ ingangaribar amusɨ dar
aghuam. Egha Ikiavɨra Itir God Moses mɨkemezɨ moghɨra, me Aron darugh
ofa damuamin korotiamɨn ingari.

2-3 Egha me korotiar otevimɨn ingarasa, haman gol mɨsoghezɨ, an
akɨnafarimɨn mɨn evari, ezɨ me a inigha aneghorezɨ a gol tretɨn mɨn oto. Ezɨ
me inir ghurghurir aghuarim inigha, gol tret ko, tretɨn blupla, pɨghaghevim
ko, tretɨn aghevir me sipsipɨn arɨzimɨn ingarizim, me inir kam kurkazir
aghuibar a isami.

4 Egha me inir sazir pumuning korotiamɨn suighasa a gisɨn aning isami,
eghtɨ aning dɨpɨzimning gisɨnanangmangɨ akɨrimɨn inir otevir vongɨn itimɨn
suigham.

5 Ezɨ me gol tret, ko tretɨn blupla, pɨghaghevim, ko tretɨn aghevir me
sipsipɨn arɨzibar ingarizim ko inir ghurghurir aghuarim inigha, egha inir
ivariam gikamim adiarir aghuariba a garɨgha an ingari. Egh inir ivariam
gikamim isa korotiar otevir azenan itir kamɨnmɨriamɨnporogha a isami, ezɨ
bizir pumuning datɨrɨghɨn bizir vamɨran mɨn iti. Egha me Ikiavɨra Itir God
Moses mɨkemezɨmoghɨn, tretɨn kaba inigha inir kam isami.

6 Egha me dagɨar pɨzir aghuarir pumuning inigh, Jekopɨn otarir 12plan
ziaba aningɨndar ghoradaosiri. Eghamegol inighadagɨamningɨn suighasa,
golɨn kurkazir pumuningɨn ingari.

7 Egha me dagɨar kamning isa, korotiar otevir azenan itim, an
dɨpɨzimningɨn itir inir sazimning dukuagha aning isami, ezɨ aning Israelɨn
12plan anababar ababanimɨn mɨn iti. Me God Moses mɨkemezɨ moghɨra
dagh ami.

Me ofa gamir gumazibar dapanim bagha, forivtarir nir an evarimɨn
poroghav itim, an ingari

(UaMe Ini 28:15-30)
8 Egha me ofa gamir gumazibar dapanimɨn evarim gikiasa forivtarir

inimɨn ingari. Egha me kamaghɨra korotiar otevir azenimɨn itimɨn in-
garizimɨnmɨrara, gol tret, ko tretɨnblupla, kopɨghaghevim, ko tretɨnaghevir
me sipsipɨn arɨzibar ingarizim ko inir ghurghurir aghuarim inigha, foriv-
tarir inir muziarir kam bar deragha an ingarigha kamaghɨrama an kurke.

9Me forivtarir inir muziarir kamɨn ingarizɨ, an ruarim 44 sentimitan tuzɨ
an arozim 22 sentimitan tu. Egha deravɨra tongɨra a remezɨ, a forivtarimɨn
mɨn oto, ezɨ an otevibar ababaniba voroghɨra ghu, da bar 22 sentimitan tu.

10-14Egha me dagɨar ivezim bar pɨn koziba isa, 12plan dagɨar kaba bar da
vaghvagha Jekopɨn otaribar ziaba aghora da osiri, ezɨ dagɨaba vaghvagha
12plan anababar ababanimɨnmɨn iti. Me golɨnmaba inigha dagɨabar suizir
golɨn kurkazibar ingari, egha dagɨaba vaghvagha da afegha egha forivtarir
inimɨn azenan da ike. Me 4plan abiar ruaribagh atɨgha forivtarir inir kam
gike. Egha faragha itir abiamɨn, dagɨar me kamaghɨn dɨboriba, rubi, topas,
ko ganet, da ike. Egha abiar an gɨrara itimɨn, dagɨar emeral, sapaia, ko
daimon ike. Egha abiar mɨkezimɨn, dagɨar terkois, aget, ko ametis ike. Egha
namba 4ɨn abiamɨn, dagɨar beril ko, dagɨar pɨzir aghuarim ko jaspan dagɨam
ike.

15 Egha me golɨn aghuarim inigha tretɨn mɨn ikarɨzibagh irigha da nu-
avigha benir pumuningɨn ingarizɨ, aning forivtarir inir evarimɨn guraghav
itimɨn suigham.

16-17 Egha me dagɨamningɨn suighasa golɨn kurukazir pumuning, ko gol
ringɨn pumuningɨn ingarigha, ringɨn kamning isa evarimɨn itir forivtarir
inimɨn mɨkebar pɨn itimningɨn aning gike. Egha me golɨn benimning isa,
aningɨn otevimning, forivtarir inimɨn itir gol ringɨn kamning gike.

18 Egha me golɨn benir otevir igharazimning isa dɨpɨzimningɨn itir
dagɨamningɨn suizir golɨn kurkazimning gike. Egha tuavir kamɨn forivtarir
inir kam, korotiar otevir azenan itim a gike.

19 Egha me ua gol ringɨn pumuningɨn ingarigha, aning isa evarimɨn
itir forivtarir inimɨn mɨkebar vɨn itimningɨn aning gike. Ringɨn kamning
datɨrɨghɨn korotiar otevir azenan itimɨn boroghɨn iti.

20 Egha me gol ringɨn pumuning uam aningɨn ingarigha, aning isa koro-
tiar otevir azenan itimɨn dɨpɨzimningɨn vɨn korotiar otevimɨn aning isami.
Aningdatɨrɨghɨn, inir ruarirmederavɨra kurkezimɨnpɨn, inimninguaningɨn
akuizir danganimɨn boroghɨn iti.

21 Egha me benir sazir blupla inigha, evarimɨn itir forivtarir inimɨn
ringning isa korotiar otevir azenan itimɨn ringning gike, ezɨ evarimɨn itir
forivtarir inim, korotiar otevir azenimɨn itimɨn suiragha gavgafi, ezɨ foriv-
tarir inimsuaghirir puvatɨ. Me Ikiavɨra ItirGodMosesmɨkemezɨmoghɨrama
ami.

Me ofa gamir gumazibar
korotiar igharazibar ingari

(UaMe Ini 28:31-43)
22Eghamekorotiar ruarir azenan itimɨn ingarizɨ, a korotiar otevir azenan

itimɨn apengan iti. Me inir bluplan kɨnim, sipsipɨn arɨzimɨn ingarizimɨn an
ingari.

23 Egha me korotiar kam torim a gatɨ, eghtɨ ofa gamir gumazim uan
dapanim aghuam. Me inir avɨzir muziarir mam isa torir kam mɨdorozir
korotiam isamizɨ moghɨn a ighuigha a isami, eghtɨ an torimɨn apɨniba
gavgavightɨ torim bigh ekeveghmangan kogham.

24-26 Me tretɨn blupla ko pɨghaghevim ko tretɨn aghevir me sipsipɨn
arɨzimɨn irɨghizim inigha, iter pomigranetɨn ovɨzibarmɨnbiziba isami. Egha
ofa gamir gumazibar dapanimɨn korotiar ruarir azenan itimɨn vɨn bizir
kaba isami. Egha golɨn aghuimɨn ingarizir beloba vaghvagh pomigranetɨn
ovɨzibar tizibar da isamizɨ, da ituighav iti. Eghtɨ ofa gamir gumazibar
dapanimɨn korotiar kam arugh ofa gamir gumazimɨn ingangarim damuam.
Me Ikiavɨra Itir GodMoses mɨkemezɨmoghɨram ami.

27-29Egha me Aron ko an otariba bagha inir ghurghurir aghuariba inigha
korotiar ruarir aven azuiba isami. Egha Aronɨn dapanim darɨghasa inir
ghurghurir aghuarim inigha, dapanir asuar ruarimɨn ingari. Egha Aronɨn
otariba bagha inir ghurghurir aghuariba dapanir asuar otevibar ingari.
Egha me inir ghurghurir aghuarim inigha, me bagha trausiziar oteviba
isami. Egha inir ghurghurir aghuarim inigha, inir ghurghurir aghuarir ru-
arir ivariam gitimɨn ingarigha, egha tretɨn sipsipɨn arɨzibar irɨghizir blupla
ko, pɨghaghevimko, aghevim isa kurkazir aghuibar an da isami. Me Ikiavɨra
Itir GodMoses mɨkemezɨmoghɨra, me biziba bar dar ingari.

30 Egha me Ikiavɨra Itir God ua bagha mɨsevir ofa gamir gumazibar da-
panimbagha, golɨnakuaraghuarirmaminighamedelɨnmamɨn ingari. Egha
me akam kamaghɨn a gisɨn an osiri, “Kar Ikiavɨra Itir Godɨn Gumazimra.”

31Eghame bluplan benim inigha, gol medelɨn kam inir dapanir asuar ru-
arimɨn an guam gituasa an ingari. Eghtɨ an ofa gamir gumazibar dapanimɨn
dapanir asuamɨn guam gitoroghɨv ikɨ. Me Ikiavɨra Itir God Moses mɨkemezɨ
moghɨrama ami.

Ingangariba bar gɨfa
(UaMe Ini 35:10-19)

32Eghame dughiar kamɨn God bativamin Purirpenimɨn ingangariba, bar
da gɨfa. Egha Israelia Ikiavɨra Itir God Moses mɨkemezɨ moghɨra, me biziba
bar dar ingari.

33 Egha me bizir kaba bar da inigha Moses bagha zui: Purirpenir kam
ko, an biziba bar, an akeziba, dɨvazir aghariba, agharir ighuviba, dɨpenir
akɨniba ko, boksiar dɨvazir aghariba ko akɨnibagh asamiba,

34 ko Purirpenim avamin avaver ekiar me sipsipɨn apuribar nir me aghe-
vimɨn aghuizim, ko avaver ekiar me ongarimɨn itir asɨzir ekiabar inibar
ingarizim, ko Bar Anogoroghezir Danganimmodir inir ekiam,

35ko Akar Dɨkɨrɨzir Gavgavimɨn Boksiam, ko an asuam, kar arazir kuraba
gɨn amadir danganim, ko boksiar kam aterasa iter pumuning,

36 ko bretba arɨzir dakozim, ko an ingangarim gamir biziba, ko Godɨn
damazimɨn arɨzir bretba,

37 ko golɨn aghuarimɨn ingarizir lambar afamin aghorim, ko an lamɨn
me danganibar afeziba, ko an ingangarim gamir biziba, ko angazangarim
anɨngamin olivɨn borem,

38 ko golɨn ingarizir ofa gamir dakozim, ko biziba mɨsɨv ingiamin olivɨn
borem, ko pauranmughuriar aghuim, ko Purirpenimɨn tiar akamɨn guamin
inir ekiam,

39 ko brasɨn ingarizir ofa gamir dakozim, ko dakozir kam bagh brasɨn in-
garizir abizimɨnmɨn garir bizim, ko ofa gamir dakozim ateramin itemning,
ko ofa gamir dakozimɨn ingarir biziba, ko soroghafaribar ruer itarir ekiam,
ko anefamin dakozim, me bar da inigha izi.

40 Egha uaghan, me Purirpenimɨn dɨvazim avɨnasa iniba, ko dɨvazimɨn
dɨpenir akɨniba, ko boksiar akɨniba asamiba, ko dɨvazimɨn tiar
akamɨn guamin inim, ko gavgavim dɨvazim danɨngamin beniba ko
afughafughamiba, me God bativamin Purirpenimɨn aven ingangarim
damuasa bizir kaba bar da inigha izi.

41 Aron, a ofa gamir gumazim, a uan otariba ko, me bagh korotiar
aghuaribara isamigha da inigha izi. Eghtɨ me gɨn dar aghuigh, egh ofa
gamir gumazimɨn ingangarim damuam. Kar, me daghuigh Anogoroghezir
Danganimɨn avenmangamin korotiaba.

42 Ezɨ Israelia Ikiavɨra Itir God ingarasa Moses mɨkemezir biziba, me bar
dar ingari.

43 Ezɨ Moses deraghavɨra bizir me ingarizibar gari, egha a fo, Ikiavɨra
Itir God, mɨkemezɨ moghɨra me biziba bar dar ingari. Egha a dar ganigha
gɨvagha, deraghvɨra me damuasa, kamaghɨn mɨgei, “Ikiavɨra Itir God, bar
deraghvɨra ia damu.”

40
MePurirpenim asaragha,

egha God baghavɨra a ginaba
1Egha Ikiavɨra Itir GodMoses mɨgɨa ghaze,
2 “Nɨ orakigh. Ia iakɨnir namba 1 an dughiar namba 1, ia na bativamin

Purirpenim asaragh.

3 Egh ia nan Akar Dɨkɨrɨzir Gavgavimɨn Boksiar dagɨar akuar pumuning
aven itir kam inigh, Purirpenimɨn aven anetɨgh, egh boksiam mongsɨ inir
ekiam aguragh.

4 Egh bretba arɨzir dakozim inigh aven mangɨ anetɨgh, an biziba a gisɨn
dar arɨkigh. Egh lambar afamin aghorim inigh izɨ anesaragh, egh lamba isɨ
an agharibar arɨkigh.

5Egh golɨn ofa gamir dakozir me pauranmughuriar aghuim tuamim, a isɨ
Akar Dɨkɨrɨzir Gavgavimɨn Boksiar dagɨar akuar pumuning aven itir kamɨn,
boroghɨn anetɨgh. Eghtɨ inir ekiar Boksiammodim aning abightɨ an azenan
ikɨ. Egh Purirpenimɨn tiar akamɨn itir inir ekiam aguragh.

6 Egh ia asɨziba bar isia mɨghɨrir ofa gamir dakozim isɨ, na bativamin
Purirpenimɨn tiar akar azenan itimɨn anetɨgh.

7 Egh na bativamin Purirpenim ko ofa gamir dakozir kamɨn tongɨra,
soroghafariba ruer itarir ekiam atɨgh, egh dɨpam a datɨgh.

8 Egh ia dɨvazimɨn mɨn inir ekiam aguraghtɨ a Purirpenim bar a
gighuigham. Egh dɨvazimɨn tiar akamɨn inir ekiam aguragh.

9 “Egh gɨn ia biziba mɨsɨv ingiamin olivɨn borem inigh, egh Purirpenim ko
an aven itir biziba bar dagh ingegh. Egh ia dagh ingeghtɨ, da bar nan bizibar
mɨn ikɨ, bar na baghvɨra ikiam.

10 Egh ia borem isɨ, asɨziba bar isia mɨghɨrir ofa gamir dakozim ko an
ingarir biziba bar dagh ingeghtɨ, ofa gamir dakozim na baghvɨra ikɨ, bar
anogoregham.

11 Egh kamaghɨra soroghafariba ruer itarir ekiam ko anefamin dakozim
damigh, eghtɨ bizir kaba uaghan na baghvɨra ikiam.

12 “Egh gɨnnɨAronuanotariba kome inigh izɨ, na bativaminPurirpenimɨn
tiar akamɨnme ruegh.

13 “Egh ofa gamir gumazibar korotiar aghuariba Aron daghuigh, egh
biziba mɨsɨv dagh ingiamin borem isɨ a gingegh anemɨseveghtɨ, a ofa gamir
gumazimɨnmɨn nan ingangarim damuam.

14Egh nɨ an otariba inigh roghɨra izɨ, ofa gamir gumazibar korotiar ruarir
aven itiba inigh, me daghuigh.

15 Egh nɨ men afeziam amɨsevezɨ moghɨn, nɨ borem me gingɨ egh me
amɨseveghtɨme na bagh ofa gamir ingangarim damu. Nɨ boremme gingegh
me amɨseveghtɨ, gɨn me uari uan adarazi ko ofa gamir ingangarim damu
mamaghɨra ikiam.”

16EzɨMoses Ikiavɨra Itir God amɨkemezɨmoghɨra a biziba bar dagh ami.
17Dughiar me Isip ataghizimɨn gɨn, azenir an gɨn zuimɨn, iakɨnir faragha

zuim, an dughiar namba 1ɨn, dughiar kamrame Godɨn Purirpenim asara.
18Dughiar kamɨn Moses Purirpenimɨn asara. A boksiaba isa, nguazimɨn

da arigha, dɨvazir aghariba isa boksiabagh ase, egha dɨvazimɨn agharir
ighuviba da ikia, egha inir ekiam guasa dɨpenir akɨniba asi.

19 Egha Ikiavɨra Itir God Moses mɨkemezɨ moghɨra, me nir ekiam Purir-
penimɨn agharim gisɨn anetɨgha, Purirpenim aver sipsipɨn apuriba ko on-
garimɨn asɨzir ekiabar inir igharazir pumuning uam anevara.

20 Egha me dagɨar akuar God uan Akar Gavgaviba osirizimning inigha,
Akar Dɨkɨrɨzir Gavgavimɨn Boksiamɨn aning atɨ. Eghame aneteramin temer
pumuning inigha Boksiamɨn ringbagh arugha, Boksiamɨn asuam isa Bok-
siamdukua. EzɨBoksiar asuarkam, kararazir kurabagɨnamadirdanganim.

21 Egha me Ikiavɨra Itir God Moses mɨkemezɨ moghɨra, Boksiam Purir-
penim gatɨgha, inim agurazɨ a Boksiammodo.

22Egha me bretba arɨzir dakozim isa, God bativamin Purirpenimɨn, notɨn
amadaghan Anogoroghezir Danganimɨn aven anefa.

23Egha Ikiavɨra Itir GodMosesmɨkemezɨmoghɨra, me bret inigha Ikiavɨra
Itir Godɨn damazimɨn dakozim gisɨn deraghavɨram anetɨ.

24 Egha lambar afamin aghorim inigha, God bativamin Purirpenimɨn,
sautɨn amadaghan, bretba arɨzir dakozimɨn vongɨn anesara.

25 Egha Ikiavɨra Itir God Moses mɨkemezɨ moghɨra, me lamba isa dar
agharibagh arɨki. Egha Ikiavɨra Itir Godɨn damazimɨn dagh aboi.

26 Egha me golɨn ingarizir ofa gamir dakozim isa God bativamin Purir-
penimɨn aven, Akar Dɨkɨrɨzir Gavgavimɨn Boksiamɨn boroghɨn nir ekiamɨn
azenan anefa. Ezɨ inir ekiam aning abigha guraghav ikia Boksiammodo.

27 Egha Ikiavɨra Itir God Moses mɨkemezɨ moghɨra, me ofa gamir dakozir
kamɨn pauran mughuriar aghuim tuezɨma, mɨgharir mughuriar aghuim
zuim otifi.

28Eghame inir ekiam Purirpenimɨn tiar akamɨn anegura.
29Egha Ikiavɨra Itir God Moses mɨkemezɨ moghɨra, me gɨn asɨziba bar isia

mɨghɨrir ofa gamir dakozim isa, God bativamin Purirpenimɨn tiar akamɨn
boroghɨn azenan anetɨ. Egha ofa gamir dakozir kamɨn, Moses dughiar
kamra ofan mɨn asɨziba tue da bar isia mɨghɨri. Egha uaghan witɨn plaua
inigha ofanmɨn da tue.

30Egha me soroghafariba ruer itarir ekiam isa, ofa gamir dakozir asɨziba
tuedabar isiamɨghɨrimko,GodbativaminPurirpenimɨn tiar akamɨn tɨzimɨn
anefagha, dɨpam a ginge.

31 Ezɨ Moses, Aron ko an otariba, me uan soroghafariba dɨpar kamɨn da
rue.

32Guizbangɨra, me God bativamin Purirpenimɨn aven mangasa, o me ofa
gamir dakozimɨn mangɨsɨ, me zurara faragha uan soroghafariba rue. Me
amir araziba, Ikiavɨra Itir GodMoses mɨkemezɨmoghɨra, me dagh ami.

33 Egha me inir ekiaba isa, Purirpenim ko asɨziba bar isia mɨghɨrir ofa
gamir dakozim avɨnigha a gighuigha, dɨvazimɨn tiar akamɨn inim agura.
Egha Moses gumaziba ko, me bizir kaba bar dagh ami, ezɨ Purirpenimɨn
ingangariba bar gɨfa.

GhuariamGodɨn Purirpenim gisɨn iti
34 Egha ingangariba bar gɨvazɨ, ghuariam maghɨra iza God bativamin

Purirpenimavarazɨ, Ikiavɨra Itir Godɨn angazangarir ekiamPurirpenimbar
a gizɨfa.

35 Bar guizbangɨra, Ikiavɨra Itir Godɨn ghuariam bar Purirpenim
avarazɨma an angazangarim a gizɨvazɨma, kamaghɨn Moses God bativamin
Purirpenimɨn avenmangan ibura.

36 Israelian tuavir daroriba, me kamaghɨn ami: ghuariar ekiar kamGodɨn
Purirpenim ategh pɨn sɨvaghsɨvagh mangɨtɨ, me an ganigh, egh dɨkavigh
biziba inigh an gɨnmangam.

37 Egh me ganam, ghuariam Godɨn Purirpenim gisɨn ikɨvɨra ikɨtɨ, me
danganir kamateghan kogham. Puvatɨgham,me ikɨvɨra ikɨmangɨ ghuariam
sɨvaghsɨvaghmangɨtɨ, memangam.

38 Guizbangɨra, Israelian tuavimɨn daroribar, ghuariar Ikiavɨra Itir God
aven itim, an aruebar Purirpenim gisɨn iti. Ezɨ me aruebar ghuariamɨn
gari, egha dɨmagaribar me garima, an avimɨn mɨn isia ghuariamɨn aven iti.

40:34: 1 Atriviba 8:10-11; Aisaia 6:4; Esekiel 43:4-5; Akar Mogomem 15:8

Ghuariar kam kamaghɨra ikia me ko ghua Ikiavɨra Itir God me danɨngamin
kantrin oto.

Ofa Gamir Gumazibar Ingangaribar
Akɨnafarim

O
Levitikas

Akar faragha zuim
Akɨnafarir kam, a Livaibar ingangaribav gei, kar ikɨzir God ofa gamir in-

gangarimdamuasamɨseveziba,me Israelian arazirGodɨnziam fer arazimɨn
ganamin adarasi. Akɨnafarir kam, an Akar Gavgaviba ko Arazir ofa gamir
gumazibadamuamibav gei. Eghauaghananaven, akar gumazamizibamen
ikɨrɨmɨrim akɨramiba, ko Godɨn ziam fer arazibar akaba, ko isar ekiabar
dughiabar araziba iti, eghtɨ gumazamiziba deraghvɨra dagh fogh dar gɨn
mangam.
Arazir kabar mɨngarim kamakɨn: God a bar zue. A bar arazir aghuiba ko

voroghɨra itir arazibagh ami. Kamaghɨn amizɨ, a tuavim Israelian akazɨ, me
uan ikɨrɨmɨrim deravɨram an gan, egh Godɨn boroghɨn ikiam. God uabɨ bar
arazir aghuiba ko arazir voroghɨra itibagh ami, e uaghan a ko uari akuva,
arazir a ifongezibar amuam. Bizir kam, a bizir bar faragha zuim, akɨnafarir
kam amɨgei.
Israelian gumazamizir igiaba Godɨn akabagh fofoghasa, me Ofa Gamir

Gumazibar Ingangaribar Akɨnafarimɨn sapta 16 ko 7ɨn gari. Saptan kabar
akar aghuir avɨriba, gumazamiziba isɨ arazir aghuibara amusɨ men sure
damuam. Akar kabar mam, Iesus gɨn uaghan an gun mɨgei. Gumazamizir
avɨriba sapta 19:18ɨn itir Arazibagh fo, “Nɨ uabɨra uabɨ gifongezɨ moghɨn,
gumazamizir igharazibagh ifongegh.”

Ofabar Araziba
(Sapta 1--7)

1-2 Ikiavɨra Itir God, uabɨ bativamin Purirpenimɨn ikia, Israelia mɨkɨmasa
Mosesɨn diazɨ a izi, ezɨ a kamaghɨn a mɨgei, “Ian gumazitam Ikiavɨra Itir
God bagh, ofan tam inigh mangɨsɨ, a uan bulmakaun tam, o sipsipɨn tam, o
memen tam inighmangɨ.”

Ofan bar isiamɨghɨriba
3 Egha Moses ua kamaghɨn mɨgei, “Gumazitam izɨ ofan bar isia mɨghɨrim

damusɨ, a uan bulmakaun okoruamɨn tongɨn bulmakaun apurir tam iniam,
kar bulmakaun bar aghuir duaba anmɨkarzim gasɨghasɨghizir puvatɨzitam,
a inighmangɨ, Ikiavɨra ItirGodɨnnavimanderaghsɨ, a bulmakaunkaminigh
God bativamin Purirpenimɨn tiar akamɨnmangɨ.

4 Egh ofan bar isia mɨghɨrim damusɨ uan dafarim isɨ, bulmakaun kamɨn
dapanim gisɨn anetɨgh, eghtɨ Godɨn navim gumazir kamɨn deraghtɨ, an ofan
kam inighɨva an arazir kuraba gɨn amadagham.

5Egh a Ikiavɨra Itir Godɨn damazimɨn, bulmakaun kammɨsueghtɨ, Aronɨn
otariba, me ofa gamir gumaziba, me bulmakaun ghuziba isɨ, God bativamin
Purirpenimɨn tiar akamɨn boroghɨn itir ofa gamir dakozimɨn mɨriar 4plan
da kavamang. Egh kamaghɨra me ghuzir kamɨn Ikiavɨra Itir God bagh ofa
damu.

6Eghtɨ gɨn gumazir kam, ofan bar isia mɨghɨrimɨn bulmakaun kamɨn inim
adegh, an tuziba aghorarɨgh.

7-9 Egh asɨzimɨn muriam ko suemning, a deraghvɨra da ruegh. Eghtɨ ofa
gamir gumazim Aron, an ovavir boriba izɨ, daziba ofan bar isia mɨghɨrimɨn
dakozimdarigh, eghdaraborogh. Eghmedapanimkoovimkoasɨzir oteviba
bar da isɨ deraghvɨra avim darightɨ, avim dar isi mangɨtɨ da bar mɨghɨrightɨ,
averenir kɨnim otogh. Eghtɨ Ikiavɨra Itir God ofan asɨzir kamɨn mughuriam
baregh, a gifuegh navir aghuim an ikiam.

10 “Eghtɨ gumazitam ofan bar isia mɨghɨrim damusɨ, a uan asɨzibar oko-
ruamɨn tongɨn sipsip omemen tam inigh, a sipsipɨn apurimomemen apurir
bar aghuir duaba anmɨkarzim gasɨghasɨghizir puvatɨzitam inigh izɨ.

11 Egh Ikiavɨra Itir Godɨn damazimɨn an ofa gamir dakozimɨn boroghɨn
danganir notɨn amadaghan iti naghɨn, asɨzim mɨsueghtɨ an aremegh. Eghtɨ
Aronɨn otariba, me ofa gamir gumaziba, me izɨ asɨzir ghuziba inigh, ofa
gamir dakozimɨn 4planmɨriabar da kavamang.

12-13 Eghtɨ gumazir kam, asɨzim aghorarigh, egh an muriam ko suemning
deragh aning ruegh. Eghtɨ ofa gamir gumazitam daziba ofa gamir dakozim
darigh, daraborogh, eghasɨzimɨndapanimkoovim, koasɨzirnabaofagamir
dakozimɨn avimɨnderaghvɨra dar arɨkigh. Egh ofa gamir gumazim, ofan bar
isia mɨghɨrir kam isɨ Ikiavɨra Itir God danɨngam, eghtɨ avim dar isi mangɨtɨ
da bar mɨghɨrightɨ, averenir kɨnim otogh. Eghtɨ Ikiavɨra Itir God ofan asɨzir
kamɨnmughuriam baregh, egh a gifuegh navir aghuim an ikiam.

14 “Eghtɨ gumazitam Ikiavɨra Itir God bagh kuarazimɨn ofan bar isia
mɨghɨrizim damusɨ, a kuarazir me kamaghɨn dɨborim, bunbam a inigh ofa
gamir gumazim baghmangɨ.

15Eghtɨ ofa gamir gumazim kuarazir bunbam inigh ofa gamir dakozimɨn
mangɨ, egh an fɨrim ruivightɨ an aremegh. Egh a bunbamɨn dapanim asigh,
egh ofa gamir dakozimɨn a tuaghtɨ avim an isi mangɨtɨ a bar mɨghɨrightɨ, av-
erenir kɨnimotogh. Egh a bunbamruivightɨ an ghuzimofa gamir dakozimɨn
mɨriam girɨ.

16 Egh a bunbamɨn arɨziba asigh, an forivtarir dagheba itim isɨ, aruem
anadi naghɨn, danganir me ofa gamir dakozimɨn avereniba arɨzi naghɨn
anetɨgh.

17 Egh gɨn ofa gamir gumazim bunbamɨn avɨzimningɨn suiragh, an nam-
nam abɨkigh, egh an avɨzimning bar aning asian markɨ. Egh aneteghtɨ,
avim bar an isi mangɨtɨ a bar mɨghɨrigh, averenir kɨnimɨn otogh. A kam-
aghɨn damutɨ, Ikiavɨra Itir God ofan bar isi mɨghɨramimɨn kuarazir kamɨn
mughuriam baregh, egh a gifuegh navir aghuim an ikiam.”

2
Wit tuamin ofaba

1 Egha God Israelia mɨkɨmasa kamaghɨn Moses mɨgei, “Gumazitam witɨn
ovɨzibar Ikiavɨra Itir Godɨnofa damusɨ, awitɨn iniba amɨsevegh dar dagheba
inigh faragh plauan aghuimɨn ingarigh, egh a inigh izɨ. Egh a olivɨn borem
komɨgharirmughuriar aghuim zuim itir pauranme iter balsamɨn eborimɨn
ingarizim isɨ plauan kam gisɨn aning ingegh,

2 egh a inigh Aronɨn adarazir ofa gamir gumaziba bagh mangɨ. Eghtɨ ofa
gamir gumazitam uan dafarim plauan kam darugh, egh a plauan muziari-
tam, ko mɨgharir mughuriar aghuim zuim itir pauran me iter balsamɨn
eborimɨn ingarizim, aningɨn dafarir izɨvɨrɨzim inigh ofa gamir dakozimɨn
a tuaghtɨ, avim an isi mangɨtɨ a bar mɨghɨrightɨ, averenir kɨnim otogham.
Plauan muziarir gumazim Ikiavɨra Itir Godɨn ofa gamizir kam, bar plauan

namɨn danganim iniam. Eghtɨ Ikiavɨra Itir God, wit tuer ofan kamɨn
mughuriam baregh, egh a gifuegh navir aghuim an ikiam.

3 Eghtɨ plauan nam, an ofa gamir gumazibar daghem. Plauan kaba,
gumaziba da inigha iza Ikiavɨra Itir God bagha ofa gami. Kamaghɨn amizɨ,
da bar zuegha Godɨn bizibara, eghtɨ gumazir kɨniba da inian kogham. Ofa
gamir gumazibara, da iniam.

4 “Eghtɨ ia bret, bretba tuer danganimɨn aven a tuagh an nam inigh,
Ikiavɨra Itir Godɨn ofa damusɨ, ia yis sara veregh an damuan markɨ. Ia
plaua inigh olivɨn borem sara a veregh, egh ia bretɨn damigh an ofa damu.
Kamaghɨn, ia bretɨn damuan aghuaghɨva, ia bretɨn baravim damigh, egh
olivɨn borem a daghuigh.

5 Egh ia ofa bagh ainɨn baravim gisɨn plaua tusɨ, ia plauan aghuir yis bar
puvatɨzim inigh. Egh ia faragh olivɨn borem sara a veregh, egh a tu.

6 Ia plauankambar anguemsɨrigh, boremagingegh Ikiavɨra Itir Godbagh
ofa damu.

7 Egh ia ofa damuamin bretɨn ingar mɨner ekiamɨn a tuagh, plauan bar
aghuir yis puvatɨzim inigh, faragh olivɨn borem sara a veregh a tuagh.

8 A isigh gɨvaghtɨ, ia bretɨn kam inigh ofa gamir gumazitam danightɨ, a
Ikiavɨra Itir Godɨn ofa damusɨ a inigh ofa gamir dakozimɨnmangɨ.

9 Egh gɨn ofa gamir gumazim bretɨn akuar muziaritam inightɨ, bretɨn
Ikiavɨra Itir Godɨn ofa gamizir kam, bar bretɨn namɨn danganim inigham.
Eghtɨaofa gamir dakozimɨna tuaghtɨavima isimangɨtɨabarmɨghɨrightɨ, av-
erenir kɨnim otogh. Eghtɨ Ikiavɨra Itir God, wit tuer ofan kamɨnmughuriam
baregh, egh a gifuegh navir aghuim an ikiam.

10 Ezɨ bretɨn akuar naba, da ofa gamir gumazibar dagheba. Bretɨn kaba,
gumaziba da inigha iza Ikiavɨra Itir God bagha ofa gami. Kamaghɨn amizɨ,
da bar zuegha Godɨn bizibara, eghtɨ gumazir kɨniba da inian kogham. Ofa
gamir gumazibara, da iniam.

11 “Ia yis isɨ, bret ko plaua datɨgh a veregh a inigh Ikiavɨra Itir God bagh
mangan markɨ. Guizbangɨra, ia yis o hani isɨ ofa datɨgh a tuaghtɨ, a bar
mɨghɨrightɨ, ia Ikiavɨra Itir God danɨngan barmarkɨ.

12 “Ia witɨn akuar faragh azenimɨnmɨseveziba inigh, yis ko hani dar atɨgh
Ikiavɨra Itir God bagh mangɨtɨ, deragham. Ezɨ ofan yis o hani itim, ia ofa
gamir dakozimɨn a tuan markɨ, eghtɨ an mughuriar aghuim Ikiavɨra Itir
Godɨnmanganmarkɨ.

13Amangsɨzim, an Akar Dɨkɨrɨzir Gavgavir ia God ko amizimɨn ababanim
gami, kamaghɨn amizɨ, ia amangsɨzim isɨwit tuer ofaba bar dar arɨkigh. Egh
ia amangsɨzim ofan tam darɨghsɨ okɨnɨghnɨghanmarkɨ. Bar markɨ.

14 “Ia azenimɨn faragha witɨn ovɨzir mɨsevezir akuaba inigh, egh Ikiavɨra
Itir Godɨn ofa damusɨ, ia faragh bretba tuer danganimɨn aven da tusɨ, da
nguemsɨrigh, egh da inigh Ikiavɨra Itir God baghmangɨ.

15 Ezɨ wit tuer ofan kam, ia olivɨn borem ko, mɨgharir mughuriar aghuim
zuim itir pauran,me iter balsamɨneborimɨn ingarizim isɨwitɨnnguemsɨrɨzir
kam gisɨn aning ingegh.

16Eghtɨ ofa gamir gumazim, witɨn kamɨn muziaritam ko, olivɨn borem ko
mɨgharir mughuriar aghuim zuim itir pauran me iter balsamɨn eborimɨn
ingarizim, bar ada inigh, ofa gamir dakozimɨn avimɨn da tueghtɨ dar
mughuriam otivam. Witɨn nguemsɨrɨzir muziarir gumazim Ikiavɨra Itir
Godɨn ofa gamizir kam, bar witɨn namɨn danganim iniam. Eghtɨ Ikiavɨra Itir

God, wit tuer ofan kamɨn mughuriam baregh, egh a gifuegh navir aghuim
an ikiam.”

3
God ko navir vamɨra ikiamin ofaba

1 Egha God Israelia mɨkɨmasa kamaghɨn Moses mɨgei, “Gumazitam,
Ikiavɨra Itir God ko navir vamɨran ikiamin ofa damusɨ, a bulmakaun ofa
damusɨ ifongegh, kamaghɨn a bulmakaun apurim o bulmakaun amebar bar
aghuir, duatam an mɨkarzim gasɨghasɨghizir puvatɨzir tam inigh, Ikiavɨra
Itir Godɨn damazimɨn izɨ.

2 Gumazir kam uan bulmakau inigh God bativamin Purirpenimɨn tiar
akamɨnmangɨ, egh uan dafarim isɨ faragh bulmakaun dapanim datɨgh, egh
a mɨsueghtɨ an aremegh. Eghtɨ Aronɨn adarazir ofa gamir gumaziba, me
bulmakaun kamɨn ghuziba inigh, ofa gamir dakozimɨn 4plan mɨriabar da
kavamang.

3 Eghtɨ gumazir kam God ko navir vamɨra ikiamin ofa bagh, bulmakaun
akuar taba inigh Ikiavɨra Itir God danightɨ, ofa gamir gumaziba ofan mɨn
avimɨn da tuegh. Bulmakaun akuar kaba dar kara. An navim ko muriaba
avarazir oviba bar ada inigh.

4 Egh an ogɨagharimɨn itir ovɨzimning, ko aningɨn ovim sara, ko beramɨn
akuar aghuim inigh.

5 “Eghtɨ Aronɨn adarazir ofa gamir gumaziba, bizir kaba ko ofan bar isia
mɨghɨriba inigh, ofa gamir dakozimɨn da tueghtɨ, avim bar dar isi mangɨtɨ da
bar mɨghɨrightɨ, averenir kɨnim otogham. Eghtɨ Ikiavɨra Itir God ofan asɨzir
kamɨnmughuriam baregh, egh a gifuegh navir aghuim an ikiam.

6 “Eghtɨ gumazitam Ikiavɨra Itir God konavir vamɨran ikiamin ofa damusɨ,
a uan sipsip ko memebar okoruabar tongɨn asɨzir apurim o asɨzir amebam
inigh, kar sipsip omemen bar aghuir duaba anmɨkarzimɨn puvatɨzim.

7Eghgumazir kamsipsipɨn tamɨnofadamusɨ, kamaghɨnana inigh Ikiavɨra
Itir Godɨn damazimɨn izɨ.

8Egh a uan dafarim isɨ sipsipɨn kamɨn dapanim gisɨn datɨgh, egh a God ba-
tivamin Purirpenimɨn tiar akamɨn boroghɨra sipsip mɨsueghtɨ an aremegh.
Eghtɨ ofa gamir gumaziba asɨzir kamɨn ghuziba isɨ, ofa gamir dakozimɨn
4planmɨriabar da kavamang.

9Eghtɨ gumazir kam, God konavir vamɨra ikiamin ofa bagh, sipsipɨn asɨzir
akuar taba inigh Ikiavɨra Itir God danɨngtɨ, ofa gamir gumaziba ofanmɨn da
tuam. Sipsipɨn ovir kaba bar, kar an navim komuriam avarazir oviba, ko an
puer mɨngarir akɨragharimɨn boroghɨra itir ovir bar ekiam itiba inigh. Egh
anoviba itirpuermɨngarir akɨragharimɨnboroghɨra itimatugh, anovirkaba
bar da inigh.

10Egh an ogɨagharimɨn itir ovɨzimning, ko aningɨn ovim sara, ko beramɨn
akuar aghuim inigh.

11Eghtɨ ofa gamir gumazimbizir kaba isɨ, Ikiavɨra Itir God bagh daghemɨn
ofan mɨn, ofa gamir dakozim gisɨn avimɨn da tu mangɨtɨ da bar mɨghɨrightɨ,
averenir kɨnim otogham.

12 “Eghtɨ gumazitam memen ofa damusɨ, an a inigh Ikiavɨra Itir Godɨn
damazimɨnmangɨ.

13Egh a uan dafarim isɨ memen dapanim gisɨn datɨgh, egh God bativamin
Purirpenimɨn tiar akamɨn boroghɨn a mɨsueghtɨ an aremegh. Eghtɨ Aronɨn
adarazir ofa gamir gumaziba an ghuziba isɨ ofa gamir dakozimɨn 4plan
mɨriabar da kavamang.

14 Eghtɨ gumazir kam memen ovir mɨsaziaba inigh Ikiavɨra Itir God
danɨngtɨ, ofa gamir gumaziba ofan mɨn da tuam. An an navim ko muriam
avarazir oviba bar da inigh.

15 Egh an ovɨzir pumuning, ko aningɨn ovim sara inigh, memen beramɨn
akuar aghuim inigh.

16Eghtɨ ofa gamir gumazimbizir kaba isɨ, Ikiavɨra Itir God bagh daghemɨn
ofan mɨn, ofa gamir dakozimɨn da tueghtɨ, avim dar isi mangɨtɨ da bar
mɨghɨrightɨ, averenir kɨnim otogh. Eghtɨ oviba bar, da Ikiavɨra Itir Godɨn
bizibara.

17 Ia Israelia, ian tavasɨzir ovim, o ghuzir tabaramanmarkɨ. Barmarkiam.
Ia ko ianovavir borir gɨnotivamiba arazir kamɨngɨntɨghmamaghɨra ikɨ. Egh
ia mangɨmanagh ikɨ, ia arazir kamɨn gɨnmangɨvɨra ikɨ.”

4
Arazir kuraba gɨn amadir ofaba

1-2 Ikiavɨra Itir God Israelia mɨkɨmasa kamaghɨnMosesmɨkeme, “Gumazi-
tam o amizitam deragha fozir puvatɨgha, arazir kuram gamua Ikiavɨra Itir
Godɨn Akar Gavgavir e mɨkemezir tam abighɨva, kamaghɨn, a ofan kabar
amu.”

Ofa gamir gumazibar dapanimɨn arazir kuraba gɨn amadir ofa
3 Egha Moses ua kamaghɨn mɨgei, “Ofa gamir gumazibar dapanim arazir

kuram damightɨ, an arazir kurar kam gumazamizibar amutɨ, me bar
osɨmtɨzim ikiam. Kamaghɨn, a bulmakaun apurir bar aghuir duaba an
mɨkarzimɨn puvatɨzir tam inigh. Egh uan arazir kuraba gɨn amangɨsɨ,
Ikiavɨra Itir God bagh arazir kuraba gɨn amadir ofa damigh.

4 A bulmakaun kam inigh God bativamin Purirpenimɨn itiar akamɨn
mangɨgh, dafarim an dapanim gisɨn datɨgh, egh Ikiavɨra Itir Godɨn
damazimɨn amɨsueghtɨ an aremegh.

5 Egh ofa gamir gumazibar dapanim bulmakaun ghuzitam inigh, God
bativamin Purirpenimɨn avenmangɨ.

6Eghnir ekiar BarAnogoroghezir Danganimmodozimɨnboroghɨnmangɨ,
uan dafar puzir tam isɨ ghuzimdarugh, egh ghuzirmuziarim isɨ, Ikiavɨra Itir
Godɨndamazimɨn, inir ekiamɨn a gasɨvamang. A 7plan dughiabar kamaghɨn
damu.

7 Egh a pauran mughuriar aghuim tuamin ofa gamir dakozim iti naghɨn
mangɨ, God bativamin Purirpenimɨn aven Ikiavɨra Itir Godɨn damazimɨn
tughɨv ikɨ. Egh a ghuzitaba isɨ ofa gamir dakozimɨn mɨkebabar itir bul-
makaun kombarmɨn garir biziba bar dar aghuigh. Egh a bulmakaun ghuzir
nar ikiavɨra itir kaba, inigh asɨziba bar isia mɨghɨrir ofa gamir dakozir
azenan itimɨn mangɨ, God bativamin Purirpenimɨn tiar akamɨn boroghɨn
tughɨv ikɨ. Egh da isɨ ofa gamir dakozir kamɨnmɨngarim gingegh.

8 “Egh arazir kuraba gɨn amadir ofan kam bagh, a bulmakaun kamɨn
navim komuriaba avarazir oviba bar ada inigh,

9 egh an ovɨzir pumuning ko, aningɨn ovim sara inigh, egh an beramɨn
akuar aghuim inigh.

10Egh ofa gamir gumazibar dapanim, ovirmɨsaziar kaba bar isiamɨghɨrir
ofa gamir dakozimɨn da tueghtɨ da bar isigh mɨghɨrigham, eghtɨ averenir
kɨnimra ikiam. An ofan arazir kammati, me God ko navir vamɨran ikiamin
ofa, me bulmakaun oviba inigha ofa gami.

11-12 Egh a bulmakaun apurir kamɨn asɨzir naba inigh, an inim ko tuziba
ko dapanim, suemning ko dafarimning, muriam ko buariba, bar ada inigh,

nguibarme itimɨnazenanmangɨva,meavimɨnavereniba ingerdanganimɨn,
Godɨn damazimɨn zuezir danganimɨn mangɨ. Egh averenir pozim gisɨn
daziba arigh avim daborogh asɨzir nar kaba tueghtɨ da bar isightɨ averenir
kɨnim otogham.”

Gumazamizibar arazir kuraba gɨn amadir ofaba
13 Ikiavɨra Itir God Israelia mɨkɨmasa kamaghɨnMoses mɨkeme, “Israelian

gumazamiziba deraghvɨra foghan koghɨva, Ikiavɨra Itir Godɨn Akar Gav-
gavirmemɨkemezirmam abigh, kamaghɨnme arazir kuram gami. Me fozir
puvatɨ, me arazir kuram gami, egha guizbangɨra me uan arazir kamɨn me
osɨmtɨzim iti.

14 Me gɨn uan arazir kuram gɨfogh, egh a gɨn amangɨsɨ, me uan asɨzibar
tongɨnbulmakaun igiar apurir tam inigh an ofa damu. Me arazir kuraba gɨn
amadir ofan kam inigh God bativamin Purirpenimɨn izɨ.

15 Eghtɨ Ikiavɨra Itir Godɨn damazimɨn Israelian gumazir dapaniba uan
dafariba isɨ, bulmakaun apurir kamɨn dapanim datɨgh, egh me a mɨsueghtɨ
an aremegh.

16 Eghtɨ ofa gamir gumazibar dapanim bulmakaun apurir kamɨn ghuz-
itaba inigh, God bativamin Purirpenimɨn avenmangɨ.

17 Egh nir ekiar Bar Anogoroghezir Danganim modozimɨn boroghɨn
mangɨ, uan dafar puzir tam isɨ ghuzim darugh, egh ghuzir muziarim isɨ
Ikiavɨra Itir Godɨn damazimɨn, inir ekiam gasɨvamang. A 7plan dughiabar
kamaghɨn damu.

18 Egh a pauran mughuriar aghuim tuamin ofa gamir dakozir Purir-
penimɨn aven iti naghɨn mangɨ, egh God bativamin Purirpenimɨn aven
Ikiavɨra Itir Godɨn damazimɨn tughɨv ikɨ. Egh a ofa gamir dakozir kamɨn
ghuzitaba isɨ, bulmakaunkombarmɨngarir bizibabardar aghuigh. Eghbul-
makaun ghuzir nar ikiavɨra itir kaba, a da inigh asɨziba bar isia mɨghɨrir ofa
gamir dakozimɨnmangɨ, God bativamin Purirpenimɨn tiar akamɨnboroghɨn
tughɨv ikɨ. Egh da isɨ ofa gamir dakozir kamɨnmɨngarim gingegh.

19 Egh gɨn a bulmakaun oviba bar da inigh asɨziba bar isia mɨghɨrir ofa
gamirdakozimɨnda tueghtɨdabar isighmɨghɨrightɨ, averenir kɨnimra ikiam.

20Ofa gamir gumazibar dapanim, uabɨ uan arazir kuraba gɨn amadir ofa
gami moghɨn, a kamaghɨra bulmakaun kam damigh. Ezɨ kamaghɨra ofa
gamir gumazibar dapanim, gumazamizibar arazir kuraba gɨn amangɨsɨ ofa
damutɨ, Godmen arazir kuraba gɨn amangam.

21 Eghtɨ a gɨn bulmakaun asɨzir naba bar ada inigh, nguibar me itimɨn
azenan mangɨgh avimɨn bar ada tuegh, mati a uabɨ uan arazir kuraba gɨn
amangasa bulmakaun ofa gami. Bulmakaun kam, gumazamiziba bar men
arazir kuraba gɨn amadir ofa.”

Gumazir dapanibar arazir kuraba gɨn amadir ofaba
22 Ikiavɨra Itir God Israelia mɨkɨmasa kamaghɨnMoses mɨkeme, “Gumazir

dapanitam deraghvɨra foghan koghɨva, Ikiavɨra Itir Godɨn Akar Gavgavir e
mɨkemezir tam abigh, kamaghɨn an arazir kuram gami. A fozir puvatɨ, an
arazir kuram gami, egha guizbangɨra a uan arazir kamɨn an osɨmtɨzim iti.

23 A gɨn uan arazir kurar kam gɨfogh, egh a gɨn amangɨsɨ, memen apurir
aghuitam inigh, duatam anmɨkarzimɨn ikianmarkɨ, egh ana inigh ofa bagh
izɨ.

24 Egh Ikiavɨra Itir Godɨn damazimɨn a dafarim isɨ memen dapanim gisɨn
datɨgh, egh danganir me ofan bar isia mɨghɨribar asɨzibav sozimra tugh,

memen kam mɨsueghtɨ an aremegh. Memen kam, an arazir kuraba gɨn
amadir ofa.

25 Eghtɨ ofa gamir gumazim, arazir kuraba gɨn amadir ofan kam bagh,
uan dafarir puzir tam isɨ memen ghuzim darugh, egh ghuzir muziaritam
isɨ asɨziba da bar isia mɨghɨrir ofa gamir dakozimɨn, ofa gamir dakozimɨn
mɨkebabar itir bulmakaun kombar mɨn garir biziba bar dar aghuigh. Egh
ghuzir naba isɨ asɨziba bar isia mɨghɨrir ofa gamir dakozimɨn mɨngarim
gingegh.

26 Egh a memen oviba ofa gamir dakozimɨn, da tueghtɨ da bar isigh
mɨghɨrightɨ, averenir kɨnim otogh. Ofa gamir gumazim arazir kamra damu,
mati me God ko navir vamɨran ikiamin ofabar mɨn me meme mɨsogha an
oviba isa ofa gami. Ezɨ kamaghɨra, ofa gamir gumazim, gumazir dapanir
kamɨn arazir kuraba gɨn amangɨsɨ ofa damu, eghtɨ God an arazir kuraba gɨn
amangam.”

Gumazir kɨnibar arazir kuraba gɨn amadir ofaba
27 Ikiavɨra Itir God, Israeliamɨkɨmasa kamaghɨnMosesmɨkeme, “Gumazir

kɨnitam o amizir kɨnitam deraghvɨra foghan koghɨva, egh Ikiavɨra Itir Godɨn
Akar Gavgavir e mɨkemezir tam abigh, kamaghɨn an arazir kuram gamizɨ,
arazir kurar kamɨn osɨmtɨzim an iti.

28 Egh a gɨn bizir kam gɨfogh, egh uan arazir kuram gɨn amangɨsɨ ofa
damuam. Amemenamebaraghuirduabaanmɨkarzimɨnpuvatɨzimra inigh,
egh uan arazir kurar an amizim bagh ofa damusɨ a inigh izɨ.

29 Egh a uan dafarim isɨ memen dapanim gisɨn datɨgh, danganir me ofan
bar isia mɨghɨribar asɨzibav sozi naghɨra tugh, a mɨsueghtɨ an aremegh.
Memen kam, an arazir kuraba gɨn amadir ofa.

30 Eghtɨ ofa gamir gumazim uan dafarir puzir tam isɨ memen ghuzim
darugh, egh ghuzir muziarir taba isɨ asɨziba bar isia mɨghɨrir ofa gamir
dakozimɨn mangɨ, ofa gamir dakozimɨn mɨkebabar itir bulmakaun kombar
mɨngarirbizibabardaraghuigh. Eghaghuzirnar ikiavɨra itim inigh, asɨziba
bar isia mɨghɨrir ofa gamir dakozimɨnmɨngarim gingegh.

31 Egh a memen oviba bar da inigh, ofa gamir dakozimɨn da tuegh.
Ofa gamir gumazim arazir kamra damu, mati me God ko navir vamɨran
ikiamin ofabar mɨn me meme mɨsogha an oviba isa ofa gami. Egh oviba
ofa gamir dakozimɨn da tumangɨtɨ da barmɨghɨrightɨ, averenir kɨnim otogh.
Eghtɨ Ikiavɨra Itir God, ofan kamɨn mughuriam baregh, egh a gifuegh navir
aghuim an ikiam. Kamaghɨra, ofa gamir gumazim, gumazir kɨnir kamɨn
arazir kuraba gɨn amangɨsɨ ofa damutɨ, God an arazir kuraba gɨn amangam.

32 “Eghtɨ gumazitam uan arazir kuraba gɨn amangɨsɨ sipsipɨn ofa damusɨ,
a sipsipɨn amebar aghuir duaba anmɨkarzimɨn puvatɨzimra inigh izɨ.

33 Egh a uan dafarim isɨ sipsipɨn dapanim gisɨn datɨgh, danganir me ofan
bar isia mɨghɨribar asɨzibav sozi naghɨn tugh, a mɨsueghtɨ an aremegh.
Sipsipɨn kam, an arazir kuraba gɨn amadir ofa.

34Eghtɨ ofa gamir gumazim, asɨziba bar isiamɨghɨrir ofa gamir dakozimɨn
mangɨ, uan dafarir puzir tam isɨ sipsipɨn ghuzim darugh, egh ghuzir
muziarir taba isɨ ofa gamir dakozimɨn mɨkebabar itir bulmakaun kombar
mɨn garir biziba bar dar aghuigh. Egh a ghuzir nar ikiavɨra itim inigh, egh
asɨziba bar isia mɨghɨrir ofa gamir dakozimɨnmɨngarim gingegh.

35 Egh a sipsipɨn oviba bar da inigh ofa gamir dakozimɨn da tuegh. Ofa
gamir gumazimarazir kamra,mati arazirmeGod konavir vamɨran ikiamin
4:27: Dɨboboniba 15:27-28

ofabagh amibar mɨn, a sipsipɨn kamɨn oviba inigh ofa damu. An an oviba
tueghtɨ da bar isigh mɨghɨrightɨ, averenir kɨnim otogham. Kamaghɨra, ofa
gamir gumazim, gumazir kɨnir kamɨn arazir kuraba gɨn amangɨsɨ ofa damu,
eghtɨ God an arazir kuraba gɨn amangam.”

5
Arazir kurar igharagha garirmaba gɨn amadir ofaba

1 Ikiavɨra Itir God Israelia mɨkɨmasa kamaghɨn Moses mɨkeme, “Gumazi-
tam gumazir igharazimɨn garima, a bizim gami, o a gumazir igharazim
barazima, a bizimmɨkeme, ezɨ gɨn jas, kotɨn aven bizir kamɨn gunmɨkɨmasa
an diagha an azangsɨsi. Ezɨ gumazir kam kotɨn aven bizir a fozir kamɨn gun
mɨkemezir puvatɨ. Kamaghɨn an arazir kuram Godɨn damazimɨn a gamigha
osɨmtɨzim iti.

2 “Eghtɨ gumazitamderaghnɨghnighan kogh, Godmɨkemezir bizirmɨzezir
tamɨn porogham, gumazir kam a Godɨn damazimɨnmɨze. Amati asɨzir atiar
aremezir kuam, o nguibamɨn asɨzir kuarGodɨndamazimɨnmɨzezim, o asɨzir
davaragha aruir Godɨndamazimɨnmɨzezim. Asɨzir kam ti aremezɨ, an kuam
pura nguazim girɨghav iti. Ezɨ gumazir kam deragha ganizir puvatɨgha iza,
asɨzimɨn porogha Godɨn damazimɨn mɨze. Egh gɨn a uan arazir kurar an
amizibagh foghtɨ, arazir kurabar osɨmtɨzim an ikiam.

3 “Eghtɨ gumazitam deragh nɨghnighan kogh, egh Godɨn damazimɨn bizir
mɨzezir gumazimoamizimɨnmɨkarzimɨn itimɨnporogh, gumazirkamGodɨn
damazimɨn mɨzegham. Egh gɨn a uan arazir kurar an amizibagh fogham,
eghtɨ arazir kurabar osɨmtɨzim an ikiam.

4 “Eghtɨ gumazitam deragh nɨghnighan kogh, bizitam damusɨ guizbangɨra
pura pɨn akakagh mɨkɨmam, a kamaghɨn Godɨn damazimɨn arazir kuram
gami. Egh gɨn a uan arazir kurar an amizim gɨfoghtɨ, an arazir kuramɨn
osɨmtɨzim an ikiam.

5 “Gumazitam arazir kurar kamaghɨn garitam gami, an osɨmtɨzim inigha
gɨfa, egh a uan osɨmtɨzimɨn gunmɨkemegh.

6Egh a uan arazir kuramɨn osɨmtɨzim agɨvsɨ sipsipɨn amebatam omemen
amebatam isɨ ofan mɨn Ikiavɨra Itir God bagh a inigh izɨ. Eghtɨ ofa gamir
gumazim, gumazir kamɨn arazir kuram gɨn amangɨsɨ, asɨzir kamɨn ofa
damutɨ, God an arazir kuram gɨn amadagham.

7 “Arazir kuramɨn osɨmtɨzim itir gumazim, onganarazim damu sipsip ko
meme givezamin dagɨaba otevegh, a kuarazir bunbar pumuning inigh uan
osɨmtɨzim agɨvsɨ Ikiavɨra Itir God bagh izɨ. Eghtɨ bunbar tam, arazir kuraba
gɨn amadir ofan otogham, eghtɨ bunbar igharazim, ofan bar isia mɨghɨrimɨn
otogham.

8Gumazir kam aning inigh ofa gamir gumazim bagh mangɨtɨ, a kuarazir
bunbar tam inigh arazir kuraba gɨn amadir ofa damu. Ofa gamir gumazim
bunbamɨn fɨrim ruivightɨ an aremeghtɨ, an an dapanim asianmarkɨ.

9Eghaghuzirmuziarim inighofa gamirdakozimɨnmɨriamɨnakavamang,
bunbamɨn fɨrimruivightɨanghuzirnababarofagamirdakozimɨnmɨngarim
giram. Kuarazir bunbar kam, an arazir kuraba gɨn amadir ofa.

10Egh gɨn a bunbar igharazimɨn, bar isiamɨghɨrir ofa damu. A ofan kamɨn
arazimɨn gɨn mangɨ. Egh kamaghɨra ofa gamir gumazim, gumazir kamɨn
arazir kuraba gɨn amangɨsɨ a bagh ofa damu, eghtɨ God an arazir kuraba gɨn
amadagham.

5:4: Mak 6:23; Aposel 23:12

11 “Gumazir osɨmtɨzim itim, bar dagɨabagh asaghɨva kuarazimning
givezan iburagh, a 1 kilogrem plauan aghuitam inigh izɨ. Egh, a witɨn
ovɨzim tuer ofanmɨnamizɨmoghɨn, anolivɨnboremko,mɨgharirmughuriar
aghuim zuim itir pauran me iter balsamɨn eborimɨn ingarizim isɨ a gingan
markɨ. Puvatɨ, plauan kam, kar arazir kuraba gɨn amadir ofa.

12 Egh a ofa inigh ofa gamir gumazim bagh mangɨ, eghtɨ ofa gamir gu-
mazim, uan dafarim isɨ plauan kam darugh, plauan dafarir izɨvɨrɨzim inigh
ofan igharaziba sara ofa gamir dakozimɨn a tuaghtɨ, avim an isi mangɨtɨ a
bar mɨghɨrightɨ, averenir kɨnim otogham. Plauan muziarir kam, gumazir
Ikiavɨra Itir Godɨn ofa gamizir kam, plauan nam bar an danganim ini. Kar
arazir kuraba gɨn amadir ofa.

13 Tuavir kamra ofa gamir gumazim, gumazir kamɨn arazir kuram bagh
ofa damightɨ, God an arazir kuraba gɨn amadagham. Eghtɨ ikiavɨra itir
plauan naba, ofa gamir gumaziba da inigh dar amam, mati witɨn ovɨzir nar
me ofa bagha tueba.”

Osɨmtɨziba agevir ofaba
14 Ikiavɨra Itir God Israelia mɨkɨmasa kamaghɨnMoses mɨkeme,
15 “Gumazitam o amizitam deragha fozir puvatɨgha, Ikiavɨra Itir God

danɨngamin biziba bakɨnɨghnigh, egha an arazir kuram gami. Egh gu-
mazir kam Ikiavɨra Itir Godɨn ofa damu, bizir kam ikarvagh uan osɨmtɨzim
agɨvagham. Ofa gamir gumazim a mɨkemeghtɨ, a uan asɨzibar okoruabar
tongɨn sipsipɨn apurir bar aghuir duaba an mɨkarzimɨn puvatɨzitam inigh
izɨ. Ofa gamir gumazim, sipsipɨn gumazim inigha izezir kamɨn ivezimɨn
dɨbobonim atɨgham. Kar osɨmtɨzim agevir ofa.

16Eghtɨ dagɨar a isa Ikiavɨra Itir God ganɨngizir puvatɨzir kaba, a datɨrɨghɨn
a danɨng, egh ua dagɨataba isɨ dagh isɨn datɨgh. A pura 5plan biziba ini, kam-
aghɨn a 6plan biziba, bizir kaba ikaragham. Egh da isɨ ofa gamir gumazim
danɨngigh. Eghtɨ ofa gamir gumazim, sipsipɨn kam inigh, gumazir kamɨn
osɨmtɨzim agɨvamin ofa damu, eghtɨ God an arazir kuraba gɨn amadagham.

17 “Gumazitam o amizitam deragh nɨghnighan kogh, Ikiavɨra Itir Godɨn
Akar Gavgavitam abigham, kamaghɨn an arazir kuram gamigha Godɨn
damazimɨn osɨmtɨzim iti, egh ivezir kuram iniam.

18 Kamaghɨn amizɨ, a uan asɨzibar okoruabar tongɨn sipsipɨn apurir bar
aghuir duaba an mɨkarzimɨn puvatɨzitam inigh, ofan mɨn ofa gamir gu-
mazimbaghmangɨ, egh uan arazir kurabar osɨmtɨziba akɨr da agɨfagh. Eghtɨ
ofa gamir gumazim sipsipɨn gumazim inigha izezir kamɨn ivezim dɨborogh
a datɨgh. Eghtɨ gumazim sipsipɨn kamagh garitam, ofa gamir gumazim bagh
a inigh izɨtɨ, a gumazir kamɨn osɨmtɨzim agevir ofa damightɨ, God an arazir
kuraba gɨn amadagham.

19 Sipsipɨn kam, Ikiavɨra Itir Godɨn damazimɨn, an osɨmtɨzim agevir ofa.”

6
1 Ikiavɨra Itir God Israelia mɨkɨmasa kamaghɨnMoses mɨkeme,
2 “Gumazitam o amizitam uan namakamɨn bizim puram a inigha, uam a

ikarvaghasa akar dɨkɨrɨzim gamigha, gɨn bizir kam uam a danɨngan aghua,
kamaghɨn a deraghavɨra Ikiavɨra Itir Godɨn gɨn zuir puvatɨ, egha an arazir
kuramgami. Anamakamɨnbizimokeme, onamakamgifaraghaanbizibagh
etui,

6:1: Dɨboboniba 5:5-8

3oabizitamɨngarima, gumazir igharazimanovenge, ezɨa ifara ghaze, bar
guizbangɨra, kɨ an ganizir puvatɨ, kamaghɨn, an arazir kuram gami.

4-5 Gumazir arazir kabagh amim, a Godɨn damazimɨn osɨmtɨzim inigha
gɨfa. Egh gɨnauan osɨmtɨzimgɨfogh, egh an oker arazimko ifavarir arazimɨn
inizir bizir kaba, a ua da ikaragh. A uan osɨmtɨziba agɨvsɨ ofa damuamin
dughiamɨn, a bizir kaba ikarvagh da isɨ dar ghuavim danɨngigh. A faragha
5plan biziba ini, egh a 6plan biziba uam a da ikaragh.

6 A sipsipɨn apuritam inigh ofa gamir gumazim bagh mangɨ, uan arazir
kurabar osɨmtɨzim agevir ofan mɨn Ikiavɨra Itir Godɨn ofa damu. Ofa gamir
gumazim a mɨkemeghtɨ, a uan asɨzibar tongɨn sipsipɨn apurir bar aghuir
duaba an mɨkarzimɨn puvatɨzitam, inigh izɨ. Ofa gamir gumazim sipsipɨn
gumazim inigha izezir kamɨn ivezimɨn dɨbobonim atɨgham.

7 Egh ofa gamir gumazim, a gumazir arazir kuram gamizibagh amizimɨn
osɨmtɨziba agɨvsɨ Ikiavɨra Itir Godɨn damazimɨn ofa damutɨ, God an arazir
kuraba gɨn amadagham.”

Ofan bar isiamɨghɨribar araziba
8 Ikiavɨra Itir God kamaghɨnMoses mɨkeme:
9 “Nɨ ofanbar isiamɨghɨribar arazibar gunAronko anotaribavmɨkemegh.

Me ofan kam ofa gamir dakozimɨn a tuagh, egh aneteghtɨ, avim an isi
dɨmangan ikɨmangɨtɨ amɨnim tiragh. Dɨmangan avim isimamaghɨra ikɨ, egh
mungeghanmarkɨ.

10 Eghtɨ gɨn, ofa gamir gumazim, korotiar ruarir me inir aghuimɨn in-
garizim arugh, egh gɨn trausiziar otevir me nir aghuimɨn ingarizim isɨ aven
anerugh, egh gɨn an ofa gamir dakozimɨnmangɨ, ofan bar isi mɨghɨramimɨn
averenim inigh, averenir kam ofan ovim an iti. Egh ofa gamir dakozimɨn
boroghɨn nguazimɨn a ingegh.

11 Egh a gɨn uan korotiam suegh korotiar igharazibar aghuigh, averenir
kam inigh men dɨpeniba itir danganimɨn azenan mangɨ, nan damazimɨn
danganir zuezimɨn anetɨgh.

12Eghtɨ ofa gamir dakozimɨn avim isi mamaghɨra ikɨ, egh mungan markɨ.
Egh mɨzarazibar zurara, ofa gamir gumazim dazibar avim darɨgh mam-
aghɨra ikɨ. Egh an asɨzir bar isia mɨghɨriba inigh, da isɨ avimɨn deragh dar
arighda tueghtɨ, da bar isighmɨghɨrightɨ averenir kɨnimotogham. Egh aGod
konavirvamɨran ikiaminofanoviba inigh, avirkamɨnda tueghtɨdabar isigh
mɨghɨrightɨ averenir kɨnim otogham.

13Avim zurara ofa gamir dakozimɨn isi mamaghɨra ikɨ. Ia avim ateghtɨ a
mungeghanmarkɨ.”

Wit tuamin ofabar arazim
14 Ikiavɨra Itir God Israelia mɨkɨmasa kamaghɨn Moses mɨkeme, “Wit

tuamin ofabar arazimkamakɨn. Aronɨn adarazir ofa gamir gumazitamofan
wit tuamin kam isɨ nan damazimɨn ofa gamir dakozimɨn boroghɨn mangɨ,
nan akagh na danɨngam. Kɨ Ikiavɨra Itir God.

15 Egh ofan kam bagh, ofa gamir gumazim uan dafarim isɨ plauan kam
darugh, egh dafarir zɨvɨrizimɨn an plaua inigh, an itir borer muziaritam,
ko mɨgharir mughuriar aghuim zuir pauran me iter balsamɨn eborimɨn
ingarizim bar a inigh. Egh a bizir kaba bar, da isɨ ofa gamir dakozimɨn da
tueghtɨ, avim dar isi mangɨtɨ da bar mɨghɨrightɨ, averenir kɨnim otogham.
Plauan muziarir gumazim Ikiavɨra Itir Godɨn ofa gamizir kam, bar plauan
namɨn danganim inigham. Eghtɨ Ikiavɨra Itir God, witɨn ofa tuamin kamɨn
mughuriam bareghɨva, a gifuegh navir aghuim an ikiam.

16 Eghtɨ ofa gamir gumaziba plauan nar ikiavɨra itibar amɨ. Me plaua
inigh yis puvatɨzir bretɨn ingarigh, egh God bativamin Purirpenim avɨnizir
dɨvazimɨn aven anemɨ.

17Kar ofan dagher nar me iniamba. Plauan kam, kɨ ofa gamir gumaziba
bagha anemɨsefe. Plauan kam, a bar nan bizimra, mati arazir kuraba gɨn
amadir ofaba ko gumazamizibar osɨmtɨziba agevir ofaba, da nan biziba.
Kamaghɨn amizɨ, me yis sara bretɨn kam veregh a tuan markɨ. Me puram
a tuam.

18 Aronɨn ovavir boribar tongɨn gumazibara, me vaghvagh bretɨn kam
amam. Israelia Ikiavɨra Itir God bagh ofan bar isia mɨghɨrir dagher kaba,
merara, da iniam. Egh gɨn izamin dughiabar zurara, Aronɨn ovavir boriba,
ofan nar kaba ini mamaghɨra ikiam. Eghtɨ gumazitam, o bizitam ofan nar
kabar poroghɨva, a nan bizimram otogh egh bar anogoregham.”

19 Ikiavɨra Itir God kamaghɨnMoses mɨgei,
20 “Aronɨn adarazir ofa gamir gumaziba, me igiamra ofa gamir ingan-

garim isir dughiamɨn ofan tam damigh. Egh me ofa gamir dughiamɨn
gumazitam amɨseveghtɨ, a na bagh ofabar amu. A plauan tam inightɨ, an
osɨmtɨzim 1 kilogremɨn tugh, a mati me dughiabar zurara wit tuer ofan
ababanimra inigh. A plauan kamɨn akuatam isɨ mɨzarazimɨn ofa damigh,
egh aruemmagɨrɨtɨ, an akuar namɨn ofa damu.

21An olivɨn borem sara bar deragh plauan kam ko a veregh, egh ofa bagh
amir ainɨn baravim gisɨn plaua tuagh. Egh gɨn anebɨghɨrarigh na danɨng, kɨ
Ikiavɨra Itir God. Eghtɨ kɨ ofan kamɨn mughuriam baregh, a gifuegh navir
aghuim an ikiam.

22 Eghtɨ gɨn izamin dughiamɨn, me Aronɨn ovavir boribar gumazibar
tongɨn, ofa gamir gumazim amɨseveghtɨ, an Aronɨn danganim inigh ofa
gamir gumazibar dapanimɨn otogh, egh a Ikiavɨra Itir God bagh ofan kam-
aghɨra garim damuam. Ofan kam, a nan bizimra, kamaghɨn, a ofa ateghtɨ a
bar isi mɨghɨrightɨ, averenir kɨnim otogh.

23 Ofa gamir gumaziba witɨn ofan kamɨn muziarir tabar aman markɨ.
Puvatɨ. Me aneteghtɨ a bar isɨmɨghɨrigh.”

Arazir kuraba gɨn amadir ofaba
24 Ikiavɨra Itir God kamaghɨnMoses mɨgei:
25 “Nɨ ofan arazir kuraba gɨn amadir arazibar gun Aron ko an otaribav

kemegh. Arazir kam a kamakɨn. Me arazir kuraba gɨn amangɨsɨ, nan
damazimɨn asɨzim mɨsuegh ofa damu. Me ofan bar isia mɨghɨribar, asɨziba
mɨsozir danganimɨn asɨzimmɨsueghtɨ an aremegh. Ka bar nan ofa.

26Ofa gamir gumazim, asɨzir kam isɨ arazir kuraba gɨn amadir ofa damu,
egh a uabɨ God bativamin Purirpenim avɨnizir dɨvazimɨn aven asɨzir tuzir
kam amam, kar danganir na baghavɨra itim.

27Eghtɨgumazitam, ofankamɨnasɨzir tuzimɨnporogh, eghananbizimram
otoghɨva, bar anogoregham. Eghtɨ asɨzimɨn ghuzim inim o bizitam gireghtɨ,
ia nan Purirpenim avɨnizir dɨvazimɨn aven a ruegh.

28Ofa gamir gumazim, ofan kam nguazir mɨnemɨn anevigh, a gɨn mɨner
kam abɨkigh. A brasɨnmɨnemɨn anevighɨva, dɨpamɨn deragh a ruva a isegh.

29 Ofan kamaghɨn garim, a nan bizimra. Kamaghɨn amizɨ, ofa gamir
gumazibar adarazir gumazitam ifongegh, a ofan kamɨn asɨzir tuzim amɨ.

30 Eghtɨ ofa gamir gumazibar dapanim, ofan kamɨn ghuzitaba inigh,
na bativamin Purirpenimɨn aven mangɨgh, arazir kuraba gɨn amangamin
ingangarim damutɨ ofa gamir gumaziba ofan asɨzir tuzir kam aman markɨ.

Me asɨzir tuziba avimɨn bar da tu mangɨtɨ da mɨghɨrightɨ, averenir kɨnim
otogham.”

7
Osɨmtɨziba agevir ofaba

1 Ezɨ Ikiavɨra Itir God, Israelia mɨkɨmasa kamaghɨn Moses mɨkeme:
“Osɨmtɨziba agevir ofan kaba, da bar Godɨn bizibara. Ofan kabar Araziba
kamakɨn.

2 Me ofan bar isia mɨghɨriba bagha asɨzibav sozir danganimɨn, me
osɨmtɨzim agevir ofa bagh sipsip mɨsueghtɨ, an aremegh. Eghtɨ me sipsipɨn
kamɨn ghuziba isɨ ofa gamir dakozimɨn 4planmɨriabar da kavamang.

3Gumazir ofan kam damuamim, a sipsipɨn oviba, ko an puer mɨngarimɨn
boroghɨra itir ovir bar ekiam itiba, ko a navim ko muriam avarazir oviba
inigh.

4 Egh an ovɨzimning ko oviba sara inigh, egh uaghan sipsipɨn beramɨn
akuar aghuim inigh.

5 Egh ofa gamir gumazim, ofa gamir dakozimɨn da tueghtɨ, avim dar isi
mangɨtɨdabarmɨghɨrightɨ, averenir kɨnimotogham,matime ofa isa Ikiavɨra
Itir God ganɨdi moghɨn damu. Kar ofan osɨmtɨzim agevir ofa.

6Ofa gamir gumazibar adarazir gumazitam, asɨzir tuzir kam amɨsɨ ifuegh
anemɨ. Kar Godɨn ofa, an ofa gamir gumaziba bagha a ginaba. Kamaghɨn
amizɨ, me Godɨn Purirpenim avɨnizir dɨvazimɨn aven anemɨ, kar Godɨn
danganimra.

7 “Arazir kuraba gɨn amadir ofa, ko osɨmtɨzim agevir ofa, aning ofan
arazir vamɨra iti. Kamaghɨn amizɨ, ofa gamir gumazim, ofan kamagh garir
kamning damuva, a uabɨ, ua bagh ofan kamɨn asɨzir tuzim iniam.

8 Ofa gamir gumazim bar isia mɨghɨrir ofa damuva, a ua bagh asɨzimɨn
inim iniam.

9 Egha kamaghɨra, ofa gamir gumazim, witɨn ofan me bretba tuer dan-
ganimɨn tueziba, ko witɨn ofan me nguazir mɨnemɨn tueziba, ko witɨn ofan
me ainɨn baravimɨn tueziba bar, a ua bagh da inigh dar amɨ.

10 Witɨn ofan igharazir me tuezir puvatɨziba, maba me olivɨn boremɨn
sara da vere, maba me plauan ofan kɨnibagh ami, da bar Aronɨn adarazir
ofa gamir gumazibar biziba. Me da tuiragh dɨbobonir vamɨran gɨn mangɨ
vaghvagh Aronɨn adarazir ofa gamir gumazibar anɨng.”

God ko navir vamɨran ikiamin ofaba
11 Egha Ikiavɨra Itir God, Israelia mɨkɨmasa kamaghɨn Moses mɨkeme,

“Ikiavɨra Itir God ko navir vamɨran ikiamin ofan arazim kamakɨn.
12 Gumazitam God mɨnabɨ a ko navir vamɨra ikiamin ofan kam damusɨ

ifongegh, an asɨzir ofan Godmɨnabim inigh, egh uaghan yis puvatɨzir bretɨn
taba saraofadamu. Bretɨnkabarkara: plauanmeolivɨnboremsaraveregha
ingarizir bretba, ko me olivɨn boremɨn aghuizir bisketba, ko olivɨn borer
ekiam avarazir bretba, da inigh ofa damu.

13Eghauaghanbretɨnrubuzir yis itir taba inigh, eghGodkonavirvamɨran
ikiamin ofan kam sara damuva amɨnabɨ.

14A bretɨn kaba vaghvagh dar akuatam inigh, Ikiavɨra Itir God danɨngigh.
Bretɨn kaba, ofa gamir gumazimɨn dagheba. Ofa gamir gumazir kam, a God
ko navir vamɨran ikiamin ofan asɨzimɨn ghuziba inigh, ofa gamir dakozimɨn
mɨriabar da kavamang.

15Eghtɨ gumazir Godmɨnabɨva a ko navir vamɨran ikiamin ofa gamim, ofa
gamir dughiar kamra, an asɨzir tuzir naba bar dar amegh. An asɨzir tuziba
ateghtɨ, da ikɨmangɨ dughiar igharazimɨn otivanmarkɨ.

16 “Eghtɨ gumazitam, uan akar dɨkɨrɨzir God koma amizim akɨramin ofa
damusɨ, o a uan ifongiamɨn gɨn mangɨ ofa damu, o God ko navir vamɨran
ikiamin ofa damu, egh gumazir kam ofa gamir dughiamɨn, an asɨzir kamɨn
tuzir tabar amɨ, egh amɨmzaraghan uaghan tuzir nabar ameghtɨ, kamaghɨn
deragham.

17Eghme dughiar namba 2ɨn, da gɨvaghan koghtɨ, asɨzir tuzir naba ikɨvɨra
ikɨtɨ, me dughiar namba 3ɨn avimɨn bar da tueghtɨ, da bar moghɨra isi
mɨghɨrigh.

18Me dughiar namba 3ɨn asɨzir tuzir katam ameghtɨ, God gumazir kamɨn
ofan kam inighan kogham. Ofan kam, a Godɨn damazimɨn deraghan kogh,
eghpuramangɨghgumazir kamɨnakurvaghankogham. EghtɨGodsuam, nɨn
ofan kam bar mɨzegha kurizɨ kɨ bar an aghua. Eghtɨ gumazir manam asɨzir
tuzir kam amɨva, an osɨmtɨzim ikiam.

19 “Eghtɨ God ko navir vamɨran ikiamin ofan asɨzir tuzim, bizir
mɨzɨrɨzitamɨn porogham, a Godɨn damazimɨn zueghan kogham. Eghtɨ
me asɨzir tuzir kam amanmarkɨ. Me asɨzir tuzir kam avimɨn a tuaghtɨ a bar
isi mɨghɨrigh.

“Gumazamizir Godɨn damazimɨn zueziba, merara God ko navir vamɨran
ikiamin ofan asɨzir tuzim amɨ.

20 Eghtɨ ian tav Godɨn damazimɨn zueghan kogh, egh Ikiavɨra Itir God ko
navir vamɨran ikiamin ofan asɨzir tuzim ameghtɨ, me a batueghtɨ, a Ikiavɨra
Itir Godɨn gumazamizibar ikɨzimɨn aven ikian kogham.

21Eghtɨ ian tav uaghan, bizir Godɨn damazimɨnmɨzezir tamɨn suiragham,
ka ti asɨzir zuezir puvatɨzitam, o bizir mɨzegha gumazamizibar mɨkarzibar
itiba, o asɨzir mɨzɨrɨzir kɨ aghuaziba, dar suiragh, egh gumazir kam gɨn ofan
asɨzir tuzir kamameghtɨ,meabatueghtɨa Ikiavɨra ItirGodɨngumazamizibar
ikɨzimɨn ikian kogham.”

Israelia asɨzir oviba ko ghuzibar aman kogham
22-23 Ikiavɨra Itir God, Israelia mɨkɨmasa kamaghɨn Moses mɨkeme, “Ia

bulmakaun oviba ko sipsipɨn oviba, komemen oviba, dar amanmarkɨ.
24 Ia bulmakaun uabɨ aremezim o asɨzir atiammɨsoghezɨ aremezim, ia an

ovim aman markɨ. Egh ia ingangarir igharazitam damusɨ an ovim inightɨ
deragham.

25 Eghtɨ gumazitam, me Ikiavɨra Itir Godɨn ofa gamizir asɨzimɨn ovitam
ameghtɨ, me a batueghtɨ, a ua Ikiavɨra Itir Godɨn gumazamizibar ikɨzimɨn
aven ikian kogham.

26 Ia Israelia, ia managh iti, ia ghuziba sara asɨziba ko, ghuziba sara
kuarazibar amanmarkɨ. Bar markɨ.

27Gumazitam o amizitam, Akar Gavgavir ghuzibar aman koghamin kam
abightɨ, me a batueghtɨ, a ua Ikiavɨra Itir Godɨn gumazamizibar ikɨzimɨn
aven ikian kogham.”

Ofan asɨzir tuzir naba, me ofa gamir gumazibar anɨngam
28-29 Ikiavɨra ItirGod IsraeliamɨkɨmasakamaghɨnMosesmɨgei, “Ian tongɨn

itir gumazitam,Godkonavir vamɨran ikiaminofadamusɨasɨzim inigh izɨ, an
asɨzir otevitam Ikiavɨra Itir God baghvɨra anemɨsefegh.
7:26: Jenesis 9:4; Ofa Gami 17:10-14; 19:26; Godɨn Araziba 12:16; 12:23; 15:23

30Gumazir kam uabɨ asɨzir otevir kam inigh izɨ, avimɨn Ikiavɨra Itir Godɨn
ofa damu. Ikiavɨra Itir Godɨn asɨzir otevir kaba kamakɨn, asɨzir ovim ko
an amagapamɨn itir tuzim. Eghtɨ ofa gamir gumazim kamaghɨn Ikiavɨra
Itir Godɨn ofa damu. A uan dafarimningɨn amagapamɨn itir asɨzir tuzimɨn
suiragh a fegh a damutɨ a Godɨn damazimɨn ighuavamang.

31 Ofa gamir gumazim ofa gamir dakozimɨn ovim tuaghtɨ, avim an isi
mangɨtɨ a barmɨghɨrigh, averenir kɨnim otogham. EghtɨAronɨn adarazir ofa
gamir gumaziba uari damɨsɨ, an amagapamɨn itir tuzim inigh.

32 Eghtɨ asɨzir kamɨn agharir guvimɨn amadaghan itir buaragharim, gu-
mazim a isɨ ofa gamir gumazim danɨngigh. Asɨzir kam, a God ko navir
vamɨran ikiamin ofa.

33 Kamaghɨn Aronɨn adarazir tongɨn ofa gamir gumazim, a ghuzim ko
ovimɨn ofa gami, ezɨ asɨzir buaragharim, kar an bizim.

34 Ikiavɨra Itir Godɨn damazimɨn fegha ighuavamadir amagapar tuzim,
ko asɨzir kamɨn agharir guvimɨn amadaghan itir buaragharim, Ikiavɨra Itir
God, Israelian gumazamizibar ofabar tongɨnaning inigha, ofa gamir gumaz-
ibagh anɨngi, kar Aron ko an ovavir boriba. Egh gɨn otivamin dughiabar
zurara, ofa gamir gumaziba ofan otevir kaba iniam.

35 Gumazamiziba Ikiavɨra Itir God bagh avimɨn ofan amibar tongɨn,
Ikiavɨra Itir God, asɨzir tuzir otevir kamning, ginabagha ghaze, Aron ko an
ovavir boriba, dughiar a me gamizɨ, me an ofa gamir gumazibar otozimɨn
ikegh, zuraramangɨ, me asɨzir tuzir otevir kamning iniam.

36 Dughiar kamra, Ikiavɨra Itir God Israelia mɨgɨa ghaze, me ofan asɨzir
tuzir otevir kamning isɨ ofa gamir gumazibar anɨng. Egh me arazir kam
zurara an gɨnmangɨvɨra ikɨ.”

37Akar Gavgavir kaba bar, kar ofan bar isia mɨghɨriba ko, wit tuer ofaba
ko, arazir kuraba gɨn amadir ofaba ko, osɨmtɨziba agevir ofaba ko, gumaziba
mɨsevima me ofa gamir gumazibar otivir ofaba ko, God ko navir vamɨran
ikiamin ofaba.

38 Israelia gumazamiziba puvatɨzir danganimɨn itir dughiamɨn, Ikiavɨra
Itir God, Akar Gavgavir kaba Sainain Mɨghsɨamɨn da isa Moses ganɨngi.
Dughiar kamɨn, Ikiavɨra Itir God, Akar Gavgaviba Israelia ganɨga ghaze, me
uan ofaba inigh a bagh izam.

Aron uan otariba ko,
ofa gamir ingangariba

8
(Sapta 8--10)

God gumazibamɨsɨvtɨme ofa gamir gumazibar otivamin ofa
(UaMe Ini 29:1-37)

1 Ikiavɨra Itir God kamaghɨnMoses mɨgei,
2-3 “Nɨ Aron ko an otariba sara inigh na bativamin Purirpenimɨn tiar

akamɨn mangɨ. Egh ofa gamir gumazimɨn korotiaba ko ingangarir kam
bagh me amɨsɨvamin olivɨn borem inigh. Egh arazir kuraba gɨn amangɨsɨ
bulmakaun apurir tamko sipsipɨn apurimning ko yis puvatɨzir bretɨn akɨrar
izɨvazir tam, bizir kaba sara inigh God bativamin Purirpenimɨnmangɨ. Egh
gumazamiziba bar men diaghtɨ, me Purirpenimɨn tiar akamɨn izɨ.”

4 Ezɨ Moses Ikiavɨra Itir Godɨn Akar Gavgavim baregha an gɨn zui. Ezɨ
gumazamiziba bar iza God bativamin Purirpenimɨn tiar akamɨn uari akufa.

5 Ezɨ a kamaghɨn me mɨgɨa ghaze, “Bizir kɨ datɨrɨghɨn damuamin kam,
Ikiavɨra Itir God a damuasa namɨkeme.”

6 Egha Moses Aron ko an otariba inigha iza gumazamizibar damazimɨn
tugha, me gamizɨme dɨpamɨn uari rue.

7A faraghavɨra ofa gamir gumazimɨn korotiar ruarir aven azuim isa Aron
garugha, inir ruarir ivariam gitim isa an ivariam gike. EghaMoses korotiar
ruarir azenan itim a garu. Egha a korotiar otevir azenan azuim a garugha
anemɨghɨnasa inir sazir kurkazir aghuiba itim isa an ivariam gike.

8 Egha forivtarir inim isa Aronɨn evarim gike, egha Godɨn ifongiam
gɨfofoghamin dagɨamning isa forivtarir inir an evarimɨn itim garu.

9Egha inir dapanir asuar ruarim Aronɨn dapanim gighui. Egha gol medel
isa an inir dapanir asuar ruarim gitoro. Medalɨn kam, kamaghɨn men
aka, kar Ikiavɨra Itir Godɨn gumazimra. Ikiavɨra Itir God Moses mɨkemezɨ
moghɨn, Moses arazir kaba bar dagh ami.

10 Egha Moses, olivɨn borer God baghvɨra ikiamin bizibagh inger kam,
inigha ghua, Ikiavɨra Itir Godɨn Purirpenim ginga, bizir an aven itiba sara
bar dagh inge. Egha arazir kamɨn a bizir kaba amɨsevezɨ, da bar Ikiavɨra Itir
Godɨn bizibara.

11 Egha a olivɨn borer nam inigha ghua, 7plan dughiabar ofa gamir
dakozim ko ofa gamir dakozimɨn biziba, ko soroghafariba ruer itarir ekiam
ko anefamin dakozim, a bar boremɨn da kavamangi. Egha arazir kamɨn
Moses bizir kaba amɨsevezɨ, da Ikiavɨra Itir Godɨn bizibar otifi.

12EghaMoses borermuziarim isaAronɨndapanimginge, ezɨ arazir kamɨn
an Aron amɨsevezɨ, a Ikiavɨra Itir Godɨn ofa gamir gumazimɨn oto.

13EghaMoses, Aronɨn otariba inigha iza ofa gamir gumazibar korotiar ru-
arir avenazuiba isamegaghua, inir ruarir ivariamgitim isamen ivariabagh
ikegha, men dapanir asuabar inir ruariba isa men dapanibagh ighuigha da
ifefe. Ikiavɨra Itir GodMosesmɨkemezɨmoghɨn, Moses arazir kaba bar dagh
ami.

14 Ezɨ bizir kam gɨvazɨ, Moses arazir kuraba gɨn amadir ofa damuamin
bulmakaun apurimɨn akua izezɨ, Aron uan otariba ko uan dafariba isa
bulmakaun dapanim gisɨn da arɨki.

15Moses bulmakaun kammɨsuegha, an ghuzirmaba ini. Egha uan dafarir
puzim isa ghuzim garugha, ghuzir muziariba isa ofa gamir dakozimɨn
mɨkebabar itir bulmakaun kombar mɨn garir biziba bar dagh arɨki. Egha
arazir kamɨn a ofa gamir dakozim gamima, a Godɨn damazimɨn zue. Ezɨ
Moses ghuzir ikiavɨra itiba inigha, ofa gamir dakozimɨn mɨngarim ginge,
kar arazir kuraba gɨn amangamin arazim. Egha arazir kamɨn, an ofa gamir
dakozim God bagha anemɨsevezɨ, a Godɨn bizimram oto.

16 Egha Moses bulmakaun navim ko muriaba avarazir oviba bar ada
inigha, an ovɨzir pumuning ko, aningɨn ovim sara inigha, an beramɨn akuar
aghuim inigha bar ofa gamir dakozimɨn da tuezɨ, avim bar dar isia ghua
mɨghɨrizɨ, averenir kɨnimɨn oto.

17 Egha a bulmakaun kamɨn ikiavɨra itir asɨzir naba, kar an iniba, tuziba,
ko buariba, a bar da inigha, nguibarme itimɨnazenan ghua avimgaborogha
bar da tue, Ikiavɨra Itir Godmɨkemezɨmoghɨn, Moses ami.

18EghaMoses sipsipɨn apurir kamningɨnmam inigha izi. Kar ofan bar isia
mɨghɨrim damuamin sipsip. Ezɨ Aron uan otariba ko me uan dafariba isa
sipsipɨn dapanim gisɨn da arɨki.

19 Ezɨ Moses sipsipɨn kam mɨsuegha, an ghuziba inigha ofa gamir
dakozimɨn 4planmɨriabar da kavamangi.

20-21 Egha a sipsip aghoragharigha, an muriaba ko an suemning der-
aghavɨra da rue. A gɨn sipsipɨn dapanim ko ovim ko an asɨzir otevir maba
sara inigha, bar da isa ofa gamir dakozim gatɨgha bar ada tuezɨ, avim bar
dar isia ghua mɨghɨrizɨ, averenir kɨnim oto. Ikiavɨra Itir God a mɨkemezɨ
moghɨra, Moses ami. Sipsipɨn kam, kar bar isia mɨghɨrir ofa. Ikiavɨra Itir
God anmughuriam baregh, a gifuegh, egh navir aghuim an ikiam.

22 Ezɨ Moses sipsipɨn apurir igharazim inigha izi, sipsipɨn kam, ofan me
gumazibar amutɨ me ofa gamir gumazibar otivamim. Ezɨ Aron uan otariba
ko uan dafariba isa sipsipɨn kamɨn dapanim garɨki.

23 Ezɨ Moses sipsip mɨsuegha an ghuzir muziarim inigha, Aronɨn kuarir
guvimɨn itir kuarir amɨrazim, ko an dafarir puzir amebar agharir guvimɨn
itim, ko dagarir puzir amebar suer agharir guvimɨn itim, dagh aghui.

24EghaMoses Aronɨn otariba inigha iza, ghuzirmuziariba isa,men kuarir
guvibar amadaghan itir kuarir apebar amɨraziba, ko men dafarir puzir
amebar dafarir guvimɨn itiba ko dagarir puzir amebar suer guvimɨn itibagh
aghui. Egha sipsipɨn ghuzir ikiavɨra itiba bar ada inigha ghua, ofa gamir
dakozimɨn 4planmɨriabar da kavamangi.

25Egha sipsipɨn oviba ini. Kar an navim komuriam avarazir oviba, ko an
puer mɨngarimɨn itir ovir bar ekiam ini. Egha an an ovɨzir pumuning ko,
aningɨn ovim sara inigha, sipsipɨn beramɨn akuar aghuim inigha, sipsipɨn
buaragharir agharir guvimɨn itim ini.

26 Egha Moses ghua, Godɨn damazimɨn itir yis puvatɨzir bret bar izɨvazir
akɨrar kam bagha ghua, bretɨn ruzir me yis sara tuazir puvatɨzir mam, ko
plauan me olivɨn borem sara veregha ingarizir bretɨn ruzir mam, ko olivɨn
borer ekiamavarazir bisketɨnmam ini. Egha abretɨnkaba isa sipsipɨnoviba
ko buaghagharir agharir guvimɨn itim gisɨn atɨ.

27 Egha gɨn dagher kaba isa Aron uan otariba ko men dafaribagh atɨzɨ,
me ofan kamɨn suiragha a fegha a gamizɨ, a Ikiavɨra Itir Godɨn damazimɨn
ighuavamadi.

28Ezɨ Moses ua dagher kaba me da da inigha, da isa ofa gamir dakozimɨn
asɨzir ofan bar isia mɨghɨrizim gisɨn atɨzɨ, avim bizir kaba bar dar isizɨ, da
bar mɨghɨrizɨ averenir kɨnim oto. Ofan kam, a gumazibar amutɨ me ofa
gamir gumazibar otivaminofa. Ezɨ Ikiavɨra Itir Godanmughuriamgifuegha
navim an dera.

29Ezɨ datɨrɨghɨnMoses sipsipɨn kamɨn uan dafarimningɨn an amagapamɨn
itir asɨzir tuzimɨn suiragha a fegha a gamizɨ, a Ikiavɨra Itir Godɨn damazimɨn
ighuavamadi. Ezɨ me gumazibar amutɨ me ofa gamir gumazibar otivamin
ofan sipsipɨn apurimɨn akuar kam, kar Moses uabɨ damamin asɨzir tuzim.
Moses Ikiavɨra Itir God amɨkemezɨmoghɨra bizibagh ami.

30 Egha Moses biziba mɨsevir olivɨn borer muziarir maba inigha, ghuzir
an ofa gamir dakozimɨn mɨriam gingezir maba sara ini. Egha ghuzim, ko
borem isa, Aron ko an korotiaba sara, da kavamangi. Egha an otariba ko
men korotiaba sara, da kavamangi. Egha arazir kamɨn Moses, Aron ko an
otaribagh amizɨ, me komen korotiaba Ikiavɨra Itir Godɨn bizibara.

31EzɨMoses ghua kamaghɨn Aron ko an otaribav gɨa ghaze, “Ia asɨzir tuzir
kam inigh God bativamin Purirpenimɨn tiar akamɨn mangɨ, egh anevigh
bretɨn akɨramɨn itim sara damɨ. God ia mɨkemezɨ moghɨra, Iarara dar amɨ.
Akɨrar bret itir kam, me an aven bret isa gumazibagh ami me ofa gamir
gumazibar otivasa ofa gami.

32 Egh ia damegh izɨvagh, asɨzir tuzir naba ko bretɨn naba ikɨvɨra ikɨtɨ, ia
avimɨn da tueghtɨ da bar isi mɨghɨrigh.

33Egh ia 7plan aruebar God bativamin Purirpenimɨn tiar akamɨn azenan
mangan markɨ. Ia kamaghɨra ikɨ mangɨ, ian dughiar ofa gamir gumaziba
mɨsevir kam gɨvagham. Guizbangɨra, arazir gumazim gamima an ofa gamir
gumazibar otivamin dughiam, a 7plan arueba.

34 Ikiavɨra Itir God uabɨ, Akar Gavgavim emɨkemegha ghaze, Ia uan arazir
kuraba gɨn amangɨsɨ, arazir kaba bar dar amu. Ezɨ datɨrɨghɨn ia dagh amigha
gɨfa.

35 Ia arueba ko dɨmagaribar God bativamin Purirpenimɨn tiar akamɨn
ikɨ mangɨ 7plan dughiabar tugh, egh ia Ikiavɨra Itir God mɨkemezɨ moghɨn
bizibar amu. Egh ia dar amuan kogh, ia arɨmɨghiregham. Ikiavɨra Itir God
kamaghɨn namɨkeme.”

36 Mosesɨn mɨgɨrɨgɨabar aven, Ikiavɨra Itir God bizir kabar Aron ko an
otaribav keme. Ezɨme kamaghɨra dagh ami.

9
Aron ofanmabagh ami

1MosesAronuanotaribako,me isaofagamir ingangarimbaghameatɨgha
gɨfa. Ezɨ dughiar namba 8 otozɨma, Moses dɨkavigha Aron ko an otariba ko
Israelian gumazir dapanibar diazɨ, me iza uari akufa.

2 Me uari akuvagha itima, a kamaghɨn Aron mɨgei, “Bulmakaun nguzir
igiar apuritam, arazir kuraba gɨn amadir ofa damusɨ a inigh. Egh sipsipɨn
apurir aghuir duaba an mɨkarzimɨn puvatɨzitam, ofan bar isia mɨghɨrim
damusɨ a inigh izɨ. Egh nɨ Ikiavɨra Itir Godɨn damazimɨn aningɨn ofa damu.

3Eghnɨ kamaghɨn Israelian gumazamizibav kemegh, ‘Ia arazir kuraba gɨn
amadir ofa damusɨ memen apuritam inigh. Egh ofan bar isi mɨghɨramibar
amusɨ, bulmakaun azenir vamɨra ititam ko sipsipɨn apurir azenir vamɨra
ititam inigh, na bagh ofa damu. Ia asɨzir aghuibara inigh, duatam men
mɨkarzibar ikianmarkɨ.

4 Egh uaghan ia ofan God ko navir vamɨra ikiamim damusɨ, bulmakaun
tam ko sipsipɨn apuritam inigh. Ia, asɨzir kamning ko wit tuer ofan ia olivɨn
borem sara verezim, ia aning inigh Ikiavɨra Itir Godɨn ofa damu. Dughiar
kamra, Ikiavɨra Itir God ian damazimɨn otogham, kamaghɨn amizɨ, ia ofan
kabar amu.’ ”

5Ezɨ Aron ko gumazir kaba, me ghua bizir Moses me mɨkemeziba inigha,
God bativamin Purirpenimɨn boroghɨn ize. Ezɨ Israelian gumazamiziba bar,
Ikiavɨra Itir Godɨn ziam fasa iza an damazimɨn uari akuvagha tuivighav iti.

6 Ezɨ Moses kamaghɨn me mɨgei, “Ikiavɨra Itir God ghaze, ia ofan kabar
amutɨ, Ikiavɨra Itir Godɨn angazangarir bar gavgavim ia bativam.”

7 Egha Moses kamaghɨn Aron mɨgɨa ghaze, “Nɨ ofa gamir dakozimɨn
boroghɨn mangɨ, egh ofan arazir kuraba gɨn amangamim ko nɨn ofan bar
isi mɨghɨrighamim sara damu. Nɨ ua bagh kamaghɨn damutɨ God nɨn arazir
kurabagɨnamangɨva, gumazamizibararazir kuraba saragɨnamangam. Egh
gɨn, Ikiavɨra Itir God mɨkemezɨ moghɨn, gumazamiziba isa izir ofaba, nɨ me
bagh ofa damutɨ Godmen arazir kuraba gɨn amangam.”

8EzɨAron ofa gamir dakozimɨn boroghɨn ghugha, bulmakaun apurir igiar
kammɨsuegha, uabɨ uan arazir kuraba gɨn amangasa ofa gami.

9 Ezɨ Aronɨn otariba a bagha asɨzir ghuziba inigha iza a ganɨngizɨ, a uan
dafarir puzim isa ghuzim garugha, ofa gamir dakozimɨn mɨkebabar itir

9:7: Hibru 5:1-3; 7:27

bulmakaun kombar mɨn garir bizibagh arigha, ghuzir naba an ofa gamir
dakozimɨnmɨngarim ginge.

10EghagɨnAron, arazir kurabagɨnamadir ofankamɨnasɨzir ovibabar ada
inigha, ovɨzimning ko beramɨn akuar aghuim ini. Egha a bar da ofa gamir
dakozimɨn da tuezɨ avim bar dar isia zuima da barmɨghɨrizɨ, averenir kɨnim
oto. Ikiavɨra Itir GodMoses mɨkemezɨmoghɨn, Aron ami.

11Egha an asɨzir tuziba ko iniba inigha, nguibarme itimɨn azenan ghua da
tuezɨ, avim bar dar isizɨ da gɨfa.

12 Egha gɨn Aron ghua, ofan bar isia mɨghɨrizim damuasa sipsipɨn apurir
kammɨsoke. Ezɨ an otariba asɨzir ghuzir kaba inigha iza a ganɨngizɨ, an ofa
gamir dakozimɨn 4planmɨriabar da kavamangi.

13 Ezɨ otariba asɨzir dapanim ko asɨzir otevir maba sara vaghvagha da
inigha iza a ganɨngi. Ezɨ a bar ofa gamir dakozimɨn da tuezɨ avim bar dar
isia mɨghɨrizɨ, averenir kɨnim oto.

14 Ezɨ an asɨzir kamɨn muriaba ko an suemning sara ruegha, bar ada isa
ofan bar isia mɨghɨrizir kamɨn mabagh isɨn da arɨki, ezɨ avim bar dar isi da
mɨghɨrizɨ, averenir kɨnim oto.

15Egha Aron gɨn gumazamizibar ofaba inigha, Ikiavɨra Itir God bagha ofa
gami. A gumazamizibar ofabar amu men arazir kuraba gɨn amangamimɨn
meme inigha, a mɨsuegha an ofa gami. Mati a faragha ua bagha uan arazir
kuraba gɨn amangamin asɨzimɨn ofa gamizɨmokɨn.

16-17 Egha an asɨzir gumazamiziba ofan bar isia mɨghɨrizim bagha inigha
izezir kamningɨn mamɨn ofa gami. An amir ofan kam, arazir me zurara
mɨzarazibarofadamuamibargɨnzui. Eghaaplaua inighawitɨnofadamuasa
a tue. A uan dafarir zɨvɨrizimɨn plauan mabar suigha, ofa gamir dakozimɨn
da tuezɨ avim bar dar isia zuima da barmɨghɨrizɨ, averenir kɨnim oto.

18 Egha gɨn, Aron bulmakau ko sipsipɨn apurir gumazamiziba God ko
navir vamɨran ikiamin ofa bagha inigha izezimning mɨsoke. Ezɨ an otariba
asɨzir kamningɨn ghuziba inigha a ganɨngizɨ, an ofa gamir dakozimɨn 4plan
mɨriabar da kavamangi.

19 Egha Aron bulmakau ko sipsipɨn apurimɨn oviba bar ada ini, kar an
puermɨngarimboroghɨra itir ovir bar ekiam, ko navimkomuriaba avarazir
oviba, ko ovɨzir pumuning, aningɨnovimkoberamɨnakuar aghuim, a bar da
ini.

20 Egha me ovir kaba isa asɨzimningɨn amagapamning gatɨgha, bar da
inigha ofa gamir dakozimɨn ghu. Asɨzir oviba bar, Aron ofa gamir dakozimɨn
da tuezɨ avim bar dar isia zuima da barmɨghɨrizɨ, averenir kɨnim oto.

21Egha a uan dafarimɨn bulmakau ko sipsipɨn amagapamning ko agharir
guvimɨn amadaghan itir buaragharimningɨn suiragha da fegha dagh amizɨ,
da Ikiavɨra Itir Godɨn damazimɨn ighuavamadi. A Moses mɨkemezɨ moghɨn
ami.

22Aron ofan kaba bar dagh amigha gɨvagha, uan agharimning ghufegha,
gumazamizibav gɨa ghaze, God deraghvɨra ia damu. Egha ofa gamir
dakozim ategha izaghirɨ.

23EghaMoseskoAron,GodbativaminPurirpenimɨnavenghu. Eghaaning
azenan izir dughiamɨn, aning ghaze, God deraghvɨra bar gumazamizibar
amuam. Ezɨ Ikiavɨra Itir Godɨn angazangarir bar ekiam, azenim girɨzɨ
gumazamiziba bar an gani.

9:18: Ofa Gami 3:1-11 9:22: Dɨboboniba 6:22-26

24 Ezɨ zuamɨra Ikiavɨra Itir God avim amadazɨ, an ofa gamir dakozimɨn
izaghirɨ. Egha avim ofan bar isia mɨghɨrim ko asɨzir oviba sara bar adar
isi. Ezɨ gumazamiziba bar bizir kamɨn ganigha nguazim giregha, guaba
nguazimmɨsuegha, pamtemɨn dia Ikiavɨra Itir Godɨn ziam fe.

10
Nadap ko Abihu arazir kurabagh ami

1 Ezɨ dughiar kamɨn Aronɨn otaribar mamning Nadap ko Abihu, aning
pauran mughuriar aghuim zuim tuasa uan itariba ini. Egha aning avir
mɨkɨam ko pauran mughuriar aghuim zuim isa itarim gatɨgha, avir kam
inigha ofan mɨn Ikiavɨra Itir God bagha ghu. Me fo, Ikiavɨra Itir God
kamaghɨn garir avim inigh izasa mɨkemezir puvatɨ. Kamaghɨn amizɨ, bizir
kam a Ikiavɨra Itir Godɨn bizim puvatɨ, ezɨ an an aghua.

2Egha Ikiavɨra Itir God, zuamɨram avim amadazɨ, a iza Ikiavɨra Itir Godɨn
damazimɨn bar aningɨn isizɨ, aning areme.

3 Ezɨ Moses kamaghɨn Aron mɨgei, “Ikiavɨra Itir God, fomɨra kamaghɨn
ikiangsɨgha iamɨkeme, ‘Gumazir nan boroghɨn iza nan ingangarim gamiba,
me bar nan apengan ikɨ deragh na damuva kamaghɨn fogh suam, kɨ
guizbangɨra Ikiavɨra Itir Godɨn bar zuezim. Eghtɨ kɨ uan gavgavim ko
angazangarimgumazamizibar akagham. Eghtɨmenanziamfam.’ ”EzɨAron
akar kam bareghamɨkɨman ibura.

4 Ezɨ Moses dɨkavigha, Aronɨn ghurir afeziar dozim Usiel, an otarimning,
Misael ko Elsafan, aningɨn diazɨ, aning ize. EzɨMoses kamaghɨn aningmɨgei,
“Guaroghɨrakagh izɨva, uanavebamningɨnkuamning inigh, egh Ikiavɨra Itir
Godɨn Purirpenim ategh, saghonmangɨ danganir e itimɨn azenanmangɨ.”

5 Ezɨ aning Moses mɨkemezɨ moghɨn ghua, gumazir kuamning inigha
danganir me itimɨn azenan ghu. Aning gumazir ovengezir kuamningɨn
korotiaba suezir pu. Puvatɨ, Misael ko Elsafan, aningɨn korotiabar suigha
aning amɨkɨrɨgha azenan zui.

6 Ezɨ Moses datɨrɨghɨn, Aron ko an otarir igharazir pumuning, Eleasar ko
Itamar, akaba me ganɨdi. A kamaghɨn me mɨgei, “Ia apangkuvir arazimɨn
gɨn mangɨ gumazir aremezir kamning damuan markɨ. Ia dughiaba zurara
uan dapanir arɨziba batoghvɨra ikɨ. Ia da ateghtɨ da pura ikianmarkɨ. Ia uan
apangkuvimɨn ababanim bagh, korotiaba abɨghan markɨ. Ia apangkuvir
arazimɨn gɨn mangɨtɨ, Ikiavɨra Itir God ia mɨsueghtɨ, ia arɨmɨghiregham.
Eghtɨ e Israelian gumazamiziba, Ikiavɨra Itir God bar puvɨram en ataram.
Eghtɨ Israelian igharaz darasi, kar ian marazira, merara Ikiavɨra Itir God
amadazir avimɨn aremezir gumazimning bagh aziam.

7 Eghtɨ ia God bativamin Purirpenimɨn tiar akam ataghɨraghan markɨ,
ia tong ikegh. Ia fo, kɨ Ikiavɨra Itir Godɨn bizimra ikiasa olivɨn borem ia
gaghuizɨ, ia Ikiavɨra Itir Godɨn adarazira. Kamaghɨn amizɨ, ia Ikiavɨra Itir
Godɨn Purirpenimɨn azenan mangegh, ia arɨghiregham.” Ezɨ me Mosesɨn
akam baregha, a mɨkemezɨmoghɨn ami.

Arazir ofa gamir gumaziba damuamiba
8 Ikiavɨra Itir God kamaghɨn Aronmɨgei,
9 “Nɨ uan otariba ko, ia wainɨn dɨpar onganiba amegh, nan damazimɨn,

na bativamin Purirpenimɨn aven mangan markɨ. Bar markiam. Ia aven
mangɨva, ia arɨmɨghiregham. Ia ko ian ovavir borir gɨn otivamiba, arazir
kamɨn gɨntɨghmamaghɨra ikɨ.
10:3: Aisaia 52:11; Esekiel 28:22; Jon 13:31-32

10 Ia deraghvɨra biziba tuisɨgh, bizirmanamanan bizim, ezɨ bizirmanam,
a gumazamizir kɨnibar bizim. Ezɨ dar tongɨn bizir manaba nan damazimɨn
zuezɨ, manabamɨze.

11 Egh ia, arazir Ikiavɨra Itir God ifongeziba, a Moses mɨkemezɨ a da isa
Israelia ganɨngizir kaba, ia bar dar Israelian gumazamizibar sure damu.”

12 Ezɨ Moses kamaghɨn Aron uan otarir ikiavɨra itir pumuning Eleasar
ko Itamar mɨgei, “Ia Ikiavɨra Itir God bagh wit tuamin ofan nar ikiavɨra
itiba inigh. Plauan kam, ia a isɨ yis puvatɨzir bretɨn ingarigh. Ofan kam, a
bar Godɨn bizimra, a ia ganɨngi. Kamaghɨn amizɨ, ia ofa gamir dakozimɨn
boroghɨn bretɨn kam amɨ.

13 Ikiavɨra Itir God bizir kamɨn na mɨkemegha gɨfa. Kamaghɨn amizɨ, wit
tuer ofan nar kaba bar, da ia ko ian otaribar biziba. Ia gumazamizir Ikiavɨra
Itir God bagha wit tuer ofa gamiba, dar tongɨn plauan kaba ini. Egh ia
Ikiavɨra Itir Godɨn Purirpenim avɨnizir dɨvazimɨn aven bretɨn kam amɨ.

14-15 Eghtɨ Israelian gumazamiziba, God ko navir vamɨra ikiamin ofa
damusɨ, asɨzimɨnamagapamɨn itir tuzimkobuaragharimkooviba sara inigh
izɨ. Eghtɨ ia ofa gamir gumaziba, ia amagapamɨn itir tuzimɨn suiragh da
fegh dar amutɨ da Ikiavɨra Itir Godɨn damazimɨn ighuavamang. Egh ia gɨn
ofa gamir dakozimɨn oviba tuegh. Egh ofan kamɨn asɨzir tuzibar tongɨn,
ia amagapam ko buaragharim inigh. Eghtɨ ia ko ian adarazir, guiviba ko
otariba uaghara, asɨzir tuzir kamning isɨ danganir Godɨn damazimɨn zuezir
tamɨn mangɨ, aning amɨ. Ikiavɨra Itir God ofan kabar asɨzir otevir kamning
isa, ia ko ian boribagh anɨngi. Egh zurazurara asɨzir otevir kamning, aning
ia ko ian ovavir boribar asɨzir akuamning. Ikiavɨra Itir God kamaghɨn
mɨkemegha gɨfa.”

16 Egha gɨn Moses ghua arazir kuraba gɨn amadir ofa damuamin meme
bagha azaragha ghaze, “Ofa gamir gumazibamanmaghɨnmemen ofa damu
arazir kuraba gɨn amangamim gami?” Ezɨ me a mɨgei, “E avimɨn a tuazɨ a
isigha gɨfa.” Ezɨ Moses akar kam baregha, Aronɨn otarir pumuning Eleasar
ko Itamarɨn atari.
Egha a ghaze,
17 “Manmagh amizɨ ia Ikiavɨra Itir Godɨn Purirpenim avɨnizir dɨvazimɨn

aven, arazir kuraba gɨn amadir ofan kamɨn asɨzir tuzim aman aghua? Kar
ofan Ikiavɨra Itir God ua baghavɨramɨsevezim, egha a ia ganɨngi, ia gumaza-
mizibar osɨmtɨziba akɨrɨva, men arazir kuraba gɨn amangɨsɨ anemam.

18 Ia ofan kamɨn ghuzim inigha purirpenimɨnAnogoroghezir Danganimɨn
aven ghuzir puvatɨ. Egha manmagh amizɨ, kɨ ia mɨkemezɨ moghɨn ia
Purirpenimɨn aven asɨzir tuzir kam amezir puvatɨ?”

19 Ezɨ Aron kamaghɨn Moses mɨgei, “Nɨ oragh. Datɨrɨghɨra, gumazamiziba
uan arazir kuraba gɨn amadir ofa ko ofan bar isia mɨghɨrim isa Ikiavɨra Itir
God ganɨdi. Ezɨ kɨrara, datɨrɨghɨn bizir kurar kaba na bativigha gɨfa. Nan
gumazir pumuning areme. Kamaghɨn amizɨ, kɨ datɨrɨghɨra arazir kuraba
gɨn amadir ofan asɨzir tuzim amam, eghtɨ Ikiavɨra Itir God ti bizir kam
gakuegham, o? Kɨ ghaze, ti puvatɨgham.”

20 Ezɨ Moses kamaghɨn oregha ghaze, Aronɨn akam a dera. Ezɨ an navim
an amɨra.

Bizir Godɨn damazimɨn
zueziba komɨzeziba

10:12: Ofa Gami 6:14-18 10:14-15: Ofa Gami 7:30-34 10:17: Ofa Gami 6:24-26

11
(Sapta 11--15)

Asɨzir Israelia damamiba ko
asɨzir anogorogheziba

(Godɨn Araziba 14:3-21)
1-2 Ikiavɨra Itir God Israelia mɨkɨmasa kamaghɨn Moses ko Aron mɨkeme,

“Ia, nguazir kamɨn itir asɨzibar tongɨn, asɨzir kabara, ia dar amɨ.
3Asɨzir kabanang: Dar soroghafariba puzir pumuning ikia, aning uaning

tuiragha iti, egha da bulmakaubarmɨn graziba api, ia dar amɨ.
4-6 Egh ia kamelba ko ivarareba ko ighɨaba, ia dar aman markɨ. Da bul-

makaubarmɨngrazibaapirasɨziba, eghadar soroghafaribapuzirpumuning
ikia, uaning tuiragha itir puvatɨ. Kamaghɨn amizɨ, ia kamaghɨn fogh suam,
da nan damazimɨn zuezir puvatɨ. Kɨ dar aman ian anogoroke.

7 Egh ia dabar aman markɨ. Dar soroghafariba puzir pumuning iti, egha
uaning tuiragha ikia, bulmakaubar mɨn graziba apir puvatɨ. Kamaghɨn
amizɨ ia fogh, daba da nan damazimɨnmɨze.

8 Kamaghɨn amizɨ, ia asɨzir kabar aman markɨ. Egh ia dar gantɨ da
arɨghirɨtɨ, ia dar kuabar suighan markɨ. Bar markiam. Da nan damazimɨn
zuezir puvatɨ.

9 “Egh ongarimɨn osiriba ko dɨpamɨn osiribar tongɨn, osiriba naziaba ko
sighiaba uaghara ikɨtɨ ia dar amɨ.

10 Ezɨ osiriba ko bizir muziarir ongarim ko tintinibar dɨpabar itiba, da
naziaba ko sighiaba uaghara puvatɨghtɨ, ia fogh, da bizir bar kuraba.

11Kamaghɨn amizɨ, ia dar aman kogh, egh dar kuabar suighan markɨ. Kɨ
bar anogoroke. Da bizir bar kuraba.

12 Ia uam oragh, angamɨra itir bizir dɨpabar ititam, a naziaba ko sighiaba
puvatɨghtɨ, ia aneremanmarkɨ. Ia bizir kabar aghuagh da atakigh.

13-19 “Egh ia kuarazibar tongɨn kuarazir kamagh garibar aman markɨ. Ia
kamaghɨn mɨkɨm suam, da bizir bar kurar kɨ aghuaziba. Kuarazir kaba,
taragiaba, mɨghɨaba, isaba, kotkotba, poneba, ongarimɨn kuaraziba, beniba,
dɨpamɨnmughamiziba, aghunabar ekiaba ko, kina aghunababa. Ia kuarazir
kabar amanmarkɨ.

20 “Ezɨ apizir suemning ko dafarimning ko avɨziba itiba, da bizir kuraba, kɨ
dar anogoroke.

21Eghtɨ apizibar tongɨn apizir soroghafariba ikia arua uari akuriba, ia dar
amɨ.

22Kamaghɨn amizɨ, odezir ekiaba ko doziba, ia bar dar amɨ.
23Ezɨ apizir sueba ko dafariba ko avɨziba itiba, ia kamaghɨn fogh suam, da

bizir bar kuraba. Kɨ dar anogoroke.
24-25 “Asɨzir maba uaghan, ia damutɨ, ia nan damazimɨn mɨzegham.

Eghtɨ gumazitam asɨzir kabar kuabar suiragh, o aneter danganitamɨn
mangam, gumazir kam nan damazimɨn mɨzegham. Gumazir asɨzir kamɨn
suiraghamim, auankorotiabaruegh, eghanandamazimɨnmɨzegh ikɨmangɨ
guaratɨzimɨn tugham.

26 “Asɨziba, dar soroghafariba puzir pumuning ikiava, uaning tuirazir
puvatɨgha, bulmakaun mɨn graziba apir puvatɨ, ia kamaghɨn fogh suam,
asɨzir kaba, da bizir aghuiba puvatɨ.

27Ezɨ asɨzir soroghafarir puziba puvatɨziba, da bar, asɨzir aghuiba puvatɨ.
Egh ia asɨzir katamɨn kuamɨn suiraghɨva, ia nan damazimɨnmɨzegham. Egh
ia kamaghɨra ikɨmangɨ guaratɨzimɨn tugham.

28 Eghtɨ gumazitam asɨzir kuar kam inigh danganir igharazimɨn
mangɨgham, a uan korotiaba ruegh, nan damazimɨnmɨzeghvɨra ikɨ mangɨtɨ
aruemmagɨrɨgham. Asɨzir kaba ia gamima iamɨze.

29-30 “Asɨzir kaba uaghan markiam, kɨ da ian anogoroke. Kar iriaba, ko
kuarziba ko iper guar avɨriba.

31 Kɨ asɨzir kaba ian anogoroke. Eghtɨ ia dar kuabar suighɨva, nan
damazimɨnmɨzeghvɨra ikɨmangɨtɨ aruemmagɨrɨgham.

32 Eghtɨ asɨzir katam aremegh, bizitam gisɨn irɨgham, bizir kam uaghan
nan damazimɨn mɨzegham. An kuam irɨ, bizir me temebar ingarizir tam
o initam o bulmakaun inimɨn ingarizir initam o mɨtaritam, o ingangarir
manam itir bizitam, a bizir katam gisɨn irɨgham, a nan damazimɨn bar
mɨzegham. Eghtɨ ia a isɨ dɨpamɨn a rueghtɨ, bizir kam nan damazimɨn
mɨzeghvɨra ikɨmangɨtɨ aruemmagɨrɨgham.

33Eghtɨasɨzirmɨzezir kamɨnmɨkarzimnguazirmɨnemgirɨghtɨ, bizirmɨner
kamɨn itiba bar mɨzegham. Kamaghɨn, ia mɨner kam abɨkigh.

34Eghtɨdaghetabaroghɨra ikɨtɨ,mɨnerkamɨndɨpamdagherkabagh ireghtɨ,
dagherkabanandamazimɨnuaghanmɨzegham. Ezɨdɨparmɨnerkamɨn itim,
a ikuvighamɨzegha gɨfa.

35 Eghtɨ asɨzir kam bizitam girɨgham, bizir kam nan damazimɨn a
mɨzegham. Eghtɨmɨner kam, obretba tuerdanganirmenguazimɨn ingarizir
kam, ia uaghan anebɨkigh.

36 Egh asɨzir kam mozir dɨpar pura nguazimɨn otivim girɨgham, o tengɨn
dɨpamgirɨgham, eghtɨ dɨpamnan damazimɨnmɨzeghan kogham. Puvatɨ. Ezɨ
bizir manam asɨzir kamɨnmɨkarzimɨn poro, a mɨzegha ikufi.

37 Eghtɨ asɨzir katam aremegh an kuam dagher anabar oparibagh isɨn irɨ,
a deragham. Dagher anabar kam, amɨzezir puvatɨ, a zueghavɨra iti.

38 Ezɨ dagher anabar kam dɨpamɨn aven itima, asɨzir kamɨn kuam a girɨ,
dagher anabar kaba nan damazimɨnmɨze.

39 “Ia asɨzir kɨ damasa ia mɨkemezibagh nɨghnɨgh. Egh asɨzir kabar tam
puram aremeghtɨ, gumazitam o amizitam an suiragham, gumazir kam o
amizir kam, nan damazimɨnmɨzegham. Egh a kamaghɨra ikɨmangɨtɨ aruem
magɨrɨgham.

40 Eghtɨ gumazitam asɨzir kamɨn tuzitam ame, o asɨzir kamɨn kuam ateri,
a uan korotiaba ruegh. Egh amɨzeghvɨra ikɨmangɨtɨ aruemmagɨrɨgham.

41 “Eghtɨ ia asɨzir muziariba ko apizir nguazimɨn aruibar aman markɨ. Ia
kamaghɨn nɨghnɨgh, da bizir bar kuraba.

42 Egh asɨzir uan navibar nguazim davariba, ko soroghafaribar aruir
asɨziba, ko asɨzir suer avɨravɨriba itiba, da bizir aghuiba puvatɨ. Eghtɨ ia dar
amanmarkɨ. Kɨ dar ian anogoroke.

43 Ia asɨzir kabar tam aman markɨ. Kɨ bar dar aghua. Egh ia tam amegh,
ia nan damazimɨn mɨzegham. Eghtɨ kɨ dar aghuazɨ moghɨn, kɨ bar ian
aghuagham.

44Kɨ Ikiavɨra Itir God, ian God, egha kɨ bar zue. Eghtɨ ia uari isɨ na danigh,
nan gumazamizibar ikɨvɨra ikɨ, egh arazir kuraba ategh, arazir aghuibar gɨn
mangɨ nan mɨn zueghvɨra ikɨ. Ia kɨ aghuazir asɨzir mɨzɨrɨzibar amɨva, nan
damazimɨnmɨzeghanmarkɨ.

45 Kɨ Ikiavɨra Itir God. Kɨ ian Godɨn ikiasa Isipɨn kantrin aven ia inigha
azenan ize. Kɨuabɨbarzuezɨnanarazibabardera. Kamaghɨnamizɨ, ia zuegh
ikɨ nan arazir aghuibar gɨnmangɨ.

46 “Ezɨ Akar Gavgavir ia datɨrɨghɨn inizir kam, an asɨziba ko, kuaraziba ko,
bizir ongarimɨn aven itiba ko, apizir nguazimɨn davaribav gei.

47 Kamaghɨn amizɨ, ia deraghvɨra biziba tuisɨgh, bizir manam a zue, ezɨ
bizir manam a nan damazimɨn zuezir puvatɨ. Egh ia angamɨra itir bizir ia
damamiba ko ia daman koghamiba, ia deraghvɨra dagh fogh.”

12
Amizim borim bategha gɨn uabɨ zuer arazim

1 Ikiavɨra Itir God kamaghɨnMoses mɨgei,
2 “Nɨ kamaghɨn Israelian gumazamizibav mɨkemegh: Amizitam navim

asegh, otarim bategham, a nan damazimɨn mɨzeghvɨra ikɨ mangɨ 7plan
aruebar tugham, mati a uan iakɨnibav sozir dughiam.

3 Eghtɨ 7plan arueba gɨvaghtɨ, namba 8ɨn aruem otoghtɨ, me otarir kamɨn
mɨkarzir mogomemɨn inim atugham.

4 Amizim borim bategha ghuzir avɨrim makuri. Kamaghɨn amizɨ, a nan
damazimɨn mɨzegh, 33plan aruebar ikeghɨva gɨn ua zuegham. Dughiar
a mɨzeghvɨra ikiamimɨn, a bizir kɨ ua baghavɨra mɨsevezir tamɨn suighan
kogham. Egh a nan Purirpenim avɨnizir dɨvazimɨn aven mangan kogh,
mangɨ a ua zueghamin dughiamɨn tugham.

5“Amizimborir guivimbategh, a 14planaruebarmɨzeghvɨra ikiam,mati a
uan iakɨnibav sozir dughiam. A uan ghuzir avɨrimmakuni, kamaghɨn amizɨ
a nan damazimɨnmɨzegh, ua 66plan aruebar ikeghɨva, gɨn ua zuegham.

6 “Egh amebam ua zueghɨva, a uan otarir iririvim o guivir iririvim
gɨnɨghnɨgh, ofan bar isia mɨghɨrim bagh, sipsipɨn igiar azenir vamɨra itim
inigh, egh uaghan ofan arazir kuraba gɨn amangamim bagh, kuarazir
bunbam inigh. Anofankamning isɨofa gamir gumazimbaghGodbativamin
Purirpenimɨn tiar akamɨnmangɨ.

7Eghtɨ ofa gamir gumazimamizir kamɨnkuarazimko sipsip inigh na bagh
ofa damutɨ, amizim ua zuegham. Eghtɨ ghuzir kam amizim damutɨ a ua
mɨzeghankogham. Adatɨrɨghɨnnandamazimɨnzuegha gɨfa. Amizimotarim
o guivim bategh, an arazir kamra damu.

8 “Amizitam sipsip givezamin dagɨaba otevegh, a kuarazir bunbar igiar
pumuning o osɨrvar igiar pumuning inigh izɨ. Eghtɨ ofa gamir gumazim
kuarazir tamɨn, ofan bar isia mɨghɨrim damu, egh kuarazir igharazimɨn,
an arazir kuraba gɨn amadir ofa damu. Eghtɨ ofa gamir gumazim kuarazir
kamningɨn ofa damightɨ, amizim ua nan damazimɨn zuegham.”

13
Gumazamiziba duaba isiva arazir kabar amu

1 Ikiavɨra Itir God, kamaghɨnMoses ko Aronmɨgei,
2 “Gumazitam o amizitam, duatam o okatam omɨkarzir ghuarir ghurghu-

ritam, an mɨkarzimɨn otogham, egh bizir kamɨn ganganim mati lepan
arɨmariam o arɨmariar ekiar igharaziba otivasava ami, eghtɨ me a inigh ofa
gamir gumazim Aron bagh mangɨ, o an otarir uaghan ofa gamiba, men tav
baghmangɨ.

3 Eghtɨ ofa gamir gumazim deraghvɨra duar kamɨn ganigh fogh suam,
an duar kurimɨn aven itir arɨziba ghurghurigha gɨfa, ezɨ duam bar an
mɨkarzimɨn aven ghu, kar lepan arɨmariamra o arɨmariar ekiar igharazim.
Eghtɨ ofa gamir gumazim an ganigh gɨvagh, kamaghɨn mɨkɨmam, ‘Gumazir
kam, a Godɨn damazimɨn zuezir puvatɨ.’
12:3: Jenesis 17:12; Luk 2:21 12:8: Luk 2:24

4 Eghtɨ duam ghurghurightɨ, ofa gamir gumazim duamɨn gantɨ, a
mɨkarzimɨn inimɨn aven mangɨghan kogh, egh arɨzir ghurghuriba
puvatɨghtɨ, ofa gamir gumazim, gumazir kam mɨkɨm suam, a uabɨra
dɨpenitamɨn ikɨmangɨ 7plan aruebar tugh.

5 Eghtɨ namba 7ɨn aruemɨn, ofa gamir gumazim, ua gumazir kamɨn
duamɨn gan a tuisɨgh, eghtɨ duamɨn ganganim kamaghɨra ikɨ ekeveghan
koghtɨ, a ua gumazim ateghtɨ a 7plan aruebar uabɨra ua ikegh.

6Eghtɨ 7plan aruer kaba gɨvaghtɨ, ofa gamir gumazim uam an gantɨ, duar
kam mɨsigh, egh ekeveghan koghtɨ, a fogh suam, gumazir kam pura duar
kɨnim iti. Egh ofa gamir gumazim a mɨkɨm suam, ‘Nɨ Godɨn damazimɨn zue.
Nɨ uan korotiaba ruegh, zueghɨvamangɨ.’

7 Eghtɨ bizir kamɨn gɨn, duam ua isitɨ, gumazim ua mangɨ ofa gamir
gumazim batogh uabɨ an akagh.

8Eghtɨ ofa gamir gumazim deraghvɨra gumazir kamɨn duamɨn gantɨ, duar
kam ekeveghtɨ, a fogh suam, gumazir kam lepan arɨmariar kurar ekiam iti.
Eghtɨ ofa gamir gumazim kamaghɨn a mɨkɨm suam, ‘Nɨ Godɨn damazimɨn
zuezir puvatɨ.’

9 “Eghtɨ gumazitam duar gavgavim ikɨtɨ, me an aku ofa gamir gumazim
baghmangɨ.

10Eghtɨofa gamir gumazimderagh gumazimɨnduamɨnganigh. Eghtɨduar
kam ghurghurigh, arɨzibar amutɨ da ghurghurigh aven emigh mɨzazim a
gasam,

11 gumazir kam lepan arɨmariam an iti.* Eghtɨ ofa gamir gumazim
kamaghɨn gumazim mɨkɨm suam, ‘Nɨ Godɨn damazimɨn zuezir puvatɨ.’ Ofa
gamir gumazim fogha gɨfa, gumazir kam amɨzezir puvatɨ, kamaghɨn amizɨ,
a pura gumazim ateghtɨ, a uabɨra uan dɨpenimɨn ikian kogham.

12-13Eghtɨarɨmariarkambarekeveghmangɨgumazir kamɨnmɨkarzimbar
anevaraghtɨ, ofa gamir gumazim ua gumazimɨnmɨkarzim bar deraghvɨram
an ganɨva a tuisɨgham. Egh a gumazimɨn gantɨ, arɨmariar kam bar an
mɨkarzim inightɨ, an mɨkarzim bar ghurghurightɨ a fogham, arɨmariar kam
gɨvasava ami, eghtɨ a kamaghɨn gumazim mɨkɨmam, ‘Nɨ Godɨn damazimɨn
zue.’ Ezɨ kamaghɨn, gumazir kam a zuegha gɨfa.

14 Eghtɨ gɨn, duaba bigh tuzir aven itiba azenan otivightɨ, gumazir kam
zueghan kogham.

15Eghtɨofa gamir gumazimuamanduabar gantɨ, dabightɨ, a gumazir kam
mɨkɨmsuam, ‘NɨGodɨndamazimɨn zuezir puvatɨ.’ Gumazimduaba ikia egha
da bɨghizɨ dar tuziba duar toribar otivtɨ, kamaghɨn a nan damazimɨn zuezir
puvatɨ. Kamagh garir duam, a bar arɨmariar kuram.

16 Egh gɨn duam mɨsightɨ, nir ghurghurim otoghtɨ, gumazir kam ua ofa
gamir gumazim baghmangɨ.

17 Eghtɨ ofa gamir gumazim deragh gumazir kamɨn duamɨn gantɨ, an
duam mɨsɨngightɨ an inim ghurghurigham, kamaghɨn gumazir kam nan
damazimɨn zuegham. Eghtɨ ofa gamir gumazim kamaghɨn a mɨkɨm, ‘Nɨ
Godɨn damazimɨn zuegha gɨfa.’

18 “Eghtɨ gumazitam okam anmɨkarzimɨn ikɨ, eghmɨsightɨ,
19 egh gɨn okam ikezir danganimɨn, an mɨkarzim fɨgh ghurghurigham, o

an mɨkarzim aghevegh ghurghurightɨ, kamaghɨn gumazir kam ofa gamir
gumazim baghmangɨ uabɨ isɨ an akagh.

* 13:11: Hibruia arɨmariar kam ziar avɨribar a dɨbori, “lepan arɨmariam.” Arɨmariar kam lepan
arɨmariar e datɨrɨghɨn garimɨnmɨrara garir puvatɨ.



Ofa Gami 13:20 199 Ofa Gami 13:33

20 Eghtɨ ofa gamir gumazim, gumazir kamɨn okar duamɨn danganim der-
agh an ganigh. Duam tong an inivafɨzimɨnavenmangɨghtɨ, an inimɨnarɨziba
ghurghurigham, eghtɨ ofa gamir gumazimkamaghɨngumazimmɨkɨmsuam,
‘Nɨ Godɨn damazimɨn zuezir puvatɨ.’ Lepan arɨmariar kam okar mɨsɨngizir
kamɨn danganimɨn otozim, a bizir bar kuram.

21 Egh ofa gamir gumazim an gantɨ, arɨziba ghurghurighan koghtɨ, duam
tong an inivafɨzimɨn aven mangɨghan kogh, egh a tong deragh deraghtɨ, ofa
gamir gumazim anetɨghtɨ a uabɨra ikɨmangɨ 7plan aruebar tugh.

22 Eghtɨ 7plan aruer kabar gɨn duar kam ikɨvɨra ikɨ ekeveghtɨ, ofa gamir
gumazim fogh suam, an arɨmariar bar kuram, egh kamaghɨn gumazim
mɨkɨm suam, ‘Nɨ Godɨn damazimɨn zuezir puvatɨ.’

23Eghtɨduarmɨkarzimɨn itimɨn ganganimkamaghɨra ikia, egha ekevir pu-
vatɨ, kar okar kamɨn duar kurim. Kamaghɨn, ofa gamir gumazim kamaghɨn
gumazimmɨkɨm suam, ‘Nɨ Godɨn damazimɨn zue.’

24“Eghtɨ avimgumazitamɨn inivafɨzimɨn isightɨ, an duamghurghurigham,
o a ghurghurigh aghevegham,

25 eghtɨ ofa gamir gumazim duar kam deragh an ganigh. A gantɨ, duar
kurir kamɨn arɨziba ghurghurightɨ, duam guizbangɨra mɨkarzimɨn aven
mangɨtɨ, ofa gamir gumazim fogham, duar kam, a lepan arɨmariar bar
kuram. Egh a gumazimmɨkɨm suam, ‘Nɨ Godɨn damazimɨn zuezir puvatɨ.’

26 Ofa gamir gumazim an gantɨ, arɨzir duamɨn danganimɨn otiviba
ghurghurighan koghtɨ, duaman inivafɨzimɨnavenmangankogh, eghmɨsɨng
damutɨ, kamaghɨn ofa gamir gumazim aneteghtɨ a uabɨra ikɨ mangɨ 7plan
dughiabar tugh.

27Ofa gamir gumazim namba 7ɨn dughiamɨn deraghvɨra uam an duamɨn
gantɨ, duar kam ikɨvɨra ikɨ ekeveghtɨ, a fogh suam, kar arɨmariar bar kuram.
Eghtɨ ofa gamir gumazim kamaghɨn a mɨkɨm suam, ‘Nɨ Godɨn damazimɨn
mɨze.’

28Eghtɨ duar kam pura danganir kamɨn kamaghɨra ikɨ, ekɨvan koghtɨ, kar
pura avim isizir duar kurimɨn danganim. Kamaghɨn, ofa gamir gumazim
mɨkɨm suam, ‘Nɨ Godɨn damazimɨn zue.’

29 “Eghtɨ gumazitam o amizitam, duar muziariba an dapanim o an
aghozim batoghtɨ,

30 ofa gamir gumazim duar muziarir kaba deragh dar gantɨ, duar
muziariba inivafɨzim okor bar aven mangɨtɨ, arɨzir avɨriba duar muziarir
kabar danganibar puvatɨgh, egh arɨziba aghevegh iangurightɨ, ofa gamir
gumazim fogham, duar kaba da arɨmariar bar kuram. Egh an a mɨkɨm
suam, ‘NɨGodɨndamazimɨnzuezir puvatɨ.’ Kardapaniba ko aghozibar otivir
zɨghzɨzir arɨmariam.

31Ofa gamir gumazimderavɨra an duarmuziaribar gantɨ, duarmuziariba
inivafɨzim okor bar aven mangan koghtɨ, arɨzir pɨzir aghuiba duam itir
danganimɨn deragha otivighan koghtɨ, a gumazim o amizim ateghtɨ a uabɨra
ikɨmangɨ 7plan aruebar tugh.

32Egh namba 7ɨn aruemɨn, ofa gamir gumazim ua deraghvɨra gumazim o
amizir kamɨn mɨkarzir inimɨn ganightɨ, zɨghzɨzir arɨmariar kam kamaghɨra
ikɨvaekɨvankoghtɨ, zɨghzɨzir arɨmariarkamanmɨkarzir inimokoreghaaven
ghuzir puvatɨ, eghtɨ danganir kamɨn arɨziba aghevegh iangurighan koghtɨ,

33 kamaghɨn gumazim o amizim uan dapanir arɨziba o kuar arɨzibagh
isegh, egh a duar muziariba itir danganim gisan markɨ. Eghtɨ ofa gamir
gumazim, anetɨghtɨ a uabɨra ikɨmangɨ 7plan dughiabar tugh.

34Dughiar namba 7ɨn, ofa gamir gumazim, deraghvɨra gumazim o amizir
kamɨn duar muziaribar ganigh, da kamaghɨra iti, o da ekefe. Egh ofa gamir
gumazim kamaghɨn fogh suam, duar muziariba mɨkarzir inim okoregha
aven ghuezir puvatɨ, a kamaghɨn gumazim o amizimɨn mɨkɨm suam, ‘Nɨ
Godɨn damazimɨn zue.’ Eghtɨ gumazim o amizir kam uan korotiaba ruegh,
egh a zuegham.

35Gumazim o amizim zueghamin dughiamɨn gɨn duar muziariba otivigh
ekɨvtɨ,

36ofagamirgumazimuaderaghvɨragumazimoamizirkamɨn inivafɨzimɨn
gan. An duaba ekeveghtɨ, ofa gamir gumazim fogh suam, gumazim o amizir
kam a zuezir puvatɨ. A ua arɨzir aghevir ianguriba bagh ruian kogham.

37 Eghtɨ ofa gamir gumazimɨn damazimɨn, duar muziarir kaba kam-
aghɨra ikɨ, egh ekɨvan koghtɨ, arɨzir pɨzir aghuiba duar muziariba itir
danganibar otivightɨ, ofa gamir gumazim fogh suam, zɨghzɨzir arɨmariar
kam mɨsɨngasava ami. Egh a gumazim o amizim mɨkɨm suam, ‘Nɨ Godɨn
damazimɨn zuegha gɨfa.’

38 “Egh gumazitam o amizitam, ghuarir ghurghurir dafoziba an mɨkarzir
inimɨn otoghtɨ,

39 ofa gamir gumazim deragh mɨkarzir nir ghurghurir kabar gan, da
ghurghurigh taghtaghan koghtɨ a fogh suam, da ghuarir kɨniba mɨkarzimɨn
otifi. Kamaghɨn, gumazir kam nan damazimɨn zue.

40 “Eghtɨ gumazimɨn dapanir arɨziba asighiregh, onarim mɨsegh, a Godɨn
damazimɨnmɨzezir puvatɨ. A zue.

41 Egh an mɨnedevimɨn itir arɨziba asighiregh, onarim mɨsegh, a Godɨn
damazimɨn zuegham.

42 Eghtɨ ghuarim an dapanir gɨnkevimɨn itir onarim o mɨnedevimɨn itir
onarimɨn otoghtɨ, duabar ganganim aghevegh ghurghurightɨ, ofa gamir
gumazim fogh suam, ghuarir kam a lepan arɨmariar bar kuram.

43 Egh ofa gamir gumazir kam deragh ghuarir kamɨn ganightɨ, ghuarir
kamɨn duamɨn ganganimaghevegh ghurghurigh,mati gumazim lepan duar
arɨmariam anmɨkarzimɨn inimɨn iti,

44a kamaghɨn fogh suam, gumazir ghuarir an dapanimɨn itir kam, a lepan
arɨmariar bar kuram. Kamaghɨn, ofa gamir gumazim kamaghɨn a mɨkɨm
suam, ‘Nɨ Godɨn damazimɨn zuezir puvatɨ.’

45 “Eghtɨ gumazitam duar kurar kamagh garitam ikɨ, a korotiar bɨbɨzibar
aghuigh, uan dapanir arɨzim batoghan kogh, egh dafarimɨn uan akam
avaragh, egh pamten kamaghɨn dɨm mɨkɨm, ‘Kɨ zuezir puvatɨ. Kɨ zuezir
puvatɨ.’

46 Gumazir arɨmariar kamagh garim ikɨvɨra ikɨva, nan damazimɨn
zueghankogham. Auannamakabaateghdanganirme itimɨnazenanuabɨra
ikiam.”

Moses Osirizir Araziba, bizir korotiabagh amima damɨzezibav gei
47-48 Ikiavɨra Itir God kamaghɨn Moses ko Aron mɨgei, “Dughiar mabar,

bizir inibagh amima da ikuviba, kar lepan arɨmariamɨnmɨn inir kabar aven
itiba. Da, korotiabako, nir avɨzirmesipsipɨnarɨzibar ingarizibako, nir tretɨn
aghuibar ingariziba ko, bulmakaun iniba ko, korotiar me asɨzibar inimɨn
ingariziba, da dar otifi.

49 Egh nir kam, arɨmariar kurar kam an aven ikɨtɨ, garim o aghevim an
otoghtɨ, me nir kam inighmangɨ ofa gamir gumazimɨn akagh.

50Eghtɨ ofa gamir gumazim a inigh deragh an ganigh, egh arɨmariar kurar
kam itir bizir kam isɨdanganir igharazitamdatɨghtɨ, a uabɨra ikɨmangɨ 7plan
aruebar tugh.

51 A namba 7ɨn aruemɨn deraghvɨra uam an gantɨ, arɨmariar kurar kam,
a korotiam o inimɨn bar ekeveghtɨ, a fogh suam, kar lepan arɨmariam. Ezɨ
korotiar kam o nir kam, a nan damazimɨn zuezir puvatɨ.

52Kamaghɨn amizɨ, ofa gamir gumazim korotiar kam avimɨn a tuaghtɨ, a
bar isigh. Bizir kam lepan arɨmariamɨnmɨn a bato, eghtɨ a bar isi mɨghɨrigh.

53“Eghtɨofagamirgumazimderaghvɨrakorotiarkamɨngantɨ, a kamaghɨra
ikɨtɨ, arɨmariar kuram korotiar kam bar a inighan kogham,

54eghtɨ amemɨkemeghtɨmekorotiar kam ruegh egh anetɨghtɨ, a ikɨmangɨ
7plan aruebar tugh.

55 Eghtɨ ofa gamir gumazim gɨn deraghvɨra uam arɨmariar bar kurar
kamɨn gantɨ, a korotiamɨn avɨzirmanamɨn aven, o azenan otoghtɨ, arɨmariar
kurar kamɨn ganganim kamaghɨra gantɨ, an ganganim garim o aghevim
ikɨvɨra ikɨtɨ, a fogh suam, a nan damazimɨn zuezir puvatɨ. Arɨmariar kurar
kam ti ekeves, o puvatɨ, kar pura bizim, ofa gamir gumazim an ekɨvamin
arazim gɨnɨghnɨghan kogham. A fogha gɨfa, a nan damazimɨn zuezir pu-
vatɨ. Kamaghɨn, ofa gamir gumazim, korotiam avimɨn a tuaghtɨ a bar isi
mɨghɨrigh.

56 “Me a rueghtɨ, gɨn ofa gamir gumazim deraghvɨra uam an ganigh, bizir
lepan arɨmariamɨn mɨn garim gɨvaghtɨ, a korotiar avɨzir kam abɨkigh o
asɨzimɨnmɨkarzir nir kam, a ikuvizɨ naghɨra anetugh amakunigh.

57 Eghtɨ gɨn, arɨmariar kurar kam, ua korotiar kamɨn otivtɨ, kamaghɨn
korotiar kamɨn ghuavim avimɨn a tuaghtɨ, a isi bar mɨghɨrigh.

58 Egh a korotiam o asɨzimɨn mɨkarzimɨn inim ruer dughiamɨn, lepan
arɨmariamɨnmɨn itir puvatɨ, an ghuavimuanamba2ɨndughiamɨna rueghtɨ,
korotiar kam nan damazimɨn zuegham.

59 “Arɨmariar bar kuramɨn mɨn itir bizir inibagh amima da ikuvim, Akar
Gavgavir kaman gunmɨgei. Mati korotiaba ko, nir avɨzirme sipsipɨn arɨziba
ko, nir tretɨn aghuibar ingariziba ko, bulmakaun iniba ko, korotiar me
asɨzibar inibar ingariziba. Akar Gavgavir kam ghaze, korotiar kaba, da zue,
o da nan damazimɨn zuezir puvatɨ.”

14
Lepan arɨmariam gɨvaghtɨ zueghamin arazim

1 Ikiavɨra Itir God, kamaghɨnMoses mɨgei,
2 “Gumazir manam lepan mɨn garir arɨmariar kuram an iti, kar Arazir

Moses Osirizim. An arɨmariam gɨvaghamin dughiamɨn, a nan damazimɨn
zueghsɨ, me a inigh ofa gamir gumazim baghmangɨ.

3Eghtɨ ofa gamir gumazim a inigh danganir me itimɨn azenanmangɨ, egh
deragh anmɨkarzimɨn ganigh. Eghtɨ lepanmɨn garir arɨmariamguizbangɨra
bar gɨvaghtɨ,

4 ofa gamir gumazim me mɨkemeghtɨ, me nan damazimɨn kuarazir
angamɨra ikia zuezir pumuning, ko sidan temer otevitam, ko benir aghevir
tam, ko temer hisopɨn aguatam, da inigh izɨ.

5 Eghtɨ ofa gamir gumazim me mɨkemeghtɨ, me nguazir mɨnetam inigh
daghurir aghuitamɨnmangɨ dɨpar igiar dɨkɨriatam tuigh, a inigh izɨ. Egh me
gɨn kuarazir kamningɨn tam inigh, mɨnem gisɨn an suiragh a mɨsueghtɨ, an
ghuzimmɨnemɨnmagɨrɨ.
14:2: Matyu 8:4; Mak 1:44; Luk 5:14; 17:14

6Eghtɨ ofa gamir gumazim kuarazir igharazim ko temer sidan otevir kam,
ko benir aghevir kam, ko hisopɨn aguam isɨ ghuzim itir dɨpam darugh,
zuamɨram anesigh.

7 Egh gumazir kam nan damazimɨn zueghsɨ, me 7plan dughiabar dɨpar
ghuzim itim a gisɨn a kavamang. Egh ofa gamir gumazim kamaghɨn a
mɨkɨm, ‘NɨdatɨrɨghɨnGodɨndamazimɨnzuegha gɨfa.’ Eghofa gamir gumazim
kuarazir angamɨra itim inigh, nguibamɨn azenan mangɨ, egh dadaba itir
danganimɨn aneteghtɨ amɨgheghmangɨ.

8 Gumazim zueghsɨ a uan korotiam ruva, dapanir arɨziba ko uan
mɨkarzimɨn arɨziba bar dagh isegh uabɨ ruegh. A kamaghɨn damigh, nan
damazimɨn zuegh, egh nguibamɨn aven mangɨ, egh 7plan aruebar a uan
purirpenimɨn azenan ikɨ.

9 Egh aruer namba 7ɨn, gumazir kam ua, uan dapanir arɨziba bar dagh
isɨva, ghuamasɨzibako sevanir arɨziba, konamnamɨnarɨzirmaba sara isegh,
egh a uabɨ ruva uan korotiam sara ruegh, egh nan damazimɨn zuegham.

10 “Egh namba 8ɨn dughiamɨn, a sipsipɨn apurir pumuning ko sipsipɨn
amebar azenir vamɨra itim inigh. Dabar deragh eghduatamdarmɨkarzibar
ikian kogham. Egh a wit tuamin ofan mɨn, a 3 kilogremɨn plauan aghuiba
ko olivɨn borem sara da veregh da inigh. Egh olivɨn borer itarir pumuning
gingegh.

11 Egh a sipsipba ko plaua ko olivɨn borem inigh na bativamin Purir-
penimɨn izɨ. Eghtɨ ofa gamir gumazitam an akuraghtɨ a zuegham. Ofa
gamir gumazim, gumazir kam ko ofan kaba sara a inigh, na bativamin
Purirpenimɨn tiar akamɨn izɨ, nan damazimɨn tugham.

12Egh datɨrɨghɨn ofa gamir gumazim sipsipɨn apurir kamningɨn tam inigh
olivɨn borem sara ofa damu, mati an osɨmtɨzim agevir ofa. A faragh bizir
kaba dafarimɨn dar suiragh da fegh dar amutɨ da nan damazimɨn ighuava-
mangɨ.

13Ofa gamir gumazim sipsipɨn kam isɨ, ofan bar isia mɨghɨriba ko, arazir
kuraba gɨn amadir ofaba bagha me bulmakaubav sozir danganimɨn mangɨ
a mɨsueghtɨ an aremegh. Guizbangɨra, osɨmtɨzim agevir ofaba, da arazir
kurabagɨnamadirofabarmɨraraghu. Karnanbizimra, ezɨkɨGod, kɨa isaofa
gamir gumazibagh anɨngi. Kamaghɨn amizɨ, ofa gamir gumazim kamaghɨn
damuam.

14 Egh gɨn ofa gamir gumazim sipsipɨn ghuzir taba inigh, gumazimɨn
kuarir guvimɨn itir kuarir apebamɨn amɨrazim datɨgh, egh an agharir gu-
vimɨn amadaghan itir dafarir puzir amebam ko gumazir kamɨn dagarir
amebar agharir guvimɨn amadaghan itim datɨgh.

15 Egh ofa gamir gumazim olivɨn boremɨn taba inigh uan dafarir kɨriam
gingegh, egh borer kam dafarimɨn an suiragh.

16 Egh a uan agharir guvimɨn amadaghan itir dafarir puzir bizibar
akakazim isɨ, uan dafarir kɨriamɨn itir borer kam darugh, egh 7plan dughi-
abar Ikiavɨra Itir Godɨn damazimɨn a kavamang.

17 Egh gɨn ofa gamir gumazim borer an dafarimɨn ikiavɨra itir taba
inigh, gumazir zueghamimɨnkuarir guvimɨn itir kuarir apebamɨnamɨrazim
datɨgh, egh uaghan olivɨn borem isɨ gumazir kamɨn agharir guvimɨn
amadaghan itir dafarir puzir amebam ko gumazir kamɨn dagarir amebar
agharir guvimɨn amadaghan itim datɨgh, danganir kaba, a faragha ghuziba
dagh arɨki.

18 Egh borer nar ofa gamir gumazimɨn dafarimɨn ikiavɨra itiba, gu-
mazir kamɨn dapanim gingegh. Arazir kamɨn a gumazim damightɨ, a nan

damazimɨn zuegham.
19 “Egh ofa gamir gumazim ofan arazir kuraba gɨn amangamin asɨzimɨn

ofa damutɨ, gumazim nan damazimɨn zuegham. Egh a gɨn, ofan bar isia
mɨghɨrim damusɨ, asɨzimmɨsogham.

20Egh an asɨzir kam,wit tuer ofa sara, ofa gamir dakozimɨn ofa damu. Egh
arazirkamɨnofagamirgumazim, gumazirkamɨnarazirkurabagɨnamangɨsɨ
ofa damutɨ, gumazim nan damazimɨn bar zuegham.

21 “Eghtɨ gumazim uabɨ zueghsɨ bizir ofa damuamibagh ivezamin dagɨaba
puvatɨgh, a sipsipɨnnguzirapurirvamɨrara inigh. Sipsipɨnkamagumazimɨn
osɨmtɨzim agevir ofa. Eghtɨ gɨn ofa gamir gumazim an suiragh a fegh a
damutɨ a nan damazimɨn ighuavamangɨ. Gumazir kam, 1 kilogrem plauan
aghuim uaghan a inigh, olivɨn borem sara a veregh wit tuer ofa damu. Egh
a olivɨn borer aghuir itarir pumuning vɨraram aningɨn suiragh izɨ.

22 A dagɨaba otevegh sipsipbagh ivezan iburagh, a kuarazir bunbar
pumuning inigh ofa damusɨ izɨ. Egh kuarazir tam arazir kuraba gɨn amadir
ofa damuva, egh kuarazir igharazim, bar isia mɨghɨrir ofa damu.

23Namba8ɨnaruemɨn, gumazir kamuabɨ zueghsɨ, bizir kababar ada inigh
nan damazimɨn ofa gamir gumazim bagh na bativamin Purirpenimɨn tiar
akamɨnmangɨ.

24 Eghtɨ ofa gamir gumazim osɨmtɨzim agevir ofa bagh sipsipɨn nguzir
kam ko olivɨn borem inigh, dafarimɨn an suiragh a fegh a damutɨ a nan
damazimɨn ighuavamangɨ.

25Egh ofa gamir gumazim osɨmtɨzim agevir ofa bagh sipsipɨn nguzir kam
mɨsuegh, egh ofan ghuzir taba inigh, gumazir uabɨ zusɨ damuamin gumazir
kamɨn kuarir guvimɨn itir kuarir apebamɨn amɨrazimdatɨgh, egh an agharir
guvimɨn amadaghan itir dafarir puzir amebam ko gumazir kamɨn dagarir
amebar agharir guvimɨn amadaghan itim datɨgh.

26 Egh ofa gamir gumazim olivɨn borer taba inigh uan dafarir kɨriam
gingegh, egh borer kam dafarimɨn an suiragh.

27 Egh a uan agharir guvimɨn amadaghan itir dafarir puzir akakazim isɨ,
uan dafarir kɨriamɨn itir borer kam darugh, egh 7plan dughiabar Ikiavɨra
Itir Godɨn damazimɨn a kavamang.

28 Egh gɨn ofa gamir gumazim borer an dafarimɨn ikiavɨra itir taba
inigh, gumazir zueghamimɨnkuarir guvimɨn itir kuarir apebamɨnamɨrazim
datɨgh, egh uaghan olivɨn borem isɨ gumazir kamɨn agharir guvimɨn
amadaghan itir dafarir puzir amebam ko gumazir kamɨn dagarir amebar
agharir guvimɨn amadaghan itim datɨgh, danganir kaba, a faragha ghuziba
dagh arɨki.

29 Egh borer nar ofa gamir gumazimɨn dafarimɨn ikiavɨra itiba, gumazir
kamɨn dapanim gingegh. Egh arazir kamɨn a gumazim damightɨ, a nan
damazimɨn zuegham.

30 Egh ofa gamir gumazim, gumazir kam kuarazir bunbar ofa damuasa
inigha izezimning, an aning inigh.

31A kuarazir tam, arazir kuraba gɨn amadir ofa damu, egh igharazim an
ofan bar isiamɨghɨrim damu. Egh a uaghanwit tuer ofa ko kuarazir bunbar
kamning sara ofa damu. Arazir kamɨn ofa gamir gumazim, gumazir nan
damazimɨn zueghamin kamɨn arazir kuraba gɨn amangɨsɨ ofa damu.

32Arazir kam, gumazir uan lepanmɨn garir arɨmariamagɨvsɨ, egh dagɨaba
otevegh, ofan asɨzibagh ivezan iburagham, an arazir kamɨn gɨn mangɨva,
nan damazimɨn zuegham.”

Arɨmariar kuram dɨpenim damightɨ dɨpenim ikuvighamim
33 Ikiavɨra Itir God, kamaghɨnMoses ko Aronmɨgei,
34 “Ia gɨnKenanɨnnguazimɨnmangegh an ikiam, nguazir kɨ ia danɨngamin

kam, a iannguazimra ikiam. Eghdughiar iaKenanɨn ikiamim, kɨ ti lepanmɨn
garir arɨmariar kuram damightɨ, a dɨpenir tabar amutɨ da ikuvigham.

35Eghtɨdɨpenir ghuavimmangɨofa gamir gumazimkamaghɨnamɨkɨmam,
‘Kɨasɨghasɨzirmamarɨmariar kuramɨnmɨnangari annandɨpenimɨnotogha
nan dɨpenim gasɨghasɨsi.’

36 Eghtɨ ofa gamir gumazim kamaghɨn oreghɨva, gumazim mɨkɨmtɨ, a
dɨpenimɨn aven itir biziba bar da ater azenan mangam. Eghtɨ gumazim
kamaghɨn damighan koghtɨ, ofa gamir gumazim izɨ kamaghɨn a mɨkɨmam,
‘Bizir dɨpenimɨnaven ikiavɨra itir kababarGodɨndamazimɨn ikuvighamɨze,
ezɨ a dar anogoroke.’ Eghtɨ gumazimbiziba bar da inigh azenanmangɨtɨ, ofa
gamir gumazim avenmangɨ dɨpenimɨn ganam.

37A bar deraghvɨra bizir dɨpenimɨn bɨribagh ami da ikuvimɨn ganam. Egh
a gantɨma, bizir gariba ko agheviba torir muziariba bɨribar arɨghtɨ a suam,
bizir kam bar bɨribar aven ghu,

38 egh ofa gamir gumazim azenan mangɨgh kamaghɨn mɨkɨm suam,
‘Dɨpenir kam, a 7plan dughiabar pura ikiam.’

39 Egh dughiar namba 7ɨn, ofa gamir gumazim ua izɨ dɨpenim getiv an
ganam. Eghtɨ asɨghasɨzir kam bɨrimɨn otogh bar ekeveghtɨ,

40 ofa gamir gumazim me mɨkemeghtɨ, me bizir kurar kam itir dagɨaba
asigh, egh nguibamɨn azenan mangɨ danganir me ghua bizir mɨzɨrɨzir nan
damazimɨn zuezir puvatɨzibamakuri naghɨn, damakunigh.

41Me dar amigh gɨvagh, nguazir mɨsɨngizir dagɨar dɨpenimɨn aven bɨriba
bar da avarazimangarigh. Egh da inigh nguibamɨn azenanmangɨ, danganir
bizir kuraba akurir naghɨra da kunigh.

42 Egh me dagɨar igiaba inigh dagɨar kabar danganibar arɨgh, ua bɨrir
kabar ingarigh. Egh nguazir kumkuar igiam inigh dɨpenimɨn bɨriba ua dar
aghu da avegh.

43 “Eghtɨ me ingangarir kam damightɨ, an gɨn asɨghasɨzir kam ua bɨrimɨn
otoghtɨ,

44 ofa gamir gumazim ua dɨpenimɨn mangɨ, egh deraghvɨra a getiv an
ganigh. Asɨghasɨzir kam otogh bar ekevegh dɨpenim damightɨ a ikuvigh, egh
dɨpenir kam a nan damazimɨnmɨzegha gɨfa.

45 Kamaghɨn amizɨ, me dɨpenir kam apɨrigh dagɨaba ko temeba bar ada
angarigh. Egh me da inigh nguibamɨn azenan mangɨ, danganir me nan
damazimɨn zuezir puvatɨzir bizibamakuri naghɨn damakunigh.

46 “Egh dɨpenirmɨzezir kam, gumazitaman avenmangɨ, a nan damazimɨn
mɨzeghɨva kamaghɨra ikɨmangɨtɨ aruemmagɨrɨgham.

47 Eghtɨ gumazitam dɨpenir kamɨn aven damɨ, o an aven dakuam, kam-
aghɨn a uan korotiaba ruegh.

48 “Eghtɨ ofa gamir gumazim ua izɨ dɨpenimɨn gantɨ, an bɨriba deragham,
eghtɨ asɨghasɨzir kam uam a batoghan koghtɨ, a kamaghɨn me mɨkɨmam,
‘Dɨpenir kam a Godɨn damazimɨn zue.’ A fo, bizir lepan arɨmariar kuramɨn
mɨn garir dɨpenibagh asɨghasɨzir kam, a ua itir puvatɨ. Asɨghasɨzir kam, a
gɨfa.

49 Arazir dɨpenim gamima a ua nan damazimɨn zuezim, a kamakɨn. Ofa
gamir gumazimmemɨkemeghtɨ, me nandamazimɨnkuarazir angamɨra ikia
zuezir pumuning, ko sidan temer otevir tam, ko benir aghevir tam, ko temer
hisopɨn aguatam, inigh izɨ.

50 Eghtɨ ofa gamir gumazim me mɨkemeghtɨ, me nguazir mɨnetam inigh
daghurir aghuitamɨn mangɨ dɨpar igiar dɨkɨriam tuigh, a inigh izɨ. Egh gɨn
ofa gamir gumazim kuarazir kamningɨn tam inigh, mɨnem gisɨn an suiragh
amɨsueghtɨ an ghuzimmɨnemɨnmagɨrɨ.

51 Eghtɨ ofa gamir gumazim kuarazir angamɨra itir igharazim ko temer
sidan otevir kam, ko benir aghevir kam, ko hisopɨn aguam da isɨ ghuzim itir
dɨpamdarugh, egh zuamɨra da asigh. Egh gɨn 7plan dughiabar dɨpar ghuzim
itim dɨpenimɨn a kavamang.

52 Ofa gamir gumazim kamaghɨn damutɨ dɨpenim nan damazimɨn
zuegham.

53 Egh ofa gamir gumazim kuarazir angamɨra itim inigh, nguibamɨn
azenan mangɨ, egh dadaba itir danganimɨn aneteghtɨ a mɨghegh mangɨ.
Kar dɨpenimɨn mɨzɨrɨziba agevir arazim, eghtɨ dɨpenim nan damazimɨn ua
zuegham.

54-56 “Arazir kaba, da gumazamizir arɨmariar kuraba itiba ko gumaza-
mizir duar muziariba itiba ko, okaba ko duar mɨkarzimɨn otiviba, ko
asɨghasɨzir korotiaba ko dɨpenibagh amima da nan damazimɨnmɨzeziba, da
bizir mɨzɨrɨzir kabanangɨn ia mɨgei.

57 Akar Gavgavir kaba, da ian akaghtɨ ia fogh suam, bizir manaba nan
damazimɨn zue, ezɨ bizir manaba zuezir puvatɨ.”

15
Mɨkarzimɨn otivir mɨzɨrɨzir mabar Akar Gavgaviba

1 Ikiavɨra Itir God kamaghɨnMoses ko Aronmɨgei,
2 “Nɨ Israelian gumazamiziba kamaghɨnmemɨkɨm suam:
“Gumazitam, an mɨkarzir mogomem duam a batoghtɨ ghuzir mɨtɨzim an

azenan otivtɨ, egh ghuzirmɨtɨzir kamadamutɨ, a nan damazimɨnmɨzegham.
3 Egh duamɨn ghuzir mɨtɨzir kam, an mɨkarzir mogomemɨn akamɨn oti-

vam, o bizir kam gavgavigh dɨpam ivemarir tuavim apɨrightɨ, gumazir kam
nan damazimɨnmɨzegham.

4Eghtɨ danganir an apiaghiriba o akuiba, da bar mɨzegham.
5-6 Tina gumazir kamɨn mɨsiamɨn suiragham, o an apiaghiri bizitam

daperagh, kamaghɨn a uan korotiaba ru, egh dɨpamɨn uabɨ ruegh, egh nan
damazimɨnmɨzegh ikɨmangɨtɨ aruemmagɨrɨgham.

7Eghtɨgumazirmanamoamizimuandafarim isɨgumazirduarkamitimɨn
mɨkarzimɨn suiragh, a uan korotiaba ru egh uabɨ ruegh, egh mɨzegh ikɨ
mangɨtɨ aruemmagɨrɨgham.

8 Eghtɨ gumazir duar kam itim, a gumazir nan damazimɨn zuezim gi-
parightɨ, gumazir kam uaghan mɨzegh, uan korotiam ru, egh uabɨ ruegh
mɨzegh ikɨmangɨtɨ aruemmagɨrɨgham.

9 Eghtɨ gumazir duar kam itim, an hoziam gisɨn itir dabirabim daper-
agham, eghtɨ bizir kam uaghanmɨzegham.

10 Eghtɨ gumazitam uan dafarimɨn gumazir kam aperazir dabirabimɨn
suiragham, a uaghan mɨzegh, ikɨ mangɨtɨ aruem magɨrɨgham. Eghtɨ gu-
mazitam gumazir bizir an gaperaghav ikezim inigh aneter mangam, a
uaghan uan korotiam ru egh uabɨ ruegh, egh a mɨzegh ikɨ mangɨtɨ aruem
magɨrɨgham.

11 Eghtɨ gumazir duar kam itim faragh uan dafariba rueghan kogh, egh
gumazir igharazimɨn suiraghtɨ, gumazir igharazir kam uan korotiam ruegh
egh dɨpamɨn bar uabɨ ruegh, egh a mɨzeghɨva ikɨvɨra ikɨ mangɨtɨ aruem
magɨrɨgham.

12Eghtɨ gumazir duar kam itim, nguazirmɨner tamɨn suiraghtɨ, kamaghɨn,
me mɨner kam abɨkigh. Egh a uan dafarimɨn temer itarimɨn suiraghtɨ,
kamaghɨn, me itarir kam deragh dɨpamɨn a ruegh.

13 “Eghtɨ gumazir kamɨn duar mɨtɨzir dɨpaba itim gɨvaghtɨ, a 7plan dughi-
abar ikegh zuegham. Egh a mangɨ uan korotiam ruegh, egh dɨpar aghuim
guruegh, egh nan damazimɨn zuegham.

14 Eghtɨ namba 8ɨn dughiam otoghtɨ, a kuarazir bunbar pumuning
inigh mangɨ God bativamin Purirpenimɨn tiar akamɨn Ikiavɨra Itir Godɨn
damazimɨn tughɨva, kuarazir bunbar pumuning isɨ ofa gamir gumazim
danɨngigh.

15Eghtɨ ofa gamir gumazim, kuarazir kamningɨn tam isɨ arazir kuraba gɨn
amadir ofa damu, egh kuarazir igharazim isɨ ofan bar isia mɨghɨrim damu.
Arazir kamɨn, a gumazir kamɨn akuraghtɨ, an mɨzɨrɨzim gɨvaghtɨ, gumazim
ua Ikiavɨra Itir Godɨn damazimɨn zuegham.

16 “Eghtɨ gumazitam, dɨpam puram an mɨkarzir mogomemɨn otivtɨ, a
mɨzegham, a uan mɨkarzim bar dɨpamɨn a ruegh, egh ikɨ mangɨtɨ aruem
magɨrɨgham.

17 Eghtɨ dɨpar kam an korotiam o inim o asɨzibar inibar ingarizir bizitam
gireghtɨ, a dɨpamɨn a ruegh, eghtɨ bizir kammɨzegh ikɨvɨra ikɨmangɨtɨ aruem
magɨrɨgham.

18 “Gumazim amizim ko dakuigh, egh aning mɨzegham. Aning uaning
ko akuigha gɨvazir dughiamɨn, aning mangɨ dɨpamɨn ruegh, egh aning
mɨzɨrɨzim saramɨzeghvɨra ikɨmangɨtɨ aruemmagɨrɨgham.

19 “Amizim uan iakɨnibav sozir dughiamɨn, a mɨzɨrɨzim sara ikɨ mangɨtɨ
7plan arueba gevegham. Eghtɨ gumazitam o amizitam an suiragh, a
mɨzɨrɨzim sara kamaghɨra ikɨmangɨtɨ aruemmagɨrɨgham.

20Eghtɨ dakozir an akuim ko an apiaghirir biziba, da bar mɨzegham.
21-23 Gumazitam o amizitam dafarim isɨ an dakozim o bizir an apiav

ikezibar suiragh, a mɨzegham. Egh a uan korotiam ruegh egh dɨpamɨn bar
uabɨ ruegh, egh amɨzegh ikɨmangɨtɨ aruemmagɨrɨgham.

24 Eghtɨ gumazitam, amizir uan iakɨnibav sozir dughiamɨn a ko dakutɨ,
amizir kamɨn mɨzɨrɨziba an ikɨ mangɨ 7plan dughiabar tugham. Eghtɨ
dakozir manam gumazim a dakuam, a uaghanmɨzegham.

25“Amizitamuan iakɨnibav sozirdughiambatozir puvatɨghapuradughiar
igharazir mabar ghuzim bati, o an iakɨnibav sozir dughiam ikiavɨra itima a
ghuzim bata dughiar ruarimɨn ghuavɨra iti, kamaghɨn a mɨzɨrɨzim sara ikɨ
mangɨtɨ, ghuzim bar gɨvagham.

26Egh a dughiar kamɨn dakozir manam gakui, o dabirabir manam gaper-
aghav ike, bizir kaba uaghanmɨzegham.

27 Eghtɨ gumazitam o amizitam bizir an apiav kezitamɨn suiragham, a
uaghanmɨzegham. Auan korotiaba ruegh, egh dɨpamɨnbar uabɨ ruegh. Egh
amɨzɨrɨzim sara ikɨmangɨtɨ, aruemmagɨrɨgham.

28 Amizimɨn ghuzim gɨvaghtɨ, a 7plan dughiabar ikegh nan damazimɨn
zuegham.

29 Eghtɨ namba 8ɨn dughiam otoghtɨ, a kuarazir bunbar pumuning inigh
izɨ, egh mangɨ na bativamin Purirpenimɨn tiar akamɨn ofa gamir gumazim
danɨngigh.

30Eghtɨ ofa gamir gumazim, kuarazir kamningɨn tam isɨ arazir kuraba gɨn
amadir ofa damu, egh kuarazir igharazim isɨ ofan bar isia mɨghɨrim damu.
Eghtɨ arazir kamɨn, an amizir kamɨn akuraghtɨ, an mɨzɨrɨzim gɨvaghtɨ, a ua
Ikiavɨra Itir Godɨn damazimɨn zuegham.

31 “Gua kamaghɨra, Akar Gavgavir kamra Israelia danɨngigh. Me nan
damazimɨn mɨzegha itir dughiamɨn, me uari bagh deraghvɨra gan. Me
uan mɨzɨrɨziba bar dar saghon ikɨ. Nan Purirpenim men tongɨn iti, eghtɨ
me mɨzɨrɨziba sara ikɨva, an aven mangan markɨ. Puvatɨghtɨ me nan
Purirpenim damutɨ a mɨzegham. Me kamaghɨn damutɨ, kɨ memɨsueghtɨ me
arɨghiregham.”

32Akar Gavgavir kaba, gumazim o amizimɨnmɨkarzim duaba a batifi, ezɨ
gumazim amizim ko akuima an dɨpam an mɨkarzim gire, bizir kam aning
gamima aning nan damazimɨnmɨze, kar an Akar Gavgaviba.

33 Egha Akar Gavgavir kaba, amizibar iakɨnir arɨmariam mɨgei. Egha a
gumazitamko amizitamghuzirmɨtɨzimmenmɨkarzirmogomembato, Akar
Gavgavir kam me mɨgei. Egha uaghan gumazir amizir mɨzɨrɨzim sara itim
koma akuimmɨgei.
Dughiar Ekiar God Gumazamizibar Arazir Kuraba

Gɨn Amadim
16

(Sapta 16)
Ofa gamir gumazibar dapanim ofa gamua gumazamizibar arazir kuraba

gɨn amadi
1 Aronɨn otarir pumuning faragha, Ikiavɨra Itir Godɨn akam batuegha, a

bagh ofa damuasa an boroghɨn zui. Ezɨ an aningmɨsoghezɨ aning aremegha
gɨfa, ezɨ gɨn Ikiavɨra Itir God kamaghɨnMoses mɨgei:

2 “Nɨ uan avebam Aron mɨkemegh. A zurara nan purirpenimɨn aven
nir ekiamɨn akɨrangɨn Danganir Bar Anogoroghezimɨn pura mangɨva, Akar
Dɨkɨrɨzir Gavgavimɨn Boksiar asuamɨn guamɨn tuivan markɨ. Kɨ ghuariar
mamɨn tongɨn ikɨ, Akar Dɨkɨrɨzir Gavgavimɨn Boksiamɨn asuam gisɨn ikiam,
kar arazir kuraba gɨn amadir danganim. Kamaghɨn amizɨ, kɨ uabɨ dughiam
atɨghtɨ, an an aven mangɨ. A pura danganir kamɨn aven mangɨghtɨ, kɨ a
mɨsueghtɨ an aremegham.

3 Aron Danganir Bar Anogoroghezimɨn aven mangɨsɨ, a faragh arazir
kuraba gɨn amadir ofa bagh bulmakaun apurir igiatam inigh, egh ofan bar
isia mɨghɨrim bagh sipsipɨn apuritam inigh.

4 “Aron faragh deraghvɨra dɨpamɨn uabɨ ruegh, egh gɨn korotiar kabar
aghu, kar korotiar kɨ uabɨ ofa gamir gumaziba bagha mɨseveziba, ezɨ da
bar zue. Korotiar kaba bar, me deraghavɨra nir ghurghurir aghuimɨn dar
ingari. Aron ruegh gɨvagh, egh ofa gamir gumazimɨn korotiar ruarir azenan
itim arugh, egh an aven azuir trausiziar otevim arugh. Egh inir ruarim isɨ
uan ivariam gikegh, egh inir dapanir asuar ruarim uan dapanim gighuigh a
ikegh.

5 “Eghtɨ Israelian gumazamiziba ofan arazir kuraba gɨn amadir ofa bagh,
memen apurir pumuning inigh, egh ofan bar isia mɨghɨrim bagh sipsipɨn
apurir vamɨra inigh izɨ Aron danightɨ, a da iniam.

6 “EghAronuabɨ inizir bulmakaun apurir kamɨn ofa damu, egh uan arazir
kuraba ko an adarazir arazir kuraba gɨn amang.

7 “Egh a gɨn memen apurir kamning inigh mangɨ Ikiavɨra Itir God bati-
vamin Purirpenimɨn tiar akamɨn izɨ nan damazimɨn tugh.

8 Egh a dagɨar pumuning inigh, mamɨn osizirim kamaghɨn mɨgei, ‘Kar
Ikiavɨra Itir Godɨn ofa’ ezɨ igharazimɨn osizirim kamaghɨn mɨgei, ‘Kar
16:2: Hibru 6:19 16:3: Hibru 9:7 16:5: Ofa Gami 9:7; Hibru 5:1-3; 7:27-28; 9:7

Asaselɨn ofa.’ Egh a dagɨar pumuning modogh, egh vaghvagh aningɨn
akakagham, Ikiavɨra Itir God bagh memen tam amɨsevegh, egh tam asem
Asasel bagh anemɨsefegh.*

9Egh Aron memen Ikiavɨra Itir God bagha mɨsevezir kam inigh, egh ofan
mɨn gumazamizibar arazir kuraba gɨn amadir ofa damu.

10 Egh an asem Asasel bagha inabazir memen kam mɨsoghan markɨ.
Aron a inigh nan damazimɨn izɨ. Egh a memen kam, asem Asasel bagh
gumazamiziba puvatɨzir danganimɨn anemadagh. Eghtɨ memen kam gu-
mazamizibar arazir kuraba ater mangam.

11“Aronofankabaghamuaarazirkurabagɨnamadirdughiamɨn, anarazir
kamɨn gɨn mangɨ. A faragh bulmakaun kam inigh egh an aku izɨ, a mɨsuegh
uan arazir kuraba ko an adarazir arazir kuraba gɨn amadir ofa damu.

12-13 Egh a gɨn mɨnetam inigh, Ikiavɨra Itir Godɨn damazimɨn itir ofa
gamir dakozimɨn mangɨ, egh avir mɨkɨar isia itiba mɨnem daghuigh, da
inigh inir ekiamɨn gɨrakɨrangɨn itir Danganir Bar Anogoroghezimɨn mangɨ.
Egh a Ikiavɨra Itir Godɨn damazimɨn dafarir pumuning pauran mughuriar
aghuim zuim a daghuigh, a isɨ avir kam datɨghtɨ, pauran kamɨn mɨgharim,
Akar Dɨkɨrɨzir Gavgavimɨn Boksiamɨn asuam avaragham, kar arazir kuraba
gɨn amadir danganim. Mɨgharir gavgavir kam ikɨtɨ, kamaghɨn Aron uabɨ,
arazir kuraba gɨn amadir danganimɨn ganan kogham. An an ganightɨ, kɨ a
mɨsueghtɨ an aremegham.

14 Egh a bulmakaun apurimɨn ghuzitaba inigh, uan dafarir puzim a
darugh Akar Dɨkɨrɨzir Gavgavimɨn Boksiamɨn pɨn arazir kuraba gɨn amadir
danganimɨn guamɨn a kavamang. Egh 7plan dughiabar kamaghɨra ua
ghuzir taba uan dafarir puzimɨn da inigh, Akar Dɨkɨrɨzir Gavgavimɨn Bok-
siamɨn guamɨn da kavamang.

15 “Egh gɨn a gumazamizibar arazir kuraba gɨn amadir ofa bagh memen
kam mɨsuegham. Egh a memen ghuziba inigh, purirpenimɨn aven inir
ekiamɨn gɨrakɨrangɨn Bar Anogoroghezir Danganimɨn mangɨ, egh ghuzir
muziarir taba Akar Dɨkɨrɨzir Gavgavimɨn Boksiamɨn asuamɨn pɨn itir arazir
kuraba gɨn amangamin danganim, a gisɨn da kavamangam. Egh taba isɨ
Akar Dɨkɨrɨzir Gavgavimɨn Boksiamɨn guamɨn da kavamang, mati a faragha
bulmakaun ghuzibagh amizɨmokɨn.

16 Egh arazir kamɨn a Bar Anogoroghezir Danganim damightɨ, a nan
damazimɨn zuegham. Guizbangɨra, Israelian gumazamiziba arazir
mɨzɨrɨzibagh amua nan akaba batuegha, arazir kurar avɨribagh ami, ezɨ
arazir kam Bar Anogoroghezir Danganim gamima, a mɨze. Na bativamin
Purirpenim men tongɨn iti, ezɨ men arazir kurar kaba da Purirpenimɨn
bizibagh amima, da bar nan damazimɨn mɨze. Kamaghɨn amizɨ, Aron
ghuzitaba inigh, na bativamin Purirpenimɨn danganir igharazibar
kamaghɨra dar amigh. Mati a faragha Bar Anogoroghezir Danganim gamizɨ
mokɨn. Arazir kamra, a Purirpenim damutɨ a ua zuegham.

17 Aron ofan kam damuva, uan arazir kuraba ko an adarazi ko Israelian
gumazamiziba sara bar da gɨn amadagham. A Bar Anogoroghezir Dan-
ganimɨn aven mangɨtɨ, gumazir igharazitam na bativamin Purirpenimɨn
aven mangan kogham, egh kamaghɨra ikɨ mangɨtɨ Aron uam azenan
izegham. Kɨ barmen anogoroke.

* 16:8: Hibrun akam, akar kamderaghamɨgeir puvatɨ. Gumazirmaba ghaze, Asasel, a Satanɨn ziam,
o duar kurar mam. Ezɨ marazi ghaze, kar danganir mɨsɨngizimɨn danganir kurar mam. Ezɨ marazi
kamaghɨn akar kamɨnmɨngarim gɨnɨghnɨgha ghaze, “Nɨ danganitamɨn anemadagh.” 16:15: Hibru
9:12

18-19Egh gɨn Aron Bar Anogoroghezir Danganim ategh azenanmangɨ, egh
ofan bar isia mɨghɨrir ofa gamir dakozimɨn mangɨ. Israelian arazir kuraba
ofa gamir dakozir kam gamima, a nan damazimɨn mɨze. Kamaghɨn amizɨ,
Aron ofa gamir dakozir kam damightɨ a zueghsɨ, a bulmakaun kam ko
meme vɨrara, aningɨn ghuzir muziarir taba inigh, egh ofa gamir dakozimɨn
mɨkebabar itir bulmakaun kombar mɨn garir biziba bar dar arɨkigh. Egh
dafarir puzim ghuzim darugh 7plan dughiabar ofa gamir dakozimɨn a
kavamang. Arazir kamɨn a ofa gamir dakozim damightɨ a zuegham. Egh a
ofa gamir dakozim ateghtɨ, a nan ingangarim baghvɨra ikiam.”

Memen Israelian arazir kuraba aterim, a ghugha gɨfa
20 Ikiavɨra Itir God ua kamaghɨn mɨgei, “Aron Bar Anogoroghezir Dan-

ganim ko na bativamin Purirpenim ko ofa gamir dakozim damutɨ, da
zueghamin ingangarir kam agɨvagh, egh a memen asem Asasel bagha
mɨsevezir kam inigh, Ikiavɨra Itir God bagh izɨ.

21 Eghtɨ memen angamɨra itim, a uan dafarimning isɨ an dapanim gisɨn
datɨgh, egh Israelian gumazamizibar arazir mɨzɨrɨziba, ko akam batozir
araziba ko men arazir kurar avɨriba bar dar gun mɨkemegh. Egh arazir
kamɨn an arazir kuraba isa memen dapanim gatɨ. Egh gɨn a meme isɨ
gumazir amɨsevezimɨndafarimdatɨghtɨ, gumazir kammeme inigh gumaza-
miziba puvatɨzir danganimɨnmangɨ.

22 Egh danganir kamɨn aneteghtɨ, memen kam Israelian arazir
kurabar osɨmtɨzim inigh da aterɨva gumazamiziba puvatɨzir danganimɨn
mangɨgham.

23 “Eghtɨ ingangarir kam gɨvaghtɨ, Aron na bativamin Purirpenimɨn aven
mangɨgh, ofa gamir gumazimɨn korotiar an arugha Bar Anogoroghezir
Danganimɨnavenghuzimsuegh. Eghakorotiarkamateghtɨ, a Purirpenimɨn
aven ikɨ.

24Egh amangɨ Purirpenimɨn dɨvazimɨn aven dɨpamɨn bar uabɨ ruegh, egh
ua uan ofa gamir gumazimɨn korotiar igharazibar aghuigh. A gɨn azenan
izegh, ofan bar isiamɨghɨrir pumuning damigh, a ua bagh ofan tamdamigh,
egh ofan igharazim gumazamiziba bagh a damigh. Ofan kamningɨn, a uan
arazir kuraba ko gumazamizibar arazir kuaba gɨn amadagham.

25 Egh a men arazir kuraba gɨn amangɨsɨ ofa gamizir asɨzimɨn ovim isɨ
ofa gamir dakozimɨn a tuaghtɨ, avim bar an isi mangɨtɨ, a bar mɨghɨrightɨ,
averenir kɨnim otogham.

26 Eghtɨ gumazir faragha meme inigha gumazamiziba puvatɨzir dan-
ganimɨn ghugha anetaghizɨ a ghuzɨm, a faragh uan korotiaba ruva, dɨpamɨn
uanmɨkarzim sara ruegh, egh gɨn, a ua danganir me itimɨn aven izam.

27 Me bulmakaun apurim, ko memen ofan arazir kuraba gɨn amadim,
ofa gamir gumazim faragha aningɨn ghuziba inigha, uan arazir kuraba ko
gumazamizibar arazir kuraba sara gɨn amangasa, Bar Anogoroghezir Dan-
ganimɨn aven ghu. Egh gɨnme asɨzir kamningɨn kuamning inigh nguibamɨn
azenan mangam. Egh me aningɨn iniba ko tuziba ko buariba tueghtɨ, avim
aning bar isi mɨghɨrighmangɨtɨ, averenir kɨnim otogham.

28 Egh gɨn gumazir aning tuazir kam, uan korotiaba ruegh, egh dɨpamɨn
uanmɨkarzim bar a rueghɨva, a gɨn, ua danganir me itimɨn aven izam.”

God Gumazamizibar Arazir Kuraba Gɨn Amadir Dughiar Ekiam
damuamin arazim

29 Ikiavɨra Itir God ua kamaghɨn mɨgei, “Ia Akar Gavgavir kam zurara

16:23: Esekiel 44:19 16:27: Hibru 13:11 16:29: Ofa Gami 23:26-32; Dɨboboniba 29:7-11

an gɨn mangɨ. Iakɨnir namba 7, an dughiar namba 10ɨn, ia Israelia ko
ikɨzir igharazibar gumazamizir ian tongɨn itiba bar, ia dagheba ko agoroger
araziba atakigh, egh ia ingangariba ategh avughsɨ.

30Arazir kamɨn mɨngarim kamakɨn: Dughiar kamra, ofa gamir gumazim
ofa damuva ian arazir kuraba gɨn amangam, eghtɨ ia Ikiavɨra Itir Godɨn
damazimɨn zuegham.

31 Dughiar kam, kar nan dughiar ekiamra. Eghtɨ ia agoroger araziba
dughiar kamɨnda ategh avughsɨ. Ia ingaranmarkɨ. Barmarkɨ. Egh ia zurara
arazir kamɨn gɨnmangɨ.

32Ofa gamir gumazir manam ia anemɨsefe, eghtɨ an afeziamɨn danganim
inigh ofa gamir gumazibar dapanimɨn otogh, egh a uabɨra gumazamizibar
arazir kuraba gɨn amangamin ingangarir kamdamuam. A faragh ofa gamir
gumazimɨn korotiar ghurghurir aghuim arugh.

33 Egh gɨn arazir kuraba gɨn amangɨsɨ ofa damu, eghtɨ Bar Anogoroghezir
Danganim ko, God bativamin Purirpenim ko, ofa gamir dakozim ko, ofa
gamir gumaziba ko, Israelian gumazamiziba bar, me nan damazimɨn
zuegham.

34 Me arazir kaba zurara dar gɨn mangɨvɨra ikɨ. Ofa gamir gumazibar
dapanim, ofan kaba azeniba vaghvagh dar amu, Israelian gumazamizibar
arazir kuraba gɨn amang, eghme damutɨme nan damazimɨn zuegham.”
Ikiavɨra Itir God akar kabaMoses ganɨngi, ezɨMoses bar adar gɨn zui.

Arazir aghuir God damuasa
Israeliamɨkemeziba

17
(Sapta 17--27)
Ofabar amuamin danganir vamɨra

1-2 Ikiavɨra Itir God, akamAron ko an otariba ko Israelian gumazamizibav
kɨmasa akamMoses mɨkeme. Ikiavɨra Itir God kamaghɨnmɨgei:

“Kɨ Akar Gavgavir kaba ia ganɨdi.
3 Ia Israelian gumazamiziba ofa damusɨ ifuegh, bulmakaun tam, o sipsip,

o memen tam danganir ia itimɨn aven o azenan amɨsuegh,
4egh a inigh Ikiavɨra Itir God bativamin Purirpenimɨn tiar akamɨn izɨ ofan

mɨn na danɨngan aghuagh, ia mati gumazim gumazir igharazim mɨsoghezɨ
an areme, egh ia nan damazimɨn osɨmtɨzim ikiam. Kamaghɨn amizɨ, kɨ uan
gumazamizibar tongɨn ia batuegham.

5 Akar kamɨn mɨngarim kamakɨn: Ia Israelia fomɨra asɨzibav sogha dan-
ganir ia itimɨn azenan ofa gami, ezɨ datɨrɨghɨn ia asɨziba inigh ofa gamir
gumaziba bagh mangɨ, na bativamin Purirpenimɨn tiar akamɨn ofa damu,
egh na ko navir vamɨran ikiam.

6 Eghtɨ ofa gamir gumazim asɨzimɨn ghuziba inigh, ofa gamir dakozir
God bativamin Purirpenimɨn tiar akamɨn boroghɨn itim, an mɨriabar da
kavamang. Egh an ofa bagh asɨzir ovim ofa gamir dakozimɨn a tuaghtɨ a bar
mɨghɨrightɨ, averenir kɨnim otogh. Eghtɨ Ikiavɨra Itir God, ofan tuer kamɨn
mughuriam baregh, egh a gifuegh navir aghuim an ikiam.

7 Ia Israelia uam aseba bagh asɨzibar ofabar amuan markɨ. Ia faragha
kamaghɨn amua, na tegha asebar gɨn ghue.* Eghtɨ ian gɨn otivamin adarazi
zurara asɨziba inigh ofa bagh nan Purirpenimɨn izɨ.
17:7: GodɨnAraziba 31:16; 32:17; 2 Eghaghaniba 11:15; Onger Akaba 106:37; 1 Korin 10:20 * 17:7:

Gumazir maba ghaze, aser kam, amemen asemɨnmɨngari.

8-9 “Egh nɨ kamaghɨn me mɨkɨm, Israelian gumazitam o ikɨzir igharazibar
gumazir ian tongɨn ititam, a ofan bar isia mɨghɨribar amusɨ, o a ofan
igharazim na bagh a damusɨ, kamaghɨn an asɨzim inigh izɨ na bativamin
Purirpenimɨn tiar akamɨn ofa damu. Puvatɨghtɨma, kɨ Ikiavɨra Itir God, kɨ
uan gumazamizibar tongɨn a batuegham.”

Ghuzimra arazir kuraba gɨn amadi, kamaghɨn amizɨ ia ghuzibar aman
markɨ

10 “Ia asɨzim mɨsoghezɨ an aremezir dughiamɨn, ia an fɨrim atugh, egh
aneguraghtɨ an ghuzim bar iregh. Eghtɨ ia Israelian gumazitam o ikɨzir
igharazibar gumazir ian tongɨn iti tam, ghuzim itir asɨzitam ameghtɨ, kɨ
Ikiavɨra Itir God, kɨ an apanim damigh, egh uan gumazamizibar tongɨn a
batuegham.

11Ghuzim an angamɨra itir ikɨrɨmɨrim gumaziba ko asɨziba barme ganɨdi.
Ezɨkɨkamaghɨn iamɨgei, ofa gamirgumazimghuzim isɨofagamirdakozimɨn
ofan mɨn a gingegh, gumazamizibar arazir kuraba gɨn amangam. Ghuzim
an angamɨra itir ikɨrɨmɨrimɨn mɨngarim. Ghuzimra gumazamizibar arazir
kuraba gɨn amadi.

12 Ezɨ kɨ Israelia ia mɨgei, ian tav o ikɨzir igharazibar gumazir ian tongɨn
ititam, asɨzir ghuzim itim amanmarkɨ. Bar markɨ.

13 “Eghtɨ Israelian tav o ikɨzir igharazibar gumazir ian tongɨn ititam, an
asɨziba buriva, kɨ damasa ian anogoroghezir puvatɨzir memen atiatam, o
kuarazir tammɨsuegh, egh an ghuzim nguazim gingegh anevaragh.

14 Kamaghɨn ami, gumazamiziba ko asɨzibar angamɨra itir ikɨrɨmɨrim, a
ghuzimɨn aven iti. Ezɨ bizir kam bagha kɨ Israelia ia mɨgɨa ghaze, ia asɨzir
ghuziba itibar aman markɨ. Eghtɨ gumazim ghuzim itir asɨzim ameghtɨ, kɨ
uan gumazamizibar tongɨn a batuegham.

15 “Kamaghɨn amizɨ, asɨzitam puram areme, o asɨzir atiam asɨzir tam
mɨsoghezɨ an areme, eghtɨ gɨn Israelian gumazitam o ian amizitam o ikɨzir
igharazimɨn gumazir ian tongɨn ititam, asɨzir kamɨn tuzim amegham, a nan
damazimɨn mɨzegham. Kamaghɨn amizɨ, a uan korotiaba ruva, egh uaghan
dɨpamɨn uabɨ ruegh. Egh amɨzɨrɨziba sara ikɨmangɨtɨ aruemmagɨrɨghtɨ, a ua
zuegham.

16Egh a uan korotiaba ruva mɨkarzim rueghan kogh, mar an osɨmtɨzim, a
mar uan arazir kuramɨn osɨmtɨzim ater.”

18
Ikɨzir vamɨran gumazim ko amizim uaningɨn ikianmarkɨ

1-2 Ikiavɨra Itir God, uan akam isɨ Israelia danɨngasa kamaghɨn Moses
mɨgei, “Kɨ Ikiavɨra Itir God, ian God.

3 Guizbangɨra, ia kantri Isipɨn ike, egh ia Isipian arazibar gɨn mangan
markɨ. Kɨ datɨrɨghɨn ia inigh Kenanɨn nguazimɨnmangam, eghtɨ ia Kenanian
araziba, ia dar amuanmarkɨ. Ia men arazibar gɨnmanganmarkɨ.

4 Ia oragh. Ia arazir kɨ ifongezibar gɨn mangɨ, egh bizir kɨ damuasa ia
mɨkemezibar amu. Kɨ Ikiavɨra Itir God, ian God, kɨ akar kamɨn ia mɨgei.

5 Ia bizir kɨ damuasa ia mɨkemeziba ko arazir kɨ ifongezibar gɨn mangɨ.
Gumazamiziba Moses Osirizir Araziba mɨgei moghɨn damu egh dughiaba
zurara dar amutɨ, arazir kaba me damutɨ, me ikɨvɨra ikiam. Kɨ Ikiavɨra Itir
God, kɨ kamaghɨnmɨkeme.

17:10: Jenesis 9:4; Ofa Gami 7:26-27; 19:26; Godɨn Araziba 12:16; 12:23; 15:23 17:11: Hibru 9:22
18:5: Nehemia 9:29; Esekiel 18:9; 20:11-13; Luk 10:28; Rom 10:5; Galesia 3:12

6 “Kɨ Ikiavɨra Itir God, kɨ kamaghɨn mɨgei, nɨ uan ikɨzimɨn amizitam bagh
navim dɨkav a ko ikararangan markɨ, egh a ko dakuan markɨ. Arazir kam
barmarkɨ.

7Nɨbaruanamebamkodakuanmarkɨ. Nɨkamaghɨndamu,nɨaghumsɨzim
bar uan afeziam danigham. Nɨ uan amebam ko dakuan barmarkɨ.

8 Nɨ uan afeziamɨn amuir dozim ko dakuan markiam. Nɨ kamaghɨn
damigham, nɨ uan afeziam damutɨ, a bar aghumsigham.

9Nɨ uan buaramizim ko dakuanmarkɨ, a nɨn afeziam ko amuir igharazim
otezir guivim, o a nɨn amebam ko par igharazim otezir guivim, nɨ a ko
dakuan markɨ. Kar nɨn amebam nɨn afeziamɨn dɨpenimɨn ikia otezir
guivim, o nɨn amebam dɨpenir igharazimɨn ikia otezir guivim, a uaghan nɨn
buaramizim, kamaghɨn amizɨ nɨ a ko dakuanmarkɨ.

10Nɨ uan otarimɨn guivim, o nɨn guivimɨn guivim ko dakuanmarkɨ. Arazir
kam nɨ damutɨ nɨ bar aghumsigham.

11Nɨ uan afeziamɨn amuir igharazimɨn guivim ko dakuan markɨ, kar nɨn
afeziamɨn borim, a uaghan nɨn buaramizim. Nɨ an ikian barmarkɨ.

12Nɨn afeziam ko an buaramizim, aning ghuzir vamɨra. Kamaghɨn amizɨ,
nɨ a ko dakuanmarkɨ.

13 Nɨn amebamɨn afumim o an avenemebam, kar nɨn amebamɨn ghuz-
imra. Kamaghɨn amizɨ, nɨ a ko dakuanmarkɨ.

14 Nɨn afeziamɨn aveghbuamɨn amuim, a nɨn amebar dozim. Kamaghɨn
amizɨ, nɨ a ko dakuanmarkɨ. Nɨ a ko dakuigh afeziamɨn dozim damutɨ, a bar
aghumsigham.

15 Nɨ uan otarimɨn amuim ko dakuan markɨ. A nɨn amuim puvatɨ, kam-
aghɨn nɨ a ko dakuan barmarkɨ.

16Nɨ uan aveghbuamɨn amuim ko dakuan bar markɨ. Nɨ a ko dakuightɨ,
nɨn aveghbuam bar aghumsigham.

17Amizitamfomɨra gumazir igharazimɨn ikia guivimbate, ezɨgɨnnɨamizir
kamɨn iti, eghnɨ an guivim sara aning kodakuanmarkɨ. Eghnɨuanamuimɨn
guivimɨn guivitam ko dakuan markɨ. Nɨ uaghan uan amuimɨn otarimɨn
guivitam ko dakuan markɨ. Amizir kaba, me nɨn amuimɨn anababa, egha
nɨn adarasi. Kamaghɨn amizɨ, nɨ arazir kuramɨn me damigham, nɨ arazir
aghumsɨzir bar ekiam damigham.

18 “Nɨn amuim ikiavɨra itir dughiamɨn, nɨ an afumimɨn ikian markɨ. Nɨ
kamaghɨn damuva, aning damutɨ, aning uaningɨn ataram.

19 “Amizir uan iakɨnibav sozim, a zuezir puvatɨ. Kamaghɨn, nɨ a bagh
navim dɨkav a ko ikararang a ko dakuanmarkɨ.

20Nɨuannamakamɨnamuimkodakuanmarkɨ. Nɨ akokamaghɨndamuva,
nan damazimɨnmɨzegham.

21 “Ia oragh. Kɨ Ikiavɨra Itir God, ian God. Kɨ Akar Gavgavir kam ia ganɨdi,
ia uan boriba isɨ asemMolekɨn ofa damusɨ uan boribav sogh avimɨn da tuan
markɨ. Kɨbar ian anogoroke. Ia kamaghɨndamuva, nan ziamdɨkabɨragham.

22 “Ia gumaziba, gumazir igharazitam ko dakuan markɨ, mati gumazim
amizim ko akui mokɨn. Arazir kam, a bar kufi, ezɨ kɨ bar an aghua.

23 Ia gumaziba, asɨzir amebaba ko dakuan markɨ. Eghtɨ amiziba, asɨzir
apuritam ateghtɨ, an a ko dakuan markɨ. Arazir kam ia damutɨ ia

18:8: Ofa Gami 20:11; Godɨn Araziba 22:30; 27:20 18:9: Ofa Gami 20:17; Godɨn Araziba 27:22

nan damazimɨn bar mɨzegham. Arazir kam, en arazir aghuim otavkɨra
aghumsɨzir bar ekiam itim gami.

24 “Ia arazir kurar kabar amuanmarkɨ. Ia dar amu, egh ia nan damazimɨn
mɨzegham. Ikɨzir igharazibar gumazamizir Kenanɨn nguazimɨn itiba, me
arazir kabagh amuanandamazimɨnmɨze. Kamaghɨnamizɨ, kɨdatɨrɨghɨnme
batosi, eghtɨ ia men nguazim iniam.

25Men arazir kurar kabara nguazir kam gamima a nan damazimɨn mɨze.
Kamaghɨn amizɨ, kɨ ivezir kuram isa men nguazim ganɨdi. Egh ikɨzir
igharazibar gumazamiziba, kɨmebatuegham,mati nguazimmenmisi, eghtɨ
me ua Kenanɨn nguazimɨn ikian kogham.

26Eghtɨ ia Israelian gumazamiziba ko ikɨzir igharazibar gumazamizir ian
tongɨn itiba, ia arazir kɨ ifongeziba ko bizir kɨ damuasa ia mɨkemeziba bar
dar gɨn mangɨ. Ia God gɨfozir puvatɨzir ikɨzir igharazibar arazibar amuan
markɨ. Men arazir kuraba bar kuri, ezɨ kɨ bar dar aghua.

27 Ia fo, gumazamizir faraghanguazir kamɨn itiba,mearazir kurarkabagh
ami. Kar arazir kurar bar kuriziba, ezɨ kɨ bar dar aghua. Bizir kam bangɨn,
nguazim nan damazimɨnmɨzegha iti.

28 Ezɨ ia uaghan kamaghɨn damigham, ia nguazir kam damutɨ, a
mɨzegham. Ia kamaghɨn damutɨ, nguazir kam ian migh ia batuegham, mati
nguazim faragha ikɨzir igharazibar gumazamiziba batoghezɨmokɨn.

29 Eghtɨ Israelian amizim o gumazir manam, kɨ bar aghuazir arazir bar
kurir kabar amutɨ, kɨ uan gumazamizibar tongɨn a batuegham.

30 “Ia Akar Gavgavir kɨ ia ganɨdir kamɨn gɨn mangɨ. Gumazamizir ian
faragha ghua nguazir kamɨn ikia amizir arazir bar kurir kɨ bar aghuaziba,
ia dar amuanmarkɨ. Ia kamaghɨn damigham, ia nan damazimɨnmɨzegham.
Ia oragh. Kɨ Ikiavɨra Itir God, ian God, kɨmɨkemegha gɨfa.”

19
God ifongezir Arazir kaba, Israelia dar gɨnmangɨ

1-2 Ikiavɨra Itir God, kamaghɨn Israelia mɨkɨmasaMoses mɨkeme:
“Kɨ, Ikiavɨra Itir God, ian God, kɨ arazir kurabar saghon ikiava, bar zue.

Kamaghɨn, ia uaghannanmɨn arazir kurabar saghon ikɨ, bar zuegh, egh nan
gumazamizibara ikɨ.

3 Ia vaghvagh uan amebaba ko afeziabar apengan ikɨva, egh men akabar
gɨn mangɨ. Ia Sabatɨn dughiamɨn ingaran markɨ. Ia avughsɨ ikɨ. Kɨ Ikiavɨra
Itir God, kɨ ian God, kɨ kamaghɨnmɨkemegha gɨfa.

4 Ia na ateghmarvir guar kɨnibar ziaba fanmarkɨ. Egh ia uari bagh ain isɨ
nedazibar ingar, egh dar ziaba fan markɨ. Kɨ bar anogoroke. Kɨ Ikiavɨra Itir
God, ian God. Kɨmɨkemegha gɨfa.

5 “Ia na ko navir vamɨra ikiamin ofa damusɨ, ia arazir kɨ ia ganɨdir kamɨn
gɨnmangɨ, ofan kam damu. Egh ia kamaghɨn damutɨ, kɨ ian ofa gifuegham.

6 Iaasɨzimmɨsoghezirdughiamraofanasɨzir tuzibaramɨ, o amɨmzaraghan
dar amɨ. Eghtɨ asɨzir tuzir naba dughiar mɨkezimɨn ikɨvɨra ikɨtɨ, ia da tueghtɨ
da bar isi mangɨ averenir kɨnimɨn otogh.

7 Eghtɨ gumazitam dughiar mɨkezimɨn asɨzir kam amɨtɨ, arazir kam nan
damazimɨn bar deraghan koghtɨ, kɨ uaghan bar an ofan kamɨn aghuagham.

8Gumazitam dughiar mɨkezimɨn asɨzir tuzir kam ame, a bizir bar zuezir
me na ganɨngizim gamima, a ikufi. Ezɨ a uabɨ uan arazir kuramɨn osɨmtɨzim

ikɨ ivezir kuram iniam. Kamaghɨn amizɨ, kɨ uan gumazamizibar tongɨn a
batuegham.

9 “Dughiar ia uan azeniba aghorimɨn, ia dagher azenimɨn dazighiamɨn
tughav itimasianmarkɨ. Egh ia azenibar tongɨndagheba asi, egh taba ategh,
egh uamangɨ da asianmarkɨ. Ia da ateghtɨ damamaghɨra ikɨ.

10Dughiar iawainɨn ovɨzir anɨdiziba inigha gɨvazimɨn, ia uamateghmangɨ
wainɨn azenimɨn wainɨn ovɨzir ia faragha ganizir puvatɨziba inian markɨ.
Egh ia wainɨn ovɨzir nguazim gireghav itiba inian markɨ. Ia dagher kaba,
onganaraziba ko ikɨzir igharazibar gumazamizir ian tongɨn itiba bagh da
ateghtɨ, me da iniam. Kɨ Ikiavɨra Itir God, kɨ ian God, kɨ kamaghɨnmɨkeme.

11 “Ia gumazir igharazimɨn biziba okɨman markɨ. Egh ia gumazir
igharazim gifar, an biziba inian markɨ. Egh ia bar gumazir igharazim
mɨkɨmɨva a gifaranmarkɨ.

12 Egha ia gumazir igharazim ko akam akɨra, nan ziam dɨbora gavgavim
uan akar dɨkɨrɨzim ganɨdi, kamaghɨn ia pura gumazir kam ko akam akɨr, egh
a gifaran markɨ. Egh ia uan akar dɨkɨrɨzimɨn gɨn mangan koghɨva, ia nan
ziam dɨkabɨri. Kɨ Ikiavɨra Itir God, ian God, kɨmɨkemegha gɨfa.

13 “Ia pazɨ gumazir igharazim damuva, egh an biziba okɨman markɨ.
Ia dagɨaba bagh ingangarim gumazitam danigh, egh ia an ingangarimɨn
ivezimɨn dughiar a ingarizir kamɨn ivezim a danɨngigh. Ia ivezimɨn suiragh
ikɨ gurumzaraghan a danɨngan kogham.

14 Ia gumazamizir kuarir onganiba, akar kurabar kamaghɨnmemɨkɨman
markɨ suam,God ia gasɨghasigham. Iadamazir okavɨrɨzibamen tuavibaapɨr
ighuvibar arɨgh, me damutɨ me iran markɨ. Kɨ Ikiavɨra Itir God, ian God. Ia
nan atiating.

15 “Ia kotiam barazir dughiamɨn, ia deraghvɨra kotiam tuisɨgh. Egh ia
deraghvɨra kotiam akɨrigh. Ia onganarazir gumazamizibar akurvaghan
markɨ, me kotiam puram a gafiragham. Egh ia gumazamizir ziaba ko
gavgaviba itibaratiatingmenakurvaghtɨ,mepurakotiamgafiraghanmarkɨ.

16 Ia namakaba ko daruva egh gɨrakɨrangɨn gumazir igharazim mɨkɨman
markɨ. Me gumazitam osɨmtɨzir ekiam bagh a isɨ kotiam datɨghtɨ, ia kotɨn
an akurvaghamin gavgavim ikɨ, ia an akuragh. Ia uan akabar kuaghtɨ, kot
suam, a mɨsueghtɨ an aremegh, kar bizir bar kuram. Ia an akuraghasa, kɨ
ifonge. Kɨ Ikiavɨra Itir God.

17 “Nɨ uan navir averiamɨn aven uan namakam dughiar ruarimɨn navim
an ikuvigh ikian markɨ. Nɨ a ko akam akɨrigh, egh osɨmtɨzir kam agɨfagh.
Puvatɨghtɨma, nɨ an arazim gɨnɨghnɨghvɨra ikɨva, nɨ ti uaghan, an amizir
arazir kam damigham.

18Nɨn namakatam arazir kuratam nɨ damightɨ, nɨ an arazim ikarvaghan
markɨ, egh nɨ an ataran markɨ. Nɨ uabɨra uabɨ gifongezɨ moghɨn, nɨ gumaza-
mizir igharazibagh ifongegh. Kɨ Ikiavɨra Itir God, kɨ kamaghɨn mɨkemegha
gɨfa.

19 “Ia nan arazir kɨ ifongezir kabar gɨn mangɨ. Egh ia asɨzir igharagha
garimning ateghtɨ, aning uaning ko dakuva nguziba batan markɨ. Egh ia
dagher anabar igharagha garir pumuning azenir vamɨran da oparanmarkɨ.
Egh ia pura nir me tretɨn kɨnimɨn isamizim ko tretɨn me sipsipɨn arɨzimɨn

isamizim, aning isafuragha korotiar ingarizim aghuan markɨ. Kar arazir
anogorogheziba.

20 “Ezɨ gumazitam ingangarir amizir kɨnitam ikɨ, egh a gumazir igharazim
bagh amizir kam amangasa akam akɨri, ezɨ gumazim a givezezir pu-
vatɨ. Eghtɨ gumazir amizir kamɨn garim, amizir kam ko dakutɨ, ia aning
inigh kotiamɨn mangɨ. Egh ia aning mɨsueghtɨ, aning aremeghan markɨ.
Guizbangɨra, amizir kam a gumazir an garimɨn ingangarir amizir kɨnim.

21Eghtɨ gumazir kam sipsipɨn apuritam inigh na bativamin Purirpenimɨn
tiar akamɨnmangɨ. A sipsipɨnkam isɨuanosɨmtɨzimagevir ofanmɨn Ikiavɨra
Itir God bagh ofa damu.

22 Eghtɨ ofa gamir gumazim, Ikiavɨra Itir Godɨn damazimɨn osɨmtɨzim
agevir ofa damuva gumazir kamɨn arazir kuraba gɨn amangam. Eghtɨ kɨ an
ganigh an arazir kuraba gɨn amadagham.

23 “Ia Kenanɨn nguazimɨn mangamin dughiamɨn, ia temer bava ovɨziba
itiba opar, egh ia temer kabar ovɨzibar aman kogh mangɨtɨ 3plan azeniba
gɨvagham, da nan damazimɨn zuezir puvatɨ.

24 Egh namba 4ɨn azenimɨn ia temer katabar dagheba bar na danɨngigh,
kɨ Ikiavɨra Itir God. Kar ababanir ia na mɨnabɨ, egh bar akuegh nan ziam
famim.

25Egh namba 5ɨn azenimɨn ia dar ovɨzibar amɨ. Egh ia nan akar kamɨn gɨn
mangɨtɨ, ian temeba bɨva ovɨzir avɨriba ikiam. Ia oragh, kɨ Ikiavɨra Itir God,
ian God, kɨ kamaghɨnmɨkeme.

26 “Ia asɨzir tuzir ghuzim itibar aman markɨ. Egh ia imezibagh amir
araziba ko kukunir araziba, ia dar amuanmarkɨ. Da nan gavgavimɨn izezir
puvatɨ.

27-28 Iagumazimoamiziraremezimgɨnɨghnɨghdapanirarɨzir iankuaribar
boroghɨn itiba apɨran markɨ, egh uan ghuamasɨzibagh isɨ da otɨvan markɨ.
Egh ia uaghan uarir akurvaghsɨ, gumazim o amizir aremezim gɨnɨghnɨgh,
uanmɨkarzibar ghor, dɨghoribar amuanmarkɨ. Kɨ Ikiavɨra Itir God, ia arazir
kabar amuan, kɨ anogoroke.

29 “Ia asebar ziaba fer arazibar amusɨ, uan guivibar amutɨ, me tuavimɨn
amizibar mɨn aghumsɨzir arazim damuva poroghamiba uari isava akuir
arazim damuan markɨ. Ia kamaghɨn damuva na ategh asebar apengan
ikiam, mati tuavimɨn amizir tintinimɨn gumaziba koma akuim. Eghtɨ arazir
kuram ian nguazim bar a gizɨvagham.

30 Ia Sabatɨn dughiamɨn ingaran markɨ. Egh ia Purirpenir gumazamiziba
iza nan ziam fer kam, bar a gifongegh. Kɨ Ikiavɨra Itir God, kɨ ia mɨkemegha
gɨfa.

31 “Egh ia nɨghnɨzir aghuim inisɨ, mangɨ ariaghirezir gumazamizibar du-
abakomɨgeir gumazimɨnazaraghtɨ,meduarkurabarnɨghnɨzim iadanɨngan
markɨ. Ia kamaghɨn damu, ia nan damazimɨn barmɨzegham. Kɨ Ikiavɨra Itir
God, ian God, kɨmɨkemegha gɨfa.

32 “Ia gumazamizir ghuribar apengan ikɨ, egh deraghvɨra me damu. Egh
ia nan atiating nan apengan ikɨ. Kɨ Ikiavɨra Itir God, ian God, kɨ kamaghɨn
mɨkeme.

33“Ia ikɨzir igharazibar gumazamizir iannguazimɨn itiba pazɨmedamuan
markɨ.

34 Ia ikɨzir igharazibar gumazamizir ian tongɨn itiba arazir aghuibar me
damu,mati ia uanadarazi Israelia gamimokɨn. Egh iauari gifongezɨmoghɨn
ia barme gifongegh. Ia fomɨra Isipɨn kantrin ike, kamaghɨn ia gumazamizir
uan nguibaba ataghɨragha ghua kantrin igharazibar itir arazim, ia a gɨfo. Ia
deraghvɨra gumazir ia ko itir kabar amu. Kɨ Ikiavɨra Itir God, ian God, kɨ
mɨkemegha gɨfa.

35 “Ia bizibar ababanibagh amuva, dar osɨmtɨzim ko ruaribagh fofogh da
tuisɨgh, egh damengtɨ gumazir igharaziba dagh ivezam, ia arazir kamɨn,me
gifaranmarkɨ.

36 Puvatɨ. Ia deraghvɨra dar abanɨva da tuisɨgh, egh deraghvɨra biziba
meng. Kɨ Ikiavɨra Itir God, ian God, kɨ Isipɨn kantrin ia inigha ian akua
azenan ize.

37Kamaghɨn amizɨ, arazir kɨ ifongeziba ko bizir kɨ damuasa ia mɨkemezir
kaba bar, ia dar gɨnmangɨ. Kɨ Ikiavɨra Itir God, kɨ ia mɨkemegha gɨfa.”

20
God gumazamizir akaba batozibagh asɨghasigham

1-2 Ikiavɨra Itir God, Israelian gumazamizibav kɨmasa kamaghɨn Moses
mɨgei:

“Israelian tav o ikɨzir igharazibar gumazamizir Israelɨn kantrin aven
itibar tav, uan borim isɨ asem Molek bagh ofan mɨn a danɨngtɨ, ia gumazir
kam mɨsueghtɨ an aremegh. Nguazir kamɨn gumazamiziba bar dɨkavigh
dagɨaba isɨ gumazir kam ginivightɨ an aremegh.

3Gumazim borim isa Molek ganɨdir arazir kam, nan Purirpenim gamima
a mɨzegha bar nan ziar ekiam dɨkabɨra. Kamaghɨn amizɨ, kɨ gumazir kamɨn
apanim damuva uan gumazamizibar tongɨn a batuegham.

4Nguazir kamɨngumazamizibagumazir kamɨnarazir kurarkamɨnganɨva
mɨkɨm suam, kar pura bizim, egh amɨsueghtɨ an aremeghan koghtɨ,

5 kamaghɨn kɨ uabɨ an apanim damuva an adarazi sara, ko gumazamizir
akɨrim na gasaragha asemMolekɨn ziam feba bar, kɨ men apanim damuam.
Kɨ uan gumazamizibar tongɨnme batuegham.

6“Eghtɨgumazitamna tegh, kukunir gumazibako, ariaghirezir gumazibar
duaba ko mɨgeiba bagh mangɨ, a mati tuavimɨn amizim tintinibar arua
gumazir igharaziba koma akui. Kamaghɨn, kɨ gumazir kamɨn apanim
damuva uan gumazamizibar tongɨn a batuegham.

7 Ia bar zuegh ikɨ, egharazir aghuir voroghɨra itir kɨ ifongezibar avendaru.
Kɨ Ikiavɨra Itir God, ian God, kɨ kamaghɨnmɨkemegha gɨfa.

8 Kɨ Ikiavɨra Itir God, kɨ ua bagha ia mɨsevezɨ ia bar nan gumazamizir
aghuibar otifi. Kamaghɨn amizɨ, arazir kɨ ifongeziba, ia bar dar gɨnmangɨ.

9 “Egh gumazim o amizim uan afeziam o amebam akar kuramɨn a mɨgɨa
ghaze, God nɨ gasɨghasigham, eghtɨ ia gumazir kam o amizir kammɨsueghtɨ
an aremegh. Gumazim o amizir akar kam mɨkemezim, a uan osɨmtɨzim
bangɨn aremegham.

10 “Eghtɨ gumazitam uan namakamɨn amuim ko dakuightɨ, kamaghɨn ia
gumazir kam ko amizir kammɨsueghtɨ aning aremegh.

11 Eghtɨ gumazim uan afeziamɨn amuim ko dakuigh, egh an arazir ku-
ramɨnuanafeziamdamuvaaghumsɨzimadanɨngam. Kamaghɨn, ia gumazir

kam ko amizir kammɨsueghtɨ, aning aremegh. Aning uaning arazir kuram
damigh osɨmtɨzim ikiam, egh bizir kam bagh aning aremegham.

12Eghtɨ gumazitam uan otarimɨn amuim ko dakuightɨ, ia aning mɨsueghtɨ
aning aremegh. Aning en arazir aghuimoteghavkɨnigha arazir kuramgami,
egh aning uan osɨmtɨzim bangɨn aning aremegham.

13Eghtɨ gumazitamgumazir igharazimkodakuigh,mati gumazimamizim
ko akuimoghɨn, egh aning amizir arazir bar kurar kɨ aghuazim damigh, bar
osɨmtɨzir ekiam ikiam. Kamaghɨn ia aning mɨsueghtɨ aning aremegh. Aning
uan osɨmtɨzim bangɨn aning aremegham.

14 Eghtɨ gumazitam uan amuimɨn ikɨ, egh uaghan an amuimɨn amebam
isafuraghuaghara aningɨn ikɨtɨ, ia barme isɨ avimɨnmedaboroghtɨme isigh.
Me osɨmtɨzir bar ekiam gami. Guizbangɨra, kamaghɨn amir gumazamiziba
ateghtɨ, me ian tongɨn ikianmarkɨ.

15 Eghtɨ gumazitam asɨzitam ko arazir kuram damigham, mati gumazim
amizimkomaakuimoghɨn, eghtɨ iauagharaaningmɨsueghtɨaningaremegh.

16 Eghtɨ amizitam asɨzitam bagh mangɨ, a ko arazir kuram damigham,
mati amizim gumazim koma akui moghɨn, eghtɨ ia aning mɨsueghtɨ aning
aremegh. Aning uan osɨmtɨzim bangɨn aning aremegham.

17 “Eghtɨ gumazitam uan buaramizim ko dakuam, kar an afeziamɨn
guivim, o an amebamɨn guivim, egh aning bibiamra ikɨ uaningɨn ganɨva,
kamaghɨn aning arazir bar kuram damigham. Kamaghɨn amizɨ, ia gu-
mazamizibar damazimɨn bar aningɨn atarɨva, aning batueghtɨ, aning ua
ia ko ikian kogham. Gumazir kam uabɨ uan buaramizim koma akui, kar
aghumsɨzir arazim, kamaghɨn, a uan arazir kuramɨn osɨmtɨzim ateram.

18 Eghtɨ gumazim, amizir uan iakɨnibav sozir dughiamɨn itim inigh, a ko
dakuam, aning bar arazirmɨzɨrɨzimnandamazimɨnadamuam. Eghtɨ ia nan
gumazamizibar tongɨn aning batokegh.

19 “Gumazitamuan amebar dozimo afeziamɨnbuaramizimkodakuva, an
arazir kuramɨnuananabamdamigh aghumsɨzimadanɨngam. Aning amizir
arazir kurar kam bangɨn osɨmtɨzim ateram.

20 Eghtɨ gumazitam uan afeziar dozimɨn amuim ko dakuigham, gumazir
kam aghumsɨzim afeziar dozim danɨngam. Egh aning amizir arazir ku-
rar kamɨn osɨmtɨzim ateram. Gumazir kam amizitamɨn ikɨ boriba batan
kogham, eghtɨ an afeziar dozimɨn amuim uaghan boriba batan kogham.

21 Eghtɨ gumazitam uan aveghbuamɨn amuim a dam a inigh an ikɨ, a
nan damazimɨn arazir bar mɨzɨrɨzim damuva aghumsɨzim uan aveghbuam
danɨngam. Kamaghɨn amizɨ, gumazir kam ko amizir kam boriba batan
kogham.

22 “Ia nan arazir kɨ ifongeziba ko bizir kɨ damuasa ia mɨkemeziba, bar dar
gɨn mangɨ. Ia kamaghɨn damutɨ, nguazir kɨ datɨrɨghɨn ian akua zuir kam,
a ian aghuagh ia batueghan kogham, mati gumazim dagher kuramɨn mizi
mokɨn. Ia deraghvɨram an ikiam.

23 Ia Kenanɨn nguazimɨn itir ikɨzibar arazibar gɨnmanganmarkɨ. Me bizir
kurar kabagh ami, ezɨ kɨ bar men aghua. Kɨ datɨrɨghɨn ikɨzir kaba batueghtɨ,
ia men nguazim iniam.

24Kɨ iamɨkemegha gɨfa, nguazir kam a bar dera, ezɨ dagher avɨrim an ikia,
deraghavɨram aghui. Kɨ a isɨ ia danɨngightɨ, a ian nguazimram otogham. Kɨ
Ikiavɨra Itir God, kɨ ikɨzir igharazibar tongɨn ia ini, eghtɨ ia bar igharaghvɨra
ikɨ, nan gumazamizibaram otogham.

20:12: Ofa Gami 18:15 20:13: Ofa Gami 18:22 20:14: Ofa Gami 18:17; Godɨn Araziba 27:23
20:15: UaMe Ini 22:19; Ofa Gami 18:23; GodɨnAraziba 27:21 20:17: OfaGami 18:9; GodɨnAraziba

27:22 20:18: Ofa Gami 18:19 20:19: Ofa Gami 18:12-14 20:21: Ofa Gami 18:16

25Kamaghɨn amizɨ, ia deraghvɨra asɨziba ko kuaraziba tuisɨgh, asɨziba ko
kuarazir manaba zue, ia dar amɨ. Ezɨ asɨziba ko kuarazir manaba mɨzeghtɨ,
ia dar amanmarkɨ. Kɨ asɨziba ko kuaraziba ko apizir zuezir puvatɨzir kabar
gun ia mɨkeme. Ia dar amɨva, ia arazir bar kurir kɨ aghuazibar amuam. Ia
asɨzir kabar amɨva nan damazimɨn barmɨzegham.

26 Ia arazir kuraba ategh zuegh ikɨ, nan arazir bar aghuibar gɨn mangɨ.
Kɨ Ikiavɨra Itir God, kɨ uabɨ bar zue, egha kɨ ikɨzir igharazibar tongɨn ua
baghavɨra ia ini.

27 “Eghtɨ kukunir gumaziba, ko ariaghirezir gumazamizibar duaba ko
mɨgeiba, ia bar dagɨaba isɨmeginivightɨmearɨmɨghiregh. Me uan osɨmtɨzim
bangɨn arɨghiregham.”

21
Ofa gamir gumaziba God ifongezir arazir aghuibar gɨnmangɨ

1 Ikiavɨra ItirGod,Aronɨnadarazir ofagamirgumazibavkɨmasakamaghɨn
Moses mɨgei:

“Ian adarazir tav aremeghtɨ, ia gumazir aremezim bagh aghuimazir
arazim damuanmarkɨ. Arazir kam ia gamima, ia nan damazimɨnmɨze.

2Eghtɨ bar gumazimɨn adarazir aven iti tav aremegham, kar an amebam,
o afeziam, o otarim, o guivim, o aveghbuam,

3 o guizɨn an buaramizir pam puvatɨgha afeziamɨn dɨpenimɨn ikia are-
mezim, a me bagh aghuimazir arazim damuam. A kamaghɨn fogh, an
aghuimazir arazir kam damutɨ, a nan damazimɨnmɨzegham.

4 Eghtɨ ofa gamir gumazimɨn ivozim aremegham, eghtɨ ofa gamir gu-
mazim an aghuimazir arazim damuan markɨ. Kamaghɨn a nan damazimɨn
mɨzegham.

5 “Eghtɨ ia ofa gamir gumaziba, aghuimazir arazimɨn gɨn mangɨva, uan
dapanir arɨzir akuatabagh isan markɨ. Egh ghuamasɨzibar mɨriabagh isan
markɨ. Egh aghuimazir arazim bagh tintinibar uan mɨkarzibar ghoran
markɨ.

6 Ia ofa gamir gumaziba kɨ ua bagha ia mɨsefe. Kɨ ian God, kamaghɨn ia
nan ziam dɨkabɨnan markɨ. Ia nan ofa damuamin ingangarim iti, ezɨ avim
isir ofan kaba, ia daghebar mɨn na ganɨdi. Kamaghɨn amizɨ, ia arazir kurar
kaba akɨrim ragh dagh asaragh, egh na ko daru.

7 Ia nan ofa gamir gumazibara. Kamaghɨn amizɨ, ia tuavimɨn amizir
gumaziba isava akuim, o amizir gumazir igharazim ko akuim, o amizir an
pam anetaghizim, ia an poghanmarkɨ.

8Gumazamiziba fogh suam, ia ofabardaghebanaganɨdi, kamaghɨn, iabar
nan ofa gamir gumazibara. Kɨ uabɨ Ikiavɨra Itir God. Kɨ Godɨn bar zuegha
arazir aghuibaram amim. Egha kɨ uan gumazamizibagh amima,me zuegha
arazir aghuibaram ami.

9 “Eghtɨ ia ofa gamir gumazitamɨn guivitam, tuavimɨn amizimɨn ikɨva,
arazir mɨzɨrɨzibar gɨn mangɨva, aghumsɨzir ekiam uan afeziam danɨngam.
Kamaghɨn, gumazamiziba avimɨn a daboroghtɨ a isigh aremegh.

10 “Ofa gamir gumazibar dapanim, uan ingangarimɨn ziar ekiam ini. Me
borem an dapanim gingezir dughiamɨn, me ofa gamir gumazibar koroti-
amra, adaghuasaanemɨsefe. Eghtɨanadarazir tav aremeghtɨ, a uandapanir
arɨzim ateghtɨ a pura ikian markɨ, a deraghvɨram a batogh. Egh a uan
korotiam abɨghanmarkɨ.
21:5: Ofa Gami 19:27-28; Godɨn Araziba 14:1

11 Ofa gamir gumazibar dapanim, gumazimɨn kuam itir danganimɨn
boroghɨn mangan markɨ. A kamaghɨn damuva, nan damazimɨn mɨzegham.
An afeziam o amebam aremeghtɨ, an aghuimazir dughiamɨn uabɨ damu
mɨzeghanmarkɨ.

12 Kamaghɨn, an Anogoroghezir Danganim ategh gumazir kuaba itir
danganimɨn boroghɨn mangan markɨ. A kamaghɨn damu nan Purirpenim
damutɨanandamazimɨnmɨzegham. Iaborerkɨ ia ganɨngizirkamagingegha
gɨvagha, anemɨsevezɨ a ofa gamir gumazibar dapanimɨn oto. Kamaghɨn, a
gumazimɨn kuam itir danganimɨn boroghɨn mangan markɨ. Kɨ Ikiavɨra Itir
God, kɨ kamaghɨn ia mɨkemegha gɨfa.

13“Ofa gamir gumazibar dapanim, amizir gumazir igharazitamkoakuizir
puvatɨzir tamɨn ikɨ.

14 An amizir pam aremezim, o amizir pam taghizimɨn ikian markɨ. A
tuavimɨn amizir gumaziba isava akuim, o amizir gumazir igharazim arazir
kuramɨn a gamua a ko akuizimɨn ikian markɨ. Kar amizir anogorogheziba.
An ofa gamir gumazibar anabamɨn amizir gumazitam ko akuizir puvatɨzir
tamra ikɨ.

15 Egh a nan akar kamɨn gɨn mangan koghtɨ, an boriba nan damazimɨn
mɨzegham. Kɨ Ikiavɨra Itir God, kɨua baghvɨra anemɨsevegha, a isa ofa gamir
gumazibar dapanimɨn ingangarir kam damuasa anetɨ.”

16Egha Ikiavɨra Itir God ua kamaghɨnMoses mɨgei:
17 “Nɨ kamaghɨnAronmɨkemegh: Nɨn adarazir gumazitamdatɨrɨghɨn o gɨn

izamin dughiamɨn otoghtɨ, an mɨkarzim duatam ikɨ ikuvightɨ, gumazir kam
na bagh daghebar ofabar amuanmarkɨ.

18 Gumazir mɨkarziba ikuviziba, me nan boroghɨn izɨ na bagh ofabar
amuan markɨ. Kɨ gumazir kamagh garibav gei: damazir okaviziba, o suer
kuraba, o guar kuraba, o amebamɨn navimɨn averara sueba ko aghariba
otevegha ikɨzɨrɨghiziba,

19o gumazir suer kuraba, o gumazir agharir kuraba,
20 o gumazir akɨrir fɨghtɨziba, o gumazir bar oteviba, o gumazir damazir

kuraba, o gumazir mɨkarzir kuraba, o gumazir turiaba ikuviziba.
21Guizbangɨra, nɨn anabamɨn tavɨn mɨkarzim duatam ikia ikufi, gumazir

kam, na bagh izɨ daghebar ofabar amuanmarkɨ. Kɨ bar anogoroke.
22Egh an asɨziba ko bizir ia ofanmɨn na ganɨngizibar amam. Kɨ ofa gamir

gumaziba damasa ia ganɨngizir ofaba, a bar da iniam.
23 Egh a Bar Anogoroghezir Danganim modir nir ekiam iti naghɨn ko ofa

gamir dakozimɨn boroghɨn mangan markɨ. Kɨ uabɨ Ikiavɨra Itir God, kɨ uan
ingangarimra damuasa me amɨsefe. Kamaghɨn amizɨ, an adar boroghɨn izɨ,
egh a bizir bar zuezir kabar amutɨ da nan damazimɨnmɨzegham.”

24EzɨMoses akar kamɨngunAronuanotariba, ko Israelian gumazamiziba
bar memɨkeme.

22
Ofaba, da Godɨn bizibara

1 Ikiavɨra Itir God kamaghɨnMoses mɨgei:
2 “Nɨ kamaghɨn Aron uan otariba ko me mɨkɨm. Ia deraghvɨra nɨghnɨgh,

Israelian gumazamizibar ofaba, da nan bizibara. Kamagh amizɨ, ia der-
aghvɨra ofan kabar gan. Puvatɨghtɨ, ia nan ziar ekiamdɨkabɨragham. Kɨrara,
kɨ Ikiavɨra Itir God.

3 Nɨ kamaghɨn me mɨkɨm. Ia ofa gamir gumaziba, ian adarazir tav nan
damazimɨn mɨzegh, a Israelia na ganɨdir ofabar boroghɨn izan markɨ. Egh

a roghɨra mangɨtɨ, kɨ uan damazimɨn a batueghtɨ an ofa gamir gumazimɨn
ingangarim damuan kogham. Ia zurara arazir kamɨn gɨn mangɨvɨra ikɨ. Kɨ
Ikiavɨra Itir God, kɨmɨkemegha gɨfa.

4-5 “Eghtɨ Aronɨn adarazir ofa gamir gumazitam, lepan arɨmariam ikɨ, o
mɨkarzirmogomemduamabatoghtɨ ghuzirmɨtɨzimanazenanotivtɨ, ghuzir
mɨtɨzir kam a damutɨ, a nan damazimɨn mɨzegham. Egh a nan ofabar
aman kogh mangɨ, a ua deraghamin dughiamɨn tugham. Egh a uaghan
gumazir aremezimɨn kuamɨn poroghav itir bizitamɨn suiragham, o dɨpam
an mɨkarzir mogomemɨn otivam, o a dafarir tamɨn asɨzir mɨzezir tamɨn
suiragham, a gumazir nan damazimɨn zuezir puvatɨzim, ezɨ arazir kam
bangɨn, an ofabar aman kogham.

6 Ofa gamir gumazir nan damazimɨn mɨzezir manam, a kamaghɨra ikɨ
mangɨtɨ aruem magɨrɨgham. Egh a faragh dɨpamɨn deragh uabɨ ruegh, egh
a ofan asɨzirme na ganɨdibar amam. Egh a rueghan kogh, a daman kogham.

7Aruemmagɨrɨ gɨvaghtɨ, a ua zueghnan ofabar amam. Kɨuabɨ, uan ofabar
dagheba isa ia bagha da atɨ, kar ofa gamir gumazibar dagheba.

8A puram aremezir asɨzim ko asɨzir atiammɨsoghezɨ aremezimɨn tuzitam
amanmarkɨ. Ana anemegham, a nan damazimɨnmɨzegham. Kɨ Ikiavɨra Itir
God, kɨ kamaghɨnmɨkeme.

9 Ia ofa gamir gumaziba, Akar Gavgavir kɨ ia ganɨngiziba bar adar gɨn
mangɨ. Ia nan akam batuegh, ia arazir kuram damigh, osɨmtɨzim ikɨtɨ, kɨ
ia mɨsueghtɨ ia arɨghiregham. Kɨ Ikiavɨra Itir God, kɨ ua bagha ia ofa gamir
gumaziba amɨsefe, egha kɨmɨkemegha gɨfa.

10 “Ofa gamir gumazibar adarazir gumazim o amizim, merara gumaza-
miziba na ganɨdir ofabar amam. Igharazitav daman kogham. Gumazir
dughiar otevimɨn ofa gamir gumazim ko itim, o an ingangarir gumazim,me
uaghan daman kogham. Bar markiam.

11 Eghtɨ ofa gamir gumazimɨn ingangarir gumazamizir kɨnir a ivezeziba,
ko borir amebam ofa gamir gumazir kamɨn dɨpenimɨn ikia oteziba, me ofa
gamir gumaziba apir daghebar amɨ.

12 Eghtɨ ofa gamir gumazitamɨn guivim, ofa gamir gumazibar ikɨzimɨn
azenan itir gumazir kɨnitam ko poroghɨv ikɨ, kamaghɨn a nan ofabar aman
markɨ.

13 Eghtɨ guivir kamɨn pam aremeghtɨ a pura ikiam, o an pam aneteghtɨ,
a pura ikɨva, boriba puvatɨgh, uamategh uan afeziamɨn dɨpenimɨn mangɨ,
kamaghɨn, an ofa gamir gumazibar daghebar amɨ, kar dagher an afeziam
inigh izamiba. Eghtɨ gumazimo amizimofa gamir gumazibar adarazir aven
itir puvatɨ, a damanmarkɨ. Bar markɨ.

14 “Egh gumazitam ofa gamir gumazibar adarazirmav puvatɨ, egh deragh
nɨghnighankoghnanofannatabaamegh, kamaghɨnadagherkaba ikarvagh
ofa gamir gumazim danɨngigh. A 5plan dagher naba inigh, kamaghɨn a
6plan dagheba isɨ da ikarvagham.

15 Ia ofa gamir gumaziba deraghvɨra gan, gumazamizir kɨniba nan ofan
kabar aman barmarkɨ.

16Kɨ Ikiavɨra Itir God, kɨ ua bagha ofan kaba mɨsefe, egha dar anogoroke.
Kamaghamizɨ, ia ofa gamir gumaziba, gumazir kɨnitamɨnamamangatɨghtɨ a
ofan kabar aman barmarkɨ. Gumazir kaba dar amɨva, osɨmtɨzim ikiam, egh
ua dagheba ikarvagh da isɨ ofa gamir gumazim danɨngam.”

17 Ikiavɨra Itir God kamaghɨnMoses mɨkeme,

18 “Nɨ akar kam isɨ Aron uan otariba ko Israelian gumazamizibav
mɨkemegh. Ia Israelian gumazitam, o ikɨzir igharazibar gumazamizir Is-
raelɨn kantrin ititam, an asɨzir tam isɨ ofan bar isia mɨghɨrim bagh an aku
izam, kar ofanauanakardɨkɨrɨzimnakoamizimakɨrasa, o auan ifongiamɨn
gɨn ghua ofa damuasa,

19 a bulmakaun apurim o sipsipɨn apuritam o memen apurir tam inigh
izɨ. Ia duaba mɨkarzimɨn itir asɨzitamɨn ofa damuan markɨ. Ia kamaghɨn
damightɨ, kɨ a gifueghan kogham.

20 Ia deraghvɨram oragh. Ia asɨzir mɨkarzim ikuvizɨ tamɨn ofa damutɨ, kɨ a
gifueghan kogham.

21 “Gumazim, Ikiavɨra Itir God ko navir vamɨra ikiamin ofa damuam, kar
ofan a uan akar dɨkɨrɨzir na ko amizim akɨrasa, o a uan ifongiamɨn gɨnmangɨ
ofa damuasa, a bulmakauo sipsipɨnduaba anmɨkarzimɨnpuvatɨzitam inigh
izɨ. A kamaghɨn damightɨ, kɨ an ofa gifuegham.

22 Ia asɨzir damazir okavɨrɨziba, o asɨzir suer kuraba itiba, o asɨzir
mɨkarzim ikuviziba, o asɨzir duar ekiaba itiba, o asɨzir tuar kɨniba, o asɨzir
duar kuriba itiba isɨ, nan ofa damuan markɨ. Ia asɨzir katam nan ofa gamir
dakozimɨn avimɨn an ofa damuanmarkɨ.

23 Egh ia uari ofan tam uan ifongiamɨn a damusɨ, bulmakau o sipsipɨn
soroghafariba otevezitam o ikɨzɨrɨzir tam iniam, a dera. Egh ia akar na ko
dɨkɨrɨzir tam akɨrsɨ, asɨzir katam isɨ nan ofa damuanmarkɨ. Bar markɨ.

24Eghtɨ asɨzir katamɨn turiam ikufi, o me an oke, o anebɨki, o me an turiar
ovɨzim amɨsefe, asɨzir kam ia na bagh ofa damuanmarkɨ. Ia asɨzir kamaghɨn
gariba, uan nguazimɨn aven Ikiavɨra Itir Godɨn ofa damuan markɨ. Bar
markɨ.

25 Egh ia ikɨzir igharazimɨn gumazimɨn dafarimɨn asɨzir katam inigh
ofa damuan markɨ. Asɨzir kamagh gariba, dar mɨkarziba ikuvigha, nan
damazimɨn derazir puvatɨ. Ezɨ kɨ ofan kamaghɨn garibar aghua. Kɨ bar dar
aghua.”

26 Ikiavɨra Itir God kamaghɨnMoses mɨgei:
27 “Bulmakau ko sipsip komemeba otamin dughiamɨn, dar nguziba 7plan

aruebar amebam ko ikegham. Eghtɨ namba 8ɨn aruemɨn ikegh mangɨ, ia
da inigh avimɨn ofa damusɨ ofa gamir dakozimɨn mangɨ, eghtɨ kɨ ian ofa
gifuegham.

28 Eghtɨ ia bulmakaun amebam, o sipsipɨn amebam, o memen amebam,
uannguzimko, ia aruer vamɨrauaghara aningmɨsueghaningɨnofadamuan
markɨ. Bar markɨ.

29Kɨ Ikiavɨra Itir God, ia namɨnabir ofan tam damusɨ, ia ofan arazibar gɨn
mangɨtɨ, kɨ ian ofa gifuegham.

30 Ia aruer manamɨn ofa gami, ia aruer kamra ofan asɨzir tuzibar amegh.
Ia da ateghtɨda ikɨmangɨ amɨmzaraghanotoghanmarkɨ. Kɨ Ikiavɨra Itir God,
kɨ kamaghɨn ia mɨkemegha gɨfa.

31 “Ia oragh. Ia deraghvɨra nan Akar Gavgavibar gɨnmangɨ. Kɨ Ikiavɨra Itir
God.

32 Ia nan ziar bar zuezim dɨkabɨnan markɨ. Ia Israelian gumazamiziba
kamaghɨn fogh suam, kɨ Godɨn bar zuezimra. Kɨ uabɨ Ikiavɨra Itir God, kɨ ua
bagha ia mɨsevezɨ, ia bar nan gumazamizir aghuibaram otifi.

33Kɨ ian Godɨn ikiasa, kamaghɨn, kɨ fomɨra Isipɨn kantrin aven, ia isa ian
akua azenan ize. Kɨ Ikiavɨra Itir God, kɨ kamaghɨn ami.”
22:20: Godɨn Araziba 17:1 22:32: Ofa Gami 11:45

23
Godɨn ziam fer dughiar ekiaba

1 Ikiavɨra Itir God kamaghɨnMoses mɨgei,
2 “Nɨ kamaghɨn Israelian gumazamizibavmɨkemegh: Kar dughiar ekiar ia

nan ziam fasa kɨ inabaziba. Ia uari akuvagh dughiar kabar nan ziam fam.
3 “Ia 6plan aruebar ingangaribar amu. Egh aruer namba 7, kar Sabatɨn

dughiam, avughsazir dughiar kamɨn ia ingaranmarkɨ. Ia uari akuvagh nan
ziamfɨ. Egh iadanganirmanamɨn iti, ianabaghSabatɨndughiamamɨsefegh,
kɨ Ikiavɨra Itir God.

4 Kɨ datɨrɨghɨn ia bagha mɨsevezir dughiabar gun ia mɨkɨmasa. Egh
azenibar zurara ia dughiar kabar uari akuv nan ziam fɨ.”

God IsraeliaGitazirDughiamGɨnɨghnɨghamin Isam, koYisPuvatɨzirBretɨn
IsamDamuamin Dughiam

(Dɨboboniba 28:16-25)
5 Ikiavɨra Itir God kamaghɨn mɨkeme, “Ia, God Israelia Gitazir Dughiam

Gɨnɨghnɨghamin Isam damuam. Dughiar kam, azeniba vaghvagha, dar
iakɨnir faragha zuim, an namba 14ɨn aruemɨn guaratɨzimɨn, ia uari akuvagh
nan ziam fɨ.

6 Ezɨ iakɨnir kamɨn namba 15ɨn aruemɨn, kar Yis Puvatɨzir Bretɨn Isam
Damuamin Dughiam. Egh ia yis puvatɨzir bretɨn kam amɨ mangɨ 7plan
aruebar tugh.

7 Eghtɨ aruer kabar faragha zuir aruemɨn, ia uari akuvagh nan ziam fɨva,
uan ingangaribar amuanmarkɨ.

8 Ia asɨziba ko dagheba isɨ avimɨn Ikiavɨra Itir God bagh ofa damu mangɨ
7plan aruebar tugh. Egh namba 7 aruemɨn ia ua uari akuvagh nan ziam fɨ.
Dughiar kamɨn, ia uan ingangaribar amuanmarkɨ.”

Dagher faragha anigha gɨvazibar ofaba
9 Ikiavɨra Itir God ua kamaghɨnMoses mɨgei,
10 “Nɨ Israelian gumazamiziba kamaghɨnmemɨkemegh: Dughiar iamangɨ

nguazir kɨ ia danɨngamimɨn ikiamimɨn, ia witɨn ian azenibar itir aniziba
inigh, egh zurara azeniba bar, witɨn ikɨzir ia faragha ikeziba, ia da ater ofa
gamir gumaziba baghmangɨ.

11 Eghtɨ ofa gamir gumazim witɨn ikɨzir kamɨn suiragh a fegh a damutɨ, a
nan damazimɨn ighuavamang, eghtɨ kɨ ia gifuegham. Ofa gamir gumazim,
Sabatɨn gɨn otivamin aruemɨn, an ofan kam damu.

12 Eghtɨ ia witɨn ofabar amuamin dughiamɨn, ia sipsipɨn nguzir azenir
vamɨra itimɨn ofa damu, a bar deragh duaba an mɨkarzimɨn puvatɨgham.
Eghtɨ sipsipɨn kam, an ofan bar isia mɨghɨrim.

13 Egh ia plauan nar aghuim inigh, an osɨmtɨzim 2 kilogrem, egh olivɨn
borem ko a veregh witɨn ofa tu. Ia ofan isia bar mɨghɨrim sara an ofa damu,
eghtɨ kɨ Ikiavɨra Itir God, kɨ ofan tuamin kamɨn mughuriar aghuim baregh,
egh a gifuegh navir aghuim an ikiam. Egh uaghan, ia 1 lita wainɨn dɨpam
inigh ofan kamning sara ofa damu.

14 Ia witɨn ikɨzir faragha ikezir kam, ia uan God bagh a inigh izeghan
koghɨva, ia witɨn igiar faragha azenimɨn inizir kam aman markɨ. Puvatɨ. Ia
faraghwitɨn ikɨzir faragha ikezir kam inigh izegh, egh gɨn iawitɨn igiamamɨ.
23:3: UaMe Ini 20:8-10; 23:12; 31:15; 34:21; 35:2; Godɨn Araziba 5:12-14 23:5: UaMe Ini 12:1-13;

Ia witɨn ovɨzir isizir puvatɨziba, ko witɨn ovɨzir ia avimɨn tuamiba, ko bretɨn
ia ingarigh tuamiba, ia dar amɨ. Ia ofanarazir kɨ ifongezir kamɨngɨnmangɨtɨ,
ian ovavir gɨn otivamiba, me uaghan dar gɨnmangam.”

Azenibar Dagher Igiaba Asiamin Dughiamɨn Isar Ekiam
(Dɨboboniba 28:26-31)

15 Ikiavɨra Itir God ua kamaghɨn Moses mɨgei, “Ia na bagha witɨn ikɨziba
atera izir aruemɨn gɨn, 7plan wighbamengegh.

16Egh namba 7wigh gɨvaghtɨ, aruer namba 50 otoghtɨ, ia ua witɨn igiamɨn
ofan igharazim na danɨng.*

17 Ian avitoriba vaghvaghbretɨn rubuzir pumuning inigh izɨnadanɨngigh,
karwitɨn faragha anibar ofa. Ia bretɨn rubuzimningɨn ingarsɨbretɨn rubuzir
tam bagh, plauan aghuir 2 kilogremɨn itim inighɨva, yis koma a veregh,
egh bretɨn rubuzir igharazim uaghan kamaghɨra an ingarigh, aning tuagh.
Egh bretɨn rubuzir kamning inigh izɨ, Ikiavɨra Itir God bagh ofa damu. Ia
aningɨn suiragh aning fɨ aning damutɨ, aning Ikiavɨra Itir Godɨn damazimɨn
ighuavamang.

18 Iabizir kaba sarabretɨnkamɨnofadamu. Ia 7plan sipsipɨnnguzir azenir
vamɨra itiba, ko bulmakaun apurir igiar tam, ko sipsipɨn apurir pumuning
inigh izɨ. Ia asɨzir duaba mɨkarzibar itiba inian markɨ. Asɨzir aghuibara
inigh. Egh ia ofan bar isia mɨghɨrim na bagh a damu. Egh ia zuraram ami
moghɨn, witɨn taba ko wain sara, ofan kam datɨgh. Ofan kam avim an isi
mangɨ a barmɨghɨrightɨ, averenir kɨnimɨnotogh. Eghtɨ Ikiavɨra Itir God, ofan
kamɨnmughuriar aghuim baregh, a gifuegh navir aghuim an ikiam.

19 Ia memen apuritam inigh arazir kuraba gɨn amadir ofa damu, egh sip-
sipɨn apurir igiar azenir vamɨra itir pumuning inigh, God ko navir vamɨran
ikiamin ofa damu.

20 Eghtɨ ofa gamir gumazim witɨn faragha anibar ofan mɨn, bretɨn kam
ko sipsipɨn nguzimningɨn suiragh da fɨ da dar amutɨ, da nan damazimɨn
ighuavamangɨ. Bizir kaba nan bizibara. Eghtɨ kɨ da inigh ofa gamir
gumazibar anɨngam.

21 Ia ofan kam gamir dughiamɨn ia uari akuvagh, nan ziar ekiam fɨ, egh ia
uan ingangaribar amuanmarkɨ. Ian ovaviba gɨn otivighmanagh ikɨ, me bar
zurara arazir kamɨn gɨnmangam.

22 “Dughiar ia uan azeniba aghorimɨn, ia dagher azenimɨn dazighiamɨn
tughav itim asian markɨ. Egh ia azenibar tongɨn dagheba asi, egh taba
ateghɨva, ua mangɨ da asian markɨ. Ia da ateghtɨ da mamaghɨra ikɨtɨ,
onganarazir gumazamiziba ko ikɨzir igharazibar gumazamizir ian tongɨn
itiba, me da iniam. Kɨ Ikiavɨra Itir God, kɨ ian God, kɨ kamaghɨnmɨkeme.”

Sɨghabagh Iviamin Dughiar Ekiam
(Dɨboboniba 29:1-6)

23 Ikiavɨra Itir God kamaghɨnMoses mɨgei:
24 “Nɨ kamaghɨn Israelian gumazamizibav kemegh. Namba 7ɨn iakɨnim,

an aruer faragha zuimɨn ia avughsɨ. Kar ian dughiar ekiar mam, egh ia
sɨghabagh ivi uari akuv, egh Ikiavɨra Itir Godmɨnabɨva an ziam fɨ.

25 Dughiar kamɨn ia uan ingangaribar amuan markɨ. Ia ofa gamir
dakozimɨnmangɨ, egh avimɨn nan ofa damu.”

23:15: Ua Me Ini 23:16; 34:22; Godɨn Araziba 16:9-12 * 23:16: Israelian dughiar ekiar kam, me
Grighɨn akamɨn me, “Pentekos,” a garɨsi. Ezɨ Grighɨn akamɨn aven ziar kam, a “50plan arueba,” an
mɨrara ghu. Nɨ uaghan Aposel 2:1ɨn gan. 23:22: Ofa Gami 19:9-10; Godɨn Araziba 24:19-22

God Gumazamizibar Arazir Kuraba Gɨn Amadir Dughiar Ekiam
(Dɨboboniba 29:7-11)

26Egha Ikiavɨra Itir GodMoses mɨgei:
27 “Namba 7ɨn iakɨnim, an namba 10ɨn aruem, kar Gumazamizibar Arazir

Kuraba Gɨn Amadir Dughiar Ekiam. Egh dughiar kamɨn ia dagheba ko
agoroger araziba atakigh. Ia uari akuvagh nan ziam fɨ namɨnabɨva na bagh
avimɨn tuamin ofan tam inigh izɨ.

28Aruer kamɨn, God Gumazamizibar Arazir Kuraba Gɨn Amadir Dughiar
Ekiam. Ofa gamir gumazim, ia bagh arazir kuraba gɨn amadir ofa damutɨ,
kɨ Ikiavɨra Itir God, ian God, kɨ ian arazir kuraba bar da gɨn amadagham.
Kamaghɨn amizɨ, ia aruer kamɨn ingaranmarkɨ.

29 Eghtɨ gumazitam aruer kamɨn daghebar amɨva uan agorogeba
abɨraghan koghtɨ, kɨ uan gumazamizibar tongɨn a batuegham.

30 Eghtɨ gumazitam ingangaritam aruer kamɨn a damutɨ, kɨ uabɨ uan
gumazamizibar tongɨn amɨsueghtɨ, an aremegham.

31 Ia oragh. Kɨ ua mɨgei, ia ingangaritam aruer kamɨn a damuan markɨ.
Ia arazir kɨ ifongezir kam zurara an gɨn mangɨ. Eghtɨ ian ovavir gɨn otivigh
managh ikiamiba, me uaghan an gɨnmangɨ.

32 Ia dughiar ekiar kamɨn deraghvɨra avughsɨ. Iakɨnir kam, an aruer
namba 9ɨn, aruem uaghirir dughiamɨn ikegh mangɨtɨ, aruer namba 10ɨn
aruemghuaghiri dughiamotoghtɨ, dughiar kambarmoghɨra, ia an dagheba
ko agoroger biziba bar da atakigh.”

Averpenibar Ikiamin Dughiar Ekiaba
(Dɨboboniba 29:12-40)

33-34 Ikiavɨra Itir God akar kam Israelia danɨngasa kamaghɨn Moses
mɨkeme: “Iakɨnir namba 7, an aruer namba 15ɨn, kar Averpenibar Ikiamin
Dughiar Ekiam. Dughiar kamɨn, gumazamiziba temer aguabar averpenibar
ingaram, egh 7plan aruebar dar ikɨ Ikiavɨra Itir God gɨnɨghnɨgh.

35Egh wighɨn kamɨn faragha zuir aruemɨn, ia nan ziam fɨsɨ uari akuv, egh
ia uan ingangaribar amuanmarkɨ.

36 Egh ia wighɨn kamɨn arueba bar ia Ikiavɨra Itir God bagh ofa damuam.
Egh namba 8ɨn aruemɨn, ia ua Ikiavɨra Itir God gɨnɨghnɨgh an ziam fɨsɨ uari
akuv, egh an ofan avimɨn tuamiba inigh izɨ dar ofa damu. Aruer namba
8, kar Ikiavɨra Itir Godɨn ziam famin dughiam, kamaghɨn amizɨ ia uan
ingangaribar amuanmarkɨ.

37 “Aruer kaba, kar nan dughiar ekiabara, kɨ Ikiavɨra Itir God. Ia nan ziam
fɨsɨ uari akuv, avimɨn na bagh ofabar amu. Ia ofan bar isia mɨghɨriba, ko
wit tuer ofa, ko wain ingamin ofa, ko ofan igharazir maba, ia ofan kaba
vaghvagh dar aruebara dar amu.

38 Iadughiar ekiarkabargɨnmangɨ, eghuaghannanSabatɨndughiabargɨn
mangɨ. Egh uaghan bizir ia zurara na ganɨdiba, ko akar dɨkɨrɨziba akɨramin
ofaba, ko ofan ia uari uan ifongiabar gɨnmangɨna danɨngamiba, ia bar da isɨ
na danɨngam.

39 “Ezɨ namba 7ɨn iakɨnimɨn, an dughiar namba 15ɨn, ia faragh dagher
faragha aniziba inigh gɨvagh, egh ia Ikiavɨra Itir Godɨn dughiar ekiar kam
damuam, an aruer namba 15ɨn ikegh, 7plan aruebar mangam. Dughiar
kabar, ia averpenibar ikɨva na gɨnɨghnɨgham. Dughiar ekiar kamɨn aruer
faragha zuim ko namba 8 aruemɨn, ia bar avughsɨ.
23:26: Ofa Gami 16:29-34 23:33-34: Godɨn Araziba 16:13-15 23:39: UaMe Ini 23:16; 34:22



Ofa Gami 23:40 225 Ofa Gami 24:9

40 Aruer faragha zuimɨn ia temer ovɨzir ia apibar dagher bar aghuitaba
inigh. Ia temer detɨn aguaba ko temer dafarir avɨriba itibar aguaba inigh.
Egh ia nan damazimɨn 7plan aruebar bar akongegh. Kɨ Ikiavɨra Itir God, ian
God.

41 Egh azeniba bar dar namba 7ɨn iakɨnimɨn, ia 7plan dughiar kaba na
bagh da mɨsevegh, dughiar ekiar kam damuam. Ian ovaviba gɨn otivigh
zurara arazir kabar gɨnmangam.

42 Ia Israelian gumazamizibabar, 7plan aruebar averpenirmuziaribar ikɨ.
43 Ia kamaghɨn damutɨ, ian ovavir borir gɨn otivamiba ganigh fogham,

kɨ Isipɨn kantrin ia inigha ian akua azenan ize, egha dughiar kamɨn kɨ
ia gamima, ia averpenir muziaribar iti. Kɨ Ikiavɨra Itir God, ian God, kɨ
mɨkemegha gɨfa.”

44Moses akar kam baregha, Ikiavɨra Itir Godɨn ziam famin dughiar ekiar
a inabazibar gun Israelian gumazamizibav gei.

24
Godɨn Purirpenimɨn lambar

garir arazim
(UaMe Ini 27:20-21)

1 Ikiavɨra Itir God kamaghɨnMoses mɨgei:
2 “Nɨ kamaghɨn Israeliamɨkemegh. Me lamɨnnan Purirpenimɨn itiba bagh

olivɨn borer bar aghuim inigh izɨ. Eghtɨ ofa gamir gumaziba dɨmagaribar
zurara lamɨn kabar apongtɨ da isi mamaghɨra ikɨ.

3 Lamɨn kaba, Aron guaratɨzibar dar apong, eghtɨ dɨmagariba bar lamba
isi mamaghɨra ikɨtɨ amɨnim tiragham. Lamɨn kaba, God bativamin Purir-
penimɨn aven ikɨ inir ekiar Akar Dɨkɨrɨzir Gavgavimɨn Boksiam modozimɨn
azenan tuivigh ikɨ nan damazimɨn isiam.

4 Lamɨn kaba, da aghorir me golɨn aghuarimɨn ingarizim gisɨn ikɨtɨ, Aron
deragh dar gantɨ, dar angazangariba mungeghan kogham, egh da Ikiavɨra
Itir Godɨn damazimɨn isɨvɨra ikɨtɨ, kɨ dar ganam.”

Bretɨnme isa God ganɨdim
5 Ikiavɨra Itir God kamagh Moses mɨgei, “Ia 12 kilogrem plauan aghuiba

iniva, 12plan bretɨn rubuzibar ingarigh. Ia vaghvagh bretɨn rubuzimɨn
ingarsɨ, plauan osɨmtɨzir 1 kilogremɨn itim inigh.

6 Egh gɨn ia bretɨn kaba isɨ, dakozir bar zuezir me golɨn aghuarimɨn an
pogha a noghezir kamɨn, pozir pumuningɨn dar arɨkigh, eghtɨ 6pla vongɨn
ikɨtɨ 6pla vongɨn ikɨ, egh Ikiavɨra Itir Godɨn damazimɨn ikiam.

7 Egh ia pauran mughuriar aghuim zuim isɨ bretɨn pozir kamningɨn
boroghɨn dar arɨkigh, egh gɨn Ikiavɨra Itir God bagh avimɨn pauran kamɨn
nan ofa damu, a bretɨn kabar danganim iniam.

8 Egh Sabatɨn dughiabar zurara ofa gamir gumazim bretɨn kam dakozim
datɨghtɨ, a Ikiavɨra Itir Godɨn damazimɨn ikiam. Israelia arazir kamra gɨn
mangɨ. Kar Akar Dɨkɨrɨzir Gavgavir mam, kɨ me koma a gami, eghtɨ a zurara
ikɨvɨra ikiam.

9Kar dagher gumazamiziba Ikiavɨra Itir God bagha avimɨn ofa gamiziba,
da bar nan bizibara. Eghtɨ kɨ da isɨ Aronɨn ovavir boribar anɨngam. Kam-
aghɨn, bretɨn kam datɨrɨghɨn ko gɨn izamin dughiabar, an Aronɨn adarazir
bret, ezɨme bretɨn kam nan Purirpenim avɨnizir dɨvazimɨn aven aneremɨ.”

God gumazirmamamizir arazir kuraba ikarvazir arazimmɨgei
24:5: UaMe Ini 25:30 24:9: Matyu 12:4; Mak 2:26; Luk 6:4



Ofa Gami 24:10-11 226 Ofa Gami 24:23

10-11 Dughiar mam, gumazir mam iti, an afeziam Isipian gumazim, an
amebam Israelian amizim. Amebamɨn ziam Selomit, Selomit a Dibrin
guivim, a Danɨn anabamɨn adarazir mav. Egha Selomitɨn otarir kam, a me
itir danganimɨn ikia, egha Israelian gumazir mam ko mɨsosi. Aning uaning
mɨsogha ghua, Selomitɨn otarim Ikiavɨra Itir Godɨn ziam dɨbora akar kuram
mɨgɨa an ziam gasɨghasɨzima, me a baraki. Kamaghɨn amizɨ, me a inigha
Moses bagha ghu.

12 Ezɨ Moses a isa gumazir mabagh anɨngizɨ, me kalabuzɨn mɨn a ikegha
a geghuva ikia, egha Ikiavɨra Itir God mɨzuai, a manmaghɨn gumazir kam
mɨkɨmtɨ, me arazir manatamɨn a damuam.

13Ezɨ Ikiavɨra Itir God kamaghɨnMoses mɨgei,
14 “Nɨ gumazir kam inigh danganir ia itimɨn azenanmangɨ. Eghtɨ gumazir

a namɨkemezir akar kuraba baraghiziba, me bar uan dafariba an dapanim
darɨkigh. Me kamaghɨn damightɨ, gumazamiziba fogham, gumazir kam
arazir kuram gamigha osɨmtɨzim iti. Eghtɨ gumazamiziba bar dagɨaba fɨva
amɨkɨntɨ an aremegham.

15 Eghtɨ gɨn nɨ Israelia mɨkɨm suam: Gumazitam akar kuramɨn na
mɨkemegham, an arazir kuram gamigha gɨfa, egh a uan arazir kuramɨn
osɨmtɨzim ateram.

16Gumazitam akar kuratam mɨkɨmɨva Ikiavɨra Itir Godɨn ziam dɨponam,
kamaghɨn an aremegham. A Israelian gumazimra, o ikɨzir igharazimɨn gu-
mazamizir ian tongɨn ititam, gumazir nan ziam gasɨghasɨghaminmanatam,
gumazamiziba bar uari akuvagh dagɨaba fɨva gumazir kam mɨkɨnightɨ an
aremegh.

17 “Eghtɨ gumazitam gumazim o amizim mɨsueghtɨ an aremegham, eghtɨ
ia uaghan amɨsueghtɨ an aremegh.

18 Eghtɨ gumazitam gumazir igharazimɨn bulmakaun mɨsueghtɨ an are-
megham, a bulmakaun igharazitamɨn a ikaragh. Osɨmtɨzir kabanang
akɨramin arazim a kamakɨn, gumazitam gumazir igharazimɨn asɨzim
mɨsoghezɨ an areme, an asɨzir kamaghɨn garimra an asɨzim ikaragh.

19 “Eghtɨ gumazitam gumazir igharazimɨnmɨkarzim gasɨghasigham, eghtɨ
ia arazir kamram a ikaragh.

20 A gumazir igharazimɨn agharim apɨrightɨ, ia uaghan an agharim
apɨrigh. A gumazir igharazimɨn damazim gasɨghasɨghtɨ, ia uaghan an
damazim gasɨghasɨkigh. A gumazir igharazimɨn atariba apɨrightɨ, ia uaghan
an atariba apɨrigh. Gumazir manam bizim gamua, gumazir igharazim
gasɨghasɨki, eghtɨ ia arazir kamra uam a ikaragh.

21Gumazim gumazir igharazimɨn asɨzim mɨsueghtɨ an aremegham, eghtɨ
an asɨzir kamagh garimra a ikaragh. Eghtɨ gumazitam gumazir igharazim
mɨsoghtɨ an aremegham, eghtɨ ia gumazir kammɨsueghtɨ an aremegh.

22Kɨ Israelia ia ko ikɨzir igharazibar gumazamizir ian tongɨn itiba sara ia
bagha Arazir kam atɨ. Kɨ Ikiavɨra Itir God, kɨ ian God, kɨ ia mɨkemegha gɨfa.”

23 Moses akar kabar gun Israelia mɨkemegha gɨfa. Ezɨ gɨn me gumazir
akar kuramɨn Ikiavɨra Itir Godɨnmɨkemezir kam inigha danganir me itimɨn
azenanghu. Eghamedagɨabaraginivizɨanareme. Ezɨarazir kamɨn, Israelia
Akar Gavgavir Ikiavɨra Itir GodMoses ganɨngizimɨn gɨn zui.

25
Azenir namba 7ɨn Araziba
(Godɨn Araziba 15:1-11)

24:17: Ua Me Ini 21:12 24:20: Ua Me Ini 21:23-25; Godɨn Araziba 19:21; Matyu 5:38 24:22:
Dɨboboniba 15:16

1-2 Moses Sainain Mɨghsɨamɨn ikiavɨra itima, Ikiavɨra Itir God akar kam
Israelia mɨkɨmasa a ganɨngi: “Ia gɨn nguazir kɨ ia danɨngasa mɨkemezir
kamɨn mangɨ an otivigh, egh zurara namba 7ɨn azenimɨn, ia nguazir kamɨn
dagheba oparanmarkɨ. Ia nguazim ateghtɨ, a pura ikɨ. Ia Sabatɨn dughiabar
avughsi moghɨn, nguazim uaghan avughsam. Ia kamaghɨn damuva mɨkɨm
suam, namba7ɨnazenim, a Ikiavɨra ItirGodɨnazenimra, kamaghɨnnguazim
avughsi.

3 Ia 6planazenibar, daghebauannguazimɨndaopar, eghwainɨn ikarɨzibar
agharibar ghorɨva azenibar dagheba iniam.

4Egh ia namba 7ɨn azenimɨn, ia nguazimateghtɨ, an avughsɨ. Egh ia azenir
kam na bagh a anemɨseveghtɨ a Ikiavɨra Itir Godɨn Sabatɨn azenimɨn ikiam.
Kamagh amizɨ, ia azenir kamɨn dagheba oparan markɨ, egh ia uan wainɨn
ikarɨzibar aghariba aghoranmarkɨ.

5 Eghtɨ witɨn taba puram otivigham, ia dar ovɨziba inighɨva dagher
dɨpenimɨn dar arɨghan markɨ. Egh wainɨn ovɨziba pura dar agharibar
otivightɨ, ia da inigh wainɨn ingaran markɨ. Bar markiam. Azenir kamɨn
nguazim deraghvɨram avughsam, kamaghɨn, ia aneteghtɨ a pura ikɨ.

6 Eghtɨ azenir kamɨn dagheba pura ian nguazimɨn otivtɨ, ia dar amɨ. Ia
da isɨ dagher dɨpenimɨn dar arɨghan markɨ, egh wainbar amuan markɨ. Ia
ko, ingangarir gumazir kɨniba ko ingangarir amizir kɨniba, ko ingangarir
gumazir igharaziba, ko ikɨzir igharazibar gumazamizir ian tongɨn itiba, ia
bar dar amɨ.

7Egh bulmakauba, sipsipba, memeba, ko asɨzir atiaba sara ia dar amɨ.”
Azenir ua biziba ikarvaghamim

8 Ikiavɨra Itir God ua kamaghɨnmɨgei, “Ia 7plan dughiabar, 7plan azeniba
mengmangɨ, kamaghɨra damumangɨ 49plan azenibar otogh.

9 Egh ia azenir 49ɨn, an namba 7ɨn iakɨnim, an dughiar namba 10ɨn, ia
gumazitaba ameghtɨ me ian nguibaba bar dar mangɨ sɨghabagh ivi. Kar
Dughiar Ekiar Gumazamizibar Arazir Kuraba Gɨn Amadim.

10Namba 50ɨn azenimɨn ia datɨrɨghɨn sɨghabagh iviamin dughiamɨn ikegh
mangɨ azenir vamɨran tugham, ia a damutɨ, a nan azenimra ikɨ. Eghtɨ ia
gumazamizibavmɨkɨm suam,me azenir kamɨn fɨrighɨreghtɨmen osɨmtɨziba
gɨvaghtɨ me deraghvɨra ikiam. Azenir kamɨn, gumazir gumazir igharaz-
ibar nguazibagh ivezeziba, me vaghvagh ua nguazir kaba isɨ dar guizɨn
ghuavibar anɨngigh, o men adarazir anɨngigh. Eghtɨ ingangarir gumaza-
mizir kɨniba, me vaghvagh ingangarir kam ategh, ua uan adarazi baghvɨra
mangɨ.

11Guizbangɨra, namba 50ɨn azenimɨn, gumazamiziba deraghvɨra dapiagh
avughsɨbar akuegham. Egh azenir kamɨn ia uannguazibar dagheba oparan
markɨ, egh ia witɨn puram otivibar ghor da akuvan markɨ. Egh ia wainɨn
dɨpabar ingarsɨ, wainɨn ovɨziba inianmarkɨ.

12 Azenir kam, ia deraghvɨra dapiagh avughsɨ bar akongegh bar a
gɨnɨghnɨgh, kar bar nan azenimra. Egh ia pura nguazimɨn otivir daghebara
damɨ. Ia dagher igharazibar amanmarkɨ.

13 “Eghtɨ azenir kamɨn gumazir nguaziba isa igharaz darazir da amangiz-
iba, ia uame dama uan nguaziba iniam.

14-15 Kamaghɨn, ia nguazim isa gumazir igharazimɨn amadazɨ, o a da
nguazim givese, egh ia uarigh ifaran kogham. Ia nɨghnɨgh, azeniba man-
maghɨn ikiavɨra iti, eghtɨ bar akongamin azenim otoghtɨ ia ua bizir kaba
ikarvagham, egh manmaghɨn dughiabar an oparɨva dagheba iniam. Ia bar

25:1-2: UaMe Ini 23:10-11

deraghvɨra nguazir kamɨn dagheba iniamin azenir ikiavɨra itibar ivezim
givesegh.

16Eghtɨ azenir avɨriba ikɨvɨra ikɨtɨ, dar nguazimɨn ivezimmavanang. Eghtɨ
azenibar dɨbobonim oteveghtɨ, nguazimɨn ivezim magɨrɨ. Guizbangɨra, a
guizɨn nguazim givezezir pu. Puvatɨ, a nguazir kamɨn otivir daghebagh
ivese. A nguazir an agharimɨn ikiavɨra itir kamɨn azeniba mengɨva, an
azenir kabar nguazir kamɨn otivir daghebagh ivezam.

17 Ia uari uan namakatam gifaran bar markɨ. Ia uan Godɨn atiating, egh
arazir aghuibara damu. Kɨ Ikiavɨra Itir God, kɨ kamaghɨnmɨkeme.”

God gumazamizir an akamɨn gɨn zuiba deraghvɨrame damuam
18 Ikiavɨra Itir God ua kamaghɨnmɨgei, “Ia deraghvɨra arazir kɨ ifongeziba

kobizir kɨdamuasa iamɨkemezibar suiraghdar gɨnmangɨ, egh iaderaghvɨra
nguazir kɨ ia danɨngamin kamɨn ikiam.

19 Eghtɨ dagher avɨrim nguazimɨn otivtɨ, ia zurara dagher avɨribar amɨ
mamaghɨra ikiam. Egh ia bar deraghvɨra nguazir kamɨn ikiam.

20 Egh ia ua kamaghɨn mɨkɨm suam, ‘Namba 7ɨn azenimɨn e dagheba
oparan kogham, egh dagher aniziba inigh da akuvan kogham. Egh e
kamaghɨn damuan kogh, e azenir kamɨn tizim amam?’

21Markɨ, ia mɨghɨn nɨghnɨghan markɨ. Kɨ Ikiavɨra Itir God, kɨ namba 6ɨn
azenimɨn bar deragh nguazim damightɨ, dagher avɨriba otivtɨma ia damɨ
mangɨ 3plan azenibar tugham.

22 Egh ia namba 8ɨn azenimɨn dagheba opar, egh ia namba 6ɨn azenibar
inizir daghebar amɨvɨra ikiam. Egh ia dagheba ikɨvɨra ikɨ mangɨ, ia dagher
igiaba iniamin dughiam otogham.”

Nguazirme iniziba, me ua da ikarvagham
23 Ikiavɨra Itir God ua kamaghɨn mɨgei, “Gumazir igharazitam ia da

nguazimgivezegh, dughiar ruarimɨnan suighanmarkɨ. Kar guizbangɨra ian
nguazim puvatɨ. Kar Ikiavɨra Itir Godɨn nguazim, ezɨ kɨ Israelia ian taghizɨ ia
an iti, mati gumazamiziba nguibar igharaziba ataghizɨ me men nguazibar
iti.

24 “Eghtɨ ian gumazitam, ian namakar igharazitam da nguazim givesɨ, a
deraghvɨra fogh, eghtɨ gɨnnguazir kamɨn guizɨn ghuavimua nguazim givesɨ,
a givezam.

25 “Eghtɨ ian gumazitam bar biziba puvatɨgh, dagɨaba bagh gumazir
igharazim ateghtɨ, an an nguazim givezeghtɨ, an anabar gumazim an
akuragh a givesɨ pura ikɨ, egh nguazir kam uam a givezegh uam a
danɨngigh.*

26Eghtɨ gumazir kamɨn akuragh uam a givezamin anabamɨn gumazamiz-
iba puvatɨghtɨ, a uabɨ gɨn dagɨar avɨriba itir dughiam, a ua nguazir kam
givezam.

27 A biziba ua da ikarvaghamin azenim gɨfoghsɨ, an azeniba meng, da
manmaghɨn ikiavɨra iti. Egh an azenir kamɨn dagher nguazir kamɨn oti-
vamiba bar dar ivezimɨn dɨbobonim manmaghɨn otogham. Egh a dagɨaba
inigh dagher kaba bagh, gumazir fomɨram an nguazim givezezim a danigh,
ua nguazir kam iniam.
* 25:25: Hibrun arazim, gumazitam osɨmtɨzim batogham, eghtɨ an anabatam an ganɨva egh akur-
vaghamin ingangarim iti. Bizir bar ekiar namakar kam damuamim, an osɨmtɨzim itir gumazimɨn
nguazim givezam, eghtɨ nguazir kam an adarazir nguazimra. Nɨ Rut 3:9-13 ko 4:1-6, ko Jeremaia
32:6-12ɨn gan. Asaian Akɨnafarimɨn akar isɨn zuir mam ghaze, God a gumazir gumazamizibar ganɨva
eghmen akurvaghamin ingangarim itim. Nɨ uaghan, Aisaia 41:14 ko 43:14 ko 44:6 ko 44:24 ko 54:5 ko
60:16ɨn gan.

28 Egh an dagɨaba oteveghtɨ, a nguazir kam uam a givezeghan kogham,
kamaghɨn gumazir fomɨram an nguazim givezezim, nguazim an dafarimɨn
ikɨ mangɨtɨ azenir ua biziba ikarvaghamim otogham. Eghtɨ azenir kam
otoghamin dughiamɨn, gumazir nguazir kam givezezim, a ua nguazir kam
isɨ an ghuavimra danɨngigh.

29 “Eghtɨ gumazitam nguibar ekiam avɨnizir dɨvazimɨn aven uan dɨpenim
anemadazɨ, gumazir igharazim a givese, ezɨ dɨpenimɨn ghuavim ua uan
dɨpenim givezamin azenir vamɨra iti.

30 Eghtɨ azenir vamɨra mangɨgh gɨvaghtɨ, a ua dɨpenir kam givezeghan
kogham, a datɨrɨghɨn uam ivezamin tuaviba puvatɨ. Bar puvatɨ. Eghtɨ
datɨrɨghɨn dɨpenir kam, a gumazir a givezamin dɨpenim, ko an ovavir
borir gɨn otivamiba, a gɨn men dɨpenimɨn ikiam. Egh azenir biziba ua da
ikarvaghamin dughiamɨn, a uam a danɨngan kogham.

31 Eghtɨ nguibar dozir dɨvaziba puvatɨziba, dar aven itir dɨpeniba, ia
kamaghɨn nɨghnɨgh suam, da mati nguazir dagheba oparim. Kamaghɨn,
dɨpenibar ghuaviba ua dɨpenir kabagh ivezam. Eghtɨ azenir ua biziba
ikarvaghamimɨn, gumazirdagh ivezeziba, uada isɨguizɨndɨpenir ghuavibar
anɨngam.

32 Eghtɨ Livain anabamɨn adarazi arazir kamɨn gɨn mangan markɨ. Me,
dɨvazim avɨnizir nguibar ekiamɨn itir dɨpenim uam a givesɨ, me a givesegh.

33 Egh Livain anabamɨn tav uan dɨpenim amadagh, egh uam a givezan
aghuaghtɨ, gumazir dɨpenir kam givezezim, azenir biziba ua da ikar-
vaghamimɨn, a ua dɨpenim isɨ Livain gumazir kam danɨngigh. Guizbangɨra,
kɨ Israelian anabar igharaziba bagha nguazibagh inamigha me ganɨngi. Ezɨ
Livain anabam puvatɨ. Kɨ Israelian anabar igharazibar nguazibar tongɨn,
nguibar ekiar maba isa Livaibagh anɨngi. Kamaghɨn amizɨ, dɨpenir Livain
nguibar ekiamɨn itiba, da dughiabar zurara Livain dɨpenibara.

34 Egha uaghan, nguazir Livain anabamɨn nguibar ekiabar mɨriamɨn
boroghɨn itiba, gumazir igharaziba dagh ivezanmarkɨ. Kar Livaibar nguaz-
ibara.”

Onganarazibagh amir gumazamizibar akurvazir araziba
35 Ikiavɨra Itir God ua kamaghɨn mɨgei, “Ian namakabar tav, onganaraz-

ibagh amir gumazimɨn mɨn ikɨva, bizibagh ivezamin dagɨaba puvatɨghtɨ, ia
uari an akurvagh, mati ia ikɨzir igharazibar gumazamizir ian tongɨn itibagh
amimoghɨn, an akurvagh. Kamaghɨn, ian namakar kam ia ko ikiam.

36-37 Egh a pura ia da dagɨaba inigh, egh ua dagɨar iniziba ikarvaghsɨ,
ia ua dagɨatam dagh isɨn darɨghan markɨ. Eghtɨ a daghebagh iveztɨ, ia ua
dagɨataba daghebar ivezim gisɨn darɨghan markɨ. Ia Godram atiating, egh
uan namakaba ateghtɨme ian tongɨn ikɨ.

38 Kɨ, Ikiavɨra Itir God, ian God, kɨ kamaghɨn ia mɨkemegha gɨfa. Kɨ ian
Godɨn ikiasa, egha kamaghɨn, kɨ Isipɨn kantrin ia inigha ian akua azenan iza,
Kenanɨn nguazim ia danɨngasava ami.”

Ingangarir gumazamizir kɨniba damuamin araziba
39 Ikiavɨra Itir God ua kamaghɨn mɨgei, “Gumazitam onganarazibar

amuva, ia ateghtɨ ia ingangarir gumazir kɨnimɨn mɨn a givezegh, egh pazɨ
a damutɨ a ingangarir gumazir kɨnimɨn mɨn ian apengan ikɨ ingaran markɨ,
mati ikɨzir igharazibar ingangarir gumazir kɨnibar mɨn ia bagha ingari.

40 A mati gumazir dagɨaba bagha ingarimɨn mɨn ia ko ikɨ, egh ian ingan-
garibar amumangɨtɨ azenir ua biziba ikarvaghamim otogham.

25:35: Godɨn Araziba 15:7-8 25:36-37: UaMe Ini 22:25; Godɨn Araziba 23:19-20 25:39: UaMe
Ini 21:2-6; Godɨn Araziba 15:12-18

41 Egh azenir kamɨn a uan amuim ko boriba sara, me fɨrighɨregh ia ategh
ua uan adarazi baghmangɨ, uan inazir afeziabar nguazimɨn ikiam.

42Bizir kamɨn mɨngarim kamakɨn. Fomɨra ia Israelia, kantri Isipɨn ingan-
garir gumazamizir kɨnibar itima, kɨ ia inigha azenan izezɨ ia bar Isip ataki.
Kamaghɨn amizɨ, ia nan ingangarir gumazamizibar mɨn otifi. Kamaghɨn, ia
uan namakabagh ivezeghtɨ, me dughiabar zurara ingangarir gumazamizir
kɨnibar mɨn ikian kogham. Bar markɨ.

43 Kamaghɨn amizɨ, ia uan namakar ia ivezeziba, puvɨra me abɨn me
damutɨ, me bar osɨmtɨzir dafaba sara ingangarir ekiabar amuan markɨ. Ia
nan atiating, kɨ ian God, egh ia deraghvɨramme damu.

44 “Egh ia ingangarir gumazamizir kɨniba inisɨ, ikɨzir igharazir ian
boroghɨn itiba dame inigh.

45 Egh ia uaghan ikɨzir igharazibar gumazamizir ian tongɨn ikia boriba
bateziba, ia ingangarir gumazamizir kɨniba, me da dagh ivezam. Ia deragh
me givezeghtɨ, me guizbangɨra ian ingangarir gumazamizir kɨnibar mɨn
otifigh.

46 Eghtɨ ia gɨn arɨmɨghireghtɨ, ian ovavir boriba ingangarir gumaza-
mizir kɨnir kaba inightɨ, me zurara ian ovavir boribar ingangaribar amu
mangɨvɨra ikiam. Me iananaba. Eghtɨ ian namakabara, ian ingangarir
gumazamizir kɨnibar otivightɨ, ia paza me damu me gativan markɨ. Ia
deraghvɨrame damu.

47 “Eghtɨ ikɨzir igharazibar gumazamizir ian tongɨn itibar tav, dagɨaba bar
izɨvagham, eghtɨ ia Israelia, ian tav onganarazibagh amir gumazimɨn mɨn
otoghɨva, a ikɨzir igharazimɨn gumazir kam ateghtɨ an a givezeghtɨ, an an
ingangarir gumazir kɨnimɨn mɨn ikiam, o gumazir kamɨn tavɨn ingangarir
gumazimɨnmɨn otogham.

48 Israelian gumazir kam kamaghɨn damigham, eghtɨ ia uam a givezeghtɨ,
kamaghɨn deragham. An aveghbuatam,

49 o an afeziar dozim, o namakatam o anabatam, uam a givezeghtɨ de-
ragham. Eghtɨ a uabɨ dagɨataba inigh, uabɨ uabɨ givezegh, egh ingangarir
kurar kam atakigh.

50 Gumazir kam, ikɨzir igharazimɨn gumazir a givezezim ko deraghvɨra
nɨghnɨgh uaning kɨmɨva fogh suam, azenir ikiavɨra itiba me da meng mangɨ
azenir ua biziba ikarvaghamimɨn tugham. Eghtɨ gumazir, ingangarir gu-
mazirkamgivezezimsuam, gumazirazenirkabar ingarirdagɨabar ivezimɨn
dɨbobonim manmakɨn. Eghtɨ gumazir kam uabɨ, o an anabatam ivezir
kamaghɨn garimra uam a givesegh.

51 Eghtɨ azenir avɨriba ikɨvɨra ikɨtɨ, gumazir kam dagɨar bar ekiamɨn ua
gumazir a givezezir kam danɨngigh.

52 Eghtɨ azenir avɨriba ikian koghtɨ, azenir biziba ua da ikarvaghamim
otoghtɨ, a dagɨar muziarim isɨ ua gumazir kam danɨngigh.

53 Eghtɨ ikɨzir igharazimɨn gumazir kam kamaghɨn ingangarir gumazim
gɨnɨghnɨgh suam, amati azenibar vaghvagha a ko ikia dagɨababagha ingarir
gumazim, egh a puv a mɨkɨmɨva, anebɨn pazɨ a damuan markɨ. An an
asughasugh nɨmɨram a damu.

54Eghtɨmearazirkabargɨnmangɨ, uagumazirkamgivezankogham. Eghtɨ
azenir biziba ua da ikarvaghamimotoghtɨ, gumazir a givezezim aneteghtɨ, a
fɨrighɨrɨghmangɨva uan amuim ko boriba sara deraghvɨra ikiam.

55 “Kɨ Ikiavɨra Itir God, ian God, kɨ Isipɨn kantrin ia inigha azenan ize.
Kamaghɨn, ia Israelia, ia nan ingangarir gumazamizibar mɨn iti. Kamaghɨn
amizɨ, ia uan tav ateghtɨ, a dughiabar zurara ingangarir gumazir kɨnimɨn
ikianmarkɨ.”



Ofa Gami 26:1 231 Ofa Gami 26:16

26
God deraghvɨra uan gumazamizir an akamɨn gɨn zuibar amuam
(Godɨn Araziba 7:12-24; 28:1-14)

1 Ikiavɨra Itir God kamaghɨn mɨgei, “Ia temer oteviba inigh dar asebar
nedazibar ghoran markɨ, ia guarir akɨnitam inigh uan nguazimɨn ane-
saragham, o dagɨatam inigh dɨghoriba a darightɨ da ian asebar marvir
guabar mɨn gantɨ, ia marvir guar kabar ziaba fan markɨ, da gavgaviba pu.
Puvatɨ. Kɨ Ikiavɨra Itir God, ian God, ia nan ziamra fɨ.

2 Kɨ ia bagha mɨsevezir Sabatɨn dughiabar, ia ingaran markɨ. Ia puram
avughsɨ. Egh ia bar nan Purirpenim gifongegh a baghvɨra ikɨ. Kɨ Ikiavɨra Itir
God, kɨ kamaghɨn ia mɨkemegha gɨfa.

3 “Egh ia nan arazir kɨ ifongezibar gɨnmangɨ, nan Akar Gavgaviba baragh,
egh dar amu,

4eghtɨkɨamozimdamutɨ, auan izirdughiamra izam. Eghtɨkɨ iandaghebar
amutɨ, da deraghvɨra ian nguazimɨn otivtɨ, temeba bɨva ovɨzir avɨriba ikiam.

5 Ia dagher bar avɨriba ikɨva, eghwitɨn andɨziba inimangɨ, iawainɨn ovɨzir
anɨdiziba iniamimɨn dughiamɨn tugham. Egh ia wainɨn ovɨziba ini mangɨ,
dughiar ia dagheba oparamimɨn tugham. Ia damɨva naviba bar izevegham.
Egh ia deraghvɨra uan nguazim dapiagham.

6“Eghtɨkɨnavir amɨrizim iadanightɨ ia deraghvɨradapiagh, eghdakuamin
dughiamɨn, ia bizitamɨn atiatingan kogham. Kɨ asɨzir atiar mɨsoziba ian
nguazimɨn da batueghtɨ apaniba nguazir kamɨn ia mɨsoghan kogham.

7Eghtɨ ia apanibav soghme abɨntɨ, men avɨrim ian damazimɨn arɨghiram.
8 Ian 5plan mɨdorozir gumaziba 100plan apaniba abɨnigham. Eghtɨ ian

100plan mɨdorozir gumaziba 10,000plan apaniba abɨnigham. Guizbangɨra,
ian apaniba bar ian damazimɨn arɨghiregham.

9 Eghtɨ kɨ deraghvɨra ia damuva borir avɨriba ia danɨng, egh ia damutɨ, ia
bar avɨrasemegham. Eghtɨ Akar Dɨkɨrɨzir Gavgavir kɨ fomɨra ia ko amizir
kam, kɨ gavgavim a danɨngam.

10 Eghtɨ azenir gɨvazimɨn dagheba, da ikɨvɨra ikɨ mangɨ azenir igharazim
batogham. Eghtɨ dagher naba ikɨvɨra ikɨtɨ, ia dagher igiar andɨziba iniva,
ghuribamakunigh, egh dagher igiaba dar danganim darɨgham.

11Eghtɨ kɨ ian tongɨn ikɨvɨra ikɨ, akɨrim ragh ia gasaraghan kogham.
12 Kɨ ian tongɨn daruva ian Godɨn ikiam. Eghtɨ ia nan gumazamizibar

ikiam.
13 Kɨ uabɨ Ikiavɨra Itir God, kɨ ian God. Ia fomɨra Isipɨn kantrin aven

ingangarir gumazamizir kɨnibar ikezɨ, kɨ ian osɨmtɨzim agɨvagha ian akua
azenan ize. Kɨ ia isakalabusgatɨzir gumazibargavgavibaabɨghizɨ, ia kalabus
ategha bar akongegha ize.”

God gumazamizir an akam batoziba ivezir kuramme danɨngam
(Godɨn Araziba 28:15-68)

14 Ikiavɨra Itir God ua kamaghɨn mɨgei, “Ia nan akaba baraghan aghuagh,
egh nan Akar Gavgavir kabar gɨn mangan koghtɨ, kɨ ivezir kuram ia
danɨngam.

15 Ia akɨrim ragh nan arazir kɨ ifongezibagh asaragh, nan bizir kɨ damuasa
ia mɨkemezibar aghuaghɨva, nan Akar Gavgaviba baraghan koghɨva, egh
nan Akar Dɨkɨrɨzir Gavgavir kɨ ia ko amizir kam abightɨ,

16 kamaghɨn kɨ bizitamɨn ia damuam. Kɨ zuamɨra ia damightɨ, ia bar
ikuvigh bar atiatigham. Kɨ ia damutɨ, ia arɨmariar bar ekiaba iniva, ian
26:1: Ua Me Ini 20:4; Ofa Gami 19:4; Godɨn Araziba 5:8; 16:21-22 26:3: Godɨn Araziba 11:13-15;

28:1-14 26:12: 2 Korin 6:16

mɨkarziba puv fengtɨ, ian damaziba okavightɨ, ian mɨkarziba nɨmɨra su
magɨrɨmangɨbar ikuvigham. Ia azenibar dagheba opar, egh ia dar daghebar
aman kogham. Apanibara, da ini dar amam.

17 Egh kɨ uabɨ ian apanim damuam. Kɨ gumazir igharaziba amadaghtɨ,
me izɨ ia mɨsogh ia dɨkabɨnam. Eghtɨ gumazir kaba ia gativagham. Apaniba
tɨghar ia bagh izɨ ia gɨntɨghamin dughiamɨn, ia puram atiating aregham.

18 “Bizir kurar kabar gɨn, ia nan akam baraghan aghuavɨra ikɨtɨ, kɨ ian
arazir kuraba bagh osɨmtɨzir avɨrim ia darɨghvɨra ikiam.

19Egh kɨ ian ifaghatir arazimɨn gavgavim bar anebɨragham. Kɨ amozimɨn
tɨvaghtɨ a ian nguazim gizan kogham, eghtɨ nguazim bar mɨsigh ainɨn mɨn
gavgavigham.

20 Eghtɨ dagheba ian nguazimɨn otivan koghtɨ, ian temeba ban kogham.
Kamaghɨn, ia kamaghɨn fogh suam, ian ingangarir ekiam pura mangɨ
gɨvagham.

21 “Osɨmtɨzir kaba ia bativtɨ, ia oraghan koghtɨ, kɨ ian arazir kurar kabagh
nɨghnɨgh, egh kɨ osɨmtɨziba ia darɨghvɨra ikiam.

22 “Egh kɨ asɨzir atiaba ian tongɨn da amangtɨ, da ian boriba ko bul-
makaubav soghtɨ da arɨmɨghiram. Eghtɨ gumazir avɨriba ikian kogh
nguibamɨn tuavibar aruan koghtɨ, gumazamizir vabara ikiam.

23 “Osɨmtɨzir kaba ia bativightɨ, ia uan nɨghnɨzibagh iraghan aghuagh, nan
akaba baraghan koghtɨ,

24 kɨ ian arazir kurabagh nɨghnɨgh, ua dughiar bar avɨribar ua ia ikaragh,
ivezir bar kuram ia danɨng, egh bar puvɨra ia damuam.

25 Ia nan Akar Dɨkɨrɨzir Gavgavim abightɨ, kɨ apaniba amadaghtɨ me ia
mɨsogham. Eghtɨ ia ti mangɨ nguibar ekiar dɨvazir gavgaviba itibar aven
mangɨtɨ, kɨ arɨmariar kurar ekiaba ia bagh da amangɨtɨ, gumazamizir avɨrim
arɨmɨghiregham. Eghtɨ ia ikuvamin dughiamɨn, kɨ ia isɨ apanibar dafarim
darɨgham.

26Egh kɨ ian daghebar tɨvaghtɨ, ia daghebar oteveghtɨ ian amiziba dagher
avɨriba avimɨn da tuan kogham. Eghtɨ bretba tuer danganimɨn avir vamɨra,
10plan amiziba uan dagheba tuam. Eghtɨ ia bar bretɨn muziariba ini dar
amɨtɨmɨtiriam ian aghɨvɨra ikiam.

27 “Eghtɨ kɨ bizir kabar amutɨ, ia akɨrim na gasaraghvɨra ikɨva, egh ua nan
akaba batoghtɨ,

28 kɨ bar anɨngaghegh, ian arazir kuraba bangɨn, dughiar bar avɨribar
osɨmtɨzir bar ekiaba ua ia darɨgham.

29 Mɨtiriam puvɨra ian aghɨtɨ, ia uari uan otariba ko guivibav sogh dar
amam.

30 Eghtɨ kɨ uan navir averiamɨn aven ian anɨngaghegh, ia mɨghsɨamɨn
pɨn ingarizir danganir asebar ziaba febagh asɨghasɨgh, ian ofan mɨgharir
mughuriar aghuim zuibagh amir ofa gamir dakoziba apɨrigham. Egh kɨ
ia mɨsuegh ian kuaba isɨ marvir guar kɨ asɨghasɨghizir kabagh isɨn da
kunigham.

31Kɨ ian nguibar ekiaba ko dɨpenir ia asebar ziaba febagh asɨghasɨgh, ian
ofabagh ifueghan kogham.

32 Egh kɨ ian nguazim bar a gasɨghasightɨ, ian apaniba nguazir kam inigh
a dapiagh an gantɨ, a ikuvightɨ, me dɨgavir kuram damigham.

33 Kɨ apaniba amadaghtɨ, me ia mɨsogh ia batueghtɨ ia tintinibar kantrin
igharazibar mangegham. Eghtɨ ian nguazim uaghan gumazamiziba pu-
vatɨgh pura ikiam, eghtɨ nguibar ekiaba ikuvigh ikiam.

34-35 “Eghtɨ ia apanibar kantrin ikiamin dughiamɨn, ian nguazir kam pura
avughsɨ ikiam. Ia fomɨra nguazir kamɨn ikia egha nguazim ataghizɨ, a

zurara namba 7ɨn azenibar avughsir puvatɨ, mati kɨ iamɨkemezɨmokɨn. Egh
nguazim pura ikiamin dughiamɨn, a deraghvɨram avughsam, egh nguazim
dughiar kam bagh bar akongegham.

36-37 Eghtɨ ian varazira mɨdorozimɨn arɨmɨghireghan kogh, egh mangɨ
apanibar kantrin ikiam. Eghtɨ kɨ ia damutɨ ia bar puvɨram atiating, egh ia
oraghtɨ, amɨnim temer dafaribagh ivangtɨ, da tɨngaghɨtɨ, ia da baregh puram
atiating aregham,mati apaniba gumazibar agɨntɨzimameari. Eghtɨ apaniba
ian gɨntɨghan kogham, ia puram arɨmangɨ tintinibar uarir ghuanang daghi-
ram. Eghtɨ apaniba ti ia ko mɨsoghtɨ, ia me ko mɨsoghamin gavgaviba
puvatɨgham.

38 Kamaghɨn, ia ikɨzir igharazibar tongɨn ikɨva apanibar nguazimɨn
arɨghiregham, kar mati men nguazim ia tui.

39 Ia ko ian inazir afeziaba amizir arazir kuraba bangɨn, ia osɨmtɨzim
ikiam, kamaghɨn amizɨ, ian ikɨvɨra ikiamin varazira, apanibar nguazimɨn
ikɨvɨra ikɨ, egha bar kuvaremeghsɨ damuam.

40“Eghtɨ gɨn ian ikɨvɨra ikiaminvarazira,meuanarazir kurabaghnɨghnɨgh
dar gun namɨkɨmam. Eghme kamaghɨnmɨkɨmsuam, ‘E uan inazir afeziaba
ko arazir kuram gami. E nɨ barazir puvatɨgha nɨn akaba batoke.’

41 Guizbangɨra, ia akɨrim ragha na gasarazɨ, kɨ osɨmtɨzim ia ganigha, ian
apanibar nguazimɨn ia amada. Eghtɨ ian adarazi uan arazir akaba batozim
ateghɨva, uari abɨnigh, egh uan arazir kurabar ivezir kuram inigh gɨvaghtɨ,

42 kɨ ua uan Akar Dɨkɨrɨzir Gavgavim ko nguazir kam ginɨrɨgham. Akar
Dɨkɨrɨzir Gavgavir kam, kɨ Abraham, Aisak, Jekop ko a gamua ghaze, kɨ
nguazir kam isɨmen ovavir boribar anɨngam.

43 Ia faragh nguazir kam ateghtɨ, a pura dughiar ruarimɨn avughsɨ. Ia
faragha nguazir kamɨn ikia egha nguazim ataghizɨ, a zurara namba 7ɨn
azenibar avughsir puvatɨ. Eghtɨ nguazim pura ikiamin dughiamɨn, a der-
aghvɨram avughsɨ bar akuegham. Ia faragha akɨrim ragha bizir kɨ damuasa
ia mɨkemezibagh asaragha, nan arazir kɨ ifongeziba bar dar aghua. Bizir
kam bangɨn, ia osɨmtɨzim ater egh ivezir kuram iniam.

44 Egh ia apanibar nguazimɨn ikɨtɨ, kɨ bar ia ateghan kogh, bar ia
gasɨghasɨghan kogham. Bar puvatɨ. Kɨ fo, kɨ kamaghɨn damightɨ, Akar
Dɨkɨrɨzir Gavgavir kɨ ia ko amizir kam, a gɨvagham. Kɨ Ikiavɨra Itir God, ian
God, kɨ arazir katam damighan kogham.

45Egh kɨ ia gɨnɨghnɨgh eghAkarDɨkɨrɨzir Gavgavir kɨ ian inazir afeziaba ko
amizim uam a ginɨrɨgham. Kar gumazir kɨ fomɨra Isipɨn kantrin inighamen
akua azenan izeziba. Ezɨ ikɨzir igharazibar gumazamiziba nan gavgavir
ekiamɨn gani. Kɨ ian Godɨn ikiasa, kamaghɨn amizɨ, kɨ ua bagha ia inigha ize.
Kɨ Ikiavɨra Itir God.”

46 Ikiavɨra Itir God, bizir a damuasa Israelia mɨkemezir kaba, ko arazir
a ifongeziba, ko an Arazir kaba, a Sainain Mɨghsɨamɨn bar da isa Moses
ganɨngi. Egha ghaze, Israelia bar dar gɨnmangɨ.

27
Gumazamiziba God ganɨdir bizibar Arazirmaba

1-2 Ikiavɨra Itir God, Israelia mɨkɨmasa kamaghɨn Moses mɨgei, “Gumazi-
tam uabɨ isɨ na danɨngɨsɨ, o gumazamizir igharazitam isɨ na danɨngasa akar
dɨkɨrɨzim na koma a gami, a uan akar dɨkɨrɨzimɨn gɨnmangɨsɨ, a dagɨataba isɨ
ofa gamir gumazim danɨngigh.
26:42: Jenesis 17:7-8; 26:3-4; 28:13-14

3 Gumazamiziba uarigh ivezamin dagɨar dɨbobonim kamakɨn. Gumazir
20plan azenibar ikegh mangɨ 60plan azenibar tughamim, me 500 kinan a
givezam.

4Egh amizir 20plan azenibar ikeghmangɨ 60plan azenibar tughamim,me
300 kinan a givezam.

5 Egh otarir 5plan azenibar ikegh mangɨ 20plan azenibar tughamim, me
200 kinan a givezam. Eghtɨ amizir 5plan azenibar ikegh mangɨ 20plan
azenibar tughamim, me 100 kinan a givezam.

6 Egh otarir iakɨnir vamɨran ikegh mangɨ 5plan azenibar tughamim, me
50 kinan, a givezam. Eghtɨ borir guivir iakɨnir vamɨran ikegh mangɨ 5plan
azenibar tughamim, me 30 kinan a givezam.

7Eghtɨ gumazir 60plan azenibagh afirazim,me150 kinan a givezam. Eghtɨ
amizir 60plan azenibagh afirazim, me 100 kinan a givezam.

8 “Eghtɨ gumazir akar dɨkɨrɨzim gamizim, a uabɨ uabɨ givezamin dagɨaba,
o uan namakam givezamin dagɨaba puvatɨgh, gumazir kam ofa gamir
gumazim baghmangɨ. Eghtɨ ofa gamir gumazim ivezir kam gisɨvaghmagɨrɨ
gumazir kam damuamin ababanimɨn tughtɨ, gumazir kam ivezam.

9 “Eghtɨ gumazim asɨzitam isɨ, kɨ Ikiavɨra Itir Godɨn ofa damusɨ akar
dɨkɨrɨzim damigh, an asɨzir kɨ iamɨkemezir katamɨn ofa damu. Guizbangɨra,
ia ofa damuamin asɨziba, da bar nan bizibara.

10 Gumazir kam asɨzir aghuir kam ategh kuratamɨn ofa damuan markɨ.
An asɨzir kuram inigh, aghuimɨn danganimɨn ofa damuan markɨ. A tam isɨ
tamɨn danganim datɨghtɨ, asɨzir kamning vɨrara nana.

11 Egh a nan damazimɨn mɨzezir asɨzitam na danɨngɨsɨ akar dɨkɨrɨzim
damigh, egh asɨzir kamɨn nan ofa damuan kogham, kamaghɨn an asɨzim
inigh ofa gamir gumazim baghmangɨ.

12 Eghtɨ ofa gamir gumazim an ganam, a deraz o a ikufi, egh an ivezimɨn
ababanim dɨponam. Eghtɨ ivezir kam kamaghɨra ikɨ.

13 Eghtɨ gumazir kam uam asɨzir kam givesɨ, a ua dagɨataba inigh egh ofa
gamir gumazim dɨborozir dagɨaba sara inigh izɨ. Ofa gamir gumazim 5 kina
dɨboroghtɨ, a 6 kinan ivezam. O, ofa gamir gumazim 10 kina dɨboroghtɨ, a 12
kinan ivezam.

14 “Eghtɨ gumazitam uan dɨpenim isɨ Ikiavɨra Itir God danɨngtɨ, ofa gamir
gumazim dɨpenir kamɨn ganam, a deraz, o a ikufi, egh ofa gamir gumazim
ivezimɨn ababanim dɨboroghtɨ, ivezir kam kamaghɨra ikɨ.

15Eghtɨ gumazir uan dɨpenim isa Ikiavɨra Itir God ganɨngizim, a gɨn uam a
givezeghtɨ, kamaghɨn a dɨpenimɨn ivezim ko ua dagɨataba sara a danɨngigh.
Ofa gamir gumazim dɨpenir ivezim 100 kinan anetɨghtɨ, gumazir kam 120
kinan ivezam. A dagɨar kaba isɨ ofa gamir gumazim danigh, egh a ua uan
dɨpenim iniam.

16 “Eghtɨ gumazitam, uan inazir afeziabar dafarim da nguazir otevitam
inigh, egh gɨn a uan nguazir otevir kam isɨ na danɨngtɨ, ofa gamir gu-
mazim nguazir kam tuisɨgh, me manmaghɨn balin ovɨziba nguazir kamɨn
da oparam. Egh me ti 20 kilogrem balin ovɨziba oparam, eghtɨ nguazimɨn
ivezim, a 100 kinan tugham.

17 Gumazir kam, azenir ua biziba ikarvaghamimɨn gɨn nguazir kam na
danightɨ ivezim kamaghɨra ikɨ, egh a gɨghanmarkɨ.

18 Egh an azenir ua biziba ikarvaghamimɨn gɨn, azenir tabar gɨn, a na
danɨngam, eghtɨ ofa gamir gumazim gɨn izamin azenir ua biziba ikar-
vaghamim bativsɨ, azenir ikiavɨra itiba mengegh, egh a nguazir kamɨn
ivezim gisɨvaghmagɨrɨgh.

19 Eghtɨ gumazir uan nguazim na ganɨngizir kam, a ua nguazim givesɨ, a
dagɨabaruamagivezam. Eghtɨofagamir gumazim100kinan ivesɨamɨkɨmtɨ,
a 120 kinan ua ivezam. A dagɨar kaba isɨ ofa gamir gumazim danigh, egh ua
uan nguazim iniam.

20 A faragh na da ua nguazir kam givezeghan kogh, egh nguazir kam isɨ
gumazir igharazimɨn amadagh, egh a gɨn uabɨ uam a givezan kogham.

21 Eghtɨ azenir ua biziba ikarvaghamim otoghtɨ, gumazir nguazir kam
givezezim, a isɨ na danɨngigh. Eghtɨ nguazir kam, a nan nguazimra ikɨ
mamaghɨra ikiam. A na baghvɨra ikiam. Eghtɨ kɨ nguazir kam isɨ ofa gamir
gumazibara, me danɨngam.

22 “Eghtɨ gumazitam nguazir otevitam ikiam, kar nguazir an inazir afezi-
aba a ganɨngizir puvatɨzim, a faragha gumazir igharazimdamaa givese, egh
a nguazir kam inigh Ikiavɨra Itir God danɨngasa.

23 Eghtɨ ofa gamir gumazim, azenir ua biziba ikarvaghamim bativsɨ, an
azenir ikiavɨra itibameng. Egh an azenir kaba baghnguazir kamɨn ivezimɨn
ababanim atɨghtɨ, aruer kamra gumazim nguazir kamɨn dagɨaba isɨ ofan
gumazim danɨngam. Eghtɨ dagɨar kaba, da Ikiavɨra Itir Godɨn dagɨabara.

24Eghtɨ azenir ua biziba ikarvaghamimɨn, gumazir kamnguazir kamuam
a isɨ an guizɨn ghuavim danɨngigh.

25 “Eghtɨ ia bizir kabar osɨmtɨzim ko ivezim bar deraghvɨra dar pon.
26 “Asɨzir nguzir ivariaba da bar nana, kamagh amizɨ, ia ofan tam na

danɨngɨsɨ, asɨzir nguzir ivariaba inian markɨ. Bulmakaun nguzir ivariam, o
sipsipɨn nguzir ivariam, da bar nana.

27Eghtɨ asɨzir nguzir ivariar kam nan damazimɨn zueghan koghtɨ, ia uam
a givesegh. Eghtɨ ofa gamir gumazim an ivezim 10 kinan anetɨghtɨ, ia 12
kina a danɨngigh. Eghtɨ gumazir kam uam asɨzir kam givezeghan koghtɨ,
ofa gamir gumazim, gumazir igharazitamɨn anemadaghtɨ, an ofa gamir
gumazim dɨborozir ivezimɨn a givesegh.

28 “Eghtɨ gumazitam Ikiavɨra Itir God baghavɨra ikiamin bizitam
amɨsevegh, egh ingangarir igharazim damuan an anogorogham, egh a
gumazir igharazir tamɨn anemadaghtɨ an a givezan markɨ, egh a uaghan
uabɨ ofa gamir gumaziba da, dagh ivezan markɨ. A gumazitam o, amizitam
o, asɨzitam o, a uan inazir afeziaba da inizir nguazir otevitam, bizir kaba da
bar Ikiavɨra Itir Godɨn bizibara. A bar da amanganmarkɨ.

29 Iaoragh. Anabaghagumazimoamizimamɨsefe, auamagivezanmarkɨ.
Bar markɨ. Ia gumazim o amizir kammɨsueghtɨ an aremegh.

30 “Ezɨ nguazimɨn otivir dagher kaba, witɨn ovɨziba, o temer ovɨziba, ia da
tuiragh10planpozibaramigh, eghpozitamnadanɨngigh, kɨ Ikiavɨra ItirGod.
Egh a pozir kam amanmarkɨ. Kar nan bizimra.

31 Eghtɨ gumazitam nan dagher pozim uam a givesɨ a givesegh. Eghtɨ
dagherkabar ivezim5kina, eghtɨa6kinandagh ivezeghofa gamir gumazim
danɨngigh.

32 Ian 10plan bulmakauba o 10plan sipsipbar tongɨn, dar vamɨra vamɨra,
a nana. Ia asɨziba bar bɨzimɨn dar atɨgh, egh bar da mengegh, eghtɨ 10plan
asɨzibar tongɨn, dar namba 10ɨn asɨziba, da nana, kɨ Ikiavɨra Itir God.

33 Ezɨ asɨzir namba 10 a dera, o a ikufi, ia igharazitam an danganim
darɨghan markɨ. Eghtɨ ia asɨzir igharazitam an danganim datɨghtɨ, namba
10ɨn asɨzim ko an danganim inizim, aning nana, ezɨ ia uam aning givezan
kogham.”
27:28: Dɨboboniba 18:14 27:30: Dɨboboniba 18:21; Godɨn Araziba 14:22-29

34 Akar Gavgavir kaba, Ikiavɨra Itir God Sainain Mɨghsɨamɨn Moses
ganɨngi. Egha ghaze, Israelia bar adar gɨnmangam.

Israelian Dɨboboniba
O

Namba
Akar faragha zuim

Akɨnafarir kam, a Israelian darorir me Sainain Mɨghsɨam ategha ghua
Moapɨn kantrin otozim, kar Kenanɨn nguazimɨn mɨtaghniam, nguazir
God me danɨngasa akam akɨrizim a geghari. Me Sainain Mɨghsɨam
ataghɨraghasava amima, Moses Israelian gumazamiziba barmemenge. Ezɨ
gɨn me Moapɨn kantrin itima, a ua me menge. Kamaghɨn amizɨ, me ziam,
“Dɨboboniba,” akɨnafarir kam gatɨ.
Israelia, me gumazamiziba puvatɨzir danganimɨn aven azenir avɨribar

arui. Me faragha Kades Barnean nguibamɨn otifi, a Kenanɨn nguazimɨn
sautɨn amadaghan iti. Me azenir avɨribar danganir kamɨn ike, egha me
Kenanɨn nguazimɨn ghuezir puvatɨ. Egha gɨnme danganir kam ategha ghua
JordanɨnFanemɨn, aruemanadi naghɨn otifi. Marazi bar nguazir otevir kam
gapia, ezɨ marazi pura avughsegh Jordanɨn Fanem abigh nguazir God me
bagha inabazir kam iniasa.
Akɨnafarir kam, Godɨn adarazir darorim geghari. Me dughiar avɨribar

osei, egha osɨmtɨzibar dughiabarme atiati. Me dughiar avɨribar akɨriba igha
Moses ko God gasi. Egha akɨnafarir kam uaghan God geghari. God Israelia
ataghizir puvatɨ. Egha me atiatia arasava amima, God me ataghɨrazir
puvatɨ. A me ko Akar Dɨkɨrɨzir Gavgavir amizir kam gɨnɨghnɨgha, uaghan
fomɨra men ovaviba ko Akar Dɨkɨrɨzir Gavgavir amizir kam gɨnɨghnɨsi. God
deraghavɨramen gara ghua an akar dɨkɨrɨzimɨn daghem guizɨn oto.
Israelia SainainMɨghsɨamɨn ikiamangasa bizibar

kɨri
(Sapta 1:1--10:10)

Gumazir dapaniba Israeliamedi
1 Israelia, kantri Isip ataghizɨ, azenir namba 2 otozɨ, an iakɨnir namba 2ɨn,

an aruer faragha zuimɨn, Ikiavɨra Itir God, Sainain gumazamiziba puvatɨzir
danganimɨn uabɨ bativamin Purirpenimɨn avenMoses komɨgei.

2A kamaghɨn mɨgei, “Nɨ Aron ko gua mangɨ, Israelia bar men ziaba inigh.
Gua gumazibar ziaba vaghvagh dagh fogh da osirigh me mengegh. Egh
Israelian anababar ikɨziba vaghvagh bar dar ziaba osirigh.

3 Kar gumazir 20plan azenibar itiba, ko 20plan azenibagh afiraziba, me
mɨdorozim damuamin gavgaviba iti. Gua, bar men ziaba ko men ikɨziba
osirigh damengegh.

4 Egh gua uaningɨn akurvaghsɨ vaghvagh anababar aven, gua gumazir
dapanir vamɨra vamɨra mɨsefegh.

5 “Gumazir guan akuragh ingangarir kam damuaminmabar ziabar kara:
Rubenɨn anabamɨn adarazir gumazim, Sedeurɨn otarim Elisur, gua a inigh.

6 Egh Simeonɨn anabamɨn adarazir gumazim Surisadai, an otarim Selu-
miel, gua a inigh.

7 Egh Judan anabamɨn adarazir gumazim Aminadap, an otarim Nason,
gua a inigh.

1:1: Dɨboboniba 26:1-51

8 Egh Isakarɨn anabamɨn adarazir gumazim Suar, an otarim Netanel, gua
a inigh.

9Egh Sebulunɨn anabamɨn adarazir gumazimHelon, an otarim Eliap, gua
a inigh.

10 Egh Josepɨn otarir pumuningɨn ovavir boribar tongɨn, Efraimɨn an-
abamɨn adarazir gumazim Amihut, an otarim Elisama, gua a inigh. Egh
Manasen anabamɨn adarazir gumazim Pedasur, an otarim Gamaliel, gua a
inigh.

11 Egh Benjaminɨn anabamɨn adarazir gumazim Gideoni, an otarim
Abidan, gua a inigh.

12 Egh Danɨn anabamɨn adarazir gumazim Amisadai, an otarim Ahieser,
gua a inigh.

13Egh Aserɨn anabamɨn adarazir gumazimOkran, an otarim Pagiel, gua a
inigh.

14 Egh Gatɨn anabamɨn adarazir gumazim Duel, an otarim Eliasap, gua a
inigh.

15 Egh Naptalin anabamɨn adarazir gumazim Enan, an otarim Ahira, gua
a inigh.”

16 Ezɨ Moses ko Aron, Israelian tongɨn men anababa vaghvagha men
gumazir dapanir kaba ini.

17Godmen ziabar boroghame amɨsevezɨ, aning deraghavɨrame ini.
18 Egha aning 12plan gumazir dapanir kaba ko, Israelia bar me akuvasa

men dei. Ezɨ iakɨnir namba 2ɨn, an aruer faragha zuimɨn, Israelia bar uari
akuvazɨ, me gumazamizibar ziaba ko men anababa ko men ikɨzibar ziaba
ko dɨboboniba osiri. Gumazir 20plan azeniba itiba ko 20plan azenibagh
afiraziba, me barmen ziaba vaghvagha da osira memedi.

19 Ikiavɨra ItirGodmemɨkemezɨmoghɨn,meami. IsraeliaSainaingumaza-
miziba puvatɨzir danganimɨn itima, Moses gumazamizibar ziaba ko men
dɨboboniba osiri.

20-46 Gumazir 20plan azeniba itiba, ko 20plan azenibagh afiraziba, me
mɨdorozim damuan tughatɨ. Moses ko Aron gumazir kaba vaghvagha men
ziaba ko anababa ko men ikɨzibar ziaba ko men apengan itibar ziaba osiri.
Me Jekopɨn otarir ivariam Rubenɨn ikegha izaghirɨ. Ezɨ men dɨboboniba da,
bar kamakɨn:
Rubenɨn anabamɨn gumazibar dɨbobonim, 46,500ɨn tu.
Ezɨ Simeonɨn anabamɨn gumazibar dɨbobonim, 59,300ɨn tu.
Ezɨ Gatɨn anabamɨn gumazibar dɨbobonim, 45,650ɨn tu.
Ezɨ Judan anabamɨn gumazibar dɨbobonim, 74,600ɨn tu.
Ezɨ Isakarɨn anabamɨn gumazibar dɨbobonim, 54,400ɨn tu.
Ezɨ Sebulunɨn anabamɨn gumazibar dɨbobonim, 57,400ɨn tu.
Ezɨ Josepɨn otarir mam Efraim, an anabamɨn gumazibar dɨbobonim,
40,500ɨn tu.

Ezɨ Josepɨnotarir igharazimManase, an anabamɨngumazibar dɨbobonim,
32,200ɨn tu.

Ezɨ Benjaminɨn anabamɨn gumazibar dɨbobonim, 35,400ɨn tu.
Ezɨ Danɨn anabamɨn gumazibar dɨbobonim, 62,700ɨn tu.
Ezɨ Aserɨn anabamɨn gumazibar dɨbobonim, 41,500ɨn tu.
EzɨNaptalin anabamɨn gumazibar dɨbobonim, 53,400ɨn tu.

Ezɨmen gumazibar dɨboboniba bar moghɨra, 603,550ɨn tu.
47Egha Livain anabamɨn gumaziba, mememengezir puvatɨ.
48 Ikiavɨra Itir God faraghaMoses mɨgɨa ghaze,

49 “Nɨ Israelian gumazir mɨdorozim damuamiba mengɨva, Livain an-
abamɨn gumazibamenganmarkɨ.

50 Nɨ Livaiba amɨseveghtɨ, me nan Purirpenim ko an aven itir bizibagh
eghuv dar ganɨva, an ingangaribar faragh mangɨ dar amu. Purirpenir
kam, me Akar Dɨkɨrɨzir Gavgavim itir dagɨar akuamning a darɨgham. Egh
dughiar ia tuavimɨn zuimɨn me Purirpenim ko an itir biziba ateram. Egh
nan Purirpenimɨnmɨriabar uan purirpenibar ingarɨva anekɨarugh.

51Dughiarmanamɨn iadanganir igiamɨnmangɨsɨ, LivaibananPurirpenim
angarigh mangɨ danganir igharazimɨn uam anesaragh. Eghtɨ gumazir
kɨnitam Purirpenimɨn boroghɨn izɨva, an aremegham.

52 Israelian gumazamizir igharaziba, ia uan anababa ko ikɨ, uan purir-
peniba asɨ uan danganibara ikɨ uan ababanim itir fleghba aseghtɨ da ghua-
nang.

53 Eghtɨ Livain anabamɨn adarazi uan purirpeniba nan Purirpenimɨn
mɨriaba bar da asegh, egh deraghvɨra a geghuv an gan. Puvatɨghtɨ, gumazir
kɨnitam nan Purirpenim boroghɨn izi na damightɨ kɨ bar anɨngaghegh,
Israelia bar ia gasɨghasigham. Purirpenir kam, Akar Dɨkɨrɨzir Gavgavim itir
dagɨar akuamning an aven ikiam.”

54EzɨMoses bizir kabar gun Israeliamɨkemezɨ, me Ikiavɨra Itir GodMoses
mɨkemezɨmoghɨn, biziba bar dagh ami.

2
Ikiavɨra Itir God, dapiamin danganiba akɨramɨn arazibar Israeliamɨgei

1 Ikiavɨra Itir GodMoses ko Aron akar kaba aning ganɨngi:
2 “Israelia uan purirpenibar ikiamin danganiba aghuva, gumaziba vagh-

vagh uan anababar ziaba itir fleghɨn boroghɨn uan adarazi ko dapiam,
eghtɨ God bativamin Purirpenim, danganir kamɨn tongɨra ikiam. Men
purirpeniba tong Godɨn Purirpenimɨn saghon ikɨ, eghtɨ dar tiar akaba an
amadaghanmɨtuagh ikɨ.

3-9 “Aruem anadi naghɨn amadaghan, anabar 3pla, Judan anabamɨn aba-
banim itir fleghɨn boroghɨn, uan ikɨziba ko uan gumazir dapaniba ko ikɨ.
Aminadapɨn otarim Nason, a Judan anabamɨn gumazir dapanim, ezɨ Judan
anabam 74,600plan gumaziba iti, memɨdorozim damuan tughatɨ. Ezɨ Judan
anabamɨn adarazir mɨriamɨn, Isakarɨn anabamɨn adarazi ikɨ. Ezɨ Suarɨn
otarim Netanel, a Isakarɨn anabamɨn gumazir dapanim, ezɨ Isakarɨn an-
abam 54,400plan gumaziba iti, memɨdorozim damuan tughatɨ. Ezɨ Isakarɨn
anabamɨn adarazir mɨriamɨn, Sebulunɨn anabamɨn adarazi ikɨ. Ezɨ Helonɨn
otarim Eliap, a Sebulunɨn anabamɨn gumazir dapanim. Ezɨ Sebulunɨn
anabam 57,400plan gumaziba iti, me mɨdorozim damuan tughatɨ. Anabar
3plankababarmoghɨra,mendɨbobonim186,400plan gumaziba iti. Dughiar
Israelia tuavimɨnmangamim, 3plan anabar kabar adarazi faraghmangam.

10-16 “Eghtɨ sautɨn amadaghan, anabar 3pla, Rubenɨn anabamɨn ababanim
itir fleghɨn boroghɨn iti, me uan ikɨziba ko uan gumazir dapaniba ko ikɨ.
Sedeurɨn otarim Elisur, a Rubenɨn anabamɨn gumazir dapanim, ezɨ Rubenɨn
anabam, 46,500plan gumaziba iti, me mɨdorozim damuan tughatɨ. Ezɨ
Rubenɨn anabamɨn adarazir mɨriamɨn, Simeonɨn anabamɨn adarazi ikɨ. Ezɨ
Surisadain otarim Selumiel, a Simeonɨn anabamɨn gumazir dapanim, ezɨ
Simeonɨnanabam, 59,300plan gumaziba iti,memɨdorozimdamuan tughatɨ.
Ezɨ Simeonɨn anabamɨn adarazir mɨriamɨn, Gatɨn anabamɨn adarazi ikɨ.
Ezɨ Ruelɨn otarim Eliasap, a Gatɨn anabamɨn gumazir dapanim, ezɨ Gatɨn
anabam 45,650plan gumaziba iti, me mɨdorozim damuan tughatɨ. Anabar
3plan kaba bar moghɨra, men dɨbobonim 151,450plan gumaziba. Dughiar

Israelia tuavimɨn mangamim, 3plan anabar kabar adarasi, faragha zuir
anabar 3plan adarazir gɨnmangam.

17 “Me tuavimɨn mangamin dughiamɨn, Judan anabamɨn adarazi faragh
mangam, eghtɨ anabar igharaziba, me danganir me ikezibar mɨrara, vagh-
vagh uan ababaniba itir fleghbar suigh men gɨrara mangam. Me dapiamin
danganiba, me uarir gɨn zui moghɨra dar ingar. Eghtɨ Livain anabamɨn
adarazi na bativamin Purirpenim ater bar men tongɨra ikɨ mangam. Eghtɨ
6plan anababar adarazi Livaibar faragh mangam, eghtɨ 6plan anababar
adarazi Livaibar gɨnmangam.

18-24 “Eghtɨ aruem uaghiri naghɨn, anabar 3pla, Efraimɨn anabamɨn aba-
banim itir fleghɨn boroghɨn, me uan ikɨziba ko uan gumazir dapaniba ko
ikɨ. Amihutɨn otarim Elisama, a Efraimɨn anabamɨn gumazir dapanim, ezɨ
Efraimɨn anabam, 40,500plan gumaziba iti, memɨdorozim damuan tughatɨ.
Ezɨ Efraimɨn anabamɨn adarazir mɨriamɨn, Manasen anabamɨn adarazi ikɨ.
Ezɨ Pedasurɨn otarim Gamaliel, a Manasen anabamɨn gumazir dapanim, ezɨ
Manasen anabam 32,200plan gumaziba iti, memɨdorozim damuan tughatɨ.
Ezɨ Manasen anabamɨn adarazir mɨriamɨn, Benjaminɨn anabamɨn adarazi
ikɨ. EzɨGideonin otarimAbidan, a Benjaminɨn anabamɨn gumazir dapanim,
ezɨ Benjaminɨn anabam, 35,400plan gumaziba iti, me mɨdorozim damuan
tughatɨ. Anabar 3plan kaba bar moghɨra, men dɨbobonim, 108,100plan
gumaziba. Dughiar Israelia tuavimɨn mangamimɨn, 3plan anabar kabar
adarasi, me Livaibar gɨnmangam.

25-31 “Eghtɨ notɨn amadaghan, anabar 3pla, Danɨn anabamɨn ababanim
itir fleghɨn boroghɨn iti, me uan ikɨziba ko uan gumazir dapaniba ko ikɨ.
Amisadain otarim Ahieser, a Danɨn anabamɨn gumazir dapanim, ezɨ Danɨn
anabam, 62,700plan gumaziba iti, me mɨdorozim damuan tughatɨ. Ezɨ
Danɨn anabamɨn adarazir mɨriamɨn, Aserɨn anabamɨn adarazi ikɨ. Ezɨ
Okranɨn otarim Pagiel, an Aserɨn anabamɨn gumazir dapanim, ezɨ Aserɨn
anabam41,500plan gumaziba iti,memɨdorozimdamuan tughatɨ. EzɨAserɨn
anabamɨn adarazir mɨriamɨn, Naptalin anabamɨn adarazi ikɨ. Ezɨ Enanɨn
otarim Ahira, a Naptalin anabamɨn gumazir dapanimɨn iti, ezɨ Naptalin
anabam, 53,400plan gumaziba iti, me mɨdorozim damuan tughatɨ. Anabar
3plan kaba bar moghɨra, men dɨbobonim, 157,600plan gumaziba. Dughiar
Israelia tuavimɨn mangamim, 3plan anabar kabar adarasi, me bar abuan
mangam. Anabar kaba vaghvagh uan fleghbar suigh bar gɨnmangam.”

32Me Israelian anababa ko men ikɨziba ko men purirpeniba itir dangani-
bar gɨn ghua men ziaba osira me medima, men dɨbobonim bar moghɨra
603,550plan gumaziba.

33 Moses, Ikiavɨra Itir Godɨn Akar Gavgavim baregha, Livain anabamɨn
adarasi, a Israelɨn anabar igharaziba komemengezir puvatɨ.

34Kamaghɨn, Ikiavɨra Itir GodMosesmɨkemezɨmoghɨn, Israelia biziba bar
dagh ami. Anababa vaghvagha uan fleghbar boroghɨn uan purirpenibar
danganiba azui. Egha dughiar Israelia tuavimɨn mangamim, me bar vagh-
vagha uan anababa ko uan ikɨziba ko zui.

3
Aronɨn otaribar ziaba

1 Ikiavɨra Itir God, Sainain Mɨghsɨamɨn Moses ko mɨgeir dughiamɨn, Aron
koMosesɨn ikɨzim kamakɨn.

2Aron otarir 4pla iti, Nadap, an otarir ivariam, ezɨ an gɨn, Abihu, Eleasar
ko Itamar.
3:2: Dɨboboniba 26:60

3Aronɨn otarir kaba, me ofa gamir gumazibar ikiasa, Moses olivɨn borem
isa men dapanibagh inga me amɨsevegha Ikiavɨra Itir Godɨn ofa damuamin
ingangarimme ganɨngi.

4 Israelia, Sainain gumazamiziba puvatɨzir danganimɨn itima, Nadap ko
Abihu ofa gamir gumazibar ingangarim gamua Ikiavɨra Itir God ifongezir
puvatɨzir avimɨn, an damazimɨn ofa gami. Kamaghɨn amizɨ, aning areme.
Nadap ko Abihu, boriba puvatɨgha areme. Ezɨ kamaghɨn, Eleasar ko Itamar
aningɨn danganim inigha ofa gamir gumazimningɨn otogha, Ikiavɨra Itir
Godɨn ofa gami. Aningɨn afeziamAron ikiavɨra itima, aning ingangarir kam
gamua izi.

Me ofa gamir gumazibar akurvaghasa Livaibav sefe
5 Ikiavɨra Itir God kamaghɨnMoses mɨgei,
6 “Nɨ Livain anabamɨn adarazi inigh men aku izɨ ofa gamir gumazim

Aronɨn damazimɨn izegh, me amɨseveghtɨ, me an ingangarir gumazibar
otivigham.

7 Me Aron ko Israelian gumazamiziba bar men akurvagh nan Purir-
penimɨn ingangarim damuam. Me na bativamin Purirpenimɨn guamɨn, na
bagh ingangaribar amuam.

8MeIsraeliandanganiminigh, nabativaminPurirpenimɨnaven itirbiziba
bar deraghvɨra dar ganɨva dagh ativagham. Me arazir kamɨn, Purirpenimɨn
ingangaribar amuam.

9 Nɨ Livaiba isɨ Aron ko an ovavir boribar anɨngigh. Kɨ Israelian tongɨn
Aron ko an otaribar akurvaghasa Livaibav sefe.

10 Nɨ Aron ko an ovavir boriba, ofa gamir ingangarim bagh me
amɨseveghtɨ, merara ingangarir kam damuva ofa gamir gumazibar mɨn ikɨ.
Eghtɨ gumazir kɨnitam, nan bizir bar zuruzibar boroghɨn izɨsɨ damutɨ, ia a
mɨsueghtɨ an aremegh.”

11Egha Ikiavɨra Itir God ua kamaghɨnMoses mɨgei,
12-13 “Ia oragh! Kɨ datɨrɨghɨn ua bagh Israelian gumazamizibar tongɨn

Livaiba amɨseveghtɨ, me na baghvɨra ikiam. Ia fo, kɨ faragha Isipian otarir
ivariaba bar me mɨsoghezir dughiamra, kɨ Israelian otarir ivariaba bar ua
bagha dagh inaba, kar gumazamizibar otarir ivariaba ko asɨzibar nguzir
ivariaba sara. Kamaghɨn amizɨ, ian otarir ivariaba bar nana. Egha kɨ
datɨrɨghɨn otarir ivariabar danganim iniasa Livaibagh inaba. Me datɨrɨghɨn
nan ingangarir gumazibarmɨn ikɨ na baghvɨra ikiam. Kɨ Ikiavɨra Itir God, kɨ
kamaghɨnmɨkeme.”

MeLivaibar ziaba akɨnafarimɨn da osiri
14Egha Ikiavɨra Itir God, Sainain gumazamiziba puvatɨzir danganimɨn ua

kamaghɨnMoses mɨgei,
15 “Nɨ Livain anabamɨn adarazi ko men ikɨziba bar me mengegh. Nɨ gu-

maziba bar vaghvagh, kar otarir iakɨnir vamɨra itibar ikeghmangɨ gumazir
ghuribar tugh, nɨ barmemengeghmen ziaba osirigh.”

16 Ezɨ Moses Ikiavɨra Itir Godɨn Akar Gavgavim baregha, an gɨn ghua bar
memenge.

17Fomɨra, Livai otarir 3pla iti, men ziabar kara: Gerson, Kohat, koMerari.
18EzɨGersonɨn otarimningɨn ziamning kara, Lipni ko Simei, aning gɨn uan

ikɨzimɨn afeziamningɨn oto.
19EzɨKohatɨnotaribar ziabar kara: Amram, Ishar, Hebron koUsiel,me gɨn

uan ikɨzibar afeziabar otifi.
3:4: Ofa Gami 10:1-2; Dɨboboniba 26:61 3:12-13: UaMe Ini 13:2

20 Ezɨ Merarin otarimningɨn ziamning kara, Mali ko Musi, aning gɨn uan
ikɨzimningɨn afeziamningɨn oto. Livain anabamɨn adarasi, men ikɨzibar
ziaba, uan inazir afeziabar ziar kabar gɨn zui.

21 Ezɨ Gersonɨn adarasi, ikɨzir pumuning iti, kar Lipnin ikɨzim ko Simein
ikɨzim.

22 Men gumaziba bar, kar men otarir iakɨnir vamɨra itibar ikegha ghua
gumazir ghuribar tuzɨba, men dɨbobonim, 7,500ɨn tu.

23 Gersonɨn ikɨzimɨn adarasi, aruem uaghiri naghɨn Purirpenimɨn
akɨrangɨn uan purirpeniba asam.

24Ezɨ Gersonɨn ikɨzimɨn gumazir dapanim, a Laelɨn otarim Eliasap.
25-26 Gersonɨn ikɨzimɨn gumaziba, me ingangarir kaba iti. Me God bati-

vamin Purirpenimɨn iniba bar dar ganam, dar kara: an aven itir bɨribar
inir duiba bar, ko azenan anevamin inir ekiaba, ko an tiar akamɨn inim ko,
Purirpenim ko ofa gamir dakozim avɨnizir dɨvazimɨn iniba, ko dɨvazimɨn
azenan zuir tiar akamɨn iniba, ko inir kaba duir beniba. Me bizir kaba bar
dar ganamin ingangarim iti.

27 Ezɨ Kohatɨn ikɨzimɨn adarasi, ikɨzir 4pla iti. Kar Amramɨn ikɨzim, ko
Isharɨn ikɨzim, ko Hebronɨn ikɨzim, ko Usielɨn ikɨzim.

28 Men gumaziba bar, kar men otarir iakɨnir vamɨra itibar ikegha ghua
gumazir ghuribar tuzɨba, men dɨbobonim, 8,300ɨn tu.* Me Purirpenimɨn
ganamin ingangarir maba iti.

29 Kohatɨn ikɨzimɨn adarasi, Purirpenimɨn sautɨn amadaghan uan purir-
peniba asam.

30Ezɨmen gumazir dapanim, Usielɨn otarim Elisafan.
31 Ingangarir me damuamimra kara, me Akar Dɨkɨrɨzir Gavgavimɨn

Boksiam, ko dakozim, ko lamɨn agharim, ko ofa gamir dakozir pumuning,
ko Anogoroghezir Danganimɨn itariba ko bizir igharaziba, ko Bar
Anogoroghezir Danganim modir inim, me bizir kaba bar dar ganamin
ingangarim iti.

32 Ezɨ Livaiba bar, men gumazir dapanim Eleasar, a ofa gamir gumazim
Aronɨn otarim. A Godɨn Purirpenimɨn aven ingangarim gamir gumazibagh,
ativaghamen gari.

33 Ezɨ Merarin ikɨzimɨn adarasi, me ikɨzir pumuning iti, Malin ikɨzim, ko
Musin ikɨzim.

34Men gumaziba bar, kar men otarir iakɨnir vamɨran itibar ikegha ghua
gumazir ghuribar tuzɨba, men dɨbobonim, 6,200ɨn tu.

35Merarin ikɨzimɨn adarazir gumazir dapanim, Abihailɨn otarim Suriel.
Eghme Purirpenimɨn notɨn amadaghan uan purirpeniba asam.

36-37Merarin ikɨzimɨn adarasi, me ingangarir kaba iti. Me, Purirpenimɨn
bɨrir aghariba, ko an bɨribar ighuvir ruariba, ko an dɨpenir akɨniba, ko bok-
siar bɨrir agharibar poviba gavgavim dagh anɨdiba, ko dar bizir muziariba
sara, ko Purirpenim avɨnizir dɨvazir ekiamɨn dɨpenir akɨniba, ko dɨpenir
akɨnir kabar poviba gavgavim dagh anɨdir boksiaba, ko dɨvazimɨn suizir
afughafuziba ko beniba, me bizir kaba bar dar ganamin ingangarim iti.

38 Egh Moses ko Aron uan otariba ko, God bativamin Purirpenimɨn
guamɨn, aruem anadi naghɨn uan purirpeniba asam. Me Anogoroghezir
Danganimɨn aven ingangaribar ganamin ingangarim iti. Me Israelia bar

* 3:28: Hibrunakamghaze, 8,600plangumaziba. Ezɨ fomɨragumazirmabaakarkamGrighɨnakamɨn
a gɨra, eghame 8,300plan gumaziba osiri. Ezɨ ves 39 kamaghɨnmɨgei, gumazibar dɨbobonim 22,000ɨn
tu. Kamaghɨn ami, dɨbobonir kam, 8,300, a dera. E 8,600 kagh anetɨgham, eghtɨ men dɨbobonim bar
moghɨra 22,300ɨn otogham.

men akurvaghasa kamaghɨn ami. Eghtɨ gumazir kɨnitam danganir kamɨn
boroghɨn izɨtɨ, me amɨsueghtɨ, an aremegham.

39 Ikiavɨra ItirGod,MoseskoAronAkarGavgavimaningganɨngizɨmoghɨn,
aning an gɨn ghua Livain anabamɨn gumaziba ko me itir ikɨziba bar men
ziaba osiri. Aning men otarir iakɨnir vamɨran itibar ikegha ghua gumazir
ghuribar tuzɨba, bar memenge, ezɨmen dɨbobonim 22,000ɨn tu.

Livaiba, Israelian otarir ivariabar danganim ini
40 Ezɨ Ikiavɨra Itir God Moses mɨgɨa ghaze, “Nɨ Israelian otarir ivariabar

ziaba bar da osirigh. Nɨ otarir iakɨnir vamɨran itibar ikegh men ziaba meng
mangɨ gumazir ghuribar tugh.

41 Kɨ Ikiavɨra Itir God, kɨ Israelian otarir ivariaba iniamin danganim, kɨ
Livaiba iniam. Egh kɨ uaghan Israelian asɨzir ivariaba iniamin danganim,
kar bulmakauba, ko sipsipba, komemen ivariaba, kɨ uaghan Livaibar asɨzir
ivariaba iniam.”

42 Kamaghɨn amizɨ, Moses Ikiavɨra Itir God mɨkemezɨ moghɨn ami. A
Israelian otarir ivariaba bar memengeghamen ziaba osiri.

43Ezɨmenotarir ivariababar, karotarir iakɨnirvamɨran itibar ikeghaghua
men gumazir ghuribar tu, men dɨbobonim 22,273ɨn tu.

44Egha Ikiavɨra Itir God ua kamaghɨnMoses mɨgei,
45 “Nɨ datɨrɨghɨn Israelian borir ivariabar danganim inisɨ, Livaiba na

danɨngigh. Eghtɨ Livaiba nan gumazamizibara ikiam. Egh men asɨziba,
Israelian asɨzir ivariabar danganim inisɨ me na danɨngigh. Kɨ Ikiavɨra Itir
God, kɨ kamaghɨnmɨkeme.

46 Israelian otarir ivariabar dɨbobonim, mong pɨn iti, ezɨ Livaibar gumaz-
ibar dɨbobonim, a 273plan gumazibagh afira, Kamagh, 273plan gumazir
kaba, ia nan dafarim dama uame givezeghɨva uame iniam.

47 Ezɨ ua gumazir vamɨra, iniamin ivezim, a 50 kina. Kamaghɨn amizɨ, ia
ua 273plan gumazir kaba vaghvaghme givesɨ, me bagh vaghvagh 50 kina 50
kina inigh na bagh izɨ.

48Egh dagɨar kaba, nɨ Aron ko an otaribar anɨngigh, egh ua gumazir kaba
iniam.”

49-51 Moses Ikiavɨra Itir Godɨn Akar Gavgavir kam baregha an gɨn ghu.
A 13,650 kina, otarir ivariar kabar dafarim dama da inigha ghua, ua me
iniamin ivezimɨnmɨn Aron ko an otaribagh anɨngi.

4
Kohatɨn ikɨzimɨn ingangariba

1Ezɨ Ikiavɨra Itir GodMoses ko Aronmɨgɨa ghaze,
2 “Gua Kohatɨn ikɨzimɨn adarasi, men gumaziba ko ikɨzir me aven itiba,

men ziaba osirighmemengegh. Kohatɨn ikɨzim, a Livain anabamɨn ikɨzibar
ikɨzir mam.

3Gumazir 30plan azeniba itibar ikegh mangɨ 50plan azeniba itibar tugh,
gua ingangarim bagh men ziaba osirigh me mengegh. Gumazir kaba, God
bativamin Purirpenimɨn ingangarim damuam.

4 Men ingangarim kamakɨn, me God bativamin Purirpenimɨn bizir bar
zuruzibar ganam.

5 “Israelia danganir mam ategh mangɨsɨ, Aron uan otariba ko Purir-
penimɨn aven mangɨ, Akar Dɨkɨrɨzir Gavgavimɨn Boksiam modir inir
aghuarir ekiam adegh a inigh an onegh Boksiam avaragh.

6 Egh ongarimɨn itir asɨzir ekiabar inir aghuitamra inigh anevaragh,
bluplan initamuamanevaragh. EghBoksiamatersɨ an iter otevir pumuning

isɨ, tam vongɨn itir Boksiamɨn ringning darugh, egh tam vongɨn itir ringning
darugh.

7 “Egh me inir bluplan tam isɨ dakozir nan damazimɨn ikiavɨra itim gisɨn
a ghuaragh. Egh itariba, ko mɨneba, ko ababa, wainɨn dɨpam ingiamin ofa
bagh itarir koniba isɨ, dakozir kamdafagh. Me zurara bretɨnna ganɨdim,me
dakozir kam darɨgh, eghtɨ a nan damazimɨn ikɨvɨra ikɨ.

8 Egh bizir kaba bar moghɨra, inir aghevitamɨn da avegh. Egh ongarimɨn
itir asɨzir ekiabar inir aghuitamra isɨ bizir kaba bar da avegh. Egh dakozir
kam atersɨ, me an iter otevimning isɨ, tam vongɨn itir dakozimɨn ringning
darugh, egh tam vongɨn itir ringning darugh.

9“Eghme inirbluplan taminigh, lamɨnaghorimkoan lamba, koakamimɨn
mɨnavimɨnsuizirbiziba, koan itariba, koolivɨnboreba itirmɨneba, koan itir
bizir igharaziba, bar moghɨra da avegh.

10 Egh a ko an itir bizir kaba bar, ongarimɨn itir asɨzir ekiabar inir
aghuitamɨn da rɨkigh. Egh anetersɨ, nogorim a datɨgh a ikegh.

11 “Egh inir bluplan tam isɨ, golɨn ingarizir ofa gamir dakozim avaragh,
egh ongarimɨn itir asɨzir ekiabar inir aghuitam a gisɨn uam anevaragh, egh
anetersɨ, aneteramin iter otevimning an gol ringbar aghuigh.

12 Egh Anogoroghezir Danganimɨn aven Godɨn ingangarim damuamin
biziba bar da akuvagh inir bluplan tamɨn aven da rɨkigh, egh ongarimɨn itir
asɨzir ekiabar inir aghuitambar da nomkegh, egh da atersɨnogorimadatɨgh
a ikegh.

13 “Egh ofa gamir dakozir ekiamɨn averenim rueghɨva, inir
pɨghaghevitamɨn anevaragh.

14Eghofa gamirdakozimɨnGodɨn ingangarimdamuaminbizibabarda isɨ,
ofa gamir dakozimɨn pɨn dar arɨkigh. Bizir kaba, itarir ekiaba, ko fokba, ko
savolɨn muziariba, ko itarir avim ateramiba, ko averenim iniamin itariba.
Egh ongarimɨn itir asɨzir ekiabar inir aghuitam isɨ ofa gamir dakozim
avaragh. Egh anetersɨ, an iter otevimning isɨ, an gol ringbar aghuigh.

15 “Israelia dɨkavigh danganir igharazimɨn mangɨsɨ damutɨ, Aron uan
otariba ko Purirpenimɨn aven itir biziba bar da noeghtɨ, Kohatɨn adarazi izɨ
bizir kaba ateram. Arazir kamɨn, me bizir bar zuruzibar suighan kogham.
Puvatɨghtɨ, me arɨghiregham. Kohatɨnadarasi, GodbativaminPurirpenimɨn
biziba ateramin ingangarir kam iti.

16 “Ofa gamir gumazim Aronɨn otarim Eleasar, Purirpenim ko an aven itir
bizibar ganam. Egh lambar boreba, ko mɨgharir mughuriar aghuim zuir
paura, ko wit tuamin ofanme zuraram amiba, ko olivɨn borer me ofa gamir
gumazibagh ingame amɨsɨvamiba, a bizir kabar ganam.”

17 Ikiavɨra Itir GodMoses ko Aronmɨgɨa ghaze,
18-19“Guaoragh. Livainanabamɨnadarazir tongɨn itirKohatɨn ikɨzimɨngu-

maziba, me nan bizir zuruzir kabar boroghɨn izɨtɨ, gua bar deraghvɨra men
gan. Bar guizbangɨra, Kohatɨn ikɨzimɨn adarazi arazir kuratam damightɨ, kɨ
me mɨsueghtɨ me arɨmɨghiregham. Kamaghɨn, Aron uan otariba ko, men
ikɨzim faragh Purirpenimɨn aven mangɨ, bizir me damuamiba deraghvɨra
vaghvaghmen akakagh, me ateramin bizibar memɨkɨm.

20 Egh ofa gamir gumaziba Purirpenimɨn aven nan bizir zuruziba nogha
da aver dughiamɨn, Kohatɨn ikɨzimɨn adarazi Purirpenimɨn aven mangɨ
bizir kabar ganan kogham. Me dar ganamin dughiamra, me maghɨram
arɨghiregham.”

Gersonɨn ikɨzim damuamin ingangariba
21 Ikiavɨra Itir God kamaghɨnMoses mɨgei,

22 “Nɨ Gersonɨn ikɨzimɨn adarasi, men gumaziba ko ikɨzir me aven itiba,
menziabaosirighmemengegh. Gersonɨn ikɨzim, aLivainanabamɨn ikɨzibar
ikɨzir mam.

23 Gumazir 30plan azeniba itibar ikegha ghua 50plan azenibar tuzɨba,
gua ingangarim bagh men ziaba osirigh me mengegh. Gumazir kaba, God
bativamin Purirpenimɨn ingangarim damuam.

24Men ingangarim kamakɨn, me God bativamin Purirpenimɨn bizir kaba
ateram.

25MePurirpenimɨnbɨrimɨnmɨnduir inir aghuir ekiaba, koGodbativamin
Purirpenim aver inir me ongarimɨn itir asɨzir ekiabar inibar ingariziba, ko
God bativamin Purirpenimɨn aven zuir tiar akamɨn inir ekiaba, me bar da
ateram.

26 Egh Purirpenim ko ofa gamir dakozim avɨnizir dɨvazimɨn inir ekiaba,
ko dɨvazimɨn azenan zuir tiar akamɨn iniba, ko inir kaba duir beniba ko dar
bizir igharaziba, me bar dar ganam. Gersonɨn ikɨzim,me bizir kabar ganɨva
dar kɨr da ateramin ingangarim iti.

27Aronuanotaribako, Gersonɨnadarazir ganɨvamevaghvaghdamuamin
biziba ko ateramin biziba ko damuamin ingangarir igharazibar me
mɨkɨmam.

28 Gersonɨn adarasi, God bativamin Purirpenimɨn ingangarir kaba iti.
Eghtɨ ofa gamir gumazim Aronɨn otarim Itamar, men ingangarir kabar
ganamin gumazir dapanim.”

Merarin ikɨzim damuamin ingangariba
29 Egha Ikiavɨra Itir God kamaghɨn Moses mɨgei, “Nɨ Merarin ikɨzimɨn

adarasi, men gumaziba ko ikɨzir me aven itiba, men ziaba osirigh me
mengegh. Merarin ikɨzim, a Livain anabamɨn ikɨzibar ikɨzir mam.

30 Gumazir 30plan azeniba itibar ikegha ghua 50plan azenibar tuzɨba,
gua ingangarim bagh men ziaba osirigh me mengegh. Gumazir kaba, God
bativamin Purirpenimɨn ingangarim damuam.

31-32 Ia danganir igharazimɨn mangamin dughiamɨn, Merarin ikɨzimɨn
adarasi, me na bativamin Purirpenimɨn ingangarir kaba iti. Me, Purir-
penimɨnbɨrir aghariba, ko an bɨribar ighuvir ruariba, ko an dɨpenir akɨniba,
ko boksiar bɨrir agharibar poviba gavgavim dagh anɨdiba, ko dar bizir
muziariba sara, ko Purirpenim avɨnizir dɨvazir ekiamɨn dɨpenir akɨniba, ko
dɨpenir akɨnir kabar poviba gavgavim dagh anɨdir boksiaba, ko dɨvazimɨn
suirazir afughafuzibakobeniba,mebizir kababardaateramimingangarim
iti. NɨMerarin ikɨzimɨn adarazi vaghvagh ateramin bizibar memɨkɨm.

33 Merarin ikɨzimɨn adarasi, God bativamin Purirpenimɨn ingangarir
kabar amuam. Eghtɨ ofa gamir gumazim Aronɨn otarim Itamar, men
ingangarir kabar ganamin gumazir dapanim.”

Livain anabamɨn adarazir dɨboboniba
34-48Kamaghɨn,Moses koAron ko Israelian gumazir dapaniba Ikiavɨra Itir

Godɨnakamɨngɨnghua, Livainanabamɨnadarazir ziabaosirighamemenge.
Kar, Kohatɨn ikɨzimɨn adarazi ko Gersonɨn ikɨzimɨn adarazi ko Merarin
ikɨzimɨn adarasi. Men gumaziba ko ikɨzir me aven itiba, me men ziaba
osirigha me menge. Gumazir 30plan azeniba itibar ikegha ghua 50plan
azeniba itibar tuzɨba, me God bativamin Purirpenimɨn ingangarim bagha
men ziaba osirighamemenge.
Men dɨbonibar kara, Kohatɨn ikɨzimɨn gumazibar dɨbobonim 2,750plan

gumaziba, ezɨGersonɨn ikɨzimɨngumazibardɨbobonim2,630plangumaziba,
ezɨ Merarin ikɨzimɨn gumazibar dɨbobonim 3,200plan gumaziba. Ikɨzir
3plan kaba barmoghɨra, men dɨbobonim, 8,580plan gumaziba.

49 Ikiavɨra Itir God, Moses mɨkemezɨ moghɨra, me gumaziba menge. Egha
ingangarir me vaghvagh damuamiba ko ateramin biziba, Ikiavɨra Itir God
Moses mɨkemezɨmoghɨn, meme ganɨngi.

5
MeGodɨn damazimɨnmɨzezir gumazamizibar amuamin araziba

1 Ikiavɨra Itir God kamaghɨnMoses mɨgei,
2 “Nɨ Israelian gumazamizibav kemeghtɨ, me danganir itimɨn gumazir

kaba batueghtɨ, me mangɨ azenan ikɨ. Kar, gumazamizir lepan mɨn garir
arɨmariar kuram itiba, ko gumazamizir mɨkarzir mogomeba duaba da
bativima, ghuzir mɨtiziba dar azenan otifi, ko amizir uan iakɨnibav soziba,
ko gumazamizir ariaghirezibar kuabar suigha Godɨn damazimɨnmɨzeziba.

3 Ia gumazamizir kaba uaghara me amangightɨ, me danganir ia itimɨn
azenanmangɨ. Ia kamaghɨn damutɨ, danganir kɨ uan gumazamizibar tongɨn
itim, a nan damazimɨnmɨzeghan kogham.”

4 Kamaghɨn amizɨ, Israelia, gumazamizir Godɨn damazimɨn mɨzeziba
azenan me amadima, me azenan zui. Me Ikiavɨra Itir God Moses mɨkemezɨ
moghɨram ami.

Arazir kuram ikarvaghamin Akar Gavgavim
5Ezɨ Ikiavɨra Itir GodMoses mɨgɨa ghaze,
6 “Nɨ akar kaba Israelian gumazamizibar anɨngigh: Gumazitam o

amizitam akɨrim ragh Ikiavɨra Itir God gasaragh, arazir kuratam gumazir
igharazitam damightɨ, osɨmtɨzim an ikiam.

7Kamaghɨn, a uan arazir kuramɨn gunmɨkemegh, egh ivezim bar anetɨgh
gumazir an arazir kuramɨn a gamizim danɨngigh. Ivezir a ikarvaghamim,
500plan dagɨabar ikɨtɨ, nɨ uam a gisɨn dagɨatabar atɨgh 600plan dagɨaba a
danɨngigh.

8 Gumazir ivezir kam iniamim aremeghtɨ, an tav ikian kogh ivezir kam
inighan koghtɨ, gumazir arazir kuram gamizim, ivezir kam inigh Ikiavɨra
Itir God bagh mangɨtɨ, ofa gamir gumaziba a iniam. Egh ivezir kam gisɨn,
a sipsipɨn apuritam isɨ ofa gamir gumazim danightɨ, ofa gamir gumazim an
arazir kuraba gɨn amangamin ofa damuam.

9 Israelia Ikiavɨra Itir Godɨn ofa damusɨ, bizir aghuitaba inigh izɨ ofa gamir
gumazim danightɨ, bizir kaba an bizibara.

10 Gumazamiziba God bagha inigha izir ofan manaba, kar bizir me ofa
gamir gumazim ganɨdiba, a ua bagh da iniam.”

Gumazim ghaze, an amuim ti arazir kuram gami, amanmaghɨn damuam
11Egha Ikiavɨra Itir GodMoses mɨgɨa ghaze,
12-14 “Nɨ akar kaba Israelian gumazamizibar anɨngigh: Gumazitam kam-

agh nɨghnɨgh suam, an amuim ti akɨrim a gasaragha gumazir igharazim ko
akui, eghaGodɨndamazimɨnmɨze. Gumazir kama fozir puvatɨ, guizbangɨra,
o puvatɨ. Amuim ti modogha arazir kam gami. Guizbangɨra, tav an ganizir
puvatɨgha, a gasir akamɨn tuaviba puvatɨ. Kamaghɨn pam navir kuram uan
amuimɨn iti.

15Egh arazir kamɨn, gumazim uan amuim inigh ofa gamir gumazim bagh
mangɨ. A uaghan ofa damusɨ 1 kilogrem plauan balin ingarizim inigh
mangam. Ofan kamɨnmɨngarimra kara, pam ti uan amuim bagha nɨghnɨzir
avɨriba ikia navir kuram an iti, eghtɨ me fogham amuim guizbangɨra arazir
kuram gamiz, o puvatɨ. Kamaghɨn, gumazir kam olivɨn borem isɨ plauan
5:5: Ofa Gami 6:1-7

kam gingan markɨ. Egh uaghan, a mɨgharir mughuriar aghuim zuim itir
pauranme iter balsamɨn eborimɨn ingarizim a darɨghanmarkɨ.

16 “Eghtɨ ofa gamir gumazim, amizim inigh izɨtɨ, a ofa gamir dakozimɨn
boroghɨn izɨ Ikiavɨra Itir Godɨn damazimɨn tugham.

17 Eghtɨ ofa gamir gumazim, dɨpar me na ganɨngizitam isɨ, nguazir mɨner
tam gingegh, egh Ikiavɨra Itir Godɨn Purirpenimɨn apengan itir nguazir
mɨnezitaba inigh dɨpar kam mɨkɨnigh, eghtɨ arazir kamɨn dɨpar kam puv
mɨsogham.

18 Amizir kam nan damazimɨn tughɨv ikiamin dughiamɨn, ofa gamir
gumazim amizimɨn dapanir arɨzim fɨrightɨ a ruaragh pura ikiam. Eghtɨ ofa
gamir gumazim, ofa damuamin plaua isɨva amizimɨn dafarim datɨgh. Egh
ofa gamir gumazimuan dafarimɨn dɨparmɨsozi kamɨn itir nguazirmɨnemɨn
suiragh. E fo, dɨpar mɨsozir kam, amizir guizbangɨra arazir kurabagh
amibagh asɨghasɨsi.

19 Ofa gamir gumazim amizim mɨkɨmtɨ, amizim amamangatɨghtɨ, ofa
gamir gumazim suam, ‘Nɨ fo, dughiar nɨ uan pamɨn itimɨn, nɨ gumazitam
koma arazir kuratam gamizir puvatɨ, eghtɨ dɨpar mɨsozir kam guizbangɨra
nɨ gasɨghasighan kogham.

20Ezɨnɨuanpamɨn itirdughiamɨn, nɨuanpamateghaguizbangɨragumazir
igharazim ko arazir kuram gamigha Godɨn damazimɨn mɨze, eghtɨ dɨpar
mɨsozir kam nɨn ingarɨva nɨ gasɨghasigham.’

21 Eghtɨ ofa gamir gumazim uam akar kurar kam amizim mɨkɨmam, ‘Nɨ
guizbangɨra arazir kuram gami, eghtɨ Ikiavɨra Itir God nɨn gumazamizibar
tongɨn nɨn ziam gasɨghasigham, egh nɨn borivtarim damightɨ, an ekon-
amightɨ, nɨn navim buigham.

22 Dɨpar mɨsozir kam nɨn navimɨn aven mangɨ an ingartɨ, a buva nɨn
mɨkarzir mogomem damightɨ a ikuvigham.’ Eghtɨ amizim suam, ‘Aria,
guizbangɨra. Ikiavɨra Itir Godmɨkemezɨmoghɨn damu.’

23 “Eghtɨ ofa gamir gumazim asɨghasɨghamin akar kam osirigh, egh
dɨpatam inigh akar osirizir kam rutɨ amɨner dɨparmɨsozimmagɨram.

24 Egh gɨn an amizim mɨkemeghtɨ, an anemeghtɨ, dɨpar mɨsozir kam an
navir averiamɨn avenmagɨram.

25Ofa gamir gumazim, amizim suirazir ofan plauan kam a dama a inigh,
an suiragh Ikiavɨra ItirGodɨndamazimɨna feghadamutɨ, a ighuamangɨ. Egh
a inigh ofa gamir dakozimɨnmangam.

26Egh uan dafarim isɨ plauan kamdarugh, egh a plauanmuziaritam inigh
ofa gamir dakozimɨn a tuaghtɨ, avim an isi mangɨtɨ a bar mɨghɨrightɨ, av-
erenir kɨnimotogham. Plauanmuziarir kam, a bar plauannamɨndanganim
inigham. A kamaghɨn damigh gɨn amizimmɨkemeghtɨ, a dɨpar mɨsozir kam
amam.

27Amizim guizbangɨra poroghamiba uari bakeir arazimdamighɨva Godɨn
damazimɨn mɨzeghtɨ, dɨpar mɨsozir kam an aven mangɨva, mɨzazim a
danɨngɨva, an borivtaribar amightɨ, da ekonamigh, navim buva anmɨkarzir
mogomem ikuvigham. Eghtɨ Ikiavɨra Itir God an gumazamizibar tongɨn an
ziam gasɨghasigham.

28Eghtɨ amizir kam, guizbangɨra arazir kuramdamighan koghɨva, a Godɨn
damazim deraghvɨra ikɨvɨra ikɨtɨ, dɨpar mɨsozir kam a gasɨghasɨghan koghtɨ,
bizir kurar kam a batoghan kogham. Eghtɨ a boriba batamin gavgavim
ikɨvɨra ikiam.

29 “Akar Gavgavir kamɨn mɨngarim kamakɨn. Gumazitam uan amuim
mɨkɨm suam, a ti arazir kuram gami. Egh a nɨghnɨzir avɨriba ikɨ egh navir
kuram an ikiam.

30O, gumazim pura akar kɨnim uan amuir aghuim gasɨ, navir kuram pura
an ikɨtɨ,meamizimmɨkemeghtɨ, anofa gamirdakozimɨnboroghɨn tughtɨ, ofa
gamir gumazim guizɨn akam gɨfoghsɨ arazir kam damuam.

31 Eghtɨ amizim guizbangɨra arazir kurar kam gami, an an ivezir kuram
iniva osɨmtɨziba ateram. Amizim guizbangɨra osɨmtɨzim damightɨ, an pam
akam a gasir arazir kamɨn osɨmtɨzim an ikian kogham.”

6
Gumazamiziba uari God danɨngamin Akar Gavgavim

1 Ikiavɨra Itir God kamaghɨnMoses mɨgei,
2 “Nɨ Israelian gumazamiziba kamaghɨn me mɨkɨm: Gumazitam o

amizitam uabɨ isɨ Ikiavɨra Itir God danɨngɨva a baghvɨra ikɨsɨ, a ko akam
akɨrigh,

3 egh a wainɨn dɨpam ko dɨpar gavgavibar aman markɨ. Egh wainɨn
ovɨzibar dɨpaba ko wainɨn ovɨziba ko wainɨn ovɨzir mɨdiaribar amanmarkɨ.

4 A uabɨ isa na ganɨga Akar Gavgavim gamizir dughiamɨn ikegh mangɨ
dughiar a na baghvɨra ikiamim gɨvaghamim otogham, a wainɨn dɨpatam, o
wainɨn ovɨziba, o wainɨn ovɨzibar inibar amanmarkɨ.

5 “Egh dughiar a uan akar dɨkɨrɨzimɨn gɨn ghua uabɨ isa na ganɨdimɨn, a
uan dapanir arɨzibagh isɨ da otɨvan markɨ. A nan gumazimra. Egh an akar
dɨkɨrɨzir gavgavir kamɨn apengan ikɨ, dughiabar zurara uan dapanir arɨzim
ko ghuamasɨziba ateghtɨ da aghung.

6-7 A dapanir arɨzir ruarim sara itir arazir kam, gumazamizibar ak-
agha ghaze, a God baghavɨra itir gumazimra. Kamaghɨn amizɨ, a uabɨ
nan damazimɨn mɨzeghan koghsɨ gumazitamɨn kuamɨn boroghɨn mangan
kogham. Guizbangɨra an afeziam, o amebam, o aveghbuaba o buaramiziba
arɨmɨghireghtɨ, a men kuabar boroghɨn mangan kogham. A kamaghɨn
damigh, nan damazimɨnmɨzegham.

8Dughiar a uan akar dɨkɨrɨzimɨn gɨn ghua na baghavɨra itimɨn, a Ikiavɨra
Itir Godɨn gumazimra.

9 “Gumazitam an boroghɨn puram aremeghtɨ, bizir kam an dapanir arɨzir
na ganɨngizim damutɨ, a nan damazimɨn mɨzegham. Kamaghɨn amizɨ,
gumazir kam 7plan arueba orarkegh gɨn uan dapanim gisegh, egh ua nan
damazimɨn zuegham.

10 Egh namba 8ɨn aruemɨn, a kuarazir bunbar pumuning o osɨrvar
pumuning inigh ofa gamir gumazim bagh God bativamin Purirpenimɨn tiar
akamɨnmangɨ.

11 Eghtɨ ofa gamir gumazim aning inigh, tam arazir kuraba gɨn amadir
ofa damu. Egh tam ofan bar isia mɨghɨrim damu. Gumazir kam, gumazir
kuamɨn boroghɨn ikegha osɨmtɨzim ikia a nan damazimɨn mɨze. Kamaghɨn,
ofan kamning a damightɨ a nan damazimɨn ua zuegham. Aruer kamra,
gumazir kam ua uan dapanir arɨzim na danɨngtɨ, a nan bizimram otogham.

12Aruer a Ikiavɨra Itir God baghavɨra ikiasa akam akɨrizibar dɨbobonim,
a bar ua dar amuam. Dar dɨbobonim, aruer kamɨn ikegh mangɨva, aruer
kabar dɨbobonim gɨvagham. A uan akar dɨkɨrɨzimɨn gɨn zuir aruer faragha
ghueziba, dapura ghue. Guizbangɨra, andapanarɨzimnandamazimɨnmɨze.
Kamaghɨn, an azenir vamɨra itir sipsipɨn apurir igiatam inigh osɨmtɨziba
agɨvamin ofanmɨn na bagh izɨ.
6:3: Luk 1:15

13 “Na baghvɨra ikiasa akar dɨkɨrɨzim gamizir gumazim, bizir a damuasa
mɨkemezibar amigh gɨvagh, egh na bativamin Purirpenimɨn mangɨ an tiar
akamɨn boroghɨn tugham.

14 Egh a 3plan ofaba Ikiavɨra Itir God bagh dar amuam. An ofan bar isia
mɨghɨrimbagh azenir vamɨra itir sipsipɨnnguzir apuritam, ko arazir kuraba
gɨn amadir ofa bagh azenir vamɨra itir sipsipɨn amebatam, ko God ko navir
vamɨra ikiaminofabagh sipsipɨnapuritam, abarda inighnabagh izam. Kar,
asɨzir duaba darmɨkarzibar itir puvatɨziba.

15Eghuaghanyispuvatɨzirbretba itir akɨram, karplauanaghuimkoolivɨn
boremsaraveregha ingarizirbretba, koyispuvatɨzirbisketɨnolivɨnboremɨn
aghuiziba, egh uaghan wit tuamin ofa ko wainɨn dɨpabar ofa damuamiba
sara inigh izɨ.

16 “Eghtɨ ofa gamir gumazim bizir kaba bar da isɨ, Ikiavɨra Itir God
danɨngɨva, arazir kuraba gɨn amadir ofa ko ofan bar isia mɨghɨrim damu.

17 Egh sipsipɨn apurim mɨsuegh akɨramɨn itir bretɨn yis puvatɨziba sara,
Ikiavɨra Itir God ko navir vamɨran ikiamin ofa damuam. Eghwit tuamin ofa
ko wainɨn dɨpabar ofa uaghan dar ofa damu.

18Eghtɨ God bativamin Purirpenimɨn tiar akamɨn boroghɨn, gumazir God
baghaakardɨkɨrɨzimgamizim, auandapanirarɨzibagh isegh, da inighmangɨ
God ko navir vamɨran ikiamin ofan apengan itir avim datɨghtɨ, da isigh.

19 “Gumazir kamɨn dapanir arɨziba isigh gɨvaghtɨ, gɨn ofa gamir gumazim,
sipsipɨn apurimɨn aniavir agharimɨn tuzir me mɨnemɨn avigha gɨvazim, ko
akɨramɨn itir yis puvatɨzir bret tam, ko yis puvatɨzir bisketɨn tam inigh,
gumazir kamɨn dafarim datɨgh.

20 Egh ofa gamir gumazim dar suiragh da fɨ dar amutɨ, da Ikiavɨra Itir
Godɨn damazimɨn ighuavamangɨ. Kar ofa gamir gumazimɨn ofan zuruziba.
Eghtɨ uaghan na ganɨngizir sipsipɨn evarim ko buaragharim, da ofa gamir
gumazimɨn biziba. Eghtɨ gɨn God bagha akar dɨkɨrɨzim gamizir gumazim,
wainɨn dɨpam amɨsɨ anemɨ.

21 “Arazir kabar mɨngarim kamakɨn. Gumazitam o amizitam uabɨ isɨ na
danɨngɨsɨ, akam akɨrigh, egh me ofa damuamin arazir kabar gɨn mangɨ.
Eghtɨ gumazitam bizir igharazitaba uaghan da na danɨngɨsɨ, akar dɨkɨrɨzim
damigh, a guizbangɨra akar dɨkɨrɨzir kamɨn gɨnmangɨ a damu.”

Ofa gamir gumaziba ghaze, God deraghɨvɨra gumazamizibar amuam
22 Ikiavɨra Itir God kamaghɨnMoses mɨgei,
23 “Nɨ, Aron uan otariba ko, nan arazir kɨ deragh Israelia damuamim, an

gunmemɨkemegh. Eghtɨme kamaghɨn Israelia mɨkɨm:

24 “ ‘Ikiavɨra Itir God, deraghvɨra ia damuva,
egh deraghvɨra ian ganam.

25 Ikiavɨra Itir God, ian apangkuv egh,
mati an guamɨn angazangarim ia gisirazɨmoghɨn,

deraghvɨra ian ganam.
26Egh Ikiavɨra Itir God, navir aghuim ian ikɨ,

egh navir amɨrizim ko dabirabir aghuim ia danɨngam.’
27 “Eghtɨ arazir kamɨnmenan ziamdɨponɨvanan azangsɨgh suam, Ikiavɨra

Itir God, nɨ deraghvɨra Israelia damu. Eghtɨ kɨ bar deraghvɨra me damuam.”
6:13: Aposel 21:23-24

7
Gumazir dapaniba, ofanmabagh ami

1Moses Ikiavɨra Itir Godɨn Purirpenim asaragha gɨfa. Egha aruer kamra, a
olivɨn borem isa Purirpenim ko an aven itir biziba, ko ofa gamir dakozim ko
an biziba bar, dagh ingegha, da isa God ganɨngizɨ, da God baghavɨra iti.

2-3Ezɨ Israeliananababargumazirdapaniba, kargumazirdapanir faragha
gumazamizibar ziaba osirighamemengeziba, me uan ofaba inigha Ikiavɨra
Itir God bagha izi. Me 6plan karisba ko 12plan bulmakauba inigha Ikiavɨra
Itir Godɨn Purirpenimɨn boroghɨn izi. Gumazir dapaniba vaghvagha bul-
makaun vamɨra inigha ize. Egha gumazir dapanir pumuning uaning inigha
karisɨn vamɨra inigha ize. Me bar da inigha iza ofa damuasa da arɨki.

4-5 Ezɨ Ikiavɨra Itir God kamaghɨn Moses mɨgei, “Nɨ ofan kaba, me dama
da inigh na bativamin Purirpenimɨn ingangarim bagh, da isɨ Livain ikɨziba
vaghvagh uan ingangariba bagh biziba atersɨ, da tuiraghme danɨng.”

6EzɨMoses bulmakauba ko karisba isa Livaibagh anɨngi.
7Akarisɨnpumuningkobulmakaun4pla isaGersonɨn ikɨzimganɨngi, eghtɨ

me dar ingangaribar amuam.
8 Egha 4plan karisba ko 8plan bulmakauba Merarin ikɨzim ganɨngi, eghtɨ

me dar ingangaribar amuam. Aronɨn otarim Itamar, me damuamin ingan-
garibar faraghmangɨmen ganam.

9 Moses fo, Kohatɨn ikɨzim, me damuamin ingangarim, me Godɨn bizir
zuruziba uan dɨpɨzibar da ateram. Kamaghɨn amizɨ, a karis ko bulmakaun
tamme ganɨngizir puvatɨ.

10Me olivɨn borem isa ofa gamir dakozim gingegha God ganɨdima, an an
bizimra otozir dughiamɨn, gumazir dapaniba uaghan uan ofaba inigha ofa
gamir dakozimɨn boroghɨn izegha ofabar amuasava ami.

11 Ezɨ Ikiavɨra Itir God kamaghɨn Moses mɨgei, “Nɨ kamaghɨn 12plan
gumazir dapanibav kɨm suam: Gumazir dapaniba vaghvagh aruebar vagh-
vagh uan ofaba isɨ God danɨng mangɨtɨ 12plan arueba gɨvagham. Me bar
kamaghɨra ofa gamir dakozimɨn God danɨngɨsɨ, ofaba inigh izɨ.”

12-83Ezɨ gumazir dapaniba vaghvagha, uan ofaba aruebar vaghvaghaGod
bagha da isa izi.
Ezɨ aruer namba 1ɨn, Judan anabamɨn gumazir dapanim Nason, an Ami-

nadapɨn otarim, a uan ofa inigha izi.
Ezɨ aruer namba 2ɨn Isakarɨn anabamɨn gumazir dapanim Netanel, a

Suarɨn otarim, a uan ofa inigha izi.
Ezɨ aruer namba 3ɨn, Sebulunɨn anabamɨn gumazir dapanim Eliap, a

Helonɨn otarim, a uan ofa inigha izi.
Ezɨ aruer namba 4ɨn, Rubenɨn anabamɨn gumazir dapanim Elisur, a

Sedeurɨn otarim, a uan ofa inigha izi.
Ezɨ aruer namba 5ɨn, Simeonɨn anabamɨn gumazir dapanim Selumiel, a

Surisadain otarim, a uan ofa inigha izi.
Ezɨ aruer namba 6ɨn, Gatɨn anabamɨn gumazir dapanim Eliasap, a Duelɨn

otarim, a uan ofa inigha izi.
Ezɨ aruer namba 7ɨn, Efraimɨn anabamɨn gumazir dapanim Elisama, a

Amihutɨn otarim, a uan ofa inigha izi.
Ezɨ aruer namba 8ɨn, Manasen anabamɨn gumazir dapanim Gamaliel, a

Pedasurɨn otarim, a uan ofa inigha izi.
Ezɨ aruer namba 9ɨn, Benjaminɨn anabamɨn gumazir dapanim Abidan, a

Gideonɨn otarim, a uan ofa inigha izi.

Ezɨ aruer namba 10ɨn, Danɨn anabamɨn gumazir dapanim Ahieser, a
Amisadain otarim, a uan ofa inigha izi.
Ezɨ aruer namba 11ɨn, Aserɨn anabamɨn gumazir dapanim Pagiel, a

Okranɨn otarim, a uan ofa inigha izi.
Ezɨ aruer namba 12ɨn, Naptalin anabamɨn gumazir dapanim Ahira, a

Enanɨn otarim, a uan ofa inigha izi.
Me barmoghɨra vaghvagha ofanmagh ghuezir kaba inigha ize. Dar kara:

silvan itarir ekiar vamɨra, an osɨmtɨzim1kilogremkoakuam, ko silvan itarir
dozir mam, an osɨmtɨzim 800 grem, aning inigha ize. Me itarir kamning
uaghara plauan aghuim ko olivɨn borem sara veregh wit tuamin ofabar
amuamim aning gatɨ. Egha me vaghvagha golɨn itariba inigha ize, dar
osɨmtɨzim 110 grem. Itarir kaba, pauran mughuriar aghuim zuim bar dagh
izɨfa. Egha me vaghvagha bulmakaun apurir igiar mam, ko sipsipɨn apurir
mam, ko sipsipɨn nguzir azenir vamɨra itim inigha, ofan bar isia mɨghɨrim
damuasa da inigha ize. Egha me vaghvagha arazir kuraba gɨn amadir ofan
mɨn memen apurir mam inigha ize. Egha God ko navir vamɨran ikiamin
ofabar amuasa bulmakaun apurir pumuning, ko sipsipɨn apurir 5pla, ko
memen apurir 5pla, ko azenir vamɨra itir sipsipɨn nguzir 5pla, me bar ada
inigha ize.

84-85 Gumazir dapanir 12plan kaba, ofa gamir dakozim God baghvɨra a
danɨngasa, inigha izezir ofa damuamin biziba, ofa gamir gumaziba bar
moghɨra da mengezɨ, dar dɨbobonim kamaghɨn ghu: 12plan silvan itarir
ekiaba ko 12plan silvan itarir doziba. Dar osɨmtɨzim bar moghɨra, 28
kilogrem.

86 Egha me 12plan golɨn itariba inigha ize. Dar osɨmtɨzim, bar moghɨra
1,320 grem. Ezɨ pauranmughuriar aghuim zuim dagh izɨfa.

87 Egha me 12plan bulmakaun apuriba, ko 12plan sipsipɨn apuriba, ko
12plan sipsipɨn nguzir azenir vamɨra itiba, ofan bar isia mɨghɨribar amuasa
da inigha ize. Eghauaghanda sarawit tuaminofaba isa asɨzir kabakomaofa
gami. Eghauaghanarazir kuraba gɨnamadir ofabarmɨn,me12planmemen
apuriba inigha ize.

88 Egha God ko navir vamɨran ikiamin ofa damuasa, 24plan bulmakaun
apuriba, ko 60plan sipsipɨn apuriba, ko 60plan memen apuriba, ko 60plan
sipsipɨn nguzir azenir vamɨra itiba, me bar moghɨra da inigha ize. Me
faraghavɨra ofa gamir dakozim gamizɨ, a Ikiavɨra Itir God baghavɨra itir
bizimɨn oto, egha gɨnme ofan avɨrir kaba bar dagh ami.

89EzɨMoses Ikiavɨra Itir Godkomɨkɨmasa, a bativaminPurirpenimɨnaven
ghu. Egha Ikiavɨra Itir Godɨn tiarim barazima, an Akar Dɨkɨrɨzir Gavgavimɨn
Boksiamɨn asuam gisɨn itir enselɨn bar gavgavimningɨn tongɨra otogha
Moses mɨgei. Boksiar kamɨn asuam, kar arazir kuraba gɨn amangamin
danganim.

8
Me lamba isa dar danganibar da arɨsi

1Egha Ikiavɨra Itir GodMoses mɨgɨa ghaze,
2 “Nɨ Aron mɨkɨm suam: Nɨ 7plan lamba isɨ, lamɨn aghorim itir agharibar

dar danganibar deraghvɨra da aseghtɨ, dar angazangarim lamɨn aghorimɨn
guamɨn itir danganimɨn isiva angazangar.”
8:1: UaMe Ini 25:31-40; 37:17-24

3 Ezɨ Aron, Ikiavɨra Itir God Moses mɨkemezɨ moghɨn, lamba isa lamɨn
aghorimɨn itir agharibar dar danganibar da afe, eghtɨ dar angazangarim
lamɨn aghorimɨn guamɨn itir danganir kamɨn isiva angazangar.

4 Ikiavɨra Itir God faraghaMosesmɨkemezɨmoghɨn,me lamɨn aghorim ka-
maghɨn an ingari. Me hama isa golɨn aghuarim mɨsuegha lamɨn aghorimɨn
ingara, an mɨngarimɨn ikegha an ingara uanaga, an pɨn itir agharibar itir
akɨmaribar tu.

Livaiba, me Ikiavɨra Itir God baghavɨrame amɨsefe
5Ezɨ Ikiavɨra Itir God kamaghɨnMoses mɨgei,
6 “Nɨ Israelian gumazamizibar tongɨn Livaibar diaghtɨ me izɨtɨ, nɨ me

damightɨ, me nan damazimɨn zuegh.
7Menandamazimɨn zueghsɨ, nɨkamaghɨndamu. Nɨdɨparnandamazimɨn

zueghamin taba isɨ, arazir kuraba gɨn amadir ofan mɨn, me gisɨn da kava-
mang. Egh me damutɨ, me uan mɨkarzimɨn itir arɨziba bar dagh isegh, uan
korotiaba rueghɨva uari zuegh.

8 Egh me bulmakaun apurir igiatam, ko wit tuamin ofa bagh, plauan
aghuim ko olivɨn borem sara vereghɨva a inigh izɨ. Egh bulmakaun apurir
igiar igharazitam, arazir kuraba gɨn amadir ofa damusɨ a inigh izɨ.

9Egh nɨ Israelian gumazamiziba bar me akuvagh, Livaibav kemeghtɨ, me
izɨ na bativamin Purirpenimɨn guamɨn tuifigh.

10 Livaiba nan damazimɨn ikɨvɨra ikɨtɨ, Israelian gumazamiziba uan da-
fariba isɨ, Livaibar dapanibagh isɨn dar arɨkigh.

11 Eghtɨ Aron Israelian tongɨn Livaiba isɨ na danɨngigh, mati ia uan da-
farimɨn ofan suiragha a fegha a gamizɨ, a Ikiavɨra Itir Godɨn damazimɨn
ighuavamadi. Arazir kamɨn, me Livaibar amightɨ, me nan ingangarim
damuam.

12Eghtɨ Livaiba uan dafariba isɨ bulmakaun apurir kamningɨn dapanimn-
ing gisɨn dar arighɨva, aningɨn tam arazir kuraba gɨn amadir ofa damu, egh
igharazim ofan bar isia mɨghɨrizim damu. Ofan kamning, Livaibar arazir
kuraba gɨn amadaghtɨme Godɨn damazimɨn zuegham.

13 “Mati ia uan dafarimningɨn ofan suiragha a fegha a gami a Ikiavɨra Itir
Godɨndamazimɨn ighuavamadimoghɨn, iaLivaiba isɨnadanɨngigh, eghtɨme
Aron ko an otaribar akuraghmen ingangaribar amuam.

14 Arazir kamɨn, nɨ Livaibar amightɨ, me Israelian gumazamizibar mɨn
ikian kogham, me bar nan adarazira.

15 Mati nɨ uan dafarimningɨn ofan suiragh a fegh a damutɨ a Ikiavɨra
Itir Godɨn damazimɨn ighuavamadi moghɨn, nɨ Livaibar amightɨ, me zuegh
gɨvaghtɨ, nɨ me isɨ na danɨngigh. Kamaghɨn me na bativamin Purirpenimɨn
aven ingaram.

16 Israelia bar men tongɨn, kɨ ua bagha Livaiba amɨsefe. Kɨ me gamizɨ,
me Israelian otarir ivariaba bar, men danganim ini, ezɨ Livaiba bar nan
adarazira.

17 Bar guizbangɨra, kɨ Isipian otarir ivariabav mɨsoghezir dughiamɨn, kɨ
Israelian otarir ivariaba ko sipsipba ko bulmakaun nguzir ivariaba, kɨ ua
baghame amɨsefe. Kamaghɨn amizɨ, me bar nan bizibara.

18Datɨrɨghɨn, kɨ Livaiba inighame gamizɨ, me Israelian otarir ivariaba bar,
men danganim ini.

19EzɨkɨLivaiba isaAronuanotariba komenagharimgarɨsi. Eghtɨmemen
akurvagh Israelia bagh na bativamin Purirpenimɨn ingar, an ganɨva ofabar
amuvamen arazir kuraba gɨn amangɨtɨ, me Godɨn damazimɨn zuegham. Me
8:17: UaMe Ini 13:2

ian danganim inigha gɨfa. Kamaghɨn amizɨ, ian tav Anogoroghezir Dan-
ganimɨn boroghɨn mangan markɨ. Guizbangɨra, gumazir kɨnitaba danganir
kamɨn boroghɨnmangɨtɨ, arazir bar kurabame bativ, me gasɨghasɨgham.”

20 Kamaghɨn amizɨ, Moses, ko Aron, Israelian gumazamiziba ko, me bar
Livaiba isa God ganɨdi, mati Ikiavɨra Itir GodMoses mɨkemezɨmokɨn.

21Livaiba uari akɨrmigha uan arazir kuraba ategha uan korotiaba ruegha
Ikiavɨra Itir Godɨn damazimɨn zue. EzɨAron, mati a uan dafarimningɨn ofan
suiragha a fegha a gamizɨ, a Ikiavɨra Itir Godɨn damazimɨn ighuavamadi
moghɨn, amenarazir kurabagɨnamangasaofa gamigha,me isaGodganɨngi.

22 Ikiavɨra Itir God Livaiba bagha Moses mɨkemezɨ moghɨra, gumazamiz-
iba biziba bar dagh ami. Kamaghɨn, Livaiba, Aron uan otariba ko men
apengan ikia, God bativamin Purirpenimɨn ingangarim gami.

23Ezɨ Ikiavɨra Itir God kamaghɨnMoses mɨgei,
24 “Livaibar gumazir 25plan azenibar ikegha ghuavanadiba, me God

bativamin Purirpenimɨn aven ingaram.
25Eghme 50plan azenibar otoghɨva, me Purirpenimɨn ingangariba ategh,

avughsam.
26Egh gɨn, me pura uan aveghbuar na bativamin Purirpenimɨn aven uan

ingangaribaghamibar akurvagham. Egh,meuari ua ingaranmarkɨ. Nɨakar
kam Livaibav kemeghtɨ, me kamaghɨn damu.”

9
God Israelia Gitazir DughiamGɨnɨghnɨghamin Isam

1 Israelia Isipɨn kantri ategha Sainain gumazamiziba puvatɨzir dan-
ganimɨn itima, azenir namba 2 otozɨ an iakɨnir namba 1ɨn aven, Ikiavɨra Itir
God kamaghɨnMoses mɨgei,

2-3 “Ia iakɨnir kam, an aruer namba 14ɨn guaratɨzimɨn, Israelian gumaza-
miziba, God Israelia Gitazir Dughiam Gɨnɨghnɨghamin Isar kamɨn, bizir kɨ
damuasa iamɨkemeziba ko arazir kɨ ifongeziba bar deravɨra dar gɨnmangɨ.”

4 Kamagh amizɨ, Moses gumazamizibav kemezɨ, me God Israelia Gitazir
Dughiam Gɨnɨghnɨghamin Isam damusɨ, an arazarazibar gɨn mangɨva isam
damuam.

5 Me Sainain gumazamiziba puvatɨzir danganimɨn ikia iakɨnir faragha
zuimɨn, an aruer 14ɨn, guaratɨzimɨn, me isar ekiar kam gami. Me Ikiavɨra
Itir God damuasaMoses mɨkemezɨmoghɨn ami.

6 Isar kamɨndughiamɨn, gumazirmaba, gumazir aremezimɨnkuarmamɨn
suiragha Godɨn damazimɨn mɨze. Me fo, me God Israelia Gitazir Dughiam
Gɨnɨghnɨghamin Isamdamuankogham. EghameMoses koAronbagha ghua
kamaghɨn aningmɨgei,

7 “E gumazir aremezimɨn kuamɨn suigha, Godɨn damazimɨn mɨze. E
manmaghsu Israelian tongɨn, inabazir dughiar ekiar kamɨn Ikiavɨra Itir God
bagh ofa damuan kogham?”

8 Ezɨ Moses kamaghɨn me ikaragha ghaze, “Ia tong orarkegh, kɨ ia bagh
Ikiavɨra Itir Godɨn azaragh fogham, amanmaghɨn emɨkɨmam.”

9 Ezɨ Ikiavɨra Itir God, Israelian gumazamizibav mɨkɨmasa, kamaghɨn
Moses mɨgei,

10 “Ian tav, o ian ovavir boriba aremezir gumazir kuatamɨn suiragha nan
damazimɨn mɨze, o ian tav tuavir ruaritamɨn ghua bar saghon iti, egh a gɨn
isar kam damusɨ, iakɨnir akɨrangɨn itimɨn a damu.

11-12 Egh me namba 2ɨn iakɨnimɨn, an namba 14ɨn aruemɨn, an
9:1: UaMe Ini 12:1-13 9:11-12: UaMe Ini 12:46; Jon 19:36

guaratɨzimɨn isam damuam. Me God Israelia Gitazir Dughiam
Gɨnɨghnɨghamin Isar kamɨn araziba bar dar gɨn mangɨ. Me isam damusɨ,
sipsipɨn asɨzir tuzim, ko yis puvatɨzir bret, ko zuravarir mɨsoziba sara damɨ.
Egh me asɨzir tuzitam ateghtɨ a ikɨ mangɨ amɨmzaraghan otivan markɨ. Egh
asɨzir kamɨn agharitam apɨranmarkɨ.

13Eghtɨ gumazamizir nan damazimɨn zueziba, ko gumazamizir tuavir ru-
arimɨn ghua saghon itir danganimɨn itir puvatɨziba, me God Israelia Gitazir
DughiamGɨnɨghnɨzir Isarkamdamuanaghuaghɨva,menangumazamizibar
ikian kogham. Me Israelian tongɨn ikian kogham. Bar guizbangɨra, ofan
dughiamɨn, me ofa inigha Ikiavɨra Itir God ganɨngizir puvatɨ. Kamaghɨn
amizɨ, me uari uan arazir kurabar ivezir kuram iniam.

14 Kantrin igharazitamɨn gumazamiziba ian tongɨn ikɨva, God Israelia
Gitazir Dughiam Gɨnɨghnɨghamin Isar kam damusɨ, me arazir God ifongez-
iba bar deraghvɨra dar gɨn mangɨ. Arazir kamra, ia Israelia ko Kantrin
Igharazibar Gumazamizir ian tongɨn itiba uaghara, arazir kam damu.”

GhuariamGodɨn Purirpenim avara
(UaMe Ini 40:34-38)

15 Moses Purirpenim asaragha bar ingangariba agɨvazɨ, ghuariar mam
maghɨra iza God bativamin Purirpenim avara. Kar, Purirpenir Ikiavɨra
Itir Godɨn Akar Dɨkɨrɨzir Gavgavimɨn Boksiam itim. Ezɨ zurara guaratɨzibar
ikeghmangɨ amɨnim tir dughiam, ghuariar kam, avimɨnmɨn gari.

16Dughiabar zurara ghuariam Purirpenim ave. Gumazamiziba aruebar
garima, ghuariam iti. Ezɨ dɨmagaribar me garima, an avimɨn mɨn isia
ghuariamɨn aven iti.

17 Israelian tuavir daroriba, me kamaghɨn ami: ghuariar ekiar kamGodɨn
Purirpenim ategh pɨn sɨvaghsɨvagh mangɨtɨ, me an ganigh, egh dɨkavigh
biziba inigh an gɨn mangam. Egh ghuariam izaghira itir danganimra ikɨtɨ,
me ikiam.

18 Ikiavɨra Itir God mɨkemeghtɨ, Israelian gumazamiziba danganir me
itim ategham. An Akar Gavgavim me mɨkemeghtɨ, me ua danganir igiam
aghuam. Eghtɨ ghuariar kam Purirpenimɨn pɨn ikɨvɨra ikɨtɨ, me danganir
kamɨn ikɨvɨra ikiam.

19Ghuariar kam dughiar ruarimɨn Purirpenimɨn pɨn ikɨvɨra ikɨtɨ, Israelia
Ikiavɨra Itir Godɨn akam baregh igharaghmangan kogham.

20 Dughiar mabar, ghuariam Purirpenim gisɨn dughiar otevimra ikɨva
dɨkavigh pɨn mangɨtɨ, me mangam. Ghuariam dughiar ruarim, o dughiar
otevimɨn ikɨtɨ, me fo, Ikiavɨra Itir God Akar Gavgavimme danɨngasava ami.
Ghuariammanmaghɨnami,mepuramangɨnmangɨ, danganirme itimategh
mangam, ome ikiam.

21 Dughiar mabar ghuariam ikɨtɨ amɨnim pɨrightɨ, me ikɨ mangɨ
amɨmzaraghan ghuariam dɨkavtɨ, me uaghan dɨkavigh danganir kam
ategham.

22 Dughiar mabar aruer pumuning, o iakɨnir vamɨra, o azenir vamɨra, o
dughiabamanmaghɨnruaragham, ghuariamPurirpenimgisɨn ikɨvɨra ikiam,
eghtɨmeuaghandanganirkamɨn ikɨvɨra ikiam. Dughiarmanamɨnghuariam
dɨkafi, me uaghan dɨkavighmangam.

23 Ikiavɨra ItirGodmemɨgeir dughiabar,meabaragha, ikiamindanganiba
aghua iti. Ikiavɨra Itir God me mɨgeir dughiamɨn, me biziba isa danganiba
ataghɨragha igharagha zui. Arazir kamɨn, Ikiavɨra Itir God Akar Gavgaviba
isa Moses ganɨdima, a memɨgeima, me an akamɨn gɨn zui.

10
Me sɨghar pumuning silvan aningɨn ingari

1 Ikiavɨra Itir GodMoses mɨgɨa ghaze,
2 “Ia silvan taba inigh, haman dav sueghɨva, sɨghar pumuningɨn ingarigh.

Egh gɨn dughiar gumazamiziba uari akuvamim, o dughiar ia danganim
ategh igharaghmangamimɨn, ia aning giviam.

3 Ia dughiar ruarimɨnsɨghamninguagharaaning givitɨ, gumazamizibabar
izɨ na bativamin Purirpenimɨn tiar akamɨn uari akufagh.

4 Ia sɨghar vamɨra givitɨ, Israelian anababar gumazir dapanibara izɨ nɨ ko
uari akufagh.

5 Ia sɨghar vamɨra pamtemɨn dughiar otevimɨn a givitɨ, aruem anadi
naghɨn itir anababa, dɨkavigh danganir me itim ateghmangam.

6 Ia namba 2ɨn dughiamɨn, sɨghar vamɨra pamtem dughiar otevimɨn a
givitɨ, sautɨn amadaghan itir anababa dɨkavigh mangam. Sɨghar ararem
otoghtɨ, me fogh suam, kar mangamin dughiam, egh dɨkavighmangam.

7 Eghtɨ Israelia bar izɨ uari akuvamin dughiam bagh, ia dughiar bar
ruarimɨn sɨghar pumuning giviam.

8 Aronɨn otaribara, me ofa gamir gumaziba, me sɨghamning giviamin
ingangarim damuam. Ia ko ian ovavir borir gɨn otivamiba, ia sɨghamning
giviamin arazir kamɨn gɨnmangɨ.

9 “Apaniba izɨ ian nguazimɨn ia mɨsoghsɨ damutɨ, ia faragh sɨgham givitɨ,
gumaziba zuamɨra dɨkavigh mangɨ apaniba ko mɨsogham. Ia kamaghɨn
damutɨ, kɨ Ikiavɨra Itir God, ianGod, kɨ ia gɨnɨghnɨgh ianakuragh ianapaniba
abɨraghtɨ ia deraghvɨra ikiam.

10 Egh uaghan, ia bar akueghamin dughiar ekiaba, kar ia Godɨn ziam
famin dughiaba, ko iakɨnir igiaba otivir isaba, ko ian dughiar ekiar igharaz-
ibar, ia sɨghamgivighɨva, uanofanbar isiamɨghɨriba, koGodkonavir vamɨra
ikiamin ofabar amuam. Eghtɨ kɨ ia gɨnɨghnɨgh ian akurvagham. Kɨ Ikiavɨra
Itir God, ian God.”

Israelia SainainMɨghsɨam ataki
(Sapta 10:11--12:16)

Israelia Sainai ataki
11 Israelian gumazamiziba Isip ategha azenan ize, ezɨ gɨn azenir namba

2 otozɨ, an iakɨnir namba 2ɨn aven, an aruer namba 20ɨn, ghuariam uan
danganirGodɨnPurirpenimgisɨn itimateghadɨkavighazui. Purirpenirkam,
me faragha Akar Dɨkɨrɨzir Gavgavim itir dagɨar akuamning a gatɨ.

12 Ezɨ Israelia kamaghɨn ganigha, dɨkavigha Sainain gumazamiziba pu-
vatɨzir danganim ategha, ghuariamɨn gɨn ghuavɨra ikia ghua garima,
Paranɨn gumazamiziba puvatɨzir danganimɨn ghuariam an tu.

13Dughiar kam, a faragha zuir dughiar Ikiavɨra Itir God Moses mɨkemezɨ,
Moses dɨkavighmangasa Israelia mɨkemezɨme dɨkavigha zui.

14 Egha me zuir dughiamɨn, me uan ikɨzibar uarigh arigha uan fleghbar
suigha zui. Judan anabamɨn ikɨzir 3pla faragha zui. Ezɨ Aminadapɨn otarim
Nason, a Judananabamɨngumazir dapanim, eghauaghan3plan ikɨzir kabar
gumazir dapanim.

15Ezɨ Suarɨn otarim Netanel, a Isakarɨn anabamɨn gumazir dapanim.
16EzɨHelonɨn otarim Eliap, a Sebulunɨn anabamɨn gumazir dapanim.
17 Ezɨ ofa gamir gumaziba Purirpenim ko an biziba adegha deraghavɨra

da ike. Ezɨ Gersonɨn ikɨzimɨn adarasi, ko Merarin ikɨzimɨn adarasi, me

Purirpenimɨn biziba atera faragha zuir Judan anabamɨn ikɨzir 3plan kabar
gɨn zui.

18 Ezɨ men gɨn Rubenɨn anabamɨn ikɨzir 3plan adarazi me uan fleghɨn
suiragha men gɨn zui. Sedeurɨn otarim Elisur, a 3plan ikɨzir kabar gumazir
dapanim.

19 Ezɨ Surisadain otarim Selumiel, a Simeonɨn anabamɨn gumazir da-
panim.

20Ezɨ Duelɨn otarim Eliasap, a Gatɨn anabamɨn gumazir dapanim.
21 Ezɨ Livain anabamɨn Kohatɨn ikɨzimɨn adarasi, Anogoroghezir Dan-

ganimɨn biziba ko Bar Anogoroghezir Danganimɨn biziba ateramen gɨn zui.
Livaibar ikɨzir igharazimning faragha ghua danganir igiar me ikiamimɨn
otivigha Purirpenim asaragha gɨfa. Ezɨ Kohatɨn ikɨzimɨn adarazi men gɨn
ghua danganir igiar me ikiamimɨn otifi. Egha me bizir me ateriba isa ofa
gamir gumazibagh anɨngizɨ, me da isa Godɨn Purirpenim garɨsi.

22EzɨEfraimɨnanabamɨn ikɨzir 3pla, uanfleghɨnsuiraghaKohatɨn ikɨzimɨn
gɨn zui. EzɨAmihutɨnotarimElisama, a 3plan ikɨzir kabar gumazir dapanim.

23EzɨPedasurɨnotarimGamaliel, aManasenanabamɨngumazir dapanim.
24EzɨGideoninotarimAbidan, aBenjaminɨnanabamɨngumazir dapanim.
25Ezɨ bar gɨn, Danɨn anabamɨn ikɨzir 3pla,me uanfleghɨn suiragha zui. Ezɨ

Amisadain otarim Ahieser, a 3plan ikɨzir kabar gumazir dapanim.
26EzɨOkranɨn otarim Pagiel, an Aserɨn anabamɨn gumazir dapanim.
27Ezɨ Enanɨn otarim Ahira, a Naptalin anabamɨn gumazir dapanim.
28Dughiabar zurara, Israelia mangasa, me kamaghɨra uari afi.
29Me mangasava amima, Moses uan amerem Hobap, a kantri Midianɨn

gumazim Ruelɨn otarim, kamaghɨn a mɨgei, “E datɨrɨghɨn danganir aghuir
mamɨn mangam. Kar, danganir Ikiavɨra Itir God fomɨra e danɨngasa akar
dɨkɨrɨzim gamizim. Ga uaning, nɨ e ko mangam. Eghtɨ e deraghvɨra nɨn
ganam. Bar guizbangɨra, Ikiavɨra Itir God e ko akam akɨra ghaze, a bar
deraghvɨra e damuam.”

30 Ezɨ Hobap a ikaragha ghaze, “Puvatɨ. Kɨ mangan aghua. Kɨ uamategh
uan nguibam ko uan adarazi baghmangam.”

31Ezɨ Moses kamaghɨn a mɨgei, “O nan amerem, nɨ e ataghɨraghan markɨ.
DanganirGumazamizibapuvatɨzir e ikiaminkaba, nɨbardagh fo. Kamaghɨn
amizɨ, nɨ e komangɨ tuavim en akakagham.

32 Nɨ e ko izɨtɨ, Ikiavɨra Itir God e danɨngamin bizir aghuir manaba, e
uaghan taba nɨ danɨngam.”

Gumazamiziba dɨkavigha zui
33 Gumazamiziba dɨkavigha, Ikiavɨra Itir Godɨn mɨghsɨam ategha zuima,

3plan arueba gɨfa. Livaiba Ikiavɨra Itir Godɨn Akar Dɨkɨrɨzir Gavgavimɨn
Boksiam atera faragha ghua, egha danganir me avughsamim bagha gari.

34Me zuir aruebar, Ikiavɨra Itir Godɨn ghuariam zurarame gisɨn ikia zui.
35Me Akar Dɨkɨrɨzir Gavgavimɨn Boksiam inigha mangasava amir dughi-

abar, Moses zurara kamaghɨn mɨgei, “O Ikiavɨra Itir God, nɨ dɨkavigh mangɨ
uan apaniba komɨsoghme batokegh. Egh gumazir nɨ gifongezir puvatɨziba,
nɨme damightɨ, me tintinibar aregh.”

36 Me avughsasa Akar Dɨkɨrɨzir Gavgavimɨn Boksiam arɨzir dughiabar,
Moses zurara kamaghɨn mɨgei, “O Ikiavɨra Itir God, nɨ Israelian tausenɨn
avɨrir pozim bagh uamategh izɨ.”
10:35: Onger Akaba 68:1

11
Israelia puvɨra imobima, God pazavɨramme gami

1 Gumazamiziba osɨmtɨzir me bativiba bangɨn puvɨra Ikiavɨra Itir God
gimobava an dei. Ezɨ Ikiavɨra Itir God me baregha, men atara an navim
me bagha puv an isima, an avimmemɨkɨni. Ezɨ me iti naghɨnmɨtaghniabar
boroghɨn, avim bar dar isi.

2Ezɨ gumazamiziba uarir akurvaghasaMosesɨn deima,Moses Ikiavɨra Itir
God komɨgeima, avimmunge.

3 Danganir kam, me kamaghɨn a dɨbori, Tabera. Ziar kamɨn mɨngarim
kamakɨn, “Avim Isir Danganim.” Ziar kamɨn nɨghnɨzim kamaghɨn zui,
danganir kamɨn, Ikiavɨra Itir Godɨn avimmen tongɨn isi.

Moses 70plan gumazir dapaniba amɨsefe
4 Ikɨzir igharazibar gumazamizir maba uaghan Israelia ko zui. Me

asɨzitabar amasa men aguiaba puv men ingari. Ezɨ Israelia uaghan imoba
atara bizir kam bagha ara ghaze, “Oio! E asɨzir tabar ameka!

5E fomɨra Isipɨn kantrin ikiava osirir avɨriba puvɨram ada api, egha dagh
ivezir puvatɨ. Eghae zurara, kukambabakomelonba, koanianba, kogalikba
apavɨra iti.

6 Ezɨ datɨrɨghɨn en gavgaviba bar gɨfa. E damamin bizitam ua itir puvatɨ.
Dughiabar zurara, e manan dagher kamram apa ghua bar an amɨra. E bar
uarir apangkufi!”

7 Manan dagher kamɨn ganganim, mati temer ovɨzir muziarim, egha
ghurghurigha iangurungi.

8-9 Me itir danganimɨn manan dagheba, dɨmagaribar ghuariam sara iri.
Amɨmzaraghan gumazamiziba dɨkavigh daru da akumakum dagɨabar da
mɨrmɨram, o itarir ekiamɨn aven temer otevimɨn dav soghtɨma, da plaua
gavagham. Ezɨ darmabamemɨnebar da avigha, dar maba inigha bisketbar
ingari. Me da apima, dar isɨngtɨzim, mati bisketɨn me olivɨn borem sara
ingariziba.

10Gumazamiziba uan ikɨziba ko, uan purirpenibar tiar akabar boroghɨn
tuivighav ikia imobava araima,Mosesmendɨmdiababarasi. Ezɨ Ikiavɨra Itir
Godataramebaghaannavimpuvɨraan isi. Kamaghɨnamizɨ,Mosesɨnnavim
bar a basemezɨ, a kamaghɨn Ikiavɨra Itir Godmɨgei,

11 “Nɨmanmaghsua pazana gami? Nɨmanmaghsuana gakongezir puvatɨ?
Nɨmanmaghsua gumazamizir kabar ganamin ingangarim na ganɨngi?

12Kɨ men ingarizir puvatɨgha me batezir puvatɨ. Kɨ men amebam puvatɨ.
Tizim bagha, nɨ me isa nan dafarimning gatɨgha ghaze, kɨ men amebamɨn
mɨn me ater otemme danɨngɨva, me inigh bar mangɨ nguazir nɨ men inazir
afeziabar anɨngasa akar dɨkɨrɨzim gamizɨ naghɨn otogham?

13Gumazamizir kaba arava asɨziba bagha nan azai. Kɨ managh me bagh
asɨzir avɨriba iniam? Kɨ bar iburaghburaki.

14 Kɨ uabɨra manmaghɨn gumazamizir avɨrir kabar amuam? Kɨ osɨmtɨzir
ekiar kam ateran bar iburaghburaki.

15Nɨ kamaghɨn na damusɨ, nɨ nan apangkuvigh namɨsueghtɨ, kɨ aremegh,
uam osɨmtɨzir kam ateran kogham.”

16 Ezɨ Ikiavɨra Itir God, kamaghɨn Moses mɨgei, “Nɨ 70plan Israelian gu-
mazir aruaba inigh na bagh izɨ. Gumazir kaba, nɨ uabɨ me gɨfogha gɨvagha
ghaze,me guizbangɨra gumazir dapaniba, egha gumazamizibar damazimɨn
11:7: UaMe Ini 16:13-15; 16:31 11:8-9: UaMe Ini 16:13-15

me ziar ekiaba iti, gumazir kaba, nɨ me inigh izɨ. Nɨ me inigh na bagh na
bativamin Purirpenimɨn izɨtɨ, me nɨ ko uari akuvagh tuifigh.

17 Eghtɨ kɨ izighirɨ nɨ ko mɨkɨm, egh Duar kɨ nɨ ganɨngizir kam da gavgav-
itaba inigh,medarɨgham. Eghtɨmeuaghannɨnakuragh gumazamizir kabar
osɨmtɨzitaba ateram, eghtɨ nɨ uabɨra da ateran kogham.

18 Nɨ gumazamizibav kɨm suam: Ia gurum mɨzaragh bagh uari akɨrigh
Godɨndamazimɨn zuegh, egh damamin asɨziba iniam. Ia asɨziba bagha arair
ararem, Ikiavɨra Itir God a baregha gɨfa. Ia ghaze, ‘E asɨzitabar ameka! E
faragha deragha Isipɨn iti.’ Ia oragh, Ikiavɨra tir God datɨrɨghɨn damamin
asɨziba ia danɨngtɨ, ia dar amɨ.

19 Ia aruer vamɨra, o pumuning, o 5pla, o 10pla, o 20plan aruebar asɨzibar
aman kogham. Bar puvatɨgham.

20 Ia iakɨnir vamɨran arueba bar, ia asɨzibar amɨ mangɨ egh dar aghuagh
mighsɨ damuam. Ikiavɨra Itir God ia ko itima ia akɨrim ragha a gasara, egha
ara ghaze, ‘E bar tizim bagha Isip ategha ize?’ Ia kamaghɨn mɨkemezɨ, bizir
kam bangɨn, arazir kam ia bativam.”

21 Ezɨ Moses Ikiavɨra Itir God ikaragha ghaze, “Ame! Kɨ 600,000ɨn gu-
mazibara gari. Ezɨ nɨ ghaze, nɨ iakɨnir vamɨran asɨziba me danɨngtɨ me dar
amam? Asɨzir kaba, damanagh iti?

22 E bulmakauba ko sipsipba bar dav sueghtɨ, asɨzir kaba ti men
tughatɨghan kogham. Eghtɨ ongarimɨn itir osiriba bar, ti men tughatɨghan
kogham.”

23 Ezɨ Ikiavɨra Itir God Moses ikaragha ghaze, “Kɨ ti gavgaviba pu-
vatɨghama? Nɨ kɨran oveghangɨn ganigh fogham, nan mɨgɨrɨgɨam ti daghem
otogham, o puvatɨgham.”

24 Ezɨ Moses dɨkavigha azenan ghua, Ikiavɨra Itir God mɨkemezir bizibar
gun gumazamizibav keme. Egha 70plan gumazir dapanibav sevegha me
gamizɨ, me uari akuvagha Purirpenim ekɨarugha itima, Moses aven ghu.

25 Ezɨ Ikiavɨra Itir God, ghuariamɨn tongɨn izaghira Moses ko mɨgɨa, a
ganɨngizir Godɨn Duar an itir kamɨn gavgavir maba abigha da isa 70plan
gumazir dapanir kabagh arɨki. Ezɨ Godɨn Duam me ko itima, me maghɨra
dughiar otevimɨn akam inigha izir gumazibar mɨn akam akuri.

26 Ezɨ gumazir dapanir 70plan kabar aven itir gumazir pumuning, Eldat
koMedat, aningme itir danganir kamɨn ikiavɨra iti. Aning gumazir dapanir
igharaziba ko Purirpenimɨn ghuzir puvatɨ. Aning danganirme itimra itima,
Ikiavɨra Itir God, uan Duam aning gatɨzɨ, aning maghɨra akam inigh izir
gumazimɨnmɨn akam akuri.

27Ezɨ gumazir igiarmam ivegha ghua kamaghɨnMosesmɨgɨa ghaze, Eldat
ko Medat danganir ia itimra an aven ikia, akam inigha izir gumazibar mɨn
akam akuri.

28 Ezɨ Nunɨn otarim Josua, a igiamra ikia, Mosesɨn akurvagha izi. A
kamaghɨnMoses mɨgei, “Nan gumazir ekiam, nɨ mangɨ aningɨn anogoreghtɨ
aning bizitammɨkɨmanmarkɨ.”

29 Ezɨ Moses a ikaragha ghaze, “Gumazitam ti nan danganim inian nɨ
aghua? Nan ifongiam kamakɨn, Ikiavɨra Itir God, uan Duam isɨ bar uan gu-
mazamizibar anightɨ, me akam inigha izir gumazibar mɨn akam akunam!”

30 Egha Moses 70plan gumazir dapaniba ko uamategha, danganir me
itimɨn ghue.

Ikiavɨra Itir God kuarazir avɨriba amangi

11:23: Aisaia 50:2; Esekiel 12:25

31 Ezɨ Ikiavɨra Itir God amɨnim gamizɨ, an ongarimɨn dɨkavigha ivava,
kuarazir avɨriba inigha izima da mɨgha iza, Israelia itir danganimɨn
boroghɨn ira bar a gizɨvagha tintinimɨn danganiba bar dagh izɨfa. Da bar
vazimra 1 mitan nguazim gisɨrara mɨghagha arua, tintinibar danganir me
itim gira, azenan danganir me ekɨaruzim sara ira ghua, aruer vamɨran
darorimɨnmɨtaghniamɨnmɨn ghu.

32 Ezɨ gumazamiziba aruer vamɨra ko dɨmagarim sara puvɨra ingarava
kuarazir bar avɨriba isa zuima, aruer pumuning gɨfa. Gumazamiziba
kuarazir bar avɨriba ini, ezɨ dar osɨmtɨzim 1,000 kilogremɨn tu. Ezɨ gumaza-
mizir avɨrim kuarazir bar avɨriba inizɨ dar osɨmtɨzim 1,000 kilogrem gafira.
Egha me da apuzasa dar ghora pura nguazim garɨsi, eghtɨ aruem dar gantɨ
damɨsɨngam.

33Me kuarazir tuziba apavɨra itima, Ikiavɨra Itir God men anɨngaghegha,
me bagha navim puv isia arɨmariar kurar mam amadazɨ, gumazamizir
avɨrim ariaghire.

34 Danganir kamɨn, me gumazamizibar kuaba afegha, a dɨbora ghaze,
Kibrot Hatava. Ziar kamɨn mɨngarim kamakɨn, “Asɨziba bagha puvɨra arair
gumazamizibar kuaba afezir danganim.”

35 Egha gɨn Israelia danganir kam ategha ghua, Haserotɨn danganim
aghuigha an iti.

12
Miriam ko Aron pazavɨraMosesmɨkeme

1 Moses a kantri Itiopian amizir mamɨn iti. Ezɨ Israelia Haserotɨn dan-
ganimɨn itir dughiamɨn, Aron ko Miriam, aning an amuim bangɨn pazava
amɨkeme.

2Aning kamaghɨn amɨgei, “Moses ti ghaze, Ikiavɨra Itir God anarɨramɨgei.
Puvatɨ, a uaghan gamɨgei.” Ezɨ Ikiavɨra Itir God aningɨn imobir kam baraki.

3 (Guizbangɨra, Moses, a uabɨ abɨrir gumazim, nguazimɨn itir gumazitam
anmɨn uabɨ abɨrir puvatɨ.)

4 Egha zuamɨra Ikiavɨra Itir God kamaghɨn Moses, ko Aron ko Miriam
mɨgei, “Ia na bativamin Purirpenimɨn tiar akamɨn izɨ.” Ezɨme ghue.

5 Ezɨ Ikiavɨra Itir God ghuariar ruarir ekiamɨn aven ikia izaghira Purir-
penimɨn tiar akamɨn tugha dei, “Aron ko Miriam, gua kagh izɨ.” Ezɨ aning
oregha sɨvagha roghɨra ghu.

6 Ezɨ Ikiavɨra Itir God kamaghɨn aning mɨgei, “Gua oraghtɨ kɨ datɨrɨghɨn
gua mɨkɨmam. Kɨ Ikiavɨra Itir God. Ian tongɨn akam inigha izir gumazitam
ikɨtɨ, kɨ irebamɨnmɨn garir bizibar aven, uabɨ isɨ an akaghɨva bizibar gun an
mɨkɨmam. Egh kɨ irebabar aven a komɨkɨmam.

7 Ezɨ nan ingangarir gumazim Moses, a bar ighara. Kɨ garima, a nan
gumazamizibar tongɨn nɨghnɨzir gavgavim nan ikia deravɨra nan gɨn izi. Kɨ
uan gumazamizibar ganamin ingangarim a ganɨngizɨ, a bar deraghavɨra
men gari.

8 Ga roroamningɨn mɨn guizbangɨra uan guamningɨn gara, uaning ko
mɨgei. Kɨ akarmogomebakoakar isɨnzuibar a komɨgeir puvatɨ. Kɨbighavɨra
bizibar a mɨgei. Ezɨ a uaghan nan nedazimɨn gari. Kamaghɨn amizɨ, gua
manmaghsua nan ingangarir gumazim akam a gasi?”

9 Egha Ikiavɨra Itir God aning bagha navim bar ikuvigha aningɨn atara,
aning ategha ghu.

10 Ezɨ Godɨn ghuariam Purirpenim ategha ghuzɨ, lepan arɨmariam
maghɨra, Miriamɨn mɨkarzimɨn otogha bar ghurghuri. Ezɨ Aron raghɨrɨgha
an garima, lepan arɨmariam anmɨkarzim bar anevarazɨ,

11 a Moses mɨgei, “Aruam, ga uaning, nɨ gan apangkuvigh, egh gan arazir
kurar onganir kam bangɨn ivezir kuram ga danɨnganmarkɨ.

12 Nɨ aneteghtɨ, a mati borim aremezɨ, amebam an kuam batezɨ moghɨn
gananmarkɨ. Nɨ an amamangatɨghtɨ, arɨmariar kurar kam bar anmɨkarzim
damutɨ anmɨkarzir vuem ikuvigh puvatɨghanmarkɨ.”

13 Ezɨ Moses Ikiavɨra Itir Godɨn dɨa ghaze, “O God, kɨ kamaghsua, nɨ
Miriamɨnmɨkarzim damightɨ, a ua deragh.”

14Ezɨ Ikiavɨra Itir Goda ikaragha ghaze, “Anafeziam ti an guamgiparightɨ,
an aghumsɨzim aterɨva danganir e itimɨn azenan ikɨ mangɨtɨ, 7plan arueba
gɨvagham. Kamaghɨn, nɨ aneteghtɨ an azenan ikɨ mangɨtɨ, wighɨn vamɨra
gɨvaghtɨ, gɨn nɨ a inigh ua danganir ia itimɨn aven izɨ.”

15 Kamaghɨn amizɨ, me Miriam batoghezɨ, a Israelian gumazamizibar
danganir me itimɨn azenan itima, Israelian gumazamiziba ua tamoghɨn
ghuezir puvatɨ. Me ikiavɨra itima 7plan arueba gɨvazɨ, me uaMiriam inigha
uamateghame itir danganimɨn aven ize.

16 Egha gɨn, me dɨkavigha Haserot ategha ghua, Paranɨn gumazamiziba
puvatɨzir danganimɨn otogha, danganim aghuigha an iti.
Israelia Kadesɨn nguibar ekiamɨn ikia Godɨn akaba

batosi
13

(Sapta 13:1--20:13)
Moga garir gumaziba, Kenanɨn nguazimɨn ganasa ghue
(Godɨn Araziba 1:19-33)

1Ezɨ Ikiavɨra Itir God kamaghɨnMoses mɨgei,
2 “Nɨ 12plan anababa bar dar vaghvagh, dar gumazir dapanir vamɨra

vamɨra mɨsefegh. Egh nɨ 12plan gumazibar amangightɨ, me moga garir
gumazibar mɨnmangɨ Kenanɨn nguazir kɨ ia danɨngamim getigh.”

3 Ezɨ Moses Ikiavɨra Itir Godɨn akam baregha, Israelian 12plan gu-
mazir dapaniba amangizɨ,meParanɨngumazamizibapuvatɨzir danganimɨn
dɨkavighamoga garir gumazibar mɨn Kenanɨn nguazim getiasa zui.

4Men ziabar kara: Sakurɨn otarim Samua, a Rubenɨn anabamɨnmav.
5Horin otarim Safat, a Simeonɨn anabamɨnmav.
6 Jefunen otarim Kalep, a Judan anabamɨnmav.
7 Josepɨn otarim Igal, a Isakarɨn anabamɨnmav.
8Nunɨn otarim Josua, a Efraimɨn anabamɨnmav.
9Rafun otarim Palti, a Benjaminɨn anabamɨnmav.
10 Sodin otarim Gadiel, a Sebulunɨn anabamɨnmav.
11 Susin otarim Gadi, a Manasen anabamɨn mav. (Manase, a Josepɨn

otarimningɨnmav.)
12Gemalin otarim Amiel, a Danɨn anabamɨnmav.
13Maikelɨn otarim Setur, a Aserɨn anabamɨnmav.
14Vopsin otarim Nabi, a Naptalin anabamɨnmav.
15Makin otarim Guel, a Gatɨn anabamɨnmav.
16 Gumazir dapanir kaba, Moses moga garir gumazibar mɨn, Kenanɨn

nguazimɨn getiasa me amangi. Egha Nunɨn otarim Hosia, Moses an ziam
giragha, “Josua,” a gatɨ.
12:14: Dɨboboniba 5:2,3

17Mosesmoga garir gumazibarmɨnmeamangasa kamaghɨnmemɨgei, “Ia
mangɨNegevɨnDistrighɨnavenmangɨva, aneteghmɨghsɨaba itir danganimɨn
otogh.

18Egh ia deraghvɨra mongegh ganigh fogham, nguazimmanmaghɨn gari,
ezɨ an gumazamiziba avɨrasemez, o puvatɨ? Eghame gavgaviba iti, o puvatɨ?

19 Ia nguazim asavsuigh, a gɨfogham, a deraz, o a ikufi. Ia uaghan an
nguibabar gan da asavsuigh, da dɨvazir bar gavgaviba iti, o da pura iti?

20 Egh deraghvɨra nguazim getigh a gɨfogh, me dagheba oparan a deraz,
o puvatɨ? Ezɨ temer manmaghɨn gariba aghui, egha uaghan ruaritaba iti, o
puvatɨ? Karwainɨnovɨziba faraghaanirdughiam, kamaghɨn, ia terovɨzitaba
sara inigh izɨ. Ia pura izanmarkɨ. Ia atiatinganmarkɨ.”

21 Kamaghɨn amizɨ, 12plan gumazir kaba moga garir gumazibar mɨn
Kenanɨnnguazim getiasa ghue. Me Sautɨn amadaghan Senɨn gumazamiziba
puvatɨzir danganimɨn otogha ghua nguibar ekiam Rehopɨn oto, a notɨn
amadaghan ikia Hamatɨn nguibar ekiamɨn zuir tuavir akamɨn boroghɨn iti.

22Me sautɨn itir gumazamiziba puvatɨzir danganimɨn aven ghua Negevɨn
Distrighɨn otogha ghua, Hebronɨn nguibar ekiamɨn oto. Dughiar kam,
gumazir bar dafar ruarim Anak, an ovavir boriba iti, men ziabar kara:
Ahiman, Sesai, ko Talmai, me Hebronɨn nguibar ekiamɨn iti. (Hebronɨn
nguibar ekiam, gumazir maba fomɨra an ingari, ezɨ 7plan azeniba gɨvazɨ,
Isipia nguibar ekiam Soanɨn ingari.)

23Ezɨ gumazir dapanir kaba ghua, Eskolɨn danganir zarimɨn otogha ghua
wainɨn ikarɨzimɨn aguar mam atu. Wainɨn aguar kam, wainɨn ovɨziba
bar izɨvagha bar osemezɨ, gumazir vamɨra aneteran ibura. Me nogorimɨn
a ikegha gumazir pumuning aneteri. Egha me uaghan fighɨn ovɨziba ko
pomigranetɨn ovɨzir maba sara ini.

24 Kamaghɨn amizɨ, me danganir zarir kam, ziam “Eskol,”* a gatɨ. An
mɨngarim kamakɨn, wainɨn aguar ovɨziba bar izɨvazim.

25-26MeKenanɨnnguazim40planaruebarmogaagetiagaraanesavsuigha,
uamategha Kadesɨn nguibar ekiamɨn ghu. Kades, a Paranɨn gumazamiziba
puvatɨzir danganimɨn iti. EghameMoses, ko Aron ko Israelian gumazamiz-
iba, bizir me ganizibar me geghari. Egha temer ovɨzir kaba men akakagha
ghaze, ia kagh temer ovɨzir kabar gan.

27 Egha me kamaghɨn Moses mɨgei, “Nguazir, nɨ etiasa e amadazir kam, e
an ganigha gɨfa. Nguazir kam a bar dera, ezɨ biziba an ikiava bar deragha
aghui. Nɨ ge, e an dagher maba inigha ize.

28Egha nguazir kamɨn itir gumazamiziba, bar gavgafi. Ezɨ men nguibaba
bar ekevegha da avɨnizir dɨvaziba bar gavgafi. E uaghan Anakɨn ovavir
boribar gani, me gumazir bar dafar ruariba.

29Ezɨ Amalekia sautɨn amadaghan itir Negevɨn Distrighɨn iti. Ezɨ, Hitia, ko
Jebusia, ko Amoria mɨghsɨabar itir danganibar iti. Ezɨ Kenanian Meditere-
nianɨn Ongarir Ekiamɨn dadarimɨn iti. Ezɨ men marazi Jordanɨn Fanemɨn
mɨriamɨn iti.”

30 Ezɨ Israelia, gumazir dapanir kabar akam baregha me atiati. Egha
Mosesɨn damazimɨnmɨgɨavɨra iti. EzɨKalep dɨkavighame gamizɨ, me nɨmɨra
itima, a kamaghɨn me mɨgei, “E zuamɨra dɨkavigh mangɨ me mɨsogh men
nguazim inika. E gavgaviba iti, e me abɨnigham.”

31 Ezɨ gumazir igharazir Kalep ko ghueziba kamaghɨn me mɨgei, “Bar
puvatɨ. Gumazir kaba, men gavgaviba bar en gavgavibagh afira. Kamaghɨn
amizɨ, e mangɨme komɨsoghan iburaghburegham.”
* 13:24: Ziar kam, “Eskol,” anmɨngarim kamakɨn, “Wainɨn aguar ovɨzir bar avɨriba itim.” 13:30:
Dɨboboniba 14:24; Josua 14:7

32Eghame ganizir bizibar ghuangsɨgha ifara ghaze, “Nguazir kamderazir
puvatɨ. A biziba puvatɨ. An dagheba deragh aghungan kogham. Ezɨ
gumazamiziba bar dagheba puvatɨzɨ, mɨtiriaba men a izi. Ezɨ gumazir e
ganiziba bar, memaburan gumazir ruariba.

33Bar guizbangɨra, Anakɨn ovavir boriba bar ruarigha ekefe. E uarir gari,
e bar suvigha pura gumazir kɨniba, egha odezibar mɨn gari. E fo, me ti en
gantɨ, e bar suvigh odezibar mɨn ganam.”

14
Gumazamiziba imobamɨgɨrɨgɨar avɨribar God gami

1 Israelian gumazamiziba, 12plan gumazir dapanibar eghaghaniba
baregha, dɨmagarir kamɨn pamten tiariba akara aziava ara ghuav itima,
amɨnim tira.

2 Egha dɨkavigha ghua imoba mɨgɨrɨgɨar avɨribar Moses ko Aron gamua
ghaze, “E Isipɨn kantrin ikiava aremezɨ, deraghai o, e gumazamiziba pu-
vatɨzir danganir kamɨn ikia ariaghirezɨ, deraghai!

3 Tizim bagha, Ikiavɨra Itir God e inigha Kenanɨn zui? Me en taraziv
sueghtɨ, e arɨmɨghiregham. Me ti en amuiba ko boriba inightɨ, me men in-
gangarir gumazamizir kɨnibar mɨn otivigham. E ti uamategh Isipɨnmangɨtɨ
deragham.”

4 Egha me uariv gɨa ghaze, “E uari bagh gumazir dapanitam amɨseveghtɨ,
an e inigh uamategh Isipɨnmangam.”

5EzɨMoses ko Aron, gumazamiziba barmen damazimɨn nguazim girɨgha,
guamning nguazimmɨtua.

6 Ezɨ Nunɨn otarim Josua, ko Jefunen otarim Kalep, aning moga garir
gumazibar tongɨn gumazir mamning, aning bar osemegha uan korotiaba
abɨagharɨki.

7 Egha aning kamaghɨn gumazamizibav gei, “Ga uaning nguazir kam bar
a garua an gani, a bar dera.

8 Ikiavɨra Itir God, e bagha bar akongegha, guizbangɨra e inigh nguazir
kamɨn aven mangɨ a isɨ e danɨngam. Kar nguazir bar aghuim, ezɨ dagheba
an ikiava bar deraghavɨram aghui.

9 Ia deravɨram oragh! Ia Ikiavɨra Itir Godɨn akaba batoghanmarkɨ! Egh ia
gumazamizir nguazir kamɨn itibar atiatingan markɨ. Me pura bizibar mɨn,
e memɨsoghɨrarigham, mati gumazim asɨzir tuzim apa a tuavaremezɨ a bar
iraghu. Men garir aseba, men akuraghan kogham. Ikiavɨra Itir God, e ko ikɨ
me abɨragham. Kamaghɨn amizɨ, ia men atiatinganmarkɨ.”

10 Ezɨ Israelian gumazamiziba bar, Josua ko Kalepɨn akam nɨghnɨzir
gavgavim an itir puvatɨgha, dagɨabar aning ginivightɨ, aning aremeghasa.
Egha gumazamiziba maghɨra garima, Ikiavɨra Itir Godɨn angazangarir bar
gavgavim zuamɨra izaghira a bativamin Purirpenim gisɨn iti.

Moses gumazamiziba bagha God komɨgei
11Ezɨ Ikiavɨra Itir God kamaghɨnMosesmɨgei, “Kɨmirakelɨn ekiar avɨribar

gumazamizir kaba bagha dagh ami. Ezɨ me nan akam barazir puvatɨgha,
nɨghnɨzir gavgavim nan itir puvatɨ. Me dughiar bar ruarimɨn, bar nan
aghua. Kɨ barmen amɨraghamen atari.

12Kamaghɨn, kɨ arɨmariar ekiar kuratam amadaghtɨ, a me gasɨghasɨgham.
Kɨ nɨ damightɨ nɨn ovavir boriba, ikɨzir ekiamɨn otogh bar gavgavigham.
Eghtɨmen gavgavim bar Israelian gavgavim gafiragham.”
13:33: Jenesis 6:4 14:9: Hibru 3:16

13 Ezɨ Moses kamaghɨn Ikiavɨra Itir God ikaragha ghaze, “O Ikiavɨra Itir
God, nɨ uabɨ, uan gavgavir ekiamɨn gumazamizir kaba Isipɨn kantrin me
inigha azenan ize. Nɨme gasɨghasightɨ, Isipia bizir kamɨn akam baregham.

14 Egh me Kenania mɨkemegham. Nɨ fo, Kenania kamaghɨn oraki, nɨ
Ikiavɨra Itir God, nɨ e ko ikia uabɨ isa en akakazima, e nɨn boroghɨn ikia
nɨn gari. Me kamaghɨn oraki, nɨn ghuariam e gisɨn itima, nɨ en faragha
zui. Nɨ aruebar ghuariar ruarir ekiamɨn tongɨn e gisɨn ikia dɨmagaribar, nɨ
ghuariamɨn aven avimɨnmɨn isia iti.

15 Nɨ uan gumazamizibav soghɨrarightɨ, ikɨzir igharazir nɨn ziar ekiam
baraghiziba, me suam,

16 ‘Ikiavɨra Itir God fomɨra akar dɨkɨrɨzim gamua ghaze, a uan gumazamiz-
iba inigh Kenanɨn nguazimɨn mangam. Egha a gavgaviba puvatɨgha, kam-
aghɨn a iburagha gumazamiziba puvatɨzir danganimɨnmemɨsuagharɨki.’

17 “O Ekiam, nɨ uan gavgavir ekiam en akagh, bizir nɨ damuasa akar
dɨkɨrɨzim gamizim, nɨ a damu. Nɨ uabɨ kamaghɨnmɨkeme,

18 ‘Kɨ Ikiavɨra Itir God, kɨ zuamɨra anɨngazir puvatɨ. Kɨ zurara gumaza-
mizibar apangkuva, egha zurarauanmɨgɨrɨgɨabar gɨnghua guizɨnarazibagh
ami. Kɨmenarazir kurabakoarazir akababatozibako, igharaghagarir bizir
kurar avɨriba gɨn amadi. Egha kɨ garima, arazir kurabagh amir gumaziba,
me osɨmtɨziba itima, kɨ ivezir kuram me ganɨdi. Egh men boribar borir gɨn
otivamiba, kɨ ivezir kuram me danɨng mangɨtɨ men igiav otaribar boriba
otivigham.’

19O Ikiavɨra Itir God, nɨ zurara apangkuva deravɨra gumazamizibagh ami.
Egh nɨ uan apangkuvir arazim giraghan kogham. Kamaghɨn amizɨ, kɨ nɨn
azangsɨsi, nɨ gumazamizir kabar arazir kuraba gɨn amadagh, mati me Isipɨn
ikegha izima, nɨmen arazir kuraba gɨn amaga iza datɨrɨghɨn tu.”

20 Ezɨ Ikiavɨra Itir God Moses ikaragha ghaze, “Nɨ azarazɨ moghɨn, kɨ men
arazir kuraba gɨnamangam.

21 Bar guizbangɨra, kɨ Ikiavɨra Itir God, kɨ zurara angamɨra iti, ezɨ nan
gavgavim ko angazangarim ko ziar ekiam nguazir kam bar a gizɨfa. Ezɨ kɨ
datɨrɨghɨn uan ziamɨn akar dɨkɨrɨzim gamua ghaze,

22Gumazamizir nan akaba barazir puvatɨzir kaba, nguazir kɨ men inazir
afeziabar anɨngasa akar dɨkɨrɨzim gamizim, me an aven mangan kogham.
Gumazamizir kaba, kɨ uan gavgavim ko angazangarir ekiam ko ziar ekiam
isa men akazɨ, me dar gani. Egha me mirakelɨn kɨ Isip ko gumazamiziba
puvatɨzir danganir kamɨn amizibar gani. Egha dughiar bar avɨriba, me nan
akaba batogha, nan akamɨn gɨnmangan aghua.

23 Men tav nguazir kɨ men inazir afeziabar anɨngasa akar dɨkɨrɨzim
gamizimɨn ganighan kogham. Bar puvatɨ. Me nan aghua, kamaghɨn amizɨ
me nguazir kamɨn avenmangan kogham.

24 Ezɨ nan ingangarir gumazim Kalep, an nɨghnɨziba bar ighara. A uan
navir averiamɨn aven nan gɨn iza na bagha tugha gavgafi. Kamaghɨn amizɨ,
kɨ a inigh nguazir a ghua ganizimɨn mangɨtɨ, an an ikiam. Eghtɨ an ovavir
boriba uaghan nguazir kamɨn ikɨva uari bagh a iniam.

25 Datɨrɨghɨn, Amalekia ko Kenania nguazir kamɨn danganir zaribar iti.
Eghtɨ ia gurumɨn bar moghɨra dɨkavigh, danganir kam ategh uamategh
mangɨ Ongarir Aghevimɨn boroghɨn zuir tuavimɨn mangɨ, egh gumazamiz-
iba puvatɨzir danganimɨn otogh an ikɨ.”

Ikiavɨra Itir God ivezir kuram Israelia ganɨdi
14:13: UaMe Ini 32:11-14 14:18: UaMe Ini 20:5-6; 34:6-7; Godɨn Araziba 5:9-10; 7:9-10 14:21:

Hibru 3:18 14:24: Josua 14:9-12

26Egha Ikiavɨra Itir God kamaghɨnMoses ko Aronmɨgei,
27 “Dughiar avɨribar, gumazamizir kurar kaba imobir avɨribar na gami. Kɨ

me baragha bar men amɨra. Me dazoghɨn imobir kurar kam ategham? Ti
puvatɨgham.

28 Kamagh amizɨ, nɨ nan akar kamɨn gun kamagh me mɨkɨm, ‘Kɨ Ikiavɨra
Itir God, kɨ zurara ikia mamaghɨra ikia, egha guizbangɨra mɨgei. Kɨ orazi ia
kamaghɨnmɨgei, iakaghɨra ikɨovengasa, kamaghɨnamizɨ, ia ifongezɨmoghɨn
kɨ ia damuam.

29 Ia arɨghireghtɨ, ian kuaba tintinimɨn gumazamiziba puvatɨzir danganir
kam gireghɨv ikiam. Ia puvɨra na gimobi, kamagh amizɨ, gumazir 20plan
azeniba itiba, ko 20 plan azenibagh afiraziba, kar gumazir me faragha
men ziaba osirigha gɨvaziba, me bar nguazir aghuir kamɨn aven mangan
kogham.

30 Kɨ fomɨra kantrin kamɨn ikiasa akar dɨkɨrɨzimɨn ia gami. Ezɨ puvatɨ, ia
bar mangan kogham. Josua ko Kalep, aningramangam.

31 Ia ghaze, me ti ian boriba inightɨ me men ingangarir gumazamizir
kɨnibarmɨn otivam. Eghtɨ puvatɨgham. Kɨ ian boriba inighmangɨ nguazir ia
aghuazimɨnme atɨgham. Eghtɨ a men nguibamɨnmɨn ikɨtɨ, me deraghvɨram
a dapiagh ikiam.

32 Eghtɨ ia puvatɨgham. Ia gumazamiziba puvatɨzir danganir kamɨn
arɨghireghtɨ, ian kuaba kagh ireghɨv ikiam.

33 Eghtɨ ian boriba gumazamiziba puvatɨzir danganir kamɨn mangɨgh
izegh damutɨ, 40plan azeniba gɨvagham. Ia na ataghizir arazir kam, mati
amizim uan pam ategha tuavir amizimɨn mɨn oto. Kamaghɨn amizɨ, ian
arazir kam bangɨn, ian boriba mɨzaziba baragh mangɨtɨ, ian abuananaba
arɨghiregh gɨvagham.

34 Ian gumazir dapaniba 40plan aruebar nguazir aghuim getigha, moga
an gani. Eghtɨ ia uan arazir kuraba bangɨn, ivezir kuram inivɨra ikɨ mangɨtɨ,
40plan azeniba gɨvagham. Kɨ 40plan aruer kabagh nɨghnɨgha da mengegha
40plan azenibar ivezir kuram ia danɨngam. Eghtɨ ia kamaghɨn ganigh na
gɨfogham, arazir ia amir kaba, kɨ bar dagh ifongezir puvatɨ.

35 Kɨ guizbangɨra mɨgei, gumazamizir kurar akaba barazi puvatɨgha,
akɨrim ragha na gasaraziba, kɨ pazɨ me damuam. Me bar moghɨra, gu-
mazamiziba puvatɨzir danganir kamɨn arɨghiregham. Kɨ Ikiavɨra Itir God kɨ
mɨkemegha gɨfa.’ ”

36-37Moga garir gumazirMoses nguazim getiasa amangiziba, menmarazi
eghaghanir ifavarim gamua ghaze, “Nguazir kam, a nguazir kuram.” Ezɨ
men akar kam gumazamizibagh amizɨ, me imobir avɨrim Ikiavɨra Itir God
gami. Ezɨ Ikiavɨra Itir God arɨmariar kuram moga garir gumazir kabar
amadazɨ, me zuamɨra ariaghire.

38 Moga garir gumazir 10plan kaba bar ariaghirezɨ, Josua ko Kalep
uaningra aremezir puvatɨgha iti.

Israelia ghua Kenanɨn nguazim
iniasamɨsosi

(Godɨn Araziba 1:41-46)
39 Ezɨ Moses Ikiavɨra Itir Godɨn akar kabar gun Israelian gumazamizibav

kemezɨ, me puvɨram azi.
40 Bar mɨzaraghara, me dɨkavigha ghua mɨghsɨabar itir danganimɨn pɨn

ghua ghaze, Ia oragh. E fo, e arazir kurabagh ami. Egha e datɨrɨghɨn mangɨ
14:29: Hibru 3:17 14:33: Aposel 7:36

Ikiavɨra Itir God e danɨngasa mɨkemezir nguazimɨn mangam. Egha me
Kenania mɨsoghasava ami.

41EzɨMoses kamaghɨnmemɨgei, “Manmaghsua ia Ikiavɨra Itir GodɨnAkar
Gavgaviba batosi? Ia memɨsoghme abɨraghan kogham.

42 Ia manganmarkɨ. Ikiavɨra Itir God ia ko mangɨ ian akuraghan kogham.
Kamaghɨn, ian apaniba bar ia abɨragham.

43 Ia akɨrim ragha Ikiavɨra Itir God gasara, egha an gɨn zuir puvatɨ.
Kamaghɨn amizɨ, Ikiavɨra Itir God ia ko mɨdorozim bagh mangɨghan
kogham. Bar guizbangɨra, ia mangɨ Amalekia ko Kenania ko mɨsoghtɨ, me
ia mɨsoghɨrarigham.”

44Moses kamaghɨn me mɨkemezɨ, me an akam baraghizir puvatɨ. Me an
akam batuegha, uari fa ifaghata, dɨkavigha apanibav soghasa mɨghsɨabar
itir danganimɨn zui. Ezɨ Moses me ko ghuzir puvatɨ. Me uaghan Ikiavɨra Itir
Godɨn Akar Dɨkɨrɨzir Gavgavimɨn Boksiam inigha ghuzir puvatɨ. A me itir
danganimɨn ikiavɨra iti.

45Me zuima, Amalekia ko Kenanian danganirmɨghsɨabar itiba, dɨkavigha
iza, me mɨsogha me abɨra. Egha men marazir agɨntɨgha bar ghua Horman
nguibar ekiamɨn oto.

15
Ofan igharagha garibar Akar Gavgaviba

1 Ikiavɨra Itir God kamaghɨnMoses mɨgei,
2 “Nɨ kamaghɨn Israelia mɨkɨm: Ia mangɨ nguazir kɨ ia danɨngasa

mɨkemezimɨn otogh a dapiam.
3 Egh ia Ikiavɨra Itir Godɨn ofa damusɨ, ia uari uan bulmakau, o sipsip

o meme inigh izɨ. Kar, ofan bar isia mɨghɨrim, o akar dɨkɨrɨzir God koma
amizimakɨraminofa, o iauan ifongiamɨngɨnmangaminofa, o dughiar ekiar
ia Godɨn ziam fasa a inabazibar ofa, o ofan igharaziba. Ia avimɨn aven ofa
damutɨ, Ikiavɨra ItirGodofankamɨnmughuriambaregh, eghagifueghnavir
aghuim an ikiam.

4 Ezɨ gumazitam ofan katam Ikiavɨra Itir God danɨngɨsɨ, a uaghan wit
tuamin ofa damusɨ plauan kilogremɨn vamɨra ko, olivɨn borer litan vamɨra
sara verezim inigh izɨ.

5Egh uaghan, a wainɨn dɨpar litan vamɨra inigh asɨzim sara ofa damu.
6Nɨ sipsipɨnapurimɨnofadamusɨ, plauankilogremɨnpumuning itim inigh

olivɨn borer litan vamɨra ko natam sara a veregh wit tuamin ofa damu.
7Eghuaghanwainɨndɨpar litanvamɨrakonatamsara, sipsipɨnapurir kam

ko ofa damu. Eghtɨ Ikiavɨra Itir God ofan kamɨn mughuriam bareghɨva, a
gifuegh navir aghuim an ikiam.

8Nɨ bulmakaun apurim inigh ofan bar isia mɨghɨrim, o akar dɨkɨrɨzir God
ko amizim akɨramin ofa, o Ikiavɨra Itir God ko navir vamɨra ikiamin ofa, o
ofan igharazim damusɨ,

9 nɨ uaghan wit tuamin ofa damuam. Kar, nɨ 3 kilogrem plaua ko olivɨn
borer litan vamɨra sara verezim inigh.

10 Egh uaghan 2 lita wainɨn dɨpam inigh izɨva, bizir kaba ko bulmakaun
apurir kam, avimɨn aven dar ofa damu. Eghtɨ Ikiavɨra Itir God ofan kamɨn
mughuriam baregh, egh a gifuegh navir aghuim an ikiam.

11 “Ia bulmakaun apurim o sipsipɨn apurim o sipsipɨn nguzir apurim o
memen nguzim inigh ofa damusɨ, da bagh vaghvagh bizir kaba uaghan da

inigh, kar plaua, ko olivɨn borem, ko wainɨn dɨpam, egh asɨziba romegh dar
ofa damu.

12 Ia asɨzibar dɨbobonimɨn gɨnmangɨ. Da avɨrasemeghtɨ, plauaba, ko olivɨn
boreba, ko wainɨn dɨpabar dɨbobonim uaghan avɨrasemegh.

13 Ia Israelia, avimɨn aven ofa damusɨ, ia bar kamaghɨra damutɨ, Ikiavɨra
Itir God ofan kamɨn mughuriam baregh, egh a gifuegh navir aghuim an
ikiam.

14 Eghtɨ ikɨzir igharazibar gumazamizir dughiar ruarim o dughiar ote-
vimɨn ia ko itiba, me avimɨn aven ofa damusɨ me uaghan Akar Gavgavir
kabar gɨn mangam. Eghtɨ Ikiavɨra Itir God men ofan kamɨn mughuriam
baregh, egh a gifuegh navir aghuim an ikiam.

15 Ia Israeliangumazamiziba, ko ikɨzir igharazibargumazamizir iako itiba
sara, Akar Gavgavir kaba da bar ian akaba. Dughiar gɨn izamiba bar, ia bar
me ko Ikiavɨra Itir Godɨn damazimɨnmagh ghue.

16 Ia Israelia ko ikɨzir igharazibar gumazamizir ia ko itiba, ia bar ofa
damuamin Akar Gavgavir kabara, gɨnmangam.”

17Egha Ikiavɨra Itir God ua kamaghɨnMoses mɨgei,
18“Nɨkamaghɨn Israeliamɨkɨm: Kɨ ia inighanguazir aghuir kambagha zui.

Eghtɨ gɨn ia an ikɨva, deraghvɨra a dapiagh ikiam.
19Egh ia dagheba opar gɨn da asigh, egh dar taba inigh, ofan mɨn Ikiavɨra

Itir God danɨngam.
20 Ia witɨn igiabar ingarizir bretɨn faraghavɨra tueziba, ia ofan mɨn dar

tongɨn bretɨn rubuzitam inigh Ikiavɨra Itir God danɨngigh. Kamaghɨra, ia
witɨn ovɨzibar iniba kua dar dagheba isir danganimɨn witɨn igiataba inigh
Ikiavɨra Itir God danɨngigh.

21Dughiar kam ko dughiar gɨn izamibar, ia uan witɨn igiabar tongɨn ofan
tam isɨ Ikiavɨra Itir God danɨngigh.

22-23 “Akar Gavgavir Ikiavɨra Itir God Moses ganɨngizir kaba, ia da inigha
dagh fogha gɨfa. Eghtɨ ian ovavir borir gɨn otivamiba, uaghan da inigh dagh
fogham. Eghtɨ ia bar dar gɨnmangɨ. Eghtɨ gumazitaba ti deragh foghan kogh
dar gɨnmangan kogham.

24 Eghtɨ gumazamiziba bar, gumazir kamɨn arazir kurar kam gɨfoghan
kogh, kamaghɨn, me God ifongezir arazimɨn gɨn mangɨ bulmakaun apurir
igiatam inigh, ofan bar isia mɨghɨrim damuam. Egh uaghan wit tuamin ofa
ko wainɨn dɨpamɨn ofa isɨ asɨzir kam ko ofa damuam. Egh arazir kuraba
gɨn amangamin ofa damusɨ memen apuritam sara ofa damu. Eghtɨ Ikiavɨra
Itir God an ofan kamɨn mughuriam baregh, egh a gifuegh navir aghuim an
ikiam. Eghtɨ me uaghan arazir kuraba gɨn amadir ofanmɨnmemen apurim
isɨ ofa damu.

25 Eghtɨ ofa gamir gumazim arazir kuraba gɨn amadir ofa me bagh a
damightɨ, Israelian gumazamizibar arazir kuraba bar gɨvagham. Ofan
kamɨn mɨngarim kamakɨn, marazi deragha nɨghnɨzir puvatɨgha arazir
kurabagh ami. Eghabizir kambangɨn,meuanarazir kuraba gɨnamadir ofa,
Ikiavɨra Itir God bagha a gami.

26 Israelia ko Kantrin Igharazibar Gumazamizir me ko itiba, me bar
deravɨra nɨghnɨzir puvatɨgha arazir kuram gami. Kamaghɨn, kɨ men arazir
kuraba gɨn amangam.

27 “Gumazitam, uabɨra deravɨra nɨghnɨzir puvatɨgha arazir kuram gami,
a memen amebar azenir vamɨra itim inigh, arazir kuraba gɨn amadir ofa
damu.
15:16: Ofa Gami 24:22 15:27: Ofa Gami 4:27-31

28 Eghtɨ ofa gamir gumazim, Ikiavɨra Itir Godɨn damazimɨn ofa damuva,
deravɨra nɨghnɨzir puvatɨgha arazir kuram gamizir gumazimɨn arazir ku-
ram gɨn amadagham.

29 Ia Israelia ko ikɨzir igharazibar gumazamizir ia ko itiba, Akar Gavgavir
kabara bar ian akaba. Kar, deravɨra nɨghnɨzir puvatɨgha arazir kuram
gamizir gumazimɨn arazir a damuamim.

30 “Eghtɨ gumazamizir na baraghan aghuagha arazir kuram gamim, a
mati akaba Ikiavɨra Itir God gasir gumazim, kar Israelian gumazim o ikɨzir
igharazibar gumazim, a Israelian tongɨn ikian kogham.

31Gumazir kam o amizir kamuan ifongiamɨn gɨn ghua, Ikiavɨra Itir Godɨn
Akar Gavgavimɨn aghuagha anebɨki. Kamaghɨn amizɨ, a Israelian tongɨn
ikian kogham. An arazir kuramɨn ivezim, a uabɨ uan osɨmtɨzim ateram.”

Gumazirmam Sabatɨn arazim abɨki
32 Dughiar mam, Israelia, gumazamiziba puvatɨzir danganimɨn ikia

garima, Sabatɨn dughiamɨn gumazir mam daziba isi.
33Ezɨmenmarazi a inigha,Moses koAron ko Israelian gumazamiziba bar,

me bagha ghue.
34Egha a isa kalabus gatɨ. Me fozir puvatɨ, memanmaghɨn a damuam.
35 Ezɨ Ikiavɨra Itir God kamaghɨn Moses mɨgei, “Ia gumazir kam inigh, ia

itir danganim ategh azenanmangɨ, bar dagɨabar a ginivtɨ an aremegh.”
36 Ezɨ gumazamiziba bar, me Ikiavɨra Itir God Moses mɨkemezɨ moghɨn

amua, gumazir kam inigha, danganir me itim ategha azenan ghugha,
dagɨabar a ginivizɨ, an areme.

Korotiar apɨnir vɨn itibar dueviar ruaribar Akar Gavgavim
37Ezɨ Ikiavɨra Itir God kamaghɨnMoses mɨgei,
38 “Nɨ kamaghɨn Israelian gumazamizibav kɨm: Ia strinba inigh dar due-

viabar amigh uan korotiabar apɨnibar mɨkebabar, da ikegh. Dar dueviar
kaba, ia vaghvagh bluplan strinba dagh ikeghtɨ, da ian korotiabar apɨnibar
mɨkebabar ikiam. Ia ko ian ovavir borir gɨn otivamiba kamaghɨra damu.

39 Dughiabar zurara ia dueviar ikɨzir kabar ganɨva, Akar Gavgavir kɨ ia
ganɨngizibagh nɨghnɨgh dar amu. Egh uan ifongiabar gɨn mangɨva, uan
damazibar bizibar ganɨva, navir averiabar da bagh dɨkav arazir kurabar
amuanmarkɨ.

40 Ia kamaghɨn damuva, nan Akar Gavgavibar gɨn mangɨsɨ nɨghnɨgh, bar
na baghavɨra itir gumazamizibar mɨn ikiam.

41 Kɨ Ikiavɨra Itir God, ian God. Kɨ ian Godɨn ikiasa ifonge, kamaghɨn,
kɨ Isipɨn kantrin ia inigha azenan ize. Kɨ Ikiavɨra Itir God, ian God, kɨ
mɨkemegha gɨfa.”

16
Kora ko Datan ko AbiramMoses barazir puvatɨ

1-2 Isharɨn otarim Kora, a Kohatɨn ikɨzimɨn gumazim, egha Livain an-
abamɨn mav, a ko Rubenɨn anabamɨn gumazir 3pla, me Mosesɨn akaba
baraghanaghua. 3plangumazirkabarziabarkara: Eliapɨnotarirpumuning
Datan ko Abiram, ko Peletɨn otarim On. Gumazir 4plan kaba dɨkavigha
Israelian gumazir dapanir 250plan igharaziba akuvagha Moses mɨkɨmasa
zui. Gumazir dapanir kaba, Israelian gumazamiziba faraghame amɨsevezɨ,
memen damazimɨn ziar ekiaba iti.

15:38: Godɨn Araziba 22:12 16:1-2: Jut 1:11

3 Ezɨ gumazir dapanir kaba uari akuvagha Moses ko Aron bagha ghua
ghaze, “Gua oragh! E Israelian gumazamiziba bar, e vaghvagha Ikiavɨra Itir
God baghavɨra itir gumazamiziba, ezɨ a bar en tongɨn iti. Ezɨ gua uaning fa
ifaghata ghaze, gua ti Ikiavɨra Itir Godɨn gumazir igharaziba bar me gafira.
Manmaghsua gua ghaze, guarara bar e gativagham? Guan arazir kam, bar
derazir puvatɨ.”

4 Ezɨ Moses kamaghɨn oregha nguazim girɨgha, uan guam nguazim
mɨtuagha God komɨgei.

5 Egha a dɨkavigha Kora ko an gɨn zuir adaraziv gɨa ghaze, “Gurum
mɨzaraghara, Ikiavɨra Itir God, en akagham, Gumazir manaba, an gumaz-
ibara, eghaguizbangɨraabaghavɨra iti. Eghgumazir kabaramamangatɨghtɨ,
me a bagh izɨ an ingangarim damuam.

6Kora, nɨ ko nɨn gɨn zui darasi, ia kamaghɨn damu: Gurummɨzaraghan, ia
pauranmughuriar aghuim zuim dapongamin itariba inigh.

7Egh avirmɨkɨataba, ko pauranmughuriar aghuim zuiba isɨ itaribar aven
dar arɨkigh. Egh da inigh ofa gamir dakozimɨn mangɨ Ikiavɨra Itir Godɨn
damazimɨn tugh. Eghtɨ Ikiavɨra Itir God en akagham, en tongɨn itir gumazir
manaba, an ingangariba ko ofabar amuasa a me amɨsefe. Bar guizbangɨra,
ia Livaiba arazir onganir kam gamizɨ, a derazir puvatɨ!”

8EghaMoses ua Koramɨgɨa ghaze, “Ia Livaiba, ia oragh!
9-10 Ikiavɨra Itir God, Israelian God, a Israelian gumazamizibar tongɨn ia

mɨsevegh, ian amamangatɨghtɨ, ia an boroghɨnmangɨ an Purirpenimɨn aven
ingangaribar amuva, gumazamizibar damazimɨn tuiv men akurvaghtɨ, me
deravɨra Godɨn ziam fer arazibar gɨn mangam. God ia ko Livain igharaziba
ataghizɨ, ia ingangarir ziar ekiam itim gami. Iamanmaghɨn ami? Ia ti ghaze,
ian ingangarir kam pura bizim. Egha ia ti uaghan ofa gamir gumazibar
ikiasava ami, a?

11 Ezɨ Aron manmaghɨn garir gumazim, ezɨ ia an atari? A gumazir kɨnim.
Kamaghɨn, ia Aron gimoba an atarir puvatɨ. Ia ko ian adarasi, ia uari inigha,
Ikiavɨra Itir God gimoba an atari.”

12 Kamaghɨn, Moses uabɨda izasa, Eliapɨn otarir pumuning Datan ko
Abiram bagha akam amada. Ezɨ aning kamagh mɨgei, “Ga bar izeghan
kogham.

13Nɨemɨsueghtɨearemeghasa, nɨ Isipɨnnguazir aghuirbizibabarderagha
aghuimɨn aven, e inigha gumazamiziba puvatɨzir danganir kamɨn ize. Egha
nɨ datɨrɨghɨn ifaghata uabɨ amɨsevegha e gativaghasava ami.

14Nɨ zurara e mɨgɨa ghaze, nɨ e inigh nguazir bar aghuir biziba an ikiava
deragha aghuimramangam, egh nguazir dagher azeniba kowainɨn azeniba
itiba isɨ e danɨngam. Ezɨ puvatɨ, damanagh iti? Nɨ ti ghaze, e ongani, eghtɨ nɨ
e gifaram, a? Bar puvatɨgham. Ga izeghan kogham.”

15 Ezɨ Moses kamaghɨn oregha, a puvɨra atara an navim bar ikuvizɨ a
kamaghɨn Ikiavɨra Itir Godmɨgei, “Nɨ gumazir kabar ofaba inianmarkɨ. Bar
guizbangɨra, kɨ paza bizitam me gamizir puvatɨ. Kɨ men donkin tam inizir
puvatɨ. Bar puvatɨ.”

16 Egha Moses kamaghɨn Kora mɨgei, “Nɨ ko nɨn 250plan gumazir nɨn gɨn
zuiba, ia gurumzaraghan izɨ Godɨn Purirpenimɨn otogh, Ikiavɨra Itir Godɨn
damazimɨn Aron ko tugham.

17 Ia vaghvagh uan ofan mɨgharir mughuriar aghuim zuim dapongamin
itariba inigh, pauraba dar arigh da isɨva Ikiavɨra Itir Godɨn damazimɨn ofa
damuam. Nɨ ko Aron, ko 250plan gumazir dapaniba uan itaribar suigh izɨ.”

18 Kamaghɨn amizɨ, amɨmzaraghan gumazir kaba vaghvagha, avir
mɨkɨaba ko pauraba isa, itaribagh arigha iza Moses ko Aron ko, God
bativamin Purirpenimɨn tiar akamɨn tuivighav iti.

19Dughiar kamra, Kora Moses ko Aronɨn akaba batueghasa Israelian gu-
mazamiziba akuva God bativamin Purirpenimɨn tiar akamɨn boroghɨnmen
navibagh inifi. Akamaghɨnamuavɨra itima, Ikiavɨra ItirGodɨnangazangarir
ekiam bar dafogha azenim girɨzɨ, me bar an gari.

20Ezɨ Ikiavɨra Itir God kamaghɨnMoses ko Aronmɨgei,
21 “Gua gumazamizir kabagh itagh munagh tugh. Kɨ datɨrɨghɨra gumaza-

mizir kabav soghɨrarigham.”
22 Ezɨ Moses ko Aron nguazim girɨgha, guamning isa nguazim mɨtuagha

kamaghɨn Ikiavɨra Itir God mɨgei, “O God, nɨ uabɨ gumazamiziba bar men
ingarizɨ me angamɨra itima, nɨ bar men nɨghnɨzibagh fo. Eghtɨ gumazir
vamɨra arazir kuram damightɨ, manmaghsu nɨ barme gasɨghasɨgham?”

23Ezɨ Ikiavɨra Itir GodMoses ikaragha ghaze,
24 “Nɨ gumazamizibav kemeghtɨ, me sɨvagh munagh tugh, egh Kora ko

Datan ko Abiramɨn purirpenibar boroghɨn ikianmarkɨ.”
25 Kamaghɨn amizɨ, Moses dɨkavigha Datan ko Abiram bagha zuima,

Israelian gumazir dapanir igharaziba an gɨn zui.
26EzɨMoses ikiangsɨzim Israelian gumazamizibaghanɨga ghaze, “Ia arazir

kurabagh amir gumazir kabar purirpenibar boroghɨn ikian markɨ. Ia men
bizitamɨn suighan markɨ. Puvatɨghtɨma, ia men arazir kuram bangɨn, me
sara gɨvagham.”

27 Kamaghɨn, gumazamiziba men purirpenibagh itagha saghuiam
mɨtivizɨ, Kora, Datan ko Abiram me uan amuiroghboriba ko, me uan
purirpenibar tiar akabar boroghɨn tuivighav iti.

28 Ezɨ Moses kamaghɨn gumazamizibav gei, “Ia datɨrɨghɨn bizir kurar
kamɨn ganigh fogh suam, bar guizbangɨra, Ikiavɨra Itir God na mɨsevegha,
ingangaribar amuasa na mɨkemegha na amada. Kar nan nɨghnɨzim puvatɨ.
Bar puvatɨ. Kar Godɨn nɨghnɨzim.

29 Gumazir kaba, datɨrɨghɨn aremegham. Ia bar gantɨ, God mɨzazir ku-
ram me danɨngan koghtɨ, me datɨrɨghɨn gumaziba zurara puram ariaghiri
moghɨn arɨghireghtɨ, ia fogh suam, Ikiavɨra Itir God namɨsevezir puvatɨ.

30 Egh ia gantɨ, Ikiavɨra Itir God arazir fomɨra otozir puvatɨzir tam
damightɨ, nguazim akam akarightɨ, gumazir kaba uan amuiroghboriba ko
uan biziba sara angamɨra Gumazamizir Oveaghuezibar Nguibamɨn aven
magɨreghtɨ, ia kamaghɨn fogh suam, gumazir kaba akɨriba ragha Ikiavɨra Itir
God gasara.”

31 Moses mɨkemegha gɨvazɨma, gumazir kaba tuivighav iti naghɨn,
nguazim zuamɨra, akam akarizɨma, maburan torim oto.

32 Ezɨ aning uan amuiroghboriba, ko Koran adarazi bar, uan biziba sara,
nguazir torir kam giraghuezɨ, nguazim ua iza uabɨ dukuazɨme itir puvatɨ.

33 Me angamɨra ikia, uan biziba sara Gumazamizir Oveaghuezibar
Nguibamɨn iraghue, ezɨ nguazim uabɨ dukuazɨ, me uamen garir puvatɨ.

34 Me nguazir torimɨn aven ghuaghira puvɨra diava araima, Israelian
gumazamiziba men tuater ararem baregha atiatia kamaghɨn mɨgei, “Ame!
E zuamɨram arɨ mangeka! Puvatɨghtɨma, arazir kam ti uaghan e batogham.
Nguazim akam akarightɨ, e uaghan nguazimɨn avenmagɨregham.” Eghame
zuamɨram are.

35 Egha zuamɨra, Ikiavɨra Itir God avim amadazɨ, avim 250plan gumazir
avir mɨgharir mughuriar aghuim zuimɨn ofa gamibagh irɨzɨ, me bar isiava
ariaghire.

Me bras inigha ofa gamir dakozim dukua
36Ezɨ Ikiavɨra Itir God kamaghɨnMoses mɨgei,
37 “Nɨ ofa gamir gumazim Aronɨn otarim Eleasar, a mɨkemeghtɨ, a mangɨ

avimɨn averenimɨn tongɨn avim isizir gumazibar brasɨn itariba asigh da
inighɨva, saghon mangɨ dar avir mɨkɨaba tintinimɨn da kavamang. Bar
guizbangɨra, itarir kaba, na baghavɨra itir biziba.

38 Kamaghɨn, an haman dav suegh, ofa gamir dakozim avarazir brasɨn
evarimɨn ingarigh anevaragh. Gumazir kaba uan arazir kurabar bangɨn
ariaghire. Eghtɨ men avim isizir gumazibar brasɨn itariba, brasɨn evarimɨn
otoghtɨ, gumazamiziba brasɨn evarir kamɨn ganigh fogh suam, me gumazir
kabar mɨn arazir kurar kam damuan kogham.”

39 Kamaghɨn, Eleasar itarir kaba akumakumigha haman dav suegha ofa
gamir dakozim avasa brasɨn evarimɨn ingari.

40 Mati Ikiavɨra Itir God Moses mɨkemezɨ moghɨn, brasɨn evarir kam
fofozim Israelia danɨngasa ababanimɨn mɨn iti, eghtɨ me fogham, Aronɨn
ovavir boribara, Ikiavɨra Itir Godɨn boroghɨnmangɨ an damazimɨnmɨgharir
mughuriar aghuimzuir ofa dapongam. Gumazir kɨnitamofa damusɨ, a Kora
koangɨnzui darazi ivezir kuram inizɨmoghɨn, auaghan ivezir kuram iniam.

Aron gumazamizibar akurvasi
41Ezɨ amɨmzaraghan Israelia Moses ko Aron gimoba ghaze, “Gua Ikiavɨra

Itir Godɨn gumazamizibav soghezɨ, me ariaghire.”
42 Egha Israelia bar uari akuvagha Moses ko Aron bagh mangasa,

ragha God bativamin Purirpenimɨn garima, ghuariar ekiam Purirpenim
avarazɨma, Ikiavɨra Itir Godɨn angazangarir ekiam dafogha taghtagha
azenim girɨ.

43EzɨMoses ko Aron ghua God bativamin Purirpenimɨn guamɨn tu.
44Ezɨ Ikiavɨra Itir God kamaghɨnMoses mɨgei,
45 “Gua kamatɨgh, egh gumazamizir kabar saghuiamɨn tugh. Eghtɨ kɨ

zuamɨra bar me kuavaremegham.” Ezɨ aning nguazim girɨgha uan guamn-
ing nguazimmɨtua.

46 Egha Moses kamaghɨn Aron mɨgei, “Nɨ uan ofan mɨgharir mughuriar
aghuim zuimɨn itarim inigh, ofan dakozimɨn avir mɨkɨar isia itiba ko
pauran taba dar arɨkigh. Egh zuamɨra gumazamiziba bagh mangɨ, men
arazir kuraba gɨn amangɨsɨ, ofa damu. Bar guizbangɨra, Ikiavɨra Itir Godɨn
anɨngagharim izaghirɨzɨ, arɨmariar bar kuram otogha me gasɨghasɨzima,
marazi ariaghiri.”

47 Ezɨ Aron oregha uan itarim inigha ivegha gumazamizir uari akuvagha
itibar tongɨnghu. Agarima, arɨmariarbarkurammentongɨnotoghagɨfa. Ezɨ
Aronpauranmughuriar aghuimzuim inigha itarimgatɨghagumazamizibar
arazir kuraba gɨn amangasa ofanmɨn kamaghɨn ami.

48 Dughiar kamɨn, Aron ovengezir gumazamizibar kuaba ko angamɨra
itibar tongɨra tughav ikia arazir kam gami. Ezɨ arɨmariar kurar kam gɨfa.

49 Gumazamizir arɨmariar kurar kamɨn ariaghirezibar dɨbobonim,
14,700ɨn tu. Dɨbobonir kam, a Koran arazir kuram bangɨn ariaghirezibar
dɨbobonimɨn aven itir puvatɨ.

50Arɨmariar kurar kam gɨvazɨma, Aron uamategha, Moses bagha iza God
bativamin Purirpenimɨn tiar akamɨn ghu.

17
Aronɨn asadivir aghorim



Dɨboboniba 17:1 271 Dɨboboniba 18:4

1Ezɨ Ikiavɨra Itir God kamaghɨnMoses mɨgei,
2 “Nɨ Israelian gumazamizibav kemeghtɨ, me 12plan asadivir aghoriba nɨ

danɨngightɨ, nɨ 12plan anababar gumazir dapaniba vaghvagh men asadivir
aghoriba inigh. Egh 12plan gumazir dapanir kabar ziaba asadivir aghorir
kabar da osirigh.

3Egh Livain anabamɨn asadivir aghorim, Aronɨn ziam osirigh. Anababar
gumazir dapanibar ziaba vaghvaghmen asadivir aghoribar ikiam.

4Eghtɨnɨda inigh, nabativaminPurirpenimɨnmangɨva, kɨnɨbativi naghɨn
Akar Dɨkɨrɨzir Gavgavimɨn Boksiamɨn guamɨn da atɨgh.

5Eghtɨ gumazir kɨ mɨsevezimɨn asadivim ghuzghugham. Arazir kamɨn, kɨ
Israelian imobir me nɨ gasiba, bar da gɨvagham.”

6EzɨMoses Israeliamɨgeima,menanababargumazirdapanibavaghvagha
uan asadiviba isa a ganɨngi. Kar, anabar 12plan asadivir aghoriba. Ezɨ
Aronɨn asadivir aghorim uaghanmen asadivir aghoribar tongɨn iti.

7EzɨMosesasadiviraghorirkababarmoghɨrada inigha, Ikiavɨra ItirGodɨn
Purirpenimɨn aven ghua, Akar Dɨkɨrɨzir Gavgavimɨn Boksiamɨn guamɨn
boroghɨn da arɨki.

8 Egha amɨmzaraghan Moses Purirpenimɨn aven ghua garima, asadivir
aghorir Aronɨn ziam itim, kar Livain anabamɨn asadivir aghorim, a ghuzir
igiaba otivigha akɨmariba onezɨ, amonɨn temer ovɨziba anigha an guighav
iti.

9 Ezɨ Moses ghua Ikiavɨra Itir Godɨn damazimɨn asadivir aghoriba bar da
inigha azenan ghua Israelian akazɨ, me asadivir aghorir kabar gari. Ezɨmen
gumazir dapaniba iza vaghvagha uan asadivir aghoriba isi.

10Ezɨ Ikiavɨra ItirGodkamaghɨnMosesmɨgei, “NɨAronɨnasadivir aghorim
uam a isɨ Akar Dɨkɨrɨzir Gavgavimɨn Boksiamɨn guamɨn boroghɨn anetɨgh.
Eghtɨ a fofozim me danɨngamin ikiangsɨzimɨn mɨn ikɨtɨ, Israelian puvɨra na
gimoba nan atarir arazim gɨvagham. Eghtɨme arɨghɨran kogham.”

11EzɨMoses Ikiavɨra Itir Godmɨkemezɨmoghɨram ami.
12 Ezɨ Israelian gumazamiziba kamaghɨn Moses mɨgei, “Ame! E are-

meghasava ami. E bar moghɨra kamaghɨra gɨvagham.
13Gumazir manam, Ikiavɨra Itir Godɨn Purirpenim boroghɨnmangɨva, an

aremegham. Kamaghɨn amizɨ, e bar moghɨra ovengamin adarasi.”

18
Ofa gamir gumaziba ko Livaibar ingangarim

1 Ezɨ Ikiavɨra Itir God kamaghɨn Aron mɨgei, “Nɨ uan otariba ko Livaiba
bar, ia deragh nan Purirpenimɨn ingangarim damuan kogh, egh kamaghɨn
ia uari, uan arazir kuramɨn osɨmtɨzim bangɨn ivezir kuram iniam. Nɨ
uan otariba ko, deragh ofa gamir gumazimɨn ingangarim damuan koghɨva,
iarara uan arazir kurar kamɨn osɨmtɨzim ateram.

2 “Nɨ uan anabam Livain adarazir aku Purirpenimɨn boroghɨn izeghtɨ, me
nɨn akurvagham, eghtɨ nɨ uan otariba ko, ia Purirpenimɨn aven ingaram.

3 Livaiba, Purirpenimɨn damuamin ingangariba ko, nɨ me danɨngamin
ingangariba,me ianakurvaghdaramu. EghmeAnogoroghezirDanganimɨn
itir biziba ko ofa gamir dakozimɨn biziba, me dar suighan markɨ. Me dar
suightɨ, nɨ uaghanme ko ovegham.

4Menɨ ko ingar, me ingangarir na bativamin Purirpenimɨn ganamiba bar,
me dar amu. Eghtɨ gumazir kɨnitam nɨn boroghɨn izɨ nɨ ko ingaran kogham.

17:8: Hibru 9:4

5 Nɨ uan otariba ko, iarara Anogoroghezir Danganim ko ofa gamir
dakozimɨn ingangaribar amuam. Ia kamaghɨn damutɨ, nan anɨngagharim
ua Israelian gumazamizibagh asɨghasighan kogham.

6 Nɨ oragh. Kɨ uabɨ, nɨn adarasi, kar Livaiba, Israelian tongɨn nɨ bagha
me amɨsevegha, bizir aghuimɨn mɨn nɨ ganɨdi. Gumazir kaba, na baghavɨra
itir bizibar mɨn iti. Kamaghɨnme na bativamin Purirpenimɨn ingangaribar
amuam.

7 Ezɨ nɨ uan otariba ko, iarara ofa gamir gumazibar mɨn ofa gamir
dakozimɨn ingangariba koBarAnogoroghezir Danganimɨn avendamuamin
ingangariba, ia dar amuam. Kɨ ofa gamir gumazibar ingangariba isa
bizir aghuimɨn mɨn ia ganɨdi. Kamaghɨn amizɨ, ingangarir kaba, kar ian
ingangaribara. Eghtɨ gumazir kɨnitam ingangarir kabar amusɨ ian boroghɨn
izɨtɨ, ia a mɨsueghtɨ an aremegh.”

Me ofa gamir gumaziba bagh dagheba tuiragh
8Egha Ikiavɨra Itir GodkamaghɨnAronmɨgei, “Nɨkamaghɨn fogh, gumaza-

miziba ofanmɨnna ganɨdir biziba, kɨbar da isa nɨ ganɨdi, eghtɨnɨdar ganam.
Kɨ da isɨ, nɨ ko nɨn ovavir boribar anɨngtɨ, da mati ian bizibar mɨrara ikɨ
mamaghɨra ikiam.

9 Ofan na baghavɨra na ganɨngiziba, bizir me avimɨn aven tuezir pu-
vatɨzibar tongɨn, ia da iniam. Dar kara, wit tuamin ofaba, ko arazir kuraba
gɨn amadir ofaba, ko osɨmtɨziba agɨvamin ofaba, gumazamiziba ofan kaba
bagha na ganɨngizir bizir manabar tongɨn, da bar nan bizibara, kɨ da isa nɨ
ko nɨn otaribagh anɨngi.

10 Ia asɨziba ko bizir tizir me ofa gamiba, ia dar gan suam, kar bar nan
bizibara. Kamaghɨn amizɨ, ia Purirpenim avɨnizir dɨvazimɨn averara dar
amɨ. Eghtɨ ian gumaziba, merara dar amɨ.

11 “Egh ofan igharazir Israelia na ganɨdiba, kar ofan uan dafarimningɨn
suiragh a fegh a damutɨ, a nan damazimɨn ighuavamangam. Kɨ nɨ ko nɨn
otariba ko guivibagh anɨngi, egh ia zurara dughiar gɨn izamibar da iniam.
Nɨn adarasi, tina nan damazimɨn zuegha gɨfa, me dagher kabar amam.

12“Israelianaganɨdirdaghebar tongɨndagherbaraghuiba, koolivɨnborer
bar aghuiba, ko wainɨn dɨpar bar aghuiba, ko witɨn bar aghuiba, da men
dagher igharaziba bar dagh afira. Kɨ bar da isɨ nɨ danɨngam.

13 Israelia azenibar zurara, uan azenibar faraghavɨra isir dagheba, me da
isanabagha izi. Eghtɨda ianbizibara. Eghtɨnɨnadarasi, tinanandamazimɨn
zuegha gɨfa, a dagher kabar amam.

14 Israelian gumazamiziba na ganɨdir biziba, kar bizir me ua dagh ivezan
men anogorogheziba, kar ian bizibara.

15 “Israelian borir ivariaba ko asɨzir ivariar me nan ofa gamiba, kar ian
bizibara. Egh ia Israelia ateghtɨmenborir ivariaba ko asɨzir nan damazimɨn
zuezir puvatɨziba, ua dagh ivezegh da inigh.

16 Israelia, uan borir iakɨnir vamɨra gɨvaziba, ua me inisɨ 5plan silvan
dagɨabarme givezeghme iniam.

17 Egh bulmakaubar nguzir ivariaba, ko sipsipɨn nguzir ivariaba, ko
memen nguzir ivariaba, me ua dagh ivezan kogham. Da na baghavɨra itir
biziba. Ia dav suegh dar ghuziba, ofa gamir dakozimɨn da kavamang, egh
dar oviba avimɨn aven ofa damutɨ dar mughuriam otogham. Eghtɨ Ikiavɨra
Itir God darmughuriam baregh, a gifuegh navir aghuim an ikiam.

18 Asɨzibar tuziba, da ian bizibara, mati amagapaba ko buaragharir
agharir guivimɨn itiba, ia uan dafarimningɨn dar suiragh ofan mɨn da fɨ dar
18:14: Ofa Gami 27:28

amutɨ, daGodɨndamazimɨn ighuavamang, eghtɨ asɨzir tuziba ia uari baghda
inigh.

19 “Israelia na ganɨdir ofaba, kɨ zurara gɨn izamin dughiabar da isɨ nɨ ko
nɨn guiviba ko otaribar anɨng mamaghɨra ikiam. Kɨ nɨ ko nɨn ovavir boriba
ko amir AkarDɨkɨrɨzir Gavgavir kamabighan koghtɨ, a ikɨvɨra ikɨmamaghɨra
ikiam.”

20 Egha Ikiavɨra Itir God kamaghɨn Aron mɨgei, “Ia Israelian nguazimɨn
aven nguazir otevitam, inian kogham, egh ia aremeghtɨ ian ovavir boriba
nguazir kamɨn otevitam inian kogham. Bar guizbangɨra, bizir aghuir kɨ ia
ganɨngizim, a kamakɨn, ia ofa gamir ingangaribar amutɨ, bizir aghuir ia
oteveghamiba, kɨ ia danɨngam.”

Ikiavɨra Itir God biziba isa Livaibagh anɨdi
21 Egha Ikiavɨra Itir God kamaghɨn mɨgei, “Israelia uan biziba tuiragh

10plan pozibar amigh, egh pozitam na danɨngɨsɨ a inigh izam. Eghtɨ kɨ bizir
kaba isɨ Livaibar anɨngam. Me na bativamin Purirpenimɨn gara an aven
ingangarim gami. Eghtɨ bizir kaba, damati men ivezir me iniamim.

22 Datɨrɨghɨn ikegh mangɨ, Israelian gumazir kɨniba, na bativamin Purir-
penim boroghɨn mangan kogham. Me an boroghɨra mangɨva, arazir kamɨn
osɨmtɨzim ater arɨghiregham.

23 Eghtɨ Livaiba na bativamin Purirpenimɨn gan an aven ingangaribar
amuam. Egh me deragh ingangarir kam damuan koghɨva, an osɨmtɨzim
ateram. Akar gavgavir kam kamaghɨra ikɨva, uaghan ian ovavir boribar
mangɨ. Me Israelian tongɨn nguazir otevitam, inian kogham.

24Bar guizbangɨra, Israelia uan biziba tuiragh 10plan pozibar amigh, egh
pozitam inigh na danɨngɨsɨ da inigh izam. Kɨ datɨrɨghɨn ghaze, bizir kaba kɨ
da inigha, Livaibagh anigha gɨfa. Bizir kam bangɨn, kɨ me mɨgɨa ghaze, me
Israelian aven uari bagh nguazitamɨn ghuavim ikeghan kogham.”

Livaiba 10plan bizibar, dar vamɨra iniam
25Egha Ikiavɨra Itir God kamaghɨnMoses mɨgei,
26 “Nɨ kamaghɨn Livaibav kɨm: Israelia uan biziba tuiragh 10plan pozibar

amigh, egha pozitam na danɨngɨsɨ a inigh izɨtɨ, ia me da a inigh izɨ ofan mɨn
Ikiavɨra Itir God danightɨ, God da isɨ ia danɨngtɨ, da mati ian bizibara. Eghtɨ
ia da tuiragh 10plan pozibar amigh, egh pozitam Ikiavɨra Itir God danɨngɨsɨ
a inigh izɨ.

27 Eghtɨ Ikiavɨra Itir God ofan kamɨn gantɨ, a mati azenibar ingarir gu-
mazim uanwitɨn igiaba o wainɨn igiabar ofa gamimoghɨn ganam.

28 Ia kamaghɨn damuva, uaghan ofa damusɨ bizir ia isibar 10plan pozibar
da tuiragh, pozir vamɨra isɨ Ikiavɨra Itir God danɨngam. Ikiavɨra Itir Godɨn
ofan ia a danɨngamin kam, ia a isɨ ofa gamir gumazim Aron danɨngigh.

29Bizir ia iniziba, iaderaghvɨrada tuisɨghdamengɨva, bizir baraghuibara,
ia da isɨ Ikiavɨra Itir God danɨngigh.

30 Ia bizir bar aghuiba isɨ Ikiavɨra Itir God bagh dar atɨgh gɨvaghɨva,
ia Livaiba, dar nar igharaziba ia uari bagh da ini. Mati azeniba oparir
gumazim ofa gamigha gɨvagha, ua bagha dagher naba isi.

31 Dagher nar itiba, ia uan amiroghboriba ko da inigh danganir man-
atamɨn mangɨgh ia dar amɨ. Dagher kaba, mati ia God bativamin Purir-
penimɨn ingarir ingangarimɨn ivezim.

32 Ia faraghɨvɨra dagher bar aghuibara isɨ Ikiavɨra Itir Godɨn ofa damigh
gɨvagh, dagher nar igharaziba, ia dar amɨ, eghtɨ osɨmtɨzim ian ikian kogham.

18:21: Ofa Gami 27:30-33; Godɨn Araziba 14:22-29

Egh ia faragh na bagh ofa damighan kogh, egh mati ia ofan Israelia God
ganɨngizir kabagh amizɨ, da Godɨn damazimɨnmɨze. Ia kamaghɨn damightɨ,
Ikiavɨra Itir God ia mɨsoghɨrarigham.”

19
Bulmakaun amebar aghevimɨn Akar Gavgaviba

1 Ikiavɨra Itir God kamaghɨnMoses ko Aronmɨgei,
2 “Arazir Ikiavɨra Itir God ifongezir kam, a Israelia ia danɨngasa. Dar

kara: Israelia bulmakaun amebar aghevitam inigh Moses ko Aron bagh izɨ.
Bulmakaunkamduatamanmɨkarzimɨn ikiankogham. Auaghan ingangarir
tam damighan kogham.

3 Me a inigh izɨtɨ nɨ a isɨ ofa gamir gumazim Eleasar danɨngigh. Eghtɨ
gumazitaba a inigh danganir me itim ategh azenan mangɨtɨ, Eleasar an
gantɨma, me amɨsueghtɨ an aremegh.

4 Eghtɨ Eleasar uan dafarir puzimɨn an ghuzitaba inigh na bativamin
Purirpenim iti naghɨn 7plan dughiabar da kavamang.

5Egh Eleasar gantɨ, me asɨzir kamɨn inim ko an tuziba ko an ghuziba ko an
muriam daboroghtɨ da isi bar mɨghɨrigh.

6Eghtɨ ofa gamir gumazim, temer sidandaziba, ko ter hisopɨnaguatam, ko
stringɨn aghevitam, inigh da isɨ avimmɨkɨnigh.

7 Egh gɨn, a uan korotiaba ruegh dɨpamɨn bar uabɨ ruegh uamategh, me
itir danganimɨn mangɨ. A kamaghɨn damigh, na damazimɨn mɨzegh ikɨvɨra
ikɨmangɨ guaratɨzimɨn tugham.

8Eghtɨgumazirbulmakaudapongamim, auaghanuankorotiabarueghɨva
dɨpambaruabɨ ruegh. Gumazir kamuaghannandamazimɨnmɨzegh, ikɨvɨra
ikɨmangɨ guaratɨzimɨn tugham.

9 “Eghtɨ gɨn gumazir nan damazimɨn zuezitam, bulmakaun kamɨn av-
ereniba inigh, danganirme itimɨnazenanmangɨnandamazimɨnzuezirdan-
ganitamɨn dar arɨkigh. Eghtɨ Israelia nan damazimɨn uan mɨzɨrɨziba agɨvsɨ
bulmakaun kamɨn averenitaba isɨ dɨpam darigh uari ruegh nan damazimɨn
mɨzɨrɨziba agɨvagham. Kar arazir me uan arazir kuraba agɨvasav amim.

10 Eghtɨ gumazir bulmakaun avereniba inizir kam, a uaghan uan
korotiaba ruegh, egh a uaghan nan damazimɨn mɨzeghvɨra ikɨ mangɨ
guaratɨzimɨn tugham. Arazir Ikiavɨra Itir God ifongezir kam, zurara ikɨ
mamaghɨra ikiam. Eghtɨ Israelia ko Kantrin Igharazibar Gumazamizir me
ko itiba an gɨnmangam.”

Gumazamizibar amightɨme zueghamin Akar Gavgavim
11 Egha Ikiavɨra Itir God kamagh mɨgei, “Gumazitam gumazir kuatamɨn

suiragham, a 7plan aruebar nan damazimɨnmɨzegham.
12 Egh an aruer namba 3 ko aruer namba 7ɨn, dɨpar uabɨ zueghamim

guruegh, egh nan damazimɨn zuegham. An aruer namba 3 ko namba 7ɨn
kamaghɨn damighan kogh, nan damazimɨn zueghan kogham.

13 Gumazitam o amizitam, gumazir kuamɨn suiragh uabɨ zueghan kogh,
kamaghɨn a nan damazimɨn mɨzegh ikɨvɨra ikiam. Egh arazir kamɨn a
Ikiavɨra Itir Godɨn Purirpenim damutɨ, a mɨzegham. Kamaghɨn, a Israelian
tongɨn ikian kogham.

14 “Arazir igharazir mam kamakɨn: Gumazim purirpenir manamɨn aven
ikia aremezɨ, gumazamizir dughiar kamɨn purirpenir kamɨn aven itiba, ko
gumazamizir gɨn purirpenir kamɨn aven zuiba, me nan damazimɨn mɨzegh
ikɨvɨra ikɨmangɨ 7plan aruebar tugham.

19:9: Hibru 9:13

15 Eghtɨ uaghan itarir asuaba puvatɨziba ko mɨner asuaba puvatɨziba, da
bar moghɨra nan damazimɨnmɨzegham.

16 “Eghtɨ gumazitam ruarimɨn ghua, azenimɨn mar arua, me mɨsuegha
atɨzir gumazimɨn kuamɨn suira, o gumazir puram aremezir tamɨn kuamɨn
suira, o gumazir kurizir tamɨn agharitamɨn suira, o gumazir aremezimɨn
mozim gisɨn arui, a nan damazimɨn mɨzegh kamaghɨra ikɨ mangɨ 7plan
aruebar tugham.

17 “Mɨzɨrɨzir kaba adeghsɨ, me arazir kuraba gɨn amadir ofan mɨn bul-
makaun aghevimɨn averenitaba inigh mɨnetam daghuigh, dɨpar aghuitaba
dagh ingegh.

18 Eghtɨ gumazir nan damazimɨn zuezitam, ter hisopɨn aguatam inigh
dɨpar kam darugh, uam anesigh gumazir aremezir kamɨn purirpenimɨn
dɨpar kam kavamang, egh an aven itir biziba ko gumazamizir an aven itiba
sara, dɨpam me gisɨn a kavamadagh. Egh uaghan gumazitam gumazir are-
mezimɨn agharimɨn suira, o gumazir kuamɨn suira, o gumazir aremezimɨn
mozim gisɨn aruizim, gumazir nan damazimɨn zuezir kam uaghan dɨpar
kamme gisɨn a kavamang, eghtɨme nan damazimɨn zuegham.

19Gumazir nan damazimɨn zuezir kam, aruer namba 3, ko aruer namba
7ɨn, dɨpar kam inigh gumazir mɨzezim gisɨn a kavamang. Eghtɨ gumazir
kam zueghsɨ, a uan korotiaba rueghɨva dɨpamɨn uabɨ ruegh, egh namba 7ɨn
aruemɨn, aruemmagɨrɨtɨ, a nan damazimɨn bar zuegham.

20 “Gumazitam nan damazimɨn mɨzegh ikɨva, zueghamin arazimɨn man-
gan kogh, nan damazimɨn mɨzeghvɨra ikiam. Me dɨpar a damightɨ a
zueghamim, a gisɨn a kavamadaghan koghtɨ, a zueghan kogham. Eghtɨ
kamaghɨn a nan Purirpenim damutɨ, a mɨzegham. Gumazir kam, ua nan
gumazamizibar tongɨn ikian kogham.

21 Ia zurara gɨn izamin dughiabar, arazir Ikiavɨra Itir God ifongezir kabar
gɨn mangɨ. Eghtɨ gumazir dɨpam kavamangamim, a uaghan uan korotiaba
ruegh. Eghtɨ gumazir dɨpar kamɨn suirazim, a nan damazimɨn mɨzegh ikɨ
mangɨ bar guaratɨzimɨn tugham.

22Gumazir nan damazimɨnmɨzezimbizirmanatamɨn suiraghtɨ, bizir kam
uaghan mɨzegham. Eghtɨ gumazir igharazitam bizir kamɨn suiragham, a
uaghan nan damazimɨnmɨzegh ikɨvɨra ikɨmangɨ bar guaratɨzimɨn tugham.”

20
Gumazamiziba imobamɨgɨrɨgɨar avɨribar Ikiavɨra Itir God gami
(UaMe Ini 17:1-7)

1 Iakɨnir farazimɨn, Israelian gumazamiziba ghua Senɨn gumazamiz-
iba puvatɨzir danganimɨn otogha Kadesɨn nguibar ekiamɨn itima, Miriam
areme.

2 Danganir me itimɨn dɨpaba puvatɨzɨ, gumazamiziba uari akuvagha
Moses ko Aron bagha ize.

3 Egha me puvɨra Moses gimoba a mɨgɨa ghaze, “Israelian gumazamizir
igharaziba faragha Ikiavɨra Itir Godɨn Purirpenimɨn tiar akamɨn ariaghire.
Ezɨ e ti me ko ariaghirezɨ deraghai.

4Nɨ tizim bagha e inigha gumazamiziba puvatɨzir danganir kamɨn ize? Nɨ
ti kamaghɨn ifonge, e uan asɨziba ko kagh arɨghiregham?

5Nɨ tizimbagha Isipɨnkantrinavene inighaazenan izeghadanganirkurar
bizitam aghungan koghamin kamɨn ize? Danganir kam, witba ko temer
ovɨziba itiba, kowainɨn ovɨziba bar puvatɨ. Bar guizbangɨra, danganir kurar
kam dɨpar e damamiba uaghan puvatɨ.”

6EzɨMoses ko Aron gumazamizibagh itagha, sɨvagha ghuaGod bativamin
Purirpenimɨn tiar akamɨn tughav iti. Egha aning nguazim girɨgha uan
guamning nguazim mɨtuazɨ, Ikiavɨra Itir Godɨn angazangarir gavgavim
aning gisiragha taghtasi.

7Ezɨ Ikiavɨra Itir God kamaghMoses mɨgei,
8 “Nɨ asadivir aghorir Akar Dɨkɨrɨzir Gavgavimɨn Boksiamɨn guamɨn itim

inigh. Egh nɨ Aron ko mangɨ gumazamiziba bar moghɨra me akufagh. Egh
nɨ men damazimɨn, dagɨar munam mɨkɨmtɨ, arazir kamɨn dɨpam an otogh
azenan fasfagh irɨtɨ, gumazamiziba uan asɨziba ko anemam.”

9Ezɨ Ikiavɨra Itir Godmɨkemezɨmoghɨn, Moses ghua asadivim ini.
10Moses ko Aron, gumazamiziba bar moghɨra me akuvagha, Moses kam-

aghɨnmemɨgei, “Ia akaba batozir gumazamiziba, ia oragh. Ga dagɨar kamɨn
ia bagh dɨpam inigham, o?”

11 Egha Moses Ikiavɨra Itir God a mɨkemezɨ moghɨn amizir puvatɨ. Moses
dagɨammɨkemezir pu. Puvatɨ. Moses asadivim fegha, dughiar pumuningɨn
dagɨammɨsoke. Ezɨmaburan dɨpam an aven otogha azenan fasfagha iri. Ezɨ
gumazamiziba uan asɨziba komaghɨram anepi.

12 Ezɨ Ikiavɨra Itir God kamaghɨn Moses ko Aron mɨgei, “Gua nɨghnɨzir
gavgavim nan itir puvatɨgha nan akamɨn gɨn zuir pu. Egha nan gavgavir
ekiamɨn gun Israelian gumazamizibav kɨman aghua. Kɨ dagɨam mɨkɨmasa
guamɨkeme, ezɨ gua ua asadivimɨn amɨsoke. Kamaghɨn amizɨ, guame inigh
nguazir kɨme danɨngamin kamɨn avenmangɨghan kogham.”

13 Bizir kam dɨpaba otivir danganim, Meriban oto.* Danganir kamɨn,
Israelian gumazamiziba, Ikiavɨra Itir God gimobima, a uabɨ isa men akagha
ghaze, a Godɨn bar zuruzim.
Israelia Kadesɨn nguibar ekiam ategha Jordanɨn

Fanembagha zui
(Sapta 20:14--21:35)
Idomian atrivim, uan kantri abighmangan Israelian anogoroke

14 Israelia Kadesɨn nguibar ekiamra itima, Moses Idomian atrivim bagha
gumazirmaba amangi. Ezɨme ghua kamaghɨn amɨgei, “Kar nɨn namakabar
mɨgɨrɨgɨam, me Israelian anababa. Nɨ fo, e osɨmtɨziba atera en dabirabim
deragha itir puvatɨ.

15 En inazir afeziaba fomɨra Isipɨn kantrin ghuegha itima, azenir avɨriba
gɨfa. Ezɨ Isipia paza e ko en inazir afeziabagh ami.

16 Ezɨ e akurvazim bagha Ikiavɨra Itir Godɨn diava araima, an en ararem
baregha, enselɨn mam amadazɨ, an e inigha Isip ategha azenan ize. E
datɨrɨghɨn Kadesɨn nguibar ekiamɨn iti. Kades a nɨn kantrin nguazir
mɨtaghniamɨn iti.

17 E uari, nɨ en amamangatɨghtɨ, e nɨn nguazimɨn otogh mangam. E uan
bulmakauba ko tuavim ategh ian dagher azeniba, ko wainɨn azenibar aven
mangɨ, egh ian mozir pabar aman kogham. E tuavir ekiar ia atriviba bagha
ingarizimramangɨ, egh agharir guvim o kɨriamɨnmangan kogh, bighɨratɨgh
mangɨvɨra ikɨ nɨn nguazir mɨtaghniam gitagham.”

18Ezɨ Idomiakamaghɨn Israeliamɨgei, “Ia enkantri abighmanganeaghua.
Ia mangɨsɨ damutɨ, e izɨ ia korogh ia mɨsogham.”

19Ezɨ Israelian gumaziba kamaghɨnmɨgei, “E tuavir ekiamra mangam. E,
o en bulmakauba ian dɨpabar amɨtɨ, e dagh ivezam. E ian kantrin otogh
mangasavɨra nɨghnɨsi.”
* 20:13: Hibrun akamɨn, ziamMeriba kamaghɨn ghu, “Puvɨra Imobi.”

20 Ezɨ Idomia ua ghaze, “E bar aghua!” Egha men mɨdorozir gumazir bar
avɨrim dɨkavigha ghua, Israelia mɨsoghasa.

21 Israelia Idomɨn nguazimɨn otoghmangan Idomia bar aghua. Kamaghɨn
amizɨ, Israelia ragha tuavir igharazimɨn zui.

Aron areme
22 Israelian gumazamiziba bar Kadesɨn nguibar ekiam ategha ghua Horɨn

Mɨghsɨamɨn oto.
23 Horɨn Mɨghsɨam, a Idomɨn nguazir mɨtaghniamɨn boroghɨn iti. Ezɨ

Ikiavɨra Itir God kagh kamaghɨnMoses ko Aronmɨgei,
24 “Aron aremegham. Kɨ dɨpaba otivir danganim Meriban Akar Gav-

gavimɨn gua mɨkemezɨ, gua na baraghizir puvatɨ. Bizir kam bangɨn,
nguazirkɨ Israeliadanɨngasaakardɨkɨrɨzimgamizim, ananavenmangɨghan
kogham.

25 Nɨ Aron uan otarim Eleasar ko, aning inigh Horɨn Mɨghsɨamɨn ghua-
vanang.

26EghofagamirgumazimɨnkorotiabaadamadasueghɨvaEleasardarugh.
Eghtɨ Aronmɨghsɨar munamɨn aremegham.”

27Ezɨ Ikiavɨra Itir Godmɨkemezmoghɨn, Moses bizibagh ami. Israelia bar
garima, me HorɨnMɨghsɨamɨn ghuavanadi.

28 Egha Moses ofa gamir gumazimɨn korotiaba Aron dama da suegha da
isa Eleasar gaghui. Aron mɨghsɨamɨn orazimɨn aremezɨ, Moses ko Eleasar
uamategha izaghiri.

29 Ezɨ gumazamiziba kamaghɨn ganigha fo, Aron areme. Egha me bar
moghɨra a bagha azia ikia ghuavɨra itima, 30plan arueba gɨfa.

21
Israelia Kenania komɨsoghame abɨra

1Kenanian gumazir mam, an Aratɨn nguibar ekiamɨn atrivim, a Kenanɨn
nguazimɨn aven sautɨn amadaghan ikia orazima, Israelia Atarimbagha zuir
tuavimmoghɨn izi. Egha a dɨkavigha ghuame koroghamenmarazir suigha
me inigha ghue.

2 Ezɨ Israelia akar dɨkɨrɨzir mam Ikiavɨra Itir God gamua ghaze, “Nɨ
e ateghtɨ, e mɨdorozimɨn gumazir kaba abɨragham, kamaghɨn, e ofan
nɨ danɨngamimɨn mɨn, men gumazamiziba ko nguibar ekiaba bar dagh
asɨghasigham.”

3Ezɨ Ikiavɨra Itir Godme bareghamen akurazɨ, me barme kuavaremegha
bar men nguibar ekiabagh asɨghasɨki. Kamaghɨn amizɨ, me nguibar kam,
ziam “Horma,” a gatɨ.*

Kuruzir brasɨn ingarizim
4 Ezɨ Israelia, Horɨn Mɨghsɨam ategha Idomɨn nguazim gitavɨraghasa,

Ongarir Aghevimɨn tuavimɨn zui. Me ghua ghua, bar amɨra.
5EghameGodɨnatara, uaghanMoses saramatara ghaze, “Guaghaze, e gu-

mazamiziba puvatɨzir danganir kamɨn arɨmɨghirasa, gua Isipɨn nguazimɨn e
inigha kagh ize? Dagheba danganir kamɨn puvatɨ, ezɨ dɨpaba uaghan puvatɨ.
E dagher kurar kam bar an aghua.”

6 Ezɨ Ikiavɨra Itir God, kuruzir imezir kuram itiba amangizɨ, da Israelian
gumazamizibar tongɨn otivighame givimamen avɨrim ariaghire.

20:28: UaMe Ini 29:29; Dɨboboniba 33:38; Godɨn Araziba 10:6 21:1: Dɨboboniba 33:40 * 21:3:
Hibrun akamɨn, ziamHorma, kamaghɨn ghu, “Bar asɨghasɨki.” 21:4: Godɨn Araziba 2:1 21:5: 1
Korin 10:9

7Ezɨ gumazamiziba Moses bagha iza ghaze, “E arazir kuram gamua egha
Ikiavɨra Itir God, ko nɨn atari. Kamaghɨn, nɨ e bagh Ikiavɨra Itir God ko
mɨkɨmtɨ, an e da kuruzir kaba batokegh.” EzɨMoses me bagha God komɨgei.

8 Ezɨ Ikiavɨra Itir God oregha kamaghɨn Moses mɨgei, “Nɨ kuruzimɨn
nedazimɨn ingarigh a isɨ aghorir ruaritam datɨgh anesaragh. Eghtɨ kuruziba
ivir gumazamiziba, me kozorogh an gan ua ghuamagham.”

9Ezɨ Moses kuruzimɨn nedazim brasɨn an ingarigha, a isa aghorir ruarim
gatɨgha anesara. Eghtɨ gumazamizir kuruziba iviziba, me kozorogh an gan
ghuamagham.

Israelia HorɨnMɨghsɨam ategha ghua kantri Moapɨn oto
10 Ezɨ Israelia, Horɨn Mɨghsɨam ategha ghua, Obotɨn danganim aghuigha

an iti.
11 Egha gɨn, me dɨkavigha Obot ategha, ghua Moapɨn nguazimɨn aruem

anadi naghɨn itir danganim Abarimɨn otogha danganim aghuigha apia.
Abarim, a danganir kuram, egha gumazamiziba puvatɨzir danganimɨn iti.

12 Egha gɨn, me dɨkavigha Abarim ategha ghua, Seretɨn danganir zarimɨn
otogha danganim aghuigha a gapia.

13 Egha gɨn, me dɨkavigha Seret ategha ghua, Arnonɨn Fanemɨn vongɨn
ghua, notɨn amadaghan itir gumazamiziba puvatɨzir danganir mamɨn
otogha danganim aghuigha a gapia. Gumazamiziba puvatɨzir danganir
kam, a mong Amorian nguazimɨn aven iti. Arnonɨn Fanem, a Moapian
nguazim ko Amorian nguazim abɨghizir mɨtaghniam.

14 Bizir kam bangɨn, Akɨnafarir Ikiavɨra Itir Godɨn Mɨdorozibar
Eghaghaniba Itim, kamaghɨnmɨgei:
Wahepɨn nguibar ekiar Sufan danganimɨn itim,

ko danganir zariba ko, Arnonɨn Fanem,
15 koma danganir zaribar kagh ikegha bar ghua Arɨn nguibar ekiamɨn

otogha,
bar ghua kantri Moapɨn nguazir mɨtaghniamɨn tu.

16 Ezɨ gɨn, Israelia dɨkavigha danganir kam ategha ghua, nguibar mam
gapia, an ziam, Mozir Dɨpam. Danganir kam, mozir dɨpar ekiam itima,
Ikiavɨra Itir God kamaghɨn Moses mɨgei, “Nɨ gumazamiziba bar me aku-
vaghtɨ, kɨ dɨpam isɨme danɨngam.”

17Dughiar kamɨn, Israelian gumazamiziba onger akar kam bange:

Omozir dɨpam, nɨ dɨpam damutɨ, an otiv emɨr.
E an gan a bagh bar akuegh ighiam bangam.

18Mozir kam, gumazamizibar gumazir dapaniba uan ziaba itir aghoriba,
ko asadivibar a gɨkui.

Egha gɨn, me dɨkavigha gumazamiziba puvatɨzir danganir kam ategha
ghuaMatanan danganimɨn otifi.

19 Egha gɨn dɨkavigha Matana ategha ghua Nahalielɨn danganimɨn otifi.
Egha gɨn Nahaliel ategha ghua Bamotɨn danganimɨn oto.

20 Egha Bamot ategha ghua, danganir zarir Moapian kantrin itir mamɨn
otifi. Danganir zarir kam, amongpɨn ikiaPisganMɨghsɨamɨnorazimɨnapen-
gan iti. Gumazamiziba danganir kamɨn tuivigha, munagh gumazamiziba
puvatɨzir danganimɨn gari.

21:9: 2 Atriviba 18:4; Jon 3:14

Israelia, Atrivim Sihon ko
AtrivimOk abɨra

(Godɨn Araziba 2:26--3:11)
21Egha Israelia Amorian atrivim mɨkɨmasa gumaziba amangizɨ, me ghua

kamaghɨn amɨgei,
22 “Nɨ en amamangatɨghtɨ e nɨn nguazimɨn otogh munagh mangasa. E

tuavim ategh ian dagher azeniba ko ian wainɨn azenibar aven mangan
kogham. Egh ian mozir dɨpabar aman kogham. E tuavir ekiar ia atriviba
bagha ingarizimra mangɨ, egh agharir guvim o kɨriamɨn mangan kogh,
bighɨratɨghmangɨvɨra ikɨ nɨn nguazir mɨtaghniam gitagham.”

23 Ezɨ Atrivim Sihon, Israelian gumazamizibar amamangatɨghtɨ, me an
nguazimɨn mangan an aghua. Egha uan mɨdorozir gumaziba akuvagha,
gumazamiziba puvatɨzir danganimɨn itir nguibam Jahasɨn ghua Israelia
koro.

24 Ezɨ Israelia mɨdorozimɨn men avɨribav suagharigha men nguazim ini.
Nguazir kam Arnonɨn Fanemɨn ikegha ghua Jabokɨn Fanemɨn tu. Jabok,
Amonian nguazimɨn mɨtaghniamɨn iti. Ezɨ Amonian mɨdorozir gumazir
gavgavir avɨrim uanmɨtaghniar kam bagha gari.

25Kamaghɨn amizɨ, Israelian gumazamiziba Amorian nguibar ekiaba bar
da isa, uaghan Hesbon ko an boroghɨn itir nguibar dozir maba sara inigha
dagh apia.

26 Amorian Atrivim Sihon, an nguibar ekiam Hesbon. Sihon faragha
Moapian atrivir faragha ikezim ko mɨsogha an nguaziba bar da isa ghua
Arnonɨn Fanemɨn tu.

27Bizir kam bagha, gumazir ighiaba osirim ighiar kam osira ghaze:

Ia nguibamHesbonɨn izɨ, an Atrivim Sihonɨn nguibar ekiam.
E kamaghɨn ganasa ifonge, me an ingarightɨ a gavgavigh ikiam.

28Fomɨra, Atrivim Sihonɨnmɨdorozir gumaziba Hesbonɨn ikia dɨkavigha,
mati avimɨnmɨnmɨsoghasa ghue.

EghaMoapian nguibar ekiam Ar gasɨghasɨki.
Me Arnonɨn Fanemɨn boroghɨn mɨghsɨaba itir gumazir aruaba
kuavareme.

29 Iavzika! Ia Moapian gumazamiziba, ia osɨmtɨzir ekiam iniam.
Ia gumazamizir asem Kemosɨn ziam feba, ia ikuvigham.

Ian aser kam, a gumazibagh amima,
me an gɨn ghua nguibam ategha gumazir kɨnibar mɨn guighav iti.

Ian aser kam Amorian Atrivim Sihon gamizɨ,
a ian amizibar suighizɨ, me Amorian atrivimɨn ingangarir amizir
kɨnibar iti.

30Ezɨ datɨrɨghɨnme komen ovavir boriba ikufi.
E me gasɨghasɨgha Hesbonɨn ikegha bar ghua nguibar ekiam Dibonɨn
oto.

Egha bar ghua Nofan nguibamɨn tu,
nguibar kam, Medeban nguibamɨn boroghɨn iti.

31Ezɨ Israelian gumazamiziba Amorian nguibar ekiabagh apia.
32 Ezɨ Moses Jaserɨn nguibar ekiam konasa gumazir maba amangizɨ,

me moga garir gumazibar mɨn ghua nguibar kam gasɨghasɨghamin tuavir
aghuitamgɨfoghasa ghue. Ezɨ Israeliadɨkavighaghuaakoroghaanboroghɨn
itir nguibar doziba sara, da inigha Amorian gumazamizir dar itibar agɨrazɨ,
me are.
21:28: Jeremaia 48:45-46

33Ezɨmedatɨrɨghɨn ua ragha kantri Basanɨn zuir tuavimɨn zuima, Basanɨn
Atrivim Ok uan mɨdorozir gumaziba ko, me bar otivigha me mɨsoghasa izi.
Me Edrein nguibamɨn boroghɨn kamaghɨn ami.

34Ezɨ Ikiavɨra Itir God, Moses mɨgɨa ghaze, “Nɨ an atiatingan markɨ. A uan
gumazamizibako, annguazim, kɨbarda isa iaganighagɨfa. Kamaghɨnamizɨ,
ia dɨkavigh arazir ia faragha Amorian Atrivim Sihon gamizim, ia a damu.
Sihon, a faragha Hesbon gativagha an gari.”

35 Ezɨ Israelia, Atrivim Ok uan otariba ko an gumazamiziba bar me
mɨsuagharɨki. Egha tav ataghizɨ, a ua itir puvatɨ. Egha an nguaziba ini.

Atrivim Balak ko
Balamɨn eghaghanim

22
(Sapta 22--24)

Moapian atrivim, Balam bagha akam amada
1 Egha Israelia dɨkavigha danganir kam ategha ghua Moapɨn danganir

zaribar otivigha, danganim aghuigha apia. Kar, Jordanɨn Fanemɨn aruem
anadi naghɨn itir danganim, ezɨ nguibar ekiam Jeriko, Jordanɨn Fanemɨn
vongɨn amadaghan iti.

2 Dughiar kamɨn, Moapian Atrivim Balak, a Siporɨn otarim, a Israelia
Amoria gamizir araziba baraki.

3A uan gumazamiziba ko Israelian garima, me bar avɨraseme, kamaghɨn
amizɨ, me bar Israelian gumazamizibar atiatingi.

4-5 Egha Moapia, kamaghɨn Midianian gumazir dapanibav gei, “Kɨran
oveghangɨn, gumazamizir bar avɨrir kaba bizir tintinibar en boroghɨn itiba,
bar da gɨvagham, mati bulmakau graziba api.” Kamaghɨn amizɨ, Atrivim
Balak, Beorɨn otarim Balam mɨkɨmasa gumazir maba amangi. Dughiar
kamɨn, Balam Yufretisɨn Fanemɨn boroghɨn itir nguibam Petorɨn iti. Kar an
adarazir nguazim.
Atrivim Balak uabɨn akurvaghasa Balam bagha akam amaga ghaze, “Nɨ

foghasa kɨ ifonge, ikɨzir mamɨn gumazamiziba Isipɨn dɨkavigha azenan iza
tintinibar ghua nguaziba bar dar ikia, egha en boroghɨn iza en nguazim
iniasava ami.

6 Men avɨrim bar e gafira. Kamaghɨn amizɨ, ga uaning. Nɨ izɨ pazɨ me
damusɨakavsiatammedatɨghtɨ, e timeabɨnɨvamenagɨraghtɨmeennguazim
gitagham. Kɨ kamaghɨn fo, nɨ deravɨra gumazibar amusɨ mɨkɨmtɨ, nɨn aseba
me damutɨ, me deraghvɨra ikiam. Egh nɨ pazɨ me damusɨ mɨkɨmtɨ, nɨn aseba
me damutɨ, me ikuvigham.”

7 Ezɨ Moapia ko Midianian gumazir dapanir kaba dɨkavigha, Balam Is-
raelia gasɨghasɨghamin akavsiabagh ivezasa ivezim sara inigha ghua Balam
mɨgei.

8 Ezɨ Balam kamaghɨn me mɨgei, “Ia dɨmagarir kamɨn kagh daku, eghtɨ
gurum mɨzaraghan kɨ Ikiavɨra Itir God na danɨngamin akar manam, kɨ an
gun ia mɨkɨmam.” EzɨMoapian gumazir dapaniba a koma akui.

9 Ezɨ dɨmangan God iza kamaghɨn Balamɨn azara, “Kar gumazir manaba
iza nɨ ko iti?”

10EzɨBalamGod ikaraghaghaze, “MoapianAtrivimBalaknamɨkɨmasame
amangi, egha ghaze,

22:4-5: 2 Pita 2:15-16; Jut 1:11

11 ‘Gumazamizir Isipɨn ikegha izeziba tintinimɨn nguazir kam garui. Ezɨ
atrivim kamaghsua, kɨ me ikuvighsɨ akatam me datɨghtɨ, a me mɨsogh men
agɨraghtɨme an nguazim gitagham.’ ”

12 Ezɨ God kamaghɨn Balam mɨgei, “Israelian gumazamiziba, kɨ deravɨra
megami. Kamaghɨn, nɨ gumazir izezir kabakomanganmarkɨ. Egh ikuvighsɨ
akavsiatam Israelian gumazamizibar arɨghanmarkɨ.”

13Ezɨ barmɨzaraghara, Balam ghua Balak amadazir gumazibav gɨa ghaze,
“Ia uamateghmangɨ. Ikiavɨra Itir God, ia komangan nan anogoroke.”

14 Kamaghɨn amizɨ, me uamategha ghua Balak mɨgɨa ghaze, “Balam e ko
izan aghua.”

15 Ezɨ Balak ua gumazir dapanir ziar ekiaba itir avɨriba amangi, ezɨ
men ziar ekiaba ko dɨbobonim faragha zuir gumazir dapanibar ziaba ko
dɨbobonim gafira.

16 Ezɨ me Balam bagha ghua Balakɨn akabar gun kamaghɨn a mɨgei, “Ga
uaning, nɨ na bagh izɨsɨ, bizitam nɨn tuavim apɨranmarkɨ!

17 Kɨ bizir avɨriba nɨ danɨngɨva, uaghan nɨ ifongezir bizir manam, kɨ a
damuam. Ga uaning, nɨ izɨ na bagh gumazamizir kaba akavsiatam me
datɨgh.”

18 Ezɨ Balam me ikaragha ghaze, “Balak ti uan atrivimɨn dɨpenimɨn itir
silvaba ko golba bar na danɨngtɨ, kar pura bizim, bizir muziaritam o bizir
ekiatam, Ikiavɨra Itir God, nan Godɨn Akar Gavgavim batueghan kogham.

19 Ia kagh daku, mati faragha na bagha izezir gumazir dapaniba amizɨ
mokɨn. Ia dɨmagarir kamɨn ikeghtɨ, kɨ Ikiavɨra Itir God gɨfoka, a tɨghar akar
igharazitamɨn namɨkɨmam, o puvatɨgham.”

20Ezɨ dɨmagarir kamɨn, God Balambagha iza kamaghɨn amɨgei, “Gumazir
kabauarir gɨnmangasanɨbagha ize, eghtɨnɨdɨkavighmengɨnmangɨvabizir
kɨ damusɨ nɨnmɨkɨmamimra, nɨ a damu.”

21 Kamaghɨn, amɨmzaraghan, Balam dɨkavigha uan donki gaperagha
Moapian gumazir dapaniba ko zui.

Balam, uan donkin atari
22 Balam zuima, Godɨn navim a bagha bar puv an isi. Dughiar kamɨn,

Balam uan donki gaperagha zuima, an ingangarir gumazir pumuning a ko
zui. Ezɨ Ikiavɨra ItirGodɨnensel, anapanimɨnmɨnan tuavimapɨrigha tughav
iti.

23 Ezɨ donki enselɨn garima, a uan mɨdorozir sabamɨn suirazɨ, a tuavim
ategha pura ruarir kɨnimɨn zui. Ezɨ Balam uan donki mɨsuegha uam a isa
tuavimɨn amada.

24 Ezɨ ensel ua tuavimɨn ghua wainɨn azenimningɨn tɨzimɨn tughav iti.
Danganir kamɨn, dagɨar dɨvazim an vong ko vongɨn iti, ezɨ tuavim bar asufa.

25Ezɨdonki kamaghɨn enselɨn ganigha uabɨ fegha dagɨar dɨvazimɨnvongɨn
uabɨ ekura, Balamɨn dagarim isa dɨvazim gike. Ezɨ Balam ua donki mɨsoke.

26Ezɨ Ikiavɨra Itir Godɨn ensel ua ghua, tuavim bar asuvazɨ naghɨn tughav
iti. Ezɨ donki agharir guvim o agharir kɨriamɨnmangan iburaghburaki.

27Dughiar kamɨn, donki enselɨn ganigha, Balam sara pura tuavim girɨgha
mɨto. Ezɨ Balamɨn navim bar ikuvizɨ, a uan asadivim inigha atara maghɨra
donki mɨsosi.

28 Ezɨ Ikiavɨra Itir God mɨkɨmamin gavgavim isa donki ganɨngizɨ, donki
maghɨra kamaghɨnBalammɨgei, “Kɨmanmaghɨn nɨ gamizɨ, nɨ 3plan dughiar
kabar namɨsoke?”
22:18: Dɨboboniba 24:13; 1 Atriviba 22:14; 2 Eghaghaniba 18:13 22:23: 2 Pita 2:16

29 Ezɨ Balam kamaghɨn donki mɨgei, “Nɨ na gamizɨ, kɨ gumazir onganimɨn
mɨn oto. Kɨ ti mɨdorozir sabatam ikia nɨmɨsoghezɨ nɨ aremeghai.”

30Ezɨ donki kamaghɨnBalammɨgei, “Kɨ ti nɨn donkin kamra, nɨ fomɨra uan
igiamra ikegha iza datɨrɨghɨn na gisɨn apiav ikiagha rui. Kɨ fomɨra kamaghɨn
nɨ gamiz, o?”
Ezɨ Balam ghaze, “Puvatɨ.”
31 Ezɨ Ikiavɨra Itir God Balam gamizɨ, a enselɨn garima, a uan mɨdorozir

sabam suiragha tuavimɨn tughav iti. Ezɨ Balam uabɨ fegha nguazim
mɨkɨnighamaghɨra guam nguazimmɨtua.

32 Ezɨ ensel kamaghɨn a mɨgei, “Nɨ tizim bagha uan donki, 3plan dughiar
kabar a mɨsoke? Nɨ oragh. Darorir nɨ amir kam, a nan damazimɨn derazir
puvatɨ. Kamaghɨn amizɨ, kɨ nɨn apanimɨnmɨn nɨn tuavim apɨrasa ize.

33 Ezɨ nɨn donki nan ganigha 3plan dughiar kabar tuavir mɨriamɨn man-
gasa. A ti kamaghɨn amizir puvatɨghai, kɨ nɨ mɨsoghezɨ nɨ aremezɨ donki
angamɨra ikiai.”

34 Ezɨ Balam kamaghɨn Ikiavɨra Itir Godɨn ensel mɨgei, “Kɨ arazir kuram
gami. Kɨ kamaghɨn fozir puvatɨ, nɨ mangan nan anogorogha tuavim apɨri.
Kɨ zuir darorir kam, nɨ a gifueghan koghtɨ, kɨ uamategh uan nguibamɨn
mangam.”

35 Ezɨ ensel ghaze, “Markɨ. Nɨ gumazir kaba ko mangɨ, egh bizir kɨ nɨ
mɨkɨmamibara, nɨ dav kɨm.” Ezɨ Balamme ko zui.

Balam izima, Atrivim Balak a bagha bar akonge
36 Ezɨ Atrivim Balak orazi, Balam izima, a dɨkavigha ghua nguibar ekiam

Arɨn a bato. Ar, a Arnonɨn Fanemɨn boroghɨn iti, kar Moapɨn nguazir
mɨtaghniar bar saghon itim.

37EghaBalak kamaghɨnBalammɨgei, “Nɨ oragh. Kɨ faragha nɨ bagha akam
amadazɨ nɨ manmagh amigha, na bagha izezir puvatɨ? Nɨ ti ghaze, kɨ bizir
avɨriba puvatɨgha ivezim nɨ danɨngam kogham?”

38EzɨBalama ikaraghakamaghɨnmɨgei, “Nɨbizir kamgɨnɨghnɨghanmarkɨ.
Kɨ izegha gɨfa. God na mɨkɨmamin akabara, kɨ dav kɨmam. Bar guizbangɨra,
kɨ ua akar igharazitammɨkɨmamin gavgaviba puvatɨ.”

39Egha Balam, Balakɨn gɨn Husotɨn nguibar ekiamɨn ghu.
40Ezɨ Balak bulmakaunmaba ko sipsipɨnmabav suegha, uan asem bagha

ofabagh amigha, dar tuzir maba isava Balam ko gumazir dapanir a ko
itibagh anɨngi.

Balamɨn akar faragha zuim
41 Egha mɨzaraghara, Balak dɨkavigha Balam inigha asem Bal bagha ofa

gamir danganimɨn ghuavanabo. Ezɨ Balammɨghsɨar kamɨn pɨn tughav ikia,
Israelianmarazi vɨnmen gari.

23
1 Egha Balam kamaghɨn Balak mɨgei, “Nɨ na bagh 7plan ofa gamir dakoz-

ibar ingarighɨva 7plan bulmakaun apuriba ko 7plan sipsipɨn apuriba inigh
izɨ.”

2 Ezɨ Balam mɨkemezɨ moghɨn Balak ami. Egha aning bulmakaun vamɨra
ko sipsipɨnvamɨrauagharada isa, vaghvagha7planofa gamirdakozibardar
ofa gami.

3 Egha Balam kamaghɨn Balak mɨgei, “Nɨ kagh ofan bar isia mɨghɨribar
danganimɨn boroghɨn tughɨv ikɨ. Eghtɨ kɨ munagh mangɨ orarkɨ ganika,
22:31: Jenesis 21:19; 2 Atriviba 6:17; Luk 24:16; 24:31

Ikiavɨra Itir God izɨ na batogham, o ti puvatɨgham. Kɨ fozir puvatɨ. A izɨ
bizitam na mɨkemeghtɨ, kɨ an akamɨn gun nɨ mɨkɨmam.” Egha uabɨra ghua
mɨghsɨar mamɨn orazimɨn itima,

4God a bato.
Ezɨ Balam kamaghɨn God mɨgei, “Kɨ 7plan ofa gamir dakozibar ingarigha

bulmakaun vamɨra ko sipsipɨn vamɨra, vaghvagha ofan dakozir kabar dar
ofa gami.”

5Ezɨ Ikiavɨra Itir God, akar maba, Balakmɨkɨmasa Balam amada.
6Ezɨ a uamategha ghua garima, Balak koMoapian gumazir dapaniba, uan

ofan bar isia mɨghɨribar danganibar boroghɨn tuivighav iti.
7Ezɨ Balammaghɨra God amɨkemezir akabar gunmemɨgei:

“Moapian Atrivim Balak, Aramɨn kantrin aven aruem anadi naghɨn
mɨghsɨabar na inigha kagh ize.

Egha ghaze, ‘Nɨ izɨ na baghmɨkɨm.
Me ikuvighsɨ nɨ akavsiatam Israelian gumazamizibar atɨghtɨ,

nɨn asebame damutɨ, me ikuvigham.’
8Ezɨ kɨ fo, Godme ikuvighasa namɨkemezir puvatɨ.

Kamaghɨn, kɨ uaghanme ikuvighsɨmɨkɨman kogham.
Ikiavɨra Itir God pazame damuasa akavsiatamme gatɨzir puvatɨ.

Eghtɨ kɨ manmaghɨn pazɨ me damusɨ akam me darɨgham? Bar pu-
vatɨgham.

9Bar guizbangɨra, kɨ mɨghsɨabar orazibar itir dagɨar bar pɨn itibar ikia men
gara fo,

me gumazamizir igharaghavɨra itiba.
Me fo, God deraghavɨra me gamizɨ,

me ikɨzir igharazibar mɨn itir puvatɨ.
10 Israelɨn ovavir boriba bar avɨraseme,

me nguazir mɨnezibar mɨn bar avɨraseme.
Eghtɨ gumazitammemengan iburagham.

Ia na teghtɨ, kɨ uan arueba gɨvaka.
Kɨ Godɨn gumazamizibar mɨn navir amɨrizim sara aremeka.
Kɨ gumazamizir aghuibar mɨn aremeghasa.”

11 Ezɨ Atrivim Balak kamaghɨn Balam mɨgei, “Nɨ manmaghɨn na gami? Kɨ
kamaghɨn ifonge, nɨ nan apaniba ikuvighsɨ akavsiamme darɨghasa, egha kɨ
nɨ inigha kagh ize. Ezɨ nɨ nan ifongiamɨn gɨn ghuzir puvatɨ. Nɨ deraghvɨra
ikiamin akammemɨgei.”

12 Ezɨ Balam ghaze, “Ikiavɨra Itir God mɨkɨmasa na mɨkemezɨ moghɨra kɨ
mɨkɨmam.”

Balamɨn akar namba 2
13 Ezɨ gɨn Atrivim Balak, kamaghɨn Balam mɨgei, “Ga uaning, nɨ nan gɨn

izɨva ga mangɨ danganir igharazimɨn otogh, egh Israelian marazira ganam.
Egh nɨ bar men ganan kogham. Egh nɨ munagh tugh, na bagh me ikuvighsɨ
akavsiamme datɨgh.”

14 Egha Balak, Balam inigha ghua Pisgan Mɨghsɨamɨn orazimɨn otogha,
Sopimɨn danganir me deravɨra vɨn garimɨn tu. Danganir kamɨn, a 7plan ofa
gamirdakozibar ingarigha, bulmakaunvamɨrako sipsipɨnvamɨra, 7planofa
gamir dakozibar vaghvagha dar ofa gami.

15 Ezɨ Balam kamagh Balak mɨgei, “Nɨ kagh uan ofan bar isia mɨghɨribar
boroghɨn tughɨv ikɨ. Eghtɨ kɨmunaghmangɨ God bagh orarkɨ a batoka.”

16 Ezɨ Ikiavɨra Itir God Balam batogha, Balak mɨkɨmamin akabar a
mɨkemegha ua anemadazɨ, a Balak bagha ghu.

17 A uamategha ghua garima, Balak Moapian gumazir dapaniba ko uan
ofan bar isia mɨghɨribar boroghɨn tughav iti. Ezɨ Balak Balamɨn azara,
“Ikiavɨra Itir Godmanmaghɨn nɨmɨkeme?”

18Ezɨ Balam kamaghɨn amɨgei:
“O Siporɨn otarim Balak, nɨ dɨkavigh izɨva

akar kɨmɨkɨmamiba baragh.
19God a gumazamizibar mɨn ikia ifarir puvatɨ.

Egha gumazamizibar mɨn ikia uan nɨghnɨzim gɨghavkɨrir puvatɨ.
A bizir manam damuasa akar dɨkɨrɨzim gami, an a damuam.

Amɨgeir biziba otivaghiri.
20God deravɨra Israelia damuasa akam na ganɨngi.

God uabɨ deravɨrame gami,
eghtɨ kɨ an arazir kam agɨraghan kogham.

21Kɨ garima,
Israelia bativamin araziba,
dar tamme damutɨme bar ikuvighan kogham.

Bar puvatɨgham.
Ikiavɨra Itir God, men God, a me ko iti.

Me kamaghɨn an gunmɨgei,
a men Atrivim.

22God Isipɨn kantrin me inigha azenan ize,
egha bulmakaun atiamɨnmɨnme baghamɨsosi.

23 Bar guizbangɨra, imeziba ko akuzir araziba, Israelian gumazamizibagh
amuva avegham.

Eghtɨ gɨn gumazamiziba Israelian ganɨvamɨkɨm suam,
Ia God amizir bizir ekiabar gan!

24 Ia gan! Israelɨn ikɨzim, mati laionɨn bar gavgavim.
An avughsan kogh mangɨ dughiar an asɨzim suegh bar anebɨghɨrarɨgh
an tuzibar amɨva
an ghuzim sara dozegham.”

25 Ezɨ Balak kamaghɨn Balam mɨgei, “Nɨ me ikuvighsɨ akavsiam me
darɨghan aghuaghɨva, egh nɨ deraghvɨra me damusɨ akam me darɨghan
markɨ.”

26 Ezɨ Balam a ikaragha ghaze, “Kɨ nɨ mɨkemegha gɨfa. Ikiavɨra Itir God
damuasa namɨkemezir bizibara, kɨ dav kɨmam.”

Balamɨn akar namba 3
27 Ezɨ Atrivim Balak kamaghɨn Balam mɨgei, “Ga uaning, nɨ na ko izɨ ga

danganir igharazitamɨn mangam. God ti tɨghar nɨ ateghtɨ, nɨ munagh ikɨ na
baghme ikuvighsɨ akavsiamme darɨgham.”

28Kamaghɨn amizɨ, aning PeorɨnMɨghsɨamɨn orazimɨn bar ghuanabogha,
munagh gumazamiziba puvatɨzir danganimɨn gari.

29 Egha Balam kamaghɨn Balak mɨgei, “Nɨ na bagh 7plan ofa gamir
dakozibar ingarighɨva, uaghan 7plan bulmakaun apuriba ko 7plan sipsipɨn
apuriba na bagh da inigh izɨ.”

30EzɨBalak, Balammɨkemezɨmoghɨn, an amua bulmakaun apurir vamɨra
ko sipsipɨn apurir vamɨra vaghvagha 7plan ofa gamir dakozibagh isɨn dar
ofa gami.

23:19: 1 Samuel 15:29; Malakai 3:6; Rom 11:29; Taitus 1:2

24
1 Ezɨ Balam datɨrɨghɨn fo, Ikiavɨra Itir God a deravɨra Israelia damuamin

akam mɨgei. Kamaghɨn amizɨ, a faragha amizɨ moghɨn uamategha akuzir
araziba bagha ghuzir puvatɨ. A raghɨrɨghamunagh gumazamiziba puvatɨzir
danganimɨn gari.

2A garima, Israelian gumazamizibar anababa vaghvagha uan purirpeni-
bar ikiavɨra iti. Ezɨ Godɨn Duam iza anevarazɨma,

3a kamaghɨnmɨgei:
“Kɨ Beorɨn otarim Balam, ia nanmɨgɨrɨgɨaba baragh.

Kɨ deraghavɨra bizibar gara dav geir gumazim.*
4Kɨ Godɨn akar amɨgeiba barasi.

Egha kɨ pamtemɨn gara, irebamɨnmɨn garir bizimɨn aven,
kɨ nguazim gɨra uan guam nguazim mɨtuagha, uan damazimningɨn der-

aghavɨra garima,
Godɨn Gavgaviba Bar Itim nan akakasi.

5O Jekopɨn ovavir boriba, kɨ ian purirpenibar garima,
dar ganganiba bar dera.

Bar guizbangɨra, Israelia, ian danganir ia itiba,
bar dera.

6 Ian purirpenir kaba, mati detɨn temer bɨzir bar ruaribamɨtivighav iti.
Eghamati azeniba faner mɨriamɨn iti.

Eghamati temer aghuir Ikiavɨra Itir God opariziba.
Eghamati sidan temer dɨparmɨriamɨn itiba.

7Amozir avɨriba Israelian nguazim gizam.
Eghtɨ Israelian gumazamiziba uan dagheba nguazir aghuimɨn da
oparam.

Israelian atrivim, an gavgavim ko ziar ekiam, Atrivim Agakɨn gavgavim ko
ziar ekiam gafiragham.

Eghtɨ Israelian atrivim gumazamizir avɨribagh ativaghmen ganam.
8God Isipɨn kantrin Israelia inighamen akua azenan ize.

Eghame bagha bulmakaun atiamɨnmɨnmɨsosi.
Kamaghɨn amizɨ, Israelia uan apanibav sogh barme gasɨghasigh,

uan afuzibar me giniv men agharapanibagh asegham.
9 Israelia, mati laionɨn bar gavgavim.

A dakutɨ, tav a gaghunan atiatigham.
Gumazitam deragh Israelia damusɨmɨkɨmtɨ, God deragh a damuam.

Eghtɨ gumazitam Israelia ikuvsɨ akavsiam me darɨghtɨ, God pazɨvɨra a
damigham.”

10 Ezɨ Atrivim Balak akar kam baregha atara an navim bar ikuvizɨ, a
uan dafarimning mɨsuegha kamaghɨn Balam mɨgei, “Kɨ uan apaniba iku-
vighamin akavsiam me darɨghasa nɨ bagha mɨkemezɨ, nɨ ize. Ezɨ nɨ 3plan
dughiar kabar me deraghvɨra ikiasa memɨgei.

11 Kamaghɨn amizɨ, kɨ aghua. Nɨ datɨrɨghɨra na gitagh uamategh uan
nguibamɨn mangɨ! Kɨ faragha ivezim nɨ danɨngasa akar dɨkɨrɨzim gami. Ezɨ
Ikiavɨra Itir God nɨn ivezim iniamin tuavim apɨri, eghtɨ nɨ ivezim inighan
kogham.”

12 Ezɨ Balam a ikaragha ghaze, “Nɨ oragh. Gumazir nɨ amadaziba, kɨ
kamaghɨnmemɨkemegha gɨfa.
* 24:3: Hibrun akam, kagh deraghamɨgeir puvatɨ. (Ves 15 uaghan kamaghɨra ghu.) 24:9: Jenesis
12:3; 49:9

13Nɨ fo, nɨ ti uan atrivimɨn dɨpenimɨn itir silvaba ko golba bar, na danɨngtɨ,
kɨ Ikiavɨra Itir Godɨn akam batuegh bizitam uan ifongiamɨn a damuan
kogham. Akar Ikiavɨra Itir Godmɨkemezimra, kɨ anarɨramɨkɨmam.”

Balamɨn akar abuananam
14 Egha Balam kamaghɨn Balak mɨgei, “Kɨ uamategh uan adarazi bagh

mangasava ami. Egh kɨ faragh ikiangsɨzim nɨ danɨngtɨ, nɨ fogham, Israelia
gɨnmanmaghɨn ganamin araziba nɨn adarazir amuam.”

15Egha akar kam kamaghɨn amɨgei:
“Kɨ Beorɨn otarim Balam, ia nanmɨgɨrɨgɨaba baragh.

Kɨ deraghavɨra bizibar gara dav geir gumazim.
16Kɨ Godɨn akar amɨgeiba barasi.

Kɨ Godɨn Bar Pɨn Itimɨn fofoziba dagh fo.
Egha kɨ pamtemɨn gara, irebamɨnmɨn garir bizimɨn aven,

kɨ nguazim gɨra uan guam nguazimmɨtuagha uan damazimningɨn deravɨra
garima,

Godɨn Gavgaviba Bar Itim nan akakasi.
17Kɨ gɨn otivamin bizibar gara,

egha uaghan Israelian gari.
Atrivir mammen tongɨn otogh, ziar ekiam ko gavgavim ikiam,

eghmɨkovezir angazangarim itimɨnmɨn ikɨ gumazamizibagh siragham.
EghMoapɨn gumazir dapanibav sogh barme agɨvagham.

Egh Setɨn ikɨzimɨn gumazamiziba bar me abɨragham.
18Egh an apanir Idomɨn itiba, a bar me agɨvagham.

Eghmen nguaziba ua bagh bar da inigham.
Eghtɨ Israelia uan apaniba abɨnmamaghɨra ikiam.

19 Israelian tongɨn atrivitam otogh, uan apaniba dɨkabɨragham,
egh men nguibar ekiamɨn aven gumazir ikiavɨra itir varazira bar me
agɨvagham.”

20 Egha Balam irebamɨn mɨn garir bizimɨn aven Amalekian gari. Egha
kamaghɨnmɨgei:
“Amalekia bar gavgavizɨ, men gavgavim ikɨzir igharazibar gavgavibagh

afira.
Eghme gɨn iregh bar ikuvigham.”

21 Egha Balam irebamɨn mɨn garir bizimɨn aven a Kinian gari. Egha
kamaghɨnmɨgei:
“Danganir ia itim, a nguibar gavgavir aghuim, ia deravɨra an ikia,

mati kuarazir isamɨnmɨkonim, dagɨabagh isɨn bar pɨnmar mɨghsɨamɨn
iti.

22Eghtɨ Asuria, gɨn izɨ ia mɨsogh ia gasɨghasɨgh,
egh ian adarazi inigh kalabuziar gumazamizibar mɨnmangɨgham.”

23Egha Balam akarmam ua kamaghɨn amɨkeme:

“Iavzika! God arazir kabar amuamin dughiamɨn, tinara ikɨvɨra ikiam?
Bar puvatɨgham.†

24Saiprusɨnmɨdorozir gumazibauankurir ekiaba inigh izɨ, Asuria koEberia
mɨsoghme abɨragham.

† 24:23: Hibrun akam, kagh deraghamɨgeir puvatɨ.

Egh Saiprusba uaghan bar gɨvagham.”
25EghaBalamdɨkavighauamateghauannguibamɨn zuima, AtrivimBalak

uaghan uamategha uan nguibamɨn ghu.
Israelia Sitimɨn danganir zarimɨn ikia Kenanɨn

nguazim iniasava ami

25
(Sapta 25--36)

Israelia asemBalɨn ziam fe
1 Israelia Sitimɨn danganir zarimɨn ikia, men gumazir maba ghuava,

Moapian amiziba ko arazir kurabagh ami.
2 Amizir kaba, Israelian gumaziba bagha akaba amaga ghaze, me izɨ me

koma Moapian asebar ziaba famin ofabar amuam. Ezɨ Israelia ghua me ko
asebar ziaba fava, ofabagh amua dar tuziba api.

3 Arazir kamɨn, Israelia uari isa Peorɨn Mɨghsɨamɨn asem Bal ganɨga an
poro. Ezɨ Ikiavɨra Itir God puvɨra men atara navim isi.

4Egha kamaghɨnMosesmɨgei, “Nɨ Israelian gumazir dapanir arazir kurar
kam gamiziba inighɨva, aruer ekiamɨn me aguightɨ, me arɨmɨghireghtɨ,
gumazamiziba bar men ganam. Eghtɨ nɨ damuamin arazir kam bangɨn, kɨ
ua gumazamizibar anɨngaghan kogham.”

5Kamaghɨn amizɨ, Moses Israelian gumazir dapanibav gei, “Ia vaghvagh
uan anababar gumazir ghua Peorɨn Mɨghsɨamɨn asem Balɨn ziam feziba, ia
memɨsoghɨrarɨkigh.”

6 Ezɨ Moses ko gumazamiziba bar God bativamin Purirpenimɨn tiar
akamɨn boroghɨn ikia arai, egha garima, Ame! Israelian gumazirmam,men
damazimɨnMidianian amizir mam inigha uan purirpenimɨn aven ghu.

7Ezɨ Eleasarɨn otarim Finias, kar ofa gamir gumazim Aronɨn igiavotarim,
a kamagh ganigha zuamɨra dɨkavigha gumazamiziba ategha, ghua uan
afuzim ini.

8-9 Egha aningɨn gɨn ghua purirpenimɨn aven bar ghua gumazim ko
amizir kam uaghara aning bɨrazɨ, afuzim uaghara aningɨn namnamning
amɨkɨragha vongɨn oto. Dughiar kamɨn, Ikiavɨra Itir God arɨmariar bar
kuram Israelia bagha anemadazɨ, 24,000plan gumazamiziba ariaghire. Ezɨ
Finias arazir kam gamizɨ, arɨmariar kurar kam gɨfa.

10Ezɨ Ikiavɨra Itir God kamaghɨnMoses mɨgei,
11 “EleasarɨnotarimFinias, anAronɨnovavir borim, a guizbangɨra Israelia

asebar ziaba fan a bar aghua. A bar gavgavigha ghaze, me nan ziamra fam.
Ezɨ Finias amizir arazir kam bangɨn, kɨ ua Israelian gumazamiziba bagha
navim isir puvatɨ. Egha kɨ uan anɨngagharimɨnme gasɨghasɨghan aghua.

12Kamaghɨn, nɨ amɨkɨmsuam, ‘KɨAkar Dɨkɨrɨzir Gavgavir zurara ikiamim
a koma a gami. Egha an roroamɨnmɨn ikiam.

13Kamaghɨn, a uan ovavir boriba kome zurara ofa gamir gumazibar mɨn
ikiam. Bar guizbangɨra, Israelia aseba inigh nan danganimɨn da atɨgh dar
ziaba fan kɨ bar aghua, egha arazir kam gami. Ezɨ kamaghɨn, kɨ gumazir
kabar arazir kuraba gɨn amada.’ ”

14 Israelian gumazir Midianian amizim ko aremezim, an ziam Simri,
a Salun otarim. Salu Simeonɨn anabamɨn tongɨn, ikɨzir mamɨn gumazir
dapanim.

15 Midianian amizim, an ziam Kosbi, an afeziam Sur. Sur, a Midianian
ikɨzir mamɨn gumazir dapanim.

16Ezɨ gɨn Ikiavɨra Itir God kamaghɨnMoses mɨgei,
17 “Ia apanibar mɨnMidiania koroghme gasɨghasɨkigh.
18 Bar guizbangɨra, me apanibar mɨn arazir kuramɨn ia gamua, Peorɨn

Mɨghsɨamɨn otozir arazir kuram ko Kosbi amizir arazir kuramɨn ia gifara.
Kosbi, a Midianian gumazir dapanimɨn guivim. Peorɨn Mɨghsɨamɨn otozir
arɨmariamɨn dughiamɨn, Finias amizir kam bɨrazɨma an areme.”

26
Me dughiar namba 2ɨn Israelian ziaba osiramemedi

1 Arɨmariar ekiar kam gɨvazɨ, Ikiavɨra Itir God, Moses ko Aronɨn otarim
Eleasar kamaghɨn aningmɨgei,

2 “Gua datɨrɨghɨn mangɨ Israelia bar men ziaba inigh. Gua gumaziba
vaghvaghmen ziabagh fogh da osirigh da mengegh. Eghtɨ Israelian gumaz-
ibar ziaba vaghvagh uan ananaba ko ikɨzibar ziabar apengan ikiam. Kar
gumazir 20planazeniba itiba, ko20planazenibaghafiraziba,memɨdorozim
damuamin gavgaviba iti.”

3-4 Ezɨ Moses ko ofa gamir gumazim Eleasar ghua, Ikiavɨra Itir God
mɨkemezɨ moghɨn ami. Aning gumazir 20plan azeniba itiba ko 20plan
azenibagh afiraziba barmendiazɨ, meMoapɨndanganir zarimɨnuari akufa.
Danganir kam, Jordanɨn Fanemɨn boroghɨn aruem anadi naghɨn itima,
Jerikon nguibar ekiam Jordanɨn Fanemɨn vongɨn iti.
Ezɨ me gumazibav kemezɨ, me Israelian gumazir Isip ategha azenan

izezibar ziaba osirighamemedima, men dɨbobonim kamaghɨn ghu.
5 Israelɨn otarir ivariam Ruben, an anabamɨn ovavir boribar ikɨzibar

ziabar kara, Hanok ko Palu,
6ko Hesron, ko Karmi.
7 Gumazir 4plan kabar adarazir dɨbobonim, 43,730plan gumaziba bar

moghɨra.
8Ezɨ Palun otarim, Eliap.
9 Ezɨ Eliapɨn otariba, Nemuel, ko Datan, ko Abiram. Gumazamiziba

faragha Datan ko Abiram gumazir dapanimningɨn ikiasa aning amɨsefe. Ezɨ
aningMoses ko Aronɨn akaba batuegha Koran adarazi kome uari akuvagha
Ikiavɨra Itir Godɨn akam barazi puvatɨgha akɨrim a gasara.

10Kamaghɨn amizɨ, nguazim kuiaghirɨzɨ mati maburan torim oto, ezɨ me
bar irava an aven iraghuezɨ, nguazim ua uabɨ dukuazɨ me bar ariaghire.
Dughiar kamɨn, avim izaghira 250plan gumazir Koran gɨn zuibar isia, me
gasɨghasɨki. Arazir kamɨn, God fofozim ko ikiangsɨzim Israelia ganɨngigha
ghaze, me uaghan arazir kurar me amizim uam a damuan kogham.

11Ezɨ dughiar kamɨn Koran otariba ariaghirezir puvatɨ.
12Ezɨ Simeonɨn anabam, an ovavir boribar ikɨzibar ziabar kara: Nemuel,

Jamin, ko Jakin,
13ko Sera ko Saul.
14 Gumazir 5plan kabar adarazir dɨbobonim, 22,200plan gumaziba bar

moghɨra.
15 Ezɨ Gatɨn anabam, an ovavir boribar ikɨzibar ziabar kara: Sefon, Hagi,

Suni,
16Osni, ko Eri,
17Arot ko Areli.

26:1: Dɨboboniba 1:1-46 26:9: Dɨboboniba 16:1-35

18Gumazir kabar adarazir dɨbobonim, 40,500plan gumaziba barmoghɨra.
19-21Ezɨ Judan anabam, an ovavir boribar ikɨzibar ziabar kara: Sela, Peres,

Sera, Hesron, ko Hamul. Peres, a Hesron ko Hamulɨn afeziam. Judan otarir
igharazir pumuning, Er koma Onan, aning kantri Kenanɨn areme.

22 Gumazir 5plan kabar adarazir dɨbobonim, 76,500plan gumaziba bar
moghɨra.

23-24 Ezɨ Isakarɨn anabam, an ovavir boribar ikɨzibar ziabar kara: Tola,
Puva, Jasup ko Simron. Puvan adarasi, me ziar kam, “Pun,” uari garɨsi.

25 Gumazir 4plan kabar adarazir dɨbobonim, 64,300plan gumaziba bar
moghɨra.

26Ezɨ Sebulunɨn anabam, an ovavir boribar ikɨzibar ziabar kara: Seret, ko
Elon, ko Jalel.

27 Gumazir 3plan kabar adarazir dɨbobonim, 60,500plan gumaziba bar
moghɨra.

28 Ezɨ Josepɨn anabamɨn adarazi uari tuiragha anabar pumuning iti. Kar,
Manase ko Efraim.

29-30 Makir a Manasen otarim, ezɨ Gileat a Makirɨn otarim. Ezɨ Gileatɨn
adarasi, an ovavir boribar ikɨzibar ziabar kara: Ieser ko Helek,

31koma Asriel ko Sekem,
32ko Semida ko Hefer.
33HeferɨnotarimSelofehat aotaribapuvatɨ. A guivibara itima,menziabar

kara: Mala, Noa, Hokla, Milka ko Tirsa.
34Gumazir kabar adarazir dɨbobonim, 52,700plan gumaziba barmoghɨra.
35 Ezɨ Efraimɨn anabam, an ovavir boribar ikɨzibar ziabar kara: Sutela,

Beker ko Tahan.
36Ezɨ Sutela, an Eranɨn adarazir inazir afeziam.
37 Gumazir 3plan kabar adarazir dɨbobonim, 32,500plan gumaziba bar

moghɨra. Manasen adarazi ko Efraimɨn adarasi, me inazir afeziar vamɨra
iti, a Josep.

38 Ezɨ Benjaminɨn anabam, an ovavir boribar ikɨzibar ziabar kara: Bela,
Asbel, Ahiram,

39ko Sefufam ko, Hufam.
40Ezɨ Bela, Art ko Namanɨn adarazir inazir afeziam.
41 Gumazir 5plan kabar adarazir dɨbobonim, 45,600plan gumaziba bar

moghɨra.
42Ezɨ Danɨn anabam, an ovavir boribar ikɨzir vamɨra iti, an ziam, Suham.
43Ezɨ an adarazir dɨbobonim, 64,400plan gumaziba bar moghɨra.
44Ezɨ Aserɨn anabamɨn ovavir boribar ikɨzibar ziabar kara: Imna, Isvi ko

Beria.
45Ezɨ Beria a Heber koMalkielɨn adarazir inazir afeziam.
46Aser a guivir vamɨra iti, an ziam Sera.
47 Gumazir 3plan kabar adarazir dɨbobonim, 53,400plan gumaziba bar

moghɨra.
48 Ezɨ Naptalin anabamɨn, ovavir boribar ikɨzibar ziabar kara: Jasiel ko

Guni,
49ko Jeser ko Silem.
50 Gumazir 4plan kabar adarazir dɨbobonim 45,400plan gumaziba bar

moghɨra.
51 Israelian gumazibar dɨbobonim barmoghɨra, 601,730ɨn tu.
52Ezɨ Ikiavɨra Itir God gɨn kamaghɨnMoses mɨgei,

26:52: Dɨboboniba 34:13; Josua 14:1-2

53 “Nɨ datɨrɨghɨnmen anababar ganɨvamen ziabar dɨbobonimɨn gɨnmangɨ
nguazim abɨghme danɨng.

54-56 “Nɨ nguazim me danɨngɨsɨ, satu gikararangɨva, nguazir ekiaba
isɨva gumazamizir avɨriba itir anababar anɨng, egh nguazir muziariba isɨ
avɨrasemezir puvatɨzir anababar anɨng.”

57Livain anabamɨn ikɨzibar kara, Gerson, Kohat, koMerari.
58Gumazir 3plan kaba,men tongɨn ikɨzirmabar kara, Lipni, Hebron,Mali,

Musi ko Kohat. Kohat, Amramɨn afeziam.
59 Ezɨ Amram, Livain anabamɨn guivim Jokebetɨn iti. Jokebetɨn amebam

Isipɨn a bate. Ezɨ an otarir pumuning bate. Kar, Aron ko Moses. Egha guivir
vamɨra bate, an ziam, Miriam.

60EzɨArongɨnamuimɨn ikiavaotarir 4plabate. Kar, Nadap, Abihu, Eleasar
ko Itamar.

61 Ezɨ gɨn Nadap ko Abihu, avir anogoroghezim inigha Ikiavɨra Itir God
bagha ofa gamigha, aning areme.

62Livain anabamɨn ikɨzibar gumazibara, kar borir iakɨnir vamɨran ikegha
ghua, gumazir bar ghuribar tuziba, men dɨbobonim, 23,000plan gumaz-
iba. Moses nguazitam abigha Livain anabamɨn adarazigh anɨngizir puvatɨ,
mati a Israelian anabar igharazibagh amizɨ mokɨn. Kamaghɨn amizɨ, a
Livainanabamɨngumaziba, Israeliananabar igharazibargumaziba sarame
mengezir puvatɨ.

63 Dughiar kamɨn, Moses ko ofa gamir gumazim Eleasar, Israelia ko
Moapɨn danganir zarimɨn uari akufa. Danganir kam, Jordanɨn Fanemɨn
boroghɨn aruem anadi naghɨn itima, Jerikon nguibar ekiam Jordanɨn
Fanemɨn vongɨn iti. Egha aning Israelian anababar gumazibar ziaba osira
memenge.

64Moses koAron faraghaSainainMɨghsɨamɨnboroghɨn itir gumazamiziba
puvatɨzir danganimɨn, Israelian gumaziba menge. Aning faragha mengezir
gumazitam ua itir puvatɨ, ezɨ datɨrɨghɨn, aning ua men ziaba osira me
mengezir puvatɨ.

65 Ikiavɨra Itir God fomɨra kamaghɨn mɨgɨa ghaze, “Gumazir datɨrɨghɨn
itir kaba bar moghɨra gumazamiziba puvatɨzir danganimɨn arɨghiregham.”
Kamaghɨn amizɨ, men tav itir puvatɨ, me bar ariaghire. Ezɨ gumazir
pumuningra, Jefunen otarim Kalep ko, Nunɨn otarim Josua, aning uaningra
ikia angamɨra ikiavɨra iti.

27
Selofehatɨn guiviba nguazim ini

1-2 Selofehat a Heferɨn otarim, ezɨ Hefer, a Gileatɨn otarim, ezɨ Gileat, a
Makirɨn otarim, ezɨ Makir, a Manasen otarim, ezɨ Manase, a Josepɨn otarim.
Dughiar kamɨn, Selofehat an amuimɨn ikiava, guivir 5pla iti. Men ziabar
kara: Mala, Noa, Hokla, Milka ko Tirsa. Egha amizir kaba ghua, God
bativamin Purirpenimɨn tiar akamɨn boroghɨn otogha, Moses ko ofa gamir
gumazim Eleasar koma Israelian gumazir dapaniba ko gumazamiziba bar,
men damazimɨn tuivigha kamaghɨnmɨgei,

3 “En afeziam, gumazamiziba puvatɨzir danganimɨn areme. A Koran
gɨn ghuzir gumazibar tongɨn itir puvatɨ, egha Ikiavɨra Itir Godɨn akam
batoghezir puvatɨ. A uabɨ arazir kuram gamigha an areme. An aremezir
dughiamɨn, an otariba puvatɨ.

4An otaritam ikiai, an an ziamɨn danganim inighai. Ezɨ puvatɨ. Kamaghɨn,
manmaghsuva afeziamɨn ziam Israelian tongɨn ikian kogham? E kamaghɨn
bar aghua. Kamaghɨn amizɨ, e nɨn azai, e uari, nɨ en afeziamɨn aveghbuabar
tongɨn nguazitam e danɨngigh.”

5EzɨMoses men azangsɨzim inigha Ikiavɨra Itir God bagha ghu.
6Ezɨ Ikiavɨra Itir God kamaghɨn amɨgei,
7 “Selofehatɨn guiviba guizbangɨra mɨgei. Kamaghɨn amizɨ, nɨ men

afeziamɨn adarazir tongɨn nguazitam isɨ me danɨngightɨ, me uari bagh a
inigh.

8 Eghtɨ nɨ kamaghɨn Israelia mɨkɨm, gumazitam otariba puvatɨgh are-
meghtɨ, an guiviba an nguazim iniam.

9Egh a uaghan guiviba puvatɨghtɨ, an aveghbuaba an nguazim iniam.
10 A uaghan aveghbuaba puvatɨghtɨ, an afeziamɨn aveghbuaba an

nguazim iniam.
11 An afeziam aveghbuaba puvatɨghtɨ, an afeziamɨn ikɨzir an boroghɨn

itiba, an nguazim iniam. Israelia bar moghɨra, arazir kɨ ifongezir kamɨn
gɨn mangɨva, bizir kɨ damuasa mɨkemezibar amu. Kɨ Ikiavɨra Itir God, kɨ
mɨkemegha gɨfa.”

GodMosesɨn danganim
iniasa Josua amɨsefe

(Godɨn Araziba 31:1-8)
12Egha Ikiavɨra Itir God kamaghɨnMosesmɨgei, “NɨAbarimɨnMɨghsɨamɨn

ghuavanabogh, munagh nguazir kɨ Israelia danɨngasamɨkemezimɨn gan.
13 Nɨ nguazimɨn ganighɨva gɨn aremegham, nɨn avebam Aron aremez

moghɨn.
14 Nɨ fo, Israelian gumazamiziba Senɨn gumazamiziba puvatɨzir dan-

ganimɨn ikiava, imoba dɨpam bagha akaba na gasima, gua nan Akar Gav-
gavim batoke, egha men damazimɨn nan ziar ekiar zuruzim men akaghan
aghua. Kamaghɨnamizɨ, nɨmunagharemegham.” Mozir dɨpar kam, an ziam
Meriba, a Senɨn gumazamiziba puvatɨzir danganimɨn itir nguibar ekiam
Kadesɨn boroghɨn iti.

15EzɨMoses kamaghɨn Ikiavɨra Itir Godmɨgei,
16 “Ikiavɨra Itir God, nɨrara nɨ Godɨn gumazamizibar ikɨrɨmɨrimɨn

mɨngarim. Kamaghɨn, kɨ nɨn azangsɨsi, nɨ gumazitam amɨseveghtɨ a
gumazamizir kabar ganam.

17 Egh men faragh mangɨ men dabirabimɨn akurvagh, mɨdorozibar aven
akar gavgavim me danɨngtɨ, me deravɨra ikiam. Puvatɨghtɨ, me ghuaviba
puvatɨzir sipsipbar mɨn ikiam.”

18-19 Ezɨ Ikiavɨra Itir God kamaghɨn Moses mɨgei, “Nɨ Nunɨn otarim Josua
inigh. A gavgavim ikia nan ingangarim damuan tughatɨ. Nɨ a inigh mangɨtɨ,
a ofa gamir gumazim Eleasar ko gumazamizibar damazimɨn tughtɨ, nɨ
uan dafarim an dapanim gisɨn datɨghɨva, gumazamizibav kemeghtɨ, a nɨn
danganim iniam.

20Egh nɨ uan gavgavibar, gavgavitaba a danightɨ, Israelian gumazamiziba
bar an akaba baragham.

21Eghtɨ Josua ofa gamir gumazimEleasarɨn akambaraghɨva an gɨnmangɨ,
Israelian gumazamiziba ko mangɨgh izegh damuam. Eleasar Ikiavɨra Itir
Godɨn ifongiam gɨfofoghsɨ, ofa gamir gumazibar dapanimɨn evarimɨn itir

forivtarir inimɨn aven itir dagɨamning damuva, arazir kamɨn a bizir Israelia
damuamibagh fogh, Josua ko Israelian gumazamizibav kɨmam.”

22 Ezɨ Moses Ikiavɨra Itir God a mɨkemezɨ moghɨn ami. A Josua mɨkemezɨ,
a iza ofa gamir gumazim Eleasar ko gumazamizibar damazimɨn tu.

23EzɨMoses uandafarim isa Josuandapanimgisɨnatɨgha, gumazamizibav
kemeghaagamizɨ, anandanganim ini. Arazirkamɨn,Moses Ikiavɨra ItirGod
mɨkemezɨmoghɨn bizibagh ami.

28
Arueba barme zurara ofabar amu
(UaMe Ini 29:38-46)

1Ezɨ Ikiavɨra Itir God kamaghɨnMoses mɨgei,
2 “Nɨ Akar Gavgavir kaba Israelia danɨngigh: Ia na bagh dagheba inigh

avimɨn aven ofabar amusɨ, dughiar kɨ mɨsevibar dar amutɨ, kɨ ofan kabar
mughuriam baregh, egh dagh ifuegh navir aghuim dar ikiam.

3 “Nɨ kamaghɨn me mɨkɨm: Kar dagher ia dughiabar zurara avimɨn aven
ofan Ikiavɨra Itir God danɨngamiba. Dar kara, sipsipɨn nguzir apurir
pumuning inigh izɨ. Aning azenir vamɨra ikɨ egh duatam aningɨn ikian
markɨ. Aning ofan bar isia mɨghɨrim bagh ikiam.

4 Ia mɨzarazimɨn sipsipɨn kamningɨn tam isɨ an ofa damu. Egh bar
guaratɨzimɨn, ia tamɨn ofa damu.

5 Egh ia mɨzarazibar ofaba bagh, witɨn ingarizir 1 kilogrem plauan
aghuitam inigh, 1 litan olivɨn borem sara aning veregh, wit tuamin ofa bagh
ofa damu.

6 Ia aruebar, vaghvaghofankabaavimɨnaven, ofanbar isiamɨghɨrir kabar
amu. Israelia fomɨra Sainain Mɨghsɨamɨn boroghɨn itima, God ofan kamɨn
arazimme ganɨngi. Ia avimɨn aven ofan kabar amutɨ, Ikiavɨra Itir God ofan
kabarmughuriam baregh, egh a gifuegh navir aghuim an ikiam.

7 Ia uaghan sipsipɨn kamning vaghvagh aningɨn ofa damusɨ, 1 lita wainɨn
dɨpam inigh, wainɨn dɨpamɨn ofan mɨn, Ikiavɨra Itir God bagh ofa gamir
dakozir bar zuezim gingegh.

8 Egh ia guaratɨzimɨn sipsipɨn igharazim inigh, an ofa damu. Egh ia
mɨzarazimɨn amizir ofan mɨrara ofa damu, ia wit tuamin ofa ko, wainɨn
dɨpamɨn ofa inigh, ofa damu. Eghtɨ dagher ia ofan mɨn na ganɨdir kaba,
kɨ Ikiavɨra Itir God, kɨ ofan kamɨn mughuriam baregh, egh a gifuegh navir
aghuim an ikiam.”

Sabatɨn dughiabar damuamin ofaba
9Egha Ikiavɨra ItirGodgumazamizibavkɨmasakamaghɨnMosesmɨgei, “Ia

Sabatɨn dughiabar, sipsipɨn apurir igiar pumuning inigh izɨ, aning azenir
vamɨra ikɨtɨ, duatam aningɨn mɨkarzimningɨn ikian markɨ. Egh 2 kilogrem
plauan aghuim inighɨva, olivɨn borem sara a vereghtɨ awit tuamin ofanmɨn
ikɨ. Eghtɨ ia sipsipɨn kamning ko wit tuamin ofa ko wainɨn dɨpamɨn ofa, ia
bar da inigh ofa damu.

10Ofankam, iaofanbar isiamɨghɨrimɨnmɨnSabatɨndughiababar, adamu.
Ia zurara mɨzaraziba ko guaratɨzibar amir ofan kam gisɨn bar isia mɨghɨrir
ofaba ko dar wainɨn dɨpabar ofaba sara ofa damu.”

Iakɨnibar aruer faragha zuimɨn ofaba
27:23: Godɨn Araziba 31:23

11 Egha Ikiavɨra Itir God kamaghɨn Moses mɨgei, “Iakɨniba bar vagh-
vagh, dar aruer faraghavɨra zuibar, ia Ikiavɨra Itir God bagh ofan bar isia
mɨghɨrimɨn ofa damusɨ, ia asɨzir kaba inigh izɨ. Dar kara, bulmakaun apurir
igiar pumuning, ko sipsipɨn apurir vamɨra, ko 7plan sipsipɨn apurir nguzir
azenir vamɨra ikia duaba puvatɨziba. Ia bar da isɨ na bagh ofa damu.

12 Egh ia uaghan wit tuamin ofaba inigh asɨzir kaba sara ofa damu. Ia
3 kilogrem plauan aghuim ko olivɨn borem sara da veregh bulmakaun
kamningɨn tam sara ofa damu. Ia 2 kilogrem plauan aghuim inigh, olivɨn
borem sara veregh sipsipɨn apurim sara ofa damu.

13 Ia wit tuamin ofan mɨn, 1 kilogrem plauan aghuim inigh, olivɨn borem
sara aning veregh, 7plan sipsipɨn nguzir kaba vaghvagh ofan bar isia
mɨghɨrir kam damu. Ia avimɨn aven dar ofa damutɨ, Ikiavɨra Itir God ofan
kamɨnmughuriam baregh, egh a gifuegh navir aghuim an ikiam.

14 Ia wainɨn dɨpabar ofaba bagh, wainɨn dɨpar litan pumuning inigh,
vaghvagh bulmakaun apurir kamko ofa damu. Iawainɨndɨpar litan vamɨra
ko natam inigh sipsipɨn apurim ko ofa damu. Ia wainɨn dɨpar litan vamɨra
inigh sipsipɨn nguzir vamɨra sara ofa damu. Ia kamaghɨra 7plan sipsipɨn
nguzir kaba vaghvagh dar ofa damu. Ia zurara ofan bar isia mɨghɨriba,
azenibar iakɨnibar aruer faraghɨvɨra zuibar, ia kamaghɨra, ofabar amu.

15Egh ofan kabagh isɨn, ia uaghan Ikiavɨra Itir God baghmemen apuritam
inigh, arazir kuraba gɨn amadir ofa damu. Ofan kabagh isɨn, ia zurara
mɨzaraziba ko guaratɨzibar amir ofan bar isia mɨghɨriba ko dar wainɨn
dɨpabar ofaba sara ofabar amu.”

Yis Puvatɨzir Bretɨn Isam
Damuamin Dughiar Ekiamɨn ofaba

(Ofa Gami 23:5-8)
16 Egha Ikiavɨra Itir God kamaghɨn mɨkeme, “Ia, God Israelia Gitazir

Dughiam Gɨnɨghnɨghamin Isam damuam. Dughiar kam, azeniba vagh-
vagha, dar iakɨnir faragha zuim, an namba 14ɨn aruemɨn, guaratɨzimɨn ia
uari akuvagh Ikiavɨra Itir Godɨn ziam fɨ.

17 Ezɨ iakɨnir kamɨn namba 15ɨn aruemɨn, kar Yis Puvatɨzir Bretɨn Isam
Damuamin Dughiam. Egh ia yis puvatɨzir bretɨn kamra amɨ mangɨ 7plan
aruebar tugh.

18Eghtɨ aruer kabar faragha zuir aruemɨn, ia uari akuvagh nan ziam fɨva,
uan ingangaribar amuanmarkɨ.

19Eghofadamusɨ, ia bulmakaunapurir igiarpumuning, ko sipsipɨnapurir
vamɨra, ko sipsipɨn nguzir apurir 7pla inigh izɨ. Sipsipɨn kaba azenir vamɨra
ikɨ duaba dar mɨkarzibar puvatɨgham. Egh ia da inigh izɨ avimɨn ofan bar
isia mɨghɨribar amu.

20 Egh ia dar witba tuamin ofaba bagh, 3 kilogrem plauan aghuim ko
olivɨn borem sara da veregh bulmakaun kamningɨn tam sara ofa damu. Ia
2 kilogrem plauan aghuim inigh, olivɨn borem sara aning veregh, sipsipɨn
apurim sara ofa damu.

21 Ia 1 kilogrem plauan aghuim inigh, olivɨn borem sara aning veregh
7plan sipsipɨn nguzir kaba vaghvagh ofan bar isia mɨghɨribar amu.

22 Egh ofan kabagh isɨn ia uaghan arazir kuraba gɨn amadir ofa bagh,
memen apuritamuaghan an ofa damu. Eghtɨ arazir kamɨnGod gumazamiz-
ibar amutɨ, me an damazimɨn zuegham.

23 Ofan kabagh isɨn, ia zurara mɨzaraziba ko guaratɨzibar amir ofan bar
isia mɨghɨriba ko dar wainɨn dɨpabar ofaba sara ofabar amu.

24 Ia kamaghɨra, ofan arazir kaba, 7plan aruebar dar amu. Eghtɨ dagher
kaba, ko wainɨn dɨpaba, ko ofan bar isia mɨghɨrim sara Ikiavɨra Itir God
damutɨ, a ofan kabarmughuriambaregh, egh dagh ifueghnavir aghuimdar
ikiam. Ofan kaba, ia zurara mɨzaraziba ko guaratɨzibar amir ofan bar isia
mɨghɨriba ko dar wainɨn dɨpabar ofabagh isɨn dar amu.

25Egh namba 7ɨn aruemɨn, ia ingangaribar amuanmarkɨ. Ia nan ziam fɨsɨ
uari akuvam.”

Azenibar Dagher Igiaba Asiamin Dughiamɨn Isar Ekiamɨn ofaba
(Ofa Gami 23:15-22)

26 “Ia, Azenibar Dagher Igiaba Asiamin Dughiamɨn Isar Ekiam, an aruer
faragha zuimɨn, dagher ia faraghavɨra iniziba, Ikiavɨra Itir God danɨngɨva
nan ziam fɨsɨ uari akuvam. Ia ingangaribar amuanmarkɨ.

27 Egh ofan bar isia mɨghɨrim damutɨ, Ikiavɨra Itir God, ofan kamɨn
mughuriam baregh, egh a gifuegh navir aghuim an ikiam. Ofan kabar
asɨzibar kara: bulmakaunapurir igiar pumuning, ko sipsipɨnapurir vamɨra,
ko 7plan sipsipɨn nguzir apuriba inigh, eghtɨ sipsipɨn kaba azenir vamɨra ikɨ
duaba darmɨkarzibar ikian kogham.

28 Egh ia uaghan wit tuamin ofaba inigh asɨzir kaba sara ofa damu. Ia
3 kilogrem plauan aghuim ko olivɨn borem sara da veregh bulmakaun
kamningɨn tam sara ofa damu. Ia 2 kilogrem plauan aghuim inigh, olivɨn
borem sara da veregh sipsipɨn apurim sara ofa damu.

29 Ia wit tuamin ofan mɨn, 1 kilogrem plauan aghuim inigh, olivɨn borem
sara aning veregh 7plan sipsipɨn nguzir kaba vaghvagh ofan bar isia
mɨghɨrir kam damu.

30 Egh ia uaghan ofan kabagh isɨn, arazir kuraba gɨn amadir ofa bagh,
memen apurir vamɨra inigh ofa damu, eghtɨ arazir kamɨn God gumazamiz-
ibar amutɨ, me an damazimɨn zuegham.

31 Ia bizir kabar ofa damuva, dagh isɨn, ofan ia zurara mɨzaraziba ko
guaratɨzibar amiba, da ofan bar isia mɨghɨriba, ko wit tuamin ofaba, ko dar
wainɨndɨpabar ofaba saradar amu. Asɨzir kaba, duabadarmɨkarzibar ikian
kogham.”

29
Me Sɨghabagh Iviamin Dughiar Ekiamɨn amir ofaba
(Ofa Gami 23:23-25)

1Egha Ikiavɨra Itir God, Israeliamɨkɨmasa kamaghɨnMosesmɨgei, “Iakɨnir
namba 7ɨn, an aruer faragha zuimɨn, ia nan ziam fɨsɨ uari akuv egh ingan-
garibar amuanmarkɨ. Kar Sɨghabagh Iviamin Dughiar Ekiam.

2Egh iaofanbar isiamɨghɨrimisɨ Ikiavɨra ItirGoddanɨng. Eghtɨ Ikiavɨra Itir
God, ofan kamɨnmughuriam baregh, egh a gifuegh navir aghuim an ikiam.
Ia ofa damusɨ, ia bulmakaun apurir igiar vamɨra ko sipsipɨn apurir vamɨra
ko, 7plan sipsipɨn apurir nguziba inigh izɨ. Sipsipɨn kaba azenir vamɨra ikɨ,
egh dar mɨkarziba duaba puvatɨgham.

3 Egh ia uaghan wit tuamin ofaba inigh asɨzir kaba sara ofa damu. Ia
3 kilogrem plauan aghuim ko olivɨn borem sara da veregh bulmakaun

kamningɨn tam sara ofa damu. Ia 2 kilogrem plauan aghuim inigh, olivɨn
borem sara veregh sipsipɨn apurim sara ofa damu.

4 Ia wit tuamin ofan mɨn, 1 kilogrem plauan aghuir vamɨra inigh, olivɨn
borem sara veregh 7plan sipsipɨn nguzir kaba vaghvagh ofan bar isia
mɨghɨrir kam damu.

5Egh uaghan ia arazir kuraba gɨn amadir ofa bagh,memen apurir vamɨra
inigh ofa damu, eghtɨ arazir kamɨn Ikiavɨra Itir God gumazamizibar amutɨ,
me an damazimɨn zuegham.

6 Ofan kabagh isɨn, ia bizir a damuasa mɨkemezibar gɨn mangɨ, iakɨnir
igiabar ofan bar isiamɨghɨrim, ko anwit tuamin ofa, ko ia dughiabar zurara
amir ofan bar isiamɨghɨriba ko darwit tuamin ofaba, ko darwainɨn dɨpabar
ofaba sara avimɨn aven ofa damu. Eghtɨ Ikiavɨra Itir God, ofan kabar
mughuriam baregh, egh dagh ifuegh navir aghuim dar ikiam.”

Dughiar Ekiar Gumazamizibar Arazir Kuraba Gɨn Amangamin ofaba
(Ofa Gami 23:26-32)

7Egha Ikiavɨra ItirGod, IsraeliamɨkɨmasakamaghɨnMosesmɨgei, “Namba
7ɨn iakɨnimɨn, an namba 10ɨn aruemɨn, ia nan ziam fɨsɨ uari akuvam. Egh ia
dagheba ategh, ingangaritam damuanmarkɨ.

8 Egh ofan bar isia mɨghɨrim isɨ Ikiavɨra Itir God danɨng, eghtɨ Ikiavɨra
Itir God ofan kamɨn mughuriam baregh, egh a gifuegh navir aghuim an
ikiam. Ofankababagh, ia bulmakaunapurir igiar vamɨra, ko sipsipɨnapurir
vamɨra, ko 7plan sipsipɨn apurir nguziba inigh izɨ. Sipsipɨn kaba, azenir
vamɨra ikɨ, egh dar mɨkarziba duaba puvatɨgham.

9Egh iauaghanwit tuaminofaba inighasɨzir kaba saraofadamu. Ia 3kilo-
grem plauan aghuim ko olivɨn borem sara veregh bulmakaun kamningɨn
tam sara ofa damu. Ia 2 kilogrem plauan aghuim inigh, olivɨn borem sara
veregh sipsipɨn apurim sara ofa damu.

10 Ia wit tuamin ofan mɨn, plauan aghuir kilogremɨn vamɨra inigh, olivɨn
borem sara veregh 7plan sipsipɨn nguzir kaba vaghvagh ofan bar isia
mɨghɨrir kam damu.

11Eghuaghan ia arazir kurabagɨnamadir ofabagh,memenapurir vamɨra
inigh ofa damu, eghtɨ arazir kamɨn Ikiavɨra Itir God gumazamizibar amutɨ,
me an damazimɨn zuegham. Memen kam gisɨn, ofan igharazir ia zurara
amiba uaghan da inigh ofa damu. Kar, ofan bar isia mɨghɨrim, ko an wit
tuamin ofa, ko an wainɨn dɨpabar ofa, ia ofan kabar amu.”

Averpenibar Ikiamin
Dughiar Ekiabar ofaba

(Ofa Gami 23:33-44)
12 Egha Ikiavɨra Itir God Israelia mɨkɨmasa, kamaghɨn Moses mɨgei, “Ia

namba 7ɨn iakɨnimɨn, an aruer namba 15ɨn, ia nan ziam fɨsɨ uari akufagh.
Egh ingangaritam damuanmarkɨ. Egh 7plan aruebar isar ekiam damu.

13Egh aruer faragha zuimɨn Ikiavɨra Itir God bagh avimɨn aven, ofan bar
isia mɨghɨrim damutɨ, an ofan kamɨn mughuriam baregh, egh a gifuegh
navir aghuim an ikiam. Ofan kabar kara, bulmakaun apurir igiar 13pla, ko
sipsipɨn apurir pumuning, ko 14plan sipsipɨn apurir nguzir azenir vamɨra
itiba. Da barmoghɨra duaba darmɨkarzibar puvatɨgham.

29:7: Ofa Gami 16:29-34 29:12: UaMe Ini 23:16; 34:22; Godɨn Araziba 16:13-15

14Egh dar wit tuamin ofan mɨn, ia 3 kilogrem plauan aghuim inigh olivɨn
borem sara veregh, egh 13plan bulmakaun apurir igiaba vaghvagh, da ko
ofa damu. Egh 2 kilogrem plauan aghuim ko veregh, egh sipsipɨn apurir
pumuning vaghvagh, aning ko ofa damu.

15 Ia 1 kilogrem plauan aghuim inigh olivɨn borem sara veregh 14plan
sipsipɨn nguzir kaba vaghvagh, da ko ofa damu.

16 Egh uaghan dagh isɨn, arazir kuraba gɨn amadir ofan mɨn, memen
apurir vamɨra inigh izɨ. Memen kam gisɨn, ofan igharazir ia zurara
mɨzaraziba ko guaratɨzibar amiba, ia da inigh ofa damu. Kar, ofan bar isia
mɨghɨrim, koanwit tuaminofa, koanwainɨndɨpabarofa, ia ofankabaramu.

17 “Egh namba 2ɨn aruem, ia 12plan bulmakaun apurir igiaba, ko sipsipɨn
apurirpumuning, ko14plansipsipɨnapurirnguzir azenirvamɨra itiba inigh.
Da barmoghɨra duaba darmɨkarzibar puvatɨgham, ia da inigh izɨ.

18 Egh ofan ia faraghavɨra zuir aruemɨn amizibar mɨn, ia arazir God
ifongeziba ko dar dɨbobonibar gɨnmangɨva, darwit tuamin ofaba kowainɨn
dɨpabar ofaba inigh ofan bar isia mɨghɨrir kaba ko ofa damu.

19Egh uaghan arazir kuraba gɨn amadir ofan mɨn, memen apurir vamɨra
inigh izɨ. Memen kam, ofan igharazir ia zurara amibagh isɨn, ia a inigh ofa
damu. Kar, ofan bar isia mɨghɨriba, ko dar wit tuamin ofaba, ko dar wainɨn
dɨpabar ofaba, ia ofan kabar amu.

20 “Egh aruer namba 3ɨn, ia bulmakaun apurir igiar 11pla, ko sipsipɨn
apurir pumuning, ko 14plan sipsipɨn apurir nguzir azenir vamɨra itiba, da
bar moghɨra duaba darmɨkarzibar puvatɨgham, ia da inigh izɨ.

21 Egh ofan ia faraghavɨra zuir aruemɨn amizibar mɨn, ia arazir God
ifongeziba ko dar dɨbobonibar gɨn mangɨva, dar wit tuamin ofaba ko dar
wainɨn dɨpabar ofaba isɨ ofan bar isia mɨghɨrir kaba ko, ofa damu.

22Egh uaghan arazir kuraba gɨn amadir ofan mɨn, memen apurir vamɨra
inigh izɨ. Memen kam, ofan igharazir ia zurara amibagh isɨn, ia a inigh ofa
damu. Kar, ofan bar isia mɨghɨriba, ko dar wit tuamin ofaba, ko dar wainɨn
dɨpabar ofaba, ia ofan kabar amu.

23 “Egh aruer namba 4ɨn, ia bulmakaun apurir igiar 10pla, ko sipsipɨn
apurirpumuning, ko14plansipsipɨnapurirnguzir azenirvamɨra itiba inigh,
da bar moghɨra duaba darmɨkarzibar puvatɨgham, ia da inigh izɨ.

24 Egh ofan ia faraghavɨra zuir aruemɨn amizibar mɨn, ia arazir God
ifongeziba ko dar dɨbobonibar gɨn mangɨ, dar wit tuamin ofaba ko dar
wainɨn dɨpabar ofaba inigh ofan bar isia mɨghɨrir kaba ko ofa damu.

25Egh uaghan arazir kuraba gɨn amadir ofan mɨn, memen apurir vamɨra
inigh izɨ. Memen kam, ofan igharazir ia zurara amibagh isɨn, ia a inigh ofa
damu. Kar, ofan bar isia mɨghɨriba, ko dar wit tuamin ofaba, ko dar wainɨn
dɨpabar ofaba, ia ofan kabar amu.

26 “Egh namba 5ɨn aruemɨn, ia 9plan bulmakaun apurir igiaba, ko sipsipɨn
apurirpumuning, ko14plansipsipɨnapurirnguzir azenirvamɨra itiba inigh,
da bar moghɨra duaba darmɨkarzibar puvatɨgham, ia da inigh izɨ.

27 Egh ofan ia faraghavɨra zuir aruemɨn amizibar mɨn, ia arazir God
ifongeziba ko dar dɨbobonibar gɨn mangɨva, dar wit tuamin ofaba ko dar
wainɨn dɨpabar ofaba inigh ofan bar isia mɨghɨrir kaba ko ofa damu.

28Egh uaghan arazir kuraba gɨn amadir ofan mɨn, memen apurir vamɨra
inigh izɨ. Memen kam, ofan igharazir ia zurara amibagh isɨn, ia a inigh ofa
damu. Kar, ofan bar isia mɨghɨriba, ko dar wit tuamin ofaba, ko dar wainɨn
dɨpabar ofaba, ia ofan kabar amu.

29 “Egh namba 6ɨn aruem, ia 8plan bulmakaun apurir igiaba, ko sipsipɨn
apurir pumuning, ko 14plan sipsipɨn apurir nguzir azenir vamɨra itiba, da
bar moghɨra duaba darmɨkarzibar puvatɨgham, ia da inigh izɨ.

30 Egh ofan ia faraghavɨra zuir aruemɨn amizibar mɨn, ia arazir God
ifongeziba ko dar dɨbobonibar gɨn mangɨva, dar wit tuamin ofaba ko dar
wainɨn dɨpabar ofaba inigh ofan bar isia mɨghɨrir kaba ko, ofa damu.

31Egh uaghan arazir kuraba gɨn amadir ofan mɨn, memen apurir vamɨra
inigh izɨ. Memen kam, ofan igharazir ia zurara amibagh isɨn, ia a inigh ofa
damu. Kar, ofan bar isia mɨghɨriba, ko dar wit tuamin ofaba, ko dar wainɨn
dɨpabar ofaba, ia ofan kabar amu.

32 “Egh namba 7ɨn aruem, ia 7plan bulmakaun apurir igiaba, ko sipsipɨn
apurir pumuning, ko 14plan sipsipɨn apurir nguzir azenir vamɨra itiba, da
bar moghɨra duaba darmɨkarzibar puvatɨgham, ia da inigh izɨ.

33 Egh ofan ia faraghavɨra zuir aruemɨn amizibar mɨn, ia arazir God
ifongeziba ko dar dɨbobonibar gɨn mangɨva, dar wit tuamin ofaba ko dar
wainɨn dɨpabar ofaba inigh ofan bar isia mɨghɨrir kaba ko, ofa damu.

34Egh uaghan arazir kuraba gɨn amadir ofan mɨn, memen apurir vamɨra
inigh izɨ. Memen kam, ofan igharazir ia zurara amibagh isɨn, ia a inigh ofa
damu. Kar, ofan bar isia mɨghɨriba, ko dar wit tuamin ofaba, ko dar wainɨn
dɨpabar ofaba, ia ofan kabar amu.

35 “Egh namba 8ɨn aruem, ia Godɨn ziam fɨsɨ uari akuv, ingangaribar
amuanmarkɨ.

36Egh ia avimɨn aven ofan bar isia mɨghɨrir kabar amutɨ, Ikiavɨra Itir God
ofan kabar mughuriam baregh, egh dagh ifuegh navir aghuim dar ikiam.
Dar kara, bulmakaun apurir igiar vamɨra, ko sipsipɨn apurir vamɨra, ko
7plan sipsipɨn apurir nguzir azenir vamɨra itiba, da bar moghɨra duaba dar
mɨkarzibar puvatɨgham.

37 Egh ofan ia faraghavɨra zuir aruemɨn amizibar mɨn, ia arazir God
ifongeziba ko dar dɨbobonibar gɨn mangɨva, dar wit tuamin ofaba ko dar
wainɨn dɨpabar ofaba inigh, ofan bar isia mɨghɨrir kaba ko, ofa damu.

38Egh uaghan arazir kuraba gɨn amadir ofan mɨn, memen apurir vamɨra
inigh izɨ. Memen kam, ofan igharazir ia zurara amibagh isɨn, ia a inigh ofa
damu. Kar, ofan bar isia mɨghɨriba, ko dar wit tuamin ofaba, ko dar wainɨn
dɨpabar ofaba, ia ofan kabar amu.

39 “Ia ofan arazir kabar gɨn mangɨ, dughiar ekiar ia Godɨn ziam fasa a
inabazibar ofan kabar amuam. Kar, ofan bar isia mɨghɨriba, ko wit tuamin
ofaba, ko wainɨn dɨpabar ofaba, ko God ko navir vamɨra ikiamin ofaba. Ia
da ko, ofan igharazir ia zurara amiba, ia bar da inigh ofa damu. Egh akar
dɨkɨrɨziba akɨramin ofaba, ko uan ifongiamɨn gɨn mangamin ofaba, ia ofan
kabagh isɨn da sara ofa damu.”

40 Ikiavɨra Itir GodMosesmɨkemezɨmoghɨn, Moses bizir kaba bar dar gun
Israelian gumazamizibav keme.

30
Gumazamiziba damuamin akar dɨkɨrɨzibar Akar Gavgaviba

1EghaMoses AkarGavgavir kaba, Israelɨn anababar gumazir dapanibagh
anɨga ghaze,

2 “Gumazitam bizitam Ikiavɨra Itir God danɨngasa akar dɨkɨrɨzim gami, o
a Godɨn ziam dɨpon, bizitam damuan koghamin akar dɨkɨrɨzim gami, egh
a uan akar dɨkɨrɨzir kam abɨghan kogham. Puvatɨ, a mɨkemezir bizim, a
guizbangɨra a damigh.

3 “Eghtɨ amizir igiar uan afeziamɨn dɨpenimɨn ikiavɨra itim, bizitam
Ikiavɨra Itir God danɨngasa akar dɨkɨrɨzim gami, o a Godɨn ziam dɨpon
bizitam damuan koghamin akar dɨkɨrɨzim gami,

4 eghtɨ an afeziam an akar dɨkɨrɨzir kam baregh bizitamɨn a mɨkɨman
koghtɨ, a damuasamɨkemezir bizim, a guizbangɨra a damigh.

5 Eghtɨ an afeziam a damuasava mɨkemezir akar dɨkɨrɨzim baregh, egh
aruer kamra an anogoreghtɨ, amizir kam akar dɨkɨrɨzir an amizir kam
damuan markɨ. An afeziam an anogoroke, kamaghɨn, Ikiavɨra Itir God an
akar dɨkɨrɨzir kamɨn gɨn ghuzir puvatɨzir arazir kurar kam gɨn amadagham.

6-7 “Eghtɨ amizir odiarir patamɨn ikezir puvatɨzitam, deravɨra nɨghnigha
akar dɨkɨrɨzitam gami, o akar dɨkɨrɨzir kɨnitam puram a gami, a dera. Eghtɨ
gɨn amizir kam pamɨn ikiam, eghtɨ an pam an amizir akar dɨkɨrɨzim baregh
aruer kamra an anogoroghan koghtɨ, amizim damuasa mɨkemezir akar
dɨkɨrɨzir kam guizbangɨra a damigh.

8 Eghtɨ an pam a damuasa mɨkemezir akar dɨkɨrɨzir kam baregh, egh
an anogoreghtɨ, an a damuan markɨ. An pam an anogoroke, kamaghɨn,
Ikiavɨra Itir God an akar dɨkɨrɨzimɨn gɨn ghuzir puvatɨzir arazir kurar kam
gɨn amadagham.

9 “Ezɨ amizir pam aremezim, o amizir pam an aghuagha a batoghezim,
bizitam Ikiavɨra Itir God danɨngasa akar dɨkɨrɨzim gami o, a Godɨn ziam
dɨpon bizitam damuan koghamin akar gavgavim gami, a dera. Amɨkemezir
bizim, a guizbangɨra a damigh.

10 “Eghtɨ amizir pamɨn ititam, bizitam Ikiavɨra Itir God danɨngasa akar
dɨkɨrɨzim gami o, a Godɨn ziam dɨpon bizitam damuan koghamin akar
gavgavim gami, a dera.

11 Eghtɨ an pam an akar dɨkɨrɨzim baregh bizitam a mɨkɨman koghtɨ, a
damuasamɨkemezir bizim, a guizbangɨra a damigh.

12Eghtɨ anpamadamuasamɨkemezir akar gavgavimbaregh aruer kamra
an anogoreghtɨ, amizir kam akar dɨkɨrɨzir an amizir kam damuan markɨ.
An pam an anogoroke, kamaghɨn, Ikiavɨra Itir God an akar dɨkɨrɨzimɨn gɨn
ghuzir puvatɨzir arazir kurar kam gɨn amadagham.

13Amizimɨn pam, an akar dɨkɨrɨzir an amizimɨn amamangatɨgham o, a an
anogoregham, eghtɨ amizim uan pamɨn nɨghnɨzimɨn gɨnmangɨ.

14 Eghtɨ an pam an akar dɨkɨrɨzim baregh, aruer kamra o an gɨn otivamin
aruer igharazibar bizitamɨn amɨkɨmankoghtɨ, a damuasamɨkemezir bizim,
a guizbangɨra a damigh. An pam an akar dɨkɨrɨzim baregh dughiar kamra
bizitamɨn a mɨkɨman koghtɨ, mati pam gavgavim amizimɨn akar dɨkɨrɨzim
ganɨdi. Eghtɨ an amuim guizbangɨra akar dɨkɨrɨzir kam damigh.

15 Eghtɨ aruetabar gɨn, pam amuimɨn akar dɨkɨrɨzimɨn gɨn mangan an
anogoregham, pam uabɨ, amuimɨn akar dɨkɨrɨzimɨn gɨn mangan koghamin
arazir kurar kamɨn osɨmtɨzim aterɨva an ivezir kuram iniam.”

16 Arazir Ikiavɨra Itir God ifongezir kaba, a Moses ganɨngi. Arazir kaba,
gumaziba uan amuiba ko, afeziaba ko men guivir igiar men dɨpenibar
ikiavɨra itiba, a me bagha, Moses ganɨngi.

31
IsraeliaMidiania komɨsosi

30:2: Godɨn Araziba 23:21-23; Matyu 5:33

1Ezɨ Ikiavɨra Itir God kamaghɨnMoses mɨgei,
2 “Nɨ fo, Midiania faragha pazavɨra Israelia gami. Kamaghɨn amizɨ, ia

men arazir kam ikaragh pazavɨra me damigh. Nɨ kamaghɨn damighɨva, gɨn
aremegham.”

3EzɨMoses gumazamizibav gɨa ghaze, “Ia mɨdorozim bagh uanmɨdorozir
bizibarkɨr, eghtɨ ianmɨdorozir gumazitabadɨkavighmangɨMidianiakorogh,
bizirme Ikiavɨra ItirGodgamizimɨn, ivezirkuramɨnme ikaraghpazavɨrame
damigh.

4 Ia Israelɨn anababa vaghvagh 1,000plan gumaziba amɨsevegh
mɨdorozim baghme amadagh.”

5 Kamaghɨn amizɨ, Israelɨn anababa vaghvagha, 1,000plan gumaziba
amɨsefi. Ezɨ men dɨbobonim bar moghɨra 12,000plan gumazibar tu. Ezɨ me
mɨdorozim bagha, uanmɨdorozimɨn bizibar kɨri.

6 Ezɨ Moses mɨdorozim bagha me amadazɨma, ofa gamir gumazim
Eleasarɨn otarim Finias, men dapanimɨn ikiasa me ko zui. A uaghan Godɨn
Purirpenimɨn itir bizir bar zuruziba ko sɨghaba inigha zui. Sɨghar kaba, a
mɨdorozir gumazibardɨmtɨmemɨdorozimbaghmangam, omɨdorozimɨngɨn
a ua dagh ivitɨ, me uamategh izam.

7Egha Ikiavɨra ItirGodMosesmɨkemezɨmoghɨn,meMidiania koroghabar
men gumazibav suagharɨki.

8 Egha uaghan Midianian atrivir 5pla mɨsuagharɨki. Men ziabar kara,
Evi, Rekem, Sur, Hur koma Reba. Egha me uaghan Beorɨn otarim Balam
mɨsoghezɨ an areme.

9Egha IsraeliaMidianian amiziba ko boribar suigha,men bulmakauba ko
sipsipba komen biziba bar, uari bagha da ini.

10 Egha men nguibar ekiaba ko men danganir me itiba sara bar dagh
apongezɨ, da isi.

11Egha amiziba ko boriba ko bulmakauba ko sipsipba ko biziba bar,meda
inigha ghue.

12 Egha me amiziba ko boriba, kalabuziabar mɨn me inigha asɨzir kaba
sara uamateghaMoses ko ofa gamir gumazim Eleasar ko Israelian gumaza-
miziba bagha ghue. Dughiar kamɨn, me Moapɨn danganir zarimɨn ikiavɨra
iti. Danganir kam, Jordanɨn Fanemɨn boroghɨn aruem anadi naghɨn itima,
Jerikon nguibar ekiam Jordanɨn Fanemɨn vongɨn iti.

Mɨdorozir gumaziba uamategha ize
13EzɨMoses ko ofa gamir gumazimEleasar ko Israelian gumazir dapaniba

dɨkavigha, danganir me itim ateghamɨdorozir gumaziba bativasa zui.
14Me ghua me batogha, Moses 1,000plan mɨdorozir gumazibar garir gu-

mazir dapaniba ko 100plan mɨdorozir gumazibar garir gumazir dapaniba,
bar men atara kamaghɨnmen azai,

15 “Manmaghsua ia amizir kabavmɨsoghɨrarɨghan aghua?
16 Ia fo, men amizibara Balamɨn akabar gɨn ghua Israelian gumazamiz-

ibagh amizɨ, me Peorɨn itir dughiamɨn, Ikiavɨra Itir Godɨn akaba akɨrim
ragha dagh asara. Ezɨ arɨmariar kuram Ikiavɨra Itir Godɨn gumazamizibagh
asɨghasɨki.

17 Kamaghɨn amizɨ, ia datɨrɨghɨn men boribar tongɨn, otariba bar me
mɨsoghɨrarɨkigh. Egh amizir gumaziba koma akuigha gɨvaziba uaghan bar
memɨsoghɨrarɨkigh.

18Egh amizir gumazitam koma akuizir puvatɨziba ateghtɨ me ikɨtɨ, ia uari
baghme ini.

31:16: Dɨboboniba 25:1-9

19 Ia bar moghɨra, ian tarazi, tavɨn mɨsoghezɨ an aremez, o gumazir
aremezɨ tamɨn kuatamɨn suira, ia 7plan aruebar, ia itir danganimɨn azenan
ikiam. Egh namba 3ɨn aruem ko namba 7ɨn aruemɨn ia Godɨn damazimɨn
uari zuegh, egh amizir ia mɨdorozim gamua iniziba sara uari zuegh.

20Egh ia uan korotiaba, ko bulmakaun inibar ingarizir biziba, ko memen
arɨzibar ingarizir biziba, ko ter otevibar ingarizir biziba sara, ia bar da isɨ,
God ia ganɨngizir arazimɨn gɨnmangɨ dar amutɨ, da an damazimɨn zuegh.”

21 Ezɨ ofa gamir gumazim Eleasar, kamaghɨn mɨdorozim gamigha ua-
mategha izir gumazibav gei, “Kar Ikiavɨra Itir God Moses ganɨngizir Akar
Gavgaviba, da kamakɨn:

22-23 Bizir avimɨn isi ikuvighan koghamiba, kar gol, silva, ain, kapa ko
brasɨn ingarizir biziba, ia da isɨ avim datɨghtɨ, da isightɨma, ia da inigh da
rueghtɨ da zuegham. Egh bizir igharazir avimɨn sighamiba, ia da inigh
dɨpamɨn da rueghtɨ da zuegham.

24 Egh dughiar namba 7ɨn, ia uan korotiaba rueghtɨ, da zueghtɨ, ia ua-
mategh danganir ia itimɨn aven izam.”

Israeliamɨdorozimɨn inizir biziba uari tuira
25Ezɨ Ikiavɨra Itir God kamaghɨnMoses mɨgei,
26 “Nɨ koma ofa gamir gumazim Eleasar, ko Israelian ikɨzibar gumazir

dapaniba, ia mɨdorozimɨn aven inizir amiziba ko boriba ko asɨziba ko bizir
igharaziba, bar damengegh.

27Egh da tuiragh pozir pumuning damigh, tammɨdorozir gumaziba bagh
anetɨgh, egh igharazim isɨ gumazamizir igharaziba bagh anetɨgh.

28 Nɨ Ikiavɨra Itir God bagh, bizir nɨ mɨdorozir gumaziba bagh
tuiraghamibar tongɨn itir bizir maba isɨ takisɨnmɨn da iniam. Ia kalabuziar
amizir 500plan tongɨn, amizibar tongɨn dar vamɨra inighɨva, 500plan
bulmakaubar tongɨn dar vamɨra inigh, egh 500plan donkibar tongɨn dar
vamɨra inigh, egh 500plan sipsipbar tongɨn dar vamɨra inigh, egh 500plan
memebar tongɨn, dar vamɨra inigh.

29 Egh takisɨn kaba isɨ ofa gamir gumazim Eleasar danɨngigh. Bizir kaba,
damati, ia Ikiavɨra Itir God ganɨdir ofaba.

30 Egh ia gumazamizir igharaziba bagha tuirazir bizibar tongɨn itir biz-
itaba isɨ takisɨn mɨn da iniam. Ia kalabuziar amizir 50plan tongɨn, men
amizir vamɨra inighɨva, 50plan bulmakaubar tongɨndar bulmakaun vamɨra
inigh, egh 50plan donkibar tongɨn dar donkin vamɨra inigh, egh 50plan
sipsipbar tongɨn dar sipsipɨn vamɨra inigh, egh 50plan memebar tongɨn dar
memen vamɨra inigh. Egh ada isɨ Livaibar anɨngigh. Me Ikiavɨra Itir Godɨn
Purirpenimɨn garir darasi.”

31 Ezɨ Moses ko ofa gamir gumazim Eleasar, Ikiavɨra Itir God mɨkemezɨ
moghɨn ami.

32-35 Mɨdorozir gumaziba mɨdorozimɨn aven inizir bizibar dɨboboniba
kamakɨn: 675,000plan sipsipba, ko 72,000plan bulmakauba, ko 61,000plan
donkiba, ko 32,000plan amizir gumazitam koma akuizir puvatɨziba.

36-40Bizir mɨdorozir gumaziba inizibar dɨbobonim, a kamakɨn: Sipsipbar
dɨbobonim 337,500, ezɨ dar tongɨn me takisɨn mɨn 675pla isa Ikiavɨra Itir
God ganɨngi. Bulmakaubar dɨbobonim 36,000, ezɨ dar tongɨnme takisɨnmɨn
72pla isa Ikiavɨra Itir God ganɨngi. Donkibar dɨbobonim, 30,500, ezɨ dar
tongɨnme takisɨnmɨn 61pla isa Ikiavɨra Itir God ganɨngi. Amizir gumazitam
koma akuizir puvatɨzibar dɨbobonim, 16,000, ezɨmen tongɨnme takisɨnmɨn
32pla isa Ikiavɨra Itir God ganɨngi.

41 Ikiavɨra Itir God Moses mɨkemezɨ moghɨn, Moses Ikiavɨra Itir God
ganɨngizir bizir kaba isa, ofa gamir gumazim Eleasar ganɨngi.

42-46 Egha Moses gumazamizir igharaziba bagha tuirazir bizibar
dɨbobonim kamakɨn. Da guizbangɨra, mɨdorozir gumaziba bagha tuirazir
biziba ko magh ghu. Dar kara: 337,500plan sipsipba, ko 36,000plan
bulmakauba, ko 30,500plan donkiba, ko 16,000plan amizir gumazitam
kom akuizir puvatɨziba.

47 Ikiavɨra Itir God Moses mɨkemezɨ moghɨn, Moses bizir tuirazir kabar
aven, 50plan kalabuziar amizibar tongɨn amizir vamɨra ini, egha 50plan
asɨzibar tongɨn asɨzir vamɨra ini, egha Livaibagh anɨngi. Me Ikiavɨra Itir
Godɨn Purirpenimɨn garir adarasi.

48Ezɨ 1,000planmɨdorozir gumazibar garir gumazir dapaniba ko 100plan
mɨdorozir gumazibar garir gumazir dapaniba, dɨkavighaMoses bagha ghua
kamaghɨn amɨgei,

49 “Gumazir aruam, e nɨn ingangarir gumaziba, e mɨdorozir gumazir en
apengan itibamedima, men tav ovengezir puvatɨ.

50 Kamaghɨn amizɨ, e golɨn adiariba, ko adiarir soroghafaribagh azuiba
ko fɨragharibar duiba, ko kuaribar duir gol ringɨn e vaghvagha iniziba, e
da inigha izi. E uan ikɨrɨmɨribar ivezimɨn mɨn da inigh izɨ arazir kamɨn
Ikiavɨra Itir Godɨn damazimɨn zuegham. E fo, a en akurazɨ, en apaniba e
gasɨghasɨghizir puvatɨ.”

51 Ezɨ Moses ko ofa gamir gumazim Eleasar, me dama golɨn adiarir kaba
ini.

52Golɨn adiarir kabar osɨmtɨzim, 200 kilogremɨn boroghɨn tu.
53Ezɨmɨdorozir gumazir kɨniba, bizirme iniziba, me uari bagha dar suiki.
54 Ezɨ Moses ko ofa gamir gumazim Eleasar, golɨn bizir mɨdorozir gu-

mazibar dapaniba inigha izeziba inigha, God bativamin Purirpenimɨn ghua
Ikiavɨra Itir Godɨn damazimɨn da atɨ. Aningɨn nɨghnɨzim kamakɨn, Ikiavɨra
Itir God Israelian gumazamizibagh nɨghnɨgh deraghvɨramen ganam.

32
Israelɨn anabar Jordanɨn Fanemɨn aruem anadi naghɨn ikiamiba
(Godɨn Araziba 3:12-22)

1Dughiar kamɨn, Rubenɨn anabamɨn adarasi, ko Gatɨn anabamɨn adarasi,
bulmakauba ko sipsipɨn okoruar bar avɨriba iti. Egha me Jaser ko Gileatɨn
Distrighningɨnnguazimɨngarima, bulmakauba ko sipsipbadamamin grazir
aghuiba iti.

2 Kamaghɨn amizɨ, me Moses ko ofa gamir gumazim Eleasar ko Israelian
gumazir dapaniba bagha iza kamaghɨnmemɨgei,

3-4 “Nguazir Ikiavɨra Itir God Israelia en akurazɨ, e inizir kam, nguibar
ekiar kaba an iti, Atarot, ko Dibon, ko Jaser, ko Nimra, ko Hesbon, ko Eleale,
ko Sipma, ko Nebo, ko Beon. Kar bulmakauba ikiamin nguazir bar aghuim.
Ia fo, e bulmakaun bar avɨriba iti.

5 Kamaghɨn, e uari, ia nguazir kam isɨ e danightɨ, an en nguazimɨn mɨn
ikiam. Ia e damutɨ, e Jordanɨn Fanem gireghmangɨ vongɨn dapian e aghua.”

6 Ezɨ Moses akar gavgavimɨn pamtemɨn kamaghɨn Gat ko Rubenɨn
adaraziv gei, “Ia tizimbaghkagh ikɨtɨ, iannamakabauariramɨdorozimbagh
mangam? Arazir kam derazir puvatɨ.

7 Ia ti Israelian gumazamizir igharazibar nɨghnɨzim gasɨghasɨghtɨ, me
nguazir Ikiavɨra ItirGodmedanɨngasavaamimbagh JordanɨnFanemgiregh
vongɨnmangan kogham o? Ia tizim bagha kamaghɨn ami?

8 Fomɨra, ian afeziaba kamaghɨn ami. Ia fo, e Kades Barnean ikia, kɨ
nguazim getiasa me amadazɨma,
32:8: Dɨboboniba 13:17-33

9me ghua arua Eskolɨn danganir zarimɨn tugha, kantrin kamɨn ganigha
uamategha iza atiatim gumazamizibagh anɨngizɨ, me Ikiavɨra Itir God me
ganɨngizir kantrin ghuezir puvatɨ.

10 Dughiar kamɨn, Ikiavɨra Itir God anɨngaghegha akar dɨkɨrɨzim gamua
ghaze,

11 ‘Me uan navir averiabar aven nɨghnɨzir gavgavim nan ikia nan gɨn zuir
puvatɨ. Kamaghɨn amizɨ, gumazir Isip ategha azenan izeziba, kar gumazir
20plan azenibar itiba, ko gumazir 20plan azenibagh afiraziba, men tav
nguazir kɨ Abraham ko Aisak ko Jekop danɨngasa akar dɨkɨrɨzim gamizir
kamɨn ganighan kogham.

12Gumazir kamning uaningra aven mangam. Kar, Jefunen otarim Kalep,
aKenasɨnadarazir gumazim, koNunɨnotarim Josua. Bar guizbangɨra, aning
uaningra uan navir averiamɨn aven, nɨghnɨzir gavgavim Ikiavɨra Itir Godɨn
ikia, an gɨn zui.’

13 “Kamaghɨn amizɨ, Ikiavɨra Itir God gumazamizibar arazir kuraba bagha
men anɨngaghegha me gamima, me 40plan azenibar gumazamiziba pu-
vatɨzir danganir kam garua ghua, gumazamizir dughiar kamɨn Isip ategha
azenan izeziba bar ariaghire.

14 Ia oragh! Ia datɨrɨghɨnuanafeziabar danganiba inigha, arazir kurabagh
amir gumazamizibar otifi. Egh ia ti Ikiavɨra ItirGoddamutɨ, an anɨngagharir
bar kuram uam Israelia damuam.

15 IaRubenkoGatɨnanabamningɨnadarasi, angɨnmanganaghuaghtɨ, e ua
gumazamiziba puvatɨzir danganir kam darumangɨ kuraba inigham. Arazir
kam ua kamaghɨn otoghtɨ, ia men osɨmtɨzim ateram.”

16 Ezɨ me Moses boroghɨn ghua kamaghɨn a mɨgei, “Nɨ oragh. Nɨ en ama-
mangatɨghtɨ, e faragh sipsipba bagh dɨvaziba ko nguibar ekiaba avɨnamin
dagɨar dɨvazibar ingarightɨ, en amuiba ko boriba deragh ikiam.

17 Eghtɨ e Israelian igharaz darazi ko mɨdorozim bagh men faragh
mangɨ apanibar agɨntɨgh mangɨvɨra ikɨtɨ, en namakaba uari bagh nguaz-
iba ini dar apiagham. En amiroghboriba kagh dɨvazir gavgavir nguibar
ekiaba avɨnizibar aven deravɨra ikɨtɨ, nguazir kamɨn gumazamiziba me
gasɨghasighan kogham.

18Guizbangɨra, Israelian anabar igharazibar ikɨziba vaghvagh uari bagh
nguaziba inigh dar apiaghtɨ, gɨn e uamategh izɨ uan nguibabar ikiam.

19E fo, e kagh Jordanɨn Fanemɨn aruemanadi naghɨnnguazim inigha gɨfa.
Kamaghɨn amizɨ, e Jordanɨn Fanemɨn vongɨn men tongɨn nguazitam inian
kogham.”

20 Ezɨ Moses me ikaragha ghaze, “Ia guizbangɨra mɨkɨmɨva, mɨdorozim
baghmangɨsɨ Ikiavɨra Itir Godɨn damazimɨn uanmɨdorozir biziba akɨr.

21-22 Ian mɨdorozir gumaziba bar uan mɨdorozir biziba inigh, Ikiavɨra
Itir Godɨn damazimɨn Jordanɨn Fanem giregh mangɨ apaniba ko mɨsoghtɨ,
Ikiavɨra Itir God bar apaniba abɨragh, men nguazim inigham. Ia uan na-
makabar akuraghamin ingangarir, Ikiavɨra Itir God ia ganɨngizim agɨvaghtɨ,
Ikiavɨra Itir God ian amamangatɨghtɨ, ia uamategh kagh izɨ Jordanɨn
Fanemɨn aruem anadi naghɨn itir nguazir kam iniam.

23 Kɨ akar gavgavimɨn kamaghɨn ia mɨgei, ia uan akar dɨkɨrɨzimɨn gɨn
mangankoghɨva, ia guizbangɨra Ikiavɨra ItirGodɨndamazimɨnarazir kuram
gami. Ia kamaghɨnderavɨra fogh, Ikiavɨra ItirGod ianarazir kurarkambagh
pazavɨra ia damigham.

24 Ia faragh uan nguibar ekiaba ko sipsipbar dɨvazibar ingarigh, egh gɨn
uan akar dɨkɨrɨzimɨn gɨnmangɨ apaniba komɨsogh.”
32:10: Dɨboboniba 14:26-35 32:23: Jenesis 4:7; 44:16; Aisaia 59:12

25 Ezɨ Gat ko Rubenɨn anabamningɨn gumaziba kamaghɨn Moses mɨgei,
“Aruam, e nɨn ingangarir gumaziba, e nɨmɨkemezɨmoghɨn damuam.

26 En amuiba ko boriba ko bulmakauba ko sipsipba Gileatɨn nguibar
ekiabar kaghɨra ikiam.

27 Eghtɨ e gumaziba bar, e nɨn ingangarir gumaziba, e uan mɨdorozir
bizibar kɨrva, Ikiavɨra Itir Godɨn damazimɨn mɨdorozim bagh mangam.
E Jordanɨn Fanem giregh vongɨn mangɨ apaniba ko mɨsogham, mati en
gumazir ekiammɨkemezɨmokɨn.”

28 Ezɨ Moses akar gavgaviba isa, ofa gamir gumazim Eleasar ko Nunɨn
otarim Josua, ko Israelian anababar gumazir dapanibagh anɨga ghaze,

29 “Gat ko Rubenɨn anabamningɨn gumaziba, me mɨdorozir bizibar kɨrva,
Ikiavɨra Itir Godɨn damazimɨn mɨdorozim bagh mangasa. Egh me Ikiavɨra
Itir Godɨn akamɨn gɨn mangɨ Jordanɨn Fanem giregh vongɨn apaniba ko
mɨsogham, kamaghɨn a deragham. Me ian akuraghtɨ ia mɨdorozimɨn
apaniba abɨragh, ia nguazim inigh, egh gɨn ia Gileatɨn nguazim isɨ me
danɨngigh.

30 Eghtɨ me Jordanɨn Fanem giregh vongɨn mangan aghuagh, ia ko
mɨdorozim bagh mangɨghan kogh, kamaghɨn me ia ko Kenanɨn nguazimɨn
nguazir asɨzitaba iniam.”

31EzɨGatkoRubenɨnanabamningɨngumazibakamaghɨnmɨgei, “Aruam, e
nɨn ingangarir gumaziba, e ghaze, a dera, Ikiavɨra Itir Godmɨkemezɨmoghɨn
e damuam.

32 E uan mɨdorozir biziba inigh Ikiavɨra Itir Godɨn damazimɨn mangɨ,
Jordanɨn Fanem giregh vongɨn mangɨ Kenanɨn nguazimɨn aven Kenania ko
mɨsogham. Egh gɨn e Jordanɨn Fanemɨn aruem anadi naghɨn itir nguazim
uari bagh a iniam.”

33Kamaghɨn amizɨ, Moses, Amorian Atrivim Sihonɨn nguaziba ko Basanɨn
Atrivim Okɨn nguaziba, ko dar nguibar ekiaba, ko dar nguibar doziba, ko
nguazir darboroghɨn itibabar, ada isaGatɨnanabamkoRubenɨnanabamko
Manasen anabar akuarme tuirazimningɨnmam ganɨngi. Manase, a Josepɨn
otarim.

34Ezɨ Gatɨn anabamɨn gumazamiziba, ua nguibar ekiam Dibon ko Atarot,
ko Aroer,

35ko Atrot Sofan, ko Jaser, ko Jokbeha,
36ko Betnimra, ko Betharan, me ua deraghavɨra dar ingarigha da avɨnizir

dɨvazir gavgaviba uaghan dar ingari. Egha me uan sipsipba bagha dɨvazir
aghuibar ingari.

37 Ezɨ Rubenɨn anabamɨn gumazamiziba ua, nguibar ekiam Hesbon, ko
Eleale, ko Kiriataim,

38ko Nebo, ko Balmeon, me dar ingari. Egha me nguibar ekiam Balmeon,
ziar igharazim a gatɨ. Me uaghan nguibar ekiam Sipman ingari. Egha
nguibar ekiar me ua ingariziba, me ziar igiaba dagh arɨki.

39 Ezɨ Manasen otarim Makir, an ovavir boriba, Gileatɨn ghua Amoria
mɨsoghamen gɨntɨghame abɨragha, men nguazim uari bagha a ini.

40Kamaghɨn amizɨ, Moses Gileatɨn nguazim isa Makirɨn ikɨzim ganɨngizɨ,
me an iti.

41 Ezɨ Manasen anabamɨn gumazir mam Jair, a uan adarazi ko ghua
nguibar maba ko mɨsogha men agɨntɨgha men nguibaba ini. Egha me ziar
igiam, “Jairɨn Nguibaba,” dagh atɨ.

42 Ezɨ gumazir mam, an ziam Noba, a uan adarazi ko ghua Kenatɨn
nguibamkonguibar dozir an boroghɨn itiba komɨsogha,men agɨntɨghamen
nguibaba ini. Egha a uan ziam, “Noba,” Kenat gatɨ.
32:28: Josua 1:12-15

33
Israelia Isip ategha ghua gumazamiziba puvatɨzir danganibar aruir

darorimɨn eghaghanim
1 Israelia Isipɨn kantri ategha azenan iza, danganir avɨribagh arua dagh

apiaghira zui. Kar danganir kabar ziaba. Dughiar kamɨn, Moses ko Aron
men faragha ghuamen garima, me uan anababa ko ikɨzibar aven ikia zui.

2 Ikiavɨra Itir God uabɨ Akar Gavgavim Moses mɨgeima, Moses men
daroriba ko danganir me izava apiaghiribar ziaba osiri.

3 Israelian gumazamiziba, nguibar ekiam Ramesesɨn itima, iakɨnir
faragha zuimɨn an namba 15ɨn aruem otozɨ, me dɨkavigha Isip ataki.
Dughiar kamɨn, me God Israelia Gitazir Dughiar bar faraghavɨra zuimɨn
amɨmzaraghan, me Isip ataki. Isipia bar men garima, me bar gavgavigha
Ramesesɨn nguibar ekiam ategha zui.

4Dughiarkamɨn, Ikiavɨra ItirGoduangavgavir ekiam isa, Isipianasebar
akaghasa mirakelɨn avɨribagh amigha aser kaba abɨni. Ezɨ Isipia uan otarir
ivariar Ikiavɨra Itir Godmɨsoghezibamozibagh arɨzima, Israelia Isip ataki.

5 Israelian gumazamiziba Rameses ategha iza Sukotɨn danganim
aghuigha an iti.

6 Egha gɨn ua dɨkavigha Sukot ategha ghua gumazamiziba puvatɨzir
danganimɨnmɨriamɨn iza Etamɨn danganim aghuigha an iti.

7 Egha gɨn Etam ategha ragha uamategha ghua aruem anadi naghɨn
Pihahirotɨn nguibam bagha ghue, a Balsefonɨn nguibar ekiamɨn boroghɨn
iti. EghameMikdolɨn boroghɨn itir danganim aghui.

8 Egha gɨn Pihahirot ategha Ongarir Aghevim abigha ghua Etamɨn gu-
mazamiziba puvatɨzir danganimɨn ghua 3plan aruebar arua ghuaMaran
nguibamɨn otogha an danganim aghui.

9Egha gɨn me Mara ategha ghua Elimɨn danganim aghuigha iti. Elim, a
12plan dɨpar emɨmɨriba ko 70plan temer detba an iti.

10Egha gɨn Elimɨn danganim ategha ghua Ongarir Aghevimɨn boroghɨn
danganim aghuigha an iti.

11 Egha gɨn Ongarir Aghevim ategha ghua gumazamiziba puvatɨzir
danganim Senɨn otogha danganim aghuigha a gapia.

12Egha gɨn Senɨn gumazamiziba puvatɨzir danganim ategha ghua Dop-
kan otivigha danganim aghui.

13Egha gɨn Dopkan dɨkavigha ghua Alusɨn danganim aghui.
14 Egha gɨn Alus ategha ghua Refidimɨn danganim aghuigha iti. Dan-

ganir kamɨn, damamin dɨpaba puvatɨ.
15 Egha gɨn Refidim ategha ghua Sainain gumazamiziba puvatɨzir dan-

ganimɨn danganiba aghuigha iti.
16 Egha gɨn Sainain gumazamiziba puvatɨzir danganim ategha ghua

Kibrot Hatavan danganimɨn danganiba aghuigha iti.
17 Egha gɨn Kibrot Hatava ategha ghua Haserotɨn danganimɨn dan-

ganiba aghuigha iti.
18 Egha gɨn Haserot ategha ghua Ritman danganimɨn danganiba

aghuigha iti.
19 Egha gɨn Ritma ategha ghua Rimonperesɨn danganimɨn danganiba

aghuigha iti.
20 Egha gɨn Rimonperes ategha ghua Lipnan danganimɨn danganiba

aghuigha iti.

21 Egha gɨn Lipna ategha ghua Risan danganimɨn danganiba aghuigha
iti.

22 Egha gɨn Risa ategha ghua Kehelatan danganimɨn danganiba
aghuigha iti.

23 Egha gɨn Kehelata ategha ghua Seferɨn Mɨghsɨamɨn danganiba
aghuigha iti.

24 Egha gɨn Seferɨn Mɨghsɨam ategha ghua Haradan danganimɨn dan-
ganiba aghuigha iti.

25 Egha gɨn Harada ategha ghua Makhelotɨn danganimɨn danganiba
aghuigha iti.

26 Egha gɨn Makhelot ategha ghua Tahatɨn danganimɨn danganiba
aghuigha iti.

27 Egha gɨn Tahat ategha ghua Teran danganimɨn danganiba aghuigha
iti.

28 Egha gɨn Tera ategha ghua Mitkan danganimɨn danganiba aghuigha
iti.

29 Egha gɨn Mitka ategha ghua Hasmonan danganimɨn danganiba
aghuigha iti.

30 Egha gɨn Hasmona ategha ghua Moserotɨn danganimɨn danganiba
aghuigha iti.

31 Egha gɨn Moserot ategha ghua Benejakanɨn danganimɨn danganiba
aghuigha iti.

32 Egha gɨn Benejakan ategha ghua Hor Hagitgatɨn danganimɨn dan-
ganiba aghuigha iti.

33 Egha gɨn Hor Hagitgat ategha ghua Jotbatan danganimɨn danganiba
aghuigha iti.

34 Egha gɨn Jotbata ategha ghua Abronan danganimɨn danganiba
aghuigha iti.

35 Egha gɨn Abrona ategha ghua Esiongeberɨn nguibar ekiamɨn dan-
ganiba aghuigha iti.

36 Egha gɨn Esiongeber ategha ghua Senɨn gumazamiziba puvatɨzir
danganimɨnmɨriamɨn itir nguibam Kadesɨn danganiba aghuigha iti.

37 Egha gɨn Senɨn danganim ategha ghua kantri Idomɨn mɨtaghniamɨn
itir HorɨnMɨghsɨamɨn boroghɨn danganim aghuigha apia.

38-39MeIsipateghaazenan izezirdughiamɨngɨnazenirnamba40otogha
gɨvazɨ an iakɨnir namba 5ɨn, faragha zuir aruem oto. Aruer kamra,
Israelia Horɨn Mɨghsɨamɨn boroghɨn ikiavɨra itima, ofa gamir gumazim
Aron Ikiavɨra Itir Godɨn Akar Gavgavimɨn gɨn ghua dɨkavigha, Horɨn
Mɨghsɨamɨn ghuavanabogha areme. An azenir 123pla ikiava areme.

40Ezɨ Kenanɨn sautɨn amadaghan itir kantri Arat, an atrivim, kamaghɨn
orasi, Israelia izi.

41Dughiar kamɨn, Israelia HorɨnMɨghsɨam ategha arua ghua Salmonan
danganimɨn danganiba aghuigha iti.

42 Egha gɨn Salmona ategha ghua Punonɨn danganimɨn danganiba
aghuigha iti.

43Egha gɨn Punon ategha ghuaObotɨndanganimɨndanganiba aghuigha
iti.

44Egha gɨnObot ategha ghua Abarimɨn nguibamɨn danganiba aghuigha
iti, a kantri Moapɨnmɨtaghniamɨn boroghɨn ikia ikuvizir nguibam.

33:38-39: Dɨboboniba 20:22-28; Godɨn Araziba 10:6; 32:50 33:40: Dɨboboniba 21:1

45Egha gɨn Abarim ategha ghua nguibar ekiam Dibon Gatɨn danganiba
aghuigha iti.

46 Egha gɨn Dibon Gat ategha ghua Almon Diplataimɨn danganiba
aghuigha iti.

47 Egha gɨn Almon Diplataim ategha ghua Abarimɨn Mɨghsɨabar dan-
ganim aghuigha iti, mɨghsɨar kaba NebonMɨghsɨamɨn boroghɨn iti.

48 Egha gɨn me Abarimɨn Mɨghsɨaba ategha ghua Moapɨn danganir
zarimɨn danganim aghuigha apia. Danganir kam, Jordanɨn Fanemɨn
boroghɨn aruem anadi naghɨn itima, Jerikon nguibar ekiam Jordanɨn
Fanemɨn vongɨn iti.

49Moapɨndanganir zarir kam, nguibar ekiamBet Jesimotɨn ikegha ghua
Sitimɨndanganir zarimɨnoto. Medanganir ekiar kamɨndanganimaghuigha
apia.

Ikiavɨra Itir God nguaziba abɨgh uari danɨngamin arazimmɨgei
50 Me Moapɨn danganir zarimɨn ikiavɨra iti. Danganir kam, Jordanɨn

Fanemɨn boroghɨn aruem anadi naghɨn itima, Jerikon nguibar ekiam Jor-
danɨn Fanemɨn vongɨn iti. Ezɨ Ikiavɨra Itir God kamaghɨnMoses mɨgei,

51 “Nɨ kamaghɨn Israelia mɨkɨm: Ia Jordanɨn Fanem giregh vongɨn mangɨ
Kenanɨn nguazimɨn aven,

52 gumazamizir an itiba bar men agɨraghtɨ me aregh. Egh men asebar
marvir guaba bar dagh asɨghasɨkigh. Kar, me dagɨaba ko ainbar ingarizir
nedaziba. Egh uaghan ia menmɨghsɨabar pɨn itir danganir me asebar ziaba
febagh asɨghasɨkigh.

53 Kɨ nguazir kam ia ganɨngi. Kamaghɨn amizɨ, ia gumazamizir an itiba
batuegh uari bagh a inigh a dapiagh.

54 Egh ia satu gikararangɨva nguaziba abɨgh, vaghvagh uan anababa ko
ikɨzibar anɨng. Egh nguazir ekiaba isɨ anabar gumazamizir avɨriba itibar
anɨngɨva, nguazir doziba isɨ anabar gumazamizir avɨrasemezir puvatɨzibar
anɨng.

55 Ia nguazir kamɨn itir gumazamiziba bar me batueghan koghtɨ, me
osɨmtɨziba komɨzaziba ia danɨngɨva, mati benir ataribarmɨn ian damazibar
mɨtiv, egh mati dɨkoniba ian ivibar mɨtivam. Egh me nguazir ia itimɨn aven
ia komɨdorozibar amuam.

56 Ia bar moghɨra me batueghan koghtɨ, kɨ me gasɨghasɨghasa nɨghnɨghizɨ
moghɨn, kɨ ia gasɨghasigham.”

34
Israelian nguazirmɨtaghniaba

1Egha Ikiavɨra Itir God kamaghɨnMoses mɨgei,
2 “Nɨ Akar Gavgavir kaba Israelia danɨngigh: Ia Kenanɨn nguazimɨn aven

mangɨ, a nguazir kɨ ia danɨngasava amim, ia an nguaziba bar da inigh. Ian
nguazir mɨtaghniaba kamakɨn:

3 Ian nguazir mɨtaghniar sautɨn amadaghan itim, a gumazamiziba pu-
vatɨzir danganimɨn Senɨn ikegh, mangɨ Idomɨn nguazir mɨtaghniamɨn
mangɨ, egh aruem anadi naghɨn Amangsɨzim Itir Dɨpar Akaremɨn sautɨn
amadagh ikeghmangɨ,

4 egh nguazir mɨtaghniamɨn raghɨrɨgh sautɨn amadaghan mangɨ, pɨn
tuavir Akrabimɨn ghuavanadim gitagh mangɨva, mɨghsɨabar tɨzimɨn dan-
ganir zarimɨn mangɨ, gumazamiziba puvatɨzir danganim, Sen abigh

33:54: Dɨboboniba 26:54-56 33:55: Josua 23:13; Gumazir Dapaniba 2:3; Onger Akaba 106:34-36;
Esekiel 28:24

bar mangɨ, Kades Barnean otogham. Egh mɨtaghniam raghɨrɨgh notɨn
amadaghan mangɨ, Hasaradarɨn danganimɨn otogh mangɨ Asmonɨn dan-
ganimɨn otogham.

5 Egh nguazir mɨtaghniam Asmon gitagh raghɨrɨgh mangɨ vongɨn, Isipɨn
nguazir mɨtaghniamɨn Fanemɨn magɨrɨ, Mediterenianɨn Ongarir Ekiamɨn
otogham.

6Aruem uaghiri naghɨn amadaghan itir nguazir mɨtaghniam, a Meditere-
nianɨn Ongarir Ekiamɨn iti.

7 “Notɨn amadaghan itir nguazir mɨtaghniam Mediterenianɨn Ongarir
Ekiamɨn ikeghmangɨHorɨnMɨghsɨamɨn otoghɨva,

8 mangɨ Hamatɨn nguibar ekiamɨn zuir tuavir akamɨn boroghɨn otogh
mangɨ Sedatɨn nguibamɨn otoghmangɨ,

9 Sifronɨn danganimɨn otogh barmangɨHasarenanɨn nguibamɨn tugham.
10 “Aruem anadi naghɨn itir nguazir mɨtaghniam, Hasarenanɨn ikegh

mangɨ Sefamɨn nguibamɨn otoghɨva,
11 Sefam ategh mangɨ sautɨn amadaghan nguibam Riplan otogham, Ripla

a nguibam Ain boroghɨn aruem anadi naghɨn iti. Egh mɨtaghniam mangɨ
Galilin Dɨpar Akaremɨn aruem anadi naghɨn itir mɨghsɨar doziba abigh
mangɨ,

12 egh nguazir mɨtaghniam sautɨn amadaghan mangɨ Jordanɨn Fanemɨn
magɨrɨ bar mangɨ Amangsɨzim Itir Dɨpar Akaremɨn otogham. Kar ian
nguazir mɨtaghniaba.”

13 Ezɨ Moses kamaghɨn Israelia mɨgei, “Ikiavɨra Itir God, Akar Gavgavir
kam ia ganɨdi. Ia, 9plan Israelian anababa ko Manasen anabamɨn akuar
me tuirazimningɨn mam bagh, satu gikararangɨva uari bagh nguazir kaba
tuiragh ada inigh.

14 Ia fo, Rubenɨn anabam ko Gatɨn anabam, ko Manasen anabamɨn akuar
me tuirazimningɨn faragha zuim, me uari bagha nguazim inigha gɨfa.

15Me Jerikon boroghɨn Jordanɨn Fanem vongɨn aruem anadi naghɨn uari
bagha nguazim inis.”

Gumazir dapaniba, nguazim tuiraghamin ingangarim iti
16Ezɨ Ikiavɨra Itir God kamaghɨnMoses mɨgei,
17“Ofa gamir gumazimEleasar, koNunɨnotarim Josua, aningnguazir kam

abɨgh gumazamizibar anɨng.
18Egh nɨ vaghvagh anababar gumazir dapanitabamɨseveghtɨ, me Eleasar

ko Josuan akurvagham.
19Ezɨ Ikiavɨra Itir Godmɨsevezir gumazibar ziabar kara: Judan anabamɨn

tongɨn, a Jefunen otarim Kalep amɨsefe.
20Egha Simeonɨn anabamɨn tongɨn, a Amihutɨn otarim Selumiel amɨsefe.
21Egha Benjaminɨn anabamɨn tongɨn, a Kislonɨn otarim Elidat amɨsefe.
22Egha Danɨn anabamɨn tongɨn, a Joklin otarim Buki amɨsefe.
23Egha Josepɨn otarimManasen anabamɨn tongɨn, a Efotɨn otarim Haniel

amɨsefe.
24 Egha Josepɨn otarir igharazim Efraimɨn anabamɨn tongɨn, a Siptanɨn

otarim Kemuel amɨsefe.
25Egha Sebulunɨn anabamɨn tongɨn, a Parnakɨn otarim Elisafan amɨsefe.
26Egha Isakarɨn anabamɨn tongɨn, a Asanɨn otarim Paltiel amɨsefe.
27Egha Aserɨn anabamɨn tongɨn, a Selomin otarim Ahihut amɨsefe.
28Egha Naptalin anabamɨn tongɨn, a Amihutɨn otarim Pedahel amɨsefe.”

34:13: Dɨboboniba 26:52-56 34:13: Josua 14:1-5

29Kar, Ikiavɨra Itir God Kenanɨn nguazim abɨgh vongɨn Israelian gumaza-
mizibar anɨngasamɨsevezir gumaziba.

35
Ikiavɨra Itir God Livain anabamɨn adarazi bagha inabazir nguibar ekiaba

1 Dughiar kamɨn, Israelia Moapɨn danganir zarimɨn iti. Danganir kam,
Jordanɨn Fanemɨn boroghɨn aruem anadi naghɨn itima, Jerikon nguibar
ekiam Jordanɨn Fanemɨn vongɨn iti. Ezɨ Ikiavɨra Itir God kamaghɨn Moses
mɨgei,

2 “Nɨ Akar Gavgavir kam isɨ Israelia danɨngightɨ, nguazir me inizibar
tongɨn me nguibar ekiataba isɨ Livaibar anightɨ me dar ikiam. Egh uaghan
me nguibar ekiar kabar boroghɨn itir nguazir grazir aghuiba itiba isɨ me
danightɨ, Livaibar bulmakauba dar amam.

3 Livaiba uari bagh nguibar ekiar kaba inighɨva dar ikiam. Eghtɨ grazir
dadar aghuiba itir nguaziba, men bulmakauba ko asɨzir igharaziba dar
grazibar amam.

4Dadaba itir nguazir otevir kaba, nguibar ekiaba avɨnizir dɨvazibar ikegh
azenanmangɨ nguazir kam bar a ighuighmangɨ 450mitan tugham.

5Nguibar ekiam, dadaba bar an okarigh, otevirmamɨn ikeghmangɨ otevir
igharazimɨn otogham, eghtɨ an ababanim 900mitan tugham.

6 “Nguibar ia Livain anabamɨn adarazir anɨngamibar tongɨn, ia 6plan
nguibar ekiar gumazamiziba arɨmangɨmongamibamedanɨngigh. Eghtɨ gɨn
ian tav atamakuigh tav mɨsueghtɨ an aremeghtɨ, an arɨ mangɨ nguibar kam
uabɨmodogham. Eghtɨ gumazir uan akar gumazimɨnovevem ikarvaghsɨ, an
a ikarvaghan iburagham. Egh ia uaghan 42plan nguibar ekiar igharaziba
Livain anabam danɨngigh.

7Dadaba itir nguaziba, nguibarkabarboroghɨn ikɨ. Livainanabam48plan
nguibar ekiaba iti.

8 Ia nguibar ekiaba isɨLivaibar anɨngsɨ, Israelɨnanababarnguazibar gantɨ,
anabar manam ekevegha nguibar ekiar avɨriba iti, eghtɨ ia nguibar ekiar
avɨriba isɨ me danɨng. Eghtɨ anabar manaba suvigha nguibar ekiar avɨriba
puvatɨghtɨ, ia nguibar ekiar vaghvaziba isɨme danɨng.”

Nguibar ekiar gumazamiziba
arɨmangɨmongamiba

(Godɨn Araziba 19:1-13; Josua 20:1-9)
9Egha Ikiavɨra Itir God kamaghɨnMoses mɨgei,
10 “Nɨ kamaghɨn Israelia mɨkɨm: Ia Jordanɨn Fanem giregh vongɨn mangɨ

Kenanɨn nguazimɨn avenmangɨ,
11 uari mongamin nguibar ekiataba amɨsefegh. Eghtɨ gumazitam ata-

makuigh, gumazir igharazimmɨsueghtɨ an aremeghtɨ, an arɨmangɨ nguibar
ekiar gumazamiziba arɨ mangɨ mongamin tamɨn aven modogh, deraghvɨra
ikiam.

12 Nguibar ekiar kaba, ia uari mongamin nguibabar mɨn ikiam. Eghtɨ
gumazir aremezimɨn namakatam an ovevem ikaraghan iburagham. Gu-
mazitam tav mɨsueghtɨ an aremegham, a deravɨra ikɨ egh mangɨ kotiamɨn
tugham. Eghtɨ me an kotiam baregh deraghvɨra fogh suam, a guizbangɨra
gumazir igharazimmɨsoghezɨ an areme, eghtɨ kamaghɨn, me amɨsueghtɨ an
aremegham.

13 “Ia 6plan nguibar ekiar mɨseveghamin kaba, gumazamiziba arɨ mangɨ
dar avenmongam.

35:1: Josua 21:1-42

14 Nguibar kabar 3pla, Jordanɨn Fanemɨn aruem anadi naghɨn ikɨtɨ, 3pla
Kenanɨn nguazimɨn aven ikɨ. Kar, nguibar ekiar gumazamiziba arɨ mangɨ
dar avenmongamiba.

15Nguibar ekiar uari mongamin 6plan kaba, da Israelian gumazamiziba,
ko ikɨzir igharazibar gumazamizir, iza dughiar otevimɨn me ko itiba, ko
ikɨzir igharazibar gumazamizir me ko zurara ikiamiba, kar men akurvagh
memongaminnguibar ekiaba. Eghtɨ tina atamakuigh gumazitammɨsueghtɨ
an aremegham, an arɨmangɨ kagh uabɨmodogham.

16-18 “Eghtɨ gumazitam, gumazir igharazimɨn apanim damuva ain, o
dagɨam o aghoritam isɨ a mɨsueghtɨ an aremeghtɨ, osɨmtɨzir ekiam an ikiam,
eghtɨ a ivezir kuram iniam. Kamaghɨn amizɨ, ia an arazir kam bangɨn a
mɨsueghtɨ an aremegh.

19 Gumazir aremezir kamɨn anabatamra, gumazir kam mɨsueghtɨ an
aremegham. An an garir dughiamra, an amɨsueghtɨ an aremegh.

20-21 “Gumazitam tav gifueghan koghɨva, an apanim damuva an
anɨngaghɨva anekunightɨ a irɨgham, o bizitamɨn a bɨraghtɨ an aremegham, o
uan agharimɨn amɨsoghtɨ an aremegham, an amizir arazir kam bangɨn, me
a mɨsueghtɨ an aremegh. Gumazir aremezir kamɨn anabatamra an apigh, a
mɨsueghtɨ an aremegh.

22 “Eghtɨ gumazitam tavɨn apanimdamuan kogh, egh an anɨngaghan kogh
atamakuigh anekunigham, o pura bizitam fegh amɨkɨnightɨ an aremegham.

23O an an ganighan kogh, dagɨatam fegh a mɨkɨnigham, o foghan kogh a
bɨraghtɨ an aremegham.

24 Eghtɨ kamaghɨn, Israelian gumazamiziba bar, bizir a damuasa ia
mɨkemezibar gɨn mangɨ deravɨra ganɨva, gumazir atamakuigha gumazim
mɨsoghezɨ an aremezim bagh nɨghnigh deraghvɨra kotiam damu. Eghtɨ
gumazir aremezimɨn anabamra a ikarvaghsɨ damuan kogham.

25 Ia gumazir kam inigh deraghvɨra an akurvaghtɨ, gumazir aremezir
kamɨn anababa, an arazim ikarvaghan markɨ. Ia an akuragh ua nguibar
ekiar gumazamiziba arɨ mangɨ mongamimɨn anetɨgh. Eghtɨ a kagh ikɨ
mangɨtɨ ofa gamir gumazir me faragha Godɨn ingangarim baghamɨsevegha
borem a gingezim aremeghtɨ, a gɨnmongamin nguibar ekiar kam ategh uan
nguibamɨnmangam.

26-27 Gumazir arazir kurar kam gamizim, mongamin nguibar ekiamɨn
mɨtaghniam ategh, azenan mangɨtɨ, gumazir aremezimɨn anabatam,
mongamin nguibar ekiamɨn azenan an apigh, egh a mɨsueghtɨ, an
aremegham. Arazir kamɨn, anabar kam osɨmtɨziba puvatɨgh kotiaba
puvatɨgham.

28 Bar guizbangɨra, gumazim gumazitam mɨsueghtɨ an aremegham, a
mongamin nguibar ekiam ataghɨraghan markɨ. A mongamin nguibar
ekiamɨn ikɨ mangɨtɨ, ofa gamir gumazibar dapanim aremeghtɨ, a gɨn ua-
mategh uan nguibamɨnmangɨ.

29 Ia uan ovavir borir gɨn otivamiba ko, ia managh ikiam, ia bizir a
damuasamɨkemezir kaba ko arazir kabar gɨnmangɨ.

30 “Gumazitam gumazir igharazim mɨsueghtɨ an aremegham, ia a isɨ ko-
tiamdatɨghɨvaakamagasɨ, gumazir pumuningogumazir 3plananganiziba,
mebarkotɨnavenakarotevirvamɨradamuam, kamaghɨn iaderaghvɨra fogh
suam, gumazir kam guizbangɨra arazir kam gami, eghtɨ bizir kam bangɨn
gumazir kam aremegham. Gumazir vamɨra a uabɨra, an mɨgɨrɨgɨam kotɨn
avengavgavibapuvatɨgham. Eghtɨ ia gumazir kammɨsueghtɨ anaremeghan
kogham.

35:30: Godɨn Araziba 17:6; 19:15

31 “Gumazir gumazir igharazimɨn apanim gamua a mɨsoghezɨ an are-
mezim, ia amɨsueghtɨ an aremegh. Gumazir kam uan ikɨrɨmɨrim ikarvaghsɨ
dagɨabar ivezan kogham. Bar puvatɨ. An aremegham.

32 Eghtɨ gumazitam mongamin nguibar ekiatamɨn mangɨgh, gɨn anetegh
uamategh uan nguibamɨn mangɨsɨ damutɨ, ofa gamir gumazibar dapanim
tɨghar aremegham, kamaghɨn gumazir kam uan ikɨrɨmɨrim ikarvaghsɨ
dagɨabar ivezan kogham.

33 Ia an amamangatɨghtɨ a mongamin nguibar ekiam ategh mangɨgham,
ian arazir kamɨn, ia nguazir kamdamightɨ a nan damazimɨnmɨzegham. Gu-
mazibav sozime ariaghirir arazir kam, nguazim gamima, a nan damazimɨn
mɨze. Nguazim damightɨ a zueghamin arazim, tuavir vamɨra iti, a kamakɨn,
ia gumazir amɨsoghezɨ an aremezimɨn arazir kuram ikaragh amɨsueghtɨ an
aremegh. Tuavir igharazitam, ua itir puvatɨ.

34Kɨ Ikiavɨra Itir God, kɨ Israelia, ian tongɨn iti. Kamaghɨn, nguazir ia itir
kam, ia a damutɨ, a nan damazimɨnmɨzeghanmarkɨ.”

36
Amizir pabar itiba, uan afeziar aremezibar nguaziba iniam

1 Josep a Manasen afeziam, ezɨ Manase a Makirɨn afeziam, ezɨ Makir
a Gileatɨn afeziam. Dughiar mamɨn, Gileatɨn ikɨzimɨn gumazir dapaniba
dɨkavighaMoses ko Israelian gumazir dapanir igharaziba bagha zui.

2 Egha kamaghɨn mɨgei, “Ikiavɨra Itir God, Akar Gavgavim isa nɨ ganɨga
ghaze, nɨ satu gikararangɨva nguaziba abɨgh da Israelia e danɨngtɨ, e dar
ikiam. Egha uaghan en anabar gumazim Selofehatɨn nguaziba isɨ an guiv-
ibar anɨngasa, nɨmɨkeme.

3Nɨ kamaghɨn fogh,me anabar igharazitabar gumazibar ikɨtɨ, men nguaz-
iba ko biziba, men pabar nguazibagh isafuragham. Me kamaghɨn damutɨ,
en nguazir nɨ bigha e ganɨngizim suvigham.

4 Eghtɨ azenir biziba ua da ikarvaghamim otoghtɨ, me nguazir gumazir
igharaziba da ivezeziba, me ua da inigham. Eghtɨ Selofehatɨn guivibar
nguaziba,me ti da isɨmenpabarnguazibar avenamadagham. Eghtɨnguazir
kam, uam en nguazimɨnmɨn ikian kogham.”

5Ezɨ Moses Ikiavɨra Itir God mɨkemezɨ moghɨn, Josepɨn anabamɨn gumaz-
ibav gɨa ghaze, “Josepɨn anabamɨn adarazi mɨgeir akaba, da guizbangɨra.

6 Kamaghɨn amizɨ, Ikiavɨra Itir God ghaze, Selofehatɨn guiviba, gumazir
manabar ikɨsɨ, uan anabamɨn aven uarira uarir ikiam.

7 Eghtɨ ia Israelia bar, ian nguaziba vaghvagh ian anababar aven ikɨvɨra
ikiam. Eghtɨ anabar igharazitam da inian kogham.

8Amizir Israelɨn anababar aven, ikia nguaziba iniziba, me uan anabamɨn
gumazitamra ikɨ. Eghtɨ arazir kamɨn, Israelia bar uan inazir afeziabar gɨn
mangɨ nguaziba ko biziba iniam.

9 Kamaghɨn, ia anabar igharazimɨn amamangatɨghtɨ, me ian nguaziba
inian kogham. Bar markɨ. Anababa bar, vaghvagh uan nguazibar ghuaviba
ikeghmangɨvɨra ikiam.”

10-11Kamaghɨn amizɨ, Selofehatɨn guiviba me uan anabamɨn gumazibara
iti, mati Ikiavɨra Itir God mɨkemezɨ mokɨn. Men ziabar kara: Mala, Tirsa,
Hokla, Milka ko Noa.

12Me Josepɨn otarimManasen anabamɨn gumazibar iti. Kamaghɨn amizɨ,
men nguaziba ko bizibamen inazir afeziamɨn anabamɨn aven ikiavɨra iti.
36:2: Dɨboboniba 27:7

13Dughiar IsraeliaMoapɨndanganir zarimɨn itimɨn, Ikiavɨra ItirGod, Akar
Gavgavir kaba, ko bizir a damuasa mɨkemeziba isa, Israelia bagha Moses
ganɨngi. Danganir kam, Jordanɨn Fanemɨn boroghɨn aruem anadi naghɨn
itima, Jerikon nguibar ekiam Jordanɨn Fanemɨn vongɨn iti.



Godɨn Araziba 1:1 312 Godɨn Araziba 1:3

Moses Ua Godɨn Araziba Osiri
O

Diuteronomi
Akar faragha zuim

Akɨnafarir kamɨn aven, Israelia namba 2ɨn dughiamɨn Godɨn Araziba
ini, eghtɨ da men nɨghnɨziba fɨva gavgavim men navir averiabar anɨngam.
Dughiar kamɨn, Israelia Moapian nguazim gapiaghav ikia, egh Jordanɨn
Fanem abigh Kenanɨn nguazim iniasava ami. Moses me ko mangɨghan
kogham, kamaghɨn, a uanakar abuananam isameganɨngi. Mosesmɨgɨrɨgɨar
otevir 3pla isa Israelia ganɨngi, ezɨ akɨnafarimɨn abuan mɨgɨrɨgɨaba Mosesɨn
ovevemɨn eghaghanim an iti.
Moses kamaghɨn akar ekiabar gun mɨgei. A God Israelian darorir kamɨn

men gara me bagha amizir ingangarir ekiar avɨriba, uam a dagh nɨghnɨsi.
God uabɨ uan gavgavimɨn men akura, kamaghɨn amizɨ, me an apengan
ikiam. Moses ua Godɨn 10plan Akar Gavgaviba dar gun mɨgei, egha
Godɨn Akar Gavgavir kabar mɨngarir maba, a Israelian ikɨrɨmɨrim bagha
me geghari. A Godɨn Akar Gavgavir faragha itiba, gavgavim dagh anɨdi,
egha Israelian nɨghnɨziba fe, eghtɨ God me danɨngasa mɨkemezir nguazim
dapiamin dughiamɨn, me deraghvɨra Arazir kabar gɨnmangam.
Bizir ekiar akɨnafarir kam damuasa mɨgeim, a Israelian akuraghtɨ, me

Godɨn Akar Gavgaviba deraghvɨram dar gɨn mangam. Godɨn Arazir kam, a
sapta 6:4-6ɨn ikia kamaghɨn mɨgei, “Ia uan navir averiam ko uan nɨghnɨzim
ko uan gavgavim sara bar Ikiavɨra Itir God, ian God, a gifongegh.” Moses
AkarGavgavir kamgavgavimadanɨngasa, tintinibarmɨghsɨabarmavanang
egha asebar ziaba fan men anogoroke. Me God gɨfozir puvatɨzir arazibar
amuanmarkɨ. Eghmedanganirvamɨraraamɨsefegh, eghgumazamizibabar
anmangɨ Ikiavɨra Itir Godɨn ziam fɨ.
Akɨnafarir kam God Israelia ko amizir Akar Dɨkɨrɨzir Gavgavir kamɨn

men nɨghnɨziba fe. God uabɨ Akar Dɨkɨrɨzir Gavgavir kamɨn gɨn ghua iza
datɨrɨghɨn, eghtɨ me uaghan deraghvɨra nɨghnigh me Kenanɨn nguazim
ikiamimɨn dughiamɨn, me Akar Dɨkɨrɨzir Gavgavir kamɨn gɨn mangɨsɨ bar
gavgafigh.

Israelia SainainMɨghsɨam ategha izezir
eghaghanim,Moses a geghari

(Sapta 1--3)
1 Akɨnafarir kamɨn aven itir akaba, Moses da Israelian gumazamizibav

keme. Dughiar kamɨn, me gumazamiziba puvatɨzir danganim aghuigha an
iti. Kar Jordanɨn Fanemɨn boroghɨn aruem anadi naghɨn itir danganim.
Danganir zarir me itir kam, Supɨn nguibamɨn boroghɨn ikia, egha bar
mɨsɨngi. EzɨParanɨnnguibam, vongɨnamadaghan iti, ezɨTofelɨnnguibam, ko
Labanɨn nguibam, koHaserotɨn nguibam, ko Disahapɨn nguibam, da vongɨn
amadaghan itima, Israelia dar tongɨn iti.

2 Gumazitam ti Sainain Mɨghsɨamɨn ikegh Kades Barnea mangɨsɨ 11plan
aruebar Idomɨn kantrin mɨghsɨaba atughmangam.

3 Ezɨ Israelia fomɨra Isipɨn kantri ategha iza 40plan azeniba danganir
kamɨn arui. Dughiar kam, namba 40ɨn azenim, an namba 11ɨn iakɨnimɨn,
an dughiar faragha zuim otozɨ, Moses Ikiavɨra Itir God a mɨkemezir bizibar
gunmemɨgei.

4 Ikiavɨra Itir God, Amorian Atrivim, Sihon, abɨrazir dughiamɨn gɨn, bizir
kaba otifi. Atrivim Sihon Hesbonɨn nguibar ekiam gativagha an gari. Ezɨ
uaghan Ikiavɨra Itir God, Basanɨn danganimɨn Atrivim Ok anebɨra. Ok, a
Astarotɨn nguibam ko Edrein nguibam gativagha aningɨn gari.

5Dughiarkamɨn Israelia JordanɨnFanemɨn, aruemanadinaghɨn,Moapian
nguazimɨn itima, Moses Akar Gavgavir kabar gumazamizibav gɨamen sure
gamua ghaze:

6 “E Sainain Mɨghsɨamɨn itir dughiamɨn, Ikiavɨra Itir God, en God, kam-
aghɨn emɨgɨa ghaze:

“ ‘Ia dughiar bar ruarimɨn mɨghsɨar kamɨn boroghɨn iti. Ian dughiar kagh
itim, a iza kamaghɨra tu.

7 Ia dɨkavigh danganir kam ategh, egh Amorian mɨghsɨaba itir danganim,
ko an boroghɨn itir danganibar mangɨ. Kar Jordanɨn danganir zarim ko
mɨghsɨaba itir danganiba, ko sautɨn amadaghan itir nguazir mɨsɨngiziba, ko
Mediterenianɨn Ongarir Ekiamɨn dadarimɨn itir nguaziba. Egh ia Kenanian
nguazim ko nguazir Lebanonɨn Mɨghsɨabar vongɨn itiba sara inigh mangɨ
Yufretisɨn Faner Ekiamɨn tugh.

8 Ia oragh! Nguazir kaba bar, kɨ ia ganɨdi. Kɨ Ikiavɨra Itir God, kɨ ian inazir
afeziaba, Abraham, Aisak, ko Jekop, ko men ovavir borir gɨn otivamiba,
nguazir kaba isɨ me danɨngasa me koma akam akɨrigha gɨfa. Eghtɨ ia
datɨrɨghɨn dɨkavighmangɨ da inigh dar apiagh ikɨ.’ ”

Moses gumazir dapaniba amɨsevezɨme Israelian jasbarmɨn iti
(UaMe Ini 18:13-27)

9EghaMoses gumazamizibav gɨa ghaze, “Kɨ faragha kamaghɨn iamɨkeme,
‘Kɨ ia gativagh ian ganamin ingangarim, a bar ekefe. Kɨ uabɨram a damuva
avegham.

10 Ikiavɨra Itir God, ian God, ia gamizɨ, ia borir avɨriba bategha, bar
avɨrasemegha iti. Ian dɨbobonim, overiamɨn itir mɨkovezibar dɨbobonimɨn
mɨn ghu.

11 Nan ifongiam kamakɨn. Ikiavɨra Itir God, a en inazir afeziabar
God, a uan akar dɨkɨrɨzimɨn gɨn mangɨ, ia damightɨ ia guizbangɨra bar
avɨrasemeghɨva ian gɨn otivamin dɨbobonim, ian dɨbobonir datɨrɨghɨn itim
bar a gafiragham. Eghtɨ a uaghan ian bizibar amutɨ, da bar deragh otivam.

12Eghtɨ kɨmanmaghɨra uabɨra ian osɨmtɨziba ko ian akamadariba akɨram?
Kɨ uabɨra dar amuan iburagham.

13 Kamaghɨn amizɨ, ia fofozir gumazir aghuitaba ko, gumazir deravɨra
nɨghnɨgha biziba tuisɨzitaba, me ian gumazir dapanibar ikɨsɨ me amɨsefegh.
Ia uan anababar tongɨn vaghvagh me amɨseveghtɨ, kɨ me ginabaghtɨ me ia
gativagh ian ganam.’

14Kɨ kamaghɨn ia mɨkemezɨ, ia na ikaragha ghaze, ia kamaghɨn damuasa
ifonge.

15 Kamaghɨn, ia uari uan anababar tongɨn vaghvagha mɨsevezir fofozir
gumaziba ko, gumazir dapanir aghuir gumazamiziba deravɨra me gɨfoziba,
kɨ me ini. Kɨ me amɨsevezɨ, men marazi 1,000plan gumazamizibar garima,
marazi 100plan garima, marazi 50plan garima, marazi 10plan gari. Ezɨ
kɨ uaghan gumazir ekiar maba bar ian anababar tongɨn vaghvagha me
amɨsefe.

16 “Egha dughiar kamɨn kɨ ian jasɨn kaba akar gavgavimme ganɨga ghaze,
‘Ia gumazamizibar akamadarirmen tongɨn otiviba baraghamin dughiamɨn,
1:4: Dɨboboniba 21:21-35 1:8: Jenesis 26:3; UaMe Ini 33:1; Dɨboboniba 14:23; 32:11

ia deraghavɨra kuariba arigh da baragh. Egh akamadariba bar deraghvɨra
da tuisɨgh. Kar ti, ian namakar pumuningɨn tongɨn itir akamadariba, o
akamadarir ian namakaba ko ikɨzir igharazibar gumazamizir ian tongɨn
itiba, ia uaghara deravɨra da baragh guizɨn arazimɨn gɨnmangɨ da tuisɨgh.

17 Kɨ kamaghɨn me mɨkeme: Gumazim a ziam iti o ziam puvatɨ, ia arazir
vamɨran gɨn mangɨ bar men araziba tuisɨgh. God uabɨ kotɨn dughiamɨn
nɨghnɨziba ia danɨngam, eghtɨ ia gumazitamɨn atiatingan markɨ. Eghtɨ
osɨmtɨzim bar ekeveghtɨ, ia anekɨran iburaghɨva, a inigh na bagh izɨtɨ, kɨ a
baragham.’

18 Egha dughiar kamɨn bizir igharazir ia uaghan damuamiba sara kɨ ian
sure gami.”

Israeliamoga gari gumaziba amangi
(Dɨboboniba 13:1-13)

19 Moses ua kamaghɨn mɨgei, “Ikiavɨra Itir God, en God, e damuasa
mɨkemezɨ moghɨn, e ami. E dughiar kamɨn dɨkavigha Sainain Mɨghsɨam
ategha ghua danganir bar kuramɨn zui, kar gumazamiziba puvatɨzir dan-
ganim. E ghuavɨra ikia Amorian mɨghsɨaba itir danganimɨn otivigha Kades
Barnean otifi.

20 Ezɨ kɨ kamaghɨn ia mɨgɨa ghaze, ‘E datɨrɨghɨn Amorian mɨghsɨaba itir
danganimɨn otifi. Ikiavɨra Itir God, en God, nguazir kam datɨrɨghɨn ia
danɨngasava ami.

21 Ia gan! Ikiavɨra Itir God, ian God nguazir kam isa ia ganigha gɨfa. Ia
dɨkavigh mangɨ a inigh, mati Ikiavɨra Itir God, ian inazir afeziabar God, a ia
mɨkemezɨmoghɨra, ia a dapiagh. Egh atiatingɨva okam nɨghnɨghanmarkɨ.’

22 “Ezɨ ia bar moghɨram iza na mɨgɨa ghaze, ‘E gumazitaba amangightɨ me
en faragh mangɨ, mongegh nguazir kamɨn ganigham. Egh me tuavir bar
aghuitam en akaghtɨ e an mangam. Me e mɨkɨm suam nguibar ekiar kaba,
damanmaghɨra gari.’

23 “Ezɨ kɨ oregha ghaze, e akar kamɨn gɨnmangɨtɨ a ti deragham. Egha uan
12plan anababar aven, kɨ vaghvagha dar aven gumazirmaba amɨsefe, eghtɨ
12plan gumazibamangam.

24 Egha me dɨkavigha mɨghsɨaba itir danganimɨn pɨn ghua, Eskolɨn Dan-
ganir Zarimɨn otivighamoga garagha rui.

25 Egha me dagher nguazir kamɨn otivir maba inigha ua iza e ganigha
ghaze, ‘Nguazir Ikiavɨra Itir God, en God, datɨrɨghɨn e ganɨdir kam, a bar
dera.’

26 “Me kamaghɨn mɨkemezɨ, ia ua Ikiavɨra Itir God, ian Godɨn akaba
batuegha kantrin kamɨn ghuavanangan aghua.

27 Ia uan purirpenibar ikia uarir tongɨnmɨgɨrɨgɨar avɨribagh amua uarigh
imoba ghaze, ‘Ikiavɨra Itir God e gifongezir puvatɨ. Egha kamaghɨn an e
isɨ Amorian dafarim datɨghtɨ me e gasɨghasɨghasa, a Isipɨn kantrin e inigha
azenan ize.

28 E tizim bagh danganir kamɨn mangam? Gumazir e nguazir kamɨn
mongɨva an ganasa amangiziba, ua izegha kamaghɨn e mɨgɨa ghaze, Gu-
mazamizir nguazir kamɨn itiba bar gavgavigha agharapaniba bar ruari, ezɨ
men dɨbobonim, en dɨbobonim bar a gafira. Ezɨ me itir nguibar ekiaba, da
avɨnizir dɨvaziba bar overiamɨn ghuavanabogha bar isɨn mar iti. E uaghan
men garima, gumazir dafabara men tongɨn iti. Me ti gumazir bar ruarir
fomɨra itim Anak, an ovavir boribara!’

29 “Ezɨ kɨ kamaghɨn ia mɨgei, ‘Ia gumazamizir kabar atiatinganmarkɨ.
1:26: Godɨn Araziba 9:23; Hibru 3:16

30 Ikiavɨra Itir God, ian God, a fomɨra Isipɨn kantrin aven ian akurazɨ ia
ganizɨmoghɨn, a datɨrɨghɨn ian faraghmangɨ ia bagh apanibav sogham.

31 Ia faragha gumazamiziba puvatɨzir danganimɨn itima, Ikiavɨra Itir God,
ian God, a ian akuragha ia inigha ia atera izavɨra ikia nguazir ia datɨrɨghɨn
itir kamɨn oto. Ezɨ an arazir kam, ia an ganigha gɨfa. A mati afeziam uan
borim ghurafazɨmoghɨn, ia gami.’

32 Kɨ kamaghɨn ia mɨgeima, ia akar kam barazir puvatɨgha, nɨghnɨzir
gavgavim Ikiavɨra Itir God, ian Godɨn itir puvatɨ.

33A ian faragha ghua tuavim ian akagha danganir ia purirpeniba asamim
ian aka. Egha a dɨmagaribar, avivzariar ekiamɨn aven ian faragha ghua,
aruebar mati, ghuariar ruarir ekiamɨnmɨn ia gisɨn faragha zui.”

God ivezir kuram Israelia ganɨngi
(Dɨboboniba 14:20-45)

34EghaMosesmemɨgɨa ghaze, “Iamɨgɨrɨgɨar avɨribaghamima, Ikiavɨra Itir
God ia baragha ghua ian anɨngaghegha bar pamtemɨnmɨgɨa ghaze,

35 ‘Ia gumazamizir bar kuraba, ian tav nguazir aghuir kɨ ian inazir afezi-
abar anɨngasamekomaakamakɨrizimɨnmangankogham. Bar puvatɨgham.

36 Kɨ garima, Jefunen otarim, Kalep, a bar na baghavɨra ikia nan gɨn zui.
Kamaghɨn amizɨ, a uabɨramangɨ nguazir kamɨn ikiam. Eghtɨ nguazir a ghua
ganizir kam, kɨ a isɨ a ko, an ovavir boribar anɨngam.’

37 “Ian arazir kam, Ikiavɨra Itir God gamima, a uaghan bar na basemegha
kamaghɨnmɨgei, ‘Moses, nɨ uakan, nɨ nguazir kamɨn avenmangan kogham.

38Eghtɨ nɨn akurvazir gumazim Josua, a Nunɨn otarim, a uabɨra mangam.
Nɨgavgavim isɨ Josuannɨghnɨzimdanightɨ, a Israelia inighmen faraghmangɨ
nguazir kam inigh a dapiam.’

39 “Egha gɨn Ikiavɨra Itir God, kamaghɨn bar e mɨgei, ‘Ian borir aghɨrir
datɨrɨghɨn itiba kamaghɨn fozir puvatɨ, bizir tizim a ikufi, ezɨ bizir tizim a
dera,meraranguazir kamɨnavenmangam. Borir kabara, iamemɨgɨa ghaze,
Apaniba memɨsueghtɨ me arɨghiregham. Eghtɨ kɨ nguazir kamme danightɨ,
me a inigh a dapiagh an ikiam.

40 Ezɨ ia gumazamizir aruaba, ia datɨrɨghɨn uamategh gumazamiziba
puvatɨzir danganimɨn mangɨ. Egh Ongarir Aghevim bagha zuir tuavimɨn
mangɨ.’

41 “Egha ia na mɨgɨa ghaze, ‘Moses, e Ikiavɨra Itir Godɨn damazimɨn arazir
kuram gami. Egh e datɨrɨghɨn Ikiavɨra Itir God e mɨkemezɨ moghɨn mangɨ
mɨsogham.’ Egha ia ghaze,Mɨghsɨaba itir danganimɨn itir gumaziba, dapura
biziba. E me dɨkabɨnamin gavgavim iti. Egha ia vaghvagh mɨdorozimɨn
biziba suighame dɨkabɨnasava ami.

42 “Ezɨ Ikiavɨra Itir God kamaghɨn na mɨgɨa ghaze, ‘Nɨ ikiangsɨzir kam me
danɨng: Memɨdorozimbaghmanganmarkɨ. Kɨmekomangɨmenakuraghan
koghtɨ, apaniba bar me abɨnigham.’

43Ezɨ kɨ Ikiavɨra Itir Godɨn akar kamɨn gun iamɨgei. Ezɨ ia an akambarazir
puvatɨ. Ia an akam batuegha, uari fa ifaghata dɨkavigha apanibav soghasa
mɨghsɨaba itir danganimɨn ghue.

44“EzɨAmorianmɨghsɨaba itirdanganirkamɨn itiba, aparir ivibarmɨnoko-
ruabarmɨnmɨgha iza ianagɨntɨghaghua Idomianmɨghsɨaba itirdanganimɨn
ghua, Hormanɨn nguibar ekiamɨn otogha bar ia dɨkabɨra.

45Kamaghɨn amizɨ, ia uarir akurvaghasa Ikiavɨra Itir Godɨn diava arai. Ezɨ
a tong ia baraghizir pu. Bar puvatɨ.
1:31: Aposel 13:18 1:32: Hibru 3:19 1:34: Hibru 3:18 1:42: Dɨboboniba 14:41-43



Godɨn Araziba 1:46 316 Godɨn Araziba 2:14

46Ezɨ bizir kam bangɨn ia dughiar bar ruarimɨn Kadesɨn ike.”

2
Israelia ghua Idomɨn kantri ko

Moapɨn kantrin oto
(Dɨboboniba 21:10-20)

1 Egha Moses kamaghɨn mɨgɨa ghaze, “E gɨn uamategha ghua gumaza-
miziba puvatɨzir danganimɨn ghua Ongarir Aghevim bagha zuir tuavimɨn
zui. Egha e, Ikiavɨra Itir God e mɨkemezɨ moghɨrama ami. Egha e Idomian
mɨghsɨabar itir danganimɨn, dughiar bar ruarimɨn ighuagh arui.

2 “Egha Ikiavɨra Itir God, ua namɨgɨa ghaze,
3 ‘Dughiar bar ruarimɨn ia pura mɨghsɨaba itir danganir kam tintinibar a

garuavti, dughiam gɨfa. Ia datɨrɨghɨn notɨn amadaghanmangɨ.’
4 Egha Ikiavɨra Itir God, mɨgɨrɨgɨar otevir kam ia danɨngasa na mɨkeme,

‘Ia datɨrɨghɨn Idomian mɨghsɨaba itir danganimɨn torim abigh mangam.
Kar Ison ovavir boribar nguazim, me ian namakaba. Me ian atiatingtɨ, ia
deraghvɨra ganigh.

5 Ia me ko mɨsoghan markɨ. Kɨ men nguazir otevitam isɨ ia danighan
kogham. Bar puvatɨ. Kɨ fomɨra Seirɨn Mɨghsɨam isa Ison ovavir boribagh
anigha gɨfa.

6Eghtɨ ia men kantrin aven, dagheba ko dɨpabara, ia dagh ives.’
7 “Ia bizir kam bakɨnɨghnighan markɨ. Ikiavɨra Itir God, ian God, ia bagha

biziba bar dagh amizɨ, da deraghvɨram otifi. Ia gumazamiziba puvatɨzir
danganim purama a garuir dughiamɨn, a bar deraghavɨra ia geghuva ian
gari. Egha faragha zuir 40plan azenibar ikegha iza datɨrɨkɨn, a ia ko ikiavɨra
iti, ezɨ ia bizitamɨn otevezir puvatɨ.

8 “Ezɨ e ua dɨkavigha ghua en namakar Seirɨn Mɨghsɨabar boroghɨn itiba,
Idomia, me gitaghasa, Elat ko Esiongeberɨn nguibamning bagha zuir tu-
avir gumazamiziba puvatɨzir danganimɨn itim ategha, ragha ghua Moapɨn
kantrin itir gumazamiziba puvatɨzir danganimɨn zuir tuavimɨn zui.

9 Ezɨ Ikiavɨra Itir God kamaghɨn na mɨgɨa ghaze, ‘Moapia me Lotɨn ovavir
boriba, ezɨ ia pazɨ me damuan markɨ. Kɨ nguibar ekiam Ar isa me ganigha
gɨfa, ezɨ ia me ko mɨsoghan markɨ. Kɨ men nguazitam isɨ ia danighan
kogham.’ ”

10-11 (Ikiavɨra Itir God tɨghar nguazir kam isɨ Moapia danɨngamin
dughiamɨn, gumazamiziba gumazamizir bar gavgavir kaba dɨbora ghaze,
“Emia.” Me fomɨra nguibar ekiar kam Ar, me an iti. Me Anakian mɨn
agharir suiar ruaribar aghungi. Gumazamizir avɨriba, gumazir agharir
ruaribar aghungizir kaba, Anakia ko Emia, me ziar kam Refaimme gatɨ. Ezɨ
Refaimianmarazi, Moapɨn kantrin itima, Moapia ziar kam Emia, me gatɨ.

12Horia fomɨra Idomɨn kantrin itima, Ison ovavir boribame gasɨghasigha,
men kantri inigha a gapia. Kamaghɨra, Israelia gɨn Ikiavɨra Itir God me
ganɨngizir nguazir kam, inigha a gapia.)

13 Egha Moses ua kamaghɨn mɨgɨa ghaze, “Ikiavɨra Itir God e mɨkemezɨ
moghɨra e gɨn Seretɨn Danganir Zarim abɨgha zui.

14 Dughiar e Kades Barnean ikegha iza Seretɨn Danganir Zarim abigha
izezim, datɨrɨghɨn 38plan azeniba. Ezɨ Ikiavɨra Itir God mɨkemezɨ moghɨra,
mɨdorozir gumazir e ko Kades Barnean ikegha izeziba, me bar moghɨram
ariaghire.

2:1: Dɨboboniba 21:4 2:4: Jenesis 36:8 2:9: Jenesis 19:37 2:14: Dɨboboniba 14:28-35

15Guizbangɨra, Ikiavɨra Itir God, men apanim gamua ghua barme agɨfa.
16 “Mɨdorozir gumaziba bar ariaghirezɨmen gɨn,
17 Ikiavɨra Itir God, kamaghɨn namɨgɨa ghaze,
18 ‘Ia datɨrɨghɨn nguibar ekiam Ar, an boroghɨn zuir tuavimɨn otogh

Moapian nguazimɨnmɨtaghniam abigh an avenmangɨ.
19 Egh Amonia me Lotɨn ovavir boriba, ia men nguazimɨn boroghɨra

mangam. Nguazir kam kɨ a isa me ganigha gɨfa. Kamaghɨn amizɨ, kɨ men
nguazir katam isɨ ia danighan kogham. Eghtɨ ia bizitam damightɨ me atartɨ
ia memɨsoghanmarkɨ.’ ”

20 (Nguazir asɨzir kam, me uaghan kamaghɨn a dɨbori, “Refaimian
nguazim.” Gumazamizir maba fomɨram an ike, ezɨ Amonia kamaghɨn
uaghanme dɨbora ghaze, me “Samsumia.”

21 Egha me uaghan Anakian mɨn aghuigha ruari. Egha me bar
avɨrasemegha gavgaviba men iti. Ezɨ Ikiavɨra Itir God, bar moghɨra me
agɨvazɨ, Amonia nguazir kam inigha a gapia.

22Kamaghɨra, Ikiavɨra ItirGod, Isonadarazighamizɨ,medatɨrɨghɨn Idomɨn
Mɨghsɨabagh apiagha iti. Ikiavɨra Itir God, bar Horia agɨvazɨ, Idomia men
nguazim inigha a gapia.

23EzɨAvia, men nguazim ongarir ekiamɨn ikegha ghua Gasan amadaghan
sautɨn tu. Ezɨ Kritia kamaghɨrama amigha Avian nguazim inigha a gapia.)

24 Ezɨ Moses ua kamaghɨn mɨgɨa ghaze, “E Moap gitagha izima Ikiavɨra
Itir God, kamaghɨnmɨgɨa ghaze, ‘Ia datɨrɨghɨnmangɨ Arnonɨn Fanem giregh
mangɨ. EghtɨdatɨrɨghɨnAmorian gumazimSihon, aHesbonɨnatrivim, kɨ a ko
an nguazim isɨ ian dafarim darɨgham.

25Kɨ datɨrɨghɨn ikegh mangɨ kɨ nguibabar gumazamizibar amightɨ me bar
ian atiatigham. Eghme ian ziam baraghɨva, egh akong bar atiatigham.’ ”

Israelia Atrivim Sihon dɨkabɨra
(Dɨboboniba 21:21-30)

26 Egha Moses ua kamaghɨn mɨgɨa ghaze, “E Kedemotɨn gumazamiziba
puvatɨzir danganimɨn itir dughiamɨn, kɨ Hesbonɨn Atrivim Sihon, bagha
navir vamɨran ikiasa akar aghuiba isa abuir gumazir mabagh anigha me
amangi.

27 Me ghua otivigha kamaghɨn a mɨgei, ‘Nɨ en amamangatɨghtɨ, e nɨn
nguazim abigh tuavimra mangam. En gumazamiziba raghɨregh agharir
guvim o agharir kɨriamɨnmangan kogham. E bighɨratɨghmangam.

28 Guizbangɨra, e pura dagheba ko dɨpaba inian kogham. Bar puvatɨ. E
dagh ivezam. E pura uan suebar, nɨn nguazimɨn tizimra daru,

29mangɨ Jordanɨn Fanem girɨgh anebigh nguazir Ikiavɨra Itir God, en God,
e danɨngasa mɨkemezimɨn otogham. Nɨ ti oraki, Ison ovavir borir Seirɨn
Mɨghsɨabar itiba, ko Moapian gumazir Arɨn itiba, me kamaghɨra bar en
amamangatɨzɨ, e men nguazim abigha ize.’

30 “Ezɨ Atrivim Sihon uan kantri abigh mangan en amamangatɨzir puvatɨ.
Ikiavɨra Itir God, en God, e datɨrɨghɨn apiaghav itir nguazir kam e a iniasa an
Atrivim Sihon gamizɨ, an navim gavgavizɨ, a en akam baraghan aghua.

31 “Ezɨ Ikiavɨra Itir God, na mɨgɨa ghaze, ‘Nɨ oragh! Kɨ datɨrɨghɨn Atrivim
Sihon ko an nguaziba bar da isɨ ian dafarim darɨgham. Ia pura mangɨ da
inigh, egh dar apiagh.’

32 Ezɨ Sihon uan mɨdorozir gumaziba ko, e mɨsoghasa Jahasɨn nguibamɨn
boroghɨn otifi.

2:19: Jenesis 19:38

33 Ezɨ Ikiavɨra Itir God, en God a isa e ganɨngizɨ e a dɨkabɨragha, a ko an
otariba ko an adarazi sara bar memɨsoghezɨme bar ariaghire.

34 Ezɨ dughiar kamra, e an nguibaba bar da inigha, bar adagh asɨghasɨki.
Egha men gumaziba ko, amiziba ko boriba sara mɨsoghezɨ me ariaghirezɨ,
tav ua itir puvatɨ.

35 Ezɨ e uari bagha men bulmakauba ko men bizir nguibabar aven itiba
bar da ini.

36 Ikiavɨra Itir God, enGod, en amamangatɨzɨ, e ArnonɨnDanganir Zarimɨn
mɨriamɨn aven itir nguibam Aroerɨn ikegha ghua Gileatɨn nguazimɨn
otivigha men nguibar kaba bar dagh asɨghasɨki. E zuima, nguibar kaba
avɨnizir dɨvazir tam e gamizɨ, e avenmangasa iburazir puvatɨ.

37Dughiar kamɨn, e Amonian nguazim, ko Jabokɨn Fanemɨn boroghɨn itir
danganiba, ko mɨghsɨaba itir danganibar aven itir nguibaba, ko danganir
Ikiavɨra Itir God, en God, e mangasa en anogorogheziba, e dar boroghɨn
ghuzir puvatɨ.”

3
Israelia AtrivimOk abɨra
(Dɨboboniba 21:31-35)

1EghaMoses ua Israeliamɨgɨa ghaze, “Kantri Basananotɨnamadaghan iti,
ezɨ e datɨrɨghɨn an zuir tuavimɨn zuima, Basanɨn Atrivim Ok uan adarazi ko
otivigha emɨsoghasa izi. Me Edrein nguibamɨn boroghɨn kamaghɨn ami.

2 Ezɨ Ikiavɨra Itir God, na mɨgɨa ghaze, ‘Nɨ an atiatingan markɨ. A ko an
gumazamizibako, annguazim, kɨbarda isa iaganighagɨfa. Kamaghɨnamizɨ,
ia dɨkavigh, arazir ia faragha Amorian Atrivim Sihon gamizim, ia a damu.
Sihon, a faragha Hesbon gativagha an gari.’

3 “Guizbangɨra, Ikiavɨra Itir God, en God, Atrivim Ok ko an gumazamiziba
en dafarim gatɨzɨ, e me mɨsoagharɨghizɨ me bar ariaghire. Men tav ua itir
puvatɨ.

4 E dughiar kamɨn an nguibaba bar ada inigha, tam ataghizɨ a itir puvatɨ.
Bar puvatɨ. Atrivim Ok, Basanɨn nguibar ekiamɨn ikia, egha Argopɨn dan-
ganim gatifa. Dughiar kam, e Argopɨn danganimɨn itir nguibar ekiar 60pla,
e bar moghɨra ada ini.

5 Nguibar ekiar kaba, da avɨnizir dɨvaziba, da bar ekevegha mɨtemegha
gavgafi. Ezɨdɨvazibar tiar akababar gavgavizɨ, meainɨn igugunibar da apɨri.
Ezɨ nguibar dozir dɨvaziba puvatɨzir bar avɨriba, da Atrivim Okɨn nguazir
asɨzibar iti.

6 E nguibaba bar dagh asɨghasigha, gumazamiziba ko boriba, bar me
mɨsoghezɨ me ariaghire. Arazir e Hesbonɨn Atrivim Sihon, gamizimra, e me
gami.

7Eghamen bulmakauba ko, nguibabar biziba bar, e uari bagha da ini.
8 “E dughiar kamɨn, arazir kamra, e Amorian Atrivir kamning, Sihon ko

Ok, eaningɨnnguazibabarda ini. Nguazirkaba, da JordanɨnFanemɨnaruem
anadi naghɨn iti. Da sautɨn amadaghan Arnonɨn Fanemɨn ikegha ghua notɨn
amadaghan HermonɨnMɨghsɨamɨn tu.

9Ezɨ Saidonia, HermonɨnMɨghsɨam ziar kam a garɨsi, ‘Sirion.’ Ezɨ Amoria,
ziar kam a garɨgha ghaze, ‘Senir.’

10 E mɨghsɨabar orazibar itir danganir zaribar itir nguibaba bar ada
isava, Gileatɨn nguaziba ko Basanɨn nguaziba isa ghua Saleka ko Edrein
nguibamningɨn tu. Nguibar kaba, da bar Atrivim Okɨn nguazimɨn itima e
barmoghɨram ada ini.”
3:1: Dɨboboniba 21:33-35

11 (Atrivim Ok, a Refaimbar atrivir abuananam. An aremeghtɨ an
eghuaminboksiam,medagɨamɨnan ingari. Boksiarkamɨnruarim, a4mitan
tuzɨ, an arozim, 2 mitan tu. Dagɨar boksiar kam, an Amon kantrin Raban
nguibamɨn ikiavɨra iti.)*

Ruben Ko Gatɨn anabamningɨn adarasi, Jordanɨn Fanemɨn
aruem anadi naghɨn apia

(Dɨboboniba 32:1-14)
12Moseskamaghɨn Israeliamɨgɨaghaze, “Enguibarkaba inighagɨvagha, kɨ

nguazir kabar maba Ruben ko Gatɨn anabamningɨn adarazigh anɨngi. Men
nguazim, Arnonɨn Fanemɨn boroghɨn itir nguibam Aroer, a nguazir notɨn
amadaghan itim. Egha uaghan kɨ Gileatɨn itir mɨghsɨaba itir danganimɨn
nguazir akuarmam ko an nguibabame ganɨngi.

13 Egha kɨ Gileatɨn nguazir akuar igharazim ko Basanɨn nguazim bar a
isa Manasen anabar me tuirazimningɨn mam ganɨngi. Atrivim Ok faragha
Basanɨn nguazim gativagha an gari. Danganir kam, me ziam Argop a garɨsi.
An aven itir nguibaba, kɨ bar da isa Manasen adarazigh anɨngi. Me fomɨra
Basanmɨgɨa ghaze, a Refaimian nguazim.

14 “Ezɨ Jair, a Manasen adarazir gumazir mam. A gɨn Argopɨn danganim
bar moghɨram a ini, nguazir kam me ziam Basan a garɨsi. Nguazir kam
ghuaGesur koMakannguazimɨnmɨtaghniamɨn tu. Auabɨuan ziamnguibar
kabagharɨki. Kamaghɨnamizɨ, gumazamizibanguibarkabavgɨavɨra ikia iza
datɨrɨghɨn ghaze, kar Jairɨn nguibaba.

15 “Makiria, me Manasen anabamɨn marasi, ezɨ Gileatɨn nguazim, kɨ a isa
me ganɨngi.

16 Ezɨ Ruben ko Gatɨn anabamningɨn adarasi, kɨ Gileatɨn ikegha ghua
Arnonɨn Fanemɨn tuzir nguazim isa me ganɨngi. Men mɨtaghniam sautɨn
ikeghaghuaArnonɨnFaner torimra tu. Ezɨmennguazir aruemanadinaghɨn
itimɨnmɨtaghniamghua JabokɨnFanemɨn tu. Ezɨ JabokɨnFanem, anAmonɨn
kantrin mɨtaghniam.

17 Ezɨ men mɨtaghniar aruem uaghiri naghɨn itim, a Jordanɨn Fanemɨn
tu. Menmɨtaghniamnotɨn amadaghanGalilin Dɨpar Akaremɨn ikegha ghua,
Amangsɨzim Itir Dɨpamɨn sautɨn amadaghan tu. Kar Amangsɨzim Itir Dɨpar
Akarer aruem anadi naghɨn, PisganMɨghsɨamɨn boroghɨn itir nguazim.

18 “Egha kɨdughiar kamra, kamaghɨnmemɨgɨa ghaze, ‘Ikiavɨra Itir God, en
God, Jordanɨn Fanemɨn itir nguazir aruem anadi naghɨn itim isa ia ganɨngi,
eghtɨ ia a dapiam. Datɨrɨghɨn ian mɨdorozir gumaziba uan mɨdorozir biziba
inigh. Eghtɨ ia me amadaghtɨ, me uan Israelian namakabar faragh Jordanɨn
Fanem giregh anebighmangɨ, men akuraghtɨme nguaziba iniam.

19Eghtɨ ian amuiba ko boriba nguibar ekiar kɨ ia ganɨngizimɨn ia mɨzuam
ikɨ. Kɨ fo ian bulmakauba ko sipsipba bar avɨraseme, da uaghan ian nguibar
ekiamɨn ia mɨzuam ikɨ.

20 Ia mangɨ uan namakabar akurvagh mangɨtɨ, dughiar me nguazir
Ikiavɨra Itir God, en God me danɨngasa mɨkemezim iniamim otogham.
Kar, aruem uaghiri naghɨn amadaghan Jordanɨn Fanemɨn itir nguazim.
Ia me ataghɨraghan markɨ, egh me ko ikɨ mangɨ dughiar Ikiavɨra Itir God
me damutɨ, me deravɨrama uan nguazim dapiagh an avughsam, mati ia

* 3:11: Hibrun akam vezɨn kam deragha a mɨgeir puvatɨ. Gumazir maba kamaghɨn akam giragha
an osiri, “An dakozim, me ainɨn an ingari. Dakozir kamɨn ruarim, a 4 mitan ghu.” Ezɨ vezɨn kamɨn
akar abuananam, akar kam, “boksiar kam ikiavɨra ikia iti,” a dughiar e datɨrɨghɨn itimmɨgeir puvatɨ.
A dughiar Moses akɨnafarim kam osirizimmɨgei. 3:18: Josua 1:12-15

uan nguazimɨn apiazɨ mokɨn. Egh ia gɨn, uamategh uan nguazir kɨ ia
ganɨngizimɨnmangɨ.’

21 “Egha kɨ gɨn kamaghɨn Josua mɨgɨa ghaze, ‘Ikiavɨra Itir God en God,
Atrivim Ok ko Atrivim Sihon gamizir biziba nɨ dar ganigha gɨfa. God
kamaghɨra atrivir igharazir ia mɨsoghmen nguaziba inamibar amuam.

22 Ikiavɨra Itir God, en God, a uabɨ ia bagh me ko mɨsoghɨva ian akur-
vagham. Kamaghɨn, ia men atiatinganmarkɨ.’ ”

God, kantri KenanɨnmangasaMosesɨn amamangatɨzir puvatɨ
23EghaMoses kamaghɨnmɨgɨa ghaze, “Dughiar kamɨn kɨ Ikiavɨra Itir God,

pamten a komɨgɨa ghaze,
24 ‘O Ikiavɨra Itir God, nan Ekiam, kɨ fo, nɨ bizir ekiar nɨ damuamiba, nɨ

dar otevir muziariba nan akakasi, kɨ nɨn ingangarir gumazim. Ua godɨn
igharazitam overiam ko nguazimɨn itir puvatɨ, egh a bizir ekiar nɨ amigha
gɨvazir kabar amuan kogham.

25 Kɨ nɨn azai, nɨ nan amamangatɨghtɨ, kɨ mangɨ Jordanɨn Fanem girɨgh
vongɨn mangɨ, egh nguazir aghuir kamɨn ganɨva mɨghsɨaba itir danganir
aghuibar ganɨva, uaghan Lebanonɨn itir mɨghsɨamɨn ganam.’

26 “Ezɨ puvatɨ. Ian osɨmtɨzim bangɨn, Ikiavɨra Itir God, nan atara egha uan
kuarimdukuagha ikiaghaze, ‘Nɨuanakamdukuagh, eghbizirkambaghnan
azanganmarkɨ.

27NɨmangɨPisganMɨghsɨambar anghuamɨnghuavanabogh, vongɨnnotɨn
amadaghan ganɨva, saut amadaghan ganɨva, aruem anadi naghɨn ganɨva,
aruem ghuaghiri naghɨn gan. Nɨ Jordanɨn Fanem abigh vongɨn mangɨgh
nguazir kamɨn mangɨghan kogham. Bar puvatɨgham. Kamaghɨn amizɨ, nɨ
deraghvɨra danganir kabar gan.

28 Josua uabɨ gumazamiziba inigh fanem abigh vongɨnmangam, eghtɨ me
nguazir nɨ datɨrɨghɨn garir kam inigh a dapiam. Kamaghɨn amizɨ, nɨ bar
deraghvɨra Josuan sure damu, egh gavgavim an nɨghnɨzim danɨngigh.’

29 “Ezɨ dughiar kamɨn e Betpeorɨn nguibamɨn boroghɨn danganir zarimɨn
iti.”

Moses, Israeliamɨgɨa ghaze,
me Godɨn Arazibar gɨnmangɨ

4
(Sapta 4--11)

Moses, Godɨn Akar Gavgavibar gɨnmangasa Israeliamɨkeme
1 Ezɨ Moses kamaghɨn Israelia mɨgei, “O Israelia, kɨ datɨrɨghɨn ia ganɨdir

arazir God ifongezir kaba ko bizir a damuasa ia mɨkemezir kaba, ia bar
deravɨra dar gɨn mangɨ. Ikiavɨra Itir God, a ian inazir afeziabar God, a
nguazir kam isa ia ganɨdi. Ia nguazir kamɨn mangɨ a dapiagh deraghvɨra
ikiasa a ifonge, kamaghɨn amizɨ, ia an arazibar suigh gavgavigh dar gɨn
mangɨ.

2 Kɨ ia ganɨdir Akar Gavgavir kaba, da guizbangɨra Ikiavɨra Itir God, en
Godɨn Akar Gavgaviba, ezɨ ia uam akar igharazitam dagh isɨn darɨghan
markɨ. Egh iaananɨngizir akarotevitamanengaranmarkɨ. IaAkarGavgavir
kaba bar dar gɨnmangɨ.
3:23: Dɨboboniba 27:12-14; Godɨn Araziba 32:48-52 4:2: AkarMogomem 22:18-19

3 Ia uari Ikiavɨra Itir God Peorɨn Mɨghsɨamɨn amizir bizir kamɨn ganigha
gɨfa. Gumazamizir avɨrim danganir kamɨn ikia asem Balɨn ziam fema, bizir
kam bangɨn God ian tongɨn barme gasɨghasɨki.

4 Ezɨ ia Ikiavɨra Itir God, ian God, an gɨn zuir adarazira, ia datɨrɨghɨn ikia
kati.

5 “Ikiavɨra Itir God, nan God, na mɨkemezir arazir a ifongeziba ko bizir a
damuasa ia mɨkemeziba, kɨ dar ian sure gami. Ia datɨrɨghɨn mangɨ nguazir
kam inigh a dapiagh, egh bar dar gɨnmangɨ.

6 Ia bar guizbangɨra adar gɨn mangɨtɨ, ikɨzir igharazibar gumazamiziba
kamaghɨn fogh suam, ia nɨghnɨzir aghuiba ikia egha fofozir avɨriba iti. Ia
nan arazir kɨ ifongezir kabav kɨmtɨ, gumazamiziba da baragh kamaghɨn
mɨkɨmam, ‘Gumazamizir ikɨzir gavgavir kamɨn itiba, me fofozim ikia egha
bizibagh nɨghnɨgha deragha dagh ami.’

7 “Ia ikɨzir igharazibagh nɨghnɨgh, me purama ekevegha gavgafi, ezɨ men
asetam men boroghɨra itir puvatɨ. Ezɨ Ikiavɨra Itir God, en God, e an deir
dughiabar, a bar en boroghɨra ikia en akurvasi.

8 Kɨ datɨrɨghɨn ian sure gamizir arazir kaba, da arazir God ifongeziba
ko bizir a damuasa e mɨkemeziba bar deragha voroghɨra zui. Ezɨ ikɨzir
igharazibar gumazamiziba, men araziba ko bizir me amiba, en Arazir
aghuibar mɨn zuir puvatɨ.

9 Ia nguazir kamɨn itir dughiam, ia uari bagh deraghvɨra gan, egh bizir
ganigha gɨvaziba ia zurara dughiabar da bakɨnɨghnɨghan markɨ. Bar
markiam. Ia dar uan boriba ko ovavir boribagh eghanmangɨvɨra ikɨ.

10 Ia Sainain Mɨghsɨamɨn, Ikiavɨra Itir God, ian Godɨn damazimɨn tuivigha
ikezir dughiam gɨnɨghnɨgh. Dughiar kamɨn a na mɨgɨa ghaze, ‘Nɨ gumaza-
miziba bar men diaghtɨ me izɨ uari akufagh. Eghtɨ kɨ uan akamɨn men
sure damutɨ, me nguazir kamɨn ikiamin dughiamɨn, me nan atiating nan
apengara ikiam. Egh me uaghan uan boribar sure damutɨ, me uaghan nan
apengan ikiam.’

11 “God mɨkemegha gɨvazɨ, ia mɨghsɨamɨn boroghɨn ghuegha, an apengan
zarimɨntuivighav ikiagari,mɨghsɨamisiaavivzariababɨghapɨnghuavanaga
overiamɨn suighasava amima, ghuariar bar pɨzimmɨghsɨam avara.

12 Ezɨ Ikiavɨra Itir God avir kamɨn aven ikia ia mɨgeima, ia an akaba
barasi. Egha ia gumazitamɨn nedazimɨn garir puvatɨgha pura mɨgɨrɨgɨar
kɨnim barasi.

13A dughiar kamɨn uan Akar Dɨkɨrɨzir Gavgavibar gun ia mɨkemegha dar
gɨnmangasa iamɨgei. Egha a dagɨar akuar pumuningɨn Akar Gavgavir kaba
osiri. Kar, an Akar Gavgavir 10pla.

14Egha Ikiavɨra Itir God, uaghan arazir a ifongeziba ko bizir a damuasa ia
mɨkemeziba, a ian sure damuasa Akar Gavgavimɨn na mɨkeme. Ia nguazir
datɨrɨghɨn iniamin kam, ia a dapiagh egh dar gɨnmangɨ.”

Israelia asebar gɨnmangan kogham
15Mosesuakamaghɨnmɨgei, “Ikiavɨra ItirGod, SainainMɨghsɨamɨnavimɨn

aven otogha mɨgeir dughiamɨn, ia gumazitamɨn nedazimɨn garir puvatɨ, ia
pura tiarir kɨnim barasi. Kamaghɨn, ia deragh uari bagh ganɨva,

16-18 egh asetamɨn marvir guatamɨn ingaran markɨ. Ia kamaghɨn
damighɨva, arazir kuratam damigham. Ia marvir guar kaba akɨran markɨ,
gumazimoamizim, asɨziba, kuaraziba, kuruziba, osiriba, egh iamarvir guar
kabar amightɨ da ian godbarmɨn ikiam.

19 Ia ti overiamɨn itir bizir kabar gari, aruem, iakɨnim ko mɨkoveziba. Ia
uari bagh ganigh, bizir kaba ian navir averiabagh ekutɨ, ia teviba apɨr dar
ziaba fam. Ikiavɨra Itir God, ian God, ikɨzir igharazibar amamangatɨzɨ me
bizir kabar ziaba fe. Eghtɨ ia kamaghɨn damuan kogham.

20 Ezɨ ian Ikiavɨra Itir God, Isipɨn kantrin ia inigha ian akua ize. Mati
gumazim avir bar puvɨra isimɨn aven uan borim inizɨ moghɨn, kamaghɨra
a ia inigha izegha ia gamizɨ, ia an gumazamizibaram otifi, mati ia datɨrɨghɨn
iti mokɨn.

21 Ia bangɨn, Ikiavɨra Itir God, a nan anɨngaghe. Egha kamaghɨn a pamten
namɨgɨa ghaze, kɨ Jordanɨn Fanem abigh mangɨ nguazir aghuir kamɨn aven
mangan kogham. Nguazir kam, Ikiavɨra Itir God, ian God datɨrɨghɨn ia
danɨngam.

22 Kɨ Jordanɨn Fanem abigh vongɨn mangɨghan kogham. Puvatɨgham. Kɨ
danganir kamnaghɨra ikɨva ovegham. Eghtɨ ia fanem girɨgh vongɨn mangɨ
nguazir aghuir kam iniam.

23 Ia deraghvɨra uari bagh gan, egh Akar Dɨkɨrɨzir Gavgavir Ikiavɨra Itir
God, ian God ia koma amizir kam bakɨnɨghnɨghan markɨ. Ia an akabar gɨn
mangɨ egh uari bagh asebar marvir guabar ingaranmarkɨ.

24 Ikiavɨra Itir God, ian God, a uabɨra guizbangɨra God. A ian amaman-
gatɨghtɨ, ia asetamɨn ziam fan kogham. God avir bar puvɨra isimɨn mɨn iti,
egh uan apanibar atarmen isigham. Kamaghɨn amizɨ, ia kamaghɨn damuan
markɨ.

25“Egh ia gɨnnguazir kamdughiar ruarimɨnan ikɨvɨra ikɨ, eghboribabatɨtɨ
ian ovavir borir gɨn otivamiba, bizitabar nedazibar mɨn marvir guatabar
ingaran markɨ. Ia kamaghɨn damu arazir kuram damigham. Arazir kam
Ikiavɨra Itir God, ian Godɨn damazimɨn derazir puvatɨ, egha a gami a bar
anɨngaghe.

26 Ia oragh, kɨ datɨrɨghɨn overiam ko nguazimɨn diazɨ, aning orazi kɨ akar
gavgavir kamɨn ia mɨgei. Ia Godɨn akam batogh egh deravɨra uari bagh gan.
God bar zuamɨra nguazir kamɨn ia batuegham. Ia Jordanɨn Fanemɨn vongɨn
nguazir ia datɨrɨghɨn iniamin kam, ia dughiar ruarimɨn an ikeghan kogham.
Puvatɨgham. Ia bar moghɨrama arɨmɨghiregham.

27Egh Ikiavɨra ItirGod, ia aghamsightɨ ia tintinibarmangɨkantrin igharaz-
ibar ikiam, egh ian gumazamizir avɨrim arɨmɨghireghtɨ vabara ikiam.

28 Egh ia kantrin kabar ikɨ marvir guar gumaziba temeba ko dagɨabar
ingarizibar ziaba fam. Nedazir kaba, bizibar garir puvatɨgha, biziba barazir
puvatɨgha, apir puvatɨgha, bizibar mughuriaba barazir puvatɨ.

29 Egh ia dughiar kamɨn ua Ikiavɨra Itir God, ian God bagh izɨsɨ navim
dɨkavam. Ia uan navir averiam ko duamɨn aven a burisɨ bar gavgavigh, a
batogh bar an boroghɨra izam.

30Egh ia osɨmtɨzir ekiam ikɨtɨ, bizir kurar kaba ia bativtɨ, ia navibagh iragh
uamategh Ikiavɨra Itir God, ian God baghmangɨ an akamɨn gɨnmangam.

31 Ikiavɨra Itir God, ian God, a Godɨn apangkuvim itim. Kamaghɨn amizɨ, a
pura ia ataghɨragh ia gasɨghasighan kogham. Egh anAkarDɨkɨrɨzir Gavgavir
a uabɨ ian inazir afeziaba ko amizir kam gɨn amadaghan kogham.

32“Ia, dughiar fomɨra ikegha izibaghnɨghnɨgh. Bar fomɨra, amebam tɨghar
ia batamin dughiam, o dughiar God faraghavɨra gumazimɨn ingarizimɨn
ikegha iza datɨrɨghɨn, ia faragha zuir dughiaba bar dagh nɨghnɨgh. Ia ti,

4:20: UaMe Ini 19:5; GodɨnAraziba 7:6; 14:2; 26:18; Taitus 2:14; 1 Pita 2:9 4:21: Dɨboboniba 20:12

nguazir kamɨn oteviba bar dar mangɨ deravɨra gan, bizir ekiar kamagh
garitam otozɨ, e a baraghiz, o pu? Bar puvatɨ.

33Gumazamizir igharazitaba, ti God barazi, an avimɨn aven ikiamɨkeme?
Puvatɨ. Ia ikia a barazi a mɨgei, ezɨ ia ariaghirezir puvatɨ.

34 Ikiavɨra Itir God, ian God, Isipɨn kantrin ia inigha egha ian akua iza
ia gamizɨ, ia an gumazamizibar otifi. Egha ian damazimɨn a uan gavgavir
ekiamɨn ingangarir ekiar avɨribagh ami. An arɨmariar ekiar avɨribagh
amizɨ, da Isipɨn kantrin otivizɨ, a puv me mɨsuagharɨki. Egha a mirakel-
bagh amuava, bizir igharagha garir ekiar Isipia damutɨ me bar puvɨram
atiatingamin avɨribagh ami. Ti godɨn ifavarir igharazi tam, bizir an amizir
kamagh garir tabar amigham, o? Bar puvatɨgham.

35 Ikiavɨra Itir God, ian God, bizir kaba ian akakasi, eghtɨ ia fogh suam, a
uabɨra God. Ezɨ ua godɨn igharazitam itir puvatɨ. Bar puvatɨ.

36God ian suredamuasa, kamaghɨna ia gamizɨ, an akamoveriamɨn ikegha
izaghiri ia a baregha gɨfa. Egha nguazimɨn ia an avir angazangarir ekiamɨn
gari, ezɨ an avimɨn aven ikia egha ia komɨgei.

37A bar moghɨra ian inazir afeziabagh ifonge, egha ia ginabazɨ ia bar an
gumazamizibara. Kamaghɨn amizɨ, a uan gavgavir ekiamɨn Isipɨn kantrin ia
inigha ize.

38A ia inigha iza ikɨzir gavgavir ekiaba itibabatoke,mengavgavibabar ian
gavgavibaghafira. Anguazir kam iadanɨngasakamaghɨnamua ia inigha iza
nguazir ia datɨrɨghɨn itir kam ia ganɨngi.

39Ezɨdatɨrɨghɨn iabizirkamgɨnɨghnɨghmamaghɨra ikɨ. Ikiavɨra ItirGod, an
overiam ko nguazimɨn God. Ezɨ ua godɨn igharazitam ua itir pu. Bar puvatɨ.

40 Ia an arazir a ifongeziba ko anAkar Gavgavir kɨ datɨrɨghɨn iamɨgeiba, ia
bar dar gɨn mangɨ. Ia kamaghɨn damuva, uan ovavir boriba ko deraghvɨra
ikiam. Eghtɨ a deravɨra ian akurvagh ia ko mangɨtɨ, ia nguazir Ikiavɨra Itir
God, en God, datɨrɨghɨn ia ganɨdir kam, ia dughiar ruarimɨn an ikiam. Eghtɨ
nguazir kam a ian nguazimɨnmɨn ikɨ kamaghɨra ikiam.”

Mosesmongamin nguibar ekiaba amɨsefe
41 Egha gɨn Moses Jordanɨn Fanemɨn aruem anadi naghɨn nguibar ekiar

3pla amɨsefe.
42Nguibar ekiar kaba bizir kam bagh ikiam. Gumazitam atamakuigh an

apanim gamir puvatɨzir gumazim mɨsueghtɨ an aremeghtɨ, gumazir kam
arɨ mangɨ nguibar ekiar katamɨn mangɨtɨ, gumazitam an ovevem ikaragh a
mɨsueghtɨ an aremeghan kogham.

43 Nguibar ekiar kabar kara: Beser, a Rubenɨn anabamɨn mogomer
nguibam, a gumazamiziba puvatɨzir danganimɨn ikia danganir zarimɨn iti.
Ramot, a Gatɨn anabamɨn mogomer nguibam, a Gileatɨn danganimɨn iti.
Ezɨ igharazim a Golan, a Manasen anabamɨn mogomer nguibam, a Basan
nguazimɨn iti.

Israelia inizir nguazimɨn eghaghanir otevim
44Moses Godɨn Araziba Israelia ganɨdi.
45-46Me Isipɨn kantri ategha iza aruem anadi naghɨn Jordanɨn Fanemɨn,

Betpeorɨnnguibamɨnboroghɨndanganir zarimɨn iti. Dughiar kamɨn,Moses,
akaba ko arazir God ifongeziba ko bizir a damuasa me mɨkemeziba, me
ganɨdi. Danganir kam, Amorian Atrivim Sihon, an nguazimɨn iti. A fomɨra
nguibar ekiam Hesbonɨn aperagha nguazir kamɨn gari. Ezɨ dughiar Moses
Israelia ko Isip ategha izimɨn, me amɨsogha anebɨni.
4:35: Mak 12:32 4:41: Josua 20:8-9

47Eghameannguazimgapia, eghauaghanBasanɨnAtrivimOkɨnnguazim
ini. Amorian atrivir kamning, Jordanɨn Fanemɨn aruem anadi naghɨn iti.

48 Israelia inigha gɨvazir nguazir kamɨnmɨtaghniam, anArnonɨn Fanemɨn
boroghɨnnguibarekiamAroerɨn ikeghaghuaSirionɨnMɨghsɨamɨn tu, anziar
igharazim, HermonɨnMɨghsɨam.

49 Egha me uaghan Jordanɨn Fanemɨn aruem anadi naghɨn itir nguaz-
iba bar da inigha, ghua Amangsɨzim Itir Dɨpar Akaremɨn ghua Pisgan
Mɨghsɨamɨn tu.

5
Godɨn 10plan Akar Gavgaviba
(UaMe Ini 20:1-17)

1Moses Israelian gumazamiziba barmen diazɨme iza a ko uari akuvazɨ, a
memɨgɨa ghaze:
O Israelia, arazir God ifongezir kɨ datɨrɨghɨn ia danɨngamiba ko bizir God

damuasa ia mɨkemezir kaba, ia da baragh. Ia deragh da baregh dagh fogh,
egh dar gɨnmangɨ.

2 Ikiavɨra Itir God, en God, a Sainain Mɨghsɨamɨn boroghɨn e ko Akar
Dɨkɨrɨzir Gavgavim akɨri.

3 Ikiavɨra Itir God, en inazir afeziaba, me baghavɨra nɨghnɨgha Akar
Dɨkɨrɨzir Gavgavir kam gamizir pu. Puvatɨ, e datɨrɨghɨn itir darazi sara a bar,
e bagha Akar Dɨkɨrɨzir Gavgavir kam gami.

4 Ikiavɨra Itir God uabɨ, mɨghsɨamɨn avimɨn aven ikia egha ian gara ia ko
mɨgei.

5 (Dughiar kamɨn, ia avimɨn atiatigha mɨghsɨamɨn ghuav anangan ibura.
Ezɨ kamaghɨn, kɨ ia ko Ikiavɨra Itir Godɨn tizimɨn abuir gumazimɨnmɨn ikia,
an akaba baragha dar gun ia mɨgei.) A kamaghɨn ia mɨkeme:

6 Kɨ uabɨ, kɨ Ikiavɨra Itir God, ian God. Kɨrara Isipɨn kantrin ia inigha
ian akua azenan ize. Kar danganir ia ingangarir gumazamizir kɨnibar
ikezim.

7 Ia barnarara gɨnmangɨnanziamra fam. Egh ia asetamɨngɨnmanganbar
markɨ.

8 Ia uari bagh marvir guatamɨn ingaran markɨ. Ia overiamɨn itir bizitam,
konguazimɨn itir bizitamkodɨpamɨnaven itir biziba, ia bizir kabar gan,
dar mɨnmarvir guatamɨn ingaranmarkɨ.

9 Ia asetam ko marvir guatam bagh iteviba apɨrɨva an ziam fan markɨ.
Guizbangɨra, kɨ Ikiavɨra Itir God, kɨ ian God. Egh godɨn ifavaritamɨn ama-
mangatɨghtɨ, a nan danganim inian kogham. Bar puvatɨ. Gumazamizir nan
aghuaziba, me osɨmtɨzim iti, ezɨ kɨ ivezir kuram me ko men ikɨzim danɨng
mangɨvɨra ikɨtɨ, men ikɨzimɨn igiar boriba ko azɨziba otivigham.

10Ezɨgumazamizirbarnagifongeziba,menanAkarGavgavibargɨnzui. Kɨ
bar ian ovavir boriba men apangkuvigh kamaghɨra ikɨ mangɨ, men 1,000ɨn
ovavir borir gɨn izamiba otivam.

11 Nan ziam, Ikiavɨra Itir God, ian God, ia puram a dɨponan markɨ.
Guizbangɨra, gumazamizir pura nan ziam dɨboriba, Ikiavɨra Itir God

5:8: Ofa Gami 26:1; Godɨn Araziba 4:15-18; 27:15 5:9: UaMe Ini 34:6-7; Dɨboboniba 14:18; Godɨn

kamaghɨn me mɨkɨman kogham, pura bizim, me osɨmtɨziba pu. Bar
puvatɨ, a ivezir kuramme danɨngam.

12 Ikiavɨra Itir God, ia mɨkemezɨ moghɨn, ia Sabatɨn dughiam deragh a
gɨnɨghnɨghmɨkɨm suam, a dughiar kɨ ua bagha inabazimra ikiam.

13 Ia wighɨn vamɨra, 6plan aruebar aven ingangariba bar dar amuam.
14 Ezɨ namba 7 dughiam, kar Ikiavɨra Itir God, ian Godɨn dughiamra. Kar

dughiar ia avughsamim. Egh Sabatɨn dughiam, ia bar ingangaribar amuan
markɨ. Ia uanotariba ko, guiviba, ingangarir gumaziba, ingangarir amiziba,
asɨziba, ko ikɨzir igharazibar gumazamizir iza ian nguibamɨn itiba, ia bar
ingangaribar amuan kogham. Ian ingangarir gumaziba, ko amiziba, me
uaghan ia ko avughsɨ.

15 Ia Isipɨn kantrin ingangarir gumazir kɨnibar mɨn itima, kɨ Ikiavɨra Itir
God, ian God, uan gavgavir ekiam akagha ia inigha azenan ize. Kamaghɨn
amizɨ, avughsazir dughiar kamɨn akam, ia deravɨrama an gɨnmangasa, God
an gun ia mɨgei.

16Egh iavaghvaghuanafeziamkoamebamɨnapengan ikɨ,menakabar gɨn
mangɨ, mati Ikiavɨra Itir God, ian God, ia mɨkemezɨ mokɨn. Ia kamaghɨn
damuva, nguazir kɨ datɨrɨghɨn ia ganɨdir kam, ia an ingangaribar amutɨ
da bar deravɨram otivtɨ, ia dughiar ruarimɨn nguazir kamɨn ikiam, kar
nguazir Ikiavɨra Itir God, ian God ia ganɨdim.

17 Ia gumazamizir igharazibav soghtɨme arɨmɨghiranmarkɨ.
18 Ia poroghamiba uari bakɨa uari ko akuir arazim damuanmarkɨ.
19 Ia biziba okɨmanmarkɨ.
20 Ia ifavarir akabav kɨmɨva gumazamizir igharazitamɨn ziam
gasɨghasɨghanmarkɨ.

21 Ia gumazir igharazitamɨn amuim bagh navim dɨkavan markɨ. Egh an
ingangarir gumazim, ingangarir amizim, ko dɨpenim ko nguazim, ko
bulmakau, donki, ko an bizir igharaziba bar, da bagh navim dɨkavan
markɨ.

22 Egha Moses gumazamizibav gɨa ghaze, “Ia mɨghsɨamɨn boroghɨn uari
akuvazir dughiam, Ikiavɨra Itir God, avimɨn aven ikia, egha ghuariar pɨzir
ekiamɨnaven iti. A tiarir arozimɨnmɨgɨa, eghaAkarkaba isa ia ganɨngi. Egha
a ua dagh isɨn akar igharazitaba ia ganɨngizir puvatɨ. A gɨn Akar Gavgavir
kaba isa dagɨar akuar pumuningɨn da osirigha na ganɨngi.”

Gumazamiziba atiati
(UaMe Ini 20:18-21)

23 Egha Moses ua kamaghɨn mɨgei, “Avim isia mɨghsɨam bar anevarazɨ, ia
tiarir mam barazi a mɨtatemɨn aven ikia mɨgei. Ezɨ ian anababar gumazir
dapaniba ko ian gumazir aruaba na bagha iza namɨgei,
5:12: UaMe Ini 16:23-30; 31:12-14 5:13: UaMe Ini 23:12; 31:15; 34:21; 35:2; OfaGami 23:3 5:16:

24 ‘Ikiavɨra Itir God, en God, uan gavgavir ekiam ko angazangarim en
akagha avimɨn aven ikia e mɨgei. Ezɨ e datɨrɨghɨn fo, dughiar mabar God
gumazim komɨkɨmtɨ an aremeghan kogham, an angamɨra ikɨvɨra ikiam.

25 E bizir tizim bagh datɨrɨghɨn ovengam? Avir ekiar kam ti e
gasɨghasigham. E ti Ikiavɨra Itir God baraghtɨ an emɨkɨmtɨ, e arɨghiregham.

26Nguazir kamɨn gumazitam ti Ikiavɨra Itir Godɨn tiarim barazi an avimɨn
aven ikia mɨkemezɨ, an angamɨra enmɨn ikiavɨra ikez ti?

27 E kamaghɨn nɨghnɨsi, Moses nɨrara ua roghɨra mangɨ, egh akar Ikiavɨra
ItirGod, enGod,mɨkɨmamibanadabareghua izɨvemɨkɨm. Eghtɨedabaregh
dar gɨnmangam.’

28 “Ezɨ Ikiavɨra Itir God, ian akar kaba baregha kamaghɨn na mɨgei, ‘Kɨ
gumazamizibar akaba barazi da dera.

29 Nan ifongiam, me zurara nɨghnɨzir kamra ikɨ nan apengan ikɨ zurara
nan Akar Gavgavibar gɨn mangɨ. Eghtɨ men ingangariba deraghtɨ, men
ovavir boriba, zurara deraghvɨra ikiam.

30Kamaghɨn amizɨ, nɨ mangɨ memɨkɨmtɨ, me uamategh uan purirpenibar
mangɨ.

31 Eghtɨ Moses, nɨ kagh na ko ikɨtɨ, kɨ uan Akar Gavgaviba ko arazir kɨ
ifongeziba ko bizir kɨ damuasa me mɨkɨmamiba isɨ, nɨ danɨngam. Eghtɨ
nɨ deraghvɨra men sure damutɨ, me nguazir kɨ me danɨngamimɨn ikɨva
deraghvɨra dar gɨnmangɨ.’ ”

32EghaMoses Israelia mɨgɨa ghaze, “Ikiavɨra Itir God, en God, e ganɨngizir
akaba ko arazir kaba, ia deravɨra uari bagh ganɨva, egh dar gɨn mangɨ. Ia
ighuigh agharir guvim o agharir kɨriamɨnmanganmarkɨ.

33 Ia tuavir Ikiavɨra Itir God, ian God, ian akazir kamra bar deraghvɨra
an gɨn mangɨtɨ, bizir ia amiba bar deraghvɨram otivam. Eghtɨ ia dughiar
ruarimɨn nguazir ia datɨrɨghɨn iniamin kamɨn ikiam.”

6
Godɨn Akar Gavgavir bar ekiar faraghavɨra zuim

1 Egha Moses ua kamaghɨn mɨgei, “Kar Ikiavɨra Itir God, en God, ian sure
damuasa na mɨkemezir Akar Gavgaviba, arazir God ifongeziba ko bizir a
damuasa ia mɨkemeziba. Ia mangɨ nguazir ia datɨrɨghɨn iniamim dapiagh,
egh akar kaba bar dar gɨnmangɨ.

2 Ikiavɨra Itir God kamaghsua ifonge, ia ko ian boriba ko men borir men
gɨnotivamiba, ia angamɨra itir dughiamɨn, Ikiavɨra Itir Godɨnatiating, arazir
a ifongeziba ko an Akar Gavgavir a ia ganɨdiba, ia dar gɨn mangɨvɨra ikɨ. Ia
kamaghɨn damuva, ia dughiar ruarimɨn nguazir kamɨn ikiam.

3 O Israelia, ia oragh! Ia deraghvɨra ikɨsɨ, ia akar kaba baregh, egh der-
aghvɨra dar gɨn mangɨ. Ia kamaghɨn damu, egh ia nguazir aghuimɨn ikiam,
nguazir kamabar dera, ezɨ biziba bar an ikiava deravɨramaghui. Egh ia bar
avɨrasemegh bar gavgavightɨ, ingangarir ia damuamiba, da deraghvɨram
otivam, mati Ikiavɨra Itir God, ian inazir afeziabar God, ia mɨkemezɨmokɨn.

4-5 “O Israelia, ia deravɨram oragh. Ikiavɨra Itir God, a bar uabɨra en God.
Eghtɨ ia bar uan navir averiaba ko uan duaba ko uan gavgaviba sara bar a
gifongegh.

6 Kɨ ia ganɨdir akar kaba, ia da isɨ uan navir averiabar arigh, egh dagh
nɨghnɨghvɨra ikɨ.
6:4-5: Matyu 22:37; Mak 12:29; 12:30; Luk 10:27 6:6: Godɨn Araziba 11:18-20

7 Egh dughiar ia uan boriba ko dɨpenimɨn ikia avughsiba, ko dughiar ia
me ko tuavibar zuiba, ko ia dakuasa mɨsiabar itir dughiaba, ko dughiar ia
mɨsiabar dɨkaviba, ia zurara akar kaba darmen sure damuvɨra ikɨ.

8 Egh akar kaba akɨnafarimɨn ada osirigh, da isɨ uan agharibar arigh da
uan guabagh ikegh, egh da gɨn amanganmarkɨ.

9 Egh akar kaba uan dɨpenibar tiar akabar akɨniba, ko nguibaba avɨnizir
dɨvazibar tiar akabar da osirigh.”

Israelia Godɨn akaba bar adar gɨnmangam
10 Egha Moses kamaghɨn mɨgei “Ikiavɨra Itir God, en God, en inazir afezi-

aba, Abraham, Aisak, Jekop, ko akam akɨrigha ghaze, A nguazitam isɨ ia
danɨngam. Nguazir kam, nguibar ekiar aghuiba an iti. Nguibar ekiar kaba,
ia uari dar ingarizir puvatɨ.

11 Eghtɨ bizir aghuir avɨriba ian dɨpenibagh izevegham. Bizir kaba ia
fomɨra da isa uan dɨpenibagh arɨghizir puvatɨ. Eghtɨ mozir dɨpar ia fomɨra
kuizir puvatɨziba ikɨtɨ, wainɨn azeniba ko olivɨn azenir ia ingarava oparizir
puvatɨziba ikiam. Eghtɨ ia an aven ikɨ damasa ifongezir daghebar amɨ bar
izevegham.

12 Egh, ia deraghvɨra uari bagh gan. Ia fo, ia Isipɨn kantrin ikia pura
ingangarir gumazir kɨnibarmɨn itima, Ikiavɨra Itir God ia inigha ian akuava
azenan ize. Eghtɨ ia a gɨn amanganmarkɨ.

13 Ia Ikiavɨra Itir God, ian God, an atiating an apengara ikɨ an ziamra fam.
Egh ia uan akaba gavgavim dar anɨngsɨ, an ziamra dɨpon akar dɨkɨrɨzim
damu.

14Egh ian boroghɨn itir gumazamizibar aseba, ia dar ziaba fanmarkɨ.
15 Ia kamaghɨn fogh, Ikiavɨra Itir God, ian God, ia ko iti, ezɨ gumazamiziba

asebar gɨn zuima, Godɨnnavimmebagha bar ikufi. Eghtɨ ia asebar ziaba fɨtɨ,
Ikiavɨra Itir God ian atar, mati avim bizibar isia da gevimoghɨn, ia agɨvaghtɨ,
ia ua nguazir kamɨn ikian kogham.

16 “Egh ia uan Ikiavɨra Itir God, en God, an araziba tuisɨgh a gɨfoghsɨ an
gavgavim bagh azanganmarkɨ, mati ia Masan danganimɨn amizɨmokɨn.

17 Ia Ikiavɨra Itir God, ian God, mɨkemezir Akar Gavgaviba, ko akar a ia
ganɨngiziba, ko arazir a ifongeziba, ia dar gɨn mangasa, a ia mɨgɨa ghaze, ia
guizbangɨra bar adar gɨnmangɨ.

18 Ia arazir aghuir Ikiavɨra Itir Godɨn damazimɨn deraziba, ia dar amu,
eghtɨ bizir ia damuamiba bar deraghvɨram otivam. Eghtɨ nguazir aghuir
Ikiavɨra Itir God ia danɨngasa ian inazir afeziaba ko akam akɨrizir kam, ia
an avenmangɨ a iniam.

19 Eghtɨ Ikiavɨra Itir God ia koma akam akɨrizɨ moghɨra, ia uan apanibav
soghme batuegham.

20 “Dughiar gɨn izamimɨn, ian boriba izɨ kamaghɨn ian azangam, ‘Ikiavɨra
Itir God, en God, akar ia ganɨngizir kaba, ko arazir a ifongeziba, ko bizir a
damuasa ia mɨkemezir kaba, dar mɨngarimmanmakɨn? Ia ti fo?’

21 Eghtɨ ia kamaghɨn me mɨkɨm, ‘E Isipɨn kantrin atrivimɨn ingangarir
gumazir kɨnibar itima, Ikiavɨra Itir God, uabɨ uan gavgavimɨn uam e ini.

22 E bar guizbangɨra, uari uan damazibar garima, a mirakelɨn igharagha
gariba ko dɨgavir kuram gamir arazaraziba, Isipia ko, men atrivim ko, an
gumazir ekiaba, me gami.

23 Egha a Isipɨn kantrin e inigha azenan ize, eghtɨ a en inazir afeziaba ko
akam akɨrizir nguazim e danɨngɨsɨ, e inighmangɨ e danɨngam.
6:10: Jenesis 12:7; 26:3; 28:13 6:13:Matyu 4:10; Luk 4:8 6:16: UaMe Ini 17:1-7; Matyu 4:7; Luk

24 Ikiavɨra ItirGod, enGod, arazir a ifongezir kabargɨnmangasaemɨkeme,
eghtɨ e an atiating an apengara ikiam. E kamaghɨn damutɨ, a en kantrin
aven deraghvɨram e geghuv en gantɨ, e deraghvɨra ikiam, mati e datɨrɨghɨn
iti mokɨn.

25EgheAkarGavgavir kaba, Ikiavɨra ItirGod, enGodɨndamazimɨndar gɨn
mangɨtɨ, God, emɨkemezɨmoghɨn, a kamaghɨnmɨkɨmsuam, e an damazimɨn
dera.’ ”

7
Israelia, kar God ua baghavɨramɨsevezir ikɨzim
(UaMe Ini 34:11-16)

1Moses ua kamaghɨn Israelia mɨgei:
“Ikiavɨra Itir God, en God, e inigh nguazir e ikiamin kamɨn mangɨsɨ, a

nguazir kamɨn itir ikɨzir avɨriba batuegh ia inigh izam. Ia mangɨ nguazir
kam inisɨ an aven mangɨtɨ, a ian faragh mangɨ, 7plan ikɨzir gavgaviba
me batuegham. Men gavgaviba ko gumazamizibar dɨbobonim bar, ian
gavgaviba ko dɨbobonim gafira. Ikɨzir kabar kara, Hitia, Girgasia, Amoria,
Kenania, Peresia, Hivia, ko Jebusia.

2 Eghtɨ Ikiavɨra Itir God, en God, me isɨ ian dafarim datɨghtɨ, ia bar me
mɨsoghtɨ me bar arɨmɨghiregh. Egh ia men apangkuv me ko akar dɨkɨrɨzir
gavgavitam damuan barmarkɨ.

3 Egh ia me ko guiviba ikarvaghsɨ akam akɨran markɨ. Ia uan guiviba isɨ
men otaribar arɨghtɨ, memen ikianmarkɨ. Eghtɨ iamen guiviba initɨ, me ian
otaribar ikianmarkɨ.

4 Kɨ fo, me men ikɨ, Ikiavɨra Itir God ategh saghon ikɨ, men asebar ziaba
fam. Ian boriba kamaghɨn damutɨ, Ikiavɨra Itir God, ian atar, egh zuamɨra ia
gasɨghasigham.

5 Ia gumazamizir kaba ko poghan markɨ. Bar markɨ. Ia kamaghɨn damu.
Iame ofabar amuasa tuer biziba, komenofa gamir dakoziba apɨrarigh,men
dagɨar guarir dɨghoriba itiba bar da mɨsararɨkigh. Egh temer guarir aser
amizim Aseran nedazim itiba okɨvamarvir guabar apongtɨ da isi.

6“Ia Ikiavɨra ItirGod, enGod, guizbangɨrauabaghavɨramɨsevezir gumaza-
miziba. Nguazimɨn gumazamiziba bar men tongɨn, a ua baghavɨra iarara
amɨsefe. Ezɨ ia an gumazamizibara, a bar ia gifonge.

7 “Ia Kantrin Igharazibar Gumazamizibarmɨn avɨrasemeghtɨ, a ia gifuegh
ua bagh ia amɨsɨvam. Puvatɨ, ian dɨbobonim a bar sufi.

8 Ikiavɨra Itir God, bar ia gifuegha, ian inazir afeziaba ko amizir akar
dɨkɨrɨzim gɨnɨghnɨgha an gɨn zui. Egha bizir kam bagha a ian akuragha ua
ia ini. Ia pura ingangarir gumazamizir kɨnibar mɨn Isipɨn kantrin atrivimɨn
apengan itima, a uan gavgavir ekiamɨn ia inigha azenan ize.

9 Ia deravɨra bizir kam gɨnɨghnɨgh. Ikiavɨra Itir God, a guizbangɨra God,
egha zurara uan Akar Dɨkɨrɨzir Gavgavibar gɨn ghua bizibagh ami. Egha
gumazamizir avɨrir an Akar Gavgavibar gɨn ghua a gifongeziba, a men
apangkuv, kamaghɨramangɨvɨra ikiam.

10Egha a gifongezir puvatɨzir gumazamiziba, amenarazir kam ikarvagha
zuamɨra ivezir kuramme ganɨgame gasɨghasɨsi.

11Kamaghɨn amizɨ, Godɨn Akar Gavgavir kaba, kar arazir God ifongeziba
ko bizir a damuasa ia mɨkemeziba, kɨ datɨrɨghɨn da isa ia ganɨdi. Eghtɨ ia bar
deraghvɨra dar gɨnmangɨ.”
7:1: Aposel 13:19 7:5: GodɨnAraziba 12:3 7:6: UaMe Ini 19:5; GodɨnAraziba 4:20; 14:2; 26:18;

Gumazamizir GodɨnAkarGavgavibar gɨn zuiba, a deraghvɨramedamuam
(Godɨn Araziba 28:1-14)

12 Moses kamaghɨn mɨgɨa ghaze, “Ia bizir kɨ damuasa ia mɨkemeziba
baragh deragh dar gɨn mangɨtɨ, Ikiavɨra Itir God, en God, Akar Dɨkɨrɨzir
Gavgavir a fomɨra ian inazir afeziaba ko amizimɨn gɨn mangɨva bar ian
apangkuvigham.

13Abar iagifueghderavɨra iadamutɨ, iaboriravɨribabatɨtɨ, ianadarazibar
avɨrasemegham. Egh a ian azeniba deragh dar amightɨ, ian witba ko bali ko
wainɨn ikarɨziba ko olivɨn temeba, da ovɨzir avɨriba ikiam. Egh deragh ian
bulmakauba ko sipsipbar amutɨ, da nguzir avɨriba batam. Eghtɨ ia, nguazir
a fomɨra ia danɨngasa ian inazir afeziaba ko akam akɨrizim, ia an aven ikɨtɨ,
God deragh ia damu nguazir kamɨn itir bizir aghuiba isɨ bar ia danɨngam.

14 God bar deravɨra ia gami moghɨn, a nguazir kamɨn ikɨziba bar, men
tongɨn ikɨzir igharazitam, ian mɨn deragha me gamizir puvatɨ. Ian amiziba,
ko ian bulmakaun amebaba, tampura ikian kogham,me barmoghɨra otam.

15 Eghtɨ Ikiavɨra Itir God, deraghvɨra ian gantɨ arɨmariar guar igharagha
garitaba ia bativankogham. Egharɨmariar kurar ia Isipɨn ikia ganizir katam
uam ia bativan kogham. Arɨmariar kaba, da ian apanibara bativam.

16 Eghtɨ ikɨzir Ikiavɨra Itir God, en God, ian dafarim darɨghamiba, ia bar
moghɨra me agɨfagh. Egh ia me ko men asebar ziaba fan markɨ. Ia men
asebar ziaba fɨ, mati ia asɨzim azuazimɨn aven ghu, egh arazir kambangɨn ia
arɨmɨghiregham. Kamaghɨn, ia tongmen apangkuvanmarkɨ. Bar markɨ.

17 “Ia ikɨzir kabar gan kamaghɨn nɨghnɨghanmarkɨ, me bar avɨrasemegha,
men gavgavim e gafira. Eghtɨ eme gasɨghasɨghsɨ iburaghburegham.

18Puvatɨ, iamen atiatinganmarkɨ. Ia bizir Ikiavɨra Itir God, ianGod, Isipɨn
atrivim ko an gumazamizibagh amizibagh nɨghnɨgh.

19 Egh ia arɨmariar bar kurar ia Isipɨn uari uan damazibar ganizibagh
nɨghnɨgh. Egh uaghan mirakelba ko dɨgavir kuram gamir arazarazir God
amizibagh nɨghnɨgh. Ia bar fo, Ikiavɨra Itir God, ian God uan dafarimɨn
ingangarir ekiabagh amigha Isipɨn kantrin aven ia inigha ize, ia bizir
kabagh nɨghnɨgh. Eghtɨ ikɨzir ia datɨrɨghɨn atiatiba, Ikiavɨra Itir God, arazir
kamaghɨra garimɨnme damu barme gasɨghasɨgham.

20 Eghtɨ men tarazi ian arɨ mangɨ mueghtɨ, Ikiavɨra Itir God, apizir
gumazamiziba apiba amangɨtɨ, da mangɨ atiatir ekiam me danɨngɨva me
gasɨghasɨgham.

21 “Ikiavɨra Itir God, ian God, gavgavir bar ekiam ikia e ko iti. Kamaghɨn
amizɨ, ia ikɨzir kabar atiatingan markɨ. A gavgavir bar ekiam iti, eghtɨ
gumazamiziba bar an atiatingam.

22 Ikiavɨra Itir God, ian God, ian faraghmangɨ aghumra ikɨzir kaba batogh
me amangɨtɨ, me arɨ mangam. Eghtɨ ia zuamɨra me gasɨghasighan kogham.
Ia zuamɨramegasɨghasightɨ, asɨzir atiaba avɨrasemeghotivigh izɨ iamɨsoghtɨ
ia arɨmɨghiregham.

23 Guizbangɨra, Ikiavɨra Itir God, ian God, ian apanibar amightɨ me bar
atiatigh ikɨvɨra ikɨ mangɨtɨ, dughiar ia bar me dɨkabɨragh me abɨnamim
otogham.

24 God uaghan men atriviba isɨ ian dafaribar arigham. Eghtɨ ia me
mɨsoghtɨ, me arɨmɨghireghtɨ, gumazamiziba me gɨn amadagham. Ia me
mɨsoghamin dughiamɨn, gumazitam ian anogoreghan kogham. Ia bar me
mɨsoghɨrarigham.

25 “Ia bar men asebar marvir guabar apongtɨ da isigh. Egh men silva ko
golɨn me uan asebar marvir guabar kurtibagh ifongan markɨ. Ikiavɨra Itir
7:12: Godɨn Araziba 11:13-17

God, ian God, a bar aser kabar marvir guabar aghua. Kamaghɨn amizɨ, ia
bizir kaba inian markɨ. Ia da inightɨ da ti azuazimɨn mɨn, ian suightɨ ia
arɨmɨghiregham.

26 Egh ia aser kabar marvir guatam inigh uan dɨpenibar aven izan
markɨ. Ia tam inigh izeghtɨ, Ikiavɨra Itir God, dagh gasɨghasɨzi moghɨn ia
gasɨghasɨgham. Aser kaba da bizir bar kuraba, ezɨ God bar dar aghua.
Kamaghɨn amizɨ, ia dar aghuagh bar akɨriba ighegh dagh asaragh.”

8
Israelia nguazir aghuim iniam

1EzɨMoses kamaghɨn Israelia mɨgei:
“Akar gavgavir kɨ datɨrɨghɨn ia ganɨdir kaba, ia bar deravɨra dar gɨn

mangɨ. Ia kamaghɨndamuva, deravɨra ikɨ otɨbar avɨrasemegham. Ia uaghan
mangɨ nguazir Ikiavɨra Itir God ian inazir afeziabar anɨngasa me ko akam
akɨrizimɨn avenmangɨ, a inigh an ikiam.

2 Ikiavɨra Itir God, en God, a 40plan azenibar ian faragha ghua ia inigha
gumazamiziba puvatɨzir danganim garui. Ia bizir kam gɨnɨghnɨghvɨra ikɨ.
A dughiar kamɨn ian navir averiabagh fofoghasa, ia an Akar Gavgavibagh
nɨghnɨghavɨra iti, o puvatɨ. Ia uari fer arazim agɨvagh, an apengan ikiasa, an
osɨmtɨzir maba ia ganɨngi.

3 Ia uari fer arazim agɨvasa, a ia ataghizɨ, mɨtiriam ian azi. Egha a daghem
mana, isa ia ganɨngizɨ ia aneme. Dagherkam, iaagɨfozirpuvatɨ, ezɨ ian inazir
afeziaba uaghan fomɨra a gɨfozir puvatɨ. A ghaze, a kamaghɨn damightɨ
ia fogh suam, e gumazamiziba daghebara damɨva dar gavgavimɨn ikian
kogham. Puvatɨ. Me Ikiavɨra ItirGodmɨgeirmɨgɨrɨgɨababardar gɨnmangɨva,
ikɨrɨmɨrir aghuim iniam.

4 Ezɨ ia 40plan azenir kabar arua izima, ian korotiaba bɨaghirezir puvatɨ.
Ezɨ ian dagariba uaghan ian bezir puvatɨ.

5 Ia kamaghɨn fogh, afeziam uan borim akɨra an sure gami moghɨn,
Ikiavɨra Itir God, ian God, ia akɨrmɨgha ian sure gami.

6Kamaghɨn amizɨ, ia Ikiavɨra Itir God, ian God, ia mɨkemezir bizibar amu,
egh an atiati an apengara ikɨ an Akar Gavgavibar gɨnmangɨ.

7 “Ikiavɨra Itir God, ian God, ian akua kantrin bar aghuir kam bagha zui.
Nguazir kam, a faner ekiaba ko mozir dɨpaba itima, dɨpar maba nguazimɨn
apengan ivemara, egha danganir zariba komɨghsɨar dozibar otiva afora dar
izaghiri.

8 Ezɨ nguazir kam dagher avɨriba an otifi, wit ko bali, wainɨn ovɨziba,
pomigranetɨnovɨziba, fighɨnovɨziba, olivɨnovɨziba, ko, hanin eborim, dabar
moghɨra an otifi.

9Eghtɨ nguazir kamɨn, mɨtiriaba ian aghan koghtɨ, ia bizitamɨn oteveghan
kogham. Ezɨ nguibar kamɨn dagɨaba, ain ko kapa dar aven iti, eghtɨ ia
mɨghsɨar kabagh kuva da iniam.

10Eghbizir iadamasa ifongeziba, ia bar ada iniam. Egh ia Ikiavɨra ItirGod,
ian God, kantrin aghuir a ia ganɨngizir kam bagh an ziam fɨ amɨnabam.”

Israelia, Ikiavɨra Itir God bakɨnɨghnɨghan kogham
11EghaMoses kamaghɨn Israelia mɨgei:

8:3: Ua Me Ini 16:1-35; Matyu 4:4; Luk 4:4 8:5: Aghuzir Akaba 3:12; Hibru 12:6 8:11: Hosea
13:5-6

“Ia uari bagh deravɨra gan, egh Ikiavɨra Itir God, ian God bakɨnɨghnɨghan
markɨ. Ia ti kamaghɨn damuva, ia GodɨnAkar Gavgaviba ko bizir a damuasa
ia mɨkemeziba ko, arazir a ifongeziba ia da abigham, kar arazir bar kuram.

12 Ia gɨn dagher damamin aghuir avɨriba ikɨ, egh dɨpenir bar aghuibar
ingarɨva dar aven ikiam,

13 egh sipsipba ko bulmakauba, gol ko silva ko, bizir aghuiba, da bar
avɨrasemegham.

14 Ia dughiar kamɨn, uari fɨva akaba batogh Ikiavɨra Itir God, ian God, a
bakɨnɨghnɨghan markɨ. Ia ingangarir gumazir kɨnibar mɨn Isipɨn kantrin
itima, a ua ia inigha azenan ize.

15 Egh a uabɨ ian faragha ghua gumazamiziba puvatɨzir danganir kurar
ekiar kamɨn ghu. Danganir kam kuruziba ko tuighakar imezir kuraba itiba
an iti. Egha danganir kam a bar mɨsɨngizɨ, dɨpaba an puvatɨ. Ezɨ God dagɨar
bar gavgavir mam gamizɨ, dɨpam an otogha izaghirima ia aneme.

16 Egha danganir kamɨn a manan daghem ia ganɨngizɨ ia aneme. Manan
dagher kam, ia ko ian inazir afeziaba fomɨram anemegha a gɨfozir puvatɨ.
A kamaghɨn ifonge, ia uari abɨnigh an apengara ikiam. Egh a kamaghɨn
foghasa, ia ti an akabar gɨn mangɨ biziba bar dar amuam, o puvatɨgham.
Kamaghɨn amizɨ, an osɨmtɨziba ia bagha da amadi. Egh a gɨn bizir bar
aghuiba isɨ ia danɨngam.

17 Eghtɨ ia kamaghɨn nɨghnɨghan markɨ, e bizir aghuir kaba uan gav-
gavimɨn dagh amizɨ, da otifi. Puvatɨ.

18 Ikiavɨra Itir God, en God, a uabɨ gavgavim ia ganɨdima, ia bizir avɨriba
isi. An arazir a ia gamir kabar mɨngarim kamakɨn, a ian inazir afeziaba ko
amizir Akar Dɨkɨrɨzir Gavgavir kam gɨnɨghnɨgha kamaghɨn amua datɨrɨghɨn
ghuavɨra iti.

19 Ikiavɨra Itir God, ian God, ia a gɨn amadagh asebar gɨn mangɨ dar ziaba
fan markɨ. Kɨ ikiangsɨzir gavgavim ia ganɨga ghaze, ia akar kam baraghan
aghuagh, egh kamaghɨn damuva, ia guizbangɨra arɨmɨghiregham.

20 Ia Ikiavɨra Itir Godɨn tiarim baraghan aghuaghtɨ, a ikɨzir igharaziba ian
damazimɨn dagh asɨghasɨghizɨmoghɨn, a uaghan ia gasɨghasigham.”

9
Israelia, Godɨn akam batoke

1EghaMoses ua kamaghɨn Israelia mɨgei:
“O Israelia, ia oragh! Ia bar dughiar ovezimɨn Jordanɨn Fanem girɨgh

vongɨn mangam. Ia mangɨ ganigh, ikɨzir ekiaba, men gavgavim ian gav-
gavim gafira, ia men nguazim iniam. Me nguibar ekiar avɨriba itima, da
avɨnizir dɨvaziba bar ghuavanaga overiamɨn suira.

2 Ezɨ Anakɨn ikɨzir ekiabar gumazamiziba bar ekevegha, gavgavigha
agharapaniba sarama aghungi. Ezɨ iamen eghaghanimbaregha fo, gumazi-
tammemɨsoghme abɨraghan kogham.

3 Ia datɨrɨghɨn uari uan damazibar gantɨ, Ikiavɨra Itir God, en God, avir
bar puvɨra isimɨn mɨn ian faragh mangam. Ikiavɨra Itir God uabɨ, akar
dɨkɨrɨzir ia bagha amizimɨn gɨnmangɨ, ian faraghmangɨmen gavgaviba bar
da abɨnigham. Eghtɨ gɨn ia memɨsogh bar zuamɨrame gasɨghasigham.

4 “Ikiavɨra Itir God, ian God, me batuegh gɨvaghtɨ, ia uan navir averiabar
kamaghɨn mɨkɨmammarkɨ, ‘God ti en garima, e an damazimɨn bar dera, ezɨ
a en arazir aghuir kam bangɨn nguazir aghuir kam isa e ganɨngi.’ Nɨghnɨzir
8:18: Aghuzir Akaba 10:22; Hosea 2:8 9:4: Ofa Gami 18:3; 18:24-30; Godɨn Araziba 12:31; 18:9;

kam a guizɨn nɨghnɨzim puvatɨ. Bar guizbangɨra, Ikiavɨra Itir God, ikɨzir
kabar gumazamizibar garima, me arazir kurar avɨribagh ami, kamaghɨn
amizɨ, a me batueghasava ami.

5 Ia kamaghɨnnɨghnɨghanmarkɨ, ia uannavir averiabaravenbarderagha,
arazir Godɨn damazimɨn zuezibagh ami. Puvatɨ, ikɨzir igharazir kabar
gumazamiziba,me arazir bar kurabagh ami, kamaghɨnGodmebatuegham.
Egha uaghan, Ikiavɨra Itir God, ian God, uan akar dɨkɨrɨzir ian inazir afezi-
aba, Abraham, Aisak, Jekop, ko amizimɨn gɨn mangasa ifonge. Kamaghɨn, a
me batueghtɨ, ia men nguazim iniam.

6 Ia kamaghɨn nɨghnɨghan markɨ, ia gumazamizir Godɨn damazim deraz-
iba. Kamaghɨnamizɨ Ikiavɨra Itir God, ianGod, ian arazir aghuiba ikarvagha
ivezir aghuimɨnmɨn nguazir aghuir kam ia ganɨdi. Bar puvatɨ. Guizbangɨra,
ia gumazamizirnavirbargavgaviba itiba, egha iaanakababaraghanaghua.

7 “Ia bizir kam ginɨrɨgh, egh deraghvɨram a gɨnɨghnɨgh: Ia gumazamiziba
puvatɨzir danganimɨn ikia Ikiavɨra Itir God gamizɨ, a ian anɨngaghe. Ia
fomɨra Isip ategha iza datɨrɨghɨn, ia dughiar ruarir kamɨn Ikiavɨra Itir Godɨn
akam batoghavɨra iti.

8 Ia fomɨra, Sainain Mɨghsɨamɨn boroghɨn ikia, Ikiavɨra Itir God gamizɨ, a
bar anɨngaghegha atam ia gasɨghasɨki.

9 Ezɨ kɨ dagɨar akuar kamning iniasa mɨghsɨamɨn ghuavanabo. Kar,
Ikiavɨra Itir God, ia koma amizir Akar Dɨkɨrɨzir Gavgavimɨn osizirim itir
dagɨar akuar pumuning. Dughiar kamɨn, kɨ 40plan arueba ko dɨmagaribar
mɨghsɨamɨn ikia, dɨpatam ko daghetam amezir puvatɨ.

10Ezɨ Ikiavɨra Itir God, dagɨar akuar kamning isa na ganɨngi. Dagɨar akuar
kamning, ia mɨghsɨamɨn boroghɨn uari akuvagha itima, Ikiavɨra Itir God
avimɨn aven ikia, ia mɨkemezir mɨgɨrɨgɨaba, a uabɨ aningɨn ada osiri.

11 “Kɨ 40plan arueba ko dɨmagaribar mɨghsɨamɨn pɨn iti. Ezɨ Ikiavɨra
Itir God, Akar Dɨkɨrɨzir Gavgavimɨn osizirim itir dagɨar akuamning isa na
ganɨngi.

12 Egha a kamaghɨn na mɨgei, ‘Nɨn gumazamizir nɨ Isipɨn kantrin inigha
azenan izeziba, me arazir kurar bar avɨrim gami. Egha me zuamɨra akɨrim
ragha nan akabagh asaragha, uari bagha bulmakaun nedazir mam golɨn an
ingari. Kamaghɨn amizɨ, nɨ zuamɨra dɨkavighmɨghsɨam ateghmagɨrɨ.’

13 “Egha Ikiavɨra Itir God, ua na mɨgɨa ghaze, ‘Gumazamizir kaba kɨ men
garame gɨfo, me na baraghan aghuagha nan akam batoke.

14 Ezɨ kɨ bar me gasɨghasightɨ gumazitam ua me gɨnɨghnɨghan kogham.
Kɨ kamaghɨn me damigh, gɨn nɨ damightɨ, nɨ ikɨzir gavgavir bar avɨrimɨn
afeziamɨn otoghtɨ, ikɨzir kamɨn dɨbobonim ko gavgavim, bar gumazamizir
kurar kabar dɨbobonim ko gavgavim gafiragham. Kamaghɨn amizɨ, nɨ nan
anogoroghanmarkɨ.’

15“Kamaghɨn, kɨdɨkavighadagɨarakuarAkarDɨkɨrɨzirGavgavimitimning,
uan dafarimningɨn aningɨn suiragha, mɨghsɨamɨn uaghiri. Ezɨ dughiar
kamɨn, avir ekiammɨghsɨamɨndafogha isima, anmɨzariaba akɨzɨrɨgha ghua-
vanadi.

16Kɨ izaghirɨgha gɨvagha garima, ia guizbangɨra Ikiavɨra Itir God, en God,
anakabaakɨrimraghadaghasara. Egha iauari baghagolɨnbulmakaun igiar
mamɨn nedazimɨn ingarigha gɨfa. Arazir kamɨn, ia arazir kuram gamigha
zuamɨra tuavir Ikiavɨra Itir God ian akazim ataki.

17 Kamaghɨn amizɨ, kɨ ian damazibar, dagɨar akuar kamningɨn suiragha
aning akunizɨ, aning ira bar mɨsaraghire.
9:9: UaMe Ini 24:18

18 Egha gɨn kɨ uamategha Ikiavɨra Itir Godɨn damazimɨn ghua nguazimɨn
fuagha, uan guam nguazim mɨtuagha irɨghav iti. Kɨ 40plan arueba ko
dɨmagaribar kamaghɨra ikia, egha dɨpatam ko daghetam amezir puvatɨ. Kɨ
fo, ia arazir kuramIkiavɨra ItirGodɨndamazimɨnagamua, a gamizɨ, a puvɨra
ian atari, ezɨ kɨ ia bagha kamaghɨn ami.

19 Ikiavɨra Itir God, bar ian anɨngaghegha ia gɨvasa nɨghnɨsi, kamaghɨn kɨ
atiatingi. Ezɨ Ikiavɨra Itir God, faragha amizɨ moghɨn, ua nan azangsɨzim
baraki.

20 Dughiar kamɨn, Ikiavɨra Itir God, uaghan bar puvɨra Aronɨn
anɨngaghegha, a mɨsueghtɨ an aremeghasava ami. Ezɨ kɨ faragha amizɨ
moghɨn, Aron ko ia bagha God komɨgeima, a nan azangsɨzim ikara.

21 Ia bulmakaun kamɨn ingarigha arazir kuram gami. Ezɨ kɨ bulmakau
inigha ghua a isa avim mɨkɨni. Egha kɨ bar a anemɨsaragharigha, a
mɨrmɨrigha an avereniba inigha da isa, mɨghsɨamɨn ivemara uaghirir
daghurir dɨpammɨkɨni.

22“IaMasa, koTabera koKibrotHatavan itir dughiabar, ia Ikiavɨra Itir God
gamizɨ, a bar ian anɨngaghe.

23 Ia faragha ghuaKades Barnean itima, a iamɨgɨa ghaze, Iamangɨnguazir
a ia danɨngamin kamɨn aven mangɨ a dapiam. Ezɨ ia nɨghnɨzir gavgavim
Ikiavɨra Itir Godɨn itir puvatɨgha, an akamɨn gɨnmangan aghuagha a batoke.

24Kɨ fomɨra ia ko ingara ia inigha izezir dughiamɨn ikegha iza datɨrɨghɨn,
kɨ bar ia gɨfo, ia gumazamizir Godɨn akaba batoziba.

25 “Ian arazir kuram bangɨn Ikiavɨra Itir God bar ia gasɨghasɨghasava
amima, kɨ 40plan arueba ko dɨmagaribar Ikiavɨra Itir Godɨn damazimɨn
nguazimɨn fuagha uan guam nguazimmɨtuagha irɨghav ikia,

26 Ikiavɨra Itir God ko mɨgɨa ghaze, ‘O Ikiavɨra Itir God, nan Ekiam, ga
uaning, nɨ uan gumazamizibagh asɨghasɨghan markɨ. Nɨ uabɨ uan gav-
gavimɨn gumazamizir kaba Isipɨn kantrin me inigha azenan ize. Nɨ uan
gavgavir ekiamɨnmen akuragha uame inigha gɨfa.

27Nɨ uan ingangarir gumaziba, Abraham, Aisak ko, Jekop, me gɨnɨghnɨgh,
akaba batozir gumazamizir kabar arazir bar kurar kabagh nɨghnɨgh da
ikarvaghanmarkɨ.

28 Nɨ kamaghɨn damightɨ, Isipia ti kamaghɨn mɨkɨm suam, Ikiavɨra Itir
God, gumazamizir kaba inigha nguazirme danɨngasame ko akam akɨrizim,
bagh mangan iburaghburaki. Puvatɨ, God gumazamizir kabar aghuagha,
aremeghasa, me inigha gumazamiziba puvatɨzir danganimɨn ghu.

29Mevzika, gumazamizir kaba nɨ ua baghavɨra me amɨsefe. Egha nɨ uan
gavgavir ekiamɨn Isipɨn kantrin me inigha azenan ize. Kamaghɨn amizɨ, nɨ
me gasɨghasɨghanmarkɨ.’ ”

10
Moses namba 2ɨn dughiamɨn

Akar Gavgavir 10pla ini
(UaMe Ini 34:1-10)

1 Egha Moses Israelia mɨgɨa ghaze, “40plan arueba ko dɨmagariba
gɨvazɨma, Ikiavɨra Itir God, ua kamaghɨn na mɨgei, ‘Nɨ dagɨar akuar faragha
dɨtuzir pumuningɨn mɨrara ua pumuning atugh, egh aning inigh na bagh
mɨghsɨamɨn anang. Egh ter araritaba aghoregh boksiamɨn ingarigh.

9:19: Hibru 12:21 9:22: Ua Me Ini 17:7; Dɨboboniba 11:3; 11:34 9:23: Dɨboboniba 14:1-10;

2 Eghtɨ kɨ dagɨar akuar kamning, akar kɨ faragha dagɨar akuar nɨ inigha
ghua bɨghizimningɨn osiriziba, aningɨn da osiram. Kɨ akaba osirigh gɨvaghtɨ
nɨ aning isɨ boksiam darugh.’

3 “Egha kɨ temer akasɨn boksiar mamɨn ingarigha, dagɨar faragha du-
tuzɨmningɨn mɨrara dagɨar akuar pumuning atugha, aning inigha ua
mɨghsɨamɨn ghuavanabo.

4Ezɨ Ikiavɨra Itir God, dagɨar akuar kamningɨn, faragha uan akaba osirizɨ
moghɨn, uadaosiri. Auan10planAkarGavgaviba osiri, a faraghadughiar ia
mɨghsɨamɨn apenganuari akuvagha itimɨn, an avimɨn aven ikia akar kabara
ia mɨkeme, a datɨrɨghɨn uam ada osiri. Egha a dagɨar akuar kamning isa na
ganɨngi.

5 Ikiavɨra Itir God na mɨkemezɨ moghɨn, kɨ uamategha izaghira dagɨar
akuarkamning isaBoksiarkɨ ingarizimɨnavenaningatɨ. Ezɨdagɨarakuamn-
ing Boksiamɨn aven ikia iti.”

6Egha gɨn Israelia Jakanian gumazamizibarmozir dɨpabaategha,Moserɨn
nguibamɨn ghue. Aron kagh aremezɨ, me an kuam isa mozim gatɨ. Ezɨ an
otarim Eleasar, an danganim inigha, ofa gamir gumazibar dapanimɨn iti.

7 Egha me kagh dɨkavigha Gugodan danganimɨn ghuegha, gɨn ghua Jot-
batan danganimɨn ghu. Kar danganir daghurir dɨpar avɨriba itim.

8Me faragha Sainain Mɨghsɨamɨn boroghɨn itima, Ikiavɨra Itir God, Akar
Dɨkɨrɨzir Gavgavimɨn Boksiar kamɨn ganasa, Livain anabamɨn gumazibav
sefe. Gumazir kaba, me ofa gamir ingangarim damu, egh gumazamizibav
kɨm suam, Ikiavɨra Itir God, bar deraghvɨra me damuam. Livaiba dughiar
kamɨn ikegha ingangarir kam gamua iza datɨrɨkɨn.

9 Kamaghɨn amizɨ, Livain anabam, Ikiavɨra Itir God nguazir asɨzitam me
ganɨngizir puvatɨ. A nguaziba Israelian anabar igharazibagh anɨngi, ezɨ
Livaiba puvatɨ. Livain anabam, men bizir aghuir Ikiavɨra Itir God me
ganɨngizim, a kamakɨn, me ofa gamir ingangaribar amuam, mati Ikiavɨra
Itir God, ian God, faragha akamme bagh anekɨrizɨmokɨn.

10 Moses Israelia mɨgɨa ghaze, “Kɨ 40plan arueba ko dɨmagaribar
mɨghsɨamɨn pɨn iti, mati kɨ faragha amizɨ mokɨn. Ezɨ Ikiavɨra Itir God,
nan azangsɨzim uam a baraki. Egha ia gasɨghasɨghizir puvatɨ.

11 Egha a kamaghɨn na mɨgɨa ghaze, ‘Nɨ dɨkavigh gumazamizibar faragh
mangɨ, nguazir kɨ me danɨngasa men inazir afeziaba koma akam akɨrizim
iniam.’ ”

Arazir God ifongeziba
12Moses ua kamaghɨn Israelia mɨgei, “O Israelia, ia oragh. Kɨ ian azai, ia

Ikiavɨra Itir God, ian God ifongezir arazir aghuir manaba ia dar amuam?
Arazir kaba: Ia Ikiavɨra Itir God, ian Godɨn atiatingɨva an apengara ikɨ, egh
an akaba bar dar gɨn mangɨ. Egh a gifuegh, egh bar uan navir averiaba ko
duaba sara bar akongegh an ingangarim damu.

13 Egh an Akar Gavgaviba ko arazir Ikiavɨra Itir God ifongeziba, kɨ ian
akurvaghasa datɨrɨghɨn iamɨgei, ia bar dar gɨnmangɨ, egh deraghvɨra ikiam.

14 Ia oragh, overiar bar pɨn itim, a Ikiavɨra Itir God nanam. Ezɨnguazim ko
an itir biziba da uaghan an bizibara.

15Ezɨ Ikiavɨra Itir God, ian inazir afeziaba, uan navir averiamɨn aven bar
me gifongegha, ua bagha ikɨzir igharazibar tongɨn ia amɨsevegha, uaghan
ian ovavir boriba amɨsefe. A ua baghavɨra ia ginabazɨ, ia datɨrɨghɨn an
gumazamizibara.

10:6: Dɨboboniba 20:28; 33:38 10:8: Dɨboboniba 3:5-8 10:10: UaMe Ini 34:28



Godɨn Araziba 10:16 335 Godɨn Araziba 11:8

16 Kamaghɨn amizɨ, ia uan navir averiabar aven akaba batozir arazim
atugh a batokegh, mati gumazibamɨkarzir mogomebar inibar ghori.

17 Ikiavɨra Itir God, ian God, godɨn ifavariba ko bizir bar gavgaviba
itibagh afira. Ikiavɨra Itir God, a bar ekevegha bar gavgavizɨ, biziba bar an
gavgavimɨn atiatigha an apengan iti. Gumazir ziam itim, o gumazir ziam
puvatɨzim, an arazir vamɨran gɨn ghua men araziba tuisɨsi. A kotɨn aven
gumazamizibaataghɨrazi,meannɨghnɨzimgɨghasadagɨabaaganɨdirpuvatɨ.

18Egha amizir paba ariaghireziba a deraghavɨrame gamuava, borir afezi-
aba ariaghireziba a uaghan deraghvɨra me gami. Egha ikɨzir igharazibar
gumazamizir en tongɨn itiba, amegifueghadaghebakokorotiabameganɨdi.

19 Ia faragha, ikɨzir igharazibar gumazamizibar mɨn Isipɨn kantrin ike.
Kamaghɨn amizɨ, ia uaghan ikɨzir igharazibar gumazamizibagh ifongegh.

20 Ia Ikiavɨra Itir God, en God, an atiating an apengan ikɨ, egh an ziamra fɨ.
Egh an porogh gavgavigh, an ziamra dɨpon ia uan akar dɨkɨrɨzibar amu.

21Anarɨra, a ian God, kamaghɨn ia an ziam fɨ. Ia uari bizir ekiar igharagha
garibar gari, a ian akurvaghasa dagh ami.

22 Ian inazir afeziar 70pla, merara Isipɨn ghue. Ezɨ datɨrɨghɨn, Ikiavɨra Itir
God, en God, ia gamizɨ ia overiamɨnmɨkovezibar mɨn bar avɨraseme.”

11
God ziar ekiam iti

1 Moses kamaghɨn Israelia mɨgei, “Ia Ikiavɨra Itir God, en God, bar a gi-
fongegh, zurara an arazir a ia ganɨngiziba kobizir a damuasa iamɨkemeziba
ko, an Akar Gavgavibar gɨnmangɨ.

2 Ia datɨrɨghɨnbizir kabaghnɨghnɨgh. Ia Ikiavɨra Itir God ian sure damuasa
amizir bizir avɨriba ia dar gani. A bizir kaba ian boribar akazir puvatɨ.
Iarara, Ikiavɨra Itir Godɨn gavgavir bar ekiamɨn gani.

3 Egha ia Ikiavɨra Itir Godɨn garima, a Isipɨn atrivim ko an nguazimɨn
mirakelɨn igharagha gariba ko dɨgavir kuram gamir arazibagh ami.

4 Ia garima, Isipia ian agɨntɨzir dughiamɨn, Ikiavɨra Itir God, Ongarir
Aghevim gamizɨ a iza bar Isipian mɨdorozir gumaziba ko, men hoziaba ko,
men karisba avara. Egha Ikiavɨra Itir God barme gasɨghasɨki.

5 Ia tɨghar izɨ danganir ia datɨrɨghɨn itir kamɨn izamin dughiamɨn, ia uari
bizir kabar gani. Ikiavɨra Itir God, gumazamiziba puvatɨzir danganimɨn ia
bagha bizir bar avɨribagh ami.

6 Ia bizir kam gɨnɨghnɨgh. Ia garima, Ikiavɨra Itir God, Rubenɨn anabamɨn
mav, Eliap, an otarimning, Datan ko Abiram, God aning gamizir bizimɨn
gani. Ia bar garima, Ikiavɨra Itir God, nguazim gamizɨ, an akam akarizɨ,
aninguanamuiroghboribako, uanpurirpeniba, kobizir angamɨra itiba sara
bar, nguazir torim giraghuezɨ, nguazim barme avara.

7 Ikiavɨra Itir God amizir bizir ekiar kaba, ia guizbangɨra, uari uan damaz-
ibar bar adar gani.”

God bizir aghuiba itir nguazim Israelia ganɨngi
8 Moses ua kamaghɨn Israelia mɨgei, “Ia Jordanɨn Fanem giregh vongɨn

mangamin dughiam a roghɨra ize. Ezɨ ia Akar Gavgavir kɨ datɨrɨghɨn ia
ganɨdir kaba, ia deraghvɨra dar gɨnmangɨ, egh nguazir ia datɨrɨghɨn iniasava
amir kamɨn avenmangɨ a iniam.

9Egh ia dughiar bar ruarimɨn bizir bar aghuiba itir nguazir kamɨn ikiam.
Nguazir kam, dagheba an ikia bar deraghavɨram aghui. Nguazir kam,
Ikiavɨra Itir God, ian inazir afeziaba ko, men ovavir boribar anɨngasa akar
dɨkɨrɨzim gami.

10Nguazir ia datɨrɨghɨn iniamin kam, a Isipɨn kantrin ia faragha ikezimɨn,
nguazimɨn mɨn gari puvatɨ. Ia Isipɨn ikia azeniba opara, dɨpam inigh uan
azenibar izasa ingangarir dafabagh ami.

11 Ezɨ nguibar ia datɨrɨghɨn mangɨ iniasava amir kam, a mɨghsɨaba ko
danganir zariba itima, amozim zurara an dagher azenibagh izi.

12 Ikiavɨra Itir God, ian God, azeniba bar, dar iakɨnibar vaghvagha nguazir
kam deraghavɨram an gari.

13 “Kɨ datɨrɨghɨn ia ganɨdir Akar Gavgavir kaba, ia bar adar gɨnmangɨ. Egh
Ikiavɨra ItirGod, ianGod iabaragifongegh, eghuannaviraveriabakoduaba
sarama an ingangarim damu.

14Egh ia kamaghɨn damutɨ, an amozim amadaghtɨ amozim izamin dughi-
abara izam. Azenibaoparirdughiamkodaghebaasirdughiamsaraamozim
izam. Eghtɨ ia dagheba ko wain ko, olivɨn boreba izɨvagham.

15 Eghtɨ ia daghetamɨn oteveghan kogham. Eghtɨ ian bulmakauba
damamin graziba ikiam.

16 “Ia uari bagh ganigh! Ian nɨghnɨziba ia gifaraghtɨ ia Ikiavɨra Itir God,
akɨrim ragh a gasaragh, asebar ziaba fɨ dar ingangaribar amuanmarkɨ.

17 Ia kamaghɨn damutɨ, Ikiavɨra Itir God, ian anɨngaghegham. Egh
amozimɨn tɨvaghtɨ, nguazim dɨpaba puvatɨghtɨ, dagheba ko biziba deragh
aghungankogham. Eghtɨ ianguaziraghuir Ikiavɨra ItirGod iaganɨdirkamɨn,
zuamɨram arɨghiregham.

18 “Ia nan akaba isɨ uan nɨghnɨziba ko navir averiabar arɨkigh. Egh da
osirigh uan agharibar da ikegh, egh atarir afɨvibar mɨn da uan guabagh
ikeghtɨ da ikɨtɨ, ia dughiabar dagh nɨghnɨghvɨra ikɨ.

19 Egh ia dughiar uan boriba ko dɨpenimɨn ikia avughsiba, ko dughiar ia
me ko tuavibar zuiba, ko ia dakuasa mɨsiabar itir dughiaba, ko dughiar ia
mɨsiamɨn dɨkaviba, ia zurara akar kabar uan boribar sure damuvɨra ikɨ.

20Egh akar kaba uan dɨpenibar tiar akabar akɨniba, ko nguibaba avɨnizir
dɨvazibar tiar akabar da osirigh.

21 Egh ia kamaghɨn damutɨ, Ikiavɨra Itir God, en inazir afeziaba ko akar
dɨkɨrɨzimgamizɨmoghɨn, ia damightɨ ia dughiar bar ruarimɨnnguazir kamɨn
ikiam. Eghtɨ, ian ovavir boriba nguazir kamɨn ikiamin dughiamuaghan bar
ruaragham. Mati overiam zurara uan danganimɨn ikiavɨra iti moghɨn, ia
nguazir kam gisɨn ikɨvɨra ikiam.

22 “Kɨ ia ganɨdir Akar Gavgavir kaba, ia bar dar amu. Ia bar Ikiavɨra Itir
God, ian God gifuegh, an tuavir aghuiba bar adar gɨnmangɨ, deraghvɨra bar
adar suiragh.

23 Eghtɨ ia roghɨra mangamin dughiamɨn, Ikiavɨra Itir God ian faragh
mangɨ ikɨzir igharaziba batueghtɨ, ia men nguaziba iniam. Ikɨzir kaba, men
gavgaviba ko dɨbobonim, ian gavgaviba ko dɨbobonim gafira, eghtɨ ia men
nguazibar apiagham.

24 Egh nguazir ia arua zuir manaba, ia bar moghɨra da iniam. Eghtɨ ian
nguazir mɨtaghniam, a Sautɨn amadaghan gumazamiziba puvatɨzir dan-
ganimɨn ikeghmangɨnotɨnamadaghanLebanonɨnMɨghsɨamɨn tugham. Egh
mangɨaruemanadinaghɨnYufretisɨnFanemɨn ikeghmangɨ,Mediterenianɨn
Ongarir Ekiamɨn aruem ghuaghiri naghɨn tugham.

25 Eghtɨ gumazitam ian tuavim apɨrighan kogham. Ikiavɨra Itir God, ian
God, a faragha ia bagha akam akɨrizɨ moghɨn, a ikɨzir igharazibar gumaza-
mizibar amutɨ, me ian ziam baraghɨva, me akong bar atiatigham.

26“Ia oragh. Kɨdatɨrɨghɨn iabagha tuavir pumuningatɨ, ia tuavirmanamɨn
gɨnmangam? Aning kamakɨn: God deragh ia damuasa, ia ifongez, o a pazɨ ia
damuasa ia ifonge?

27 Ia Ikiavɨra Itir God, en God, an Akar Gavgavir kɨ datɨrɨghɨn ia ganɨdir
kabar gɨnmangɨtɨ, a deravɨra ia damuam.

28 Ia Ikiavɨra Itir God, ian Godɨn, Akar Gavgavir kɨ datɨrɨghɨn ia ganɨdiba,
dar gɨnmangankogh, godɨn igharazir ia fomɨra fozirpuvatɨzibar gɨnmangɨtɨ,
God ia gasɨghasigham.

29 Egh Ikiavɨra Itir God, ia inigh nguibar ia datɨrɨghɨn dapiamimɨn
mangɨtɨ, ia bar Gerisimɨn Mɨghsɨam ko Ebalɨn Mɨghsɨamɨn mangɨ. Egh ian
tarazi Gerisimɨn Mɨghsɨamɨn tugh kamaghɨn dɨm suam, God e bagh bizir
aghuaribar amuam. Eghtɨ ian tarazi EbalɨnMɨghsɨamɨn tughakamaghɨndɨm
suam, God e gasɨghasɨgham.

30 Ia fo, mɨghsɨar kamning Jordanɨn Fanemɨn aruem ghuaghiri naghɨn iti.
Aning Jordanɨn danganir zarimɨn, Kenanian nguazir aruem uaghiri naghɨn
itimɨn iti. AningMoren temer ekiar anogoroghezibar boroghɨn ikia, Gilgalɨn
nguibamɨn boroghɨn iti.

31 Ia kɨran oveghangɨn, Jordanɨn Fanem gireghmangɨ nguazir Ikiavɨra Itir
God, ianGod iadanɨngamimdapiam. Egh ia a inighadapiaghɨva, anAraziba
bar deravɨra dar gɨnmangɨ.

32 Ia deraghvɨra nɨghnighɨva, arazir God ifongeziba, ko bizir a damuasa ia
mɨkemeziba, ia deragh dar gɨnmangɨ.”

Moses Ikiavɨra Itir Godɨn
Arazibar gunmɨgei

12
(Sapta 12--26)

Godɨn ziam famin
danganir vamɨra ikiam

1Mosesua Israeliamɨgɨaghaze, “Ia oragh. Ia arazirGod ifongezibakobizir
a damuasa ia mɨkemezir kaba, ia nguazir kamɨn ikiamin dughiamɨn ia bar
deravɨra dar gɨnmangɨ. Nguazir kam, Ikiavɨra Itir God, ian inazir afeziabar
God, a ia ganɨngi, eghtɨ ia angamɨra itir dughiabar, ia a dapiagh ikiam.

2 Ia ikɨzir igharazibar nguaziba inighmendanganim inigh dar apiagh, egh
danganirmeuanasebarziaba feba, karmɨghsɨarekiabako,mɨghsɨardoziba,
ko temer ekiabar apengan itir danganiba, ia bar dagh asɨghasɨkigh.

3 Egh men ofa gamir dakoziba apɨrarigh, men dagɨar guarir dɨghoriba
itiba mɨsararɨkigh, egh temer guarir aser amizim Aseran nedazim itiba
avimɨn da tueghtɨ da isigh, egh sobiamɨnmenmarvir guaba okɨva, bar dagh
asɨghasɨkigh. Eghtɨme ua nguazir kamɨn dar ziaba fan kogham.

4 “Ia gumazamizir asebar ziaba febar mɨn, Ikiavɨra Itir God, ian God, an
ziam fanmarkɨ.

5 Ikiavɨra Itir God, Israelian anababar nguazibar tongɨn, danganir
vamɨran ikɨsɨ ua bagh anemɨsevegham. Eghtɨ ia danganir kamra mangɨ egh
an ziam fam.

6Eghtɨ ia danganir kamɨnofan igharagha garir kabar amu. Dar kara: Ofan
bar isia mɨghɨriba, ko ofan igharaziba. Egh ia uan biziba 10plan pozibar da
abɨghdar akuar vamɨra isɨ Ikiavɨra Itir God, danɨng. Egh ia uanbizir aghuiba
isɨva a danɨng. Egh ofan ia Ikiavɨra Itir God ko akam akɨriziba, da isɨva a
danɨng. Egh ia uan ifongiabar bizir tizim isɨ a bagh ofa damusɨ a damu. Egh
uaghan, ia uan sipsip ko bulmakaun ivariaba inigh izɨ a bagh ofa damu.

7 Egh danganir kamra, Ikiavɨra Itir God, en Godɨn damazimɨn, ia ko ian
amuiroghboriba ko ian ingangarir gumazamiziba ia bar uari akuvagh, God
danɨngamin ofan daghebar amam. God deragh ia damightɨ, ian ingangariba
deraghvɨra otivightɨ, ia bizir kam bagh an damazimɨn bar akuegh ikiam.

8 “Ia gɨn Godɨn ziam famin danganir vamɨran ikɨva, datɨrɨghɨn kagh ikiava
amimoghɨn, ia uari uan ifongiabar an ziam fanmarkɨ.

9 Ia Ikiavɨra ItirGod, ianGod, ia ganɨngizirnguazir kam, ia anavenghuezir
puvatɨ. Ia gɨn an aven mangeghtɨ a dabirabir aghuim ia danightɨ, ia navir
amɨrizimɨn ikɨva avughsam.

10 Ia JordanɨnFanemgireghvongɨnmangɨtɨ, Ikiavɨra ItirGod, ianamaman-
gatɨghtɨ, ia nguazir kam inigh a dapiam. Eghtɨ a deravɨra ian gantɨ, apaniba
ian boroghɨra izan koghtɨ, ia navir amɨrizimɨn ikiam.

11 Ikiavɨra Itir God, ian God, ia an ziam fɨsɨ, a ua bagh danganir vamɨra
amɨsevegh, an ikɨtɨ, ia danganir kamɨn izɨ ofan igharagha garir kabar
amuam. Ofan kaba: Ofan bar isia mɨghɨriba, ko ofan igharaziba. Egh ia uan
biziba 10plan pozibar da abɨgh dar akuar vamɨra isɨ Ikiavɨra Itir God danɨng.
Egh ia uan bizir aghuiba isɨ a danɨng. Egh ofan Ikiavɨra Itir God ko akam
akɨriziba, ia da isɨva a danɨng.

12 Egh ia uan otariba ko guiviba ko, ingangarir gumazamiziba ko, Li-
vain ian nguibabar itiba ko, ia bar moghɨra Ikiavɨra Itir God, ian Godɨn
damazimɨn bar akuegh an boroghɨn ikɨ. Ia Livaibagh fo, me uari nguazitaba
inizir puvatɨ.

13Egh ia uari uan ifongiabar gɨnmangɨva, tintinibar danganibar ofan bar
isia mɨghɨribar amuanmarkɨ.

14 Puvatɨ, ia danganir kamran uan ofabar amuam, kar Ikiavɨra Itir God,
mɨsɨvamin danganim. A ian anababar nguazibar tongɨn, anabatamɨn
nguazir vamɨra, amɨsevegham. Egh danganir kamra, ia ofan bar isia
mɨghɨriba ko ofan igharazir kɨ ia mɨkemeziba, ia bar dar amu.

15 “Egh danganir ia itiba, ia asɨzibav sogh dar amɨ, da anogoroziba puvatɨ.
Asɨzir Ikiavɨra Itir God, ia ganɨngiziba, ia dar amɨ. Ia an damazimɨn zue o
zuezir puvatɨ, ia uan nguibabar aven ikɨ dar amɨ, mati ia asɨzir atiaba api
mokɨn.

16 Egh ia asɨzir katamɨn ghuzitam bar aneman markɨ. Ia an ghuzim isɨ
dɨpamɨnmɨn nguazimɨn a fugh.

17 Ia bizir kabar amɨ, egh nguibar ia itibar aven Ikiavɨra Itir God, ganɨdir
ofan kabar aman markɨ. Dar kara: Ofan bar isia mɨghɨriba, ko ofan
igharaziba. Egh ia uan azenibarwitba kowainba ko olivɨnboreba, ia 10plan
pozibar da abigh, dar pozir vamɨra isɨ Ikiavɨra Itir God danɨng. Egh ia uan
bizir aghuiba isɨva a danɨng. Egh ofan ia God ko akam akɨriziba, da isɨva a
danɨng. Egh ia uan ifongiabar bizir tizim isɨ a bagh ofa damusɨ a damu. Egh
uan sipsipba ko bulmakaun ivariaba inigh izɨ a bagh ofa damu.

18 Ia uan otariba ko guiviba ko, ian ingangarir gumazamiziba ko, Livain
ian nguibamɨn itiba, ia bar Ikiavɨra Itir God, ian Godɨn damazimɨn ofan

kabar daghebar amɨ. Ia danganir Ikiavɨra Itir God, ian God ua bagh
mɨsɨvamimra damam. God deragh ia damightɨ, ian ingangariba deraghvɨra
otivtɨ, ia bizir kam bagh an damazimɨn bar akuegh ikiam.

19 Ia uan nguazir kamɨn ikiamin dughiamɨn, ia Livaibagh nɨghnɨgh men
akurvagh.

20 “Eghtɨ gɨn Ikiavɨra Itir God, ian God akam akɨrizɨ moghɨn, ian nguazim
damutɨ, an ekevegh mangam. Eghtɨ ia dughiar manamɨn asɨzibar amɨsɨ
ifuegh dar amɨ.

21Eghtɨ danganir ia Ikiavɨra Itir God, ian Godɨn ziam famin kam a saghon
ikɨtɨ, kɨ ia mɨkemezɨ moghɨn, ia damu. Ia Ikiavɨra Itir God ia ganɨngizir
bulmakau o sipsipmɨsuegh, an tuziba uan nguibamɨn dar amɨ. Ia kamaghɨn
damusɨ ifuegh, egh dughiabar kamaghɨra damu.

22 Ia an damazimɨn zue, o zuezir puvatɨ, ia asɨzir atiaba api moghɨn pura
dar amɨ.

23 Ia fo, ghuzim an angamɨra itir ikɨrɨmɨrim gumazamiziba ko asɨziba bar
me ganɨdi. Kamaghɨn amizɨ, asɨzitam ghuzir ikɨrɨmɨrim anɨdim an aven ikɨtɨ,
ia anemanmarkɨ. Ia ghuzibar aman kogham.

24 Ia asɨzir katamɨn ghuzitam bar aneman markɨ. Ia dɨpamɨn mɨn
nguazimɨn a fugh.

25 Ia asɨzir katamɨn ghuzim ameghan koghtɨ, Ikiavɨra Itir God, ia mɨkɨm
suam, ian arazir kam an damazimɨn dera. Egh a ia ko ian ovavibar boriba
deragh ia damutɨ, ian ingangariba deraghvɨram otivam.

26 Egh ia God danɨngamin ofaba ko ofan ia Ikiavɨra Itir God ko akam
akɨriziba inigh, danganir a ua baghvɨramɨsɨvamimɨnmangɨ.

27 Egh danganir kamɨn ia ofan bar isia mɨghɨribar amu. Ia asɨzir tuziba
ko ghuziba isɨ Ikiavɨra Itir Godɨn ofa gamir dakozimɨn da tuegh. Egh ia ofan
igharazibar amuva, asɨzibar ghuziba ofa gamir dakozimɨnda ingɨ, egh asɨzir
tuziba ia dar amɨ.

28 Ia deraghvɨra akar kɨ datɨrɨghɨn ia mɨkemezir kabar gɨn mangɨ, egh ka-
maghɨn ia Ikiavɨra Itir Godɨn damazimɨn arazir aghuiba ko arazir voroghɨra
zuibar amuam. Eghtɨ biziba bar ian deraghtɨ, ia ko ian ovavir boriba, ian
dabirabim deragh ikɨmamaghɨra ikiam.”

God, asebar ziaba fan Israelian anogoroke
29EghaMoses ua kamaghɨnmɨgei, “Ia mangɨ ikɨzir igharazir kabar nguaz-

ibar aven mangamin dughiam, Ikiavɨra Itir God, ian God, ian faragh mangɨ
barme gasɨghasigham. Eghtɨ ia men nguazibar apiam.

30 Ia deravɨra uari bagh ganigh. God me gasɨghasigh gɨvaghtɨ, ia me uan
asebar ziaba fer arazibar gan, menmɨn damuanmarkɨ. Ia men arazibar gɨn
mangɨva arɨmɨghiregham. Egh ia men asebar ziaba fer araziba bagh men
azangsɨghanmarkɨ, ‘Ikɨzir kaba,memanmaghɨnuan asebar ziaba fe? Emen
mɨn damuasa ifonge.’

31Meuanasebar ziaba femoghɨn, ia Ikiavɨra Itir God, ianGod, an ziam fan
markɨ. Me uan asebar ziaba fer dughiaba, me uari uan boribav sogha ofa
gamir dakozim gisɨn me arɨgha ofan mɨn me tue. Kamaghɨn amizɨ, Ikiavɨra
Itir God, bar men ofabar aghua.

32 “Egh bizir kɨ ia mɨkemezir kaba ia bar moghɨra dar amu. Egh akar
igharazitam inigh uam akar kabagh isafuraghan markɨ, egh akar katam
ataghɨraghanmarkɨ.”

13
1-2“Eghtɨakam inigha izir gumazitamo irebabarmɨngaribaabɨzir gumazi-

tam izɨ ia geku suam, Kɨ fogha gɨfa mirakelɨn kam guizbangɨn otivam. Egh
men tav, ia faragha ziaba fezir puvatɨzir asebar ziaba fɨsɨ, ia mɨkɨmam.

3 Eghtɨ da guizɨn otivtɨ, ia an akar kam baraghan markɨ. Ikiavɨra Itir
God, ian God, ian araziba tuisɨgh foghasa, ia navir averiaba ko duabar
guizbangɨra a gifongez, o puvatɨ. Egha a gumazir kaba ataghizɨ me iza ia
gekuasava ami.

4 Ia Ikiavɨra Itir God, ian Godɨn atiating an apengan ikɨ, egh an gɨn mangɨ.
Egh ia an Akar Gavgaviba baragh dar suiragh gavgavigh, dar gɨn mangɨ an
ziam fɨ.

5Egh ia akam inigha izir gumaziba ko, irebabarmɨngariba abɨzir gumazir
kaba bar me mɨsueghtɨ, me arɨmɨghiregh. Ia fomɨra Isipɨn kantrin ikia
ingangarir gumazir kɨnibar mɨn itima, Ikiavɨra Itir God, ian God ia inigha
Isipɨn azenan ize. Gumazir kamagh amiba, kar gumazir kuraba. Egh ia
God baghɨvɨra ikiasa, me aghua. Kamaghɨn amizɨ, me ia geku ia damightɨ,
ia Ikiavɨra Itir Godɨn gɨn zuir tuavim ategh an saghon ikiam. Kamaghɨn, ia
gumazir kabav sueghtɨme arɨghireghtɨ, arazir kurar kam gɨvagham.

6 “Eghtɨ ian namakatam, o aveghbuatam, o ian otaritam o ian guivitam,
o ian amuir ia bar ifongezim, o ian roroar bar aghuim, a modogh ia geku,
aghumra aser ia ko ian inazir afeziaba fomɨra fezir puvatɨzibar ziaba fɨsɨ ia
mɨkɨmtɨ, ia an akam baraghanmarkɨ.

7Nguazir kamɨn gumazamizir ian boroghɨn itiba ko ian saghuiamɨn itiba,
bar moghɨra aser kabar ziaba fe.

8 Ia gumazir kamaghɨn amibar apezeperir akaba baraghan markɨ, ia
akɨrimmegasaragh. Iamenakurvaghanmarkɨ. Egh ia apangkuvir arazimɨn
me damuanmarkɨ.

9Gumazim o amizim kamaghɨn ia damutɨ, ia a mɨsueghtɨ, an aremegh. Nɨ
faragh uan dafarimɨn dagɨabar a ginivightɨ, gɨn gumazamiziba bar dagɨabar
a ginivam.

10 Ia fomɨra Isipɨn kantrin ikia ingangarir gumazir kɨnibar mɨn itima,
Ikiavɨra Itir God, ian God ia inigha Isipɨn azenan ize. Egh me ia gekutɨ ia
Godɨn akamɨn gɨnmangan kogham. Kamaghɨn amizɨ, ia dagɨabarme ginivtɨ,
me arɨmɨghiregh.

11 Ia me mɨsueghtɨ, me arɨmɨghireghtɨ, Israelia bizir kam baregh atiat-
ingɨva uam arazir kurar katam damuan kogham.

12-13 “Ia Ikiavɨra Itir God, en God, ia danɨngamin nguibar ekiabar ikɨv
oraghtɨ, me kamaghɨnmɨkɨmam, Gumazir kurarmaba nguibar ekiar kamɨn
itir gumazamizibar nɨghnɨzibagh ekua ghaze, E asebar ziaba fam. Kar aser
e faragha ziaba fezir puvatɨziba.

14 Ia kamaghɨn akar vaveba baregh, egh deraghvɨram akar kamɨn
mɨngarim gɨfoghsɨ pamtemɨn ingar. Eghtɨ mɨgɨrɨgɨar bar kurar kam a
guizbangɨra ikɨtɨ,

15 kamaghɨn, ia nguibar kamɨn itir gumazamiziba ko men bulmakauba
saramɨsoghɨrarigh,mennguibarkamkoan itirbizibabardaghasɨghasɨkigh.

16Egh ia men biziba bar ada inigh, nguibamɨn torimra da akufagh. Egh ia
nguibar kam daboroghtɨ an itir biziba bar isi ofan mɨn Ikiavɨra Itir God, en
God danɨng. Eghtɨ nguibar kam ikuvigh ikɨ kamaghɨra ikɨtɨ, gumazitam uam
an ingar anesaraghan kogham.

17 Iauaribaghnguibarkamɨnbizitaminianmarkɨ. Iaavimateghtɨmaabar
dar isigh. Eghtɨ Ikiavɨra Itir God, uan anɨngazim ategh, ian apangkuvigham.

Egh a ian inazir afeziaba ko akar dɨkɨrɨzim gamizɨ moghɨn, ia damightɨ ian
dɨbobonim ghuavanabogham.

18 Ia Ikiavɨra Itir God, ian God, an tiarim baraghɨva, an Akar Gavgavir
kɨ datɨrɨghɨn ia mɨgeir kaba deragh dar gɨn mangɨva, an damazimɨn arazir
aghuibar amutɨ, a bizir aghuir kaba ia bagh dar amuam.”

14
Israelia, ikɨzir igharazibarmɨnariaghirir gumazamizibabaghazianmarkɨ

1Moseskamaghɨn Israeliamɨgei, “Ikiavɨra ItirGod, ianGod, auabaghavɨra
ia ginabazɨ ia an boriba. Kamaghɨn amizɨ, ian gumazitam aremeghtɨ ia
a bagh aziva, ikɨzir igharaziba ami moghɨn, uan mɨkarzibar ghor, egh
mɨnedevir arɨzibagh isanmarkɨ.

2 Ikiavɨra Itir God, ian God nguazir kamɨn ikɨzibar tongɨn ia inigha ua
baghavɨra ia amɨsefe. Kamaghɨn amizɨ, ia an gumazamizibara.”

Godɨn damazimɨn asɨzir
mɨzɨrɨziba ko zueziba

(Ofa Gami 11:1-4)
3Moses ua kamaghɨn mɨgei, “Ikiavɨra Itir God, asɨzir kabav gɨa ghaze, Da

ikuvizɨ an adar aghuagha, dar aman ian anogoroke.
4Asɨzir kaba, ia dar amɨ: bulmakau ko sipsip, meme,
5 ko dia, sipsipɨn atiaba, memen atiaba, ko mɨghsɨamɨn itir asɨzir atiar

igharaziba, ia dar tuzibar amɨ.
6Asɨzir kabanang: Dar soroghafariba puzir pumuning ikia, aning uaning

tuiragha iti, egha da bulmakaubarmɨn grazibar amɨtɨ, ia dar amɨ.
7 Ezɨ bulmakaubar mɨn graziba apir asɨziba, dar soroghafariba puzir

pumuning ikia, aninguaning tuiragha itir puvatɨ, kamaghɨn ia bar dar aman
markɨ. Asɨzir kamaghɨn gariba: kamelba, ko ivarareba, ko ighɨaba, ia dar
amam markɨ. Da bulmakaubar mɨn graziba apava, soroghafarir puziba
bigha pumuning itir puvatɨ. Ia kamaghɨn fogh, asɨzir kamaghɨn amiziba da
Godɨn damazimɨn zuezir puvatɨ. An adar aman ian anogoroke.

8 Ia dabar aman markɨ. Dar soroghafariba puzir pumuning ikia, aning
uaning tuiragha ikia, bulmakaubar mɨn graziba apir puvatɨ. Kamaghɨn, ia
fogh, daba da nan damazimɨn mɨze. Egh ia dar gantɨ da arɨghirɨtɨ, ia dar
kuabar suighanmarkɨ. Bar markiam. Da nan damazimɨn zuezir puvatɨ.

9 “Egh ongarimɨn osiriba ko dɨpamɨn osiribar tongɨn, osirir naziaba ko
sighiaba itiba, da bizir kaba uaghara ikɨtɨ ia dar amɨ.

10 Egh osiriba ko bizir muziarir ongarimɨn itiba, da naziaba ko sighiaba
uaghara puvatɨghtɨ, ia kamaghɨn fogh, Da Godɨn damazimɨnmɨze.

11 “Egh kuarazir Godɨn damazimɨn zueziba, ia dar amɨ.
12-18 Egh ia kuarazibar tongɨn kuarazir kamagh garibar aman markɨ.

Kuarazir kaba, taragiaba, mɨghɨaba, isaba, kotkotba, poneba, ongarimɨn
kuaraziba, beniba, dɨpamɨn mughamiziba, aghunabar ekiaba ko, kina
aghunababa.

19 “Ezɨ apizir avɨziba itiba, da bar bizir mɨzɨrɨziba, kamaghɨn ia dar aman
markɨ.

20Apizir igharazir avɨziba ikia Godɨn damazimɨn zueziba, ia dar amɨ.
21 “Egh asɨzir puram ariaghɨriba, ia dar amanmarkɨ. Ia ikɨzir igharazibar

gumazamizir ian tongɨn itibar anɨngtɨ me dar amɨ. Egh ia pura nguibam

14:1: Ofa Gami 19:28; 21:5 14:2: Ua Me Ini 19:5-6; Godɨn Araziba 4:20; 7:6; 26:18; Taitus 2:14; 1
Pita 2:9 14:21: UaMe Ini 23:19; 34:26

getiagha aruir gumazamizibar amamangatɨghtɨ, me ia da dagh ivez dar
amɨ. Ia guizbangɨra, Ikiavɨra Itir God, ian God, a ua baghavɨra ia amɨsevezir
gumazamiziba.

“Ia memen oter eborim isɨ, mɨnem gingegh, memen amebar kamɨn
nguzimɨn tuzim isɨ, mɨner kamɨn anevighanmarkɨ.”

Ia 10plan bizibar tongɨn vamɨra isɨGod danɨngam
22Moseskamaghɨnmɨgei, “Dagher iazurarauanazenibar isiba, iadaabɨgh

10plan pozibav kɨnigh, dar pozir vamɨra anetɨghtɨ a ikɨ.
23 Egh gɨn ia da inigh mangɨ danganir Ikiavɨra Itir God uan ziam fɨsɨ

mɨsɨvamimɨn danganimɨn dar atɨgh. Egh Ikiavɨra Itir Godɨn damazimɨn, ia
baliba ko wain, ko olivɨn temer borem, kar ia faragha inigha izezir dagher
kabar naba ia dar amɨ. Egh ia danganir kamɨn uan bulmakau ko sipsipɨn
nguzir ivariabav sogh, egh dar amɨ. Ia kamaghɨn damuva, zurara Ikiavɨra
Itir God, ianGod an atiatingɨva an apengan ikiamin arazimɨn fofozim iniam.

24 Ia bar saghon ikɨ, egh dagher aghuir Ikiavɨra Itir God ia ganɨngizir kaba,
ia dar 10plan pozibar da tuiragh dar pozitam inigh danganir a uan ziam fɨsɨ
mɨsɨvamin kamɨn da ater mangan iburagh,

25 dagher kaba amadaghtɨ gumazitam dagh ivesegh. Eghtɨ ia gɨn dagɨar
kaba inigh Godɨn ziam fer danganimɨnmangɨ.

26 Egh dagɨar kabar ia bizir ifongezir kabagh ivez, kar bulmakaun tuziba
ko sipsipɨn tuziba, wain ko wainɨn dɨpar gavgaviba. Egh ia God uan ziam
fasa mɨsevezir danganir kamɨn, uan boriba ko Ikiavɨra Itir God, ian Godɨn
damazimɨn, ia dagher kabar amɨ egh bar akongegh.

27 “Ia Livaibagh fo, me uari nguazitaba inizir puvatɨ. Ian nguibabar aven
itir Livaiba, ia dughiar ekiar kabar, me gɨnɨghnɨghmen akurvagh.

28 “Ia zurara, azenir mɨkezimɨn vaghvagh, uan azenibar otivir dagheba
abɨgh 10plan pozibav kɨnigh, dar pozir vamɨra inigh mangɨ uan nguibar
ekiamɨn aven itir dagheba arɨzir dɨpenir ekiabar dar arɨgh.

29 Livaiba ia me gɨfo, me uari nguazitaba inizir puvatɨ. Egha uaghan
ikɨzir igharazibar gumazamiziba ko, borir afeziaba ariaghireziba, ko amizir
odiarir paba ariaghireziba, me uaghan ia ko iti. Gumazamizir kaba me
uaghan izɨ uan ifongiabar dagheba iniam. Ia kamaghɨn damutɨ, Ikiavɨra Itir
God, ian God, deragh ia damutɨ ian biziba bar deravɨrama otivam.”

15
Bizim inigha uam a ikarvaghamin arazim agɨvamin azenim
(Ofa Gami 25:1-7)

1 Egha Moses ua Israelia mɨgɨa ghaze, “Namba 7ɨn azenim, kar bizibar
ghuavim ikarvazim agevir azenim.*

2 Ia kamaghɨn damu, gumazim uan namakamda pura dagɨam inigh, eghtɨ
azenir namba 7, an namakar kam a mɨkɨm suam, Nɨ uam a ikaravaghan
markɨ. Ikiavɨra Itir God, uabɨ kamaghɨn e mɨgei, E dagɨabar ghuaviba,
dagɨaba ikarvaghamin osɨmtɨziba, namba 7ɨn azenimɨn, e da gɨn amangam.

3 Eghtɨ ikɨzir igharazitamɨn gumazitam ia da pura biziba inightɨ, ia bizir
kaba ikarvaghsɨ an dɨm. Egh ia uari uan namakaba inizir biziba ikarvaghsɨ
men azanganmarkɨ.

14:22: OfaGami 27:30-33; Dɨboboniba 18:21 * 15:1: Arazir kamkamakɨn, gumazitamnɨndagɨaba
inigha akam akɨra ghaze, a gɨn ua nɨn dagɨaba ikarvagham. Eghtɨ azenibar mangɨtɨ azenir namba 7
otoghɨva, eghtɨ nɨ amɨkɨmtɨ an a ikarvaghanmarkɨ.

4 “Ia oragh, ia Ikiavɨra Itir God, ian God, nguazir a datɨrɨghɨn ia ganɨdir
kabar aven, a deraghvɨra ia damuam. Kamaghɨn amizɨ, ian tav, bizitamɨn
oteveghan kogham.

5 Ia deravɨra Ikiavɨra Itir God, ian Godɨn Akar Gavgavir kɨ datɨrɨghɨn ia
ganɨdiba, dar suiragh bar dar gɨnmangɨtɨ, a deraghvɨra ia damuam.

6 Ikiavɨra Itir God, ian God, akam akɨrizɨ moghɨn, a bar deraghvɨra ia
damuam. Eghtɨ ikɨzir avɨriba pura ia da biziba iniam, eghtɨ ia men bizitam
puram a inighan kogham. Egh ia ikɨzir avɨribagh ativagh men gantɨ, me ia
gativaghan kogham.

7 “Eghtɨ namakatam, nguazir Ikiavɨra Itir God, datɨrɨghɨn ia ganɨdir kamɨn
nguibatamɨn ikɨ, bizitamɨn otevegham, ia akɨrim ragh a gasanmarkɨ. Egh ia
uan bizibamɨghɨn dar suighanmarkɨ.

8 Ia an apangkuv, egh pura uan dafariba kuigh, bizir an oteveziba ia da
isɨva a danɨng.

9 Ia kamaghɨn pazɨ nɨghnɨghan markɨ, biziba ikarvaghamin azenim a
roghɨra izegha gɨfa, egh uan namakamɨn akurvaghsɨ uan biziba mɨghɨn dar
suighan markɨ. Egh ia dagɨaba a danɨngan aghuaghtɨ, gumazir kam ian
arazir kam bagh Ikiavɨra Itir God ko mɨkɨmɨva arangtɨ, ia Godɨn damazimɨn
osɨmtɨzim ikiam.

10A ian azangsɨzir biziba, ia bar da isɨ a danɨngightɨ, Ikiavɨra Itir God, ian
God, ian ingangariba bar dar amutɨ, da deraghvɨram otivam.

11E Israelia, en tarazi zurara bizibar otevegham. Ezɨkamaghɨnkɨ ghaze, ia
onganarazibagh amir gumazamizibar apangkuvmen akurvagh deraghvɨra
me damu.”

Israelia ingangarir gumazir kɨnibar amuamin arazim
(UaMe Ini 21:1-11)

12 Egha Moses ua kamaghɨn mɨgei, “Ia Israelian gumazitam ingangarir
gumazir kɨnitamɨn mɨn a givezeghtɨ, a ian ingangaribar amu mangɨ, 6plan
azenibar tugh. Egh namba 7ɨn azenimɨn, ia aneteghtɨ amangɨ.

13Eghtɨ a ian ingangarim ateghtɨ, ia pura nguibamɨn anemanganmarkɨ.
14 Ia bizir aghuir Ikiavɨra Itir God, ianGod ia ganɨngizir kaba, kar sipsipba,

witba, ko wainɨn dɨpaba ia da isɨ a danightɨ amangɨ.
15 Ia uaghan pura ingangarir gumazamizir kɨnibar mɨn Isipɨn ike. Ezɨ

Ikiavɨra Itir God, ianGod, ua ia inizɨ, ia ua fɨriaghɨre. Ia bizir kamgɨnɨghnɨgh.
Kɨ bizir kam gɨnɨghnɨgha Akar Gavgavir kaba ia ganɨga ia mɨgei.

16 “Eghtɨ ingangarir gumazir kɨnim suam, ‘Kɨ bar uan gumazir dapanim
gifuegha, an amuim ko boribagh ifuegha, me ataghɨraghan aghua.’

17 Eghtɨ ia a inigh mangɨ uan dɨpenimɨn ter ararir tiar akamɨn mɨriamɨn
itimɨn anesaragh, egh dɨkonir tam inigh, an kuarim okoreghtɨ, a ian in-
gangarir gumazir kɨnimra ikɨ mangɨva ovegham. Ia arazir kamra uan
ingangarir amizir kɨnitam, uaghan a damigh.

18 “Ingangarir gumazir kɨnir kam 6plan azenibar ian ingarizɨ, ia an ingan-
garimɨn ivezir muziarim a ganigha gɨfa. Kamaghɨn, ia uan ingangarir gu-
mazir kɨnim damightɨ a fɨrighɨrɨghsɨ, bizir kam gɨnɨghnɨgh osɨman kogham.
Ia kamaghɨn damutɨ, Ikiavɨra Itir God, ian God, ian ingangaribar amightɨ da
bar deravɨram otivam.”

Sipsip ko bulmakaun nguzir ivariam
19EghaMoses ua kamaghɨnmɨgɨa ghaze, “Ia uanbulmakaubako sipsipbar

nguzir apurir ivariaba, bar ada mɨsevegh, da isɨ Ikiavɨra Itir God, en God, a
15:7: Ofa Gami 25:35 15:11: Matyu 26:11; Mak 14:7; Jon 12:8 15:12: Ofa Gami 25:39-46
15:19: UaMe Ini 13:12

danɨngigh. Eghtɨ bulmakaun kaba ingangaribar amuan markɨ, egh uaghan
ia sipsipɨn kabar arɨzibagh isanmarkɨ.

20 Egh ia zurara azenibar vaghvagh uan amuiroghboriba ko, asɨzir kaba
inigh, Ikiavɨra Itir God uan ziam fɨsɨ mɨsɨvamin danganir kamɨn mangɨ
Ikiavɨra Itir God, ian Godɨn damazimɨn asɨzir kabar amɨ.

21 Eghtɨ bulmakaun kam o sipsipɨn kamɨn mɨkarzim ikuvigham, kar an
dafarim o an suem ikɨragham, o an damazimning okavigham, o a arɨmariar
kurar igharazim ikiam, eghtɨ ia a inigh, Ikiavɨra Itir God, ian God, bagh ofa
damuanmarkɨ.

22 Ia asɨzir atiaba apimoghɨn, uan nguibabara asɨzir kamagh garim amɨva
anegɨfagh. Ia Godɨn damazimɨn zue omɨze, ia asɨzir kampura bar anemegh.

23 Egh ia asɨzir katamɨn ghuzitam bar aneman markɨ. Ia dɨpamɨn mɨn
nguazimɨn a fugh.”

16
God Israelia Gitazir DughiamGɨnɨghnɨghamin Isam
(UaMe Ini 12:1-20)

1 Egha Moses kamaghɨn mɨgɨa ghaze, “Ia Abipɨn iakɨnimɨn,* azenibar
zurara isar kam damu. Ia fo, Ikiavɨra Itir God, ian God fomɨra Abipɨn
iakɨnimɨn dɨmagarir mamɨn, Isipɨn kantrin ua ia ini. Kamaghɨn amizɨ, ia
zurara God Israelia Gitazir Dughiam Gɨnɨghnɨghamin Isam damuva, bizir
kam gɨnɨghnɨgh an ziam fɨ.

2 Ia mangɨ Ikiavɨra Itir God, uan ziam fɨsɨ mɨsɨvamin danganimɨn otivigh,
uan bulmakau o sipsipɨn tam mɨsuegh Ikiavɨra Itir God, ian God bagh ofa
damu. Egh ia God Israelia Gitazir Dughiam gɨnɨghnɨgh asɨzir tuzibar amɨ.

3 Ia isar kam damu, egh yis itir bret aman markɨ. Ia 7plan aruebara
yis puvatɨzir bret amɨ. Ia fo, ia fomɨra zuamɨra Isip ataghɨraghasa amua
yis puvatɨzir bret ame. Kamaghɨn amizɨ, ia bretɨn kam amɨva, dughiar ia
Isipɨn osɨmtɨzimɨn ikia an ategha izezim gɨnɨghnɨgh. Ia bizir kam zuraram
a gɨnɨghnɨghvɨra ikɨmangɨtɨ ian ovever dughiam otogham.

4 Yis Puvatɨzir Bretɨn Isam Damuamin Dughiamɨn, ia yis taba ateghtɨ, da
ian dɨpenibar ikian markɨ. Egh an aruer faragha zuimɨn, ia ofa damuamin
asɨzibar amɨ mangɨ, dɨmagarir kamra bar ada gɨfagh. Eghtɨ dar naba ikɨ
mangɨ amɨmzaraghan otivanmarkɨ.

5 “Ia God Israelia Gitazir Dughiam gɨnɨghnɨghamin ofa bagh asɨziba inigh
nguibar Ikiavɨra Itir God, ian God ia ganɨditamɨn aven dav soghanmarkɨ.

6 Ia Israelia Gitazir Dughiam gɨnɨghnɨghamin ofa bagh asɨziba inigh
Ikiavɨra ItirGod, ianGoduanziamfɨsɨmɨsɨvamindanganirkamraadavsogh.
Ia fo, aruem uaghiri dughiamɨn ia Isip ategha azenan ize. Kamaghɨra amizɨ,
ia guaratɨzimɨn asɨzibav sogh dughiar kam gɨnɨghnɨgh.

7 Ia Ikiavɨra Itir God, ian God uan ziam fɨsɨ mɨsɨvamin danganir kamra,
asɨzir kaba tu dar amɨ. Egh amɨmzaraghan ia uan purirpenibar mangɨ.

8 Ia 6plan aruebara yis puvatɨzir bret amɨ. Egh namba 7ɨn aruem, ia
uari akuvagh Ikiavɨra Itir God, en God an ziam fɨ. Egh dughiar kamɨn ia
ingangaritam bar a damuanmarkɨ.”
15:23: Jenesis 9:4; Ofa Gami 7:26-27; 17:10-14; 19:26; Godɨn Araziba 12:16; 12:23 16:1: Ofa Gami

23:5-8; Dɨboboniba 28:16-25 * 16:1: Abipɨn iakɨnim, kar Israelia iakɨnir faragha zuim. Iakɨnir kam,
an en iakɨnimningMas ko Epril, aningɨn otifi. Iakɨnir kamɨn ziar igharazim, “Nisan.”

Azenibar Dagher Igiaba Asiamin Dughiamɨn Isar Ekiam
(UaMe Ini 34:22; Ofa Gami 23:15-21)

9 Egha Moses me mɨgɨa ghaze, “Ia azenibar dagher ovɨziba aghorir aruer
faragha zuimɨn ikegh, ia wighbamengmangɨ namba 7 wighɨn tugham.

10 Egh namba 7 wighɨn aruer abuananam, kar Azenibar Dagher Igiaba
Asiamin Dughiamɨn Isar Ekiam. Ia Ikiavɨra Itir God, ian God ia ganɨngizir
daghebar dɨbobonimɨn mɨrara, uan ifongiamɨn gɨn mangɨ, da tuiragh
Ikiavɨra Itir God, ian God bagh ofa damuva a bagh bar akongegh.

11 Egh ia uan otariba ko guiviba ko, ian ingangarir amiziba ko gumaziba,
ko Livaiba ko ikɨzir igharazibar gumazamizir ian tongɨn itiba, ko borir afezi-
aba ariaghireziba ko, amizir paba ariaghireziba, ia barmoghɨra Ikiavɨra Itir
God, ian God uan ziam fɨsɨ mɨseveghamin danganimɨnmangɨ, uari akuvagh
an damazimɨn a bagh bar akongegh.

12 Ia fomɨra pura ingangarir gumazamizir kɨnibar mɨn Isipɨn ike. Kam-
aghɨn amizɨ, ia bizir kam gɨnɨghnɨgh arazir God ifongeziba deraghvɨra dar
amu.”

Averpenibar Ikiamin Dughiar Ekiaba
(Ofa Gami 23:33-34)

13 Egha Moses ua ghaze, “Ia azeniba bar, balin afeziba amɨsɨva wainɨn
ovɨziba mɨrmɨrightɨ, gɨn Averpenibar Ikiamin Dughiar Ekiam otoghtɨ, ia
averpenibar aven ikɨ bar akongeghmangɨtɨ, aruer namba 7 otogham.

14 Dughiar kamɨn, ia bar moghɨra bar akongegham. Ia uan otariba ko
guiviba ko, ian ingangarir gumazamiziba ko, Livaiba ko ikɨzir igharazibar
gumazamizir ian tongɨn itiba, ko borir afeziaba ariaghireziba, ko amizir
paba ariaghireziba,

15 ia bar moghɨra mangɨ Ikiavɨra Itir God, uan ziam fɨsɨ mɨsɨvamin dan-
ganimɨn otifigh. Egh uari akuvagh dughiar ekiar kam damu Ikiavɨra Itir
God, ian Godɨn ziam fɨ. God ian azeniba ko bizir maba sara, deraghvɨra dar
amuam, kamaghɨn, ia bizir kam bagh bar akongegh ikɨ mangɨtɨ, namba 7
aruem otogham.

16“Eghtɨ Iaazenibavaghvaghdardughiar3plan, iangumazibaradɨkavigh,
Ikiavɨra Itir God, ian God, uan ziam fɨsɨ mɨsɨvamin danganimɨn izɨ, an
damazimɨn otivigh an ziam fɨ. Dughiar 3plan kaba kamakɨn, Yis Puvatɨzir
Bretɨn Isam Damuamin Dughiam, ko Azenibar Dagher Igiaba Asiamin
Dughiamɨn Isar Ekiam, ko Averpenibar Ikiamin Dughiar Ekiam. Ia bar
vaghvagh dafarir kɨnibar Ikiavɨra Itir Godɨn damazimɨn izanmarkɨ.

17 Ikiavɨra Itir God, ian God bizir aghuir avɨriba ia ganɨngi. Ia dagh
nɨghnɨgh uan biziba tuiragh a danɨng.”

Kotiabar araziba
18EghaMoses ua kamaghɨnmɨgɨa ghaze, “Ian anababa vaghvagh, nguibar

Ikiavɨra Itir God, ianGod ia ganɨdir kabar aven, jasba ko ingangarir gumazir
igharazitaba amɨsefegh. Eghtɨ gumazir kaba guizɨn arazibar gɨn mangɨ,
deraghvɨra gumazamizibar mɨgɨrɨgɨaba tuisɨgh.

19 E fo, dagɨar gumaziba jasba apezepera me ganɨdiba, da gumazir
nɨghnɨzir aghuiba itibagh ami, me damazir okavɨrɨzibarmɨn iti. Egha arazir
kam uaghan gumazir aghuarir osɨmtɨziba puvatɨzibar kotiam gasɨghasɨsi.
Kamaghɨn amizɨ, gumazitam me apezeper kotiam gifarɨsɨ, dagɨaba me
danɨngtɨ, me dagɨar kaba inian markɨ. Me guizɨn arazim gɨghan markɨ.

Me kotiamɨn aven pazɨ gumazitamɨn akurvaghɨva, igharazitav dɨkabɨnan
kogham. Me guizɨn arazimɨn gɨnmangɨ gumazamiziba bar me tuisɨgham.

20 Ia zurara guizɨn arazimra gɨn mangɨ, egh guizbangɨra mɨkɨm. Egh ia
nguazir Ikiavɨra Itir God, ian God, ia ganɨdir kamɨn dapiagh ikɨ mamaghɨra
ikiam.

21 “Egh ia Ikiavɨra Itir God, ian God bagh ofa gamir dakozimɨn ingar, egh
an boroghɨn temer guarir aser amizim Aseran nedazim itim asanmarkɨ.

22 Egh ia dagɨar guarir dɨghoriba itiba asaragh asemɨn ziam fan markɨ.
Bizir kamning bar ikuvizɨ, Ikiavɨra Itir God, ian God bar aningɨn aghua.”

17
1 Egha Moses kamaghɨn mɨgɨa ghaze, “Ia bulmakaun apuritam, o sipsipɨn

duatammɨkarzimɨn ititam inigh Ikiavɨra Itir God, en God bagh ofa damuan
markɨ. Ikiavɨra Itir God arazir kam bar an aghua.

2 “Egh dughiar tabar ian nguibar Ikiavɨra Itir God, ian God ia ganɨdibar
aven, ian tongɨn itir gumazitam o amizitam Ikiavɨra Itir God, en Godɨn Akar
Dɨkɨrɨzir Gavgavim abigh, kamaghɨn an an damazimɨn arazir kuram gami.

3A Ikiavɨra Itir Godɨn Akar Gavgaviba abigh, egh godɨn igharazibar ziaba
fam. Kar, aruem ko iakɨnim komɨkoveziba, a dar ziaba fɨ dar gɨnmangam.

4 Ia gumazim o amizir arazir kurar kam gamimɨn mɨgɨrɨgɨar kam baregh,
deravɨra mɨgɨrɨgɨar kamɨn mɨngarim bagh ruiva a batogh. Eghtɨ mɨgɨrɨgɨar
kamaguizbangɨra, eghtɨ ia fogh suam, kar bar arazir kuram Israelian tongɨn
oto,

5 eghtɨ ia gumazir kam o amizir kam inigh nguibamɨn azenan mangɨ,
dagɨabar a ginivightɨ an aremegh.

6Egh gumazamizir pumuning o 3pla an gantɨ, an arazir kuramdamutɨ, me
an gunmɨkeghtɨ, me dagɨabar a ginivightɨ an aremegh.

7 Ia uarir tongɨn arazir kurar kam agɨvsɨ, gumazamizir an gari an arazir
kurar kam gamiziba, me faragh dagɨaba isɨ a giniv. Eghtɨ gɨn igharaz darazi
dagɨabar a ginivtɨ an aremegh.

8 “Dughiar tabar osɨmtɨzir ian nguibabar otiviba bar ekeveghtɨ jasba da
tuisɨghan iburagham. Osɨmtɨzir kamaghɨn gariba, gumazir mam mamɨn
apanimgamighaamɨsoghezɨanareme, gumazibauannguazibakodɨpeniba
bagha uarir anɨngazi, o gumaziba uariv sogha, igharazibar mɨkarzibagh
asɨghasɨsi. Eghtɨ jasba bizir kaba tuisɨghan iburaghtɨ, ia danganir Ikiavɨra
Itir God, uan ziam fɨsɨmɨsɨvamin kamramangɨ an ziam fɨ.

9 Egh uan osɨmtɨziba isɨ Livain ofa gamir gumaziba ko, jasɨn datɨrɨghɨn
kotiaba baraziba, me danightɨme ian osɨmtɨziba akɨr.

10 Egh danganir Ikiavɨra Itir God, mɨseveghamin kamɨn me kotɨn
nɨghnɨziba ia danɨngtɨ, ia memɨkemezɨmoghɨra bizibar amu.

11 Ia men nɨghnɨzir me ia ganɨdir kaba inigh, egh bar adar gɨnmangɨ.
12 Egh gumazitam jas, o Godɨn ofa gamir gumazitam batuegham, ia

gumazir kammɨsueghtɨ an aremegh. Ia kamaghɨn damuva Israelian arazir
kurar kam batuegham.

13 Eghtɨ gumazamiziba bar moghɨra arazir kam baregh bar atiatigham.
Egh gumazitam uam arazir kamagh garitam damuan kogham.”

Atrivimɨn arazibarmɨgɨrɨgɨam

14 Egha Moses ua kamaghɨn mɨgei, “Ia nguazir Ikiavɨra Itir God, en God,
ia danɨngamin kam inigh gɨvagh a dapiagh, egh ia gumazamizir igharazibar
mɨn nɨghnɨgh suam, atrivitam ti e gativagh en ganam.

15Egh dughiar kamɨn, ia teghtɨ Ikiavɨra Itir God, uabɨ ian tongɨn atrivimɨn
ikɨsɨ ian gumazitam amɨsefegh. Ia uan ifongiamɨn gumazitam amɨsɨvan
markɨ. Ia kantrin igharazitamɨn gumazitam amɨseveghtɨ, a ian atrivimɨn
ikianmarkɨ. A uabɨ ian gumazitam amɨseveghtɨ, a ian atrivimɨn ikɨ.

16 Ikiavɨra Itir God, ghaze, an gumazamiziba ua Isipɨn mangan an aghua.
Kamaghɨn, atrivim uan mɨdorozir gumaziba ameghtɨ, me uam hoziar
avɨribagh ivesɨ Isipɨnmanganmarkɨ.

17Atrivimamuir avɨribar ikɨsɨnɨghnɨghanmarkɨ, egh uaghan gol ko silvan
avɨribar pozimmɨkɨnanmarkɨ. Da adamutɨ, an akɨrim ragh Ikiavɨra Itir God,
gasaragham.

18 An atrivimɨn otogh, egh Akɨnafarir Rɨghizir Godɨn Akar Gavgaviba
ititam inigh, egh Livaibar damazimɨn anmɨrara ua bagh Akɨnafarir Rɨghizir
igharazir tamɨn deragh an osirigh.

19 An akɨnafarir rɨghizir kam uabɨn boroghɨram anetɨgh, egh dughiabar
zurara an akabar gan. Kamaghɨn, a Ikiavɨra Itir Godɨn atiating an Araziba
ko, arazir a ifongezibar gɨnmangam.

20 Egh kamaghɨn a uabɨ uan ziam fan kogh, egh Israelian igharaz darazi
abɨnan kogham. Egh a Godɨn Akar Gavgaviba ategh ighuigh agharir guvim
o agharir kɨriamɨn mangan markɨ. A kamaghɨn damu azenir avɨribar
atrivimɨn ikiam. Eghtɨ gɨn an ovavir boriba an danganim inigh atirivibar
otiv mangɨvɨra ikiam.”

18
Ofan naba ofa gamir gumaziba dar amam

1 Egha Moses ua kamaghɨn mɨgei, “Livain anabamɨn ofa gamir gumaz-
iba, Israelian marazi nguaziba inizɨ moghɨn me nguazitam inian kogham.
Ikiavɨra Itir God, mɨkemezɨ moghɨn gumazamiziba uan bizir aghuiba God
danɨngtɨ Livaiba da iniam.

2 Israelian igharaz darazi, nguaziba isi moghɨn, me nguazitam inian
kogham. Livain anabam, men bizir aghuir Ikiavɨra Itir God me ganɨngizim,
a kamakɨn, me ofa gamir ingangaribar amuam, mati Ikiavɨra Itir God, ian
God, faragha akamme bagh anekɨrizɨmokɨn.

3 “Eghtɨ gumazitam Godɨn ofa damusɨ bulmakaun apuritam ko sipsip
mɨsuegh, egh asɨzir kabar gurir tuziba ko, koviam ko akaguar tuziba ko an
navir averiamɨn aven itir bizibar tuziba isɨ, ofa gamir gumazibar anɨngigh.

4 Egh ia uan faragha mɨsevezir wit ko balin ovɨziba, ko wain ko olivɨn
borem ko sipsipɨn arɨziba inigh ofa gamir gumazibar anɨngigh.

5 Ikiavɨra Itir God, ian God, ian anababar tongɨn, ofa gamir ingangarim
damuasa Livain anabamɨn adarazira, me amɨsefe. Eghtɨ men ovavir boriba
zurara ingangarir kam damumangɨvɨra ikiam.

6 “Eghtɨ Livain gumazitam ifuegh, egh uan nguibar Israelɨn nguazimɨn
aven itim ategh mangɨ, danganir Ikiavɨra Itir God, mɨseveghamin kamɨn
mangam.

7 Egh a Ikiavɨra Itir God, an Godɨn ofa gamir ingangarim damu, mati ofa
gamir gumazir igharaziba zurara Ikiavɨra Itir Godɨn damazimɨn ingangarir
kam gamimokɨn.

8Ofa gamir gumaziba vaghvagh dagher magh ghueziba inigh. Egh bizir
igharazir a dagɨaba bagh amadazimɨn dagɨaba, a uaghan ua bagh dar
suiragh.”

God aghuazir arazir bar kurarmaba
9 Egha Moses ua kamaghɨn mɨgei, “Ia nguazir Ikiavɨra Itir God, en God, ia

ganɨdir kamɨn otivigh, egh ikɨzir kabar gumazamiziba amir arazir kurabar
gɨnmanganmarkɨ. Kar arazir bar kurar God aghuaziba.

10-11 Ia uan otariba ko guivibav sogh ofaba tuer dakozim gisɨn avimɨn
me tuan markɨ. Egh ia, ariaghirezir gumazamizibar duabar gavgavimɨn
amodoghɨn gɨn otivamin bizibar gun mɨgeir arazim, ko kukunir gumaziba
amir arazim, ko akar mogomebar gun mɨgeir arazim, ko akuzibagh amir
arazim, ko akavsiabagh amir arazim, ko duar kuraba ko mɨgeir arazim,
ko imezibagh amir arazim, ko gumazamizir ovengezibar duaba ko mɨgeir
arazim, ia bar arazir kabar amuanmarkɨ.

12 Ikiavɨra Itir God, en God, a gumazamizir arazir kurar kabagh amiba,
a bar men aghua. Ezɨ gumazamizir ikɨzir igharazir kabar itiba, ia men
boroghɨra izamin dughiamɨn, a bizir kam bangɨn, me batuegham.

13 Iaarazirkurarkababaradaatakigh, egh iaguizbangɨra Ikiavɨra ItirGod,
ian Godɨn gɨnmangɨ.”

God akam inigha izir gumaziba amangasa akam akɨri
14 Egha Moses ghaze, “Gumazamizir ia datɨrɨghɨn men nguazim iniasava

amir kaba, me kukunir gumazibar akaba baragha dar gɨn ghua, duar
kurabar arazibagh ami. Ezɨ Ikiavɨra Itir God, ian God, arazir kabar amuan
ian anogoroke.

15 “Ikiavɨra Itir God, ianGod, a ian tongɨn, ia bagh gumazitamamɨseveghtɨ,
a nan mɨn akam inigha izir gumazimɨn otogham. Eghtɨ ia an akaba baragh
dar gɨnmangam.

16 “Ia Sainain Mɨghsɨamɨn boroghɨn uari akuvagha itir dughiamɨn, ia bar
atiatigha, kamaghɨn nɨghnɨgha ghaze, ‘E Ikiavɨra Itir God, en God an ganigh
arɨmɨghiregham. Kamaghɨn amizɨ, e ua Ikiavɨra Itir God, en God, e uam an
tiarimbaraghanaghua. Egha euaghanavir ekiarGodaven itir kamɨnganan
aghua.’

17Ezɨ Ikiavɨra Itir God, namɨgɨa ghaze, ‘Menmɨgɨrɨgɨam, bar guizbangɨra.
18 Kɨ men tongɨn men tav amɨsevegham, eghtɨ a nɨn mɨn, akam inigha

izir gumazimɨn otogham. Eghtɨ kɨ uan akam isɨ a danightɨ an akar kɨ
danɨngamiba bar da isɨ gumazamiziba bar memɨkɨmam.

19 Eghtɨ akam inigha izir gumazir kam nan ziamra akam akunam. Eghtɨ
gumazamizir an akam batoziba, kɨ ivezir kuramme danɨngam.

20Eghtɨ akam inigha izir gumazitam, nan akar kɨ a ganɨngizir puvatɨzitam
akunam, o a asetamɨn ziamɨn gunmɨkɨmam, an ovengam.’

21 “Eghtɨ ia manmagh fogh suam, ‘Akam inigha izir gumazir kamɨn akar a
kurir kam, a ti Ikiavɨra Itir Godɨn izi, o puvatɨ?’

22 Ia akar a kurir kam kamaghɨn a gɨfogh. Akam inigha izir gumazir kam
Ikiavɨra Itir Godɨn ziamɨn akam akuntɨ, bizir a mɨkemezim otoghan koghtɨ,
akar amɨgeir kamIkiavɨra ItirGodɨn izezir puvatɨ. Akam inigha izir gumazir
kamuan nɨghnɨzimɨn akam akuri. Kamaghɨn amizɨ, ia an atiatinganmarkɨ.”

19
Nguibar ekiar gumazamiziba

arɨmangɨmongamiba
(Dɨboboniba 35:9-28; Josua 20:1-9)

1 Egha Moses ua kamaghɨn mɨgei, “Ikiavɨra Itir God, ian God, nguazir ia
ganɨdir kamɨn ikɨziba bar me gasɨghsigh gɨvagh, men nguibaba ko dɨpeniba
bar ada inigham. Eghtɨ ia deraghvɨra dar apiagh,

2-3 egh nguazir kam 3plan distrighbar da bɨkigh. Egh distrighɨn kabar
vaghvaghmongamin nguibar ekiatam amɨsefegh, eghtɨ nguibar ekiar kaba,
da danganir gumazamiziba arɨmangɨ deravɨra ikiamba. Egh tuavibar in-
garightɨ, da nguibar ekiar kabar mangɨ dar otifigh. Eghtɨ gumazamiziba
tuavir kabar arɨmangɨnguibar ekiar kabar otivigh deravɨra ikiam. Eghtɨ gɨn
gumazitam igharazitav purama amɨsueghtɨ an aremeghtɨ, a mangɨ nguibar
kabar tamɨn avenmangɨmodogh ikiam.

4 Gumazim uan anavɨra osɨmtɨziba an puvatɨgh purama a mɨsueghtɨ an
aremeghtɨ, an arɨ mangɨ nguibar ekiar 3plan kabar tamɨn mangɨgh der-
aghvɨra ikiam.

5 Egha uaghan, gumazir pumuning ruarimɨn temeba oka ghua, mavɨn
sobiam asiaghirɨgha an namakam mɨsoghezɨ an areme, an arɨ mangɨ
mongamin nguibar ekiar katamɨn avenmanɨgh deragh ikiam.

6Eghtɨ mongamin nguibar ekiar vamɨra ikɨ, kamaghɨn deraghan kogham.
Nguibar ekiar vamɨra ikɨ bar saghonmar ikɨtɨ, gumazimuan anavɨn ovevem
ikarvaghsɨ, bar anɨngaghegh pamtem arɨmangamin gumazir kamɨn gɨntɨgh,
tuavimɨn puram an suiragh a mɨsueghtɨ an aremegham. Gumazir kam,
guizbangɨra, osɨmtɨziba puvatɨ. A uan anavɨn apanim gamua amɨsoghezɨ an
aremezir puvatɨ. Sobiamrama asiaghirɨgha anemɨsoghezɨ an areme.

7Bizir mɨngarir kam bagha kɨ mongamin nguibar ekiar 3pla amɨsɨvasa ia
mɨkeme.

8 “Ikiavɨra Itir God, ian God, a nguazir kabar mɨtaghniabagh isɨvagh,
nguazir ekiaba isɨ ia danɨngam, mati a fomɨra ian inazir afeziaba ko akam
akɨrizɨmokɨn.

9 Eghtɨ ia dughiar kamɨn mongamin nguibar ekiar 3pla uam ada
amɨsefegh. Egh Akar Gavgavir kɨ ia mɨkemeziba bar a dar amu, egh Ikiavɨra
Itir God, ian God, ia bar a gifongegh, zurara an arazibar gɨn mangɨtɨ, a
nguazir ekiar kaba bar ada isɨ ia danɨngtɨ, ia ua mongamin nguibar ekiar
3pla uam ada amɨsefegh.

10 Egh ia nguazir Ikiavɨra Itir God, ia ganɨdir kamɨn ikɨ, egh gumazir
osɨmtɨziba puvatɨzir tam mɨsueghtɨ an aremeghan markɨ, egh ia osɨmtɨziba
puvatɨgham.

11 “Eghtɨ gumazitambar uan namakamɨn aghuagh, eghmodogh ikɨva, egh
a mɨsueghtɨ an aremeghtɨ, ana arɨ mongsɨ mangɨ mongamin nguibar ekiar
kabar tamɨn avenmangɨghtɨ,

12 an nguibamɨn gumazir dapaniba, nguibar ekiar a ghua modozimɨn
gumazir dapanibar azaraghtɨ me uam anemadaghtɨ, a uan nguibamɨn izɨ.
Eghtɨ me uam a isɨ gumazir aremezimɨn adarazir dafarim datɨghtɨ, me a
ikaragh amɨsueghtɨ an aremegh.

13 Ia an apangkuvanmarkɨ. Bar markɨ. Israelian aven gumazir osɨmtɨziba
puvatɨziba pura memɨsozi me ariaghirir arazim iti. Ia kamaghɨn damu egh
osɨmtɨzir kam agɨvagh deravɨra ikiam.”

Ababanir Israelia fomɨra uan nguazibarmɨtaghniabar atɨziba

14 Egha Moses ua kamaghɨn mɨgei, “Ikiavɨra Itir God ia ganɨdir nguazir
kaba, me fomɨra darmɨtaghniaba arigha dar abarazɨ da kamaghɨra iti. Eghtɨ
ia uan namakabar nguazir mɨtaghniaba ua dagh isɨvaghmanganmarkɨ.”

Kotiamɨn aven gumazitam osɨmtɨzim isɨ gumazir igharazim gasanmarkɨ
15 Egha Moses ua kamaghɨn mɨgei, “Gumazir vamɨra gari, gumazir

igharazim arazir kuram gamizɨ, a kotiamɨn aven bizir kamɨn gun mɨgei,
eghtɨ gumazir kotiam barazim, gumazir kamɨn akam baraghan markɨ.
Eghtɨ gumazir arazir kuramɨn gara an gun mɨgeibar dɨbobonim, a gumazir
pumuning o pumuning ko mɨkezimɨn ikɨtɨ, ia gumazir kam isɨ kot datɨghtɨ,
gumazir kaba an gun kotiammɨkɨmam.

16 “Egh gumazitam, gumazir igharazim gasɨghasɨghsɨ a gifar suam, an
arazir kuram gami,

17 egh aning vɨrara Godɨn ziam fer danganimra mangɨgh. Eghtɨ ofa gamir
gumaziba ko jasɨn datɨrɨghɨn ingangarir kam gamiba Ikiavɨra Itir Godɨn
damazimɨn aningɨn akaba tuisɨgham.

18 Egh jasba deraghvɨram aningɨn akaba tuisɨgh. Egh me deragh fogh
suam, gumazir uan namakam isa kot gatɨzim a ifara pura akam a gasi,

19 eghtɨ ia ivezir kuram isɨ gumazir kotiam gifara mɨgeim danɨng, mati
ivezir kurar a uabɨ uan namakamdanɨngasa ifongezim. Ia kamaghɨn damu,
egh arazir kurar kam uarir tongɨn a batokegh.

20 Eghtɨ gumazamiziba bar bizir kamɨn akam bar a baregh atiatigh, egh
deragh uari bagh ganam. Eghtɨ gumazitam uam arazir kamaghɨra garitam
damuan kogham.

21 Ia ifavarir gumazitamɨn apangkuvan markɨ. A uan anavɨra aremeghsɨ
a ifongegham, a uabɨ uaghan aremegham. Egh a uan anavɨn damazim, o
atarim, o agharim o suem gasɨghasɨghsɨ ifongeghtɨ, me uaghan kamaghɨram
a ikaragh.”

20
Mɨdorozibar araziba

1EghaMosesmɨgɨa ghuavɨra ikia ghaze, “Ia uan apaniba komɨsoghmangɨ
gantɨ men karisba ko hoziaba, ko men mɨdorozir gumaziba, ian dɨbobonim
gafiraghtɨ, ia men atiatingan markɨ. Ikiavɨra Itir God, ian Godɨn Isipɨn ia
inigha ian akua izezim, a ia ko iti.

2 Iamɨdorozim forsɨ ofa gamir gumazitam faragh izɨmɨdorozir gumazibar
guamɨn tugh kamaghɨnmemɨkɨm,

3 ‘OIsraelia, ia oragh. Iamɨdorozimbaghdatɨrɨghɨnmangam. Egh iamangɨ
apanibar ganɨva atiating aghariba ian amɨraghtɨ ia okam nɨghnɨgh puram
akonganmarkɨ.

4 Ikiavɨra Itir God, ian God, a ia ko zui. A mɨdorozir kamɨn aven ikɨ ian
akuraghmɨsoghtɨ, ia uan apaniba abɨnigham. Kamaghɨnamizɨ, ia atiatingan
markɨ.’

5 “Eghtɨ mɨdorozir gumazibar dapaniba kamaghɨn me mɨkɨm suam, ‘Gu-
mazitaba ti kagh ikia dɨpenir igiabar ingarigha, egh deragh dar amusɨ tɨghar
God ko mɨkɨmam? Gumazir kamaghɨn amiba ikɨ, egh uamategh dɨpenibar
mangɨ. Me mɨdorozimɨn oveghtɨ, gumazir igharaziba men dɨpenir igiaba
iniam.

19:14: Godɨn Araziba 27:17 19:15: Dɨboboniba 35:30; Godɨn Araziba 17:6; Matyu 18:16; Jon 8:17;
2 Korin 13:1; 1 Timoti 5:19; Hibru 10:28 19:21: UaMe Ini 21:23-25; Ofa Gami 24:19-20; Matyu 5:38
20:5: Luk 14:18-20

6 Ezɨ gumazitaba ti kagh ikia wainɨn azenir igiaba oparigha, egh dar
wainɨndɨpaba tɨgharda iniam? Gumazir kamaghɨnamiba ikɨ, eghuamategh
uan dɨpenibar mangɨ. Me mɨdorozimɨn oveghtɨ, gumazir igharaziba men
wainɨn ovɨzir igiaba iniam.

7 Ezɨ gumazitaba ti kagh ikia uari bagh amuibagh inamigha, egh tɨghar
men ikiam? Gumazir kamaghɨn amiba ikɨ, egh uamategh uan nguibabar
mangɨ. Memɨdorozimɨn oveghtɨ, gumazir igharazibamen amuibar ikiam.’

8 “Egh mɨdorozir gumazibar dapaniba ua kamaghɨn, uan mɨdorozir gu-
mazibav kɨm suam, ‘Gumazitaba ti kagh ikia mɨsoghan atiatia egha agoa
ikiama? Ian tina kagh ikia kamaghɨn ami, a uamategh uan nguibamɨn
mangɨ. A kamaghɨndamumɨdorozir gumazir igharazibar amutɨ,meuaghan
atiatingam.’

9Eghmemɨdorozir gumazibavkemeghgɨvagh, eghmemɨdorozir gumazir
okoruabar faraghmangamin gumazir dapaniba amɨsefegh.

10 “Ia dɨvazir gavgavimavɨnizir nguibar ekiatamkomɨsoghsɨ anboroghɨra
mangɨ, egh faragh nguibar kamɨn itir gumazamiziba kamagh me mɨkɨm,
‘Mɨdorozibamarkiam. Ia uan nguibam isɨ puram en dafarim datɨgh.’

11 “Eghtɨ me ian akamɨn amamangatɨgh, egh ia bagh dɨvazibar tiar akar
ekiaba kuigh, egh ian apengan ikɨ kalabuziar gumazamizibar mɨn pura
ingangarim damu.

12Egh nguibar ekiar kamɨn gumazamiziba ian amamangatɨghan kogh, ia
ko mɨsoghsɨ damutɨ, ian mɨdorozir gumaziba nguibar ekiar kam avɨnizir
dɨvazir gavgavim bar anekɨarugh.

13 Eghtɨ Ikiavɨra Itir God, en God, ian amamangatɨghtɨ, ia nguibar ekiar
kam iniam. Ia a inigh gɨvagh, an aven itir gumazibara, bar me mɨsueghtɨ
me arɨmɨghiregh.

14 Ikiavɨra Itir God nguibar ekiar kam ia ganigha gɨfa. Kamaghɨn amizɨ, ia
nguibar kamɨn amiziba, ko boriba ko bulmakauba ko asɨzir igharaziba, ko
uan apanibar bizir igharazir nguibar kamɨn itiba sara, ia uari bagh da inigh.

15 Ia kamaghɨra nguibar ekiar ian nguazimɨn saghon itibar amu. Nguibar
ekiar kaba, da ian boroghɨn itir ikɨzibar nguibaba puvatɨ.

16 “Egh ia nguazir Ikiavɨra Itir God, ian God, ia danɨngamin kamɨn
nguibatam inigh gɨvagh, egh an itir gumazamiziba ko asɨziba sara bar dav
sueghtɨ da arɨmɨghiregh.

17 Ia Ikiavɨra Itir God, ian God ia mɨkemezɨ moghɨn, Hitia ko Amoria,
Kenania, ko Peresia, Hivia ko Jebusia, ia bar me kuavaremegh.

18 Ia barmemɨsueghtɨme arɨghireghtɨ deragham. Me ikɨ uan arazir kurar
uan asebar ziaba fava amir arazibar ian sure damuam. Me kamaghɨn damu
ia gekutɨ, ia Ikiavɨra Itir God ategh, arazir kurar a bar aghuazibar amuam.

19 “Ia nguibatam inisɨ mɨsogh dughiar bar ruarimɨn anevɨnigh ikɨ, egh
sobiabar nguibar kamɨn boroghɨn itir temer beba okan markɨ. Temeba ian
apaniba puvatɨ. Ia dar ovɨzibar amam, egh dagh asɨghasɨghanmarkɨ.

20 Egh ia temer igharaziba okɨva uarir akurvagh mɨsoghamin bizibar
ingarigh mɨdorozim damu apaniba abɨnigh, egh nguibar kam uari bagh a
iniam.”

21
Gumazir purama ariaghɨribar osɨmtɨzim akɨramin arazim

1 Egha Moses ua kamaghɨn mɨgei, “Ia gumazir kuatamɨn gantɨ a nguazir
Ikiavɨra Itir God, ian God ia ganɨdimɨn danganitamɨn irɨghɨv ikɨtɨ, ia foghan
kogham, tina amɨsoghezɨ ana areme,

2 eghtɨ ia kamaghɨn damu. Ian gumazir dapaniba ko jasbamangɨ, nguazir
gumazir kuam irɨghav itimkonguibar anboroghɨra itibar tizimɨnababanim
damu ganigh.

3 Eghtɨ kuar kamɨn boroghɨra itir nguibar kamra, an gumazir dapaniba,
me bulmakaun amebar igiar ingangaritam gamizir puvatɨzitam amɨsefegh.

4Eghme bulmakaun kam inigh faner datir puvatɨzimɨn boroghɨra mangɨ.
Egh nguazir otevir gumazitam an ingarizir puvatɨgha, bizitam akarazɨ pu-
vatɨzimɨn, bulmakaun kamɨn tuem apɨrigh.

5 Livain anabamɨn ofa gamir gumaziba, Ikiavɨra Itir God, ian God, uan
ingangarim damuasa me amɨsevezɨ, ingangarir kam iti, me Ikiavɨra Itir
Godɨn ziamɨn gun gumazamizibav kɨmtɨ, God deragh me damuam. Eghtɨ
gumazim igharazitav mɨsueghtɨ an aremeghtɨ, me an kotiam baragham.
Kamaghɨn, me uaghan dɨkavigh danganir kamɨnmangɨ.

6Eghtɨ gumazir kuam iti naghɨn an boroghɨra itir nguibar kamɨn gumazir
dapaniba, me dɨpam inigh uan dafariba bulmakaun kuam gisɨn da ruegh.

7 Egh me kamaghɨn mɨkɨm suam, ‘E gumazir kam mɨsoghezɨ an aremezir
puvatɨ. E an ovevemɨn ganizir puvatɨgha a mɨsoghezir gumazitam gɨfozir
puvatɨ.

8 O Ikiavɨra Itir God, nɨ Isipɨn kantrin en akuragha uam e inigha ize,
ezɨ e Israelia e nɨn gumazamizibara. Nɨ en arazir kuraba gɨn amadagh.
Gumazir kam osɨmtɨziba puvatɨzɨ, me purama a mɨsoghezɨ an areme. Eghtɨ
nɨ an ovever kamɨn osɨmtɨzim ateghtɨ an en tongɨn ikian markiam.’ Eghtɨ
kamaghɨra God gumazir kamɨn ghuzimɨn osɨmtɨzim, agɨvagham.

9Kamaghɨn, ia uarir tongɨn osɨmtɨzir kam batogh, egh Ikiavɨra Itir Godɨn
damazimɨn arazir aghuim damightɨ, a suam, Gumazir kamɨn ovevemɨn
osɨmtɨzim, a ian itir puvatɨ.”

Israeliamɨdorozimɨn aven inizir amiziba
10 Egha Moses ua kamaghɨn mɨgɨa ghaze, “Ia apanibav soghsɨ mangɨtɨ,

Ikiavɨra ItirGod, ianGod, ianakuraghtɨ iamɨdorozimɨnuanapanibaabɨnigh,
men tarazi isɨ ia uan ingangaribar amusɨ, kalabuziabar mɨn ingangarir
gumazamizir kɨnibar me atɨgh.

11 Eghtɨ ian tav men tongɨn amizir dirir aghuitamɨn ganigh an ikɨsɨ
nɨghnɨgham.

12-13 Egh nɨ amizim inigh uan dɨpenimɨn mangɨ. Egh aneteghtɨ, a uan
afeziam ko amebam bagh azi mangɨ bar uan dapanir arɨziba apɨrigh, uan
dafarir puzibar ghoregh, egh kalabuziamɨn mɨn ingangarir amizir kɨnimɨn
itir dughiamɨn aghuizir korotiaba suegh, iakɨnir vamɨra nɨn dɨpenimɨn ikɨva
azi. Eghtɨ nɨ gɨn an ikɨ.

14 Nɨ a inigh izegh a ko dakuigh gɨvagh, egh datɨrɨghɨn nɨ kamaghɨn a
gɨnɨghnɨghan kogham, a pura nan ingangarir amizir kɨnim. Egh nɨ ane-
madaghtɨ gumazitam a givezan kogham. Nɨ an aghuagh, egh aghumsɨzir
ekiam a danɨngam. Kamaghɨn, nɨ puram anemadaghtɨ a fɨrighɨrɨghmangɨ.”

Afeziam aremeghtɨ otarir ivariam biziba iniam
15 Egha Moses ua kamaghɨn mɨgei “Gumazitam amuir pumuningɨn ikɨ,

tam bar a gifuegh, igharazimɨn aghuagham. Eghtɨ amuir a bar ifongezir
puvatɨzim faragh a bagh otarir ivariam bateghtɨ, gɨn amuir igharazim
uaghan otarim bategham.

16 Eghtɨ gɨn gumazir kam uan biziba tuiragh boribar anɨngsɨ nɨghnigh,
biziba isɨ amuir a bar ifongezimɨn otarir ivariam danɨngɨva, egh amuir an
aghuazimɨn otarir ivariamɨn anogoroghanmarkɨ. Bar markiam.

17Otarir ivariabazurarabiziba isimoghɨn, afeziamuanbizibaabigh3plan
pozibav kɨnigh, egh pozir pumuning isɨ guizɨn otarir ivariam danɨngigh.
Guizbangɨra, otarir ivariar kamɨn amebam, an pam deragha a gifongezir
puvatɨ, ezɨ otarir kam, kar gumazir kamɨn faraghavɨram otozir otarim.
Kamaghɨn, an otarir ivariamɨnmɨn afeziamɨn biziba iniam.”

Borir akam batogheziba
18EghaMoses ua kamaghɨnmɨgei, “Gumazitamotarir tam ikɨtɨ, otarir kam

zurara akaba batogh amebam ko afeziamɨn akaba baragh dar gɨn mangan
koghtɨ, me ivezir kuram a danɨngtɨ, a uaghan aning bareghan kogham.

19 Eghtɨ an amebam ko afeziam a inigh uan nguibar ekiamɨn gumazir
dapaniba baghmangɨtɨ, me a isɨ kot datɨgh.

20Egh an amebam ko afeziam gumazir dapanibav kɨm suam, ‘Gan otarim
akaba batogha gan akaba barazir puvatɨ. A zurara puvɨra apava, wainɨn
dɨpaba apa onganighav arui.’

21Eghtɨ datɨrɨghɨn nguibar ekiamɨn gumaziba dagɨaba isɨva a ginivɨra ikɨtɨ
an aremegh. Ia kamaghɨn damu, arazir kurar kam batueghtɨ, a ian tongɨn
ikian kogham. Eghtɨ Israelian gumazamiziba bar bizir kamɨn ganigh egh
atiatingam.”

Akar Gavgavirmaba
22 Egha Moses ua kamagh mɨgei, “Gumazitam arazir bar kuram damutɨ,

bizir kam bagh me a mɨsueghtɨ an aremegh, eghtɨ me an kuam isɨ tememɨn
aneguragham,

23 eghtɨ me an kuam ateghtɨ, a guragh ikɨ mangɨtɨ amɨnim dutughan
markɨ. Gumazir ter ighuvimɨn duiba God ghaze, me gumazir kuraba.
Ia gumazir kuam an aremezir aruemram a inigh mangɨ mozim datɨgh.
Puvatɨghtɨ, nguazir Ikiavɨra Itir God, ian God ia ganɨdir kam an damazimɨn
barmɨzegham.”

22
1 “Egh ia uan namakamɨn bulmakau o sipsipɨn gantɨ a dɨvazim ategh

azenan pura tintinibar darutɨ, ia aneteghtɨ a kamaghɨra daruan kogham.
Puvatɨ. Ia uam a inigh namakar kam baghmangɨ.

2 Eghtɨ bulmakau o sipsipɨn ghuavimɨn dɨpenim bar saghon ikɨtɨ, o ia
foghankogham, kar tinanbulmakauko sipsip, eghtɨ ia a inighuandɨpenimɨn
mangɨ. Eghtɨ gɨn, bulmakaun o sipsipɨn kamɨn ghuavim a buri izɨtɨ, ia a
danɨngigh.

3 Egh ia uan namakamɨn donki, o an nir avɨzim, o an bizir igharazibar
apigh, arazir kamra damuva, an akurvagham.

4 “Eghtɨ ian namakamɨn donki, o bulmakaun tam tuavimɨn irɨghɨv ikɨtɨ, ia
aneteghtɨ akamaghɨra ikianmarkɨ. Puvatɨ. Ia uannamakamɨnakuraghuam
a feghtɨ a tugh.

5 “Eghtɨ amiziba, gumazibar korotiabar aghuan markɨ. Eghtɨ gumaziba,
amizibar korotiabar aghuanmarkɨ. Ikiavɨra Itir God, ian God, gumazamizir
arazir kabagh amiba, me gifongezir puvatɨ. Bar puvatɨ.

6 “Eghtɨ ia kuarazir mɨkonitamɨn gantɨ a tememɨn ikiam, o nguazimɨn
ikiam, eghtɨ kuarazir amebam aroriabagh isɨn ikiam, o nguziba ko ikɨtɨ, ia
kuarazir amebar kam inianmarkɨ.
21:23: Josua 10:26-27; Jon 19:31; Galesia 3:13 22:1: UaMe Ini 23:4-5

7 Ia uari bagh kuarazir nguziba iniva, kuarazir amebam ateghtɨ a mangɨ.
Ia kamaghɨndamuva dughiar ruarimɨnnguazir kamɨn ikɨtɨ Ikiavɨra Itir God,
bizir aghuir avɨriba ia danɨngam.

8 “Egh ia dɨpenir igiamɨn ingar, egh dɨpenimɨn pɨn itir avughsamin dan-
ganimɨn mɨriabar, bɨrir oteviba asegh. Eghtɨ gɨn gumazitam an ikɨ nguazim
girɨgh aremeghan kogham, kamaghɨn ia osɨmtɨziba puvatɨgham.

9 “Ia wainɨn azenimɨn aven dagher igharazitaba oparan markɨ. Ia kam-
aghɨndamigh,wainɨn ikarɨzibarovɨzibakodagher igharazibasaradaraman
markɨ. Ia bar ada inigh Ikiavɨra Itir Godɨn Dɨpenimɨnmangɨ, a danɨngigh.

10 “Ia uan azenimɨn ingarsɨ, ia bulmakau ko donki vɨrara uaning gikeghtɨ,
aning nguazim abɨzir ainɨn otevim kurvaghanmarkɨ.

11 “Marazi tretɨn sipsipɨn arɨzibar rɨghiziba ko tretɨn bizir igharazir
aghuibar rɨghiziba, vɨrara da isa iniba nuavigha korotiaba isami, ezɨ ia
korotiar kabar aghuanmarkɨ.

12 “Ia tretɨn dueviar dɨgɨrir aghuiba itiba inigh korotiar ruarimɨn 4plan
mɨkebabar puegh ada isamigh.”

Gumazamiziba Godɨn damazimɨn zuezir arazibar amu
13 Egha Moses ua kamaghɨn mɨgei, “Gumazitam amuimɨn ikɨva, a ko

dakuigh, egh gɨn an aghuagh,
14egh gɨn ifar puram akaba a gasɨ akɨrim ragh a gasaragham. Egh kamagh

mɨkɨmam, ‘Kɨ amizir kamɨn ikia, egha fo, a faragha gumazir igharazimkoma
akui.’

15 “Gumazir kam kamaghɨn damightɨ, guivir kamɨn amebam ko afeziam
inir a gumazim koma avaragha akuizim inigh nguibar ekiamɨn tiar akamɨn
mangɨ, gumazir dapanibar akagh. Eghtɨ me uari inir kamɨn ganigh fogham,
a faragha gumazitam koma akuizir puvatɨ.

16 Eghtɨ amizimɨn afeziam kamaghɨn gumazir dapanibav kɨm, ‘Kɨ uan
guivim isa gumazir kamganɨngizɨanan iti. Eghaadatɨrɨghɨnakar ifavaribar
a gamuava an aghua.

17 Egha gumazir kam a gifara a mɨgɨa ghaze, “Amizir kɨ itir kam kɨ
kamaghɨn a gɨfo, a faragha gumazir igharazir mam koma akuava arazir
mɨzɨrɨzibagh ami.” Ezɨ ia inir avagha akuir kamɨn gantɨ, a ian akagh suam,
nan guivim gumazitam ko akuiz, o puvatɨ.’ Egha a inir kam gumazir
dapanibar damazimɨn nguazimɨn a ghuara.

18 Eghtɨ gumazir dapaniba amizir kamɨn pam inigh ivezir kuramɨn mɨn
benir gavgavimɨn a ifozorogh.

19Gumazir kam, Israelian amizir igiar aghuirmamaghumsɨzima ganɨngi.
Kamaghɨn, gumazir kam 1,000 kina isɨva guivir kamɨn afeziam danɨngigh.
Eghtɨ amizir kam gumazir kamɨn amuimra ikɨ mangɨ aremegham. Eghtɨ
gumazir kam uam a batoghanmarkɨ. Bar markɨ.

20 “Eghtɨ inir avagha akuir guivimɨn afeziam akazir kam, guizbangɨra an
arazir aghuir an amizimɨn gunmɨkɨman koghtɨ,

21 eghtɨ nguibamɨn gumazir dapaniba amizim inigh an afeziamɨn
dɨpenimɨn tiar akamɨn azenan mangɨtɨ, an nguibamɨn gumazibara
dagɨabar a giniv mangɨtɨ an aremegh. A bar aghumsɨzir arazir kuram en
gumazamizibar tongɨn a gami. A poroghamim gamizir puvatɨzir dughiamɨn
uan afeziamɨn dɨpenimɨn ikia tintinibar gumazir maba koma akua arazir
kuram gami. Ia kamaghɨn damu egh ia arazir kurar kam agɨvagham.

22:9: Ofa Gami 19:19 22:12: Dɨboboniba 15:37-41

22 “Egh ia gantɨ, gumazim, gumazir igharazimɨn amuim ko dakuightɨ, ia
vɨraram aning mɨsueghtɨ aning aremegh. Ia kamaghɨn damu egh Israelian
tongɨn arazir kurar kam agɨvagham.

23 “Egh ia gantɨ, gumazitam amizir me gumazir igharazimɨn ikiasa a bagh
inabazim, nguibar ekiamɨn aven a batogh a ko arazir kuram damightɨ,

24 ia aning inighnguibamɨnazenanmangɨ, dagɨabaraningginivightɨaning
aremegh. Amizim nguibar ekiamɨn aven ikia, uabɨn akurvaghasa deir
puvatɨ, kamaghɨn a uaghan aremegham. Gumazir kam amizir me pamɨn
ikiasa mɨsevezim ko arazir aghumsɨzibagh ami. Kamaghɨn an aremegham.
Ia kamaghɨn damu egh ian tongɨn itir arazir kurar kam agɨvagham.

25 “Eghtɨ amizir me pamɨn ikiasa inabazim, a nguibamɨn boroghɨn ikian
koghtɨ, gumazitaman suiragharazir kurabar adamightɨ,megumazir kamra
mɨsueghtɨ an aremegh.

26 Arazir kurar kam, a gumazim gumazir igharazim mɨsoghezɨ, an are-
mezir arazim ko magh ghu. Amizim uabɨ, ovevem iniamin arazir kuratam
gamizir puvatɨ. Kamaghɨn amizɨ, ia bizitamɨn amizim damuanmarkɨ.

27Gumazir kam nguibamɨn azenan arazir kuramɨn amizir kam gami. Ezɨ
amizim uabɨn akurvaghasa deima, akurvaghamin gumazamizitaba ikezir
puvatɨ.

28 “Eghtɨ ia gantɨ gumazitam amizir igiar me patamɨn ikiasa inabazir
puvatɨzitamɨn suiragh a ko dakuigh,

29anamizir kamɨnafeziam500kinana givezegh, eghamizimɨn ikiam. Gu-
mazir kam, amizir kamɨn suiragha arazir kuram a koma a gami. Kamaghɨn,
gumazim amizir kam a batueghan kogham. Amizir kam an ikɨ mangɨ, an
aremeghamin dughiamɨn tugham.

30 “Eghtɨ gumazim uan afeziamɨn amuimɨn ikian kogh, a ko daku arazir
kuramɨn a damuan markɨ. A kamaghɨn damu, aghumsɨzir ekiam isɨ uan
afeziam danɨngam.”

23
Gumazamizir taba, Godɨn gumazamizibar tongɨn ikian kogham

1EghaMoses ua kamaghɨnmɨgei, “Gumazitam,me anmɨkarzirmogomem
amɨsararigham, o bar anetughtɨ, a Ikiavɨra Itir Godɨn gumazamizibar tongɨn
ikian kogham.

2 “Eghtɨ gumazitam, amizim ko uaningɨn itir puvatɨgha, a koma akua
borim a ganɨngi, eghtɨ amizim oteghamin borir kam, a Ikiavɨra Itir Godɨn
gumazamizibar tongɨn ikian kogham. Eghtɨ an ovavir borir gɨn otivamiba
me uaghan zurara Ikiavɨra Itir Godɨn gumazamizibar tongɨn ikian kogham.

3 “Eghtɨ Amonia ko, Moapia ko, men ovavir borir gɨn otivamiba, me
Ikiavɨra Itir Godɨn gumazamizibar aven ikian kogham.

4 Bizir kamɨn mɨngarim kamakɨn. E Isip ataghɨrazir dughiam, me
daghetaba ko dɨpataba inigha iza en akurazir puvatɨ. Me Balamgivese, eghtɨ
a God ko mɨkɨmtɨ, an e gasɨghasɨgham. Balam a Beorɨn otarim, egha Aramɨn
nguazimɨn itir nguibar ekiam Petorɨn gumazim.

5 Ezɨ Ikiavɨra Itir God, ian God, Balamɨn akam baraghizir puvatɨ. Ikiavɨra
Itir God, bar ia gifonge. Kamaghɨn amizɨ, a ian akurvaghasa an akar kurar
an e gamizir kam gɨrazɨ, a ghua akar aghuimɨn oto.

6 Kamaghɨn, ia zurara gumazamizir kaba deragh ikɨ biziba bar
avɨrasemeghsɨ, ia men akurvaghanmarkɨ.

7 Eghtɨ Idomia ko Isipia, ia ko ikɨtɨ, ia pazɨ me gɨnɨghnɨghan markɨ.
Guizbangɨra, Idomia ian ikɨzibar mɨn iti. Ia fomɨra, gumazamizir pura
guighav itibar mɨn Isipɨn kantrin ike, kamaghɨn amizɨ, ia men aghuaghan
markɨ.

8 Eghtɨ men gɨn otivamin azɨziba, merara Ikiavɨra Itir Godɨn gumazamiz-
ibar tongɨn ikiamin tuavim iti.”

Mɨdorozir gumaziba itir danganim, Godɨn damazimɨn zuegh ikɨ
9 Egha Moses ua kamaghɨn mɨgei, “Ia mɨdorozim bagh mangamin

dughiam, ian mɨdorozir gumaziba arazir kuraba, Ikiavɨra Itir Godɨn
damazimɨnme itir danganimɨn dar amuanmarkɨ.

10 Eghtɨ gumazitam dɨmangan daku mangɨ irebamɨn gantɨ, dɨpam an
mɨkarzir mogomemɨn otoghtɨ, a danganir me itim ategh, azenan mangɨgh
ikɨ.

11 Egh guaratɨzimɨn a mangɨ deragh ruegh, eghtɨ aruem magɨrɨghtɨ, a ua
danganir me itimɨn aven izɨ.

12 “Eghtɨ mɨdorozir gumaziba mɨsɨgh daviamɨn danganim, danganir me
itimɨn azenan ikɨ.

13 Egh mɨdorozir gumaziba davisɨ azenan mangɨ uari bagh toribagh kusɨ
itaziba inigh da sara mangɨ. Egh me torim gɨkuigh, egh davigh gɨvagh ua
torim apemegh.

14 Ikiavɨra Itir God, ian God, zurara ia ko ia itir danganimɨn ikɨ, egh ian
akurvaghtɨ ia uan apaniba abɨnam. Kamaghɨn, ia itir danganim Godɨn
damazimɨn zurara zuegh ikɨ. Ia Godɨn damazimɨn bizitam damightɨ a Godɨn
damazimɨnmɨzeghtɨ, Ikiavɨra Itir God akɨrim ragh ia gasaragham.”

Arazir igharazirmaba
15EghaMoses ua kamaghɨnmɨgei, “Ingangarir gumazir kɨnitam pura uan

gumazir dapanimɨn arɨ mangɨ, izɨ uabɨn akurvaghsɨ ian azangsɨgham, eghtɨ
ia uam an gumazir dapanim bagh anemanganmarkɨ.

16Egh a mangɨ ian nguibatamɨn ikɨsɨ ifuegh, a mangɨ. Ia pazɨva a damuan
markɨ.

17 “Israelian gumazamiziba, ia asebar ziaba fer dɨpenibar aven, tuavimɨn
amizibako tuavimɨngumazibarmɨnotivigh asebar ziam faminarazimɨngɨn
mangɨ, dagɨaba bagh tintinibar gumaziba ko amiziba ko dakuanmarkɨ.*

18 Ia uaghan, tuavir amizim o tuavir gumazimɨn arazir kam damighɨva
arazir kamɨndagɨaba inigh, egh gɨndagɨar kaba isɨuanakardɨkɨrɨzir Ikiavɨra
Itir Godko amizim, anekɨrsɨ izɨ, Ikiavɨra Itir God, ianGod, anDɨpenimɨnaven
manganmarkɨ. Bar guizbangɨra, Ikiavɨra Itir God, ian God arazir kam ko an
dagɨaba, sara bar dar aghua.

19 “Eghtɨ ia uan namakam ateghtɨ a ian dagɨaba pura da inigh, egh mɨkɨm
suam, a gɨn ua da ikarvagham. Eghtɨ ia dagɨatam uam a gisɨn ua datɨgh a
inian markɨ. Eghtɨ me nɨn dagheba o bizir igharazitaba pura da inigh, uam
da ikarvaghsɨ mɨkɨmtɨ, ia dagh isɨn bizitaba ua da inisɨ men azangsɨghan
markɨ.

20 Ia ikɨzir igharaziba ateghtɨ, me pura ian biziba inigham, eghtɨ ia dagh
isɨn dagɨataba ua da ini. Eghtɨ ian namakaba, ia me da dagɨaba inian markɨ.
Ia arazir aghuir kamɨn gɨn mangɨtɨ, Ikiavɨra Itir God, en God, nguazir ia

23:17: Ofa Gami 19:29 * 23:17: Dɨpenir Kenania uan asebar ziaba febar aven, gumazamiziba
dar ghua tuavir gumaziba ko tuavir amizir aseba fer dɨpenir kabar ingariba isa me koma akui. Men
nɨghnɨzir gavgavim kamakɨn, me arazir kam damu asebar ziaba fɨtɨ, aseba men azenibar amutɨ da
dagher avɨriba ikɨ, egh uaghan men asɨzibar amutɨ, da nguzir avɨriba batam. 23:19: Ua Me Ini

datɨrɨghɨn mangɨ dapiamin kamɨn aven, ian bizir ia damuamiba bar, a bizir
aghuibar ia damuam.

21 “Eghtɨ ia akar dɨkɨrɨzitam Ikiavɨra Itir God, en God, ko a damigh, egh
ia zuamɨra a damightɨ an otogh. Eghtɨ Ikiavɨra Itir God, ian dɨkɨrɨzir akar
kam gɨn amadaghan kogham. Ia akar dɨkɨrɨzir kam damightɨ, a zuamɨram
otoghan koghtɨ, ia Godɨn damazimɨn osɨmtɨzim iti.

22 Ia Ikiavɨra Itir God ko akar dɨkɨrɨzim damighan kogh, egh ia osɨmtɨziba
puvatɨgham.

23Egh iauari uan ifongiabar gɨnmangɨ Ikiavɨra ItirGod, ianGodbaghakar
dɨkɨrɨzim damigh, egh guizbangɨra an gɨnmangɨ.

24 “Egh iamangɨuannamakamɨnwainɨn azenimɨn avenmangɨ, egh ia uan
ifongiabar an azenimɨnwainɨn ovɨzibar amɨ, egh ia uari bagh da isɨ akɨrabar
aghuigh da inighmanganmarkɨ.

25 Egh ia mangɨ namakamɨn witɨn azenimɨn aven mangɨ, egh dafaribar
witɨn ovɨzibagh eku ada ini dar amɨ. Egh ia wit aghorir sabamɨn dar ghoran
markɨ.”

24
Gumazim amuim batuegh, amuir igiam iniamin arazim

1 Egha Moses ua kamaghɨn mɨgɨa ghaze, “Gumazitam amizitamɨn ikɨ, egh
gɨn an arazir a ifongezir puvatɨzimɨn ganigh, an amɨraghɨva, egh amuir
ikɨzim agɨvamin akɨnafarim osirigh, amizir kam danigh anemadaghtɨ a
mangɨ.

2Eghtɨ amizir kammangɨ gumazir igharazimɨn ikɨtɨ,
3 gumazir kam uaghan an aghuaghɨva, uaghan amuir ikɨzim agɨvamin

akɨnafarim osirigh a danigh anemadaghtɨ a mangɨ. O an par namba 2 ti
areme,

4 eghtɨ an par faragha an ikezim uam an ikian markɨ. A kamaghɨn fogh,
amizir kam an damazimɨn mɨzezɨ, an an ikian kogham. Ikiavɨra Itir God,
arazir kam bar an aghua. Ia nguazir Ikiavɨra Itir God, ian God ia ganɨdir
kamɨnmangɨgh, egh arazir kurar kam damuanmarkɨ.”

Arazirmaba
5 Egha Moses ua kamaghɨn mɨgei, “Gumazim amizim inigha igiamra an

ikɨtɨma,memɨdorozir gumazibar ingangarimogavmanɨn ingangarir ekiaba
bagh anemangan markɨ. An azenir vamɨran amuim ko pura nguibamɨn ikɨ,
egh uan amuimɨn navim damutɨ, a deragh.

6 “Ia gumazir igharazim amamangatɨghtɨ a pura ia da bizim inightɨ, ia an
bizitamɨn suiraghtɨ a ian dafarimɨn ikɨtɨ, a fogh, bizir a ia da inizim a uam
a ikarvagham. Egh ia an witɨn ovɨziba mɨrmɨrir dagɨam inian markɨ. Ia an
ingangaribagh amir bizir kaba inightɨ, a ua bagh daghebar amuan kogham.

7 “Eghtɨ gumazitammangɨ uan Israelian tav okemegh a damightɨ, a puram
an ingangarir gumazir kɨnimɨn ikiam, o anemadaghtɨ gumazir igharazim
a givezeghtɨ, an an ingangarir gumazir kɨnimɨn ikɨtɨ, ia gumazir kamaghɨn
amizim mɨsueghtɨ an aremegh. Ia kamaghɨn damigh, arazir kurar kam ia
uan tongɨn anegɨvagham.

8 “Eghtɨ duar kurar muziarir avɨriba pura ian mɨkarzibar otivtɨ, ia der-
aghvɨra Livain anabamɨnofa gamir gumaziba iamɨkɨmaminbiziba bar adar
amigh. Egh akar gavgavir kɨme ganɨngiziba, ia bar dar gɨnmangɨ.

9 Ia Isip ategha azenan izir dughiamɨn Ikiavɨra Itir God, ian God, Miriam
gamizir bizim gɨnɨghnɨgh.

10 “Ia namakamɨn amamangatɨghtɨ a pura ia da dagɨaba inigh, a uan
korotiam dagɨar kaba uam a da ikarvaghamin ababanimɨn mɨn anetɨgh,
eghtɨ ia puram an dɨpenimɨn avenmangɨ, an korotiar kam inianmarkɨ.

11 Ia an dɨpenimɨn azenanmɨzuam ikɨ, eghtɨ gumazir kamuabɨ, dɨpenimɨn
aven korotiar kam inigh azenan izam.

12 Egh gumazim onganarazibar amu ikɨ, uan ikarvazir ababanim bagh,
uan inir ekiam ia danightɨ, ia inir kamɨn suiragh anevanmarkɨ.

13 Aruem ghuaghirir dughiamra, ia an inim inigh izɨ uam a danɨngigh,
eghtɨ a dɨmangan dakusɨ uan mɨkarzim avam. Eghtɨ gumazir kam ia
mɨnabaghtɨ, Ikiavɨra Itir God, ian God, ian arazibagh ifuegham.

14 “Eghtɨ ian ingangarir gumazim, kar ian anavɨra o ikɨzir igharazimɨn
gumazir ian nguibamɨn aven itim, an onganarazibar amutɨ, ia pazɨva a
damuanmarkɨ.

15 Ia guaratɨzibar zurara gumazir kam amir ingangariba bagh an ivezim
a danɨng. A dagɨaba otevegha da bagha gara pura iti. Ia dagɨaba a danighan
koghtɨ, a ian gun Ikiavɨra Itir Godɨn mɨkɨmɨva arangtɨ, ia Godɨn damazimɨn
osɨmtɨzim ikiam.

16 “Gumazitamɨn borim arazir kuratam damightɨ, ia an arazir kuram
ikarvaghsɨ, an amebam ko afeziam mɨsueghtɨ, aning aremeghan markɨ.
Eghtɨ kamaghɨra, amebam ko afeziam arazir kuratam damightɨ, ia aningɨn
arazir kuram ikarvaghsɨ, aningɨn boribav sueghtɨ me arɨmɨghiran kogham,
Gumazim arazir kuram damightɨ, ia anarɨramɨsueghtɨ, an aremegh.

17 “Ia ikɨzir igharazibar gumazamiziba, ko borir amebaba ko afeziaba
ariaghireziba, pazɨ me damuva, men bizibagh eku da inian markɨ. Eghtɨ
amizir pam ovengezim, pura ia da dagɨatam inightɨ, ia dagɨar kaba uam ada
ikarvaghsɨ ababanim damu an korotiam inianmarkɨ.

18 Ia bizir kam gɨnɨghnɨgh, ia Isipɨn ingangarir gumazamizir kɨnibar itima,
Ikiavɨra Itir God, ian God, ua ia inigha ia gamizɨ ia fɨriaghɨregha azenan ize.
Ia fomɨra bar pazavɨra ike, kamaghɨn, kɨ Akar Gavgavir kam ia ganɨdi.

19-21 “Ia azenibarmangɨwitba aghoregh dar ikɨziba inigh, witɨn ikɨzir taba
ategh, ua mangɨ ada inian markɨ. Egh ia mangɨ olivɨn temebar ovɨziba ko
wainɨn ikarɨzibarovɨziba faraghdaakuvagh, eghgɨnuamangɨovɨzir ikiavɨra
itiba uam ada inianmarkɨ. Ia witɨn ovɨziba ko oliv ko wainɨn ovɨziba ateghtɨ
da ikɨ. Eghtɨ ikɨzir igharazibar gumazamiziba ko borir ameboghfeziaba
ariaghireziba, ko amizir paba ariaghireziba, me da iniam. Eghtɨ Ikiavɨra Itir
God, ian God, ian akurvaghtɨ, bizir ia amiba bar deraghvɨram otivam.

22 Iabizirkamgɨnɨghnɨgh, ia fomɨra Isipɨn ingangarir gumazamizirkɨnibar
ike. Kamaghɨn amizɨ, kɨ Akar Gavgavir kaba ia ganɨdi.”

25
1 “Dughiar tabar Israelɨn gumazitamning adarim uaningɨn ikɨtɨ, jas aning

tuisɨgh fogh suam, aningɨnmav osɨmtɨzim iti, ezɨmav puvatɨ.
2 Eghtɨ jas mɨkɨm suam, me gumazir arazir kuramɨn osɨmtɨzim itir kam

ifozoreghtɨ, jas a isɨdakozimɨnanetɨghtɨme jasɨndamazimɨnamɨsoghmangɨ
an amizir arazir kuramɨn dɨbobonimɨn tugham.

24:9: Dɨboboniba 12:10 24:10: UaMe Ini 22:26-27 24:14: Ofa Gami 19:13 24:16: 2 Atriviba

3 Me 40plan dɨbobonimɨn apengara a ifozoregham. Me ifozorozir bar
avɨribar a damutɨ, a gumazamizibar damazimɨn aghumsɨzim inigham.

4 “Bulmakau raizɨn iniba tuir dughiamɨn, ia an akam ikeghɨva damɨsɨ an
anogoroghanmarkɨ.”

Gumazir ovengezimɨn amuiroghboribar ganamin Araziba
5 Egha Moses ua kamaghɨn mɨgei, “Aveghbuar pumuning uaning inigh

nguazir otevir mamɨn ikɨtɨ, aningɨn tav otariba puvatɨgh aremeghtɨ, an
amuim igharaz darazir tavɨn ikian markɨ. Puvatɨ. Ovengezir gumazimɨn
aveghbuam an amuir odiarimɨn ikɨva a bagh boriba iniam.

6 Eghtɨ amizim otarir ivariam bateghtɨ me a mɨkɨm suam, kar an aveg-
hbuar aremezimɨn otarim. Eghtɨ an ziam Israelian tongɨn kuvaremeghan
kogham.

7 Eghtɨ ovengezir gumazimɨn aveghbuam amizir kamɨn ikian aghuaghtɨ,
amizim kotɨn danganimɨnmangɨ, nguibamɨn gumazir dapanibar gan, kam-
aghɨnmemɨkɨm, ‘Nan ivozimGodɨnAraziba emɨkemezɨmoghɨn, a nan ikian
aghua. A nan ikɨ uan aveghbuam bagh boritam inightɨ, kamaghɨn an ziam
Israelian tongɨn kuvaremeghan kogham. Ezɨ a nan ikian aghua.’

8Eghtɨ nguibamɨn gumazir dapaniba gumazir kamɨn diaghtɨ a izɨtɨmame
pamtemɨn amɨkɨm. Eghtɨ a nan ikian aghuaghtɨ,

9 aveghbuamɨn amuir odiarim mangɨ gumazir dapanibar damazimɨn
otogh, uan par ivozimɨn dagarir asuatam suegh, an guam giparigh suam,
‘Gumazim uan aveghbuamɨn akuraghtɨ, an ziam ikɨ mangɨvɨra ikian an
aghuaghtɨ, e arazir kamɨn a damuam.’

10 Eghtɨ ia Israelia gumazir kamɨn adarazi ziar kam me darɨgh, ‘Gumazir
me dagarir asuam suezimɨn adarasi.’ ”

Arazir igharazir pumuning
11 Egha Moses ua kamaghɨn mɨgei, “Eghtɨ gumazitamning uaning mɨsogh

mangɨtɨ, tavɨn amuim dɨkavigh uan pamɨn akuragh igharaztavɨn mɨkarzir
mogomem gekuightɨma,

12 ia amizimɨn apangkuvanmarkɨ. Ia an dafarim atugh amakunigh.
13-14 “Gumazamiziba uan bizibagh ivesɨ, ia bagh izɨtɨ, ia dar osɨmtɨzim

abɨragh ifar dar dɨbobonim oteveghme danɨnganmarkɨ.
15 Ia deragh dar osɨmtɨzibara ganɨva, guizɨn dar dɨboboniba me danɨng.

Egh ia kamaghɨn damuva, Ikiavɨra Itir God, ian God ia ganɨdir nguazim
dughiar ruarimɨn an ikiam.

16 Ikiavɨra Itir God, ian God gumazir kamaghɨn ifavaribagh amiba, a men
aghua.”

Israelia bar Amalekiamɨsueghtɨme arɨmɨghiregh
17 Egha Moses ua kamaghɨn mɨgei, “Ia Isip ategha izir dughiamɨn,

Amalekia arazir kuram ia gamizir bizir kam gɨnɨghnɨgh.
18Dughiar kamɨn ia avɨghaghegha gavgaviba ian gɨvazɨ ia aghumra izi. Ezɨ

Amalekia Godɨn atiatir puvatɨgha, ian gɨn iza ian gɨrakɨrangɨn aghumra izi
daraziv sozi me ariaghire.

19Kamaghɨn, Ikiavɨra Itir God, ian God kantrin kam ia danɨngigh, egh de-
ragh ia avɨnightɨ, apanir roghɨra itiba ia gasɨghasighan kogham. Eghtɨ ia bar
Amalekia mɨsuegh me kuvaremeghtɨ, gumazamiziba ua me gɨnɨghnɨghan
kogham. Ia bizir kam, bakɨnɨghnɨghanmarkɨ.”
25:3: 2 Korin 11:24 25:4: 1 Korin 9:9; 1 Timoti 5:18 25:5: Matyu 22:24; Mak 12:19; Luk 20:28
25:7: Rut 4:7-8 25:13-14: Ofa Gami 19:35-36 25:17: UaMe Ini 17:8-14; 1 Samuel 15:2-9



Godɨn Araziba 26:1 360 Godɨn Araziba 26:14

26
Azenibar faragha asir daghebar ofaba

1 Egha Moses ua kamaghɨn mɨgei, “Ia mangɨ nguazir Ikiavɨra Itir God, ian
God, ia ganɨdim dapiagh gɨvagh,

2 egh ia nguazir kamɨn azenir dagher ia faragh asiamba, da isɨ akɨrabar
aghuigh da inigh danganir Ikiavɨra Itir God, ianGoduan ziam fɨsɨmɨsɨvamin
kamɨnmangɨ.

3 Egh mangɨ dughiar kamɨn ofa damuamin ofa gamir gumazim batogh a
mɨkɨm suam, ‘Kɨ datɨrɨghɨn kamaghɨn fo, Ikiavɨra Itir God, nɨn God, uan akar
dɨkɨrɨzim gamizɨ a guizbangɨram oto. Egha na inigha nguazir e danɨngasa a
en inazir afeziabav kemezir kamɨn aven ize.’

4 “Eghtɨ ofa gamir gumazim ia dam akɨrabar suiragh, da isɨ Ikiavɨra Itir
God, nɨn Godɨn, ofa gamir dakozimɨn boroghɨn dar afegh.

5 Eghtɨ ia Ikiavɨra Itir God, ian Godɨn, damazimɨn nɨ kamaghɨn mɨkɨm,
‘Nan inazir afeziam an Aramian gumazir mam. A uan nguibam ategha
tintinibar arua ghua, egha gɨn uan adarazi inigha ghua Isipɨn kantrin apia.
Me avɨrasemezir puvatɨgha ghua Isipɨn apia, egha gɨnme bar avɨrasemegha
bar gavgafi.

6Ezɨ Isipia en apangkuvir puvatɨgha bar pazavɨra e gamua, e gamizɨ emen
ingangarir gumazir kɨnibar mɨn ikia bar puvɨra ingari.

7 Kamaghɨn amizɨ, e Ikiavɨra Itir God, en inazir afeziabar God, e uarir
akurvaghasa an diava arai. Ezɨ a en ararem baregha uaghan en mɨzaziba
ko ingangarir ekiar e amiba ko dughiar kurar e isir kam uaghan an gani.

8 Egha Ikiavɨra Itir God, guizbangɨra uan gavgavir ekiamɨn arazarazir
gavgavir avɨribagh amua mirakelɨn igharagha garibagh amua, egha bizir
kurar igharazibagh amima da me bativizɨ me bar an atiatingi. Kamaghɨra
a ua Isipɨn kantrin e inigha azenan ize.

9Eghaenakua izanguaziraghuirkameganɨngi. Nguazirkamabarderazɨ,
dagheba an ikia bar deraghavɨram aghui.

10 O Ikiavɨra Itir God, nɨ uabɨ na ganɨngizir nguazir kamɨn, kɨ datɨrɨghɨn
dagher faragha otiviziba asigha da inigha izi.’ Ia mɨkemegh gɨvagh, egh
datɨrɨghɨn akɨrar kam isɨ Ikiavɨra Itir God, nɨn Godɨn damazimɨn ofa gamir
dakozimɨn anefagh, egh tevimning apɨrigh an ziam fɨ.

11 “Ikiavɨra Itir God, nɨn God, nɨ ko nɨn amuiroghboribagh anɨngizir bizir
aghuiba, nɨ da bagh bar akongegh. Eghtɨ Livaiba ko ikɨzir igharazibar
gumazamizir ian tongɨn itiba, ia ko uari akuvagh uaghan bar akongegh
Ikiavɨra Itir Godmɨnabɨ.

12 “Egh dughiabar zurara namba 3ɨn azenibar, nɨn azenibar otivir
dagheba, nɨdaabɨgh, 10planpozibavkɨnigh. Eghpozir vamɨra isɨLivaiba, ko
ikɨzir igharazibar gumazamizir ian tongɨn itiba, ko borir afeziaba ovengez-
iba, ko amizir paba ovengeziba, nɨmedanɨngigh. Nɨ kamaghɨndamightɨ, nɨn
nguibamɨn itir gumazamizir kaba, dagheba izɨvagham.

13Eghtɨ nɨ Ikiavɨra Itir God, nɨn Godɨn damazimɨn kamaghɨnmɨkɨm suam,
‘Bizir nɨ ifongeziba, kɨ da tuiragha gɨvazɨ, nɨn bizitam ua nan dɨpenimɨn itir
puvatɨ. Kɨ Livaiba, ko ikɨzir igharazibar gumazamizir ian tongɨn itiba, ko
borir afeziaba ovengeziba, ko amizir paba ovengeziba, kɨ dagheba bar me
ganɨngi. Kɨ Akar Gavgaviba bar dar gɨn ghua, nɨ na mɨkezir moghɨra, kɨ nɨn
Akar Gavgavitam gɨn amadazir pu. Bar puvatɨ.

14 Gumazitam aremezɨ kɨ a bagh azia uan azirakar kam akakagha nɨn
dagher 10plan pozir kabar tam inigha anemezir puvatɨ. Egha dughiar kɨ

nɨndamazimɨnmɨzezimɨn, kɨnɨndɨpenimɨn itir dagher katam inighaazenan
ghuzir puvatɨ. Egha kɨ nɨn dagher kataba inigha gumazir ovengezibar aseba
bagha isatam gamizir puvatɨ. O Ikiavɨra Itir God, nan God, kɨ nɨn Akar
Gavgaviba bar dar gɨn ghua, nɨ dagher kabar amuasa mɨkemezɨ moghɨn, kɨ
bar dagh ami.

15 Nɨ uan nguibar aghuimɨn pɨn ikɨ vɨn kagh Israelia en ganɨva, der-
aghvɨram e damu. Egh uaghan nguazir bar aghuir kam, dagheba an ikia
bar deraghavɨram aghui. Nɨ deravɨram a damu. Nguazir kam, nɨ fomɨra e
danɨngasa en inazir afeziabav keme.’ ”

Israelia guizbangɨra bar Godɨn gumazamiziba
16 Egha Moses ua kamaghɨn mɨgei, “Datɨrɨghɨn Ikiavɨra Itir God, ian God,

kamaghɨnmɨgei, ia anarazir a ifongeziba ko, bizir a damuasa iamɨkemeziba
bar dar gɨnmangɨ. Egh uan navir averiam ko duamɨn aven bar dar suiragh,
mɨghɨghvɨra arazir kabagh nɨghnɨgh, bar dar gɨnmangɨ.

17 Ia datɨrɨghɨn kamaghɨn mɨkeme, Ikiavɨra Itir God, a ian God. Egha ia
akamakɨra ghaze, ia bar deraghvɨra an tuavimɨnmangam. Egh ia bar Godɨn
Akar Gavgaviba ko arazir a ifongeziba ko bizir a damuasa iamɨkemeziba, ia
bar dar amuva, egh an akaba baragh.

18Ezɨ, datɨrɨghɨn Ikiavɨra Itir God, akam akɨrigha ghaze, a ia inizɨ ia bar an
gumazamizibara, ezɨ a ia mɨkemezɨ moghɨn bar ia gifonge. Egha a uan Akar
Gavgavibar gɨnmangasa ia mɨkeme.

19A ia damightɨ ia bar avɨrasemegh egh bar gavgavigh, egh nguazir kamɨn
itir ikɨzir igharazir a ingarizibagh afiragham. Eghtɨ me ian arazir aghuimɨn
ganɨva, eghbarakueghziar ekiamIkiavɨra ItirGod, ianGoddanɨngam. Eghtɨ
an akam akɨrizɨmoghɨn, ia an gumazamizibara ikiam.”
Moses ghaze, Israelia ivezir aghuim o kuram, arazir

me amiba bagh a iniam
27

(Sapta 27--30)
Me dagɨabar Godɨn Akar Gavgaviba osiram

1 Egha Moses ko Israelian gumazir dapaniba, kamaghɨn gumazamizibav
gei, “Mɨgɨrɨgɨar kɨ datɨrɨghɨn ia ganɨdir kaba ia bar adar gɨnmangɨ.

2 Ia Jordanɨn Fanem giregh vongɨn mangɨ nguazir Ikiavɨra Itir God, ian
God, ia ganɨdir kamɨnmangɨ, egh aruer kamra dagɨar ekiar taba arigh arinir
ghurghurim dar aghuigh da avaragh.

3 Ia nguazir Ikiavɨra Itir God, ian God ia ganɨdir kamɨn otivigham,mati ian
inazir afeziaba God fomɨra nguazir kam ia danɨngasa me ko akam akɨrizɨ
mokɨn. Kar nguazir bar aghuim, ezɨ dagheba an ikia bar deraghavɨram
aghui. Ia an otivigh, Godɨn Arazir kabar mɨgɨrɨgɨaba bar da isɨ dagɨar kabar
da osirigh.

4 Ia Jordanɨn Fanem girɨgh vongɨn otivigh, dagɨar kaba EbalɨnMɨghsɨamɨn
dakuazigh, kɨ iamɨkemezɨmoghɨn, arinir ghurghurimdagɨar kabar aghuigh
da avaragh.

5 Egh ia dagɨataba isɨ dar afegh, egh Ikiavɨra Itir God, ian God bagh ofa
gamir dakozimɨn ingarɨva, gumazir ofa gamir dakozimɨn ingariba, ainɨn
sobiam o ainɨn haman, dagɨar kaba abɨgh da aghoranmarkɨ.

6 Ia dagɨar me dɨghorezir puvatɨziba inigh, Ikiavɨra Itir God, ian God bagh
ofa gamir dakozimɨn ingarigh. Egh ia ofa gamir dakozir kamra, a bagh ofan
bar isia mɨghɨriba tu.

7 Egh ia God, ko navir vamɨran ikiamin ofabar amu, egh danganir kamɨn
ofan kamɨn asɨzir tuzim amɨ, egh Ikiavɨra Itir God, ian Godɨn damazimɨn bar
akongegh.

8 Egh dagɨar ia arinir ghurghurim aghuizir kabar, ia Godɨn Arazibar
mɨgɨrɨgɨaba bar deraghvɨram ada osirigh.”

9 Egha Moses Livain anabamɨn ofa gamir gumaziba ko tuivighav ikia,
kamaghɨn Israelia mɨgei, “O Israelia! Ia aghumra ikɨ deraghvɨra nan akam
baragh. Ia datɨrɨghɨn Ikiavɨra Itir God, ian Godɨn gumazamizibar otivigha
gɨfa.

10 Kamaghɨn amizɨ, ia Ikiavɨra Itir God, ian Godɨn akaba baragh! Ia an
Akar Gavgavir kɨ datɨrɨghɨn ia ganɨdiba ko arazir a ifongeziba, ia bar dar gɨn
mangɨ.”

God gumazamizir akaba batozibagh asɨghasɨgham
11EghaMoses ua Israelia mɨgei,
12 “Ia Jordanɨn Fanem giregh vongɨn otivigh gɨvagh, aruer kamra Ikiavɨra

Itir God deragh ia damuamin akaba inisɨ, ian anabataba mangɨ, Gerisimɨn
Mɨghsɨamɨn tuifigh, kar Simeonɨn anabamɨn adarasi, ko Livain anabamɨn
adarasi, ko Juda, ko Isakar, ko Josep ko Benjaminɨn anabamɨn adarasi.

13 Eghtɨ Ikiavɨra Itir God gumazir kurabagh asɨghasɨghamin akaba inisɨ,
ian anabar igharaziba mangɨ Ebalɨn Mɨghsɨamɨn tuifigh, kar Rubenɨn an-
abamɨn adarasi, ko Gatɨn anabamɨn adarasi, ko Aser, Sebulun, Dan, ko
Naptalin anabamɨn adarasi.

14Eghtɨ Livaiba pamten kamaghɨn Israelia mɨkɨm suam,
15 ‘Gumazitam asetamɨn marvir guam dagɨamɨn an ingari, o temetamɨn

anekɨrigham, o ainɨn an ingarigh modogh an ziam fɨtɨ, Ikiavɨra Itir God
gumazir kamgasɨghasigham. Bizir kaba, kar gumazibauari ingarizir biziba,
ezɨ Ikiavɨra Itir God, gumazamiziba marvir guabar ziaba fan a bar aghua.’
Eghtɨ gumazamiziba bar kamaghɨn akam ikaragh suam, ‘Bar guizbangɨra,
God kamaghɨra damu.’

16 “ ‘Gumazim uan afeziam ko amebamɨn ziam gasɨghasightɨ, God uaghan
a gasɨghasigham.’ Eghtɨ gumazamiziba bar kamaghɨn akam ikaragh suam,
‘Bar guizbangɨra, God kamaghɨra damu.’

17 “ ‘Gumazim uan namakamɨn nguazir mɨtaghniam gisɨvaghtɨ, God a
gasɨghasigham.’ Eghtɨ gumazamiziba bar kamaghɨn akam ikaragh suam,
‘Bar guizbangɨra, God kamaghɨra damu.’

18 “ ‘Gumazitam damazir okavɨrɨzim gifaraghtɨ a tuavir a zuim ateghtɨ,
God gumazir kamgasɨghasigham.’ Eghtɨ gumazamizibabar kamaghɨnakam
ikaragh suam, ‘Bar guizbangɨra, God kamaghɨra damu.’

19 “ ‘Gumazim ikɨzir igharazibar gumazamiziba, ko borir afeziaba
ariaghireziba, ko amizir paba ariaghireziba pazɨ me damutɨ, God gumazir
kam gasɨghasigham.’ Eghtɨ gumazamiziba bar kamaghɨn akam ikaragh
suam, ‘Bar guizbangɨra, God kamaghɨra damu.’

20 “ ‘Gumazim uan afeziamɨn amuim ko dakuightɨ, God gumazir kam
gasɨghasigham. Arazir kam afeziam damightɨ a bar aghumsigham.’ Eghtɨ
gumazamiziba bar kamaghɨn akam ikaragh suam, ‘Bar guizbangɨra, God
kamaghɨra damu.’

21 “ ‘Gumazitam poroghamiba uari ko akuir arazimɨn asɨzitam damightɨ,
God gumazir kamgasɨghasɨgham.’ Eghtɨ gumazamiziba bar kamaghɨnakam
ikaragh suam, ‘Bar guizbangɨra, God kamaghɨra damu.’

22 “ ‘Gumazim uan buaramizim ko dakuigham, kar ti an guizɨn
buaramizim, o an afeziam ko amuir igharazim otezir guivim, o an amebam
ko par igharazim otezir guivim. God gumazir kam gasɨghasigham.’ Eghtɨ
gumazamiziba bar kamaghɨn akam ikaragh suam, ‘Bar guizbangɨra, God
kamaghɨra damu.’

23 “ ‘Gumazim uan asamir amebam ko dakuigham, God gumazir kam
gasɨghasigham.’ Eghtɨ gumazamiziba bar kamaghɨn akam ikaragh suam,
‘Bar guizbangɨra, God kamaghɨra damu.’

24 “ ‘Gumazimmodogh gumazir igharazimmɨsueghtɨ an aremegham, God
gumazir kam gasɨghasigham.’ Eghtɨ gumazamiziba bar kamaghɨn akam
ikaragh suam, ‘Bar guizbangɨra, God kamaghɨra damu.’

25 “ ‘Gumazitam gumazir igharazir osɨmtɨziba puvatɨzim mɨsueghtɨ an
aremeghsɨ ivezim inightɨ, God gumazir kam gasɨghasigham.’ Eghtɨ gumaza-
miziba bar kamaghɨn akam ikaragh suam, ‘Bar guizbangɨra, God kamaghɨra
damu.’

26 “ ‘Gumazitam akɨnafarimɨn aven itir Araziba bar deravɨra dar gɨnman-
gan koghtɨ, God gumazir kam gasɨghasigham.’ Eghtɨ gumazamiziba bar
kamaghɨn akam ikaragh suam, ‘Bar guizbangɨra, God kamaghɨra damu.’ ”

28
Godɨn akamɨn gɨn zuir gumazamiziba, a deravɨrame damuam
(Ofa Gami 26:3-13; Godɨn Araziba 7:12-26)

1 Egha Moses ua kamaghɨn mɨgei, “Ia Ikiavɨra Itir God, ian Godɨn akaba
ia bar deraghavɨra da baregh, egh Akar Gavgavir kɨ datɨrɨghɨn ia ganɨdibar
gɨnmangɨtɨ, God ziar ekiam ia danɨngɨva ia damightɨ ia bar avɨrasemegh bar
gavgavigh, nguazir kamɨn ikɨzir igharazibagh afiragham.

2 Ia Ikiavɨra Itir God, ian Godɨn akabar gɨnmangɨtɨ, a bizir aghuir kaba bar
ia danɨngam.

3 “Egh God ian nguibaba ko ian azeniba bar deraghvɨra dar amuam.
4 “Egh God borir avɨriba ia danɨngtɨ, ian azeniba dagheba bar izɨvaghtɨ, a

bulmakauba ko sipsipɨn avɨriba ia danigham.
5 “Egh God, ian dagheba aven itir akɨrar ekiaba ko bretɨn ingarir itarir

ekiaba, deragh dar amutɨ, da bar izevegham.
6 “Egh God ia amir ingangaribar amutɨ da bar deraghvɨram otivam.
7 “Ikiavɨra Itir God, apanir ia mɨsoghsɨ izamiba, a ian damazimɨn me

dɨkabɨnam. Me tuavir vamɨran izeghɨva ua tuavir avɨribar tintinibar
aregham.

8 “Ikiavɨra Itir God, ingangarir ia amibar amightɨ da deraghtɨ, ian dagheba
avɨrasemeghtɨ, dar arɨghamin dɨpeniba bar izevegham. Eghtɨ Ikiavɨra Itir
God, ian God, nguazir ia ganɨdir kamɨn aven, a deraghvɨra ia damuam.

9 “Ia deraghvɨra Ikiavɨra Itir God, ian God, ia mɨkemezɨ moghɨn an Akar
Gavgavibar gɨn mangɨtɨ, a ia ko akam akɨrizɨ moghɨn ia damightɨ ia an
gumazamizibaram otivigham.

10Eghtɨ nguazimɨn ikɨziba bar ian gan fogham, Ikiavɨra Itir God uan ziam
ia gatɨzɨ, ia an gumazamizibara, eghtɨme ian atiatingam.

11Eghtɨ ianguazirGod iadanɨngasa ian inazir afeziabakoakamakɨrizimɨn
ikɨtɨ, Ikiavɨra Itir God, borir avɨriba, ko bulmakaun avɨriba ko azenibar
dagher avɨriba bar ia danɨngam.

12 Amozim Ikiavɨra Itir Godɨn agharimɨn iti, ezɨ an an dughiamra ane-
madaghtɨ a izighiram. Eghtɨ a ian ingangaribar amutɨ da deraghvɨram
otivam. Eghtɨ ia ikɨzir igharaziba, men adarazir amamangatɨghtɨ, me pura
ia da biziba inigh gɨn ua da ikarvagham. Eghtɨ ia bizir bar avɨriba ikiam,
kamaghɨn amizɨ, ia igharaziba da pura biziba inian kogham.

13 Egh ia zurara deraghvɨra Ikiavɨra Itir God, ian Godɨn Akar Gavgavir kɨ
datɨrɨghɨn ia ganɨdibar gɨn mangɨtɨ, Ikiavɨra Itir God, ia damightɨ, ia ikɨzir
igharazibar gumazamiziba gativaghmen gantɨ, me ian apengan ikiam,mati
ia men dapanimɨn ikɨtɨ, me ian puemɨn ikiam. Egh ia zurara bizir avɨriba
ikɨva, bizitamɨn oteveghan kogham, mati ia ikɨzir igharaziba bar dar pɨn iti.

14 Egh ia Akar Gavgavir kɨ datɨrɨghɨn mɨgeir kaba dar gɨn mangɨ, egh tam
abɨghan markɨ. Ia asebar ziaba fɨva men ingangarim damuan markɨ. Bar
markɨ.”

Gumazir Godɨn Akar Gavgaviba abɨziba, ame gasɨghasigham
(Ofa Gami 26:14-46)

15 Egha Moses ua kamaghɨn mɨgei, “Ia Ikiavɨra Itir God, ian Godɨn Akar
Gavgavir kɨdatɨrɨghɨn ia ganɨdiba ko arazir a ifongezibabatuegh, deraghdar
gɨnmangan koghtɨ, bizir kurar kaba ia bativam:

16 “God ian nguibaba ko ian azenibagh asɨghasightɨ, da bar ikuvigham.
17“God, iandaghebaaven itir akɨrar ekiabakobretɨn ingarir itarir ekiabar

amutɨ, dar aven itir dagheba bar otevegham.
18 “God, pazɨ ia damuva, borir avɨriba ia danighan kogham. Eghtɨ ian

azeniba bar ikuvightɨ, dagher avɨriba ikian kogham. Eghtɨ ian bulmakauba
ko sipsipba otɨ avɨrasemeghan kogham.

19 “God ia amir ingangariba bar dar amutɨ, tam bar deragh otoghan
kogham.

20 “Ia akɨrim ragh Ikiavɨra Itir God, gasaragh arazir kuram damutɨ, a
dughiar bar kuram ia bagh anemadagh, egh bizir ia damuasava amiba, an
adar amightɨ, da pazɨv otiv, ia damutɨ ia okam nɨghnɨgh bar osemegham.
Egh ian arazir kuraba bangɨn, an osɨmtɨziba ia danɨngtɨ, ian apaniba bar ia
gasɨghasigh bar zuamɨra ia agɨvagham.

21 Egh Ikiavɨra Itir God arɨmariar igharagha garir avɨriba ia bagh da
amangightɨ, da izɨ ia damu mangɨtɨ, ia bar nguazir ia iniamin kamɨn ikɨ bar
arɨmɨghireghtɨ, ian tav ua ikian kogham.

22Dughiarkamɨn, anarɨmariar igharaghgarir kuraba iabaghdaamangɨtɨ,
da ian mɨkarzibar otivam. Kar, mɨkarziba ber arɨmariam, ko mɨkarziba
puvɨra fer arɨmariam, ko mɨkarziba arugharughamin arɨmariar kuram.
Eghtɨ God aruem damutɨ a bar gavgavigham. Egh an amɨnir puvɨra fem
amadaghtɨ, a izɨ ian dagher azeniba dar amutɨ da barmɨsigh bar ikuvigham.
Eghtɨ bizir kurar kaba ian ikɨmangɨtɨ ia bar arɨghiregham.

23Eghtɨ Ikiavɨra Itir God amozimɨn anogoreghtɨ a izan koghtɨ, ian nguazim
barmɨsigh dagɨabarmɨn gavgavigham.

24 Eghtɨ Ikiavɨra Itir God, amozim oteghɨvkɨnightɨ a nguazir mɨnemeniam
ko gigimɨn mɨn otoghtɨ, amɨnir dafam da isɨ ian nguazimɨn izighirɨ mangɨtɨ,
ia bar kuvaremegham.

25 “Eghtɨ Ikiavɨra Itir God, ian apanibar amamangatɨghtɨ, me ia
dɨkabɨragham. Ia me ko mɨsoghsɨ tuavir vamɨran mangɨva, egh men arɨ
tuavir avɨribar tintinibar mangegham. Eghtɨ nguazir kamɨn ikɨziba bar dar
gumazamiziba ian gantɨ, bizir kurar kaba ia bativtɨma, me dɨgavir kuram
damuam.

26 Ia arɨghireghtɨ, kuaraziba ko asɨzir atiaba izɨ ian kuabar amɨtɨ, gumazir
me damutɨme atiating arɨmangamiba puvatɨgham.

27 Eghtɨ Ikiavɨra Itir God, Isipia gamizɨ moghɨn, okabar amutɨ, da ian
mɨkarzibar otivam. Eghtɨ a duar gavgavibar amutɨ, da tintinibar ian
mɨkarzibar otivam. Eghtɨ duar muziarir avɨriba ian mɨkarzibagh izɨvagh
puvɨra ia gɨzɨghzɨghtɨ, ia uarir anɨngɨvɨra ikiam. Eghtɨ arɨmariar kaba
akɨrightɨ, ia ua deraghamin tuaviba puvatɨgham.

28 Eghtɨ Ikiavɨra Itir God, ia damightɨ, ian tarazi bar onganightɨ, tarazir
damaziba okavightɨ, tarazi okam nɨghnɨgham.

29Egh iaaruerarɨzimɨngumazirdamazirokavizimɨnmɨnpunpunighdaru
pura suighsuigh tuavimburi egh tambatoghankogham. Eghtɨbizir ia amiba
tamɨn daghetam deragh otoghan kogham,mati gumazimmɨtarmemɨn aven
arui mokɨn. Eghtɨ gumaziba zurara ia abɨnɨva ian biziba okɨmam, eghtɨ
gumazir ian akurvaghamiba puvatɨgham.

30 “Egh ia gumazitam bagh amizim ginabaghtɨ, gumazir kam an ikeghan
kogham. Puvatɨ. Gumazir igharazim a gakaghon a gekuigh a ko dakuam. Ia
dɨpenimɨn ingarigh, egh an ikeghan kogham. Iawainɨn azenim oparigh, egh
an ovɨzibar ameghan kogham.

31 Apaniba ian damazibar ian bulmakaubav soghɨrarightɨ da iram, eghtɨ
ia dar tuzitam ameghan kogham. Ia ganvɨra ikɨtɨ me ian donkibagh ekuigh
mangɨgh, uam a da inigh izan kogham. Eghtɨ ian apaniba ian sipsipba
okɨmɨtɨ, gumazir ian akurvaghamiba puvatɨgham.

32 Iapuragantɨ, ikɨzir igharazibargumaziba izɨ ianotaribakoguiviba inigh
mangam. Eghtɨ ia zurara dughiabar me uamateghsɨ me bagh tuavir akabar
gan mangɨ ian damaziba puvɨra ia damuam. Egh ia ua boriba inigh izɨsɨ
bizitam damuva avegham.

33 Egh ikɨzir igharazibar gumazamizir ia fozir puvatɨziba izɨ dagher ia
puvɨra ingarava opariziba iniam. Eghme zurara pazɨ ia damu, eghmɨzaziba
ia danɨngam.

34 Egh ia bizir kurar kabar ganɨva, ian nɨghnɨziba deraghan koghɨva bar
onganigham.

35Eghtɨ Ikiavɨra Itir God, okar kurar avɨribar amutɨda ian teviba ko suebar
otivam, Guizbangɨra, okaba ian mɨkarziba bar dar anegham. Eghtɨ okar
kaba akɨrightɨ ia ua deraghamin tuaviba puvatɨgham.

36 “Eghtɨ Ikiavɨra Itir God, ia ko atrivir ia mɨsevezim ko, bar ia isɨ kantrin
ia ko ian inazir afeziaba fozir puvatɨzimɨn mangɨtɨ ia an ikiam. Ia kantrin
kamɨn ikɨva,men asebar ziaba fam, aser kabarmarvir guaba,me temeba ko
dagɨabar da ingari.

37 Ikiavɨra Itir God, kantrin kamɨn ia amadaghtɨ ia mangɨ an ikiam. Eghtɨ
kantrin kamɨn gumazamiziba, ian ganigh aguaghfagh kamaghɨn mɨkɨmam,
manmaghɨram amizir bizir kam ia bato. Eghme ia dɨpov ian ingarɨva akam.

38 “Ia dagher ovɨzir avɨriba oparam, eghtɨ odeziba da agɨvtɨ ia dar ovɨzir
vabara iniam.

39 Ia wainɨn azeniba oparigh, egh da deragh bɨsɨ dar kɨrva dar aghariba
aghoregh, eghtɨ apiziba dagh asɨghasightɨ, ia wainɨn ovɨziba inighan kogh,
wainɨn dɨpam damigh anemeghan kogham.

40 Eghtɨ olivɨn temer avɨrim ian nguazimɨn otivigh bam. Eghtɨ olivɨn
ovɨziba tɨgharmaghɨnanisɨdamu,puramasighɨrɨnguazimgiram. Kamaghɨn
amizɨ, ia dar borem uarir aghuighan kogham.

41 Egh ia otariba ko guiviba ikiam, eghtɨ me deraghvɨra ia ko ikeghan
kogham. Apaniba izɨme inigh uan kantribar mangegham.

42Eghtɨ odeziba ian temeba ko azenibar dagheba sara asɨghasigham.
43 “Eghtɨ ikɨzir igharazibar gumazamizir ian tongɨn itiba, me biziba bar

avɨrasemegh bar gavgavigh ghuavanangvɨra ikiam. Eghtɨ ia biziba pu-
vatɨghtɨ ian gavgavimmagɨrɨghɨvrɨra ikiam.

44Eghme dagɨar avɨriba ikɨva ian amamangatɨghtɨ, iame da pura da inigh
gɨn da ikarvagham. Eghtɨ ia dagɨar avɨriba puvatɨghtɨ, me ia da biziba pura
da inian kogham. Me ia gativagh ian gantɨ, ia men apengan ikiam, mati me
ian dapanimɨn ikɨtɨ, ia men puemɨn ikiam.

45 “Ia Ikiavɨra Itir God, ian Godɨn akaba bar deraghavɨra da baregh, Akar
Gavgavir a ia ganɨngiziba ko, arazir a ifongeziba, ia dar gɨn mangan koghtɨ,
osɨmtɨzir kaba ko bizir asɨghasɨziba, da ia bativɨra ikɨ mangɨ bar moghɨra ia
kuavaremegham.

46 Bizir kurar kaba ia ko ian ovavir boriba sara ian tongɨn ikɨtɨ, igharaz
darazi gan fogh suam, guizbangɨra kar God ian anɨngazi.

47 Ikiavɨra Itir God, en God, bizir aghuir bar avɨriba ia ganɨngi, ezɨ ia, an
ingangarimdamuasanavir aghuimkoagorogem iannavibardɨkavir puvatɨ.

48Kamaghɨn, Ikiavɨra Itir God, apaniba ameghtɨ, me izɨ ia mɨsogh ia inigh
mangɨtɨ iapuramen ingangarir gumazirkɨnibarmɨn ikɨtɨ,me iaabɨntɨ iamen
ingangarim damuam. Egh mɨtiriaba sara ikɨva, dɨpaba bagh arɨmɨghirɨva,
korotiaba, ko bizir igharaziba sara puvatɨgham. Eghtɨ apaniba ia dɨkabɨn
mangɨ bar ia agɨvagham.

49 Ikiavɨra Itir God, kantrin bar saghuiamɨn itir mamɨn gumaziba inigh
izam. Gumazamizir kaba mɨgeir akam, ia a gɨfozir puvatɨ. Me kuarazir
bagabar mɨn zuamɨramɨghegh ia bagh izɨghirɨgham.

50 Egh nɨ gumazir aruam o borir dozim, ikɨzir kaba nɨn gan nɨn apangku-
vighan kogham.

51Egh me ian bulmakauba, sipsipba, azenibar dagheba, witba ko, wainɨn
dɨpaba ko olivɨn boreba, me bar adar amegham. Eghtɨ mɨtiriam puvɨra ian
aghɨtɨ ia bar arɨghiregham.

52 Egh me Ikiavɨra Itir God, ian God, ia ganɨngizir nguazir kaba bar a
dagh asɨghasigham. Eghtɨ nguibaba avɨnizir dɨvazir gavgavir ia dar aven
mongasava amiba, ia nɨghnɨzir gavgavim dar iti, eghtɨ me dagh asɨghasɨghtɨ
da bar iregham.

53 “Apaniba izɨ nguibaba ekɨarugh ia mɨsogh ikɨtɨ, ia bar dagheba pu-
vatɨghɨva, uan borir Ikiavɨra Itir God, en God, ia ganɨngizibav sogh dar
amam.

54-55 Apaniba nguibam bar anekɨarughtɨ, gumazir aghuir ziam ikia ian
tongɨn itim, a bizir damamitam bar puvatɨgh egh, a uaghan uan borim
mɨsuegh anemam. A kamaghɨn nɨghnɨgham, a dagheba bar puvatɨ, ezɨ
ua tuaviba puvatɨ. Egh a uan aveghbuaba, uan amuir aghuiba, ko borir
igharazir ikiavɨra itiba, a me gitagh ramegham. A mɨtiriam bangɨn, borir
tuzir nar tamme danighan kogham.

56-57 Apaniba nguibam bar anekɨarughtɨ, amizir aghuir ziaba ikia ian
tongɨn dagɨaba ikia dabirabir aghuibagh apiaghiri gumaziba me aneter-
agharuiba, me dughiar kamɨn, damamin dagheba bar puvatɨgham. Kam-
aghɨn, a uan borir otibav sogh, dar mɨtariba sara dar amam. Egh a uan
par a bar ifongeziba ko, borir igharazir ikiavɨra itiba, me gitagh ramegham.
A kamaghɨn nɨghnɨgham, a dagheba bar puvatɨ, ezɨ ua tuaviba puvatɨ.
Kamaghɨn amizɨ, a modogh uan borir iririvim amegham.

58 “Eghtɨ ia Akɨnafarir kamɨn itir Akar Gavgavir osiriziba, deragha dar gɨn
mangan kogh, deragh Ikiavɨra Itir God, en Godɨn ziam fan koghtɨ,

59 an arɨmariar igharagha garim amadaghtɨ, a ia ko ian ovavir borir gɨn
otivamiba bativam.

60 Egh a Isipɨn ia ganɨngizir arɨmariaba ua ia danightɨ ia ua deraghan
kogham.

61 Egh an arɨmariar igharagha garir bar kuraba ia danɨngam. Arɨmariar
kabar ziaba, Akar Gavgavim itir Akɨnafarimɨn itir puvatɨ. Kamaghɨn, ia bar
moghɨra gevegham.

62 Ia ghaze, ian dɨbobonim mɨkovezibar mɨn pɨn ikia bar avɨraseme, ezɨ
puvatɨgham ian varazira ikiam. Guizbangɨra, ia Ikiavɨra Itir God en God, an
akabar gɨn zuir puvatɨ, kamaghɨn amizɨ, arazir kaba ia bativam.

63 Ikiavɨra Itir God ia damutɨ ia otɨ bar avɨrasemegh bizir avɨriba ikiasa a
ifonge. Kamaghɨra, Ikiavɨra Itir God datɨrɨghɨn, ia gasɨghasɨgh bar ia agɨvasa
ifonge. Eghanguazir iadatɨrɨghɨnmangɨdapiaminkamɨnbar iabatuegham.

64 “Egh Ikiavɨra Itir God, ia amangightɨ ia nguazir kamɨn tintinibar kantrin
igharazibarmangegham. Ia kantrinkabar ikɨva,menasebar ziaba fam, aser
kabar marvir guaba, me temeba ko dagɨabar dar ingari. Ia ko ian inazir
afeziaba fomɨra aser kabar ziaba fer puvatɨ.

65 Ia kantrin kabar tongɨn ikɨ ian dabirabimderaghan kogham. Egh ia uari
nguibaba puvatɨgham. Eghtɨ Ikiavɨra Itir God ia damutɨ ia puvɨram atiating,
naviba osemegh, ovengsɨvɨra nɨghnɨgham.

66 Ia dughiabar zurara ovengsɨ damuam. Egh arueba ko dɨmagaribar ia
ovevem gɨnɨghnɨgh atiating ikiam.

67 Ia biziba bar dar gan atiatim ian anangam. Egh dughiabar avɨgh
mɨzarazibar suam, ‘Aio! Mɨzarazim zuamɨra mangɨghtɨ, Guaratɨzim izɨtɨ,
deragham.’ Egh guaratɨzibar ia zurara avɨgh suam, ‘Aio! Guaratɨzim
zuamɨramangɨghtɨ, mɨzarazim izɨtɨ, deragham.’

68 Ikiavɨra ItirGod, faragha ghaze, ia ua Isipɨnmangankogham. Ezɨpuvatɨ,
a ia isɨ kurim datɨgh ua ia amadaghtɨ ia Isipɨn mangam. Egh ia apaniba
ateghtɨ, me ia givezeghtɨ, ia pura men ingangaribar amusɨ ifuegham. Ezɨ
puvatɨ, ia givezamin gumaziba puvatɨgham.”

29
God,Moapɨn nguazimɨn, Israelia ko Akar Dɨkɨrɨzir Gavgavim gami

1Kar Ikiavɨra ItirGodMosesmɨkemezɨ, aMoapɨnnguibamɨn Israelia koma
amizir Akar Dɨkɨrɨzir Gavgavimɨn akaba. God, faragha Sainain Mɨghsɨamɨn
Akar Dɨkɨrɨzir Gavgavir me koma amizim, a ighara. Datɨrɨghɨn God akar
maba sara isafuragha, me ganɨga Akar Dɨkɨrɨzir Gavgavir kam gami.

2Moses Israelian diazɨ me iza uari akuvazɨ a kamaghɨn me mɨgei, “Ia bar
moghɨra, Ikiavɨra Itir God, Isipian atrivimkoan ingangarir gumaziba bar, ko
an nguazim bar, a me gamizir mirakelɨn biziba ia uan damazibar dar gani.

28:56-57: 2 Atriviba 6:28-29; Azir Akam 4:10

3 Egha ia uan damazibar, arɨmariar kurar avɨriba, ko arazarazir kuraba,
ko dɨgavir kuram gamir arazir avɨrir Ikiavɨra Itir God, Isipian akazibar gani.

4 Egha fomɨra iza datɨrɨghɨn, Ikiavɨra Itir God, ia gamizɨ, ian nɨghnɨziba,
ko damaziba ko kuariba pɨrighavɨra itima, ia deraghavɨra bizir kabar
mɨngaribagh fozir puvatɨghavɨra iti.

5 Ezɨ Ikiavɨra Itir God kamaghɨn mɨgei, ‘Kɨ 40plan azenibar ia inigha gu-
mazamiziba puvatɨzir danganimɨn zuima, ian korotiaba ko dagarir asuaba
dɨghoraghirezir pu. Bar puvatɨ.

6 Ia bret, ko wain, ko dɨpar onganiba puvatɨzɨ, kɨ Ikiavɨra God, kɨ der-
aghavɨra ian gari. Kɨ kamaghɨn ifonge, ia kamaghɨn fogh suam, Kɨ Ikiavɨra
Itir God, kɨrara ian God.’ ”

7EghaMoses uamɨgɨa ghaze, “E danganir kamɨn otivizɨ, HesbonɨnAtrivim
Sihon, ko Basanɨn Atrivim Ok, aning e mɨsoghasa ize. Ezɨ e aning mɨsogha
aning abɨra.

8Egha e aningɨnnguazimning inigha aning tuiragha, Rubenɨn anabamko,
Gatɨn anabam ko, Manasen anabar me tuirazimningɨn mam, me ganɨngi,
eghtɨme dar apiam.

9Kamaghɨnamizɨ, ia zuraraAkarDɨkɨrɨzirGavgavir kamderaghvɨraangɨn
mangɨ, eghtɨ bizir ia amiba bar deragh otivam.

10 “Ia datɨrɨghɨn Ikiavɨra Itir God, ian God, an damazimɨn mɨtivighav
iti. Kar, ian anababar gumazir dapaniba, ko ian gumazir aruaba, ko ian
ingangaribar faragha zuir gumaziba, ko Israelian gumazir igharaziba,

11ko ian amuiba, ko boriba, ko ikɨzir igharazibar gumazamizir ian tongɨn
itiba. Gumazamizir kaba, ian daziba ko dɨpaba isa ia bagha da atera izi.

12 Ia gumazamizir datɨrɨghɨn bar kagh tuivighav itir kaba, datɨrɨghɨn
Ikiavɨra Itir God, ian God, ia ko Akar Dɨkɨrɨzir igiam damuam. Egh ia Akar
Dɨkɨrɨzir Gavgavir kamɨn gɨn mangɨsɨ, Ikiavɨra Itir God ko nɨghnɨzir vamɨra
ikɨ anekɨrigh.

13 Eghtɨ Ikiavɨra Itir God, datɨrɨghɨn ian inazir afeziaba, Abraham, Aisak,
Jekop, ko akamakɨrizɨmoghɨn, a ia damightɨ, ia an gumazamizibaramotivtɨ,
a ian Godɨn ikiam.

14-15 Ikiavɨra Itir God, ia gumazir datɨrɨghɨn an damazimɨn tuivighav itir
kabanang baghavɨra Akar Dɨkɨrɨzir Gavgavir kam gamizir puvatɨ. A uaghan
en ovavir borir gɨn izamiba bagha a gami. Eghtɨ e bar, an gɨn mangɨsɨ akam
akɨram.

16 “Ia e Isipɨn kantrin ikezir ikɨrɨmɨrim uam a gɨnɨghnɨgh. Egh uaghan
ia tuavimɨn iza ikɨzir igharazibar nguaziba abɨgha izezir bizir ganizibagh
nɨghnɨgh.

17 Ia ikɨzir igharazir kabar ganigha fo, me asebar ziaba fe. Me aser kurar
kabar marvir guaba, temeba ko dagɨaba ko gol ko silvabar, dar ingari. Ezɨ
Godmarvir guar kaba bar dar aghua.

18 Ia oragh! Ia deraghvɨra uari bagh gan, ian tongɨn gumazitam, ko
amizitam, anabatam, ko ikɨzitam, ia Ikiavɨra Itir God, en God akɨrim a gasan
markɨ. Ia God baghvɨra ikɨ. Egh ikɨzir igharazibar asebar gɨn mangɨ men
ziaba fan bar markɨ. Gumazitam arazir kurar kam damu, a mati temer bir
imezim itim, a puv mɨsosi. Eghtɨ gɨn an ghuzir igiam otogh, ekevegh anang
mɨsogh, gumazir avɨrim gasɨghasigham.

19 Ia deraghvɨram oragh! Gumazitam kagh tughɨv ikɨ akar dɨkɨrɨzir kɨ ia
ganɨdir kam baraghan aghuagh suam, a deraghvɨra iti, biziba puvatɨ. Eghtɨ
29:5: GodɨnAraziba 8:2-4 29:7: Dɨboboniba 21:21-35 29:8: Dɨboboniba 32:33 29:18: Hibru

ian tav akam batueghtɨ, an arazir kuram bar pazɨ ia damightɨ, gumazir
kuraba ko aghuiba sara ikuvigham.

20 Gumazir kamaghɨn amim, Ikiavɨra Itir God an arazir kuraba gɨn
amadaghan kogham. Eghtɨ Ikiavɨra Itir Godɨn anɨngagharim bar an ekeveg-
ham, mati avim isia bar puvɨra fei. Eghtɨ bizir kurar akɨnafarir kam
mɨkemeziba, da gumazir kam kamaghɨra a bativ mangɨtɨ, Ikiavɨra Itir God
anegɨvamin dughiam otoghtɨ, an ziam kuavaremegham.

21 Ikiavɨra Itir God, anarɨra inigh ivezir kuram a danɨngtɨ, a mangɨ bar
ikuvigham. Egh Akɨnafarir kamɨn aven osirizir Akar Dɨkɨrɨzir Gavgavimɨn
itir bizir kuraba, God bar dar a damuva, a gasɨghasigham.

22 “Ikiavɨra Itir God, gumazir kamɨn nguazim damightɨ, bizir kuraba
ko osɨmtɨzir avɨriba a bativam. Eghtɨ an ovavir borir gɨn otivamiba, ko
gumazamizir kantrin saghuiabar ikegha izeziba, bizir kurar kabar ganam.

23Eghtɨ ian nguazim, avim bar an isightɨ, a nguazir kɨnim gavaghtɨ, salfan
dagɨaba ko amangsɨziba a gizɨvagh, graziba puvatɨghtɨ dagheba oparamin
danganir aghuiba puvatɨgham. A Sodom, koGomoran nguibar ekiamningɨn
mɨngan, eghuaghanAtmako Seboimɨnngubamningɨnmɨnganam. Nguibar
ekiar kaba, Ikiavɨra Itir God dar anɨngaghegha bar adagh asɨghasɨki.

24 Eghtɨ kantriba bar dar gumazamiziba bizir kaba baregh azangsɨgham,
‘Manmagh amizɨ, Ikiavɨra Itir God, men nguazim kamaghɨn a gami? A
manmaghsua nguazir kamɨn anɨngaghe?’

25Eghme uarira uari ikaragh kamaghɨnmɨkɨmam, ‘Bizir kamɨnmɨngarim
kamakɨn. Me ti Ikiavɨra Itir God, men inazir afeziabar God, me koma amizir
AkarDɨkɨrɨzirGavgavimabighama. Kar, God fomɨra Isipɨnkantrinme inigha
azenan iza Akar Dɨkɨrɨzir Gavgavir kamme koma a gami.

26 Israelia akɨrim uan God gasaragha asebar gɨn ghua dar ziaba fe. Aser
kaba, me faragha dagh fozir puvatɨgha dar ziaba fer puvatɨ. Ezɨ Ikiavɨra Itir
God fomɨra dar ziaba fanmen anogoroke.

27 Kamaghɨn amizɨ, Ikiavɨra Itir God uan gumazamizibar anɨngaghegha,
bizir kurar an Akɨnafarimɨn aven osiriziba bar da isa men nguazim ginge.

28 Ikiavɨra Itir God, uan gumazamizibar anɨngaghegha atara men
nguazimɨn me asigha tintinibar kantrin igharazibar me amangizɨ, me
datɨrɨghɨn ikiavɨra iti.’ ”

29 Egha Moses ua kamaghɨn mɨgei, “Bizir maba, da Ikiavɨra Itir God, en
Godɨn bizir mogomeba, da muegha a ko iti. Egha, a uan Arazibar e ko
en ovavir boribav gɨa da azenim gatɨ, eghtɨ e dughiabar dar gɨn mangɨ
kamaghɨra ikiam.”

30
Me ua God bagh izamin arazim

1Moses ua kamaghɨn mɨgei, “Kɨ datɨrɨghɨn tuavir kamning isa ian damaz-
ibar aning arɨsi. Eghtɨ datɨrɨghɨn ia aningɨn tam amɨsefegh. Ia manmaghɨn
nɨghnɨsi, Ikiavɨra Itir God, deravɨra ia damuasa ia ifongez, o a ian arazir
kuraba bagh ia gasɨghasɨghasa ia ifonge? Ikiavɨra Itir God ia amangɨtɨ, ia tin-
tinibar Kantrin Igharazibar Gumazamizibar tongɨn ikiam. Eghtɨ bizir kurar
kaba ia bativtɨ, ia tuavir kɨ ia mɨkemezir kamning uam aning gɨnɨghnɨgham.

2 Egh ia ko ian ovavir boriba navibagh iragh Ikiavɨra Itir God, ia uan God
bagh izɨ an akaba guizbangɨra uannavir averiaba kouanduaba sara bar dar
gɨnmangɨ, mati kɨ datɨrɨghɨn ia mɨgei moghɨn,
29:23: Jenesis 19:24-25

3eghtɨ Ikiavɨra ItirGod, ianGod, ianapangkuvigham. Eghauabɨ tintinibar
ia amangizɨ ia ghuezir kantribar ua ia inigh, ia akuvagh ia inigh ua ian
nguazimɨn izam. A biziba bar dar amutɨ, ia ua deraghvɨra dapiam.

4 Ia kantrin bar saghuiabar itibar ikiam, Ikiavɨra Itir God, ian God, ua ia iti
naghɨra ia inigh, ia akuvagh egh bar ian aku izam.

5 Egh Ikiavɨra Itir God, ian God ia inigh izɨ, ian inazir afeziaba faragha
ikezir nguazimɨn ua ia arightɨ, ia uaman ikiam. Egh ia nguazir kamdapiagh
egh bar deraghvɨra ikiam. Eghtɨ a ian ovavir boribar amutɨ, me bizir avɨriba
ko borir avɨriba ikɨva, egh bar ian inazir afeziabagh afiragham.

6 “Egh Ikiavɨra Itir God, ian God, ia ko ian ovavir boribar amightɨ, men
naviba zuegham, mati me gumazimɨn mɨkarzir mogomemɨn inim atuzɨ
moghɨn, God arazir kuraba ian navir averiabar dar ghoregham. Eghtɨ ia
Ikiavɨra ItirGod, ianGod, uannavir averiabakoduabasarabaragifuegham.
Egh kamaghɨn, ia nguazir kam dughiar ruarimɨn an ikiam.

7 “Bizir kurar kɨ iamɨkemeziba, Ikiavɨra Itir God, ianGod, dar amutɨ da ian
apanir ia gifongezir puvatɨgha ia gasɨghasɨzibame bativam.

8 Eghtɨ ia ua Ikiavɨra Itir Godɨn akaba baragh an Akar Gavgavir kɨ
datɨrɨghɨn ia ganɨdir kaba bar deravɨra dar gɨnmangɨ.

9 Eghtɨ Ikiavɨra Itir God, ian God, ia amir ingangaribar amutɨ, da bar
deraghvɨrama otivam. Eghtɨ ia borir avɨriba ikɨ, bulmakaun avɨriba ikɨtɨ,
dagher avɨriba ian azenibar otivam. Eghtɨ Ikiavɨra Itir God, bizir avɨrim
ia danɨngɨsɨ bar akuegham, mati a fomɨra ian inazir afeziaba bagha amizɨ
mokɨn.

10 “Ia Ikiavɨra Itir God, ian Godɨn, Akar Gavgaviba ko arazir God ifongez-
iba, ko Akɨnafarir kamɨn osirizir Araziba, ia bar adar gɨn mangɨ. Ia uan
navibagh iragh uam a bagh izɨ, egh navir averiaba ko duaba sara bar a
gifongegh.

11 “Akar Gavgavir kɨ datɨrɨghɨn ia ganɨdir kaba, ia dar gɨnmangɨsɨ iburagh-
buraghanmarkɨ. Ezɨ Akar Gavgavir kaba ian saghon itir puvatɨ.

12 Akar kam overiamɨn itir puvatɨ, ia kamaghɨn azangan markɨ, ‘Tina
Godɨn Nguibamɨn mavanang a inigh izighirɨ an gun mɨkɨmtɨ, e ti a baragh
an gɨnmangam?’

13Egha uaghan akar kam ongarimɨn vongɨn itir puvatɨ, eghtɨ ia kamaghɨn
azangan markɨ, ‘Tinara vongɨn mangɨ a inigh izɨva an gun mɨkɨmtɨ, e ti a
baragh an gɨnmangam?’

14Ezɨpuvatɨ. Godɨnakambarnɨnboroghɨra iti, a nɨnakatorimkonɨnnavir
averiamɨn aven iti. Kamaghɨn amizɨ, ia dughiabar zurara an gɨnmangɨ.

15 “Ia gan, kɨ datɨrɨghɨn tuavir pumuning ia bagha aning atɨ. Tuavir mam,
ia an gɨn mangɨ, egh ia angamɨra itir ikɨrɨmɨrir aghuim ikɨ, zurara bar
deraghvɨra ikiam. Egh ia tuavir igharazimɨn gɨn mangɨtɨ, bizir bar kuraba
ia bagh izɨ ia gasɨghasɨghtɨ, ia arɨmɨghiregham.

16 Kɨ kamaghsua ia mɨgei. Ia Ikiavɨra Itir God, ian Godɨn Akar Gavgavir
kɨ datɨrɨghɨn ia mɨgeiba baragh, egh Ikiavɨra Itir God, ian God gifuegh
an tuavibar gɨn mangɨva an Akar Gavgaviba ko, arazir a ifongeziba ko,
bizir a damuasa ia mɨkemeziba, bar dar amuva, ikɨ borir avɨriba batɨ bar
avɨrasemegham. Eghtɨ Ikiavɨra ItirGod ianGod, nguazir iamangɨ ikiamimɨn,
a deraghvɨra ia damuam.

17“Egh iauannavir averiabar avenakambatuegh, uamateghmangɨ, ikɨzir
igharazibar amamangatɨghtɨ, me ia gekutɨ, ia ikɨzir igharazibar asebar ziaba
fɨ, dar ingangarim damutɨ,
30:12: Rom 10:6-8

18kɨguizbangɨra iamɨgei, ianapanibabar ia gasɨghasighbar ia agɨvagham.
Eghtɨ ia Jordanɨn Fanemɨn vongɨn iniamin nguazim dughiar ruarimɨn an
ikeghan kogham.

19Kɨ datɨrɨghɨn overiam ko nguazimɨn diaghtɨ, aning nan gan egh fogham,
kɨ guizbangɨra tuavir kamning ia bagha aning atɨ. Tuavir mamɨn, Ikiavɨra
Itir God deragh ia damutɨ ia dughiar ruarimɨn ikɨvɨra ikiam. Eghtɨ tu-
avir igharazimɨn, God ia gasɨghasigh bar moghɨra ia kuavaremegham. Ia
datɨrɨghɨn tuavir manam amɨsɨvam? Ia tuavir aghuimɨn gɨn mangasa kɨ
ifonge, eghtɨ ia ko ian ovavir boriba sara angamɨra ikiam.

20 Kɨ kamaghsua, ia Ikiavɨra Itir God, ian God, bar a gifongegh, egh an
akaba baragh pamtemɨn an suiraghvɨra ikɨ. Ia kamaghɨn damutɨ, ia ko ian
ovavir boriba, nguazir Ikiavɨra Itir God, ian inazir afeziaba, Abraham, Aisak
ko Jekop, danɨngasa akam akɨrizim, ia dughiar ruarimɨn an ikɨ mamaghɨra
ikiam.”

JosuaMosesɨn danganim ini
31

(Sapta 31--34)
Moses Josua amɨsevezɨ a Israelian faragha zui

1Moses ghua Israelian gumazamiziba bar mɨgɨrɨgɨar kabar memɨgei.
2 A ghaze, “Nan azeniba, datɨrɨghɨn 120ɨn oto, ezɨ kɨ deraghavɨra mangɨ

izegh damuan ibura. Ezɨ Ikiavɨra Itir God na mɨgɨa ghaze, Nɨn darorim iza
kamaghɨra tu. Ezɨ nɨ Jordanɨn Fanem girɨgh vongɨnmangɨghan kogham.

3 Ikiavɨra Itir God, ian God, a uabɨ ian faraghmangɨ Jordanɨn Fanem girɨgh
vongɨnmangɨ, ian damazimɨn danganir kamɨn itir ikɨzibagh asɨghasightɨ, ia
men nguazim iniam. Eghtɨ Ikiavɨra Itir God, mɨkemezɨ moghɨn, Josua ian
gumazir dapanimɨn ikɨ ian faraghmangam.

4 Eghtɨ Ikiavɨra Itir God nguazir kamɨn itir ikɨzir kabagh asɨghasigham,
mati a fomɨra Amorian atrivimning Sihon ko Ok, aningɨn nguazimning
gasɨghasɨghizɨmokɨn.

5 Ikiavɨra Itir God, bar me isɨ nɨn dafarim darɨgham. Eghtɨ kɨ ia mɨkemezɨ
moghɨn, ia bar memɨsoghtɨme arɨmɨghiregh.

6 Ikiavɨra Itir God, ian God, a ia ko zui. Egh an akɨrim ragh ia gasaragh,
ia ateghan kogham. Kamaghɨn amizɨ, nɨ tugh gavgavigh, egh akongɨva men
atiatinganmarkɨ.”

7 Egha gɨn Moses Josuan diazɨ, a iza gumazamiziba bar men damazimɨn
tu. EzɨMoses kamaghɨn amɨgei, “Nɨ tugh gavgavigh egh atiatinganmarkɨ. Nɨ
gumazamizir kabar faraghmangɨ, me inighmangɨ nguazir Ikiavɨra Itir God,
en inazir afeziabaranɨngasaakamakɨrizir kamɨnavenmangam. Eghnɨmen
akurvaghtɨme a iniam.

8 Ikiavɨra Itir God nɨ ko iti, egh a nɨn faragh mangam. An akɨrim ragh
nɨ gasaragh, nɨ ateghtɨ nɨ ikuvighan kogham. Kamaghɨn amizɨ, nɨ nɨghnɨzir
avɨribar amu atiatinganmarkɨ.”

Dughiaba bar, azenir namba 7 otoghtɨ, me zurara Godɨn Arazibar ganɨva
dar gunmɨkɨm

9 Ezɨ Moses Godɨn Araziba bar da osirigha, Akɨnafarir Rɨghizir kam isa
ofa gamir gumaziba ko, Israelian gumazir dapaniba ko, Livain ababanimɨn
ovavir boribagh anɨngi. Kar, gumazir Ikiavɨra Itir Godɨn Akar Dɨkɨrɨzir
Gavgavimɨn Boksiam ateriba.

10 Egha Moses kamaghɨn me mɨgei, “Ia zurara namba 7 azeniba gɨvamin
dughiamɨn, kar azenir ia ua biziba ikarvaghamim. Eghtɨ ia Averpenibar
Ikiamin Dughiar Ekiam damuva,

11 Israelia bar izɨ Ikiavɨra Itir God, en God, a mɨsɨvamin danganimɨn
otivigh an damazimɨn uari akuvagh an ziam fam. Dughiar kamɨn, Livaiba
Akɨnafarir Rɨghizimɨn aven itir Arazir kaba me bagh dar pontɨ, me da
baragham.

12 Ia gumazamiziba ko boriba, ko ikɨzir igharazibar gumazamizir ian
nguibabar itiba,me damutɨ, me bar izɨuari akufagh. Eghme Ikɨvɨra Itir God,
ian Godɨn akaba baragh, an atiating an apengan ikiamin fofozim inigh, an
Akar Gavgaviba bar deraghvɨra dar gɨnmangam.

13Me kamaghɨn damutɨ, men ovavir borir gɨn otivamiba, kar borir tɨghar
Godɨn Arazibagh foghamiba, me datɨrɨghɨn da baragham. Egh me arazir
Ikiavɨra Itir God, ian Godɨn atiating an apengan ikiamin fofozim inigh, egh
Jordanɨn Fanemɨn vongɨn itir nguazir ia iniasava amir kamɨn ikɨ, zurara
Godɨn apengan ikɨmamaghɨra ikiam.”

God Josua baghamɨgɨrɨgɨar abuananabarMoses ganɨdi
14 Egha Ikiavɨra Itir God, Moses mɨgɨa ghaze, “Nɨn ovever dughiam a

bar roghɨra ize. Nɨ Josuan diaghtɨ a nɨ bagh izɨ, na bativamin Purir-
penimɨn boroghɨn izeghtɨ, kɨ ifongezir ingangarir a damuamim an ak-
agham.” Ezɨ Moses ko Josua God bativamin Purirpenimɨn boroghɨn ghua
Godɨn damazimɨn tu.

15Ezɨ Ikiavɨra Itir God ghuariar ruarir ekiamɨnaven ikia Purirpenimɨn ize.
Egha Purirpenimɨn tiar akamɨn boroghɨn tughav iti.

16 Egha Ikiavɨra Itir God, kamaghɨn Moses mɨgei, “Nɨ oragh! Kɨran oveg-
hangɨn, nɨ mangɨ uan inazir afeziaba ko dakuam. Eghtɨ gɨn gumazamizir
kaba, akɨrimraghnagasaragh tintinibarnguazirmemangaminkamɨn ikɨzir
igharazibarasebargɨnmangegham. Mematiporoghamibauari ataghɨragha
tintinibar akui mokɨn. Kamaghɨn, me Akar Dɨkɨrɨzir Gavgavir kɨ me koma
amizir kam, me anebigham.

17 Eghtɨ kɨ dughiar kamɨn bar men anɨngaghegham. Egh kɨ me ategh, egh
uanguambarmenmodogham. Eghtɨmebarmoghɨra ikuvigham. Eghtɨbizir
kurar avɨrimmebativtɨ, me dar gan fogh suam, ‘God ti e ko itir puvatɨzɨ, bizir
kurar kaba e batifi.’

18Me arazir kurar kam damuva, na ategh asebar ziaba fam. Eghtɨ men
arazir kurar kambangɨn, kɨdughiar kamɨnuanguambarmenmodogh,men
akurvaghsɨ tong nɨghnɨghan kogham.

19 “Kɨ datɨrɨghɨn ighiar kam Josua koMoses, guamɨkɨmtɨ, gua uaning bagh
an osirigh. Egh Moses, nɨ an Israelian gumazamizibar sure damightɨ, a
men navir averiabar ikɨtɨ, me zurara ighiar kamɨn akabagh nɨghnɨgh, fogh
suam, kɨ guizbangɨra ikiangsɨzir kam me ganɨga ghaze, me na ataghɨraghsɨ
nɨghnɨghan kogham.

20 Kɨ me inigh nguazir bar aghuir dagheba ikia, bar deravɨram aghuir
kamɨn mangam, kar nguazir kɨ men inazir afeziabar anɨngasa akam
akɨrizim. Eghtɨ me nguazir kamɨn dagher avɨribar amɨva mɨkarzir aghuiba
ini deraghvɨra ikiam. Egh dughiar kamɨn, me nan aghuagh, akɨrim ragh
na gasaragh, asebar ziaba fɨ dar ingangaribar amuam. Egh me nan Akar
Dɨkɨrɨzir Gavgavim abigh, egh na ategham.

21Egh Israelia dughiar kurar kamɨn aven ikɨva, ighiar kam gɨnɨghnɨghvɨra
ikɨ a bangam. Eghtɨ men ovavir boriba uaghan, a gɨfogh a bangam. Eghtɨ
31:10: Godɨn Araziba 15:1; 16:13-15

ighiamɨn akaba men arazir kurar me amiziba, men akakagh dar gun me
mɨkɨmam. Kɨ tɨghar me inigh nguazir kɨ me danɨngasa akam akɨrizir kamɨn
avenmangam, egha kɨmen nɨghnɨzir kurabagh fogha gɨfa.”

22Egha aruer kamra, Moses ighiar kam osirigha an Israelian sure gami.
23Ezɨ Ikiavɨra Itir God, Nunɨn otarim, Josua mɨgɨa ghaze, “Nɨ tugh gavgav-

igh bizitamɨn atiatingan markɨ. Nɨ Israelia inigh nguazir kɨ me danɨngasa
akam akɨrizir kamɨnmangɨ. Eghtɨ kɨ zurara ia ko ikiam.”

24 Ezɨ Moses, Godɨn Arazibar akaba bar, Akɨnafarir Rɨghizir mamɨn der-
aghavɨra bar da osiri, egha dar tam ataghizir puvatɨ.

25Anada osirigha gɨvagha, Livain anabamɨnofa gamir gumazibav gei, kar
gumazir Ikiavɨra Itir Godɨn Akar Dɨkɨrɨzir Gavgavim itir Boksiam ateriba.
Eghame ghaze,

26 “Ia Godɨn Araziba itir Akɨnafarir Rɨghizim inighmangɨ, Ikiavɨra Itir God
ian Godɨn Akar Dɨkɨrɨzir Gavgavim itir Boksiamɨn boroghɨn anetɨgh. Eghtɨ a
danganir kamɨn ikɨ, egh Godɨn gumazamizibar araziba tuisɨgham.

27Kɨ fo, me gumazamizir akaba batoziba. Datɨrɨghɨn, kɨ angamɨra ikiavɨra
itima, me Ikiavɨra Itir Godɨn akaba batosi. Eghtɨ kɨ aremeghtɨ, nan gɨn, men
arazir kurar kam ti mangɨ bar ekevegham.

28 Ia mangɨ Israelian anababar gumazir dapaniba, ko ian ingangaribagh
amir gumazibar diaghtɨ, me izɨ nan boroghɨn izɨ uari akuvagh tuifigh. Eghtɨ
kɨ overiamko nguazimɨn diaghtɨ, aning nan gantɨ, kɨ guizbangɨra akar kabar
memɨkɨmam.

29 Kɨ fo, kɨ oveghtɨ, nan gɨrakɨrangɨn, ia arazir aghuim ko kuram tuisɨgh
aning gɨnɨghnɨghanaghuagham. Egh ia arazir kɨ iamɨkemezibaateghakɨrim
dagh asaragham. Egh ia Ikiavɨra Itir Godɨn damazimɨn arazir kurar bar
avɨrim damuam. Eghtɨ ia amir arazir kaba bangɨn, Ikiavɨra Itir God bar ian
anɨngagh, bizir bar kurar avɨriba amangɨtɨ, da ia bativam.”

Mosesɨn onger akam
30 Egha Moses, Israelian gumazamiziba akuvagha, onger akar kamɨn itir

akabar men sure gamua ghua bar anegɨfa. Onger akar kamɨn mɨgɨrɨgɨaba
kamaghɨn ghu.

32
1 “O overiam ko nguazim,

gua deragh uan kuarimning atɨgh nan akaba baraghtɨ,
kɨmɨkɨmam.

2O Israelia, kɨ kamaghsua, kɨ uan akamɨn ian sure damuam.
Mati, amozim deraghavɨra ira grazibagh izima, da otifi.

Eghamati mɨzarazimɨn ghuariam ira daghebagh amima,
da otiva aghua gavgafi.

3Kamaghɨn, kɨ Ikiavɨra Itir Godɨn ziam fam.
Eghtɨ ia gumazamiziba bar moghɨra Godɨn gunmɨkɨm suam,

a bar moghɨra dera.
4En God zurara kamaghɨra iti.

A zurara guizɨn arazibaram ami.
Amati dagɨar ekiar mamɨnmɨn gavgavigha kamaghɨra iti.

A zurara uan akamɨn gɨn ghua egha ifarir puvatɨ.
Ezɨ an araziba bar deragha egha voroghɨra iti.
A guizɨn arazimɨn gɨn ghua biziba tuisɨgha egha ifarir puvatɨ.

5Ezɨ ia kamaghɨn puvatɨ.
Ia gumazamizir ifariba.

Ia akaba ighavkɨra, egha akar dɨkɨrɨziba abɨsi.
Ia gumazamizir arazir kurabaram amibara.

Bizir kaba bangɨn,
ia Godɨn boribar ikian kogham.

6 Ia bar onganigha
fofozitam tong ian dapanibar itir puvatɨ.

Ikiavɨra Itir God, a ian afeziam.
A ian ingarizɨ ia otivigha datɨrɨghɨn ikɨzir mamɨnmɨn oto.

Ezɨ kar ti ia an arazir aghuiba ikarvaghasa,
arazir kurar kamɨn a gami.

7 “Ia uamategh bizir bar fomɨra fomɨram otivizibagh nɨghnɨgh.
Egh uan afeziaba ko ian gumazir aruabar azangsɨghtɨ,

me fomɨra otivizir bizibar ia geghanam.
8Godɨn Bar Pɨn Itim, a nguazir oteviba isa da tuiragha,

bar vaghvagha kantribar gumazamizibagh anɨngi.
A gumazamiziba dapiamin nguaziba,

a bar dar mɨtaghniabame bagha da abigha gɨfa.*
A Israelian dɨbobonimɨn gɨn ghua,

nguazir mɨtaghniaba arɨsi, eghtɨme dar ikiam.
9 Ezɨ Ikiavɨra Itir God, Israelia, me Jekopɨn adarasi, a ua bagha me

amɨsevegha
men Godɨn iti.

10 Israelia, ia onganigha pura gumazamiziba puvatɨzir danganimɨn amɨnir
ekiaba ivair kam garui.

Ezɨ Ikiavɨra Itir God, uabɨn gara uabɨ geghuvi moghɨn,
a me akumakua deraghavɨrame geghufi.

11 Ikiavɨra Itir God, deragha Israelian garame geghuvima,
me bizitamɨn irɨzir puvatɨ.

Mati kuarazir bagam uan nguzibamɨghamin arazarazibar da afi,
ezɨ nguziba irasava amima a dar apengan ghua uan avɨzimɨn da fegha
anadima,
da irir puvatɨ.

12 Ikiavɨra Itir God uabɨra, tuavim uan gumazamizibar akakasi.
Ikɨzir igharazitamɨn asetammen akurazir puvatɨ.

13 “Ikiavɨra Itir God, nguazir kamɨn mɨghsɨaba itir danganiba men taghizɨ,
me dar gari.

Eghame dagher azenibar otivigha gɨvagha itiba da isa, da api.
Ezɨ God dagɨar dafabar tongɨn aparibar haniba inigha

me ganɨngizɨ, me da isa da api.
Ezɨ olivɨn temeba bar deraghavɨra dagɨar avɨriba itir nguazimɨn aghuima,

God dar olivɨn boreba isa me ganɨdi, me da api.
14Me uaghan, bulmakauba komemebar oter eborir avɨriba isa,

da api.

32:8: Aposel 17:26 * 32:8: Vezɨn kamɨn akar abuananaba, Hibrun akam da deragha bighatɨgha
mɨgeir puvatɨ. Gumaziba fomɨra akar kamɨn a gɨra an osiri, egha me akar igharazim osira ghaze, “A

Ezɨ men bulmakaun apuriba ko memeba ko sipsipba deragha mɨkarziba
sarama aghuima, dar oviba avɨrasemezɨ,

me da api.
Ezɨmenwitɨn aghuiba ko wainɨn ovɨzir aghuiba bar derazɨ,

me da api.

15 “Israelia, bizir bar avɨrim ikia egha bar puvɨrama apa
mɨkarziba saram aghui.

Godmen ingarizɨme otivigha iti.
A men Akurvazir Gumazir gavgavim, mati men dagɨar ekiar gavgavim.

Ezɨme datɨrɨghɨn akɨrim ragha a gasaragha anetaki.
16Me ikɨzir igharazibar asebar ziaba fema,

men arazir kam, Ikiavɨra Itir God bar men aghuagha navim bar men
ikufi.

Eghamen arazir kam bangɨn
a barmen anɨngagheghamen atari.

17Me ikɨzir igharazibar duar kuraba bagha asɨzibar ofa gami.
Aser kaba, da guizbangɨn godba puvatɨ.

Ezɨ aser kaba da datɨrɨghɨra iza ian nɨghnɨzibar otivizɨ, ia da fe.
Kar ian inazir afeziaba fozir puvatɨzir aseba.

18Me Godɨnmen ingarizɨme itim ataki.
A mati dagɨar ekiar gavgavimɨn mɨn me apazazɨ, me an apazangɨn
mongegha angamɨra ikiavɨra iti.
Me Godɨn gavgavir kam bakɨnɨghnɨki.

19 “Ikiavɨra Itir God, uan otariba ko guivibar arazir kurabar ganigha,
an navim bar ikuvizɨ, an anɨngaghegha akɨrim raghame gasara.

20Egha a ghaze, ‘Ia borir naviba gavgavigha nan akabar gɨn zuir puvatɨziba.
Kɨmen gantɨ, osɨmtɨzibame bativighme gasɨghasightɨ,

kɨ uan guammenmodogh, men akuraghan kogham.
21Me asebar gɨn ghua dar ziaba fava na gamizɨ,

nan navim bar ikuvighamen anɨngagheghamen atari.
Aser me ziaba fer kaba, da pura godɨn ifavariba,

da guizɨn godba puvatɨ.
Kamaghɨn, kɨ ikɨzir pura bizibar mɨn ikia bar onganizim, kɨ me isɨ Israelia

baghme ameghtɨ, Israelian naviba bar ikuvigham.
Kɨ gumazamizir fofoziba puvatɨziba inightɨma, bizir kam me damightɨ
me ataram.

22Eghtɨ nan anɨngagharim dughiar kamɨn avimɨnmɨn isiva,
nguazir kamɨn itir biziba bar adar isigham.

Egh avimGumazamizir Oveaghuezibar Nguibamɨn bar nguazimɨn apengan
magɨrɨgh,

dagɨar bar ekiar mɨghsɨaba dagh isɨn apiaghav itibar isigham.
23Kɨ bizir kurar avɨribar amutɨ dame bagh izɨvɨra ikiam,

mati gumazim afuzir avɨriba ikia, uan afuzibar nivavɨra itima,
an afuzitam ua itir puvatɨ.

24Kɨme damutɨmɨtiriabamen aghɨtɨ,
me arɨmariar guar avɨrir igharagha gariba iniva arɨmɨghiram.

Eghtɨkɨasɨzir atiar igharaghagaribakokuruzir imezir kuraba itiba amangtɨ,
da me giviam.

25Eghtɨmɨdorozir ekiamme batoghtɨ,
32:15: Aisaia 51:13 32:17: 1 Korin 10:20 32:21: Rom 10:19; 1 Korin 10:22

apaniba men gumazir igiaba ko, guivir igiaba, borir aghɨriba, ko gu-
mazir ghuriba,
me tuavir toribar memɨsoghɨrarightɨme bar arɨmɨghiregham.

Eghtɨmarasi, uan dɨpenibar avenmuegh bizir kam baragh,
puvɨra atiatingam.

26 Ikiavɨra Itir God ghaze, nan nɨghnɨzim kamakɨn,
kɨ ti me gasɨghasigh bar me kuvaremeghtɨ,

gumazamiziba bar me gɨn amadagh uame gɨnɨghnɨghan kogham.
27Egha kɨ fo, kɨ kamaghɨn aghua.

Apaniba kamaghɨn ganigh ua uari fɨ suam,
E uan gavgavibar Ikiavɨra Itir Godɨn gumazamizibav sogha me
abɨni.

Men God bizir kam gamizir puvatɨ.
Erara Israelia mɨsoghame abɨni.’

28 “Israelian gumazamiziba, nɨghnɨzir aghuibamen itir puvatɨ.
Men nɨghnɨziba otevezɨme bar ongani.

29Me ti nɨghnɨzir aghuiba ikiava,
bizir me gasɨghasɨghamin kamɨnmɨngarim deragha a gɨfoghai.

Ezɨ puvatɨ.
30Men Ikiavɨra Itir Godɨn gavgavim, a men dagɨar ekiar gavgavimɨnmɨn iti.

Egha amen aghuaghame ataki.
Ezɨ ia bizir Israelia batozir kam gɨnɨghnɨgh:

manmaghsua, apanir vamɨra Israelian 1,000pla mɨsoghame abɨni?
Ezɨ manmaghsua apanir pumuning, Israelian 10,000pla mɨsogha me
abɨni?

Bar guizbangɨra, bizir kamɨnmɨngarim kamakɨn:
Men Godmen aghuagha akɨrim raghame gasara.

31Apaniba fogha ghaze, men aseba gavgaviba puvatɨ.
Ezɨ Israelian God gavgavir ekiam iti, mati dagɨar gavgavir ekiam.

32 Israelian apanibar araziba bar ikuvigha Sodom ko Gomoran araziba ko
magh ghu.

Egha mati wainɨn ikarɨzim imezir ekiam itima, an wainɨn ovɨziba
uaghan imezim ikia mɨsosi.

33Eghamen araziba,
mati wainɨn dɨparme kuruzir imezir kuram itimɨn an ingari.

34 “Ikiavɨra Itir God, Israelian apaniba me gamizir biziba isa uan nɨghnɨzim
gatɨghavɨra iti.

Eghame gasɨghasɨghamin dughiamɨnmɨzuai.
35 Ikiavɨra Itir God ghaze, Arazir kuraba ikarvaghamin ingangarim, kar nan

bizim.
Kɨ uabɨmen arazir kuraba ikarvagh egh ivezir kurabame danɨngam.

Eghtɨ dughiar bar ovezimɨnme iregh bar ikuvigham.
36 Ikiavɨra Itir God uan ingangarir gumazamizibar gantɨ men gavgavim

gɨvagham.
Eghtɨ amen apangkuvigh suam, me nan damazimɨn osɨmtɨziba puvatɨ.
Dughiar kamɨn, gumazamizir vabara ikɨvɨra ikɨtɨ, a men akurvagham.

37Egh Ikiavɨra Itir God, kamaghɨn uan gumazamizibar azangam,
‘Ia ti ghaze, aser kaba ian akurvaghamin gavgaviba iti.

Ia fomɨra uarir akurvaghasa da bagha ghue.
32:35: Rom 12:19; Hibru 10:30 32:36: Onger Akaba 135:14

Ezɨ datɨrɨghɨn damanmaghɨn ami?
38 Ia da bagha ofa gamua, da damasa asɨzibar oviba ko wainme ganɨngi.

Kamaghɨn, me ti datɨrɨghɨn ian akuragh,
danganir kurar kamɨn ua ia inigh.

39 Ia oragh. Ia kamaghɨn fogh, kɨ uabɨra, kɨ guizbangɨra God.
Ezɨ godɨn tam ua itir puvatɨ.

Kɨ uabɨ, kɨ ikɨrɨmɨrir angamɨra itim gumazamizibagh anɨga, eghamen duaba
isi me ovei.

Kɨ gumazim gasɨghasigh ua anekɨrightɨ a deragham.
Egh kɨ bizitam damutɨ gumazitam nan anogoreghan kogham.

40Bar guizbangɨra, kɨrara kɨ Godɨn zurara ikiavɨra itim.
Egha kɨ uan ziar gavgavim akakagha, akar dɨkɨrɨzim kamaghɨn a gamua
ghaze,

41Kɨbarderaghvɨrauanmɨdorozir sabamamɨneghtɨaghumigh taghtagham.
Egh gumazamizibar araziba bar ada tuisɨgham.

Egh kɨmɨdorozir sabar kamɨn uan apaniba ikarvagham.
Kɨ gumazir na gifongezir puvatɨziba ikarvagh me mɨsoghtɨ me
arɨmɨghiram.

42 Na ko mɨsoghamin gumaziba, kɨ bar me gasɨrarightɨ, men ghuziba nan
afuzibar emɨr magɨram.

Eghtɨ kɨ uanmɨdorozir sabam inigh apanibar namnabar ghoram.
Kɨ apanir gumazir kalabusɨn itiba, bar memɨsoghɨrarigham,

eghapanirdapanirarɨzir ruariba itibakɨbarmen fɨribarghoreghtɨ,men
dapaniba iregham.’

43 “O nguazir kamɨn itir ikɨzibar gumazamiziba,
ia bar Ikiavɨra Itir Godɨn gumazamizibar ziaba fɨ.
Ia aseba bar, ia Godɨn damazimɨn teviba apɨr.

A gumazir an gumazamizibav sozi me ariaghɨriba, a ivezir kuram me
danɨngam.

A uan apanibar arazir kuraba ikarvasi.
Egh a uan gumazamizibar nguazim damightɨ,

an an damazimɨn bar zuegham.”†
44Moses ko Nunɨn otarim Josua, aning ighiar kamɨn akar osirizibar gun

mɨgeima, Israelia da barasi.
Godɨn Akam, a ian ikɨrɨmɨrimɨnmɨngarim

45Moses Godɨn akaba bar gumazamizibav keme.
46Eghauakamaghɨnmɨgei, “Iaderaghgan, eghakarkɨdatɨrɨghɨn iaganɨdir

kabar gɨn mangɨ. Egh ia uaghan Akar Gavgavir kaba uan boribar sure
damutɨ, me uaghan zurara Godɨn akabar gɨnmangɨ.

47 Godɨn akar kam an akar kɨnim pu. Bar puvatɨ. A ian ikɨrɨmɨrimɨn
mɨngarim. Ia deragh an gɨn mangɨva, ia Jordanɨn Fanemɨn vongɨn itir
nguazir ia datɨrɨghɨnmangɨ dapiamin kam, ia dughiar ruarimɨn an ikiam.”

Moses Kenanɨn nguazimɨnmangɨghan kogham
48Ezɨ dughiar kamra Ikiavɨra Itir GodMoses mɨgɨa ghaze,
49 “Nɨ Moapɨn nguazimɨn itir Abarimɨn Mɨghsɨabar mavanang. Mɨghsɨar

kaba, da Jordanɨn Fanemɨn boroghɨn iti. Ezɨ Jerikon nguibam vongɨn iti.

32:43: Rom15:10; AkarMogomem19:2 † 32:43: Hibrun akamvezɨn kamderagha amɨgeir puvatɨ.
32:48: Dɨboboniba 27:12-14; Godɨn Araziba 3:23-27

Nɨ Nebon Mɨghsɨamɨn mavanabogh, egh munagh Kenanɨn nguazimɨn gan.
Nguazir kam kɨ datɨrɨghɨn a isɨ, Israelia danightɨme a iniam.

50 Eghtɨ nɨ mɨghsɨar kam gisɨn aremegham, mati nɨn avebam Aron, Horɨn
Mɨghsɨam gisɨn areme. Eghtɨ nɨ uaghan mangɨ uan inazir afeziaba ko
oveaghuezibar nguibamɨn ikiam.

51 Nɨ fo, gua fomɨra Meriba Kadesɨn Dɨpar Emɨmɨrimɨn ike, a Senɨn gu-
mazamiziba puvatɨzir danganimɨn aven iti. Egha dughiar kamɨn, nɨ ko Aron
nan akam batuegha Israelian damazimɨn nan ziar bar zuezim dɨkabɨra.
Kamaghɨn amizɨ, nɨmɨghsɨar kamɨn ikɨva ovegham.

52 Nɨ saghuiamra ikɨ nguazir kamɨn ganam. Egh nɨ an aven mangɨghan
kogham. Kar, nguazir kɨ Israelia ganɨdim.”

33
God deragh Israelia damuasa,Moses an azai

1Gumazir God baghavɨra itir kamMoses, an ovengamin dughiam roghɨra
ize. Ezɨ God deragh Israelia damuasa, a me bagha Godɨn azangsɨsi.

2 Egha a kamaghɨn mɨgei, “Ikiavɨra Itir God, a Sainain Mɨghsɨamɨn ikegha
izaghira, aruemɨn mɨn Idomɨn nguazim gisiragha iti. An angazangarim
ParanɨnMɨghsɨamɨn ikia, angazangarim uan gumazamizibagh anɨdi. Ezɨ an
enselɨn bar avɨriba a ko itima, an agharir guvimɨn, avim ikia bar puvɨra isia
taghtasi.

3 Israelia, me Godɨn gumazamizibara, ezɨ a bar me gifongegha, der-
aghavɨra me geghuva men gari. Ezɨ kamaghɨn, e a bagh uan teviba apɨrigh,
dapaniba avigh an apengan ikɨ, egh an akabar gɨnmangam.

4-5 Ia Israelian anababar gumazamiziba ko ian gumazir dapaniba bar, iza
uari akuvazɨ, kɨ Akar Gavgaviba ia ganɨngi. Akar Gavgavir e isir kaba, da
bizir bar ekiaba, egha da en navir averiabar aven bizir igharazibagh afira.
Ezɨ dughiar kamɨn Ikiavɨra Itir God Israelian atrivimɨn oto.”*

6 Egha Moses Rubenɨn anabamɨn adaraziv gɨa ghaze, “Ian anabamɨn
dɨbobonim, bar avɨrasemeghan kogham. Eghtɨ ia zurara ikɨvɨra ikiam.”

7 Egha a Judan anabamɨn adaraziv gɨa ghaze, “O Ikiavɨra Itir God, Judaba
uarir akurvaghasa nɨn dei, ezɨ nɨme barakigh. Eghmen aku izɨmen igharaz
darazi ko ua me akufagh. Eghtɨ me uan apaniba ko mɨsoghamin dughiamɨn
nɨmen akuragh.”

8 Egha a Livain anabamɨn adaraziv gɨa ghaze, “O Ikiavɨra Itir God, Livain
anabamɨn adarasi, me nɨ baghavɨra itir ingangarir gumazir aghuiba, nɨ
dagɨar nɨn ifongiamgɨfofoghaminkamningmeganɨngi. NɨMasandanganim
ko Meriban Dɨpar Emɨmɨrimɨn, men ganigh foghasa osɨmtɨzim me ganɨngi,
ezɨmen araziba dera.

9Nɨn Akar Dɨkɨrɨzir Gavgavim ko nɨn Akar Gavgaviba, me gavgavigha dar
gɨn zui. Me uan ameboghfeziaba, ko namakaba, ko boribar ifongiabar gɨn
mangan aghua.

10Egh Livaiba nɨn Araziba ko bizir nɨ damuasamemɨkemezibar Israelian
sure damuam. Eghtɨmepauranmughuriar aghuim zuiba isɨnɨndamazimɨn
dar arɨgh, nɨn ofa gamir dakozimɨn ofan bar isia mɨghɨribar amuam.

11 Ikiavɨra Itir God, nɨLivain anabamɨnofa gamir gumazibar akuraghtɨme
gavgavightɨ, nɨ me amir ingangarim bagh bar akongegh. Egh men apanir
me gifongezir puvatɨziba, bar me dɨkabɨragh me abɨnightɨ, me ua dɨkavan
kogham.”
* 33:4-5: Hibrun akam, ves 2ɨn ikegha ghua ves 5ɨn tuzimɨn aven, a deragha mɨgeir puvatɨ. 33:8:
UaMe Ini 17:7; 28:30; Dɨboboniba 20:13

12 Egha a kamaghɨn Benjaminɨn anabamɨn adaraziv gɨa ghaze, “Ikiavɨra
Itir Godɨn Bar Pɨn Itim, bar Benjaminɨn adarazigh ifuegha, dughiaba bar, a
men boroghɨra ikiame avɨnigha,me geghufi. Ezɨmedughiabar an dɨpɨzimɨn
deraghavɨra ikia avughsi.”

13 Egha a kamaghɨn Josepɨn anabamɨn adaraziv gɨa ghaze, “Ikiavɨra Itir
God, deragh Josepɨn adarazir amu. Kɨ Godɨn azai, eghtɨ an overiamɨn itir
amozim amadaghtɨ, a Josepɨn nguazimɨn izighirɨtɨ, nguazir averiamɨn aven
itir dɨpar avɨriba anangɨva otiv nguazim gizɨvam.

14Eghtɨ Ikiavɨra Itir God, deraghmen azenibar amutɨ, aruem dagher guar
avɨribagh isiraghtɨ, da uan dughiamram asegh egh aniam.

15 Eghtɨ mɨghsɨar fomɨra itiba, datɨrɨghɨn azenibar ingaramin danganir
aghuibar otivtɨ, dagher guar avɨrir aghuiba azenir kabagh izɨvagham.

16 Josep uan aveghbuabar gumazir dapanimɨn iti. Kamaghɨn amizɨ, kɨ
Ikiavɨra ItirGodɨnazangsɨsi, eghtɨabizir kabar amightɨda Josepɨnanabamɨn
adarazi bativ. Dagher bar aghuiba, Josepɨn adarazir nguazimɨn azenibagh
izɨvagham. Kɨ fo, God fomɨra Sainain Mɨghsɨamɨn ikia, temer otevir mamɨn
aguabar tongɨn avir mɨzariabar aven ikia na bativa na mɨgei. Ezɨ kɨ fo, a
uaghan deraghvɨra Josepɨn adarazir amuam.

17 Josepɨn anabam, mati bulmakaun atiar apurir komɨn pumuning itimɨn
mɨn bar gavgafi. An otarir mam Manase, an ovavir borir bar avɨrim,
me bar gavgavigha, mati bulmakaun kamɨn komɨn mam. Ezɨ an otarir
igharazim Efraim, an ovavir borir bar avɨrim, me bar gavgavigha, mati
bulmakaun kamɨn komɨn igharazim. Egh aning uan komɨn kamningɨn ikɨzir
igharazibagh inivme akuntɨ, me saghon tintinibar nguazir kamɨnmɨkebaba
bar dagh iregham.”

18 Egha Moses kamaghɨn Sebulun ko Isakarɨn anabamningɨn adaraziv
gɨa ghaze, “Ia Sebulun anabamɨn adarasi, ian dagɨar ingangarir ia ikɨzir
igharaziba ko amiba, da deravɨram otivam. Eghtɨ Isakar, nɨn nguibamɨn itir
dagɨar ingangarim, a uaghan deragh otivam.

19 Egh aning uan ikɨzir igharazibar diaghtɨ me aningɨn mɨghsɨamɨn izɨ,
egh me ofan aghuim damuam. Egh me bizir ongarir averiamɨn inizibar
dagɨar ingangaribar amuva, egh gigimɨn aven modozir bizibar, dagɨar
ingangaribar amuam. Egh ingangarir kamɨn, me dagɨar avɨriba iniam.”

20EghaMoses kamaghɨnGatɨn anabamɨn adaraziv gɨa ghaze, “Ikiavɨra Itir
God, Gatɨn anabamɨn nguazim gamizɨ, an ekefe. Kamaghɨn amizɨ, ia bar an
ziam fɨ. Gatɨn adarasi, laionɨn mɨn, asɨzim mɨsuegh an agharim asigham o,
an dapanir inim adeghasa amɨzua iti.

21 Israelian gumazir dapaniba nguaziba tuiragh uari danɨngasa uari aku-
vagha, Gatɨn adarazi bagha nguazir bar aghuim ginabazɨ me a ini. Gat
inizir nguazir otevir kam, a gumazir dapaniba iniamin nguazimɨnmɨn ghu.
Ezɨ, Gatɨn adarazi deraghavɨra Ikiavɨra Itir Godɨn guizɨn araziba ko bizir a
damuasa Israelia mɨkemezibar gɨn zui.”†

22EghaakamaghɨnDanɨnanabamɨnadaraziv gɨaghaze, “Danɨnanabamɨn
adarasi, mati laionɨn igiam, Basanɨn danganimɨn dagɨar afamɨn ikegha uabɨ
ekura izi.”

23 Egha a kamaghɨn Naptalin anabamɨn adaraziv gɨa ghaze, “Ikiavɨra Itir
God deragha Naptali gamua egha bizir bar aghuiba isa a ganɨngi. Ezɨ
men nguazim Galilin Dɨpar Akarer mɨriamɨn ikegha ghua saut ko aruem
ghuaghiri naghɨn amadaghan iraghu.”
† 33:21: Hibrun akam vezɨn kam deragha amɨgeir puvatɨ.

24EghaakamaghɨnAserɨnanabamɨnadarazivgɨaghaze, “Ikiavɨra ItirGod,
Aserɨn aveghbuabar tongɨn bar a gifongegh deraghvɨra a damuam. Eghtɨ
bizir kamɨn, a bar me gafiragham. Eghtɨ an olivɨn temeba bar puvɨra bɨtɨ,
an olivɨn borer avɨrim iniam.

25 Eghtɨ an nguibar ekiaba avɨnizir dɨvaziba, ainɨn itiar akar gavgaviba
ikiam. Eghtɨ a zurara dar aven deraghvɨra ikɨva, atiatingan kogham.”

26 Egha Moses kamaghɨn mɨgei, “O Israelia, godɨn tam ua en Godɨn mɨn
itir puvatɨ. A gavgavir ekiam ko angazangarimɨn aven mɨdorozir karis
gaperagha, ian akurvaghasa ghuariam gisɨn izi.

27Godɨn Zurara Itim, an en mogomer danganim. A zurara uan dafarimn-
ingɨn ian suigha ia ataghɨrazir puvatɨ. Ia mangɨ Kenanɨn nguazim iniamin
dughiam a ian faragh mangɨ, ian apaniba batuegh ia mɨkemeghtɨ, ia mangɨ
memɨsoghɨrarigham.

28 Eghtɨ Jekopɨn ovavir boriba nguazir kam dapiagh deraghvɨra ikɨtɨ,
apaniba ua izɨ me komɨsoghan kogham. Nguazir me itir kam, dɨmagarimɨn
ghuariar dɨpaba izighirɨ a ruam, eghtɨ wit ko wainɨn avɨriba an otivtɨ me da
iniam.

29 O Israelian gumazamiziba, ia bar akongegh! Ikiavɨra Itir God ian
akurvazi moghɨn, a ikɨzir igharazitaba kamaghɨn men akurvaghizir puvatɨ.
Ikiavɨra Itir God mati oramɨn mɨn ian pɨgha ian akurvasi. Egh a mati
mɨdorozir sabamɨn mɨn, ian apanibav soghɨrarightɨ me arɨmɨghiram. Eghtɨ
ian apaniba izɨ uarir apangkuvsɨ ian azangsɨgham. Eghtɨ ia me dɨkɨ me
abɨnam.”

34
Moses areme

1 Egha Moses Moapɨn danganir zarim ategha, Nebon Mɨghsɨamɨn ghua-
vanabogha, ghua Pisgan Mɨghsɨamɨn orazimɨn ghuavanabo, kar Jerikon
nguibamɨn aruem anadi nakɨn. Egha Moses danganir kamɨn tughav itima,
Ikiavɨra Itir God, nguazir a Israelia danɨngamiba bar an aka. Nguazir kam,
a Gileatɨn nguazimɨn ikegha ghua Danɨn anabamɨn nguazimɨn tu, a notɨn
amadaghan iti,

2 egha ghua Naptalin anabamɨn nguazim ko Efraimɨn anabamɨn nguazim
ko, Manasen anabamɨn nguazim ko, Judan anabamɨn nguazim bar ghua
Mediterenianɨn Ongarir Ekiamɨn tu, an aruem ghuaghiri naghɨn iti.

3 Egha a Judan anabamɨn amadaghan sautɨn nguazir ekiam Mosesɨn aka.
Ezɨ danganir zarir ekiam, nguibar kam Jeriko an iti, a detɨn temer avɨriba
iti. Israelian nguazim, a Jerikon nguazir zarir kamɨn ikegha ghua Soarɨn
danganimɨn tu, a sautɨn amadaghan iti.

4Egha Ikiavɨra ItirGodMosesmɨgei, “Kɨ fomɨraAbrahamkoAisakko Jekop
koma akamakɨrigha ghaze, Kɨnguazir kam isɨmenovavir boribar anɨngam.
Ezɨ datɨrɨghɨn kɨ nɨ ataghizɨ nɨ an ganigha gɨfa. Eghtɨ kɨ nɨ ateghtɨ nɨ an aven
mangɨghan kogham.”

5 Ezɨ Godɨn ingangarir gumazim Moses, Ikiavɨra Itir God a mɨkemezɨ
moghɨn, a Moapɨn nguazimɨn ikiava areme.

6 Egha Ikiavɨra Itir God, Moapɨn danganir zarimɨn Mosesɨn kuam afa,
a Betpeorɨn nguibamɨn vongɨn iti. Ezɨ datɨrɨghɨn gumazitam fozir puvatɨ,
danganir manamɨnMosesɨnmozim iti.

7Moses 120plan azeniba ikia egha areme. Egha gavgavighvɨra iti, ezɨ an
damaziba dera.

34:4: Jenesis 12:7; 26:3; 28:13

8Moses aremegha gɨvazɨ, Israelia Moapɨn danganir zarimɨn ikia a bagha
azia a gɨbua ikia ghua 30plan aruebar tu.

9Bizir kabar gɨn,God fofozir avɨribakonɨghnɨzir aghuiba isaNunɨnotarim
Josua ganɨngi. Mebar fo,Moses faraghauandanganim iniasa anemɨsefe. Ezɨ
gumazamiziba Josuan akambaragha, AkarGavgavir Ikiavɨra Itir GodMoses
ganɨngizibar gɨn zui.

10 Bar fomɨra iza datɨrɨghɨn, Israelian tongɨn Godɨn akam inigha izir
gumazitamMosesɨnmɨn otozir puvatɨ. Guizbangɨra, Ikiavɨra Itir GodMoses
komɨgei, mati gumazir pumuning uaning komɨgei.

11 Ikiavɨra Itir God, mirakelɨn igharagha garibagh amuava Isipɨn atrivim
ko an ingangarir gumaziba, ko an nguazim sara bar puvmedamuasaMoses
amada. Godɨn akam inigha izir gumazir igharazitaba, me Mosesɨn mɨn
mirakelɨn kamaghɨn garitabagh amizir puvatɨ.

12Moses Israelian gumazamizibar damazimɨn amizɨmoghɨn,me gumaza-
mizibar amutɨme atiatingamin arazarazir ekiatabar amighan kogham.

34:10: UaMe Ini 33:11

Gumazir Dapanim Josuan Akɨnafarim
O

Josua
Akar faragha zuim

Israelian adarazi azenir bar avɨribar gumazamiziba puvatɨzir danganim
garuava, nguazir Godme bagha inabaghame danɨngamim baghamɨzua iti.
Ezɨ datɨrɨghɨn God nguazir kamɨn avenmangasamen amamangatɨ. Dughiar
kamɨn Josua Mosesɨn danganim inigha Israelian gumazir dapanimɨn oto.
Josuan akɨnafarim, Israelian eghaghanir me nguazir kam iniasa Jordanɨn
Fanem abɨghizir dughiamɨn ikegha ghua Kenania komɨsoghezir dughiamɨn
tu. Mɨdorozir eghaghanir avɨriba, akɨnafarir kamɨn iti. Mɨdorozir kaba,
Moses Ua Godɨn Araziba Osirizir Akɨnafarim, Sapta 20 mɨkemezir tuavimra
da otifi. God a uabɨmen afeziam egha a uabɨmɨdorozibar faragha ghuamen
inazir afeziaba ko akam akɨrizir mɨgɨrɨgɨar kam gamizɨ a guizbangɨram oto.
Josuan akɨnafarim, akuar 3pla iti.
1. Sapta 1--12ɨn eghaghanimɨn aven, Israelia Kenanɨn nguazim ini.
2. Sapta 13--22ɨn eghaghanimɨn aven, me nguazim isa, Israelian anababa

bar vaghvagha nguaziba abɨghame ganɨngi.
3. Sapta 23--24ɨn eghaghanimɨn aven, Josua uan mɨgɨrɨgɨar abuanan-

abagh amima, Israelia Akar Dɨkɨrɨzir Gavgavim, ua gavgavim a ganɨdi.
Guizbangɨra, God bar uan gavgavir ekiam azenara men akazɨma, bizir kam
bangɨn, me zurara Godɨn gɨnmangasa akam akɨri.
Ezɨ Josuan mɨgɨrɨgɨar abuananamɨn, a bizir God uan agharir gavgavimɨn

ingarizibagh nɨghnɨsi. God Abraham ko akar dɨkɨrɨzim gamua ghaze,
nguazir kam an a isɨ Abrahamɨn ovavir boribar anɨngam. Ezɨ Josua kam-
aghɨn an gun mɨgei, “Ia Ikiavɨra Itir Godɨn ziam fan aghuaghɨva deravɨra
nɨghnɨgh, ia godɨn manamɨn ziam fam? Ezɨ na ko, nan dɨpenimɨn itir darazi
bar moghɨra, e Ikiavɨra Itir Godɨn ziamra fam.” (Sapta 24:15) Kar bar
akɨnafarir kamɨn nɨghnɨzir bar ekiar faragha zuim.

Israelia Kenanɨn nguazim Ini
(Sapta 1--12)
Israelia Kenanɨn nguazim iniasa

1 Moses Ikiavɨra Itir Godɨn ingangarir gumazim. Ezɨ gumazim Nunɨn
otarim Josua, a Mosesɨn akurvasi. Ezɨ Moses aremezɨ, Ikiavɨra Itir God
kamaghɨn Josuamɨgei,

2 “Nan ingangarir gumazim Moses, an areme. Ezɨ nɨ Israelian gumaza-
miziba datɨrɨghɨn me inigh, ia Jordanɨn Fanem girɨgh vongɨn mangɨ, kɨ ia
danɨngamin nguazimɨn otifigh.

3KɨMoses ko akamakɨrigha gɨvagha ghaze, nguazir ia datɨrɨghɨn arua zuir
kaba, kɨ bar da isɨ ia danɨngam.

4Nguazir ia iniamin kamɨn mɨtaghniaba, da sautɨn amadaghan gumaza-
miziba puvatɨzir danganim ikegh mangɨ, notɨn amadaghan Lebanonɨn
kantrin mɨghsɨabar otogham. Egh mangɨ aruem anadi naghɨn Yufretisɨn
Faner ekiamɨn otogh, mangɨ Hitian nguaziba bar ada inigham. Egh mangɨ
aruem ghuaghiri naghɨnMediterenianɨn Ongarir Ekiamɨn otogham.

1:3: Godɨn Araziba 11:24-25

5Eghtɨnɨ Josua, KɨMosesko ikezɨmoghɨra, kɨnɨko ikiam. Kɨ zuraranɨko ikɨ,
egh nɨ ategh mangan kogham. Nɨ nguazimɨn angamɨra ikiamin dughiamɨn,
gumazir taba nɨmɨsogh nɨ abɨraghan kogham.

6 “Nɨ mɨtɨgh gavgafigh, egh akongan markɨ. Nɨ gumazamizir kaba inigh
mangɨtɨ, me nguazir kam iniam. Kɨ fomɨra nguazir kamme a iniasa, kɨ men
inazir afeziaba ko akam akɨrigha gɨfa.

7 Nɨ mɨtɨgh bar gavgavigh akongan markɨ. Egh bar deravɨra nan Akar
Gavgaviba, dar gɨn mangɨ. Akar Gavgavir kaba, nan ingangarir gumazim
Moses, faragha nɨ ganɨngi. Nɨ guizbangɨra bar adar gɨn mangɨva, egh tuavir
agharir kɨriamɨn zuiba ko tuavir agharir guvimɨn zuiba dar manganmarkɨ.
Ia bar Akar Gavgavir kabar tamɨn tuavim ataghɨraghanmarkɨ. Nɨ kamaghɨn
damuva, nɨ danganir manamɨn mangam, nɨ osɨmtɨzir tam batoghan kogh,
deravɨra ikiam.

8 Nɨ Akar Gavgavir kabar Akɨnafarim bakɨnɨghnɨghan markɨ, nɨ arueba
ko dɨmagariba bar deravɨra Akar Gavgavir kabar ganɨva, dar ponɨva dagh
nɨghnɨghvɨra ikɨ, egh bar dar amu. Egh nɨ kamaghɨn damutɨ, bizir igharazir
nɨ gɨn damuamiba deragh kamaghɨra ikiam.

9 Kɨ Ikiavɨra Itir God, nɨn God, kɨ nɨ mɨkemegha gɨfa. Kamaghɨn amizɨ, nɨ
mɨtɨgh gavgavigh atiatingan markɨ. Egh nɨ managh mangam, kɨ uaghan nɨ
komangam.”

10Ezɨ Josua kamaghɨn gumazamizibar gumazir dapanibav gei,
11“Ia danganir e itir kamɨnavendaruva, gumazamizibavkɨmtɨmameuari

bagh daghetaba isamigh, biziba akɨrightɨ, da ikɨ. Aruer pumuning gɨvaghtɨ
mɨkezimɨn, e Jordanɨn Fanem girɨgh vongɨn mangɨva Ikiavɨra Itir God, en
God, e danɨngamin nguazim iniam. Eghtɨ nguazir kam, kar en nguazimra.”

12 Ezɨ Josua kamaghɨn Rubenɨn anabam ko Gatɨn anabam ko Manasen
anabarme tuirazimningɨnmam,memɨgɨa ghaze,

13 “Ia bar deravɨra Ikiavɨra Itir Godɨn ingangarir gumazim Moses, ia
mɨkemezir akabagh nɨghnɨgh. A ghaze, Ikiavɨra Itir God, Jordanɨn Faner
mɨriamɨn aruem anadi naghɨn itir nguazim ia danɨngam. Eghtɨ ia an ikɨ
deravɨra navir amɨrizimɨn ikɨ avughsam.

14Moses, JordanɨnFanemɨnnguazir vuer kam, an aruemanadi naghɨn itir
nguazim, a ia ganɨngi. Eghtɨ ian amuiroghboriba ko asɨziba an ikiam. Eghtɨ
ianmɨdorozir gumaziba,mebaruanmɨdorozir biziba inigh JordanɨnFanem
giregh vongɨn mangɨ uan aveghbuabar faragh mangɨ. Egh men akuragh
mɨdorozim damu.

15 Ia me ko kamaghɨra damu mangɨ, Ikiavɨra Itir God me ganɨdir nguazir
kam, me bar moghɨram an danganiba bar a da inigh, dar apiagham. Eghtɨ
ia gɨn uamategh uan nguazimɨn izam. Kar, Ikiavɨra Itir Godɨn ingangarir
gumazim Moses, ia ganɨngizir nguazim, a Jordanɨn Fanemɨn aruem anadi
naghɨn iti, ia a dapiam.”

16 Ezɨ gumazir kaba Josuan akam baregha ghaze, “Ore, bizir nɨ e
mɨkemeziba e barmoghɨra dar amuam. Ezɨ danganir nɨ e amadiba e bar dar
mangam.

17 E nɨ mɨgeir akaba bar moghɨra dar gɨn mangam, mati e faragha zurara
Mosesɨn akabar gɨn zui. Eghtɨ Ikiavɨra Itir God, Moses ko ikezɨmoghɨra nɨ ko
ikiam.

18 Eghtɨ tina nɨn akam barazir puvatɨ, an aremegham. Nɨn akam batozir
gumazamiziba,mearɨmɨghiram. Kamaghɨnamizɨ, nɨ tughgavgavighatiatin-
ganmarkɨ!”
1:5: GodɨnAraziba 31:6-8; Hibru 13:5 1:6: GodɨnAraziba 31:6-7; 31:23 1:8: Onger Akaba 1:2-3
1:12: Dɨboboniba 32:28-32; Godɨn Araziba 3:18-20; Josua 22:1-6



Josua 2:1 384 Josua 2:14

2
Josua gumazir pumuning amadazɨ aning ghua Jerikon nguibam,

mogomemɨn an gari
1Dughiar kam, Israelia Sitimɨn nguibamɨn ikiavɨra ikia, Nunɨn otarim Jo-

suagumazirpumuningamada, eghtɨaningmangɨmodogh Jerikonnguibam,
ko nguazir an boroghɨn itibar ganam. Ezɨ aning ghua tuavimɨn amizir
mamɨn dɨpenimɨn oto. Amizimɨn ziam Rahap, aning an dɨpenimɨn iti.

2 Ezɨ gumazir maba aning baregha ghua kamaghɨn Jerikon atrivim mɨgɨa
ghaze, “Nɨderavɨra ganigh. Israelian gumazirmabadatɨrɨghɨndɨmangan iza
en nguibamɨn aven ikiavamogomemɨn an gari.”

3 Ezɨ atrivim kamaghɨn oregha gumazir maba amadazɨ, me ghua Rahap
mɨgɨa ghaze, “Gumazir mogomebar en kantrin ganasa izeziba, me nɨn
dɨpenimɨn iti. Nɨ me amadaghtɨ me azenan izɨ. E fo, me en kantrin averiam
barmogomebar an ganasa ize.”

4 Guizbangɨra, Rahap gumazir kamning modo. Egha atrivim amadazir
gumazibagh ifara ghaze, “Are, gumazir maba nan dɨpenimɨn ize. Ezɨ kɨ me
gɨfozir puvatɨ, me ti nguibar manamɨn ikegha ize.

5Me guaratɨzimɨn nguibar ekiamɨn tiar akar ekiam asasava amima, gu-
mazir kaba ua danganir kam ategha ghue. Kɨ fozir puvatɨ, me manmaghɨra
ghue. Ia ti zuamɨramen gɨnmangɨvame batogham.”

6 Guizbangɨra, Rahap ifaragha Israelian gumazir kamning inigha
dɨpenimɨn uanaga ghuriamɨn bar pɨn dadar ikɨziba itibar apengan aning
modo.

7 Ezɨ atrivimɨn ingangarir gumaziba Rahapɨn akam baregha nguibar
ekiam ategha zuima, nguibamɨn tiar akamɨn garir gumaziba zuamɨra
nguibamɨn tiar akam asara. Ezɨ atrivimɨn ingangarir gumaziba ghua gu-
mazir moga garimning buri. Me aning buria arua ghua Jordanɨn Faner
mɨriamɨn oto.

8 Ezɨ Israelian gumazimning tɨghar dakuasava amima, Rahap aning iti
naghɨn pɨn ghuavanabo.

9 Egha kamaghɨn aning mɨgei, “Kɨ fo, Ikiavɨra Itir God, kantrin kam isa
Israelia ian agharim gatɨ. Ezɨ kɨ guizbangɨra gua mɨgei, atiatir bar ekiam en
itima, agorogem emɨsozima, aghariba en amɨra.

10 E kamaghɨn oraki, ia Isipɨn kantri ategha izir dughiamɨn, Ikiavɨra Itir
God, Ongarir Aghevim gamizɨ, a dakezɨ, ia a giregha azenan ize. Egha
e uaghan kamaghɨn oraki, ia Amorian atrivir pumuning, Sihon ko Ok,
ia aningɨn mɨdorozir gumaziba sara Jordanɨn Faner vuemɨn aruem anadi
naghɨn barmemɨsoghezɨme ariaghire.

11 E mɨgɨrɨgɨar kam baregha bar ian atiatigha ikia, en aghariba en amɨra.
E datɨrɨghɨn gavgaviba bar puvatɨ. Guizbangɨra, ian God, a Ikiavɨra Itir God,
an overiar pɨn itim ko nguazimɨn God.

12 Kamaghɨn kɨ guan azangsɨsi, datɨrɨghɨn Ikiavɨra Itir Godɨn damazimɨn,
kɨ faragha deravɨra gua gamizɨ moghɨn, gua nan adarazi deragh me damu.
Egh gua akar dɨkɨrɨzimnakomaadamuva, ababanir tamnanakaghtɨ kɨ fogh
suam, gua guizbangɨra deragh e damuam.

13 Ia nan afeziam ko amebam, ko nan doziba ko nan afumiba ko men
adarazi bar me ateghtɨ, me angamɨra ikɨ.”

14 Ezɨ gumazimning kamaghɨn amizimɨn akam ikaragha ghaze, “Ga nɨ
mɨkemezɨ moghɨn, damighan koghtɨ, God mar ga gasɨghasɨkigh. Eghtɨ nɨ
bizir ga amizibar gun mɨkemeghan koghtɨ, Ikiavɨra Itir God, nguazir kam e

2:1: Hibru 11:31; Jems 2:25 2:10: UaMe Ini 14:21; Dɨboboniba 21:21-35

danɨngamin dughiam, ga guizbangɨra nɨ ginɨrɨgh nɨn kuarkuvigh deraghvɨra
nɨ damuam.”

15Rahapɨn dɨpenim bar nguibar ekiamɨn dɨvazir ekiamɨn poroghav iti, ezɨ
anwinduadɨvazir ekiamgisɨrara iti. EzɨRahapbenirmam inigha dɨpenimɨn
aven a ikegha, winduan anekunizɨ, a dɨvazir ekiamɨn azenan iraghu. Egha
gumazimning amadazɨ, aning benir kamɨn suigha azenan ghuaghiri.

16 Ezɨ Rahap kamaghɨn gumazimning mɨgei, “Gua aruer pumuning ko
mɨkezimɨn mɨghsɨabar modogh. Eghtɨ gumazir gua buriba ua Jerikon
izeghtɨma, gua uamategh uan adarazi baghmangɨ.”

17 Ezɨ gumazimning kamaghɨn Rahap mɨgei, “Ga nɨ mɨkemezɨ moghɨn nɨ
biziba bar dar amightɨ, ga nɨ ko dɨkɨrɨzir akatam abighan kogham.

18 Nɨ deragh oragh, Israelia izɨ nguibar kamɨn otivamin dughiamɨn, nɨ
benir aghevir ga nɨ ganɨdir kam, isɨ uan winduan ga izaghirɨzir kamɨn
aneguragh. Egh nɨ uan afeziam ko amebam ko doziba ko afumiba ko uan
adarazi bar me inigh uan dɨpenimɨn avenme akufagh.

19 Ian tavdɨpenimateghɨvanguibamɨnotoghazenan tuavimɨnmangɨtɨ,me
a mɨsueghtɨ an aremegham, kar an osɨmtɨzim. Eghtɨ dɨpenimɨn aven iti tav
aremeghtɨ, ga an osɨmtɨzim ateram.

20Eghtɨ nɨ bizir ga amizir kabar gun Jerikoiamɨkemeghtɨ, ga nɨ ko dɨkɨrɨzir
akar kaba puvatɨgham.”

21 Ezɨ Rahap kamaghɨn aning ikaragha ghaze, “Are. Kɨ gua mɨkemezɨ
moghɨra damuam.” A kamaghɨn aning mɨkemegha aning amadazɨ aning
zuima, a benir aghevir kam inigha uan dɨpenimɨnwinduan anegura.

22 Ezɨ gumazir kamning ghua aruer pumuning ko mɨkezimɨn mɨghsɨabar
modoghav iti. Ezɨ atrivimɨn ingangarir gumaziba aning buria aningɨn apizir
puvatɨgha, uamategha Jerikon ghue.

23 Ezɨ gumazir kamning gɨn mɨghsɨaba ategha, Jordanɨn Fanem girɨgha
vongɨn ghua Nunɨn otarim Josua batogha, bizir otivizir kabar gun amɨgei.

24 Aning kamaghɨn Josua mɨgei, “Bar guizbangɨra, Ikiavɨra Itir God,
nguazir kam bar e ganigha gɨfa. Gumazamizir an itiba bar en atiatigha
agharibamen amɨra.”

3
Israelia Jordanɨn Fanem girɨgh vongɨnmangasa

1 Egha bar mɨzaraghara, Josua Israelia ko dɨkavigha, Sitimɨn danganim
ategha ghua, Jordanɨn Faner mɨriamɨn danganim aghuigha iti. Me tɨghar
fanem girɨgh vongɨnmangam.

2 Aruer pumuning ko mɨkezimɨn gɨn, gumazir dapaniba danganir me
itimɨn averiam garuava kamaghɨn gumazamiziba bar memɨgei,

3 “Ia gantɨ, Livain adarazir ofa gamir gumaziba, me Ikiavɨra Itir God, ian
God, an Akar Dɨkɨrɨzir Gavgavimɨn Boksiam gupugh mangɨtɨ, ia danganir
kam ateghmen gɨraramangɨ.

4 Ia faragha kagh izezir puvatɨ, kamaghɨn, me faragh mangɨ tuavim ian
akakagham. Egh iamangɨAkarDɨkɨrɨzirGavgavimɨnBoksiamɨnboroghɨram
a tɨvaghmanganmarkɨ. Kɨ bar ian anogoroke. Ia kilomitan vamɨra a danigh
an gɨrakɨrangɨn ikɨmangɨ.”

5 Ezɨ Josua kamaghɨn gumazamizibav gei, “Ia uarira uari akɨrɨva, Godɨn
damazimɨn zuegh ikɨ. Ia gan, Ikiavɨra Itir God gurumzaraghan dɨgavir
kuram gamir biziba ian tongɨn dar amuam.”

6 Egha gɨn Josua ofa gamir gumazibav gei, “Ia Akar Dɨkɨrɨzir Gavgavimɨn
Boksiam gupugh gumazamizibar faragh mangɨ.” Ezɨ me a gupugha men
faragha zui.

7 Ezɨ Ikiavɨra Itir God, kamaghɨn Josua mɨgei, “Datɨrɨghɨn kɨ Israelian
damazimɨn nɨn ziam fɨtɨ, me kamaghɨn fogham, kɨ fomɨra Moses ko ikezɨ
moghɨn, kɨ nɨ ko ikiam.

8Eghtɨnɨkamaghɨnofagamir gumazirAkarDɨkɨrɨzirGavgavimɨnBoksiam
gupuziba me mɨkɨm suam, ‘Ia mangɨ Jordanɨn Faner mɨriamɨn otivigh, egh
tong sɨvaghmangɨ dɨpamɨn aven pura tuivigh ikɨ.’ ”

9 Ikiavɨra Itir Godmɨkemegha gɨvazɨma, Josua kamaghɨn Israeliamɨgei, “Ia
roghɨra izɨva Ikiavɨra Itir God, ian God, an akam baragh.

10 Iadatɨrɨghɨngantɨma,GodenakuraghKenania,Hitia,Hivia, Peresia,Gir-
gasia, Amoria, ko Jebusiamebatuegham. Ia tuavir kamɨnGodɨn gavgavimɨn
ganigh fogh suam, Angamɨra Itir God, guizbangɨra en tongɨn iti.

11Egh ia datɨrɨghɨngantɨ, nguazir kamɨngumazamiziba, barmegativamin
Ekiam, an Akar Dɨkɨrɨzir Gavgavimɨn Boksiam ian faragh mangɨ, Jordanɨn
Fanem girɨghtɨma dɨpam bighɨrɨgham.

12 Ia datɨrɨghɨn 12pla gumaziba, vaghvagh Israelian anabar 12pla, me a
mɨsefegh.

13 Egh ofa gamir gumaziba, Ikiavɨra Itir Godɨn Akar Dɨkɨrɨzir Gav-
gavimɨn Boksiam gupugh mangam. Egh me mangɨ men dagariba Jordanɨn
Fanemɨn magɨrɨtɨ, dɨpam dutugh ua ivemaran kogham, eghtɨ agharir gu-
vimɨn amadaghan izaghirir dɨpaba, buighɨva ghuavanang mɨghsɨamɨn mɨn
tughɨv ikiam.” Akar Dɨkɨrɨzir Gavgavimɨn Boksiar kamɨn God, a nguazir
kamɨn gumazamiziba bar me gativamin Ekiam.

14 Ezɨ Israelia danganir me itim ategha Jordanɨn Fanem girɨgh mangasa
zui. Ezɨ ofa gamir gumaziba Akar Dɨkɨrɨzir Gavgavimɨn Boksiam gupugha
men faragha zui.

15 Dughiar kam, me dagher igiaba asir dughiam, ezɨ Jordanɨn Fanem
aperiar bar ekiaba otifi. Ezɨ ofa gamir gumaziba ghua faner mɨriamɨn
otivigha, uan dagariba isa dɨpam gaghui.

16 Ezɨ dɨpam bar pɨrigha ivemari puvatɨgha, buigha mɨghsɨar mamɨn
mɨn tughav iti. Fanem bua ghuavanaga Adamɨn nguibar ekiamɨn tu, a
Saretan nguibar ekiamɨn boroghɨn itir nguibam. Ezɨ fanemɨn dɨpar ivemara
Amangsɨzim Itir Dɨpar Akaremɨn zuim, a bar mɨsɨngi. Ezɨ gumazamiziba
fanemɨn vongɨn ghua Jerikon nguibamɨn boroghɨn oto.

17Ofa gamir gumaziba, Ikiavɨra Itir Godɨn Akar Dɨkɨrɨzir Gavgavimɨn Bok-
siam gupugha Jordanɨn Faner torim mɨtivigha mamaghɨra itima, Israelian
gumazamiziba nguazir dakɨrtɨzimɨn ghua fanemɨn vongɨn otifi.

4
Israelia Gilgalɨn dagɨar 12pla uarigh isɨn afe

1 Israelian gumazamiziba bar moghɨra Jordanɨn Fanem girɨgha vongɨn
ghuezɨma, Ikiavɨra Itir God, kamaghɨn Josuamɨgei,

2“Nɨ Israeliananabar12planavenvaghvagh12plangumaziba, amɨsefegh.
3Eghmemɨkemeghtɨmeuamangɨ ofa gamir gumaziba, JordanɨnFanemɨn

tongɨra tuivigha ikezɨ naghɨn, dagɨar 12pla inigh. Egh dagɨar kaba inigh
danganir ia dɨmangan ikiamimɨnmangɨ.”

4Ezɨ Josua 12plan gumazir mɨseveziba, men diazɨme izi.

5Ezɨ a kamaghɨnmemɨgei, “Ia Jordanɨn Fanemɨnmagɨrɨ an tongɨramangɨ.
Ikiavɨra Itir God, a enGod, anAkar Dɨkɨrɨzir GavgavimɨnBoksiam, ofa gamir
gumaziba a gupugha Jordanɨn Fanemɨn tongɨra iti. Ia men boroghɨn mangɨ
me gitagh 12plan dagɨaba inigh uan dɨpɨzibar da ater izɨ, Israelian anababar
ababanim damuva da inigh kagh izɨ.

6Eghtɨdagɨar kaba kamaghɨn ikɨtɨ, gumazamiziba dar gan Ikiavɨra Itir God
amizɨ otivizir bizir ekiabagh nɨghnɨgham. Eghtɨ gɨn, ian ovavir boriba dar
gan kamaghɨn ian azangsɨgham, manmaghɨn amizɨ dagɨar kaba kagh iti?

7 Eghtɨ ia kamaghɨn me mɨkɨm suam, Ikiavɨra Itir Godɨn Akar Dɨkɨrɨzir
Gavgavimɨn Boksiam, Jordanɨn Fanem abɨghizɨ, dɨpam dakezir dughiamɨn,
me dagɨar kaba ini. Egh dagɨar kaba kagh ikɨtɨ Israelia dar gan, dughiar kam
gɨnɨghnɨghmangɨvɨra ikiam.”

8 Ezɨ Israelian 12plan gumaziba Josua mɨkemezɨ moghɨn ami. Me ghua
Jordanɨn Fanemɨn tongɨra ghugha dagɨar 12pla ini, dar dɨbobonim 12plan
Israelian anababar mɨn ghu, mati Ikiavɨra Itir God Josua mɨkemezɨ mokɨn.
Eghame da inigha iza danganir me aghuigha itimɨn ada arɨki.

9 Egha Josua uaghan Israelia mɨkemezɨ me 12plan dagɨar maba inigha
Jordanɨn Fanemɨn tongɨra ofa gamir gumaziba Akar Dɨkɨrɨzir Gavgavimɨn
Boksiam gupugha mɨtɨghav ikezɨ naghɨn, da ase. Ezɨ dagɨar kaba ikia
mamaghɨra iti.

10Dughiar kam, ofa gamir gumaziba JordanɨnFanemɨn tongɨramɨtivighav
ikiamamaghɨra itima, Ikiavɨra Itir God Josuamɨkemezir biziba bar otivigha
gɨfa. Kar Moses, Josua mɨkemezir biziba. Ezɨ gumazamiziba zuamɨra ghua
vongɨn otifi.

11 Egha me ghua vongɨn otivigha gɨvazɨ, ofa gamir gumaziba, Ikiavɨra
Itir Godɨn Akar Dɨkɨrɨzir Gavgavimɨn Boksiam gisaghpugha, uaghan ghua
vongɨn otivigha, gumazamizibar faraghamɨtifi.

12 Ezɨ Moses mɨkemezɨ moghɨn, Rubenɨn anabamɨn mɨdorozir gumaziba
ko, Gatɨnanabamɨnmɨdorozir gumazibako,Manasenanabarme tuirazimn-
ingɨn mam, men marazir mɨdorozir gumaziba, me mɨdorozir biziba inigha
mɨsoghasava amuamen faragh zui.

13 Egha me Ikiavɨra Itir Godɨn damazimɨn ghua Jerikon nguibamɨn
boroghɨn danganir zarimɨn otifi. Mɨdorozir gumaziba, men dɨbobonim
40,000ɨn boroghɨn tu.

14Dughiar kamɨn, Israelia Ikiavɨra Itir God amizir bizir kabar gara Josuan
ziam fe, mati me faraghaMosesɨn ziam fezɨmokɨn.

15Ezɨ Ikiavɨra Itir God kamaghɨn Josuamɨgɨa ghaze,
16 “Nɨ Akar Gavgavim isɨ ofa gamir gumazibar anɨng suam, Me Akar

Dɨkɨrɨzir Gavgavimɨn Boksiam gupugh Jordanɨn Fanem ategh azenan izɨ.”
17Ezɨ Josua kamaghɨnmemɨgei, “Ia Jordanɨn Fanem ategh azenan izɨ.”
18Ezɨofagamirgumazibaghuavongɨnotivighauandagaribadɨparapɨnim

dɨtima, dɨpam zuamɨra mati a faragha izi moghɨn ua ivemara iza uan
danganim inizɨ, aperiam uam oto.

19Ezɨ Israelia, faragha zuir iakɨnimɨn, an dughiar namba 10, me Jordanɨn
Fanem abigha ghua Jerikon nguibamɨn boroghɨn aruem anadi naghɨn ikia,
danganir Gilgalɨn nguibamɨn boroghɨn itim aghuigha a gapia.

20 Ezɨ dagɨar 12plan me Jordanɨn Fanemɨn iniziba, Josua Gilgalɨn ada isɨ
uarigh isɨn dafasa gumazibav gei.

21Egha Josua kamaghɨn Israeliamɨgei, “Gɨn izamin dughiamɨn, ian ovavir
boribauanafeziabar azangam, ‘Me tizimbaghadagɨar kaba kagh ada arɨki?’
4:6: UaMe Ini 12:26; Godɨn Araziba 6:20; Onger Akaba 44:1

22 Eghtɨ men afeziaba kamaghɨn me mɨkɨm suam, ‘Dagɨar kaba, kar Jor-
danɨnFanemdakezɨnguazimotozɨ, Israelia dɨpamabigha iza vongɨnotivizir
dughiamɨn ababanim.’

23 Kɨ dagɨar kaba kagh ada arɨki, da kamakɨn, Ikiavɨra Itir God, ian God,
fomɨra Ongarir Aghevim gamizɨ, a dakezɨ ia iza vongɨn izezɨ moghɨn, a
Jordanɨn Fanem gamizɨ a dakezɨ ia iza vongɨn otifi.

24 Ezɨ danganiba bar dar gumazamiziba Ikiavɨra Itir God amizir bizibar
gan an gavgavimgɨfoghasa, a bizir kabagh ami. Eghtɨ ia Ikiavɨra Itir God, ian
God, an atiating an apengan ikɨ, egh an ziam fɨmamaghɨra ikiam.”

5
Israelia Gilgalɨnmɨkarzirmogomebar inibar ghori

1 Ezɨ Amorian atrivir Jordanɨn Fanemɨn aruem uaghiri naghɨn itiba, ko
Kenanian atrivir Mediterenianɨn Ongarir Ekiamɨn mɨriamɨn itiba, uaghan
kamagh oraki, Ikiavɨra Itir God Israelia bagha Jordanɨn Fanem gamizɨ, a
dakezɨ, me vongɨn ghue. Bizir kam me gamizɨ, me Israelian atiatia naviba
me ginivima, agharapaniba bar men amɨrazɨme iti.

2 Ezɨ dughiar kam Ikiavɨra Itir God, Josua mɨgɨa ghaze, “Nɨ dagɨabar
asiatabar ingarigh da amɨneghtɨ da bar ghumightɨ, nɨ Israelian gumazir
faraghamɨkarzir mogomebar iniba aghorezir puvatɨziba, nɨ dar aghoregh.”

3 Ezɨ Josua dagɨabar asiar dozibar ingarigha, mɨghsɨar dozir mamɨn Is-
raelian gumazibar mɨkarzir mogomebar inibar ghore. Mɨghsɨar kam, me
kamaghɨn a dɨbori, Mɨghsɨar Mɨkarzir Mogomebar Iniba Aghorim.

4 Josua bizirmɨngarir kambaghamen,mɨkarzirmogomebar inibar ghori.
Gumazir Isipɨn kantri ategha iziba, me gumazir mɨdorozim damuamin
fofozim itiba, me bar gumazamiziba puvatɨzir danganimɨn ariaghire.

5 Gumazir Isipɨn kantri ategha azenan iziba, me bar men mɨkarzir
mogomebar inibar aghore. Ezɨ otarir amebaba gumazamiziba puvatɨzir
danganimɨn oteziba, me tɨghar menmɨkarzir mogomebar inibar aghoram.

6 Fomɨra Ikiavɨra Itir God men inazir afeziaba bagha akam akɨra ghaze, a
nguazir bar aghuimme danɨngam, eghtɨ nguazir kam, biziba an ikɨ aghung
bar deraghvɨram otivam. Ezɨ me Isip ategha men avɨriba Ikiavɨra Itir Godɨn
guizɨn akamɨn gɨn zuir puvatɨ. Ezɨ God ghaze, gumazir akaba batozir kaba,
merara nguazir bar aghuir kamɨn ganighan kogham. Kamaghɨn, Israelia
40plan azenibar gumazamiziba puvatɨzir danganim tintinibar arua ghua,
gumazirmɨdorozim damuamin fofozim itiba, me barmoghɨrama ariaghire.

7 Me fomɨra gumazamiziba puvatɨzir danganimɨn zuir dughiamɨn, men
otarir men danganiba iniamiba, me men mɨkarzir mogomebar iniba
aghorezir puvatɨ. Kamaghɨn, Josua datɨrɨghɨn men mɨkarzir mogomebar
iniba aghori.

8Me danganir kamɨn gumazibarmɨkarzir mogomebar inibar ghore, egha
Israelia danganir kamɨn ikiavɨra itima gumazibar duabamɨsɨngi.

9Ezɨ Ikiavɨra ItirGodkamaghɨn Josuamɨgɨaghaze, “Ia faraghapura Isipian
ingangarir gumazir kɨnibar mɨn ikia bar aghumsɨki. Ezɨ kɨ datɨrɨghɨn ia da
aghumsɨzir kam batoke.” Kamaghɨn datɨrɨghɨn danganir kam, me Gilgal a
garɨgha a dɨboravɨra iti.*

10Dughiar kamɨn Israelia Jerikon nguibamɨn boroghɨn danganir zarimɨn,
Gilgalɨn danganim aghuigha an iti. Egha iakɨnir faragha zuim, Nisan, an

dughiar 14ɨn guaratɨzimɨn, me Ikiavɨra Itir God Israelia Gitazir Dughiam
Gɨnɨghnɨghamin Isam gamua ghuavɨra iti.

11 Egha amɨmzaraghan Israelia Kenanɨn kantrin rais ko baliba ko witba
ini. Me baliba tuegha, bretɨn yis puvatɨzibagh amuava, da api.

12Dughiar kamɨn gɨrara dagher mana ua iri puvatɨ. Ezɨ Israelia, Kenanɨn
nguazimɨn daghebaram api. Me uamategha mana isir puvatɨ, egha azenir
kamrame Kenanɨn nguazimɨn otivaghirir daghebaram api.†

Josua gumazirmamɨn gari amɨdorozir sabamɨn suira
13 Dughiar mamɨn Josua Jerikon nguibamɨn boroghɨn itir danganimɨn

ikia, kogha garima gumazirmam tughamɨdorozir sabar ghumtɨzimɨn suira.
Ezɨ Josua gumazir kam bagha ghua kamaghɨn an azara, “Nɨ en mɨdorozir
gumazitam, o nɨ en apanim?”

14Ezɨ gumazir kam kamaghɨn an akam ikaragha ghaze, “Kɨ ian mɨdorozir
gumazim ko, ian apanim puvatɨ. Kɨ Ikiavɨra Itir Godɨnmɨdorozir gumazibar
faragha zuir gumazir dapanim.” Ezɨ Josua uan tevimning apɨrigha guam
isava nguazim bɨragha an ziam fa ghaze, “Kɨ nɨn ingangarir gumazim. Kɨ
tizim damuasa nɨ ifonge?”

15 Ezɨ Ikiavɨra Itir Godɨn mɨdorozir gumazibar gumazir dapanim kam-
aghɨn Josua mɨgei, “Nguazir nɨ isɨn tughav itir kam, kar anogoroghezir
nguazim, a Godɨn nguazimra. Kamaghɨn, nɨ uan dagarir asuaba suegh.” Ezɨ
Josua uan dagarir asuaba sue.

6
Jerikon nguibar ekiam barmoghɨra ikufi

1 Dughiar kamɨn Israelia Jerikon nguibamɨn boroghɨra ize, kamaghɨn
amizɨ Jerikon atrivim, nguibamɨn aven zuir tiar akam pamtemɨn anesara.
Eghtɨ gumazamiziba an aven izɨ, azenanmangan kogham.

2 Ezɨ Ikiavɨra Itir God, kamaghɨn Josua mɨgei, “Nɨ oragh. Kɨ Jerikon
nguibam ko, an atrivim ko, an mɨdorozir gumazir gavgaviba, da isɨ nɨ
danɨngam.

3Nɨuanmɨdorozir gumaziba ko dughiar vamɨran Jerikonnguibamgighuv
daru. Egh ia 6plan aruebar kamaghɨra damu.

4 Egh ofa gamir gumazir 7pla mɨkemeghtɨ, me vaghvagh sɨghar sipsipɨn
apuribar kombar ingariziba inigh, Akar Dɨkɨrɨzir Gavgavimɨn Boksiamɨn
faraghmangɨ. Eghtɨ namba 7 aruemɨn, nɨ uanmɨdorozir gumaziba ko 7plan
dughiabar nguibam gighu daru. Eghtɨ ofa gamir gumazibame sɨghabagh ivi
ia ko nguibam gighu daru.

5 Egh nɨ oraghtɨ ofa gamir gumaziba sɨghabagh ivitɨ dar arareba mangɨ
ruaraghtɨ, ia bar moghɨra bar pamten tiariba akar dɨmtɨ, nguibar ekiar
kamɨn dɨvazim bar akarighiregham, eghtɨmɨdorozir gumaziba barmoghɨra
Jerikon nguibamɨn avenmangɨ.”

6 Ezɨ Nun otarim Josua, ofa gamir gumazibar diazɨ me izima, a kamaghɨn
memɨgei, “Ia Ikiavɨra Itir Godɨn Akar Dɨkɨrɨzir Gavgavimɨn Boksiam inigh a
gisaghpugh. Egh 7plan ofa gamir gumaziba sɨghaba ater Boksiamɨn faragh
mangɨ.”

7 Egha gɨn Josua gumazamizibav gei, “Ia datɨrɨghɨn mangɨ. Ia mangɨva
Jerikon nguibam gighu darutɨ, mɨdorozir gumaziba Ikiavɨra Itir Godɨn Bok-
siam, an faraghmangɨ.”

8 Ezɨ me Josua mɨkemezɨ moghɨn ami. Egha ofa gamir gumazir 7pla
ghua Ikiavɨra Itir GodɨnAkar Dɨkɨrɨzir GavgavimɨnBoksiamɨn faragha ghua,
uan sɨghabagh ivi. Ezɨ ofa gamir gumazir maba Akar Dɨkɨrɨzir Gavgavimɨn
Boksiam gupughamen gɨn zui.

9Mɨdorozir gumazir maba, ofa gamir gumazibar faragha zui, ezɨ marazi
AkarDɨkɨrɨzirGavgavimɨnBoksiamɨngɨnzui. Eghamezuirdughiamɨn7plan
ofa gamir gumaziba sɨghabagh ivi.

10 Josua faragha gumazamizibav gɨa ghaze, “Ia dɨmnɨgɨnim damu bizitam
mɨkɨman markɨ, mangɨ dughiar kɨ dɨmsɨ akar gavgavim ia danɨngam.
Dughiar kamra, ia pamtem dɨmam.”

11 Kamaghɨn, Josua ofa gamir gumaziba amadazɨ, me Ikiavɨra Itir Godɨn
Akar Dɨkɨrɨzir Gavgavimɨn Boksiam gupugha, Jerikon nguibam dughiar
vamɨran a gighuagha arui. Egha uamategha iza dɨmagarimɨn, danganir me
itimɨn iti.

12 Egha Josua bar mɨzaraghara dɨkavizɨ, ofa gamir gumaziba ua Ikiavɨra
Itir Godɨn Boksiam gupugha zui.

13 Ezɨ ofa gamir gumazir 7pla sɨghar 7pla givia, ghua Ikiavɨra Itir Godɨn
Boksiamɨn faragha zui. Ezɨ mɨdorozir gumazir maba ofa gamir gumazibar
faragha zuima, marazi gɨn iti. Ezɨ sɨghabar ararem ghuavɨra iti.

14Me aruer pumuningɨn kamaghɨram amigha, uamategha iza danganir
me itimɨn otifi. Me 6plan aruebar kamaghɨrama ami.

15 Amɨnim tirazɨ kar aruer namba 7ɨn aruem, me dɨkavigha Jerikon
nguibamɨn ghua faragha amizɨ moghɨn uam a gighuagh arui. Egha aruer
kamra, me 7plan dughiabar a gighuagh arui.

16Me a gighuagha arua ghua namba 7ɨn dughiamɨn, ofa gamir gumaziba
sɨghabagh ivima, Josua kamaghɨn gumazamizibav gei, “Ikiavɨra Itir God,
nguibar kam isa en agharim gatɨgha gɨfa. Kamaghɨn, ia pamten tiariba akar.

17 E nguibar ekiar kam ko an aven itir biziba e bar dagh asɨghasɨgham.
E ofan mamɨn mɨn bar da isɨ Ikiavɨra Itir God danɨngam. Eghtɨ Rahap,
dagɨababaghagumazibakoakuir amizir kam. Agumazir e Jerikonnguibam
gɨfofoghasa amadazɨmning modo. Kamaghɨn a uan adarazi ko, e me
mɨsueghtɨme aremeghan kogham.

18 Ia oragh. Ia nguibamɨn bizir asɨghasɨghizitam inigh kagh izan, kɨ bar
ian anogoroke. Ia bizitam inigh kagh izeghtɨ, osɨmtɨzim ko dughiar kuram
Israelia itir danganimɨn otogham.

19Bizir me silva ko gol ko bras ko ainɨn ingariziba, kar Ikiavɨra Itir Godɨn
bizibara. Ia da inigh izɨ an dagɨar dɨpenimɨn dar arɨkigh.”

20 Josua akar kaba me ganigha gɨvazɨ, ofa gamir gumaziba sɨghabagh
ivima, gumazamiziba oregha bar pamten tiariba akarima, Jerikon
nguibamɨn dɨvazir gavgavim akaraghire. Ezɨ gumaziba maghɨra bar aven
ghuegha uari bagha nguibam ini.

21 Egha me Jerikon gumazamiziba, mɨdorozir sababar bar me mɨsoghezɨ
me ariaghire. Egha men gumazir igiaba ko ghuriba sara me, me mɨsozi me
ariaghire. Egha uaghanmen asɨziba saramɨsoghezɨ da ariaghire.

22 Ezɨ Josua faragha Jerikon nguibam modogh an ganasa amadazir gu-
mazimning mɨgɨa ghaze, “Ia faragha akam akɨrizɨ moghɨn, gua aven mangɨ,
amizir dagɨaba bagha gumaziba ko akuim, an dɨpenimɨn mangɨ a ko an
adarasi, me inigh azenan izegh.”

23 Ezɨ gumazir igiar faragha moga nguibamɨn ganizimning aven ghua
Rahapko, anafeziamkoamebamko, andoziba, koanadarasi, barme inigha
azenan izeghame isava Israelia itir danganimɨn azenanme atɨ.

24 Ezɨ gɨn me nguibam avim a gatɨzɨma a isima, an aven itir biziba bar
moghɨra isi. Eghamenguibar ekiamɨnaven itir silva, gol, bras ko ainɨnmaba
inigha Ikiavɨra Itir Godɨn dagɨar dɨpenimɨn aven da arɨki.

25 Ezɨ amizir dagɨaba bagha gumaziba koma akuir kam Rahap, a faragha
gumazir moga Jerikon ganasa ghuzir pumuning modo. Kamaghɨn, Josua a
koanadarazi ataghizɨme ikia iza, datɨrɨghɨnRahapɨnovavirboriba Israelian
aven ikiavɨra iti.*

26 Ezɨ dughiar kamɨn Josua akar gavgavim isa gumazamizibagh anɨga
ghaze, “Gumazitam ua Jerikon nguibar kamɨn ingarightɨ, Ikiavɨra Itir God,
a gasɨghasigham. A ua nguibar kamɨn ingangaritam damightɨ a dɨkavightɨ,
an otarir ivariam ovengam. Egh a nguibar kamɨn tiar akar ekiabar ingartɨ,
an otarir abuananam ovengam.”

27Ezɨ Ikiavɨra ItirGod Josuako ikiavɨra iti, kamaghɨngumazamizir kantrin
kamɨn danganiba bar dar itiba, bar moghɨra iza ziar ekiam isa Josua ganɨdi.

7
Akan arazir kuram gami

1 Ikiavɨra Itir God, faragha kamaghɨn mɨgɨa ghaze, Israelia Jerikon
nguibam dɨkabɨraghɨva, anogoroghezir bizitam inian kogham. Ezɨ Israelia
akar kam batoke. Karmin otarim Akan, bizir maba ini. Karmi a Sapdin
otarim, ezɨ Sapdi a Seran otarim, a Judan anabamɨn mav. Kamaghɨn amizɨ,
Ikiavɨra Itir Godɨn navim bar Israelia bagha pamten an isi.

2 Ezɨ Josua Jerikon nguibamɨn boroghɨn ikia gumazir maba amangizɨ, me
Ainnguibamɨn ghue. Ainnguibam, a Betelɨnnguibamɨnamadaghan, aruem
anadi naghɨn iti. A Betavenɨn nguibamɨn boroghɨn iti. A danganir kamɨn,
modoghdaru an ganasamemɨgei. EzɨmeghuaAinnguibamɨngaragha arui.

3 Egha gumazir kaba gɨn uamategha iza Josua mɨgei, “Nɨ bar mɨdorozir
gumaziba amangightɨ me mangan markɨ. Nɨ 2,000 o 3,000ɨn mɨdorozir
gumazibara amangightɨ me mavanang Ain gumaziba ko mɨsogh. Ai, a
nguibar ekiam puvatɨ. Nɨmɨdorozir gumazir avɨriba amanganmarkɨ.”

4Kamaghɨn amizɨ, Josua Israelianmɨdorozir gumazir 3,000ɨn gumazibara
amangizɨ me Ain nguibamɨn ghuavanangi. Ezɨ Ain gumaziba men agɨntɨzi
me zuamɨra ua izaghire.

5 Ain mɨdorozir gumaziba uan nguibamɨn dɨvazimɨn tiar akamɨn ikegha
Israelian, agɨntɨgha ghua dagɨaba abɨzir danganimɨn tu. Egha mɨghsɨamɨn
zuir tuavimɨnuaghiri. Me36plan Israeliangumazibav soghezɨmeariaghire.
Ezɨ Israelian gavgaviba bar gɨvazɨme bar atiatingi.

6 Ezɨ Josua bizir kam gɨnɨghnɨgha bar osemegha uan korotiam abigha,
Ikiavɨra Itir Godɨn Akar Dɨkɨrɨzir Gavgavimɨn Boksiamɨn guamɨn irɨgha, uan
guam isa nguazim gatɨ. Ezɨ Israelian gumazir dapanibame uaghan Josua ko
iregha, kamaghɨra ikiavti aruemiraghu. Eghameuanosɨmtɨzimakakaghasa
nguazir mɨnemniaba isa uan dapanibagh aghui.

7 Ezɨ Josua ghaze, “O Ikiavɨra Itir God, nan Ekiam, nɨ tizim bagha e inigha
Jordanɨn Fanemɨn vongɨn danganir kamɨn ize? Nɨ ti e isɨ Amorian agharim
datɨghtɨ me bar e gasɨghasɨghasa? Nɨ e ateghtɨ e Jordanɨn Fanemɨn vongɨra
ikian aghua?

6:25: Hibru 11:31 * 6:25: Mɨgɨrɨgɨar otevir kam “iza datɨrɨghɨn,” a datɨrɨghɨn en dughiam mɨgeir
puvatɨ. A gumazim akɨnafarir kam osirizir dughiammɨgei. 6:26: 1 Atriviba 16:34



Josua 7:8 392 Josua 7:21

8O Ekiam, kɨ ua manmaghɨn mɨkɨmam? Israelia apanibar atiatigha uam
ekuigha ara ize.

9 Eghtɨ Kenanian gumaziba ko nguibar kamɨn itir gumazamiziba bar
bizir kamɨn mɨgɨrɨgɨam baragham. Egh me ti e ekɨarugh bar e mɨsueghtɨ
e arɨmɨghiregh, nguazir kamɨn ziaba ua puvatɨgham. Egh me ti nɨ dɨpova
nɨn ziar ekiam abɨragham. Nɨ uan ziar ekiam bagh nɨghnigh bizir tizim
damuam?”

10 Ezɨ Ikiavɨra Itir God, Josua mɨgɨa ghaze, “Nɨ dɨkafigh. Nɨ tizim bagha
nguazim girɨghav iti?

11 Israeliaarazirkuramgamighagɨfa. Kɨ faragha Jerikonnguibamɨnbiziba
inian men anogoroke, ezɨ me nan akam batoke. Egha bizir kɨ asɨghasɨghasa
mɨkemeziba, me da inigha, ifara bizir kaba, uan bizibar tongɨn damonge.

12 Bizir kam bangɨn, Israelia tugh uan apaniba ko mɨsoghan gavgaviba
puvatɨ. Me datɨrɨghɨn bar moghɨra ikuvigham, kamaghɨn amizɨ, me uan
apanibar ari. Bizir kɨ ian anogorogheziba, ia dagh asɨghasighan koghtɨ, kɨ
ua ia ko ikian kogham.

13 “Nɨ dɨkafigh. Egh mangɨ gumazamizibav kemeghtɨ, me uari akɨrigh
zuegh, egh gurum mɨzaraghan nan damazimɨn izɨ. Kɨ Ikiavɨra Itir God,
Israelian God, kɨ ghaze, Ia Israelia, bizir ia inian kɨ anogorogheziba, ia da
inigha gɨfa. Ia bizir kaba batueghan koghɨva, egh uan apaniba abɨraghan
kogham.

14 “Kamaghɨn amizɨ, ia gurummɨzaraghan vaghvagh uan anababar aven
ikɨnabagh izɨ. Kɨanabar tamɨnziamdɨboroghtɨa izɨ. Eghanabarkamɨnaven
itir ikɨzibar ganɨva, ikɨzir tamɨn ziam dɨboroghtɨ, a izɨ. Egh ikɨzir kamɨn aven
itir darazir gan dɨpenibar aven itir darazi dɨpontɨ, me izɨ. Eghtɨ gɨn dɨpenir
kamɨn itir gumaziba uaghan vaghvagh bar na bagh izɨ.

15 Eghtɨ bizir kɨ anogoroghezir kaba inizir gumazim, ia an suiragh, a ko
an amuiroghboriba sara, me daboroghtɨ, me isigh arɨghiregh. Egh an biziba
bar da sara, uaghan da tueghtɨ da isigh. Gumazir kam a bar arazir kuram
Ikiavɨra Itir Godɨn damazimɨn a gami, ezɨ Israelia aghumsɨzir bar ekiam ini.
Egha nan gumazamiziba na ko dɨkɨrɨzir akam abɨki.”

16 Ezɨ amɨnim tirazɨ mɨzaraghara, Josua Israelia mɨgeima, me vaghvagha
uan anababar aven izi. Ezɨ a Judan anabam faraghame amɨsevezɨme izi.

17Ezɨ a Judan anabamɨn ikɨzibar diazɨme izima, a Seran ikɨzimɨndia. Egha
Seran ikɨziba vaghvaghmen deimame izima, a Sapdin adarazir suira.*

18Egha Josua Sapdin adarazi vaghvaghamen deima,me izima, an Akanɨn
suira. Akan Karmin otarim, egha Sapdin igiavotarim, egha Seran ovavir
borim, a Judan anabamɨn iti.

19Ezɨ Josua kamaghɨn Akan mɨgei, “Nan otarim, nɨ datɨrɨghɨn guizbangɨra
Ikiavɨra Itir God, a Israelian God, nɨ an damazimɨn mɨtɨgh, egh bizir nɨ
amizim datɨrɨghɨn an gun na mɨkɨm. Egh bizitamɨn nan ghuangsɨghan
markɨ.”

20EzɨAkan a ikaragha ghaze, “Guizbangɨra, kɨ Ikiavɨra Itir God, a Israelian
God, kɨ an damazimɨn arazir kuram gami. Kɨ datɨrɨghɨn, bizir amizimɨn gun
nɨmɨkɨmam.

21 E mɨdorozim gamua biziba isir dughiamɨn, kɨ Babilonia ingarizir ko-
rotiar bar aghuir mam ko, silvan maba ko golɨn dagɨar ekiam ini. Silvan
osɨmtɨzim, 4 kilogremɨn tu. Ezɨ golɨn osɨmtɨzim, 1kilogremɨn tu. Kɨ bar
dagh ifongegha da ini. Egha da inigha ghua uan purirpenimɨn aven mozim

7:9: UaMe Ini 32:12; GodɨnAraziba 9:28 * 7:17: Hibrunakamderaghamɨgɨrɨgɨar kamɨnmɨngarim
abɨghizir puvatɨ.

okoregha da aghuigha nguazimɨn da monge, ezɨ silva bizir igharazibar
apengan iti.”

22 Ezɨ Josua gumazir maba amadazɨ, me ivemara Akanɨn purirpenimɨn
ghue. Egha me gari, biziba bar Akan mɨkemezɨ moghɨra mozimɨn aven iti,
ezɨ silva bar apengan iti.

23 Ezɨ me bizir kaba purirpenimɨn aven bar ada inigha Josua ko Israelia
bagha ize. Egha Ikiavɨra Itir Godɨn damazimɨn nguazimɨn da arɨki.

24Ezɨ Josuako Israelian gumazamiziba,meAkankoa inizir biziba sara ini,
silva ko korotiam ko golɨn dagɨam, ko an otariba ko guiviba, an bulmakauba
ko donkiba, ko sipsipba ko an purirpenim ko an biziba bar. Me da inigha
Akorɨn danganir zarimɨn ghuaghiri.

25 Egha Josua kamaghɨn a mɨgei, “Nɨ manmaghsua osɨmtɨzir ekiar kam
inigha iza e gatɨ? Datɨrɨghɨn Ikiavɨra Itir God uaghan osɨmtɨzir ekiam nɨ
danɨngam.”
Ezɨ gumazamiziba dagɨaba inigha Akan ginivigha, an amuiroghboriba

uaghan me ginivizɨ me ariaghirezɨ, me men biziba sara me gapongezɨ me
isi.

26 Egha Akanɨn kuam gisɨn dagɨar pozir dafam mɨkɨni. Ezɨ dagɨar pozir
kam datɨrɨghɨn ikia kamaghɨra iti. Me kamaghɨn amizɨ, Ikiavɨra Itir Godɨn
anɨngagharim datɨrɨghɨn iraghu. Ezɨ me danganir kam kamaghɨn a dɨbora
ghaze, “Akorɨn danganir zarim.”†

8
Israelia Ain nguibar ekiam gasɨghasɨki

1Ezɨ Ikiavɨra Itir God kamaghɨn Josuamɨgei, “Nɨ atiating nɨghnɨzir avɨribar
amuan markɨ. Kɨ Ain nguibar ekiamɨn atrivim ko, an gumazamiziba ko, an
nguaziba ko, nguibar ekiam, isa nɨn dafarim gatɨgha gɨfa. Kamaghɨn, nɨ uan
mɨdorozir gumaziba bar me inigh Ainmavanang.

2Ain atrivim ko an nguibar ekiam, nɨ Jeriko ko an atrivim gasɨghasɨghizɨ
moghɨn, a gasɨghasɨkigh. Eghtɨ dughiar kamɨn, ia nguibar kamɨn asɨziba ko
an biziba uari bagh da inigh mangam. Ia nguibar ekiar kam ko mɨsoghsɨ,
uari akɨrigh, egh faragh uan mɨdorozir gumazitaba amadaghtɨ, me mangɨ
nguibar ekiamɨn gɨrakɨrangɨnmongegh.”

3Kamaghɨn amizɨ, Josua uan mɨdorozir gumaziba bar me inigha me Aiba
ko mɨsoghasa ghuavanadi. A uan 30,000plan mɨdorozir gumazir fofozir
aghuiba itiba amɨseveghame amadazɨma, me dɨmangan faragha ghue.

4 Egha a kamaghɨn me mɨgei, “Ia bar deravɨram oragh. Ia mangɨ saghon
mongegh ikian markɨ, ia nguibar ekiamɨn gɨrakɨrangra mongegh mɨsoghsɨ
gan ikɨ.

5 Eghtɨ mɨdorozir gumazir na ko itiba, kɨ me inigh e nguibar ekiam abigh
mangɨsɨ damuam. Eghtɨ Ain gumaziba e mɨsoghsɨ azenan izɨtɨ, e faragha
amizɨmoghɨnmen aram.

6 Egh e me ateghtɨ me fomɨra amizɨ moghɨn, en agɨragh azenan izegh uan
nguibar ekiam ategham. Eghtɨ e men aram. Me kamagh en ganigh suam, e
faraghamen arezɨmoghɨn uamen ari.

7 Eghtɨ ia mongezɨ naghɨn ikegh azenim giregh mangɨtɨ, Ikiavɨra Itir God,
ian God, men nguibar ekiam isɨ ian agharim darɨgham.

† 7:26: Hibrun akamɨn, ziar kam, “Akor,” among ziar kamko aning voroghɨra ghu, “osɨmtɨzir ekiam.”
Ezɨmɨgɨrɨgɨarkam, “dagɨarpozir kamdatɨrɨghɨn ikiakamaghɨra iti,” adatɨrɨghɨnendughiamɨnamɨgeir
puvatɨ. Puvatɨ. A gumazim akɨnafarir kam osirizimɨn dughiammɨgei.

8 Egh ia nguibar ekiam inigh gɨvaghɨva, Ikiavɨra Itir God, mɨkemezɨ
moghɨra ia avim a datɨgh. Kɨ Akar Gavgavir kaba ia ganɨdi, eghtɨ ia der-
aghvɨra dar gɨnmangɨ.”

9Ezɨ Josuame amadazɨ, me ghua aruemuaghiri naghɨn amadaghan, Ai ko
Betelɨn nguibar tɨzimningɨn danganir mamɨn mongegha, mɨdorozim bagha
mɨzua iti. Ezɨ Josua dɨmagarir kamɨn mɨdorozir gumazir igharaziba ko ikia
danganir men purirpeniba itimɨn iti.

10Egha amɨmzaraghan Josua dɨkavigha, mɨdorozir gumazibar diagha me
akuvagha, Israelian gumazir dapaniba komemɨdorozir gumazibar faragha
ghua Ain nguibam bagha zui.

11 Egha mɨdorozir gumazir Josua ko zuiba, me notɨn amadaghan Ain
nguibamɨn tiar akar ekiam iti naghɨn, danganim aghuigha an iti. Ezɨ
danganirme itimkoAinnguibamɨntiarakarekiamɨntɨzimɨn, danganir zarir
mam iti.

12 Josua 5,000plan mɨdorozir gumazir amadaziba me ghua danganir
mamɨnmongeghav iti. Danganir kam aruem ghuaghiri naghɨn amadaghan,
Ai ko Betelɨn nguibar tizimɨn iti.

13 Josua mɨdorozir gumaziba bar me isa danganibar me arɨki, mɨdorozir
gumazir avɨrimme, notɨn amadaghan iti, ezɨ marazi aruem uaghiri naghɨn,
nguibar ekiamɨn boroghɨn danganim aghuigha an iti. Ezɨ Josua dɨmagarir
kamɨn ghua danganir zarimɨn iti.

14 Ezɨ Ain atrivim Josuan mɨdorozir gumazibar gari, me itima, a
uan mɨdorozir gumaziba ko zuamɨra nguibar ekiam ategha, Israelia ko
mɨsoghasa Jordanɨn danganir zarimɨn zui. Me faraghavɨra danganir kamra
uariv soke. Egha Ain atrivim kamaghɨn fozir puvatɨ, Josuan mɨdorozir
gumaziba nguibar ekiamɨn azenan mongegh ikegh an gɨrakɨrangɨn mɨsogh
izam.

15 Ezɨ Josua uan mɨdorozir gumaziba ko, atrivim gifara ua ivemara ara
gumazamiziba puvatɨzir danganimɨn amadaghan zui.

16Ezɨ atrivim Israelian agɨntɨghasa nguibar ekiamɨn tir mɨdorozir gumaz-
ibar dei, me Israelian agɨntɨgha ghua Ain nguibar ekiam saghuiam a gatɨ.

17 Ezɨ Ai ko Betelɨn mɨdorozir gumaziba bar moghɨra nguibar ekiamning
ategha Israelian agɨntɨgha ghue. Ezɨ nguibar ekiamningɨn tiar akaba pura
kuiaghiregha iti, ezɨ dar ganamin gumaziba puvatɨ.

18Ezɨ Ikiavɨra Itir God kamaghɨn Josuamɨgei, “Nɨ uan afuzim ghufegh, Ain
nguibar ekiamɨn akagh. Kɨ datɨrɨghɨn nguibar ekiar kam isɨ nɨn agharim
darɨgham.” Ezɨ Josua Ikiavɨra Itir Godmɨkemezɨmoghɨn ami.

19 A uan afuzim fezɨma, mɨdorozir gumazir mongeziba, me an ganigha,
zuamɨra ivemara nguibar ekiamɨn aven ghuegha, a inigha, a gaborozɨ, a isi.

20-21 Ezɨ Ain gumaziba ragha uan nguibar ekiamɨn garima mɨgharim an
otogha overiamɨn ghuavanadi. Josua uan mɨdorozir gumaziba ko, me
faraghaAingumazibagh ifaravaravghue, eghadatɨrɨghɨnua izamɨgharimɨn
gari a ghuavanadima me fo, Israelian mɨdorozir gumaziba ghua nguibar
ekiam inigha, a gaborozɨa isi. EzɨAinmɨdorozir gumazibaarɨmangɨovevem
gitavɨraghan tuaviba bar puvatɨ. Ezɨ Josua uan mɨdorozir gumaziba ko
uamategha iza bar memɨsoghezɨme ariaghire.

22 Ezɨ datɨrɨghɨn Israelian mɨdorozir gumazir nguibar ekiamɨn aven
ghuegha a gaboroziba, me azenim giregha uaghanmɨdorozimɨn aven ghua,
Aiba okarighamemɨsosi. Egha Israelia Ain gumaziba, barmemɨsoghezɨme
ariaghire. Men tarazi aregha ua itir puvatɨ.

23EzɨAin atrivimra, an angamɨra itima Israelia an suiragha a inigha Josua
bagha ghu.



Josua 8:24 395 Josua 8:35

24 Ezɨ Israelia, Ain gumazir faragha men gɨntɨgha gumazamiziba pu-
vatɨzir danganimɨn, me danganir kamɨn uan apaniba bar me mɨsoghezɨ
me ariaghire. Egha gɨn marazi uamategha Ain ghuegha gumazamizir nar
nguibar ekiamɨn aven itiba bar memɨsoghezɨme ariaghire.

25-26 Josua dughiar kamɨn uan afuzim fegha Ain nguibar ekiamɨn akagha
mamaghɨra itima, gumazamiziba bar ariaghire. Gumazamizir ariaghirez-
ibar dɨbobonim, a 12,000ɨn tu.

27 Ikiavɨra Itir God, faragha Josuamɨgɨa ghaze, “Israelia Ainnguibar ekiam
gasɨghasigh uari bagh an asɨziba ko biziba bar da iniam.” Ezɨ Israelia bizir
kaba bar uari bagha da ini.

28Egha JosuaAinnguibar ekiamgaborozɨabar sighabar ikuvigha iti, egha
datɨrɨghɨn ikia kamaghɨra iti.

29Ezɨ Josua Ain atrivim inigha tememɨn anegurazɨ an areme, ezɨ an kuam
ikia ghuavti aruem iraghu. Ezɨ guaratɨzimɨn Josua gumazibav kemezɨma,
me an kuam inigha ghua Ain nguibamɨn tiar akar ekiamɨn anekuni. Egha
me dagɨar avɨriba isa an kuam gisɨn dar pozim mɨkɨni. Dagɨar pozir kam
datɨrɨghɨn ikia kamaghɨra iti.*

Josua EbalɨnMɨghsɨamɨnMoses Osirizir Arazibar akaba dɨbori
30-31 Dughiar maba gɨvazɨma Josua Israelia ko Ebalɨn Mɨghsɨamɨn ize.

Me kagh izegha, Josua uan gumazir mabav gɨa ghaze, ia Ikiavɨra Itir
God, Israelian God, a bagh ofa gamir dakozimɨn ingar. Ia Ikiavɨra Itir
Godɨn ingangarir gumazim Moses, an e mɨkemezir moghɨn ingar. Ezɨ me
Moses Osirizir Arazibar Akɨnafarimɨn aven itir akabar gɨn ghua an ingari.
Akɨnafarim ghaze, me God bagh ofa damuamin dakozimɨn ingarsɨ, dagɨar
tuizimɨn dɨghorezir dagɨaba inigh an ingaranmarkɨ, me dagɨar kɨniba inigh
an ingarigh. Ezɨ me ofabar amuamin dakozimɨn ingari. Ezɨ gumazamiziba
bar uan ofan tue bar isia mɨghɨriziba, inigha ghua Ikiavɨra Itir Godɨn ofa
gamua, egha uaghan God ko navir vamɨran ikiamin ofabagh ami.

32 Ezɨ Israelia mɨtivighavɨra ikia garima, Josua dagɨar mabagh isɨn Moses
Osirizir Akar Gavgaviba, da osiri.

33 Ezɨ Israelia bar, men gumazir dapaniba ko, ingangaribar faragh zuir
gumaziba ko, men jasba ko, gumazamizir kantrin igharazibar izeziba,
me bar ghua okoruar pumuningɨn tuifi. Israelian gumazamizir tuiviziba,
marazi Gerisimɨn Mɨghsɨamɨn boroghɨn tuivizɨ, marazi Ebalɨn Mɨghsɨamɨn
boroghɨn tuifi. Ezɨ ofa gamir gumaziba, me Livain anabamɨn adarasi, me
Akar Dɨkɨrɨzir Gavgavim itir Boksiam gupugha izezɨma, Israelian okoruar
pumuningɨn vong ko vongɨn tuivighav iti. Me uan guaba isa Akar Dɨkɨrɨzir
Gavgavim itir Boksiam mɨsoke. Boksiar kam men torimra iti. Gumazamiz-
iba Kenanɨn nguazimɨn otivigh, Ikiavɨra Itir God, deragh me damusɨ, me an
ingangarir gumazimMoses mɨkemezɨmoghɨra, me bizibar amuam.

34 Ezɨ me mɨtivighavɨra itima, Josua Moses Osirizir Arazibar akaba bar,
pamtemɨn dar bori. A, Israelia deravɨra ikɨ Godɨn akabar gɨn mangɨtɨ, a
deravɨramedamuaminakabadɨbora, eghauaghanmeGodɨnakambatoghtɨ
a ivezir kuramme danɨngamin akaba dɨbori.

35 Josua Moses Osirizir Araziba dɨborima, Israelian gumazamiziba bar da
baraki. Men amiziba ko, boriba ko, nguibar igharazibar gumazamiziba, me
uaghan ikia mɨgɨrɨgɨar kaba baraki.
* 8:29: Mɨgɨrɨgɨar kam, “dagɨar pozir kam datɨrɨghɨn ikia kamaghɨra iti,” e datɨrɨghɨn itir dughiam an
a mɨgeir puvatɨ. A gumazir akɨnafarir kam osirizimɨn dughiam mɨgei. 8:30-31: Ua Me Ini 20:25
8:30-31: Godɨn Araziba 27:2-8 8:33: Godɨn Araziba 11:29; 27:11-14

9
Gibionia, Josua gifari

1Ezɨ atrivir Jordanɨn Fanemɨn aruem uaghiri naghɨn itiba, memɨghsɨabar
itir danganibar atriviba ko, mɨghsɨar dozibar itir danganibar atriviba ko,
danganir Mediterenianɨn Ongarir Ekiamɨn mɨriamɨn ikegha ghua notɨn
amadaghan Lebanonɨn nguazimɨn tuzir atriviba. Me kara: Hitian atrivim,
Amorian atrivim, Kenanian atrivim, Peresian atrivim, Hivian atrivim ko
Jebusian atrivim, me barmoghɨra Israelia amizir bizir kabar akam baraki.

2Me akar kaba baregha iza Josua ko Israelia mɨsoghasa uari akufi.
3 Ezɨ Gibeonɨn nguibamɨn itir gumazamiziba me Hivian dakozimɨn aven

iti. Me Josua Jerikon nguibam ko Ain nguibam gasɨghasɨghizir bizim baraki.
4 Egha men marazi nguibar saghuiamɨn izezir gumazibar mɨn Josua

gifarasa, wainɨn mɨsevir ghurir bɨaghireziba inigha ua da isami. Egha da
inigha, uan mɨtarir bar ghuriba inigha, uan bizir ghuriba isa dagh aghui.
Egha bizir kaba isa uan donkibagh isɨn arɨki.

5 Me uaghan korotiar ghuriba aghui. Egha dagarir asuar ghurir
dɨghoraghireziba ua da isamigha, da aghui. Egha bretɨn mɨdiarir aviaba
inivizir kuraba uaghan da inigha izi.

6 Dughiar kam, Josua Gilgalɨn danganim aghuigha an iti. Ezɨ Gibeonɨn
adarazi a bagha ghua, a ko Israelia batogha kamaghɨnmemɨgei, “E nguibar
saghuiamɨn ikegha iza ia ko akar dɨkɨrɨzir gavgavim damigh, egh ia ko
deragh dapiasa.”

7Ezɨ Israelian gumaziba kamaghɨn Hivia mɨgei, “Ia ti bar en boroghɨra iti.
E ia ko akar dɨkɨrɨzir gavgavim damuan kogham.”

8Ezɨ me kamaghɨn Josua mɨgei, “E pura nɨn ingangarir gumazibar otivigh
ikiam.”
Ezɨ Josua kamaghɨnmemɨgei, “Ia taia. Ia managhɨra ikegha izi?”
9 Ezɨ me kamaghɨn a mɨgei, “E nɨn ingangarir gumaziba bar saghon mar

ikia, Ikiavɨra Itir God, ian God barazi a bizir bar ekiaba Isipɨn kantrin, dagh
ami.

10 Egha e uaghan Amorian atrivir Jordanɨn Fanemɨn vongɨn itimning,
Ikiavɨra Itir God, aning gamizir eghaghaniba baraki. Sihon, an Hesbonɨn
nguibar ekiamɨn atrivim, ezɨ Ok, a Basanɨn nguibar ekiamɨn atrivim. A
fomɨra Astarotɨn nguibar ekiamɨn ike.

11 Ezɨ en kantrin gumazir dapaniba ko, gumazamiziba bar kamaghɨn e
mɨgei, ‘Ia daghetaba sara inigh mangɨ Israelia batogh kamagh me mɨkɨm
suam, “E pura ian ingangarir gumazibar ikiasa ia ko akam akɨrasa izi.” ’

12 Ia kagh bretbar ganigh, da isiavɨra itima, e nguibam ategha ia bativasa
da inigha izi. Ezɨ bretɨn kaba datɨrɨghɨnmɨsɨngigha aviaba dagh inifi.

13Ezɨwainɨnmɨsevir kaba uaghan kamaghɨra ghu, dar igiabara ewain isa
dagh rui. Ezɨ datɨrɨghɨn ia gan, da tintinibar bɨaghire. Ezɨ en korotiaba ko
dagarir asuaba, e tuavir ruarir kamɨn izima da bar dɨghoraghire.”

14Ezɨ Israelia dagher kaba inisɨ, faragh Ikiavɨra Itir Godɨn azaragh egh gɨn
ada iniam, me kamaghɨn amizir puvatɨ.

15Ezɨ Josuame angamɨra ikiasa, me ko navir vamɨran ikiamin akam akɨra
navir amɨrizim me ganɨngi. Ezɨ Israelian gumazir dapaniba uaghan akar
dɨkɨrɨzir kamɨn amamangatɨ.

16 Israelia me ko akam akɨrizɨ dughiar pumuning ko mɨkezim gɨvazɨ, me
gɨn gumazir kabagh fo, kar men boroghɨra iti adarazi men tongɨn iti.

9:7: Ua Me Ini 23:32; 34:12; Godɨn Araziba 7:2 9:10: Dɨboboniba 21:21-35 9:14: Dɨboboniba
27:21; 1 Samuel 22:10; Aisaia 30:1-2

17Ezɨ Israelia dɨkavigha ghua aruer mɨkezimɨnmen nguibar ekiabar otifi.
Men nguibar ekiar kabanang: Gibeon, Kefira, Berot ko Kiriat Jearim.

18Me fo, Israelian gumazir dapaniba Ikiavɨra Itir God, a Israelian God, me
an ziamɨn Gibionia ko akam akɨrigha gɨfa. Kamaghɨn, Israelia memɨsoghezɨ
me ariaghirezir puvatɨ. Ezɨ Israelia uan gumazir dapaniba bizir kam bagha
me gimobamen atari.

19 Ezɨ gumazir dapaniba kamaghɨn gumazamizibav gɨa ghaze, “Ikiavɨra
Itir God, a Israelian God, e an ziamɨn me ko akam akɨrigha gɨfa. Egh
datɨrɨghɨn ememɨsoghtɨme arɨmɨghiran kogham.

20E kamaghɨnmedamuam: eme ateghtɨmeangamɨra ikiam. E fo, e Godɨn
damazimɨn me ko akam akɨrigha akar dɨkɨrɨzir kam abɨghan kogham. E me
mɨsueghtɨ, me aremeghtɨ, God en atarɨva bar e gasɨghasigham.

21Kamaghɨn amizɨ, me angamɨra ikiam. Eghtɨ e me ateghtɨ, me ikɨva bar
e bagh daziba abɨghɨva, e bagh dɨpaba tu da ater daruam.” Ezɨ Israelia, uan
gumazir dapaniba bareghame ataghizɨme iti.

22 Ezɨ Josua Gibeonian diazɨ me izima a kamaghɨn me mɨgei, “Ia en
boroghɨra ikia, tizim bagha e gifara ghaze, e bar saghonmar ikegha ize? Bar
puvatɨ.

23 Ia ifarazɨ bighangɨn, God paza ia damuam. Ia datɨrɨghɨn en ingangarir
gumazibar ikɨ mamaghɨra ikɨva, Ikiavɨra Itir Godɨn Dɨpenim bagh daziba
abɨghɨva, dɨpaba tuva da ater daruam.”

24EzɨmeJosuanakamikaraghaghaze, “Gumazir ekiam, ekamaghɨnoraki,
Ikiavɨra Itir God, ian God, uan ingangarir gumazimMosesmɨgɨa ghaze, ia izɨ
kagh otivightɨ, a nguazir kaba bar da isɨ ia danɨngam, egh nguazir kabar itir
gumazamiziba barme gasɨghasigham. Kamaghɨn, e ian atiatighauari bagha
nɨghnɨgha ifavarir kam gami.

25 Egha e datɨrɨghɨn nɨn agharimɨn iti. Nɨ bizir tizim gɨnɨghnɨzi a nɨn dera,
nɨ puram a damu.”

26 Ezɨ Josua Gibeonian akurazɨma, Israelia me mɨsoghezɨ me ariaghirezir
puvatɨ.

27Ezɨ Josuadughiarkamɨnmegamizɨ,mepura ingangarir gumazirkɨnibar
ikɨ, Israelia bagh daziba abɨgh dɨpaba tuva, Ikiavɨra Itir Godɨn Dɨpenimɨn
aven itir ofa gamir dakozim bagh ingangaribar amuam. Egha Gibeonia
datɨrɨghɨnuaghan, Israeliauari akuva Ikiavɨra ItirGodɨnziam ferdanganiba
bar, me dar ingangarir kam gamuavɨra iti.*

10
Josua, Amoriamɨsoghame abɨra

1Ezɨ Jerusalemɨn Atrivim Adoni Sedek orazi, Josua Jerikon nguibar ekiam
gasɨghasɨghizɨ moghɨn Ain nguibam gasɨghasɨki. Egha nguibar ekiar kamn-
ingɨn atrivimning mɨsoghezɨ aning areme. Egha orazi Gibeonia Israelia ko
akam akɨrigha uari inighamen boroghɨn ikia navir amɨrizim iti.

2Ezɨ JerusalemɨnatrivimkoangumazamizibaGibeonianarazimbaregha,
mebaratiatingi. Me fo,Gibeonɨnnguibam, anatrivimɨn itirnguibarekiamɨn
mɨn iti. EghaanekeveghaAinnguibambaragafira. Ezɨangumaziba,mebar
mɨdorozimɨn fofozir gumazir aghuibara.

* 9:27: Mɨgɨrɨgɨar kam, “datɨrɨghɨn uaghan,” a datɨrɨghɨn e itir dughiam mɨgeir puvatɨ. Puvatɨ. A
gumazir akɨnafarir kam osirizir dughiammɨgei.



Josua 10:3 398 Josua 10:14

3Dughiar kamɨn JerusalemɨnAtrivimAdoni Sedek, anboroghɨn itir atrivir
4pla, a me bagha akam amada. Atrivir kaba, Hebronɨn Atrivim Hoham, ko
Jarmutɨn Atrivim Piram, ko Lakisɨn Atrivim Jafia, ko Eklonɨn Atrivim Debir.

4Anakammebagha anemaga ghaze, “Gibeonia, Josua ko Israelia ko akam
akɨrigha uari inigha ikia navir amɨrizimɨn iti. Kamaghɨn amizɨ, ia izɨ nan
akuragh emangɨ Gibeonia mɨsogham.”

5 Ezɨ Amorian atrivir 5plan kaba uari akuvagha ghua Gibeonia korogha
me mɨsoghasa. Atrivir kabar nguibabar kara, Jerusalem, Hebron, Jarmut,
Lakis ko Eklon.

6 Dughiar kam, Josua Gilgalɨn danganim aghuigha itima, Gibeonia a
bagha zuamɨrama akam amaga ghaze, “O gumazir ekiam, e ian ingangarir
gumaziba, e nɨn apengan iti. Ezɨ nɨ e ateghan markɨ, nɨ zuamɨra izɨ en
akuragh! Amorian atrivir danganir mɨghsɨabar itiba uanmɨdorozir gumaz-
iba isafuragh, izighirɨ emɨsoghasa.”

7 Ezɨ Josua uan mɨdorozir gumaziba bar me akuvagha, deragha mɨsozir
mɨdorozir gumazir aghuiba inigha, gumazir igharaziba sara inigha, me
Gilgal ategha, Gibeonian akuraghmɨsoghasa zui.

8Ezɨ Ikiavɨra Itir God, Josua mɨgɨa ghaze, “Nɨ men atiatingan markɨ, kɨ me
isa ian agharim gatɨgha gɨfa. Men tav ia abɨraghan kogham.”

9 Ezɨ Josua uan mɨdorozir gumaziba ko dɨmagarimɨn aghumra Gilgal
ategha ghua Gibeonɨn nguibar ekiamɨn oto. Me ghuavɨra ikia maghɨra
Amoria mɨsozimame bar dɨgavir kuram gami.

10 Dughiar kamɨn Israelian mɨdorozir gumaziba izima, Ikiavɨra Itir God,
Amoria gamizɨ, me atiatigha okam nɨghnɨgha tintinibar ari. Ezɨ Israelia
Gibeonɨn nguibamɨn, Amorian avɨrim mɨsoghezɨ me ariaghire, egha bar
men gɨntɨgha ghua Bethoronɨn nguibamɨn boroghɨn mɨghsɨamɨn zuir tu-
avimɨn ghuavanabo. Me puvmemɨsogha ghua sautɨn amadaghan Aseka ko
Makedan nguibamningɨn tu.

11 Ezɨ Amoria Israelian mɨdorozir gumazibar ara Asekan nguibamɨn
amadaghan uaghirima, Ikiavɨra Itir God aisɨn amozir ofɨzir ekiabagh amizɨ,
da dagɨabar mɨn izaghira me girima, me ariaghire. Amorian gumazir aisɨn
amozir ofɨziba mɨsoghezɨ ariaghirezibar dɨbobonim ghuavanabo. Egha
Israelia mɨsoghezɨ ariaghirezir gumazibar dɨbobonim gafira.

12 Ezɨ dughiar kamɨn Ikiavɨra Itir God Israelian akurazɨ, me Amoria
mɨsoghame abɨra. Egha dughiar kamra, Josua Israelian damazimɨn Ikiavɨra
Itir God ko mɨgɨa ghaze, “Aruem, nɨ Gibeonia gisɨn ikɨ mamaghɨra ikɨ.
Iakɨnim, nɨ Aijalonɨn danganir zarimɨn tughɨv ikɨmamaghɨra ikɨ.”

13 Ezɨ aruem isiragha ikia kamaghɨra iti, ezɨ iakɨnim uan danganimɨn
ikiavɨra itima, Israelia uan apanibav sogha me abɨra. Ezɨ me bizir kabar
eghaghanim Jasarɨn Akɨnafarimɨn da osiri. Guizbangɨra, dughiar kamɨn,
aruem isiragha pɨn ikiavɨra ikia, ghua dughiar bar ruarim gɨvazɨ, amɨnim
pɨri.*

14 Fomɨra ikegha iza datɨrɨghɨn, bizitam datɨrɨghɨn otozɨ moghɨn otozir
puvatɨ. Otozir bizir kam, a kamakɨn, Ikiavɨra Itir God, gumazirmamɨn akam
baraki. Guizbangɨra Ikiavɨra Itir God, Israelian akuragha mɨdorozir kam
gami!

* 10:13: Fofozir gumazibakamaghɨnnɨghnɨsi, JasarɨnAkɨnafarim, a Israelianakɨnafarir ghurirmam.
Ezɨ akɨnafarir kam datɨrɨghɨn bar ovenge. Ezɨ e fozir pu, mɨgɨrɨgɨarmanaba an aven iti. Devit, Atrivim
Sol ko Jonatanɨn apangkuvigha aning bagha ongezir igham osiri, a uaghan akɨnafarir kamɨn iti. Nɨ 2
Samuel 1:17-27ɨn ganigh. 10:14: Josua 10:42; 2 Atriviba 20:8-11; Aisaia 38:8

15 Egha mɨdorozimɨn gɨn, Josua uan mɨdorozir gumaziba ko ua Gilgalɨn
danganir me itimɨn ghue.

16 Ezɨ Amorian 5plan atriviba mɨdorozimɨn tongɨn ara ghua Makedan
nguibamɨn dagɨar torir mamɨn iti.

17Ezɨ gumazir mabamemongegha itir danganimɨn ganigha an gun Josua
mɨkeme.

18Ezɨ Josua ghaze, “Ia dagɨar ekiaba poghpoghmangɨmozir akam apɨrigh.
Egh gumazitaba arightɨme an gan ikɨ.

19 Ikiavɨra ItirGod, ianapaniba isa iandafaribaghatɨghagɨfa. Kamaghɨn ia
pura ikianmarkɨ. Ia apanibav soghmen gɨntɨghmangɨvɨra ikɨ. Ia me ateghtɨ
memangɨ uan nguibar ekiabar otivanmarkɨ.”

20 Ezɨ Josua Israelia ko men agɨntɨgha me mɨsogha, bar moghɨra me
agevima, men varazira zuamɨra ara ghua uan nguibar ekiabar aven mon-
geghav iti.

21 Ezɨ Israelian mɨdorozir gumaziba bar moghɨra deragha ikia iza
Makedan danganir me itimɨn Josua bato. Ezɨ Kenanɨn nguazimɨn iti darazi
mɨgɨrɨgɨatam ua Israelia gasamemɨgeir puvatɨ.

22Ezɨ Josua kamaghɨn uan gumazibav gei, “Ia mangɨ mozimɨn akamɨn itir
dagɨaba poegh, 5plan atrivir kaba inigh na bagh izɨ.”

23 Ezɨ Josuan gumaziba, 5plan atrivir dagɨar torimɨn aven itir kaba, me
inigha azenim gatɨ. Atrivir kabar nguibabar kara, Jerusalem, Hebron,
Jarmut, Lakis ko Eklon.

24 Me atrivir kaba inigha a bagha ghuzɨ, a Israelian gumaziba bar men
diagha me akufa. Egha gumazir dapanir an gɨn ghueziba, a kamaghɨn me
mɨgei, “Ia kagh izɨva uan dagariba isɨ atrivir kabar tuebar arɨkigh.” Ezɨme a
mɨkemezɨmoghɨn ami.

25 Ezɨ Josua Israelian gumazir dapanibav gɨa ghaze, “Ia akongɨva atiatin-
gan markɨ. Ia tuivigh gavgafigh. Guizbangɨra, Ikiavɨra Itir God, ian apaniba
arazir kamrame damuam.”

26 Egha Josua atrivir kabav soghezɨ me ariaghirezɨ, a me isa temer 5plan
me guizɨ, men kuaba guighav ikia ghuavti aruem gɨfa.

27Ezɨ aruem iraghuzɨ, a gumazibav kemezɨmeatrivir kabar kuaba inigha,
ghua torir memongezir kamɨnme akuni. Egha torir kamɨn akamme dagɨar
ekiabar anepɨri. Ezɨ a datɨrɨghɨn ikiavɨra iti.

28 Egha dughiar kamra, Josua Makedan nguibar ekiamɨn mɨdorozim
gamua an atrivimɨn suiraghav a mɨsoghezɨ an areme. Egha uan gumazibav
kemezɨmenguibar kamɨn itir gumazamiziba barmoghɨramemɨsoghezɨme
ariaghire. Ezɨmen tavua itir puvatɨ. A Jerikonatrivimgamizir arazir kamra,
a uaMakedan atrivim gami.

Israelia nguibar ekiar igharaziba ini
29 Egha bizir kabar gɨn, Josua uan mɨdorozir gumaziba ko Makedan

nguibam ategha ghua Lipnan nguibamɨn otoghamemɨsosi.
30 Ezɨ Ikiavɨra Itir God, Israelian akurazɨ me mɨdorozim gamua uan

apanibaabɨnigha, atrivimsara suiraghavamɨsoghezɨanareme. Menguibar
ekiamɨnaven itir adarasi, tarazi ataghizɨmeitirpuvatɨ. Mebarmemɨsoghezɨ
me ariaghire. A Jerikon atrivim gamizir arazir kamra, uaghan Lipnan
atrivim gami.

31 Bizir kabar gɨn, Josua Israelian mɨdorozir gumaziba bar me inigha,
Lipnan nguibam ategha ghua Lakisɨn nguibamɨn otogha, a korogha me
mɨsosi.

32 Ikiavɨra Itir God, Israelian akuragha Lakisia isa Josuan dafarim gatɨ.
Egha amɨmzaraghan a Lakis ko an aven itir adarazi bar me mɨsoghezɨ, me
ariaghire. A Lipna gamizir arazir kamra, uaghan Lakisɨn adarazigh gami.

33EzɨGeserɨnnguibamɨnatrivim,Horam, aLakisɨnakuraghmɨsoghasa izi.
Ezɨ Josua, Horam uan adarazi ko bar memɨsoghezɨme ariaghire.

34Eghabizir kabar gɨn, Josuauanmɨdorozir gumazibakoLakisɨnnguibam
ategha, ghua Eklonɨn nguibam koroghamaghɨra memɨsosi.

35 Dughiar me ghua me korozimɨn, aruer kamra, me bar me mɨsoghezɨ
me ariaghire. Me Lakisɨn adarazigh amizɨ moghɨn, me uaghan Eklonɨn
adarazigh ami.

36 Me kamaghɨn amigha gɨvagha, Josua uan mɨdorozir gumaziba ko Ek-
lonɨn nguibam ategha, ghuavanaga Hebronia komɨsosi.

37 Me ghua me korogha maghɨra me mɨsosi. Me atrivim ko nguibar
ekiamɨn aven itir gumazamiziba bar me mɨsuegha, nguibar men boroghɨn
itibar gumazamiziba sara mɨsoghezɨ me ariaghire. Me men tarazi ataghizɨ
me itir puvatɨ. Eghame Eklonɨn adarazigh amizɨ moghɨn, me uaghan arazir
kamra Hebronɨn adarazigh ami.

38 Egha Josua Israelian mɨdorozir gumaziba bar me inigha, ighaghɨregha
ua iza Debirɨn nguibar ekiam koroghamemɨsosi.

39 Me ghua me korogha maghɨra me mɨsosi. Me atrivim ko nguibar
ekiamɨn aven itir gumazamiziba bar me mɨsuegha, nguibar men boroghɨn
itibar gumazamiziba sara mɨsoghezɨ me ariaghire. Me men tarazi ataghizɨ
me itir puvatɨ. Egha me Lipna ko Hebronɨn atrivimning gamizir arazimra,
me uaghan Debirɨn atrivim gami.

40 Josua Kenanɨn nguazir vuer mam garua, an atriviba ko an gumazamiz-
iba bar me mɨsogha me abɨra. Egha mɨghsɨabar itir danganibar atrivibav
sogha me abɨnigha, Negevɨn danganimɨn itir atrivibav sogha me abɨnigha,
aruemuaghiri naghɨn itirmɨghsɨabar atriviba barmemɨsoghame abɨnigha,
egha Jordanɨn Fanemɨn danganir zarimɨn itir nguibabar atrivibav soghame
abɨni. Amen tarazi ataghizɨme itir puvatɨ. A Ikiavɨra Itir God, Israelian God,
mɨkemezɨmoghɨn, a bar memɨsoghezɨme ariaghire.

41 Josua danganir kamɨn nguibar kabar gumazamiziba bar me mɨsoghezɨ
me ariaghire. A sautɨn amadaghan itir nguibam Kades Barnean, ikegha
iza Gasan nguibamɨn oto, an ongarir dadarimɨn boroghɨn iti. Egha Gosenɨn
danganimɨn ikegha notɨn amadaghan iza Gibeonɨn nguibamɨn tu.

42 Ikiavɨra Itir God, Israelian God, a men akurazɨ me atrivir kabav sogha
me abɨnigha, men nguaziba dughiar kamra bar ada ini.

43Egha Josua Israelianmɨdorozir gumaziba barme inigha iza uamategha
Gilgalɨnme itir danganimɨn ghu.

11
Israelia, Atrivim Jabin ko

an namakaba, me abɨni
1 Ezɨ Jabin, Hasorɨn nguibar ekiamɨn atrivim, a Israelia amizir bizibar

eghaghanim baregha, nguibar ekiar kabar atriviba bagha akaba amangi,
kar Madonɨn nguibar ekiamɨn Atrivim Jobap ko, Simronɨn nguibar ekiamɨn
atrivim ko Aksapɨn nguibar ekiamɨn atrivim.

2Egha a uaghan notɨn amadaghan itir nguibar mɨghsɨabar itibar atriviba
bagha akam amada, egha Jordanɨn Faner zarir sautɨn amadaghan, Galilin
Dɨpar Akarer mɨriamɨn itir atriviba bagha akam amada. Egha notɨn itir
mɨghsɨar dozibar nguibabar atriviba bagha akam amaga, Dorɨn nguibamɨn
boroghɨn ongarir mɨriamɨn itir atriviba bagha akam amada.

3 Egha Kenanian nguibar aruem anadi naghɨn ko, aruem uaghiri naghɨn
itiba bagha akam amada. Eghamɨghsɨamɨn itir nguibar kabar atriviba bagh
akaba amangi, kar Amoria, Hitia, Peresia ko Jebusia. Egha Hivian atriviba
bagha akamamada,meMispan nguazimɨnHermonɨnMɨghsɨamɨn boroghɨn
iti.

4Ezɨ atrivir kaba akar kambaregha barmoghɨra uanmɨdorozir gumaziba
ko ize. Men mɨdorozir gumaziba bar avɨrasemegha, ongarir mɨriamɨn
gigimɨnmɨn ghugha, hoziar avɨrim ko karisɨn avɨrim iti.

5 Ezɨ atrivir kaba bar moghɨra uan mɨdorozir gumaziba akuvagha men
akua iza Meromɨn Fanermɨriamɨn danganir mam aghuigha an ti.

6 Ezɨ Ikiavɨra Itir God kamaghɨn Josua mɨgei, “Gurumzaraghan
dughiar kamra, kɨ Israelian akuraghtɨ me bar uan apanibav sueghtɨ me
arɨghiregham. Kamaghɨn amizɨ, nɨ men atiatingan markɨ. Egh ia bar men
hoziabar suer agɨribar aghoregh, men karisbar apongeghtɨ da isigh.”

7 Ezɨ men apaniba tɨghar mɨdorozim bagha uari akuvima, Josua uan
mɨdorozir gumaziba koMeromɨn Fanermɨriamɨnmɨdorozim fore.

8 Ikiavɨra Itir God Israelian akurazɨ me mɨdorozimɨn uan apaniba abɨra.
Ezɨ Israelia uan apanibav sogha men agɨntɨgha notɨn amadaghan ghua,
Saidonɨnnguibar ekiamkoMisrefotMaimɨnnguibamɨnotogha, ghuaaruem
anadi naghɨn Mispan danganir zarimɨn oto. Me mɨsogha mamaghɨra ikia
ghua uan apaniba bar me agɨfa.

9Ezɨ Josua Ikiavɨra Itir God amɨkemezɨmoghɨnmen hoziabar suer agɨriba
aghoreghamen karisbagh apongezɨ da isi.

10 Egha Josua gɨn uamategha iza Hasorɨn nguibar ekiam inigha gɨvagha
an atrivim mɨsoghezɨ an areme. Dughiar kamɨn Hasorɨn nguibar ekiam, a
nguibaba bar dar faragha itir nguibam.

11 Ezɨ Israelia Hasorian gumazamiziba bar me mɨsuagharɨki, ezɨ men tav
ua itir puvatɨ. Ezɨme nguibar ekiar kam gaborozɨ a isi.

12 Josua atriviba bar men suigha men nguibar ekiaba bar ada inigha, bar
moghɨra me mɨsoghezɨ me ariaghire, mati Ikiavɨra Itir Godɨn ingangarir
gumazimMoses, a mɨkemezɨmokɨn.

13Ezɨ Israelianguibar ekiar gumazibamɨghsɨardozibagh isɨn ingarizibagh
apongezir puvatɨ. JosuamemɨkemezɨmeHasorɨnnguibar ekiamramaboro.

14 Ezɨ Israelia nguibar ekiar kabar bizir aghuiba ko dagɨaba ko bul-
makauba uari bagha dar suiki. Egha gumazamizitam ataghizɨ a itir puvatɨ.
Me barmemɨsoghezɨme ariaghire.

15 Ikiavɨra Itir God faraghamɨgɨrɨgɨam isa uan ingangarir gumazimMoses
ganɨngizɨ, Mosesmɨgɨrɨgɨar kaba isa Josua ganɨngi, ezɨ Josua bar dar gɨn ghu.
Guizbangɨra, Ikiavɨra Itir God Moses mɨkemezɨ moghɨn, Josua bar moghɨra
bizibagh ami.

Josua, nguazir kamɨn danganiba bar ada ini
16 Ezɨ Josua nguazir kamɨn danganiba bar ada ini. A danganir mɨghsɨaba

isava, Negevɨn Distrighɨn danganiba bar ada isava, Gosenɨn Distrik ko
dɨpaba puvatɨzir danganim Araba isava, aruem uaghiri naghɨn mɨghsɨar
doziba isava, Jordanɨn Fanemɨn danganir zarim ini, kar bar Israelian dan-
ganir zariba ko danganir mɨghsɨaba itiba.

17-18Nguazir kamɨnmɨtaghniam, HalakɨnMɨghsɨamɨn ikegha ghua Idomɨn
nguazimɨn boroghɨn sautɨn amadaghan ghua, notɨn amadaghan ghua,
Lebanonɨn nguazimɨn danganir zarimɨn itir nguibam Balgatɨn oto, a Her-
monɨn Mɨghsɨamɨn boroghɨn iti. Dughiar kam Josua, dughiar bar ruarimɨn
atrivir kaba komɨsogha, bar memɨsuagharɨki.

19 Ezɨ nguibar igharazitam Israelia ko navir amɨrizim inizir puvatɨ.
Hiviara Israelia ko navir amɨrizim inigha me ko iti. Kar Gibeonɨn nguibar
ekiamɨn aven itir adarasi. Ezɨ Israelia, igharaz darazi bar moghɨra me
gasɨghasɨki.

20Guizbangɨra, Ikiavɨra Itir God uabɨ, men navibagh amizɨ da gavgavigha,
Israelia ko mɨsoghasa. Ezɨ puvatɨ, Israelia men apangkuvizir puvatɨ. Is-
raelia, Ikiavɨra Itir God fomɨra Moses ganɨngizir mɨgɨrɨgɨamɨn gɨn ghua, me
gasɨghasigha bar me agɨfa.

21 Ezɨ dughiar kamɨn Josua ghua Anakɨn ovavir boribar adarasi, bar me
gasɨghasɨki. Kar gumazir ekiar bar ruariba. Me Hebronɨn nguibam, ko De-
birɨn nguibam, ko Anapɨn nguibam, ko Juda, ko Israelɨn danganir mɨghsɨar
igharazibar iti. Josua gumazir kababarmeagɨvaghamennguibaba sara bar
dagh asɨghasɨki.

22Anakian tav ua Israelɨn itir puvatɨ. Men varazira Gasan nguibar ekiam
ko Getɨn nguibar ekiam ko Asdotɨn nguibar ekiamɨn ikia avɨrasemezir
puvatɨ.

23 Ezɨ Josua nguazir kamɨn danganiba bar ada ini, mati Ikiavɨra Itir God
Moses mɨkemezɨ moghɨra. Ezɨ Josua danganir kaba tuiragha vaghvagha
bar moghɨra Israelian anababagh anɨngizɨ, me bar dar ghuaviba ikiangi.
Kamaghɨn, mɨdorozitam ua nguazir kamɨn otivir puvatɨzɨ, Israelia avughsi.

12
Mosesmɨdorozimɨn abɨnizir atrivibar ziaba

1 Fomɨra, Moses tɨghar ovengamin dughiamɨn, a faragha Israelia inigha
ghua, Jordanɨn Fanemɨn aruem anadi naghɨn itir atrivimning mɨsogha,
aning abɨragha aningɨn nguaziba bar ada ini. Nguazir kamɨn mɨtaghniam,
sautɨn ikegha Arnonɨn Fanemɨn danganir zarimɨn ikegha, ghua Jordanɨn
Fanemɨn danganir zarimɨn otogha, ghua notɨn amadaghan Hermonɨn
Mɨghsɨamɨn tu.

2Mosesmɨsogha abɨrazir atrivirmamɨn ziam, Sihon. AnAmorian atrivim,
egha Hesbonɨn nguibar ekiam gativagha an gari. Ezɨ an kantrin sautɨn
itir mɨtaghniam, an Arnonɨn Fanemɨn danganir zarimɨn tongɨn iti. Ezɨ
uaghan Arnonɨn Fanemɨn notɨn amadaghan itir nguibam Aroer, a uaghan
an nguazim. Aruem anadi naghɨn, Jabokɨn Fanem, an Atrivim Sihon garir
nguazimkoAmoniannguazimabɨki. Egha JabokɨnFanemraghɨrɨgha aruem
uaghiri naghɨn zui. Ezɨ Sihonɨn nguazir notɨn itir mɨtaghniam, a Jabokɨn
Fanemɨn tu. An nguazir kam, a sautɨn itir Gileatɨn Distrighɨn nguazir akuar
mam.

3 Sihon uaghan Jordanɨn Fanemɨn aruem anadi naghɨn danganir zarimɨn
gari, egha Galilin Dɨpar Akarem iti naghɨn ikegha ghua Bet Jesimotɨn
nguibamkoAmangsɨzim Itir Dɨpamɨnoto. Egha bar ghua sautɨnamadaghan
Pisganmɨghsɨamɨn apengan tu.

4 Ezɨ gɨn Moses ko Israelia Basanɨn nguazimɨn Atrivim Ok, a mɨsogha
anebɨra. A Refaimbar gumazir mam, me gumazir bar ekiar ruariba, egha
avɨrasemezir puvatɨ. Ok, a men gumazir abuananam, egha a Astarot ko
Edrein nguibamningɨn iti.

5 Ezɨ an ativazir nguazimɨn mɨtaghniam, notɨn amadaghan Hermonɨn
Mɨghsɨam itir nguazimɨn ikegha, ghua aruem anadi naghɨn amadaghan,
Salekan nguibamɨn oto. A uaghan Basanɨn Distrighɨn danganiba bar dar
gara ghua Gesur ko Makan nguazir mɨtaghniar aruem ghuaghiri naghɨn
11:20: Godɨn Araziba 7:16 12:1: Dɨboboniba 21:21-35; Godɨn Araziba 2:26--3:11

itimɨn tu. A uaghan Gileatɨn Distrighɨn nguazir notɨn itir akuar mam gati-
vagha an gara, ghua sautɨn amadaghan Atrivim Sihon, an kantrin nguazir
mɨtaghniamɨn tu.

6Ezɨ Moses, a Ikiavɨra Itir Godɨn ingangarir gumazim, a Israelia ko, Sihon
koOkmɨsoghabar aning abɨra. Egha Ikiavɨra ItirGodɨn ingangarir gumazim
Moses, nguazir kam isa Rubenɨn anabamɨn adarazi ko, Gatɨn anabamɨn
adarasi, ko Manasen anabarme tuirazimningɨnmam ame ganɨngi.

Atriviba ko Nguibar Josuamɨdorozim gamuava abɨrazibar ziaba
7 Kar nguazir kamɨn itir atriviba, Josua Israelia ko, Jordanɨn Fanemɨn

amadaghan aruem uaghiri naghɨn mɨsogha abɨniziba. Me Lebanonɨn
danganir zarim itir nguibam Balgatɨn ikegha, me mɨsogha me abɨra ghua
Halakɨn Mɨghsɨamɨn tu, a Idomɨn nguibamɨn boroghɨn iti. Josua nguazir
kaba abɨgha vaghvagha Israelian anababagh anɨdi. Eghtɨ nguazir kabamen
nguazibar mɨn ikɨ kamaghɨra ikiam.

8Kar, nguazir mɨghsɨaba itiba, ko aruem uaghiri naghɨn itir mɨghsɨar doz-
iba, ko Jordanɨn Fanemɨn danganir zarim, ko Jordanɨn Fanemɨn boroghɨn
itir mɨghsɨar muziariba, ko gumazamiziba puvatɨzir danganim, ko sautɨn
amadaghan Negevɨn danganim. Nguazir kaba, Peresia, Hitia, Amoria,
Kenania, Hivia ko, Jebusia, me faragha adar ike.

9 Israelia nguibar ekiar kabar atrivibav sogha me abɨni, dar ziabar kara.
Jerikon nguibamɨn atrivim, Betelɨn nguibam boroghɨra itir nguibam, Ain
atrivim,

10 Jerusalemɨn nguibamɨn atrivim, Hebronɨn nguibamɨn atrivim,
11 Jarmutɨn nguibamɨn atrivim, Lakisɨn nguibamɨn atrivim,
12Eklonɨn nguibamɨn atrivim, Geserɨn nguibamɨn atrivim,
13Debirɨn nguibamɨn atrivim, Gederɨn nguibamɨn atrivim,
14Horman nguibamɨn atrivim, Aratɨn nguibamɨn atrivim,
15Lipnan nguibamɨn atrivim, Adulamɨn nguibamɨn atrivim,
16Makedan nguibamɨn atrivim, Betelɨn nguibamɨn atrivim,
17Tapuan nguibamɨn atrivim, Heferɨn nguibamɨn atrivim,
18Afekɨn nguibamɨn atrivim, Lasaronɨn nguibamɨn atrivim,
19Madonɨn nguibamɨn atrivim, ko Hasorɨn nguibamɨn atrivim,
20 Simronmeronɨn nguibamɨn atrivim, Aksapɨn nguibamɨn atrivim,
21Tanakɨn nguibamɨn atrivim, Megidon nguibamɨn atrivim,
22Kedesɨn nguibamɨn atrivim, ko Jokneamɨn nguibamɨn atrivim, nguibar

kamning Karmelɨn Distrighɨn iti.
23Egha uaghan Dorɨn nguibamɨn atrivim, an ongarir dadarimɨn boroghɨn

iti, egha Goimɨn nguibamɨn atrivim, a Galilin Distrighɨn iti.
24EghauaghanTirsannguibamɨn atrivim. Israelia 31plan atriviba barme

mɨsoghame abɨnighamen nguaziba bar ada ini.
Me nguaziba tuiragha Israelian anababagh anɨdi

13
(Sapta 13--22)
Ikiavɨra Itir God ghaze, Israelia nguazir igharazir me inizir puvatɨziba,

uaghan da iniam
1Ezɨ azenir avɨriba gɨvazɨma, Josua ikia ghua bar ghuri. Ezɨ dughiar mam

Ikiavɨra ItirGodkamaghɨnamɨgei, “Nɨbarghuri, eghdughiar ruarimɨn ikian
kogham. Ezɨ nguazir avɨriba ikiavɨra itima, nɨ tɨgharmɨsoghɨva ada iniam.
12:6: Dɨboboniba 32:33; Godɨn Araziba 3:12

2-3Nguazir kabanang: Filistian nguaziba bar, ko men nguibar ekiar 5plan
kabanang, Gasa, Asdot, Askelon, Get, ko Ekron. Ia uaghan Gesurɨn nguaziba
inizir puvatɨ. A Isipɨnnguazirmɨtaghniar aruemanadi naghɨn iti. Ia uaghan
sautɨn amadaghan Avia, men nguaziba inizir puvatɨ. Ia uaghan, Sihorɨn
Faner mɨriamɨn itir nguazim, a Isipɨn kantrin mɨtaghniamɨn iti, egha notɨn
amadaghan ghua Ekronɨn nguibamɨn nguazim, ia a inizir puvatɨ.

4 Ia Kenanian nguaziba bar tɨghar ada iniam. Nguazir kam, a Saidonɨn
nguazimɨn itir nguibam Mearan ikegha, ghua Afekɨn nguibamɨn oto, an
Amorian nguazir mɨtaghniamɨn iti. Ia nguazir kaba tɨghar ada iniam.

5 Ia Gebalian nguazim ko, Lebanonɨn nguazir aruem anadi naghɨn itiba,
ia bar da inizir puvatɨ. Nguazir kaba, Hermonɨn Mɨghsɨamɨn boroghɨn itir
nguibam Balgatɨn ikegha ghua Hamatɨn Tuavir Akamɨn tu.

6 Ia uaghan, Saidonɨn gumazamizir Lebanonɨn Mɨghsɨabar ikia ghua
Misrefot Maimɨn nguibamɨn itiba, ia men nguaziba inizir puvatɨ. Kɨ uabɨ
Israelian faragh mangɨ men agɨraghtɨ me aregham, eghtɨ Israelia nguazir
kaba inighdar ikiam. Kɨnɨmɨkemezɨmoghɨra, nɨnguazirkababaradaabigh,
da isɨ Israelia danightɨme dar ikɨ.

7 Egh nɨ datɨrɨghɨn nguazir kam tuiragh a isɨ, Israelian 9plan anababa ko
Manasen anabarme tuirazimningɨn igharazim, bar me danɨngigh.”

Ruben, Gat, koManase, men nguaziba
8 Ikiavɨra Itir Godɨn ingangarir gumazim Moses, a fomɨra Rubenɨn an-

abamɨn adarasi, ko Gatɨn anabamɨn adarasi, ko Manasen anabar me tuiraz-
imningɨn faragha zuimɨn adarasi, nguazir maba me ganigha gɨfa. Men
nguaziba aruem anadi naghɨn Jordanɨn Fanemɨn vongɨn iti.

9 Ezɨ men nguazim, an Arnonɨn Fanemɨn danganir zarimɨn tongɨn itir
nguibamɨn ikegha notɨn zui. Ezɨ uaghan Arnonɨn Fanemɨn notɨn mɨriamɨn
itir nguibam Aroer, a uaghan men nguazim. Egha men nguazim ghua
mɨghsɨar orazimɨn danganir bar zarir ekiam itir nguaziba inigha ghua
Medeban nguibamɨn otogha ghua Dibonɨn nguibamɨn tu.

10 Egha uaghan Amorian Atrivim Sihon, an nguibar ekiaba bar ada ini.
Sihon fomɨra uabɨ Hesbonɨn nguibar ekiamɨn ikia, egha nguibar ekiar
kabagh ativagha dar gara ghua, Amonian nguazim komɨtaghniam atɨ.

11 Egha me uaghan Gileatɨn nguazim isava, Gesur ko Makatɨn Distrik
sara inigha, uaghan Hermonɨn mɨghsɨam sara, bar ada ini. Egha Basanɨn
Distrighɨn danganiba bar ada inigha, ghua Salekan nguibamɨn tu.

12 Egha me, nguazir Atrivim Ok ativaziba, bar ada ini. A Refaimbar
gumazirmam,me gumazir ekiar bar ruariba, eghame avɨrasemezir puvatɨ.
Ok, amen gumazir abuananam. A fomɨra, Astarot ko Edrein nguibamningɨn
iti. EzɨMoses gumazir kaba komɨsoghame abɨragha barme batoke.

13Egha Israelia, Gesur koMakatɨn nguibamningɨn adarasi, me batoghezir
puvatɨ. Ezɨmerara ikia datɨrɨghɨn Israelian tongɨn ikiavɨra ikia kati.

14 Ezɨ fomɨra Ikiavɨra Itir God, Israelian God Moses mɨgɨa ghaze, asɨzir
gumaziba inigha iza Ikiavɨra Itir Godɨn ofa damuasa avimɨn tueba, kar
Livain anabamɨn adarazi damuamin ingangarim. Kɨ bizir aghuimɨn mɨn a
isa me ganɨngizɨ, me a ini. Eghtɨ ingangarir kamme ko ikɨ kamaghɨra ikiam.
Kamaghɨn, Moses nguazitam isava Livain adarazigh anɨngizir puvatɨ.

15 Egha Moses nguazir akuar maba isa vaghvagha Rubenɨn anabamɨn
ikɨzibagh anɨngizɨ, me dagh apiagha dagh amua iti.

16 Ezɨ men nguazim, an Arnonɨn Fanemɨn danganir zarimɨn tongɨn itir
nguibamɨn ikegha notɨn zui. Ezɨ uaghan Arnonɨn Fanemɨn notɨn mɨriamɨn
13:6: Dɨboboniba 33:54 13:8: Dɨboboniba 32:33; GodɨnAraziba 3:12 13:14: GodɨnAraziba 18:1

itir nguibam Aroer, a uaghan men nguazim. Egha men nguazim ghua
mɨghsɨar orazimɨn danganir bar zarir ekiam itir nguaziba inigha ghua
Medeban nguibamɨn oto.

17 Egha bar ghua Hesbonɨn nguibar ekiamɨn otogha ghua, mɨghsɨar
orazimɨn danganir bar zarir ekiam itir nguaziba, dar aven itir nguibar kaba
sara ini. Dar ziabar kara: Dibon, Bamotbal, Bet Balmeon,

18ko Jahas, Kedemot, Mefat,
19 ko Kiriataim, Sipma, Seretsahar, a danganir zarir kamɨn itir mɨghsɨar

muziarim gisɨn iti.
20 Egha Betpeor, ko nguibar Pisgan mɨghsɨamɨn mɨriabar itiba, ko Bet

Jesimot.
21 Nguibar kaba da, mɨghsɨar orazimɨn danganir bar zarir ekiam itir

nguaziba, dar aven itir nguibaba bar moghɨra. Kar Amorian Atrivim Sihon
uabɨ Hesbonɨn nguibar ekiamɨn ikia, egha nguibar ekiar kabagh ativagha
dar gari. Moses a ko mɨsogha anebɨragha uaghan Midianian gumazir
dapanir kabav sogha me abɨra. Men ziabar kara: Evi, Rekem, Sur, Hur, ko
Reba. Me faragha bar moghɨra nguazir kamɨn apiagha itima, Atrivim Sihon
ingangarimme ganɨngizɨme itir danganibar gari.

22Egha Beorɨn otarim Balam, a gɨn otivamin bizibar gunmɨgeir gumazim,
Israelia uaghan amɨsoghezɨ an areme.

23Ezɨ JordanɨnFanem, aRubenɨnanabamɨnadarazirnguazirmɨtaghniam.
Nguibar ekiar kaba ko dar nguibar doziba, Rubenɨn anabamɨn ikɨziba
vaghvagha uari baghavɨra da ini.

24 Ezɨ Moses uaghan nguazir kabar maba tuiragha vaghvagha Gatɨn an-
abamɨn ikɨzibagh anɨngizɨ, me vaghvagha dagh apiaghav iti.

25 Dar ziabar kara: Jaserɨn nguazim, ko Gileatɨn Distrighɨn itir nguibar
ekiaba, koAmoniannguazimɨnakuarmam, aghuaAroerɨnnguibarekiamɨn
tu. Aroer, a Raban nguibar ekiamɨn boroghɨn aruem anadi naghɨn iti.

26 Egha men nguazim, Hesbonɨn nguibar ekiamɨn ikegha ghua, Ramat-
mispen nguibar ekiam ko Betonimɨn nguibamɨn otogha ghua, Mahanaimɨn
nguibar ekiamɨn otogha, ghua Lodebarɨn nguazir mɨtaghniamɨn tu.

27 Ezɨ Gatɨn anabamɨn adarasi, Jordanɨn Fanemɨn danganir zarimɨn itir
nguibar kaba ini. Dar ziabar kara: Betharamɨn nguibam, ko Betnimran
nguibam, Sukotɨnnguibam, koSafonɨnnguibam, koAtrivimSihonɨnnguazir
otevir mam, a Hesbonɨn nguibar ekiamɨn atrivim, a faragha an gari. Egha
Gatɨn anabamɨn adarasi, nguazir Jordanɨn Fanermɨriamɨn itim inigha ghua
aruem anadi naghɨn otogha, bar ghua notɨn amadaghan Galilin Dɨpar
Akaremɨn tu.

28 Nguibar ekiar kaba ko dar nguibar doziba, Gatɨn anabamɨn ikɨzibar
adarazi uari baghavɨra da inigha dagh apiaghav iti.

29EghaMosesnguazir otevirmamisaManasenanabarme tuirazimningɨn
mav ganɨngizɨ, me vaghvagha uari bagha a inigha a gapia.

30 Ezɨ men nguazim Mahanaimɨn nguibar ekiamɨn ikegha, ghua Basanɨn
Distrighɨn danganiba bar ada ini. Atrivim Ok, a fomɨra Basan gativagha an
gari. Me uaghan 60 plan nguibar ekiar Jair gariba, da Basanɨn distrighɨn iti,
me bar da ini.*

31Mennguazir kam, a GileatɨnDistrighɨn akuam inigha, Astarot ko Edrein
nguibamning ini, Atrivim Ok, fomɨra ativagha ganizir nguibamning. Egha
Moses nguazir kam isava Manasen otarim, Makirɨn ovavir boribar ikɨzibar
adarazi vaghvaghame ganɨngi.
* 13:30: Jair, a Manasen ovavir boribar mam.

32 Kamaghɨra, Moses Moapɨn danganir zarimɨn ikia Jerikon nguibamɨn
aruem anadi naghɨn amadaghan Jordanɨn Fanemɨn vongɨn nguazir kaba, a
bar da tuiragha da isa Israelia ganɨngi.

33 Egha Moses nguazir taba isava Livain anabamɨn adarazigh anɨngizir
puvatɨ. A kamaghɨn me mɨgei, “Ikiavɨra Itir God, Israelian God, a mati bizir
aghuir ia inizimɨnmɨn iti, kamaghɨn ia nguazitam inian kogham.”

14
Israelia, Kenanɨn nguaziba tuiragh uari danɨngasa satu gikararai

1-3 Kar Kenanɨn nguazir asɨzir Israelian anababa vaghvagha inizibar
eghaghanim. Israelia Jordanɨn Fanemɨn aruem anadi naghɨn ikiavɨra itima,
Moses nguaziba isa Israelian anabar pumuning ko Israelɨn anabar mamɨn
akuamganɨngi. Egha a nguazitamabigha Livain adarazigh anɨngizir puvatɨ.
Ezɨ Israelia ghua Jordanɨn Fanemɨn aruem uaghiri naghɨn Kenanɨn

nguazimɨn otogha gɨvagha, ofa gamir gumazim Eleasar ko Nunɨn otarim
Josua, ko Israelian anababa vaghvagha men gumazir dapaniba, Ikiavɨra
Itir God, Moses mɨkemezɨ moghɨn ami. Egha nguazim tuiragh uan 9plan
anababa ko anabar mamɨn akuar igharazim, me danɨngasa a bagha satu
gikararai.

4 Egha me nguazim abɨgha gari, Josepɨn otarimning, Manase ko Efraim
ikɨzir pumuningɨn mɨn iti, Manasen adarazi ko Efraimɨn adarasi. Egha me
nguazitam abigha Livain anabamɨn adarazigh anɨngizir puvatɨ.* Livaiba,
me nguibar ekiar mabara ini, ezɨ nguibar ekiar kabanang, danganir me
bulmakauba ko sipsipbar ganamiba iti.

5 Ikiavɨra Itir God Moses mɨkemezɨ moghɨra, Israelia Kenanɨn nguazim
abɨgha uan adarazigh anɨdi.

JosuaHebronɨn nguibam isa Kalep ganɨngi
6 Josua nguaziba abɨgha me ganɨdima, Judan gumazir maba iza Gilgalɨn a

bagha ize. Ezɨ Kenasian gumazim Jefune, an otarim Kalep, Josua bagha iza
a mɨgɨa ghaze, “Nɨ fo, e Kades Barnean ikiavɨra itir dughiamɨn, Ikiavɨra Itir
God, ga bagh damuamin biziba bar dar gun uan ingangarir gumazimMoses
mɨkeme.

7 Dughiar kamɨn kɨ 40plan azeniba itima, Ikiavɨra Itir Godɨn ingangarir
gumazim Moses, a na amaga ghaze, nɨ Kades Barnea ategh mangɨ nguazir
ekiar kam mogomemɨn, a getiva an ganigh. Ezɨ kɨ ghua uan damazimɨn
ganizir biziba, kɨ uamategha iza guizbangɨra bar uan navim sara Moses
geghani.

8 Ezɨ nan aveghbuar na ko ghueziba, me atiatir mɨgɨrɨgɨabagh amima,
atiatim gumazamiziba bar moghɨra men navir averiabagh izɨvagha me
abɨni. Ezɨ kɨ Ikiavɨra Itir God, nanGod, an akamɨngɨnghuauabɨ isa a ganɨngi.

9Dughiar kamɨn, Moses na ko akam akɨra ghaze, ‘Nɨ bar deravɨra Ikiavɨra
Itir God, en God, an akamɨn gɨn ghua uabɨ isa a ganɨngi, kamaghɨn nɨ uan
dagarimɨndɨkagha aruizir nguazir kam, an a isɨnɨuan boriba ko ia danightɨ,
ia a daperagh an ikɨ kamaghɨra ikiam.’ ”
13:33: Dɨboboniba 18:20; GodɨnAraziba 18:2 14:1-3: Dɨboboniba 26:52-56; 32:33; 34:13-15; Godɨn

Araziba 3:12-17 * 14:4: Men inazir afeziam Jekop, a 12plan otariba iti, eghame 12plan anababagh
amizɨ, da Israelian otifi. Egha gɨn Josepɨn ikɨzim, akuar pumuningɨn oto, kamaghɨn Israelia 13plan
anababar otifi. Egha nguaziba tuisɨgh uari danɨngamin dughiamɨn, me nguazim tuiragha 12plan
anababagh anɨngi, egha me nguazir taba Livaibagh anɨngizir puvatɨ. God uabɨ uan ingangarim Livai
baghanɨngi, ezɨbizir kammati bizir aghuimɨnmɨnmea ini. Nɨ Josua 13:33ɨngan. 14:6: Dɨboboniba
14:30 14:7: Dɨboboniba 13:1-30 14:9: Dɨboboniba 14:24; Godɨn Araziba 1:36

10Egha Kalep ua kamaghɨn Josuamɨgɨa ghaze, “Nɨ oragh. Israelia gumaza-
miziba puvatɨzir danganimɨn ikiavɨra itima, Ikiavɨra Itir God bizir kamɨn
gunMoses mɨkemezɨ, datɨrɨghɨn 45plan azeniba gɨfa. Ezɨ kɨ datɨrɨghɨn azenir
85plan ikia egha ikiavɨra iti.

11 Fomɨra, Moses ingangarir kam damuasa na amadazir dughiam, kɨ
gavgavim iti. Ezɨ gavgavir kam datɨrɨghɨn nan ikiavɨra itima, kɨ mɨsogh
bizibar amu daruvɨra ikiam.

12 Nɨ datɨrɨghɨn, Ikiavɨra Itir God, na danɨngasa akam akɨrizir nguazir
mɨghsɨabar itiba, nɨ da isɨ na danɨng. Nɨ dughiar kamɨn uabɨ ikiav orazi,
kɨ kamaghɨn mɨgɨa ghaze, Anakian gumazir ruarir bar ekiaba itima, men
nguibaba bar ekevegha dɨvazir gavgavibar aven iti. Eghtɨ Ikiavɨra Itir God,
namɨkemezɨmoghɨn, na ko ikɨtɨ, kɨmemɨsoghmen agɨraghtɨme aregham.”

13 Ezɨ Josua kamaghɨn oregha, Ikiavɨra Itir God, deragh Jefunen otarim
Kalep damuasa God komɨgei. Egha a Hebronɨn nguibam isava a ganɨngi.

14Guizbangɨra, Kalep, a Kenasian gumazim Jefunen otarim, a bar deragha
Ikiavɨra Itir God, Israelian God, an akamɨn gɨn ghua bar uabɨ isava a ganɨga,
an gɨn zui. Kamaghɨn, a Hebronɨn nguibam isa a ganɨngi. Ezɨ an ovavir
boriba a gapiagha ikia kamaghɨra iti.

15 (Fomɨra, me ziam Kiriat Arba, Hebronɨn nguibam garɨsi. Arba, an
Anakian gumazir ruarir bar ekiar mam.)
Kalep nguazir kam inigha gɨvazɨ, mɨdoroziba uamKenanɨnnguazir kamɨn

otivir puvatɨ.
15

Nguazir Josua Judan anabam bagha bɨghizim
1Ezɨ Judan anabamɨn adarazi bar nguazir me Juda bagha bɨghizim inigha

a gapia. Ezɨ Judabar nguazir mɨtaghniam sautɨn amadaghan ghua, Idomɨn
kantrin tugha, bar ghua Senɨn gumazamiziba puvatɨzir danganim sara ghu.

2 Men nguazir mɨtaghniar sautɨn amadaghan itim, an Amangsɨzim Itir
Dɨpar Akaremɨn sautɨn itir ruaghatevimɨn ikegha ghua,

3 tuavir Akrabimɨn ghuavanadim gitagha ghua sautɨn amadaghan Senɨn
gumazamiziba puvatɨzir danganimɨn otogha ghua, Kades Barnea gitagha
ghua Hesronɨn nguibam gitagha ghua, Adarɨn nguibamɨn oto. Egha
raghɨrɨgha ghua Karkan nguibamɨn oto.

4 Egha ghua Asmonɨn nguibamɨn otogha, Isipɨn nguazimɨn mɨtaghniam
abɨghizir daghurir muziarimɨn ghuavanaga Mediterenianɨn Ongarir
Ekiamɨn tu. Kar Judabar nguazir sautɨn amadaghan itimɨnmɨtaghniam.

5 Ezɨ men nguazir mɨtaghniar aruem anadi naghɨn itim, an Amangsɨzim
ItirDɨparAkaremɨn,mɨriambaranghuanaga JordanɨnFanemɨnakamɨnoto.
Ezɨ notɨn amadaghan itir nguazir mɨtaghniam, a Jordanɨn Fanemɨn akamɨn
ikegha,

6ghua Bethoklan nguibamɨn otogha ghua, notɨn amadaghan ghua Betara-
bannguibamɨnotoghaghuaBohanɨndagɨamɨnoto. (Bohan, aRubenɨnotarir
mamɨn ziam.)

7 Egha Akorɨn danganir zarimɨn ghua, Debirɨn nguibamɨn otogha,
notɨn amadaghan ragha ghua Gilgalɨn nguibar ekiamɨn ghu. Nɨ Gilgalɨn
nguibamɨn tugh gantɨ, tuavir akar Adumimɨn nguibamɨn ghuavanadim iti.
A danganir zarir kamɨn sautɨn amadaghanmɨghsɨabar iti. Eghamɨtaghniam
ghua Ensemesɨn dɨpamɨn otogha, ghua Enrogelɨn danganimɨn oto.

8Egha sautɨn amadaghan ghuaHinomɨnOtarimɨn danganir zarimɨn ghua
Jebusɨn Mɨghsɨamɨn oto. Jerusalemɨn nguibam danganir kamɨn iti. Ezɨ
14:11: Godɨn Araziba 34:7; Onger Akaba 18:32-34

nguazir mɨtaghniam ghuavɨra ikia ghua aruem uaghiri naghɨn amadaghan
itirmɨghsɨamɨnoto, aHinomɨndanganir zarimɨnmɨriamɨn iti. Mɨghsɨarkam,
a Refaimɨn danganir zarimɨn iti.

9 Egha ghua Neptoan dɨpar emɨmɨrimɨn otogha ghua Efronɨn Mɨghsɨamɨn
boroghɨn itir nguibabar oto. Egha kagh nguazir mɨtaghniam ua ragha ghua
Balan nguibamɨn oto, an ziar mamKiriat Jearim.

10 Egha Balan nguibamɨn mɨtaghniam ua ighuigha ghua aruem uaghiri
naghɨn ghua, Serɨn Mɨghsɨamɨn otogha ghua, Jearimɨn Mɨghsɨamɨn vongɨn
notɨn amadaghan itir danganimɨn oto, an ziar mam Kesalon. Egha
ghuaghira Betsemesɨn nguibamɨn otogha ghua Timnan nguibam gita.

11 Egha ghua Ekronɨn nguibar ekiamɨn notɨn amadaghan itir mɨghsɨamɨn
otogha ighuigha ghua Sikeronɨn nguibar ekiamɨn otogha ghua, Balan
mɨghsɨam ategha ghua Japnelɨn nguibar ekiamɨn oto. Nguazir kamɨn
mɨtaghniam ghuaMediterenianɨn Ongarir Ekiamɨn gɨfa.

12 Ezɨ Judan anabamɨn nguazir aruem uaghiri naghɨn itibar mɨtaghniam,
aMediterenianɨnOngarir Ekiam, bar anmɨriamra ghu. Ezɨ Judan anabamɨn
aven itir ikɨziba vaghvagha nguazir kaba inigha dagh apiaghav iti.

Kalep Hebron ko Debirɨn
nguibar ekiamning ini

(Gumazir Dapaniba 1:11-15)
13 Ikiavɨra Itir God, fomɨra Josua mɨgɨa ghaze, me Judabar nguazimɨn

nguazitam isɨ Jefunen otarim, Kalep danɨngigh. Ezɨ Josua Ikiavɨra Itir God,
mɨkemezɨ moghɨn amua, Hebronɨn nguibam isava Kalep ganɨngi. Hebronɨn
ziar mamKiriat Arba. Arba ana Anakian ovavim.

14 Ezɨ Kalep Anakian ikɨzir 3pla mɨsogha, men agɨntɨzima me are. Men
ziabar kara: Sesai ko Ahiman ko Talmai, me Anakɨn ovavir boriba.

15 Egha gɨn Kalep nguibar kam ategha ghua Debirɨn nguibar ekiamɨn
gumazamizibav sosi. (Nguibar kamɨn ziar mam, Kiriat Sefer.)

16EghaKalep kamaghɨnmɨgɨa ghaze, “GumazimKiriat Seferɨn gumazibav
soghme abɨraghtɨ, kɨ uan guivim Aksa a danightɨ an an ikiam.”

17 Ezɨ Kalepɨn dozim Kenas, an otarim Otniel, nguibar kamɨn gumazibav
soghame abɨra. Ezɨ Kalep uan guivim Aksa isa, a ganɨngizɨ an an iti.

18 Egha aning uaningɨn ikiava, Aksa Otniel bagha iza anebɨrava, a mɨgɨa
ghaze, nɨ nan afeziam Kalepɨn azaraghtɨ a nguazitam atugh ga danɨngigh.
Egha Aksa ghua Kalep batogha uan donkin faghafɨragha izaghirima, Kalep
an azara, “Kɨ bizir tizitam nɨ bagh a damuam?”

19Ezɨ Aksa uan afeziam ikaragha ghaze, “Nɨ bizir aghuitam na danɨngigh.
Nɨ faragha dɨpaba puvatɨzir nguazim Negevɨn itir nguazir akuar mam
abighanaganɨngi. Datɨrɨghɨnnɨdɨparemɨmɨriba itir nguazir aghuitamabigh
na danɨngigh.” Ezɨ Kalep dɨpar emɨmɨriba itir nguazir pumuning a ganɨngi.
Aning Hebronɨn nguibamɨn boroghɨn iti, mam pɨn amadaghan itima, mam
vɨn amadaghan iti.

Judabar nguibabar ziaba
20Kar Judan anabamɨn aven itir ikɨziba inizir nguibaba ko nguaziba.
21 Nguibar sautɨn amadaghan ikia Idomɨn nguazimɨn mɨtaghniamɨn

boroghɨn itiba, dar ziabar kara: Kapsel, Eder, Jagur,
22Kina, Dimona, Adada,
23Kedes, Hasor, Itnan,
24 Sip, Telem, Bealot,

15:13: Gumazir Dapaniba 1:20

25Hasor Hadata, Keriot ko Hesron, an ziar mamHasor,
26Amam, Sema, Molada,
27Hasargada, Hesmon, Betpelet,
28Hasarsual, Berseba, Bisiotia,
29Bala, Im, Esem,
30Eltolat, Kesil, Horma,
31 Siklak, Matmana, Sansana,
32 Lebaot, Silhim, Ain, ko Rimon. Distrighɨn kam, 29plan nguibar ekiaba

an iti, ezɨ nguibar dozir maba dar boroghɨn iti.
33Ezɨ distrighɨnmaba aruemuaghiri naghɨn itirmɨghsɨar dozibagh isɨn iti.

Ezɨ distrighɨn kabarmam, nguibar ekiar kaba an aven iti: Estaol, Sora, Asna,
34 Sanoa, Enganim, Tapua, Enam,
35 Jarmut, Adulam, Soko, Aseka,
36 Saraim, Aditaim, ko Gedera, an ziar mam, Gederotaim. Distrighɨn kam

14plan nguibar ekiaba an iti, ezɨ nguibar dozir maba dar boroghɨra iti.
37 Ezɨ distrighɨn igharazimɨn itir nguibar ekiabar kara: Senan, Hadasa,

Mikdalgat,
38Dilean, Mispa, Joktel,
39Lakis, Boskat, Eklon,
40Kabon, Lamas, Kitlis,
41Gederot, Betdagon, Nama, ko Makeda. Distrighɨn kam 16plan nguibar

ekiaba an iti, ezɨ nguibar dozir maba dar boroghɨn iti.
42Ezɨ distrighɨn igharazimɨn itir nguibar ekiabar kara: Lipna, Eter, Asan,
43 Ipta, Asna, Nesip,
44Keila, Aksip, ko Maresa. Distrighɨn kam 9plan nguibar ekiaba an iti, ezɨ

nguibar dozir maba dar boroghɨn iti.
45Ezɨ distrighɨn igharazimɨn itir nguibar ekiabar kara: Ekronɨn nguibam,

an nguibar ekiaba, ko an nguibar doziba,
46nguibar ekiaba ko nguibar dozir Asdotɨn nguibamɨn boroghɨn, Ekronɨn

ikegha ghua ongarir dadarimɨn tu.
47 Egha ghua Asdot ko Gasan nguibam ko nguibar ekiaba ko nguibar

uari inigha itiba, bar dar ghua sautɨn amadaghan Isipɨn Daghurir Dɨpamɨn
otogha, bar ghua aruemuaghiri naghɨnMediterenianɨnOngarir Ekiamɨn tu.

48 Egha distrighɨn maba nguazir mɨghsɨabar iti. Ezɨ danganir kamɨn itir
nguibar ekiabar kara: Samir, Jatir, Soko,

49Dana, Kiriat Sefer, an ziar mamDebir,
50Anap, Estemoa, Anim,
51 Gosen, Holon, Gilo. Distrighɨn kam 11plan nguibar ekiaba an iti, ezɨ

nguibar dozir maba dar boroghɨn iti.
52Ezɨnguibar ekiardistrighɨn igharazimɨn itibar ziabarkara: Arap, Duma,

Esan,
53 Janim, Bet Tapua, Afeka,
54Humta, KiriatArba, an ziarmam,Hebron, ko Sior. Distrighɨnkam, 9plan

nguibar ekiaba an iti, ezɨ nguibar dozir maba dar boroghɨn iti.
55 Ezɨ nguibar ekiar distrighɨn igharazimɨn itibar ziabar kara: Maon,

Karmel, Sif, Juta,
56 Jesril, Jokdeam, Sanoa,
57Kain, Gibea, ko Timna. Distrighɨn kam 10plan nguibar ekiaba an iti, ezɨ

nguibar dozir maba dar boroghɨn iti.
58 Ezɨ nguibar ekiar distrighɨn igharazimɨn itibar ziabar kara: Halhul,

Betsur, Gedor,

59Marat, Betanot, ko Eltekon. Distrighɨn kam 6plan nguibar ekiaba an iti,
ezɨ nguibar dozir maba dar boroghɨn iti.

60 Ezɨ nguibar ekiar distrighɨn igharazimɨn itibar ziabar kara: Kiriat Bal,
anziarmamKiriat Jearim, koRaba. Distrighɨnkamnguibar ekiarpumuning
an iti, ezɨ nguibar dozir maba aningɨn boroghɨn iti.

61 Nguibar ekiar gumazamiziba puvatɨzir danganimɨn itibar kara: Be-
taraba, Midin, Sekaka,

62Nipsan, Amangsɨzir Nguibam, ko Engedi. Distrighɨn kam 6plan nguibar
ekiaba an iti, ezɨ nguibar dozir maba dar boroghɨn iti.

63 Judaba Jebusia batoghan ibura, kar gumazamizir Jerusalemɨn nguibar
ekiamɨn itiba. Kamaghɨn,me Judabakobarmoghɨrauari inigha Jerusalemɨn
ikiavɨra iti.*

16
Nguazirme Efraimɨn anabamɨn adarazi bagha bɨghizim

1 Ezɨ nguazir me Josepɨn ovavir boriba bagha bɨghizim, an mɨtaghniam
Jordanɨn Fanem boroghɨn itir nguibam Jerikon ikegha, aruem anadi naghɨn
amadaghan Jerikon mozir pabar ikegha ghua notɨn amadaghan ghua, gu-
mazamiziba puvatɨzir danganimɨn ghua, ruarir mɨghsɨabar ghua Betelɨn
nguibamɨn oto.

2 A Betelɨn otogha ghua, Lusɨn nguibamɨn otogha ghua Atarotɨn oto,
danganir kam Arkaia an ike.

3 Egha aruem uaghiri naghɨn amadaghan ghua, Japletian danganimɨn
ghua, bar ghua vɨn Itir Bethoronɨn nguibamɨn oto. Egha ghua Geserɨn
nguibamɨn otogha, bar ghuaMediterenianɨn Ongarir Ekiamɨn tu.

4 Josepɨn ovavir boriba, kar Manasen anabamɨn adarazi ko Efraimɨn
anabamɨn adarasi, me nguazir kaba ini.

5 Kar Efraimɨn anabamɨn adarazir nguaziba. Men nguazir mɨtaghniam,
aruem anadi naghɨn amadaghan Atarot Adarɨn nguibamɨn ikegha ghua
Bethoron nguibamɨn tu.

6 Egha ghua Mediterenianɨn Ongarir Ekiamɨn oto. Ezɨ Mikmetatɨn
nguibam, a notɨn amadaghan ikia men nguazimɨn iti. Ezɨ men mɨtaghniam
aruem anadi naghɨn amadaghan ighuigha ghua, Tanatsilon nguibam
gitagha ghua, aruem anadi naghɨn amadaghan ghua Janoan nguibar
ekiamɨn tu.

7 Egha Janoan nguibam ategha ghua Atarotɨn nguibar ekiam ko Naran
nguibar ekiam giraghu. Egha ghua Jerikon nguibar ekiamɨn otogha ghua
Jordanɨn Fanemɨn tu.

8-9 Egha Tapuan nguibar ekiamɨn ikegha ghua, aruem uaghiri naghɨn
amadaghan ghua, Kanan Fanemɨn otogha ghua Mediterenianɨn Ongarir
Ekiamɨn tu. Nguazir kamkonguibar ekiaba, ko nguibar dozirmenboroghɨn
itiba, me bar ada isa Efraimɨn anabamɨn adarazigh anɨngi. Efraimɨn
anabamɨn adarazir marasi, men nguibar ekiar maba ko doziba Manasen
nguazimɨn aven iti.

10 Efraimɨn adarasi, Kenanian Geserɨn nguibar ekiamɨn itibav sogha me
batoghezir puvatɨ. Kamaghɨn, Kenania Efraimian tongɨn ikiavɨra iti. Ezɨ
Efraimia, Kenania gamimame puramen ingangarir gumazibar iti.

15:63: GumazirDapaniba1:21; 2 Samuel 5:6; 1Eghaghaniba11:4 * 15:63: Akarkam, “Jerusalemɨn
ikiavɨra iti,” kar en dughiamɨn akam puvatɨ. A gumazim akɨnafarir kam osirizir dughiamɨn mɨgei.
16:10: Gumazir Dapaniba 1:29

17
Nguazir me Manasen anabar me tuirazimningɨn igharazim bagha

bɨghizim
1Ezɨnguazirme Josepɨn otarir ivariamManasen anabamɨn adarazi bagha

bɨghizir nguazim,meanovavir boribaghanɨngi. EzɨMakir, aManasenotarir
ivariam, aGileatɨnafeziam, amɨdorozir gumazir bar aghuim. Kamaghɨnme
faraghavɨraGileatɨnDistrik koBasanɨnDistrighɨn itir nguaziba isa an ovavir
boribagh anɨngi.

2Eghame datɨrɨghɨn aruemuaghiri naghɨn amadaghan Jordanɨn Fanemɨn
itir nguaziba isa, Manasen ovavir borir igharazibagh anɨngi. Manasen
ovavir boribar ziabar kara: Abieser, Helek, Asriel, Sekem, Hefer, Semida.
Gumazir kaba, me vaghvagha uan ikɨzir ekiabar inazir afeziabar otifi.

3Manase,Makir bate, ezɨMakir, Gileat bate, ezɨGileatHefer bate, ezɨHefer
Selofehat bate, ezɨ Selofehat, a guivibaram ote, egha otariba puvatɨ. Ezɨ an
guivibar ziabar kara: Mala, Noa, Hokla, Milka, ko Tirsa.

4 Ezɨ guivir kaba ghua ofa gamir gumazim Eleasar, ko Josua ko gumazir
dapanibav gɨa ghaze, “Ikiavɨra Itir God, Moses mɨgɨa ghaze, ‘En afeziamɨn
aveghbuabar otariba tongɨn ia nguazitam e danɨngigh.’ ” Ezɨ Josua Ikiavɨra
Itir Godɨn akamɨn gɨn ghua, nguaziba abɨgha Selofehatɨn guivibagh anɨga,
eghamaghɨra Manasen anabamɨn aven itir gumaziba saram anɨngi.

5-6 Josua nguaziba abɨgha da isa Manasen anabamɨn adarazir guiviba
ko otaribagh anɨngi. Kamaghɨn Manasen anabamɨn adarasi, bar moghɨra
10plan nguaziba bar ada ini. Ezɨ Manasen anabamɨn ikɨzir igharazimɨn
adarasi, Jordanɨn Fanemɨn vongɨn amadaghan Gileatɨn Distrik ko Basanɨn
Distrighɨn nguaziba ini.

7 Manasen anabamɨn adarazir nguazir mɨtaghniam, Aserɨn anabamɨn
nguazimɨn ikegha ghua Mikmetatɨn nguibamɨn oto, an aruem anadi
naghɨn amadaghan Sekemɨn nguibar ekiamɨn iti. Egha mɨtaghniam sautɨn
amadaghan ghua Entapuabar nguazimɨn tu.

8 Ezɨ Manasen anabamɨn nguazim ko Efraimɨn anabamɨn nguazimɨn
mɨtaghniam, Tapuan nguibar ekiamɨn kagh iti. Egha Tapuan nguibam uabɨ,
a Efraimbar nguibam. Ezɨ nguazir Tapuan nguibam ekɨaruzim, a Manasen
adarazir nguazim.

9-10 Ezɨ Efraimɨn adarazir nguibar ekiaba, kar nguibar ekiar sautɨn
amadaghan itiba, ezɨ Manasen adarazir nguazim notɨn amadaghan iti,
ezɨ aningɨn nguazir mɨtaghniam aruem uaghiri naghɨn Kanan daghurimɨn
uaghira, Mediterenianɨn Ongarir Ekiamɨn mɨriam bar an ghu. Ezɨ Aserɨn
nguazim not ko aruem uaghiri naghɨn aningɨn tongɨra iti, ezɨ Isakarɨn
adarazir nguazim, not ko aruem anadi naghɨn aningɨn tongɨra iti.

11 Isakar ko Aserɨn nguazir mɨtaghniamningɨn aven, Manasen anabam,
nguibar kaba ini: Betsan, ko Ipleam, ko nguibar aning okarigha itiba, Nafat
Dor, Endor, Tanak, koMegido, ko nguibar da okarigha itiba.*

12 Ezɨ Manasen anabamɨn adarasi, Kenanɨn gumazamiziba nguibar ekiar
kabar me batoghan ibura, ezɨmeme ko nguibar ekiar kabar ikiavɨra iti.

13Ezɨ Israelia gɨn gavgavim inigha, Kenania abɨrima, me puramen ingan-
garir gumazir kɨnibar iti. Eghameme batoghezir puvatɨ.

14 Egha gɨn Josepɨn ovavir boriba, Josua bagha izegha a mɨgɨa ghaze,
“Ikiavɨra Itir God bar deragha e gamizɨ, e bar avɨraseme. Ezɨ e nguazir
avɨritaba inian fɨrɨn, nɨ nguazir vamɨra isava e ganɨngi.”
17:4: Dɨboboniba 27:1-7 * 17:11: Hibrun akam deragha mɨgɨrɨgɨar kamɨn mɨngarim abɨghizir

puvatɨ. 17:12: Gumazir Dapaniba 1:27-28

15 Ezɨ Josua kamaghɨn men akam ikaragha ghaze, “Ian avɨrim bar
ekeveghtɨ Efraimbarmɨghsɨabar itir nguazim ian suvightɨ, ia uari ghuanang
Peresia ko Refaimian ruarir ghurimɨn mangɨ, uari baghvɨra nguazitamɨn
ganɨva anezenegh.”

16 Ezɨ Josepɨn ovavir boriba kamaghɨn a mɨgei, “Mɨghsɨar nguazir kam en
sufi. Kenania, me danganir zarimɨn nguazir voroghɨra ireghav itiba, me bar
moghɨramɨdorozir karisɨn ainɨn gavgaviba itiba iti. Betsanɨnnguibar ekiam
ko an okarigha itir nguibaba ko, Jesrilɨn nguibamɨn boroghɨn danganir
zarimɨn itir adarasi, me bar ainɨnmɨdorozir karisba iti.”

17 Ezɨ Josua kamaghɨn Efraim ko Manasen anabamningɨn adarazir
nɨghnɨziba fa me mɨgɨa ghaze, “Ian anabamningɨn aven ia guizbangɨra bar
avɨrasemegha, bar gavgafi. Nguazir vamɨra, a ian sufi. Kamaghɨn, ia nguazir
igharazitaba uaghan ada iniam.

18Egh nguibar mɨghsɨabar itiba, ia bar moghɨram ada iniam. Ruarir kam
a guizbangɨra ruarir ghurir pɨzim, ia an mɨtaghniar tamɨn ikegh an ingar
mangɨ, an saghon itir mɨtaghniar igharazimɨn otogh. Kenania gavgavigha
mɨdorozir karisɨn bar gavgaviba iti. Eghtɨ ia me mɨsogh men agɨntɨghtɨ me
aregham.”

18
Josua nguazir igharazim bar anebɨgha Israelia barme ganɨdi

1 Egha Israelia mɨdorozim gamigha apaniba abɨnigha gɨvagha, Silon
nguibar ekiamɨn uari akufa. Egha me Ikiavɨra Itir Godɨn ziam fasa a
bativamin Purirpenim asara.

2 Dughiar kamɨn Israelian tongɨn 7plan anababar adarasi, me uari bagh
nguazitaba tɨghar da iniam.

3Ezɨ Josua kamaghɨn Israeliamɨgei, “Ikiavɨra Itir God, ian inazir afeziabar
God, nguazir kam ia ganigha gɨfa. Ezɨ iamanmaghɨn amigha ghuava a inizir
puvatɨ?

4 Ia 7plan anabar nguaziba puvatɨzibar gumaziba vaghvagh men aven,
3plan gumazibav sefegh. Eghtɨ kɨ me amadaghtɨ me nguazim bar a daruva,
an gan nguazir me ifongeziba uari bagh ada inisɨ, da osirigh, gɨn uamategh
na bagh izɨ, osirizir eghaghanir kam na danɨngigh.

5Me nguazim, 7plan akuabar anebɨkigh. Judan anabamɨn adarazi sautɨn
amadaghan nguazim inigha gɨfa, egh me anarɨra ikiam. Ezɨ Josepɨn adarazi
notɨn amadaghan nguazim ini, eghme anarɨra ikiam.

6 Eghtɨ ia 7plan anababa meng, me bagh nguazim abɨghɨva, dar
eghaghaniba osirigh, eghaghanir kaba inigh izɨ na danɨngigh. Eghtɨ kɨ gɨn
Ikiavɨra ItirGod, enGodɨndamazimɨnnguazirme ifuegh iniamimgɨfofoghsɨ,
satu gikiararangam.

7 Eghtɨ bizir gumaziba inigha iza Ikiavɨra Itir Godɨn ofa damuasa avimɨn
tueba, kar Livain anabamɨn adarazi damuamin ingangarim. Ezɨ kamaghɨn,
Josua nguazitam isava Livain adarazigh anɨngizir puvatɨ. EzɨGatɨn anabam,
Rubenɨn anabam, ko Manasen anabar me tuirazimningɨn mam, Jordanɨn
Fanemɨn vongɨn aruem anadi naghɨn nguaziba inigha gɨfa. Nguazir kaba,
Ikiavɨra Itir Godɨn ingangarir gumazimMoses, me ganɨngizir nguaziba.”

8 Ezɨ Josua kamaghɨn gumazir mangasa mɨsevezibav gei, “Ia mangɨ
nguazim abɨghɨrarigh an eghaghaniba na bagh bar ada osirigh da inigh izɨtɨ,
kɨ Ikiavɨra ItirGodɨndamazimɨnsatugikararang fogh suam, nguazirmanam
God ia bagh a ginaba.” Ezɨ gumazir kaba Josuanmɨgɨrɨgɨam baregha ghue.

9 Me ghua nguazir kaba bar dagh etiagha aruigha, nguazibar aven
nguibar ekiabar ziaba vaghvagha da osirigha, 7plan akuabar da abigha dar
eghaghaniba osiri. Eghame gɨn uamategha Josua bagha Silon ize.

10 Ezɨ Josua Silon ikia fofoghasa, Ikiavɨra Itir Godɨn damazimɨn satu
gikararai, eghtɨ, a manmaghɨra nguaziba abigh vaghvagh men 7plan an-
ababar anɨngam. Egha a gɨn nguazir kaba abigha Israelian anababa vagh-
vaghame ganɨdi.

Nguazirme Benjaminɨn anabamɨn adarazi bagha bɨghizim
11 Dughiar kam Josua Ikiavɨra Itir Godɨn damazimɨn satu gikararaima,

Benjaminɨn anabamɨn adarazi iniamin nguazim faragha oto. Nguazir kam,
Judan anabamɨn adarazi ko Josepɨn anabamɨn adarazigh anɨngizir nguaz-
imningɨn tongɨra iti.

12 Men notɨn amadaghan itir nguazir mɨtaghniam, a Jordanɨn Fanemɨn
ikegha ghua, Jerikon nguibar ekiar mɨghsɨamɨn pɨn itimɨn mɨriamɨn notɨn
amadaghan ghua a gitagha ghu. Egha kagh ighuigha ghua aruem uaghiri
naghɨn, bar ghua Betavenɨn nguazir mɨsɨngizimɨn danganimɨn oto.

13 Egha nguazir mɨtaghniam bar ghua Lusɨn nguibar mɨghsɨar muziarir
pɨn itimɨn mɨriamɨn, sautɨn amadaghan zui, Lusɨn ziar mam, Betel. Egha
ghua sautɨn amadaghan Atarot Adarɨn nguibamɨn iraghu. Nguibar kam,
a vɨn Bethoronɨn nguibamɨn boroghɨn itir mɨghsɨamɨn mɨriamɨn sautɨn
amadaghan iti.

14 Mɨtaghniar kam mɨghsɨam azofa, mɨghsɨar kam Bethoronɨn nguibar
ekiamɨnboroghɨn iti. Egha aruemghuaghiri naghɨn ghua, egha ragha sautɨn
amadaghan zui. Egha sautɨn amadaghan ghuaghira Kiriat Balɨn nguibamɨn
oto, an ziar mam, Kiriat Jearim. Kar Judabar nguibar ekiam. Benjaminɨn
anabamɨnadarazir nguazirmɨtaghniam, kagh ikegha aruemuaghiri naghɨn
iraghu.

15 Ezɨ sautɨn itir mɨtaghniam, Kiriat Jearimɨn aruem uaghiri naghɨn
amadaghan, an mɨriamɨn ikegha ghua Neptoan nguibamɨn boroghɨn itir
dɨpar emɨmɨrimɨn tu.

16 Egha mɨtaghniam bar ghua Hinomɨn otarimɨn danganir zarimɨn
boroghɨn itirmɨghsɨamɨnmɨriamɨnghu. Mɨghsɨarkam,notɨnamadaghanRe-
faimɨn danganir zarimɨnmɨriamɨn tughav iti. Egha ghua sautɨn amadaghan
Hinomɨn danganir zarim atu. Danganir zarir kam, a Jebusian nguibar
mɨghsɨamɨn mɨriamɨn sautɨn amadaghan iti. Egha mɨtaghniam ghua Enro-
gelɨn dɨpar emɨmɨrimɨn tu.

17Eghamɨtaghniam notɨn amadaghan ghua Ensemesɨn dɨpar emɨmɨrimɨn
otogha, ghua Gelilotɨn nguibamɨn oto. Nɨ Gelilotɨn nguibamɨn tugh gantɨ,
tuavir akar Adumimɨn nguibamɨn ghuavanadim, a ikiam. A danganir zarir
kamɨn sautɨn amadaghan mɨghsɨabar iti. Egha nguazir mɨtaghniam ghua
Bohanɨn dagɨamɨn oto. (Bohan, a Rubenɨn otarir mamɨn ziam.)

18 Egha ghua mɨghsɨar mamɨn pɨn zui, nɨ kagh tugh gantɨ, Araban dɨpaba
puvatɨzir danganir ekiam ikiam. Egha mɨtaghniam bar ghua Jordanɨn
Fanemɨn danganir zarimɨn iraghu.

19 Egha ghua notɨn amadaghan Bethoklan nguibamɨn mɨghsɨar
muziarimɨn mɨriamɨn ghua, Jordanɨn Faner akamɨn otogha, Amangsɨzim
Itir Dɨpar Akaremɨn tu. Kar Benjaminɨn anabamɨn adarazir nguazir sautɨn
amadaghan itimɨnmɨtaghniam.

20 Ezɨ aruem anadi naghɨn amadaghan, Jordanɨn Fanem, Benjaminɨn
anabamɨn adarazir nguazir mɨtaghniam atu. Kar Benjaminɨn anabamɨn
adarasi, nguazir me inizibar mɨtaghniaba.

21 Kar Benjaminɨn anabamɨn aven itir ikɨziba, inizir nguibar ekiaba, dar
ziabar kara: Jeriko, Bethokla, Emek Kesis,

22Betaraba, Semaraim, Betel,
23Avim, Para, Ofra,
24Kefar Amoni, Opni, ko Geba. Distrighɨn kam 12plan nguibar ekiaba an

iti, ezɨ nguibar dozir maba dar boroghɨn iti.
25EzɨBenjaminɨn anabamɨn adarazir nguibar distrighɨn igharazibar itiba,

dar ziabar kara: Gibeon, Rama, Berot,
26koMispa, Kefira, Mosa,
27Rekem, Irpel, Tarala,
28 Sela, Haelep, Jebus, an ziar igharazim Jerusalem, Gibea, ko Kiriat

Jearim. Distrighɨn kam14plan nguibar ekiaba an iti, ezɨnguibar dozirmaba
dar boroghɨn iti. Nguazir kam, Benjaminɨn anabamɨn adarazi a ini.

19
Nguazirme Simeonɨn anabamɨn adarazi bagha bɨghizim

1 Josua ghua satu gikararaima, Benjaminɨn anabamɨn nguazimɨn gɨn,
nguazir namba 2 Simeonɨn anabamɨn adarazi bagha otozɨ, me me bagha
anebɨki. Nguazir kam,me Judananabamɨnadarazighanɨngizirnguazimbar
an tongɨra iti.

2Kar Simeonɨn anabamɨn adarazi inizir nguibar ekiaba, dar ziabar kara:
Berseba (an ziar mam, Seba) koMolada,

3Hasarsual, Balam, Esem,
4Eltolat, Betul, Horma,
5 Siklak, Bet Markabot, Hasarsusa,
6 Bet Lebaot, ko Saruhen. Me 13plan nguibar ekiaba, ko nguibar dozir

maba, dar boroghɨn iti.
7Eghameuaghan nguibar ekiar kaba ini: Ain, Rimon, Eter ko Asan,me da

ini. Me 4plan nguibar ekiar kaba ko dar boroghɨn itir nguibar dozir maba
ini.

8 Me nguibar ekiar kaba ko da okarigha itir nguibar doziba isa ghua,
Balatberɨn nguibar ekiar sautɨn amadaghan itim ini, an ziar igharazim
Rama, a Negevɨn gumazamiziba puvatɨzir danganir ekiamɨn iti. Nguazir
kam, Simeonɨn anabamɨn aven itir ikɨziba a ini.

9 Josua faragha nguazim abigha Judan anabamɨn adarazigh anɨngi, ezɨ
men nguazim bar ekefe. Kamaghɨn Josua datɨrɨghɨn men nguazimɨn aven,
nguazir maba isa Simeonɨn anabamɨn adarazigh anɨngi.

Nguazirme Sebulunɨn anabamɨn adarazi bagha bɨghizim
10 Josua ghua satu gikararaima, Simeonɨn anabamɨn nguazimɨn gɨn,

nguazir namba 3 Sebulunɨn anabamɨn adarazi bagha otozɨ, me me bagha
anebɨki. Nguazirme inizimɨnmɨtaghniam, ghua Saritɨn nguibar ekiamɨn tu.

11 Ezɨ men nguazir mɨtaghniam ghua aruem uaghiri naghɨn amadaghan
ghua, Marealɨn nguibar ekiamɨn otogha ghua, Dabesetɨn nguibar ekiamɨn
boroghɨn ghua, Jokneamɨn nguibar ekiar aruem anadi naghɨn itir
daghurimɨn tu.

12 Egha Saritɨn nguibamɨn vongɨn, mɨtaghniam ighuigha ghua aruem
anadi naghɨn ghua, Kislot Taborɨn nguibar ekiamɨn mɨriamra ghua,
Daberatɨn nguibar ekiamɨn ghua Jafian nguibar ekiamɨn ghuavanabo.

19:2: 1 Eghaghaniba 4:28-33

13 Ezɨ mɨtaghniam ghuavɨra ikia ghua aruem anadi naghɨn Gathefer ko
Etkasinɨn nguibar ekiamningɨn otogha, ighuigha ghua Rimonɨn nguibar
ekiamɨn tuavimɨn otogha ghua, ighuigha Nean nguibamɨn amadaghan ghu.

14Eghanotɨn itirmɨtaghniamɨn ighuighaghuaHanatonɨnnguibarekiamɨn
amadaghan ghua, Iptahelɨn danganir zarimɨn tu.

15-16 Sebulunɨn anabamɨn adarazi inizir nguibar ekiabar ziabar kara:
Katat, Nahalal, Simron, Idala, ko Betlehem. Me 12plan nguibar ekiaba ko
nguibar dozir dar boroghɨn itiba ini.

Nguazirme Isakarɨn anabamɨn adarazi bagha bɨghizim
17 Josua ghua satu gikararaima, Sebulunɨn anabamɨn nguazimɨn gɨn,

nguazir namba 4 Isakarɨn anabamɨn adarazi bagha otozɨ, me me bagha
anebɨki.

18 Isakarɨn anabamɨn nguazim, an aven nguibar ekiabar ziabar kara:
Jesril, Kesulot, Sunem,

19ko Hafaraim, Sion, Anaharat,
20ko Rabit, Kision, Ebes,
21ko Remet, Enganim, Enhada, ko Betpases.
22-23 Isakarɨn anabamɨn nguazir mɨtaghniam ghua, Taborɨn Mɨghsɨamɨn

suiragha ghua Sahasuman nguibar ekiamɨn otogha, ghua Betsemesɨn
nguibar ekiamɨn otogha ghua Jordanɨn Fanemɨn oto. Isakarɨn anabamɨn
adarasi, nguibar ekiar 16pla, ko nguibar dozir dar boroghɨn itiba ini.

Nguazirme Aserɨn anabamɨn adarazi bagha bɨghizim
24 Josuaghuasatugikararaima, Isakarɨnanabamɨnnguazimɨngɨn,nguazir

namba 5 Aserɨn anabamɨn adarazi bagha otozɨ, meme bagha anebɨki.
25Aserɨn anabam inizir nguazimɨn aven itir nguibar ekiabar ziabar kara:

Helkat, Hali, Beten, Aksap,
26 ko Alamelek, Amat, ko Misal. Ezɨ aruem uaghiri naghɨn men

mɨtaghniam Karmelɨn Mɨghsɨamɨn boroghɨn ghua Sihorlipnatɨn nguibar
ekiamɨn tu.

27 Egha ighuigha ghua aruem anadi naghɨn ghua, Betdagonɨn nguibar
ekiamɨn otogha, Sebulunɨn adarazir nguazimɨn boroghɨra ghua, Iptahelɨn
danganir zarimɨn ghua notɨn amadaghan Betemek ko Neielɨn nguibamn-
ingɨn tu. Egha mɨtaghniam ghuavɨra ikia ghua, notɨn amadaghan ghua
Kabulɨn nguibamɨn otogha,

28 ghua Ebron, Rehop, Hamon, ko Kanan otogha, bar ghua Saidonɨn
nguibar ekiamɨn tu.

29 Egha ua ighuigha Raman nguibar ekiamɨn otogha iza, Tairɨn nguibar
ekiamɨn tu, nguibar ekiar kamɨn dɨvazim bar gavgafi. Egha mɨtaghniam ua
raghaHosannguibar ekiamɨnotoghaghuaMediterenianɨnOngarirEkiamɨn
tu. Aserɨn anabam uaghan nguibar ekiar kaba ini: Mehebel, Aksip,

30-31 ko Uma, Afek, ko Rehop. Aserɨn anabamɨn adarasi, nguibar ekiar
22pla, ko nguibar dozir dar boroghɨn itiba ini.

NguazirmeNaptalin anabamɨn adarazi bagha bɨghizim
32 Josua ghua satu gikararaima, Aserɨn anabamɨn nguazimɨn gɨn, nguazir

namba 6 Naptalin anabamɨn adarazi bagha otozɨ, meme bagha anebɨki.
33 Ezɨ men nguazir mɨtaghniam, Helepɨn nguibar ekiam ko Sananimɨn

nguibamɨn tughav itir Okɨn temer ekiamɨn povimɨn ikegha ghua, Adami
Nekepɨn nguibar ekiamɨn otogha ghua, Japnelɨn nguibar ekiamɨn otogha,
ghua Lakumɨn nguibar ekiamɨn ghua Jordanɨn Fanemɨn oto.

34Eghamɨtaghniam ighuigha aruem uaghiri naghɨn amadaghan ghua As-
not Taborɨn nguibar ekiam ko Hukokɨn nguibar ekiamɨn oto. Ezɨ Sebulunɨn

anabamɨn nguazir mɨtaghniar sautɨn itim, a Naptalin anabamɨn nguazir
mɨtaghniamɨn suira. EzɨNaptalin nguazirmɨtaghniar aruemuaghiri naghɨn
itim, an Aserɨn anabamɨn nguazir mɨtaghniamɨn suira. Egha an nguazir
mɨtaghniar aruem anadi naghɨn itim, a Jehudan nguibamɨn boroghɨn ikia
Jordanɨn Fanemɨn suira.*

35Men nguibar ekiar dɨvazir gavgaviba itiba, dar ziabar kara: Sidim, Ser,
Hamat, Rakat, Kineret,

36ko Adama, Rama, Hasor,
37ko Kedes, Edrei, Enhasor,
38-39 ko Yiron, Mikdalel, Horem, Betanat, ko Betsemes. Naptalin anabam,

19plan nguibar ekiaba ko nguibar dozir dar boroghɨn itiba ini.
Nguazirme Danɨn anabamɨn adarazi bagha bɨghizim

40 Josua ghua satu gikararaima, Naptalin anabamɨn nguazimɨn gɨn,
nguazir namba 7 Danɨn anabamɨn adarazi bagha otozɨ, me me bagha
anebɨki.

41 Danɨn anabam inizir nguazim, an nguibar ekiabar ziabar kara: Sora,
Estaol, Irsemes,

42ko Salbim, Aijalon, Itla,
43ko Elon, Timna, Ekron,
44ko Elteken, Gibeton, Balat,
45ko Jehut, Beneberak, Gatrimon,
46koMejarkon, Rakon, ko Jopan nguibar ekiamɨn boroghɨn itir danganim.
47Ezɨ gɨn, nguazir kamɨnghuavir faraghav itiba, Danɨnanabamɨnadarazir

apanim gamigha nguazir kamɨn me batoke. Ezɨ Danɨn adarazi dɨkavigha
ghua Laisɨn nguibamɨn otogha, me mɨsogha nguibar ekiar kamɨn gumaza-
miziba bar me mɨsuagharigha men nguibar ekiam ini. Egha Danɨn an-
abamɨn adarazi ghaze, nguazir kammena, egha a gaperagha an iti. Me ziar
kam Lais adegha uan inazir afeziamɨn ziam Dan a gatɨ.

48 Nguibar ekiar kaba, ko nguibar dozir dar boroghɨn itiba, Danɨn an-
abamɨn adarazi da ini.

Nguazirme Josuan adarazi bagha bɨghizim
49 Israelia bar nguaziba abɨgha uari ganigha gɨvagha, nguazir mam isa

Nunɨn otarim Josuan adarazigh anɨngi.
50 Josua faragha Timnat Seran nguibar ekiam uabɨ danɨngasa men azai,

an Efraimɨn anabamɨn nguazimɨn ikia mɨghsɨaba itir danganimɨn iti. Ezɨ
Ikiavɨra Itir God mɨkemezɨ moghɨn, me a isava a ganɨngi. Ezɨ Josua nguibar
kam uam an ingarigha, a gaperaghav an iti.

51 Ezɨ ofa gamir gumazim Eleasar ko, Josua ko Israelian anababar ikɨziba
vaghvagha men gumazir dapaniba ko Silon danganimɨn, me Ikiavɨra Itir
Godɨn damazimɨn ikia, egha God bativamin Purirpenimɨn tiar akamɨn api-
aghav iti. Egha Israelian anababa bagha inabazir nguaziba abɨghasa satu
gikararai. Ezɨ me nguaziba tuiragha uari ganɨdir ingangarir kam, ghua
kamaghɨra tugha gɨfa.

20
Josua nguibar ekiar gumazamiziba arɨmangɨmongamiba amɨsefe

1Ezɨ gɨn Ikiavɨra Itir God Josuamɨgɨa ghaze,
* 19:34: Hibrun akam deragha mɨgɨrɨgɨar kamɨn mɨngarim abɨghizir puvatɨ. 19:47: Gumazir
Dapaniba 18:27-29 20:1: Dɨboboniba 35:6-32; Godɨn Araziba 4:41-43; 19:1-13

2 “Kɨ faragha Moses mɨkemezɨ moghɨra nɨ Israelia mɨkɨmtɨ, me nguibar
ekiar gumazamiziba arɨmangɨmongamibagh, inamightɨ da ikɨ.

3Eghtɨ ian gumazitam, atamakuigh gumazitammɨsueghtɨ an aremegham,
an arɨ mangɨ nguibar ekiar kabar tamɨn modogh ikiam. Eghtɨ aremezir
gumazimɨn tav uam a ikarvaghsɨ a burian kogham.

4 “Eghtɨ gumazir osɨmtɨzim gamizim nguibar ekiar kamɨn mongsɨ mangɨ
otogh, faragh mangɨ nguibar ekiamɨn tiar akamɨn, uan osɨmtɨzimɨn gun
gumazir aruabav kemegh. Eghtɨ me an amamangatɨghtɨ, a mangɨ me ko
ikiam.

5 Eghtɨ gumazir a ikarvaghasava amim an gɨn izɨtɨ, nguibar ekiamɨn
gumazir dapaniba a isɨ an agharim datɨghan kogham. Me fo, a guizbangɨra
an apanim gamua a mɨsoghezɨ ana aremezir puvatɨ. Egh nguibar ekiar
kamɨn gumazamiziba a geghuv deragh an ganam.

6 Egh a nguibar ekiar kamɨn averara ikɨ mangɨtɨ, me gumazamizibar
damazimɨn kotɨn aven, an osɨmtɨzim tuisɨgh a bareghtɨ, an kot deraghtɨ, a
nguibar ekiar kamɨn averara ikɨ mangɨtɨ, ofa gamir gumazibar dapanim
ovengeghamin dughiam otogham. Eghtɨ gɨn a uamategh uan nguibar a
ikegha ara izezimɨnmangam.”

7 Ezɨ me kamaghɨn oregha Naptalin anabamɨn nguibar mɨghsɨamɨn itir
mam Kedes ginaba. A Galilin Distrighɨn aven iti. Egha Efraimɨn nguibar
mɨghsɨamɨn itim, Sekem ginaba. Egha Kiriat Arba, an ziar mamHebron, me
a ginaba. A Judan anabamɨn nguibar mɨghsɨamɨn itim.

8 Egha me Rubenɨn anabamɨn nguazimɨn, Beserɨn nguibam ginaba. Nɨ
Jerikon tugh Jordanɨn Fanemɨn vongɨn gantɨ, Beserɨn nguibar mɨghsɨam
ikiam. An aruem anadi naghɨn dɨpaba puvatɨzir danganimɨn iti. Egha
Gatɨn anabamɨn nguazimɨn, Gileatɨn Distrighɨn aven, me Ramotɨn nguibar
ekiam ginaba. Egha Manasen anabamɨn nguazimɨn, Basanɨn Distrighɨn
aven, Golanɨn nguibar ekiam ginaba.

9 Nguibar ekiar mongamin kaba, kar Israelia, ko Kantrin Igharazibar
Gumazamizir me ko itiba, me me bagha dagh inaba, eghtɨ men tav ata-
makuigh gumazitam mɨsoghtɨ an aremeghtɨ, an tav a ikarvaghsɨ damutɨ,
an atiating ivegh mangɨ nguibar ekiar kabar aven mangɨ deragh ikiam. A
kagh ikɨ mangɨtɨ kotiar dughiamɨn gumazamiziba bar a baregham. Eghtɨ
gumazir ovevem ikaraghasa amim, faragh deraghvɨra oregh fogh suam,
gumazir kam ti guizbangɨra nɨghnigha a mɨsoghezɨ an areme, o puvatɨ. Kot
mɨkɨm suam, Gumazir kam osɨmtɨzim guizbangɨra iti, eghtɨ an a ikaragham.
Puvatɨghtɨ, puvatɨgham.

21
Nguibar ekiarme Livain anabamɨn adarazigh anɨngiziba

1-2 Israelia dughiar kamɨn Kenanɨn nguazimɨn, Silon nguibar ekiamɨn
boroghɨn nguibam aghuigha an iti. Ezɨ Livain anabamɨn gumazir dapaniba
ghua, ofa gamir gumazim, Eleasar ko Josua ko Israelian anababar gumazir
dapaniba me mɨgɨa ghaze, “Ikiavɨra Itir God, Moses mɨgɨa ghaze, nɨ Livain
anabamɨn adarasi, nguibar ekiar danganir aghuiba iti taba ko dar boroghɨn
itir nguazir men asɨziba ikiamiba, da isɨme danɨng.”

3 Ezɨ Israelian anababa, Ikiavɨra Itir God, mɨkemezɨ moghɨn, amua vagh-
vagha uan nguibar ekiar maba ko men asɨziba ikiamin nguazir maba isava
Livain anabamɨn adarazigh anɨngi.

4 Me faraghavɨra Kohatɨn adarazi iniamin nguibar ekiaba bagha satu
gikararai. Kohatɨn ikɨzir igharazim, men inazir afeziam Aron, an ofa gamir
21:1-2: Dɨboboniba 35:1-8

gumazim. Ezɨ Judan anabam ko Simeonɨn anabam, ko Benjaminɨn anabam,
me 13plan nguibar ekiaba atughame ganɨngi.

5 Ezɨ Kohatɨn ikɨzimɨn gumazamizir igharaziba, Efraimɨn anabam ko
Danɨn anabam, koManasen anabarme tuirazimningɨn ikɨzir aruemuaghiri
naghɨn amadaghan itim, me uan nguibar ekiar 10pla atughame ganɨngi.

6 Ezɨ Gersonɨn ikɨzimɨn adarasi, Isakarɨn anabam, ko Aserɨn anabam,
Naptalin anabam, ko Manasen anabar ikɨzir aruem anadi naghɨn itim, me
uan nguibar ekiar 13pla atughame ganɨngi.

7 Ezɨ Merarin ikɨzimɨn adarasi, Rubenɨn anabam, ko Gatɨn anabam, ko
Sebulunɨn anabam, me uan 12plan nguibar ekiaba atughame ganɨngi.

8 Egha Ikiavɨra Itir God, Moses mɨkemezɨ moghɨn, me Livain anabamɨn
adarazi bagha nguibar ekiar danganir aghuiba iti taba me danɨngasa satu
gikararai. Eghtɨ nguibar ekiar kabar boroghɨn itir nguaziba, Livain adarazi
uan asɨzibar arɨghtɨ da ikiam.

9-10 Kar Judan anabam ko Simeonɨn anabam, me ganɨngizir nguibar eki-
aba. Israelia nguibar ekiar kaba me danɨngasa satu gikararangizɨ, Aronɨn
ovavir boriba Kohatɨn ikɨzimɨn aven itir adarasi, da ini.

11 Israelia, Kiriat Arban nguibar ekiam isa Aronɨn ikɨzimɨn adarazigh
anɨngi, nguibar kam, an ziar mam Hebron. Ezɨ Arba a Anakɨn afeziam.
Hebronɨn nguibar ekiam, a Judan anabamɨn nguazimɨn aven ikia, egha
mɨghsɨabagh isɨn iti, ezɨnguazir avɨriba an okarigha iti. Eghtɨmeuan asɨziba
nguazir kabar dar arɨgham.

12 Nguibar ekiar kamɨn, Israelia faragha azeniba oparamin nguazir an
boroghɨn itiba, ko an nguibar dozir an boroghɨn itiba, me da isa Jefunen
otarim Kalep ganigha gɨfa. Kamaghɨn, me datɨrɨghɨn nguazir kaba ko
nguibar doziba isɨ Aronɨn adarazir anɨngan kogham.

13 Hebron, a nguibar ekiar gumaziba arɨ mangɨ mongamin mam. Egha
meuaghannguibar ekiar igharaziba isa Aronɨn ovavir boribagh anɨngi. Dar
ziabar kara: Lipna,

14ko Jatir, Estemoa,
15ko Holon, Debir,
16 ko Ain, Juta, ko Betsemes. Kar Judan anabam ko Simeonɨn anabam

9plan nguibar ekiaba me ganɨngi. Eghtɨ nguibar ekiar kaba okarigha itir
nguaziba, Livain adarazi uan asɨzibar arɨgham.

17 Ezɨ Benjaminɨn anabamɨn adarazi nguibar ekiar 4pla isa me ganɨngi.
Dar ziabar kara: Gibeon, Geba,

18 ko Anatot, Almon. Eghtɨ nguazir nguibar ekiar kaba okarigha itiba,
Livain adarazi uan asɨzibar arɨgham.

19Aronɨn ovavir boriba, me ofa gamir gumaziba, me nguibar ekiar 13pla
ini. Eghtɨ nguazir nguibar ekiar kaba okarigha itiba, me uan asɨzibar
arɨgham.

20 Ezɨ Kohatɨn ikɨzir igharaziba, Efraimɨn anabamɨn adarazi uan nguibar
ekiabame ganɨngi.

21Me anɨngizir nguibar ekiar 4plan kabar ziabar kara: Sekem, a Efraimɨn
anabamɨn nguazir mɨghsɨaba itimɨn iti, egha a nguibar ekiar gumaziba arɨ
mangɨmongaminmam. A ko Geserɨn nguibar ekiam,

22ko Kipsaim, Bethoron. Eghtɨ nguazir nguibar ekiar kaba okarigha itiba,
Kohatɨn adarazi uan asɨzibar arɨgham.

23 Ezɨ Danɨn anabamɨn adarazi me nguibar ekiar 4plan kaba isa Kohatɨn
adarazigh anɨngi, dar ziabar kara: Elteken, Gibeton,

24 ko Aijalon, ko Gatrimon. Eghtɨ nguazir nguibar ekiar kaba okarigha
itiba, Kohatɨn adarazi uan asɨzibar arɨgham.

25 Egha Manasen anabam me tuirazimningɨn igharazimɨn adarasi, me
nguibar ekiar pumuning isa Kohatɨn adarazigh anɨngi, dar ziabar kara:
Tanak ko Gatrimon. Ezɨ nguazir nguibar ekiar kamning okarigha itiba,
Kohatɨn adarazi uan asɨzibar arɨgham.

26 Kamaghɨn, Kohatɨn ikɨzimɨn adarazi bar nguibar ekiar 12pla ko, dar
nguazir asɨzibar arɨghamiba, ini.

27 Ezɨ Gersonɨn ikɨzim, me Livain anabamɨn ikɨzir mam, Israelia nguibar
ekiar maba me ganɨngi. Me Manasen anabam me tuirazimningɨn ikɨzir
faragha zuimɨn nguibar ekiar pumuning isa Gersonɨn adarazigh anɨngi.
Aningɨn ziamning kara: Besteran ko Golan, aning Basanɨn Distrighɨn
amadaghan itir nguibar ekiamning. Golan a nguibar ekiar gumaziba arɨ
mangɨ mongamin mam. A ko Besteran nguibar ekiam. Eghtɨ nguazir
nguibar ekiar kamning okarigha itiba, Gersonɨn adarazi uan asɨzibar
arɨgham.

28 Ezɨ me Isakarɨn anabamɨn nguibar ekiar 4pla isa Gersonɨn ikɨzimɨn
adarazigh anɨngi, dar ziabar kara: Kision, Daberat,

29 Jarmut, ko Enganim. Eghtɨ nguazir nguibar ekiar kaba okarigha itiba,
Gersonɨn adarazi uan asɨzibar arɨgham.

30 Ezɨ me Aserɨn anabamɨn adarazir nguibar ekiar 4pla isava Gersonɨn
ikɨzimɨn adarazigh anɨngi, dar ziabar kara: Misal, Apdon,

31 ko Helkat, Rehop. Eghtɨ nguazir nguibar ekiar kaba okarigha itiba,
Gersonɨn adarazi uan asɨzibar arɨgham.

32 Egha me Naptalin anabamɨn nguibar ekiar 3pla isa Gersonɨn ikɨzimɨn
adarazigh anɨngi, dar ziabar kara: Kedes, Hamotdor ko Kartan, da Galilin
Distrighɨn aven itir nguibar ekiaba, ezɨ Kedes, a nguibar ekiar gumaziba arɨ
mangɨ mongamin mam. Eghtɨ nguazir nguibar ekiar kaba okarigha itiba,
Gersonɨn adarazi uan asɨzibar arɨgham.

33 Egha Gersonɨn ikɨzim nguibar ekiar 13pla ini. Eghtɨ nguazir nguibar
ekiar kaba okarigha itiba, me uan asɨzibar arɨgham.

34 Egha me Sebulunɨn anabamɨn nguibar ekiar 4plan kaba isa Merarin
ikɨzimɨn adarazigh anɨngi, men ikɨzim, Livain anabamɨn gumazamizir
igharaziba. Kar 4plan nguibar ekiar kabar ziaba: Jokneam, Karta,

35 ko Dimna, Nahalal. Eghtɨ nguazir nguibar ekiar kaba okarigha itiba,
Merarin adarazi uan asɨzibar arɨgham.

36 Ezɨ me Rubenɨn anabamɨn nguibar ekiar 4pla isa, Merarin ikɨzimɨn
adarazigh anɨngi, dar ziabar kara: Beser, Jahas,

37 ko Kedemot ko Mefat. Eghtɨ nguazir nguibar ekiar kaba okarigha itiba,
Merarin adarazi uan asɨzibar arɨgham.

38EzɨmeGatɨn anabamɨnnguibar ekiar 4plan kaba isaMerarin adarazigh
anɨngi, dar ziabar kara: Ramot, aGileatɨnDistrighɨn itir nguibar ekiam, egha
a nguibar ekiar gumaziba arɨmangɨmongaminmam. Gumaziba osɨmtɨziba
ikia ara ghua an avenmodi. A koMahanaim,

39 ko Hesbon, ko Jaser. Eghtɨ nguazir nguibar ekiar kaba okarigha itiba,
Merarin adarazi uan asɨzibar arɨgham.

40KamaghɨnMerarin ikɨzimɨnadarazi nguibar ekiar 12pla bar da ini. Men
ikɨzim, Livain anabamɨn gumazamizir igharaziba.

41 Israelia barmoghɨra nguazirme apiazibar tongɨn, 48pla nguibar ekiaba
isa Livain anabamɨn adarazigh anɨngi.

42 Eghtɨ nguazir bar nguibar ekiar kaba okarigha itiba, Livain anabamɨn
adarazi uan asɨzibar arɨgham.

Ikiavɨra Itir God, mɨkemezɨmoghɨn Israelia bar nguaziba ini

43 Kamaghɨn, Ikiavɨra Itir God fomɨra men inazir afeziabav kemezɨ
moghɨn, a nguaziba isa, bar Israelia ganɨngizɨ, me dagh apia.

44Egha Ikiavɨra Itir God, uan akar dɨkɨrɨzim gɨnɨghnɨgha Israelian akurazɨ,
me uan apanibav sogha barme abɨnizɨ, men apanitamme abɨrazir puvatɨ.

45 Ikiavɨra Itir God, fomɨra akar dɨkɨrɨziba Israelia ganɨngi, egha a deravɨra
dagh amizɨ, da guizbangɨram otifi.

22
Josua, anabar JordanɨnFanemɨn vongɨn ikiamiba, amadazɨ, me uannguaz-

ibar zui
1 Israelia, Kenanɨn nguaziba bar da abigha gɨvazɨ, Josua, Rubenɨn anabam

ko, Gatɨn anabam, koManasen anabarme tuirazimningɨnmamɨn adarasi, a
bar men diazɨ, me iza uari akufa.

2 Ezɨ a kamaghɨn me mɨgei, “Moses a Ikiavɨra Itir Godɨn ingangarir gu-
mazim, bizir a damuasa ia mɨgeiba ia zurara dagh ami. Egha uaghan, bizir
kɨ ia damuasa ia mɨgeiba, ia uaghan dagh ami.

3 Fomɨra iza datɨrɨghɨn, ia zurara uan aveghbuabar akurvasi. Ia dughi-
atamɨnme ataghizir puvatɨ. Ia bar deravɨra Ikiavɨra Itir God, ian GodɨnAkar
Gavgavibar gɨn zui.

4 Ia fo, Ikiavɨra God, ian God, uan akar faragha dɨkɨrɨzimɨn gɨn ghua
avughsazim ian aveghbuabagh anɨngi. Kamaghɨn, ia datɨrɨghɨn uamategh
nguazir ia inizibar mangɨ dar apiagh ikɨ. Ikiavɨra Itir Godɨn ingangarir
gumazimMoses, Jordanɨn Fanemɨn vongɨn itir nguazir kaba ia ganɨngizɨ, da
ian nguazibara.

5 Egh ia Moses damuasa mɨkemezir Akar Gavgaviba ko Moses Osirizir
Araziba, ia bar deraghvɨra dar gɨn mangɨ da bakɨnɨghnɨghan markɨ. Da
ghaze, ia Ikiavɨra Itir God, ianGod, bar a gifongegh, deraghvɨra an gɨnmangɨ
anAkarGavgaviba bar dar amu. Ia zurara pamtemɨn an suiragh. Egh ia uan
ifongiaba ko navir averiaba sara, an ingangarim damu.”

6Egha JosuaGodderaghmedamuasaGodkomɨkemegha,meamadazɨ,me
uan nguibabar zui.

7 (Moses fomɨra Basanɨn Distrighɨn aven itir nguazim isa Manasen an-
abamɨn akuar mamɨn adarazigh anɨngi, a Jordanɨn Fanemɨn aruem anadi
naghɨn iti. Ezɨ Josua aruem uaghiri naghɨn Jordanɨn Fanemɨn nguazir
maba isa Manasen anabamɨn akuar igharazim ganɨngi.) Egha Josua me
mɨgeima, Jordanɨn Fanemɨn vongɨn mangamin gumazamiziba uamategh
uan nguibabar mangasava amima, Josua, God deragh me damuasa Godɨn
azaragha,

8 kamaghɨn me mɨgɨa ghaze, “Ia bizir bar avɨriba inigha, da sara zui.
Asɨziba, silva, gol, ain, bras, ko korotiar bar aghuiba ia da inigha zui. Ia
uan apaniba abɨragha inizir bizir kaba, ia da inighmangɨ uan adarazi ko da
tuiragh uari danɨng.”

9 Ezɨ Rubenɨn anabam, ko Gatɨn anabam ko Manasen anabar me tuiraz-
imningɨnmam,menadarazi uamategha ghua, Israelian igharaziba ataghizɨ,
me Kenanɨn nguazimɨn itir nguibam Silon iti. Ezɨ me Gileatɨn Distrighɨn itir
nguaziba bagha zui. Men nguaziba, Jordanɨn Fanemɨn aruem anadi naghɨn
iti. FomɨraMosesmemɨgɨaghaze, “Nguazirkam, Ikiavɨra ItirGod, iadanightɨ
ia dar ghuaviba ikegham.”

10Eghamebar tuavimɨnghuaKenanɨnnguazimanghuavɨra ikia, Jordanɨn
Fanemɨn boroghɨn otogha, ofa gamir dakozir ekiar mam faner mɨriamɨn an
ingari.

11 Ezɨ Israelian gumazamizir igharaziba bar kamaghɨn oraki, “Rubenɨn
anabam, Gatɨn anabamkoManasen anabarme tuirazimningɨnmam,me en
amadaghan Jordanɨn Faner mɨriamɨn ofa gamir dakozir mamɨn ingarigha
gɨfa.”

12Egha Israelia bar moghɨra Silon nguibamɨn uari akuvagh, mangɨ me ko
mɨsoghasa nɨghnɨsi.

13 Egha Israelia, ofa gamir gumazim Eleasarɨn otarim Finias amadazɨ, a
Rubenɨn anabam ko Gatɨn anabam, ko Manasen anabar me tuirazimningɨn
mamɨn adarazir, ganasa Gileatɨn Distrighɨn zui.

14 Egha me uan anababar 10pla vaghvagha men tongɨn gumazir dapanir
maba amɨsefe. Gumazir dapanir 10plan kaba, me vaghvagha uan ikɨzibar
dapaniba. Ezɨ Israelia Finias ko gumazir dapanir kaba amangizɨmeako zui.

15 Egha me ghua Gileatɨn Distrighɨn otivigha kamaghɨn Rubenɨn anabam
ko Gatɨn anabam ko Manasen anabar me tuirazimningɨn mam batogha
kamaghɨnmemɨgei,

16 “E Ikiavɨra Itir Godɨn gumazamiziba bar, kamaghɨn ia mɨgei, ‘Ia man-
maghsuaGodɨn akambatuegha akɨrim ragha a gasaragha ofa gamir dakozir
kam uari baghavɨram an ingari? Ia ua Ikiavɨra Itir God ategha an gɨn zuir
puvatɨ.

17 Ia fo, e fomɨra Peorɨn danganimɨn ikia arazir kuram gamizɨ, Ikiavɨra Itir
God arɨmariam amadazɨ a izegha, e an gumazamiziba bar e gasɨghasɨki. Ezɨ
an osɨmtɨzim ikiavɨra iti. Ezɨ ia ti ghaze, a pura bizim, egha a gisɨn ua tam
damuasa?

18Egh ia datɨrɨghɨn Ikiavɨra Itir Godɨn akamɨn gɨnmangan aghuagh akɨrim
ragh a gasaraghtɨ, a gurummɨzaraghan Israelia, bar en ataram.

19 Ia kamaghɨn nɨghnɨgh suam, nguazir ia itim, a Godɨn damazimɨn zuezir
puvatɨ, ia anetegh izɨva Ikiavɨra Itir Godɨn Purirpenim itir nguazimɨn izegh
an ikɨ. Egh en tongɨn uari bagh nguazitaba inigh dar ikɨ. Ikiavɨra Itir God,
en God, an ofa gamir dakozim en tongɨn iti. Ia Ikiavɨra Itir Godɨn akam ko
en akam baraghan kogh uari bagh ofa gamir dakozir igharazimɨn ingarigh,
e damightɨ, e ian arazir kuramɨn aven ikian kogham.

20 Ia bizir Seran otarim Akan amizim bakɨnɨghnɨghan markɨ! Ikiavɨra
Itir God e mɨgɨa ghaze, “Ia Jerikon nguibar ekiam bar a gasɨghasɨkigh.” Ezɨ
Akan Ikiavɨra Itir GodɨnAkar Gavgavim batoke. Kamaghɨn, Ikiavɨra Itir God
osɨmtɨzir ekiam isa, bar moghɨra e ganɨngi. Akan uan arazir kuram bagha
areme, ezɨ Israelian igharaziba uaghan an amizir arazir kurar kam bangɨn
me ariaghire.’ ”

21 Ezɨ Rubenɨn anabam ko Gatɨn anabam ko Manasen anabar me tuiraz-
imningɨnmamɨn adarasi, Israelian gumazir dapaniba ikaragha ghaze,

22“GodɨnGavgavibaBar Itim, a guizbangɨraGod. A Ikiavɨra ItirGod. A fo, e
bizir kam gami. Ezɨ e kamaghɨn ifonge, ia Israelia uaghan bizir kam gɨfogh.
E ti uan nɨghnɨzir gavgavim ategh Ikiavɨra Itir Godɨn akam batueghtɨ, ia e
mɨsueghtɨ e arɨmɨghireghtɨ, deragham.

23E Ikiavɨra Itir Godɨn akam batuegh, uari baghvɨra ofa gamir dakozimɨn
ingarigh, asɨziba tue da bar isia mɨghɨrir ofaba, ko witɨn ofan guar igharazi
taba, ko God ko navir vamɨra ikiasava amir ofaba dar amutɨ, kamaghɨn
Ikiavɨra Itir God uabɨ e gasɨghasigham.

24 Bar puvatɨ. E ingarizir ofan dakozir kamɨn nɨghnɨzim kamakɨn, e uan
ovavir borir gɨn otivamibagh nɨghnɨsi. E kamaghɨn atiati, ian ovavir boriba
ti gɨn, en ovavir boribar anogoreghmemɨkɨmsuam, ‘Iamanmaghsua Godɨn
ziam fe? A Ikiavɨra Itir God, e Israelia en God. A ti ian God puvatɨ.’

25 Egh me ti kamaghɨn mɨkɨmam, ‘Ikiavɨra Itir God, e bagha mɨtaghniam
atɨ, Jordanɨn FanemRubenɨn anabamkoGatɨn anabam, en tɨzim abɨki. Ezɨ ia
Ikiavɨra Itir Godɨn adarazi puvatɨ.’ Eghtɨ ian ovavir boriba en ovavir boribar
anogoreghtɨ, me Ikiavɨra Itir Godɨn ziam fan kogham.

26Kamaghɨn, e ofa gamir dakozir kamɨn ingarizɨ, a tu. E asɨziba tue da bar
isia mɨghɨrir ofaba ko ofan guar igharaziba bagha an ingarir pu.

27 “Bar puvatɨ. E ingarizir ofa gamir dakozir kam, kamaghɨn nɨn ovavir
boriba ko en ovavir borir gɨn izamiba, an ababanimɨn mɨn ikɨ, kamaghɨn
men akakagh suam, e Ikiavɨra Itir God an Purirpenimɨnmangɨ an ziam fam.
Egh e uan ofan bar isia mɨghɨriziba ko, God ko navir vamɨra ikiasava amir
ofaba, ko an ziam fer ofan bar isi mɨghɨramin igharazibar amuam. Eghtɨ ian
ovavir boriba gɨnkamaghɨnenovavir boribav kɨmankogh suam, ‘Ia Ikiavɨra
Itir Godɨn adarazi puvatɨ.’

28 “En nɨghnɨzim kamaghɨn iti, ian ovavir boriba, en ovavir boribav kɨmtɨ,
me kamaghɨn me ikarvagham, ‘Ia gan, en afeziaba ingarizir ofa gamir
dakozim, a Ikiavɨra Itir Godɨn anam ko magh gari. Egha kar, ofan tuer
bar isia mɨghɨriba ko ofan igharazibar amuamin ofa gamir dakozim puvatɨ.
Dakozir kam an ababanimɨnmɨn iti, ababanir kam kamaghɨn en adarazi ko
ian adarazir akakagh suam, ia ko e Godɨn vamɨra iti.’

29 “E fo, Ikiavɨra Itir Godɨn ofa gamir dakozim, a Godɨn damazimɨn ikia
an Purirpenimɨn tiar akamɨn boroghɨn tughav iti. E an ofa gamir dakozir
kamɨn danganim inisɨ, guizɨn ofa gamir dakozimɨn ingaran kogham, egh
ofan bar isia mɨghɨriba ko witɨn ofa ko ofan igharazibar amuamin ofabar
amuan kogham. E kamaghɨn damigham, e Ikiavɨra Itir Godɨn akam batuegh
akɨrim ragh a gasaragham. E kamaghɨn damuan kogham.”

30 Ezɨ ofa gamir gumazim Finias ko Israelian anababa vaghvagha men
gumazir dapaniba, me Rubenɨn anabam, ko Gatɨn anabam ko Manasen
anabamɨn akuamɨn adarazir, mɨgɨrɨgɨam baregha bar akonge.

31Egha ofa gamir gumazim Eleasar an otarim, Finias, kamaghɨn Rubenɨn
anabamko, Gatɨn anabamkoManasen anabamɨn akuam,men adaraziv gei,
“E datɨrɨghɨn fo, ia Ikiavɨra Itir Godɨn akam batoghezir puvatɨ. Kamaghɨn,
a uan gumazamiziba ko iti. Egh a datɨrɨghɨn en atarɨva, e gasɨghasighan
kogham.”

32 Egha gɨn, ofa gamir gumazim Eleasarɨn otarim Finias, ko Israelian
gumazir dapaniba,meRubenɨnanabamkoGatɨnanabam,Gileatɨnnguibam
ategha uamategha Kenanɨn kantrin ghuegha, bizir otivizir kabar gun bar
Israelia geghani.

33 Ezɨ Israelia Finias ko gumazir dapaniba mɨkemezir biziba baregha bar
akongegha ghaze, “E Ikiavɨra Itir Godɨn ziam fam.” Egha Ruben ko Gatɨn
anabamningɨn adaraziv soghamin nɨghnɨzir kam, me anetaki.

34 Kamaghɨn, Ruben ko Gatɨn anabamningɨn adarasi, dakozir kam ziar
kamagatɨ, DeravɨraGunMɨgeirOfaGamirDakozim. Anmɨngarimkamakɨn,
“Bizir kam, ia ko e an gan fogham, Ikiavɨra Itir God, a uabɨra God.”

Josua areme
23

(Sapta 23--24)

Josua akar abuananabar Israeliamɨgei
1 Azenir avɨriba zuima, Ikiavɨra Itir God dughiar aghuim isava Israelia

ganɨngizɨ, me avughsa deragha ikiava, uan apaniba ko mɨsozir puvatɨ. Ezɨ
bar gɨn Josua ghua bar ghuri.

2 Egha Josua, Israelia ko men gumazir aruaba ko gumazir dapaniba, ko
jasba, ko gumazir gavmanɨn faragha zuiba, a bar moghɨra me akuvagha
kamaghɨnmemɨgei, “Kɨ datɨrɨghɨn ghurigha gɨfa.

3 Ia uari uan damazibar bizibar ganigha gɨvagha fo, Ikiavɨra Itir God,
ian God, ian akuragha bizir avɨribagh amua, ian apanibav sogha me abɨni.
Ikiavɨra Itir God, ian Godra, ia baghamɨdorozir kam gami.

4 Ia datɨrɨghɨn deravɨram oragh, ian nguazim, aruem anadi naghɨn Jor-
danɨn Fanemɨn ikegha ghua, aruem uaghiri naghɨnMediterenianɨn Ongarir
Ekiamɨn tu. Kɨ, apanibav sogha me gafiragha men nguaziba isa ia ganɨngi.
Egha uaghan, nguazir maba, ia tɨghar apanibav sogh me abɨnigh, men
nguaziba iniam, kɨ ia da iniasa kɨ dagh inabagha gɨfa.

5 Eghtɨ Ikiavɨra Itir God, ian God, ian faragh mangɨ apanibar amightɨ me
aregham. A me batueghtɨ ia pura mangɨ nguaziba iniam. Egha Ikiavɨra Itir
God, akam akɨrizɨmoghɨn, ia men nguazim inigham.

6 Kamaghɨn, ia bar pamten Moses Osirizir Arazibar Akɨnafarimɨn aven
deraghvɨra akabar gɨnmangɨ. Ia akatamataghɨraghanmarkɨ, ia barmoghɨra
dar suiragh.

7 Egh ia ikɨzir igharazibar gumazamizir ia ko ikiavɨra itiba, ia me ko
poghan markɨ. Ia igharaghvɨra ikɨ. Egh men asebar ziaba dɨponan markɨ.
Ia guizbangɨramɨkɨmsɨ, aser kabar ziaba dɨponanmarkɨ. Egh uaghan teviba
apɨr dar ziaba fanmarkɨ.

8Kamaghɨn dera, ia fomɨra amizɨ moghɨn, datɨrɨghɨn bar deravɨra Ikiavɨra
Itir God ko porogh an gɨnmangɨ.

9 Bar guizbangɨra, Ikiavɨra Itir God, ikɨzir ekiar, gavgavir ekiaba itiba, an
ada batoghezɨ, ia puram aven ghuamen nguaziba inigha gɨfa. Ezɨ datɨrɨghɨn
ia adughadughamin gumazitam ua itir puvatɨ.

10 Ikiavɨra ItirGod, enGod, fomɨraakamakɨrizɨmoghɨn, iabaghaapanibav
sosi. Egh a ian tavɨn akuraghtɨ, a 1,000plan gumazibav sogh men agɨraghtɨ
me aregham.

11 “Kamaghɨn, ia bar deravɨra uari bagh gan. Egh Ikiavɨra Itir God, en God,
bar a gifongegh.

12 Egh ia akɨrim ragh God gasaragh, uamategh mangɨ, kantrin kamɨn
ikiavɨra itir gumazamiziba ko porogh, me ko poroghamibar amu,

13 egh ia kamaghɨn fogh, God ikɨzir kabame batueghan kogham. Eghtɨme
azuaziba asɨzibar suizi moghɨn, ia bagh azuaziba guightɨ da ian suigham.
Egh ian akɨraghariba ifozoroghtɨ, ia mɨzaziba baraghtɨ, me dɨkonibar ian
damazibagh inivɨghasam. Eghtɨ Ikiavɨra Itir God, ia ganɨngizir nguazir
aghuir kam, ia an ikɨmɨzazir kaba ini mangɨ gɨn ia ovengam.

14 “Datɨrɨghɨn kɨ ia ataghɨraghamin dughiam a roghɨra ize. Ezɨ ia
guizbangɨra uan navir averiaba ko duabar aven bar fogha gɨfa, Ikiavɨra Itir
God, ia danɨngasa akam akɨrigha gɨvazir bizitam, pura mangɨghan kogham.
A ia ko akamakɨrizir biziba da guizbangɨra bar otifi. An akar dɨkɨrɨzir katam
pura ghuzir puvatɨ.

15Bar guizbangɨra, Ikiavɨra Itir God, ianGod, a uan akar dɨkɨrɨzir aghuibar
gɨn ghuzɨ da otivizɨ moghɨn, a uaghan gantɨ, ia an akam batueghtɨ a ia

mɨkemezɨmoghɨn, ivezir kuram ia danɨngmangɨ, nguazir aghuir a ia ganizir
kamɨn aven ia gasɨghasigham.

16 Ia, Ikiavɨra Itir God, ian God, a ia ko amizir Akar Dɨkɨrɨzir Gavgavir kam,
ia an gɨn mangan kogh, mangɨ asebar ziaba fɨva, aseba bagh teviba apɨrɨva
darziaba fɨtɨ, Ikiavɨra ItirGodɨnanɨngagharimavimɨnmɨn ian isigham. Eghtɨ
ia dughiar ruarimɨn nguazir aghuir a ia ganɨngizir kamɨn ikeghan kogham.
Ia bar moghɨra arɨghiregham.”

24
Josuan akar abuananaba

1Ezɨ JosuaSekemɨnnguibamɨnIsraeliananabababar,meakufa. Eghamen
gumazir aruaba, ko gumazir dapaniba, ko jasba, ko gavmanɨn ingangaribar
faragha zuir gumaziba, a me inigha Godɨn damazimɨnmɨtivasa zui.

2 Egha Josua gumazamizibav gɨa ghaze, “Ikiavɨra Itir God, a Israelian
God, a kamaghɨn mɨgei, ‘Ian ovaviba fomɨra Yufretisɨn Fanemɨn vongɨn ikia
asebar ziaba fe. Menmav Tera, an Abraham ko Nahorɨn afeziam.

3Kɨ ian ovavimAbraham, Yufretisɨn Fanemɨn vongɨn a inigha iza Kenanɨn
nguazim bar a garuigha, egha ovavir borir avɨriba a ganɨga, Aisak sarama a
ganɨngi.

4 Egha otarir pumuning Aisak ganɨngi, Jekop ko Iso. Egha Idomɨn dan-
ganimɨnmɨghsɨaba itir nguazim isa Iso ganɨngi, ezɨ Jekop uan otariba ko,me
Isipɨn kantrin iraghue.

5Eghagɨnkɨ ian inazirafeziababaghaMoseskoAronamadazɨ, aning Isipia
bagha ghuzɨ, kɨ osɨmtɨzir ekiam Isipia ganigha bar me gasɨghasɨki. Egha gɨn
ia inigha Isipɨn kantri ategha azenan ize.

6Kɨ ian inazirafeziaba Isipɨnkantrinme inighaazenan izegha izima, Isipia
hoziar karisba itiba inighamen agɨragha iza Ongarir Aghevimɨn oto.

7Ezɨ ian inazir afeziaba atiatiavauarir akurvaghasananaraima, kɨ ghuar-
iarpɨzimɨnmeko Isipiaabigha tongɨramaanesara. Ezɨ Israelia zuamɨraghua
ongarimɨn vongɨn ghua nguazimɨn otozɨ, Isipia ongarir torimɨn men gɨn
zuima, kɨ ongarir otevimning gamizɨ aning iza ua uaningɨn suiragha, Isipia
avaragha bar me kuavareme. Ia uari uan damazibar kɨ Isipia gamizir bizir
kamɨn ganigha fo. Ezɨ gɨn ia bar dughiar ruarimɨn gumazamiziba puvatɨzir
danganimɨn ike.

8 “ ‘Ezɨ kɨ gɨn ia inigha aruem anadi naghɨn, Amorian nguazir Jordanɨn
Fanemɨn itimɨn ghuzɨ, me ia ko mɨsozima kɨ ian akurazɨ, ia me mɨsogha me
abɨragha, men nguazim uari bagha a ini.

9Ezɨ gɨn SiporɨnotarimBalak, aMoapian atrivim, Israelia ia komɨsoghasa.
Eghaadɨkavigha, BeorɨnotarimBalambaghaakamamadaghaghaze, Balam
akar kuratam iamɨkɨm ia gasɨghasɨghasa.

10 Ezɨ Balam akar kuratam ia danɨngan kɨ aghua. Egha kɨ a gamizɨ a
mɨgɨrɨgɨar aghuibara a ganɨngizɨ, kɨ Balakɨn agharimɨn ua ia ini.

11 Ezɨ gɨn ia Jordanɨn Fanem giregha ghua, Jerikon nguibamɨn otifi. Ezɨ
Jerikon mɨdorozir gumaziba ia mɨsoghasava ami. Ezɨ kamaghɨra, Amoria,
Peresia, Kenania, Hitia, Girgasia, Hivia, Jebusia, me bar uaghan ia ko
mɨsozima, kɨ ian akurazɨ ia memɨsogha barme abɨni.

12Dughiar kam, kɨ ian faragha ghua ian apanibagh amizɨ, me bar atiatingi,
ezɨ bizir kam, Amorian atrivimning gamizɨ, aning arav ghu. Ia bizir kam

uan mɨdorozir sababa ko barir pibar gavgavimɨn a gamizir puvatɨ. Kɨrara
aningɨn agɨrazɨ aning arav ghu.

13 Ezɨ nguazir kɨ ia ganɨngizir kam, ia a gisɨn ingangaritam atɨzir puvatɨ,
ezɨ nguibar ekiar nguazir kamɨn aven itiba, ia uari tamɨn ingara anesarazir
puvatɨgha, datɨrɨghɨn ia dar iti. Ia oparizir puvatɨzir olivɨn temer ovɨziba, ko
wainɨn ovɨziba, ia da oparizir puvatɨ, ia pura da isava da api.’ ”

14 Egha Josua ghua kamaghɨn mɨgei, “Ia Ikiavɨra Itir Godɨn atiating, an
akabar gɨn mangɨva, guizbangɨra an apengan ikɨ an ingangarim damuva,
uan inazir afeziabar aseba batokegh, kar me fomɨra Mesopotemian kantri
ko Isipɨn kantrin ikia dar ziaba fe.

15 Ia Ikiavɨra Itir Godɨn ziam fan aghuaghɨva deravɨra nɨghnigh, ia godɨn
manamɨn ziam fam? Ian ovaviba fomɨra Mesopotemian nguazimɨn ikia
ziaba fezir aseba, ia da fam? O,Amoria, iamennguazir ia datɨrɨghɨn itir kam,
men aseba, ia da fam? Ezɨ kɨ ko, nan dɨpenimɨn itir adarazi bar moghɨra, e
Ikiavɨra Itir Godɨn ziamra fam.”

16Ezɨ gumazamizibakamaghɨna ikaraghaghaze, “E Ikiavɨra ItirGodategh
godɨn igharazibar ziaba fan kogham, bar puvatɨgham.

17 E uan afeziaba ko, Isipɨn nguazimɨn ikia Isipia pura men apengan ikia,
pura ingarir gumazir kɨnibar itir dughiamɨn, Ikiavɨra Itir God, uabɨ e inigha
azenan ize. Ezɨ e uari uan damazibar, an amizir mirakelɨn ekiar avɨribar
gani. Kantrin e aruibar aven, a bar deravɨrama e geghuvima, e zui.

18E zuir dughiamɨn Ikiavɨra Itir God en faragha ghua, kantrin emangɨ otiv
mangamiba, a bar me batuegha Amoria saram otoke. Amoria me faragha
nguazir kamɨn ghuaviba. Ikiavɨra Itir God, a en God. Kamaghɨn e uaghan an
ziam fasa.”

19 Ezɨ Josua me mɨgɨa ghaze, “Ia zuamɨra kamaghɨn mɨkɨman markɨ, egh
suam, kɨ Ikiavɨra Itir Godɨn ziam fam. Guizbangɨra, Ikiavɨra Itir God, godɨn
igharazitam a ko magh garir puvatɨ. A uabɨra, ia an ziam fasa a ifonge.
Ia akɨrim a gasaragh godɨn igharazibar ziaba fɨtɨ, a ian arazir kuraba gɨn
amadaghan kogham.

20 Guizbangɨra, Ikiavɨra Itir God fomɨra iza datɨrɨghɨn deragha ia gami.
Eghtɨ ia anetegh igharaz darazir asebar ziaba fɨtɨ, a ian atarɨva pazavɨra ia
damigh, ivezir kuram ia danigh ia agɨvagham.”

21 Ezɨ gumazamiziba Josua mɨgɨa ghaze, “Bar puvatɨgham. E Ikiavɨra Itir
Godɨn ziamra fam.”

22 Ezɨ Josua kamaghɨn me mɨgei, “Ia uari akam akɨrigha ghaze ia Ikiavɨra
Itir Godɨn ziamra fam.” Ezɨ me ghaze, “Are, mɨgɨrɨgɨar e amir kam, a
guizbangɨra.”

23Ezɨ Josua uamemɨgɨa ghaze, “Ia ikɨzir igharazibar aser ian tongɨn itiba,
da batokegh. Egh Ikiavɨra Itir God, a Israelian God, ia uan navir averiabar
aven an ziamra fɨva, uari isɨ a danɨngigh.”

24Ezɨ gumazamiziba Josuamɨgei, “E Ikiavɨra Itir God, en God, e an ziamra
fɨva, an akamɨn gɨnmangam.”

25 Egha dughiar kamɨn me bar Sekemɨn nguibamɨn ikia, Josua gumaza-
mizibar danganim inigha, Ikiavɨra Itir God ko Akar Dɨkɨrɨzir Gavgavir mam
gami. Ezɨ Akar Dɨkɨrɨzir Gavgavir kam, arazir God ifongeziba ko bizir God
damuasa me mɨkemeziba, an aven iti. Eghtɨ gumazamiziba Akar Dɨkɨrɨzir
Gavgavir kamɨn gɨnmangam.

24:13: Godɨn Araziba 6:10-11 24:15: Rut 1:15; 1 Atriviba 18:21; Esekiel 20:39

26 Egha Josua akar kaba isava, Godɨn Akar Gavgaviba itir Akɨnafarimɨn
aven da osiri. Egha dagɨar ekiar mam inigha, me Ikiavɨra Itir Godɨn ziam
fer danganimɨn boroghɨn temer Okɨn povimɨn anesara.

27 Egha Josua gumazamizibav gɨa ghaze, “Ia gan, e uan Akar Dɨkɨrɨzir
Gavgavim gɨnɨghnɨghsɨ, ia zurara dagɨar asaraghav itir kamɨn gan. Ikiavɨra
Itir God, e mɨkemezir mɨgɨrɨgɨaba, dagɨar kam, bar ada baregha gɨfa. A kagh
ababanimɨn mɨn ikɨ nɨghnɨzim ia danɨngtɨ, ia uan Godɨn akaba batoghan
kogham.”

28 Egha Josua gumazamiziba amadazɨ me uamategha uan nguibar me
itibar ghue.

Josua ko Eleasar areme
29Egha gɨn Nunɨn otarim Josua, Ikiavɨra Itir Godɨn ingangarir gumazim, a

110plan azeniba ikiava areme.
30Ezɨ Israelia an kuam isa an nguazimra, Timnat Seran nguibamɨn anefa.

Nguibar kam, Efraimɨn anabamɨn nguazimɨn iti, a mɨghsɨaba itir nguazim,
egha notɨn amadaghan GasɨnMɨghsɨamɨn iti.

31 Ezɨ Josua ikiavɨra itir dughiamɨn, Israelia Ikiavɨra Itir Godɨn ziam fa
ghua Josuan ovevemɨn gɨn, Israelia Ikiavɨra Itir Godɨn ziam favɨra iti. Men
gumazir dapaniba, bizir Ikiavɨra Itir God fomɨra Israelia bagha amizibar
gani. Ezɨ Israelian, gumazir dapanir kaba angamɨra ikiavɨra itir dughiamɨn,
me bar Godɨn ziam favɨra iti.

32Bar fomɨra, Israelian ovavim Jekop, Sekemɨn afeziamHamor, an ovavir
boriba da, nguazir otevir mam givese. An 100plan silvan dagɨabar nguazir
kam givese. Bar gɨn Israelian gumazamiziba Isipɨn kantri ategha izir
dughiamɨn,me uan inazir afeziam Josepɨn aghariba ateravɨra iza bar abuan
uan nguazimɨn ize. Egha me datɨrɨghɨn Josepɨn aghariba isa, nguazir Jekop
fomɨra ivezezimɨn dar afa. Nguazir kam, a Josepɨn ovavir boribar nguazim.

33 Ezɨ Aronɨn otarim, Eleasar aremezɨ, Israelia an kuam isa Gibean
nguibamɨn anefa. Nguibar kam, an Efraimɨn anabamɨn mɨghsɨaba itir
nguazimɨn iti. Ezɨ nguibar kam, an Eleasarɨn otarim Finiasɨn nguibam.

24:29: Gumazir Dapaniba 2:7-9 24:30: Josua 19:49-50 24:32: Jenesis 33:19; 50:24-25; Ua Me
Ini 13:19; Jon 4:5; Aposel 7:16

Israelian Gumazir Dapaniba
O

Jasba
Akar faragha zuim

Akɨnafarir kam, an eghaghanir avɨriba iti. Eghaghanir kaba, da Is-
raelia Kenanɨn nguazim inigha a gapiazir dughiamɨn ikegha ghua me uari
baghavɨra atrivim inizir dughiamɨnoto. A Israelian gumazir dapanirmabar
ikɨrɨmɨrim kome amizir ingangarirmabagh eghari. Gumazir dapanir kabar
avɨriba, me kotiaba baragha akaba akɨrir arazibagh fozir puvatɨ. Puvatɨ.
Me mɨdorozibar faragha zuir gumaziba. Apaniba Israelia gasɨghasigh
osɨmtɨziba me darɨghasava amima God Israelian akurvaghasa me amɨsefe.
Men ziabar kara: Otniel, Ehut, Samgar, Debora, Barak, Gideon, Abimelek,
Tola, Jair, Jepta, Elon, Apdon ko Samson.
Akɨnafarir kamɨn God bizir ekiar mamɨn en sure damuasa, a kamakɨn.

IsraeliabarderaghvɨraGodɨnakabargɨnmangɨva, eghderaghvɨra ikiam. Me
an akaba baraghan kogh, eghme ikuvigham. Ezɨ tuavir igharazirmam kam
gafira. Me Godɨn akaba baraghan kogh osɨmtɨzim initɨ, God men apangku-
vigh ua men akurvagham. Me navibagh iragh arazir kuraba ateghtɨ, God
uam men akurvagham. Akɨnafarir kamɨn eghaghanir avɨriba, da tuavir
igharazir kam azenara aneka. God uabɨ, Godɨn Araziba (o Diuteronomi)
sapta 28ɨn aven, tuavir kam isa gumazamizibar aka.

Gumazir dapaniba Israelia gatifa
(Sapta 1--3)
JudananabamkoSimeonɨnanabamɨnadarasi, atrivimAdoniBesekɨnsuira

1 Josua aremegha gɨvazɨ, Israelia kamaghɨn Ikiavɨra Itir Godɨn azara, “Te
mɨdorozimɨn faraghmangɨ Kenaniamɨsogham?”

2 Ezɨ Ikiavɨra Itir God me ikaragha ghaze, “Ia kamaghɨn fogh, kɨ nguazir
kam isa Judan anabamɨn gumazamizibagh anɨngi, kamaghɨnme ian faragh
mangam.”

3Ezɨ Judan anabamɨnadarazi kamaghɨnSimeonɨnanabamɨnadaraziv gei,
“Aveghbuaba, ia izɨ en gɨn mangɨ nguazir God e danɨngasa mɨkemezimɨn
mangɨva bar uari akuvagh, Kenanian adarazi ko mɨsogham. Egh gɨn e
bar moghɨra mangɨ nguazir God ia ganɨngizimɨn mangam.” Ezɨ Simeonɨn
adarasi, Judan adarazi ko zui.

4Ezɨ Judan anabamɨn gumaziba mɨdorozimɨn faragha zuima, Ikiavɨra Itir
God Kenania ko Peresia isa Judabagh anɨngizɨ, me Besekɨn nguibar ekiamɨn
10,000plan gumazibav sogha, me abɨni.

5 Me Adoni Besek ko an adarasi, Besekɨn nguibamɨn me batogha me
mɨsoke. Eghame bar Kenania ko Peresia abɨni.

6EzɨAdoni Besek uabɨ arima, Judaba an agɨntɨgha ghua an suira. Eghame
an dafarir puzir amebamning aghorava an dagarir puzir amebamning sara
dutu.

7Ezɨ Adoni Besek kamaghɨnmɨgei, “Kɨ fomɨra atrivir 70plan dafarir puzir
amebaba ko suer puziba aghorezɨma, me dagher daghatevir muziarir nan
dakozimɨn apengan iriba isa da api. Ezɨ datɨrɨghɨn kɨ me gamizir araz-
imra, God a ikaragha an na gami.” Ezɨ Judaba Adoni Besek inigha ghua
Jerusalemɨn ikia ghuav iti an areme.



Gumazir Dapaniba 1:8 428 Gumazir Dapaniba 1:21

Judan anabamɨn adarazi Jerusalem koHebron ini
8 Judaba Jerusalemɨn gumaziba ko mɨsogha men nguazim ini. Egha men

gumazibav sozi me ariaghirezɨ, memen nguibam gaborozɨ, a isi.
9Me gɨn ghua, gumazamizir Kenanian mɨghsɨar dozibar itiba, ko Negevɨn

Distrighɨn itiba, ko sautɨn amadaghan nguazir voroghɨra zuimɨn itibav
soghasa zui.

10 Egha me gɨn ua ghua, Kenanian Hebronɨn nguibar ekiamɨn itibav sosi,
karme fomɨra kamaghɨndɨborir nguibar ekiam, Kiriat Arba. Judabauaghan
Sesain adarazi ko Ahiman ko Talmain adarazi abɨni.

Otniel Debirɨn nguibar ekiam ini
(Josua 15:15-19)

11 Egha Judaba nguibar kam ategha ghua Debirɨn nguibar ekiamɨn gu-
mazamizibav sosi. (Nguibar kamɨn ziar mam, Kiriat Sefer.)

12 Ezɨ Kalep kamaghɨn mɨgɨa ghaze, “Gumazim Kiriat Seferɨn gumazibav
soghme abɨraghtɨ, kɨ uan guivim Aksa a danightɨ an an ikiam.”

13 Ezɨ Kalepɨn dozim Kenas, an otarim Otniel, nguibar kamɨn gumazibav
soghame abɨra. Ezɨ Kalep uan guivim Aksa isa, a ganɨngizɨ an an iti.

14 Egha aning uaningɨn ikiava, Aksa Otniel bagha iza anebɨrava, a mɨgɨa
ghaze, nɨ nan afeziam Kalepɨn azaraghtɨ a nguazitam atugh ga danɨngigh.
Egha Aksa ghua Kalep batogha uan donkin faghafɨragha izaghirima, Kalep
an azara, “Kɨ bizir tizitam nɨ bagh a damuam?”

15Ezɨ Aksa uan afeziam ikaragha ghaze, “Nɨ bizir aghuitam na danɨngigh.
Nɨ faragha dɨpaba puvatɨzir nguazim Negevɨn itir nguazir akuar mam
abighanaganɨngi. Datɨrɨghɨnnɨdɨparemɨmɨriba itir nguazir aghuitamabigh
na danɨngigh.” Ezɨ Kalep dɨpar emɨmɨriba itir nguazir pumuning a ganɨngi.
Aning Hebronɨn nguibamɨn boroghɨn iti, mam pɨn amadaghan itima, mam
vɨn amadaghan iti.

Judan anabamɨn adarazi ko Benjaminɨn anabamɨn adarazi mɨdorozim
gafira

16Mosesɨn amerer afeziam, a Kinɨn ikɨzimɨn gumazir mam. Ezɨ Mosesɨn
amerer afeziamɨn adarazi ko Judan anabamɨn adarasi, me Temer Detba
itir nguibar ekiam, ategha ghua sautɨn amadaghan, Judan gumazamiziba
puvatɨzir danganimɨn, Negevɨn danganimɨn aven itir nguibar ekiam, Aratɨn
boroghɨn ghue. Me ghua Amalekia ko danganir kamɨn iti.

17Ezɨ Judan anabamɨn gumaziba ko Simeonɨn anabamɨn gumaziba ghua,
Kenanian Sefatɨn nguibar ekiamɨn itiba ko mɨsogha bar me abɨragha, bar
nguibar kam agɨfa. Kamaghɨn, me ziar igiam, “Horma,” a gatɨ.

18 Me uaghan Gasan nguibar ekiam ko Askelonɨn nguibar ekiam ko
Ekronɨn nguibar ekiam ko nguazir dar boroghɨn itiba sara ini.

19 Ikiavɨra Itir God Judabar akurazɨ, memɨghsɨar dozibar itir nguaziba ini.
Ezɨ ongarimɨn boroghɨn nguazir voroghɨra itimɨn adarasi, me ainɨn karisba
iti, kamaghɨn Judabame batoghan ibura.

20Moses fomɨra mɨkemezɨ moghɨn, me Hebronɨn nguibar ekiam isa Kalep
ganɨngi. EzɨKalep zuima, Anakɨnovavir borir 3planadarasi, Hebronɨn itima
ame batoke.*

21 Ezɨ Benjaminɨn anabamɨn adarasi, me Jebusian Jerusalemɨn iti darazi
batoghezir puvatɨ, kamaghɨn Jebusia Benjaminɨnanabamɨnadarazi ikiavɨra
iti.

1:20: Josua 15:13-14 * 1:20: Ikɨzir kabar ziaba ves 10ɨn iti, nɨ Dɨboboniba 13:22 uaghan an gan.
1:21: Josua 15:63; 2 Samuel 5:6; 1 Eghaghaniba 11:4

Josepɨn anabamɨn adarasi, Betelɨn nguibar ekiam ini
22-23 Josepɨn anabamɨn adarazi uaghan kamaghɨram ami. Me uaghan

Betelɨn iti darazi ko mɨsosi. Me fomɨra kamaghɨn nguibar ekiar kam dɨbori,
Lus. Ezɨ Ikiavɨra Itir God me ko ikia men akura. Josepɨn anabamɨn adarasi,
gumazirmabaamadazɨ,me ghuanguibar ekiar kammogomemɨnagetiagha
rui.

24Gumazirkabagumazirmamɨngari, anguibarekiarmamateghaazenan
zuima, me kamaghɨn amɨgei, “Nɨ tuavir ghua nguibar ekiamɨn aven zuimɨn
gun emɨkemeghtɨma, e pazɨ nɨ damighan kogham.”

25 Ezɨ a tuavir aven zuim men aka. Ezɨ me aven ghua uan mɨdorozir
sababar nguibar ekiar kamɨn aven itir gumazamiziba barmemɨsuagharɨki.
Egha me gumazir kam ko an adaraziv soghezir puvatɨgha me ataghizɨ, me
zui.

26Ezɨ gumazir kam ghua Hitian nguazimɨn ghugha, nguibar ekiar mamɨn
ingarigha kamagh a dɨbori, Lus. Ezɨ ziar kam datɨrɨghɨn an ikiavɨra iti.

Israelia igharaz darazir gumazamiziba barme batoghezir puvatɨ
27Ezɨ Manasen anabamɨn adarasi, me Betsan nguibamɨn itir gumazamiz-

iba, ko Tanak, Dor, Ipleam, Megido koma nguibar ekiar kabar boroghɨn itir
nguibar doziba, me dar gumazamiziba batoghezir puvatɨ.

28 Ezɨ gɨn Israelia ikia ghua gavgavigha, Kenanian gumazamizir kabagh
amizɨ, me men ingangarir gumazamizir kɨnibar otifi. Israelia bar me
batoghezir puvatɨ.

29 Efraimɨn anabamɨn gumaziba Kenanɨn gumazamizir Geserɨn nguibar
ekiamɨn itiba batoghezir puvatɨ, kamagh amizɨ, Kenanian gumazamizir
kabamen tongɨn danganir kamɨn iti.

30 Ezɨ Sebulunɨn anabamɨn gumaziba, gumazamizir Kitronɨn nguibar
ekiam ko Nahalalɨn nguibar ekiamɨn itiba batoghezir puvatɨ. Kamaghɨn,
Kenanian gumazamizir kabamen tongɨn ikiavɨra iti. Ezɨ Sebulunɨn gumaza-
miziba, Kenania gamizɨ, memen ingangarir gumazamizir kɨnibar otifi.

31 Ezɨ Aserɨn anabamɨn gumaziba, gumazamizir Akon nguibar ekiam ko
Saidonɨn nguibar ekiam ko Alap, Aksip, Helba, Afek ko Rehopɨn nguibar
ekiabar itiba, me batoghezir puvatɨ.

32Me, me batoghezir puvatɨ, kamaghɨn, Aserian gumazamiziba Kenanian
tongɨn ikiavɨra iti.

33 Ezɨ Naptalin anabamɨn gumaziba, gumazamizir Betsemesɨn nguibar
ekiam ko Betanatɨn nguibar ekiamɨn itiba batoghezir puvatɨ. Egha me
Kenanian tongɨn iti. Egha Naptalin anabamɨn adarazigh amizɨ, me men
ingangarir gumazamizir kɨnibar otifi.

34 Ezɨ Amoria gavgavigha Danɨn anabamɨn gumazamiziba batoghezɨ, me
ghuamɨghsɨar danganimɨn ghue. Amoriame ataghizɨme izaghira danganir
zarimɨn itir puvatɨ.

35-36 Amoria uarira Heresɨn Mɨghsɨam ko, Aijalonɨn nguibar ekiam, ko
Salbimɨn nguibar ekiam gapia. Ezɨ men nguazir mɨtaghniam, Tuighakabar
Mɨghsɨamɨn Pɨn Zuir Tuavimɨn ikegha ghua, Selan nguibamɨn otogha bar
sɨvagha ghu. Ezɨ dughiar maba, Josepɨn anabamɨn gumazamiziba me
gativaghame gamizɨ, memen ingangarir gumazamizir kɨnibar otifi.

2
Ikiavɨra Itir Godɨn ensel Israeliamɨgei
(Josua 24:29-31)

1:27: Josua 17:11-13 1:29: Josua 16:10

1 Ezɨ Ikiavɨra Itir Godɨn ensel, Gilgalɨn nguibam ategha, Bokimɨn nguibar
ekiamɨn ghu. Egha kamaghɨn Israeliamɨgei, “Kɨ Isipɨnkantrin aven ia inigha
iza, nguazir ian inazir afeziabar anɨngasa akam akɨrizim bagha zui. Egha kɨ
kamaghɨn mɨgei, ‘Akar Dɨkɨrɨzir Gavgavir kɨ ia koma amizim, kɨ anebighan
kogham.

2Kamaghɨn, ia gumazamizirnguazir kamɨn itibakoakardɨkɨrɨzir gavgavir
tam damuan markɨ, kɨ ian anogoroke. Ia men ofa gamir dakozibagh
asɨghasɨkigh.’ Kɨ datɨrɨghɨn garima, ia nan Akar Gavgavim barazi puvatɨ. Ia
manmaghsua, arazir bar igharazim gami.

3 Kamaghɨn, kɨ kamaghɨn ia mɨgei, ia men nguazibar aven mangɨ me
batoghsɨ damuamin dughiamɨn, kɨ ian faragh mangɨghan kogham. Puvatɨ.
Gumazir kaba ian apanibar otivigh azuazibarmɨn ian suigh ia damutɨ ia irɨ,
egh tuavir voroghɨra itimategham. Eghtɨmenasebabarpuvɨra iannɨghnɨzir
gavgaviba basamam, da gavgaviz o.”

4 Ikiavɨra Itir Godɨn ensel, Israelia mɨkemegha gɨvazɨ, me akar kaba
baregha, bar puvɨram azi.

5Kamaghɨn,medanganirkamkamaghɨnadɨbori, “Bokim.” Eghadanganir
kamɨn, me Ikiavɨra Itir God bagha ofa gami.*

Josua areme
6Ezɨ Josua Israelia amadazɨ, me ghua danganir God vaghvaghame bagha

mɨseveghame ganɨngiziba inigha, dagh apia.
7 Josua angamɨra itir dughiamɨn, Israelia Ikiavɨra Itir Godɨn ziam fe.

Egha Josua aremezir dughiamɨn gɨn, me uaghan an ziam favɨra iti. Me
kamaghɨram amua ghua, gumazir aruaba uan damazibar Ikiavɨra Itir God
Israelia bagha amizir bizibar ganizir dughiamɨn tu.

8Nunɨn otarim Josua, a Ikiavɨra Itir Godɨn ingangarir gumazim, a 110plan
azenibar ikegha areme.

9 Ezɨ me an kuam isa Timnat Heresɨn nguibar ekiamɨn anefa. Kar
an nguazir otevir mamra, a Efraimɨn mɨghsɨar dozibar tongɨn ikia, notɨn
amadaghan GasɨnMɨghsɨamɨn boroghɨn iti.

10 Ezɨ Josua ko otivizɨ darazi bar ariaghire, ezɨ gumazamizir igiaba
otivigha, men danganiba ini. Gumazamizir gɨn otivizir kabanang, me
Ikiavɨra Itir God gɨfozir puvatɨ. Egha bizir a Israelian akurvagha amiziba,
bar da gɨn amada.

Israelia ua Ikiavɨra Itir Godɨn ziam fer puvatɨ
11 Egha Israelia aser Balbar ziaba fava, arazir bar kuraba Ikiavɨra Itir

Godɨn damazimɨn dagh ami.
12Me ua Ikiavɨra Itir Godɨn ziam fe puvatɨ, a men inazir afeziabar God, a

Godɨn Isipɨnkantrin avenme inigha azenan izezim. Medɨkavigha tintinibar
gumazamizir men tongɨn itibar asebar ziaba fe. Israelia uan iteviba apɨra
aser kabar ziaba fava, Ikiavɨra Itir God gamima a barmen anɨngaghe.

13Me ua Ikiavɨra Itir Godɨn aghuagha an ategha, Balɨn asem ko Astarten
aser amizibar ziaba fe.

14 Ezɨ Ikiavɨra Itir God bar men anɨngaghegha, mɨdorozir gumaziba ko
okɨmakɨar gumaziba ataghizɨ me iza Israelia mɨsogha men biziba bar da
okeme. Ikiavɨra Itir God me isa apanibar agharim gatɨzɨ, me tintinibar
2:2: Ua Me Ini 34:12-13; Godɨn Araziba 7:2-5 2:3: Ua Me Ini 34:12; Godɨn Araziba 7:16; Josua

23:13; Onger Akaba 106:36 * 2:5: Ziar kam Bokim, an mɨngarim Hibrun akamɨn kamaghɨn ghu,
“Azi darasi.” 2:9: Josua 19:49-50 2:14: Josua 7:12; 2 Atriviba 17:20; Onger Akaba 44:12; Aisaia
50:1

ikegha iza bar me abɨra. Israelia mɨtivigh gavgavigh uari bagh mɨsoghan
ibura.

15 Me zurara mɨsoghasa zuir dughiabar, Ikiavɨra Itir God men apanim
gamuamen akurvazir puvatɨ, ezɨme bar dughiar kuramɨn iti.

16 Ezɨ gɨn Ikiavɨra Itir God gumazir dapanir gavgavir maba isa Israelia
ganɨngi. Ezɨ gumazir dapanir kaba, Israelian akuraghamɨdorozir gumaziba
ko okɨmakɨar gumazibar aghariba da uamme ini.

17 Ezɨ gumazamiziba kamaghɨram ami. Me gumazir dapaniba barazir
puvatɨ. Me akɨrim ragha Ikiavɨra Itir God gasaragha mati tuavimɨn amizim
tintinimɨn gumaziba bagha arui moghɨn, me aseba bagha bar ikuvigha
men damazibar uan teviba apɨri. Me fo, men inazir afeziaba fomɨra Godɨn
Akar Gavgavibar gɨn zui, ezɨ merara datɨrɨghɨn kamaghɨn amir puvatɨ. Me
zuamɨra tuavir aghuir kam ataki.

18 Dughiar avɨriba, apaniba paza Israelia gamima, me uan osɨmtɨziba
ko mɨzazir me isir kaba bagha aziava arai. Kamaghɨn amizɨ, Ikiavɨra Itir
God men apangkufi. Dughiaba zurara, Ikiavɨra Itir God Israelian ganasa
gumazir dapaniba mɨsefi, egha a gumazir dapaniba vaghavagha me ko ikia
men akurvasi. Ezɨ gumazir dapanir kaba vaghvagha Israelian akurvagha
apanibar gavgaviba da ua me isi. God zurara gumazir dapanir kamɨn
akurvagh an ganmangɨ an aremeghamin dughiamɨn tugham.

19 Gumazir dapanir kam aremeghamin dughiamɨn gɨn, gumazamiziba
uamategh uan arazir ghuribar amuam. Men arazir kuraba, men faragha
ghuezir darazir arazir kurabagh afiragham. Me asebar gɨntɨgha dar ziaba
fa uan teviba apɨri. Me bar uan arazir kurar kaba ko akam batozir arazibar
gɨnmangasa bar gavgafi, egha da ataghɨraghan aghua.

20 Ezɨ Ikiavɨra Itir God bar Israelian anɨngaghegha, kamaghɨn mɨgei, “Gu-
mazamizir kaba, kɨ fomɨra men inazir afeziaba ko Akar Dɨkɨrɨzir Gavgavim
gamigha, an gɨn mangasa me mɨkeme, ezɨ me anebɨki. Me nan akamɨn gɨn
zuir puvatɨ.

21 Josua angamɨra itir dughiamɨn, amennguaziba inizir puvatɨgha areme,
kamaghɨn amizɨ, kɨ ikɨzir igharaziba batueghan kogham.

22 Kɨ ikɨzir igharazir kabar amightɨ, me Israelian nɨghnɨzir gavgaviba
basamtɨ kɨ ganasa, me nan mɨgɨrɨgɨabar tuavimɨn gɨn mangam, mati men
inazir afeziaba amizɨmoghɨn, o puvatɨgham.”

23 Kamaghɨn amizɨ, Ikiavɨra Itir God ikɨzir igharazir kaba ataghizɨ, me
Israelian nguazimɨn iti. A fomɨra Josua ataghizɨ, a me mɨsogha me abɨrazir
puvatɨ. Ezɨ datɨrɨghɨn Ikiavɨra Itir God uaghan zuamɨra me batueghan
kogham.

3
Ikiavɨra Itir Godmɨdorozir arazibar Israelian akakaghasa

1 Ikiavɨra Itir God ikɨzir igharazir maba ataghizɨma, me Israelian tongɨn
Kenanɨn nguazimɨn iti. Israelia faragha mɨsogha Kenanɨn nguazim ini, ezɨ
men marazi, mɨdorozir tamɨn ikezir puvatɨgha mɨdorozir arazibagh fozir
puvatɨ. God datɨrɨghɨnmen gavgavimɨn ganigh foghasa.

2 Ikiavɨra Itir God kamaghɨn damuva, vaghvagh Israelian igiar gɨn otiviz-
ibamɨdorozimɨnme geghanmen sure damuam.

3 Kar God Kenanɨn nguazimɨn ataghizir ikɨziba: Filistian 5plan nguibar
ekiabar gumazamiziba, ko Kenanɨn nguibar ekiaba bar moghɨra, ko
Saidonɨn gumazamiziba. Ezɨ Hivian Lebanonɨn Mɨghsɨamɨn pɨn itiba, me

Balhermonɨn Mɨghsɨamɨn ikegha ghua, Hamatɨn nguibamɨn zuir tuavir
akamɨn tu.

4 Ikiavɨra Itir God, Israelia tuisɨghasa ifonge, me ti an Akar Gavgav-
ibar gɨntɨgham, o ti puvatɨgham? Kamaghɨn amizɨ, a gumazamizir kaba
ataghizɨma, me Kenanɨn nguazimɨn iti. Akar Gavgavir kabanang, God
fomɨramen inazir afeziaba baghaMoses ganɨngi.

5Kamaghɨn amizɨ, Israelia, me Kenanian tongɨn apia, me Hitia ko Amoria
ko, Peresia ko, Hivia ko Jebusian gumazamiziba.

6 Egha Israelia, Kenanian guiviba isa men iti, egha uan guiviba isa Kena-
nian otaribagh anɨdi. Eghamemen asebar ziaba fe.

Otniel gumazir dapanimɨn oto
7 Egha Israelia Ikiavɨra Itir Godɨn damazimɨn arazir kuram gami. Me

Ikiavɨra Itir God, uan God, bakɨnɨghɨnigha, arazir kuram gamigha Balɨn
aseba, ko Astarten aser amizibar ziaba fe.

8Kamaghɨn amizɨ, Ikiavɨra Itir God Israelian ataraMesopotemian atrivim
Kusan Risataim ataghizɨma, a mɨdorozimɨn me gafira. Israelia 8plan azeni-
bar atrivim Kusan Risataimɨn gavgavimɨn apengan iti.

9 Egha Israelia Ikiavɨra Itir God bagha araima, Ikiavɨra Itir God me bagh
akurvazir gumazir mam amɨsefe, an ziam Otniel. Otniel a Kenasɨn otarim,
ezɨ Kenas a Kalepɨn dozim. EzɨOtniel atrivir kam da uame ini.

10 Ezɨ Ikiavɨra Itir Godɨn Duam iza Otniel gizɨvazɨma, a Israelian gumazir
dapanimɨn iti. Ezɨa ghuavaMesopotemianatrivimkomɨsosi, ezɨ Ikiavɨra Itir
God Otnielɨn akurazɨma an atrivir kam abɨra.

11 Egha gɨn, Israelia ua mɨdorozir tam gamir puvatɨgha ikia ghua 40plan
azeniba gɨvazɨma, Kenasɨn otarim, Otniel, an areme.

Ehut gumazir dapanimɨn oto
12Ezɨ Israeliauamategha Ikiavɨra ItirGodɨndamazimɨnanaghuazir arazir

kuramgami. Ezɨ Ikiavɨra Itir God gavgavir ekiam isaMoapianAtrivimEklon
ganɨngizɨma, a Israelia abɨra.

13 Eklon Amonia koma Amalekia akuvagha me ko akam akɨrigha ghua,
Israelia mɨsoghame abɨragha, Temer Detba Itir Nguibar Ekiam ini.

14 Ezɨ Israelia, Atrivim Eklonɨn apengan ikia ingangarir gumazamizir
kɨnibar mɨn ingara ghua 18plan azenibar tu.

15 Egha Israelia Ikiavɨra Itir God bagha araima, a me bagh akurvazir
gumazir mam amɨsefe, an ziam Ehut, an apaniba da ua me iniam. Ehut
Benjaminɨn anabamɨn gumazir mam, a Geran otarim, an agharir kɨriamɨn
ingarir gumazim. Dughiar kamɨn, Israelia bizir aghuir maba isa Moapian
atrivim, Eklon bagha da amadima, Ehut da inigha ghu.

16Ehut faraghauabaghamɨdorozir sabar ghumtɨzir pumuning itirmamɨn
ingarigha, anmɨriamning vɨraram aning amɨne. Mɨdorozir sabar ghumtɨzir
pumuning itir kamɨn ruarim 50 sentimitan tu. Egha dughiar an Atrivim
Eklon bagha mangasava amimɨn, a mɨdorozir sabar ghumtɨzir pumuning
itir kam isa uan agharir guvimɨn apengan buar akɨrimɨn korotiar ruarimɨn
aven amodo.

17 Egha bizir aghuir kaba inigha Atrivim Eklon bagha zui. Eklon, a
namnam saram aghungizir gumazir dafam.

18Ezɨ Ehut ghua bizir aghuir kaba isava Eklon ganigha gɨvagha, a gumazir
a ko bizir aghuiba atera ghuezir kaba ko, me uamatenge.

19 Me ghua Gilgalɨn nguibamɨn boroghɨn, dagɨabar gumazir nedazibar
ingarigha da asezir danganimɨn otifi. Egha danganir kamɨn, Ehut Moapian

atrivimɨn ganasa a bagha uamatenge. An Atrivim Eklonɨn ganigha kam-
aghɨn a mɨgei, “Atrivim, kɨ nɨ mɨkɨmamin mɨgɨrɨgɨar mam iti, nɨ uabɨra a
baragham.” Ezɨ atrivimkamaghɨnuan ingangarir gumazibav gei, “Iamangɨ,
ga uaningra ikiam.” Ezɨ ingangarir gumaziba bar moghɨra azenan ghue.

20Ezɨatrivimuabɨrauandɨpenimɨnaven, anpɨn itirdanganirorangtɨzimɨn
avughsava irɨghav iti. Ezɨ Ehut a bagha izava a mɨgei, “Kɨ God da izezir
mɨgɨrɨgɨar nɨmɨkɨmaminmam iti.” Ezɨ atrivim dɨkavigha tuzɨma,

21 Ehut uan agharir kɨriamɨn, dafarir guvimɨn apengan korotiar ruarir
aruzimɨn aven, buar akɨrim gisɨn modozir sabam asigha, atrivimɨn navim
gasara.

22 Ezɨ Ehut atrivim da sabar ghumtɨzir pumuning itim asizir puvatɨ, an
ghumtɨzimkoanmɨsiamsarabarannavimɨnavenghu. Ezɨannavimɨnovim
mɨdorozir sabam noke, ezɨ a bar an aven ghua an akɨrir agharimɨn tu.

23 Ezɨ Ehut dɨpenimɨn aven avughsazir danganim ategha azuarimɨn
azenan otogha deragha tiar akamning asaragha ghu.

24 Ezɨ gɨn an ingangarir gumaziba iza garima, me itiar akamning dukua.
Ezɨ me uarira uariv gɨa ghaze, “Atrivim ti uan avughsazir danganimɨn ikia
uan davir danganimɨn aven ikiama.”

25 Ezɨ atrivimɨn ingangarir gumaziba uan atrivim mɨzua ikia ghua amia,
me itiamkuighavenmangananamigha, bardughiar ruarimɨnamɨzuaghua
ghaze, e uari avenmangɨ ganigham. Eghame ki inigha tiam kuigha garima,
Ame! Men gumazir aruam aremegha vazimɨn irɨghav iti!

26 Ezɨ ingangarir gumaziba pura gara itir dughiamɨn, Ehut arav ghugha
gɨfa. An ara ghua, danganir me dagɨabar gumazir nedazibar ingarigha da
asezimɨn otogha, dagh itagha, bar ara ghua Seiran nguibamɨnmodo.

27-28Egha a gɨnazenimgirɨgha Seirannguazimɨnghua, Efraimɨnanababar
mɨghsɨar dozibar otogha sɨghamgivi, amendɨmtɨme izɨuari akuvaghmangɨ
mɨsogham. Israelia izauari akuvazɨ, Ehutkamaghɨnmemɨgei, “Ianangɨn izɨ.
Guizbangɨra, Ikiavɨra Itir God ian apaniba, Moapia isa ian agharim gatɨgha
gɨfa. Iame abɨragham.” Kamaghɨn amizɨ, memɨghsɨar dozibar itir nguibaba
ategha, EhutɨngɨnuaghiraMoapiabagha JordanɨnFanemɨnmenarafa, eghtɨ
men tav fanem girɨgh vongɨn mangan kogham. Ezɨ me Moapian mɨsozima,
men tav arav ghuzir puvatɨ. Bar puvatɨ.

29 Ezɨ dughiar kamɨn Israelia Moapian 10,000plan mɨdorozir gumazir
gavgavibav soghezɨme ariaghire. Tav arav ghuzir puvatɨ.

30Kamaghɨra, Israelia dughiar kamɨnMoapia gafiragha, uamɨdorozir tam
gamizir puvatɨgha ghua 80plan azenibar tu.

Samgar gumazir dapanimɨn oto
31Gumazir dapanim Ehutɨn gɨn, gumazir dapanir igharazim oto, an ziam

Samgar, an Anatɨn otarim. Me zuamɨra ingangarim damuasa bulmakaubar
avɨzir aghorir mam, an a isa, Filistiabar 600plan gumazibav soghezɨ me
ariaghire. A uaghan apanibar agharimɨn ua Israelia ini.

Deboran eghaghanim
4

(Sapta 4--5)
Debora ko Barak apaniba abɨra

1Ehut aremezɨ, Israelia uaGodɨndamazimɨn an aghuazir arazir kurabagh
ami.

2 Kamaghɨn amizɨ, God Jabin ataghizɨ, a uaghan me abɨra. Jabin, a
Kenanian atrivir mam, egha Hasorɨn nguibamɨn garir atrivim. Atrivim

Jabin, an mɨdorozir gumazibar dapanim Sisera, a nguibar ekiam Haroset
Hagoimɨn gumazir mam.

3Atrivim Jabin, ainɨnmɨdorozir karisɨn 900pla iti. A bar pazavɨra Israelia
gamuava, tintinibar me mɨsogha me gasɨghasɨgha ghua 20plan azenibar tu.
Kamaghɨn amizɨ, Israelia uarir akurvaghasa Ikiavɨra Itir God bagha arai.

4 Ezɨ dughiar kamɨn, Godɨn akam inigha izir amizir mam iti, an ziam
Debora. A gumazir mamɨn amuim, an ziam Lapidot. Dughiar kam Debora
amizir dapanimɨn ikia nɨghnɨziba isa Israelia ganɨdi.

5Debora zurara Temer Detɨn Povimɨn apiav itima, Israelia uan osɨmtɨziba
inigha a bagha izima, a kotɨn aven men osɨmtɨziba tuisɨzima, me an
mɨgɨrɨgɨaba barasi. Temer kam, Rama ko Betelɨn nguibar ekiamningɨn
tizimɨn, Efraimɨn anabamɨn nguazimɨnmɨghsɨar dozimɨn iti.

6 Dughiar mam Debora Barakɨn dei, a Kedesɨn nguibamɨn Naptalin an-
abamɨnnguazimɨn itir gumazirmam, Abinoamɨnotarim. EghaBarak izima,
Debora kamaghɨn a mɨgei, “Ikiavɨra Itir God, a Israelian God, a mɨgɨrɨgɨar
kam nɨ danɨngasa, ‘Nɨ mangɨ Naptalin anabam ko Sebulunɨn anabamɨn
gumazir 10,000pla inigh izɨ TaborɨnMɨghsɨamɨnme akufagh.

7Kɨ Sisera inigh izam, an Atrivim Jabinɨn mɨdorozir gumazibar dapanim.
A izɨ Kisonɨn Fanemɨn ia ko mɨsogham. A uan mɨdorozir karisba ko uan
mɨdorozir gumazir avɨriba inigh izɨtɨ, kɨme isɨ ian agharim darɨgham.’ ”

8EzɨBarak akar kambaregha kamaghɨnDeboranmɨgei, “Nɨna komangɨtɨ,
kɨmangam. Nɨ na komangan koghtɨ, kɨmangan kogham.”

9 Ezɨ Debora kamaghɨn an akam ikaragha ghaze, “Kɨ guizbangɨra nɨ ko
mangam. Eghtɨmɨdorozir kamɨn aven Ikiavɨra Itir God Sisera isɨ amizitamɨn
agharim darɨgham. Kamaghɨra, nɨrara, mɨdorozir kam bagh ziar ekiam
inian kogham. Puvatɨ.” EghaDebora dɨkavighaBarak koKedesɨnnguibamɨn
zui.

10Ezɨ Barak Sebulunɨn anabam ko Naptalin anabamɨn gumazibar diagha
Kedesɨn zui. Dughiar kam 10,000plan gumaziba a ko mɨsoghasa zui. Ezɨ
Debora uaghanme ko zui.

11 Ezɨ dughiar kamɨn, Heber a Kinian adarazir mav, a Kinia ataki, me
Mosesɨn ivozir afeziam Hobap, an ovavir boriba, a me ategha ghua uan
averpenimKedesɨnnguibamɨnboroghɨn, Sananimɨn itir okɨn temer ekiamɨn
boroghɨn an ingari.

12 Ezɨ Sisera kamaghɨn oraki, Abinoamɨn otarim Barak ghua Taborɨn
Mɨghsɨamɨn ghuanabo.

13Egha Sisera uan 900plan ainɨn karisba ko uan mɨdorozir gumaziba bar
men diagha, me inigha Kisonɨn Faner gigir dɨpaba pura datimɨn boroghɨn,
Haroset Hagoimɨn nguibamɨn zui.

14 Ezɨ Debora kamaghɨn Barak mɨgei, “Aria, nɨ dɨkavigh, e mangam.
Ikiavɨra Itir God nɨn faragh mangam. Datɨrɨghɨn dughiar kamɨn Ikiavɨra
Itir God nɨn akuragh, Sisera isɨ nɨn agharim datɨgham.” Ezɨ Barak zuamɨra
10,000planmɨdorozir gumaziba inigha TaborɨnMɨghsɨam ategha uaghiri.

15 Barak uan mɨdorozir gumaziba ko ghua otogha mɨdorozim forezir
dughiam, Ikiavɨra ItirGodmendamazimɨnSiseragamizɨ, anainɨnkarisbako
mɨdorozir gumazibabarongani. EzɨSiserauankarisateghauansuemningɨn
arav ghu.

16 Ezɨ Barak men karisba ko mɨdorozir gumazibar agɨragha ghua,
Harosetɨn Hagoimɨn nguibamɨn oto. Egha Barakɨn mɨdorozir gumaziba,
Siseran mɨdorozir gumazibav soghezɨ me bar ariaghire, men tav ua itir
puvatɨ.

17 Ezɨ Sisera ara ghua Jaelɨn averpenimɨn ghu, a Heberɨn amuim, Kinɨn
adarazir mav. Hasorɨn nguibamɨn Atrivim Jabin, a Heberɨn adarazir na-
makar aghuim, me deravɨra uari inigha ikia, uariv sozir puvatɨ.

18Dughiar kamɨn, Jael Siseran gari a izima, Jael averpenim ategha azenan
iza kamaghɨn Sisera mɨgei, “O nan gumazir aruam, nɨ aven izɨ daperagh. Nɨ
nan averpenimɨn aven izɨ avughsam. Nɨ atiatinganmarkɨ.” Ezɨ, Sisera Jaelɨn
averpenimɨn aven ghuzɨma, Jael nir mɨtiar mam inigha anevara.

19 Ezɨ Sisera Jael mɨgɨa ghaze, “Nan kuarim nan pɨri. Nɨ dɨpatam na
danɨngightɨ kɨ anemeka.” Ezɨ Jael memen nir me dɨpaba tuasa isamizir,
memen oter eborim itir mam kuigha, a isa a ganɨngi. Ezɨ Sisera anemezɨ,
Jael uam anevaragha amodo.

20Ezɨ Sisera kamaghɨn Jaelmɨgei, “Nɨ averpenimɨn tiar akamɨn tughɨv ikɨtɨ,
gumazitam izɨ nɨn azaragham, ‘Gumazitam kagh iti?’ Eghtɨ nɨ kamaghɨn a
mɨkɨm suam, ‘Puvatɨ.’ ”

21 Ezɨ Siseran mɨkarzim bar an amɨrazɨ ana aremezɨ moghɨn akui. Ezɨ
Jael dafarir vuemɨn averpenibar benibar suizir afughafuzir mamɨn suira,
egha dafarir vuemɨn ingangarir gumazibar haman suiragha, bar aghumra
Siseran amuda zui. An haman suiragha ghua afughafuzir kam isa Siseran
dakurum gasaragha, afughafuzim gafuzɨ, a bar anemɨkɨragha nguazim
giraghu. Ezɨ Sisera areme.

22Dughiar kamɨn, Barak Sisera buria izima, Jael ghua a batogha kamaghɨn
amɨgei, “Nɨ izɨtɨ, kɨ nɨ inighmangɨ gumazir nɨ ruiagha aruim, nɨn akagham.”
Ezɨ Barak a ko averpenimɨn aven ghua garima, Sisera aremegha gɨvagha
irɨghav itima, afughafuzir kam an dakurumɨn mɨgoroghav ikia mamaghɨra
iti.

23 Ezɨ dughiar kamɨn God Israelian akuragha, men damazimɨn Kenanian
Atrivim Jabin abɨrazɨ, a bar aghumsɨki.

24Ezɨ Israeliamɨsogha ghua bar gavgavigha Kenanian atrivim Jabin ko an
mɨdorozir gumazibagh asɨghasɨki.

5
Debora ko Barakɨn onger akam

1 Dughiar kam Debora ko Abinoamɨn otarim Barak, aning ighiar kam
bange:

2E Ikiavɨra Itir Godɨn ziam fam.
Israelian gumazir dapaniba dɨkavigha deravɨra gumazamizibar faragha

ghua, pamtenmɨsoghasa nɨghnɨsi.
Ezɨ gumazamizibamɨsoghasa pamtemɨn nɨghnɨgha bar akonge.
E Ikiavɨra Itir Godɨn ziam fam!

3 Ia atriviba, oragh!
Ia gumazir dapaniba, ia deravɨra kuariba arɨgh oragh!

Kɨ Ikiavɨra Itir God bagh ighiatam bangɨvamarvibagh iviam.
Ikiavɨra Itir God, a Israelian God, kɨ a gɨnɨghnɨgh ighiam damuam.

4O Ikiavɨra Itir God, nɨ SeirɨnMɨghsɨam ataghizir dughiam,
kar Idomɨn nguazim,

nɨ izaghirima,
mɨkɨmkɨzim nguazim gɨnobazɨ,

amozim arighamɨghsɨabar izaghiri.
Bar guizbangɨra, dɨpar dafam overiamɨn ghuariabar ikegha

nguazimɨn izaghiri.

5Mɨghsɨaba Ikiavɨra Itir Godɨn damazimɨn vazvasi,
a Sainaian God,
a Ikiavɨra Itir God, Israelian God.

6Anatɨn otarim Samgarɨn dughiam,
ko Jaelɨn dughiam,

gumazir dagɨaba bagha biziba amadiba,
me okɨmakɨar gumazibar atiatia uamategha tuavir ekiamɨn aruir pu-
vatɨ.

Memangɨ zegh gamua,
eghamoga kɨriar tuavir dozibagh arui.

7O Debora, Israelɨn kantrin nguibar doziba itir gumazamiziba, me bizitam
gamizir puvatɨ.

Me pura ikia ghua dughiar nɨ otozimɨn tu.
Guizbangɨra, nɨ Israelian tongɨn ikia mati men ganamin amebarmam.

8Ezɨ Israelia aser igiabar gɨn zuir dughiamɨn,
mɨdorozibame batifi.

Israelia mɨdorozir gumazir 40,000pla iti,
eghame barmoghɨramɨsoghamin oraba ko afuziba puvatɨ.

9Kɨ uan navir averiamɨn aven, Israelian mɨdorozir gumazibar faragha zuir
gumazir dapanibagh nɨghnɨghavɨra iti.

Guizbangɨra, menmarazi uari isa mɨdorozim ganɨdi.
Kamaghɨn, e Ikiavɨra Itir Godɨn ziam fam.

10 Ia gumazir donkin ghurghuribar satelbagh apiaghiriba,
ko ia uan suebar tuavibagh aruir gumaziba,

ia bizir kamɨn gunmɨkɨm.
11 Ia oragh! Gumazamizir mozir dɨpaba uari akuvava dɨpaba isava sipsip-

bagh anɨdiba,
me Ikiavɨra ItirGodɨnmɨgɨaghaze, anarazir aghuibaraamuavaapaniba
abɨra.

Egha me uaghan ghaze, Israelɨn kantrin nguibar doziba itir gumazamiziba,
bar deragha apanibagh afira.

Egha Ikiavɨra Itir Godɨn gumazamiziba uan nguibaba ategha, izaghira
nguibar ekiamɨn tiar akamɨn ize.

12ODebora, nɨ osegh dɨkavigh en faraghmangɨ.
Nɨ faraghmangɨ ighiatam bangɨ!

O Abinoamɨn otarim Barak, nɨ dɨkafigh!
Nɨmɨdorozim gafiragh apaniba dɨkabɨragh.
Egh nɨ mɨdorozimɨn aven iniamin kalabuziar gumazir kaba inigh, men
aku izɨ.

13 Ezɨ mɨdorozir gumazir aghuir ikiavɨra itiba, izaghira uan gumazir da-
paniba ko uari akufi.

Ikiavɨra Itir Godɨn gumazamiziba a bagha iza mɨsoghasa uari akufi.
14Efraimɨn anabamɨn adarazi izaghira danganir zarimɨn oto,

Efraimɨn adarazi fomɨra Amalekia abɨraghamen nguazim ini.
Me datɨrɨghɨn Benjaminɨn anabamɨn adarazir gɨn zui.

EzɨMakirɨn adarazir gumazir dapaniba uaghan izaghiri.

5:5: UaMe Ini 19:18

Ezɨ Sebulunɨn anabamɨn gumazir dapaniba uan ghuarar gavgavibar suigha
izaghiri.

15Ezɨ Isakarɨn anabamɨn gumazir dapaniba Debora ko izi.
Isakarɨn anabamɨn gumazir kaba deravɨra Barakɨn gɨn zuima,

a men faragha ghua zuamɨra danganir zarimɨn zui.
Ezɨ Rubenɨn anabamɨn adarazi nɨghnɨzir pumuning ikia mangan aghua.
16 Ia Rubenɨn anabamɨn adarasi, ia tizim bagha sipsipba ko ikiavɨra iti?
Ia sipsipbar garir gumaziba, ia ti sipsipbar deir buaber dɨmdiambaraghasa?
Bar guizbangɨra, Rubenɨn anabamɨn adarazi

nɨghnɨzir pumuning iti.

17 Ezɨ Gileatɨn Distrighɨn itir adarasi, me pura Jordanɨn Fanemɨn vongɨn
aruem anadi naghɨn ikiavɨra iti.

Ezɨ Danɨn anabamɨn adarasi, bizir tizim bagha kuribar ingari?
Ezɨ Aserɨn anabamɨn adarazi ongarir dadarimɨn iti.

Me pura ongarir mɨriamɨn, kuriba itir danganimɨn uarira iti.
18Ezɨ Sebulunɨn anabam ko Naptalin anabamɨn adarasi,

uanmɨkarzibagh nɨghnɨzir puvatɨ.
Me pamtemmɨdorozim damuasa gavgavigha,

atammɨdorozir danganimɨn oveghai.

19Dughiar kamɨn, Kenanian atriviba Tanakɨn nguibamɨn izegha,
Megidon dɨpamɨn boroghɨnmɨsosi.

Kenanian atrivibamɨsogha,
mɨdorozim gafirazir puvatɨ.
Me uaghan silvan taba inizir puvatɨ.

20Overiamɨn itir mɨkoveziba uaghanmɨsosi.
Da pɨn overiamɨn uan tuavimɨn ghua, Sisera komɨsosi.

21Ezɨ Kisonɨn Fanemɨn aperiamme inigha ghue.
Faner kam fomɨra iti, an aperiam bar gavgafi.

Kɨ uan navir averiamɨn aven uabɨra uabɨmɨgɨa ghaze,
kɨ bar uabɨn gavgavigh mɨdorozir gumazir gavgavimɨn mɨn daru
mangam!

22Ezɨ hoziar atamra ivemara zuiba,
me pamtem uan suebar nguazim gabɨri a tɨngaghavɨra iti.

23Ezɨ Ikiavɨra Itir Godɨn ensel kamaghɨnmɨgei,
“Merosɨn nguibar ekiamɨn gumazamiziba Ikiavɨra Itir Godɨn akurazir pu-

vatɨ.
Me mɨdorozir gumazibar mɨn iza apanibav sogha Ikiavɨra Itir Godɨn
akurazir puvatɨ.

Kamaghɨn, ia Godɨn diagha kamaghɨn an azai,
A Merosɨn nguibar ekiam, ivezir kuram a danɨngam, eghtɨ a bar iku-
vigham.

Eghtɨ gumazamizir nguibar ekiar kamɨn itibame uaghan ikuvigham.”
24 Jael, a Heberɨn amuim, ezɨHeber a Kinian adarazir gumazir mam,

God deraghvɨram a damutɨ,
an navim bar akuegham.
An navir agorogem, averpenimɨn aven itir amizir igharazibagh afi-
ragham.

25 Sisera dɨpam bagha Jaelɨn azarazɨ,



Gumazir Dapaniba 5:26 438 Gumazir Dapaniba 6:4

an oter eborim a ganɨngi.
An oter ovim itir bar aghuarim inigha

itarir ganganir aghuarim itimɨn a inigha izi.
26A dafarir vuemɨn averpenibar benibar suizir afughafuzir mamɨn suira,

egha dafarir vuemɨn ingangarir gumazibar haman suira.
A Siseran dakurummɨsogha anebɨki.

A guizbangɨra an dakurum gafuzɨma an okoriaghɨrɨ.
A Siseran dakurum gasaragha afughafuzim gafuzɨ, afughafuzir kam
anemɨkɨragha vongɨn otogha nguazim giraghu.

27Ezɨ Sisera tevimning apɨrigha soroghafariba kunigha,
Jaelɨn dagarimningɨn boroghɨn irɨghav iti,
gumaka a uam angamɨra itir puvatɨ.
A bar aremegha gɨfa.

28 Ezɨ Siseran amebam saghon mɨtɨghav ikia, amɨnim ivair tiar akamɨn
saghonmar garima, a izir puvatɨ.

A winduan uan damazimning atɨgha gara ghua kamaghɨnmɨgei,
“Manmaghɨn amizɨ, Siseran karis bemɨra izezir puvatɨ?

Tizim bagha an hoziaba zuamɨra ua izezir puvatɨ?”
29-30Ezɨ an fofozir amizir mam kamaghɨn an akam ikaragha ghaze,

“Mɨdorozir gumaziba ti apanibagh afiragha, uari bagha bizir aghuiba
buria tɨghar da isɨ uari bagh da tuiragh uari danɨngam.

Egh amizir igiar vamɨra o pumuning, mɨdorozir gumaziba vaghvagha
me iniasa ifonge, memen suiragh arazir kurabarme damuam.

Eghame ti Sisera bagh korotiar aghuiba iniasa da buriavɨra iti.
Egha inir aghuir me kurkazir aghuibar isamiziba buri da inigh izɨ, uan
amuiba ko guivibar kurukam.”

Ezɨ Siseran amebam uaghan kamaghɨra nɨghnɨsi. Ezɨ puvatɨ.
31O Ikiavɨra Itir God, kamaghɨra nɨn apanibamar oveng.

Eghtɨ nɨn namakaba mar angazangarimɨn mɨn isiragh, mati aruer
angazangarim otogha pamten nguazim gisira.

Ezɨ dughiar kamɨn gɨn, Israelian nguazim 40plan azenibar mɨdoroziba
puvatɨgha avughse.

Gideon ko Abimelekɨn eghaghanim
6

(Sapta 6--9)
Ikiavɨra Itir God ingangarim isa Gideon ganɨdi

1 Ezɨ gɨn, Israelia ua arazir kuram Ikiavɨra Itir Godɨn damazimɨn a gami.
Kamaghɨn, a Midianian adarazi ataghizɨ, me 7plan azenibar me abɨragha,
me gativaghamen gari.

2 Guizbangɨra, Midianian adarazir gavgavim bar Israelian gavgavim
gafira, kamaghɨn, Israelia Midianian adarazir arava dagɨar toribar moga,
uaghan danganir gavgavir aghuir mabarmodi.

3 Israelia dagheba oparamin dughiabar, Midianian adarazi ko, Amalekia
ko, aruem anadi naghɨn iti darazi izava Israelia mɨsosi.

4 Egha me nguazir kamɨn uari bagha averpenibar ingara dar ikia, men
azenibar daghebagh asɨghasɨgha, ghua Gasan nguibar ekiamɨn tu. Egha
daghetam ataghizɨ, a itir puvatɨ. Me uaghan men bulmakauba ko sipsipba
ko donkiba inigha ghue.

5 Egha me uaghan uan averpeniba ko bulmakauba sara izi, mati aparir
irubuaba uari akuvagha izi moghɨn, men gumazamiziba ko kamelba bar
avɨraseme. Guizbangɨra, gumazitam me mengan iburagham, ezɨ me izava
Israelian azeniba bar dagh asɨghasɨki.

6 Ezɨ Midiania bangɨn, Israelia gavgaviba bar puvatɨgha daghem bangɨn
amɨra. Kamaghɨn amizɨ, Israelia datɨrɨghɨn uarir akurvaghasa Ikiavɨra Itir
God bagh aziava arai.

7 Israelia, Midiania paza me gamir bizim gɨnɨghnɨgha, uarir akuvaghasa
Ikiavɨra Itir God bagh arai.

8Ezɨ Ikiavɨra Itir God, Godɨn akam inigha izir gumazirmamamadazɨ, ame
bagha izi. A kamaghɨnmɨgei, “Ikiavɨra Itir God, a Israelian God, a ghaze, Bar
fomɨra Isipia dughiar ruarimɨn ia gativagha ian garima, ia men ingangarir
gumazamizir kɨnibar iti. Ezɨ kɨ Isipɨn kantrin aven ia inigha azenan izegha
gɨfa.

9 Kɨ Isipian agharim da ua ia inigha gɨfa. Egha uaghan nguazir kamɨn
gumazir paza ia gamibar agharim da ua ia inigha gɨfa. Ia izir dughiamɨn,
kɨme batoghezɨme bar ghue. Egha kɨ uaghanmen nguaziba isa ia ganɨngi.

10 Egha kɨ kamaghɨn ia mɨgei, ‘Kɨ Ikiavɨra Itir God, ian God! Kɨ Amorian
asebar ziaba fan ian anogoroke. Gumazir kaba ia men nguazimɨn apia.’ Ezɨ
ia nan akam batoke.”

11 Ezɨ Ikiavɨra Itir Godɨn ensel iza, Ofran nguibamɨn boroghɨn itir okɨn
tememɨn apengan aperaghav iti. Ofra a Joasɨn nguibam, Joas a Abieserɨn
adarazir gumazir mam. Ezɨ an otarim Gideon, a nɨmɨra wainɨn ovɨziba
mɨrmɨrir dagɨar mɨner ekiamɨn aven modoghav iti. Egha an an aven
Midianianmodogha, witɨn ovɨziba dɨkabɨra damɨrmɨra iti.

12 Ezɨ Ikiavɨra Itir Godɨn ensel a batogha a mɨgɨa ghaze, “O mɨdorozir
gumazir bar gavgavim, Ikiavɨra Itir God nɨ ko iti.”

13 Ezɨ Gideon a ikaragha ghaze, “O gumazir ekiam, kɨ bizitam bagh nɨn
azangasa. Ikiavɨra Itir God, e ko itima, ezɨ bizir kaba manmaghsua e batifi?
Ezɨ bizir aghuir a en inazir afeziabagh amizir kaba, da managhɨra iti? E dar
garir puvatɨ. Ikiavɨra Itir God, ti e inigha Isip ategha azenan izes ti? Egha
datɨrɨghɨn Ikiavɨra Itir God, e ategha e isa Midianian agharibagh arɨki.”

14 Ezɨ Ikiavɨra Itir God ragha kamaghɨn Gideon mɨgei, “Nɨ bar uan gav-
gavim sara mangɨ Midianian agharim da, ua Israelia inigh. Kɨ uabɨ nɨ
amadazɨ nɨ zui.”

15 Ezɨ Gideon kamaghɨn Ikiavɨra Itir Godɨn azaragha ghaze, “Gumazir
ekiam, ga uaning, kɨ manmaghɨra Israelian akuragh ua me inigham? Nɨ
fo, nan ikɨzimɨn adarazi me ziar ekiaba ko gavgaviba puvatɨ. Manasen
anabamɨn aven itir darasi, me bar e gafira. Ezɨ nan ikɨzimɨn tongɨn aven,
kɨ pura gumazir kɨnim, egha uan aveghbuabar, gumazir bar abuananam.”

16 Ezɨ Ikiavɨra Itir God, kamaghɨn a mɨgei, “Kɨ nɨ ko ikɨtɨ, nɨ Midiania
mɨsoghtɨme bar arɨmɨghiregham.”

17 Ezɨ Gideon kamaghɨn an akam ikaragha ghaze, “Kɨ guizbangɨra nɨn
damazimɨn gumazir aghuim, nɨ bizitam damightɨ, kɨ ganigh fogh suam, nɨ
guizbangɨra Ikiavɨra Itir God namɨgei.

18 Nɨ zuamɨra mangan markɨ. Kɨ mangɨ daghetaba inigh, bizir aghuibar
mɨn da nɨ danɨngam. Nɨ kagh namɨzuam.”
Ezɨ ensel kamaghɨnmɨgei, “Kɨ nɨmɨzuam ikɨmangɨtɨ nɨ uamategh izam.”
19 Ezɨ Gideon aven ghua memen igiar mam tuazɨ a isi. Egha plauan yisba

puvatɨzir maba uaghan da tuezɨ da isi, dar osɨmtɨzim 25 kilogremɨn tu. An

6:16: UaMe Ini 3:12; Josua 1:5

asɨzir tuzirmaba isava akɨrarmamgaghuigha, dɨparsɨzim isavamɨnermam
gatɨ. Egha a da inigha ghua okɨn temer povimɨn Ikiavɨra Itir Godɨn ensel
ganɨngi.

20Ezɨ ensel kamaghɨnamɨgei, “Nɨ izɨasɨzir tuzir kamkoyis puvatɨzir bretɨn
kamisɨvadagɨarkamgisɨnaningatɨgh. Eghdɨparsɨzim isɨaninggingegh.” Ezɨ
Gideon ensel mɨkemezɨmoghɨram ami.

21 Ezɨ Ikiavɨra Itir Godɨn ensel, asadivir aghorir mam uan dafarimɨn an
suiragha an otevim isava asɨzir tuzim ko bret gisɨn anetɨgha uam an suira.
Ezɨ avim zuamɨra dagɨam gisɨn otogha asɨzir tuzim ko bretɨn isi. Ezɨ ensel
zuamɨra ghuzɨ, Gideon a bagha garava avenge.

22 Ezɨ Gideon datɨrɨghɨn fo, a Ikiavɨra Itir Godɨn enselɨn gani, egha bar
aguaghfagha ghaze, “Ame! O Ikiavɨra Itir God, nan Ekiam, kɨ datɨrɨghɨn
nɨn enselɨn guamɨn gani. Datɨrɨghɨn bizir tizitam na batogham? Nɨ nan
akuragh!”

23 Ezɨ Ikiavɨra Itir God kamaghɨn a mɨgei, “A dera, nɨ atiatingan markɨ. Nɨ
ovengan kogham.”

24 Kamaghɨn, Gideon danganir kamɨn Ikiavɨra Itir God bagha ofa gamir
dakozir mamɨn ingarigha kamaghɨn a dɨbora ghaze, “Ikiavɨra Itir God, a
gumazir navir amɨrizim anɨdim.” Dughiar kamɨn ikegha iza datɨrɨghɨn,
ofa gamir dakozir kam, Ofran danganir kamɨn mɨtɨghav ikiavɨra iti, kar
Abieserɨn adarazir nguazim.*

25 Ezɨ dɨmagarir kamɨn Ikiavɨra Itir God kamaghɨn Gideon mɨgei, “Nɨ
mangɨ uan afeziamɨn bulmakaubar tongɨn, bulmakaun apurim inigh, kar
an namba tu bulmakaun apurim, a 7plan azeniba iti. Egh nɨ uan afeziamɨn
marvir guar asem Balɨn ziam fasa ingarizir ofa gamir dakozim apɨrigh. Egh
aser amizimAserannedazim itir temerakɨnir ekiamokegh, kar temerakɨnir
ekiar ofa gamir dakozimɨn boroghɨnmɨtɨghav itim.

26 Egh nɨ mɨghsɨar dozir kam gisɨn na bagh deraghvɨra ofa gamir dakozir
tamɨn ingarigh, kɨ Ikiavɨra Itir God. Nɨ gɨn, namba 2 bulmakaun kam
mɨsueghɨva, dɨpenir akɨnir nɨ dutuzimɨn avim atɨgh, namba 2ɨn bulmakaun
kam isɨ, ofanmɨn a tuaghtɨ, a bar isi mɨghɨrigh.”

27 Ezɨ Gideon uan 10plan ingangarir gumaziba inigha Ikiavɨra Itir God
mɨkemezɨ moghɨn ami. Ingangarir kam, Gideon aruemɨn a gamizir puvatɨ.
Gideon nguibar ekiamɨn itir gumazir igharaziba ko a uan adarazir atiatingi.
Kamaghɨn amizɨ, a dɨmagarimɨn a gami.

28Barmɨzarazimɨnnguibar ekiamɨn itir gumazamiziba dɨkavigha garima,
Balɨn ziam famin ofa gamir dakozim ko aser amizim Aseran nedazim itir
temer akɨnir ekiar an boroghɨnmɨtɨghav itim, itir puvatɨ, aning dɨpɨriaghirɨ.
Egha me ganigha fo, gumazitam ti ofa gamir dakozir igiamɨn ingarigha,
namba 2 bulmakaun apurim isa ofa gamigha gɨfa.

29 Ezɨ gumazamiziba uarira uarir azai, “Tinara bizir kam gami?” Me
azangsɨgha ghua kamaghɨn fo, Joasɨn otarim Gideon, a bizir kam gami.

30Ezɨmekamaghɨn Joasmɨgei, “Nɨnotarim, asemBalɨnofa gamir dakozim
ko, aser amizim Aseran temer akɨnir ekiar an boroghɨn mɨtɨghav itim
apɨriaghatɨ. Kamaghɨn, nɨ a inigh kagh izɨtɨ, e a mɨsueghtɨ an a aremegham.”

31Ezɨ Joas kamaghɨn gumazir an ataribar akam ikaragha ghaze, “Ia asem
Balɨn akurvaghasa na gimobi? Gumazir manam asem Balɨn akurvaghasa
na dosi, aruem tɨghar anangamin dughiamɨn an a aremegham. Ofa gamir
* 6:24: Mɨgɨrɨgɨar kam, “ofa gamir dakozir kam, Ofran danganir kamɨn mɨtɨghav ikiavɨra iti,” kar
mɨgɨrɨgɨar datɨrɨghɨn itir puvatɨzim. Puvatɨ. A gumazir fomɨra akɨnafarir kam osirizimɨn dughiamɨn
iti.

dakozir me dɨpɨrizir kam, kar Balɨn ofa gamir dakozim. Kamaghɨn, Bal
guizbangɨra god, a uabɨ uabɨn akuragh.”

32 Dughiar kamɨn ikegha zui, Gideon ziar igiam iti. An afeziam Joas
kamaghɨn mɨgei, “Gideon asɨghasɨghizir ofa gamir dakozir kam, kar Balɨn
bizim. Kamaghɨn, Bal uabɨuabɨnakuragh.” Kamaghɨn,me “Jerubal,”Gideon
gatɨ.†

33Dughiar kamɨn, Midianɨn adarazi ko Amalekia, ko aruem anadi naghɨn
itir gumazamiziba, me uari akuvagha iti. Egha me Jordanɨn Fanem abigha
vongɨn ghua, Jesrilɨn danganir zarimɨn averpenibar ingarigha dar iti.

34Ezɨ Ikiavɨra Itir Godɨn Duam iza Gideon avaragha an itima, a dɨkavigha,
Abieserɨn adarazir diaghtɨme izɨ an gɨnmangasa, a sipsipɨn komɨn ingarizir
sɨgham givi.

35 A uaghan gumazir maba amadazɨ, me ghua Manasen anabamɨn
nguazimɨn itir adaraziv gɨa ghaze, me izɨ an gɨnmangam. A uaghan Aser ko
Sebulun ko Naptalin anababar adarazir mɨkɨmasa, gumazir maba amangi.
Ezɨme uaghan dɨkavigha iza a ko uari akufa.

36 Ezɨ Gideon kamaghɨn God mɨgei, “Nɨ na mɨgɨa ghaze, nɨ na damutɨ
kɨ Israelian akuragham, kɨ bar guizɨn foghasa nɨn akar dɨkɨrɨzir kam a
guizbangɨra, ga uaning, nɨ arazitam nan akagh.

37 Nɨ gan, danganir e witɨn dafariba amɨsevimɨn, kɨ sipsipɨn arɨzitaba
nguazim darɨgham. Eghtɨ mɨzaraghara ghuariar dɨpam sipsipɨn arɨzir
kabar ikɨva, egh nguazim gireghan koghtɨ, kɨ kamaghɨn fogh suam, mati nɨ
mɨkemezɨmoghɨn, kɨ Israelian akurvagham.”

38 Ezɨ bizir kam, Gideon God ko mɨkemezɨ moghɨn oto. Ezɨ Gideon
mɨzaraghara osegha dɨkavigha ghua sipsipɨn arɨzir an atɨzimɨn ganasa zui.
Egha sipsipɨn arɨzim ghavkɨra an gari, dɨpam an iti, o puvatɨ. Ezɨ dɨpam a
gizɨfa, an anmunumutɨ, dɨpam itarir ekiatam gizɨvagham.

39EghagɨnGideonuaghuakamaghɨnGodmɨgɨaghaze, “OIkiavɨra ItirGod,
nɨnan ataranmarkɨ. Kɨuamɨgɨrɨgɨatamdamuasa. Ga uaning, kɨ kamaghsua,
nɨ na ateghtɨ, kɨ ua sipsipɨn arɨzim damigh an ganika. Eghtɨ dughiar kamɨn
ghuariardɨpaba tintinibarnguazimgiregh, eghtɨ sipsipɨnarɨzimramɨsɨngigh
ikɨ.”

40 Ezɨ dɨmagarir kamɨn, God, Gideon mɨkemezɨ moghɨn ami. Sipsipɨn
arɨzimramɨsɨngizɨ, nguazim, ghuariam bar a gire.

7
GideonMidiania gafira

1 Ezɨ Jerubal, kar Gideon uabɨ, a uan mɨdorozir gumaziba ko bar
mɨzaraghara dɨkavigha ghua, Harotɨn emɨmɨrimɨn mɨriamɨn averpenibar
ingarigha iti. Ezɨ Midianian averpeniba, Moren mɨghsɨamɨn boroghɨn dan-
ganir zarimɨn, Gideonɨn amadaghan notɨn iti.

2 Ezɨ Ikiavɨra Itir God kamaghɨn Gideon mɨgei, “Kɨ ian akuragh Midiania
mɨsoghasa ifonge. Ezɨ mɨdorozir gumazir bar avɨrim nɨ ko iti. Me ti
kamaghɨn nɨghnɨgh suam, ‘E uarira, uan gavgavibar Midiania mɨsogh me
abɨragham.’ Eghmeuan ziaba fam. Me ti kamaghɨnnɨghnigh, egh kamaghɨn
mɨkemeghan kogham, kɨ Ikiavɨra Itir God, kɨmen akuragham.

3 Kamaghɨn amizɨ, nɨ kamaghɨn me mɨkɨm, ‘Gumazir manam atiati, a
Gileatɨn Mɨghsɨam ategh uamategh uan nguibamɨn mangɨ.’ ” Ezɨ Gideon
† 6:32: Ziar kam Jerubal, an tiarimHibrun akamɨn kamaghɨn ghu, “Bal uabɨ uabɨn akuragh.” 7:3:
Godɨn Araziba 20:8

kamaghɨn me tuisɨgha, me mɨkemezɨma, 22,000plan mɨdorozir gumaziba
dɨkavigha uamategha ghue. Ezɨ 10,000planmɨdorozir gumaziba ikiavɨra iti.

4 Egha gɨn, Ikiavɨra Itir God kamaghɨn Gideon mɨgei, “Mɨdorozir gumazir
avɨriba ikiavɨra iti. Nɨ me inigh emɨmɨrimɨn magɨrɨtɨ, kɨ nɨn akuragh me
abɨgham. Gumazir manam nɨ komangɨsɨ kɨ anemɨseveghtɨ, a nɨ komangam.
Eghtɨ kɨ kamaghɨnnɨmɨkɨmsuam, gumazir kamnɨ komangan kogham, eghtɨ
amanganmarkɨ.”

5 Ezɨ Gideon gumaziba inigha emɨmɨrim giraghu. Ezɨ Ikiavɨra Itir God
kamaghɨn a mɨgei, “Nɨ gumazibav kɨmtɨ me dɨpam amɨ. Gumazir afiabar
mɨn mɨzebar dɨpam apiba, nɨ me isɨva bɨzir vamɨran me atɨgh. Egh gumazir
iteviba apɨrigha uan dafaribar dɨpam apiba, me isɨva bɨzir igharazimɨn me
atɨgh.”

6 Ezɨ Gideon garima, 300plan gumazibara uan dafaribar dɨpam api, ezɨ
igharaz darazi bar moghɨra iteviba apɨrigha uanmɨzebar dɨpam api.

7Ezɨ Ikiavɨra ItirGodkamaghɨnGideonmɨgei, “Gumazir300plandafaribar
dɨpam ameziba, kɨ ian akuraghtɨ, ia Midiania gafiragham. Egh nɨ gumazir
igharazibav kemeghtɨ, me uamategh uan nguibabar mangɨ.”

8 Kamaghɨn, Gideon gumazir igharazibar dagheba ko sɨghaba me dama
ada inigha me mɨkemezɨ, me uamategha uan nguibabar ghue. Ezɨ 300plan
mɨdorozir gumazir kaba, me gumazir igharazibar dagheba ko sɨghaba ini.
Dughiar kamɨn, Gideonɨn gumazibar averpeniba mong pɨn amadaghan
itima, Midianian averpeniba, vɨn amadaghan danganir zarimɨn iti.

9 Ezɨ dɨmagarir kamɨn, Ikiavɨra Itir God kamaghɨn Gideon mɨgei, “Ia
mangɨMidianian danganimɨnmɨdorozim foregh. Kɨ ian akuraghMidianian
gumazibav soghme abɨragham. Guizbangɨra, kɨ me isa ian agharim gatɨgha
gɨfa.

10Nɨ mɨdorozim foran atiatigh, uan ingangarir gumazim, Pura, inightɨ a
nɨn gɨnmangɨ, Midianian averpenibar magɨrɨ.

11 Egh men mɨgɨrɨgɨaba baraghɨva mɨsoghsɨ gavgavim iniam.” Ezɨ Gideon
uan ingangarir gumazim Pura ko, aning apanibar averpeniba iti naghɨn
menmɨriamɨn uaghiri.

12 Ezɨ Midianian adarazi ko Amalekia ko aruem anadi naghɨn itir darasi,
me aparir irubuar bɨzir dafamɨn mɨn danganir zarim tintinibar an iti. Men
kamelba uaghan bar avɨraseme, mati ongarimɨn gigim. Gumazitam ti me
mengan iburagham.

13EzɨGideon ghuava otoghamoga gara orazima, gumazirmamkamaghɨn
uan irebamɨn gun uan namakam geghari, “Kɨ irebamɨn garima, me balin
ovɨziba isa balin bretɨn mamɨn ingari, ezɨ bretɨn kam uabɨ poghpogha iza,
e Midiania itir danganir kamɨn aven iza averpenim pamten a mɨsoghezɨ a
ragha ghua nguazim girɨ.”

14Ezɨ gumazir kamɨnnamakamkamaghɨn an akam ikaragha ghaze, “Bizir
kam, bar guizbangɨra, ababanir kam en aka. Kar, Gideonɨn mɨdorozir
sabamra. Gideon, a Joasɨn otarim, Israelian gumazir mam, anarɨra.
Guizbangɨra, God Gideonɨn akuraghtɨ, e Midiania ko mɨdorozir gumaziba
sara, a bar e agɨvagham. Irebar kamɨnmɨngarim, kamaghɨra ghu.”*

15 Ezɨ Gideon irebar kamɨn eghaghanim baregha uaghan an mɨngarim
baregha, maghɨra itevimning apɨrigha Ikiavɨra Itir Godɨn ziam fe. Egha

* 7:14: Israelia, me uari bagha uan azenibar ingarava opara dagheba isava uari bretba tua da api.
Kamaghɨn amizɨ, irebamɨn aven itir bizir kam, bretɨn poghpogha izir kam, a mati Israelian nedazim.
Midianiabardanganibagharuaaverpenibar ingari darasi, ezɨ irebamɨnaven itir bizir kam, averpenir
dɨpɨrigha ragha ghuzir kam, kar men nedazim.

uamategha Israelian averpeniba iti naghɨn ghugha kamaghɨn Israelian dei,
“Ia dɨkav! E mangam! Ikiavɨra Itir God datɨrɨghɨn en akuraghtɨma, e
mɨdorozimɨnMidiania dɨkabɨragham.”

16 Ezɨ Gideon 300plan gumazir kaba isa 3plan okoruabar me arɨki. Egha
sɨghaba ko nguazir mɨneba sara inigha bar gumazibagh anɨngi. Nguazir
mɨneba bar vaghvagha korir aviba dar averiabar iti.

17 Ezɨ Gideon kamaghɨn mɨgei, “Ia deraghvɨra nan gan, kɨ damuamin
arazimra ia uaghan a damuam. Kɨmangɨmen danganir mɨriamɨnmangɨgh,
bizir manam damuam, eghtɨ ia uaghan a damu.

18 Gumazir okoruar na ko zuiba sɨghabagh ivitɨ, ia uaghan sɨghabagh ivi
kamaghɨn dɨm, ‘E Ikiavɨra Itir Godɨn adarasi! E Gideonɨn adarasi. E aning
baghamɨsosi!’ ”

19EzɨGideonuan100plangumazir ako zuiba,meghuadɨmagarir arɨzimɨn
men averpeniba iti naghɨn mɨriamɨn oto. Dughiar kamɨn, Midianian
averpeniba itir danganimɨn garir gumaziba avughsasa uarigh itaghvɨrazir
dughiam. EzɨGideon ko gumazir a ko zuiba, sɨghabagh iviava nguazirmɨner
me suighiziba abɨagharɨki.

20 Ezɨ Gideonɨn gumazir okoruar igharazimning kamaghɨn ganigha, uan
sɨghabagh iviava nguazir mɨneba uaghan ada abɨagharɨki. Me uan agharir
kɨriabar korir avibar suiki. Egha agharir guvibar sɨghabar suigha, kam-
aghɨn diava arai, “Kar, Ikiavɨra Itir God ko Gideon baghavɨra itir mɨdorozir
sabamra!”

21 Egha me mɨtivighav ikia Midiania itir danganim okarizɨ, Midianian
mɨdorozir gumaziba kamaghɨn ganigha atiatigha ararem saram ari.

22 Ezɨ 300plan gumazir kabanang sɨghabagh ivir dughiamɨn, Ikiavɨra Itir
God Midiania gamizɨ, me onganigha uarira uan namakaba tintinibar uan
mɨdorozir sababar uari oti. Egha me ara ghua Saretanɨn nguibar ekiamɨn
amadaghanBetsitannguibamɨnzui, eghaTabatɨnnguibamɨnboroghɨnghua
Abel Meholan nguibamɨn oto.

23EzɨGideon Naptalin anabam ko, Aserɨn anabam koManasen anabamɨn
Israelian gumaziba, me bagha akam amadi. Ezɨ me oregha iza uan namak-
abar akuraghaMidianian agɨntɨsi.

24 Ezɨ Gideon uaghan Efraimɨn anabamɨn mɨghsɨar dozibar tintinibar
itir gumaziba bagha akam amada. A kamaghɨn mɨgɨa ghaze, “Ia izighirɨ
e Midianian adarazi ko mɨsogham. Egh ia mangɨ Jordanɨn Fanemɨn me
bagh pɨghɨva, daghurir doziba ko emɨmɨribar me bagh gan mangɨ Betbaran
nguibamɨn me bagh gan men suikigh. Puvatɨghtɨma, me Jordanɨn Fanem
giregh vongɨnmangegham.”

25 Ezɨ me Midianian mɨdorozir gumazibar dapanir pumuningɨn suira,
aningɨn ziamning, Orep ko Sep. EghameOrep isa, dagɨam gisɨn amɨsoghezɨ,
an areme, ezɨ me danganir kam Orep a gatɨ. Egha me Sep inigha ghua
wainɨn ovɨziba dɨkabɨri naghɨn a mɨsoghezɨ an areme. Ezɨ danganir kam,
me Sep a gatɨ. Egha me Midianian agɨntɨghavɨra iti. Gideon datɨrɨghɨn
JordanɨnFanemɨnvongɨn itima,megumazirdapanirkamningOrepkoSepɨn
dapanimning inigha a bagha zui.

8
Israelia barMidiania dɨkabɨragha gɨfa

1EzɨEfraimɨnanabamɨngumazibakamaghɨnGideonmɨgei, “NɨMidianian
adarazi ko mɨsoghasa zuir dughiamɨn, nɨ en dɨman aghua. Nɨ tizim bagha
kamaghɨn e gami?” Me bar puv a gimoba an atari.

2 Ezɨ Gideon kamaghɨn me mɨgei, “Bizir ia amizim, kɨ amizir bizim, bar a
gafira. Ia ti bizir ia amizimɨn gari, a pura bizim. Puvatɨ, a bar deragha, kɨ
amizir bizibagh afira.

3 Guizbangɨra, God Midianian mɨdorozir gumazibar dapanir pumuning
isa ian agharim gatɨ, aningɨn ziamning Orep ko Sep. Ezɨ ia aningɨn fɨrimning
atu. Bizir kam bar ekefe. Kɨ kamaghɨn garir bizitam gamizir puvatɨ.”
Gideon kamaghɨn mɨkemegha gɨvazɨ, Efraimɨn anabamɨn adarazi uam an
atari puvatɨ.

4Ezɨ Gideon uan 300plan mɨdorozir gumaziba ko ghua Jordanɨn Fanemɨn
otivigha, agirɨghavongɨnghue. Mebaramɨragha, avughsezirpuvatɨ,meuan
apanibar gɨntɨgha ghuavɨra iti.

5 Egha me ghua Sukotɨn nguibar ekiamɨn otivigha, Gideon kamaghɨn
Sukotɨn itir gumazibar azai, “Gumazir nan gɨn iziba, men mɨkarziba
mɨtiriam bangɨn bar amɨra. Kamaghɨn, ia bretɨn taba me danightɨ me dar
amɨ. Kɨ uabɨ, kɨMidianian atrivimning Seba ko Salmunan agɨntɨsi.”

6Ezɨ Sukotɨn gumazir dapaniba kamaghɨnmɨgei, “Ia tɨghar Seba ko Salmu-
nan suigham. Kamaghɨn, e tizim bagh bretba isɨ nɨn mɨdorozir gumazibar
anɨngam?”

7 Ezɨ Gideon ghaze, “Ia en akuraghan aghua. A dera. Ia gantɨ, Ikiavɨra
Itir God Seba ko Salmuna isɨ nan agharim datɨghtɨ, kɨ gɨn gumazamiziba
puvatɨzir danganimɨn mangɨ benir dɨkonir taba inigh izɨ ia mɨsogh, ian
mɨkarziba abɨghɨrarigham.”

8 Egha Gideon me ategha ghua Penuelɨn nguibar ekiamɨn ghugha, kam-
aghɨra bretba baghamenazai, ezɨPenuelɨn itir adarasi, Sukotɨnadarazimen
tirazɨmoghɨra, men tira.

9 Ezɨ Gideon kamaghɨra Penuelɨn gumazibav gei, “Kɨ apaniba dɨkabɨragh,
egh uamategh izɨ ian taua apɨram.”

10 Dughiar kamɨn, Seba ko Salmuna, aning uan mɨdorozir gumaziba ko
Karkorɨn nguibamɨn iti. Faragha mɨdorozir gumazir avɨriba aruem anadi
naghɨn ikegha mɨsoghasa ize. Ezɨ Israelia men 120,000plan mɨdorozir gu-
mazibav soghezɨ me ariaghire. Kamaghɨn, datɨrɨghɨn 15,000plan mɨdorozir
gumazibara ikiavɨra iti.

11 Ezɨ Gideon uan mɨdorozir gumaziba ko gumazamiziba puvatɨzir dan-
ganimɨn tuavimɨn zui. Tuavir kam Noban nguibam ko Jokbehan nguibam,
aruem anadi naghɨn amadaghan iti. Dughiar kam, Midiania deragha
apaniba bagha garir puvatɨ. Ezɨ Gideon zuamɨra ghua Midianɨn otogha
maghɨra mɨdorozim fore. Ezɨ Midianian mɨdorozir gumaziba bar dɨgavir
kuram gami.

12 Ezɨ Midianian atrivimning, Seba ko Salmuna, arav ghu. Ezɨ puvatɨ,
Gideon aningɨn agɨntɨghavɨra ikia ghua aningɨn suira. Ezɨ aningɨnmɨdorozir
gumaziba aguaghfagha bar atiatingi.

13 Ezɨ Joasɨn otarim Gideon, mɨdorozimɨn danganim ategha, uamategha
iza, tuavir Heresɨn nguibam itir mɨghsɨamɨn ghuavanabo.

14 A ghua Sukotɨn adarazir gumazir igiar mam batogha, pamtemɨn an
suiragha kamaghɨnanazara, terara Sukotɨnadarazir gumazir dapaniba. Ezɨ
gumazir igiar kam 77plan gumazibar ziaba osirigha Gideon ganɨngi.

15 Ezɨ Gideon ghua Sukotɨn gumaziba batogha kamaghɨn me mɨgei, “Ia
kamaghɨn fo, ia ghaze, kɨ tɨghar Seba ko Salmunan, suigham. Egha ia
ghaze, ia tizim bagh bretba isɨ nan mɨdorozir gumazibar anɨngam? Egha ia
na dɨpova nan ingaravaka, bretɨn taba nan mɨdorozir gumazibar anɨngan
8:3: Onger Akaba 83:11

aghua. Ia datɨrɨghɨn kagh gan. Kar taning? Kar Seba ko Salmuna aningra, kɨ
aningɨn suiragha gɨfa!”

16Egha a Sukotɨn gumazir dapanir kabar suiragha, benir dɨkonir gumaza-
miziba puvatɨzir danganimɨn inizibar Sukotia mɨsoghamɨzazimme gase.

17 A uaghan Penuelɨn nguibar ekiamɨn itir taua apɨriaghatɨzɨ, a irɨ. Egha
nguibar ekiar kamɨn itir gumaziba bar memɨsoghezɨme ariaghire.

18 Egha Gideon dɨkavigha Seba ko Salmunan azara, “Gua na mɨkɨm. Gua
TaborɨnMɨghsɨamɨnmɨsoghezir gumazir kaba, memanmaghɨn gari?”
Ezɨ aning kamaghɨn an akam ikaragha ghaze, “Mebar nɨnmɨrara gari. Me

vaghvaghamati, atrivir mamɨn otariba.”
19 Ezɨ Gideon kamaghɨn mɨgei, “Me bar nan aveghbuabara. Me bar nan

amebamɨn otariba. Ezɨ kɨ bar guizbangɨra Ikiavɨra Itir Godɨn zurara itimɨn
ziamɨn gua mɨgei, gua ti me mɨsoghezɨ me ariaghirezir puvatɨzɨ, kɨ gua
mɨsoghezɨ gua aremeghan koghai.”

20 Egha Gideon uan otarir ivariam Jeterɨn mɨgɨa ghaze, “Aria, nɨ aning
mɨsueghtɨ aning aremegh.” Ezɨ otarir kam, bar uan igiamra ikia, kam-
aghɨn damuan atiatingi. A uan mɨdorozir sabam ghufezir puvatɨgha, aning
mɨsoghezir puvatɨ.

21 Ezɨ Seba ko Salmuna kamaghɨn Gideon mɨgei, “E fo, gumazir aruaba
uari kamaghɨn bizim damusɨ, me uan gavgavibar amodoghɨn a damuam.
Kamaghɨn, nɨ uabɨ izɨ ga mɨsogh.” Kamaghɨn, Gideon uabɨ Seba ko Salmuna
mɨsoghezɨ, aning areme. Egha an aningɨn kamelningɨn fɨrimɨn itir benir
iakɨnir igiamɨn nedazim guraghav itir adiarimning ini.*

22 Ezɨ Israelia kamaghɨn Gideon mɨgei, “E kamaghsua, nɨ Midianian
agharim da ua e inizir bizim bangɨn, nɨ en gumazir dapanimɨn ikɨ e
gativagham. Eghtɨ nɨn otariba ko nɨn ovavir boriba uaghan en gumazir
dapanibar ikiam.”

23 Ezɨ Gideon kamaghɨn mɨgei, “Kɨ ian gumazir dapanimɨn ikian kogham.
Eghtɨnanotarimuaghan, iangumazirdapanimɨn ikiankogham. Ikiavɨra Itir
God, a uabɨ ian gumazir dapanimɨn ikiam.”

24Gideon fo, Midianiame Ismaelɨn ovavir boribar adarasi, me ringba uan
kuaribagh arɨsi.
Kamaghɨn, a mɨgɨa ghua ua kamaghɨn Israelia mɨgei, “Kɨ bizir mam bagh

ian azangasa. Ia barmoghɨramɨdorozimɨnMidianian kuaribar guizir ringɨn
iniziba, ia vaghvagh dar vamɨra vamɨra isɨ na danɨngam.”

25 Ezɨ me kamaghɨn mɨgei, “A dera, e da isɨ nɨ danɨngam.” Egha me vagh-
vagha mɨdorozimɨn tongɨn inizir ringbar vamɨra vamɨra isa iza nguazimɨn
ghuarazir inim garɨsi.

26 Me arɨghizir ringɨn kabar osɨmtɨzim, 25 kilogremɨn tu. Kar ringbar
osɨmtɨzimra. Ezɨ iakɨnir igiamɨn nedazibar adiaribar osɨmtɨzim, ko adiarir
igharaziba, koMidianianatrivibar korotiar pɨghagheviba, komenkamelbar
fɨribar itir adiariba, me ringba sara damengezir puvatɨ.

27 Ezɨ Gideon golɨn kam inigha ofa gamir gumazibar korotiar otevir bar
aghuarir mamɨn ingarigha, uan nguibam Ofran anetɨ. Ezɨ Israelia God
ategha Ofran ghua bizir kamɨn ziam fe, mati tuavimɨn amiziba tintinimɨn
gumazir amuiba itiba koma akui. Korotiar a ingarizir kam, azuazimɨn mɨn
Gideon uan adarazi ko me gamizɨ me bar tintinibar arazir kurar igharaz-
ibagh amua iti.

28 Kamaghɨra, Israelia mɨdorozimɨn Midianian adarazi abɨragha
aghumsɨzir ekiam me ganɨngi. Ezɨ Midianian adarazi ua bizitam damuan
* 8:21: Hibrun akam deragha mɨgɨrɨgɨar kamɨn mɨngarim abɨghizir puvatɨ. 8:23: 1 Samuel 8:7;
10:19; 12:12

ibura. Kamaghɨn, Gideon ikiavɨra itir dughiamɨn, Israelia ua mɨdorozir tam
gamizir puvatɨgha ghua 40plan azenibar tu.

Gideon areme
29 Ezɨ Joasɨn otarim Jerubal, an ziar mam Gideon, a ghua uan nguibamɨn

itir dɨpenimɨn iti.
30An amuir avɨriba iti, egha bizir kam bangɨn, a 70plan otariba iti.
31 Ezɨ Gideonɨn amuir dozir mam Sekemɨn nguibamɨn iti. An amuir kam

otarir mam batezɨ, Gideon ziam, “Abimelek,” a gatɨ.
32Ezɨ JoasɨnotarimGideonbar ghurighaareme. EzɨmeAbieserɨnadarazir

nguibamOfran, an afeziam Joas afazɨ naghɨn, uaghan anefa.
33 Gideon aremezɨ, Israelia zuamɨra ua Godɨn ziam fer puvatɨ. Me mati

tuavimɨn amizim tintinimɨn gumaziba koma akua da bagha arui moghɨn,
aser Balbar, ziaba fe. Egha asem Balberit atɨzɨ, a men godɨn oto.

34 Me Ikiavɨra Itir God, uam a gɨnɨghnɨzir puvatɨ. A men God, a men
akurazɨ, men apaniba tintinibar iza memɨsozir dughiabar, meme abɨni.

35Guizbangɨra, Jerubal, an ziarmamGideon, aderaghavɨramenakuragha
me bagha bizir aghuir avɨribagh ami. Ezɨ me da bakɨnɨghɨnigha, deravɨra
Gideonɨn adarazi ikaraghamemɨnabazir puvatɨ.

9
Abimelek Sekemɨn nguibar ekiamɨn atrivimɨn oto

1 Ezɨ Abimelek Jerubalɨn otarim, kar Gideonra, a uan amebamɨn adarazi
ko amebamɨn anabamɨn gumazamiziba bar men ganasa Sekemɨn nguibar
ekiamɨn ghugha,

2 kamaghɨn men azai, “Ia manmaghɨn nɨghnɨsi? Jerubalɨn otarir 70pla
e gativagh, en faragh mangam, o? Ia ti gumazir vamɨrara ateghtɨ a en
gumazir dapanimɨn ikiam? Ia deraghvɨra nɨghnɨgh, kɨ Abimelek, kɨ ian
inivafɨzimra. Ia bizir kam deraghvɨra an gun mɨkɨmtɨ, Sekemɨn gumazir
aruaba ian nɨghnɨzim baragham.”

3 Ezɨ Abimelekɨn amebamɨn adarazi mɨgɨrɨgɨar kam inigha ghua Sekemɨn
gumazir aruabav kemezɨma, me oregha a gifonge. Me ghaze, a men
anabamra.

4Ezɨ Sekemɨn gumazir aruaba ghua asem Balberitɨn ofa gamir dɨpenimɨn
aven ghua, silvandagɨar 70pla inighaAbimelek ganɨngi. Ezɨ, a ghua gumazir
onganir kuraba, uabɨn gɨnmangasame givese. Ezɨme an gɨn arui.

5 Ezɨ a gumazir kurar kaba inigha uamategha Ofran ghugha, uan
afeziamɨn dɨpenimɨn ghua uan aveghbuar 70pla, dagɨar dafar mam gisɨn
bar me mɨsoghezɨ, me ariaghire. Kar an aveghbuabara, Jerubalɨn otariba.
Ezɨ Jotam, Jerubalɨn otarir abuananamarav ghughamodo, kamaghɨn amizɨ,
Abimelek amɨsoghezir puvatɨ.

6Ezɨ SekemkoBetmilon nguibamɨn gumazamiziba, bar iza uari akuvagha
ghua okɨn temer ekiar bar anogoroghezir danganimɨn oto. Me an otogha,
Abimelek amɨsevezɨ amen atrivimɨn oto.

7 Ezɨ Jotam kamaghɨn oregha ghua Gerisimɨn Mɨghsɨamɨn orazimɨn ghua-
vanaboghamen diagha ghaze, “Ia Sekemɨn itir gumazamiziba, ia nan akam
baragh, eghtɨ God ti ian akam baragham.

8Dughiar mamɨn, temeba ghaze, me uarir tongɨn temer tam amɨseveghtɨ,
a me bagh atrivimɨn otivam. Egh me kamaghɨn olivɨn tememmɨkɨmam, ‘Nɨ
en atrivimɨn otivam?’

9Ezɨ olivɨn temem kamaghɨnmɨgei, ‘Manmaghɨn ami? Nan borer aghuim,
gumazamiziba zurara a isava, ziar ekiam gumaziba ko asebagh anɨdi. Eghtɨ

kɨ uan borer ingangarim ategh mangɨ mati amɨnim va, nan aguaba ko nan
dafariba feghtɨ, kɨ bar isɨn mar ikɨ temer mabagh afiragh, ti ian atrivimɨn
ikiam? Markɨ. Kɨ aghua.’

10 Ezɨ temeba kamaghɨn fighɨn temem mɨgei, ‘E kamaghɨn ifonge, nɨ en
Atrivimɨn otivam!’

11Ezɨfighɨntememkamaghɨnmenakamikaraghaghaze, ‘Manmaghsu? Kɨ
ti uan dagher isɨngtɨzim ategh nan aguaba ko nan dafariba na feghtɨ kɨ bar
isɨnmar ikɨ, temer igharazibagh afirazɨ moghɨn ia bagh atrivimɨn otogham?
Bar puvatɨgham.’

12 Kamagh, temeba ghua wainɨn ikarɨzimɨn azara, ‘Nɨ izɨ en atrivimɨn
otivam.’

13 Ezɨ wainɨn ikarɨzim ghaze, ‘Manmaghɨn ami? Nan wainɨn dɨpam bar
dera, egha aseba ko gumazibagh amima me bar akonge. Kɨ ti ua wainɨn
dɨpam damuan koghtɨ, nan aguaba ko nan dafariba na feghtɨ kɨ bar isɨnmar
ikɨ, mati amɨnim dagh ivai da temer igharazibagh afirazɨ moghɨn, kɨ ia bagh
atrivimɨn otogham? Markiam.’

14Ezɨ temeba abuan ghua temer dozir dɨkoniba itir mamɨn azara, ‘Nɨ ti en
atrivimɨn ikiam?’

15Ezɨ temer dozir dɨkoniba itim kamaghɨnmɨgei, ‘Kɨ ian atrivimɨn otivsɨ, ia
guizbangɨra ifongegh, bar moghɨra izɨ nan aguabar apengan orangtɨzimɨn
ikɨ. Ia aghuaghtɨ, avim nan aguabar otogh izɨva Lebanonɨn sidan temer
ruariba bar dar isigham.’ ”

16Egha Jotam ua kamaghɨnmɨgei, “Ia Abimelek amɨsevezɨ a ian atrivimɨn
otozir dughiamɨn, ia ghaze ia guizbangɨra bar arazir bar aghuim gami?
Jerubal uan adarazi ko ian akurazir ingangarir aghuim gami. Ezɨ ia arazir
aghuitamɨn a gami, o pu? Ti puvatɨ.

17 Nan afeziam Gideon ian akurvaghasa uabɨ isa apanibagh anɨga
mɨdorozim gami. A uabɨ mɨdorozir gumazibar dapanimɨn otogha, Midiania
komɨsoghamen gavgavim da ua ia ini.

18 Ezɨ datɨrɨghɨn, ia arazir kuramɨn a gamigha an adarazigh gasɨghasɨki.
Ia dagɨar dafar mam gisɨn an 70plan otaribav soghezɨ, me ariaghire. Ezɨ
gumazir kam Abimelek, ia a gamizɨma, a Sekemɨn gumazir dapanibar
atrivimɨn oto. A guizɨn Jerubalɨn amuimɨn otarim pu. Puvatɨ. A Jerubalɨn
ingangarir amizir kɨnim otezir borim. Ezɨ ia ghaze, a ian anabamɨn adarasi,
egha anemɨsevezɨ a ian atrivimɨn otivasa.

19 Ezɨ ia Sekemɨn gumazir dapaniba, ia Jerubal ko an adarazi gamizir
arazir kam, a guizbangɨra deraghtɨ, ia Abimelek bagh bar akongegh, eghtɨ
a uaghan ia ko bar akongegham.

20 Eghtɨ arazir kam deraghan koghtɨ, avim Abimelek batogh egh mangɨ
uaghan Betmilo ko Sekemɨn gumazamiziba uaghanmen isiam. Kamaghɨra,
avim uaghan Betmilo ko Sekemɨn gumazamiziba batogh mangɨ uaghan
Abimelekɨn isiam.”

21 Jotamkamaghɨnmɨkemeghagɨvagha, uanavebamAbimelekɨnatiatigha
ara ghua Berɨn nguibamɨn iti.

22Ezɨ Abimelek azenir pumuning komɨkezimɨn Israelian atrivimɨn ike.
23EzɨGod gɨn duar kurarmam amadazɨ an Abimelek ko Sekemɨn gumazir

dapanibar tongɨn adarim forezɨ, me adarim uarir iti. Ezɨ Sekemɨn gumazir
dapaniba uam a barazir puvatɨ.

24 Sekemɨn gumazir dapaniba faragha Abimelekɨn akurazɨ, a uan aveg-
hbuar 70pla mɨsoghezɨ me ariaghire. Kar Jerubalɨn otariba. God bizir
kambangɨn, Abimelek ko Sekemɨn gumazir dapaniba, ovengezir gumazibar

ghuziba baghme ikaragh ivezir kurammedanɨngasa, arazir kamgamizɨ, an
oto.

25 Ezɨ Sekemɨn gumazir dapaniba, Abimelekɨn aghuagha osɨmtɨziba a
danɨngasa, gumazir kurar maba amadazɨ, me mɨghsɨabar isɨn moga ikia
tuavir kamɨn izir gumazamiziba bagha gara, men suigha men biziba isava
memɨsosi. Kamaghɨn, bizir me Abimelek damuamim an a gɨfo.

26EzɨGal, Ebetɨn otarim, dughiarmamɨn, uan aveghbuaba kome Sekemɨn
nguibamɨn ghuezɨ, Sekemɨn gumazir dapaniba uan nɨghnɨziba isava a
gatɨgha an gɨnmangasa nɨghnɨsi.

27Ezɨ wainba anir dughiamɨn, Sekemɨn gumazamiziba uan wainɨn azeni-
bar ghua wainɨn ovɨziba kuari. Me wainɨn ovɨziba inigha dar pozim
mɨkɨnigha da mɨrmɨra dar dɨpaba ini. Egha uan asemɨn dɨpenimɨn ghuegha
isar ekiam gami. Me dagheba ko wainɨn dɨpaba apava, Abimelek dɨpovava,
aka an ziam gasɨghasɨsi.

28 Ezɨ Ebetɨn otarim Gal kamaghɨn mɨgei, “Abimelek a gumazir man-
maghɨn garim, ezɨ e Sekemɨn gumazamiziba an apengan ikiam? Abimelek
a pura Jerubalɨn otarim, ezɨ Sebul an ingangarir gumazir kɨnim. Ezɨ e
Hamorɨn apengan ikiam, Hamor a Sekemɨn inazir afeziamra. Ezɨ e tizim
bagh Abimelekɨn apengan ikiam?

29Kɨ ti Abimelekbatuegh Sekemɨngumazamizibar faraghmangɨtɨ, menan
apengan ikiam. Kɨ anmɨkɨmsuam, ‘Nɨmangɨ uanmɨdorozir gumaziba inigh
izɨ na komɨsogh.’ ”

30 Ezɨ Sebul, nguibar kamɨn gumazir dapanim, a Ebetɨn otarim Galɨn
mɨgɨrɨgɨaba baregha bar anɨngaghe.

31 Egha gumazir maba amadazɨma, me modogha ghua kamaghɨn
Abimelek mɨkeme, “Nɨ oragh. Ebetɨn otarim Gal, a uan aveghbuaba ko
Sekemɨn izegha, nɨ komɨsoghasamen navibagh inifi.

32 Kamaghɨn nɨ uan adarazi ko, datɨrɨghɨn dɨmangan mangɨ Sekemɨn
nguibamɨn boroghɨn tuzimɨnmongegh.

33 Egh bar mɨzaraghara dɨkavigh nguibar ekiar kamɨn mangɨ, egh
mɨdorozim foregh a damu, eghtɨ Gal uan adarazi ko izɨ mɨsoghtɨ, ia puvɨra
me damigh.”

34 Ezɨ Abimelek uan adarazi ko dɨmangan dɨkavigha zui. Me ghua 4plan
okoruabar uari arigha, nguibamɨn dɨvazimɨn azenan mongegha me bagha
gara iti.

35 Ezɨ Gal bar mɨzaraghara ghua nguibar ekiamɨn dɨvazir tiar akamɨn
tughav iti, ezɨ Abimelek uan adarazi ko danganir me itim ategha zui.

36 Ezɨ Gal men ganigha, kamaghɨn Sebul mɨgei, “Nɨ gan. Gumaziba muna
mɨghsɨamɨn akɨrimɨn izaghiri.”
Ezɨ Sebul kamaghɨn mɨgei, “Gumaziba munagh puvatɨ. Nɨ ti mɨghsɨabar

nedazibar gara ghaze, gumaziba.”
37 Ezɨ Gal ua kamaghɨn mɨgɨa ghaze, “Puvatɨ. Nɨ gan, muna gumaziba

mɨghsɨar akɨrimɨn izaghiri. Ezɨ gumazir igharaziba, tuavir iza Okɨn temer
ekiar gumaziba duaba komɨgeimɨnmoghɨn izi.”

38Ezɨ datɨrɨghɨn Sebul kamaghɨn Gal mɨgei, “Nɨ datɨrɨghɨn nɨn gavgavimra
mana? Nɨ uabɨ a dɨpovava aka ghaze, Abimelekmanmaghɨn garir gumazim,
ezɨ e an apengan ikiam? Gumazir kaba datɨrɨghɨn izi, kar merara nɨ me
dɨpova akamen ziabagh asɨghasɨki. Ezɨ nɨ datɨrɨghɨnmangɨme komɨsogh!”

39 Ezɨ Gal Sekemɨn gumaziba inigha uabɨ men faragha ghua Abimelekɨn
adarazi ko uariv sosi.

40 Ezɨ Abimelek an agɨragha zuima ana arav ghuzɨma, Abimelekɨn
mɨdorozir gumaziba Galɨn adarazir gumazir avɨribav soghezɨ, me duar

ekiabaarigha tintinibar tuavimgirav ikia ghuanguibar ekiamɨn tiar akamɨn
tu.

41Ezɨ Abimelek uamategha ghua Aruman nguibamɨn iti. Ezɨ Sebul, Gal ko
an aveghbuaba batoghezɨ, me ua Sekemɨn ikian kogham.

42 Ezɨ amɨnim tirazɨ mɨzarazimɨn, Sekemɨn gumazamiziba mangɨ uan
azenibar ingarasa zuima, gumazir mammen gun Abimelekmɨkeme.

43Ezɨ Abimelek uan mɨdorozir gumazir okoruar pumuning ko mɨkezimɨn
me tuira. Ezɨ me tuzimɨn mongegha me bagha gara iti. Egha Abimelek
garima gumazamiziba nguibam ategha izima, an adarazi mongezɨ naghɨn
ikegha azenim gireghamemɨsosi.

44 Ezɨ Abimelek uan adarazi ko ivemara ghua nguibamɨn tiar akamɨn
boroghɨn tuivighav iti. Ezɨ an gumazir okoruarmamning azenibar gumaza-
mizibav soghezɨme ariaghire.

45EzɨAbimelek ghua nguibar ekiamɨn aven iti daraziv sogha itima aruem
gɨfa. Ezɨ a nguibar ekiam bar a inigha gumazamizibav soghezɨ me bar
ariaghire. Ezɨ a uan mɨdorozir gumazibav kemezɨ, me nguibar ekiam
bar anekarigha, a gasɨghasigha, amangsɨzim tintinibar nguibar ekiamɨn
nguazim ginge.

46Ezɨ gumazamizirmaba Sekemɨnmɨdorozir gumazibar dɨpenir gavgavir
ruarim gisɨn iti. Egha me bizir otivizir kabar mɨgɨrɨgɨam baregha, ara ghua
asem Balberitɨn dɨpenir gavgavimɨn aven ghueghamongegha iti.

47EzɨAbimelekkamaghɨnoraki, gumazamizibabaruari akuvaghadɨpenir
kamɨn aven iti.

48 Ezɨ a uan mɨdorozir gumaziba ko Salmonɨn Mɨghsɨamɨn orazimɨn uan-
abo. Egha sobiam inigha temer aguarmɨsɨngiziba ovɨrigha uan dɨpɨzim gatɨ.
Egha a kamaghɨn uanmɨdorozir gumazibav gei, “Bizir kɨ amim ia an gari. Ia
bemɨra kɨ amizɨmoghɨn ia damu.”

49 Ezɨ gumaziba bar temer aguaba ovɨrigha gɨfa. Egha me bar moghɨra
temer aguar kaba inigha Abimelekɨn gɨn ghua, dazir kaba isava dɨpenir
mɨriamɨn da akufa. Egha me avim dagh atɨzɨ, avir kam aven iti darazi bar
men isi. Dughiar kamɨn, Sekemɨndɨpenir gavgavimɨnaven itir gumazamizir
1,000pla isigha ariaghire.

50 Ezɨ Abimelek gɨn uan mɨdorozir gumaziba ko ghua Tebesɨn nguibamɨn
gumazamiziba komɨsogha nguibar kam ini.

51Dɨpenir ruarir bar gavgavirmamnguibar kamɨn tongɨn iti. Ezɨ gumaza-
miziba arava an ghue. Me an aven ghuegha tiar akam asaragha an uanaga
bar pɨn iti.

52 Ezɨ Abimelek ghua dɨpenir bar gavgavir ruarir kam iniasa mɨdorozim
fore. A dɨpenir bar gavgavir ruarir kamɨn boroghɨn ghugha, an tiar akamɨn
boroghɨn avim a darɨghasa.

53 Ezɨ amizir mam witɨn ovɨziba mɨrmɨrir dagɨar dafar mam akunizɨma,
dagɨam izaghirava Abimelekɨn dapanim abɨki.

54 Ezɨ Abimelek zuamɨra gumazir igiar an mɨdorozir biziba aterimɨn
diagha ghaze, nɨ uan mɨdorozir sabamɨn na bɨraghtɨ kɨ aremeka. Eghtɨ me
kamaghɨn mɨkɨman kogh suam, amizir mam na mɨsoghezɨ kɨ areme. Ezɨ
gumazir igiar kam Abimelek bɨrazɨ an areme.

55Ezɨ Israelia Abimelekɨn gari an aremezɨ, me uamategha uan nguibamɨn
ghue.

56 Abimelekɨn faragha uan afeziam osɨmtɨzim a ganigha uan aveghbuar
70planmɨsoghezɨme ariaghirezɨmoghɨra, God a ikara.
9:53: 2 Samuel 11:21

57 Ezɨ Sekemɨn gumazamiziba amizir arazir kuram, God uaghan a ikara.
Jerubalɨn otarim Jotam, a faragha ghaze, Sekemɨn gumazamiziba iku-
vigham, ezɨ datɨrɨghɨn arazir kam, amɨkemezɨmoghɨn oto.
Jepta ko gumazir dapanir igharazibar eghaghanim

10
(Sapta 10--12)

Tola gumazir dapanimɨn oto
1 Abimelek aremegha gɨvazɨ, Puan otarim Tola, an inazir afeziam Dodo,

an otogha uam apaniba da Israelia ini. A Isakarɨn adarazir gumazim. Egha
a Efraimɨnmɨghsɨar dozibar aven itir nguibar ekiam Samirɨn iti.

2 A 23plan azenibar Israelian gumazir dapanimɨn ike. Egha aremezɨ me
Samirɨn anefa.

Jair gumazir dapanimɨn oto
3EzɨTolangɨn, GileatɨnDistrighɨngumazirmamJair, a gumazir dapanimɨn

oto. Egha 22plan azenibar Israelian gumazir dapanimɨn iti.
4 A 30plan otariba itima, me 30plan donkibagh apiagha mangɨgh izegh

gami. Me Distrik Gileatɨn nguazimɨn, 30plan nguibar ekiaba iti. Me
datɨrɨghɨn nguibar ekiar kaba kamaghɨn dar bori, “Jairɨn Nguibar Ekiaba,”
egha iza datɨrɨghɨn.

5Ezɨ Jair aremezɨme Kamonɨn nguibamɨn anefa.

Amonia osɨmtɨzim Israelia ganɨngi
6Ezɨ Israelia uam arazir kuram Ikiavɨra Itir Godɨn damazimɨn a gami. Me

aser Balba ko aser amiziba Astarte, dar ziaba fe, kar kantrin kabar aseba,
Siria, Saidon, Moap, Amonia ko Filistiaba. Israelia Ikiavɨra Itir God ategha
uam an ziam fer puvatɨ.

7Kamaghɨn, IkiavɨraGodbar IsraeliananɨngagheghaFilistiabakoAmonia
ataghizɨme izamɨdorozimɨnme dɨkabɨra.

8Dughiar kamɨnmemɨdorozimɨn Israelia abɨnigha bar pazavɨrame gami.
Egha 18plan azenibar, Filistiaba koAmonia, bar pazavɨra, JordanɨnFanemɨn
vongɨn, Gileatɨn Distrighɨn Amorian nguazimɨn itir Israelia gami.

9Ezɨ, Amoria Jordanɨn Fanem giregha vongɨn iza Judan anabamɨn adarazi
ko, Benjaminɨn anabamɨn adarazi ko, Efraimɨn anabamɨn adarazi komɨsosi.
Kamaghɨn, Israelia bar dughiar kuramra ini.

10 Ezɨ Israelia Ikiavɨra Itir Godɨn dɨa, kamaghɨn mɨgei, “En God, e nɨ ataki.
Egha aser Balbar ziaba fe. Kamaghɨn, e nɨn damazimɨn arazir kuram gami.”

11-12 Ezɨ Ikiavɨra Itir God kamaghɨn Israelia mɨgei, “Ia fo, fomɨra Isipia,
Amoria, Amonia, Filistia, Saidonia, Amalekia ko Maonia bar ia abɨragha ia
gasɨghasɨki. Ezɨ kɨ ian akuragha uame da ia ini.

13 Ezɨ ia na ategha ua godɨn igharazibar ziaba fe. Kamaghɨn, kɨ datɨrɨghɨn
ua ian akuraghan kogham.

14 Iamangɨ aser ia uari bagha inabazibar dɨm. Egh ia osɨmtɨzim bativamin
dughiamɨn, me ti ian akurvagham.”

15 Ezɨ Israelia kamaghɨn Ikiavɨra Itir God mɨgei, “E arazir kuram gami. Nɨ
bizir tizimɨn e damusɨ, nɨ a damu. Ezɨ e datɨrɨghɨn uarir akurvaghasa nɨn
azangsɨsi.”
10:10: 1 Samuel 12:10 10:13: Godɨn Araziba 32:15; Jeremaia 2:13

16 Egha Israelia uan marvir guaba makunigha, aseba ategha, ua Ikiavɨra
ItirGodbaghavɨra iti. Ezɨ Ikiavɨra ItirGod Israelia aterir osɨmtɨzir kabar gara
ghua barme giporpore.

17 Ezɨ gɨn Amonian mɨdorozir gumaziba iza uari akuvagha, Gileatɨn uari
bagha averpenibar ingarigha iti. Ezɨ Israelian mɨdorozir gumaziba uaghan
iza uari akuvagha,Mispan nguibamɨn uari bagha averpenibar ingarigha iti.

18 Ezɨ Israelian gumazir dapanir Gileatɨn itiba, me uarira uarir azangsɨsi,
“Tinara Amonian mɨsoghsɨ en faragh mangam? Gumazir kamaghɨn
damuamim, a Gileatɨn gumazamiziba bar men gumazir dapanimɨn ikiam.”

11
Jepta gumazir dapanimɨn oto

1 Jepta, a Gileatɨn Distrighɨn gumazim, a mɨdorozir gumazir gavgavir
mam. A tuavimɨn amizir pura ikiava otir amizimɨn borim, ezɨ Gileat an
afeziam.

2 Ezɨ Gileatɨn amuir ekiam uaghan otarir maba bate. Ezɨ otarir kaba
gumaziba aghegha, kamaghɨn Jepta mɨgei, “Nɨ amizir igharazimɨn borim.
Kamaghɨn, nɨ en afeziamɨn bizitam inian kogham.”

3 Kamaghɨn amizɨ, Jepta uan aveghbuaba ategha arav ghu. Egha ghua
Topɨnnguazimɨn iti. A gumazir kurarmabagakaghonezɨmameakomaarui.
Amekoghua tintinibar ikiava gumazamizibav soghamenbizibapurada isi.

4Ezɨ Amonia gɨn ghua Israelia komɨsosi.
5 Ezɨ mɨdorozim otozɨma, Gileatɨn gumazir aruaba Jepta iniasa Topɨn

nguazimɨn ghu.
6 Egha me kamaghɨn a mɨgei, “Nɨ izɨva en gumazir dapanimɨn ikɨva, e

Amonia komɨsogham.”
7Ezɨ Jepta kamaghɨn Gileatɨn gumazir aruabav gei, “Ia nan aghuagha nan

afeziamɨn dɨpenimɨn na batuegha gɨfa. Ia bizir tizim bagha ua na bagha izi?
Ia datɨrɨghɨn osɨmtɨziba bativa na bagha izi?”

8 Ezɨ Gileatɨn gumazir aruaba kamaghɨn a mɨgei, “Mar guizbangɨra. E
datɨrɨghɨn nɨ iniasa izi, nɨ en gɨnmangɨva en akuragh Amonia komɨsogham.
Egh nɨ gɨn Gileatɨn gumazamizibar gumazir dapanimɨn ikiam.”

9 Ezɨ Jepta kamaghɨn Gileatɨn gumazir aruabav gei, “Are! Ia na inigh ua-
mateghmangɨghtɨ Ikiavɨra Itir God nan akuraghtɨma, kɨmɨdorozim damuva
apaniba abɨraghtɨ, ia guizɨn na ateghtɨ kɨ ian gumazir dapanimɨn ikiam.”

10Ezɨ gumazir aruaba kamaghɨnmɨgei, “Guizbangɨra, e Ikiavɨra Itir Godɨn
damazimɨn nɨmɨgei, e nɨmɨkemezɨmoghɨra e damuam.”

11 Kamaghɨn, Jepta Gileatɨn gumazir aruaba ko zui. Ezɨ gumazamiziba
anemɨsevezɨma, a men gumazir dapanimɨn iti. Ezɨ Jepta Mispan nguibamɨn
ikia Ikiavɨra Itir Godɨn damazimɨnmɨtɨgha uan akamɨn gumazamizibav gei.

12Ezɨ Jepta gɨnAmonian atrivimkamaghɨn an azangasa gumaziba amada,
“Nɨ tizim bagha iza nan atara nan nguazim iniasa na komɨsosi?”

13 Ezɨ Amonian atrivim kamaghɨn gumazir Jepta amadazibar
azangsɨghizir akam ikaragha ghaze, “Israelia faragha Isipɨn kantri ategha
izava nan nguazim okeme, an Arnonɨn Fanemɨn ikegha ghua, Jabokɨn
Fanemɨn otogha, ghua Jordanɨn Fanemɨn tu. Ezɨ kɨ bizir kam baghava atari.
Ia datɨrɨghɨn nan nguazim isɨ ua na danɨngam. Puvatɨghtɨ, e uariv sogham.”

14Ezɨ Jepta ua gumaziba amadazɨ, me Amonian atrivim bagha zui.
15 Ezɨ me kamaghɨn a ikaragha ghaze, “Jepta ghaze, puvatɨ, Israelia

Moapian nguazim ko Amonian nguazim okemezir puvatɨ.

16 Israelia Isip ategha izir dughiamɨn me gumazamiziba puvatɨzir dan-
ganimɨn izava Ongarir Aghevimɨn otifi. Egha me gɨn ghuava Kadesɨn
nguibar ekiamɨn oto.

17Egha Israelia uamategha gumazir kaba amangizɨme ghuava kamaghɨn
Idomian atrivimɨn azangsɨsi, ‘E uari, nɨ e ateghtɨ e nɨn nguazim abighmangɨ
vongɨn otivigham, o puvatɨgham?’ Ezɨ atrivim aghua. Ezɨ me gumaziba
amangizɨma me ghua Moapian atrivimɨn azai. Ezɨ a uaghan aghua. Kam-
aghɨn, Israelia Kadesɨn ikia iti.

18 “Egha me gɨn ghua gumazamiziba puvatɨzir danganimɨn zui. Egha me
IdomkoMoapiannguazimɨnghuzirpuvatɨ. MeMoapɨn, aruemanadinaghɨn
Arnonɨn Fanemɨn vongɨn kaghɨra iti. Me an averpenibar ingarigha iti, kar
men nguazir mɨtaghniam. Kamaghɨn, me Arnonɨn Fanem abigha vongɨn
ghuezir puvatɨ.

19 “Ezɨ Amorian atrivim, Sihon, a Hesbonɨn danganimɨn itima, Israelia
mangɨ an ganasa gumaziba amangi. Ezɨ me kamaghɨn an azai, ‘E uari, nɨ
kamaghɨn ifonge, e nɨn nguazim abigh mangɨ vongɨn otivam o markiam? E
uan nguazim a baghvɨramangasa.’

20Ezɨ Sihon aghua. Egha uanmɨdorozir gumaziba barme inigha ghua, Ja-
hasɨn nguibar ekiamɨn averpenibar ingarigha dar ikiava Israelia komɨsosi.

21Ezɨ Ikiavɨra Itir God, IsraelianGod, a Israelian akuragha Sihonɨnadarazi
komenmɨdorozir gumaziba sara barme abɨra. Kamaghɨn, Israelia Amorian
nguazir danganir me itir kabanang bar ada ini.

22 “MebarAmoriannguaziba ini,me sautɨnamadaghanArnonɨnFanemɨn
ikegha, ghua notɨn amadaghan Jabokɨn Fanemɨn tu, egha aruem anadi
naghɨn gumazamiziba puvatɨzir danganimɨn ikegha ghua, aruem uaghiri
naghɨn Jordanɨn Fanemɨn tu.

23Kamaghɨra, Ikiavɨra Itir God, a Israelian God, a uabɨ Amoria batuegha,
men nguazim isava uan gumazamizibagh anɨngi. Kar Israelia. Ezɨ nɨ
datɨrɨghɨn ua nguazir kam iniasa?

24Nɨ uan bizir nɨn asem Kemos nɨ ganɨngiziba, nɨ da ini. Ezɨ en nguazir en
God e ganɨngiziba, da en nguaziba.

25 “Ezɨ manmaghɨn ami? Nɨ ghaze nɨn gavgavim ti Balakɨn gavgavim
gafira? A Siporɨn otarim, egha Moapian atrivim. A nguazir taba ua uabɨ
danɨngasamɨgeir puvatɨ. Egha e komɨdorozim gamizir puvatɨ.

26Ezɨ IsraeliaHesbonkoAroerɨnnguibamning isava, aningɨnboroghɨn itir
nguibar doziba isava, egha Arnonɨn Fanemɨn boroghɨn itir nguibar ekiaba
bar ada inigha, 300plan azenibar dagh apiaghav iti. Manmaghɨn amizɨ ia
dughiar kamɨn ua nguibar kaba inigha dagh apiazir puvatɨ?

27Ezɨ Jepta kamaghɨnmɨgɨa ghaze, an arazir kuratamnɨ gamizir puvatɨ. Nɨ
uabɨ arazir kuram gamigha a komɨsosi. God uabɨ gumazibar araziba tuisɨsi,
a datɨrɨghɨn barmoghɨra ia ko en araziba tuisɨgham.”

28 Ezɨ Amonian atrivim akar Jepta a bagha amadazir kam baraghizir
puvatɨ.

29Ezɨ Ikiavɨra ItirGodɨnDuamJeptagizɨvazɨma, auanmɨdorozir gumaziba
inigha, me Gileat ko Manasen anabamɨn nguazimɨn ghua Gileatɨn aven
Mispan otifi, egha gɨnMispan nguazim ategha ghuava Amonian nguazimɨn
oto.

30 Ezɨ Jepta Ikiavɨra Itir Godɨn damazimɨn akar mam akɨrigha ghaze, “Nɨ
nan akuraghtɨ kɨmɨdorozimɨn Amonia abɨnigh,
11:17: Dɨboboniba 20:14-21 11:18: Dɨboboniba 21:4 11:19: Dɨboboniba 21:21-24 11:25:

Dɨboboniba 22:1-6

31 egh mɨdorozimɨn ikegh uamategh izamin dughiar kamɨn, bizir manam
faraghnandɨpenimɨn tiar akamɨn azenimgirɨgh, na bagh izamimbizir kam,
a Ikiavɨra Itir Godɨnbizimɨnotivam. Eghtɨ kɨ a isɨ ofan bar isimɨghɨrimɨnmɨn
nɨ danɨngam.”

32 Ezɨ Jepta uan mɨdorozir gumaziba ko fanem abigha ghua Amonia
bativighamemɨsosi. Ezɨ Ikiavɨra Itir God Jeptan akurazɨmamemɨdorozimɨn
me abɨra.

33 Me Amonia mɨsogha bar me abɨni, me Aroerɨn nguibar ekiamɨn
ikegha me mɨsogha ghua Minitɨn nguibar ekiamɨn otogha, bar ghua Abel
Keramimɨn dɨpamɨn tu. Me 20plan nguibabav sogha, me abɨragha bar me
agɨfa. Kamaghɨra Israelia bar Amonia abɨnigha, aghumsɨzim me ganɨngizɨ,
me uame komɨsoghan ibura.

Jepta uan akar dɨkɨrɨzim gamizɨ a guizbangɨram oto
34Ezɨ Jepta uamategha uan nguibamɨn iza Mispan nguibar ekiamɨn otozɨ,

an guivim dɨpenim ategha ivegha a bagha zui. A bar akongegha uan
tambarin mɨsogha ighiam bangava ighavamaga izi. Guizbangɨra, Jepta
guivir kamra iti. A ua boriba puvatɨ.

35 Ezɨ Jepta uan guivimɨn ganigha, bar dɨgavir kuram gamigha uan koro-
tiam abigha kamaghɨn mɨgei, “O nan guivim, noka! Nɨ bar nan dɨghorim
abɨki. Kɨ bar oseme. Nɨ tizim bagha faragha iza na batogha osɨmtɨzir ekiam
na ganɨngi? Kɨ Ikiavɨra Itir Godɨn damazimɨn akar dɨkɨrɨzim gamigha gɨfa,
egh kɨ anebighan kogham.”

36 Ezɨ an guivim kamaghɨn mɨgei, “O nan afeziam, nɨ Ikiavɨra Itir Godɨn
damazimɨn akam akɨrigha gɨfa. Kamaghɨn, nɨ akam akɨrigha gɨvazɨ moghɨn,
nɨ na damu. Guizbangɨra, Ikiavɨra Itir God nɨn akurazɨ, nɨ uan apaniba
Amonia abɨra.”

37Eghaakamaghɨnuanafeziammɨgei, “Kɨkamaghsua, nɨ faraghnaateghtɨ
kɨ uan namakaba ko iakɨnir pumuningɨn mɨghsɨabar orazibar daru azir
akabar amuam. Kɨ fo, kɨ gumazitamɨn ikeghan kogh borir tam bateghan
koghɨva aremegham.”

38Ezɨ an afeziam kamaghɨn amɨgei, “A dera, nɨmangɨ.” Egha anemadazɨ a
ghua iakɨnir pumuningɨn ike. A uan namakaba ko ghua mɨghsɨabagh arua,
azir akabagh amua kamaghɨn azi, a gumazitamɨn ikeghan koghɨva borir
taba inighan kogh aremegham.*

39 Ezɨ iakɨnir pumuning gɨvazɨma a uamategha iza uan afeziam bato, ezɨ
an afeziam Ikiavɨra Itir Godɨn damazimɨn akam akɨrizɨ moghɨn, a gami. Ezɨ
guivir kam gumazitam ko akuizir puvatɨ. Ezɨ arazir kam bangɨn, Israelia
zurara arazir kam gami.

40 Israelianguivir igiaba, zuraraazenibabar, dardughiar4plan,me Jeptan
guivim gɨnɨghnɨgha osemegha aruava a bagha azi.

12
Efraimɨn anabamɨn adarazi Gileatia komɨsosi

1 Ezɨ Efraimɨn anabamɨn adarazi uari akuvagha mɨdorozim damuasa,
mɨdorozir biziba inigha Jordanɨn Fanem giregha vongɨn otogha, Safonɨn

11:35: Dɨboboniba 30:2 * 11:38: GumazitamGod ko akamakɨri, a bizir bar ekiam. Nɨ Jems 5:12 ko
Matyu 5:33-37ɨn gan. Jepta deragha nɨghnɨzir puvatɨgha onganigha akar dɨkɨrɨzir kam gami. Kar bar
arazir kuraman a gami. GodɨnAkar Gavgavimɨn, God ghaze, gumazamiziba uan boribar ofa damuan
kogham. Ofa Gami 20:2ɨn gan. Jepta amizir bizir kam, a kamaghɨn en aka, a bar deravɨra Godɨn Akar
Gavgavibar gɨn zuir puvatɨ. A bar arazir kuram gami.

nguibar ekiamɨn zui. Me ghua kamaghɨn Jepta mɨgei, “Nɨ Amonia ko
mɨsoghasa Jordanɨn Fanem girɨgha vongɨn zuir dughiamɨn, nɨ en dɨman
aghua? Nɨ oragh, bizir kam bangɨn, e datɨrɨghɨn nɨ ko nɨn dɨpenim
dapongam.”

2 Ezɨ Jepta kamaghɨn me mɨgei, “Kɨ uan adarazi ko, e Amonia ko adarir
ekiam iti. Egha kɨ ian diazɨ, ia iza nan akurazir puvatɨ.

3 Ezɨ kɨ gari ia iza nan akurazir puvatɨzɨ, kɨ kamaghɨn nɨghnɨsi, ‘Kɨ mangɨ
Amonia ko mɨsoghtɨ, me mar na mɨsueghtɨ kɨ aremeka.’ Kamaghɨn, kɨ
Jordanɨn Fanem girɨgha anebigha ghua mɨdorozim foregha a gami. Ezɨ
Ikiavɨra Itir God nan akurazɨma kɨ mɨdorozimɨn me abɨra. Ezɨ ia datɨrɨghɨn
tizim bagha iza namɨsoghasa?”

4 Efraimian anabamɨn adarasi, faragha Gileatɨn adaraziv gɨa ghaze, “Ia
Gileatɨn adarasi, ia Efraimɨn nguazimɨn ikegha ara iza, datɨrɨghɨn Efraim ko
Manasennguazimningɨn tɨzimningɨn iti. Egha ia gumazamizir pura guighav
itiba.” Kamaghɨn, Jepta Gileatɨn gumaziba bar me akuvagha, Efraimɨn
gumazibav soghame abɨri.*

5 Ezɨ Gileatɨn mɨdorozir gumaziba Efraimɨn gumaziba bagha pɨgha, Jor-
danɨn Fanem abɨgha ghua otivir tuavir akabar iti. Ezɨ Efraimɨn gumaziba
mɨdorozimɨn ara fanemɨn iza kamaghɨn mɨgei, “E dɨpam giregh vongɨn
mangasa.”
Ezɨ Gileatɨnmɨdorozir gumaziba kamaghɨn vaghvaghamen azangsɨsi, “Nɨ

Efraimɨn tav o puvatɨ?”
Eghtɨ me kamaghɨn mɨkɨm suam, “Puvatɨ,” eghtɨ me ua kamaghɨn a

mɨkɨmam,
6 “Aria nɨmɨkɨm, ‘Sihibolet.’ ” Eghtɨ gumazir kamderagh ziar kamdɨponan

kogh, suam, “Sibolet,” eghtɨ me fogh suam kar Efraimɨn adarazir gumazir
mam, egh me an suiragh a mɨsueghtɨ an aremegham. Me kamaghɨn amua
ghua Jordanɨn Fanem gɨra iza, otivir tuavir akabar pɨgha, Efraimɨn adarazir
42,000plan gumazibav soghezɨme ariaghire.†

7 Ezɨ Gileatian gumazim Jepta, a 6plan azenibar Israelian gumazir da-
panimɨn ikegha areme. Ezɨme Gileatɨn nguazimɨn anefa.‡

Ipsan, gumazir dapanimɨn oto
8 Ezɨ Jepta aremezɨ, gɨn, Betlehemɨn gumazim Ipsan, a Israelian gumazir

dapanimɨn oto.
9A 30plan otariba ikia 30plan guiviba iti. Egha uan guiviba amangizɨ me

nguibar igharazibar gumazibar ikiasa ghue. Ezɨ a igharazir adarazir guivir
igiaba inigha uan otaribagh anɨngizɨ me dar iti. Ezɨ Ipsan 7plan azenibar
Israelian gumazir dapanimɨn ike.

10Egha an aremezɨ, me Betlehemɨn anefa.
Elon gumazir dapanimɨn oto

11 Ezɨ Ipsan aremezɨ, Sebulun adarazir gumazir mam Elon, a Israelian
gumazir dapanimɨn otogha 10plan azenibar men gari.

12 Ezɨ an aremezɨ, me Sebulunɨn nguazimɨn, Aijalonɨn nguibar ekiamɨn
anefa.
* 12:4: Hibrun akam deragha mɨgɨrɨgɨar kamɨn mɨngarim abɨghizir puvatɨ. † 12:6: Hibrun
akamɨnakarkamkamakɨn, “Sihibolet,” o “Sibolet,” anmɨngarimkamakɨn, “raiziardapanim.” Gileatia
kamaghɨn ziar kam dɨbori, “Sihibolet.” Ezɨ Efraimɨn adarazir ighara a dɨbori, “Sibolet.” Gumazitam,
deragh Gileatian adarazi a dɨbori moghɨn, a deragh a dɨboroghan koghtɨ, me fogham kar Efraimɨn
gumazir mam, egh me an mɨsueghtɨ ana aremegham. ‡ 12:7: Hibrun akam deragha mɨgɨrɨgɨar
kamɨnmɨngarim abɨghizir puvatɨ.

Apdon gumazir dapanimɨn oto
13Ezɨ Elon aremezɨ, Piratonɨn nguibar ekiamɨn gumazim Apdon, a Hilelɨn

otarim, a Israelian gumazir dapanimɨn oto.
14 A 40plan otariba ikia igiav otarir 30pla iti. Me zurara donkin 70pla

gapiaghira mangɨ izegh gami. Ezɨ Apdon 8plan azenibar Israelian gumazir
dapanimɨn ike.

15Ezɨ an aremezɨ, me Efraimɨn nguazimɨn, Piratonɨn anefa. Nguibar kam
Amalekianmɨghsɨar dozibar iti.

Samsonɨn eghaghanim
13

(Sapta 13--16)
Manoan amuim Samson bate

1 Ezɨ Israelia ua Ikiavɨra Itir Godɨn damazimɨn arazir kurabagh amima,
Ikiavɨra Itir God Filistiaba ataghizɨ, me 40plan azenibar me gativagha men
gari.

2Ezɨ Manoa, Danɨn anabamɨn gumazir mam, a Soran nguibar ekiamɨn iti.
An amuim boriba batir puvatɨ.

3Ezɨ dughiar mam Ikiavɨra Itir Godɨn enselɨn mam iza kamaghɨn a mɨgei,
“Nɨ faragha otir puvatɨ. Egh nɨ kɨran oveghangɨn navim asegh otarim
bategham.

4 Kamaghɨn, nɨ datɨrɨghɨn wainba ko dɨpar onganibar aman markɨ. Egh
bizir kɨ daman gumazamizibar anogorogheziba, nɨ dar aman markɨ. Kar
bizir gumazamizibagh ami, me nan damazimɨnmɨzeziba.

5Nɨnavimaseghɨva otarimbategham. Egh andapanir arɨzim gisanmarkɨ.
A nɨn navimɨn aven itima, God ua bagha a ginaba. Eghtɨ nɨ a bateghtɨ, a
wainba kodɨpar onganibar amanmarkɨ, eghuaghanGoddamangumazibar
anogoroghezir dagheba, a dar aman markɨ. Eghtɨ a ua Filistiaba da Israelia
iniam.”

6 Ezɨ amizir kam ghua uan pam Manoan mɨgɨa ghaze, “Gumazir akam
akurir mam Ikiavɨra Itir Godɨn enselɨn mɨn gara na ko mɨgei. Ezɨ kɨ bar
atiatighaanazarazirpuvatɨ, a tengumazimeghaamanagh ize. Auanziamɨn
gun namɨkemezir puvatɨ.

7 A na mɨgɨa ghaze, kɨ navim aseghɨva otarim bategham. Egh wainba ko
dɨpar onganibar aman koghɨva uaghan, dagher God daman gumazamizibar
anogoroghezibar aman kogham. Bizir kaba, gumazamizibagh amima me
nan damazimɨnmɨze. Eghtɨ gan otarir nan navimɨn aven ikiamin kam, God
ua baghvɨra a ginabagham, eghtɨ a kamaghɨra ikɨmangɨ aremegham.”

8 Ezɨ Manoa mɨgɨrɨgɨar kam baregha Ikiavɨra Itir God ko mɨgɨa ghaze,
“O Ekiam, ga uaning, kɨ kamaghɨn ifonge, gumazir nɨ amadazir kam, nɨ
uam anemadaghtɨ a ga bagh izɨ. Eghtɨ borir gɨn otivamin kam, ga a bagh
damuamin biziba a bar dar gun gamɨkɨmam.”

9 Ezɨ God Manoan mɨgɨrɨgɨam baraghizɨ, Manoan amuim uan azenimɨn
aperaghav itima, Ikiavɨra Itir Godɨn ensel iza a bato. Manoa dughiar kamɨn
a ko itir puvatɨ.

10 Ezɨ an amuim bemɨra uamategha ivegha ghua uan pam batogha an
mɨgɨa ghaze, “Nɨ zuamɨra izɨ! Gumazir faragha iza na batozim, anarɨra ua
iza na bato.”

11 Ezɨ Manoa uan amuim ko uamategha ghua gumazir kam batogha an
azara, “Nɨ gumazir kamra faragha iza nan amuim batoz, o?”
13:5: Dɨboboniba 6:1-5; 1 Samuel 1:11

Ezɨ gumazim a ikaragha ghaze, “Are, kar kɨrara.”
12EzɨManoa gumazimɨn azara, “Nɨnan amuimko akamakɨrizir bizir kam

guizbangɨra otoghtɨ, otarir kambizir tizibar amuvaAkarGavgavirmanabar
gɨnmangam?”

13 Ezɨ Ikiavɨra Itir Godɨn ensel kamaghɨn Manoa mɨgei, “Nɨn amuim bar
deravɨra mɨgɨrɨgɨar kɨ amɨkemezibar gɨntɨgh.

14A wainɨn ovɨzibar aman markɨ. Egh wainɨn dɨpaba ko dɨpar onganibar
aman markɨ. Egh God daman gumazamizibar anogoroghezir daghebar
aman markɨ, bizir kaba gumazamizibagh ami me nan damazimɨn mɨze. A
bar deravɨra kɨ amɨkemezir mɨgɨrɨgɨabar gɨntɨgh.”

15 Ezɨ Manoa kamaghɨn Ikiavɨra Itir Godɨn ensel mɨgei, “Ga uaning, nɨ
tong ga ko kagh ikɨtɨma ga memen igiatammɨsuegh, a isamightɨ, nɨ damegh
mangam.”

16Manoa kamaghɨn fozir puvatɨ, a Ikiavɨra Itir Godɨn ensel mɨgei.
Ezɨ Ikiavɨra Itir Godɨn ensel kamaghɨn a ikaragha ghaze, “Kɨ ikɨ gua

tuaghamin daghetam ameghan kogham. Gua meme mɨsuegh a tusɨ, gua
Ikiavɨra Itir God bagh ofan bar isia mɨghɨrizim damu, a tuaghtɨ a bar isigh.”

17EzɨManoakamaghɨnenselmɨgei, “Nɨuanziamɨngungamɨkemeghtɨ, gɨn
gan otarim otoghtɨ ga nɨn ziam fam.”

18Ezɨ ensel kamaghɨn aning ikaragha ghaze, “Puvatɨ. Gua tizim bagh nan
ziam gɨfoghasa? Nan ziam bar deragha bar ighara.”

19Kamaghɨn, Manoamemen igiar mam kowitɨnmaba inigha Ikiavɨra Itir
God bagha ofa gami, a Godɨn bizir bar igharagha garibagh amim. Manoa
ofan kamofa gamir dagɨar dafarmamgisɨn a gamigha, uan amuimko aning
tugha pura gara iti.

20 Avim ofa gamir dakozimɨn dafogha isia mɨzariaba ghuavanadir
dughiamɨn, Manoa uan amuim ko garima, Ikiavɨra Itir Godɨn ensel avir
mɨzariabar tongɨn Godɨn Nguibamɨn ghuavanadi. Ezɨ aning irava uan
guamning isava nguazim gatɨ.

21 Ezɨ Ensel uam aning ko itir puvatɨ. Ezɨ Manoa datɨrɨghɨn fo, kar
guizbangɨra Ikiavɨra Itir Godɨn ensel.

22 Egha Manoa kamaghɨn uan amuim mɨgei, “Ga Godɨn enselɨn ganigha
gɨfa, kamaghɨn, ga ti aremegham.”

23 Ezɨ Manoan amuim kamaghɨn mɨgei, “Ikiavɨra Itir God ga mɨsueghtɨ,
ga aremeghan kogham. Ga amizir ofa, Ikiavɨra Itir God a gifongegha bizir
igharagha garimgamizɨ ga an gani. Eghauaghan a gamɨgɨa ghaze, ga otarim
ikiam.”

24EghaManoan amuimgɨn otarimbategha, ziar kama ganɨngi, “Samson.”
Ezɨ otarim aghuima, Ikiavɨra Itir God deravɨra a gami.

25 Ezɨ Samson Sora ko Estaolɨn nguibar ekiamningɨn tizimɨn, Danɨn an-
abamɨn danganimɨn iti. Ezɨ Ikiavɨra Itir Godɨn Duam an nɨghnɨzimɨn aven
ingari.

14
Samson Filistiabar amizir mamɨn iti

1 Ezɨ dughiar mamɨn, Samson Timnan nguibar ekiamɨn ghuaghira, Filis-
tiabar amizir igiar mamɨn gani.

2 Egha a uamategha ghugha kamaghɨn uan amebam ko afeziam mɨgei,
“Kɨ Filistiabar amizir igiar mam, Timnan nguibar ekiamɨn an gani. Kɨ
kamaghsua, gua na bagh a inightɨ kɨ an ikiam.”
13:18: Jenesis 32:29

3 Ezɨ an amebam ko afeziam kamaghɨn a ikaragha ghaze, “Manmaghɨn
ami? Nɨn ikɨzimɨn aven amizir igiatam iti o, en gumazamizibar tongɨn ti
puvatɨ? Nɨbizir tizimbagha Filistiabar amizim iniasa, gumazir kabameuan
mɨkarzir mogomebar iniba aghori puvatɨ?”
Ezɨ Samson ua kamaghɨn uan afeziammɨgei, “Kɨ amizir kam gifonge. Gua

na bagh a inigh.”
4 Dughiar kamɨn Filistiaba Israelia gativagha men gari. Ezɨ Ikiavɨra Itir

God Filistiabav soghasa tuaviba buri. Kamaghɨn, Samsonɨn afeziam ko
amebam fozir puvatɨ, Ikiavɨra Itir God uabɨ Samsonɨn nɨghnɨzim fema an
akar kam gami.

5 Egha gɨn Samson uan amebam ko afeziam me Timnan ghuaghiri. Egha
Timnan itir wainɨn azenibar boroghɨn zuima, laionɨn igiar mam dazeregha
Samsonmɨsoghasa a bagha izi.

6 Ezɨ Ikiavɨra Itir Godɨn Duam gavgavim Samson ganɨngizɨma, a laionɨn
kam uan dafarir kɨnimningɨn an suiragha anebɨki. Mati gumazim memen
igiam tongɨrama anebɨki. Egha an amizir bizir kamɨn, gun uan afeziam ko
amebam, mɨkemezir puvatɨ.

7 Egha gɨn a ghua Timnan nguibamɨn ghugha, amizir igiar kam bar a
gifongegha, a komɨgei.

8 Samson mong ikegha, uamategha amizir kamɨn ikiasa zui. Egha ghua
tuavim ategha laionɨn a faragha mɨsuegha atɨzir kuamɨn ganasa, tuavir
mɨriamɨn ghua garima, aparir irubuar okoruam an aven ikia hani isava a
gatɨ.

9 Ezɨ a uan dafarimningɨn hanin maba tuigha da apavɨra tuavimɨn zui. A
ghua uan amebam ko afeziam batogha hanin maba isa aning ganɨngizɨ, an-
ing uaghan ada ame. Auan amebamko afeziamkamaghɨnaningmɨkemezir
puvatɨ, a laionɨn kuamɨn aven haniba ini.

10Ezɨ Samsonɨnafeziamghua, amizimko an amebamko afeziambatogha,
me aning uaningɨn ikiamin akam akɨrigha gɨfa. Men gumazir igiaba fomɨra
amuibar ikiasa amimoghɨn, Samsonmaghɨramaburan isam gami.

11 Ezɨ Filistiaba kamaghɨn Samsonɨn ganigha, 30plan gumazir igiabagh
inaba, eghtɨme a ko namakam damigh ikiam.

12 Ezɨ Samson kamaghɨn 30plan gumazir igiar kabav gei, “Kɨ akar isɨn
zuitamɨn ia mɨkɨmasa. Ia isam damuamin 7plan aruer kabar ikɨva, ia akar
isɨnzuirkamɨnmɨngarimɨngunnamɨkemeghtɨ, kɨ30plan inir ruariraghuiba
ko 30plan korotiar aghuiba ia danɨngam.

13 Eghtɨ ia nan akar isɨn zuimɨn mɨngarimɨn gun na mɨkemeghan kogh, ia
30plan inir ruarir aghuiba ko 30plan korotiar aghuiba na danɨngam.”
Ezɨme kamaghɨn amɨgei, “Nɨ uan akar isɨn zuimɨn gun enmɨkemegh.”
14Ezɨ a kamaghɨnmen akam ikaragha ghaze:

“Apir bizir mamɨn bizir apir mam oto.
Ezɨ bizir isɨngtɨzir mam bizir gavgavimɨn oto.”

Ezɨ 3plan arueba gɨvazɨ, me akar isɨn zuir kam gɨfozir puvatɨghavɨra iti.
15 Egha aruer namba 4ɨn, me kamaghɨn Samsonɨn amuim mɨgei, “Nɨ uan

pam apezeper a gakaghontɨ, a uan akar isɨn zuimɨn mɨngarimɨn gun e
mɨkemegh. Puvatɨghtɨ, nɨ uan adarazi ko, e avimɨn ia daboroghtɨ ia isigham.
Gua en biziba okɨmasa en diazɨ, e kagh ize?”

16Ezɨ Samsonɨn amuim ghua an guamɨn garava aziava kamaghɨn amɨgei,
“Nɨ ti na gifongezir puvatɨ. Egha akar isɨn zuir kamɨnnanadaraziv kemegha,
anmɨngarimɨn gun namɨkemezir puvatɨ.”



Gumazir Dapaniba 14:17 458 Gumazir Dapaniba 15:6

Samson kamaghɨn an akam ikaragha ghaze, “Manmaghɨn ami? Nɨ gan, kɨ
uan amebam ko afeziammɨkemezir puvatɨ. Kɨ tizim bagh nɨmɨkɨmam?”

17 Ezɨ an amuim azia kamaghɨra ikia ghua isamɨn 7plan arueba gɨfa. A
imobavɨra itima, anoragha ghuaamɨragha taghanamba7aruemɨnakar isɨn
zuimɨnmɨngarimɨn gun amɨkeme. Ezɨ a ghua uan adaraziv keme.

18 Ezɨ namba 7 aruemɨn, aruem tɨghar magɨramin dughiamɨn, nguibar
kamɨn itir gumaziba kamaghɨn Samsonmɨgei:

“Bizir tizim bar isɨngigh, hanin isɨngtɨzim gafiragham?
Ezɨ bizir tizim bar gavgavigh, egh laionɨn gavgavim gafiragham?”

Ezɨ Samson kamaghɨnmemɨgei:
“Ia ti nan bulmakaun amebam inigha ghua uan azenibar ingarizir pu-

vatɨghai,
ia nan akar isɨn zuimɨnmɨngarimɨn gun namɨkemeghan koghai.”

19Ezɨ Ikiavɨra Itir Godɨn Duam gavgavim Samson ganɨngizɨma an Askelon
nguibar ekiam giraghu. A ghuaghira 30plan gumazibav soghezɨ me
ariaghirezɨ, a men biziba ini. Egha men 30plan korotiar aghuiba inigha an
akar isɨn zuimɨn mɨngarimɨn gun mɨkemezir darazigh anɨngi. Egha a bizir
otozir kam bagha navim bar osemegha, uamategha uan nguibamɨn ghu.

20 Ezɨ Filistiaba an amuim isava an namakar mam ganɨngi, an namakar
kam uaghan a ko an isamɨn ike.

15
Samson bar pazavɨra Filistiabagh ami

1 Ezɨ witba aghorir dughiamɨn, Samson memen igiar mam inigha uan
amuim bagha ghu. Egha kamaghɨn uan amuimɨn afeziam mɨgei, “Nan
amuim akuir danganim, kɨ an avenmangasa.”
Ezɨ an amuimɨn afeziam an anogoroke.
2Aghaze, “Bar guizbangɨra, kɨ ghaze, nɨ ti an aghua. Eghanɨuanamuimko

gua uaningɨn ikiasa isam gamir dughiamɨn, nɨn namakar nɨ ko ikezim, kɨ a
isavaganɨngi. Ezɨanafumimɨnganganimbardera, nɨa iniam? Kɨdatɨrɨghɨra
a isɨ nɨ danɨngightɨ nɨ an ikiam.”

3 Ezɨ Samson atara kamaghɨn mɨgei, “Kɨ datɨrɨghɨn Filistiaba bar me
gasɨghasigh, egh osɨmtɨziba puvatɨgham. Karmen osɨmtɨzimra.”

4 Ezɨ Samson ghua afiar atiar 300plan suigha da inigha dar ipebar uarir
fufugha da ike. Egha vaghvagha korir avibar dar ipebagh ike.

5 Egha Samson afiar atiabar ipebar itir korir avibagh apongezɨ da isima,
ana da ataghizɨma, da tintinibar ivemara ghua Filistiabar witɨn azenibar
avenzuima, korir avibamenwitɨndɨghoreghaarɨghizibakomɨtivighav itiba
sara bar moghɨra dar isi. Ezɨwainɨn ikarɨziba ko olivɨn temeba uaghan isi.

6Ezɨ Filistiaba kamaghɨn ganigha uarira uari azangsɨsi, “Tinara bizir kam
gami?”
Ezɨ gumazir mam kamaghɨn me mɨgɨa ghaze, “Samson a gami. An ivozir

afeziam, Timnan nguibamɨn gumazim. A Samsonɨn amuim inigha, an
namakar akoanamuimɨn isamɨndughiamɨn ikezimganɨngi.” EzɨFilistiabar
gumazir dapaniba, Timnan nguibamɨn ghuavanaga Samsonɨn amuimko an
afeziam gaborozɨ aning isi.

7 Ezɨ Samson kamaghɨn me mɨgei, “Ia arazir kamaghɨn garim gami, a? Kɨ
kamaghɨn akar kam akɨram, kɨ datɨrɨghɨn zuamɨra avughseghan kogham. Kɨ
faragh ia amizir arazir kam ikaragh, egh gɨn avughsam.”

8 Samson puv me mɨsogha, me abɨragha men avɨribav soghezɨ me
ariaghire. Egha a gɨn ghua Etamɨn Mɨghsɨar ekiar mamɨn dagɨar akɨriamɨn
aven iti.

Samson Filistiaba abɨra
9 Ezɨ Filistiaba gɨn ghua Judabar nguazimɨn averpenibar ingarigha ikia,

Lehin nguibamɨn gumazamiziba komɨsoghasa.
10 Ezɨ Judaba kamaghɨn men azangsɨsi, “Ia bar tizim bagha iza e ko

mɨsoghasa?”
Ezɨ Filistiaba kamaghɨn me ikaragha ghaze, “E Samsonɨn suiragh, a inigh

mangɨ kalabus darɨghasa. An e gamizir arazimra, e uaghan kamaghɨram a
damuam.”

11 Ezɨ Judabar 3,000plan gumaziba Samson bagha Etamɨn dagɨar akɨriam
iti naghɨn ghuaghira kamaghɨn a mɨgei, “Nɨ kamaghɨn fo, Filistiaba e gati-
vagha gɨfa? Nɨ tizim bagha osɨmtɨzir dafar kam gamigha osɨmtɨzim e
ganɨngi?”
Ezɨ a kamaghɨn me mɨgei, “Me na gamizir arazimra kɨ a ikarvagha me

gami.”
12 Egha me kamaghɨn Samson mɨgei, “E nɨ ikegh nɨ isɨ Filistiabar agharim

darɨghasa izi.”
Ezɨ Samson kamaghɨn me mɨgei, “Ia guizbangɨra na mɨkɨm suam, ia uari

namɨsueghtɨ kɨ aremeghan kogham.”
13 Ezɨ me kamaghɨn a mɨgei, “E bar guizbangɨra nɨ mɨgei. E nɨn mɨsueghtɨ,

nɨ aremeghan kogham. E pura nɨ ikegh nɨ inigh mangɨ Filistiabar agharim
darɨgham.” Eghame benir gavgavir igiar pumuning inigha an agharimning
ikegha, a inigha dagɨar akɨriam ategha Filistiaba bagha zui.

14 Egha me ghua Lehin nguibamɨn otivigha gɨvazɨma, Filistiaba a bagha
dagarvagha ivemara izi. Ezɨ Ikiavɨra Itir Godɨn Duam Samson gizɨvagha
gavgavir ekiamaganɨngi. Ezɨbenir igiar gavgavirmeanagharimning ikezir
kaba, mati avim strinbar isizɨ da pura amera dɨghoraghire.

15 Ezɨ a gari donkin mam aremegha irɨghav ikia, tɨghar bar kuram, an
an akaguar agharim inigha an suiragha gumazir 1,000pla mɨsoghezɨ me
ariaghire.

16Egha Samson kamaghɨn ighiar mam gami:

“Donkin akaguar agharir kamɨn,
kɨ gumazir avɨribav soghezɨ, me ariaghire.
Egha kɨmen kuabar pozibav kɨnizɨ, da mamaghɨra iti.

Donkin akaguar agharimɨn,
kɨ gumazir 1,000pla, bar me agɨfa.”

17 Ezɨ a kamaghɨn ongegha gɨvagha akaguar agharir kam makuni. Ezɨ me
danganir kam, “Akaguar AgharimɨnMɨghsɨam,” a garɨsi.

18 Ezɨ Samsonɨn kuarim bar puvɨra an pɨrima, a kamaghɨn Ikiavɨra Itir
Godɨndei, “Kɨnɨn ingangarir gumazim, ezɨnɨnanakurazɨkɨmɨdorozirkamɨn
me abɨra. Egh kɨ dɨpam bangɨn kagh aremeghtɨ Filistiaba ti na inigham, o?”

19 Ezɨ God Lehin emɨmɨrir dɨpar mam gamizɨ, dɨpavsɨzim an anagav oto.
Ezɨ a dɨpar kam amegha ua gavgavim ini.
Ezɨ bizir kam bangɨn me emɨmɨrir kam kamaghɨn a dɨbori, “Gumazim

Dɨpam Bagha Deir Emɨmɨrir Dɨpam.” Ezɨ Lehin emɨmɨrir dɨpar kam
datɨrɨghɨn ikiavɨra iti.

20 Ezɨ Filistiaba Israelian nguazimɨn garir dughiamɨn, Samson 20plan
azenibar me gativaghamen gumazir dapanimɨn ike.

16
Samson Gasan nguibar ekiamɨn ghu

1 Ezɨ Samson Lehin nguibam ategha Gasan nguibar ekiamɨn ghugha,
tuavimɨn amizir gumaziba koma akuir mam batogha a koma akui.

2 Ezɨ gumazir maba kamaghɨn Gasan gumazibav gɨa ghaze, “Samson
izegha gɨfa.”
Ezɨ me ghuava nguibam okarigha nguibamɨn dɨvazir tiar akar ekiabar

boroghɨnmongegha a bagha gara iti. Egha sighsirir akabar uariv gɨa ghaze,
“E kagh ikɨtɨ amɨnim tiraghtɨ, e a mɨsueghtɨ an aremegham.”

3 Ezɨ Samson bogarangra tuavimɨn amizir kam ko ikia ghua dɨmagarir
arɨzimɨn, mɨsiamɨn dɨkavigha ghua nguibar ekiamɨn tiar akamningɨn
suiragha aning asi. Egha aningɨn akɨnimning ko tiar akam asir ainɨn igu-
gunir dafam sarama asi. Egha dagh isaghpugha ghua Hebronɨn nguibamɨn
boroghɨnmɨghsɨar orazimɨn da arɨki.

Delaila Samson gifara
4 Ezɨ bizir kam otogha gɨvazɨma, Samson Gasan zui. A ghua Sorekɨn

danganir zarimɨn amizir mam bato, an ziamDelaila, an an ganigha a bagha
bar ifonge.

5 Ezɨ Filistian atriviba ghua kamaghɨn Delailan mɨgei, “Nɨ Samson
apezeperegh, an gavgavim bagh an azaragh, a managh gavgavir ekiar kam
isi, eghtɨ e manmaghɨra a damightɨ, an gavgavim aneteghtɨ, e anebɨragham.
Nɨ an gun en mɨkemeghtɨ e an suiragh a ikegham. Nɨ kamaghɨn damightɨ e
vaghvagh 1,100 silvan dagɨaba isɨ nɨ danɨngam.”

6 Ezɨ Delaila kamaghɨn Samson mɨgei, “Nɨ na mɨkɨm, nɨ manmaghɨn gav-
gavir kam isi? Egh nɨ manmaghɨn damightɨ gavgavim nɨ ateghtɨ me nɨn
suiragh nɨ ikegham?”

7Ezɨ Samson kamaghɨn a ikaragha ghaze, “Gumazitam bulmakaun sueba
ko dafaribar itir 7plan agɨrir mɨsɨngizir puvatɨzir taba inigh na ikeghtɨma,
nan gavgavim gɨvaghtɨ, kɨ pura gumazir kɨnimɨnmɨn ikiam.”

8-9 Ezɨ Filistian gumazir dapaniba bulmakaun sueba ko dafaribar itir
agɨrir 7plan mɨsɨngizir puvatɨziba inigha iza Delaila ganɨngi. Ezɨ gumazir
maba Delaila akui naghɨn mongeghav iti. Ezɨ Delaila Samsonɨn suemning
ko dafarimning ike. Egha Delaila a gaghura ghaze, “Samson, Filistiaba
nɨn suighasa izi!” Ezɨ a dɨkavima bulmakaun agɨrir kaba, mati strin avir
mɨzariamɨn boroghɨn ikia isia dɨghoraghirezi moghɨn, dɨghoraghire. Ezɨ
Filistiaba an gavgavimɨnmɨngarim gɨfozir puvatɨghavɨra iti.

10 Ezɨ Delaila kamaghɨn Samson mɨgei, “Nɨ oragh, ga uaning, nɨ bar na
gifaraghaaghumsɨzir dafamnaganɨngi! Nɨdatɨrɨghɨnguizbangɨranamɨkɨm,
memanmaghɨra damigh nɨn suiragham?”

11 Ezɨ Samson kamaghɨn a mɨgei, “Gumaziba benir gavgavir bar igiaba
inigh na ikeghtɨ nan gavgavir kam gɨvaghtɨ kɨ pura gumazir kɨnimɨn mɨn
ikiam.”

12 Ezɨ gɨn Filistiaba iza Delaila akuir danganimɨn modogha itima, Delaila
benir gavgavir bar igiar maba inigha an suemning ko agharimning ike.
Egha Samsonɨn dei, “Samson, Filistiaba nɨn suighasa izɨ!” Ezɨ Samson benir
gavgavir bar igiar an agharimning ikezir kaba, tretɨnmɨn dar ghore.

13 Ezɨ Delaila Samson mɨgei, “Nɨ bar na gifarava aghumsɨzir dafam na
ganɨdi. Nɨ datɨrɨghɨn namɨkɨm, gumaziba bar manmaghɨra nɨ ikegham?”

Ezɨ Samson kamaghɨn mɨgei, “Nɨ nan 7plan dapanir arɨzir gɨzgɨziba, inigh
iniba nuavir masinɨn aven tretba sara initam nuavighɨva, nan dapanir
arɨzimnir kamɨnaven tretba sara anuafigh. Egh gɨndɨkonir ruarir tamɨnnir
kam isɨbɨrimɨn a gafughtɨ, a bɨrimɨnporogh gavgafigh. Eghtɨ kɨua gavgaviba
puvatɨgh pura gumazir igharazibar mɨn ikiam.”

14 Ezɨ Delaila Samson gamizɨ an akuima, an an 7plan dapanir arɨzir
gɨzgɨziba, inigha iniba nuavir masinɨn aven, tretba sara inir mam nu-
avighava, an dapanir arɨzim inir kamɨn aven tretba sara a nuafi. Egha
gɨn dɨkonir ruarir mam nir kam sara bɨrimɨn a gafu, ezɨ a bɨrimɨn porogha
gavgafi. Egha a kamaghɨn dei, “Samson, nɨ ua bagh ganigh, Filistiaba nɨn
suighasa izi.” Ezɨ a dɨkavima, dɨkonir kam ko nir an dapanir nuavizimɨn
arɨzir gɨzgɨziba, a bar bɨrimɨn dagh ekuigha dɨkafi.

15 Ezɨ Delaila kamaghɨn a mɨgei, “Nɨ manmaghsua, na mɨgɨa ghaze, nɨ bar
na gifonge? Nɨ bar puvɨra na gifari. Nɨ na ko navir vamɨran itir puvatɨgha
guizɨn akabar na mɨgeir puvatɨ. Datɨrɨghɨn namba 3ɨn dughiam, nɨ na gi-
faragha aghumsɨzim na ganɨngi, egha namɨkemezir puvatɨ, nɨ manmaghɨra
amigha bar gavgafi.”

16 Ezɨ Delaila dughiabar uabɨ mɨkɨmasa a gimobava, an azangsɨgha mam-
aghɨra iti. Ezɨ Samsonmɨgɨrɨgɨar kam baragha ghua bar iporpore.

17Egha bar abuan, a Delaila mɨkeme. A kamaghɨnmɨgei, “Kɨ aghɨrimra iti
God na ginabazɨ nan amebam na batezir dughiamɨn, ikegha iza datɨrɨghɨn,
me tong nan dapanir arɨzibagh isezir puvatɨ. Me nan dapanir arɨzibagh
iseghtɨ, kɨ ua gavgaviba puvatɨgh, pura gumazir kɨnimɨnmɨn ikiam.”

18 Ezɨ dughiar kamɨn Delaila fo, Samson guizbangɨra a mɨgei. Egha a
Filistiabar atriviba bagha akam amaga ghaze, “Ia uamategh izɨ. A datɨrɨghɨn
guizbangɨrauabɨngunnamɨkeme.” EzɨFilistiabar gumazir dapaniba, silvan
dagɨar Delaila danɨngasamɨkemeziba inigha izi.

19 Ezɨ Delaila Samson gifarazɨma Samson an apozimɨn akuava ongani.
Ezɨ Delaila gumazir mamɨn diazɨma a iza Samson dapanir arɨzir gɨzgɨzir
nuavizir 7plan ruariba apɨri. Ezɨ Delaila arazir kamɨn Samsonɨn gavgavim
bar anegɨfa. An gavgavim barmoghɨra gɨfa.*

20EzɨDelaila ua kamaghɨn dei, “Samson, nɨ ganigh, Filistiaba nɨn suighasa
izi!”
Ezɨ Samson osegha ghaze, “Kɨ faragha ami moghɨn, dɨkavigh mangɨ

fɨrighɨrɨgham.” A kamaghɨn fozir puvatɨ, Ikiavɨra Itir God anetaki.
21Ezɨ Filistiaba an suiragha an damazimning asiaghatɨ. Egha me a inigha

Gasanghuegha senɨnbrasbar ingarizimɨna ike. Eghaagamimaakalabuziar
dɨpenimɨn aven ikia witba ko raiziabamɨrmɨri.

22Ezɨ dughiar kamɨn Samsonɨn dapanir arɨzim uam aghui.
Samson areme

23 Ezɨ dughiar mamɨn Filistiabar atriviba iza uari akuvagha, isar ekiar
mam gamua uan asem Dagon bagha ofa gami. Egha me bar akongegha
kamaghɨn mɨgei, “En asem en akurazɨma e uan apanim Samsonɨn suiragha
anebɨra.”

24-25Egha me gɨn bar akongegha kamaghɨnmɨgei, “Ia Samsonɨn aku izɨtɨ a
uan arazitabar amutɨ, e an gan an ingarɨva akɨ, a dɨpovasa.” Ezɨ gumaziba
ghua kalabusɨn a inigha izi.
Ezɨ gumazamiziba an ganigha, uan asemɨn ziam fava kamaghɨn mɨgei,

“En asem en akurazɨma e uan apanir kam anebɨra. Gumazir kam bar en

* 16:19: Hibrun akam deraghamɨgɨrɨgɨar kamɨnmɨngarim abɨghizir puvatɨ.

nguazim gasɨghasigha, en gumazir avɨribav soghezɨme ariaghire.” Eghame
a isava dɨpenimɨn dagɨar guarir akɨnimningɨn tɨzimɨn anetɨzɨma, a tughav
ikia arazarazibagh amima, me an ingarava aka a dɨpofi.

26 Ezɨ Samson, otarir an dafarimɨn suigha an akuava aruim kamaghɨn
a mɨgei, “Nɨ nan akuraghtɨma, kɨ dɨpenimɨn guarir akɨnimningɨn suiragh
mɨtɨgh, uan akɨrim isɨva guarir akɨnimning garoroghasa.”

27Dɨpenir kamgumazamizir bar avɨrimagizɨfa, ezɨFilistiabar atrivibabar
moghɨra uaghanme ko iti. Ezɨ 3,000plan gumazamiziba dɨpenir ekiar kamɨn
siriamɨn pɨn ikia beragha Samsonɨn garava a dɨpovava ati.

28 Ezɨ Samson kamaghɨn diagha Ikiavɨra Itir God ko mɨgei, “O Ikiavɨra
Itir God, nan Ekiam, nɨ datɨrɨghɨn na gɨnɨghnɨgh. O God, nɨ datɨrɨghɨn ua
gavgavim na danɨngigh. Eghtɨ datɨrɨghɨn Filistiaba nan damazimning asizɨ
moghɨra, kɨme ikaragham.”

29 Egha Samson dagɨar dɨpenir guarir tongɨra tughav ikia, gavgavim
a ganɨdir akɨnimningɨn suira. A dafarir guvimɨn guarir akɨnir mamɨn
suiragha, dafarir kɨriamɨn igharazimɨn suira.

30Eghaakamaghɨndei, “NɨnaateghtɨkɨFilistiabakoaremeka.” Eghaabar
uan gavgaviba sara guarir akɨnimning adugha zuima dɨpenim irɨ. Dɨpenim
dɨpɨrigha ira Filistiabar atriviba ko, gumazamizir igharazir an aven itiba
sara me gisɨn ira me mɨsoghezɨ, me bar ariaghire. Ezɨ gumazamizir bar
avɨrim Samson ko ariaghire, men dɨbobonim, an angamɨra ikia mɨsoghezɨ
gumazibar dɨbobonim gafira.

31Ezɨ Samsonɨnadarazi gɨn izaghira ankuam ini. Me ankuam inigha ghua
Sora ko Estaolɨn nguibar ekiamningɨn tɨzimningɨn, an afeziam Manoa afazɨ
naghɨn anefa. Samson 20plan azenibar Israelian gumazir dapanimɨn ike.

Benjamin ko Danɨn
anabamningɨn eghaghaniba

17
(Sapta 17--21)
Maika uabɨmarvir guabar ziaba fer dɨpenirmam iti

1Ezɨ gumazir mam an ziamMaika, a Efraimɨnmɨghsɨar dozibar iti.
2Adughiarmamɨnuanamebammɨgei, “Nɨuan1,100ɨndagɨar silvabagh fo,

tina da okeme? Ezɨ kɨ dughiar kamɨn itima, nɨ Godmɨgɨa ghaze da okemezir
gumazim, nɨa gasɨghasɨkigh. Nɨ gan, kɨuabɨbizir kamgami. Kɨdaokemegha,
datɨrɨghɨn ua nɨ ganɨdi.”
Ezɨ an amebamkamaghɨn a ikaragha ghaze, “Nan otarim, Ikiavɨra Itir God

deragh nɨ damu.”
3 Ezɨ Maika 1,100plan silvan dagɨaba uamategha da isava uan amebam

ganɨngi. Ezɨ an amebam kamaghɨn mɨgei, “Kɨ silvan dagɨar kaba Ikiavɨra
Itir God danightɨ, dagɨar kaba nan otarim baghavɨra ikiam. Egh dagɨar kaba,
ga da isɨva gumazitabar anightɨ, me dar marvir guatamningɨn ingarightɨ, e
aningɨn ziamning fam. Me temer otevitammarvir guatam akɨrighɨva silvan
a nokegh, eghmarvir guatam silvan kɨnimra an ingarigh.”*

4EghaMaikan amebam 200 silvan dagɨar an amebam uam a ganɨngiziba,
isa silvanmarvir guabardɨgɨribaghamirgumazirmamganɨngi. Ezɨamarvir
guar mam tememɨn anekɨrigha silvan bar a noke, egha marvir guar mam
* 17:3: Hibrun akamderaghamɨgɨrɨgɨar kamɨnmɨngarimabɨghizir puvatɨ. E uaghan fozir puvatɨ, an-
ing manmagh garir nedazimɨn dɨgɨrim silvan kamɨn a gami. Ezɨ 18:24ɨn akamɨn, Maika nedazimning
kamaghɨn aning dɨbori, “aser godɨn kɨ ingarizimning.”

silvan kɨnimɨn an ingari. Ezɨ amebam aningɨn nedazimning isava Maikan
dɨpenimɨn aning atɨ.

5 Ezɨ gumazir kam Maika, a marvir guamning bagha ofa gamir dɨpenir
dozir mam iti. Egha a ofa gamir gumazibar dapanimɨn korotiar otevir
azenan azuir mamɨn ingarigha asebar ifongiam gɨfofoghamin marvir guar
dozir mam sara ingari. Egha a uan otarir mam amɨsevezɨma an ofa gamir
dɨpenir kamɨn ofa gamir gumazimɨn oto.†

6Dughiar kabar atrivitam Israelɨn itir puvatɨ. Kamaghɨn, gumazamiziba
vaghvagha tintinibar uan ifongiabar gɨn ghua pura bizibagh amua iti.

7EzɨdughiarkamɨnLivainanabamɨnadarazir gumazir igiarmam, a Judan
anabamɨn nguazimɨn ikia, Betlehemɨn nguibar ekiamɨn iti.

8 A Betlehem ategh mangɨ nguibar igiatam batogh an ikiasa zui. A ghua
Efraimɨnmɨghsɨar dozibar, Maikan dɨpenimɨn oto.

9 Ezɨ Maika an azara, “Nɨ managh ikegha izi?” Ezɨ Livain gumazir kam
kamaghɨn an akam ikaragha ghaze, “Kɨ Betlehemɨn itir Livain anabamɨn
gumazir mam, a Judan nguazimɨn itir nguibam. Kɨ danganir ikiamiba
buriagha arui.”

10EzɨMaikakamaghɨnamɨgei, “Nɨnakokagh ikiam. Nɨnako ikɨnɨghnɨziba
na danɨng egh uaghan nan ofa gamir gumazimɨn ikiam. Eghtɨ azenibar
zurara kɨ 10pla silvan dagɨaba ko korotiaba ko dagheba sara nɨ danɨngam.”

11Kamaghɨn, Livain gumazir igiar kam Maikan mɨgɨrɨgɨam baregha, a ko
iti. Egha an an borimɨnmɨn otogha a ko iti.

12EzɨMaika ivezim isa Livain gumazir igiar kam ganɨdi. Egha a gamizɨ an
an ofa gamir gumazimɨn otogha, Maikan dɨpenimɨn aven iti.

13 Ezɨ Maika kamaghɨn mɨgei, “Livain mav datɨrɨghɨn nan ofa gamir gu-
mazimɨn otogha iti. Kamaghɨn, kɨ datɨrɨghɨn fo, Ikiavɨra Itir God datɨrɨghɨn
na danganimɨn aven itir bizibar amightɨ, da deragh otivam.”

18
Danɨn anabamɨn adarazi nguibar ekiar igiam ini

1 Dughiar kamɨn Israelia atriviba puvatɨ. Danɨn anabam fomɨra iza
datɨrɨghɨn, me Israelian anababar tongɨn, nguazir tam inizir puvatɨghavɨra
iti, kamaghɨn, Danɨn anabamɨn adarazi nguazir tam batogh an ikiasa da
buri.

2 Ezɨ Danɨn anabamɨn adarasi, gumazir bar gavgavir 5pla amɨsevezɨ,
me Sora ko Estaolɨn nguibar ekiamningɨn iti. Me Danɨn anababar 5plan
gumazir kaba amɨsevegha,meamadazɨma,meghuamoganguazimɨngara a
getiagha arui. Me kamaghɨn gumazir kabav gei, “Ia mangɨ nguazir kam bar
deraghvɨram a getiraru.” Ezɨ gumazir 5plan kaba ghua Efraimɨn mɨghsɨar
dozibar Maikan dɨpenimɨn otogha, dɨmagarir vamɨran a koma akui.

3 Me ghua Maikan dɨpenimɨn aven ikia orazima, Livain gumazir kam
mɨgei. Ezɨ me an mɨgɨrɨgɨaba baregha fo, kar Judabar nguazimɨn gumazim,
ezɨme an azara, “Nɨ bizir tizim gamua kagh iti? Tinara nɨ inigha kagh ize?”

4Ezɨ a kamaghɨn men akam ikaragha ghaze, “Maika uabɨ na mɨkemezɨ, kɨ
kagh iti. A na givezima kɨ an ofa gamir gumazimɨn otogha kagh iti.”
† 17:5: E fozir puvatɨ, “asebar ifongiam gɨfofoghaminmarvir guar dozir mam,” a ti bar bizir tizimra.
Nɨ Jenesis 31:30 ko 1 Samuel 19:13ɨn gan. Hibrun akamɨn bizir kaba me kamaghɨn da dɨbora ghaze,
asebar marvir guaba. 17:6: Godɨn Araziba 12:8; Gumazir Dapaniba 21:25

5 Ezɨ me kamaghɨn Livain gumazir kam mɨgei, “E uari, nɨ e bagh God
ko mɨkɨm. Nɨ e bagh Godɨn azangsɨgh, en darorir kam deragham, o pu-
vatɨgham?”

6 Ezɨ ofa gamir gumazim kamaghɨn men akam ikaragha ghaze, “Ia
nɨghnɨzir avɨribar amuan markɨ. Ikiavɨra Itir God ian gan ian darorim
geghuvam.”

7Ezɨ5plangumazirkabanguibarkamateghaghuaLaisɨnnguibarekiamɨn
oto. Me ghua Laisɨn nguibamɨn itir gumazamizibar garima, men dabirabim
Saidonɨn nguibar ekiamɨn gumazamizibar mɨn dera. Me bar nɨmɨram
apiaghav ikia gumazir igharazibar atari puvatɨ. Me ghaze, mɨdorozitamme
batoghan kogham. Atrivitam o gumazir dapanitam aghumsɨzir arazitamɨn
megamizir puvatɨ. Me Saidonɨnnguibamɨn saghon ikia, eghadagɨababagha
biziba igharaz darazi dama, ada amadir puvatɨ.*

8 Ezɨ 5pla gumazir kaba uamategha ghua Sora ko Estaolɨn otozɨ, men
adarazi men azara, “Ia manmaghɨra garir bizibar gani?”

9 Ezɨ 5plan gumazir kaba kamaghɨn me ikaragha ghaze, “Ia zuamɨra izɨ e
mangɨva, nguibar ekiar kamkoroghmemɨsogham. Emennguzimɨngarima,
a bar dera. Ia suighsuighanmarkɨ, e mangɨmemɨsoghmen nguazim iniam.

10 Ia danganir kamɨn mangɨ gantɨ, nguazir avɨriba ikiam. Ia gantɨ bizir
aghuir avɨriba an ikiam. Egh ia uaghan gantɨ, me mɨsoghsɨ nɨghnɨghan
kogham. Ia oragh, God nguazir kam e danɨngam.”

11Kamaghɨn, Danɨn adarazir 600plan gumaziba mɨdorozir biziba inigha,
mɨsoghasa Sora ko Estaol ategha zui.

12 Me ghua Kiriat Jearimɨn nguibar ekiamɨn boroghɨn Judan nguazimɨn
averpenibar ingarigha iti. Kamaghɨn danganir kam me kamaghɨn a dɨbori,
“Danɨn Averpenibar Ingarizir Danganim.” Danganir kam Kiriat Jearimɨn
aruem uaghiri naghɨn iti, ezɨ me datɨrɨghɨn kamaghɨra a dɨbora mamaghɨra
iti.

13 Me danganir kam ategha ghua Efraimɨn mɨghsɨar dozibar Maikan
dɨpenimɨn oto.

14 Ezɨ 5plan gumazir ghua Laisɨn nguazim moga an ganiziba, kamaghɨn
uan adaraziv gei, “Ia kamaghɨn fo, dɨpenir kabar aven, ofa gamir gumazibar
korotiarmamko, asebar ifongiamgɨfofoghaminmarvir guar dozirmabako,
marvir guarme tememɨndɨkɨrigha silvannoghezirmamko,marvir guarme
silvan kɨnimɨn ingarizirmam, da iti. Ezɨ e datɨrɨghɨnmanmaghɨn damuam?”

15Ezɨ me tuavim ategha Maikan dɨpenim iti naghɨn Livain gumazir igiam
itir dɨpenimɨn otogha, egha dughiam a ganɨngi.

16 Me dɨpenimɨn aven itir dughiamɨn, Danɨn mɨdorozir gumazir 600pla
uan mɨdorozir bizibar suigha, Maikan dɨpenimɨn dɨvazimɨn itiar akamɨn
mɨtivighav iti.

17Ezɨ ofa gamir gumazir kam, 600plan mɨdorozir gumaziba ko dɨvazimɨn
itiar akamɨn itir dughiamɨn, gumazir 5plan moga gariba, me aseba fer
biziba iniasa dɨpenimɨn aven ghue. Me ghua ofa gamir gumazibar korotiam
ko, Godɨn ifongiam gɨfofoghamin marvir guar doziba ko, marvir guar me
tememɨn dɨkɨrigha silvan noghezim ko, marvir guar me silvan kɨnimɨn
ingarizim, me bar ada okɨmasa.

18 Ezɨ ofa gamir gumazim garima, gumazir kaba Maikan dɨpenimɨn aven
ghuegha, ofa gamir gumazibar korotiam ko, Godɨn ifongiam gɨfofoghamin
marvir guar doziba ko, marvir guarme tememɨn dɨkɨrigha silvan noghezim

* 18:7: Hibrun akam deraghamɨgɨrɨgɨar kamɨnmɨngarim abɨghizir puvatɨ.

ko, marvir guar me silvan kɨnimɨn ingarizim, me da okei. Ezɨ ofa gamir
gumazim kamaghɨnmen azara, “Ia tizim gami?”

19 Ezɨ me kamaghɨn a mɨgɨa ghaze, “Nɨ uan akam dukuagh nɨmɨra ikɨ. Nɨ
mɨgɨrɨgɨar tamdamuanmarkɨ. Nɨ uaghan e ko izɨva en ofa gamir gumazimɨn
otogh, egh uaghan nɨghnɨzir aghuiba e danɨngamin gumazimɨn ikiam. Nɨ ti
dɨpenir vamɨra itir gumazim bagh ofa gamir gumazimɨn ikiam? Ingangarir
kam, a pura bizim. Nɨ e ko izɨva Israelian anabar ekiar tamɨn ofa gamir
gumazimɨn ikiam, kar ingangarir bar ekiam, aMaikan ingangarirmuziarim
bar a gafira.”

20 Ezɨ ofa gamir gumazim kamaghɨn oregha navir amɨrizim inigha, ofa
gamir gumazibar korotiam ko, Godɨn ifongiam gɨfofoghamin marvir guar
doziba ko, silvanmarvir guamning inigha, men gɨn zui.

21 Egha me nguibar kam ategha zui. Men boriba ko men bulmakauba ko
men biziba faragha zui.

22Me Maikan dɨpenim ategha mong saghuiam me gatɨgha zuima, Maika
uandɨpenimɨnboroghɨn itirdarazirdiagha,meDanɨnadaraziv soghasamen
gɨn zui. Eghamemen gɨn ghuame bato.

23 Ezɨ Maika ko mɨsoghasa zui darasi, Danɨn adarazir dei, ezɨ Danɨn
anabamɨn adarazi ragha Maikan azara, “Manmaghɨn ami? Nɨ tizim bagha
avɨrir dafar kam ko izi?”

24Ezɨ Maika kamaghɨnme ikaragha ghaze, “Ia tizim bagha kamaghɨn nan
azangsɨsi, nɨ bar bizir tizim baka? Ia tizim bagha nan ofa gamir gumazim ko
nanmarvir guar kɨ ingarizimning inighava ari? Nan bizitam itir puvatɨ.”

25Ezɨ Danɨn anabamɨn adarazi kamaghɨn a ikaragha ghaze, “Nɨ mɨgɨrɨgɨar
avɨribar e damuan markɨ. Gumazir kaba ua nɨn atar nɨ mɨsuegh, egh nɨn
amuiroghboriba saramɨsueghtɨme arɨghiregham.”

26 Egha Danɨn anabamɨn adarazi kamaghɨn mɨkemegha gɨvagha ghue.
Ezɨ Maika gumazir kabar garima me bar gavgavizɨ, a me mɨsoghan ibura,
kamaghɨn, a uamategha uan nguibamɨn ghu.

27 Ezɨ Danɨn anabamɨn adarazi Maika ingarizir biziba ko, an ofa gamir
gumazim sara inigha Laisɨn ghu. Ezɨ Laisɨn gumazamiziba bar deravɨra
iti. Egha me tong mɨsoghasa nɨghnɨzir puvatɨ. Kamaghɨn, Danɨn anabamɨn
adarazi bar me mɨsoghezɨ me ariaghirezɨ, me men nguibar ekiam gaborozɨ
a isi.

28 Saidonɨn nguibar ekiam bar men saghon iti, kamaghɨn men akur-
vaghamin gumaziba puvatɨ, me uaghan gumazir igharaziba ko biziba uari
ganɨga uari ikarvazir puvatɨ. Nguibar kam Betrehopɨn nguibamɨn boroghɨn
danganir zarimɨn iti. Ezɨ Danɨn anabamɨn adarazi ua nguibar ekiar kamɨn
ingarigha an iti.

29 Egha me nguibar kam kamaghɨn a dɨbori, “Dan.” Me uan inazir
afeziabar ziamDan inighaa gatɨ, a Jekopɨnotarim,meanziam isavanguibar
ekiar kam gatɨ. Me fomɨra kamaghɨn a dɨbori, “Lais.”

30EzɨDanɨnanabamɨnadarasi,marvir guarme inigha izezimasaragha, an
ziam fe. Ezɨ Mosesɨn otarim Gersom, an ovavir borir mam Jonatan, a Danɨn
adarazi bagha ofa gamir gumazimɨn ingangarim gami. Ezɨ an otariba ko an
ovavirboribauaghanofagamir ingangarimgamuaghuavɨra itirdughiamɨn,



Gumazir Dapaniba 18:31 466 Gumazir Dapaniba 19:13

men apaniba iza bar Israelian suigha ghua, kantrin igharazimɨn kalabus
gatɨ.†

31GodɨnPurirpenimSilon itir dughiamɨn, Danɨnanabamɨnadarasi,Maika
dɨkɨrɨzir marvir guar kamɨn ziam famamaghɨra iti.

19
Livain gumazirmamuan amuim ko dughiar kuram bato

1Dughiarkamɨn Israeliaatrivibapuvatɨ. EzɨLivainmavEfraimɨnmɨghsɨar
dozibar iti. A Betlehemɨn nguibar ekiamɨn Judan amizir mam inigha, uan
amuir ekiam gɨfuragha an ti.

2 Ezɨ an amuir dozir kam, bizir mam bagh an atara, uamategha ara ghua
uan afeziamɨn dɨpenimɨn ghugha itima, 4plan iakɨniba gɨfa.

3 Ezɨ gɨn, an pam an gɨn ghua a ko mɨgɨrɨgɨam akɨrigh, a inigh izasa zui.
A ingangarir gumazir vamɨra ko donkin pumuning inigha zui. Aning ghua
otozɨma, amizim uan pam inigha uan afeziamɨn dɨpenimɨn aven ghu. Ezɨ an
amuimɨn afeziam an ganigha bar akonge.

4Ezɨ amizimɨn afeziam, uan amerer otarim bagha gavgavigha ghaze, an a
ko ikiam. Ezɨ gumazim 3plan dughiabar me ko ikia, apava dɨpaba api.

5Ezɨnamba 4ɨndughiamɨn, Livain gumazir kambar dɨmangara dɨkavigha
mangasa uan bizibar kɨri. Ezɨ an amuimɨn afeziam kamaghɨn uan amerem
mɨgei, “Nɨ daghetamra amegh, gavgavim uan navim danɨngigh, egh gɨn
mangɨ.”

6 Ezɨ aning uam aperagha apa dɨpaba api. Ezɨ guivimɨn afeziam ua
kamaghɨn a mɨgei, “Kɨ kamaghsua, nɨ ua ghuariar dɨmagarir kamɨn ikɨva e
bar akongeghmangɨ amɨnim tiraghtɨ guamangɨ.”

7 Ezɨ a dɨkavigh mangasa amima, an amerem ikiasa bar gavgafi. Ezɨ a
dɨmagarir mamɨn uame ko iti.

8 Dughiar namba 5ɨn bar mɨzaraghara, Livain gumazir kam dɨkavigh
mangasa. Ezɨ an ivozim kamaghɨn a mɨgei, “Ga uaning, nɨ ikegh daghetam
ramegh. Aruem tong amɨraghtɨ, nɨ mangam.” Ezɨ gumazimning uaghara
ikiava api.

9 Egha gumazir kam uan amuir dozim ko ingangarir gumazim, me man-
gasa amima, amuimɨn afeziam kamaghɨn me mɨgei, “Ia gan, aruem bar
iraghu. Ia ua dɨmagarir kamɨn ikegh, amɨnim kɨran oveghangɨn pɨram. Ia
ua ikɨ bar akongegh. Egh ia gurumɨn dɨmangara dɨkavigh bar mangɨ uan
nguibamram otogh.”

10 Ezɨ Livain gumazir kam ua dɨmagarir tamɨn ikian aghua. Egha a uan
amuir dozim ko dɨkavigha zui. Aning uan donkiningɨn akɨrimningɨn itir
satelning gaperagha zui.

11 Ezɨ aruem bar uaghirima aning ghua Jebusɨn nguibar ekiamɨn oto,
kar Jerusalemɨn ziar igharazim. Ezɨ ingangarir gumazim kamaghɨn uan
gumazir aruammɨgei, “E nguibar ekiar kamɨn avenmangɨ kagh dakuam.”

12 Ezɨ ingangarir gumazir kamɨn gumazir aruam ghaze, “Puvatɨ, e kagh
dakuan kogham, kar Israelian gumazamizibar nguibar ekiam puvatɨ. E
mangɨ Gibean nguibar ekiamɨn dakuam.

13Nɨ izɨ e mangam, e tong sɨvagh mangɨ Gibea o Raman nguibar ekiamɨn
dakuam.”
† 18:30: Akar kamɨn mɨngarim ti kamaghɨn ghu, dughiar kamɨn, Jonatan uan adarazi ko ofa gamir
ingangarim gamima, Asirian adarazi Israelɨn gumazamizir avɨriba inigha ghua, uan kantrin aven
kalabus gatɨ. Danɨn anabamɨn adarazi Laisɨn nguibam inigha gɨfa. Ezɨ 400plan azenibar gɨn bizir kam
oto. Nɨ 2 Atriviba 15:29ɨn gan.

14 Egha me Jebus gitagha zui. Ezɨ aruem bar uaghirima, me ghua Ben-
jaminɨn anabamɨn adarazir nguazimɨn, Gibean nguibamɨn boroghɨn otifi.

15 Egha me ghua tuavir ekiam ategha ghuava nguibar ekiamɨn aven
ghue, egha dakuamin danganiba bagha gara danganir gumazamiziba uari
akuvimɨn apiaghav iti. Ezɨ gumazir me batogh, me inigh uan dɨpenimɨn
mangɨ dakuamin tam, otozir puvatɨ.

16 Ezɨ me apiagha ikiavɨra itima, gumazir aser mam izi. A uan azenibar
ghua ingarigha uamategha izi. Gumazir aser kam Efraimɨn mɨghsɨar doz-
ibar itir gumazim, egha a iza Gibean iti. Gibean itir adarasi, me Benjaminɨn
adarasi.

17Ezɨgumazir aserkamizagarima, Livaingumazir kam, uanamuirdozim
ko uan ingangarir gumazim, me gumazamiziba uari akuva itir danganimɨn
apiaghav iti. Ezɨ gumazir aser kammen azara, “Iamanagh ikegha ize? Egha
ia managhmangasa?”

18 Ezɨ Livain gumazir kam kamaghɨn mɨgei, “E Judan nguazimɨn, Betle-
hemɨn nguibamɨn ikegha izi. Egha e Ikiavɨra Itir Godɨn Dɨpenimɨnmangasa.
Ezɨ en nguibam a Efraimɨn mɨghsɨar dozibar tongɨn iti, ezɨ e mangɨ an
dakuasa. Ezɨ datɨrɨghɨn, e inigh dɨpenimɨnmangamin gumaziba puvatɨ.

19 E pura ian ingangarir gumaziba, e dagheba ko biziba bar iti. Donkin-
ingɨn dagheba iti. Kɨ uan amuim ko nan ingangarir gumazim, en bretba ko
wainba iti. E bizitamɨn otevezir puvatɨ. E dakuamin danganiba buri.”

20Ezɨ gumazir aser kamkamaghɨnmemɨgei, “Adera, ia nan dɨpenimɨn izɨ.
Kɨ bizibar ian akurvagham. Ia danganir gumazamiziba uari akuva itir kam
dɨmangan an ikian kogham.”

21Eghaame inighauandɨpenimɨnghugha, dagheba isadonkiningganɨngi.
A dɨpam inigha me ganɨngizɨma, me uan dagariba ruegha, gɨn dagheba ko
dɨpaba api.

22 Me apava bar akongegha itima, nguibar ekiar kamɨn gumazir arazir
kurabagh amir maba izava dɨpenim okarigha gɨfa. Egha tiam mɨsogha,
dɨpenir kamɨnghuavimmɨgɨa ghaze, “Gumazir nɨkokagh itim, anemadaghtɨ
an azenan izɨ. E arazir kurabar a damuasa.”

23 Ezɨ gumazir aser kam azenan ghua kamaghɨn me mɨgei, “Puvatɨ. Nan
namakam, ia kamaghɨn a damuan kogham. Gumazir kam nan dɨpenimɨn
izegha na ko iti. Ia arazir kurar kamɨn a damuan kogham.

24 Ia oragh, nan guivir igiar gumazitam ko akuizir puvatɨzim ko gumazir
kamɨn amuir dozim iti. Kɨ aning inigh izɨ ian agharim darɨgham, eghtɨ ia
damuasa ifongezirarazimiadamusɨ, aningkoadamu. Ezɨgumazirkamning
ia arazir kurar kamɨn aning damuan kogham.”

25 Ezɨ gumazir kaba gumazir aser kam bar a batoke. Ezɨ Livain gumazir
kam uan amuir dozim batuegha a isava me ganɨngi. Ezɨ me a inigha arazir
kurabar a gamuava tintinibar a gamua ghuavti amɨnim tira. Egha me gɨn
anetaghizɨ a zui.

26 Ezɨ amizim iza an pam akui naghɨn, gumazir aser kamɨn dɨpenir tiar
akamɨn irɨghav iti. Egha irɨghav ikia ghua amɨnim tirazɨ aruem anadi.

27 Ezɨ amɨnim tirazɨ an pam dɨkavigh mangasa tiam tui. A tiam kuigha
garima an amuir dozim irɨghav iti. A uan dafarimning tiar akamɨn
suighasava amuava avenge.

28 Ezɨ Livain gumazir kam kamaghɨn a mɨgei, “Nɨ dɨkavigh, ga mangam.”
Ezɨ amizim tong a mɨgeir puvatɨ. Ezɨ a fo an aremegha gɨfa, ezɨ a maghɨram
an kuam isa donki gisɨn anetɨgha a inigha uan nguibamɨn zui.

29 A ghua nguibamɨn otogha dɨpenimɨn aven ghua afuar mam ini. Egha
19:22: Jenesis 19:5-8 19:29: 1 Samuel 11:7

amuir dozimɨn kuam 12plan akuabar aneghore. Egha vaghvagha Israelian
12plan anababa bagha da amangi.

30 Ezɨ gumaziba bar bizir kamɨn ganigha kamaghɨn mɨgɨa ghaze, “Kar
arazir bar kuram! E Israelia Isip ategha azenan izezir dughiamɨn iza
datɨrɨghɨn, bizir kamaghɨn garir tam otozɨ en ganizir puvatɨ. Ia bizir kam
gɨnɨghnɨgh uariv kɨm. Emanmaghɨra damuam?”

20
Israelia Benjaminɨn anabamɨn adarazi komɨsoghasa

1Egha Israelia barGibean gumaziba amizir arazir kuramɨnakambaregha
izava, Mispan nguibar ekiamɨn Ikiavɨra Itir Godɨn Damazimɨn bar moghɨra
uari akufa. Me notɨn amadaghan Danɨn nguibar ekiamɨn ghua sautɨn
amadaghan itir Bersebannguibar ekiamɨngumazibako, Gileatɨnnguazimɨn
itir gumaziba uaghan, uan nguibaba ategha iza bar moghɨra uari akufa.

2 Ezɨ Israelian anababa vaghvagha dar gumazir dapaniba bar moghɨra
Godɨn gumazamizibar ivɨriar ekiam bagha ize. Ezɨ mɨdorozir gumazibar
dɨbobonim 400,000pla uaghan iti, karmɨdorozir sababarmɨsozir gumaziba.

3 Ezɨ Benjaminɨn anabamɨn adarazi kamaghɨn oraki, Israelian marazi
ghuaMispan uari akufa.
Ezɨ Israelia kamaghɨn Livain gumazir kamɨn azara, “Nɨ deragh e mɨkɨm,

bizir kammanmaghɨn oto?”
4 Ezɨ amizir me arazir kurabar a gamizimɨn pam, kamaghɨn me mɨgei,

“Kɨ uan amuir dozim ko iza Gibean nguibar ekiamɨn Benjaminɨn adarazir
nguazimɨn otozɨ, amɨnim pɨrizɨ, ga dɨmagarim kagh dakuasa danganiba
buria iti.

5Ezɨdɨmagarir kamɨnGibean gumazir aruaba iza dɨpenir ga itimokarigha
na mɨsueghtɨ kɨ aremeghasa. Egha me na ategha nan amuir dozim inigha
arazir bar kurabar a gamua ghuav iti, an areme.

6Gumazir kaba arazir bar kuram Israelia en tongɨn a gami, kamaghɨn, kɨ
an kuam inigha iza, aneghoregha an akuaba isa bar Israelian adarazi bagha
da amangi.

7 Ezɨ ia datɨrɨghɨn kagh uari akuvagha itir Israelia, ia deravɨra nɨghnigh
mɨgɨrɨgɨa tam damu. Emanmaghme amizir arazir kam ikarvagham?”

8Ezɨ gumaziba bar moghɨra dɨkavigha navir vamɨra ikia kamaghɨnmɨgei,
“En tav uamategh uan purirpenmɨn mangan kogham. Egh tav uamategh
dɨpenimɨnmangan kogham.

9-10 Egh e Gibean adarazi kamaghɨn me damuam! E satu gikararang,
mɨdorozir gumazibagh inamightɨ me arazir kam bagh me mɨsogh me
ikaragham. Israelian anababa vaghvagh dar 100plan gumazibar tongɨn
10plan gumaziba amɨsɨvam, egh 1,000plan gumazibar tongɨn 100plan gu-
maziba amɨsɨvam, egh 10,000plan gumazibar tongɨn 1,000plan gumaziba
amɨsɨvam. Gumazir kaba mangɨ, Israelia gamizir arazir bar kurar kam
ikarvaghɨva, Gibeania ko mɨsoghamin mɨdorozir gumaziba bagh dagheba
ateram. Memangɨ Geban nguibamɨn ikiam.”*

11 Ezɨ Israelia bar moghɨra uari akuvagha mati anabar vamɨram otogha,
Gibeania komɨsoghamin nɨghnɨzir bar vamɨran iti.

12Ezɨ Israelian adarasi, Benjaminɨn anabamɨn adaraziv kɨmasa kamaghɨn
gumaziba amadagha me mɨgɨa ghaze, “Manmaghɨn amizɨ, arazir bar kurar
kam ian tongɨn oto?

* 20:9-10: Hibrun akam deragha mɨgɨrɨgɨar kamɨn mɨngarim abɨghizir puvatɨ. Geban nguibam
Gibean nguibamɨn boroghɨn iti.

13 Ia datɨrɨghɨra Gibean gumazir kurar kaba inigh izɨtɨ, e memɨsueghtɨ me
arɨghiregh arazir kurar kam Israelɨn aven bar anegɨvagham.” Ezɨ puvatɨ,
Benjaminia Israelian gumazir igharazibar akaba barazir puvatɨ.

14 Egha Benjamin anabamɨn adarazi bar moghɨra uan nguibar ekiaba
ategha iza Gibean uari akufa, egha Israelia komɨsoghasa.

15-16 Ezɨ dughiar kamɨn Benjaminɨn anabamɨn adarazi uan 26,000plan
gumazir mɨdorozir sababar mɨsoziba uan nguibar ekiabar aven bar me ini.
Ezɨ Gibeania, uarir tongɨn 700plan gumazir agharir kɨriabar mɨsoziba ini.
Me bar deravɨra dagɨaba isava katapel garɨghava asi. Me asir dagɨatampura
zuir puvatɨ, me vaghvagh bar deravɨra ia gasegham.

17 Ezɨ Israelian adarasi, uan 400,000plan gumazir mɨsoziba akufa, me
mɨdorozir sababar mɨsogha bar fo. Egha me Benjaminɨn adarazir gumaz-
ibar dɨbobonir kam, me amedir puvatɨ.

Israelia Benjaminɨn anabamɨn adarazi komɨsosi
18Ezɨ Israelia Betelɨnnguibamɨn ofa gamir dakozimɨn ghuegha, kamaghɨn

Ikiavɨra Itir Godɨn azai, “En adarazir te faraghmangɨ Benjaminɨn anabamɨn
adarazi komɨsogham.”
Ezɨ Ikiavɨra Itir God kamaghɨnmemɨgei, “Judan anabamɨn adarazi faragh

mangɨ.”
19 Ezɨ Israelian mɨdorozir gumaziba bar mɨzaraghara dɨkavigha ghua

Gibean nguibar ekiamɨn boroghɨn uari akufa.
20Me mangɨ Benjaminɨn anabamɨn adarazi ko mɨsoghasa uari akɨra uari

isava danganibar uari arɨsi.
21EzɨBenjaminɨnanabamɨnadaraziGibeannguibar ekiamateghaazenan

izamɨdorozim foregha, aruer vamɨran Israelian gumazir 22,000pla aghorezɨ
me ariaghire.

22-23 Ezɨ Israelia uamategha ofa gamir dakozimɨn ghuegha Ikiavɨra Itir
Godɨn guamɨn azia ikia ghuavti, aruemgɨfa. Me kamaghɨn an azai, “Euauan
aveghbuaba, Benjaminɨn anabamɨn adarazi komɨsogham, omarkiam?”
Ezɨ Ikiavɨra Itir God kamaghɨn me mɨgei, “Ia uamategh mangɨ me ko

mɨsogh.”
Ezɨ Israelia uamategha gavgavim uarigh anigha, amɨmzaraghan ua-

mategha ghua Gibean, me faragha mɨdorozir gumaziba danganibar me
arɨghizɨ naghɨn uame arɨsi.

24 Ezɨ Israelia amɨmzaraghan uamategha ghua Benjaminɨn anabamɨn
adarazi ko uariv sosi.

25 Ezɨ Benjaminɨn anabamɨn adarazi ua Gibean nguibar ekiam ategha
azenan iza Israelia ko mɨsogha, dughiar kamɨn me men mɨdorozir gumazir
18,000pla mɨdorozir sababar me aghorezɨme ariaghire.

26 Ezɨ Israelian mɨdorozir gumaziba bar moghɨra uamategha Betelɨn
ghuegha Ikiavɨra Itir Godɨn damazimɨn apiagha azia ikia ghuavti aruem
iraghu. Me daghetamko dɨpatamamezir puvatɨ. Eghame Ikiavɨra Itir Godɨn
damazimɨn ofan bar isi mɨghɨramiba ko, God ko navir vamɨran ikiamin
ofabagh ami.

27-28 (Finias, a Eleasarɨn ovavir borim, ezɨ Eleasar an Aronɨn otarim.
DughiarkamɨnAkarDɨkɨrɨzirGavgavimɨnBoksiamBetelɨnnguibamɨn itima,
Finias an gara God bagha ofabagh ami.)
Ezɨ Israelia kamaghɨn Ikiavɨra Itir Godɨn azai, “E uamategh mangɨ uan

aveghbuaba Benjaminɨn anabamɨn adarazi komɨsogham, o eme ategham?”
Ezɨ Ikiavɨra Itir God kamaghɨnmemɨgei, “Iamangɨ. Kɨ gurumzaraghanme

isɨ ian agharim darɨgham.”

29 Ezɨ Israelia mɨdorozir gumaziba amadazɨma, me ghua Gibean nguibar
ekiam okarighamongegha iti.

30 Ezɨ aruer pumuning gɨvazɨma amɨmzaraghan Israelia Benjaminɨn an-
abamɨn adarazi ko mɨsoghasa zui. Me faragha Gibean nguibar ekiamɨn
amizɨmoghɨra, mɨdorozir gumaziba isa me arɨsi.

31 Ezɨ Benjaminɨn anabamɨn adarazi mɨsoghasa izima, Israelia me
gekuigha mong sɨvagha zuima, me nguibar ekiamɨn azenan ghue. Ezɨ
Benjaminɨnanabamɨnadarazi faraghaamizɨmoghɨn, tuavir ekiabar Israelia
mɨsosi. Me Betelɨn zuir tuavim, ko Gibean zuir tuavim, ko tintinibar
nguibabakoazenibar, puvɨramemɨsogha, Israelian30plangumazibav soke.

32 Benjaminɨn anabamɨn adarazi kamaghɨn nɨghnɨsi, “E faragha me
mɨsoghame abɨrazɨmoghɨn, datɨrɨghɨnme eme gafiragha gɨfa.”
Ezɨ Israelia kamaghɨn uarira uariv gei, “E me gifarɨva arɨ nguibar ekiam

ategh arɨ tuavir ekiamɨnmangam.”
33-34 Egha Israelian mɨdorozir gumazir avɨrir dafam, datɨrɨghɨn bar

moghɨra uamategha ghua Baltamarɨn nguibamɨn uari akufa. Ezɨ men
marazi ghua aruem uaghiri naghɨn Geban nguibar ekiamɨn boroghɨn
monge. Gumazir kaba, me faragha Israelian gumazibar tongɨn, men
mɨdorozir gumazir bar aghuir kabav sefe, men dɨbobonim 10,000ɨn tu. Me
mongeghav ikegha maghɨra otivigha, bar mɨdorozir gavgavim Gibeania
gami. Ezɨ Benjaminɨn anabamɨn adarazi kamaghɨn fozir puvatɨ, datɨrɨghɨn
karme gɨvaghamin dughiam, otogha gɨfa.

35 Ezɨ datɨrɨghɨn Ikiavɨra Itir God Israelian akurazɨma, me mɨdorozimɨn
Benjaminɨn anabamɨn adarazi abɨra. Ezɨ aruer kamra Israelia Benjaminɨn
adarazir mɨdorozir gumazir 25,100pla mɨsoghezɨme ariaghire.

36Egha Benjaminɨn anabamɨn adarazi kamaghɨn fo, Israeliamɨdorozimɨn
me abɨragham.

IsraeliamɨdorozimɨnBenjaminɨn anabamɨn adarazi abɨragha barme agɨfa
Israelia faragha uan mɨdorozir gumazir mabav kemezɨ me Gibean

nguibar ekiamɨn boroghɨnmonge. Ezɨ Israelian gumazir igharaziba fo, men
marazi mongeghavɨra iti. Egha datɨrɨghɨn me gifara ara zuima, Benjaminɨn
adarazi men gɨntɨsi. Guizbangɨra, me Benjaminɨn anabamɨn adarazigh
gifarava arame gekuigha bar ghua nguibar ekiam ataki.

37Ezɨ gumazir mongezɨ kaba zuamɨram otivigha Gibean nguibar ekiamɨn
aven ghua gumazamizir aven itiba bar memɨsoghezɨ, me ariaghire.

38Mɨdorozir gumazir ara zuir kaba, me faragha mɨdorozir gumazir mon-
geziba koma kamaghɨn akammɨsogha ghaze, ia avir mɨturir ekiamɨn gantɨ,
a nguibar ekiar kam gisɨnmavanangtɨ,

39 ia ara zui darasi, uamategh izɨ. Ezɨ mɨdorozim otozɨ, Benjaminɨn
anabamɨnadarazi Israeliangumazir 30plamɨsoghezɨmeariaghire. Eghame
ghaze, “Guizbangɨra, e faragha kamaghɨra me gafira.”

40Ezɨmɨgharir ekiamnguibar ekiamgisɨn ghuavanadima, Benjaminɨnan-
abamɨn adarazi uamategha uarir akɨrangɨn garima, Gibean nguibar ekiam
bar isi.

41 Ezɨ Israelian gumazir avɨrir dafam uamategha izi. Ezɨ Benjaminɨn
anabamɨn adarazi garima Israelia uamategha izimame bar atiatingizɨ, men
gavgaviba bar gɨfa. Egha me kamaghɨn fo me datɨrɨghɨn dughiar bar kuram
me batogham.

42Kamaghɨn, me Israelian ara tuavir ghua gumazamiziba puvatɨzir dan-
ganimɨn zuimɨn ghue. Me aramin tuaviba puvatɨ. Me ghua Israelian adarazi

batifi. Ezɨ Israelian mɨdorozir gumazir okoruar pumuning iza Benjaminɨn
anabamɨn adarazi batogha barmemɨsoagharɨghizɨme ariaghire.†

43 Israelia Menuhan nguibamɨn Benjaminɨn adarazir agɨntɨgha ghua
Gibean nguibamɨn vongɨn amadaghan aruem anadi naghɨn tu. Egha me
puvɨramemɨsoghezɨme ariaghire.

44Ezɨmearuer kamɨnBenjaminɨnadarazir 18,000planmɨdorozir gumazir
bar gavgavibav soghezɨme ariaghire.

45 Ezɨ Benjaminɨn adarazir marazi uamategha arava gumazamiziba pu-
vatɨzir danganimɨn itir Rimonɨn Dagɨar Dafam bagha zui. Ezɨ Israelia men
agɨntɨgha ghua tuavimɨn men gumazir 5,000pla mɨsoghezɨ me ariaghire. Is-
raeliamen gɨntɨgha ghuavɨra ikia Gidomɨn nguibamɨn tu. Egha ua 2,000plan
gumazibav soghezɨme ariaghire.

46 Ezɨ aruer kamra, ariaghirezir gumaziba bar, men dɨbobonim 25,000ɨn
tu. Kar mɨdorozir gumazir bar gavgavibara.

47 Ezɨ men 600plan gumaziba uamategha ara ghua gumazamiziba pu-
vatɨzir danganimɨn, Rimonɨn Dagɨar Dafam iti naghɨn ghue. Egha 4plan
iakɨnibar danganir kamɨn iti.

48Ezɨ Israelia uamateghaghuamengumazamizibakomenasɨzibabardav
soghezɨ, da ariaghire. Egha bizir tizir me uan damazibar gariba sara bar
daghasɨghasɨki. EghaBenjaminɨnadarazirnguibar ikiavɨra itir varazira,me
bar dagh apongezɨ da bar isi.

21
Israelia amizir Benjaminɨn gumazibar ikiamiba bagha nɨghnɨsi

1 Israelia Mispan nguibar ekiamɨn itir dughiamɨn, me Ikiavɨra Itir Godɨn
damazimɨn akam akɨrigha ghaze, “Benjaminɨn anabamɨn gumazitam, en
guivitamɨn ikian kogham.”

2Mɨdorozim gɨvazɨma, Israelia barmoghɨra ghua Betelɨn nguibar ekiamɨn
ghuegha, Godɨn damazimɨn apiagha, bar puvɨram azia mamaghɨra ikia
ghuavti aruem iraghu.

3 Me kamaghɨn mɨgei, “O Ikiavɨra Itir God, nɨ Israelian God. Nɨ tizim
bagha bizir kam gamizɨ, an oto? Manmaghɨn amizɨ, en anabar mam kɨran
oveghangɨn bar gɨvagham?”

4 Egha amɨmzaraghan bar dɨmangara, Israelia dɨkavigha nguibar kamɨn
Ikiavɨra Itir God bagha ofa damuasa dakozir mamɨn ingari. Egha bar isi
mɨghɨraminofaba ko, gumazamizibaGodkonavir vamɨra ikiaminofaba, isa
an damazimɨn dagh ami.

5 Egha me kamaghɨn mɨgei, “Israelian adarazir terara Ikiavɨra Itir Godɨn
damazimɨnghuzir puvatɨ?” Me faraghamɨgɨrɨgɨar gavgavimgamigha ghaze,
gumazitam Ikiavɨra Itir God baghMispan izeghan koghtɨ, me amɨsueghtɨ an
aremegham.

6 Egha me datɨrɨghɨn uan aveghbuabar apangkufi, me Benjaminɨn an-
abamɨn adarasi. Egha me kamaghɨn mɨgei, “En anabar mam atam bar
gɨvaghai.

7 E fo, Benjaminɨn anabamɨn adarazir bar varazira mɨdorozimɨn
ariaghirezir puvatɨ. Ezɨ e Ikiavɨra Itir Godɨn damazimɨn akam akɨrigha
ghaze, e uan guivitam isɨ me danɨngightɨ me an ikian kogham. Kamaghɨn,
e manmaghɨn gumazir kaba bagh amizitaba inightɨ me dar ikiam? E
kamaghɨn damutɨ, anabar kam bar kuavaremegham.”
† 20:42: Hibrun akam deraghamɨgɨrɨgɨar kamɨnmɨngarim abɨghizir puvatɨ.

8Kamaghɨnmeuarirauarirazai, “Enadarazir teraraghuaMispannguibar
ekiamɨn Ikiavɨra Itir Godɨn damazimɨn ghuzir puvatɨ?” Eghame azangsɨgha
ghua kamaghɨn fo, Gileatɨn Distrighɨn Jabesɨn nguibar ekiamɨn gumazitam
ivɨriar kam bagha ghuzir puvatɨ.

9Me fogha, izauari akuvagha, ziaba itir akɨnafarimɨnvaghvagha Israelian
nguibar ekiabar ziaba dɨbori. Egha me Gileatɨn Distrighɨn, Jabesɨn nguibar
ekiamɨn gumazitamɨn apizir puvatɨ.

10-11 Ezɨ gumazir uari akuvazir kaba, me mɨdorozir gumazir gavgavir
12,000pla amadazɨme Jabesɨn zui. Me akar gavgavimme ganigha ghaze, “Ia
Jabesɨnmangɨva men gumazibav soghɨva men amizir paba itibav sogh, egh
boriba sara ia bar memɨsueghtɨ me arɨghiregh. Egh borir guiviba ko amizir
igiabav soghanmarkɨ.”

12Ezɨ me ghua memɨkemezɨ moghɨn amigha garima 400plan amizir igiar
gumaziba koma akuizir puvatɨziba, me Jabesɨn gumazamizibar tongɨn iti.
Ezɨ me amizir igiar kaba inigha uamategha, Israelia Silon nguibar ekiamɨn
uari akuvi naghɨn, Kenanɨn nguazimɨn ize.

13Egha Israeliadatɨrɨghɨn, BenjaminɨnanabamɨngumazirRimonɨnDagɨar
Ekiam itiba bagha akam amaga ghaze, “E datɨrɨghɨn ua ia ko mɨsoghan
kogham.”

14 Ezɨ Benjaminɨn anabamɨn gumaziba uamategha izi. Ezɨ Israelia amizir
igiar kaba me ganɨngizɨ, me dar iti. Kar amizir igiar me ghua Gileatɨn
Distrighɨn, Jabesia mɨsogha iniziba. Benjaminɨn anabamɨn gumaziba
avɨrasemezɨ, amizir igiar kabar dɨbobonim otefe.

15 Ezɨ Israelia bar Benjaminɨn anabamɨn adarazir apangkuvigha kam-
aghɨn nɨghnɨsi, Ikiavɨra Itir God bar atammen anabarmam kuavareme.

16 Ezɨ Israelian gumazir dapaniba kamaghɨn mɨgei, “Benjaminɨn an-
abamɨn amiziba bar ariaghire. Ezɨ e manmaghɨnmen gumazir ariaghirezir
puvatɨzir varazira bagh amizitaba iniam?

17 Me amuiba puvatɨgh borir taba bateghan koghtɨ, en anabar kam bar
kuavaremegham. Men ikiavɨra itir varazira, amizitaba inigh dar ikɨtɨ me
boriba batɨtɨ, men anabar kam kuvaremeghan kogham.

18Guizbangɨra, e men gumazitam ateghtɨ, a en guivitamɨn ikian kogham.
E Israelia faragha akar gavgavim akɨrigha ghaze, ‘Gumazitam uan guivim
isɨva Benjaminɨn anabamɨn gumazitam danigh, an aremegham.’ Kamaghɨn
amizɨ, e uan guivitammen teghtɨ, men an ikian kogham.”

19Ezɨgumazirdapanibakamaghɨnmɨgei, “Isarekiamdamuva, Ikiavɨra Itir
Godɨn ziam famin dughiam roghɨra ize. Isar kam zurara vaghvagha azeni-
bar otifi, a datɨrɨghɨn Silon otivam.” Silon nguibar ekiam notɨn amadaghan
Betelɨn nguibar ekiamɨn iti, egha sautɨn amadaghan Lebonanɨn boroghɨra
iti. Egha aruem anadi naghɨn tuavir ghua Betel ko Sekemɨn tizimɨn zuimɨn
iti.

20 Ezɨ Israelian gumazir dapaniba kamaghɨn Benjaminɨn anabamɨn gu-
mazibav gei, “Ia mangɨwainɨn azenibar avenmongegh ikɨ.

21 Ia gan, isar ekiamotivtɨ, Silonamizir igiaba ighiambagh izɨtɨ, ia dɨkavigh
mangɨ uari bagh amizir igiaba vaghvagh dar suikigh. Egh ia amiziba inigh
gɨvaghɨva, uamategh uan nguazimɨnmangɨ.

22 Eghtɨ gɨn men afeziaba ko men tuebaba izɨva me bagh azangsɨgh en
atartɨ, e kamaghɨnmemɨkɨmam, ‘E kamaghsua ia Benjaminɨn anabamɨn gu-
mazibar apangkuvigh guivibamen takigh. Eme komɨdorozir kam gamigha
uan guivitamme danɨngan anogoroke. Guizbangɨra, me ian guiviba ini, ezɨ

ia uari uan guiviba me ganɨngizir puvatɨ, kamaghɨn, ia uan akar dɨkɨrɨzim
abɨghizir puvatɨ.’ ”*

23 Ezɨ Benjaminɨn anabamɨn gumaziba gumazir dapaniba mɨkemezɨ
moghɨn ami, Me 200plan amizir igiar ighiam bagha iziba vaghvagha uari
baghada ini. Benjaminɨnanabamɨngumaziba, amizir kaba inigha ghuauan
nguazimɨn ghuegha ua nguibar ekiar kabar ingara dar iti.

24 Ezɨ Israelia uaghan bar moghɨra vaghvagha uan nguibabar ghue. Me
uan anababa ko ikɨzibar nguazibar ghuegha iti.

25Dughiarkabaratrivir tamIsraelɨn itir puvatɨ. Kamaghɨn, gumazamiziba
vaghvagha tintinibar uan ifongiabar gɨn ghua pura bizibagh amua iti.

* 21:22: Hibrun akam kagh akam deragha anebɨghizir puvatɨ. 21:25: Gumazir Dapaniba 17:6

Rutɨn Eghaghanim
O
Rut

Akar faragha zuim
Akɨnafarir kamɨn eghaghanim an eghaghanir bar aghuim. Gumazir

dapanibar dughiamɨn an oto. Rut a Moapian amizim, a Israelɨn ikɨzimɨn
gumazir mamɨn ikia aning Moapɨn nguazimɨn iti. Ezɨ an pam aremezɨ, a
uan asamir amebam geghufi. Egha gɨn aning uamategha Judian nguazimɨn
ghu. Rut uaghan IsraelianGodɨnapengan iti. A gɨngumazir igharazimɨn ikia
atrivim Devitɨn inaghamimɨn oto. Atrivim Devit a Israelian atrivir aghuir
faragha zuim.
Nɨ akɨnafarir kam dɨponɨva, amizir kam gifuegham, a faragha God gɨfozir

puvatɨgha arazir kurabagh ami. Datɨrɨghɨn a uan navim isa Israelian God
ganɨngi. Egha uaghan uan navim isa uan asamir amebam ganɨngi. Rut
amizir arazir aghuir kam, a God Israelia ganɨngizir arazim ko magh ghu,
“Ia uan navir averiabar aven bar God gifongegh,” egh, “Igharaz darazi
sara ifongegh.” Akɨnafarir kam kamaghɨn en akakasi, gumazamizir Godɨn
saghon itiba uaghan Godɨn bizir aghuariba iniva an adarazir tongɨn ikiam.
Egh arazir kamɨn, Godɨn saghon itir gumazir vamɨran arazim Israelɨn aven
tir marazigh afiragham.

Dughiar kuramNaomi bato
(Sapta 1)
Naomin adarazi kantri Moapɨn areme

1 Bar fomɨra gumazir dapanir maba kantri Israelɨn garir dughiam,
dagheba puvatɨzir dughiam oto. Ezɨ Betlehemɨn nguibamɨn gumazir mam,
Betlehem Judian Distrighɨn aven itir nguibam. Dughiar kamɨn Israelɨn
dagheba puvatɨ, kamaghɨn amizɨ gumazir kam uan amuim ko otarimning
inigha azenir mabar kantri Moapɨn ikiasa ghu.

2Gumazimɨn ziam Elimelek, ezɨ an amuimɨn ziamNaomi, ezɨ an otarimn-
ingɨn ziamning Malon ko Kilion, me Efratan dakozimɨn adarasi. Egha me
Betlehemɨn nguibar Judian nguazimɨn aven itimɨn ikegha ghua Moapɨn
apera.

3Egha gɨn Naomin pam Elimelek aremezɨ, a uan otarimning kome uarira
iti.

4-5 Ezɨ gɨn an otarimning Moapian amizimningɨn iti. Aningɨn ziamning
Orpa ko Rut. Ezɨ me 10plan azenibar ikia ghua Malon ko Kilion areme. An
pam ko otarimning, me bar ariaghire, ezɨ datɨrɨghɨn Naomi bar uabɨra iti.

Rut arazir aghuimɨnNaomi gami
6Egha Naomi Moapɨn ikia orazi Ikiavɨra Itir God uan adarazi deragha me

gamua dagheba me ganɨdi. Kamaghɨn amizɨ, a uan asamir guivimning ko
dɨkavigha ua Judan nguazimɨnmangasa.

7 Egha Naomi uan asamir guivimning ko dɨkavigha ua Judan nguazimɨn
mangasa tuavimɨn zui.

8 Egha me ghua Naomi kamaghɨn aning mɨgei, “Gua uamategh uan
nguibamɨn mangɨ uan amebamning ko ikɨ. Gua arazir bar aghuibar na
gamua, eghauaghanpar aremezimning saramami. Kamaghɨra, Ikiavɨra Itir
God uaghan guan apangkuvigh arazir aghuaribar gua damuam.

9 Egh Ikiavɨra Itir God guan akurvagh arazir aghuim gua damutɨ, gua ua
patamning inigh deravɨra ikɨ.”
Egha aningɨn torezɨ aning puvɨram azi.
10Ezɨ an asamir guivimning amɨgɨa ghaze, “Puvatɨ. Ga uaghanmangɨnɨ ko

nɨn adarazi ko ikiasa.”
11 Ezɨ Naomi kamaghɨn aning mɨgei, “Nan guivimning, gua uamategh

mangɨ. Gua tizim bagh nan gɨn mangasa? Kɨ manmaghɨn otaritamning
bateghtɨ gua uam aningɨn ikiam?

12Nan guivimning, gua uamatengegh uan nguibamningɨnmangɨ. Gua fo,
kɨ bar ghurigha gɨvagha, ua patamɨn ikian ibura. Tuaviba bar puvatɨ, kɨ
datɨrɨghɨn dɨmangan patamɨn ikɨ egh borir tamning bateghtɨ,

13 gua aning mɨzuamigh egh aningɨn ikiam? Ti puvatɨgham. Egh gua ua
odiarimningɨn ikɨva aning mɨzuam ikiam? Ti puvatɨgham, nan guivimn-
ing. Guizbangɨra, Ikiavɨra Itir God osɨmtɨzim na ganɨngi! Kamaghɨn, nan
osɨmtɨzir nan navimɨn itim mati dagher mɨsozim kɨ anepima a nan akam
mɨsosi. Ezɨ nan osɨmtɨzir kam, guan osɨmtɨzimning gafira.”

14 Ezɨ Rut ko Orpa, ua puvɨram azi. Aning aziava Orpa uan asamir
amebamɨn toregha ghaze, “Kɨ zui.” Ezɨ Rut Naomin suiragha gavgavigha
mangan aghua.

15EzɨNaomiRutmɨgɨa ghaze, “Nɨ gan, nɨnpenemzui, a uan gumazamiziba
ko uan aseba bagha zui. Nɨ an gɨnmangɨ.”*

16 Ezɨ Rut kamaghɨn a mɨgei, “Kɨ nɨn gɨn mangɨsɨ, nɨ nan anogoroghan
markɨ. Egh uamategh mangɨsɨ na mɨkɨmanmarkɨ. Danganir nɨ mangamim,
kɨuaghan anmangam. Egh danganir nɨ ikiamimkɨuaghan an ikiam. Ezɨnɨn
adarasi, me uaghan nan adarasi, ezɨ nɨn God, a uaghan nan God.

17 Eghtɨ danganir nɨ managh ikɨva oveghamim, kɨ uaghan an ikɨva oveg-
ham. Eghtɨ me danganir kamɨn narafagham. Bizitam ga abighan kogham,
ovevemra ga abigham. Puvatɨghtɨma Ikiavɨra Itir God bizir bar kuratamɨn
na damika.”

18EzɨNaomigarima,Rutangɨnmangasanɨghnɨzir gavgavimiti. Kamaghɨn
amizɨ, a uam amɨgeir puvatɨ.

19Egha aning ghua Betlehemɨn oto.
Naomi osɨmtɨzir ekiam ikia ua Betlehemɨn nguibamɨn ize

Naomi ko Rut ghua Betlehemɨn otozɨ, nguibamɨn itir gumazamiziba bar,
dɨgavir kuram gami. Egha Betlehemɨn amiziba kamaghɨn mɨgei, “Kar ti
Naomi?”

20 Ezɨ Naomi ghaze, “Ia ‘Naomi,’ na darɨghan markɨ. Ziar kam kamakɨn,
amizir navir aghuim itim. Puvatɨ. GodɨnGavgavibaBar Itimnavir osɨmtɨzim
na ganɨngi. Ezɨ ia ‘Mara,’ na darɨgh, ziar kam kamakɨn, amizir navir kuram
itim, mati dagher mɨsozim pamten an akammɨsosi.

21Kɨ nguibar kam ataghizir dughiam, kɨ bizir bar avɨrim iti, mati mɨnem
biziba a gizɨfa. Egha Ikiavɨra Itir God ua na inigha izezir dughiamɨn kɨ biziba
bar puvatɨ, mɨner mɨsevir kɨnim, biziba an aven itir puvatɨ. Guizbangɨra,
Ikiavɨra Itir God mɨzazim na ganɨngi. Godɨn Gavgaviba Bar Itim osɨmtɨzir
avɨravɨrim na gatɨ. Kamaghɨn amizɨ, ia Naomi na darɨghanmarkɨ!”

22EzɨNaomikoanasamir guivimRut, aMoapɨnamizim, aningBetlehemɨn
izima, dughiar bali aghoramim oto.†

Rut Boasɨn azenimɨn dagheba buri
* 1:15: KantriMoapɨngumazamiziba,measeravɨribar ziaba fe, daasebakomarvir guabakodagɨaba
kobizir avɨrir igharazibauakan. 1:16: Rut 2:11-12; 2Atriviba 2:2-6 † 1:22: Bali a raizɨnmɨngarir
daghem. Me an ovɨzibav sozima, damenmeniar kɨnibar otifi. Ezɨme da isa bretbagh ami.

2
(Sapta 2)
Rutmangɨ dagheba buriasa

1Dughiar kamɨn, Boas a gumazir aruar bizir avɨriba itir mam, a Naomin
par ovengezim Elimelekɨn adarazir mav.

2 Ezɨ Rut kamaghɨn Naomi mɨgei, “Nɨ nan amamangatɨghtɨ, kɨ azenibar
mangɨ balin ovɨzibagh eghuvam. Ingangarir gumaziba dar akora da arɨki.
Eghme ifueghtɨ, kɨmen gɨnmangɨva, da inigh izam.”
EzɨNaomi kamaghɨn amɨgei, “Nan guivim, a dera, nɨmangɨ.”
3 Ezɨ Rut azenibar ghua ingangarir gumazibar gɨn ghua balin ovɨziba izi.

Dughiar kam Rut a fozir puvatɨ, kar Boasɨn azeniba, a Elimelekɨn adarazir
mavɨra.

Boas arazir aghuimɨn Rut gami
4 Dughiar kamra Boas Betlehem ategha iza uan ingangarir gumaziba

batogha ghaze, “Ikiavɨra Itir God ia ko iti.” Ezɨmea ikaragha ghaze, “Ikiavɨra
Itir God deragh nɨ damu.”

5 Ezɨ Boas iza men garir gumazir dapanimɨn azara, “Amizir munam, a
ikɨzir manamɨn amizim?”

6 Ezɨ an ingangarir gumaziba ghaze, “Kar Moapian amizim a Naomi ko
kantri Moapɨn ikegha ize.

7 A ingangarir gumazibar gɨn mangɨ balin ikɨzir me ikegha gɨvaziba, an
adar tighɨn mangɨ balin ovɨziba iniasa, nan azai. A mɨzaraghara ingara
ghuadatɨrɨghɨn. Adughiar otevimraavughsasa ghuaaverpenimɨnaperagha
avughsi.”

8 Ezɨ Boas kamaghɨn Rut mɨgei, “Nan guivim, nɨ nan azenimɨn kaghɨra
ikɨ, egh ua bagh balin ovɨzibagh eghuv. Gumazir igharazitamɨn azenimɨn
manganmarkɨ. Nɨ nan ingangarir amiziba ko kaghɨra ikɨ.

9 Nɨ ingangarir amizibar gan, me ingara ghua managh tu nɨ merara gɨn
mangɨ. Kɨ nɨ bagha ingangarir gumaziba akar gavgavim me ganɨngi. Me
arazir kuratamnɨdamighankogham. Kuarimnɨnpɨrtɨ, nɨmangɨmɨner ekiar
ingangarir gumaziba dɨpaba tuiziba, dar dɨpatam amegh.”

10 Ezɨ Rut irava nguazimɨn fuagha, uan guam nguazim mɨtuagha irɨghav
ikia kamaghɨn Boas mɨgei, “Kɨ kantrin igharazimɨn amizim. Ezɨ nɨ man-
maghɨn nan gara na gɨfogha deravɨra na gami?”

11 Ezɨ Boas kamaghɨn a ikara, “Kɨ oregha fo, fomɨra nɨn pam aremezir
dughiamɨn, nɨ arazir aghuibar uan asamir amebam gamua iza datɨrɨkɨn. Kɨ
fo, nɨ uan amebam ko afeziam ko uan nguibam ategha iza gumazamizir nɨ
fomɨra fozir puvatɨziba ko iti.

12 Nɨ arazir aghuim gamizir bizim, Ikiavɨra Itir God nɨ ikaragh ivezir
aghuim nɨ danɨng. Guizbangɨra, Ikiavɨra Itir God, Israelian God nɨ geghuv nɨ
avaragh nɨn ganasa nɨ ifonge, kamaghsua nɨ a bagha ize. Eghtɨ a deraghvɨra
nɨ damuam.”

13Ezɨ Rut kamaghɨn Boasmɨgei, “Nan ekiam, kɨ nɨn damazimɨn deravɨram
oto. Kɨ nɨn ingangarir amizim, kɨ fo, kɨ tong nɨn ingangarir amizibar mɨn itir
puvatɨ. Ezɨ nɨ arazir aghuaribar na gamua, nɨmɨra na mɨgeima nan navim
bar dera.”

14Ezɨ damamin dughiam, Boas kamaghɨn Rut mɨgei, “Nɨ izɨ bret tam inigh
wainɨn dɨpar mɨsozim darugh anemegh.” Ezɨ Rut ingangarir gumaziba ko
aperazɨ, Boas balin tuezir maba a ganɨngi. Ezɨ an apa ghua bar izɨvazɨ dar
naba iti.
2:2: Ofa Gami 19:9-10; Godɨn Araziba 24:19

15 Rut amegha gɨvagha ua dɨkavigha ingarasa zui. Ezɨ Boas kamaghɨn
gumazibav gei, “Ia aneteghtɨ a ua bagh balin ikɨzibar boroghɨn ireghav itir
balin ovɨzibagh eghuv. Ia akam a gasɨ amɨkɨmanmarkɨ.

16Egh ia a bagh balin ikɨzibar aven itir balin agharitaba asigh nguazimɨn
dar arɨghtɨ, a ua bagh ada inigh, ia an anogoroghanmarkɨ.”

Rut ghua bizir otivizibar gunNaomimɨkeme
17 Ezɨ Rut azenimɨn aven bali isa ghuavɨra itima aruem ghuaghiri. Ezɨ an

ada inigha ghua aghorimɨn suiragha dav sozima, balin ovɨziba irima a dagh
eghufi, ezɨ dar osɨmtɨzim 10 kilon tu.

18 Egha Rut balin ovɨziba inigha nguibar ekiamɨn ghugha uan asamimɨn
aka. Egha dagher nar an apa taghiziba sara a ganɨngi.

19 Ezɨ Naomi Rutɨn azara, “Nɨ managh balin kaba ini? Egha nɨ tinan
azenimɨn ingari? Kɨ ghaze, gumazir deravɨra nɨ gamim, God, nɨ deravɨram
a damu.” Ezɨ Rut kamaghɨn a ikaragha ghaze, “Gumazir kɨ datɨrɨghɨn an
azenimɨn ingarizim, an ziam Boas.”

20 Ezɨ Naomi kamaghɨn a mɨgɨa ghaze, “Ikiavɨra Itir God deragh gumazir
kam damu. A uanmɨgɨrɨgɨamɨn gɨn ghuava ariaghireziba ko angamɨra itiba,
men apangkuva arazir aghuibar me gami.”
Eghaauamɨgɨaghaze, “Gumazirkameko ikɨzir vamɨra, eghaenakurvazir

gumazim.”
21Ezɨ Rut ua kamaghɨn Naomi mɨgei, “Boas uaghan na mɨgɨa ghaze, ‘Kɨ an

ingangarir amiziba ko ingarvɨra ikɨmangɨtɨ ingangarim gɨvagham.’ ”
22 Ezɨ Naomi kamaghɨn uan asamim mɨgei, “Guizbangɨra nɨ gumazir

igharazimɨn azenimɨn ingartɨ me pazɨ nɨ damuam. Kamaghɨn deragham nɨ
Boasɨn ingangarir amiziba ko ingar.”

23Ezɨ Rut Boasɨn ingangarir amiziba ko ingangarim gamua ghuav iti, bali
ko wit aghorir ingangarim gɨfa. Ezɨ Rut uan asamir amebam Naomi ko
ikiavɨra iti.

Boas arazir aghuimRut gami
3

(Sapta 3)
Naomi Rut bagh patamɨn apighasa

1 Dughiar man Rutɨn asamim Naomi kamaghɨn a mɨgei, “Nan guivim nɨ
oragh, kɨ nɨ bagh gumazitamɨn apightɨ a nɨn ikɨ, deragh nɨn gantɨ nɨ deravɨra
ikiam.

2 Gumazir kam Boas, en ikɨzimra. Nɨ an ingangarir amiziba ko ingari.
Nɨ oragh, a dɨmangan balin iniba kua dar dagheba isir danganimɨn mangɨ
ingaram.

3Nɨ mangɨ ruegh uan mughuriar aghuim zuir borem uabɨ daghuigh. Egh
korotiar aghuimarugh, eghbalin inibakuadardagheba isir danganirkamɨn
mangɨ. Nɨmangɨ andamazimɨnotivanmarkɨ, nɨ teghtɨ amardameghgɨvaka.

4 Egh a dakusɨ mangɨtɨ nɨ ganigh foghɨva, gɨn mangɨ an suanvɨrɨn an aver
inim feghmɨtogh. A gɨn bizir tizim nɨ bagh a damusɨ, a nɨmɨkɨmam.”

5 Ezɨ Rut an mɨgɨrɨgɨam ikaragha ghaze, “Kɨ nɨ mɨkemezɨ moghɨra
damuam.”

6EghaRutdɨkavighabalinovɨzibar inibakuadardagheba isir danganimɨn
ghu. Egha an asamim amɨkemezɨmoghɨrama ami.

Boas Rutɨn akurvaghasamɨgei
2:20: Ofa Gami 25:25

7 Dughiar kam Boas amegha gɨvagha deragha uabɨ barasi. Egh dakuasa
balin pozimɨnmɨnmɨto. Ezɨ Rut nɨmɨra a bagha ghua an inir avem fegha an
suanvɨrɨnmɨto.

8 Ezɨ dɨmagarir arɨzimɨn a ragha iza amizimɨn garima an an suanvɨrɨn
irɨghav iti. Ezɨ a bar aguaghfa.

9Egha azara, “Nɨ tina?”
Ezɨ Rut ghaze, “Kɨ Rut nɨn ingangarir amizim. Nɨ en ikɨzimɨn aven itir

akurvazir gumazim. Kamaghɨn amizɨ, nɨ deravɨra nan gan na damu.”*
10 Ezɨ Boas a mɨgɨa ghaze, “Nan guivim, Ikiavɨra Itir God deravɨra nɨ

damu. Apangkuvir arazir nɨ datɨrɨghɨn amir kam, an arazir nɨ fomɨra Naomi
gamizimgafira. Gumazir igiar avɨriba iti, marazi biziba iti, ezɨmarazi biziba
puvatɨ. Ezɨ nɨ gumazir igiatamɨn ikiasa nɨghnɨzir puvatɨ.

11Nan guivim atiatinganmarkɨ. Nguibamɨn aven itir darazi bar nɨ gɨfo, nɨ
amizir bar aghuim. Nɨmɨkemezir biziba kɨ bar dar amuam.

12Nɨ guizbangɨra mɨgei, kɨ nɨn pamɨn ikɨzimra, egh deravɨra nɨ damuamin
ingangarim iti. Ezɨ kɨrara puvatɨ, gumazir mam uaghan nan faragha ghua
iti, a ingangarir kabar amuam.

13 Nɨ datɨrɨghɨn kagh ikɨ mangɨ, gurum mɨzarakan. Kɨ mangɨ gumazir
kam inigh an nɨghnɨzim gɨfogham. A nɨn gansɨ ifuegham, a dera. Egh an
aghuagham a uaghan dera, kɨ nɨn ganam. Kɨ guizbangɨra mɨgei, Ikiavɨra Itir
God bizir kam gɨfo. Nɨ uamɨtogh dakumangɨtɨ amɨnim tiragh.”

14EghaBoas ghaze, “Nguibamɨngumazamiziba foghanmarkɨ, nɨdanganir
kamɨn ize.”
Ezɨ Rut Boasɨn suanvɨrɨn irɨghav ikia ghua amɨnim bar itima a dɨkafi. Ezɨ

gumazitam an ganizir puvatɨ.
15 Ezɨ Boas Rut mɨgei, “Nir dɨpɨzimɨn itim fɨrigh egh mɨtarimɨn mɨn an

suiragh.” Ezɨ Rut a mɨkemezɨ moghɨn ami. Ezɨ Boas balin ovɨziba an inim
gingezɨ, dar osɨmtɨzim 20 kilon tu. Ezɨ Boas Rutɨn akuragha da isa a gatɨzɨ,
Rut ada inigha zui. Egha Boas uamategha nguibamɨn ghu.

Rut bizir otivizibar gunNaomimɨkeme
16 Ezɨ Rut ghua dɨpenimɨn otozɨ an asamim an azara, “Nan guivim kar

nɨrara?” Ezɨ Rut Boas a gamizir bizibar gun uan asamimmɨkeme.
17 Egha Rut ghaze, “Boas kamaghɨn mɨgɨa ghaze, kɨ pura izɨ nɨ bativan an

aghua. Kamaghɨn a nɨ bagha balin ovɨzir avɨriba na ganɨngi.”
18 Ezɨ Naomi ghaze, “Nan asamim, nɨ tong orarkegh, Boas pura daperagh

ikeghankogham. Abizir kambagh ingarmangɨanekɨrighvɨramaavughsam.
Ga pura ikɨ ganam bizir tizimra otivam.”

GodNaomi deravɨra a gami
4

(Sapta 4)
Boas Rutɨn gara an akurvasi

1 Dughiar kam Boas ghua nguibamɨn bizibav geir danganimɨn ghugha,
aperaghav ikia gara iti. Egha gari Elimelekɨn ikɨzimɨn gumazim izi. Gumazir
kam a faragha an gun Rut mɨkeme. Ezɨ Boas an diagha ghaze, “Aveghbuam,
nɨ kagh izɨ daperagh.” Ezɨ a ghuava apera.
* 3:9: Rut Boas azangsɨzir akamɨn mɨngarim kamakɨn, a uabɨn gan egh uabɨn akurvaghasa. Israelɨn
arazimme amizir odiaribar akurvasi. 3:12: Rut 2:20

2Egha Boas nguibamɨn itir gumazir aruar 10pla mɨkemezɨ me uaghan iza
apiaghav iti.

3 Ezɨ a uan ikɨzir kam mɨgei, “Nɨ fo, Naomi Moapɨn kantri ategha ua-
mategha ize. Egha datɨrɨghɨn en ikɨzim Elimelek nguazir otevim aneman-
gasa.

4 Ezɨ datɨrɨghɨn nan ifongiam kamakɨn, nɨ bizir kam gɨfogh. Kɨ nɨ mɨgei,
nɨ nguazir kam givesɨ a givesegh. Nɨ datɨrɨghɨra en nguibamɨn itir gumazir
aruaba ko kagh apiaghav itir gumazamizibar damazimɨn a givesegh. Nɨ
aghuagh mɨkɨmtɨ kɨ foka. Nɨrara guizbangɨra nan faragha ikia nguazir
kam givezamin ingangarim iti, ezɨ kɨ nɨn gɨn ikia egha uaghan a givezamin
ingangarim iti.”
Ezɨ gumazir kam ghaze, “Kɨ a givezam.”
5 Ezɨ Boas a mɨgɨa ghaze, “Nɨ Naomin nguazim givezegh, egh uaghan Rut

inigh an ikiam. A gumazir aremezimɨn amuir odiarim, Moapian amizim.
Nɨ kamaghɨn damightɨ, Rut otaritam bateghtɨ borir kam uan afeziar are-
mezimɨn nguazimɨn ikɨtɨmen ziam nguazir kamɨn ikɨvɨra ikiam.”

6 Ezɨ an ikɨzim ghaze, “Kamaghɨn kɨ nguazir kam givezeghan kogham. Kɨ
uan bizibagh nɨghnɨsi. Kɨ biziba abigh uan boriba ko borir igharaziba sara
danɨngan aghua. Nɨ a givesegh kɨ aghua.”

7Bar fomɨra Israelia arazirmamiti. Ikɨzimɨnavenmeuarirauannguaziba
anɨga dagh iveza kamaghɨn ami. Gumazir mam uan dagarir asuam suegha
mav ganɨdi. Israelia arazir kam gamua egha uan akaba akɨri.

8Ezɨ gumazir kamBoasmɨgɨa ghaze, “Nɨuabɨnguazir kamgivesegh.” Egha
uan dagarir asuam suegha a ganɨngi.

9Ezɨ Boas kamaghɨn gumazir aruaba ko maraziv gɨa ghaze, “Datɨrɨghɨn ia
bar uan damazibar ganigha fo, Naomi faragha Elimelek, Kilion ko Malonɨn
bizibar suira, ezɨ datɨrɨghɨn kɨNaomin dafarimɨn bar adagh ivese.

10 Egh uaghan kɨ Rut inigh an ikiam, a nan amuim a Moapian amizim.
A faragha Malonɨn ikezɨ Malon areme. Eghtɨ Malonɨn nguazir asɨzim an
adarazir dafarimɨn ikiam. Eghtɨ aremezir gumazim, annguibamɨn iti darazi
anziamgɨnɨghnɨghvɨra ikiam. Ezɨdatɨrɨghɨn iauandamazibarbizir kɨamizir
kamɨn ganigha a gɨfo.”

11 Ezɨ gumazir aruaba ko, me ko itir gumaziba ghaze, “Guizbangɨra e
oregha uan damazibar gani. E kamaghɨn Ikiavɨra Itir Godɨn azangsɨgha
ghaze, ‘Godamizirnɨndɨpenimɨn izaminkamderaghadamu, eghadamightɨ
a Lea ko Reselɨn mɨn borir avɨriba batam. E fo, aning borir avɨriba batezɨ
Israelɨn itir adarazir dɨbobonim ghuavanabo. Eghtɨ nɨ uabɨ Efratan adarazir
aven gumazir ekiamɨn mɨn otogh, Betlehemɨn nguibamɨn aven ziar ekiam
iniam.

12 Ikiavɨra Itir God borir avɨriba gua danɨngam. Egh Ikiavɨra Itir God nɨn
adarazir amightɨmePeresɨn adarazirmɨn bar avɨrasemegham, Peres a Juda
ko Tamarɨn otarim.’ ”

Rut Naomin igiavotarim bate
13 Ezɨ Boas Rut inigha an iti. Ezɨ Ikiavɨra Itir God deragha Rut gamizɨ, a

navim asegha otarim bate.
14 Ezɨ amiziba kamaghɨn Naomi mɨgei, “E Ikiavɨra Itir Godɨn ziam fe! A

igavatarim nɨ ganɨngi. Eghtɨ igavatarir kam, a nɨn ikɨzimɨn aven akurvazir
gumazimɨn ikɨ, egh nɨn gan deraghvɨra nɨ damuam. A Israelɨn adarazir aven
ziar ekiam iniam.

4:7: Godɨn Araziba 25:9 4:11: Jenesis 29:31 4:12: Jenesis 38:27-30

15Nɨn asamim bar nɨ gifongezɨ, nɨ uaghan bar a gifonge. Nɨn asamim bar
nɨ gifongezɨ moghɨn, nɨn otarir 7pla nɨ gifueghan kogham. Kamaghɨn amizɨ
otarir kam, a nɨn akurvaghmangɨ nɨ ghurighamin dughiam a nɨn ganam.”

16EzɨNaomi otarim gifuegha uan apozim gatɨgha deravɨrama a gami.
17Ezɨ nguibar kamɨn amiziba ghaze, “Naomi datɨrɨghɨn otarim iti.”
Egha me borim ziam, “Obet,” a gatɨ. Ezɨ gɨn Obet Jesin afeziamɨn oto, ezɨ

Jesi Devitɨn afeziamɨn oto.
AtrivimDevitɨn inazir afeziaba

18KarPeresɨnadarazir ghuaDevitɨn tu,menziabar kara: Peres aHesronɨn
afeziam.

19EzɨHesron a Ramɨn afeziam, ezɨ Ram a Aminadapɨn afeziam.
20Ezɨ Aminadap a Nasonɨn afeziam, ezɨNason a Salmonɨn afeziam.
21Ezɨ Salmon a Boasɨn afeziam, ezɨ Boas a Obetɨn afeziam.
22EzɨObet a Jesin afeziam, ezɨ Jesin a Devitɨn afeziam.

Godɨn Akam Inigha Izir Gumazim Samuel,
An Akɨnafarir Faragha Zuim

O
1 Samuel

Akar faragha zuim
Akɨnafarir kam, a gumazir dapaniba gɨvazir dughiamɨn otivizir biziba ko,

Israelia uari atrivimɨn itir dughiamɨn faraghavɨra otozir bizibagh eghari.
Akɨnafarir kamɨn danganir avɨriba, gumazir 3pla geghari. Samuel uabɨ Is-
raelian gumazir dapanir abuananamɨn ike. Akɨnafarir kamuaghanAtrivim
Sol geghari, a Israelian atrivir faraghavɨram otozim. EzɨDevitɨn eghaghanir
avɨriba uaghan iti, kar, a tɨghar atrivimɨn otivamin dughiam.
Akɨnafarir kam, eghaghanir avɨriba iti, da pura eghaghanir kɨniba puvatɨ.

Samuelɨn akɨnafarir faragha zuir kam, kamaghɨn en akaghasa, gumazim
nɨghnɨzir gavgavim Godɨn ikɨva an apengan ikiam, egh a deraghvɨra ikiam.
Egh an an akaba baraghan kogh, a ikuvigham. E deraghvɨra akar kamɨn
ganam, God a isa Eli ganɨngi, a 1 Samuel 2:30ɨn aven iti. A ghaze, “Gumazir
nan ziam fem, kɨ ziar ekiam a danɨngam. Gumazir na barazir puvatɨzim, kɨ
bar anebɨragham.”
Akɨnafarir kamɨn, nɨghnɨzir pumuning kamaghɨn iti, Israelia atrivir tam

ikiam, o puvatɨgham. Ikiavɨra Itir God a uabɨ guizbangɨra Israelian atrivim.
Ezɨ Israelia ghaze, me uari atrivitam ikiam. Kamaghɨn amizɨ, Godme bagha
atrivir mam amɨsefe. God uabɨ Israelian atriviba ko gumazamiziba, bar
moghɨramen afeziam, egha a uabɨme gatifa. Atrivim ko gumazamiziba, me
Godɨnapengan ikiamindughiam,mederaghvɨra ikiam. Ezɨ gumazamizir an
akaba batoziba, me osɨmtɨziba bativam.

Eli ko Samuelɨn eghaghanim
(Sapta 1--7)

Elkana uan adarazi ko Silon zui
1Gumazirmama iti, an ziamElkana, an Efraimɨn anabamɨn gumazim, an

Efraimɨnmɨghsɨar doziba itir nguibar ekiam Raman iti. Elkana a Jerohamɨn
otarim, ezɨ Jeroham a Elihun otarim, Elihu a Tohun otarim, ezɨ Tohu a Sufɨn
otarim, ezɨ Suf a Efraimɨn anabamɨn gumazir mam.

2 Elkana amuir pumuning iti, Hana ko Penina. Penina boriba bati, ezɨ
Hana otir puvatɨ.

3 Azeniba bar dar dughiar vamɨra, Elkana zurara uan nguibam
ataghɨragha Silon nguibamɨn ghua, Ikiavɨra Itir Godɨn Gavgaviba Bar Itimɨn
ziam fava ofabagh ami. Dughiar kamɨn, Elin otarimning Hopni ko Finias,
aning Ikiavɨra Itir Godɨn ofa gamir gumazimningɨn ikia, Silon nguibamɨn
itir Godɨn Purirpenimɨn iti.

4 Elkana zurara ofabagh amir dughiamɨn, a zurara asɨzim aghoregh an
tuziba abɨgh dar akuaba isɨ, uan amuim Penina ko, otariba ko guiviba
vaghvaghme danɨngam.

5Egha Elkana bar Hana gifongegha, bar an apangkufi. A fo, God an navim
apuizɨ, a boriba batir puvatɨ. Arazir kam bangɨn, Elkana asɨzir tuzir ekiaba
a ganɨdi.

6Amizir kamning, aningpenemning, eghadughiabar aningɨnmavbizibar
faraghɨvɨra mangasava ami. Ezɨ Hanan penem a gasɨghasɨghasa a dɨpova
ghaze, Ikiavɨra Itir God Hanan navim apuizɨ, Penina osɨmtɨzim an navim
danɨngasa, akar igharagha gariba ko aghumsɨzir akabar Hana gami.

7 Azeniba bar Penina arazir kamra Hana gami. Me zurara Ikiavɨra Itir
Godɨn Purirpenimɨn ghua, Penina akar igharazibar Hana dɨpov a mɨkɨmtɨ,
a bar pazavɨra uabɨ baragh aziam, kamaghɨn amizɨ a dagheba apir puvatɨ.

8 Ezɨ Elkana kamaghɨn an azangsɨsi, “Hana, nɨ tizim bagha azi? Nɨ
tizim bagha dagheba apir puvatɨ? Egha tizim bagha navim zuraram osei?
Guizbangɨra, nɨ boritam batezir puvatɨ. Ezɨ kɨ fo, nɨ bar na gifonge, nɨ ti na
gizɨn otarir 10pla bateghai, nɨ mɨghɨgha me gɨnɨghnɨghan koghai, egha nɨ na
isa guam dafaghai.”

Hana Eli komɨgei
9 Dughiar mamɨn me Silon ikia amegha gɨvagha, Hana dɨkavigha ghua

Ikiavɨra Itir Godɨn Purirpenimɨn azenan an damazimɨnmɨtɨ. Dughiar kamɨn
ofa gamir gumazim Eli, uan dabirabim inigha Ikiavɨra Itir Godɨn Purir-
penimɨn tiar akamɨn azenan, a gaperaghav iti.

10Ezɨ Hana bar osemegha bar paza uabɨ baragha aziava, Ikiavɨra Itir God
komɨgei.

11EghaHana akar gavgavim Ikiavɨra Itir Godko anekɨra ghaze, “O Ikiavɨra
Itir Godɨn Gavgaviba Bar Itim, kɨ nɨn ingangarir amizim, nɨ nan ganɨva nan
apangkuvasa, kɨ ifonge. Nɨ nan osɨmtɨzir kamɨn gan na gɨnɨghnɨgh. Ga
uaning, nɨ na bakɨnɨghnɨghan markɨ. Egh nɨ otaritam na danightɨ, kɨ a isɨ nɨ
danɨngightɨ a nɨn ingangarir gumazimɨn ikɨ mangɨ uan ovevem batogham.
Eghtɨ bizir kamɨn ababanim bagh, me an dapanir arɨzim apɨran kogham.”

12 Hana dughiar ruarimɨn Ikiavɨra Itir God ko mɨgɨavɨra itima, Eli aper-
aghav ikia Hanan akatorimra gari.

13 Hana uan nɨghnɨzimɨn averara mɨgei. Eli an garima, a mɨgei moghɨn,
akam akarava ami, egha a Hanan tiarim barazir puvatɨ. Eli ghaze, Hana ti
dɨpar onganitam amegha ongani.

14 Egha Eli kamaghɨn a mɨgei, “Nɨ man dughiamɨn dɨpar onganiba apir
arazir kam ategham? Nɨ dɨpenir kam ategh mangɨ. Nɨn onganir arazir kam
gɨvaghtɨma, nɨ ua izɨ.”

15Ezɨ Hana kamaghɨn an akam ikaragha ghaze, “Gumazir ekiam, kɨ dɨpar
onganitam amezir puvatɨ, bar puvatɨ. Nan navim, osɨmtɨzim bar a itaragha
uaghirima, kɨ bar oseme. Egha kɨ uan osɨmtɨzim isa Ikiavɨra Itir God ganɨga
a komɨgei.

16Nɨ kamaghɨn na gɨnɨghnɨghan markɨ, kɨ amizir kuram. Puvatɨ. Kɨ paza
uabɨ baragha nan nɨghnɨziba bar ikufi. Kɨ arazir kambagha Ikiavɨra Itir God
komɨgeima nɨ nan gari.”

17 Eli mɨgɨrɨgɨar kam baregha kamaghɨn a mɨgei, “Guizbangɨra, nɨ navir
amɨrizim inigh mangɨ. Eghtɨ Israelian God, bizir nɨ an azarazim a nɨ
danɨngam.”

18Ezɨ Hana kamaghɨn Eli mɨgei, “Gumazir ekiam, ga uaning, kɨ nɨn ingan-
garir amizim. Kɨ kamaghsua, nɨ zurara navir aghuimnan ikɨ.” Amɨkemegha
gɨvagha ghuava amegha, gɨn uam oseir puvatɨ.

Hana otarim bategha a isa God ganɨngi
19 Elkana uan amuimning ko boriba, me dɨmagarimɨn Silon akuima,

amɨnim tirazɨma, memɨzaraghara dɨkavigha Ikiavɨra Itir Godɨn ziam fe. Me
an ziam fegha gɨvagha, uamategha uan dɨpenim bagha Raman nguibamɨn
1:11: Dɨboboniba 6:5

ghue. Ezɨ Elkana, uan amuim Hana koma akui. Ezɨ Ikiavɨra Itir God, Hanan
azangsɨzim ginɨrɨgha a ikara.

20 Dughiar mong otevimɨn gɨn, Hana navim asegha otarim bate. Egha
ghaze, “Kɨ Ikiavɨra Itir Godɨn azarazɨma, a borir kam na ganɨngi. Ezɨ kɨ ziam
Samuel a gatɨ.”*

Hana Samuel isa God ganɨdi
21Arazir kamɨn gɨn, Elkana ko an dɨpenimɨn itir adarasi, Silon nguibamɨn

ghu, egha azeniba barme ofa gamimoghɨn damuasa. Egh a uaghan Ikiavɨra
Itir God ko dɨkɨrɨzir akam bagh, ofa damuam.

22 Ezɨ Hana me ko zuir puvatɨgha kamaghɨn uan pam mɨgei, “Borim tong
ekevegh gɨvagh otem ateghtɨ, kɨ a inigh Ikiavɨra Itir God danɨngam. Eghtɨ a
Ikiavɨra Itir Godɨn damazimɨn ikɨmamaghɨra ikiam.”

23 Ezɨ Elkana kamaghɨn Hana mɨgei, “Nɨ mamaghɨn deragh damusɨ, nɨ
nguibamra ikɨmangɨtɨ borim otem ategham. Eghtɨ Ikiavɨra Itir God nɨn akar
dɨkɨrɨzim damightɨ a guizbangɨra otogham, mati a mɨkemezɨ mokɨn.” Ezɨ
Hana nguibamɨn ikia deraghavɨra uan borim gamua a geghufi.

24 Ezɨ gɨn borim otem ategha gɨvazɨ, Hana a inigha, bizir kaba sara inigha
Ikiavɨra Itir God bagh ofa damuasa Silon nguibamɨn itir Purirpenimɨn zui.
Bizir kaba, bulmakaun apurir igiar, azenir 3pla itim ko, 10 kilogrem plaua
ko, beghiarmememen inimɨn isamigha,wainɨndɨpamagurizɨa itim. Abizir
kaba inigha Ikiavɨra Itir Godɨn Purirpenimɨn zui. Dughiar kamɨn, Samuel,
otarir aghɨrimra iti, a tɨghar gumazir igiamɨn otivam.

25 Me otogha gɨvagha, bulmakaun apurir igiar kam mɨsuegha gɨvagha,
otarim inigha Eli bagha zui.

26 Egha Hana kamaghɨn Eli mɨgei, “O, nan gumazir aruam, nɨ na
gɨfoghavɨra iti, o puvatɨ? Kɨ amizir kam, faragha nɨn boroghɨn kagh tughav
ikia Ikiavɨra Itir God komɨgei.

27Kɨ otarir kam uabɨ danɨngasa Ikiavɨra Itir God komɨgɨa an azangsɨsi, ezɨ
a nan azangsɨzim ikara.

28 Kamaghɨn amizɨ, kɨ a isa Ikiavɨra Itir God ganɨdi. Eghtɨ an ikɨrɨmɨrim
zurara Ikiavɨra Itir God baghvɨra ikɨ an ingangarim damuam.”
Eghame dapaniba avigha Ikiavɨra Itir Godɨn ziam fe.

2
Hana Ikiavɨra Itir God komɨgei

1Egha Hana kamaghɨn God komɨgei:
“O Ikiavɨra Itir God, nɨ na gamima, kɨ bar akonge.

Ikiavɨra Itir God, nɨ gavgavim ko ziar ekiam na ganɨngizɨ, kɨ bar akonge.
Nɨ nan akurazir bizim bangɨn, kɨ bar akonge.

Nɨ bangɨn kɨ uan apanibar ingaravati.
2O Ikiavɨra Itir God, tav nɨnmɨn, bar zuezir puvatɨ.

Egha godɨn igharazitam nɨnmɨn itir pu. Bar puvatɨ. Nɨ bar dagh afira.
Nɨ uabɨra, dagɨar ekiamɨn mɨn gavgavim ikia e moga en akurvagha e
geghufi.

3 “E gumazamiziba, e kamaghɨn deragh fogham, Ikiavɨra Itir God bizir e
amiba, a bar dagh fo, egha a en araziba tuisɨsi.

* 1:20: Hibrun akamɨn ziar kam, “Samuel,” an mɨngarim mong mɨgɨrɨgɨar otevir kamɨn mɨn ghu,
“Azaragh.” 2:1: Luk 1:46-55

Ezɨ ia gumazamizir pura tiariba akarava aruava uan ziaba feba, ia
arazir kam ategh uan akaba dukuagh.

4 Mɨdorozir gumazir gavgaviba, God men barir piba apɨrima, me
mɨsoghamin gavgaviba puvatɨ.

Ezɨ gumazir gavgaviba puvatɨziba, a gavgavimme ganɨdi.
5Gumazamizir fomɨra dagher avɨriba itiba, God datɨrɨghɨn me damightɨ me

dagheba bagh ingar uan ivezim isi moghɨn da iniam.
Ezɨ gumazamizir faragha dagheba puvatɨgha mɨtiriamra itiba, God
datɨrɨghɨn dagher avɨribame danɨngtɨme ua ingaran kogham.

Ezɨ amizir otir puvatɨzim, God datɨrɨghɨn an akurazɨ a borir 7pla bate.
Ezɨ amizir borir avɨriba itim, an boriba ovengezɨ a uabɨra iti.

6 Ikiavɨra Itir God gumazamizibav sozima, me ariaghiri.
Egha gumazamizir ariaghireziba, a me gamimame uam angamɨra iti.

God gumazamizibagh amima,me Gumazamizir Oveaghuezibar Nguibamɨn
uaghiri.

Ezɨ ame gamima, me ua dɨkafi.
7 Ikiavɨra Itir God gumazir mabagh amizɨme biziba puvatɨ,

eghamarazi gamizɨ, me bizir avɨriba iti.
A gumazir mabagh amima, men ziaba bar iraghuegha bar vɨn iti.

A marazi gamizɨ, me ziar ekiam ikia bar pɨn iti.
8Nguazir kamɨn suizir bizir gavgaviba da Ikiavɨra Itir Godɨn biziba,

a uabɨ bizir kabagh isɨn nguazimɨn ingari.
Kamaghɨnamizɨ, gumazamizironganarazibaghamuanguazirmɨnemeniam

gɨpogha a gureba,
a me ghufamen akurvasi.

A me gamima, me uan kantrin gumazir ekiabar otifi,
ezɨ gumazamiziba ziar ekiamme ganɨdi.

9 “Ikiavɨra Itir God, gumazamizir a baghavɨra itiba ame geghufi.
Egha gumazamizir kuraba a me gasɨghasightɨ, me nguibar kurar
mɨtatem itimɨn ovegham.

E fo, gumazir gavgavir ekiam itim, a bar uan gavgavimɨn ikɨva avegham.

10 “Ikiavɨra Itir God uan apaniba bar me gasɨghasigham.
A uan Nguibamɨn ikia arariba dagarvazi moghɨn ame dagarvasi.

Ikiavɨra Itir God nguazimɨn mɨkebaba bar dar itir gumazamiziba, a bar me
akuvagh kotiamɨnmen araziba tuisɨgham.

Egh a gavgavim isɨ uan atrivir a inabazim danigham,
eghtɨ gumazamiziba bar, men tongɨn, atrivir kam ziar ekiam iniam.”

11 Hana Ikiavɨra Itir God ko mɨkemegha gɨvagha, Elkana ko ua Raman
nguibamɨn ghu. Ezɨ an otarir dozim Samuel, a Silon ikia ofa gamir gumazim
Elin apengan ikia, an akurvagha Ikiavɨra Itir Godɨn ingangarim gami.

Elin otarimning arazir kuram gami
12Elin otarimning, Hopni ko Finias, aning gumazir bar kuramning. Aning

ofa gamir gumazimning, egha aning ghaze, Ikiavɨra Itir God a pura bizim,
egha aning arazir kurar guar avɨrir igharagha garibagh ami.

13God fomɨra ghaze, gumazamiziba ofa inigh izɨ a damighɨva, egh gɨn ofa
gamir gumaziba bagh, asɨzir tuzir otevir taba iniam. Ezɨ dughiar kamɨn,
gumazitam ofa damusɨ asɨzitam avightɨ, ingangarir gumazim fokɨn atarir
3pla itim inigh izam.

14 Ingangarir gumazir kam fokɨn puramɨner averiam giniv, asɨzir tuzitam
bɨraghɨva, a inighmangɨ ofa gamir gumazim danɨngam.

15 Dughiar mabar, ofa damuasava amir gumazim, a tɨghar asɨzir ovim
adegh avimɨn a tusɨ damutɨ, ofa gamir gumazir kamningɨn ingangarir
gumazim izɨ a gifarɨva an mɨkɨm suam, “Ia ofa gamir gumazimning Finias
koHopni bagh asɨzir tuzitaba na danɨngigh. An avimɨn da tuasa, iamɨnemɨn
avighizir asɨziba, ana dar aghua. Kamaghɨn amizɨ, ia asɨzir tuzir avighizir
puvatɨziba a danɨng.”

16 Eghtɨ gumazir ofa damuamim kamaghɨn mɨkɨm suam, “Nɨ takigh, kɨ
ofan arazimɨn gɨnmangɨva asɨzimɨn oviba tueghtɨ, nɨ gɨn asɨzir tuzir manam
gifuegh a ini,” ezɨ ofa gamir gumazimningɨn ingangarir gumazim ghaze,
“Puvatɨ. Nɨ datɨrɨghɨra na danɨngigh. Nɨ aghuaghtɨ, kɨ datɨrɨghɨra uabɨ tam
iniam.”

17Elinotarirkamningghaze,Godɨnofaba, dapurabizirkɨniba. Eghaaning
arazir kurabar gumazamizir Ikiavɨra Itir Godbagha inigha izir ofabaghami.
Aningɨn arazir kurar kam, Ikiavɨra Itir God an gari a bar kufi.

Samuel Silon iti
18 Dughiar kamɨn Samuel uan mugamra ikia ofa gamir gumazimɨn inir

ghurghurir aghuim ikegha, Ikiavɨra Itir Godɨn ingangarir kam gami.
19 Azeniba vaghvagha an amebam a bagh azenan daghuamin korotiar

otevir muziariba isai. Egha amebam ko afeziam aning azenibar zurara ofa
damuasa izir dughiamɨn, amebam korotiar otevir muziarir kam isa Samuel
ganɨdi.

20 Egha an amebam ko afeziam Eli bagha zuima a deragh aning
damuasava Godɨn azai. A kamaghɨn Elkana mɨgei, “Ikiavɨra Itir God nɨn
amuir kam damutɨ, a borir igharazitaba batam, eghtɨ me otarir nɨ Ikiavɨra
Itir God ganɨngizimɨn danganim iniam.” Eli aning mɨkemeghtɨ, aning ua-
mategh uan nguibamɨnmangam.

21Ezɨ Ikiavɨra Itir GodderaghaHana gamizɨ a borir kabar naviba adava da
bate. An otarir 3pla ko guivir pumuning bate. Ezɨ Samuel Ikiavɨra Itir Godɨn
damazimɨn ikia an ingangarim gamua nɨmɨra aghui.

Elin otarimning orazir puvatɨ
22Dughiar kamɨn Eli bar ghurizɨma, dughiar avɨribar, an otarimning amir

arazir kurar avɨriba, a da barasi. A uaghan kamaghɨn orasi, aning uaghan
God bativamin Purirpenimɨn tiar akamɨn ingarir amiziba, koma akui.

23 Kamaghɨn amizɨ a aning mɨgei, “Gua tizim bagha arazir kurar kabagh
ami? Gumazamiziba bar iza guan arazibar gun namɨgei.

24 Gua nan otarimning, gua arazir kam atakigh. Ikiavɨra Itir Godɨn
gumazamiziba tintinibar guan arazir kabagh eghari, kar arazir bar kuram.

25 Gumazitam arazir kuratam gumazir igharazir tam datɨghtɨ, tav a
bagh an abuir gumazimɨn mɨn ikɨ Godɨn azangsɨghtɨ, God bizir kam gɨn
amadagham. Eghtɨ tav arazir kuratam Ikiavɨra Itir God datɨghtɨ, tina an
abuir gumazimɨn ikɨ an akuragham?” Dughiar kamɨn, Ikiavɨra Itir God
aningɨn arazir kuraba bangɨn aningmɨsueghtɨ aning aremeghasa nɨghnigha
gɨfa. EzɨEli kamaghɨnaningmɨkemezɨ, Godaningɨndapanimning gamizɨma,
aning gavgavigha uan afeziamɨn akaba barazir puvatɨ.

26Dughiar kamɨn Samuel mong uan mugamra itima, Ikiavɨra Itir God, ko
gumazamiziba, bar a gifonge, ezɨmen ifongiar kam pamtemɨn dɨkafi.

Godɨn akam inigha izir gumazim, akarmamɨn gun Eli mɨgei
2:26: Luk 2:52

27 Ezɨ Godɨn akam inigha izir gumazim gɨn ghua kamaghɨn Eli mɨgei,
“Ikiavɨra Itir Godɨn akam kamaghɨn iti, ‘Fomɨra, nɨn inazir afeziam Aron,
uan adarazi ko Isipian atrivimɨn ingangarir gumazir kɨnibar itima, kɨ izame
batogha uan ifongiamɨn gunmemɨkeme.

28Egha kɨ Israelian anababar tongɨn Aronɨn adarazi amɨsefe, me nan ofan
ingangarir gumazibar otivasa kɨ me amɨsefe. Me ofa damuamin dakozimɨn
ingar, egh pauranmughuriar aghuim amadim tu, eghme nan boroghɨn izɨsɨ
ofa gamir gumazibar dapanimɨn korotiar otevir azenan azuim inigh izɨ. Kɨ
uaghanmemɨgɨa ghaze, Israelia ofa damuasa tuezir asɨzir nabame dar amɨ.

29 Kamaghɨn amizɨ, ia tizim bagha Israelia zurara ofa damuasa kɨ me
mɨkemezir bizibar ikura? Nɨn otarimning, gumazamiziba na bagha inigha
izir ofan asɨzir oviba itir aghuibara amasava da isi, aning da apava
mɨkarziba saram aghungi. Arazir kamɨn nɨ aningɨn ziam fegha nan ziam
abɨra. Manmaghɨn amizɨ, nɨ arazir kurar kam gami?’

30 “Kɨ Ikiavɨra Itir God, Israelian God, kɨ akar kam aghurigha ia mɨgei: Kɨ
fomɨra ian inazir afeziam Aron uan adarazi ko kɨ me mɨkeme, me zurara
nan ofa gamir gumazibar mɨn ingaram. Ezɨ datɨrɨghɨn kɨ mɨgɨrɨgɨar kam
giragham. Kɨ kamaghɨn mɨkɨmam, gumazir nan ziam fem, kɨ ziar ekiam a
danɨngam. Eghtɨ gumazir na barazir puvatɨzim, kɨ bar anebɨragham.

31 “Nɨ deragh oragh, kɨ gɨn nɨn gavgaviba ko nɨn inazir afeziabar ikɨzimɨn
gavgaviba, kɨ me atugh me abɨnigh me gasɨghasigham, mati gumazim gu-
mazir igharazimɨnagharimatuzirmoghɨnkɨmeatugham. Eghtɨnɨn ikɨzimɨn
aven gumazitam ikɨmangɨ ghurighan kogham.

32Kamaghɨn, ia zurara ikɨgantɨ, kɨbizir aghuiba isɨ Israelian igharazdarazi
danɨngam, ia tam inighan kogham. Zurara zurara, nɨn adarazir gumazitam
gɨn bar ghurighan kogham. Bar puvatɨ.

33 Eghtɨ gɨn, apaniba izɨ nɨn adarazir gumazamiziba bar me mɨsogham,
mati gumazim sabamɨn me atuzɨ moghɨn, me gumazamizir kɨnibar mɨn
arɨghiregham. Eghtɨgumazirvamɨra ikɨvaofagamirgumazimɨn ingangarim
damuam. Bizir kaba an nɨghnɨzim gasɨghasɨghtɨ, an navim bar osemeghtɨ,
temeriba an damaziba aghuightɨ, da okavigham.

34 “Gɨn nɨn otarimning, Hopni ko Finias, aning dughiar vamɨran uaghara
aremegham. Aning aremeghtɨ nɨ fogham, nan mɨgɨrɨgɨar kaba da bar
guizbangɨra.

35 Egh kɨ ua bagh ofa gamir gumazitam amɨseveghtɨ, a navim nan ikɨva,
ingangarir kɨ ifongezibara damuam. Egh kɨ an ikɨzim damutɨ, me zurara
nan ofabar amuamin adarazir otivam, eghtɨ me kɨ mɨsevezir atrivim bagh
ingaram.

36Eghtɨ nɨn ikɨzimɨn gumazitaba ikɨvɨra ikɨva, me ofa gamir gumazir kam
bagh mangɨva dagheba ko silvan dagɨaba bagh an azangsɨgham. Egh me
kamaghɨn ofa gamir gumazimɨn azangam, ‘Nɨ en amamangatɨghtɨma, e ofa
gamir gumazimɨn ingangarir tabara amigh, egh e dagher muziarir taba
iniam.’ ”

3
Ikiavɨra Itir God Samuelmɨgei

1 Ezɨ otarir igiam Samuel, a Elin apengan ikia, Ikiavɨra Itir Godɨn ingan-
garim gami. Azenir avɨriba ghuezɨma, Ikiavɨra Itir God mɨgɨrɨgɨar avɨriba
Israelia ganɨngizirpuvatɨ. Dughiarvabaraa irebamɨnmɨngarirbizibaraven
amemɨgei.
2:28: UaMe Ini 28:1-4; Ofa Gami 7:35-36 2:34: 1 Samuel 4:11

2 Dughiar kamɨn Elin damaziba an ikufi, egha kɨran oveghangɨn da bar
okavigham. Dɨmagarir mamɨn a uan akuir danganimɨn akui.

3 Ezɨ Samuel Godɨn Purirpenimɨn ikia, Godɨn Akar Dɨkɨrɨzir Gavgavimɨn
Boksiam itir danganim gakui. Dughiar kamɨn Godɨn Dɨpenimɨn itir lam a
isiavɨra itima,

4 Ikiavɨra Itir God Samuelɨn dei.
Ezɨ Samuel ghaze, “Ai, kɨ kati.”
5Egha a dɨkavigha ivegha ghua Elimɨgɨa ghaze, “Kɨnɨ barazimanɨnan dia,

ezɨ kɨ izi.”
Ezɨ Eli kamaghɨn a ikaragha ghaze, “Kɨ nɨn diazir puvatɨ. Nɨ ua mangɨ uan

mɨsiamɨn daku.” Ezɨ Samuel uamategha ghuav akui.
6 Egha gɨn Ikiavɨra Itir God uam an dia, ezɨ Samuel ua dɨkavigha ghua Eli

mɨgɨa ghaze, “Nɨ nan diazɨ, kɨ izi.”
Ezɨ Eli ghaze, “Nan otarim, kɨ nɨn diazir puvatɨ. Nɨ uamangɨ uanmɨsiamɨn

daku.”
7Dughiar kamɨn Ikiavɨra Itir God tɨghar uan akaba isɨ Samuelɨn akagh a ko

mɨkɨmam, kamaghɨn amizɨ, Samuel deraghavɨra God gɨfozir puvatɨ.
8 Ezɨ Ikiavɨra Itir God namba 3 dughiamɨn ua Samuelɨn dia, ezɨ Samuel

dɨkavigha ghua Eli mɨgɨa ghaze, “Nɨ nan diazɨ, kɨ izi.”
Ezɨ Eli datɨrɨghɨn fo, Ikiavɨra Itir Godra Samuelɨn dei.
9Kamaghɨnamizɨ, Eli amɨgei, “Nɨuamateghmangɨuanmɨsiamdaku, eghtɨ

a ua nɨn diaghtɨ, nɨ kamaghɨnmɨkɨm suam, ‘Ikiavɨra Itir God, nɨ namɨkɨm, kɨ
nɨn ingangarir gumazim, kɨ kuarim atɨgha nɨ barasi.’ ” Ezɨ Samuel Elin akam
baregha uamategha uanmɨsiamɨn ghugha akui.

10 Ezɨ Ikiavɨra Itir God, ua iza tugha faragha Samuelɨn diazɨ moghɨn, uam
an dɨa ghaze, “Samuel, Samuel.”
Ezɨ Samuel ghaze, “Nɨ namɨkɨm. Kɨ nɨn ingangarir gumazim, kɨ orasi.”
11 Ezɨ Ikiavɨra Itir God kamaghɨn a mɨgei, “Nɨ deraghvɨra oragh. Kɨ kɨran

oveghangɨn, bizitam Israelian tongɨn a damigham. Eghtɨ me bizir kamɨn
mɨgɨrɨgɨam baregh, me dɨgavir kuram damigham.

12 Kɨ faragha Elin mɨkemezɨ moghɨn, kɨ datɨrɨghɨn, bizir kurabar me
damuam.

13 Kɨ mɨgɨrɨgɨar mam an iti. An otarimning akar kurabar nan ziam
gasɨghasɨki, kamaghɨn amizɨ, kɨ an adarazi pazɨvɨra me damuva me
kuavaremegham. Ezɨ Eli uabɨ fo, aning arazir kuram gami, ezɨ a aningɨn
anogoroghezir puvatɨ.

14 Kamaghɨn amizɨ kɨ pamtemɨn Elin adaraziv gɨa ghaze, ofan tam men
arazir kuram agɨvaghan kogham. Bar puvatɨ.”

15 Ezɨ Samuel akar kam baregha uan mɨsiamɨn akua ghua amɨnim tira.
Egha a ghua Ikiavɨra Itir Godɨn Purirpenimɨn tiar akam kui. Egha Samuel
uan irebamɨnmɨn garir bizimɨn gun, Elin mɨkɨman atiatingi.

16Ezɨ Eli kamaghɨn Samuelɨn dei, “Samuel, nan otarim, nɨ izɨ.”
Ezɨ Samuel a ikaragha ghaze, “Are, kɨ izi.”
17 Ezɨ Eli an azara, “God manmaghɨra nɨ mɨgei? Nɨ akatam nan mon-

gan markɨ. Nɨ akatabar ghuaraghtɨ, kɨ God ko mɨkɨmtɨ, a bar pazɨvɨra nɨ
damigham.”

18 Kamaghɨn amizɨ, Samuel Ikiavɨra Itir Godɨn akaba bar dar gun a
mɨkeme, egha bizitam an ghuarazir pu. Bar puvatɨ. Ezɨ Eli oregha kamaghɨn
mɨgei, “A uabɨ Ikiavɨra Itir God, a bizir tizim damuasa ifonge ana damu.”

19 Ezɨ Ikiavɨra Itir God, Samuel ko itima a gumazir aruamɨn oto. Egha
Samuel mɨgeir biziba bar, Ikiavɨra Itir God adagh amizɨ da guizbangɨra otifi.



1 Samuel 3:20 488 1 Samuel 4:9

20 Kamaghɨn amizɨ, Israelɨn nguazimɨn aven itir nguibaba bar, notɨn
amadaghan itir Danɨn anabamɨn nguibam ikegha bar ghua sautɨn
amadaghan Berseban nguibamɨn oto, dar gumazamiziba kamaghɨn
fo, Ikiavɨra Itir God guizbangɨra ua bagha akam inigha izir gumazimɨn
ingangarim damuasa Samuel amɨsefe.

21Egha Ikiavɨra Itir God, zurara SilonnguibamɨnSamuel bativauanakaba
isa a ganɨdi.

4
Filistiaba, Godɨn Akar Dɨkɨrɨzir Gavgavimɨn Boksiam ini

1 Ezɨ Samuel Ikiavɨra Itir Godɨn akaba bar dar gun Israelia mɨgeima, me
kuariba arɨgha deraghavɨra anmɨgɨrɨgɨaba barasi.
Dughiar kamɨn, Israelia dɨkavigha Filistiaba ko uariv soghasa ghua, Ebe-

neserɨn nguibamɨn boroghɨn averpenibar ingarigha dar iti. Ezɨ Filistiaba,
me Afekɨn nguibamɨn boroghɨn uari bagha averpenibar ingarigha dar iti.

2 Egha Filistiaba uan mɨdorozir gumaziba afegha, Israelia ko mɨdorozim
fore. Mɨdorozir bar ekiam otozɨ, Filistiaba Israelia abɨnigha men 4,000plan
gumazibavmɨsoghezɨmame ariaghire.

3 Ezɨ Israelian mɨdorozir gumaziba uamategha uan averpenibar ghuezɨ,
men gumazir dapaniba kamaghɨn mɨgei, “Tizim bagha Ikiavɨra Itir God
Filistiaba ataghizɨ, me mɨdorozimɨn e abɨni? Aria, e gumazitaba amadaghtɨ
meSilonmangɨ Ikiavɨra Itir GodɨnAkar Dɨkɨrɨzir Gavgavir Boksiam inigh izɨ.
Egh emɨdorozim baghmangɨsɨ Boksiar kam saramangɨtɨ, Ikiavɨra Itir God e
komangɨva en akuraghtɨ, en apaniba e abɨnan kogham.”

4 Gumazir dapaniba mɨkemegha gɨvazɨ, mɨdorozir gumaziba, gumazir
maba amadazɨma me Silon ghugha Ikiavɨra Itir Godɨn Akar Dɨkɨrɨzir Gav-
gavimɨn Boksiam ini. Boksiar kam gisɨn, enselɨn bar gavgavir pumuningɨn
nedazimningan iti, ezɨamati Ikiavɨra ItirGodɨnGavgavibaBar Itimɨnatrivir
dabirabim. Boksiaminigha izirdughiamɨn, ElinotarimningHopnikoFinias,
aning uaghan gumazir kabar akuragha Boksiamɨn akua izi.

5 Me ghua averpenibar otozɨ, Israelia, Ikiavɨra Itir Godɨn Akar Dɨkɨrɨzir
Gavgavimɨn Boksiamɨn ganigha bar akongegha pamtemɨn diava arai, ezɨ
nɨgɨnir bar ekiam oto.

6Filistiaba orazima Israelia pamtendiava araima,mekamaghɨnmɨgei, “Ia
Hibruian averpeniba iti naghɨn dɨmdɨar munam baragh. Me tizim bagha
kamaghɨn pamtemɨn diava arai?” Egha gɨn Filistiaba kamaghɨn mɨgɨrɨgɨam
baraki, Ikiavɨra Itir Godɨn Boksiam, a men apanibar averpenimɨn izegha
gɨfa.

7Eghame atiatigha kamaghɨnmɨgei, “Israelian asermaba, men averpeni-
bar aven izegha gɨfa. Maia, e datɨrɨghɨn kuram iniam. Fomɨra en apaniba
kamaghɨn garir arazir tamɨn e gamizir puvatɨ.

8Maia! E datɨrɨghɨn bar tegham. Tina en akuraghtɨ aser gavgavir kaba e
gasɨghasighan kogham? Aser kabara, bizir guar avɨrir kuraba Isipɨn kantrin
gumazamiziba da amadazɨma, me gumazamiziba puvatɨzir danganimɨn
ariaghire.

9 Ezɨ markɨ. E tuivigh gavgavigh guizɨn gumazibar mɨn mɨsogham.
Puvatɨghtɨma, e Hibrubar ingangarir gumazir kɨnibar otivigham, mati
me fomɨra en ingangarir gumazibar ike. Arazir kam bagh e pamtemɨn
mɨsogham.”
4:4: UaMe Ini 25:22



1 Samuel 4:10 489 1 Samuel 4:22

10 Kamaghɨn amizɨ, Filistiaba bar pamtemɨn mɨsoghava Israelia abɨnizɨ,
Israelia ara uamategha uan nguibabar ghue. Dughiar kamɨn Filistiaba,
30,000planmɨdorozir gumazibav soghezɨme ariaghire.

11Ezɨ Elin otarimningme uaghan aningmɨsoghezɨ, aning areme. Eghame
Ikiavɨra Itir Godɨn Boksiam ini.

Elin ovevem
12Ezɨ Benjaminɨn anabamɨn adarazirmɨdorozir gumazirmam,mɨdorozir

danganim ategha dughiar kamra ivegha Silon ghu. A mɨdorozimɨn otozir
bizibagh nɨghnɨgha bar oseme, egha uan korotiam abigha nguazim uan
dapanim gaghui.

13Ezɨ Eli Silon nguibamɨn tuavimɨn mɨriamɨn uan dabirabim gaperaghav
iti. A pamtemɨn Ikiavɨra Itir Godɨn Boksiam gɨnɨghnɨgha gara iti. Ezɨ
mɨdorozir gumazirkam,mɨdorozirotozimɨnarazimɨngungumazamizibagh
eghanasa, Silonguibamɨnaven izi. Ezɨ gumazamizibaoreghabarosemegha,
pamtemɨn diava arai.

14-15 Dughiar kamɨn Eli 98plan azeniba ikiava an damazimning bar an
okafi. Eli gumazamizibarararernɨgɨnimbareghamenazara, “Ia tizimbagha
nɨgɨnir kam gami?”
Ezɨmɨdorozir gumazir kam ivegha ghua kamaghɨn Eli mɨgei,
16 “Dughiar kamra kɨmɨdorozimɨn danganim ategha ara izi.”
Ezɨ Eli an azara, “Nan otarim, manmaghɨn ami?”
17 Ezɨ gumazim kamaghɨn a geghari, “Filistiaba gavgavigha en mɨdorozir

gumazir avɨribav mɨsoghezɨma me ariaghire. Kamaghɨn amizɨ, e men ari.
Me uaghan nɨn otarimning, Hopni ko Finias mɨsoghezɨ aning areme. Egha
me uaghan Ikiavɨra Itir Godɨn Boksiam ini.”

18 Eli Godɨn Boksiamɨn mɨgɨrɨgɨam baregha, Ikiavɨra Itir Godɨn Purir-
penimɨn tiar akamɨn uan dabirabimɨn akɨriba moghɨn irɨ. A namnam sara
aghungizir gumazim egha uaghan bar ghuri, kamaghɨn amizɨ a ira uan
guriragharim apɨrigha maghɨrama areme. A 40plan azenibar Israelian
gumazir dapanimɨn ike.

Finiasɨn amuim areme
19 Dughiar kamɨn Elin asamir guivim, Finiasɨn amuim a navim adai, ezɨ

an otamin dughiam roghɨra ize. A mɨgɨrɨgɨar kam baraki, Filistiaba Ikiavɨra
Itir Godɨn Boksiam ini, ezɨ an ivozir afeziam ko an pam, aning uaghara
areme. Ezɨ borim batamin mɨzazim otozɨ, a uan pam ko ivozir afeziam
aremezir bizir kamning gɨnɨghnɨgha, bar mɨzazir ekiam isa zuamɨra borim
bate. Mɨzazir kaba barmoghɨra a gamima a bar aremeghasava ami.

20Ezɨ amizir an gara itiba, me kamaghɨn a mɨgei, “Nɨ atiatingan markɨ. Nɨ
oragh, nɨ otarim bategha gɨfa.” Ezɨ borir kamɨn amebam tong men akatam
baraghizir puvatɨghamen akatam ikarazir puvatɨ.

21 An aremeghasa amua ghaze, “E Israelia, Ikiavɨra Itir Godɨn angazan-
garim ko gavgavim e ataki.” Kamaghɨn amizɨ, a ziam, Ikabot borim gatɨ.
Dughiar kamɨn, a uan pam ko uan ivozir afeziamɨn ovevem, ko Godɨn
Boksiar apaniba inigha ghuzim gɨnɨghnɨsi.*

22 Egha bizir kam bangɨn, a kamaghɨn mɨgei, “Apaniba Godɨn Boksiam
inigha ghu, kamaghɨn amizɨ, Godɨn angazangarim ko gavgavim Israelia
ataki.” An abuan kamaghɨnmɨkemegha gɨvagha, an areme.

* 4:21: Hibrun akamɨn ziar kam, “Ikabot,” anmɨngarim,mɨgɨrɨgɨar kamɨnmɨn ghu, “Godɨn gavgavim
itir puvatɨ.”

5
Ikiavɨra Itir Godɨn Boksiam Filistian kantrin iti

1 Filistiaba Godɨn Boksiam inigha dɨkavigha, Ebeneserɨn nguibam ategha
Asdotɨn nguibar ekiamɨn ghu.

2Me otivigha gɨvagha Godɨn Boksiam inigha, me uan asem Dagonɨn ziam
fer dɨpenimɨn aven ghu. Egha Dagonɨn marvir guar dagɨamɨn ingarizimɨn
boroghɨn anetɨ.

3 Egha amɨmzaraghan bar mɨzaraghara, Asdotɨn gumazamiziba osegha
dɨkavigha garima, Dagonɨn marvir guam Ikiavɨra Itir Godɨn Boksiamɨn
boroghɨn ira fuagha guam nguazim mɨsoke. Kamaghɨn amizɨ, me Dagon
inigha uam an danganimɨn anesara.

4 Me uam akuigha mɨzaraghara ua ghua Dagonɨn dɨpenimɨn aven ghua
garima, marvir guar kam ua Ikiavɨra Itir Godɨn Boksiamɨn boroghɨn irɨ.
Ezɨ Dagonɨn dapanim ko agharimning dɨpɨriaghirɨgha tiar akamɨn boroghɨn
irɨghav iti. Ezɨ an namnamra deraghavɨra iti.

5Dughiar kamɨn ikegha iza datɨrɨghɨn, bizirmɨngarir kambangɨn,menofa
gamir gumaziba ko gumazir Dagonɨn ziam feba, me uan Dagonɨn ziam fer
dɨpenimɨn tiar akamɨn aven mangasa, an dapanim ko agharimning irɨghav
ikezir danganim dɨka zuir puvatɨ, me a ikiavkɨragh arui.

6 Godɨn Boksiam Asdotɨn itir dughiamɨn, Ikiavɨra Itir God Asdotɨn itir
gumazamiziba ko an boroghɨn itir darasi, a mɨzazim me gasa, me gamima
me bar atiatingi. Egha okar kurabagh amima damenmɨkarzibar otifi.

7 Asdotɨn itir gumazamiziba osɨmtɨzir kabar ganigha kamaghɨn mɨgei,
“Israelian God, mɨzazim isa en asem Dagon ko e ganɨdi. Kamaghɨn amizɨ,
e Boksiar kam ateghtɨ a ua en nguibamɨn ikian kogham.”

8Eghame Filistiabar gumazir dapaniba bagha akamamadazɨ, me iza uari
akufa. Me uari akuvazɨ, Asdot kamaghɨn gumazamizibar azai, “E Israelian
Godɨn Boksiammanmaghɨn a damuam?”
Ezɨgumazirdapanibakamaghɨnmɨgei, “Gumazitabaa inighGetɨnnguibar

ekiamɨnmangɨ.” Ezɨmea gisaghpughaGetɨn ghu, a Filistiabar nguibar ekiar
igharazir mam.

9 Ezɨ me Boksiamɨn akua Getɨn ghuzɨ, Ikiavɨra Itir God uaghan nguibar
ekiar kamɨn itir gumazamiziba mɨzazim me gasima, me puvɨrama atiati.
Egha okar kuraba gumazamiziba ganɨga bar me gasɨghasɨki.

10 Kamaghɨn amizɨ, Getia Godɨn Boksiam isa Filistian nguibar ekiar
igharazim Ekronɨn anemada.
Boksiam otogha gɨvazɨ, Ekronba pamtemɨn dɨa ghaze, “Ame, e bar oven-

gasa, me Israelian Godɨn Boksiam inigha kagh ize.”
11 Egha me Filistiabar gumazir dapanibar diazɨ me izezɨ, me kamaghɨn

me mɨgei, “E uari, ia Israelian Godɨn Boksiam amadaghtɨma, a ua uan
danganimra mangɨ. A e ko en adaraziv soghtɨ e arighireghan kogham.”
Dughiar kamɨn, God mɨzazim me gasima, men avɨrim ariaghire. Kamaghɨn
amizɨma, me barmoghɨra puvɨra atiati.

12 Ezɨ okar kuraba gumazamizibar mɨkarzibar otivima, men marazi
ariaghɨrima, marazi ariaghirezir puvatɨ. Egha me uarir akurvaghasa Godɨn
deimamen dɨmdɨar ararem ghua Godɨn Nguibamɨn oto.

6
Filistiaba ua Godɨn Boksiam amadazɨ a Israelɨn ghu

1 Ikiavɨra Itir Godɨn Boksiam 7plan iakɨnibar Filistian nguazimɨn ike,

2 ezɨ Filistiaba, uan ofa gamir gumaziba ko kukunir gumazibar diazɨ me
izima, me kamaghɨn men azai, “E manmaghɨn Ikiavɨra Itir Godɨn Boksiam
damuam? E uam an danganimɨn anemangɨsɨ, e manmaghɨra anemangam?”

3 Ezɨ ofa gamir gumaziba ko kukunir gumaziba kamaghɨn me ikaragha
ghaze, “Ia uamategh Israelian Godɨn Boksiam amangasa a? A dera, Egh ia
pura anemangan kogham. Ia uan okar kuraba agɨvsɨ, ia osɨmtɨziba agɨvamin
ofaba amadagh. Ia kamaghɨn damightɨ, ian arɨmariaba ua deragham, eghtɨ
ia fogh suam, e amizir osɨmtɨzir kam bangɨn, God pazavɨra e gami.”

4-5 Ezɨ gumazamiziba kamaghɨn mɨgei, “E osɨmtɨziba agɨvamin ofan man-
maghɨn garim God danɨngam?”
Ezɨ ofa gamir gumaziba ko kukunir gumaziba kamaghɨn mɨgei, “E 5plan

Filistian gumazir dapaniba iti. E fo, en gumazir dapanir 5pla ko en gu-
mazamiziba bar moghɨra arɨmariar ekiar kam iti. Kamaghɨn amizɨ, ia golɨn
taba inigh 5plan okar ia bativizibar nedaziba, ko 5plan kuarzir en nguazim
gasɨghasɨzibar nedazibar ingarigh, Godɨn Boksiam sara da amadagh. Egh ia
Israelian Godɨn apengan ikɨ. Ia kamaghɨn damutɨ, a ti en nguazim ko aseba
ko ia sara uam osɨmtɨzir tam e danɨngan kogham.

6 Ia ti Isipian atrivim ko an gumazamiziba fomɨra God baraghizir puvatɨzɨ
moghɨn damuam, o markiam. God bizir kuraba me ganɨga me gamima, me
onganigha Israelia ataghizɨ, me Isipɨn kantri ategha ghue. Ia arazir kam
gɨnɨghnɨghɨva, akɨrim ragh God gasanmarkɨ.

7 “Ia oragh. Ia karisɨn igiatamɨn ingarigh, egh bulmakaun amebar tɨghar
ingangaritam damuamin pumuning inigh, karisɨn kam gikegh. Aningɨn
nguzimning tɨghar otem ataghɨragham. Egh ia bulmakaun kamningɨn
nguzimning inigh bulmakaun dɨvazimɨnmangɨ aning atɨgh.

8 Egh Ikiavɨra Itir Godɨn Boksiam inigh karis gisɨn anetɨgh. Egh ia
osɨmtɨziba agɨvamin ofan mɨn, golɨn ingarizir okaba ko kuarziba, da isɨ
boksiar dozir tam darugh, egh a isɨ karis gisɨn Godɨn Boksiam boroghɨn dar
atɨgh. Egh bulmakaun amebar kamning ateghtɨ, aning uaning karis geku
mangɨ.

9 Egh ia bar deraghvɨra gan, karis managhɨra mangam? A Boksiam
izezir kantri Betsemesɨn nguibar ekiamɨnmangɨtɨ, ia deraghvɨra fogh suam
Israelian God bizir kurar kam e bagha anemada. Karis anmangan koghtɨ ia
fogh suam, God osɨmtɨzir ekiar kam e bagha anemadazir puvatɨ. Osɨmtɨzir
kam ti puram oto.”

10 Ezɨ gumazamiziba mɨgɨrɨgɨar kam baregha an gɨn zui. Egha me bul-
makaun amebar pumuning inigha karis gike. Egha bulmakauningɨn nguz-
imning inigha, bulmakaun dɨvazimɨn aven aning atɨ.

11 Egha me Ikiavɨra Itir Godɨn Boksiam ko, boksiar dozir okaba ko kuarz-
ibar nedaziba aven itim, aning isa karis gisɨn aning atɨ.

12Me aning atɨgha gɨvazɨ, bulmakauning biaghatɨgha Betsemesɨn nguibar
ekiamɨnzuir tuavimɨnzui. Aning tuavir kamataghizir pu. Barpuvatɨ. Aning
diav arava an zui, ezɨ 5plan Filistian gumazir dapaniba, karisɨn gɨn ghua
Betsemesɨnmɨtaghniamɨn tu.

Godɨn Boksiam, Betsemes ko Kiriat Jearimɨn iti
13 Ezɨ Betsemesɨn gumazamiziba danganir zarir mamɨn azenibar ikia,

witba aghora iti. Eghame kogha tuavimɨn gara, GodɨnBoksiamɨn apighame
bar akonge.

14-15 Ezɨ bulmakauning karis kurugha ghua, Betsemesɨn gumazir mam
Josua, an azenimɨn otogha, azenimɨn aven dagɨar ekiar mamɨn mɨriamɨn
tughav iti. Ezɨ Livaiba iza Ikiavɨra Itir Godɨn Boksiam ko boksiar me golɨn

ingarizir nedaziba itim isa, dagɨar ekiar kam gisɨn da arɨki. Ezɨ gumazamiz-
ibakarisɨnterararibardazibarkuegha, bulmakaunamebamningmɨsuegha,
Ikiavɨra Itir God bagha ofa gami, mati ofan bar isia mɨghɨrizim. Dughiar
kamra Betsemesia uaghan, Ikiavɨra Itir God bagha ofan igharazir mabagh
ami.

16 Filistiabar 5plan gumazir dapaniba gari, Israelia bizir kabagh amima,
me dughiar kamra uamategha Ekronɨn ghue.

17 Ikiavɨra Itir God Filistiabar osɨmtɨziba agɨvasa, me osɨmtɨziba agɨvamin
ofan mɨn, 5plan golɨn okar nedaziba amada. Da vaghvagha men nguibar
ekiabar ababaniba, dar ziabar kara: Asdot, Gasa, Askelon, Get ko Ekron.

18 Me kuarzibar nedaziba amada, da vaghvagha men nguibar ekiar
dɨvazir gavgaviba itibar ababanim gami. Egha uaghan Filistian gumazir da-
paniba garir nguibar dozibar ababanim gami. Ezɨ dagɨar ekiar me Ikiavɨra
Itir Godɨn Boksiam atɨzim, a Betsemesɨn gumazim Josuan azenimɨn aven
ikia kamaghɨra iti. Dagɨar kam, a bizir danganir kamɨn otozimɨn ababanim
gami.*

19 Ezɨ Betsemesɨn gumazir 70pla Ikiavɨra Itir Godɨn Boksiamɨn ave-
riamɨn gani. Kamaghɨn amizɨ God me mɨsoghezɨ, me bar ariaghire. Ezɨ
nguibar ekiar kamɨn itir 50,000ɨn gumazamiziba ghaze, Ikiavɨra Itir Godme
gasɨghasɨki. Eghame bar pamtemɨn azi.†

20Egha Betsemesɨn itir gumazamiziba kamaghɨnmɨgei, “Ikiavɨra Itir God,
a Godɨn bar zuezim, tinara an damazimɨn mɨtɨgham? Bar puvatɨgham. A
en atartɨma, en tav bar deragh ikeghan kogham. Kamaghɨn amizɨ, e Godɨn
Boksiar kam amadaghtɨ, a igharaghmangam. Emanaghɨra anemangam?”

21EghameKiriat Jearimɨnnguibar ekiamɨn itir gumazamizibavmɨkɨmasa
gumaziba amadazɨma,me ghua kamaghɨnmemɨgei, “Filistiaba Ikiavɨra Itir
Godɨn Boksiam uam an akua en nguibamɨn ize. E kamaghsua ia izɨva a
inigh.”

7
1Ezɨ Kiriat Jearimɨn gumazamiziba iza Ikiavɨra Itir Godɨn Boksiam inigha

ghua,mɨghsɨarmuziarimɨnpɨn, gumazimAbinadapɨndɨpenimɨnanetɨ. Egha
me an otarim Eleasar Boksiamɨn ganasa anemɨsefe.

Samuel kantri Israel gatifa
2Ezɨ Ikiavɨra Itir Godɨn Boksiam, 20plan azenibar Kiriat Jearimɨn ikezɨma,

Israelia uarir akurvaghasa Ikiavɨra Itir Godɨndiava azi, egha a baghavɨra iti.
3 Ezɨ Samuel gɨn kamaghɨn Israelia mɨgei, “Ia guizbangɨra navibagh iragh

ua Ikiavɨra Itir God bagh ua izɨsɨ, ia ikɨzir igharazibar aseba ko aser amizim
Astarten nedazim batokegh. Egh ia Ikiavɨra Itir God bar an apengan ikɨva,
a baghɨva teviba apɨr. Eghtɨ a ian akuragh Filistiaba batueghtɨ me ua ia
gativaghan kogham.”

4 Israelia Samuelɨn akam baregha, aser Balba, ko aser amizim Astarten
nedaziba batuegha, Ikiavɨra Itir Godɨn ziamra fe.

5 Egha Samuel gɨn Israelia bagha akam amaga ghaze, “Ia izɨva Mispan
nguibar ekiamɨn uari akuvaghtɨ, Ikiavɨra Itir God ian akurvaghsɨ, kɨ a ko
mɨkɨmam.”
* 6:18: Hibrun akam deragha mɨgɨrɨgɨar kamɨn mɨngarim abɨghizir puvatɨ. Ezɨ me fomɨra Hibrun
akam Grikɨn akamɨn a gɨra, ezɨ mɨgɨrɨgɨar kam “dagɨam,” Grikɨn akamɨn gɨn ghu. † 6:19: Hibrun
akam deragha mɨgɨrɨgɨar kamɨn mɨngarim abɨghizir puvatɨ. 7:1: 2 Samuel 6:2-4; 1 Eghaghaniba
13:5-7

6Ezɨgumazamizibabar izaMispanuari akufa. Memozirdɨpamɨn, Ikiavɨra
Itir God bagha ofan mɨn, an dɨpam tuava nguazim ginge. Egha dagheba
tagha ikia ghua aruem iraghu.
Eghamekamaghɨn Ikiavɨra ItirGodmɨgei, “Enɨndamazimɨnarazir kuram

gami.” Ezɨ SamuelMispan Israelianmɨdorozir gumazir dapanimɨn ikia,men
kotiaba baraghamenmɨgɨrɨgɨaba akɨri.

7 Ezɨ Filistiaba kamaghɨn oraki, Israelia Mispan uari akufa. Ezɨ men
5plan gumazir dapanibauanmɨdorozir gumaziba inigha Israeliamɨsoghasa
Mispan izi. Ezɨ Israelia orazi, Filistiaba izimame atiati.

8Egha Israelia Samuelmɨgei, “Nɨpamtemɨn ingar Ikiavɨra Itir God, enGod,
a komɨkɨm. AenakuraghtɨFilistiaba e gasɨghasighankogham. Nɨ akomɨgeir
arazim ataghɨraghanmarkɨ.”

9EzɨSamuel sipsipɨn igiarmammɨsuegha, ofanmɨn Ikiavɨra ItirGodbagha
a tuazɨ a bar isia mɨghɨri. Egha Samuel Israelian akurvaghasa pamtemɨn
Ikiavɨra Itir God komɨgeima, an a bareghamen akura.

10 Samuel ofan bar isia mɨghɨrim gamuavɨra itima, Filistiaba mɨdorozim
forasa roghɨra ize. Ezɨ Ikiavɨra Itir God Filistiabagh isɨn, overiamɨn ararim
gamizɨ, a bar pamtem dagarazɨ, men nɨghnɨziba onganizɨ me tintinibar
arima, Israelia men gani.

11 Egha Israelian gumaziba Mispa ategha, Filistiabar agɨragha tuavimɨn
men avɨrim mɨsozi me ariaghire, egha me ghua Betkarɨn nguibamɨn
boroghɨn oto.

12Ezɨ Samuel gɨn dagɨar ekiarmam inighaMispa ko Senɨn nguibamningɨn
tɨzimɨn anesara. Egha kamaghɨn mɨgei, “Dagɨar kam, a Ikiavɨra Itir Godɨn
ababanim, a en akuragha iza datɨrɨghɨn tu.” Egha ziar kam a gatɨ, “Dagɨar
Akurvazim.”

13 Kamaghɨn amizɨ, God Filistiaba bar me abɨra, dughiar kamɨn, Samuel
Israelian gumazir dapanimɨn itima, Ikiavɨra Itir God bizir kabagh ami.
A Filistiabar tuaviba apɨrima me ua iza Israelɨn nguazimɨn aven mɨsozir
puvatɨ.

14 Fomɨra Filistiaba Israelian nguibar ekiamning Ekron ko Getɨn tɨzimɨn
itir nguibaba ini, ezɨ datɨrɨghɨn me ua da isa Israelia ganɨngi. Filistiaba ua
Israelian nguazir otevitam gativazir puvatɨ. Israelia uaghan ua Amoria ko
uariv sozir puvatɨgha, uari inigha deravɨram apia.

15Ezɨ Samuel Israelian gumazir dapanimɨn ikia ghuava areme.
16 Azeniba bar Samuel nguibar ekiar kabar zui, Betel, Gilgal ko Mispa, a

ghua Israelian kotiaba baraghamen osɨmtɨziba akɨri.
17 A nguibar kabar ingangarim agɨvagh, uamategh uan nguibam Raman

mangam. A uaghan nguibar kamɨn kotiaba barasi. Egha uaghan Raman
Ikiavɨra Itir God bagha ofa gamir dakozir mamɨn ingari.

Sol Israelian atrivimɨn oto
8

(Sapta 8--15)
Israelia uari bagha atriviba buri

1 Samuel ghurizir dughiamɨn, a uan otarir pumuning Israelian gumazir
dapanimningɨn ikiasa aning amɨsefe.

2 An otarir ekiamɨn ziam, Joel, ezɨ dozimɨn ziam, Abiya. Aning Berseban
ikiava, gumazamizibar kotiaba baraghamen osɨmtɨziba akɨri.

3 Egha aning uan afeziamɨn arazibar gɨn zuir puvatɨ. Puvatɨ. Aning
dagɨaba iniasa bar kufi, egha aning gumazir mabar amamangatɨzɨ, me

uari bagha nɨghnɨgha dagɨaba isa aning ganɨdima, aning men kotiabar
ghuangsɨgha deragha dar kɨrir puvatɨ.

4Aningɨn arazir kam bangɨn, Israelian gumazir dapaniba uari akuvagha
Samuelɨn ganasa Raman nguibar ekiamɨn ghu.

5Me ghuegha kamaghɨn Samuel mɨgei, “Nɨ oragh. Nɨ ghurigha gɨvazɨma
nɨn otarimning nɨn arazir aghuibar gɨn zuir puvatɨ. E kamaghsua, nɨ e
bagh gumazitam amɨseveghtɨ, a en atrivimɨn ikɨva e geghuvam. E kantrin
igharazibar mɨn otivasa.”

6 Ezɨ Samuel men azangsɨzir me uari bagha atrivir tam amɨsɨvasa an
azarazir azangsɨzir kam gɨnɨghnɨzima, an an nɨghnɨzimɨn derazir puvatɨ, ezɨ
a uabɨnmɨkɨmasava Ikiavɨra Itir Godɨn azai, a manmaghɨn damuam.

7Ezɨ Ikiavɨra Itir God kamaghɨn a mɨgei, “Bizir gumazamiziba uari bagha
nɨghnɨgha nɨn azangsɨzir kaba, nɨ me baragh dar amu. Nɨ kamaghɨn
nɨghnɨghanmarkɨ,menɨnaghuaghanɨbatosi. Puvatɨ. Kɨmenatrivimɨn ikian
me aghuagha na batosi.

8Nɨ deragh oragh. Dughiar kɨ Isipɨn kantrin me inigha iza datɨrɨghɨn, me
akɨrimna gasaragha asebar ziaba fe. Ezɨ datɨrɨghɨnme uaghan akɨrim ragha
nɨ gasara.

9 Ezɨ kɨ kamaghsua, nɨ men akam baregh me bagh atrivir tam amɨsefegh.
Nɨmɨgɨrɨgɨar gavgavimme danɨng suam, ia bar deraghvɨra bizir ia azarazim
bagh nɨghnɨgh. Egh atrivim damuamin araziba nɨ bar deravɨra dar gun me
geghanigh.”

10 Kamaghɨn amizɨ, Samuel gumazir me uari bagh atrivitam amɨsɨvasa
azaraziba bagha ghugha, Ikiavɨra Itir God me mɨkɨmasa mɨkemezir bizibar
gunmemɨgei.

11 Ezɨ Samuel kamaghɨn me mɨgei, “Ian atrivim otoghɨva, a bizir kabar
ia damuam. A ian otaribar amutɨ, me mɨdorozir gumazibar otivam.
Eghtɨ mɨdorozimɨn dughiamɨn, tarazi mɨsoghamin karisbar tuivightɨ, tarazi
mɨsoghamin hoziabar dapiagham. Eghtɨ gumazitaba ingangarir kam
damuam, atrivim uan karis inighmanaghmangɨsɨ, me faragh ivemaram.

12 A gumazitabar amutɨ me 1,000plan mɨdorozir gumazibar dapanimɨn
ikɨtɨ, tarazi 50plan mɨdorozir gumazibar dapanim ikiam. Eghtɨ ian otarir
taba an azenim bagh nguazim abɨghtɨ, tarazi an azenimɨn dagher andɨziba
iniam. Eghtɨ tarazi mɨsoghamin bizibar ingarɨva, karisɨn biziba sara in-
garam.

13Atrivim ian guiviba inightɨmea bagh sandabar ingar, uaghan bretba ko
dagher igharazibar an dɨpenimɨn da tuam.

14 Egh a, dagher bar dirir ian azenibar itiba, ko wainɨn azeniba ko
olivɨn azeniba, dar dagher aghuiba isɨ, uan ingangarir gumazir dapanibar
anɨngam.

15 Ia uaghan wainɨn ovɨziba ko witɨn ovɨziba isɨ 10plan pozibar dar arɨgh,
egh dar pozir vamɨra isɨ a danɨng. Eghtɨ a dagher kaba isɨ uan ingangarir
gumazir dapaniba ko an ingangarir gumazir kɨnibar anɨngam.

16 Atrivim uan ingangaribar amusɨ, ian ingangarir gumaziba ko ingan-
garir amiziba inigham, a ian gumazir igiar bar aghuiba ko donkiba sara
iniam.

17Egh a ian 10plan sipsipbar tongɨn sipsipɨn vamɨra iniam. Egh ia damutɨ,
ia an ingangarir gumazir kɨnibar mɨn ikiam.

18 Atrivir ia uari uari bagha mɨsevezir kam otoghɨva, arazir kabar ia
damutɨma, ia atrivim basemegh atarɨva mɨgɨrɨgɨar avɨribar amuva Ikiavɨra
Itir Godɨnmɨkɨmam. Eghtɨ Ikiavɨra Itir God, a bar ia bareghan kogham.”
8:5: Godɨn Araziba 17:14; 1 Samuel 8:19-20 8:7: 1 Samuel 10:19; 12:17-19; Hosea 13:10-11

19 Ezɨ gumazamizir kaba Samuelɨn akaba baraghan aghuagha, kamaghɨn
amɨgei “E aghua. Nɨ e bagh atrivir tam amɨsefegh.

20 E kantrin igharazibar mɨn otivasa, eghtɨ en atrivim e gativagham. Egh
e uan apanibav soghsɨ mangamin dughiamɨn, a en mɨdorozir gumazibagh
ativaghmen faraghmangam.”

21 Ezɨ Samuel gumazamizir kabar mɨgɨrɨgɨaba baregha ghua Ikiavɨra Itir
Godmɨgei.

22Ezɨ Ikiavɨra Itir God kamaghɨn Samuelmɨgei, “Aria, nɨmenakambaregh
me bagh atrivitam amɨsefegh.”
Ikiavɨra Itir God mɨkemegha gɨvazɨ, Samuel ghua kamaghɨn Israelian

gumazibav gei, “Ia bar moghɨra uan nguibabar mangɨ.”

9
Sol Samuel bato

1 Gumazir mam Benjaminɨn anabamɨn aven iti, an ziam Kis. An Abielɨn
otarim, ezɨ Abiel Serorɨn otarim, ezɨ Seror Bekoratɨn otarim, ezɨ Bekorat
Afian otarim. Kis mɨdorozibagh amir gumazir gavgavim, egha gumazir
igharazibar tongɨn ziam ti.

2 Egha an otarir mam iti, an ziam Sol. Sol gumazir igiar ruarir dirir
gavgavim, ezɨ Israelian gumazitam an mɨn ruarazir puvatɨ. An ganganiba
uaghan bar derazɨ, a Israelian igharaz darazigh afira.

3 Dughiar mamɨn, Solɨn afeziam Kisɨn donkin maba tintinibar ghuegha
ovenge. Ezɨ Kis kamaghɨn Sol mɨgei, “Nɨ ingangarir gumazitam inigh gua
mangɨ donkiba buri.”

4Ezɨ aning dɨkavigha Efraimɨnmɨghsɨar dozibar ghu, egha Salisan nguazir
otevir mamɨn ghugha dar apizir puvatɨ. Aning uaghan Salimɨn nguazimɨn
ghugha donkibar apizir puvatɨ. Egha aning gɨn Benjaminɨn nguazimɨn
ghugha, donkibar apizir puvatɨ. Bar puvatɨ.

5 Aning tagha Sufɨn nguzimɨn ghua otogha gɨvagha, Sol kamaghɨn uan
ingangarir gumazim mɨgei, “Aria, ga uamategh uan nguibamɨn mangam.
Puvatɨghtɨ, ganafeziamgagɨnɨghnɨghpamtemnɨghnɨzir avɨribar amuvauan
donkiba gɨnamadagham.”

6 Ezɨ ingangarir gumazim kamaghɨn mɨgei, “Ga, tong orarkegham. Gu-
mazir mam Sufɨn nguibamɨn ikia Godɨn akam akura iti. A mɨgeir akaba da
guizbangɨram otifi. Ezɨ gumazamiziba ziar ekiam a ganɨdi. Ga mangɨ an
ganika, a ti tuavir gamangamimɨn gun gamɨkɨmam.”

7Ezɨ Sol kamaghɨn ingangarir gumazimmɨgei, “Gaabaghmangam. Eghga
bizir aghuirmanatam inighmangɨ a danɨngam? Ganmɨtaribar itir dagheba
gɨfa, dagher natam itir puvatɨ.”

8Ezɨ ingangarir gumazim kamaghɨnmɨgei, “Kɨ silvanmuziarirmam iti. Kɨ
a danɨngightɨ a donkiba itir danganimɨn gun gamɨkɨmam.”

9 (Fomɨra, Godɨn akam inigha izir gumaziba, Israelia kamaghɨnme dɨbori,
“Kukunir gumaziba.” Eghtɨ gumazitaba bizitam bagh Godɨn azangsɨghsɨ,
kamaghɨn mɨkɨm suam, “E kukunir gumazimɨn ganasa.” Kamaghɨn amizɨ,
Sol kukunir gumazim bagha azai.)

10 Ezɨ Sol kamaghɨn uan ingangarir gumazim mɨgei, “Bar dera. Nɨ izɨ ga
mangam.” Egha aning nguibar ekiar Godɨn ingangarir gumazim itimɨn zui.

11 Aning nguibar mɨghsɨar dozim itimɨn ghuavanadir dughiamɨn, guivir
igiar maba dɨpam tuasa izima aning men azai, “Kukunir gumazim nguibar
ekiamɨn iti, o puvatɨ?”

12Ezɨ guivir igiabakamaghɨnaningɨnakam ikaraghaghaze, “Are. Kukunir
gumazim iti. Gumazamiziba datɨrɨghɨn, Godɨn ziam fer danganimɨn ofa
damuasa, kamaghɨn amizɨ, a datɨrɨghɨra nguibar ekiamɨn ize. Gua zuamɨra
mangɨ.

13Gua nguibar ekiamɨn avenmangɨ an apigham. A nguibar ekiamɨn aven
ikiavɨra iti, a tɨghar Godɨn ziam fer danganimɨn mangam. A gumazamiziba
ko Godɨn ziam fer danganimɨn ikɨ me ko damam. A faragh otoghɨva deragh
ofa damusɨ Godɨn azaraghtɨ, me gɨn damam. Kamaghɨn amizɨ, gua zuamɨra
mangɨva a batogh.”

14 Guivir igiaba mɨkemegha gɨvazɨma, Sol uan ingangarir gumazim ko
nguibar ekiamɨn zui. Aning dɨvazir kamɨn tiar akamɨn aven ghua garima,
kukunir gumazir kammenboroghɨn izi. Kukunir gumazir kam, kar Samuel,
a nguibar ekiamɨn azenan mangɨ, Ikiavɨra Itir Godɨn ziam fer danganimɨn
mangasa.

15Boghɨnaronmɨzaraghara Sol tɨghar izamin dughiamɨn, Ikiavɨra Itir God
faragha kamaghɨn Samuel mɨgei,

16 “Gurumɨn dughiar kamra, kɨ Benjaminɨn anabamɨn gumazitam
amadaghtɨ a izam. Eghtɨ nɨ borem isɨ an dapanim gingegh, kar ababanir a
Israeliangumazamizibaratrivimɨn ikiamim. KɨFilistiabargari,meosɨmtɨzir
ekiam ko mɨzazim Israelia ganɨdima, me uarir akurvaghasa nan ingarava
arai. Eghtɨ gumazir kammen akuragh Filistiabar gavgavimɨn uame iniam.”

17AmɨmzaraghanSamuel Solɨnapi, ezɨ Ikiavɨra ItirGodamɨgei, “Amara, kɨ
boghɨnaron gumazir mam baghavɨra nɨ mɨkeme. A nan gumazamiziba bar
me gativagham.”

18 Ezɨ Sol nguibar ekiamɨn tiar akamɨn Samuel batogha kamaghɨn an
azara, “Kukunir gumazimɨn dɨpenimmanaghɨra iti? Nɨ namɨkɨmam o?”

19Ezɨ Samuel kamaghɨn amɨgei, “Kɨ uabɨ kɨ kukunir gumazim. Gua faragh
Ikiavɨra Itir Godɨn ziam fer danganimɨn mangɨ, egh gua datɨrɨghɨn na ko
damam. Kɨ gurum mɨzaraghara, bizir nɨ ifongezibar gun nɨ mɨkɨmam, egh
nɨ amadaghtɨ nɨ uamateghmangam.

20Kɨ fo, iandonkiba 3plandughiar gɨvazibar ovenge, ezɨnɨdabaghosɨman
markɨ. Me da batogha gɨfa. Ezɨ nɨ oragh. Israelian gumazamiziba, me
bar tinara gifonge? Me nɨ ko nɨn afeziamɨn adarazira bar me gifonge. Bar
guizbangɨra!”*

21 Ezɨ Sol kamaghɨn Samuel mɨgei, “Kɨ Benjaminɨn anabamɨn gumazir
mam. Ezɨ Israelian anababar tongɨn, a bar anabar muziarim. Ezɨ nan
afeziamɨn ikɨzim, e Benjaminɨn anabamɨn tongɨn ziaba puvatɨ. Ezɨ nɨ tizim
baghamɨgɨrɨgɨar kamɨn na gami?”

22 Sol mɨkemegha gɨvazɨ, Samuel a ko an ingangarir gumazim inigha, me
dɨpenimɨn aven apir danganimɨn ghue. Samuel faragha 30plan gumazibar
diazɨma, me izegha damasa apiagha gɨfa. Ezɨ Samuel Sol mɨkemezɨ a uan
ingangarir gumazim ko, aning dabirabir dakozir faraghavɨra itim gapera.

23Ezɨ Samuel isair gumazimmɨgei, “Asɨzir tuzir kɨ nɨ ganɨngizim, nɨ a inigh
izɨ.”

24 Ezɨ isair gumazim asɨzir suer tuzir aghuiba itim asigha pɨn anekagha
ghua Solɨn guamɨn anetɨ. Ezɨ Samuel ghaze, “Nɨ gan, kar asɨzir nɨ bagha
atɨzim, nɨanemɨ. God faraghanamɨgɨaghaze, nɨdatɨrɨghɨneko isar kamɨn ikɨ
* 9:20: Hibrun akam kagh deragha akam abɨghizir puvatɨ. Gumazir maba kamaghɨn a gɨra, “Nɨ
manmaghɨn nɨghnɨsi, tinara Israelian bizir aghuiba iniam? Nɨ uan afeziamɨn adarazi ko, iarara ada
iniam.”

damam, ezɨ kɨ gumazir kabar diagha, asɨzir kam nɨ bagha anetɨ. Kamaghɨn
amizɨ, nɨ anemɨ.” Ezɨ Sol dughiar kamɨn Samuel koma api.

25 Egha me gɨn ofa gamir dakozim ategha nguibar ekiamɨn uaghiri. Egha
Samuel Sol inigha uan dɨpenimɨn aven ghugha, dɨpenimɨn avughsir dan-
ganimɨn ikia Sol komɨgei. Eghame ghuriamɨn dakuasava Sol baghamɨsiam
akɨrizɨ, an akui.

Samuel, atrivimɨn ikiasa Sol amɨsefe
26 Ezɨ Samuel bar mɨzaraghara osegha avughsir danganimɨn Solɨn dɨa

ghaze, “Nɨ dɨkafigh. Kɨ nɨ amadaghtɨma nɨ uan nguibamɨn mangam.” Ezɨ
Samuel dɨkavigha izaghira a ko tuavimɨn zuima, Solɨn ingangarir gumazim
uaghan aning ko zui.

27Me nguibar ekiamɨn mɨtaghniamɨn boroghɨn ghua, Samuel kamaghɨn
Sol mɨgei, “Nɨ uan ingangarir gumazim amadaghtɨma a faragh mangɨ. Eghtɨ
nɨ tong na ko ikɨtɨ, kɨ God mɨkemezir mɨgɨrɨgɨabar gun nɨ mɨkɨmam. Ezɨ an
ingangarir gumazim faragha ghu.”

10
1 Egha Samuel olivɨn borem itir mɨsevir dozim inigha, an dapanim gin-

gegha an tore. Egha ghaze, “Ikiavɨra Itir God nɨ ginabagha ghaze, Nɨ nan
gumazamiziba, Israelian atrivimɨn ikiam. Nɨ me gativagh men akurvagh
me okarizir apanibar gavgavim da ua me iniam. Eghtɨ ababanir tam,
nɨn akakagh suam, Ikiavɨra Itir God, ua bagha inabazir gumazamizibagh
ativaghasa, nɨ ginaba. Nɨ datɨrɨghɨn ababanir kamɨn ganam.*

2 Nɨ na ategh mangɨva, Benjaminɨn nguazimɨn mɨtaghniamɨn, Selsan
nguibamɨn, me Resel afazir dagɨar mozimɨn boroghɨn gumazir pumuning
batogham. Eghtɨ aning donkin nɨ ruiagha aruibar gun nɨ mɨkɨm suam,
me dar api, ezɨ nɨn afeziam dagh nɨghnɨzir puvatɨ, a nɨ gɨnɨghnɨgha
azangsɨghavɨra ikia ghaze, kɨmanmaghɨn uan otarim damuam.

3 “Eghnɨ tuavimɨnmangɨ, Taborɨnnguibamɨn itir temer ekiamɨn otogham.
Eghtɨ gumazir 3pla Ikiavɨra Itir God bagh ofa damusɨ Betelɨn mangɨsɨ izɨ
temer kamɨn nɨ batogham. Men faraghavɨra izamim, a memen 3pla inigh
izam, eghtɨ tav bretɨn 3pla inigh izam, eghtɨ abuananamwainɨn dɨpam aven
itir memen inimɨn isamizir mɨsevim inigh izam.

4Gumazirkabadughiamnɨdanɨngɨvabretɨnpumuningnɨdanɨngam, eghtɨ
nɨ aning inigh.

5 “Eghtɨ nɨ Ikiavɨra Itir Godɨn mɨghsɨamɨn Gibean nguibamɨn mangɨ gantɨ,
Filistiabar mɨdorozir gumaziba danganir kamɨn ikiam. Egh nɨ nguibar
ekiamɨnmɨriamɨnmangɨ, Godɨn akam inigha izir gumazir okoruamɨn gantɨ,
me Godɨn ziam fer danganim ategh izighiram. Men tarazi faragh mangɨ
gitaba ko tambarinbav soghɨva marvibagh iviam. Eghtɨ tarazi Godɨn akam
pamtem an gunmɨkɨmɨva dɨmɨva ighɨ izam.

6Eghtɨ Ikiavɨra Itir GodɨnDuamzuamɨranɨ gizɨvaghtɨ, nɨ Ikiavɨra Itir Godɨn
akam inigha izir gumaziba ko Godɨn akam pamtem an gun mɨkɨmɨva ighɨ
izam. Egh nɨ igharagha garir gumazimɨn otogham.

* 10:1: Bar fomɨra gumaziba Hibrun akamɨn Grikɨn akam giragha, kagh mɨgɨrɨgɨam gamizɨ a mong
ruara. Ezɨ e fozir puvatɨ, me mɨgɨrɨgɨam kagh uari anetɨ, o a ti fomɨra uaghan Hibrun akamɨn iti,
egha datɨrɨghɨn ua itir puvatɨ. Men Grikɨn akam kamaghɨn ghu, “Egh nɨ me gativagh men akurvaghtɨ
apaniba me gasɨghasighan kogham. Ezɨ kɨ datɨrɨghɨn bizir nɨ bativamibar nɨ mɨkɨmasa. Eghtɨ nɨ bizir
otivamin kabar gan fogh suam, Ikiavɨra Itir God gumazamizir kabagh ativaghmen ganasa nɨ amɨsefe.
Bizir kaba da kamakɨn.” 10:2: Jenesis 35:19

7 Bizir kaba nɨ bativtɨ, God nɨ ko ikiam. Kamagh amizɨ, nɨ damuasa
nɨghnɨzir biziba nɨ dar amu.

8“Nɨ faraghGilgalɨnmangɨ, 7plandughiabar ikɨnamɨzuam, eghtɨkɨ izɨofan
bar isi mɨghɨramiba ko, God ko navir vamɨran ikiamin ofabar amuam. Egh
kɨ nɨ damuamin bizibar, gun nɨmɨkɨmtɨ, nɨ dar amuam.”

9Ezɨ Sol Samuel ategha raghɨrɨgha,mangasavaamirdughiamɨn, Godnavir
igiam Sol gatɨ. Ezɨ bizir Samuel mɨkemeziba dughiar kamra bar a batifi.

10 Ezɨ Sol uan ingarir gumazim ko Gibean otozɨ, Godɨn akam inigha izir
gumazir okoruar mam a bato. Bar zuamɨra Godɨn Duam a gizɨvazɨ, a me
koma Ikiavɨra Itir Godɨn akam inigha izir gumazimɨnmɨn diavaGodɨn akam
pamtem an gunmɨgɨa ighiagha rui.

11 Ezɨ gumazamizir fomɨra a gɨfoziba, kamaghɨn an gara uarir azangsɨsi,
“Bizir tizim Kisɨn otarim Sol bato? A ti uaghan Godɨn akabar gun mɨgeir
gumazim, o?”

12 Ezɨ kagh itir gumazir mam kamaghɨn azai, nɨ manmaghɨn nɨghnɨsi,
“Godɨnakabargunmɨgeir gumazirkaba,menafeziabamanmaghɨngarir gu-
maziba? Ezɨazangsɨzir kamikiavɨra ikia ghudatɨrɨghɨnaghuzirmɨgɨrɨgɨamɨn
mɨn oto: ‘Sol ti guizbangɨra Godɨn akam inigha izir gumazibar tongɨn iti, o?’ ”

13 Ezɨ Sol Godɨn akamɨn gun mɨkemegha gɨvagha, Godɨn ziam fer dan-
ganimɨn ghuavanabo.

14Ezɨ Solɨn afeziar dozim, a Sol uan ingangarir gumazimko aningɨn azara,
“Guamanagh ghugha izi?”
Ezɨ Sol ghaze, “Ga donkiba buriasa ghua dar apizir puvatɨgha, maghɨra

Samuel bagha ghu.”
15 Ezɨ Solɨn afeziar dozim ghaze, “Ga uaning, nɨ na mɨkɨm, Samuel tizibar

nɨmɨkeme?”
16Ezɨ Sol a mɨgɨa ghaze, “A kamaghɨn ga mɨkeme, gumazir maba donkiba

bato.” Egha Sol atrivimɨn ikiasa Samuel a ginabazir bizimɨn gun uan afeziar
dozimɨnmɨkezir puvatɨ.

Sol atrivimɨn oto
17 Ezɨ Samuel Israelian gumazamiziba bar men diazɨ, me iza Ikiavɨra Itir

Godɨn damazimɨnMispan nguibar ekiamɨn uari akufa.
18 Me uari akuvagha gɨvazɨ, a kamaghɨn me mɨgei, “Ikiavɨra Itir God a

Israelian God, a ghaze, a Isipɨn ia inigha ian akua kagh ize. A Isipia ko
gumazamizir igharazir pazavɨra ia gamibar, dafaribar ua ia ini.

19Ezɨ ia dughiar kurabar aven itima Godɨn ian akurazir kam, ia datɨrɨghɨn
akɨrim ragha a gasara. Egha ia kamaghɨn a mɨgei, ia kamaghsua, an
atrivitam ia danɨngam. Kamaghɨn amizɨ, ia datɨrɨghɨn izɨ uan anababa ko
ikɨzibar Ikiavɨra Itir Godɨn damazimɨn tuifigh, eghtɨ a ia bagh atrivitam
amɨsɨvam.”

20 Egha Samuel Israelian anababa vaghvagha bar me inigha iza, satu
gikararangɨva Ikiavɨra Itir Godɨn ifongiam gɨfoghamin arazim gamua, egha
Benjaminɨn anabam amɨsefe.

21 Egha Samuel Benjaminɨn anabamɨn itir ikɨziba inigha iza, vaghvagha
men ikɨziba gara satu gikararava,Matrin ikɨzim amɨsefe, eghaMatrin ikɨzim
bagha, satu gikararava, Sol amɨsefe, a Kisɨn otarim. Ezɨ me a buriava an
apizir puvatɨ.

22 Kamaghɨn amizɨma me ua Ikiavɨra Itir Godɨn azara, “Gumazir kam, a
kagh izava otoz, o puvatɨ?”
Ezɨ Ikiavɨra Itir God ghaze, “Are, amuna bizir pozir ekiabar tongɨnmodo.”

10:12: 1 Samuel 19:23-24

23Me akar kam baregha ivemara ghua Sol inigha iza uarir tongɨn anetɨzɨ,
a uan suemningɨn tughame gafiragha bar ruara.

24 Ezɨ Samuel gumazamizibav gei, “Ia gumazir kamɨn gan, kar gumazir
Ikiavɨra Itir God inabazim. Tav uam en tongɨn anmɨn itir puvatɨ.”
Ezɨ gumazamiziba bar pamtemɨn dɨa ghaze, “A en atrivim, a dughiar

ruarimɨn ikiamin atrivim!”
25 Ezɨ gumazamiziba uan atrivim damuamin araziba ko atrivim uabɨ

damuamin araziba, Samuel adar gun memɨgei, egha akɨnafarimɨn da osiri.
Egha akɨnafarim isa Ikiavɨra Itir Godɨn Purirpenimɨn Godɨn damazimɨn
anetɨ. Egha gumazamiziba bar me amadazɨma, me uamategha uan
nguibabar ghue.

26 Ezɨ Sol uaghan uan nguibam Gibean ghu. Ezɨ mɨdorozir gumazir
gavgavir maba, Godmen navibagh irazɨ, me uaghan Solɨn gɨn ghue.

27Ezɨ gumazir akaba batozir maba kamaghɨnmɨgɨa ghaze, “Gumazir kam
manmaghɨn en akuragham?” Egha me bar Solɨn aghuagha, bizir aghuitaba
a danɨngan aghua. Ezɨ Sol akatamme ikarazir puvatɨ.

11
Sol Amoniamɨsoghame abɨni

1EzɨAmonian AtrivimNahas, gɨn uanmɨdorozir gumaziba inigha Israelɨn
itir Distrik Gileatɨn aven ize. Nahasɨn mɨdorozir gumaziba Jabesɨn nguibar
ekiam koro, kamagh amizɨma Jabesɨn gumazamiziba kamaghɨn amɨgei, “Nɨ
mɨgɨrɨgɨatam e ko anekɨrightɨ, e nɨn apengan ikiam.”

2Ezɨ Nahas kamaghɨn mɨgei, “Tuavir bar vamɨra kɨ ia ko akam akɨram. Ia
Jabesɨn itir darasi, kɨ bar ian damazir agharir guvimɨn itiba asigham, eghtɨ
arazir kam aghumsɨzim ia ko Israelian igharaziba bar me danɨngam.”

3Ezɨ Jabesɨn gumazir dapaniba akar kambaregha kamaghɨnNahasmɨgei,
“Nɨdughiar7plaedanightɨ, e gumazitabaamadaghtɨmeIsraelian ikɨzibabar
menazaraghtɨma,me ti izɨ enakuragham. Eghtɨ gumazir enakurvaghamiba
puvatɨghtɨ, e uari isɨ nɨ danɨngɨva nɨn apengan ikiam.”

4 Ezɨ akam inigha zuir gumaziba ghua Gibean nguibar ekiamɨn oto, kar
Solɨn nguibar ekiar a itim. Egha me, me gegharima, gumazamiziba bar
puvɨrama azi.

5Dughiar kamɨn Sol uan obarir azenimɨn ingarigha gɨvagha, bulmakaun
azenimɨn ingariziba inigha iza, gumazamizibar azirakam barasi. A
nguibamɨn izegha gɨvagha men azai, “Ia tizim bagha bar moghɨrama azi?”
Ezɨme Jabesia amadazir akaba bar dar gun a geghari.

6 Sol akar kaba baregha gɨvazɨ, Godɨn Duam zuamɨra a gizɨvagha
pamtemɨn an ingarima, an atara navim bar oseme.

7 Egha a bulmakaun pumuning inigha aning mɨsuegha, aningɨn asɨzir
tuziba aghoregha, asɨzir tuzir kaba isava gumazirmɨgɨrɨgɨaba inigha izibagh
anɨngi. Egha a kamaghɨnmemɨgei, ia asɨzir tuzir kaba inighmangɨ Israelian
gumazamizibar ikɨzibabarmenakakagh. Eghaakarkamakunasamemɨgei,
“Gumazir manam Sol ko Samuelɨn akuragh Amonia mɨsueghan koghtɨ, Sol
gumazir kamɨn bulmakaubav sueghɨva, asɨzir tuzir kabarmɨn dar ghoram.”
Gumazamiziba akar kam baregha gɨvazɨ, Ikiavɨra Itir God me gamizɨma
me bar atiatigha dɨkavigha izi. Me bar navir vamɨran ikia, uari akuvagha,
gumazir gavgavir mamɨnmɨn otogha izi.

8 Egha Sol gumaziba bar me mɨkemezɨma, me Besekɨn nguibar ekiamɨn
uari akuvazɨ, a Israelia dɨborima me 300,000ɨn mɨdorozir gumaziba, ezɨ
Judanmɨdorozir gumazibar dɨbobonim 30,000.

9 Ezɨ mɨdorozir gumazir kaba, kamaghɨn Jabesian akam inigha izir gu-
mazibav gei, “Ia ua Jabesɨn mangɨ kamaghɨn uan gumazamizibav mɨkɨm:
E gurumɨn aruemɨn, izɨ ian akuragh ian apanibar gɨntɨgham.” Ezɨ Jabesian
akam inigha izir gumazir kaba ghua akar kamɨn gun uan gumazamizibav
geima, me oregha bar akonge.

10EghameNahasmɨgei, “Egurumɨnnɨbagh izam, nɨbizir tizimɨnedamusɨ
nɨ a damu.”

11 Bar mɨzaraghara amɨnim tɨghar tiam, Sol uan mɨdorozir gumaziba
ikɨzir 3plan me abɨki, ezɨ amɨnim itima me ivemara ghua Amonia mɨsosi.
Me puvɨra men avɨribav sozima me ariaghira ghua aruer arɨzimɨn tu. Ezɨ
Amonian gumazir ariaghirezir puvatɨzir varazira, me tintinibar aregha
vaghvagha iti.

12 Ezɨ Israelia gɨn kamaghɨn Samuelɨn azara, “En akar gumazir man-
aba ghaze, Sol en atrivimɨn ikian kogham? Nɨ en mɨkemeghtɨma, e me
mɨsueghtɨmame arɨmɨghiregham.”

13Ezɨ Solmenakambaregha kamaghɨnmemɨgei, “Puvatɨ. Dughiar kamra,
Ikiavɨra Itir God e Israelia a en apanibar agharimɨn e ini. Kamaghɨn amizɨ, e
dughiar kamɨn uan akar gumazitammɨsueghtɨ an aremeghan kogham.”

14Solmɨkemeghagɨvazɨ, Samuelkamaghɨngumazamizibavgei, “EGilgalɨn
nguibar ekiamɨn mangɨ uam akam akɨrigh kamaghɨn mɨkɨm suam, Sol en
atrivimɨn ikɨvɨra ikiam.”

15 Kamaghɨn amizɨ, me bar Gilgalɨn ghuegha, Ikiavɨra Itir Godɨn
damazimɨn me kamaghɨn akam akɨra ghaze, “Sol a en atrivim.” Egha
me Godɨn damazimɨn ikia God ko navir vamɨran ikiasa ofabagh ami. Ezɨ Sol
Israelia ko, me bizir kam bagha bar akonge.

12
Samuel akar abuananam Israeliamɨkɨri

1Ezɨ Samuel gɨn kamaghɨn Israelia mɨgei, “Ia oragh, ia bizir avɨriba bagha
nan azangsɨzima, kɨ ia baregha, atrivir mam ia gativaghasa ia ganɨngi.

2 Ia gan! Atrivir kam, nan danganim inigh ia isɨ tuavir aghuimɨn ia
amangam. Kɨ uabɨ ghurigha dapanir arɨzir ghurghuriba na batifi, ezɨ nan
otaribaekevegha iako iti. Kɨ fomɨrauan igiamra ikia iangumazirdapanimɨn
ikia iza datɨrɨghɨn tu.

3Kɨ uabɨ kɨr kara. Ia bar deragha nan arazibagh fo. Kɨ arazir kuratam ia
damightɨ, ia Ikiavɨra Itir God ko atrivir a ia bagha inabazimɨn damazimɨn,
nan gun mɨkɨm. Kɨ ti gumazitamɨn bulmakaun tam o donkin tam ini,
o? Kɨ ti tav gifaragha an biziba okeme, o? Kɨ ti tav pazava a gami, a?
Kɨ ti gumazitamɨn amamangatɨzɨ, a modogha dagɨabar na givezegha, na
gakaghorima kɨ kotiaba paza dar suisi, a? Kɨ arazir katam damightɨ, ia na
mɨkemeghtɨ, kɨ anekɨrigh uam a ikarvagham.”

4 Ezɨ gumazamiziba kamaghɨn a ikaragha ghaze, “Bar puvatɨ. Nɨ bizitam
e gifarava, e gekuava arazir kuratamɨn e gamizir puvatɨ. Egha gumazitam
ataghizɨ, an akar isɨngtɨzibar nɨmɨgeima, nɨ dar gɨn zuir puvatɨ.”

5Kamaghɨn amizɨ Samuel ghaze, “A dera. Ikiavɨra Itir God ko a mɨsevezir
atrivim ian akar kam baregha gɨfa, egha fo ia nan dafarimɨn arazir ku-
ratamɨn apizir puvatɨ.”
Ezɨme ghaze, “Guizbangɨra. Ikiavɨra Itir God fogha gɨfa.”
6Egha Samuel ua kamaghɨn me mɨgɨa ghaze, “Are, Ikiavɨra Itir God fogha

gɨfa. A fomɨraMoses koAronamɨsefe, egha ian inazir afeziaba Isipɨnkantrin
me inigha azenan kagh ize.
12:6: UaMe Ini 6:26

7 Kamaghɨn amizɨ, ia deragh kuariba arigh oragh, kɨ kamaghɨn ia
geghanasa, dughiar avɨriba Ikiavɨra Itir God ingangarir aghuibagh amua ia
ko, ian inazir afeziabar akurvaki.

8 Ian ovavim Jekop uan adarazi ko me ghua Isipɨn iti, ezɨ Isipɨn itir
gumaziba arazir kurabar me gami, ezɨ me uarir akurvaghasa Ikiavɨra Itir
God mɨgɨava araima, a me bagha Moses ko Aron amadazɨ, aning Isipɨn ian
ovaviba inigha azenan iza kaghme atɨ.

9 Ezɨ me Ikiavɨra Itir God, men God, me a gɨn amada. Kamaghɨn amizɨ,
a Hasorɨn nguibar ekiamɨn mɨdorozir gumazibar dapanim Sisera ataghizɨ,
a iza me mɨsosi. Ezɨ dughiar igharazimɨn, God Filistiaba ataghizɨ me iza
me mɨsosi. Ezɨ dughiar igharazimɨn, a Moapian atrivim ataghizɨ, a iza me
mɨsoghame abɨni.

10 Kamaghɨn amizɨ, ian ovaviba pamtemɨn dia, kamaghɨn Ikiavɨra Itir
God mɨgei, ‘O Ikiavɨra Itir God, e akɨrim nɨ gasaragha aser Balba ko aser
amizim Astarten ziam fe. Kamaghɨn amizɨ, e arazir kuram gamigha gɨfa.
Nɨ datɨrɨghɨn en apanibar agharimɨn e iniasa, e ua nɨn azangsɨsi, eghtɨ e nɨ
baghvɨra ikɨ nɨn ziamra fam.’

11 “Kamaghɨn amizɨ, Ikiavɨra Itir God men mɨgɨrɨgɨam baregha, Israelia
bagha Gideon ko Bedan, Jepta ko kɨ uabɨ Samuel, a men akurvaghasa
e amada. Guizbangɨra, e gumazir dapaniba bar moghɨra ian apanibar
agharibar ia ini, ezɨ ia Israelia deraghavɨra iti.*

12 “Dughiar kaba bar, Ikiavɨra Itir God, ian God, a uabɨra ian atrivimɨn ti.
Egha ia garima, Amonian Atrivim Nahas iza ia ko mɨsoghasa. Ia Ikiavɨra
Itir God ian atrivimɨn ikiasa ia ifongezir puvatɨ, egha ia kamaghɨn na mɨgei,
‘Markɨ, Nɨ e bagh atrivitam amɨsɨvasa e ifonge.’

13 “Ia gan! Ian atrivir ia inabazimra kara, ia a bagha azarazɨ, Ikiavɨra Itir
God a isa ia ganɨngi!

14 Ia Ikiavɨra Itir Godɨn atiating an apengan ikɨ. Egh ia an ziam fɨva an
akaba baragh, ia uan atrivim ko ia bar, an Akar Gavgaviba zurara dar gɨn
mangɨ, eghtɨ God dabirabir aghuim ia danɨngam.

15 Eghtɨ ia oraghan kogh Ikiavɨra Itir Godɨn Akar Gavgaviba batueghtɨ,
Ikiavɨra Itir God uan gavgavimɨn, ia ko ian atrivim sara puv ia damigham.

16 Ia oragh. Ia tugh gavgavightɨ, Ikiavɨra Itir God bizir bar ekiatam
damightɨ ia an ganam.

17 Ia fo, kar witɨn ovɨzir aniziba aghoramin dughiam, ezɨ kar amozimɨn
dughiam puvatɨ. Kɨ datɨrɨghɨn Ikiavɨra Itir God ko mɨkɨmtɨ, an ararim ko
amozim damutɨ, ararim dagaraghtɨ, amozim arigham. Eghtɨ ia ganigh fogh
suam, ia arazir bar kuramɨn Ikiavɨra Itir Godɨn damazimɨn a gamigha, uari
bagh atrivitam amɨsɨvasa an azara.”

18 Ezɨ dughiar kamra, Samuel Ikiavɨra Itir God ko mɨgeima, an ararim ko
amozimamadazɨ, ararimdagarazɨamozimmaghɨramarɨki. Ezɨgumazamiz-
iba bizir kamɨn ganigha Samuel ko Ikiavɨra Itir Godɨn atiatingi.

19 Kamaghɨn amizɨma, gumazamiziba Samuel mɨgei, “E uari, gumazir
aruam, e nɨn ingangarir gumazamiziba, e kamaghsua, nɨ e bagh Ikiavɨra Itir
God, nɨn God, a en apangkuvighsɨ a mɨkɨm, eghtɨ e ovengan kogham. E fo,

12:8: UaMe Ini 2:23 12:9: GumazirDapaniba3:12; 4:2; 13:1 12:10: GumazirDapaniba10:10-15

mɨgɨrɨgɨaba itir puvatɨ. Kamaghɨn amizɨ, gumaziba ghaze, Bedanɨn ziar igharazim ti Barak, o Samson.

e arazir kurar avɨribagh ami, e datɨrɨghɨn fo, e arazir kurar igharazir mam
gamua, uari bagha atrivim amɨsɨvasa nɨn azara.”

20 Ezɨ Samuel kamaghɨn me ikaragha ghaze, “Ia atiatingan markɨ.
Guizbangɨra ia arazir kuram gamigha gɨfa. Egh ia bar akɨrim ragh Ikiavɨra
Itir God gasan markiam. Ia guizbangɨra an gɨn mangɨva, uan navir averi-
abar, bar moghɨra an ziam fɨ an ingangarim damusɨ gavgafigh.

21 Egh ia gavgaviba puvatɨzir asebar gɨn mangan markɨ. Da guizbangɨra
pura bizir kɨniba, eghtɨ osɨmtɨzibar dughiabarme ian akuragh ua ia inighan
kogham. Bar puvatɨgham.

22 Bar guizbangɨra, Ikiavɨra Itir Godɨn ifongiamra, a ia ginabazɨ ia an
gumazamizibar otifi. A uan ziar ekiam gɨnɨghnɨgh, egh akɨrim ragh ia
gasaraghan kogham.

23 Ia deraghvɨra ikɨsɨ, kɨrara God ko mɨkɨmamin ingangarim iti. Kɨ God ko
mɨgeir arazim ategham, mar kɨ arazir kuramɨn Ikiavɨra Itir God gami. Kɨ
arazir aghuiba ko voroghɨra zuir tuavibar ian sure damutɨ, ia dar gɨnmangɨ.

24 Ia bizir bar ekiar Ikiavɨra Itir God ian akurvagha ia gamizibagh
nɨghnigh, egh zuraraanatiating anapengan ikɨ. Ia uannavir averiabar aven
guizbangɨra an gɨnmangɨ an ziam fɨva, an ingangarim damusɨ gavgafigh.

25 Egh ia arazir kurabar amuvɨra ikɨtɨ, Ikiavɨra Itir God ia ko ian atrivim
adugh ia avigh ia makunigham.”

13
Israelia Filistiaba komɨsosi

1Sol bar uan igiamra ikiava atrivimɨn oto. Ezɨ azenir pumuning gɨvazɨma,
bizir kam oto.*

2 Dughiar kamɨn Sol ua bagha 3,000pla Israelian mɨdorozir gumaziba
amɨsevegha, igharaziba amadazɨma me ua nguibabar ghue. A mɨdorozir
gumazir kabar tongɨn, 2,000pla inizɨ, me a koMikmasɨn nguibar ekiamɨn iti,
aBetelɨnnguibamɨnboroghɨnmɨghsɨardozibar iti. Eghaauaghanmɨdorozir
gumazir 1,000pla amadazɨ, me an otarim Jonatan ko, me Benjaminɨn an-
abamɨn nguazimɨn aven, Gibean nguibar ekiamɨn iti.

3 Egha Jonatan uan mɨdorozir gumaziba ko, me Geban nguibamɨn aver-
penibar itir Filistian mɨdorozir gumazibav sogha me abɨni. Ezɨ Filistian
igharaz darazi me arazir kamɨn akam baregha puvɨra Israelian atari. Ezɨ
Sol bizir kam bagha gumaziba amadazɨ, me Israelian ikɨziba bar dar ghua
sɨghabagh ivia, mɨdorozimɨn uabɨn akurvaghasa gumazibar dei.

4 Gumazir kaba kamaghɨn me mɨgei, “Sol Filistian mɨdorozir gumazibar
okoruar mam abɨra, kamaghɨn amizɨ Filistiaba datɨrɨghɨn bar Israelian
apanimgami.” Ezɨgumazibaakarkambaregha izaGilgalɨnnguibar ekiamɨn
Sol ko uari akufa.

5 Dughiar kamɨn Filistian avɨriba iza Israelia mɨsoghasa uari akufi. Me
3,000plan mɨsoghamin karisba ko 6,000plan mɨdorozir gumazir hoziabar
dapiamba iti. Men mɨdorozir gumaziba bar avɨraseme, mati ongarimɨn
gigim. Mɨdorozir gumazir kaba Mikmasɨn nguibar ekiamɨn ghua me aver-
penibar ingarigha dar iti, Mikmas a Betavenɨn nguibar ekiamɨn boroghɨn,
aruem anadi naghɨn iti.

12:20: Godɨn Araziba 11:16 12:23: 1 Atriviba 8:36; Aghuzir Akaba 4:11; Kolosi 1:9; 2 Timoti 1:3
* 13:1: Hibrun akam, namba 40 itir puvatɨ, Solɨn azenibar dɨbobonim ovenge. Kamaghɨn amizɨ, e
deragha fozir puvatɨ, dɨbobonir kam 40 guizbangɨra o puvatɨ. Gumazir avɨriba ghaze, Sol atrivimɨn
itir azeniba, azenir pumuning gafiragha. Azenir kamningɨn, Samuel, Solɨn danganim iniasa Devit
amɨsefe. (Nɨ 1 Samuel 16.13ɨn gan.) A Sol aremezir dughiamɨnmɨgeir puvatɨ.

6 Filistiaba ko Israelia uariv sosi. Ezɨ Filistiaba bar pamtemɨn mɨsozima,
Israelia uarir gari me mɨdorozim gafiraghan kogham. Kamaghɨn amizɨma,
Israelianmarazi ghuanguazir toribaravenghue, ezɨmarazibenir epariabar
aven monge, ezɨ marazi mɨghsɨamɨn dagɨar toribar aven monge, ezɨ marazi
dagɨar ekiabar tizibar monge, ezɨ marazi mozir dɨpabar aven, dar akɨribar
monge.

7-8Ezɨ marazi Jordanɨn Fanemɨn vongɨn otogha Gat ko Gileatɨn nguazimɨn
vongɨn ghue. Sol Israelian gɨn mɨdorozim bagha ghuzir puvatɨ. Samuel
faragha 7plan dughiabar Gilgalɨn uabɨn mɨzuamasa a mɨkeme. Kamaghɨn
amizɨ, a Gilgalɨn ikia a mɨzuai. Ezɨ gumazamizir a ko itiba me kamaghɨn
oraki, Filistiaba mɨdorozimɨn Israelia abɨni, ezɨ me bar atiatingi. Ezɨ
7plan dughiaba gɨvazɨ Samuel izezir puvatɨ. Ezɨ gumazamizir maba uari
amɨkɨrvagha Sol ataghɨragha tintinibar zui.

9 Ezɨ Sol kamaghɨn me mɨgei, “Ia ofan bar isia mɨghɨrim ko God ko navir
vamɨran ikiamin ofaba inigh na bagh izɨ.” Meda inigha izezɨ, a da inigha ofa
damuasa avimɨn bar ada tue.

10 Men ofan arazaraziba gɨvazɨma, Samuel izav oto. Ezɨ Sol ofa gamir
dakozim ategha azenan ghua, dughiam a ganɨga ghaze, “Aruer arɨzir
aghuim.”

11Ezɨ Samuel kamaghɨn Solɨn azara, “Nɨ tizim gami?”
Ezɨ Sol kamaghɨnamɨgei, “Kɨ gumazamizibar garimamena ataghɨrasi. Ezɨ

kɨnɨmɨkemezɨmoghɨnnɨmɨzuaima, nɨ izezir puvatɨ. EzɨkɨFilistiabar garima
meMikmasɨn uari bagha averpenibar ingari.

12Kɨ kamaghɨn nɨghnɨsi, Filistiaba izɨ Gilgalɨn kagh e ko mɨsogham. Ezɨ kɨ
navir aghuim Ikiavɨra Itir God danɨngasa bizitam gamizir puvatɨ. Kamaghɨn
amizɨ kɨ ghaze, kɨ ofan bar isi mɨghɨramibar amuam.”

13 Ezɨ Samuel kamaghɨn a mɨgei, “Arazir nɨ amizir kam bar onganigha
derazir puvatɨ. Nɨ Ikiavɨra Itir God, nɨn God, nɨ ganɨngizir Akar Gavgaviba
nɨ dar gɨn zuir puvatɨ. Nɨ ti an akabar gɨn ghuai, a nɨ ko nɨn ovavir boriba
ataghizɨ, ia zurara Israelia gativagha ikiai.

14 Kamaghɨn amizɨ, nɨ datɨrɨghɨn dughiar ruarimɨn atrivimɨn ikian
kogham. Nɨ Ikiavɨra Itir Godɨn akabar gɨn zuir puvatɨ. Ezɨ Ikiavɨra Itir God,
gumazir aghuir mam ginaba, gumazir a bar ifongezim, a bar bizir God
ifongezibar amuam. A God ifongezir arazibar gɨn zuir gumazim. Eghtɨ a
Godɨn gumazamizibar atrivimɨn ikiam.”

15 Samuel mɨkemegha gɨvagha Gilgal ategha nguibar igharazimɨn ghu.
Ezɨ Sol uaghan uan mɨdorozir gumaziba bativasa Gilgal ategha Gibean

ghu. Ezɨ Gilgalɨn itir gumazamiziba me bar an gɨn zui. Gibean nguibam,
a Benjaminɨn anabamɨn nguazimɨn iti. Me otivigha gɨvagha, Sol uan
mɨdorozir gumazir a ko itibamedima,men dɨbobonim 600ɨn boroghɨn ghu.†

16 Egha Sol uan otarim Jonatan ko, uan mɨdorozir gumaziba ko, me ghua
Benjaminɨnnguazim itir Gebannguibar ekiamɨn iti. Ezɨ FilistiabaMikmasɨn
uan averpenibar iti.

17 Filistiabar mɨdorozir gumaziba 3plan okoruabar uarir tuiragha ghua
Israelia ko mɨsosi. Okoruar mam notɨn amadaghan Sualɨn Distrighɨn aven,
Ofran nguibar ekiamɨn ghu.

13:7-8: 1 Samuel 10:8 13:14: 1 Samuel 15:28; Onger Akaba 89:20; Aposel 13:22 † 13:15: Akar
kam, “Ezɨ Sol uaghan uan mɨdorozir gumaziba bativasa Gilgal ategha Gibean ghu. Ezɨ Gilgalɨn itir
gumazamizibame bar an gɨn zui. Gibean nguibam, a Benjaminɨn anabamɨn nguazimɨn iti,” a Hibrun
akamɨn itir puvatɨ. Akar kam ti fomɨra iti, egha gɨn ovenge. Akam ikiavɨra itir dughiamɨn, gumazir
maba Grikɨn akamɨn a gɨra, ezɨ akar kam Grikɨn akamɨn 1 Samuelɨn iti.

18 Ezɨ okoruar mam aruem uaghiri naghɨn, Bethoronɨn nguibar ekiamɨn
ghu. Ezɨ okoruar igharazim aruem anadir danganimɨn amadaghan ghu,
kar gumazamiziba puvatɨzir danganim bagha zuir tuavim, nɨ mɨghsɨar
kamɨn zuir tuavimɨnmavanang beragh, munagh Afiar Atiaba Itir Danganir
Zarimɨn ganam.

19 Dughiar kamɨn kantri Israelɨn gumazitam ainɨn bizitamɨn ingarizir
puvatɨ. Filistiaba faragha kamaghɨn nɨghnɨsi, Hibruia mɨdorozir sababa ko
afuzibar ingaran e aghua. Nɨghnɨzir kam bangɨn Filistiaba me ainɨn bizibar
ingaran Israelian anogoroke.

20 Kamaghɨn amizɨ, Israelia bar Filistiaba bagha zuima, me me bagha
afaviba ko ainɨn nguazim abɨghamba ko sobiaba ko sabar ikɨzɨrɨziba amɨne.

21 Israelia zurara ingangarir kam bagha me givesi. Nguazim abɨghamin
afaviba, ko sobiaba ko nguazim abɨghamin ainɨn igharagha gariba koma,
bulmakaubar agɨntɨghamin afuzir muziariba, bizir kaba bar, da amɨnamin
ivezim bar pɨn ko.

22 Kamaghɨn amizɨ, mɨdorozibar dughiabar, Sol ko Jonatan aningra
mɨdorozir afuziba komɨdorozir sababa iti, ezɨ Israelia bar puvatɨ.

Jonatan Filistiaba abɨni
23 Dughiar kamɨn Filistiaba mɨdorozir gumazir maba amadazɨ, me ghua

Mikmasɨn boroghɨnmɨghsɨar akɨrimningɨn tɨzimɨn zuir tuavim asigha iti.

14
1Dughiar mam gɨvazɨma, Solɨn otarim Jonatan kamaghɨn uan mɨdorozir

gumazir igiar, an mɨdorozir afuziba ko oramɨn suizimɨn mɨgɨa ghaze, “Ga
vongɨn Filistiaba itir averpenibar mangam.” Egha Jonatan uan afeziam
mɨkemezir puvatɨ.

2Dughiarkamɨn, SoluanpurirpenimMikronɨnnguibarekiamɨnboroghɨn,
temer pomigranetɨn povimɨn an ingarigha an iti, a Gibean boroghɨn iti. Ezɨ
600planmɨdorozir gumaziba a ko iti.

3EzɨofagamirgumazimAhiya, aofagamirgumazibardapanimɨnkorotiar
azenan azuim atera, men tongɨn iti. Ahiya, a Ahitupɨn otarim, ezɨ Ahitup, a
Ikabotɨn aveghbuam, egha aning Finiasɨn otarimning. Finias a Elin otarim,
a fomɨra Silon, Ikiavɨra Itir Godɨn ofa gamir gumazim. Ezɨ Jonatan ghugha
gɨfa, ezɨ Solɨnmɨdorozir gumaziba kamaghɨn fozir puvatɨ, Jonatan ghu.

4 Jonatan uan namakam ko, Filistiaba averpenibar ingarizir tuavimɨn
ghua, mɨghsɨamɨn itir akɨrir pumuningɨn tɨzimɨn itir tuavimɨn zui. Danganir
kam, dagɨar davarir dafar pumuning iti, mam vongɨn itima, mamvongɨn iti.
Ezɨmamɨn ziam Boses, ezɨ igharazim Sene.

5Dagɨar davarirmamnotɨnamadaghanMikmasɨnnguibar ekiamɨn itima,
mam vongɨn sautɨn amadaghan Geban nguibar ekiamɨn iti.

6 Ezɨ Jonatan dagɨar davarir danganir kamɨn otogha kamaghɨn uan na-
makam mɨgei, “Aria, ga vongɨn mangɨva Filistian Ikiavɨra Itir God gɨfozir
puvatɨzir gumaziba, me uan mɨkarzir mogomebar iniba aghorir puvatɨ, ga
me itir danganimɨn aven mangam. Ikiavɨra Itir God, ti gan akuraghtɨ, ga
me abɨragham. Ikiavɨra Itir God mɨdorozimɨn apaniba abɨnasava, gumazir
avɨribagh nɨghnɨzir puvatɨ. Ga uaningra deragham.”

7Ezɨ an namakamkamaghɨn a ikaragha ghaze, “Adera. Nɨ tizim damusɨ nɨ
purama a damu. Kɨ navir vamɨra nɨ ko iti.”
14:6: Gumazir Dapaniba 7:4; 7:7; 2 Eghaghaniba 14:11

8Ezɨ Jonatan kamaghɨn a mɨgei, “Bar dera. Ga datɨrɨghɨn vongɨnmangɨva,
uaning isɨ Filistiabar akaghtɨ, me gan ganam.

9Eghtɨmeuarirmɨzuamsɨ gamɨkɨmtɨ, ga danganir kamra tughɨv ikiam. Ga
me baghmangan kogham.

10 Egh me suam, ‘Gua izɨ,’ eghtɨ ga me bagh mangam. Ga arazir kamɨn
ganigh fogh suam, Ikiavɨra Itir God, gan akuraghtɨ, ga me abɨnam.”

11 Kamaghɨn amizɨ, aning uaning isa Filistiabar akazɨ, me aningɨn gani.
Egha kamaghɨn mɨgei, “Ia munagh gan. Hibruian gumazir maba muna izi,
me dagɨar torir me avenmodibar aven ikegha, azenim giregha izi.”

12 Ezɨ Filistiabar mɨdorozir gumaziba, Jonatan uan namakam ko aningɨn
dɨa ghaze, “Oi, gua kagh anang. E bizitam guan akakaghasa.”
Ezɨ Jonatanmɨgɨrɨgɨar kambaregha kamagh uan namakammɨgei, “Nɨ nan

gɨn izɨ ga mangam. Ga datɨrɨghɨn fo, Ikiavɨra Itir God me isa Israelia en
agharim gatɨgha gɨfa.”

13 Egha Jonatan dagɨar davarir kurar kamɨn ghua uan dafarimningɨn ua
bagha suigha, suemningɨn iruemɨn ghuanadi moghɨn an bɨra ghuavanadi,
ezɨ an namakam kamaghɨra an gɨn ghuavanabo. Ezɨ Jonatan Filistian maba
mɨsozima, me daighirima, an namakam an gɨn iza mɨdorozir sabamɨn me
aghori me bar ariaghiri.

14 Ezɨ faragha otozir mɨdorozir kamɨn, Jonatan uan namakam ko 20plan
gumazibav soghezɨ me ariaghire. Mɨdorozir kam, danganir dozir mamɨn
oto.

15 Ezɨ Filistian mɨdorozir gumazir uan averpenibar itiba ko, mɨdorozir
gumazir nguibabagh arua mɨsoziba ko, Filistian igharaziba bar, mɨdorozir
eghaghanir kambareghanɨghabaratiatingi. Ezɨmɨkɨmkɨzimnguazimɨnoto.
Ezɨ Ikiavɨra Itir God Filistiabar nɨghnɨzibagh amizɨ da ikuvizɨ me tintinibar
are.

Israelia Filistiaba abɨni
16Dughiar kamɨn, mɨdorozir gumazir Sol Gibean nguibar ekiamɨn ganasa

mɨseveziba, me ghua saghon mar garima, Filistiabar gumaziba onganizɨ
moghɨn tintinibar ivemaragha arui.

17Me ghua Sol mɨkemezɨ, Sol nɨghnɨgha ghaze an mɨdorozir gumazitaba
ti ghua Filistiabav soghama. Egha a kamaghɨn uan mɨdorozir gumazibav
gɨa ghaze, “Ia mɨdorozir gumaziba dɨpon egh fogham te itir puvatɨ.” Ezɨ me
kamaghɨn amigha fo, Jonatan ko an namakar an afuzim komɨdorozir biziba
aterim itir puvatɨ.

18Dughiar kamɨn, Godɨn Boksiam Gibean Israelia ko iti. Ezɨ Sol, ofa gamir
gumazim Ahiya mɨkemeghtɨ, a mangɨ Boksiam inigh izam, eghtɨ me Godɨn
ifongiam bagh an azangsɨgham.

19 Sol ofa gamir gumazir kamɨn mɨgɨavɨra itima, Filistiaba pamtemɨn dia,
tintinibar uan averpenibar ikia ivemaragha arui, mati gumazir onganiba.
Ezɨ Sol me baregha ofa gamir gumazim mɨgɨa ghaze, “Markɨ. Nɨ Boksiam
ategh emɨsoghsɨmangam.”

20Egha Sol uan mɨdorozir gumaziba ko dia ivemara ghua Filistiabav sosi.
Me garima, Filistiaba bar onganigha tintinibar uan akar gumazibaramɨsosi.

21Hibrunmarazi faragha ghua Filistian mɨdorozir gumazibar akurvagha
men tongɨn iti, egha uaghan men averpenibar iti. Me datɨrɨghɨn Filistiaba
ategha Sol ko Jonatan bagha izegha, uan akar gumaziba Israelian akuragha
mɨsosi.

22 Israelian marazi, Efraimɨn mɨghsɨar dozibar muega iti, egha me ka-
maghɨn oraki, Filistiaba are. Kamaghɨn amizɨma me iza Sol ko Jonatanɨn
akuragha Filistiabar agɨra.

23Me Filistiabar agɨragha ghua Betavenɨn nguibar ekiam gitagha sɨvagha
ghu. Dughiar kamɨn Ikiavɨra Itir God Israelian akurazɨ, me mɨdorozimɨn
Filistiaba abɨni.

Bizir mɨdorozimɨn gɨn otiviziba
24 Dughiar kamɨn Sol akar gavgavim Israelia mɨkeme. A kamaghɨn

mɨgei, “Kɨ datɨrɨghɨra uan apanibar osɨmtɨziba ikaragh mɨzazim me gasam.
Kamaghɨn amizɨ, ia datɨrɨghɨn daghetam aman kogh mangɨ guaratɨzimɨn
tugh. Gumazitam daghetam ameghtɨ God a gasɨghasɨgham.” Kamaghɨn
amizɨ, Israelian gumazitam daghetam amezir puvatɨgha, mɨtiriam bangɨn
amɨragha gavgaviba puvatɨ.

25Egha me ghua ruarir mamɨn otogha garima, hanin mɨkonir dafar mam
nguazimɨn itima, hanin bar avɨrim an aven iti.

26Me fo, Sol akar gavgavim me ganɨngizɨ me atiatigha, hanibar gara tam
amezir puvatɨ.

27Ezɨ Jonatan kamaghɨn oraghizir puvatɨ, an afeziam daghebar aman uan
mɨdorozir gumazibar anogoroke. Egha a suigha aruir aghorimɨn ruaghate-
vimɨn hani garugha aneme. An amegha gɨvagha zuamɨra ua gavgavim ini.

28 Ezɨ gumazir mam kamaghɨn Jonatan mɨgei, “Nɨn afeziam dughiar
kamɨn daghebar aman en anogoroke, kamaghɨn amizɨ e mɨtiriam bangɨn
amɨra. A pamtemɨn kamaghɨn e mɨgei, gumazitam daghetam ameghtɨ God
a gasɨghasɨgham.”

29 Ezɨ Jonatan kamaghɨn gumazir kam mɨgei, “Nan afeziamɨn akar kam,
osɨmtɨzim isa en nguazir kamɨn itir gumazibagh anɨngi. Ia nan gan. Kɨhanin
bar muziarim amegha ua gavgavim ini.

30Euan apaniba da inizir dagher kaba ameghai, egha gavgavim inighai. E
Filistian mabav soke, egha e ti daghetaba amegha gavgavigha, Filistian bar
avɨrir tabar mɨsueghai.”

31 Dughiar kamɨn, Israelia Mikmasɨn nguibar ekiamɨn apanibav sogha
ghua, Aijalonɨn nguibar ekiamɨn tu. Kamaghɨn amizɨ, mɨtiriam bar puvɨra
men azimame gavgaviba puvatɨ.

32 Aruem iraghugha gɨvazɨma me ivemara ghua, sipsipba ko bulmakaun
me uan apaniba da iniziba ini. Egha me zuamɨra pura nguazimɨn dav
sueghava dar tuziba inigha ghuziba sara purama da api.

33 Ezɨ gumazir maba ghua kamaghɨn Sol mɨgei, “Nɨ oragh. Mɨdorozir
gumaziba ghuziba itir asɨziba ame, me Ikiavɨra Itir Godɨn damazimɨn arazir
kuram gami.”
Ezɨ Sol akar kam baregha dɨa ghaze, “Amei, ia gumazir bar kuraba. Ia bar

akɨrim God gasara.”
A kamaghɨn gumazir akam inigha izezibav gɨa ghaze, “Ia dagɨar ekiatam

poghpogh na bagh izɨ.*
34 Egh ia tintinibar mangɨ mɨdorozir gumazibav mɨkemeghtɨ, me bul-

makauba ko sipsipba inigh izɨ. Egh me dagɨar kamɨn dav suegh, da tuegh
kagh dar amam. Egh me ghuziba sara dar ameghan koghtɨ, arazir kamɨn
me Ikiavɨra Itir Godɨn damazimɨn arazir kuram gamizir puvatɨ.” Kamaghɨn
amizɨma, dɨmagarir kamnaghɨra, mɨdorozir gumaziba bulmakauba inigha
iza danganir kamra dav soke.

35Ezɨ Sol dagɨar kamɨn Ikiavɨra Itir God bagha ofa gamir dakozimɨn ingari,
kar ofa gamir dakozir, Sol bar faraghavɨra ingarizim.

14:33: Ofa Gami 7:26-27; 17:10-14; 19:26; Godɨn Araziba 12:16; 12:23; 15:23 * 14:33: God asɨzir
ghuziba itiba aman Israelian anogoroke. Nɨ Jenesis 9:4ɨn gan.

36 Ezɨ Sol gɨn uan gumazibav gɨa ghaze, “Aria, e dɨmangan magɨrɨva,
Filistiabar agɨragh me mɨsogh mangɨtɨ amɨnim tiragham. Egh e bar me
mɨsueghtɨme arɨghireghtɨ, e men biziba bar ada iniam.”
Ezɨme ghaze, “A dera, e mamaghɨra damuam.”
Ezɨ ofa gamir gumazim ghaze, “E ti faraghɨvɨra Ikiavɨra Itir Godɨn

azaragham.”
37Ezɨ Sol kamaghɨnGodɨn azara, “Emangɨ Filistiabav soghamomarkiam?

Nɨ en amamangatɨghɨva, en akuraghtɨ e me abɨnigham o?” Dughiar kamɨn
God a ikarazir puvatɨ.

38Ezɨ Sol kamaghɨn Israelian gumazir dapanibav gei, “Ia izɨ. E uarira uarir
buri fofogham, tina arazir kuram gamizɨ, Ikiavɨra Itir God en akam barazir
puvatɨ.

39 Ikiavɨra Itir God zurara ikiava, Israelia en akurvasi, ezɨ an ziamɨn kɨ
akar gavgavim gamua ghaze, gumazir manam arazir kurar kam gami an
ovengam. Nan otarim Jonatan uaghan arazir kurar kam damigh, a uaghan
ovengam.” Ezɨ gumazir kabar tongɨn gumazitam, an akam ikarazir puvatɨ.
Bar puvatɨ.

40Ezɨ Sol bar Israeliamɨgɨa ghaze, “Ia barmoghɨra vongɨnmunagh tuifigh,
eghtɨ kɨ uan otarim Jonatan ko ga vongɨn kagh tugham.”
Ezɨ me ghaze, “A dera, nɨ manmaghɨn damuasa ifonge, nɨ damu. E nɨn

ifongiamɨn gɨnmangɨmamaghɨra damuam.”
41 Ezɨ Sol kamaghɨn Ikiavɨra Itir Godɨn azara, a Israelian God, “O Ikiavɨra

Itir God, nɨ tizim bagha nan akaba ikarvazir puvatɨ? Ikiavɨra Itir God, nɨ
Israelian God. Kɨ uabɨ, o nan otarim Jonatan arazir kurar kam damightɨ,
nɨ ofa gamir gumazim damightɨ, a Godɨn ifongiam gɨfoghsɨ, mangɨ dagɨar
kamningɨn tongɨn, dagɨar faragha itim inigh. Egh gumazir igharazitam
arazir kurar kam damightɨ, nɨ ofa gamir gumazim damightɨ, a mangɨ dagɨar
kamningɨn tongɨn dagɨar namba 2 inigh.” Ezɨ God a baregha ofa gamir
gumazim gamizɨ, a dagɨar Sol ko Jonatanɨn ababanimɨn itim ini, ezɨ gumaza-
mizir igharaziba puvatɨ.†

42Ezɨ Sol datɨrɨghɨn kamaghɨnmɨgei, “Ingangarir kamra, ia uam a damigh
e ganika, tinara arazir kuram gami, Jonatan o kɨ uabɨ.” Ezɨ me kamaghɨn
amizɨma dagɨam Jonatan ginaba.

43Ezɨ Sol Jonatanɨn azara, “Nɨ tizim gami?”
Ezɨ Jonatan ghaze, “Kɨ hanin bar muziarim asadivir aghorir kɨ suirazimɨn

ruaghatevimɨn a inigha aneme. Ezɨmarkɨ, kɨ aremegham.”
44 Ezɨ Sol a mɨgɨa ghaze, “Are, nɨ aremegham. Nɨ aremeghan koghtɨ,

kɨ Godɨn damazimɨn arazir kuram damigham, eghtɨ God na mɨsueghtɨ kɨ
aremegham.”

45 Ezɨ gumazamiziba kamaghɨn Sol mɨgei, “Nɨ oragh. Jonatan Israelia en
akurazɨ, e mɨdorozir ekiar kam gafira. A ti aremegham, a? Bar puvatɨgham.
E Ikiavɨra Itir Godɨn ziamɨn guizbangɨra nɨ mɨgei, nɨ bizir kuratamɨn a
damuanmarkɨ. God an akurazɨ, a bizir kam gami.” Kamagh amizɨ, gumaza-
miziba ua Jonatan inizɨma, Sol a mɨsoghezɨ an aremezir puvatɨ.

46 Bizir kamɨn gɨn, Sol ua Filistiabar agɨrazir puvatɨ. Ezɨ Filistiaba ua-
mategha uan kantrin ghue.

Atrivim Sol ko, an adarasi

47 Sol Israelian atrivimɨn otogha gɨvagha, uan mɨdorozir gumaziba ko me
Israelian apanir tintinimɨn danganibar itibav sosi. Me Moapia ko Amonia,
Idomia koFilistiaba ko Sobankantrin atrivibav sosi. Memɨdorozibar zurara
uan apanibamɨzazimme gasame abɨri.

48Egha Sol uanmɨdorozir gumazibar naviba fema,mepamtemɨnmɨsogha
uaghan Amalekia abɨni. Kamaghɨn amizɨ, men apaniba ua iza Israelia
mɨsozir puvatɨ.

49 Ezɨ Solɨn otaribar kara, Jonatan, Isvi ko Malkisua. Ezɨ an guivimning,
avenemebamɨn ziam, Merap, ezɨ an afumimMikal.

50 Ezɨ Solɨn amuimɨn ziam, Ahinoam a Ahimasɨn guivim. Ezɨ Solɨn
mɨdorozir gumazir dapanim, an ziam Apner, a Nerɨn otarim. Ner a Solɨn
afeziar dozim.

51Ezɨ Solɨn afeziam Kis. Ezɨ Kis ko Ner, aning Abielɨn otarimning.
52 Sol atrivimɨn itir dughiamɨn, an mɨdorozir gumaziba pamtemɨn Filis-

tiabav sosi. Kamaghɨn amizɨ, a zurara gumazir gavgaviba buri. A gari,
gumazirmanammɨdorozibar atiatir puvatɨ, an a inightɨma, an anmɨdorozir
gumazimɨn otogham.

15
Sol Ikiavɨra Itir Godɨn akam batoke

1 Dughiar mam, Samuel kamaghɨn Sol mɨgei, “Dughiar kɨ Israelian
atrivimɨn ikiasa nɨ amɨsevezim, me Ikiavɨra Itir Godɨn gumazamiziba,
Ikiavɨra Itir God uabɨ na amadazɨ, kɨ kamaghɨn ami. Kamaghɨn amizɨ, nɨ
Ikiavɨra Itir Godɨn akam baragh.

2 Ikiavɨra Itir Godɨn Gavgaviba Bar Itim, kamaghɨn mɨgei, ‘Ian inazir
afeziaba Isip ategha azenan izir dughiamɨn, Amalekia pazavɨra me gami.
Kamaghɨn amizɨ, Ikiavɨra Itir God ivezir kuramme danɨngam.

3 Kamagh amizɨ, nɨ uan mɨdorozir gumaziba inigh mangɨ Amalekia ko
mɨsoghmenbizibabardaghasɨghasɨkigh. Eghgumazamizibakoboriba, bul-
makauba, sipsipba, kamelba ko donkiba bar dav sueghtɨ, da bar arɨghiregh.
Ia tav ateghtɨ a ikian barmarkɨ.’ ”

4 Sol kamaghɨn oregha, uan mɨdorozir gumazibar diazɨ, me iza Telemɨn
nguibamɨn uari akufa. Ezɨ men dɨbobonim kamaghɨn zui, Judan mɨdorozir
gumazibame 10,000, ezɨ Israelia 200,000.

5Ezɨ Sol gɨn uan mɨdorozir gumaziba inigha, Amalekian nguibar ekiamɨn
boroghɨn ghue. Kar danganir dɨpam fomɨra ivemarim, a datɨrɨghɨn dakezɨ
me anmongegha iti.

6 Ezɨ Kinia Amalekian boroghɨn iti. Ezɨ Sol akar gavgavim me bagha
anemaga ghaze, “Ia Amalekia ategh mangɨ danganir igharazitamɨn ikɨ.
Puvatɨghtɨ, emangɨmemɨsoghtɨ iame sara arɨghiregham. En inazir afeziaba
fomɨra Isip ategha azenan izir dughiamɨn, ian inazir afeziaba deraghavɨra
Israelia e gami. Kɨ ian inazir afeziabagh nɨghnigha ia bagha akam amadi.
Kamaghɨn, ia arɨghiram kɨ aghua.” Ezɨ Kinian gumazamiziba kamaghɨn
oregha Amalekia ategha ghue.

7 Ezɨ Sol pamtem mɨsogha Amalekia abɨni, a Havilan nguazimɨn ikegha
ghua Surɨn gumazamiziba puvatɨzir danganimɨn ghua, Isipɨn aruem anadi
naghɨn tu.

8EghaSolAmalekianAtrivimAgakɨnsuira. Ezɨ IsraeliaAmalekian igharaz
darazi bar memɨsoghezɨ, me ariaghire.

9Me Agakɨnmɨsoghezɨ an aremezir puvatɨ, egha me uaghan bulmakauba
ko sipsipɨn aghuibav soghezir puvatɨ. Me bulmakauba ko sipsipɨn kuraba ko
asɨzir igharazir kɨnibav soghezɨ da ariaghire.

Sol uam atrivimɨn ikian God aghua
10Ezɨ Ikiavɨra Itir God ua kamaghɨn Samuel mɨgei,
11 “Nɨ oragh, Sol nan akaba batuegha akɨrim na gasara. Ezɨ nan navim

kamaghɨn mong oseme, kɨ Sol atrivimɨn ikiasa a ginaba. Bizir kam bangɨn
nan navim derazir puvatɨ.” Ezɨ Samuel akar kam baregha navim osemegha
atari, egha dɨmagarir kamɨn Samuel Ikiavɨra Itir God ko mɨgɨa an diavɨra
itima amɨnim tira.

12Barmɨzaraghara Samuel dɨkavigha Sol bagha zui. Ezɨme amɨgɨa ghaze,
Sol Karmelɨn nguibar ekiamɨn ghugha, mɨdorozim gafiragha ziar ekiam ini.
Bizir kam bagha, a dagɨar ababanim asara. An anesaragha gɨvagha Gilgalɨn
nguibar ekiamɨn ghu.

13 Samuel ghua Sol batogha dughiam Sol ganɨga ghaze, aruer aghuim,
“Samuel, Ikiavɨra Itir God deraghvɨra nɨ damu. Kɨ Ikiavɨra Itir Godɨn Akar
Gavgavimɨn gɨn ghugha gɨfa.”

14 Ezɨ Samuel a mɨgɨa ghaze, “Guisɨ? Ezɨ kɨ tizim bagha bulmakauba ko
sipsipbar arareba barasi?”

15EzɨSol kamaghɨna ikaraghaghaze, “Nanmɨdorozir gumaziba, Amalekia
damada ini. Me Ikiavɨra ItirGodbaghofadamuasa, bulmakaubako sipsipɨn
aghuiba ini, a en God. Egha bulmakauba ko sipsipɨn kuraba me bar dav
soke.”

16Ezɨ Samuel kamaghɨn a mɨgei, “Nɨ asugh nɨmɨra ikɨ. Kɨ bizir Ikiavɨra Itir
God dɨmangan namɨkemezimɨn gun nɨmɨkɨmam.”
Ezɨ Sol ghaze, “A dera, nɨ namɨkɨm.”
17 Ezɨ Samuel kamaghɨn Sol mɨgei, “Fomɨra nɨ ghaze nɨ pura bizim, nɨ

Israelian anababar gumazir dapanim. Ikiavɨra Itir God uabɨ nɨ ginabazɨ, nɨ
atrivimɨn oto.

18Egha a nɨ amadazɨ nɨ ghua Amalekia mɨsoke. A ghaze nɨ memɨsoghvɨra
ikɨ, gumazir kurar kaba barme agɨfagh.

19 Nɨ tizim bagha Ikiavɨra Itir Godɨn akamɨn gɨn zuir puvatɨ? Egha nɨ
bizir tizim bagha ivemara ghua Amalekian biziba isi? Nɨ Ikiavɨra Itir Godɨn
damazimɨn, arazir kuram gami.”

20 Ezɨ Sol kamaghɨn Samuel ikara, “Puvatɨ. Kɨ Ikiavɨra Itir Godɨn akamɨn
gɨn ghua, Amalekia mɨsoke. Egha Atrivim Agak inigha ize.

21E fo, Ikiavɨra Itir God ua bagha sipsip ko bulmakaun kabagh inabagha,
dav soghasa e mɨkeme. Ezɨ mɨdorozir gumaziba Gilgalɨn kagh, nɨn Ikiavɨra
ItirGodbaghofadamuasa, asɨzir kabar tongɨnasɨzir bar aghuiba inigha ize.”

22Ezɨ Samuel kamaghɨn amɨgei, “Ikiavɨra Itir God arazir manam gifonge?
A ti ofan bar isia mɨghɨrizir kabagh ifonge, o? E ti an akabar gɨnmangasa, a
ifonge? Nɨ oragh. Arazir an akabar gɨn zuim, a bar faraghavɨra itir arazim.
Ezɨ asɨzir aghuibar ofa gamir arazim, a pura bizim.

23Godɨn akaba batozir arazim, a mati imezibagh amir arazim, ezɨ Godɨn
akaba barazir puvatɨzir arazim, mati asebar gɨn zuir arazim ko arazir bar
kuram. Nɨ akɨrim ragha Ikiavɨra Itir Godɨn akam gasara, kamagh amizɨ, an
akɨrim ragha nɨ gasarazɨ, nɨ uam atrivimɨn ikian kogham.”

24 Ezɨ Sol kamaghɨn a ikaragha ghaze, “Are. Kɨ arazir kuram gami.
Guizbangɨra, kɨ Ikiavɨra ItirGodɨnakababatueghauaghannɨnakababatoke.
Kɨ uanmɨdorozir gumazibar atiatighamen akabar gɨn ghu.

25Ezɨkɨdatɨrɨghɨnkamaghɨn ifonge, nɨnanarazir kuraba gɨnamadagh egh
nan gɨn izɨtɨ, kɨ Ikiavɨra Itir Godɨn ziam fam.”

26 Ezɨ puvatɨ, Samuel kamaghɨn Sol mɨgei, “Nɨ Ikiavɨra Itir Godɨn akaba
akɨrim ragha dagh asara, ezɨ an akɨrim nɨ gasara. Bizir kam bangɨn, kɨ nɨn
gɨnmangɨghan kogham. Eghtɨ nɨ uaghan Israelian atrivimɨn ikian kogham.”

27 Egha Samuel ragha mangasava amima, Sol pamtemɨn an korotiar
avɨzimɨn suirazɨ a bɨki.

28 Ezɨ Samuel kamagh ganigha Sol mɨgɨa ghaze, “Nɨ oragh. Ikiavɨra Itir
God datɨrɨghɨn atrivir ingangarimɨn nɨ agɨfa, nɨ korotiar avɨzir kam abɨghizɨ
moghɨn, nɨ ua Israelia gativan kogham. A ingangarim isa Israelian gumazir
igharazim ganɨngi. Gumazir kam, a gumazir aghuim egha nɨ gafira.

29Bar guizbangɨra, Ikiavɨra Itir God, a Israelian God, a nguazir kamɨn gu-
mazim puvatɨ. Kamaghɨn amizɨ, a ifarir puvatɨgha uan nɨghnɨziba otavkɨrir
puvatɨ. Bar puvatɨ. Kamaghɨn, e fo, God uan akam uam a giraghan kogham.
Bar puvatɨ.”

30 Ezɨ Sol kamaghɨn a ikaragha ghaze, “Guizbangɨra, kɨ arazir kuram
gamigha gɨfa. Ga uaning, nɨ nan gɨn izɨtɨ, kɨ Ikiavɨra Itir God, nɨn Godɨn ziam
fam? Eghtɨ nan gumazir dapaniba ko gumazamizir igharazibame nɨghnɨzir
aghuim nan ikiam.”

31Ezɨ Samuel uamategha Solɨn gɨn zuima a Ikiavɨra Itir Godɨn ziam fe.
32 Ezɨ Samuel gɨn kamaghɨn me mɨgei, “Ia Amalekian Atrivim Agak inigh

izɨ.”
EzɨAgak iza bar atiatiava agoi, egha kamaghɨn nɨghnɨsi, “Ovever kuram, ti

datɨrɨghɨn na batogham.”
33 Ezɨ Samuel ghaze, “Nɨ gumazir avɨribav soghezɨ me ariaghire, ezɨ

datɨrɨghɨn gumazir nɨ mɨsoghezɨ ariaghirezibar amebaba, me ua boriba
puvatɨ. Ezɨ datɨrɨghɨn nɨn amebam uaghan amebar kabar mɨn ikiam.” Egha
Gilgalɨnnguibamɨn, Ikiavɨra ItirGodɨndamazimɨn, SamuelAgakɨnmɨsuegha
an kuam aghora bar a nguemsiri.

34Egha Samuel gɨn uamategha Raman nguibar ekiamɨn ghuzɨma, Atrivim
Sol Gibean ua dɨpenimɨn ghu.

35EghaSamuelua tongSolɨnganizirpuvatɨgha ikiavti Sol areme. Anarazir
kurar Sol Ikiavɨra Itir God gamizibagh nɨghnɨghavɨra ikia, an navim bar
oseme. Ezɨ Ikiavɨra Itir God, a Sol gamizɨ a Israelian atrivimɨn otozir bizim
gɨnɨghnɨgha, bar oseme.

Sol ko Devitɨn eghaghanim
16

(Sapta 16--31)

Samuel atrivimɨn ikiasa David amɨsefe
1Ezɨ Ikiavɨra Itir God, Samuel mɨgɨa ghaze, “Israelian Atrivim Sol, kɨ a bat-

uegha gɨfa. Kamaghɨn amizɨ, nɨ tizim bagha Sol gɨnɨghnɨgha osemeghavɨra
iti? Nɨn navir osɨmtɨzir kam manadɨzoghɨn gɨvagham? Kɨ, Betlehemɨn
nguibamɨn gumazir mam Jesi bagha, nɨ amadi. Nɨ borer tam sipsipɨn kom
gurigh a inighmangɨ. Kɨ atrivimɨn ikiasa, an otarir mam ginabagha gɨfa.”
15:27: 1 Samuel 28:17; 1 Atriviba 11:30-31 15:29: Esekiel 24:14

2 Ezɨ Samuel kamaghɨn mɨgei, “Kɨ manmaghɨn bizir kam damigham? Kɨ
bizir kam damightɨ, Sol oregh namɨsueghtɨ kɨ aremegham.”
Ezɨ Ikiavɨra Itir God a mɨgei, “Puvatɨ. Nɨ bulmakaun amebar igiar otezir

puvatɨzitam inigh, ua Betlehemɨn mangɨva gumazamizir nguibar ekiamɨn
itibar mɨkɨm suam, ‘Kɨ Ikiavɨra Itir God bagh ofa damuasa izi.’

3 Egh nɨ Jesin azaraghtɨma a uaghan ofan kam bagh izɨtɨ, kɨ bizir nɨ
damuamimɨngunnɨmɨkɨmam. Eghgumazir kɨatrivimɨnotivasamɨsevezim,
kɨ nɨn akakaghtɨ, nɨ borem isɨ an dapanim gingegham.”

4EzɨSamuel Ikiavɨra ItirGodɨnakamɨngɨnghuaBetlehemɨnghu. Aghuava
otozɨma, nguibar ekiamɨn gumazir dapaniba atiatim sara iza a bato. Egha
me bar moghɨra aguava an azai, “Nɨ deragh e damuasa navir amɨrizim sara
izi, o puvatɨ?”

5 Ezɨ Samuel ghaze, “Are, kɨ navir amɨrizim sara izi. Kɨ Ikiavɨra Itir God
bagh ofa damuasa izi. Ia faragh Godɨn damazimɨn, uari zuegh, egh ia gɨn
izɨ na ko e ofa damuam.” Egha a ghua Jesi uan otariba ko me batogha,
Ikiavɨra Itir Godɨn damazimɨn zuegh arazir aghuibar gɨnmangamin akabar
memɨgei, egha ofan kamɨn izasamen azangsɨsi.

6 Ezɨ Jesi uan otariba ko, me otivigha gɨvagha, Ikiavɨra Itir Godɨn
damazimɨn tuivighav itima, Samuel Jesin otarir ivariam Eliapɨn gara,
nɨghnɨsi, “Kar ti gumazir kamra, Ikiavɨra Itir God, atrivimɨn otivasa a
ginaba.”

7 Ezɨ Ikiavɨra Itir God a mɨgɨa ghaze, “Nɨ kamaghɨn nɨghnɨghan markɨ, an
aghuir ruarim ko an ganganiba deraghtɨ, kɨ a ginabagham. Puvatɨ. Gumazir
kam, atrivimɨn otivan kɨ aghua. Guizbangɨra, Ikiavɨra Itir God, gumaziba
biziba tuisɨsi moghɨn, biziba tuisɨzir puvatɨ. Gumaziba uan damazibar
inivafɨzibar gari. Ezɨ kɨ gumazibar nɨghnɨziba ko men ifongiabar gara me
tuisɨsi.”

8 Ezɨ Jesi uan otarir namba 2ɨn dia, an ziam Abinadap, egha a inigha
Samuel bagha ize. Ezɨ Samuel ghaze, “Puvatɨ, Ikiavɨra Itir God a ginabazir
puvatɨ.”

9 Ezɨ Jesi Sama inigha Samuel bagha ize, ezɨ Samuel ghaze “Puvatɨ, a
uaghan Ikiavɨra Itir God a ginabazir puvatɨ.”

10Dughiar kamɨn, Jesi uan otarir 7pla vaghvaghame inigha Samuel bagha
iza an aka. Ezɨ Samuel a mɨgɨa ghaze, “Nɨn otaribar tongɨn, Ikiavɨra Itir God
men tav ginabazir puvatɨ.”

11Ezɨ Samuel kamaghɨn Jesin azai, “Nɨn otaritam ua iti, o?”
Ezɨ Jesi ghaze, “Puvatɨ, otarir bar igiar abuananam iti. A bar men dozim.

Egha a sipsipbagh eghuva dar gari.”
Ezɨ Samuel amɨgɨa ghaze, “Nɨ gumazitam amadaghtɨ amangɨ a inigh izɨ. A

izeghtɨ, e gɨn dapiagh ofa damuam.”
12 Ezɨ Jesi gumazir mam amadazɨ, a ghua an otarir kam inigha izi. Jesin

otarir kam, auanmugamra ikia anguambarderazɨandamazimningdafozɨ,
anmɨkarzimɨn ganganiba bar dera.
Ezɨ Ikiavɨra Itir God, Samuel mɨgɨa ghaze, “A mara, gumazir mamra, an

atrivimɨn otivam. Nɨ atriviba amɨsɨvame gazuir borem isɨ, a gingegh.”
13Ezɨ Samuel olivɨnborer sipsipɨnkomɨn itim inigha, Devitɨnaveghbuabar

damazimɨn borer muziarim an dapanim ginge. Ezɨ dughiar kamra Ikiavɨra
Itir GodɨnDuam iza pamtemɨnDevit avara, egha a ko ikiamamaghɨra iti. Ezɨ
Samuel uamategha Raman nguibar ekiamɨn ghu.

Devit Atrivim Solɨn dɨpenimɨn iti

14 Dughiar kamɨn Ikiavɨra Itir Godɨn Duam Sol ataghizɨma, Ikiavɨra Itir
God, duar kurar mam amadazɨ a ghua an nɨghnɨzim gasɨghasɨghizɨma a bar
atiatingi.

15 Ezɨ Solɨn ingangarir gumaziba kamaghɨn a mɨgei, “O atrivim, e fo, God
duar kurar mam amadazɨma a iza pazavɨra nɨ gami.

16 Nɨ ifueghtɨ e mangɨ nɨ bagh, gitan mɨn garir dɨbɨarir strinba itibav
sozir gumazitam batogham. Eghtɨ God, nɨ bagh duar kuram amangamin
dughiabar, gumazir kam nɨ bagh dɨbɨarim mɨsoghtɨ, an ararer aghuim nɨ
damutɨ, nɨn nɨghnɨzim ua deragham.”

17 Ezɨ Sol kamaghɨn ingangarir gumazibav gei, “Mamaghɨra. Ia mangɨ
gumazir deraghavɨra dɨbɨarir ararer aghuim gamir tam batogh na bagh a
inigh izɨ.”

18 Ezɨ ingangarir gumazir mam kamaghɨn Sol mɨgei, “Kɨ Jesin otarir mam
Betlehemɨn nguibar ekiamɨn an gani. Gumazir igiar kam bar fo, a dɨbɨarir
mɨdorozir ararer aghuibagh ami. A uaghan mɨdorozir gumazir gavgavir
aghuim. Egha uaghan mɨgɨrɨgɨar aghuibagh amua an ganganiba bar dera.
Guizbangɨra, Ikiavɨra Itir God a ko iti.”

19 Sol akar kam baregha gumaziba amadazɨ me ghua kamaghɨn Jesin
mɨgei, “Nɨn otarim Devit, sipsipbar garir otarim, kɨ kamaghɨn ifonge, nɨ na
bagh anemadaghtɨ a izɨ.”

20 Ezɨ Jesi oregha Sol bagha Devit amadi. Jesi akɨrar pumuningɨn bretba
aghuigha, donkin mamɨn akɨrim gikegha, da isa Devit ganɨngi. A uaghan
memen inimɨn ingarizir mɨsevir wain ruizim sara a ganɨngi. Egha memen
igiar mam sara a ganɨngi, a kamaghɨn Devit mɨgɨa ghaze, bizir kaba, nɨ bizir
aghuibar mɨn Atrivim Sol danɨngigh.

21 Ezɨ Devit ghua Sol batogha an ingangarir gumazimɨn oto. Ezɨ Sol bar
Devit gifonge, egha uan mɨdorozir biziba ateramin ingangarim isa Devit
ganɨngi.

22Ezɨ Sol kamaghɨn Jesi bagha akam amada, “KɨDevit gifonge. Kɨ kamagh-
sua, nɨ aneteghtɨ a nan ingangarir gumazimɨn ikiam.”

23 Kamaghɨn amizɨ, Devit Sol ko iti. Egha Ikiavɨra Itir God, duar kuram
Sol bagha anemadir dughiabar, Devit dɨbɨarim mɨsozima an ararer aghuim
gami. Ezɨ Sol gitanmɨn garir dɨbɨarir ararer kam barazima, duar kurar kam
Sol ataghɨrazima, an nɨghnɨzim ua araragha izima, a ua dera.

17
Goliat pamtemɨn Israelian dei

1 Ezɨ Filistiabar mɨdorozir gumaziba gɨn iza Efesdamimɨn uari akuvagha
uari akɨri. Me nguibar kamɨn uan averpeniba ingari, danganir kam Aseka
ko Sokon nguibar ekiamningɨn tɨzimɨn iti. Egha me Sokon Israelia ko
mɨsoghasa.

2EzɨSol Israelianmɨdorozir gumazibakoghua, Elandanganir zarimɨn ikia
Filistiaba komɨsoghasa uari akɨri.

3 Ezɨ Filistiaba vongɨn mɨghsɨar mamɨn itima, Israelia vongɨn mɨghsɨar
igharazimɨn iti, ezɨ danganir zarim aning abɨki.

4 Dughiar kamɨn, mɨdorozir gumazir bar dafar gavgavir mam, a Getɨn
nguibar ekiamɨn gumazim, an ziam Goliat. A Filistiabar averpeniba ategha
iza azenara tuzɨ, Israelia an gari. An ruarim 3mitan boroghɨra ghu.

5Egha a brasɨn ingarizir dapanir asuam komɨdorozir korotiaba aghui, ezɨ
dar osɨmtɨzim 50 kilogremɨn tu.

6 A brasɨn otevir mamningɨn uan suemning noke, Egha brasɨn ingarizir
afuzim gisaghpu.

7An afuzir mɨsiam mɨtemegha ekevegha, mati ter otevir mam. Ezɨ afuzir
mɨzem me ainɨn an ingarizɨ, an osɨmtɨzim 7 kilogremɨn tu. Ezɨ mɨdorozir
gumazir mam oramɨn suiragha an faragha zui.

8 Ezɨ Goliat tugha pamtemɨn Israelian dɨa ghaze, “Ia tizim bagha
mɨdorozim damuasa mɨkefi? Ia mɨsoghasa, a? Ia pura Solɨn ingangarir
gumazir kɨniba, ezɨ kɨ Filistiabar mɨdorozir gumazim. Aria, ia gumazitam
amɨseveghtɨ, a izɨ namɨsogh.

9 A gavgavigh na mɨsueghtɨ kɨ aremeghtɨ, e pura ian ingangarir gumazir
kɨnibar ikiam. Eghtɨ kɨ a mɨsueghtɨ an aremeghtɨ, ia en ingangarir gumazir
kɨnibar mɨn ikiam.”

10 Egha Goliat ua kamaghɨn me mɨgei, “Ia oragh. Kɨ datɨrɨghɨn Israelian
mɨdorozir gumaziba ian ingaravakɨ iabasamasa. Ia gumazitamamɨseveghtɨ
a izɨ na komɨsogham.”

11Ezɨ Sol uanmɨdorozir gumaziba ko akar kam baregha, me bar atiatigha
nɨghnɨzir avɨribagh ami.

Devit a Israelianmɨdorozir gumaziba bagha zui
12 Devitɨn ikɨzimɨn eghaghanim kamakɨn, Devit a Jesin otarim. Jesi a

Efratan nguibar ekiamɨn gumazir mam. A Betlehemɨn nguibar ekiamɨn iti.
Betlehem, a Judan anabamɨn nguazimɨn iti. Ezɨ Jesi otarir 8pla iti, ezɨ Sol
atrivimɨn itir dughiamɨn, Jesi ghurigha gɨfa.

13-14 Ezɨ Jesin otarir ivariam Eliap, an gɨrara irim Abinadap, ezɨ otarir
mɨkezim Sama, me Solɨn mɨdorozir gumazibar akuragh apanibav soghasa
ghue. Ezɨ Devit a Jesin otarir dozir abuananam.

15 Dughiar mabar Devit ghua Solɨn ingangaribagha ami. Egha dughiar
maba, a Sol ataghɨragha ghua Betlehemɨn uan afeziamɨn sipsipbar gari.

16 Dughiar kamɨn, Goliat 40plan mɨzaraziba ko guaratɨzibar iza azenara
tuiva, uabɨ ko mɨsoghasa Israelian dɨa ghaze, ia gumazitam amadaghtɨ a izɨ
na komɨsogh.

17 Ezɨ dughiar mamɨn Jesi kamaghɨn Devit mɨgei, “Nɨ bretɨn 10plan kaba
ko 10 kilogremɨn witɨn me avimɨn tueziba inigh, zuamɨra uan aveghbuaba
bagh averpenir me itibar mangɨ.

18Nɨ uaghan 10plan sisɨn dagher kaba inigh mangɨ mɨdorozir gumazibar
gumazir dapanim danɨngigh. Egh uan aveghbuabar azaragh, me deravɨra
iti, o puvatɨ. Eghme da bizitam inigh izɨ nan akaghtɨ kɨ fogham,me deravɨra
iti.

19 Nɨ mangɨ gantɨ, Atrivim Sol ko nɨn aveghbuaba ko mɨdorozir gumazir
igharaziba, me Elan danganir zarimɨn ikia Filistiaba komɨsosi.”

20 Ezɨ amɨmzaraghan, Devit bar mɨzaraghara dɨkavigha sipsipbar ganasa
gumazir igharazim mɨkeme. Egha a dagheba inigha, men averpeniba iti
naghɨn zui, mati Jesi amɨkemezɨmokɨn. A ghua otivima, Israelianmɨdorozir
gumazibamɨdorozim bagha ghua, pamten dia zui.

21 Ezɨ Filistiabar mɨdorozir gumaziba vongɨn tuivighav iti, ezɨ Israelian
mɨdorozir gumaziba vongɨn tuivigha, mɨdorozim bagha uari akɨri.

22 Ezɨ Devit dagheba isa dɨpenimɨn itir bizibar garir gumazim ganigha,
ivegha ghua mɨdorozir gumazibar tongɨn uan aveghbuabav gɨa ghaze, ia
dera?

23 A me ko mɨgɨavɨra itima, Filistian mɨdorozir gumazir bar gavgavim
Goliat, a Getɨn nguibar ekiamɨn gumazim, a Filistian mɨdorozir gumaziba
ategha iza azenara tugha, Israelian dɨa mɨgeir akar kamra uam a gami, ezɨ
Devit a barasi.

24Ezɨ Israelia Goliatɨn garava bar atiatigha are.

25 Egha Israelia kamaghɨn uariv gei, “Ia gumazir munamɨn ganɨva an
dɨmdiam baragh. A mɨdorozim bagha e gaghora en ingaravati. Ezɨ en
atrivimkamaghɨnmɨgei, gumazitamFilistiankammɨsueghtɨanaremeghtɨ, a
dagɨar avɨriba kobizir avɨriba a danɨngam, egh auaghanuan guivimateghtɨ,
gumazir kam an ikiam. Eghtɨ atrivim uaghan gumazir kamɨn adarazi da
dagɨaba inian kogham, egh atrivim uaghan uan ingangariba bagh men
dɨman kogham.”

26EzɨDevitderaghaakarkambaraghizirpuvatɨghakamaghɨnanboroghɨn
itir gumazibarazai, “GumazirmanatamFilistiangumazirkammɨsueghtɨ, an
aremeghtɨ, Israelian aghumsɨzir kam gɨvagham, eghtɨ atrivimmanmaghɨn a
damuam? Kɨ kamaghɨn gari, Filistian kam, a gumazir God gɨfozir puvatɨzim,
egha uan mɨkarzir mogomemɨn inim atuzir puvatɨ. A uabɨ fava dɨbovir
akabar Godɨn Zurara Itimɨnmɨdorozir gumazibav gei.”

27 Ezɨ gumaziba a geghari, atrivim kamaghɨn mɨgei, gumazir manam
Goliat mɨsueghtɨ, a bizir kabar a damuam.

28 Ezɨ Devitɨn avebam Eliap orazima, Devit gumaziba ko mɨgei. Ezɨ an
navim ikuvizɨma a kamaghɨn a mɨgei, “Nɨ tizim bagha kagh ize? Tinara
nɨn sipsipɨn muziariba gumazamiziba puvatɨzir danganimɨn dar gara dagh
eghufi? Kɨ fo, nɨ ifari, nɨ orazi puvatɨgha puvɨra ifaghatir gumazim. Nɨ pura
darumɨdorozimɨn ganasa ize, biziba puvatɨ.”

29 Ezɨ Devit kamaghɨn uan avebam mɨgei, “Puvatɨ. Kɨ bizitam gɨfofoghasa
gumazibar azangsɨsi. Kɨ kamaghɨn amima, a ti deraz, o puvatɨ?”

30 Egha a raghɨrɨgha ua gumazir igharazibar azai, gumazir Filistian gu-
mazimmɨsueghtɨanaremeghamim, atrivimmanmaghɨnadamuam? Ezɨme
ua bizir Sol faraghamɨkemezibar amɨgei.

31 Ezɨ gumazir maba Devitɨn mɨgɨrɨgɨaba baregha ghua Sol mɨgei. Kam-
aghɨn amizɨ, a Devitɨn diazɨma an a bagha ghu.

32 Ezɨ Devit ghua otogha kamaghɨn Sol mɨgei, “O atrivim, nɨ oragh. E
Israelia, e Filistian kamɨn atiatingɨva osemeghan kogham. Kɨ nɨn ingangarir
gumazim, kɨ uabɨmangɨ a komɨsogham.”

33 Ezɨ Sol ghaze, “Bar puvatɨ. Nɨ otarir bar igiam. Nɨ manmaghɨn a
ko mɨsogham? Nɨ otarir aghɨrir kɨnim. Goliat uan igiamra mɨdorozir
gumazimɨn ikia iza datɨrɨkɨn.”

34Ezɨ Devit Solɨn akam ikaragha ghaze, “Atrivim, kɨ uan afeziamɨn sipsip-
bar gari. Ezɨ dughiar mabar laionba ko beaba iza sipsipɨn nguziba isa zui.

35 Ezɨ kɨ laionba ko bean kabar agɨntɨgha dav sogha dar akatoribar uam
sipsipɨn nguziba, me dama da isi. Eghtɨ laion o bea ragh namɨsoghsɨ izɨtɨma,
kɨ an tuer arɨzibar suiragh an gurim apɨrightɨ an aremegham.

36 O atrivim, Filistian gumazir Ikiavɨra Itir God gɨfozir puvatɨzir kam, a
gumazir uan mɨkarzir mogomemɨn inim atuzɨ puvatɨzim, a dɨbovir akaba
Godɨn mɨdorozir gumazibav gei. Ezɨ kɨ laionba ko beabav soghezɨ moghɨn,
arazir kamra, kɨ a damuam.

37 Ikiavɨra Itir God nan akurazɨ, laionba ko beaba na gasɨghasɨghizir
puvatɨ. Ezɨ datɨrɨghɨn, a uaghan nan akuraghtɨ, Filistian kam na mɨsueghan
kogham.”
Ezɨ Sol a mɨgɨa ghaze, “A dera, nɨmangɨ, Ikiavɨra Itir God nɨ ko ikiam.”
38 Egha Sol dapanir asuar brasɨn ingarizimɨn an dapanim garugha, ko-

rotiar brasɨn ingarizim an mɨkarzim avasa a ganɨngi. Kar Solɨn mɨdorozir
korotiaba.

39 Ezɨ Devit mɨdorozir sabam inigha brasɨn mɨdorozir korotiam arugha,
uabɨ baraghav arui. Ezɨ puvatɨ, a fomɨra bizir kamagh gari taba aghuizir
puvatɨ. Kamagh amizɨ, a Sol mɨgɨa ghaze, “Kɨ mɨdorozir korotiar kabar

aghuigh mangɨ mɨsoghan kogham. Kɨ bizir kaba azuir puvatɨ.” Kamagh
amizɨ, a ua da sue.

40Eghaauanasadivir aghorim inighadaghurir dɨparmamɨneghuravimɨn
ghuava 5plan dagɨar guar doziba inigha, uan mɨtarir dozim garu. Egha uan
katapelɨn suiragha Goliat bagha zui.

Devit mɨdorozimɨn Goliat abɨra
41Ezɨ Filistian gumazimGoliat, a garima, Devit a bagha arua izi. EzɨGoliat

Devit bagha izi. Ezɨ gumazir Goliatɨn oramɨn suizim an faragha zui.
42 Ezɨ Goliat Devitɨn garima, a bar otarir igiam, ezɨ an guamɨn ganganiba

bar dera. EzɨGoliat ghaze, a timɨdorozimdamuamin fofoziba puvatɨ, a pura
borir kɨnim.

43Kamaghɨn amizɨ a Devit dɨpova kamaghɨn amɨgei, “Nɨ tizim bagh asadi-
vir aghorirmamɨn suiragha izi? Nɨ ghaze, kɨ ti afiam, egha namɨsoghasa, a?”
Egha a Devit gasɨghasɨghasa uan asebar dei.

44 Egha a kamaghɨn Devit mɨgei, “Nɨ izɨtɨ, kɨ nɨ mɨsuegh nɨn kuam isɨ
kuarazir isaba ko asɨzir atiabar anightɨ, me nɨ amam.”

45 Ezɨ Devit kamaghɨn a ikaragha ghaze, “Nɨ mɨdorozir sabam ko afuziba
inigha na mɨsoghasa. Ezɨ kɨ Ikiavɨra Itir Godɨn Gavgaviba Bar Itimɨn ziamɨn
nɨn mɨsoghasa izi, a Israelia en mɨdorozir gumaziba gativazir God. A Godɨn
kamra, nɨ an akaba barazir puvatɨgha dɨbovir akabar amɨgei.

46Nɨ oragh. Datɨrɨghɨn dughiar kamra, Ikiavɨra Itir God nɨ isɨ nan dafarim
datɨgham. Eghtɨkɨnɨmɨsueghnɨndapanimatugham. Eghe ianmɨdorozir gu-
mazibav suegh, men namnaba isɨ kuarazir isaba ko asɨzir atiabar anɨngam.
Kɨ kamaghɨn damightɨ, kantribar gumazamiziba bar kamaghɨn fogham,
Israelian God, a guizbangɨra God.

47 Eghtɨ gumazamizir kagh itiba bar kamaghɨn ganigh suam, Ikiavɨra Itir
God uan gumazamiziba uan gavgavimra me isi. A gumazir afuziba, ko
mɨdorozir sababar suiziba, a dagh nɨghnɨzir puvatɨ. Ikiavɨra Itir God uabɨ
mɨdorozir kam damuam, egh bar ia isɨ en dafarim darɨgham.”

48Devit mɨkemegha gɨvazɨma, Goliat ua bar sɨvagha Devitɨn boroghɨra izi.
Ezɨ Devit zuamɨra ivegha ghua Goliat mɨsoghasa zui.

49 Devit dafarim uan mɨtarir dozim garugha, dagɨar mam inigha uan
katapel gatɨgha a ighengegha Goliat gase. Ezɨ dagɨam an guam mɨtɨgha a
vuigha an dapanimɨn aven ghuzɨ, a guam moghɨn ira uaghira nguazimɨn
fuaghav iti.

50Kamaghɨra, Devit katapel ko dagɨamɨnmɨdorozimɨnGoliatmɨsoghezɨ an
areme. Amɨdorozir sababa puvatɨ.

51 Goliat nguazim girɨghav itima, Devit ivegha ghua Goliatɨn boroghɨn
tugha, an mɨdorozir sabam amɨkɨrɨgha an fɨrim atuzɨ, an areme. Ezɨ Fil-
istiaba garima men faragha zuir mɨdorozir gumazir gavgavim aremegha
gɨvazɨ, me barmoghɨra tintinibar are.

52Ezɨ Israeliako Judangumazibadagarvagha,menagɨntɨghamemɨsozima
me ariaghiri. Ezɨ Filistiabar kuaba tintinibar Saraimɨn nguibar ekiamɨn
tuavim girav ikia ghua, Getɨn nguibar ekiam ko Ekronɨn nguibar ekiamɨn
dɨvazimɨn tiar akabar tu.

53 Ezɨ Israelia men agɨntigha gɨvagha, uamategha ghua Filistiabar aver-
penibar men bizir me tegha areziba ini.

54EzɨDevit Goliatɨn kuamɨnnamnamɨn itirmɨdorozir biziba bar da inigha
ghua uan averpenim gatɨ. Egha Goliatɨn dapanim inigha ghua Jerusalemɨn
17:45: 2 Samuel 22:33-35; Onger Akaba 124:8; Hibru 11:33-34 17:50: 2 Samuel 21:19

itir gumazamizibar akakaghasa, eghtɨ me fogh suam, a mɨdorozimɨn Goliat
abɨragha gɨfa.

Devit ghua Solɨn gani
55 Sol garima, Devit ghua Goliat ko mɨsozima, ezɨ a kamaghɨn mɨdorozir

gumazibar faragha zuir gumazir dapanim Apnerɨn azai, “Otarir igiar kam,
a tinan otarim?”
Ezɨ Apner a ikaragha ghaze, “Atrivim, kɨ guizbangɨra nɨ mɨgei, kɨ fozir

puvatɨ.”
56 Kamagh amizɨ, Sol ghaze, “Nɨ mangɨ tintinibar gumazir igharazibar

azangsɨgh, egh izɨ namɨkemegh.”
57 Ezɨ Devit Goliat mɨsoghezɨ an aremezɨ dughiamɨn gɨn, a uamategha

Jerusalemɨn ghuzɨ, Apner a inigha Sol bagha ghu. Ezɨ Devit Goliatɨn da-
panimɨn suiraghavɨra ikia Apner ko ghua Sol bato.

58Ezɨ Sol an azara, “Otarir igiam, nɨ tinan otarim?”
Ezɨ Devit a mɨgɨa ghaze, “Atrivim, kɨ Jesin otarim, a nɨn ingangarir gu-

mazim, a Betlehemɨn nguibar ekiamɨn gumazir mam.”

18
1 Sol Devit ko mɨkemegha gɨvazɨma, Solɨn otarim Jonatan, a uan navir

averiam sara Devit bar a gifonge, egha uabɨ gifongezɨmoghɨn bar a gifonge.
Egha aning bar namakar aghuimningɨn oto.

2Dughiarkamɨn, SolDevit inizɨanako iti, eghaanetaghizɨmaauamategha
uan nguibamɨn ghuzir puvatɨ.

3 Jonatan bar Devit gifonge, kamaghɨn amizɨma, an akar gavgavir mamɨn
Devit ko anekɨri. Ezɨ Devit uaghan Jonatan ko akam akɨri.

4Ezɨ Jonatan uan korotiar aghuir ruarim komɨdorozir korotiaba sara sue.
Egha bizir kaba ko an mɨdorozir sabam ko an barir pim ko an benir uabɨ
amɨghɨrim sara da isa Devit ganɨngi.

5 Ezɨ Devit Sol ko itima, Sol Devit mɨgeima, a mɨdorozir gumaziba isa
ghua apanibav sosi, egha mɨsozir dughiabar, Devit zurara mɨdorozibar uan
apaniba abɨri. Kamaghɨn amizɨ, Sol mɨdorozir gumazibar gumazir dapanir
mamɨn ikiasa a ginaba. Ezɨ gumazamiziba komɨdorozir gumazibar dapanir
igharaziba, kamaghɨn Devitɨn gara, bar a gifonge.

Sol Devit baseme
6 Devit Goliat mɨsoghezɨ an aremegha gɨvazɨ, mɨdorozir gumaziba bar

uamategha nguibabar izi. Me tuavimɨn izima, Israelian nguibar ekiabar
amiziba uan nguibar ekiaba ategha azenan iza tuavimɨn atrivim Sol bato.
Me bar akongezir ighiabagh amua gitanmɨn garir dɨbɨarim ko tambarinbav
sosi.

7Eghame kamaghɨn ighiam bange:

“ ‘Sol 1,000plan apanibav sosi.
Ezɨ Devit 10,000plan apanibav sosi.’ ”

8Sol ighiarkambaregha, baranaghuaghapuvatari. Eghanavim ikuvigha
kamaghɨnmɨgei, “Me ti ghaze, Devit apanir bar avɨribav soke, ezɨ kɨ gumazir
vabara mɨsoke, ezɨ a bar na gafira. Me ti kamaghsua, a ti gɨn nan danganim
inigh atrivimɨn ikiam.”

9Dughiar kamɨn, Sol bizir kam gɨnɨghnɨgha Devitɨn gara a basei.

18:7: 1 Samuel 21:11; 29:5

10 Amɨmzaraghan Sol uan dɨpenimɨn iti, ezɨ Ikiavɨra Itir God, duar kurar
mam a bagha anemada. Bar zuamɨra duar kurar kam Solɨn nɨghnɨzim
abɨrazɨma, Sol pura diava arai, mati gumazir onganim. Dughiar kamɨn
Devit uan gitanmɨn garir dɨbɨarimɨn gikararai, mati a dughiabar zurara ami
moghɨn ami. Ezɨ Sol uan afuzimɨn suiragha,

11kamaghɨnnɨghnɨsi, “KɨdatɨrɨghɨnafuzimɨnDevit giniva isɨbɨrimgikeghtɨ
ana aremegham.” Egha an afuzim Devit mɨkɨnizɨ, Devit an afuzim gita.
Sol dughiar pumuningɨn arazir kam gamizɨ, Devit dughiar pumuningɨn an
afuzim gita.

12 Sol fo, Ikiavɨra Itir God Devit ko iti, egha akɨrim ragha Sol gasara.
Kamagh amizɨ, Sol Devitɨn atiatingi.

13 Egha a Devit ataghizɨ, an atrivimɨn dɨpenimɨn itir puvatɨ. Sol gɨn
Devit amadazɨ, a 1,000plan mɨdorozir gumazibar dapanimɨn iti. Ezɨ Devit
mɨdorozir gumazir kaba inigha ghua apanibav sosi.

14 Ezɨ Ikiavɨra Itir God Devit ko ikia an akurvazima, bizir bar avɨrir an
amiba deraghavɨram otifi.

15Ezɨ Sol Devitɨn garima an ingangariba bar deragha otivima, a bar puvɨra
Devitɨn atiati.

16 Devit mɨdorozir gumazibar gumazir dapanir bar aghuim, kamagh
amizɨma, Israelia ko Judabar gumazamiziba bar a gifongegha a baghavɨra
iti.

Devit Solɨn guivimɨn iti
17 Egha Sol kamaghɨn ifonge, “Devit aremeghtɨ deragham. Kɨ ti uabɨ a

mɨsueghan kogham. A ti uabɨ Filistiaba ko mɨsoghtɨ, Filistiaba a mɨsueghtɨ
an aremegham.”
Kamagh amizɨ, Sol kamaghɨn Devit mɨgei, “Nɨ oragh, kɨ Merap nɨ

danɨngasa, a nan guivir ivariam, eghtɨ gua uaningɨn ikiam. Ezɨ kɨ ua
kamaghɨn nɨ mɨkɨmasa, bizir nɨ na bagh damuamim, nɨ nan mɨdorozir
gumazimɨnmɨn ikɨ pamtemɨn ingar atiatinganmarkɨ. Eghtɨ Ikiavɨra Itir God
ifueghtɨ e uan apanibav soghamin dughiamɨn, nɨmangɨmemɨsogham.”

18EzɨDevit Solɨn akar kambaregha kamaghɨn a ikaragha ghaze, “Markɨ, kɨ
an ikian kogham, kɨ gumazir kɨnim. Egha uaghan nan adarazi ziaba puvatɨ.
Kamaghɨn amizɨ kɨ nɨn guivimɨn ikian kogham.”

19 Ezɨ Sol gavgavigha ghaze, Devit Merapɨn ikiam, egha aning uaningɨn
ikiasa dughiamamɨsefe. Dughiar aning uaningɨn ikiamimotozɨ, a dɨkavigha
Merap isa gumazir igharazim ganɨngi, an ziam Adriel, a Meholan nguibar
ekiamɨn gumazir mam.

20Ezɨ gɨn Solɨn guivir igharazim, an ziamMikal, a Devit bagha bar ifonge.
Ezɨ Sol bizir kam baregha bar akonge.

21 Egha a kamaghɨn nɨghnɨsi, “Bar dera. Kɨ Mikal Devit danɨngam. Egh kɨ
Devit amadaghtɨ, amangɨ Filistiabav sogham, eghtɨ Filistiaba amɨsueghtɨma
an aremegham.”
Kamagh amizɨ, Sol ua Devitɨn diagha a mɨgei, “Kɨ kamaghɨn ifonge nɨ nan

guivimɨn ikiam.”
22 Egha Sol uan ingangarir gumazir maba amaga ghaze, ia mangɨ Devitɨn

ganigh, dughiar Devit uabɨra ikiamim, ia an apezeper suam, “Atrivim Sol
bar nɨ gifonge, ezɨ e an ingangarir gumaziba uaghan nɨ gifonge. Nɨ oragh.
Datɨrɨghɨn nɨ an guivimɨn ikiamin dughiar aghuim.”

23 Egha me ghua mɨgɨrɨgɨar kamɨn Devit mɨgei. Ezɨ Devit kamaghɨn
me ikaragha ghaze, “Ia ti ghaze, kɨ dagɨaba itir gumazim, egha ziam itir
gumazim, egh atrivimɨn guivimɨn ikiam, a? Bar puvatɨgham. Kɨ biziba
puvatɨzir gumazir kɨnim. Kamaghɨn amizɨ, kɨ an ikeghan kogham.”

24 Kamaghɨn amizɨ, ingangarir gumaziba uamategha ghua, Devit
mɨkemezir akabar gun Sol geghari.

25 Ezɨ Sol kamaghɨn nɨghnɨsi, a Devit amadaghtɨ, a mangɨ Filistiaba ko
mɨsoghtɨma, me a mɨsueghtɨ an aremegham. Kamaghɨn amizɨ, a uan in-
gangarir gumazibav kemeghtɨ, me uamategh mangɨ Devit mɨkɨmam. A
kamaghɨnmɨgei, “Kɨkamaghsua, Devit bizir barvamɨrananguivimgivesɨna
danɨngam. Kɨ kamaghsua, Devit nan apaniba ikarvaghɨva 100plan Filistian
mɨdorozir gumazibav sueghtɨ me arɨghiregh. Egh a 100plan gumazir kabar
mɨkarzir mogomebar inibar ghoregh, da inigh na bagh izɨ.”

26 Ezɨ Solɨn ingangarir gumaziba ghua Solɨn akabar gun Devit mɨgei.
Ezɨ Devit kamaghɨn nɨghnɨsi, arazir kam, a Solɨn guivim givezamin arazir
aghuim, egha a Solɨn ameremɨn otivasa bar akonge. Egha Sol mɨkarzir
mogomer inir kaba inigh izasa dughiam ginaba. Ezɨ dughiar kam tɨghar
otivam,

27 ezɨ Devit uan mɨdorozir gumaziba ko ghua Filistiabar mɨdorozir gu-
mazir 200pla mɨsuegha, men mɨkarzir mogomebar iniba aghoregha, da
inigha atrivim bagha izegha da medi. Devit Solɨn guivimɨn ikiasava arazir
kabaghami. Kamaghɨnamizɨ, Sol uanguivimMikal isaDevit ganɨngizɨaning
uaningɨn iti.

28Ezɨ Sol datɨrɨghɨn kamaghɨn deragha fo, Ikiavɨra Itir God Devit ko iti, ezɨ
Mikal uaghan bar Devit gifonge.

29Kamaghɨn amizɨma, Sol Devitɨn atiatiavɨra ikia egha bar an aghua. Egha
Sol zurara an apanimɨn iti.

30 Dughiar avɨribar, Filistiabar mɨdorozir gumazir dapaniba uan
mɨdorozir gumazibar akua, Israelia mɨsoghasa izi, ezɨ Devit uan mɨdorozir
gumaziba ko pamtemɨn me mɨsogha me abɨri. Solɨn mɨdorozir gumazir
dapanir igharaziba, me Devit pamtemɨn mɨsozi moghɨn mɨsozir puvatɨ.
Kamaghɨn amizɨ, gumazamiziba ziar ekiam Devit ganɨdi.

19
Jonatan Devitɨn akura

1 Ezɨ Sol Devit mɨsueghtɨ an aremeghasa uan otarim Jonatan ko uan
ingangarir gumaziba bar memɨkeme. Ezɨ Jonatan bar Devit gifonge.

2Egha a ghuaDevitmɨgɨa ghaze, “Nanafeziamnɨmɨsueghtɨnɨ aremeghasa
mɨgei. Kamaghɨn amizɨ, nɨ gurumzaraghan bar deraghvɨra uabɨ geghuv, egh
mangɨ azenibar modogh.

3 Eghtɨ kɨ afeziam ko, ga mangɨ danganir nɨ modozimɨn boroghɨn tughɨv
ikɨtɨ, kɨ nɨ bagh afeziamɨn mɨkɨmɨva an nɨghnɨzim gɨfogham. A manmaghɨn
nɨ damusɨ damutɨ, kɨ an gun nɨmɨkɨmam.”

4Egha amɨmzaraghan, Jonatan ko Sol ghua uaning mɨgɨa, Jonatan Devitɨn
ziam fa kamaghɨn Sol mɨgei, “Afeziam kɨ bizitam nɨ mɨkɨmasa. A kamakɨn.
Nɨ arazir kuratam uan ingangarir gumazim Devit damuanmarkɨ. An arazir
kuratamɨn nɨ gamizir puvatɨ. Bizir avɨrir an amiba da nɨn akurvasi.

5 A Goliat mɨsoghezɨ an aremezɨ dughiam, a kamaghɨn uabɨ gɨnɨghnɨzir
puvatɨ, an ovengam o an angamɨra ikiam. Devitɨn agharimɨn Ikiavɨra Itir
God, Israelia en akurvaghavɨra ikia, en apaniba, a bar me abɨni. Ezɨ nɨ
uabɨ bizir kamɨn ganigha bar akonge. A bizitam gasɨghasɨghizir puvatɨ.
Kamaghɨn amizɨ, nɨ tizim bagh puram a mɨsueghtɨ an aremegham? Nɨ
kamaghɨn damigh osɨmtɨzir ekiam inigham.”

6 Ezɨ Sol Jonatanɨn akaba baregha, akar dɨkɨrɨzir gavgavim gamua ghaze,
“Kɨ Ikiavɨra Itir Godɨn damazimɨn, kɨ Devit mɨsueghtɨ an aremeghan
kogham.”

7 Ezɨ Sol mɨkemegha gɨvagha ghuzɨ, Jonatan Devitɨn diazɨma a izima, an
eghaghanir an afeziam amɨkemezibar gun a geghari. A gɨn Devit inigha Sol
bagha ghuzɨ, Devit fomɨra atrivimɨn dɨpenimɨn ingarizɨmoghɨra ua ingari.

Sol Devit mɨsueghtɨ an aremeghasa
8 Ezɨ Israelia ko Filistiaba dughiar mamɨn ua uariv sosi. Ezɨ Devit uan

mɨdorozir gumaziba ko pamtemɨn mɨsogha Filistiaba abɨrazɨma, Filistiaba
tintinibar are.

9Ezɨ gɨn, Ikiavɨra Itir God ua duar kuram amadazɨ, a ghua Solɨn nɨghnɨzim
avara. Dughiar kamɨn Sol uan dɨpenimɨn aven aperagha uan afuzimɨn
suiraghav iti. Ezɨ Devit a ko ikia uan gitanmɨn garir dɨbɨarim gikararai.

10 Ezɨ Sol uan afuzimɨn Devit giniv a isɨ bɨrim gikasava a bɨrazɨ, Devit an
afuzim gitazɨ, afuzim dɨpenir bɨrim mɨtɨ. Ezɨ dɨmagarir kamɨn, Devit arav
ghu.

11Ezɨ Sol uan ingangarir gumaziba amadagha ghaze, ia Devitɨn dɨpenimɨn
mangɨ a korogh, egh bar mɨzaraghara ia mɨsueghtɨ an aremegh. Ezɨ
Devitɨn amuim Mikal, kamaghɨn a mɨgei, “Nɨ datɨrɨghɨn dɨmagarir kamra
nɨ arɨmangɨgh. Puvatɨghtɨ, me gurumɨn mɨzaraghara izɨ nɨ mɨsueghtɨ, nɨ
aremegham.”

12Kamaghɨn amizɨ, Mikal, benir gavgavir mam inigha dɨpenimɨn windua
dafazɨ, Devit an suiragha uaghira nguazim girɨgha arav ghu.

13 Devit ghugha gɨvazɨ, Mikal marvir guar me tememɨn ingarizim inigha
Devitɨn mɨsiamɨn anetɨ. Egha me memen arɨzim inigha marvir guar kamɨn
dapanim anɨki. Egha nir ruarir mamɨn anevara.

14 Ezɨ Solɨn ingangarir gumaziba Devit iniasa izima, Mikal kamaghɨn me
mɨgei, “Devit arei.”

15 Ezɨ me uamategha ghua Sol mɨkeme. Ezɨ puvatɨ, a ua kamaghɨn me
mɨgei, “Ia uamategh an dɨpenimɨn aven mangɨ an ganigh, egh an akuir
mɨsiamɨn a inigh izɨtɨ, kɨ amɨsueghtɨma an aremegham.”

16Ezɨmeuamategha ghuadɨpenimɨnavenghughamarvir guamɨngarima,
a mɨsiamɨn irɨghav iti, ezɨ an dapanim anɨghizir memen arɨziba iti.

17 Egha me an ganigha gɨvagha ghua Sol mɨkeme. Egha gɨn Sol kamaghɨn
Mikalɨn azai, “Nɨ tizim bagha na gifari? Nɨ tizimsua nan apanim ataghizɨ an
arav ghu?”
Ezɨ Mikal kamaghɨn a ikaragha ghaze, “Devit kamaghɨn na mɨgei, nɨ nan

akuraghtɨ, kɨ arɨmangɨka. Puvatɨghtɨ, kɨ nɨnmɨsueghtɨ, nɨ aremegham.”
18 Devit arir dughiamɨn, a ghua Raman nguibar ekiamɨn Samuel bato.

Egha Devit bizir Sol a gamiziba dar gun Samuel geghani. Egha gɨn Devit ko
Samuel ghua Naiotɨn nguibamɨn iti.

19 Ezɨ gumazir maba kamaghɨn Sol mɨgei, “Devit Raman nguibar ekiamɨn
boroghɨn Naiotɨn nguibamɨn iti. Naiot a Godɨn akam inigha izir gumazibar
nguibam.”

20 Ezɨ Sol gumaziba amadazɨ me Devitɨn suighasa zui. Me ghua otivigha
garima, Godɨnakam inigha izir gumazir okoruarmam,Godɨnakampamtem
an gun mɨgɨava diava ighia izi. Me Samuelɨn garima, a Godɨn akam inigha
izir gumazir kabar dapanimɨn iti. Ezɨ Godɨn Duam pamten Solɨn gumaziba
gizɨvazɨ, me uaghan Godɨn akam pamten an gunmɨgɨa, dia ighia izi.

21 Ezɨ Sol kamaghɨn bizir kam baregha gumazir igharaziba amadazɨ, me
ghua kamaghɨra Godɨn akam inigha izir gumazibar mɨn otifi. Ezɨ Sol ua
kamaghɨra oregha, a ua gumazir avɨrir maba ua me amadazɨ, me ghua
kamaghɨra Godɨn akam inigha izir gumazibar mɨn otifi.

22Ezɨ Sol gɨnuabɨ ghuaRamanotogha, ghua Sekunnguibamɨnmozir dɨpar
ekiamɨn oto. Egha kamaghɨn Sekun itir gumazibar azai, “Samuel ko Devit
aningmanagh iti?”
Ezɨ me ghaze, “Aning Raman nguibar ekiamɨn boroghɨn Naiotɨn

nguibamɨn iti.”
23Ezɨ Sol tuavimɨn ghuavɨra itima, Godɨn Duam an anabozɨ, a Godɨn akam

pamtem an gun mɨgɨava, diava ighia tuavimɨn ghua Raman boroghɨn ghua
Naiotɨn nguibamɨn oto.

24Agumazir igharazibarmɨnuankorotiaba suegha, Samuelɨndamazimɨn,
Godɨn akam inigha izir gumazibar mɨn ami. Egha dɨmagarir kam ko aruer
kamɨn, a bibiamra irɨghav iti. (Bizir Sol batozir kam, an akar gumaziba
mɨgeir mamɨn mɨngarim. Akar kam kamakɨn, “Manmaghɨn ami, Sol ti
uaghan Godɨn akam inigha izir gumazim, o?”)

20
Jonatan Devitɨn akura

1Sol Raman boroghɨn Naiotɨn nguibamɨn otozɨ, Devit nguibar kam ategha
arava, uamategha Jonatan bagha ghu. A kamaghɨn Jonatan mɨgei, “Ai
Jonatan, nɨnafeziam tizimbaghnamɨsueghtɨkɨ aremegham? Kɨ osɨmtɨzitam
o arazir kuratamɨn a gamizir puvatɨ. Guizbangɨra, kɨ bizitamɨn osɨmtɨzitam
itir puvatɨ.”

2 Ezɨ Jonatan kamaghɨn Devit ikara, “Puvatɨ, nɨ aremeghan kogham. Nan
afeziam, bizir a damuamiba, a bar dar gunnamɨgei, bizirmuziariba kobizir
ekiaba. Egh a bizir katamnanmodoghan kogham. Ezɨ kɨ fo, a nɨmɨsueghtɨnɨ
aremeghan kogham.”

3EzɨDevit ua kamaghɨnmɨgei, “Nɨnafeziamabar nɨ gɨfo, nɨbar na gifonge.
Kamagh amizɨ, a ti na mɨsueghtɨ, kɨ aremeghsɨ, a nɨ mɨkemeghan kogham.
An osɨmtɨzim nɨ danɨngan aghua. Ezɨ guizbangɨra Ikiavɨra Itir Godɨn zurara
itimɨn ziamɨn kɨ nɨ mɨgei, nɨn afeziam na mɨsueghtɨ kɨ aremegham. Kɨ bizir
kam gɨfogha gɨfa, kɨ fo nɨ datɨrɨghɨn na ko iti. Ezɨ dughiar bar otevimɨn nɨn
afeziam bizir kam damuam.”

4 Ezɨ Jonatan kamaghɨn Devit mɨgei, “Kɨ manmaghɨn nɨn akuraghasa, nɨ
ifonge? Bizir nɨ ifongezir manam, kɨ a damuam.”

5 Ezɨ Devit kamaghɨn a mɨgei, “Gurumzaraghan iakɨnir igiamɨn dughiar
ekiamɨn, kɨ mangɨ atrivim ko damam. Nɨ uabɨ nɨghnɨgh, nɨ na amadaghtɨ,
kɨ mangɨ obarir azenimɨn modogh ikɨ, mangɨ amɨmzaraghan guaratɨzimɨn
tugham.

6 Eghtɨ nɨn afeziam apir dakozimɨn na bagh ganɨva nɨn azangsɨgh suam,
a managh iti, eghtɨ nɨ kamaghɨn a mɨkɨm, ‘Azeniba vaghvagha dar dughiar
kamɨn, Devitɨn adarazi me uari akuva Betlehemɨn ofabagh ami. Kamaghɨn
amizɨ, a mangasa nan azarazɨ, kɨ an amamangatɨzɨ, a uan nguibamɨn ghu.’

7 Nɨ atrivim mɨkemegh gɨvaghtɨ, a suam, ‘A dera,’ eghtɨ nɨ fogh suam, kɨ
deragh ikiam. Eghtɨ an atarɨva osemeghtɨ, nɨ fogh suam a pazɨ na damuam.

8Ezɨ Ikiavɨra Itir Godɨn damazimɨn, nɨ nan namakar aghuimɨn ikiasa akar
mam akɨri, bizir kam bangɨn kɨ fo, nɨ nan apangkuvigh deragh na damuam,
kɨ nɨn ingangarir gumazim. Egh kɨ arazir kuratam damightɨ, nɨ uabɨ na
mɨsueghtɨ kɨ aremegham. Nɨ na inigh uan afeziam baghmanganmarkɨ.”

9 Ezɨ Jonatan kamaghɨn a mɨgei, “Markɨ, nɨ mamaghɨn nɨghnɨghan markɨ.
Kɨ tong kamaghɨn foghai, nanafeziampazɨnɨdamuam, ezɨkɨnɨmɨkemeghai.
Kɨ amongan kogham.”

10Ezɨ Devit kamaghɨn a mɨgei, “Nɨ uan afeziam nan gun a mɨkemeghtɨ, an
adarir mɨgɨrɨgɨam damutɨ, tina izɨ namɨkɨmam?”

11Ezɨ Jonatan kamaghɨn Devit mɨgei, “Ga dagher azenimɨn mangɨgh, kɨ nɨ
mɨkɨmam.” Egha aning dɨkavigha zui.

12 Aning ghua otogha gɨvagha, Jonatan kamaghɨn Devit mɨgei, “Ikiavɨra
Itir God, Israelɨn Godɨn ziamɨn, kɨ kamaghɨnmɨgei, kɨ ifaraghtɨ amɨzazim na
gasegham. Gurumzaraghano zuerimɨndughiar kamra, kɨnɨbaghafeziamɨn
azangsɨgham. A navir amɨrizim nɨn ikɨtɨ, kɨ nɨ bagh akam amangam.

13Eghtɨ nan afeziam nɨ gasɨghasɨghsɨ mɨkɨmtɨ, kɨ nɨ mɨkɨmam. Egh nɨ arɨsɨ,
kɨ nɨ mɨkemegh nɨn akuraghan koghtɨ, Ikiavɨra Itir God mɨzazir ekiatam
na gasegh. Ezɨ kɨ kamaghɨn ifonge, Ikiavɨra Itir God nan afeziam ko ikezɨ
moghɨn, a uaghan nɨ ko ikɨ.

14 “Egh gɨn, kɨ angamɨra ikɨvɨra ikɨtɨ, nɨ nan apangkuvigh deraghvɨra
na damu, mati Ikiavɨra Itir God en apangkuvigha deragha e gami mokɨn.
Puvatɨghtɨ, kɨ aremegham.

15Egh nɨ uaghan nan ovavir boriba zurara deravɨra me damu. Nɨ pazɨ me
damuanmarkɨ. Eghtɨ Ikiavɨra Itir God nguazir kamɨn nɨn apaniba agɨvamin
dughiamɨn, nɨ nan ovavir boribar apangkuvigh deraghvɨra me damu.”

16 Jonatan akar dɨkɨrɨzir gavgavimɨn, Devit ko an adarazi gamua ghaze,
nɨ aremeghamin dughiamɨn gɨn, nɨn ovavir boriba akar dɨkɨrɨzir kam gɨn
amadaghtɨ, Ikiavɨra Itir Godmɨzazimme gasam.

17 Jonatan uabɨ gifongezɨmoghɨn bar Devit gifonge, kamagh amizɨ, a Devit
mɨgɨa ghaze, Devit nɨ akar dɨkɨrɨzir gavgavim damu. Ezɨ Devit Jonatan
mɨkemezɨmoghɨn ami.

18 Egha Jonatan ua kamaghɨn Devit mɨgei, “Gurumzaraghan, iakɨnir
igiamɨn dughiar ekiam. Eghtɨ nɨ damamin dughiamɨn ikian koghtɨ, afeziam
nɨ apiaghirir dabirabimɨn gantɨ a pura ikɨtɨ, an okam nɨghnɨgham.

19 Eghtɨ amɨmzaraghan, nɨ bar zuamɨra magɨrɨ dagɨar pozir ekiar nɨ
faraghamodozimɨn boroghɨnmodogh, dagɨar pozimɨn ziam Esel.

20 Eghtɨ kɨ izɨ pura ifar barir afuzir 3pla inigh dagɨar pozir kam boroghɨn
itir bizitam gasam.

21 Egh kɨ na ko izamin otarir igiam mɨkemeghtɨ, a nan barir afuziba
buriam. Eghtɨ kɨ kamagh a mɨkɨm suam, tong sɨvagh kagh izɨ, bariba kagh
amadagham iti, eghtɨ Devit, nɨ na bagh izɨ. Ikiavɨra Itir Godɨn ziamɨn,
kɨ guizbangɨra mɨgei, nɨ kamaghɨn fogh suam, nɨ deravɨra ikɨtɨ bizitam nɨ
gasɨghasighan kogham.

22 Eghtɨ kɨ otarir na ko izamin kam mɨkɨm suam, barir afuziba muna
munagh iti, eghtɨ nɨ zuamɨra dɨkavigh danganir igharazitamɨn mangɨ. Nɨ
kamagh fogh suam, Ikiavɨra Itir God uabɨ nɨ amadazɨ, nɨmangɨ.

23Guizbangɨra, akar dɨkɨrɨzir gavgavir ga uaning ko amizir kam, Ikiavɨra
Itir God gan gari, ezɨ ga zurara an gɨnmangɨmamaghɨra ikiam.”

24 Ezɨ Devit dagher azenimɨn ghua dagɨar pozimɨn boroghɨn modo. Ezɨ
amɨmzaraghan Atrivim Sol iakɨnir igiamɨn isar ekiam bagha izav apera.

25 A zurara ami moghɨn ghua dɨpenir bɨrimɨn, uan dabirabim gapera.
Ezɨ Jonatan atrivim vongɨn amadaghan aperaghav itima, Apner atrivimɨn
boroghɨn apera. Ezɨ Devit apiaghirir dabirabim pura iti.

26 Sol garima, Devit dughiar kamɨn itir puvatɨzɨ, a mɨgɨrɨgɨatam gamir
puvatɨ, a pura kamaghɨn nɨghnɨsi, “Devit manmaghɨrama ami? Bizitam ti
Devit batozɨma, a Ikiavɨra Itir Godɨn damazimɨn zuezir puvatɨgha, izezir
puvatɨ, o?”

27 Iakɨnir igiamɨn, namba 2ɨn dughiamɨn, me ua uari akuvagha gari, Devit
apiaghirir dabirabim, a ua pura iti. Ezɨ Sol kamaghɨn uan otarim Jonatan
mɨgei, “Jesin otarim manmaghɨn amigha boghɨnaron ko datɨrɨghɨn isam
bagha izezir puvatɨ?”

28Ezɨ Jonatan ghaze, “A Betlehemɨnmangasa nan azangsɨki.
29A kamagh na mɨgei, ‘Nan aveghbuam na bagha akam amaga ghaze, kɨ

mangɨuan adarazi ko ofa damuam. Kamagh amizɨ, nɨna ateghtɨ kɨmangam.
Nɨ guizbangɨra nan namakar aghuim, nɨ na ateghtɨ kɨ mangɨ uan adarazir
ganam. A kamaghɨnmɨgeima, kɨ anetaghizɨ a uan adarazi bagha ghu.’ Bizir
mɨngarir kamɨn a isar ekiar kamɨn nɨ ko ikiasa izezir puvatɨ.”

30 Ezɨ Sol kamaghɨn oregha bar Jonatan baseme, egha kamaghɨn a mɨgei,
“Nɨ amizir bar kurar orazir puvatɨzimɨn borim. Kɨ nɨ gɨfo, nɨ Jesin otarir
kamɨnakurvaghasa. Arazir kamnɨdamightɨnɨ gumazir kɨnimɨn ikiam, eghtɨ
aghumsɨzir ekiam nɨ uan amebam ko gua batogham.

31 Jesin otarir kam nguazir kamɨn ikɨvɨra ikɨtɨ, nɨ kantrin kamɨn atrivimɨn
otoghan kogham. Kamagh amizɨ, nɨ gumaziba amadaghtɨ, memangɨ a inigh
izɨtɨ, kɨ amɨsueghtɨ an aremeka!”

32 Ezɨ Jonatan kamaghɨn Solɨn akam ikaragha ghaze, “A tizim bagh are-
megham? An osɨmtɨzir manam gami?”

33Ezɨ Sol akar kambaregha zuamɨra afuzim inigha Jonatanbɨrazɨ, Jonatan
an afuzim gita. Ezɨ Jonatan datɨrɨghɨn fo, nan afeziam datɨrɨghɨn Devit
mɨsueghtɨ an aremeghasa pamten nɨghnɨsi.

34Egha Jonatanatarabaruanafeziambasemegha, dagherdakozimategha
ghu. Egha iakɨnir igiamɨn dughiar namba 2ɨn, daghetam amezir puvatɨ. An
afeziam Devit gasɨghasɨgha aghumsɨzir akabar a mɨkemezɨ, an akar kurar
kabagh nɨghnɨgha, Devit bagha navim bar a baseme.

35Egha amɨmzaraghanmɨzaraghara, Jonatan dagher azenimɨnDevit bati-
vasa ghua, otarir mam inizɨ an a ko zui.

36 Ezɨ Jonatan kamagh otarir kam mɨgei, “Kɨ barir afuzibar asɨtɨ, nɨ mangɨ
da buri. Nɨ zuamɨra mangɨ.” Ezɨ otarim ivegha zuima, Jonatan barir afuzir
mamɨn a gafiragha ase.

37 Ezɨ otarim ivegha ghua barir afuzim irɨzɨ naghɨn zuima, Jonatan an
diagha kamagh a mɨgɨa ghaze, “Nɨ tong ua sɨvagh mangɨ. Barir afuzim ti
munagh iti.”

38Ezɨ Jonatanuaotarimɨndiaghaghaze, “Nɨzuamɨramangɨ. Nɨoragh, pura
tughɨv ikianmarkɨ.” Ezɨ otarim barir afuzim inigha Jonatan bagha izi.

39Otarir kam Jonatanmɨgeir akabarmɨngaribagh fozir puvatɨ. Jonatan ko
Devit uaningra fo.

40Egha Jonatanuanbarirpimkobariba isaotarimganɨngizɨ, anada inigha
ua nguibar ekiamɨn ghu.

41Egha otarim ghugha gɨvazɨ, Devit dagɨar pozimɨn gɨrakɨrangɨnmodozim
ategha iza, Jonatanɨn boroghɨn ira nguazimɨn fuagha, uan guam nguazim
mɨtua. Egha 3plan dughiabar uan dapanim fegha uam aviragha egha
dɨkavigha aning uaningɨn torava azi. Devitɨn azir akamɨn arazim, bar
Jonatanɨn azir akamɨn arazim gafira.

42 Ezɨ Jonatan kamaghɨn Devit mɨgei, “Nɨ navir amɨrizim sara mangɨ. Ga
fo, ga Ikiavɨra Itir Godɨn ziamɨn, akar gavgavim akɨrigha gɨvagha ghaze, ga
zurara deraghvɨra uaning damuam. Eghtɨ gɨn gan ovavir boriba uaghan
kamaghɨra arazir kam damuam.” A mɨkemegha gɨvazɨ, Devit danganir
igharazimɨn zuima, Jonatan uamategha uan nguibar ekiamɨn ghu.

21
Devit Solɨn arav ghu

1 Devit ara ghua Nopɨn nguibar ekiamɨn ofa gamir gumazim Ahimelek
bato. Ezɨ Ahimelek nɨgha atiatia uan dɨpenimɨn azenan izegha kamaghɨn
Devit mɨgei, “Nɨ tizim bagha uabɨra izi?”

2 Ezɨ Devit ghaze, “Atrivim ingangarir mam na ganɨngizɨ kɨ izi. A ghaze,
kɨ damuamin ingangarir kam, kɨ an gun gumazir igharazitam mɨkɨman
kogham. Kɨ uanmɨdorozir gumazibav gɨa ghaze, ia danganir igharazitamɨn
na batogh.

3 Ezɨ nɨ dagher manmagh gariba iti? Nɨ bretba ikɨva 5plan rubuziba na
danɨng, puvatɨghtɨ nɨ dagher igharazitam na danɨngigh.”

4Ezɨofa gamir gumazimkamaghɨnamɨgei, “Kɨbretɨnkɨnibapuvatɨ. Bretɨn
God ganɨngizimra iti. Nɨn mɨdorozir gumaziba bogh dɨmangan amiziba ko
dakuighan koghtɨ, nɨ bretɨn kaba inighmangam.”

5 Devit kamaghɨn Ahimelek mɨgei, “Kɨ guizbangɨra nɨ mɨgei, e dɨmangan
amiziba koma akuizir puvatɨ. E zurara pura uan apanibav soghamin
dughiaba, en mɨdorozir gumaziba ko men biziba Godɨn damazimɨn zue. E
datɨrɨghɨn uaghan Godɨn damazimɨn zue.”

6Kamaghɨn amizɨ, ofa gamir gumazim bretba isava a ganɨngi. Bretɨn me
isa God ganɨngizim anarɨra iti. Dagher igharaziba ua puvatɨ. Me dughiar
kamɨn Godɨn damazimɨn bretɨn igiaba isa, ghuribar danganim garɨgha,
dakozim gatɨ. Kamaghɨn amizɨ, ofa gamir gumazim, bretɨn ghuriba isa Devit
ganɨngi.

7 Ezɨ dughiar kamɨn, Atrivim Solɨn ingangarir gumazir mam, a Idomian
gumazim, an ziam Doek. A Godɨn Purirpenimɨn ikia Godɨn ofa damuamin
dughiam mɨzuai. A garima Ahimelek bretɨn kaba isa Devit ganɨngi. Doek a
Solɨn bulmakaubar garir gumazibar gumazir dapanim.

8 Ezɨ Devit bretba inigha kamagh Ahimelek mɨgei, “Nɨ afuzitam o
mɨdorozir sabatam iti? Nɨ tam ikɨva na danɨngigh. Atrivim ingangarim
bagha nan avɨsi, kɨ mɨdorozir sabatam o bizir igharazitam inizir puvatɨ. Kɨ
pura ize.”

9Ezɨ Ahimelek a mɨgɨa ghaze, “Kɨ mɨdorozir sabar vamɨra iti. Kar Goliatɨn
mɨdorozir sabam, nɨ Elan danganir zarimɨn a mɨsoghezɨ an areme. Me a isa
nirmamɨn a noegha ofa gamir gumazibar dapanim azenimɨn azuir korotiar
otevimɨn gɨrakɨrangɨn anetɨ. Nɨ ifueghmɨdorozir sabar kam iniam.”
Ezɨ Devit ghaze, “Nɨ a isɨ na danɨngigh! Mɨdorozir sabar kam, a bar dera.

Tam uam a gafirazir puvatɨ.”
10 Egha Devit Solɨn atiatigha dughiar kamra nguibar ekiar kam ategha

arav ghu. A ghua Getɨn nguibar ekiamɨn atrivim Akis bato.
11Atrivimɨn ingangarir gumazibar dapaniba kamaghɨn amɨgei, “Gumazir

kamDevit, a uan kantrin atrivim. Amiziba a bagha kamagh ighiam bange:

“ ‘Sol 1,000plan apanibav sosi.
Ezɨ Devit 10,000plan apanibav sosi.’ ”

12 Ezɨ Devit mɨgɨrɨgɨar kam baregha kamaghɨn nɨghnɨsi, Getɨn nguibamɨn
garir Atrivim Akis ti a mɨsueghtɨ an aremegham. Egha an atiati.

13Kamaghɨn amizɨ, Devit atrivim ko an ingangarir gumazibar dapanibar
damazimɨn, odava gumazir onganim gava. Me a ikiasava amima a bar
21:1:Matyu 12:3-4;Mak 2:25-26; Luk 6:3 21:6: OfaGami 24:5-9 21:9: 1 Samuel 17:51 21:10:

gumazir onganimɨn mɨrarama oto. A pura tintinibar nguibar ekiamɨn
tiar akamɨn, biziba osira diava arava, pupuviba an akatorimɨn otiva an
ghuamasɨzimɨn izaghiri.

14EzɨAtrivimAkis an gara kamaghuan ingangarir gumazir dapanibav gɨa
ghaze, “Ia kagh gan, gumazir kambar ongani! Ia tizimsua a inigha na bagha
izi?

15 Ia ti ghaze, nan kantrin gumazir onganiba puvatɨ, a? Bar avɨriba
iti, kamagh amizɨ ia tizim bagha gumazir onganir kam inigha izima, an
arazir onganiba nan damazimɨn dagh amuavɨra iti? A nan dɨpenimɨn ikian
kogham.” Kamaghɨn amizɨma, Atrivim Akis Devit ataghizɨma, a ghu.

22
Sol ofa gamir gumazibav soghezɨ, me ariaghire

1 Egha Devit Getɨn nguibar ekiam ategha ara ghua, Adulamɨn nguibar
ekiamɨn boroghɨnmɨghsɨamɨn dagɨar torir mamɨn iti. Ezɨ an aveghbuaba ko
an afeziamɨn ikɨzim kamaghɨn oraki, a danganir kamɨn iti. Ezɨme ghua a ko
iti.

2 Dughiar kamɨn, gumazir osɨmtɨzir igharagha garir avɨriba itiba ko,
gumazir igharaz darazir biziba inigha da ikarazir puvatɨziba ko, gumazir
adariba gumazir igharazibar itiba, me bar moghɨra Devit bagha ghuegha a
ko uari akuvagha itima, a men gumazir dapanimɨn iti. Gumazir a ko itibar
dɨbobonim, 400ɨn boroghɨn ghu.

3Ezɨ Devit uan amebam ko afeziam inigha danganir kam ategha, Moapɨn
kantrin, Mispan nguibar ekiamɨn ghu. Egha a kamaghɨn Moapian atrivim
mɨgei, “Kɨ kamaghsua, nɨ nan amebam ko afeziam ateghtɨ, aning nɨ ko ikɨtɨ,
kɨ Ikiavɨra Itir Godɨn ifongiam gɨfogham, a na bagh a bizir tizim damuam.”

4 Ezɨ Moapian atrivim, Devit ifongezɨ moghɨn, a Devitɨn amebam ko
afeziam inigha izima aning Moapɨn atrivim ko itima, Devit uabɨ dagɨar
torimɨnmodogha iti.

5 Ezɨ Godɨn akam inigha izir gumazir mam, an ziam Gat, a iza kamaghɨn
Devit mɨgei, “Nɨ ua danganir kamɨn ikian markɨ. Nɨ datɨrɨghɨra dɨkavigh
Judan anabamɨn nguazimɨn mangɨ.” Ezɨ Devit danganir kam ategha, Judan
nguazimɨn ghua an ruarir ekiar me kamaghɨn dɨborim Heretɨn ghugha an
iti.

6Dughiar mam, Sol Gibeanmɨghsɨar dozimɨn ikia, temer mamɨn apengan
aperaghav ikia, uan afuzimɨn suiraghav iti. Ezɨ an ingangarir gumazibar
dapaniba an okarigha iti. Ezɨ gumazir maba Devit itir danganimɨn gun a
mɨgei.

7 Ezɨ Sol kamaghɨn uan ingangarir gumazibav gei, “Ia Benjaminɨn an-
abamɨn gumaziba, ia deravɨram oragh. Ia ti ghaze, gumazir kam Devit,
a dagher azeniba ko wainɨn azeniba isɨ ia danɨngam, a? Egh a ia damutɨ
ia 1,000pla ko 100plan mɨdorozir gumazibar dapanibar otivam, a? Bar
puvatɨgham.

8Kɨ fo, ia bizir kabagh nɨghnɨgha na gasɨghasɨghasa akammɨsoke. Ian tav
bar kamaghɨn na mɨkemezir puvatɨ, nan otarim, Jesin otarir kamɨn akur-
vaghasa a ko akar gavgavim akɨri. Ia na gɨnɨghnɨzir puvatɨgha, kamaghɨn
namɨkemezir puvatɨ, nan otarim a nan ingangarir gumazir kam gamizɨma,
a nan apanimɨn oto. Egha a datɨrɨghɨn na mɨsueghtɨ kɨ aremeghasa tuaviba
buri.”
22:1: Onger Akaba 57:1; 142:1

9Dughiar kamɨn Idomian gumazim Doek, a Solɨn ingangarir gumaziba ko
tuivighav iti. Egha a kamaghɨn Sol mɨgei, “Kɨ Nopɨn nguibar ekiamɨn ikia
garima, Devit ofa gamir gumazim Ahimelek bagha ghu, a Ahitupɨn otarim.

10EzɨAhimelek, Devit mangamin tuavim bagha Ikiavɨra Itir God komɨgei.
Egha a dagher maba ko Filistian gumazim Goliatɨn mɨdorozir sabam sara
inigha Devit ganɨngi.”

11 Sol akar kam baregha gumazir maba amadazɨma, me ghua Nopɨn ofa
gamir gumazim Ahimelek ko an ikɨzimɨn itir ofa gamir gumaziba bar me
inigha ize.

12 Ezɨ ofa gamir gumazir kaba bar otivigha gɨvazɨma, Sol kamaghɨn
Ahimelekmɨgei, “O Ahitupɨn otarim, nɨ oragh. Kɨ akar mam nɨn iti.”
Ezɨ Ahimelek ghaze, “Gumazir ekiam, nɨ akar manam iti?”
13 Ezɨ Sol kamaghɨn a mɨgei, “Bizir tizim bagha nɨ Jesin otarim ko, gua na

gasɨghasɨghasa akam akɨri? Nɨ dagher maba ko mɨdorozir sabar mam sara
a ganɨga, aka taba a danɨngasa Godɨn azangsɨsi. A datɨrɨghɨn nan apanim
gavagha, namɨsueghtɨ kɨ aremeghasa tuaviba buri.”

14 Ezɨ Ahimelek kamaghɨn a ikaragha ghaze, “Bar puvatɨ. Devit a nɨn
ingangarir gumazibar faraghazuir gumazirbaraghuim, eghaaderaghavɨra
nɨn gɨrara zui. Ingangarir gumazitam a gafirazir puvatɨ. A uaghan nɨn
amerem, a nɨn boroghɨn ikia nɨ geghuvir mɨdorozir gumazibar dapanir
mam. Nɨn dɨpenimɨn aven itir adarasi, me bar a gifuegha ziar ekiam a
ganɨdi.*

15Dughiar kamra kɨ ti akatam a danɨngasa Godɨn azangsɨsi, o? Bar puvatɨ.
Kɨdughiar avɨribar a baghaGodkomɨgei. Kɨnɨn ingangarir gumazim, kɨuan
adarazi ko, nɨ akam e gasanmarkɨ. E nɨ gasɨghasɨghasa akam akɨrizir puvatɨ.
Bizir nɨ datɨrɨghɨnmɨgeir kam, kɨ bar a gɨfozir puvatɨ.”

16 Ezɨ atrivim kamaghɨn a mɨgei, “Puvatɨ. Ahimelek, kɨ nɨ bareghan
kogham. Nɨ uan adarazi ko bar ovengam.”

17Egha Sol uanmɨdorozir gumazir an boroghɨn tuivighav itibav gɨa ghaze,
“Aria. Ia raghɨrɨgh Ikiavɨra Itir Godɨn ofa gamir gumaziba mɨsueghtɨ, me
arɨghiregh. Me Devit ko ingara fo, a nan aragharui, ezɨ me bar na mɨgeir
puvatɨ.” Sol kamaghɨn mɨgeima, mɨdorozir gumaziba me mɨsoghan aghua.
Me fo, kar Ikiavɨra Itir Godɨn ofa gamir gumaziba.

18 Kamaghɨn amizɨ, Sol Doek mɨgɨa ghaze, “Nɨ mangɨ me mɨsueghtɨ me
arɨghiregh.” EzɨDoek raghɨrɨghaghuaofa gamir gumazibabarmemɨsoghezɨ
me ariaghire. Dughiar kamra a Ikiavɨra Itir Godɨn ofa gamir gumazir 85pla
mɨsoghezɨ me ariaghire. Gumazir kaba, me ofa gamir gumazir korotiar
otevir azenan azuiba.

19 Ezɨ Sol uan mɨdorozir gumaziba amadazɨma me Nopɨn ghue, kar ofa
gamir gumaziba itir nguibar ekiam. Egha me Nopɨn gumazamiziba bar
me mɨsoghezɨ me ariaghire. Me gumaziba, ko amiziba, boriba ko borir
agheghevir oteba apiba, bulmakauba, donkiba, ko sipsipba sara bar me
kuavareme.

20 Egha me Ahimelekɨn otarim Abiatar, a Ahitupɨn igiavotarim, me a
mɨsoghezir puvatɨ. A men ara ghua Devit ko iti.

21 Ezɨ Abiatar kamaghɨn Devit mɨgei, “Sol Ikiavɨra Itir Godɨn ofa gamir
gumaziba bar memɨsoghezɨ, me ariaghire.”

22:9: Onger Akaba 52:1 * 22:14: Hibrun akam deragha mɨgɨrɨgɨar kamɨn mɨngarim abɨghizir
puvatɨ.

22 Ezɨ Devit kamaghɨn a mɨgei, “Noka! Dughiar kɨ nɨn afeziam ko ikezim,
Doek uaghan iti. Ezɨ kɨ fo, a guizbangɨra nan gun Sol mɨkɨmam. Kɨ fo, na
bangɨn, nɨn afeziam uan adarazi ko ariaghire. Kar nan osɨmtɨzimra!

23 Kamaghɨn amizɨ, nɨ ikɨva atiatingan markɨ. Ga fo, gumazir na
mɨsoghasava amim, a uaghan nɨmɨsoghasa. Nɨ na ko ikɨ deraghvɨra ikiam.”

23
Devit Keilan nguibamɨn akura

1 Ezɨ gumazir maba iza kamaghɨn Devit mɨgei, “Filistiaba Keilan
nguibamɨn itir gumazamizibav sogha, men witɨn ovɨzibar iniba kua dar
dagheba isir danganimɨn ghua, menwitɨn dagheba okeme.”

2EzɨDevit akar kam baregha kamaghɨn Ikiavɨra Itir Godɨn azai, “Kɨmangɨ
Filistiabav sogham omarkiam?”
Ezɨ Ikiavɨra Itir God ghaze, “A dera. Nɨ mangɨ Filistiabav suegh Keilabar

akuraghtɨ, me deragham.”
3EzɨDevit ko itir gumaziba amɨgɨa ghaze, “Nɨ oragh. E datɨrɨghɨn Judanan-

abamɨn nguazimɨn itima, bizir avɨriba e gamima, e atiatingi. E manmaghɨn
Keilan nguibamɨnmangɨ Filistiabav sogham? Emangan kogham.”

4Me kamaghɨn mɨkemezɨma, Devit uam Ikiavɨra Itir Godɨn azai. Ezɨ a ua
kamaghɨnmɨgei, “Kɨ ian akuraghtɨma, ia mɨdorozimɨn Filistiaba abɨnigham.
Kamaghɨn amizɨma, ia dɨkavigh Keilan nguibamɨnmangɨ Filistiabav sogh.”

5EzɨDevit uan gumaziba ko, Keilan ghuapamtemFilistiabav soghezɨ, men
avɨriba ariaghire. A bar me abɨragha, men bulmakauba ini. Kamaghɨra,
Devit Keilan nguibamɨn gumazamizibar akurazɨ, me deravɨra iti.

6 Ahimelekɨn otarim Abiatar, faragha Atrivim Solɨn ara iza Devit ko itir
dughiamɨn, aofa gamir gumazibarkorotiar otevir azenanazuim inigha ize.*
MeKeilannguibamɨnzuirdughiamɨn,Abiatarkorotiar kamuaghana inigha
me ko zui.†

7 Ezɨ gumazir maba Sol mɨgɨa ghaze, “Devit ghua Keilan nguibar ekiamɨn
iti.”
Ezɨ Sol ghaze, “Bar dera, God datɨrɨghɨn a isa nan agharimdarɨgham. Devit

a nguibar ekiar tiar akar gavgavim ko dɨvazir gavgavim itimɨn aven ize. A
uabɨuabɨ isa kalabuziamgatɨ. Kamaghɨn amizɨ, kɨ an suighamin ingangarim
osemezir puvatɨ.”

8 Kamaghɨn amizɨ Sol uan mɨdorozir gumaziba bar men diazɨ, me Devit
uan adarazi kome konasa Keilan zui.

9 Ezɨ Devit kamaghɨn oraki, Sol a gasɨghasɨghasa izi. Ezɨ a kamaghɨn ofa
gamir gumazim Abiatar mɨgei, “Nɨ ofa gamir gumazibar korotiar otevir
azenan azuir kam, a inigh izɨ.”

10Ezɨ an a inigha izezɨ, Devit kamaghɨn Ikiavɨra Itir Godmɨgei, “O, Ikiavɨra
Itir God, nɨ Israelia en God, kɨ nɨn ingangarir gumazim, kɨ kamaghɨn oraki,
Sol fo, kɨ Keilan kagh iti. Kamagh amizɨ, a na bangɨn kagh izɨ nguibar kam
gasɨghasɨghasa.

11 Kɨ foghasa, nguibar kamɨn gumazamiziba na isɨ Sol danɨngam, o pu-
vatɨgham? Sol izamin akam a guizbangɨra o puvatɨ? O Ikiavɨra Itir God,
Israelia en God, nan ifongiam kamakɨn, nɨ nan azangsɨzim ikaragh.”
* 23:6: Korotiar kam, a ofa gamir gumazibar korotiar otevir azenan azuim, a dagɨar pumuning iti.
Aning Godɨn ifongiam gɨfoghamin ingangarim iti. † 23:6: Fomɨra itir gumazir maba, akɨnafarir
kam Grikɨn akamɨn a giragha an osiri. Egha me ghaze, Hibrun akamɨn mɨngarim kamaghɨn iti. Ezɨ e
garima, akɨnafarir Hibrun akamɨn datɨrɨghɨn itir kam, akar kamɨn mɨngarim kamaghɨn ghu, Abiatar
faragha Keilan nguibamɨn Devit bato.

Ezɨ Ikiavɨra Itir God kamaghɨn amɨgei, “Sol a izam.”
12Ezɨ Devit ua Ikiavɨra Itir Godɨn azara, “Keilan gumazamiziba, me kɨ uan

adarazi ko e isɨ Sol danɨngam, o puvatɨgham?” Ezɨ a ghaze, “Are, me nɨmɨgei
moghɨra mamaghɨra damuam.”

13Ezɨ Devit kamaghɨn oregha zuamɨra uan gumaziba ini, men dɨbobonim
600ɨn mɨn tu. Me bar dɨkavigha Keila ategha ghue. Me bar moghɨra uari
inigha tintinibar danganibagh arui. Ezɨ Sol orazima Devit Keila ategha arav
ghuzɨma, Sol ua Keilanmangan nɨghnɨzir puvatɨ.

Devit amɨghsɨaba itir danganibarmodi
14Ezɨ Devit ghua Sifɨn nguibar ekiamɨn boroghɨn, mɨghsɨaba itir danganir

mongamin aghuibar modi. Danganir kam, kar danganir dakɨrtɨzir gumaz-
ibapuvatɨzim. Sol zuraraDevit buriavɨra iti, ezɨ Ikiavɨra ItirGodSol gamima,
a Devit bativir puvatɨ.

15 Ezɨ Devit kamaghɨn fo, Sol izɨ a mɨsueghtɨ an aremegham. Kamaghɨn
amizɨma, a ghua Sifɨn boroghɨn Horesɨn nguibamɨn iti.

16 Ezɨ Solɨn otarim Jonatan Devitɨn ganasa ghua, nɨghnɨzir gavgavim
Ikiavɨra Itir Godɨn ikiasa akar aghuibar amɨgei.

17 Egha Jonatan kamaghɨn a mɨgei, “Nan afeziam nɨ buri nɨ batogh, nɨ
gasɨghasighan kogham. Kamaghɨn amizɨ, nɨ atiatingan markɨ. Nɨ gɨn
Israelian atrivimɨn ikiam, eghtɨ kɨ nɨn gɨrara ikiam. Nan afeziam, a uaghan
bizir kam gɨfo.”

18 Egha aning Ikiavɨra Itir Godɨn damazimɨn, roroamningɨn ikiasa akar
dɨkɨrɨzir gavgavir mam gami. Egha Jonatan uamategha uan nguibamɨn
ghuzɨma, Devit Horesɨn ikiavɨra iti.

19 Ezɨ Sifɨn gumazir maba ghua Gibean nguibar ekiamɨn Sol mɨgɨa ghaze,
“O atrivim, nɨ oragh. Devit en bighan Hakilan mɨghsɨamɨn modogha iti, a
sautɨn amadaghan Jesimonɨn gumazamiziba puvatɨzir danganimɨn iti. Me
Horesɨn nguibamɨn boroghɨn, mɨghsɨabar mɨsoghamin danganir aghuibar
iti.

20O atrivim, e fo, nɨ gumazir kamɨn suighasa bar ifonge, nɨ izɨva a inigh. E
uari a isɨ nɨn agharim darɨgham.”

21Ezɨ Sol kamaghɨnmemɨgei, “Ia nan akurvaghamin arazir aghuim gami.
Bizir kam bangɨn, Ikiavɨra Itir God deraghvɨra ia damu.

22Kɨ fo, gumaziba kamaghɨn mɨgei, Devit bar dɨkɨrmɨki, an e gifaragham.
Kamaghɨn amizɨ, ia uamategh mangɨ a itir danganim bagh deraghvɨra
ganigh, egh uaghan gumazir an ganizibar ziaba inigh.

23 Ia bar deraghvɨra a modozir danganibagh fogh, egh zuamɨra izɨ na
mɨkemeghtɨ, kɨ ia ko mangam. A danganir kamra ikɨtɨ, kɨ mangɨ deraghvɨra
a batogham. Kɨ Judabar dakoziba bar dar tongɨn a buriva an apigham.”

24 Sol mɨkemegha gɨvazɨ, Sifia anetegha uan nguibamɨn ghue. Egha
me kamaghɨn fo Devit uan gumazamiziba ko me Maonɨn gumazamiziba
puvatɨzirdanganimɨn iti. A sautɨnamadaghan, Jesimonɨn Jordanɨndanganir
zarimɨn iti.

25 Sol oregha gɨvagha, uan gumaziba ko me danganir kamɨn ghua Devit
buri. Ezɨ gumazir maba iza Devit mɨkeme. Ezɨ a ghua danganir kurar
dagɨar avɨriba itimɨn, Maonɨn gumazamiziba puvatɨzir danganir vuemɨn iti.
Sol oraghtɨ, Devit danganir manamɨn mangɨtɨ, a uaghan danganir kamɨn
mangam.

26Sol uan gumaziba komɨghsɨar akɨrir vuemɨnmangɨtɨ, Devit uan adarazi
kome solɨn arɨva, mɨghsɨar akɨrir vuemɨnmangam. Egha Sol uan adarazi ko
ghua bar Devit uan adarazi kome ikiarugha barmen suighasava ami.

27 Ezɨ gumazir mam iza kamaghɨn Sol mɨgei, “Filistiaba en nguazimɨn
izegha emɨsosi. Ezɨ nɨ zuamɨra uamategh izɨ.”

28Ezɨ Sol akar kambareghauan gumaziba komeDevit ategha, uamategha
ghua Filistiaba ko mɨsosi. Kamaghɨn amizɨ, me danganir kam dɨbora ghaze,
“Mɨdorozibagh Itaghvɨrazir Dagɨam.”

29 Ezɨ Devit danganir kam ategha ghua Engedin nguazimɨn danganir
mogomer aghuibar iti.

24
Devit bar Atrivim Solmɨsoghasa amua amɨsoghezɨ an aremezir puvatɨ

1 Sol Filistiabar agɨragha gɨvagha, ua iza Devit buri. Ezɨ gumazir maba
kamaghɨn amɨgei, “Nɨmunagh gan, Devit muna Engedin boroghɨn gumaza-
miziba puvatɨzir danganimɨn iti.”

2 Kamaghɨn amizɨ, Sol Israelian 3,000plan mɨdorozir gumaziba
amɨsevezɨma, me Devit ko an gumaziba buri. Me danganir kurar kamaghɨn
dɨborim, Memen Atiaba Itir Danganir Kuram, me anme buri.

3Me ghua sipsipba itir dɨvazir mabar boroghɨn, mɨghsɨar torir mamɨn iti.
Ezɨ Sol daviasa torir kamɨn aven ghu. Ezɨ Devit uan gumaziba ko, faragha
torir kamɨn, bar an aven ghugha anmodogha iti.

4 Devitɨn gumaziba kamaghɨn a mɨgei, “Aria. Datɨrɨghɨn nɨn dughiar
aghuim, Ikiavɨra Itir God an gun nɨ mɨkemegha gɨfa, a nɨn apanim nɨn
agharim darɨgham. Eghtɨ nɨ arazir manamɨn a damusɨ a damu.” Ezɨ Devit
nɨmɨra an amuda ghua, Solɨn boroghɨn ghugha, an korotiar ruarimɨn vɨn an
avɨzir mam atu, ezɨ Sol fozir puvatɨ.

5Devit anetugha gɨvagha nɨghnɨgha ghaze, arazir kam derazir puvatɨ.
6 Kamaghɨn amizɨma, Devit uamategha ghua uan gumazibav gɨa ghaze,

“Ikiavɨra Itir God uabɨ gumazir kam ginabagha a isa nan gumazir ekiamɨn
anetɨ. Kamagh amizɨ, kɨ arazir kuratamɨn a damuan kogham. Ikiavɨra Itir
God uabɨ nan anogoroke, kɨ bizir kam damuan kogham.”

7 Egha Devit uan gumazibar atarigha men amamangatɨzir puvatɨ, ezɨ me
ghua Solɨn mɨsoghezir puvatɨ. Ezɨ Sol avigha gɨvagha, torir kamɨn azenim
girɨgha tuavim girɨgha ghu.

8Ezɨ Devit an gɨrara torir kamɨn azenim girɨgha an gɨrara ghua an diagha
ghaze, “Atrivim Sol, nan gumazir ekiam.” Ezɨ Sol dɨmdɨar kam baregha
raghɨrɨzɨ, Devit uan tevimning apɨrigha, guam nguazim tuagha ziar ekiam
a ganɨdi.

9 Egha a kamaghɨn Sol mɨgei, “Nɨ tizim bagha gumazir kabar akaba
baragha ghaze, kɨ nɨ gasɨghasɨghasa?

10 Nɨ datɨrɨghɨn uan damazimning kagh gan, nɨ dagɨar torimɨn itima,
Ikiavɨra ItirGodnɨ isanandafarimgatɨ. Ezɨnanadarazi ghaze, nɨamɨsueghtɨ
an aremegh. Ezɨ kɨ nɨn apangkuvigha ghaze, kar Ikiavɨra Itir God inabazir
atrivim, kɨ amɨsueghan kogham.

11Nan afeziam, nɨ kagh kɨ suirazir nir avɨzir kamɨn gan. Kɨ nɨn korotiar
ruarimɨn avɨzim atugha nɨ mɨsoghan aghua. Kamagh amizɨ, nɨ deragh
na gɨfogh, kɨ nɨn apanim puvatɨ, egha paza nɨ gɨnɨghnɨzir puvatɨ. Egha
osɨmtɨzitam nɨn itir puvatɨ. Ezɨ nɨ na mɨsueghtɨ kɨ aremeghasa na buriavɨra
iti.

12 Ikiavɨra Itir God uabɨ, gan araziba tuisɨgh egh fogh suam, gan tinara
arazir kuram gami. A, nɨ amizir arazir kurar kam bagh nɨ ikarvagh, ivezir
kuram nɨ danɨngam. Eghtɨ kɨ uabɨ arazitam nɨ damighan kogham.

13 Nɨ aghuzir akar fomɨra itir kam gɨfo, ‘Gumazir kurabara, arazir
kurabagh ami.’ Ezɨ kɨ gumazir kuram puvatɨ, kɨ arazir kuratamɨn nɨ gamizir
puvatɨ. Bar puvatɨ.

14O Israelian atrivim, nɨ nan agɨntɨghasa izi, o? Ezɨ kɨ tina? Kɨ mati afiam
aremegha gɨfa. Kɨmati pir mam.

15 Kamaghɨn, Ikiavɨra Itir God uabɨ ga tuisɨgh mɨkɨm suam, gan tinara
osɨmtɨzim gami. A uan kotɨn aven nan akuragh na bagh akam akɨrightɨ, nɨ
na gasɨghasɨghan kogham.”

16Devitmɨkemegha gɨvazɨma, Sol kamaghɨn amɨgei, “Devit, nan otarim, nɨ
uabɨ namɨgei, a?” Egha Sol pamtem aziava arai.

17 Egha a kamaghɨn Devit mɨgei, “Nɨ gumazir arazir aghuim gamim, ezɨ
kɨ gumazir bar kuram. Guizbangɨra, nɨ deragha na gami, ezɨ kɨ deragha nɨ
ikarazir puvatɨgha, bar arazir kuramɨn nɨ gami.

18 Nɨ datɨrɨghɨn deragha na geghara ghaze, Ikiavɨra Itir God na isa nɨn
agharim gatɨ, ezɨ nɨ na mɨsoghezir puvatɨ. Bar guizbangɨra, nɨ arazir kamɨn
na gami.

19 Kɨ fo, gumazitam uan apanim gasɨghasɨghamin tuavim ikɨva, a tizim
bagh aneteghtɨma a pura mangam? Puvatɨgham. Ezɨ nɨ arazir kam gami,
kamagh amizɨ, Ikiavɨra Itir God bar deraghvɨra nɨ damuva deraghvɨra nɨ
ikaragham.

20 Kɨ kamaghɨn bar fo, nɨ Israelian atrivimɨn ikiam. Egh nɨ gavgavigh
deraghvɨra kantrin kam gativaghtɨ, nɨn ovavir boriba uaghan a gativagh
mamaghɨra ikiam.

21 Kɨ kamaghsua, nɨ Ikiavɨra Itir Godɨn ziamɨn akar gavgavir tam akɨrigh
suam, dughiar nɨ atrivimɨn otivamimɨn, nɨ nan gɨn otivamin ovavir boribav
soghan markɨ. Puvatɨghtɨ, nɨ me mɨsueghtɨ me arɨghireghtɨ, nan ikɨzim ko
nan ziam bar kuavaremegham.”

22 Ezɨ Devit akar dɨkɨrɨzir kam gami. Ezɨ Sol uamategha uan nguibamɨn
zuima, Devit uan adarazi ko uamategha uan mɨsozir danganir gavgavir
moga itimɨn ghue.

25
Samuel areme

1Ezɨ Samuel aremezɨma, Israelian gumazamiziba bar iza uari akuvagha a
bagha azi. Eghame Raman nguibar ekiamɨn, an dɨpenimɨnmɨriamɨn anefa.
Samuelɨn ovevemɨn gɨn, Devit uan gumaziba ko dɨkavigha ghua, Paranɨn

gumazamiziba puvatɨzir danganimɨn iti.
Abigel Devitɨn akura

2-3Dughiar kamɨn,Maonɨnnguibar ekiamɨngumazirmam, anziamNabal,
a Kalepɨn ikɨzimɨn ovavir boribar gumazir mam. A Karmelɨn nguibar
ekiamɨn boroghɨn nguazir mamɨn iti. A dagɨar avɨriba itir gumazir mam,
egha 3,000plan sipsipba ko 1,000pla memeba iti. An amuimɨn ziam, Abigel,
an amizir bar dirim, a nɨghnɨzir aghuiba ko fofozir aghuiba iti. Ezɨ Nabal
adaribagh amir gumazim, an araziba ikufi.
Dughiar kamɨn, Nabal Karmelɨn nguibar ekiamɨn ikia, uan sipsipbar

arɨzibar ghori.
24:14: 1 Samuel 26:20

4 Ezɨ Devit gumazamiziba puvatɨzir danganimɨn ikia orazima, Nabal in-
gangarir kam gami.

5 Ezɨ a gumazir 10plan igiaba amadazɨma, me Nabal bagha Karmelɨn zui.
A kamaghɨn me mɨgei, “Ia Karmelɨn mangɨ nan ziamɨn dughiar aghuim isɨ
Nabal danɨngigh.

6 Ia kamaghɨn amɨkɨm, ‘Devit ghaze, O nan namakam, kɨ kamaghɨn Godɨn
azai, a nɨkonɨn ikɨzimkonɨnbizibabar, navir amɨrizimkodabirabir aghuim
isɨ ia danɨngam.

7 Devit kamaghɨn oraki, gumazir maba nɨn sipsipbar arɨzibar ghori. A
kamaghsua, nɨ deraghvɨra fogh, nɨn sipsipbagh eghuvir gumaziba, e ko
Karmelɨn itima, e arazir kuratamɨn me gamizir puvatɨgha, men bizitam
okemezir puvatɨ.

8Nɨmenazaraghtɨ, e nɨgeghanizɨmoghɨramenɨgeghanam. Datɨrɨghɨn isar
ekiamɨn dughiam, ezɨDevit nɨ bagha e amadazɨma e izi. A kamaghsua, nɨ en
apangkufigh, emati nɨn ingangarir gumaziba, ezɨ nɨmati Devitɨn afeziam. E
uari, nɨ daghetaba ikɨva, taba e danɨngigh.’ ”

9EzɨDevitɨn gumaziba ghua, Devitɨn ziamɨn akar kabarNabal geghanigha
amɨzua iti.

10 Ezɨ Nabal kamaghɨn men akam ikaragha ghaze, “Gumazir kam Devit,
Jesin otarim, amanmaghɨn garir gumazim? Kɨ a gɨfozir puvatɨ. Kɨ kamaghɨn
oraki, dughiar kabar, ingangarir gumazir kɨnir avɨriba uan gumazir dapani-
bar aragharui. Devit ti uaghan pura ingangarir gumazir kɨnir mam, egha
uaghan aragharuir gumazim.

11 Ia managhɨra ize, kɨ ia gɨfozir puvatɨ. Kamaghɨn amizɨ, kɨ uan bretba ko,
dɨpaba, ko uan ingangarir gumazir nan sipsipbar arɨziba aghoreziba, kɨ me
baghamɨsoghezir asɨzir tuzir taba isɨ, ia danɨngan kogham. Bar puvatɨgham.
Kɨ aghua.”

12EzɨDevitɨn ingangarir gumazibaNabalɨn akar kambaregha uamategha
ghua Devit mɨkeme.

13 Ezɨ Devit kamaghɨn mɨgei, “Ia bar moghɨra mɨdorozim bagh mɨdorozir
sababa inigh uan oghɨriabar aghuigh,mɨsoghsɨmangɨ.” Eghame vaghvagha
bar moghɨra Devitɨn akamɨn gɨn zuima, Devit uaghan uanmɨdorozir sabam
uan oghɨriam garu. Egha a 400plan gumaziba kamagh me inigha zui. Ezɨ
200plan gumaziba, a bizibagh eghuvasamemɨkemezɨ, me iti.

14 Dughiar kamɨn Nabalɨn ingangarir gumazir mam ghua, kamaghɨn
Nabalɨn amuim Abigel mɨgɨa ghaze, “Devit gumazamiziba puvatɨzir dan-
ganimɨn ikia, uan gumazirmabaamadazɨme iza, en gumazir ekiamdughiar
aghuim a ganɨngi. Ezɨ a pamtemɨnme dagaraghamen atara akar kuramme
ganɨngi.

15 Gumazir kaba faragha arazir kuratamɨn e gamizir puvatɨ. Me zurara
arazir aghuibaram e gami. Me zurara e ko dadaba aghuir danganimɨn iti.
Me en bizitam okemezir puvatɨ.

16 E me ko ikiava uan sipsipbagh eghuvir dughiamɨn, me arueba ko
dɨmagariba bar, dɨvazimɨnmɨn e ekɨarugha deravɨra e geghufi.

17 Nɨ deraghvɨra fogh, Devit uan gumaziba ko izɨ, en gumazir ekiam ko
an gumazamizir a ko itibagh asɨghasɨghasa nɨghnɨsi. Kamaghɨn amizɨ, e nɨ
bagha izi. E nɨn azai, nɨ deraghvɨra nɨghnɨgh, nɨ manmaghɨn osɨmtɨzir kam
akɨram? E bar Nabal gɨfo, a gumazir bar kuram, a ifaghata, akaba barazir
puvatɨzir gumazim.”

18 Abigel kamaghɨn oregha zuamɨra 200pla bretba ko memen inimɨn
ingarizir wain itir mɨsevir pumuning inigha, sipsipɨn 5plan tuziba ko, 20
kilogremɨn witɨn tueziba, ko 100plan wainɨn ovɨzir ikɨzir apuziziba, ko

200pla fikɨn ovɨzir me apuziziba, a dagher kaba bar ada inigha donkibagh
isɨn da arɨki.

19 Egha a kamaghɨn uan ingangarir gumazibav gɨa ghaze, “Ia donkiba
inigh faraghmangɨtɨ, kɨ ian gɨnmangam.” Abizir amizir kamɨngunuanpam
mɨkemezir puvatɨ.

20EghaAbigel uandonkinmamgaperaghaDevit bativasava tuavirmamɨn
zui. EzɨDevit uaghan tuavir kamra, uan gumaziba komemunagh an ikegha
izi. Ezɨ Abigel tuavir kamɨn ghuamɨghsɨar mamɨn akɨrir vuemɨnme bato.

21 Dughiar kam, Devit nɨghnɨsi, “Kɨ tizim bagha gumazir kamɨn biziba
gumazamiziba puvatɨzir danganimɨn dagh eghufi? E an bizitam okemezir
pu. Bar puvatɨ. An biziba bar deraghavɨra iti, ezɨ datɨrɨghɨn an arazir
kuramɨn na ikara, an arazim derazir puvatɨ.

22 Bizir kam bangɨn, kɨ dɨmagarir kamɨn an adarazir gumaziba bar me
kuavaremegham. Puvatɨghtɨma, kɨ Godɨn azaraghtɨ, a na mɨsueghtɨ kɨ
aremegham.”*

23-24 Ezɨ Abigel iza Devitɨn apigha zuamɨra uan donki gisɨn ikegha
faghafɨragha, maghɨra Devitɨn dagarimningɨn boroghɨn irɨgha, uan guam
isa nguazim mɨtuagha ghaze, “O nan gumazir ekiam, kar nan osɨmtɨzimra,
nɨ osɨmtɨzir kam nan pam darɨghan markɨ. Kɨ nɨn ingangarir amizim, kɨ nɨ
mɨkɨmasa. Ga uaning! Nɨ ti nan akam baragham, o?

25 Guizbangɨra, nɨ Nabalɨn akabagh nɨghnɨghan markɨ, an araziba bar
ikufi. An ziamɨn mɨngarim kamakɨn, gumazir onganir nɨghnɨzir aghuiba
puvatɨzim, ezɨ an araziman ziamɨnmɨrara ghu. O nan gumazir ekiam, kɨnɨn
ingangarir amizim, nɨ e bagha amadazir gumazir igiaba, kɨuabɨmenganizir
puvatɨ. Bar puvatɨ.

26Nɨ oragh. Ikiavɨra Itir God uabɨ nɨ gamizɨ gumazir nɨn apanim gamiba,
nɨ uabɨ me mɨsoghezir puvatɨ. Puvatɨzɨ, men ghuzibar osɨmtɨzim nɨn ikiam.
Ezɨ Ikiavɨra Itir Godɨn zurara itimɨn ziamɨn, kɨ guizbangɨra pamtemɨn mɨgɨa
ghaze,mɨzazirGodNabaldanɨngamim, auaghannɨnapanibakamaghɨrame
damuam.

27 “Nan gumazir ekiam, kɨ nɨn ingangarir amizim, nan ifongiam kamakɨn,
nɨ nan bizir aghuir kɨ nɨ ganɨdiba inigh, uan ingangarir gumazir nɨn gɨn
zuibar anɨng.

28Ga uaning, kɨ nɨn ingangarir amizim, kɨ nɨn damazimɨn arazir kuratam
damightɨ, nɨ nan arazir kuram gɨn amadagh. Nan gumazir ekiam, kɨ fo,
Ikiavɨra Itir God nɨ amadazɨ, nɨ an ifongiamɨn gɨn ghua an apanibav sosi.
Kɨ Godɨn azai, nɨ nguazir kamɨn ikiamin dughiamɨn, nɨ arazir kuratam
damighan kogham. Kamagh amizɨ, Ikiavɨra Itir God nɨ damightɨ nɨ atrivimɨn
otogham, eghtɨ gɨn nɨn ovavir boriba Israelian atrivibar otiv mamaghɨra
ikiam.

29 “Gumazir ekiam, gumazitaba nɨn gɨntɨgh nɨn mɨsoghsɨ izɨtɨ, Ikiavɨra Itir
God, nɨn God deraghvɨra nɨn akurvagham,mati gumazim uan bizir aghuiba
deraghavɨra dagh eghufi. Egh nɨn apaniba batuegham, mati gumazim
katapelɨn dagɨam gasavamadi moghɨn, a nɨn apanibagh asɨvamangam.

30 Ikiavɨra ItirGodnɨmɨkemezɨmoghɨn, abizir aghuiravɨribanɨdanɨngam,
egh nɨ damightɨ nɨ Israelia en atrivimɨn ikiam.

* 25:22: Bar fomɨra, me Hibrun akamɨn aven itir akar kam, Grikɨn akamɨn a gɨra. Ezɨ Grikɨn akam
ghaze, “God na mɨsueghtɨ, kɨ aremegham.” Fofozir gumazir avɨriba kamaghɨn nɨghnɨgha ghaze, akar
kam, “kɨ uabɨ,” a uaghan Hibrun akamɨn aven kagh iti. Eghame gɨn ghaze, Devit men atrivir aghuim.
Eghame datɨrɨghɨn a giragha ghaze, “nan apanibara.”

31 Ezɨ datɨrɨghɨn nɨ bizir kam gɨnɨghnɨgh, nan pam mɨsoghan markɨ. Nan
gumazir ekiam, nɨ uabɨ gumazitam puram a mɨsoghezɨ, an aremezir pu-
vatɨ. Kamaghɨn amizɨ, men ghuzibar osɨmtɨzitam nɨn dafarimningɨn ikian
kogham. Gauaning, kɨnɨn ingangarir amizim, kɨkamaghɨnnɨnazai, Ikiavɨra
Itir God gɨn deraghvɨra nɨ damutɨ, nɨ na ginɨrɨgh deraghvɨra na damu.”

32 Ezɨ Devit akar kaba baregha kamaghɨn Abigel mɨgei, “Ikiavɨra Itir God,
a Israelia en God, a nɨ amadazɨ nɨ datɨrɨghɨn iza na bato, bizir kam bangɨn kɨ
an ziam fe.

33 Nɨ datɨrɨghɨn nan anogoroke, ezɨ kɨ Nabalɨn osɨmtɨzim bagha, uan da-
farimningɨngumazir tabavsoghezɨmeariaghirezirpuvatɨ. Kamaghɨnamizɨ,
men ghuzibar osɨmtɨzim nan itir puvatɨ. Bizir kam bangɨn, kɨ nɨn akaba ko
nɨghnɨzir aghuiba bagha Godmɨnaba.

34 Ikiavɨra Itir God ia gasɨghasɨghan nan anogoroke. Ikiavɨra Itir Godɨn
zurara itim, a IsraelianGod, kɨ an ziamɨn guizbangɨra nɨmɨgei, nɨ ti na bagha
zuamɨra izezir puvatɨzɨ, gurumzaraghan Nabalɨn ingangarir gumazitam
angamɨra ikeghan koghai.”

35 Egha Devit bizir Abigel inigha izeziba inigha kamaghɨn a mɨgei, “Nɨ
datɨrɨghɨn uamategh uan dɨpenimɨn mangɨva navim amɨragh ikɨ. Kɨ nɨn
akaba baregha gɨfa. Nɨ na mɨkemezɨ moghɨn, kɨ Nabal amizir arazir kuram
gɨn amadagh, ia mɨsueghan kogham.”

36 Ezɨ Abigel uamategha dɨpenimɨn ghugha Nabalɨn garima, an atriviba
amir isar ekiabarmɨn isamgami. Egha abar akongeghawainɨndɨpar avɨrim
apava bar ongani. Kamaghɨn amizɨ, Abigel bizitamɨn gun a geghanizir
puvatɨgha ghua amɨmzaraghan.

37 Ezɨ amɨnim tirazɨma, Nabalɨn nɨghnɨzim uamategha izi, ezɨ an amuim
Abigel iza bizir otivizibar gun a geghari. Nabal oregha gɨvagha, bar zuamɨra
an dɨghorim an kozɨ, a irɨghamɨkɨrɨ, egha amati dagɨam pura irɨghav iti.

38Egha a kamaghɨra irɨghav ikia ghua 10plan dughiaba gɨvazɨ, Ikiavɨra Itir
God Nabal mɨsoghezɨma an areme.

39EzɨDevitNabalɨnovever akambareghakamaghɨnmɨgei, “Kɨ Ikiavɨra Itir
Godmɨnaba. A uabɨNabal na gamizir arazir kurar kam ginɨrɨgha, an arazim
tuisɨgha, a ikara. Nabaluabɨarazirkuramgamizɨ, Ikiavɨra ItirGodmɨzazima
gase. Ikiavɨra Itir God uabɨ nan tuavim apɨrizɨma, kɨ arazir kuratam gamizir
puvatɨ.”
Ezɨ Devit gɨn Abigelɨn ikiasa uan ingangarir gumaziba amadazɨma, me an

azangsɨghasa ghue.
40 Ingangarir gumaziba Karmelɨn ghua a batogha kamaghɨn a mɨgei,

“Devit nɨn ikiasa e amadazɨma, e nɨ inigh a baghmangasa izi.”
41 Ezɨ Abigel akar kam baregha uan tevimning apɨrigha guam aviragha

ghaze, “Kɨ pura an ingangarir amizim. Kɨ uan gumazir ekiamɨn ingangarir
gumazibar dagariba ruam.”

42Egha a bar zuamɨra dɨkavigha uan donki inigha a gaperagha zuima, an
5plan ingangarir amiziba a ko zui. A uan ingangarir amiziba ko me Devitɨn
ingangarir gumazibar gɨn zui. Me ghua otivigha, Abigel Devitɨn amuimɨn
oto.

43Devitɨn amuir faragha itimɨn ziam Ahinoam, a Jesrilɨn nguibar ekiamɨn
amizir mam. Ezɨ Aning datɨrɨghɨn vɨrara, Devitɨn iti.

44 Solɨn guivim Mikal a faragha Devitɨn ike, ezɨ Sol a inigha Laisɨn otarim
Palti ganɨngi, a Galimɨn nguibar ekiamɨn gumazir mam.

25:44: 2 Samuel 3:14-16

26
Namba 2ɨn dughiamɨn Devit Sol mɨsoghezir puvatɨ

1Ezɨ Sifɨn gumazir maba iza Gibean Sol batogha kamaghɨn amɨgei, “Devit
ti Hakilan mɨghsɨamɨn modogha iti, a Jesimonɨn gumazamiziba puvatɨzir
danganimɨn boroghɨn iti.”

2 Ezɨ Sol zuamɨra dɨkavigha ghua Israelian 3,000ɨn mɨdorozir gumazir
aghuiba inigha, Sifɨn gumazamiziba puvatɨzir danganimɨn ghuaghira, Devit
buriasa zui.

3 Dughiar kamɨn, Sol Hakilan mɨghsɨamɨn tuavir mɨriamɨn averpenibar
ingari. Danganir me itim, a Jesimonɨn boroghɨn iti. Ezɨ Devit gumazamiziba
puvatɨzir danganir kamɨn ikiavɨra ikia kamaghɨn oraki, Sol gumazamiziba
puvatɨzir danganir kamɨn a buri.

4Kamaghɨn amizɨ, a moga garir gumaziba amangizɨ, me ghua garima, Sol
guizbangɨra izegha gɨfa.

5Me iza Devit mɨkemezɨ, Devit dɨkavigha ghua Sol itir averpenibar ghu,
egha a bar deraghavɨra Sol uan mɨdorozir gumazibar dapanim Apner ko,
aning akuir danganimɨn gari, Apner a Nerɨn otarim. Sol uan averpenibar
tongɨrama akuima, anmɨdorozir gumaziba an okarigha akui.

6Abisai, a Seruian otarim, egha Joapɨn aveghbuam. Ezɨ Devit kamaghɨn,
Hitɨn gumazim Ahimelek ko Israelian gumazim Abisai mɨgei, “Guan tinara
na ko dɨmangan Solɨn averpenibar magɨram?”
Ezɨ Abisai ghaze, “Kɨmangam.”
7 Ezɨ dɨmagarir kamɨn Devit ko Abisai, aning Solɨn averpeniba itir dan-

ganimɨn zui. Aning ghua garima, Ame! Sol uan adarazir tongɨrama akui.
A uan afuzim uan dapanvɨrɨn nguazimɨn anesara. Ezɨ Apner, uanmɨdorozir
gumaziba kome an okarigha akui.

8 Ezɨ Abisai kamaghɨn Devit mɨgei, “God datɨrɨghɨn nɨn apanim isa nɨn
dafarim gatɨ. Nɨ na ateghtɨ kɨ an afuzimra a ginivam. Kɨ dughiar vamɨran
a bɨraghtɨma an aremegham. Kɨ dughiar pumuningɨn a ginivan kogham.”

9 Ezɨ Devit a mɨgɨa ghaze, “Markɨ, nɨ a gasɨghasɨghan markɨ. Ikiavɨra Itir
God, atrivimɨn ikiasa anemɨsefe, ezɨ gumazitam a gasɨghasightɨ, God uabɨ
ivezir kuram isɨ gumazir kam danɨngam.”

10EghaDevit ua kamaghɨnmɨgei, “Ikiavɨra Itir Godɨn zurara itimɨn ziamɨn,
kɨ kamaghɨn nɨ mɨgei, Ikiavɨra Itir God, uabɨ Solɨn mɨsuegham, o Sol uabɨ
uan dughiamɨn aremegham, o an apaniba mɨdorozir tamɨn a mɨsueghtɨ an
aremegham.

11 Ikiavɨra Itir God kamaghɨn ifongezir puvatɨ, a inabazir atrivim kɨ
a gasɨghasɨgham. Ga an dapanvɨrɨn asaraghav itir afuzim ko an mɨner
dɨpamra inighmangam.”

12 Ezɨ Devit Solɨn dapanvɨrɨn an afuzim ko nguazir mɨner dɨpam itim
inigha, Abisai ko aning ghu. Ezɨ aning amizir arazir kam, gumazitamosegha
aningɨn ganizir puvatɨ. Me akua onganizir bizir kam, Ikiavɨra Itir God uabɨ
me gamizɨme bar akuava onganighamozorozir puvatɨ.

13 Ezɨ danganir zarir mɨghsɨamning abɨghizim, Devit an ghua mɨghsɨar
mamɨn ghuanaga orazimɨn tughav ti, a mong Solɨn averpenibar saghon iti.

14 Ezɨ Devit Solɨn mɨdorozir gumaziba ko Apnerɨn diagha ghaze, “Oi!
Apner, nɨ nan dɨmdiam barazi, o puvatɨ?”
Ezɨ Apner an diagha ghaze, “Nɨ tina atrivimɨn dei?”
15 Ezɨ Devit a ikaragha kamaghɨn a mɨgei, “Nɨ ti guizɨn gumazim, o?

Israelian gumazir manam, nɨn mɨn gari? Bar puvatɨ. Nɨ bar me gafira.

26:1: Onger Akaba 54:1 26:11: 1 Samuel 24:6

Nɨ tizim bagha deraghavɨra uan gumazir ekiam, a geghuvir puvatɨ? A nɨn
atrivim, nɨ ti fozir puvatɨ, a? Gumazirmam, datɨrɨghɨra atrivimmɨsueghtɨ an
aremeghasa ian danganimɨn avenmagh ghu.

16Apner nɨ oragh, nɨ ingangarir aghuitam gamir puvatɨ. Ezɨ ia mɨdorozir
gumaziba ia deraghavɨra uan gumazir ekiam geghuvir puvatɨ. A gumazir
Ikiavɨra ItirGodatrivimɨn ikiasamɨsevezim. Kamaghɨnamizɨ, kɨguizbangɨra
Ikiavɨra Itir Godɨn zurara itimɨn ziamɨn nɨ mɨgei, atrivim ia mɨsueghtɨ ia bar
arɨghiregham. Ia mangɨ atrivimɨn dapanvɨrɨn an afuzim ko an mɨner pam
bagh ganigh, aning iti, o puvatɨ?”

17Ezɨ Sol oregha fo kar Devitɨn tiarim, egha a dɨkavigha ghaze, “Devit nan
otarim, kar nɨn tiarimra, o?”
Ezɨ Devit ghaze, “Are, nan gumazir ekiam, nan atrivim, kar kɨrara.”
18Eghaauaghaze, “Ogumazir ekiam, kɨnɨn ingangarir gumazim, kɨarazir

kurar manam gamizɨ, nɨ na buriavɨra iti? Guizbangɨra, kɨ arazir kuratam
gamizir puvatɨ.

19 Kamaghɨn amizɨ atrivim, nɨ nan gumazir ekiam, kɨ kamaghɨn ifonge,
nɨ na barakigh. Ikiavɨra Itir God uabɨ na mɨsoghsɨ, nɨ mɨkemeghtɨ, kɨ a
bagh ofa tam damightɨ, a nan apangkuvigham. Eghtɨ gumaziba namɨsoghsɨ
nɨn navim ginivtɨ, gumazir kaba Ikiavɨra Itir God me gasɨghasɨgham.
Guizbangɨra, me kamaghsua, me kantrin kamɨn na batueghtɨ, kɨ mangɨva
asebar tevimning apɨrɨvamen ziaba fam. Eghtɨ bizir aghuir Ikiavɨra Itir God
uan gumazamiziba bagha anɨdiba, kɨ da inian kogham.

20 Atrivim, nɨ na mɨsoghasa na buri, mati gumazim piba buri, o mati
gumazim mɨghsɨabar ghua kuarazir goniam gasasa a buriava avegha an
aroriam ini. Kɨ kamaghɨn nɨ mɨkɨmasa, nɨ Ikiavɨra Itir God gɨfozir puvatɨzir
darazir nguazimɨn namɨsoghanmarkɨ. Nan ghuzim, gumazamizir igharaz-
ibar nguazim giran kɨ aghua.”

21Ezɨ Sol akar kam baregha kamaghɨn Devit mɨgei, “Noki, kɨ arazir kuram
gami. Ezɨ Devit nan borim, nɨ uamategh na bagh izɨ. Kɨ ua nɨ gasɨghasɨghsɨ
nɨghnɨghan kogham. Kɨ fo, dɨmagarir kamɨn nɨ bar atam na mɨsoghezɨ kɨ
aremeghai. Kamaghɨn amizɨ, nan araziba bar ikufi. Kɨ amizir arazir kam,
a tong suvizir puvatɨ.”

22Ezɨ Devit kamaghɨn Sol mɨgei, “O atrivim, nɨn afuzim nan dafarimɨn iti.
Nɨ gumazir igiatam amadaghtɨ, a izɨ na dam a inigh.

23E fo, Ikiavɨra ItirGodgara, gumazir zuraranɨghnɨzir gavgaviman ikiava,
arazir aghuibagh amiba, a deraghavɨra me gami. Guizbangɨra, Ikiavɨra Itir
God datɨrɨghɨn nɨ isa nan dafarim gatɨ, ezɨ kɨ fo Ikiavɨra Itir God ua bagha
mɨsevezir gumazim, kɨ uan dafarim a datɨghan kogham.

24Kɨkamaghɨnnɨghnɨsi, nɨnangamɨra itir ikɨrɨmɨrim, abizir bar ekiam. Ezɨ
kɨnɨ ataghizɨnɨderaghavɨra iti. Ezɨdatɨrɨghɨnkɨ kamaghsua, Ikiavɨra Itir God
kamaghɨra nan angamɨra itir ikɨrɨmɨrim gɨnɨghnɨgh deraghvɨra na damuva,
nan osɨmtɨziba agɨvaghtɨ kɨ deraghvɨra ikiam.”

25 Ezɨ Sol kamaghɨn Devit mɨgei, “Devit nan otarim, God deraghvɨra nɨ
damu! Eghtɨ bizir avɨrir nɨ damuamiba da bar deraghvɨram otivam!”
Aning uaning mɨkemegha gɨvagha, Devit mɨghsɨar kam ategha zuima, Sol
uamategha uan nguibar ekiamɨn ghu.

27
Devit Filistiaba ko iti

1 Ezɨ Devit gɨn kamaghɨn nɨghnɨsi, “Kɨran oveghangɨn, Sol na mɨsueghtɨ kɨ
aremegham. Kamaghɨn ti deragham, kɨ arɨ mangɨ Filistiabar kantrin ikiam.

Eghtɨ Sol aghuaghɨva, ua na inisɨ, Israelian nguazimɨn na burian kogham.
Eghtɨ kɨ tuavir kamɨn, kɨ amɨseveghirɨgham.”

2 Egha Devit uan 600plan gumaziba ko me gumazim Akis bagha zui, a
Maokɨn otarim, a Getɨn nguibar ekiamɨn atrivim.

3 Ezɨ Devit uan gumaziba ko men amuiroghboriba, me Atrivim Akis ko
Getɨn apiaghav iti. Devitɨn amuir pumuning a ko iti. Mamɨn ziam Ahinoam,
a Jesrilɨnamizim, ezɨ igharazimAbigel, aKarmelianamizim, a faragha ikezir
pamNabal, an areme.

4 Ezɨ Sol kamaghɨn oraki, Devit ara ghua Getɨn nguibar ekiamɨn itima, a
uam a burir puvatɨ.

5 Ezɨ Devit gɨn kamaghɨn Atrivim Akis mɨgei, “Nɨ na gifuegh na ateghtɨ, kɨ
mangɨ ruarimɨn nɨn nguibar dozir mamɨn ikiam. Kamaghɨn derazir puvatɨ,
e nɨn nguibar ekiamɨn ikɨtɨ, nɨ ingangarir ekiamɨn e damuan kɨ aghua.”

6 Ezɨ Akis Devitɨn akam baregha nguibar dozir mam a ganɨngi, an ziam
Siklak. Kamaghɨn amizɨ, Siklak a Judabar atrivibar nguibamra, ezɨ a ikia iza
datɨrɨghɨn ikiavɨra iti.*

7Ezɨ Devit azenir vamɨra ko iakɨnir 4plan Filistiabar kantrin iti.
8 Dughiar kamɨn Devit uan gumaziba ko ghua Gesuria ko Girsia, ko

Amalekia mɨsosi. Gumazamizir kaba Israelian apanibagh ami, egha Isipɨn
boroghɨn, sautɨnamadaghan, Surɨngumazamizibapuvatɨzirdanganimɨn iti.
Me fomɨra danganir kamɨn iti.

9 Ezɨ Devit zurara uan gumaziba ko ghua me mɨsogha, men gumazamiz-
ibav sozimebarariaghire. Ezɨme,mensipsipbakobulmakaubako, donkiba
ko, kamelba ko men korotiaba sara bar ada inigha, uan nguibamɨn ghue.
Egha gɨn, a uamategha Atrivim Akis bagha ghu.

10EzɨAtrivimAkis zurara dughiabar kamaghɨnDevitɨn azai, “Nɨdatɨrɨghɨn
ghua te komɨsoke?”
Eghtɨ Devit a gifar suam, “Kɨ ghua Negevɨn Judabar gumazibav sosi.” O, a

namɨkɨmsuam, “Kɨ ghua Jerameliannguibamɨngumazibav sosi.” O, a suam,
“Kɨ ghua Kinian nguibamɨn gumazibav sosi.” Gumazamizir ikɨzir kaba, me
sautɨn amadaghan Judan nguazimɨn iti.

11 Egha Devit ghua mɨsozir dughiabar a gumazamiziba kuavarei. A
kamaghɨn nɨghnɨsi, “Gumazitam ikɨva, a gɨn Getɨn izɨva, kɨ uan gumaziba
ko amizir bizibar gun Getia geghanigham.” Devit Filistian ikia dughiabar
zurara arazir kamram ami.

12 Kamaghɨn amizɨ Atrivim Akis nɨghnɨzir gavgavim Devitɨn ikiava kam-
aghɨn nɨghnɨsi, “Israelia, kar an gumazamizibara, a me ko mɨsosi. Ezɨ me
ti bar an aghuaghama. A datɨrɨghɨn nan akuragh zurara nan ingangarir
gumazimɨn ikiam.”

28
1 Dughiar kabar aven, Filistiaba uan mɨdorozir gumaziba akuvagha Is-

raelia mɨsoghasa. Ezɨ Atrivim Akis kamaghɨn Devit mɨgei, “Nɨ kamaghɨn
fogh, nɨ uan gumaziba ko, nan gɨnmangɨ Israelia mɨsogham o?”

2 Ezɨ Devit a mɨgɨa ghaze, “Kɨ fo, kɨ nɨn ingangarir gumazim, nɨ gɨn nan
ingangarir aghuir kɨ damuamimɨn ganam.”
Ezɨ Akis ghaze, “Bar dera. Kɨ zurara uabɨ geghuv uabɨn ganamin ingan-

garim nɨ danɨngam.”
Sol Samuelɨn duam komɨgei

* 27:6: Mɨgɨrɨgɨar kam, “datɨrɨghɨn,” kar mɨgɨrɨgɨar en dughiamɨn otozir puvatɨzim. Puvatɨ. Kar,
gumazir akɨnafarir kam osirizimɨn dughiamɨn akam.

3 Samuel fomɨra aremezɨma, Israelia a bagha azigha, an nguibar ekiam
Raman anefa. Dughiar kamɨn, Sol oveaghuezibar duaba ko mɨgeir gumaza-
miziba batozima, me ua Israelɨn kantrin itir puvatɨ.

4 Ezɨ Filistiaba Israelia mɨsoghasa. Filistiabar mɨdorozir gumaziba, uari
akuvagha Sunemɨn nguibar ekiamɨn boroghɨn, notɨn amadaghan uan aver-
penibar ingari. Ezɨ Sol Israelian mɨdorozir gumaziba akuvagha, Gilboan
mɨghsɨamɨn uari bagh averpenibar ingari.

5Ezɨ Sol Filistiabar mɨdorozir gumazibar gara aguava bar atiatingi.
6Kamaghɨn amizɨ a Ikiavɨra Itir Godɨn azangsɨsi, “Kɨ bizir tizim damuam?”

Ezɨ Ikiavɨra Itir God irebamɨn bizitam an akazir puvatɨ. Egha dagɨar Ikiavɨra
Itir Godɨn ifongiam gɨfoghamim ko Ikiavɨra Itir Godɨn akam inigha izir
gumazibar akatoribar akatam inizir puvatɨ. Ikiavɨra Itir God an akatam
ikarazir puvatɨ. Bar puvatɨ.

7Ezɨ Sol dɨkavighauan ingangarir gumazir dapanibavgɨaghaze, “Iamangɨ
na bagh amizir gumazamizir oveaghuezibar duaba ko mɨgeim inigh izɨtɨ, kɨ
me komɨkɨmasa.”
Ezɨme amɨgɨa ghaze, “MamEndorɨn nguibar ekiamɨn iti.”
8Ezɨ Sol uan atrivir korotiam adegha korotiar kɨnir mam aru, a kamaghɨn

damightɨ, gumaziba kamaghɨn foghan kogham, kar atrivim. Egha a uan
ingangarir gumazir pumuning inighameamizir kamɨnganasa zui. Me ghua
abatogha, Sol kamaghɨnamizimɨnmɨgɨaghaze, “Kɨkamaghsua, nɨaremegha
gɨvazir gumazimɨn duam ko mɨkɨmtɨ, a bizir otivamimɨn gun na mɨkɨmam.
Eghtɨ kɨ gumazir kamɨn ziam dɨboroghtɨ, nɨ an diaghtɨ, an duam azenim
girɨgh.”

9 Ezɨ amizim a mɨgɨa ghaze, “Nɨ Atrivim Sol amizir bizim gɨfo. A Israelian
ariaghirezir gumazibar duaba ko mɨgeiba, ko kukunir gumaziba, a bar me
batoghezɨ, me nguazir kam ategha ghue. Nɨ tizim bagha na bagha azuazim
aduimoghɨnmɨgɨrɨgɨar kamna ganɨdi. Sol namɨsueghtɨ kɨ aremeghasa nɨ na
gifari.”

10 Sol a ko akar mam akɨrigha ghaze, “Ikiavɨra Itir Godɨn zurara itimɨn
ziamɨn, kɨ guizbangɨra nɨ mɨgei, nɨ bizir kam damightɨ, me osɨmtɨzitam nɨ
datɨghan kogham.”

11Ezɨ amizim kamaghɨn Solɨn azai, “Aria, kɨ nɨ bagh tinan dɨmam?”
Sol ghaze, “Nɨ, na bagh Samuelɨn diagh.”
12EzɨamizimSamuelɨndiaghagarimaanotozɨ, a tuaraghaSolmɨgɨaghaze,

“Nɨ tizim bagha na gifari? Nɨ uabɨ Atrivim Sol.”
13Ezɨ Atrivim Sol ghaze, “Markɨ, nɨ atiatinganmarkɨ. Nɨ tizimɨn gari?”
Ezɨ amizim ghaze, “Kɨ duar mamɨn garima, a igharagha gara nguazimɨn

anagav oto.”
14Ezɨ Sol an azara, “Duammanmaghɨn gari?”
Ezɨ amizim ghaze, “A gumazir asem, a uan korotiar ruarim arugha izi.”
Ezɨ Sol fo, kar Samuelra. Egha Sol uan tevimning apɨrigha guam nguazim

mɨtuagha, Samuelɨn ziam fe.
15 Ezɨ Samuel kamaghɨn Sol mɨgei, “Nɨ tizim bagha na gaghura, egha nan

diazɨ kɨ dɨkavigha izi?”
Ezɨ Sol Samuel ikaragha ghaze, “God na ataghizɨ Filistiaba izɨ na

mɨsoghasa, kamagh amizɨ kɨ osɨmtɨzir bar ekiam iti. God ua irebabar na
mɨgeir puvatɨ. Egha a uan akam inigha izir gumazibar akatoribar namɨgeir
puvatɨ. Ezɨ kɨ foghasa, kɨ manmaghɨn damuam. Kamaghɨn amizɨ kɨ uabɨn
mɨkɨmasa nɨn dia.”

16 Ezɨ Samuel an mɨgɨa ghaze, “Nɨ oragh. Ikiavɨra Itir God akɨrim ragha nɨ
gasaragha gɨfa, egha nɨn apanimɨn oto. Ezɨ nɨ tizim bagha nan dei? Kɨ nɨn
akuraghan kogham.

17 Ikiavɨra Itir God nɨ mɨkɨmasa, nan akatorimɨn mɨkemezɨ moghɨn, bizir
kam gami. An atrivir ingangarimɨn nɨ agɨvazɨ, nɨ ua Israelia gativaghan
kogham. Ingangarir kam, an a isa nɨn namakamDevit ganɨngi.

18Nɨuabɨ Ikiavɨra Itir Godɨnakambatoke. A fomɨraAmalekian ataravame
gasɨghasɨghasa nɨ mɨkemezɨ, nɨ an akamɨn gɨn ghuzir puvatɨ. Ezɨ datɨrɨghɨn,
Ikiavɨra Itir God bizir kamɨn nɨ gami.

19 Egha bizir kamnaghɨra puvatɨ, a nɨ ko Israelia isɨ Filistiabar agharim
darɨgham. Nɨ gurumzaraghan uan otariba ko aremegh izɨ, na ko Gumaza-
mizir Oveaghuezibar Nguibamɨn ikiam. Eghtɨ Ikiavɨra Itir God Filistiabar
amamangatɨghtɨ, me Israelianmɨdorozir gumaziba bar me abɨragham.”

20EzɨSolakarkambareghabaratiatigha,maghɨra irɨghanguazimgirɨghav
ti. An aruer kam ko dɨmagarir kamɨn daghetam amezir puvatɨgha, gavgav-
iba bar puvatɨ.

21EzɨamizirkamghuaSolɨngarima, abaratiatingi, ezɨakamaghɨnamɨgei,
“Gumazir ekiam nɨ oragh, kɨ nɨn ingangarir amizim, kɨ nɨn akamɨn gɨn ghua,
kamaghɨn uabɨ gɨnɨghnɨzir puvatɨ, kɨ ovengam o kɨ angamɨra ikiam. Kɨ nɨ
baregha bizir kam gami.

22Datɨrɨghɨn kɨ kamaghɨn ifonge, nɨnan akambaregh bizitamdamuam. Kɨ
dagher taba nɨ danɨngtɨ nɨ dar amam. Nɨ damegh gavgavim inigh uamategh
mangam.”

23 Ezɨ Sol ghaze, “Puvatɨ. Kɨ damasa ifongezir puvatɨ.” Ezɨ an ingangarir
gumazimning ko amizim, me damasa bar a gakaghonezɨ, a nguazimɨn
dɨkavigha dakozim gapera.

24 Ezɨ bulmakaun igiar mɨkarzim sara itir mam, amizimɨn dɨpenimɨn iti.
Ezɨ a zuamɨra a mɨsuegha an tuziba tue. Egha plauan maba inigha da
veregha, da poghpuegha yis puvatɨzir bretbar ingara da tue.

25 Dagheba isigha gɨvazɨma, amizim dagher kaba inigha iza Sol ko an
ingangarir gumazimning sara me ganɨngizɨma, me da api. Me amegha
gɨvagha, dɨmagarir kamra dɨkavigha amizir kam ategha ghue.

29
Devit Filistiabar akurvaghanme aghua

1EzɨFilistiabaAfekɨnnguibar ekiamɨnuanmɨdorozir gumaziba akufa. Ezɨ
Israelia Jesrilɨn danganir zarimɨn, emɨmɨrir dɨpamɨn boroghɨn averpenibar
ingarigha iti.

2 Ezɨ Filistiabar gumazir dapaniba uan mɨdorozir gumaziba abɨgha, oko-
ruar avɨribardaarɨki. Menokoruarmaba, 100plangumaziba itima, okoruar
maba 1,000plan gumaziba iti, egha me bar mɨsoghamin danganimɨn zui.
Filistiaba faragha zuima, Devit uanmɨdorozir gumaziba komeAtrivimAkis
ko zui.

3 Ezɨ Filistiabar mɨdorozir gumazibar dapaniba, me Devit uan gumaziba
komen apigha ghaze, “Hibrun kaba, tizim bagha kagh ti?”
Ezɨ Akis me ikaragha ghaze, “Kar Devit, fomɨra a Israelian Atrivim Solɨn

ingangarir gumazirmam. A bar dughiar ruarimɨn na ko iti, ezɨ dughiar a na
ko itiba, kɨ an osɨmtɨzir tamɨn apizir puvatɨ.”

4 Ezɨ gumazir dapanir kaba atara ghaze, “Nɨ anemadaghtɨ a uamategh
mangɨ nguibar nɨ a ganɨngizimɨn ikɨ. Nɨ aneteghtɨ an e ko mangɨ mɨsoghan
kogham. A mɨdorozim bagh mangɨva, uan nɨghnɨzim giragh, e mɨsueghtɨ
28:17: 1 Samuel 15:28 28:18: 1 Samuel 15:3-9

e arɨghiregham. Devit kamaghɨn damightɨ, Atrivim Sol ua tuavir kamɨn a
gakongɨva a gifuegham.

5E fo, Devitɨn kamra, amiziba a bagha ighiam gamua kamaghɨn onge:

“ ‘Sol 1,000plan apanibav sosi.
Ezɨ Devit 10,000plan apanibav sosi.’ ”

6Kamaghɨn amizɨ, AtrivimAkis Devitɨndiagha amɨgɨa ghaze, “Ikiavɨra Itir
Godɨn zurara itimɨn ziamɨn, kɨ guizbangɨra kamaghɨn nɨ mɨgei, nɨ gumazir
aghuim ezɨ kɨ ghaze, kamaghɨn ti deragham, nɨ na ko izɨmɨdorozir kamɨn en
akuragh. Nɨ na bagha izezir dughiamɨn ikegha iza datɨrɨghɨn, kɨ nɨn arazir
kuratamɨn apizir puvatɨ. Ezɨ atrivir igharaziba kamaghɨn mɨgɨa ghaze, nɨ e
komangan kogham.

7 Kamaghɨn amizɨ, nɨ navir amɨrizim sara uamategh nguibamɨn mangɨ
deraghvɨra daperagh. Nɨ bizir Filistian atriviba ifongezir puvatɨzibar amutɨ,
me nɨ basɨmam.”

8 Ezɨ Devit kamaghɨn Atrivim Akis mɨgei, “Nan gumazir ekiam, kɨ nɨn in-
gangarir gumazim, kɨosɨmtɨzirmanamgami? Dughiar kɨ izanɨn ingangarim
gamua ikia iza datɨrɨghɨn itimɨn, kɨ arazir kurarmanamgami? Atrivim, bizir
tizim bagh kɨmangɨ nɨn akuragh nɨn apanibav soghan kogham?”

9 Ezɨ Akis kamaghɨn a ikaragha ghaze, “Nɨ nan damazimɨn mati, Godɨn
enselɨn mam, egha osɨmtɨziba puvatɨ. Ezɨ mɨdorozir gumazibar dapaniba
mɨkemegha gɨfa, nɨ e komɨdorozim baghmangan kogham.

10Devit, nɨ oragh. Gurumzaraghan amɨnimmagh titɨma, nɨ uanmɨdorozir
gumazir igharaziba ko, ia dɨkavigh biziba akɨr. Amɨnim angazangartɨ ia
deragh ganɨva, dɨkavigh uamategh nguibar kɨ nɨ ganɨngizimɨnmangɨ. Kɨ bar
nɨ gifonge, kamaghɨn amizɨ nɨ na basɨmanmarkɨ.”*

11Kamaghɨn amizɨDevit barmɨzaraghara uanmɨdorozir gumaziba kome
ua kantri Filistian ghuezɨ, Filistiabame Jesrilɨn ghue.

30
Devit uanmɨdorozir gumaziba ko ghua Amalekiamɨsosi

1 Egha Devit uan mɨdorozir gumaziba ko me 3plan dughiabar arua ghua,
uan nguibam Siklakɨn oto. Me garima, a ikuvigha gɨfa. Dughiar Devit Filis-
tiabarmɨdorozir gumaziba ko itimɨn, Amalekia iza Judan sautɨnamadaghan
Negevɨn itir nguibar dozibar mɨsoghasa izi. Me uaghan Siklakɨn nguibam
mɨsogha, uari bagh an biziba inigha nguibam gaborozɨma a isi.

2EghameSiklakɨnamizibabarme inigha ghue, guivir igiabar ikeghaghua
amizir ghuriba sara, Amalekia me mɨsoghezir puvatɨgha pura me inigha
ghue.

3 Ezɨ Devit gɨn uan mɨdorozir gumaziba ko ghua Siklakɨn otogha garima,
nguibam sigha gɨfa. Me kamaghɨn fo, Amalekia Devit ko an mɨdorozir
gumazibar amuiba ko boriba bar me inigha ghue.

4 Ezɨ Devit uan mɨdorozir gumaziba ko, me bar puvɨrama azia ghua men
gavgaviba bar gɨfa.

5Devitɨn amuimning, Ahinoam ko Abigel, Amalekia uaghan aning inigha
ghu. Ahinoam, a Jesrilian amizim, ezɨAbigel, aKarmelian amizim, a faragha
ikezir pamNabal, an areme.

6 Ezɨ Devitɨn gumaziba uan otariba ko guivibagh nɨghnɨgha, bar a base-
megha dagɨabar a ginivightɨ an aremeghasava amima, a bar osɨmtɨzir ekiam
isi. EghaDevituanGodkomɨgei, ezɨ Ikiavɨra ItirGod, gavgavimannɨghnɨzim
ganɨngi.

7 Ezɨ Devit Ahimelekɨn otarim Abiatarɨn mɨgɨa ghaze, “Ofa gamir gumaz-
ibar korotiar otevir azenan azuir kam, nɨ a inigh izɨtɨ, e Ikiavɨra Itir Godɨn
nɨghnɨzim gɨfoka.” Ezɨ Abiatar korotiar kam inigha izi.

8 Ezɨ Devit kamaghɨn Ikiavɨra Itir Godɨn azara, “Kɨ mangɨva okɨmakɨar
gumazir kabar agɨragham, omarkiam? Kɨmangɨmen apigham o?”
Ezɨ Ikiavɨra Itir God kamaghɨn a mɨgei, “Nɨ mangɨ men agɨragh. Nɨ mangɨ

me batoghmemɨsoghɨva, uan amuiba ko boriba uame inigh.”
9-10 Kamaghɨn amizɨ Devit uan 600plan gumaziba ko ghua Amalekian

agɨra. Me ghua Besorɨn Fanemɨn otogha, men marazi daruan ibura. Men
mɨkarziba men amɨrazɨ me dɨpam abɨghan iburagha maghɨra iti. Men
dɨbobonim 200ɨn boroghɨn tu. Ezɨ Devit 400plan gumaziba ko, Amalekian
gɨn zui.

11 Ezɨ Devitɨn mɨdorozir gumazir maba danganir kɨnir mam abigha ghua
Isipɨn gumazir igiar mamɨn apigha, a inigha Devit bagha ghua, dagheba ko
dɨpam a ganɨngi.

12 Egha me fighɨn ikɨzir muziarir apuzizir mam ko wainɨn ovɨzir apuzizir
ikɨzir pumuning a ganɨngi. Ana aruer 3pla ko dɨmagarir 3plan dagheba
ko dɨpatam amezir puvatɨgha, mɨtiriam bangɨn mɨkɨrɨgha, gavgaviba bar
puvatɨ. An amegha gɨvagha ua gavgavim ini.

13EzɨDevit kamaghɨn an azara, “Tina nɨn gumazir ekiam? Egha a nguibar
manamɨn gumazim?”
Ezɨ a ghaze, “Kɨ Isipian gumazim, egha kɨ Amalekian gumazimɨn ingan-

garir gumazir mam. Kɨ areima, nan gumazir ekiam kagh na atɨzɨ, kɨ kagh
itima dughiar 3pla gɨfa.

14E kantri Judan sautɨn amadaghanNegevɨn danganimɨn ghua, Judaba ko
Keretia ko Kalepian mɨsogha men biziba bar ada ini. Egha e Siklakɨn ghua
men nguibar kam gaborozɨma a isi.”

15EzɨDevit kamaghɨn an azara, “Nɨna inigh okɨmakɨar gumazir kaba bagh
mangam, o?”
Ezɨ a ghaze, “Are, ga mangam. Ezɨ kɨ kamaghsua, nɨ Godɨn ziamɨn akar

gavgavim akɨrigh suam, nɨ namɨsueghtɨ kɨ aremeghan kogham, egh uaghan
na isɨnan gumazir ekiamɨndafarimdarɨghanmarkɨ. Nɨ kamaghɨndamightɨ,
kɨ nɨ inighmangam.” Ezɨ Devit a ko akar gavgavim akɨri.

16 Ezɨ Isipian gumazir kam Devit inigha Amalekia bagha ghu. Dughiar
kamɨn, Amalekia bizir avɨrir Filistian kantri ko Judan nguazimɨn iniziba
bagha isar ekiam gamua, dagheba ko dɨpar onganiba apava tintinibar
nguazim gireghav iti.

17 Ezɨ Devit uan mɨdorozir gumaziba ko me Amalekia bararkia ghua
amɨnim magh kuigha izima, me ghua mɨdorozim fore. Egha Amalekian
mɨsogha ghua bar guaratɨzimɨn tu. Egha Amalekian avɨribav soghezɨmame
ariaghire. 400plan gumazibara uan kamelbagh apiagha are. Ezɨ igharaziba
bar moghɨra ariaghire.

18 Ezɨ Devit uan amuimning ko amizir igharaziba ko boriba ko men bizir
Amalekia iniziba bar uam ada ini.

19 Men bizir ekiaba ko bizir muziariba bar iti, bizitam ikuvizir puvatɨ.
Egha anmɨdorozir gumazibar otariba ko guiviba, ko bizir apaniba okemez-
iba bar, Devit bar moghɨra ua da ini.

20 Egha Devit Amalekian bulmakauba ko sipsipba bar ada ini. Ezɨ an
mɨdorozir gumaziba da inigha men faragha zui. Ezɨ gumazamiziba arazir
kamɨn gara kamaghɨn dɨa ghaze, “Kar, Devitɨn asɨzibara, a mɨdorozimɨn da
ini.”

21 Egha me ghuava, men 200plan gumaziba Besorɨn Fanemɨn me bato.
Kar gumazir faragha mɨkarziba amɨragha dɨpam abɨghan iburaziba, Devit
me ataghizɨ, me a mɨzua kagh iti. Ezɨ gumazir kaba datɨrɨghɨn iza Devit ko
an gumazamiziba bato, ezɨ Devit men boroghɨn ghua dughiar aghuim me
ganɨngi.

22Mɨdorozir gumazir Devit ko ghuezɨ maba, me gumazir aghuiba puvatɨ,
me ghaze, “Gumazir e ko ghua mɨsoghezir puvatɨzir kaba, me e mɨsogha in-
izir biziba inian kogham. Me uan amuiba ko boribara inigh puramangam.”

23EzɨDevit ghaze, “Bar puvatɨgham. Nan aveghbuaba, ia mɨgɨrɨgɨar kabar
amuan markɨ. Ia fo, Ikiavɨra Itir God uabɨ bizir kaba e ganɨngi. A uabɨ e
geghuva en akurazɨ, e apanir en nguibam gasɨghasɨghiziba abɨnigha bizir
kaba ini.

24 Tinara ian akaba baragham? Puvatɨgham. E deraghvɨra biziba abɨgh,
gumaziba vaghvagh iniamin biziba voroghɨra me danɨngam. Gumazir en
bizibagh eghuviba ko gumazir mɨdorozim bagha ghueziba, me iniamin
biziba bar voroghɨramangɨ.”

25 Arazir kam, Devit arazir God ifongezim ko bizir a damuasa me
mɨkemezimɨnmɨn, Israelia bagha a gami. Ezɨ Israelia zurara akar kamɨn gɨn
ghua, iza datɨrɨghɨn ikiavɨra iti.

26Egha Devit uamategha Siklakɨn ghugha, mɨdorozimɨn inizir bizir maba
isa uan namakar mabagh anɨdi, me Judan gumazir dapaniba. A kamaghɨn
me mɨgɨa ghaze, “Kar ian bizir aghuir Amalekia okemeziba, e Ikiavɨra Itir
Godɨn apaniba da bizir aghuir avɨriba ini, eghamaba ia ganɨdi.”

27Devit bizir aghuir kaba isa nguibar ekiar kabagh anɨdi: Betel, ko Rama,
a Judan sautɨn amadaghan Negevɨn itir danganimɨn ko Jatir,

28ko Aroer, Sipmot, Estemoa,
29ko Rakal Jeramelia ko Kinian nguibaba,
30ko Horma ko Borasan ko Atak,
31koHebron. Bizirmaba, Devit fomɨrauanmɨdorozir gumazibakoaruizir

nguibaba, a bar moghɨra bizir aghuibame ganɨngi.
31

Sol uan otariba ko ariaghire
1Dughiar kamɨn, Filistiaba ghua Israelia komɨsogha, Gilboanmɨghsɨamɨn

Israelian gumazir avɨribav soghezɨma me ariaghire. Ezɨ men marazi
mɨdorozim ategha are.

2 Ezɨ Sol uan otariba ko, me uaghan are, ezɨ Filistiaba men agɨragha ghua
me mɨsoghezɨ me ariaghire. Solɨn otaribar ziabar kara: Jonatan, Abinadap
koMalkisua.

3 Ezɨ mɨdorozim bar ekevezɨma gumaziba Solɨn agɨra. Filistian maba an
apigha barir pibar a gasima, barir maba anmɨtivizɨ, a bar amughamuki.

4 Kamaghɨn amizɨ, Sol uan gumazir igiar an mɨdorozir biziba aterimɨn
diagha ghaze, “Nɨ uan mɨdorozir sabam inigh izɨ na bɨraghtɨma kɨ aremeka.
Puvatɨghtɨ, Filistianmɨkarzirmogomebar iniba aghorezir puvatɨzir kaba, izɨ
30:24: Dɨboboniba 31:27; Josua 22:8

na dɨpov mɨzazim na danɨngɨva na mɨsueghtɨ kɨ aremegham.” Ezɨ gumazir
igiar kambar atiatigha Sol ginivan bar aghua. Kamaghɨn amizɨ, Sol uabɨuan
mɨdorozir sabam asaragha a gaverazɨ, sabam amɨtɨzɨ an areme.

5 Ezɨ gumazir igiar kam gari Sol aremezɨ, a uaghan uan mɨdorozir sabam
asaragha a gaverazɨ, sabam amɨtɨzɨ a uaghan Sol ko areme.

6 Dughiar kamra, Sol uan otarir 3pla ko, an gumazir igiar an mɨdorozir
biziba aterim ko, Solɨnmɨdorozir gumaziba sara, me barmoghɨra ariaghire.

7Ezɨ Israelian Jordanɨn Fanemɨn vongɨn itiba, ko Jesrilɨndanganir zarimɨn
vongɨn itiba kamaghɨn oraki, Israelianmɨdorozir gumaziba are. Me uaghan
kamaghɨn oraki, Sol uan otariba ko, me bar ariaghire, ezɨ me uan nguibar
ekiaba ategha are. Ezɨ gɨn Filistiaba iza nguibar kaba inigha dar iti.

8 Mɨdorozim gɨvazɨ, amɨmzaraghan Filistiaba uamategha iza, Israelian
ariaghirezibar kuabar korotiaba suva, men biziba iniasa izi. Egha me
garima, Sol uan otariba ko, men kuaba Gilboanmɨghsɨamɨn ireghav iti.

9 Ezɨ me Solɨn kuamɨn fɨrim atugha, an mɨdorozir korotiaba ini. Egha
me gumazir maba amadazɨma, me akaba isa ghua Filistiabar nguazimɨn
tintinibar arua uan asebar dɨpenibar aven ghua an gun gumazamizibav gei.

10 Egha me Solɨn mɨdorozir korotiaba isa uan aser amizim Astarten
dɨpenim gatɨ. Eghame Sol ko an otaribar kuaba inigha ghua, Betsan nguibar
ekiamɨn dɨvazimɨnme gui.

11Ezɨ Israelian Jabesɨn nguibar ekiamɨn iti darasi, me Gileatɨn nguazimɨn
aven iti, me Filistiaba Sol gamizir arazimɨn eghaghanim baraki.

12 Kamaghɨn amizɨ, Jabesɨn mɨdorozir gumazir gavgaviba dɨmangan
dɨkavigha ghua Betsan oto. Me ghua nguibar ekiamɨn dɨvazimɨn, Sol ko an
otarir 3plan kuaba inigha iza Jabesɨn da tuezɨ da isi.

13 Egha me Sol ko an otaribar aghariba inigha, ghua Jabesɨn nguibar
ekiamɨn temer povir mamɨn da isa mozim gatɨ. Egha me bar moghɨra me
bagha aziava osemegha 7plan dughiabar me bagha dagheba ataki.

Godɨn Akam Inigha Izir Gumazim Samuel,
An Akɨnafarir Namba 2

O
2 Samuel

Akar faragha zuim
Akɨnafarir kamɨn eghaghaniba, da Samuelɨn Akɨnafarir Namba 1ɨn

eghaghanimɨn gɨn, otivizir bizibagh eghari. Akɨnafarir kamning faragha
akɨnafarir vamɨran ike. Samuelɨn Akɨnafarir Namba 2, a gumazir vamɨra
geghari, kar Atrivim Devit. Kamaghɨn, me gɨn an ogharazɨ, a ua baghavɨra
iti. Akɨnafarir kam, a Devit atrivimɨn itir dughiamɨn bizibagh eghari.
God AtrivimDevit ko iti. Devit a gumazir gavgavim, a God gifongeghavɨra

ikia, egha uaghan Israelian gumazamizibagh ifonge. A nɨghnɨzir bar gav-
gavim Godɨn iti, ezɨ Israelia bar a gifonge. Dughiar mabar, Devit uan
inivafɨzir agorogemɨn gɨn ghua, arazir kurar avɨrir maba uaghan dagh ami.
Ezɨ gɨn Godɨn akam inigha izir gumazim Natan, Devitɨn arazir kurabar an
akazɨ, a uan arazir kurabar gunmɨkemegha navim gɨra.
Israelian damazimɨn, Devit bar ziar ekiam iti. Devitɨn dughiamɨn gɨn,

osɨmtɨziba Israelia bativima, me uam Atrivim Devit gɨnɨghnɨsi. Egha me
kamaghɨn pamtemɨn nɨghnɨsi, me Devitɨn mɨn garir atrivir gavgavitam ikɨtɨ
deragham. Devitɨn nɨghnɨzir gavgavim ko navim gɨrazir arazim bangɨn, a
Israelian tongɨn bar ziar ekiam ini.

Devit Israelian atrivimɨn oto
(Sapta 1--9)
Devit Solɨn ovevemɨn akam baraki

1 Dughiar kamɨn, Devit uan mɨdorozir gumaziba ko ghua Amalekia ko
mɨsogha itima, Atrivim Sol danganir igharazimɨn Filistiaba ko mɨsoghava
areme. Devit mɨdorozimɨn Amalekia abɨnigha gɨvagha, me uamategha
Siklakɨn nguibar ekiamɨn izegha aruer pumuningɨn iti. Dughiar kamɨn
Atrivim Sol aremegha gɨfa, ezɨ Devit tong fozir puvatɨ.

2 Ezɨ namba 3ɨn aruemɨn, gumazir igiar mam iza Siklakɨn oto. A iza
uan osɨmtɨzim akakaghasa uan korotiam abigha beghneaziba uan dapanim
gaghui. A Devit bagha ghugha uan tevimning apɨrigha guam nguazimɨn
mɨtuagha, ziar ekiam Devit ganɨdi. Gumazir kam Sol iti naghɨn ikegha ize.

3Ezɨ Devit an azara, “Nɨmanaghɨra ikegha izi?”
Ezɨ gumazir igiamghaze, “Apaniba Israelia gasɨghasɨzima, kɨ enmɨdorozir

gumaziba iti naghɨn, me ategha ara nɨ bagha izi.”
4 Ezɨ Devit an azara, “Ga uaning, nɨ mɨdorozimɨn otivizir bizibar gun na

geghan.”
Ezɨ gumazir igiam a mɨgɨa ghaze, “Israelian mɨdorozir gumaziba

mɨdorozimɨn arezɨ, Filistiaba men gumazir avɨrim mɨsoagharɨghizɨ me
ariaghire, ezɨ Atrivim Sol uan otarim Jonatan ko, aning uaghan areme.”

5Ezɨ Devit an azara, “Nɨmanmaghɨn Sol ko Jonatanɨn ovevem gɨfo?”
6 Ezɨ gumazir igiar kam ghaze, “Kɨ, Gilboan mɨghsɨamɨn pɨn tughav ikia

garima, Sol uan afuzimnguazimgasaragha gavgavimuabɨ ganɨga tughav iti.
Kɨ garima, apaniba Solɨn boroghɨn zui, kar karisba ko hoziabagh apiaghira
mɨsozir mɨdorozir gumaziba.

1:6: 1 Samuel 31:1-6; 1 Eghaghaniba 10:1-6

7 Ezɨ Sol raghɨrɨgha nan gara nan dia. Ezɨ kɨ kamaghɨn a ikaragha ghaze,
‘Gumazir ekiam, kɨ kagh iti.’

8A kamaghɨn nan azara, ‘Nɨ nguibarmanamɨn gumazim?’ Ezɨ kɨ ghaze, ‘Kɨ
Amalekianmav.’

9 Ezɨ a kamaghɨn na mɨgei, ‘Nɨ na bagh zuamɨra izɨva bar na mɨsueghtɨ
kɨ aremeka. Nan apaniba bar puvɨra na mɨsoghezɨma, nan damaziba nan
sɨrima, kɨ kɨran oveghangɨn ovengam.’

10Kamaghɨn amizɨma, kɨ an akam baregha an boroghɨn ghua a mɨsoghezɨ
an areme. Kɨ kamaghɨn fo, a bar gɨfa, a nguazim girɨgh bar aremegham.
An aremegha gɨvazɨ, kɨ an atrivibar dapanir asuam ko daveriam inigha, nɨ
bagha izi. Nan gumazir ekiam, aningra kara.”

11 Devit akar kam baregha bar osemegha uan korotiam abɨki. Ezɨ an
mɨdorozir gumaziba uaghan kamaghɨram ami.

12 Me fo, Sol ko Jonatan ko Ikiavɨra Itir Godɨn mɨdorozir gumaziba ko
Israelian gumazamizir igharaziba sara, me bar moghɨra mɨdorozir sababar
ariaghire. Kamaghɨn amizɨ, me bar men apangkuvigha osemegha azia,
dagheba tagha ikia ghua guaratɨzimɨn tu.

13EghaDevit gumazir igiar kamkamaghɨnanazara, “Nɨnguibarmanamɨn
gumazim?”
Ezɨ a ghaze, “Kɨ Amalekian mav, nan afeziam fomɨra Amalekian nguazim

ategha iza Israelɨn kantrin nguazim gapera.”
14 Ezɨ Devit uam an azara, “Manmaghɨn ami? Nɨ atrivimɨn mɨsogha tong

atiatir puvatɨ? Kar atrivir Ikiavɨra Itir Godmɨsevezim.”
15 Egha Devit uan mɨdorozir gumazir mamɨn diazɨ, a izima a kamaghɨn

a mɨgei, “Nɨ gumazir kam mɨsueghtɨ an aremegh.” Ezɨ Devitɨn mɨdorozir
gumazim, mɨdorozir sabamɨn gumazir kam okezɨ an areme.

16 Ezɨ Devit, Amalekian gumazir kuar kamɨn gara ghaze, “Nɨ amizir
osɨmtɨzim bangɨn nɨ areme. Nɨ uabɨ uabɨn gun mɨgɨa ghaze, Kɨ Ikiavɨra Itir
Godmɨsevezir atrivimmɨsoghezɨ, an areme.”

Devit aziava Sol ko Jonatan bagha aghuimazir onger akam bange
17Egha Devit bar osemegha, Sol uan otarim Jonatan ko aning gɨnɨghnɨgha

aghuimazir ighiam bange.
18 Devit akar gavgavim Judan gumazamizibagh anɨga ghaze, me ighiar

kam bangam. Ighiar kamɨn ziam, Barir Pimɨn Ighiam. Eghame a isa Jasarɨn
Akɨnafarimɨn an osiri. Devit kamaghɨn ighiar kam bati:*

19 “Gumazir en faragha zuiba,
me Israelia en gumaziba,

memɨghsɨabagh isɨn ariaghire.
Enmɨdorozir gumazir gavgaviba

ariaghiregha gɨfa.
20 Ia Getɨn nguibar ekiam ko Askelonɨn nguibar ekiamɨn tuavibar

bizir kamɨn gunmɨkɨmanmarkɨ.
Filistian amiziba oregh

bar akuegham.
Eghtɨ God gɨfozir puvatɨzibar guiviba,

me navir amɨrizim inigh bar akuegham.

* 1:18: Fofozir gumaziba ghaze, Jasarɨn Akɨnafarir kam, a Israelian akɨnafarir ghurir mam. Egha
datɨrɨghɨn akɨnafarir kam bar ovenge, ezɨ e fozir puvatɨ akar manaba an ike. Josua God ko mɨgeima
an aruem gamizɨ an overiamɨn tughav itir dughiamɨn eghaghanim, a uaghan akɨnafarir kamɨn iti. Nɨ
Josua 10:12-13ɨn gan.

21 “Enmɨdorozir gumazir gavgaviba
Gilboanmɨghsɨabar ariaghire.

Ezɨmɨdorozir oraba
puramɨghsɨar kabagh irav iti.

Ezɨ Solɨn oram uaghan pura iti,
ezɨme borem uam a gazuir puvatɨ.

Kamaghɨn amizɨ, kɨ kamaghsua, amozim ko dɨmagarimɨn ghuariam
mɨghsɨar kam uam a giranmarkɨ.

Eghtɨ dagher aghuiba ua nguazir kamɨn aghungan kogham.

22 “Jonatanɨn barir pim a paza zuir puvatɨ.
Ezɨ Solɨnmɨdorozir sabam pura itir puvatɨ.

A mɨdorozir gumazir gavgavibav soghezɨme ariaghire,
ezɨ apanibar ghuziba ko oviba bar a noke.

23Gumazamiziba bar Sol ko Jonatan gifonge.
Aning gumazir bar aghuimning.

Aning zurara roroamningɨnmɨn uaningɨn poroghav ikia,
kamaghɨra ikia ghuava areme.

Aning pamtemɨn uan apanibar agɨntɨsi,
egha aning kuarazir isaba asɨzibar agɨntɨzir ivemarir arazim gafira.

Egha aning gavgavir ekiam ikia
laionɨn gavgavim gafira.

24 “Ia, Israelian amiziba, ia Sol bagh azirakabar amuva an aghuimazimɨn ikɨ.
A korotiar aghevir aghuiba isa ia ganɨngizɨ ia uari asɨngi.

Dar iveziba bar pɨn iti.
A golɨn adiarir aghuir guar avɨriba isa ia ganɨngi.

25 “Mɨdorozir gumazir gavgavibamɨdorozimɨn ariaghire.
Ezɨ Jonatan uaghan areme,

ezɨ an kuammɨghsɨamɨn pɨn iti.
26O Jonatan, nan roroam!

Kɨ bar nɨn apangkuvigha oseme.
Kɨ bar nɨ gifonge,

ezɨ nɨ uaghan bar na gifonge.
Nɨ na gifongezir arazim, a bar gavgavigha, bar ekefe,

egha amiziba bar na gifongezir arazim, a bar men ifongiam gafira.
27Mɨdorozir gumazir gavgavibamɨdorozimɨn ariaghiregha gɨfa,

ezɨmɨdorozim gamir biziba da bar ikuvigha gɨfa.”
2

Devit Judabar atrivimɨn oto
1 Sol ko Jonatanɨn ovevemɨn gɨn, Devit kamaghɨn Ikiavɨra Itir Godɨn azai,

“Kɨ ti mangɨva Judan nguibar ekiatam dapiam, o puvatɨgham?”
Ezɨ Ikiavɨra Itir God ghaze, “Nɨmangɨ.”
Ezɨ Devit ua kamaghɨn an azara, “Kɨ mangɨ nguibar ekiar manam

dapiam?”
Ezɨ Ikiavɨra Itir God ghaze, “NɨmangɨvaHebronɨn nguibar ekiamɨn daper-

agh.”
2 Kamaghɨn, Devit uan amuimning ko ghua Hebronɨn nguibar ekiamɨn

apera. Anamuirmam, a Jesrilɨnnguibarekiamɨnamizim, anziamAhinoam.

2:2: 1 Samuel 25:42-43

An amuir igharazim, a Karmelɨn nguibar ekiamɨn amizim, an ziam Abigel.
A fomɨra Nabalɨn amuim, Nabal aremezɨmaDevit a inigha an iti.

3Devit uan gumaziba ko, an gumazibar adarasi, me bar ghua Hebron ko
Hebronɨn boroghɨn itir nguibar ekiabagh apia.

4Ezɨ Judan adarazir gumaziba iza Hebronɨn otivigha, uari bagh atrivimɨn
ikiasa Devit amɨsevegha, olivɨn borem an dapanim ginge.
Devit atrivimɨn otogha gɨvagha kamaghɨn oraki, Jabesɨn nguibar ekiamɨn

itir gumazamizirmaba Solɨn kuamafa. Jabes, a Gileatɨnnguazimɨn aven itir
nguibam.

5 Kamaghɨn amizɨ, a gumazir maba amangizɨ, me ghua Jabesia mɨgɨa
ghaze, “Ia apangkuvim ikia arazir aghuimɨn Sol gamigha an kuam afa, a ian
atrivim. Kamaghɨn, Ikiavɨra Itir God ian apangkuvigh deraghvɨra ia damu.

6 Ikiavɨra Itir God datɨrɨghɨn guizɨn apangkuvir arazimɨn ian akakaghɨva,
zurara deraghvɨra ia damu. Eghtɨ kɨuaghan ian arazir aghuir ia Sol gamizim
ikarvagh deraghvɨra ia damuam.

7 Guizbangɨra, ian Atrivim Sol areme, ezɨ Judan adarazi uari bagh
atrivimɨn ikiasa na mɨsefe. Kamaghɨn amizɨ, ia tuivigh gavgavigh bizitamɨn
atiatinganmarkɨ.”

Israelia uari bagh atrivimɨn ikiasa Isboset amɨsefe
8 Filistiaba Sol mɨsoghezɨ an aremezir dughiamɨn, Nerɨn otarim Apner,

ghua Solɨn otarim Isboset* inigha ghua, Jordanɨn Fanem abigha ghua Ma-
hanaimɨn nguibar ekiamɨn oto. Apner Solɨn mɨdorozir gumazibar faragha
zuir gumazir dapanim.

9MeMahanaimɨn ikiava, Apner Isboset gamizɨ, a nguazir kabar atrivimɨn
oto: Gileat, Aser, Jesril, Efraim ko Benjamin, egh a uaghan Israelian
nguibaba, bar dar atrivimɨn oto.

10Solɨn otarim Isboset 40plan azeniba itima,me Israelian atrivimɨn ikiasa
anemɨsefe. Ezɨ an azenir pumuningra atrivir ingangarim gami. Ezɨ Judaba
me Devitɨn gɨn zui,

11 ezɨ a Hebronɨn ikia azenir 7pla ko akuamɨn, men atrivir ingangarim
gami.

Israelia Judan adarazi komɨsosi
12Ezɨ Nerɨn otarim Apner ko Solɨn otarim Isboset, uan ingangarir gumaz-

iba ko, me bar moghɨra Mahanaimɨn nguibar ekiam ategha ghua, Gibeonɨn
nguibar ekiamɨn oto.

13 Ezɨ Seruian otarim Joap, ko Devitɨn ingangarir gumaziba, me bar
moghɨra iza Gibeonɨn dɨpar akaremɨn boroghɨn me bato. Isbosetɨn adarazi
dɨpar akaremɨn vongɨn apiaghav itima, Devitɨn adarazi vongɨn apiaghav ti.

14EzɨApnerkamaghɨn Joapɨnazara, “Emɨdorozir gumazir igiar aghui taba
inightɨ, me en damazibar ikararang uariv sogham.”
Ezɨ Joap ghaze, “A dera, memamaghɨra damuam.”
15Ezɨ Benjaminɨn ikɨzimɨn gumazir 12pla, me Isbosetɨnmɨdorozir gumaz-

iba, me iza Devitɨn 12plan mɨdorozir gumaziba ko uariv sosi. Ezɨ Devitɨn
mɨdorozir gumaziba vaghvagha, Isbosetɨn mɨdorozir gumaziba vaghvagha
me kome uariv sosi.

2:4: 1 Samuel 31:11-13 * 2:8: Gumazir kamɨn ziam Isboset, a guizbangɨra, Isbal o Esbal. (Nɨ 1
Eghaghaniba 8:33ɨn gan.) Ezɨ Hibrun akam ziam Isbal an akar kamɨn mɨrara ghu, “Balɨn gumazim.”
Bal an asemɨn ziam, egha gumaziba ua ziar kam Bal osiran aghua, eghame a giragha kamaghɨn osiri,
“Boset,” an akar kamɨnmɨrara ghu, “aghumsɨzir bizim.”

16Me vaghvagha mɨdorozimɨn uari abɨnasava amua, egha me vaghvagha
uan apanibar dapanibar suigha, mɨdorozir sababar uan apanibar navibagh
inifi. Egha 24plan gumazir kaba bar moghɨra iregha ariaghire. Kamaghɨn
amizɨ, gumazamiziba danganir kamdɨbora ghaze, “Mɨdorozir Sababar Dan-
ganim.”

17Ezɨdughiar kamɨn,mɨdorozir bar ekiam ikɨzir kamningɨn tongɨnoto. Ezɨ
Devitɨn mɨdorozir gumaziba me Apner ko, Israelian adarazi mɨdorozimɨn
me gafiraghame abɨni.

18 Seruian otarir 3plan ziabar kara: Joap, Abisai ko Asahel, me uaghan
mɨdorozir kamɨn iti. Asahel, an asɨzir atiabar mɨn bar pamtemɨn ivemari.

19 Ezɨ Israelia tintinibar arima, Asahel dɨkavigha Apner bagha ivegha
biaghatɨgha ghua an agɨra.

20 Ezɨ Apner ikɨgha gɨrakɨrangɨn garima, Asahel an agɨntɨzima, Apner
kamaghɨn an azai, “Asahel kar nɨrara?”
Ezɨ Asahel ghaze, “Are, kɨrara.”
21 Egha Apner ghaze, “Nɨ nan agɨntɨghan markɨ. Nɨ agharir guvim o

kɨriamɨn mangɨ. Egh nɨ mɨdorozir gumazir igiar igharazitamɨn agɨragh an
suiragh, egh an biziba inigh.” Ezɨ puvatɨ. Asahel tong Apnerɨn akam barazi
puvatɨgha, an agɨntɨghavɨra iti.

22EzɨApner uamamɨgei, “Nɨna atakigh. Kɨnɨmɨsueghtɨnɨ aremeghasa, nɨ
ti ifonge? Kɨ nɨmɨsueghtɨ nɨ aremeghtɨ, kɨ nɨn avebam Joapɨn damazimɨn bar
aghumsigham.”

23 Ezɨ puvatɨ, Asahel tong a barazir puvatɨ. Kamagh amizɨ, Apner
gɨrakɨrangɨn moghɨn afuzir konimɨn Asahelɨn navim bɨrazɨma, afuzim
anemɨkɨragha vongɨn an akɨrir agharimɨn oto. Ezɨ Asahel irɨghava areme.
Ezɨ mɨdorozir gumazir igharaziba iza garima, Asahelɨn kuam irɨghav iti, ezɨ
me danganir kamɨn tuivighav ikia pura gari.

24 Ezɨ Joap ko Abisai, aning Apnerɨn agɨragha ghua, aruem uaghirima
aning Gian nguibamɨn boroghɨn Aman mɨghsɨamɨn oto, kar Gibeonɨn gu-
mazamiziba puvatɨzir danganim zuir tuavim.

25 Aning garima, Benjaminɨn gumaziba Apner ko mɨghsɨar dozir mamɨn
uari akuvagha, puramɨdorozim bagha uari arɨgha iti.

26 Ezɨ Apner aningɨn apigha, Joapɨn diagha ghaze, “Manmaghɨn ami?
Mɨdorozir kam gɨvaghan kogham? Nɨ ti kamaghɨn fozir puvatɨ, arazir
kam osɨmtɨzir bar ekiam e danɨngam? E ikɨzir vamɨra. Nɨ dazoghɨn uan
gumazibav kemeghtɨ, me uam en agɨntɨghan kogham?”

27 Joap kamaghɨnoregha a ikara, “Ikiavɨra Itir Godɨnziamɨnkɨ guizbangɨra
nɨmɨgei, nɨ ti akar kamɨnnamɨkemezir puvatɨzɨ, nan gumaziba ianagɨntɨgha
ghua gurummɨzaraghan otoghan koghai.”

28 Joap akar kam mɨkemegha gɨvagha, sɨgham givia Israelian agɨntɨghan
uan mɨdorozir gumazibar anogoroke. Ezɨ me ua Israelian agɨntɨghɨzir
puvatɨghamɨdorozim agɨfa.

29 Ezɨ Apner uan adarazi ko me danganir kam ategha Jordanɨn danganir
zarimɨnuaghiri. Eghamedɨmagarimɨndanganir zarir kamɨn ghua Jordanɨn
Fanemabighavongɨnghua, amɨmzaraghanaruer arɨzimɨnMahanaimɨnoto.

30 Apner uan mɨdorozir gumaziba ko ghuegha gɨvazɨma, Joap uan
mɨdorozir gumaziba akuvagha me medi. A me mengegha kamaghɨn fo,
19planmɨdorozir gumaziba ariaghire. Ezɨ Asahel uaghan areme.

31Dughiar kamɨn,Devitɨnadarazi Benjaminɨn360plangumazibav soghezɨ
me ariaghire, kar Apnerɨn adarasi.

32 Ezɨ Joap uan gumaziba ko, me Asahelɨn kuam inigha ghua Betlehemɨn
nguibamɨn, anafeziamafazir danganimɨnanefa. Meanefaghadɨmagarimɨn
uamategha ghua Hebronɨn otivima, amɨnim bar tira.

3
1 Dughiar kamɨn gɨn, mɨdorozim dughiar bar ruarimɨn Devit ko Solɨn

adarazir tongɨn iti. Devitɨn adarazi bar gavgavigha ghuavanaga Solɨn
adarazigh amima, me bar amɨragha uaghiri.

Devit 6plan otariba iti
2Devit Hebron aperagha 6plan otarir kaba ini. Men ziabar kara: Amnon,

an otarir ivariam, an amebamAhinoam, a Jesrilɨn nguibar ekiamɨn amizim.
3 Amnonɨn gɨrara irim, Kileap, an amebam Abigel, a Karmelian amizim.

Abigel faraghaNabalɨn ike, ezɨNabal aremezɨ, Devit a inigha an iti. Ezɨ otarir
mɨkezim,Apsalom, anamebamMaka,MakakantriGesurɨnAtrivimTalmain
guivim.

4Namba 4ɨn otarim, Adoniya, an amebam Hagit. Otarir namba 5ɨn ziam,
Sefatia, an amebamAbital.

5 Ezɨ otarir namba 6, Itream, an amebam Ekla, a Devitɨn amuim. Devit
Hebronɨn ikiava otarir kaba ini.

Apner Devit komɨgei
6 Solɨn adarazi ko Devitɨn adarazir mɨdorozir gumaziba uariv sogha

ghuavɨra itima, Apner a Solɨn adarazir gumazir ekiamɨn otivasava ami.
7 Ezɨ dughiar mamɨn, Isboset kamaghɨn akar mam Apner gasa ghaze, “Nɨ

nanafeziamSolɨnamuir dozimkomaakui. Amizir kamɨn ziamRispa, aAian
guivim. Nɨ tizim bagha kamaghɨn ami?”

8Apner akar kam baregha atara bar osemegha ghaze, “Nɨ ghaze, kɨ ti nɨn
afiar gumazim? Egha nɨ ghaze, kɨ ti Judabar akurvasi? Puvatɨ. Nɨ nɨghnɨgh.
Dughiar nɨn afeziam Sol atrivimɨn ikia iza datɨrɨghɨn, kɨ a ko an aveghbuaba
ko an namakabar gɨn zui. Egha kɨ uaghan nɨ ataghizɨ, Devit nɨ inigha nɨ
gasɨghasɨghizir puvatɨ. Ezɨ nɨ datɨrɨghɨn amizir kam bagha akamna gasi, kar
pura bizir kɨnim.

9-10 Ikiavɨra Itir God, Devit bagha Akar Gavgavir mam akɨrigha ghaze, De-
vit Solɨn adarazi batueghtɨma,me Israelian atrivibar ikian kogham. Ikiavɨra
Itir God ghaze, a uabɨ Devit damightɨ a Israelia ko Judabar atrivimɨn ikɨva,
kantrin kam bar a gativagham. Eghtɨ Devit kantrin kamɨn atrivimɨn ikɨ, egh
Danɨn anabamɨn nguazimɨn ikegh mangɨ nguibar ekiam Berseban tugham.
God Devit bagha dɨkɨrɨzir Akar Gavgavir kam bagh, kɨ Devitɨn akuraghan
koghtɨ, God namɨsueghtɨ kɨ aremegham.”

11Kamaghɨn, Isboset oregha bar Apnerɨn atiatigha, uamɨgeir puvatɨ.
12 Ezɨ Apner zuamɨra Devit bagha akam amaga ghaze, “Tinara kantrin

kam gativagham? Kɨ kamaghsua, nɨ na ko akar gavgavim akɨrightɨ, kɨ nɨn
akuragh, Israelia damightɨme bar nɨn gumazamizibara ikiam.”

13Ezɨ Devit kamaghɨn Apner bagha akam amada, “Nɨn akaba bar dera. Kɨ
kamaghsua, nɨ faragh bizir kam na koma anekɨrigh. Bizir kam kamakɨn, nɨ
Solɨn guivimMikal, na bagh a inigh izɨ. Puvatɨghtɨ, kɨ ua nɨn ganan kogham.”

14EghaDevit gɨn Isbosetbaghaakamamagaghaze, “Kɨkamaghɨn ifonge, nɨ
nan amuimMikal na bagh anemadaghtɨ a uamategh izɨ. A guizbangɨra nan
amuim. Kɨ fomɨra 100plan Filistiabarmɨkarzirmogomebar inibar a givese.”
3:9-10: 1 Samuel 15:28 3:14: 1 Samuel 18:27

15 Ezɨ Isboset kamaghɨn oregha gumazir maba amangizɨma, me ghua
Laisɨn otarim Paltiel, a Mikalɨn pam, me adaMikal inigha Devit bagha ize.*

16MeMikal inigha Devit bagha zuir dughiamɨn, Paltiel aziava Mikalɨn gɨn
zui. Me ghua Bahurimɨn nguibar ekiamɨn otogha, Apner kamaghɨn Paltiel
mɨgei, “Nɨ uamategh uan dɨpenimɨn mangɨ.” Ezɨ Paltiel an akam baregha
uamatenge.

17Me tɨghar Devit bagh mangamin dughiamɨn, Apner Israelian gumazir
dapaniba bagha ghugha me mɨgɨa ghaze, “Ia oragh. Faragha zuir dughiar
avɨribar ia bar ifongegha ghaze, Devit en atrivimɨn ikiam.

18 Ia datɨrɨghɨndɨkavighmangɨ adamightɨ, an atrivimɨnotivam. Ia Ikiavɨra
Itir God amizir akar kam gɨnɨghnɨgh. A kamaghɨn mɨkeme, ‘Nan ingangarir
gumazim Devit, kɨ ingangarim a danightɨma, a Filistiaba ko apanir igharaz-
ibar dafarimɨn, nan gumazamiziba Israelia, a uame iniam.’ ”

19 Egha Apner uaghan uabɨ ghua Benjaminɨn adaraziv keme. Egha gɨn
uamategha Hebronɨn ghugha, Benjaminia ko Israelia damuasa ifongezir
bizibar gun Devit mɨgei.

20 Apner uan gumazir 20pla ko me ghua Hebronɨn Devit batozir
dughiamɨn, Devit me bagha isar ekiam gami.

21Ezɨ Apner gɨn kamaghɨn Devit mɨgei, “Nɨ na ateghtɨ, kɨ mangɨva Israelia
bar me inigh izɨtɨ, me nɨn apengan ikɨsɨ nɨ ko akar gavgavim akɨram. Eghtɨ
nɨ ifongezɨ moghɨn, nɨ kantrin kamɨn danganiba bar dar atrivimɨn ikiam.”
EzɨDevit uan adaraziv gɨa ghaze, ia arazir kuratamɨn Apner damuanmarkɨ.
Egha a Apner amadazɨma, a navir amɨrizim sara uamategha ghu.

Joap Apnerɨnmɨsoghezɨ an areme
22 Apner Hebronɨn itir dughiamɨn, Joap ko Devitɨn mɨdorozir gumaziba

itir puvatɨ. Me ghua apanibav sosi. Ezɨ Devit Apner amadazɨ a ghuzɨma, an
gɨrara Joapɨn adarazi me uan apanibav suegha, me da inizir biziba inigha
uamHebronɨn otifi.

23 Ezɨ Joap ko an gɨn zuir mɨdorozir gumaziba bar Hebron otivigha, Joap
kamaghɨnoraki, Apner izaAtrivimDevitɨngani, ezɨDevit Apnerɨnmɨsoghan
gumazibar anogoregha anemadazɨma, a navir amɨrizim sara ghu.

24 Kamagh amizɨ, Joap ghua atrivimɨn gara an mɨgɨa ghaze, “Me ghaze,
Apner iza nɨ batozɨma nɨ anetaghizɨma, a uamategha navir amɨrizim sara
ghu.

25Nɨ ti NerɨnotarimApnerɨnarazibagh fozir puvatɨ? Anɨ gifaranɨnganasa
izi. A nɨn akurvaghasa izir puvatɨ. A nɨn danganir nɨ aruiba ko, nɨ amir
biziba, a modogh bar dar gan da asavsuighasa ize, egh a uamategh izɨ nɨ ko
mɨsogham.”

26 Joap mɨgɨrɨgɨar kam gamigha uamategha ghu. A ua Apner inigh izasa
gumaziba amadazɨ, me an gɨntɨgha an gɨn ghue. Gumazir kaba ghua Siran
mozirpamɨn a batogha, uam a inigha izi. Dughiar kamɨn, Devit bizir Joap
amir kam gɨfozir puvatɨ.

27 Apner iza Hebronɨn otozir dughiamɨn, Joap a inigha ghua nguibar
ekiamɨntiarakamɨn, ako tughanɨmɨraakomɨkɨmasa. Eghaaning tughav itir
dughiar kamɨn, Joap uan afuam inigha Apnerɨn navim bɨrazɨma an areme.
Joap uan dozim Asahelɨn ovevem ikarvagha, Apner bɨrazɨ an areme.

28Me gɨn bizir kamɨn gun Devitɨnmɨkemezɨ, a ghaze, “Ikiavɨra Itir God fo,
kɨ Apnerɨn suiragha a mɨsoghezɨ an aremezir puvatɨ. Nan gumazamiziba
uaghan osɨmtɨzitam an itir puvatɨ. Joap uabɨra, kar an osɨmtɨzim.

* 3:15: Nɨ 1 Samuel 18:17-27 ko 25:44ɨn gan.

29 Kamagh amizɨ, an ghuzim Joapɨn dapanim girɨva, an afeziamɨn
dɨpenimɨn itir darazi sara bar me giram. Kɨ kamaghɨn ifonge, Joapɨn
dɨpenimɨn aven itir gumaziba zurazurara, men tarazi gɨn lepan arɨmariam
ikɨtɨ, men tarazi duar kurar mɨdir puvatɨziba ikɨtɨ, men tarazi amizibar
ingangaribaramuam, eghtɨmentaraziapanibamɨdorozibarmemɨsoghtɨma
me arɨghirɨtɨ, men tarazi zurazurara daghebar otevegham.”

30 Arazir kamɨn, Apner faragha Gibeonɨn mɨdorozimɨn aven Joap ko
Abisain dozim, Asahel mɨsoghezɨ an areme. Kamaghɨn amizɨ, Joap ko Abisai
aning uan dozimɨn ovevem ikarvagha, Apnerɨnmɨsoghezɨ an areme.

MeApnerɨn kuam afa
31-32EzɨDevitkamaghɨnJoapuanmɨdorozirgumazibakomemɨgei, “Iauan

korotiabaabighɨva, azirakar korotiabar aghuigh, egh iaApnerbaghazi.” Me
Hebronɨn anefa. Dughiarme Apnerɨn kuam inigha gumazir kuaba afir dan-
ganimɨnzuima, Devit Apnerɨnakuriamɨngɨrara zui. Devit gumazamizibako
memozimɨn boroghɨn tuivighav ikia, bar moghɨra puvɨram azi.

33Egha Devit Apner bagha azirakar igiar kam bange:

“Apner gumazir onganim puvatɨ.
A tizim bagha pura kamaghɨn areme?

34Me an suemning ko dafarimning ikezir puvatɨ,
me a gifaragha amɨsoghezɨ an areme,

me gumazir kurabagh amimoghɨn,
me a gami.”

Devit ighiar kam gamigha gɨvazɨ, gumazamiziba uam Apner bagha azi.
35 Bizir kabar gɨn, gumazamiziba Devit mɨgɨa ghaze, aruem ikiavɨra iti,

nɨ daghetam amɨ. Ezɨ an aghuagha akar gavgavir mamɨn me mɨgɨa ghaze,
“Kɨ daghetam ameghan kogh ikɨ mangɨ guaratɨzimɨn tugham. Aruem tɨghar
magɨrɨtɨ kɨ daghetam ameghtɨ, God namɨsueghtɨ kɨ aremegham.”

36Ezɨ gumazamiziba atrivimɨnakar kambaregha,mennaviba amɨrazɨme
bar akonge. Guizbangɨra, me atrivim amir biziba bar dar ganigha da bagha
bar akonge.

37 Devitɨn adarazi ko Israelian gumazamiziba bar, Devit aruer kamɨn
amizir bizibagh fo, AtrivimDevit, Apnerɨnmɨsoghezɨ aremezir gumazim, an
a ko navir vamɨra itir puvatɨ.

38 Ezɨ atrivim kamaghɨn uan ingangarir gumazibav gɨa ghaze, “Ia oragh.
Datɨrɨghɨn, e Israelia en faragha zuir gumazir gavgavir mam aremegha gɨfa.

39Guizbangɨra, Ikiavɨra Itir God na mɨsevezɨ, kɨ atrivimɨn oto. Ezɨ kɨ uabɨ
gavgaviba puvatɨ. Kɨ Seruian otarimningɨn arazir kuram ikarvaghan ibura.
Aning bar gavgafi. Ezɨ Ikiavɨra Itir God uabɨ aning amizir arazir kurar kam
ikarvaghsɨ, ivezir kuram aning danɨngam.”

4
Gumazir pumuning Isboset mɨsoghezɨ an areme

1 Ezɨ Solɨn otarim Isboset kamaghɨn oraki, me Hebronɨn nguibar ekiamɨn
Apner mɨsoghezɨ an areme, ezɨ a dɨgavir kuram gamigha bar oseme. Ezɨ
Israelia bar atiatingi.

2Ezɨ Isbosetɨnmɨdorozir gumazir pumuning, aningmɨdorozir gumazibar
dapanimɨn ikia ghua apaniba ko mɨsosi. Aningɨn ziamning, Bana ko Rekap,
aning Rimonɨn otarimning. Rimon, a Berotɨn nguibar ekiamɨn gumazir
mam. Gumazamiziba Benjaminɨn adarazi bagha Berotɨn nguibar ekiam

ginaba, kamaghɨn amizɨ, gumazir kamning aning Benjaminɨn anabamɨn
adarazir aven iti.

3 Guizɨn Berotɨn gumazamiziba, me faragha aregha, datɨrɨghɨn pura
nguibar igharazibar gumazibar mɨn Gitaimɨn nguibamɨn iti.

4 Solɨn otarim Jonatan, an otarir vamɨra iti, an ziam Mefiboset.* Mefi-
boset 5plan azeniba itima, Sol ko Jonatan areme. Dughiar kamɨn, Jesrilɨn
nguibarekiamɨngumaziba,me Jonatanɨnadarazibaghaakamamagaghaze,
Jonatanɨn apaniba a mɨsoghezɨma an areme. Ezɨ an adarazi akar kam
baraki, ezɨ amizir Mefibosetɨn garim a inigha arav ghu. Amizim pamtemɨn
ivemarima, Mefiboset degiaghirɨ, egha datɨrɨghɨn an dagarimning an ikufi.

5 Dughiar mamɨn, aveghbuamning Rekap ko Bana, aning Isboset bagha
ghua, aruer arɨzimɨn an dɨpenimɨn oto. Dughiar kamɨn, Isboset avughsava
uan akuir mɨsiamɨn irɨghav iti.

6-7Aning Isbosetmɨsoghasawitba iniamin abazimgamua a gatɨn, an akuir
danganimɨn aven ghua garima, a uan mɨsiamɨn akui. Aning mɨdorozir
sabamɨn an navim bɨrazɨma an areme. Ezɨ aning an fɨrim atugha garima,
gumaziba puvatɨzɨ, aning an dapanim inigha ghu. Aning dɨmagarimɨn
Jordanɨn Fanemɨn danganir zarimɨn ghua,

8 amɨmzaraghan Hebronɨn nguibar ekiamɨn oto. Egha Isbosetɨn dapanim
inigha ghua Devitɨn akagha, kamaghɨn atrivimmɨgei, “Atrivim, nɨ kagh gan.
NɨnapanimSol, anotarimIsbosetɨndapanimkara. Sol fomɨranɨmɨsueghtɨnɨ
aremeghasa tuaviba buri, kamaghɨn amizɨ, Ikiavɨra Itir God nɨn akurvagha
Sol uan boriba komen arazir kuraba ikarvasi.”

9 Ezɨ Devit kamaghɨn aningɨn akam ikaragha ghaze, “Ikiavɨra Itir God
zurara ikia, an arazir kurar kamaghɨn garibar aven ua na ini. Ezɨ an ziamɨn
kɨ kamaghɨn guizbangɨra guamɨkɨmam.

10 Dughiar kɨ Siklakɨn nguibamɨn itimɨn, gumazir mam iza na batogha
ghaze, Sol aremegha gɨfa. A ghaze, kɨ ti an akam gakuegham. Ezɨ puvatɨ. Kɨ
mɨdorozir gumazibav kemezɨmean suiragha, amɨsoghezɨmaanareme. Kar
mati, akar kurar a na bagha inigha izezimɨn ivezir kuram kɨ a ganɨngi.

11Ezɨ guadatɨrɨghɨnpura gumazir kɨnir uandɨpenimgakuimmɨsoghezɨma
an areme. Gua gumazir bar kuramning. Gua ghaze, kɨ ti gua ateghtɨma
gua ikiam? Bar puvatɨ. Kɨ gua amizir arazir kurar kam ikarvaghsɨ gua
gasɨghasightɨ, gua ua nguazir kamɨn ikian kogham.”

12Egha Devit akar gavgavim uan mɨdorozir gumazibagh anɨga ghaze, me
Rekap ko Bana aningmɨsueghtɨ aning aremegh. Ezɨmɨdorozir gumaziba an-
ing mɨsuegha, aningɨn sueroghofariba aghoregha da inigha ghua Hebronɨn
dɨpar akarer mamɨn boroghɨn da agui. Egha Isbosetɨn dapanim, mɨdorozir
gumaziba a inigha ghua Hebronɨn kuaba afir danganimɨn, Apnerɨn mozir
kamra anefa.

5
Devit Israelia ko Judabar atrivimɨn oto
(1 Eghaghaniba 11:1-9; 14:1-7)

1Ezɨ bizir kamɨn gɨn, Israelian anababa vaghvagha dar gumazir dapaniba
bar iza Hebronɨn nguibamɨn Devitɨn gara, kamaghɨn a mɨgei, “Nɨ oragh. E
bar inivafɨzir vamɨra ko ghuzir vamɨra.

4:4: 2 Samuel 9:3 * 4:4: Gumazir kamɨn ziam, a Meribal. (Nɨ 1 Eghaghaniba 8:34ɨn gan.) Ziar
kamɨn akuar abuananam, a, “Bal,” an asemɨn ziam. Ezɨ gɨn me ua ziar kam Bal osiran aghua, egha a
giragha kamaghɨn osiri, “Boset.” An akar kamɨnmɨrara ghu, “Aghumsɨzir Bizim.” Ezɨ gumazir kamɨn
ziam kamaghɨn oto, “Meriboset,” o “Mefiboset.” 4:10: 2 Samuel 1:1-16



2 Samuel 5:2 551 2 Samuel 5:15

2 Sol fomɨra en atrivimɨn itima, nɨ mɨdorozibar Israelia e bagha en
mɨdorozir gumazibar faragha zui. Ezɨ Ikiavɨra Itir God nɨ mɨgɨa ghaze, nɨ
sipsipbagheghuvir gumazimɨnmɨn ikɨ, en gumazamizibaghativagham. Egh
en atrivimɨn otogham.”

3 Kamaghɨn amizɨ, Israelian gumazir dapaniba iza, Hebronɨn nguibamɨn
otogha,AtrivimDevitɨnbighanuari akuvazɨ, a Ikiavɨra ItirGodɨndamazimɨn
akar dɨkɨrɨzir gavgavir mam me ko a gami. Ezɨ me borem isa an dapanim
ginga, maghɨram anemɨsevezɨ a Israelian atrivimɨn oto.

4Devit 30plan azeniba ikia atrivimɨn oto. Egha 40plan azenibar atrivimɨn
iti.

5 Devit 7plan azeniba ko 6plan iakɨnibar, Hebronɨn Judabar atrivimɨn
ike. Egha 33plan azenibar Jerusalemɨn nguibar ekiamɨn Israelia ko Judaba,
uagharame gativaghamen gari.

6 Dughiar mamɨn, Atrivim Devit uan mɨdorozir gumaziba ko ghua
Jerusalem iniasa mɨsosi. Jerusalem a Jebusian nguibamra. Jebusia ghaze,
Devit men nguibam inian kogham, egha me dɨbovir akabar a mɨgɨa ghaze,
“Iabarennguibarekiamɨnaven izankogham. Gumazirdamazirokavɨrɨziba
ko suer amɨraziba, me pura izɨ ia izamin tuavim apɨrigham.”

7Ezɨ puvatɨ, men akaba pura magh ire, Devit uan mɨdorozir gumaziba ko
ghua me mɨsogha men nguibar ekiar dɨvazir gavgavim itim ini. Nguibar
ekiar kamɨn ziam Saion. Ezɨ gɨn gumazamiziba a dɨbora ghaze, Devitɨn
Nguibar Ekiam.

8 Dughiar Devit nguibar ekiar kam inizimɨn, a kamaghɨn uan mɨdorozir
gumazibav gɨa ghaze, “E nguibar ekiar kam inisɨva, tuavir dɨrɨzir Jebusia
dɨpam iniasa aruimɨn aven mangɨva nguibar ekiamɨn otogham. Egh e
damazir okavɨrɨziba ko suer kuraba komɨsogham. Gumazir kamagh gariba,
me nan apanibar mɨn iti.”
Gumazamiziba datɨrɨghɨn Devitɨn akam gɨnɨghnɨghavɨra ikia kamaghɨn

mɨgɨa ghaze, “Damazir okavɨrɨziba ko suer amɨraziba Ikiavɨra Itir Godɨn
Dɨpenimɨn avenmangan kogham.”

9 Kamaghɨn amizɨ, Devit gɨn ghua Saionɨn nguibar ekiar gavgavir kam
gapera. Egha a ziam a gatɨgha ghaze, Devitɨn Nguibar Ekiam. Egha
Devit mɨkemezɨma, ingangarir gumaziba nguibar ekiamɨn dɨpenir avɨribar
ingarizɨ da nguibar ekiam azui. Me danganir konir nguaziba akunizimɨn,
dɨpeniba faraghavɨra azenan dar ingara, egha nguibar ekiamɨn aven izi.

10 Ikiavɨra Itir Godɨn Gavgaviba Bar Itim Devit ko itima, bizir kam bangɨn,
Devit atrivir gavgavimɨn ikia ghua bar ekevegha ikia mamaghɨra iti.

11 Tairɨn nguibar ekiamɨn Atrivim Hiram, a uan gavmanɨn ingangarir
gumazir dapaniba Devit bagha me amada. A uaghan Atrivim Devitɨn
dɨpenimɨn ingarasa, temer sidaba ko, dɨpenibar ingarir gumaziba ko gu-
mazir dagɨabar ingariba, ameamangi. EzɨmeDevit bagha atrivir dɨpenimɨn
ingari.

12 Devit bizir kabar gari, da a bagha izima a kamaghɨn fo, Ikiavɨra Itir
God guizbangɨra Israelian atrivimɨn ikiasa a ginaba. A uaghan kamaghɨn fo,
Ikiavɨra Itir Goduan gumazamiziba barmen akurvaghasa, kamaghɨn amizɨ,
a kantri Israel gamima, a bar dera.

13 Devit Hebron ategha iza Jerusalem gaperazir dughiamɨn, an amuir
igharazir maba uam ada inigha dar iti, a uaghan amuir dozir maba uaghan
dar iti. Ezɨ an amuir kaba, Jerusalemɨn otariba ko guivir maba bate.

14An otaribar ziabar kara: Samua, Sobap, Natan, Solomon,
15 Iphar, Elisua, Nefek, Jafia,

5:4: 1 Atriviba 2:11; 1 Eghaghaniba 3:4; 29:27 5:6: Josua 15:63; Gumazir Dapaniba 1:21

16Elisama, Eliada ko Elifelet.
Devit Filistiabav soghame abɨni
(1 Eghaghaniba 14:8-17)

17 Filistiaba kamaghɨn oraki, Israelia Devit amɨsevezɨma a men atrivimɨn
oto. Ezɨ Filistiaba mangɨ me mɨsogh Devitɨn suighasa zui. Me bizir kam
damuasa amima Devit fogha, uan danganir mogomer gavgavimɨn uaghirɨ.

18 Filistiaba iza Refaimɨn danganir zarimɨn otogha tintinibar ghuegha
mongegha iti.

19EzɨDevit kamaghɨn Ikiavɨra ItirGodɨnazara, “KɨmangɨvaFilistiankabav
sogham o? Kɨmangɨme komɨsoghtɨ, nɨme isɨ na dafarim darɨgham o?”
Ezɨ Ikiavɨra Itir God kamaghɨn a ikaragha ghaze, “Are, nɨ mangɨ. Kɨ me isɨ

nɨn dafarim datɨghtɨ, nɨmɨdorozimɨnme abɨragham.”
20EzɨDevit ghua Filistiabav soghame abɨragha kamaghɨnmɨgei, “Ikiavɨra

Itir God mati aperiam otogha, pamtemɨn ivemara nan damazimɨn nan
apaniba abɨagharighame gasɨghasɨki.”
Kamaghɨn amizɨ, me danganir kam dɨbora ghaze, “Ikiavɨra Itir God Ape-

riamɨnMɨn Pamten Ivemara Apaniba Abɨagharɨsi.”
21 Ezɨ Filistiaba uan marvir guaba ategha are. Ezɨ Devit uan mɨdorozir

gumaziba komenmarvir guar kaba inigha ghue.
22 Ezɨ Filistiaba gɨn ua izegha, Refaimɨn danganir zarimɨn tintinibar uari

aghamsigha iti.
23EzɨDevit kamaghɨn Ikiavɨra ItirGodɨnazara, “Kɨmanmaghɨndamuam?”
Ezɨ Ikiavɨra Itir God kamaghɨna ikaragha ghaze, “Iamemɨsoghsɨmangɨva,

men guabar moghɨn mangan markɨ. Ia modogh men gɨrakɨrangɨn moghɨn
mangɨ, egh temer balsamba tuivighav iti naghɨn, mɨsoghsɨvɨra gan ikɨ.

24 Ia oraghtɨma nɨgɨnim mati, gumaziba temer kabar ghuabagh isɨn
daruam. Eghtɨ ia fogh suam, kɨuabɨFilistiabav soghsɨ ian faraghmangam. Ia
nɨgɨnir kam baraghamin dughiamɨn, ia maghɨra ivemarmangɨmemɨsogh.”

25 Ezɨ Devit Ikiavɨra Itir God a mɨkemezɨ moghɨram amigha, Filistiabar
agɨragha bar me mɨsuagharɨki. Israelia me mɨsogha Gibeonɨn nguibar
ekiamɨn ikegha ghua Geserɨn nguibar ekiamɨn tu.

6
MeAkar Dɨkɨrɨzir Gavgavimɨn Boksiam inigha Jerusalemɨn ize
(1 Eghaghaniba 13:1-14; 15:25--16:6; 16:43)

1 Ezɨ Devit deraghavɨra mɨsozir gumazir bar aghuiba uam me akufa.
Israelianmɨdorozir gumazir kaba, men dɨbobonim 30,000.

2Devit me inigha Godɨn Akar Dɨkɨrɨzir Gavgavimɨn Boksiam iniasa Judan
nguazimɨn itir nguibam Balan zui. Me Boksiar kam mɨgɨa ghaze, Ikiavɨra
Itir Godɨn Gavgaviba Bar Itim, kar an Akar Dɨkɨrɨzir Gavgavimɨn Boksiam.
Boksiar kam, enselɨn bar gavgavir pumuningɨn nedazimning, a gisɨn ikia
mati, Ikiavɨra Itir Godɨn atrivir dabirabim.

3 Ezɨ Devit uan mɨdorozir gumaziba ko ghua Balan nguibar ekiamɨn
otogha, mɨghsɨar dozir mam a gisɨn Abinadapɨn dɨpenimɨn ghue. Egha me
GodɨnAkarDɨkɨrɨzir GavgavimɨnBoksiam inighmangasa, karisɨn igiarmam
inighaBoksiarkamisaagisɨnanetɨ. EzɨAbinadapɨnotarimning, UsakoAhio,
aning karisɨn igiar kamɨn akua tuavimɨn zui.

4Ezɨ Ahio karisɨn faragha zui.

5:24: 2 Atriviba 7:6 6:2: UaMe Ini 25:22 6:3: 1 Samuel 7:1-2

5 Ezɨ Devit Israelia ko me bar moghɨra ghuava, Ikiavɨra Itir Godɨn
damazimɨn bar akongegha pamtem ighiabagh amua, ararer aghuim gamua
an ziam fe. Me gitaba ko buaba, tambarinba ko dɨbɨarir ararer guar avɨriba
inigha dav sosi.

6 Me ghua gumazir mamɨn nguazir asɨzimɨn oto, gumazir kamɨn ziam
Nakon. Kar me witɨn ovɨzibar iniba kua dar dagheba isir danganim. Dan-
ganir kamɨn bulmakauba daghdazima, Akar Dɨkɨrɨzir Gavgavimɨn Boksiam
irasava ami. Kamaghɨn amizɨ, Usa uan agharim amadagha Boksiamɨn suira.

7 Usa ghaze, Akar Dɨkɨrɨzir Gavgavimɨn Boksiam ti pura bizim, egha an
suira. Kamaghɨnamizɨ, Ikiavɨra ItirGodbarpuvɨraUsananɨngagheghaatara
a mɨsoghezɨ, an Akar Dɨkɨrɨzir Gavgavimɨn Boksiamɨn mɨriam naghɨram
areme.

8Devit garima, Ikiavɨra Itir God uan anɨngagharim Usa gingezɨ an areme.
Ezɨ Devit bar God baseme. Egha me danganir kam dɨbora ghaze, God uan
anɨngagharimUsa ginge, eghadatɨrɨghɨnmeuaghankamaghɨra adɨboravɨra
iti.*

9 Devit datɨrɨghɨn Ikiavɨra Itir Godɨn atiatigha ghaze, “Manmaghsu,
Ikiavɨra Itir Godɨn Akar Dɨkɨrɨzir Gavgavimɨn Boksiam izɨ na ko ikiam?”

10Kamaghɨn amizɨ, Devit Boksiam inighDevitɨnNguibar Ekiamɨnmangan
aghuagha, a inigha Jerusalemɨn zuir tuavim ategha ghua, Getɨn nguibar
ekiamɨn gumazir mam, Obetidomɨn dɨpenimɨn anetɨ.

11 Ezɨ Boksiam 3plan iakɨnibar Obetidomɨn dɨpenimɨn iti. Ezɨ dughiar
kamɨn, Ikiavɨra Itir God bar deraghavɨra Obetidom ko an adarazi gami.

12 Ezɨ Atrivim Devit gɨn kamaghɨn oraki, Akar Dɨkɨrɨzir Gavgavimɨn Bok-
siam Obetidom ko itima, Ikiavɨra Itir God, Obetidom ko an adarazi ko
an biziba bar, deraghavɨra me gami. Kamaghɨn amizɨ, Devit uamategha
Obetidomɨn dɨpenimɨn ghugha, Godɨn Akar Dɨkɨrɨzir Gavgavimɨn Boksiam
inigh ua Devitɨn Nguibar Ekiamɨn izasava ami. Bizir kam bagha gumaza-
miziba bar akonge.

13 Gumaziba dɨkavigha Boksiam inigha uan sueba 6plan dughiabar da
akura ghua tuifi, ezɨ Devit Ikiavɨra Itir God bagha ofa gami. A bulmakaun
apurir mam ko bulmakaun igiar mɨkarzim sara itir mam inigha ofa gami.

14EghaDevit ofagamirgumazimɨnkorotiarotevir azenanazuirdirirmam
arugha, an sazimning uabɨ gike. Egha ziar ekiam Ikiavɨra Itir God ganɨga, an
damazimɨn ighiabagh amua pamtem uabɨ fa uabɨ akuri.

15Me Akar Dɨkɨrɨzir Gavgavimɨn Boksiam atera Jerusalemɨn zuima, Devit
Israelia kome barmoghɨra arazir kamram amua, bar akongegha pamtemɨn
diava sɨghabagh ivi.

16Me Akar Dɨkɨrɨzir Gavgavimɨn Boksiam atera Devitɨn Nguibar Ekiamɨn
aven izir dughiamɨn, Solɨn guivim Mikal winduan tughav ikia men gari. A
uan pam Atrivim Devitɨn garima, a ighiabagh amuava Ikiavɨra Itir Godɨn
damazimɨn tintinibar uabɨ fakurava, Ikiavɨra Itir Godɨn ziam fe. Devit amir
arazir kam, Mikal bar a gifongezir puvatɨ, kamaghɨn amizɨ a navir kuram
Devitɨn ikia a baseme.

17Ezɨ me Ikiavɨra Itir Godɨn Boksiam isava, Devit a bagha ingarizir purir-
penimɨn aven anetɨ. Egha Devit ofan bar isia mɨghɨriba ko, gumazamiziba
God ko navir vamɨran ikiamin ofabagh ami.

18Devit ofabagh amigha gɨvagha, kamaghɨn gumazamizibav gei, “Ikiavɨra
Itir Godɨn Gavgaviba Bar Itim, a uan ziamɨn deraghvɨra ia damu.”
* 6:8: Akar kam “datɨrɨghɨn,” an en dughiar kammɨgeir puvatɨ. A dughiar gumazim akɨnafarir kam
osirizimmɨgei. 6:11: 1 Eghaghaniba 26:4-5

19 Egha Devit dagheba isa bar gumazamizibagh anɨngi. Gumaziba ko
amiziba vaghvagha bret ko asɨzir tuzir me avimɨn tueziba ko wainɨn ovɨzir
me apuziziba, me bar ada ini. Me da inigha gɨvagha, me uamategha uan
nguibabar ghue.

20 Ezɨ Devit uamategha uan dɨpenimɨn ghugha, uan ikɨzim deragh me
damuasa, Ikiavɨra Itir Godɨn azangasava ami. Ezɨ Solɨn guivim Mikal
dɨpenim ategha azenan iza Devit mɨgɨa ghaze, “Ame, Israelian atrivim
uan ziar ekiam akakagha, bibiamra bar deraghavɨra uabɨ fakuri. Ezɨ an
ingangarir gumazir dapanibar, ingangarir amizir kɨniba bar an gani. Nɨn
arazir kam, mati gumazir nɨghnɨzir aghuiba puvatɨzim amir arazim.”

21 Ezɨ Devit kamaghɨn a ikaragha ghaze, “Kɨ ziar ekiam isa Ikiavɨra Itir
Godra danɨngasa an damazimɨn ighiam banga uabɨ fa uabɨ akuri. A uabɨ
nɨn afeziamɨn ikɨzimɨn danganim inigh na danɨngasa na ginabazɨ, kɨ an
gumazamizibar dapanimɨn ikiam, kar Israelia. Ezɨkɨ an ziam fasa ighiabagh
amuavɨra iti.

22 Kɨ uan ziam bar anebɨragh, egh an damazimɨn pura bizir kɨnimɨn mɨn
ikiam. Eghtɨ ingangarir amizir nɨmɨgeir kaba,me ziar ekiamna danɨngam.”

23Ezɨ bizir kam bangɨn, Solɨn guivimMikal, a borir tam batezir puvatɨgha
ikia ghuava areme.

7
Akam inigha izir gumazimNatan, Godɨn akar dɨkɨrɨzimDevit ganɨngi
(1 Eghaghaniba 17:1-15)

1Dughiar maba gɨvazɨma, Ikiavɨra Itir God, Atrivim Devit gamizɨ, apanir
an okariziba ua izava a komɨsozir puvatɨ. Kamaghɨn amizɨ, a uan dɨpenimɨn
bar deravɨram aperaghav ikia avughsi.

2 Egha atrivim kamaghɨn akam inigha izir gumazim Natan mɨgei, “Kɨ
dɨpenir aghuir me sidan temebar ingarizim gaperaghav iti. Ezɨ Godɨn Akar
Dɨkɨrɨzir Gavgavimɨn Boksiam, a purirpenimɨn iti. Bizir kam ti derazir
puvatɨ.”

3 Ezɨ Natan atrivim ikaragha ghaze, “Ikiavɨra Itir God nɨ ko iti. Kamaghɨn
bizir tizim nɨn nɨghnɨzimɨn izi, nɨ a damusɨ puram a damu.”

4Ezɨ dɨmagarir kamɨn, Ikiavɨra Itir God Natanmɨgɨa ghaze,
5 “Nɨ mangɨ nan ingangarir gumazim Devit mɨkɨm suam: Ikiavɨra Itir God

ghaze, nɨ nan Dɨpenir kɨ aven ikiamimɨn ingaramin gumazir kɨ mɨsevezim
puvatɨ.

6“Kɨdɨpenir ekiabar aven itir puvatɨ. Dughiar kɨ Isipɨnua Israelia inizimɨn,
kɨ tintinibar zuir dughiaba, kɨ Purirpenimɨn averara iti.

7 Kɨ danganir avɨribar Israelia, ia koma aruava, kamaghɨn ian gumazir
dapanir kɨ mɨsevezir tamɨn azarazir puvatɨ, ‘Nɨ tizim bagha na bagha temer
sidan dɨpenir tamɨn ingarizir puvatɨ?’ ”

8 Egha Ikiavɨra Itir God ua Natan mɨgɨa ghaze, “Nɨ kamaghɨn nan ingan-
garir gumazim Devit mɨkɨm: Kɨ Ikiavɨra Itir Godɨn Gavgaviba Bar Itim, nɨ
sipsipbagh eghuva dar garir dughiamɨn, nɨnan gumazamiziba Israelia,men
gumazir dapanimɨn ikiasa kɨ nɨ amɨsefe.

9Nɨ zuir danganiba bar, kɨ nɨ ko iti. Egha kɨ nɨn apaniba abɨrazɨma, nɨ me
gasɨghasɨki. Nguazir kamɨn gumazibar ziaba ekevezɨ moghɨn, kɨ nɨn ziam
damightɨ a bar ekevegham.

10-11 Kɨ uan gumazamiziba Israelia bagha nguazir mam amɨsefe. Kɨ
an me arightɨ, me uan nguibamɨn mɨn deraghvɨra a dapiagh ikɨva uam

atiatingan kogham. Eghtɨ gumazir kuraba fomɨra me gamizɨ moghɨn, ua
me damuan kogham. Ian ovaviba fomɨra nguazir kam inizir dughiamɨn
ikegha, izakɨ iabaghamɨsevezir gumazirdapanibardughiamɨn, ianapaniba
ia gasɨghasɨghavɨra iti. Ezɨ datɨrɨghɨn kɨ apanibar tuaviba apɨrightɨ, me ua
me gasɨghasɨghan kogham. Kɨ nɨn adarazi ateghtɨ, me ikɨva nɨ bagh ovavir
boriba batam.

12 “Nɨ aremeghtɨ, me nɨ afaghamin dughiamɨn, kɨ nɨn boribar tongɨn otarir
tam amɨseveghtɨ, an atrivir gavgavimɨn otoghtɨ, bizitam a dɨkabɨraghan
kogham.

13Atrivir kamra, a na baghDɨpenimɨn ingaram. Eghtɨ kɨ an ovavir boribar
amightɨ, me gɨn atrivibar ikɨ gavgavighmamaghɨra ikiam.

14 Eghtɨ kɨ uabɨ ia inigh, egh ian Afeziamɨn mɨn ikɨtɨ, ia nan borimɨn mɨn
ikiam. Egh an arazir kuram damightɨ kɨ mɨzazim a gasegham. Mati afeziam
uan borimmɨzazim a gasi moghɨn kɨ a damuam.

15Egh kɨ zurara an apangkuvam. Kɨ faragha Sol batoghezɨ nɨ an danganim
inizɨmoghɨn, kɨ akɨrim ragh an otarim gasaraghan kogham.

16 Eghtɨ nɨn adarazi gɨvaghan kogham. Kɨ nɨn ikɨzimɨn aven gumazibar
amutɨ, me atrivibar otiv mamaghɨra ikiam.”

17 Natan Ikiavɨra Itir Godɨn akaba baregha gɨvagha, ghua God an akazir
biziba bar dar gun Devit mɨkeme.

Devit Ekiam komɨgei
(1 Eghaghaniba 17:16-27)

18 Atrivim Devit, Ikiavɨra Itir Godɨn akam baregha gɨvagha, an Purir-
penimɨn aven ghugha an damazimɨn kamaghɨn a ko mɨgei, “O Ikiavɨra Itir
God, nan Ekiam, kɨ tina, nɨ arazir aghuir avɨribar na gami. Ezɨ kɨ uan adarazi
ko, e ziar ekiaba puvatɨ. Ezɨ nɨ fomɨra deraghavɨra na gamua iza datɨrɨghɨn
tu.

19 O Ikiavɨra Itir God, nɨ ghaze, arazir aghuir nɨ e gamizir kaba ti nɨn
damazimɨn bizir muziariba, egha nɨ arazir igharazir mamɨn ua na gami. Nɨ
uan ingangarir gumazimɨn ovavir borir gɨn otivamibar amuamin bizimɨn
gun namɨkeme. O Ikiavɨra Itir God kɨ gumazir kɨnim, ezɨ nɨ bar bizir ekiabar
amuasa dar nan akakasi.

20 Kamaghɨn amizɨ, Ikiavɨra Itir God, nan Ekiam, kɨ manmaghɨn nɨ
mɨkɨmam? Kɨ nɨn ingangarir gumazim, ezɨ nɨ na gɨfogha gɨfa.

21Nɨ uan ifongiamɨn gɨn ghua uan ingangarir gumazim bagha bizir ekiar
kam gami. Egha nɨ uan akar dɨkɨrɨzir ekiaba nan akakasi.

22O Ikiavɨra Itir God, en Ekiam, nɨn gavgavim bar ekevezɨ, tav ua nɨnmɨn
itir puvatɨ. E uan inazibar akatoribar oraghizɨ moghɨn, nɨ uabɨra bar guizɨn
God.

23 E Israelia Isipɨn kalabusɨn itima nɨ uam e ini, egha nɨ e gamizɨ e
nɨn gumazamizibar otifi. Kamaghɨn amizɨ, nguazir kamɨn gumazamizir
igharazibame, e nɨn gumazamizibar mɨn garir puvatɨ. E nɨn gumazamiziba
kantrinkamɨnotogha itima, nɨbizir aghuibakobizir ekiaravɨribarenakura.
Nɨ gumazamizir igharaziba batuegha men asebagh asɨghasɨghizɨ, e iza men
nguazim ini. Kamaghɨn amizɨ kantriba bar dar gumazamiziba ziar ekiamnɨ
ganɨdi.

24O Ikiavɨra Itir God, nɨ Israelia e gamizɨ, e zurara kamaghɨra nɨn gumaza-
mizibar ikiam. Eghtɨ nɨ uabɨ en Godɨn ikiam.

25 “O Ikiavɨra Itir Godɨn Gavgavim, nɨ uan ingangarir gumazim, ko an
adarazi bagha amizir akar dɨkɨrɨzir kam, kɨ kamaghsua, nɨ a damightɨ a
zurara kamaghɨra ikɨ.

26Eghtɨgumazamizibabizirnɨamirkabarganɨva, ziar ekiamnɨdanɨngam.
Eghmemɨkɨmsuam, ‘Ikiavɨra Itir GodɨnGavgavibaBar Itima IsraelianGod.’
Egh nɨ zurara nan adarazir amutɨme atrivibar otivam.

27 Ikiavɨra Itir Godɨn Gavgaviba Bar Itim, nɨ Israelia en God. Nɨ kamaghɨn
nan aka, nɨ nan ovavir boribar amutɨ, me zurara gavgavigh ikiam. Kam-
aghɨn amizɨ, kɨ nɨn ingangarir gumazim, kɨ nɨ komɨkɨman atiatir puvatɨ.

28 “O Ikiavɨra Itir God, nɨ nan Ekiam, nɨ uabɨ guizbangɨra God, nɨ uan akar
dɨkɨrɨzibar gɨn ghua biziba bar dagh ami. Egh nɨ uan ingangarir gumazim
bagha akar dɨkɨrɨzir aghuir kam a damutɨ, a guizbangɨram otogh.

29 O Ikiavɨra Itir God, nɨ nan Ekiam, kɨ nɨn ingangarir gumazim, kɨ kam-
aghɨn ifonge, nɨ akar dɨkɨrɨzir kam gɨnɨghnɨgh, egh nan ikɨzim deraghvɨra
me damu. Eghtɨ ovavir borir nan gɨn izamiba, nɨn damazimɨn ikɨ zurara
kamaghɨra ikiam.”

8
Devit apaniba abɨni
(1 Eghaghaniba 18:1-17)

1 Ezɨ gɨn, Devit uan mɨdorozir gumaziba ko ghua ua Filistiaba ko mɨsosi.
Egha me Filistiabav sogha me abɨni, kamaghɨn amizɨ, Filistiaba ua Israelia
gativazir puvatɨ.

2 Egha gɨn, Devit ua uan mɨdorozir gumaziba ko ghua Moapia mɨsogha
me abɨni. A men mɨdorozir gumaziba gaghora me mɨgeima, me 3plan bɨzir
ruaribar nguazim gireghav iti. Egha a gumazir bɨzir faragha itiba ko bɨzir
namba 2ɨn itibav gɨa ghaze, me aremegham. Egha namba 3ɨn gumazir
bɨzimmɨgɨa ghaze,mearemeghankogham. EzɨMoapiaDevitɨnapengan ikia
dagɨaba isa a ganɨdi.

3 Ezɨ Devit uan mɨdorozir gumaziba ko ghua kantri Soban atrivim ko
mɨsosi, an ziamHadateser, a Rehopɨn otarim. Soba, a Sirian kantrin nguibar
ekiar mam. Dughiar kamɨn Hadateser uan mɨdorozir gumaziba inigha
apanibav soghasa ghua, Yufretisɨn Fanemɨn amadaghan nguazir otevitam
ua bagh a iniasa zui. EzɨDevitɨn adarazime batogha,mɨdorozimɨnme abɨni.

4 Egha Devit Hadateserɨn mɨdorozir gumazir avɨriba ini. A 20,000plan
mɨdorozir gumaziba isa, 1,700planmɨdorozir gumazir hoziabagh apiaghira
mɨsoziba ini. Egha Devit uaghan, 100plan karisbagh etuir hoziaba ini. A
uaghan hoziar igharazibar suer agɨriba aghorezɨ, da daruan ibura.

5 Dughiar kamɨn Sirian Damaskusɨn nguibar ekiamɨn itiba, Me Atrivim
Hadateserɨn akuragha mɨsoghasa ghue. Ezɨ Devit uan mɨdorozir gumaziba
ko, me Sirianmɨdorozir gumazir 22,000planmɨsoghezɨme ariaghire.

6EzɨDevit uanmɨdorozir gumaziba Sirian kantrin tintinibarme arɨki. Ezɨ
Sirian gumazamizibaDevitɨn apengan ikiava dagɨaba isa a ganɨdi. Danganir
Devit mɨsoghasa zuiba bar, Ikiavɨra Itir God an akurvazima, an apaniba
abɨri.

7 Devit garima, Hadateserɨn mɨdorozir gumazir dapaniba golɨn ingarizir
oraba ateri. Ezɨ David orar kaba inigha Jerusalemɨn ghu.

8 A uaghan, Hadateserɨn nguibar ekiamning Beta, ko Berotai, aningɨn
brasɨn avɨriba ini.

9 Kantri Hamatɨn Atrivim Toi, an orazi, Devit Hadateserɨn mɨdorozir
gumaziba abɨnigha gɨfa.

10 Dughiar avɨribar Hadateser faragha Toin apanim gami. Kamaghɨn
amizɨ, Devit Hadateserɨn mɨsoghezir bizim bagha, Atrivim Toi bar akonge.
KamaghɨnToi, uanotarim Joram,Devit baghaanemada. Eghaamɨgɨa ghaze,
“Nɨ mangɨ nan dughiar aghuim a danɨngigh. Egh kamaghɨn a mɨkɨm suam,
Kɨ orazi, nɨ Hadateser abɨragha gɨfa. Kamaghɨn amizɨ, kɨ bizir nɨ amizir kam
bagha bar akonge.” Ezɨ Joram Devit bagha ghua bizir aghuir me gol ko silva
ko brasɨn ingariziba a ganɨdi.

11 Ezɨ Devit bizir aghuir kaba inigha Ikiavɨra Itir Godɨn ziam fasa dagh
inaba, eghtɨ da God baghvɨra ikiam. A kantrin igharaziba bar dav sogha
inizir golba ko silvaba, a kamaghɨra dagh ami.

12Devit Idomia* koMoapia, Amonia, Filistia, Amalekia, ko Soban Atrivim
Hadateser, a me da gol ko silvan kaba ini.

13 Devit gɨn uan mɨdorozir gumaziba ko Idomia ko mɨsoghasa, Danganir
Zarir Amangsɨzir Avɨrim Itimɨn ghu. Egha me Idomian 18,000plan gumaz-
ibav soghezɨme ariaghire. Ezɨ gumazamiziba akar kam baregha ziar ekiam
Devit ganɨngi.†

14 Ezɨ Devit uan mɨdorozir gumaziba kantri Idomɨn tintinibar me arɨki.
Ezɨ Idomian gumazamiziba Devitɨn apengan ikiava, dagɨaba isa a ganɨdi.
Danganir Devit mɨsoghasa zuiba bar, Ikiavɨra Itir God an akurvazima, an
apaniba abɨri.

15 Devit Israelia bar me gativagha, guizɨn arazibar deraghavɨra uan gu-
mazamizibagh ami.

16 Seruian otarim Joap, a mɨdorozir gumazibar dapanim. Ezɨ Ahilutɨn
otarim Jehosafat, a gavmanɨn akɨnafariba osirir gumazir faragha zuim.

17 Ezɨ Sadok ko Ahimelek, aning ofa gamir gumazimning. Sadok, a
Ahitupɨn otarim, ezɨ Ahimelek, a Abiatarɨn otarim. Ezɨ Seraia, an atrivimɨn
akɨnafariba osirir gumazim.

18 Ezɨ Jehoiadan otarim Benaia, a Devit geghuvir mɨdorozir gumazibar
gumazir dapanim. Kar Keret ko Peletɨn adarazir gumaziba. Ezɨ Devitɨn
otaribame ofa gamir gumazibar mɨn iti.

9
Devit deraghaMefiboset gami

1Dughiar mamDevit kamaghɨn gumazibar azara, “Solɨn adarazir gumaz-
itaba ikiavɨra iti, o puvatɨ? Tarazi ikɨtɨma, kɨ deraghme damuasa. Kɨ Jonatan
na gamizir apangkuvir arazim ikarvaghasa.”

2Dughiar kamɨn Solɨn adarazir ingangarir gumazirmam iti, an ziam Siba.
Me atrivimɨn ganasa an dia, ezɨ a ghua atrivim batozɨma atrivim kamaghɨn
amɨgei, “Nɨn ziam Siba?”
Ezɨ a ghaze, “Are, gumazir ekiam, kɨ nɨn ingangarir gumazimra.”
3 Ezɨ atrivim Siban azara, “Solɨn adarazir tarazi ua ikiavɨra iti o puvatɨ?

Tarazi ikɨtɨ, kɨ Godɨn apangkuvir arazimmen akakaghasa.”
Ezɨ SibakamaghɨnDevitmɨgei, “Jonatanɨnotarir vamɨra ikiavɨra ikia, egha

an dagarimning uaghara ikufi.”
4Ezɨ atrivim an azara, “Amanagh iti?”
Ezɨ Siba a mɨgɨa ghaze, “A Lodebarɨn nguibar ekiamɨn Amielɨn otarim

Makirɨn dɨpenimɨn iti.”
* 8:12: Hibrun akam ghaze “Siriaba.” Egha me fomɨra akar kam Grikɨn akamɨn a giragha an osiri,
“Idomia.” Guizbangɨra, Hibrun akam ti faragha ghaze, “Idomia,” ezɨ gɨnme pazav an osiri. Nɨ uaghan
1 Eghaghaniba 18:11ɨn gan. 8:13: Onger Akaba 60:1 † 8:13: Hibrun akamderagha vezɨn kamɨn
mɨngarim abɨghizir puvatɨ. 9:1: 1 Samuel 20:15-17 9:3: 2 Samuel 4:4

5 Ezɨ atrivim kamaghɨn oregha, gumazir maba amadazɨ me ghua Lode-
barɨnnguibar ekiamɨnAmielɨnotarimMakirɨndɨpenimɨnotoghaotarir kam
inigha izi.

6 Otarir kamɨn ziam Mefiboset, a Jonatanɨn otarim egha Atrivim Solɨn
igiavotarim. A izav otogha, uan tevimning apɨrigha aviragha guam
nguazimɨn mɨtua, egha ziar ekiam Devit ganɨngi. Ezɨ Devit an mɨgɨa ghaze,
“Aruer aghuim, Mefiboset.”
EzɨMefiboset ghaze, “Kɨrara, kɨ nɨn ingangarir gumazir kɨnim.”
7 Ezɨ Devit a ikaragha ghaze, “Kɨ nɨn afeziam Jonatan gɨnɨghnɨghavɨra

iti. Egha a bangɨn kɨ apangkuvir arazimɨn nɨ damuam. Kamaghɨn amizɨ,
nɨ atiatingan markɨ. Egh nɨ zurara nan dɨpenimɨn izɨ na ko nan dagher
dakozimɨn damam.”

8EzɨMefiboset ua uan tevimning apɨrigha aviragha, uan guamnguazimɨn
mɨtuagha ghaze, “Atrivim, nɨ bizir tizim bagh arazir aghuir kamɨn na
damuasa? Kɨ pura bizir kɨnim. Kɨmati afiar aremezir kuamɨnmɨn iti.”

9Egha Mefiboset ghugha gɨvazɨ, Atrivim Devit, Solɨn ingangarir gumazim
Sibandiazɨ a izima, a kamaghɨnamɨgei, “Nɨn gumazir ekiamSol uan adarazi
ko,men nguaziba ko biziba bar, kɨ da isɨvaMefibosetɨn dafarim darɨgham. A
Solɨn igiavotarim.

10 Eghtɨ nɨ uan otariba ko ingangarir gumaziba ko, ia nguazir kamɨn
azenibar ingar. Egh ia dagher azenibar dagher mɨtɨghiziba asigh da inigh
izɨ. Eghtɨ arazir kamɨn, nɨn gumazir ekiamɨn adarazi dagheba ikiam. Eghtɨ
Mefiboset uabɨ, zurara izɨ na ko nan dagher dakozimɨn damam.” Dughiar
kamɨn, Siba 15plan otariba ikia 20plan ingangarir gumaziba iti.

11 Ezɨ Siba kamaghɨn Devit mɨgei, “Atrivim, nɨn nan gumazir ekiam, bizir
nɨ damuasa na mɨkemeziba, kɨ bar dar amuam.” Bizir kamɨn gɨn, Mefiboset
ghuava atrivim ko an dagher dakozimɨn api, egha mati atrivimɨn otarir
mam.

12 Mefiboset otarir igiar mam iti, an ziam Mika. Dughiar kamɨn, Siban
dɨpenimɨn itir adarazi ko an ingangarir gumazamiziba me bar, Mefiboset
bagha ingangaribagh ami.

13Ezɨ Mefiboset uabɨ Jerusalemɨn ikia, zurara Atrivim Devit ko an dagher
dakozimɨn apa a ko iti. Mefibosetɨn dagarimning uaghara ikufi.

AtrivimDevitɨn otaribar eghaghanim
10

(Sapta 10--20)
Devit Amonia ko Siriaba abɨni
(1 Eghaghaniba 19:1-19)

1 Bizir kamɨn gɨn, Amonian atrivim aremezɨ, an otarim Hanun an dan-
ganim inigha atrivimɨn oto.

2 Ezɨ Devit ghaze, “Kɨ arazir aghuimɨn Hanun damuam, mati an afeziam
Nahas faragha arazir aghuimɨn na gami.”
Kamaghɨn amizɨ, Devit apangkuvir mɨgɨrɨgɨabar Hanunɨn mɨkɨmasa uan

abuir gumazir maba amada. Ezɨme ghua otozir dughiamɨn,
3kantri Amonian gumazir dapaniba uan atrivimmɨgɨa ghaze, “Nɨ ti ghaze,

Devit abuir gumazir kaba amadazɨ, me ziar ekiam nɨn afeziam danɨngasa
ize? Bar puvatɨ. A me amadazɨ me modogh en nguibar ekiam getiva an
ganasa oda ize. Eghme gɨnuanmɨdorozir gumaziba ko izɨ e gasɨghasɨgham.”

4 Ezɨ Hanun akar kam baregha, Devitɨn abuir gumazibar suigha, men
ghuamasɨziba vaghvagha dar vuebagh isegha vueba ataki. Egha uaghan

menkorotiar ruaribaarɨgharadaaghorezɨdabarotefe, ezɨmenmɨtiarakaba
azenimra iti. Eghame amadazɨme ghue.

5 Ezɨ abuir gumazir kaba bar aghumsigha, uamategh uan nguibabar
mangan aghua. EzɨDevit Hanun amizir bizir kam baregha, kamaghɨn abuir
gumazir kaba bagha akam amaga ghaze, “Ia Jerikon nguibar ekiamra ikɨ
mangɨtɨ ian ghumasɨziba uam otivigh gɨvaghtɨ ia Jerusalemɨn izɨ.”

6 Ezɨ Amonia kamaghɨn fo, me Devitɨn gumazibagh amizir bizir kam
bagh, a bar men anɨngaghegham. Kamaghɨn amizɨ, me nguibar avɨrir
kabar mɨdorozir gumaziba bagha akaba amangi. Egha me Sirian kantrin
aven itir nguibar ekiamning, Betrehop ko Soban mɨdorozir gumazitaba
iniasa, me ko akam akɨrasa ghue. Ezɨ me Amonian akurvaghasa 20,000plan
mɨdorozir gumaziba amada. Ezɨ me ua Topɨn nguibar ekiamɨn mɨdorozir
gumazir 12,000pla ini. Eghame ua uarir akurvaghasa, 1,000planmɨdorozir
gumaziba baghaMakan atrivim ko akam akɨri.

7 Ezɨ Devit orazi, Amonia uan mɨdorozir gumaziba bar me akufa. Egha a
Joap komɨdorozir gumaziba bar me amadazɨ, meme komɨsoghasa zui.

8 Ezɨ Amonia uan nguibar ekiamɨn azenan izegha mɨsoghasa uari arɨgha,
dɨvazimɨn tiar akamɨn boroghɨn tuivighav iti. Ezɨ Siriaba ko Topia ko
Makaba, me uarira dadar torimɨn tuivighav iti. Eghamɨsoghasa uari arɨgha
iti.

9Ezɨ Joap apanir kabar ganigha fo,mɨdorozir gumazir okoruar pumuning,
vong ko vong sara dɨkavigh izɨ a ko mɨsogham. Kamaghɨn amizɨ, a Israelian
gumazir gavgavir deraghamɨsozir maba amɨsevegha me isa, dadar torimɨn
itir apanir kabar arava bɨzimɨn me afe. Egha a uabɨ men dapanimɨn ikia
faragha tu.

10 Egha a uan dozim Abisai amɨsevezɨ, a mɨdorozir gumazir igharazibar
faragha zui. Egha Amonian mɨdorozir gumazibar arava men boroghɨn uan
mɨdorozir gumaziba bɨzimɨnme afa zui.

11Egha Joap kamaghɨn Abisai mɨgei, “Nɨ gantɨ, Sirianmɨdorozir gumaziba
e adugh mangɨ e abɨnsɨ damutɨ, ia izɨ en akuragh. Eghtɨ Amonia ia adugh
mangɨ ia abɨnsɨ damutɨ, e mangɨ ian akuragham.

12 Ia atiatingan markɨ! E uan gumazamiziba ko nguibar ekiar God e
ganɨngiziba bagh nɨghnigh pamtemɨn mɨsogham. Eghtɨ Ikiavɨra Itir God
damuasa ifongezir bizir aghuim amar guizbangɨrama otogh.”

13 Egha Joap uan mɨdorozir gumaziba ko Siriabav soghasa ghua garima,
me ara tintinibar ghue.

14EzɨAmonia gari, Siriabaarima,meuaghanAbisain adarazir damazimɨn
ara ghua uan nguibar ekiam avɨnizir dɨvazir ekiamɨn aven monge. Ezɨ
Joap pura Amonia ategha uan mɨdorozir gumaziba inigha uamategha
Jerusalemɨn ghu.

15Ezɨ Siriaba garima, Israelia mɨdorozimɨnme abɨra, kamaghɨn amizɨ, me
uanmɨdorozir gumazibar diazɨmame bar iza uari akufa.

16 Ezɨ Atrivim Hadateser gumazir maba amangizɨ, me ghua Yufretisɨn
Fanemɨn vongɨn aruem anadi naghɨn otogha, Sirian mɨdorozir gumaziba
inigha ghua bar Helamɨn nguibar ekiamɨn me akufa. Ezɨ Atrivim Ha-
dateserɨnmɨdorozir gumazibar garir gumazir dapanimSobak,men faragha
ghuamen gumazir dapanimɨn iti.

17 Ezɨ Devit orazi, Siriaba iza Helamɨn uari akuvagha itima, a Israelian
mɨdorozir gumaziba bar me inigha ghua Jordanɨn Fanem girɨgha vongɨn
ghua Helamɨn ghu. Ezɨ Sirian mɨdorozir gumaziba tuiva mɨsoghasa uari
arɨghamaghɨra Israelia komɨdorozim fore.

18 Ezɨ Israelian mɨdorozim bar gavgavigha Sirian mɨdorozir gumaziba
adugha zuima me are. Ezɨ Devit uan mɨdorozir gumaziba ko, men 700plan
karisbagh isɨn ikiamɨsozir gumaziba ko 40,000plannguazimɨn tuivamɨsozir
gumazibav soghezɨ, me ariaghire. Eghauaghan Sirianmɨdorozir gumazibar
dapanim Sobakmɨsoghezɨma, a danganir kamrama areme.

19 Ezɨ Atrivim Hadateserɨn apengan itir atrivir maba garima, Israelia me
abɨnigha gɨfa. Ezɨ me tagha, Israelia ko navir vamɨran ikiasa akam akɨrigha
Israelian apengan iti. Kamaghɨn amizɨ, Siriaba uam Amonian akurvazir
puvatɨ.

11
Devit Urian amuim ko arazir kuram gami

1 Ezɨ azeniba vaghvagha, dar dughiar orangtɨziba gɨvasava amima, atriv-
iba uan mɨdorozir gumaziba isa uan apaniba ko mɨsoghasa zui. Ezɨ Devit
Amonia mɨsoghasa Joap ko, uan mɨdorozir gumazibar gumazir dapaniba
ko Israelian mɨdorozir gumaziba, a bar me amangi. Ezɨ me ghua Amonia
mɨsogha me abɨragha, Raban nguibar ekiamɨn mɨdorozim fore. Ezɨ Devit
uabɨmɨdorozim bagha ghuzir puvatɨgha Jerusalemra iti.

2 Egha guaratɨzir mamɨn aruem uaghira bar mɨgorima, Devit uan
mɨsiamɨn dɨkavigha avughsa uan dɨpenimɨn pɨn itir danganim garui. Egha
garima amizir mam uan dɨpenimɨn rua iti. Amizir kam, an ganganiba bar
dera.

3 Ezɨ Devit foghasa, munar amizir manamra rue, egha gumazir mam
amadazɨma a foghasa ghu. Ezɨ gumazim ghua an ganigha kamaghɨn fo, kar
Batseba, Eliamɨn guivim. A Hitian adarazir gumazir mamUria, an amuim.

4 Ezɨ Devit gumazir maba amangizɨ me ghua Batseba inigha ize. Dughiar
kamɨn, Batsebauan iakɨnibav suegha gɨvagha, uanmɨkarzimzuasabizibagh
ami. Egha Batseba Devit bagha izezɨ, Devit a koma akuizɨ, Batseba gɨn
uamategha uan dɨpenimɨn ghu.

5 Egha gɨn Batseba borimɨn duirava fo, a navim adai, egha Devit bagha
akam amada.

6EzɨDevit oregha Joapbaghaakamamagaghaze, “NɨHitiangumazimUria
amadaghtɨ a na bagh izegh.” Ezɨ Joap Devit bagha Uria amadazɨ, a ize.

7Uria Devit bagha izezɨ, a kamaghɨn an azara, “Joap derazɨ an mɨdorozir
gumaziba uaghan dera? Ezɨ mɨdorozim manmaghɨra zui? Me, en apaniba
abɨnigham, o?” Ezɨ Uria mɨdorozimɨn otivizir biziba bar a geghani.

8 Ezɨ Devit Urian mɨgɨa ghaze, “Bar dera, kɨ oregha gɨfa. Nɨ datɨrɨghɨn
uan dɨpenimɨn mangɨ dagarimning ruegh avughsɨ.” Ezɨ Uria Atrivim Devit
ategha azenan ghuzɨ, Devit gɨn bizir aghuir maba Uria danɨngasa, da isa
gumazir mam ganɨngizɨ an ada inigha a bagha zui.

9EzɨUria uan dɨpenimɨn ghuzir puvatɨ. A uan gumazir ekiamɨn gumazir a
geghuviba ko, me atrivimɨn dɨpenimɨn tiar akar mɨriamɨn akui.

10 Ezɨ Devit orazi, Uria uan dɨpenimɨn ghuzir puvatɨzɨ, Devit ghuava a
mɨgei, “Nɨ tizim bagha uan dɨpenimɨn ghuzir puvatɨ? Nɨ dughiar ruarimɨn
mɨdorozimɨn ikia uan dɨpenimɨn ikezir puvatɨ.”

11Ezɨ Uria kamaghɨn Devit ikara, “Israelia ko Judabar mɨdorzir gumaziba
mɨdorozir danganimra iti. Ezɨ Akar Dɨkɨrɨzir Gavgavimɨn Boksiam me ko
ikiavɨra iti. Ezɨ nan gumazir ekiam Joap, mɨdorozir gumaziba ko pura
danganir azentuzimɨn averpenibar ikiavɨra iti. Eghtɨ kɨ uabɨra mangɨ uan
dɨpenimɨnderaghdamɨva, dɨpabaramɨ, eghuanamuimkodakutɨ, kamaghɨn
bar deraghankogham. Kɨbar guizbangɨra arazir katamdamighankogham.”
11:1: 1 Eghaghaniba 20:1

12 Ezɨ Devit a mɨgɨa ghaze, “A dera, nɨ datɨrɨghɨn kagh ikeghtɨ kɨ gu-
rumzaraghan, ua nɨ amadaghtɨ nɨ mangam.” Ezɨ aruer kamɨn Uria
Jerusalemɨn iti. Ezɨ amɨmzaraghan guaratɨghɨn,

13Devit Urian diazɨ a iza a ko apima, a dɨpar onganiba a ganɨngizɨ an ada
amegha bar ongani. Egha dɨmagarir kamɨn, Uria dakuasa uan dɨpenimɨn
iraghuzir puvatɨ. A uan daguivsiam ghuaragha, gumazir atrivim geghuva
itiba koma akui.

14 Egha amɨmzaraghan, Devit Joap bagha akɨnafarir mam osirigha, Uria
ganɨngigha anemadazɨma a uamateghamɨdorozir danganimɨn ghu.

15Devit kamaghɨn akɨnafarim osiri, “Nɨ Uria isɨ mɨdorozim bar gavgavizɨ
naghɨn anetɨgh. Egh ia bar uari amɨkɨrvegh gɨrakɨrangɨn izeghtɨ, apaniba a
mɨsueghtɨ an aremegh.”

16Dughiar kamɨn Joap mɨdorozir gumaziba ko me Raban nguibar ekiam
iniasa mɨsoghavɨra iti. Egha Joap akɨnafarim inigha gɨvagha egha gari,
Amonian mɨdorozir gumazir gavgaviba bar pamten mɨsozir danganim, a
Uria isava danganir kamɨn anetɨ.

17 Ezɨ Amonian mɨdorozir gumaziba uan nguibar ekiam avɨnasa azenan
iza, Joapɨnmɨdorozir gumazibakomɨsosi. Ezɨmɨdorozir kamɨnaven,Devitɨn
ingangarir gumazir dapanir maba ariaghire, ezɨ Uria uaghan me koma
areme.

18 Joap gɨn Devit bagha akam amagamɨdorozir kamɨn otivizir bizibar gun
mɨgei.

19Egha Joap gumazir akar kaba inighmangamimmɨgɨa ghaze, “Mɨdorozir
kamɨn aven otivizir biziba nɨ bar adar gun Devitɨnmɨkemegh.

20 Eghtɨ an atar kamaghɨn nɨ mɨkɨmam, ‘Ia manmaghsua ghua nguibar
ekiamɨn dɨvazim bar anmɨriamra ghughamɨsosi? Ia kamaghɨn fozir puvatɨ,
apaniba dɨvazim gisɨn tuivigh ikɨva, barir pibar ia gasegham.

21 Ia ti fomɨra Gideonɨn otarimAbimelek batozir bizir kambakɨnɨghɨnigha
mati? Gideonɨn otarim Abimelek, a fomɨra Tebesɨn nguibar ekiamɨn
boroghɨn dɨvazir mɨriamɨn tughav itima, amizir mam dɨvazim gisɨn ikia,
dagɨar wit mɨrmɨrir mam puegha a mɨkɨnizɨ an areme. Ezɨ ia manmaghsua
bar dɨvazir mɨriamɨn boroghɨn ghue?’ Atrivim mɨkemegh gɨvaghtɨ, nɨ kam-
aghɨn a mɨkɨm, ‘Nɨn Ingangarir Gumazim Uria, Hitian gumazim, a uaghan
areme.’ ”

22Ezɨ gumazir kam Joapɨn akaba inigha Devit bagha ize.
23 Egha kamaghɨn a mɨgei, “Apaniba gavgavigha e adugha nguibar

ekiamɨn azenan izegha tuzir torimɨn e mɨsosi. Ezɨ e ua me adugha bar ghua
nguibar ekiamɨn tiar akamɨn ghu.

24 Ezɨ Amonian mɨdorozir gumazir maba dɨvazir ekiamɨn pɨn ikia, barir
pibar nɨn ingangaribar garir gumazir dapanir mabagh asezɨ me ariaghire.
Ezɨ nɨn ingangarir gumazim Uria, a Hitian gumazim, a uaghan areme.”

25 Ezɨ Devit a mɨgɨa ghaze, “Nɨ uamategh mangɨ Joapɨn mɨkɨm suam,
A mɨdorozimɨn aven otivizir bizibagh nɨghnigh, egh da bagh pamtemɨn
nɨghnɨghan markɨ. Gumazitam foghan kogham, tinara mɨdorozimɨn aven
ovegham. Kamaghɨnamizɨ, anAmoniamɨsoghmeabɨnigh, eghmennguibar
ekiam bar a gasɨghasɨkigh.”

26Ezɨ Batseba gɨn uan pamɨn ovevem baregha, a bagh azia iti.
27Auanpamgɨbuaabagha ikegha gɨvazɨma,Devit gumazirmabavkemezɨ

me Batseban akua a bagha atrivimɨn dɨpenimɨn ize. Ezɨ Devit an itima,
an otarir mam bate. Ezɨ Devit amizir arazir kam, Ikiavɨra Itir God bar a
gifongezir puvatɨ.
11:21: Gumazir Dapaniba 9:53 11:27: Onger Akaba 51:4

12
Natan Devitɨn arazir kuram aghuri

1Egha Ikiavɨra Itir God, Devit bagha uan akam inigha izir gumazimNatan
amada. Ezɨ Natan iza a batogha kamaghɨn Devit geghari, “Dughiar mam
gumazir pumuning nguibar ekiar mamɨn iti. Aningɨn mav bizir avɨriba iti,
ezɨmav onganarazibagh amua bizir avɨriba puvatɨ.

2Gumazir bizir avɨriba itim, a bulmakauba ko sipsipɨn bar avɨriba iti.
3 Ezɨ gumazir biziba puvatɨzim, sipsipɨn nguzir amebar vamɨra ua bagha

a givezegha an akuaghapi, ezɨ an a ko iti. Egha a deraghavɨra sipsipɨn
nguzir amebar kamɨn garima, an an boriba ko dɨpenimɨn ikia ghuava ekefe.
A dagher muziarir a itiba, ana da abɨgha dar naba isa uan sipsip ganɨga
anetaghɨrazima, a an dɨpaba apir kavɨn dɨpar naba api. Egha an a isa uan
evarim garɨgha a muagha akui. Ezɨ sipsipɨn kammati an guivimɨnmɨraram
oto.

4 Ezɨ dughiar mamɨn, gumazir mam iza gumazir bizir avɨriba itimɨn
dɨpenimɨn ize. Ezɨ a uan namakar a bagha izezim bagh uan sipsipɨn tam
o bulmakaun tam mɨsuegh a bagh isaman aghua. Egha a gumazir biziba
puvatɨzimɨn sipsipɨn nguzim okemegha a mɨsuegha uan namakar a bagha
izezim bagha a isami.”

5 Ezɨ Devit kamaghɨn oregha, gumazir bizir avɨriba itir kam bar a base-
megha, kamaghɨn Natan mɨgei, “Kɨ Ikiavɨra Itir Godɨn ziamɨn guizbangɨra
mɨgei, gumazir arazir kurar kam gamizim, me a mɨsueghtɨ, an aremeghtɨ
deragham.

6Guizbangɨra, a gumazir biziba puvatɨzimɨn apangkuvir puvatɨgha arazir
bar kuram gami. Kamaghɨn amizɨ, a 4plan sipsipba isɨ, a inizir sipsipɨn kam
ikarvagham.”

7 Ezɨ Natan kamaghɨn Devit mɨgɨa ghaze, “Nɨrara, gumazir kɨ egharir
kamnang! Ikiavɨra Itir God, a Israelian God, a kamaghɨn nɨ mɨgɨa ghaze,
‘Kɨ nɨn akurazɨ, Sol nɨ gasɨghasɨghizir puvatɨ. Kɨ borem isa nɨ gingegha nɨ
amɨsevezɨ, nɨ Israelian atrivimɨn oto.

8Nɨn gumazir aruam Sol, kɨ an dɨpenim ko an biziba ko an amuiba, kɨ bar
da isa nɨndafarimgatɨ. Egha kɨnɨ gamizɨnɨ Israelia ko Judabar atrivimɨnoto.
Bizir kaba nɨn damazimɨn oteveghtɨ, kɨ bizitaba ua nɨ danɨngvɨra ikiam.

9 Ezɨ nɨ manmaghsua Ikiavɨra Itir Godɨn akam batuegha, an damazimɨn
arazir kurar kam gami? Nɨ Hitian gumazim Uria mɨsoghezɨ an areme. Nɨ
mɨdorozim bagha anemadazɨ, Amonia uan mɨdorozir sabamɨn a mɨsoghezɨ
an areme, ezɨ nɨ an amuim ini.

10 Ezɨ nɨ deraghvɨram oragh. Nɨ nan akam batuegha Urian amuimɨn
ikiasava a ini. Kamaghɨn amizɨ, dughiar gɨn izibar, gumaziba nɨn ovavir
borir tabav soghtɨme arɨmɨghiram, eghtɨ arazir kam ikɨvɨra ikiam.’

11 “Kɨ Ikiavɨra Itir God, kɨ kamaghɨn mɨgɨa ghaze, Kɨ nɨn adarazir gumaz-
itabar amightɨ, me osɨmtɨzir ekiaba nɨ darɨgham. Egh nɨn damazimɨn, kɨ nɨn
amuiba isɨ gumazir igharazibar anɨngam. Eghtɨ me azenara arazir kurabar
nɨn amuibar amuam.

12 Nɨ uan arazir kuram modogha a gami, ezɨ kɨ nɨn arazir kurar kam,
azenara a ikarvaghtɨ, Israelia bar an ganam.”

13 Ezɨ Devit kamaghɨn oregha ghaze, “Kɨ Ikiavɨra Itir Godɨn damazimɨn
arazir kuram gami.”
Ezɨ Natan a ikaragha ghaze, “Ikiavɨra Itir God, nɨn arazir kuraba gɨn

amada, ezɨ nɨ aremeghan kogham.

12:1: Onger Akaba 51:1 12:11: 2 Samuel 16:22

14Ezɨ nɨn arazir kurar kambangɨn, apaniba akar kurabar Ikiavɨra Itir God
mɨgei. Kamaghɨn amizɨ, nɨn otarir Batseba otezim aremegham.”

15NatanDevitɨnarazirkurabargunamɨkemeghagɨvagha, uamateghauan
dɨpenimɨn ghu.
Ezɨ gɨn, Devitɨn borim, Ikiavɨra Itir God a gamizɨ, a puvɨram arei.
Devitɨn otarim areme

16Devitɨn otarim arei, ezɨ otarim ghuamaghasa, Devit dagheba tagha God
ko mɨgɨa a gaghori. A dɨmagaribar uan dɨpenimɨn ghua pura nguazim girav
iti.

17 Ezɨ an ingangarir gumazir aruaba ghua an mɨriamɨn tuivigha egha
dɨkavasa amɨgeima, a me barazir puvatɨ. A uaghanme ko daman aghua.

18 Ezɨ 7plan dughiaba gɨvazɨma, an borim areme, ezɨ an ingangarir gu-
maziba an borimɨn ovevemɨn gun an mɨkɨman bar atiatingi. Me kamaghɨn
uarira uariv gei, “Borim tɨghar ovengamin dughiamɨn, e a mɨgeima an e
barazi puvatɨ. Kamaghɨn e datɨrɨghɨn borimɨn ovevemɨn gun amɨkemeghan
kogham. A bizir kam baregh ti dɨkavigh uabɨ gasɨghasigham.”

19EzɨDevit garima, an ingangarir gumaziba sighsirir akabar uarira uariv
geima a fo, borim ti aremegha gɨfa. Ezɨ amen azara, “Borim aremez, o?”
Ezɨme ghaze, “Are, an areme.”
20 Egha Devit akar kam baregha, nguazimɨn dɨkavigha ghua rue. Egha

borem uan mɨkarzim gaghuigha, korotiar aghuiba aghuigha, Ikiavɨra Itir
Godɨn ziam fasa an Dɨpenimɨn ghua, uan tevimning apɨrigha dapanim avi-
ragha guam nguazim mɨtua. Egha Devit ua uan dɨpenimɨn izegha, dagheba
isair gumazibavmɨkemezɨ, me a bagha daghermaba tuigha a ganɨngizɨ, ana
da api.

21Devit arazir kamgamizɨma, ingangarir gumaziba kamaghɨnamɨgei, “Nɨ
arazirmanmaghɨn amizim gami? Nɨn borim aremezir puvatɨzir dughiamɨn,
nɨ a bagha aziava dagheba ta. Ezɨ borim aremezɨ, nɨ datɨrɨghɨn dɨkavigha
dagheba api. Nɨmɨngarir manam gatava arazir kam gami?”

22 Ezɨ Devit me ikaragha ghaze, “Kɨ ghaze, Ikiavɨra Itir God ti nan
apangkuvigh nan borim damightɨ an aremeghan kogham. Kamaghɨn borim
angamɨra ikiavɨra itima, kɨ aziava dagheba ta.

23Ezɨdatɨrɨghɨnanaremeghagɨvazɨ, kɨ tizimbaghdagheba tagham? Arazir
kamɨn kɨ ua borim damightɨ a dɨkavigh angamɨra ikiam? Bar puvatɨ. A zuir
danganirkamkɨgɨnuaghananmangam. Eghauanabagh izeghankogham.”

Batseba Solomon bate
24Egha gɨn Devit gavgavim uan amuimBatseba danɨngasa, akar aghuibar

a mɨgei. Egha Devit a koma akuizɨma, a navim asegha otarir igharazir mam
bate. Ezɨ Devit ziam Solomon a gatɨ. Ezɨ Ikiavɨra Itir God bar borir kam
gifonge.

25 Kamaghɨn amizɨ, Ikiavɨra Itir God uabɨ ziar kam Jedidia* borim
darɨghasa, uan akam inigha izir gumazimNatan amadazɨ aDevit bagha ghu.

Devit mɨsogha Raban nguibar ekiam ini
26 Ezɨ dughiar kamɨn, Joap uan mɨdorozir gumaziba ko, Raban nguibar

ekiamɨnmɨsogha ghuavɨra iti, kar Amonian atrivimɨn nguibar ekiam. Egha
me nguibar ekiar kamɨn akuarmam ini.

27Egha a Devit bagha akam amaga ghaze, “Kɨ Raban nguibam komɨsogha
men dɨpaba tuir danganim inigha gɨfa.
* 12:25: Ziar kam Jedidia, anmɨngarim kamaghɨn ghu, “Ikiavɨra Itir God bar a gifonge.”

28 Eghtɨ datɨrɨghɨn, nɨ zuamɨra Israelɨn mɨdorozir gumazir ikiavɨra itiba
akuvagh, me amadaghtɨ, me izɨ pamtemɨn Raban gumaziba ko mɨsogh me
abɨnighɨva nguibar ekiam inigh. Puvatɨghtɨ, nan adarazira mɨsogh me
abɨnightɨ, gumazamiziba nan ziam nguibar ekiar kam darɨgham.”

29 Ezɨ Devit akar kam inigha gɨvagha, mɨdorozir gumazir ikiavɨra itiba
akuvagha, me bar ghua Raban gumaziba ko mɨsogha me abɨnigha nguibar
ekiam ini.

30Egha Devit Amonian atrivimɨn dapanir asuam ini. Dapanir asuar kam,
me golɨn an ingarizɨ, an osɨmtɨzim 35 kilogrem. Dapanir asuar kam, me
dagɨar dirir bar pɨn kozir mamɨn an kuruke. Ezɨ Israelia dapanir asuar kam
inigha Devitɨn dapanim garu. Devit uaghan dagɨaba ko bizir aghuir avɨriba
nguibar ekiar kamɨn ada ini.

31 Egha Devit Raban nguibar ekiamɨn itir gumazamiziba bar me inigha,
ingangarir guaravɨribaramuasamearɨsi. Marazi sobiar ingarir ingangarib-
agh ami, marazi ainɨn afavibar ingangaribagh ami, marazi ainɨn sobiabar
ingangaribagh ami. Ezɨmarazi brighbar ingari.† Arazir kamra, Devit kantri
Amonɨn nguibar ekiar igharaziba bar men gumazamizibagh ami. Egha gɨn,
Devit uanmɨdorozir gumaziba kome uamategha Jerusalemɨn ghue.

13
Amnon arazir kuramɨn Tamar gami

1 Bizir kamɨn gɨrara, arazir mam oto. Devitɨn otarim Apsalom, a
buaramizir mam iti, an ziam Tamar. An ganganiba bar dera. Ezɨ Devitɨn
otarir igharazir mam, an ziam Amnon, amebar igharazim a bate. A bar
Tamar gifongegha, a bagha navim dɨkafi.

2Tamar tong bar gumazitamkomaakuigha fozir puvatɨzɨ, me bar deragha
a geghuvima a iti. Kamaghɨn amizɨ, Amnon Tamarɨn boroghɨn mangamin
tuaviba puvatɨ, egha a zurara a gɨnɨghnɨgha arei moghɨn iti.

3 Egha Amnon namakar mam iti, an ziam Jonadap. A Devitɨn avebam
Samanotarim, a bizibavkɨmtɨ, dar dagheba guizbangɨramaotivamin fofozir
ekiam iti.

4 Egha a Amnonɨn azara, “Atrivimɨn otarim, nɨ na mɨkɨm, manmaghɨn
amizɨ kɨ zurara nɨn garima, nɨ osemegha arei moghɨn gari?”
Ezɨ Amnon a ikaragha ghaze, “Kɨ uan avebam Apsalomɨn buaramizim

Tamar, bar a gifonge.”
5 Ezɨ Jonadap a ikaragha ghaze, “Nɨ ifar arei moghɨn damu, egh uan

mɨsiamɨn irɨghɨv ikɨ mamaghɨra ikɨ. Eghtɨ nɨn afeziam nɨn gansɨ aven izɨtɨ, nɨ
kamaghɨn amɨkɨmsuam, ‘Ga uaning! Nɨ nan buaramizim Tamar amadaghtɨ
an aven izɨ, eghtɨ kɨ gantɨ, a na bagh daghetam tuam. Egh a uabɨ daghem na
danɨngtɨ kɨ aneremam.’ ”

6 Ezɨ Amnon, Jonadapɨn akam baregha, ghua uan mɨsiamɨn ghugha ifara
arei moghɨn amua uan mɨsiam girɨghav iti. Ezɨ Atrivim Devit an arɨmariar
akam baregha an ganasa an dɨpenimɨn ghu. Ezɨ Amnon a mɨgɨa ghaze, “Ga
uaning! Kɨ arɨa nɨn azangsɨsi, nɨ nan buaramizim Tamar amadaghtɨ an aven
izɨ, eghtɨ kɨ gantɨ a na bagh kekɨn taba tu. Egh a uabɨ kekɨn kaba inigh na
danɨngtɨ kɨ dar amam.”
† 12:31: Hibrun akam deragha vezɨn kamɨn mɨngarim abɨghizir puvatɨ. Gumazir maba ghaze, a
kamaghɨn mɨgei, “Egha a Raban nguibar ekiamɨn gumazamiziba bar me inigha egha soba ko ainɨn
afaviba ko ainɨn sobiabarmemɨsoghezɨ, me ariaghire. Egha amarazi brighbar ingarir avenɨnmarazi
tue.”

7 Dughiar kamɨn, Tamar atrivimɨn dɨpenimɨn itima, Devit a bagha akam
amaga ghaze, “Nɨ mangɨ uan tuebam Amnonɨn dɨpenimɨn mangɨva a bagh
daghetam tuam.”

8EzɨTamaroreghauan tuebamAmnonɨndɨpenimɨnghughagarima, auan
mɨsiam girɨghav iti. A irɨghav ikia garima, Tamar plauanmaba inigha plaua
giragha kekba tuer mɨnemɨn da tue.

9 A kekba tuer mɨnem isa kekba Amnonɨn damazimɨn da ingegha itarim
gatɨ. Ezɨ Amnon daman aghua. Egha a ghaze, “Ia ingarir gumaziba bar,
ia azenan mangɨ.” Ezɨ gumazamiziba kamaghɨn oregha, me bar dɨpenim
ategha azenan ghue.

10 Ezɨ Amnon Tamar mɨgɨa ghaze, “Nɨ kekba inigh kɨ akui naghɨn izɨ, egh
kekba isɨ na danɨngtɨ kɨ dar amam.” Ezɨ Tamar kekɨn tuezir kaba inigha a
irɨghav iti naghɨn a bagha zui.

11 Tamar kekba inigha ghuava Amnon danɨngasa amima, a maghɨra an
dafarim gitorogha a mɨgɨa ghaze, “Nan buaramizim, nɨ izɨ nan mɨsiamɨn na
ko dakuasa kɨ ifonge.”

12EzɨTamar amɨgɨa ghaze, “Markiam, nɨnan tuebam. Nɨ arazir kurar kam
damusɨ na gaghonan markɨ. E Israelia arazir kurar kabagh amir puvatɨ. Nɨ
aghumsɨzir arazir mɨzɨrɨzir kam damuanmarkɨ.

13Nɨ arazir kurar kam damightɨ, kɨ aghumsɨzir ekiam inigh, ua gumaza-
mizibar damazimɨn daruan kogham. Eghtɨ Israelia bar mɨkɨm suam, nɨ
bar ikufi, egh me nɨ dɨpova bar pazɨvɨra nɨ mɨkɨmɨva bar nɨ abɨragham.
Ga uaning! Nɨ arazir kam datɨrɨghɨn a damusɨ nɨghnɨghan markɨ. Nɨ nan
ikɨsɨ ifuegh, ga uan afeziam Atrivim Devitɨn azaraka. Nɨ nan ikɨsɨ, a ti nɨn
amamangatɨgham.”

14 Ezɨ Amnon Tamarɨn mɨgɨrɨgɨam baraghan aghuagha, uan gavgavim
sarama an suiragha, a gekuigha a gakaghora a koma akui.

15 Egha datɨrɨghɨn a Tamarɨn aghua. A faragha bar Tamar gifonge, egha
datɨrɨghɨn bar a basemegha bar an aghua. An an aghuazir arazim bar
ekevegha, a faragha a gifongezir arazim gafira. Egha a mɨgɨa ghaze, “Nɨ
dɨkavigh na gitaghmangɨ.”

16Ezɨ Tamar a ikaragha ghaze, “Nan tuebam, nɨ na barakigh. Nɨ datɨrɨghɨn
na batogha na gamir arazir kurar kam, a nɨ nan suiragha arazir kuramɨn
na gamizir arazim bar a gafiragham.” Ezɨ Amnon bar tong Tamar barazir
puvatɨ.

17 Egha uan ingangarir gumazir igiamɨn diagha a mɨgɨa ghaze, “Nɨ izɨ
amizir kamnandamazimɨnabatueghtɨanazenanmangɨtɨ, nɨ tiamasaragh.”

18 (Dughiar kamɨn, Tamar korotiar ruarir kurkazir bar aghuiba itiba
arugha, Amnonbagha ghu. Kar atrivibar guivir tɨgharpamɨn ikiamiba azuir
korotiar aghuir ruariba.) Ezɨ Amnonɨn ingangarir gumazim a batoghezɨ an
azenim girɨzɨ, a tiam asara.

19 Ezɨ Tamar uan navir osɨmtɨzim akakagha, averenim uan dapanim
gaghuigha korotiar ruarir kam abɨki. Egha dafarimning uan dapanim
gatɨgha, pamten aziavɨra zui.

20 Ezɨ Apsalom uan buaramizim Tamarɨn garima, an aziavɨra izima, a
an azara, “Manmaghɨn ami? Nɨn tuebam Amnon nɨ ko akua arazitamɨn nɨ
gamizɨ nɨ azia izi? Amnon, a nɨn tuebam, kamaghɨn, nɨ azir akam ategh
pura uabɨ amɨragh mɨghɨgh bizir a nɨ gamizir kamɨn osɨman markɨ. Egh
nɨn tuebamAmnon nɨ gamizir arazir kurar kamɨn gun gumazitammɨkɨman
markɨ.” Ezɨ Tamar Apsalomɨn dɨpenimɨn ghugha a ko iti, ezɨ osɨmtɨzir kam
zurarama anebɨravɨra iti.

21 Ezɨ Atrivim Devit eghaghanir kam baregha an muriam bar moghɨra
ikufi.*

22 Ezɨ Apsalom bizitamɨn bar Amnon mɨgeir puvatɨgha bar aghumra iti.
Amnon an buaramizim suiragha a gekuigha ghua arazir kuramɨn a gami,
kamaghɨn amizɨ, Apsalom bar an anɨngaghegha an aghua.

Apsalom, Amnonmɨsueghtɨ
an aremeghasa tuaviba buri

23 Azenir pumuning gɨvazɨma, Apsalom uan ingangarir gumaziba ko
Balhasorɨnnguibamɨnsipsipɨnarɨzibagh isɨ, isamdamuasaatrivibarotariba
bagha bar akaba amangi. Nguibar kam a Efraimɨn nguibar ekiamɨn
boroghɨn iti.

24EghaApsalomAtrivimDevit bagha ghua, kamaghɨnamɨgei, “Atrivim, kɨ
nɨn ingangarir gumazim, ga uaning. Kɨ uan gumaziba ko sipsipɨn arɨzibagh
isɨ isamdamuasa. Eghnɨuan ingangarir gumazir dapanibako, ianan isamɨn
izasa kɨ ian azangsɨsi.”

25 Ezɨ Atrivim Devit a ikaragha ghaze, “Nan otarim, ti puvatɨgham. E bar
mangeghuamosɨmtɨzimnɨdanigham.” EzɨApsalommangasa a gaghoravɨra
iti. Ezɨatrivimangɨnmanganaghuagha ghaze, Apsalomnɨmangɨ, nɨnbiziba
deragham.

26Ezɨ Apsalom amɨgɨa ghaze, “Ia mamaghɨn izan aghuaghɨva, nan avegh-
buam Amnon amadaghtɨ, an e bagh izɨ.”
Ezɨ atrivim a ikaragha ghaze, “A bizir tizim baghvɨra nɨn gɨnmangam?”
27Ezɨ Apsalom Amnon bagha Devitɨn azangsɨghavɨra iti, ezɨ an Amnon ko

uan otarir igharaziba saram amamangatɨzɨ, me bar Apsalomɨn gɨn ghu.
28Eghame ghua Balhasorɨn nguibamɨn otivigha, Apsalom uan ingangarir

gumazibapamtenmeabɨramemɨgɨaghaze, “Ia isamɨn torimɨngantɨ, Amnon
dɨpar onganiba amegh onganightɨ, kɨ mɨkɨmvɨra ikɨtɨ, ia a mɨsueghtɨ a irɨgh
aremegh. Kɨ uabɨ a mɨsueghtɨ an aremeghasa ia mɨgɨa ia abɨra. Kamaghɨn
amizɨ, ia tuivigh gavgavigh bizitamɨn atiatinganmarkɨ.”

29 Ezɨ Apsalomɨn ingangarir gumaziba a mɨkemezɨ moghɨrama isamɨn
aven Amnon gamizɨ, Atrivim Devitɨn otarir igharaziba kamaghɨn ganigha
dɨkavigha vaghvagha uan donkibagh apiagha bar puv are.

30 Me tuavimɨn ghuavɨra itima, gumazir mam men faragha ghua, Devit
mɨgɨa ghaze, “Apsalom nɨn otariba bar memɨsoghezɨ me ariaghire, men tav
itir puvatɨ.”

31 Ezɨ atrivim kamaghɨn oregha dɨkavigha tugha uan korotiar ruarim
abigha nguazim girɨghav ti. Ezɨ an ingangarir gumaziba uaghan tuiv-
ighavɨra ikia uan korotiar ruariba abɨagharɨsi.

32EzɨDevitɨn aveghbuamSama, an otarim Jonadap kamaghɨnDevitmɨgei,
“Nan gumazir ekiam, nɨ nɨghnɨzir gavgavim akar kabar ikianmarkɨ. Me nɨn
otaribabarmemɨsoghezɨmeariaghirezirpuvatɨ. MeAmnonramɨsoghezɨan
areme. Bizir kamɨnmɨngarim kamakɨn, Amnon faragha arazir kurabar Ap-
salomɨn buaramizim Tamar gami. Ezɨ Apsalom zurara dughiabar bizir kam
gɨnɨghnɨghavɨra ikia, Amnon mɨsoghezɨ an areme. Kɨ Apsalomɨn guamɨn
garima amɨtarmangizɨ, kɨ an nɨghnɨzim gɨfo.†

* 13:21: Bar fomɨra gumaziba Hibrun akam, me Grighɨn akamɨn a gɨra, egha vezɨn kamɨn me mong
an ruarim osiri. Ezɨ e datɨrɨghɨn fozir puvatɨ, me uari akar kam osiri, egha a fomɨra Hibrun kamɨn
iti, egha datɨrɨghɨn ua itir puvatɨ. Grighɨn akam ghaze, “Amnon Devitɨn otarir ivariam, ezɨ Devit bar a
gifonge. KamaghɨnDevit Amnon ivezir kurama ganɨngizir puvatɨ.” † 13:32: Hibrun akamderagha
vezɨn kamɨnmɨngarim abɨghizir puvatɨ.

33 Atrivim, nan gumazir ekiam. Nɨ akar kaba isɨ uan navir averiam
darɨghan markɨ, kar pura akar kɨniba, nɨn otarir igharaziba ariaghirezir
puvatɨ. Amnon uabɨram areme.”

34-36Ezɨ Apsalom zuamɨram arav ghu.
Jonadap Devit ko mɨgɨavɨra itima, nguibar ekiam geghuva an garir

mɨdorozir gumazir igiarmam,munaghɨraHoronaimɨn izir tuavmɨn garima,
gumazir avɨrim mɨghsɨar mɨriamɨn otivigha izaghiri. Ezɨ an atrivim bagha
ghua kamaghɨn a mɨgei, “Kɨ gumazir mabar garima me Horonaimɨn izir
tuavmɨnmɨghsɨamɨnmɨriamɨn otivigha izaghiri.”‡
Ezɨ Jonadap Devit mɨgɨa ghaze, “Nɨ gan! Kɨ nɨ mɨkemezɨ moghɨra mar

atrivimɨnotaribara izi.” Jonadapmɨkemeghagɨvazɨma,Devitɨnotariba aven
izegha maghɨrama azi. Ezɨ Devit uan ingangarir gumaziba ko, me me ko
puvɨrama azi.

Apsalom arav ghu
37-39Apsalom ara ghua kantri Gesurɨn ikia, Atrivim Talmai ko iti. Talmai,

a Amihutɨn otarim.§ An azenir 3plan Gesurɨn iti.
EzɨAtrivimDevit dughiar ruarimɨnAmnon gɨbua a bagha ikegha gɨvagha,

ua Apsalomɨn apangkuvigha ghaze, a uamategh izɨ.
14

Apsalom ua izasa, Joap a bagha tuaviba buri
1 Seruian otarim Joap kamaghɨn fo, Atrivim Devitɨn navim bar Apsalom

baghavɨra iti.
2 Ezɨ Joap amizir nɨghnɨzir aghuiba itim bagha uan ingangarir gumazir

mam amadazɨ, a ghua Tekoan nguibamɨn a inigha ize. Ezɨ Joap kamaghɨn
a mɨgei, “Nɨ kamaghɨn damuasa kɨ ifonge, nɨ ifar mati gumazim aremezɨ
nɨ aghuimazimɨn iti moghɨn ikɨ. Nɨ aghuimazir korotiabar aghuigh, egh
borem uanmɨkarzim daghuanmarkɨ. Nɨ mati gumazim aremezɨ nɨ dughiar
ruarimɨn a gɨbua iti moghɨn ikɨ.

3Eghnɨ atrivimbaghmangɨva akar kɨnɨ ganɨdir kabar gun amɨkɨm.” Egha
Joap atrivimmɨkɨmamin akabar amizimmɨgei.

4 Ezɨ Tekoan amizir kam atrivim bagha ghugha, atrivimɨn damazimɨn
nguazim girɨgha uan guam nguazim mɨtuagha, ziar ekiam a ganɨga ghaze,
“O atrivim, nɨ nan akuragh.”

5Ezɨ atrivim an azara, “Nɨ osɨmtɨzir manam iti?”
Ezɨ amizim ghaze, “Atrivim, guizbangɨra, nan pam aremezɨ kɨ odiarimɨn

iti.
6Kɨ nɨn ingangarir amizim. Kɨ faragha otarir pumuningra iti. Egha aning

azenibar ikia uaningɨn atara uaning mɨsozima, aningɨn tongɨn mɨdorozim
abɨghan gumaziba puvatɨ. Ezɨmavmavɨnmɨsoghezɨ an areme.

7Ezɨdatɨrɨghɨnnanpamɨn ikɨzimɨnadarazi bar dɨkavighanan atara ghaze,
otarir uan aveghbuammɨsoghezɨ an aremezim, nɨ a isɨ en dafarim datɨghtɨ,
e a mɨsueghtɨ an aremegh, uan aveghbuamɨn ovevem ikaragham. Kɨ men
akamɨn gɨnmangɨva, kɨ otariba puvatɨgham. Mati kɨ avivkɨarmam iti, ezɨme
anemungasa. Me kamaghɨn damightɨ, nan pam ko an ikɨzimɨn ziam nguazir
kamɨn ikian kogham.”
‡ 13:34-36: Vezɨn kamɨn aven, akar kam, “Ezɨ an atrivim bagha ghua kamagh a mɨgei, ‘Kɨ gumazir
mabar garima me Horonaimɨn izir tuavmɨn mɨghsɨamɨn mɨriamɨn otivigha izaghiri,’ ” a datɨrɨghɨn
Hibrun akamɨn itir puvatɨ. Akar kam ti fomɨra ike, egha datɨrɨghɨn ovenge. Bar fomɨra dughiar akam
ikiavɨra itimɨn, gumazibaGrikɨnakamɨnagɨra, ezɨakarkamaGrikɨnakamɨn ikiavɨra iti. § 13:37-39:
Talmai an Apsalomɨn inazir afeziam. Nɨ 2 Samuel 3:3ɨn gan.

8 Ezɨ Atrivim Devit, amizimɨn akam baregha kamaghɨn a ikaragha ghaze,
“A dera, kɨ nɨn osɨmtɨzim nɨ bagh anekɨram. Nɨ uamategh uan dɨpenimɨn
mangɨ.”

9 Ezɨ Tekoan amizim kamaghɨn atrivim mɨgei, “Atrivim, nan gumazir
ekiam, osɨmtɨzir kam na ko nan afeziamɨn adarazir izam. Eghtɨ nɨ ko nɨn
dɨpenimɨn itir darazi osɨmtɨziba puvatɨgham.”

10 Ezɨ atrivim a mɨgɨa ghaze, “Gumazitam mɨgɨrɨgɨar kuratam nɨ
mɨkemeghtɨ, nɨ a inigh na bagh izɨtɨ, kɨ a mɨkemeghtɨ a ua kamaghɨn nɨ
damuan kogham.”

11 Ezɨ amizim ua kamaghɨn mɨgei, “Ga uaning, atrivim, kɨ kamaghɨn
ifonge, Ikiavɨra Itir God, a nɨn God, nɨ an ziamɨn mɨghvɨra a mɨkɨmtɨma,
me nan otarir igharazim mɨsueghtɨ an aremeghan markɨ. Bar markiam.
Guizbangɨra, en arazim kamakɨn, gumazim uan aveghbuam mɨsueghtɨ an
aremeghtɨ, gumazir kamɨn anababara a mɨsueghtɨ an aremegham. Ezɨ nɨ
arazir kamɨn gɨn mangan markɨ, eghtɨ gumazitam nan otarim mɨsueghtɨ an
aremeghanmarkɨ.”
Ezɨ Devit ghaze, “Kɨ, Ikiavɨra Itir Godɨn ziamɨn guizbangɨra nɨ mɨgei, nɨn

otarimɨn dapanir arɨzitam tong nguazim girɨghan kogham. An aremeghan
kogham.”

12 Ezɨ amizim kamaghɨn mɨgei, “Ga uaning, nan atrivir ekiam, kɨ nɨn
ingangarir amizir kɨnim. Nɨ na ateghtɨ kɨ tong uamɨkemeka?”
Ezɨ Devit ghaze, “A dera nɨmɨkɨm.”
13 Ezɨ amizim kamaghɨn Devit mɨgei, “Nɨ tizim bagha bizir kurar kamɨn

Godɨn gumazamizibagh ami? Nɨ uabɨ uan otarim batuegha anetaghizɨ, a ua
izezir puvatɨ. Kamaghɨn amizɨ, akar nɨ datɨrɨghɨn namɨkemezir kam, nɨ uabɨ
uabɨ isa kotiam gatɨ.

14 E fo, e bar moghɨra arɨghiregh ua angamɨra ikian kogham, mati gu-
mazim dɨpam nguazim gingeghtɨ, gumazitam uam a iniva avegham. God
pura gumazibar ikɨrɨmɨriba agevir puvatɨ. Eghtɨ gumazitam an saghon
ikɨtɨma, a gumazir kam inigh uabɨn boroghɨn izɨsɨ, a bagh tuaviba buriam.

15 Atrivim, nan gumazir ekiam, ga uaning, gumazamiziba na
gasɨghasɨghasa na mɨgei. Kamaghɨn amizɨ, kɨ men atiatia, egha datɨrɨghɨn nɨ
mɨkɨmasa nɨ bagha izi. Kɨ nɨn ingangarir amizim, kɨ kamaghɨn nɨghnɨsi, kɨ
nɨn azaraghtɨma, nɨ nan akurvaghamin tuavitam batogham.

16 Kɨ kamaghɨn nɨghnɨsi, gumazir maba kɨ uan otarim ko, ga
gasɨghasɨghava ami, eghtɨ God ga ganɨngizir nguazir kam, ga an ikian
kogham. Kɨ ghaze, nɨ ti nan akam baragh nan akuragh, gumazir kabar
dafarim da ua ga iniam.

17 Kamaghɨn amizɨ, kɨ ghaze, nɨ na bagh akar gavgavitam akɨrightɨ kɨ
deraghvɨra ikiam. Atrivim, nan gumazir ekiam, nɨmati Godɨn enselɨnmam,
eghanɨ arazir kuraba ko arazir aghuibagh fo,manamdera, ezɨmanam ikufi.
Ezɨ Ikiavɨra Itir God, nɨn God nɨ ko ikɨ.”

18Atrivimoreghakamaghɨnamizim ikara, “Adera, kɨdatɨrɨghɨnazangsɨzir
mam nɨn ti. Kɨ kamaghsua, nɨ datɨrɨghɨn guizbangɨra na mɨkɨmɨva bizitam
nanmonganmarkɨ.”
Ezɨ amizim ghaze, “A dera, atrivim, nan gumazir ekiam, nɨ nan azang.”
19EzɨDevit kamaghɨn an azara, “Joap ti akar kabav kɨmasa nɨ amadaz, o?”
Ezɨamizimghaze, “Atrivim, nangumazir ekiam, kɨnɨnziamɨnguizbangɨra

nɨ mɨgei, kɨ nɨn azangsɨzim gitavɨraghan ibura, egh kɨ uaghan akatam nɨn
modoghan kogham. Are, bar guizbangɨra, nɨn ingangarir gumazim Joap, an
akar kabar namɨkemegha, na amadazɨma kɨ dar gun nɨmɨgei.
14:17: 2 Samuel 19:27

20Nɨn ingangarir gumazim Joap, apuradavkemezirpuvatɨ. AnApsalomɨn
osɨmtɨzir kam akɨrasa akar kabagh ami. Ezɨ gumazir ekiam, nɨ mati Godɨn
enselɨn mam, nɨ fofoziba ko nɨghnɨzir aghuir avɨriba iti, egha nɨ nguazir
kamɨn otivir biziba bar dagh fo.”

21 Ezɨ gɨn atrivim kamaghɨn Joap mɨgei, “Bar dera, kɨ nɨn nɨghnɨzimɨn gɨn
mangam. Eghtɨ nɨmangɨva Apsalom inigh uamategh izɨ.”

22Ezɨ Joap kamaghɨn oregha Atrivim Devitɨn damazimɨn nguazim girɨgha
fuagha, uan guamnguazimmɨtuagha ziar ekiam a ganɨga ghaze, “O atrivim,
nangumazir ekiam,Godderaghvɨranɨdamu. Nɨnanazangsɨzimɨngɨnghuzɨ,
kɨ datɨrɨghɨn fo, nɨ na gifonge.”

23 Egha Joap dɨkavigha Gesurɨn ghugha, Apsalom inigha uamategha
Jerusalemɨn ize.

24 Ezɨ atrivim kamaghɨn mɨgɨa ghaze, “Apsalom uan dɨpenimra ikɨ, egh
a nan damazimɨn izɨ nan ganan markɨ.” Kamaghɨn amizɨ, Apsalom uan
dɨpenimra ikia egha atrivimɨn damazimɨn ghuzir puvatɨ.

Devit Apsalomɨn arazir kuram gɨn amada
25 Apsalom gumazir bar dirim, egha duar kuritam bar an namnamɨn

dagarimningɨn ikegha uanaga an dapanir siriamɨn itir puvatɨ. Israelian
gumazitam an mɨn garir puvatɨ, kamagh amizɨ, Israelia an ganasa bar
akonge.

26 An dapanir arɨzim bar mɨtemegha, aghua ruarvagha a baseir
dughiamɨn, an azeniba vaghvagha gevir dughiamɨn an anepɨri. Egha
me dapanir arɨzir a dɨpɨrizir kamɨn osɨmtɨzimɨn gari, an atrivimɨn skelɨn a
kilogremɨn pumuningɨn tu.

27 Apsalom amuimɨn ikia otarir 3pla ikia egha guivir vamɨra iti, an ziam
Tamar. A bar amizir dirim.

28 Ezɨ Apsalom azenir pumuningɨn Jerusalemɨn ikia, egha tong bar
atrivimɨn damazimɨn ghuzir puvatɨ.

29 Egha Apsalom Joap bagha akam amadagha ghaze, Joap Apsalomɨn
amamangatɨghtɨ, an atrivim bagh mangɨ. Ezɨ Joap Apsalom bagh mangan
aghua. Ezɨ a dughiar igharazimɨn uam Joap bagha akam amada, ezɨ Joap ua
mangan aghua.

30Kamaghɨn amizɨ, Apsalomuan ingangarir gumazibav gɨa ghaze, “Joapɨn
balinazenimnanazenimɨnboroghɨn iti. Iamangɨvaadaboroghtɨmaa isigh.”
Ezɨme ghuava an balin azenim gaborozɨma a isi.

31 Ezɨ Joap arazir Apsalomɨn ingangarir gumaziba amizir kam baregha,
Apsalomɨn dɨpenimɨn ghugha an azara, “Nɨn ingangarir gumaziba bizir
tizim bagha nan balin azenim gaboro?”

32 Ezɨ Apsalom kamaghɨn a ikaragha ghaze, “Kɨ izɨ uabɨn ganasa nɨ bagha
akaba amadima nɨ izan aghua. Kɨ kamaghsua, nɨ izegh nan akam inigh
mangɨva atrivimɨn azaragh, a tizim bagha Gesurɨn na inigha Jerusalemɨn
ize? Kɨ ti munaghɨra ikia deraghai. Kɨ datɨrɨghɨn atrivimɨn guamɨn ganasa,
eghtɨ a nan arazir kuratamɨn apighɨva, namɨsueghtɨ kɨ aremegham.”

33 Ezɨ Joap ghugha Apsalomɨn akabar gun Atrivim Devit mɨgei. Atrivim
oregha gɨvagha gumazirmaba amadazɨma,me ghua Apsalom inigha izi. Ezɨ
Apsalom nguazim girɨgha fuagha, uan guam nguazimmɨtuagha ziar ekiam
atrivim ganɨngi. Ezɨ atrivim an tore.

15
ApsalomAtrivimDevit batueghasa tuaviba buri



2 Samuel 15:1 570 2 Samuel 15:14

1 Ezɨ bizir kabar gɨn, Apsalom karisɨn mam ko, hoziar maba ko 50plan
gumazir a geghuv an daroribar faraghmangamiba ini.

2 A dughiaba vaghvagha bar mɨzarazibar, dɨkava ghua nguibar ekiamɨn
tiar akamɨn zuir tuavirmɨriamɨn tuivav iti. Eghtɨ gumazirmanamosɨmtɨzim
ikɨva anekɨrsɨ atrivimbagh izɨtɨ, Apsalomandiagh kamaghɨn an azaragham,
“Nɨ nguibar manamɨn gumazim?”
Eghtɨ gumazir kam kamaghɨn mɨkɨmam, “Kɨ nɨn ingangarir gumazim, kɨ

Israelɨn anabarmamɨn gumazim.”
3Ezɨ Apsalom gumazir kamɨn osɨmtɨzimɨn mɨngarim gɨfogha, kamaghɨn a

mɨgei, “Nɨ oragh, nɨn akaba bar guizbangɨra, egha dera. Ezɨ noki, atrivim
deravɨra nɨn akaba baraghamin gumazitam amɨsevezir puvatɨ.”

4 Egha Apsalom dughiabar zurara kamaghɨn gumazibav gei, “Tav ti na
mɨsevezɨ kɨ jasɨn otogha deraghai. Egh kɨ gumazibar osɨmtɨziba kotɨn da
tuisɨgha deraghavɨra da akɨrai. Kɨ uabɨ jasɨn otivasa ifonge.”

5Egh uaghan, gumazitam an ganigh a bagh izɨ ziar ekiam a danɨngɨsɨ uan
teviba apɨrsɨ damutɨ, a zuamɨra uan dafarimning an amadagh a muigh an
toram.

6 Gumazamizir uan osɨmtɨziba inigha atrivim bagha zuiba, Apsalom
arazir kamra me gami. An arazir kamɨn Israelian gumazamiziba, bar men
nɨghnɨzibagh etui.

7 Azenir 4pla gɨvazɨma,* Apsalom ghua kamaghɨn Atrivim Devit mɨgei,
“Ga uaning, nɨ na teghtɨma kɨ uamategh Hebronɨn mangɨ, akar dɨkɨrɨzir kɨ
Ikiavɨra Itir God gamizir mam damightɨ, an otoka.

8Kɨ nɨn ingangarir gumazim, kɨ Sirian kantrin aven itir nguibam Gesurɨn
ikia, egha Ikiavɨra Itir God bagha akam akɨra ghaze, a ua na inigh
Jerusalemɨnmangɨghtɨ, kɨHebronɨn nguibamɨn an ziam fam.”

9 Ezɨ atrivim a mɨgɨa ghaze, “Nɨ navir amɨrizim sara mangɨ.” Ezɨ Apsalom
uamategha Hebronɨn ghu.

10Apsalom uaghan Israelian anababa barmemɨkɨmasamodogha gumaz-
iba amangi. Ezɨ me kamaghɨn Israelia mɨgei, “Ia sɨghar ararem baragh
maghɨra, kamaghɨn dɨm mɨkɨm, Apsalom Hebronɨn ikia atrivimɨn otogha
gɨfa.”

11 Apsalom Hebronɨn zuir dughiamɨn, a Jerusalemɨn 200plan gumazibar
diazɨ, me a ko zui. Gumazir kaba, bizir a damuasava nɨghnɨzimme a gɨfozir
puvatɨ, egha puram an gɨn zui.

12 Me ghua Hebronɨn otivigha, Apsalom ofabagh ami. An ofan kabagh
amir dughiamɨn, aGilon gumazirmamAhitofel, a inigh izasa gumazirmaba
amangizɨ, me Gilon nguibar ekiamɨn ghue. Ahitofel, a gumazir nɨghnɨzir
aghuiba isa Atrivim Devit ganɨdibar mav. A uan nguibam Gilo ategha
Apsalom bagha ize. Dughiar kamɨn, Apsalomɨn nɨghnɨzir kurar an averara
amiba ekɨva zui. Ezɨ an gɨn zuir gumazibar dɨbobonim ghuavanagavɨra iti.

Devit Jerusalem ategha arav ghu
13Ezɨ abuir gumazir mam iza kamaghɨn Devit mɨgei, “Datɨrɨghɨn Israelian

gumazamizibar navir averiaba, bar moghɨra Apsalom baghavɨra iti.”
14EzɨDevit kamaghɨn uan ingangarir gumazir dapanir Jerusalemɨn itibav

gɨa ghaze, “Aria, ia dɨkavigh e zuamɨram Jerusalem ategh areka. Puvatɨghtɨ,
Apsalom e mɨsueghtɨ e bar arɨghiregham. E zuamɨram areka, e suigh-
suightɨma, Apsalom uan adarazi ko izɨ en nguibar ekiam gasɨghasɨgh, en
gumazamizibav sueghtɨme arɨghiregham.”
* 15:7: Hibrun akam ghaze, 40plan azeniba. Ezɨ fomɨra gumazir maba akar kam Grighɨn akamɨn a
gɨra, egha ghaze, akar kam a 4plan azenibav gei.

15 Ezɨ atrivimɨn ingangarir gumazir dapaniba a ikaragha ghaze, “Are,
atrivim en gumazir ekiam, nɨ bizir tizim damuasamɨgei, e a damuam.”

16 Kamaghɨn amizɨ, atrivim uan dɨpenimɨn itir darazi ko an ingangarir
gumazir dapaniba, me dɨkavigha Jerusalem ategha uan suebar zui. Egha
atrivim uan amuir dozir 10pla ataghizɨ, me atrivimɨn dɨpenimɨn gara iti.

17Atrivimuan adarazi kome Jerusalem ategha ghua, nguibar ekiamɨn itir
dɨpenir bar abuan dazighiamɨn itimɨn boroghɨn tuivighav iti.

18Egha atrivim tughav ikia garima, an ingangarir gumazir dapaniba ko a
geghuva an faragha zuir mɨdorozir gumaziba, me a gitagha voroghɨra dɨka
arua zui, ezɨ Keret ko, Peletian adarazi ko Getɨn nguibar ekiamɨn mɨdorozir
gumazir 600pla, me uaghan a ko zui. Fomɨra 600plan mɨdorozir gumazir
kabame Devit ko Getɨn nguibar ekiamɨn ike, me uaghan an gɨn ize.

19 Ezɨ atrivim kamaghɨn Getɨn mɨdorozir gumazibar gumazir dapanim
Itai mɨgɨa ghaze, “Nɨ tizim bagha e ko mangasa? Nɨ kantrin igharazimɨn
gumazim, nɨ iza kagh iti, nɨn nguibam saghon iti. Kamaghɨn nɨ uamategh
Jerusalemɨnmangɨva Atrivim Apsalom ko ikɨ.

20Nɨ dughiar otevimra kagh ike, kamaghɨn, kɨ nɨ damutɨ nɨ nguibar kam
ategh pura e ko daruan kogham. E pura tintinibar ikɨ daruam. Kamaghɨn,
nɨ uanmɨdorozir gumaziba inigh uamateghmangɨtɨ deragham. Ikiavɨra Itir
Godɨnapangkuvimkoanarazir a ia baghavɨra itim, guizbangɨra ia ko zurara
ikɨ.”†

21Ezɨ Itai kamaghɨnDevitɨnakamikaraghaghaze, “Oatrivim,nangumazir
ekiam, kɨ Ikiavɨra Itir Godɨn ziam, ko nɨn ziamɨn, kɨ guizbangɨra nɨ mɨgei, kɨ
zuraranɨko ikiam. Nɨnguibarmanamɨnmangɨtɨ, kɨuaghananmangam. Egh
me nɨmɨsueghtɨ nɨ aremegham, me uaghan namɨsueghtɨ kɨ aremegham.”

22EzɨDevit kamaghɨn amɨgei, “A dera, ia e komangam.” Kamaghɨn amizɨ,
Itai uan mɨdorozir gumaziba ko men amuiroghboriba ko, me faragha zuir
darazir gɨn zui.

23Devit uanadarazi kome Jerusalemataghɨrazir dughiamɨn, kantrin aven
itir gumazamiziba bar moghɨra puvɨram azi. Ezɨ atrivim uan adarazi ko me
Kidronɨn Fanem giregha gumazamiziba puvatɨzir danganimɨn amadaghan
zui.

24Devit tughav ikia garima, gumazamiziba arua zuima, ofa gamir gumaz-
imning Sadok ko Abiatar, ko Livaiba me uaghan me ko zui. Livaiba Godɨn
AkarDɨkɨrɨzirGavgavimɨnBoksiamgisaghpugha izanguazimgatɨ, eghauam
a gisaghpuzir puvatɨgha, ikia ghuava dughiar gumazamiziba bar Jerusalem
ataghizimɨn oto.

25 Ezɨ atrivim kamaghɨn Sadok mɨgei, “Nɨ Akar Dɨkɨrɨzir Gavgavimɨn
Boksiam inigh uamategh nguibar ekiamɨn mangɨ. Eghtɨ Ikiavɨra Itir God
na gifuegh, egh nan amamangatɨghtɨ kɨ ua izɨ, Akar Dɨkɨrɨzir Gavgavimɨn
Boksiam ko Purirpenir a itimɨn ganam.

26Kɨ pura iti. Eghtɨ Ikiavɨra Itir God na gakueghan kogham, a dera, a bizir
tizimɨn na damusɨ a puram a damu.”

27EghaDevit ua kamaghɨn ofa gamir gumazim Sadokmɨgei, “Nɨnan akam
deragha a gɨfos, o puvatɨ? Kɨ kamaghɨn mɨgei. Nɨ uan otarim Ahimas ko
Abiatarɨn otarim Jonatan, aning inigh ia uamategh navir amɨrizim sara
nguibar ekiamɨnmangɨ.

28Nɨoragh, kɨmangɨva gumazamizibapuvatɨzir danganimɨnotogh, fanem
gira zuir danganimɨn boroghɨn ikɨ ia mɨzuamam. Eghtɨ ia bizir Jerusalemɨn
otiviziba dar akam na bagh anemadagh.”
† 15:20: Hibrun akam deragha vezɨn kamɨn mɨngarim abɨghizir puvatɨ. Bar fomɨra gumazir maba
akar kam Grighɨn akamɨn a giragha an osiri, ezɨ datɨrɨghɨn Aruamɨn akamGrighɨn akamɨn gɨn zui.

29EzɨSadokkoAbiatarAkarDɨkɨrɨzirGavgavirBoksiam inighauamategha
Jerusalemɨn ghugha iti.

30 Ezɨ Atrivim Devit bar osemegha uan dagarir asuamning suegha uan
dapanim avaragha azia Olivɨn Mɨghsɨamɨn ghuavanadi. Ezɨ an gɨn zuir
darasi, uaghan uan dapaniba avegha azia ghuavanadi.

31 Ezɨ Devit kamaghɨn oraki, “Ahitofel Apsalom ko an gɨn zuir darazir
akurvaghasa ghu.”
Ezɨ Devit kamaghɨn Ikiavɨra Itir God ko mɨgei, “O Ikiavɨra Itir God, ga

uaning, nɨ Ahitofelɨnmɨgɨrɨgɨabagh iraghtɨ, da bar pazavɨrammangɨ.”
32Me ghuamɨghsɨamɨn orazimɨn otifi, kar danganirme Ikiavɨra Itir Godɨn

ziam fem. Ezɨ Devitɨn namakar mam iza a bato, an ziam Husai, an Arkan
ikɨzimɨn gumazim. An apangkuvir ekiam Devitɨn ikia uan korotiam abigha
nguazim uan dapanim gaghui.

33EzɨDevit an ganigha kamaghɨn amɨgei, “Nɨ na ko izɨtɨ, kɨ nɨn akurvaghsɨ
ingangarir ekiatam damigham.

34Eghnɨnan akurvaghsɨ, nɨuamategh nguibar ekiamɨnmangɨ, Apsalomɨn
ganigh kamaghɨn a mɨkɨm, ‘O atrivim, kɨ fomɨra nɨghnɨzir aghuiba nɨn
afeziam ganɨngi, egha datɨrɨghɨn kɨ nɨn ingangarir gumazimɨn otivasa.’ Nɨ
kamaghɨn damightɨ, nɨghnɨzir nɨ Apsalom ganɨdir kam, a Ahitofel Apsalom
ganɨngizir nɨghnɨzim atugham.

35Nɨoragh. Ofagamirgumazirpumuning, SadokkoAbiatar, aninguaghan
Jerusalemɨn iti. Nɨ atrivimɨn dɨpenimɨn oraghizir biziba, bar adar gun aning
mɨkemegh.

36SadokɨnotarimAhimas, koAbiatarɨnotarim Jonatan, aninguaghanuan
afeziamning ko iti. Nɨ oraghizir mɨgɨrɨgɨaba aning mɨkemeghtɨ aning izɨ na
mɨkɨmam.”

37 Ezɨ Devitɨn namakam Husai, an akamɨn gɨn ghua uamategha
Jerusalemɨn ghu. Husai ghua Jerusalemɨn otozɨma, Apsalom uaghan iza
nguibar ekiamɨn oto.

16
Siba tuavimɨn Devit bato

1 Devit Husai ko mɨkemegha gɨvagha, a mɨghsɨar orazim ategha mong
sɨvagha ghu. Ezɨ Mefibosetɨn ingangarir gumazim Siba iza a bato. Siba
200plan bretba ko 100pla wainɨn ovɨzir me apuzizir ikɨziba ko, 100plan
temer fikɨn ovɨzibar ikɨziba ko, memen inimɨn ingarizir mɨsevir wainɨn
dɨpam ruiziba a da inigha izi. A dagher kaba isa donkin pumuning gisɨn da
arigha Devit bagha izi.

2Ezɨ Devit kamaghɨn Siban azara, “Nɨ tizim bagha bizir kabar akua izi?”
Ezɨ a kamaghɨn Devit ikara, “Donkin kamning, nɨn amuiba ko boriba

aning daperagh mangam. Ezɨ bretba ko temer fighɨn ovɨziba, kar nɨn
adarazi dar amam. Ezɨwainɨnkam, karnɨnadarazi gumazamizibapuvatɨzir
danganimɨn darumangɨtɨ, mɨkarzibamen amiaghtɨ, me aneremam.”

3 Ezɨ atrivim ghaze, “Bar dera, nɨ na mɨkɨm, nɨn gumazir ekiam Sol, an
igiamMefiboset managh iti?”
Ezɨ Siba ghaze, “Israelia ti datɨrɨghɨn anemɨseveghtɨ, a uan inazim Atrivim

Solɨn mɨn Israelia gativagh men ganam. Kamaghɨn amizɨ, a Jerusalemɨn
ikiavɨra iti.”

4 Ezɨ Atrivim Devit kamaghɨn oregha Siba mɨgɨa ghaze, “A dera, kɨ
datɨrɨghɨnMefibosetɨn biziba bar nɨ danɨngam.”
16:1: 2 Samuel 9:9-10 16:3: 2 Samuel 19:26-27



2 Samuel 16:5 573 2 Samuel 16:18

Ezɨ Siba kamaghɨn Devit ikara, “Atrivim, nan gumazir ekiam, kɨ nɨn
damazimɨn tevimning apɨrigha ziar ekiam nɨ ganɨdi. Kɨ kamaghsua, bizir kɨ
damuamiba nɨ damutɨ, nɨ na gifueghɨvɨra ikiam.”

Simei akar kurabar Devit mɨgei
5 Atrivim Devit Siba ko mɨkemegha gɨvagha Bahurimɨn otogha gɨvagha

garima, Solɨn ikɨzimɨnmav, GeranotarimSimei, iza akarkurabavgɨaDevitɨn
atara a bagha izi.

6 Devit uan ingangarir gumazir dapaniba ko itima, Simei dagɨabar me
ginifi. Devit uanmɨdorozir gumazir avɨribar torimɨnarua zuima, Simei tong
men atiatir puvatɨ.

7 Egha Simei Devitɨn atara ghaze, “Nɨ kamatɨgh. Nɨ gumazibav sozima da
ariaghirir gumazim. Nɨ gumazir kuram, nɨ kamatɨgh.

8Nɨ Sol batuegha andanganim inigha atrivimɨnoto. Eghanɨ Solɨnadarazir
gumazir avɨribav soghezɨma, me ariaghire. Kamaghɨn, Ikiavɨra Itir God nɨn
arazir kurar kam ikarvasi. Egha Ikiavɨra Itir God nɨn danganim iniasa, nɨn
otarimApsalomamɨsevezɨ, a Israelian atrivimɨn oto. Nɨ gumazir gumazibav
sozimame ariaghirim, kamaghɨn, God datɨrɨkɨn nɨ gasɨghasɨsi.”

9Ezɨ Seruian otarim Abisai kamaghɨn Devit mɨgei, “Atrivim, nan gumazir
ekiam, gumazir kam manmaghsua akar kurabav gɨa nɨn atari? An afiar
aremezir kuamɨnmɨn gara iti. Kɨ ti mangɨva an fɨrim atugham.”

10 Ezɨ atrivim kamaghɨn Seruian otarimning Abisai ko Joap, aning mɨgɨa
ghaze, “Kar guan bizim puvatɨ. Anetakigh. Ikiavɨra Itir God ti a mɨkemegha
ghaze, ‘Nɨ akar kurabav kɨmDevitɨnatar,’ eghtɨ abizir kambaghnanataram,
adera. Eghtɨ tinara kamaghɨnanazaragham, ‘Nɨ tizimbaghaDevitɨnatari?’ ”

11 Egha Devit kamaghɨn Abisai ko uan ingangarir gumazir dapanir
igharazibav gɨa ghaze, “Nan otarir nan otozimra na mɨsueghtɨ kɨ are-
meghasa, ezɨ ia tizim bagha Benjaminɨn anabamɨn gumazir kamɨn adaribar
dɨgavir kuram gami? Guizbangɨra, Ikiavɨra Itir God a mɨkemezɨma, a bizir
kam gami. Kamaghɨn amizɨ, ia aneteghtɨ an akar kabar amu.

12 Ikiavɨra Itir God nan arazir kurabar osɨmtɨzibagh fo, egh a ifongeghɨva,
a ti adarir kurar datɨrɨghɨn otivizir kaba bagh arazir aghuim na ikaragh,
deraghvɨra na damuam.”

13 Devit mɨkemegha gɨvagha, uan gumaziba ko tuavimɨn zui. Tuavir me
zuir kamnang, a mɨghsɨamɨn boroghɨn zuir tuavim. Ezɨ Simei mɨghsɨar
vuemɨn mɨriabar me gisɨn ghuava, Devitɨn atarava dagɨaba ko nguazir
mɨnezibar a giniva zui.

14 Ezɨ atrivim uan gumazamiziba ko ghua danganir me zuimɨn otifi. Me
bar amiagha danganir kamɨn avughsa iti.

Apsalom Jerusalemɨn oto
15Ezɨ Apsalom ko Israelia bar ghua Jerusalemɨn otifi. Ezɨ Ahitofel uaghan

me ko ghu.
16Ezɨ Devitɨn namakar aghuimHusai, a ghua Apsalom batogha an diagha

kamaghɨn amɨgɨa ghaze, “Nɨ dughiar ruarimɨn atrivimɨn ikɨvɨra ikiam!”
17EzɨApsalomakarkambareghakamaghɨnHusaimɨgɨaghaze, “NɨDevitɨn

namakar bar aghuim, manmaghɨn amizɨ nɨ an gɨn ghuzir puvatɨ? Kar
namakar aghuibar arazir puvatɨ. Kɨ nɨn ganigha dɨkavir kuram gami.”

18 Ezɨ Husai kamaghɨn Apsalom mɨgɨa ghaze, “Puvatɨ. Ikiavɨra Itir
God ko, gumazamizir kaba ko, Israelian igharaziba, me bar atrivitam
amɨseveghtɨma, kɨ an apengan ikɨva a ko ikiam.

19Egh kɨ nɨn ingangarir gumazimɨn ikian kogh, egh kɨ mangɨ tinan ingan-
garir gumazimɨn ikiam? Puvatɨgham. Kɨ fomɨra nɨn afeziamɨn ingangarib-
aghami. Ezɨkamaghɨn, nɨanotarim, kɨdatɨrɨghɨnnɨn ingangaribar amuam.”

20Ezɨ Apsalom kamaghɨn Ahitofel mɨgɨa ghaze, “Nɨ datɨrɨghɨn namɨkɨm, kɨ
bizir tizim damuam?”

21 Ezɨ Ahitofel ghaze, “Nɨ mangɨ uan afeziamɨn amuir doziba ko daku,
a me ataghizɨma me atrivimɨn dɨpenimɨn gara iti. Nɨ kamaghɨn damightɨ,
Israelian gumazamiziba bar fogh suam, Nɨ guizbangɨra uan afeziam gamizɨ
a nɨn apanimɨn oto. Eghtɨ gumazamizir datɨrɨghɨn nɨn gɨn zuiba, me nɨn gɨn
mangɨsɨ bar gavgavigham.”

22 Ahitofel kamaghɨn mɨkemezɨma, me gumazir maba amadazɨma, me
ghua atrivimɨn dɨpenir siriamɨn avughsir danganimɨn, purirpenir mamɨn
ingari. Egha gumazamiziba bar, men damazimɨn Apsalom an aven ghu. Ezɨ
me vaghvagha an afeziamɨn amuir doziba isa an aven zuima a me koma
akui.

23 Dughiar kamɨn gumazamiziba kamaghɨn nɨghnɨsi, Ahitofel me mɨgeir
akar kaba nɨghnɨzir aghuiba me ganɨdi. Ezɨ da mati God uabɨ me ganɨdir
akaba, ezɨ me guizbangɨra dar gɨn zui. Devit faragha Ahitofelɨn akabar gɨn
ghu, ezɨ datɨrɨghɨn Apsalom uaghan dar gɨnmangasa.

17
Husai Apsalom gifara

1 Ezɨ gɨn Ahitofel kamaghɨn Apsalom mɨgɨa ghaze, “Nɨ na amadaghtɨ kɨ
12,000plan gumaziba inigh datɨrɨghɨn dɨmanganme ko, e Devitɨn gɨntɨgham.

2A datɨrɨghɨn bar amɨragha navim osemegha iti moghɨra, kɨ mangɨva a ko
mɨsogham. A dɨgavir kuram damightɨ, an gumaziba arɨ mangɨtɨ kɨ atrivimra
mɨsueghtɨ an aremegham.

3Egh kɨ an gumazamiziba bar me inigh ua nɨ bagh izam. Memati amizim
datɨrɨghɨra pamɨn ikegha a basemegha arav ghugha, gɨn a uamategha uan
pam bagha ize. Nɨ kamaghɨn ifonge, nɨ Devit mɨsueghtɨ an aremeghtɨ,
gumazamiziba deravɨra ikiam.”*

4 Apsalom ko Israelian gumazir dapaniba akar kam baregha kamaghɨn
mɨgɨa ghaze, mar nɨghnɨzir bar aghuimra.

5EzɨApsalom ghaze, “Ia Husain diaghtɨ, a izɨ uan nɨghnɨzimɨn gunmɨkɨmtɨ
e a bareka.”

6 Ezɨ Husai izezɨma, Apsalom a mɨgɨa ghaze, “Kar nɨghnɨzir Ahitofel e
ganɨngizim, e an gɨn mangam o puvatɨgham? Puvatɨghtɨ, nɨ e mɨkɨm, e
manmaghɨn damuam?”

7EzɨHusai Apsalomɨnakam ikaragha ghaze, “Nɨghnɨzir Ahitofel datɨrɨghɨn
ia ganɨngizim, a derazir puvatɨ.

8 Nɨ fogh, nɨn afeziam Devit uan mɨdorozir gumaziba ko, me mɨsozir
gumazir gavgaviba, eghabar osemegha iti,memati beanamebamgumazim
an nguziba okemezɨma, an navim isia iti. Nɨ uan afeziamɨn mɨdorozir
arazibagh fo, a dɨmangan uanmɨdorozir gumaziba ko dakuighan kogham.

9 Egha a datɨrɨghɨn ti mɨghsɨar tamɨn dagɨar torir ekiatamɨn modoghav
ikiama, a danganir igharazitamɨn ikiama. Eghtɨ e datɨrɨghɨn mangɨ me
mɨsoghtɨma, me en mɨdorozir gumazir tabav sueghtɨ me arɨmɨghireghtɨ,

16:22: 2 Samuel 12:11-12 * 17:3: Hibrun akam deragha vezɨn kamɨnmɨngarim abɨghizir puvatɨ.
Bar fomɨra gumazir maba akar kam Grighɨn akamɨn a giragha an osiri, ezɨ datɨrɨghɨn Aruamɨn akam
Grighɨn akamɨn gɨn zui.

gumazamizibaakarkambareghkamaghɨnmɨkɨmsuam, ‘Apsalomɨnadarazi
me bar ikufi.’

10 Eghtɨ nɨn mɨdorozir gumazir igharaziba akar kam baregh bar ati-
atigham. Me uari mati mɨdorozir gumazir gavgaviba, egha laionbarmɨn tu-
ifi. Ezɨ Israelia bar fo, nɨn afeziam amɨdorozibar faraghavɨra zuirmɨdorozir
gumazim, ezɨ anmɨdorozir gumaziba bar puvɨramɨsosi.

11 “Nan nɨghnɨzim kamakɨn. Nɨ Israelian nguibabar itir gumazamiziba
bar, notɨn amadaghan Danɨn anabamɨn nguibamɨn ikegh, bar mangɨ sautɨn
amadaghan Berseban nguibamɨn otogh, dar gumazamiziba bar men di-
aghtɨ, me izɨ uari akuvagham. Me ongarir dadarimɨn gigimɨn mɨn bar
avɨrasemegham. Eghtɨ nɨ datɨrɨghɨn uabɨ men faragh mangɨva ia Devit ko
mɨsogh.

12 Egh e Devit buri mangɨ managh a batogh, e datɨrɨghɨn mɨzazim an
adarazigh asam. Me bar en tɨvaghan kogham, mati dɨmagarimɨn ghuariam
irima, gumazitam anepɨran iburagham. Eghtɨ Devit uan adarazi ko, e me
mɨsoghtɨmame bar arɨmɨghiregham. Eghtɨmen tav bar ikian kogham.

13 Eghtɨ an arɨ nguibar ekiatamɨn aven mangɨghtɨma, Israelian mɨdorozir
gumaziba benir gavgaviba inigh izɨ nguibar ekiar kamɨn dɨvaziba ikeghɨva,
nguibar ekiar kamgekuigh danganir zarimɨnanekunightɨ, a bar ikuvigham.
Eghtɨ nguibar ekiar kamɨn dagɨar muziaritam bar ikeghan kogham. Bar
puvatɨgham.”

14Husai mɨkemegha gɨvazɨma, Apsalom ko Israelian gumaziba bar kam-
aghɨn mɨgei, “Husain mɨgɨrɨgɨaba bar dera, egha Ahitofelɨn mɨgɨrɨgɨabagh
afira.” Guizbangɨra, Ikiavɨra Itir God faragha Apsalom gasɨghasɨghasa
nɨghnɨki. Kamaghɨn amizɨ, a uabɨ men nɨghnɨziba fezɨ, me Husain akabar
gɨn zui. Guizbangɨra Ahitofelɨn mɨgɨrɨgɨaba da dera, ezɨ puvatɨ, Ikiavɨra Itir
Godme gamizɨ, me akar kamɨn gɨn ghuzir puvatɨ.

Devit Jordanɨn Fanem girɨgha vongɨn ghu
15 Ezɨ bizir kamɨn gɨn, Husai ghua akar an Apsalom ko Israelian gumazir

dapanibav mɨkemezibar gun ofa gamir gumazimning Sadok ko Abiatar
mɨgei. Egha a uaghan Ahitofelɨn akabar gun aningmɨkeme.

16 Egha a ghaze, “Gua zuamɨra Devit bagh akam amadagh a mɨkɨm suam,
Atrivim, nɨdatɨrɨghɨndɨmangan JordanɨnFanemvongɨnkaghdakuanmarkɨ,
Nɨ fanem girɨgh vongɨnmangɨ. Puvatɨghtɨma, Apsalom uan adarazi ko izɨva,
nɨ ko nɨn adarazi sara bar ia mɨsueghtɨ ia arɨmɨghiregham.”

17 Ezɨ Jonatan ko Ahimas, aning ghua Jerusalemɨn azenan Enrogelɨn
Fanemɨn me mɨzua iti. Aning ofa gamir gumazimningɨn otarimning. Gu-
mazamiziba aningɨn gantɨ aning nguibar ekiamɨn aven mangan aghuagha,
egha aning azenan modoghav iti. Ingangarir amizir mam faragha nguibar
ekiar kamɨn otivir bizibar gun aningmɨgei. Ezɨ aning ghua Devit mɨkeme.

18 Ezɨ dughiar kamɨn, gumazir igiar mam aningɨn ganigha ghua Apsalom
mɨkeme. Kamaghɨn amizɨ, aning zuamɨra ghua Bahurimɨn nguibamɨn
gumazir mamɨn dɨpenimɨn ghu. Ezɨ mozir dɨpar mam an dɨpenim boroghɨn
iti, ezɨ Jonatan ko Ahimasmozir kam giraghughamodo.

19 Ezɨ gumazir kamɨn amuim inir mam inigha iza an onegha mozir dɨpar
kamɨn akam avara. Egha a witɨn maba inigha tintinibar inir kam gisɨn da
arɨki. Eghtɨ gumaziba foghan kogham, aning kaghmodoghav iti.

20 Ezɨ gɨn Apsalomɨn gumazir maba aningɨn gɨn iza kamaghɨn amizimɨn
azai, “Ahimas ko Jonatanmanagh iti?”

Ezɨ amizim ghaze, “Aning fanem girɨgha vongɨn ghu.” Ezɨ gumaziba
ghua Ahimas ko Jonatan buriava aningɨn apizir puvatɨgha uamategha
Jerusalemɨn ghu.

21 Apsalomɨn gumaziba ghuegha gɨvazɨ, Ahimas ko Jonatan mozir kam
ategha Atrivim Devit bagha ghugha kamaghɨn a mɨgei, “Nɨ kagh ikian
markɨ. Nɨ uan adarazi bar me inigh zuamɨra fanem girɨgh vongɨn mangɨ.”
Egha aning gɨn Ahitofel Devit gasɨghasɨghasa mɨkemezir mɨgɨrɨgɨaba bar a
geghani.

22 Ezɨ Devit akar kaba baregha gɨvagha, bemɨra uan adarazi inigha Jor-
danɨn Fanem girɨgha vongɨn ghu. Ezɨ amɨnim itimame vongɨn ghuegha gɨfa.
Men tav ua danganir kamɨn itir puvatɨ.

23Ahitofel garimaApsalomanakabar gɨnzuir puvatɨ, ezɨa ghuauandonki
gaperagha uamategha uan nguibar ekiamɨn ghu. A ghua uan biziba ko
amuim ko boriba akɨrigha gɨn ghua uabɨ aguraghava areme. Ezɨ an amuim
ko boriba an kuam inigha ghua, an afeziabar kuaba afezir danganimɨn
anefa.

24 Egha Apsalom ko Israelian mɨdorozir gumaziba dɨkavigha Devitɨn gɨn
zui. Ezɨdughiar Apsalomghua JordanɨnFanemgirɨgha vongɨn zuimɨn, Devit
uan adarazi ko ghuaMahanaimɨn nguibar ekiamɨn otogha gɨfa.

25 Apsalom faragha Amasa amɨsevezɨma, a Joapɨn danganim inigha an
mɨdorozir gumazibar gumazir dapanimɨn iti. Amasa Jeterɨn otarim, a
Ismaelɨn ikɨzimɨn gumazir mam,† egha a Nahasɨn guivim Abigelɨn iti. Ezɨ
Joapɨn amebam Seruia, an Abigelɨn amezemebam.

26 Dughiar kamɨn, Apsalom Israelia ko ghua Gileatɨn Distrighɨn otivigha
averpenibar ingari.

27Ezɨ Devit ghua Mahanaimɨn otozir dughiamɨn, gumazir 3pla iza a bato.
Men ziabar kara, Sobi a Nahasɨn otarim, a kantri Amonɨn nguibar ekiam
Raban gumazim. Ezɨ Amielɨn otarim Makir, a Lodebarɨn nguibar ekiamɨn
gumazim. Ezɨ Barsilai, a Gileatɨn Distrighɨn Rogelimɨn nguibar ekiamɨn
gumazim.

28-29 Gumazir kaba itariba ko nguazir mɨneba, ko daguraguir mɨsiaba isɨ
Devit uan gumaziba ko me danɨngasa da inigha zui. Egha me dagher maba
sara inigha zui, karwit ko bali, plaua kowitɨnme avimɨn tueziba, ko nguezir
igharagha garir pumuning ko, hani ko, bulmakaun otem ko dagher sisɨn
me bulmakaun oter eborimɨn ingarizim. Me uaghan sipsipɨn maba inigha
ghue. Me kamaghɨn fo, Devit uan gumaziba ko iza gumazamiziba puvatɨzir
danganimɨn zuir tuavimɨn ize. Ezɨmɨtiriammenazimakuaribamenpɨri, ezɨ
menmɨkarziba bar men amia. Kamaghɨn amizɨ, me dagher kaba inigha me
bagha izi, eghtɨme dar amɨva ua gavgavim iniam.

18
Joap Apsalommɨsoghezɨma, an areme

1 Ezɨ Atrivim Devit uan mɨdorozir gumaziba bar me akuvagha, dar
1,000plan mɨdorozir gumazir okoruaba vaghvagha me bagha faragha zuir
gumazir dapaniba amɨsevegha, egha uaghan kamaghɨra 100planmɨdorozir
gumaziba bagha gumazir dapanir maba amɨsefe.

2 Egha uan mɨdorozir gumaziba 3plan okoruabar me abɨki. Joap okoruar
mam gativagha an garima, an aveghbuam Abisai mamɨn garima, Getɨn
17:23: 2 Samuel 15:12 † 17:25: Hibrun akam ziar kam Ismael itir puvatɨ. A ghaze, Israel. Ezɨ

fomɨra gumazir maba akar kam Grighɨn akam a giragha an osiri, egha me ghaze, a Ismael mɨgei. 1
Eghaghaniba 2:17, uaghan Ismael mɨgei.

nguibar ekiamɨn gumazim Itai okoruar mamɨn gari. Egha Devit kamaghɨn
uanmɨdorozir gumazibav gɨa ghaze, “Kɨ uabɨ ia ko emɨsoghsɨmangam.”

3 Ezɨ me kamaghɨn a mɨgei, “Puvatɨ. Nɨ e ko mangan kogham. E bar
mɨdorozimɨnareghtɨ, me e gɨnɨghnɨghankogham. Eghme en taraziv sueghtɨ,
e arɨmɨghireghtɨ, me uaghan gumazir aremezibagh nɨghnɨghan kogham. Ezɨ
nɨ e komangɨtɨ, me nɨmɨsueghtɨ nɨ aremeghtɨ, bizir kammati me 10,000plan
gumazibav soghezɨ me bar ariaghire. E ghaze, kamaghɨn ti deragham, nɨ
nguibar ekiamɨn kaghɨra ikɨ. Eghtɨ e gumaziba o bizitabar oteveghtɨ, nɨ e
bagh da amangam.”

4 Ezɨ atrivim kamaghɨn men akam ikaragha ghaze, “A dera, kɨ ian
nɨghnɨzimɨn gɨn mangam.” Egha Devit dɨvazir nguibar ekiam avɨnizimɨn
tiar akar ekiamɨnmɨriamɨn tughav ikia garima,mɨdorozir gumazibar sueba
voroghɨra dɨka azenan zui. Mɨdorozir gumaziba vaghvagha uan okoruabar
aven iti, okoruar mamɨn dɨbobonim 1,000plan gumaziba iti, ezɨ okoruar
mamɨn dɨbobonim 100plan gumaziba iti. Egha me bar uan okoruabar
voroghɨra dɨka aven zui.

5 Devit akar gavgavimɨn Joap ko Abisai ko Itai mɨgɨa ghaze, “Ia na
bagh nɨghnigh, gumazir igiar kam Apsalomɨn apangkufigh.” Ezɨ mɨdorozir
gumaziba bar, akar gavgavir Devit uan mɨdorozir gumazir dapanibagh
anɨngiziba, me bar da baraki.

6 Egha Devitɨn mɨdorozir gumaziba ghua Israelia bato, kar Apsalomɨn
mɨdorozir gumaziba. Eghame Efraimɨn anabamɨn ruarimɨn uariv sosi.

7-8Meuariv sogha ghua, Devitɨnmɨdorozir gumazibabar Israelia abɨnigha
barme gasɨghasɨki. Mɨdorozimbar ekevegha bar distrighɨndanganiba bar a
da ini. Gumazir bar avɨrim ruarimɨn aven tintinibar onganigha ariaghire.
Kamagh amizɨ ruarimɨn aven ariaghirezibar dɨbobonim, a mɨdorozimɨn
ariaghirezir darazir dɨbobonim gafira. Mɨdorozir gumazir dughiar kamran
ariaghireziba bar dar dɨbobonim, 20,000ɨn tu.

9 Ezɨ Apsalom donki gaperagha ghua, Devitɨn mɨdorozir gumazir maba
batogha ara zui, ezɨ an donki okɨn temer ekiar mamɨn apengan zuima, an
dapanir arɨzim temer aguarmamɨn guragha gavgafi. EzɨApsalom guraghav
itima, an donki ivemara ghuavɨra iti, ezɨ Apsalom overiam ko nguazimɨn
tɨzimɨn guraghav iti.

10Ezɨ mɨdorozir gumazir kabar mav, Apsalomɨn ganigha ghua Joap mɨgɨa
ghaze, “KɨdatɨrɨghɨnApsalomɨngarima, a temer okɨnaguamɨnguraghav iti.”

11Ezɨ Joapa ikaraghaghaze, “Bizir kamti guizbangɨra, o? Ezɨnɨamɨsueghtɨ
anaremeghanaghua? Nɨamɨsoghezɨanaremezɨ, kɨ ti 10plan silvandagɨaba,
komɨdorozir gumazibar letɨn tam nɨ ganighai.”

12 Ezɨ gumazir kam kamaghɨn Joap ikaragha ghaze, “Nɨ silvan dagɨar
1,000pla isɨnadanɨngightɨ, kɨbizitamɨnatrivimɨnotarimdamighankogham.
E bar ikiava orazima, atrivim akar gavgavir kam isa nɨ ko Abisai ko Itai, a ia
mɨkeme. A kamaghɨn mɨgei, ‘Ia gumazir igiar kam Apsalomɨn ganighɨva, a
gasɨghasɨghanmarkɨ.’

13 Kɨ atrivimɨn akam batuegha Apsalom mɨsoghezɨ an aremeghai, kam-
aghɨn atrivim bizir kɨ amizir kam bareghai. Guizbangɨra, atrivim zurara
bizir otivibar akaba, a bar da barasi. Ezɨ kɨ amizir bizir kam, atrivim
a baregh, kamaghɨn a na isɨ kotiam datɨghtɨ, kɨ fo, nɨ kotiamɨn aven nan
akuraghan kogham.”

14 Ezɨ Joap a ikaragha ghaze, “Markɨ, kɨ nɨ ko mɨkɨman aghua.” Egha Joap
ghua afuzir 3pla inigha temer Apsalom guraghav itir kam bagha ghu. Ezɨ
Apsalom angamɨra itima, Joap afuzibar an dɨghorim ginifi.

15 Ezɨ Apsalom aremeghasava amima, 10plan mɨdorozir gumazir Joapɨn
afuziba ko biziba ateriba, ivegha Apsalomɨn boroghɨn iza bar an kuam
amɨghizɨ, an areme.

16 Apsalom aremegha gɨvazɨma, Joap mɨdorozim agɨvasa mɨdorozir gu-
mazir mam mɨgɨa ghaze, nɨ sɨgham givitɨma, Devitɨn mɨdorozir gumaziba
oreghɨva mɨdorozim atakigh. Ezɨ Devitɨn adarazi sɨgham baregha Israelian
agɨntɨzir arazim ategha uamategha ize.

17 Egha me ruarimɨn ghua Apsalomɨn kuam inigha mozir konir mamɨn
anekunizɨ, a iraghu. Egha dagɨar avɨriba isa anmozimmɨkɨrav itima, dagɨar
pozir bar ekiam anagava oto. Ezɨ Israelia uamategha ara uan nguibaba
vaghvagha dar ghue.

18 Apsalom fomɨra angamɨra itir dughiamɨn, a dagɨar ruarir ekiar mam
inigha Atrivimɨn Danganir Zarimɨn uan ziamɨn ababanim gamuava, ane-
sara. Egha a kamaghɨnmɨgei, “Kɨ otarir nan danganim iniamba puvatɨ, eghtɨ
a Israelia damutɨ, me na gɨnɨghnɨgham.” A bizir kam bagha uan ziam isa
dagɨar kam gatɨ. Ezɨ datɨrɨghɨn gumazamiziba uaghan dagɨar kam dɨbora
ghaze, “Apsalomɨn Dagɨam.”*

MeApsalomɨn ovevemɨn gun Devit geghani
19 Apsalom aremegha gɨvazɨma, Sadokɨn otarim Ahimas kamaghɨn Joap

mɨgei, “Ia na ateghtɨ kɨ atrivim bagh ivegh mangɨva eghaghanir aghuir
Ikiavɨra Itir God an apanibar gavgavim abɨrazimɨn a geghanam.”

20 Ezɨ Joap a mɨgɨa ghaze, “Puvatɨ, nɨ datɨrɨkɨn atrivim bagh eghaghanir
aghuim inigh mangan kogham. An otarim aremegha gɨfa, kamaghɨn amizɨ,
nɨ dughiar igharazitamɨnmangɨtɨ deragham.”

21 Dughiar kam, Itiopian gumazir mam iti, an atrivimɨn ingangarir gu-
mazim. Ezɨ Joap a mɨgɨa ghaze, “Nɨ mangɨva, bizir nɨ ganizibar gun atrivim
geghan.” Ezɨ a Joapɨn damazimɨn uan tevimning apɨrigha, dɨkavigha Devit
bagha ivemara zui.

22 Ezɨ Sadokɨn otarim Ahimas ua Joap gaghora ghaze, “Bizir tizir na
bativamiba, kɨ dagh nɨghnɨzir puvatɨ. Kɨ kamaghsua, nɨ na ateghtɨ kɨ uaghan
Itiopian gumazir kamɨn gɨnmangɨva atrivim geghanasa.”
Ezɨ Joap kamaghɨn an azai, “Nan otarim, nɨ bizir tizim bagh mangasa? Nɨ

mangɨ amɨkemegh an bizir aghuitam inighan kogham.”
23Ezɨ Ahimas ghaze, “Bizir tizim na bativam, kɨmangam.”
Ezɨ Joap ghaze, “Aria nɨ mangɨ.” Ezɨ Ahimas ivegha Jordanɨn Fanem

moghɨn ghua, Itiopian gumazir kam gitagha faragha ghu.
24 Dughiar kamɨn, Devit nguibar ekiamɨn aven itir dɨvazimɨn tiar akam

ko azenan itir dɨvazimɨn tiar akamningɨn tɨzim gaperaghav iti. Nguibar
ekiam geghuva an garir gumazir mam ghua, tiar akamɨn boroghɨn dɨvazir
gavgavim gisɨn tughav ikia garima, gumazir vamɨra ivegha izi.

25 Ezɨ gumazir kam iza atrivimɨn diagha ghaze, “Gumazir mam ivemara
izi.”
Ezɨ atrivim ghaze, “Gumazir vamɨra ivemar izɨtɨ, e suam mar gumazir

eghaghanir aghuim inigha izim.” Ezɨ gumazim ivemara roghɨra izi.
26Ezɨnguibarekiamgeghuvaangarir gumazimuagari, gumazir igharazir

mamuaghan ivegha izi. Ezɨ a gumazir tiar akamɨn gara itimɨndiagha ghaze,
“Nɨ gan gumazir igharazir mam uaghan ivemara izi.”
Ezɨ atrivimghaze, “Gumazir igharazirmamuaghan eghaghanir aghuitam

inigha izi.”
* 18:18: Akar kam, “datɨrɨghɨn,” an endughiar kammɨgeir puvatɨ. A dughiar gumazir akɨnafarir kam
osirizimmɨgei.

27Ezɨeghuvir gumazimuakamaghɨnmɨgei, “Kɨgarima, faragha ivegha izir
gumazim, mati Sadokɨn otarim Ahimas ivemari.”
Ezɨ atrivim ghaze, “A gumazir aghuim. A ti eghaghanir aghuitam sara

izama.”
28 Ezɨ Ahimas roghɨra iza kamaghɨn atrivimɨn diagha ghaze, “E der-

aghavɨra iti.”
Egha an atrivimɨn boroghɨn izava, nguazim girɨgha fuagha, uan guam

nguazimmɨtuagha ghaze, “Atrivim, nɨ nan ekiam, e Ikiavɨra Itir Godɨn ziam
fam, anɨnGod. Gumazirnɨbatoghanɨkomɨsoziba, ame isa endafarimgatɨzɨ
eme abɨni.”

29Ezɨ atrivimkamaghɨnAhimasɨn azara, “NanborimApsalomderagha iti,
o puvatɨ?”
EzɨAhimaskamaghɨna ikaraghaghaze, “Atrivim, Joapdɨkavigha, kɨnɨn in-

gangarir gumazim, ko nɨn Itiopian ingangarir gumazim amadir dughiamɨn,
kɨ garima, gumazir avɨrim pamtemɨn diav arai. Ezɨ kɨ deravɨra fozir puvatɨ,
me bizir tizim gami.”

30 Ezɨ atrivim a mɨgɨa ghaze, “Nɨ sɨvagh mangɨ magh tugh.” Ezɨ a isɨvagha
ghuamunagh tughav iti.

31 Ezɨ Itiopian gumazir kam iza kamaghɨn atrivim mɨgei, “Atrivim, nɨ
nan gumazir ekiam, kɨ eghaghanir aghuim nɨ danɨngasa izi. Gumazir nɨ
ko mɨsoghava nɨ batoziba, datɨrɨghɨn dughiar kamɨn, Ikiavɨra Itir God nɨn
akurazɨ, me uam arazir kuratamɨn nɨ damuan kogham.”

32Ezɨatrivimoreghakamaghɨnmɨgei, “NanborimApsalom, aderaghavɨra
iti o puvatɨ?”
Ezɨ Itiopian gumazim kamaghɨn a ikaragha ghaze, “Atrivim, kɨ kamaghɨn

ifonge, arazir datɨrɨghɨn gumazir igiar kam batozim, a gumazir nɨn apanim
gamua nɨ komɨsoziba bar me batifigh.”

33 Ezɨ atrivim akar kam baregha an navim bar a baseme, ezɨ a dɨkavigha
nguibamɨn tiar akamɨn boroghɨn itir dɨpenimɨn ghuriar pɨn itimɨn ghuan-
abogha azi. An aven ghugha kamaghɨn azia mɨgei, “O nan otarim Apsalom,
nan otarim, nan otarim Apsalom. Kɨ nɨn danganim inigha aremezɨ ti
deraghai. O Apsalom, nan otarim, nan otarim!”

19
Joap akar gavgavimDevit ganɨngi

1 Ezɨ gumazir maba gɨn ghua kamaghɨn Joapɨn mɨgɨa ghaze, “Devit bar
Apsalomɨn apangkuvigha a bagha azia iti.”

2Dughiar kamɨn Devitɨn mɨdorozir gumaziba kamaghɨn oraki, Devit uan
otarim Apsalom bagh azia iti. Kamaghɨn amizɨ, me mɨdorozim damu
apaniba abɨnamin arazim bagha navir agorogem gamir puvatɨ. Men naviba
osemegha iti.

3 Egha mɨdorozir gumaziba nɨmɨra nɨmɨra nguibar ekiamɨn iza, mati
mɨdorozir gumazibamɨdorozimɨn aregha aghumsɨzim sara izi.

4 Dughiar kamɨn, atrivim uan guam avaragha pamtemɨn azia ghaze, “O
Apsalom, nan otarim, noka. Apsalom, nan otarim, nan otarim!”

5 Ezɨ Joap atrivimɨn dɨpenimɨn ghugha kamaghɨn a mɨgei, “Nɨ oragh. Nɨ
datɨrɨghɨn uan mɨdorozir gumazibagh amizɨ, me bar aghumsɨki. Dughiar
kamra, gumazir kaba nɨn akura. Ezɨ nɨ uan amuiba ko boriba ko amuir
doziba, ia osɨmtɨzir tam inizir puvatɨ.

6 Ezɨ gumazir nɨ gifongeziba, nɨ me gifongezir puvatɨ. Ezɨ gumazir nɨ
gifongezir puvatɨziba nɨ me gifonge. Nɨn arazim bighavɨra kamaghɨn en
akaghaghaze, nɨn ingangarir gumazir dapanibakomɨdorozir gumaziba,me

pura biziba. Ezɨ kɨ fo, Apsalom ti angamɨra itima e bar ariaghirezɨ, nɨ ti bar
akongeghai.

7 “Nɨ oragh, nɨ dɨkavigh zuamɨra mangɨ mɨdorozir gumaziba deravɨra me
mɨkɨmɨva, men navibar amightɨ da deraka. Kɨ Ikiavɨra Itir Godɨn ziamɨn
guizbangɨranɨmɨgei, nɨkamaghɨndamighankoghtɨ, datɨrɨghɨndɨmanganme
nɨ ateghtɨ, nɨ bar osɨmtɨzir ekiam iniam. Eghtɨ osɨmtɨzir kam osɨmtɨzir nɨ uan
igiamra ikia iza datɨrɨghɨn tuzir osɨmtɨziba, bar dagh afiragham.”

8 Joap mɨkemegha gɨvazɨma, Devit dɨkavigha ghua nguibar ekiamɨn tiar
akamɨn aperaghav iti. Ezɨ an mɨdorozir gumaziba kamaghɨn oraki, atrivim
nguibar ekiamɨn tiar akamɨn boroghɨn aperaghav iti. Kamaghɨn amizɨ, an
mɨdorozir gumaziba iza a ko iti. Ezɨ Israelian mɨdorozir gumaziba arava
vaghvagha bar uan nguibabar ghue.

Judaba ua Jerusalemɨn ikiasa, Devitɨn azangsɨsi
9 Israelian gumazamiziba bar, uari adoghodogha marazi ghaze, “Atrivim

Devit en akurazɨma, Filistiaba ko apanir igharaziba e gasɨghasɨzir puvatɨ.
Egha a datɨrɨghɨn, Apsalomɨn atiatigha arav ghugha en kantri ataki.

10 E Apsalom amɨsevezɨ a en atrivimɨn otozɨ, me mɨdorozimɨn aven a
mɨsoghezɨ an areme. E Devit inigh izɨtɨ a en atrivimɨn ikiam. E bizir tizim
mɨzuamam?”

11 Gumazir maba Israelian mɨgɨrɨgɨar kamɨn gun Atrivim Devit geghani,
kamaghɨn amizɨ, a ofa gamir gumazimning, Sadok ko Abiatar bagha akam
amaga ghaze, “Kɨ kamaghɨn ifonge, ia nan akam isɨ Judabar gumazir dapani-
bav mɨkɨm suam, kɨ kagh ikia Israelia mɨgeir akaba baraki. Ia Judaba bizir
tizim bagha Israelia ataghizɨ, me faraghavɨra nan azangsɨgha ghaze, kɨ ua
uan dɨpenimɨnmangam?

12E bar aveghbuaba egha anabar vamɨrara, egha ia tizim bagha gumazir
igharaziba ataghizɨme ian faraghmangɨ, uam na inigh izasa?”

13 Egha Devit uaghan Amasa mɨgɨa ghaze, “Ga anabar vamɨra. Kɨ nɨ
amɨseveghtɨma, nɨ Joapɨn danganim inigh, nan mɨdorozir gumazibar gu-
mazir dapanimɨn ikiam. Kɨ kamaghɨn damighan koghtɨ God na mɨsueghtɨ
kɨ aremegham.”

14 Ezɨ Devitɨn akaba, Judan gumazamizibar nɨghnɨzibagh ekuizɨ, me
nɨghnɨzir vamɨram amigha kamaghɨn a bagha akam amadagha ghaze, “E
ifonge, nɨ uan adarazi ko, ia bar uamategh Jerusalemɨn izɨ.”

15 Kamaghɨn amizɨ, Devit uan adarazi ko ghua Jordanɨn Fanemɨn otifi.
Ezɨ Judan gumazamiziba kamaghsua, Devit izɨ Jordanɨn Fanem girɨghtɨ, me
a bativigh a ko Jordanɨn vongɨn izam. Egha me ghua Jordanɨn Fanemɨn
boroghɨn, Gilgalɨn nguibar ekiamɨn amɨzuai iti.

16 Ezɨ Geran otarim Simei, a Benjaminɨn anabamɨn mav, an nguibam
Bahurim, a zuamɨra Judaba ko iza Atrivim Devit bativasa izaghirɨ.

17EzɨBenjaminɨnanabamɨn1,000plan gumaziba Simei koDevit bagha ize.
Ezɨ Siba, a Solɨn adarazir ingangarir gumazim, a 15plan otariba ko 20plan
ingangarir gumaziba sara, zuamɨra ghua Jordanɨn Fanemɨn atrivim bato.

18 Me atrivimɨn adarazir akurvagha, me isa fanemɨn vongɨn me arɨsi.*
Egha atrivim ifongezir biziba, me bar dagh ami.

Devit Simein apangkufi
19 Atrivim dɨpam gɨrasava amima, Simei iza an damazimɨn irɨgha kam-

aghɨn a mɨgei, “Ga uaning, nan gumazir ekiam, nɨ nan arazir kuraba gɨn

19:16: 2 Samuel 16:5-13 * 19:18: Hibrun akam deragha vezɨn kamɨnmɨngarim abɨghizir puvatɨ.

amangasa kɨ ifonge. Nɨ Jerusalem ataghizir dughiamɨn, osɨmtɨzir kɨ amizim,
nɨ a gɨnɨghnɨghanmarkɨ, nɨ nan arazir kurar kam bar a gɨn amadagh.

20 Atrivim, kɨ fo, kɨ arazir kuram gami, kamaghɨn amizɨ kɨ notɨn
amadaghan gumazir igharazibar faragha iza nɨ bato. Kɨ nɨn ingangarir
gumazim.”

21 Ezɨ Seruian otarim Abisai kamaghɨn a mɨgei, “Simei akar kuramɨn
Ikiavɨra Itir God mɨsevezir atrivim mɨkeme, kamaghɨn an aremeghtɨ, der-
agham!”

22EzɨDevit kamaghɨn Abisai uan avebam Joap ko aningmɨgɨa ghaze, “Kar
guan bizim puvatɨ, gua Seruian otarimning. Gua tizim bagha nan apanim
damuasa? Kɨ datɨrɨghɨn kamaghɨn fo, kɨ Israelia bar men atrivim. Ezɨ
dughiar kamɨn, e Israelian gumazitam mɨsueghtɨ an aremeghan kogham.
Bar puvatɨgham.”

23 Egha atrivim akar dɨkɨrɨzim gamua pamtemɨn Simei mɨgɨa ghaze, “Bar
guizbangɨra, me nɨmɨsueghtɨ, nɨ aremeghan kogham.”

DevitMefibosetɨn apangkufi
24 Ezɨ Solɨn igiavotarim Mefiboset uaghan iza Devit bato. Dughiar Devit

Jerusalem ataghizimɨn ikegha iza datɨrɨghɨn, atrivim uamategha deragha
izezimɨn,Mefiboset uan dagariba ko korotiaba ruezir puvatɨ, egha a uaghan
uan ghuamasɨzim gɨsezir puvatɨ.

25 Mefiboset datɨrɨghɨn Jerusalem ategha† iza atrivim bato. Ezɨ atrivim
kamaghɨn an azara, “Mefiboset, nɨ manmaghɨn amigha na ko arav ghuzir
puvatɨ?”

26 Ezɨ Mefiboset kamaghɨn a ikaragha ghaze, “O atrivim, nan gumazir
ekiam, nɨ fo, nan dagarimning ikufi. Dughiar nɨ Jerusalem ataghɨrazimɨn,
kɨ uan ingangarir gumazim mɨgɨa ghaze, ‘Nɨ na bagh donkin tam inigh izɨtɨ,
kɨ a daperagh atrivim komangam.’ Ezɨ nan ingangarir gumazim na gifara.

27 Egha a nɨ bagha ghua akar ifavaribar nɨ mɨgɨa nan ziam abɨra. Ezɨ
atrivim, nɨ nan gumazir ekiam, nɨ mati Ikiavɨra Itir Godɨn ensel. Nɨ bizir
aghuir manamɨn na damusɨ nɨ a damu.

28 Kɨ fo, nɨ nan afeziamɨn adarazir gumazamiziba bar me mɨsueghtɨ me
arighireghamin gavgavim iti. Ezɨ puvatɨ, nɨ nan apangkuvigha na ataghizɨ,
kɨ zurara nɨn dɨpenimɨn aven itir dagher dakozimɨn api. Kamaghɨn amizɨ, kɨ
ua bizir igharaz tam uabɨ danɨngɨsɨ nɨn azangan kogham.”

29 Ezɨ atrivim kamaghɨn mɨgei, “Nɨn mɨgɨrɨgɨar kam mamaghɨra tugh, kɨ
nɨghnigha gɨfa. Nɨ Siba ko gua Solɨn nguazim tuiragh uaning danɨng, an
akuar tam initɨma nɨ akuatam inigh.”

30EzɨMefiboset kamaghɨn atrivimmɨgei, “Nɨ Siba ateghtɨ, a bar ada ini. Kɨ
dagh nɨghnɨzir puvatɨ. Kɨ nɨ baghavɨra nɨghnɨzima, nɨ deraghavɨra ikegha ua
ize.”

31 Ezɨ Gileatɨn Distrighɨn gumazim Barsilai, a Rogelimɨn nguibam ategha
izaghira atrivim ko Jordanɨn Fanem girɨgh vongɨnmangasa a ko iti.

32Barsilai datɨrɨghɨn 80plan azeniba ikia egha bar ghuri. A dagɨar avɨriba
iti, ezɨDevit uan adarazi koMahanaimɨn itir dughiamɨn, Barsilai dagheba ko
bizir avɨribar Devit uan adarazi kome ganɨdi.

33Ezɨ atrivim kamaghɨn a mɨgei, “Nɨ nan gɨn Jerusalemɨn izɨtɨ kɨ nɨ geghuv
nɨn ganam.”

34Ezɨ Barsilai a ikaragha ghaze, “Nan gumazir ekiam, kɨ kɨran oveghangɨn
aremegham, ezɨ kɨ tizim bagh nɨn gɨn Jerusalemɨnmangam?
19:24: 2 Samuel 9:1-13; 16:1-4 † 19:25: Hibrun akam deragha vezɨn kamɨn mɨngarim abɨghizir

35Nɨ oragh, kɨ 80plan azeniba iti, egha deragha bizir aghuiba ko kurabagh
fozir puvatɨ. Kɨ dagheba ko dɨpabar amɨva deragh dar isɨngtɨziba baraghan
kogham, manam derazɨ manam ikufi. Nan kuarimning uaghan ikufi, eghtɨ
gumazamiziba ighiabar amutɨ, kɨ me onger ighiaba baraghan kogham.
Kamagh amizɨ, kɨ tizim bagh nɨn gɨn mangɨva osɨmtɨzim nɨ danɨngam? Ti
puvatɨgham.

36Atrivim, nɨ bizir tizim bagh arazir aghuir kamɨn na damuasa? Markɨ. Kɨ
nɨ ko fanemɨn vongɨn tong sɨvaghmangɨgh, egh kɨ uamategham.

37Ga uaning, nɨ na ateghtɨ kɨ uamategh uan nguibamɨn mangɨva, nguazir
uan afeziam ko amebamɨn kuamning afazɨ naghɨn aremeka. Ezɨ nan otarim
Kimham iti, a nɨ ko mangam. A nɨn ingangarir gumazim. Eghtɨ nɨ bizitam a
bagh a damusɨ nɨ puram a damu.”

38Ezɨ atrivim kamaghɨn a ikaragha ghaze, “Kimhamna komangam. Ezɨ kɨ
bizir tizim a bagh a damusɨ ifongegh, kɨ purama damuam. Egh nɨ bizir tizim
damusɨ pura nan azaraghtɨ, kɨ nɨ bagh puram a damuam.”

39 Egha atrivim uan gumazamiziba ko, me bar Jordanɨn Fanem girɨgha
vongɨn ghue. Egha atrivim deragh Barsilai damuasa God ko mɨgei. Egha a
Barsilain torezɨ, a uamategha uan nguibamɨn ghu.

40 Atrivim vongɨn ghua Gilgalɨn nguibar ekiamɨn zuima, Kimham a ko
zui. Ezɨ Judabar mɨdorozir gumaziba ko Israelian marasi, me bar atrivim
ko vongɨn zui.

Israelia ko Judaba uari adoghodosi
41 Devit Gilgalɨn nguibar ekiamɨn itima, Israelian gumaziba bar atrivim

bagha iza, kamaghɨn a mɨgei, “Gumazir ekiam, bizir tizim bagha en aveg-
hbuaba Judaba, en modogha nɨ ko nɨn amuiba ko boriba ko nɨn mɨdorozir
gumaziba inigha Jordanɨn Fanem abɨki?”

42 Judan gumaziba bar akar kam baregha kamaghɨn a ikaragha ghaze,
“Atrivim en ikɨzimɨn mav, kamaghɨn amizɨ e arazir kam gami. Ezɨ ia tizim
bagha e baseme? Atrivim e bagha daghetam givezezir puvatɨ, egha bizitam
bar e ganɨngizir puvatɨ.”

43 Ezɨ Israelian gumaziba kamaghɨn me ikaragha ghaze, “Gumazitam
atrivimɨn otoghɨva a bar moghɨra en kantrin atrivimɨn ikiam. Ezɨ kantrin
kamɨn aven, e Israelia 10plan anababa iti, ezɨ ia Judaba anabar vamɨrara iti.
Guizbangɨra, Devit ian anabamɨnoto, egha abar enatrivimɨn iti, ezɨ e 10plan
anababa, e ia gafira. Ezɨ ia tizimbaghaenaghuaghaegasɨghasɨghasavaami?
E uari uam atrivim inigh izamin nɨghnɨzimɨnmɨngarim.” Ezɨ puvatɨ, Judaba
bar gavgavigha pamtemɨnmɨgɨa Israelia abɨni.

20
Seba atrivim abɨnasa

1Dughiar kamɨn gumazir kurar mam iti, an ziam Seba. A Bikrin otarim,
a Benjaminɨn anabamɨn gumazir mam. Egha Seba sɨgham givia dɨa ghaze,
“Devitmarkɨ, e an anabamɨngumazamiziba puvatɨ. E Jesin otarimɨnadarazi
puvatɨ, e an gɨnmangan kogham. Aria, e Israelian gumazamiziba uamategh
uan nguibabar mangam.”

2 Ezɨ Israelia akar kam baregha, bar Devit ategha Seba ko zui. Ezɨ
Judan gumaziba Devitɨn gɨn ghua, Jordanɨn Fanem ategha tuavimɨn ghua
Jerusalemɨn otifi.

3Me ghua Jerusalemɨn otivigha gɨvagha, Devit uan atrivir dɨpenimɨn aven
ghugha, uan10plan amuir dozir an atrivir dɨpenimɨnganasa taghiziba, ame
20:1: 1 Atriviba 12:16; 2 Eghaghaniba 10:16 20:3: 2 Samuel 16:22

inigha dɨpenir igharazimɨn me arigha, men ganasa gumazir maba mɨsefe.
Egha marazi amɨsevezɨma, me dagheba ko bizir igharaziba sara me ganɨdi.
Egha a fomɨra me gami moghɨn, a ua ghua me ko akuir puvatɨ. Me zurara
pura dɨpenimɨn iti, mati amizir odiariba.

4EzɨatrivimgɨnkamaghɨnAmasamɨgei, “Nɨmangɨ Judangumazibardiagh
me akufagh. Egh gurummɨzaraghan o zuerimɨn ia bar izɨ na batogh. Egh nɨ
uaghanme ko ikɨ.”

5 Ezɨ Amasa men dɨmasa ghua, egha a zuamɨra men diazir puvatɨ, ezɨ
atrivimme izasa dɨborozir dughiam, a gɨvazɨme tɨghar izam.

6Ezɨ atrivim kamaghɨn Abisai mɨgei, “Apsalom osɨmtɨzir ekiam e ganɨngi,
ezɨ datɨrɨghɨn Bikrin otarim Seba, osɨmtɨzir bar ekiam e danɨngam, eghtɨ
Seban osɨmtɨzim bar ekevegh Apsalomɨn osɨmtɨzim gafiragham. Kamaghɨn
amizɨ, nɨ nan mɨdorozir gumaziba inigh mangɨ an agɨragh an suiragh.
Puvatɨghtɨ Sebauanadarazi komangɨnguibar ekiar dɨvazir gavgaviba itibar
ikɨtɨ, e an suighan iburagham.”*

7EzɨAbisai, ko Joapɨnmɨdorozir gumaziba, ko atrivim geghuvirmɨdorozir
gumaziba, kar Keretia ko Peletian mɨdorozir gumazir gavgaviba, me bar
Jerusalem ategha, Bikrin otarim Seban agɨntɨghasa ghue.

8 Me ghua Gibeonɨn dagɨar ekiamɨn otozɨ, Amasa iza me bato. Dughiar
kamɨn, Joap mɨdorozir korotiam arugha mɨdorozir sabam inigha uan
letiamɨn anemɨghɨrɨ. Mɨdorozir sabar kam uan mɨsevimɨn aven iti, ezɨ Joap
Amasan boroghɨn zuir dughiamɨn mɨdorozir sabam suiaghɨrɨgha nguazim
girɨ.

9Ezɨ Joap kamaghɨnAmasamɨgei, “Aruer arɨzim aveghbuam, nɨ deraz, o?”
Egha uan agharir guvimɨn an ghuamasɨzimɨn suiragha, an torasa.

10 Joap mɨdorozir sabar mam uan agharir kɨriamɨn an suira, ezɨ Amasa
mɨdorozir sabar kamɨn ganizir puvatɨ. Joap Amasan navim bɨrazɨma, an
muriam suiaghɨrɨgha nguazim girɨzɨ, a maghɨram areme. Ezɨ Joap uam a
bɨrazir puvatɨ. Joap Amasa bɨrazɨ an aremezɨ, a uan aveghbuam Abisai ko
aning Bikrin otarim Seban agɨntɨghasa ghu.

11 Ezɨ Joapɨn mɨdorozir gumazir mam Amasan kuamɨn boroghɨn tughav
ikia dɨa ghaze, “Gumazir Devit ko Joap gifongeziba, me Joapɨn gɨnmangɨ.”

12 Ezɨ ghuzim bar Amasan kuam noghezɨ, an kuam tuavir torim girɨghav
iti. Ezɨ mɨdorozir gumaziba bar iza an kuamɨn ganigha ua zuir puvatɨ. Ezɨ
Joapɨnmɨdorozir gumazir kamgarimezuir puvatɨzɨma, a ankuamgekuigha
ghua tuavim ategha tuzir torimɨn anetɨgha inimɨn anevara.

13EzɨAmasan kuamua tuavimɨn itir puvatɨzɨma,mɨdorozir gumaziba bar
Joapɨn gɨn ghua Seba buri.

14 Ezɨ Seba ghua Israelian anababa bar men nguaziba abigha ghua,
nguibar ekiam Abel Betmakan oto. Ezɨ Berin ikɨzimɨn gumaziba bar, a ko
uari akuvagha a ko ghua nguibar ekiamɨn aven ghue.

15 Ezɨ Joapɨn mɨdorozir gumaziba kamaghɨn oraki, Seba nguibar ekiamɨn
aven itima, me iza nguibam ekɨaru. Egha me mɨsoghasa nguibar ekiamɨn
dɨvazimɨn boroghɨn nguazim pozim mɨkɨra ghuavanadi. Egha me dɨvazim
akarightɨ a irasava, me temer ekiabar pamten ivɨvɨgha a ginivavɨra iti.

16 Ezɨ amizir nɨghnɨzir aghuim itim, nguibar ekiar kamɨn ikia kamaghɨn
Joapɨn adarazir dɨa ghaze, “Oi, ia oragh! Ia Joap mɨkemeghtɨ a izɨ. Kɨ akam
an iti.”

17Ezɨ Joap roghɨra izima, amizim an azara, “Nɨ Joapra?”
Ezɨ Joap ghaze, “Are, kar kɨrara.”

* 20:6: Hibrun akam deragha vezɨn kamɨnmɨngarim abɨghizir puvatɨ.

Ezɨ amizim amɨgɨa ghaze, “Kɨ nɨn ingangarir amizim, kɨ akar mam nɨn iti.
Kɨ kamaghsua, nɨ bar deraghvɨra kuarim atɨgh na baragh.”
Ezɨ Joap ghaze, “A dera, kɨ nɨn akam baragham.”
18Ezɨ amizim kamaghɨn Joap mɨgei, “Me fomɨra ghaze, nɨ osɨmtɨzim ikɨva,

Abelɨn nguibar ekiamɨnmangɨ. Me Abelɨn zuima, a men osɨmtɨziba akɨri.
19 Nɨ oragh. En nguibar ekiam a Israelɨn kantrin aven nguibar eki-

aba bar dar faraghavɨra iti. E tintinibar mɨsozir puvatɨgha deravɨra api-
agha, uan arazir aghuibar gɨrara zui. Ezɨ nɨ datɨrɨghɨn nguibar ekiar kam
gasɨghasɨghasa. Nɨ bizir tizim bagha, Ikiavɨra Itir God baghavɨra itir bizim
gasɨghasɨghasava ami?”

20 Ezɨ Joap kamaghɨn a ikaragha ghaze, “Bar puvatɨ. Kɨ nguibar kam
gasɨghasɨgh a kuvarɨmasa puvatɨ.

21E gumazir vamɨra iniasa ize, an ziam Seba, a Bikrin otarim. A Efraimɨn
anabar mɨghsɨabar itir gumazim. Gumazir kam, an Atrivim Devit abɨnasa
nɨghnɨzimgumazibagh anɨdi. E kamaghsua, ia Seba edanightɨ, e iannguibar
ekiam ateghmangam.”
Ezɨ amizim kamaghɨn Joap mɨgei, “Bar guizbangɨra, e gumazir kam

mɨsueghtɨ an aremeghtɨ, e an dapanim fegh, dɨvazimɨn vongɨn a kunightɨ, ia
datɨrɨghɨram an ganam.”

22Kamaghɨn amizɨ, amizim nguibar ekiamɨn ghua uan nɨghnɨzir aghuim
gumazamiziba bar me mɨgei. Ezɨ me an nɨghnɨzimɨn gɨn ghua, Seban fɨrim
atugha an dapanim isa dɨvazimɨn azenan, Joap bagh anekuni. Ezɨ Joap
sɨgham givima an mɨdorozir gumaziba nguibar ekiam ategha vaghvagha
uamategha uan nguibabar zui. Ezɨ Joap Atrivim Devit bagha uamategha
Jerusalemɨn ghu.

Devitɨn ingangarir gumazir dapanibar ziaba
23 Joap datɨrɨghɨn Israelian mɨdorozir gumazibar dapanir bar faragha

zuim. Ezɨ JehoiadanotarimBenaia, amɨdorozir gumaziratrivimgeghuvibar
gumazibar dapanim, kar Keretia ko Peletia.

24 Ezɨ Adoniram, a gumazir atrivim uan ingangaribar amuasa inizibar
gumazir dapanim. Ezɨ Ahilutɨn otarim Jehosafat, a gavmanɨn akɨnafariba
osirir gumazir faragha zuim.

25 Ezɨ Seva, an Atrivim Devit amir eghaghanibar akɨnafariba osirir gu-
mazim. Ezɨ Abiatar ko Sadok aning ofa gamir gumazimning.

26 Ezɨ Jairɨn adarazir gumazim Ira, a uaghan Devitɨn ofa gamir gumazir
mam.

Devit ko Godɨn eghaghaniba
21

(Sapta 21--24)
Gibionia Atrivim Solɨn arazir kuraba ikara

1 Devit atrivimɨn itir dughiamɨn, mɨtiriar ekiam oto, ezɨ 3plan azenibar
dagheba bar puvatɨ. Ezɨ Devit bizir kamɨn mɨngarim bagha Ikiavɨra Itir
Godɨn azai. Ezɨ Ikiavɨra Itir God a mɨgɨa ghaze, “Bizir kamɨn mɨngarim
kamaghɨn ghu. Atrivim Sol Gibeonia mɨsoghezɨ me ariaghire, ezɨ bizir kam
bangɨn, osɨmtɨzim Solɨn ovavir boribar ikiavɨra iti.”

2 Kamaghɨn amizɨ, Devit Gibeonian diazɨ me ize.* Gibeonia Israelian
gumazamiziba puvatɨ, me Amoria. Amorian marazi ariaghire, ezɨ varazira
ikiavɨra iti. Bar fomɨra Israelia akar gavgavim akɨrigha ghaze, me Gibeonia

* 21:2: Nɨ Josua 9:3-15ɨn gan.

gasɨghasɨghan kogham. Ezɨ Atrivim Sol, a Israelia ko Judabara Israelɨn
nguazir kamɨn ikiasa gavgafi. Kamaghɨn amizɨ, Sol Gibeonia agɨvasa ingari.

3Gibeonia datɨrɨghɨn iza Devit batozɨma, a kamaghɨn memɨgei, “Kɨ arazir
kurar e ia gamizir kamɨn osɨmtɨzim anegɨvasava ami. Eghtɨ ia deragh e
damusɨ Ikiavɨra Itir Godɨn azangsɨgh. Kɨ osɨmtɨzir kam akɨrsɨ ia bagh bizir
tizim damuam?”

4EzɨGibeonia kamaghɨn Devit ikara, “Osɨmtɨzir kam, a e ko Sol uan ikɨzim
ko iti, ezɨ nɨ gol ko silvaba e danightɨ, bizir kam gɨvaghan kogham. E uaghan
Israelian gumazitammɨsoghsɨ nɨn azaraghan kogham.”
Ezɨ Devit ghaze, “Ezɨ kɨ ia bagh bizir tizim damuasa ia ifonge?”
5Ezɨ me kamaghɨn atrivimɨn akam ikaragha ghaze, “Sol bar e gasɨghasɨgh

e agɨvasa nɨghnɨsi, eghtɨ en gumazitam Israelɨn nguazimɨn ikian kogham.
6 E fo, Ikiavɨra Itir God atrivimɨn ikiasa Sol amɨsefe. Solɨn nguibam

Gibea. Kamaghɨn amizɨ, e kamaghɨn nɨn azai, Nɨ Solɨn ikɨzimɨn gumazir
7plan e danɨngigh. Eghtɨ e Ikiavɨra Itir Godɨn damazimɨn me guightɨ, me
arɨmɨghiregham.”
Ezɨ Devit memɨgɨa ghaze, “A dera, kɨme isɨ ia danɨngam.”
7Devit faragha Ikiavɨra Itir Godɨn damazimɨn Solɨn otarim Jonatan bagha

akar gavgavimakɨri, egha a datɨrɨghɨna ginɨrɨ.† Kamaghɨnamizɨ, a Jonatanɨn
otarim Mefiboset inizir puvatɨ. Mefiboset a Solɨn igiavotarim, ezɨ an a isa
Gibeonia ganɨngizir puvatɨ.

8 Egha Devit Armoni ko Mefibosetɨn igharazim ini. Aning Sol ko Rispan
otarimning, Rispa a Aian guivim, egha a Solɨn amuir dozir mam. Devit
uaghan Solɨn guivim Merapɨn otarir 5pla ini. Merapɨn pam Adriel, Adriel
a Barsilain otarim, a Meholan nguibamɨn gumazim, aning otarir kaba bate.

9Devit gumazir kaba isa Gibeonia ganɨngizɨma,meme inighamɨghsɨamɨn
ghuavanabogha, Ikiavɨra Itir Godɨn damazimɨn 7plan gumazir kaba guizɨ,
me bar moghɨra ariaghire. Bizir kam, a balin azeniba anima me baliba
faraghavɨra dar aghorasava amir dughiamɨn oto.

10 Ezɨ gumazir aremezir kabar pumuningɨn amebam Rispa, a azir inir
ghurir maba inigha, mɨghsɨar kamɨn ghuavanabo. A inir kabar purirpenir
muziarir mam dagɨar mam gisɨn an ingari. Egha gumazir kabar kuaba
iakɨnir mabar dar garavɨra ikia ghua amozim izir dughiam oto, ezɨ amozim
arigha gumazir 7plan kabar aghariba rue. Rispa dɨmagariba ko aruebar
gumazir kuar kaba deraghavɨra dar gara iti, puvatɨghtɨ, kuaraziba ko asɨzir
atiaba izɨ dar amegham.

11Ezɨ Devit gɨn Aian guivim Rispa amizir arazir kam baraki.
12 Egha Devit Gileatɨn Distrighɨn ghua, Jabesɨn nguibar ekiamɨn gumaza-

miziba bagha ghua, Sol ko an otarim Jonatanɨn aghariba ini. Filistiaba
fomɨra Gilboan mɨghsɨamɨn Sol ko Jonatanɨn mɨsuegha, aningɨn kuamning
inigha ghua Betsanɨn nguibar ekiamɨn tuavir akabar aning agura. Ezɨ
Jabesia gɨn ghua aningɨn kuamning okemegha aning inigha ghu.‡

13 Ezɨ Devit uan ingangarir gumazibav mɨkemezɨ, me Sol ko Jonatanɨn
aghariba inighaghue. Meuaghangumazir7planGibioniaguizibaraghariba
akufa.

14 Egha me Benjaminɨn anabamɨn nguazimɨn Selan nguibar ekiamɨn
ghugha, Sol ko Jonatanɨnaghariba isa, SolɨnafeziamKisɨndagɨarmozimgatɨ.
Atrivim mɨkemezɨ moghɨn me bizibagh ami. Ezɨ arazir kamɨn gɨn, me uan
kantri deragh a damuasa God komɨgeima, a men akaba barasi.

† 21:7: Nɨ 1 Samuel 20:14-17 ko 2 Samuel 9:1-7ɨn gan. 21:8: 1 Samuel 18:19 ‡ 21:12: Nɨ 1 Samuel
31:8-13ɨn gan.

Israelia Filistiabar gumazir bar dafaba komɨsosi
(1 Eghaghaniba 20:4-8)

15 Ezɨ mɨdorozim uam Israelia ko Filistiabar tongɨn oto. Ezɨ Devit uan
mɨdorozir gumaziba ko ghuaghira Filistiaba komɨsosi. Me uariv sogha ghua
Devitɨn gavgaviba bar gɨvazɨma, a uamɨsoghan ibura.

16Ezɨ Filistian gumazir mam an ziam Isbibenop, a gumazir dafabarmam,
a Devit mɨsueghtɨ, an aremeghasa mɨgei. An afuzir igiar mɨzer ruarir
me brasɨn ingarizim iti, ezɨ an osɨmtɨzimɨn dɨbobonim, 3pla ko akuamɨn
kilogremɨn tu. Egha uaghanmɨdorozir sabar igiar mam iti.

17 Ezɨ Seruian otarim Abisai, Devit bagha iza an akuragha Filistian kam
mɨsoghezɨma an areme. Ezɨmɨdorozir gumaziba akar gavgavimDevitmɨgɨa
ghaze, “E mangɨ mɨsoghamin dughiamɨn nɨ e ko mangan kogham. Nɨ mati
lamɨnangazangarir Israelia eganɨdim,nɨ lamɨnkamdamightɨ, amungeghan
markɨ.”

18 Egha Israelia gɨn ua Filistiaba ko mɨsosi. Dughiar kamɨn me Gopɨn
nguibamɨn uariv sosi. Ezɨ Israelian mav, a Husan nguibamɨn gumazim, an
ziam Sibekai, a Filistian gumazir dafar mam mɨsoghezɨ an areme, an ziam
Sap.

19 Dughiar igharazir mamɨn, Israelia ua Filistiaba ko Gopɨn nguibamɨn
uariv sosi. Ezɨ Betlehemɨn gumazim Jareoregim, an otarim Elhanan, a Getɨn
nguibar ekiamɨn gumazim, a Goliatɨn igharazim mɨsoghezɨma an areme.
Goliatɨn afuzir mɨsiam bar ekevegha mati me iniba nuavir masinɨn tretbar
suizir aghorir bar dafam.

20Ezɨgɨnmɨdorozir igharazirmamuaGetɨnnguibar ekiamɨnoto. Gumazir
bar dafabar ovavir borir mam uaghan iti, egha a gumazir ruarir dafam.
Ezɨ an dafarimning vaghvagha 6plan dafarir puziba iti, ezɨ an dagarimning
uaghan kamaghɨra 6plan dagarir puziba iti. Da bar moghɨra 24plan puziba.

21 Gumazir kam dɨbovir akabar Israelia mɨgɨav iti, Devitɨn aveghbuam
Sama, an otarim Jonatan amɨsoghezɨ, an areme.

22 Filistian 4plan gumazir kaba, me gumazir bar dafar Getɨn nguibar
ekiamɨn izezibar ovavir boriba. Devit uan mɨdorozir gumaziba ko me
mɨsoghezɨ, me ariaghire.

22
Devit Ikiavɨra Itir God bagha

ighiam bange
(Onger Akaba 18)

1Dughiar kamɨn, Ikiavɨra Itir God, Devitɨn apanim Sol ko apanir igharaz-
iba da uam a ini. Ezɨ a bizir kam gɨnɨghnɨgha Ikiavɨra Itir God bagha ighiar
kam bange.

2 Ighiar kamɨnmɨgɨrɨgɨaba kamakɨn:
Ikiavɨra Itir God, a nan dɨvazir bar gavgavimɨnmɨn iti.
A nan dagɨar kɨ an aven uabɨmodimɨnmɨn ikia,

nan akuragha nan apaniba da ua na ini.
Nan God, a dagɨar ekiamɨnmɨn iti,

ezɨ kɨ uan apanibar ara ghua anmodi.
A nan oramɨnmɨn ikia na avara,

ezɨ kɨ an uabɨmodi.
A nan akuragh deragh nan ganamin gavgavim iti,

egha nan dɨvazir bar gavgavimɨnmɨn iti.
21:17: 1 Atriviba 11:36; Onger Akaba 132:17

3Nan Godmati dagɨar ekiam,
ezɨ kɨ an ghuava an uan apanibar modi.

A nan oramɨnmɨn ikia na avara,
ezɨ kɨ an uabɨmodi.

A ua na isir gavgavim ikia
egha na geghufi.

Kɨ an deima, an nan akurazɨma,
apaniba na gasɨghasɨghizir puvatɨ.

A nan akuragh deragh nan ganamin gavgavim iti,
egha nan dɨvazir bar gavgavimɨnmɨn iti.

O Ikiavɨra Itir God, nɨ nan Akurvazir Gumazim.
Kɨ an deima, a nan akurazɨma, apaniba na gasɨghasɨghizir puvatɨ.

4E Ikiavɨra Itir Godɨn ziam feka!
Kɨ an deima, a nan akurazɨma,
apaniba na gasɨghasɨghizir puvatɨ.

5Guizbangɨra, kɨ atam areme.
Ovevem benir gavgavimɨnmɨn na ikiagharigha gɨfa,
mati ongarim dɨkava dɨpɨraghira, na avasava ami.

6 Ovevem bar na inizɨ, kɨ Gumazamizir Oveaghuezibar Nguibamɨn
magɨrasava ami.

Mati me nan suighasa azuazim agurazɨ, a nan suighasa iti.
7Kɨ osɨmtɨzir ekiamɨn ikia, egha pamten Ikiavɨra Itir Godɨn dei.

Kɨ uabɨn akurvaghasa uan Godɨn arai.
Ezɨ a uan Dɨpenimɨn ikia nan ararem barazima,
an an kuarir torim giraghu.

8Kamaghɨn amizɨ, a nan apanibar atari.
Eghamɨkɨmkɨzim gamizɨ an otogha,
overiabagh inobaghnobasi.

9 Ikiavɨra Itir God, mɨgharim an atinimɨn otivaghiri,
ezɨ avim an akamɨn otivaghira bizir avɨribar isi.
Eghamɨzariaba ira tintinibar zui.

10God overiam kuigha izaghiri,
ezɨmɨgharir pɨziba an dagarimningɨn apengan iti.

11A izamati, a enselɨn bar gavgavim gaperazɨ, an a inigha izi.
Mati amɨnim avɨzimning ikia,
God inigha bar atamra izi.

12An amɨnirbɨrim gamizɨ an anevara.
Mati a purirpenimɨn avenmodoghav iti,
amozimɨnmɨturir pɨziba anevara.

13A ghuariar pɨzibagh amizɨ, an angazangarim bar da avarazɨ,
onɨmarim ghuariar pɨzir kam abɨgha azenim giri.

14 Ikiavɨra Itir God uan Nguibamɨn ikia, tiarim akara pamten dagarvasi.
Godɨn Bar Pɨn Itim uan akam akara pamtemmɨgei.

15An onɨmaribagh amizɨ, da mati an barir aviba
an apanibagh asavamadi, ezɨme tintinibar ara zui.

16O Ikiavɨra Itir God, nɨmen atarir adarir kam,
mati amɨnir ekiam nɨn atinimɨn otoghame gɨvamemunamadi.

Nɨn adarir kam ongarim gamizɨ, a bar mɨsɨngi,
ezɨ bizir nguazir mɨngarimɨn suiraziba, bar azenim gire.

22:5: Jona 2:5-7

17 Ikiavɨra Itir God pɨn ikia, uan agharim amadazɨ, a izaghira nan suiragha
ua na gekui.

An ongarir bar konimɨn uam na inigha azenim gatɨ.
18Dughiar kamɨn nan apaniba bar gavgavigha na abɨnasava ami.

Ezɨ Ikiavɨra Itir God, men dafariba da ua na ini.
19Kɨ dughiar kuramɨn itima, nan apaniba iza na komɨsosi.

Ezɨ Ikiavɨra Itir God, na geghuva nan gari.
20A deravɨra nan gara nan akurazɨ, kɨ danganir aghuimɨn ikia deravɨra
iti.

A bar guizbangɨra na gifonge, egha kamaghɨn a ua na ini.
21Kɨ arazir aghuimɨn gɨn zui.

Ezɨ bizir kam bagha, Ikiavɨra Itir God bizir bar aghuir avɨribar na gami.
Kɨ Godɨn damazimɨn zue,
ezɨ a ivezir aghuim isa na ganɨdi.

22 Ikiavɨra Itir God, a nan God.
Kɨ akɨrim ragha a gasarazir puvatɨ.
Kɨ guizbangɨra an Akar Gavgavibar gɨn zui.

23Kɨ zurara bizir God damuasa emɨkemezibagh nɨghnɨsi.
Egha kɨ an arazir a ifongeziba batoghezir puvatɨ.

24A fo, kɨ an damazimɨn osɨmtɨziba puvatɨ.
Kɨ guizbangɨra arazir kurabar uabɨra uabɨ geghuva ua bagha gari.

25Kɨ Ikiavɨra Itir Godɨn damazimɨn zuegha iti.
Kamaghɨn amizɨ a nan arazir aghuir kamɨn ganigha,
a ikaragha arazir aghuimɨn na gami.

26 Ikiavɨra Itir God, gumazir nɨ ataghɨrazir puvatɨzim,
nɨ uaghan an ataghɨrazir puvatɨ.

Gumazir nɨn damazimɨn derazim,
nɨ uaghan arazir aghuim an akakasi.

27Gumazir nɨn damazimɨn zuezir arazibagh amim,
nɨ uaghan uan arazir zueziba an akakasi.

Eghtɨ gumazir arazir kuramɨn gɨn zuim,
nɨ uaghan arazir kuramɨn a ikarvasi.

28Gumazamizir uari abɨriba, nɨmen akurvasi.
Gumazamizir uari pɨrafiba, nɨme abɨri.

29O Ikiavɨra Itir God, nɨ angazangarim na ganɨdi.
Eghamɨtarmem na dama a batosi.

30Nɨn gavgavimɨn, kɨ uan apanibav sogham.
Kɨ uan Godɨn akurvazimɨn, apanibar dɨvazim ikiavkɨnigh me
abɨragham.

31Godra, an araziba da bar guizbangɨra egha bar aghungi.
A bizitam damusɨ akam akɨrigh, egh an a damuam.
An oramɨnmɨn iti,
eghtɨ gumazitam a bagh izɨ an aven modogh nɨghnɨzir gavgavim an ikɨ,
deraghvɨra ikiam.

32 Ikiavɨra Itir God, a bar uabɨra guizbangɨra God.
A bar uabɨra dagɨar ekiamɨnmɨn ikia e apasa.

33Godra nan daroribar na akumakui,
egha gavgavim na ganɨga deragha nan garima, kɨ zui.

34A nan suemning gamizɨ, kɨ asɨzir atiabar mɨn,

mɨghsɨabar pɨnmar deravɨram arui.
35Amɨdorozir arazibar nan sure gamizɨ,

nan agharimning barir pir me ainɨn ingarizim,
gekuamin gavgavim iti.

36 O God, nɨ uan oram na ganɨngizɨma, kɨ an gɨrakɨrangɨn modozɨ, nɨ nan
apanibar dafaribar ua na ini.

Nɨ uan gavgavimɨn nan akura.
Nɨ nan dɨmdiam baregha nan akurazɨ, kɨ gumazamizibar damazimɨn
ziar ekiam iti.*

37Nɨ bar tuavir aghuim na ganɨngizɨ, kɨ an ghua,
apɨghsigha irɨzir puvatɨ.

38Kɨ uan apanibar agɨntɨghavɨra ikia ghua,
men suiraghame gasɨghasɨgha barme agɨfa.

39Kɨme gasezɨ, me kuabara ira,
nan dagarimningɨn apengara ira ua dɨkavasava amuava avenge.

40Nɨrara, mɨdorozim damuasa gavgavim na ganɨngi,
ezɨ kɨmemɨsoghame abɨnizɨ, me nan dagarimningɨn apengan iti.

41Nɨ nan apanibagh amizɨ,
me akɨribagh ighegha, na gasegha uam are.
Gumazir na gifongezir puvatɨziba, kɨ barme gasɨghasɨki.

42 Gumazir kaba, uarir akurvaghasa diava arai, ezɨ men akurvaghamin
gumaziba puvatɨ.

Me Ikiavɨra Itir Godɨn diava arai, ezɨ amen dɨmdiaba barazir puvatɨ.
43Kɨ barme gasɨghasɨghizɨ,

memati amɨnim nguazir mɨnemeniam giveragha ghu.
Kɨme dɨkabɨrame abɨni,

mati kɨ tuavimɨn
nguazir beghneaziba dɨka zui.

44Nɨ gumazir na gasɨghasɨzibar dafarimɨn uam nan akura.
Nɨ na gamizɨ, kɨ Kantrin Igharazibar Gumazamizibar dapanimɨn oto.
Gumazamizir kɨ fozir puvatɨziba, nɨ men kantriba na ganɨngizɨ, kɨ dagh
ativaghamen gari.

45Kantrin Igharazibar Gumazamiziba kamaghɨn na baregha zuamɨra iza,
nan guamɨn uan teviba apɨra nan akam barasi.

46Men gavgaviba bar gɨvazɨ, me nɨrɨzim ko agorogem sara na bagha izi.

47 Ikiavɨra Itir God, a zurara ikia mamaghɨra iti.
A dagɨar ekiamɨnmɨn namodozɨ kɨ an apazangɨn itima a na geghufi,

kamaghɨn amizɨ, kɨ ziar ekiam a danɨngam.
God nan akurvazimɨn ikia ua na inizɨ,

kamaghɨn, kɨ an ziam fam.
48Nan apaniba na gamizir arazir kuraba, Godra ua da ikarvasi.

A Kantrin Igharazibar Gumazamiziba isa nan apenganme atɨ.
49A nan apaniba da ua na ini.
Bar guizbangɨra, Ikiavɨra Itir God,

nɨ nan apanibar damazibar ziar ekiam na ganɨngi.
Nɨ nan akurazɨ, mɨdorozir gumaziba namɨsoghezɨ kɨ aremezir puvatɨ.

50Kamaghɨn amizɨ, Ikiavɨra Itir God,
* 22:36: Hibrun akam deragha vezɨn kamɨnmɨngarim abɨghizir puvatɨ. 22:50: Rom 15:9

kɨKantrin IgharazibarGumazamizibar tongɨn ikɨnɨnziamfɨ, onger akar
nɨn ziam feba bangam.

51Kɨ Devit, Ikiavɨra Itir God atrivimɨn ikiasa na ginabagha namɨsefe.
A nan akurvazima, kɨ uan apanibav soghame abɨri.
A zurara nan apangkuvamamaghɨra iti.
A nan gɨn otivamin ovavir boriba, a kamaghɨra me damu mangɨvɨra
ikiam.

23
Devitɨn akar abuananaba

1Kar Devitɨn akar abuananaba:

Kɨ Jesin otarim Devit, kar kɨmɨgeir mɨgɨrɨgɨaba.
Kɨ gumazir, Jekopɨn God atrivimɨn ikiasa namɨsevezim.

God gumazamizibar damazimɨn ziar ekiam na ganɨngi.
Ezɨ kɨ ighiar aghuir avɨriba osirigha Israelia ganɨngi, ezɨ me bar dagh
ifuegha da bange.

2 Ikiavɨra Itir Godɨn Duam iamɨkɨmasa, akaba isa nan akam gatɨ.
Guizbangɨra, God uabɨ uan akaba isa na ganɨngizɨ, kɨ dar gun ia mɨgei.

3 Israelia en God, a mati dagɨar ekiar e modim,
a kamaghɨn namɨgei,

“Atrivim Godɨn apengan ikɨva, guizɨn araziba ko Godɨn atiatim sara
gumazamizibagh eghuvmen gan.

4 A kamaghɨn amua mati, aruem mɨzaraghara ghuariaba puvatɨzir ove-
riamɨn anaga isira,

mati amozir avɨrim grazibagh izezɨma,
aruemɨn angazangarim dagh isirazɨ da taghtasi.”*

5God na ko akar dɨkɨrɨzir gavgavir mam akɨra ghaze,
A nan ikɨzim damightɨme ikɨ gavgavigham,

eghtɨ a na ko dɨkɨrɨzir akar kam otevkɨnighan kogham.
Eghtɨ akar dɨkɨrɨzir gavgavir kam, a zurara kamaghɨra ikiam.

Bizir kɨ ifongeziba, God nan akuraghtɨ da deraghvɨram otivam.
6 Gumazir arazir kurabagh amiba, me mati benir dɨkonir ataghatariba,

gumaziba damakuri.
Eghtɨ gumazamiziba uan dafaribar dar suighan kogham.

7 Gumazitam benir dɨkonir kaba batueghsɨ, an ainɨn otevitam o afuziv
siatamɨn da itir danganimra da akuvagh

dar apongtɨ, da isi bar gɨfagh.
Mɨdorozir gumazir gavgavir

ziaba itibar ziaba
(1 Eghaghaniba 11:10-47)

8 Devitɨn mɨdorozir gumazir gavgavibar ziabar kara. Men faraghavɨra
itim, Josep Basebet, a Takemonɨn adarazir gumazim. A 3plan mɨdorozir
gumazir gavgavir kabar mav, egha a men faragha zui. A dughiar mamɨn
afuzimɨn suiragha† 800plan apaniba ko mɨsogha bar me mɨsoghezɨ, me
ariaghire.

* 23:4: Hibrun akam deragha vezɨn kamɨn mɨngarim abɨghizir puvatɨ. † 23:8: Hibrun akam
deragha vezɨn kamɨnmɨngarim abɨghizir puvatɨ.

9 Ezɨ Dodon otarim Eleasar, a mɨdorozir gumazir ziar ekiaba itir 3plan
kabar namba 2ɨn gumazim. A Ahohin adarazir gumazim. Dughiar mamɨn
an Atrivim Devit ko Pasdamimɨn nguibamɨn itima, Filistiaba mɨsoghasa
uari akufi. Ezɨ Filistiaba izir dughiamɨn, Israelia men atiatigha ua uari
amɨkɨrɨvegha are. Danganir kamɨn balin azenir mam iti.

10 Ezɨ Eleasar uabɨra tugha gavgavigha, Filistiabav sozi me ariaghiri. Ezɨ
an aghariba a girima, a mɨdorozir sabamɨn suirazɨ an an ikia gavgavigha
mamaghɨra iti. Ezɨ Ikiavɨra Itir God dughiar kamɨn bar Filistiaba agɨfa.
Ezɨ Israelian mɨdorozir gumaziba uamategha iza gari Eleasar uabɨra iti, ezɨ
Filistianmɨdorozir gumazibar kuabar, korotiaba suamin ingangarimra iti.

11 An gɨrara itim, Agin otarim Sama, a Hararɨn nguibamɨn gumazim. A
namba 3ɨn mɨdorozir gumazir ziam itim. Dughiar mamɨn Filistiaba iza
Lehin nguibamɨn iza, nguezir azenir ekiamɨn boroghɨn uari akufa. Ezɨ
Israelianmɨdorozir gumazir igharazir mabamen ganigha are.

12 Ezɨ Sama atiatir puvatɨgha tugha gavgavigha, nguezir azenir kam
geghuva, a bagha Filistiabav soghezɨ me ariaghire. Dughiar kamɨn Ikiavɨra
Itir God bar Filistiaba abɨni.

13 Devitɨn mɨdorozir gumazir dapanibar tongɨn, marazi men faragha
zui. Gumazamiziba ziar kamme gatɨ, Devitɨn Mɨdorozir Gumazir Gavgavir
30pla. Dughiar mamɨn, azenir igiabar dagheba asir dughiam izima, Devitɨn
Mɨdorozir Gumazir Gavgavir 30plan tongɨn, gumazir 3pla dɨkavigha, Devit
bagha ghua Adulamɨn dagɨar torimɨn‡ a bato. Ezɨ Filistiaba uaghan dughiar
kamran iza Refaimɨn danganir zarimɨn uari bagha averpenibar ingarigha
iti.

14 Ezɨ dughiar kamɨn, Devit uan mogomer danganir gavgavimɨn iti, ezɨ
Filistiabar mɨdorozir gumaziba Betlehemɨn nguibam inigha gɨfa.

15 Ezɨ Devit kuarim an pɨrima, a pamtem nɨghnɨgha ghaze, “Maia, tina
mangɨ na bagh Betlehemɨn nguibamɨn dɨvazir tiar akamɨn boroghɨn itir
mozir dɨpam, an tam, tuigh izɨ na danigham!”

16Ezɨmɨdorozir gumazir gavgavir 3plan kaba,me kamaghɨn oregha ghua,
Filistiaba itir danganimɨn me ko mɨsogha me abigha ghu. Egha Betlehemɨn
nguibam avɨnizir dɨvazimɨn itiar akamɨn boroghɨn ghua dɨpam tuigha Devit
bagha a inigha uamategha ize. Ezɨ Devit dɨpar kam amezir puvatɨ, a dɨpam
ofanmɨn a isa Ikiavɨra Itir God ganɨga, nguzimɨn a inge.

17 Egha Devit kamaghɨn mɨgei, “O Ikiavɨra Itir God, gumazir dɨpar kam
tuasa ghueziba me bar atam ariaghiregha ua ize. Kɨ dɨpar kam amɨ mati,
kɨ men ghuzim api. Kamaghɨn amizɨ, kɨ anemeghan kogham.” Egha Devit
dɨpam amezir puvatɨ.
Kar bizir mammɨdorozir gumazir 3plan kaba a gami.
18 Ezɨ Abisai 30plan mɨdorozir gumazir gavgavibar faragha zuir gu-

mazim.§ An aveghbuam Joap, ezɨ aningɨn amebam Seruia. Dughiar mamɨn
Abisai uan afuzim inigha 300plan apanibav soghezɨ me bar ariaghire.
Kamaghɨn, a uaghanmɨdorozir gumazir gavgavir 3plan kaba ko ziar ekiam
iti.

19Eghaa3planmɨdorozir gumazir gavgavir kabagh itagha ziar ekiam ikia,
egha men gumazir dapanimɨn oto. Egha a uabɨ 3plan mɨdorozir gumazir
kaba komagh ghuzir puvatɨ.

20Ezɨ Jehoiadan otarimBenaia, a Kapselɨn nguibamɨn gumazim, a uaghan
mɨdorozir gumazir gavgavir mam. Egha mɨdorozir avɨrir mabagh amua
apaniba abɨni. Dughiar mamɨn, Benaia Moapɨn kantrin gumazim, Ariel, an
‡ 23:13: Nɨ 1 Samuel 22:1ɨn gan. § 23:18: Gumazir maba ghaze, namban kam a 30 puvatɨ. Me
ghaze, a ti 3plan gumazibav gei.

otarir pumuningmɨsoghezɨ aning areme. Ezɨ gɨndughiar orangtɨzimɨn, aisɨn
ofɨziba irima, amozirmamgiraghugha laionɨnmammɨsoghezɨmaanareme.

21 Egha dughiar igharazir mamɨn, a Isipian gumazir ganganir aghuir
mamɨn mɨsoghezɨma an areme. Gumazir kam afuzimɨn suiraghav iti, ezɨ
Benaia ter ararir osɨmtɨzir mam inigha an boroghɨn ghugha an a mɨsuegha,
an dafarimɨn an afuzim amɨkegha afuzir kamɨn a bɨrazɨ, an areme.

22 Jehoiadan otarim Benaia, amizir bizir ekiar kabanang a pɨrafazɨ, a
uaghanmɨdorozir gumazir gavgavir 3plan kaba ko ziar ekiam iti.

23An ziar ekiam, 30plan mɨdorozir gumazir gavgavir kabagh afira, egha
mɨdorozir gumazir 3plan ziar ekiaba itir kaba ko magh ghuzir puvatɨ. Ezɨ
Devit uabɨ geghuv uabɨn ganamin gumazibar dapanimɨn anetɨ.

24-39Kar 30planmɨdorozir gumazir gavgavibar ziaba:

Asahel, a Joapɨn dozim,
Betlehemɨn nguibamɨn gumazim Elhanan, a Dodon otarim,
Sama, a Harotɨn nguibamɨn gumazim,
Elika, a Harotɨn nguibamɨn gumazim,
Heles, a Peletian nguibar ekiamɨn gumazim,
Ira, a Ikesɨn otarim, a Tekoan nguibar ekiamɨn gumazim,
Abieser, a Anatotɨn nguibar ekiamɨn gumazim,
Mebunai, a Husan nguibamɨn gumazim,
Salmon, a Ahohin adarazir gumazim,
Maharai, a Netofan nguibar ekiamɨn gumazim,
Banan otarimHelep, a Netofan nguibar ekiamɨn gumazim,
Itai a Ribain otarim, a Gibean nguibar ekiamɨn Benjaminɨn anabamɨn
gumazim,

Benaia, a Piratonɨn nguibar ekiamɨn gumazim,
Hidai a GasɨnMɨghsɨamɨn boroghɨn itir danganir zarimɨn gumazim,
Abialbon a Araban nguibar ekiamɨn gumazim,
Asmavet, a Bahurimɨn nguibamɨn gumazim,
Eliaba, a Salbonɨn nguibar ekiamɨn gumazim,
Jasen, a Gunɨn nguibamɨn gumazim,
Saman otarim Jonatan, a Hararɨn nguibamɨn gumazim,
Ahiam, a Sararɨn otarim, a Hararɨn nguibamɨn gumazim,
Ahasbain otarim Elifelet, a kantri Makan gumazim,
Ahitofelɨn otarim Eliam, a Gilon nguibamɨn gumazim,
Hesro, a Karmelɨn nguibar ekiamɨn gumazim,
Parai a Arapɨn nguibamɨn gumazim,
Natanɨn otarim Igal, a Soban nguibar ekiamɨn gumazim,
Bani, a Gatɨn anabamɨn gumazim,
Selek, a kantri Amonian gumazim,
Naharai a Berotɨn nguibar ekiamɨn gumazim, a Seruian otarim Joapɨn
mɨdorozir afuziba ko bizir igharaziba sara aterir gumazim,

Ira, a Itran ikɨzimɨn gumazim,
Garep, a Itran ikɨzimɨn gumazim,
Uria, a Hitian gumazim.

Mɨdorozir gumazir kabar dɨbobonim 37ɨn tu.

24
Devit gumazamizibamedi
(1 Eghaghaniba 21:1-27)

1 Dughiar mamɨn, Ikiavɨra Itir God ua Israelian atara, osɨmtɨzim me
danɨngasa nɨghnɨzim Devit ganɨngi. Egha a Devit mɨgɨa ghaze, “Nɨ mangɨ
Israelia ko Judabar gumazamizibamengegh.”

2 Ezɨ Atrivim Devit kamaghɨn mɨdorozir gumazibar dapanim Joap mɨgei,
“Nɨ mɨdorozir gumazibar gumazir dapaniba inigh, ia mangɨ Israelian gu-
mazamiziba bar me mengegh. Ia Israelian anababa bar dar mangɨ, notɨn
amadaghanDanɨnnguibar ekiam ikegh,mangɨ sautɨnamadaghanBerseban
nguibar ekiamɨn otogh, nɨ gumazamiziba bar me mengegh. Kɨ e uan
gumazamizibar dɨbobonim gɨfoghasa.”

3Ezɨ Joapkamaghɨnatrivim ikaraghaghaze, “Atrivim, nangumazir ekiam,
kɨ kamagh ifonge, Ikiavɨra Itir God, a nɨn God, a gumazamizibar dɨbobonim
damightɨ a bar ghuavanabogh, egh bar avɨrasemegham. Kɨ ghaze, bizir
kam ti, dughiar nɨ ikiavɨra itimɨn otoghtɨ, nɨ uabɨ uan damazimɨn an ganam.
Ezɨ atrivim, nan gumazir ekiam, ga uaning, gumazamiziba mengamin
ingangarim, kar en ingangarim puvatɨ. Ezɨ nɨ tizimsua arazir kurar kam
damuasava ami?”*

4 Ezɨ atrivim kamaghsua gavgavigha ghaze, Joap uan mɨdorozir gumazir
dapaniba ko me an akamɨn gɨn mangam. Kamaghɨn amizɨ, me atrivim
ategha ghua Israelian gumazamizibamengasa ghue.

5Me Jordanɨn Fanem giregha vongɨn ghuegha, Aroerɨn nguibar ekiamɨn
boroghɨn sautɨn amadaghan ghu. Nguibar kam Gatɨn anabamɨn nguazimɨn
danganir zarimɨn tɨzimɨn iti. Egha me nguibar kamɨn sautɨn amadaghan
averpenibaghami. EghagɨnmeAroerateghanotɨnamadaghanghua Jaserɨn
nguibar ekiamɨn oto.

6 Me gɨn ua Jaser ategha ghua Gileatɨn Distrighɨn otifi. Egha ghua
Tatimhotsin danganimɨn ghu. Me ua danganir kam ategha ghua Danɨn
anabamɨnnguazimɨn itir nguibam Janɨnotogha, vongɨnghua aruemuaghiri
naghɨn Saidonɨn nguibar ekiamɨn oto.

7Eghame uamategha sautɨn amadaghan iza, Tairɨn nguibar ekiamɨn otifi,
nguibar ekiar kamadɨvazir gavgavim iti. Egha gɨnmedɨkavighaTair ategha
ghua,HiviakoKenaniannguibar ekiababardagharui. Eghameabuanghua
Judan sautɨn amadaghan otogha, ghua Berseban nguibar ekiamɨn otogha
ghua Negevɨn nguazimɨn otifi.

8 Egha me uan kantrin nguibaba bar dagh aruigha gɨvagha uamategha
Jerusalemɨn ghu. Men darorir kamɨn ruarim, a 9plan iakɨniba ko 20plan
dughiabar ghu.

9Me ghua otivigha gɨvagha, Joap ghua kamaghɨn me uan darorimɨn gun
atrivim geghari, “Israelia me 800,000ɨn gumaziba iti, ezɨ me mɨdorozir gu-
mazibar ingangarim damuam. Ezɨ Judan gumazibar dɨbobonim a 500,000ɨn
tu.”
* 24:3: E fozir puvatɨ, Ikiavɨra Itir Godmanmaghsua dughiar kamɨn Israelian atari. (Nɨ ves 1ɨn gan.)
Egha uaghan, akɨnafarir kam deragha e mɨgeir puvatɨ, gumaziba medir arazir kam, manmaghsua
Godɨn damazimɨn “Arazir kuram.” Gumazir maba ghaze, God uabɨra gumazamizibar dɨbobonim
gɨfogh. Kamaghɨn Joapghaze, “Gumazamizibamengamin ingangarim, kar en ingangarimpuvatɨ.” Ezɨ
guizbangɨra, God dughiar mabar gumazamiziba mengasa Israelia mɨgei. Egha God men ziaba iniasa
me mɨgei, a uaghan dagɨaba a danɨngasa mɨkeme, eghtɨ arɨmariar ekiam me inighan kogham. (Nɨ
Ua Me Ini 30:11-12ɨn gan.) Nɨghnɨzir igharazim kamakɨn. Devit kamaghɨn ifonge, a uan mɨdorozir
gumazibar amightɨ me bar avɨrasemegham, kamaghɨn amizɨ a gumaziba menge. (Nɨ ves 9ɨn gan.)
Guizbangɨra, bar fomɨra Ikiavɨra Itir God Israelia mɨgɨa ghaze, A uabɨ mɨdorozimɨn men akuragham,
egh me kamaghɨn nɨghnɨghan kogham, Men mɨdorozir gumazir avɨrim me damutɨ me apanibagh
afiragham. (Nɨ Gumazir Dapaniba 7:2-7ɨn gan.) Bizir kam bangɨn, arazir Devit amizir kam derazir
puvatɨ.

10Devit barmemengegha gɨvagha, gɨn an amizir arazir kambagha navim
osemegha kamaghɨn Ikiavɨra Itir God komɨgei, “Kɨ bar onganighamɨdorozir
gumazibamenge. Kɨarazirkurarkamɨnosɨmtɨzirbarekiamgami. O Ikiavɨra
Itir God, ga uaning, kɨ amizir arazir kurar kam, nɨ a gɨn amadagh.”

11-12 Ezɨ dughiar kamra, Ikiavɨra Itir God, kamaghɨn Devitɨn akaba inigha
izir gumazim Gat, a Devitɨn gɨn otivamin bizibar garir gumazim, a mɨgɨa
ghaze, “Nɨ mangɨ Devit mɨkemegh, ‘Kɨ Ikiavɨra God, kɨ guizbangɨra mɨgei, kɨ
3plan tuaviba nɨ ganɨdi. Eghtɨ nɨ dar tam ginabaghtɨ, kɨ anarɨra gɨnmangɨva,
a isɨ nɨ danɨngam.’ ”
Amɨmzaraghanmɨzaraghara Devit osegha dɨkavigha gɨvazɨ,
13 Gat Devit bagha ghua kamaghɨn Ikiavɨra Itir Godɨn akamɨn gun a

mɨkeme. Egha kamaghɨn an azai, “Nɨ 7plan azenibar mɨtiriar ekiam nɨn
kantrin otivasa ifonge? O, apaniba izɨ ia mɨsogh ian agɨntɨghtɨ, ia arɨ mangɨ
danganir igharazibar 3plan iakɨnibar ikiam? O, arɨmariar kuratam nɨn
kantrin gumazamiziba 3plan aruebar me bativam? Nɨ bar deraghvɨra
nɨghnigh uan ifongiamɨn na mɨkemeghtɨ, kɨ uamategh mangɨ na amadazir
Godɨnmɨkɨmam.”

14 Ezɨ Devit bar atiatigha kamaghɨn Gat mɨgei, “Nɨ na mɨgeir akar kam,
osɨmtɨzir ekiam na ganɨdi. Kɨ fo, Ikiavɨra Itir God a zurara apangkuvir
God. Kamaghɨn, a bizir manam damusɨ a damu. Kɨ kamaghɨn aghua,
gumazamiziba e gasɨghasɨgham.”

15 Kamaghɨn amizɨ, Ikiavɨra Itir God Israelia bagha arɨmariar ku-
ram amadazɨ, arɨmariam mɨzarazir kamram otogha ghua a dɨborozir
dughiamɨn tu. Ezɨ notɨn amadaghan Danɨn nguibar ekiamɨn ikegha ghua
sautɨn amadaghan Berseban nguibar ekiamɨn, 70,000plan gumazamiziba
ariaghire.

16 Ezɨ dughiar kamɨn, enselɨn gumazamizibagh asɨghasɨghamim, a
Jerusalemɨn izegha gɨvagha, me gasighasighsava ami. Ezɨ Ikiavɨra Itir
God, osɨmtɨzir kurar kam gumazamizibar anɨngan men apangkuvigha, uan
nɨghnɨzim giragha enselɨn kamɨnmɨgɨa ghaze, “Markɨ. Me atakigh.” Dughiar
kamɨn Ikiavɨra Itir Godɨn ensel danganir me witɨn ovɨzibar iniba kua dar
dagheba isimɨn boroghɨn iti. Ezɨ danganir kam, a Araunan nguazim, a
Jebusian adarazir gumazim.

17 Ezɨ Devit enselɨn kamɨn ganigha kamaghɨn Ikiavɨra Itir God mɨgei,
“Kɨrara kɨ arazir kuram gami, egha osɨmtɨzir ekiam iti. Ezɨ gumazamizir
kaba,mesipsipɨnmɨrara iti,mevzika,meosɨmtɨzirmanamgami? Barpuvatɨ.
Kɨ uan ikɨzim ko erara, nɨ e gasɨghasɨgh.”

18Ezɨdughiar kamraGodɨn akam inigha izir gumazimGat ghua kamaghɨn
Devit mɨgei, “Nɨ Jebusian gumazim Araunan danganir me witɨn ovɨzibar
iniba kua, dar dagheba isimɨn mavanang, egh Ikiavɨra Itir God bagh ofa
gamir dakozir tamɨn ingarigh.”

19 Ezɨ Gat Devit mɨkemezɨ moghɨn, Devit, Ikiavɨra Itir Godɨn Akar Gav-
gavimɨn gɨn ghuamewitɨn dagheba isir danganir kamɨn oto.

20Ezɨ Arauna ingarir danganimɨn ikia vɨn garima, atrivim uan ingangarir
gumazir dapaniba ko a bagha izi. Kamaghɨn amizɨ, a ziar ekiam atrivim
danɨngasa an boroghɨn ghua nguazim girɨgha fuagha, uan guam nguazim
mɨtua.

21 Egha kamaghɨn mɨgei, “Atrivim, nan gumazir ekiam, kɨ nɨn ingangarir
gumazim, kɨmanmaghɨn amizɨ nɨ nan ganasa izi?”
Ezɨ Devit kamaghɨn a ikaragha ghaze, “Kɨ danganir nɨ datɨrɨghɨn witɨn

iniba kua, dar dagheba isir kam, kɨ a givezasa izi. Kɨ an Ikiavɨra Itir God

24:10: 1 Samuel 12:13; 13:13 24:13: 1 Eghaghaniba 21:12 24:14: Onger Akaba 51:1; 130:4-7

bagh ofabar amuamin dakozimɨn ingaram. Eghtɨ arɨmariar kurar kam
gumazamiziba ategham.”

22EzɨArauna kamaghɨnDevit mɨgei, “Atrivim, nan gumazir ekiam,markɨ.
Nɨ nan nguazir kam givezan kɨ aghua, nɨ puram a iniam. Egh uaghan bizir
tizir nɨ ofa damuasa ifongeziba, sara iniam. Nɨ bulmakaun kaba inigh ofan
bar isia mɨghɨribar amuasa, kɨ bulmakaun kaba nɨ ganɨdi. Nɨ uaghan, avim
arɨghsɨ ter ararir witɨn iniba mɨseviba ko, temer ruarir kɨ bulmakauningɨn
tuemning gatɨzim, aning uaning inigha ingangarim gamim, nɨ ofaba tusɨ a
inigh.

23Atrivim, kɨ bizir kaba bar da isa nɨ ganɨdi.”
Egha Arauna ua kamaghɨnmɨgei, “Kɨ kamaghsua, nɨ Ikiavɨra Itir God bagh

damuamin ofaba, a dagh ifuegham.”
24Ezɨ atrivim kamaghɨn a ikaragha ghaze, “Bar puvatɨ. Kɨ Ikiavɨra Itir God

bagh ofa damusɨ, pura gumazir igharazimɨn bizitam, o uan bizir kɨ ivezezir
puvatɨzitam inigh izɨ, a bagh ofan bar isia mɨghɨrizim damighan kogham.
Kamaghɨn amizɨ, kɨ uan dagɨaba isɨ nɨn bizir kabagh ivezam.” Egha Devit
nguazir otevir kamkobulmakaubagiveza, 50plan silvandagɨaba isaArauna
ganɨngi.

25EghaDevit danganir kamɨn Ikiavɨra Itir God bagha ofa gamir dakozimɨn
ingarigha, ofan bar isiamɨghɨriba ko ofanGod ko navir vamɨran ikiamibagh
ami. EghaDevit nguazimɨn itir gumazamizibabagha Ikiavɨra ItirGodɨnazai.
Ezɨ Ikiavɨra Itir God an azangsɨziba baraki. EghaGod arɨmariar kam Israelɨn
anegɨfa.

Israelia ko Judabar Atriviba,
Men Akɨnafarir Faragha Zuim

O
1 Atriviba

Akar faragha zuim
Akɨnafarir kam, a Samuelɨn Akɨnafarir Namba 2ɨn eghaghanibar gɨn

otivizir bizibagh eghari. An Atrivim Devitɨn ikɨrɨmɨrir abuananam geghari.
An Atrivim Solomonɨn ikɨrɨmɨrim ko ingangaribagh eghara, egha uaghan,
Israelia uan kantri abigha kantrin pumuningɨn otozimɨn dughiamɨn, an
aning gativazir atrivibagh eghari. Egha uaghan Ikiavɨra Itir Godɨn akam
inigha izir gumazir mabar eghaghaniba uaghan an iti. Me Godɨn akaba isa
atriviba ko gumazamiziba tuavir aghuimɨn gɨnmangasa, men akakaghame
mɨgei. Godɨn akam inigha izir gumazibar mav, a Elaija.
Akɨnafarir kam, mati Samuelɨn Akɨnafarir Namba 1 ko Namba 2. A pura

eghaghanir kɨnim puvatɨ. An atriviba amizir bizibagh eghara uaghan men
araziba tuisɨsi. Atrivir Ikiavɨra Itir Godɨn apengan itiba, me ziar aghuiba iti,
egha me atrivibar itir dughiabar, Israelia men apengan ikia deraghavɨra iti.
Ezɨ atrivir Godɨn akaba batoziba, me ziar kuraba iti. Egha me atrivibar itir
dughiabar, Israelian dabirabim ikufi. Atriviba arazir kurar kam gami. Me
asebar ziaba fasa tintinibar mɨghsɨabar ghuavanadi. Men arazir kam God
gamima, a bar men oseme.

Solomon Israelian atrivimɨn iti
(Sapta 1--11)
AtrivimDevit bar ghuri

1AtrivimDevit bar ghurizɨ, anmɨkarzimzuraramaarugharusi. Ezɨmeinir
mɨtiar avagha akuiba isava anevema, da tong fefem a ganɨdir puvatɨ.

2 Kamaghɨn amizɨ, an ingangarir gumazir dapaniba a mɨgɨa ghaze,
“Atrivim, en gumazir ekiam, e ti nɨ bagh guivir igiatam inightɨ, a nɨ ko ikɨ nɨn
akurvagh deragh nɨn ganam. Egh a nɨ muigh daku egh nɨn mɨkarzim fefem
a danɨngam.”

3Kamaghɨn amizɨ, me kantri Israelɨn danganiba bar, dar amizir igiar bar
diriba bagha ruiagha arui. Egha Sunemɨn nguibamɨn amizim, Abisak, an
apigha, a inigha atrivim bagha ize.

4 Amizir bar igiar dirir kamɨn ganganiba bar dera, a bar deraghavɨra
atrivimɨn akurvagha an gara a geghufi. EzɨAtrivimDevit tong poroghamiba
uari ko akuava amir arazitamɨn a gamizir puvatɨ.

Adoniya atrivimɨn otivasa
5-6Adoniya, a Devit ko Hagitɨn otarim. Hagit Apsalom bategha, an gɨrara

Adoniya bate. Adoniyan ganganiba bar dera, ezɨ an afeziam bar fomɨra
iza datɨrɨghɨn, dughiatamɨn tong an arazir kuratam bagha an azangsɨgha
kamaghɨn a mɨkemezir puvatɨ, “Nɨ manmaghsua arazir kabagh ami?” Egha
datɨrɨghɨn Adoniya uabɨ, uabɨ fa ghaze, an atrivimɨn otivam. Kamaghɨn
amizɨ, amɨdorozir karisbakohoziabako50plangumazir a geghuvan faragh
mangamiba ini.

1:5-6: 2 Samuel 3:4

7 Egha a ghua Seruian otarim Joap, ko ofa gamir gumazim Abiatar, aning
komɨkemezɨma, aning an akuraghtɨ an atrivimɨn otivasa aning ifonge.

8 Ezɨ ofa gamir gumazim Sadok, ko Jehoiadan otarim Benaia, ko akam
inigh izir gumazim Natan, ko Simei, ko Rei, ko atrivimɨnmɨdorozir gumazir
gavgaviba, me Adoniyan nɨghnɨzim ko itir puvatɨ.

9 Dughiar mamɨn. Adoniya ofa damuasa danganir mamɨn ghu, dan-
ganir kam, me kamaghɨn a dɨbora ghaze, Kuruzibar Dagɨam, a Enrogelɨn
nguazimɨnavenanadirdɨparatuimɨnboroghɨn iti. A sipsipbakobulmakaun
apuriba ko bulmakaun igiar mɨkarziba sara itibav suegha ofa gami. A
izasa atrivimɨn otarir igharaziba, ko Judan atrivimɨn ingangarir gumazir
dapaniba, ko atrivimɨn ingangarir gumazir igharaziba me bagha akam
amada.

10 Egha an akam inigha izir gumazim Natan, ko Benaia, ko atrivimɨn
mɨdorozir gumaziba, ko an aveghbuam Solomon, a me bagha akatam
amadazir puvatɨ.

Solomon atrivimɨn oto
11 Ezɨ akam inigha izir gumazim Natan, a Solomonɨn amebam Batseba

bagha ghua kamaghɨn a mɨgei, “Nɨ kamaghɨn oraghiz, o puvatɨ, Hagitɨn
otarim, Adoniya, Atrivim Devitɨn danganim inigh atrivimɨn otivasava ami.
Ezɨ en gumazir ekiam Devit, bizir kam gɨfozir puvatɨ.

12Kamaghɨn, nɨ uan otarim Solomon ko, gua uaghara aremeghan koghsɨ,
kɨ guamɨkɨmamin akabar gɨraramangɨ dar amuam.

13 Nɨ bar zuamɨra Atrivim Devit bagh mangɨ kamaghɨn a mɨkɨm suam,
‘Atrivim, nan gumazir ekiam, kɨ nɨn ingangarir amizim. Nɨ na ko faragha
akamakɨra kamaghɨnmɨkeme, nɨn otarim Solomon gɨn nan danganim inigh
atrivimɨn otogh, nan atrivir dabirabim dapiam. Ezɨ manmaghɨn amizɨ,
Adoniya datɨrɨghɨn atrivimɨn oto?’

14 Dughiar nɨ mangɨ Atrivim Devit ko mɨkɨmvɨra ikiamimɨn, kɨ aven izɨ
gavgavim nɨn akam danɨng, nɨmɨgei moghɨra mɨkɨmam.”

15 Ezɨ Batseba atrivimɨn ganasa atrivim akui naghɨn a gatɨn aven ghu.
Atrivim Devit bar ghuri, ezɨ Sunemian amizim Abisak, a geghuva deragha
an gari.

16 Ezɨ Batseba atrivimɨn guamɨn uan tevimning apɨrigha guam avirazɨ,
atrivim an azara, “Nɨ bizir tizim gifongegha na bagha izi?”

17 Ezɨ Batseba a ikaragha ghaze, “Nan gumazir ekiam, kɨ nɨn ingangarir
amizim. Nɨ fomɨra akarmam Ikiavɨra Itir God, a nɨnGod, an ziamɨnna koma
anekɨra ghaze, nanotarimSolomonnɨndanganim inighatrivimɨnotogh, nɨn
atrivir dabirabim dapiam.

18Ezɨ nɨ oragh! Atrivim, nan gumazir ekiam. Adoniya datɨrɨghɨn atrivimɨn
oto. Ezɨ nɨ ti tong kamaghɨn fozir puvatɨ.

19 A bulmakaun apuriba ko, bulmakaun igiar mɨkarziba sara itiba ko,
sipsipɨn avɨribav suegha ofa gami. Egha nɨn otariba ko ofa gamir gumazim
Abiatar ko mɨdorozir gumazibar faragha zuir gumazim Joap, a me bagha
akaba amangizɨmeghue. Eghanɨn ingangarir gumazimSolomon, an a bagh
akatam amadazir puvatɨ.

20O atrivim, nan gumazir ekiam, Israelian gumazamiziba bar nɨrara gara
nɨ mɨzua iti, nɨ uabɨ gumazir manatam amɨseveghtɨ, a nɨn danganim inigh
atrivimɨn otogh, egh atrivir dabirabim dapiam.

1:11: 2 Samuel 12:24

21 Puvatɨghtɨ, nɨ aremegh mangɨ uan inazir afeziaba iti naghɨn me ko
ikɨtɨ, gumazamiziba kɨ uan otarim Solomon ko kamaghɨn ga mɨkɨmam, ga
gumazim ko amizir kuramning. Eghme gamɨsueghtɨ ga aremegham.”

22 Egha Batseba mɨgɨavɨra itima, akam inigha izir gumazim Natan iza
atrivimɨn dɨpenimɨn oto.

23 Ezɨ Atrivim Devitɨn ingangarir gumaziba ghua a mɨgɨa ghaze, “Akam
inigha izir gumazimNatan izeghanɨnganasa.” Ezɨatrivimanamamangatɨzɨ,
Natan atrivim akui naghɨn a gatɨn aven ghugha, uan tevimning apɨrigha
dapanim avira.

24 Egha Natan Devit mɨgɨa ghaze, “O atrivim, nan gumazir ekiam, nɨ ti
kamaghɨnmɨkeme, Adoniya nan danganim inigh atrivimɨn ikɨva nan atrivir
dabirabim dapiam?

25 E orazi, a datɨrɨghɨn ofa damuasa ghua bulmakaun apuriba ko, bul-
makaun igiar mɨkarziba sara itiba ko, sipsipɨn avɨribav suegha ofa gami.
Egha nɨn otariba ko ofa gamir gumazim Abiatar ko mɨdorozir gumazibar
faragha zuir gumazim Joap, a me bagha akaba amangizɨ me ghue. Me
datɨrɨghɨn dagheba ko dɨpaba a koma ada apava an gun tiariba akara ghaze,
‘Adoniya datɨrɨghɨn dughiar ruarimɨn atrivimɨn ikɨmamaghɨra ikiam.’

26Ezɨ a, na ko, ofa gamir gumazim Sadok ko, Jehoiadan otarim Benaia ko,
nɨn ingangarir gumazim Solomon, an e bagha akatam amadazir puvatɨ.

27 Atrivim, nan Ekiam, manmaghɨram ami? Me amir bizir kam, nɨ an
amamangatɨzɨ me a gami o? Nɨ ti, gumazir nɨn danganim inigh, atrivir
dabirabimdapiamim, nɨ an gunuan ingangarir gumazibav kemezir puvatɨ.”

28Ezɨ Atrivim Devit ingangarir gumazibav gɨa ghaze, “Ia Batseban diaghtɨ
a ua izɨ.” Ezɨ Batseba ua iza atrivimɨn boroghɨn tu.

29 Ezɨ atrivim a ko akam akɨra ghaze, “Ikiavɨra Itir God zurara ikia, egha
nan akuragha nan osɨmtɨzir guar avɨribar aven ua na ini.

30 An ziamɨn, kɨ guizbangɨra nɨ mɨgei, datɨrɨghɨn aruer kamra, kɨ fomɨra
Ikiavɨra Itir God, a Israelian God, an ziamɨn, nɨ ko akar dɨkɨrɨzim gamizɨ
moghɨn, kɨ a damightɨ, an otivam. Kɨ kamaghɨn akar dɨkɨrɨzim gamua ghaze,
nɨn otarim Solomon, nan danganim inigh nan atrivir dabirabim dapiam.”

31 Ezɨ Batseba akar kam baregha, uan tevimning apɨrigha, aviragha ka-
maghɨn mɨgei, “Atrivim, nɨ nan gumazir ekiam. Nɨ zurara ikɨ mamaghɨra
ikiasa, kɨ ifonge.”

32 Ezɨ Atrivim Devit kamaghɨn ingangarir gumazibav gei, “Ia mangɨva,
ofa gamir gumazim, Sadok ko akam inigha izir gumazim Natan, Jehoiadan
otarim Benaia, memɨkemeghtɨ, me atrivimɨn guamɨn izɨ.” Ezɨme aven ize.

33 Ezɨ atrivim kamaghɨn me mɨgei, “Ia nan ingangarir gumaziba inigh
mangɨ, nan otarim Solomon inigh a isɨ nan donki datɨghtɨ, an a daperaghtɨ,
ia a inigh Gihonɨn Dɨpar Atuir Emɨmɨrimɨnmangɨ.

34 Egh danganir kamɨn, ofa gamir gumazim Sadok, ko akam inigha izir
gumazim Natan, Solomon Israelian atrivimɨn otivsɨ, aning borem isɨ an
dapanim gingegh. Ia kamaghɨn damigh gɨvagh, sɨgham givi kamaghɨn
araghasɨ suam, ‘Atrivim Solomon dughiar ruarimɨn atrivimɨn ikɨvɨra ikiam.’

35 Egh ia an gɨrara izɨtɨma, a ua nan dɨpenimɨn aven izɨ nan atrivir
dabirabim dapiam. Kɨ Israelia ko Judabar atrivimɨn ikiasa anemɨsefe. Ezɨ
kamaghɨn, a nan danganim inigh atrivimɨn ikiam.”

36Ezɨ JehoiadanotarimBenaia, kamaghɨnatrivimɨnakam ikaragha ghaze,
“Bar guizbangɨra. Atrivim, nɨnangumazir ekiam. Ekamaghsua, Ikiavɨra Itir
God, a nɨn God, a mɨkemezɨmoghɨn, a bizir kabar amightɨ da otivam.

37 Ikiavɨra Itir God nɨ gamizɨ moghɨn, a Solomon ko ikɨva an akur-
vagham. Egh uaghan, Ikiavɨra Itir God Solomon damightɨ, an atrivir gav-
gavir aghuimɨn otoghtɨ, an ziar ekiam nɨn ziar ekiam gafiragham.”

38 Kamaghɨn amizɨ, ofa gamir gumazim Sadok, ko akam inigha izir gu-
mazim Natan, ko Jehoiadan otarim Benaia, ko Keretia, ko Peletian adarasi,
me bar ghua Solomon inigha, Atrivim Devitɨn donki gafagha an akua Gi-
honɨn Dɨpar Atuir Emɨmɨrimɨn uaghiri.

39 Ofa gamir gumazim Sadok ghua Ikiavɨra Itir Godɨn Purirpenimɨn sip-
sipɨn komɨn borem aven itim ini. Me Gihonɨn itima, a komɨn kam inigha
borer maba isa Solomonɨn dapanim ginga atrivimɨn otivasa anemɨsefe.
Me sɨghabagh ivima, gumazamiziba bar kamaghɨn araghasi, “Solomon a
dughiar ruarimɨn atrivimɨn ikɨmamaghɨra ikiam.”

40 Gumazamiziba bar, me bar akongegha diava, marvibagh iviava,
Solomonɨn gɨn uamategha Jerusalemɨn zui. Men dɨmdiam bar gavgavigha,
nguazim gamima a ivazvasi.

Adoniya Atrivim Solomonɨn atiatingi
41 Adoniya uan adarazi ko amegha gɨvagha, nɨgɨnir ekiam barasi. Ezɨ

Joap sɨghabar ararem baregha kamaghɨn mɨgei, “Kar nɨgɨnir ekiar manam
Jerusalemɨn oto?”

42 Joap mɨgɨavɨra itir dughiamɨn, ofa gamir gumazim Abiatarɨn otarim
Jonatan, iza me bato. Ezɨ Adoniya kamaghɨn a mɨgei, “Nɨ izɨ. Nɨ gumazir
aghuim, nɨ ti akar aghuitam inigha e bagha izi.”

43 Ezɨ Jonatan kamaghɨn Adoniyan akam ikaragha ghaze, “Noki, en gu-
mazir ekiam Atrivim Devit, a Solomon gamizɨma an atrivimɨn oto. Kamagh
amizɨ, kɨ akar aghuitam inigha izir puvatɨ.

44Atrivim Devit, ofa gamir gumazim Sadok, ko akam inigha izir gumazim
Natan ko, Jehoiadan otarim Benaia, ko Keretia, ko Peletian adarasi, bar me
amadazɨ, me Solomon ko zui. Me zuir dughiamɨn, me Solomon isa Atrivim
Devitɨn donki gisɨn anefazɨ, an aperagha zui.

45MeGihonɨnDɨpar Atuir Emɨmɨrimɨn ghua, ofa gamir gumazimSadok ko
akam inigha izir gumazimNatan, aning borem isa Solomonɨn dapanim gin-
gegha, a gamizɨ an atrivimɨn oto. Ezɨ kamaghɨnme bar akongegha araghasa
uamategha Jerusalemɨn izi, ezɨ datɨrɨghɨn Jerusalemɨn itir gumazamiziba
bar dia nɨgɨnir dafar kam gami. Nɨgɨnir kamra ia datɨrɨghɨn a barasi.

46Ezɨ Solomon datɨrɨghɨn atrivimɨn dabirabim gapera.
47 Ezɨ atrivimɨn ingangarir gumazir dapaniba ghua Atrivim Devitɨn gara,

uan naviba a ganɨga kamaghɨn amɨgei, ‘Nɨ datɨrɨghɨn bizir bar aghuim gami.
Ikiavɨra Itir God Solomondamightɨ, an atrivir gavgavir aghuimɨn otoghtɨ, an
ziar ekiamnɨn ziar ekiamgafiragham.’ EzɨAtrivimDevit uandakozimɨn ikia
uan dapanim aviragha ziar ekiam God ganɨdi.

48 Egha a kamaghɨn mɨgei, ‘God datɨrɨghɨn nan otaribar tongɨn mav
amɨsevezɨ, a nandanganim inigha atrivimɨn iti. Godna ataghizɨ, kɨuabɨbizir
an amizir kamɨn gari. Kamaghɨn amizɨ, e Ikiavɨra Itir God, a Israelian God, e
a bagh, bar akongegham.’ ”

49 Gumazir Adoniya koma apiagha ameziba akar kam baregha, me bar
atiatigha agoi. Kamaghɨn amizɨ, me dɨkavigha Adoniya ategha tintinibar
ghue.

50 Ezɨ Adoniya, Solomonɨn atiatigha ara ghua, Ikiavɨra Itir Godɨn Purir-
penimɨn aven ghua, ofa gamir dakozimɨn mɨkebabar itir bulmakaun kom-
bar mɨn garir bizibar suiragha gavgafi.*

51Ezɨ gumazirmaba ghua Atrivim Solomonmɨgɨa ghaze, “Adoniya nɨn ati-
atigha ghua, Ikiavɨra Itir Godɨn Purirpenimɨn aven ghua ovengan atiatigha,
ofa gamir dakozimɨn mɨkebabar itir bulmakaun kombar mɨn garir bizibar
suiki. Adoniya kamaghɨn mɨgei, ‘Kɨ ofa gamir dakozimɨn suiraghvɨra ikɨ
mangɨtɨ, Atrivim Solomon, na mɨsueghtɨ kɨ aremeghan koghsɨ a Ikiavɨra Itir
Godɨn damazimɨn akar dɨkɨrɨzir gavgavitam damuam.’ ”

52 Ezɨ Solomon kamaghɨn men akam ikaragha ghaze, “An arazir aghuim
damightɨ, bizir kuratam a batoghan kogham. Eghtɨ an arazir kuram
damighɨva, an ovengam.”

53 Egha Atrivim Solomon gumaziba amadazɨma, me ghua ofa gamir
dakozimɨn Adoniya inigha Solomon bagha ize. Ezɨ Adoniya atrivimɨn
boroghɨn tevimning apɨrigha avirazɨ, Atrivim Solomon kamaghɨn a mɨgei,
“Nɨ uamategh uan dɨpenimɨnmangɨ.”

2
Devit akar abuananabar Solomonmɨgei

1 Devit fo, an ovengamin dughiam bar roghɨra ize, kamaghɨn amizɨ, an
akar kaba uan otarim Solomon ganɨdi.

2 A kamaghɨn mɨgei, “Kɨ kɨran oveghangɨn aremegham. Nɨ guizɨn gu-
mazimɨnmɨn tugh gavgavigh, uan ingangarim damu.

3 Nɨ Ikiavɨra Itir God, nɨn God nɨ mɨkemezir biziba nɨ dar amu. Egh nɨ
tuavir aghuir an e bagha inabazibar gɨn mangɨ, egh arazir a ifongeziba, ko
an Akar Gavgaviba, ko bizir a damuasa emɨkemeziba, ko amɨgeir akaba, nɨ
bar dar gɨnmangɨ. Kamaghɨn God nɨn akuraghtɨ, danganir manam nɨ an iti,
nɨn ingangarim bar deraghvɨram otivam.

4 Ikiavɨra Itir God fomɨra akar dɨkɨrɨzir mamɨn na gamigha ghaze, ‘Devit,
nɨn ovavir boriba zurara uan navir averiaba ko duabar, bar deravɨra nan
damazimɨn daru mangɨtɨ, kɨ zurara nɨn adarazir gumazitam damightɨ, a
Israelian atrivimɨn otivam.’ Kamaghɨn amizɨ, Solomon, nɨ guizbangɨra bar
deraghvɨra an akabar gɨn mangɨ, eghtɨ a na gamizir akar dɨkɨrɨzir kam
abighan kogham.

5 “Ezɨ Solomon, nɨ oragh. Nɨ fogha gɨfa, Seruian otarim Joap, an arazir
kurar kam, an osɨmtɨzir ekiam na ganɨngi. A Israelianmɨdorozir gumazibar
dapanir faragha zuimningmɨsoghezɨ, aning areme. Kar, NerɨnotarimApner
ko Jeterɨn otarim Amasa. A mɨdorozimɨn dughiamɨn aning mɨsoghezɨ aning
aremezir puvatɨ. Bar puvatɨ. A pura gumazir kamning mɨsoghezɨ aning
areme, ezɨ aningɨn osɨmtɨzim an ikiavɨra iti.

6Nɨ uan nɨghnɨzir aghuimɨn gɨnmangɨva, an arazir kuram uam a ikaragh.
Nɨ aneteghtɨ a pura ikɨ ghurigh uabɨ aremegh Gumazamizir Oveaghuezibar
Nguibamɨnmagɨranmarkɨ.

7 “Nɨ uaghan Barsilain otaribar apangkuvigh deraghvɨra me damu, kar
Gileatɨn Distrighɨn gumazim, nɨ me ateghtɨ me izɨ nɨn adarazi ko dapiagh

* 1:50: Israelia kamaghɨn nɨghnɨgh suam, gumazitam me mɨsueghtɨ me aremeghsɨ damutɨ, me arɨ
mangɨ, Godɨn Dɨpenimɨn avenmangɨ ofa gamir dakozimɨnmɨkebamɨn itir bulmakaun komɨn suiragh
ikiam. Me kamagh nɨghnɨsi, me an suiragh deravɨra ikiam. NɨUaMe Ini 21:13-14ɨn gan. 2:2: Josua
23:14 2:3: Josua 1:7; 1 Eghaghaniba 22:12-13 2:4: 2 Samuel 7:12-13; 7:25; 2 Atriviba 20:3 2:5:
2 Samuel 3:27; 20:10 2:7: 2 Samuel 17:27-29

damɨ ikɨ. Kɨ fomɨra nɨn aveghbuam Apsalomɨn aravghuzir dughiamɨn, me
arazir aghuimɨn na gami.

8 “Ezɨ Geran otarim Simei, a Bahurimɨn nguibar ekiamɨn gumazim,
a Benjaminɨn anabamɨn mav, a uaghan iti. Kɨ tɨghar Mahanaimɨn
mangamin dughiamɨn, aruer kamra a bar akar kuraba na ganɨga, egha
na gasɨghasɨghasa Godɨn azangsɨsi. Egha a ua iza Jordanɨn Fanemɨn na
batozɨma, kɨ Ikiavɨra Itir Godɨn ziamɨn akar dɨkɨrɨzim gamua ghaze, kɨ a
mɨsueghtɨ an aremeghan kogham.

9 Ezɨ puvatɨ, nɨ mɨzazitam a gasegh. Nɨ kamaghɨn nɨghnɨghan markɨ, a
gumazir osɨmtɨziba puvatɨzim. Nɨnɨghnɨzir aghuim iti. Nɨ tuavirmanatamɨn
mangɨva, amɨsueghtɨ an aremeghGumazamizir Oveaghuezibar Nguibamɨn
magɨram.”

Devit areme
10 Egha gɨn Devit uan inazir afeziabar mɨn aremezɨma, me Jerusalemɨn

anefa. Nguibar ekiar kam, me kamaghɨn a dɨbori, “Devitɨn Nguibar Ekiam.”
11 Devit kantri Israelɨn 40plan azenibar atrivimɨn ike. A faragha He-

bronɨnnguibar ekiamɨn 7plan azenibar atrivimɨn ike, egha 33plan azenibar
Jerusalemɨn atrivimɨn ike.

12EzɨDevitɨnotarimSolomon andanganim inigha atrivimɨnoto. Solomon
atrivir gavgavimɨn otozɨ, bizitam anebɨrazir pu. Bar puvatɨ.

Adoniyan ovevem
13 Dughiar mamɨn, Hagitɨn otarim Adoniya iza Solomonɨn amebam Bat-

seba bato. Ezɨ Batseba an azara, “Nɨ akar aghuitammɨkɨmasa izi, o?”
EzɨAdoniya kamaghɨna ikaragha ghaze, “Are, kɨ akar aghuimramɨkɨmasa

izi.”
14 Egha a kamaghɨn mɨgei, “Kɨ akar bar muziarir mam iti.” Ezɨ Batseba a

mɨgɨa ghaze, “A dera, nɨ namɨkɨm.”
15 Ezɨ Adoniya ghaze, “Nɨ fo, Israelian gumazamiziba bar kamaghɨn fo,

kɨ atrivimɨn otivasava ami. Ezɨ puvatɨ. Ikiavɨra Itir Godɨn ifongiamɨn nan
aveghbuam atrivimɨn otozɨma, kɨ puvatɨ.

16 Egha kɨ datɨrɨghɨn azangsɨzir vamɨra iti. Kɨ kamaghɨn ifonge, nɨ nan
azangsɨzir kamɨn amamangatɨgh.”
Ezɨ Batseba ghaze, “Nɨmɨkɨmtɨ kɨ oragham.”
17 Ezɨ Adoniya kamaghɨn a mɨgei, “Ga uaning, kɨ kamaghsua, nɨ mangɨ

Atrivim Solomonɨn azaraghtɨma, a nan amamangatɨ, kɨ Sunemɨnnguibamɨn
amizir kamAbisak, kɨan ikiasa. Kɨ fo, atrivimnɨnakambatueghankogham.”

18EzɨBatsebakamaghɨnAdoniyamɨgei, “Adera, kɨmangɨnɨbaghatrivimɨn
azangsɨgham.”

19 Egha Batseba, Adoniya bagha Atrivim Solomon mɨkɨmasa zuir
dughiamɨn, atrivim dɨkavigha, ziar ekiam uan amebam danɨngasava uan
tevimning apɨrigha uan dapanim avira. Egha a ua uan atrivir dabirabim
gaperagha, egha ingangarir gumazibav geima, me dabirabir mam inigha
iza Atrivim Solomonɨn dabirabimɨn vongɨn an agharir guvimɨn anetɨzɨ,
Batseba a gapera.

20 Egha Batseba kamaghɨn mɨgei, “Kɨ azangsɨzir bar muziarir mam iti. Kɨ
kamaghsua, nɨ an aghuaghanmarkɨ.”
Ezɨ Solomon kamaghɨn a ikaragha ghaze, “Amebam, nɨ purama azaragh.

Nɨ fo, kɨ nɨn azangsɨzimɨn aghuaghan kogham.”
2:8: 2 Samuel 16:5-13; 19:16-23 2:11: 2 Samuel 5:4-5; 1 Eghaghaniba 3:4 2:12: 1 Eghaghaniba

21 Ezɨ Batseba ghaze, “Kɨ kamaghsua, nɨ uan aveghbuam Adoniyan ama-
mangatɨghtɨ, a Sunemɨn amizim Abisakɨn ikiam.”

22EzɨAtrivim Solomon azangsɨzir kambaregha atara kamaghɨnmɨgei, “Nɨ
tizim bagha Adoniya, Abisakɨn ikiasa nan azangsɨsi?* Egh nɨ ti uaghan, a
nan danganim inigh atrivimɨn ikɨsɨ nɨ nan azangsɨgham. A nan avebamra.
Egh nɨ uaghan ofa gamir gumazim Abiatar ko Seruian otarim Joap bagh
azangsɨziba inigh izam.”

23Egha Atrivim Solomon, Ikiavɨra Itir Godɨn ziamɨn akar dɨkɨrɨzim gamua
ghaze, “Adoniya amizir akar kam, an osɨmtɨzim iti. Kamaghɨn amizɨ, kɨ a
mɨsueghtɨ an aremegham. Kɨ kamaghɨn damighan koghtɨ, God namɨsueghtɨ
kɨ aremegham.

24 Ikiavɨra Itir God nan akuragha gavgavim na ganɨngi. Ezɨ kamaghɨn,
kɨ uan afeziam Devitɨn danganim inigha atrivimɨn oto, mati Ikiavɨra Itir
God fomɨra akar dɨkɨrɨzir mamɨn e gamua ghaze, gɨn Israelian atriviba nan
ovavir boribar tongɨn aven otivigham. Kamaghɨn amizɨma, Ikiavɨra Itir
Godɨn ziamɨn bar guizbangɨra, Adoniya datɨrɨghɨn aremegham.”

25 Egha Atrivim Solomon akar gavgavimɨn Benaia mɨkemezɨ, a ghua
Adoniyamɨsoghezɨma, an areme.

Solomon ofa gamir gumazibar ingangarimɨn Abiatar agɨfa
26Atrivim Solomon kamaghɨn ofa gamir gumazim Abiatarɨnmɨgɨa ghaze,

“Nɨuamategh uannguibamAnatotɨnmangɨuannguazimɨn ikɨ. Nɨ osɨmtɨzim
iti, ezɨ kɨ nɨ mɨsueghan koghtɨ nɨ aremeghan kogham. Kɨ fo, nɨ fomɨra
nan afeziam Devit ko ikegha, Ikiavɨra Itir God, en Ekiamɨn Akar Dɨkɨrɨzir
Gavgavimɨn Boksiam gisaghpu. Ezɨ Devit osɨmtɨzir avɨriba aterima, nɨ a ko
ikia uaghanda ateri. Kamaghɨn amizɨ, kɨnɨmɨsueghan koghtɨ, nɨ aremeghan
kogham.”

27 Egha ofa gamir gumazim Abiatar, Solomon an ingangarimɨn anegɨfa.
Kamaghɨra, Ikiavɨra Itir God fomɨra Silon nguibamɨn mɨkemezir akam,
Solomon a gamizɨ an oto. Akar kam kamakɨn, ofa gamir gumazim Elin
adarasi, men ofa gamir gumazibar ingangarim gɨvagham.†

Me Joapmɨsoghezɨ an areme
28 Joap, fomɨra Apsalomɨn roroam gamizir puvatɨ, an Adoniyan akurvasi.

A datɨrɨghɨn Adoniyan ovevemɨn mɨgɨrɨgɨam baregha, atiatigha ara ghua
Ikiavɨra Itir Godɨn Purirpenimɨn aven ghua, uabɨn akurvaghasa ofa gamir
dakozimɨn mɨkebabar itir bulmakaun kombar mɨn garir biziba pamtemɨn
dar suiragha iti.‡

29 Ezɨ gumazir maba ghua kamaghɨn Atrivim Solomon mɨgei, “Joap ara
ghua Ikiavɨra Itir Godɨn Purirpenimɨn aven ofa gamir dakozim pamtemɨn
an suiragha iti.”
Ezɨ Solomon Jehoiadan otarim Benaian mɨgɨa ghaze, “Nɨ mangɨva Joap

mɨsueghtɨ an aremegh.”
30 Ezɨ Benaia Ikiavɨra Itir Godɨn Purirpenimɨn aven ghua kamaghɨn Joap

mɨgei, “Atrivim ghaze, nɨ danganir kam ategh azenanmangɨ.”
Ezɨ Joap ghaze, “Puvatɨ. Kɨ azenan mangɨghan kogham. Nɨ kaghɨra na

mɨsueghtɨ, kɨ aremegham.” Ezɨ Benaia uamategha atrivim bagha ghua,
Joapɨn akamɨn gun amɨgei.
* 2:22: Gumazitam atrivimɨn amuim inightɨ, kamaghɨn gumazir kam atrivimɨn ikiasa. Nɨ 2 Samuel
3:6-11 ko 16:21-22ɨn gan. 2:26: 1 Samuel 22:20-23; 2 Samuel 15:24 † 2:27: Nɨ 1 Samuel 2:27-36ɨn
gan. ‡ 2:28: Nɨ akar 1 Atriviba 1:50ɨn itimɨn gan.

31 Ezɨ atrivim kamaghɨn Benaian akam ikaragha ghaze, “A dera, nɨ an
nɨghnɨzimɨngɨnmangɨvaamɨsueghtɨ, anaremegh. Eghankuaminighmangɨ
anefagh. Joap gumazir osɨmtɨziba puvatɨziba pura me mɨsoagharɨghizɨ me
ariaghire. Ezɨ an osɨmtɨzir kam, na ko nan afeziamɨn adarazir iti. Nɨ a
mɨsueghtɨ, an aremeghtɨ, an osɨmtɨzir kam uam en ikian kogham.

32 Ikiavɨra Itir God, Joap amizir arazir kurar kaba ikarvagh, ivezir kuram
a danɨngam. Joap Nerɨn otarim Apner ko Jeterɨn otarim Amasa, a mɨdorozir
sabamɨn puram aning mɨsoghezɨ aning areme. Aning an mɨn gumazir
kuramning puvatɨ. Apner, a Israelian mɨdorozir gumazibar dapanim, ezɨ
Amasa, a Judabar mɨdorozir gumazibar dapanim. Nan afeziam Devit fozir
puvatɨzɨ, Joap arazir kam gami.

33 Ikiavɨra Itir God, Joap amizir osɨmtɨzir kam gɨnɨghnɨgh, zurara mɨzazim
Joapkoanadarazir anɨngam. Egh Ikiavɨra ItirGod, zuraradabirabir aghuim
konavir amɨrizim isɨ, Devit ko anovavir boriba, koanadarasi, ko an ikɨzimɨn
otivamin atrivibar anɨngam.”

34 Ezɨ Jehoiadan otarim Benaia akar kaba baregha, uamategha Ikiavɨra
Itir Godɨn Purirpenimɨn aven ghua, Joap mɨsoghezɨma an areme. Me an
kuam inigha ghua an dɨpenimɨn boroghɨn anefa, a gumazamiziba puvatɨzir
danganimɨn boroghɨn iti.

35 Ezɨ atrivim, Jehoiadan otarim Benaia amɨsevezɨma, a Joapɨn danganim
inigha mɨdorozir gumazibar dapanimɨn oto. Egha atrivim, Abiatarɨn dan-
ganim iniasa, ofa gamir gumazim Sadok amɨsefe.

Me Simeimɨsoghezɨ an areme
36 Joap aremegha gɨvazɨma, Atrivim Solomon Simein diagha kamaghɨn a

mɨgei, “Nɨ Jerusalemɨn dɨpenitamɨn ingarigh, egh dɨpenir kamra ikɨ. Egh nɨ
bar Jerusalem ategh igharaghmanganmarkɨ.

37 Nɨ Kidronɨn Fanem girɨgh vongɨn Jerusalemɨn nguibar ekiamɨn
mɨtaghniamɨn ikiavkɨnightɨ, kɨ bar zuamɨra aruer kamra nɨ mɨsueghtɨ nɨ
aremegham. Nɨ kamaghɨn fogh, nɨ uabɨ uan osɨmtɨzim bagh aremegham.”

38 Ezɨ Simei kamaghɨn a ikaragha ghaze, “Atrivim, nɨn akam bar dera, ezɨ
kɨ nɨmɨkemezɨmoghɨn damuam.” Kamaghɨn amizɨ, Simei dughiar ruarimɨn
Jerusalemɨn iti.

39Ezɨ azenir 3pla ghua gɨvazɨ, Simein ingangarir gumazir kɨnir pumuning
ara ghua, Getɨn nguibar ekiamɨn Atrivim Akis ko iti, a Makan otarim. Ezɨ
gumazir maba kamaghɨn Simei mɨgei, “Nɨn ingangarir gumazir kamning
ghua Getɨn iti.”

40 Ezɨ Simei zuamɨra dɨkavigha uan donki gaperagha, uan ingangarir
gumazimning buriasa Atrivim Akis bagha Getɨn ghu. An aningɨn apigha,
aning inigha uamategha Jerusalemɨn ize.

41 Ezɨ Solomon kamaghɨn oraki, Simei Jerusalem ategha Getɨn ghugha
uamategha ize.

42 Kamaghɨn amizɨ a Simein diazɨma a izima, a kamaghɨn a mɨgei, “Kɨ nɨ
gamizɨma, nɨ Ikiavɨra Itir Godɨndamazimɨnakardɨkɨrɨzimakɨrigha ghaze, Nɨ
Jerusalem ategh tintinibar daruan kogham. Egha kɨ kamaghɨn pamtemɨn nɨ
mɨgɨa ghaze, Nɨ nguibar ekiam ateghtɨ, kɨ zuamɨra aruer kamra nɨmɨsueghtɨ
nɨ aremegham. Ezɨnɨ kamaghɨnna ikara, A dera, kɨnɨn akamɨn gɨnmangam.

43 Egha nɨ bizir tizim bagha, Ikiavɨra Itir Godɨn ziamɨn amizir akar
dɨkɨrɨzim abigha, uaghan nan akam batoke?”

44 Egha atrivim ua kamaghɨn mɨgei, “Arazir kurar nɨ nan afeziam Devit
gamiziba, nɨ bar adagh fo. Ezɨ datɨrɨghɨn nɨ amizir arazir kurar kaba bagh,
Ikiavɨra Itir God, mɨzazim nɨ gasam.



1 Atriviba 2:45 604 1 Atriviba 3:9

45 Egh Ikiavɨra Itir God deraghvɨra na damuva, egh zurara Devitɨn ovavir
boribar amutɨ, me atrivibar otivam.”

46 Ezɨ Simei ghuzɨma, Atrivim Benaia a mɨgɨa ghaze, “Nɨ mangɨva Simei
mɨsueghtɨ an aremegh.” Ezɨ Benaia atrivim ategha ghua Simei mɨsoghezɨ an
areme.
Solomon datɨrɨghɨn atrivir bar gavgavimɨn otozɨ, gumazitam anebɨnan

ibura.

3
Solomon nɨghnɨzir aghuim bagha

God komɨgei
(2 Eghaghaniba 1:3-12)

1 Egha Solomon, Isipian atrivimɨn guivir mamɨn ikia, egha arazir kamɨn
a Isipian atrivim ko akam akɨri, eghtɨ kantrining deraghvɨra ikɨ, uaning
mɨsoghan kogham. Solomon uan amuim inigha Devitɨn Nguibar Ekiam
Jerusalemɨn ize. Amizim danganir kamɨn ikiavɨra itima, Solomon uan
dɨpenim ko Ikiavɨra Itir Godɨn Dɨpenim ko dɨvazir Jerusalem avɨnizimɨn
ingari.

2 Israelia tɨghar Ikiavɨra Itir God bagh Dɨpenir tamɨn ingaram. Kamaghɨn
amizɨ, me tintinibar mɨghsɨabar ghuavanaga an ziam fasa ofabagh ami.

3 Ezɨ Solomon Ikiavɨra Itir God gifuegha, uan afeziam Devitɨn mɨn arazir
God ifongezibar gɨn zui. Egha an arazir mam ikufi, an asɨziba ko pauran
mughuriar aghuim zuim isa Ikiavɨra Itir God baghamɨghsɨabar dar ofabagh
ami.

4Nguibar ekiam Gibeon, a mɨghsɨamɨn pɨn ikia egha ofa gamir danganir
ekiam iti, egha ofa gamir danganir igharazibagh afira. Ezɨmekagh ghuegha
Ikiavɨra Itir Godɨn ziam fe. Kamaghɨn amizɨ, dughiar kamɨn Solomon ofa
damuasa Gibeonɨn ghu. Solomon 1,000plan asɨziba inigha ofan bar isia
mɨghɨriba tuasa Gibeonɨn ofan dakozir kamɨn ghua da tue.

5 Dɨmagarir mam, Solomon Gibeonɨn nguibamɨn ikia akua irebamɨn
garima, Ikiavɨra Itir God uabɨ an akagha a mɨgɨa ghaze, “Nɨ bizir tizim
gifongegh, nan azaraghtɨ, kɨ nɨ danɨngam.”

6 Ezɨ Solomon kamaghɨn an akam ikaragha ghaze, “Nan afeziam Devit,
nɨn damazimɨn zurara guizɨn araziba bar deraghavɨra dar gɨn ghua, egha
arazir aghuir voroghɨra itim gami. Ezɨ kamaghɨn amizɨ, nɨ zurara bar an
apangkuvigha, bar deravɨram a gami. Egha datɨrɨghɨn nɨ uaghan kamaghɨn
amuavɨra iti, ezɨkɨanotarim, nɨnaataghizɨ, kɨandanganim inighaatrivimɨn
iti.

7 O Ikiavɨra Itir God, nɨ nan God. Kɨ nɨn ingangarir gumazim, nɨ na
gamizɨ, kɨuanafeziamDevitɨndanganim inigha atrivimɨn iti. Kɨ igiamra ikia
ingangarir kam damuamin fofoziba puvatɨ.

8Nɨn ingangarir gumazim datɨrɨghɨn, nɨ ua baghavɨra mɨsevezir gumaza-
mizibar tongɨn iti. Me bar avɨrasemezɨ, gumazibamemengan ibura.

9 Kamaghɨn amizɨ, nɨ nɨghnɨzir aghuim ko fofozim na danightɨ, kɨ der-
aghvɨra nɨn gumazamizibagh ativagh men ganam. Egh kɨ fogham, arazir
manam a dera, manam ikufi. Puvatɨghtɨ, kɨ manmaghɨra nɨn gumazamizir
avɨrir kam gativaghmen ganam? Guizbangɨra, gumazitam uabɨ me gativan
iburagham. Kɨ uabɨ kɨ fofoziba bar puvatɨ.”
3:5: 1 Atriviba 9:2; 2 Eghaghaniba 1:7 3:9: 2 Eghaghaniba 1:10; Aghuzir Akaba 2:3-9; Hibru 5:14;

Jems 1:5

10EzɨEkiamSolomonɨnazangsɨzir kambaregha, Solomonbaghaannavim
bar dera.

11 Egha God Solomon mɨgɨa ghaze, “Nɨ dughiar ruarimɨn nguazir kamɨn
ikiasa, nan azangsɨzir puvatɨ, egha dagɨar avɨriba iniasa nan azai puvatɨ,
egha uan apanibagh asɨghasɨghasa nan azai puvatɨ. Nɨ Israelia gativagh
deraghvɨra men ganamin nɨghnɨzir aghuim ko fofozim iniasa nan azai.

12Kamaghɨnamizɨ, kɨguizbangɨra, bizirnɨuabɨdanɨngasananazangsɨzim,
kɨ a isɨ nɨ danɨngam. Kɨ datɨrɨghɨn nɨghnɨzir aghuim ko fofozir aghuim
nɨ danɨngam. Gumazitam fomɨra fofozir kamagh garitam itir puvatɨ, egh
uaghan gɨn gumazitam fofozir kamagh garitam ikian kogham.

13 Guizbangɨra, nɨ ziar ekiam ko dagɨar avɨriba uabɨ danɨngasa nan
azarazir puvatɨ. Ezɨ kɨ bizir kaba bar nɨ danɨngam. Dughiar nɨ atrivimɨn
ikiamim, atrivir igharazitam nɨ itir ziar ekiar kam itir puvatɨ.

14 Egh nɨ uan afeziam Devitɨn mɨn nan tuaviba ko arazir kɨ ifongeziba ko
nan Akar Gavgavibar gɨnmangɨtɨ, kɨ nɨ damutɨ nɨ dughiar ruarimɨn nguazir
kamɨn ikiam.”

15 Ikiavɨra Itir God mɨkemegha gɨvazɨ, Solomon osegha dɨkavigha fo, a
irebamɨn gani. Egha gɨn a uamategha Jerusalemɨn ghugha, Ekiamɨn Akar
Dɨkɨrɨzir Gavgavir Boksiamɨn boroghɨn tu. Egha ofan bar isia mɨghɨriba ko
ofan God ko navir vamɨran ikiamim gami. Egha bizir kamɨn gɨn, a uan
ingangarir gumaziba bagha isar ekiam gami.

Nɨghnɨzir aghuim Solomonɨn akurazɨ a deravɨra kotiam gami
16 Dughiar mamɨn, tuavimɨn amizimning uan osɨmtɨzim akɨrasa atrivim

bagha ize.
17Amizirmamkamaghɨnmɨgei, “Nan gumazir ekiam, ga uaning, nɨ oragh.

Kɨ amizir kam ko ga uaning inigha dɨpenir vamɨran ikia, kɨ otarir mambate.
Egha kɨ borir kam batir dughiamɨn, amizir kam uaghan na ko dɨpenimɨn iti.

18Aruer pumuning gɨvazɨ, mɨkezim otozɨ, a uaghan otarir mam bate. Ga
uaningra dɨpenimɨn iti. Ezɨ igharazitav ua ga ko dɨpenir kamɨn itir puvatɨ.

19Ezɨ dɨmangan, an akuav onganigha iragha iza uan borim gisɨnmɨtozɨ an
areme.

20Ezɨ dɨmangan kɨ akuavɨra itima, a nan borim inigha uan mɨsiamɨn ghu,
egha uan borir kuar kam inigha iza nan boroghɨn anetɨ.

21Kɨ mɨzaraghara dɨkavigha otem uan borim danɨngasa amua garima, an
aremeghagɨfa. Eghakɨderaghavɨra annamnamɨngaraanesavsuigha ghaze.
Kar borir kɨ otezim puvatɨ.”

22Amizir kammɨkemegha gɨvazɨ, amizir igharazim kamaghɨn mɨgei, “Pu-
vatɨ. Borir aremezim, a nɨn borim. Ezɨ borir angamɨra itim, a nan borim.”
Ezɨ amizir faragha mɨkemezim kamaghɨn an akam ikaragha ghaze, “Bar

puvatɨ. Borir aremezim, a nɨn borimra. Ezɨ borir angamɨra itim, a nan
borim.” Aning atrivimɨn damazimɨn uaning adosi.

23 Ezɨ atrivim kamaghɨn aning mɨgei, “Gua uaghara akar vamɨra bagha
uaningadosi. Mavghaze, ‘Otarir angamɨra itimananborim.’ Ezɨ igharazitav
uaghan ghaze, ‘Bar puvatɨ. A nan otarim.’ ”

24 Ezɨ atrivim kamaghɨn uan ingangarir gumazibav gɨa ghaze, “Ia
mɨdorozir sabatam inigh izɨ.” Ezɨ me ghua mɨdorozir sabam inigha atrivim
bagha ize.

3:12: 1 Atriviba 4:29-31; Fofozir Gumazim 1:16 3:14: 1 Atriviba 15:5; Onger Akaba 91:16; Aghuzir
Akaba 3:2

25 Ezɨ a kamaghɨn me mɨgei, “Ia otarir angamɨra itir mam, inigh izɨ
tongɨram anebigh, egh an akuar vuem isɨ amizitam danɨngigh, egh an akuar
vuem isɨ amizitam danɨngigh.”

26 Ezɨ guizɨn borir kamɨn amebam bar uan borimɨn apangkuvigha kam-
aghɨn atrivim mɨgei, “Nan gumazir ekiam, markɨ. Ga uaning! Nɨ borim
amizir munam danɨngigh. Nɨ amɨsueghtɨ an aremeghanmarkɨ.”
Ezɨ amizir igharazimghaze, “Puvatɨ. Nɨ gan tav danɨngankogham. Nɨpura

tongɨram anebɨkigh.”
27Ezɨ atrivim kamaghɨn mɨgei, “Ia borimmɨsueghtɨ an aremeghan markɨ.

Ia borim isɨ amizir borir angamɨra ikiasa mɨgeim danɨngigh. E fo, anarɨra
guizɨn borir kamɨn amebam.”

28 Ezɨ gɨn Israelian gumazamiziba bar, Atrivim Solomon kotiamɨn aven
amizimning gamizir nɨghnɨzir aghuir kambaregha, dɨkavir kuram gamigha
ziar ekiam a ganɨdi. Egha me kamaghɨn fo, God uabɨra, guizɨn arazimɨn gɨn
mangɨ osɨmtɨziba akɨramin fofozim ko nɨghnɨzir aghuim a ganɨngi.

4
Atrivim Solomonɨn

ingangarir gumazir dapaniba
1Atrivim Solomon Israelian danganiba bar a dagh atifa.
2Ezɨ an ingangarir gumazir dapanibar kara:
Sadokɨn otarim Asaria, an ofa gamir gumazim.
3 Sisan otarir pumuning, Elihorep ko Ahiya, aning atrivimɨn akɨnafariba

osirir gumazimning.
Ahilutɨn otarim Jehosafat, an atrivim amir biziba bar, a dar eghaghaniba

osirir gumazim.
4 Jehoiadan otarim Benaia, a mɨdorozir gumazibar dapanim.
Sadok koma, Abiatar, aning ofa gamir gumazimning.
5Natanɨn otarim Asaria, a distrighbar garir gumazir dapanibar dapanim.
Natanɨn otarim Sabut, a ofa gamir gumazim, egha a gumazir guizɨn

nɨghnɨzir aghuiba atrivim ganɨdim.
6Ahisar an atrivimɨn dɨpenimɨn ingangaribar garir gumazir dapanim.
Apdan otarim Adoniram, an atrivimɨn ingangarir gumazir kɨnibar da-

panim.
7 Ezɨ Solomon uaghan 12plan gumazir dapanibav sefe. Eghtɨ me Israelɨn

distrighɨn 12pla gativagh dar dagheba iniva, egh atrivim ko gumazamizir
a ko an dɨpenimɨn itiba bagh da amangɨtɨ, me dar amam. Azeniba bar
zurara, 12plan iakɨnibar tongɨn, iakɨnir vamɨra, distrighɨn kaba vaghvagh
men iakɨnimra, me dagheba isɨ atrivim ko an dɨpenimɨn itir adarasi, me
daghebarmen akurvagham.

8 Ingangarir gumazir dapanir distrighɨn kabar garibar ziabar kara:
Benhur, a Efraimɨn anabamɨnmɨghsɨaba itir danganimɨn garir gumazim.
9Bendeker, a nguibar ekiar kabar gari: Makas, Salbim, Betsemes ko Elon

Bethanan.
10Benheset, a nguibar ekiar kabar gari: Arubot, Soko ko, Heferɨn nguibar

ekiamɨn nguaziba.
11Ben Abinadap, Dorɨn nguibar ekiam ko an boroghɨn itir mɨghsɨabar itir

danganim gari. A Solomonɨn guivir mamɨn iti, an ziam Tafat.
12AhilutɨnotarimBana, anguibar ekiar kabar gari: Tanak,Megido, koBet-

sanɨn nguibar ekiam ko an boroghɨn itir nguazim. Nguazir kam a Saretanɨn
3:26: Aisaia 49:15

nguibar ekiamɨn boroghɨn, Jesrilɨn nguibar ekiamɨn Sautɨn amadaghan iti.
Distrighɨn kamɨn mɨtaghniam, aruem anadi naghɨn Abel Meholan ikegha
ghua, Jokmeamɨn nguibar ekiamɨn aruem uaghiri naghɨn tu.

13Bengeber, a Gileatɨn Distrighɨn itir Ramotɨn nguibar ekiamɨn gara, egha
uaghan gumazir kam Jair, an nguibabar gari, aManasen anabamɨn gumazir
mam. Nguibar kaba uaghan Gileatɨn nguazimɨn iti. A uaghan Argopɨn
danganimɨn gari, a Distrik Basanɨn iti. Distrighɨn kam a 60plan nguibar
ekiaba iti, dabardɨvazir gavgavibako tiarakargavgaviba iti. Tiarakarkaba,
me brasɨn ingarizir igugunir gavgavibar da asi.

14 Idon otarim Ahinadap, a Mahanaimɨn nguibar ekiamɨn gari.
15 Ahimas, a Naptalin anabamɨn nguazimɨn gari. A Solomonɨn guivir

igharazim Basematɨn iti.
16Husain otarimBana, an Aserɨn anabamɨnnguazimɨn gara, egha uaghan

Bealotɨn nguibar ekiamɨn gari.
17Paruan otarim Jehosafat, a Isakarɨn anabamɨn nguazimɨn gari.
18Elan otarim Simei, a Benjaminɨn anabamɨn nguazimɨn gari.
19 Urin otarim Geber, a Gileatɨn Distrighɨn gari. Fomɨra distrighɨn kam,

Amorian Atrivim Sihon ko Basanɨn Atrivim Ok, aning an ikia an gari.
Ezɨ gumazir dapanir vamɨra, a Judan Distrighɨn ikia distrighɨn kabar

gumazir dapanir kaba bar adar gari.*
Solomon atrivimɨn itima kantri bar deraghavɨram oto

20 Juda ko Israelɨn gumazamiziba bar avɨraseme, mati ongarir gigim. Me
dagheba ko dɨpaba apava bar akonge.

21 Solomon kantrin kaba bar dar atrivimɨn iti, da Yufretisɨn Fanemɨn
aruem anadi naghɨn ikegha ghua, Filistiabar nguazimɨn aruem uaghiri
naghɨn otogha ghua, sautɨn amadaghan, Isipɨn mɨtaghniamɨn tu. Kantrin
kaba bar Solomonɨn apengan ikia, egha dughiabar uan takisba isa a bagha
iza ghua, dughiar an aremezimɨn tu.

22Arueba bar vaghvagha Solomon kamaghɨn dagheba isi, 6,000 kilogrem
plaua ko 3,000 kilogrem plauan aghuiba,

23 ko 20plan bulmakauba, ko 10plan bulmakaun me akuaghapir
mɨkarziba sara itiba, ko 100plan sipsipba, ko dian ruarimɨn itiba, ko tuarir
mɨkarziba sara itiba ini.

24 Solomon Israelɨn boroghɨn itir kantriba bar adar gara ghua, aruem
anadi naghɨn Yufretisɨn Fanemɨn tu. An nguazir mɨtaghniam, Yufretisɨn
Fanemɨn boroghɨn itir nguibar ekiam Tipsan ikegha, bar ghua aruem
ghuaghiri naghɨn itir nguibar ekiam Gasan tu. Danganir kabar itir atriviba
bar an apengan iti, ezɨ kantrin igharazir an boroghɨn itiba, me an apanim
gamir puvatɨ.

25 Solomon atrivimɨn itir dughiamɨn, Juda ko Israelɨn nguaziba bar dar
gumazamiziba, me Danɨn nguibar ekiamɨn ikegha ghua Berseban nguibar
ekiamɨn tu, me bar deraghavɨra uan wainɨn azeniba ko fighɨn temebar
boroghɨn apiav iti. Ezɨ bizir kuratamme batozir puvatɨ.

26 Solomon hoziabar arɨghamin dɨpenir avɨriba iti, kar hoziar mɨdorozir
karisba mɨkɨrvaziba. Ezɨ a 40,000plan hoziaba dɨpenir kabagh arɨsi.
Solomon uaghan 12,000plan mɨdorozir gumaziba iti, me hoziabagh apia
mɨsozir gumaziba.

27Distrighɨn kaba vaghvagha dar 12plan gumazir dapaniba, me Atrivim
Solomon bagha iakɨnir a me bagha inabazimɨn dagheba iniasa zui. Dagher
* 4:19: Hibrun akam kagh deragha bigha mɨgeir puvatɨ. 4:21: Jenesis 15:18; 2 Eghaghaniba 9:26
4:26: 1 Atriviba 10:26; 2 Eghaghaniba 1:14; 9:25

kaba, da atrivim ko gumazamizir an dɨpenimɨn ikia a ko apibar dagheba.
Gumazir dapanir kaba, me bar deraghavɨra uan ingangarim gami, ezɨ
atrivim dughiar tamɨn daghebar otevezir puvatɨ.

28 Iakɨnir atrivim inabazimɨn, me uaghan, hoziar karisbagh etuiba ko
hoziar igharaziba bagha, baliba ko graziba isa izi. Me hoziaba bagh dagher
kaba inigh, vaghvagh danganir hoziaba iti naghɨnmangam.

29 God, nɨghnɨziba ko fofozir aghuir avɨriba isa Solomon ganɨngi. A
fofozir bar aghuiba iti, mati ongarimɨn gigim, ezɨ gumazitam da mengan
iburagham.

30An fofozimkonɨghnɨzir aghuim, aruemanadi naghɨn itir fofozir gumaz-
iba ko, Isipɨn itir fofozir gumazibar fofoziba bar dagh afira.

31 Solomonɨn fofozim, a nguazir kamɨn fofozir gumazibar fofoziba bar
dagh afira. Solomonɨn fofozim, uaghan Etanɨn fofozim gafira. Etan a
Esran adarazir fofozir gumazir mam. Solomonɨn fofozim uaghan Maholɨn
otaribar fofozim gafira, Maholɨn otaribar izibar kara, Heman, Kalkol ko
Darda. Kamaghɨnamizɨ, Israelɨnboroghɨn itir kantriba bar, dar gumazamiz-
iba, an ziar ekiamɨn akam barasi.

32 Solomon, 3,000plan aghuzir akaba osirigha, egha uaghan 1,005plan
ighiaba osiri.

33 An akaba, biziba bar dav gei, mati Lebanonɨn sidan temer ekiam ko,
hisopɨn mɨn garir temer dagɨar dɨvazir mɨriabar aghuibav gei. A uaghan
asɨzir avɨriba ko, kuaraziba ko ipeba ko, osiriba saramɨgei.

34Kantribabardaratriviba, Solomonbarazi, anɨghnɨzir aghuimko fofozir
aghuim itima, ezɨme gumaziba amadimame iza an akar aghuiba barasi.

5
Solomon Ikiavɨra Itir God bagha Dɨpenimɨn ingarasa bizibar kɨri
(2 Eghaghaniba 2:1-18)

1 Fomɨra Hiram Tairɨn atrivimɨn ike, a fomɨra Atrivim Devitɨn namakar
aghuim. Egha Hiram kamaghɨn oraki, Solomon, Devitɨn danganim inigha
atrivimɨn oto, ezɨ a uan ingangarir gumazir dapaniba Solomonɨn ganasame
amada.

2Ezɨ Solomon, Hiram bagha akam amaga ghaze,
3 “Nɨ fo, nan afeziamDevit atrivimɨn itir dughiamɨn, apaniba zurara izava

a komɨsosi. Kamaghɨn a Ikiavɨra Itir God, uan Godɨn ziam famin Dɨpenimɨn
ingaramin dughiaba puvatɨ. A kamaghɨn nɨghnɨsi, Ikiavɨra Itir God apanir
kaba abɨnightɨ, kɨ uan Ikiavɨra Itir Godɨn Dɨpenimɨn ingaram.

4Ezɨ datɨrɨghɨn, Ikiavɨra Itir God, nan God, kantrin igharazibagh amizɨma,
me e ko deraghavɨram apia. Kantrin kaba datɨrɨghɨn uam en apanim gamir
puvatɨzɨ, arazir kuratam e batozir puvatɨ.

5Kamaghɨn amizɨ, kɨ datɨrɨghɨn Ikiavɨra Itir God, nan God, an ziam famin
Dɨpenimɨn ingarasa ifonge. Ikiavɨra ItirGod fomɨrananafeziamkoakarkam
akɨrigha ghaze, ‘Kɨnɨnotaritamamɨseveghtɨ, a nɨndanganim inigh atrivimɨn
ikiam. Egh a na bagh Dɨpenimɨn ingaram, eghtɨ gumazamiziba Dɨpenir
kamɨn na bagh roghɨra izɨ nan ziam fam.’ Kamaghɨn amizɨ, kɨ datɨrɨghɨn a
bagh Dɨpenimɨn ingaram.

6 Kamaghɨn amizɨ, nɨ uan ingangarir gumaziba, amadaghtɨma me sidan
temeba okɨsɨ, Lebanonɨn Mɨghsɨabar mangɨ, eghtɨ kɨ dar Dɨpenir kamɨn in-
garam. Nɨ fo, Saidonia temeba oka bar fo, ezɨ nan ingangarir gumaziba fozir

4:31: OngerAkaba89:1 4:32: AghuzirAkaba1:1; 10:1; 25:1; Solomon1:1 5:5: 2Samuel 7:12-13;
1 Eghaghaniba 17:11-12; 28:6

puvatɨ. Kamaghɨn amizɨ, kɨ uan ingangarir gumaziba amadaghtɨma, me
purammen akurvaghsɨ izam. Eghtɨ nɨ manmaghɨn dagɨaba, uan ingangarir
gumazibagh ivesɨ ifueghtɨ, kɨ pura nɨ danɨngam.”

7 Ezɨ Hiram, Solomonɨn akar kam baregha, an navim bar dera, ezɨ a
kamaghɨn mɨgei, “E datɨrɨghɨn Ikiavɨra Itir Godɨn ziam fam. Guizbangɨra,
an otarir aghuim isa Devit ganɨngizɨma, an an danganim inigha, atrivimɨn
otogha kantrin gavgavir kamɨn gari. Devitɨn otarir kam, a bar nɨghnɨzir
aghuiba ko fofoziba iti.”

8Egha Hiram kamaghɨn Solomon bagha akam amaga ghaze, “Kɨ nɨn akam
baregha gɨvagha, an amamangatɨ. Kɨnɨ bagh temer sidaba ko painɨn temeba
amangam.

9 Nan ingangarir gumaziba Lebanonɨn temeba okegh, da inigh ongarir
dadarimɨn mangam. Me da akuvagh, pamtemɨn da ikegh, dar ikɨziba inigh
ongarimɨn izɨ, ongarir dadarir nɨ mɨsevezimɨn dar arɨgham. Danganir
kamɨn, nan ingangarir gumaziba dar beniba fɨrightɨ, nɨn ingangarir gumaz-
iba da iniam. Bizir vamɨra nɨ na bagh a damuasa kɨ ifonge, nɨ na ko nan
dɨpenimɨn iti darazi bagh dagheba amang.”

10Kamaghɨn amizɨ. Hiram Solomon bagha temer sidaba ko painɨn temer
avɨriba oke, ezɨ da Solomon dɨborozir dɨbobonimɨn tu.

11Ezɨ zurara azeniba vaghvagha Solomon 2,000 tan witba ko, 4,000 litan*
olivɨn borer aghuiba isa, Hiramuan adarazi ko damasame bagha da amadi.

12 Ikiavɨra Itir God, akar dɨkɨrɨzir amizimɨn gɨrara ghua fofozim ko
nɨghnɨzir aghuiba Solomon ganɨngi. Ezɨ Hiram ko Solomon, namakar
aghuimningɨn oto. Aning deraghavɨra ikiasa, akar dɨkɨrɨzir gavgavir mam
gami.

13 Atrivim Solomon 30,000plan gumaziba, Israelian danganibar bar me
inigha uan ingangarir kam damuasamemɨgei.

14Eghaanokoruar3planmeabɨki, ezɨokoruabavaghvagha10,000plangu-
maziba iti. Eghtɨ iakɨniba vaghvagh, gumazir okoruar tam mangɨ Lebanon
kantrin ingangaribar amu ua izam. Eghtɨ iakɨnir igharazimɨn okoruar
igharazim mangɨ ingaram. Ezɨ okoruar 3plan kaba kamaghɨn ami, tam
mangɨ Lebanonɨn kantrin iakɨnir vamɨran ingarigh, egh ua izɨ iakɨnir
pumuningɨn nguibamɨn ikɨtɨ, igharazim mangam. Me kamaghɨn uarigh
itavragha ingari. Ezɨ Adoniram a ingangarir gumazir kabar gari.

15 Ezɨ Solomon uaghan 80,000plan dagɨaba aghorir gumaziba ini, ezɨ me
mɨghsɨabar dagɨabar ghori. Egha dagɨaba aterasa 70,000plan gumaziba ini.

16 Egha a uaghan ingangarir gumazir kabar ganasa gumazir dapanir
3,300planmaba amɨsefe.

17 Ezɨ ingangarir gumazir kaba Solomonɨn akamɨn gɨn ghua, danganir
dagɨar bar aghuiba iti naghɨn dagɨabar ghora, dagɨar dafar bar dirir pɨn
koziba aghora, egha deravɨra dar kɨri. Egha me da atera Jerusalemɨn ghua
da arɨsi, eghtɨ gɨnme Godɨn Dɨpenimɨn ingarsɨ, dagh isɨn Dɨpenim asam.

18 Ezɨ dɨpenimɨn ingarir fofozir gumaziba uaghan Solomon ko Hiramɨn
ingangarir gumazibar tongɨn iti. Egha me Gebalɨn nguibar ekiamɨn ingan-
garir gumazibako ingara, GodɨnDɨpenimɨn ingaramindagɨabaakɨra temeba
abɨsi.

6
Solomon Ikiavɨra Itir God bagha Dɨpenimɨn ingari

* 5:11: Gumazir fomɨra itir maba akar kam gɨra, egha me ghaze, akar kam 400,000 litan mɨgei. Nɨ 2
Eghaghaniba 2:10ɨn gan. 5:14: 1 Atriviba 12:18

1 Israelia Isip ataghizir dughiamɨn ikegha iza datɨrɨghɨn, kar 480plan
azeniba. Ezɨ azenir kam kar namba 4ɨn azenir Solomon Israelian atrivimɨn
itim. Ezɨ azenir kamɨn namba 2ɨn iakɨnim, kar iakɨnirme kamaghɨn dɨborim
Siv,* Solomon Ikiavɨra Itir Godɨn Dɨpenimɨn ingari.

2 Dɨpenir Atrivim Solomon Ikiavɨra Itir God bagha ingarizir kam, an
ruarim 30 mitan tu, ezɨ an arozim 10 mitan tu, ezɨ an tuirivim, a 15 mita ko
akuamɨn tu.

3 Ezɨ azuarir mam Dɨpenimɨn guamɨn iti. An ruarimɨn ababanim, mati
Dɨpenimɨn arozimɨn ababanimɨnmɨn 10mitan tu. Ezɨ an ruarim 5mitan tu.

4 Dɨpenir kamɨn bɨriba winduaba iti, ezɨ winduan kaba dɨpenimɨn aven
ekevegha, azenan bar sufi. Me winduan kaba, bizir torir muziarir avɨriba
itibar da ave, eghtɨ angazangarim Dɨpenimɨn aven izam.†

5Ezɨ danganir muziarir avɨriba, Dɨpenimɨn mɨriar 3pla, bar da ekɨarugha
gavgavim Dɨpenimɨn bɨribagh anɨdi.

6Danganir muziarir kaba, da uarigh isɨn ikia ghuava anaga 3plan ghuri-
aba iti. Me ghuriar kabar ingarasa, ghuriar 3plan apengan iti akoribar
arɨghasa, me Dɨpenimɨn bɨribar toribar amuan aghua. Kamaghɨn amizɨ,
me ghuriar namba 2 bagha dɨpenir akoriba arɨghasa, an bɨrim gekuigha
mong aven ghu, eghtɨ dɨpenir akorir kam arɨghamin danganim ikiam. Me
kamaghɨra namba 3ɨn ghuriamuaghan a gami. Kamaghɨn amizɨma, ghuriar
namba 1, a suvizɨ an arozimɨn ababanim, 2 mita ko 28 sentimitan tu. Ezɨ an
pɨn itir ghuriar namba 2, a mong ekevezɨ, an arozimɨn ababanim 2 mita ko
74 sentimitan tu. Ezɨ ghuriar namba 3, an ekevezɨ an arozimɨn ababanim 3
mita ko 20 sentimitan tu.

7Me dagɨaba inizir danganimɨn, me bar deraghavɨra dagɨaba inizir dan-
ganimɨn dar ghora da avɨsi. Egh me gɨn ada inigh izɨ, Ikiavɨra Itir Godɨn
Dɨpenimɨn ingaram. Kamaghɨn amizɨ me dɨpenimɨn ingarir dughiamɨn,
hamaba ko, sobiaba, ko ainbar ingarir bizir igharaziba, dar nɨgɨniba puvatɨ.

8 Ghuriar pɨn itimningɨn ghuavanadir adɨrɨziam iti, a Dɨpenimɨn sautɨn
amadaghan iti.

9Ezɨ Solomonɨn ingangarir gumaziba,meDɨpenimɨnmɨriabar itir ghuriar
kabar ingari, egha sidan temer arariba inigha dɨpenir siriamɨn ingari.

10 Dɨpenim avɨnizir danganir kam, a ghuriar 3pla iti. Ezɨ ghuriar kabar
tuirivimɨn ababaniba da bar 2 mita ko 28 sentimitan tu. Me sidan temeba
inighaDɨpenimɨnbɨribar poghezɨ, da dɨpenir akoribarmɨn ikia ghuriar kaba
gavgavim dagh anɨdi.

11Ezɨ Ikiavɨra Itir God gɨn kamaghɨn Solomonmɨgei.
12 “Dɨpenir nɨ datɨrɨghɨn na bagha ingarir kam, kɨ akam nɨn iti. Nɨ

deraghvɨra arazir kɨ ifongeziba, ko bizir kɨ damuasa ia mɨkemeziba, ko nan
Akar Gavgavibar gɨn mangɨtɨma, kɨ deraghvɨra nɨ damuam, mati kɨ fomɨra
nɨn afeziam Devit bagha akam akɨrizɨmokɨn.

13 Egh ia Israelia, kɨ ian tongɨn ikiam, ia nan gumazamiziba. Egh kɨ ia
ateghan kogham. Bar puvatɨ.”

Me Ikiavɨra Itir Godɨn Dɨpenimɨn danganiba asɨngi
(2 Eghaghaniba 3:8-14)

14 Ezɨ Solomon uan ingangarir gumaziba ko me Ikiavɨra Itir Godɨn
Dɨpenimɨn ingarigha gɨfa.
* 6:1: Israelian iakɨnir kam Siv, an Epril ko Mein dughiamɨn otifi. † 6:4: Hibrun akam, danganir
kamɨn deragha bigha amɨgei puvatɨ. 6:7: UaMe Ini 20:25; Godɨn Araziba 27:5; Josua 8:31 6:14:
2 Eghaghaniba 3:1-14

15Me Dɨpenimɨn aven itir bɨriba avasa sidan temer arariba inigha da ave,
an ghuriar aruir danganimɨn ikegha, ghua an siriamɨn tu. Egha me painɨn
temer arariba inigha an ghuriar vazimɨn itimɨn da ghuani.

16-17Me Ikiavɨra Itir Godɨn Dɨpenimɨn aven danganir ekiar mam abigha,
bɨrimɨn ingari. Danganir bar aven itim, me kamaghɨn a dɨbori, Danganir
Bar Anogoroghezim, ezɨ an ruarimɨn ababanim 10 mitan tu. Ezɨ danganir
igharazim, me kamaghɨn a dɨbori, Anogoroghezir Danganim, ezɨ an ru-
arimɨn ababanim 20 mitan tu. Bɨrir aning abɨghizir kam, me temer sidan
araribar an ingari. Ezɨ bɨrir kam ghuavanaga dɨpenir siriamɨn tu.

18Mesidan temerarariba inighabɨribabardaave. Eghtɨ gumazibabɨribar
dagɨabar ganan kogham. Egha me seviba ko akɨmarir onezibar nedazir
aghuariba ter ararir kabar dar ghore.

19 Me Ikiavɨra Itir Godɨn Akar Dɨkɨrɨzir Gavgavimɨn Boksiam arɨghasa,
Dɨpenir kamɨn aven Bar Anogoroghezir Danganimɨn ingari.

20 Bar Anogoroghezir Danganimɨn ababaniba, bar voroghɨra ghue, an
ruarim 10mitan tuzɨ, an arozim uaghan 10mitan tu, ezɨ an tuirivim uaghan
10 mitan tu. Me golɨn aghuiba inigha danganir kamɨn bɨriba ave. Danganir
kamɨn tiar akamɨn boroghɨn, me temer sidan ofa gamir dakozir mamɨn
ingari. Eghame uaghan ofa gamir dakozir kam golɨn da ave.‡

21Me golɨn aghuim inigha Anogoroghezir Danganimɨn aven an bɨriba bar
a da ave. Me uaghan sen golɨn ingarigha Danganir Bar Anogoroghezimɨn
tiar akamɨn da agui. Me danganir kamɨn bɨriba golɨn da ave.

22 Kamaghɨn amizɨ, Ikiavɨra Itir Godɨn Dɨpenimɨn averiam ko ofa gamir
dakozir Danganir Bar Anogoroghezimɨn aven itim, me golɨn aghuimɨn bar
da ave.

23-26 Me olivɨn temeba inigha enselɨn bar gavgavir pumuningɨn nedaz-
imningɨn ingari, egha aning isɨ Bar Anogoroghezir Danganimɨn aven aning
asam. Aningɨn ruarimningɨn ababanim 5 mitan tu. Enselning bar uaghara
gari. Aningɨn avɨzimning kuigha voroghɨra iti. Ezɨ aningɨn avɨzimningɨn
ruarimɨn ababanimvaghvagha 2mita ko 50 sentimitan tu. Kamaghɨn amizɨ,
enselɨn bar gavgavir mamɨn avɨzimningɨn ruarimningɨn ababanim 5 mitan
tu.

27 Me enselɨn bar gavgavir kamningɨn ingarigha gɨvagha, aning isa
Bar Anogoroghezir Danganimɨn aning asara. Enselɨn mam agharir gu-
vimɨn tughav itima, an avɨzim agharir guvimɨn itir bɨrimɨn poro. Ezɨ
enselɨn igharazim, an agharir kɨriamɨn tughav itima, an avɨzim agharir
kɨriamɨn itir bɨrimɨn poroghav iti. Ezɨ aningɨn avɨzir igharazimning iza Bar
Anogoroghezir Danganimɨn tongɨn, uaningɨn akuigha uaning bɨra.

28Me uaghan golɨn enselɨn kamning avara.
29 Egha me Bar Anogoroghezir Danganim ko, Anogoroghezir Danganim,

aningɨn bɨriba, enselɨn bar gavgavibar nedaziba, ko akɨmarir onezibar
nedaziba, ko detɨn tememɨn nedaziba, dar kɨra dar ghori.

30Eghame gol inigha an ghuriar aruir danganimning avara.
31 Egha me Bar Anogoroghezir Danganim bagha olivɨn temer arariba

inigha, tiar akar pumuningɨn ingari. Egha me tiam asir danganimɨn ter
akɨnir 5planmɨkebaba itimningɨn aning agura. Egha dughiarme tiam asim,
tiar kamning iza uaghara uaning dukua.

32Tiar akar kamning, me enselɨn bar gavgavibar nedaziba ko detɨn teme-
bar nedaziba ko akɨmarir onezibar nedazibar, aningɨn dar kɨra dar ghore.
Eghame gol inigha tiar akamning ko, nedazir kaba saram avara.

6:16-17: Ua Me Ini 26:33-34 ‡ 6:20: Hibrun akam danganir kamɨn deragha bigha a mɨgeir pu.
6:22: UaMe Ini 30:1-3 6:23-26: UaMe Ini 25:18-20

33 Kamaghɨra, me Dɨpenimɨn Danganir Anogoroghezimɨn aven zuir tiar
akamningɨn ingarasa, olivɨn temer ararimning inigha guarir akɨnimning
tiar kamning arɨghamimɨn ingari. Ezɨ guarir akɨnir kamning, vaghvagha
4planmɨriaba iti.

34 Egha me painɨn temer ararir ruarir 4pla inigha tiar akar pumuningɨn
ingari. Tiar akar kamning vaghvagha akuar pumuning iti, ezɨ me ain-
sisbar da isav suiki. Pumuning vongɨn itima, pumuning vongɨn iti. Da
kuamin dughiamɨn da isɨvagh isɨvagh mangɨ uarigh puegham. Egha me
tiar akar kamning isa, tiar akamɨn danganimɨn aning asara, mati me Bar
Anogoroghezir Danganimɨn tiar akam gamizɨmokɨn.

35 Egha me enselɨn bar gavgavibar nedaziba, ko detɨn temebar nedaziba
ko akɨmarir onezibar nedazibar, aningɨn dar kɨra dar ghore. Egha me gol
inigha tiar akamning ko, nedazir kaba saram avara.

36 Egha me Dɨpenim boroghɨn itir danganir arozim avɨnizir dɨvazimɨn
ingarasa, dagɨarderaghadɨghoreghadɨkɨrɨziba inigha, 3planbɨzibardaarɨsi,
me da uarigh isɨn arɨsi. Egha me sidan temer arariba dagɨar kabagh isɨn
arɨsi. Egha me ua dagɨar 3plan bɨzibar uarigh isɨn arɨgha, temer araribar
bɨzir mam dagɨabagh isɨn atɨ, me kamaghɨra amua ghua dɨvazir kam agɨfa.

37 Solomon namba 4ɨn azenimɨn atrivimɨn itir dughiamɨn, an iakɨnir
namba 2ɨn, me Ikiavɨra Itir Godɨn Dɨpenimɨn apengan itir mɨngarir gav-
gavim atɨ. Iakɨnir kamme kamaghɨn a dɨbori, Siv, iakɨnir kamɨnme dɨpenim
asasa dagɨaba isa bɨzibar da arɨsi.

38 Ingangarir gumaziba 7plan azenibar Dɨpenir kamɨn ingari, egha
Solomon atrivimɨn itir azenir namba 11, an iakɨnir namba 8ɨn aven, me
Dɨpenimɨn ingangariba bar da agɨfa. Me iakɨnir kam kamaghɨn a dɨbori,
Bul.§ Solomon mɨkemezɨ moghɨra, me ingangariba bar deraghavɨra dagh
amizɨ, Dɨpenimɨn ingangariba bar deraghavɨram oto.

7
Me Solomon bagha

dɨpenir ekiamɨn ingari
1 Solomon ua bagha atrivimɨn dɨpeniba itir danganir mamɨn dɨpenimɨn

ingari, ezɨ an ingangarir gumaziba ingara ghuavɨra itima, 13plan azeniba
gɨvazɨ, danganir kamɨn dɨpenir kaba gɨfa.

2Solomonɨn ingangarir gumaziba, dɨpenir ekiarmamɨn ingari, egha ziam
a garɨgha ghaze, Lebanonɨn Ruarir Pɨzimɨn Dɨpenim. Dɨpenir kamɨn ru-
arimɨn ababanim, 50 mitan tu, ezɨ an arozimɨn ababanim, 25 mitan tu, ezɨ
an tuirivimɨnababanim, 15mitan tu. Dɨpenirkamɨn,me temer sidandɨpenir
akɨniba isa 4planbɨzibar da ase. Eghamedɨpenimɨn tuirivimɨnpɨn, sidan ter
ararir ruariba inigha akoribar mɨn dɨpenir akɨnibagh isɨn da arɨki.

3 Egha dɨpenimɨn arozimɨn gɨn ghua, me akoriba isa 3plan bɨzibar gɨn
ghua dɨpenir akɨnibagh isɨn da tuamraki. Akorir kabar dɨbobonim, 45ɨn tu,
ezɨ bɨziba vaghvagha 15plan akoriba iti. Egha me sidan temer bɨghizibar
arariba inigha an siriamɨn ingari.

4Dɨpenimɨn bɨrir vong ko vongɨn itiba uaghara winduan bɨzir 3pla iti. Me
winduaba deraghavɨra dar abaragha dar ingarizɨ, da bɨrimningɨn vong ko
vongɨn ikia, bar voroghɨra gara iti.

5Dɨpenir kamɨn tiar akaba, da 4plan mɨriaba iti. Egha tiar akar kaba, da
bɨzibar aven itima, bɨziba vaghvagha tiar akar 3pla iti.
§ 6:38: Israelian iakɨnir kam Bul, a en iakɨnir Oktoba ko Novemban dughiamɨn otifi.

6 Egha me dɨpenir mamɨn ingarigha kamaghɨn a dɨbora ghaze, Dɨpenir
Akɨnir Ekiar Avɨriba Itir Dɨpenim. Dɨpenir kamɨn ruarimɨn ababanim, 25
mitan tu, ezɨ an arozimɨn ababanim, 15 mitan tu. Dɨpenir kamɨn azuarimɨn
akɨniba, da azuarir kamɨn isiriam gisaghpu.*

7 Egha me uaghan Atrivimɨn Dabirabimɨn Dɨpenimɨn ingari. An ziar
igharazir mamDɨpenir Kotiaba Barazim. Kar dɨpenir Solomon gumazamiz-
ibar osɨmtɨziba baraghamim. Me sidan temeba abigha dar arariba inigha,
dɨpenir kamɨn bɨriba apɨra, ghuriamɨn arui naghɨn ikegha, ghuavanaga an
siriamɨn tu.†

8Eghamearazir kamɨngɨnghua Solomonɨndɨpenir a uabɨ ikiamimbagha,
me dɨvazir igharazimɨn aven, Dɨpenir Kotiaba Barazimɨn gɨrakɨrangɨn an
ingaravɨra iti. Eghame uaghan dɨpenir igharazibar mɨn an ingari. Solomon
uaghan dɨpenir kamaghɨra garim uan amuim bagha an ingari. A Isipɨn
atrivimɨn guivim.

9Dɨpenir kaba bar, me dagɨar bar aghuibara inigha dɨpenir kabar ingara,
dar ghuriabar arui naghɨn ikegha ghua dar siriabar tu. Egha uaghan
danganir uari akuvamim avɨnizir dɨvazimɨn ingari. Dagɨar kaba, me dar
ghora, egha soba ko siselba isa deravɨra dar mɨriabar kɨri.

10Egha dɨpenir kabar apengan itirmɨngariba bagha,medagɨar aghuir bar
pɨn koziba ini. Dagɨar kaba, da bar ekefe, dar mabar ababanim, 3 mita ko
akuamɨn tu, ezɨmabar ababanim 5mitan tu.

11Me dagɨar ekiar kaba arigha gɨvagha, dagɨar dirir me deragha dɨghora
dɨkɨrɨziba inigha, uaghan sidan temeba isa dɨpenibar ingari.

12 Egha dɨpenir kaba itir danganir kam, me anevɨnizir dɨvazim bar an
ingarava aneghui. Dɨvazir kam, me an ingara, dagɨar aghuir me deragha
dɨghora dɨkɨrɨziba inigha 3plan bɨzibar da arɨgha, uarigh isɨn arɨsi. Egha
me sidan temer arariba dagɨar kabagh isɨn arɨsi. Egha me ua dagɨar 3plan
bɨzibar uarigh isɨn arɨgha, temer araribar bɨzirmamdagɨabagh isɨn arɨsi, me
kamaghɨram amua zuima dɨvazir kam gɨfa. Me faragha Ikiavɨra Itir Godɨn
Dɨpenimɨn guamɨn danganir uari akuvimɨn dɨvazimɨn ingarizɨ moghɨra,
dɨvazir kamɨn ingara ghuavti a gɨfa. A Ikiavɨra Itir Godɨn Dɨpenimɨn guamɨn
itir azuarimɨnmɨn gari.

Huram iza Atrivim Solomonɨn ingangaribagh ami
13-14Tairɨnnguibarekiamɨngumazirmam, anziamHuram. Gumazirkam,

brasɨn bizibar ingarir fofozir gumazir ekiam. An afeziam Tairɨn gumazim,
a uaghan brasɨn bizibar ingarir fofozir gumazim, ezɨ an aremegha gɨfa.
Huramɨn amebam, a Naptalin anabamɨn amizir mam. Solomon Huram
bagha akam amadazɨ, a iza Solomon a mɨkemezɨ moghɨn, brasɨn biziba bar
dar ingari.

Huram brasɨn guarir akɨnir ruarir pumuningɨn ingari
(2 Eghaghaniba 3:15-17)

15Huram guarir akɨnir ekiar ruarir pumuning brasɨn aningɨn ingari. Ezɨ
aningɨn ruarimning vɨrara 9mitan tu, ezɨ aningɨn arozimning 6mitan tu.

16 Egha uaghan a guarir akɨnir ruarir kamning gisɨn darɨghasa brasɨn
dapanimningɨn ingari. Guarir akɨnir kamningɨn dapanimningɨn guarimɨn
ababanim, 2 mita ko 28 sentimitan tu.

17Eghaa senbrasbar ingarigha ivemɨnmɨnda ikegha guarir akɨnimningɨn
dapanimning adɨa da agui. Guarir akɨnimning adiarir kabar, 7plan ikɨziba
vaghvagha aningɨn iti.
* 7:6: Hibrun akam, deragha akar kamɨnmɨngarimabɨghizir puvatɨ. † 7:7: Hibrun akam, deragha
akar kamɨnmɨngarim abɨghizir puvatɨ. 7:8: 1 Atriviba 3:1

18 Egha a bras inigha pomigranetɨn temer ovɨzir avɨribar nedazibar
ingarigha, da isa brasɨn guarir akɨnimningɨn dapanimning gisɨn arɨgha
ghu. Guarir akɨnimning vaghvagha pomigranetɨn ovɨzibar nedazir bɨzir
pumuning iti.

19Guarir akɨnirdapanimningvaghvaghaaningɨnganganimmati akɨmarir
dirim oneghɨrɨgha iti. Aningɨn ruarimɨn ababanim, 2 mitan tu.

20 Guarir akɨnir kamningɨn dapanimningɨn apengan, aning gighuizir
mɨzimning iti. Ezɨ Huram ivemɨn mɨn irɨghizir sen bras inigha, mɨzir
kamning gisɨn da ike. Egha aning gisɨn a pomigranetɨn temer ovɨzibar
nedaziba bɨzir pumuning dagh itui. Ezɨ dɨpenir akɨnimning vaghvagha
200plan pomigranetɨn ovɨzibar nedaziba iti.‡

21 Huram guarir akɨnimningɨn ingangariba agɨvagha, aning isa Ikiavɨra
Itir Godɨn Dɨpenimɨn azuarimɨn tiar akamɨn boroghɨn aning asara. Egha
guarir akɨnir sautɨn amadaghan tughav itim, kamaghɨn a dɨbori, Jakin. Egha
notɨn amadaghan tughav itim kamaghɨn a dɨbori, Boas.§

22 Guarir akɨnir kamningɨn dapanimning gisɨn, me akɨmarir dirir
onezimɨn mɨrara ingarizir bizimning aningɨn iti. Ezɨ guarir akɨnir
kamningɨn ingangariba bar gɨfa.

Huram tengɨn dɨpar ekiam
brasɨn an ingari

(2 Eghaghaniba 4:2-5)
23 Ezɨ Huram brasɨn avɨriba inigha da tuezɨ da isia amerezɨ, a bras tengɨn

bar ekiamɨn ingarigha, a dɨbora ghaze, Ongarim. Tengɨn kamɨn arozimɨn
ababanim, 4mita ko 57 sentimitan tu, ezɨ an tuirivimɨn ababanim, 2mita ko
28 sentimitan tu, ezɨ an akam gighuizir ababanim, 13 mita ko 71 sentimitan
tu.

24 Egha a kerbezbar nedaziba tengɨn kamɨn dapanimɨn mɨriaba, bar
bɨzir pumuningɨn da arɨgha a gighui. Ezɨ tengɨn kamɨn dapanim gighuizir
nedazibar tɨziba, a 1mita 1mita, a kerbezbarnedazir 20pla iti. Egha a tengɨn
ingarigha gɨvagha nedazir kaba tengɨn azenan da poghezir puvatɨ. Puvatɨ, a
tengɨn ingarava nedazir kaba sara ingari.

25 Egha Huram 12plan bulmakaun apuriba brasɨn dar ingara, uaghan
maghɨra tengɨn kamdar ogabagh isɨn an ingari. Ezɨ bulmakaun kabar 3plan
guaba, aruemanadi naghɨn gari, ezɨ 3pla aruemuaghiri naghɨn gari, ezɨ 3pla
notɨn amadaghan gari, ezɨ 3pla sautɨn amadaghan gari. Ezɨ dar ogaba tengɨn
dɨkɨnimɨn apengan ikia, egha uarir akuighav iti.

26 Tengɨn kamɨn brasɨn mɨtiam, azenan ikegha ghua averiamɨn tuzim, a
bar mɨtemegha, an ababanim, 8 sentimitan tu, mati gumazimɨn dafarimɨn
ababanim. Tengɨn kamɨnmɨriammati kavɨn akam, egha akɨmarir aghuarir
onezir mamɨn mɨn oneghɨrɨgha iti. Tengɨn kam 40,000 litan dɨpam an aven
ikiam.

Huram brasɨnwilkarbar ingari
27 Egha Huram itarir ekiabar afasa 10plan wilkarba brasɨn dar ingari.

Wilkarɨn kabar 4plan mɨriabar ababanim magh ghuegha, 1 mita ko 82
sentimitan tu, ezɨ dar tuirivibar ababanim, 1 mita ko 37 sentimitan tu.

28-29 A kamaghɨn wilkarbar ingari. Wilkarba da boksiabar mɨn, mɨriar
4pla iti. Huram faragha dar agharibar ingari. Egha gɨn a brasɨn maba
inigha laionɨn nedaziba ko, bulmakaun apuribar nedaziba ko, enselɨn bar
‡ 7:20: Hibrun akam, deragha akar kamɨnmɨngarim abɨghizir puvatɨ. § 7:21: Hibrun akamɨn ziar
kam Jakin, a mong akar otevir kamɨnmɨn ghu, “God a gamizɨ an oto.” Hibrun akamɨn ziar kam Boas,
a mong akar otevir kamɨnmɨn ghu, “Godɨn gavgavim.”

gavgavibar nedazibar ingari. A brasɨn nedazir kaba inigha wilkarɨn 4plan
mɨriabar poke. Egha bar dar aghariba avezir puvatɨ. Ezɨ wilkarɨn aghariba
adiarir ababaniba iti, dagh aghuizir adiariba iti. Ezɨ adiarir kaba laionɨn
nedazim ko bulmakaun nedazir itibar apengan ikia, egha uaghan dar pɨn
iti.

30Wilkarɨn kaba vaghvagha brasɨn ingarizir wilɨn 4pla iti, egha wilningɨn
suizir ighuvir brasɨn aghariba iti. Wilkarɨn kabar pɨn, da mɨkebar 4pla iti,
ezɨmɨkebar kabar pɨn, brasɨn akɨnir 4pla iti, mati dɨpenir akɨnir itarir ekiam
aterim. Ezɨ akɨnir kabagh aghuizir adiariba iti.

31Brasɨnbizirmam, a ringɨnekiamɨnmɨngari, ezɨ 4plan akɨnir kaba ringɨn
kamɨn suiragha ikia aneteri. Ezɨ itarir ekiam ringɨn kam gisɨn aperaghav iti.
Wilkarɨn kamɨn siriamɨn ikegha pɨn ghuanaga ringɨn apebamɨn ababanim,
a 50 sentimitan tu. Ezɨ wilkarɨn siriamɨn ikegha pɨn ghuanaga ring gisɨn
tuzir ababanim, a 68 sentimitan tu. Nedazir aghuiba ringɨn kam gighui. Ezɨ
wilkarɨn apebam, a ringɨnmɨn gari puvatɨ, a boksiamɨnmɨn ikiamɨriar 4pla
iti.**

32Wilkarɨn kaba, da vaghvagha 4plan wilba ikia nedaziba itir mɨriabar
apengan iti. Ezɨ wilkarɨn wilningɨn suizir ighuvir brasɨn agharir kamning,
Huram dar ingarizir puvatɨgha wilkar gatɨzir pu. Puvatɨ. Agharir kamning,
wilkarɨn poroghav ikia bizir vamɨran mɨn oto. Ezɨ wilbar arozibar aba-
banim, da 68 sentimitan tu.

33Wilɨn kaba, mati mɨdorozir karisbar wilba. Ezɨ Huram bizir kaba bar
brasɨn amerezimɨn dar ingari, kar wilɨn suizir ighuvir aghariba ko, spokba
ko, wilɨn suizir bizir igharaziba sara.

34-35 Ezɨ ringɨn kaba ko akɨnir teng ateramiba, Huram dar ingarizir pu-
vatɨgha wilkar gatɨzir pu. Puvatɨ, da wilkarɨn poroghav ikia bizir vamɨran
mɨn oto. Ringɨn tuirivimɨn ababaniba, da 25 sentimitan tu.

36Huram akɨnir kaba kowilkarbarmɨriaba, a bar dar enselɨn bar gavgav-
iba, ko laionba, ko detɨn temebar nedazibar ghore. Danganir maba pura
itima, ana da sara gighuizir adiaribar ghora, nedazir igharazir kabar dagh
ighuagharui.

37 Kamaghɨra, Huram wilkarɨn 10plan kabar ingarizɨ, da bar voroghɨra
ghue. Ezɨ dar ababaniba bar voroghɨra ghu.

38EzɨHuramvaghvaghawilkarɨnkabar afasa 10plan itarir ekiabar ingari.
Tengɨn dɨpar kabar arozibar ababaniba, vaghvagha 1mita ko 80 sentimitan
tu. Ezɨ itarir ekiar kaba, 800 litan dɨpam dar aven ikiam.

39 Egha Huram bizir kabar ingarigha gɨvagha, a wilkarɨn 5pla sautɨn
amadaghan Godɨn Dɨpenimɨn boroghɨn da atɨ, egha 5pla isa notɨn
amadaghan Dɨpenimɨn boroghɨn da atɨ. Egha a tengɨn dɨpar ekiar kam isa
Dɨpenimɨn mɨkebamɨn boroghɨn aruem anadi nagh ko sautɨn amadaghan
aningɨn tɨzimɨn anetɨ.

HuramGodɨn Dɨpenim bagha
ingarizir bizibar ziaba

(2 Eghaghaniba 4:11-18)
40Egha Huram uaghan ruaminmɨneba, ko savolɨnmuziariba, ko ghuziba

kavamadir itariba sara ingari. Egha datɨrɨghɨn, Huram Atrivim Solomon
a ganɨngizir ingangariba bar ada agɨfa. Kar Ikiavɨra Itir Godɨn Dɨpenimɨn
ingangariba.

** 7:31: Hibrun akam, deragha akar kamɨnmɨngarim abɨghizir puvatɨ. 7:38: UaMe Ini 30:17-21

41 Bizir Huram ingarizibar kara: Brasɨn ingarizir guarir akɨnir ruarir
pumuning ko, aningɨn pɨn itir dapanimning ko, a sen brasba ivemɨnmɨn dar
ingarigha, a da isa guarir akɨnimningɨn dapanimningɨn asuamning asɨngi.

42Auaghan 400plan temer pomigranetɨn ovɨzibar nedazibar ingarigha da
isa guarir akɨnir dapanimning garuzur ivemɨnmɨn garir bizim gike. Guarir
akɨnimningɨn dapanimningɨn asuamning vaghvagha pomigranetɨn ovɨzir
bɨzir pumuning aningɨn iti.

43 A uaghan 10plan wilkarbar ingari, egha 10plan itarir ekiar dagh isɨn
itibar ingari.

44 Egha uaghan tengɨn dɨpar bar dafar kamɨn ingari, me a dɨbora ghaze,
Ongarim. Egha uaghan 12plan bulmakaun apuribar nedazir tengɨn kam
ateramibar ingari.

45 Egha a uaghan ruamin mɨneba, ko savolɨn muziariba, ko ghuziba
kavamadir itariba, a brasɨn bar dar ingari. Huram, Solomonɨn akamɨn gɨn
ghua, Ikiavɨra Itir Godɨn Dɨpenim bagha biziba bar adar ingari. An adar
ingarigha gɨvagha, iniba inigha bar deraghavɨra da isa dagh amizɨ, da bar
deragha taghtasi.

46 Atrivim Solomon Saretan nguibar ekiam ko, Sukotɨn nguibar ekiamn-
ingɨn tɨzimɨn, Jordanɨn Faner danganir zarimɨn, a bizir kabar amuasa Hu-
ram mɨkeme. Danganir kam, a bizir kabar ingaramin nguazir gavgavir
aghuim iti. Huram brasba inigha, da tuezɨ da isigha ameregha dɨpamɨnmɨn
oto. Ezɨ ana da isa mozir me bizir kabar nedazibar mɨn nguazir kuizibagh
fugha dar ingari.

47 Solomon Huram mɨkemezɨ, a brasɨn bizir kaba bar dar ingari. Da bar
avɨraseme, ezɨ me brasɨn kabar osɨmtɨzim mengezir puvatɨ. Ezɨ gumazitam
brasɨn kabar osɨmtɨzim gɨfozir puvatɨ.

Me Ikiavɨra Itir Godɨn Dɨpenim darɨghasa golɨn bizibar ingari
(2 Eghaghaniba 4:19--5:1)

48 Solomon Ikiavɨra Itir Godɨn Dɨpenimɨn bizibar ingarasa, ingangarir
gumazibav keme. Ezɨme gol inigha, ofa gamir dakozim ko, God ganɨdir bret
arɨzir dakozimɨn ingari.

49 Egha me Anogoroghezir Danganimɨn bɨrimningɨn boroghɨn darɨghasa
golɨn bar aghuim inigha 10pla lamba afamin aghoribar ingari, 5pla bɨrir
agharir guvimɨn tughav itima, 5pla agharir kɨriamɨn itir bɨrimɨn tuivighav
iti. Me uaghan golɨn bar aghuim inigha akɨmariba ko, lamba ko, bizir
akamimɨnmɨn garir avimɨn suighamibar ingari.

50 Egha me golɨn bar aghuim inigha, ofan ghuziba arɨghamin itariba
ko, itarir igharaziba ko, bizir lamba amungamiba ko, itarir paura tutɨma
mɨgharir mughuriar aghuimmangamiba, ko itarir avim ateramiba, me bar
dar ingari. Me uaghan gol inigha, Bar Anogoroghezir Danganim ko Dan-
ganir Anogoroghezim ko GodɨnDɨpenimɨn guamɨn itir tiar akabar ainsisbar
ingari.

51 Atrivim Solomon, uan ingangarir gumaziba ko, me Ikiavɨra Itir Godɨn
Dɨpenimɨn ingangariba bar ada agɨfa. Egha Solomon, an afeziam Devit
Ikiavɨra Itir Godbaghavɨra inabazir bizir kaba, silva ko gol ko itarir aghuiba,
an ada inigha iza Ikiavɨra Itir Godɨn Dɨpenimɨn aven itir danganir biziba
arɨzimɨn da arɨki.
7:48: UaMe Ini 25:23-30; 30:1-3 7:49: UaMe Ini 25:31-40 7:51: 2 Samuel 8:11; 1 Eghaghaniba

18:11

8
MeAkar Dɨkɨrɨzir Gavgavimɨn Boksiam inigha Godɨn Dɨpenimɨn ize
(2 Eghaghaniba 5:2--6:2)

1 Egha Atrivim Solomon Israelian gumazir aruaba ko, men anababar
gumazir dapaniba ko, men inazir afeziabar dakozibar gumazir ekiaba
bagha akam amaga ghaze, me bar izɨ Jerusalemɨn a bativam. A kamaghsua,
me Atrivim Devitɨn Nguibar Ekiam Saionɨn Mɨghsɨamɨn mangɨ, Ikiavɨra
Itir Godɨn Akar Dɨkɨrɨzir Gavgavimɨn Boksiam inigh izɨ, Ikiavɨra Itir Godɨn
Dɨpenimɨnmavanang, danganir igiam darɨgham.

2 Ezɨ Israelian gumazamiziba bar, namba 7ɨn iakɨnimɨn iza Atrivim
Solomonɨn boroghɨn uari akufa, kar iakɨnirme kamaghɨn dɨborim, Etanim.*
Kar Averpenibar Ikiamin Dughiar Ekiam.

3 Israelian gumazir aruaba bar otivigha gɨvazɨ, ofa gamir gumaziba, Akar
Dɨkɨrɨzir Gavgavimɨn Boksiam gisaghpu.

4 Ofa gamir gumaziba ko Livaiba, Ikiavɨra Itir Godɨn Boksiam ko, God
bativamin Purirpenim ko, an biziba bar ada inigha, Ikiavɨra Itir Godɨn
Dɨpenimɨn boroghɨn zui.

5Me ghua otivigha gɨvazɨma, Solomon Israelian gumazamiziba kome bar
iza Akar Dɨkɨrɨzir Gavgavimɨn Boksiamɨn guamɨn uari akuvagha iti. Egha
me God bagh ofa damuasa sipsipba ko bulmakaun apurir avɨribav soke.
EghameGod bagh ofa damuasa sipsipba ko bulmakaun apurir bar avɨribav
soghezɨ, gumaziba damengan ibura.

6 Me ofaba bar dagh amigha gɨvazɨma, ofa gamir gumaziba Ikiavɨra
Itir Godɨn Akar Dɨkɨrɨzir Gavgavimɨn Boksiam inigha, Ikiavɨra Itir Godɨn
Dɨpenimɨn aven itir Danganir Bar Anogoroghezimɨn ghua, enselɨn bar gav-
gavimningɨn avɨzimningɨn apengan anetɨ.

7Enselɨn kamningɨn avɨziba kuiaghirɨgha ikia, Akar Dɨkɨrɨzir Gavgavimɨn
Boksiam ko iter otevir Boksiam aterimning sarama avara.

8Boksiamaterir iter otevir kamningbar ruara. Ezɨaningɨnruaghatevimn-
ing, tiar akamɨn inir ekiamɨn porozɨ, aningɨn otevir pumuning mong fɨghav
iti. Eghtɨ gumazim Danganir Anogoroghezimɨn tugh, aningɨn ruaghate-
vimningɨn inim fɨghav itir danganimningɨn ganam. Gumazim Danganir
Anogoroghezir kamɨn azenan ikɨva, aningɨn ganighan kogham. Iter otevir
kamning, datɨrɨghɨn ikia kamaghɨra iti.†

9 Akar Dɨkɨrɨzir Gavgavimɨn Boksiamɨn aven bizir avɨritaba itir puvatɨ.
Godɨn Akar Gavgaviba itir dagɨar akuamningra, an aven iti. Israelia fomɨra
Isip ategha iza Sainain Mɨghsɨamɨn itima, Ikiavɨra Itir God me ko Akar
Dɨkɨrɨzir Gavgavim akɨri. Ezɨ Akar Dɨkɨrɨzir Gavgavir kam, a dagɨar akuar
kamningɨn iti, ezɨMoses fomɨra aning isa Boksiar kam garu.

10 Ezɨ ofa gamir gumaziba Bar Anogoroghezir Danganim ategha azenan
izimrama, ghuariam Ikiavɨra Itir Godɨn Dɨpenim avara.‡

8:1: 2 Samuel 6:12-16; 1 Eghaghaniba 15:25-29 8:2: OfaGami 23:34 * 8:2: Israelian iakɨnir kam
Etanim, a en iakɨnir Septemba o Oktoban otifi. † 8:8: Mɨgɨrɨgɨar otevir kam, aghoriba iti moghɨra
iti, e itir dughiar kammɨgeir puvatɨ. A gumazir akɨnafarir kam osirizir dughiammɨgei. 8:9: Godɨn
Araziba 10:5 ‡ 8:10: Ikiavɨra Itir God ghuariamɨn aven Israelia batifi, eghtɨ me ganigh fogh suam,
a me ko iti. Ikiavɨra Itir Godɨn ghuariar kam, gumazamiziba puvatɨzir danganimɨn tuavimɨn men
akakasi. (Nɨ UaMe Ini 13:2ɨn gan.) Egha Ikiavɨra Itir God ghuariamɨn aven ikia, akamMoses ganɨngi,
(Nɨ Ua Me Ini 19:9 ko 20:21ɨn gan.) Israelia zurara Ikiavɨra Itir Godɨn Purirpenimɨn, gumazamiziba
puvatɨzir danganir kamɨn, an asara, ezɨ Ikiavɨra Itir Godɨn ghuariar kam Purirpenim ave. (Nɨ Ua Me
Ini 40:34 ko Ofa Gami 16:2ɨn gan.)

11 Ikiavɨra Itir Godɨn angazangarim ghuariamɨn aven isiragha, bar
angazangarigha Dɨpenim bar anevara. Kamaghɨn amizɨ, ofa gamir gumaz-
iba uan ingangarim damuan ibura.

12 Ezɨ Solomon kamaghɨn Ikiavɨra Itir God ko mɨgɨa ghaze, “O Ikiavɨra Itir
God, nɨ ghaze, nɨ ghuariar bar mɨtarmemɨn aven ikiam.

13Ezɨ kɨ datɨrɨghɨn nɨ bagha Dɨpenir bar aghuir mamɨn ingari, kar dɨpenir
nɨ zurara ikɨvɨra ikiamim.”

Solomon gumazamizibav gei
(2 Eghaghaniba 6:3-11)

14 Atrivim Solomon God ko mɨkemegha gɨvagha, raghɨrɨgha Israelian
gumazamizibar gara, deraghme damuasa Godɨn azangsɨsi.

15-18 Egha a kamaghɨn mɨgei, “E Ikiavɨra Itir Godɨn ziam fam, a Israelian
God. An akar dɨkɨrɨzir nan afeziamDevit bagha amir kam, deravɨram an gɨn
ghu. Devitɨn nɨghnɨzim kamakɨn, a Dɨpenitamɨn ingarightɨ, gumazamiziba
Ikiavɨra Itir God, Israelian Godɨn boroghɨn izɨva an ziam fam. Ezɨ Ikiavɨra
Itir God kamaghɨn a mɨgei, ‘Kɨ Isipɨn kantrin uan gumazamiziba inigha izir
dughiamɨn iza datɨrɨghɨn, kɨ Israelia nan ziam fasa ua bagh Dɨpenitamɨn
ingarasa, kɨ nguibar ekiatam ginabazir puvatɨ. Egha Devit, kɨ uan gumaza-
mizibar ganasa nɨ amɨsefe. NɨnabaghDɨpenimɨn ingarasava amir nɨghnɨzir
kam, a dera.

19 Egh nɨ uabɨ na bagh Dɨpenimɨn ingaran kogham. Nɨn otarir nɨn
otoghamimra, gɨn na bagh Dɨpenimɨn ingaram, eghtɨ gumazamiziba an
mangɨva nan ziam fam.’

20 “Ikiavɨra Itir God, akar dɨkɨrɨzir kam gamizɨ, a datɨrɨghɨn guizbangɨram
oto. Ezɨ Ikiavɨra Itir God akam akɨrizɨ moghɨn, kɨ uan afeziam Devitɨn
danganim inigha Israelian atrivimɨn otogha iti. Egha kɨ Ikiavɨra Itir God,
Israelian God baghaDɨpenirmamɨn ingari, eghtɨ Israelia an boroghɨnmangɨ
an ziam fam.

21 Egha kɨ Akar Dɨkɨrɨzir Gavgavimɨn Boksiam arɨghasa, Dɨpenir kamɨn
aven danganir mamɨn ingari. Boksiar kamɨn aven, dagɨar akuar pumuning
iti, Akar Dɨkɨrɨzir Gavgavim aningɨn iti. Ikiavɨra Itir God fomɨra en inazir
afeziaba inigha Isipɨn kantri ategha azenan izezir dughiamɨn, a me koma
Akar Dɨkɨrɨzir Gavgavir kam gami.”

Solomon God komɨgei
(2 Eghaghaniba 6:12-42)

22Egha Solomon Israelian gumazamizibar damazimɨn, Ikiavɨra Itir Godɨn
ofa gamir dakozimɨnboroghɨn tugha uandafarimning fegha overiamɨn aka.

23Egha a kamaghɨnGod komɨgei, “O Ikiavɨra Itir God, IsraelianGod, godɨn
tam nɨnmɨn overiam ko nguazimɨn itir puvatɨ. Nɨ zurara, uan Akar Dɨkɨrɨzir
Gavgavir kamɨn gɨn ghua, uan ingangarir gumazamizir uannavir averiabar
aven nɨ baghavɨra itiba, apangkuvir ekiammen ikiavɨra iti.

24NanafeziamDevit, anɨn ingangarir gumazim, nɨ fomɨraakoamizir akar
dɨkɨrɨzir kam deraghavɨram an gɨn ghua, datɨrɨghɨn a gamizɨ a guizɨn oto.

25Kamaghɨnamizɨ, O Ikiavɨra Itir God, IsraelianGod, kɨdatɨrɨghɨnnɨnazai,
nɨ nan afeziam Devit ko dɨkɨrɨzir akar igharazim uaghan a gɨnɨghnɨgh. Nɨ a
mɨgɨa ghaze, ‘Devit, nɨn ovavir boriba nɨnmɨn zurara nan gɨn izɨ, deraghvɨra
nan damazimɨn darutɨ, kɨ zurara nɨn adarazir aven gumazitam amɨseveghtɨ,
a Israelɨn kantrin atrivimɨn ikɨmamaghɨra ikiam.’
8:12: OngerAkaba 18:11; 97:2 8:15-18: 2 Samuel 7:1-11; 1 Eghaghaniba 17:1-10 8:19: 2 Samuel

7:12-13; 1 Eghaghaniba 17:11-12 8:25: 1 Atriviba 2:4

26O Israelian God, kɨ kamaghsua, nɨ nan afeziam Devit, a nɨn ingangarir
gumazim, nɨ a ko dɨkɨrɨzir akar kam damightɨ an daghem guizɨn otogh.

27 “OGod, guizbangɨra nɨ ti izɨnguazir kamɨn ikiamo? E fo, overiar bar pɨn
itim a bar ekefe, ezɨ nɨ an ikiamin danganiba ti puvatɨghama! Eghtɨ dɨpenir
kɨ nɨ bagha ingarizir kam, amanmaghɨn nɨn tughatɨgham?

28 O Ikiavɨra Itir God, nan God, kɨ nɨn ingangarir gumazim, nɨ datɨrɨghɨn
nan ararem ko azangsɨzim barakigh.

29Nɨ kamaghɨn mɨgɨa ghaze, ‘Dɨpenir kam kar nɨna, eghtɨ gumazamiziba
an aven izɨva nɨn boroghɨn izam.’ Kɨ kamaghɨn ifonge, Nɨ arueba ko
dɨmagaribar zurara damazim Dɨpenir kam gasaragh mamaghɨra ikɨ. Eghtɨ
kɨ Dɨpenir kamɨn ganɨva nɨ ko mɨkɨmamin dughiabar, nɨ nan mɨgɨrɨgɨaba
baragh.

30 O Ikiavɨra Itir God, nɨ uan Nguibamɨn pɨn iti. Kɨ Israelia ko, e nɨn
gumazamiziba e nɨn Dɨpenimɨn ganɨva nɨ ko mɨkɨmamin dughiabar, nɨ en
mɨgɨrɨgɨaba baragh en arazir kuraba gɨn amang.

31“Gumazitam, arazir kuratamgumazir igharazitamdamightɨ, annamak-
aba a inigh nɨn Dɨpenimɨn aven izɨ, egh nɨn ofa gamir dakozimɨn boroghɨn
mangɨ, egh pazɨ gumazir kam damusɨ nɨn azangam.

32OIkiavɨra ItirGod, nɨuannguibamɨn ikɨ, uan ingangarir gumazamizibar
akaba baragh, deraghvɨra men kotiam akɨrigh. Egh nɨ mɨzazim isɨ gumazir
osɨmtɨzim gamizim gasɨ, egh osɨmtɨzir kuramɨn uam a ikaragh. Egh nɨ
deraghvɨra osɨmtɨziba puvatɨzir gumazim damightɨ, gumazamiziba bizir
kamɨn ganigh fogh suam an arazir kuram gamizir puvatɨ.

33 “E Israelia, nɨn gumazamiziba e arazir kurabar amutɨ, bizir kam bangɨn
en apaniba emɨsoghtɨ, nɨ apanibar amamangatɨghtɨmee abɨragham. Eghtɨ e
ti ua uan navibagh iragh, uan arazir kuraba gɨn amangɨsɨ, nɨn Dɨpenimɨn izɨ
nɨn ziam fɨ nɨn azangsɨghtɨ,

34 nɨ uan Nguibamɨn ikɨ e Israelia nɨn gumazamiziba en azangsɨziba
baragh, en arazir kuraba gɨn amang. Egh en apaniba e inigh kantrin
igharazimɨn mangɨghtɨ, nɨ uam e inigh izɨ kantrin nɨ fomɨra en inazir afezi-
abagh anɨngizimɨn e atɨgh.

35 “Eghtɨ e nɨn gumazamiziba arazir kurabar amutɨ, nɨ en arazir kuraba
ikarvagh amozimɨn anogoregham. Eghtɨ, e uan navibagh iragh Dɨpenir
kamɨn gan nɨn ziam fɨ, nɨn azangsɨghtɨ,

36 nɨ uan Nguibamɨn ikɨ, e Israelia, nɨn ingangarir gumazamiziba, en
azangsɨziba baragh, en arazir kuraba gɨnamang. Eghnɨuanarazir aghuibar
en sure damu. Egh amozim amadaghtɨ a nguazir nɨ fomɨra e ganɨngizim girɨ.

37 “Eghtɨ dagheba otevir dughiam en kantri batogham, o arɨmariar kurar
ekiatam otogham, o amɨnir avimɨn mɨn isitam izɨ azenibagh asɨghasigham,
o azenibar itir dagheba pura kuram, o odezir avɨriba daghebar amɨ da
agɨvam, o apaniba izɨ en nguibar ekiabar e korogh emɨsogham, o arɨmariar
igharagha garir avɨriba e gasɨghasɨgham,

38 bizir kaba otivtɨ, e Israelia nɨn gumazamiziba, en tav osɨmtɨzir kabar
tamɨnmɨzazim baragh, uan aghariba fegh nɨn azangsɨghtɨ,

39 Ikiavɨra Itir God, nɨ uan Nguibamɨn ikɨva en azangsɨzim baregh en
akuragh, en arazir kuraba gɨn amadagh. Nɨrara gumazamizibar nɨghnɨziba
bar dagh fo, kamaghɨn, nɨuabɨ vaghvagh en arazir kurar e amiziba ikarvagh
ivezir kuram e danɨng.
8:27: 2 Eghaghaniba 2:6; Aisaia 66:1; Aposel 7:49; 17:24 8:29: GodɨnAraziba 12:11 8:32: Godɨn

Araziba 25:1 8:33: 2 Eghaghaniba 7:12-20 8:39: 1 Samuel 16:7; Onger Akaba 11:4; Aposel 1:24

40Nɨ kamaghɨn damightɨma, e nɨn gumazamiziba zurara nɨn apengan ikɨ,
egh nguazir nɨ en inazir afeziabagh anɨngizir kamɨn ikiam.

41-42 “Kantrin Igharazibar Gumazamiziba, me nɨn adarazi Israelian aven
itir puvatɨ, egh me nɨn ziam bangɨn, uan nguibar saghon itiba ategh kagh
izam. Guizbangɨra, me nɨn ziar ekiam ko, ingangarir bar ekiar nɨ en
gumazamizibar akurvaghasa amiziba, me da baraki. Egh men tarazi, nɨn
ziam fɨsɨ, nɨn Dɨpenir kamɨn boroghɨra izɨ, egh nɨ komɨkɨmam.

43O Ikiavɨra Itir God, nɨ uan Nguibamɨn iti, egh nɨ men dɨmdiam baragh,
eghbizirmedamuasanɨnazangsɨzibar amu. Kamaghɨnamizɨ, e Israelia, nɨn
gumazamiziba, e ami moghɨn, nguazir kamɨn gumazamiziba bar nɨ gɨfogh
egh nɨn atiating nɨn apengan ikiam. Egh me fogh suam, Dɨpenir kɨ ingarizir
kam, kar nɨnDɨpenimra, eghtɨ anavennguazir kamɨngumazamizibamenɨn
boroghɨra izam.

44 “Egh danganir manamɨn nɨ uan gumazamiziba amadaghtɨ, me mangɨ
uan apanibav soghsɨ, nɨn nguibar ekiar nɨ ua bagha mɨsevezir kam ko
Dɨpenir kɨ nɨ bagha ingarizir kam, guam amɨtuagh nɨ komɨkɨmtɨ,

45 Ikiavɨra Itir God, nɨ uanNguibamɨn ikɨ, e uarir akurvaghasa nɨ komɨgeir
mɨgɨrɨgɨaba baragh en apangkufigh.

46 “Gumazamiziba bar moghɨram arazir kurabagh ami. Eghtɨ e arazir
kurabaramightɨnɨ enatar enapanibar amamangatɨghtɨ,me izɨ ekomɨsoghe
abɨnighe inighmangɨ, kantrin saghon itimoroghɨra itimɨne isɨkalabuziabar
mɨn e arɨgham.

47-49Eghtɨemenkantrinkamɨnavenkalabuziargumazamizibarmɨn ikɨva,
uan arazir kuraba bagh nɨghnɨgh navibagh iraghtɨ, Ikiavɨra Itir God, nɨ
e uarir akurvaghamin azangsɨziba baragh. Guizbangɨra, e uan apanibar
kantrin ikɨva nɨghnɨzir gavgavim nɨn ikɨ, uan navir averiabar aven nɨ
baghvɨra ikɨ guizbangɨra navibagh iragh, egh e nguazir nɨ en ovavibagh
anɨngizir kam ko, nguibar ekiar nɨ ua baghavɨra inabazir kam ko, gumaza-
miziba nɨ bagh izamin Dɨpenir kɨ nɨ bagha ingarizir kamɨn ganɨva guam a
mɨtuaghkamaghɨnnɨkomɨkɨmsuam, ‘Earazirkurabar tuavimɨnghuaarazir
kurar avɨribagh amigha gɨfa.’ Eghtɨ nɨ uan Nguibamɨn ikɨ, e nɨ ko mɨgeir
mɨgɨrɨgɨaba baragh, e nɨn gumazamiziba, nɨ en kuarkuvigh en akuragh, en
arazir kuraba gɨn amadagh.

50 Egh e nɨn gumazamiziba, en nɨn akaba batozir arazim ko, en arazir
kurar avɨrir e amiba, nɨ da gɨn amadagh, egh en apanibar amightɨ me en
kuarkufigh.

51 E Israelia guizɨn nɨn gumazamiziba. Nɨ Isipɨn kantrin e inigha azenan
ize, kantrin kam avir fefer ekiar mamɨnmɨn iti, ezɨ nɨ an e inigha ize.

52 “O Ikiavɨra Itir God, e nɨn gumazamiziba ko en atrivim, a nɨn ingangarir
gumazim, e nɨ komɨgeir mɨgɨrɨgɨaba nɨ zurara da baraghsɨ oragh ikɨ.

53 Nɨ akam akɨrizim moghɨn, e Israelia, nɨ kantrin igharazibar tongɨn e
amɨsevezɨ e nɨn gumazamizibar otifi. O Ikiavɨra Itir God, nɨ en Ekiam, nɨ en
inazir afeziaba Isipɨnme inigha izir dughiamɨn, nɨ uan ingangarir gumazim
Moses, an akatorimɨn aven, nɨ akar dɨkɨrɨzir kam gami.”

God deragh gumazamizibar amuasa, Solomon an azangsɨsi
54 Solomon Ikiavɨra Itir God ko mɨkɨmasa, ofa gamir dakozimɨn boroghɨn

tevimning apɨrigha agharimning fuegha a ko mɨgei. Egha an a ko
mɨkemegha gɨfa.
8:43: 1 Samuel 17:46; 2 Atriviba 19:19; Onger Akaba 67:2

55 Egha Solomon dɨkavigha tugha gumazamizibar damazimɨn tiarir
ekiamɨn, God deragh Israelia damuasa a komɨgei.

56Aghaze, “E Ikiavɨra Itir Godɨn ziam fam, a uan akar dɨkɨrɨzimɨngɨnghua,
navir amɨrizim ko dabirabir aghuim isa Israelia ganɨngi. A uan ingangarir
gumazimMoses ko dɨkɨrɨzir akatam, pura ghuzir puvatɨ.

57 Ikiavɨra Itir God, a en God, a faragha en inazir afeziaba ko ikezɨmoghɨn,
datɨrɨghɨn an e ko ikiam. An e ateghtɨ, e pura uarira ikian kogham.

58 An e damutɨ en naviba a baghvɨra ikɨ, egh an Akar Gavgaviba, ko an
arazir a ifongeziba ko, bizir a damuasa en inazir afeziabav kemeziba, e
deravɨra dar gɨnmangam.

59Kɨ God ko mɨgeir mɨgɨrɨgɨaba, ko bizir kɨ damuasava an azangsɨziba, an
ada isɨ bar uan nɨghnɨzim darɨgham. A uaghan, Israelia uan atrivim ko,
apangkuvim men ikɨ men akurvagh, dughiabar vaghvagh men akurvaghtɨ,
me dagheba ko bizibar oteveghan kogham.

60 Eghtɨ nguazir kamɨn gumazamiziba bar fogh suam, Ikiavɨra Itir God, a
God, ezɨ godɨn tam ua itir puvatɨ.

61 Ia bar moghɨra uari isɨ Ikiavɨra Itir God, en God danɨng, egh an Akar
Gavgaviba ko an arazir a ifongeziba, ia datɨrɨghɨn ami moghɨn deraghvɨra
dar gɨnmangɨ.”

Dɨpenir kam,me Ikiavɨra Itir God baghavɨrama a ginaba
(2 Eghaghaniba 7:4-10)

62Egha Atrivim Solomon uan gumazamiziba ko me bar moghɨra, Ikiavɨra
Itir God bagha ofabagh ami.

63 Solomon God ko navir vamɨran ikiasa 22,000plan bulmakaun apuriba
ko 120,000plan sipsipba inigha ofa gami. Arazir kamɨn atrivimuan gumaza-
miziba kome Dɨpenir kam gamizɨma, a Ikiavɨra Itir Godɨn Dɨpenimɨn oto.

64 Aruer kamra atrivim nguazir Godɨn Dɨpenimɨn guamɨn boroghɨn itir
danganir uari akuvim, a Ikiavɨra Itir Godbagha anemɨsevezɨ, an a baghavɨra
iti. Egha nguazir asɨzir kamɨn, an ofan bar isia mɨghɨriba ko, wit tuamin
ofabako, Godkonavir vamɨran ikiaminofabaghaasɨzibaroviba isa ofabagh
ami. Ikiavɨra Itir Godɨn damazimɨn tughav itir ofa gamir dakozir kam, me
faragha brasɨn an ingarizɨ, a mong suvizɨ me an ofan avɨrir kabar amuan
iburagha, danganir arozir gumazamiziba uari akuvir kamɨn ofabagh ami.

65Kar Averpenibar Ikiamin Dughiar Ekiam. Ezɨ Atrivim Solomon Israelia
ko uari akuvagha Jerusalemɨn iti. Me Ikiavɨra Itir God, enGodɨn damazimɨn,
7plan aruebar uari akuvagha ikegha, gɨn me ua 7plan arueba isafuragha
14plan arueba me bar dar ike. Gumazamizir avɨrim nguazir kamɨn dan-
ganiba bar dar ikegha ize. Notɨn amadaghan Hamatɨn nguibar ekiamɨn
zuir tuavir akamɨn ikegha, ghua sautɨn amadaghan kantri Isipɨn nguazir
mɨtaghniamɨn tu.

66 Aruer ekiar kaba gɨvazɨma, amɨmzaraghan Solomon gumazamiziba
ua me amadima, me uamategha uan nguibabar zui. Egha gumazamiziba
atrivim me ganɨngizir biziba bagha a mɨnabagha, God deragh atrivim
damuasa me an azai. Me fo, Ikiavɨra Itir God uan ingangarir gumazim
Devit ko, dɨkɨrɨzir akamɨn gɨn ghua, uan gumazamiziba Israelia deraghavɨra
me gami. Egha me uamategha ghua, bizir aghuir kabagh nɨghnɨgha bar
akongegha uan nguibabar zui.

8:56: Godɨn Araziba 12:10; Josua 21:44-45; 23:14; 1 Atriviba 2:4

9
Ikiavɨra Itir God ua Solomon bato
(2 Eghaghaniba 7:11-22)

1 Solomon Ikiavɨra Itir Godɨn Dɨpenim ko, atrivimɨn dɨpenimɨn ingarigha
gɨfa. A dɨpenir kamningɨn ingaramin nɨghnɨziba, a bar ada gɨfa.

2 Ezɨ gɨn, Ikiavɨra Itir God faragha Gibeonɨn nguibar ekiamɨn irebamɨn a
batozɨmoghɨn, uam a bato.

3 Egha Ikiavɨra Itir God kamaghɨn a mɨgei, “Kɨ nɨn azangsɨziba baregha
gɨfa. Egha nɨ ingarizir Dɨpenir kam ua bagha a ginabagha gɨfa, eghtɨ
gumazamiziba zurara dughiabar Dɨpenir kamɨn aven izɨva nan boroghɨn
izam. Eghtɨ kɨ zurara Dɨpenir kam damazim a gasɨ, egh uan navir averiamɨn
aven a gɨnɨghnɨgham.

4 Eghtɨ nɨ uan afeziam Devit amizɨ moghɨn, nɨ navir averiamɨn aven na
baghvɨra nɨghnɨgh nan damazimɨn deravɨra daru, egh arazir kɨ ifongeziba
ko bizir kɨ damuasa ia mɨkemeziba, kɨ nɨmɨkemezɨmoghɨn bizibar amu.

5 Nɨ kamaghɨn damutɨ, kɨ zurara nɨn ovavir boribar amutɨ, me Israelɨn
atrivibar ikɨ mangɨvɨra ikiam. Egh kɨ nɨn afeziam Devit ko amizir akar
dɨkɨrɨzir kamdamightɨ, a guizɨn otivam. Kɨ kamaghɨnDevit mɨgɨa ghaze, ‘De-
vit, kɨ zurara nɨn ovavir boribar amutɨ, me Israelian atrivibar ikɨ mangɨvɨra
ikiam.’

6 “Egh Solomon, nɨuanovavir borir gɨnotivamiba ko, ia na ateghnanAkar
Gavgaviba ko arazir kɨ ifongezibar gɨn mangan kogh, egh asebar gɨn mangɨ
dar ziaba fɨtɨ,

7kɨnguazir Israelia ia ganɨngizimɨnbar iabatuegham. Eghtɨ ikɨzir igharaz-
ibar gumazamiziba dɨbovir akabar ia mɨkɨm ian ziam gasɨghasɨgham. Kɨ
uaghan, akɨrim ragh Dɨpenir kɨ ua bagha inabazim gasaragham, egh uam
a gɨnɨghnɨghan kogham.

8 Dɨpenir kam, datɨrɨghɨn ziar ekiam iti. Eghtɨ gɨn gumazir danganir
kamɨn izamibame izɨva an ganmedɨpov akɨmɨsoribar anɨng, dɨgavir kuram
damigh, egh bar atiatigh, kamaghɨnmɨkɨmam, ‘Ikiavɨra Itir God, manmagh-
suavɨra nguazir kam gasɨghasɨgha, egha Dɨpenir kam sarama asɨghasɨki?’

9 Eghtɨ gumazitaba men akam ikaragh suam, ‘Bizir kamɨn mɨngarim
kamakɨn, Israelia Ikiavɨra Itir God men God, anetaki. A fomɨra men inazir
afeziaba Isipɨn me inigha nguzir kamɨn ize. Ezɨ me God ategha, ragha uan
asebar gɨn ghua dar ziaba fe. Kamaghɨn amizɨ, Ikiavɨra Itir God asɨghasɨzir
kam gamizɨma ame bato.’ ”

Solomon bizir aghuirmam isa
AtrivimHiram ganɨngi

(2 Eghaghaniba 8:1-2)
10Solomon uan ingangarir gumaziba ko,me Ikiavɨra Itir GodɨnDɨpenimɨn

ingara anegɨvagha, egha gɨnme Solomonɨndɨpenimɨn ingari. Ingangarirme
amir kaba bar, me 20plan azenibar dar ingari.

11 Tairɨn nguibar ekiamɨn Atrivim Hiram, Solomon ifongezɨ moghɨn,
sidan temeba ko painɨn temeba ko golɨn avɨriba, ingangarir kabar amuasa
Solomon ganɨngi. Kamaghɨn amizɨ, ingangarir kaba bar gɨvazɨ, Solomon
20plan nguibar ekiaba bizir aghuimɨn mɨn da isa Hiram ganɨngi. Nguibar
ekiar kaba da Galilin Distrighɨn iti.

12EzɨHiramTairɨnnguibarekiamategha izaSolomonaganɨngizirnguibar
ekiar kabar ganigha, dagh ifongezir puvatɨ.
9:2: 1 Atriviba 3:5; 2 Eghaghaniba 1:7 9:4: 1 Atriviba 3:14; 11:4-6 9:5: 1 Atriviba 2:4 9:8: 2

Atriviba 25:9; 2 Eghaghaniba 36:19

13 Egha a kamaghɨn Solomon mɨgei, “Nan aveghbuam, kar manmagh
garir nguibar ekiaba, nɨ da isa na ganɨngi?” Bizir kam bagha, datɨrɨghɨn
gumazamiziba danganir kam ziar kam a garɨsi, “Kabul.”*

14Hiram faragha golɨn bar avɨrim isa Solomon ganɨngi, ezɨ dar osɨmtɨzim
4pla tanɨn tu.

Solomon amizir bizir igharaziba
(2 Eghaghaniba 8:3-18)

15 Atrivim Solomon gumazir bar avɨrim inigha me mɨgɨa ghaze, me an
ingangaribar amuam. A me mɨgeima, me Ikiavɨra Itir Godɨn Dɨpenimɨn
ingarigha uaghan an dɨpenim sara ingarigha, dɨvazir ekiar Jerusalem
avɨnizimɨn ingari. Egha me mɨkemezɨ, me Jerusalemɨn nguazibagh kua da
isa Jerusalemɨn danganir iraghuezibav kɨra da apeme. Egha me mɨkemezɨ,
me nguibar ekiar kaba uam adar kɨri, Hasor, Megido ko Geser.

16 Geserɨn nguibar ekiam, a fomɨra Kenanian nguibar ekiam, ezɨ Isipian
atrivim iza me mɨsoghezɨ me ariaghirezɨ me a gaborozɨ a isi. Ezɨ Solomon
Isipɨn atrivimɨn guivim inigha an itima, atrivim Geserɨn nguibar ekiar kam
bizir aghuimɨnmɨn a isa uan guivim ganɨngi.

17 Ezɨ Solomon gɨn ua Geserɨn nguibar ekiar kamɨn ingari. A gɨn
Bethoronɨn nguibar ekiar vɨn amadaghan itim ko,

18Balat ko Tamarɨnnguibamningɨn ingari. Tamarɨnnguibar ekiam, Judan
anabamɨn gumazamiziba puvatɨzir danganimɨn iti.

19Egha a uaghan dagheba itir nguibar ekiaba ko mɨdorozir karisba arɨzir
nguibar ekiaba ko, hoziaba arɨzir nguibar ekiaba ko, Jerusalemko, Lebanon
ko, nguazir anativaghagaribar aven, abizir igharazir a ingarasa ifongeziba,
bar adar ingari.

20 Ezɨ Israelɨn kantrin aven, ikɨzir igharazir mabar gumazamiziba iti.
Kar Amoria, Hitia, Peresia, Hivia, ko Jebusia, men marazi Israelian tongɨn
ikiavɨra iti.

21 Israelia fomɨra men avɨribav soghezɨ me ariaghire, egha bar me
kuavaremezir puvatɨzɨ, men ovavir borir vabara ikiavɨra iti. Ezɨ datɨrɨghɨn
Solomon me gamizɨma, me puram an ingangarir gumazir kɨnibar mɨn
otivigha, datɨrɨghɨn ikia kamaghɨra iti.†

22 Ezɨ Israelia, Solomon me gamizɨ me an ingangarir gumazir kɨnibar itir
pu. Bar puvatɨ, a me isa mɨdorozir gumaziba ko, gavmanɨn ingangarim
gamir gumazir dapaniba, komɨdorozir gumazibar garir gumazir dapanibar
me arɨki. Egha marazi isa, karisɨn tuiva ghua mɨsozir ingangarim ko,
gumazir hoziabagh apiagha ghuamɨsozibar ingangarimme ganɨngi.

23 Solomonɨn ingangaribagh amir gumaziba, men garir gumazir dapani-
bar dɨbobonim, a 550ɨn tu.

24 Solomonɨn amuim, a Devitɨn Nguibar Ekiam ategha ghua Solomon a
bagha ingarizir dɨpenir igiamɨn iti. Amizir kam, a Isipian atrivimɨn guivim.
Egha gɨn, Solomon gumazibav mɨkemezɨ, me Jerusalemɨn itir danganir
iraghueziba apeme.

25 Egha azeniba vaghvagha, Solomon 3plan dughiabar ingarizir ofan
dakozir kamɨn Ikiavɨra Itir God bagha ofa bagh ami. A ofan bar isia
mɨghɨriba ko, Ikiavɨra Itir God ko navir vamɨran ikiamin ofaba tue. Egha
a Ikiavɨra Itir Godɨn damazimɨn ofan mɨgharir mughuriar aghuim zuibagh

* 9:13: Hibrun akamɨn ziar kam, “Kabul,” a mong akar kam ko voroghɨra ghu, “Nguazir ikuvim.”
9:15: 2 Eghaghaniba 8:16 † 9:21: Mɨgɨrɨgɨar otevir kam, “datɨrɨghɨn uaghan,” an en itir dughiar

kam mɨgeir puvatɨ. A gumazir akɨnafarir kam osirizimɨn dughiam mɨgei. 9:25: Ua Me Ini 23:17;
34:23; Godɨn Araziba 16:16

ami. Kamaghɨra, Solomon ofan kabagh amua Dɨpenir kamɨn ingangarim
gamizɨ, a guizbangɨrama oto.‡

26AtrivimSolomon, a Esiongeberɨnnguibar ekiamɨnkurir avɨribar ingari.
Esiongeber a kantri Idomɨn iti, an Ongarir Aghevimɨn dadarimɨn ikia Elatɨn
nguibar ekiamɨn boroghɨn iti.

27Ezɨ Atrivim Hiram uan gumazir aghuir kuribar aven ingara ongarimɨn
aruir arazimɨn bar a gɨfoziba amadazɨ, me ghua Solomonɨn kuribar aven
ingarir gumaziba kome kurir kabar aven ingari.

28 Ezɨ kurir kaba kantri Ofirɨn ghua golɨn avɨriba isa Solomon bagha izi.
Golɨn kabar osɨmtɨzim 14plan tanbagh afira.

10
Seban kantrin atrivir amizim Solomonɨn ganasa izi
(2 Eghaghaniba 9:1-12)

1 Kantri Seban atrivir amizim kamaghɨn oraki, Ikiavɨra Itir God
deraghavɨra Solomon gamizɨma a ziar ekiam iti. Kamaghɨn amizɨ,
atrivir amizim Solomonɨn fofozim gɨfofoghasa azangsɨzir gavgavibar an
azangsɨghasa izi.

2Atrivir amizim uan ingangarir gumazir avɨriba ko, kamelɨn bɨzir avɨriba
sara iza Jerusalemɨn oto. Kamelɨn kaba golɨn avɨriba ko, pauran igharagha
garir mughuriar aghuiba itiba, ko dagɨar igharagha garir iveziba bar pɨn
koziba inigha izi. Atrivir amizimizeghagɨvagha, uanazangsɨziraSolomonɨn
azangsɨghasa nɨghnɨghiziba, a bar dar an azangsɨsi.

3 Ezɨ Solomon bar deraghavɨra an azangsɨziba ikarvaki. An azangsɨzir an
azangsɨziba, Solomon tam ikarvaghan iburazir pu. Bar puvatɨ.

4 Seban kantrin atrivir amizim, Solomonɨn nɨghnɨzir aghuim ko fofozim
baraki, egha a uaghan atrivibar dɨpenir ekiar a ingarizimɨn gani.

5 Egha atrivir amizim uaghan garima, Solomon dughiabar vaghvagha
dagher aghuir avɨriba isa, uan ingangarir gumazir dapaniba ko apiav ikia
da api. Ezɨ atrivir amizim uaghan garima, ingangarir gumaziba ko men ko-
rotiar aghuir me azuiba ko gumazir wain anɨdiba, me kurkazir aghuiba iti.
Egha a garima, Solomon asɨzir avɨriba inigha Ikiavɨra Itir Godɨn Dɨpenimɨn
ghua a bagha ofan bar isia mɨghɨribagh ami. A bizir aghuir kabar ganigha
dɨgavir kuram gamigha uamɨkɨman ibura.

6Eghagɨn, akamaghɨnAtrivimSolomonmɨgei, “Kɨuankantrin ikiavabizir
nɨ amibar eghaghaniba ko, nɨn nɨghnɨzir aghuim ko, fofozim barasi. Ezɨ kɨ
datɨrɨghɨn fo, akar kaba da bar guizbangɨra.

7 Kɨ faragha nɨghnɨzir gavgavim akar kabar itir puvatɨ. Egha datɨrɨghɨn
kɨ uabɨ iza, uan damazimɨn bizir kabar ganigha gɨfa. Guizbangɨra, bizir kɨ
datɨrɨghɨngariba, da akar kɨ oraghiziba bar dagh afira. Nɨnnɨghnɨzir aghuim
ko fofozir aghuim bar ekevezɨ, nɨn dagɨaba bar avɨraseme.

8 Nɨn gumazamiziba ti zurara bar akueghama. Ezɨ nɨn ingangaribar
faragha zuir gumazir nɨ ko ikia zurara nɨn nɨghnɨzir aghuiba baraziba, me
ti bar akueghama.

9Kɨ Ikiavɨra Itir God, nɨn Godɨn ziam fe. A navir aghuim nɨn ikia nɨ gamizɨ,
nɨ Israelian atrivimɨn iti. A bar Israelia ia gifongegha, an ifongiar kam ian
ikiavɨra iti. Nɨ guizɨn arazim ko arazir aghuimɨn deraghvɨra Israelian gan
me geghuvam. A kamaghsua nɨ gamizɨ, nɨ atrivimɨn oto.”
‡ 9:25: Hibrun akam, deragha akar kamɨn mɨngarim abɨghizir puvatɨ. 10:1: Matyu 12:42; Luk
11:31

10 Egha Seban atrivir amizim golɨn bar avɨriba isa Solomon ganɨngi,
ezɨ golɨn kabar osɨmtɨzim 4 tan gafira. Atrivir amizim uaghan pauran
mughuriar aghuiba itir avɨriba ko, dagɨar igharagha garir iveziba bar pɨn
kozir avɨriba a ganɨngi. Bar guizbangɨra, bizir kaba bar avɨraseme. Dughiar
kamɨn gɨn, pauran avɨrir igharagha garitaba ua kantri Israelɨn aven izezir
puvatɨ.

11EzɨAtrivimHiramɨn ingangarir gumaziba, an kuriba ghua kantri Ofirɨn
ghua golɨn avɨriba ko, temer aghuibar bɨghizir arariba ko, dagɨar avɨrir
iveziba bar pɨn koziba, me da inigha Israelɨn ize.

12 Ezɨ Solomon uan ingangarir gumazibav mɨkemezɨ, me temer aghuir
kaba inigha Ikiavɨra Itir Godɨn Dɨpenim bagh adɨrɨziar aghuibagh amua an
dɨpenim bagha mabagh ami. Egha a me mɨkemezɨ, me temer aghuir kabar
arariba inigha gumazir gitabav soziba bagha gitabar ingari. Bar fomɨra iza
datɨrɨghɨn, gumaziba kantri Israelɨn aven, ua temer kamagh garitabar garir
puvatɨ.

13 Ezɨ Atrivim Solomon, bizir aghuir avɨriba isa Seban atrivir amizimɨn
ifongiamagɨvasa a ganɨngi. Solomonatrivir amizimganɨngizir bizir avɨriba,
da bar bizir atrivir amizim Solomon bagha inigha izezir bizibagh afira.
Ezɨ Seban atrivir amizim, uan ingangarir gumaziba ko me uamategha uan
kantrin ghu.

Solomon dagɨar avɨriba iti
(2 Eghaghaniba 9:13-28)

14 Solomon azenibar vaghvagha 23 tan gol isi.
15 Egha a uaghan dagɨar ingangaribagh amir gumaziba da takis isi. Ezɨ

Arebianatriviba ko, Israelɨndistrighbar garir gumazir dapanibadagɨaba isa
a ganɨdi.

16 Solomon mɨkemezɨma, an ingangarir gumaziba 200plan ter araribar
orar mɨsoghamibar ingari. Egha me gol inigha orar kabar pogha da ave.
Orar kaba vaghvagha da avezir golɨn osɨmtɨzim, a 7 kilogremɨn tu.

17 Egha 300plan ter araribar orar dozir mɨsoghamiba uaghan dar ingari.
Egha gol inigha orar dozir kabar pogha da ave. Orar kaba vaghvagha da
avezir golɨn osɨmtɨzim, a 2 kilogremɨn tu. Ezɨ Solomon mɨkemezɨma, me
orar kaba bar da inigha dɨpenirmekamaghɨndɨborimɨnda arɨki, Lebanonɨn
Ruarir Pɨzimɨn Dɨpenim.

18 Ezɨ Solomon mɨkemezɨ, me atrivir dabirabir ekiar mamɨn ingari. Egha
me golɨn aghuim ko, elefanɨn atariba inigha an kurke.

19-20 Atrivimɨn dabirabim bar pɨn iti, ezɨ adɨrɨziar tuiv mavanangamim,
a 6plan ighuviba iti. Ezɨ ighuvir kaba, me 12plan laionɨn nedazibar in-
garigha da asezɨ da tuivighav iti. Ezɨ adɨrɨziar ighuvir kaba vaghvagha
laionɨn nedazir pumuning iti, mam vongɨn iti, ezɨ mam vongɨn iti. Ezɨ
atrivimɨn dabirabir kamɨn gɨrakɨrangɨn, vongɨn ghuavanabogha ikɨragha
ua vongɨn izaghirɨ. Atrivir dabirabir kam, an agharimning arɨghamin
danganir pumuning iti. Ezɨ agharimning arɨghamin danganir kamningɨn
boroghɨn,me laionɨn nedazir pumuningɨn ingarizɨ, aning vong ko vong sara
iti. Kantrin igharazibar atriviba, men atrivibar dabirabitam tong kamaghɨn
garir puvatɨ.

21Ezɨ ingangarir gumaziba gol inigha Solomon bagha dɨpaba apir itaribar
ingari. Egha Lebanonɨn Ruarir Pɨzimɨn Dɨpenimɨn aven itir itariba bar,
me golɨn aghuimɨn dar ingari. Solomonɨn dughiamɨn, gumazamizibar
nɨghnɨzim, silva pura bizim, kamaghɨn amizɨ, me silvan bizir katamɨn
ingarizir puvatɨ.



1 Atriviba 10:22 626 1 Atriviba 11:5

22 Solomon kurir avɨriba iti, ezɨ kurir kaba da Atrivim Hiramɨn kuriba ko,
ongarimɨnarui. Kurirkabazuraraazenir 3plagɨvaghtɨ,mebizir aghuirkaba
ater ua Israelɨn izam. Kar gol, ko silva, ko elefanɨn atariba, ko monkiba, ko
kuarazir bar diriba.

23AtrivimSolomon, dagɨar avɨriba kobizir avɨriba konɨghnɨzir aghuibako
fofozir aghuiba ikia, egha kantrin igharazibar atriviba bar me gafira.

24Kantrin igharazibar atriviba bar, Ikiavɨra Itir God, Solomon ganɨngizir
nɨghnɨzir aghuiba ko, fofozir aghuiba baraghasa Solomon bagha izi.

25Atrivir kabaazenibarvaghvaghaSolomonbaghabizir aghuiba isa izava
a ganɨdi. Mebizir gumaziba silva ko golɨn ingarizibako, korotiar aghuibako,
afuzibako, pauran igharaghagarirmughuriaraghuibazuibako, hoziabako,
donkiba, a bagha da isa izi.

26Solomondughiabar zuraramɨdorozir karisbako, uanmɨdorozir gumaz-
ibabaghahoziaba isi. Eghaakarisbakohoziabada ikiasaa inabazirnguibar
ekiabar ada arɨki, ezɨ maba a ko Jerusalemɨn iti. A 1,400plan karisba ikia,
egha 12,000pla hoziaba iti.

27 Solomon atrivimɨn itir dughiamɨn, a temer sidan avɨriba ko silvan
avɨriba inigha Jerusalemɨn ize. Ezɨ dughiar kamɨn silvan avɨriba ikia, dagɨar
kɨnibarmɨn pura tintinibar irav iti. Egha uaghan temer sidan bar avɨriba iti,
mati temer Israelɨnmɨghsɨar muziaribar izezibar mɨn iti.

28 Solomon uan hoziaba, kantri Musri* ko kantri Silisian da ini. A
dagɨar ingangaribagh amir gumaziba amadima, me Silisian ghua a bagha
hoziabagh ivesi.

29Ezɨdagɨababagha ingangaribaghamir gumazir kaba,Musrinkarisbako
hoziabagh ivesi. Karisba vaghvagha dar ivezim 6,000 kinan tu, ezɨ hoziaba
vaghvagha dar ivezim 1,500 kinan tu. Egha dagɨar ingangaribagh amir
gumazirkaba,mekarisbakohoziaba isaghuadaamadima,HitiakoSiriabar
atriviba dagh ivesi.

11
Solomon akɨrim ragha God gasara

1 Solomon kantrin igharazibar amizir avɨrim gifonge. A faragha Isipian
atrivimɨn guivimɨn ikia, egha uaghan kantri Moapɨn amizibar ikia, egha
kantri Amonɨn amiziba ko, kantri Idomɨn amiziba, ko Saidonɨn nguibar
ekiamɨn amiziba, ko Hitian amizibar iti.

2 Nguibar kabar amiziba, Ikiavɨra Itir God faragha, men ikian Israelian
anogoroke. Ikiavɨra Itir God Israelia mɨgɨa ghaze, “Ia Israelɨn azenan itir
amizir kabar ikian bar markɨ. Ia kamaghɨn damutɨ, guizbangɨra, me ia
gekutɨ ia na ategh men asebar gɨn mangam.” Ikiavɨra Itir God kamaghɨn
mɨkemegha gɨfa. Ezɨ puvatɨ, Solomon amizir kabagh ifongeghavɨra iti.

3 Solomon amuir 700pla ikia, amuir dozir 300pla iti. Ezɨ amizir kaba an
nɨghnɨzim gɨrazɨ, an akɨrim ragha Ikiavɨra Itir God gasara.

4 Solomon ghurizir dughiamɨn, amizir kaba an navir averiam gɨrazɨ a
men asebar gɨn zui. Kamaghɨn amizɨ, Solomon uan afeziam Devitɨn araziba
ategha, egha Ikiavɨra Itir God, an Godɨn gɨn zuir puvatɨ. Bar puvatɨ.

5 Solomon aser kam Astarten ziam fe, kar Saidonian aser amizim. Egha a
uaghan asem Molekɨn ziam fe, a Amonian asem, ezɨ an amizir arazim bar
ikuvizɨ, Ikiavɨra Itir God bar an aghua.

10:26: 1 Atriviba 4:26 10:27: Godɨn Araziba 17:17 10:28: Godɨn Araziba 17:16 * 10:28:
Kantri Musri, kantri Lebanonɨn notɨn amadaghan iti. Ezɨ gumazir maba ghaze, a kantri Isipɨn mɨgei.
11:1: Godɨn Araziba 17:17 11:2: UaMe Ini 34:16; Godɨn Araziba 7:3-4

6 Solomon kamaghɨn amua, Ikiavɨra Itir Godɨn damazimɨn arazir kuram
gami. A uan afeziam Devitɨn arazir aghuiba ategha, Ikiavɨra Itir Godɨn
arazim guizɨn an gɨn zuir puvatɨ.

7 A uaghan, aser kam Kemosɨn ziam fasa danganir mamɨn ingari, kar
Moapian aser arazir bar kurir God bar aghuazibagh amim. A uaghan
Molekɨn ziam fasa danganir mamɨn ingari, kar Amonian aser arazir bar
kurir God bar aghuazibagh amim. Danganir kamning, aning Jerusalemɨn
aruem anadi naghɨnmɨghsɨam gisɨn iti.

8Eghaauaghanuanamuir azenan itir kababaghadanganirmabar ingari,
eghtɨ me dar mangɨva ofan mɨgharir mughuriar aghuim zuim ko, ofan
igharagha gariba uan aseba bagh dar amuam.

9-10 Ikiavɨra Itir God, a Israelian God, a faragha dughiar pumuningɨn
Solomon batogha aser kabar ziaba fan an anogoroke. Ezɨ Solomon Ikiavɨra
ItirGodɨnAkarGavgavimbatuegha, akɨrimraghaagasara. Kamaghɨnamizɨ,
Ikiavɨra Itir God adarim Solomonɨn ikia,

11 egha kamaghɨn a mɨgei, “Nɨ oragh! Nɨ uan ifongiamɨn gɨn ghua, arazir
kɨ ifongeziba ko nan Akar Dɨkɨrɨzir Gavgavim abigha, nan Akar Gavgavimɨn
gɨn zuir puvatɨ. Kamaghɨn amizɨ, kɨ kamaghɨn nɨghnigha gɨvagha ghaze,
nɨ atrivir ingangarimɨn gɨvagh, ua kantrin kamɨn ganan kogham. Kɨ nɨn
ingangarir gumazitam amɨseveghtɨma an atrivimɨn otivam.

12 Nɨ aremeghtɨ nɨn otarim atrivimɨn ikɨtɨma, kɨ a batuegham. Kɨ nɨn
afeziam Devit gɨnɨghnɨgha, datɨrɨghɨn nɨ batueghan kogham.

13 Egh kɨ atrivir ingangarimɨn bar a batueghan kogham. Puvatɨ. Kɨ uan
ingangarir gumazim Devit ko, nguibar ekiar kɨ ua baghavɨra inabazim, kɨ
aning gɨnɨghnɨsi. Kamaghɨn amizɨ, kɨ nɨn otarim ateghtɨ a Israelian anaba
tamɨn atrivimɨn ikiam.”

Gumazir pumuning Solomonɨn apanim gami
14Egha Ikiavɨra Itir God, gumazir mam gamizɨma, a Solomonɨn apanimɨn

oto. Gumazir kamɨn ziam Hadat, a Idomian atrivimɨn ikɨzimɨn gumazir
mam.

15Atrivim Devit fomɨra Idomia komɨsoke. Ezɨ Israelianmɨdorozir gumaz-
ibar dapanim Joap, a Idomɨn ghugha, mɨdorozimɨn ariaghirezir gumazibar
kuaba afe.

16 Joap uan mɨdorozir gumaziba ko me iakɨnir 6plan Idomɨn kantrin ikia
gumazibav sogha ghua barme kuavareme.

17 Dughiar kamɨn Hadat suvighavɨra ikia, egha Idomɨn gumazir maba
ko ara Isipɨn kantrin zui. Gumazir kaba, kar an afeziamɨn ingangarir
gumaziba.

18 Me Midianɨn nguazim ategha ghua Paranɨn gumazamiziba puvatɨzir
danganimɨn otifi. Egha Paranɨn gumaziba inigha, me bar moghɨra Isipɨn
ghue. Me otivigha gɨvagha, ghua Isipɨn atrivim batozɨma a nguazir asɨzir
mam ko, dɨpenir mamHadat ganigha, daghebar an akurvasi.

19 Isipian atrivim bar Hadat gifongegha anetaghizɨma, a Tapenesɨn afu-
mimɨn iti. Tapenes, a Isipɨn atrivimɨn amuim.

20 Ezɨ Hadatɨn amuim otarir mam bate, ezɨ me ziam Genubat a gatɨ. Ezɨ
Tapenes Genubat inigha Isipian atrivimɨn boriba sara atrivimɨn dɨpenimɨn
men gari.

21 Ezɨ Hadat Isipɨn ikia orazi, Devit ko an mɨdorozir gumazibar dapanim
Joap, aning areme. A kamaghɨn oregha ghua Isipian atrivim mɨgɨa ghaze,
“Nɨ nan amamangatɨghtɨ, kɨ uamategh uan kantrin mangam.”

22Ezɨatrivimanazara, “Nɨmanmaghsuauamateghuankantrinmangasa?
Nɨ na ko ikia bizitabar otevez ti.”
EzɨHadat amɨgɨa ghaze, “Kɨ bizitamgasazir puvatɨ. Kɨ kamaghsua, nɨ pura

na ateghtɨ kɨmangam.”
23Godgumazir igharazirmamuaghanagamizɨma, a Solomonɨnapanimɨn

oto. Gumazir kamɨn ziam Reson, a Eliadan otarim. Reson a kantri Soban
Atrivim Hadateserɨn ingangarir gumazir mam. An Hadateser ategha arav
ghu.

24 Egha a gumazir maba akuvagha men faragha ghua, tintinibar puram
arua, gumazamizibav sogha men biziba okei. Ezɨ Devit fomɨra Hadateserɨn
mɨdorozir gumazibav soghame agɨvazɨ,* bizir kamɨn gɨn, Resonuan adarazi
ko me ghua Damaskusɨn nguibar ekiamɨn iti. Egha an adarazi an akurazɨ, a
Damaskusɨn atrivimɨn oto.

25 Ezɨ Solomon atrivimɨn itir dughiamɨn, Reson zurara Israelian apanim
gami, Hadat amizɨ mokɨn. Egha Reson kantri Sirian atrivimɨn ikia, Israelia
bar men aghua.

Ikiavɨra Itir God, Jeroboam bagha akam akɨri
26 Solomonɨn ingangarir gumazir dapanir mam uaghan akɨrim ragha a

gasaragha an apanim gami. An ziam Jeroboam. An afeziamɨn ziam Nebat,
ezɨ an amebamɨn ziam Serua. Ezɨ an afeziam Nebat areme. Jeroboam,
a Seredan nguibamɨn gumazim. Kar Efraimɨn anabamɨn nguazimɨn itir
nguibar ekiam.

27 Jeroboam Atrivim Solomon abɨnasa nɨghnɨsi. Bizir kamɨn mɨngarim
kamaghɨn ghu, Solomon Jerusalemɨn danganir iraghueziba apeava, Devitɨn
Nguibar Ekiam avɨnizir dɨvazim akɨrir dughiamɨn,

28 Jeroboam bar deraghavɨra ingari. Solomon an ingangarir aghuir kabar
ganigha anemɨsevezɨ a Josepɨn anabamɨn adarazir gativagha men gari.
Ingangarir kaba, atrivim da isa me ganɨngi.

29 Dughiar mamɨn, Jeroboam Jerusalem ategha tuavir mamɨn zuima,
Godɨn akam inigha izir gumazim Ahiya, a Silon gumazim, a iza tuavimɨn a
bato. Aning uaningra itima, gumazitam uam aning ko itir puvatɨ. Dughiar
kamɨn, Ahiya korotiar igiar mam arugha egha ize.

30 Egha Ahiya korotiar igiar kam suegha, an suiragha 12plan akuabar
anebɨki.

31 Egha a Jeroboamɨn mɨgɨa ghaze, “Ikiavɨra Itir God, Israelian God, kam-
aghɨn nɨmɨgei, ‘Nɨ gan! Kɨ Ikiavɨra Itir God, kɨ atrivir ingangarimɨn Solomon
agɨvasa nɨghnigha gɨfa. Kɨ nɨ damightɨ nɨ Israelian anabar 10pla gativagh
men ganam. Kamaghɨn amizɨ, nɨ korotiar akuar 10pla ua bagh dar suikigh.

32 Kɨ uan ingangarir gumazim Devit ko, Israelɨn anababar tongɨn
Jerusalemɨn nguibar ekiar kɨ ua baghavɨra inabazim, kɨ aning gɨnɨghnɨsi.
Kamaghɨn, kɨ Solomon ateghtɨ, an anabar vamɨran ganam.

33 Israelia akɨrim ragha na gasaragha Saidonɨn aser amizim Astarten ko,
MoapianasemKemos, ko, AmonianasemMolek,memenziaba fe. Me tuavir
aghuir kɨ men akaziba dar gɨn zuir puvatɨgha, nan arazir kɨ ifongeziba ko,
bizir kɨ damuasa iamɨkemezibar gɨn zuir puvatɨ. Egha kɨ ifongezir puvatɨzir
biziba me dagh ami. Me Solomonɨn afeziam Devitɨn arazir aghuiba bar ada
ataki. Ezɨ bizir kam bangɨn kɨ arazir kammen akagham.

34 “ ‘Egh kɨ atrivir ingangarimɨn Solomon da bar anegɨvaghan kogham. Kɨ
uan ingangarir gumazir kɨ ua bagha mɨsevezim Devit, a gɨnɨghnɨsi. A nan

* 11:24: Nɨ 2 Samuel 8:3-6 ko 10:15-19ɨn gan.

Akar Gavgaviba ko arazir kɨ ifongeziba bar dar gɨn zuir gumazim. Kɨ a
gɨnɨghnɨgh, Solomon aneteghtɨ an atrivimɨn ikɨmangɨ aremegham.

35Solomonaremegh gɨvaghtɨ, an otarimandanganim inigh atrivimɨn ikɨtɨ,
kɨ an dafarimɨn 10plan Israelian anababa inigh nɨ Jeroboam, nɨn dafarim
darɨgham.

36 Egh kɨ Solomonɨn otarim ateghtɨ, a Israelian anabar vamɨran ganam.
Eghtɨ nan ingangarir gumazim Devitɨn lam mungueghan kogham.† Bar
puvatɨgham. An ovavir boriba atrivibar ikɨ mangɨvɨra ikiam. Devitɨn
ikɨzimɨn adarazir tongɨn gumazitam zurara Jerusalemɨn atrivimɨn ikiam.
Nguibar ekiar kam, gumazamiziba an izɨva nan boroghɨn izɨ nan ziam fasa
kɨ a ginaba.

37 Jeroboam, kɨ nɨ damightɨma nɨ Israelian atrivimɨn otogh, nguazir nɨ
ganasa ifongeziba, nɨ bar dagh ativagh dar ganam.

38NɨnanAkarGavgavir kɨnɨmɨgeiba deragh da baragh, egh deragh tuavir
kɨ nɨn akaghamibar gɨn mangɨ, egh nan damazimɨn arazir aghuibar amu,
egh nan ingangarir gumazimDevit amizɨmoghɨn, nɨnanAkar Gavgaviba ko
arazir kɨ ifongezibar gɨnmangɨtɨ, kɨ nɨ ko ikiam. Egh kɨ nɨn ikɨzimɨn adarazir
amutɨ, me atrivibar ikɨ mangɨvɨra ikiam. Eghtɨ kɨ Israelian anabar 10pla isɨ
nɨ danɨngam.

39 Solomon arazir kuram gami, ezɨ bizir kam bangɨn kɨ ivezir kuram isɨ
Devitɨn ovavir boribar anɨngam. Egh kɨ zurara mɨzazim me gasɨvɨra ikian
kogham.’ ”

40 Solomon gɨn kamaghɨn fo, Jeroboam anebɨnasa. Kamaghɨn amizɨ,
Solomon Jeroboam mɨsueghtɨ an aremeghasa. Ezɨ Jeroboam ara ghua
Isipian Atrivim Sisak ko iti. Egha Isipɨn ikiavɨra itima Solomon areme.

Solomon areme
(2 Eghaghaniba 9:29-31)

41 Solomon amizir bizir igharaziba, ko an nɨghnɨzir aghuiba ko fofozim,
me bar ada isa, Solomonɨn Eghaghaniba Itir Akɨnafarimɨn ada osiri.

42 Solomon 40plan azenibar Jerusalemɨn atrivimɨn ikia, egha Israelia bar
me gativaghamen gari.

43 Egha Solomon uan inazir afeziabar mɨn aremezɨ, me an kuam isa,
an afeziam Devitɨn Nguibar Ekiam Jerusalemɨn, anefa. Ezɨ an otarim
Rehoboam an danganim inigha atrivimɨn iti.

Israel ko Juda, kantrin pumuningɨn oto
12

(Sapta 12--16)
Anabar notɨn amadaghan itiba

bigha Judaba ataki
(2 Eghaghaniba 10:1-19)

1 Israelian notɨn amadaghan itir anababa bar, me uari bagh Rehoboam
amɨseveghtɨ, amenatrivimɨnotivasamenguibar ekiamSekemɨnuari akufa,
kamaghɨn amizɨ Rehoboamme bagha ghu.

2Nebatɨn otarim Jeroboam, a fomɨra Atrivim Solomonɨn ara ghua Isipɨn
iti. Ezɨ Israelia Rehoboam damightɨ an atrivimɨn otivasa amima, Jeroboam
bizir kamɨn akam baraki.
† 11:36: 2 Samuel 21:17ɨn, gumazir maba ghaze, Devit mati lam, angazangarim Israelia ganɨdi. Gɨn
akar kam, Devitɨn lam, a Devitɨn adarazir akar isɨn zuimɨn mɨn oto. Akar kam, “Devitɨn lammungan
kogham,” anmɨngarim kamaghɨn, “Devitɨn ikɨzim gɨvanmarkɨ.”

3 Ezɨ Israelian gumazir maba Jeroboam bagha ghua a mɨgɨa ghaze, “Nɨ
uamategh Israelɨn izɨ.” Ezɨ a Isip ategha uamategha izegha gɨvagha, Israelia
ko bar Rehoboam bagha ghua kamaghɨn Rehoboammɨgei,

4 “Nɨn afeziam Solomon osɨmtɨzir ekiam e ganɨga, e gamizɨ e osɨmtɨzir
ekiam atera pamtemɨn ingari. Kamaghɨn amizɨ nɨ en asughasugh en
osɨmtɨzir taba agɨfagh. Nɨ kamaghɨn damightɨ, e datɨrɨghɨn nɨn apengan
ikiam.”

5EzɨAtrivimRehoboamakar kambaregha kamaghɨnmemɨgei, “Iamangɨ,
3plan dughiaba gɨvaghtɨ ia ua izɨtɨ kɨ uan nɨghnɨzimɨn gun ia mɨkɨmam.” Ezɨ
me anetegha uamategha ghue.

6EzɨRehoboamghua gumazir ghuriba komɨgei. Gumazir kaba,me fomɨra
nɨghnɨzir aghuiba an afeziam Solomon ganɨdi. Rehoboam kamaghɨn men
azara, “Ia manmaghɨn nɨghnɨsi, kɨ akar manatamɨn gumazamizir kabav
kɨmam?”

7Ezɨmekamaghɨnamɨgei, “Nɨaraziraghuimɨngumazamizirkabaramuva
men akurvaghsɨ datɨrɨghɨn akar aghuitamɨn me mɨkɨmtɨma, me zurara nɨn
apengan ikiam.”

8 Ezɨ Rehoboam gumazir ghurir kabar akam baraghizir puvatɨgha, ghua
gumazir igiabar azangsɨsi. Gumazir kaba me an kuaba, egha me uagharam
aghungi, egha datɨrɨghɨnme an ingangarir gumazibar otifi.

9A kamaghɨnmemɨgei, “Gumazamizir kaba ghaze, nan afeziam Solomon
me gatɨzir osɨmtɨzir kaba, kɨ dar taba agɨvam. Ezɨ ia manmaghɨn nɨghnɨsi, kɨ
akar manatamɨnme ikarvagham?”

10Ezɨ ingangarir gumazir igiar kaba kamaghɨn amɨgei, “Nɨmenazangsɨzir
nɨn afeziamme gamizir osɨmtɨzir kataba ikarvaghsɨ, nɨ kamaghɨnmemɨkɨm,
‘Ia ghaze, nan afeziam paza ia gami, a? Puvatɨ. Kar pura bizim. Nan dafarir
tereghiam, bar nan afeziamɨn gavgavim gafira.

11Guizbangɨra nan afeziam osɨmtɨzim ia ganɨngi, ezɨ kɨ osɨmtɨzir ekiar bar
avɨriba iadanɨngam. Nanafeziambenimɨn ia ifozoroke, ezɨkɨbenir gavgavir
atariba itibar ia fozoroghtɨ, ian inivafɨziba asighiram.’ ”

12Ezɨdughiar 3pla gɨvazɨma, Jeroboam Israelian gumazamiziba barmeko
uamategha, Atrivim Rehoboammɨkemezɨmoghɨnme izi.

13-14 Ezɨ atrivim gumazir ghuribar nɨghnɨzimɨn gɨn zuir puvatɨgha, a
gumazir igiabar nɨghnɨzimɨn gɨn ghua, pamtemɨn gumazamizibav gei. A
kamaghɨn me mɨgei, “Guizbangɨra, afeziam osɨmtɨzim ia ganɨngi, ezɨ kɨ
osɨmtɨzir ekiar avɨriba ia darɨgham. Nan afeziam benimɨn ia ifozoroke, ezɨ
kɨ benir gavgavir atariba itibar ia fozoroghtɨ, ian inivafɨziba asighiram.”

15Fomɨra akam inigha izir gumazimAhiya, a Silon gumazim, a Ikiavɨra Itir
Godɨn akar dɨkɨrɨzimNebatɨn otarim Jeroboam ganɨngi. Egha God datɨrɨghɨn
uan akar dɨkɨrɨzir kam damutɨ, a guizɨn otivasava ami. Kamaghɨn amizɨ,
Ikiavɨra Itir God uabɨ Rehoboam gamizɨ, a gumazamizibar nɨghnɨzimɨn gɨn
zuir puvatɨ.

16Gumazamiziba me datɨrɨghɨn fo, atrivimmen akam bareghan kogham.
Kamaghɨn amizɨ, me pamtemɨn dɨa kamaghɨn mɨgei, “E Devitɨn adarazir
apengan ikian aghua. E Devitɨn adarazi puvatɨ, e uaghan Devitɨn otarir
kamɨn adarazi puvatɨ. E Israelɨn gumazamiziba bar uamategh uan
nguibabar mangam. Eghtɨ ia Devitɨn adarasi, ia uarira uarir gan.” Me akar
kammɨkemegha, me tintinibar uan nguibabar ghue.

17Ezɨ Israelianmarazi uaghan Judan nguibar ekiabar ikia, Judabar tongɨn
iti. Ezɨ Atrivim Rehoboammen gari.

12:15: 1 Atriviba 11:29-39 12:16: 2 Samuel 20:1

18 Egha gɨn Atrivim Rehoboam Adoniram amadazɨma, a Israelia bagha
zui. Adoniram, a fomɨra gumazir atrivimɨn ingangaribagh amir gumazibar
garir gumazim. An ziar igharazim Adoram. Dughiar Adoniram ghua
Israelia batozimɨn, me bar moghɨra dagɨabar a ginivizɨma an areme. Ezɨ
Rehoboambizir kamɨn akambaregha, zuamɨra uan karisɨn ghuavanabogha
ara Jerusalemɨn ghu.

19Dughiar kamɨn ikegha iza datɨrɨghɨn,* Israelian notɨn amadaghan itiba
me akaba batoghavɨra iti, me Devitɨn ikɨzimɨn tav atrivimɨn otogh men
gananme bar aghua.

20 Ezɨ Israelian gumazamiziba kamaghɨn oraki, Jeroboam Isip ategha ize.
Egha me uari ko ivɨriamɨn ikiasa a bagh akam amada. A izezɨma, me a
gamizɨma a Israelian ikɨziba bar men atrivimɨn iti. Ezɨ Judan anabamɨn
adarazira, me Devitɨn ikɨzimɨn otivizir atrivibar apengan iti.

Akam inigha izir gumazim Semaia, Godɨn akam akuri
(2 Eghaghaniba 11:1-4)

21Ezɨ Rehoboam ghua Jerusalemɨn otogha, Juda ko Benjaminɨn anabamn-
ingɨn mɨdorozir gumazir gavgavibar diazɨ, me iza uari akufa. Modorozir
gumazir kabar dɨbobonim 180,000ɨn tu. Rehoboam kamaghsua, me mangɨ
Israelian notɨn amadaghan itir anababav suegh, me damightɨ me ua izɨ an
apengan ikiam.

22Ezɨ God kamaghɨn akam inigha izir gumazim Semaiamɨgei,
23 “Nɨ Judan Atrivim Rehoboam bagh mangɨ, egh a ko, Judaba ko Ben-

jaminɨn anabamningɨn adarazi ko, gumazamizir igharaziba sara kamaghɨn
memɨkɨm,

24 ‘Kɨ Ikiavɨra Itir God, kɨ kamaghɨn mɨgei: Ia mangɨ Israelia mɨsoghan
markɨ, me ian adarasi. Guizbangɨra, kɨ uabɨ kamaghɨn amizɨ, Israelia ian
bighiaghirɨ. Kamaghɨn ia uamategh uan nguibabar mangɨ.’ ” Ezɨ Semaia
Ikiavɨra Itir Godɨn akammemɨkɨnizɨ, me uamategha uan nguibabar ghue.

Jeroboam akɨrim ragha Ikiavɨra Itir God gasara
25 Ezɨ Atrivim Jeroboam, Efraimɨn anabamɨn nguazir mɨghsɨaba itibagh

isɨnnguibar ekiamSekemavɨnizir dɨvazim, gavgavima ganɨga an ingarigha,
egha nguibar kam dughiar mabar an ike. Egha gɨn anetegha, Gileatɨn
Distrighɨn itir nguibar ekiam Penuel avɨnizir dɨvazimɨn ingara, gavgavim a
ganɨdi.

26 Jeroboamkamaghɨnnɨghnɨghaghaze, “Nangumazamiziba ti na tegh, ua
Devitɨn adarazir apenganmangɨgham.

27Me datɨrɨghɨn Jerusalemɨn itir Ikiavɨra Itir Godɨn Dɨpenim zurarama an
ghua, a bagha ofabagh ami. Me ti uan nɨghnɨzibagh iragh, uamategh uan
Ekiam Rehoboam, a Judabar atrivim, me an apengan ikiam. Egh me ti na
mɨsueghtɨ kɨ aremeghtɨ, me uamategh Atrivim Rehoboam baghmangam.”

28 Jeroboam nɨghnɨzir kam deraghavɨrama a tuisigha gɨvagha, kamaghɨn
bulmakaun apurir pumuningmarvir guamningɨnmɨn, golɨn aningɨn ingari.
Egha kamaghɨn uan gumazamizibav gɨa ghaze, “Ia dughiar avɨribar Ikiavɨra
Itir Godɨn ziam fasa Jerusalemɨn zui. Ezɨ datɨrɨghɨn ia ua mangan kogham.
Israelia, ia gan, ian godning kara. Aning Isipɨn ia inigha, ian akua kagh ize.
Ia aningɨn ziam fɨ.”

29 Egha a golɨn bulmakaun mam Betelɨn nguibar ekiamɨn anetɨgha,
igharazim Danɨn nguibar ekiamɨn anetɨ.
* 12:19: Akar kam, “dughiar kamɨn ikegha iza datɨrɨghɨn,” a datɨrɨghɨn en dughiar kammɨgeir puvatɨ.
A gumazir akɨnafarir kam osirizimɨn dughiammɨgei. 12:28: UaMe Ini 32:4



1 Atriviba 12:30 632 1 Atriviba 13:6

30 Ezɨ gumazamiziba bulmakaun kamningɨn ziamning fe. Me kamaghɨn
amua arazir kuram gami. Dan bar saghon iti, ezɨ gumazamiziba Danɨn itir
bulmakaun kamɨn ziam fasa pura Danɨn zui.

31 Ezɨ Jeroboam uaghan asebar ziaba fasa tintinibar mɨghsɨabagh isɨn
danganibar ingari. Egha dar ofa damuasa gumazir kɨnir maba pura adav
sefe. Me Livain anabamɨn adarazi puvatɨ.

Ikiavɨra Itir God, Betelɨn itir danganir gol bulmakauningɨn ziamning fem
gasɨghasɨghasa

32Egha Jeroboam, gol bulmakauningɨn ziamning fasa dughiar ekiarmam
ginaba, a namba 8ɨn iakɨnim an namba 15ɨn aruem. Kar bulmakaun
kamningɨnziamferdughiam, a JudabaGodɨnziamferdughiamkoekevegha
magh ghu. Egha a bulmakaun ingarizimning bagha, asɨzibav suegha ofa
gamir dakozim gisɨn da tuegha ofa gami. A Betelɨn ofan kabagh ami. Egha
a ofa gamir gumazir a uabɨ mɨseveziba bagha akam amadagha ghaze, Me
Betelɨn izɨ danganir ofabagh amibar ingangarimɨn faraghmangɨ a damuam.

33Egha namba 8ɨn iakɨnim, an namba 15ɨn aruer a uabɨ inabazim, kar Is-
raelian dughiar ekiarmemarvir guabar ziaba famim. Ezɨ Jeroboam, Betelɨn
nguibamɨn ingarizir ofa gamir dakozimɨn ghugha, mughuriar aghuim zuir
ofa gami.

13
1Atrivim Jeroboam ofa gamir dakozimɨn tughav ikia ofa gami, ezɨ Godɨn

akam inigha izir gumazir mam a bagha izi. Akam inigha izir gumazir kam
a Judabar gumazim, ezɨ Ikiavɨra Itir God, Juda ategh Betelɨn mangasa a
mɨkeme.

2 Ikiavɨra Itir God, an akam ofa gamir dakozir kamɨn ikia, egha akam
inigha izir gumazim mɨgɨa ghaze, Nɨ kamaghɨn ofa gamir dakozir kam
mɨkɨm: “O ofa gamir dakozim, kɨ Ikiavɨra Itir God, kɨ akam nɨn iti. Otarir
mam, an ziam Josaia, a Devitɨn ikɨzimɨn aven otivam. An atrivimɨn ikiamim
dughiamɨn, a nɨn ofa gamir gumazir nɨ gisɨn ofa gamiba inigh, nɨ gisɨn me
arigh me mɨsueghtɨ me arɨmɨghiregham. Egh a gumazir kabar aghariba nɨ
gisɨn da tueghtɨ, nɨ barmɨzegham.”

3 Egha akam inigha izir gumazim akar kam kunigha ua kamaghɨn mɨgei,
“Kɨ datɨrɨghɨn bizitam nɨ mɨkɨmam, Ikiavɨra Itir God arazitam nɨn akaghtɨ
nɨ fogh suam, kar guizbangɨra Ikiavɨra Itir Godɨn akamra. A kamakɨn: Ofa
gamir dakozir kam dɨpɨrighirɨghtɨ, an itir averenim tintinibar iregham.”

4 Jeroboamofa gamir dakozimɨn boroghɨnmɨtɨghav ikia, akar kambaraki.
Egha uan dafarim fuegha akam inigha izir gumazimɨn akuigha ghaze,
“Gumazir mamɨn suiragh.” Ezɨ Jeroboamɨn dafarim maghɨra mɨneghirɨgha
ikia mamaghɨra iti, ezɨ an anepɨrigh ua izan ibura.

5 Ezɨ ofa gamir dakozir kam, Ikiavɨra Itir God, uan akam inigha izir
gumazimɨn akamɨn aven mɨkemezɨ moghɨra, a dɨpɨrizɨ averenim tintinimɨn
nguazim gire.

6 Ezɨ Atrivim Jeroboam kamaghɨn akam inigha izir gumazim mɨgei, “Nan
ifongiam kamakɨn, nɨ na bagh uan Ikiavɨra Itir God, nɨnGod, nɨ a komɨkɨmtɨ,
a nan akuraghtɨ nan dafarim ua deraka.” Ezɨ akam inigha izir gumazim
Ikiavɨra Itir God ko mɨgeima, an atrivimɨn dafarim gamizɨ, a ua deragha
iraghu.

12:32: Ofa Gami 23:33-34 13:2: 2 Atriviba 23:15-16

7 Egha atrivim kamaghɨn akam inigha izir gumazim mɨgei, “Kɨ kamaghɨn
ifonge, nɨ nan dɨpenimɨn izɨ ga damam. Egh kɨ bizir aghuitam nɨ danɨngam.”

8Ezɨ akam inigha izir gumazim kamaghɨn a mɨgei, “Nɨ uan dagɨaba akuar
pumuningɨn da abɨgh tam na danɨngɨsɨ damutɨ, kɨ nɨn dɨpenimɨn mangan
kogham, egh Betelɨn nguibamɨn kagh nɨ ko dagheba ko dɨpabar aman
kogham.

9 Guizbangɨra, Ikiavɨra Itir God na mɨgɨa ghaze, kɨ dagheba ko dɨpatam
aman kogham, egh uaghan tuavir kɨ izezim, kɨ ua nguibamɨn mangɨsɨ an
mangan kogham. Kɨ uamategh tuavir igharazitamɨnmangam.”

10 Ezɨ akam inigha izir gumazim tuavir a izezimɨn ghuzir puvatɨ. A Betel
ategha tuavir igharazimɨn ua ghu.

Akam inigha izir gumazir ghurim, Judan akam inigha izir gumazim gifara
11 Dughiar kamɨn akam inigha izir gumazir ghurir mam Betelɨn

nguibamɨn iti. Ezɨ an otariba iza, Judan akam inigha izir gumazim Betelɨn
amizir bizibar gunamɨgei. Eghauaghanakam inigha izir gumazim, Atrivim
Jeroboammɨkemezir akabar gun amɨgei.

12Ezɨ afeziar ghurimkamaghɨn otaribar azara, “Akam inigha izir gumazir
kam, tuavir manamra a uamategha an ghu?” Otariba akam inigha izir
gumazim ghuzir tuavimɨn gani, kamaghɨn amizɨ, me uan afeziammɨkeme.

13 Ezɨ a kamaghɨn me mɨgei, “Ia mangɨ satel inigh izɨ nan donki gisɨn
datɨgh.” Ezɨme amigha gɨvazɨ, a donki gaperagha zui.

14A Judan akam inigha izir gumazimɨn gɨn ghua an garima, a temer okɨn
povimɨn aperaghav iti.
Ezɨ akam inigha izir gumazir ghurim kamaghɨn an azara, “Nɨ akam inigha

izir gumazir kam, nɨ Juda ategha ize?”
Ezɨ akam inigha izir gumazim a ikaragha ghaze, “Are, kar kɨrara.”
15 Ezɨ gumazir ghurim kamaghɨn a mɨgei, “Nɨ nan dɨpenimɨn izɨ na ko

damasa kɨ ifonge.”
16 Ezɨ Judan akam inigha izir gumazim a mɨgɨa ghaze, “Kɨ uamategh nɨ

ko nɨn dɨpenimɨn mangan kogham. Egh kɨ danganir kamɨn daghetam ko
dɨpatam ameghan kogham.

17 Guizbangɨra, Ikiavɨra Itir God na mɨgɨa ghaze, kɨ dagheba ko dɨpatam
amankogham, egh uaghan kɨ tuavir kɨ izezim, kɨuanguibamɨnmangɨsɨuam
anmangan kogham. Kɨ tuavir igharazitamɨn uamateghmangam.”

18Ezɨ akam inigha izir gumazir ghurim kamaghɨn amɨgei, “Kɨ uaghan nɨn
mɨn akam inigha izir gumazirmam. Ezɨ Ikiavɨra Itir God uan ensel na bagha
anemadagha ghaze, kɨ nɨ inigh uan dɨpenimɨn mangɨ dagheba ko dɨpam nɨ
danɨngtɨ, nɨ dar amɨ.” Egha gumazir ghurir kam a gifara.

19Ezɨ Judan akam inigha izir gumazim, kamaghɨn oregha, gumazir ghurir
kamɨn gɨn an dɨpenimɨn ghugha dagheba ko dɨpaba api.

20Aning dagheba apir dakozimɨn aperaghav itima, Ikiavɨra Itir God, akar
mam isa akam inigha izir gumazir ghurir kam ganɨngi.

21 Ezɨ akam inigha izir gumazir ghurir kam, Judan akam inigha izir
gumazir kam pamtem a mɨgɨa ghaze, “Ikiavɨra Itir God, nɨn God kamaghɨn
mɨgɨa ghaze, nɨ an Akar Gavgavim batuegha, egha a nɨ mɨkemezɨ moghɨn
amizir puvatɨ. Bar puvatɨ.

22Nɨ ua iza danganir a dagheba ko dɨpabar aman nɨn anogoroghezɨ, nɨ da
ame. Kamaghɨn amizɨ, nɨ aremeghtɨ me nɨn kuam isɨ nɨn inazir afeziabar
mozimɨn nɨ afaghan kogham.”

23 Ezɨ Judan akam inigha izir gumazim amegha gɨvazɨ, akam inigha izir
gumazir ghurim, a bagha uan donki akɨrigha a ganɨngizɨ ana gaperagha zui.

24A ghuavɨra itima laionɨn mam iza a batogha a mɨsoghezɨ an areme. Ezɨ
an kuam irɨghav itima donki an boroghɨn tughav itima, laion uaghan an
kuamɨn boroghɨn tughav iti.

25 Ezɨ gɨn gumazir maba tuavir kamɨn ghua garima, an kuam tuavimɨn
irɨghav itima, laion an boroghɨn tughav iti. Ezɨ me ghua Betelɨn nguibamɨn
otivigha ganizir bizir kamɨn gun gumazamizibav gei.

26 Ezɨ akam inigha izir gumazir ghurim akar kam baregha ghaze, “Mar
Judabar akam inigha izir gumazimɨn kuamra. A Ikiavɨra Itir Godɨn akam
batoke. Ezɨ Ikiavɨra Itir God, mɨkemezɨmoghɨram amua laion amadazɨ, a iza
amɨsoghezɨ an areme.”

27Ezɨ a uan otaribav gɨa ghaze, “Ia satel isɨ nan donki gisɨn anetɨgh.” Ezɨ a
mɨkemezɨmoghɨnme ami.

28Ezɨa tuavimɨnghuagarimaakam inigha izir gumazimɨnkuam tuavimɨn
irɨghav iti. Ezɨ donki ko laion an kuamɨn boroghɨn tughav iti. Laionɨn kam,
an kuam apir puvatɨgha, bizitamɨn donki gamizir puvatɨ.

29 Ezɨ akam inigha izir gumazir ghurir kam an kuam isa uan donki gatɨ.
Egha a inigha Betelɨn ghugha, an kuam bagha azia, a isa mozimɨn anefam.

30 Egha akam inigha izir gumazir ghurim an kuam isa uan dagɨar torim-
ram anefa. Egha uan otariba ko azia kamaghɨn mɨgɨa ghaze, “O, en avegh-
buam! O, en aveghbuam, noki!”

31Me anefagha gɨvagha, akam inigha izir gumazir ghurim kamaghɨn uan
otaribav gei, “Kɨ aremeghtɨ ia nan kuam isɨ Godɨn akam inigha izir gumazir
kamɨn kuam itir mozimɨn boroghɨn na afagh.

32 Guizbangɨra, Ikiavɨra Itir God, akar an akam inigha izir gumazim
mɨkemezibar amightɨ, da bar guizbangɨrama otivigham. Ikiavɨra Itir God,
Betelɨn itir ofa gamir dakozim gasɨghsigh, egh Samarian Distrighɨn itir
nguibabar itir asebar ziaba feir dɨpeniba bar dagh asɨghasigham.”

Jeroboam arazir kuram gamua ghuavɨra iti
33 Jeroboambizir kabar gari daotifi, ezɨauanarazir kurabaataghɨraghasa

nɨghnɨzir puvatɨ. Bar puvatɨ. An ofa damuamin danganir a uabɨ ingarizibar
ofa damuasa gumazir kɨnibav sɨva ghuavɨra iti. Gumazir manam ofa
damuamin ingangarim bagha nɨghnɨsi, Jeroboam puram anemɨseveghtɨ, a
ingaram.

34 Jeroboam uan adarazi ko me arazir kurar kabagh amua, men arazir
kurar kaba me gamima me osɨmtɨzim iti. Arazir kam bangɨn, Ikiavɨra Itir
God Jeroboamɨn adarazi bar me kuavareme.

14
Jeroboamɨn otarim arɨmariam ini

1Dughiar kamɨn, Atrivim Jeroboamɨn otarim Abiya arɨmariam a ini.
2Ezɨ Jeroboam kamaghɨn uan amuimɨnmɨgɨa ghaze, “Kɨ kamaghɨn ifonge,

nɨ igharagh kurkeghtɨ, gumazamiziba suam, nɨ nan amuim puvatɨ. Egh nɨ
Silon mangɨ. Nɨ fo, Godɨn akam inigha izir gumazim Ahiya a nguibar kamɨn
iti. Gumazir kam namɨgɨa ghaze, kɨ Israelian atrivimɨn otivam.

3 Nɨ 10plan bretɨn rubuziba ko, bisketɨn taba ko, hanin mɨnetam inigh
mangɨ a danɨngigh. Egh otarimɨn arɨmariam gɨfofoghsɨ an azaragh. Eghtɨ
a nɨmɨkɨmam.”

4Ezɨ JeroboamɨnamuimamɨkemezɨmoghɨnghuaSilonnguibamɨnAhiyan
dɨpenimɨn zui. Ahiya datɨrɨghɨn bar ghurigha damaziba okafi.

13:24: 1 Atriviba 20:36 13:31: 2 Atriviba 23:17-18

5 Jeroboamɨn amuim izavɨra itima, Ikiavɨra Itir God Ahiyan mɨgɨa ghaze,
“Jeroboamɨn amuim nɨ bagh izɨ, uan otarimɨn arɨmariam gɨfofoghsɨ nɨn
azangsɨghasa izi, a deragham ti. A ifar amizir igharazimɨn mɨn gan nɨ
bagh izam.” Egha Ikiavɨra Itir God, biziba bar dar gun Jeroboamɨn amuim
mɨkɨmasa Ahiyamɨkeme.

6 Ezɨ Ahiya orazima, Jeroboamɨn amuimɨn dagariba tiar akamɨn azenan
tɨngazima a kamaghɨnmɨgei, “Jeroboamɨn amuim nɨ aven izɨ. Nɨ tizim bagh
amizir igharazimɨnmɨn uabɨ garɨgha na gifarasa? Kɨmɨgɨrɨgɨarmam iti, kɨ nɨ
mɨkemeghtɨ nɨn navim bar nɨ basemegham.

7Nɨuamategh Jeroboambaghmangɨ, kamaghɨn Ikiavɨra ItirGodɨnakamɨn
amɨkɨm, ‘Kɨ Ikiavɨra Itir God, Israelian God, kɨ kamaghɨnmɨgei: Jeroboam, kɨ
uan gumazamiziba Israelia, men tongɨn nɨ amɨsevezɨ nɨmen atrivimɨn oto.

8 Kɨ Devitɨn adarazi da atrivir ingangarim adegha, a isa nɨ ganɨngi. Ezɨ
nɨ nan ingangarir gumazim Devit amizir arazir aghuibar gɨn zuir puvatɨ.
Devit nan Akar Gavgaviba bar adar gɨn ghua, uan navir averiamɨn aven na
baghavɨra ikia, egha arazir nan damazimɨn derazibaram ami.

9 Nɨ arazir kuram gamua ghuavɨra ikia, faragha ikezir darazir arazir
kuraba bar dagh afira. Nɨ ua bagha godɨn igharaziba komarvir guar nɨ ainɨn
amerezibar dar ingari. Egha akɨrim ragha na gasaragha aser kabar ziaba fe.
Ezɨ kɨ nɨn arazir kaba bagha, bar nɨn anɨngaghe.

10 Bar guizbangɨra! Kɨ nɨn adarazigh asɨghasigham. Egh Jeroboam, Is-
raelian avennɨngumaziba gɨnotivtɨ, kɨbarmoghɨrameagɨvagham, gumazir
igiaba ko aruaba sara. Kɨ bar me agɨvagham, mati gumazim buariba bar da
suegha damakunizɨ tam ua itir puvatɨ.

11 Nɨn adarazir aven gumazitaba nguibar ekiamɨn arɨmɨghiregh men
kuaba ikɨtɨ, afiaba dar amam. Eghtɨ tarazi nguibar ekiamɨn azenan
arɨmɨghireghtɨ isaba men kuabar amam. Kɨ Ikiavɨra Itir God, kɨ mɨkemegha
gɨfa.’ ”

12 Egha Ahiya ua Jeroboamɨn amuim mɨgɨa ghaze, “Nɨ uamategh uan
nguibamɨn mangɨ. Nɨ nguibar ekiamɨn aven mangɨtɨmɨra nɨn otarim are-
megham.

13 Eghtɨ Israelia bar moghɨra an aziva anefam. A uabɨra Jeroboamɨn
adarazir tongɨn, Ikiavɨra Itir God, Israelian God, an garima, an arazir
aghuibagh ami. An kuamra gumaziba a isɨ mozim darɨgham. Eghtɨ Jer-
oboamɨn adarazir gumazir igharaziba, puvatɨgham.

14Eghtɨ Ikiavɨra Itir God, gumazitam amɨseveghtɨ an atrivimɨn ikiam, egh
atrivir kam Jeroboamɨn adarazi bar me agɨvagham. Bizir kam, datɨrɨghɨn
ikeghmangɨvɨra ikiam.*

15 “Israelia, temer guarir aser amizim Aseran nedazim itiba dar ziaba fe,
men arazir kam Ikiavɨra Itir God gamizɨ, a bar men anɨngaghe. Kamaghɨn
amizɨ, Ikiavɨra Itir God, mɨzazim me gaseghtɨ, me atiatigh akongam, mati
aperiam uaghira ighurunim amozorozi a ivazvasi. Egh Ikiavɨra Itir God,
nguaziraghuira Israelian inazirafeziabaghanɨngizirkamɨnmebatuegham.
Egh Yufretisɨn Fanemɨn vongɨn tintinibar me aghamsighme akunigham.

16 Jeroboamuabɨ arazir kurar kamgamigha, bar Israelia gekuizɨmearazir
kuram gami. Kamaghɨn amizɨ, Ikiavɨra Itir God Israelian arazir kurar kam
gɨnɨghnɨgh, akɨrim raghme gasaragham.”

17Ezɨ Jeroboamɨn amuim akar kaba baregha dɨkavigha uamategha Tirsan
nguibar ekiamɨn zui. A ghua uan dɨpenimɨn aven zuima, an otarim areme.

14:10: 1 Atriviba 15:29 * 14:14: Hibrun akam, deragha akar kamɨnmɨngarim abɨghizir puvatɨ.

18 Ezɨ Ikiavɨra Itir Godɨn akam inigha izir gumazim Ahiya mɨkemezɨ
moghɨra, Israelia bar moghɨra otarimɨn azia, egha a isa mozim gatɨ.

Jeroboam areme
19 Atrivim Jeroboam amizir araziba, da bar akɨnafarir mamɨn aven iti,

akɨnafarir kam me kamaghɨn a dɨbori, Israelian Atrivibar Eghaghaniba.†
Akɨnafarir kamɨn, a uan apanibav soghezir eghaghaniba ko, a kantri gati-
vagha amizir bizibar eghaghaniba, an aven iti.

20 Jeroboam 22plan azenibar atrivimɨn ikegha uan inazir afeziabar mɨn
aremezɨ, me an kuam isa anefa. Ezɨ an otarim Nadap an danganim inigha
atrivimɨn iti.

Rehoboam Judabar atrivimɨn iti
(2 Eghaghaniba 11:5--12:16)

21Solomonɨn otarim Rehoboam, a Judabar atrivimɨn iti. A 41plan azeniba
ikia, egha atrivimɨn oto, egha 17plan azenibar atrivimɨn ike. A Jerusalemɨn
aperagha iti, nguibar ekiar kam Ikiavɨra Itir God, Israelian nguibar ekiar
igharazibar tongɨn, ua bagha a ginaba, eghtɨ danganir kamɨn Israelia bar
Godɨn boroghɨn izɨva an ziam fam. Rehoboamɨn amebam, an ziam Nama,
a kantri Amonian amizim.

22Dughiar kamɨn Judabar gumazamiziba arazir kurar avɨriba Ikiavɨra Itir
Godɨn damazimɨn dagh ami. Ezɨ arazir kurar me amizir kaba, Ikiavɨra Itir
Godɨn anɨngagharim gamizɨ, a ghua bar ekefe. Men inazir afeziaba faragha
arazir kurabagh ami, ezɨ Ikiavɨra Itir Godɨn adarir datɨrɨghɨn Judabar itim, a
bar ekevegha adarir fomɨra men inazir afeziabar ikezim bar a gafira.

23 Judaba datɨrɨghɨn mɨghsɨaba ko temer ekiabar apebabar, dagɨar guarir
dɨghoriba itiba ko temer guarir aser amizim Aseran nedazim itiba, isa
danganir kabar da asava dar ziaba fe.

24 Ezɨ arazir bar kurar mam oto. Gumazir maba, me asebar ziaba fer
danganir kabar poroghamiba uari isava akuir arazibagh ami. Judan gu-
mazamiziba, me gumazamizir fomɨra nguazir kamɨn ikezibar mɨn, arazir
bar kurir kɨ aghuazibagh ami. Gumazamizir fomɨra ikezir kaba, Ikiavɨra Itir
Godme batuegha, nguazir kam isa Israelia ganɨngi.

25 Ezɨ Rehoboam atrivimɨn itima an namba 5ɨn azenim otozɨ, Isipian
Atrivim Sisak uanmɨdorozir gumaziba ko iza Jerusalem komɨsosi.

26Eghame Jerusalemiamɨsogha, me abɨnigha Ikiavɨra Itir Godɨn Dɨpenim
ko, atrivimɨn dɨpenimɨn bizir bar aghuiba, me bar da ini. Egha uaghan
Solomon mɨdorozim bagha ingarigha golɨn noghezir oraba, me bar ada
inigha Isipɨn ghue.

27 Ezɨ gɨn Atrivim Rehoboam uan ingangarir gumazibav kemezɨ, me
bras inigha uam orar igiabar ingarigha brasɨn da noke. Ezɨ da Isipia
okemezir orabar danganiba ini. Ezɨ Rehoboam da isa, ingangarir gumazir
an dɨpenimɨn tiar akabagh eghuvibagh anɨngizɨ me dar suigha tiarakabar
gari.
† 14:19: En Godɨn Akɨnafarimɨn aven, akɨnafarir pumuning iti, me kamaghɨn aning dɨbora ghaze,
Israelia ko Judabar Atriviba 1 ko, Israelia ko Judabar Atriviba 2. Ezɨ uaghan akɨnafarir igharazir
pumuning iti, me aning dɨbora ghaze, Atrivibar Eghaghaniba 1 ko, Atrivibar Eghaghaniba 2. Ezɨ
marazi kamaghɨn nɨghnɨsi, bar fomɨra akɨnafarir igharazimning uaghan ike, Kar, Israelian Atriv-
ibar Eghaghaniba ko, Judan Atrivibar Eghaghaniba. Dughiar mabar, Godɨn Akɨnafarimɨn aven
itir akɨnafariba, akɨnafarir igharazir kamningɨn akaba dar iti. Ezɨ datɨrɨghɨn akɨnafarir igharazir
kamning, bar ovenge, ezɨ e uam adar ganan kogham. 14:23: 2 Atriviba 17:9-10 14:24: Godɨn
Araziba 23:17 14:25: 2 Eghaghaniba 12:2-8 14:26: 1 Atriviba 10:16-17; 2 Eghaghaniba 9:15-16

28 Atrivim Ikiavɨra Itir Godɨn Dɨpenimɨn zuir dughiabar, a geghuvir gu-
mazir kaba orar kaba inigh an aku mangam. Eghtɨ atrivim uamategh uan
dɨpenimɨn izeghtɨ, me orar kaba inigh da itir dɨpenimɨnmangɨ dar arigham.

29 Atrivim Rehoboam amizir arazir igharaziba, da akɨnafarir me kam-
aghɨn dɨborimɨn aven iti, Judabar Atrivibar Eghaghaniba.

30 Rehoboam ko Jeroboam aning atrivimningɨn itir dughiamɨn, kantrin
pumuning zurara uaningmɨsosi.

31 Ezɨ gɨn Rehoboam uan inazir afeziabar mɨn aremezɨma, me Devitɨn
Nguibar Ekiamɨn an inazir afeziabar kuaba afir danganimɨn anefa. Ezɨ an
otarim Abiya an danganim inigha atrivimɨn oto. Rehoboamɨn amebam an
ziamNama, a kantri Amonɨn amizim.

15
Abiya Judan atrivimɨn oto
(2 Eghaghaniba 13:1--14:1)

1 Nebatɨn otarim Jeroboam, Israelɨn atrivimɨn itima, an namba 18ɨn
azenimɨn, gumazir ziamAbiya, an ziar igharazimAbijam, a Judan atrivimɨn
oto.

2A3plan azenibar Jerusalemɨnatrivimɨn iti. Ezɨ an amebamɨn ziamMaka,
Apsalomɨn guivim.

3Abiya arazir kurar an afeziam amizibarmɨraram ami. A uan inazim De-
vit amizɨ moghɨn, a bar uabɨ isa Ikiavɨra Itir God, an God ganɨdir puvatɨgha,
a ko navir vamɨran itir puvatɨ.

4Ezɨ Ikiavɨra Itir GodDevit bangɨn, an otarirmam isa Abiya ganɨngi, an an
danganim inigh Jerusalemɨn atrivimɨn ikiam. Eghtɨ a Jerusalem damightɨ, a
deraghvɨra ikɨ gavgavigham.

5Devit Ikiavɨra Itir Godɨn damazimɨn arazir aghuibagh ami, egha zurara
an Akar Gavgavibar gɨn zui. Dughiar bar vamɨra, Devit pazav Hitian
gumazim Uria gami.

6 Abiya angamɨra itir dughiamɨn,* Rehoboamɨn mɨdorozir gumaziba, ko
Jeroboamɨnmɨdorozir gumaziba, zurara uariv soghavɨra iti.

7 Atrivim Abiya amizir arazir igharaziba, da akɨnafarir me kamaghɨn
dɨborimɨn aven iti, Judabar Atrivibar Eghaghaniba.

8 Abiya uan inazir afeziabar mɨn aremezɨ, me Devitɨn Nguibar Ekiamɨn
aven anefa, ezɨ an otarim Asa an danganim inigha atrivimɨn iti.

Asa Judabar atrivimɨn oto
(2 Eghaghaniba 15:16--16:14)

9 Jeroboam Israelian atrivimɨn itima, an azenir namba 20ɨn, Asa Judan
atrivimɨn oto.

10Asa 41plan azenibar Jerusalemɨn atrivimɨn iti. An inaghamimMaka, an
Apsalomɨn guivim.

11Asa uan inazimDevitɨnmɨn arazir aghuir Ikiavɨra Itir Godɨndamazimɨn
derazibagh ami.

12EghaAsa asebar ziaba fer danganibar, gumazir poroghamibauari bakɨa
uari koma akuir arazim gamiba, a bar me batoke. Egha an inazir afeziaba
dɨghoregha asezir asebar marvir guaba, a bar da batoke.

15:4: 1 Atriviba 11:36 15:5: 2 Samuel 11:1-27 15:6: 2 Eghaghaniba 13:3-21 * 15:6: Hibrun
akɨnafarir bar ghuriba, danganir kamɨn, dar akaba ko uaghara garir puvatɨ. Dar avɨriba, ziar kam,
Rehoboam dar iti, ezɨ vabara ziar kam, Abiya dar iti. 15:12: 2 Eghaghaniba 15:8-15

13 Egha uan inaghamim Maka, atrivir danganimɨn a batoke. Ikiavɨra Itir
God bar aghuazir aser amizimAsera, Maka an nedazimɨn ingari, ezɨ atrivim
an danganimɨn a batoke. Egha nedazir kurar kam okegha a inigha ghua
Kidronɨn Fanemɨn danganir zarimɨn a gaborozɨ a isi.

14 Ezɨ asebar ziaba fer danganir bar pɨn itiba ikiavɨra iti. Asa dagh
asɨghasɨghizir puvatɨ. Egha dughiabar zurara Asan navir averiam Ikiavɨra
Itir God baghavɨra iti.

15 Egha Asa, an afeziam Ikiavɨra Itir God bagha inabazir biziba ko a uabɨ
inabaziba, kar silvaba ko gol ko itarir igharagha gariba, a da inigha Ikiavɨra
Itir Godɨn Dɨpenimɨn ghu.

16EghaAsakoBasaatrivimningɨn ikia, zurarauaningmɨsoghamamaghɨra
iti.

17 Basa dughiar mamɨn uan mɨdorozir gumaziba inigha ghua Judaba ko
mɨsosi. Me Raman nguibar ekiam inigha, uam an dɨvazimɨn ingarigha
anevɨni, eghtɨ gumazamiziba Judanmangɨgh izegh damuan kogham.

18 Ezɨ Atrivim Asa silva ko golɨn nar Ikiavɨra Itir Godɨn Dɨpenimɨn itiba
ko atrivimɨn dɨpenimɨn itiba sara ini. Egha uan ingangarir gumazibagh
anɨngi, eghtɨ me da inigh nguibar ekiam Damaskusɨn mangɨ Sirian Atrivim
Benhadat danɨngam. Benhadat, a Taprimonɨn otarim, egha Hesionɨn
igiavotarim. Asa kamaghɨn Benhadat mɨkɨmasa uan ingangarir gumazibav
keme,

19 “Datɨrɨghɨn ga uaning ko akar dɨkɨrɨzir gavgavim damigh, egh namakar
aghuimningɨn ikiam, mati nan afeziam ko nɨn afeziam amizɨ mokɨn. Kɨ nɨ
bagha silva ko gol amadi. Eghtɨ nɨ mangɨ Israelian Atrivim Basa ko amizir
akar dɨkɨrɨzir gavgavir mam abɨkigh, eghtɨ a uan mɨdorozir gumaziba inigh
mangɨ nan nguazim atakigh.”

20Ezɨ Atrivim Benhadat, Atrivim Asan mɨgɨrɨgɨamɨn amamangatɨgha, uan
mɨdorozir gumazibar dapaniba amangizɨ, me ghua mɨdorozir gumaziba
inigha ghua, Israelian nguibar ekiaba konasa ghue. Me ghua nguibar
ekiar kaba kora, Ijonɨn nguibar ekiam isava, Dan ko Abel Betmaka ini.
Egha uaghan Galilin Dɨpar Akaremɨn boroghɨn itir nguazim isava, Naptalin
anabamɨn nguazim barmoghɨram a ini.

21EzɨAtrivimBasa kamaghɨn akambaraki, Sirianmɨdorozir gumaziba iza
Israelia mɨsosi, ezɨ a ingangarir Raman nguibar ekiamɨn amim ategha, ua
ghua Tirsan nguibar ekiamɨn iti.

22 Ezɨ gɨn Atrivim Asa Raman nguibamɨn mangasa, Judan gumaziba bar
moghɨra me bagha akam amada. Ezɨ me ghua, dagɨaba ko temer kaba bar
da ini, kar Atrivim Basa gavgavim dɨvazim danɨngasa akuvazir biziba. Egha
me da inigha zui, ezɨAsa da isa, Mispan nguibam avɨnizir dɨvazim ko Geban
nguibar ekiam avɨnizir dɨvazim gavgavim aning ganɨngi. Nguibar kamning,
Benjaminɨn anabamɨn nguazimɨn iti.

23 Atrivim Asa amizir arazir igharaziba, ko an gavgavir ekiaba, da
akɨnafarirmekamaghɨndɨborimɨnaven iti, JudabarAtrivibar Eghaghaniba.
Akɨnafarir kam, an Atrivim Asa nguibar ekiaba avɨnizir dɨvaziba, gavgavim
dagh anɨngizir ingangarir ekiaba ko ingangarir igharazir an amizibagh
eghari. EzɨAsa ghurigha gɨvazɨ, arɨmariar kurarmamandagarimningɨnoto.

24Egha Asa uan inazir afeziabar mɨn aremezɨ me an kuam inigha Devitɨn
Nguibar Ekiamɨn, an inazir afeziaba koma anefa. Ezɨ an otarim Jehosafat,
an danganim inigha atrivimɨn oto.

Nadap Israelian atrivimɨn iti
25 Asa namba 2ɨn azenimɨn Judabar atrivimɨn itima, Jeroboamɨn otarim

Nadap, Israelian atrivimɨn oto. Egha an azenir pumuningra atrivimɨn ike.

26Egha Nadap uan afeziamɨn arazir kurabar gɨn ghua, Ikiavɨra Itir Godɨn
damazimɨn uabɨ arazir kurabagh ami. Egha a uaghan Israelia getuima me
uaghan arazir kurabagh ami.

27 Ezɨ Isakarɨn anabamɨn gumazim Ahiya, an otarim Basa, a Nadapɨn
mɨsueghtɨ an aremeghasa tuaviba buri. Ezɨ Nadap uan mɨdorozir gu-
maziba ko ghua Filistiaba ko mɨsogha, Gibetonɨn nguibar ekiam ekɨaruzir
dughiamɨn, Basa, Nadap batogha amɨsoghezɨ an areme.

28EzɨAsauabɨ Israelian atrivimɨn iti. Asa Judanatrivimɨn itima, annamba
3ɨn azenimɨn, bizir kam oto.

29 Ezɨ Basa zuamɨra Jeroboamɨn adarazi bar me mɨsuagharɨki. A men tav
ataghizɨ a itir puvatɨ. Bar puvatɨ. Ezɨ arazir kamɨn, akar Ikiavɨra Itir God uan
ingangarir gumazimɨn akamɨn avenmɨkemezim, a guizɨn oto. Akam inigha
izir gumazim Ahiya, a Silon nguibamɨn gumazim.

30 Jeroboamɨn adarazir batozir bizimɨn mɨngarim kamakɨn, Jeroboam
faragha uabɨ arazir kuram Ikiavɨra Itir God, Israelian Godɨn damazimɨn a
gami, egha a uaghan Israelia getuima, me arazir kuram gami. Jeroboamɨn
arazir kurar kaba Ikiavɨra Itir God gamima, a bar anɨngaghe, kamaghɨn
amizɨ a Jeroboamɨn adarazigh asɨghasɨki.

31 Atrivim Nadapɨn arazir igharaziba, da akɨnafarir me kamaghɨn
dɨborimɨn aven iti, Israelian Atrivibar Eghaghaniba.

Basa Israelian atrivimɨn oto
32-33Asa namba 3ɨn azenimɨn Judan atrivimɨn itima, Ahiyan otarim Basa,

Israelian atrivimɨn oto. Egha a 24plan azenibar Tirsan nguibar ekiamɨn
atrivimɨn ike. Dughiar Asa ko, Basa atrivimningɨn itim, aning uaning
mɨsoghavɨra iti.

34Egha Basa uan afeziam Jeroboamɨnmɨn, Ikiavɨra Itir Godɨn damazimɨn
arazir kurabagh ami. Egha a uaghan Israelia gekuizɨ, me arazir kurabagh
ami.

16
1 Ezɨ Ikiavɨra Itir God, akam Basa danɨngasa, akam inigha izir gumazim

Jehumɨkeme, a Hananin otarim. Ikiavɨra Itir God ghaze,
2 “Basa, nɨ deraghvɨram oragh. Nɨ faragha gumazir kɨnim, ezɨ kɨ nɨ gamizɨ

nɨ atrivimɨnotogha, nan gumazamiziba Israelia gativaghamen gari. Eghanɨ
Jeroboamɨnmɨnarazir kurabaghamua, gumazamizibagh etuima,mearazir
kurabagh ami. Ezɨmen arazir kuraba na gamima, kɨmen anɨngaghe.

3 Kamaghɨn amizɨ, kɨ Nebatɨn otarim Jeroboamɨn adarazi gasɨghasɨghizɨ
moghɨn, kɨ nɨ ko nɨn adarasi, bar ia gasɨghasigham.

4 Nɨn adarazir aven gumazitaba, nguibar ekiamɨn arɨmɨghiregh men
kuaba ikɨtɨ, afiaba dar amam. Eghtɨ tarazi nguibar ekiamɨn azenan
arɨmɨghireghtɨ, isabamen kuabar amam. Kɨ Ikiavɨra Itir God, kɨmɨkemegha
gɨfa.”

5 Atrivim Basa amizir arazir igharaziba, ko an gavgavir ekiaba bar,
da akɨnafarir me kamaghɨn dɨborimɨn aven iti, Israelian Atrivibar
Eghaghaniba.

6 Ezɨ Basa uan inazir afeziabar mɨn aremezɨ, me Tirsan anefa. Ezɨ an
otarim Ela an danganim inigha atrivimɨn oto.

7 Atrivim Basa Ikiavɨra Itir Godɨn damazimɨn arazir kurabagh ami, mati
Atrivim Jeroboam fomɨram amizɨ moghɨn, ezɨ an arazir kurar kaba Ikiavɨra
Itir God gamima an anɨngaghe. Basa uaghan Jeroboamɨn adarazi bar me
mɨsuagharɨki. Ezɨ Ikiavɨra Itir God, Basa ko an adarazigh asɨghasɨghasa
15:29: 1 Atriviba 14:10; 14:14

akam isa akam inigha izir gumazim Jehu ganɨngi. Jeroboamɨn adarazi
kuavaremezɨmoghɨn Basan adarazi uaghan kuavaremegham.

Ela Israelian atrivimɨn oto
8 Atrivim Asa namba 26ɨn azenimɨn, Judan atrivimɨn itima, Basan

otarim Ela, Israelɨn atrivimɨn oto. Egha a Tirsan nguibar ekiamɨn azenir
pumuningra atrivimɨn ike.

9 Ezɨ Elan ingangarir gumazir mam, Simri, a Elan karisɨn mabar garir
gumazibar dapanim, a Ela mɨsueghtɨ an aremeghasa tuaviba buri. Dughiar
mam, Ela a Tirsan nguibar ekiamɨn ikia, Arsan dɨpenimɨn dɨpar onganiba
apava ongani. Arsa, an atrivimɨn dɨpenimɨn garir gumazim.

10 Ezɨ Simri dɨpenimɨn aven ghugha, Ela mɨsoghezɨ an areme, ezɨ an an
danganim inigha atrivimɨn oto. Asa Judan atrivimɨn itima, an namba 27ɨn
azenimɨn arazir kam oto.

11 Simri atrivimɨn otozɨ dughiamɨn, a zuamɨra Basan adarazir gumaziba,
bar me mɨsuagharɨki. Egha uaghan an anababa ko namakaba bar me
mɨsuagharɨki. A tav ataghizɨ a itir puvatɨ.

12 Kamaghɨn amizɨ Simri, Basan adarazi bar me agɨfa. Arazir kamɨn,
Ikiavɨra Itir God, uan akam isa akam inigha izir gumazim Jehu ganɨngizim,
a guizɨn oto.

13Basa uan otarim Ela ko, Ikiavɨra Itir God, a Israelian God, an damazimɨn
arazir kuram gamua asebar ziaba fe. Egha Israelia gekuizɨ, me uaghan
arazir kurabagh ami. Kamaghɨn amizɨ, Ikiavɨra Itir God anɨngaghegha, bar
Basan adarazigh asɨghasɨki.

14 Atrivim Ela amizir arazir igharaziba bar, da akɨnafarir me kamaghɨn
dɨborimɨn aven iti, Israelian Atrivibar Eghaghaniba.

Simri Israelian atrivimɨn oto
15 Atrivim Asa namba 27ɨn azenimɨn, Judan atrivimɨn itima, Simri Is-

raelian atrivimɨn oto. Egha a Tirsan nguibar ekiam 7plan aruebar atrivimɨn
ike. Dughiar kamɨn Israelianmɨdorozir gumazibakantri Filistian, Gibetonɨn
nguibar ekiam iniasa anekɨarughame komɨsosi.

16 Me mɨsogha ghua kamaghɨn oraki, Simri arazir bar kuram gamigha
atrivim mɨsoghezɨ an areme. Ezɨ aruer kamra, mɨdorozir gumaziba uan
gumazir dapanim, an ziam Omri, me anemɨsevezɨ a Israelian atrivimɨn oto.

17Ezɨ Omri uanmɨdorozir gumaziba ko Gibeton ategha ghua, Tirsa iniasa
an ekɨarughamɨsosi.

18 Ezɨ Simri Tirsan nguibar ekiamɨn garima, Omrin mɨdorozir gumaziba
an adarazi abɨragha, nguibar ekiam isi, ezɨ a ghua atrivim iti naghɨn, dɨpenir
gavgavir mamɨn aven ghu. Egha an avim gaborogha atrivimɨn dɨpenibagh
aboi. Egha a uabɨ avir kamɨn aven areme.

19Bizir Simribatozimɨnmɨngarimkamakɨn: Jeroboamfaraghauabɨarazir
kuram Ikiavɨra Itir God, Israelian Godɨn damazimɨn a gami, egha a uaghan
Israelia getuima, me arazir kuram gami. Ezɨ Simri, Jeroboamɨn arazibar gɨn
ghua, arazir kuram gamigha, an ivezir kurar kam ini.

20Atrivim Simri amizir arazir igharaziba bar, da akɨnafarir me kamaghɨn
dɨborimɨn aven iti, Israelian Atrivibar Eghaghaniba. Akɨnafarir kam, a
Atrivim Ela abɨrazir eghaghanim, uaghan an aven iti.

Omri Israelian atrivimɨn oto
21AtrivimSimri aremezɨ, Israelian ikɨzimbigha, ikɨzir pumuningɨnoto. Is-

raelian gumazamizir maba, Ginatɨn otarim Tipni amɨseveghtɨ, an atrivimɨn
ikiasava ami, ezɨ igharaziba Omri baka.

22 Egha gɨn Omrin adarazi Tipnin adarazi abɨra. Ezɨ Tipni aremezɨ, Omri
atrivimɨn oto.

23 Atrivim Asa namba 31ɨn azenimɨn, Judan atrivimɨn itima, Omri Is-
raelian atrivimɨn otogha 12plan azenibar atrivimɨn ike. An 6plan azenir
faragha zuibar, a Tirsan nguibar ekiamɨn ike.

24 Egha gɨn Omri mɨghsɨar muziarim itir nguazir mam givese. Egha
mɨghsɨar kamɨn dɨvazir gavgavim avɨnizir nguibar ekiar mamɨn ingari.
Gumazir an a da nguazir kam givezezim, an ziam Semer, Omri 60,000 silva
isaSemerganɨngi. EghaOmri gumazimSemergɨnɨghnɨghaziarkamnguibar
ekiam ganɨngi, Samaria.

25Egha Omri arazir kurar avɨrim Ikiavɨra Itir Godɨn damazimɨn dagh ami.
An arazir kuraba bar ekevegha atrivir, faragha ikezibar arazir kurabagh
afira.

26Omri, aNebatɨnotarim Jeroboamɨnarazir kurabargɨnghua, Ikiavɨra Itir
Godɨn damazimɨn uabɨ arazir kurabagh amua, uaghan Israelia getuima me
arazir kurabagh ami, ezɨme aseba fer arazim, Ikiavɨra Itir God, Israelɨn God
gamizɨ, a puvɨra men atari.

27Atrivim Omri amizir arazir igharaziba bar, da akɨnafarir me kamaghɨn
dɨborimɨn aven iti, Israelian Atrivibar Eghaghaniba. Akɨnafarir kam, a
Omrin ingangarir gavgavibagh eghari.

28 Ezɨ Omri uan inazir afeziabar mɨn aremezɨ, me Samarian nguibar
ekiamɨnmozimɨn an efa. Ezɨ an otarimAhap, an danganim inigha atrivimɨn
oto.

Ahap Israelian atrivimɨn oto
29AtrivimAsanamba38ɨnazenimɨn, Judan atrivimɨn itima, Omrin otarim

Ahap Israelian atrivimɨn oto. Egha a 22plan azenibar Samarian nguibar
ekiamɨn ike.

30Egha Ahap arazir kurar avɨrim Ikiavɨra Itir Godɨn damazimɨn dagh ami.
An arazir kuraba bar ekevegha atrivir faragha ikezibar arazir kurabagh
afira.

31A Jeroboamɨnmɨn arazir kurabagh amua, egha ghaze, pura bizim. Egha
a Saidonian nguibamɨnAtrivimEtbalɨn guivim Jesebelɨn iti. Egha Saidonian
asem Balɨn ziam fe.

32 Egha Ahap asem Bal bagha Samarian dɨpenir mamɨn ingarigha, ofa
gamir dakozir mam dɨpenir kamɨn aven an ingari.

33 Egha a datɨrɨghɨn aser amizim Aseran marvir guamɨn ingarigha, an
ziam fe. An arazir kam, Ikiavɨra Itir God, Israelian God, gamizɨ, a bar an
anɨngaghe. An arazir kuraba bar ekevegha, atrivir faragha ikezibar arazir
kurabagh afira.

34Dughiar Ahap atrivimɨn itimɨn, Betelɨn nguibar ekiamɨn gumazim Hiel,
a ua Jerikon nguibar ekiamɨn ingari. Hiel nguibar ekiamɨn avɨnamin dɨvazir
mɨngarim bagha dagɨar ekiaba arɨzima, an otarir ivariam Abiram areme.
Egha a nguibam avɨnizir dɨvazimɨn tiar akar ekiabar ingarima, an otarir
abuananam Segup areme. Bizir kam Hiel bato, mati akar Ikiavɨra Itir God
bar fomɨra Nunɨn otarim Josuamɨkemezimɨnmɨn oto.*

Akam inigha izir gumazim Elaijan eghaghanim
17

(Sapta 17--21)

16:25: 1 Atriviba 14:9; 16:30-33; Maika 6:16 * 16:34: Nɨ Josua 6:26ɨn gan.

Elaija ghaze, Israelɨn kantri, amoziba puvatɨgham
1Akam inigha izir gumazir mam, Elaija, a Gileatɨn Distrighɨn itir nguibar

ekiam Tisben gumazim. Dughiar mamɨn, a iza Atrivim Ahap batogha
kamaghɨn a mɨgɨa ghaze, “Kɨ Godɨn ingangarir gumazim. Ikiavɨra Itir God,
IsraelianGodɨnbar zurara itim, kɨ an ziamɨn, guizbangɨra nɨmɨgei: Amoziba
ko dɨmagarimɨn ghuariamɨn dɨpaba azenir tabar nguazim giran kogham.
Eghkamaghɨra ikɨmangɨtɨazenir taba gɨvagham. Eghkamaghɨra ikɨmangɨtɨ,
kɨmɨkemeghtɨ, amozim ua izam.”

2Ezɨ Ikiavɨra Itir God kamaghɨn Elaija mɨgei,
3 “Nɨ danganir kam ategh, Jordanɨn Fanemɨn aruem anadi naghɨn mangɨ,

Keritɨn Daghurimɨn boroghɨn uabɨmodogh ikɨ.
4Egh nɨ daghurir kamɨn dɨpabar amɨ. Kɨ kuarazir kotkotbav kemegha gɨfa,

eghtɨme nɨ bagh dagheba inigh izam.”
5 Ezɨ Elaija Ikiavɨra Itir Godɨn akamɨn gɨn ghua, Jordanɨn Fanemɨn aruem

anadi naghɨn Keritɨn Daghurimɨn boroghɨn iti.
6A dɨpar kam apa itima, kuarazir kotkotba mɨzaraziba ko guaratɨzibar, a

bagha bretba ko asɨziba isa izi, ezɨ a dapi.
7 Ezɨ dughiar mabar kantri Israelɨn amoziba puvatɨ, ezɨ daghurir dɨpar

kam uaghan dake.
Elaija, amizim uan otarim ko aningɨn akura

8KeritɨnDaghurimdakeghagɨvazɨ, Ikiavɨra ItirGodkamaghɨnElaijamɨgei,
9 “Nɨ dɨkavigh Saidonɨn nguibar ekiamɨn boroghɨn itir nguibar mam Sare-

fatɨn mangɨ, egh kagh daperagh ikɨ. Nɨ oragh, nguibar kamɨn, amizir mam
iti, an pam areme. Kɨ, dagheba nɨ danɨngɨva egh nɨn gan nɨn akurvaghasa, kɨ
amizir kam amɨsevegha amɨkeme.”

10 Ezɨ Elaija dɨkavigha Sarefatɨn nguibamɨn ghu. A ghua nguibar kamɨn
dɨvazimɨn tiar akamɨn otogha garima, amizir pam aremezir mam dazibagh
eghufi. Ezɨ an amizimɨn diagha an azaragha ghaze, “Ga uaning, kɨ dɨpatam
amasa. Nɨ na bagh dɨpatammɨnemɨn a tuigh a inigh izɨ.”

11Ezɨ amizim Elaijan akam baregha dɨpam iniasa zuima, a uam an diagha
ghaze, “Noki, nɨ na bagh bretɨn otevitam sara inigh izɨ.”

12 Ezɨ amizim a ikaragha ghaze, “Ikiavɨra Itir God, nɨn Godɨn ikia ma-
maghɨra itim, a nan gari. An ziamɨn, kɨ guizbangɨra mɨgei, kɨ bretba
puvatɨ. Plauan bar muziarimra, a nguazir mɨnemɨn iti, ezɨ olivɨn borer
muziarim, uan mɨsevimɨn iti. Kɨ datɨrɨghɨn plauan muziarim tuasa daziba
akumakui, eghda inighuandɨpenimɨnmangɨgha tuam. Kɨuanotarimko, ga
aneramegh gɨvaghtɨ, dagheba ua puvatɨgham. Mar ga ovengsɨvɨra mɨzuam
ikiam.”

13 Ezɨ Elaija a mɨgɨa ghaze, “Nɨ mamaghɨn nɨghnigh atiatingan markɨ. Nɨ
uan dɨpenimɨn mangɨ, nɨ mɨkemezɨ moghɨra damu. Egh, nɨ faragh plauan
muziarir tam ko borem inigh egh bretɨn muziarim tuagh a inigh izɨ na
danɨngigh, egh nɨ gɨn uan otarim ko gua uaning bagh damu.

14Guizbangɨra, Ikiavɨra Itir God, a Israelian God, a kamaghɨnmɨgɨa ghaze:
Nɨn plauan muziarim ko borer muziarim ikɨvɨra ikɨtɨ, Ikiavɨra Itir God uam
amozim amadaghtɨ a ua nguazim gizam.”

15 Ezɨ a dɨpenimɨn ghugha Elaija a mɨkemezɨ moghɨram ami. Egha amizir
odiarir kam uan adarazi ko Elaija, me dughiabar damamin dagheba zurara
izɨvaghamamaghɨra iti.

16 Ikiavɨra Itir God, akam Elaija ganɨngizɨ, a mɨkemezɨ moghɨn, an plauan
mɨnem ko borer mɨsevimɨn itim gɨvazir puvatɨ.
17:1: Luk 4:25; Jems 5:17 17:9: Luk 4:25-26

17 Dughiar maba gɨvazɨ, dɨpenir kamɨn ghuamizimɨn otarim arei. An
arɨmariam ghua bar ekevezɨma an areme.

18 Ezɨ amizim Elaija mɨgɨa ghaze, “Nɨ Godɨn ingangarir gumazim, nɨ man-
maghsua arazir kamɨn na gami? Nɨ ti kagh izegha nan arazir kuraba isa
Godɨn damazim gatɨ, ezɨ bizir kam bangɨn nan otarim areme.”

19 Ezɨ Elaija a ikaragha ghaze, “Nɨ otarim inigh izɨ na danɨngigh.”
Egha Elaija otarimɨn kuam amebamɨn dafarimningɨn a inigha, a firagha
dɨpenimɨn pɨn itir ghuriamɨn ghuavanabogha uan dakozimɨn anetɨ.

20 Egha a pamten Ikiavɨra Itir Godɨn diagha ghaze, “O Ikiavɨra Itir God,
nɨ nan God. Amizir odiarir kam uan dɨpenim nan taghizɨ, kɨ a ko iti. Ezɨ nɨ
manmaghsua osɨmtɨzir ekiar kam amizir kam gatɨgha, an otarim gamizɨ, an
areme?”

21 Egha Elaija dughiar 3plan uabɨ amɨnegha otarim gisɨn irɨghav ikia,
kamaghɨn Godɨn dia amɨgɨa ghaze, “O Ikiavɨra Itir God, nɨ nan God, nɨ otarir
kam damightɨ, a ua dɨkavigh angamɨra ikɨ.”

22 Ezɨ Ikiavɨra Itir God, Elaijan dɨmdiam baregha otarim gamizɨ a ua
dɨkavigha angamɨra iti.

23 Ezɨ Elaija akui naghɨn pɨn, otarim fegha a firagha izaghira an amebam
ganɨga, kamaghɨn an amebam mɨgei, “Nɨ gan. Nɨn otarim ua dɨkavigha
angamɨra iti.”

24 Ezɨ amebam a ikaragha ghaze, “Bar guizbangɨra, kɨ datɨrɨghɨn fo, nɨ
Godɨn ingangarir gumazim. Ezɨ Ikiavɨra Itir Godɨn akar nɨn akatorimɨn
otiviba, da bar guizbangɨra.”

18
Elaija ko asemBalɨn akam inigha izir gumaziba

1Aruemdughiar ruarimɨn iti, ezɨ andughiar namba3ɨnazenimɨn, Ikiavɨra
Itir God kamaghɨn Elaija mɨgei, “Nɨ mangɨ Atrivim Ahapɨn ganigh, eghtɨ kɨ
uam amozim amadaghtɨ a izam.”

2 Ezɨ Elaija dɨkavigha Ahap bagha ghu. Dughiar kamɨn, Samariaba
dagheba bar puvatɨ.

3Atrivim Ahap, faragha uabɨn ganasa Obadia bagh akam amada. Obadia
a gumazir atrivimɨndɨpenimɨn garim. Obadia Ikiavɨra Itir Godɨn ziam fa bar
an apengan iti.

4 Dughiar Atrivir Amizim Jesebel Ikiavɨra Itir Godɨn akam inigha izir
gumazibav sozi me ariaghɨrimɨn, Obadia akam inigha izir gumazir 100pla
inigha, me isa dagɨar torir ekiabar me monge. A 50pla isa torir mamɨn me
muegha, egha 50pla isa torir mamɨn me monge. Egha a dagheba ko dɨpaba
me ganɨgamen gara iti.

5 Ezɨ Obadia Ahap bagha izezɨ, Ahap kamaghɨn a mɨgei, “Ga kantrin dan-
ganiba bar dar mangɨva, tintinibar danganir mozir dɨpaba faragha ikeziba
ko, daghurir muziarir dɨpaba faragha ikeziba bar adar mangam. Egh ga
ti danganir kamɨn dadaba buriam, eghtɨ hoziaba ko donkiba dar amam.
Dadaba ikɨtɨ, en hoziaba ko donkiba arɨmɨghiran kogham.”

6Egha aning kantrin aven danganiba amɨsefe, Ahap tamɨnmangɨ dadaba
buritɨ, Obadia tamɨnmangɨ dadaba buriam. Egha aning ghu.

7Obadia zuima, Elaija iza tuavimɨn a bato. Ezɨ Obadia an ganigha fogha,
uan guam isa nguazim gatɨgha Elaijan ziam fe. Egha a kamaghɨn an azara,
“Elaija, nan gumazir ekiam, kar nɨrara?”
17:21: 2 Atriviba 4:34-35 17:22: Hibru 11:35 17:24: Jon 3:2; 16:30

8Ezɨ Elaija kamaghɨn an akam ikaragha ghaze, “Are, kɨ Elaija. Nɨ uamangɨ
Atrivim Ahap kamaghɨn amɨkɨm suam, Elaija izegha gɨfa.”

9 Ezɨ Obadia kamaghɨn an azara, “Gumazir ekiam, kɨ bar arazir kurar
manam gamizɨ, Atrivim Ahap namɨsueghtɨ kɨ aremeghasa nɨ ifonge?

10 Ikiavɨra Itir God, nɨn Godɨn zurara itimɨn ziamɨn, kɨ bar guizbangɨra
mɨgei, atrivim ua nɨn ganasa bar ifongegha, nguazir kamɨn danganiba bar
nɨ buria nɨ bagha gari.* Eghtɨ kantrin tamɨn gumazir dapanitam kamagh
mɨkɨm suam, nɨ an kantrin itir puvatɨ, egha Ahap akar gavgavimɨn gumazir
dapanibav gɨa ghaze, nɨ itir puvatɨ. EghtɨAhapkamaghɨnguizbangɨra darɨgh
mɨkɨm suam, nɨ itir puvatɨ.

11Ezɨ datɨrɨghɨn nɨ ifueghtɨ, kɨmangɨ atrivimmɨkɨm suam, Elaija ua izegha
gɨfa. Kɨ kamaghɨn damuan bar aghua.

12 Kɨ nɨ ateghtɨ, Ikiavɨra Itir Godɨn Duam ti nɨ inigh danganir kɨ fozir
puvatɨzimɨn mangan maraghe. Eghtɨ Atrivim Ahap izɨ nɨ buri nɨn apighan
kogh, nanatarnamɨsueghtɨkɨaremegham. Nɨnaamanganmarkɨ. Markiam.
Guizbangɨra, kɨ igiamra ikia zurara Ikiavɨra Itir Godɨn apengan ikia, an ziam
fa iza datɨrɨkɨn. Kamaghɨn amizɨ, nɨ nan apangkufigh.

13Egha Jesebel Ikiavɨra Itir Godɨn akam inigha izir gumazibav soghezɨme
ariaghirir dughiamɨn, kɨ 100plan akam inigha izir gumaziba dagɨar torir
ekiabar me monge. Kɨ 50pla mozir igharazimɨnmemongegha, 50pla mozir
igharazimɨnmemonge. Egha kɨ dagheba ko dɨpaba me ganɨga men gara iti.
Nɨ ti ingangarir aghuir kɨ amizir kam gɨfos, o?

14 Ezɨ datɨrɨghɨn nɨ kamaghɨn ifonge, kɨ mangɨ atrivim mɨkɨm suam, Elaija
ua izegha gɨfa. Egh kɨ nɨ mɨkemezɨ moghɨn damightɨ, atrivim gɨn izɨ nɨn
apighan kogh namɨsueghtɨ kɨ aremegham.”

15 Ezɨ Elaija a ikaragha ghaze, “Nɨ atiatingan markɨ. Kɨ Ikiavɨra Itir Godɨn
Gavgaviba Bar Itimɨn ingangarir gumazim, a zurara ikia mamaghɨra itim.
Ezɨ an ziamɨn kɨ ghaze, bar guizbangɨra, Ahap aruer kamɨn nan ganam.”

16 Ezɨ Obadia ghua, Atrivim Ahap bativasa ghua a batogha, kamaghɨn a
mɨgei, “Elaija ua izegha gɨfa.” Ezɨ Ahap dɨkavigha Elaija bativasa zui.

17Egha Ahap an garavɨra amɨgɨa ghaze, “Datɨrɨghɨn, kɨ nɨn apigha gɨfa. Nɨn
osɨmtɨzim bangɨn, Israelia osɨmtɨzir ekiam ini.”

18 Ezɨ Elaija kamaghɨn Ahapɨn akam ikaragha ghaze, “Nɨ ifari. Ia Ikiavɨra
Itir Godɨn Akar Gavgaviba batoke, egha aser Balbar ziaba fe. Kamaghɨn
amizɨ, kar nɨn afeziamɨn adarazi ko ian osɨmtɨzim. Nan osɨmtɨzim puvatɨ.

19 Nɨ datɨrɨghɨn Israelian gumazamiziba bagh akam amadaghtɨ, me izɨ
Karmelɨn Mɨghsɨamɨn na bativam. Egh nɨ uaghan asem Balɨn akam inigha
izir gumazir 450pla, ko aser amizim Aseran akam inigha izir gumazir
400pla inigh izɨ. Kar Atrivir Amizim Jesebel akuaghapir akam inigha izir
gumaziba.”

20EzɨAhap Israelian gumazamizibakoakam inigha izir gumazir ifavariba
bar moghɨramen diazɨ, me ghua KarmelɨnMɨghsɨamɨn uari akufa.

21 Ezɨ Elaija ghua gumazamizibar boroghɨn tughav ikia, kamaghɨn mɨgei,
“Ia gumazamizir nɨghnɨzir pumuning itiba, ia manadɨzoghɨn nɨghnɨzir
vamɨra ikiam? Egh Ikiavɨra Itir God, a guizbangɨra God, ia anarɨra an
ziam fam. Eghtɨ Bal a guizbangɨra God, ia anarɨra an ziam fam.” Ezɨ
gumazamiziba tong akatam ikarazir puvatɨ. Bar puvatɨ.
* 18:10: Aruer ekiamɨndughiamotozɨ, kantrinbizibabar ikufi. Kamaghɨn, AtrivimAhap, Elaija buri.
A kamaghɨn ifongegha ghaze, Elaija mɨkɨmtɨ, amozim ua izam. (Nɨ 1 Atriviba 17:1ɨn gan.) 18:21:
Josua 24:15; Matyu 6:24

22Ezɨ Elaija me mɨgɨa ghaze, “Ikiavɨra Itir Godɨn akam inigha izir gumazi-
tam ua itir puvatɨ. Kɨ uabɨra iti. Ezɨ asem Balɨn akam inigha izir gumazir
450pla iti.

23 Iabulmakaunapurir igiarpumuning inighnabagh izɨ. EghtɨBalɨnakam
inigha izir gumaziba uari bagh bulmakaun kamningɨn tam inigh. Egh a
mɨsuegh an aghoregh ofa damusɨ, a isi ofa gamir dakozimɨn dazibagh isɨn
anetɨgh. Egh avim a darɨghanmarkɨ. Eghtɨ kɨ uaghan bulmakaun igharazim
inigh ofa damuamin arazimɨn a damuam. Egh kɨ uaghan avim a datɨghan
kogham.

24Eghtɨ iauanasemBalkomɨkɨmandɨm, eghtɨkɨ Ikiavɨra ItirGodkomɨkɨm
an dɨmam. Eghtɨ godɨn manam en azangsɨzim baregh avim amadaghtɨ, a
izighirɨ ofan kamɨn isightɨ, e bar fogh suam, a guizbangɨra God.”
Ezɨ gumazamiziba akar kam baregha dɨa ghaze, “Bar dera! E mamaghɨra

damuam.”
25 Ezɨ Elaija kamaghɨn Balɨn akam inigha izir gumazibav gɨa ghaze, “Ia

avɨraseme, kamaghɨn amizɨ ia faragh mangɨ, uan bulmakau amɨsevegh a
mɨsuegh aneghoregh, a isɨ ofa gamir dakozim darɨgh. Egh avim arɨghan
markɨ. Egh ia uan asem ko mɨkɨm an diaghtɨ an avim amadaghtɨ, a izighirɨ
ofan kamɨn isi.”

26 Ezɨ asem balɨn akam inigha izir gumaziba, bulmakaun gumazamiziba
inigha izezir kamningɨn mam ini. Egha ofa damuasa bizibar kɨri. Egha me
mɨzaraghara asemBal komɨgɨa, andɨa ghua aruer arɨzimɨn tu. Mekamaghɨn
dɨa mɨgɨa ghaze, “Bal, nɨ en dɨmdiam baraghasa e ifonge.” Ezɨ me dɨa mɨgeir
mɨgɨrɨgɨabar ikarvaziba pu. Bar puvatɨ. Me onger akaba banga, igha uari
akura ofa gamir dakozir gumaziba ingarizir kam gighuagha rui.

27Egha aruer arɨzimɨn Elaija kamaghɨnme dɨpova ghaze, “Ia amɨrvaghan
markɨ. Kar ti godra. Ia tongmɨghɨgh a ko uamɨkɨm. A ti bizitam gɨnɨghnɨgha
iti, o a ti daviasa ghu, egha ian dɨmdiam baraghizir puvatɨ. A bizir igharaz-
ibagh amuama, o a ti nguibar igharazitamɨn ghughama. O, a ti akuama,
kamaghɨn amizɨ ia a gaghuragh.”

28Ezɨ akam inigha izir gumaziba pamtemɨn dia, egha afuaba komɨdorozir
sababa inigha uan asemɨn ziam fer arazibar gɨn ghua, uari uan namnaba
aghori. Ezɨ ghuzibamen namnabar emɨra izaghiri.

29Me mati gumazir onganibar mɨn dia ghuavɨra itima, guaratɨzimɨn ofa
damuamin dughiam oto. Ezɨ men dɨmdɨar ararebar ikarvaziba puvatɨ, ezɨ
bizitam bar otozir puvatɨ. Bar puvatɨ.

30 Ezɨ datɨrɨghɨn Elaija kamaghɨn gumazamizibav gei, “Ia nan boroghɨra
izɨ.” Ezɨ me bar iza uari akuvagha an ekɨaru. Ezɨ Elaija uam Ikiavɨra Itir
Godɨn ofa gamir dakozim akɨri, gumaziba fomɨram a gasɨghasɨki.

31 A ofa gamir dakozimɨn ingarasa 12plan dagɨaba ini. Dagɨar kaba, dar
dɨbobonim, men inazir afeziam Jekopɨn otarir 12plan otivizir ababanim
gami. Fomɨra Ikiavɨra Itir God kamaghɨn Jekop mɨkeme, “Gumazamiziba
ziar kam Israel nɨ darɨgham.”

32 Egha Elaija dagɨar kaba inigha Ikiavɨra Itir God bagha ofa damuamin
dakozimɨn ingari. Anofagamirdakozimɨn ingarighagɨvagha, eghaafemozir
mam gɨkua dakozim gighui. Afemozir kam, me 14 litan dɨpam a gingeghtɨ a
izɨvagham.†

33EghaElaija daziba inigha ofa gamir dakozimgatɨgha, bulmakaun tuziba
aghoregha da isa dazibagh isɨn arɨki.

34 Egha a kamaghɨn gumazamizibav gei, “Ia 4plan mɨner dɨpar izeveziba
inigh izɨ ofan asɨzir tuziba ko dazibagh isɨn dagh ingegh.” Me amigha gɨvazɨ,
a me mɨkemezɨ me uam ami. Ezɨ me uam amigha gɨvazɨ, a ua me mɨkemezɨ
me uam ami. Ezɨme kamaghɨn ami.

35 Ezɨ dɨpam ofa gamir dakozimɨn mɨriamɨn emɨra uaghira afemozir kam
gizɨfa.

36 Egha bar guaratɨzimɨn, ofa damuamin dughiamra, akam inigha izir
gumazim Elaija ofa gamir dakozim boroghɨn ghugha kamaghɨn God ko
mɨgei, “O Ikiavɨra Itir God, nɨAbrahamkoAisak ko IsraelɨnGod, kɨ kamaghɨn
ifonge, nɨdatɨrɨghɨngumazamizibakamaghɨnmenakagh, nɨuabɨra Israelian
God. Egh nɨuaghan kamaghɨnmen akagh suam, kɨnɨn ingangarir gumazim,
egha nɨn akamra gɨn ghua bizir kaba bar dagh ami.

37O Ikiavɨra Itir God, nɨ nan dɨmdiam baregh, egh kɨ nɨn azarazɨ moghɨn
damu, eghtɨ gumazamizir kaba fogh suam, nɨrara guizbangɨra Ikiavɨra Itir
God, egh nɨmen navir averiabar amightɨ, me ua nɨ bagh izɨ.”

38Ezɨ Ikiavɨra Itir God avim amadazɨ, a izaghira ofan bar isiamɨghɨrir kam
bar an isia, daziba ko ofa gamir dakozimɨn dagɨaba, ko nguazirmɨnemeniar
anmɨriamɨn itim sara isi. Ezɨ afemozimɨn itir dɨpam uaghan bar dake.

39Ezɨ gumazamizibakamaghɨnganigha, uari isanguazimɨnuari akunigha
kamaghɨndɨamɨgei, “Ikiavɨra ItirGod, auabɨraguizbangɨraGod! Ikiavɨra Itir
God, a uabɨra guizbangɨra God!”

40 Ezɨ gɨn Elaija kamaghɨn me mɨgei, “Ia dɨkavigh Balɨn akam inigha izir
gumaziba bar moghɨra men suikigh. Ia men tav ateghtɨ an arɨmangan
markɨ!” Ezɨ me akam inigha izir gumazir ifavarir kabar suighizɨ, Elaija
me inigha Kisonɨn Daghurimɨn mɨriamɨn uaghirɨgha me mɨsoghezɨ, me
ariaghire.

Amozim ua Israelɨn kantri gizi
41 Me danganir kamɨn ikiavɨra ikiava, Elaija kamaghɨn Ahap mɨgei, “Nɨ

zuamɨra mangɨ egh damɨ. Kɨ amozir ekiam barazi, a iza nɨdi.”
42 Ezɨ Ahap ghuava api. Ezɨ Elaija uan ingangarir gumazim ko Karmelɨn

Mɨghsɨarorazimɨnghuavanabo. EghaElaijauanguamaviraghauan tevimn-
ingɨn tizim gatɨ.

43 Egha kamaghɨn uan ingangarir gumazim mɨgei, “Nɨ munagh mangɨ
ongarimɨn gan.”
Ezɨ ingangarir gumazim ghua ganigha ua izegha ghaze, “Kɨ bizitamɨn

ganizir puvatɨ.”
Ezɨ Elaija ingangarir gumazim uam amɨgei, “Nɨ mangɨ ua ganigh.” Ezɨ in-

gangarir gumazim kamaghɨrama ami. Ezɨ Elaija 7plan dughiabarmɨgɨrɨgɨar
kamram ami.

44Eghanamba7ɨndughiamɨn ingangarir gumazimua izakamaghɨnmɨgei,
“Kɨ ghuariar muziarir mamɨn garima, an ongarim gisɨn oto. A suvigha
gumazimɨn dafarimɨnmɨn gari.”
Ezɨ Elaija uan ingangarir gumazimmɨgei, “Nɨ zuamɨra Atrivim Ahap bagh

mangɨamɨkemeghtɨ, auankaris inighzuamɨramagɨrɨgh. Amozimantuavim
apɨrigham.”

45Ezɨ ghuariar pɨziba zuamɨra otivigha overiam bar anevara. Ezɨ amɨnim
dɨkavizɨ amozir ekiam suaghiri. Ezɨ Ahap uan karisɨn ghuanabogha, Jesrilɨn
zuir tuavimɨn zui.

18:36: Dɨboboniba 16:28 18:42: Jems 5:18

46 Ezɨ Ikiavɨra Itir Godɨn gavgavim Elaijan ize. Ezɨ Elaija pamtemɨn uan
inim ikegha Ahapɨn karisɨn faraghavɨra ivegha zui. A kamaghɨra ivemara
ghua aning Jesrilɨn oto.

19
Elaija ara SainainMɨghsɨamɨn ghu

1 Atrivim Ahap Jesrilɨn otogha gɨvagha, Elaija amizir biziba bar dar gun
uan amuir Atrivir Amizim Jesebel mɨkeme. Egha uaghan Elaija asem Balɨn
akam inigha izir gumazibav soghezɨ me ariaghirezibar mɨgɨrɨgɨamɨn gun a
mɨgei.

2Ezɨ Jesebel Elaija bagha akam amaga ghaze, “Nɨ asem Balɨn akam inigha
izir gumazibav soghezɨ me aremezɨ moghɨn, kɨ nɨ mɨsueghtɨ nɨ aremegham.
Nɨ gurumzaraghan dughiar kamra, nɨ aremegham. Kɨ kamaghɨn damighan
koghtɨ, aseba nararamɨsueghtɨ kɨ aremegham.”

3Elaija kamaghɨnoregha, atiatighauabɨ inighaaravghu. Auan ingangarir
gumazim inigha aning ghua, kantri Judan itir nguibam Berseban oto. Egha
Elaija uan ingangarir gumazim nguibar kamɨn anetaki.

4 Egha Elaija uabɨra gumazamiziba puvatɨzir danganimɨn aruer vamɨran
an zui. A ghua temer muziarir mam batogha, an povimɨn aperagha are-
meghasa God komɨgei. Egha ghaze, “O Ikiavɨra Itir God, osɨmtɨzir na bativir
kaba da kamaghɨra tugh, nɨna inightɨ kɨ oveghmangam. Kɨ gumazir aghuim
puvatɨ, nan ovaviba ovengezɨ moghɨn, kɨ ovengam. Kamaghɨn nɨ datɨrɨghɨn
na ateghtɨ kɨ aremeka.”

5A God komɨkemegha gɨvagha, temer kamɨn povimɨn irɨghava akui.
Ezɨ enselɨn mam zuamɨram otogha, an suiragha a mɨgɨa ghaze, “Nɨ osegh

dɨkavigh damɨ.”
6Ezɨ Elaija osegha uan dapanvɨrɨn gari dagɨabar tuezir bretɨn baravim ko

dɨpar mɨsevimɨn itim, aning iti. Ezɨ an apava dɨpam amegha, uamategha
mɨtogha akui.

7Ezɨ Ikiavɨra Itir Godɨnensel ua iza an suiragha amɨgɨa ghaze, “Nɨdɨkavigh
damɨ. Nɨ dameghan koghɨva, tuavir ruarimɨnmangɨva avegham.”

8Ezɨ Elaija dɨkavigha uam apa egha dɨpam api. Ezɨ dagher kaba gavgavim
a ganɨngizɨ, a 40plan arueba ko 40plan dɨmagaribar arua ghua, Godɨn
mɨghsɨamHorep o Sainain oto.

9 Ezɨ amɨnim pɨrizɨ, Elaija ghua dagɨar torir mamɨn aven ghugha akui.
Elaija torir kamɨn aven ikiavɨra itima, Ikiavɨra Itir God a batogha an azara,
“Elaija, nɨ tizim gamua kagh iti?”

10 Ezɨ an a ikaragha ghaze, “Ikiavɨra Itir Godɨn Gavgaviba Bar Itim, kɨ
zurara nɨn ziamra fasa gavgafi. Nɨ fo, Israelia nɨn Akar Dɨkɨrɨzir Gavgavim
abɨgha, nɨn ofa gamir dakoziba akaragharigha, nɨn akam inigha izir gumaz-
iba, memɨdorozir sabamɨn bar memɨsoghezɨ me ariaghire. Ezɨ kɨ uabɨra iti,
ezɨme uaghan namɨsueghtɨ kɨ aremeghasa.”

11 Ezɨ Ikiavɨra Itir God a mɨgɨa ghaze, “Kɨ Ikiavɨra Itir God, kɨ mɨghsɨamɨn
boroghɨra izɨ mangam, kamaghɨn amizɨ, nɨ azenan mangɨva mɨghsɨamɨn
pɨn nan damazimɨn tugh.” Ezɨ Elaija garima, Ame! Ikiavɨra Itir God iza
zui! Ezɨ amɨnir bar gavgavir mam, iva iza Ikiavɨra Itir Godɨn guamɨn
mɨghsɨaba ko dagɨaba abɨagharɨsi. Ezɨ Ikiavɨra Itir God amɨnir kamɨn aven
itir puvatɨ. Amɨnim iva iza ghugha gɨvazɨ, mɨkɨmkɨzim oto. Ezɨ Ikiavɨra Itir
God, mɨkɨmkɨzir kamɨn aven itir puvatɨ.
19:4: Jona 4:3 19:10: Rom 11:3

12 Ezɨ mɨkɨmkɨzimɨn gɨn, avim oto. Ezɨ Ikiavɨra Itir God, avir kamɨn aven
itir puvatɨ. Ezɨ avimɨn gɨn, Elaija orazi, tiarir muziarir mam mati gumazim
sighsirir akabav gei.

13 Ezɨ Elaija a baregha, korotiar ruarimɨn uan guam avaragha, azenan
ghua torir akamɨn tughav iti. Ezɨ tiarir mam, kamaghɨn an azara, “Elaija,
nɨ tizim gamua kagh iti?”

14 Ezɨ an a ikaragha ghaze, “Ikiavɨra Itir Godɨn Gavgaviba Bar Itim, kɨ
zurara nɨn ziamra fasa gavgafi. Nɨ fo, Israelia nɨn Akar Dɨkɨrɨzir Gavgavim
abɨgha, nɨn ofa gamir dakoziba akaragharigha, nɨn akam inigha izir gumaz-
iba, memɨdorozir sabamɨn bar memɨsoghezɨ me ariaghire. Ezɨ kɨ uabɨra iti.
Ezɨme datɨrɨghɨn namɨsueghtɨ kɨ aremeghasava ami.”

15 Ezɨ Ikiavɨra Itir God kamaghɨn a mɨgei, “Tuavir nɨ izezir kamra, nɨ
uamategh an mangɨ, Damaskusɨn nguibar ekiamɨn boroghɨra itir gumaza-
miziba puvatɨzir danganimɨn otogh. Egh gɨn nɨ nguibamɨn aven mangɨ,
Hasaelɨnganighboremandapanimgingegh, anemɨseveghtɨ a Sirian kantrin
atrivimɨn otogh.”

16Egha Ikiavɨra ItirGoduakamaghɨnamɨgei, “Nɨuaghan,Nimsinadarazir
gumazir mam Jehu batogh borem isɨ an dapanim gingegh anemɨseveghtɨ,
a Israelian atrivimɨn ikiam. Egh nɨ uaghan nguibam Abel-Meholan itir
gumazim Safatɨn otarim Elisa, batogh borem isɨ an dapanim gingegh
anemɨseveghtɨ, a nɨn danganim inigh egh akam inigha izir gumazimɨn
otivam.

17 Eghtɨ Hasael atrivimɨn ikiamin dughiamɨn, a gumazamizir avɨribav
soghtɨ me arɨghiregham. Eghtɨ tarazi an aregham, eghtɨ Jehu me mɨsueghtɨ
me arɨghiregham. Eghtɨ tarazi an aregham, eghtɨ Elisa me mɨsueghtɨ me
arɨghiregham.

18 Eghtɨ kɨ Israelian tongɨn itir gumazamizir 7,000ɨn varazira amaman-
gatɨghtɨ, me angamɨra ikiam. MeasemBal bagha teviba apɨrizir puvatɨ. Egha
an nedazibar torava, an ziam fer puvatɨ. Gumazamizir kaba na baghavɨra
ikia nan gɨn zui.”

Elaija Elisa bato
19Ezɨ Elaijamɨghsɨam ategha uamategha Israelɨn nguazimɨn ghua, Safatɨn

otarim Elisan api. A 11plan gumazir igharaziba ko azenim gutui. Gumaziba
vaghvagha bulmakaun pumuning ko ingari. Me bar moghɨra 24plan bul-
makauba abɨrima da nguazim abɨzir biziba mɨkɨrvasi. Ezɨ 11plan gumazir
kaba uan bulmakauba ko faragha zui, ezɨ Elisa uan bulmakaun pumuning
ko, me gɨn izi. Ezɨ Elaija, Elisa bagha ghua, uan korotiar ruarim suegha Elisa
garu.

20 Egha Elaija zuima, Elisa uan ingangarir bulmakauning ategha ivegha
an gɨn ghua kamaghɨn Elaija mɨgei, “Nɨ na ateghtɨ, kɨ uamategh mangɨ uan
amebam ko afeziamɨn toregh aningɨn agharibar suiragh, egh izɨ nɨn gɨn
mangam.”
Ezɨ Elaija a mɨgɨa ghaze, “A dera, nɨmangɨ. Kɨ nɨn anogoreghan kogham.”
21 Ezɨ Elisa anetegha uamategha ghu. A ghua uan bulmakaun pumuning

mɨsoke. Egha bulmakauningɨn tuemning gatɨzɨ, aning uaning inigha ingan-
garim gamizir temer kam inigha, avim atɨgha bulmakaun asɨziba tue. Egha
da isa gumazamizibagh anɨngizɨ, me da api. A kamaghɨn amigha gɨvagha,
Elaijan gɨn ghua an ingangarir gumazimɨn oto.

20
Siriaba Israeliamɨsosi

1 Sirian Atrivim Benhadat, uan mɨdorozir gumaziba akuvagha, Israelia
mɨsoghasa zui. Ezɨ 32plan atrivir igharaziba mɨdorozir hoziaba ko karisba
inigha iza an akura. Egha me bar ghua Samarian nguibar ekiam ekɨarugha
Israelia mɨsosi.

2 Dughiar kamɨn, Atrivim Ahap Samarian itima, Benhadat gumaziba
amangizɨ,

3me ghua Ahapɨnmɨgɨa ghaze, “Nɨ uan silvaba, ko golba, ko amizir diriba,
ko nɨn otarir gavgaviba, nɨ bar da na danɨngigh.”

4 Ezɨ Atrivim Ahap, Benhadat bagha kamaghɨn akam amaga ghaze, “O
Atrivim Benhadat, nan gumazir ekiam, kɨ nɨ mɨkemezɨ moghɨn damuam. Kɨ
uan biziba ko, e bar nɨn bizibara.”

5Ezɨ gɨn Benhadat ua gumazir igharazir maba, kamaghɨn Ahapmɨkɨmasa
me amada, “Kɨ faragha silvaba ko golba, ko amuiba, ko boriba uabɨ
danɨngasa nɨmɨkeme.

6Eghtɨ gurumzaraghandughiar kamra, kɨuangumazir dapaniba ameghtɨ,
me nɨn dɨpenim ko, nɨn gumazir dapanibar dɨpenibar izam. Egh me bizir
aghuir nɨ bar ifongeziba inighmangam.”

7Ezɨ Atrivim Ahap akar kam baregha, Israelian gumazir dapanibar diazɨ,
me iza uari akuvazɨ, a kamaghɨnmemɨgei, “Ia gan, gumazir kam osɨmtɨziba
buri. A faragha ghaze nɨ uan amuiba ko boriba, ko silvaba ko golba na
danɨngigh. Ezɨ kɨ an akamɨn amamangatɨ. Ezɨ a uam akam gɨra, kar a ti e
gasɨghasɨghasa.”

8 Ezɨ gumazir dapaniba ko gumazamiziba bar Atrivim Ahap mɨgɨa ghaze,
“Nɨ an akar kamɨn gɨnmanganmarkɨ. Egh arazir kam damuanmarkɨ.”

9Ezɨ Atrivim Ahap kamaghɨn Benhadatɨn gumazibav gɨa ghaze, “Ia mangɨ
Atrivim Benhadat kamaghɨn a mɨkemegh: Kɨ an akar a faragha mɨkemezim
gifonge. Egha akar a gɨn mɨgeim, kɨ an amamangatɨghan kogham. Bar
puvatɨgham.” Ezɨ gumazir kaba ghuaAhapɨnakabar gunBenhadatmɨkeme.

10EzɨBenhadatuameamangizɨ,me izaakar igharazimAhapganɨgaghaze,
“Kɨ datɨrɨghɨn uan mɨdorozir gumazir avɨriba inigh izɨtɨ, me nɨn nguibar
ekiar kam gasɨghasigham. Me bar bizibagh asɨghasightɨ da pura mɨnezibar
mɨn iregham. Kɨ kamaghɨn damighan koghtɨ, nan aseba na mɨsueghtɨ kɨ
aremegham.”

11Ezɨ Israelian atrivim a ikaragha kamaghɨn gumazir kabav gɨa ghaze, “Ia
mangɨ Benhadat kamaghɨn amɨkemegh. Gumazim a guizbangɨramɨdorozir
gumazim, a mɨsoghsɨ mangasa mɨdorozir sabam ikegha dia ifaghata uan
ziam fer puvatɨ. A mɨdorozim agɨvagh egh gɨn uan ziam fɨ bar akuegham.”

12Dughiar kamɨn, Atrivim Benhadat atrivir igharazir maba ko, uan aver-
penibar ikia dɨpar onganiba api. Ezɨ gumaziba Ahapɨn akam inigha iza a
mɨgei. Ezɨ an akar kam baregha uan mɨdorozir gumazibav gɨa ghaze, e
dɨkavigh mangɨ Samariaba ko mɨsogham. Egha me uan averpeniba ategha
zui.*

13 Dughiar kamɨn, akam inigha izir gumazir mam Atrivim Ahap bagha
ghua a mɨgɨa ghaze, “Ikiavɨra Itir God kamaghɨn mɨgei, ‘Nɨ gan, Benhadatɨn
mɨdorozir gumazir avɨrir kaba izasa. Eghtɨ kɨ nɨn amamangatɨghtɨ, nɨ
datɨrɨghɨn me abɨnigham. Egh nɨ datɨrɨghɨn kamaghɨn fogh suam, kɨrara kɨ
Ikiavɨra Itir God.’ ”
* 20:12: Gumazir maba ghaze, Hibrun akam ves 12 ko ves 16ɨn itir Sukotɨn nguibar ekiammɨgei. Ezɨ
gumazir maba kamaghɨn nɨghnɨsi, a mɨdorozir gumazibar averpenibav gei.

14EzɨAhapkamaghɨnakam inigha izir gumazimmɨgei, “Tinaramemɨsogh
me abɨnigham?”
Ezɨ akam inigha izir gumazim kamaghɨn amɨgei, “Ikiavɨra Itir God ghaze,

distrighbar gavmanɨn gumazir dapanibar mɨdorozir gumazir igiaba, me
dɨkabɨnigham.”
Ezɨ atrivim ua men azara, “Tinara mɨdorozimɨn faragh mangɨ mɨdorozim

foram?”
Ezɨ akam inigha izir gumazim ghaze, “Nɨrara.”
15 Ezɨ atrivim, distrighbar gavmanɨn gumazir dapanibar mɨdorozir gu-

mazir igiar kabar diazɨ, me iza uari akufa. Men dɨbobonim 232ɨn ghu. Ezɨ
gɨn a Israelian mɨdorozir gumazir igharazibar diazɨma, me iza uari akufa.
Men dɨbobonim 7,000ɨn ghu.

16Egha me aruer arɨzimɨn nguibar ekiam ategha mɨdorozim bagha ghue.
Ezɨ Benhadat 32ɨn atrivir maba ko, uan averpenibar ikia, puvɨra dɨpar
onganiba apa, egha ongani.

17 Egha Benhadat mɨdorozir gumazir maba amangizɨ, me moga Israelian
ganasa ghue. Egha me Israelian mɨdorozir gumazir igiar kabar garima
me izi. Ezɨ me uamategha ghua Benhadat mɨgɨa ghaze, “Gumazir maba
Samarian nguibar ekiam ategha izi.”

18 Ezɨ Benhadat kamaghɨn uan mɨdorozir gumazibav gei, “Ia mangɨ men
suigh, egh me mɨsoghɨrarɨghan markɨ. Me ti mɨsoghasa izi o, me e ko navir
vamɨran ikiasa en azangsɨghasa izi, pura bizim. Ia me ateghtɨ, me angamɨra
ikɨ.”

19 Ezɨ Israelɨn mɨdorozir gumazir igiaba nguibam ategha faragha zuima,
Israelianmɨdorozir gumazir igharazibamen gɨrakɨrangɨn zui.

20 Egha mɨdorozimɨn, Israelian mɨdorozir gumaziba deravɨra mɨsogha,
vaghvagha Siriabar mɨdorozir gumaziba inigha bar me mɨsuagharɨki. Ezɨ
men marazir arima, Israelia men agɨntɨsi. Ezɨ Benhadat hoziam gaperagha
mɨdorozir gumazir hoziabagh apia mɨsoziba ko arav ghu.

21EzɨAtrivim Ahapmɨdorozir gumazirmaba ko Samarian nguibar ekiam
ategha ghua, Sirian mɨdorozir gumazir hoziaba ko karisbar itiba ko mɨsosi.
Eghame Sirianmɨdorozir gumazir avɨrimmɨsuagharɨgha, bar me abɨni.

22 Ezɨ gɨn, akam inigha izir gumazim, Atrivim Ahap bagha ghugha ua
kamaghɨn amɨgei, “Siriabar atrivim azenirmunamɨn ua izɨ ia komɨsogham.
Kamaghɨnamizɨ, nɨuamangɨuanmɨdorozir gumaziba gavgavimmedanɨng,
egh Siriaba komɨsoghsɨ deragh nɨghnɨgh ikɨ.”

Siriaba ua Israelia komɨsosi
23 Ezɨ gɨn Atrivim Benhadatɨn gumazir dapaniba kamaghɨn a mɨgei, “Is-

raelian aseba, da mɨghsɨabar aseba. Kamaghɨn amizɨ, aser kaba Israelian
akurazɨ, me e abɨra. E me ko danganir zaribar uariv sogh, egh guizbangɨra
me abɨnigham.

24 Kamaghɨn amizɨ, nɨ kamaghɨn damu: Nɨ atrivir kaba faragh me bat-
ueghtɨ, me ua nɨn mɨdorozir gumazibar faragh mangan markɨ. Nɨ uan
mɨdorozir gumazibar faraghmangamin gumazir dapanitaba amɨsefegh.

25 Egh nɨ uaghan gumazir avɨriba inightɨ, me nɨn mɨdorozir gumazibar
ikɨtɨ, nɨnmɨdorozirgumaziba fomɨraavɨrasemezɨmoghɨn ikiam. Eghemangɨ
danganir zarimɨn Israelia mɨsogh, me abɨnigham.” Ezɨ Atrivim Benhadat
akar kam baregha, memɨkemezɨmoghɨrama ami.

26 Egha azenir gɨn izimɨn a uan mɨdorozir gumaziba inigha, me Israelia
mɨsoghasa Afekɨn nguibamɨn ghue.

27 Ezɨ Israelian atrivim uan mɨdorozir gumazibar diazɨ, me iza uari aku-
vagha, mɨdorozir bizibar kɨri. Egha me ghua danganir Sirian mɨdorozir

gumaziba itimɨn boroghɨra ghugha, danganir pumuning aghuigha aningɨn
iti. Israelian ikɨzim, a bar suvigha, mati memen okoruar bar muziarir
pumuning. Ezɨ Sirian mɨdorozir gumaziba bar avɨrasemegha tintinibar
danganiba bar dar iti.

28Ezɨ akam inigha izir gumazir kam ghua kamaghɨn Atrivim Ahap mɨgei,
“Ikiavɨra Itir God ghaze, ‘Sirian gumazamiziba ghaze kɨ mɨghsɨabar asem,
egha danganir zaribar itir puvatɨ. Kamaghɨn amizɨ, kɨ ian amamangatɨghtɨ,
iamenmɨdorozir gumazir avɨrir kamabɨragham. Eghtɨ ia Israelia kamaghɨn
fogh suam, kɨ uabɨ kɨ Ikiavɨra Itir God.’ ”

29 Ezɨ Siriabar mɨdorozir gumaziba ko Israelian mɨdorozir gumaziba uan
averpenibara ikia ghua aruer namba 7ɨn tu. Egha aruer namba 7ɨn, me
dɨkavigha uariv sosi. Egha aruer kamra Israelia, Sirian mɨdorozir gumazir
bar avɨribav suagharɨki, men dɨbobonim 100,000ɨn tu.

30 Ezɨ Sirian mɨdorozir gumazir maba bar ara Afekɨn nguibar ekiamɨn
aven ghue. Ezɨ nguibar ekiam avɨnizir dɨvazim akariaghɨrɨgha ira ua
27,000plan gumazibav suagharɨki. Ezɨ Benhadat uaghan ara ghua nguibar
ekiamɨn aven ghugha, dɨpenir mamɨn danganir bar aven itimɨn uabɨmodo.

31 Ezɨ an gumazir dapaniba ghua an ganigha kamaghɨn a mɨgei, “E kam-
aghɨn akam baraki, Israelian atriviba, me apangkuvim itir gumaziba. Egha
e kamaghɨn nɨghnɨsi, e azirakar korotiabar aghuigh, benibar uan fɨribar
afegh Israelian atrivim bagh mangam. E kamaghɨn damightɨ, a ti nɨn
apangkuvigham, egh nɨmɨsueghtɨ nɨ aremeghan kogham.”

32 Ezɨ Benhadat men azangsɨzimɨn amamangatɨzɨ, me azirakar korotiaba
aghuigha, benim inigha uan fɨribagh ike. Egha me Atrivim Ahap bagha
ghua kamaghɨn a mɨgei, “Nɨn ingangarir gumazim, Benhadat ghaze, nɨ an
apangkuvigh, a mɨsueghtɨ an aremeghanmarkɨ.”
Ezɨ Ahap me mɨgɨa ghaze, “An angamɨra iti, o? A dera. A mati nan

aveghbuam.”
33 Ezɨ Benhadatɨn gumazir dapaniba deraghavɨra kuariba arigha Ahapɨn

akaba baragha, zuamɨra nɨghnɨzir gavgavim an akar otevir kamɨn iti. Egha
me zuamɨra kamaghɨn mɨgei, “Bar guizbangɨra. Are, Benhadat nɨn avegh-
buam.”
Ezɨ Ahap me mɨgɨa ghaze, “Ia mangɨ a inigh na bagh izɨ.” Ezɨ me ghua

Benhadat mɨkemezɨ an Ahap bagha ghu. Ezɨ Ahap uan karis gaperagha
Benhadatɨn gara amɨkemezɨ, an an karisɨn ghuanabo.

34 Egha Benhadat kamaghɨn Ahap mɨgei, “Kɨ nguibar ekiar nan afeziam
faragha nɨn afeziam ko mɨsogha iniziba, da isɨ ua nɨ danɨngam. Egh nɨ
uaghan dagɨar ingangarir taba Damaskusɨn dar amu. Nan afeziam fomɨra
Samarian nguibar ekiamɨn amizɨmoghɨn nɨ damu.”
EzɨAhapkamaghɨnamɨgei, “Nɨmamaghɨndamusɨ, kɨnɨnamamangatɨghtɨ,

nɨmangam.” Egha Ahap Benhadat ko akarmam akɨrigha, an amamangatɨzɨ
a ghu.

Akam inigha izir gumazirmam ghaze, Ahap ikuvigham
35 Ezɨ Atrivim Benhadat ghugha gɨvazɨma, Ikiavɨra Itir God, akam inigha

izir gumazibar ikɨzimɨn tongɨn mavɨn nɨghnɨzim fezɨ, a kamaghɨn akam
inigha izir gumazir igharazimmɨgei, “Nɨ namɨsoghasa, kɨ ifonge.” Ezɨ akam
inigha izir gumazir kam, amɨsoghan ifongezir puvatɨ.

36Ezɨ akam inigha izir gumazim, akam inigha izir gumazir igharazir kam
mɨgɨa ghaze, “Akar kɨ nɨ ganɨngizir kam, kar Ikiavɨra Itir Godɨn akamra. Ezɨ
nɨ Ikiavɨra ItirGodɨnakambatoke, kamaghɨnamizɨnɨnaateghmangɨtɨ, laion
20:36: 1 Atriviba 13:24



1 Atriviba 20:37 652 1 Atriviba 21:5

tam nɨ mɨsueghtɨ nɨ aremegham.” Ezɨ akam inigha izir gumazir igharazir
kam zuima, laion otogha amɨsoghezɨ an areme.

37 Ezɨ gɨn akam inigha izir gumazir kam, gumazir igharazim bagha ghua,
kamaghɨn amɨgei, “Nɨ namɨsoghasa kɨ ifonge.” Ezɨ gumazir kam amɨsogha,
mɨzazir kuram a gasegha anmɨkarzim gasɨghasɨki.

38Ezɨ akam inigha izir gumazir kam, nir avɨzir mam isa uan guam avara,
eghtɨ gumazamiziba a gɨfoghan kogham.† Egha an Atrivim Ahapɨn mɨzua
tuavir mɨriamɨn tughav iti.

39Ezɨ atrivim izima, akam inigha izir gumazim an diagha ghaze, “Atrivim,
kɨ mɨdorozir ekiamɨn aven itima, en mɨdorozir gumazir mam, apanir
mam inigha iza na mɨgɨa ghaze, ‘Nɨ deraghvɨra gumazir kamɨn gan. An
arɨmangɨghtɨ, kɨ nɨ mɨsueghtɨ nɨ aremegham. Puvatɨghtɨma, kɨ nɨ damutɨ, nɨ
30,000plan kina isɨ uan ikɨrɨmɨrim uam a givezam.’ Mɨdorozir gumazir kam
namɨkemegha ghu.

40EzɨAtrivim, kɨghua ingangarir avɨrir igharazibaghamua itima, gumazir
kam arav ghu.”
Ezɨ Atrivim Ahap a mɨgɨa ghaze, “Nɨ uabɨ isa kotiam gatɨgha gɨfa. Egha nɨ

uabɨ fo, ivezir kurar manam nɨ bativam.”
41 Ezɨ akam inigha izir gumazir kam, zuamɨra nir avɨzir uan guam

avarazim adangizɨ, atrivimmaghɨra a gɨfo, an akam inigha izir gumazim.
42Ezɨ akam inigha izir gumazimatrivimmɨgɨa ghaze, “Ikiavɨra Itir God ka-

maghɨnmɨgɨa ghaze: Kɨ faragha iamɨkeme, ia mɨdorozim gamir dughiamɨn,
ia apaniba bar me mɨsueghtɨ me arɨmɨghiregh. Ezɨ nɨ Benhadat ataghizɨ
an arav ghuzɨ, an mɨdorozir gumaziba uaghan are. Kamaghɨn amizɨ, nɨ an
danganim inigh aremegham. Eghtɨ nɨn mɨdorozir gumaziba an mɨdorozir
gumazibar danganiba inigh bar ikuvigham.”

43 Ezɨ Atrivim Ahap akar kam baregha gɨvagha, atara navim ikuva, ua-
mategha uan nguibar ekiam Samarian ghu.

21
AtrivimAhap, Nabotɨnwainɨn azenim baka

1 Ezɨ gɨn, bizir igharazir mam kamaghɨn oto. Nabot, a Jesrilɨn nguibamɨn
gumazir mam, an wainɨn azenim Jesrilɨn iti, a Samarian Atrivim Ahapɨn
dɨpenir ekiamɨn boroghɨn iti.

2 Ezɨ Ahap Nabot mɨgɨa ghaze, “Nɨn wainɨn azenim nan boroghɨn iti.
Kamaghɨn, nɨ a isɨ na danightɨ, kɨ nguazir kam inigh, an ua bagh zuravariba
oparam. Nɨ a isɨ na danightɨ, kɨ wainɨn azenir bar aghuir igharazitam nɨ
danigham, eghtɨ a bar deragh, nɨ datɨrɨghɨn itir wainɨn azenir kam bar a
gafiragham. O nɨ ifongegh, maghsuegh dagɨaba bagh anemangɨtɨ, kɨ ivezir
aghuimɨn nɨ givezam.”

3 Ezɨ Nabot ghaze, “Fomɨra fomɨra, nan inazir afeziaba nguazir kamɨn
ghuaviba ikiangi, ezɨ kɨ datɨrɨghɨn a gativagha an gari. Kamaghɨn amizɨ,
Ikiavɨra Itir Godɨn ziamɨn, kɨ a isɨ nɨ danighan kogham.”

4Nabot kamaghɨn Ahap mɨkemezɨ, an navim bar ikuvizɨ, an osemeghava
atari. Egha a uamategha uan dɨpenir nguibar ekiam Samarian itimɨn
ghu, egha dakuasava amua uan mɨsiam girɨgha guam isa bɨrim mɨsuegha,
daghebar aman aghua.

5 Ezɨ an amuim Jesebel a bagha ghua an azara, “Nɨ manmaghsua bar
osemegha daghebar aman aghua?”
† 20:38: Akam inigha izir gumazir maba, ababanir maba uan guabagh arɨsi. Ezɨ akam inigha izir
gumazir kam, ababanir kammodi. Nɨ Esekiel 9:4ɨn gan.

6 Ezɨ a uan amuim ikaragha ghaze, “Jesrilɨn gumazir kam Nabot, nan
akam baraghizir puvatɨ. Kɨ a mɨgɨa ghaze, Kɨ an wainɨn azenim givezam. O
maghsuegh, adagɨabaraghuaghtɨ, kɨwainɨnazenir igharazitamadanɨngam.
Ezɨ a na danɨngan aghua.”

7 Ezɨ Jesebel a mɨgɨa ghaze, “Tinara kantri Israelɨn atrivim? Nɨ, o igharaz
tav? Nɨ osɨmanmarkɨ! Nɨdɨkavigh daghetamamɨ. KɨNabotɨnwainɨn azenim
isɨ nɨ danɨngam.”

8 Egha Jesebel akɨnafarir maba osirigha, Ahapɨn ziam dagh arigha, an
ababanim sara dagh atɨgha, Jesrilɨn itir gumazir dapaniba ko gumazir
aruaba bagha ada amangi.

9Akɨnafarir kabar osiziriba kamaghɨnmɨgei, “Ia dagheba ataghɨraghamin
dughiatam amɨsefegh. Egh dughiar kamɨn, ia Jesrilɨn gumazamiziba bar
men diaghtɨ, me izɨ uari akufagh. Egh faraghavɨra itir dabirabim Nabotɨn
teghtɨ an a daperagh.

10 Egh gumazir kuratamning an boroghɨn aning afaghtɨ, aning daperagh
akam a gasɨva kamaghɨn a mɨkɨm, ‘Nabot, nɨ akar kurabar God ko atrivim
mɨkeme.’ IaNabot inighnguibarekiamɨnazenanmangɨva, dagɨabaraginivtɨ
an aremegh.”

11Ezɨ Jesrilɨn gumazir dapaniba ko gumazir aruaba Jesebelɨn akɨnafariba
inigha amɨkemezɨmoghɨn ami.

12 Egha dagheba ataghɨraghasa, dughiam amɨsevegha gumazamizibar
diazɨ, me iza uari akufa. Egha faraghavɨra itir dabirabir danganim, me a isa
Nabot ganɨngizɨ an a gapera.

13Ezɨgumazirkurarpumuning izaNabotɨnboroghɨnapera. Eghagumaza-
mizibar damazibar akaba agasa a mɨgɨa ghaze, “Nabot akar kurabar God
ko atrivimmɨkeme.” Ezɨ gumazamiziba kamaghɨn oregha, a inigha nguibar
ekiamɨn azenan ghugha, dagɨabar a ginivizɨ an areme.

14Ezɨme Jesebel bagha akam amaga ghaze, “MeNabot dagɨabar a ginivizɨ
an areme.”

15 Ezɨ Jesebel kamaghɨn oregha zuamɨra ghua kamaghɨn Ahap mɨgei,
“Nabot aremegha gɨfa. Kamaghɨn amizɨ, nɨ datɨrɨghɨn dɨkavigh mangɨ,
wainɨn azenir a faragha nɨn anogoroghezir kam ini.”

16Ahap kamaghɨn oregha wainɨn azenir kam iniasa zui.
17 Ezɨ Ikiavɨra Itir God, Tisben nguibar ekiamɨn itir akam inigha izir

gumazim, Elaija mɨgɨa ghaze,
18 “Nɨ Israelɨn Atrivim Ahap bagh mangɨ egh a mɨkemegh. A Samaria

ategha, Jesrilɨn nguibamɨn ghua Nabotɨn wainɨn azenimɨn iti. A ua bagh
azenir kam iniasava ami.

19Nɨ kamaghɨn a mɨkɨm suam: ‘Kɨ Ikiavɨra Itir God, kɨ ghaze, Nɨ gumazir
kam mɨsoghezɨ an aremegha gɨvazɨ, nɨ ua an wainɨn azenim sara iniasa, a?
Kɨ guizbangɨra nɨ mɨgei, Danganir afiaba Nabotɨn ghuzim ozɨghizimɨn, da
uaghan nɨn ghuzim ozɨgham.’ ”

20 Ezɨ Elaija Ahap bagha zuima, Ahap an apigha kamaghɨn mɨgei, “O nan
apanim, nɨ iza ua na bato, a?”
Ezɨ Elaija ghaze, “Are, kɨ nɨ mɨkɨmasa izɨ. Nɨn nɨghnɨziba ko ifongiaba,

Ikiavɨra Itir Godɨn damazimɨn, arazir kurabar amuasa bar gavgafi.
21 Kamaghɨn amizɨ, Ikiavɨra Itir God kamaghɨn nɨ mɨgei, ‘Kɨ Ikiavɨra Itir

God, kɨ nɨ gasɨghasigham. Egh nɨn adarazir gumazir igiaba ko aruaba sara
bar me agɨvagham.

22Nɨ Israelia getuima, me arazir kuram gamima, nɨn arazir kurar kam na
gamima, kɨ bar anɨngaghe. Kɨ faragha Nebatɨn otarim, Atrivim Jeroboamɨn
adarazi ko Ahiyan otarim Basan adarazigh amizɨ moghɨn, kɨ uaghan nɨn
adarazir amuam.’

23 Egha Ikiavɨra Itir God, uaghan akam Jesebelɨn iti. Egha kamaghɨn a
mɨgei: Jesebel aremeghtɨ, afiaba Jesrilɨn nguibar ekiam avɨnizir dɨvazimɨn
boroghɨn, an kuam amam.

24EghtɨAhap, nɨn tarazi nguibar ekiamɨn aven arɨmɨghireghtɨ, afiabamen
kuabar amam. Eghtɨ nɨn tarazi nguibar ekiamɨn azenan arɨmɨghireghtɨ,
kuarazir isabamen kuabar amam.”

25 Bar guizbangɨra, fomɨra gumazitam Ahapɨn mɨn Ikiavɨra Itir Godɨn
damazimɨn, uabɨ isa arazir kurabagh anɨga dagh amir puvatɨ. An amuim
Jesebel, anarɨra anebɨra a getuima, an a baragha arazir bar kurar kabagh
ami.

26 Ahap asebar ziaba fava, Amorian gumazamizir fomɨra nguazir kamɨn
ikeziba, a men arazir bar kuribar gɨn zui, kar arazir kurar God bar a
aghuaziba. Ezɨ Ikiavɨra Itir God me batuegha, nguazir kam isa Israelia
ganɨngi.

27EzɨAhap, Elaijan akam baregha gɨvagha bar oseme. Egha uan korotiam
abigha, azirakar korotiamarughauandakozimgirɨghav ikia, daghebaataki.
A nɨghnɨzir avɨribagh amua, egha deragha uan ingangaribagh amir puvatɨ.

28Ezɨ Ikiavɨra Itir God kamaghɨn akam inigha izir gumazim Elaija mɨgei,
29 “Datɨrɨghɨn Ahap nan damazimɨn uabɨ abɨra. Nɨ an arazir kamɨn gari, o

puvatɨ? An arazir kam gami, kamaghɨn amizɨ, dughiar an angamɨra itimɨn,
kɨ an adarazigh asɨghasighan kogham. Puvatɨgham. An otarim atrivimɨn
ikiamin dughiamɨn, kɨ an adarazigh asɨghasigham.”
Akam inigha izir gumazimMikaian eghaghanim

22
(Sapta 22)
Akam inigha izir gumazimMikaia ghaze, Ahap aremegham
(2 Eghaghaniba 18:2-27)

1 Israelia ko Siriaba ua uariv sozir puvatɨgha, 3plan azenibar uari koma
apiagha deravɨra iti.

2 Ezɨ namba 3ɨn azenimɨn, Judan Atrivim Jehosafat, Israelɨn Atrivim
Ahapɨn ganasa Israelɨn ghu.

3 Ezɨ Ahap uan gumazir dapanibav gɨa ghaze, “Ia fo, Gileatɨn Distrighɨn
aven itir nguibar ekiam Ramot, kar en nguibar ekiam. Ezɨ Siriaba a ini.
Ezɨ manmaghsua e bizitam Sirian atrivim gamizir puvatɨgha, a dama uan
nguibar ekiam Ramot inizir puvatɨ?”

4Egha Atrivim Ahap, Atrivim Jehosafat mɨgɨa ghaze, “Nɨ na ko izam ti? Kɨ
kamaghsua, ga mangɨ Ramotɨn nguibam baghmɨsuegh uam a iniam?”
Ezɨ Atrivim Jehosafat a ikaragha ghaze, “Kɨ nɨn gɨn mangasa purama or-

agha iti. Nan mɨdorozir gumaziba ko, hoziaba ko karisba, nɨn akurvaghasa
pura iti.”

5 Egha Atrivim Jehosafat uaghan kamaghɨn Israelɨn atrivim mɨgei, “Bizir
ga damuamin kam, ga ti faragh a bagh Ikiavɨra Itir Godɨn ifongiam gɨfoka.”

6 Ezɨ Atrivim Ahap 400plan akam inigha izir gumazibar diazɨ me izima a
men azara, “Kɨmangɨ Ramotɨn nguibar ekiam uam a iniam, o puvatɨgham?”
21:23: 2 Atriviba 9:36

Ezɨ me ghaze, “A deragham, nɨ mangɨ. Ekiam nɨn akuraghtɨ, nɨ me
abɨragham.”

7 Ezɨ Atrivim Jehosafat kamaghɨn Atrivim Ahapɨn azara, “Ikiavɨra Itir
Godɨn akam inigha izir gumazir igharazitam ua iti, o puvatɨ? Tam ikɨtɨ, ga
an azaragh, egh Ikiavɨra Itir Godɨn ifongiam gɨfogham.”

8 Ezɨ Ahap a ikaragha ghaze, “Akam inigha izir gumazir igharazir mam
iti, an ziam Mikaia, a Imlan otarim. A dughiatamɨn, Godɨn akam baragha,
akar aghuitamɨnnamɨgeir puvatɨ. Dughiaba bar, a na gasɨghasɨghamin akar
kuram na ganɨdi. Kamaghɨn amizɨ, kɨ gumazir kam bar an aghua.”
Ezɨ Jehosafat ghaze, “Nɨmamaghɨnmɨkɨmanmarkɨ.”
9 Ezɨ Atrivim Ahap uan gumazir dapanir mamɨn diazɨ a izezɨ an a mɨgɨa

ghaze, “Nɨ zuamɨramangɨ, Imlan otarimMikaia inigh na bagh izɨ.”
10Dughiarkamɨn,AtrivimAhapkoAtrivimJehosafatuanatrivirkorotiaba

aghuigha, uan atrivir dabirabimning gaperaghav iti. Me aningɨn atrivir
dabirabimning, Samarian nguibar ekiam avɨnizir dɨvazimɨn tiar akamɨn
boroghɨn itir nguazir zarir mamɨn aning afa. Kar witɨn ovɨzibar iniba kua
dar dagheba isir danganim. Ezɨ akam inigha izir gumaziba aningɨn guamɨn
tugha, gɨn otivamin bizibav gei.

11 Ezɨ Kenanan otarim, Sedekaia, a uaghan 400pla akam inigha izir gu-
mazir kabar mav. An ainɨn mam inigha, ua bagha bulmakaun komɨn mɨn
garir bizir mamɨn ingari. Egha uan dapanim garugha iza Ahapmɨgɨa ghaze,
“Ikiavɨra Itir God ghaze, Nɨ Siriabav sogh me abɨragham. Mati nɨ komɨn
kamɨnme gasɨvɨra ikɨtɨme bar gɨvagham.”

12 Ezɨ akam inigha izir gumazir igharaziba uaghan kamaghɨra mɨgei. Me
ghaze, “NɨRamotɨnnguibar ekiamɨnmangɨmɨsogh, eghguizbangɨranguibar
ekiar kam iniam. Ikiavɨra Itir God, nɨn akuraghtɨ, nɨme abɨragham.”

13 Ezɨ, gumazir dapanir Ahap Mikaia iniasa amadazɨ ghuzim, an a inigha
izi. Aning atrivim boroghɨn iza, gumazir dapanir kam Mikaia mɨgɨa ghaze,
“Akam inigha izir gumaziba bar moghɨra ghaze, atrivim mɨdorozimɨn Siri-
aba abɨragham. Kamaghɨn amizɨ, nɨ uaghan kamaghɨra, akar atrivim bar
akueghamin tamɨn atrivimmɨkɨm.”

14 Ezɨ Mikaia ua a ikaragha ghaze, “Ikiavɨra Itir Godɨn zurara itimɨn
ziamɨn, kɨ guizbangɨra nɨ mɨgei, akar manam Ikiavɨra Itir God a mɨkɨmasa
namɨkeme, anarɨra kɨ an gunmɨkɨmam.”

15 Egha a ghua Atrivim Ahap batozɨ, Ahap an azara, “Mikaia, e Ramotɨn
nguibar ekiam baghmangɨ, mɨsogh uam a iniam ti, puvatɨ?”
Ezɨ Mikaia atrivim dɨpova ghaze, “A dera, nɨ mangɨ mɨsogh egh Ramotɨn

nguibar ekiam ini. Ikiavɨra Itir God nɨn akuraghtɨ, nɨme abɨragham.”
16 Ezɨ Atrivim Ahap a mɨgɨa ghaze, “Nɨ ifaran markɨ. Kɨ zurara nɨ mɨgɨa

ghaze, nɨ Ikiavɨra Itir Godɨn ziamɨn guizbangɨra namɨkɨm. Nɨmanadɨzoghɨn
nan akam baragham?”

17 Ezɨ Mikaia Ahap mɨgɨa ghaze, “Kɨ garima Israelian mɨdorozir gumaz-
iba mati, ghuaviba puvatɨzir sipsipbar mɨn pura tintinibar mɨghsɨabagh
mɨri. Ezɨ kɨ Ikiavɨra Itir God barazi, a ghaze, ‘Gumazamizir kabar faragh
mangamin gumazir dapaniba puvatɨ. Nɨ me amangightɨ, me vaghvagh uan
nguibabar mangɨ egh deraghvɨra ikɨ.’ ”

18 Ezɨ Israelian Atrivim Ahap kamaghɨn oregha Atrivim Jehosafat mɨgɨa
ghaze, “Nɨ ge, kɨ nɨ mɨkemegha gɨfa. Akam inigha izir gumazir kam bizir
aghuitamɨn gun namɨgeir puvatɨ. A zurara bizir kurar na bativamibara gun
namɨgei.”

19 Ezɨ Mikaia ua kamaghɨn mɨgei, “Nɨ datɨrɨghɨn deragh kuarim atɨgh
oraghtɨ, kɨ Ikiavɨra Itir God nan akazir bizibar nɨ mɨkɨmam. Kɨ garima,
Ikiavɨra Itir God uan Nguibamɨn uan atrivir dabirabim gaperaghav iti, ezɨ
an enselba bar an okarigha tuivigha iti.

20 Ezɨ Ikiavɨra Itir God kamaghɨn men azara, ‘Tinara mangɨ Ahap gifarɨva
a gekuightɨ, a Ramotɨn nguibamɨn mangɨ mɨdorozimɨn aven ovengam?’ Ezɨ
enselba vaghvagha uan nɨghnɨziba Ikiavɨra Itir God ganɨdi.

21 “Me kamaghɨn amua ikiav itima, duar mam iza Ikiavɨra Itir Godɨn
damazimɨn tugha, kamaghɨn amɨgei, ‘Kɨmangɨ a gifaragh a gekuigham.’

22 “Ezɨ Ikiavɨra Itir God an azara, ‘Nɨmanmaghɨram a gifaram?’
“Ezɨduamkamaghɨn Ikiavɨra ItirGodmɨgei, ‘KɨmangɨAhapɨnakam inigha

izir gumazibar amutɨ, me a gifaragham.’
“Ezɨ Ikiavɨra Itir God duar kam mɨgɨa ghaze, ‘Nɨ mangɨ a gifaraghtɨ, a

nɨghnɨzir gavgavim nɨn akamɨn ikiam.’ ”
23EzɨMikaia bighavɨra Ahapmɨgɨa ghaze, “Ikiavɨra Itir God, nɨ ikuvighasa

a ifonge, egha nɨ gifarasa duar kamamadazɨ, a nɨn akam inigha izir gumazir
kabagh amizɨ, me nɨ gifaragha gɨfa.”

24 Ezɨ akam inigha izir gumazim Sedekaia, a Kenanan otarim, an orazi,
Mikaia akar kamɨn Ahap mɨgeima, an an boroghɨn ghua an koviam
mɨsuegha ghaze, “Ikiavɨra Itir Godɨn Duam manmaghɨn na ategha, nɨn
ghugha akar kam nɨ ganɨngi?”

25 Ezɨ Mikaia, Sedekaian akam ikaragha ghaze, “Apaniba gɨn izɨ Israelia
ia abɨnightɨ, nɨ arɨ mangɨ dɨpenitamɨn aven danganir mogomemɨn modogh
ikiam. Egh dughiar kamra nɨ fogham, Ikiavɨra Itir God uabɨ akar kam na
ganɨngizɨ, kɨ an gunmɨgei.”

26 Ezɨ Atrivim Ahap uan gumazir dapanir mam mɨgɨa ghaze, “Nɨ Mikaian
suiragh nguibar ekiamɨn garir gumazir ekiam, Emon ko nan otarim Joas,
aning baghmangɨ.

27Eghkamaghɨnaningmɨkemegh, ‘Atrivimkamaghɨnmɨgei: Gua gumazir
kam isɨ kalabuziam datɨgh. Egh bretɨn muziariba ko dɨpabara, a danɨng
mangɨtɨmɨdorozim gɨvaghtɨ kɨ uamategham.’ ”

28 Ezɨ Mikaia ghaze, “Ia gumazamiziba bar deravɨra nan akar kam
baragh!”
Egha kamaghɨn Ahap mɨgɨa ghaze, “Nɨ osɨmtɨzitam inighan kogh ua der-

aghvɨra nguibamɨn izegh, egh nɨ kamaghɨn fogh suam, Akar kɨmɨgeir kam, a
Ikiavɨra Itir Godɨn izezir puvatɨ.”

Ahap ghuamɨsosi
(2 Eghaghaniba 18:28-34)

29 Kamaghɨn amizɨ, Israelɨn Atrivim Ahap ko Judan Atrivim Jehosafat,
aning uan mɨdorozir gumaziba inigha, Siriaba ko mɨsoghasa ghua, Gileatɨn
Distrighɨn itir nguibar ekiam Ramotɨn otifi.

30 Mɨdorozim tɨghar akuighɨrɨghasava amima, Atrivim Ahap kamaghɨn
Atrivim Jehosafat mɨgei, “Ga mɨdorozim bagh mangɨ, kɨ uan atrivir koro-
tiaba sueghɨva korotiar igharazitabar aghuightɨ, mɨdorozir gumaziba nan
atamangɨgham. Eghtɨ nɨ uan atrivir korotiabar aghuigh.” Egha Israelian
atrivim korotiar igharaziba aghuigha aningmɨdorozim bagha zui.

31 Dughiar kamra, Sirian atrivim uan 32plan mɨdorozir gumazir karisɨn
pɨn tuivamɨsozibar dapaniba, akar gavgavimme ganɨga ghaze, “Ia Israelian
atrivim baghvɨra gan amɨsogh, egh gumazir igharazibav soghanmarkɨ.”
22:19: Jop 1:6; Aisaia 6:1 22:22: Gumazir Dapaniba 9:23; 1 Samuel 16:14; 18:10

32Ezɨ memɨsozir dughiamɨn, mɨdorozir gumazibar dapanir kaba Atrivim
Jehosafatɨn ganigha ghaze, a ti Israelian atrivim. Egha atrivim mɨsoghasa
ghua tiarim akara deima,

33me fo, kar Israelian atrivim puvatɨ, eghame anetaki.
34Mɨdorozim ghuavɨra itima, Sirian mɨdorozir gumazir mam, uan barir

pimɨn Israelia iti naghɨnpuramasavamada. EzɨbarimghuaAhapɨnmɨkarzir
mɨdorozir korotiam avarazir puvatɨzim gasara. Ezɨ Ahap uan karisɨn suizir
gumazim mɨgɨa ghaze, “Kɨ ikuvigha gɨfa. Nɨ zuamɨra ua karis giragh
mɨdorozir danganim atakigh.”

35 Ezɨ mɨdorozim ghuavɨra ikia bar gavgavizɨ, Atrivim Ahap mɨdorozim
ateghmangan iburaghburaghizɨ, me karisɨn aven puram anefazɨ, a Siriabar
damazimɨnuan karisɨn aven aperaghav ikia Siriabar gari. Ezɨ an duar torim
ghuzim puvɨra ivemara izaghira karis gizɨvagha, kamaghɨra itima, aruem
gevima an areme.

36 Aruem ghuaghira mɨgoroghasava amima, Israelia ko Judan mɨdorozir
gumaziba me bar dɨa kamaghɨn mɨgei, “E bar moghɨra uamategh uan
kantriba ko uan nguibabar mangam!”

37 Kamaghɨn amizɨ, Atrivim Ahap aremezɨ, me an kuam inigha ghua
Samarian anefa.

38Egha an karis, Samarian dɨpar akarer mamɨn a rue. Ezɨ afiaba izava an
ghuzim apima, tuavimɨn amiziba izava an ghuzim itir dɨpar akarem gure.
Bizir kaba, Ikiavɨra Itir Godmɨkemezɨmoghɨn otifi.

39AtrivimAhap amizir araziba bar, da akɨnafarirme kamaghɨn dɨborimɨn
aven iti, Israelian Atrivibar Eghaghaniba. Akɨnafarir kam, dɨpenir a in-
garigha elefanɨn ataribar asɨngiziba ko, an nguibar ekiaba avɨnizir dɨvaziba
gavgavim dagh anɨngizir ingangarir amizibagh eghari.

40Ahap uan inazir afeziabarmɨn aremezɨ, an otarimAhasia an danganim
inigha atrivimɨn oto.

Jehosafat Judan atrivimɨn oto
(2 Eghaghaniba 20:31--21:1)

41Ahap Israelian atrivimɨn itima, an namba 4 azenimɨn aven Asan otarim
Jehosafat Judan atrivimɨn oto.

42 Jehosafat azenir 35plan ikia atrivimɨn oto, egha 25plan azenibar
Jerusalemɨn atrivimɨn iti. An amebam, Silhin guivim, an ziam Asuba.

43 Jehosafat uan afeziam Asa faragha ikiava amizɨ moghɨn, a Ikiavɨra Itir
Godɨn damazimɨn arazir aghuibagh ami. Egha bizir vamɨra, an a gamizir
puvatɨ, a mɨghsɨabar pɨn itir asebar ziaba fer danganibagh asɨghasɨghizir
puvatɨ. Kamaghɨn amizɨ, gumazamiziba danganir kabar ofabagh amua,
egha pauranmughuriar aghuim zuiba tue.

44 Jehosafat uaghan Israelian atrivim ko aning uan dafarimning suiragha,
aning deraghavɨra aperaghav ikia, ua uaningmɨsozir puvatɨ.

45 Atrivim Jehosafat amizir araziba bar, da akɨnafarir me kamaghɨn
dɨborimɨn aven iti, Judan Atrivibar Eghaghaniba. Akɨnafarir kam, a uan
apanibav soghezir eghaghaniba ko, an gavgavir ekiabar eghaghaniba an
aven iti.

46 Fomɨra Jehosafatɨn afeziam Asa, asebar ziaba fer danganibar, gumazir
poroghamiba uari bakɨa uari koma akuir arazim gamiba batoke. Ezɨ men
marazi ikiavɨra itima, Jehosafat bar me agɨfa.

47 Dughiar kamɨn, Idomɨn kantri atriviba puvatɨ. Ezɨ Judan atrivimra
Idomɨn kantri gativagh, an ganasa gumaziba amɨsefi.

48 Atrivim Jehosafat mɨkemezɨ, ingangarir gumaziba kantri Ofirɨn
mangamin kuribar ingari, eghtɨ da ongarimɨn mangɨ kantri Ofirɨn gol
inigh izam. Ezɨ kurir kaba, da nguibar ekiam Esiongeberɨn ikuvigha, puram
apiaghav iti. Kamaghɨn amizɨ, me Ofirɨn ghuzir puvatɨ.

49 Ezɨ gɨn, Israelian Atrivim Ahasia kamaghɨn oraki, Jehosafatɨn kuriba
ikufi, ezɨ a kamaghɨn Jehosafat mɨgei, “Nɨ uan kuriba ua da amangightɨ,
kɨ uan kurimɨn ingangarir gumaziba, nɨn ingangarir gumaziba ko me
amadaghtɨmemangam.” Ezɨ Jehosafat an nɨghnɨzimɨn aghua.

50 Egha gɨn Atrivim Jehosafat uan inazir afeziabar mɨn aremezɨma, me
an kuam isa Devitɨn Nguibar Ekiamɨn, an inazir afeziabar kuaba afezir
danganimɨn anefa. Ezɨ an otarim Jehoram an danganim inigha atrivimɨn
oto.

Ahasia, Israelian atrivimɨn oto
51 Jehosafat Judan atrivimɨn itima, an namba 17ɨn azenimɨn aven, Ahapɨn

otarim Ahasia Israelian atrivimɨn oto. Egha azenir pumuningɨn Samarian
atrivimɨn ike.

52 A uan afeziam ko amebamɨn mɨn arazir kuraba Ikiavɨra Itir Godɨn
damazimɨn dar gɨn ghua, Nebatɨn otarim Jeroboamɨn mɨn ami. Jeroboam
faragha Israelia gekuizɨ, me arazir kurar avɨribagh ami.

53 Ahasia, asem Balɨn ziam fe. An arazir kam bangɨn, Ikiavɨra Itir God,
Israelian God, an afeziam Ahapɨn anɨngaghezɨmoghɨn, an anɨngaghe.

Israelia ko Judabar Atriviba,
Men Akɨnafarir Namba 2

O
2 Atriviba

Akar faragha zuim
AtrivibarAkɨnafarirNamba2, abizirAtrivibarAkɨnafarirFaraghaZuimɨn

eghaghanibar gɨn otivizibagh eghari. Akɨnafarir kamning, bar fomɨra
akɨnafarir vamɨran ike. Atrivibar Akɨnafarir Namba 2, a Israelian kantrin
pumuningɨnatrivibagheghari. Kar Judabarkantrin sautɨnamadaghan itim,
ko Israelian kantrin notɨn amadaghan itir atrivibar eghaghaniba. A bizir
otivizibagh eghara ghua, kantrin kamningɨn apaniba aning gasɨghasɨghizir
dughiamɨn tu. Notɨn amadaghan itir kantri Israel, kantri Asiria, faragha iza
a gasɨghasɨki. Ezɨ gɨn, sautɨn amadaghan itir kantri Juda, kantri Babilonɨn
Atrivim Nebukatnesar a gasɨghasɨki.
Akɨnafarir kam, an Atrivibar Akɨnafarir Faragha Zuimɨn mɨn ghu, egha

an atriviba amizir araziba tuisɨsi. Me Godɨn apengan iti, o puvatɨ? Bizir
ekiam akɨnafarir kam aneka, a kamakɨn. Bizir Israelɨn ikɨzimning vɨrara
aning batozɨ, apaniba me gasɨghasɨghɨzim, kar me uan atriviba ko men
osɨmtɨzim. Judabar atriviba ko Israelian atriviba komen gumazamiziba,me
barmoghɨra akɨrimGod gasaragha dughiar avɨribar an Araziba batogha, an
akam barazir puvatɨ. Kamaghɨn amizɨ, me osɨmtɨzir ekiar kam bato.
Gumazamizibar nɨghnɨzimɨn aven, Jerusalem ko Godɨn Dɨpenir an itim,

kar bizir bar ekiamning, egha kamaghɨn men aka, God me ko iti. Ezɨ me
kamaghɨn nɨghnɨgha ghaze, God me ko ikɨtɨ, bizir kuratam me batoghan
kogham. Ezɨ akɨnafarir kam, a Jerusalem ikuvizir bizim, ko apaniba Godɨn
Dɨpenim gasɨghasɨghizir bizim geghari. Bizir kam, a Israelian gumazamiz-
ibar nɨghnɨziba bar dagh asɨghasɨki. Bizir kam bangɨn, gɨnmen ikɨrɨmɨrimɨn
araziba, ko Godɨn ziam fer araziba bar igharaghavram oto.

Elaija ko Elisan eghaghanim
(Sapta 1:1--8:15)

Elaija ghaze,
AtrivimAhasia aremegham

1 Israelian Atrivim Ahap aremezir dughiamɨn gɨn, Moapia, Israelia me
gativaghmen gananme aghuaghame batoke.

2 Dughiar mamɨn, Israelian Atrivim Ahasia, uan dɨpenimɨn azuarim pɨn
aperaghav iti. Azuarir kamɨn bɨrim akariaghɨrɨzɨ, Ahasia nguazim girɨgha
barkufi. Kamaghɨnamizɨ, a gumazirmabaamada, eghtɨmeFilistiankantrin
itir nguibar ekiam Ekronɨn mangɨ Ekronɨn asem Balsebup, an azangsɨgh
fogh suam, a ua deragh otogham, o puvatɨgham.

3Ezɨ Ikiavɨra Itir Godɨn ensel, kamaghɨnTisbennguibar ekiamɨn itir Godɨn
akam inigha izir gumazim Elaija mɨgei, “Nɨ dɨkavighmangɨ gumazir Samar-
ian atrivim Ekronɨn nguibar ekiamɨn amadaziba batogh. Egh nɨ kamaghɨn
memɨkemegh, ‘Iamanmaghsua Ekronɨn asem Balsebupɨn azangasa? Godɨn
tam ti Israelɨn kantrin aven itir puvatɨ, ezɨ ia mangasa?

4 Ia oragh. Ikiavɨra Itir God mɨgɨrɨgɨar kam Atrivim Ahasia gami: Nɨ ua
deraghankogham. Bar puvatɨ. Nɨkamaghɨrauandakozimɨn irɨghɨvkɨmangɨ

aremegham.’ ” Ezɨ Elaija akar kam baregha, dɨkavigha ghua gumazir kabav
gei.

5 Ezɨ gumaziba Elaijan akam baregha gɨvagha, uam atrivim bagha ghuzɨ,
atrivim kamaghɨnmen azara, “Ia tizimsua zuamɨra ua ize?”

6 Ezɨ me kamaghɨn a ikaragha ghaze, “Gumazir mam tuavimɨn e batogha
ghaze, ‘Ia uamategh mangɨ, Ikiavɨra Itir Godɨn akar kamɨn gun atrivim
mɨkemegh. Akar kam kamakɨn: Ia manmaghsua Ekronɨn asem Balsebupɨn
azangsɨghasa? Ia ti Godɨn tam Israelɨn kantrin aven itir puvatɨ, egha ia
mangasa? Bar guizbangɨra, nɨ ua deraghan kogham. Bar puvatɨ. Nɨ
kamaghɨra uan dakozimɨn irɨghɨv kɨmangɨ aremegham.’ ”

7Atrivim akar kam baregha kamaghɨn men azara, “Gumazir akar kam ia
ganɨngizim, a manmaghɨn garir gumazim?”

8 Ezɨ me kamaghɨn a ikaragha ghaze, “A korotiar me asɨzir arɨzibar
ingarizim aru, egha letɨnme asɨzir inimɨn ingarizimɨn uabɨ amɨghɨrɨ.”
Atrivim oregha ghaze, “Mar, Tisben gumazim, Elaija.”
9 Egha atrivim, mɨdorozir gumazibar dapanir mam ko an mɨdorozir gu-

mazir 50pla sara, me amangizɨ, me Elaija inigh izasa zui. Me ghua danganir
Elaija itimɨn otivigha gumazir dapanir kam Elaijan garima, a mɨghsɨar
mam gisɨn aperaghav iti. Ezɨ gumazir dapanir kam kamaghɨn Elaija mɨgei,
“O Godɨn akam inigha izir gumazim, atrivim ghaze: Nɨ izighirɨ mangɨ an
ganigh.”

10 Ezɨ Elaija kamaghɨn a ikaragha ghaze, “Kɨ guizbangɨra, Godɨn akam
inigha izir gumazim, eghtɨ avim Godɨn Nguibamɨn ikegh izighirɨ nɨ ko nɨn
50plan mɨdorozir gumaziba sara bar ian isigham.” Ezɨ zuamɨra avim iza-
ghira gumazir dapanir kam ko anmɨdorozir gumazibar isizɨ, me ariaghire.

11 Ezɨ gɨn atrivim, ua mɨdorozir gumazibar dapanir igharazim ko an
mɨdorozir gumazir 50pla amadazɨ, me Elaija bagha ua ghue. Me ghua
otivigha, gumazir dapanir kamkamaghɨnamɨgei, “OGodɨnakam inigha izir
gumazim, atrivim akar gavgavim nɨ ganɨga ghaze: Nɨ zuamɨra izighirɨ, egh
mangɨ an ganigh.”

12 Ezɨ Elaija kamaghɨn an akam ikaragha ghaze, “Kɨ guizbangɨra, Godɨn
akam inigha izir gumazim, eghtɨ avim Godɨn Nguibamɨn ikegh izighirɨ nɨ
ko nɨn 50plan mɨdorozir gumaziba sara bar ian isigham.” Ezɨ zuamɨra
avim izaghira gumazir dapanir kam ko an mɨdorozir gumazibar isizɨ, me
ariaghire.

13 Ezɨ gɨn atrivim ua mɨdorozir gumazibar dapanir igharazir mam ko
an mɨdorozir gumazir 50pla amangizɨ, me Elaija bagha ua ghu. Egha
namba 3ɨn gumazir dapanir kam ghua mɨghsɨamɨn ghuavanaga, Elaijan
boroghɨra tevimning apɨrigha, kamaghɨn an azara, “O Godɨn akam inigha
izir gumazim, ga uaning, nɨ nan ikɨrɨmɨrim ko nan mɨdorozir gumazibar
ikɨrɨmɨribar apangkuvightɨ, e nɨn damazimɨn bizir aghuimɨn mɨn otoghtɨ, nɨ
e gasɨghasɨghanmarkɨ.

14 Kɨ fo, avim Godɨn Nguibamɨn ikegha izaghirɨgha gumazir dapanir
faragha izezimningɨn isiava aningɨn mɨdorozir gumaziba sara isi. Ezɨ ga
uaning, nɨ nan apangkuvighasa kɨ ifonge, egh na gasɨghasɨghanmarkɨ.”

15 Gumazir dapanir kam mɨkemegha gɨvazɨ, Ikiavɨra Itir Godɨn ensel,
kamaghɨnElaijamɨgei, “Nɨdɨkavighgumazir kamkomagɨrɨ. Nɨanatiatingan
markɨ.” Ezɨ Elaija dɨkavigha a ko atrivim bagha zui.

16 Elaija ghua otogha akar kamɨn gun atrivim mɨgei, “Ikiavɨra Itir God
kamaghɨn mɨkeme: Nɨ ghaze, Israelɨn kantrin aven Godba ti puvatɨ, egha
1:8: Matyu 3:4; Mak 1:6 1:10: Luk 9:54

nɨ gumaziba amangizɨ, me Ekronɨn asem Balsebupɨn azangasa ghue. Ka-
maghɨn amizɨ, nɨ ua deraghan kogham. Bar puvatɨ. Nɨ kamaghɨra uan
dakozimɨn irɨghɨv ikɨmangɨ aremegham.”

17 Ezɨ gɨn Ahasia areme, ezɨ bizir kam, Ikiavɨra Itir God, Elaijan akam
garugha mɨkemezɨ moghɨn, an otogha gɨfa. Ahasia otariba puvatɨ, ezɨ an
aveghbuam, Joram, an danganim inigha, Israelian atrivimɨn oto. Dughiar
kamɨn, Judan kantrin aven, Jehosafatɨn otarim Jehoram atrivimɨn iti. Jeho-
ram atrivimɨn itir azenir namba 2ɨn aven, Joram Israelian atrivimɨn oto.

18 Atrivim Ahasia amizir bizir igharazibar eghaghaniba, da akɨnafarir
kamɨn iti, me a dɨbora ghaze, Israelian Atrivibar Eghaghaniba.

2
God Elaija inigha uanNguibamɨn ghu

1 Ikiavɨra Itir God amɨnir ighuagharuimɨn Elaija inigh uan Nguibamɨn
mangasa nɨghnɨsi. Bizir kam otivasa roghɨra izezɨ, Elaija ko Elisa Gilgal
ategha zui.

2EghaElaija kamaghɨnElisamɨgei, “Ikiavɨra Itir GodmangɨBetelɨnotivasa
namɨkeme. Kamaghɨn amizɨ, ga uaning, nɨ kagh ikɨ.”
Ezɨ Elisa kamaghɨn an akam ikaragha ghaze, “Ikiavɨra Itir Godɨn ziamɨn,

kɨ bar guizbangɨra mɨgei, kɨ nɨ ko mangam.” Kamaghɨn amizɨ, aning vɨrara
Betelɨn nguibamɨn ghu.

3Dughiar kamɨn, Godɨn akam inigha izir gumazibar okoruar ekiar mam
Betelɨn iti. Egha me bar dɨkavigha nguibamɨn azenan iza aning batogha,
kamaghɨn Elisamɨgei, “Ikiavɨra Itir God datɨrɨghɨn, nɨn gumazir ekiam inigh
mangam. Nɨ ti kamaghɨn foz, o puvatɨ?”
Ezɨ Elisa kamaghɨn men akam ikaragha ghaze, “Kɨ fogha gɨfa. Ia ua bizir

kamɨnmɨkɨmanmarkɨ.”
4Ezɨaning ikia, eghaElaija kamaghɨnElisamɨgei, “Ikiavɨra ItirGod Jerikon

nguibamɨnmangasa na amada, kamaghɨn amizɨ, ga uaning, nɨ kagh ikɨ.”
Ezɨ Elisa ghaze, “Ikiavɨra Itir Godɨn ziamɨn, kɨ guizbangɨra mɨgei, kɨ nɨ ko

mangam.” Egha aning vɨrara Jerikon nguibamɨn ghu.
5Dughiar kamɨn, Godɨn akam inigha izir gumazibar okoruarmam Jerikon

iti. Egha me Elisa bagha iza kamaghɨn a mɨgei, “Ikiavɨra Itir God datɨrɨghɨn
nɨn gumazir ekiam inighmangam. Nɨ kamaghɨn foz, o puvatɨ?”
Ezɨ Elisa kamaghɨn men akam ikaragha ghaze, “Kɨ fogha gɨfa. Ia ua bizir

kammɨkɨmanmarkɨ.”
6 Ezɨ aning Jerikon ikiavɨra ikia Elaija kamaghɨn Elisa mɨgei, “Ikiavɨra Itir

God Jordanɨn Fanemɨnmangasa namɨkeme. Kamaghɨn amizɨ, ga uaning, nɨ
kagh ikɨ.”
Ezɨ Elisa ghaze, “Ikiavɨra Godɨn ziamɨn, kɨ guizbangɨra mɨgei, kɨ nɨ ko

mangam.” Egha aning vɨrara Jordanɨn Fanemɨn ghu.
7 Ezɨ Godɨn akam inigha izir gumazir okoruabar tongɨn, gumazir 50pla

aningɨn gɨn ghu. Aning ghua Jordanɨn Fanemɨn otogha dɨpamɨn boroghɨn
tughav iti. Ezɨ akam inigha izir gumazir 50pla, mong aningɨn saghon
tuivighav iti.

8 Ezɨ Elaija uan korotiar ruarim suegha, a righa a isa Jordanɨn Fanemɨn
dɨpammɨsoke. Ezɨ dɨpambigha akuar pumuningɨn irɨzɨ, nguazir tɨzimɨn itim
mɨsɨngi. Ezɨ aning nguazir mɨsɨngizimɨn arua dɨpamɨn vongɨn ghu.

2:8: UaMe Ini 14:21-22; Josua 3:15-17

9 Aning ghua Elaija kamaghɨn Elisa mɨgei, “Ikiavɨra Itir God na iniamin
dughiam roghɨra ize, ezɨ kɨ nɨ ategham. Kamaghɨn amizɨ, kɨ faragh bizir
tizimra, nɨ bagh a damu nɨn akuragham, nɨ bizir tizim gifonge?”
Ezɨ Elisa kamaghɨn an akam ikaragha ghaze, “Kɨ fo, nɨ Godɨn gavgavim

inigha akam inigha izir ingangarim gami. Ga uaning, nɨ gavgavir kam na
danɨngasa kɨ ifonge, mati afeziam bizir avɨriba uan otarir ivariam ganɨdi.
Egh kɨ nɨn danganim inigh, Godɨn akam inigha izir ingangarim damuam.”

10EzɨElaijakamaghɨnanakamikaraghaghaze, “Bizirnɨnanazarazir kam,
a bizir ekiam, kɨ a damuan ibura. Eghtɨ nɨ nan gantɨ Ikiavɨra Itir God na
inighmangɨtɨ, nɨ guizbangɨra gavgavir kam iniam. Kɨ zuir dughiamɨn, nɨnan
ganighan koghɨva, nɨ gavgavir kam inighan kogham.”

11Aning ghua mɨgɨa zuima, Ame! Avir mam zuamɨra aningɨn torimɨn oto.
Avir kamɨn aven, aning garima, hoziaba karisɨn mam kurvasi. Ezɨ amɨnir
ighuagharuim Elaija inigha Godɨn Nguibamɨn ghu.

12EzɨElisa Elaijan gari a zuimaakamaghɨndɨamɨgɨavɨra iti, “Nanafeziam!
Nan afeziam! Nɨ Israelian akurvazir gumazir bar gavgavim,mati mɨdorozir
hoziaba ko mɨdorozir karisba.” Ezɨ Elaija ghugha gɨvazɨ, Elisa uam an
gari puvatɨ. Kamaghɨn amizɨ, Elisa bar oseme, egha uan korotiar ruarimɨn
suiraghaanebɨghizɨ, anakuarpumuningɨn irɨ, kar auanosɨmtɨzimakakagha
amizir arazim.

13Elaija ghuavanadir dughiar kamɨn, ankorotiar ruarimnguazimgirɨ. Ezɨ
Elisa a inigha uamategha Jordanɨn Fanemɨn ghua anmɨriamɨn tughav iti.

14Egha a Elaijan korotiar ruarir kam inigha, Elaija faragha amizɨ moghɨn
dɨpammɨsoke. Egha a dɨpammɨsozir dughiamɨn, a ghaze, “Ikiavɨra Itir God,
a Elaijan God, a managh iti? A ti uaghan, na ko ikiam?” Ezɨ dɨpam zuamɨra
bigha akuar pumuningɨn otozɨ, Elisa uamategha vongɨn ize.

15 Ezɨ 50plan Godɨn akam inigha izir gumaziba, danganir kamɨn ikiavɨra
ikia, egha bizir kamɨn garima, Elisa a gami. Egha me ghaze, “Ia gan! God
fomɨra Elaija ganɨngizir gavgavir kam, a datɨrɨghɨn Elisan iti.” Eghame iza a
batogha, tevibar pɨrigha dapaniba avigha, ghuaghira nguazim giregha, ziar
ekiam a danɨngasa.

16 Egha me kamaghɨn Elisa mɨgei, “Nɨ gan. En adarazir aven, 50plan
gumazir gavgaviba iti. Ezɨ me mangɨ nɨn gumazir ekiam bativasa e ifonge.
Ikiavɨra Itir Godɨn Duam ti a inigha ghua mɨghsɨatamɨn anetaki, o danganir
zaritamɨn anetaki.”
Ezɨ Elisa memɨgei, “Markɨ. Ia me amadaghtɨmemangɨ a burianmarkɨ.”
17 Ezɨ Godɨn akam inigha izir gumaziba bar gavgavigha, a gakaghora an

azangsɨsi. Kamaghɨn amizɨ, Elisa mong aghumsɨgha, men tɨvan aghuagha
ghaze, “A dera, ia me amadaghtɨ me mangɨ.” Ezɨ me 50plan gumaziba
amangizɨme 3plan aruebar Elaija buriava, a batozir puvatɨ.

18 Dughiar kamɨn, Elisa Jerikon ikiava me mɨzuaima, me ua izezɨ, a
kamaghɨnmemɨgei, “Kɨmanmaghɨn iamɨkeme? Ezɨ ia gavgavighananakam
baraghan aghua.”

Elisa dɨpam gamizɨ, a deragha oto
19Dughiar kamɨn, Elisa Jerikon ikiavɨra itima, nguibamɨn gumazamiziba

iza kamaghɨn a mɨgei, “Gumazir ekiam, nɨ gan, nguibar kam bar dera. Ezɨ
dɨpam ikufi. Amizir naviba adaiba, me dɨpar kam apava, me zuamɨra, borir
ghuariba bati. Kamaghɨn amizɨ, boriba ariaghiri.”

20 Ezɨ Elisa kamaghɨn me mɨgei, “Ia mangɨ itarir igiatam inigh, egh
amangsɨzir tam a datɨgh, a inigh izi.” Ezɨme Elisa mɨkemezɨmoghɨn ami.

2:9: Godɨn Araziba 21:17 2:12: 2 Atriviba 13:14 2:14: 2 Atriviba 2:8

21 Ezɨ Elisa a inigha ghua emɨmɨrir dɨpamɨn ghugha amangsɨzir kam a
mɨkɨnigha ghaze, “Ikiavɨra Itir God kamaghɨn mɨgei: Kɨ Ikiavɨra Itir God,
kɨ dɨpar kam gamizɨ, a deragha oto. Eghtɨ dɨpam ua gumazibar amutɨ,
me arɨmɨghiran kogham. Egh ua amizibar amutɨ, men otɨrɨmɨrir dughiam
zuamɨram otoghan kogham.”

22 Ezɨ Elisa mɨkemezɨ moghɨn, dɨpar kam deragha kamaghɨra ikia iza
datɨrɨghɨn iti.

Otarir igiarmaba Elisa dɨpofi
23 Ezɨ gɨn Elisa Jeriko ategha Betelɨn ghu. Ezɨ nguibamɨn otarir igiar

maba nguibamɨn azenan iza an gani, eghame kamaghɨn Elisa dɨpova ghaze,
“O gumazir onarim mɨsezim, nɨ kamatɨgh! Gumazir onarim mɨsezim, nɨ
danganir kam gitagh.”

24EzɨElisa raghamɨghɨghamengara ghaze, “Kɨ guizbangɨramɨgei, Ikiavɨra
Itir God ia gasɨghasɨgham.” Ezɨ asɨzir bean amebar pumuning zuamɨra
ruarimɨn azenan iza, otarir kabar tongɨn otarir 42plan mɨsogha, tintinibar
menmɨkarziba abɨagharɨki.

25EzɨElisadanganir kamateghabar ghuaKarmelɨnMɨghsɨamɨnghu. Egha
gɨn Karmel ategha uamategha Samarian nguibar ekiamɨn ghu.

3
IsraeliaMoapiamɨsosi

1 Dughiar kamɨn, Jehosafat Judabar atrivimɨn iti, ezɨ an namba 18ɨn
azenimɨn, Ahapɨn otarim Joram, Israelian atrivimɨn oto. Egha a 12plan
azenibar Samarian atrivimɨn ike.

2Atrivim Joram arazir kuram Ikiavɨra Itir Godɨn damazimɨn a gami. Egha
an arazir bar kurar avɨribagh amizir puvatɨ, mati an amebam ko afeziam
amizɨ mokɨn. Joram asem Balɨn marvir guar an afeziam fomɨra ingarizir
kam batoke.

3 Egha Nebatɨn otarim Atrivim Jeroboam, amizir arazir kurar kabara,
Joram uam a dagh ami, arazir kurar kamagh gariba Jeroboam Israelia
gekuizɨme dagh ami. Joram arazir kurar kaba ataghizir puvatɨ. Bar puvatɨ.

4 Dughiar kamɨn, kantri Moapɨn Atrivim Mesa sipsipɨn avɨriba iti. A Is-
raelian atrivimɨn apengan iti, egha azeniba bar takisɨnmɨnuan 100,000plan
sipsipɨn apurir igiaba isa Israelɨn atrivim ganɨdi. Egha uaghan 100,000plan
sipsipɨn apuriba amɨsɨva, dar arɨzibar ghora Israelian atrivim bagha da
amadi.

5 Ezɨ gɨn Israelian Atrivim Ahap aremezɨ, Atrivim Mesa Israelian atrivir
igiamɨn apengan ikian aghuagha, ua sipsipba takisɨnmɨn a ganɨdir puvatɨ.

6 Ezɨ Atrivim Joram zuamɨra dɨkavigha Samaria ategha, Israelian
mɨdorozir gumaziba bar me akufa.

7 Egha Joram, Judabar Atrivim Jehosafat bagha akam amaga ghaze,
“MoapɨnAtrivimnan apengan ikian aghua. Ezɨ kɨmangɨ amɨsoghasava ami.
Nɨ na ko izam, o puvatɨgham?”
Ezɨ Jehosafat kamaghɨn an akam ikaragha ghaze, “Kɨ nɨ ko mangam. Kɨ

nɨn ifongiamɨn gɨnmangasa iti. Ezɨ nanmɨdorozir gumaziba ko hoziaba nɨn
akurvaghasa iti.

8Egh e tuavir manamɨnmangam?”
Ezɨ Joram kamaghɨn an akam ikaragha ghaze, “E Idomɨn kantrin gumaza-

miziba puvatɨzir danganimɨn aven zuir tuavimɨnmangɨ otogham.”
9Kamaghɨn, IsraelianAtrivimJoramko JudanAtrivimJehosafatko Idomɨn

atrivim, me uanmɨdorozir gumaziba inigha zui. Tuavir kam, a bar ruarazɨ,

me7plan aruebar arua zuima,mendɨpababar gɨfa. Ezɨmɨdorozir gumaziba
ko asɨzir biziba ateriba, damamin dɨpaba puvatɨ.

10 Ezɨ Atrivim Joram kamaghɨn mɨgei, “Kɨ, e uarir apangkufi. Ikiavɨra Itir
God e 3plan atriviba, an en diagha e isa Moapian atrivimɨn dafarim gatɨ.”

11 Ezɨ Atrivim Jehosafat kamaghɨn Atrivim Joramɨn azai, “Ikiavɨra Itir
Godɨn akam inigha izir gumazitam iti, o puvatɨ? Tam ikɨtɨ, e a mɨkemeghtɨ
a Ikiavɨra Itir Godɨn azaragham, e manmaghɨn damuam.”
Ezɨ Atrivim Joramɨn gumazir dapanir mam, kamaghɨn an akam ikaragha

ghaze, “Safatɨn otarim Elisa, a iti. A fomɨra Godɨn akam inigha izir gumazim
Elaijan ingangarir gumazimɨn ike.”

12 Ezɨ Atrivim Jehosafat oregha ghaze, “Elisa, a guizbangɨra Ikiavɨra Itir
Godɨnakaminigha izir gumazim.” Ezɨatrivir 3plankabaElisanganasaghue.

13 Ezɨ Elisa Israelian atrivimɨn ganigha ghaze, “Ia manmaghsua na
bagha izi? Ia akam inigha izir gumazir nɨn ameboghfeziaba fomɨra ghua
azangsɨghizir kaba, me baghmangɨ.”
Ezɨ Atrivim Joram kamaghɨn a ikaragha ghaze, “Puvatɨ. Ikiavɨra Itir God

uabɨ e 3plan atriviba en diagha e isa Moapɨn atrivimɨn dafarim gatɨ. Ezɨ e nɨ
bagha izi.”

14 Ezɨ Elisa kamaghɨn Joram mɨgei, “Kɨ Ikiavɨra Itir Godɨn Gavgaviba Bar
Itimɨn ingangarir gumazim. A zurara ikia mamaghɨra iti, egha gavgaviba
bar iti. Ezɨ kɨ an ziamɨn kɨ guizbangɨra mɨgei: Atrivim Jehosafat ti ia ko itir
puvatɨzɨ, kɨ nɨn guamɨn ganighan koghai, o nɨ ko mɨkemeghan koghai. Ezɨ
kɨ fo, Jehosafat a gumazir aghuim. Kamaghɨn amizɨ, kɨ a bangɨn nɨn akam
baragham.

15 Eghtɨ ia datɨrɨghɨn mangɨ, gumazir deragha gita mɨsogha ighiabagh
amitam inigh izi.” Ezɨ me gumazir gita mɨsoghamim inigha ize. Ezɨ a gita
mɨsozir dughiamɨn, Ikiavɨra Itir Godɨn gavgavim Elisan iza anevara.

16 Ezɨ Elisa akam akura ghaze, “Ikiavɨra Itir God ghaze: Ia daghurir dɨpar
fomɨraemɨra, eghadatɨrɨghɨnmɨsɨngizir kamɨn,mozirdɨparavɨribaghkuigh.

17 Ia amozim ko amɨnimɨn ganighan kogham, eghtɨ dɨpam uan danganir
kam gizɨvagham. Kamaghɨn amizɨ, ian bulmakauba ko donkiba damamin
dɨpar avɨriba ikiam.”

18 Elisa ua kamaghɨn mɨgei, “Ikiavɨra Itir God ghaze, Dɨpam ia ganɨdir
ingangarir kam, an damazimɨn a bizir ekiam puvatɨ. A bizir bar muziarim.
Ezɨ Ikiavɨra Itir God ua bizir igharazitamdamuasa. IaMoapianmɨsoghamin
dughiam, a ia ateghtɨ, ia me abɨnigham.

19 Egh nguibar dɨvazir gavgaviba itiba ko, nguibar ekiar bar aghuiba
vaghvagh da inigh. Egh ia men temer aghuiba okɨ, egh men mozir dɨpaba
apemegh. Egh ia dagɨaba isɨ azenibar ingaramin nguaziba bar dav kɨnigh,
eghtɨme dagheba oparan kogham.”
Elisa mɨkemegh gɨvazɨ, atrivir 3pla anetegha ghu.
20 Ezɨ amɨmzaraghan bar mɨzaraghara, kar mɨzarazir ofa damuamin

dughiam, aruem anadima, dɨpam zuamɨra Idomɨn ikegha izaghira, nguazir
otevir kam bar a gizɨfa.

21 Ezɨ Moapia kamaghɨn akam baraki, 3plan atriviba izɨ me mɨsoghasa.
Egha me bar gumazir mɨdorozim damuamin gavgaviba itibar diazɨ, me iza
uari akufa. Egha me gɨn iza kantri Moap ko kantri Idomɨn mɨtaghniamɨn
tughamɨsoghasa danganiba isa mɨzua iti.

22 Egha amɨmzaraghan, Moapia dɨkavigha garima, Ikiavɨra Itir God Is-
raeliabaghadɨpamamadaghagɨfa. Ezɨaruerangazangarimdɨpamgisira, ezɨ
Moapiadɨpamɨngarima, a ghuzimɨnmɨnbaraghefe. EzɨMoapia saghuiamɨn
tuivav ikia an gari.

23 Egha me kamaghɨn dei, “Ame! Ia gan. Kar ghuzimra. Apaniba ti uariv
sogha, uarirauanavɨribav soghezɨmeariaghire, ezɨmenghuzibanguazimɨn
iti. Aria, e mangɨmen danganimɨnmen biziba iniam.”

24 Egha me dɨkavigha Israelian danganimɨn ghue. Egha me ghua otivir
dughiamɨn, Israelian mɨdorozir gumaziba puv me mɨsogha, men gɨntɨgha
barghuaMoapɨnkantringhu. Egha IsraeliaMoapianavɨrimmɨsuagharigha,

25 men nguibabagh asɨghasɨki. Israelia Moapian danganiba bar dagh
arui. Me mangɨ azenibar ingaramin nguazir tam batoghamin dughiamɨn,
mɨdorozir gumaziba bar dagɨaba inigha nguazir kam mɨkɨnizɨ dagɨaba bar
nguazim avara. Egha uaghan me mozir dɨpaba bar da apemegha, temer
aghuiba bar ada oke. Me nguibar ekiaba bar dagh asɨghasigha, nguibar
ekiar vamɨra gasɨghasɨghizir puvatɨ, kar Kirheres, Moapɨn nguibar ekiam.
Ezɨ mɨdorozir gumazir katapelɨn asiba, me nguibar ekiar kam ekɨarugha
dagɨabar asavamadima, da nguibamɨn aven zui.

26 Ezɨ Moapɨn atrivim apanir kabar garima, me a gafisi, kamaghɨn amizɨ
a 700plan mɨdorozir gumazir mɨdorozir sababar suigha mɨsogha foziba ini,
egha me Kirheresɨn nguibar ekiam ategh arɨ Idomɨn atrivim bagh mangasa
ua iburaghburaki.

27 Ezɨ Moapɨn atrivim uan otarir ivariam ini, otarir kam an danganim
inigh atrivimɨn ikiam. Egha atrivim otarir kammɨsuegha an ofa gami, mati
Moapian asemɨn ofan bar isia mɨghɨrim. A nguibar ekiam avɨnizir dɨvazim
gisɨn ofan kam gami. Israelia bizir kamɨn ganigha bar atiatingi.* Egha me
mɨdorozim ategha, uamategha uan kantrin ghue.

4
Elisa amuir odiarimɨn akura

1 Dughiar mamɨn Godɨn akam inigha izir gumazibar okoruamɨn mav,
an amuim Elisa bagha ize. An pam aremezɨ an odiarimɨn iti. Egha a
kamaghɨn Elisan diava arai, “O gumazir ekiam, nan pam areme. Nɨ fo, a
zurara Ikiavɨra Itir Godɨn atiati an apengan iti. Egha a faragha gumazir
mam da pura dagɨaba ini. Ezɨ datɨrɨghɨn kɨ da ikarvaghamin dagɨaba puvatɨ.
Ezɨ gumazir kam nan otarimning iniasa izi, egh aning damutɨ aning an
ingangarir gumazir kɨnimningɨn otogham.”

2 Elisa akar kam baregha kamaghɨn amizim mɨgei, “Kɨ manmaghɨn nɨn
akuragham? Bizir manam nɨn dɨpenimɨn iti?”
Ezɨ amizim kamaghɨn a ikaragha ghaze, “Kɨ mɨner mam iti, olivɨn borem

an iti, anarɨra. Kɨ ua bizir igharaziba puvatɨ.”
3 Ezɨ Elisa kamaghɨn a mɨgei, “Nɨ mangɨ namakabar azaraghtɨ, me uan

mɨner pura itiba nɨ danɨngigh. Nɨmɨner avɨriba inigh.
4 Egh nɨ mɨner kaba inigh uan dɨpenimɨn aven mangɨ, egh tiam asaragh.

Datɨrɨghɨn nɨ uan otarimning ko borer nɨn mɨner kamɨn itim isɨ, mɨner
kabagh ingegh. Nɨ mɨnetam gingeghtɨ a izɨvaghtɨ, nɨ a inigh danganitam
dafagh. Nɨ kamaghɨra damuvɨra mangɨtɨ, mɨner kaba bar izefegh.”

5 Ezɨ amizim akar kam baregha gɨvagha ghua, uan namakaba da mɨneba
inigha, uan dɨpenimɨn ghu. Egha a uan otarimning ko dɨpenimɨn aven

* 3:27: Hibrun akam deragha akar kam abigha mɨgeir puvatɨ. Fofozir gumazir maba kamaghɨn
nɨghnɨsi, Israelia ti kamaghɨn nɨghnɨsi, Moapian asem men ataram, kamaghɨn me atiati. Ezɨ fofozir
gumazir igharaziba ghaze, Israelia ti kamaghɨn atiati, Ikiavɨra Itir God Israelian atari, egha a bizir
kurar kam gamizɨ a Israelian damazimɨn oto. Ezɨ fofozir gumazir maba ghaze, Israelia uari Moapian
atrivimɨn arazir kamɨn osemeghamɨdorozim ataki.

ghugha tiam asara. Ezɨ an otarimning mɨneba isa a bagha izima, a borem
mɨner kabagh ingavɨra iti.

6 Amizim borem mɨnebagh ingegha gɨvagha, kamaghɨn uan otarir mam
mɨgei, “Nɨmɨner igharazim inigh izɨ.”
Ezɨ otarim ghaze, “Amebam, mɨneba bar izefe.” Egha dughiar kamra,

borem ua amizimɨnmɨnemɨn otivir puvatɨ. A kamaghɨra tu.
7Ezɨ amizim ghua kamaghɨnGodɨn akam inigha izir gumazim Elisamɨgei,

“Kɨmɨner kaba bar borem dagh ingegha gɨfa.”
Ezɨ Elisa kamaghɨn a mɨgei, “Nɨ mangɨ borer kaba amadagh, egh dagɨaba

inigh. Egh nɨ uan pam inizir dagɨaba ikaragham. Eghtɨ dagɨar naba ikiam,
kar nɨ uan otarimning ko ia daghebagh ivezam.”

Elisa Sunemɨn nguibar ekiamɨn amizimɨn otarim gamizɨ, a ua dɨkafi
8 Dughiar mamɨn Elisa Sunemɨn nguibamɨn ghu. Amizir mam nguibar

kamɨn ikia, egha dagɨar avɨriba iti. Egha uan dɨpenimɨn daghetam amasa
Elisan azangsɨsi. Ezɨ Elisa zurara Sunemɨn izir dughiabar an amizir kamɨn
dɨpenimɨn apiaghirava api.

9 Egha dughiar mamɨn amizir kam kamaghɨn uan pam mɨgei, “Nɨ gan,
gumazir kamzurara iza e komaapi, kɨ fo, aGodɨnakam inigha izir gumazim,
egha a God baghavɨra itir gumazimra.

10 Ga uaning, ga ti dɨpenir ghuriar pɨn itimɨn daguraguir danganitam
akɨrigham. Egh e akuir dakozitam ko, apir dakozitam ko, dabirabir tam
ko, lamɨn tam, danganir kamɨn dar arigham. Eghtɨ gumazir kam izamin
dughiamɨn, a danganir kamɨn ikiam.” Egha aning a bagha danganir kam
akɨri.

11Ezɨ dughiar mamɨn Elisa ua Sunemɨn izegha, danganir kamɨn ghuavan-
abogha, uan akuir dakozim girɨghav ikiava avughsi.

12 An avughsa ikia kamaghɨn uan ingangarir gumazim Gehasi mɨgei, “Nɨ
magɨrɨ na bagh Sunemɨn amizir kamɨn ganigh, egh a mɨkemeghtɨ a izɨ.” Ezɨ
Gehasi amizimmɨkemezɨ a iza an guamɨn tu.

13 Ezɨ Elisa Gehasi mɨgɨa ghaze, “Nɨ kamaghɨn amizimɨn azaragh, ‘Bar
guizbangɨra, nɨ ingangarir ekiamgamuaganakura. Ebizir tizimdamigh, nɨn
akurvazir aghuimikaragham? Elisa timangɨatrivimomɨdorozir gumazibar
dapanimɨn azaraghtɨ, aning nɨ bagh bizir aghuitam damuam? Nɨ kamaghɨn
ifongez, o?’ ”
Ezɨ Gehasi ghua amizir kamɨn azarazɨ, amizim kamaghɨn a mɨgei, “Kɨ uan

adarazir tongɨn iti, egha bizitamɨn otevezir puvatɨ.”
14 Ezɨ Elisa kamaghɨn Gehasin azara, “E bizir aghuir manatamɨn amizir

kamɨn arazir aghuim ikarvagham?”
Ezɨ Gehasi ghaze, “Kɨ gari, bizir vamɨra iti, an pam bar ghurizɨ, a boriba

puvatɨ.”
15 Ezɨ Elisa Gehasi mɨgɨa ghaze, “Nɨ amizim mɨkemeghtɨ, a izɨ.” Ezɨ Gehasi

ghua amizimmɨkemezɨ, a iza tiar akamɨn tughav iti.
16 Ezɨ Elisa amizim mɨgɨa ghaze, “Azenir munamɨn dughiar kamra, nɨ

otaritam uan agharimningɨn a firagham.”
Ezɨ amizim a ikaragha ghaze, “Ga uaning, nan gumazir aruam, nɨ Godɨn

akam akurir gumazim, nɨ na gifaranmarkɨ.”
17Ezɨ gɨn, amizir kam navim asangi. Egha Elisamɨkemezɨmoghɨra, azenir

munamɨn, dughiar kamra an otarim bate.

4:16: Jenesis 18:14; 2 Atriviba 4:28

18 Azenir mabar gɨn otarim ekevegha, uan afeziam bagha azenibar ghu.
Kar witbar ghorir dughiam, ezɨ afeziam ingangarir gumaziba ko witɨn
azenimɨn iti.

19 Otarim ingangaribar gara ikia, egha kamaghɨn uan afeziamɨn diava
arai, “Iiii afeziam! Nan dapanim puvɨra na gami. A na gamuavɨra iti! Iiii!”
Ezɨ afeziam uan ingangarir gumazir mam mɨgɨa ghaze, “Nɨ otarir kam

inigh an amebam baghmangɨ.”
20 Ezɨ ingangarir gumazim otarim inigha an amebam bagha ghu. Ezɨ

otarim amebamɨn apozim girɨghav ikia ghua, dughiar aruer arɨzimɨn tu,
egha an areme.

21 Ezɨ amebam otarimɨn kuam inigha dɨpenimɨn pɨn ghuanaga Elisan
danganimɨn aven ghua dakozim anetɨ. Egha amebam azenan ghugha tiam
asara.

22 Egha a uan pamɨn diazɨ, a izima a kamaghɨn a mɨgei, “Nɨ mangɨ ingan-
garir gumazitam mɨkemeghtɨ, a na bagh donki inigh izɨ. Eghtɨ kɨ zuamɨra
mangɨ, Godɨn akam inigha izir gumazir kamɨn ganigh, egh uamategh izam.”

23Ezɨ an pam ghaze, “Manmagh amizɨ nɨ datɨrɨghɨra mangasa? Nɨ Sabatɨn
dughiam o iakɨnir igiamɨn dughiar ekiammɨzuamam, o?”
Ezɨ amizim ghaze, “Markɨ, kɨ datɨrɨghɨra mangasa. Nɨ nɨmɨra ikɨ. Biziba

deragham.”
24 Ezɨ ingangarir gumazim satel donki gatɨzɨ, amizim a gapera. Egha

amizim kamaghɨn ingangarir gumazim mɨgei, “E mangamin dughiamɨn, nɨ
donki damutɨ, a zuamɨra mangɨ. Nɨ na bangɨn aghumra mangan markɨ.
Donki aghumramangɨsɨ kɨ ifuegh, nɨmɨkɨmam.”

25Egha amizim ingangarir gumazim ko, Godɨn akam inigha izir gumazim
Elisan ganasaKarmelɨnMɨghsɨamɨn ghu.* Aning saghon ikiavɨra itima, Elisa
aningɨn gani. Egha a uan ingangarir gumazim, Gehasi mɨgei, “Nɨ munagh
gan, Sunemɨn amizir kam izi.

26Nɨ ivegh a bagh mangɨva an azaragh fogh, a uan pam ko otarim me ti
deragha iti, o puvatɨ?”
Ezɨ Gehasi ghua amizimɨn azarazɨ, amizim kamaghɨn an akam ikaragha

ghaze, “E deraghavɨra iti.”
27 Amizim iza mɨghsɨamɨn Elisa batogha, aviragha Elisan dagarimningɨn

suira. Ezɨ Gehasi amizimɨn garima, a kamaghɨn amima, an a tɨvamadaghtɨ a
tong saghonmangasa.
Ezɨ Elisa kamaghɨnGehasimɨgei, “Anetakigh. Kɨ fo, an osɨmtɨzir bar ekiam

iti. Ezɨ Ikiavɨra Itir God an osɨmtɨzim nan modogha an gun na mɨkemezir
puvatɨ.”

28Ezɨ amizim ghaze, “Gumazir ekiam, kar nɨnmɨgɨrɨgɨamɨnGod borir kam
na ganɨngi. Kɨnɨn azarazir puvatɨ. Ezɨ kɨnɨmɨgɨa ghaze, nɨna gifaranmarkɨ.”

29 Elisa akar kam baregha, kamaghɨn Gehasi mɨgei, “Nɨ deraghvɨra uan
inim ikegh, egh nan fidizir aghorim uan dafarimɨn an suiragh, egh zuamɨra
Sunemɨn nguibamɨnmangɨ. Egh nɨ gumazitam batogh, dughiam a danɨngan
markɨ. Eghtɨ gumazitam dughiam nɨ danɨngtɨ, nɨ an akam ikaraghan markɨ.
Nɨ amizir kamɨn dɨpenimra mangɨ, egh fidizim otarir kamɨn guam gisɨn
datɨgh.”

30 Ezɨ otarimɨn amebam kamaghɨn garima, Elisa mangan ibura, ezɨ a
kamaghɨnmɨgei, “Ikiavɨra Itir Godɨn ziamɨn, kɨ guizbangɨramɨgei, kɨnɨ ategh
uabɨra mangan kogham.” Kamaghɨn amizɨ Elisa dɨkavigha amizir kam ko
uamategha Sunemɨn ghu.

* 4:25: KarmelɨnMɨghsɨammong 40 kilomitan, Sunemɨn nguibar ekiamɨn saghon iti.

31 Ezɨ Gehasi faragha ghua Elisan fidizir aghorim isa otarimɨn guam gatɨ,
ezɨ a tong mozorogha amir puvatɨ. Bar puvatɨ. Egha Gehasi uamategha zui.
A tuavimɨn aning batozir dughiamɨn, a kamaghɨn Elisa mɨgei, “Nɨ mɨkemezɨ
moghɨn kɨ ami, ezɨ otarim ua dɨkavizir puvatɨ.”

32 Egha me ghua dɨpenimɨn otivigha, Elisa uan danganimɨn tiar akamɨn
ghugha, otarir kamɨn kuamɨn garima a dakozim girɨghav iti.

33Egha an aven ghugha tiam asaragha, Ikiavɨra Itir God komɨgei.
34Egha a dakozim gisɨn ghuavanabogha otarimɨn kuam gisɨn fuagha, uan

akam isa otarimɨn kuamɨn akam gatɨgha, uan damazimning an damazimn-
ingɨnporogha, uandafarimning isaandafarimninggisɨnatɨ. Elisakamaghɨn
amuavɨra itima, otarimɨnmɨkarzim ua fei.

35 Ezɨ Elisa dakozim ategha mong uan danganimɨn aven arui. Egha ua
ghua otarim gisɨn avira. Ezɨ otarim 7plan dughiabar asigha uan damazimn-
ing kui.

36EzɨElisaGehasin diagha kamaghɨnamɨgei, “Nɨmangɨ otarimɨnamebam
mɨkemeghtɨ a izɨ.”
Ezɨ Gehasi kamaghɨn amizɨ, amizir kam anaga akuir danganimɨn aven

ghu. Ezɨ Elisa amɨgei, “Nɨ uan otarim inigh.”
37Egha amizimElisan dagarimningɨnboroghɨra irɨgha, dapanimaviragha

nguazim mɨtuagha, ziar ekiam Elisa ganɨdi. Egha gɨn dɨkavigha uan otarim
inigha ghu.

Elisa dɨparsɨzim gamizɨ, a dera
38 Dagheba puvatɨzir dughiar kurar mam, Israelɨn nguazim bato. Ezɨ

dughiar kamɨn Elisa uamategha ghua Gilgalɨn nguibamɨn iti. Dughiar
mamɨn, Godɨn akam inigha izir gumazibar okoruamɨn, gumazir maba iza
a da nɨghnɨziba isi. Me apiagha an akaba barasi, egha Elisa uan ingangarir
gumazim kamaghɨn amɨgei, “Nɨmɨner ekiam inigh izɨva Godɨn akam inigha
izir gumaziba bagh dɨparsɨzim damu.”

39EzɨGodɨn akam inigha izir gumazirmamdɨparsɨzir tam damuasa ghua,
zuravariba buri. Egha a ruarimɨn itir sevibar mɨn garir bizibar gara ghaze,
ka ti dagheraghuiba. Kamaghɨnamizɨ, a sevir ovɨzir avɨriba inigha, uan inim
garɨghizɨ an inimbar izɨfa. Egha a da inigha iza dar ghoreghamɨnemgaghui.
Ezɨ gumaziba deragha sevir ovɨzibagh fozir puvatɨ.

40Dɨparsɨzim isigha gɨvazɨ, Godɨn akam inigha izir gumaziba damasa me
da isa itaribagh arɨsi. Ezɨ me apir dughiamɨn, dɨparsɨzim men akabav sosi,
ezɨ me kamaghɨn Elisan dei, “O Godɨn akam inigha izir gumazim, dɨparsɨzir
kam bar puvɨra mɨsosi. Ezɨ e daman ibura. E ti arɨmɨghiregham.”

41 Ezɨ Elisa plauan me witɨn ingarizir taba inigh izasa me mɨgei. Me
da inigha izezɨma, Elisa da mɨnem mɨkɨnigha, kamaghɨn uan ingangarir
gumazim mɨgei, “Nɨ dɨparsɨzim uam a isɨ itaribar arɨkigh, eghtɨ Godɨn akam
inigha izir gumaziba damam.” Ezɨ me apima, dɨparsɨzim datɨrɨghɨn ua men
akabav sozir puvatɨ.

Elisa 100plan gumaziba daghebame ganɨdi
42Ezɨ dughiar mamɨn gɨn, gumazir man Balsalisan nguibam ategha, Elisa

bagha ize. Kar bali aghoramin dughiam. Gumazir kam uan azenimɨn, balin
faraghaanibaaghoregha, 20planbalinbretɨnrubuzir tuezibakobalin tuezir
puvatɨzir maba sara inigha uan mɨtarim gaghuigha, da inigha Elisa bagha
ize. EzɨElisa uan ingangarir gumazimmɨgɨa ghaze, “Nɨdagher kaba isɨ akam
inigha izir gumazibar anɨngtɨ, me dar amɨ.”
4:34: 1 Atriviba 17:21

43 Ezɨ an ingangarir gumazim ghaze, “Dagher kaba avɨrasemezir pu-
vatɨ, Dagher kaba manmaghɨra 100plan akam inigha izir gumazir kabar
tughatɨgham.”
Ezɨ Elisa an akam ikaragha ghaze, “Ikiavɨra Itir God ghaze, me damɨtɨ,

dagher naba ikɨvɨra ikiam. Kamaghɨn amizɨ, nɨ dagheba isɨ gumazibar
anightɨ, me dar amɨ.”

44 Ezɨ ingangarir gumazim dagheba isa akam inigha izir gumazibagh
anɨngizɨ, me da api. Egha Ikiavɨra Itir God mɨkemezɨ moghɨra, me amegha
izɨvazɨ, dagher naba ikiavɨra iti.

5
Namanɨn lepan arɨmariam gɨfa

1 Naman, a Sirian mɨdorozir gumazibar gumazir dapanir ekiam. Na-
manɨn dafarimɨn, Ikiavɨra Itir God, Sirian mɨdorozir gumazibar akurazɨ,
me apaniba dɨkabɨni, kamaghɨn amizɨ, Sirian atrivim bar a gifuegha, a
bagha bar akonge. Naman a mɨdorozir gumazir bar aghuim, egha a lepan
arɨmariam iti.

2DughiarmamɨnSirianmɨdorozir gumazibaghua Israeliamɨsogha, guivir
igiar mamɨn suiragha a sara ghu. Ezɨ guivir igiar kam, a Namanɨn amuimɨn
ingangarir amizimɨn iti.

3 Dughiar mamɨn gɨn, Israelian guivir igiar kam kamaghɨn Namanɨn
amuim mɨgei, “Nɨn pam Godɨn akam inigha izir gumazir Samarian itir
kam bagh mangɨgh, ti deragham. Godɨn akam inigha izir gumazir kam an
arɨmariam akɨrightɨ, a ua deragham.”

4 Naman akar kam baregha, atrivim bagha ghua, guivir igiar kamɨn
akamɨn gun amɨkeme.

5 Ezɨ atrivim kamaghɨn a mɨgei, “Nɨ mangɨ! Kɨ Israelian atrivim bagh
akɨnafaritam osirigh, nɨ danightɨ nɨ a inighmangɨ a danɨngigh.”
Egha atrivim akɨnafarim osirigha Naman ganɨngi. Ezɨ Naman 300,000

kina silvan dagɨaba ko 60 kilogrem gol, ko 10plan korotiar kurkiamiba sara
inigha, dɨkavigha Samarian ghu.

6 Egha Naman Sirian atrivim da akɨnafarir kam inigha ghua, Israelian
atrivim ganɨngi. Akɨnafarir kam kamaghɨn mɨgei: “Akɨnafarir kam, nan
gumazir dapanim Naman kɨ a bagh nɨ mɨkɨmasa. A lepan arɨmariam iti, ezɨ
nɨ a damightɨ, a ua deraghasa kɨ ifonge.”

7 Ezɨ Israelian atrivim akɨnafarir kamɨn ganigha uan navir osɨmtɨzim
akakaghauankorotiamabɨki. Eghaakamaghɨnmɨgei, “Amei! Sirianatrivim
tizim bagha kamaghɨn na bagh akam amada, kɨ mangɨ gumazir kamɨn
arɨmariam akɨrigham? A ti ghaze, kɨ God, kɨ gumazim damightɨ a deragh
ikiamingavgavim iti, a? Okɨgumazimdamightɨ, anaremeghamingavgavim
iti, a? Kɨ fo, a namɨsoghasa tuaviba buri.”

8EzɨGodɨnakam inigha izir gumazimElisa, kamaghɨnoraki, atrivimnavir
osɨmtɨzim ikia, uankorotiamabɨki. Kamaghɨnamizɨ, Elisa kamaghɨnatrivim
bagha akamamaga ghaze, “Nɨmanmaghsuanavimosemeghauan korotiam
abɨki? Nɨ gumazir kamamadaghtɨanabagh izɨ, eghtɨkɨkamaghɨnanakaghtɨ
a fogh suam, Godɨn akam inigha izir gumazir mam guizbangɨra Israelɨn iti.”

9 Kamaghɨn amizɨ, atrivim Naman mɨkemezɨ, a uan karisba ko hoziaba
sara ghua Elisan dɨpenimɨn tiar akamɨn oto.

10 Ezɨ Elisa gumazir mam Naman bagha anemadazɨ, a dɨpenimɨn azenan
ghua kamaghɨn Naman mɨgɨa ghaze, “Nɨ mangɨ 7plan dughiabar Jordanɨn
5:1: Luk 4:27

Fanemɨndɨpamɨnrueghtɨ, nɨnarɨmariamgɨvaghtɨ, nɨnmɨkarzimuaderaghtɨ,
nɨ deragham.”

11EzɨNamanakarkambareghapuvatari, eghaElisandɨpenimateghaghu.
Naman ghaze, “Elisa ti azenan izegh nan ganigh, Ikiavɨra Itir God, uan God
ko mɨkɨm, egh arɨmariam iti naghɨn isɨn uan dafarim ighuavamangam. Egh
arazir kamɨn a na damightɨ, kɨ ua deragham. Ezɨ puvatɨ.

12A Jordanɨn Fanemɨn dɨpamɨn ruasa na mɨgei. Ezɨ Damaskusɨn Fanemn-
ing Abana ko Farpar, aning bar Israelian dɨpabagh afira! Eghtɨ dɨpatam
nan arɨmariam agɨvsɨ, kɨ ti uan kantrin aven itir dɨpar kamning guruva ua
deragham.” Naman kamaghɨnmɨgɨa, egha bar anɨngaghegha ghu.

13 Ezɨ an ingangarir gumaziba an boroghɨn ghua kamaghɨn a mɨgei, “Gu-
mazir ekiam, Godɨn akam inigha izir gumazim bizir bar ekiatam damusɨ nɨ
mɨkɨmtɨ, e fo, nɨ a damuam. Ezɨ a kamaghɨn bizitam mɨkemezir puvatɨ. A
pura ruasa nɨmɨkeme. Kamaghɨn amizɨ, nɨ an akamɨn gɨnmangɨ.”

14 Ezɨ Godɨn akam inigha izir gumazim Elisa, a Naman mɨkemezɨ moghɨn
Naman an akam baregha, ghua Jordanɨn Fanemɨn ghuaghira 7plan dughi-
abar uabɨ isa dɨpam gazui. Ezɨ an arɨmariam bar gɨvazɨ an mɨkarzim ua bar
zuegha, borir igiamɨnmɨn oto.

15Egha a uan ingangarir gumaziba ko, me ua Godɨn ingangarir gumazim
bagha ghue. Egha Naman, Elisan guamɨn tugha amɨgɨa ghaze, “Kɨ datɨrɨghɨn
fo, godɨn tam ua nguazir kamɨn nguibatamɨn itir puvatɨ. Ia Israelia, ian God,
a guizbangɨra God. Kamaghɨn amizɨ, ga uaning, kɨ nɨn ingangarir gumazim,
kɨ bizir aghuim nɨ danɨngasa, nɨ na dama a inigh.”

16Ezɨ Elisa an akam ikaragha ghaze, “Puvatɨ. Kɨ Ikiavɨra Itir Godɨn zurara
itimɨn ingangarir gumazim. A nan garima, kɨ an ziamɨn guizbangɨra nɨ
mɨgei, kɨbarnɨdabizitam inighankogham.” EzɨNamanbizir aghuitamElisa
danɨngasa bar gavgafi, ezɨ Elisa bar aghua.

17 Ezɨ Naman ghaze, “Nɨ nan bizir aghuim inian aghua, a markɨ. Ga
uaning, kɨ nɨn ingangarir gumazim, nɨ nan amamangatɨghtɨ, kɨ Israelian
nguazir mɨnemeniar avɨritaba inigh uan donkining datɨghtɨ, aning da ater
e uamategh uan nguibamɨn mangam. Egh nguazir mɨnemeniar kabagh
isɨn, kɨ Ikiavɨra Itir God bagh, ofa gamir dakozimɨn ingaram. Guizbangɨra,
kɨ godɨn igharazitaba bagh ofan bar isia mɨghɨriba, ko ofan igharazibar
amuan kogham. Kɨ Ikiavɨra Itir God baghvɨra ofan bar isiamɨghɨriba ko ofan
igharazibar amuam.

18Ezɨnɨnanosɨmtɨzimgɨfoghasakɨ ifonge, eghtɨ Ikiavɨra ItirGodnanarazir
kuraba gɨn amadagham. Nan gumazir ekiam zurara ghua asem Rimonɨn
ziam fe, ezɨ kɨ a ko iti. E Rimonɨn ziam fer dɨpenimɨn aven zuir dughiamɨn,
atrivim nan agharimɨn suisi. Egha a tevibar pɨra asem Rimon ziam fer
dughiamɨn, a na getuima, kɨ uaghan aser kamɨn marvir guamɨn boroghɨn
teviba apɨri. Kɨ fo, kɨ uamategh mangɨtɨ, arazir kam gɨn uam otivam. Ezɨ
Ikiavɨra Itir God nan arazir kuraba gɨn amangasa kɨ ifonge.”

19Ezɨ Elisa ghaze, “Nɨ osɨmanmarkɨ. Nɨ navir amɨrizim inighmangɨ.”
EzɨNaman Elisa ategha ghu. Egh a tɨghar saghonmangamin dughiamɨn,
20Elisan ingangarir gumazim, Gehasi, uabɨra kamaghɨn uabɨmɨgɨa ghaze,

“Nan gumazir ekiam, Sirian gumazim Naman ataghizɨ, a pura zui. Man-
maghsua a bizir Naman a danɨngamim inizir puvatɨ? Ikiavɨra Itir Godɨn
ziamɨn, kɨ guizbangɨra mɨgei, kɨ Namanɨn gɨn iveghmangɨ, egh a da bizitaba
inigham.”

21 Egha dɨkavigha Namanɨn gɨn zui. Ezɨ Naman garima, gumazir mam
an gɨn ivegha izi, ezɨ a uan karis ategha ghuaghira tuavimɨn tughav itima,

Gehasi iza a bato. Ezɨ Naman kamaghɨn Gehasin azara, “Bizitam ia batoz,
o?”

22 Ezɨ Gehasi ghaze, “Puvatɨ. Nan gumazir ekiam kamaghɨn nɨ mɨkɨmasa
na amada: Godɨn akam inigha izir gumazimning datɨrɨghɨra an dɨpenimɨn
ize. Aning Efraimɨn mɨghsɨaba itir Godɨn akam inigha izir gumazimning.
Ga uaning, nɨ silvan beghiam ko korotiar pumuning, Godɨn akam inigha izir
gumazir kamning bagh dar anɨngigh.”

23 Ezɨ Naman kamaghɨn a ikaragha ghaze, “Beghiar vamɨra markɨ, nɨ
pumuning inigh.” A mɨghɨghavɨra da iniasa Gehasi mɨgei, ezɨ Gehasi da
iniasa ifonge. Kamaghɨn amizɨ, Naman beghiar pumuning isa silvan avɨriba
aning gaghui, silvan kabar dɨbobonim, 60,000 kinan tu. Egha uaghan
korotiaraghuirpumuning ini, eghabizir kaba inighauan ingangarir gumaz-
imning ganɨngi, ezɨ aning da atera Gehasin faragha zui.

24 Me ghua Samarian mɨghsɨamɨn otivigha, Gehasi bizir kaba inigha
dɨpenimɨn aven da atɨ. Egha ingangarir gumazir kamning, ua Naman bagha
aning amada.

25Aningghuzɨ, GehasiuadɨpenimɨnavenghughaElisandamazimɨn tu. Ezɨ
Elisa kamaghɨn an azara, “Gehasi, nɨmanagh ghugha izi?”
Ezɨ Gehasi ghaze, “Gumazir ekiam, kɨ danganitamɨn ghuzir puvatɨ.”
26 Ezɨ Elisa kamaghɨn a mɨgei, “Nɨ ifaran markɨ. Nɨ ti ghaze, kɨ nɨn ganizir

puvatɨ, a? Nanduamnɨko ikia garima, gumazir kamkaris ateghanɨbativasa
izaghirɨ. Gehasi, kar dagɨaba ko, korotiaba ko, olivɨn azeniba ko, wainɨn
azeniba ko, sipsipba ko, bulmakauba ko, ingangarir gumazamizir kɨniba
iniamin dughiam puvatɨ. Arazir kam derazir puvatɨ.

27 Nɨ Naman da dagɨaba ini. Kamaghɨn amizɨ, lepan arɨmariar faragha
Namanɨn ikezir kam, a datɨrɨghɨn nɨn ikiam. Egh nɨ ko gɨn otivamin adarasi,
ia zurara lepan arɨmariar kam iniam.”
Ezɨ Gehasi Elisa ataghizir dughiamɨn, Gehasi lepan arɨmariam ini. Ezɨ an

mɨkarzim, ghuariar ghurghurimɨnmɨn bar ghurghuri.

6
Elisa sobiav zem gamizɨ, a ua dɨpamɨn azenan oto

1 Dughiar kamɨn, Elisa Godɨn akam inigha izir gumazir okoruamɨn gara
me geghufi. Ezɨ dughiarmam gumazir kaba kamaghɨn amɨgei, “En dɨpenim
sufi, egha en tughatɨzir puvatɨ.

2 Kamaghɨn amizɨ, nɨ e ateghtɨ, e bar Jordanɨn Fanemɨn mangam. Egh e
vaghvagh temer vamɨra vamɨram okam. Egh e uari bagh dɨpenir igiatam,
Jordanɨn Fanemɨnmɨriamɨn an ingaram.”
Ezɨ Elisa ghaze, “A dera, ia mamaghɨn damu.”
3Ezɨ Godɨn akam inigha izir gumazir mam kamaghɨn amɨgei, “Ga uaning,

gumazir ekiam, nɨ e ko izasa e ifonge.”
Ezɨ Elisa a ikara, “A dera, kɨ ia komangam.”
4Egha ame ko ghua Jordanɨn Fanemɨn otivigha, maghɨra temeba oti.
5 Me ingara itima, Godɨn akam inigha izir gumazir mamɨn sobiav zem

asiaghirɨgha dɨpam giraghu. Ezɨ akam inigha izir gumazir kam uan so-
biam inian iburagha kamaghɨn dei, “Ame! Gumazir ekiam, kɨ gumazir
igharazimɨn sobiam inigha ize. Ezɨ a dɨpam giraghu.”

6Ezɨ Godɨn akam inigha izir gumazim Elisa, kamaghɨn an azara, “Sobiam
managhɨra iraghu?” Ezɨ akam inigha izir gumazim, sobiam iraghuzir
danganimɨn Elisan aka. Ezɨ Elisa temer aguar dozir mam atugha, sobiam
iraghuzɨ naghɨn dɨpammɨkɨni, ezɨ sobiam uam anabo.

7Ezɨ Elisa ghaze, “Nɨ datɨrɨghɨn sobiam inigh.” Ezɨ Godɨn akam inigha izir
gumazim uan dafarim amadagha sobiam ini.

Elisa Sirianmɨdorozir gumazibar tɨfa
8 Dughiar mamɨn, Sirian atrivim uan mɨdorozir gumaziba ko izɨ Israelia

mɨsoghasa. Egha atrivim uan gumazir dapaniba ko, uariv gɨa nɨghnɨzim
batogha ghaze, me danganir me ikiamimɨn ingarigh, egh kagh ikegh
dɨkavighmangɨ Israelia mɨsogham.

9Ezɨ Godɨn akam inigha izir gumazim Elisa, a Sirian mɨdorozir gumaziba
ikiamin danganim gɨfo, egha Israelian atrivim bagha akam amada. A
uaghan Israelian atrivim mɨgɨa ghaze, Israelia danganir kamɨn boroghɨn
mangan markɨ. Me an boroghɨn mangɨtɨ, Sirian mɨdorozir gumaziba me
gasɨghasigham.

10 Ezɨ atrivim akar kam baregha, mɨdorozir gumaziba danganir Sirian
mɨdorozir gumaziba ikiamin naghɨn ikiasame amada. Ezɨ Siriaba danganir
kamɨn otivigha Israelian mɨdorozir gumazibar garima, me fomɨra iti. Kam-
aghɨn amizɨ, me danganir kamɨn ikian ibura. Arazir kam dughiar avɨribar
otifi.

11 Ezɨ Sirian atrivim bizir kam bangɨn nɨghnɨzir kurar bar avɨribagh ami.
Egha a uan gumazir dapanibar diazɨ, me izima a men atara pamtemɨn ka-
maghɨnmemɨgei, “Ia namɨkemegh, en gumazir manam Israelian atrivimɨn
akurvasi?”

12Ezɨ anmɨdorozir gumazibar dapanirmama ikaragha ghaze, “Oatrivim,
en gumazitam arazir katam gamizir puvatɨ. Bar puvatɨ. Kar Elisara, a
Israelian Godɨn akam inigha izir gumazim. E damuasa amir biziba bar, a
zurara Israelian atrivimmɨgei. Nɨmɨgeir akaba Elisa bar a dagh fo. Nɨ akuir
danganimɨn ikɨmɨkɨmtɨ, Elisa fogham.”

13 Ezɨ atrivim kamaghɨn gumazir dapanibav gei, “Ia mangɨ fogh, Elisa
danganirmanamɨn iti. Egh iamɨdorozir gumaziba amadaghtɨ, memangɨ an
suiragh.” Ezɨme ghua kamaghɨn fo, Elisa Dotanɨn nguibar ekiamɨn iti.

14 Kamaghɨn amizɨ, atrivim mɨdorozir gumazir avɨrim amɨsefe, egha me
amangizɨmehoziabakokarisba inighaDotanɨnghue. Meghuadɨmagarimɨn
otivigha nguibam koro.

15 Ezɨ bar mɨzaraghara Elisan ingangarir gumazim dɨkavigha dɨpenimɨn
azenan ghu. Egha a garima, Sirian mɨdorozir gumaziba uan hoziaba ko
karisba sara nguibar ekiam ekɨarugha gɨfa. Egha a ghua kamaghɨn Elisa
mɨgei, “Ame! Gumazir ekiam, Sirian mɨdorozir gumaziba e ekɨarugha gɨfa.
E manmaghɨn damuam?”

16 Ezɨ Elisa kamaghɨn a mɨgei, “Nɨ atiatingan markɨ. Me guizbangɨra
mɨdorozir gumazir avɨrim iti, ezɨ en akurvaghamin mɨdorozir gumazir bar
avɨrim iti, ezɨ en mɨdorozir gumazibar dɨbobonim, men mɨdorozir gumaz-
ibar dɨbobonim bar a gafira.”

17Ezɨ Elisa kamaghɨn God ko mɨgɨa ghaze, “O Ikiavɨra Itir God, nɨ gumazir
kamɨn damazimning kuightɨ, a kɨ mɨgeir darazir ganika.” Ezɨ Ikiavɨra Itir
God ingangarir gumazir kamɨndamazimning kuizɨ, a garima, hoziar avɨriba
ko karisɨn avɨriba Elisa itir mɨghsɨar kam bar a gizɨfa. Ezɨ karisba ko hoziar
kaba, da avimɨnmɨrara gari.

18Ezɨ Sirianmɨdorozir gumaziba Elisan suighasa izavɨra itima, Elisa kam-
aghɨn God ko mɨgei, “O Ikiavɨra Itir God, kɨ kamaghsua, nɨ Sirian mɨdorozir
gumazibar damaziba okavightɨ, me ganan kogham.” Ezɨ Ikiavɨra Itir God
men damaziba okafi.

19Ezɨ Elisa danganir Sirian mɨdorozir gumaziba itimɨn ghugha kamaghɨn
mɨgei, “Ia ti ongani. Tuavir kam, ia inigh nguibar ekiar ia mangasava
amimɨn mangɨghan kogham. Ezɨ markɨ, ia nan gɨn izɨtɨ kɨ ian aku gumazir
ia ruir kam bagh mangam.” Ezɨ me an gɨn zuima, a men akua Samarian
nguibar ekiamɨn ghu.

20Egha me nguibar ekiamɨn aven ghue. Ezɨ Elisa kamaghɨn God ko mɨgei,
“O Ikiavɨra Itir God, nɨ Sirian mɨdorozir gumazibar damaziba kuightɨ, me
ua gan.” Ezɨ Ikiavɨra Itir God men damaziba kuizɨ, me ua gari. Egha me
kamaghɨn gara fo, me Samarian nguibar ekiamɨn aven iti.

21 Ezɨ Israelian atrivim men ganigha kamaghɨn Elisan azara, “Gumazir
ekiam, kɨ ti memɨsueghtɨme arɨghiregham, a?”

22 Ezɨ Elisa ghaze, “Puvatɨ. Nɨ mɨdorozimɨn aven apanibar suizir
dughiamɨn, nɨ zurara me mɨsozi me ariaghirir puvatɨ. Kamaghɨn amizɨ, nɨ
gumazir kabav soghan markɨ. Nɨ dagheba ko dɨpaba me danɨng, eghtɨ me
gɨn uan atrivim bagh uamateghmangam.”

23 Ezɨ Israelian atrivim Sirian mɨdorozir gumaziba bagha isar ekiam
gamighame ganɨngi. Me amegha gɨvazɨ, a uame amangizɨmeSirian atrivim
bagha ghue. Egha dughiar kamɨn, Sirianmɨdorozir gumaziba ua iza Israelia
mɨsozir puvatɨ.

Sirianmɨdorozir gumaziba Samarian nguibar ekiam ekɨaru
24Azenirmaba gɨvazɨ, Sirian Atrivim, Benhadat, uanmɨdorozir gumaziba

akuvagha, Samarian nguibar ekiam konasa zui, egh Samaria mɨsoghasa.
25 Ezɨ dughiar kamɨn Samarian nguibar ekiam dagheba bar puvatɨ. Ezɨ

Sirian mɨdorozir gumaziba dughiar ruarimɨn nguibam ekɨarugha itima,
Samarian gumazamiziba dagheba bagh mangɨ da inigh nguibar ekiamɨn
aven izasa ibura. Kamaghɨn amizɨ, gumazitam donkin dapanim givesɨ,
kamaghɨn a 80 kinan a givezam. Eghtɨ gumazitam 250 gremɨn kuarazir
bunbamɨn buaribagh ivesɨ, a 5 kinan dagh ivezam.

26Dughiar mamɨn Israelian atrivim nguibar ekiam avɨnizir dɨvazir mɨtiar
gavgavim gisɨn arui, ezɨ amizir mam kamaghɨn an dei, “O nan atrivim, nɨ en
akuragh!”

27 Ezɨ atrivim kamaghɨn an akam ikaragha ghaze, “Nɨ ti ghaze, kɨ wit ko
wain iti, a? Kɨuamanmaghɨn ian akuragham? Puvatɨ. Ikiavɨra Itir God ti nɨn
akuragham.”

28Egha atrivim an azara, “Kɨmanmaghɨn nɨn akuraghasa nɨ ifonge?”
Ezɨ amizim kamaghɨn a ikaragha ghaze, “Ga amizir kamning, kamaghɨn

akam akɨri, nan otarim ga faragh anemam, egh dughiar igharazimɨn, ga an
otarim amam.

29 Kamaghɨn amizɨ, kɨ uan otarim mɨsuegha ga aneme. Egha
amɨmzaraghan, kɨ an borim mɨsoghasa a mɨgei. Ezɨ puvatɨ. A uan otarim
modogha gɨfa.”

30 Kamaghɨn amizɨ, atrivim akar kam baregha bar osemegha, uan koro-
tiam abɨki. A nguibar ekiam avɨnizir dɨvazir mɨtiar gavgavim gisɨn aruavɨra
itima, gumazamiziba datɨrɨghɨn an buaber korotiamɨn garima, atrivim uan
korotiar azenan itimɨn aven aneru.

31 Egha atrivim ghaze, “Elisa en osɨmtɨzir kabar mɨngarim. Ezɨ kɨ
datɨrɨghɨra an fɨrim atughtɨ an aremegham. Kɨ kamaghɨn damighan koghtɨ,
God uabɨ namɨsueghtɨ kɨ aremegham.”

32Atrivim kamaghɨnmɨgɨa, Elisa mɨsueghtɨ an aremeghasa gumazir mam
amadazɨ, a ghu. Ezɨ dughiar kamɨn Elisa uan dɨpenimɨn itima, Samarian
gumazir dapanir maba a ko iti. Gumazir kam atrivim anemadazɨ, a tɨghar
6:29: Godɨn Araziba 28:57; Azir Akam 4:10

izima, Elisa kamaghɨn gumazir dapanibav gei, “En atrivim, a gumazir gu-
mazibav sozi me ariaghirim. Egha a datɨrɨghɨn nan fɨrim aghorasa gumazir
mam a amada. Eghtɨ gumazir kam izɨ otoghamin dughiamɨn, ia pamtemɨn
tiam asaragh anepɨrightɨ, an aven izan kogham. Ezɨ atrivim uabɨ gumazir
kamɨn gɨn izi.”

33 Elisa mɨgɨavɨra itima, gumazir kam atrivim ko oto. Egha atrivim
kamaghɨnElisamɨgei,* “Ikiavɨra ItirGoduabɨdughiarkurarkamgamizɨane
bato. An enakurvaghsɨbizitamdamighankogham. E amɨzuamankogham.”

7
1 Ezɨ Elisa kamaghɨn akam ikaragha ghaze, “Bar guizbangɨra, Ikiavɨra

Itir God ghaze, aruem gurumɨn kamaghɨra gantɨ, gumazamiziba nguibamɨn
tiar akamɨn mangɨ, egh me 1 kinara, 3 kilogrem plauan aghuir me witɨn
ingarizim givezam, egh 1 kinara, 6 kilogrem bali givezam.”

2Ezɨ gumazir dapanir atrivim geghuva a ko izezim, Elisan akam baregha,
kamaghɨn an akam ikaragha ghaze, “Nɨ oragh! Ikiavɨra Itir God ti uan
Nguibamɨntiarakabakuighdagheravɨribaegingegham,kɨghaze, e zuamɨra
ti dagheba dagɨar muziarimɨn kamaghɨn dagh ivezeghan kogham.”
Ezɨ Elisa kamaghɨn gumazir dapanir kammɨgei, “Bar guizbangɨra, nɨ bizir

kamɨn gantɨ, an otogham. Egh nɨ dagher katam ameghan kogham.”
Sirianmɨdorozir gumaziba are

3 Ezɨ aruer kamɨn 4plan gumazir lepan arɨmariam itiba, me Samarian
nguibar ekiamɨn, tiar akar ekiamɨn azenan iti. Egha me uarira uariv gɨa
ghaze, “E tizimsua puram apiav ikia ovevemmɨzuai?

4 E mangɨ dagheba buriam. E Samarian nguibar ekiamɨn aven man-
gan kogham. Me dagheba puvatɨ, kamaghɨn amizɨ, mɨtiriam puvɨra en
aghegham. Egh uaghan, e danganir kamra dapiagh ikɨva arɨghiregham. E ti
Sirian mɨdorozir gumaziba itir danganimɨnmangam. Eghtɨ me emɨsueghtɨ,
e arɨmɨghiregham, a dera. Me uaghan e ateghtɨ, e angamɨra ikiam, a uaghan
deragham, pura bizim. E fo, e ovengasa iti.”

5 Egha me bar guaratɨzimɨn dɨkavigha Sirian mɨdorozir gumaziba itir
danganimɨnghue. Eghamedanganimɨnboroghɨraghuagarima, gumazitam
itir puvatɨ.

6-7Bar guizbangɨra, Sirianmɨdorozir gumaziba bar aregha gɨfa. Guaratɨzir
kamɨn, Ekiam Sirian mɨdorozir gumazibagh amima, me nɨgɨnir ekiam
barasi, mati mɨdorozir gumazir avɨrim uan hoziaba ko karisba ko izi.
Egha Sirian mɨdorozir gumaziba ghaze, “Ia gan! Israelian atrivim ti Hi-
tian atrivim ko Isipɨn atrivim givezezɨ, aning uan mɨdorozir gumaziba
inigha e mɨsoghasa izi.” Sirian mɨdorozir gumaziba kamaghɨn mɨkemegha,
dɨkavigha zuamɨra danganim ategha arav ghue. Me uan averpeniba ko
hoziaba, ko donkiba ataghizɨ da iti, egha me are. Me bizitam inigha ghuzir
puvatɨ.

8Ezɨ 4plan lepan gumazir kabamendanganimɨn otivigha, ghua averpenir
mamɨn aven ghuegha garima, Sirian mɨdorozir gumazibar dagheba ko
dɨpaba iti. Ezɨ me dagheba apa dɨpaba saram api. Me gɨn silva ko gol
ko korotiaba inigha ghua, danganir mamɨn da monge. Egha me ua iza
averpenir igharazimɨn biziba uaghan da ini, eghame da isa ghua damodi.

9 Egha gɨn me uarira uariv gɨa ghaze, “E ti arazir aghuim gamir puvatɨ. E
bizir bar aghuim datɨrɨghɨn an gari, egh emangɨ gumazamizibav kemeka. E

* 6:33: Hibrun akamɨn akar otevir kam, atrivim, vezɨn kamɨn puvatɨ. Ezɨ me kamaghɨn nɨghnɨsi,
atrivimmɨgɨrɨgɨar kamɨn Elisa gami.

uan akabar kumigh ikɨ mangɨ amɨmzaraghan otogh, e ivezir kuram iniam.
Aria, e mangɨ atrivimɨn gumazir dapanibav kemeka.”

10 Egha me dɨmagarimra ua Samarian ghugha nguibar ekiamɨn tiar
akamɨn garir gumazibar dɨa ghaze, “E Sirian mɨdorozir gumazibar dan-
ganimɨn ghuegha garima, gumazitam itir puvatɨ. Egha uaghan gumazibar
mɨgɨrɨgɨataba baraghizir puvatɨ. Sirian mɨdorozir gumaziba, me arav ghue,
ezɨ men biziba bar men danganimɨn ikiavɨra iti. Me hoziaba ko donkibar
beniba fɨrizir puvatɨ. Benibamen suighavɨra itima,menaverpeniba ikiavɨra
iti. Ezɨ dagheba ko biziba averpenibar ikiavɨra iti.”

11 Tiar akamɨn garir gumaziba akar kam baregha, akam inigh atrivimɨn
dɨpenimmangasa gumazamizibar dei.

12 Ezɨ atrivim dɨmagarimɨn akar kam ini. Egha dɨkavigha uan gumazir
dapanibav mɨgɨa ghaze, “Kɨ Sirian mɨdorozir gumazibar nɨghnɨzim gɨfo. Me
kamaghɨn fo e daghebar otefe. Kamaghɨn amizɨ, me averpeniba ategha
ghua, tuzirdanganibarmoga iti. Meghaze, enguibamateghazenanmangɨtɨ,
me en suigh en nguibar ekiam iniam.”

13Ezɨ atrivimɨn gumazir dapanirmamkamaghɨn amɨgei, “E ti gumazitaba
ameghtɨ,me5planhoziarnguibamɨn ikiavɨra itiba inighmangɨ fogham,bizir
manamSirianmɨdorozir gumazibabato. Eghtɨ Siriaba, e amangizir gumazir
kabagh asɨghasightɨ, a dera, pura bizim. E fo, e bar nguibar ekiamɨn aven iti,
e oveaghuezibar mɨn arɨghiregham. Kamaghɨn amizɨ, e gumazitaba ateghtɨ,
me 5plan hoziar ikiavɨra itiba inighmangam.”*

14Eghame gumazirmabav sefe. Ezɨ atrivim karisɨn pumuning ko hoziaba
isa gumazir kabagh anɨngi, egha me amangizɨ me foghasa ghue, bizir
manam Sirianmɨdorozir gumaziba bato.

15 Egha gumazir kaba ghua kamaghɨn fo, Sirian mɨdorozir gumaziba are.
Ezɨmemengɨnghua JordanɨnFanemɨnotogha,me inibakomɨsozirbizibako
men bizir igharazir tuavimɨn irezibar gani. Eghame uamategha iza atrivim
mɨkeme.

16 Ezɨ Samarian gumazamiziba bizir kam baregha, me zuamɨra ivemara
ghua, Sirian mɨdorozir gumazibar averpenibar men bizir me taghiziba ini.
Egha me plauan avɨriba ko baliba ini. Kamaghɨn amizɨ, Ikiavɨra Itir God
mɨkemezɨmoghɨn,me1kinara, 3kilogremplauanaghuirmewitɨn ingarizim
givesi, egha 1 kinara, 6 kilogrem bali givesi.

17 Atrivimɨn akurvazir gumazir dapanim, atrivim nguibar ekiamɨn tiar
akar ekiamɨn garir mɨdorozir gumazibar ganasa anemɨsefe. Ezɨ a tiar
akamɨn boroghɨra tughav itima, gumazamiziba ivemara Sirian mɨdorozir
gumaziba faragha ikezir danganimɨn ghue. Gumazamizir avɨrim ivemara
tiar akamɨn azenan ghua, anekunizɨ, a irɨzɨ me a dɨka ghuavɨra itima, an
areme. Atrivim faragha ghua Elisan gani, ezɨ Elisa Godɨn akar kam isa
atrivim ganɨngi. Ezɨ a datɨrɨghɨn guizbangɨn oto.

18 Elisa faragha kamaghɨn atrivim mɨkeme, “Aruem gurumɨn kamaghɨra
gantɨ, gumazamiziba nguibamɨn tiar akamɨnmangɨ, eghme 1 kinara, 3 kilo-
grem plauan aghuir me witɨn ingarizim givezam, egh 1 kinara, 6 kilogrem
bali givezam.”

19 Egha gumazir dapanir datɨrɨghɨn aremezir kam, a kamaghɨn Elisan
akam ikaragha ghaze, “Nɨ oragh! Ikiavɨra Itir God ti uan Nguibamɨn tiar
akaba kuigh dagher avɨriba e gingegham, kɨ ghaze, e zuamɨra ti dagheba
dagɨar muziarimɨn kamaghɨn dagh ivezeghan kogham.”
* 7:13: Hibrun akam deragha akar kamɨnmɨngarim abɨghizir puvatɨ.

EghaElisa kamaghɨngumazir dapanir kammɨgɨa ghaze, “Bar guizbangɨra,
nɨ bizir kamɨn gantɨ, an otogham. Egh nɨ dagher katam ameghan kogham.”

20 Ezɨ datɨrɨghɨn bizir kam Elisa mɨkemezɨ moghɨn oto. Gumazir dapanir
kam nguibamɨn tiar akamɨn tughav iti. Ezɨ gumazamiziba dagheba iniasa
ivemara azenan ghua, anekunizɨ, a irɨzɨme a dɨka ghuavɨra itima, an areme.

8
Sunemɨn nguibar ekiamɨn amizim, ua Israelɨn ize

1 Dughiar mam, Elisa ghua Sunemɨn nguibar ekiamɨn amizim mɨkeme,
amizir kamra an borim faragha areme, ezɨ Elisa a gamizɨ, a ua dɨkafi. Elisa
kamaghɨn amizim mɨkeme, “Ikiavɨra Itir God ghaze, mɨtiriar ekiamɨn
dughiam en nguazimɨn otivam, eghtɨ gumazamiziba 7plan azenibar
dagheba puvatɨgham. Eghtɨ nɨ uan pam ko borim inigh nguazir igharazimɨn
mangɨ ikɨmangɨtɨ, dughiar kurar kam gɨvagham.”

2 Ezɨ amizir kam Elisan akamɨn gɨn ghua, uan pam ko borim inigha ghua
Filistian nguazimɨn ikiavɨra itima, 7plan azeniba gɨfa.

3Egha gɨn 7plan azenir kaba gɨvazɨ, a uan pamko borim inigha ua Israelɨn
ize. Egha a ua uan dɨpenim ko nguazim iniasa atrivimɨn azangasa ghu.

4Amizimatrivimbaghazuima, atrivimElisan ingangarir gumazimGehasi
mɨgɨa ghaze, “Ga uaning, nɨ mirakelɨn ekiar Elisa amizibar na geghanasa kɨ
ifonge.”

5 Ezɨ Gehasi, Elisa fomɨra otarir aremezim gamizɨ a ua dɨkavizir bizim
geghari. Egha an egharavɨra itima, amizir kam ua uan biziba iniasa
atrivimɨn azangsɨghasa izav oto. Ezɨ Gehasi amizir kamɨn ganigha, kam-
aghɨn atrivim mɨgei, “Atrivim, nɨ gan! Kar amizir kamra. Ezɨ kar otarir
aremezir kamra, Elisa a gamizɨ a ua dɨkafi.”

6 Ezɨ atrivim Elisa amizir bizim bagha amizir kamɨn azai, ezɨ amizim a
geghari. Egha gɨn atrivim uan gumazir dapanir mamɨn diazɨ a izima, a
kamaghɨn a mɨgei, “Nɨ amizir kamɨn akuraghtɨ, a uan biziba uamategh bar
ada inigh. Nɨ uaghan an akuraghtɨ, a dagher azenibar otivizibar dagɨaba
iniam, kar a 7plan azenibar kantrin igharazimɨn itima, an azenimɨn otivizir
dagheba.”

Sirian Atrivim Benhadat areme
7Dughiar mam, Elisa Sirian nguibar ekiam Damaskusɨn ghu. Ezɨ dughiar

kamɨn Sirian Atrivim Benhadat, arɨmariam iti. Ezɨ me kamaghɨn atrivim
mɨgei, “Godɨn akam inigha izir gumazir kam Elisa, a datɨrɨghɨn Damaskusɨn
iza kagh iti.”

8 Ezɨ atrivim uan gumazir dapanir mam Hasael kamaghɨn a mɨgei, “Nɨ
dɨkavigh bizir aghuitam Godɨn akam inigha izir gumazim danɨngɨsɨ a inigh
mangɨ an ganigh. Egh nɨ a mɨkemeghtɨ, a kamaghɨn Ikiavɨra Itir Godɨn
azaragh, nan arɨmariam gɨvagham, o puvatɨgham.”

9Kamaghɨn amizɨ, Hasael bizir bar aghuir me Damaskusɨn ingariziba ini.
Ezɨ 40plan kamelba da ateram. Egha ada isa kamelbagh arigha Elisa bagha
ghu. A ghua otogha kamaghɨn Elisanmɨgei, “Gumazir Ekiam, Sirian Atrivim
Benhadat, a nɨn otarimɨn mɨn iti, a uan arɨmariam bagh nɨn azangasa na
amada, an arɨmariam gɨvagham, o puvatɨgham?”

10 Ezɨ Elisa kamaghɨn an akam ikaragha ghaze, “Nɨ mangɨ kamaghɨn
atrivimmɨkemegh, an arɨmariam gɨvagham. Ezɨ Ikiavɨra Itir God kamaghɨn
nan aka, bar guizbangɨra an aremegham.”
8:1: 2 Atriviba 4:8-37

11 Elisa akar kam gamigha gɨvagha, dughiar ruarim puv Hasaelɨn gara
ghuavɨra itima, Hasael aghumsɨgha nɨghnɨzir avɨribagh ami. Ezɨ Elisa azi.

12EzɨHasael kamaghɨn an azai, “Nan gumazir ekiam, nɨ tizim bagh azi?”
Ezɨ Elisa kamaghɨn a ikaragha ghaze, “Kɨ fo, nɨ gɨn arazir kurar avɨribar

Israelian gumazamizibar amuam. Nɨ uan mɨdorozir gumaziba ko, men
dɨvazir gavgavibagh asɨghasɨgh, egh dar apongtɨ da isiam. Egh ia Israelian
gumazir igiabav soghtɨ me arɨghiram. Egh ia borir muziariba, nguazimɨn
me apɨstɨ me arɨghiram. Egh ia naviba adair amizibar garir dughiam, ia
mɨdorozir sababa inighmen naviba ofɨram. Kamaghɨn amizɨ, kɨ azi.”

13 Ezɨ Hasael akar kam baregha, kamaghɨn Elisan akam ikaragha ghaze,
“Kɨ pura gumazir kɨnim. Kɨmanmaghɨn bizir ekiar kamdamuam?” Ezɨ Elisa
kamaghɨn a mɨgei, “Ikiavɨra Itir God kamaghɨn nan akagha gɨfa, nɨ Sirian
atrivimɨn otivam.”

14Aningmɨkemegha gɨvagha, Hasael ua Atrivim Benhadat bagha ghu. Ezɨ
atrivim an azara, “Elisa manmaghɨra nɨmɨkeme?”
EzɨHasael ghaze, “Elisa ghaze, bar guizbangɨra nɨn arɨmariam gɨvaghtɨ, nɨ

ua deragham.”
15Egha amɨmzaraghanHasael atrivimmɨsueghtɨ an aremeghasa nɨghnɨsi.

Kamaghɨn amizɨ, a inim inigha, dɨpam garugha a inigha ghua, atrivimɨn
guamavara. Eghamɨghɨghaansuirazɨ, atrivimamɨnimisavaavegha, areme.
Ezɨ gɨn Hasael an danganim inigha uabɨ Sirian atrivimɨn oto.
Israelɨn kantri ko kantrin Judan eghaghanim ghua

Israelɨn kantri ikuvizir dughiamɨn tu
(Sapta 8:16--17:41)
Jehoram Judabar atrivimɨn oto
(2 Eghaghaniba 21:1-20)

16 Ahapɨn otarim Joram, 5plan azenibar Israelian atrivimɨn iti, ezɨ Je-
hosafatɨn otarim Jehoram, a uan afeziamɨn danganim inigha, Judabar
atrivimɨn oto.

17 A 32plan azeniba ikiava atrivimɨn oto, egha a 8plan azenibar
Jerusalemɨn atrivimɨn iti.

18 A Israelian Atrivim Ahapɨn guivimɨn iti. Kamaghɨn amizɨ, an Ahapɨn
adarazi ko Israelian atrivir igharazibar arazir kurabar gɨntɨsi. Egha arazir
kurar avɨriba Ikiavɨra Itir Godɨn damazimɨn dagh ami.

19 Ezɨ Ikiavɨra Itir God Judan kantri gasɨghasɨghizir puvatɨ. Guizbangɨra,
Ikiavɨra ItirGoduan ingangarir gumazim,AtrivimDevit gɨnɨghnɨsi. A fomɨra
Devit ko akar dɨkɨrɨzim gamua ghaze, Devitɨn ikɨzibar tongɨn gumazitam
zurara atrivimɨn ikiam, eghtɨ Devitɨn lamɨn angazangarim mungeghan
kogham. Ezɨ dughiar kamɨn Ikiavɨra Itir God akar dɨkɨrɨzir kam gɨnɨghnɨsi.
Kamaghɨn amizɨ, a Judan kantri gasɨghasɨghan aghua.*

20 Dughiar Jehoram Judan atrivimɨn itimɨn, Idomian gumazamiziba an
akam batogha an apengan ikian aghua. Egha me uari bagha atrivir mam
amɨsefe, ezɨ ame gativaghamen gari.

21Ezɨ Jehoram dɨkavigha uan mɨdorozir gumazir karisbar tuiva mɨsoziba
inigha, me Idomia mɨsoghasa Sairɨn nguibar ekiamɨn amadaghan ghue.
Me ghua otivizɨ Idomian gumaziba iza Jehoramɨn mɨdorozir gumaziba
ekɨarugha, me mɨsoghasa. Ezɨ dɨmagarimɨn, Jehoram uan mɨdorozir gu-
mazir karisbar mɨsoziba ko, me bar pamten mɨsogha Idomian gumaziba

8:13: 1 Atriviba 19:15 8:19: 1 Atriviba 11:36 * 8:19: Nɨ 1 Atriviba 11:36ɨn gan. 8:20: Jenesis
27:40

adugha zui. Ezɨ Israelian mɨdorozir gumazir igharaziba mɨdorozim ategha,
uamategha ara uan nguibabar ghue.

22 Kamaghɨn amizɨ, Judaba Idomia dɨkabɨrazir puvatɨ. Ezɨ Idomian gu-
mazamiziba, uari uan kantri gativagha ikia iza datɨrɨghɨn tu. Ezɨ dughiar
kamɨn, Lipnan gumazamiziba uaghan akaba batogha, ua Judabar apengan
itir puvatɨ.

23 Atrivim Jehoram amizir bizir igharazibar eghaghaniba, da akɨnafarir
me kamaghɨn dɨborim, Judan Atrivibar Eghaghaniba, an aven iti.

24 Ezɨ gɨn Atrivim Jehoram uan inazir afeziabar mɨn aremezɨ, me an
kuam inigha Devitɨn Nguibar Ekiamɨn ghua, an inazir afeziabar moziba itir
danganimɨn anefa. Ezɨ an otarimAhasia, an danganim inigha atrivimɨn oto.

Ahasia Judabar atrivimɨn oto
(2 Eghaghaniba 22:1-6)

25 Ahapɨn otarim Joram, a 12plan azenibar Israelian atrivimɨn itima,
Jehoramɨn otarim Ahasia, Judabar atrivimɨn oto.

26Ahasia a 22plan azeniba ikia, egha atrivimɨn oto. Egha azenir vamɨran
Jerusalemɨn atrivimɨn ike. An amebam, Atalia, a Israelian Atrivim Omrin,
igiar guivim.

27 Ahasian amebam Ahapɨn ikɨzimɨn ize, kamaghɨn amizɨ, a Ahapɨn
ikɨzimɨn arazir kurabar gɨn ghua, arazir kuraba Ikiavɨra Itir Godɨn
damazimɨn dagh ami, mati Ahapɨn ikɨzim amizɨmokɨn.

28Dughiarmamɨn,AtrivimAhasia, IsraelianAtrivimJoramɨnporoghaako
ghua, aning Sirian AtrivimHasaelɨnmɨsosi. Me Gileatɨn Distrighɨn, Ramotɨn
nguibar ekiamɨn boroghɨra uariv sosi. Ezɨ Sirianmɨdorozir gumaziba Joram
bɨrazɨ, a bar ikufi.

29 Ezɨ Joram mɨdorozim ategha ghua, Jesrilɨn nguibar ekiamɨn ikia, ua
deraghasamɨzua iti. A Jesrilɨn ikiavɨra itima Atrivim Ahasia an ganasa ghu.

9
God Jehu amɨsevezɨ, a Israelian atrivimɨn oto

1 Atrivim Joram Jesrilɨn nguibar ekiamɨn itima, Godɨn akam inigha izir
gumazim Elisa, akam inigha izir gumazibar okoruamɨn tongɨn, gumazir
igiar mamɨn diazɨ a ize. Ezɨ a kamaghɨn a mɨgei, “Nɨ deraghvɨra uan
inim kegh, egh olivɨn borem itir mɨsevir muziarim inigh dɨkavigh Gileatɨn
Distrighɨn itir nguibar ekiam Ramotɨnmangɨ.

2Egh nɨ Ramotɨn otogh, mangɨ Jehosafatɨn otarim Jehu batogh,* a Nimsin
igiavotarim. Eghtɨ a uan namakaba ko ikɨtɨ, nɨ a inigh danganir mogomer
tamɨn avenmangɨ.

3Egh borem itir mɨsevir kam inigh borem an dapanim gingegh kamaghɨn
amɨkɨm, ‘Ikiavɨra ItirGod, Israelianatrivimɨn ikiasanɨamɨsefe.’ Nɨbizir kam
damigh gɨvagh, egh tiar akam kuigh zuamɨram arɨmangɨgh.”

4 Elisa mɨkemegha gɨvazɨ, Godɨn akam inigha izir gumazir igiar kam
dɨkavigha Ramotɨn nguibar ekiamɨn ghu.

5 Egha an otogha garima, Jehu aperaghav ikia mɨdorozir gumazibar,
gumazir dapanir igharaziba ko mɨgei. Egha a Jehu mɨgɨa ghaze, “Gumazir
ekiam, kɨ akar mam nɨn iti.”
Ezɨ Jehu an azara, “En tinara, nɨ akam an iti?”

* 9:2: Jehun afeziam, a Judan atrivimɨn ikezir gumazir kam Jehosafat puvatɨ. Atrivim Jehosafatɨn
eghaghanim, a 1 Atrivim sapta 22 ko 2 Atrivim sapta 3ɨn iti. Jehosafat, a gumazir igharazim.

Ezɨ Godɨn akam inigha izir gumazim kamaghɨn a mɨgei, “Nɨrara, kɨ akam
nɨn iti.”

6 Ezɨ Jehu dɨkavigha dɨpenimɨn aven ghuzɨ, Godɨn akam inigha izir gu-
mazim an gɨn ghua olivɨn borem inigha Jehun dapanim ginga kamaghɨn
a mɨgei, “Ikiavɨra Itir God, a Israelian God, kamaghɨn mɨgei, ‘Kɨ datɨrɨghɨn
Israelian atrivimɨn ikiasa nɨ amɨsefe. Eghtɨ nɨ nan gumazamiziba Israelia,
me gativaghmen ganam.

7Egh nɨAhapɨn ikɨzimmɨsoghɨrarɨkigh, kar atrivir nɨ fomɨra an ingangarir
gumazir dapanimɨn ikezim. Eghtɨ kɨ arazir kamɨn, Atrivir Amizim Jesebelɨn
arazir bar kuraba ikarvagham. Kar fomɨra nan akam inigha izir gumaziba
ko nan ingangarir gumazibav soghezɨ, me ariaghirezir amizim.

8 Eghtɨ kɨ Ahapɨn adarazi bar me gasɨghasigham. Bar guizbangɨra,
Israelian tongɨn otivir Ahapɨn ikɨzimɨn gumaziba, kɨ bar moghɨra me
agɨvagham, gumazir igiaba ko aruaba sara.

9 Kɨ bar fomɨra Nebatɨn otarim Jeroboamɨn ikɨzim, ko Ahiyan otarim
Atrivim Basan ikɨzim gasɨghasɨki. Egh kamaghɨra kɨ Ahapɨn ikɨzim bar me
gasɨghasigham.

10 Eghtɨ Atrivir Amizim Jesebel aremegham, eghtɨ an kuam afamin gu-
maziba puvatɨgham. Puvatɨ, afiaba Jesrilɨn nguibar ekiamɨn boroghɨram an
kuam amam.’ ” Ezɨ Godɨn akam inigha izir gumazir kam Ikiavɨra Itir Godɨn
akar kamɨn gunmɨkemegha gɨvagha, tiar akam kuigha arav ghu.

11 Ezɨ Jehu ua atrivimɨn gumazir dapanir igharaziba bagha ghuzɨ, men
mav an azara, “Biziba bar deraghvɨra iti, o? Manmaghsua gumazir onganir
kam iza nɨn gani?”
Ezɨ Jehu kamaghɨn an akam ikaragha ghaze, “Ia gumazir kamaghɨn

garibar arazibagh fo, me zurara pura tintinibar mɨgɨrɨgɨabagh ami.”
12 Ezɨ me kamaghɨn a mɨgei, “Nɨ ifari. Nɨ deraghvɨra e mɨkɨm. Nɨ e gifar

akammonganmarkɨ.”
Ezɨ Jehu bighavɨra kamaghɨn gumazir dapanibav gei, “Gumazir kam iza

kamaghɨn na mɨgei, ‘Ikiavɨra Itir God ghaze, a Israelian atrivimɨn ikiasa na
mɨsevegha gɨfa.’ ”

13 Gumazir dapaniba akar kam baregha, zuamɨra uan korotiar ruariba
sueghadɨpenimɨnadidiaba ave, ezɨ Jehuadɨdiamɨn tughav iti. Ezɨmesɨgham
givia kamaghɨn dei, “Jehu atrivimɨn otogha gɨfa.”

Jehu, Israelian Atrivim Jorammɨsoghezɨ, an areme
14-15 Jehu, a Jehosafatɨn otarim, egha Nimsin igiavotarim. A datɨrɨghɨn

nguibar ekiamRamotɨn ikia, eghaAtrivim Jorammɨsueghtɨanaremeghtɨ, an
an danganim inigh atrivimɨn otivasa uan gumazir dapaniba ko akabar kɨri.
EzɨAtrivim JoramJesrilɨn ikiavɨra iti. Faragha Israelia, SirianAtrivimHasael
komɨsozir dughiamɨn, Atrivim Jorammɨdorozimɨnavenosɨmtɨzir ekiam ini,
egha a derazir puvatɨ. Ezɨ datɨrɨghɨn Jehu uan gumazir dapaniba kamaghɨn
memɨgei, “Ia na ko navir vamɨra ikɨ, egh ia deraghvɨra gan, egh gumazitam
ateghtɨ, a Ramot ategh Jesrilɨn nguibar ekiamɨn gumazamiziba baghmangɨ,
bizir kɨ damuamin kabar gunmɨkɨmanmarkɨ.”

16Egha Jehuuankarisɨnanabogha,mɨdorozir gumazirmabakomeRamot
ategha Jesrilɨn ghue. Atrivim Joramɨn arɨmariam gɨvazir puvatɨ, egha a
Jesrilɨn uan dakozim girɨghav iti. Ezɨ dughiar kamɨn, Judan Atrivim Ahasia,
Joramɨn ganasa Jesrilɨn ghugha, aning uaghara Jesrilɨn iti.

17 Ezɨ ganganir gumazir mam, nguibar ekiam Jesril avɨnizir dɨvazimɨn
tauan tughav ikia garima, Jehu ko an mɨdorozir gumaziba izi. Ezɨ a dia

9:6: 1 Atriviba 19:16 9:10: 1 Atriviba 21:23 9:11: 2 Atriviba 9:33-36

kamaghɨn gumazir nguibamɨn itibav gei, “Kɨ mɨdorozir gumazir avɨrimɨn
garima, me izi.”
Ezɨ gumazir maba ghua, ganganir gumazir kamɨn akabar gun Atrivim Jo-

rammɨkemezɨ, a kamaghɨnmemɨgei, “Iamɨdorozir gumazitammɨkemeghtɨ,
a hoziam inigh, ivegh mangɨ me batogh kamaghɨn me mɨkɨm, ‘Biziba bar ti
ian deraz, o puvatɨ?’ ”

18Ezɨ mɨdorozir gumazir mam hoziam gaperagha ivegha ghua kamaghɨn
Jehumɨgei, “Atrivim kamaghɨn foghasa, biziba bar ti ian deraz, o puvatɨ?”
Ezɨ Jehu an akam ikaragha ghaze, “Kar nɨn bizim puvatɨ. Nɨ pura en gɨn

izɨ.”
Ezɨ ganganir gumazim, mɨdorozir gumazir kam bagha garavɨra itima, a

ua izezir puvatɨ. Ezɨ a kamaghɨn atrivim bagha akam amada, “Mɨdorozir
gumazir nɨ amadazim, a ghuame bato, egha ua izezir puvatɨ.”

19 Ezɨ atrivim mɨdorozir gumazir igharazim amadazɨ, a ghu. Egha
mɨdorozir gumazir kam me batozir dughiamɨn, a uaghan kamaghɨn Jehu
mɨgɨa ghaze, “Atrivim kamaghɨn foghasa, biziba bar ti ian deraz, o puvatɨ?”
Ezɨ Jehu amɨgɨa ghaze, “Kar nɨn bizim puvatɨ. Nɨ pura en gɨn izɨ.”
20 Ezɨ ganganir gumazim, mɨdorozir gumazir kam bagha garima, a izezir

puvatɨ, egha a kamaghɨn atrivimbagha akamamada, “Mɨdorozir gumazir nɨ
amadazim, a uaghan ua izezir puvatɨ. Ezɨ kɨ gumazir karisɨn itimɨn garima,
a Nimsin otarim Jehu ami moghɨn, bar arazir onganim gami. An hoziabagh
amima da bar puvɨra ivemara, karisba amɨkɨrvagha izi.”

21 Ezɨ Atrivim Joram ghaze, “Nɨ na bagh karis akɨr.” Ezɨ me anekɨrigha
gɨvazɨ, Israelian Atrivim Joram uan karisɨn anabo, ezɨ Judabar Atrivim
Ahasia karisɨn igharazimɨn ghuavanabo. Egha aning Jehu bativasa ghu.
Egha aning ghua, Jesrilian gumazim Nabotɨn nguazimɨn boroghɨn a bato.

22 Joram, Jehu batozir dughiamɨn, a kamaghɨn Jehun azara, “Biziba bar ti
nɨn deraz, o puvatɨ?”
Ezɨ Jehu kamaghɨn an akam ikaragha ghaze, “Da manmaghɨn deragham?

Nɨn amebam Jesebel asebar gɨn ghuavɨra iti, egha arazir kuraba ko imez-
ibagh amuavɨra iti, mati tuavimɨn amizim tintinibar arua gumazir igharaz-
iba ko akui moghɨn ami. Nɨn amebamɨn arazir kurar kaba bar ekɨva zui.”

23 Joram, Jehun akar kam baregha, zuamɨra uan karis giragha arav ghu.
Egha kamaghɨn Ahasian dei, “Ahasia, gumazir kam na abɨnasa ize!”

24Egha Jehuuanbarir pimbarpamtemɨnagekuigha, Joramɨnakɨrimgase.
Ezɨ barim an dɨghorim abɨghizɨ, a uan karisɨn averiam girɨgha areme.

25 Ezɨ Jehu, kamaghɨn gumazir dapanim Bitkar mɨgei, “Nɨ Joramɨn kuam
inigh Nabotɨn nguazimɨn anekunigh, kar Jesrilɨn gumazim. Nɨ Ikiavɨra
Itir God fomɨra Joramɨn afeziam Atrivim Ahap mɨkemezir akar kam
gɨnɨghnɨghvɨra ikɨ. Dughiar kamɨn, ga uan karisning inigha Ahapɨn gɨn
zuima, Ikiavɨra Itir God kamaghɨn Ahapmɨkeme.

26 ‘Kɨ Ikiavɨra Itir God, kɨ boghɨmra gumazibar garima, me nɨn ifongiamɨn
gɨn ghua, Nabot ko an otaribav soghezɨ, me ariaghire. Kamaghɨn amizɨ,
guizbangɨra, kɨNabotɨn nguazimra nɨn arazir kurar kaba ikaragham.’ ”
Egha Jehu ua kamaghɨn Bitkar mɨgei, “Ikiavɨra Itir God fomɨra mɨkemezɨ

moghɨn, nɨ Joramɨn kuam inighmangɨNabotɨn nguazir kamɨn anekunigh.”
Judan AtrivimAhasia areme

27Ezɨ Judan Atrivim Ahasia, Atrivim Joramɨn garima, an aremegha gɨvazɨ,
a uan karisɨn ikia egha ara Bethaganɨn nguibar ekiamɨn ghu. Ezɨ Jehu uan
mɨdorozir gumaziba ko Ahasian agɨntɨsi, egha Jehu kamaghɨn mɨdorozir
gumazibav gɨa ghaze, “Ia uaghan a gasegh!” Ezɨ a uan karisɨn ghua Gurɨn
9:26: 1 Atriviba 21:19

mɨghsɨamɨn ghuavanadima, me Ipleamɨn nguibamɨn boroghɨn a gase. Ezɨ
Ahasia bar ara ghuaMegidon nguibar ekiamɨn ghugha gɨn areme.

28 Ezɨ Ahasian gumazir dapaniba an kuam inigha, karisɨn mam gatɨgha
uam a inigha Jerusalemɨn ghu. Egha me Devitɨn Nguibar Ekiamɨn an inazir
afeziabar mozibar danganimɨn anefa.

29 Joram azenir namba 11ɨn Israelian atrivimɨn itima, Ahasia Judabar
atrivimɨn oto.

MeAtrivir Amizim Jesebelɨnmɨsoghezɨ, an areme
30 Ezɨ Jehu uan adarazi ko me Ahasian agɨntigha gɨvagha, ua Jesrilɨn ize.

Atrivir Amizim Jesebel danganir kamɨn ikiava, kamaghɨn akam baraki,
Joramareme. Ezɨ Jesebeluandamazibaaghɨvauandapanirarɨzimadɨi, egha
atrivimɨn dɨpenimɨn aven tughav ikia, winduan beragha tuavimɨn gari.

31 Egha Jehu nguibar ekiamɨn tiar akar ekiamɨn aven zuir dughiamɨn,
Jesebel kamaghɨn an dɨa ghaze, “O Simri,† nɨ uan gumazir ekiam mɨsoghezɨ
an aremezir gumazim, nɨ ti deragha iti?”

32 Jehu oregha winduan pɨn gara egha kamaghɨn dei, “Tina nan adarazi
bagh izasa ifonge? Tav iti, o?” Ezɨ ingangarir gumazir maba atrivimɨn
dɨpenimɨn ikia, Jehun akam baregha, iza winduan beragh an gari.

33 Ezɨ Jehu kamaghɨn mɨgei, “Ia amizir kam akunightɨ a izighirɨ.” Ezɨ me
Jesebel akunizɨ a iraghu. Ezɨ an ghuzim tintinibar dɨpenir bɨriba ko hoziaba
rue. Ezɨ Jehu uan hoziaba ko karisbagh amima, da Jesebelɨn kuam dɨkabɨri.

34 Ezɨ gɨn Jehu atrivimɨn dɨpenimɨn aven ghughava api. A dagheba
ko dɨpaba amegha gɨvagha, kamaghɨn gumazibav gei, “God kamaghɨn
mɨkemegha gɨfa, amizir kurar kam mar ikufigh. Guizbangɨra, amizir kam
atrivir mamɨn guivim. Kamaghɨn amizɨ ia an kuam afagh.”

35Ezɨmean kuam inighamozimdarɨghasa azenan ghu. Eghame an kuam
burima, a itir puvatɨ. Me an dapanir agharim ko dagarimning ko dafarir
beramningra gari.

36 Egha me ua ghuegha bizir kamɨn gun Jehu mɨgeima, a ghaze, “Bizir
otozir kam, Ikiavɨra Itir God, uan ingangarir gumazim Elaija, a Tisben
nguibamɨn gumazim, an akamgarughamɨkeme. Ikiavɨra Itir God kamaghɨn
mɨkeme, ‘Jesebel aremeghamin dughiam, afiaba izɨ Jesrilɨnnguibar ekiamɨn
an kuam amam.

37Eghtɨ anmɨkarzir otevir mɨzumziariba tintinibar nguazim giregh ikɨva,
afiar buaribar mɨn ganam. Eghtɨ gumaziba dar ganɨva, foghan kogham kar
ti Jesebelɨnmɨkarzir otevir naba, o?’ ”

10
MeAhapɨn ikɨzimmɨsoghezɨ, me bar ariaghire

1 Atrivim Ahapɨn otariba ko, an igiavotariba me Samarian nguibar
ekiamɨn iti.* Men dɨbobonim, 70ɨn tu. Ezɨ Jehu akɨnafarir maba osirigha,
Samarian gumazir dapaniba ko gumazir aruaba ko, gumazir Ahapɨn ovavir
borir otaribar gariba bagha da amaga kamaghɨnmɨgɨa ghaze,

2-3 “Ahapɨn otariba, ia ko iti. Ezɨ ia mɨdorozir karisba ko hoziaba ko
afuziba, komɨsoghaminbizirmaba sara ikia, eghadɨvazir gavgavimavɨnizir
nguibar ekiamɨn iti. Kamaghɨn amizɨ, dughiar ia akɨnafarir kaba iniamimɨn,
† 9:31: Jesebel ziar kam Jehu gatɨ, Simri. A fo, Simri fomɨra atrivimɨn ingangarir gumazir mam, a
uan atrivim mɨsoghezɨ, an areme. Ezɨ Jehu datɨrɨghɨn uaghan arazir kamram ami. Nɨ 1 Eghaghaniba
16:8-20ɨn gan. 9:36: 1 Atriviba 21:23 * 10:1: Hibrun akam ghaze, Jesril. Gumazir fomɨra itir
maba Grighɨn akamɨn akar kam gɨra, me ghaze a Samarian nguibar ekiamɨnmɨgei.

ia Ahapɨn ovavir boribar tongɨn, gumazir bar aghuitam atrivimɨn ikɨsɨ
anemɨsefegh. Egh ia an akuragh a baghmɨsogh.”

4 Ezɨ gumazir dapaniba ko gumazir aruaba akar kam inigha, bar ati-
atigha ghaze, “Jehu atrivir pumuning abɨragha gɨfa. Eghtɨ e manmaghɨn
anebɨragham? E bar ibura.”

5Kamaghɨnamizɨ, gumaziratrivimɨndɨpenimɨngarimkonguibarekiamɨn
gumazir dapanir faragha zuim, ko gumazir aruaba, ko gumazir Ahapɨn
ovavir boribar gariba, me Jehu bagha kamaghɨn akam amada, “E nɨn ingan-
garir gumaziba, e nɨn ifongiamɨn gɨnmangasa. E gumazitamamɨseveghtɨ an
atrivimɨn otoghan kogham. Bar puvatɨgham. Nɨ tizim damusɨ, nɨ puram a
damu.”

6 Ezɨ Jehu uam akɨnafarir igharazim osirigha kamaghɨn gumazir kabav
gei, “Ia nan gɨn mangɨ egh nan apengan ikɨsɨ, ia bar Ahapɨn ovavir borir
otaribav sueghtɨ, me arighireghasa kɨ ifonge. Egh gurumɨn kamaghɨra garir
dughiamra, ia men dapaniba inigh Jesrilɨn izɨ.” Dughiar kabar, Ahapɨn
ovavir borir otarir 70plan kaba, me gumazir aruaba ko Samarian nguibar
ekiamɨn iti, ezɨ gumazir aruar kaba zuraramen sure gami.

7 Egha gumazir aruar kaba Jehu da akɨnafarim inigha, Ahapɨn ovavir
borir otarir 70plan kaba bar me mɨsoghezɨ me ariaghire. Me men fɨribar
ghoregha, men dapaniba isa akɨrabagh aghuigha Jehu bagha da amangi.

8 Ezɨ Jehu kamaghɨn oraki, me Ahapɨn ovavir borir otaribar dapanibar
akua izegha gɨfa, ezɨ a kamaghɨn me mɨgei, “Ia dapanir kaba inigh, nguibar
ekiamɨn tiar akar ekiamɨn, da isɨ pozir pumuning mɨkɨnigh, egh da ateghtɨ,
da mamaghɨra ikɨmangɨ gurummɨzaraghan tugh.”

9 Egha amɨmzaraghan, Jehu dɨkavigha nguibar ekiamɨn tiar akamɨn
ghugha dapanir kabar gari. Gumazamizir avɨrim danganir kamɨn iti, ezɨ
Jehu tugha kamaghɨnmemɨgei, “Kɨ uabɨ uan gumazir ekiam Atrivim Joram
abɨraghasa nɨghnɨsi. Egha kɨ a mɨsoghezɨ an areme. Egha kɨ fo, ia gumazir
kam mɨsoghezɨ an aremezir puvatɨ. Ezɨ tinara gumazir kabav soghezɨ, me
ariaghire? E fozir puvatɨ.

10Ezɨ bizir kam kamaghɨn en aka, akar Ikiavɨra Itir God fomɨra isa Ahapɨn
ikɨzim ganɨngiziba, da bar guizɨn otivaghiri. Ezɨ datɨrɨghɨn Ikiavɨra Itir God,
akar a uan ingangarir gumazim, Elaijan akam garugha mɨkemezim, an
otogha gɨfa.”

11 Egha gɨn Jehu, Ahapɨn ikɨzir Jesrilɨn itir igharaziba, ko an gumazir
dapaniba, ko an namakar aghuiba, ko an ofa gamir gumaziba, a bar me
mɨsoghezɨme ariaghire. Jehu tav ataghizɨ a itir puvatɨ. Bar puvatɨ.

Jehu, AtrivimAhasian ikɨzimmɨsoghezɨ, me ariaghire
12Egha Jehuuanmɨdorozir gumazibako Jesril ategha, Samarianmangasa.

A tuavir kamɨn ghua danganir me kamaghɨn dɨborim, Sipsipbar Garir
Gumaziba Uari Akuvir Danganimɨn oto.

13 Egha a gumazir maba bativigha, kamaghɨn men azara, “Ia managh
ikegha ize?”
Ezɨ me kamaghɨn an akam ikaragha ghaze, “E Atrivim Ahasian adarasi. E

Atrivim Joramɨnadarazi koAtrivirAmizim Jesebelɨn ikɨzimɨnganasa Jesrilɨn
zui.”

14 Ezɨ Jehu akar kam baregha, kamaghɨn uan adaraziv gei, “Ia gumazir
kabar suikigh.” Ezɨmegumazir kaba barmen suigha,me inigha ghuamozir
bar ekiam itir danganimɨn zui. Egha me Ahasian adarazi bar me mɨsoghezɨ
me ariaghire, ezɨ tav itir puvatɨ. Men dɨbobonim, 42ɨn ghu.

10:10: 1 Atriviba 21:20-24 10:11: Hosea 1:4

Jehu Ahapɨn ikɨzimɨn igharaziba barmemɨsoghezɨ, me ariaghire
15 Ezɨ Jehu uan mɨdorozir gumaziba ko danganir kam ategha ghua,

tuavimɨn Rekapɨn otarim Jonadap bato. Egha Jehu dughiam a ganigha,
kamaghɨn a mɨgei, “Kɨ nɨn nɨghnɨzim bar a gifonge. Nɨ manmaghɨn ami, kɨ
amir biziba nɨ dagh akongez, o puvatɨ?”
Ezɨ Jonadap kamaghɨn Jehumɨgei, “Are, kɨ nɨ ko navir vamɨra iti.”
Ezɨ Jehu kamaghɨn a mɨgei, “A dera. Kamaghɨn nɨ uan dafarim na

danɨngigh, ga uan dafarimningɨn suiraka.” Egha Jehu, Jonadapɨn dafarimɨn
suiragha, a gekuigha karisɨn anabo.

16 Egha Jehu kamaghɨn a mɨgei, “Nɨ na ko izɨ egh fogham, kɨ Ikiavɨra Itir
Godɨn gɨn mangasa gavgafi.” Egha aning karisɨn aven aperagha Samarian
ghu.

17Me Samarian otivigha, Jehu Ahapɨn ikɨzimɨn gumazir igharazir maba
bar me mɨsoghezɨ me ariaghire. A bar me agɨfa, ezɨ akar kam, Ikɨvɨra Itir
God fomɨra Elaija ganɨngizɨmoghɨra, a guizɨn oto.

Jehu gumazamizir asemBalɨn ziam feba barmemɨsoghezɨ, me ariaghire
18 Ezɨ gɨn Jehu Samarian gumazamizibar diazɨ, me iza uari akufa, ezɨ a

kamaghɨn me mɨgei, “Fomɨra, Atrivim Ahap asem Balɨn ziam fasa gavgafi.
Eghtɨ nan arazir kɨ asem Balɨn ziam famim, Ahapɨn arazir asem Balɨn ziam
fem bar a gafiragham.

19 Eghtɨ datɨrɨghɨn ia Balɨn akam inigha izir gumaziba ko, an ofa gamir
gumaziba ko, asem balɨn ziam fer gumazamizibar diaghtɨ, me bar izɨ uari
akufagh. Ia tav ateghtɨ, a pura ikian markɨ. Datɨrɨghɨn kɨ ofan bar ekiam
asem Bal bagh a damuasa. Eghtɨ tav otoghan kogh aremegham.” Jehu
gumazamizir asem Balɨn ziam febav sueghtɨ me aremeghasa, a me gifara
akar kam gami.

20 Egha a ua kamaghɨn mɨgei, “E asem Balɨn ziam fɨsɨ dughiar ekiatam
amɨseveka.” Eghame dughiar mam amɨsefe.

21 Ezɨ Jehu akam bar Israelian nguibaba bagha anemadazɨ, gumazamizir
asem Balɨn ziam febame iza uari akufa. Tav ua nguibamɨn itir puvatɨ. Egha
me ghua asem Balɨn izam fer dɨpenimɨn aven ghuezɨ, dɨpenim bar izɨfa.

22Me aven ghuegha gɨvazɨ, Jehu, ofa gamir gumazir korotiar aghua asem
Balɨnziam febar garim, kamaghɨnamɨgei, “Nɨkorotiaba inigh, gumazamizir
iza asem Balɨn ziam febar anɨngigh.” Ezɨ gumazir kam Jehu mɨkemezɨ
moghɨn ami.

23Ezɨ gɨn, Jehu koRekapɨnotarim, Jonadap aning Balɨn ziam fer dɨpenimɨn
aven ghu. Egha Jehu kamaghɨn gumazamizibav gei, “Ia deraghvɨra uarir
gan, egh uari asavsuigh, gumazamizir Ikiavɨra Itir Godɨn ziam fe tam ti e ko
ikiama. E gumazamizir asem Balɨn ziam febara ikiam.”

24 A mɨkemegha gɨvagha, Jonadap ko danganir ofa gamir dakozir itimɨn
avenghua, asemBalbaghaofanbar isiamɨghɨribakoofan igharazibaghami.
Gumazamiziba tɨghar izamin dughiamɨn, Jehu faragha 80plan mɨdorozir

gumazibav sevegha asem Balɨn ziam fer dɨpenimɨn azenan mɨzuam ikiasa
me mɨkeme. Egha a kamaghɨn me mɨkeme, “Ia asem Balɨn ziam fer gu-
mazamiziba bar me mɨsueghtɨ me arɨghiregh. Eghtɨ mɨdorozir gumazitam
gumazamizir kabar tav ateghtɨ an arɨmangɨgham, mɨdorozir gumazir kam
aremegham.”

25 Egha Jehu ofan bar isia mɨghɨrizim gamigha gɨvagha, kamaghɨn uan
mɨdorozir gumaziba ko gumazir dapanibav gei, “Ia aven izɨ bar me
10:17: 1 Atriviba 21:20-24

mɨsueghtɨ me arɨghiregh. Ia tav ateghtɨ an arɨ mangan markɨ.” Ezɨ me aven
ghua mɨdorozir sabamɨn bar me mɨsuagharɨki. Egha me gɨn men kuaba
inigha ghua nguibar ekiamɨn azenan da kuni. Eghame uamategha nguibar
ekiamɨn itir Balɨn ziam fer dɨpenim bagha zui.

26MeBalɨn ziam fer dɨpenimɨn aven ghuegha, guarir akɨnir asebar nedaz-
iba itir gumaziba dar ziaba feba, inigha azenan iza avimɨn dagh aboro.

27 Egha me asem Balɨn marvir guam gasɨghasɨgha, an ziam fer dɨpenim
gasɨghasɨki. Egha me asem Balɨn ziam fer dɨpenir kam gamizɨ a buarir
dɨpenimɨn oto, egha ikia iza datɨrɨghɨn tu.†

28Arazir kamɨn, Jehu asemBalɨn ziam fer arazimagɨfa, ezɨ Israelia uaman
ziam fer puvatɨ.

29-30 Ezɨ Ikiavɨra Itir God kamaghɨn Jehu mɨgei, “Nɨ nan navir averiamɨn
ifongiamɨn gɨn ghua, egha nɨ bizir kaba Ahapɨn adarazigh ami, ezɨ nɨn arazir
kam nan damazimɨn dera. Kamaghɨn amizɨ kɨ gɨn nɨn adarazir gumaziba
ateghtɨ, me atrivibar otivam. Nɨn ikegh mangɨ nɨn otarim ko an otarim, ko
an igiavotarim ko an azɨzimɨn tugham.” Ezɨ gɨn Jehu Atrivim Jeroboamɨn
arazir kurabar gɨn zui, gumazir kam a fomɨra Israelia gekuizɨ me arazir
kuram gami. Jeroboam golɨn bulmakaun pumuningɨn ingarigha, mam
inigha Betelɨn nguibamɨn anetɨ, egha mam inigha Danɨn nguibamɨn anetɨ.
Ezɨ Jehu Israelia ataghizɨ, me bulmakaun kamningɨn ziam fe.

31 Ezɨ Jehu uaghan Ikiavɨra Itir God, a Israelian Godɨn Araziba uan navir
averiamɨn aven bar deraghavɨra dar gɨn mangasa gavgavizir puvatɨ. An
akɨrim ragha Jeroboamɨn arazir kurabagh asarazir puvatɨ. Jeroboam, a
fomɨra Israelia gekuizɨ, me arazir kurabagh amizir atrivim.

Jehu areme
32Dughiarkamɨn Jehuatrivimɨn itima, Ikiavɨra ItirGodkantrin igharaziba

ataghɨrazi, me Israelia gafigha men nguazir otevir maba isi. Sirian Atrivim
Hasael Israelian nguazir otevir kam bar a iniasa memɨsosi.

33 A Jordanɨn Fanemɨn aruem anadi naghɨn iti. Ezɨ Hasael Israelia
abɨragha, men nguazir kaba ini, a sautɨn amadaghan Arnonɨn Fanemɨn
boroghɨn itir, Aroerɨnnguibar ekiamɨn ikegha ghua, notɨn amadaghan ghua,
Gileat koBasanɨnDistrighningɨn tu. KarGatɨnanabam, koRubenɨnanabam,
koManasen anabamɨn akuarmamɨn adarazir nguaziba.

34 Ezɨ bizir igharazibar eghaghanir Atrivim Jehu amiziba, da akɨnafarir
kamɨn iti, me a dɨbora ghaze, Israelian Atrivibar Eghaghaniba. Akɨnafarir
kam ingangarir gavgavir an amiziba bar dagh eghari.

35Egha gɨn Jehu uan inazir afeziabar mɨn aremezɨ, me Samarian nguibar
ekiamɨn mozimɨn anefa. Ezɨ an otarim Jehoahas, an danganim inigha
atrivimɨn oto.

36 Jehu Samarian ikia, 28plan azenibar Israelian atrivimɨn ike.

11
Atalia Judan Atrivir Amizimɨn oto
(2 Eghaghaniba 22:10--23:15)

1 Ezɨ Atrivim Ahasian amebam Atalia kamaghɨn akam baraki, an otarim
Ahasia aremeghagɨfa, ezɨa zuamɨramɨdorozir gumazibavkemezɨ,me Judan
atrivibar ikɨzimɨn gumaziba bar memɨsoghezɨme ariaghire.

† 10:27: Akar kam, “datɨrɨghɨn,” e itir dughiammɨgeir puvatɨ. Puvatɨ. A dughiar gumazim akɨnafarir
kam osirizimmɨgei. 10:29-30: 1 Atriviba 12:28-30

2 Ezɨ mɨdorozir gumaziba Ahasian otarim Joas mɨsoghezɨ an aremezir
puvatɨ. Me kamaghɨn fozir puvatɨ, Atrivim Joramɨn guivim Jehoseba ko
Atrivim Ahasian buaramizim, moga Joas inigha amizir an ganamim, ko
aning isa danganir me daguivsiaba arɨzimɨn aven aning modo. Kamaghɨn
amizɨ, Atalia Joas mɨsoghezɨ an aremezir puvatɨ.

3 Ezɨ Jehoseba 6plan azenibar Ikiavɨra Itir Godɨn Dɨpenimɨn aven Joas
modozɨ an a ko iti. Ezɨ dughiar kamɨn Atalia Judan atrivir amizimɨn ikiavɨra
iti.

4 Ezɨ namba 7ɨn azenimɨn Atalia amizir atrivimɨn itima, ofa gamir gu-
mazim Jehoiada, mɨdorozir gumazir amizir atrivimɨn gariba ko, mɨdorozir
gumazir atrivimɨn dɨpenimɨn gariba, me bagha akam amaga ghaze, me
Ikiavɨra Itir Godɨn Dɨpenimɨn izɨ. Me izegha gɨvazɨ, Jehoiada me ko akar
dɨkɨrɨzir gavgavir mam gami. A me bagha akar mam akɨrizɨ, me bizir a
damuasa me mɨkemeziba bagha, Ikiavɨra Itir Godɨn ziamɨn akar dɨkɨrɨzir
gavgavim gami. Ezɨ a gɨn Ahasian otarim Joas inigha iza men aka.

5-8 Egha Jehoiada kamaghɨn me mɨgei, “E Joas damightɨ an atrivimɨn oti-
vasa kɨ ifonge. Kamaghɨn amizɨ, kɨ bizir ia damuamiba bagh iamɨkɨmasa. Kɨ
fo, mɨdorozir gumazir okoruar pumuning Sabatɨn dughiamɨn, ingangarim
agɨvagha avughsi, ezɨ igharaziba men danganiba isa ingangarim gami. Ezɨ
Sabatɨn kamotivasa, ezɨmɨdorozir gumazir okoruar 3pla, ia bar Ikiavɨra Itir
Godɨn Dɨpenim izasa kɨ ifonge. Mɨdorozir gumazir Sabatɨn dughiamɨn in-
gangarim gamiba, kar atrivimɨn dɨpenimɨn gari darasi, ko Surɨn tiar akamɨn
garir darasi, ko mɨdorozir gumazir akɨrangɨn tuivigha ikia, dɨvazimɨn tiar
akamɨn gariba, me bar Ikiavɨra Itir Godɨn Dɨpenimɨn izɨ Joas geghuv an
ganam. Mɨdorozir gumaziba bar mɨdorozir sababar suighɨva, Ikiavɨra Itir
Godɨn Dɨpenimɨn danganiba bar da tuivigh ikɨ, egh deraghvɨram atrivim
bagh gan. Eghtɨ a danganitamɨn mangɨtɨ, mɨdorozir gumaziba a ko mangɨ.
Egh mɨdorozir gumaziba gumazitam ateghtɨ, an an boroghɨn izan markɨ.
Eghtɨ gumazitam roghɨra izɨtɨ, me gumazir kammɨsueghtɨ an aremegh.”*

9Ezɨ mɨdorozir gumazibar dapaniba, ofa gamir gumazim Jehoiadan akar
kamɨn gɨn ghua Sabatɨn dughiamɨn, me mɨdorozir gumazir ingangarim
agɨvagha avughsasa amir kaba, ko mɨdorozir gumazir men danganiba ini-
amiba, bar men akua Jehoiada bagha Ikiavɨra Itir Godɨn Dɨpenimɨn izi.

10 Dughiar kamɨn, Atrivim Devitɨn afuziba ko oraba, da Ikiavɨra Itir
Godɨn Dɨpenimɨn iti. Ezɨ Jehoiada bizir kaba inigha mɨdorozir gumazibar
dapanibagh anɨngi.

11Ezɨ mɨdorozir gumaziba ghua, Ikiavɨra Itir Godɨn Dɨpenimɨn uari bagha
danganiba inigha, sautɨn amadaghan ikegha ghua notɨn amadaghan tu.
Me uaghan ofa gamir dakozimɨn boroghɨn tuivighav ikia, egha mɨdorozir
sababa suigha, atrivim ekɨarugha bar deraghvɨra gara iti.

12 Mɨdorozir gumaziba uari akɨrigha mɨzua itima, ofa gamir gumazim
Jehoiada, Joasɨn akua azenan iza, atrivibar dapanir asuam Joasɨn da-
panim garu. Egha Akar Dɨkɨrɨzir Gavgavim itir akɨnafarir rɨghizir mam a
ganɨngi. EghamegɨnolivɨnboremJoasɨndapanimgingeghaanemɨsevezɨ, an
atrivimɨn oto. Ezɨ gumazamiziba bar akuegha dafaribav sogha, kamaghɨn
dei, “Joas dughiar ruarimɨn atrivimɨn ikiam.”

13 Ezɨ Atrivir Amizim Atalia mɨdorozir gumaziba ko gumazamizibar
dɨmdiam baregha, uan dɨpenim ategha Ikiavɨra Itir Godɨn Dɨpenimɨn dan-
ganir gumazamiziba uari akuva itimɨn ghu.

* 11:5-8: Hibrun akam vezɨn kabarmɨgɨrɨgɨar otevir maba deragha darmɨngariba abɨghizir puvatɨ.

14 A ghua otogha garima atrivir igiam, atriviba ami moghɨn, Ikiavɨra Itir
Godɨn Dɨpenimɨn guamɨn itir guarir akɨnimɨn boroghɨn tughav iti. Egha a
mɨdorozir gumazibar dapaniba ko gumazir sɨghabagh ivibar garima, me
atrivir igiamɨn boroghɨn iti. A uaghan garima gumazamiziba bar akuegha,
menmaraziuaghan isɨghabagh ivi. EzɨAtaliapuvatarauankorotiamabɨgha
dɨa ghaze, “Ia gumazamizir kuraba. Ia bar arazir kuramgamuana abɨnasa.”

15Ezɨ Jehoiada Ikiavɨra Itir Godɨn Dɨpenimɨn boroghɨn Ataliamɨsueghtɨ an
aremeghan an aghua. Egha a kamaghɨn mɨdorozir gumazir dapanibav gei,
“Ia Atalian suiraghtɨ, mɨdorozir gumaziba anekɨarugh a kurugh Ikiavɨra Itir
Godɨn Dɨpenim avɨnizir dɨvazimɨn azenan mangɨ. Eghtɨ gumazitam an gɨn
mangɨtɨ, ia gumazir kammɨsueghtɨ an aremegh.”

16Ezɨme Atalian suiragha, a inigha Godɨn Dɨpenim ategha ghua atrivimɨn
dɨpenim avɨnizir dɨvazir hoziaba aven zuir tiar akamɨn aven ghugha, a
mɨsoghezɨ an areme.

Ofa gamir gumazim Jehoiada gumazamizibar akurazɨ,
me Ikiavɨra Itir Godɨn gɨrara zui

(2 Eghaghaniba 23:16-21)
17 Godɨn ofa gamir gumazim Jehoiada, Atrivim Joas ko gumazamizibar

akurvazi, me Ikiavɨra Itir God ko Akar Dɨkɨrɨzir Gavgavim gamua ghaze,
me Ikiavɨra Itir Godɨn gumazamizibara ikiam. Egha a uaghan atrivim ko
gumazamizibar akurazɨ, me uarir tongɨn Akar Dɨkɨrɨzir Gavgavim gami.

18 Egha gɨn gumazamiziba asem Balɨn ziam fer dɨpenimɨn ghua, bar a
gasɨghasɨki. Egha me ofa gamir dakoziba ko asem Balɨn marvir guabagh
asɨghasɨki. Egha me Balɨn ofa gamir gumazim Matan mɨsoghezɨ an areme.
Ezɨ Jehoiada mɨdorozir gumazir maba mɨsevezɨ me Ikiavɨra Itir Godɨn
Dɨpenimɨn gara a geghufi.

19 Ezɨ Jehoiada, mɨdorozir gumazibar dapaniba ko, mɨdorozir gumazir
atrivimɨn gariba ko, atrivimɨn dɨpenimɨn garir mɨdorozir gumaziba, me
Ikiavɨra Itir Godɨn Dɨpenimɨn ghugha atrivir igiam inigha an akua atrivimɨn
dɨpenimɨnzuima, gumazamizibabarmengɨnzui. Mebar ghuaotivigha, tiar
akarme kamaghɨn dɨborim,Mɨdorozir Gumazibar Tiar Akam, an aven ghua
Joas isava atrivir dabirabim gatɨzɨ an a gapera.

20 Ezɨ gumazamiziba bar akonge. Me fo, mɨdorozir gumaziba atrivimɨn
dɨpenimɨn boroghɨn Atalia mɨsoghezɨ an areme. Kamaghɨn amizɨ, gumaza-
miziba navir amɨrizim sara Jerusalemɨn apiaghav iti.

21 Joas 7plan azeniba ikia, egha atrivimɨn oto.

12
Joas Ikiavɨra Itir Godɨn Dɨpenim akɨri
(2 Eghaghaniba 24:1-14)

1 Jehu Israelian atrivimɨn itima, an namba 7ɨn azenimɨn aven Joas Judan
atrivimɨn oto. Egha Joas Jerusalemɨn ikia, 40plan azenibar atrivimɨn iti.
Joasɨn amebam Sibia, a Berseban amizim.

2Ezɨ Joas atrivimɨn itir dughiamɨn, Godɨn ofa gamir gumazim Jehoiada an
nɨghnɨzibar kɨra zui, kamaghɨn amizɨ, Joas arazir aghuiba Ikiavɨra Itir Godɨn
damazimɨn dagh ami.

3Egha Joas, mɨghsɨabar pɨn itir asebar ziaba fer dɨpenibagh asɨghasɨghizir
puvatɨ, ezɨ gumazamizibadanganir kabar ghuavɨra ikia ofabaghamua, egha
pauranmughuriar aghuim zuiba tue.

11:14: 2 Atriviba 23:3

4 Dughiar mamɨn, Joas ofa gamir gumazibar diazɨ me izima a me mɨgɨa
ghaze, “Ia ofa gamir gumazamiziba bar, dagɨarme inigha Ikiavɨra Itir Godɨn
Dɨpenimɨn iziba ini, kar Ikiavɨra Itir Godɨn Dɨpenimɨn takisɨn dagɨaba, ko
dagɨar gumaziba uan akar dɨkɨrɨzibar gɨn mangɨ danɨngamiba, ko me uan
ifongiabar God ganɨdir dagɨaba.*

5 Ia ofa gamir gumaziba vaghvagh, deraghvɨra dagɨar gumazamiziba ia
ganɨdibar gan. Egh ia gantɨ, Ikiavɨra Itir Godɨn Dɨpenimɨn danganitam
ikuvigham, eghtɨ ia dagɨar kabar taba inigh gumazibagh ivezeghtɨ, me
danganir ikuvizir kam akɨrigham.”

6Ezɨ azenirmabar gɨn, kar Joasɨn namba 23plan azenibar an atrivimɨn iti,
eghaanofagamir gumazibar garima,me Ikiavɨra ItirGodɨnDɨpenimakɨrasa
bizitam gamir puvatɨ.

7 Ezɨ a Jehoiada ko ofa gamir gumazir igharazibar diazɨ me izezɨ, a kam-
aghɨn me mɨgei, “Ia manmaghsua Ikiavɨra Itir Godɨn Dɨpenimɨn danganir
ikuvigha itiba akɨran aghua? Kamaghɨn, ia gumazamiziba da isir dagɨabagh
ativaghdargananmarkɨ. Ia dagɨarkabar taba isɨ, gumazir Ikiavɨra ItirGodɨn
Dɨpenim ikuvizir bizibar kɨrsɨ kɨmɨsɨvamibar anɨngam.”

8Ezɨ ofa gamir gumaziba Joasɨnakamɨnamamangatɨ, eghameua gumaza-
miziba da dagɨaba inian koghasa akam akɨri, egha uaghan me uari Ikiavɨra
ItirGodɨnDɨpenimɨnbizir ikuvizibar akɨramin ingangaribar ganankogham.

9 Ezɨ gɨn ofa gamir gumazim Jehoiada boksiar mam inigha, an asuamɨn
torimgamigha, a isa ofa gamirdakozimɨnboroghɨnanetɨ. Ezɨ gumazamiziba
iza Ikiavɨra Itir Godɨn Dɨpenim avɨnizir dɨvazimɨn aven zuir dughiamɨn,
me boksiar kamɨn garima, an ofa gamir dakozimɨn agharir guivimɨn
amadaghan iti. Ezɨ ofa gamir gumazir Dɨpenimɨn tiar akamɨn gariba, me
gumazamiziba inigha izir dagɨaba isa boksiar kam gazui.

10 Egha ofa gamir gumaziba garima, boksiam izɨvasava amima, me gu-
mazir atrivimɨn akɨnafariba osirim ko Godɨn ofa gamir gumazibar dapanim
bagha akam amada. Ezɨ aning iza dagɨar kaba isamɨtarim gaghua da inigha
ghua damedi.

11-12 Me da mengegha gɨvagha, da isa Ikiavɨra Itir Godɨn Dɨpenim akɨrir
gumazir dapanibagh anɨdi. Ezɨ gumazir kabadagɨaba isa gumazir dɨpenibar
ingariba, ko gumazir dagɨar dɨpenibar ingara foziba, ko dagɨaba aghorir
gumazibagh ivesi. Eghame uaghan temer arariba, ko ingaramin dagɨabagh
ivesi. Ezɨ ingangarir kamɨn akurvazir bizir manaba iti, me uaghan dagh
ivesi.

13-14 Ezɨ silvan dagɨar me Ikiavɨra Itir Godɨn Dɨpenimɨn iniziba, da in-
gangarir vamɨra iti, kar Ikiavɨra Itir Godɨn Dɨpenim akɨramin dagɨaba.
Kamaghɨn amizɨ, me dagɨar kaba inigh, itarir ekiaba, ko itarir me silvan
ingariziba, ko sɨghaba, ko bizir lam amungamiba, ko Ikiavɨra Itir Godɨn
Dɨpenimɨn aven, ingaramin bizir igharazir me gol ko silvan ingariziba, me
dagh ivezan kogham.

15 Gumazir ingangarimɨn gariba me dagɨaba okeir puvatɨ. Ezɨ gumazir
aruaba dagɨar kaba bagha men azangsɨzir puvatɨ, me manmaghɨra dagɨar
kabagh ami.

16Ezɨ dagɨar gumazamiziba osɨmtɨzim agevir ofa bagha anɨdiba, ko dagɨar
arazir kuraba gɨn amadir ofaba bagha anɨdiba, me da isa Ikiavɨra Itir

* 12:4: Hibrun akam deragha vezɨn kamɨn mɨngarim abɨghizir puvatɨ. Nɨ Ikiavɨra Itir Godɨn takisɨn
dagɨabagh foghsɨ, nɨ Ua Me Ini 30:11-16ɨn gan. Egh nɨ akar dɨkɨrɨzimɨn dagɨabagh foghsɨ, nɨ Ofa Gami
27:1-7ɨn gan. 12:15: 2 Atriviba 22:7 12:16: Ofa Gami 7:7

Godɨn Dɨpenimɨn itir boksiam gazuir puvatɨ. Me da isa Godɨn ofa gamir
gumazibagh anɨdi.

Sirian atrivim Judabav soghasa
17 Atrivim Joas Ikiavɨra Itir Godɨn Dɨpenim akɨrasa gumazibav sevegha

gɨfa, ezɨ gɨn, Sirian Atrivim Hasael uan mɨdorozir gumaziba ko, iza Getɨn
nguibar ekiam koro. Me Getia abɨragha gɨvagha, egha ragha Jerusalemia ko
mɨsoghasa ghue.

18EzɨAtrivim Joas, AtrivimHasael izɨ Jerusalemmɨsoghanaghuagha, bizir
ekiar bar aghuim isa Hasael bagha anemada. Joasɨn inazir afeziaba, kar
Atrivim Jehosafat ko, Atrivim Jehoram ko, Atrivim Ahasia, me bar Joasɨn
ifongiamɨn gɨn ghua, bizir bar aghuiba isa Ikiavɨra Itir God ganɨngi. Ezɨ
datɨrɨghɨn Joas bar a da ini. Egha a uaghan Ikiavɨra Itir Godɨn Dɨpenim ko
atrivimɨn dɨpenimɨn dagɨabamodir danganimɨn itir golba bar ada ini. Egha
a bizir bar aghuir kaba Sirian Atrivim Hasael bagha da amada. Ezɨ Hasael
da inigha gɨvagha, Jerusalem ategha ghu.

19 Ezɨ bizir igharazibar eghaghanir Atrivim Joas amiziba, da akɨnafarir
kamɨn iti, me a dɨbora ghaze, Judabar Atrivibar Eghaghaniba.

20-21 Dughiar mamɨn, Joasɨn ingangarir gumaziba Joas mɨsueghtɨ, an
aremeghasa akam akɨri. Ezɨ men mamning, Simeatɨn otarim Josakar, ko
Somerɨn otarim Jehosabat, aning tuavimɨn itir dɨpenir mamɨn a mɨsoghezɨ
an areme, kar tuavir ghuaghira Silan nguibamɨn otozim. Dɨpenir kam, me
fomɨra Jerusalemɨn boroghɨn nguazibagh kua da isa Jerusalemɨn danganir
ira ghuezibav kɨra da apemezir danganimɨn iti. Kamaghɨra Joas aremezɨ, me
an kuam isa Devitɨn Nguibar Ekiamɨn ghua an inazir afeziaba ko anefa. Ezɨ
an otarim Amasia, an danganim inigha atrivimɨn oto.

13
Joahas Israelian atrivimɨn oto

1 Ahasian otarim, Joas a 23plan azenibar Judabar atrivimɨn itima, Jehun
otarim, Joahas a Israelian atrivimɨn oto. Egha a 17plan azenibar Samarian
nguibar ekiamɨn atrivimɨn iti.

2Nebatɨn otarim, Atrivim Jeroboam arazir kuram gamizɨ moghɨn, Joahas
arazir kuram Ikiavɨra Itir Godɨn damazimɨn a gami. Jeroboam fomɨra
Israelia gekuizɨ, me arazir kuraba Ikiavɨra Itir Godɨn damazimɨn dagh
gami. Ezɨ Jeroboam amizir arazir kaba, Joahas datɨrɨghɨn arazir kamaghɨra
garibagh ami, egha da ataghizir puvatɨ. Bar puvatɨ.

3 Kamaghɨn amizɨ, Ikiavɨra Itir God puvɨra Israelian atari, egha Sirian
Atrivim Hasael ataghizɨ, a dughiar avɨribar iza Israelia mɨsogha me abɨri.
Ezɨ gɨn Hasaelɨn otarim Benhadat, Sirian atrivimɨn oto. Ezɨ Ikiavɨra Itir God
anetaghizɨ, a uaghan Israelia dɨkabɨnasava ami.

4 Ezɨ Atrivim Joahas Ikiavɨra Itir God ko mɨgei. Guizbangɨra, Ikiavɨra Itir
God fogha gɨfa, Sirian atrivim bar pazavɨra Israelia gami. Kamaghɨn amizɨ,
God Joahasɨn dɨmdiam baraki.

5Egha Ikiavɨra Itir God, Israelian akurvaghasa gumazir mam amɨsefe, ezɨ
gumazirkamSiriabardafarimdauame ini. Kamaghɨnamizɨ, Israelia fomɨra
deragha ikezɨmoghɨn, datɨrɨghɨnmen nguibabar dabirabim ua dera.

6Eghame arazir kurar kam ataghizir puvatɨ, kar arazir kurar Jeroboamɨn
ikɨzim fomɨram amiziba. Jeroboam uaghan Israelia gekuizɨ, me dagh ami.
Me datɨrɨghɨn arazir kurar kabagh amuavɨra iti. Egha me aser amizim
Aseranmarvir guar Samarian itim, me a batoghezir puvatɨ.

7 Ezɨ Sirian mɨdorozir gumaziba Israelian mɨdorozir gumazir avɨribav
soghezɨ me ariaghire. Sirian mɨdorozir gumaziba bar puvɨra me gamua,
me dɨkabɨra me gamima me nguazir mɨnemniamɨn mɨn otifi. Kamaghɨn
amizɨ, dughiar kamɨn, Joahas mɨdorozir gumazir avɨriba puvatɨ. Israelia
datɨrɨghɨn 50plan mɨdorozir gumazir hoziabagh apia mɨsozibara iti. Egha
me mɨsoghamin 10plan karisba ikia, egha 10,000plan mɨdorozir gumazir
igharaziba iti.

8 Ezɨ bizir igharazibar eghaghanir Atrivim Joahas amiziba, da akɨnafarir
kamɨn iti, me kamaghɨn a dɨbori, Israelian Atrivibar Eghaghaniba.
Akɨnafarir kam, ingangarir gavgavir an amiziba bar dagh eghari.

9 Egha gɨn Joahas uan inazir afeziabar mɨn aremezɨ, me an kuam inigha
Samarian nguibar ekiamɨn ghua anefa. Ezɨ an otarim Jehoas, an danganim
inigha atrivimɨn oto.

Jehoas Israelian atrivimɨn oto
10 Joas 37plan azenibar Judan atrivimɨn iti, ezɨ Joahasɨn otarim Jehoas,

a Israelian atrivimɨn oto. Egha 16plan azenibar atrivim ikia, Samarian
nguibar ekiamɨn iti.

11Nebatɨn otarim, Atrivim Jeroboam fomɨra arazir kuram gamizɨ moghɨn
Atrivim Jehoas arazir kuram Ikiavɨra Itir Godɨn damazimɨn a gami. Jer-
oboam fomɨra Israelia gekuizɨ, me Ikiavɨra Itir Godɨn damazimɨn arazir
kuram gami. Ezɨ datɨrɨghɨn Jehoas, Jeroboamɨnmɨn arazir kurar kamaghɨra
garibagh ami. Egha an arazir kurar kaba ataghizir puvatɨ. Bar puvatɨ.

12Ezɨ bizir igharazibar eghaghanir Atrivim Jehoas amiziba, da akɨnafarir
kamɨn iti, me kamaghɨn a dɨbori, Israelian Atrivibar Eghaghaniba.
Akɨnafarir kam, Israelian Atrivim Jehoas, Judan Atrivim Amasian adarazi
komɨsoghezir dughiamɨn, amizir bizir gavgavibagh eghari.

13 Ezɨ gɨn Jehoas uan inazir afeziabar mɨn aremezɨ, me an kuam inigha
Samarian ghua, Israelian atrivibar mozibar boroghɨn anefa. Ezɨ Jehoasɨn
otarim Jeroboamɨn igharazim an danganim inigha atrivimɨn oto.

Elisa areme
14 Ezɨ Jehoas atrivimɨn itir dughiamɨn, Elisa arɨmariar bar ekiam ini.

A bar aremeghasava ami, ezɨ Atrivim Jehoas ghua an gari. Jehoas an
apangkuvigha azia a mɨgɨa ghaze, “Nan afeziam! Nan afeziam! Nɨ Israelian
akurvazir gumazir bar gavgavim, mati mɨdorozir hoziaba ko mɨdorozir
karisba.”

15 Ezɨ Elisa kamaghɨn a mɨgei, “Nɨ mangɨ barir pim inigh izɨ.” Ezɨ Jehoas
ghua a inigha izi.

16EghaElisa amɨgɨa ghaze, “Nɨbarir pim inigh a gekuigh asɨsɨvɨra gan.” Ezɨ
atrivim kamaghɨn amizɨ, Elisa uan dafarim isa atrivimɨn dafarim gisɨn atɨ.

17 Egha gɨn Elisa kamaghɨn atrivim mɨgei, “Nɨ datɨrɨghɨn mangɨ dɨpenir
winduan aruem anadi naghɨn itim kuigh.” Ezɨ Jehoas uan barir pim ategha
ghua windua kui.
Ezɨ Elisa ghaze, “Nɨ barir pim gekuigh barim gasɨvamadagh.”
Ezɨ Jehoas kamaghɨn amizɨ, Elisa diagha ghaze, “Barir kam, kar Ikiavɨra

Itir Godɨn barim, a Sirian mɨdorozir gumaziba abɨragham. Eghtɨ nɨ Afeghɨn
nguibamɨn Sirianmɨdorozir gumaziba komɨsogh barme agɨvagham.”

18Egha Elisa ua kamaghɨn atrivimmɨgei, “Nɨ bariba inigh.”
Ezɨ atrivim da inigha gɨvazɨ, Elisa ghaze, “Nɨ barir kaba isɨ nguazim

gapɨsigh.” Ezɨ Jehoas bariba isa 3plan dughiabar nguazim gapɨsi.
13:14: 2 Atriviba 2:12

19 Ezɨ Godɨn akam inigha izir gumazim Elisa an ganigha atara kamaghɨn
mɨgei, “Nɨ 5pla o 6plan dughiabar nguazim gapɨzighan aghua? Nɨ kamaghɨn
amigha ti, Sirian mɨdorozir gumaziba agɨvaghai. Egh nɨ datɨrɨghɨn 3plan
dughiabara, me abɨragham.”

20 Ezɨ gɨn Elisa aremezɨ, me an kuam inigha dagɨar mozir me ingarizimɨn
anefa. Azeniba zurara, Moapian gumazir okoruar maba iza paza Israelia
gami.

21 Dughiar mamɨn Israelian gumaziba iza gumazir mamɨn kuam afasa.
Egha me garima, Moapian marazi izima, me zuamɨra gumazir kamɨn kuam
isa Elisan mozir an aghariba iti naghɨn anekunighava are. Ezɨ gumazir
kamɨn kuammozimɨn ghuaghira Elisan agharibagh isɨn irɨ, ezɨ zuamɨra, an
angamɨra itir ikɨrɨmɨrim ua iza an kuamɨn anabozɨ a ua dɨkafi.

Sirianmɨdorozir gumaziba ua Israeliamɨsosi
22 Ezɨ azeniba bar Jehoasɨn afeziam, Joahas Israelian atrivimɨn itima,

Sirian Atrivim Hasael, Israelia mɨsogha osɨmtɨzimme ganɨngi.
23 Ezɨ Ikiavɨra Itir God Israelian apangkuvigha bar me gifonge. A fomɨra

AkarDɨkɨrɨzir Gavgavir AbrahamkoAisak ko Jekop ko amizir kamginɨrɨgha,
a Israelian akuragha me gasɨghasɨghizir puvatɨ. Egha a Israelia batueghtɨ,
me an damazimɨn saghonmangan an aghua.

24EzɨgɨnAtrivimHasael aremezɨ, anotarimBenhadatandanganiminigha
Sirian atrivimɨn oto.

25 Ezɨ Israelian Atrivim Jehoas, uan mɨdorozir gumaziba ko, Atrivim
Benhadatɨnmɨdorozir gumaziba ko me uariv sosi. Egha Jehoas, a Benhadat
abɨragha, Jehoasɨn afeziam, Joahasɨn dughiamɨn, nguibar Sirian mɨdorozir
gumaziba Israelia da inizir kaba, a uam ada ini. Jehoas 3plan dughiabar
Benhadat abɨra.

14
Amasia Judan atrivimɨn oto
(2 Eghaghaniba 25:1-24)

1Ezɨ Joahasɨnotarim, Jehoas azenir pumuningɨn Israelian atrivimɨn itima,
Joasɨn otarim Amasia Judan atrivimɨn oto.

2 A 25plan azeniba ikia, egha atrivimɨn otogha, 29plan azenibar
Jerusalemɨn atrivim iti. An amebam, Jehoadin, a Jerusalemɨn nguibar
ekiamɨn amizir mam.

3Amasian afeziam Joas fomɨra amizɨmoghɨn, an arazir aghuibara Ikiavɨra
Itir Godɨn damazimɨn dagh ami. Egha a uaghan uan ovavim Atrivim Devit
amizir arazir aghuibar gɨn zuir puvatɨ.

4 Guizbangɨra, Amasia mɨghsɨabar pɨn itir asebar ziaba fer danganir
kabaghasɨghasɨghizir puvatɨ. Ezɨ gumazamizibadanganir kabar ghuaaseba
bagha ofabagh amua, egha pauranmughuriar aghuim zuiba tue.

5 Amasia Judan kantri gativagha gavgavigha an garir dughiamɨn, a
mɨkemezɨma, me ghua, an ingangarir gumazir dapanir an afeziam Atrivim
Joas mɨsoghezir kamningɨn, mɨsoghezɨ aning areme.

6 Ezɨ a ingangarir gumazir kamningɨn boribav soghezɨ, me ariaghirezir
puvatɨ. A me ataghizɨ, me iti. An Akɨnafarimɨn itir Moses Osirizir Araziba
itir akabar gɨn zui. Akɨnafarir kamɨn aven Ikiavɨra Itir God Akar Gavgavim
e ganɨga ghaze, “Gumazitamɨn borim arazir kuratam damightɨ, ia an arazir
kuram ikarvaghsɨ, an amebam ko afeziam mɨsueghtɨ, aning aremeghan
kogham. Eghtɨ kamaghɨra, amebam ko afeziam arazir kuratam damightɨ, ia
13:25: 2 Atriviba 13:18 14:6: Godɨn Araziba 24:16

aningɨn arazir kuram ikarvaghsɨ, aningɨn boribav sueghtɨ, me aremeghan
kogham. Gumazim arazir kuram damightɨ, ia anarɨra mɨsueghtɨ, an are-
megh.”

7Dughiar mamɨn, Amasia uan mɨdorozir gumaziba ko me ghua Idomian
mɨdorozir gumazir 10,000pla, Danganir Zarir Amangsɨzir Avɨrim Itimɨn me
komɨsosi. Eghame Idomia abɨragha, Selan nguibar ekiam ini. Egha Amasia
nguibar ekiar kam, ziam Joktel a gatɨ. Ezɨ me dughiar kamɨn ikegha iza
datɨrɨghɨn, ziar igiar kam a garɨsi.

8 Ezɨ gɨn Amasia, Israelian Atrivim Jehoas bagha gumaziba amangi.
Atrivim Jehoas, a Joahasɨn otarim, egha Jehun igiavotarim. Gumazir
kaba ghua Jehoas batogha, kamaghɨn a mɨgei, “Israelia, Atrivim Amasia ia
mɨsoghasamɨgei. Kamaghɨn amizɨ, ia izɨ.”

9 Ezɨ Jehoas, Judan Atrivim Amasian akam ikaragha kamaghɨn akar isɨn
zuimɨn amɨgei, “Lebanonɨn kantrin aven, dɨkoniba itir ikarɨzir mam, temer
sidan mam bagha akam amaga kamaghɨn a mɨgei, ‘Nɨ uan guivim, nan
otarim bagh anemangasa kɨ ifonge. Eghtɨ aning uaningɨn ikiam.’ Dɨkoniba
itir ikarɨzir kam, akar kam mɨkemezɨ, gɨn asɨzir atiar mam danganir kam
garua, ikarɨzir kam dɨkabɨnizɨ, a ikufi.”

10 Jehoas akar isɨn zuir kam gamua, ua kamaghɨn Amasia mɨgei, “Kɨ fo,
bar guizbangɨra, nɨ Idomia mɨsogha bar me abɨra. Kamaghɨn amizɨ, nɨ bar
akuegha uan ziam bar a fe. Nɨ mɨdorozir kamɨn ziar ekiam ini. Egh nɨ
datɨrɨghɨn bar akuegh, deraghvɨra uan nguibamɨn ikɨ. Egh nɨ ua e mɨsoghsɨ
mɨdorozim foran markɨ. Puvatɨghtɨma, nɨ ko Judan gumazamiziba bar, ia
pazavɨra iregh bar ikuvigham.”

11Ezɨ Amasia Jehoasɨn akam baraghan aghua. Kamaghɨn amizɨ, Israelian
Atrivim Jehoas Israelian mɨdorozir gumaziba ko, me nguibar ekiar Judan
kantrin itim Betsemesɨn ghugha, Judabar Atrivim Amasia ko an mɨdorozir
gumaziba, komɨsosi.

12 Me uariv sogha ghuavɨra itima, Israelia Judan mɨdorozir gumaziba
dɨkabɨrazɨ, Judanmɨdorozir gumaziba ara ua uan nguibabar ghue.

13Ezɨ Israelian Atrivim Jehoas, Betsemesɨn nguibar ekiamɨn ikia, Judabar
Atrivim Amasian suiragha a isa kalabus gatɨ. Atrivim Joasɨn otarim Amasia,
a Atrivim Ahasian igiavotarim. Ezɨ gɨn, Atrivim Jehoas Israelian mɨdorozir
gumaziba ko, Betsemesɨn nguibar ekiam ategha Jerusalemɨn ghue. Eghame
Jerusalem avɨnizir dɨvazir gavgavim gasɨghasɨki, me Efraimɨn Tiar Akamɨn
ikegha ghua, Tiar Akar Mɨkebamɨn itimɨn tu. Dɨvazir kuvizir kamɨn aba-
banim, a 200mitanmɨn ghu.

14Ezɨ Jehoas Jerusalemɨn aven ghua, nguibar ekiamɨn itir golba ko silvaba
bar ada ini. A uaghan itarir ekiaba ko itarir igharazir Ikiavɨra Itir Godɨn
Dɨpenimɨn itiba, ko atrivimɨn dɨpenimɨnmongezir dagɨaba bar ada ini. Egha
uaghan Judan gumazir ekiar maba isa kalabus gatɨgha kamaghɨn Amasia
mɨgei, “Amasia, nɨ uam Israelia e mɨsoghsɨ nɨghnɨghan markɨ. Nɨ kamaghɨn
damightɨ, kɨ nɨn gumazir ekiabav sueghtɨ, me arɨghiregham.” An akar kam
mɨkemegha gɨvagha, gumazir ekiar kaba ko gumazamizir maba ko bizir
kaba sara inigha ua Samarian ghu.

Atrivim Jehoas areme
15Ezɨ bizir igharazibar eghaghanir Atrivim Jehoas amiziba, da akɨnafarir

kamɨn iti, me kamaghɨn a dɨbori, Israelian Atrivibar Eghaghaniba.
Akɨnafarir kam, Israelian Atrivim Jehoas, Judan Atrivim Amasian adarazi
komɨsoghezir eghaghanim, koanamizirbizir gavgavir igharazibagheghari.

16 Ezɨ gɨn Jehoas uan inazir afeziabar mɨn aremezɨ, me an kuam inigha
Samarian nguibar ekiamɨn ghua, Israelian atrivibar mozibar boroghɨn

anefa. Ezɨ an otarim, Jeroboamɨn igharazim, an danganim inigha atrivimɨn
oto.

AtrivimAmasia areme
(2 Eghaghaniba 25:25-28)

17 Israelian Atrivim Jehoas aremegha gɨvazɨ, Judan Atrivim Amasia ua
15plan azenibar ikegha, areme.

18Ezɨbizir igharazibar eghaghanir AtrivimAmasia amiziba, da akɨnafarir
kamɨn iti, me kamaghɨn a dɨbori, Judabar Atrivibar Eghaghaniba.

19 Atrivim Amasia Jerusalemɨn itima, gumazir maba a mɨsueghtɨ an are-
meghasa akam akɨri. Ezɨ an akar kambaregha, ara Lakisɨn nguibar ekiamɨn
ghu. Ezɨ an apanir kaba gumazirmaba amangizɨ, me an gɨn Lakisɨn nguibar
ekiamɨn ghua, a mɨsoghezɨ, an areme.

20 Ezɨ me an kuam inigha hoziabagh atɨgha ua Jerusalemɨn ize. Egha me
an kuam isaDevitɨnNguibar Ekiamɨn, an inazir afeziaba afezɨnaghɨn anefa.

21Ezɨ gɨn JudangumazamizibabarUsia ini, an ziar igharazimAsaria. Egha
me a gamizɨ, a uan afeziam Amasian danganim inigha atrivimɨn oto. Usia
16plan azeniba ikia, atrivimɨn oto.

22 Egha mong gɨn, an atrivimɨn itir dughiamɨn, a ghua mɨsogha apanibar
dafarimɨn Elatɨn nguibam uam a ini. Egha nguibar kamɨn danganir ikuviz-
iba a ua dar kɨri.

Jeroboamɨn igharazim, Israelian atrivimɨn oto
23 Joasɨn otarim Amasia 15plan azenibar Judan atrivimɨn itima, Jehoasɨn

otarim, Jeroboam Israelian atrivimɨn oto. Egha a 41plan azenibar atrivimɨn
ikia, egha Samarian iti.

24 Egha Nebatɨn otarim Jeroboamɨn faragha itim, an amizɨ moghɨn a
Ikiavɨra Itir Godɨn damazimɨn arazir kurabagh ami. Fomɨra Jeroboamɨn
faragha itim, Israelia gekuizɨ, me Ikiavɨra Itir Godɨn damazimɨn arazir
kurabagh ami. Ezɨ datɨrɨghɨn Jeroboamɨn kam arazir kurar kabara, Jer-
oboamɨn faragha itim amizɨmoghɨra, an adagh ami.

25 Jeroboam tɨghar atrivimɨn otivamin dughiamɨn, apaniba Israelian
nguazir otevir avɨriba ini. Ezɨdatɨrɨghɨn Jeroboammɨsogha, uanguazir kaba
ini, a tuavir ghuaghira Hamatɨn nguibar notɨn amadaghan itimɨn ikegha
ghua, Amangsɨzim Itir Dɨpar Akaremɨn, sautɨn amadaghan itimɨn tu. Ezɨ
arazir kamɨn, Jeroboam Ikiavɨra Itir God, Israelian Godɨn akam gamizɨ, a
guizbangɨram oto. Akar kam, God faragha a isa Amitain otarim, Jona,* a
Godɨn akam inigha izir gumazim a ganɨngizɨ, an a gunmɨkeme. Godɨn akam
inigha izir gumazir kam Jona, a Gatheferɨn nguibamɨn gumazir mam.

26 Ikiavɨra Itir God Israelian apanibar garima, me osɨmtɨzir ekiam me
garɨghavɨra ikia, egha me agɨvasava ami. Ezɨ gumazir vaghvaziba ikiavɨra
iti.† Egha uaghanmen akurvaghamin gumaziba puvatɨ.

27 Ezɨ Ikiavɨra Itir God bar Israelian ziam angarightɨ, gumaziba ua me
gɨnɨghnɨghan kogham, a kamaghɨn mɨkemezir puvatɨ. Kamaghɨn amizɨ,
a Jehoasɨn otarim, Atrivim Jeroboam apanibar dafarimɨn ua me iniasa
anemɨsefe.

28 Ezɨ bizir igharazibar eghaghanir Atrivim Jeroboam amiziba,
da akɨnafarir kamɨn iti, me kamaghɨn a dɨbori, Israelian Atrivibar
Eghaghaniba. Akɨnafarir kam, an ingangarir gavgavir an amiziba ko,
a Damaskusɨn nguibar ekiam ko Hamatɨn nguibar ekiam, ua da iniasa

14:25: Jona 1:1 * 14:25: Gumazir kamra, Godɨn akam inigha izir gumazim, Jona, vezɨn kam a
geghari. † 14:26: Nɨ Godɨn Araziba 32:36ɨn gan.

mɨsoghezir mɨdorozibar eghaghanibagh eghari. Nguibar ekiam Hamat,
Judaba faragha a gatifa.

29 Ezɨ gɨn Jeroboam uan inazir afeziar Israelian atriviba ikezibar mɨn
areme. Ezɨ an otarim Sekaraia an danganim inigha atrivimɨn oto.

15
Usia Judan atrivimɨn oto
(2 Eghaghaniba 26:1-23)

1 Jeroboam 27plan azenibar Israelian atrivimɨn itima, Amasian otarim,
Usia Judan atrivimɨn oto. Usian ziar igharazim, Asaria.

2 A 16plan azeniba ikia, egha atrivimɨn oto, egha 52plan azenibar
atrivimɨn ikia, egha Jerusalemɨn iti. An amebam Jekolia, Jerusalemɨn
nguibar ekiamɨn amizim.

3 Ezɨ Usian afeziam Amasia amizɨ moghɨn, Usia Ikiavɨra Itir Godɨn
damazimɨn arazir aghuibagh ami.

4 Egha Usia mɨghsɨabar pɨn itir asebar ziaba fer danganibagh
asɨghasɨghizir puvatɨ. Kamaghɨn amizɨ, gumazamiziba danganir kabar
ghua aseba bagha ofabagh amua, egha pauran mughuriar aghuim zuiba
tue.

5 Dughiar mamɨn Ikiavɨra Itir God lepan arɨmariam gamizɨ, a Usian
mɨkarzim bato, eghtɨ arɨmariar kam gɨvaghan kogham. Ezɨ an atrivir
dɨpenim ategha ghua dɨpenir igharazimɨn iti, ezɨ an otarim Jotam, an atrivir
ingangarimgami, egha atrivimɨndɨpenimɨn gara, egha kantri gativagha ikia
ghuav itima, Atrivim Usia areme.

6EzɨAtrivimUsia amizir bizir igharazibar eghaghaniba, akɨnafarir kamɨn
iti, me kamaghɨn a dɨbori, Judan Atrivibar Eghaghaniba.

7 Ezɨ Atrivim Usia uan inazir afeziabar mɨn aremezɨ, me an kuam inigha
Devitɨn Nguibar Ekiamɨn ghua an kuam isa an inazir afeziabar mozibar
boroghɨn anefa. Ezɨ an otarim Jotam, an danganim inigha atrivimɨn oto.

Sekaraia Israelian atrivimɨn oto
8 Usia 38plan azenibar Judan atrivimɨn itima, Jeroboamɨn igharazimɨn

otarim, Sekaraia, Israelian atrivimɨn oto. Egha a Samarian nguibar ekiamɨn
ikia, 6plan iakɨnibara atrivimɨn ike.

9 Egha Sekaraian ovaviba amizɨ moghɨn, a Ikiavɨra Itir Godɨn damazimɨn
arazir kurabagh ami. An arazir Nebatɨn otarim Jeroboam amizir arazir
kurar kaba ataghizir puvatɨ. Jeroboam fomɨra Israelia gekuizɨ, me arazir
kuraba Ikiavɨra Itir Godɨn damazimɨn dagh ami. Ezɨ datɨrɨghɨn Sekaraia
uaghan arazir kabaram ami.

10 Ezɨ Jabesɨn otarim Salum, gumazir maba ko uari akuvagha, Sekaraia
mɨsueghtɨ, an aremeghasa tuaviba buri. Egha gɨn Salum uabɨ, gumazamiz-
ibar damazimɨn, Sekaraia mɨsoghezɨ an aremezɨ, Salum uabɨ atrivimɨn oto.

11-12Ezɨ arazir kamɨn, a Ikiavɨra Itir Godmɨkemezir akar dɨkɨrɨzim gamizɨ,
a guizbangɨram oto.* Fomɨra Ikiavɨra Itir God kamaghɨn Atrivim Jehu
mɨkeme, “Kɨ gɨn nɨn adarazir gumaziba ateghtɨ, me atrivibar otivam. Nɨn
ikegh mangɨ nɨn otarim ko an otarim, ko an igiavotarim ko an azɨzimɨn
tugham.” Ezɨ Sekaraia amizir bizir igharazibar eghaghaniba, da akɨnafarir
kamɨn iti, me kamaghɨn a dɨbori, Israelian Atrivibar Eghaghaniba.

Salum Israelian atrivimɨn oto
15:7: Aisaia 6:1 * 15:11-12: Nɨ 2 Atriviba 10:30ɨn gan.

13 Usia 39plan azenibar Judan atrivimɨn iti, ezɨ Jabesɨn otarim Salum,
Israelian atrivimɨn oto. Egha Samarian ikia, iakɨnir vamɨran atrivimɨn ike.

14 Ezɨ dughiar kamɨn, Gadin otarim Menahem, Tirsan nguibam ategha
Samarian ghugha, Salummɨsoghezɨ an areme, ezɨ a uabɨ atrivimɨn oto.

15 Ezɨ Salum amizir bizir igharazibar eghaghaniba, da akɨnafarir kamɨn
iti, me kamaghɨn a dɨbori, Israelian Atrivibar Eghaghaniba. Akɨnafarir kam
uaghan Salum ko gumazir igharaziba me Atrivim Sekaraia mɨsueghtɨ an
aremeghasa amizir arazibagh eghari.

16 Dughiar Menahem uan gumaziba ko, me Tirsa ategha Samaria bagha
zuimɨn, me Tipsan nguibar ekiamɨn otifi. Ezɨ Tipsan gumaziba uan
nguibamɨn aven mangasa Menahemɨn gumazibar amamangatɨzir puvatɨ.
Kamaghɨn amizɨ, Menahem mɨdorozim foregha me uariv sogha, Menahem
uan adarazi ko me bar pazavɨra, Tipsan nguibar ekiam gasɨghasɨki. Egha
me Tipsan nguibamɨn gumazamiziba ko nguibar dozir an boroghɨn itibar
gumazamizibav mɨsoghezɨ me ariaghire. Egha me amizir naviba adaiba
inighamen navibagh iniva da ofɨrima, me ariaghiri.

Menahem Israelian atrivimɨn oto
17 Usia 39plan azenibar Judan atrivimɨn itima, Gadin otarim Menahem

Israelian atrivimɨn oto. Egha a Samarian nguibar ekiamɨn ikia 10plan
azenibar atrivimɨn iti.

18 Egha an arazir kuraba Ikiavɨra Itir Godɨn damazimɨn dagh ami, mati
Nebatɨn otarim Jeroboam, amizɨ mokɨn. Jeroboam fomɨra Israelia gekuizɨ,
me arazir kuraba Ikiavɨra Itir Godɨn damazimɨn dagh ami. Ezɨ Menahem
datɨrɨghɨn arazir kaba ataghɨrazir puvatɨ, an adagh amuavɨra ikia ghuav
areme.

19 Menahem atrivimɨn itir dughiamɨn, Tiklat Pileser, Asirian atrivimɨn
ikia, egha iza Israelia ko mɨsosi. Ezɨ Tiklat Pileserɨn ziar igharazim, Pul.
Ezɨ Menahem 3,000,000 kina silva inigha, Tiklat Pileser givezasa a ganɨngi,
eghtɨ a uamɨsoghan koghɨva, eghMenahemɨn akuraghtɨ, a Israelian kantrin
atrivir gavgavimɨn ikiam.

20Menahem manmaghɨn dagɨar kaba ini, a gumazir dagɨar avɨriba itiba
vaghvagha me gaghorima, me 50 silvan dagɨaba a ganɨngizɨ, ana da isa
Atrivim Tiklat Pileser ganɨngi. Ezɨ Tiklat Pileser Israelian kantri ategha ghu.

21 Menahem amizir bizir igharazibar eghaghaniba bar, da akɨnafarir
kamɨn iti, me kamaghɨn a dɨbori, Israelian Atrivibar Eghaghaniba.

22 Ezɨ Menahem uan inazir afeziabar mɨn areme. Ezɨ an otarim Pekahia,
an danganim inigha atrivimɨn oto.

Pekahia Israelian atrivimɨn oto
23 Usia 50plan azenibar Judan atrivimɨn iti, ezɨ Menahemɨn otarim

Pekahia, Israelian atrivimɨn oto. Egha Samarian nguibamɨn ikia azenir
pumuningra atrivimɨn ike.

24 An arazir kuraba Ikiavɨra Itir Godɨn damazimɨn dagh ami. Fomɨra
Nebatɨn otarim Jeroboam Israelia gekuizɨ, me arazir kuraba Ikiavɨra Itir
Godɨn damazimɨn dagh ami. Ezɨ Pekahia datɨrɨghɨn arazir kurar kabaram
amua da ataghizir puvatɨ.

25 Ezɨ Pekahian mɨdorozir gumazibar garir gumazir mam, an ziam Peka,
a Remalian otarim. A Gileatɨn Distrighɨn 50plan gumaziba ko, Pekahia
mɨsueghtɨ an aremeghasa akam akɨri. Dughiar kamɨn, Pekahia Samarian
ikia uan atrivir dɨpenimɨn aven itir danganir gavgavim itima, gumazir kaba
danganir kamɨn aven ghua, a mɨsoghezɨ, an areme. Egha me uaghan Argop
ko Arie mɨsoghezɨ, aning areme. Ezɨ Peka, Atrivim Pekahian danganim
inigha atrivimɨn oto.

26Ezɨ Pekahia amizir bizir igharazibar eghaghaniba, akɨnafarir kamɨn iti,
me kamaghɨn a dɨbori, Israelian Atrivibar Eghaghaniba.

Peka Israelian atrivimɨn oto
27Atrivim Usia 52plan azenibar Judan atrivimɨn iti, ezɨ Remalian otarim

Peka, Israelian atrivimɨn oto. Egha a Samarian nguibar ekiamɨn ikia, 20plan
azenibar atrivimɨn iti.

28Egha an arazir kuraba Ikiavɨra Itir Godɨn damazimɨn dagh ami. Nebatɨn
otarim Jeroboam fomɨra Israelia gekuizɨ, me Ikiavɨra Itir Godɨn damazimɨn
arazir kurabagh ami. Ezɨ Peka uaghan arazir kabaram amua da ataghizir
puvatɨ.

29 Peka Israelian atrivimɨn itir dughiamɨn, Asirian Atrivim, Tiklat Pileser
iza, Israelia mɨsogha, Ijonɨn nguibar ekiam, ko Abel Betmakan nguibar
ekiam, Janoan nguibar ekiam, Kedesɨn nguibar ekiam, Hasorɨn nguibar
ekiam, Gileatɨn Distrik, Galilin Distrik, ko Naptalin anabamɨn nguaziba bar
ada ini. Egha a danganir kabar gumazamiziba inigha, Asirian kantrin ghua
me isa kalabuziabar mɨn ingangarir gumazamizir kɨnibar me arɨki.†

30 Ezɨ Usian otarim Jotam, a 20plan azenibar Judan atrivimɨn itima, Elan
otarim, Hosia gumazir maba ko, Atrivim Peka mɨsueghtɨ, an aremeghasa
tuavir mam bato. Egha gɨn Hosia, Peka mɨsoghezɨ, an aremezɨ, Hosia uabɨ
an danganim inigha Israelian atrivimɨn oto.

31 Ezɨ Atrivim Peka amizir bizir igharazibar eghaghaniba bar,
da akɨnafarir kamɨn iti, me kamaghɨn a dɨbori, Israelian Atrivibar
Eghaghaniba.

Jotam Judan atrivimɨn oto
(2 Eghaghaniba 27:1-9)

32Ezɨ Remalian otarim Peka azenir pumuningɨn Israelian atrivimɨn itima,
Usian otarim Jotam, a Judan atrivimɨn oto.

33A 25plan azeniba ikia, atrivimɨn otogha Jerusalemɨn ikia, 16plan azeni-
bar atrivimɨn iti. An amebam Jerusa, a Sadokɨn guivim.

34 Ezɨ Jotamɨn afeziam Usia amizɨ moghɨn, an arazir aghuiba Ikiavɨra Itir
Godɨn damazimɨn dagh ami.

35 Egha Jotam mɨghsɨabar pɨn itir asebar ziaba fer danganibagh
asɨghasɨghizir puvatɨ. Kamaghɨn amizɨ, gumazamiziba danganir kabar
ghuavɨra ikia, aseba bagha ofabagh amua, pauranmughuriar aghuim zuiba
tue. Ezɨ Jotammɨkemezɨ, me Ikiavɨra Itir Godɨn Dɨpenim avɨnizir Dɨvazimɨn
Tiar Akar Pɨn Itimɨn ingari.

36Ezɨ bizir igharazir Jotamamizibar eghaghaniba, da akɨnafarir kamɨn iti,
me kamaghɨn a dɨbori, Judabar Atrivibar Eghaghaniba.

37 Ezɨ Jotam atrivimɨn itir dughiamɨn, Ikiavɨra Itir God, Sirian Atrivim
Resin ko Israelian Atrivim Peka, aningɨnmɨdorozir gumaziba amangizɨ, me
dughiar faragha zuimɨn, Judaba konasa ghue.

38Ezɨ Jotamuan inazir afeziabarmɨn aremezɨ, me an kuam inigha Devitɨn
Nguibar Ekiamɨn ghua, an inazir afeziabar mozibar boroghɨn anefa. Ezɨ an
otarim Ahas, an danganim inigha atrivimɨn oto.

16
Ahas Judan atrivimɨn oto
(2 Eghaghaniba 28:1-27)

† 15:29: Nɨ akɨnafarir kamɨn akɨrangɨn itir Akar Mɨngaribar gan. A Israelian kalabusɨn itir dughiam
mɨgei.

1RemalianotarimPeka17planazenibar Israelianatrivimɨn itima, Jotamɨn
otarim, Ahas Judan atrivimɨn oto.

2 Egha Ahas 20plan azeniba ikia, atrivimɨn otogha, 16plan azenibar
Jerusalemɨn atrivimɨn iti. An ovavim Devit arazir aghuibagh ami, ezɨ Ahas
Ikiavɨra Itir God, an God, an an damazimɨn arazir aghuibagh amir puvatɨ.

3 Puvatɨ. A Israelian atriviba amizɨ moghɨn, puram arazir kuram gami.
Egha uaghan a bar arazir igharazim gami. A uan otarim mɨsuegha, aseba
bagha ofan bar isia mɨghɨrimɨn mɨn a tua. Egha a fomɨra nguazir kamɨn
ikezir gumazamizibar arazir kurabar gɨn zui. Ezɨ Ikiavɨra Itir God bar men
arazibar aghuaghame batuegha, nguazir kam isa Israelia ganɨngi.

4 Ezɨ Ahas mɨghsɨabar pɨn itir asebar ziaba fer danganibar zui. Danganir
kaba, da uaghan mɨghsɨar dozibagh isɨn ikia, temer ekiabar apengan iti.
Egha an aseba bagha ofabagh amua, pauranmughuriar aghuim zuiba tue.

5 Dughiar kamɨn, Sirian Atrivim Resin, ko Israelian Atrivim Peka, a
Remalian otarim, aning uan mɨdorozir gumaziba inigha, Jerusalem konasa
ghu. Egha me Jerusalemia ko mɨsosi, me Atrivim Ahas ko an mɨdorozir
gumaziba dɨkabɨnasa amuava avenge.

6Ezɨdughiar kamɨn, SirianAtrivimResin, uaElatɨnnguibam iniasamɨsosi.
Egha a ua Elatɨn nguibam inigha, Judan Elatɨn aven itiba batoke. Egha a
Idomia ataghizɨ, me ghua Elatɨn nguibamɨn iti. Egha an ikia iza datɨrɨkɨn.*

7 Ezɨ Atrivim Ahas gumazir maba amangizɨ, me Asirian Atrivim Tiklat
Pileser bagha ghua kamaghɨn a mɨgei, “Kɨ Atrivim Ahas, kɨ nɨn ingangarir
gumazim, egha kɨ nɨn borimɨnmɨn iti. Datɨrɨghɨn Sirian atrivim ko Israelian
atrivimnakomɨsosi. Kamaghɨnamizɨ, nɨ izɨmemɨsoghtɨ,meegasɨghasighan
kogham.”

8 Egha Ahas Ikiavɨra Itir Godɨn Dɨpenimɨn itir gol ko silvan dagɨaba, ko
atrivimɨn dɨpenimɨn itir dagɨaba sara inigha Asirian atrivim givezeghtɨ, a
Judabar akurvaghasa da amada.

9 Ezɨ Atrivim Tiklat Pileser, Ahasɨn akam baregha, uan mɨdorozir gu-
maziba inigha ghua, Damaskusɨn nguibar ekiamɨn mɨsogha a ini. Egha
Tiklat Pileser, Atrivim Resinɨn mɨsoghezɨ, an areme. Egha Damaskusɨn
gumazamiziba, kalabuziar gumazamizibar mɨn me inigha, Kirɨn nguibar
ekiamɨn ghu.

10 Ezɨ gɨn Atrivim Ahas, Asirian Atrivim Tiklat Pileserɨn ganasa
Damaskusɨn ghu. A danganir kamɨn itir dughiamɨn, a Damaskusɨn itir
asebar ziaba faminofagamirdakozimɨngani. Eghaannedazimɨn ingarigha,
ofa gamir dakozir kamɨn ingarir araziba osiri. Egha Jerusalemɨn Godɨn ofa
gamir gumazim Uria bagha anemada, egha a mɨkemezɨ, a kamaghɨra ofa
gamir dakozir mamɨn ingari.

11EzɨUria akambaregha, kamaghɨra garir ofa gamir dakozir Damaskusɨn
itimɨn ingari. Ahas tɨghar ua Jerusalemɨn izamin dughiamɨn, Uria ofa gamir
dakozir kam gamigha gɨfa.

12 Ahas ua izezir dughiamɨn, a ghua ofa gamir dakozimɨn gari. Egha
ofa damuasa ofa gamir dakozir ekiar kamɨn boroghɨn ghua adɨrɨziamɨn
ghuavanabo.

13 Egha an ofan bar isia mɨghɨrim, ko wit tuer ofa, ko wain inger ofabagh
ami. Egha asɨzir ghuzim inigha, God ko navir vamɨran ikiamin ofa bagha,
ghuzim isa ofa gamir dakozimɨn a kavamadi.

16:3: GodɨnAraziba12:31 16:5: Aisaia 7:1 * 16:6:Mɨgɨrɨgɨarotevir kam, “datɨrɨkɨn,” adatɨrɨghɨn
e itir dughiar kammɨgeir puvatɨ. A gumazir akɨnafarir kam osirizimɨn dughiammɨgei.

14 Bar fomɨra iza dughiar kamɨn, ofa gamir dakozir me fomɨra brasɨn
ingarizim, a Ikiavɨra ItirGodɨndamazimɨn ikia anDɨpenimɨnguamɨn tughav
iti. Ezɨ Atrivim Ahas datɨrɨghɨn ofa gamir dakozir kam, an danganimɨn
a inigha, a gisɨvagha notɨn amadaghan ofa gamir dakozir igiar kamɨn
mɨriamɨn anesara. Godɨn ofa gamir dakozir kam, faragha ofa gamir dakozir
igiar kam ko Ikiavɨra Itir Godɨn Dɨpenimɨn tiar akamɨn, tɨzimɨn tughav ti.

15 Ezɨ Atrivim Ahas kamaghɨn Uria mɨgei, “Nɨ zurara ofa damuamin
dughiaba, nɨ ofa gamir dakozir igiar kamra mangɨ. Nɨ mɨzarazibar ofan bar
isia mɨghɨribar amuva, guaratɨzibar wit tuer ofabar amu. Egh nɨ atrivim
bagh ofa damuva, egh uaghan gumazamiziba bar me bagh ofa bar amu.
Kar ofan bar isia mɨghɨriba ko wit tuer ofaba. Egh nɨ gumazamiziba bagh
ofan igharazibar amu, kar wain inger ofaba. Egh nɨ asɨzibar ghuziba bar
ada inigh ofa damu, egh da kavamangɨtɨ, da ofa gamir dakozir igiar kamra
irɨ. Ezɨ brasɨn ingarizir ofa gamir dakozim, kar nan bizimra. Kɨ an ofabar
amu egh Godɨn azangsɨghtɨ, a na mɨkɨmtɨ bizir kɨ damuasa nɨghnɨziba kɨ dar
amuam.”

16 Ezɨ Uria atrivimɨn akar kaba baregha zurara dar gɨn ghua, egha kam-
aghɨn ami.

17 Ezɨ gɨn Atrivim Ahas ingangarir gumazibav kemezɨ, me Ikiavɨra Itir
Godɨn Dɨpenim avɨnizir dɨvazimɨn aven ghugha, Solomonɨn ingangarir
gumaziba fomɨra wilkarɨn brasɨn amizibar aghariba akaragharɨki. Egha
uaghan itarir ekiar wilkar gisɨn itiba ini. Eghame bulmakaun brasɨn tengɨn
dɨpar ekiamɨn apengan itiba ini. Me gɨn dagɨaba inigha tengɨn ekiar kam
afasa dakozir igiamɨn ingari.†

18 Egha Ikiavɨra Itir Godɨn Dɨpenimɨn boroghɨra, bizir mam mati dɨpenir
dozir mamɨn mɨn iti, me Sabatɨn dughiamɨn uari bagha aruemɨn fefem
avasa an ingari. Egha me datɨrɨghɨn a gɨrazɨ, gumaziba an guamɨn ganan
kogham. Ezɨ me, tiar akar atrivim Godɨn Dɨpenimɨn aven zuim, me uaghan
an itir kurkazir aghuim gɨrazɨ, gumaziba ua kurkazir kamɨn ganan kogham.
Atrivim Ahas Asirian atrivimɨn ifongiamɨn gɨn ghua, arazir kabagh ami.‡

19 Ezɨ Atrivim Ahas amizir bizir igharazibar eghaghaniba bar, da
akɨnafarir kamɨn iti, me kamaghɨn a dɨbori, Judabar Atrivibar Eghaghaniba.

20Ezɨ Ahas uan inazir afeziabar mɨn aremezɨ, me an kuam inigha Devitɨn
NguibarEkiamɨnghua, a isaan inazir afeziabarmozibarboroghɨnanefa. Ezɨ
an otarimHesekia an danganim inigha atrivimɨn oto.

17
Hosia Israelian atrivimɨn oto

1AtrivimAhas Judan atrivimɨn itima, an namba 12ɨn azenimɨn aven, Elan
otarim Hosia, a Israelian atrivimɨn oto. Egha 9plan azenibar atrivimɨn ikia
Samarian nguibar ekiamɨn iti.

2 An arazir kuraba Ikiavɨra Itir Godɨn damazimɨn dagh ami. Egha a
Israelian atrivir igharazir an faragha zuiba amizɨ moghɨn, an arazir kurar
bar avɨribagh amizir puvatɨ.

3 An atrivimɨn itir dughiamɨn, Asirian Atrivim Salmaneser iza Israelia
ko mɨsosi. Egha Asirian mɨdorozir gumaziba Israelia abɨra, ezɨ Hosia

16:14: Ua Me Ini 27:1-2; 2 Eghaghaniba 4:1 16:17: 2 Eghaghaniba 4:2-6 † 16:17: Hibrun
akamderagha akar kamɨnmɨngarimabɨghizir puvatɨ. ‡ 16:18: Ahas uan ingangarir kabar amuasa,
brasɨn kaba ini. Solomon fomɨra Godɨn Dɨpenim bagha bizir kabar ingari. Nɨ 1 Atriviba 7:23-39ɨn gan.
16:20: Aisaia 14:28

Salmaneserɨn akar dɨkɨrɨzimɨn a gamua ghaze, an an apengan ikɨva, egh
zurara azenibar a takisɨnmɨn dagɨaba a danɨngam.

4 Egha azenir mamɨn, Hosia gumazir maba amangizɨ, me Isipɨn Atrivim
So bagha ghuegha an azai, eghtɨ a Hosian akuragham. Egha uaghan azenir
kamɨn, Hosia azenibar zurara ami moghɨn, a Salmaneser bagha takisɨnmɨn
dagɨaba amadir puvatɨ. Kamaghɨn amizɨ, Salmaneser kamaghɨn fo, Hosia
a gifaragha uan akar dɨkɨrɨzim abɨki. Kamaghɨn amizɨ, a uan mɨdorozir
gumaziba amangizɨme ghua, Hosian suiragha kalabus gatɨ.

Asiriaba Samariabav soghame abɨni
5 Dughiar Asirian Atrivim Salmaneser, Hosia kalabus gatɨzimɨn gɨn,

Salmaneser uanmɨdorozir gumaziba inigha ghua Israelian nguazimɨn aven
arua bar me mɨsosi. Me ghua Samarian nguibar ekiamɨn otivigha, me
korogha, 3plan azenibar me komɨsosi.

6Ezɨ namba 9ɨn azenimɨn Hosia Israelian atrivimɨn itima, Asirian atrivim
Samariaba dɨkabɨragha, men nguibar ekiam ini. Egha a Israelia inigha
Asirian kantrin ghu. Eghamarazi isaHalannguibar ekiamgatɨ, eghamarazi
isa Gosanɨn Distrighɨn aven itir, Haborɨn Fanemɨn boroghɨra me arɨki. Ezɨ
marazi Midian kantrin nguibabar iti.

7Osɨmtɨzir Israelia bativir kaba, dar mɨngarim kamakɨn. Me Ikiavɨra Itir
God, men Godɨn damazimɨn arazir kuram gami. Ikiavɨra Itir God fomɨra
men inazir afeziaba Isipɨn atrivimɨn dafarimɨn ua me ini. Ezɨ me bizir kam
gɨnɨghnɨzir pu. Bar puvatɨ. Israelia asebar ziaba fe,

8 egha me uan atirivibar arazir kurar me faragha amizibar gɨn zui. Egha
me ikɨzir igharazir fomɨranguazir kamɨn ikezibar, arazir kurabargɨnzui. Ezɨ
Ikiavɨra Itir God ikɨzir kaba batuegha, nguazir kam isa Israelia ganɨngi.

9 Ezɨ Israelia Ikiavɨra Itir God, men God akɨrim ragha a gasaragha moga,
arazir kurar bar avɨribagh ami. Kar, arazir Ikiavɨra Itir Godɨn damazimɨn
derazir puvatɨziba. Me mɨghsɨabar pɨn itir asebar ziaba famin danganiba,
uan nguibar ekiaba ko nguibar doziba bar, dar boroghɨn, dar ingari.

10 Egha me mɨghsɨabar oraziba ko temer ekiabar apebabar dughuazibar
ghua, uari bagha dagɨar guarir dɨghoriba itiba ko temer guarir aser amizim
Aseran nedazim itiba saram asava, egha dar ziaba fe.

11 Egha me danganir kabar ikia, asebar ziaba fer arazir ikɨzir igharaziba
fomɨram amizibagh ami, ikɨzir kaba, Ikiavɨra Itir God fomɨra nguazir kamɨn
me batoke. Me pauranmughuriar aghuim zuiba tua, aseba bagha ofa gami.
Ezɨ Israelian arazir kurar kaba Ikiavɨra Itir God gamima, an anɨngaghe.

12 Fomɨra Ikiavɨra Itir God kamaghɨn me mɨkeme, “Ia asebar marvir
guabar ziaba fan markɨ.” Ezɨ me an akam baraghan aghuagha marvir guar
kabar ziaba fe.

13 Ezɨ Ikiavɨra Itir God uan akam inigha izir gumaziba amangizɨ, me
vaghvagha Israel ko Judan ghuegha, kamaghɨn Akar Gavgavim me ganɨga
ghaze, “Ia nɨghnɨzibagh iragh, egh ia uan arazir kuraba ategh nan Akar
Gavgaviba, ko arazir kɨ ifongezibar gɨn mangɨ. Arazir kaba, kɨ ian inazir
afeziabagh anɨngi. Kɨ akar kaba isa, uan ingangarir gumazibar akabagh
atɨzɨ, me ia mɨkeme, kar nan akam inigha izir gumaziba.”

14Ezɨ Israelian dapaniba gavgavigha Godɨn akam barazir puvatɨ, egha an
akam batuegha uan inazir afeziabar arazibar gɨn zui. Inazir afeziar kaba,
me nɨghnɨzir gavgavim Ikiavɨra Itir Godɨn ikian aghua, a men God.

17:10: 1 Atriviba 14:23

15 Israelia akɨrim ragha arazir God ifongezibagh asava, AkarDɨkɨrɨzir Gav-
gavir a men inazir afeziaba ko amizim, ko an ikiangsɨzir a me ganɨngiziba,
me bar dar aghua. Me akaba batogha, egha ghua asebar ziaba fe. Aser kaba
guizbangɨn godba puvatɨ. Ezɨ Israelian gumazamiziba bizir ifavarir kɨnir
kabar ziaba fe, me uari pura bizir ifavarir kɨnibar mɨn otifi. Fomɨra Ikiavɨra
Itir God me mɨkeme, me men boroghɨra itir ikɨzibar arazibar gɨn mangan
markɨ, ezɨ Israelia an akam batuegha, arazir kabar gɨn zui.

16Egha me Ikiavɨra Itir God, men Godɨn Akar Gavgaviba bar da batuegha
da abɨki. Eghame gol inigha bulmakaun apurir pumuningɨnmarvir guamn-
ingɨn ingarigha, aningɨn ziamning fe. Egha me aser amizim Aseran marvir
guamɨn ingarigha an ziam fe. Egha uaghan, overiamɨn itir mɨkoveziba bar
dar ziaba fava, egha asem Balɨn ziam fe.

17 Egha me uan otariba ko guivibav sogha, avimɨn aven me tua aser
kabar ofa gami. Egha me ganganir gumaziba ko gumazamizir aremezibar
duaba ko mɨgeiba bagha ghua, egha uarir akurvaghasa men azai. Egha me
imezibagh amir arazibagh ami. Israelia ti nɨghnɨzir vamɨra iti, a kamakɨn,
me Ikiavɨra Itir Godɨn damazimɨn arazir kuram damuvɨra ikiasava ami. Ezɨ
Ikiavɨra Itir Godmen arazir kurar kamɨn ganigha puvɨra men atari.

18 Ikiavɨra Itir God bar Israelian anɨngaghegha, men guabar ganan aghua.
Kamaghɨn amizɨ, a men nguazimɨn me batoghezɨ, me ghua saghon itir
kantrin ghu. Ezɨ Judan anabamɨn gumazamiziba uan nguazimɨn ikiavɨra iti.

19Egha Judaba,meuaghan Ikiavɨra ItirGod,menGod, anAkarGavgavibar
gɨn zuir puvatɨ. Israelia gɨn ghuezir arazir kurar kabara, Judan gumazamiz-
iba uaghan dar gɨn zui.

20 Ezɨ Ikiavɨra Itir God akɨrim ragha bar Israelia gasara. Egha a puv me
gamua, eghaapanibaamangizɨme izamegasɨghasɨki. Israelia arazir kuraba
ataghizir puvatɨ, ezɨ Ikiavɨra Itir God men aghuagha, me batoghezɨ me an
damazimɨn saghon ghue.

21Fomɨra Israelia ko Judaba uari inigha AtrivimDevitɨn adarazir apengan
iti. Egha gɨn Ikiavɨra Itir God Israelia gamizɨ, me Judan adarazi ko uari abɨki.
Egha IsraelianadarazidɨkavighaNebatɨnotarimJeroboamamɨsevezɨ, amen
atrivimɨn oto. Egha Jeroboam me gamima, me Ikiavɨra Itir God ategha,
arazir kurar avɨrir bar ekiabagh ami.

22 Egha gɨn Israelia uaghan, Jeroboam amizɨ moghɨn, arazir kurar bar
igharazibagh ami. Me arazir kaba ataghizir puvatɨ. Bar puvatɨ.

23 Ezɨ gɨn Ikiavɨra Itir God bar men aghua, egha me batoghezɨ me uan
kantrin saghon ghue. Ikiavɨra Itir Godɨn arazir kamɨn mɨngarim kamakɨn,
God dughiar avɨriba ikiangsɨzir akaba isa Israelia bagha uan akam inigha
izir gumazibagh anɨngi. Kar an ingangarir gumaziba, ezɨ me arua Israelia
mɨgɨavɨra iti, ezɨ me me baraghan aghua. Kamaghɨn amizɨ, Asiriaba iza
Israelia mɨsogha me abɨragha, me inigha uan kantrin ghue, ezɨ me kantrin
kamɨn ikiavɨra iti.*

Ikɨzir igharazibar gumazamiziba Israelɨn nguazim gapia
24 Asirian atrivim ghua, Babilonɨn nguibar ekiamɨn gumazamiziba, ko

Kutan nguibar ekiam, Ivan nguibar ekiam, ko Hamatɨn nguibar ekiam, ko
Sefarvaimɨn nguibar ekiamɨn gumazamiziba, a bar me inigha Samarian
nguibar ekiabar ghuegha, Israelian nguibar ekiabar me arɨki. Ezɨ gumaza-
mizir kaba bar Israelian nguazim gapia.

25Eghame iza kagh apiagha Ikiavɨra Itir Godɨn ziam fer puvatɨ. Kamaghɨn
amizɨ, Ikiavɨra Itir God laionba amangizɨ, da iza menmaraziv suagharɨki.

26Ezɨ gumazirmaba ghua kamaghɨnAsirian atrivimmɨgei, “Gumazamizir
nɨ inigha ghua Samarian nguibabagh arɨghiziba, me nguazir kamɨn asebar
arazibagh fozir puvatɨ. Kamaghɨn amizɨ, aser kam laionba amangizɨ da iza
gumazamizibav sozi me ariaghiri.”

27Atrivim akar kam baregha uan gumazir dapanir mammɨgɨa ghaze, “Nɨ
mangɨ Israelian ofa gamir gumazir e inigha kagh izezir kabar tam inigh izɨ.
Egh uam anemadaghtɨ, a Samarian kantrin mangɨ ikɨ, egh nguazir kamɨn
asebar arazibar gumazamizibar sure damu.”

28Ezɨme Israelian ofa gamir gumazirmam inigha, ua Samarian anemada,
ezɨ a ghua Betelɨn nguibamɨn ikiava, Ikiavɨra Itir Godɨn ziam fer arazibar
gumazamizir kabar sure gami.

29Ezɨ ikɨzir kabar gumazamiziba me uan arazibar gɨn ghuavɨra ikia, egha
uari bagha asebar marvir guabar ingari. Egha me marvir guar kaba isa,
Israelia fomɨra asebar ziaba fasa mɨghsɨabar pɨn itir danganir ingarizir
kabagh arɨki. Egha ikɨzir vaghvaziba uari bagha marvir guabar ingara da
isa nguibar me itibagh arɨsi.

30 Babilonɨn ikegha izezir gumazamiziba, uari bagha asem Sukotbenotɨn
marvir guamɨn ingari, ezɨ Kutan gumazamiziba, asem Nergalɨn marvir
guamɨn ingari, ezɨHamatia uari bagha asemAsiman,marvir guamɨn ingari,

31 ezɨ Ivan gumazamiziba asem Niphasɨn marvir guam ko asem Tartakɨn
marvir guamɨn ingari. Ezɨ Sefarvaimia me uan boribav sogha da tua, ofan
mɨn asemning Adramelek ko Anamelek ganɨdi.

32 Egha gumazamizir kaba uaghan Ikiavɨra Itir Godɨn ziam fe. Me uari
uan adarazir gumazir maba mɨsevima, me Ikiavɨra Itir Godɨn ofa gamir
gumazibarotifi. Godɨnofagamir gumazir kabameasebar ziamferdanganir
mɨghsɨabar itibar ikia, egha gumazamizir asɨzir me ofa bagha isa izibar ofa
gami.

33Egha arazir kamɨn me Ikiavɨra Itir Godɨn ziam fa, egha uaghan me uan
nguibamɨn amir arazimɨn gɨn ghua uan asebar ziaba fe.

34 Egha datɨrɨghɨn uaghan gumazamizir kaba arazir kamɨn gɨn ghuavɨra
iti. Me guizbangɨra Ikiavɨra Itir Godɨn ziam fer puvatɨ, egha me arazir
God ifongeziba ko, bizir a damuasa me mɨkemeziba ko, Araziba ko, Akar
Gavgaviba, me dar gɨn zuir puvatɨ, kar a Jekopɨn ovavir boribagh anɨngizir
araziba. Jekop a gumazir kam, God ziar igharazir kam Israel a ganɨngi.

35 Ikiavɨra Itir God fomɨra Israelia ko akar dɨkɨrɨzir mam gami, egha
mɨghɨgha kamaghɨn me mɨgɨa ghaze, “Ia asebar ziaba fan markɨ. Ia men
apengan ikianmarkɨ, eghmebagh teviba apɨranmarkɨ. Eghmebagh ofabar
amuanmarkɨ. Bar markɨ.

36 Ia nan ziamra fɨ, kɨ Ikiavɨra Itir God, egh nan apengan ikɨ. Nan gavgavir
ekiamɨn, kɨ Isipɨn ia inigha ize. Kamaghɨn amizɨ, ia na bagh teviba apɨrɨva,
na baghvɨra ofabar amu.

37 Ia arazir kɨ ifongeziba, ko bizir kɨ damuasa ia mɨkemeziba, ko nan
Araziba bar, ko nanAkar Gavgavir kɨ ia bagha osirigha ia ganɨngiziba, ia bar
dar gɨnmangɨ. Ia asebar ziaba fanmarkɨ.

38 Ia Akar Dɨkɨrɨzir Gavgavir kɨ ia koma amizir kam, gɨn amangan markɨ.
Egha ia mangɨ asebar ziaba fanmarkɨ.
17:34: Jenesis 32:28; 35:10 17:36: Godɨn Araziba 6:13

39 Puvatɨ. Ia nan ziamra fɨ, kɨ Ikiavɨra Itir God, ian God. Egh ia nan
apengara ikɨ. Ia kamaghɨn damutɨ, kɨ ian akuraghtɨ apaniba ia abɨnan
kogham.”

40Ezɨ gumazamizir kabaanakambarazir puvatɨgha, uanarazirme fomɨra
amizibar gɨn ghuavɨra iti.

41 Ikɨzir igharazibar gumazamizir iza Samarian itir kaba, me Ikiavɨra Itir
Godɨn ziam fa, egha uaghan uan asebar ziaba fe. Ezɨ datɨrɨghɨn men ovavir
boriba uaghan, men arazir kabara gɨn ghuavɨra iti.†
Judan kantri ghuaghira ghua bar ikuvigha gɨvazir

dughiamɨn eghaghanim
18

(Sapta 18--25)
Hesekia Judan atrivimɨn oto
(2 Eghaghaniba 29:1-2; 31:1)

1 Elan otarim Hosia, an namba 3ɨn azenimɨn, a Israelian atrivimɨn itima,
Ahasɨn otarimHesekia, Judan atrivimɨn oto.

2 Hesekia azenir 25pla ikia, egha atrivimɨn oto, egha 29plan azenibar
Jerusalemɨn atrivimɨn iti. An amebamAbiya, Sekaraian guivim.

3 Hesekia Ikiavɨra Itir Godɨn damazimɨn arazir aghuibagh ami, mati an
ovavim Atrivim Devit amizɨmokɨn.

4 Egha Hesekia mɨghsɨabar pɨn itir asebar ziaba fer danganibagh
asɨghasɨgha, dagɨar guarir akɨniba apɨrigha temer guarir aser amizim
Aseran nedazim itim okagharɨki. Hesekia garima, Moses fomɨra ingarizir
kuruzir brasɨn kam, me a dɨbora ghaze, “Nehustan,” egha gumazamiziba
pauran mughuriar aghuim zuiba tua, kuruzir kamɨn ziam fe. Kamaghɨn
amizɨ, Hesekia datɨrɨghɨn kuruzir brasɨn kam inigha anebɨagharɨki.

5Hesekia nɨghnɨzir bar gavgavim Ikiavɨra Itir Godɨn iti, a Israelian God.
Judan atrivir igharazir tam, Hesekian mɨn nɨghnɨzir gavgavim Godɨn itir
puvatɨ. An nɨghnɨzir gavgavim, atrivir faragh ikeziba ko an gɨn otivizir
atriviba, bar men nɨghnɨzir gavgavibagh afira.

6 A bar Ikiavɨra Itir Godɨn porogha a baghavɨra iti, egha zurara Ikiavɨra
Itir God ataghɨrazir pu. Bar puvatɨ. A deraghavɨra Ikiavɨra Itir Godɨn Akar
Gavgavir, a Moses ganɨngizibar gɨn zui.

7Kamaghɨnamizɨ, Ikiavɨra ItirGodHesekiako ikiaeghaanakurvazima, an
amir biziba bar deraghavɨram otifi. Asirian atrivim Judabagh ativagh men
ganan Hesekia bar aghua, egha a ua atrivir kamɨn apengan itir puvatɨ.

8 Egha Hesekia uaghan uan mɨdorozir gumaziba ko Filistian kantrin
ghuegha, egha Filistian kantrin ekiaba ko nguibar doziba sara mɨsosi. Egha
me Filistiaba abɨragha ghua, Gasan nguibar ekiam ko nguibar an boroghɨra
itibar tu.

9Hesekia azenir 4plan, Judan atrivimɨn itima, dughiar kamɨn Elan otarim
Hosia, an namba 7ɨn azenimɨn a Israelian atrivimɨn iti. Egha azenir kamɨn,
Asirian Atrivim Salmaneser uan mɨdorozir gumaziba ko iza Israelia ko
mɨsosi. Me Samarian nguibar ekiam iniasa anevɨnighamɨsosi.

10Me nguibar ekiam korogha ghua, namba 3ɨn azenim otozɨ, me Samaria
dɨkabɨragha a ini. Kar namba 6ɨn azenim Hesekia atrivimɨn iti, ezɨ namba
9ɨn azenimɨn Hosia atrivimɨn iti.
† 17:41: Mɨgɨrɨgɨar otevir kam “datɨrɨkɨn,” a ves 34 ko ves 41ɨn iti, an e itir dughiar kammɨgeir puvatɨ.
A gumazir akɨnafarir kam osirizimɨn dughiammɨgei. 18:4: Dɨboboniba 21:9

11 Ezɨ Asirian atrivim Israelia inigha Asirian kantrin ghu. Egha marazi
isa Halan nguibar ekiam gatɨ, egha marazi isa Gosanɨn Distrighɨn aven itir,
Haborɨn Fanemɨn boroghɨrame arɨki. Ezɨmarazi Midian kantrin nguibabar
iti.

12 Osɨmtɨzir Israelia bativir kaba, dar mɨngarim kamakɨn. Me Ikiavɨra
Itir God, men God, me an akam batosi, egha a me ko amizir Akar Dɨkɨrɨzir
Gavgavir kam abigha, Ikiavɨra Itir Godɨn ingangarir gumazim Moses, me
ganɨngizir Akar Gavgaviba barazir puvatɨgha, an arazibar gɨn zuir puvatɨ.

Asirian mɨdorozir gumaziba Jerusalemɨn nguibar ekiam iniasav amua
mɨsosi

(2 Eghaghaniba 32:1-19; Aisaia 36:1-22)
13Hesekia 14plan azenibar atrivimɨn itima, ezɨAsirian Atrivim Senakerip

uan mɨdorozir gumaziba ko iza Judaba ko mɨsogha me abɨragha, men
nguibar dɨvazir gavgaviba avɨniziba bar da ini. Egha me Jerusalem inizir
puvatɨ.

14Atrivim Senakerip Lakisɨnnguibamɨn iti, ezɨHesekia kamaghɨn a bagha
akamamada, “Kɨnɨnakambatuegha, datɨrɨghɨnosɨmtɨzim iti. Ezɨkɨkamagh-
sua, nɨna komɨsoghanmarkɨ. Egh nan kantri ateghtɨ, kɨ kamaghɨndamuam,
nɨ bizir manam bagh azangsɨghtɨ, kɨ nɨ danɨngam.” Ezɨ Senakerip 10,000
kilogrem silva ko 1,000 kilogrem gol uabɨ danɨngasa Hesekia mɨgei.

15 Kamaghɨn amizɨ, Hesekia Ikiavɨra Itir Godɨn Dɨpenimɨn itir silvan
dagɨaba ko atrivimɨn dagɨaba itir danganimɨn dagɨaba inigha, Senakerip
bagha bar da amada.

16 Egha Hesekia Ikiavɨra Itir Godɨn Dɨpenimɨn tiar akabar itir golba ko
guarir akɨnir tiar akabar mɨriamɨn itimningɨn golba bar da adangi. A uabɨ
faragha ingangarir gumazibav kemezɨ, me golɨn kaba tiar akar kaba avava,
egha guarir akɨnimning sara nomke. Egha datɨrɨghɨn a golɨn kaba inigha
Atrivim Senakerip bagha da amangi.

17Ezɨ Asirian atrivim gol ko silvan kaba inigha, uanmɨdorozir gumazibar
dapanir ekiar 3pla, ko mɨdorozir gumazir bɨzir dafam amadazɨ, me Lakis
ategha, Atrivim Hesekia bagha Jerusalemɨn zui. Me ghua Jerusalemɨn oto.
Dughiar kamɨn, danganir mam iti, Mozir Dɨpar Pɨn Itimɨn daghurim, dɨpam
an ghuaghira Jerusalemɨn oto. Daghurir kam, a tuavir ekiar ghua iniba ruer
danganimɨn boroghɨn oto. Asiriaba otivigha danganir kamɨn tuivighav iti.

18 Ezɨ Asirian gumaziba Atrivim Hesekia bagha akam amaga ghaze, a izɨ.
Ezɨ a uan fofozir gumazibar dapanir 3pla amangizɨ, me Asirian gumazir
kaba bativasa ghue. Kar, Hilkian otarim Eliakim, an atrivimɨn dɨpenimɨn
garir gumazim, ko Sepna, atrivimɨn akɨnafariba osirir gumazim, ko Asapɨn
otarim Joa, an atrivim amir bizibar eghaghaniba, bar ada osirir gumazim,
me zui.

19Egha gumazir dapanir 3plan kaba, Asiriaba bativizɨ, Asirian mɨdorozir
gumazibar dapanir ekiabar mav, akar gavgavimɨn me mɨgɨa ghaze, “Ia
mangɨ, Asirian atrivir ekiamɨnakar gavgavir kamɨn gunHesekiamɨkemegh.
A kamaghɨn mɨgei, ‘Hesekia, nɨ gavgavir manam ikia, egha nan apengan
ikian aghua?

20 Mɨgɨrɨgɨar kɨniba ti mɨdorozimɨn gavgavim gafiraz, o? Bar puvatɨ! Nɨ
nan akaba barazir puvatɨ. Egha nɨ ghaze, tina izɨ nɨn akuragham! Ezɨ nɨ na
baraghan aghua.

21Kɨ fo, kantri Isip nɨn akuraghmɨsoghasa nɨ a bagha garamɨzua iti. Egha
kɨ nɨ mɨgei, Isip mati abuar mɨsiam dɨpɨriaghirɨgha gɨfa. Egh nɨ a inigh
fidizimɨn mɨn an suiragh darutɨ, an ruaghatevim nɨn agharim mɨtɨgham.

Isipɨn atrivimɨn arazim, abuar mɨsiar kamɨn mɨrara ghu. Kamaghɨn amizɨ,
mɨsoghamin dughiamɨn a izɨ nɨn akuraghan kogham.

22 Egh nɨ ti kamaghɨn mɨkɨmam, ia Israelia nɨghnɨzir gavgavim Ikiavɨra
Itir Godɨn iti, a ian God, a ian akuragham. Ezɨ kɨ ghaze, bar puvatɨgham. E
fo, Hesekia, nɨ uabɨ ghua mɨghsɨabar pɨn itir danganir an ziam feba ko, an
ofa gamir dakozir pura tintinibar itiba bar dagh asɨghasɨki. Egha nɨ Judaba
ko Jerusalemia mɨgɨa ghaze, me Jerusalemra izɨ ofa gamir dakozir vamɨran
Godɨn ziam fam.’

23 “Hesekia, nɨ izɨ nan gumazir ekiam Asirian atrivim ko akam akɨrigh. Nɨ
ti 2,000plan mɨdorozir gumazir gavgavibar apightɨ, nan atrivim 2,000plan
hoziaba nɨ danightɨ, me dar apiagh mɨsogham. Kɨ fo, nɨ uabɨ gumazir
kamaghɨn garitaba itir puvatɨ.

24Egha nɨ kamaghɨn nɨghnɨsi, Isipianmɨdorozir gumaziba uan hoziaba ko
karisba sara izɨ nɨn akuragh mɨsogham. Bar puvatɨgham, me izan kogham.
Nɨ en mɨdorozir gumazibar tongɨn gumazir dapanir ziaba puvatɨzitam
abɨnamin gavgaviba puvatɨgham.

25 Nɨ ti ghaze, kɨ uabɨ uan nɨghnɨzimɨn iza nɨn kantri ko mɨsogha a
gasɨghasɨsi, a? Bar puvatɨ. Ikiavɨra Itir God uabɨ na mɨkemezɨ, kɨ iza kantrin
kam gasɨghasɨsi.”

26 Eliakim ko Sepna ko Joa akar kam baregha, me Asirian mɨdorozir
gumazibardapanirkammɨgɨaghaze, “NɨAramɨnakamɨnemɨkɨm,eagɨfo. Nɨ
Hibrun akammɨkɨmanmarkɨ. Puvatɨghtɨ, gumazir nguibar ekiamɨn dɨvazir
gavgavir mɨtiam gisɨnmɨtivighav itiba nɨn akam baregham.”

27EzɨAsirian atrivimɨn gumazir dapanir kamkamaghɨn a ikaragha ghaze,
“Nan atrivim akar kam ia ko ian atrivimra, mɨkɨmasa na amadazir pu-
vatɨ. Puvatɨ. Gumazir dɨvazim gisɨn tuivighav itiba, me uaghan akar kam
baragham. Guizbangɨra, mɨdorozim otoghtɨ, e Jerusalem koroghtɨ, dughiar
kuram bar ia batogham. Eghtɨ ia gumazir dɨvazim gisɨn tuivighav itiba, ia
bar dagheba puvatɨghɨva, uan buaribar amɨva, uanmɨsɨzir pabar amam.”

28 Egha Asirian mɨdorozir gumazibar dapanir kam, dɨvazim gisɨn api-
aghav itir gumazibar gara kamaghɨn pamtemɨnHibrun akamɨnmen dɨame
mɨgei, “Ia deraghvɨra Asirian atrivir ekiamɨn akam baragh!

29Atrivim kamaghɨn mɨgei, Ia Hesekia baraghtɨ, a ia gifaran markɨ. Hes-
ekia ian akuraghtɨ ia deragh ikian kogham.

30 Ia Hesekian apezeperir akaba baraghan markɨ, egh ia nɨghnɨzir gav-
gavim Hesekian akamɨn ikɨ egh suam, Ikiavɨra Itir God ian akuraghtɨ, e
Asiriaba ia abɨnigh Jerusalemɨn nguibar ekiam inighan kogham.

31 Ia Hesekian akam baragh ua na ko mɨsoghsɨ nɨghnɨghan markɨ. Ia
deravɨra dapiagh ikɨ, egh ia uanmozir paba tu dar amɨva, wainɨn ikarɨzibar
ovɨzibar amɨ. Ia uan azenibar itir temer fighɨn ovɨziba uan azenibar da inisɨ,
ia na ko akam akɨrigh na ateghtɨma, kɨ ian nguibar ekiam iniam.

32 Eghtɨ ia deraghvɨra ikɨ mangɨtɨ, kɨ ia inigh mangɨ kantrin igharazir ian
kantrin mɨrara garimɨn ia atɨgham. Kantrin kam wainɨn azenir avɨriba iti.
Egha a bret damuamin witɨn azenir avɨriba iti. Egha uaghan olivɨn temeba
ko haniba iti. Hesekia ia gifaragha ghaze, ‘Ikiavɨra Itir God, ian akuragh
Asiriaba dɨkabɨragham!’

33“IaHesekiaateghtɨmaa iagifaranmarkɨ. Ia ti ghaze, kantrin igharazibar
asebamen akurvasi, ezɨme Asiriaba emɨsogha e abɨra, a? Bar puvatɨ.

34 E ghua Hamatɨn nguibar ekiam ko Arpatɨn nguibar ekiam, Sefarvaim,
Hena, Ivan ko mɨsozima, men aseba managh ikia, men akurazir puvatɨ?
Egha e ghua Samaria ko mɨsozima, Samarian aseba men akuragha e
dɨkabɨraz, o? Bar puvatɨ.

35Kantrin kaba me aser avɨravɨriba iti, ezɨ e me ko mɨsosi. Ezɨ men aseba
menakurazɨ,meemɨsoghaeabɨrazirpuvatɨ. O Jerusalemia, iamanmaghsua
nɨghnɨgha ghaze, Ikiavɨra Itir God ian akuraghtɨ, e ia mɨsogh ia abɨraghan
kogham? Bar puvatɨgham!”

36 Asirian gumazir dapanir kam me mɨkemegha gɨvazɨ, gumazir dɨvazir
gavgavimɨnapiaghav itibaoregha fo, faraghavɨraAtrivimHesekiaAsiriabar
akam ikarvagh bizitamɨn mɨkɨman men anogoroke. Kamaghɨn amizɨ, me
uan akabar kumigha anmɨgɨrɨgɨatam ikarazir puvatɨ.

37 Ezɨ Asirian gumazir dapanir kamɨn mɨgɨrɨgɨaba, Eliakim, Sepna, ko Joa
gamizɨ men naviba bar oseme. Ezɨ me uan korotiaba abɨagharigha, ghua
gumazir kamɨnmɨgɨrɨgɨaba bar dar gun Hesekia mɨgei.

19
Hesekia uanosɨmtɨzibar gunGodɨnakam inigha izir gumazimAisaiamɨgei
(Aisaia 37:1-7)

1 Ezɨ Judan Atrivim Hesekia Asirian atrivimɨn gumazir dapanimɨn akam
baregha, uan korotiaba abɨagharigha buaber korotiaba aghuigha, Ikiavɨra
Itir Godɨn Dɨpenimɨn ghu.

2 Egha atrivimɨn dɨpenimɨn garir gumazim Eliakim ko, atrivimɨn
akɨnafariba osirir gumazim Sepna, ko ofa gamir gumazir ghuribar diazɨ
me izi. Ezɨ a me amangizɨ, me Emosɨn otarim, Aisaian ganasa zui. Ezɨ
gumazir kaba, buaber korotiaba aghuigha zui.

3Me ghuava otivigha kamaghɨnAisaiamɨgei, “AtrivimHesekia ghaze, Kar
osɨmtɨzir ekiaba ko aghumsɨziba otivir dughiam. Asiriaba dɨbovirmɨgɨrɨgɨar
avɨribar e gami. E amizir navim asangizɨmɨn mɨn ami, a borim batamin
dughiam otozɨ, an a batamin gavgaviba puvatɨ.

4 Asirian atrivim uan abuir gumazim amadazɨ, a iza dɨbovir akabar en
Godɨn Zurara Ikiavɨra Itimmɨkeme. E fo, Ikiavɨra Itir God, an dɨbovir akaba
baregha gɨfa, eghtɨ a gumazamizir dɨbovir akar kabagh amiziba, ivezir
kuram isɨ me danɨngam. Kamaghɨn amizɨ, nɨ en akuragh God ko mɨkɨmtɨ, e
ikiavɨra itir varazira a en akuraghtɨ, e ovengan kogham.”

5Ezɨ Aisaia, Hesekian akam baregha,
6 kamaghɨn gumazir an akam inigha izezir kabav gei, “Ia uamategh

atrivimbaghmangɨ Ikiavɨra Itir Godɨn akamɨn gun amɨkemegh. Ikiavɨra Itir
God ghaze, ‘Nɨ akar a nan tiraghtirazir kammɨghɨgh, a gɨnɨghnɨgh atiatingan
markɨ. A pura Asirian atrivimɨn ingangarir gumazir kɨnim, amɨgɨrɨgɨar kam
gami.

7 Ia oragh. Kɨ uan Duamɨn gavgavimɨn, Asirian atrivim damightɨ an okam
nɨghnɨgham. A mɨgɨrɨgɨar kɨnim baregh pura uamategh arɨ uan kantrin
mangɨgham. An Asirian kantrin ikɨvɨra ikɨtɨ, kɨ gumazitabar amightɨ, me a
mɨsueghtɨ an aremegham.’ ”

Asirianmɨdorozir gumaziba ua Jerusalem gasɨghasɨghasamɨgei
(Aisaia 37:8-20)

8 Ezɨ Asirian abuir gumazim kamaghɨn oraki, Atrivim Senakerip Lakisɨn
nguibam ataki. Ezɨ abuir gumazir kam dɨkavigha Jerusalem ategha ghua
Libnan nguibamɨn otogha garima, an atrivim Lipnan nguibamɨn ikia Lip-
nabav sosi. Ezɨ a ghuava atrivim bato.

9 Asiriaba mɨsogha itima, gumazir maba iza Atrivim Senakerip mɨgɨa
ghaze, “Itiopian Atrivim Tirhaka uan mɨdorozir gumaziba ko iza nɨ ko
mɨsoghasa.” Ezɨ Senakerip Jerusalem iniasa nɨghnɨsi, kamaghɨn amizɨ, an
akɨnafarir mam osirizɨ, an abuir gumaziba a inigha Hesekia bagha ghu.

10Senakerip kamaghɨnakɨnafarimosiri, “Hesekia, kɨ fo, Godɨnnɨnɨghnɨzir
gavgavim itim, a nɨ mɨgɨa ghaze, kɨ mɨsogh ia abɨnigh Jerusalem inighan
kogham. A nɨ gifari. Nɨ bar an akam baraghanmarkɨ.

11EAsirianatriviba, nɨuabɨenarazibagh fo, ekantrin igharazibaratriviba
ko mɨsogha bar me gasɨghasɨsi. Egha nɨ ti ghaze, kɨ nɨn kantri kamaghɨn a
damighan kogham? Puvatɨ, ia guizbangɨra e gitaghan kogham.

12 Nan inazir afeziaba fomɨra, Gosenɨn nguibam ko Haranɨn nguibam,
Resepɨn nguibam, ko Idenɨn gumazamizir Telasarɨn nguibamɨn itiba, me
nguibar kabagh asɨghasɨki. Men asebamen akurazir puvatɨ, ezɨme deragha
ikezir puvatɨ.

13Ezɨ nguibar kaba, Hamat, Arpat, Sefarvaim, Hena, ko Iva, men atriviba
datɨrɨghɨn managh iti? Me itir puvatɨ. E bar me mɨsoagharɨghizɨ me
ariaghire.”

14 Ezɨ Atrivim Hesekia akɨnafarir kam, abuir gumazir a inigha izeziba
dama an suiragha an ganigha, a inigha Ikiavɨra Itir Godɨn Dɨpenimɨn ghu.
Egha Ikiavɨra Itir Godɨn damazimɨn an onegha anetɨ.

15EghaHesekia kamaghɨn Ikiavɨra Itir God komɨgei, “O Ikiavɨra Itir Godɨn
Gavgaviba Bar Itim, nɨ Israelian God, nɨ enselɨn bar gavgavibagh afiragha
bar pɨn uan atrivir dabirabim gaperaghav iti. Ezɨ nɨn gavgavim enselɨn bar
gavgavibar gavgavim gafira. Nɨrara, nɨ guizbangɨra God, nɨ nguazir kamɨn
kantribar gumazamiziba bar me gativagha men gari. Nɨrara, overiam ko
nguazimɨn ingari.

16 O Ikiavɨra Itir God, nɨ deragh kuarim atɨgh nan mɨgɨrɨgɨaba baregh,
deravɨra bizir kurar e bativizir kabar gan. Nɨ Godɨn Angamɨra Itim. Ezɨ
Senakerip nɨ dɨpovamɨkemezir akar kaba, nɨ deragh da baregh dar gan.

17O Ikiavɨra Itir God, e kamaghɨn fogha gɨfa, Asirian atriviba kantriba bar
dagh asɨghasighamen nguaziba saram asɨghasɨki.

18 Egha atrivir kaba, kantrin kabar marvir guaba sarama asɨghasigha da
isa avimɨnda tue. Menmarvir guarkaba, da guizɨngodbapuvatɨ,me temeba
kodagɨaba isauandafaribardarkɨri. Kamaghɨnamizɨ, Asiriababarmoghɨra
dagh asɨghasigha, dagh apongezɨ da isi.

19 O Ikiavɨra Itir God, nɨ en God, nɨ datɨrɨghɨn en akuragh, Senakeripɨn
dafarimɨn uam en inigh. Eghtɨ nguazir kamɨn kantribar gumazamiziba bar
kamaghɨn ganigh fogh suam, nɨrara nɨ Ikiavɨra Itir God.”

Aisaia Godɨn akam isa atrivim ganɨdi
(Aisaia 37:21-38)

20 Ezɨ Emosɨn otarim Aisaia, Hesekia bagha kamaghɨn akam amada,
“Ikiavɨra Itir God, a Israelian God, a ghaze, ‘Nɨ Asirian Atrivim Senakeripɨn
dafarimɨn, ua uari iniasa nan azangsɨki.

21Kamaghɨn amizɨ, Ikiavɨra Itir God datɨrɨghɨn Asirian Atrivim Senakerip
gɨnɨghnɨgha akar kam gami. A kamaghɨnmɨgei:
“ ‘Saionɨn nguibar ekiam, amati amizir igiar bar dirim,

a nɨ dɨpova aghumsɨzir akabar nɨmɨgei.
Jerusalem nɨn gɨrakɨrangɨn, nɨ dɨpova uan dapanim roi.

22Nɨ uabɨra uan ziam fa, egha nɨ tinara akar kuraba ko dɨbovibar a gami?
Nɨ tinara pamtemɨn tiraghtirazir akabar amɨgei?
Nɨ tinara dɨkabɨnasa arazir kabagh ami?
Kɨrara, kɨ Israelian Godɨn Bar Zuezim, nɨ bizir kabar na gami!

23Nɨ uan ingangarir gumazir dapanibav kemezɨ,
19:15: UaMe Ini 25:22

me nɨn ziam fa nan ziamɨn tira.
Ezɨ kɨmen akatoribar mɨgɨrɨgɨar kaba baraki.

Kɨ fo, nɨ kamaghɨn mɨgɨa ghaze, nɨ uan karisɨn avɨriba inigha Lebanonɨn
Mɨghsɨabar orazibar ghuavanaga,

egha bar Lebanonɨn ruarir bar pɨzimɨn aven ghua, danganir gumaziba
aven zuir puvatɨzimɨn,

nɨ temer sidan bar ruariba ko temer painɨn bar aghuiba oke.
24 Egha nɨ pura tintinibar aruir dughiabar, nɨ damamin dɨpatam gasazir

puvatɨ.
Dɨpaba bar dakezir dughiamɨn, nɨ kuizir mozir dɨpaba, da bar moghɨra
izefe, ezɨ nɨn adarazi da api.

Egh nɨ mangɨ Isipɨn faner ekiabar arutɨ, nɨn sueba dɨpar kabar amutɨ da
mɨsɨngam.

25 “ ‘Senakerip, nɨ kamaghɨn fozir puvatɨ, kɨ fomɨra bizir kabar amuasa nɨ
amɨsefe.

Kɨ nguibar gavgavir dɨvazir gavgaviba itiba, kɨ dagh asɨghasɨghasa,
gavgavim nɨ ganɨngi.

Ezɨ nɨ nan nɨghnɨzimra gɨn ghua nguibar kaba akaragharɨghizɨ da iregha,
mati me dagɨaba pozibav kɨnizɨ, da iti.

26Ezɨ gumazamizir nguibar kabar itiba bar atiatingi.
Me okam nɨghnɨghamen gavgaviba bar moghɨra gefe.
Memati, aruerdughiamɨn, amɨnir fefemizagrazibar isi damɨdɨimoghɨn
mɨsigha iti.

Amɨnir fefer kam aruem anadir naghɨn ikegha iza,
grazir dɨpenir siriabar aghuiba ko grazir tintinimɨn aghuibar isizɨ, da
deragha aghuir puvatɨ.

27 “ ‘Ezɨ kɨ barmoghɨra nɨ gɨfo,
nɨndabirabir arazibako, dɨgavir arazibako, iza zuir araziba, kɨbardagh
fo.

Egha nɨn anɨngagharir nan itim, kɨ uaghan bar a gɨfo.
28Nɨn anɨngagharir akar nan itiba ko, nɨ uabɨra uabɨ feir arazim, kɨ bar dagh

fo.
Ezɨ kɨ datɨrɨghɨn akezim isɨ nɨn atinim darugh, egh ainɨn otevir me hosɨn
akam gazuim, isɨ nɨn akam darugham.

Egh nɨ amɨkɨrɨgh tuavir nɨ uan nguibamɨn ikegha izezim, uam an
mangɨgham.’ ”

29 Ezɨ Aisaia akar ababanir mam isa Hesekia ganɨga, kamaghɨn mɨgei, “Ia
kamaghɨn ganigh fogham, azenir kam ko azenir gɨn izamimɨn, ia dagheba
oparan kogham. Ia azenir kamɨn witɨn pura uari azenibar otiviba ini dar
amɨ, egh mangɨ azenir pumuningɨn, ia azenir faragha ghuzimɨn dagher
ovɨzir iregha aghuiba, ia dar amɨ, egh namba 3ɨn azenimɨn, ia ua ingarɨva
opar damɨ. Egh ia uaghan wainɨn ovɨzibar amɨsɨ, wainɨn ikarɨziba oparɨva,
dar ovɨzibar amam.

30 Eghtɨ Judan anabamɨn gumazamizir ikiavɨra itir varazira, me witɨn
azenim puvɨra bemoghɨn, borir avɨriba batɨ bar avɨrasemegham.

31 Eghtɨ apaniba Jerusalemɨn gumazamiziba bar me gasɨghasighan
kogham, men tarazi ikɨvɨra ikiam. Gumazamizir ikiavɨra itir varazira ikɨ
Saionɨn Mɨghsɨamɨn mɨtivighvɨra ikiam. Ikiavɨra Itir Godɨn Gavgaviba Bar
Itim, a bizir kabar amutɨ da otivighirasa nɨghnɨzir gavgavim iti.

32 “Egha Ikiavɨra Itir God ua kamaghɨnmɨgei,
‘Asiriabar atrivim uan mɨdorozir gumaziba ko, Jerusalemɨn aven izan
kogham.

Eghmeuanbaritamɨnaseghtɨ, a nguibar ekiar kamɨnaven izeghankogham.
Egh mɨdorozir gumaziba mɨsoghsɨ, oratam inigh nguibar kamɨn aven
izeghan kogham.

Eghme tughmɨsoghsɨ, nguibar ekiamɨn dɨvazir mɨriamɨn nguazim arɨghtɨ, a
ghuavanaboghan kogham.

Bar puvatɨgham.
33Kɨ Asiriabar atrivim uam a purightɨ, a izezir tuavim uam anmangam.

Kamaghɨn amizɨ, a Jerusalemɨn aven izeghan kogham.
Kɨ Ikiavɨra Itir God, kɨ kamaghɨnmɨkeme.

34Kɨ uan ingangarir gumazim Devit, a ko dɨkɨrɨzir akam ko, uan ziar ekiam
gɨnɨghnɨgh,

egh bizir kamning bangɨn, kɨ nguibar ekiar kamɨn ganɨva an akur-
vagham.’ ”

35Egha dɨmagarir kamra, Ikiavɨra Itir Godɨn enselɨnmamdɨkavigha ghua,
Asiriabarmɨdorozir gumaziba itir danganimɨn,men 185,000planmɨdorozir
gumazibav soghezɨ, me ariaghire. Ezɨ amɨnim tirazɨ bar mɨzaraghara,
gumazamiziba dɨkavighamɨdorozir gumazir kabar kuabar gari.

36EzɨSenakeripmɨdorozir gumazir ikiavɨra itibako, dɨkavighauamategha
Asirian kantrin ghuegha, Niniven nguibar ekiamɨn iti.

37 Egha a dughiar mamɨn uan asem Nisrokɨn dɨpenimɨn ghugha an ziam
fe. Ezɨ an otarimning, aningɨn ziamning, Adramelek ko Sareser, aning
mɨdorozir sabam inigha aven ghugha a mɨsoghezɨ an aremezɨ, aning ara
ghuaAraratɨn kantrin iti. Ezɨ an otarir igharazim, an ziamEsarhadon, a uan
afeziamɨn danganim inigha, Asirian kantrin atrivimɨn iti.

20
AtrivimHesekia arɨmariam inizɨ, Ikiavɨra Itir God an akura
(Aisaia 38:1-8; 38:21-22; 2 Eghaghaniba 32:24-26)

1 Dughiar kamɨn, Asiriaba bar arazir kurabar Judabagh amima, Hes-
ekia arɨmariam inigha atam areme. Ezɨ Emosɨn otarim Aisaia ghua an
ganigha kamaghɨnmɨgei, “Ikiavɨra Itir God kamaghɨnmɨgei, ‘Nɨn arɨmariam
gɨvaghan kogham, a ikɨvɨra ikɨtɨ nɨ ovegham. Kamaghɨn amizɨ, nɨ gumaza-
mizir nɨn dɨpenimɨn itiba, memɨkemeghtɨ, me nɨn ingangariba bar dar amu
dar kɨrigh.’ ”

2Ezɨ Hesekia akar kam baregha, uan guam isa a itir dɨpenimɨn averiamɨn
bɨrimɨn gara, Ikiavɨra Itir God komɨgɨa ghaze,

3 “O Ikiavɨra Itir God, kɨ uan navir averiamɨn aven nɨ baghavɨra ikia, nɨn
ifongiamɨn gɨn ghua, bar guizbangɨra zurara nɨn ingangarim deravɨra a
gamuavɨra iti. Kamaghɨn amizɨ, kɨ amizir ingangariba, nɨ dagh nɨghnɨgh na
ateghtɨ, kɨ ovengan kogham.” Egha Hesekia Ikiavɨra Itir God ko mɨkemegha
gɨvagha, bar puvɨram azi.

4 Aisaia atrivimɨn dɨpenim ategha zui. Egha tɨghar dɨpenir avɨzim
ataghɨrazima, Ikiavɨra Itir God ua kamaghɨn amɨgei,

5 “Nɨ ua mangɨ Hesekian ganigh, a nan gumazamizibar atrivim, egh a
mɨkemegh: Kɨ Ikiavɨra Itir God, nɨn inazir afeziam Devitɨn God, kɨ nɨn
azangsɨzim baregha nɨn temeribar ganigha gɨfa. Kamaghɨn amizɨ, kɨ nɨ
damutɨ, nɨ ua ghuamaghegham. Guizbangɨra, nɨ gurumɨn nan Dɨpenimɨn
mangɨgh nan ziam fɨ.

6Egh kamaghɨnHesekiamɨkɨm: Kɨ Ikiavɨra Itir God, kɨ kamaghɨnmɨkeme:
Kɨ nɨ ateghtɨ, nɨ 15plan azenibar ua ikegh gɨn aremegham. Kɨ uaghan nɨn
akuragh, egh Asiriabar atrivimɨn amamangatɨghan koghtɨ, a nɨ abɨraghan
kogh Jerusalem inighan kogham. Bar puvatɨgham. Kɨ uan akar dɨkɨrɨzir
kɨ fomɨra uan ingangarir gumazim Devit ko amizim gɨnɨghnɨgha kamaghɨn
damuasa.”

7 Egha Aisaia kamaghɨn atrivimɨn ingangarir gumazibav gɨa ghaze, “Ia
mangɨ fighɨn ovɨzir me apuzizitaba inigh, da dɨpavzuiarim darugh da
mɨrmɨrigh da inigh izɨ, Hesekian duar bar gavgavim dukuaghtɨ, a ua
mɨsigham.” Ezɨ me ghua da inigha iza Hesekian duar gavgavir kam gatɨzɨ,
an duammɨsɨngi.

8Hesekia tɨghar ghuamaghamin dughiamɨn, a faragha uaghan kamaghɨn
Aisaian azara, “Ikiavɨra Itir God, ababanirmanamnan akaghtɨ, kɨ an ganigh
fogh suam, kɨ gurumɨn uam an Dɨpenimɨnmangɨ, an ziam fam?”

9 Ezɨ Aisaia a mɨgɨa ghaze, “Ikiavɨra Itir God nɨn akakaghamin ababanim
kamakɨn. Nɨ, adɨrɨziar e an gara aruebar auaba mega zuir kamɨn gari. Ezɨ
nɨ adɨrɨziamɨn dughuazim, 10plan ighuviba ini zuamɨra mavanangasa nɨ
ifonge, o a 10plan ighuviba ini zuamɨra uamategh tim izɨghirasa nɨ ifonge?”

10Ezɨ Hesekia ghaze, “An adɨrɨziamɨn dughuazimɨn zuamɨra 10plan ighu-
vibar mavanangam, a pura bizim. Kamaghɨn amizɨ, a zuamɨra uamategh
10plan ighuvibar izɨghirasa kɨ ifonge.”

11EzɨAisaia pamtemɨn Ikiavɨra Itir Godɨndei, ezɨ Ikiavɨra Itir God adɨrɨziar
dughuazimgamizɨ, a zuamɨrauamategha timra 10plan ighuvibar ghuaghirɨ.
Adɨrɨziar kam, Atrivim Ahas fomɨram an ingari.

Babilonian AtrivimMerodak abuir gumazirmaba amangizɨ,
me Jerusalemɨn ize

(Aisaia 39:1-8)
12Baladanɨn otarim,Merodak Baladan, a Babilonɨn atrivimɨn iti. An orazi,

Atrivim Hesekia arɨmariar dafam ikia, ua ghuamaghe. Ezɨ an akɨnafariba
osirigha bizir aghuir mam sarama gumazir mabagh anɨngizɨ, me Hesekia
bagha da inigha zui.

13EzɨHesekiamen akaba baregha gɨvagha, bar akongegha,me inigha uan
dɨpenim ko, dagɨaba itir dɨpenim ko, bizir aghuiba itir dɨpenibar aven ghua,
uan dagɨaba ko bizir igharaziba men aka. A uan silvaba ko, golba, pauran
mughuriar aghuiba ko, borer aghuiba ko,mɨdorozir biziba,me barmoghɨra
dar gani. Hesekia bizitam modozir puvatɨ. An atrivimɨn dɨpenim avɨnizir
dɨpenibar itir biziba ko, an kantrin danganiba bar dar itir biziba, a bar dar
men aka.

14 Ezɨ Babilonɨn izezir gumaziba uamategha ghuezɨ, Godɨn akam inigha
izir gumazim Aisaia, iza kamaghɨn Atrivim Hesekian azara, “Gumazir kaba
manmaghɨramɨgei? Me kantrin manamɨn gumaziba?”
Ezɨ Hesekia kamaghɨn an akam ikaragha ghaze, “Me kantri Babilonɨn

gumaziba, me nan ganasa saghuiamɨn ikegha ize.”
15 Ezɨ Aisaia kamaghɨn Hesekian azara, “Me bar bizir tizimra nɨn

dɨpenimɨn aven an gani?”
Ezɨ Hesekia kamaghɨn an akam ikaragha ghaze, “Kɨ uan biziba bar men

akakaki. Egha kɨ uan bizir aghuiba akuvir dɨpenibar aven bizitamɨn men
modozir puvatɨ.”

16 Ezɨ Aisaia kamaghɨn Hesekia mɨgɨa ghaze, “Nɨ oraghtɨ, kɨ Ikiavɨra Itir
Godɨn akam nɨmɨkɨmam.

17 Ikiavɨra Itir God kamaghɨn mɨgei, ‘Bar guizbangɨra, dughiatam gɨn izɨtɨ,
20:11: Josua 10:12-14 20:17: 2 Atriviba 24:13; 2 Eghaghaniba 36:10

Babilonia izɨ, nɨn atrivir dɨpenimɨn itir biziba bar ada inigh, egh bizir nɨn
inazir afeziaba fomɨra biziba akuvir dɨpenibar akuvaziba, me bar da inigh
Babilonɨn kantrin mangɨgham. Eghtɨ bizitam ua ikian kogham.

18 Eghtɨ me ian ovavir borir ian otivizibar otarir taba inigh mangɨ me
damutɨ, me kalabuziar gumazamizibar mɨn otivightɨ, me men mɨkarzir
mogomebar ovɨziba amɨseveghtɨ, me Babilonɨn atrivimɨn dɨpenimɨn aven
ingaram.’ ”

19 Ezɨ Hesekia akar kam baregha, kamaghɨn Aisaia mɨgei, “Ikiavɨra Itir
Godɨn akar nɨ namɨgeim, a dera.”
Guizbangɨra, Hesekia kamaghɨn nɨghnɨgha ghaze, “Kɨ datɨrɨghɨn atrivimɨn

itirdughiarkamɨn, bizirkurarkabaotivankogham. Epuranaviramɨrizimɨn
ikɨtɨmɨdoroziba puvatɨgham.”

AtrivimHesekia areme
(2 Eghaghaniba 32:32-33)

20 Atrivim Hesekia amizir bizir igharazibar eghaghaniba bar, akɨnafarir
kamɨn iti,mekamaghɨnadɨbori, JudabarAtrivibarEghaghaniba. Akɨnafarir
kam Hesekia amizir ingangarir gavgavibagh eghari. Egha akɨnafarim
uaghanbizir kabagh eghari, Hesekia dɨpamɨn suiraghtɨ a ikiasa dɨpar akarer
mam gɨkui. Egha dɨpam inigh Jerusalemɨn aven mangasa nguazimɨn aver-
ara torir ruarir mam gɨkui.

21Atrivim Hesekia uan inazir afeziabar mɨn aremezɨ, an otarim Manase,
an danganim inigha atrivimɨn oto.

21
Manase Judabar atrivimɨn oto
(2 Eghaghaniba 33:1-20)

1Manase azenir 12pla ikiava, Judabar atrivimɨnoto, egha 55planazenibar
Jerusalemɨn atrivimɨn ike. An amebamɨn ziam, Hepsiba.

2 Manase arazir aghuimɨn gɨn zuir pu. Bar puvatɨ. A gumazamizir
igharazir fomɨra nguazir kamɨn ikezibar arazirmɨzɨrɨzir kurabar gɨn zui, ezɨ
Ikiavɨra ItirGodmebatueghanguazir kam isa Israelia ganɨngi. Ezɨdatɨrɨghɨn
Manase Ikiavɨra ItirGodɨndamazimɨnarazir kabaghami, kar arazirGodbar
aghuaziba.

3 Fomɨra an afeziam Hesekia mɨghsɨabar pɨn itir asebar ziaba fer dan-
ganiba apɨragharɨki. Ezɨ datɨrɨghɨn Manase ua dar ingari. Egha asem Balɨn
ziam fasa ofa gamir dakozibar ingari. Egha a IsraelianAtrivimAhap, fomɨra
amizɨ moghɨn, an aser amizim Aseran nedazim itir temer guarir akɨnibar
ingari. Egha uaghan overiamɨn itir mɨkovezibar ziaba fe.

4Eghaanasebabagha Ikiavɨra ItirGodɨnDɨpenimɨnavenofa gamir dakoz-
ibar ingari. E bar fo, fomɨra Ikiavɨra Itir God, uan Dɨpenir kam gɨnɨghnɨgha
kamaghɨn mɨkeme, “Jerusalemɨn itir Dɨpenir kam, an aven gumazamiziba
nan ziamra fɨ ikiam.”

5 Ezɨ Manase, Ikiavɨra Itir Godɨn Dɨpenim avɨnizir dɨvazimɨn aven itir
danganiruari akuvir pumuningɨn, anoveriamɨn itirmɨkovezibar ziaba fasa,
ofa gamir dakozir mabar ingari.

6 Egha a uan otarim mɨsoghezɨ an areme, ezɨ an ofan bar isia mɨghɨrimɨn
mɨn a tuazɨ a bar isia mɨghɨri. Egha a uabɨn akuraghasa ariaghirezir
gumazamizibar duabar diava, egha uaghan uabɨn akurvaghasa kukunir
gumazibar azai, egha akavsiar igharagha garir avɨribagh ami. Manase
20:18: 2 Atriviba 24:14-15; Daniel 1:1-7 20:20: 2 Eghaghaniba 32:32-33 21:2: Jeremaia 15:4

arazir kurar avɨriba Ikiavɨra Itir Godɨn damazimɨn dagh ami, ezɨ an arazir
kurar kaba Ikiavɨra Itir God gamizɨ, a bar anɨngaghe.

7EghaManase aser amizimAseranmarvir guar kam inigha, a isa Ikiavɨra
Itir Godɨn Dɨpenimɨn aven anetɨ. Fomɨra Ikiavɨra Itir God Dɨpenir kam
gɨnɨghnɨgha kamaghɨn Devit ko an otarim Solomon mɨkeme, “Jerusalemɨn
itir Dɨpenir kam, kɨuabɨ Israelian anababar tongɨn a ginaba, eghtɨmezurara
an izɨ, nan ziamra fam.

8 Egh ia nan gumazamiziba, nan Akar Gavgaviba ko nan Arazir nan
ingangarir gumazim, Moses, ia ganɨngiziba bar adar gɨnmangɨtɨ, nguazir kɨ
fomɨra ian inazir afeziabagh anɨngizɨ ia datɨrɨghɨn apiaghav itir kam, kɨ ia
batueghan kogham.”

9 Ezɨ Israelia nan akam baraghan aghuagha, an gɨn zuir puvatɨ. Bar
puvatɨ. Ezɨ Atrivim Manase Judaba ko Jerusalemian nɨghnɨzibagh amua
me getuima me bar arazir kurabagh amuavɨra iti. Ezɨ men arazir kurar
kaba, da gumazamizir fomɨra nguazir kamɨn ikezibar arazir kurabagh afira.
Gumazamizir kaba, Ikiavɨra Itir God me batoghezɨ, Israelia nguazir kamɨn
aven ize.

10Ezɨ Ikiavɨra Itir God AtrivimManasen arazir kurar kabar ganigha, egha
an akar kam isa uan akam inigha izir gumazibagh anɨngi, kar an ingangarir
gumaziba. Ikiavɨra Itir Godɨn akam kamakɨn:

11 “AtrivimManase arazir bar kurar igharagha garir kɨ aghuazibagh ami,
da Amoria fomɨra amizir arazir kurabagh afira. An asebar marvir guabar
ingara men ziaba fe, egha arazir kamɨn a Judan gumazamizibagh ekua
zuima, me uaghan arazir kuraba nan damazimɨn dagh ami.

12Kamaghɨn amizɨ, kɨ Ikiavɨra Itir God, Israelian God, kɨ kamaghɨn mɨgei:
Kɨ bar Jerusalemɨn nguibar ekiam ko Judabar kantri gasɨghasigham. Eghtɨ
Kantrin Igharazibar Gumazamiziba bizir kamɨn akam baregh, me dɨgavir
bar kuram damigh, egh nɨghnɨzir avɨribar amuam.

13Mati kɨ faragha Samarian nguibar ekiam ko Atrivim Ahap uan adarazi
kome gamizɨmoghɨn, kɨ arazir kamra Jerusalemdamuam. Kɨ bar Jerusalem
gasɨghasigh egh an gumazamiziba bar me gasɨghasigham. Eghtɨ Jerusalem
mati itarim, me a ruegha gɨvazɨ, mɨnezir muziarir taba an itir puvatɨzɨ
moghɨn a pura ikiam.

14 Eghtɨ varazira ikɨtɨ, kɨ men akuraghan kogham. Bar puvatɨ. Kɨ me isɨ
apanibardafarimdarɨgham. Eghtɨapanibapazɨmedamuva,menbizibabar
ada okemegham.

15 Nan arazir kamɨn mɨngarim kamakɨn: men ovaviba fomɨra Isip
ataghizir dughiamɨn ikegha iza datɨrɨghɨn, nan gumazamiziba nan
damazimɨn arazir kurar kabagh amuavɨra iti. Ezɨ men arazir kam na
gamizɨ, kɨ barmen anɨngaghe.”

16 Manase Judan gumazamizibagh amima, me Ikiavɨra Itir Godɨn
damazimɨn arazir kurabagh ami. Egha a uabɨ uaghan uan adarazi
men apanim gami. Egha Jerusalemɨn danganir mɨkebaba bar, Manase
gumazamizir aghuir arazir kurabagh amir puvatɨzir avɨribav soghezɨ me
ariaghire.

17 Atrivim Manase amizir arazir igharazibar eghaghaniba, akɨnafarir
kamɨn iti,mekamaghɨnadɨbori, JudabarAtrivibarEghaghaniba. Akɨnafarir
kam, an amizir arazir kurabagh eghari.

18Manase uan inazir afeziabarmɨn aremezɨ, me an kuam isa an atrivimɨn
dɨpenim avɨnizir dɨvazimɨn ghua nguazir otevir mamɨn anefa, me a dɨbora
ghaze, UsanAzenim. Ezɨanotarim, Emonandanganim inighaatrivimɨnoto.
21:7: 1 Atriviba 9:3-5; 2 Eghaghaniba 7:12-18

Emon Judabar atrivimɨn oto
(2 Eghaghaniba 33:1-25)

19 Emon 22plan azeniba ikia egha atrivimɨn oto, egha a Jerusalemɨn
ikia azenir pumuningra atrivimɨn ike. An amebamɨn ziam, Mesulemet, a
Harusɨn guivim, an nguibam Jotba.

20EmonɨnafeziamManaseamizɨmoghɨn, Emonuaghan Ikiavɨra ItirGodɨn
damazimɨn arazir kurabagh ami.

21An afeziam fomɨra amizɨmoghɨn, a uan afeziam amizir arazir kurabara
gɨn ghua asebar marvir guabar ziaba fe.

22An akɨrim ragha Ikiavɨra Itir God gasara, an inazir afeziabar God, egha
a Ikiavɨra Itir God ifongezir arazibar gɨn zuir puvatɨ.

23 Ezɨ dughiar mamɨn, Emonɨn ingangarir gumazibar dapaniba uari aku-
vagha, a mɨsueghtɨ an aremeghasa tuaviba buria akammɨsosi. Egha me gɨn
atrivimɨn dɨpenimɨn aven amɨsoghezɨ an areme.

24 Ezɨ gɨn Judan gumazamiziba, ingangarir gumazibar dapanir Emon
mɨsoghezir kaba inigha, uaghan me mɨsoghezɨ me ariaghire. Egha me
Emonɨn otarim Josaia gamizɨ, a uan afeziamɨn danganim inigha men
atrivimɨn oto.

25 Atrivim Emon amizir bizir igharazibar eghaghaniba, da akɨnafarir
kamɨn iti, me kamaghɨn a dɨbori, Judabar Atrivibar Eghaghaniba.

26 Ezɨ me Emonɨn kuam isa Usan Azenimɨn itir mozimɨn anefa. Ezɨ an
otarim Josaia, an danganim inigha atrivimɨn oto.

22
Josaia Judabar atrivimɨn oto
(2 Eghaghaniba 34:1-2)

1 Josaia8planazeniba ikia, egha Judanatrivimɨnoto, egha31planazenibar
Jerusalemɨn atrivimɨn ike. An amebamɨn ziam Jedida, an Adaian guivim, a
Boskatɨn nguibar ekiamɨn amizim.

2Atrivim Josaiauanovavim,AtrivimDevit fomɨraamizɨmoghɨn, a Ikiavɨra
ItirGodɨndamazimɨnarazir aghuibaghami. Eghaa Ikiavɨra ItirGodɨnakaba
bar dar gɨnmangasa bar gavgafi.

Me Ikiavɨra Itir Godɨn Dɨpenimɨn Godɨn Araziba Itir Akɨnafarimɨn api
(2 Eghaghaniba 34:8-28)

3 Atrivim Josaia 18plan azenibar atrivimɨn ikia, a uan gumazir an
akɨnafariba osirim Safan amadazɨ, an akam inigha Ikiavɨra Itir Godɨn
Dɨpenimɨn ghu. Safan, an Asalian otarim, egha uaghan Mesulamɨn
igiavotarim. Josaia kamaghɨn Safanmɨgei,

4 “Nɨ mangɨ ofa gamir gumazibar dapanim Hilkian ganigh, egh a
mɨkemeghtɨ, a dagɨar gumazamiziba isa ofa gamir gumazir Ikiavɨra Itir
Godɨn Dɨpenimɨn tiar akamɨn garibagh anɨdiba, a bar damengegh.

5EghnɨHilkiamɨkemeghtɨ, a dagɨar kaba inigh Ikiavɨra Itir GodɨnDɨpenim
akɨrir ingangarim gamir gumazir kabar anɨngigh. Eghtɨ me Dɨpenir kam
akɨrir gumazibagh ives.

6 Egh me dɨpenibar ingarir gumaziba ko gumazir dagɨabar dɨpenibar
ingara fozibagh ives. Egh uaghan me ter arariba ko dagɨar me Ikiavɨra Itir
Godɨn Dɨpenim akɨrasa dɨghoregha arɨghiziba sara ivesegh.
22:1: Jeremaia 3:6



2 Atriviba 22:7 712 2 Atriviba 22:19

7 Kɨ fo, gumazir ingangaribar garir kaba, me gumazir ifarir puvatɨziba,
egha dagɨaba oker puvatɨ. Ezɨ ofa gamir gumazibar dapanim dagɨar kaba
baghmen azangan kogham, memanmaghɨn dagɨar kabagh ami.”

8Ezɨ Safan ghua atrivimmɨkemezɨ moghɨn ami. Ezɨ Hilkia akam baregha,
kamaghɨn Safan mɨgei, “Kɨ akɨnafarir rɨghizir mamɨn gari, a Ikiavɨra Itir
GodɨnDɨpenimɨnaven iti. Akɨnafarir kamIkiavɨra ItirGodɨnArazibarAkaba
an iti.” Egha Hilkia akɨnafarir kam isa Safan ganɨngi, ezɨ an a dɨbori.

9 An a dɨponegha gɨvagha, akɨnafarim inigha ghua Atrivim Josaia bagha
ghugha kamaghɨn a mɨgei, “Nɨn ingangarir gumaziba dagɨaba bar ada
inigha, Ikiavɨra Itir Godɨn Dɨpenimɨn gara anekɨrir ingangarir gumazibagh
anɨngi.”

10EghaSafanuakamaghɨnmɨgei, “Atrivim, ofa gamir gumazibardapanim
Hilkia akɨnafarir kamna ganɨngi.” Egha an akɨnafarimonegha atrivimbagh
a dɨbori.

11 Ezɨ atrivim Godɨn Akɨnafarir kamɨn aven itir Arazibar Akaba baregha,
bar osemegha uan korotiam abɨki.

12 Egha an ofa gamir gumazim Hilkia, ko Safanɨn otarim Ahikam, ko
Mikaian otarim Akbor, ko atrivim bagha akɨnafariba osirir gumazim Safan,
ko atrivimɨn ingangarir gumazimAsaia, a barmen dia. Ezɨme izegha gɨvazɨ,
a kamaghɨnmemɨgei,

13 “Godɨn Arazibar Akaba itir Akɨnafarir kɨ datɨrɨghɨn inizir kam, a bizir
Ikiavɨra Itir Godɨn gɨn mangasa ifongezibar gun e mɨgei. Ezɨ en inazir
afeziaba Ikiavɨra Itir Godɨn Akar kaba batuegha gɨfa. Ezɨ bizir kam bangɨn
Ikiavɨra Itir God bar en anɨngaghe. Ezɨ datɨrɨghɨn e Godɨn Akɨnafarir kamɨn
apigha gɨfa. Kamaghɨn amizɨ, kɨ kamaghsua, ia mangɨ Ikiavɨra Itir Godɨn
azaragh fogh, kɨ Jerusalemia ko, Judan gumazamiziba ko, e bizir manabar
amuasa a ifonge.”

14 Gumazir kaba atrivimɨn akam baregha, me Godɨn akam inigha izir
amizir mam ko mɨkɨmasa nguibar igiar Jerusalemɨn boroghɨn itimɨn ghu.
Amizir kamɨn ziam, Hulda. Hulda a Salumɨn amuim, a gumazir ofa gamir
gumaziba azuir korotiaba itir danganimɨn garim. Salum a Tikvan otarim,
egha Harhasɨn igiavotarim. Hulda gumazir kabar akam baregha gɨvagha,

15kamaghɨnmen akam ikaragha ghaze, “Ikiavɨra Itir God, IsraelianGod, a
kamaghɨnmɨgei: Ia gumazir ia amadazir kam Josaia bagh uamateghmangɨ,
kamaghɨn amɨkemegh,

16 ‘Kɨ Ikiavɨra Itir God, kɨ atrivim garir Akɨnafarimɨn itir Akar kaba bar dar
gɨnmangɨ, egh kɨ Jerusalem ko an itir gumazamiziba saram asɨghasigham.

17Gumazamizir akɨrimraghanagasarazir kaba,measebarmarvir guabar
ofabagh ami. Ezɨ men arazir kurar kam na gamizɨma, kɨ puvɨram atari.
Kɨ Jerusalemia bar men anɨngaghe, ezɨ nan anɨngagharir kam, a gɨvaghan
kogham.

18 “ ‘Ezɨ datɨrɨghɨn kɨ Ikiavɨra Itir God, Israelian God, kɨ ian atrivim kam-
aghɨn amɨkɨmasa. Me nɨ bagha Akɨnafarir kam dɨborima,

19nɨ bizir kɨ Jerusalem ko an itir gumazamizibar amuasa mɨkemeziba, nɨ
dagh fo. Kɨ kamaghɨn mɨgei, Jerusalem bar ikuvigh pura danganir kɨnimɨn
ikiam. EghtɨKantrin Igharazibar Gumazamiziba uan apaniba akar kurabar
memɨkɨmsɨ, kamaghɨnmɨkɨmam, “Ia Jerusalemia ikuvizɨmoghɨn ia ikufigh.”
Ezɨ atrivim, nɨ akar kambaregha navim giragha, nan damazimɨn uabɨ abɨra.
Egha nɨ datɨrɨghɨn uan korotiam abigha, azia nan dei. Kamaghɨn amizɨ, kɨ
Ikiavɨra Itir God, kɨ kamaghɨnmɨgei, kɨ nɨn dɨmdiam baraki.

20 Egh kɨ nɨ ateghtɨ, nɨ uabɨ Jerusalemɨn otivamin asɨghasɨzir kamɨn
ganighan kogham. Puvatɨ. Nɨ bar deraghvɨra ikiam. Egh nɨ gɨn uan
inazir afeziabar mɨn aremeghtɨ, me nɨn kuam afagh gɨvaghtɨ, kɨ Jerusalem
gasɨghasigham.’ ” Godɨn akam inigha izir amizim Hulda, Ikiavɨra Itir Godɨn
akamgumazirkabaghanighagɨvazɨ,meakarkaminighauamatrivimbagha
uamategha ghue.

23
Judaba Ikiavɨra Itir Godɨn apengan ikiasa akar dɨkɨrɨzim gami
(2 Eghaghaniba 34:3-7; 34:29-33)

1Ezɨ Atrivim Josaia Juda ko Jerusalemɨn gumazir dapanibar diazɨ, me iza
uari akufa.

2 Egha atrivim ko ofa gamir gumaziba ko, akam inigha izir gumaziba ko,
Judan gumazamiziba ko Jerusalemɨn itir gumazamiziba, me ghua Ikiavɨra
Itir Godɨn Dɨpenimɨn uari akufa. Me uari akuvagha gɨvazɨ, atrivim Akar
Dɨkɨrɨzir Gavgavim itir Akɨnafarir Rɨghizir me Ikiavɨra Itir Godɨn Dɨpenimɨn
apizir kam inigha, an itir akaba barme bagha dar bori.

3 Atrivim Ikiavɨra Itir Godɨn Dɨpenimɨn tiar akamɨn boroghɨn itir guarir
akɨnimɨn boroghɨn tughav ikia, Ikiavɨra Itir Godɨn damazimɨn Akar Dɨkɨrɨzir
Gavgavim gamua kamaghɨn mɨgei: A bar guizbangɨra uan navir averiam
ko, uan duamɨn aven, Godɨn Akar Gavgaviba ko, akar a me ganɨngiziba ko,
arazir a ifongeziba, a bar dar amuam. Egh an Akɨnafarir kamɨn aven itir
Akar Dɨkɨrɨzir Gavgavimɨn akaba bar dar gɨn mangam. Ezɨ gumazamiziba
uaghan bar Akar Dɨkɨrɨzir Gavgavir kamɨn akabar gɨn mangasa kamaghɨra
akar dɨkɨrɨzir mam gami.

4Ezɨ gɨnAtrivim Josaia, ofa gamir gumazibardapanimHilkia ko, ofa gamir
gumazir an apengan ingariba ko, ofa gamir gumazir Ikiavɨra Itir Godɨn
Dɨpenimɨn tiar akamɨn gariba, me inigha akar gavgavim me mɨkemegha
ghaze, Me Ikiavɨra Itir Godɨn Dɨpenimɨn aven mangɨ, asem Bal ko, aser
amizim Asera ko overiamɨn itir bizibar ziaba fer biziba, me bar ada inigh
azenan izɨ. Me bizir kaba bar ada inigha azenan izezɨ, atrivim bizir kaba
bar ada inigha, nguibar ekiamɨn azenan ghua, Kidronɨn Fanemɨn danganir
konimɨn da tue. Ezɨ biziba bar isigha gɨvazɨ, me dar averenim inigha, Betelɨn
nguibar ekiamɨn ghu.

5Egha Atrivim Josaia, aseba bagha ofa gamir dakozibar ofabagh amir ofa
gamir gumaziba batoke. Judabar atriviba, fomɨra ofa gamir gumazir kabav
sevezɨ, memɨghsɨabar pɨn itir danganir asebar ziaba febar ofabagh ami. Ezɨ
asebar ziaba fer danganir kaba, da Judan nguibabar ikia egha Jerusalemɨn
boroghɨn iti. Atrivim Josaia uaghan asem Bal ko, aruem ko, iakɨnim ko,
mɨkoveziba ko overiamɨn itir bizir igharaziba sara, dar ofa gamir gumaziba
batoke.

6Eghaa Ikiavɨra ItirGodɨnDɨpenimɨnaven itir aser amizimAseranmarvir
guam batuegha, a inigha Jerusalemɨn azenan ghua Kidronɨn Fanemɨn dan-
ganir konimɨn uaghira a tuazɨ a isi. Egha gɨn an averenim inigha a mɨsozi a
pauranmɨraramoto. Ezɨme ghua pura tintinibar Jerusalemɨn gumazamizir
kɨnir oveaghuezibar mozibar danganibar a inge.

7Ezɨ Josaiamɨgeima,me ghua gumazir poroghamibauari bakɨauari koma
akuir arazimgamibar danganiba, da Ikiavɨra Itir GodɨnDɨpenimɨnboroghɨn
iti, eghame datɨrɨghɨn bar ada akaragharɨki. Dɨpenir kaba, da nguazir otevir
amiziba aser amizim Aseranmarvir guam bagha inibar ingari naghɨn iti.

8 Ezɨ Atrivim Josaia, Judan kantrin aven itir mɨghsɨar orazibar ghua,
ofa gamir gumaziba ofa gamir danganiba bar dagh asɨghasɨki. A notɨn
amadaghan Geban nguibar ekiamɨn ikegha ghua, sautɨn amadaghan Berse-
ban nguibar ekiamɨn tuziba, a bar dagh asɨghasɨki. Atrivim Josaian arazir
kam bangɨn, danganir asebar ziaba fer kaba, da datɨrɨghɨn gumazamizibar
damazibar bar mɨze. Ezɨ Josaia nguibar kabar ofa gamir gumaziba bar me
inigha Jerusalemɨn ize. Egha uaghan ofa gamir dakozir Josuan tiar akamɨn
boroghɨra itibagh asɨghasɨki. Gumazir kam Josua, a Jerusalemɨn gavmanɨn
gumazirdapanir faraghazuim, a faragha Jerusalemɨnnguibarekiamɨnaven
zuir tiar akar ekiar agharir kɨriamɨn itimɨn, ofa gamir dakozir kabar ingari.

9 Ezɨ mɨghsɨabar pɨn ingarir ofa gamir gumazir kaba, kar ofa gamir
gumazir atrivim inigha Jerusalemɨn izeziba,me Ikiavɨra ItirGodɨnofa gamir
dakozir Jerusalemɨn aven itimɨn ofa damuan kogham. Bar puvatɨ. Me pura
uan adarazi ko ikia yis puvatɨzir bret api.

10Faragha zuir dughiamɨn, danganir asebar ziaba fermam iti,meadɨbora
ghaze, Tofet, aHinomɨndanganir zarimɨn iti. Ezɨ Josaiadanganirkamgamizɨ
a gumazibar damazibar barmɨze. Kamaghɨnamizɨ, gumaziba faragha amizɨ
moghɨn me ua danganir kamɨn mangan kogh, uan boriba isɨ asem Molek
bagh ofanmɨn ua da tuan kogham.

11 Fomɨra Judabar atrivir maba ghaze, aruem an aser mam. Egha me an
ziam fe. Me hoziabar nedazir maba ko mɨdorozir karisba isa, aruem bagha
da amɨsevegha da isa nguazir otevir mam, a Ikiavɨra Itir Godɨn Dɨpenim
avɨnizir dɨvazimɨn tiar akamɨn boroghɨn iti, me da arɨki. Nguazir otevir kam
a dɨvazimɨn boroghɨn ikia, atrivimɨn ingangarir gumazim Natanmelekɨn
dɨpenimɨn boroghɨra iti. Ezɨ Atrivim Josaia hoziar kaba ko karisɨn nedazir
kaba tuezɨ, da bar isi.

12 Ezɨ atrivimɨn dɨpenim gisɨn danganir mam iti, me a dɨbora ghaze,
Atrivim Ahasɨn Danganim. Fomɨra Judabar atrivir maba, ofa gamir dakozir
maba danganir pɨn itir kamɨn dar ingari. Ezɨ uaghan Atrivim Manase,
Ikiavɨra Itir Godɨn Dɨpenim avɨnizir dɨvazimɨn aven uari akuvir danganir
pumuningɨn, ofa gamir dakozir mabar ingari. Ezɨ datɨrɨghɨn Atrivim Jo-
saia ofa gamir dakozir kaba bar dagh asɨghasɨki. Egha gɨn me ofa gamir
dakozir asɨghasɨghizir kabarmɨneziba ko dar oteviba inigha ghua, Kidronɨn
Fanemɨn danganir konimɨn damakuni.

13 Josaia, Atrivim Solomon fomɨra ofa gamir dakozir Jerusalemɨn
amadaghan aruem anadi naghɨn, Olivɨn Mɨghsɨamɨn sautɨn amadaghan
itibagh asɨghasɨki.* Aser kaba, aser amizir kuram Astarte, ko Moapian aser
kuram Kemos, ko Amonian aser kuram Molek, Solomon dar ziaba fasa ofa
gamir dakozir kabar ingari. Aser kaba, kar Ikiavɨra Itir Godɨn damazimɨn
bizir bar kurar a bar aghuaziba.

14Atrivim Josaia dagɨar guarir dɨghoriba itiba apɨragharɨgha, temer guarir
aser amizim Aseran nedazim itiba okagharɨki. Egha a gumazir aremegha
gɨvazibar aghariba inigha, tintinibar asebar ziaba fer danganibar da kuni,
egha kamaghɨra danganir kabagh amizɨ, da gumazamizibar damazibar

kabagh nɨghnɨsi. Kamaghɨn amizɨ, danganir kam, Hibrun akam, ziar igharazim OlivɨnMɨghsɨam gatɨ,
a “Mɨghsɨar Ikuvim.”



2 Atriviba 23:15 715 2 Atriviba 23:23

mɨze.†
15 Bar fomɨra, Nebatɨn otarim Jeroboam, Betelɨn nguibar ekiamɨn ofa

gamir dakozir mam ko mɨghsɨabar pɨn itir asebar ziaba fasa danganir
mamɨn ingari. Jeroboam, an atrivir fomɨra Israelia gekuizɨ me Ikiavɨra
Itir Godɨn damazimɨn arazir kurabagh ami. Ezɨ datɨrɨghɨn Atrivim Josaia,
Betelɨn ghugha gumazibav kemezɨ, me asebar ziaba fer danganir kabagh
asɨghasɨgha, ofa gamir dakoziba apɨragharɨki. Me asebar ziaba fer dangani-
bagh aborozɨ da isi, egha gɨnme avimɨn averenim inigha amɨsogha zuima a
pauran mɨn oto. Egha me uaghan aser amizim Aseran marvir guam inigha
avimɨn a tuazɨ a isi.

16Ezɨ Atrivim Josaia mɨghsɨar kamɨn tughav ikia egha a raghɨrɨgha, mozir
mabar garima da iti. Ezɨ a gumazibav kemezɨ, me ghua gumazir ariaghirez-
ibaragharibaasizɨ, anada isa Jeroboamɨnofagamirdakozimgatɨghaavimɨn
dagh aborozɨ da isi, ezɨ bizir kamofa gamir dakozim gamima, a gumazamiz-
ibardamazimɨnbarmɨze. EghaarazirkamaIkiavɨra ItirGodɨnakara fomɨra
uan akam inigha izir gumazir mamɨn akam garugha mɨkemezim gamizɨ, a
guizbangɨram oto.

17 Josaia aghariba tuegha gɨvagha, gumazir kuaba afir danganir igharazir
mamɨn garima a iti. Ezɨ amen azara, “Kar tinanmozim?”
Ezɨ Betelɨn nguibar ekiamɨn gumazamiziba Josaia ikaragha ghaze, “Kar

Judan kantrin akam inigha izir gumazir kamɨn mozim, a fomɨra iza bizir nɨ
datɨrɨghɨn ofa gamir dakozir kam gamizir bizibar gunmɨkeme.”

18 Ezɨ Josaia kamaghɨn me mɨgei, “Ia bizitamɨn a damuan markɨ. Ia
an aghariba ateghtɨ da mar an mozimɨn ikɨ.” Kamaghɨn amizɨ, me an
aghariba inizir puvatɨ. Egha uaghan me Samarian Distrighɨn akam inigha
izir gumazir igharazir kamɨn aghariba inizir puvatɨ.

19 Fomɨra Israelian atriviba, Samarian Distrighɨn itir nguibar ekiabar
asebar ziaba fer danganir mɨghsɨabar pɨn itibar ingari. Ezɨ men arazir kam
Ikiavɨra Itir God gamizɨ, a men anɨngaghe. Josaia faragha Betelɨn nguibar
ekiamɨn amizɨmoghɨn, datɨrɨghɨn a danganir kabagh asɨghasɨki.

20 Egha an asebar ziaba fer danganir kabar ofa gamir gumaziba bar me
inigha, men ofa gamir dakozibagh isɨn me mɨsoghezɨ, me ariaghire. Egha
a gumazir ariaghirezir igharazir mabar aghariba dakozir kabar da tuegha,
ingangarir kam agɨvagha, uamategha Jerusalemɨn ghu.

Gumazamiziba, God Israelia Gitazir DughiamGɨnɨghnɨghamin Isam gami
(2 Eghaghaniba 35:1-19)

21 Egha gɨn Atrivim Josaia akam gumazamiziba bagha anemaga ghaze,
“Ikiavɨra Itir God, en God, Akar Dɨkɨrɨzir Gavgavim Itir Akɨnafarimɨn
mɨkemezɨ moghɨn, E God Israelia Gitazir Dughiam Gɨnɨghnɨghamin Isam
damuam.” Ezɨ gumazamiziba atrivimmɨkemezɨmoghɨram ami.

22 Gumazamiziba bar deraghavɨra isar kam gami. Me fomɨra gumazir
dapanibar dughiamɨn tugha iza Israelia ko Judabar atrivibar dughiamɨn,
gumazamiziba me Isar kam deragha a gamizir puvatɨ. Egha datɨrɨghɨn me
bar deragha a gami.

23 Dughiar kamɨn, Josaia 18plan azenibar atrivimɨn itima, me Godɨn
Akɨnafarimɨn Akaba deraghavɨra dar gɨn ghua, Ikiavɨra Itir God bagha
Jerusalemɨn Isar kam deraghvɨram a gami.
† 23:14: Josua kamaghɨn nɨghnigha gumazir oveaghuezibar aghariba pura tintinibar da akuni, eghtɨ
gumaziba atiatingɨva egh asebar ziaba fer danganibar saghon ikiam. Kamaghɨn amizɨ, Israelia
kamaghɨnnɨghnɨzir gavgavim iti, gumazir oveaghuezibar aghariba, bizir kuraba. 23:15: 1Atriviba
12:33 23:16: 1 Atriviba 13:1-2 23:17: 1 Atriviba 13:30-32

Atrivim Josaia arazir kurar igharazirmaba Judan kantrin, da batoke
24 Atrivim Josaia uaghan gumazir ariaghirezir gumazibar duaba ko

mɨgeiba ko, nedazir muziarir gumaziba uan dɨpenibagh arɨziba ko, asebar
marvir guar gumaziba ingarizir igharaziba sara batoke. Kar Jerusalem ko
Judan nguibaba bar men asebar ziaba fer bizir kurar God bar aghuaziba,
a bar da batoke. A kamaghsua, gumazamiziba Ikiavɨra Itir Godɨn Arazir
Akɨnafarir kamɨn aven itiba bar dar gɨn mangasa a ifonge. Akɨnafarir kam,
ofa gamir gumazibar dapanimHilkia Ikiavɨra Itir Godɨn Dɨpenimɨn an api.

25 Josaia an atrivir bar aghuim. An navir averiam ko an duam ko an
gavgavimɨn aven, a ifongiar vamɨra ko nɨghnɨzir vamɨrara iti, a Ikiavɨra Itir
God baghavɨra ikia, Moses Osirizir Araziba bar dar gɨn mangasa. Fomɨra
atrivitam Josaian mɨn derazir puvatɨ, egha gɨn atrivitam an mɨn itir puvatɨ.
A bar me gafira.

26 Josaia guizbangɨra arazir aghuir avɨribagh ami, ezɨ Ikiavɨra Itir God,
AtrivimManase amizir arazir kurabaghnɨghnɨghavɨra iti, egha a Judababar
men anɨngaghegha, an anɨngagharim gɨvazir puvatɨ.

27Egha Ikiavɨra ItirGodkamaghɨnmɨgei, “Kɨ fomɨra Israeliankantri gamizɨ
moghɨn, kɨ bar arazir magh garimɨn Judan kantri damigham. Kɨ Jerusalem
akɨrim ragh a gasaragham, kar nguibar ekiar kɨ ua bagha mɨsevezim. Egh
dɨpenir kɨmɨsevezɨ gumazamiziba an izɨnan ziam faminkam, kɨ akɨrim ragh
a gasaragham.”

Josaia areme
(2 Eghaghaniba 35:20--36:1)

28 Atrivim Josaia amizir bizir igharazibar eghaghanir igharaziba,
akɨnafarir kamɨn iti, me kamaghɨn a dɨbori, Judan Atrivibar Eghaghaniba.

29 Josaia atrivimɨn itir dughiamɨn, Isipɨn Atrivim Neko, Isipɨn mɨdorozir
gumaziba inigha Asirian atrivim ko mɨsoghasa Yufretisɨn Fanemɨn ghu.
Atrivim Josaia bizir kamɨn akam baregha, uan mɨdorozir gumaziba inigha
ghua Isipia ko mɨsosi. Me Megidon nguibar ekiamɨn boroghɨn mɨsozima,
Isipian Atrivim Josaia mɨsoghezɨ, an areme.

30 Ezɨ Josaian apengan ingarir gumaziba an kuam inigha, mɨdorozir
karisɨnmamgatɨgha, a inigha uamategha Jerusalemɨn ghu. Eghame Josaian
kuam inigha an mozimɨn anefa. Ezɨ Judaba, Josaian otarim Joahas inigha,
boremɨn an dapanim gingegha anemɨsevezɨ, a men atrivimɨn oto.

Joahas Judabar atrivimɨn oto
(2 Eghaghaniba 36:2-4)

31 Joahas 23plan azeniba ikia Judabar atrivimɨn oto. Egha a Jerusalemɨn
ikia iakɨnir 3plara atrivimɨn ike. An amebam, an ziam Hamutal, a Lipnan
nguibamɨn gumazim Jeremaian guivim.

32 Joahas uan inazir afeziabar arazibar gɨn ghua, egha arazir kuraba
Ikiavɨra Itir Godɨn damazimɨn dagh ami.

33 IsipɨnAtrivimNeko, Joahasɨn atrivir ingangarimagɨfa, egha a isa Riplan
nguibar ekiamɨn kalabus gatɨ, an Hamatɨn kantrin aven itir nguibam. Ezɨ
Joahas Jerusalemɨn aven uam atrivimɨn itir puvatɨ. Ezɨ Atrivim Neko Judan
kantrin gumazamizibagh amima, me takisɨn mɨn dagɨaba a ganɨdi, dar
dɨbobonim, 3,400 kilogrem silva ko 34 kilogrem gol.

34 Ezɨ Atrivim Neko, Josaian otarir mam Eliakim ini, egha a Eliakim
gamizɨ, a Josaian danganim inigha Judabar atrivimɨn oto. Ezɨ Atrivim Neko

23:34: Jeremaia 22:11-12

Eliakimɨnziamadegha, ziam Jehoiakimagatɨ. Egha gɨnAtrivimNeko Joahas
inigha Isipɨn kantrin ghu. Ezɨ Joahas Isipɨn ikia ghuava areme.

35Ezɨ Atrivim Jehoiakim, takisɨn mɨn dagɨaba isɨ Atrivim Neko danɨngasa,
gumazamiziba bar me da silvaba ko golba ini. Jehoiakim me mɨkemeghtɨ,
me takisɨn dagɨabamanmaghɨn tughtɨ, me a danɨngam. Gumazir dagɨar bar
avɨriba itiba,me dagɨar avɨriba anɨdi. Ezɨ gumazir dagɨar avɨriba puvatɨziba,
me dagɨarmuziaribara anɨdi. EzɨAtrivim Jehoiakim silvaba ko golba inigha,
Atrivim Neko bagha da amada.

Jehoiakim Judabar atrivimɨn oto
(2 Eghaghaniba 36:5-8)

36 Jehoiakim 25plan azeniba ikia, Judabar atrivimɨn oto. Egha a
Jerusalemɨn ikia 11plan azenibar atrivimɨn ike. An amebamɨn ziam, Sebida,
a Ruman nguibar ekiamɨn gumazim Pedaian guivim.

37 Jehoiakim uan inazir afeziabar arazibar gɨn ghua, arazir kuraba
Ikiavɨra Itir Godɨn damazimɨn dagh ami.

24
1 Ezɨ Jehoiakim Judabar atrivimɨn itir dughiamɨn, Babilonian Atrivim

Nebukatnesar uan mɨdorozir gumaziba ko iza Judan kantri mɨsosi. Egha a
meabɨragha, Atrivim Jehoiakimgamizɨ, an anapengan iti. Ezɨ3planazeniba
gɨvazɨ, Atrivim Jehoiakim, Atrivim Nebukatnesar a gativaghan a bar aghua,
egha a uam an apengan itir puvatɨ.

2 Ezɨ dughiar kamɨn, Ikiavɨra Itir God, Babilonian gumazir bɨzir maba ko,
Siriabar gumazir bɨzir maba ko, Moapian gumazir bɨzir maba ko, Amonian
gumazir bɨzir maba, me izɨ, Jehoiakimɨn adarazi ko mɨsogh Judan kantri
gasɨghasɨghasa, a me amada. Ikiavɨra Itir God fomɨra uan akam inigha izir
gumaziba, kar an ingangarir gumaziba, uan akaba isa me ganɨngizɨ, me an
gun mɨkeme. Ikiavɨra Itir God mɨkemezɨ moghɨn, datɨrɨghɨn bizir kabagh
amizɨ, da guizbangɨram otifi.

3 Bar guizbangɨra, Ikiavɨra Itir God uabɨ nɨghnɨzir kam gumazir kabagh
anɨngizɨ, me kamaghɨn ami. Ikiavɨra Itir God Atrivim Manase amizir arazir
kurar kabagh nɨghnɨghavɨra iti. Bizir kam bangɨn, a Judabar atari, egh a me
batueghtɨme an damazimɨn saghonmangasa, a ifonge.

4Atrivim Manase uaghan, fomɨra Jerusalemɨn nguibar ekiamɨn aven itir
gumazamizir aghuir arazir kuratam gamizir puvatɨzir avɨribav soghezɨ me
ariaghire. Ezɨ Ikiavɨra Itir God bizir kam gɨnɨghnɨghavɨra ikia, egha Atrivim
Manasen arazir kuraba gɨn amangan aghua.

5Atrivim Jehoiakim amizir bizir igharazibar eghaghaniba, da akɨnafarir
kamɨn iti, me kamaghɨn a dɨbori, Judabar Atrivibar Eghaghaniba.

6 Atrivim Jehoiakim uan inazir afeziabar mɨn aremezɨ, an otarim, Je-
hoiakin an danganim inigha atrivimɨn oto.*

7 Isipɨn atrivim fomɨra ativazir danganiba, Isipɨn kantrin mɨtaghniamɨn
fanemɨn ikegha ghua Yufretisɨn Fanemɨn tu. Ezɨ dughiar kamɨn Babilonɨn
atrivim dagh atifa. Kamaghɨn amizɨ, Isipɨn atrivim uanmɨdorozir gumaziba
ko ua ghua kantrin igharaziba komɨsozir puvatɨ.

Jehoiakin Judabar atrivimɨn oto
(2 Eghaghaniba 36:9-10)

23:36: Jeremaia22:18-19; 26:1-6; 35:1-19 24:1: Jeremaia25:1-38; Daniel 1:1-2 * 24:6: Jehoiakim
ko Jehoiakin aning gumazir igharazir pumuning, aningɨn ziamningmong uaghara ghu.

8 Jehoiakin 18plan azeniba ikia, egha Judan atrivimɨn oto. Egha a
Jerusalemɨn ikia 3plan iakɨnibara atrivimɨn ike. An amebamɨn ziam, Ne-
husta, a Jerusalemɨn gumazim Elnatanɨn guivim.

9 Jehoiakin uan afeziamɨn arazir kurabar gɨn ghua, Ikiavɨra Itir Godɨn
damazimɨn arazir kurabagh ami.

10Egha Jehoiakin atrivimɨn ikiavɨra itima, BabilonianAtrivimNebukatne-
sar uanmɨdorozir gumaziba inigha iza, Jerusalem korogha a iniasa mɨsosi.

11 Babilonian mɨdorozir gumaziba Jerusalem korogha iti, ezɨ Atrivim
Nebukatnesar uabɨ iza uanmɨdorozir gumaziba ko iti.

12 Ezɨ Atrivim Jehoiakin garima, Nebukatnesar izegha gɨvazɨ, a uabɨ uan
amebam ko, an apengan ingangarir gumaziba ko, an gumazir dapaniba ko
atrivimɨn dɨpenimɨn garir gumaziba, a bar me isa Atrivim Nebukatnesar
danɨngasa, me bar nguibam ategha azenan ghua, Nebukatnesar batogha a
mɨgɨa ghaze, e ua mɨsoghan kogham. Ezɨ Atrivim Nebukatnesar, Atrivim
Jehoiakin isa kalabus gatɨ. Bizir kam Nebukatnesar atrivimɨn itir azenir
namba 8ɨn aven oto.

13 Dughiar kamɨn, Atrivim Nebukatnesar Ikiavɨra Itir Godɨn Dɨpenimɨn
aven ghua, Atrivim Solomon fomɨra ingarizir bizir golba itiba, a bar ada
inigha da bɨagharɨki. Egha a uaghan bizir bar aghuir Ikiavɨra Itir Godɨn
Dɨpenimɨn itiba ko, bizir aghuir atrivimɨn dɨpenimɨn itiba, a bar da atera
Babilonɨn ghu. Arazir kamɨnmɨngarim kamakɨn, Ikiavɨra Itir God fomɨra an
gunmɨkeme, ezɨ a guizbangɨram oto.

14 Ezɨ Atrivim Nebukatnesar Jerusalemɨn gumazamiziba bar ko, gumazir
dapaniba bar ko, mɨdorozir gumazir gavgaviba, a bar men suiragha kal-
abuziar gumazamizibar mɨn me inigha ghu, men dɨbobonim 10,000ɨn tu.
Egha a uaghan gumazir bizir igharagha garibar ingaramin fofozim itiba ko,
gumazir ainɨn bizibar ingaramin fofozim itiba sara bar me ini. A me inigha
Jerusalem ategha ghua Babilonɨn kantrin otozɨ, me kalabuziar gumazibar
mɨn otifi. An onganarazibagh amir gumazamizir varazira ataghizɨ, me
Judan kantrin ikiavɨra iti. Gumazamizir igharaziba bar, me ua Judan
kantrin aven itir puvatɨ.

15 Atrivim Nebukatnesar, Jehoiakin ko an amebam ko, an amuiba ko, an
gumazir dapaniba ko, Judan gumazir aruaba, a bar me inigha Jerusalem
ategha kalabuziar gumazamizibar mɨn Babilonɨn ghu.

16 Egha Atrivim Nebukatnesar mɨdorozir gumazir gavgaviba bar me
inigha ghu, men dɨbobonim 7,000. Egha a uaghan gumazir avɨrir bizir
igharagha garibar ingarir fofozim itiba ko gumazir ainɨn bizibar ingariba
sara ini, men dɨbobonim 1,000ɨn tu. Gumazir kaba bar gumazir gavgaviba,
ezɨmemɨdorozir gumazibar ingangarim damuan tughatɨ.

17 Atrivim Nebukatnesar, Jehoiakinɨn afeziar dozim Matania gamizɨ, a
Jehoiakinɨn danganim inigha atrivimɨn oto. Nebukatnesar ziam Matania
adegha ziar kam, Sedekaia a gatɨ.

Babilonia Jerusalemmɨsogha a ini
(2 Eghaghaniba 36:11-21; Jeremaia 52:1-11)

18 Sedekaia 21plan azeniba ikia, Judan atrivimɨn oto. Egha 11plan
azenibar Jerusalemɨn atrivimɨn ike. An amebam, Hamutal, a Jeremaian
igharazimɨn guivim, a Lipnan nguibar ekiamɨn gumazir mam.

19Sedekaia, Jehoiakimɨn arazibar gɨn ghua, Ikiavɨra Itir Godɨn damazimɨn
arazir kurabagh ami.

24:12: Jeremaia 22:24-30; 24:1-10; 29:1-2 24:15: Esekiel 17:12 24:17: Jeremaia 37:1; Esekiel
17:13 24:18: Jeremaia 27:1-22; 28:1-17

20 Judaba ko Jerusalemian arazir kuraba Ikiavɨra Itir God gamizɨ, a bar
men anɨngaghe. Egha Ikiavɨra Itir God gumazamizir kaba barme batoghezɨ,
me an guamɨn saghon ghue.
Ezɨ gɨn Sedekaia, Babilonɨn atrivim a gativagh an ganan a bar aghua, egha

a uam an apengan itir puvatɨ.

25
1 Egha namba 9ɨn azenimɨn Sedekaia atrivimɨn ikia ghua, an namba

10ɨn iakɨnimɨn, namba 10ɨn iakɨnir kamɨn aruemɨn oto. Ezɨ Babilonɨn
AtrivimNebukatnesar uanmɨdorozir gumaziba bar dar akua iza Jerusalem
avɨnigha, nguibam iniasa mɨsosi. Me Jerusalem korogha, ghua temeba
okegha izanguibar ekiamɨndɨvazir gavgavimɨnboroghɨradarpozimmɨkɨni.
Egh me nguazim dav kɨnightɨ, da fɨgh ghuanaboghtɨ, me mangɨ dagh isɨn
mɨtivigh, nguibar ekiam komɨsogham.

2-3 Me azenir vamɨra ko akuamɨn Jerusalem avɨnigha iti. Ezɨ Sedekaia
11plan azenibar atrivimɨn iti, ezɨ an namba 4ɨn iakɨnimɨn otogha* ghua,
namba9ɨnaruemotozɨ,mendaghebabargɨfa. Kamaghɨnamizɨ, Jerusalemɨn
gumazamizibamɨtiriam bar puvmen azi.

4 Dughiar kamɨn Babilonia dɨvazimɨn vuer mam akarigha Jerusalemɨn
avenghue. EzɨAtrivimSedekaia Jerusalemɨnmɨdorozir gumazibakomaare.
Me dɨmagarimɨn suebar ghuava atrivimɨn dagher azenimɨn otivigha ghua,
danganir dɨvazir pumuning uaning isasuiragha itir tiar akar kamɨn ghua,
Jerusalemɨn nguibar ekiamɨn otivigha ghue. Egha me Jordanɨn Fanemɨn
danganir zarimɨn ghuaghirir tuavimɨn zui.

5 Ezɨ Babilonɨn mɨdorozir gumaziba Atrivim Sedekaian agɨragha ghua,
Jerikon nguibar ekiamɨn boroghɨn itir danganir zarimɨn a bato. Ezɨ Sedeka-
ianmɨdorozir gumaziba anetegha, ara tintinibar ghue.

6Ezɨ Babilonia Sedekaian suiragha a inigha Babilonɨn atrivim bagha ghu.
Ezɨ dughiar kamɨn Atrivim Nebukatnesar Riplan nguibamɨn iti, an Hamatɨn
nguazimɨn aven itir nguibam. Ezɨ Nebukatnesar uan kotɨn aven Sedekaian
gara ghaze, Sedekaia uan arazir kurar an amizimɨn ivezim iniam.

7Ezɨ Babilonian mɨdorozir gumaziba uaghan Sedekaian otariba ini, egha
me inigha Riplan ize. Ezɨ nguibar kamɨn Nebukatnesar mɨkemezɨ, me
Sedekaian otariba inigha, Sedekaiandamazimɨnbarmemɨsuagharɨki. Egha
atrivim mɨkemezɨ, me Sedekaian damazimning asi, egha an suemning ko
dafarimning senɨn ada ikegha, a inigha Babilonɨn ghu. Egha a isa Babilonɨn
kalabus gatɨ.

Babilonɨnmɨdorozir gumaziba, Jerusalem gasɨghasɨki
(Jeremaia 52:12-23)

8Nebukatnesar Babilonɨn atrivimɨn itima, an namba 19ɨn azenim otogha
ghua an namba 5ɨn iakɨnimɨn, an namba 7ɨn aruem oto. Ezɨ dughiar kamɨn,
Nebusaradan, an atrivimɨn garir mɨdorozir gumazibar gumazir dapanir
faragha zuim, a dɨkavigha Babilonɨn atrivimɨn ingangarim gativagh an
ganasa Jerusalemɨn ize.

9 Egha a Ikiavɨra Itir Godɨn Dɨpenim ko Judan atrivimɨn dɨpenim ko,
Jerusalemɨn gumazir aruabar dɨpeniba sara, a bar dagh aponge. Babilonian
dɨpeniba bar, a vaghvagha dagh aponge.

24:20: Esekiel 17:15 25:1: Jeremaia 21:1-10; 34:1-5; Esekiel 24:2 * 25:2-3: Hibrun akamɨn
danganir kam, iakɨnimɨn dɨbobonim itir puvatɨ. Ezɨ Jeremaia 52:6 kamaghɨn mɨgɨa ghaze, bizir kam
namba 4ɨn iakɨnimɨn oto. 25:4: Esekiel 33:21 25:7: Esekiel 12:13 25:9: 1 Atriviba 9:8

10 Babilonian mɨdorozir gumazir Nebusaradanɨn gɨn zuiba, me bar
moghɨra Jerusalem avɨnizir dɨvazim gasɨghasɨgha bar anekaragharɨki.

11Nebusaradan gumazamizir Jerusalemɨn ikiavɨra itiba inigha ghua, Ba-
bilonɨn kalabus gatɨ. Egha a uaghan Judan faragha Jerusalem ategha ara
ghua an gara, a ko ikezibar akua, Babilonɨn kalabuziabar mɨn me inigha
ghue.

12 Egha Nebusaradan, gumazamizir onganarazibagh amir marazi
ataghizɨ, merara Judan nguazimɨn ikiavɨra iti. Egha a me mɨgɨa ghaze,
ia wainɨn azeniba ko, azenir igharazibar gan ikɨ.

13 Egha Babilonia ghua Ikiavɨra Itir Godɨn Dɨpenimɨn ghuegha, brasɨn
guarir akɨniba ko, tengɨn doziba pɨn da afasa brasɨn ingarizir osazariba
apɨragharɨki. Eghame uaghan tengɨn dɨpar ekiarme brasɨn ingarizim abɨki.
Israelia fomɨra kamaghɨn a dɨbori, “Ongarim.” Egha me brasɨn kaba bar da
inigha Babilonɨn ghue.

14 Babilonia uaghan averenim iniamin itariba ko, savolɨn muziariba
ko, lamba munger biziba ko, itarir ofan ghuzibar arɨghamiba ko, pau-
ran mughuriar aghuim zuiba tuer itariba ko, Judaba Ikiavɨra Itir Godɨn
Dɨpenimɨn aven ingarasa amizir brasɨn biziba sarame da ini.

15Egha Nebusaradan uaghan bizir gumaziba gol ko silvan ingariziba, kar
itarir avim ateriba ko ofan ghuziba arɨzir itarir ekiaba, a uaghan ada ini.

16 Atrivim Solomon fomɨra bras inigha guarir akɨnir kamning ko, tengɨn
ekiarmekamaghɨndɨborim, “Ongarim,” an adar ingari. Eghawilkarɨn itarir
ekiar dagh isɨn darɨghamibar ingari. Ezɨ Solomon mɨkemezɨ, me bizir kaba
isa Ikiavɨra Itir Godɨn Dɨpenimɨn ada arɨki. Ezɨ brasɨn kabar osɨmtɨzim bar
ekefe, eghtɨ gumazitam dar osɨmtɨzim gɨfofoghsɨ, da isɨ skelɨn tam darɨghan
iburagham.

17 Gumaziba fomɨra ababanir vamɨran brasɨn guarir akɨnir kamningɨn
ingari. Aningɨn ruarimning 8 mitan tu. Ezɨ me brasɨn guarir akɨnimningɨn
dapanimningɨn ingarizɨ, aning mong ekefe. Egha aningɨn dapanimning
ghuanaga 1 mita ko 30 sentimitan tu. Ezɨ me bras inigha iver nuzimɨn, mati
temer pomigranetɨn ovɨziba. Me pomigranetɨn kaba tintinibar iver nuzimɨn
mɨn ada ike. Egha me guarir akɨnir kamningɨn dapanimning gighuigha,
aning asɨngi.

Judaba ghua Babilonɨn kalabusɨn iti
(Jeremaia 52:24-27)

18 Babilonian gumazir dapanir faragha zuir kam Nebusaradan, an ofa
gamir gumazibar dapanim Seraia, ko Seraian apengan itir gumazim Se-
fanaia, koGodɨnDɨpenimɨn tiar akamɨngarir gumazir 3plan igharaziba sara
ini.

19Egha Jerusalemɨn, a gumazir dapanir Jerusalemɨnmɨdorozir gumazibar
garim ini. Egha nɨghnɨziba Judan atrivim ganɨdir gumazir 5pla ini. Egha a
Judanmɨdorozir gumazibar gumazir dapanibar akɨnafaribaosirir gumazim
ini, kar gumazir gumaziba isima, me mɨdorozir gumazibar otivim. Egha a
60plan gumazamizibar garima,me Jerusalemɨn ikiavɨra iti, ezɨ a uaghanme
ini.

20EghaNebusaradan gumazamizir kaba, barme inigha Babilonɨn atrivim
bagha Riplan nguibamɨn ghu.

21KarHamatɨnnguazim. Ezɨatrivimmɨkemezɨ,megumazirkabavsoghezɨ
me ariaghire.

25:13: 1Atriviba 7:15-26; 2 Eghaghaniba 3:15-17; 4:2-5 25:14: 1Atriviba 7:45; 2 Eghaghaniba 4:16

Babilonia kamaghɨn amigha, me gɨn Judan igharaziba inigha ghua Ba-
bilonɨn kalabus gatɨ.†

Gedalia Judan nguazim gatifa
(Jeremaia 40:7-9; 41:1-3)

22 Atrivim Nebukatnesar, a gumazamizir Babilonia ataghizɨ me Judan
nguazimɨn itibaghativaghmenganasaGedalia amɨsefe. Gedalia aAhikamɨn
otarim, egha Safanɨn igiavotarim.

23 Judan mɨdorozir gumazir maba uan gumazir dapaniba ko, me kantri
Judan danganir mabar ikiavɨra iti. Me kamaghɨn akam baraki, Babilonɨn
atrivim, Gedalia, Judan nguazimɨn, gavmanɨn gumazir dapanir faragha
zuimɨn ikiasa anemɨsefe. Ezɨ gumazir kaba bar dɨkavigha Gedalian ganasa
Mispan ghue. Gumazir dapanir kabar ziabar kara: Netanian otarim Ismael,
Karean otarim Johanan, Tanhumetɨn otarim Seraia, a Netofan nguibamɨn
gumazim, koMakan nguazimɨn gumazim Jesania.

24EzɨGedaliame ko akamakɨra ghaze, “Bar guizbangɨra, ia Babiloniamen
apengan ikɨva, men atiatingan markɨ. Puvatɨ. Ia nguazir kamɨn ikɨva, egh
Babilonɨn atrivimɨn apengan ikɨ, deraghvɨra ikiam.”

25 Ismael a Netanian otarim, egha a Elisaman igiavotarim, egha a Judan
atrivibar ikɨzir mam. Ezɨ azenir kamɨn namba 7ɨn iakɨnim, a 10plan gumaz-
iba inighameMispan izegha Gedalia mɨsoghezɨ an areme. Eghame uaghan
Judan gumaziba ko Babilonian mɨdorozir gumazir Gedalia ko Mispan itiba
bar memɨsoghezɨme ariaghire.

26 Bizir kamɨn gɨn, danganir kamɨn ikiavɨra itir Judaba, ko mɨdorozir
gumazibar gumazir dapanir ikiavɨra itiba, me bar Babilonian atiatingi.
Kamaghɨn amizɨ, me ara ghua Isipɨn iti.

Babilonɨn atrivim kalabusɨn Jehoiakin fɨri
(Jeremaia 52:31-34)

27 Judan Atrivim Jehoiakin, Babilonɨn 37plan azenibar kalabusɨn itima,
Evil Merodak, Babilonɨn atrivimɨn oto. Egha azenir kamɨn aven, an namba
12ɨn iakɨnim otogha ghua, namba 27ɨn aruem otozɨ, Evil Merodak, Je-
hoiakinɨn apangkuvigha, kalabusɨn anegɨfa.

28EvilMerodakarazir aghuimɨnagamua, ziar ekiamkodabirabir aghuim
a ganɨngi, ezɨ an dabirabir kam atrivir igharazir Jehoiakin ko Babilonɨn
kalabusɨn ikezibar dabirabim gafira.

29Kamaghɨn amizɨ, Jehoiakin ua kalabuziar korotiaba azuir puvatɨ. Egha
a zurara dughiabar Babilonɨn atrivim ko apiav ikia apa ghua, Jehoiakin
aremezir dughiamɨn tu.

30Babilonɨnatrivimmɨkemezɨ,medughiabardagɨaba isa Jehoiakinganɨdi,
eghtɨ a deraghvɨra ikiam. Me kamaghɨram amua ghua, Jehoiakin aremezir
dughiamɨn tu.

† 25:21: Nɨ akɨnafarir kamɨn akɨrangɨn itir Akar Mɨngaribar gan. A Judabar kalabusɨn itir dughiam
mɨgei. 25:22: Jeremaia 40:7-9 25:25: Jeremaia 41:1-3 25:26: Jeremaia 43:5-7

Atrivibar Eghaghaniba Itir Akɨnafarir
Faragha Zuim

O
1 Eghaghaniba

Akar faragha zuim
Akɨnafarir kamning, e kamaghɨn aning dɨbori: 1 Eghaghaniba ko 2

Eghaghaniba, aning 1 Samuel ko 2 Samuelɨn Akɨnafarimning, ko 1 Atriviba
ko 2 Atrivibar Akɨnafarimningɨn eghaghanir dar aven itiba, ua dagh eghari.
Eghaghanir avɨrir dar aven itiba, magh ghu, ezɨ gumazir aning osirizim, an
nɨghnɨzimmong igharagha ghu. Akɨnafarir kamning, nɨghnɨzir pumuningɨn
mɨngarimɨn gunmɨkɨmasa.
Namba 1. Guizbangɨra, Israelia akɨrim ragha God gasaragha osɨmtɨzir

igharagha garir avɨribagh amima da me abɨni, ezɨ God bar me ataghizir pu.
Puvatɨ. God uan akar dɨkɨrɨzir men inazir afeziaba ko amizim damightɨ a
guizɨn otivasa me ko ingaravɨra iti. Akɨnafarir kamning, Godɨn ingangarir
kam en akaghasa, bizir aghuir Israelian atrivir maba amiziba, aning der-
agha dar gunmɨgei. Atrivir kaba, Atrivim Devit ko Solomon ko Jehosafat ko
Hesekia ko Atrivim Josaia.
Namba 2. Akɨnafarir kamning uaghan, eghaghanir Israelia Godɨn

Dɨpenimɨn ikia an ziam fer arazir avɨriba, aningɨn aven iti. Akɨnafarir
kamning kamaghɨn en akakaghasa,manmaghɨn amizɨ, arazir kamoto, egha
bizir tizim baka. Akɨnafarir kamning uaghan, deragh ofa gamir gumaziba
ko Livaibar ingangariba akakaghasa.
1 Eghaghaniba, Israelian inazir afeziabar ziaba iti, kar Adamɨn ikegha iza

Atrivim Solɨn tu. Egha uaghan Atrivim Sol ko Atrivim Devit geghari.
Adamɨn ikɨzim

(Sapta 1:1-27)
Adamɨn otaribar ikɨzibar ziaba
(Jenesis 5:1-32; 10:1-31; 11:10-26)

1Adam Setɨn afeziam, ezɨ Set Enosɨn afeziam.
2Ezɨ Enos Kenanɨn afeziam, ezɨ KenanMahalalelɨn afeziam, ezɨMahalalel

Jaretɨn afeziam.
3 Ezɨ Jaret Enokɨn afeziam, ezɨ Enok Metuselan afeziam, ezɨ Metusela

Lamekɨn afeziam.
4Ezɨ Lamek Noan afeziam, ezɨNoa otarir 3pla iti, Siem ko Ham ko Jafet.
5 Jafetɨn otaribar ziabar kara: Gomer, Magok, Madai, Javan, Tubal, Mesek,

ko Tiras.
6Ezɨ Gomerɨn otaribar ziabar kara: Askenas, Rifat, ko Togarma.
7Ezɨ Javanɨn otaribar ziabar kara: Elisa, Tarsis, ko Saiprus, ko Rodes.
8EzɨHamɨn otaribar ziabar kara: Kus, Isip, Libia ko Kenan.*
9EzɨKusɨn otaribar ziabar kara: Seba, Havila, Sapta, Rama ko Sapteka. Ezɨ

Rama otarir pumuningra iti: Seba ko Dedan.

* 1:8: Kus, a Itiopian adarazir inazir afeziam. Ezɨ Isip, an ziar igharazim Misraim, a Isipian inazir
afeziam. Ezɨ Put, an ziar igharazim Libia, a Libiabar inazir afeziam. Ezɨ Kenan, a Kenanian inazir
afeziam.

10 Ezɨ Kus otarir mam iti, an ziam Nimrot. Nimrot a nguazir kamɨn bar
faraghavɨra otozir gumazir bar gavgavim.

11 Isip a ikɨzir kabar ovavim: Lidia, Anam, Lehap, Naptu,
12 ko Patrus, Kaslu, ko Krit. Ezɨ Filistian ikɨzimɨn adarasi, me Kritɨn

Arighatɨzimɨn itir darazir aven otifi.
13Ezɨ Saidon aKenanɨnotarir ivariam. Ezɨ igharaz darazi uaghanKenanɨn

ovavir boriba, ezɨmen adarazir kara: Hitia,
14 Jebusia, Amoria, Girgasia ko,
15Hivia, Arkaia, Sinia,
16Arvatia, Semaria ko Hamatia.
17 Siemɨn otaribar ziabar kara: Elam, Asur, Arpaksat, Lut ko Aram. Ezɨ

Aramɨn otaribar ziabar kara: Us, Hul, Geter koMesek.
18Ezɨ Arpaksat, a Selan afeziam, ezɨ Sela, a Eberɨn afeziamɨn oto.
19EzɨEberanotarirpumuning iti. MamɨnziamPelek. Pelek itirdughiamɨn

nguazimɨn itir gumazamiziba tintinimɨn bɨaghire. Kamaghɨn me ziar kam,
“Pelek,” a gatɨ. Ziar kamɨn mɨngarim kamakɨn, “Bar bɨaghire.” Ezɨ Pelekɨn
dozimɨn ziam Joktan.†

20Ezɨ Joktanɨn otaribar ziabar kara: Almodat, Selep, Hasarmavet, Jera ko,
21Hadoram, Usal, Dikla, ko
22Ebal, Abimael, Seba ko,
23Ofir, Havila, ko Jobap. Gumazir kaba bar, me Joktanɨn otariba.
24Ezɨ Siem Arpaksatɨn afeziam, ezɨ Arpaksat Selan afeziam.
25 Ezɨ Sela Eberɨn afeziam, ezɨ Eber Pelekɨn afeziam, ezɨ Pelek Reun

afeziam.
26 Ezɨ Reu Serukɨn afeziam, ezɨ Seruk Nahorɨn afeziam, ezɨ Nahor Teran

afeziam.
27 Ezɨ Tera Abramɨn afeziam. Ezɨ Abramɨn ziar igiam kamaghɨn ghu,

Abraham.
Abrahamɨn ikɨzim

(Sapta 1:28-54)
Abrahamɨn ovavir borir mabar ziaba
(Jenesis 25:12-16)

28Abraham otarir pumuning iti, Aisak ko Ismael.
29 Ismaelɨnotarir ivariamɨn ziamNebaiot. Ezɨ an gɨrara iriba, Kedar, Atbel,

Mipsam ko,
30Misma, Duma, Masa, Hadat, Tema ko,
31 Jetur, Nafis ko Kedema.
32Abraham, amuir dozimɨn iti, an ziam Ketura. Keturan otivizir otaribar

ziabar kara: Simran, Joksan, Medan, Midian, Isbak ko Sua. Joksan otarir
pumuning iti, Seba ko Dedan.

33 Ezɨ Midianɨn otaribar ziabar kara: Efa, Efer, Hanok, Abida ko Elda. Ka
bar Keturan igiavotariba.

Ison ovavir boribar ziaba
(Jenesis 36:1-19)

34Abrahamɨn otarimAisak, otarir pumuning iti, Iso ko Jekop. Jekopɨn ziar
igharazim, Israel.

35Ezɨ Ison otaribar ziabar kara: Elifas, Ruel, Jeus, Jalam, ko Kora.
36 Elifasɨn otaribar ziabar kara: Teman, Omar, Sefi, Gatam, Kenas, Timna

ko Amalek.
† 1:19: Hibrun akamɨn, ziar kam, “Pelek,” a mong mɨgɨrɨgɨar otevir kam ko voroghɨra ghu, “Bar
bɨaghire.”



1 Eghaghaniba 1:37 724 1 Eghaghaniba 2:3

37Ruelɨn otaribar ziabar kara: Nahat, Sera, Sama koMisa.
Seirɨn ovavir boribar ziaba
(Jenesis 36:20-30)

38 Seirɨn otaribar ziabar kara: Lotan, Sobal, Sibeon, Ana, Dison, Eser ko
Disan.

39Ezɨ Lotanɨn otarimning, Hori ko Homam. Lotan buaramizim Timna.
40 Sobalɨn otaribar ziabar kara: Alvan, Manahat, Ebal, Sefi, ko Onam. Ezɨ

Sibeonɨn otarir pumuning, Aia ko Ana.
41Anan otarim Dison. Ezɨ Disonɨn otaribar ziabar kara: Hamran, Esban,

Itran, ko Keran.
42 Eserɨn otaribar ziabar kara: Bilhan, Savan ko Jakan. Ezɨ Disanɨn

otarimningɨn ziamning kara: Us ko Aran.
Idomɨn kantrin atrivibar ziaba
(Jenesis 36:31-43)

43 Ezɨ Israelɨn nguibam atriviba puvatɨzɨ dughiamɨn, Idomɨn nguibam
atrivir avɨriba iti. Atrivir faragha otozim Bela, a Beorɨn otarim. A Dinhaban
nguibar ekiamɨn atrivimɨn iti.

44 Egha Bela aremezɨ, Bosran nguibar ekiamɨn gumazim Seran otarim
Jobap, an danganim inigha atrivimɨn oto.

45 Egha Jobap aremezɨ, Temanian nguazimɨn gumazim Husam, an dan-
ganim inigha atrivimɨn oto.

46 Egha Husam aremezɨ, Bedatɨn otarim, Hadat an danganim inigha
atrivimɨn iti. Hadat Moapɨn nguazimɨn ghua Midianɨn gumaziba ko
mɨsoghava mɨdorozimɨn me abɨra. Egha Hadat Avitɨn nguibar ekiamɨn
atrivimɨn iti.

47EghaHadat aremezɨ, Masrekannguibamɨngumazim, an ziamSamla, an
danganim inigha atrivimɨn oto.

48 Egha Samla aremezɨ, Saul an danganim inigha atrivimɨn oto. Saul, a
Rehobotian gumazir mam. Rehobot, a Yufretisɨn Fanemɨn mɨriamɨn itir
nguibam.

49 Ezɨ Saul aremezɨ, Akborɨn otarim Balhanan an danganim inigha
atrivimɨn oto.

50Egha Balhanan aremezɨ, Hadat an danganim inigha atrivimɨn oto. Egha
Paun nguibamɨn atrivimɨn iti. Ezɨ an amuimMehetabel, a Matretɨn guivim.
EzɨMehetabelɨn inazimMesahap.

51Ezɨ gɨnHadat aremezɨ, gumazir dapaniba Idomian anababagh ativagha
men gari. Me distrighɨn kabagh ativagha dar gari: Timna, Alva ko Jetet,

52Oholibama, Ela, Pinon,
53Kenas, Teman, Mipsar,
54Makdiel ko Iram. Me bar, Idomian anababar gumazir dapanibar ziaba.

Israelɨn otaribar ziaba
2

(Sapta 2--8)
1 Israelɨn otaribar ziabar kara: Ruben, Simeon, Livai, Juda, Isakar, Sebu-

lun,
2Dan, Josep, Benjamin, Naptali, Gat ko Aser.
JUDANOVAVIR BORIBAR ZIABA

Judan otaribar ziaba
3 Judan otaribar ziabar kara: Er, Onan ko Sela. Otarir 3plan kabar

amebamBatsua, a Kenanian amizim. Judan otarir ivariam, Er, a Ikiavɨra Itir

Godɨn damazimɨn arazir bar kuram gamizɨ, Ikiavɨra Itir God amɨsoghezɨma
an areme.

4 Ezɨ Judan otarir igharazimning iti, Peres ko Sera. Ezɨ aningɨn amebam
Judan ivozir guivim, an ziam Tamar. Kamaghɨn amizɨ, Juda bar moghɨra
otarir 5pla iti.

5Peresɨn otaribar ziabar kara: Hesron ko Hamul.
6 Seran otaribar ziabar kara: Simri, Etan, Heman, Kalkol, ko Darda. Sera

bar moghɨra 5plan otariba iti.
7Karmin otarim Akan,* a Seran adarazir mav. Anarɨra bizir Israelia God

bagha inabaziba ini. Ezɨbizir kambangɨnGodosɨmtɨzim isa Israelia ganɨngi.
8Etan otarir vamɨra iti, an ziam Asaria.
AtrivimDevit otozir adarazir ziaba

9 Peresɨn otarim Hesron, a otarir 3pla iti, men ziabar kara: Jeramel, Ram
ko Kalep.

10 Ezɨ Ram an Aminadapɨn afeziam, ezɨ Aminadap, a Nasonɨn afeziam.
Nason, a Judan anabamɨn gumazir dapanir mam.

11EzɨNason, a Salmonɨn afeziam, ezɨ Salmon, a Boasɨn afeziam,
12 ezɨ Boas, a Obetɨn afeziam, ezɨObet Jesin afeziam.
13 Ezɨ Jesi otarir 7pla iti. An otarir ivariam Eliap, ezɨ an gɨrara irim

Abinadap, ezɨ an namba 3ɨn otarim Simea.
14Ezɨ an namba 4ɨn otarim Netanel, ezɨ namba 5 Radai.
15Ezɨ namba 6 Osem, ezɨ abuan namba 7 Devit.
16 Jesi uaghan guivir pumuning iti, Seruia ko Abigel. Ezɨ Seruia otarir 3pla

iti, Abisai ko Joap ko Asahel.
17Ezɨ Abigelɨn pam Jeter, a Ismaelɨn adarazir gumazir mam. Abigel otarir

mam bate, an ziam Amasa.
Hesronɨn otarir mabar ziaba

18 Hesronɨn otarim Kalep, an amuimɨn ziam Asuba. Ezɨ Asuba, guivir
mam bate, an ziam Jeriot. Ezɨ Jeriotɨn otaribar ziabar kara: Jeser, Sobap,
ko Ardon.†

19EzɨAsuba aremezɨ, Kalep Efrata inigha an itima, an otarirmambate, an
ziamHur.

20EzɨHur, Urin afeziam, ezɨ Uri Besalelɨn afeziam.
21 Ezɨ gɨn, Hesron 60plan azeniba ikia, Makirɨn guivimɨn iti. Amizir kam,

Gileatɨn afumim. Egha amizir kam otarir mam bate, an ziam, Segup.
22Ezɨ Segup, a Jairɨn afeziam. Ezɨ Jair Gileatɨn Distrighɨn itir nguibar ekiar

23pla gativagha dar gari.
23 Ezɨ Gesur ko Sirian adarazi izava, Jair ko Kenatɨn adarazi ko mɨsogha

men nguibar ekiaba ko,men nguibar dozirmen boroghɨn itirmaba sara ini.
Me60plannguibar ekiababarmoghɨrada ini. Danganir kamɨn iti darasi, kar
Gileatɨn afeziamMakirɨn ovavir boriba.

24 Ezɨ Hesronɨn amuim Abiya navim adair dughiamɨn, Hesron, Kalep
Efratannguibar ekiamɨnareme.‡ EzɨAbiyaotarimbategha, ziamAsura gatɨ.
Ezɨ gɨn, Asur Tekoan nguibar ekiam aghuigha an ingari.

Jeramelɨn ovavir boribar ziaba

2:7: Josua7:1 * 2:7: Ziarkam, “Akan,”aguizbangɨragumazirkamɨnziam. EzɨHibrunakamɨn, ziar
igharazim, “Akar,” anararemɨnmɨngarimkamaghɨnghu, “Ikufi.” Kamaghɨnamizɨ, gumazirmɨgɨrɨgɨar
otevir kamosirizim, kamaghɨnanosiri, “Akar.” † 2:18: Hibrunakamderaghaakarkamɨnmɨngarim
abɨghizir puvatɨ. Fomɨra itir gumazirmaba uari akar kam gɨra, ezɨ Tok Pisin Buk Baibelɨn itir osirizim
men nɨghnɨzimɨn gɨrara ghu. ‡ 2:24: Hibrun akamderagha akar kamɨnmɨngarim abɨghizir puvatɨ.

25Ezɨ Hesronɨn otarir ivariam Jeramel, a 5plan otariba iti. Ram, an otarir
ivariam. Ezɨ otarir igharazibar ziabar kara: Buna, Oren, Osem, ko Ahiya.

26-27 Ezɨ Ram otarir 3pla iti, men ziabar kara: Mas, Jamin, ko Eker. Ezɨ
Jeramel uam amizir mam inigha an iti, an ziam Atara. Ezɨ Atara otarir
vamɨra bate, an ziam Onam.

28Ezɨ Onamɨn otarimningɨn ziamning kara: Samai ko Jada. Ezɨ Samai, an
otarimningɨn ziamning kara: Nadap ko Abisur.

29 Ezɨ Abisur Abihail inigha an itima, an otarir pumuning bate, Aban ko
Molit.

30Nadapɨnotarimningɨn ziamning kara: Selet koApaim. Ezɨ Selet boritam
inizir puvatɨgha areme.

31Ezɨ Apaim otarir vamɨra iti, an ziam Isi. Ezɨ Isi otarir vamɨra iti, an ziam
Sesan. Ezɨ Sesan otarir vamɨra iti, an ziam, Alai.

32 Ezɨ Samain avebam Jada, an otarimningɨn ziamning kara: Jeter ko
Jonatan. Ezɨ Jeter boritam inizir puvatɨgha areme.

33 Ezɨ Jonatan otarir pumuning iti, aningɨn ziamning, Pelet ko Sasa. Gu-
mazir kaba, kar Jeramelɨn ovavir boriba.

34 Ezɨ Sesan otariba puvatɨ, a guivibara iti. Ezɨ Isipian gumazir mam,
Sesanɨn ingangarir gumazir kɨnimɨn iti. Ingangarir gumazir kɨnir kamɨn
ziam, Jara.

35Ezɨ Sesanuan guivirmamataghizɨ, a ingangarir gumazir kɨnim Jaran iti.
Egha otarir mam bate, an ziam Atai.

36Ezɨ Atai, a Natanɨn afeziam, ezɨNatan, Sabatɨn afeziam.
37Ezɨ Sabat, Eplalɨn afeziam, ezɨ Eplal, a Obetɨn afeziam.
38EzɨObet, a Jehun afeziam, ezɨ Jehu, a Asarian afeziam.
39Ezɨ Asaria, a Helesɨn afeziam, ezɨHeles Eleasan afeziam.
40Ezɨ Eleasa, a Sismain afeziam, ezɨ Sismai, a Salumɨn afeziam.
41Ezɨ Salum, a Jekamian afeziam, ezɨ Jekamia, a Elisaman afeziam.
Kalepɨn ovavir boribar ziaba

42Ezɨ Jeramelɨn avebamKalep, an otaribar ziabar kara. An otarir ivariam,
Mesa. EzɨMesa Sifɨn afeziam, ezɨ Sif Maresan afeziam, ezɨMaresa Hebronɨn
afeziam.

43EzɨHebronɨn otaribar ziabar kara: Kora, Tapua, Rekem ko Sema.
44Ezɨ Sema, a Rahamɨn afeziam, ezɨ Raham, a Jorkeamɨn afeziam.
Ezɨ Rekem, a Samain afeziam.
45Ezɨ Samai, a Maonɨn afeziam, ezɨMaon, a Betsurɨn afeziam.
46EzɨKalepɨnamuirdozirmam,anziamEfa. EzɨEfanotaribarziabarkara:

Haran, Mosa, ko Gases. EzɨHaran, a Gasesɨn igharazimɨn afeziam.
47Ezɨ Jadain otaribar ziabar kara: Regem, Jotam, Gesan, Pelet, Efa, ko Sap.
48-49 Ezɨ Kalepɨn amuir dozir igharazir mam, an ziam Maka. Ezɨ Makan

otaribar ziabar kara: Seber ko Tirhana, Sap ko Seva. Ezɨ Sap, Matmanan
nguibar ekiamɨn ingari. Ezɨ Seva Makbena ko Gibean nguibar ekiamningɨn
ingari. Ezɨ Kalep guivir mam iti, an ziam Aksa.

50-51 Ezɨ Kalepɨn ovavir borir igharazir maba uaghan iti. Kalep ko Efrata,
aningɨn otarir ivariam Hur. Ezɨ Hurɨn otaribar ziabar kara: Sobal, Salma,
ko Harep. Ezɨ Sobal, Kiriat Jearimɨn nguibar ekiamɨn ingari. Ezɨ Salma,
Betlehemɨn nguibar ekiamɨn ingari. EzɨHarep, Betgaderɨn nguibar ekiamɨn
ingari.

52 Ezɨ Sobal, a Kiriat Jearimɨn nguibar ekiamɨn ingarizir gumazim, a
Haroen nguibar ekiamɨn itir gumazamiziba, ko nguibar ekiam Menuhotɨn
itir gumazamizir mabar inazir afeziam.

53 Egha a uaghan Kiriat Jearimɨn itir gumazamizibar inazir afeziam.
Gumazamizir kaba, me Itra ko Put ko Sumat ko Misran ovavir boriba.
Nguibar ekiam Sora ko nguibar ekiam Estaolɨn gumazamiziba, me uaghan
men adarasi.

54 Ezɨ Salman ovavir boriba, me nguibar ekiam Betlehem, ko nguibar
ekiamNetofa, ko nguibar ekiam Atrot Betjoapɨn gumazamiziba, ko nguibar
ekiam Manahatɨn gumazamizir maba, me bar moghɨra Sorɨn nguibamɨn
ikegha izezir gumazamiziba.

55 Ezɨ Jabesɨn nguibar ekiamɨn itir marasi, me akɨnafariba osira fozir
ikɨziba. Ikɨzir kabar ziabar kara: Tira, Simea ko Suka. Kar Kinɨn adarasi.
Ezɨmen inazir afeziamHamat. Hamat uaghan Rekapɨnnguibar ekiamɨn itir
adarazir inazir afeziam.

3
AtrivimDevitɨn ovavir boribar ziaba

1Devit Hebronɨnnguibar ekiamɨn itir dughiamɨn, an otarirmaba ini. Men
ziabar kara: Amnon, an otarir ivariam, an amebam Ahinoam, a Jesrilɨn
nguibar ekiamɨn amizim. Ezɨ an gɨn otozir otarim, Daniel. An amebam
Abigel, a Karmelɨn nguibar ekiamɨn amizim.

2 Ezɨ otarir namba 3, Apsalom. An amebam Maka, ezɨ Makan afeziam
Talmai, a kantri Gesurɨn atrivim. Ezɨ otarir namba 4 Adoniya. An amebam,
Hagit.

3 Ezɨ otarir namba 5, Sefatia, an amebam Abital. Ezɨ otarir namba 6,
Itream, an amebam, Ekla.

4Devit Hebronɨn nguibar ekiamɨn ikiava otarir kaba ini. A 7plan azeniba
ko 6plan iakɨnibar Hebronɨn atrivimɨn ike.
Egha Jerusalemɨn ikia, 33plan azenibar atrivimɨn iti.
5 A kagh itima, an amuim Batseba otarir 4pla bate. Batseba an Amielɨn

guivim. Ezɨ an otaribar ziabar kara: Simea, Sobap, Natan, ko Solomon.
6Devit ua gɨn, otarir 9pla ini. Men ziabar kara: Iphar, Elisama, Elifelet,
7Noga, Nefek, Jafia,
8Elisaman igharazim ko, Eliada ko Elifeletɨn igharazim.
9 Devit otarir kaba ini. A uaghan otarir igharazir maba ini, an amuir

dozibame bate. Egha a uaghan guivir mam iti, an ziam Tamar.

Atrivim Solomonɨn ovavir boribar ziaba
10Kar Solomonɨn ovavir boribar ziaba. Solomon, a Rehoboamɨn afeziam,

ezɨ Rehoboam, a Abiyan afeziam, ezɨ Abiya, a Asan afeziam, ezɨ Asa, a
Jehosafatɨn afeziam,

11 ezɨ Jehosafat, a Jehoramɨn afeziam, ezɨ Jehoram, a Ahasian afeziam, ezɨ
Ahasia, a Joasɨn afeziam,

12 ezɨ Joas, a Amasian afeziam, ezɨ Amasia, a Usian afeziam, an ziar
igharazim Asaria. Ezɨ Usia, a Jotamɨn afeziam,

13 ezɨ Jotam, a Ahasɨn afeziam, ezɨ Ahas, a Hesekian afeziam, ezɨ Hesekia,
a Manasen afeziam.

14EzɨManase, a Emonɨn afeziam, ezɨ Emon, a Josaian afeziam.
15 Ezɨ Josaia otarir 4pla iti. An otarir ivariam, Johanan, ezɨ an gɨrara irim

Jehoiakim, ezɨ namba 3ɨn otarim Sedekaia, ezɨ namba 4ɨn otarim Salum, an
ziar igharazim Joahas.

3:4: 2 Samuel 5:4-5; 1 Atriviba 2:11; 1 Eghaghaniba 29:27 3:5: 2 Samuel 11:3

16Ezɨ Jehoiakim otarir pumuning iti, Jekonia ko Sedekaia. Jekonia, an ziar
igharazim Jehoiakin.

Atrivim Jehoiakinɨn ovavir boribar ziaba
17 Jehoiakin, an atrivir Babilonia suiragha kalabuziar gumazimɨn mɨn, a

inigha ghua uan kantrin atɨzim. An otaribar ziabar kara: Sealtiel,
18koMalkiram, Pedaia, Senasar, Jekamia, Hosama, ko Nedabia.
19 Pedaian otarimningɨn ziamning kara: Serubabel ko Simei. Ezɨ Seruba-

bel otarir pumuning iti, aningɨn ziamning, Mesulam ko Hanania. A uaghan
guivir mam iti, an ziam Selomit.

20 Ezɨ Pedaia otarir 5pla iti. Men ziabar kara: Hasuba, Ohel, Berekia,
Hasadia, ko Jusap Heset.

21 Ezɨ Hananian otarimningɨn ziamning, Pelatia ko Jesaia. Ezɨ Jesaia,
a Refaian afeziam, ezɨ Refaia, a Arnanɨn afeziam, ezɨ Arnan, a Obadian
afeziam, ezɨObadia, a Sekanian afeziam.*

22Ezɨ Sekania otarir vamɨra iti, an ziam Semaia. Ezɨ Semaia otarir 5pla iti.
Men ziabar kara: Hatus, Igal, Baria, Nearia ko Safat.

23EzɨNearia otarir 3pla iti, Elioenai, Hiskia ko Asrikam.
24 Ezɨ Elioenai otarir 7pla iti, men ziabar kara: Hodavia, Eliasip, Pelaia,

Akup, Johanan, Delaia ko Anani.

4
Judan adarazir igharazibar ziaba

1 Judan ovavir borir mabar ziabar kara: Peres, Hesron, Karmi, Hur ko
Sobal.

2 Ezɨ Sobal, a Reaian afeziam, ezɨ Reaia, a Jahatɨn afeziam, ezɨ Jahat, a
Ahumai ko Lahatɨn afeziam. Gumazir kaba, Soran nguibar ekiamɨn itir
ikɨzibar inazir afeziaba.

3-4 Ezɨ Kalepɨn amuim Efrata, an borir ivariar an otezimɨn ziam, Hur. Ezɨ
gɨn Hur Betlehemɨn nguibar ekiamɨn ingari. Hurɨn otaribar ziabar kara:
Jesril, Isma, Itbas, Penuel ko Eser. Ezɨ men buaramizim Haselelponi. Ezɨ gɨn
Jesril, Isma ko Itbas, me Etamɨn nguibar ekiamɨn ingari. Ezɨ Penuel Gedorɨn
nguibar ekiamɨn ingari. Ezɨ Eser Husan nguibar ekiamɨn ingari.*

5 Ezɨ Asur, a Tekoan nguibar ekiamɨn ingarizir gumazim, an amuir
pumuning iti, aningɨn ziamning Hela ko Nara.

6 Ezɨ Nara otarir 4pla bate. Men ziabar kara: Ahusam, Hefer, Temeni, ko
Hahastari.

7EzɨHela 3plan otariba bate, men ziabar kara: Seret, Ishar, ko Etnan.
8 Ezɨ Kos, Anup ko Sobeban afeziam. Egha Harumɨn otarim Aharhelɨn

ikɨzibar inazir afeziamra.
9 Gumazir mam iti, an ziam Jabes. An araziba bar deragha uan avegh-

buabar araziba bar dagh afira. Ezɨ gumazamiziba bar an ziam fe. Jabesɨn
amebam a batir dughiamɨn, a bar mɨzazir ekiam ini. Kamaghɨn amizɨma, a
ziam Jabes, a gatɨ.†

10 Ezɨ dughiar mamɨn Jabes kamaghɨn Israelian Godɨn dɨa ghaze, “O God,
kɨ kamaghsua, nɨ deravɨra na damuva nguazir avɨriba na danɨngtɨ, da
nguazir kɨ datɨrɨghɨn itim gafiragham. Eghtɨ nɨn gavgavim na ko ikɨva nan
akurvagh! Egh nɨ bar deravɨra na geghuvtɨ, arazir kuraba mɨzaziba na
* 3:21: Hibrun akamderagha akar kamɨnmɨngarim abɨghizir puvatɨ. * 4:3-4: Hibrun akamvezɨn
kamningɨn mɨngarim deragha an abɨghizir puvatɨ. † 4:9: Hibrun akamɨn ziar kam Jabes, a mong
akar otevir kam ko voroghɨra ghu, “Mɨzazim.”



1 Eghaghaniba 4:11 729 1 Eghaghaniba 4:29

danɨngan kogham.” Ezɨ God Jabesɨn azangsɨzim baregha Jabes an azarazɨ
moghɨram ami.

11 Ezɨ Suhan aveghbuam Kelup, a Mehirɨn afeziam, ezɨ Mehir, a Estonɨn
afeziam.

12Ezɨ Eston, a Betrafa ko Pasea ko Tehinan afeziam. Ezɨ Tehina, a Nahasɨn
nguibar ekiamɨn ingari. Gumazir kaba Rekan danganimɨn iti.

13 Ezɨ Kenasɨn otarimningɨn ziamning, Otniel ko Seraia. Ezɨ Otniel, Hatat
koMeonotain afeziam.

14EzɨMeonotai, a Ofran afeziam.
Ezɨ Seraia, a Joapɨn afeziam. Ezɨ Joap, danganir zarir mamɨn itir ikɨzimɨn

inazir afeziam. Danganir zarir kam,me kamaghɨn a dɨbora ghaze, “Fofozim
Itir Ingangarir Gumazibar Danganir Zarim.” Danganir kamɨn itir gumaza-
miziba, me bizir guar avɨribar ingaramin fofoziba iti. Kamaghɨn amizɨ, me
ziar kam a gatɨ.

15 Jefunen otarim Kalep, otarir 3pla iti. Men ziabar kara: Iru, Ela ko Nam.
Ezɨ Ela, Kenasɨn afeziam.

16 Jehalelelɨn otaribar ziabar kara: Sif, Sifa, Tiria ko Asarel.
17-18Ezɨ Esran otaribar ziabar kara: Jeter, Meret, Efer ko Jalon. Ezɨ Meret,

a Isipian atrivimɨn guivim Bitian iti. Aningɨn boribar ziabar kara: Miriam,
Samai ko Isba. Gɨn Isba Estemoan nguibar ekiamɨn ingari. Meret uaghan
Judan anabamɨn amizir mamɨn iti. Aningɨn boribar ziabar kara: Jeret ko
Heber ko Jekutiel. Ezɨ gɨn, Jeret Gedorɨn nguibar ekiamɨn ingari. Ezɨ Heber
Sokon nguibar ekiamɨn ingari. Ezɨ Jekutiel Sanoan nguibar ekiamɨn ingari.

19Ezɨ Hodia, a Nahamɨn afumimɨn iti. Aningɨn ovavir borir maba, Gerem
ko Makan ikɨzimningɨn iti. Ezɨ Geremɨn ikɨzim, me nguibar ekiam Keilan
itima, Makan ikɨzim, me Estemoan nguibar ekiamɨn iti.‡

20 Simonɨn otaribar ziabar kara: Amnon, Rina, Benhanan, ko Tilon.
Ezɨ Isi otarir pumuning iti: Sohet ko Bensohet.
21-23 Ezɨ Sela, a Judan otarir mam. Kar an ovavir borir mabar ziaba:

Er, Lada, Jokim, Joas, Sarap, ko Koseban nguibar ekiamɨn iti darasi, ko
Betasbean nguibar ekiamɨn iti darasi. Betasbean itir gumazamizir kaba, me
inir bar aghuiba nuavir darasi.
Ezɨ Er, a Lekan nguibar ekiamɨn ingari. Ezɨ Lada, a Maresan nguibar

ekiamɨn ingari. Ezɨ Joas ko Sarap, aning Moapɨn nguazimɨn iti darazi ko
Jasubi Lahemɨn nguibar ekiamɨn iti darazi gativaghamen gari.
Gumazir kaba, Netaim ko Gederan nguibar ekiamningɨn ikiava atrivibar

ingangaribagh ami. Me nguazir mɨnebar ingarir gumaziba.
Mɨgɨrɨgɨar otevir kam, gumaziba fomɨra an osiri.
SIMEONƗNOVAVIR BORIBAR ZIABA

24 Simeonɨn otaribar ziabar kara: Nemuel, Jamin, Jarip, Sera ko Saul.
25Ezɨ Saul, a Salumɨnafeziam, ezɨ Salum, aMipsamɨnafeziam, ezɨMipsam,

aMisman afeziam.
26Misman ovavir boribar ziabar kara: Misma, a Hamuelɨn afeziam, ezɨ

Hamuel, a Sakurɨn afeziam, ezɨ Sakur, a Simein afeziam.
27 Ezɨ Simei otarir 16pla ko guivir 6pla iti. Ezɨ an aveghbuaba otarir

avɨriba puvatɨ. Kamaghɨn amizɨ, Simeonɨn anabam, Judan anabamɨn mɨn
avɨrasemezir puvatɨ.

28 Simeonɨn anabamɨn adarasi, me nguibar ekiar kabar iti: Berseba,
Molada, Hasarsual,

29Bilha, Esem, Tolat,
‡ 4:19: Hibrun akam akar kam deragha anmɨngarim abɨghizir puvatɨ. 4:28: Josua 19:2-8

30ko Betuel, Horma, Siklak,
31 ko Bet, Markabot, Hasarsusim, Betbiri, ko Saraim. Simeonɨn anabamɨn

gumazamiziba nguibar kabar ikia ghuavɨra itima, AtrivimDevitɨn dughiam
oto.

32Me uaghan 5plan nguibar ekiar kabar iti: Etam, Ain, Rimon, Token ko
Asan.

33 Egha me uaghan danganir dozir nguibar ekiar kabar boroghɨn itibar
ikia ghua Balatɨn nguibar ekiamɨn tu. Kar Simeonɨn anabamɨn nguibar
ekiaba. Simeonɨn anabamɨn adarasi, me bar deraghavɨra uan ikɨziba ko
gumazamizibar ziaba osiri.

34-38 Kar men ikɨzibar faragha zuir gumazir dapanibar ziaba: Mesobap,
Jamlek ko Amasian otarim Josa, ko Joel, Elioenai, Jakoba, Jesohaia, Asaia,
Adiel, Jesimiel, Benaia, Jehu, ko Sisa. Jehu, a Josibian otarim, ezɨ Josibia, a
Seraian otarim, ezɨ Seraia, a Asielɨn otarim. Ezɨ Sisa, a Sifin otarim, ezɨ Sifi,
a Alonɨn otarim, ezɨ Alon, a Jedaian otarim, ezɨ Jedaia, a Simrin otarim, ezɨ
Simri, a Semaian otarim. Gumazir dapanir kabar ikɨzibar gumazamiziba
ghua bar avɨraseme.

39 Egha me uan bulmakauba ko sipsipba damamin grazir aghuiba buria
ghua, Gedorɨndanganir aruemanadi naghɨn, danganir zarimɨnboroghɨn iti.

40Me ghua danganir kamɨn garima danganir kamɨn graziba bar dera, ezɨ
danganir zarir kambar ekefe. Ezɨmedanganir kamɨn itima, osɨmtɨzitabame
bativir puvatɨzɨma, me deraghavɨra iti. Hamɨn adarazi bar fomɨra danganir
kamɨn ike.

41 Judabar Atrivim Hesekia, an atrivimɨn itir dughiamɨn, Simeonɨn an-
abamɨn gumazir dapaniba garima, grazir bar aghuiba danganir kamɨn iti.
Kamaghɨn amizɨ, me ghuava Ham ko Meunɨn adarazi ko mɨsosi. Egha
me gumazamizir kabav sogha men purirpenibagh asɨghasigha bar me
kuavareme. Ezɨ men tav ua itir puvatɨ. Egha gɨn Simeonɨn anabamɨn
gumazamiziba danganir kam gapia.

42 Ezɨ Simeonɨn anabamɨn 500plan mɨdorozir gumaziba dɨkavigha ghua,
Seirɨn danganimɨn aven itir mɨghsɨabar itir danganimɨn ghue, kar Idomian
nguazim. Men gumazir dapaniba,me Isin otariba. Men ziabar kara: Pelatia,
Nearia, Refaia, ko Usiel.

43Amalekian adarazir marazi fomɨra Israelian ara ghua danganir kamɨn
iti. Ezɨ Simeonɨn anabamɨn gumaziba ghuava, Amalekian ikiavɨra itir
varazira mɨsogha me dɨkabɨragha men danganim inigha an ikia iza
datɨrɨghɨn tu.§

5
RUBENƗNOVAVIR BORIBAR ZIABA

1 Jekop an ziarmam Israel, an otarir ivariamRuben. Rubenuanafeziamɨn
amuir dozir mam ko akui. Kamaghɨn amizɨ, an otarir ivariaba iniamin
danganim, an a inizir puvatɨ. Puvatɨ. An dozim Josepɨn otarimning, an
danganir kam ini. Kamaghɨn amizɨ, Israelɨn otaribar ziar me osiziribar
tongɨn, Rubenɨn ziam faragha itir puvatɨ.

2 Guizbangɨra, Juda uan aveghbuabar tongɨn bar gavgavigha ziar ekiam
iti, ezɨ gɨn Israelian atriviba, Judan ovavir boribar tongɨn otifi. Ezɨ Josep,
Israelɨn otarir ivariamɨnmɨn danganir kam ini.

4:43: 1 Samuel 14:48; 15:18 § 4:43: Akar kam, “iza datɨrɨghɨn tu,” a en dughiamɨn akam puvatɨ. A
gumazir akɨnafarir kam osirimɨn dughiammɨgei. 5:1: Jenesis 35:22; 49:3-4 5:2: Jenesis 49:8-10

3Kar Israelɨn otarir ivariam, Rubenɨn otaribar ziabar kara: Hanok, Palu,
Hesron ko Karmi.

4Ezɨ Rubenɨn ovavir boribar tongɨn, gumazirmam Joel, an ovavir boribar
ziabar kara: Joel, a Semaian afeziam, ezɨ Semaia, a Gokɨn afeziam, ezɨGok, a
Simein afeziam,

5 ezɨ Simei, a Maikan afeziam, ezɨ Maika, a Reaian afeziam, ezɨ Reaia, a
Balɨn afeziam,

6 ezɨ Bal, a Beran afeziam. Bera, a Rubenɨn anabamɨn gumazir dapanimɨn
itima, Asirian Atrivim Tiklat Pileser an suiragha uan kantrin ghua kal-
abuziamɨnmɨn anetɨ.

7EzɨRubenɨn anabamɨn adarazir gumazir dapanibar ziaba,me kamaghɨn
dar bora da osira izaghiri: Jeiel a faragha zui, ezɨ Sekaraia,

8 ko Bela, aning an gɨn zui. Bela, a Asasɨn otarim, ezɨ Asas, a Seman
otarim, ezɨ Sema, a Joelɨn otarim. Anabar kam itir danganim, Aroerɨn
nguibar ekiamɨnnotɨnamadaghan ikegha ghuaNebokoBalmeonɨnnguibar
ekiamningɨn tu.

9Me Gileatɨn Distrighɨn danganir kamɨn itima, men bulmakauba ko sip-
sipba bar avɨraseme. Ezɨ men marazi ghua aruem anadi naghɨn, nguazir
gumazamiziba puvatɨzir danganimɨn mɨriamɨn itim inigha an iti, nguazir
kamɨnmɨtaghniam ghua Yufretisɨn Fanemɨn tu.

10 Ezɨ Sol atrivimɨn itir dughiamɨn, Rubenɨn adarazi Hagarɨn adaraziv
soghezɨ me ariaghire. Ezɨ Rubenɨn anabamɨn adarasi, Hagarian nguazim
inigha a gapia. Nguazir kam, Gileatɨn Distrighɨn amadaghan aruem anadi
naghɨn iti.

GATƗNOVAVIR BORIBAR ZIABA
11Ezɨ Gatɨn anabamɨn adarasi, Basanɨn Distrighɨn ikia Rubenɨn anabamɨn

adarazi iti naghɨnnotɨn amadaghan iti. Me itir nguazimɨnmɨtaghniam ghua
aruem anadi naghɨn Salekan nguibar ekiamɨn tu.

12 Gatɨn anabamɨn marazi Basanɨn Distrighɨn iti. Ezɨ Joelɨn ikɨzim men
faragha zui, ezɨ Safamɨn ikɨzim men gɨrara zui, ezɨ uaghan Janain ikɨzim ko
Safatɨn ikɨzimme ko iti.

13Ezɨ Gatɨn anabam, 7plan ikɨzir igharaziba uaghan iti. Men ziabar kara:
Maikel, Mesulam, Seba, Jorai, Jakan, Sia ko Eber.

14MenovavimAbihail, aHurinotarim. EzɨHuri, a Jaroanotarim, ezɨ Jaroa,
a Gileatɨn otarim, ezɨ Gileat, a Maikelɨn otarim, ezɨMaikel, a Jesisain otarim,
ezɨ Jesisai, a Jadon otarim, ezɨ Jado, a Busɨn otarim.

15Ezɨ ikɨzir kamɨn gumazir dapanim Ahi, an Apdielɨn otarim, egha Gunin
igiavotarim.

16 Ezɨ 7plan ikɨzir kaba, Gileatɨn Distrik ko Basanɨn Distrighɨn ikia, egha
uaghan aningɨn aven itir nguibar ekiaba ko dozibar iti. Egha uaghan me
Saronɨn nguazimɨn iti. Nguazir aghuir kaba, men bulmakauba ko sipsipba
damamin grazir bar aghuiba iti.

17 Dughiar Jotam Judabar atrivimɨn itim, ko dughiar Jeroboam Israelian
atrivimɨn itimɨn, akɨnafarim osirir gumaziba Gatɨn anabamɨn ikɨzibar gu-
mazibar ziaba, bar da osiri.

Rubenɨn adarazi ko Gatɨn adarazi koManasen adarazi apaniba abɨra
18 Israelian JordanɨnFanemɨnaruemanadi naghɨn itir darasi,meRubenɨn

anabamɨn adarazi ko Gatɨn anabamɨn adarazi ko Manasen anabamɨn me

5:6: 2 Atriviba 15:29

tuirazimningɨn mamɨn adarasi, me bar moghɨra 44,760plan mɨdorozir gu-
maziba iti. Gumazir kaba bar deravɨra oraba ko mɨdorozir sababar suigha
mɨsogha, uaghan barir pibar asa bar fo.

19 Me ghua Hagarɨn adarazi ko, Jetur ko, Nafis ko, Nodapɨn adarazi ko
mɨsosi.

20 Ezɨ mɨdorozimɨn dughiamɨn, Israelia uarir akurvaghasa Godɨn diagha
an azai. Ezɨ God men akurazɨ me uan apanir kaba abɨra. Me bar uarir
akurvaghasa nɨghnɨzir gavgavir ekiam Godɨn itima, Godmen akura.

21 Ezɨ me uan apanibar asɨziba uari bagha da ini. Me 50,000plan
kamelba isava, 250,000plan sipsipba ko 2,000plan donkiba ini. Egha uaghan
100,000plan gumazamizibar suigha kalabuziabar mɨnme inigha ize.

22Barguizbangɨra,Goduabɨmɨdorozirkamɨnfaraghazui, kamaghɨnamizɨ
apanibar gumazir avɨriba mɨdorozir kamɨn ariaghire. Egha me gɨn uan
apanibar nguazim inigha a gapia. Me an ikia ghua azenir avɨribar gɨn,
Israelian apanir igharaziba me inigha ghua kantrin igharazimɨn me isa
kalabuziabar mɨnme atɨzir dughiamɨn oto.

MANASEN ANABAR ME TUIRAZIMNINGƗN MAMƗN OVAVIR BORIBAR
ZIABA

23 Manasen anabar me tuirazimningɨn ikɨzir mam bar avɨraseme. Me
BasanɨnDistrighɨn iti, ezɨmennguazimBalhermonɨnnguibar ekiamɨnnotɨn
amadaghan ghua SenirɨnMɨghsɨamɨn tu, an ziar mamHermonɨnMɨghsɨam.

24Men ikɨzibar gumazir dapanibar ziabar kara: Efer ko Isi, Eliel, Asriel,
Jeremaia,Hodavia, ko Jadiel. Gumazirkababarmɨdorozir gumazir aghuiba,
egha uaghan ziar ekiaba iti.

RubenkoGatkoManasenadarazighuaAsiriankantrinavenkalabuziabar
mɨn iti

25 Ezɨ gɨn Rubenɨn anabam ko Gatɨn anabam ko Manasen anabar me
tuirazimningɨn mamɨn adarasi, me uan inazir afeziabar Godɨn akam bat-
uegha arazir bar kurabagh ami. Egha me gumazamizir faragha nguazir
kamɨn ikezibar asebar ofa gami. Israelia ghua nguazir kamɨn otozir
dughiamɨn, God me bagha nguazir kamɨn iti darazi batoke. Ezɨ datɨrɨghɨn
Israelia ua akɨrim ragha uan God gasara, mati amizim uan pam ategha
tuavir amizimɨnmɨn pura tintinibar gumaziba ko akui moghɨn iti.

26Kamaghɨn amizɨ, Israelian God, Asirian Atrivim Pul, an ziar igharazim
Tiklat Pileser, a me mɨsoghasa nɨghnɨzim a ganigha an nɨghnɨzim fe. Ezɨ
Asiriaba izava Israelia mɨsogha me abɨra. Egha Asiriaba Rubenɨn an-
abam, ko Gatɨn anabam, ko Manasen anabar me tuirazimningɨn mamɨn
adarazi inigha ghua,HalannguazimkoHaborɨnFanemkoGosenɨnFanemɨn
boroghɨn itir nguazim, ko Haran Distrighɨn otogha me isava kalabuziabar
mɨnme atɨ. Ezɨme kagh ikia iza datɨrɨghɨn iti.*

6
LIVAINOVAVIR BORIBAR ZIABA

Livain anabamɨn aven ofa gamir gumazibar dapanibar ziaba
1Livain otaribar ziabar kara: Gerson, Kohat koMerari.
2Ezɨ Kohatɨn otaribar ziabar kara: Amram, Ishar, Hebron ko Usiel.
3Ezɨ Amramɨn boribar ziabar kara: Aron koMoses koMiriam. Ezɨ Aronɨn

otaribar ziabar kara: Nadap, Abihu, Eleasar ko Itamar.

5:26: 2 Atriviba 15:19; 15:29; 17:6 * 5:26: Akar kam, “datɨrɨghɨn,” a en dughiammɨgeir puvatɨ. A
gumazir akɨnafarir kam osirizimɨn dughiam amɨgei.

4Ezɨ Eleasar, a Finiasɨn afeziam, ezɨ Finias, an Abisuan afeziam,
5 ezɨ Abisua, a Bukin afeziam, ezɨ Buki, a Usin afeziam,
6 ezɨ Usi, a Serahian afeziam, ezɨ Serahia, a Meraiotɨn afeziam,
7 ezɨMeraiot, a Amarian afeziam, ezɨ Amaria, a Ahitupɨn afeziam,
8 ezɨ Ahitup, a Sadokɨn afeziam, ezɨ Sadok, a Ahimasɨn afeziam,
9 ezɨ Ahimas, a Asarian afeziam, ezɨ Asaria, a Johananɨn afeziam,
10 ezɨ Johanan, a Asarian igharazimɨn afeziam. Atrivim Solomon

Jerusalemɨn Godɨn Dɨpenimɨn ingarizir dughiamɨn, Asarian igharazir kam
ofa gamir gumazibar dapanimɨn iti.

11Ezɨ Asarian kam, a Amarian afeziam, ezɨ Amaria, a Ahitupɨn afeziam,
12 ezɨ Ahitup, a Sadokɨn afeziam, ezɨ Sadok, a Salumɨn afeziam,
13 ezɨ Salum, a Hilkian afeziam, ezɨHilkia, a Asarian afeziam,
14 ezɨ Asaria, a Seraian afeziam, ezɨ Seraia, a Jehosadakɨn afeziam.
15Ezɨ Ikiavɨra ItirGodnɨghnɨzim isavaAtrivimNebukatnesarganɨngizɨma,

Babilonia izava Judaba ko Jerusalemia inigha kalabuziabar mɨn me inigha
ghue. Dughiar kamɨn me uaghan kalabuziar gumazimɨn mɨn, Jehosadak
inigha Babilonɨn ghu.

Livain anabamɨn ikɨzir igharazibar ziaba
16Livain otaribar ziabar kara: Gerson, Kohat koMerari.
17Ezɨ Gersonɨn otarimningɨn ziamning kara: Lipni ko Simei.
18Ezɨ Kohatɨn otaribar ziabar kara: Amram, Ishar, Hebron ko Usiel.
19EzɨMerarin otarimningɨn ziamning: Mali koMusi.
Gumazir kaba, Livain anabamɨn ikɨzibar gumaziba.
20 Ezɨ Gersonɨn ikɨzimɨn ovavir boribar ziabar kara: Gerson, a Lipnin

afeziam, ezɨ Lipni, a Jahatɨn afeziam, ezɨ Jahat, a Siman afeziam,
21ezɨ Sima, a Joanafeziam, ezɨ Joa, a Idonafeziam, ezɨ Ido, a Seranafeziam,

ezɨ Sera, a Jeaterain afeziam.
22EzɨKohatɨn ovavir boribar ziabar kara: Kohat, an Aminadapɨn afeziam,

ezɨ Aminadap, a Koran afeziam, ezɨ Kora, a Asirɨn afeziam,
23ezɨAsir, a Elkanan afeziam, ezɨElkana, a Ebiasapɨn afeziam, ezɨEbiasap,

a Asirɨn igharazimɨn afeziam,
24ezɨAsir, a Tahatɨn afeziam, ezɨ Tahat, a Urielɨn afeziam, ezɨUriel, a Usian

afeziam, ezɨ Usia, a Saulɨn afeziam.
25Ezɨ Elkanan ovavir boribar ziabar kara: Amasai, Ahimot,
26 ko Elkana. Ezɨ Elkanan igharazir kamɨn ovavir boribar kara: Elkana, a

Sofain afeziam, ezɨ Sofai, a Nahatɨn afeziam,
27ezɨNahat, aEliapɨnafeziam, ezɨEliap, a Jerohamɨnafeziam, ezɨ Jeroham,

a Elkanan afeziam.
28 Ezɨ Samuelɨn otarimningɨn ziamning kara: Joel* an otarir ivariam, ezɨ

an gɨrara irim Abiya.
29 Ezɨ Merarin ikɨzimɨn ovavir boribar ziabar kara: Merari, a Malin

afeziam, ezɨ Mali, a Lipnin afeziam, ezɨ Lipni, a Simein afeziam, ezɨ Simei,
a Usan afeziam,

30 ezɨ Usa, a Simean afeziam, ezɨ Simea, a Hagian afeziam, ezɨ Hagia, a
Asaian afeziam.

Godɨn Dɨpenimɨn aven onger akabagh amir gumazibar ziaba

6:16: Ua Me Ini 6:15-19 * 6:28: Ziar kam, “Joel,” datɨrɨghɨn Hibrun akamɨn itir puvatɨ. Egha a
fomɨra ikegha datɨrɨghɨn itir puvatɨ. Nɨ saptan kamɨn ves 33, ko 1 Samuel 8:2ɨn gan.

31 Ezɨ Atrivim Devit Akar Dɨkɨrɨzir Gavgavimɨn Boksiam inigha iza,
Jerusalemɨn Ikiavɨra Itir Godɨn Dɨpenimɨn aven izegha anetɨgha gɨvagha,
Godɨn Dɨpenimɨn aven onger akabar ingangarimɨn faragh mangamin gu-
mazir maba amɨsefe.

32 Ezɨ gumazamiziba bar uari akuvir dughiamɨn, gumazir kaba Ikiavɨra
Itir God bativamin Purirpenimɨn tiar akamɨn boroghɨn ighiabagh ami. Me
Godɨn Purirpenim boroghɨn kamaghɨram amua ghua, Atrivim Solomon
Jerusalemɨn itir Ikiavɨra Itir Godɨn Dɨpenir igiamɨn ingari. Gumazir kaba,
bar deravɨra Godɨn Akɨnafarimɨn aven onger akabar amuamin arazibar
gɨntɨsi.

33 Devit ighiabar amuamin gumazibar faragh mangamin gumazir 3pla
amɨsefe. Eghtɨmenboriba gɨnkamaghɨra ingangarir kamdamuam. Kohatɨn
ikɨzimɨn gumazimmen fara, an ziam Heman. An onger akabar araziba bar
adagh fo. Heman, a Joelɨn otarim, ezɨ Joel, a Samuelɨn otarim,

34 ezɨ Samuel, a Elkanan otarim, ezɨ Elkana, a Jerohamɨn otarim, ezɨ
Jeroham, a Elielɨn otarim, ezɨ Eliel, a Toan otarim,

35 ezɨ Toa, a Sufɨn otarim, ezɨ Suf, a Elkanan otarim, ezɨ Elkana, a Mahatɨn
otarim, ezɨMahat, a Amasain otarim,

36 ezɨ Amasai, a Elkanan otarim, ezɨ Elkana, a Joelɨn otarim, ezɨ Joel, a
Asarian otarim, ezɨ Asaria, a Sefanaian otarim,

37 ezɨ Sefanaia, a Tahatɨn otarim, ezɨ Tahat, a Asirɨn otarim, ezɨ Asir, a
Ebiasapɨn otarim, ezɨ Ebiasap, a Koran otarim,

38ezɨKora, a Isharɨn otarim, ezɨ Ishar, a Kohatɨn otarim, ezɨKohat, a Livain
otarim, ezɨ Livai, a Israelɨn otarim.

39 Devit mɨsevezir gumazir namba 2, an ziam Asap. Asap, a Hemanɨn
aveghbuam, egha a ko ingangarir vamɨram ami. Egha onger akabagh amir
dughiabar, Asap uan adarazi koHemanɨn agharir guvimɨn amadaghan tuifi.
Asap, a Berekian otarim, ezɨ Berekia, a Simean otarim,

40 ezɨ Simea, a Maikelɨn otarim, ezɨ Maikel, a Basean otarim, ezɨ Basea, a
Malkian otarim,

41 ezɨ Malkia, a Etnin otarim, ezɨ Etni, a Seran otarim, ezɨ Sera, a Adaian
otarim,

42 ezɨ Adaia, a Etanɨn otarim, ezɨ Etan, a Siman otarim, ezɨ Sima, a Simein
otarim,

43 ezɨ Simei, a Jahatɨn otarim, ezɨ Jahat, a Gersonɨn otarim, ezɨ Gerson, a
Livain otarim.

44 Ezɨ namba 3ɨn gumazir Devit mɨsevezim, an ziam Etan, a Merarin
ikɨzimɨn adarazi gativagha men gari. Onger akabagh amir dughiamɨn,
Merarin adarazi Hemanɨn agharir kɨriamɨn amadaghan tuifi. Etan, a Kisin
otarim, ezɨ Kisi, an Apdin otarim, ezɨ Apdi, a Malukɨn otarim,

45 ezɨ Maluk, a Hasabian otarim, ezɨ Hasabia, a Amasian otarim, ezɨ
Amasia, a Hilkian otarim,

46ezɨHilkia, a Amsin otarim, ezɨAmsi, a Banin otarim, ezɨ Bani, a Semerɨn
otarim,

47 ezɨ Semer, a Malin otarim, ezɨ Mali, a Musin otarim, ezɨ Musi, a Merarin
otarim, ezɨMerari, a Livain otarim.

48 Ezɨ Ikiavɨra Itir Godɨn Dɨpenimɨn aven ingangarir igharaziba, gumazir
aruaba dar amuasa Livain anabamɨn gumazir igharaziba amɨsefe.

Aronɨn ovavir boribar ziaba
49 Aron uan otariba ko, asɨziba bar isia mɨghɨrir ofa gamir dakozim ko

pauranmughuriar aghuim tuamin ofa gamir dakozimɨn, ofa damuamin in-
gangarim iti. Eghame Bar Anogoroghezir Danganimɨn aven ingangaribagh

ami. Egha me uaghan Israelian arazir kuraba gɨn amangasa ofabagh ami.
Godɨn ingangarir gumazim Moses, an Aron mɨkemezir mɨgɨrɨgɨaba, me dar
gɨntɨgha ingangarir kaba bar dagh ami.

50Kar Aronɨn ovavir boribar ziaba: Aron, a Eleasarɨn afeziam, ezɨ Eleasar,
a Finiasɨn afeziam, ezɨ Finias, a Abisuan afeziam,

51ezɨAbisua, a Bukin afeziam, ezɨ Buki, a Usin afeziam, ezɨUsi, a Serahian
afeziam,

52 ezɨ Serahia, a Meraiotɨn afeziam, ezɨ Meraiot, a Amarian afeziam, ezɨ
Amaria, a Ahitupɨn afeziam,

53 ezɨ Ahitup, a Sadokɨn afeziam, ezɨ Sadok, a Ahimasɨn afeziam.

Israelia Livain anabam baghamɨsevezir nguibar ekiabar ziaba
54 Kar danganir Israelia Aronɨn ovavir boriba bagha mɨsevezir nguibar

ekiabar ziaba: Aron, a Kohatɨn ikɨzimɨn gumazim. Israelia fomɨra, nguibaba
tuiragh Livain anabamɨn adarazir anɨngsɨ satu gikararava kamaghɨn fogh
suam,men ikɨzimɨn aven terara faragh nguibam iniam. EzɨAronɨn adarazir
ziam faragha oto.

55 Kamaghɨn amizɨ, Israelia Hebronɨn nguibar ekiar Judan anabamɨn
nguazimɨn itim isava Aronɨn adarazigh anɨngi. Egha uaghan nguazir
nguibar ekiar kamɨn boroghɨn itiba isava me ganɨngi. Nguazir kam grazir
bar aghuir bulmakauba ko sipsipba damamiba an iti.

56 Ezɨ azeniba ko nguibar dozir Hebronɨn boroghɨn itir kaba, me faragha
da isava Jefunen otarim Kalep ganɨngigha gɨfa. Kamaghɨn amizɨ, Israelia da
isava Aronɨn adarazigh anɨngizir puvatɨ.

57 Israelia Hebronɨn nguibar ekiam ko Jatirɨn nguibar ekiam isa, Aronɨn
adarazigh anɨngi. Hebron, a nguibar ekiar gumazamiziba arɨ mangɨ
mongamim.† Egha me uaghan nguibar ekiar igharazir maba sara Aronɨn
adarazigh anɨngi. Nguibar ekiar kabar ziabar kara: Lipna ko Estemoa ko,

58Hilen ko Debir ko,
59AsankoBetsemes. Meuaghannguibarekiarkabarboroghɨn itirnguazir

maba sara me ganɨngi. Nguazir kaba bulmakauba ko sipsipba damamin
grazir bar aghuiba iti.

60 Egha Israelia uaghan nguibar ekiar Benjaminɨn anabamɨn nguazimɨn
itir maba isa me ganɨngi. Nguibar ekiar kabar ziabar kara: Geba, Alemet ko
Anatot. Eghame dar boroghɨn nguazir grazir aghuiba itiba sarame ganɨngi.
Me 13plan nguibar ekiaba isava Aronɨn adarazigh anɨngi.

61 Ezɨ Israelia ua satu gikararava nguibar ekiar 10pla isava Kohatɨn
ikɨzimɨn igharaz darazigh anɨngi. Nguibar ekiar kaba Manasen anabar
tuirazimningɨnmamɨn nguazir aruem uaghiri naghɨn itimɨn iti.

62Eghame Gersonɨn ikɨzimɨn ovavir boriba bagha 13plan nguibar ekiaba
amɨsefe. Nguibar ekiar kaba, Isakarɨn anabamɨn nguazim ko Aserɨn an-
abamɨn nguazim ko Naptalin anabamɨn nguazim ko Manasen anabar me
tuirazimningɨn ikɨzir igharazimɨn nguazimɨn iti. Manasen anabar kamɨn
nguazim, a Basanɨn Distrighɨn iti.

63Egha meMerarin ikɨzimɨn ovavir boriba bagha, 12plan nguibar ekiaba
amɨsefe. Nguibar ekiar kaba, Ruben, Gat ko Sebulunɨn anababar nguazibar
iti.

64 Egha arazir kamra me nguibar ekiaba ko dar nguazir grazir aghuiba
itiba isava Livain anabamɨn ovavir boribagh anɨngi.
† 6:57: Nɨ Josua sapta 20ɨn gan.



1 Eghaghaniba 6:65 736 1 Eghaghaniba 7:1

65 Nguibar ekiar kabar maba, Juda ko Simeon ko Benjaminɨn anababar
nguazibar iti. Ezɨ nɨ men ziabar ganigha gɨfa. Me satu gikararava me bagha
nguibar ekiar kaba amɨsefe.

66 Kohatɨn ikɨzimɨn ovavir boriba inizir nguibar ekiar kabar maba,
Efraimɨn anabamɨn nguazimɨn iti.

67 Sekem, a nguibar ekiar kabar nguibar mam, an Efraimɨn anabamɨn
mɨghsɨaba itir danganimɨn iti. A nguibar ekiar gumazamiziba arɨ mangɨ
mong ikiasa Israelia mɨsevezir mam. Ezɨ nguibar ekiar igharazir kabar
ziabar kara: Geser,

68ko Jokmeam ko Bethoron,
69 ko Aijalon ko Gatrimon. Egha me uaghan nguibar kabar boroghɨn itir

nguazir grazir aghuiba itiba sarame ganɨngi.
70 Ezɨ Kohatɨn ikɨzimɨn igharaz darasi, nguibar ekiar pumuning iti.

Nguibar ekiar kamningɨn ziamning kara, Aner ko Bileam. Aning Man-
asen anabar me tuirazimningɨn mamɨn nguazimɨn iti. Me uaghan aningɨn
boroghɨn itir nguazir grazir aghuiba itiba sara Kohatɨn ikɨzim ganɨngi.

71 Israelia nguibar ekiar isa Gersonɨn ikɨzim ganɨngizimning, aning Man-
asen anabar tuirazimningɨn mamɨn nguazimɨn iti. Aningɨn ziamningra
kara: Astarotɨn nguibar ekiam, ko Basanɨn Distrighɨn itir nguibar ekiam
Golan. Me uaghan aningɨn boroghɨn itir nguazir grazir aghuiba itiba sara
Gersonɨn ikɨzim ganɨngi.

72 Ezɨ nguibar ekiar kabar maba, Isakarɨn anabamɨn adarazir nguazimɨn
iti. Dar ziabar kara: Kedes ko Daberat,

73koRamot koAnem. Meuaghandar boroghɨn itir nguazir grazir aghuiba
itiba sara Gersonɨn ikɨzim ganɨngi.

74Ezɨ nguibar ekiar kabar maba Aserɨn anabamɨn adarazir nguazimɨn iti.
Dar ziabar kara: Masal, Apdon,

75Hukok ko Rehop. Me uaghan dar boroghɨn itir nguazir grazir aghuiba
itiba sara Gersonɨn ikɨzim ganɨngi.

76Nguibarkabarmaba,Naptalin anabamɨnadarazirnguazimɨn iti. Dar zi-
abar kara: Galilin Distrighɨn itir nguibar ekiamKedes, ko Hamonɨn nguibar
ekiam, ko Kiriataimɨn nguibar ekiam. Me dar boroghɨn itir nguazir grazir
aghuiba itiba sara Gersonɨn ikɨzim ganɨngi.

77 Egha Israelia nguibar kabar maba isava Merarin ikɨzimɨn ovavir borir
igharazibagh anɨngi. Nguibar ekiar kabar ziaba kara. Sebulunɨn anabamɨn
nguazimɨn itir nguibamningɨn ziamning kara: RimonokoTabor. Meuaghan
aningɨn boroghɨn itir nguazir grazir aghuiba itiba sara Merarin ikɨzim
ganɨngi.

78-79 Ezɨ Rubenɨn anabamɨn nguazimɨn itir nguibar ekiabar ziabar kara:
gumazamiziba puvatɨzir danganimɨn itir nguibar ekiam Beser, ko Jasa ko
Kedemot ko Mefat. Me dar boroghɨn itir nguazir grazir aghuiba itiba sara
Merarin ikɨzim ganɨngi. Rubenɨn anabamɨn nguazim, a Jordanɨn Fanemɨn
aruem anadi naghɨn itima, Jerikon nguibar ekiam, a Jordanɨn Fanemɨn
vongɨn iti.

80-81 Ezɨ Gatɨn anabamɨn nguazimɨn itir nguibar ekiabar ziabar kara:
Gileatɨn Distrighɨn aven itir nguibar ekiam Ramot, Mahanaim, Hesbon ko
Jaser. Meuaghandarboroghɨn itir nguazir grazir aghuiba itiba saraMerarin
ikɨzim ganɨngi.

7
ISAKARƗNOVAVIR BORIBAR ZIABA

1 Isakar otarir 4pla iti. Men ziabar kara: Tola, Pua, Jasup ko Simron.



1 Eghaghaniba 7:2 737 1 Eghaghaniba 7:17

2 Tolan otaribar ziabar kara: Usi, Refaia, Jeriel, Jamai, Ipsam ko Semuel.
Gumazir kaba, Tolan ovavir boribar ikɨzibar gumazir dapaniba, egha me
mɨdorozir gumazir bar gavgaviba. EzɨDevit atrivimɨn itir dughiamɨn, Tolan
adarazir mɨdorozir gumazibar dɨbobonim, 22,600plan gumaziba.

3 Usi otarir vamɨra iti, an ziam Israhia. Ezɨ Israhia otarir 4pla iti, men
ziabar kara: Maikel, Obadia, Joel ko Isia. Me bar moghɨra uan ikɨzibar
gumazir dapanibar otifi.

4Gumazir kaba amuiroghborir avɨriba iti. Kamaghɨn amizɨ, men adarazi
bar avɨraseme, eghame uan adarazir ziaba osira izaghiramemedima, men
dɨbobonim, 36,000planmɨdorozir gumaziba iti.

5 Ezɨ Isakarɨn anabamɨn adarazir dɨbobonim bar moghɨra 87,000plan
mɨdorozir gumaziba iti.

BENJAMINƗNOVAVIR BORIBAR ZIABA
6Benjamin otarir 3pla iti, men ziabar kara: Bela, Beker ko Jediael.
7 Ezɨ Bela 5pla otariba iti, men ziabar kara: Esbon, Usi, Usiel, Jerimot

ko Iri. Me bar moghɨra uan adarazir gumazir dapanibar otifi, egha me
mɨdorozir gumazir gavgaviba. Me vaghvagha men ziaba osirir dughiamɨn,
men adarazir mɨdorozir gumazibar dɨbobonim, 22,034plan gumaziba.

8 Ezɨ Bekerɨn otaribar ziabar kara: Semira, Joas, Elieser, Elioenai, Omri,
Jeremot, Abiya,AnatotkoAlemet. Gumazirkababar,meBekerɨnotariba,me
bar moghɨra uan adarazir gumazir dapaniba, egha me mɨdorozir gumazir
gavgaviba.

9 Me vaghvagha men ziaba osirir dughiamɨn, men adarazir mɨdorozir
gumazibar dɨbobonim, 20,200plan gumaziba.

10 Jediael otarir vamɨra iti, anziam,Bilhan. EzɨkarBilhanɨnotaribar ziaba:
Jeus, Benjamin, Ehut, Kenana, Sitan, Tarsis ko Ahisahar.

11 Gumazir kaba bar, me Jediaelɨn ikɨzimɨn adarasi, me bar moghɨra
gumazir dapaniba, egha uaghan mɨdorozir gumazir bar gavgaviba. Me
vaghvaghamenziaba osirir dughiamɨn,menadarazirmɨdorozir gumazibar
dɨbobonim, 17,200plan gumaziba, egha mɨdoroziba bagh mangamin gav-
gaviba iti.

12Ezɨ Irɨn otarimningɨn ziamning kara: Supim ko Hupim.
EzɨHusim, a Aherɨn otarim.*
NAPTALINOVAVIR BORIBAR ZIABA

13Naptalin otaribar ziabar kara: Jasiel, Guni, Jeser ko Salum. Me Jekopɨn
amuir dozim, Bilhan ovavir boriba.

MANASENOVAVIR BORIR IGHARAZIBAR ZIABA
14 Manasen otarimningɨn ziamning, Asriel ko Makir. Aningɨn amebam,

Manasen amuir dozim, an Aramɨn ikɨzimɨn amizim. Ezɨ Makir, a Gileatɨn
afeziam.

15 Makir amizir mam inigha Hupim ganɨngi, egha mam inigha Supim
ganɨngi. Makirɨn buaramizim Maka. Makirɨn otarir namba 2 a Selofehat.
Ezɨ Selofehat guivibara iti.†

16 Ezɨ Makan igharazim, a Makirɨn amuim, a uam otarir pumuning bate.
Maka, otarirmamziamPeres a gatɨ, ezɨ igharazimɨn ziamSeres. Seres otarir
pumuning iti, Ulam ko Rakem.

17 Ezɨ Ulam otarir vamɨra iti, an ziam Bedan. Gumazamizir kaba me
Gileatɨn adarasi. Gileat a Makirɨn otarim, ezɨMakir, a Manasen otarim.

* 7:12: Gumazir maba kamaghɨn nɨghnɨsi, ziar kam, “Aher,” a “Dan,” mɨgei. † 7:15: Ves 15, ko 17,
daHibrun akamɨngɨn zui. EzɨHibrunakamuabɨdanganirmabar deraghamɨngarimabɨghizir puvatɨ.



1 Eghaghaniba 7:18 738 1 Eghaghaniba 7:36

18EzɨGileatɨn buaramizim an ziamHamoleket, a Ishot ko Abieser koMala
bate.

19Ezɨ Semidan otaribar ziabar kara: Ahian, Sekem, Likhi, ko Aniam.
EFRAIMƗNOVAVIR BORIBAR ZIABA

20 Efraimɨn ovavir boribar ziabar kara: Efraim, a Sutelan afeziam, ezɨ
Sutela, a Beretɨn afeziam, ezɨ Beret, a Tahatɨn afeziam, ezɨ Tahat, a Eleadan
afeziam,

21 ezɨ Eleada, a Tahatɨn igharazimɨn afeziam, ezɨ Tahat, a Sabatɨn afeziam,
ezɨ Sabat, a Sutelan igharazimɨn afeziam. Efraim ua otarir igharazir
pumuning iti, Eser ko Eleat. Ezɨ aning Getɨn nguibar ekiamɨn adarazir
bulmakauba okɨmasa uaghirɨzɨma, Getia aningmɨsoghezɨma aning areme.

22 Ezɨ aningɨn afeziam Efraim, aning bagha puv aziava ara dughiar
avɨribar iti, ezɨ an aveghbuaba izava an navim damutɨ a navir amɨrizim
iniasa, a ko iti.

23 Ezɨ gɨn, Efraimɨn amuim uam otarir mam bate. Ezɨ Efraim ghaze,
dughiar bar kuraman ikɨzimbato. Kamaghɨnamizɨ, a ziar kam, Beria a gatɨ.‡

24Ezɨ Efraimɨn guivim Sera, uan adarazi kome nguibar ekiar 3plan kabar
ingari, dar ziabar kara: Bethoronɨn Pɨn Itim, ko Bethoronɨn Vɨn Itim, ko
Usensera.

25 Ezɨ Efraim, a Refan afeziam, ezɨ Refa, a Resepɨn afeziam, ezɨ Resep, a
Telan afeziam,§ ezɨ Tela, a Tahanɨn afeziam,

26 ezɨ Tahan, a Ladanɨn afeziam, ezɨ Ladan, a Amihutɨn afeziam, ezɨ
Amihut, a Elisaman afeziam,

27 ezɨ Elisama, a Nunɨn afeziam, ezɨNun, a Josuan afeziam.
28Efraimɨn anabamɨn nguaziba ko nguibar ekiabar kara: Betelɨn nguibar

ekiam ko nguibar dozir an boroghɨn itiba, ko nguazir Naran nguibar
ekiamɨn aruem anadi naghɨn ikegha, ghua Geserɨn nguibar ekiamɨn aruem
uaghiri naghɨn otogha, ghua Geserɨn nguibar ekiam ko an boroghɨn itir
nguibar dozibar tu. Egha ghua Sekemɨn nguibar ekiam ko nguibar dozir an
boroghɨn itim ko, Aian nguibar ekiam ko nguibar dozir an boroghɨn itibar
tu.

29 Efraimɨn anabamɨn nguazimɨn mɨtaghniam, a Manasen anabamɨn
nguazimɨnmɨtaghniamɨn tu. Mɨtaghniar kamɨnboroghɨn,Manasen adarasi,
me nguibar ekiar kabagh ativagha dar gari, dar ziabar kara: Betsan, ko
Tanak, koMegido, ko Dor, ko dar boroghɨn itir nguibar doziba.
Israelɨn otarim Josep, an ovavir boriba nguibar ekiar kabar iti.
ASERƗNOVAVIR BORIBAR ZIABA

30Aserɨn otaribar ziabar kara: Imna, Isva, Isvi, ko Beria. EzɨAserɨn guivim
Sera.

31Ezɨ Berian otarimningɨn ziamning kara: Heber ko Malkiel. Ezɨ Malkiel,
a Birsaitɨn afeziam.

32 Ezɨ Heber, a Japlet ko Somer ko Hotamɨn afeziam. Ezɨ Heberɨn guivim
Sua.

33Ezɨ Japletɨn otaribar ziabar kara, Pasak ko Bimhal ko Asvat.
34 Ezɨ Japletɨn dozim Somerɨn otaribar ziabar kara: Ahi, Roga, Jehuba ko

Aram.**
35Ezɨ SomerɨndozimHelem, an ziarmamHotam, an otaribar ziabar kara:

Sofa, Imna, Seles ko Amal.
36Ezɨ Sofan otaribar ziabar kara: Sua, Harnefer, Sual, Beri, Imra,

‡ 7:23: Hibrun akamɨn, ziar kam “Beria,” a mong akar kam ko voroghɨra ghu, “Dughiar kuram.”
§ 7:25: Hibrun akam deragha akar kamɨn mɨngarim abɨghizir puvatɨ. ** 7:34: Hibrun akam
deragha akar kamɨnmɨngarim abɨghizir puvatɨ.

37Beser, Hot, Sama, Silsa, Itran ko Bera.
38Ezɨ Jeterɨn otaribar ziabar kara: Jefune, Pispa ko Ara.
39Ezɨ Ulan otaribar ziabar kara: Ara, Haniel ko Risia.
40Gumazirkaba, karAserɨnanabamɨnovavirboriba, eghameuaghanuan

ikɨzibar gumazir dapaniba. Gumazir aruar kaba, me gumazir bar aghuiba,
egha mɨdorozir gumazir bar gavgaviba. Me vaghvagha men ziaba osirir
dughiamɨn, men adarazir mɨdorozir gumazibar dɨbobonim, 26,000plan gu-
maziba.

8
BENJAMINƗNOVAVIR BORIBAR ZIABA

Benjaminɨn adarasir ziaba
1 Benjaminɨn otaribar ziabar kara: an otarir ivariam Bela, ezɨ an gɨrara

irim Asbel, ezɨ an otarir namba 3 Ahara,
2 ezɨ otarir namba 4 Noha, ezɨ otarir namba 5 Rafa.
3Ezɨ Belan otaribar ziabar kara: Adar ko Gera ko Abihut,
4Abisua ko Naman ko Ahoa,
5ko Gera ko Sefufam ko Huram.
6-7 Ezɨ Ehutɨn otaribar ziabar kara: Naman ko Ahiya ko Gera. Me Geban

nguibar ekiamɨn itir gumazamizibar gumazir dapaniba. Ezɨ Gera uan
aveghbuaba batoghezɨma, me ghua nguibar ekiam Manahatɨn iti. Gera, a
Usa ko Ahihutɨn afeziam.

8-9 Ezɨ Saharaim, a Moapɨn kantrin ikia uan amuir pumuning batoke,
aningɨn ziamning, Husim ko Bara. Ezɨ gɨn an amuir igharazim Hodes,
otariba bate. Men ziabar kara: Jobap, Sibia, Mesa, Malkam,

10 Jeus, Sakia ko Mirma. An otarir kaba uan ikɨzibar gumazir dapanibar
otifi.

11 Ezɨ Saharaim uam otarir pumuning iti, Abitup ko Elpal. An amuir a
otoghezimningɨnmam, Husim, aning bate.

12 Ezɨ Elpalɨn otaribar ziabar kara: Eber, Misam ko Semet. Semet uan
adarazi ko Onon nguibar ekiam ko, Lotɨn nguibar ekiam ko an boroghɨn itir
nguibar dozibar ingari.

13Ezɨ Beria ko Seman ikɨzimning, Aijalonɨn nguibar ekiamɨn iti. Aning gu-
mazamizir kabar gumazir dapanimningɨn ikia, egha Getɨn nguibar ekiamɨn
gumazamiziba batoke.

14-16Ezɨ Berian otaribar ziabar kara: Ahio, Sasak, Jeremot, Sebadaia, Arat,
Eder, Maikel, Ispa ko Joha.

17-18 Ezɨ Elpalɨn otaribar ziabar kara: Sebadaia, Mesulam, Hiski, Heber,
Ismerai, Islia ko Jobap.

19-21 Ezɨ Simein otaribar ziabar kara: Jakim, Sikri, Sapdi, Elienai, Siletai,
Eliel, Adaia, Beraia ko Simrat.

22-25 Ezɨ Sasakɨn otaribar ziabar kara: Ispan, Eber, Eliel, Apdon, Sikri,
Hanan, Hanania, Elam, Antotiya, Ipdea ko Penuel.

26-27Ezɨ Jerohamɨnotaribar ziabar kara: Samserai, Seharia, Atalia, Jaresia,
Elaija ko Sikri.

28 Gumazir kaba, me uan ikɨzibar gumazir dapaniba, egha me uaghan
gumazir aruaba. Me Jerusalemɨn iti.

29Ezɨ Jeiel,* a gumazir Gibeonɨn nguibar ekiamɨn ingarizim, a uan amuim
Maka ko Gibeonɨn nguibar ekiamɨn iti.

* 8:29: Hibrunakamgumazirkamɨnziamvezɨnkamɨnadɨborirpuvatɨ, egha9:35ɨnakamaghɨnmɨgɨa
ghaze, an ziam “Jeiel.”

30Anotarir ivariam,Apdon. Ezɨanotarir igharazibar ziabarkara: Sur, Kis,
Bal, Nadap,

31Gedor, Ahio, Seker,
32 ko Miklot. Ezɨ Miklot, a Simean afeziam. Men ikɨzim, Benjaminɨn

anabamɨn igharaz darazir boroghɨn Jerusalemɨn iti.
Atrivim Solɨn adarazir ziaba
(1 Eghaghaniba 9:39-44)

33EzɨNer, a Kisɨn afeziam, ezɨKis a Solɨn afeziam. Ezɨ Solɨn otaribar ziabar
kara: Jonatan, Malkisua, Abinadap ko Esbal, an ziar igharazim, Isboset.

34 Ezɨ Jonatan, a Meribalɨn afeziam, an ziar igharazim Mefiboset. Ezɨ
Meribal, a Maikan afeziam.

35EzɨMaikan otaribar ziabar kara: Piton, Melek, Tarea ko Ahas.
36 Ezɨ Ahas, a Jehoadan afeziam. Ezɨ Jehoadan otaribar ziabar kara:

Alemet, Asmavet ko Simri. Ezɨ Simri, a Mosan afeziam.
37 Ezɨ Mosa, a Binean afeziam, ezɨ Binea, a Rafan afeziam, ezɨ Rafa, a

Eleasan afeziam, ezɨ Eleasa, a Aselɨn afeziam.
38 Ezɨ Asel 6plan otariba iti. Men ziabar kara: Asrikam, Bokeru, Ismael,

Searia, Obadia ko Hanan.
39 Ezɨ Aselɨn dozim Esekɨn otaribar ziabar kara: An otarir ivariam, Ulam,

ezɨ an gɨrara irim, Jeus, ezɨ an gɨn irim, Elifelet.
40EzɨUlamɨnotariba,memɨdorozir gumazir bar gavgaviba, eghamebarir

pibar asa bar fo. Me bar moghɨra borir avɨriba ko igiar avɨriba itima, men
dɨbobonim 150plan gumaziba.
Gumazir kaba barmoghɨra Benjaminɨn anabamɨn adarasi.

9
1 Me Israelian ikɨzibar ziaba bar moghɨra da osira izaghira da menge,

ezɨ ziaba itir akɨnafarir kam me kamaghɨn a dɨbori, Israelian Atrivibar
Eghaghanibar Akɨnafarim.
Judan gumazamiziba, uan kantrin ikia akɨrim ragha God gasara. Kam-

aghɨn amizɨma, God Babilonia ataghizɨmame iza me inigha ghua kalabuzi-
abar mɨn Babilonɨn kantri gatɨ.
Israelia kalabus ategha uamategha uan nguazimɨn

ize
(Sapta 9:1-34)
Gumazamizibar gumazir dapanibar ziaba

2 Ezɨ gɨn, Israelian marazi kalabusɨn mɨn itir dughiam agɨvagha Babilon
ategha uamategha ghua, uan nguibabar ghuegha uari uan nguazibagh apia.
Ezɨ faragha izezir darazir tongɨn, ofa gamir gumaziba ko Livain adarazi ko
Godɨn Dɨpenimɨn aven ingarir darasi.

3Ezɨ JudananabamɨnmarazikoBenjaminɨnanabamɨnmarazikoEfraimɨn
anabamɨnmarazi koManasen anabamɨnmarasi, me Jerusalemɨn iti.

4-6 Judan anabamɨn gumazamizir izava Jerusalemɨn itibar dɨbobonim, a
690ɨn tu. Men gumazir dapanir mamɨn ziam, Utai. Utai, a Amihutɨn otarim,
ezɨ Amihut, a Omrin otarim, ezɨ Omri, a Imrin otarim, ezɨ Imri, a Banin
otarim. Gumazir kaba, Judan otarim Peresɨn ovavir boriba. Ezɨ Selan
adarazir tongɨn, an otarir ivariam Asaia, a Judabar gumazir dapanim. Ezɨ
gumazirdapanir igharazirmam, Juel, a Seranovavirborim, ezɨSera, a Judan
otarim.
9:2: Esra 2:27; Nehemia 7:73

7 Ezɨ Mesulamɨn otarim Salu, a Benjaminɨn anabamɨn adarazir gumazir
dapanir mam. Mesulam, a Hodavian otarim, ezɨ Hodavia, a Hasenuan
otarim.

8Ezɨ Benjaminɨn anabamɨn adarazir gumazir dapanir igharazibar ziabar
kara: Jerohamɨn otarim Ipnea, ko Usin otarim Ela, a Mikrin igiavotarim,
ko Sefatian otarim Mesulam. Sefatia, a Ruelɨn otarim, ezɨ Ruel, a Ipniyan
otarim.

9 Gumazir kaba, me Benjaminɨn anabamɨn adarazir gumazir dapaniba.
Ikɨzir kabar gumazamizibar dɨbobonim barmoghɨra, 956ɨn tu.

Ofa gamir gumazibar dapanirmabar ziaba
10Ofa gamir gumazibar adarazir gumazir dapanibar ziabar kara: Jedaia,

Jehoiarip, Jakin,
11 ko Asaria. Me Godɨn Dɨpenimɨn faragh mangasava Asaria amɨsefe.

Asaria, a Hilkian otarim, ezɨ Hilkia, a Mesulamɨn otarim, ezɨ Mesulam,
a Sadokɨn otarim, ezɨ Sadok, a Meraiotɨn otarim, ezɨ Meraiot, a Ahitupɨn
otarim.

12Ezɨ gumazir dapanir igharazir mam, Adaia. Adaia, a Jerohamɨn otarim,
ezɨ Jeroham, a Pasurɨn otarim, ezɨ Pasur, a Malkian otarim. Ezɨ ua gumazir
dapanir igharazir mam, Masai. Masai, a Adielɨn otarim, ezɨ Adiel, a Jaseran
otarim, ezɨ Jasera, a Mesulamɨn otarim, ezɨ Mesulam, a Mesilemitɨn otarim,
ezɨMesilemit, a Imerɨn otarim.

13 Ezɨ ofa gamir gumazibar ikɨzir kaba, men faragha zuir gumazir da-
panibar dɨbobonim, a 1,760ɨn tu. Gumazir kaba, me bar deravɨra Godɨn
Dɨpenimɨn aven ingangaribagh amir fofoziba iti.

Livain anabamɨn gumazir dapanirmabar ziaba
14 Livain marasi, Livain anabamɨn adarazir gumazir dapanibar iti. Gu-

mazir dapanir mamɨn ziam Semaia, a Hasupɨn otarim. Ezɨ Hasup, a As-
rikamɨn otarim ezɨAsrikam, a Hasabian otarim. Gumazir kaba,meMerarin
ikɨzimɨn gumaziba.

15 Ezɨ gumazir dapanir maba, ua iti, men ziabar kara: Bakbakar, Heres,
Galal koMatania. EzɨMatania, aMikan otarim, ezɨMika, a Sikrin otarim, ezɨ
Sikri, a Asapɨn otarim.

16 Ezɨ gumazir dapanir igharazir mam, Obadia, a Semaian otarim. Ezɨ
Semaia, a Galalɨn otarim, ezɨ Galal, a Jedutunɨn otarim. Ezɨ ua gumazir
dapanir mam Berekia, a Asan otarim, egha Elkanan igiavotarim. Berekian
adarasi, Netofan nguibar ekiamɨn boroghɨn itir nguibar dozibar iti.

Godɨn Dɨpenimɨn tiar akabar garir gumazibar ziaba
17 Ezɨ Jerusalemɨn nguibamɨn itir Godɨn Dɨpenimɨn itiar akabar mɨtiva,

dar garir gumazibar ziabar kara: Salum, Akup, Talmon, Ahiman, ko me ko
ingarir aveghbuaba. Ezɨ Salum, men gumazir dapanim.

18 Fomɨra Jerusalemɨn nguibam tɨghar ikuvighamin dughiamɨn, gumazir
kabar ikɨzimɨn gumaziba, aruem anadi naghɨn Godɨn Dɨpenimɨn itiar
akamɨn gari, itiar akar kam, me kamaghɨn a dɨbori, Atrivimɨn Itiar Akam.
Gumazir kaba, men inazir afeziaba, bar fomɨra Israelia gumazamiziba
puvatɨzir danganimɨn itir dughiamɨn, me Livain anabamɨn adarazi bagha
danganir me itim geghuva an gari.

19-20 Ezɨ dughiar kamɨn Koran adarasi, Ikiavɨra Itir Godɨn Purirpenim ko,
an aven zuir itiar akabar gari. Ezɨmeamir ingangarir kamEleasarɨn otarim
Finias, men faragha ghuamen gari. Ezɨ Ikiavɨra Itir God, Finias ko iti.
Ezɨ Devitɨn dughiamɨn, Salumɨn igharazim uan aveghbuaba ko, me Ko-

ran ovavir boriba, me Ikiavɨra Itir Godɨn Purirpenimɨn itiar akabar garir

ingangarim iti. Salumɨn igharazir kam, a Koren otarim, egha Ebiasapɨn
igiavotarim.

21 Ezɨ Meselemian otarim Sekaraia, a God bativamin Purirpenimɨn itiar
akabar garir gumazim.

22Me ingangarir kam damuasa 212plan gumaziba amɨsefe. Me gumazir
kabar ziaba ko men ikɨziba, me itir nguibabar ziabar apengan vaghvagha
ada osira izaghirɨ. Atrivim Devit ko Godɨn akam inigha izir gumazim
Samuel, ingangarir kam isa gumazir kabagh anɨngi.

23Ezɨ gumazir kaba, Ikiavɨra Itir Godɨn Purirpenimɨn itiar akabar gari. Ezɨ
men ovavir boriba gɨn uaghan kamaghɨra Ikiavɨra Itir Godɨn Dɨpenimɨn tiar
akabar garir ingangarir kam damuam.

24Me Godɨn Dɨpenim avɨnizir dɨvazimɨn mɨriar 4plan itir itiar akar 4plan
kabar boroghɨn mɨtiva dar gari. Tiar akar mam, dɨvazimɨn aruem anadi
naghɨn itima, mam aruem uaghiri naghɨn itima, mam notɨn amadaghan
itima, mam sautɨn amadaghan iti.

25 Ezɨ dughiar mabar men aveghbuaba, uan nguibaba ataghɨragha iza
men akurvagha ingangarir kam gami. Men aveghbuar kaba, 7plan aruebar
ingara, ua uan nguibabar zui.

26Ezɨ Livain anabamɨn gumazir 4pla, gumazir dapanibar ikia kamaghɨra
iti. Me Godɨn Dɨpenim aven itir danganim ko bar pɨn kozir biziba arɨzir
danganimɨn garir ingangarim iti.

27MeDɨpenim geghuvamɨzarazibar Dɨpenimɨn tiaba kuamin ingangarim
gamua iti. Kamaghɨn amizɨ, me dɨmagaribar Godɨn Dɨpenim avɨnizir
dɨvazimɨn aven itir danganibar akui.

Livain anabamɨn gumazir igharazibar ingangariba
28 Jerusalem tɨghar ikuvighamin dughiamɨn, Livain anabamɨnmarasi, me

Godɨn ingangaribar amuamin bizibar ganamin ingangarim iti, kar itariba
ko mɨneba ko bizir maba sara. Ofa gamir gumaziba ofa damuasa da inigha
zuir dughiaba, koua ada inigha izir dughiaba, gumazir kababar deravɨra da
mengam.

29 Ezɨ Livain anabamɨn igharaz darasi, Ikiavɨra Itir Godɨn Dɨpenimɨn
aven itir bizir igharazibar ganamin ingangarim iti, kar dakoziba ko bizir
igharazir God baghavɨra itiba. Me uaghan plauan aghuim ko wain ko olivɨn
boremkopauranmughuriar aghuim itimkouapauran igharazirmaba sara
me dar gari.

30 Ezɨ pauran igharagha gariba isa da ververir ingangarim, a ofa gamir
gumazibar ingangarimra.

31Livain anabamɨn gumazir mam, an izamMatitia, a ofaba bagha plauan
baraviba tuer ingangarim gami. Matitia, a Salumɨn otarir ivariam, egha a
Koran ikɨzimɨnmav.

32 Ezɨ Kohatɨn ikɨzimɨn marasi, me zurara Sabatɨn dughiabar, God
danɨngamin bretɨn rubuziba tuer ingangarim iti.

33Ezɨ Livain anabamɨn ikɨzibar gumazir dapanir maba, me onger akabar
amuamin ingangarim iti. Gumazir kaba, me dɨmagariba ko aruebar in-
gangarir kam damuam. Me ua ingangarir igharaziba puvatɨ. Kamaghɨn
amizɨma, me Godɨn Dɨpenim avɨnizir dɨvazimɨn aven itir danganir mabar
akui.

Gumazir aruar kalabus ategha ua izegha Jerusalemɨn itir mabar ziaba
34 Kalabus ategha uamategha izezir gumazir kaba, me Livain anabamɨn

adarazir gumazir dapaniba. Gumazir aruar kaba Jerusalemɨn iti.*

* 9:34: Vezɨn kam, gumazir men ziaba ves 14-17ɨn itiba, memɨgei.

Atrivim Solɨn ikɨzim
(Sapta 9:35--10:14)

Atrivim Solɨn adarazir ziaba
(1 Eghaghaniba 8:29-38)

35Gumazir Gibeonɨn nguibar ekiamɨn ingarizim Jeiel, a uan amuimMaka
ko Gibeonɨn nguibar ekiamɨn iti.

36An otarir ivariamApdon. Ezɨ an otarir igharazibar ziabar kara: Sur, Kis,
Bal, Ner, Nadap,

37Gedor, Ahio, Sekaraia, koMiklot.
38EzɨMiklot gɨn, Simeanafeziamɨnoto. Men ikɨzim, Benjaminɨnanabamɨn

igharaz darazir boroghɨn Jerusalemɨn iti.
39EzɨNer, aKisɨnafeziam, ezɨKis, a Solɨnafeziam. Ezɨ Solɨnotaribar ziabar

kara: Jonatan, Malkisua, Abinadap ko Esbal, an ziar igharazim, Isboset.
40 Ezɨ Jonatan, a Meribalɨn afeziam, an ziar igharazim Mefiboset. Ezɨ

Meribal, a Maikan afeziam.
41Maikan otaribar ziabar kara: Piton, Melek, Tarea ko Ahas.†
42 Ezɨ Ahas, a Jaran afeziam. Ezɨ Jaran otaribar ziabar kara: Alemet,

Asmavet ko Simri. Ezɨ Simri, a Mosan afeziam.
43 Ezɨ Mosa, a Binean afeziam, ezɨ Binea, a Refaian afeziam, ezɨ Refaia, a

Eleasan afeziam, ezɨ Eleasa, a Aselɨn afeziam.
44 Ezɨ Asel 6plan otariba iti. Men ziabar kara: Asrikam, Bokeru, Ismael,

Searia, Obadia ko Hanan.

10
Atrivim Sol uan otariba ko ariaghire
(1 Samuel 31:1-13)

1Dughiarmamɨn, Filistiaba ghua Israelia komɨsogha, Gilboanmɨghsɨamɨn
Israelian gumazir avɨribav soghezɨma me ariaghire. Ezɨ men marazi
mɨdorozim ategha are.

2 Ezɨ Sol uan otariba ko, me uaghan are, ezɨ Filistiaba men agɨragha
ghua Solɨn otarir 3pla mɨsoghezɨ me ariaghire. Solɨn otaribar ziabar kara:
Jonatan, Abinadap koMalkisua.

3 Ezɨ mɨdorozim bar ekevezɨma gumaziba Solɨn agɨra. Filistian maba an
apigha barir pibar a gasima, barir maba amɨtivizɨ, a bar amughamuki.

4 Kamaghɨn amizɨ, Sol uan gumazir igiar an mɨdorozir biziba aterimɨn
diagha ghaze, “Nɨ uan mɨdorozir sabam inigh izɨ na bɨraghtɨma kɨ aremeka.
Puvatɨghtɨ, Filistianmɨkarzirmogomebar iniba aghorezir puvatɨzir kaba, izɨ
na dɨpovmɨzazim na danɨngɨva namɨsueghtɨ kɨ aremegham.”
Ezɨ gumazir igiar kam bar atiatigha Sol ginivan bar aghua. Kamaghɨn

amizɨ, Sol uabɨ uanmɨdorozir sabam asaragha a gaverazɨ, sabam amɨtɨzɨ an
areme.

5Ezɨ gumazir igiar kam gari, Sol aremezɨ, a uaghan uanmɨdorozir sabam
asaragha a gaverazɨ, sabam amɨtɨzɨ a uaghan Sol ko areme.

6 Dughiar kamra, Sol uan otarir 3pla ko an adarasi, me bar moghɨra
ariaghire.

7Ezɨ Israelian danganir zarimɨn itiba kamaghɨn oraki, Israelianmɨdorozir
gumaziba are. Me uaghan kamaghɨn oraki, Sol uan otariba ko, me bar
ariaghire, ezɨ me uan nguibar ekiaba ategha are. Ezɨ gɨn Filistiaba iza
nguibar ekiar kaba inigha dar iti.

† 9:41: Hibrunakam, vezɨnkamɨn, Ahasɨn ziam itir puvatɨ. Ezɨnɨ ves 42, ko 1 Eghaghaniba 8:35ɨngan.

8 Mɨdorozim gɨvazɨ, amɨmzaraghan Filistiaba uamategha iza, Israelian
ariaghirezibar kuabar korotiaba suva, men biziba iniasa izi. Egha me
garima, Sol uan otariba ko, men kuaba Gilboanmɨghsɨamɨn ireghav iti.

9 Ezɨ me Solɨn kuamɨn fɨrim atugha, an dapanim ko mɨdorozir korotiaba
ini. Egha me gumazir maba amadazɨma, me akar aghuim inigha ghua
Filistiabar nguazimɨn tintinibar arua uan asebar dɨpenibar aven ghua an
gun gumazamiziba komen asebav gei.

10 Egha me Solɨn mɨdorozir korotiaba isa uan asebar ziaba fer dɨpenimɨn
da arɨki. Egha an dapanim inigha ghua asem Dagonɨn ziam fer dɨpenir
bɨrimɨn anegura.

11Ezɨ Israelian Jabesɨn nguibar ekiamɨn iti darasi, me Gileatɨn nguazimɨn
aven iti, me Filistiaba Sol gamizir arazimɨn eghaghanim baraki.

12 Kamaghɨn amizɨ, mɨdorozir gumazir gavgaviba dɨkavigha ghua Sol ko
an otaribar kuaba inigha Jabesɨn ize. Egha Solɨn kuam ko an otaribar kuaba
inighaghua Jabesɨnnguibar ekiamɨn temerOkɨnpovimɨnme isamozimgatɨ.
Eghamebarmoghɨramebaghaaziavaosemegha7plandughiabarmebagha
dagheba ataki.

13Sol Ikiavɨra Itir Godɨnakambaraghizir puvatɨ. A Ikiavɨra Itir GodɨnAkar
Gavgavim batoke. An oveaghuezibar duabar dia, nɨghnɨzim uabɨ danɨng
tuavim uabɨn akakaghasa, dar azai. Kamaghɨn amizɨ, an areme.

14A Ikiavɨra Itir Godɨn nɨghnɨzim inian aghua. Kamaghɨn amizɨ, Ikiavɨra
Itir God a mɨsoghezɨ an areme. Ezɨ God Jesin otarim Devit gamizɨ, an
atrivimɨn oto.

AtrivimDevitɨn eghaghanim
11

(Sapta 11--21)
Devit Israelian atrivimɨn oto
(2 Samuel 5:1-10)

1 Ezɨ bizir kamɨn gɨn, Israelia bar iza Hebronɨn nguibamɨn Devitɨn gara,
kamaghɨn amɨgei, “Nɨ oragh. E bar, nɨ ko inivafɨzir vamɨra ko ghuzir vamɨra.

2 Sol fomɨra en atrivimɨn itima, nɨ mɨdorozibar Israelia e bagha en
mɨdorozir gumazibar faragha zui. Ezɨ Ikiavɨra Itir God, nɨn God, nɨ mɨgɨa
ghaze, ‘Nɨ sipsipbagh eghuvir gumazimɨn mɨn ikɨ, nan gumazamizibagh
ativagham. Eghmen atrivimɨn otogham.’ ”

3 Kamaghɨn amizɨ, Israelian gumazir dapaniba iza, Hebronɨn nguibamɨn
otogha,AtrivimDevitɨnbighanuari akuvazɨ, a Ikiavɨra ItirGodɨndamazimɨn
akar dɨkɨrɨzir gavgavir mam me ko a gami. Ezɨ me borem isa an dapanim
ginga, maghɨram anemɨsevezɨ a Israelian atrivimɨn oto, mati Ikiavɨra Itir
God, uan akam inigha izir gumazim Samuelɨn akam garugha mɨkemezɨ
mokɨn.

4 Dughiar mamɨn, Atrivim Devit uan mɨdorozir gumaziba ko ghua
Jerusalem iniasa mɨsosi. Jerusalem, a Jebusian nguibamra.

5 Ezɨ Jebusia ghaze, Devit men nguibam inian kogham. Ezɨ puvatɨ, De-
vit uan mɨdorozir gumaziba ko ghua me mɨsogha men dɨvazir gavgavim
avɨnizir nguibar ekiam ini. Nguibar ekiar kamɨn ziam Saion. Ezɨ gɨn,
gumazamiziba a dɨbora ghaze, “Devitɨn Nguibar Ekiam.”

6Devit faragha nguibar ekiar kam komɨsoghasa kamaghɨn uanmɨdorozir
gumazibav gei, “Gumazir manam bar faraghɨvɨra Jebusian gumazitam
mɨsueghtɨ an aremegham, a nan mɨdorozir gumazibar gumazir dapanimɨn
10:13: Ofa Gami 19:31; 20:6; 1 Samuel 13:8-14; 15:1-24; 28:7-8 11:4: Josua 15:63; Gumazir

Dapaniba 1:21

ikiam.” Ezɨ Seruian otarim Joap, a faragha ghuamɨdorozim fore. Kamaghɨn
amizɨ, Devit anemɨsevezɨ, a mɨdorozir gumazibar gumazir dapanimɨn oto.

7 Kamaghɨn amizɨ, Devit gɨn ghua Saionɨn nguibar ekiar gavgavir kam
gapera. Ezɨ gumazamiziba ziam a gatɨgha ghaze, “Devitɨn Nguibar Ekiam.”

8 Ezɨ Devit mɨkemezɨma, ingangarir gumaziba nguibar ekiamɨn dɨpenir
avɨribar ingarizɨ da nguibar ekiam azui. Me danganir konir nguaziba
akunizimɨn, dɨpeniba faraghavɨra azenan dar ingara, egha nguibar ekiamɨn
aven dar ingara izi. Ezɨ Joap ua nguibar ekiamɨn danganir igharazir mabar
ingara ghuavɨra iti.

9 Ikiavɨra Itir Godɨn Gavgaviba Bar Itim, Devit ko iti, bizir kam bangɨn,
Devit atrivir gavgavimɨn ikia ghua bar ekevegha ikia mamaghɨra iti.

Devitɨnmɨdorozir gumazibar ziaba
(2 Samuel 23:8-39)

10 Kar Devitɨn mɨdorozir gumazir bar gavgavibar gumazir dapanibar
ziaba. God Israelɨn kantri gɨnɨghnɨgha Devit atrivimɨn ikiasa anemɨsefe.
Mɨdorozir gumazir kaba ko Israelian igharaz darasi, Devit atrivimɨn otivasa
me bar an akurvagha pamtemɨn ingara ghuavɨra iti. Arazir kamɨn, Ikiavɨra
Itir God uan akar dɨkɨrɨzim gamizɨ, a guizbangɨram oto.

11 Devitɨn mɨdorozir gumazir gavgavibar ziabar kara: Jasobeam, a Hak-
monin adarazir gumazim. A mɨdorozir gumazir gavgavir kabar gumazir
dapanir 3plan faragha zui. Dughiar mamɨn, a uan afuzimɨn suiragha
300plan apaniba komɨsogha barmemɨsoghezɨ, me ariaghire.

12 Ezɨ Dodon otarim Eleasar, a mɨdorozir gumazir ziar ekiaba itir 3plan
kabar namba 2ɨn gumazim. A Ahohin adarazir gumazim.

13 Dughiar mamɨn, an Atrivim Devit ko Pasdamimɨn nguibamɨn itima,
Filistiaba mɨsoghasa uari akufi. Ezɨ Filistiaba izir dughiamɨn, Israelia men
atiatigha ua uari amɨkɨrɨvegha are. Danganir kamɨn, balin azenir mam iti.

14 Ezɨ Devit Eleasar ko, azenir kamɨn tongɨra mɨtɨghav ikia, Filistiaba
nguazir kam inian men aghuagha, pamten me ko uariv sosi. Egha aning
Filistian kabav soghezɨmame ariaghire. Arazir kamɨn, Ikiavɨra Itir God bar
Filistiaba abɨrazɨ, Israelia deravɨra iti.

15Devitɨn mɨdorozir gumazir dapanibar tongɨn, marazi men faragha zui,
ezɨ gumazamiziba ziar kam me gatɨ, Devitɨn Mɨdorozir Gumazir Gavgavir
30pla. Dughiar mamɨn Devit Adulamɨn dagɨar torimɨn aven itima, Devitɨn
Mɨdorozir Gumazir Gavgavir 30plan tongɨn, gumazir 3pla dɨkavigha an
ganasa ghu. Dughiar kamra, Filistiaba uaghan iza Refaimɨn danganir
zarimɨn uari bagha averpenibar ingarigha iti.

16 Ezɨ dughiar kamɨn, Devit uan mogomer danganir gavgavimɨn iti, ezɨ
Filistiabar mɨdorozir gumaziba Betlehemɨn nguibam inigha gɨfa.

17 Ezɨ Devit kuarim an pɨrima, a pamtem nɨghnɨgha ghaze, “Maia,
tina mangɨ na bagh Betlehemɨn nguibam avɨnizir dɨvazimɨn tiar akamɨn
boroghɨn itir mozir dɨpatam tuigh izɨ na danigham!”

18Ezɨmɨdorozir gumazir gavgavir 3plan kaba,me kamaghɨn oregha ghua,
Filistiaba itir danganimɨn me ko mɨsogha me abigha ghu. Egha Betlehemɨn
nguibam avɨnizir dɨvazimɨn itiar akamɨn boroghɨn ghua dɨpam tuigha Devit
bagha a inigha uamategha ize. Ezɨ Devit dɨpar kam amezir puvatɨ, a dɨpam
ofanmɨn a isa Ikiavɨra Itir God ganɨga, nguzimɨn a inge.

19 Egha Devit kamaghɨn mɨgei, “O Ikiavɨra Itir God, gumazir dɨpar kam
tuasa ghueziba me bar atam ariaghiregha ua ize. Kɨ dɨpar kam amɨ mati,
kɨ men ghuzim api. Kamaghɨn amizɨ, kɨ anemeghan kogham.” Egha Devit
dɨpam amezir puvatɨ.
Kar bizir mam, mɨdorozir gumazir 3plan gavgavir kaba a gami.

20 Ezɨ Abisai 30plan* mɨdorozir gumazir gavgavibar faragha zuir gu-
mazim. An aveghbuam Joap. Dughiar mamɨn, Abisai uan afuzim inigha
300plan apanibav soghezɨ me bar ariaghire. Kamaghɨn amizɨ, a uaghan
mɨdorozir gumazir gavgavir 3plan kaba ko, ziar ekiam iti.

21Eghaa3planmɨdorozir gumazir gavgavir kabagh itagha ziar ekiam ikia,
egha men gumazir dapanimɨn oto. Egha a uabɨ 3plan mɨdorozir gumazir
gavgavir igharazir kaba komagh ghuzir puvatɨ.

22Ezɨ Jehoiadan otarimBenaia, a Kapselɨn nguibamɨn gumazim, a uaghan
mɨdorozir gumazir gavgavir mam. Egha mɨdorozir avɨrir mabagh amua
apaniba abɨni. Dughiar mamɨn, Benaia Moapɨn kantrin gumazim, Ariel, an
otarir pumuningmɨsoghezɨ aning areme. Ezɨ gɨndughiar orangtɨzimɨn, aisɨn
ofɨziba irima, amozirmamgiraghugha laionɨnmammɨsoghezɨmaanareme.

23 Egha dughiar igharazir mamɨn, a Isipian gumazir bar dafar mamɨn
mɨsoghezɨ an areme. Gumazir kamɨn tuirivim 2 mita gafira. Gumazir kam
afuzimɨn suiraghav iti, ezɨ afuzir mɨsiam bar ekevegha, mati iniba isair
masinɨn ainɨn ruarimɨnmɨn gari. Ezɨ Benaia ter otevir osɨmtɨzirmam inigha
an boroghɨn ghugha a mɨsogha, an dafarimɨn afuzim amɨkegha a bɨrazɨ, an
areme.

24 Jehoiadan otarim Benaia, amizir bizir ekiar kabanang a pɨrafazɨ, a
uaghanmɨdorozir gumazir gavgavir 3plan kaba ko ziar ekiam iti.

25An ziar ekiam, 30plan mɨdorozir gumazir gavgavir kabagh afira, egha
mɨdorozir gumazir 3plan ziar ekiaba itir kaba ko magh ghuzir puvatɨ. Ezɨ
Devit uabɨ geghuv, uabɨn ganamin gumazibar dapanimɨn anetɨ.

26-4730planmɨdorozir gumazir gavgavibar ziabar kara:

Asahel, a Joapɨn dozim,
Betlehemɨn nguibamɨn gumazim Elhanan, a Dodon otarim,
Sama, a Harorɨn nguibamɨn gumazim,
Heles, a Pelonɨn nguibar ekiamɨn gumazim,
Ira, a Ikesɨn otarim, a Tekoan nguibar ekiamɨn gumazim,
Abieser, a Anatotɨn nguibar ekiamɨn gumazim,
Sibekai, a Husan nguibamɨn gumazim,
Ilai, a Ahohin adarazir gumazim,
Maharai, a Netofan nguibar ekiamɨn gumazim,
Banan otarimHelet, a Netofan nguibar ekiamɨn gumazim,
Itai a Ribain otarim, a Gibean nguibar ekiamɨn Benjaminɨn anabamɨn
gumazim,

Benaia, a Piratonɨn nguibar ekiamɨn gumazim,
Hurai, a GasɨnMɨghsɨamɨn boroghɨn itir danganir zarimɨn gumazim,
Abiel, a Araban nguibar ekiamɨn gumazim,
Asmavet, a Baharumɨn nguibamɨn gumazim,
Eliaba, a Salbonɨn nguibar ekiamɨn gumazim,
Gisonɨn nguibamɨn gumazimHasemɨn otariba,
Jonatan, a Sagen otarim, a Hararɨn nguibamɨn gumazim,
Ahiam, a Sakarɨn otarim, a Hararɨn nguibamɨn gumazim,
Elifal, a Urɨn otarim,
Hefer, a Mekeran nguibamɨn gumazim,
Ahiya, a Pelonɨn nguibamɨn gumazim,
Hesro, a Karmelɨn nguibar ekiamɨn gumazim,
Narai, a Esbain otarim,
Joel, a Natanɨn aveghbuam,
Miphar, a Hakrin otarim,

* 11:20: Gumazir maba ghaze, dɨbobonir kam 3ra tu.

Selek, a kantri Amonian gumazim,
Naharai a Berotɨn nguibar ekiamɨn gumazim, a Joapɨn mɨdorozir afuziba
ko bizir igharaziba sara aterir gumazim,

Ira, a Itran ikɨzimɨn gumazim,
Garep, a Itran ikɨzimɨn gumazim,
Uria, a Hitian gumazim,
Sabat, a Alain otarim,
Adina, a Sisan otarim, a Rubenɨn anabamɨn mɨdorozir gumazir dapanir
mam, egha Adinan ikɨzimɨn 30plan gumazibar dapanimɨn iti,

Hanan, a Makan otarim,
Josafat, a Mitanɨn nguibamɨn gumazim,
Usia, an Astarotɨn nguibamɨn gumazim,
Hotamɨn otarimning Sama ko Jeiel, aning Aroerɨn nguibamɨn gumazimn-
ing,

Jediael ko Joha, aning Simrin otarimning, aning Tisɨn nguibamɨn gumaz-
imning,

Eliel, a Mahavan nguibamɨn gumazim,
Elnamɨn otarimning Jeribai ko Josavia,
Itma, a Moapian kantrin gumazim,
EzɨMesoban nguibamɨn gumaziba, Eliel ko Obet ko Jasiel.

12
Benjaminɨn anabamɨn gumazir Devitɨn mɨdorozir gumazibar otivizibar

ziaba
1Kisɨn otarim Sol, a Devitɨn gɨntɨzir dughiamɨn, Devit an ara ghua Siklakɨn

nguibar ekiamɨn iti. Devit Siklakɨn itima,mɨdorozir gumazir gavgavirmaba
iza a ko iti. Eghame an akuraghamɨsosi.

2Me Benjaminɨn anabamɨn gumaziba, ezɨ Atrivim Sol men ikɨzimɨn mav.
Gumazir kaba, barir pibar asa bar fozir gumaziba. Egha agharir kɨriam o
agharir guvimɨn barir piba ko katapelbar deravɨram asi.

3Men mɨdorozir gumazibar faragha zuir gumazir dapanim, Ahieser. An
dozim Joas, a men gumazir dapanir namba 2. Aning Gibean nguibamɨn
gumazim Seman otarimning. Ezɨ gumazir igharazibar ziabar kara:

Jesiel ko Pelet aning Asmavetɨn otarimning,
Beraka,
Anatotɨn nguibar ekiamɨn gumazim Jehu,
4Gibeonɨn nguibar ekiamɨn gumazim Ismaia, a Devitɨn 30plan mɨdorozir
gumazir gavgavir kabar gumazir dapanim, egha bar deravɨra mɨsosi.

Jeremaia, Jahasiel, Johanan,
ko Gederan nguibar ekiamɨn gumazim Josabat,
5ko Elusai, Jerimot, Bealia, Semaria,
ko Haripɨn nguibar ekiamɨn gumazim Sefatia,
6 ko Koran nguibar ekiamɨn gumaziba Elkana, Isia, Asarel, Joeser ko
Jasobeam,

7 ko Gedorɨn nguibar ekiamɨn gumazim Jerohamɨn otarimning Joela ko
Sebadaia.
Gatɨn anabamɨn gumazir Devitɨnmɨdorozir gumazibar otivizibar ziaba

8Devit gumazamiziba puvatɨzir danganimɨn itir mogomer danganir gav-
gavir kamɨn itir dughiamɨn, Gatɨn anabamɨn mɨdorozir gumazir gavgavir
mabaSol ateghaghuaDevit ko iti. Meorabar suighaafuzibarmɨsoghabar fo.

Me mɨsozir dughiabar, men guaba bar ikuvigha, laionbar guabar mɨn gari.
Eghamemɨghsɨabar itir asɨzir atiabar mɨn bar puvɨra ivemari.

9-13Men ziabar kara:

Eser, a men dapanim,
ezɨ namba 2 Obadia,
namba 3 Eliap,
namba 4Mismana,
namba 5 Jeremaia,
namba 6 Atai,
namba 7 Eliel,
namba 8 Johanan,
namba 9 Elsabat,
namba 10 Jeremaian igharazim,
ezɨ namba 11Makbanai.
14 Gatɨn anabamɨn gumazir kaba, me Devitɨn mɨdorozir gumazibar gu-

mazir dapaniba. Me bar mɨdorozir gumazibar garir gumazir dapanir bar
aghuiba. Egha me apaniba ko mɨsozir dughiabar, marazi 100plan apanibav
soghame abɨri, ezɨmarazi 1,000plan apanibav soghame abɨri.

15 Azenir mamɨn, an iakɨnir faragha zuimɨn, mɨdorozir gumazir kabara,
Jordanɨn Fanemɨn aperiar ekiam abigha vongɨn ghue. Dughiar kamɨn,
me aruem anadi naghɨn ko aruem uaghiri naghɨn gumazamizir danganir
zarimɨnboroghɨn itibav soghamen gɨntɨsi. Ezɨ gumazamiziba tintinibar are.

Benjamin ko Judan anabamningɨn gumazir maba Devitɨn mɨdorozir gu-
mazibar dapanibar otifi

16 Dughiar mamɨn, Benjaminɨn anabamɨn gumazir maba ko Judan an-
abamɨn gumazir maba iza, Devit modogha itir danganir gavgavir kamɨn an
ganasa ize.

17 Ezɨ Devit ghua me batogha kamaghɨn me mɨgei, “Ia navir amɨrizimɨn
nan akurvaghsɨ na bagh izɨtɨ deragham. Kɨ ia ko akam akɨr ian namakamɨn
otivasa ifonge. Kɨ uabɨ osɨmtɨzitam ian itir puvatɨgha, tong ia gasɨghasɨghizir
puvatɨ. Kamaghɨn amizɨma, ia na isɨ nan apanibar agharim datɨghtɨ, en
inazir afeziabar God a ian ganɨva ia tuisɨgham.”

18 Ezɨ men mav, Amasai, Godɨn Duam a gapazazɨma, a kamaghɨn Devit
mɨgei, “O Jesin otarim Devit, e nɨ ko ikiasa. E nɨn adarazir ikiasa. Bar
guizbangɨra, nɨn God nɨn akurvasi. Kamaghɨn amizɨ, nɨ ko nɨn akurvazir
gumaziba, deravɨra ikɨ navir amɨrizim ko dabirabir aghuim ikiam.” Ezɨ,
Devit me inigha uan mɨdorozir gumazibar garir gumazir dapanibar me
arɨki. EzɨAmasai gɨnDevitɨn 30planmɨdorozir gumazir gavgavibar gumazir
dapanimɨn oto.

Manasen anabamɨn gumazir maba Devitɨn mɨdorozir gumazibar dapani-
bar otifi

19Ezɨ Devit Filistiaba ko ghua, Atrivim Sol ko mɨsoghasa zuima, Manasen
anabamɨnmarazi Sol ateghaDevit baghaghue. EzɨDevit Filistiabarakurazir
puvatɨ. Bizir kam kamakɨn, Filistiabar atriviba faragha Devit ko an adarazi
batoke. Me kamaghɨn fo, Devit fomɨra Solɨn akura. Kamaghɨn amizɨ, me
atiatia ghaze, Devit ua mɨdorozimɨn dughiamɨn, Solɨn adarazir akuragh
Filistiabav soghtɨ, me arɨghiregham. Kamaghɨn amizɨ, atriviba kamaghɨn
mɨgɨrɨgɨam gamigha Devit amadazɨ, a zui.

20 Devit uamategha Siklakɨn zuir dughiamɨn, Manasen anabamɨn
mɨdorozir gumazir kaba a ko zui. Men ziabar kara: Atna, Josabat, Jediael,

Maikel ko Josabatɨn igharazim ko Elihu ko Siletai. Manasen anabamɨn
mɨdorozir gumazir kaba, me vaghvagha 1,000plan mɨdorozir gumazibar
gumazir dapanibar iti.

21 Gumazir kaba, me bar mɨdorozir gumazir bar aghuiba, ezɨ Devit me
inigha uan mɨdorozir gumazibar gumazir dapanibar me arɨki. Egha Devit
gumazir mɨsoziba ko biziba okeba ko mɨsozir dughiamɨn, gumazir dapanir
kaba an akuraghame komɨsosi.

22Ezɨ arueba barmɨdorozir gumazir avɨriba iza Devitɨnmɨdorozir gumaz-
ibar otivasa mamaghɨra iti. Ezɨ an mɨdorozir gumazibar dɨbobonim bar pɨn
ghuavanabo, mati Godɨnmɨdorozir gumazir okoruar bar dafamra.

Israelia barmoghɨra Devitɨn akuraghtɨ an atrivimɨn otivam
23 Devit Hebronɨn nguibar ekiamɨn itir dughiamɨn, Ikiavɨra Itir God

mɨkemezɨ moghɨn, mɨdorozir gumazir avɨrim a damightɨ a Israelian
atrivimɨn otogh Solɨn danganim iniasa,me a bagha ize. Memɨdorozir biziba
saram atera izi. Men anababar dɨbobonibar kara.

24 Judan anabamɨn adarazir tongɨn, 6,800plan mɨdorozir gumaziba, me
uan oraba ko afuzir ruariba inigha da sara ize.

25Ezɨ Simeonɨn anabamɨn adarazir tongɨn, 7,100planmɨdorozir gumaziba
ize. Me barmɨdorozir gumazir bar aghuiba.

26 Ezɨ Livain anabamɨn adarazir tongɨn, 4,600plan mɨdorozir gumaziba
ize.

27 Ezɨ Jehoiada, a Aronɨn ovavir boribar gumazir dapanim, a 3,700plan
mɨdorozir gumaziba inigha ize.

28Ezɨ Sadok, a mɨdorozir gumazir igiar bar gavgavim, a uabɨ uan ikɨzimɨn
22planmɨdorozir gumazir dapaniba ko ize.

29 Ezɨ Benjaminɨn anabamɨn adarazir tongɨn, kar Atrivim Solɨn adarasi,
men gumazir 3,000pla ize. Me faragha, men gumazir avɨriba Sol ko ikia an
gɨn zui, eghame datɨrɨghɨn Devit bagha ize.

30EzɨEfraimɨnanabamɨnadarazir tongɨn, 20,800planmɨdorozir gumaziba
ize. Me bar mɨdorozir gumazir bar aghuiba, eghame uan ikɨzibar aven ziar
ekiaba iti.

31 Ezɨ Manasen anabar me tuirazimningɨn mamɨn adarazir tongɨn,
18,000plan mɨdorozir gumaziba ize. Men adarazi uari me amɨsevegha me
amadazɨ, me Devit damutɨ an atrivimɨn otivasa Hebronɨn ghu.

32 Ezɨ Isakarɨn anabamɨn adarazir tongɨn, 200plan gumazibar garir gu-
mazir dapaniba ko mɨdorozir gumazir men apengan ingariba, me bar ize.
Gumazibar garir gumazir dapanir kaba, nɨghnɨzir aghuiba iti, egha me
dughiar kamɨn bizir otiviziba ko Israelia damuamin bizibar mɨngariba, me
bar dagh fo.

33EzɨSebulunɨnanabamɨnadarazir tongɨn, 50,000planmɨdorozir gumazir
bar aghuiba ize. Me Devitɨn akurvaghamin nɨghnɨzir bar vamɨra iti. Egha
mɨsoghamin bizir guar avɨriba sara ize.

34EzɨNaptalin anabamɨnadarazir tongɨn, 1,000planmɨdorozir gumazibar
dapaniba ko 37,000pla mɨdorozir gumaziba ize. Me uan oraba ko afuzir
ruaribar suigha ize.

35 Ezɨ Danɨn anabamɨn adarazir tongɨn, 28,600plan mɨdorozir gumaziba
ize. Me zuraramɨsoghasavɨra gara iti.

36 Ezɨ Aserɨn anabamɨn adarazir tongɨn, 40,000plan mɨdorozir gumaziba
ize. Me uaghan zuraramɨsoghasavɨra gara iti.
12:23: 2 Samuel 5:1-3

37 Ezɨ Rubenɨn anabam ko Gatɨn anabam ko Jordanɨn Fanemɨn aruem
anadi naghɨn itir Manasen anabar me tuirazimningɨn igharazim, me Jor-
danɨn Fanemɨn aruem anadi naghɨn iti, men adarazir tongɨn, 120,000plan
mɨdorozir gumaziba ize. Me bar mɨdorozim damuamin bizir avɨriba sara
ize.

38Mɨdorozir gumaziraghuirkababar,mɨdorozirbizibaatera izaHebronɨn
otifi. MeDevit damightɨ, a Israeliandanganibabar dar atrivimɨnotivasa,me
bar nɨghnɨzir vamɨra iti. Ezɨ Israelian igharaz darasi, me uaghan nɨghnɨzir
kamra iti.

39Gumazir kaba, men namakaba me bagha inigha izezir dagheba, me da
apava aruer pumuning komɨkezimɨn Devit ko Hebronɨn iti.

40Bar guizbangɨra, Israelian kantrin itir danganiba bar dar iti darasi, bar
saghon itir Isakarɨn nguazim ko Sebulunɨn nguazim ko Naptalin nguazir
notɨn amadaghan iti darazi uaghan, me bar kamaghɨn oregha bar akuegha
dagher igharagha garir avɨrim atera Hebronɨn izi. Me plauan avɨrim ko
wainɨn ovɨzir me apuziziba ko fikɨn ovɨzir me apuziziba ko wainɨn dɨpar
avɨriba ko olivɨn boreba, me da atera ize. Me dagher kaba isa donkiba ko
kamelba ko bulmakaubagh isɨn da arigha da atera ize. Egha gumazamiziba
damamin bulmakauba ko sipsipba, me uaghan da inigha ize.

13
Devit ghua Godɨn Akar Dɨkɨrɨzir Gavgavimɨn Boksiam ini
(2 Samuel 6:1-11)

1 Dughiar mamɨn, Devit uan gumazir dapanir 1,000plan gumazibar
gariba, ko gumazir dapanir 100plan gumazibar gariba, ko uan gumazir
dapanir igharaziba kamaghɨn me ko uariv gɨa men nɨghnɨzim bagha men
azai.

2-3Egha a barmoghɨra Israelian diagha kamaghɨnmemɨgei, “Kɨ kamaghɨn
nɨghnɨsi, e ti mangɨ Ikiavɨra Itir Godɨn Akar Dɨkɨrɨzir Gavgavimɨn Boksiam
inigh izɨtɨ deragham. Guizbangɨra, Sol atrivimɨn itir dughiamɨn, e bar
Boksiar kam bakɨnɨghnɨki. Kamaghɨn amizɨ, ia nɨghnɨzir kam gifueghtɨ,
Ikiavɨra Itir God, en God, e Akar Dɨkɨrɨzir Gavgavimɨn Boksiar kam inigh
izɨsɨ ifueghtɨ, e namakar Israelɨn kantrin itiba bagh akam amangam. Egh
e uaghan ofa gamir gumaziba ko Livain uan nguibabar itiba sara me bagh
akam amadagham. Eghtɨme barmoghɨra izɨ e ko uari akuvagham.”

4 Ezɨ gumazamiziba bar moghɨra iza uari akuvagha nɨghnɨzir kam gi-
fongegha Devitɨn amamangatɨ.

5 Kamaghɨn amizɨ, Devit Israelɨn kantrin iti darazi bagha bar akaba
amangi, sautɨn amadaghan itir Isipɨn mɨtaghniamɨn boroghɨn Sihorɨn
Fanemɨn ikeghabar ghua, notɨnamadaghan itirHamatɨnzuir tuavir akamɨn
tu. Ezɨ me Kiriat Jearimɨn mangɨ Ikiavɨra Itir Godɨn Akar Dɨkɨrɨzir Gav-
gavimɨn Boksiam iniasa, bar iza uari akufa.

6 Ezɨ Devit me inigha Godɨn Akar Dɨkɨrɨzir Gavgavimɨn Boksiam iniasa
Judannguazimɨn itirnguibamBalanzui, anziar igharazimKiriat Jearim. Me
Boksiar kammɨgɨa ghaze, Ikiavɨra Itir God, kar anAkarDɨkɨrɨzir Gavgavimɨn
Boksiam. Boksiar kam, enselɨn bar gavgavir pumuningɨn nedazimning, a
gisɨn ikia mati, Ikiavɨra Itir Godɨn atrivir dabirabim.

7 Ezɨ Devit uan mɨdorozir gumaziba ko ghua Balan nguibar ekiamɨn
otivigha, ghua Abinadapɨn dɨpenimɨn oto. Egha me Akar Dɨkɨrɨzir Gav-
gavimɨn Boksiam inigh mangasa, karisɨn igiar mam inigha Boksiam isa a

13:5: 1 Samuel 7:1-2 13:6: UaMe Ini 25:22

gisɨn anetɨ. Ezɨ Abinadapɨn otarimning, Usa ko Ahio, aning karisɨn igiar
kamɨn akua tuavimɨn zui.

8 Ezɨ Devit Israelia ko me bar moghɨra ghuava, Ikiavɨra Itir Godɨn
damazimɨn bar akongegha pamtem ighiabagh amua an ziam fe. Me gitaba
ko buaba, ko tambarinba ko dɨbɨarir guar avɨribav sogha sɨghabagh ivi.

9 Me ghua gumazir mamɨn nguazir asɨzimɨn oto, gumazir kamɨn ziam
Kidon. Kar me witɨn ovɨzibar iniba kua dar dagheba isir danganim. Dan-
ganir kamɨn bulmakauba daghdazima, Akar Dɨkɨrɨzir Gavgavimɨn Boksiam
irasava ami. Kamaghɨn amizɨ, Usa uan agharim amadagha Boksiamɨn suira.

10 Kamaghɨn amizɨ, Ikiavɨra Itir God bar puvɨrama Usan anɨngaghegha
atari. Ezɨ danganir kamra, Usa Akar Dɨkɨrɨzir Gavgavimɨn Boksiamɨn
mɨriamɨnmaghɨram areme.

11Devit garima, Ikiavɨra Itir God uan anɨngagharimUsa gingezɨ an areme.
EzɨDevit atari. Ezɨme danganir kam dɨbora ghaze, “God Uan Anɨngagharim
Usa Ginge,” egha datɨrɨghɨnme uaghan kamaghɨra a dɨboravɨra iti.*

12 Devit datɨrɨghɨn Ikiavɨra Itir Godɨn atiatigha ghaze, “Kɨ manmaghɨn,
Ikiavɨra Itir Godɨn Akar Dɨkɨrɨzir Gavgavimɨn Boksiam inigh izɨtɨ a na ko
ikiam?”

13 Kamagh amizɨ, Devit Boksiam inigh Devitɨn Nguibar Ekiamɨn mangan
aghuagha, a inigha Jerusalemɨn zuir tuavim ategha ghua, Getɨn nguibar
ekiamɨn gumazir mam, Obetidomɨn dɨpenimɨn anetɨ.

14 Ezɨ Boksiam 3plan iakɨnibar Obetidomɨn dɨpenimɨn iti. Ezɨ dughiar
kamɨn, Ikiavɨra Itir God bar deraghavɨra Obetidom ko an adarazigh ami.

14
Devit Jerusalemɨn ikia atrivimɨn iti
(2 Samuel 5:11-16)

1 Tairɨn nguibar ekiamɨn Atrivim Hiram, a uan gavmanɨn ingangarir
gumazir dapaniba Devit bagha me amada. A uaghan Atrivim Devitɨn
dɨpenimɨn ingarasa, temer sidaba ko, dɨpenibar ingarir gumaziba ko
dagɨabar bizibar ingarir gumaziba, a me amangi. Ezɨ me Devit bagha
atrivimɨn dɨpenimɨn ingari.

2Devit bizir kabar gari, da a bagha izima a kamaghɨn fo, Ikiavɨra Itir God
guizbangɨra Israelian atrivimɨn ikiasa a ginaba. A uaghan kamaghɨn fo,
Ikiavɨra Itir God uan gumazamiziba bar men akurvaghasa, kamagh amizɨ,
a kantri Israel gamima, a bar dera.

3EzɨDevit Jerusalemɨn ikia ua amuir igharazir maba inigha dar iti. Ezɨ an
amuir kaba, otariba ko guivir maba bate.

4 A Jerusalemɨn ikiava otarir maba ini. Men ziabar kara: Simea, Sobap,
Natan, Solomon,

5 Iphar, Elisua, Elpelet,
6Noga, Nefek, Jafia,
7Elisama, Beliada ko Elifelet.
Devit Filistiaba komɨsoghame abɨra
(2 Samuel 5:17-25)

8 Filistiaba kamaghɨn oraki, Israelia Devit amɨsevezɨma a men atrivimɨn
oto. Ezɨ Filistiaba mangɨ me mɨsuegh Devitɨn suighasa zui. Me bizir kam
damuasa amima Devit fogha, uan danganir mogomer gavgavimɨn uaghirɨ.
* 13:11: Akar kam, “datɨrɨghɨn,” a datɨrɨghɨn itir dughiam mɨgeir puvatɨ. A gumazir akɨnafarir kam
osirizimɨn dughiammɨgei. 13:14: 1 Eghaghaniba 26:4-5

9 Filistiaba iza Refaimɨn danganir zarimɨn otogha gumazamizibav sogha
men biziba okei.

10EzɨDevit kamaghɨnGodɨnazara, “KɨmangɨvaFilistian kabav sogham, o?
Kɨmangɨme komɨsoghtɨ, nɨme isɨ na dafarim darɨgham o?”
Ezɨ Ikiavɨra Itir God kamaghɨn a ikaragha ghaze, “Are, nɨ mangɨ. Kɨ me isɨ

nɨn dafarim datɨghtɨ, nɨmɨdorozimɨnme abɨragham.”
11EzɨDevit ghua Filistiabav soghame abɨragha kamaghɨnmɨgei, “Ikiavɨra

Itir God mati aperiam otogha, pamtemɨn ivemara nan dafarimɨn nan
apaniba abɨagharighame gasɨghasɨki.”
Kamaghɨn amizɨ, me danganir kam dɨbora ghaze, “Ekiam Aperiamɨn Mɨn

Pamten Ivemara Apaniba Abɨagharɨsi.”
12 Ezɨ Filistiaba uan marvir guaba ategha are. Ezɨ Devit uan mɨdorozir

gumazibav kemezɨ, memenmarvir guabagh apongezɨ da isi.
13Ezɨ Filistiaba gɨn ua danganir zarir kamɨn izegha gumazamizibav sogha

men biziba okei.
14Ezɨ Devit kamaghɨn Godɨn azara, “Kɨmanmaghɨn damuam?”
Ezɨ Ikiavɨra Itir God kamaghɨna ikaragha ghaze, “Iamemɨsoghsɨmangɨva,

men guaba moghɨn mangan markɨ. Ia modogh men gɨrakɨrangɨn moghɨn
mangɨ, egh temer balsamba tuivighav iti naghɨnmɨsoghsɨvɨra gan ikɨ.

15 Ia oraghtɨma nɨgɨnim otogham, mati gumaziba temer kabar ghuabagh
isɨn daruam. Eghtɨ ia fogh suam, kɨ uabɨ Filistiabav soghsɨ ian faragh
mangam. Ia nɨgɨnir kam baraghamin dughiamɨn, ia maghɨra ivemar mangɨ
memɨsogh.”

16 Ezɨ Devit Ikiavɨra Itir God a mɨkemezɨ moghɨram amigha, Filistiabar
agɨragha bar me mɨsuagharɨki. Me me mɨsogha Gibeonɨn nguibar ekiamɨn
ikegha ghua Geserɨn nguibar ekiamɨn tu.

17Devit amizɨ bizir kam, kantribar gumazamiziba bar moghɨra a baregha
ziar ekiam Devit ganɨdi. Ezɨ Ikiavɨra Itir God me gamizɨma, me bar Devitɨn
atiatingi.

15
MeAkar Dɨkɨrɨzir Gavgavimɨn Boksiam inigh Jerusalemɨnmangasa

1 Devit ua bagha Jerusalemɨn dɨpenibar ingari, Jerusalem, a Devitɨn
Nguibar Ekiam. Egha a uaghan Godɨn Akar Dɨkɨrɨzir Gavgavimɨn Boksiam
arɨghasa danganir mam akɨri, egha me danganir kamɨn, Purirpenir mamɨn
ingari.

2 Ezɨ Devit kamaghɨn mɨgei, “Ikiavɨra Itir God uan Akar Dɨkɨrɨzir Gav-
gavimɨnBoksiamaterasa, Livain anabamɨnadarazi ginaba. Eghtɨmezurara
an ingangarim damuam. Kamaghɨn amizɨ, Livain anabamɨn adarazira, me
Akar Dɨkɨrɨzir Gavgavimɨn Boksiam gisaghpugh aneteram.”

3 Egha Devit, Akar Dɨkɨrɨzir Gavgavimɨn Boksiam inigh mangɨ danganir
a bagha dɨkɨrɨzimɨn anerɨghasa Israelian diazɨma, me iza Jerusalemɨn
nguibamɨn uari akufa.

4Egha a Aronɨn ovavir boriba, ko Livain anabamɨn adarazi akufa.
5Men ziabar kara:

Kohatɨn ovavir boribar tongɨn 120plan gumaziba ize. Ezɨ men gumazir
dapanim, Uriel.

6 Ezɨ Merarin ovavir boribar tongɨn 220plan gumaziba ize. Ezɨ men
gumazir dapanim, Asaia.

15:2: Godɨn Araziba 10:8

7 Ezɨ Gersonɨn ovavir boribar tongɨn 130plan gumaziba ize. Ezɨ men
gumazir dapanim, Joel.

8 Ezɨ Elisafanɨn ovavir boribar tongɨn 200plan gumaziba ize. Ezɨ men
gumazir dapanim, Semaia.

9 Ezɨ Hebronɨn ovavir boribar tongɨn 80plan gumaziba ize. Ezɨ men
gumazir dapanim, Eliel.

10 Ezɨ Usielɨn ovavir boribar tongɨn 112plan gumaziba ize. Ezɨ men
gumazir dapanim, Aminadap.

11 Ezɨ Devit gumazir kabar dia. Kar ofa gamir gumazim Sadok, ko ofa
gamir gumazir igharazim Abiatar, ko Livain anabamɨn gumazir dapanir
kaba, Uriel, Asaia, Joel, Semaia, Eliel ko Aminadap.

12 Egha a kamaghɨn me mɨgei, “Ia Livain anabamɨn ikɨzibar gumazir
dapaniba, ia uan adarazi ko, arazir ia damutɨ ia Godɨn damazimɨn
zueghamibar gɨn mangɨ. Arazir kamɨn gɨn, ia mangɨ Ikiavɨra Itir God,
Israelian God, an Akar Dɨkɨrɨzir Gavgavimɨn Boksiam inigh, danganir kɨ a
bagha dɨkɨrɨzimɨn izam.

13E faragha ghua a isir dughiamɨn, ia e ko ikezir puvatɨ. E arazir aghuimɨn
gɨn ghua faraghaGodɨn azarazir puvatɨ, emanmaghɨra damuam. Kamaghɨn
amizɨ, Ikiavɨra Itir God, en God, bar pazavɨram e gami.”

14Ezɨ ofa gamir gumaziba ko Livain adarasi, arazirme uari damigh Godɨn
damazimɨn zueghamim gami, egh me mangɨ Ikiavɨra Itir God, Israelian
Godɨn Akar Dɨkɨrɨzir Gavgavimɨn Boksiam inigh izam.

15 Egha Ikiavɨra Itir God, fomɨra Moses mɨkemezɨ moghɨn, Livaiba Akar
Dɨkɨrɨzir Gavgavimɨn Boksiam aterasa, me Boksiam aterir arazim gamua,
Boksiamɨn iter otevir pumuningɨn suiragha, a fegha uan dɨpɨzibagh atɨgha
a gisaghpugha zui.

16 Ezɨ Devit Livain adarazir gumazir dapanibav kemezɨ, me uan
tarazi amɨseveghtɨ, me Akar Dɨkɨrɨzir Gavgavimɨn Boksiam inigh zamin
dughiamɨn,meonger akar aghuibar amu. Eghmeuanbar akongezir arazim
akakaghsɨ, pamtemɨn ighiabar amu gitaba ko tambarinba ko buabav sogh,
Akar Dɨkɨrɨzir Gavgavimɨn Boksiam inigh izam.

17-21Ezɨ Livain gumazir dapaniba gumazir kaba amɨsefe:
Joelɨn otarimHeman,
Hemanɨn adarazir mav Asap, a Berekian otarim,
ko Kusaian otarim Etan, a Merarin ovavir boribar mav.

Gumazir kaba, onger akaba bangɨ tambarinbav soghamin ingangarim iti.
Ezɨ gumazir dapaniba, 3plan gumazir kabar akuraghasa ua Livain an-
abamɨn adarazir gumazir maba mɨsefe. Livain adarazir gumazir kaba
gitabav sozir ingangarim iti. Marazi gitan igharagha garibav sosi, dar
ararem bar pɨn ghuanabo. Gumazir kabar ziabar kara:

Sekaraia, Jesiel, Semiramot, Jehiel, Uni, Eliap, Masea, ko Benaia.

Ezɨ marazi gitan igharagha garibav sosi, dar ararem bar iraghu. Gumazir
kabar ziabar kara:

Matitia, Elifelehu, Miknea, Obetidom, Jeiel ko Asasia. Obetidom ko Jeiel,
aning Godɨn Dɨpenimɨn itiar akabar garir adarazir gumazimning.

15:15: UaMe Ini 25:14

22 Ezɨ Kenania, a ingangarir kabar amuan bar fo, kamaghɨn amizɨ, me
Akar Dɨkɨrɨzir Gavgavimɨn Boksiam inigh izamin ingangarir kabar ganasa
Kenania amɨsefe. Kenania, a ighiam gamir gumazir kabar garir gumazim.
23-24 Egha me Akar Dɨkɨrɨzir Gavgavimɨn Boksiamɨn ganasa gumazir maba
amɨsefe, men ziabar kara:

Berekia, Elkana, Obetidom, ko Jehia.

Egha me ofa gamir gumazir maba amɨsevezɨma, me sɨghabagh ivia Akar
Dɨkɨrɨzir Gavgavimɨn Boksiamɨn faragha zui. Ofa gamir gumazir kabar
ziabar kara:

Sebania, Josafat, Netanel, Amasai, Sekaraia, Benaia ko Elieser.

MeAkar Dɨkɨrɨzir Gavgavimɨn Boksiam inigha Jerusalemɨn ize
(2 Samuel 6:12-22)

25Eghame bar uari akuvagha gɨvagha, Devit, Israelian gumazir dapaniba
ko 1,000planmɨdorozir gumazibar garir gumazir dapaniba,meObetidomɨn
dɨpenimɨn ghugha, Ikiavɨra Itir Godɨn Akar Dɨkɨrɨzir Gavgavimɨn Boksiam
inigh ua Devitɨn Nguibar Ekiamɨn izasava ami. Gumazamiziba bizir kam
bagha bar akonge.

26EzɨLivaiba Ikiavɨra Itir GodɨnAkarDɨkɨrɨzir GavgavimɨnBoksiamaterir
dughiamɨn, God men akura. Kamaghɨn amizɨ, me a bagha 7pla bulmakaun
apuriba ko 7pla sipsipɨn apuribar ofa gami.

27 Ezɨ Devit, ofa gamir gumazimɨn korotiar ruarir dirir mam arugha, an
sazimning uabɨ gike. Ezɨ Godɨn Akar Dɨkɨrɨzir Gavgavimɨn Boksiam aterir
Livaiba ko, gitabav sogha ighiabagh amiba ko, ingangaribar garir gumazim
Kenania, me bar moghɨra Devit kurkezɨ moghɨn kurke. Ezɨ Devit ikezɨ nir
ruarir kam gisɨn, a uaghan ofa gamir gumazimɨn korotiar otevir azenan
azuir dirir mam arugha, an sazimning uabɨ gike.

28Me Akar Dɨkɨrɨzir Gavgavimɨn Boksiam atera Jerusalemɨn zuima, Devit
Israelia kome barmoghɨra arazir kamram amua, bar akongegha pamtemɨn
diava sɨghabagh ivia tambarinbav sogha gitan igharagha garir kabav soz-
ima, dar ararem bar pɨnmar ghuavanabo.

29Me Akar Dɨkɨrɨzir Gavgavimɨn Boksiam atera Devitɨn Nguibar Ekiamɨn
aven izir dughiamɨn, Solɨn guivim Mikal winduan tughav ikia men gari. A
uan pam Atrivim Devitɨn garima, a ighiabagh amuava Ikiavɨra Itir Godɨn
damazimɨn igharagha ighava uabɨ fa uabɨ ekurava, Ikiavɨra Itir Godɨn ziam
fe. Devit amir arazir kam, Mikal bar a gifongezir puvatɨgha, navir kuram
Devitɨn ikia a baseme.

16
1Ezɨme Ikiavɨra ItirGodɨnAkarDɨkɨrɨzirGavgavimɨnBoksiam isava, Devit

a bagha ingarizir purirpenimɨn aven anetɨ. Eghame Godɨn damazimɨn ofan
bar isiamɨghɨriba ko, gumazamizibaGod ko navir vamɨran ikiamin ofabagh
ami.

2 Devit ofabagh amigha gɨvagha, Ikiavɨra Itir Godɨn ziamɨn, deraghvɨra
gumazamizibar amuasa, an azai.

3 Egha Devit dagheba isa bar gumazamizibagh anɨngi. Gumaziba ko
amiziba vaghvagha bretɨn rubuzim ko asɨzir tuzir me avimɨn tueziba ko
wainɨn ovɨzir me apuziziba, me bar ada ini.



1 Eghaghaniba 16:4 755 1 Eghaghaniba 16:19

4Egha Devit gɨnGodɨn ofa gamir gumazirmaba amɨsefe, eghtɨme Ikiavɨra
Itir GodɨnAkarDɨkɨrɨzir GavgavimɨnBoksiamɨnboroghɨnmangɨ Ikiavɨra Itir
God, Israelian Godɨn ziam fam. Me Godɨn dɨmamɨnabɨ an ziam fam.

5 Egha Devit Asap amɨsevezɨ, a gumazir kabar faragha zui. Ezɨ Sekaraia
Asapɨnnamba2ɨn iti. Ezɨ gumazir igharazibar ziabar kara: Jeiel, Semiramot,
Jehiel,Matitia, Eliap, Benaia, Obetidomko Jeielɨn igharazim. Gumazir kabar
ingangarim, me gitabav sogham. Eghtɨ Asap brasɨn itaribav sogham.

6 Egha Devit ofa gamir gumazimning Benaia ko Jahasiel, Godɨn Akar
Dɨkɨrɨzir Gavgavimɨn Boksiamɨn boroghɨn mangɨ sɨghabagh iviamin ingan-
garim bagha aning amɨsefe.

7Aruer kam, a faragha zuir dughiar Devit Ikiavɨra Itir Godmɨnabaghamin
onger akabar amuamin ingangarim isa Asap ko an adarazigh anɨngizim.

Me Ikiavɨra Itir God
mɨnabir ighiam gami

(Onger Akaba 105:1-15; 96:1-13; 106:1; 106:47-48)
8Asapɨn adarazi ighiar kam bati:

E bar Ikiavɨra Itir Godɨn ziam dɨponɨva amɨnabaka.
Egh ingangarir ekiar an amizibar gunKantrin IgharazibarGumazamiz-
iba bar memɨkɨmam.

9E Ikiavɨra Itir God bagh ighiaba bangɨ egh an ziam fam.
Egh bizir aghuir an amizibar gunmɨkɨmam.

10Gumazamizir Ikiavɨra Itir Godɨn boroghɨn zuiba,
uan navir averiabar aven a bagh bar akongegh.
E an ziar aghuim gɨnɨghnɨgh an ziar ekiam bar a pɨrafɨ bar akuegham.

11E zurara Ikiavɨra Itir Godɨn boroghɨra mangɨ
uarir akurvaghsɨ an gavgavim bagh an azangsɨgham.

12-13 Ia Israelɨn ovavir boriba, Israel a Ekiamɨn ingangarir gumazim.
Ia Jekopɨnboriba, ia Ikiavɨra ItirGoduabaghavɨra inabazir gumazamiz-
iba.

Arazarazir ekiaba ko ingangarir gavgavir an amiziba ko akar a en apani-
bagh asɨghasɨghamɨkemeziba,

ia uam adagh nɨghnɨghvɨra ikɨ.
14 Ikiavɨra Itir God, a en God.

Egha nguazir kamɨn gumazamiziba bar me gativaghamen gari.
15 Ikiavɨra Itir God e koma Akar Dɨkɨrɨzir Gavgavir mam gami,

egh zurazurara Akar Dɨkɨrɨzir Gavgavir kam gɨnɨghnɨgham.
An Akar Dɨkɨrɨzir Gavgavir kam gɨnɨghnɨghmangɨvɨra ikiam.

16An Abraham ko Akar Dɨkɨrɨzir Gavgavir kam gami.
Egha Aisak koma Akar Dɨkɨrɨzir Gavgavir kam akɨri.

17An Akar Dɨkɨrɨzir Gavgavir kam Jekop koma a gami, a Israelian ovavim,
egha Akar Dɨkɨrɨzir Gavgavir kam gavgavim a ganɨngi, eghtɨ a zurara ikɨ
mamaghɨra ikiam.

18 Ikiavɨra Itir God kamaghɨn mɨgɨa ghaze, “Kɨ Kenanɨn nguazim nɨ
danɨngam,

eghtɨ nguazir kam nɨn ovavir boribar nguazimɨn ikiam.”
19Fomɨra Israelia bar avɨrasemezir puvatɨgha,
16:11: Onger Akaba 24:6 16:16: Jenesis 12:7; 26:3 16:17: Jenesis 28:13

Kantrin Igharazibar Gumazamizibar mɨn pura Kenanɨn nguazimɨn iti.
20 Egha Kantrin Igharazibar Gumazamizibar mɨn pura tintinibar dagh

aruavɨra iti.
21Ezɨ God tarazi ataghizɨ, mememɨsoghame abɨnizir puvatɨ.

A men akurvagha me bagha atrivir maba akar gavgaviba me ganɨga
atriviba dɨkabɨra,

22 egha ghaze, “Kɨ ua bagha mɨsevezir gumazamiziba, ia me gasɨghasɨghan
markɨ!

Ia nan akam inigha izir gumaziba pazɨme damuanmarkɨ!”
23Nguazir kamɨn gumazamiziba bar, ia Ikiavɨra Itir God bagh onger akabar

amu.
Dughiabar zurara ia an gun uariv mɨkɨm suam, Ikiavɨra Itir God zurara
en akurvasi.

24 Ia, an gavgavim ko ingangarir aghuir an amibar
gun kantriba bar dar gumazamizibav kɨm.

25 Ikiavɨra Itir God a bar faraghavɨra ikia bar gavgafi.
Ezɨ e an ziam fɨmangɨvɨra ikiam.

Aseba bar, me Ikiavɨra Itir Godɨnmɨn itir puvatɨ.
E an apengara ikɨva an atiatingam.

26Nguazimɨn itir gumazamizibar aseba, da pura ifavarir godba.
Ikiavɨra Itir God, an overiamɨn ingari.

27 Ikiavɨra Itir God, atrivimɨn ikia ziar ekiam ikia, egha uan Dɨpenimɨn iti.
A bizir aghuiba ko gavgavimɨnmɨngarim.

28 Ia nguazimɨn itir ikɨzibar gumazamiziba bar,
ia Ikiavɨra Itir Godɨn ziar ekiam ko gavgavim bagh bar akongegh.

29-30 Ikiavɨra Itir God, a bar faraghavɨra itima, ia an ziar ekiam fɨ.
Ia ofaba inigh an Dɨpenimɨnmangɨ.

Ikiavɨra Itir Godɨn Araziba da bar deragha bar zue, arazir kaba mati an
kurkazir aghuim.

Ia gumazamiziba bar moghɨra an arazir kabagh nɨghnɨgh an ziam fɨ.*
Ia nguazimɨn gumazamiziba, ia an atiating egh akong.

Ia Kantrin Igharazibar Gumazamizibar tongɨn ikɨmɨkɨm suam,
“Ikiavɨra Itir God, an atrivimɨn iti.

A nguazimɨn ingarigha a gamizɨ, a gavgavigh ikɨ mamaghɨra ikɨva
sɨvaghsɨvaghan kogham.”

31-33 Nguazim ko overiam, gua bar akongegh, ongarim, nɨ bar akuegh egh
nɨgɨnir dafam damu.

Ia ongarimɨn aven itir biziba, ia uaghan bar akongegh.
Ia azeniba, ko azenibar aghuir biziba, ia bar moghɨra bar akongegh.

Ia ruaribar temeba, ia uaghan ighiabar amu bar akongegh.
Ia bar moghɨra izɨ, Ikiavɨra Itir Godɨn damazimɨn ighiam damu.

A izɨ nguazimɨn gumazamiziba bar men araziba tuisɨgham.
34 Ikiavɨra Itir Godɨn Araziba bar dera, ezɨ a zurara en apangkuva ikia

mamaghɨra iti.
Kamaghɨn amizɨ, e bizir kam bagh amɨnabagham!

35O God, nɨ datɨrɨghɨn en akuragh!

16:21: Jenesis 20:3-7 16:22: Onger Akaba 105:15 16:26: Ofa Gami 19:4 * 16:29-30: Hibrun
akam deragha akar kamɨn mɨngarim abɨghizir puvatɨ. Gumazir maba kamaghɨn nɨghnɨsi, Hibrun
akamɨn mɨngarim kamakɨn, “Ia kurkazir aghuiba ikegh izɨ, an ziam fɨ.” 16:34: 2 Eghaghaniba
5:13; 7:3; Esra 3:11; Onger Akaba 100:5; 106:1; 107:1; 118:1; 136:1; Jeremaia 33:11

E gumazamizir bar igharazibar torimɨn iti, nɨ uam e akuvagh uam e
inigh en nguazimɨn izɨ.

Eghtɨ e nɨn ziar ekiam gɨnɨghnɨgh nɨn ziar ekiammɨnabagham.
E nɨn ziam fɨsɨ bar akuegham.

36E Ikiavɨra Itir Godɨn ziam feka, a Israelian God.
E datɨrɨghɨn ko, gɨn izamin dughiabar zurara an ziam feka.

Asapɨn adarazi ighiar kam bangegha gɨvazɨ, gumazamiziba kamaghɨn
mɨgei, “Bar guizbangɨra!” Egha me Ikiavɨra Itir Godɨn ziam fa ghaze,
“Aleluia!”

Asap ko an adarasi, men ingangarim
37Devit Ikiavɨra ItirGodɨnAkarDɨkɨrɨzirGavgavimɨnBoksiamɨnboroghɨra

ikɨva, aruebar vaghvagh Godɨn ziam famin arazibar faragh mangasa Asap
ko an adarazi amɨsefe. Me zurara ingangarir kam damu kamaghɨra ikiam.

38 Egha Devit uaghan Asapɨn adarazir akurvaghasa ingangarim isa Jedu-
tunɨnotarimObetidomkoanadarazir tongɨn68plangumazibaghanɨngi. Ezɨ
Obetidom ko Hosa Purirpenimɨn tiar akabar garir ingangarim iti.

Gibeonɨn nguibar ekiamɨn ofabar amuamin ingangarim
39 Devit Gibeonɨn nguibar ekiamɨn itir Purirpenmɨn ofa damuva an

ganamin ofan ingangarim bagha Sadok ko ofa gamir gumazir igharaziba
amɨsefe.

40Mezuraramɨzarazibakoguaratɨzibar, asɨzibabar isiamɨghɨrirofagamir
dakozimɨn, Ikiavɨra Itir God bagh ofan bar isia mɨghɨribar amuam. Ikiavɨra
Itir God Israelia ganɨngizir ofa damuamin Arazir kaba, me dar gɨntɨgh.

41 Egha Devit Ikiavɨra Itir God mɨnabɨva ighiaba bangasa Heman ko
Jedutun ko Livainmarazi a mɨsefe. Ighiar kaba kamaghɨn ghu, “Ikiavɨra Itir
God zurara en apangkuvighamamaghɨra iti.”

42 Heman ko Jedutun, Ikiavɨra Itir Godɨn ziam famin ighiaba bagh
sɨghabagh ivi tambarinba ko buar guar avɨribav soghamin ingangarim iti.
Ezɨ Jedutunɨn otariba Ikiavɨra Itir Godɨn Purirpenimɨn tiar akabar ganamin
ingangarim iti.

43 Devit ingangariba me ganigha gɨvazɨ, gumazamiziba uamategha uan
nguibabar zui. Ezɨ Devit, deragh uan adarazir amuasa Godɨn azangsɨghasa,
uamategha uan dɨpenimɨn zui.

17
Godɨn akam inigha izir gumazimNatan, Godɨn akamɨn gun Devit mɨgei
(2 Samuel 7:1-17)

1 Dughiar maba gɨvazɨma, Atrivim Devit uan dɨpenimɨn bar deraghavɨra
ikia avughsi. Egha a kamaghɨn Godɨn akam inigha izir gumazim Natan
mɨgei, “Kɨ dɨpenir aghuir me sidan temebar ingarizimɨn bar deraghavɨra iti.
Ezɨ Ikiavɨra Itir Godɨn Akar Dɨkɨrɨzir Gavgavimɨn Boksiam, a Purirpenimɨn
iti. Bizir kam derazir puvatɨ.”

2 Ezɨ Natan atrivim ikaragha ghaze, “Ikiavɨra Itir God nɨ ko iti. Kamaghɨn
amizɨ, bizir tizim nɨn nɨghnɨzimɨn izi, nɨ a damusɨ nɨ puram a damu.”

3Ezɨ dɨmagarir kamɨn, Ikiavɨra Itir God Natanmɨgɨa ghaze,
4 “Nɨ mangɨ nan ingangarir gumazim Devit mɨkɨm suam: Ikiavɨra Itir God

ghaze, nɨ nan dɨpenir kɨ aven ikiamimɨn ingaramin gumazir kɨ mɨsevezim
puvatɨ.
16:43: 2 Samuel 6:19-20

5Kɨ dɨpenir ekiabar aven itir puvatɨ. Kɨ fomɨra Isipɨn kantrin aven Israelia
inigha azenan iza ghua datɨrɨghɨn tu, kɨ tintinibar danganir avɨribar arua,
Purirpenimɨn aven iti.

6 Kɨ danganir avɨribar Israelia, ia koma aruava, kamaghɨn ian gumazir
dapanir kɨ mɨsevezir tamɨn azarazir puvatɨ, ‘Nɨ manmaghsua na bagha
temer sidabar dɨpenitamɨn ingarizir puvatɨ?’ ”

7 Egha Ikiavɨra Itir God ua Natan mɨgɨa ghaze, “Nɨ kamaghɨn nan ingan-
garir gumazim Devit mɨkɨm: Kɨ Ikiavɨra Itir Godɨn Gavgaviba Bar Itim, nɨ
sipsipbagh eghuva dar garir dughiamɨn, nɨnan gumazamiziba Israelia,men
gumazir dapanimɨn ikiasa kɨ nɨ amɨsefe.

8Nɨ zuir danganiba bar, kɨ nɨ ko iti. Egha kɨ nɨn apaniba abɨrazɨma, nɨ me
gasɨghasɨki. Nguazir kamɨn gumazibar ziaba ekevezɨ moghɨn, kɨ nɨn ziam
damightɨ a bar ekevegham.

9-10 Kɨ uan gumazamiziba Israelia bagha nguazir mam amɨsefe. Kɨ an
me arightɨ, me uan nguibamɨn mɨn deraghvɨra a dapiagh ikɨva uam ati-
atingan kogham. Eghtɨ gumazir kuraba fomɨra me gamizɨ moghɨn, ua me
damuan kogham. Ian ovaviba fomɨra nguazir kam inizir dughiamɨn ikegha
izi, kɨ ia bagha mɨsevezir gumazir dapanibar dughiamɨn, ian apaniba ia
gasɨghasɨghavɨra iti. Ezɨ datɨrɨghɨn kɨ apanibar tuaviba apɨrightɨ, me ua
me gasɨghasɨghan kogham. Kɨ nɨn adarazi ateghtɨ, me ikɨva nɨ bagh ovavir
boriba batam.

11 “Nɨ aremeghtɨ, me mozimɨn nɨ afaghtɨ, kɨ nɨn boribar tongɨn otaritam
amɨseveghtɨ, an atrivir gavgavimɨn otoghtɨ, bizitama dɨkabɨraghan kogham.

12Atrivir kamra, a na bagh dɨpenimɨn ingaram. Eghtɨ kɨ an ovavir boribar
amightɨ, me gɨn atrivibar ikɨ gavgavighmamaghɨra ikiam.

13 Eghtɨ kɨrara, an afeziamɨn mɨn ikɨtɨ, a nan otarimɨn mɨn ikiam. Egh
kɨ zurara an apangkuvam. Kɨ faragha Sol batoghezɨ nɨ an danganim inizɨ
moghɨn, kɨ akɨrim ragh nɨn otarim gasaraghan kogham.

14 Eghtɨ nɨn adarazi gɨvaghan kogham. Kɨ nɨn ikɨzimɨn aven gumazibar
amutɨ, me atrivibar otiv mamaghɨra ikiam.”

15 Natan Ikiavɨra Itir Godɨn akaba baregha gɨvagha, ghua God an akazir
biziba bar dar gun Devit mɨkeme.

Devit Ikiavɨra Itir God komɨgei
(2 Samuel 7:18-29)

16 Atrivim Devit, Ikiavɨra Itir Godɨn akam baregha gɨvagha, an Purir-
penimɨn aven ghugha an damazimɨn kamaghɨn a ko mɨgei, “O Ikiavɨra Itir
GodɨnGavgavim, kɨ tina, nɨarazir aghuir avɨribarnagami. Ezɨkɨuanadarazi
ko, e ziar ekiaba puvatɨ. Ezɨ nɨ fomɨra deraghavɨra na gamua iza datɨrɨghɨn
tu.

17O God, nɨ ghaze, arazir aghuir nɨ e gamizir kaba ti nɨn damazimɨn bizir
muziariba, egha nɨ arazir igharazir mamɨn ua na gami. Nɨ uan ingangarir
gumazimɨn ovavir borir gɨn otivamibar amuamin bizimɨn gun na mɨkeme.
O Ikiavɨra Itir Godɨn Gavgavim, kɨ gumazir kɨnim, ezɨ nɨ bar bizir ekiabar
amuasa dar nan akakasi.

18 Kamaghɨn amizɨ, kɨ manmaghɨn nɨ mɨkɨmam? Kɨ nɨn ingangarir gu-
mazim, ezɨ nɨ na gɨfogha gɨfa.

19O Ikiavɨra Itir God, nɨ uan ifongiamɨn gɨn ghua uan ingangarir gumazim
bagha bizir ekiar kam gami. Egha nɨ uan akar dɨkɨrɨzir ekiaba nan akakasi.

20O Ikiavɨra Itir God, nɨn gavgavim bar ekevezɨ, tav ua nɨnmɨn itir puvatɨ.
E uan inazibar akatoribar oraghizɨmoghɨn, nɨ uabɨra bar guizɨn God.

17:13: Hibru 1:5

21 E Israelia, Isipɨn kalabusɨn itima, nɨ uam e ini, egha nɨ e gamizɨ, e
nɨn gumazamizibar otifi. Kamaghɨn amizɨ, nguazir kamɨn gumazamizir
igharaziba,me, e nɨn gumazamizibarmɨn garir puvatɨ. E nɨn gumazamiziba
kantrinkamɨnotogha itima, nɨbizir aghuibakobizir ekiaravɨribarenakura.
Nɨ gumazamizir igharaziba batuegha men asebagh asɨghasɨghizɨ, e iza men
nguazim ini. Kamaghɨn amizɨ kantriba bar, dar gumazamiziba ziar ekiam
nɨ ganɨdi.

22O Ikiavɨra Itir God, nɨ Israelia e gamizɨ, e zurara kamaghɨra nɨn gumaza-
mizibar ikiam. Eghtɨ nɨ uabɨ en Godɨn ikiam.

23 “O Ikiavɨra Itir God, nɨ uan ingangarir gumazim ko an adarazi bagha
amizir akar dɨkɨrɨzir kam, kɨ kamaghsua, nɨ a damightɨ a zurara kamaghɨra
ikɨ.

24Eghtɨgumazamizibabizirnɨamirkabarganɨva, ziar ekiamnɨdanɨngam.
Egh me kamaghɨn mɨkɨm suam, ‘Ikiavɨra Itir Godɨn Gavgaviba Bar Itim, a
Israelian God.’ Egh nɨ zurara nan adarazir amutɨme atrivibar otivam.

25 O nan God, nɨ kamaghɨn nan aka, nɨ nan ovavir boribar amutɨ, me
zurara gavgavigh ikiam. Kamaghɨn amizɨ, kɨ nɨn ingangarir gumazim, kɨ nɨ
komɨkɨman atiatir puvatɨ.

26 “O Ikiavɨra Itir God, nɨ uabɨ guizbangɨra God, nɨ uan akar dɨkɨrɨzibar
gɨn ghua, biziba bar dagh ami. Egh nɨ uan ingangarir gumazim bagha akar
dɨkɨrɨzir aghuir kam damutɨ, a guizbangɨram otogh.

27O Ikiavɨra Itir God, kɨ nɨn ingangarir gumazim, kɨ kamaghɨn ifonge, nɨ
akar dɨkɨrɨzir kamgɨnɨghnɨgh, eghderaghvɨra nan ikɨzimdamu. Eghtɨ ovavir
borir nan gɨn izamiba, nɨn damazimɨn ikɨ zurara kamaghɨra ikiam.”

18
Devit mɨdorozimɨn aven

uan apaniba abɨra
(2 Samuel 8:1-18)

1Egha gɨn, Devit uanmɨdorozir gumaziba ko ua ghua Filistiaba komɨsosi.
Egha me Filistiabav sogha me abɨnigha, Getɨn nguibar ekiam isava nguibar
an boroghɨn itir maba sara ini. Ezɨ Filistiaba ua Israelia gativazir puvatɨ.

2 Ezɨ gɨn, Devit ua uan mɨdorozir gumaziba ko ghua Moapia mɨsogha me
abɨra. EzɨMoapia Devitɨn apengan ikia dagɨaba isa takisɨnmɨn a ganɨdi.

3 Ezɨ Devit uan mɨdorozir gumaziba ko ghua kantri Soban atrivim ko
mɨsosi, an ziam Hadateser. Soba, a Sirian kantrin nguibar ekiar mam, egha
a kantri Hamatɨn boroghɨn iti. Dughiar kamɨn Hadateser uan mɨdorozir
gumaziba inigha apanibav soghasa ghua, Yufretisɨn Fanemɨn amadaghan
nguazir otevitam ua bagh a iniasa zui. Ezɨ Devitɨn adarazi me batogha,
mɨdorozimɨnme abɨni.

4 Egha Devit Hadateserɨn mɨdorozir gumazir avɨriba ini. A 20,000plan
mɨdorozir gumaziba isa, 7,000planmɨdorozir gumazir hoziabagh apiaghira
mɨsoziba ini. Egha Devit uaghan, 1,000plan karisba ini, egha 100plan
hoziaba ini. A uaghan hoziar igharazibar suer agɨriba aghorezɨ, da daruan
ibura.

5 Dughiar kamɨn Sirian Damaskusɨn nguibar ekiamɨn itiba, me Atrivim
Hadateserɨn akuragh mɨsoghasa zui. Ezɨ Devit uan mɨdorozir gumaziba ko,
me Sirianmɨdorozir gumazir 22,000planmɨsoghezɨme ariaghire.

6 Ezɨ Devit uan mɨdorozir gumaziba Sirian kantrin tintinibar me arɨki.
Ezɨ Sirian gumazamiziba Devitɨn apengan ikiava dagɨaba isa takisɨn mɨn a
ganɨdi. Danganir Devit mɨsoghasa zuiba bar, Ikiavɨra Itir God an akurvaz-
ima, an apaniba abɨri.

7 Devit garima, Hadateserɨn mɨdorozir gumazir dapaniba golɨn ingarizir
oraba ateri. Ezɨ David orar kaba inigha Jerusalemɨn ghu.

8 A uaghan Hadateserɨn nguibar ekiamning Beta, ko Berotai, aningɨn
brasɨn avɨriba ini. Solomon gɨn brasɨn kaba inigha Godɨn Dɨpenimɨn bizir
kabar ingari, brasɨn tengɨn bar ekiam ko Godɨn Dɨpenimɨn guarir akɨnir
ruarir pumuning ko brasɨn itariba ko bizir igharaziba sara.

9 Kantri Hamatɨn Atrivim Toi, an orazi, Devit kantri Soban Atrivim Ha-
dateserɨnmɨdorozir gumaziba abɨragha gɨfa.

10 Dughiar avɨribar Hadateser faragha, Toin apanim gami. Kamaghɨn
amizɨ, Devit Hadateserɨn mɨsoghezir bizim bagha, Atrivim Toi bar akonge.
Kamaghɨn Toi, uan otarim Hadoram, an ziar igharazim Joram, Devit bagha
anemada. Egha a mɨgɨa ghaze, “Nɨ mangɨ nan dughiar aghuim a danɨngigh.
Eghkamaghɨnamɨkɨmsuam,Kɨorazi, nɨHadateser abɨraghagɨfa. Kamaghɨn
amizɨ, kɨ bizir nɨ amizir kam bagha bar akonge.” Ezɨ Hadoram Devit bagha
ghua bizir aghuir me gol ko silva ko brasɨn ingariziba a ganɨdi.

11 Ezɨ Devit bizir aghuir kaba inigha Ikiavɨra Itir Godɨn ziam fasa dagh
inaba, eghtɨ da God baghvɨra ikiam. A kantrin igharaziba bar me mɨsogha
inizir golba ko silvaba, a kamaghɨra dagh ami. Kar Idomia ko Moapia ko
Amonia ko Filistiaba ko Amalekia.

12 Ezɨ Seruian otarim Abisai, Devitɨn mɨdorozir gumaziba inigha uaghira
Idomia ko mɨsoghasa, Danganir Zarir Amangsɨzir Avɨrim Itimɨn ghu. Egha
me Idomian 18,000plan gumazibav soghezɨme ariaghire.

13 Ezɨ Abisai, Idomian ganasa mɨdorozir gumaziba kantri Idomɨn tintini-
bar me arɨki. Ezɨ Idomian gumazamiziba Devitɨn apengan ikiava, dagɨaba
isa takisɨn mɨn a ganɨdi. Danganir Devit mɨsoghasa zuiba bar, Ikiavɨra Itir
God an akurvazima, an apaniba abɨri.

14 Devit Israelia bar me gativagha, guizɨn arazibar deraghavɨra uan gu-
mazamizibagh ami.

15 Seruian otarim Joap, a mɨdorozir gumazibar dapanim. Ezɨ Ahilutɨn
otarim Jehosafat, a gavmanɨn akɨnafariba osirir gumazir faragha zuim.

16 Ezɨ Sadok ko Ahimelek, aning ofa gamir gumazimning. Sadok, a
Ahitupɨn otarim, ezɨ Ahimelek, a Abiatarɨn otarim. Ezɨ Savsa, an atrivimɨn
akɨnafariba osirir gumazim.

17 Ezɨ Jehoiadan otarim Benaia, a Devit geghuvir mɨdorozir gumazibar,
gumazir dapanim. Kar Keret ko Peletɨn adarazir gumaziba. Ezɨ Devitɨn
otariba gavmanɨn gumazir dapanir ekiabar iti.

19
Devit, mɨdorozimɨn

Amonia ko Siriaba abɨra
(2 Samuel 10:1-19)

1 Bizir kamɨn gɨn, Amonian Atrivim Nahas aremezɨ, an otarim an dan-
ganim inigha atrivimɨn oto.

2 Ezɨ Devit ghaze, “Kɨ arazir aghuimɨn Hanun damuam, mati an afeziam
Nahas faragha arazir aghuimɨn na gami.”
Kamaghɨn amizɨ, Devit apangkuvir mɨgɨrɨgɨabar Hanunɨn mɨkɨmasa uan

abuir gumazir maba amada. Ezɨme ghua otozir dughiamɨn,
3kantri Amonian gumazir dapaniba uan atrivimmɨgɨa ghaze, “Nɨ ti ghaze,

Devit abuir gumazir kaba amadazɨ, me ziar ekiam nɨn afeziam danɨngasa
18:8: 1 Atriviba 7:40-47; 2 Eghaghaniba 4:11-18 18:12: Onger Akaba 60:1

ize? Bar puvatɨ. A ti ifarmongɨva enkantri getiva an ganasa odameamadazɨ
me ize. Eghme gɨn uanmɨdorozir gumaziba ko izɨ e gasɨghasɨgham.”

4EzɨHanunakarkambaregha, Devitɨnabuir gumazibar suighamenghua-
masɨzibagh ise. Egha uaghanmen korotiar ruariba arɨghara da aghorezɨ da
bar otefe, ezɨmenmɨtiarakaba azenimra iti. Egha ame amadazɨme ghue.

5 Ezɨ abuir gumazir kaba bar aghumsigha, uamategh uan nguibabar
mangan aghua. EzɨDevit Hanun amizir bizir kam baregha, kamaghɨn abuir
gumazir kaba bagha akam amaga ghaze, “Ia Jerikon nguibar ekiamra ikɨ
mangɨtɨ ian ghumasɨziba uam otivigh gɨvaghtɨ ia Jerusalemɨn izɨ.”

6Amonia kamaghɨn fo,meDevitɨn abuir gumazibagh amizir bizir kam, an
a bagh bar men anɨngaghegham. Kamaghɨn amizɨ, Hanun uan adarazi ko,
memɨdorozir karisba ko karisbagh isɨn apiamɨsozirmɨdorozir gumazibagh
ivezasa Mesopotemian adarazi ko, Sirian gumazir kantri Makan itiba ko,
kantri Soban itir darazi bagha akam amada. Egha Hanun kantrin kabar
mɨdorozir gumazibagh ivezasa silvan maba amada, dar osɨmtɨzim 35,000
kilogremɨn tu.

7 Ezɨ me 32,000plan mɨdorozir karisba isava Hanun ganɨngi. Ezɨ Makan
atrivim uan mɨdorozir gumaziba ko uaghan Hanunɨn akurvaghasa iza
Medeban nguibar ekiamɨn boroghɨn danganim aghuigha an iti. Ezɨ Amonɨn
mɨdorozir gumaziba uaghan uan nguibar ekiam ategha iza Israelia ko
mɨsoghasa uari akuvagha iti.

8 Ezɨ Devit kamaghɨn oraki, Amonia uan mɨdorozir gumaziba bar me
akufa. Egha a Joap ko mɨdorozir gumaziba bar me amadazɨ, me me ko
mɨsoghasa zui.

9 Ezɨ Amonia uan nguibar ekiamɨn azenan izegha mɨsoghasa uari arɨgha,
nguibar ekiamavɨnizir dɨvazir tiar akamɨnboroghɨn tuivighav iti. Ezɨ atrivir
menakurvaghasa izezibauanadaraziko,meuariradadar torimɨn tuivighav
iti. Eghamɨsoghasa uari arɨgha iti.

10 Ezɨ Joap apanir kabar ganigha fo, mɨdorozir gumazir okoruar
pumuning, vong ko vong sara dɨkavigh izɨ a ko mɨsogham. Kamaghɨn
amizɨ, a Israelian gumazir gavgavir deragha mɨsozir maba amɨsevegha me
isa, dadar torimɨn itir apanir kabar arava bɨzimɨn me afe. Egha a uabɨ men
dapanimɨn ikia faragha tu.

11 Egha a uan dozim Abisai amɨsevezɨ, a mɨdorozir gumazir igharazibar
faragha zui. Egha Amonian mɨdorozir gumazibar arava men boroghɨn uan
mɨdorozir gumaziba bɨzimɨnme afa zui.

12Egha Joap kamaghɨn Abisai mɨgei, “Nɨ gantɨ, Sirianmɨdorozir gumaziba
e adugh mangɨ e abɨnsɨ damutɨ, ia izɨ en akuragh. Eghtɨ Amonia ia adugh
mangɨ ia abɨnsɨ damutɨ, e mangɨ ian akuragham.

13 Ia atiatingan markɨ! E uan gumazamiziba ko nguibar ekiar God e
ganɨngiziba bagh nɨghnigh pamtemɨn mɨsogham. Eghtɨ Ikiavɨra Itir God
damuasa ifongezir bizir aghuim amar guizbangɨrama otogh.”

14 Egha Joap uan mɨdorozir gumaziba ko Siriabav soghasa ghua garima,
me ara tintinibar ghue.

15EzɨAmonia gari, Siriabaarima,meuaghanAbisain adarazir damazimɨn
ara ghua uan nguibar ekiam avɨnizir dɨvazir ekiamɨn aven monge. Ezɨ
Joap pura Amonia ategha uan mɨdorozir gumaziba inigha uamategha
Jerusalemɨn ghu.

16Ezɨ Siriaba garima, Israelia mɨdorozimɨnme abɨra, kamaghɨn amizɨ, me
uan mɨdorozir gumazibar diazɨma me bar iza uari akufa. Egha me uarir
akurvaghasa gumazir maba amangizɨ, me ghua Sirian adarazir Yufretisɨn
Fanemɨnaruemanadinaghɨn itir gumazirmaba ini. EzɨSiriangumazir kaba

izamenakura. EzɨAtrivimHadateserɨnmɨdorozir gumazibar garir gumazir
dapanim Sobak, men faragha ghuamen gumazir dapanimɨn iti.

17 Ezɨ Devit orazi, Siriaba iza uari akuvagha itima, a Israelian mɨdorozir
gumazibabarme inighaghua JordanɨnFanemgirɨghavongɨnghuadanganir
Siriaba itimɨn ghu. Ezɨ Sirian mɨdorozir gumaziba tuiva mɨsoghasa uari
arɨghamaghɨra Israelia komɨdorozim fore.

18 Ezɨ Israelia mɨdorozimɨn bar gavgavigha Sirian mɨdorozir gumaziba
adugha zuimame are. EzɨDevit uanmɨdorozir gumaziba ko,men 7,000plan
karisbagh isɨn ikiamɨsozir gumaziba ko 40,000plannguazimɨn tuivamɨsozir
gumazibav soghezɨ, me ariaghire. Eghauaghan Sirianmɨdorozir gumazibar
dapanim Sobakɨnmɨsoghezɨ, a danganir kamrama areme.

19 Ezɨ Atrivim Hadateserɨn apengan itir adarazi garima, Israelia me
abɨnigha gɨfa. Ezɨ me tagha, Israelia ko navir vamɨran ikiasa akam akɨrigha
Israelian apengan iti. Kamaghɨn amizɨ, Siriaba ua Amonian akurvazir
puvatɨ.

20
Devit mɨsogha Raban nguibar ekiam ini
(2 Samuel 11:1; 12:26-31)

1 Ezɨ azeniba vaghvagha, dar dughiar orangtɨziba gɨvasava amima, atriv-
iba uan mɨdorozir gumaziba inigha uan apanibav soghasa zui. Ezɨ azenir
Devit Siriaba abɨrazimɨn gɨn, orangtɨzimɨn dughiam gɨvasava amima, Joap
mɨdorozir gumaziba inigha Amonia mɨsoghasa zui. Me ghua Amonia
mɨsoghame abɨragha, Raban nguibar ekiam ekɨarughamɨdorozim fore. Ezɨ
Devit uabɨmɨdorozim bagha ghuzir puvatɨgha, Jerusalemra iti.
Joap Israelia ko pamten Amonia ko mɨsogha ghua Raban nguibar ekiam

ini.
2 Ezɨ Devit Amonian atrivimɨn dapanir asuam ini. Dapanir asuar kam,

me golɨn an ingarizɨ, an osɨmtɨzim 35 kilogrem. Dapanir asuar kam, me
dagɨardirirbarpɨnkozibarankuruke. Ezɨ Israeliadapanirasuarkaminigha
Devitɨndapanimgaru. Devit uaghandagɨabakobizir aghuir avɨribanguibar
ekiar kamɨn ada ini.

3 Egha Devit Raban nguibar ekiamɨn itir gumazamiziba bar me inigha,
ingangarir guar avɨribar amuasame arɨsi. Marazi sabar ingarir ingangarib-
agh ami, marazi ainɨn afavibar ingangaribagh ami, marazi ainɨn sobiabar
ingangaribagh ami. Arazir kamra, Devit kantri Amonɨn nguibar ekiar
igharaziba bar men gumazamizibagh ami. Egha gɨn, Devit uan mɨdorozir
gumaziba kome uamategha Jerusalemɨn ghue.

Israelia Filistiabar gumazir bar dafaba komɨsosi
(2 Samuel 21:18-22)

4 Egha Israelia gɨn ua Filistiaba ko mɨsosi. Dughiar kamɨn me Geserɨn
nguibamɨn uariv sosi. Ezɨ Israelian mav, a Husan nguibamɨn gumazim, an
ziamSibekai, a Filistian gumazir bar dafar ruarirmammɨsoghezɨ an areme,
an ziam Sipai.

5Dughiar igharazir mamɨn, Israelia ua Filistiaba ko uariv sosi. Ezɨ Jairɨn
otarim Elhanan, a Getɨn nguibar ekiamɨn gumazim Lami mɨsoghezɨma an
areme, a Goliatɨn aveghbuam. Lamin afuzir mɨsiam bar ekevegha mati me
iniba nuavir masinɨn tretbar suizir aghorir bar dafam.

6Ezɨ gɨnmɨdorozir igharazirmamua Getɨn nguibar ekiamɨn oto. Gumazir
bar dafar ruaribar ovavir borir mam uaghan iti, egha a gumazir ruarir

20:1: 2 Samuel 11:1 20:5: 1 Samuel 17:4-7

dafam. Ezɨ an dafarimning vaghvagha 6plan dafarir puziba iti, ezɨ an
dagarimning uaghan kamaghɨra 6plan dagarir puziba iti. Da bar moghɨra
24plan puziba.

7Gumazir kam dɨbovir akabar Israelia mɨgɨav itima, Devitɨn aveghbuam
Sama, an otarim Jonatan amɨsoghezɨ, an areme.

8 Filistian gumazir kaba, me gumazir bar dafar ruarir Getɨn nguibar
ekiamɨn izezibar ovavir boriba. Devit uan mɨdorozir gumaziba ko me
mɨsoghezɨ, me ariaghire.

21
Devit gumazamizibamedi
(2 Samuel 24:1-25)

1 Dughiar mamɨn, apanibagh amir gumazim Satan, osɨmtɨzim Israelia
danɨngasa, egha gumazamizibamengasa Devitɨn nɨghnɨzim fe.

2 Ezɨ Atrivim Devit Joap ko mɨdorozir gumazibar gumazir dapanir
igharazir mabav gɨa ghaze, “Ia mangɨ Israelian gumazamiziba bar me
mengegh. Ia kantrin danganiba bar adar mangɨ, notɨn amadaghan Danɨn
nguibar ekiam ikegh, mangɨ sautɨn amadaghan Berseban nguibar ekiamɨn
otogh, gumazamiziba barmemengegh. Kɨ euan gumazamizibar dɨbobonim
gɨfoghasa.”

3Ezɨ Joapkamaghɨnatrivim ikaraghaghaze, “Atrivim, nangumazir ekiam,
kɨ kamagh ifonge, Ikiavɨra Itir God, a gumazamizibar dɨbobonim damightɨ
a bar ghuavanabogh, egh bar avɨrasemegham. Ezɨ atrivim, nan gumazir
ekiam, ga uaning, gumazamiziba mengamin ingangarim, kar en ingan-
garim puvatɨ. Ezɨ nɨ tizimsua arazir kurar kamdamuasava ami? Arazir kam
ti osɨmtɨzim Israelia danigham.”

4 Ezɨ atrivim gumazamiziba mengasa gavgavigha Joap abɨraghbɨrasi. Ka-
maghɨnamizɨ, Joapuanmɨdorozir gumazibardapanibakoatrivimategha Is-
raelian gumazamizibamengasa ghue. Eghame gɨn uamategha Jerusalemɨn
ize.

5 Me ghua otivigha gɨvagha, Joap ghua kamaghɨn me uan darorimɨn
gun atrivim geghari, “Israelia bar moghɨra, men dɨbobonim 1,100,000plan
gumazibar tu, me mɨdorozir gumazibar ingangarim damuam. Ezɨ Judan
gumazibar dɨbobonim a 470,000plan tu.”

6Ezɨ Joap ingangarir atrivim a ganɨngizir kam bar a gifongezir puvatɨ, ka-
maghɨn amizɨ, a Livain anabam ko Benjaminɨn anabamɨn adarazi mengezir
puvatɨ.

7 Ezɨ me Israelian gumazamiziba medir arazir kam, God bar a gifongezir
puvatɨ. Kamaghɨn amizɨ, a mɨzazim Israelia gase.

8EzɨDevit kamaghɨnGodkomɨgei, “Kɨbar onganighamɨdorozir gumaziba
menge. Kɨ arazir kurar kamɨn osɨmtɨzir bar ekiam gami. O Ikiavɨra Itir God,
ga uaning, kɨ amizir arazir kurar kam, nɨ a gɨn amadagh.”

9-10 Ezɨ Gat, a gumazir Devit bagha Godɨn akam inigha izim, Ikiavɨra Itir
Godkamaghɨnamɨgɨaghaze, “NɨmangɨDevitmɨkemegh, ‘Kɨ Ikiavɨra ItirGod,
kɨ guizbangɨramɨgei, kɨ 3plan tuaviba nɨ ganɨdi. Eghtɨ nɨ dar tam ginabaghtɨ,
kɨ anarɨra gɨnmangɨva, a isɨ nɨ danɨngam.’ ”

11 Ezɨ Gat Devit bagha ghua kamaghɨn Ikiavɨra Itir Godɨn akamɨn gun a
mɨgei, “Ikiavɨra Itir God tuavir 3plan kabar tam amɨsɨvasa nɨ baghamɨkeme.

12 Nɨ 7plan azenibar mɨtiriar ekiam nɨn kantrin otivasa, nɨ ifonge? O,
apaniba izɨ ia mɨsogh ian agɨntɨghtɨ, ia arɨ mangɨ 3plan iakɨnibar danganir
igharazibar ikiam? O, Ikiavɨra Itir God arɨmariar kuratam amadaghtɨ an
enselɨndafarimɨnnɨnkantrin gumazamiziba 3planaruebarmebativam? Nɨ

bar deraghvɨra nɨghnigh uan ifongiamɨnnamɨkemeghtɨ, kɨuamateghmangɨ
na amadazir Godɨnmɨkɨmam.”

13 Ezɨ Devit bar atiatigha kamaghɨn Gat mɨgei, “Nɨ na mɨgeir akar kam,
osɨmtɨzir ekiam na ganɨdi. Kɨ fo, Ikiavɨra Itir God a zurara apangkuvir
God. Kamaghɨn, a bizir manam a damusɨ a damu. Kɨ kamaghɨn aghua,
gumazamiziba e gasɨghasɨgham.”

14Kamaghɨn amizɨ, Ikiavɨra Itir God arɨmariar kuram amadazɨ, Israelian
70,000plan gumazamiziba ariaghire.

15 Ezɨ God Jerusalem gasɨghasɨghasa uan ensel amada. Egha Ikiavɨra Itir
God garima, enselɨn kam Jerusalem gasɨghasɨghasa zui, ezɨ a osɨmtɨzir kurar
kam gumazamizibar anɨngan men apangkuvigha, uan nɨghnɨzim giragha
ensel mɨgɨa ghaze, “Markɨ. Me atakigh.” Dughiar kamɨn Ikiavɨra Itir Godɨn
ensel witɨn ovɨzibar iniba kua dar dagheba isir danganimɨn boroghɨn iti. Ezɨ
danganir kam, an Araunan nguazim, a Jebusian ikɨzimɨn gumazim, an ziar
igharazim Ornan.

16EzɨDevit Israeliangumazirdapanibakoazirakarkorotiabaaghuigha iti.
EghaDevit kogha pɨn garima, Ikiavɨra Itir Godɨn ensel,mɨdorozir sabamuan
agharimɨn an suiragha overiamkonguazimɨn tizimɨn tughav ikia Jerusalem
gasɨghasɨghasa an akuighav iti. EzɨDevit uan gumazir dapaniba ko nguazim
girɨgha uan guaba isa nguazimmɨtua.

17 Egha Devit enselɨn kamɨn ganigha kamaghɨn Ikiavɨra Itir God mɨgei,
“Kɨrara kɨ arazir kuram gami, egha osɨmtɨzir ekiam iti. Ezɨ gumazamizir
kaba, me sipsipbarmɨn iti, mevzika, me osɨmtɨzir manam gami? Bar puvatɨ.
Kɨ uan ikɨzim ko erara, nɨ e gasɨghasɨgh.”

18 Ezɨ Ikiavɨra Itir Godɨn ensel Devit mɨkɨmasa kamaghɨn Gat mɨgei, “Nɨ
Jebusian gumazim Araunan witɨn ovɨzibar iniba kua dar dagheba isir
danganimɨn mavanang, egh Ikiavɨra Itir God bagh ofa gamir dakozitamɨn
ingarigh.”

19 Ezɨ Gat Devit mɨkemezɨ moghɨn, Devit, Ikiavɨra Itir Godɨn Akar Gav-
gavimɨn gɨn ghuamewitɨn dagheba isir danganir kamɨn oto.

20Dughiar kamɨn, Arauna uan otarir 4pla ko witɨn dagheba isa iti. Egha
me enselɨn ganigha, otariba ara ghuamonge.

21 Arauna garima, Devit a bagha izi. Kamaghɨn, a ziar ekiam atrivim
danɨngasa an boroghɨn ghua tevimning apɨrigha uan guam nguazimmɨtua.

22 Ezɨ Devit kamaghɨn Arauna mɨgei, “Kɨ witɨn ovɨzibar iniba kua dar
dagheba isir danganir kam, kɨ a givezasa izi. Nɨ an ivezim manmaghɨn
anerɨsi, kɨ bar a givezam. Kɨ an Ikiavɨra Itir God bagh ofabar amuamin
dakozimɨn ingaram. Eghtɨ arɨmariar kurar kam gumazamiziba ategham.”

23EzɨArauna kamaghɨnDevit mɨgei, “Atrivim, nan gumazir ekiam,markɨ.
Nɨ nan nguazir kam givezan kɨ aghua, nɨ puram a iniam. Egh uaghan bizir
tizir nɨ ofa damuasa ifongeziba sara, nɨ pura da iniam. Nɨ bulmakaun kaba
inigh ofan bar isia mɨghɨriba God danɨngɨsɨ, kɨ bulmakaun kaba nɨ ganɨdi.
Nɨ uaghan avim arɨghsɨ, witɨn ovɨzibar iniba kua dar dagheba isir ter ararir
kaba daziba bagh ada inigh. Nɨ wit tuamin ofa damusɨ, witɨn kaba inigh.
Atrivim, bizir kaba kɨ bar ada isa nɨ ganɨdi.”

24 Ezɨ Atrivim Devit kamaghɨn a ikaragha ghaze, “Bar puvatɨ. Kɨ Ikiavɨra
Itir God bagh ofa damusɨ, pura gumazir igharazimɨn bizitam, o uan bizir
kɨ ivezezir puvatɨzitam inigh izɨ, a bagh ofan bar isia mɨghɨrizim damighan
kogham. Kamaghɨn amizɨ, kɨ uan dagɨaba isɨ nɨn bizir kabagh ivezam.”

25EghaDevit nguazir otevir kamgiveza, 7kilogremgol isaAraunaganɨngi.
21:17: 2 Samuel 24:17

26EghaDevit danganir kamɨn Ikiavɨra Itir God bagha ofa gamir dakozimɨn
ingarigha, ofan bar isiamɨghɨriba ko ofanGod ko navir vamɨran ikiamibagh
ami. Egha Devit gumazamiziba bagha Ikiavɨra Itir Godɨn azai. Ezɨ Ikiavɨra
Itir God an azangsɨziba baregha, overiamɨn avim amadazɨ, a izaghira ofa
gamir dakozimɨn itir ofabar isi.

27 Ezɨ Ikiavɨra Itir God mɨkemezɨ, ensel mɨdorozir sabam uam a isa an
danganim gatɨ.

28Dughiar kamɨn, Devit Araunan nguazimɨn ikia garima, Ikiavɨra Itir God
an mɨgɨrɨgɨaba barasi. Kamaghɨn amizɨ, Devit danganir kamɨn ikia Ikiavɨra
Itir God bagha ofabagh ami.

29Dughiar kamɨn, Ikiavɨra ItirGodɨnPurirpenimkoofababar isiamɨghɨrir
ofa gamir dakozim, Gibeonɨn nguibar ekiamɨn uari akuvir danganimɨn iti.
Israelia fomɨra gumazamiziba puvatɨzir danganimɨn itir dughiamɨn, Moses
Purirpenir kamɨn ingari.

30 Ezɨ dughiar kamɨn Devit Ikiavɨra Itir Godɨn enselɨn mɨdorozir sabamɨn
atiatingi, kamaghɨn amizɨ, a Gibeonɨn mangɨ Godɨn ifongiam gɨfofoghan
aghua.

22
1 Egha Devit Araunan nguazimra ikia kamaghɨn mɨgei, “E kagh Ikiavɨra

Itir Godɨn Gavgavimɨn Dɨpenimɨn ingaram. Eghtɨ ofan bar isia mɨghɨribar
amuamin ofa gamir dakozim uaghan kagh ikiam, eghtɨ Israelia kagh izɨva
ofabar amuam.”
Devit Ikiavɨra Itir God bagh Dɨpenimɨn ingarasa

biziba akɨraghasi
(Sapta 22--29)
Solomon Ikiavɨra Itir Godɨn Dɨpenimɨn ingaram

2 Kantrin igharazibar gumazamizir maba izegha Israelian nguazimɨn
itima, Atrivim Devit men diagha me akuvagha ingangarim me ganɨngi.
Marazi adagɨabaaghorasameamɨseveghamemɨkeme, eghtɨdagɨarkabame
barderavɨradaaghoram. Eghtɨmeda inigh Ikiavɨra ItirGodbaghDɨpenimɨn
ingaram.

3 Ezɨ Devit dɨkonibar ingarasa ainɨn bar avɨriba inigha, ainɨn igharazibar
itiar akaba gavgavim dar anɨngasa dar ingari. Egha a uaghan brasɨn bar
avɨriba inigha da akufa, ezɨ gumazitamdar osɨmtɨziba tuisɨghan iburagham.

4 Ezɨ Tair ko Saidonɨn nguibar ekiamningɨn itir gumaziba, temer sidan
avɨriba inigha Devit bagha ize, ezɨ gumazitam dar dɨbobonim mengan
iburagham.

5 Devit tɨghar ovengamin dughiamɨn, a kamaghɨn mɨgei, “Nan otarim
Solomon, a bar otarir igiam, egha a dɨpenibar ingaramin arazibagh fozir
puvatɨ. Ezɨ kɨ kamaghsua, Solomon Ikiavɨra Itir God bagh Dɨpenir bar
aghuitamɨn ingarightɨ, kantribar gumazamiziba bar moghɨra Dɨpenir kam
bagh bar akuegh, egh ziar ekiam isɨ a danɨngam. Kamaghɨn amizɨ, kɨ uabɨ
Solomon bagh biziba inigh da arɨghtɨ, a Dɨpenimɨn ingaram.”

6Egha Devit uan otarim Solomonmɨkemeghtɨ a Ikiavɨra Itir God, Israelian
God bagh Dɨpenimɨn ingarasa, Solomonɨn diazɨ a izi.

7 Egha David kamaghɨn Solomon mɨgei, “Nan otarim, kɨ uabɨ Ikiavɨra Itir
God, uan God bagh Dɨpenir tamɨn ingarasa nɨghnɨsi, eghtɨ gumazamiziba
Godɨn boroghɨn izɨ an ziam fam.
22:7: 2 Samuel 7:1-16; 1 Eghaghaniba 17:1-14

8 Ezɨ Ikiavɨra Itir God kamaghɨn na mɨgei, ‘Devit, nɨ na bagh Dɨpenitamɨn
ingarankogham. Nɨmɨdorozir avɨribaghamuagumaziravɨribav suagharɨki.
Kɨ nɨn garima, nɨ bar gumazir avɨribav soghezɨ me ariaghire. Kamaghɨn
amizɨ, nɨ ingangarir kam damuan kɨ aghua.

9Kɨ otarir tamnɨ danɨngasa, eghtɨ an atrivimɨn otogh dabirabir aghuim ko
avughsazim gumazamizibar anɨngam. Eghtɨ kɨ kantrin igharazibar amutɨ,
me an anɨngaghan kogham. Borir kɨ danɨngamin kam, nɨ ziam, “Solomon,”
a datɨgh.* Eghtɨ an atrivimɨn ikiamin dughiamɨn, kɨ dabirabir aghuim, ko
navir amɨrizim, ko avughsazim Israelia danɨngam.

10 Atrivir kamra, Dɨpenir gumazamiziba nan boroghɨn izɨ nan ziam
famimɨn ingaram. A nan otarimɨn otoghtɨ, kɨ an afeziamɨn otogham. Eghtɨ
an ovavir boribar gumazibara kɨ me damutɨ, me zurara Israelian atrivibar
otiv mamaghɨra ikiam.’ ”

11EghaDevituakamaghɨnSolomonmɨgei, “Nanotarim, Ikiavɨra ItirGodnɨ
ko ikɨ, egh nɨn akuraghtɨ, nɨ Ikiavɨra Itir God, en God uabɨmɨkemezɨmoghɨra
a bagh deravɨra Dɨpenimɨn ingar.

12 Ikiavɨra Itir God fofozir aghuim ko nɨghnɨzir aghuim nɨ danɨngasa kɨ
ifonge, egh a nɨ amɨseveghtɨ nɨ Israelian atrivimɨn otoghamin dughiamɨn, nɨ
deravɨra Ikiavɨra Itir God, en God, an Arazibar gɨnmangɨ.

13 Solomon, nɨ deravɨra uabɨ geghuv, egh Ikiavɨra Itir God Israelia e bagha
Moses ganɨngizir arazir a ifongeziba, ko bizir a damuasa emɨkemezibar gɨn
mangɨtɨ, bizir nɨ damuamiba deravɨram otivam. Nɨ mɨtɨgh bar gavgavigh,
egh atiatingan markɨ. Nɨ bizitam ateghtɨ, a nɨ damutɨ nɨ dɨgavir kuram
damigh puram ongananmarkɨ.

14 “Kɨ Ikiavɨra Itir Godɨn Dɨpenimɨn ingarasa bar ingangarir dafam gamua
3,500 tan gol ko 35,000 tan silva akufa. Egha kɨ uaghan bras ko ainɨn avɨriba
akufa, eghtɨ gumaziba dar osɨmtɨzim gɨfofoghsɨ iburagham. Egha kɨ uaghan
temeba ko dagɨaba arɨghizɨ da iti. Eghtɨ nɨ taba uam ada inigh.

15 Nɨ ingangarir gumazir avɨriba iti. Kar dagɨaba aghorir gumaziba, ko
dagɨabar dɨpenibar ingaramin fofoziba itir gumaziba, ko gumazir dɨpenibar
ingariba ko gumazir bizir guar avɨribar ingaramin fofozir gumaziba,

16 mati gol ko silva ko bras ko ainɨn ingarir gumaziba. Nɨ ingangarim
damutɨ, Ikiavɨra Itir God nɨ ko ikiam.”

17 Egha Devit gɨn, Solomonɨn akurvaghasa Israelian gumazir dapanibav
gei.

18 A kamaghɨn me mɨgei, “Ia fo, Ikiavɨra Itir God, en God ia ko iti. A na
ataghizɨma, kɨ fomɨra nguazir kamɨn itir gumazamizir avɨrim mɨsogha me
agɨfa. Ezɨ me datɨrɨghɨn a ko ian apengan iti. Ezɨ arazir kamɨn, a dabirabir
aghuim ko navir amɨrizim ia ganɨngizɨ, ia deravɨra apiaghav itima, apaniba
ua ia mɨsozir puvatɨ.

19 Kamaghɨn amizɨ, ia datɨrɨghɨn bar nɨghnɨzir vamɨra ikɨ, egh ia bar gav-
gavigh Ikiavɨra Itir Godɨn Gavgavimɨn ifongiamɨn gɨntɨgh. Egh ia datɨrɨghɨn
Ikiavɨra Itir God, ian Godɨn Dɨpenimɨn ingarigh. Egh gɨn ia Ikiavɨra Itir
Godɨn Akar Dɨkɨrɨzir Gavgavimɨn Boksiam ko itariba inigh, Dɨpenir kamɨn
dar arɨkigh. Dɨpenir kamɨn, gumazamiziba Ikiavɨra Itir Godɨnboroghɨn izɨva
an ziam fam.”

23
1 Devit ghurigha gɨvazir dughiamɨn, a uan otarim Solomon amɨsevezɨ, a

22:8: 1Atriviba 5:3; 1 Eghaghaniba 28:3 * 22:9: Hibrunakamɨnziar kam, “Solomon,” amongakar
kam ko voroghɨra ghu, “dabirabir aghuim ko navir amɨrizim ko avughsazim.” 22:13: Josua 1:6-9
23:1: 1 Atriviba 1:1-40

Israelian atrivimɨn oto.
Devit Livaiba bagha ingangariba amɨsefi

2 Atrivim Devit Israelian gumazir dapaniba ko ofa gamir gumaziba ko
Livaiba akufa.

3 A mɨkemezɨma, gumaziba Livain anabamɨn adarazi medima, Livaibar
gumazir 30plan azeniba ikia dagh afiraziba, men dɨbobonim bar moghɨra
38,000plan gumaziba.

4Ezɨ Devit kamaghɨnmɨgei, “Gumazir kabar 24,000pla, Ikiavɨra Itir Godɨn
Dɨpenimɨn ingangaribar ganam. Eghtɨ men 6,000pla, akɨnafariba osirir
ingangariba ko kotiaba tuisɨghamin ingangaribar amuam.

5Eghtɨmen4,000plangumaziba, Ikiavɨra ItirGodɨnDɨpenimɨn itiarakabar
gan a geghuv ikɨ. Eghtɨ men 4,000pla, Ikiavɨra Itir Godɨn ziam fɨsɨ buaba
ko gitabav soghamin ingangaribar amuam. Kɨ Godɨn ziam fasa sɨghaba ko
dɨbɨarir guar avɨribar ingari. Eghtɨme bizir kaba inigh an ziam fɨ.”

6Livain anabam 3plan ikɨziba iti. Eghame Livain otarir 3plan kabar otifi:
Gerson, Kohat koMerari. EzɨDevit datɨrɨghɨnmen gumaziba isa 3plan ikɨzir
kabar me arɨki, eghtɨme uan ingangaribar amuam.

7Gerson otarir pumuning iti, Ladan ko Simei.
8 Ezɨ Ladan otarir 3pla iti. Otarir ivariam Jehiel, ezɨ an dozimning, Setam

ko Joel.
9Me bar moghɨra Ladanɨn adarazir gumazir dapaniba. Ezɨ Simei otarir

3pla iti, kar Selomot ko Hasiel ko Haran.*
10Ezɨ Simei otarir 4pla iti: Jahat ko Sina ko Jeus ko Beria. Sinan ziar mam,

Sisa.
11 Jahat, a Simein otarir ivariam, ezɨ Sisa, an gɨrara irim. Ezɨ Jeus ko Beria

otarir avɨribapuvatɨ, kamaghɨnamizɨ, aningɨnovavirboribauari isafuragha
uan ziaba osirigha ikɨzir vamɨran otogha iti.

12Ezɨ Kohat otarir 4pla iti: Amram, Ishar, Hebron ko Usiel.
13 Amramɨn otarimningɨn ziamning kara: Aron ko Moses. Ikiavɨra Itir

God Aron ko an ovavir boriba amɨsefe, eghtɨ me zurara gumazamiziba God
ganɨdir bizibar ganam. Egh uari akuvamin dughiabar, me Ikiavɨra Itir
Godɨndamazimɨnpauranmughuriar aghuimzuiba tuvamughuriar aghuim
damutɨ an otivam. Me uaghan Ikiavɨra Itir Godɨn ingangarim damu, egh
uaghan an azangsɨghtɨ, a deravɨra gumazamizibar amuam.

14 Ezɨ Godɨn ingangarir gumazim Moses, an ovavir boriba uaghan Livain
anabamɨn gumazir igharazibar mɨn otivigha iti.

15Mosesɨn otarimningɨn ziamning kara: Gersom ko Elieser.
16Ezɨ Gersomɨn otarir ivariamɨn ziam: Sebuel.
17Ezɨ Elieser otarir vamɨra iti, an ziam Rehabia. Ezɨ Rehabia ovavir borir

bar avɨrim iti.
18Ezɨ Kohatɨn otarim Ishar, ezɨ Ishar, an otarir ivariam Selomit.
19 Ezɨ Kohatɨn otarir igharazir mam Hebron, an otarir 4pla iti. An otarir

ivariam Jeria, ezɨ an gɨrara irim Amaria, ezɨ namba 3 Jahasiel, ezɨ namba 4
Jekameam.

20 Ezɨ Kohatɨn otarir igharazim Usiel, an otarir pumuning iti. An otarir
ivariamMaika, ezɨ an gɨrara irim Isia.

21 Ezɨ Livain otarir igharazim Merari, an otarimningɨn ziamning kara:
Mali koMusi. EzɨMalin otarimningɨn ziamning: Eleasar ko Kis.

* 23:9: Simein boribar dɨbobonir ves 9ɨn itim, a ves 10 ko 11mɨn zuir puvatɨ. Kamaghɨn amizɨ e fozir
puvatɨ, dɨbobonir manam a guizbangɨra. 23:13: UaMe Ini 28:1

22Ezɨ Eleasar otariba puvatɨgha areme, a guivibara iti. Ezɨ an guivir kaba
me kaghɨra uan afeziar dozim Kisɨn otaribar iti.

23EzɨMusi otarir 3pla iti: Mali ko Eder ko Jeremot.
24 Gumazir kaba bar moghɨra Livain ovavir boriba, egha me bar Livain

anabamɨn ikɨzibar gumazir dapaniba. Me Livain anabamɨn adarazir ziaba
osira izaghirir dughiamɨn, me men ziaba vaghvagha men adarazir ziabar
apengan men ziaba osiri. Ezɨ Livain anabamɨn adarazir 20plan azenibar
ikegha ghuanadir gumaziba, me Ikiavɨra Itir Godɨn Dɨpenimɨn aven ingan-
garim gami.

25 Devit faragha kamaghɨn mɨkeme, “Ikiavɨra Itir God, Israelian God,
avughsazir bar aghuimuangumazamizibaghanɨngi, eghauabɨ Jerusalemɨn
ikɨmamaghɨra ikiam.

26Kamaghɨnamizɨ, datɨrɨghɨnLivaibaua Ikiavɨra Itir GodɨnPurirpenimko
ofabagh amir biziba ater daruan kogham.”

27 Ezɨ gumaziba gɨn Devitɨn akar abuananabar gɨn ghua, egha Livain
anabamɨn gumazibar ziaba osira uaghiri. Ezɨ Livain anabamɨn 20plan
azenibar ikegha ghuanadir gumaziba, me Ikiavɨra Itir Godɨn Dɨpenimɨn
aven ingarasamen ziaba isi.

28 Livaibar ingangarim kamakɨn.† Me Aronɨn ovavir boribar akuragh
Ikiavɨra Itir Godɨn Dɨpenimɨn aven ingaramin ingangarim iti. Egha me
uaghan Ikiavɨra Itir Godɨn Dɨpenimɨn aven me uari akuvir danganiba ko
danganir an avɨnizir dɨvazimɨn aven itibar ganamin ingangarim iti. Ikiavɨra
Itir God bagha mɨsevezir itarir ekiaba ko itarir doziba, da Ikiavɨra Itir
Godɨn damazimɨn mɨzeghtɨ, Livaiba bizir kabar amutɨ da ua zueghamin
ingangarim iti. Egha Livaiba uaghan Ikiavɨra Itir Godɨn Dɨpenimɨn aven
damuamin ingangarir igharazir maba uaghan iti.

29 Me God ganɨdir bretɨn rubuzibar pozir pumuningɨn ganamin ingan-
garim ikia, egha uaghan wit tuamin ofa bagh plauan aghuiba, ko yis
puvatɨzir bisketba, ko bret tuamin ofaba, ko plauan me olivɨn borem sara
veregha ingarizir bretba bar dar ganam. Me uaghan ofan kabar amuamin
daghebar gan dar osɨmtɨziba tuisɨghamin ingangarim iti.

30 Egha mɨzaraziba ko guaratɨziba bar, me Ikiavɨra Itir Godɨn damazimɨn
izɨ amɨnabɨva an ziam famin ingangarim iti.

31 Me uaghan Ikiavɨra Itir God bagh ofan bar isia mɨghɨribar amusɨ, me
Sabatɨn dughiaba ko iakɨnir igiaba otivir dughiabar isar ekiaba, ko uari
akuvir dughiaba, me arazir kam damumamaghɨra ikɨ. Godɨn Akar Gavgav-
iba mɨkemezɨ moghɨn, me dar gɨn mangɨva dughiar ekiabar vaghvagh ofan
manabakoofabamanmaghɨndaramuam. Livaibazurara Ikiavɨra ItirGodɨn
damazimɨn an ziam famin ingangarim iti.

32 Livaiba Ikiavɨra Itir God Bativamin Purirpenim ko an Dɨpenimɨn
ganamin ingangarim iti. Egh me uaghan uan adarasi, kar Aronɨn ovavir
boriba, me men akurvagh Ikiavɨra Itir Godɨn Dɨpenimɨn ingangaribar
amuam.

24
Devit Godɨn ingangarim damuasa ofa gamir gumaziba amɨsɨvame arɨsi

1Kar Aronɨn ovavir boribar ikɨziba. Aronɨn otaribar ziabar kara: Nadap,
Abihu, Eleasar ko Itamar.

2 Ezɨ Nadap ko Abihu, aningɨn afeziam ikiavɨra itir dughiamɨn, aning
23:26: Godɨn Araziba 10:8 23:28: Dɨboboniba 3:5-9 † 23:28: E kamaghɨn gari, Devitɨn akam

ves 26ɨn gɨfa. Marazi ghaze akar kamves 28ɨn ikegha ghua ves 32ɨn tu, a uaghanDevitmɨgei. 24:2:
Ofa Gami 10:1-2

aremegha boriba puvatɨ. Kamaghɨn amizɨ, Eleasar ko Itamar, aningra ofa
gamir gumazimningɨn oto.

3 Ezɨ Devit atrivimɨn itir dughiamɨn, a kamaghsua, ofa gamir gumazibar
ingangariba deravɨram otivam. Kamaghɨn amizɨ, a ofa gamir gumazibar
ikɨziba vaghvagha ingangarimbaghame amɨsefe. Ezɨ Sadok koAhimelek an
akuragha ingangariba isa ofa gamir gumazibagh anɨdi. Sadok, a Eleasarɨn
ovavir boribar mav, ezɨ Ahimelek a Itamarɨn ovavir boribar mav.

4 Aning garima, Eleasarɨn ovavir boriba gumazir dapanir avɨriba iti.
Kamaghɨn amizɨ, aning me tuiragha me isa 16plan ikɨzibar me arɨki. Ezɨ
Itamarɨn ovavir boriba, gumazir dapanir avɨriba puvatɨ. Kamaghɨn amizɨ,
aningme tuiraghame isa 8plan ikɨzibar me arɨki.

5 Devit ofa gamir gumazibar ingangarim bagha gumaziba amɨsevir
dughiamɨn, a Eleasarɨn ikɨzimɨn gumazibara amɨsevir puvatɨ, o Itamarɨn
ikɨzimra amɨsefe, puvatɨ. A vɨrara aningɨn ikɨzimningɨngumaziba amɨsɨvam.
Aningɨn ikɨzimning me uaghara Godɨn ingangarir kam damuamin gumaz-
iba iti. Egha me uaghara Ikiavɨra Itir Godɨn Dɨpenimɨn aven ingangarim
damuamin gumaziba iti. Kamaghɨn amizɨ, me satu gikarara gumaziba
amɨsefe.

6Eleasar ko Itamarɨn ikɨzimningɨn ovavir boriba, uari gitavtagha uaghara
satu gikararava ofa gamir gumaziba amɨsefi. Me me amɨsevegha gɨvazɨ,
akɨnafariba osirir gumazim Livain anabamɨn gumazim Netanelɨn otarim
Semaia, amenziabaosiri. EzɨAtrivimDevit uan ingangarir gumazibar garir
gumaziba ko, ofa gamir gumazim Sadok ko, ofa gamir gumazim Abiatarɨn
otarim Ahimelek, ko ofa gamir gumaziba ko Livaibar ikɨzibar gumazir
dapaniba, me barmoghɨra Semaian garima, a ziaba osiri.

7Me faraghavɨra satu gikararai dughiamɨn,me Jehoiaripɨn ikɨzimamɨsefe.
Namba 2 Jedaian ikɨzim,

8namba 3 Harimɨn ikɨzim, namba 4 Seorimɨn ikɨzim,
9namba 5Malkian ikɨzim, namba 6Mijaminɨn ikɨzim,
10namba 7 Hakosɨn ikɨzim, namba 8 Abiyan ikɨzim,
11namba 9 Jesuan ikɨzim, namba 10 Sekanian ikɨzim,
12 egha namba 11 Eliasipɨn ikɨzim, namba 12 Jakimɨn ikɨzim,
13namba 13 Hupan ikɨzim, namba 14 Jesebeapɨn ikɨzim,
14namba 15 Bilgan ikɨzim, namba 16 Imerɨn ikɨzim,
15namba 17 Hesirɨn ikɨzim, namba 18 Hapisesɨn ikɨzim,
16namba 19 Petahian ikɨzim, namba 20 Jeheskelɨn ikɨzim,
17namba 21 Jakinɨn ikɨzim, namba 22 Gamulɨn ikɨzim,
18namba 23 Delaian ikɨzim, egha namba 24Masian ikɨzim.
19Me Ikiavɨra Itir GodɨnDɨpenimɨnmangɨ ingangaribar amuasa ofa gamir

gumazibar ikɨzir kabav sefe. Men inazir afeziam Aron fomɨra ingarizɨ
moghɨn, me ingaram. Ikiavɨra Itir God, a Israelian God, a fomɨra ingangarir
kam damuasa Aronmɨkeme.

Livaibar ikɨzibar ziaba
20Kar Livain ovavir borir igharaziba, me uan ikɨzibar gumazir dapanibar

iti. Men ziabar kara:

Sebuel, an ziar igharazim Subael, a Amramɨn ovavir boribar mav.
Ezɨ Jedea, a Sebuelɨn ovavir boribar mav.
21Ezɨ Isia, a Rehabian ovavir boribar mav, a men gumazir dapanim.
22Ezɨ Selomit, a Isharɨn ovavir boribar mav.
Ezɨ Jahat, a Selomitɨn ovavir boribar mav.



1 Eghaghaniba 24:23 770 1 Eghaghaniba 25:6

23 Ezɨ Hebron* otarir 4pla iti: an otarir ivariam Jeria, ezɨ an gɨrara irim
Amaria, ezɨ namba 3 Jahasiel, ezɨ namba 4 Jekameam.

24EzɨMaika, a Usielɨn ovavir boribar mav.
Ezɨ Samir, a Maikan ovavir boribar mav.
25Ezɨ Isia, a Maikan dozim.
Ezɨ Sekaraia, a Isian ovavir boribar mav.
26-27 Merarin ovavir borimningɨn ziamning kara: Mali ko Musi.
Guizbangɨra, aningMerarin otarim Jasian otarimning.

Merarin otarir igharazibar ziabar kara: Soham, Sakur ko Ipri.†
28-29Malin otarimningɨn ziamning kara: Eleasar ko Kis. Eleasar otariba
puvatɨ.

Ezɨ Jeramel, a Kisɨn ovavir boribar mav.
30EzɨMusin otaribar ziaba kara: Mali ko Eder ko Jeremot.

Gumazir kaba, me Livain anabamɨn ikɨzibar gumaziba.
31Livain anabamɨn ikɨzibar gumazir dapaniba uan doziba ko, ingangarir

manam damusɨ satu gikararang Livain anabamɨn ikɨzibav kemeghtɨ, me
a damuam. Aronɨn ikɨzimɨn ofa gamir gumaziba, kar men aveghbuaba,
me amizir arazibar mɨrara me dagh ami. Ezɨ Atrivim Devit, ko Sadok, ko
Ahimelek, ko ofa gamir gumaziba ko Livaibar ikɨzibar gumazir dapaniba,
me barmoghɨramen garima, me satu gikararai.

25
Devit Godɨn Dɨpenimɨn ighiam damuasa Livaibar adarazi amɨsefe

1 Devit uan mɨdorozir gumazibar dapaniba ko, me Ikiavɨra Itir Godɨn
Dɨpenimɨn aven an ziam famin ingangaribar amuasa gumazir maba
amɨsefe. Men ziabar kara: Asapɨn ovavir boriba, koHemanɨn ovavir boriba,
ko Jedutunɨn ovavir boriba. Me Ikiavɨra Itir Godɨn akam gumazamizibav
mɨkɨnamin ingangarim ikia egha gitan guar avɨriba ko tambarinbav sogh
uaghan akammemɨkɨnam. Men ziaba ko ingangarir me amibar kara:

2 Asapɨn otaribar tongɨn, me Sakur ko Josep ko Netania ko Asarela me
amɨsefe. Asap uabɨ me gativagha men gari, egha atrivim me mɨgeir
dughiabar, me Godɨn akam akuri.

3 Me Jedutunɨn otaribar tongɨn, 6plan gumazir kaba amɨsefe: Gedalia,
Seri, Jesaia, Simei,* Hasabia ko Matitia. Ezɨ men afeziam Jedutun me
gativagha men gari. Me Ikiavɨra Itir Godɨn akamɨn gun mɨgɨava a
mɨnabava, an ziam fava gitan igharagha garibav sogha ighiabagh ami.

4EzɨHemanɨn otaribar tongɨn,me gumazir kaba amɨsefe. Bukia, Matania,
Usiel, Sebuel, Jerimot, Hanania, Hanani, Eliata, Gidalti, Romamtieser,
Josbekasa, Maloti, Hotir koMahasiot.

5 Heman, a Godɨn akam isɨ atrivimɨn mɨkɨmamin ingangarim iti. God
faragha ziar ekiam isɨ Heman danɨngasa akam akɨri. Kamaghɨn amizɨ, an
otarir 14pla ko guivir 3pla a ganɨngi.

6 Ezɨ Heman uan otaribagh ativagha men garima, me Ikiavɨra Itir Godɨn
Dɨpenimɨn aven, an ziam famin ingangariba iti. Me gitan igharagha gariba
ko tambarinbav sogh an ziam fɨva ighiaba bangam.
* 24:23: Ziar kamHebron, a Hibrun akamɨn vezɨn kamɨn itir puvatɨ. Egha vezɨn kam 1 Eghaghaniba
23:19ɨn mɨrara ghu, ezɨ Hebronɨn ziam ves 23:19ɨn iti. † 24:26-27: Hibrun akam vezɨn kamɨn
mɨngarimderaghaabɨghizir puvatɨ. * 25:3: Ziar kam, “Simei,”datɨrɨghɨnHibrunakamɨn itir puvatɨ.
A fomɨra ike, egha datɨrɨghɨn itir puvatɨ. Ves 17 Simein gunmɨgei.

Ezɨ Atrivim Devit Asap ko Jedutun ko Heman gativaghamen gari.

7 Gumazir kaba ko Livain igharazir ighiabar amuamin foziba, men
dɨbobonim 288. Me bar deravɨra ighiabagh amir fofozim ini, egha me bar
deravɨra gitabav sogha fo.

8 Me bar moghɨra, satu gikararang foghasa, terara ingangarimɨn faragh
mangam. Gumazir igiaba, o gumazir ghuriba, o gitabagh ikarara bar fogha
gɨvaziba, o tɨghar gitabagh ikararangamin fofozim iniamiba, me bar satu
gikararai. Men ikɨziba vaghvagha 12plan gumaziba iti.

9Me faraghavɨra satu gikararava, Asapɨn ikɨzimɨn gumazim Josep ko an
adarazi amɨsefe.

Egha namba 2ɨn dughiamɨn, Gedalia ko an otariba ko an adarazi amɨsefe.
10 Egha namba 3ɨn dughiamɨn, me Sakur ko an otariba ko an adarazi
amɨsefe.

11 Egha namba 4ɨn dughiamɨn, me Seri, an ziar igharazim Isri, me an
otariba ko an adarazi amɨsefe.

12 Egha namba 5ɨn dughiamɨn, me Netania ko an otariba ko an adarazi
amɨsefe.

13 Egha namba 6ɨn dughiamɨn, me Bukia ko an otariba ko an adarazi
amɨsefe.

14Egha namba 7ɨn dughiamɨn, me Asarela, an ziar igharazim Jesarela, me
an otariba ko an adarazi amɨsefe.

15 Egha namba 8ɨn dughiamɨn, me Jesaia ko an otariba ko an adarazi
amɨsefe.

16 Egha namba 9ɨn dughiamɨn, me Matania ko an otariba ko an adarazi
amɨsefe.

17 Egha me namba 10ɨn dughiamɨn, Simei ko an otariba ko an adarazi
amɨsefe.

18 Egha me namba 11ɨn dughiamɨn, Usiel, an ziar igharazim Asarel, me a
ko an otariba ko an adarazi amɨsefe.

19 Egha me namba 12ɨn dughiamɨn, Hasabia ko an otariba ko an adarazi
amɨsefe.

20Egha me namba 13ɨn dughiamɨn, Sebuel, an ziar igharazim Subael, me
an otariba ko an adarazi amɨsefe.

21 Egha namba 14ɨn dughiamɨn, me Matitia ko an otariba ko an adarazi
amɨsefe.

22 Egha namba 15ɨn dughiamɨn, me Jerimot ko an otariba ko an adarazi
amɨsefe.

23 Egha namba 16ɨn dughiamɨn, me Hanania ko an otariba ko an adarazi
amɨsefe.

24Egha namba 17ɨn dughiamɨn, me Josbekasa ko an otariba ko an adarazi
amɨsefe.

25 Egha namba 18ɨn dughiamɨn, me Hanani ko an otariba ko an adarazi
amɨsefe.

26 Egha namba 19ɨn dughiamɨn, me Maloti ko an otariba ko an adarazi
amɨsefe.

27 Egha namba 20ɨn dughiamɨn, me Eliata ko an otariba ko an adarazi
amɨsefe.

28 Egha namba 21ɨn dughiamɨn, me Hotir ko an otariba ko an adarazi
amɨsefe.

29 Egha namba 22ɨn dughiamɨn, me Gidalti ko an otariba ko an adarazi
amɨsefe.

30Egha namba 23ɨn dughiamɨn, me Mahasiot ko an otariba ko an adarazi
amɨsefe.

31 Egha namba 24ɨn dughiamɨn, me Romamtieser ko an otariba ko an
adarazi amɨsefe.

26
Godɨn Dɨpenimɨn tiar akabar garir gumazibar ziaba

1 Livain anabamɨn gumazir maba, Ikiavɨra Itir Godɨn Dɨpenimɨn tiar
akabagh eghuva dar garir gumaziba. Men ziabar kara:

Meselemia, a Koren otarim, a Asapɨn adarazirmav, egha a Koran ikɨzimɨn
gumazim.

2-3 Ezɨ Meselemian otaribar ziabar kara: An otarir ivariam Sekaraia, ezɨ
namba 2 Jediael, ezɨ namba 3 Sebadaia, ezɨ namba 4 Jatniel, ezɨ namba
5 Elam, ezɨ namba 6 Jehohanan, ezɨ namba 7 Elioenai.

4-5God deragha Obetidom gamima, an otarir avɨriba iti. Men ziabar kara:
An otarir ivariam Semaia, ezɨ namba 2 Jehosabat, ezɨ namba 3 Joa, ezɨ
namba 4 Sakar, ezɨ namba 5 Netanel, ezɨ namba 6 Amiel, ezɨ namba 7
Isakar, ezɨ namba 8 Peuletai.

6 Ezɨ Obetidomɨn otarim Semaia, an otarir maba iti. Me gumazir bar
aghuiba egha bar gavgafi, kamaghɨn amizɨ, me uan ikɨzibar gumazir
dapanibar otifi.

7 Semaian otaribar ziabar kara: Otni, Refael, Obet, Elsabat, Elihu ko
Semakia. Elihu ko Semakia bizir avɨribar ingaran bar fo.

8Obetidomɨn ikɨzimɨn 62plan gumaziba, me bar gumazibar garir gumaz-
iba, eghame bar gavgavigha uan ingangaribagh fogha dagh ami.

9EzɨMeselemian ikɨzimɨngumazir 18pla,mebarderavɨrauan ingangarib-
agh fogha dagh gami.

10-11Hosa, a Merarin ikɨzimɨn gumazim. Hosan otaribar kara: An otarim
Simri, a men dapanimɨn iti. (Simri, a guizbangɨra Hosan otarir ivariam
puvatɨ. An afeziam an amɨsevezɨ, a gumazir dapanimɨn oto.) Ezɨ namba
2 Hilkia, ezɨ namba 3 Tebalia, ezɨ namba 4 Sekaraia. Hosan ikɨzimɨn
13plan gumaziba, me tiar akabar garir ingangarim iti.

12 Itiar akabar garir gumazir dapanir kaba,me uan ikɨziba ko,me Ikiavɨra
Itir Godɨn Dɨpenimɨn itiar akabar ikia dagh eghuva dar garir ingangarim
gami, mati Livain gumazir igharaziba uan ingangaribagh amimoghɨn ami.

13 Ikɨzir kabar gumaziba bar moghɨra satu gikararang fofoghasa, me
Ikiavɨra Itir Godɨn Dɨpenim itiar akar manamɨn gan a geghuvam. Men
ikɨzimavɨraseme, o avɨrasemezir puvatɨ, ikɨzir kabar gumaziba barmoghɨra
ingangarim iniam.

14Mesatu gikararakamaghɨn foghasa, terara aruemanadi naghɨn itir itiar
akamɨn gan a geghuvam. Ezɨ satu Meselemia amɨsefe. Ezɨ gɨn me ua satu
gikarara kamaghɨn foghasa, Sekaraia itiar akar manamɨn gan a geghuvam,
ezɨ satu itiar akar notɨn itim amɨsefe. Sekaraia, a Meselemian otarim, egha
nɨghnɨzir aghuiba anɨdir gumazim.

26:4-5: 2 Samuel 6:11; 1 Eghaghaniba 13:14

15 Ezɨ satu gɨn sautɨn amadaghan itir itiar akamɨn gan a geghuvasa
Obetidomamɨsefe. Eghasatu, danganirbizibaarɨzibarganamin ingangarim
bagha an otariba amɨsefe.

16 Egha satu, aruem uaghiri naghɨn itir itiar akam ko itiar akar me kam-
aghɨn dɨborim Saleket, aningɨn ganasa, Supim ko Hosa amɨsefe. Saleketɨn
itiar akam, a pɨn ghuavanadir tuavimɨn boroghɨn iti. Me itiar akar kabar
ganamin ingangarimdamuasa,me ikɨzir kabaamɨsefe, eghtɨ ikɨzitam faragh
ingarightɨ, gɨn ikɨzir igharazitammen danganim inigh ingaram.*

17 Arueba bar zurara, Livain 6pla aruem anadi naghɨn itir itiar akamɨn
gara a geghufi, ezɨ 4pla notɨn amadaghan itir itiar akamɨn gara a geghufi, ezɨ
4pla sautɨn amadaghan itir itiar akamɨn gara a geghufi. Ezɨ 4pla danganir
me biziba arɨzibar gara a geghufi. Me gumazir pumuning isa danganir me
biziba arɨzibar vongɨn aning atɨ, egha ua pumuning isa danganir me biziba
arɨzibar vongɨn aning atɨ.

18 Ezɨ 6plan gumaziba, aruem uaghiri naghɨn itir itiar akamɨn gara a
geghufi.† Pumuning dɨpenimɨn gara a geghufi, ezɨ 4plan gumaziba tuavimɨn
gari.

19 Gumazir itiar akabar garir kaba bar moghɨra Kora ko Merarin
ikɨzimningɨn adarasi.

Livaiba amir ingangarirmaba
20 Livaibar gumazir mam Ahiya, a Ikiavɨra Itir Godɨn Dɨpenimɨn aven itir

dagɨaba arɨzir danganibar garir gumazim. Egha a uaghan gumazamiziba
Ikiavɨra Itir God bagha anɨdir bizir aghuiba itir danganimɨn gari.

21Ezɨ Gersonɨn otarim Ladan, an ikɨzimɨn gumazir mam, an ziam Jehiel.
22 Ezɨ Jehielɨn otarimning, Setam uan aveghbuam Joel ko, aning Ikiavɨra

Itir Godɨn Dɨpenimɨn aven itir dagɨaba arɨzir danganibar garir ingarim iti.
23 Ezɨ Amram ko Ishar ko Hebron ko Usielɨn ikɨziba, me bar ingangariba

iti. Men ingangaribar kara:

24 Amramɨn ikɨzimɨn gumazim Sebuel, a Ikiavɨra Itir Godɨn Dɨpenimɨn
aven itir dagɨaba arɨzir danganibar garir gumazir dapanim. A Mosesɨn
otarim Gersom, an ovavir boribar mav.

25 Sebuelɨn ikɨzimɨn gumazir mam iti, an ziam Selomit. A Gersomɨn
aveghbuam Elieser, an ovavir boribar gumazim. Elieser, a Rehabian
afeziam, ezɨ Rehabia, a Jesaian afeziam, ezɨ Jesaia, a Joramɨn afeziam,
ezɨ Joram, a Sikrin afeziam, ezɨ Sikri, a Selomitɨn afeziam.

26 Gumazamiziba God bagha anɨdir bizir aghuir Ikiavɨra Itir Godɨn
Dɨpenimɨn itiba, Selomit uan adarazi ko, me bizir aghuir kabar gara dagh
eghufi. Atrivim Devit, ko ikɨzibar gumazir dapaniba, ko mɨdorozir gumaz-
ibar gumazir dapaniba bizir aghuir kaba God bagha dagh inaba.

27 Me mɨdorozibagh amir dughiabar, me uan apaniba abɨra men bizir
aghuir avɨriba ini. Egha me gɨn God bagha bizir kabar mabagh inabagha,
Ikiavɨra Itir Godɨn Dɨpenimɨn ingangarim damuasa da inigha ize.

28Bizir aghuir Ikiavɨra Itir Godɨn Dɨpenimɨn itir kabar maba, Godɨn akam
inigha izir gumazim Samuel, ko Atrivim Sol, ko Nerɨn otarim Apner, ko
Seruian otarim Joap,me da isa God ganɨngi. Ezɨ Selomit uan adarazi ko bizir
kaba bar dagh eghuva dar gari.

* 26:16: Hibrun akam deragha vezɨn kamɨn mɨngarim abɨghizir puvatɨ. † 26:18: Hibrun akam
deragha akar kamɨnmɨngarim abɨghizir puvatɨ.

29Ezɨ Isharɨnovavir boribar tongɨn,meKenania uanotariba ko, gavmanɨn
ingangaribar amuasame amɨsefe. Me akɨnafariba osirir ingangaribagh
amua kotɨn aven Israelian gumazamizibar osɨmtɨziba tuisɨsi.

30 Ezɨ Hebronɨn ovavir boribar tongɨn, me Hasabia ko an adarazir
1,700plan gumaziba amɨsevezɨ, me gavmanɨn ingangarim gami. Me
Israelɨn nguazir aruem uaghiri naghɨn ikegha ghua, Jordanɨn Fanemɨn
otozimɨn, me gavmanɨn ingangariba bar dagh ativagha dagh ami. Gu-
mazir kaba me gavmanɨn ingangariba bar dagh fo, egha me Ikiavɨra
Itir God bagha amir ingangariba ko atrivimɨn ingangariba bar adagh
ativagha dagh ami.

31Ezɨ Jeria, aHebronɨnovavir boribar adarazir gumazir dapanim. Namba
40ɨn azenimɨn Devit atrivimɨn itima, me Hebronɨn ovavir boriba buri. Egha
me garima, gumazir kabar avɨriba, Gileatɨn Distrighɨn itir nguibar ekiam
Jaserɨn iti. Jaserɨn itir gumazir kaba, me bizir bar aghuir igharagha garir
avɨribagh amir fofozir gumaziba.

32 Ezɨ Atrivim Devit, Israelian Jordanɨn Fanemɨn aruem anadi naghɨn itir
danganir kabagh ativagh dar ganasa Jeria, ko an adarazi amɨsefe, men
dɨbobonim 2,700ɨn tu. Nguazir kaba, Rubenɨn anabam ko Gatɨn anabam ko
Manasen anabar me tuirazimningɨn faragha zuimɨn adarazir nguaziba. Ezɨ
2,700plangumazirkabamegumazirbaraghuiba, eghauan ikɨzibargumazir
dapaniba. Egha gumazamiziba God bagha amir ingangariba ko atrivimɨn
ingangariba bar dagh ativagha dar gari.

27
Atrivimɨn gumazir dapaniba komɨdorozir gumazibar dapanibar ziaba

1Kar Israelian ikɨzibar gumazir dapanibar ziaba, ko 1,000plan mɨdorozir
gumazibargarir gumazirdapanibar ziaba, ko100planmɨdorozir gumazibar
gari gumazir dapanibar ziaba, ko akɨnafariba osirir gumazibar ziaba. Gu-
mazir dapanir kaba, 12plan ikɨzir ekiabar gumazir ingangaribagh amibagh
ativagha men gari. Ikɨzir kabar ikɨzir vamɨra zurara azenibar iakɨnir tamɨn
ingarightɨ, gɨn ikɨzir igharazim men danganim inigh iakɨnir igharazimɨn
ingaram. Ikɨzir kaba vaghvagha 24,000plan gumaziba iti. Men ziabar kara:

2 Sapdielɨn otarim Jasobeam, a iakɨnir faragha zuimɨn ingangarim
damuamin 24,000plan gumazibar garir gumazir dapanim.

3 Egha a uaghan mɨdorozir gumazibar gumazir dapanibar garir gumazir
dapanim. A Peresian ikɨzimɨn gumazir mam.

4 Ezɨ Ahohin ikɨzimɨn gumazim Dodai, a namba 2 iakɨnimɨn ingangarim
damuamin gumazir 24,000pla me geghuva men gari. Ezɨ Miklot an
namba 2ɨn ikia an akurvasi.*

5 Ezɨ Benaia, a ofa gamir gumazim Jehoiadan otarim, a namba 3ɨn
iakɨnimɨn ingangarim damuamin 24,000plan gumaziba me geghuva
men gari.

6 Benaia, an Atrivim Devitɨn 30plan mɨdorozir gumazir gavgavibar mav,
egha mɨdorozir gumazir kabar gumazir dapanim. Ezɨ an otarim Amisabat
an namba 2ɨn ikia an akurvasi.

7Ezɨ Asahel, a Joapɨn dozim, a namba 4 iakɨnimɨn ingangarim damuamin
24,000plan gumazibame geghuvamen gari. Ezɨ an otarimSebadaia, gɨn
an danganim ini.

* 27:4: Hibrun akamme kagh deragha akamɨnmɨngarim abɨghizir puvatɨ.

8 Ezɨ Samhut, a Isharɨn ikɨzimɨn gumazim, a namba 5 iakɨnimɨn ingan-
garim damuamin 24,000plan gumazibame geghuvamen gari.

9 Ezɨ Ikesɨn otarim Ira, a Tekoan nguibar ekiamɨn gumazim, a namba
6 iakɨnimɨn ingangarim damuamin 24,000plan gumaziba me geghuva
men gari.

10 Ezɨ Heles, a Pelonɨn nguibar ekiamɨn gumazim, a namba 7ɨn iakɨnimɨn
ingangarim damuamin 24,000plan gumaziba me geghuva men gari.
Heles, a Efraimɨn anabamɨn adarazir gumazim.

11Ezɨ Sibekai, a Husan nguibar ekiamɨn gumazim, a namba 8ɨn iakɨnimɨn
ingangarim damuamin 24,000plan gumaziba me geghuva men gari.
Sibekai, a Seran ikɨzimɨn gumazim.

12Ezɨ Abieser, a Anatotɨn nguibar ekiamɨn gumazim, a namba 9 iakɨnimɨn
ingangarim damuamin 24,000plan gumaziba me geghuva men gari.
Abieser, a Benjaminɨn anabamɨn adarazir gumazim.

13 Ezɨ Maharai, a Netofan nguibar ekiamɨn gumazim, a namba 10ɨn
iakɨnimɨn ingangarim damuamin 24,000plan gumaziba me geghuva
men gari. Maharai, a Seran ikɨzimɨn gumazim.

14 Ezɨ Benaia, a Piratonɨn nguibar ekiamɨn gumazim, a namba 11ɨn
iakɨnimɨn ingangarim damuamin 24,000plan gumaziba me geghuva
men gari. Benaia, a Efraimɨn anabamɨn adarazir gumazim.

15 Ezɨ Heldai, a Netofan nguibar ekiamɨn gumazim, a namba 12ɨn
iakɨnimɨn ingangarim damuamin 24,000plan gumaziba me geghuva
men gari. Heldai, a Otnielɨn ikɨzimɨn gumazim.

Gumazir dapanir Israelian anababagh eghuvamen garibar ziaba
16 Israelian anababar adarazir gumazir dapanibar ziabar kara:

Elieser, a Sikrin otarim, a Rubenɨn anabamɨn adarazi gativaghamen gari.
Ezɨ Sefatia, aMakan otarim, a Simeonɨn anabamɨn adarazi gativaghamen
gari.

17 Ezɨ Hasabia, a Kemuelɨn otarim, a Livain anabamɨn adarazi gativagha
men gari.

Ezɨ Sadok, a Aronɨn ikɨzimɨn adarazi gativaghamen gari.
18 Ezɨ Elihu, a Devitɨn avebar mam, a Judan anabamɨn adarazi me gati-
vaghamen gari.

Ezɨ Omri, a Maikelɨn otarim, a Isakarɨn anabamɨn adarazi gativagha men
gari.

19Ezɨ Ismaia, a Obadian otarim, a Sebulunɨn anabamɨn adarazi gativagha
men gari.

Ezɨ Jeremot, a Asrielɨn otarim, a Naptalin anabamɨn adarazi gativagha
men gari.

20 Ezɨ Hosia, a Asasian otarim, a Efraimɨn anabamɨn adarazi gativagha
men gari.

Ezɨ Joel, a Pedaian otarim, a Manasen anabar me tuirazimningɨn mamɨn
adarazi gativaghamen gari.

21Ezɨ Ido, a Sekaraian otarim, aManasen anabarme tuirazimningɨn ikɨzir
igharazimɨn adarazi gativaghamen gari, me Gileatɨn Distrighɨn iti.

Ezɨ Jasiel, a Apnerɨn otarim, a Benjaminɨn anabamɨn adarazi gativagha
men gari.

22 Ezɨ Asarel, a Jerohamɨn otarim, a Danɨn anabamɨn adarazi gativagha
men gari. Kar Israelian anababar garir gumazir dapaniba.

23 Ikiavɨra Itir God bar fomɨra akam akɨra ghaze, a Israelian gumazamiz-
ibar amightɨ, men dɨbobonim bar avɨrasemegh overiamɨnmɨkovezibar mɨn
otogham. Kamaghɨn amizɨ, Atrivim Devit gumazir igiar 20plan azenibar
apengan itiba, a memengezir puvatɨ.

24 Seruian otarim Joap, a gumaziba medir dughiamɨn, a ingangarir kam
agɨvazir puvatɨ. God gumaziba medir arazir kam gifongezir puvatɨ, kam-
aghɨn amizɨ, a Israelia puv me gami. Ezɨ bizir kam bangɨn, me gumazibar
dɨbobonim, AtrivimDevit Amizir Bizibar Eghaghaniba Akɨnafarir kamɨn da
osirizir puvatɨ.

Atrivimɨn bizibagh eghuva dar garir gumazibar ziaba
25 Adielɨn otarim Asmavet, an atrivimɨn dagɨaba ko bizir aghuibar garir

gumazim. Ezɨ Usian otarim Jonatan, a dagher dɨpenir tintinibar kantrin
itiba ko nguibar ekiabar aven itiba ko nguibar dozibar itiba ko mɨdorozir
danganibar itir tauan bar gavgavibar gari.

26Ezɨ Kelupɨn otarim Esri, an azenibar ingarir gumazibar garir gumazim.
27EzɨRamannguibar ekiamɨn gumazim Simei, an atrivimɨnwainɨn azeni-

bar garir gumazim. Ezɨ Sefamɨn nguibar ekiamɨn gumazim Sapdi, a wainɨn
dɨpaba arɨghamin danganibar garir gumazim.

28 Ezɨ Gederɨn nguibar ekiamɨn gumazim Balhanan, an aruem uaghiri
naghɨn itir mɨghsɨar dozibar itir olivɨn temeba ko fighɨn temebar garir
gumazim. Ezɨ Joas, olivɨn boreba arɨzir danganibar garir gumazim.

29 Ezɨ Saronɨn danganir zarimɨn itir gumazim Sitrai, a Saronɨn danganir
zarimɨn itir bulmakaubar garir gumazim. Ezɨ Atlain otarim Safat, a dan-
ganir zarir igharazibar itir bulmakaubar garir gumazim.

30 Ezɨ Ismaelɨn ikɨzimɨn gumazim Obil, an atrivimɨn kamelbar garir gu-
mazim. Ezɨ Meronotɨn nguibar ekiamɨn gumazim Jedea, a donkibar garir
gumazim.

31 Ezɨ Hagarɨn ikɨzimɨn gumazim Jasis, a sipsipba ko memebar garir
gumazim.
Gumazir kaba bar moghɨra, Atrivim Devitɨn bizibar garir gumazir da-

paniba.
Gumazir nɨghnɨzir aghuiba isa Devit ganɨdibar ziaba

32 Jonatan, aAtrivimDevitɨnafeziardozim, anɨghnɨziraghuiba isaAtrivim
Devit ganɨdir gumazim. A fofozir ekiam ikia egha akɨnafariba osirir arazim
baragɨfo. AHakmoninotarim Jehiel ko, aningatrivimɨnotaribar sure gamir
ingangarim iti.

33 Ezɨ Ahitofel uaghan nɨghnɨzir aghuiba atrivim ganɨdir gumazim. Ezɨ
Arkan nguibar ekiamɨn gumazimHusai, an atrivimɨn roroar aghuim.

34Ahitofel aremezir dughiamɨn gɨn, Abiatar ko Benaian otarim Jehoiada,
aning Ahitofelɨn danganim ini.
Ezɨ Joap atrivimɨnmɨdorozir gumazibar gumazir dapanir faragha zuim.

28
Devit Godɨn Dɨpenimɨn ingaramin araziba ko, me manmaghɨn an in-

garamin arazibar
gun gumazir aruabav gei

1 Atrivim Devit Israelian gumazir dapaniba izɨ Jerusalemɨn uari aku-
vaghasa, me bagha akam amada. Kamaghɨn amizɨ, Israelian anababar

27:23: Jenesis 15:5; 22:17; 26:4 27:24: 2 Samuel 24:1-15; 1 Eghaghaniba 21:1-14

gumazir dapaniba, ko atrivimɨn ingangaribagh amir gumazibar gumazir
dapaniba ko, gumazir dapanir 1,000plan mɨdorozir gumazibar gariba, ko
gumazir dapanir 100plan mɨdorozir gumazibar gariba, ko atrivim ko an
otaribar biziba ko asɨzibar garir gumazibar gumazir dapaniba, ko atrivimɨn
dɨpenimɨn ingangaribagh amir gumazibar dapaniba ko, mɨdorozir gumazir
gavgaviba ko, gumazir aruaba, me barmoghɨra iza Jerusalemɨn uari akufa.

2 Ezɨ Atrivim Devit dɨkavigha mɨtɨgha kamaghɨn me mɨgei, “Ia nan aveg-
hbuaba ko nan gumazamiziba, kɨ amir mɨgɨrɨgɨam ia a baragh. Kɨ Ikiavɨra
Itir Godɨn Akar Dɨkɨrɨzir Gavgavimɨn Boksiam arɨghasa a bagh Dɨpenir
aghuitamɨn ingarasa uan navir averiamɨn pamten nɨghnɨsi. Eghtɨ Boksiar
kam kagh avughsɨ, en Godɨn dagarimning arɨzir danganimɨn mɨn ikiam. Kɨ
Dɨpenir kamɨn ingarasa nɨghnigha, a bagha biziba bar da akuvagha gɨfa.

3 Ezɨ God kamaghɨn na mɨgei, ‘Devit, nɨ mɨdorozir gumazimra, egha
gumazamizir avɨrimɨn mɨsoghezɨ me ariaghire, ezɨ men ghuziba nɨn iti.
Kamaghɨn amizɨ, gumazamiziba na bagh izɨ nan ziam famin Dɨpenir kam,
nɨ an ingaram kogham.’

4 “Egha Ikiavɨra Itir God, Israelian God, Israelia gativagh men gan mam-
aghɨra ikiasa na ko nan ovavir boriba amɨsefe. A faragha Judan anabamɨn
adarazi amɨsefe, eghtɨmeIsraeliagativaghmenganmengumazirdapanibar
ikiam. Egha Judan anabamɨn gumazibar tongɨn, a nan afeziamɨn ikɨzim
amɨsefe. Egha gɨn, a uan ifongiamɨn gɨn ghua, nan aveghbuabar tongɨn na
amɨsevegha na gamizɨ, kɨ Israelia bar moghɨra, men atrivimɨn oto.

5 Ikiavɨra Itir God otarir avɨriba na ganɨngi. Egha men tongɨn a Solomon
amɨsefe, eghtɨ a nan danganim inigh Israelian kantrin ganam. Israelɨn
kantri, a guizbangɨra Ikiavɨra Itir Godɨn kantri.

6 Ezɨ Ikiavɨra Itir God kamaghɨn na mɨkeme, ‘Nɨn otarir kam, Solomon,
anarɨra nan Dɨpenim ko an avɨnamin dɨvazimɨn ingaram. Guizbangɨra, a
nan otarimɨn ikiasa kɨ anemɨsefe. Eghtɨ kɨ an afeziamɨn ikiam.

7 A datɨrɨghɨn ami moghɨn, nan Akar Gavgaviba ko bizir kɨ damuasa
mɨkemezibar gɨn mangɨtɨ, kɨ an ikɨzimɨn adarazir gumaziba amsɨvtɨ, me
zurara atrivibar ikɨmangɨmamaghɨra ikiam.’ ”

8 Egha Devit ua kamaghɨn gumazamizibav gei, “Ia Ikiavɨra Itir Godɨn
gumazamizir datɨrɨghɨn kagh tuivighav itiba, kɨ e uan Godɨn damazim ko
ian damazibar, kɨ guizbangɨra kamaghɨn ia mɨgei, Ikiavɨra Itir God, ian
God e ganɨngizir Akar Gavgavir kaba, ia bar deravɨra dar gɨn mangɨ. Ia
kamaghɨn damu, nguazir aghuir kamɨn ikiam, eghtɨ a ian nguazimra ikɨvɨra
ikiam. Eghtɨ ian ovavir borir gɨn otivamba uaghan zurara nguazir kamɨn ikɨ
mamaghɨra ikiam.

9 “Ezɨ nan otarim Solomon, kɨ nɨ mɨgei, nɨ bar deraghvɨra uan afeziamɨn
God gɨfogh an apengan ikɨsɨ, nɨ uan navir averiamɨn aven nɨghnɨzir bar
vamɨra ikɨ. Egh nɨ an ifongiamɨn gɨn mangɨsɨ bar gavgafigh. Ikiavɨra Itir
God en nɨghnɨziba ko ifongiabagh fo, kamaghɨn amizɨ, nɨ kamaghɨn damu.
Nɨ an ifongiam gɨfoghsɨ bar gavgavightɨ, a nɨn amamangatɨghtɨ nɨ deravɨra
a gɨfogham. Egh nɨ akɨrim ragh a gasaraghtɨ, a nɨ batuegh akɨrim ragh nɨ
gasaraghtɨ nɨ zurara an saghon ikiam.

10 Egh nɨ datɨrɨghɨn kamaghɨn fogh, gumazamiziba izɨ Ikiavɨra Itir Godɨn
ziam famin Dɨpenim, an an ingarasa nɨ amɨsefe. Kamaghɨn amizɨ, nɨ
gavgavigh Dɨpenir kamɨn ingar.”

11 Devit mɨkemegha gɨvagha, Ikiavɨra Itir Godɨn Dɨpenimɨn ingaramin
bizir osiziriba ko Dɨpenimɨn ingaramin nedazimɨn akɨnafarim isa Solomon

28:2: 2 Samuel 7:1-16; 1 Eghaghaniba 17:1-14 28:9: 1 Samuel 16:7; Onger Akaba 139:2

ganɨngi. Nedazir kaba, da Ikiavɨra Itir Godɨn Dɨpenir kamɨn danganiba,
ko Dɨpenimɨn azuarir ekiam, ko danganir bizir aghuibar arɨghamiba, ko
pɨn itir danganir doziba, ko aven itir danganir ekiaba, ko Danganir Bar
Anogoroghezim, kar Akar Dɨkɨrɨzir Gavgavimɨn Boksiam arɨghamin dan-
ganim. Boksiar kamɨn asuam, kar God gumazamizibar arazir kuraba gɨn
amadir danganim. Danganir kabar nedaziba, da bar akɨnafarir kamɨn iti.

12Godɨn Duam, Devitɨn akazir bizibar nedazibar kara: Ikiavɨra Itir Godɨn
Dɨpenim avɨnizir dɨvazimɨn aven itir uari akuvir danganim, ko me uari
akuvir danganir ekiam okarizir danganir doziba, ko Godɨn Dɨpenimɨn aven
itir dagɨaba arɨzir danganiba, ko gumazamiziba Ikiavɨra Itir God ganɨdir
bizir aghuiba arɨzir danganiba.

13 Akɨnafarir kam uaghan osizirir igharazir maba iti, dar kara: Ofa
gamir gumaziba ko Livaiba ingangarim damuamin araziba, ko Ikiavɨra Itir
Godɨn Dɨpenimɨn aven ingaramin araziba, ko Ikiavɨra Itir Godɨn Dɨpenimɨn
aven itir ingangarim bagh itariba ko bizir igharaziba, me manmaghɨn dar
ingaramin arazim, da uaghan akɨnafarir kamɨn aven iti.

14 Osizirir kam, uaghan ghaze, gol ko silvan kapba ko itariba ko bizir
igharazibar ingarsɨ, me gol ko silvan osɨmtɨzir manmaghɨn itiba inigh dar
ingaram.

15 Egh lamba ko da arɨghamin aghoriba bagh, me gol ko silvan osɨmtɨzir
manmaghɨn itiba inigh dar ingaram.

16 Egh golɨn dakozibar ingarsɨ, me golɨn osɨmtɨzir manmaghɨn itiba inigh
dar ingaram, kar dakozir me bretba arɨgh da isɨ God danɨngamiba. Egh
me silvan dakozibar ingarsɨ, me silvan osɨmtɨzir manmaghɨn itiba inigh dar
ingaram.

17 Akɨnafarir kamɨn me bizir kaba uaghan da osira izaghirɨ: Me fokba
ko itariba ko kapbar ingarsɨ me golɨn aghuir osɨmtɨzir manmaghɨn itiba
inigh dar ingaram. Egh silvan itarir igharaziba bagh, me silvan osɨmtɨzir
manmaghɨn itiba inigha, dar ingaram.

18 Ezɨ akɨnafarir kam uaghan bizir kabar gun mɨgei: me golɨn aghuir
osɨmtɨzirmanmaghɨn itiba inigh, me pauranmughuriar aghuim tuamin ofa
gamir dakozimɨn ingaram. Egh me golɨn aghuir osɨmtɨzir manmaghɨn itiba
inigh, enselɨn bar gavgavir pumuningɨn nedazimningɨn ingarightɨ, aningɨn
avɨzimning oneghɨrɨgh Ikiavɨra Itir Godɨn Akar Dɨkɨrɨzir Gavgavimɨn Bok-
siam gisɨn ikiam. Enselɨn kamning, Ikiavɨra Itir Godɨn karisɨn ababanimɨn
mɨn ikiam.

19Ezɨ Atrivim Devit kamaghɨn mɨgei, “Akɨnafarir kamɨn itir nedaziba bar,
Ikiavɨra Itir God uabɨ dar nedazibar nan akazɨ, kɨ da osiri.”

20 Egha Atrivim Devit kamaghɨn uan otarim Solomon mɨgei, “Ikiavɨra Itir
Godɨn Gavgavim, a nan God, a nɨ ko iti, a nɨn akurvagham. Kamaghɨn amizɨ,
nɨ mɨtɨgh bar gavgavigh ingangarir kam damu. Nɨ osɨmtɨzibar gantɨ, da nɨ
abɨnan markɨ. Nɨ atiatingan markɨ. God nɨ ateghan kogham. Puvatɨ. A nɨ ko
ikɨmamaghɨra ikɨmangɨtɨ, nɨ an Dɨpenimɨn ingangarim agɨvagham.

21 E Godɨn Dɨpenimɨn ingangaribar amuasa Livain anabamɨn ikɨziba ko
ofa gamir gumazibar ikɨziba amɨsevegha gɨfa. Ezɨ ingangarir guar avɨribar
amuan bar foziba, nɨn akurvaghasa gara iti. Ezɨ gumazir dapaniba ko gu-
mazamiziba bar moghɨra, nɨn mɨgɨrɨgɨabar gɨntɨghasa pura nɨraram oragha
iti.”

29
Gumazamiziba Godɨn Dɨpenimɨn ingarasa bizir aghuiba arɨsi

1 Ezɨ Atrivim Devit kamaghɨn gumazamiziba bar me mɨgei, “God uabɨ,
nan otarim Solomon, uan Dɨpenimɨn ingarasa a ginaba. Ezɨ e bar fo,
a bar igiamra ikia ingangaribar amuan fofozir ekiaba puvatɨ. Ikiavɨra
Itir Godɨn Gavgavimɨn Dɨpenimɨn ingaramin ingangarir kam, a ingangarir
dozim puvatɨ, mati me nguazir kamɨn gumazamizibar dɨpenimɨn ingarasa.
Puvatɨ. A ingangarir bar ekiam.

2Kamaghɨnamizɨ, kɨ Ikiavɨra ItirGodɨnDɨpenimɨn ingarasapamten ingara
bizir avɨribar kɨri, kar gol, silva, bras, ain, temeba, dagɨar pɨzir aghuiba,
dagɨar gariba, ko dagɨar bar aghuir ivezim bar pɨn kozir igharaziba uaghan,
kɨ bar da inigha da arɨki.

3 Kɨ uan Godɨn Dɨpenim bagha bar ifonge, kamaghɨn amizɨ, bizir kɨ aku-
vagha gɨvazir kabagh isɨn, kɨ datɨrɨghɨn uabɨ uan gol ko silvaba anɨngi.

4Kantri Ofirɨn golɨn bar aghuir kɨ anɨngizir kabar osɨmtɨzim, 100,000 kilo-
gremgafira. Ezɨ silvanaghuibarosɨmtɨzim240,000kilogremɨn tu. Bizirkaba,
da Ikiavɨra Itir Godɨn Dɨpenimɨn averiamɨn an bɨribar mɨriaba asɨngamin
biziba.

5 Fofozir gumaziba uaghan silva ko golɨn kaba iniva Ikiavɨra Itir Godɨn
Dɨpenimɨn aven itir bizir igharazibar nedazibar ingaram. Ezɨ ian tinara
datɨrɨghɨn ofan mɨn uan bizitaba ko uabɨ isɨ, Ikiavɨra Itir God danɨngasa
ifonge?”

6 Ezɨ ikɨzibar gumazir dapaniba, ko anababar gumazir dapaniba, ko
gumazir dapanir 1,000plan mɨdorozir gumazibar gariba, ko gumazir da-
panir 100planmɨdorozir gumazibar gariba, ko atrivimɨn ingangaribar garir
gumazir dapaniba, me Devitɨn mɨgɨrɨgɨar kam barazima a men navibagh
inivimame uan ifongiamɨn gɨn ghua uan bizir aghuiba isa da anɨdi.

7Me anɨngizir bizir kabar osɨmtɨziba kamaghɨn ghu: gol 170,000 kilogrem
gafira, ezɨ silva 340,000 kilogrem gafira, ezɨ bras 620,000 kilogremɨn tu, ezɨ
ain 3,400,000 kilogrem gafira.

8 Ezɨ gumazir dagɨar aghuir ivezir bar pɨn kozir igharagha gariba itiba,
me da isa Godɨn Dɨpenimɨn aven itir dagɨaba arɨzir danganimɨn da arɨki.
Gersonɨn ovavir boribar mav Jehiel, a dagɨar kaba arɨzir dɨpenimɨn garir
gumazim.

9Gumazamiziba garima,mengumazir dapanibauanbizir aghuir avɨribar
anɨngasa naviba dɨkafi, egha me nɨghnɨzir bar vamɨra ikia uan ifongiamɨn
gɨn ghua bizir kaba isa Ikiavɨra Itir God ganɨdi. Ezɨ gumazamiziba bar
akonge. Ezɨ Atrivim Devit uaghan bar akonge.

Devit Ikiavɨra Itir Godɨn ziam fe
10Egha AtrivimDevit gumazamizibar damazimɨn Ikiavɨra Itir Godɨn ziam

fa kamaghɨn amɨnabi:
“O Ikiavɨra Itir God, nɨ en inazir afeziam Israelɨn God,

e nɨn gumazamiziba, e zurara nɨn ziam fɨmamaghɨra ikiam.
11Nɨ gavgavir bar ekiam ikia, ziar ekiam ikia, bar pɨnmar iti, nɨ bar faragha

iti.
Bar guizbangɨra, overiam ko nguazimɨn itir bizir kaba bar nɨn biziba.

Kamaghɨn amizɨ, nɨ biziba bar dagh ativagha dar atrivir ekiam.
12Nɨrara bar bizir aghuir avɨriba e ganɨdi.

Egha nɨrara biziba bar dagh atifa.
Nɨrara gavgavir ekiar kamɨnmɨngarim.

Nɨrara gumazamizibar amutɨme gavgavigh ziar ekiaba iniam.

29:1: 1 Eghaghaniba 22:5 29:9: 2 Korin 9:7 29:11: Matyu 6:13

13 “En God, e datɨrɨghɨn nɨmɨnabava
nɨn ziar bar ekiam fe.

14 “Kɨ uan gumazamiziba ko, e kamaghɨn mɨkɨman kogham, e nɨ ganɨdir
bizir kabar ghuaviba. Puvatɨ. E pura gumazir kɨniba, e bizitamɨn ghuavim
ikiangizir puvatɨ. Bizir kaba, kar bar nɨn bizibara. Nɨ faragha bizir kaba e
ganɨngi, ezɨ e datɨrɨghɨn ua da isa nɨ ganɨdi.

15 E nɨn damazimɨn e iza pura guighav itir gumazamiziba ko azenan
itir gumazamiziba, mati en inazir afeziaba. En ikɨrɨmɨrir nguazir kamɨn
itim, a uaghan en suiraghan kogham. E otivigh dughiar otevimra ikegh
arɨghiregham, mati nedazibar mɨn, ghuariam aruem apazazɨ, da zuamɨra
puvatɨ.

16 O Ikiavɨra Itir God, en God, nɨrara ziar ekiam iniasa, e nɨ bagha
Dɨpenimɨn ingarasa bizir kaba kagh ada akufa. Ezɨ bizir nɨ bagha inigha izir
kaba, da bar nɨn bizibara.

17 “Nan God, nɨ gumazamizibar naviba tuisɨgha men garima, me arazir
voroghɨra itibagh amima, nɨ navir amɨrizim isi. Kɨ bizir kam gɨnɨghnɨgha,
uaghan nɨn ziar ekiam gɨnɨghnɨsi, ezɨ nan navim bizir kaba nɨ danɨngasa na
dɨkavima, kɨ uan ifongiamɨn gɨn ghua da isa nɨ ganɨngi. Ezɨ arazir kamra, nɨn
gumazamizir kaba uan biziba isa nɨ ganɨngi. Ezɨ kɨmen ganigha bar akonge.

18O Ikiavɨra Itir God, nɨ en inazir afeziaba Abraham ko Aisak ko Jekopɨn
God, nɨ uan gumazamizibar amutɨ, me nɨ bagh kamaghɨn garir nɨghnɨzim ko
arazir aghuiba ikɨ gavgavigh mamaghɨra ikiam. Egh nɨ uaghan men navir
averiabar aven itir ifongiabar amightɨ, me nɨn porogh ikɨ gavgafigh.

19NɨnanotarimSolomonɨnnɨghnɨzim feghtɨ, a nɨghnɨzir bar vamɨra ikɨnɨn
Akar Gavgaviba, ko nɨ mɨkemezir akaba, ko arazir nɨ ifongezibar gɨnmangɨ,
egh nɨn Dɨpenimɨn ingar. Dɨpenir kam, kɨ an ingarasa bizibar kɨri.”

20 Egha Atrivim Devit kamaghɨn bar gumazamizibav gei, “Ia Ikiavɨra Itir
God, ian God, an ziam fɨ.” Ezɨ gumazamiziba oregha Ikiavɨra Itir God ko
AtrivimDevitɨn damazimɨn dapaniba avigha nguazim giregha fuaghav ikia,
Ikiavɨra Itir God, men inazir afeziabar God, ziar ekiam a ganɨdi.

21 Egha gumazamiziba amɨmzaraghan 1,000plan bulmakaun apurir
igiaba, ko 1,000plan sipsipɨn apuriba, ko 1,000plan sipsipɨn nguziba inigha
ghua Ikiavɨra Itir Godbagha ofan bar isiamɨghɨribagh ami. Eghameuaghan
wainɨn dɨpam ingamin ofabagh ami. Me uaghan Israelian gumazamiziba
bagha ofan igharazir avɨrir mabagh ami.

22Eghame dughiar kamɨn isar ekiam gamua ofan igharazir kabar wainɨn
dɨpaba ko asɨzir tuziba apava Ikiavɨra Itir Godɨn damazimɨn bar akonge.
Egha dughiar kamra, me Ikiavɨra Itir Godɨn ziamɨn olivɨn borem isa ua

namba 2ɨn dughiamɨn Solomonɨn dapanim gingegha, uam anemɨsevezɨ an
atrivimɨnoto. Eghameuaghanofa gamir gumazimɨnotivasa Sadok amɨsefe.

23 Ezɨ Solomon datɨrɨghɨn uan afeziamɨn danganim inigha Ikiavɨra Itir
Godɨn gumazamizibar atrivimɨn oto. An ingangarim bar derazɨ Israelian
gumazamiziba bar an akabar gɨrara zui.

24 Ezɨ gavmanɨn gumazir dapaniba, ko mɨdorozir gumazir gavgaviba, ko
Devitɨn otariba, me bar moghɨra Atrivim Solomonɨn apengan ikiasa akam
akɨri.

25 Ezɨ Ikiavɨra Itir God Solomon gamizɨ, a Israelian gumazamizibar
damazimɨn, a bar me gafiragha bar pɨn iti. Ezɨ God Solomon gamizɨ, a bar
ekevegha ziar ekiam ikia Israelian atrivir faragha ikezibagh afira.

29:23: 1 Atriviba 2:12

Devit areme
26 Jesin otarim Devit, a Israelian kantrin danganiba bar, dar atrivim.
27 A kantri Israelɨn 40plan azenibar atrivimɨn ike. A faragha Hebronɨn

nguibar ekiamɨn 7plan azenibar atrivimɨn ike, egha 33plan azenibar
Jerusalemɨn atrivimɨn ike.

28Agumazamizibardamazimɨnbarziar ekiamikia, uaghandagɨaravɨriba
iti. A ikia ghua bar ghurigha gɨvagha ovenge. Ezɨ an otarim Solomon gɨn, an
danganim inigha atrivimɨn oto.

29 Atrivim Devit uan igiamɨn atrivimɨn ikia ghua ghurigha aremezɨ
dughiamɨn amizɨ bizibar eghaghaniba, da akɨnafarir mabar iti. Akɨnafarir
kaba, me kamaghɨn dar bori, Godɨn Akam Inigha Izir Gumazim Samuelɨn
Eghaghaniba, ko Godɨn Akam Inigha Izir Gumazim Natanɨn Eghaghaniba,
ko Godɨn Akam Inigha Izir Gumazim Gatɨn Eghaghaniba.*

30 Akɨnafarir kaba, Atrivim Devit amizir ingangarir ekiabagh eghara,
uaghan a kantrin atrivimɨn ikia amizir bizibagh eghari. Egha da uaghan a
bativizir bizir igharazibar eghaghanim gamua, egha Israelian gumazamiz-
iba ko nguazir kamɨn itir kantrin igharazibar eghaghanibagh ami.

29:27: 2Samuel 5:4-5; 1Eghaghaniba3:4 * 29:29: Godɨnakaminigha izir gumaziba fomɨraosirizir
akɨnafarir 3plan kaba, da ovenge, egha ua itir puvatɨ. E fozir puvatɨ, manmaghɨn garir eghaghaniba
dar aven iti.

Atrivibar Eghaghaniba Itir Akɨnafarir Namba
2
O

2 Eghaghaniba
Akar faragha zuim

Akɨnafarir kam, an eghaghanibar akɨnafarir Namba 1ɨn Eghaghani-
bar akɨnafarimɨn akuar mam. Kamaghɨn, nɨ Namba 2ɨn Eghaghani-
bar akɨnafarimɨn akar mɨngaribar gansɨ, nɨ Namba 1ɨn Eghaghanibar
akɨnafarimɨn akar faragha zuimɨn gan.
Namba 2ɨn Eghaghanibar akɨnafarir kam, an Atrivim Solomonɨn

eghaghanim gamua ghua dughiar Israelɨn kantri bigha akuar pumuningɨn
ikia kantrin pumuningɨn otogha ghua, kantrin kamning uaghara apanibar
dafaribar ikuvizir dughiamɨn tu. Akɨnafarir kam uaghan, kantri Israelɨn
notɨn amadaghan itimɨn otivizir bizir avɨribav kemezir puvatɨ. A kantri
Juda ko Jerusalemɨn nguibar ekiamɨn otivizir biziba, a dararam eghari.

Atrivim Solomonɨn eghaghanim
(Sapta 1--9)
God nɨghnɨzir aghuim isa

Solomon ganɨngi
(1 Atriviba 3:4-15)

1Devitɨn otarim Solomon, atrivir bar gavgavimɨn oto. Ezɨ Ikiavɨra Itir God,
an God, a ko ikiava gavgavim a ganɨga a gamima, a guizbangɨra ziar ekiar
bar pɨn itim ini.

2 Solomon, 1,000plan mɨdorozir gumazibar garir gumazir dapaniba, ko
100planmɨdorozirgumazibargarir gumazirdapaniba, ko jasba, ko Israelian
gumazir dapaniba barmoghɨra, komen ikɨzibar gumazir dapaniba barmen
dia. Ezɨ gumazir kaba iza Israelian gumazamiziba ko bar moghɨra uari
akuvazɨ, Solomon Godɨn akamɨn gunmemɨgei.

3 Egha Solomon ko gumazamiziba bar moghɨra dɨkavigha Godɨn ziam
famin danganir Gibeonɨn nguibar ekiam itir mɨghsɨamɨn ghue. Dughiar
kamɨn, God bativamin Purirpenim, pɨn itir danganir kamɨn iti. Bar fomɨra,
Israelia gumazamiziba puvatɨzir danganimɨn itima, Ikiavɨra Itir Godɨn in-
gangarir gumazimMoses, Purirpenir kamɨn ingari.

4Dughiar kamɨn, Godɨn Akar Dɨkɨrɨzir Gavgavimɨn Boksiam Jerusalemɨn
itir purirpenir igharazir Devit ingarizimɨn iti. Atrivim Devit, faragha Kiriat
Jearimɨn nguibar ekiamɨn ghua Boksiar kam inigha, iza Jerusalemɨn itir
purirpenir kamɨn anetɨ.

5Ezɨ God bagha ofa gamir dakozir mam uaghan, Gibeonɨn itir Ikiavɨra Itir
Godɨn Purirpenimɨn guamɨn boroghɨn iti. Kar brasɨn dakozir Besalel fomɨra
ingarizim. Besalel, a Urin otarim, egha Hurɨn igiavotarim. Ezɨ Solomon
gumazamiziba ko, me bar moghɨra ghua danganir kamɨn Ikiavɨra Itir God
komɨgɨa, an ziam fe.

6 Egha Solomon ghua God bativamin Purirpenimɨn otogha brasɨn ofa
gamir dakozir kamɨn boroghɨn tugha, Ikiavɨra Itir Godɨn damazimɨn ofa
gamir dakozir kam gisɨn 1,000plan ofan bar isia mɨghɨribagh ami.

1:4: 2 Samuel 6:1-17; 1 Eghaghaniba 13:5-14; 15:25--16:1 1:5: UaMe Ini 38:1-7

7Solomon ofa gamigha gɨvazɨ, Ikiavɨra Itir God dɨmangan, uabɨ an akagha
amɨgɨa ghaze, “Nɨ bizir tizim gifongegh, nan azaraghtɨ, kɨ nɨ danɨngam.”

8Ezɨ Solomon kamaghɨn an akam ikaragha ghaze, “Nɨ nan afeziam Devit,
bar an apangkuvigha deragha a gami. Egha nɨ datɨrɨghɨn na gamizɨ, kɨ an
danganim inigha atrivimɨn oto.

9 O Ikiavɨra Itir Godɨn Gavgavim, gumazamizir nɨ me gativasa na
ganɨngizir kaba, me bar avɨrasemezɨ gumazitam me dɨponan iburagham,
mati nguazir kamɨn mɨnemniaba. Kamaghɨn, nɨ datɨrɨghɨn nan afeziam
Devit ko amizir akar dɨkɨrɨzir kam damightɨ, a guizbangɨra otivasa kɨ ifonge.

10Nɨ datɨrɨghɨn nɨghnɨzir aghuim ko fofozim na danɨngasa kɨ ifonge, eghtɨ
kɨ deraghvɨra gumazamizir kabar ganam. Puvatɨghtɨ, kɨ manmaghɨra nɨn
gumazamizir avɨrir kabagh ativagh men ganam? Guizbangɨra, gumazitam
uabɨme gativan iburagham. Kɨ uabɨ kɨ fofoziba bar puvatɨ.”

11 Ezɨ God kamaghɨn Solomonɨn akam ikaragha ghaze, “Nɨn azangsɨzim a
bar dera. Nɨ bizir avɨriba ko dagɨar avɨriba ko ziar ekiam iniasa nan azarazir
puvatɨ. Nɨ uan apanibagh asɨghasɨghasa nan azarazir puvatɨ. Nɨ dughiar
ruarimɨn nguazir kamɨn ikiasa nan azarazir puvatɨ. Nɨ gumazamizir kɨ nɨ
ganɨngiziba deravɨram men ganasa, nɨghnɨzir aghuim ko fofozir aghuim
bagha nan azai.

12 Kamaghɨn, kɨ datɨrɨghɨn nɨghnɨzir aghuir bar avɨriba ko fofoziba nɨ
danɨngam. Eghkɨuaghandagɨar avɨribanɨdanɨngɨva gumazamizibar amutɨ,
me ziar ekiamnɨ danɨngam. Eghtɨ bizir kamɨn, atrivir nɨn faragha ikeziba ko
nɨn gɨn izamiba, nɨ barme gafiragham.”

13 Ezɨ Solomon Gibeonɨn Godɨn ziam fer danganimɨn itir God bativamin
Purirpenim ategha, uamategha Jerusalemɨn ghu. Egha a Jerusalemɨn
atrivimɨn ikia Israelian gari.

Atrivim Solomonmɨdorozir gumazir avɨriba ko bizir avɨriba iti
(1 Atriviba 10:26-29)

14 Solomon dughiabar zurara uan mɨdorozir gumaziba bagha, mɨdorozir
karisba ko hoziaba isi. Egha a karisba ko hoziaba ikiamin nguibar ekiabar
da arɨsi, ezɨ maba a ko Jerusalemɨn iti. A 1,400plan karisba ikia, egha
12,000plan hoziaba iti.

15 Solomon atrivimɨn itir dughiamɨn, a temer sidan avɨriba ko silvan
avɨribakogolɨnbaravɨrim inigha Jerusalemɨn ize. Ezɨdughiarkamɨnsilvaba
bar avɨrasemegha dagɨar kɨnibar mɨn pura tintinibar irav iti. Egha uaghan
temer sidan bar avɨriba iti, mati Israelɨnmɨghsɨar muziaribar itir temeba.

16 Solomon, kantri Musri ko kantri Silisian, ua bagha hoziaba ini. A
dagɨar ingangaribagh amir gumaziba amadima, me Silisian ghua a bagha
hoziabagh ivesi.*

17 Ezɨ dagɨaba bagha ingangaribagh amir gumazir kaba, Musrin karisba
ko hoziabagh ivesi. Karisba vaghvagha dar ivezim 6,000 kinan tu, ezɨ
hoziaba vaghvagha dar ivezim 1,500 kinan tu. Ezɨ dagɨar ingangaribagh
amir gumazir kaba, me karisba ko hoziaba inigha ghua da amadima, Hitia
ko Sirian atriviba dagh ivesi.†

1:9: Jenesis 13:16; 28:14 1:12: 1 Eghaghaniba 29:25; 2 Eghaghaniba 9:22 1:14: 1 Atriviba 4:26
1:16: Godɨn Araziba 17:16 * 1:16: Gumazir maba kamaghɨn nɨghnɨgha ghaze, Kantri Musri, a

Kantri Isipɨnababanimgami. † 1:17: Hibrunakamderagha akar kamɨnmɨngarimabɨghizir puvatɨ.

2
Solomon Ikiavɨra Itir Godɨn Dɨpenimɨn ingarasa bizibar akɨri
(1 Atriviba 5:1-18)

1 Solomon gumazamiziba Ikiavɨra Itir Godɨn ziam fasa, a Godɨn
Dɨpenitamɨn ingarasa nɨghnɨsi. Egha a ua baghavɨra uaghan dɨpenitamɨn
ingarasa nɨghnɨsi.

2 Egha a 80,000plan gumaziba mɨghsɨaba itir danganimɨn mangɨ dagɨaba
aghorasa me amɨsevegha, 70,000plan gumazir dagɨaba ko bizir igharaziba
sara ateramiba amɨsevegha, 3,600plan ingangarir gumazibar ganamin gu-
mazir dapaniba amɨsefe.

3EghaSolomonTairɨnnguibarekiamɨnAtrivimHirambaghaakamamaga
ghaze:

“Nɨ fomɨra nan afeziam Atrivim Devitɨn akura, egha nɨ an Dɨpenimɨn
ingarasa temer sidaba a bagha da amangi. Ezɨ kɨ kamaghɨn ifonge, nɨ
datɨrɨghɨn uaghan arazir kamra na damuam.

4 Kɨ datɨrɨghɨn Ikiavɨra Itir God, uan God bagh Dɨpenimɨn ingaram.
Dɨpenir kam, a God baghvɨra ikiam, eghtɨ kɨ uan gumazamiziba ko dɨpenir
kamɨn mangɨ mughuriar aghuiba zuir pauran aghuiba tuam. Egh e zurara
Godɨn damazimɨn bretɨn rubuzir e ofanmɨn a danɨngamibar arɨgham. Egh e
bar isiamɨghɨrir ofabar amuam. Egh e zuraramɨzaraziba ko guaratɨziba bar,
ko Sabatɨn dughiaba, ko iakɨnir igiabar dughiar ekiaba, ko Ikiavɨra Itir God,
en Godɨn ziam famin dughiar ekiar igharaziba, e a bagh ofan kabar amuam.
A zurara arazir kam damuasa Israelia e mɨkeme.

5 “En God gavgavir bar ekiam ikiava godɨn igharaziba bar dagh afira.
Kamaghɨn, kɨ bar Dɨpenir ekiamra ingaram.

6Guizbangɨra, gumazitam God bagh dɨpenir tamɨn ingaran iburagham.
E fo, overiar bar pɨn itim, en damazimɨn a bar ekefe, egha a uaghan Godɨn
damazimɨn, bar sufi. Kamaghɨn, tinara a bagh dɨpenitamɨn ingaramin
gavgavim iti? Ti puvatɨgham. Kɨ uaghan a bagh dɨpenimɨn ingaran iburagh-
buraki. Egha kɨ a bagh, paura tutɨ a isi mɨgharir mughuriar bar aghuim
damuamin danganimɨnmɨn, Dɨpenimɨn ingarasa ifonge.

7 “Kɨ uabɨ, kɨ Juda ko Jerusalemɨn gumazir maba iti, fomɨra nan afeziam
Devit, Godɨn Dɨpenir kamɨn ingangaribar amuasa me amɨsefe. Me bizir
igharagha garibar amuamin fofoziba iti. Nɨ gumazir bizir igharagha
garibagh fozir aghuitamamadaghtɨ, a izɨmeko ingar. Gumazir kam, gol ko
silva kobras ko ainɨnbizibar ingaramin fofozim ikɨ. Eghnir pɨghagheviba,
ko nir agheviba ko nir bluplaba ko, dighdirir bar aghuibar ingaramin
fofozir bar aghuim ikɨ. A uaghan nedaziba aghoramin fofozim ikɨ.

8-9 “Kɨ uaghan kamaghɨn fo, nɨn ingangarir gumazir maba Lebanonɨn
mɨghsɨabar itir danganibar itir temeba oka bar fo. Kamaghɨn, nɨn in-
gangarir gumaziba Lebanonɨn temer sidaba ko temer painba ko junipan
temeba okegh na bagh da amadaghtɨ da izasa kɨ ifonge. Kɨ Dɨpenir
bar dafar dirimɨn ingaram. Kamaghɨn, kɨ uan ingangarir gumaziba
amadaghtɨ me mangɨ, nɨn ingangarir gumazibar akuragh temer pozir
dafammɨkɨnam.

10 “Nɨ oragh, kɨ daghetaba nɨn ingangarir gumazibar anɨngam. Kɨ witɨn
me mɨrmɨrigha gɨvazimɨn 2,000 tanba, ko balin 2,000 tanba, ko wainɨn
dɨpar 400,000 litaba, ko olivɨn borer 400,000 litaba ia danɨngam.”

2:6: 1 Atriviba 8:27; 2 Eghaghaniba 6:18

11 Tairɨn Atrivim Hiram, Solomonɨn akam baregha gɨvagha, akɨnafarim
osira, Solomonɨn akam ikarvagha kamaghɨn amɨgɨa ghaze:

“Ikiavɨra Itir God uan gumazamiziba bar me gifonge, kamaghɨn a nɨ
gamizɨ, nɨmen atrivimɨn oto.

12 E datɨrɨghɨn Ikiavɨra Itir Godɨn ziam fam, a Israelian God. A uabɨ
overiam ko nguazimɨn ingari. Egha otarir bar aghuir mam isa Atrivim
Devitɨn danganim iniasava a ganɨngi. Devitɨn otarir kam a nɨghnɨzir aghuir
bar avɨriba ko fofoziba iti. Egh a Ikiavɨra Itir Godɨn Dɨpenimɨn ingarɨva, ua
bagh tamɨn ingaram.

13 “Kamaghɨn, kɨ datɨrɨghɨn uan ingangarir gumazir faragha zuim Hu-
ram nɨn akurvaghsɨ anemangam. A ingangarir guar avɨribar amuamin
fofozim ikiava, nɨghnɨzir bar aghuim iti.

14An amebam Danɨn anabamɨn adarazir amizim, ezɨ an afeziam Tairɨn
nguibar ekiamɨn gumazim. Huram, a gol ko silva ko bras ko ain ko dagɨaba
ko temebar bizibar ingaramin fofozim iti. Egha a uaghan nir pɨghagheviba,
ko nir bluplaba, ko nir agheviba ko, inir ghurghurir aghuariba ko dighdirir
bar aghuir bar diribar ingari. Egha a nedaziba aghorir fofozim iti. Egha
gumaziba nedazir manmaghɨn garibar ingarsɨ a mɨkɨmtɨ, an adar ingaram.
A nɨn ingangarir gumaziba ko nɨn afeziam Atrivim Devitɨn ingangarir gu-
mazibar akuragh ingaram.

15 “Ezɨ nan gumazir ekiam, nɨ datɨrɨghɨnmɨkemezɨmoghɨn, e baghwitba
ko baliba ko wainɨn dɨpaba ko olivɨn boreba amangasa kɨ ifonge.

16 Nan ingangarir gumaziba Lebanonɨn mɨghsɨabar ghuavanabogh
temer nɨ ifongeziba okegh ada inigh, ongarir dadarim bagh magɨram. Egh
me ongarimɨn da uari akuvagh pamten da ikegh, da inigh ongarimɨn Jopan
nguibar ekiamɨn magɨram. Eghtɨ nɨn ingangarir gumaziba Jopan izɨ temer
kaba inigh Jerusalemɨnmavanangam.”

Me Ikiavɨra Itir Godɨn Dɨpenimɨn ingari
(1 Atriviba 5:15--6:38)

17Solomonmɨkemezɨ, meKantrin IgharazibarGumazamizir Israelɨnaven
itiba, bar me menge. Fomɨra Solomonɨn afeziam Atrivim Devit me menge,
ezɨ Solomon datɨrɨghɨn uamemedi. Ezɨmen dɨbobonim 153,600ɨn tu.

18Egha amɨghsɨaba itir danganimɨn itir dagɨaba aghorasamen80,000plan
gumaziba amɨsevegha, dagɨaba ko biziba aterasa 70,000plan gumaziba
amɨsefe, egh men gantɨ me deravɨra ingangarim damuasa 3,600plan gu-
mazir dapaniba amɨsefe.

3
1 Atrivim Solomon Jerusalemɨn aven, Morian Mɨghsɨam gisɨn maghɨra

Ikiavɨra Itir Godɨn Dɨpenimɨn ingari. Mɨghsɨar kamra, Ikiavɨra Itir God
Solomonɨn afeziam Devit bato. Fomɨra Jebusian adarazir gumazir mam
Arauna, a mɨghsɨar kamɨn witɨn ovɨzibar iniba kua dar dagheba isir dan-
ganimɨn ikia ingangarir kam gami. Danganir kam, Devit Ikiavɨra Itir Godɨn
Dɨpenimɨn ingarasa anemɨsefe.

2 Solomon atrivimɨn itir dughiamɨn, namba 4ɨn azenimɨn, an namba 2ɨn
iakɨnimɨn an aruer namba 2ɨn, a Dɨpenimɨn ingangarimmaghɨram a gami.

3GodɨnDɨpenimɨnbɨribarababaniba, AtrivimSolomonuabɨdar ingari, ezɨ
da kamaghɨn ghu, an ruarim 27mita, ezɨ an arozim 9mitan tu.

3:1: Jenesis 22:2

4 Ezɨ azuarir mam Dɨpenimɨn itiar akamɨn amadaghan iti. An arozim 9
mitan tugha, Godɨn Dɨpenimɨn arozim ko voroghɨra ghu. Ezɨ an tuirivim, 54
mitan tu. Ezɨme golɨn aghuim inigha, danganir kamɨn aven bɨriba bar dagh
arɨgha da ave.

5 Egha me temer painɨn arariba inigha Godɨn Dɨpenimɨn aven itir
Anogoroghezir Danganimɨn bɨriba bar dagh afughafuki. Egha me golɨn
aghuim inigha ter ararir kabagh arɨgha bar da ave. Egha golɨn kam gisɨn,
me temer detɨn nedaziba ko senɨn dɨgɨriba aghore.

6 Atrivim golɨn kaba, kantri Parvaimɨn da ini. Egha a dagɨar bar dirir
iveziba bar pɨn koziba inigha, Godɨn Dɨpenim asɨngi.

7Agol inigh, Dɨpenimɨndanganiba bar dar poghda avasa gumazamizibav
gei, kar dɨpenir otavaraziba ko afiaba, ko bɨriba, ko tiar akaba, ko ter
ararir tiar akabar apengan itiba. Egha me Dɨpenimɨn bɨribar enselɨn bar
gavgavibar nedazibar ghore.

8Egha Solomonmemɨkemezɨ, me Bar Anogoroghezir Danganimɨn ingari.
An arozim 9 mita, egha Dɨpenimɨn arozim ko voroghɨra ghu. Ezɨ an ruarim
uaghan 9 mitan tu. Egha me golɨn bar aghuim inigha Bar Anogoroghezir
Danganimɨn bɨribar pogha bar da ave. Golɨn kamɨn osɨmtɨzim 20,000
kilogrem gafira.

9 Me 500 grem gol inigha dɨkonibar dapanibar pogha da ave. Egha me
uaghan gol inigha ghuriar pɨn itimɨndanganir dozibar bɨribar pogha da ave.

10Egha atrivimɨn ingangarir gumaziba enselɨn bar gavgavir pumuningɨn
nedazimningɨn ingari. Eghame gol inigha barmoghɨra aningɨnpogha aning
avara. Egha Bar Anogoroghezir Danganimɨn aven aning asara.

11-13 Aning uaghara Bar Anogoroghezir Danganimɨn amadaghan gari.
Aningɨn avɨzimning kuiaghirɨgha voroghɨra iti. Ezɨ aningɨn avɨzibar ruariba
vaghvagha, 2 mita ko 25 sentimitan tu. Enselɨn mam agharir guvimɨn
amadaghan mɨtɨghav iti, ezɨ an avɨzir mam agharir guvimɨn bɨrim bɨragha
an poro. Ezɨ enselɨn igharazim agharir kɨriamɨn amadaghan mɨtɨghav iti,
ezɨ an avɨzir mam agharir kɨriamɨn bɨrim bɨragha an poro. Ezɨ aningɨn
avɨzir igharazimning iza danganir kamɨn aven tongɨra uaning bɨra. Enselɨn
kamningɨn avɨzibar ruariba bar moghɨra 9mitan tu.

14EghaBarAnogoroghezirDanganimɨn tiarakamavasa,me inirbluplaba,
ko pɨghagheviba, ko agheviba ko, inir ghurghurir aghuariba sara inigha
inir ekiam isami. Egha me enselɨn bar gavgavibar nedaziba inir kamɨn da
isamigha, tiar akamɨn anegura.

Me guarir akɨnir ruarir
pumuningɨn ingari

(1 Atriviba 7:15-22)
15 Atrivim mɨgeima, me guarir akɨnir ruarir pumuningɨn ingarigha

Ikiavɨra Itir Godɨn Dɨpenimɨn tiar akamɨn azenara aning asara. Aningɨn
ruarimning uaghara 16 mitan tu. Me uaghan guarir akɨnir ruarimningɨn
roghuar pumuning akɨrigha guarir akɨnir kamning gisɨn aning atɨ. Guarir
akɨnir ruarir kamningɨn roghuamningɨn ruarim, 2mita ko 20 sentimitan tu.

16Me gɨn senbar ingarigha guarir akɨnir ruarir kamningɨn roghuamning
garu. Egha me temer pomigranetɨn ovɨzibar nedazir 100plan ingarigha,
senɨn kabagh isɨn da ike.*

3:8: Ua Me Ini 26:33-34 3:10: Ua Me Ini 25:18-20 3:14: Ua Me Ini 26:31 * 3:16: Hibrun
akam ghaze, me Bar Anogoroghezir Danganimɨn aven senɨn kabar ingari. Ezɨ bar guizbangɨra, Bar
Anogoroghezir Danganimɨn aven, me an bizibar ingarir puvatɨ. Kamaghɨn amizɨ, gumazir avɨriba
ghaze, me deragha akar kamɨnmɨngarimɨn osirizir puvatɨ.

17 Ezɨ me guarir akɨnir ruarimningɨn ingangariba agɨvagha, aning inigha
Ikiavɨra Itir Godɨn Dɨpenimɨn azuarimɨn tiar akamɨn boroghɨn aning asara.
Egha guarir akɨnir ruarir sautɨnamadaghan tughav itim, kamaghɨnadɨbori,
Jakin. Egha notɨn amadaghan tughav itim kamaghɨn a dɨbori, Boas.†

4
Me Ikiavɨra Itir Godɨn Dɨpenim bagha ua bizir mabar ingari
(1 Atriviba 7:23-51)

1 Atrivim Solomon mɨkemezɨ, me bras inigha ofa gamir dakozir mamɨn
ingari. An ruarim 9 mitan tu, ezɨ an arozim uaghan 9 mitan tu, ezɨ an
tuirivim 4mita ko akuamɨn tu.

2 Egha me brasɨn avɨriba inigha da tuezɨ da isia amerezɨ, me bras tengɨn
bar ekiamɨn ingarigha, a dɨbora ghaze, Ongarim. Tengɨn kamɨn arozimɨn
ababanim 4mita ko 57 sentimitan tu, ezɨ an tuirivimɨn ababanim, 2 mita ko
28 sentimitan tu, ezɨ an akam gighuizir ababanim, 13 mita ko 71 sentimitan
tu.

3 Egha me bulmakaun apuribar nedazir bɨzir pumuning tengɨn kamɨn
akamɨn mɨriabar da arɨgha a gighui. Ezɨ tengɨn kamɨn akam bulmakaun
nedaziba bar a gighuigha iti. Egha bulmakaun 12plan nedaziba, 1 mita 1
mitan tɨzibar aven iti. Me nedazir kabar ingarigha da isa tengɨn poghezir
pu. Puvatɨ, me tengɨn ingaravɨra nedazir kaba sara ingari.

4Eghame 12plan bulmakaun apuriba brasɨn dar ingara, uaghanmaghɨra
tengɨn kam dar ogabagh isɨn an ingari. Ezɨ bulmakaun kabar 3plan guaba,
aruem anadi naghɨn gari, ezɨ 3pla aruem uaghiri naghɨn gari, ezɨ 3pla notɨn
amadaghan gari, ezɨ 3pla sautɨn amadaghan gari. Ezɨ dar ogaba tengɨn
dɨkɨnimɨn apengan ikia, egha uarir akuighav iti.

5 Tengɨn kamɨn brasɨn mɨtiar azenan ikegha ghua averiamɨn tuzim, a
bar mɨtemegha, an ababanim, 8 sentimitan tu, mati gumazimɨn dafarimɨn
ababanim. Tengɨn kamɨnmɨriammati kavɨn akam, egha akɨmarir aghuarir
onezir mamɨn mɨn kuiaghirɨgha iti. Tengɨn kam 60,000 litan dɨpam an aven
ikiam.

6 Egha me uaghan tengɨn muziarir 10plan ingari. Egha me 5pla sautɨn
amadaghanGodɨnDɨpenimɨnmɨriamɨn ada afe, egha 5pla notɨn amadaghan
ada afe. Ezɨ tengɨn kaba, me dar ofan bar isia mɨghɨribar amuamin asɨzir
tuziba ruam. Ezɨ tengɨn ekiam, ofa gamir gumaziba a guruam.

7-8 Egha me gol inigha lambar arɨghasa 10plan aghoribar ingari. Lamɨn
aghoribar ingaramin arazimɨn Akar Gavgavim, a Moses Osirizir Arazibar
akɨnafarimɨn iti, ezɨ me deravɨram an gɨntɨgha, lambar aghariba arazir
kamɨn dar ingari. Egha me uaghan 10plan dakozibar ingari. Egha
lamɨn aghariba ko dakoziba isa, Godɨn Dɨpenimɨn aven, Anogoroghezir
Danganimɨn aven da arɨki. 5plan dakoziba ko 5plan lamɨn aghoriba
notɨn amadaghan iti, ezɨ 5plan dakoziba ko 5plan lamɨn aghoriba sautɨn
amadaghan iti. Eghame uaghan gol inigha 100plan itarir ekiabar ingari.

9Me uari akuvamin danganir ekiam ko uari akuvamin danganir dozimɨn
ingari. Danganir dozir kam, a ofa gamir gumazibar danganim. Egha uari
akuvamin danganir ekiamɨn tiar akabar ingari. Egha me bras inigha tiar
akar kabar pogha, bar ada ave.

10 Egha me tengɨn ekiam inigh ghua Dɨpenimɨn guamɨn mɨkebar sautɨn
amadaghan itimɨn anefa.
† 3:17: Hibrun akamɨn, ziar kam Jakin, akar kamɨnmɨrara ghu, “God a gamizɨ an oto.” Ezɨ ziam, Boas,
akar kamɨnmɨrara ghu, “Godɨn gavgavimɨn aven.” 4:1: UaMe Ini 27:1-2 4:6: UaMe Ini 30:17-21
4:7-8: UaMe Ini 25:23-40

11 Ezɨ Huram uaghan ruamin mɨneba, ko savolɨn muziariba, ko ghuziba
kavamadir itariba sara ingari. Egha datɨrɨghɨn Huram Atrivim Solomon
a ganɨngizir ingangariba bar ada agɨfa. Kar Ikiavɨra Itir Godɨn Dɨpenimɨn
ingangariba.

12 Bizir Huram ingarizibar kara: Brasɨn ingarizir guarir akɨnir ruarir
pumuning ko, aningɨn pɨn itir dapanimning ko, sen brasba ivemɨn mɨn dar
ingarigha, a da isa guarir akɨnimningɨn dapanimningɨn asuamning asɨngi.

13Auaghan 400plan temer pomigranetɨn ovɨzibar nedazibar ingarigha da
isa guarir akɨnimning dapanimning garuzur ivemɨn mɨn garir bizim gike.
Guarir akɨnimningɨn dapanimningɨn asuamning vaghvagha pomigranetɨn
ovɨzir bɨzir pumuning aningɨn iti.

14 A uaghan 10plan wilkarbar ingari, egha 10plan itarir ekiar dagh isɨn
itibar ingari.

15 Egha uaghan tengɨn dɨpar bar ekiar kamɨn ingari, me a dɨbora ghaze,
Ongarim. Egha uaghan 12plan bulmakaun apuribar nedazir tengɨn kam
ateramibar ingari.

16 Egha a uaghan ruamin mɨneba, ko savolɨn muziariba, ko ghuziba
kavamadir itariba, a brasɨn bar dar ingari. Huram, Solomonɨn akamɨn gɨn
ghua, Ikiavɨra Itir Godɨn Dɨpenim bagha biziba bar adar ingari. An adar
ingarigha gɨvagha, iniba inigha bar deraghavɨra da isamigha dagh amizɨ, da
bar deragha taghtasi.

17 Atrivim Solomon Seredan nguibar ekiam ko, Sukotɨn nguibar eki-
amningɨn tɨzimɨn, Jordanɨn Faner danganir zarimɨn, a bizir kabar amuasa
Huram mɨkeme. Danganir kam, a bizir kabar ingaramin nguazir gavgavir
aghuim iti. Huram brasba inigha, da tuezɨ da isia ameregha dɨpamɨn mɨn
oto. Ezɨ ana da isa mozir me bizir kabar nedazibar mɨn nguazir kuizibagh
fugha dar ingari.

18 Solomon Huram mɨkemezɨ, a brasɨn bizir kaba bar dar ingari. Da bar
avɨraseme, ezɨ me brasɨn kabar osɨmtɨzim mengezir puvatɨ. Ezɨ gumazitam
brasɨn kabar osɨmtɨzim gɨfozir puvatɨ.

19 Solomon Ikiavɨra Itir Godɨn Dɨpenimɨn bizibar ingarasa, ingangarir
gumazibav keme. Ezɨme gol inigha, ofa gamir dakozim ko, God ganɨdir bret
arɨzir dakozimɨn ingari.

20 Egha me Anogoroghezir Danganimɨn bɨrimningɨn boroghɨn darɨghasa
golɨn bar aghuim inigha 10pla lamba afamin aghoribar ingari. Lambar
ingaramin arazimɨn akam, a Moses Osirizir Arazibar aven iti, ezɨ me lamɨn
aghoriba arazir kamɨn gɨn ghua dar ingari.

21 Me uaghan golɨn bar aghuim inigha akɨmariba ko, lamba ko, bizir
akamimɨnmɨn garir avimɨn suighamibar ingari.

22 Egha me golɨn bar aghuim inigha, ofan ghuziba arɨghamin itariba
ko, itarir igharaziba ko, bizir lamba amungamiba ko, itarir paura tutɨma
mɨgharir mughuriar aghuimmangamiba, ko itarir avim ateramiba, me bar
dar ingari. Me uaghan gol inigha, Bar Anogoroghezir Danganim ko Dan-
ganir Anogoroghezim ko GodɨnDɨpenimɨn guamɨn itir tiar akabar ainsisbar
ingari.

5
1 Atrivim Solomon, uan ingangarir gumaziba ko, me Ikiavɨra Itir Godɨn

Dɨpenimɨn ingangariba bar ada gɨfa. Egha Solomon, an afeziam Devit
Ikiavɨra Itir Godbaghavɨra inabazir bizir kaba, silva ko gol ko itarir aghuiba,
5:1: 2 Samuel 8:11; 1 Eghaghaniba 18:11

ana da inigha iza Ikiavɨra Itir Godɨn Dɨpenimɨn aven itir danganir biziba
arɨzimɨn da arɨki.

Me Akar Dɨkɨrɨzir Gavgavimɨn Boksiam isa Ikiavɨra Itir Godɨn Dɨpenimɨn
anetɨ

(1 Atriviba 8:1-9)
2 Egha Atrivim Solomon Israelian gumazir aruaba ko, men anababar

gumazir dapaniba ko, men inazir afeziabar dakozibar gumazir ekiaba
bagha akam amaga ghaze, me bar izɨ Jerusalemɨn a bativam. A kamaghsua,
me Atrivim Devitɨn Nguibar Ekiam Saionɨn Mɨghsɨamɨn mangɨ, Ikiavɨra
Itir Godɨn Akar Dɨkɨrɨzir Gavgavimɨn Boksiam inigh izɨ, Ikiavɨra Itir Godɨn
Dɨpenimɨnmavanang, danganir igiam darɨgham.

3 Ezɨ Israelian gumazamiziba bar, namba 7ɨn iakɨnimɨn iza Atrivim
Solomonɨn boroghɨn uari akufa. Kar Averpenibar Ikiamin Dughiar Ekiam.

4 Israelian gumazir aruaba bar otivigha gɨvazɨ, Livain gumaziba, Akar
Dɨkɨrɨzir Gavgavimɨn Boksiam gisaghpu.

5 Ofa gamir gumaziba ko Livaiba, Ikiavɨra Itir Godɨn Boksiam ko, God
bativamin Purirpenim ko, an biziba bar ada inigha, Ikiavɨra Itir Godɨn
Dɨpenimɨn boroghɨn ghu.

6Me ghua otivigha gɨvazɨma, Solomon Israelian gumazamiziba ko bar iza
Akar Dɨkɨrɨzir Gavgavimɨn Boksiamɨn guamɨn uari akuvagha iti. Egha me
God bagh ofa damuasa sipsipba ko bulmakaun apurir bar avɨribav soghezɨ,
gumaziba damengan ibura.

7 Me ofaba bar dagh amigha gɨvazɨma, ofa gamir gumaziba Ikiavɨra
Itir Godɨn Akar Dɨkɨrɨzir Gavgavimɨn Boksiam inigha Ikiavɨra Itir Godɨn
Dɨpenimɨn aven itir Danganir Bar Anogoroghezimɨn ghua, enselɨn bar gav-
gavimningɨn avɨzimningɨn apengan anetɨ.

8Enselɨn kamningɨn avɨziba kuiaghirɨgha ikia, Akar Dɨkɨrɨzir Gavgavimɨn
Boksiam ko iter otevir Boksiam aterimning sarama avara.

9 Boksiam aterir iter otevir kamning, bar ruara. Ezɨ aningɨn ruaghat-
evimning, tiar akamɨn inir ekiamɨn porozɨ, aningɨn ruaghatevimning
mong fɨghav iti. Eghtɨ gumazim Danganir Anogoroghezimɨn tugh, an-
ingɨn ruaghatevimning itir danganimningɨn ganam. Gumazim Danganir
Anogoroghezir kamɨn azenan ikɨva, aningɨn ganighan kogham. Iter otevir
kamning, datɨrɨghɨn ikia kamaghɨra iti.*

10 Akar Dɨkɨrɨzir Gavgavimɨn Boksiamɨn aven bizir avɨriba itir puvatɨ,
Godɨn Akar Gavgaviba itir dagɨar akuamningra, an aven iti. Israelia fomɨra
Isip ategha iza Sainain Mɨghsɨamɨn itima, Ikiavɨra Itir God me ko Akar
Dɨkɨrɨzir Gavgavim akɨri. Ezɨ Akar Dɨkɨrɨzir Gavgavir kam, a dagɨar akuar
kamningɨn iti, ezɨMoses fomɨra aning isa Boksiar kam garu.

Godɨn angazangarir ekiam Ikiavɨra Itir Godɨn Dɨpenim gizɨfa
(1 Atriviba 8:10-11)

11-13 Gumazamiziba tɨghar uari akuvagh Akar Dɨkɨrɨzir Gavgavimɨn Bok-
siam inigh Ikiavɨra Itir Godɨn Dɨpenimɨn avenmangamin dughiamɨn, Godɨn
ofa gamir gumaziba Godɨn damazimɨn zueghamin arazim gami. Ezɨ gu-
mazamiziba iza uari akuvagha gɨvazir dughiamɨn, Asap, ko Heman ko
Jedutun, ko men otariba ko men adarasi, me inir ghurghurir bar aghuiba

5:2: 2 Samuel 6:12-15; 1 Eghaghaniba 15:25-28 5:8: 2 Eghaghaniba 3:10-13 * 5:9: Mɨgɨrɨgɨar
otevir kam, “Iter otevir kamning, datɨrɨghɨn ikia kamaghɨra iti,” a e itir dughiar kam mɨgeir puvatɨ.
A gumazir akɨnafarir kam osirizimɨn dughiam mɨgei. 5:10: Godɨn Araziba 10:5 5:11-13: 1
Eghaghaniba 16:34; 2 Eghaghaniba 7:3; Esra 3:11; Onger Akaba 100:5; 106:1; 107:1; 136:1; Jeremaia
33:11

ikegha, aruem anadi naghɨn ofa gamir dakozimɨn boroghɨn tuivighav iti.
Gumazir kaba, me Livaibar tongɨn gumazir ighiabagh amua gitabav soziba.
Me gitan guar avɨriba ko brasɨn itarir avɨribar suighav iti, ezɨ 120plan ofa
gamir gumaziba sɨghabar suigha me ko tuivighav iti. Gumazir kaba, me
onger akaba banga bar fo, egha me uarir akuigha Ikiavɨra Itir Godɨn ziam
fava a mɨnabir ighiabagh amir dughiamɨn, gumazir ighiabagh amiba ko
sɨghabagh iviba, me bar tiarir vamɨran ighiar bar aghuibagh ami.
Ofa gamir gumaziba Akar Dɨkɨrɨzir Gavgavimɨn Boksiam isa Ikiavɨra

Itir Godɨn Dɨpenimɨn aven anetɨgha gɨvagha, me azenimɨn izir dughiamɨn,
ighiam gamir gumazibamaghɨra dɨkavigha sɨghabagh iviava, brasɨn itariba
ko gitabav sogha, Ikiavɨra Itir Godɨn ziam fe. Me kamaghɨn onge:

“Ikiavɨra Itir Godɨn Araziba bar dera,
ezɨ a zurara en apangkuva ikia mamaghɨra iti.”

Me tuivighavɨra ikia ighiar kam gamir dughiamɨn, ghuariam zuamɨra
Ikiavɨra Itir Godɨn Dɨpenimɨn averiam bar a gizɨfa.
14 Ikiavɨra Itir Godɨn angazangarim ghuariamɨn aven isiragha bar angazan-
garigha Dɨpenim bar anevara. Kamaghɨn, ofa gamir gumaziba uan ingan-
garim damuan ibura.†

6
1-2Ezɨ Solomon kamaghɨn Ikiavɨra Itir God ko mɨgɨa ghaze, “O Ikiavɨra Itir

God, nɨ ghaze, nɨ ghuariar bar mɨtarmemɨn aven ikiam. Ezɨ kɨ datɨrɨghɨn
nɨ bagha Dɨpenir bar aghuir mamɨn ingari, kar dɨpenir nɨ zurara ikɨvɨra
ikiamim.”

Solomonmɨgɨrɨgɨaba isava gumazamizibagh anɨdi
(1 Atriviba 8:14-21)

3 Atrivim Solomon God ko mɨkemegha gɨvagha, raghɨrɨgha Israelian gu-
mazamizibar gara, deraghme damuasa Godɨn azangsɨsi.

4-8Egha a kamaghɨnmɨgei, “E Ikiavɨra Itir Godɨn ziam fam, a IsraelianGod.
An akar dɨkɨrɨzir nan afeziamDevit bagha amizir kam, deraghavɨram an gɨn
ghu. Devitɨn nɨghnɨzim kamakɨn, a Dɨpenitamɨn ingarightɨ, gumazamiziba
Ikiavɨra Itir God, Israelian Godɨn boroghɨn izɨva an ziam fam. Ezɨ Ikiavɨra
Itir God kamaghɨn a mɨgei, ‘Kɨ Isipɨn kantrin uan gumazamiziba inigha
izir dughiamɨn ikegha iza datɨrɨghɨn, Israelia nan ziam fasa, kɨ ua bagh
Dɨpenitamɨn ingarasa, nguibar ekiatam ginabazir puvatɨ. Egha uaghan, uan
gumazamizibar ganasa gumazitam amɨsevezir puvatɨ. Egha datɨrɨghɨn, kɨ
nguibar ekiar kam Jerusalem amɨsefe, eghtɨ gumazamiziba an izɨva nan
ziam fam. Devit, kɨ uan gumazamizibar ganasa nɨ amɨsefe. Kɨ fo, nɨ na bagh
Dɨpenimɨn ingarasava amir nɨghnɨzir kam, a dera.

9NɨuabɨnabaghDɨpenimɨn ingarankogham. Nɨnotarirnɨnotoghamimra,
a gɨn na bagh Dɨpenimɨn ingarightɨ, gumazamiziba an mangɨva nan ziam
fam.’

10 “Ikiavɨra Itir God, akar dɨkɨrɨzir kam gamizɨ, a datɨrɨghɨn guizbangɨram
oto. Ezɨ Ikiavɨra Itir God akam akɨrizɨ moghɨn, kɨ uan afeziam Devitɨn
danganim inigha Israelian atrivimɨn otogha iti. Egha kɨ Ikiavɨra Itir God,
Israelian God bagha Dɨpenir kamɨn ingari, eghtɨ Israelia an boroghɨnmangɨ
an ziam fam.
† 5:14: Nɨ 1 Atriviba 8:11ɨn gan. 6:4-8: 2 Samuel 7:1-13; 1 Eghaghaniba 17:1-12

11 Egha kɨ Akar Dɨkɨrɨzir Gavgavimɨn Boksiam arɨghasa, Dɨpenir kamɨn
aven danganir mamɨn ingari. Boksiar kamɨn aven, dagɨar akuar pumuning
iti, ezɨ Akar Dɨkɨrɨzir Gavgavim aningɨn iti. A fomɨra me koma Akar Dɨkɨrɨzir
Gavgavir kam gami.”

Solomon Godmɨnabi
(1 Atriviba 8:22-53; Onger Akaba 132:8-10)

12-13 Egha Solomon Israelian gumazamizibar damazimɨn, Ikiavɨra Itir
Godɨn ofa gamir dakozimɨn boroghɨn tu. A me brasɨn ingarizir ofa gamir
dakozimɨn ghuavanabogha a gisɨn mɨtɨ. Dakozir kam ofa gamir dakozimɨn
boroghɨn, danganir me uari akuvimɨn iti. Dakozir kamɨn arozim, 2 mita
ko 20 sentimitan tu, ezɨ an ruarim, uaghan 2 mita ko 20 sentimita, ezɨ an
tuirivim, 1 mita ko 30 sentimitan tu. Solomon Israelian gumazamizibar
damazimɨn, uan dafarimning fegha overiamɨn aka.

14 Egha kamaghɨn God ko mɨgei, “O Ikiavɨra Itir God, Israelian God, godɨn
tam nɨnmɨn overiam ko nguazimɨn itir puvatɨ. Nɨ zurara, uan Akar Dɨkɨrɨzir
Gavgavir kamɨn gɨn ghua, uan ingangarir gumazamizir navir averiabar
aven nɨ baghavɨra itiba, apangkuvir ekiammen ikiavɨra iti.

15NanafeziamDevit, anɨn ingangarir gumazim, nɨ fomɨraakoamizir akar
dɨkɨrɨzir kam deraghavɨram an gɨn ghua, datɨrɨghɨn a gamizɨ a guizɨn oto.

16Kamaghɨn,O Ikiavɨra ItirGod, IsraelianGod, kɨdatɨrɨghɨnnɨnazai, nɨnan
afeziam Devit ko dɨkɨrɨzir akar igharazim uaghan a gɨnɨghnɨgh. Nɨ a mɨgɨa
ghaze, ‘Devit, nɨn ovavir boriba nɨn mɨn zurara nan gɨn izɨ, deraghvɨra nan
damazimɨn darutɨ, kɨ zurara nɨn adarazir aven gumazitam amɨseveghtɨ, a
Israelɨn kantrin atrivimɨn ikɨmamaghɨra ikiam.’

17 O Israelian God, kɨ kamaghsua, nan afeziam Devit, a nɨn ingangarir
gumazim, nɨ a ko dɨkɨrɨzir akar kam damightɨ an daghem guizɨn otogh.

18 “OGod, guizbangɨra nɨ ti izɨnguazir kamɨn ikiamo? E fo, overiar bar pɨn
itim a bar ekefe, ezɨ nɨ an ikiamin danganiba ti puvatɨghama! Ezɨ dɨpenir kɨ
nɨ bagh ingaramin kam, amanmaghɨn nɨn tughatɨgham?

19 O Ikiavɨra Itir God, nan God, kɨ nɨn ingangarir gumazim, nɨ datɨrɨghɨn
nan ararem ko azangsɨzim barakigh.

20Nɨ kamaghɨn mɨgɨa ghaze, ‘Dɨpenir kam kar nɨna, eghtɨ gumazamiziba
an aven izɨva nɨn boroghɨn izam.’ Kɨ kamaghɨn ifonge, Nɨ arueba ko
dɨmagaribar zurara damazim Dɨpenir kam gasaragh mamaghɨra ikɨ. Eghtɨ
kɨ Dɨpenir kamɨn ganɨva nɨ ko mɨkɨmamin dughiabar, nɨ nan mɨgɨrɨgɨaba
baragham.

21 O Ikiavɨra Itir God, nɨ uan Nguibamɨn pɨn iti. Kɨ Israelia ko, e nɨn
gumazamiziba, e nɨn Dɨpenimɨn ganɨva nɨ ko mɨkɨmamin dughiabar, nɨ en
mɨgɨrɨgɨaba baragh en arazir kuraba gɨn amang.

22“Gumazitam, arazir kuratamgumazir igharazitamdamightɨ, annamak-
aba a inigh nɨn Dɨpenimɨn aven izɨ, egh nɨn ofa gamir dakozimɨn boroghɨn
mangɨ, egh pazɨ gumazir kam damusɨ nɨn azangam. Eghtɨ nɨn damazimɨn
bizir kam guizbangɨra puvatɨghtɨ, nɨ osɨmtɨzir kam gɨn amadagh.

23OIkiavɨra ItirGod, nɨuannguibamɨn ikɨ, uan ingangarir gumazamizibar
akaba baragh, egh deraghvɨra men kotiam akɨrigh. Egh nɨ mɨzazim isɨ
gumazir osɨmtɨzim gamizim gasɨ, egh osɨmtɨzir kuramɨn uam a ikaragh.
Egh nɨ osɨmtɨziba puvatɨzir gumazim deraghvɨra a damightɨ, gumaziba bizir
kamɨn ganigh fogh suam an arazir kuram gamizir puvatɨ.

24 “E Israelia, nɨn gumazamiziba, e arazir kurabar amutɨ, bizir kambangɨn
en apaniba emɨsoghtɨ, nɨ apanibar amamangatɨghtɨmee abɨragham. Eghtɨ e
6:16: 1 Atriviba 2:4 6:18: 2 Eghaghaniba 2:6 6:20: Godɨn Araziba 12:11

ti ua uan navibagh iragh, uan arazir kuraba gɨn amangɨsɨ, nɨn Dɨpenimɨn izɨ
nɨn ziam fɨ nɨn azangsɨghtɨ,

25 nɨ uan Nguibamɨn ikɨ e Israelia nɨn gumazamiziba en azangsɨziba
baragh, en arazir kuraba gɨn amang. Egh en apaniba e inigh kantrin
igharazimɨn mangɨghtɨ, nɨ uam e inigh izɨ kantrin nɨ fomɨra en inazir afezi-
abagh anɨngizimɨn e atɨgh.

26 “E nɨn gumazamiziba arazir kurabar amutɨ, nɨ en arazir kuraba ikar-
vagh amozimɨn anogoregham. Eghtɨ, e uan navibagh iragh Dɨpenir kamɨn
gan nɨn ziam fɨ, nɨn azangsɨghtɨ,

27 nɨ uan Nguibamɨn ikɨ, e Israelia, e nɨn ingangarir gumazamiziba, nɨ en
azangsɨziba baragh, en arazir kuraba gɨnamang. Eghnɨuanarazir aghuibar
en sure damu. Egh amozim amadaghtɨ a nguazir nɨ fomɨra e ganɨngizim gizɨ.

28 “Eghtɨ dagheba otevir dughiam en kantri batogham, o arɨmariar eki-
atam otogham, o amɨnir avimɨn mɨn isitam izɨ azenibagh asɨghasigham, o
odezir avɨriba daghebar amɨ da agɨvam, o apaniba izɨ en nguibar ekiabar e
korogh emɨsogham, o arɨmariar igharagha garir avɨriba e gasɨghasɨgham,

29 bizir kaba otivtɨ, e Israelia nɨn gumazamiziba, en tav osɨmtɨzir kabar
tamɨnmɨzazim baragh, uan aghariba fegh nɨn azangsɨghtɨ,

30 nɨ Ikiavɨra Itir God, nɨ uan Nguibamɨn ikɨva en azangsɨzim baregh en
akuragh en arazir kuraba gɨn amadagh. Nɨrara gumazamizibar nɨghnɨziba
bar dagh fo, kamaghɨn, nɨuabɨ vaghvagh en arazir kurar e amiziba ikarvagh
ivezir kuram e danɨng.

31Nɨ kamaghɨn damightɨma, e nɨn gumazamiziba zurara nɨn apengan ikɨ,
egh nguazir nɨ en inazir afeziabagh anɨngizir kamɨn ikiam.

32 “Kantrin Igharazibar Gumazamiziba, me nɨn adarazi Israelian aven
itir puvatɨ, egh me nɨn ziam bangɨn, uan nguibar saghon itiba ategh kagh
izam. Guizbangɨra, me nɨn ziar ekiam ko, ingangarir bar ekiar nɨ en
gumazamizibar akurvaghasa amiziba, me da baraki. Egh men tarazi, nɨn
ziam fɨsɨ, nɨn Dɨpenir kamɨn izɨ, egh nɨ komɨkɨmam.

33O Ikiavɨra Itir God, nɨ uan Nguibamɨn iti, egh nɨ men dɨmdiam baragh,
egh bizir me damuasa nɨn azangsɨzibar amu. Kamaghɨn, e Israelia, nɨn
gumazamiziba, e ami moghɨn, nguazir kamɨn gumazamiziba bar nɨ gɨfogh,
egh nɨn atiating nɨn apengan ikiam. Egh me fogh suam, Dɨpenir kɨ ingarizir
kam, kar nɨn Dɨpenimra, eghtɨ nguazir kamɨn gumazamiziba an aven, me
nɨn boroghɨra izam.

34 “Egh danganir manamɨn nɨ uan gumazamiziba amadaghtɨ, me mangɨ
uan apanibav soghsɨ, nɨn nguibar ekiar nɨ ua bagha mɨsevezir kam ko
Dɨpenir kɨ nɨ bagha ingarizir kam, guam amɨtuagh nɨ komɨkɨmtɨ,

35 Ikiavɨra Itir God, nɨ uanNguibamɨn ikɨ, e uarir akurvaghasa nɨ komɨgeir
mɨgɨrɨgɨaba baragh en apangkuvigh en akuragh.

36 “Gumazamiziba bar moghɨram arazir kurabagh ami. E arazir kurabar
amightɨ, nɨ enatar enapanibar amamangatɨghtɨ,me izɨ ekomɨsogheabɨnigh
e inigh mangɨ, kantrin saghon itim o roghɨra itimɨn e isɨ kalabuziabar mɨn e
arɨgham.

37-39Eghtɨemenkantrinkamɨnavenkalabuziargumazamizibarmɨn ikɨva,
uan arazir kuraba bagh nɨghnɨgh navibagh iraghtɨ, Ikiavɨra Itir God, nɨ
e uarir akurvaghamin azangsɨziba baragh. Guizbangɨra, e uan apanibar
kantrin ikɨva nɨghnɨzir gavgavim nɨn ikɨ, uan navir averiabar aven nɨ
baghvɨra ikɨ guizbangɨra navibagh iragh, egh e nguazir nɨ en ovavibagh

6:26: 1 Atriviba 17:1; 2 Eghaghaniba 7:13-14

anɨngizir kam ko, nguibar ekiar nɨ ua baghavɨra inabazir kam ko, gumaza-
miziba nɨ bagh izamin Dɨpenir kɨ nɨ bagha ingarizir kamɨn ganɨva, guam a
mɨtuaghkamaghɨnnɨkomɨkɨmsuam, ‘Earazirkurabar tuavimɨnghuaarazir
kurar avɨribagh amigha gɨfa.’ Eghtɨ nɨ uan Nguibamɨn ikɨ, e nɨ ko mɨgeir
mɨgɨrɨgɨaba baragh, e nɨn gumazamiziba, nɨ en kuarkuvigh en akuragh, en
arazir kuraba gɨn amadagh.

40 “O nan God, e nɨn Dɨpenimɨn itir danganir kamɨn ikɨ nɨ ko mɨkɨmtɨ, nɨ
zurara en ganɨva uan kuarim atɨgh en dɨmdiaba baragh.

41 “O Ikiavɨra Itir Godɨn Gavgavim, nɨ dɨkavigh, uan Akar Dɨkɨrɨzir Gav-
gavimɨn Boksiam sara izɨ

uan avughsir danganimɨn ikɨ.
Akar Dɨkɨrɨzir Gavgavimɨn Boksiar kam, a nɨn gavgavir bar ekiam
aka.

O Ikiavɨra Itir GodɨnGavgavim, nɨ zurarauanofa gamir gumazibar akuragh,
eghtɨ nɨn arazir kam, amen kurkazir aghuimɨnmɨn ikiam.

Eghtɨ nɨn gumazamizir nɨ baghavɨra itiba,
nɨn arazir aghuiba bangɨn bar akongegham.

42 O Ikiavɨra Itir Godɨn Gavgavim, nɨ uan ingangarir gumazim Devit
gɨnɨghnɨgh.

Guizbangɨra, nɨ zurara an apangkufi.
Kamaghɨra, nɨ uabɨmɨsevezir atrivim, akɨrim ragh a gasanmarkɨ.”

7
SolomonDɨpenir kam damightɨ,

a Ikiavɨra Itir God baghvɨra ikiasa
ofa gami

(1 Atriviba 8:62-66)
1 Solomon God ko mɨkemegha gɨvazɨ, God overiamɨn avim amadazɨ, a

izaghira, ofan bar isiamɨghɨriba ko ofanmaba sara, bar adar isi. Ezɨ Ikiavɨra
Itir Godɨn angazangarim bar ekevegha an Dɨpenir kam bar a gizɨfa.

2 Ikiavɨra Itir Godɨn angazangarir ekiar kam Godɨn Dɨpenim gizɨfa, kam-
aghɨn amizɨ, ofa gamir gumaziba an avenmangan ibura.

3 Israelia avir kamɨn garima, a izaghirima, me gari, angazangarir bar
ekiam Ikiavɨra Itir GodɨnDɨpenim gizɨvagha an iti. Ezɨme Ikiavɨra Itir Godɨn
Dɨpenim avɨnizir dɨvazimɨn nguazimɨn arɨghizir dagɨabagh isɨn, uan teviba
apɨrigha dapaniba avigha, uan guaba isa nguazim mɨtuagha, Ikiavɨra Itir
Godmɨnabava, an ziam fa ghaze:

“Ikiavɨra Itir Godɨn Araziba bar dera,
egha a zurara en apangkuva ikia

mamaghɨra iti.”
4 Egha Atrivim Solomon uan gumazamiziba ko me bar moghɨra, Ikiavɨra

Itir God bagha ofabagh ami.
5 Atrivim Solomon God bagha 22,000plan bulmakaun apuriba ko

120,000plan sipsipba inigha ofa gami. Arazir kamɨn atrivim uan
gumazamizibakomeDɨpenir kamgamizɨma, a Ikiavɨra ItirGodɨnDɨpenimɨn
oto.
6:41: Onger Akaba 132:8-10 7:1: Ofa Gami 9:23-24 7:3: 1 Eghaghaniba 16:34; 2 Eghaghaniba

5:13; Esra 3:11; Onger Akaba 100:5; 106:1; 107:1; 118:1; 136:1; Jeremaia 33:11

6Godɨnofa gamir gumazibavongɨnmɨtivizɨ, Livaibavongɨnmɨtifi. Atrivim
Devit ighiabar amuasa uan ingangarir gumazibav kemezɨ me ingarizir
biziba, me da sara mɨtivighav iti. Devit fomɨra Ikiavɨra Itir Godɨn ziam
famin dughiamɨn, Livaiba gitaba ko bizir igharazibav sogha, Ikiavɨra Itir
God mɨnabir ighiabagh amua, bizir kabagh ikararai. Me ighiar kam gami,
“Ikiavɨra Itir God, zurara en apangkuva ikia mamaghɨra iti.” Ezɨ gumaza-
miziba datɨrɨghɨn mɨtivighav itima, Livaiba ighiar kam batima, ofa gamir
gumaziba sɨghabagh ivi.

7 Aruer kamra Atrivim Solomon, nguazir Godɨn Dɨpenimɨn guamɨn
boroghɨn itir danganir uari akuvim, a Ikiavɨra Itir God bagha anemɨsevezɨ,
an a baghavɨra iti. Egha nguazir asɨzir kamɨn, an ofan bar isia mɨghɨriba ko,
wit tuamin ofaba ko, God konavir vamɨran ikiamin ofa bagha asɨzibar oviba
isa ofabaghami. Ikiavɨra Itir Godɨndamazimɨn tughav itir ofa gamir dakozir
kam, me faragha brasɨn an ingarizɨ, a mong suvizɨ me an ofan avɨrir kabar
amuan iburaghadanganir arozir gumazamiziba uari akuvir kamɨnofabagh
ami.

8-9Kar Averpenibar Ikiamin Dughiar Ekiam. EzɨAtrivim Solomon Israelia
ko uari akuvagha Jerusalemɨn iti. Gumazamizir avɨrim nguazir kamɨn dan-
ganiba bar dar ikegha ize. Me notɨn amadaghan Hamatɨn nguibar ekiamɨn
zuir tuavir akamɨn ikegha, ghua sautɨn amadaghan kantri Isipɨn nguazir
mɨtaghniamɨn tuzir darasi. Me Ikiavɨra Itir God, en Godɨn damazimɨn, 7plan
aruebar uari akuvagha ikegha, gɨn me ua 7plan arueba isafuragha 14plan
arueba barme dar ike. Egha amɨmzaraghanme ua uari akufa.*

10 Ezɨ namba 7ɨn iakɨnim, an namba 23ɨn aruemɨn, Solomon ua gumaza-
miziba amadima, me uamategha uan nguibabar zui. Me fo, Ikiavɨra Itir
God, deraghavɨra AtrivimDevit ko, Atrivim Solomon, ko uan gumazamiziba
Israelia gami. Kamaghɨn amizɨ, me bizir aghuir kabagh nɨghnɨgha bar
akongegha uamategha uan nguibabar zui.

God ua Solomon bato
(1 Atriviba 9:1-9)

11 Solomon Ikiavɨra Itir Godɨn Dɨpenim ko, atrivimɨn dɨpenimɨn ingarigha
gɨfa. A dɨpenir kamningɨn ingaramin nɨghnɨziba, a bar ada gɨfa.

12 Ezɨ Ikiavɨra Itir God, dɨmangan a batogha, kamaghɨn a mɨgei, “Kɨ nɨn
azangsɨziba baregha gɨfa. Gumazamiziba izɨ nan ofa damuasa, kɨ dɨpenir
kam amɨsefe.

13-14 Eghtɨ ia nan akaba baraghan kogh, arazir kurabar amuam, kɨ
amozimɨn tɨvaghtɨ a izan kogham, o kɨ odeziba amadaghtɨ da izɨ ian azeni-
bar amam. O ia nan gumazamiziba, kɨ ia bagh arɨmariar bar kuratam
amadagham. Eghtɨ dughiar kamɨn, ia nan gumazamizir kɨ uan ziam fasa
inabaziba, ia uari abɨragh, na ko mɨkɨm, nan boroghɨn izɨ na baghvɨra ikɨ,
egh ia uan arazir kuraba bagh navibagh iraghtɨ, kɨ uan Nguibamɨn ikɨ ian
dɨmdiababaragh ianarazir kuraba gɨnamadagh, egh iannguazimdamightɨ,
a ua deragham.

15-16 Kɨ Dɨpenir kam amɨsevezɨ a nan Dɨpenimɨn mɨrara ikiam, eghtɨ
gumazamiziba zurara Dɨpenir kamɨn nan boroghɨn izɨ, nan ziam fam.
Kamaghɨn amizɨ, kɨ zurara Dɨpenir kamɨn ganɨva, uan navimɨn aven a
gɨnɨghnɨgham. Nan Dɨpenim itir danganir kam, kɨ zurara ian dɨmdiaba
baraghsɨ, ia bagh gan ikiam.

* 7:8-9: Nɨ 2 Eghaghaniba 5:3ɨn gan. 7:13-14: 2 Eghaghaniba 6:37-39

17 Solomon, nɨ uan afeziam Devit amizɨ moghɨn, nɨ navir averiamɨn aven
nabaghvɨranɨghnɨghnandamazimɨnderavɨradaru, egharazir kɨ ifongeziba
ko bizir kɨ damuasa ia mɨkemeziba, kɨ nɨmɨkemezɨmoghɨn bizibar amu.

18 Nɨ kamaghɨn damutɨ, kɨ zurara nɨn ovavir boribar amutɨ, me Israelɨn
atrivibar ikɨ mangɨvɨra ikiam. Egh kɨ nɨn afeziam Devit ko amizir akar
dɨkɨrɨzir kamdamightɨ, a guizɨn otivam. Kɨ kamaghɨnDevit mɨgɨa ghaze, ‘De-
vit, kɨ zurara nɨn ovavir boribar amutɨ, me Israelian atrivibar ikɨ mangɨvɨra
ikiam.’

19 “Egh ia na ategh nan arazir kɨ ifongeziba ko nan Akar Gavgavibar gɨn
mangan kogh, egh asebar gɨnmangɨ dar ziaba fɨtɨ,

20 kɨ nguazir Israelia ia ganɨngizimɨn bar ia batuegham. Eghtɨ ikɨzir
igharazibar gumazamiziba dɨbovir akabar iamɨkɨmia gasɨghasɨgham. Eghtɨ
kɨ uaghan, akɨrim ragh Dɨpenir kɨ uan ziam bagha inabazim gasaragham,
egh uam a gɨnɨghnɨghan kogham.

21 Dɨpenir kam, datɨrɨghɨn ziar ekiam iti. Eghtɨ gɨn gumazir danganir
kamɨn izamibame izɨvaangandɨgavirkuramdamighbaratiatighkamaghɨn
mɨkɨmam, ‘Ikiavɨra Itir God, manmaghsuavɨra nguazir kam gasɨghasɨgha,
Dɨpenir kam sarama asɨghasɨki?’

22Eghtɨ gumazamizitabamen akam ikaragh suam, ‘Bizir kamɨnmɨngarim
kamakɨn, Israelia Ikiavɨra Itir God men God, anetaki. A fomɨra men inazir
afeziaba Isipɨn me inigha nguazir kamɨn ize. Ezɨ me akɨrim ragha God
gasaragha, uan asebar gɨn ghua dar ziaba fe. Kamaghɨn amizɨ, Ikiavɨra Itir
God asɨghasɨzir kam gamizɨ ame bato.’ ”

8
Solomon amizir bizir igharaziba
(1 Atriviba 9:10-28)

1 Solomon uan ingangarir gumaziba ko, me Ikiavɨra Itir Godɨn Dɨpenimɨn
ingara anegɨvagha, gɨn Solomonɨn dɨpenimɨn ingari. Ingangarir me amizir
kaba bar, me 20plan azenibar dar ingari.

2 Solomon dɨpenir kamningɨn ingangarim agɨvagha, Atrivim Hiram a
ganɨngizir nguibar ekiar ikuviziba uamadar ingari. Egha a Israelianmarazi
amangizɨ, me ghua nguibar ekiar kabagh apia.

3 Ezɨ Solomon datɨrɨghɨn uan mɨdorozir gumaziba inigha ghua, Hamat ko
Soban nguibar ekiamning komɨsogha, me abɨragha nguibar ekiar kamning
ini.

4 Egha gɨn, a gumazamiziba puvatɨzir danganimɨn Tatmorɨn nguibar
ekiamuaman ingari. A faragha Distrik Hamatɨn nguibar ekiarmabar aven,
dagheba ko bizir aghuiba arɨzir dɨpenir ekiabar ingari. Egha a datɨrɨghɨn ua
deravɨra nguibar ekiar kabar ingari.

5 Egha Solomon gɨn Bethoronɨn Pɨn Itir nguibar ekiam, ko Bethoronɨn
Vɨn Itir nguibar ekiam, uam aningɨn ingari. A dɨvazir bar mɨtiar gavgavir
ekiamɨn nguibar kamning avɨni. Egha a uaghan nguibar ekiar kamningɨn
tiar akar ekiaba gavgavim dar anɨngasa, ainɨn ighuvibar ingari.

6 Egha a uaghan Balatɨn nguibamɨn ingari. Egha a uaghan dagheba itir
nguibar ekiabakomɨdorozir karisbaarɨzirnguibar ekiabako, hoziabaarɨzir
nguibar ekiaba ko, Jerusalem ko, Lebanon ko, nguazir an ativagha garibar
aven, a bizir igharazir a ingarasa ifongeziba, a bar adar ingari.

7 Ezɨ Israelɨn kantrin aven, ikɨzir igharazir mabar gumazamiziba iti. Kar
Amoria, Hitia, Peresia, Hivia, ko Jebusia, men marazi Israelian tongɨn
ikiavɨra iti.
7:18: 1 Atriviba 2:4

8 Israelia fomɨramenavɨribav soghezɨmeariaghire, eghabarmekuavare-
mezir puvatɨzɨ, men ovavir borir vabara ikiavɨra iti. Ezɨ datɨrɨghɨn Solomon
me gamizɨma, me puram an ingangarir gumazir kɨnibar mɨn otivigha,
datɨrɨghɨn ikia kamaghɨra iti.*

9 Ezɨ Solomon Israelia gamizɨ, me an ingangarir gumazir kɨnibar itir
pu. Bar puvatɨ. A me isa mɨdorozir gumaziba ko mɨdorozir gumazibar
garir gumazir dapanibar me arɨki. Egha marazi isa, karisbar tuiva mɨsozir
ingangarim ko, hoziabagh apiaghira mɨsozir ingangarimme ganɨngi.

10 Solomonɨn ingangaribagh amir gumazibar gumazir dapanibar
dɨbobonim, a 250ɨn tu.

11SolomonɨnamuimDevitɨnNguibarEkiamateghaghuaSolomonabagha
ingarizir dɨpenir igiamɨn iti. Amizir kam a Isipian atrivimɨn guivim. Fomɨra
Akar Dɨkɨrɨzir Gavgavimɨn Boksiam danganir kamɨn iti. Kamaghɨn amizɨ,
Solomon ghaze, “Nan amuir kam, Israelian Atrivim Devitɨn dɨpenimɨn ikian
kogham. Ikiavɨra Itir Godɨn Akar Dɨkɨrɨzir Gavgavimɨn Boksiam ikezir
danganiba, da bar zue, egha God baghavɨra iti.” Kamaghɨn amizɨ, Solomon
uan amuim bagha, nguibar ekiamɨn azenan itir dɨpenir igiamɨn ingarigha a
inigha ghuzɨ, an an iti.

12 Solomon, Ikiavɨra Itir God bagha ofa gamir dakozir ingarizim, a Godɨn
Dɨpenimɨn azuarimɨn guamɨn boroghɨn itima, a zurara dakozir kamɨn ghua
Ikiavɨra Itir God bagha ofan bar isia mɨghɨrizibagh ami.

13Moses Osirizir Araziba mɨkemezɨ moghɨn, a dughiabar zurara ofabagh
ami. A uaghan Sabatɨn dughiabar ofaba, ko iakɨnir igiabar dughiar ekiabar
ofaba, koazenibavaghvagha, a3plandughiarekiabarofabaghami. Dughiar
ekiar 3plan kabar kara: Yis Puvatɨzir Bretɨn Isam Damuamin Dughiam, ko
Azenibar Dagher Igiaba Asiamin Dughiamɨn Isar Ekiam, ko Averpenibar
Ikiamin Dughiar Ekiam.

14 Solomon uan afeziam Devitɨn arazibar gɨntɨgha, bizir a damuasa
mɨkemeziba, a zuraraGodɨnofagamirgumazibaamen ikɨzibar, ingangariba
bagha me tuira. Egha a Godɨn ofa gamir gumazibar akurvagh ingangarim
damuasaLivaibavaghvaghametuira. Ezɨmenmaraziuaghan ighiabaramu
Godɨn ziam fam. Livaibar ingangarir a me bagha inabaziba, me dughiabar
vaghvagha dagh ami. Egha Solomon uaghan garir gumaziba men ikɨziba, a
GodɨnDɨpenimɨn tiar akabar ganasa vaghavaghame tuira. Arazir kaba, God
baghavɨra itir gumazim Devit, a memɨkeme.

15 Godɨn ofa gamir gumaziba ko Livaiba bar deraghavɨra Atrivim De-
vitɨn akabar gɨntɨgha, ingangarir a damuasa me mɨkemeziba, me bar dagh
ami. Egha me uaghan dagɨaba arɨzir danganibar ganamin akar a me
ganɨngizimɨn gɨntɨsi.

16Solomon Ikiavɨra ItirGodɨnDɨpenimɨn ingarasa, ingangarir ekiamgami.
An ingangarir gumaziba faraghavɨra Dɨpenim asasa dagɨaba apengan da
arɨgha ingangarir kabagh amua ghua Dɨpenim asarazir dughiamɨn tu. Ezɨ
Dɨpenimɨn ingangariba bar gɨvazɨ, Dɨpenir bar dirim oto.

17 Atrivim Solomon, a Esiongeberɨn nguibar ekiamɨn ghu. Esiongeber
a kantri Idomɨn iti, an Ongarir Aghevimɨn dadarimɨn ikia Elatɨn nguibar
ekiamɨn boroghɨn iti.

18EzɨAtrivimHiramɨnkurirmabakogumazir aghuir kurimɨnaven ingara
ongarimɨn aruir araziba bar dagh foziba, a me amadazɨ, me Solomonɨn
kuribar aven ingarir gumaziba ko me kurir kabar aven ingari. Egha me
* 8:8: Akar kam, “datɨrɨghɨn ikia kamaghɨra iti,” a datɨrɨghɨn en dughiar kamɨn mɨgeir puvatɨ. A
gumazir akɨnafarir kam osirizimɨn dughiamɨn gun mɨgei. 8:13: Ua Me Ini 23:14-17; 34:22-23;
Dɨboboniba 28:9-15; 28:16--29:39; Godɨn Araziba 16:16

kantri Ofirɨn ghua golɨn avɨriba inigha uamategha Atrivim Solomon bagha
ize. Golɨn kabar osɨmtɨzim, 16 tanɨn boroghɨn tu.

9
Kantri Seban atrivir amizim

Solomonɨn ganasa izi
(1 Atriviba 10:1-13)

1 Kantri Seban atrivir amizim kamaghɨn oraki, Ikiavɨra Itir God
deraghavɨra Solomon gamizɨma a ziar ekiam iti. Kamaghɨn amizɨ,
atrivir amizim Solomonɨn fofozim gɨfofoghasa azangsɨzir gavgavibar
an azangsɨghasa izi. Atrivir amizim uan ingangarir gumazir avɨriba ko,
kamelɨn bɨzir avɨriba sara iza Jerusalemɨn oto. Kamelɨn kaba golɨn avɨriba
ko, pauran igharagha garir mughuriar aghuiba itiba, ko dagɨar igharagha
garir iveziba bar pɨn koziba inigha izi. Atrivir amizim izegha gɨvagha, uan
azangsɨzir a Solomonɨn azangsɨghasa nɨghnɨghiziba, a bar dar an azangsɨsi.

2 Ezɨ Solomon bar deraghavɨra an azangsɨziba ikarvaki. An azangsɨzir an
azangsɨziba, Solomon tam ikarvaghan iburazir pu. Bar puvatɨ.

3 Seban kantrin atrivir amizim, Solomonɨn nɨghnɨzir aghuim ko fofozim
baregha, uaghan atrivibar dɨpenir ekiar a ingarizimɨn gani.

4 Egha atrivir amizim uaghan garima, Solomon dughiabar vaghvagha
dagher aghuir avɨriba isa, uan ingangarir gumazir dapaniba ko apiav ikia
da api. Ezɨ atrivir amizim uaghan garima, ingangarir gumaziba ko men ko-
rotiar aghuir me azuiba ko gumazir wain anɨdiba, me kurkazir aghuiba iti.
Egha a garima, Solomon asɨzir avɨriba inigha Ikiavɨra Itir Godɨn Dɨpenimɨn
ghua a bagha ofan bar isia mɨghɨribagh ami. A bizir aghuir kabar ganigha
dɨgavir kuram gamigha uamɨkɨman ibura.

5Eghagɨn, akamaghɨnAtrivimSolomonmɨgei, “Kɨuankantrin ikiavabizir
nɨ amibar eghaghaniba ko, nɨn nɨghnɨzir aghuim ko, fofozim barasi. Ezɨ kɨ
datɨrɨghɨn fo, akar kaba da bar guizbangɨra.

6 Kɨ faragha nɨghnɨzir gavgavim akar kabar itir puvatɨ. Egha datɨrɨghɨn
kɨ uabɨ iza, uan damazimɨn bizir kabar ganigha gɨfa. Guizbangɨra, bizir kɨ
datɨrɨghɨngariba, da akar kɨ oraghiziba bar dagh afira. Nɨnnɨghnɨzir aghuim
ko fofozir aghuim bar ekefe.

7 Ezɨ nɨn gumazamiziba ti zurara bar akueghama. Ezɨ nɨn ingangaribar
faragha zuir gumazir nɨ ko ikia zurara nɨn nɨghnɨzir aghuiba baraziba, me ti
bar akueghama.

8Kɨ Ikiavɨra Itir God, nɨn Godɨn ziam fe. A navir aghuim nɨn ikia nɨ gamizɨ,
nɨ Israelian atrivimɨn iti. A bar Israelia ia gifongegha an ifongiar kam ian
ikiavɨra iti. Nɨ guizɨn arazim ko arazir aghuimɨn deraghvɨra Israelian gan
me geghuvam. A kamaghsua nɨ gamizɨ, nɨ atrivimɨn oto.”

9EghaSebanatriviramizimgolɨnbaravɨriba isaSolomonganɨngi, ezɨgolɨn
kabar osɨmtɨzim 4 tan gafira. Atrivir amizim uaghan pauran mughuriar
aghuiba itir avɨriba ko, dagɨar igharagha garir iveziba bar pɨn kozir avɨriba
a ganɨngi. Bar guizbangɨra, bizir kaba bar avɨraseme. Fomɨra pauran aghuir
igharagha garitaba kantri Israelɨn aven itir puvatɨ.

10 Ezɨ Atrivim Hiramɨn ingangarir gumaziba ko Solomonɨn ingangarir
gumaziba, kuribar ghua kantri Ofirɨn ghua golɨn avɨriba ko, temer aghuir
bɨghiziba ko, dagɨar avɨrir iveziba bar pɨn koziba, me da inigha Israelɨn ize.

11 Ezɨ Solomon uan ingangarir gumazibav mɨkemezɨ, me temer aghuir
kaba inigha Ikiavɨra Itir GodɨnDɨpenim bagha adɨrɨziar aghuibagh amua an
9:1: Matyu 12:42; Luk 11:31

dɨpenim bagha mabagh ami. Egha a me mɨkemezɨ, me temer aghuir kabar
arariba inigha gumazir gitabav soziba bagha gitabar ingari. Bar fomɨra iza
datɨrɨghɨn, gumaziba kantri Israelɨn aven, ua temer kamagh garitabar garir
puvatɨ.

12 Ezɨ Atrivim Solomon, bizir aghuir avɨriba isa Seban atrivir amizimɨn
ifongiamagɨvasa a ganɨngi. Solomonatrivir amizimganɨngizir bizir avɨriba,
da bar bizir atrivir amizim Solomon bagha inigha izezir bizibagh afira.
Ezɨ Seban atrivir amizim, uan ingangarir gumaziba ko me uamategha uan
kantrin ghu.

Solomon bizir bar avɨriba iti
(1 Atriviba 10:14-19)

13Atrivim Solomon azenibar vaghvagha 23 tan gol isi.
14 Egha a uaghan dagɨar ingangaribagh amir gumaziba da, takis isi. Ezɨ

Arebianatriviba ko, Israelɨndistrighbar garir gumazir dapanibadagɨaba isa
a ganɨdi.

15Ezɨ Solomonmɨkemezɨma, an ingangarir gumaziba 200plan ter araribar
orar mɨsoghamibar ingari. Egha me gol inigha orar kabar pogha da ave.
Orar kaba vaghvagha da avezir golɨn osɨmtɨzim, a 7 kilogremɨn tu.

16 Egha 300plan ter araribar orar dozir mɨsoghamiba uaghan dar ingari.
Egha gol inigha orar dozir kabar pogha da ave. Orar kaba vaghvagha da
avezir golɨn osɨmtɨzim, a 2 kilogremɨn tu. Ezɨ Solomon mɨkemezɨma, me
orar kaba bar da inigha dɨpenirme kamaghɨndɨborimɨnda arɨki, Lebanonɨn
Ruarir Pɨzimɨn Dɨpenim.

17 Ezɨ Solomon mɨkemezɨ, me atrivir dabirabir ekiar mamɨn ingari. Egha
me golɨn aghuim ko, elefanɨn atariba inigha an kurke.

18-19Atrivimɨn dabirabim bar pɨn iti, ezɨ adɨrɨziar tuiv mavanangamim, a
6plan ighuviba iti. Ezɨ ighuvir kaba, me 12plan laionɨn nedazibar ingarigha
da asezɨ da tuivighav iti. Ezɨ adɨrɨziar ighuvir kaba vaghvagha laionɨn
nedazir pumuning iti, mam vongɨn iti, ezɨ mam vongɨn iti. Atrivir dabirabir
kam, an agharimning arɨghamin danganir pumuning iti. Ezɨ agharimning
arɨghamin danganir kamningɨn boroghɨn, me laionɨn nedazir pumuningɨn
ingarizɨ, mam vongɨn itima, mam vongɨn iti. Kantrin igharazibar atriviba,
men atrivibar dabirabitam, tong kamaghɨn garir puvatɨ.

20Ezɨ ingangarir gumaziba gol inigha Solomon bagha dɨpaba apir itaribar
ingari. Egha Lebanonɨn Ruarir Pɨzimɨn Dɨpenimɨn aven itir itariba bar,
me golɨn aghuimɨn dar ingari. Solomonɨn dughiamɨn, gumazamizibar
nɨghnɨzim, silva pura bizim, kamaghɨn amizɨ, me silvan bizir katamɨn
ingarizir puvatɨ.

21Solomon kurir avɨriba iti, ezɨ kurir kaba da AtrivimHiramɨn ingangarir
gumaziba ko, ongarim garui. Kurir kaba zurara azenir 3pla gɨvaghtɨ, me
bizir aghuir kaba ater ua Israelɨn izam. Kar gol, ko silva, ko elefanɨn atariba,
komonkiba, ko kuarazir bar diriba.

22AtrivimSolomon, dagɨar avɨriba kobizir avɨriba konɨghnɨzir aghuibako
fofozir aghuiba ikia, egha kantrin igharazibar atriviba bar me gafira.

23Kantrin igharazibar atriviba bar, Ikiavɨra Itir God, Solomon ganɨngizir
nɨghnɨzir aghuiba ko fofozir aghuiba baraghasa Solomon bagha izi.

24Atrivir kabaazenibarvaghvaghaSolomonbaghabizir aghuiba isa izava
a ganɨdi. Mebizir gumaziba silva ko golɨn ingarizibako, korotiar aghuibako,
afuzibako, pauran igharaghagarirmughuriaraghuibazuibako, hoziabako,
donkiba, a bagha da inigha izi.

25 Solomon, mɨdoroziba bagha hoziaba ko karisba bagha danganir dozir
9:25: 1 Atriviba 4:26

bar avɨribar ingari. Danganir da ikiamin kabar dɨbobonim, 4,000ɨn tu. Ezɨ a
uaghan 12,000ɨn hoziar igharazirmaba iti, ezɨmaba a ko Jerusalemɨn iti, ezɨ
maba, a dar ganasamɨsevezir nguibar ekiar igharazibar iti.

26 Atrivim Solomon kantriba bar me gativagha men gari, a Yufretisɨn
Fanemɨn ikegha ghua kantri Filistian otogha ghua kantri Isipɨn tu.

27 Solomon atrivimɨn itir dughiamɨn, a temer sidan avɨriba ko silvan
avɨriba inigha Jerusalemɨn ize. Ezɨ dughiar kamɨn silvan avɨriba ikia, dagɨar
kɨnibar mɨn pura tintinibar irav iti. Egha a uaghan temer sidan bar avɨriba
iti, mati temer Israelɨnmɨghsɨar muziaribar izezibar mɨn iti.

28 Solomon uan hoziaba kantri Musri ko kantrin igharazibar ada ini.*
Solomon areme
(1 Atriviba 11:41-43)

29 Solomon amizir bizir igharaziba, an atrivimɨn itir dughiamɨn ikegha
ghua, an aremezir dughiamɨn tu, dar eghaghaniba bar akɨnafarir 3plan
kabar iti: GodɨnAkamInigha IzirGumazimNatanɨnAkɨnafarim, koNguibar
Ekiam Silon Akam Inigha Izir Gumazim Ahiyan Akɨnafarim, ko Akam
Inigha Izir Gumazim Ido osirizir Bizir God an Akazibar Akɨnafarim. Idon
Akɨnafarim uaghan bizir Nebatɨn otarim Jeroboam batozibagh eghari.

30 Solomon 40plan azenibar Jerusalemɨn atrivimɨn ikia, egha Israelia bar
me gativaghamen gari.

31Egha a uan inazir afeziabar mɨn aremezɨ, me an kuam isa Jerusalemɨn,
an afeziam Devitɨn Nguibar Ekiamɨn anefa. Ezɨ an otarim Rehoboam an
danganim inigha atrivimɨn iti.

Atrivim Rehoboamɨn eghaghanim
10

(Sapta 10--12)
Notɨn amadaghan itir Israelɨn adarasi, me Judaba ataki
(1 Atriviba 12:1-19)

1 Israelian notɨn amadaghan itir anababa bar, me uari bagh Rehoboam
amɨseveghtɨ, amenatrivimɨnotivasamenguibar ekiamSekemɨnuari akufa,
kamaghɨn amizɨ, Rehoboamme bagha ghu.

2Nebatɨn otarim Jeroboam, a fomɨra Atrivim Solomonɨn ara ghua Isipɨn
iti. Ezɨ Israelia Rehoboam damightɨ an atrivimɨn otivasa amima, Jeroboam
bizir kamɨn akam baraki.

3 Ezɨ Israelian gumazir maba Jeroboam bagha ghua a mɨgɨa ghaze, “Nɨ
uamategh Israelɨn izɨ.”
Ezɨ a Isip ategha uamategha izegha gɨvagha, Israelia ko bar Rehoboam

bagha ghua kamaghɨn Rehoboammɨgei,
4 “Nɨn afeziam Solomon osɨmtɨzir ekiam e ganɨga, e gamizɨ e osɨmtɨzir

ekiam atera pamtemɨn ingari. Kamaghɨn amizɨ, nɨ en asughasugh en
osɨmtɨzir taba agɨfagh. Nɨ kamaghɨn damightɨ, e datɨrɨghɨn nɨn apengan
ikiam.”

5EzɨAtrivimRehoboamakar kambaregha kamaghɨnmemɨgei, “Iamangɨ,
3plan dughiaba gɨvaghtɨ ia ua izɨtɨ, kɨ uan nɨghnɨzimɨn gun ia mɨkɨmam.” Ezɨ
me anetegha uamategha ghue.

6EzɨRehoboamghua gumazir ghuriba komɨgei. Gumazir kaba,me fomɨra
nɨghnɨzir aghuiba an afeziam Solomon ganɨdi. Rehoboam kamaghɨn men

9:26: Jenesis 15:18; 1 Atriviba 4:21 9:28: Godɨn Araziba 17:16 * 9:28: Nɨ 1 Atriviba 10:28ɨn itir
akamɨn gan.

azara, “Ia manmaghɨn nɨghnɨsi, kɨ akar manatamɨn gumazamizir kabav
kɨmam?”

7 Ezɨ me kamaghɨn a mɨgei, “Nɨ arazir aghuimɨn gumazamizir kabar
amuva, men akurvaghsɨ datɨrɨghɨn akar aghuitamɨn me mɨkɨmtɨma, me
zurara nɨn apengan ikiam.”

8 Ezɨ Rehoboam gumazir ghurir kabar akam baraghizir puvatɨgha, ghua
gumazir igiabar azangsɨsi. Gumazir kaba me an kuaba, egha me uagharam
aghungigha, datɨrɨghɨn an ingangarir gumazibar otifi.

9A kamaghɨnmemɨgei, “Gumazamizir kaba ghaze, nan afeziam Solomon
me gatɨzir osɨmtɨzir kaba, kɨ dar taba agɨvam. Ezɨ ia manmaghɨn nɨghnɨsi, kɨ
akar manatamɨnme ikarvagham?”

10Ezɨ ingangarir gumazir igiar kaba kamaghɨn amɨgei, “Nɨmenazangsɨzir
nɨn afeziamme gamizir osɨmtɨzir kataba ikarvaghsɨ, nɨ kamaghɨnmemɨkɨm,
‘Ia ghaze, nan afeziam paza ia gami? Puvatɨ. Kar pura bizim. Nan dafarir
tereghiam, bar nan afeziamɨn gavgavim gafira.

11Guizbangɨra nan afeziam osɨmtɨzim ia ganɨngi, ezɨ kɨ osɨmtɨzir ekiar bar
avɨriba iadanɨngam. Nanafeziambenimɨn ia ifozoroke, ezɨkɨbenir gavgavir
atariba itibar ia fozoroghtɨ, ian inivafɨziba asighiram.’ ”

12Ezɨdughiar 3pla gɨvazɨma, Jeroboam Israelian gumazamiziba barmeko
uamategha, Atrivim Rehoboammɨkemezɨmoghɨnme izi.

13-14 Ezɨ atrivim gumazir ghuribar nɨghnɨzimɨn gɨn zuir puvatɨgha, a
gumazir igiabar nɨghnɨzimɨn gɨn ghua, pamtemɨn gumazamizibav gei. A
kamaghɨn me mɨgei, “Guizbangɨra, afeziam osɨmtɨzim ia ganɨngi, ezɨ kɨ
osɨmtɨzir ekiar avɨriba ia darɨgham. Nan afeziam benimɨn ia ifozoroke, ezɨ
kɨ benir gavgavir atariba itibar ia fozoroghtɨ, ian inivafɨziba asighiram.”

15Fomɨra akam inigha izir gumazimAhiya, a Silon gumazim, a Ikiavɨra Itir
Godɨn akar dɨkɨrɨzimNebatɨn otarim Jeroboam ganɨngi. Egha God datɨrɨghɨn
uan akar dɨkɨrɨzir kam damutɨ, a guizɨn otivasava ami. Kamaghɨn amizɨ,
Ikiavɨra Itir God uabɨ Rehoboam gamizɨ, a gumazamizibar nɨghnɨzimɨn gɨn
zuir puvatɨ.

16Gumazamiziba me datɨrɨghɨn fo, atrivimmen akam bareghan kogham.
Kamaghɨn amizɨ, me pamtemɨn dɨa kamaghɨn mɨgei, “E Devitɨn adarazir
apengan ikian aghua. E Devitɨn adarazi puvatɨ, e uaghan Devitɨn otarir
kamɨn adarazi puvatɨ. E Israelɨn gumazamiziba, e bar uamategh uan
nguibabar mangam. Eghtɨ ia Devitɨn adarasi, ia uarira uarir gan.” Me akar
kammɨkemegha, tintinibar uan nguibabar ghue.

17Ezɨ Israelianmarazi uaghan Judan nguibar ekiabar ikia, Judabar tongɨn
iti. Ezɨ Atrivim Rehoboammen gari.

18 Egha gɨn Atrivim Rehoboam Adoniram amadazɨma, a Israelia bagha
zui. Adoniram, fomɨra gumazir atrivimɨn ingangaribagh amir gumazibar
garir gumazim. An ziar igharazim Hadoram. Adoniram ghua Israelia
batozir Dughiamɨn, me bar moghɨra dagɨabar a ginivizɨma an areme. Ezɨ
Rehoboambizir kamɨn akambaregha, zuamɨra uan karisɨn ghuavanabogha
ara Jerusalemɨn ghu.

19Dughiar kamɨn ikegha iza datɨrɨghɨn,* Israelian notɨn amadaghan itiba
me akaba batoghavɨra iti, me Devitɨn ikɨzimɨn tav atrivimɨn otogh men
gananme bar aghua.

10:15: 1Atriviba 11:24-39 10:16: 2 Samuel 20:1 * 10:19: Akar kam, “Dughiar kamɨn ikegha iza
datɨrɨghɨn,” an e datɨrɨghɨn itir dughiar kamɨn gunmɨgeir puvatɨ. A gumazir akɨnafarir kamosirizimɨn
dughiamɨn gunmɨgei.

11
Akam inigha izir gumazim Semaia Godɨn akam akuri
(1 Atriviba 12:21-24)

1 Ezɨ Rehoboam ghua Jerusalemɨn otogha, Juda ko Benjaminɨn anabamn-
ingɨn mɨdorozir gumazir gavgavibar diazɨ, me iza uari akufa. Modorozir
gumazir kabar dɨbobonim 180,000ɨn tu. Rehoboam kamaghsua, me mangɨ
Israelian notɨn amadaghan itir anababav suegh, me damightɨ me ua izɨ an
apengan ikiam.

2 Ezɨ Ikiavɨra Itir God kamaghɨn an akam inigha izir gumazim Semaia
mɨgei,

3 “Nɨ Judan Atrivim Rehoboam bagh mangɨ, egh a ko, Judaba ko Ben-
jaminɨn anabamningɨn adarazi ko, gumazamizir igharaziba sara kamaghɨn
memɨkɨm,

4 ‘Kɨ Ikiavɨra Itir God, kɨ kamaghɨn mɨgei: Ia mangɨ Israelia mɨsoghan
markɨ, me ian adarasi. Guizbangɨra, kɨ uabɨ kamaghɨn amizɨ, Israelia ia
bighiaghirɨ. Kamaghɨn ia uamategh uan nguibabar mangɨ.’ ” Ezɨ Semaia
Ikiavɨra Itir Godɨn akammemɨkɨnizɨ, me uamategha uan nguibabar ghue.

Rehoboamnguibar ekiarmaba avɨnizir dɨvaziba gavgavim dagh anɨdi
5 Rehoboam Jerusalemɨn ikiava, uan ingangarir gumazibav kemezɨ, me

ghuakantri Judannguibar ekiarmabaavɨnizir dɨvazir barmɨtiar gavgaviba,
gavgavim dagh anɨdi.

6Me nguibar ekiar kaba avɨnizir dɨvaziba gavgavim dagh anɨngi: Betle-
hem, Etam, ko Tekoa,

7ko Betsur, Soko, ko Adulam,
8ko Get, Maresa ko Sif,
9ko Adoraim, Lakis, ko Aseka,
10 ko Sora, Aijalon, ko Hebron. Nguibar ekiar dɨvazir gavgaviba avɨnizir

kaba, Judan anabam ko Benjaminɨn anabamɨn adarazir nguazimɨn iti.
11-12Me dɨvazir kaba bar moghɨra gavgavim dagh anɨngi. Nguibar ekiar

kabar aven, Atrivim Rehoboam dar ganasa uan mɨdorozir gumazibar da-
panir maba arɨki. Nguibar ekiaba vaghvagha, mɨdorozir gumazibar da-
paniba vaghvagha dar gari. Egha a uaghan nguibar ekiar kabar mɨdorozir
dughiabagh nɨghnɨgha, bizir avɨriba arɨghizɨ da iti. A dagher bar avɨriba,
ko olivɨn boreba, ko wainɨn dɨpaba, ko orar ekiaba, ko afuziba arɨki. Egha
an arazir kamɨn nguibar ekiar kabagh amizɨ, da bar gavgafi. Egha a Judan
anabam ko Benjaminɨn anabamɨn adarazir atrivimɨn iti.

Ofa gamir gumaziba ko Livaiba Jerusalemɨn ize
13Kantri Israelɨn danganiba bar adar itir ofa gamir gumaziba ko Livaiba

uan nguibaba ategha iza Atrivim Rehoboam ko iti.
14 Atrivim Jeroboam ko an gɨn otivir atriviba, ofa gamir gumaziba ko

Livaibar anogoregha me batoghezɨ, me Ikiavɨra Itir Godɨn ofa gamir ingan-
garim gamir puvatɨ. Kamaghɨn amizɨ, me uan dɨpeniba ko nguaziba ategha
ghua Jerusalem ko Judan nguazimɨn danganir mabar iti.

15Atrivim Jeroboammebatuegha gɨvagha, a uabɨmɨghsɨabar orazibar pɨn
asebar ziaba fasa gumazir kɨnir maba amɨsevezɨ, me ofa gamir gumazibar
otifi. Ofa gamir gumazir igiar kaba uaghan Jeroboam ingarizir bulmakaun
apuribar nedaziba ko asebar marvir guabar ziaba fe.*

16 Ezɨ Israelian anababa bar dar gumazamizir maba, Ikiavɨra Itir God, a
Israelian God, egha men inazir afeziabar God, me a baghavɨra ikia an ziam

11:15: 1 Atriviba 12:31 * 11:15: Gumazir maba ghaze, aser kaba, memebarmɨn gari.

fasa a bagha ofabar amuasava ami. Egha me kantri Israel ategha ofa gamir
gumaziba ko Livaibar gɨn Jerusalemɨn izi.

17Gumazamizir kaba, Judaba ko ikia, kantri Juda gamima, a bar gavgafi.
Egha me azenir 3plan Atrivim Devit ko Atrivim Solomon amizɨ moghɨn
arazir aghuibagh ami. Ezɨbizir kamAtrivimRehoboamɨnakurazɨ, an atrivir
bar gavgavimɨn oto.

Atrivim Rehoboam amuir avɨriba ko borir avɨriba iti
18Atrivim Rehoboam, Jerimotɨn guivimMahalatɨn iti. Jerimot, an Atrivim

Devitɨn otaribar mav. Mahalatɨn amebam, a Abihail. Abihailɨn afeziam, a
Eliap, ezɨ Eliap, a Jesin otarim.

19 Ezɨ Mahalat otarir 3pla bate. Men ziabar kara: Jeus ko Semaria ko
Saham.

20 Ezɨ Rehoboam gɨn, Apsalomɨn guivim Makan iti. Ezɨ Maka 4pla otariba
bate. Men ziabar kara: Abiya, Atai, Sisa ko Selomit.

21Rehoboam 18plan amuiba iti, egha uaghan 60plan amuir doziba iti. Ezɨ
an amuir kaba, 28plan otariba ko 60plan guiviba bate. Rehoboam amuir
avɨribar iti, egha a guizbangɨra Maka bar a gifonge.

22 Kamaghɨn amizɨ, a gɨn ovengamin dughiamɨn, an atrivimɨn otivasa,
Makan otarim Abiya amɨsefe. Egha an Abiya atɨzɨ, a uan aveghbuabar
faragha zui.

23 Rehoboam nɨghnɨzir aghuim ikiava, uan otarir igharazir maba
amɨsevezɨ, me ghua Judan Distrik ko Benjaminɨn Distrighɨn itir nguibar
ekiar dɨvazir bar gavgaviba avɨnizibar gari. Egha a dagher avɨriba me
ganɨga, me amuibar ikiasa, me bagha amizir bar avɨriba ini.

12
Judaba arazir kuram gamizɨ,

God puvme gami
(1 Atriviba 14:22-28)

1Rehoboam atrivir bar gavgavimɨn otogha kantri Judan garir dughiamɨn,
a uan gumazamiziba ko me bar moghɨra akɨrim ragha Ikiavɨra Itir Godɨn
Arazibagh asara.

2Kamaghɨn amizɨ, Rehoboam atrivimɨn itima an namba 5ɨn azenim otozɨ,
Isipian Atrivim Sisak uanmɨdorozir gumaziba ko iza Jerusalem komɨsosi.

3Atrivim Sisak uan mɨdorozir gumazir bar avɨrim ko ize, eghtɨ gumaziba
me mengan iburagham. Egha a uaghan mɨsoghamin karisɨn 1,200pla ko
60,000ɨnmɨdorozir gumazir hoziabaghapiamɨsoziba iti. Mɨdorozir gumazir
kaba, me kantri Isip ko kantri Libia ko kantri Suki ko kantri Itiopian
gumaziba.

4 Mɨdorozir gumaziba mɨsogha, kantri Judan nguibar ekiar dɨvazir bar
gavgaviba avɨniziba inigha, iza Jerusalemɨn boroghɨn otifi.

5 Ezɨ Judan kantrin gumazir dapaniba, Sisak uan mɨdorozir gumaziba
ko men ara iza Jerusalemɨn, Rehoboam ko iti. Ezɨ Godɨn akam inigha izir
gumazim Semaia ghua me batogha, kamaghɨn me mɨgei, “Ikiavɨra Itir God
kamaghɨn mɨkeme, ia akɨrim ragha a gasara, kamaghɨn amizɨ, a datɨrɨghɨn
akɨrim ragha ia gasara, egh Sisak ateghtɨ a ia abɨragham.”

6 Ezɨ atrivim uan gumazir dapaniba ko me akar kam baregha uari
abɨragha kamaghɨnmɨgei, “Bar guizbangɨra, e arazir kuram gami. Ezɨ arazir
Ikiavɨra Itir God amim, a guizɨn arazimra.”

7Ezɨ Ikiavɨra Itir Godmen garima,me uari abɨrazɨ, an akar igharazirmam
uam uan akam inigha izir gumazim Semaia ganɨga ghaze, “Kɨ garima, me

uari abɨra. Kamaghɨnamizɨ, kɨmegasɨghasɨghankogham. Sisak Jerusalemɨn
mɨsoghamin dughiamɨn, kɨ an ateghtɨ, a bar me gasɨghasɨghan kogham.
Guizbangɨra, kɨ men anɨngaghe, egh kɨ Jerusalemɨn nguibar ekiam isɨ Sisak
danightɨ a bar a gasɨghasigham kogham.

8 Kɨ Sisak ateghtɨ, a me abɨraghtɨ, me an apengan ikɨ an ingangarir
gumazamizir kɨnibar otivigham. Eghtɨ arazir kamɨn, me ganigh fogh suam,
nan ingangarir gumazamizir kɨnibar itir arazim, a dera, ezɨ nguazir kamɨn
atrivibar ingangarir gumazamizir kɨnibar itir arazim, a ikufi.”

9 Ezɨ Sisak uan mɨdorozir gumaziba ko iza Jerusalemia ko mɨsogha, me
abɨnigha Ikiavɨra Itir Godɨn Dɨpenim ko, atrivimɨn dɨpenimɨn bizir bar
aghuiba bar da ini. Egha uaghan Solomonmɨdorozimbagha ingarigha golɨn
noghezir oraba, me bar ada inigha Isipɨn ghue.

10 Ezɨ gɨn Atrivim Rehoboam uan ingangarir gumazibav kemezɨ me bras
inigha uam orar igiabar ingarigha brasɨn da noke. Ezɨ da Isipia oke-
mezir orabar danganiba ini. Ezɨ Rehoboam da isa, ingangarir gumazir an
dɨpenimɨn tiar akabagh eghuvibagh anɨngizɨme dar suigha tiarakabar gari.

11 Atrivim Ikiavɨra Itir Godɨn Dɨpenimɨn zuir dughiabar, a geghuvir gu-
mazir kaba orar kaba inigh an aku mangam. Eghtɨ atrivim uamategh uan
dɨpenimɨn izeghtɨ, me orar kaba inigh da itir dɨpenimɨnmangɨ dar arigham.

12 Ikiavɨra Itir God Atrivim Rehoboamɨn garima, a bar uabɨ dɨkabɨragha,
an apengan iti. Kamaghɨn amizɨ, God ua Rehoboamɨn anɨngazir puvatɨgha,
bar a kuavaremezir puvatɨ. Ezɨ dughiar kamɨn, arazir aghuir maba kantri
Judan aven ikiavɨra iti.

Rehoboam areme
(1 Atriviba 14:21-22; 14:29-31)

13 Rehoboam a Jerusalemɨn ikia atrivir bar gavgavimɨn oto. A 41plan
azeniba ikiava, atrivimɨn oto, egha 17plan azenibar atrivimɨn iti. A
Jerusalemɨn iti, nguibar ekiar kam, Ikiavɨra Itir God, Israelɨn kantrin
nguibaba bar dar tongɨn an amɨsefe, eghtɨ danganir kamɨn, Israelia bar an
boroghɨn izɨ, an ziam fam. Rehoboamɨnamebam, a kantri Amonian amizim,
an ziamNama.

14 Rehoboam uan navir averiamɨn aven Ikiavɨra Itir Godɨn ifongiamɨn
gɨn mangan aghua, kamaghɨn amizɨ, a Ikiavɨra Itir Godɨn damazimɨn arazir
kurabagh ami.

15Atrivim Rehoboam amizir arazir igharaziba, akɨnafarir kamningɨn iti:
Godɨn akam inigha izir gumazim Semaian Eghaghanibar Akɨnafarim, ko
Godɨn akam inigha izir gumazim Idon Eghaghanibar Akɨnafarim. Idon
akɨnafarir kamɨn aven, atrivibar adarazir ziaba uaghan iti. Rehoboam ko
Jeroboam aning atrivimningɨn itir dughiamɨn, kantrin pumuning zurara
uaningmɨsosi.

16 Ezɨ gɨn Rehoboam uan inazir afeziabar mɨn aremezɨma, me Devitɨn
Nguibar Ekiamɨn anefa. Ezɨ an otarim Abiya an danganim inigha atrivimɨn
oto.

AtrivimAbiyan eghaghanim
13

(Sapta 13)
Judaba ko Israelia uariv sosi
(1 Atriviba 15:1-8)

12:9: 1 Atriviba 10:16-17; 2 Eghaghaniba 9:15-16



2 Eghaghaniba 13:1 804 2 Eghaghaniba 13:13

1 Jeroboam Israelɨn atrivimɨn itima, an namba 18ɨn azenimɨn, Abiya, a
Judan atrivimɨn oto.

2 A 3plan azenibar Jerusalemɨn atrivimɨn iti. Ezɨ an amebamɨn ziam
Mikaia, a Urielɨn guvim. Uriel, a Gibean nguibamɨn gumazim.
Dughiar kamɨn, Atrivim Abiya ko Atrivim Jeroboam uaningmɨsosi.
3Atrivim Abiya uanmɨdorozir gumazir gavgavir 400,000planmɨseveziba

inigha Israelia ko mɨsoghasa zui. Ezɨ Jeroboam uan 800,000plan mɨsevezir
mɨdorozir gumazir gavgaviba ini, me bar mɨdorozir arazibagh fo, ezɨ a me
inigha Judaba komɨsoghasa izi.

4 Atrivir pumuning, uan mɨdorozir gumaziba ko, Efraimɨn anabamɨn
mɨghsɨaba itir danganimɨn uari akuvagha mɨsoghasa gara iti. Ezɨ Abiya
ghua, Semaraimɨn Mɨghsɨamɨn mɨtɨgha kamaghɨn dɨa mɨgei, “Jeroboam, nɨ
Israelia ko, ia deragh kuariba arigh nan akam baragh.

5 Ikiavɨra Itir God, a Israelian God, a Devit ko an ovavir boriba ko, Akar
Dɨkɨrɨzir Gavgavim gamigha ghaze, a zurara ikɨvɨra ikiam. Akar Dɨkɨrɨzir
Gavgavir kam, anmɨgɨrɨgɨam kamaghɨn iti, Israelian atriviba zurara Devitɨn
ovavir boribar otivam. Ia ti bizir kam gɨfoz, o puvatɨ?

6 “Fomɨra Nebatɨn otarim, Jeroboam, an Atrivim Solomonɨn ingangarir
gumazimɨn iti. Egha a uan atrivimɨn anɨngaghegha, a barazir puvatɨgha an
apanim gami.

7 Ezɨ gumazir kurar arazir kurar igharagha garibagh amiba, Jeroboam
ko roroabagh ami. Egha Solomonɨn otarim Rehoboam men ifongiamɨn
arazibar gɨn mangasa, me bar gavgafi. Dughiar kamɨn Rehoboam gumazir
igiamra ikia kantrin ganamin araziba deragha dagh fozir puvatɨ. Egha a
men akabamunasan ibura.

8Egha ia datɨrɨghɨnmɨdorozir gumazir avɨrim ko Jeroboam golɨn ingarizir
bulmakaun nedazir pumuning sara izi, aning ian marvir guamning. Egh
ia mɨsogh, Ikiavɨra Itir Godɨn kantri abɨnasava ami. Ikiavɨra Itir God uabɨ,
kantrin kamɨn atrivibar otiv an ganasa Devitɨn ovavir boriba amɨsefe.

9 Ia uaghan Ikiavɨra Itir Godɨn ofa gamir gumaziba batoke, kar Aronɨn
ovavir boriba. Egha Livain anabamɨn adarasi, ia uaghan me batoke. Ia
Kantrin Igharazibar Gumazamiziba ami moghɨn, ia uari uari bagha ofa
gamir gumazir igharaziba amɨsefi. Gumazir kɨnitam ia bagh bulmakaun
apurir igiatam ko 7pla sipsipɨn apuriba inigh izɨtɨ, ia puram anemɨseveghtɨ,
a ian ifavarir asebar ofa gamir gumazimɨn otogham.

10 “Ezɨ e Ikiavɨra Itir God, a en God, e an gɨn ghuavɨra ikia, akɨrim ragha
a gasarazir puvatɨ. Ezɨ Aronɨn ovavir boriba, me ofa gamir gumazibar ikia,
Ikiavɨra Itir Godɨn ingangarim gamima, Livaibamen akurvasi.

11Me zurara mɨzaraziba ko guaratɨzibar, Ikiavɨra Itir God bagha ofan bar
isia mɨghɨriba ko pauran mughuriar aghuim zuir ofabagh ami. Egha me
God ganɨdir bretɨn rubuziba inigha, Godɨn damazimɨn zuezir dakozimɨn da
arɨsi. Eghame zurara guaratɨzibar, lamɨn aghorir me golɨn ingarizibagh isɨn
arɨghizir lambaghaboi. E Ikiavɨra Itir God, enGod, e anakabar gɨntɨghabizir
kabagh ami, ezɨ ia puvatɨ. Ia bar akɨrim ragha a gasara.

12 Ia oragh. God en faragha zuir gumazim, ezɨ an ofa gamir gumaziba e
ko kagh ikiava, ia ko mɨsoghasa mɨdorozimɨn sɨghabagh iviasa gara iti. O
Israelia, Ikiavɨra Itir God, a ian inazir afeziabarGod, ia a komɨsoghanmarkɨ.
Ia e dɨkabɨraghan kogham. Bar puvatɨgham.”

13 Atrivim Abiya mɨgɨavɨra itima, Atrivim Jeroboam uan mɨdorozir gu-
mazirmabaamangizɨma,meghuaAbiyanmɨdorozir gumazibavmɨsoghasa,
men gɨrakɨrangɨnmoga ghuame ekɨaru.

14 Ezɨ Abiyan mɨdorozir gumaziba ragha Israelian mɨdorzir gumazibar
ganigha fo, Israeliamɨdorozim foreghasameekɨarugha gɨfa. Ezɨmezuamɨra
uarir akurvaghasa Ikiavɨra Itir Godɨn dei. Ezɨ Godɨn ofa gamir gumaziba
sɨghabagh ivi.

15Ezɨ Judabamɨdorozim foreghasa pamten diava araghasi, eghame diava
araghasir dughiamɨn, God Jeroboamkoanmɨdorozir gumazibagh amizɨ, me
bar atiatigha are.

16 Israelia, Judabar damazimɨn arima, God Judabar akurazɨ, me bar me
gasɨghasɨki.

17 Egha Atrivim Abiya uan mɨdorozir gumaziba ko, me bar Israelia
abɨnigha, men mɨdorozir gumazir gavgavir aghuir 500,000plan
mɨsuagharɨki.

18 Dughiar kamɨn, Judaba kamaghɨn fo, Ikiavɨra Itir God, a men inazir
afeziabar God, a mɨdorozimɨn men akurvagham. Me nɨghnɨzir gavgavim
Godɨn iti, kamaghɨn amizɨ, me Israelia gafiragha barme abɨra.

19 Dughiar kamɨn, Atrivim Abiya uan mɨdorozir gumaziba ko, me Jer-
oboamɨnmɨdorozir gumazibar agɨntɨgha ghua, Israelian nguibar ekiar 3pla
ini. Nguibar ekiar kabar ziabar kara: Betel, ko Jesana ko Efron. Me uaghan
nguibar ekiar 3plan kabar boroghɨn itir nguibar dozir avɨriba sara ini.

20-21 Egha Abiya atrivir bar gavgavimɨn oto. An amuir 14plan iti, ezɨ me
otarir 22pla ko guivir 16pla bate. Ezɨ Abiya atrivimɨn ikia ghua aremezir
dughiamɨn, Jeroboam uam atrivir gavgavimɨn ikezir puvatɨ. Ezɨ Ikiavɨra Itir
God gɨn Jeroboam gasɨghasɨghizɨ, an areme.

22 Atrivim Abiya amizir bizir igharazibar eghaghaniba, da akɨnafarir
kamɨn iti, me kamaghɨn a dɨbora ghaze, Godɨn Akam Inigha Izir Gumazim
Idon Eghaghanibar Akɨnafarim.

AtrivimAsan eghaghanim
14

(Sapta 14--16)
Asa Judan kantrin atrivimɨn oto

1 Abiya uan inazir afeziabar mɨn aremezɨ, me Devitɨn Nguibar Ekiamɨn
aven anefa, ezɨ an otarim Asa an danganim inigha atrivimɨn iti. Egha Asa
kantri Judan garir dughiamɨn, mɨdorozitam otozir puvatɨgha ghua, 10plan
azeniba gɨfa.

2Ezɨ Asa Ikiavɨra Itir Godɨn damazimɨn arazir aghuibagh ami.
3Egha a gumaziba ikɨzir igharazibar asebar ziaba fasa ingarizir ofa gamir

dakozibagh asɨghasɨki. Egha auaghanmɨghsɨabar pɨn itir aseba fer dangani-
bagh asɨghasigha, dagɨar guarir dɨghoriba itiba apɨragharigha, temer guarir
aser amizim Aseran nedazim itiba okagharɨki.

4 Egha a Judaba Ikiavɨra Itir God, men inazir afeziabar Godɨn Araziba ko
Akar Gavgavibar gɨntɨghasa, memɨgei.

5 Egha uaghan, Judan nguibar ekiaba itir aseba fer danganiba ko pauran
mughuriar aghuim zuim tuer ofa gamir dakoziba, a bar da batoke. Egha a
deragha kantrin garima, mɨdoroziba puvatɨzɨ, gumazamiziba deraghavɨra
iti.

6-7 Egha Atrivim Asa kamaghɨn Judabav gei, “E uan nguibar ekiataba
avɨnsɨ, dɨvazirmɨtiar ekiar gavgavitabar ingarigham. Eghmɨdorozir gumaz-
iba tuiv ikɨ apanibar gansɨ, tauan ruaritaba, dɨvazir gavgavir kabagh isɨn
dar ingarigham. E uaghan tiar akar gavgavibar ingarigh, ainɨn iguguniba
kunigham. E Ikiavɨra Itir God, en Godɨn ifongiamɨn gɨntɨghasa gavgafi,

kamaghɨn amizɨ e bar deravɨra uan kantrin iti. Ezɨ Ikiavɨra Itir God deravɨra
en kantrin garima, osɨmtɨzitam e batozir puvatɨ.” Egha Atrivim Asa ingan-
garir gumazir maba amangizɨ, me ghua Judan nguibar ekiar mabar, dɨvazir
mɨtiar bar gavgavibar da avɨni. Me ingangarir kam gamir dughiamɨn,
Ikiavɨra Itir God me mɨsoghasa apanibar amamangatɨzir puvatɨ, kamaghɨn
amizɨ, mɨdorozir tam otozir puvatɨ. Ezɨ ingangarir Judaba amir kaba, bar
deravɨram oto.

8 Ezɨ Atrivim Asa, Judan anabamɨn 300,000plan mɨdorozir gumaziba ko
Benjaminɨn anabamɨn 280,000plan mɨdorozir gumaziba iti. Judan an-
abamɨn gumaziba, me afuziba ko oraba suisi, ezɨ Benjaminɨn anabamɨn
gumaziba, me orar doziba ko piba ko baribar suisi. Gumazir kaba me bar
gavgavighamɨsoghamin araziba bar adagh fo.

Ikiavɨra Itir God Asan akurazɨ, a Itiopiaba abɨra
9 Asa, kantri Judan atrivimɨn itir dughiamɨn, Itiopian kantrin gumazir

mam Sera, uan mɨdorozir gumazir bɨzir dafam inigha Judabav soghasa
izi. Seran mɨdorozir gumazibar dɨbobonim 1,000,000ɨn tu. Egha a 300plan
mɨdorozir karisba iti. Me iza Maresan nguibar ekiamɨn otifi.

10 Me izava otivima, Atrivim Asa uan mɨdorozir gumaziba ko, me
dɨkavigha me ko mɨsoghasa zui. Judaba ghua Maresan nguibar ekiamɨn
boroghɨn otivigha, Sefatan danganir zarimɨn Seran mɨdorozir gumaziba
batifi. Egha mɨdorozir gumazir okoruar kamning uaning mɨsoghasavɨra
gara iti.

11Ezɨ Asa kamaghɨn Ikiavɨra Itir God, uan Godɨn dɨa ghaze, “O Ikiavɨra Itir
God, nɨ fo, nan mɨdorozir gumaziba avɨrasemezir puvatɨ, egha e gavgaviba
puvatɨ, ezɨ gumazir kam mɨdorozir gumazir bar avɨriba iti. E fo, nɨrara
gumazir gavgaviba puvatɨzibar akurvazima, me gumazir gavgaviba itiba
abɨri. Kamaghɨn amizɨ, Ikiavɨra Itir God, en God, nɨ en akuragh! E nɨ
baghavɨra gari. E nɨn ziar ekiam fasa apanir avɨrir kaba ko mɨsoghasava
ami. O Ikiavɨra Itir God, nɨrara, nɨ en Godra. Nɨ nguazir kamɨn gumazitamɨn
amamangatɨghtɨ, a nɨ abɨraghan kogham.”

12Asa God komɨkemegha gɨvagha, Judanmɨdorozir gumaziba kome ghua
Itiopiabav sosi. Ezɨ Ikiavɨra Itir God Itiopiaba abɨrazɨ, me are.

13EzɨAtrivimAsa uanmɨdorozir gumaziba komen agɨragha ghuaGerarɨn
nguibar ekiamɨn mɨdorozir gumazir bar avɨrim mɨsoghezɨ, me ariaghire.
Ezɨ Itiopian kantrin mɨdorozir gumaziba ua mɨsoghan ibura. Ikiavɨra Itir
God uanmɨdorozir gumazibar akurazɨ, me bar Itiopiabagh asɨghasɨki. Egha
Judabamen bizir bar avɨriba inigha ghue.

14 Ikiavɨra Itir God, Gerarɨn danganimɨn boroghɨn itir nguibar ekiabar
gumazibagh amizɨ, me bar atiatingi, kamaghɨn amizɨ, Asa pura nguibar
ekiar kaba bar ada ini. Bizir bar avɨriba nguibar ekiar kabar iti, ezɨ Asan
mɨdorozir gumaziba bizir kaba inigha da atera ghue.

15 Egha Asan mɨdorozir gumaziba uaghan danganir kamɨn sipsipbagh
eghuvir gumazibav sogha, sipsipba ko kamelɨn avɨriba inigha Jerusalemɨn
ghue.

15
AtrivimAsa Judabar araziba akɨrmɨghasamemɨgei

1Dughiar mamɨn, Odetɨn otarim Asaria, Godɨn Duam a gapasa.

14:11: 2 Eghaghaniba 13:14; 13:18

2 Ezɨ Asaria ghua Atrivim Asan gara kamaghɨn a mɨgei, “Atrivim Asa, nɨ
oragh. Nɨ ko, Judan anabam ko Benjaminɨn anabamɨn adarasi, ia oragh. Ia
Ikiavɨra Itir Godɨn boroghɨra ikɨtɨ, a ia ko ikiam. Egh ia a buriva a baghvɨra
ikɨtɨ, a ia ateghtɨ, ia an boroghɨn ikiam. Egh ia akɨrim a gasaraghtɨ, an akɨrim
ia gasaragham.

3Bar guizbangɨra, Israelia bar dughiar ruarimɨn, guizɨnGod ko itir puvatɨ,
me akɨrim ragha a gasara. Egha me Godɨn akabar men sure damuamin ofa
gamir gumazitaba itir puvatɨ. Eghame uaghan an Arazibar gɨn zuir puvatɨ.

4 Ezɨ osɨmtɨzir ekiaba Israelia bativir dughiabar, me uamategha Ikiavɨra
Itir God bagha izi. Egha me a baghavɨra ikia a burima, a me ataghizɨ, me an
boroghɨn izi.

5 Fomɨra, gumazamiziba uan nguibaba ategha, nguibar igharazibar
zuima, gumazir kuraba me mɨsogha paza me gami. Osɨmtɨzir ekiar avɨriba
nguazir kamɨn gumazamizibagh amima, me dabirabir aghuiba bar puvatɨ.

6 God osɨmtɨzir igharagha garir avɨriba me ganɨdi. Kamaghɨn amizɨ, me
bar bɨaghiregha iti. Egha kantrin maba mɨsogha kantrin igharaziba abɨri.
Ezɨ nguibar ekiaba uariv sosi.

7 Eghtɨ iarara ingangarir aghuim damusɨ bar gavgafigh. Ia bar mɨtivigh
gavgavightɨ, Ikiavɨra Itir God ian ingangarimɨn gan, deravɨra ia damuam.”

8 Atrivim Asa, Odetɨn otarim Asarian akaba baraghizɨ, akar kaba, gav-
gavim an nɨghnɨzim ganɨngi. Ezɨ a Judan anabam ko Benjaminɨn anabamɨn
nguazibar itir marvir guar God bar aghuaziba bar da batoke. Egha a
uaghanEfraimɨnanabamɨnnguazimɨn itirmɨghsɨabar itir danganibar ghua,
nguibar ekiar a mɨdorozimɨn inizibar marvir guaba saram otoke. Egha Asa
ingangarir gumazibav kemezɨ, me Ikiavɨra Itir Godɨn Dɨpenimɨn azuarimɨn
guamɨn boroghɨn itir ofa gamir dakozir kam bar deraghavɨra anekɨri.

9Efraimɨn anabam koManasen anabam ko Simeonɨn anabamɨn adarazir
avɨrim, me kamaghɨn gari, Ikiavɨra Itir God, a Atrivim Asan God, a Asa ko
iti. Ezɨ gumazamizir kaba, kantri Israel ategha iza, sautɨn amadaghan Asa
ko Judan kantrin iti. Ezɨ Asa datɨrɨghɨn, gumazamizir kaba izɨ Judaba ko
Benjaminɨn adarazi ko bar uari akuvaghasa, a men dia.

10Asa atrivimɨn itir azenir namba 15ɨn, an namba 3ɨn iakɨnimɨn, gumaza-
mizir kaba iza Jerusalemɨn uari akufa.

11 Egha dughiar kamɨn, me mɨdorozimɨn aven inizir asɨzibar tongɨn, me
700plan bulmakauba ko 7,000plan sipsipba inigha Ikiavɨra Itir God bagha
ofa gami.

12 Egha me Akar Dɨkɨrɨzir Gavgavim, a koma a gamua ghaze, me Ikiavɨra
Itir God, men inazir afeziabar God baghvɨra ikɨ, bar uan nɨghnɨziba ko navir
averiabar aven, uari isɨ a danɨng an gɨntɨgham.

13 Egha me kamaghɨn mɨgɨa ghaze, gumazitam o, amizitam, a igiamra
ikiam o, a ghurigham, a Ikiavɨra Itir God, Israelian God baghvɨra ikian
aghuaghtɨ, me amɨsueghtɨ an aremegham.

14 Egha me Ikiavɨra Itir Godɨn ziamɨn, akar dɨkɨrɨzir kam gamigha, bar
pamten dia, uan sɨghabagh ivi.

15 Judan gumazamiziba bar, uan navir averiabar aven, Ikiavɨra Itir Godɨn
ifongiamɨn gɨnmangasa bar gavgafi. Kamaghɨn amizɨ, me barmoghɨra akar
dɨkɨrɨzir me amizir kam bagha bar akonge. Me Ikiavɨra Itir God buriava
a baghavɨra ikiasa bar gavgafi, ezɨ Ikiavɨra Itir God me ataghizɨ, me an
boroghɨn izi. Ezɨ a bar deraghavɨra men kantrin gara dabirabir aghuimme
ganɨdima, osɨmtɨzitamme batozir puvatɨ.
15:2: 2 Eghaghaniba 24:20; Jeremaia 29:13; Matyu 7:7; Jems 4:8 15:4: Godɨn Araziba 4:29

16 Ezɨ Atrivim Asa uan inaghamim Makan garima, Maka aser amizim
Aseran nedazir Ikiavɨra Itir God bar aghuazimɨn ingari. Kamaghɨn amizɨ
atrivim an danganimɨn a batoke. Egha nedazir kurar kam okegha a inigha
ghua Kidronɨn danganir zarimɨn a gaborozɨ a isi.

17 Ezɨ danganir bar pɨn itir me asebar ziaba feba ikiavɨra iti. Asa dagh
asɨghasɨghizir puvatɨ. Egha Asan dughiaba bar, an navir averiam zurara
Ikiavɨra Itir God baghavɨra iti.

18 Egha Asa, an afeziam Ikiavɨra Itir God bagha inabazir biziba ko a uabɨ
inabaziba, kar silvaba ko gol ko itarir igharagha gariba, a bar da inigha
Ikiavɨra Itir Godɨn Dɨpenimɨn ghu.

19 Ezɨ dughiar kamɨn ikegha ghua namba 35ɨn azenimɨn, Asa atrivimɨn
itima, apanitam iza a komɨsoghezir puvatɨ.

16
Israelia Judaba komɨsosi
(1 Atriviba 15:17-22)

1 Asa Judan atrivimɨn itir dughiamɨn, an namba 36ɨn azenimɨn aven,
IsraelianAtrivimBasadughiarmamɨnuanmɨdorozir gumaziba inighaghua
Judaba ko mɨsosi. Me Raman nguibar ekiam inigha, uam an dɨvazimɨn
ingarigha uam anevɨni, eghtɨ gumazamiziba Judan danganimɨn mangɨgh
izegh damuan kogham.

2 Ezɨ Atrivim Asa silvaba ko golɨn Ikiavɨra Itir Godɨn Dɨpenimɨn itiba ko
atrivimɨn dɨpenimɨn itir maba sara inigha, Damaskusɨn nguibar ekiamɨn
itir Sirian Atrivim Benhadat bagha da amada. Egha Asa kamaghɨn Atrivim
Benhadat bagha akam amada,

3 “Datɨrɨghɨn ga uaning ko akar dɨkɨrɨzir gavgavitamdamigh, egh namakar
aghuimningɨn ikiam,mati ganafeziamningamizɨmokɨn. Kɨnɨbagha silvaba
ko golɨn kaba amadi. Eghtɨ nɨ Israelian Atrivim Basa ko amizir akar dɨkɨrɨzir
gavgavim abightɨ, a uanmɨdorozir gumaziba inighmangɨ egh nan nguazim
atakigh.”

4 Ezɨ Atrivim Benhadat, Atrivim Asan mɨgɨrɨgɨamɨn amamangatɨgha, uan
mɨdorozir gumazibar dapaniba amangizɨ, me mɨdorozir gumaziba inigha
ghua, Israelian nguibar ekiaba konasa ghue. Me ghua nguibar ekiar kaba
kori: Ijon ko Dan ko Abel Betmaka. Egha uaghan Naptalin anabamɨn
nguazim bar moghɨram a ini, kar nguibar ekiar me dagheba ko bizir
igharaziba arɨziba.

5 Ezɨ Atrivim Basa kamaghɨn akam baraki, Sirian mɨdorozir gumaziba
iza Israelia mɨsosi, ezɨ a ingangarir Raman nguibar ekiamɨn amim ategha,
dɨvazim agɨvazir puvatɨ.

6 Egha gɨn Atrivim Asa Raman nguibamɨn mangasa, Judan gumaziba bar
moghɨramebagha akamamada. Ezɨmeghua, dagɨaba ko temer kaba bar da
ini, kar Atrivim Basa dɨvazim gavgavim a danɨngasa akuvazir biziba. Egha
meda inigha izezɨma, Asada inigha,Mispannguibar ekiamavɨnizir dɨvazim
ko Geban nguibar ekiam avɨnizir dɨvazim, gavgavim aning ganɨngi.

Godɨn akam inigha izir gumazim Hanani Akar Gavgavim isa Atrivim Asa
ganɨngi

7Dughiar kamɨn, Godɨn akam inigha izir gumazim Hanani ghua Atrivim
Asan gara, kamaghɨn amɨgei, “Nɨ ti ghaze, Sirian atrivim nɨn akurvaghamin
gavgaviba iti, egha nɨ nɨghnɨzir gavgavim Ikiavɨra Itir Godɨn itir puvatɨgha,
uabɨn akurvaghasa an azangsɨghan aghua. Kamaghɨn amizɨ, nɨ uan apaniba
ko Sirian Atrivimɨnmɨdorozir gumaziba abɨraghan iburagham.
16:7: Aisaia 31:1; Jeremaia 17:5

8 Nɨ kamaghɨn fo, Itiopian kantri ko Libian kantrin mɨdorozir gumaziba
iza nɨ ko mɨsoke. Me mɨdorozir gumazir bar avɨriba ko mɨdorozir karisɨn
bar avɨriba ko mɨdorozir gumazir bar avɨrir hoziabagh apiaghira mɨsoziba
iti. Ezɨ dughiar kamɨn, nɨ nɨghnɨzir gavgavim Ikiavɨra Itir Godɨn ikiava, an
azarazɨma, a nɨn akura. Ikiavɨra Itir God gavgavim nɨ ganɨngizɨ, nɨme abɨra.

9Gumazamizir uannavir averiabar aven Ikiavɨra Itir Godbaghavɨra itiba,
me nguazir kamɨn danganir manamɨn iti, a zurara me buria deravɨra me
bagha tintinibar gari. Egha a men akurvagha gavgavim me ganɨdi. Ezɨ nɨ
uabɨn akurvaghasa Sirian atrivimɨn azarazir arazir kam, a derazir puvatɨ.
Kamaghɨn amizɨ, datɨrɨghɨn nɨ Judaba ko, ia deravɨra dapiaghan kogham.
Apaniba zurara ia komɨsogham.”

10Godɨn akam inigha izir gumazim, Hananinmɨgɨrɨgɨar kabaAsa gamima,
a bar puvɨramatari. Egha amɨkemezɨ, meHanani inigha kalabus gatɨgha, an
suemning pamtem temem sara aning ike. Egha dughiar kamra, AtrivimAsa
uaghan arazir kurabar Judan gumazamizir mabagh ami.

AtrivimAsa areme
(1 Atriviba 15:23-24)

11 Atrivim Asa amizir arazir igharazibar eghaghaniba, da akɨnafarir
kamɨn iti, me kamaghɨn a dɨbori, Judaba ko Israelian Atrivibar Eghaghani-
bar Akɨnafarim.

12Asa atrivimɨn itima, an azenir namba 39ɨn, arɨmariar bar kurarmaman
dagarimningɨnoto. EzɨAsauabɨnakurvaghasa Ikiavɨra Itir Godɨnazangsɨzir
puvatɨ. A doktabara, men azangsɨsi.

13 Ezɨ an atrivimɨn itir namba 41ɨn azenimɨn, Atrivim Asa uan inazir
afeziabar mɨn areme.

14 Ezɨ me Devitɨn Nguibar Ekiamɨn a uabɨ gumazibav kemezɨ me a bagha
okorezir dagɨar torimɨn, anefa. Gumaziba paura ko borer mughuriar
aghuimzuiba veregha, ada inigha torimɨnatɨzir dakozimgisɨnda inge. Egha
me atrivimɨn kuam isa dakozir kam gisɨn anetɨ. Egha me an apangkuvigha
an ziar ekiam gɨnɨghnɨgha avir dafam atɨ.

Atrivim Jehosafatɨn eghaghanim
17

(Sapta 17--20)

Jehosafat Judabar atrivimɨn oto
1 Ezɨ Jehosafat uan afeziamɨn danganim inigha, Judan kantrin atrivimɨn

oto. Egha a uan mɨdorozir gumaziba, gavgavim me ganɨngizɨ, me bar
gavgafi, eghtɨ Israelia izɨmemɨsoghan iburagham.

2Egha uanmɨdorozir gumaziba, Judan nguibar ekiar dɨvazir bar gavgavir
avɨnizibar me arɨgha, uaghan Judan kantrin danganiba bar me arɨki. Egha
a Efraimɨn anabamɨn nguazimɨn itir nguibar ekiabar, mɨdorozir gumazir
maba arɨki. Kar an afeziamAsa faraghamɨdorozimɨn inizir nguibar ekiaba.

3 Jehosafat atrivimɨn itir dughiamɨn, a uan inazir afeziam Devitɨn mɨn
arazir aghuibagh ami. An asem Balɨn ziam fer puvatɨ, kamaghɨn, Ikiavɨra
Itir God a ko ikiava, an akurvasi.

4 Jehosafat uan afeziamɨn Godɨn gɨntɨgha, egha uaghan Godɨn Araziba bar
deragha dar gɨntɨsi. A Israelɨn kantrin itir atrivibar mɨn arazir kurabagh
amir puvatɨ.

5 Ezɨ Ikiavɨra Itir God Jehosafat gamizɨ, an atrivir gavgavimɨn otogha,
deravɨra Judan kantrin gari. Ezɨ Judan gumazamiziba bar bizir aghuiba

inigha a bagha zui. Kamaghɨn, a dagɨar avɨriba ko bizir avɨriba ikia, Judabar
damazimɨn ziar ekiam iti.

6 A Ikiavɨra Itir Godɨn Arazibar gɨn mangasa bar gavgafi. Egha a kantri
Judan danganiba bar dagh arua, mɨghsɨabar pɨn itir asebar ziaba fer dan-
ganiba bar adagh asɨghasigha, temer guarir aser amizim Aseran nedazim
itiba saram asɨghasɨki.

7-9 Jehosafat atrivimɨn ikia, an namba 3ɨn azenimɨn aven, a uan gumazir
aruarmaba ko, Livainmaba ko ofa gamir gumazir pumuning amaga ghaze,
me Ikiavɨra Itir Godɨn Araziba Itir Akɨnafarim inigh, Judan nguibar ekiaba
bar dar mangɨ, arazir kabar gumazamizibar sure damu. Ezɨ, me Judan
nguibababar dagh arui. Gumazir aruar kabar ziabar kara: Benhail, Obadia,
Sekaraia, Netanel ko Mikaia. Ezɨ Livaibar ziabar kara: Semaia, Netania,
Sebadaia, Asahel, Semiramot, Jehonatan, koAdoniyakoTobiakoTobadonia.
Ezɨ ofa gamir gumazimningɨn ziamningra kara: Elisama ko Jehoram.

Jehosafat bar atrivir gavgavim
10 Jehosafat atrivimɨn itir dughiamɨn, Ikiavɨra Itir God, Judan kantrin

boroghɨn itir kantribar atriviba barme gamizɨ, me bar Jehosafatɨn atiatingi.
Kamaghɨn amizɨ, me izava a komɨsozir puvatɨ.

11Ezɨ Filistian marazi bizir aghuir maba inigha Jehosafat bagha ize, egha
me uaghan takis givezasa, silvaba inigha ize. Ezɨ Arebian gumazamiziba
uaghan 7,700plan sipsipɨn apuriba ko 7,700plan memen apuriba inigha iza
Jehosafat ganɨngi.

12Ezɨ Jehosafat atrivir gavgavimɨn oto. Egha a gumaziba amangizɨ, me Ju-
dan nguibar ekiabar ghue. Eghame bizibar arɨghamin dɨpenibar ingarigha,
daghebakobiziba isadagharɨki. Eghamɨdorozir gumaziba ikɨapanibabagh
ganasa danganir bar gavgavibar ingari.

13 Egha Jehosafat biziba arɨghamin dɨpenir kabar aven bizir bar avɨribar
pozibav kɨni. Egha uanmɨdorozir gumazir gavgaviba Jerusalemɨnme arɨki.

14 Mɨdorozir gumazir kabanang, me uan ikɨziba ko iti, ezɨ gumazir da-
paniba vaghvagha, 1,000plan mɨdorozir gumazibar gari. Judan anabamɨn
adarazir gumazir bar gavgavibar garim, an ziam Atna, a 300,000plan
mɨdorozir gumazibar gari.

15 An gumazir an gɨrara irim, Jehohanan, a 280,000plan mɨdorozir gu-
mazir bar gavgavibar gari.

16 Gumazir dapanir aningɨn gɨn irim, an ziam, Amasia, a Sikrin otarim.
A uabɨ isa Ikiavɨra Itir Godɨn ingangarim ganɨga, 200,000plan mɨdorozir
gumazir gavgavibar gari.

17 Ezɨ Benjaminɨn anabamɨn adarazir mɨdorozir gumazibar faragha zuir
gumazir dapanimɨn ziam, Eliada. A mɨdorozir gumazir bar gavgavir
aghuim, a 200,000plan mɨdorozir gumazibar garir gumazir dapanim. Me
bar orabar suigha pibar asa bar fo.

18 Ezɨ gumazir dapanir Eliadan gɨrara irim, an ziam, Jehosabat, a
180,000plan mɨdorozir gumazibar gari. Me zurara uan mɨdorozir bizibar
suighamɨsoghasa gara iti.

19 Mɨdorozir gumazir kaba bar moghɨra atrivimɨn ingangarim gamua,
Jerusalemɨn iti. Ezɨ Judan kantrin danganir igharaziba bar, dar itir nguibar
ekiar dɨvazir bar gavgavir avɨniziba, atrivimɨnmɨdorozir gumaziba uaghan
adar iti.

17:10: Jenesis 35:5; 2 Eghaghaniba 14:14

18
Godɨn akam inigha izir gumazimMikaia ghaze,

AtrivimAhap aremegham
(1 Atriviba 22:1-28)

1 Judan Atrivim Jehosafat, dagɨar avɨriba ko bizir bar avɨriba iti, ezɨ
gumazamiziba an ziam fe. Egha a Israelian Atrivim Ahap ko akam akɨra
ghaze, an otarim Ahapɨn guivimɨn ikiam, eghtɨ kantrin pumuning uaning
inigh deraghvɨra ikiam.

2 Azenir maba ghua gɨvazɨ, Jehosafat dɨkavigha, Atrivim Ahapɨn ganasa
Samarian nguibar ekiamɨn ghu. Kamaghɨn, Ahap uan ingangarir gumaz-
ibav kemezɨ, me Atrivim Jehosafat, a ko izezir darazi bagha bulmakauba
ko sipsipɨn bar avɨribav suegha, me bagha dagher dafam gami. Ahap
Jehosafatɨn azaraghtɨ, a mangɨ an akuragh Gileatɨn Distrighɨn itir, Ramotɨn
nguibar ekiamɨnmɨsoghasa nɨghnɨzim iti.

3Egha Ahap kamaghɨn Jehosafat mɨgei, “Nɨ na ko izam, o? Kɨ kamaghsua,
ga mangɨ Ramotɨn nguibar ekiam baghmɨsogh uam a iniam?”
Ezɨ Atrivim Jehosafat a ikaragha ghaze, “Kɨ nɨn gɨn mangasa purama

oragha iti. Nanmɨdorozir gumaziba, nɨn akurvaghasa pura iti.
4Bizir ga damuamin kam, ga ti faragh a bagh Ikiavɨra Itir Godɨn ifongiam

gɨfoka.”
5 Ezɨ Atrivim Ahap 400plan akam inigha izir gumazibar diazɨ me izima

a men azara, “Kɨ mangɨ Ramotɨn nguibar ekiam uam a iniam, o ti pu-
vatɨgham?”
Ezɨ me ghaze, “A deragham, nɨ mangɨ. God nɨn akuraghtɨ, nɨ me

abɨragham.”
6EzɨAtrivim Jehosafat kamaghɨnAtrivimAhapɨn azara, “Ikiavɨra Itir God,

an akam inigha izir gumazir igharazitam ua iti, o puvatɨ? Tam ikɨtɨ, ga an
azaragh, egh Ikiavɨra Itir Godɨn ifongiam gɨfogham.”

7EzɨAhap a ikaragha ghaze, “Akam inigha izir gumazir igharazirmam iti,
an ziamMikaia, a Imlan otarim. A dughiatamɨn, Godɨn akam baragha, egha
akar aghuitamɨn namɨgeir puvatɨ. Dughiabar zurara, a na gasɨghasɨghamin
akar kurabar na ganɨdi. Kamaghɨn amizɨ, kɨ gumazir kam bar an aghua.”
Ezɨ Jehosafat ghaze, “Nɨmamaghɨnmɨkɨmanmarkɨ.”
8 Ezɨ Atrivim Ahap uan gumazir dapanir mamɨn diazɨ a izezɨ an a mɨgɨa

ghaze, “Nɨ zuamɨramangɨ, Imlan otarimMikaia inigh na bagh izɨ.”
9Dughiar kamɨn, AtrivimAhap koAtrivim Jehosafat uan atrivir korotiaba

aghuigha, uan atrivir dabirabimning gaperaghav iti. Me aningɨn atrivir
dabirabimning, Samarian nguibar ekiam avɨnizir dɨvazimɨn tiar akamɨn
boroghɨn, itir nguazir zarir mamɨn aning afa. Kar witɨn ovɨzibar iniba kua
dar dagheba isir danganim. Ezɨ akam inigha izir gumaziba aningɨn guamɨn
tugha, gɨn otivamin bizibav gei.

10 Ezɨ Kenanan otarim, Sedekaia, a uaghan 400pla akam inigha izir gu-
mazir kabar mav. An ainɨn mam inigha, ua bagha bulmakaun komɨn mɨn
garir bizir mamɨn ingari. Egha uan dapanim garugha iza Ahapmɨgɨa ghaze,
“Ikiavɨra Itir God ghaze, Nɨ Siriabav sogh me abɨragham. Mati nɨ komɨn
kamɨnmɨnme giniv mangɨ, bar me agɨvagham.”

11 Ezɨ akam inigha izir gumazir igharaziba uaghan kamaghɨra mɨgei. Me
ghaze, “NɨRamotɨnnguibar ekiamɨnmangɨmɨsogh, eghguizbangɨranguibar
ekiar kam iniam. Ikiavɨra Itir God, nɨn akuraghtɨ, nɨme abɨragham.”
18:4: 1 Samuel 23:2-4; 23:9; 2 Samuel 2:1

12 Ezɨ gumazir dapanir Ahap, Mikaia iniasa amadazim, a Mikaia inigha
izi. Aning atrivim boroghɨn iza, gumazir dapanir kam Mikaia mɨgɨa ghaze,
“Akam inigha izir gumaziba bar moghɨra ghaze, atrivim mɨdorozimɨn Siri-
aba abɨragham. Kamaghɨn amizɨ, nɨ uaghan kamaghɨra, akar atrivim bar
akueghamin tamɨn atrivimmɨkɨm.”

13EzɨMikaia a ikaragha ghaze, “Ikiavɨra Itir Godɨn zurara itimɨn ziamɨn, kɨ
guizbangɨra nɨ mɨgei, akar manam Ikiavɨra Itir God a mɨkɨmasa na mɨkeme,
anarɨra kɨ an gunmɨkɨmam.”

14 Egha a ghua Atrivim Ahap batozɨ, Ahap an azara, “Mikaia, e Ramotɨn
nguibar ekiam baghmangɨ, mɨsogh uam a iniam, ti puvatɨ?”
Ezɨ Mikaia atrivim dɨpova ghaze, “A dera, nɨ mangɨ mɨsogh egh Ramotɨn

nguibar ekiam ini. Ikiavɨra Itir God nɨn akuraghtɨ, nɨme abɨragham.”
15 Ezɨ Atrivim Ahap a mɨgɨa ghaze, “Nɨ ifaran markɨ. Kɨ zurara nɨ mɨgɨa

ghaze, nɨ Ikiavɨra Itir Godɨn ziamɨn guizbangɨra namɨkɨm. Nɨmanadɨzoghɨn
nan akam baragham?”

16 Ezɨ Mikaia Ahap mɨgɨa ghaze, “Kɨ garima, Israelian mɨdorozir gumaz-
iba mati, ghuaviba puvatɨzir sipsipbar mɨn pura tintinibar mɨghsɨabagh
mɨri. Ezɨ kɨ Ikiavɨra Itir God barazi, a ghaze, ‘Gumazamizir kabar faragh
mangamin gumazir dapaniba puvatɨ. Nɨ me amangightɨ, me vaghvagh uan
nguibabar mangɨ egh deraghvɨra ikɨ.’ ”

17 Ezɨ Israelian Atrivim Ahap kamaghɨn oregha, Atrivim Jehosafat mɨgɨa
ghaze, “Nɨ ge, kɨ nɨ mɨkemegha gɨfa. Akam inigha izir gumazir kam bizir
aghuitamɨn gun namɨgeir puvatɨ. A zurara bizir kurar na bativamibara gun
namɨgei.”

18 Ezɨ Mikaia ua kamaghɨn mɨgei, “Nɨ datɨrɨghɨn deragh kuarim atɨgh
oraghtɨ, kɨ Ikiavɨra Itir God nan akazir bizibar nɨ mɨkɨmam. Kɨ garima,
Ikiavɨra Itir God uan Nguibamɨn uan atrivir dabirabim gaperaghav iti, ezɨ
an enselba bar, an agharir guvim ko agharir ikiriamɨn tuivighav iti.

19 Ezɨ Ikiavɨra Itir God kamaghɨn men azara, ‘Tinara mangɨ Ahap gifarɨva
a gekuightɨ, a Ramotɨn nguibamɨn mangɨ mɨdorozimɨn aven ovengam?’ Ezɨ
enselba vaghvagha uan nɨghnɨziba Ikiavɨra Itir God ganɨdi.

20 “Me kamaghɨn amua ikiav itima, duar mam iza Ikiavɨra Itir Godɨn
damazimɨn tugha, kamaghɨn amɨgei, ‘Kɨmangɨ a gifaragh, a gekuigham.’

21 “Ezɨ Ikiavɨra Itir God an azara, ‘Nɨmanmaghɨram a gifaram?’
“Ezɨduamkamaghɨn Ikiavɨra ItirGodmɨgei, ‘KɨmangɨAhapɨnakam inigha

izir gumazibar amutɨ, me a gifaragham.’
“Ezɨ Ikiavɨra Itir God duar kam mɨgɨa ghaze, ‘Nɨ mangɨ a gifaraghtɨ, a

nɨghnɨzir gavgavim akam inigha izir gumazibar akamɨn ikiam.’ ”
22EzɨMikaia bighavɨra Ahapmɨgɨa ghaze, “Ikiavɨra Itir God, nɨ ikuvighasa

a ifonge, eghanɨ gifarasa, duar kamamadazɨ, a nɨnakam inigha izir gumazir
kabagh amizɨ, me nɨ gifaragha gɨfa.”

23 Ezɨ akam inigha izir gumazim Sedekaia, a Kenanan otarim, an orazi,
Mikaia akar kamɨn Ahap mɨgeima, an an boroghɨn ghua an koviam
mɨsuegha ghaze, “Ikiavɨra Itir Godɨn Duam manmaghɨn na ategha, nɨn
ghugha akar kam nɨ ganɨngi?”

24 Ezɨ Mikaia, Sedekaian akam ikaragha ghaze, “Apaniba gɨn izɨ Israelia
ia abɨnightɨ, nɨ arɨ mangɨ dɨpenitamɨn aven danganir mogomemɨn modogh
ikiam. Egh dughiar kamra nɨ fogham, Ikiavɨra Itir God uabɨ akar kam na
ganɨngizɨ, kɨ an gunmɨgei.”
18:16: Dɨboboniba 27:17; Esekiel 34:5; Matyu 9:36; Mak 6:34

25 Ezɨ Atrivim Ahap uan gumazir dapanir mam mɨgɨa ghaze, “Nɨ Mikaian
suiragh nguibar ekiamɨn garir gumazir ekiam, Emon ko nan otarim Joas,
aning baghmangɨ.

26Eghkamaghɨnaningmɨkemegh, ‘Atrivimkamaghɨnmɨgei: Gua gumazir
kam isɨ kalabuziam datɨgh. Egh bretɨn muziariba ko dɨpabara, a danɨng
mangɨtɨmɨdorozim gɨvaghtɨ kɨ uamategham.’ ”

27 Ezɨ Mikaia ua ghaze, “Ia gumazamiziba bar deravɨra nan akar kam
baragh!”
Egha Ahap mɨgɨa ghaze, “Nɨ osɨmtɨzitam inighan kogh ua deraghvɨra

nguibamɨn izegh, egh nɨ kamaghɨn fogh suam, Akar kɨ mɨkemezir kam, a
Ikiavɨra Itir Godɨn izezir puvatɨ.”

AtrivimAhapmɨsoghasa zui
(1 Atriviba 22:29-36)

28 Kamaghɨn amizɨ, Israelɨn Atrivim Ahap ko Judan Atrivim Jehosafat,
aning uan mɨdorozir gumaziba inigha, Siriaba ko mɨsoghasa ghua, Gileatɨn
Distrighɨn itir nguibar ekiam Ramotɨn otifi.

29Ezɨmɨdorozim tɨghar akuighɨrɨghasava amima, AtrivimAhapkamaghɨn
Atrivim Jehosafat mɨgei, “Ga mɨdorozim bagh mangɨ, kɨ uan atrivir koro-
tiaba sueghɨva korotiar igharazitabar aghuightɨ, mɨdorozir gumaziba nan
atamangɨgham. Eghtɨ nɨ uan atrivir korotiabar aghuigh.” Egha Israelian
atrivim korotiar igharaziba aghuigha aningmɨdorozim bagha zui.

30 Dughiar kamra, Sirian atrivim uan mɨdorozir gumazir karisbar pɨn
tuiva mɨsozibar dapaniba, akar gavgavim me ganɨga ghaze, “Ia Israelian
atrivim baghvɨra gan a komɨsogh, egh gumazir ziaba itir igharaziba o ziaba
puvatɨziba komɨsoghanmarkɨ.”

31Ezɨ memɨsozir dughiamɨn, mɨdorozir gumazibar dapanir kaba Atrivim
Jehosafatɨn ganigha ghaze, a ti Israelian atrivim. Egha me a mɨsoghasa
zuima, a tiarim akara deima, ezɨ Ikiavɨra Itir God an akura. God mɨdorozir
gumazibagh ekuizɨme anetaki.

32Ezɨme fo, kar Israelian atrivim puvatɨ, eghame anetaki.
33Mɨdorozim ghuavɨra itima, Sirian mɨdorozir gumazir mam, uan barir

pimɨn Israelia iti naghɨn puram asavamada. Ezɨ barim ghua Ahapɨn
mɨkarzir, mɨdorozir korotiam avarazir puvatɨzim gasara. Ezɨ Ahap uan
karisɨn suizir gumazim mɨgɨa ghaze, “Kɨ ikuvigha gɨfa. Nɨ zuamɨra ua karis
giraghmɨdorozir danganim atakigh.”

34 Ezɨ mɨdorozim ghuavɨra ikia bar gavgavizɨ, Atrivim Ahap mɨdorozim
ateghmangan iburaghburaghizɨ, me karisɨn aven puram anefazɨ, a Siriabar
damazimɨn uan karisɨn aven aperaghav ikia Siriabar gara kamaghɨra itima,
aruem gevima an areme.

19
Godɨn akam inigha izir gumazim Jehu, Jehosafatɨn atari

1 Atrivim Ahap aremegha gɨvazɨ, Atrivim Jehosafat bar deravɨra ua-
mategha iza Jerusalemɨn uan atrivir dɨpenimɨn oto.

2 Ezɨ dughiar kamɨn, Godɨn akam inigha izir gumazim Jehu, a Hananin
otarim, a ghua Atrivim Jehosafat batogha kamaghɨn a mɨgei, “Nɨ ti ghaze, nɨ
gumazir kurabar poghmen akurvaghamin arazim, ko gumazir Ikiavɨra Itir
God gifongezir puvatɨzibagh ifongezir arazim ti dera? Nɨ arazir kamaghɨn
garim gamizɨ, Ikiavɨra Itir God nɨn anɨngaghe.
18:27: Maika 1:2 18:31: 2 Eghaghaniba 13:14-15

3Egha God fo, nɨ uaghan arazir aghuir mabagh ami. Nɨ uan kantrin aven,
itir aser amizim Aseran nedaziba itir guarir akɨnibagh asɨghasigha, Godɨn
ifongiamɨn gɨntɨghasa gavgafi.”

Jehosafat kotiabar jasba amɨsefe
4 Atrivim Jehosafat Jerusalemɨn iti. Egha dughiar mabar, a dɨkava ghua

uan gumazamizibar ganasa ghua, sautɨn amadaghan Berseban nguibar
ekiamɨn ikegha ghua notɨn amadaghan Efraimɨn anabamɨn mɨghsɨaba itir
danganimɨn tuifi. Egha a Ikiavɨra Itir God, men inazir afeziabar God bagh
uamategh izasamemɨgei. Ezɨme a baregha uamategha God bagha ize.

5Ezɨ Jehosafat kotiaba tuisɨghamin jasba amɨsevegha, Judannguibar ekiar
dɨvazir bar gavgavim avɨniziba bar me arɨki.

6 Egha kotiaba tuisɨzir jasba, a kamaghɨn me mɨgei, “Ia gumazamizibar
ingangarimgamirpuvatɨ. Ia Ikiavɨra ItirGodɨn ingangarimgami, auabɨ iako
iti. Kamaghɨn amizɨ, ia kotiaba tuisɨghamin dughiabar, ia uari uan araziba
bagh deravɨra gan.

7 Ikiavɨra Itir God, en God, kotiamɨn aven, guizɨn arazim giragh kotiaba
baraghamin araziba, ko uan namakabar akabar akurvaghamin araziba ko,
gumazamiziba ia apezeper dagɨaba ia danɨngamin araziba, arazir kaba God
bar dar aghua. Kamaghɨn amizɨ, ia gumazir kotiaba tuisɨziba, ia Ikiavɨra Itir
Godɨn atiatingɨva bar an apengan ikɨ, egh deraghvɨra uan arazibar gan.”

8 Jehosafat uan gumazir dapaniba ko uamategha Jerusalemɨn izezir
dughiamɨn,* Jehosafat Livainmarazi ko ofa gamir gumazirmabako ikɨzibar
gumazir dapanir maba amɨsefe, eghtɨ me gumazamizir Ikiavɨra Itir Godɨn
AkarGavgaviba abɨziba tuisɨghamin jasbar otivam, eghuaghan Jerusalemɨn
nguibar ekiamɨn aven itir gumazamiziba uari adoghodozir mɨgɨrɨgɨaba
akɨrmɨgham.

9 Jehosafat kamaghɨn jasɨn kabav gei, “Ia ingangarir kam damuamin
dughiamɨn, ia bar Ikiavɨra Itir Godɨn atiating an apengan ikɨva, deraghvɨra
an arazibar gɨn mangɨ. Ia ingangarir kam damutɨ, a deraghvɨram otivsɨ, ia
uan navir averiabar aven bar ifongegh.

10 Eghtɨ ian namakataba, nguibar ekiar igharazibar ikegh izɨ uarir akur-
vagh kotiaba tuisɨghsɨ ian azangtɨ, ia men akuragh kotiaba tuisɨghamin
arazir aghuibarmen sure damu. Gumazim, gumazir igharazimɨnmɨsoghezɨ
an aremezir kotiam ko, gumazim Godɨn Araziba, ko an Akar Gavgaviba
abɨghizir kotiam, ko gumazim arazir God ifongeziba abɨghizimɨn kotiam ko
arazir God damuasa ia mɨkemeziba abɨghizir kotiam, ia men sure damutɨ,
me Ikiavɨra Itir Godɨn damazimɨn osɨmtɨziba puvatɨgham. Eghtɨ ia ko ian
adarasi, Godɨn damazimɨn osɨmtɨziba puvatɨghtɨ, God ian anɨngagheghan
kogham.

11 Ia deravɨram oragh. Gumazir pumuning ian faragh mangɨ kotiabar
ingangaribar ganam. Gumazamiziba Ikiavɨra Itir Godɨn Araziba abɨgha
da munasir kotiaba baraghamin dughiamɨn, Godɨn ofa gamir gumazibar
dapanim Amaria, ian kotiabar faragh mangam. Eghtɨ gumazamiziba gav-
manɨn araziba abɨgha damunasir kotiaba baraghamin dughiamɨn, Ismaelɨn
otarim Sebadaia, a Judan gumazir dapanim, a ian kotiabar faraghmangam.
Eghtɨ kotiabar ingangaribar, Livaiba ian akurvagham. Ikiavɨra Itir God,
gumazir arazir aghuibagh amiba ko iti, kamaghɨn amizɨ, ia atiatingan kogh
tuivigh gavgavigh ingangarir kaba bar dar amu.”
19:3: 2 Eghaghaniba 17:4-6; 30:19 19:6: Godɨn Araziba 1:17; Onger Akaba 82:1 19:7: Godɨn

20
Apaniba izava Judaba komɨsosi

1 Bizir kabar gɨn, Moapia ko Amonia ko Amonɨn kantrin itir igharaz
darasi,* me iza Judaba ko uariv sosi.

2 Ezɨ gumazir maba Atrivim Jehosafat bagha iza kamaghɨn a mɨgei, “Ido-
mian mɨdorozir gumazir avɨrir dafam, Amangsɨzim Itir Dɨpar Akaremɨn
vongɨn itir nguazim ategha nɨ komɨsoghasa izi. Eghame datɨrɨghɨnHasason
Tamarɨn iti.” Hasason Tamar, a Engedin nguibar ekiamɨn ziar mam.

3Ezɨ Atrivim Jehosafat kamaghɨn oregha bar atiatingi. Egha a Ikiavɨra Itir
Godɨn ifongiamgɨfofoghasa. Kamaghɨn, a Judankantrindanganibabar adar
itir gumazamiziba bagha akam amaga ghaze, me bar dagheba tagh Ikiavɨra
Itir God komɨkɨmam.

4 Ezɨ Judan danganiba bar adar itir gumazamiziba uarir akurvaghasa
Ikiavɨra Itir God komɨkɨmasa Jerusalemɨn ize.

5 Egha me iza Jerusalemɨn gumazamiziba ko me Ikiavɨra Itir Godɨn
Dɨpenimɨn danganir igiar me uari akuvamin uari akufa. Ezɨ Atrivim Je-
hosafat ghuamen tongɨn tugha, kamaghɨn God komɨgei,

6 “O Ikiavɨra Itir God, nɨ en inazir afeziabar God, nɨ uanNguibamɨn ikiava,
nguazimɨn ikɨziba bar me gativagha men gari. Nɨ gavgavir bar ekiam iti.
Eghtɨ gumazitam nɨmɨsogh nɨ abɨraghan kogham.

7 O en God, nɨ fo, e Israelia nɨn roroam Abrahamɨn ovavir boriba, e nɨn
gumazamizibara. Nɨ gumazamizir fomɨra nguazir kamɨn apiaziba, nɨ me
batoghezɨ me are, eghtɨ nguazir kam, a en nguazimra ikɨ mamaghɨra ikiasa
nɨ e ganɨngi.

8 Ezɨ e dughiar ruarimɨn nguazir kamɨn ikegha gɨfa. En inazir afeziaba
fomɨra nɨn boroghɨn mangɨ, nɨn ziam fasa Dɨpenir kamɨn ingari. Egha me
an ingarigha gɨvazir dughiamɨn, me kamaghɨn nɨ komɨgɨa ghaze,

9 ‘Ikiavɨra Itir God, osɨmtɨzitam e batogham, o apaniba izɨ e ko mɨsogham,
o arɨmariar kurar ekiatam otogham, o dagheba otevir dughiar ruaritam
e batoghtɨ, e izɨ Dɨpenir kamɨn guamɨn nɨn damazimɨn tugham. Dɨpenir
kam, a danganir e nɨn boroghɨn izɨ nɨn ziam famim. Egh e osɨmtɨzir kam
gɨnɨghnɨgh uarir akurvaghsɨ nɨn azangsɨgham. Eghtɨ nɨ en dɨmdiam baragh
uam e iniam.’ ”

10 Egha Atrivim Jehosafat ua kamaghɨn God ko mɨgei, “Nɨ Amonia ko
Moapia ko Idomian ganigha gɨfa, me e mɨsoghasa ize. Bar fomɨra, en inazir
afeziaba Isipategha iza ikɨzir kabarnguazimɨnotivirdughiamɨn, nɨen inazir
afeziaba ataghizɨ, me me ko mɨsoghezir puvatɨ. Kamaghɨn amizɨ, en inazir
afeziabame gitagha, me gasɨghasɨghizir puvatɨ.

11 Ezɨ me datɨrɨghɨn tong arazir aghuir en inazir afeziaba me gamizibagh
nɨghnɨzir pu. Puvatɨ. Me bar arazir kuram gamua e ko mɨsoghasa. Me
nguazir nɨ uabɨ e ganɨngizir kamɨn e batueghasa izegha gɨfa.

12O,enGod,mɨdorozir gumaziravɨrirkabaemɨsoghasavaami. Ezɨemeko
mɨsoghamin gavgaviba puvatɨ. Kamaghɨnamizɨ, nɨuabɨbar puvmedamigh.
Bar guizbangɨra, e fozir puvatɨ, e manmaghɨn damuam. Kamaghɨn amizɨ, e
uarir akurvaghasa nɨ baghavɨra gara iti.”

13 Dughiar kamɨn, Judan gumaziba uan amuiroghboriba sara, me bar
moghɨra, Ikiavɨra ItirGodɨndamazimɨnanDɨpenimɨnboroghɨn tuivighav iti.
* 20:1: Hibrun akamderagha akar kamɨnmɨngarim abɨghizir puvatɨ. 20:7: Aisaia 41:8; Jems 2:23
20:10: Godɨn Araziba 2:4-19 20:12: Onger Akaba 25:15; 121:1-2

14Ezɨ Livaibarmav, an ziam Jahasiel, a gumazamizir kabar tongɨn tughav
iti. Jahasiel, a Sekaraian otarim, ezɨ Sekaraia, a Benaian otarim, ezɨ Benaia,
a Jeielɨnotarim, ezɨ Jeiel, aMatanian otarim. Gumazir kaba barmoghɨra,me
Livain gumazim Asapɨn ovavir boriba. Ezɨ Ikiavɨra Itir Godɨn Duam pamten
iza Jahasiel gizɨvazɨma,

15 a kamaghɨn mɨgei, “O Atrivim Jehosafat, ko ia Jerusalemɨn itir gumaza-
miziba ko ia Judaba bar, ia deravɨram oragh. Ikiavɨra Itir God, a kamaghɨn
ia mɨgei: Ia mɨdorozir gumazir avɨrir kamɨn atiating naviba osɨman markɨ.
Mɨdorozir kam, kar Ikiavɨra Itir Godɨn bizimra. A ian bizim puvatɨ.

16 Apaniba gurum mɨzaraghan ia mɨsoghsɨ Sisɨn mɨghsɨamɨn ghuanadir
tuavimɨn izam. Eghtɨ iamangɨ Jeruelɨngumazamizibapuvatɨzir danganimɨn
boroghɨn, aruem anadi naghɨn danganir zarimɨnme batogham.

17 Ia uari mɨdorozir kamɨn mɨsoghan kogham. Puvatɨ. Ia mangɨ
mɨsoghamin danganimɨn pura tuivigh ikɨ gan, eghtɨ Ikiavɨra Itir God ian
akuragh mɨdorozir kam damuam. Ia Jerusalem ko Judan danganibar itir
gumazamiziba, ia atiating naviba osɨman markɨ. Ia gurum mɨzaraghan
mɨdorozim baghmangɨ, eghtɨ Ikiavɨra Itir God ia ko ikiam.”

18 Ezɨ me akar kam baraghizir dughiamɨn, Atrivim Jehosafat tevimning
apɨrigha uan guam nguazim mɨtua. Ezɨ Judaba ko Jerusalemia bar, me
Ikiavɨra Itir Godɨn damazimɨn nguazim giregha an ziam fe.

19 Ezɨ Livain anabamɨn Kohat ko Koran adarazi dɨkavigha pamtemɨn dia
Ikiavɨra Itir God, a Israelian God, an ziam fe.

20 Ezɨ bar mɨzaraghara, me dɨkavigha Tekoan nguibar ekiamɨn boroghɨn
itir gumazamiziba puvatɨzir danganimɨn mangasava amua iti. Me tɨghar
Jerusalem ataghɨraghamin dughiamɨn, Atrivim Jehosafat kamaghɨn me
mɨgei, “Ia Judaba ko Jerusalemia, ia oragh! Ia nɨghnɨzir gavgavim Ikiavɨra
Itir God, ian Godɨn ikɨ, egh tuivigh gavgafigh. Egh ia Godɨn akam inigha
izir gumazibar akaba nɨghnɨzir gavgavim dar ikɨ, egh ia uan apaniba
abɨragham.”

21 Egha atrivim uaghan gumazamizibar nɨghnɨzibagh foghasa men
azangsɨsi, egha gɨn, a mɨdorozir gumazibar faragh mangɨ, ighiar kam ban-
gasame amɨsefe: Ezɨme kamaghɨn ighiam bati.

“Ikiavɨra Itir Godɨn Araziba bar zue,
ezɨ arazir kam, mati an kurkazir aghuim.

E bizir kabagh nɨghnɨgh,
egh an ziam fɨ ighiaba bangam.

Ikiavɨra Itir God zurara en apangkuvighamamaghɨra iti.
Kamaghɨn amizɨ, e a mɨnamam.”

22-23 Jehosafat uan mɨdorozir gumaziba ko zuir dughiamɨn, gumazir
ighiam batiba, me dɨkavigha Ikiavɨra Itir Godɨn ziam famin ighiabagh ami.
Ezɨ Ikiavɨra Itir God, Amonia ko Moapia ko Idomian mɨdorozir gumazibagh
amizɨma, me uarira uarir atara uariv sosi. Amonia ko Moapia, faragha
Idomia ko mɨsogha, bar me mɨsoghezɨ me ariaghire. Egha gɨn Amonia ko
Moapia uari uariv sogha bar uarigh asɨghasɨki.

24 Ezɨ Judan mɨdorozir gumaziba ghua gumazamiziba puvatɨzir dan-
ganimɨn itir tauan mamɨn oto, kar tauan mɨdorozir gumaziba ikia apaniba
bagha garim. Egha me apaniba bagha garava avenge. Me apanibar kuabar

20:15: Ua Me Ini 14:13; Godɨn Araziba 1:29-30; 2 Eghaghaniba 32:7 20:15: Godɨn Araziba 20:1-4
20:17: UaMe Ini 14:13-14; Dɨboboniba 14:9; 2 Eghaghaniba 15:2

garima, da pura tintinibar nguazimɨn irav iti, ezɨ me dɨgavir kuram gami.
Men tav angamɨra itir puvatɨ, me barmoghɨra ariaghire.

25 Ezɨ Atrivim Jehosafat uan adarazi ko, gumazir kuar kabar tongɨn ghua
garima, bizir bar avɨriba iti. Ezɨmedaghebakokorotiaba kobizir bar aghuir
avɨrirmaba ini. Biziba bar avɨraseme, kamaghɨn amizɨ, me aruer pumuning
komɨkezimɨn bizir kaba isavɨra iti.

26Egha namba 4ɨn aruemɨn, me iza danganir zarir mamɨn uari akuvagha,
Ikiavɨra Itir God men akuragha amizir bizim gɨnɨghnɨgha, an ziam fe. Bizir
kam bangɨn, dughiar kamɨn ikegha iza datɨrɨghɨn, me danganir kam kam-
aghɨn a dɨbori, Godɨn Ziam Fer Danganir Zarim.

27 Ikiavɨra Itir God men akuragha men apaniba abɨra, kamaghɨn amizɨ,
Jehosafat faragha zuima Judaba ko Jerusalemian gumaziba an gɨn ikia, me
bar akuegha uamategha Jerusalemɨn zui.

28 Egha me gitabav sogha sɨghabagh iviava Jerusalemɨn nguibar ekiamɨn
aven zui, egha Ikiavɨra Itir Godɨn Dɨpenim avɨnizir dɨvazimɨn tiar akamɨn
boroghɨn ghua ziar ekiam a ganɨdi.

29 Ezɨ kantrin igharazibar atriviba ko gumazir dapaniba kamaghɨn
oraki, Ikiavɨra Itir God Israelian akuragha men apanibav soghezɨ, me bar
ariaghire.

30 Ikiavɨra Itir God bar deraghavɨra Jehosafatɨn kantrin gari, kamaghɨn
amizɨ, mɨdorozitam uam otozir puvatɨzɨ, Jehosafat uan gumazamiziba ko
avughsi.

Atrivim Jehosafat areme
(1 Atriviba 22:41-50)

31 Jehosafat azenir 35plan ikia atrivimɨn oto, egha 25plan azenibar
Jerusalemɨn atrivimɨn iti. An amebam, Silhin guivim, an ziam Asuba.

32 Jehosafat uan afeziam Asa faragha ikiava amizɨ moghɨn, a Ikiavɨra Itir
Godɨn damazimɨn arazir aghuibagh ami.

33Eghabizir vamɨra, anagamizirpuvatɨ, amɨghsɨabarpɨn itir asebar ziaba
fer danganibagh asɨghasɨghizir puvatɨ. Ezɨ gumazamiziba uaghan deragha
uan inazir afeziabar Godɨn gɨntɨgha tugha gavgavizir puvatɨ.

34 Atrivim Jehosafat amizir arazir igharaziba bar, a faragha atrivimɨn
otozir dughiamɨn ikegha ghua an aremezir dughiamɨn eghaghaniba,
akɨnafarir kamɨn iti, me kamaghɨn a dɨbori, Hananin Otarim Jehun
Eghaghaniba. Ezɨ akɨnafarir kam, akɨnafarir bar ekiamɨn aven iti, me
kamaghɨn a dɨbori, Israelian Atrivibar Eghaghanibar Akɨnafarim.

35Dughiar mam, Atrivim Jehosafat Israelian Atrivim Ahasia ko poro, ezɨ
atrivir kam arazir bar kurar avɨribagh ami.

36 Egha aning uaning inigh biziba ater kantri Tarsisɨn mangasa kurir
ekiabar ingari. Ezɨ aningɨn ingangarir gumaziba Esiongeberɨn kurir ekiar
kabar ingari.

37 Ezɨ Dodavahun otarim Elieser, a Maresan nguibar ekiamɨn gumazim,
a Godɨn akar bar gavgavimɨn kamaghɨn Jehosafat mɨgei, “Nɨ atrivir kuram
Ahasia ko roroam gami. Kamagh amizɨ, Ikiavɨra Itir God gua ingarizir kurir
ekiabagh asɨghasigham.” Ezɨ kurir kaba ghua bar ikuvigha Tarsisɨnmangan
ibura.

20:33: 2 Eghaghaniba 17:6; 19:3

21
1 Egha gɨn Atrivim Jehosafat uan inazir afeziabar mɨn aremezɨma, me

Devitɨn Nguibar Ekiamɨn, an inazir afeziabar kuaba afezir danganimɨn
anefa. Ezɨ an otarim Jehoram an danganim inigha atrivimɨn oto.

Atrivim Jehoramɨn eghaghanim
(Sapta 21)

Jehoram Judan atrivimɨn iti
(2 Atriviba 8:17-24)

2Atrivim Jehoramdozir 6pla iti. Men ziabar kara: Asaria, Jehiel, Sekaraia,
Asarian igharazim, Maikel ko Sefatia. Jehoram ko 6plan gumazir kaba, me
bar Judan Atrivim Jehosafatɨn otariba.

3 Jehosafat gol ko silvan avɨrim ko bizir ivezir bar pɨn koziba isa uan borir
kabagh anɨngi. Egha a uaghan Judan nguibar ekiar dɨvazir bar gavgavim
avɨnizibar ganamin ingangariba me ganɨngi. Jehoram, a Jehosafatɨn otarir
ivariam, kamaghɨn amizɨ, Jehosafat uan danganim inigh atrivimɨn ikiasa
anemɨsefe.

4 Jehoramatrivimɨnotozir dughiamɨn, auankantri bagha gavgavigha, bar
uan doziba ko Judan gumazir dapanir mabav soghezɨme ariaghire.

5 Jehoram 32plan azeniba ikiava atrivimɨn oto, egha a 8plan azenibar
Jerusalemɨn atrivimɨn iti.

6 A Israelian Atrivim Ahapɨn, guivimɨn iti. Kamaghɨn amizɨ, an Ahapɨn
adarazi ko Israelian atrivir igharazibar arazir kurabar gɨntɨsi. Egha arazir
kurar avɨriba Ikiavɨra Itir Godɨn damazimɨn dagh ami.

7 Ezɨ Ikiavɨra Itir God Judan kantri gasɨghasɨghizir puvatɨ. Guizbangɨra,
Ikiavɨra ItirGoduan ingangarir gumazim,AtrivimDevit gɨnɨghnɨsi. A fomɨra
Devit ko akar dɨkɨrɨzim gamua ghaze, Devitɨn ikɨzibar tongɨn gumazitam
zurara atrivimɨn ikiam, eghtɨ Devitɨn lamɨn angazangarim mungeghan
kogham. Ezɨ dughiar kamɨn Ikiavɨra Itir God akar dɨkɨrɨzir kam gɨnɨghnɨsi.
Kamaghɨn amizɨ, a Judan kantri gasɨghasɨghan aghua.

8 Jehoram Judan atrivimɨn itir dughiamɨn, Idomian gumazamiziba an
akam batogha an apengan ikian aghua. Egha me uarir ganasa atrivir mam
amɨsefe.

9 Ezɨ Jehoram uan mɨdorozir gumazir dapaniba ko karis bar tuiva
mɨsozir gumaziba inigha, Idomia mɨsoghasa zui. Me ghua otivizɨ, Idomian
gumaziba iza Jehoramɨn mɨdorozir gumaziba ekɨarugha me mɨsoghasa.
Ezɨ dɨmagarimɨn Jehoram mɨdorozir gumazir karisbar zuiba inigha, bar
pamtemmɨsoghame adugha ghue.

10 Egha, Judaba Idomia dɨkabɨrazir puvatɨ. Ezɨ Idomian gumazamiziba,
uari uan kantri gativagha ikia iza datɨrɨghɨn tu. Jehoram Ikiavɨra Itir
God, uan inazir afeziabar God akɨrim ragha a gasara. Kamaghɨn amizɨ,
dughiar kamɨn, Lipnan nguibamɨn gumazamiziba uaghan akaba batogha,
ua Judabar apengan itir puvatɨ.

11 Ezɨ Jehoram uaghan Judan kantrin mɨghsɨabar itir danganibar asebar
ziaba fasa danganibar ingari. Egha a Juda ko Jerusalemɨn nguibar ekiamɨn
gumazamizibagh ekuizɨ, me akɨrim ragha Ikiavɨra Itir God gasaragha, an
damazimɨn arazir kurabagh ami.

12Dughiarmam,Godɨnakam inigha izir gumazimElaija, Atrivim Jehoram
bagha akɨnafarir mam osirigha anemaga ghaze, “Ikiavɨra Itir God, a nɨn
21:2: 2 Atriviba 8:16-24 21:7: 1 Atriviba 11:36 21:8: Jenesis 27:40

ovavim Devitɨn God, akam kamaghɨn nɨn iti: Nɨ uan afeziam Atrivim Je-
hosafat konɨn inazimAtrivimAsa, nɨaningɨnarazir aghuibar gɨntɨzir puvatɨ.

13 Nɨ Israelian atrivir arazir kurabagh amibar gɨn ghua, Judaba ko
Jerusalemia getuima, me akɨrim ragha God gasara. Nɨ Atrivim Ahap uan
adarazi ko Israelia gamizɨ moghɨra nɨ a gami. Egha nɨ uan dozibav soghezɨ,
me ariaghire. Me gumazir aghuiba, egha men araziba bar nɨn arazibagh
afira.

14Kamaghɨn amizɨ, Ikiavɨra Itir God nɨn gumazamiziba ko, nɨn amuiba ko
boriba sara pazɨvɨra ia damuva, nɨn biziba bar dagh asɨghasigham.

15 Eghtɨ nɨ uabɨ, arɨmariar bar kuram nɨn muriar averiamɨn ikiam.
Eghtɨ dughiabar vaghvagh, arɨmariar kam bar ekeveghtɨ, nɨn evenavim
asighɨrɨgham.”

16 Ezɨ dughiar kamɨn, Ikiavɨra Itir God, Filistiaba ko Arebian Itiopian
nguazimɨn boroghɨn itibagh amizɨ, me Jehoramɨn anɨngaghe.

17 Egha me iza kantri Juda mɨsogha, Atrivim Jehoramɨn dɨpenimɨn itir
biziba bar ada inigha ghu. Egha me an amuiba ko an otariba inigha ghue.
Egha an otarir abuananam inigha ghuzir puvatɨ, an ziam Joahas, an ziar
igharazim Ahasia.

18 Ezɨ bizir kabar gɨn, Ikiavɨra Itir God arɨmariar bar kuram gamizɨ, an
atrivimɨnmuriamɨn oto. Arɨmariar kam a gɨvaghan kogham.

19Arɨmariar kaman itima, azenir pumuning gɨfa, ezɨ Jehoramɨnevenavim
asiaghirɨzɨ, a mɨzazir bar kuram inigha areme. Ezɨ Judan gumazamiziba
a gɨnɨghnɨghasa avir ekiatam arɨzir puvatɨ, mati me an ovavibagh amizɨ
mokɨn.

20 Jehoram azenir 32pla ikia atrivimɨn oto, egha 8plan azenibar
Jerusalemɨn atrivimɨn iti. Ezɨ an aremezir dughiamɨn, gumazitam an
apangkuvizir puvatɨ. Me atriviba afir danganimɨn anefazir puvatɨ, me
Devitɨn Nguibar Ekiamɨn anefa.

AtrivimAhasia ko Atrivir AmizimAtalian
eghaghanim

22
(Sapta 22)

Ahasia Judan atrivimɨn oto
(2 Atriviba 8:25-29; 9:21-28)

1 Jehoram atrivimɨn itir dughiamɨn, Arebian gumazir maba mɨdorozir
gumazir maba inigha Judan iza, an otarir ekiaba bar me mɨsoghezɨ me
ariaghire. Eghame Jehoramɨn otarir abuananamAhasiamɨsoghezir puvatɨ.

2Ezɨ Ahasia 42plan azeniba ikia, egha atrivimɨn oto. Egha azenir vamɨran
Jerusalemɨn atrivimɨn ike. An amebam Atalia, a Israelian Atrivim Omrin
igiam.

3An amebamnɨghnɨzir kurabar an sure gami, kamaghɨn amizɨ, an Ahapɨn
ikɨzimɨn arazir kurabagh ami.

4 An afeziam aremezir dughiamɨn gɨn, an Ahapɨn adarazi inizɨ, me
nɨghnɨziba a ganɨdima, a men nɨghnɨzibar gɨn ghuzɨ, bizir kam bangɨn an
arazibabar ikuvigha a gasɨghasɨsi. EzɨAtrivimAhasia arazir kuraba Ikiavɨra
Itir Godɨn damazimɨn dagh ami, mati Ahapɨn ikɨzim amizɨmokɨn.

5 Egha Atrivim Ahasia gumazir kabar akam baregha ghua Israelian
Atrivim Joramɨn porogha a ko ghua, aning Sirian Atrivim Hasael mɨsosi.
21:20: 2 Eghaghaniba 24:25; 28:27; Jeremaia 22:18; 22:28

Me Ramotɨn nguibar ekiamɨn boroghɨra uariv sosi, a Gileatɨn Distrighɨn itir
nguibam. Ezɨ Sirianmɨdorozir gumaziba Joram bɨrazɨ, a bar ikufi.

6 Ezɨ Joram mɨdorozim ategha ghua, Jesrilɨn nguibar ekiamɨn ikia, ua
deraghasamɨzua iti. A Jesrilɨn ikiavɨra itima, AtrivimAhasia an ganasa ghu.

7 Ezɨ God fogha gɨfa, Atrivim Ahasia mangɨ Joramɨn gan ikiamin dughiar
kamɨn, an a gasɨghasigham. Egha dughiar kamɨn Ahasia ghua Joram ko
ikia aning ghua Nimsin otarim Jehu bato. Ikiavɨra Itir God, Ahapɨn ikɨzim
gasɨghasɨghasa, Jehu amɨsefe.

8 Ezɨ Jehu, Ahapɨn ikɨzim gasɨghasɨgha ghua Judabar gumazir dapanir
maba ko Ahasian dozibar otariba bato. Gumazir kaba Ahasian ingangarib-
agh ami. Ezɨ Jehu barmemɨsoghezɨ, me ariaghire.

9 A me mɨsoghezɨ me ariaghiregha gɨvazɨ, an Atrivim Ahasia buri. Ezɨ
Ahasia Samarian nguibamɨn modogha iti. Ezɨ gumazir maba an ganigha a
inigha Jehu bagha izezɨ, an a mɨsoghezɨ an areme. Ezɨ me Ahasian kuam
purama anetaghizɨ a itir puvatɨ. Me kamaghɨn nɨghnɨgha ghaze, Ahasia, an
Atrivim Jehosafatɨn igiam, Jehosafat bar uan navir averiamɨn aven Ikiavɨra
Itir God baghavɨra iti. Kamaghɨn amizɨ, me Ahasian kuam isa mozimɨn
anefa. Ezɨ dughiar kamɨn, Ahasian ikɨzimɨn aven, Judabar atrivimɨn ikɨva
men ganamin gumazitam ua itir puvatɨ.

Atalia Judabar atrivir amizimɨn oto
(2 Atriviba 11:1-3)

10Ezɨ Atrivim Ahasian amebam Atalia kamaghɨn akam baraki, an otarim
Ahasia aremegha gɨfa. Ezɨ a zuamɨra mɨdorozir gumazibav kemezɨ, me
Judan atrivibar ikɨzimɨn gumaziba bar memɨsoghezɨme ariaghire.

11 Ezɨ mɨdorozir gumaziba Ahasian otarim Joas mɨsoghezɨ an aremezir
puvatɨ. Me kamaghɨn fozir puvatɨ, Atrivim Jehoramɨn guivim Jehoseba, an
Atrivim Ahasian buaramizim, an ofa gamir gumazim Jehoiadan amuim,
amizir kamra, a moga atrivimɨn otarir aremeghamibar tongɨn Joas inigha,
amizir an ganamim ko, aning isa danganir me daguivsiaba arɨzimɨn aven
aningmodo. Kamaghɨn amizɨ, Atalia Joas mɨsoghezɨ an aremezir puvatɨ.

12 Ezɨ Jehoseba 6plan azenibar Ikiavɨra Itir Godɨn Dɨpenimɨn aven Joas
modozɨ an a ko iti. Ezɨ dughiar kamɨn, Atalia Judan atrivir amizimɨn ikiavɨra
iti.

Atrivim Joasɨn eghaghanim
23

(Sapta 23--24)
Me Joas amɨsevezɨ, an atrivimɨn oto
(2 Atriviba 11:4-16)

1 Atalia atrivir amizimɨn itima, an namba 7ɨn azenimɨn, Godɨn ofa
gamir gumazim Jehoiada bizitam damuasa nɨghnɨzir gavgavim iti. Egha
a 100plan mɨdorozir gumazibar garir gumazir dapaniba ko mɨgeima, me
an akuraghasa a ko akar dɨkɨrɨzir gavgavim gami. Gumazir dapanir kabar
ziabar kara: Jerohamɨn otarim Asaria, ko Jehohananɨn otarim Ismael, ko
Obetɨn otarim Asaria, ko Adaian otarimMasea, ko Sikrin otarim Elisafat.

2 Gumazir dapanir kaba Judan nguibar ekiaba bar dar ghua, Livaiba ko
Israelian ikɨzibar gumazir dapaniba inigha Jerusalemɨn ize.

3Ezɨ gumazir kaba bar moghɨra Godɨn Dɨpenimɨn uari akuvagha, Atrivim
Joasɨn apengan ikiasa akar dɨkɨrɨzir gavgavim gami. Ezɨ Jehoiada kamaghɨn
me mɨgei, “Ikiavɨra Itir God akar dɨkɨrɨzim kamaghɨn a gamigha ghaze,
23:3: 2 Samuel 7:12

dughiabar zurara atriviba Devitɨn ikɨzimɨn otivam. Kamaghɨn amizɨ, Ia izɨ
Joasɨn ganigh. An Atrivim Ahasian otarim, an atrivimɨn otivam.

4 Ezɨ e datɨrɨghɨn kamaghɨn damuam. Ia Godɨn ofa gamir gumaziba ko
Livaiba, Sabatɨn aruemɨn ingangarim damusɨ izɨ, 3plan okoruabar uari
tuiragh. Okoruatam, Godɨn Dɨpenimɨn tiar akabar ganam.

5Eghtɨ okoruar namba2, atrivimɨndɨpenimɨngan, eghtɨ okoruar namba3,
tiar akar me kamaghɨn dɨborim, Jesot, me an gan. Eghtɨ gumazamiziba bar,
Ikiavɨra Itir Godɨn Dɨpenimɨn uari akuvir danganir ekiamɨn ikɨ.

6 Ofa gamir gumaziba ko Livain men akurvaziba, merara Godɨn
damazimɨn zue, kamaghɨn amizɨ, me Ikiavɨra Itir Godɨn Dɨpenimɨn aven
mangam. Ia gumazamizir igharaziba ateghtɨ, me aven mangan markɨ.
Gumazamizir igharaziba, Godmɨkemezɨmoghɨn azenan ikɨ.

7 Livaiba uan mɨdorozir sababar suigh atrivim Joas ekɨarugh, bar der-
aghvɨramangan. Eghtɨadanganirmanamɨnmangɨtɨ,mea saramangɨ. Eghtɨ
gumazitam Ikiavɨra Itir Godɨn Dɨpenimɨn aven izɨtɨ, Livaiba a mɨsueghtɨ an
aremegh.”

8 Ezɨ Livaiba ko Judan gumazamiziba bar moghɨra, ofa gamir gumazim
Jehoiadan akar kamɨn gɨn zui. Egha Sabatɨn dughiamɨn, gumazir dapaniba,
gumazir ingangarim agɨvagha avughsasa amir kaba, ko gumazir men dan-
ganiba iniamiba, gumazir dapanir kaba bar men akua Jehoiada bagha
Ikiavɨra Itir Godɨn Dɨpenimɨn izi.

9 Dughiar kamɨn, Atrivim Devitɨn afuziba ko orar ekiaba ko doziba, da
Ikiavɨra Itir Godɨn Dɨpenimɨn iti. Ezɨ Jehoiada bizir kaba inigha mɨdorozir
gumazibar dapanibagh anɨngi.

10 Egha Jehoiada, Ikiavɨra Itir Godɨn Dɨpenimɨn dɨvazimɨn danganiba bar
dar mɨtivasa gumaziba amangi. Ezɨ mɨdorozir gumaziba ghua, Ikiavɨra Itir
Godɨn Dɨpenimɨn uari bagha danganiba inigha, sautɨn amadaghan ikegha
ghua notɨn amadaghan tu. Me uaghan ofa gamir dakozimɨn boroghɨn
tuivighav ikia, mɨdorozir sababa suigha, atrivim ekɨarugha bar deraghvɨra
gara iti.

11 Mɨdorozir gumaziba uari akɨrigha mɨzua itima, ofa gamir gumazim
Jehoiada uan otariba ko, Joasɨn akua azenan iza, atrivibar dapanir asuam
Joasɨn dapanim garu. Egha Akar Dɨkɨrɨzir Gavgavim itir akɨnafarir rɨghizir
mam a ganɨngi. Egha me gɨn olivɨn borem Joasɨn dapanim gingegha
anemɨsevezɨ, an atrivimɨn oto. Ezɨ gumazamiziba bar akuegha kamaghɨn
dei, “Joas dughiar ruarimɨn atrivimɨn ikiam.”

12 Ezɨ Atrivir Amizim Atalia orazima nɨgɨnir dafam oto. Ezɨ mɨdorozir
gumaziba ko gumazamiziba bar akuegha dɨa ivemara arua atrivimɨn ziam
fe. Ezɨ atrivir amizim uan dɨpenim ategha Ikiavɨra Itir Godɨn Dɨpenimɨn
danganir gumazamiziba uari akuva itimɨn zui.

13A ghua otogha garima, atrivir igiam, atriviba ami moghɨn, Ikiavɨra Itir
Godɨn Dɨpenimɨn guamɨn itir guarir akɨnimɨn boroghɨn tughav iti. Egha a
mɨdorozir gumazibar dapaniba ko gumazir sɨghabagh ivibar garima, me
atrivir igiamɨn boroghɨn iti. A uaghan garima gumazamiziba bar akuegha,
menmarazi uaghan isɨghabagh ivi. Ezɨ ighiabagh amir gumazibauan gitaba
ko buabav soghava ighiabagh amua men faragha zui. Ezɨ Atalia puv atara
uan korotiam abɨgha dɨa ghaze, “Ia gumazamizir kuraba. Ia bar arazir
kuram gamua na abɨnasa.”

14Ezɨ Jehoiada Ikiavɨra Itir Godɨn Dɨpenimɨn boroghɨn Ataliamɨsueghtɨ an
aremeghan an aghua. Egha a kamaghɨn mɨdorozir gumazir dapanibav gei,
“Ia Atalian suiraghtɨ, mɨdorozir gumaziba anekɨarugh a kurugh Ikiavɨra Itir
Godɨn Dɨpenim avɨnizir dɨvazimɨn azenan mangɨ. Eghtɨ gumazitam an gɨn
mangɨtɨ, ia gumazir kammɨsueghtɨ an aremegh.”

15Ezɨme Atalian suiragha, a inigha Godɨn Dɨpenim ategha ghua atrivimɨn
dɨpenim avɨnizir dɨvazir hoziaba aven zuir tiar akamɨn aven ghugha, a
mɨsoghezɨ an areme.

Ofa gamir gumazim Jehoiada,
Ikiavɨra Itir Godɨn gɨnmangasa
gumazamizibar akurvasi

(2 Atriviba 11:17-21)
16 Godɨn ofa gamir gumazim Jehoiada, Atrivim Joas ko gumazamizibar

akurvazi, me Ikiavɨra Itir God ko Akar Dɨkɨrɨzir Gavgavim gamua ghaze,
me Ikiavɨra Itir Godɨn gumazamizibara ikiam. Egha a uaghan atrivim ko
gumazamizibar akurazɨ, me uarir tongɨn Akar Dɨkɨrɨzir Gavgavim gami.

17 Egha gɨn gumazamiziba asem Balɨn ziam fer dɨpenimɨn ghua, bar a
gasɨghasɨki. Egha me ofa gamir dakoziba ko asem Balɨn marvir guabagh
asɨghasɨki. Egha me ofa gamir dakozir kabar boroghɨn Balɨn ofa gamir
gumazimMatanmɨsoghezɨ an areme.

18 Ezɨ Jehoiada Ikiavɨra Itir Godɨn Dɨpenimɨn aven itir ingangaribar
ganasa, Livain adarazir tongɨn, Godɨn ofa gamir gumazir maba ko Livain
igharaziba sara me amɨsefe. Ikɨzir kamning, Atrivim Devit fomɨra ingarasa
men ovavibav kemezɨ moghɨra me ingari. Egh me Moses Osirizir Araziba
mɨkemezɨ moghɨn, Ikiavɨra Itir God bagh ofan bar isia mɨghɨribar amu. Egh
me Devit mɨkemezɨ moghɨn, ofa damuamin dughiamɨn, me buabav sogh
ighiabagh amir gumazibav kɨmtɨ, me ighiar bar akongezibar amu.

19Egha Jehoiada Ikiavɨra ItirGodɨnDɨpenimavɨnizirdɨvazimɨn tiarakabar
ganasa Livain maba amɨsefe. Eghtɨ Livain kaba bar deraghvɨra tiar akabar
gantɨ, Ikiavɨra Itir Godɨn damazimɨn zuezir puvatɨzir gumazamiziba aven
mangan kogham.

20 Ezɨ Jehoiada, mɨdorozir gumazibar dapaniba ko, mɨdorozir gumazir
atrivimɨn gariba ko, atrivimɨn dɨpenimɨn garir mɨdorozir gumaziba, me
Ikiavɨra ItirGodɨnDɨpenimɨnghueghaatrivir igiaminighaanakuaatrivimɨn
dɨpenimɨn zuima, gumazamiziba bar men gɨn zui. Me bar ghua otivigha,
tiar akar me kamaghɨn dɨborim, Tiar Akar Pɨn Itim, an aven ghua Joas isava
atrivir dabirabim gatɨzɨ an a gapera.

21 Egha Judan gumazamiziba bar akonge. Me fo, mɨdorozir gumaziba
Ataliamɨsoghezɨ an areme. Kamaghɨn amizɨ, gumazamiziba navir amɨrizim
sara Jerusalemɨn iti.

24
Joas uamategha Ikiavɨra Itir Godɨn Dɨpenim akɨri
(2 Atriviba 12:1-16)

1 Joas 7plan azeniba ikia, egha atrivimɨn oto. Egha 40plan azenibar
Jerusalemɨn atrivimɨn iti. Joasɨn amebamɨn ziam Sibia, a Berseban nguibar
ekiamɨn amizim.

2Godɨn ofa gamir gumazim Jehoiada ikiavɨra itir dughiamɨn, Joas Ikiavɨra
Itir Godɨn damazimɨn arazir aghuibagh ami.

3 Ezɨ Jehoiada, Atrivim Joas bagha amizir pumuning ginaba. Ezɨ Joas
aningɨn itima, aning otariba ko guiviba bate.

4 Ezɨ dughiar maba ghuegha gɨvazɨma, Joas uamategh Ikiavɨra Itir Godɨn
Dɨpenim akɨrasa nɨghnɨsi.

5 Egha a ofa gamir gumaziba ko Livaiba akuvagha kamaghɨn me mɨgei,
“Ia mangɨ Judan nguibar ekiabar itir gumazamiziba bar me mɨkɨmtɨ, me e
uan Godɨn Dɨpenim akɨrsɨ dagɨabar arɨgh. Ia azenibar zurara ingangarir

kam damu. Egh ia datɨrɨghɨn zuamɨra mangɨ dagɨar kaba inigh.” Ezɨ Livaiba
zuamɨra ingangarir kam gamizir puvatɨ.

6 Egha Joas gɨn ofa gamir gumaziba ko Livaibar garir gumazir dapanim
Jehoiadan diagha, kamaghɨn an azara, “Manmaghɨn amizɨ nɨ Livaibar
avɨraghtɨ, me zuamɨra Judaba ko Jerusalemia da takisɨn dagɨaba inian
aghua? Ia fo, Ikiavɨra Itir Godɨn ingangarir gumazim Moses, Israelian
gumazamizibako, akamakɨrighaghaze,me Ikiavɨra ItirGodɨnPurirpenimɨn
ingangaribar amusɨ takisɨn dagɨaba iniam.* Ezɨ Livaiba tizim bagh mangɨ
takisɨn dagɨaba inian aghua?”

7 Amizir kurar kam Atalia atrivimɨn itir dughiamɨn, an adarazi Ikiavɨra
Itir Godɨn Dɨpenim akarigha aven ghuegha bizir mabagh asɨghasɨki. Egha
me uaghan gumaziba Ikiavɨra Itir God ganɨngizir biziba bar ada inigha, uan
asemBalɨn ziam fasa ada inigha ghue. Kamaghɨnamizɨ Joas ingangarir kaba
ua dar amuasa nɨghnɨsi.

8 Egha atrivim dagɨabar arɨghasa Livaibav kemezɨ, me boksiar mamɨn
ingari, egha me Ikiavɨra Itir Godɨn Dɨpenim avɨnizir dɨvazimɨn tiar akamɨn
boroghɨn anetɨ.

9 Egha me Ikiavɨra Itir Godɨn Dɨpenim bagha takisɨn dagɨaba inigh izasa,
Jerusalemɨn gumazamiziba ko Judan kantrin danganiba bar dar itir darazi
bagha akam amada. Israelia fomɨra gumazamiziba puvatɨzir danganimɨn
itima, Godɨn ingangarir gumazim Moses me mɨkemezɨ, me takis anɨngizɨ
moghɨn, me datɨrɨghɨn ua takisbar anɨngam.

10Ezɨ gumazir dapaniba ko gumazamiziba bar, akar kambaregha, me bar
akonge. Eghame dagɨaba inigha iza boksiar kam gazuima, a bar izɨfa.

11 Ezɨ Livaiba dughiabar zurara boksiar kamɨn gari a izɨvavɨra itima, me
a isa atrivimɨn ingangarir gumaziba bagha zui. Eghtɨ atrivimɨn gumazir
akɨnafariba osirim ko Godɨn ofa gamir gumazibar dapanim, boksiar kamɨn
dagɨaba bar da inigh, egh boksiam uam a isɨ an danganim datɨgham. Me
kamaghɨra amuava, Ikiavɨra Itir Godɨn Dɨpenim akɨrasa, dagɨar bar avɨriba
ini.

12EzɨAtrivim Joas koofa gamir gumazibar dapanim Jehoiada, dagɨar kaba
inigha, Dɨpenim akɨrmɨghamin gumazibar gumazir dapanibagh anɨngi. Ezɨ
gumazir dapanir kaba ghua ingangarir gumazir kabagh ivezasa me ini.
Dɨpenibar ingarir gumaziba ko, gumazir deravɨra dagɨabar dɨpenibar in-
gariba ko, gumazir deravɨra ain ko brasɨn bizibar ingariba, me me inizɨ.
Eghtɨme ua Ikiavɨra Itir Godɨn Dɨpenimɨn ingar an anekɨram.

13 Ingangarir gumazir kaba bar puvɨra ingarava Godɨn Dɨpenim bar de-
ravɨra anekɨrizɨ, a fomɨra ikezɨmoghɨn otogha bar deragha bar gavgafi.

14 Ingangarir gumaziba Ikiavɨra Itir Godɨn Dɨpenimɨn ingara anegɨvazɨ,
gol ko silvan naba ikiavɨra iti. Ezɨ ingangarir gumazibar dapaniba silva
ko golɨn kaba atrivim ko Jehoiada ganɨngi. Eghtɨ aning ingangarir gumazir
igharazibav kemeghtɨ, me silva ko golɨn kaba inigh, ofa damuamin biziba,
ko pauran mughuriar aghuim zuim tuamin itariba, ko itarir igharaziba
ko baghaba, ko Godɨn Dɨpenimɨn aven ingaramin bizir igharaziba sara
ingaram. Ezɨ Jehoiada ikiavɨra itir dughiamɨn, gumazamiziba Ikiavɨra Itir
Godɨn Dɨpenimɨn ghua ofan bar isia mɨghɨribagh ami.

15Ezɨ gɨn Jehoiada bar ghuri, ezɨ an azeniba 130plan tuzɨ, an areme.
16 Ezɨ gumazamiziba Jehoiadan ingangarir an amiziba ko arazir aghuir

a Godɨn damazimɨn amizibagh nɨghnɨsi. Kamaghɨn amizɨ, me an kuam isa
Devitɨn Nguibar Ekiamɨn itir atriviba afir danganimɨn anefa.

* 24:6: Nɨ, Ua Me Ini 30:11-16ɨn gan.

Judaba akɨrim ragha God gasara
17 Jehoiada ovegha gɨvazɨ, Judan gumazir dapaniba iza Atrivim Joasɨn

ziam fava anepezeperima, a men akabar gɨn zui.
18 Atrivim Joas Juda ko Jerusalemɨn gumazamiziba ko, me akɨrim ragha

Ikiavɨra Itir God, men ovavibar God gasara, egha me ua Ikiavɨra Itir Godɨn
Dɨpenimɨnanziamferpuvatɨ. Meguarir akɨniraseramizimAserannedazim
itiba, ko marvir guabar ingarigha, dar ziaba fe. Me osɨmtɨzir bar dafam
Godɨn damazimɨn a gami, kamaghɨn Godmen anɨngaghe.

19 Ezɨ Ikiavɨra Itir God, gumazamiziba uamategh a bagh izasa, an Akar
Gavgavim uan akam inigha izir gumazibav kemezɨ, me ghua gumazamiz-
ibav geima, gumazamizibamen akaba baraghan aghua.

20EzɨGodɨnDuam, ofa gamir gumazim JehoiadanotarimSekaraia gapasa.
Ezɨ gumazamiziba Sekaraian ganasa, an azenim girɨgha ghua bar me gafi-
raghamɨtɨghakamaghɨnmɨgei, “Ikiavɨra ItirGodkamaghɨnmɨgei: Ia anAkar
Gavgavibamunasaragha gɨfa, kamaghɨn amizɨ, ia deraghvɨra ikian kogham.
Ia tizim bagha arazir kam gami? Ia akɨrim ragha Ikiavɨra Itir God gasaragha
gɨfa, kamaghɨn amizɨ, an akɨrim ragha ia gasara.”

21 Ezɨ Atrivim Joas uan gumazir dapaniba ko me Sekaraian akar kabar
aghuagha amɨsueghtɨ, an aremeghasa akabav sosi. Egha atrivimmɨkemezɨ,
me Ikiavɨra Itir GodɨnDɨpenim avɨnizir dɨvazimɨn aven, gumazamiziba uari
akuvir danganimɨn dagɨabar a giniva ghuavɨra itima, an areme.

22 Atrivim Joas, a Sekaraian afeziam Jehoiada amizir arazir aghuibagh
nɨghnɨzir puvatɨ. A pura Sekaraia mɨsoghezɨ an areme. Sekaraia duam suer
dughiamɨn, a kamaghɨnmɨgei, “Ikiavɨra Itir God ia amir bizir kamɨn ganigh
ia ikarvagh ivezir kuram ia danɨngam.”

Me Joasmɨsoghezɨ an areme
23Azenir kam gɨvazɨ azenir igiam otivasa amir dughiamɨn, Sirian kantrin

mɨdorozir gumaziba izaAtrivimJoaskomɨsosi. Me izakantri Judanotivigha,
Jerusalemɨn nguibar ekiamɨn mɨsogha, Joasɨn mɨdorozir gumaziba abɨni.
Egha Siriaba men gumazir dapaniba bar me mɨsoghezɨma me ariaghire.
Egha me Judabar bizir bar avɨriba inigha Damaskusɨn nguibar ekiamɨn
ghua, Sirian atrivim ganɨngi.

24 Judaba akɨrim ragha Ikiavɨra Itir God, men ovavibar God gasara,
kamaghɨn amizɨ, bizir kaba otifi. Ezɨ Ikiavɨra Itir God Sirian mɨdorozir
gumazir bɨzir muziarim ataghizɨ, me iza Judan mɨdorozir gumazir bar
avɨrim mɨsogha me abɨra. Ikiavɨra Itir God, arazir kamɨn Atrivim Joasɨn
arazir kuram ikarvagha ivezir kuram a ganɨngi.

25 Mɨdorozir kamɨn, Joas duar bar avɨriba ini. Ezɨ mɨdorozim gɨvazɨ,
Siriabauamateghauannguibabar ghuezɨ, atrivimɨngumazir dapanirmaba,
me Joas, ofa gamir gumazim Jehoiadan otarimɨn mɨsoghezɨ, an aremezir
bizir kam gɨnɨghnɨsi. Egha me Joas amizir bizir kurar kam ikarvagh, a
mɨsueghtɨ an aremeghasa akam akɨri. Ezɨ Joas gɨn uan dakozimɨn akuima,
me an dakozimɨn a mɨsoghezɨma an areme. Ezɨ an kuam, me atriviba afir
danganimɨn anefazir puvatɨ. Me an kuam isa, Devitɨn Nguibar Ekiamɨn
anefa.

26 Atrivim mɨsoghezɨ an aremezir gumazimningɨn ziamning, Sabat ko
Jehosabat. Sabatɨn amebam Simeat, an Amonian adarazir amizim. Ezɨ
Jehosabatɨn amebam Simrit, a Moapian adarazir amizim.

27 Joasɨn otaribar eghaghaniba, ko Godɨn akam inigha izir gumazimɨn
mɨgɨrɨgɨar avɨrir a gasiba, ko a uamategha Godɨn Dɨpenim akɨrizir
24:20: Matyu 23:35; Luk 11:51

eghaghaniba, da bar moghɨra akɨnafarir me kamaghɨn dɨborimɨn iti,
Atrivibar Eghaghanibar Akar Mɨngarir Maba. Joas aremegha gɨvazɨ, an
otarim Amasia an danganim inigha atrivimɨn oto.

AtrivimAmasian eghaghanim

25
(Sapta 25)

Amasia Judan atrivimɨn iti
(2 Atriviba 14:2-6)

1 Amasia 25plan azeniba ikia, egha atrivimɨn otogha, 29plan azenibar
Jerusalemɨn atrivim iti. An amebam, Jehoadin, a Jerusalemɨn nguibar
ekiamɨn amizir mam.

2Amasia arazir aghuibara Ikiavɨra Itir Godɨndamazimɨndaghamua, egha
guizbangɨra uan navir averiamɨn dar gɨntɨzir puvatɨ.

3 Amasia Judan kantri gativagha gavgavigha an garir dughiamɨn, a
mɨkemezɨma, me ghua, an ingangarir gumazir dapanir an afeziam Atrivim
Joas mɨsoghezɨ an aremezir kamningmɨsoghezɨ aning areme.

4Egha a ingangarir gumazir kamningɨn boribav soghezɨ, me ariaghirezir
puvatɨ. A me ataghizɨ, me iti. An Akɨnafarimɨn itir Moses Osirizir Araziba
itir akabar gɨn zui. Akɨnafarir kamɨn aven Ikiavɨra Itir God Akar Gavgavim
e ganɨga ghaze, “Gumazitamɨn borim arazir kuratam damightɨ, ia an arazir
kuram ikarvaghsɨ, an amebam ko afeziam mɨsueghtɨ, aning aremeghan
kogham. Eghtɨ kamaghɨra, amebam ko afeziam arazir kuratam damightɨ, ia
aningɨn arazir kuram ikarvaghsɨ, aningɨn boribav sueghtɨ, me arɨmɨghiran
kogham. Gumazim arazir kuram damightɨ, ia anarɨra mɨsueghtɨ, an are-
megh.”

Amasia ghua Idomia komɨsosi
(2 Atriviba 14:7)

5 Atrivim Amasia, Judaba ko Benjaminɨn adarazi bar men diazɨ, me iza
uari akufa. Me iza uari akuvazɨ, a 20plan azeniba itir gumazir igiaba ko
20plan azenibagh afiraziba amɨsevegha, me isa uan mɨdorozir gumazibar
me arɨki. Egha a 1,000plan mɨdorozir gumazibar garir gumazir dapaniba,
ko 100plan mɨdorozir gumazibar garir gumazir dapaniba amɨsefe. Egha a
ikɨziba vaghvagha, men ganasa gumazir dapanir maba arɨki. Ezɨ mɨdorozir
gumazibar dɨbobonim 300,000ɨn tu. Me bar moghɨra afuziba ko orabar
suighamɨsoghan bar fo.

6 Egha a uaghan 100,000plan mɨdorozir gumazir aghuiba kantri Israelɨn
ada ini. A silvabarme givese, ezɨ silvan kabar osɨmtɨzim3,000 kilogremɨn tu.

7Ezɨ Godɨn akam inigha izir gumazir mam ghua kamaghɨn atrivimmɨgei,
“Israelɨn kantrin gumaziba, Ikiavɨra Itir Godɨn apengan itir puvatɨ, ezɨ a me
ko itir puvatɨ. Kamaghɨn amizɨ, nɨ Israelian mɨdorozir gumazir kaba inightɨ
memɨdorozim bagh nɨn gɨnmanganmarkɨ.

8 Nɨ kamaghɨn fogh, God uabɨra gumazibar amutɨ, me uan apaniba
abɨragham, o men apaniba me abɨragham. Kamaghɨn amizɨ, pura bizim, nɨ
uanmɨdorozir gumaziba ko Israelianmɨdorozir gumaziba inighmɨdorozim
bagh mangɨ, egh atiatingan koghɨva bar pamtem mɨsogham. God nɨn
apanibar amightɨ, me nɨ abɨragham.”*

25:4: Godɨn Araziba 24:16 * 25:8: Hibrun akam deragha akar kamɨnmɨngarim abɨghizir puvatɨ.

9 Ezɨ Amasia akar kam baregha kamaghɨn akam inigha izir gumazimɨn
azara, “Ezɨ 3,000 kilogrem silvan kɨ Israelian mɨdorozir gumazibagh ivezez-
iba, kɨmanmaghɨn dar amuam?”
Ezɨ Godɨn akam inigha izir gumazim kamaghɨn Amasian akam ikaragha

ghaze, “Nɨ nɨghnɨzir avɨribar amuan markɨ. Silvan dagɨar nɨ me ganɨngizir
kaba, Ikiavɨra Itir God da ikarvagh bar avɨriba nɨ danɨngam, eghtɨ da silvan
nɨ anɨngizir kaba bar dagh afiragham.”

10Ezɨ Amasia Israelianmɨdorozir gumazir kaba amangizɨ, me uamategha
uan nguibabar ghue. Ezɨme Judaba bagha naviba bar men ikufi.

11 Egha gɨn Amasia gavgavim uan nɨghnɨzim ganigha, uan mɨdorozir
gumaziba inigha Idomia mɨsoghasa Danganir Zarir Amangsɨzir Avɨrim
Itimɨn ghu. Egha me Idomian mɨdorozir gumazir 10,000pla mɨsoghezɨ me
ariaghire.

12Eghame ua 10,000plan gumazir igharazibar suighame inighamɨghsɨar
mamɨn ghuavanabo. Egha me isava davarir bar konir mamɨn me akunizɨ,
me barmɨsaraghire.

13 Amasia uan mɨdorozir gumaziba ko ghua Idomia mɨsozir dughiamɨn,
Israelian mɨdorozir gumazir Amasia uam amangiziba, me uamategha iza
Judan nguibar ekiabav sosi, me Samarian nguibar ekiamɨn ikegha ghua,
Bethoronɨnnguibar ekiamɨn tu. Eghame 3,000plan gumazamizibav soghezɨ
me ariaghirezɨ, me nguibar ekiar kabar itir bizir aghuir bar avɨriba inigha
ghue.

Akam inigha izir gumazirmamAmasian atari
14 Atrivim Amasia Idomia mɨsogha me abɨragha gɨvagha, men marvir

guaba inigha uamategha Judan izegha, uan asebar mɨn da atɨgha, dar ziaba
fasa da bagha ofanmɨn pauranmughuriar aghuim zuiba tue.

15 Ezɨ Ikiavɨra Itir God, Atrivim Amasian arazir kamɨn ganigha bar a
baseme. Egha Ikiavɨra Itir God uan akam inigha izir gumazim amadazɨma,
a ghua kamaghɨn Amasia mɨgei, “Nɨ tizim bagha ikɨzir igharazimɨn asebar
ziaba fe? Nɨ fo, aser kaba uan adarazir akuragha nɨn dafarimɨn uame inizir
puvatɨ. Ezɨ, nɨ tizim bagha dar ziaba fe?”

16Godɨnakam inigha izir gumazimmɨgɨavɨra itima, Amasia anmɨgɨrɨgɨaba
atugha kamaghɨn mɨgei, “Tina nɨghnɨzim na danɨngasa nɨ amɨsefe? Nɨ uan
akam dukuagh. Puvatɨghtɨ, kɨ uan mɨdorozir gumazitam mɨkemeghtɨ, a nɨ
mɨsueghtɨ nɨ aremegham.”
Ezɨ Godɨn akam inigha izir gumazim uan akam dukumasa, egha ua

kamaghɨn atrivim mɨgei, “Kɨ datɨrɨghɨn fo, nɨ arazir kuram gamigha,
datɨrɨghɨn nan akam baraghan aghua. Kamaghɨn amizɨ, God datɨrɨghɨn nɨ
gasɨghasɨgham.”

Amasia Israelia komɨsosi
(2 Atriviba 14:8-20)

17 Ezɨ gɨn Judan Atrivim Amasia, Israelian Atrivim Jehoas bagha gumaz-
iba amangi. Atrivim Jehoas, a Joahasɨn otarim, egha Jehun igiavotarim.
Gumazir kaba ghua Jehoas batogha, kamaghɨn a mɨgei, “Atrivim Amasia, a
Israelia, ia komɨsoghasamɨgei. Kamaghɨn amizɨ, ia izɨ.”

18 Ezɨ Jehoas, Judan Atrivim Amasian akam ikaragha kamaghɨn akar isɨn
zuimɨn amɨgei, “Lebanonɨn kantrin aven, dɨkoniba itir ikarɨzir mam, temer
sidan mam bagha akam amaga kamaghɨn a mɨgei, ‘Nɨ uan guivim, nan
otarim bagh anemangasa kɨ ifonge. Eghtɨ aning uaningɨn ikiam.’ Dɨkoniba
itir ikarɨzir kam, akar kam mɨkemezɨ, gɨn asɨzir atiar mam danganir kam
garua, ikarɨzir kam dɨkabɨnizɨ, a ikufi.”

19 Jehoas akar isɨn zuir kam gamua, ua kamaghɨn Amasia mɨgei, “Kɨ fo,
bar guizbangɨra, nɨ Idomia mɨsogha bar me abɨra. Kamaghɨn amizɨ, nɨ
bar akuegha uan ziam bar a fe. Nɨ mɨdorozir kamɨn ziar ekiam ini. Nɨ
datɨrɨghɨn bar akuegh, deraghvɨra uan nguibamɨn ikɨ. Egh nɨ ua e mɨsoghsɨ
mɨdorozim foranmarkɨ. Puvatɨghtɨma, nɨko Judangumazamiziba, ireghbar
ikuvigham.”

20 Ezɨ Amasia Jehoasɨn akam baraghan aghua. Bizir kamɨn mɨngarim
kamakɨn, Judaba Idomian asebar ziaba fe. Kamaghɨn amizɨ, God Judaba isɨ
men apanibar dafarim darɨghasa nɨghnigha gɨfa.

21 Kamaghɨn amizɨ, Israelian Atrivim Jehoas Israelian mɨdorozir gumaz-
iba ko, me nguibar ekiar Judan kantrin itim Betsemesɨn ghugha, Judabar
Atrivim Amasia ko anmɨdorozir gumaziba komɨsosi.

22 Me uariv sogha ghua, Israelia Judan mɨdorozir gumaziba dɨkabɨrazɨ,
Judanmɨdorozir gumaziba ara ua uan nguibabar ghue.

23 Ezɨ Israelian Atrivim Jehoas, Betsemesɨn nguibar ekiamɨn Judabar
Atrivim Amasian suira. Amasia, Atrivim Joasɨn otarim, egha Atrivim
Ahasian igiavotarim. Ezɨ gɨn, Atrivim Jehoas Israelian mɨdorozir gumaziba
ko, Betsemesɨnnguibar ekiamategha Jerusalemɨn ghue. Eghame Jerusalem
avɨnizir dɨvazir gavgavim gasɨghasɨgha, Efraimɨn Tiar Akamɨn ikegha ghua,
Tiar Akar Mɨkebamɨn Itimɨn tu. Dɨvazir kuvizir kamɨn ababanim, a 200
mitan tu.

24 Ezɨ Jehoas Jerusalemɨn aven ghua, golba ko silvan nguibar ekiamɨn
itiba bar ada ini. A uaghan itarir ekiaba ko itarir igharazir Ikiavɨra Itir
Godɨn Dɨpenimɨn itiba, ko atrivimɨn dɨpenimɨn mongezir dagɨaba bar ada
ini. EghaauaghanObetidomko Judangumazir ekiarmaba isa kalabuziabar
mɨnme atɨgha kamaghɨn Amasia mɨgei, “Amasia, nɨ uam Israelia e mɨsoghsɨ
nɨghnɨghan markɨ. Nɨ kamaghɨn damightɨ, kɨ nɨn gumazir ekiabav sueghtɨ,
me arɨghiregham.” An akar kam mɨkemegha gɨvagha, gumazir ekiar kaba
ko gumazamizir maba ko bizir iniziba sara inigha ua Samarian ghu.

25Ezɨ gɨn Israelian atrivim Jehoas aremegha gɨvazɨ, Judan AtrivimAmasia
ua 15plan azenibar ikegha, areme.

26AtrivimAmasia amizir arazir igharaziba bar, a faragha atrivimɨn otozir
dughiamɨn ikegha ghua an aremezir dughiamɨn eghaghaniba, akɨnafarir
kamɨn iti, me kamaghɨn a dɨbori, Judaba ko Israelian Atrivibar Eghaghani-
bar Akɨnafarim.

27 Atrivim Amasia akɨrim ragha Ikiavɨra Itir God gasarazir dughiamɨn,
gumazir maba a mɨsueghtɨ an aremeghasa akam akɨri. Ezɨ an akar kam
baregha, ara Lakisɨn nguibar ekiamɨn ghu. Ezɨ an apanir kaba gumazir
maba amangizɨ, me an gɨn Lakisɨn nguibar ekiamɨn ghua, a mɨsoghezɨ an
areme.

28Ezɨme an kuam inigha hoziabagh atɨgha ua Jerusalemɨn izegha, Devitɨn
Nguibar Ekiamɨn, an inazir afeziaba afezɨ naghɨn anefa.

AtrivimUsian eghaghanim
26

(Sapta 26)

Usia Judan atrivimɨn oto
(2 Atriviba 14:21-22; 15:1-7)

1-2Atrivim Amasia uan inazir afeziabar mɨn aremegha gɨvazɨma, Judaba
bar, an otarim Usia amɨsevezɨ, a uan afeziamɨn danganim inigha atrivimɨn
oto. Usia 16plan azeniba ikiava atrivimɨn oto. An atrivimɨn itima azenir

maba gɨvazɨ, a ghua mɨsogha apanibar dafaribar, ua Elatɨn nguibar ekiam
ini. Egha nguibar ekiar kamɨn danganir ikuviziba, a uam adar kɨri.

3Usia16planazeniba ikiaatrivimɨnoto, egha52planazenibar Jerusalemɨn
atrivimɨn iti. An amebam Jekolia, a Jerusalemɨn nguibar ekiamɨn amizim.

4-5 Usia atrivimɨn itir dughiamɨn, gumazir mam Sekaraia, a Ikiavɨra
Itir Godɨn atiating an apengan ikiamin arazibar an sure gami. Sekaraia
angamɨra itir dughiamɨn, Atrivim Usia God baghavɨra iti. Usian afeziam
Amasia amizɨ moghɨn, Usia Ikiavɨra Itir Godɨn damazimɨn arazir aghuibagh
ami. Egha Usia Ikiavɨra Itir Godɨn ifongiamɨn gɨntɨghasa gavgavighavɨra
itima, God an akurazɨ bizir an amiba bar deraghavɨram otifi.

6 Egha Atrivim Usia dɨkavigha ghua Filistiaba ko mɨsosi. Egha a me
mɨsogha me abɨragha, Getɨn nguibar ekiam avɨnizir dɨvazim ko, Japnen
nguibar ekiam avɨnizir dɨvazim ko, Asdotɨn nguibam avɨnizir dɨvazim, a bar
da akaragharɨki. Egha a Asdotɨn nguazim ko Filistian nguazimɨn danganir
igharazibar nguibar ekiar igiabar ingari.

7God Usian akurazɨ, a Filistiaba ko Meunia ko Gurbalɨn nguibar ekiamɨn
itir Arebian adarazi abɨni.

8Usia atrivir bar gavgavimɨn otozɨ, kantrin mar itibar ikegha ghua Isipɨn
mɨtaghniamɨn tuzir gumazamiziba bar an ziar ekiamɨn mɨgɨrɨgɨam barasi.
Ezɨ Amonia takisɨn mɨn dagɨaba a ganɨga, uari an akakagha ghaze, me an
apengan iti.

9 Egha Usia Jerusalemɨn, nguibar ekiam avɨnizir dɨvazim gavgavim a
ganɨdi. A tauan gavgaviba, Tiar Akar Mɨkebamɨn Itim, ko Danganir Zarimɨn
Zuir Tiar Akam, ko Sɨghar Konimɨnmɨn amizir dɨvazim gisɨn tauabar ingari,
eghtɨmɨdorozir gumaziba dar ikɨ apaniba bagh ganam.

10 Atrivim Usia a bulmakauba ko sipsipɨn bar avɨriba, danganir zariba
ko aruem uaghiri naghɨn mɨghsɨar muziaribar iti. Kamaghɨn amizɨ, Usia
gumazamiziba puvatɨzir danganimɨn apaniba bagha garir gumaziba bagha
tauan ruarir mabar ingari. Egha a uaghan an asɨziba damasa dɨpar mozir
avɨribagh kui. Usia azenibar ingarava da oparir ingangarim bar a gifonge.
Kamaghɨn amizɨ, a gumazamizibav kemezɨ, me dagheba bar deragha otivir
nguaziba ko mɨghsɨar dozibar, azenibar ingarigha, wainɨn ikarɨziba ko
dagher avɨrir igharazir maba saram oparigha deraghavɨra dar gari.

11 Atrivim Usia mɨdorozir gumazir bar avɨriba iti, ezɨ me mɨsoghan bar
fo. Ezɨ atrivimɨn akɨnafariba osirir gumazim Jeiel, ko mɨdorozir gumazibar
garir gumazimMasea, aningmɨdorozir gumazibamega vaghvagha okoruar
me ikiamibar me arɨki. Ezɨ atrivimɨn mɨdorozir gumazibar garir gumazir
faragha zuim Hanania, ingangarir kam damuasa aningɨn faragha ghua
aningɨn gari.

12 Judan ikɨzibargumazirdapaniba,meUsianmɨdorozirgumazirgavgavir
kabar dapanibar iti, ezɨmen dɨbobonim 2,600ɨn tu.

13Mɨdorozir gumazibar dɨbobonim 307,500ɨn tu. Ezɨ me bar gavgavigha
atrivimɨn akuragh apanibav soghme abɨnamin fofoziba iti.

14EzɨAtrivimUsiamɨsoghaminbizir igharaghagarir avɨrimarɨghizɨ, da iti.
Bizir kaba: afuziba ko, oraba, dapanir asuaba, mɨdorozir korotiaba, barir
piba ko katapelɨn asamin dagɨaba.

15 Egha a uaghan Jerusalemɨn fofozir gumazir maba iti, ezɨ me katapelɨn
bar dafabar mɨn masinbar ingarigha, da arɨghizɨ da iti. Eghtɨ mɨdorozim
otivamin dughiamɨn, me katapelɨn mɨn garir masinɨn kaba ater nguibar
ekiam avɨnizir dɨvazirmɨtiar gavgavimɨn ghuavanang, dɨvazirmɨtiar sɨghar
konim amadazir danganim gisɨn itir taua ko mɨdorozir gumaziba apaniba
26:4-5: 2 Eghaghaniba 24:2



2 Eghaghaniba 26:16 829 2 Eghaghaniba 26:23

bagha gara itir tauan gavgavibar dar arɨgham. Egh* me masinɨn kabar
afuziba ko dagɨabagh asɨvamangɨtɨ, da apaniba baghmangam.
Ikiavɨra Itir God bar deraghavɨram Usian akurvazima, a ingangarir bar

avɨribagh ami. Kamaghɨn amizɨ, Usia atrivir bar gavgavimɨn oto, ezɨ saghon
itir nguibar ekiabar gumazamiziba an ziar ekiamɨn akaba barasi.

Usia God barazir puvatɨ
(2 Atriviba 15:5-7)

16Atrivim Usia, bar gavgavigha uan ziam fa ifaghata ghaze, an atrivir bar
gavgavim. Kamaghɨn amizɨ, a irɨgha ikufi. A Ikiavɨra Itir God, uan Godɨn
akamɨn gɨntɨzir puvatɨ. Dughiar mam, a Ikiavɨra Itir Godɨn Dɨpenimɨn aven
ghuapauranmughuriar aghuim tuer ofa gamir dakozimɨnofa damuasa zui.

17Ezɨ ofa gamir gumazim Asaria garima, Usia aven zuima, Asaria Ikiavɨra
Itir Godɨn ofa gamir gumazir gavgavir 80pla inigha an gɨn Ikiavɨra Itir Godɨn
Dɨpenimɨn aven zui.

18 Egha me an atara kamaghɨn a mɨgei “Atrivim Usia, nɨ oragh. Kar nɨn
ingangarim puvatɨ, nɨ ofan mughuriar aghuim zuim Ikiavɨra Itir God bagh
a damuan kogham. Ikiavɨra Itir God ofan kabar amuasa, Aronɨn ovavir
boribara amɨsefe. Merara ofa gamir gumaziba, egha me God baghavɨra iti.
Nɨ bar osɨmtɨzir ekiamɨnGod gami, kamagh amizɨ, nɨ zuamɨra danganir kam
atakigh. Nɨ ua Ikiavɨra Itir Godɨn Gavgavimɨn damazimɨn ziar aghuim ikian
kogham.”

19 Dughiar kamɨn, Usia, pauran mughuriar aghuim otivamin itarimɨn
suiragha, ofa gamir dakozimɨn boroghɨn tughav iti. An akar kam baregha,
ofa gamir gumazir kabar atari. Ezɨ lepan arɨmariam zuamɨram an
mɨnedevim bato. Bizir kam, Ikiavɨra Itir Godɨn Dɨpenimɨn aven, pauran
mughuriar aghuim tuamin ofa gamir dakozimɨn boroghɨn, ofa gamir gu-
mazibar damazimɨn oto.

20 Godɨn ofa gamir gumazibar dapanim Asaria, ko ofa gamir gumazir
igharaziba garima, lepan arɨmariam atrivim Usian mɨnedevimɨn itima, me
dɨgavir kuram gamigha Ikiavɨra Itir Godɨn Dɨpenimɨn an avɨrazɨma, an
azenan ghu. Ezɨ a fo, Ikiavɨra Itir God an anɨngaghegha, arɨmariar kam
gamizɨ an a bato. Kamaghɨn amizɨ, a zuamɨra azenan ghu.

21 Atrivim Usian itir Lepan arɨmariar kam gɨvaghan kogham. Kamaghɨn
amizɨ, a uamategh Ikiavɨra Itir GodɨnDɨpenimɨnavenmangankogham. Usia
uaghan atrivir dɨpenim ategha ghua dɨpenir igharazimɨn uabɨra iti. Ezɨ an
otarim Jotam, an atrivir ingangarim gamua, atrivimɨn dɨpenimɨn gara, egha
kantri gativagha an gara ghuavɨra itima, Atrivim Usia areme.

22EzɨAtrivimUsia amizir arazir igharaziba bar, a faragha atrivimɨn otozir
dughiamɨn ikegha ghua an aremezir dughiamɨn eghaghaniba, da Emosɨn
otarim Aisaia, a Godɨn akam inigha izir gumazim, an osirizir akɨnafarimɨn
aven iti.

23Atrivim Usia uan inazir afeziabar mɨn areme. Ezɨ gumaziba fo, a lepan
arɨmariam iti, kamaghɨn amizɨ me an kuam isa atriviba afir danganimɨn
ghua mong saghon anefa. Ezɨ an otarim Jotam, an danganim inigha
atrivimɨn oto.

Atrivim Jotamɨn Eghaghanim
* 26:15: Mɨdorozir masinɨn kam mati katapelɨn ekiam. Me an dagɨar ekiaba ko afuzibar uan
apanibaghasɨvamangam. 26:16: GodɨnAraziba 32:15; 1Atriviba 13:1-4 26:18: UaMe Ini 30:7-8;
Dɨboboniba 3:10; 16:39-40 26:19: 2 Atriviba 5:25-27 26:23: Aisaia 6:1

27
(Sapta 27)

Jotam Judan atrivimɨn iti
(2 Atriviba 15:32-38)

1 Jotam 25plan azeniba ikia atrivimɨn oto, egha 16plan azenibar
Jerusalemɨn atrivimɨn iti. An amebam Jerusa, a Sadokɨn guivim.

2 Jotam Ikiavɨra ItirGodɨndamazimɨnarazir aghuibaami,mati anafeziam
Usia amizɨ mokɨn. Jotamɨn afeziam faragha Ikiavɨra Itir Godɨn Dɨpenimɨn
aven ghugha arazir kuram gami. Ezɨ Jotam arazir aghuim gamua Ikiavɨra
Itir Godɨn Dɨpenimɨn aven ghuzir puvatɨ. Ezɨ Judan gumazamiziba arazir
kurabagh amua ghuavɨra iti.

3 Ezɨ Jotam mɨkemezɨ, ingangarir gumaziba Ikiavɨra Itir Godɨn Dɨpenim
avɨnizir Dɨvazimɨn, Tiar Akar Pɨn Itimɨn ingari. Egha me Jerusalemɨn aven
itir danganim Ofelɨn boroghɨn, gavgavim bar dɨvazim ganɨga ingangarir
avɨribagh ami.

4 Egha an ingangarir gumaziba, Judan anabamɨn mɨghsɨaba itir dan-
ganibar, nguibar ekiabar ingari. Egha mɨghsɨar temer avɨriba itibar, me
mɨdorozir gumazibamangɨ ikɨ ganamin dɨpenir gavgaviba ko tauan gavgav-
ibar ingari.

5 Ezɨ gɨn, Jotam uan mɨdorozir gumaziba ko, me ghua kantri Amonian
atrivim ko anmɨdorozir gumazibav sosi, egha Jotamɨnmɨdorozir gumaziba,
bar me abɨra. Egha Jotam, Amonia mɨgɨa ghaze, ia takis na danɨngam. Ezɨ
Amonia azenir kamra 3,400plan kilogrem silva ko 1,000 tanwit ko 1,000 tan
baliba isa Jotam ganɨngi. Amonia kamaghɨra azenir namba 2 ko namba 3ɨn
biziba a ganɨngi.

6 Jotam Ikiavɨra Itir God, uan Godɨn damazimɨn God ifongezir arazibagh
ami. Kamaghɨn amizɨ, an atrivir bar gavgavimɨn oto.

7 Ezɨ bizir igharazir Jotam amizibar eghaghaniba, da akɨnafarir me kam-
aghɨndɨborimɨn iti, Judabako IsraelianAtrivibarEghaghanibarAkɨnafarim.
Akɨnafarir kam uaghan an amizir mɨdoroziba ko arazibagh eghari.

8 Jotam 25plan azeniba ikia atrivimɨn oto, egha 16plan azenibar
Jerusalemɨn atrivimɨn iti.

9Egha Jotam uan inazir afeziabar mɨn aremezɨ, me an kuam inigha ghua
Devitɨn Nguibar Ekiamɨn anefa. Ezɨ an otarim Ahas, an danganim inigha
atrivimɨn oto.

AtrivimAhasɨn eghaghanim
28

(Sapta 28)

Ahas Judan atrivimɨn iti
(2 Atriviba 16:1-4)

1Ahas20plaazeniba ikia, atrivimɨnoto, egha16planazenibar Jerusalemɨn
atrivimɨn iti. An ovavim Devit arazir aghuibagh ami, ezɨ Ahas Devitɨn mɨn
Ikiavɨra Itir Godɨn damazimɨn arazir aghuibagh amir pu.

2 Puvatɨ. A Israelian atriviba amizɨ moghɨn arazir kurabagh ami. A
ingangarir gumazibav kemezɨ, me brasba inigha asem balɨn nedazimɨn
ingari.

3Egha a uaghan arazir bar igharazim gami. A Hinomɨn Danganir Zarimɨn
uanotaribav suegha, aseba bagha ofanbar isiamɨghɨribarmɨnme tue. Egha
a fomɨra nguazir kamɨn ikezir gumazamizibar arazir kurabar gɨn zui. Ezɨ

Ikiavɨra Itir God bar men arazibar aghuagha me batuegha, nguazir kam
inigha Israelia ganɨngi.

4Ahasmɨghsɨabarpɨn itir asebar ziaba ferdanganibar zui. Danganir kaba,
da uaghan mɨghsɨar dozibagh isɨn ikia, temer ekiabar apengan iti. Egha an
aseba bagha ofabagh amua, pauranmughuriar aghuim zuiba tue.

Siriaba ko Israelia iza
Judaba ko uariv sosi

(2 Atriviba 16:5)
5-6 Atrivim Ahas arazir kurar bar avɨribagh ami, ezɨ Judan gumazamiz-

iba uaghan Ikiavɨra Itir God, men ovavibar God, akɨrim ragha a gasara.
Kamaghɨn amizɨ, God Sirian atrivim ko an mɨdorozir gumaziba amangizɨ,
me iza Ahas ko an mɨdorozir gumazibav sogha me abɨra. Egha Siriaba,
Judan avɨriba inigha ghuzɨ, me Damaskusɨn kalabuziabar mɨn iti. Ezɨ gɨn
Ikiavɨra Itir God, Israelian Atrivim, a Remalian otarim Peka amadazɨ, a uan
mɨdorozir gumaziba ko iza, Ahas uan mɨdorozir gumaziba ko me mɨsogha
me abɨra. Egha men 120,000plan mɨdorozir gumazir gavgaviba, aruer
vamɨranmemɨsoghezɨ, me ariaghire.

7 Ezɨ Israelian mɨdorozir gumazir gavgavir mam Sikri, a Judan gumazir
aruar3plamɨsoghezɨ,meariaghire. Menziabarkara: AtrivimAhasɨnotarim
Masea, ko atrivimɨn dɨpenimɨn garir gumazim Asrikam, ko atrivimɨn gɨrara
irir gumazir dapanim Elkana.

8 Israelia, Judabar namakaba, me tong men apangkuvizir puvatɨ. Me
Judan 200,000plan amiziba ko boriba kalabuziabar mɨn me inigha, men
bizir aghuir avɨriba sara inigha Samarian nguibar ekiamɨn ghu.

Akam inigha izir gumazimOdet, Akar Gavgavim isa Israelia ganɨdi
9Ezɨ dughiar kamɨn Ikiavɨra Itir Godɨn akam inigha izir gumazir mam iti,

an ziam Odet. Israelian mɨdorozir gumaziba uamategha izir dughiamɨn,
Odet ghua me batogha kamaghɨn me mɨgei, “Ikiavɨra Itir God, en ovavibar
God, Judabar atara, me isa ian dafaribagh atɨ. Ezɨ ia barmen anɨngaghegha,
me mɨsoghezɨ me ariaghire. Ezɨ Ikiavɨra Itir God, ia amizir arazir kurar
kamɨn ganigha gɨfa.

10Egha ia uaghan datɨrɨghɨn Juda ko Jerusalemɨn gumazamizibar amightɨ,
me kalabuziabar mɨn ian ingangarir gumazir kɨniba ko ingangarir amizir
kɨnibar otivasa? Manmaghɨn ami, ia ti ghaze, ia Ikiavɨra Itir God, ian Godɨn
damazimɨn deraghavɨra ikia, egha arazir kurar kamɨn uan namakabagh
amigha osɨmtɨziba iti.

11 Ia oragh. Guizbangɨra, Ikiavɨra Itir God bar puv ian anɨngaghegh
bar puv ia damigham. Kamaghɨn amizɨ, ia datɨrɨghɨn uan namakar ia
kalabuzibar mɨn arɨghiziba ateghtɨ, me uamategh uan nguibabar mangɨ.”

12 Ezɨ Israelɨn 4plan gumazir aruaba, me Israelian mɨdorozir gumaziba
amizir arazir kam gifongezir puvatɨ. Men ziabar kara: Johananɨn otarim
Asaria, ko Mesilemotɨn otarim Berekia, ko Salumɨn otarim Jehiskia, ko
Hatlain otarim Amasa.

13 Ezɨ 4plan gumazir aruar kaba kamaghɨn mɨdorozir gumazibav gei, “Ia
kalabuziar maba inigh kagh izan markɨ. E Ikiavɨra Itir Godɨn damazimɨn
arazir kurabagh amizɨ dar osɨmtɨzim en iti. Ia arazir kurar kam uam a
damightɨ, arazir kam en arazir kuraba isafuraghtɨ, da Ikiavɨra Itir Godɨn
damazimɨn mangɨ bar ekevegham. Eghtɨ Ikiavɨra Itir Godɨn anɨngagharir
ekiam en ikiam.”
28:5-6: 2 Atriviba 16:5; Aisaia 7:1

14Mɨdorozir gumaziba akar kam baregha, kalabuziaba ko bizir me Judan
iniziba inigha, gumazir aruar kaba ko Israelian damazibar da atɨgha, me
ghue.

15 Ezɨ 4plan gumazir aruar kaba,* dɨkavigha kalabuziabar akurvasi. Me
mɨdorozir gumaziba mɨdorozimɨn inizir korotiar maba isa, gumazamizir
korotiaba puvatɨzibagh anɨngi. Egha me daghuasa dagarir asuaba me
ganɨga, dagheba ko dɨpaba me ganɨdi. Egha olivɨn borem isa marasinɨn
mɨn men duabagh aghua da nosi. Egha me gumaziba ko amizir daruan
gavgaviba puvatɨziba inigha donkibagh afegha, barmoghɨramen akuamen
adarazi baghazui. Meghua Jerikonnguibar ekiamɨnoto, nguibar ekiarkam,
detɨn temer bar avɨriba an iti. Egha Israeliame atɨgha uamategha Samarian
ghu.

AtrivimAhas uabɨn akurvaghasa Asiriabar azangsɨsi
(2 Atriviba 16:7-9)

16-17 Israelia, Judabav soghame abɨrazɨ bizir kabar gɨn, Idomia uamategha
iza Judabav sogha me abɨra. Egha me gumazamizir maba kalabuziabar
mɨn men suigha, me inigha ghu. Kamaghɨn amizɨ, Atrivim Ahas gumaziba
amangizɨ, me Asirian atrivim baghmangɨ an azaraghtɨ, a izɨ an akuragham.

18 Ezɨ Filistiaba uaghan iza aruem uaghiri naghɨn mɨghsɨar muziariba ko
sautɨn amadaghan itir Negevɨn danganimɨn itir Judan nguibar ekiabav sosi.
Egha me Judaba abɨragha, Betsemesɨn nguibar ekiam ko, Aijalonɨn nguibar
ekiam ko, Gederotɨn nguibar ekiam ini. Egha me uaghan Sokon nguibar
ekiam ko, Timna ko, Gimson nguibar ekiam, ko dar boroghɨn itir nguibar
doziba sara ini. Filistiaba nguibar ekiar kaba inigha, dagh amizɨma damen
nguibar ekiabar otifi.

19 Osɨmtɨzir Atrivim Ahas ko Judan gumazamiziba batozimɨn mɨngarim
kamakɨn, Ahas arazir kurar bar avɨribagh amua, da ataghɨraghasa nɨghnɨzir
puvatɨgha, akɨrim ragha Ikiavɨra Itir God gasara. Kamaghɨn amizɨ, Ikiavɨra
Itir God kantri Juda abɨnasa, osɨmtɨzir kaba ataghizɨ da otifi.

20 Ezɨ gɨn Asirian Atrivim Tiklat Pileser Judan ize, egha Ahasɨn akurazir
puvatɨ. A uanmɨdorozir gumaziba ko iza pazavɨra Ahas gami.

21 Ezɨ Ahas, Tiklat Pileser apezeperasa, Ikiavɨra Itir Godɨn Dɨpenim ko
atrivimɨn dɨpenim ko gumazir dapanibar dɨpenibar itir golba ko biziba
inigha a ganɨngi. Ezɨ arazir kam tong Ahasɨn akurazir puvatɨ.

AtrivimAhas bar God ataki
22 Atrivim Ahas osɨmtɨzir avɨriba isir dughiamɨn, a Ikiavɨra Itir God

gɨnɨghnɨzir puvatɨ. A bar akɨrim ragha Ikiavɨra Itir God gasaragha, arazir bar
kurar avɨribagh ami.

23 A kamaghɨn mɨgei, “Siriaba faragha mɨdorozimɨn na abɨra. Sirian
atrivibar aseba ti Siriabar akura. Eghtɨ kɨ da bagh ofa damutɨ, da ti uaghan
nan akuragham.” Egha Ahas Sirian asebar ofa gami. An arazir kabagh
amima, bizir kam bangɨn osɨmtɨzir ekiaba, a ko Israelian gumazamiziba
batifi.

24 Atrivim Ahas uaghan Ikiavɨra Itir Godɨn Dɨpenimɨn aven itir itarir
ekiaba inigha tintinibar da abɨagharigha, Ikiavɨra Itir Godɨn Dɨpenimɨn tiar

* 28:15: Hibrun akam deragha akar kamɨn mɨngarim abɨghizir puvatɨ. Gumazir maba ghaze,
akar kaba “4plan gumazir aruar kaba,” a deragha mɨgeir puvatɨ. Me kamaghɨn nɨghnɨgha ghaze,
“Ingangaribar garir gumazir dapaniba, gumazir aruar maba amɨsefe, ezɨ men ziaba akɨnafarir
kalabuziabar garir gumazibar ziaba itir osizirirmamɨn iti.” 28:23: 2 Eghaghaniba 25:14; Jeremaia
44:17-18

akaba ase. Egha an asebar ziaba fasa, Jerusalemɨn danganiba bar dar ofa
gamir dakozibar ingari.

25 Judan nguibar ekiaba bar moghɨra, dar gumazamiziba mangɨ ofan
mughuriaraghuimzuibaramuasebarziaba fasava,Ahasmɨghsɨabarpɨn itir
danganibar ingari. Egha arazir kamɨn, Ahas Ikiavɨra Itir God, an ovavibar
God gamizɨ, a bar Ahasɨn anɨngaghe.

26 Atrivim Ahas amizir arazir igharaziba bar, a faragha atrivimɨn
otozir dughiamɨn ikegha ghua an aremezir dughiamɨn eghaghaniba,
akɨnafarir kamɨn itima,me kamaghɨn adɨbori, Judaba ko IsraelianAtrivibar
Eghaghanibar Akɨnafarim.

27Ezɨ Ahas uan inazir afeziabar mɨn aremezɨ, me a inigha Israelian atriv-
iba afir danganimɨn anefazir puvatɨ. Me an kuam inigha Devitɨn Nguibar
Ekiamɨnghugha anefa. Ezɨ anotarimHesekia andanganim inigha atrivimɨn
oto.

AtrivimHesekian eghaghanim
29

(Sapta 29--32)
Hesekia Judan atrivimɨn iti
(2 Atriviba 18:1-3)

1 Hesekia azenir 25pla ikia, egha atrivimɨn oto, egha 29plan azenibar
Jerusalemɨn atrivimɨn iti. An amebamAbiya, a Sekaraian guivim.

2 Hesekia Ikiavɨra Itir Godɨn damazimɨn arazir aghuibagh ami, mati an
ovavim Atrivim Devit amizɨmokɨn.

Me Ikiavɨra Itir Godɨn Dɨpenim gamizɨ, a ua zue
3 Hesekia atrivimɨn itima an azenir faragha zuimɨn, an iakɨnir faragha

zuimɨn, a uam Ikiavɨra Itir Godɨn Dɨpenimɨn tiar akaba kuigha, ada akɨrasa
gumazir mabav keme.

4Egha a Godɨn ofa gamir gumazir maba ko, Livain mabav kemezɨ, me iza
aruem anadi naghɨn Ikiavɨra Itir GodɨnDɨpenimɨn, danganir gumazamiziba
uari akuvimɨn uari akufa.

5 Ezɨ a kamaghɨn me mɨgei, “Ia Livaiba, ia oragh! Ia bar uari isɨ Ikiavɨra
Itir God, en ovavibar God danɨngigh. Bizir mɨzɨrɨzir maba Dɨpenir kam
gamizɨ a Godɨn damazimɨn zuezir puvatɨ, ezɨ ia bar da inigh azenan mangɨ
damakunigh. Egh Dɨpenir kam damightɨ, a bar zuegh, God baghvɨra ikiam.

6Enovavibaderagha, Ikiavɨra ItirGod, enGodɨnakamɨngɨntɨzirpuvatɨgha
an damazimɨn arazir kurabagh ami. Me Ikiavɨra Itir God ategha Dɨpenir a
itim akɨrim ragha a gasara.

7 Egha me Ikiavɨra Itir Godɨn Dɨpenimɨn azuarimɨn tiar akaba asegha,
lamɨn isiba amunge. Egha me pauran mughuriar aghuim zuim tuer pu-
vatɨgha, IsraelianGodbagha ofa gamir dakozimɨn, ofanbar isiamɨghɨribagh
amir puvatɨ.

8-9 “Judaba ko, Jerusalemia arazir kurar kabagh amima, Ikiavɨra Itir God
men anɨngaghegha me gasɨghasɨki. An apaniba amadazɨ me iza, en inazir
afeziabav soghezɨ me ariaghire. Egha me en amuiba ko, otariba ko, guiviba
inigha ghua kalabuziabar mɨn uan kantrin ghue. Ezɨ ikɨzir igharazibar gu-
mazamiziba, Ikiavɨra Itir God, en nguibar ekiabagh amizir biziba baregha,
me dɨgavir kuram gamua, bar atiatigha dɨbovir akabar e gami. Ezɨ e bizir
kaba bar adagh fo.

28:27: Aisaia 14:28

10 “Kamaghɨn amizɨ, kɨ datɨrɨghɨn Ikiavɨra Itir God, a Israelia en God ko
Akar Dɨkɨrɨzir Gavgavim damuasa uan navir averiamɨn aven nɨghnɨsi, eghtɨ
a uam en anɨngaghan kogham.

11 Ia ofa gamir gumaziba ko Livaiba, ia kamaghɨn fogh, Ikiavɨra Itir God
uan ingangaribar amuasa ia amɨsefe. Kamaghɨn amizɨ, ia bar deravɨra
ingangarir kamdamu. Ia Ikiavɨra Itir Godɨndamazimɨn tugh an ingangarim
damuva, tuavim gumazamizibar akakaghtɨ, me guizɨn an ziam fam. Eghtɨ ia
ofanmughuriar aghuim zuibar amuam.”

12 Atrivimɨn akam baraghizir Livaibar ziabar kara: Amasain otarim
Mahat ko, Asarian otarim Joel, aning Kohatɨn ikɨzimɨn gumazimning. Ezɨ
Apdin otarim Kis, ko, Jehalelelɨn otarim Asaria, aning Merarin ikɨzimɨn
gumazimning. Ezɨ Siman otarim Joa ko, Joan otarim Iden, aning Gersonɨn
ikɨzimɨn gumazimning.

13 Ezɨ Simri ko Juel, aning Elisafanɨn ikɨzimɨn gumazimning. Ezɨ Sekaraia
koMatania, aning Asapɨn ikɨzimɨn gumazimning.

14Ezɨ Jehuel ko Simei, aning Hemanɨn ikɨzimɨn gumazimning. Ezɨ Semaia
ko Usiel, aning Jedutun ikɨzimɨn gumazimning.

15Livain kaba dɨkavigha ghua uan adarazi batogha,me Ikiavɨra Itir Godɨn
damazimɨn uari zueghasa zueghamin arazim gami. Me zuegha gɨvagha
Ikiavɨra Itir Godɨn akabar gɨntɨgha, atrivim me mɨkemezɨ moghɨn, Ikiavɨra
Itir Godɨn Dɨpenim gamizɨ a ua zue.

16Ezɨ ofa gamir gumaziba Ikiavɨra Itir Godɨn Dɨpenim damutɨ, a zueghasa
an aven ghuegha, bizir Godɨn damazimɨn zuezir puvatɨziba, bar da inigha
azenan ize. Me bizir kaba bar da inigha Ikiavɨra Itir Godɨn Dɨpenimɨn
guamɨn boroghɨn, danganir ekiar me uari akuvimɨn ize. Ezɨ Livaiba bizir
kaba atera Jerusalemɨn azenan ghua, Kidronɨn fanemɨn danganir zarim
giraghugha da arɨki.

17Me iakɨnir faragha zuimɨn aruer farazimɨn, Ikiavɨra Itir Godɨn Dɨpenim
avɨnizir dɨvazimɨn aven itir biziba bar zueghamin ingangarim maghɨram
a gami. Me ingara ghua namba 8ɨn aruemɨn me Dɨpenimɨn azuarimɨn tiar
akamɨn otifi. Egha me Ikiavɨra Itir Godɨn Dɨpenim an damazimɨn zueghasa,
8plan aruebar ua ingari. Iakɨnir kamɨn aruer namba 16ɨn, me ingangarir
kam agɨvazɨ, Ikiavɨra Itir Godɨn Dɨpenim an damazimɨn ua zue.

Me Ikiavɨra Itir Godɨn Dɨpenimɨn ofa gami
18 Godɨn ofa gamir gumaziba ko, Livaiba ingangarim agɨvagha, ghua

AtrivimHesekian gara kamaghɨnamɨgei, “E Ikiavɨra Iti GodɨnDɨpenimɨn itir
biziba bar adagh amizɨ, da zuegha gɨfa. Ofan bar isia mɨghɨribar amuamin
dakozimko, an ingangarir biziba barmoghɨra, egha dakozirmeGod ganɨdir
bretba arɨzim ko, dakozimɨn ikiamin biziba, da bar moghɨra zue.

19Atrivim Ahas fomɨra akɨrim ragha God gasara, egha Ikiavɨra Itir Godɨn
Dɨpenimɨn itir itarir ekiaba ko, itarir doziba itir danganibar da inigha,
danganir igharazibar da arɨghizɨ, e uam a da inigha izegha dagh amizɨ, da
Ikiavɨra Itir Godɨn damazimɨn ua zue. Egha e Ikiavɨra Itir Godɨn Dɨpenimɨn
ofa gamir dakozimɨn boroghɨn da arɨki.”

20 Atrivim Hesekia akar kam baregha gɨvagha, bar mɨzaraghara
Jerusalemɨn gumazir dapanibar diazɨ, me iza uari akufa. Me bar moghɨra
iza uari akuvazɨ, a me inigha Ikiavɨra Itir Godɨn Dɨpenim bagha zui.

21 Egha me 7plan bulmakaun apuriba ko, 7plan sipsipɨn apuriba ko,
7plan sipsipɨn nguziba ko, 7plan memen apuriba inigha da sara zui. Egh
7plan memen apurir kaba, me da Judan gumazamizibar arazir kuraba ko,
atrivimɨn adarazir arazir kuraba ko, Ikiavɨra Itir Godɨn Dɨpenimɨn aven
amizir arazirkuraba, barmoghɨradaghnɨghnɨgha, arazirkurabagɨnamadir

ofa damuam. Egha atrivim, asɨzir kabar Ikiavɨra Itir Godɨn ofa gamir
dakozimɨn dar ofa damuasa Aronɨn ovavir boribav keme.

22 Ezɨ me 7plan bulmakaun apuriba faragha dav soghezɨ, ofa gamir
gumaziba dar ghuziba inigha ghua ofa gamir dakozimɨn da kavamangi.
Ezɨ me gɨn 7plan sipsipɨn apuriba ko, 7plan sipsipɨn nguzibav soghezɨ, ofa
gamir gumaziba dar ghuziba inigha ghua uaghan ofa gamir dakozimɨn da
kavamangi.

23 Ezɨ gɨn atrivim gumazir avɨriba ko tughav itima, ofa gamir gumaziba
ghua arazir kuraba gɨn amadir ofa bagha 7pla memen apuriba inigha izezɨ,
atrivim ko gumazir kaba bar uan dafariba isa memen kabagh isɨn arɨki.

24 Egha atrivim kamaghɨn mɨgei, “E Israelian gumazamiziba bar, me e
bagh arazir kuraba gɨn amadir ofaba ko, ofan bar isia mɨghɨribar amuam.”
Kamaghɨn amizɨ, ofa gamir gumaziba, Israelia bar men arazir kuraba gɨn
amangamin ofaba bagha, 7plan memen kabav suegha, dar ghuziba inigha
ghua ofa gamir dakozimɨn da kavamangi.

25 Atrivim Hesekia, Ikiavɨra Itir God fomɨra uan akam inigha izir gu-
mazimning, Gat ko, Natan ko, Atrivim Devit ganɨngizir Akar Gavgavimɨn
gɨntɨgha, Livaibav kemezɨ, me gitaba ko, tambarinba ko, buaba inigha ghua,
Ikiavɨra Itir Godɨn Dɨpenimɨn aven tuivighav iti.

26Livain kaba, AtrivimDevit fomɨra ikiararangizir gitaba kobizir igharaz-
ibar suigha tuivighav iti. Ezɨ ofa gamir gumaziba uan sɨghabar suighame ko
tuivighav iti.

27 Ezɨ Hesekia ofan bar isia mɨghɨribar amuasa, ofa gamir gumazibav
kemezɨ, me maghɨra ofabagh amima, Livaiba, Ikiavɨra Itir Godɨn ziam fer
onger akabagh ami. Ezɨ ofa gamir gumaziba sɨghabagh ivima, Livaiba
Atrivim Devit atɨzir gitaba ko bizir igharazibagh ikarara ighiar aghuibagh
ami.

28 Ezɨ gumazamiziba bar Ikiavɨra Itir Godɨn ziam fema, Livaiba onger
akabagh amima, ofa gamir gumaziba sɨghabagh ivi. Me kamaghɨram amua
ghuavɨra itima, ofan bar isia mɨghɨriba isigha bar gɨfa.

29 Ofan kaba gɨvazɨma, Atrivim Hesekia ko, gumazamiziba bar moghɨra,
teviba apɨrigha dapaniba avigha Ikiavɨra Itir Godɨn ziam fe.

30 Ezɨ Atrivim Hesekia gumazir dapaniba ko, me Atrivim Devit ko akam
inigha izir gumazimAsap, aning fomɨra Ikiavɨra Itir Godɨn ziam fasa osirizir
ighiaba bangasa Livaibav gei. Ezɨ Livaiba bar akuegha ighiabagh ami. Egha
me gɨn teviba apɨrigha dapaniba avigha Godɨn ziam fe.

31Ezɨ Hesekia gɨn kamaghɨn gumazamizibav gei, “Ia guizbangɨra bar uari
isa Ikiavɨra Itir God ganɨngi. Kamaghɨn amizɨ, ia an boroghɨn izam. Ia
Ikiavɨra Itir God ko navir vamɨran ikiamin ofaba, ko a mɨnabir ofaba inigh,
Ikiavɨra Itir Godɨn Dɨpenimɨn izɨ.” Ezɨ gumazamiziba bar moghɨra atrivimɨn
akam baregha ofaba inigha izi. Ezɨ marazi uan navir averiabar aven, bar
isia mɨghɨrir ofabar amuasa bar ifonge,

32 egha me 70plan bulmakaun apuriba ko, 100plan sipsipɨn apuriba ko,
200plansipsipɨnnguziba inigha Ikiavɨra ItirGodbaghabar isiamɨghɨrirofan
kabar amuasa izi.

33 Egha me uaghan 600plan bulmakaun apuriba ko, 3,000plan sipsipba
ofabar mɨn da inigha, Ikiavɨra Itir God danɨngasa izi.

34 Ofa gamir gumazir Godɨn damazimɨn zueghamin arazim gamiziba
avɨrasemezir puvatɨ, ezɨ ofan bar isi mɨghɨramiba bagh asɨzibav sogh, dar
inibav sa da aghoramin ingangarimbar ekefe. Kamaghɨnamizɨ, ingangarim

zuamɨra gɨvaghasa, Livain maba dɨkavigha ofa gamir gumazibar akuragha
asɨzibav soke. Bizir kamɨn mɨngarim kamakɨn, Livaiba faragha dɨkavigha,
zuamɨra Godɨn damazimɨn zueghamin arazimɨn uarigh amigha zue. Ezɨ ofa
gamir gumazir avɨriba zuamɨra arazir kam gamizir puvatɨ. Egha gɨn ofa
gamir gumaziba Godɨn damazimɨn uari zuezir arazim gamizɨ, Livaiba ua
ingangarir kam gamir puvatɨ.

35-36Ofa gamir gumaziba bar, ofan bar isia mɨghɨrir avɨribagh ami. Egha
me ingangarir kamnaghɨram amizir puvatɨ. Me God ko navir vamɨran
ikiamin ofaba bagh asɨzibar oviba tuava, bar isia mɨghɨrir ofaba bagha
gumazamiziba inigha izezir wainba isa ofan mɨn da inge. Atrivim Hesekia
uan gumazamiziba ko kamaghɨn fo, God men akurazɨ Dɨpenim akɨraghasir
ingangarir kaba zuamɨra gɨfa. Kamaghɨn amizɨ, me God pɨrafa bar akonge.
Eghame kamaghɨra ua Ikiavɨra Itir GodɨnDɨpenimɨn aven ofabagh amua an
ziam fe.

30
Me, God Israelia Gitazir DughiamGɨnɨghnɨghamin Isam damuamin biziba

akɨri
1 Atrivim Hesekia, a God Israelia Gitazir Dughiam Gɨnɨghnɨghamin Isam

damuasava Israel ko, Judan gumazamiziba bagha akam amada, eghtɨme izɨ
Jerusalemɨn Ikiavɨra Itir Godɨn Dɨpenimɨn uari akuvagham. Egha a uaghan
Efraim ko, Manasen anabamningɨn gumazamiziba bagha akɨnafariba
amangi.

2-3 Me iakɨnir faragha zuimɨn isar kam damuasa ifonge, mati me bar
fomɨra ami mokɨn. Ezɨ ofa gamir gumazir avɨriba Godɨn damazimɨn
zueghamin arazibagh amizir puvatɨ, egha uaghan gumazamiziba iza
Jerusalemɨn uari akuvazir puvatɨ. Kamaghɨn amizɨ, atrivim uan gumazir
dapaniba ko, an gumazamiziba, me iakɨnir namba 2ɨn isam damuasa akam
akɨri.

4Atrivim ko gumazamiziba bar nɨghnɨzir kam bagha navir vamɨra iti.
5 Kamaghɨn amizɨ, me bar Israelɨn itir danganiba bagha akaba amangi.

Me Berseban nguibar ekiar sautɨn amadaghan itimɨn ikegha ghua, Danɨn
nguibar ekiar notɨn amadaghan itimɨn tu. Egh gumazamizibav kemeghtɨ,
me Ikiavɨra Itir God, a Israelian God bagh izɨ, Jerusalemɨn uari akuvagh God
Israelia Gitazir Dughiam Gɨnɨghnɨghamin Isam damuam. Moses Osirizir
Araziba ghaze, Israelia bar moghɨra uari akuvagh isar kam damuam, ezɨ
men varazira arazir kamɨn gɨntɨsi.

6Kamaghɨn amizɨ, atrivimuan gumazir dapaniba ko, akɨnafariba osirigha
gumazir mabagh anɨga kamaghɨn me mɨgɨa ghaze, ia akɨnafarir kaba inigh
barmoghɨra Israel ko Judan danganiba bar darmangɨ. Akɨnafarir kabar itir
akaba kamaghɨn mɨgei, “Ia Israelian ikiavɨra itir varazira, Asirian atriviba
ia gasɨghasɨghizir puvatɨziba, ia oragh. Ia uamategh Ikiavɨra Itir God, a en
ovaviba Abraham, Aisak ko, Jekopɨn God, a bagh izɨ. Ia kamaghɨn damutɨ,
Ikiavɨra Itir God izɨ ia ko ikiam.

7 Ian inazir afeziaba ko, aveghbuaba amizɨ moghɨn, ia arazir kurabar
amuan markɨ. Me Ikiavɨra Itir God, a men ovavibar God, me akɨrim ragha
a gasara, ezɨ God me ategha puv me gamua bar me gasɨghasɨki. Ezɨ ia uari
bizir kabar gani.

8 Ia uan ovavibar mɨn akaba batoghan markɨ. Ia uari isɨ Ikiavɨra Itir God
danɨngigh. Egh ia Jerusalemɨn izɨ Ikiavɨra Itir God, en God zurara ikiasa

30:2-3: Dɨboboniba 9:9-11

ua bagha mɨsevezir dɨpenimɨn an ziam fɨ. Ia kamaghɨn damutɨ, a ua ian
anɨngaghan kogham.

9 Ia fo, ian apaniba ian aveghbuaba ko, boriba inigha uan nguibabar
ghuegha, me isa kalabuziabar mɨn me arɨki. Ia uamategh Ikiavɨra Itir
God bagh izɨtɨ, a ian apanibar amutɨ, me ian adarazir apangkuvigh, ua me
amadaghtɨ me uamategh ian nguazimɨn izam. Bar guizbangɨra, Ikiavɨra Itir
God ian God, a Godɨn apangkuvim itim. Kamaghɨn amizɨ, ia navibagh iragh,
a bagh uamategh izɨtɨ, a ragh ua ian ganɨva, ua ia iniam.”

10 Ezɨ gumazir kaba akɨnafarir kaba inigha ghua Efraimɨn anabam ko,
Manasen anabamɨn nguazimningɨn itir nguibar ekiabar ikegha ghua, Se-
bulunɨn anabamɨn nguazir notɨn amadaghan itimɨn tu. Egha me atrivimɨn
akabar gumazamizibav geima, gumazamiziba oraghan aghuagha, aka
mɨkɨrvagha, dɨbovir akabar gumazir kabav gei.

11EzɨAser ko,Manase ko, Sebulunɨnanababar gumazir varazira akar kam
baregha, Ikiavɨra Itir Godɨn damazimɨn uari abɨragha Jerusalemɨn ghue.

12 Ezɨ God uabɨ Judabagh amima, me navir vamɨra inigha bar moghɨra
atrivim ko, an gumazir dapanibar akamɨn gɨntɨgha iza Jerusalemɨn uari
akuvagha, Ikiavɨra Itir Godɨn Akar Gavgaviba mɨkemezɨ moghɨn, isar kam
gami.

MeGod Israelia Gitazir DughiamGɨnɨghnɨghamin Isam gami
13 Egha iakɨnir namba 2ɨn, Yis Puvatɨzir Bretɨn Isam Damuamin

Dughiamɨn, gumazamizir bar avɨrir dafam iza Jerusalemɨn uari akufa.
14 Egha me ghua Jerusalemɨn itir asebar ziaba fer ofa gamir dakoziba ko,

ofan mɨgharir mughuriar aghuim zuir ofa gamir dakoziba akaragharɨki.
Egha me ofa gamir dakozir kabar oteviba inigha, ghua Kidronɨn Fanemɨn
danganir zarimɨn damakuni.

15Eghanamba2ɨn iakɨnimɨn, anaruernamba14ɨn,meGod IsraeliaGitazir
DughiamGɨnɨghnɨghamin Isam bagha sipsipɨn nguzibav soke. Ezɨ ofa gamir
gumaziba ko, Livaiba, Godɨn damazimɨn zueghamin arazibar gɨn ghua uari
zuezir puvatɨ, kamaghɨnmebar aghumsigha ghuauari zueghaminarazimɨn
uarigh amigha zue. Me uari zuegha gɨvagha, ofan bar isi mɨghɨramibar
asɨziba inigha Ikiavɨra Itir Godɨn Dɨpenimɨn zui.

16Ofa gamir gumaziba ko, Livaiba, Godɨn ingangarir gumazimMoses me
ganɨngizir Arazibar gɨn ghua Ikiavɨra Itir Godɨn Dɨpenimɨn gumazamizibar
damazimɨn tuifi. Ezɨ Livaiba ofabar ghuziba inigha ofa gamir gumazibagh
anɨngizɨ, me da isa ofa gamir dakozimɨn da kavamadi.

17 Gumazamizir avɨriba, Godɨn damazimɨn uari zueghasa zueghamin
arazim gamizir puvatɨ, kamaghɨn me uari uan sipsipɨn nguzibav suegh dar
ofa damuan kogham. Kamaghɨn amizɨ, Livaiba gumazamizir kabar sipsipɨn
nguzibav soghezɨ da Ikiavɨra Itir Godɨn bizibaram otifi.

18-19Ezɨgumazamizibabarmoghɨraofagamizir sipsipɨnkabar tuzibaame.
EghameMoses Osirizir Araziba mɨkemezɨ moghɨn, men bar avɨrim faragha
Godɨn damazimɨn uari zuezir arazim gamizir puvatɨ. Zuezir puvatɨzir
gumazamizir avɨrir kabar maba, me Efraim ko, Manase ko Isakar ko, Sebu-
lunɨnanababaradarazir ize. AtrivimHesekiamegɨnɨghnɨghakamaghɨnGod
komɨgei, “O Ikiavɨra Itir God, en ovavibar God, nɨ fo, gumazamizir kaba nɨn
Arazibar gɨn ghua uari zuezir puvatɨgha, nɨnDɨpenimɨn ize. Me bar ifongiar
ekiam nɨn ikia nɨ bagh izɨ nɨn ziam fasa. Ikiavɨra Itir God, nɨ bar dera, nɨ
gumazamizir kabar arazir kuraba gɨn amadagh.”

20Ezɨ Ikiavɨra Itir God Hesekian azangsɨzim baregha, gumazamizir kabar
arazir kuraba gɨn amadagha, me gasɨghasɨghizir puvatɨ.

21Ezɨgumazamiziba, YisPuvatɨzirBretɨnIsamDamuaminDughiambagha
Jerusalemɨn uari akuvagha 7plan aruebar ikia bar akonge. Ezɨ Livaiba
ko, ofa gamir gumaziba, dughiabar zurara Ikiavɨra Itir Godɨn Dɨpenimɨn
pamtemɨn gitabav sogha Ikiavɨra Itir Godɨn ziam fe.

22 Isar kamɨn dughiamɨn, Livainmaba Ikiavɨra Itir Godɨn ingangariba bar
deraghavɨra dagh ami, kamaghɨn amizɨ, Atrivim Hesekia me mɨnabagha
gavgavim me ganɨdir akabar me mɨgei. Dughiar kamɨn, gumazamiziba
7plan aruebar Ikiavɨra Itir Godɨn ziam fer isar ekiam gamua God ko navir
vamɨran ikiamin ofabagh amua, egha Ikiavɨra Itir God, men ovavibar Godɨn
ziam fava amɨnabi.

MeGodɨn ziam fer dughiam ua 7plan aruebagh isafura
23 Yis Puvatɨzir Bretɨn Isar Ekiamɨn Dughiamɨn aruer 7pla gɨfa, ezɨ gu-

mazamizibaGodɨnziamfasa7planaruebauadagh isafuraghasaakamakɨri.
Kamaghɨn amizɨ, me ua 7plan aruebar Godɨn ziam fa bar akongegha iti.

24 Ezɨ Atrivim Hesekia 1,000plan bulmakaun apuriba ko, 7,000plan sip-
sipba inigha ofabar amuasa gumazamizibagh anɨngi. Ezɨ an gumazir
dapaniba, 1,000plan bulmakaun apuriba ko, 10,000plan sipsipba ofabar
amuasa gumazamizibagh anɨngi. Ezɨ dughiar kamɨn, ofa gamir gumazir bar
avɨriba, Godɨn damazimɨn uari zueghasa zueghamin arazim gami.

25-26 Ofa gamir gumaziba ko, Livaiba ko, Judan gumazamiziba ko, notɨn
amadaghan Israelɨn nguazimɨn izeziba ko, Kantrin Igharazibar Gumaza-
mizir Juda ko Israelɨn itiba, me bar moghɨra Jerusalemɨn ikia bar akonge.
Bar guizbangɨra, Devitɨn otarim Atrivim Solomonɨn dughiamɨn ikegha iza
datɨrɨghɨn, bizir kamaghɨn garitam Jerusalemɨn otozir puvatɨ.

27 Ezɨ gɨn ofa gamir gumaziba ko, Livaiba dɨkavigha tuivigha deragh
gumazamizibar amuasa, Godɨn azangsɨsi. EzɨGoduanNguibamɨn ikia, egha
uan ofa gamir gumazibar azangsɨzim barasi.

31
Hesekia Ikiavɨra Itir Godɨn Dɨpenimɨn ingangariba akɨri

1 Godɨn ziam fer dughiar ekiar kaba gɨvazɨma, gumazamizir iza
Jerusalemɨn uari akuvaziba, me tintinibar Judan nguibar ekiabar ghua,
dagɨar guarir akɨniba apɨragharigha, temer guarir aser amizim Aseran
nedazim itiba okagharɨki. Me uaghan Judan anabam ko, Benjaminɨn
anabam ko, Manasen anabam ko, Efraimɨn anabamɨn nguazibar ghua,
ofa gamir dakoziba ko, mɨghsɨabar pɨn itir danganir asebar ziaba feba
saram asɨghasigha, bizitam ataghizir puvatɨ. Egha me gɨn uamategha uan
nguibabar zui.

2 Atrivim Hesekia ofa gamir gumaziba ko, Livaiba tuiragha, men ikɨziba
vaghvagh damuamin ingangaribar me arɨgha, memɨgɨa ghaze, ia ofa gamir
gumaziba ko, Livain ikɨziba fomɨra ingarizɨ moghɨn ia ingangaribar amu.
Ingangarir kaba: Me ofan bar isia mɨghɨriba ko, God ko navir vamɨran iki-
amin ofabagh amua, Ikiavɨra Itir Godmɨnabava, an ziam fava, anDɨpenimɨn
ingangariba bar dagh ami.

3Atrivim kamaghɨn mɨgɨa ghaze, ofa gamir gumaziba, an dɨvazimɨn aven
an asɨzibar tongɨn asɨziba iniva ofan bar isia mɨghɨriba, zurara mɨzaraziba
ko, guaratɨzibar dar amu. Egh me uaghan Sabatɨn dughiaba ko, iakɨnir
igiaba ko, Godɨn ziam fer dughiar ekiaba sara,me an asɨziba inigh ofa damu,
mati Ikiavɨra Itir Godɨn Arazir Moses fomɨra osirizibamɨkemezɨmokɨn.
31:3: Dɨboboniba 28:1--29:39

4 Egha atrivim kamaghɨn Jerusalemɨn gumazamizibav gɨa ghaze, me uan
daghebar tongɨn daghetaba inigh ofa gamir gumaziba ko, Livaiba bagh da
inigh izɨ. Gumazamiziba kamaghɨn damutɨ, ofa gamir gumaziba ko, Livaiba
deraghuan ingangarimdamuam,mati Ikiavɨra Itir GodɨnArazibamɨkemezɨ
mokɨn.

5Atrivimɨn akar kam, kantrin danganiba bar dar ghu, ezɨ gumazamiziba
zuamɨra witɨn faragha otivizir bar aghuiba ko, wainɨn dɨpar bar avɨriba
ko, olivɨn boreba ko, haniba, ko, dagher guar avɨrir me azenibar iniziba
inigha, ofa gamir gumaziba ko, Livaiba bagha da inigha izi. Me uaghan uan
dagheba 10plan pozibav kɨnigha, dar pozir vamɨra isa ofa gamir gumaziba
ko, Livaibagh anɨngi.

6 Ezɨ Judan nguibar ekiabar itir gumazamiziba, me bar moghɨra vagh-
vagha uan bulmakauba ko, sipsipba 10plan okoruabar da arigha, egha dar
okoruarmam inigha zui. Meuaghanuanbiziba 10planpozibav kɨnigha, dar
pozir vamɨra Ikiavɨra Itir God, men God bagha da arɨki,* eghame bizir kaba
bar ada inigha iza pozir avɨribav kɨni.

7Gumazamiziba iakɨnir namba 3ɨn, bizibar pozibav kɨnigha, da atera zui.
Me kamaghɨra amua ghua namba 7ɨn iakɨnimɨn tu.

8 Ezɨ Atrivim Hesekia ko, gumazir dapaniba ghua, gumazamiziba inigha
izezir bizibar pozibar ganigha, Ikiavɨra Itir Godɨn ziam fa, Israelian gumaza-
mizibamɨnabagha, me bagha bar akonge.

9 Egha atrivim kamaghɨn ofa gamir gumaziba ko, Livaibar azai, “Man-
maghɨn amizɨ ia dagher pozir avɨrir kaba iti.”

10Ezɨ ofa gamir gumazibar dapanimAsaria, a Sadokɨn adarazirmav, a ka-
maghɨn atrivimɨn akam ikaragha ghaze, “Ikiavɨra Itir God bar deraghavɨra
uan gumazamizibagh amizɨ, me dagher bar avɨrim inigha an Dɨpenimɨn ize.
E dagher kabar avɨrimame, eghada agɨvan iburazɨ, dagher pozir bar avɨriba
ikiavɨra iti.”

11Ezɨ atrivimmɨkemezɨ, ingangarir gumaziba Ikiavɨra Itir Godɨn Dɨpenim
avɨnizir dɨvazimɨn aven, biziba arɨghasa danganiba akɨra dar ingari.

12 Egha me dagher kaba ko, bizir igharaziba ko, 10plan pozibar arɨghizir
bizir kabar pozir mam inigha, Ikiavɨra Itir Godɨn Dɨpenimɨn biziba
arɨghamin danganir kabagh arɨki. Ezɨ Livainmamɨn ziamKonania, a ingan-
garir kamɨn garir gumazir dapanim, ezɨ an aveghbuam Simei, a ingangarir
kamɨn garir gumazir namba 2.

13 Atrivim Hesekia ko, Godɨn Dɨpenimɨn ofa gamir gumazibar dapanim
Asaria, aning Konania ko, Simein akurvaghasa, ua Livain maba amɨsefe.
Men ziabar kara: Jehiel, Asasia, Nahat, Asahel, Jerimot, Josabat, Eliel,
Ismakia, Mahat ko Benaia.

14 Imnan otarim Kore, a Livainmav, a Ikiavɨra Itir Godɨn Dɨpenim avɨnizir
dɨvazimɨn aruem anadi naghɨn itir tiar akamɨn garir gumazim. Atrivim ko,
Asaria ingangarir kaba Kore ganɨngi: A gumazamiziba uan ifongiabar gɨn
ghua, God ganɨdir ofaba iniam. Egh uaghan ofan igharazir gumazamiziba
Ikiavɨra Itir God ganɨdiba inigh, ofan bar anogoroghezibar naba inigh, da
tuiragh ofa gamir gumazibar anɨngam.

15Ezɨ LivainmabaKoren akurvagha ingangarir aghuim gamua, ofa gamir
gumazibar nguibar ekiabar aven ingara ofa gamir gumazibar ikɨziba bagha
dagheba tuiragha me ganɨdi. Livain kabar ziabar kara: Iden, Miniamin,
Jesua, Semaia, Amaria ko Sekania. Me dagheba isa men ikɨziba bar me

31:4: Dɨboboniba 18:12-13; 18:21 * 31:6: Hibrun akam deragha akar kamɨn mɨngarim abɨghizir

ganɨdima, tav daghetamɨn otevezir puvatɨ, me bar moghɨra dagheba ini,
gumazir igiaba ko, ghuriba sara.

16 Ofa gamir gumazibar otariba, 3plan azeniba ikɨtɨ, me men ziaba isɨva
ikɨzibar ziabarapengandaosiram. Eghmedaghebaranɨngamindughiamɨn,
me ziar kabar ganɨva, dagheba me danɨngam. Egh Godɨn ofa gamir gu-
mazitamɨn ikɨzim mangɨ Ikiavɨra Itir Godɨn Dɨpenimɨn ingaramin dughiam
otoghtɨ, me Jerusalemɨn mangegh ingartɨ, me ua men nguibamɨn me bagh
daghebar arɨghan kogham.†

17Meofagamirgumazibar ziabaosirir dughiamɨn,memen ikɨzibar ziabar
apengan da osirightɨ, me uari akuvagh, uaghara ingaram. Egh Livaibar
ziaba osirir dughiamɨn, me 20plan azenibar ikegha ghuanadir gumaziba,
memen ikɨziba damuamin ingangaribar apenganmen ziaba osiri.

18 Egha ofa gamir gumazibar ziabar apengan, me men amuiba ko, borir
iririviba ko, otariba ko, guivir asebar ziaba saram osiri. Ezɨ ofa gamir
gumazir kaba, zurazurara Ikiavɨra Itir Godɨn damazimɨn uari uari zuamin
ingangarim iti.‡

19 Aronɨn adarazir ofa gamir gumazir maba, me ofa gamir gumazibar
nguibar ekiabar nguazir otevir mabar iti. Ezɨ gumazir maba nguibar ekiar
kabar ikiava, dagheba ofa gamir gumazir kabagh anɨdi. Egha me uaghan
dagheba isa Livain ziabar apengan itir Livaibagh anɨdi.

20 Hesekia, Judan danganiba bar dar ofa gamir gumaziba ko, Livaibar
akurvazir ingangarir aghuim gami. Egha a Ikiavɨra Itir God, uan Godɨn
damazimɨn, arazir aghuiba ko, guizɨn arazibagh ami.

21 Hesekia uan navir averiamɨn aven God baghavɨra ikiasa bar gavgafi.
Egha deraghavɨra ingara Godɨn Dɨpenim uam anekɨrigha Godɨn Akar Gav-
gaviba ko, an Arazibar gɨn zui. Kamaghɨn amizɨ, Hesekia amizir ingangarir
avɨriba, da bar deraghavɨram otifi.

32
Asiriaba Jerusalemiamɨsoghasa izi
(2 Atriviba 18:13-37; 19:14-29; 19:35-37; Aisaia 36:1-22; 37:8-38)

1Atrivim Hesekia guizbangɨra Ikiavɨra Itir Godɨn akabar gɨn ghua amizir
ingangarir kabar gɨn, Asiriabar Atrivim Senakerip uanmɨdorozir gumaziba
ko iza Judabav sosi. Eghamennguibar ekiar dɨvazir bar gavgavibaavɨniziba
okarigha iti. Senakerip nguibar ekiar kabagh ativagh dar ganasa nɨghnɨsi.

2EzɨHesekia kamaghɨn oraki, Senakerip uaghan Jerusalem komɨsoghasa.
3EzɨHesekia uan gumazir dapaniba ko,mɨdorozir gumazir bar gavgaviba

ko, me nguibar ekiamɨn azenan itir emɨmɨrir dɨpaba apɨrasa akam mɨsoke.
Ezɨme bar an akura.

4Dughiar kamɨn, me gumazir bɨzir ekiam akuvagha, kamaghɨnmemɨgei,
“Emangɨ nguibar ekiamɨn azenan itir emɨmɨrir dɨpaba apɨrika. E kamaghɨn
damightɨ, Asiriaba ua izɨ damamin dɨpar avɨriba ikian kogham.” Egha me
ghua faner men nguazim abigha zuim ko, emɨmɨrir dɨpar kaba bar ada
apemegha da apɨri.

5 Egha Hesekia zuamɨra Jerusalem avɨnizir dɨvazim gavgavim a
danɨngasa, uan ingangarir gumazibav gei. Ezɨ ingangarir gumaziba dɨvazir
akaraghirezir akuar mam uam anekɨrigha, me mɨdorozir gumaziba isɨn
ikɨ apaniba bagh ganasa, tauan gavgavir ruariba dɨvazim gisɨn dar ingari.
Egha nguibar ekiam avɨnizir dɨvazim, an azenan, me ua dɨvazir gavgavir
igharazir mamɨn ingarizɨ, a bar nguibar ekiam ekɨaru. Egha me Devitɨn
† 31:16: Hibrun akam deragha akar kamɨn mɨngarim abɨghizir puvatɨ. ‡ 31:18: Hibrun akam
deragha akar kamɨnmɨngarim abɨghizir puvatɨ.

Nguibar Ekiamɨn itir danganir zarir me nguazibar apemezim, me ua
gavgavim dɨvazim ganɨdi. Egha me mɨsoghasa afuziba ko, orar avɨribar
ingari.

6 Egha gɨn, Hesekia Jerusalemɨn gumazamizibar ganasa, mɨdorozir gu-
mazibar garir gumazir dapanim amɨsefe. Egha a nguibar ekiamɨn tiar
akamɨn boroghɨn uari akuvir danganir ekiamɨn, bar gumazamiziba akufa.
Egha gavgavim men navibar anɨngasa, akar bar aghuibar me mɨgei. A
kamaghɨnmemɨgei,

7“Ia tughgavgavigh, Asirianatrivimko, anmɨdorozir gumazir bɨzir kamɨn
atiatingan markɨ. Me gavgavir bar ekiam ti, ezɨ e ko itir gumazir mam, an
gavgavim bar ekeveghamen gavgavim bar a gafira.

8 Asirian atrivim, a gumaziba da uan gavgavim ini, ezɨ en gavgavim, a
Ikiavɨra Itir God, en Godra. A e ko ikɨ en akuragh, enmɨdorozibar aven, an e
bagh en apaniba abɨnam.” Gumazamiziba atrivimɨn akaba barazima, akar
kaba gavgavimmen navibagh anɨngi.

9 Dughiar kamɨn Senakerip uan mɨdorozir gumaziba ko, me Lakisɨn
nguibar ekiamɨn mɨsosi. Egha a uan gumazir dapanir maba amangizɨ, me
an akabar gun Hesekia ko, Judabav kɨmasa Jerusalemɨn ghue. An akabar
kara:

10“KɨAsirianAtrivimSenakerip, kɨ foghasa, iamanmaghɨngarir gavgavim
ikia ghaze, e ian nguibar ekiam inian iburagham? Bar puvatɨ.

11 Kɨ fo, Hesekia kamaghɨn ia mɨgei, Ikiavɨra Itir God, a ian God, a ian
akuraghtɨ, eAsiriaba iagasɨghasighankogham. Hesekia iagifari, ianɨghnɨzir
gavgavim an akabar ikɨ e ateghtɨ, e ian nguibar ekiam inigham koghtɨ, ia
uari bagh ganigh. E ia ekɨarughtɨ, ia damamin dagheba ko, dɨpaba puvatɨgh
arɨghiregham.

12 Ia fo, Hesekian kamra,mɨghsɨabar pɨn itir danganir Godɨn ziam feba ko,
an ofa gamir dakozir pura tintinibar itiba bar dagh asɨghasɨki. Egha ghaze,
ia Judaba ko Jerusalemia, ia mangɨ ofa gamir dakozir vamɨra, mughuriar
aghuim zuir ofabar amuva Godɨn ziam fam.

13 “Kɨuanovaviba ko, e kantrin igharazibagh amizir biziba, ia ti dagh fozir
puvatɨ? Ia ghaze, igharaz darazir aseba men akurazɨ, kɨ ti men kantribagh
asɨghasɨghizir pu? Bar puvatɨ.

14 E kantrin avɨriba ko mɨsoke, ezɨ men aser avɨriba iti. Ezɨ kantrin
igharazitamɨn asetam men akurazɨ, me mɨdorozir tamɨn e abɨrazir puvatɨ.
Ezɨ ia tizimbaghaghaze, ianGod ianakuraghtɨ iamɨdorozimɨneabɨragham?
Ti puvatɨgham!

15 Ia Hesekia ateghtɨ a ia gifaran markɨ, egh ia an akam baraghan markɨ.
Bar guizbangɨra, kantrin igharazitamɨn asetam an akuragha gavgavim a
ganɨngizɨ, a nan ovaviba ko mɨsogha me abɨrazir puvatɨ. Bar guizbangɨra,
ian God uaghan ian akuraghan kogham.”

16 Asirian atrivimɨn gumazir dapaniba, akar kurar bar avɨribar Ikiavɨra
Itir God ko, an ingangarir gumazimHesekia gami.

17Atrivim Senakerip uaghan akɨnafariba osira Ikiavɨra Itir God, Israelian
God dɨpofi. Akɨnafarir kaba, mɨgɨrɨgɨar kaba iti, “Kɨ kantrin igharazibav
sozima, men aseba men akurazɨ, me na abɨrazir puvatɨ. Ezɨ kamaghɨra,
Hesekian God uaghan nan dafarim da, uan gumazamizibar akuraghan
kogham. Bar puvatɨgham.”

18 Asirian gumazir dapaniba pamtemɨn Hibrun akamɨn dɨm tiariba akar
mɨkɨmtɨ, Jerusalemɨn nguibar ekiam avɨnizir dɨvazir mɨtiar gavgavim gisɨn
32:7: Godɨn Araziba 31:6; 2 Atriviba 6:16; 2 Eghaghaniba 20:15 32:8: Jeremaia 17:5; Rom 8:31; 1

itir gumazamiziba uan akam baregh, bar atiatigham. Eghtɨ tuavir kamɨn,
Asiriaba nguibar ekiam inian iburaghan kogham.

19 Asiriaba kamaghɨn nɨghnɨgha ghaze, Jerusalemɨn God ti kantrin
igharazibar asebar mɨn gari. Aser kaba gumazamiziba uari uan dafaribar
dar ingari, kamaghɨn amizɨ, me dɨbovir akabar a gami.

20 Atrivim Hesekia, Asiriabar akar kaba baregha, akam inigha izir gu-
mazim Aisaia ko, aning uaningɨn akurvaghasa God komɨgɨa an dei. (Aisaia,
a Emosɨn otarim.)

21 Ikiavɨra Itir God aningɨn dɨmdiam baregha enselɨn mam amadazɨ, a
Asirian atrivimɨn mɨdorozir gumaziba itir danganimɨn ghua, gumazir da-
paniba ko,mɨdorozir gumazir bar gavgaviba ko,mɨdorozir gumazibar garir
gumazir dapanibav soghezɨ me bar ariaghire. Kamaghɨn amizɨ, Atrivim
Senakerip bar aghumsigha, uamategha uan kantrin ghu. Egha gɨn, a uan
asemɨn ziam fasa, an dɨpenimɨn aven ghuzɨ, an otarir maba iza mɨdorozir
sababar amɨsoghezɨ, an areme.

22Arazir kamɨn, Ikiavɨra Itir God, AtrivimHesekia ko, Jerusalemianakura,
ezɨ Asirian Atrivim Senakerip me gasɨghasɨghizir puvatɨ. Ikiavɨra Itir God
uaghan, igharaz darazi ataghizɨ, me iza Judabagh asɨghasɨghizir puvatɨ.
Judaba amir biziba bar, Ikiavɨra Itir God men akurazɨ me navir amɨrizim
sara deraghavɨra ikia avughsi.

23Ezɨ Kantrin Igharazibar Gumazamizir avɨrim, Jerusalemɨn iza, Ikiavɨra
Itir God bagha ofaba inigha izi. Me uaghan bizir aghuiba inigha iza Hesekia
ganɨdi. Dughiar kamɨn ikegha zui, Kantrin Igharazibar Gumazamiziba, ziar
ekiam Judan Atrivim Hesekia ganɨga ghuavɨra iti.

Hesekia arɨmariam ini
(2 Atriviba 20:1-3; 20:12-19; Aisaia 38:1-3; 39:1-8)

24Asiriabapaza Judabaghamirdughiarkamɨn,AtrivimHesekiaarɨmariar
bar ekiam inigha aremeghasava ami. Dughiar kamɨn, a Ikiavɨra Itir God ko
mɨgeima, Ikiavɨra Itir God an dɨmdiam ikaragha, ababanir mam an akagha
ghaze, an arɨmariam gɨvagham.

25 Hesekian arɨmariam gɨn gɨvazɨ, a Ikiavɨra Itir God, an akurazir bizir
ekiar kam gɨnɨghnɨzir puvatɨ. A uabɨ fava, Ikiavɨra Itir God mɨnabazir
puvatɨ. Kamaghɨn amizɨ, Ikiavɨra Itir God an anɨngaghegha, a ko, Juda ko,
Jerusalemɨn gumazamizibagh asɨghasɨghasava ami.

26Ezɨ Hesekia Jerusalemia ko, me uari fer arazim ategha uari abɨra. Kam-
aghɨnamizɨ, an atrivimɨn itir dughiamɨn, Ikiavɨra ItirGodmegasɨghasɨghizir
puvatɨ.

Hesekia ziar ekiam ko dagɨar bar avɨriba iti
27 Hesekia dagɨar bar avɨriba ikia, atrivir bar gavgavimɨn otogha ziar

ekiam iti. A ingangarir gumazamizibav kemezɨ, me silvaba ko, gol ko, dagɨar
ivezir bar pɨn koziba ko pauranmughuriar aghuim zuiba ko, bizir igharazir
ivezim bar pɨn kozibar arɨghamin dɨpenibar ingari.

28 Ezɨ an ingangarir gumaziba uaghan witba ko, wainɨn dɨpaba ko, olivɨn
boreba arɨghamin dɨpenibar ingari. Egha me uaghan bulmakaun guar
avɨriba arɨghamin dɨpenir ekiabar ingarigha, sipsipbar arɨghasa dɨvazibar
ingari.

29 God bizir aghuir bar avɨriba Hesekia ganɨngi, ezɨ Hesekia sipsipba ko,
bulmakaun bar avɨriba ini. Ezɨ an ingangarir gumaziba a bagha nguibar
ekiar avɨribar ingari.

30AtrivimHesekia fomɨraGihonɨnEmɨmɨrirDɨpampɨnanepɨrigha,Devitɨn
Nguibar Ekiamɨn aruemuaghiri naghɨn, dɨpam bagha nguazimɨn aven torir
ruarim gɨkuizɨ, dɨpam an aven uaghiri. Atrivim Hesekia amizir biziba bar
deravɨram otifi.

31 Babilonɨn kantrin itir gumazir aruaba, God kantri Juda gamizir mi-
rakelɨn kamɨn* eghaghanim baregha, bizir kamɨn mɨngarim gɨfoghasa gu-
mazirmabaamangizɨ,meHesekiabagha izi. GodHesekianarazibako, navir
averiam gɨfoghasa a badava, dughiar kamɨn Hesekia ataki.

AtrivimHesekia areme
(2 Atriviba 20:20-21)

32 Atrivim Hesekia amizir bizir igharaziba ko, an arazir aghuibar
eghaghaniba bar, akɨnafarir me kamaghɨn dɨborimɨn iti, Akam Inigha Izir
Gumazim Aisaia, A Emosɨn Otarim, a Irebamɨn Mɨn Garir Bizimɨn Ganizir
Bizibar Eghaghaniba ko, akɨnafarir me kamaghɨn dɨborim, Judaba ko Is-
raelian Atrivibar Eghaghanibar Akɨnafarim.

33 Atrivim Hesekia uan inazir afeziabar mɨn aremezɨ, me an kuam
isa Atrivim Devitɨn ovavir boribar mozibar boroghɨn anefa. An mozim
atrivir igharazir mabar mozibar mong mɨghsɨamɨn pɨn iti. Ezɨ Juda ko,
Jerusalemiangumazamiziba, an ziar ekiamgɨnɨghnɨghabarankuarkufi. Ezɨ
an otarimManase an danganim inigha atrivimɨn oto.

AtrivimManasen eghaghanim
33

(Sapta 33)
Manase Judan atrivimɨn iti
(2 Atriviba 21:1-9)

1 Manase azenir 12pla ikia, Judabar atrivimɨn otogha, 55plan azenibar
Jerusalemɨn atrivimɨn ike.

2Manase arazir aghuimɨn gɨn zuir pu. Puvatɨ. A gumazamizir igharazir
fomɨra nguazir kamɨn ikezibar arazir mɨzɨrɨzir kurabar gɨn zuima, Ikiavɨra
Itir God me batuegha, nguazir kam isa Israelia ganɨngi. Ezɨ datɨrɨghɨn
Manase Ikiavɨra Itir Godɨn damazimɨn arazir kabagh ami, kar arazir Godɨn
damazimɨn derazir puvatɨziba.

3 Fomɨra an afeziam Hesekia mɨghsɨabar pɨn itir asebar ziaba fer dan-
ganiba apɨragharɨki. Ezɨ datɨrɨghɨn, Manase ua dar ingari. Egha asem Balɨn
ziam fasa ofa gamir dakozibar ingari. Egha an aser amizimAseran nedazim
itir temer guarir akɨnibar ingari. Egha uaghan overiamɨn itir mɨkovezibar
ziaba fe.

4Eghaanasebabagha Ikiavɨra ItirGodɨnDɨpenimɨnavenofa gamir dakoz-
ibar ingari. E bar fo, fomɨra Ikiavɨra Itir God, uan Dɨpenir kam gɨnɨghnɨgha
kamaghɨn mɨkeme, “Jerusalemɨn itir Dɨpenir kam, an aven gumazamiziba
nan ziamra fɨ ikiam.”

5 Ezɨ Manase, Ikiavɨra Itir Godɨn Dɨpenim avɨnizir dɨvazimɨn aven itir
danganiruari akuvir pumuningɨn, anoveriamɨn itirmɨkovezibar ziaba fasa,
ofa gamir dakozir mabar ingari.

6 A Hinomɨn danganir zarimɨn iraghugha, uan otarir mabav soghezɨ me
ariaghirezɨ, a ofanbar isiamɨghɨrimɨnmɨnme tuezɨmebar isiamɨghɨri. Egha
a uabɨn akuraghasa ariaghirezir gumazamizibar duabar diava, uaghan
* 32:31: Mirakelɨn kam, an eghaghanim, a 2 Atriviba 20:8-11ɨn iti. 33:2: Godɨn Araziba 18:9; 2
Eghaghaniba 28:3; Jeremaia 15:4 33:4: 2 Eghaghaniba 6:6

uabɨn akurvaghasa kukunir gumazibar azai, egha akavsiar igharagha garir
avɨribagh ami. Manase arazir kurar avɨriba Ikiavɨra Itir Godɨn damazimɨn
dagh ami, ezɨ an arazir kurar kaba Ikiavɨra Itir God gamizɨ, a bar anɨngaghe.

7Egha Manase aser amizim Aseranmarvir guar kam inigha a isa Ikiavɨra
Itir Godɨn Dɨpenimɨn aven anetɨ. Fomɨra Ikiavɨra Itir God, Dɨpenir kam
gɨnɨghnɨgha kamaghɨn Devit ko, an otarim Solomon mɨkeme, “Jerusalemɨn
nguibar ekiam ko an itir Dɨpenir kam, kɨ uabɨ Israelian anababar tongɨn a
ginaba, eghtɨme zurara an izɨ, nan ziamra fam.

8 Ia nan gumazamiziba, kɨmɨkemezɨmoghɨn, ia nanArazir nan ingangarir
gumazim,Moses, ia ganɨngiziba ko, arazir kɨ ifongeziba ko, bizir kɨ damuasa
ia mɨkemeziba, ia bar dar gɨn mangɨtɨ, nguazir kɨ fomɨra ian inazir afezi-
abagh anɨngizɨ, ia datɨrɨghɨn apiaghav itim, kɨ an ia batueghan kogham.”

9 Ezɨ Atrivim Manase Judaba ko, Jerusalemian nɨghnɨzibagh amua me
getuima me bar arazir kurabagh amuavɨra iti. Ezɨ men arazir kurar kaba,
da gumazamizir fomɨra nguazir kamɨn ikezibar arazir kurabagh afira. Gu-
mazamizir kaba, Ikiavɨra ItirGodmebatoghezɨ, Israelianguazir kamɨnaven
ize.

Manase navim gɨra
10Manase uan gumazamiziba ko, me amir arazir kuraba, Ikiavɨra Itir God

da ataghɨraghasamemɨgeima, me an akam baragha an gɨn zuir puvatɨ.
11 Kamaghɨn amizɨ, Ikiavɨra Itir God Asirian atrivimɨn mɨdorozir gumaz-

ibar gumazir dapaniba ko, anmɨdorozir gumaziba amangizɨ, me iza Judaba
ko mɨsogha me abɨra. Egha Asiriaba kalabuziamɨn mɨn Manasen suiragha,
akezim an atinim garugha, senɨn an dafarimning ikegha, a inigha Babilonɨn
ghu.

12Ezɨ abar osemegha Ikiavɨra Itir God, an ovavibarGodɨndamazimɨnuabɨ
abɨragha, uamategha God bagha iza,

13uabɨn akurvaghasa an azangsɨsi. Ezɨ GodManasen azangsɨzim baregha
an akuragha anetaghizɨ, a uamategha Jerusalemɨn ghugha, ua kantri gati-
vagha an gari. Egha Manase datɨrɨghɨn kamaghɨn fo, Ikiavɨra Itir God, a
uabɨra guizbangɨra God.

14Bizir kabar gɨn,Manase Jerusalemavɨnizir dɨvazimɨnazenan itir dɨvazir
igiamɨn ingari. Me kamaghɨn danganir kam dɨbori, Devitɨn Nguibar Ekiam.
Dɨvazir kamɨn tuirivim bar pɨn iti. Dɨvazim aruemuaghiri naghɨn, danganir
zarir GihonɨnDɨpar Emɨmɨrimɨn ikegha ghua notɨn amadaghan tiar akarme
kamaghɨn dɨborimɨn tu, Osiriba Amadir Tiar Akam. Dɨvazim uaghan Ofelɨn
mɨghsɨam avɨni. Egha Manase uaghan, Judan Distrighɨn itir nguibar ekiar
dɨvazir bar gavgaviba avɨnizibar ganasa, mɨdorozir gumazibar gumazir
dapaniba amɨsefe.

15 Egha a ikɨzir igharazibar marvir guaba ko a uabɨ Ikiavɨra Itir Godɨn
Dɨpenimɨn aven atɨzir aser nedazim batoke. Egha a uaghan, Ikiavɨra Itir
Godɨn Dɨpenim itir mɨghsɨamɨn pɨn itir asebar ofa gamir dakoziba ko,
Jerusalemɨndanganir igharazibar itir ofa gamirdakoziba saraakaragharɨki.
Egha a bizir kaba inigha nguibar ekiamɨn azenan ghua bar adamakuni.

16Egha a gɨn uamategha Ikiavɨra Itir Godɨn ofa gamir dakozim akɨri. Egha
God ko navir vamɨran ikiamin ofaba ko, God mɨnamamin ofaba bagha,
asɨziba inigha iza ofa gamir dakozimɨn dar ofa gami. Egha a kamaghɨn
Judabav gei, “Ia Ikiavɨra Itir God, a Israelia en God, ia an ziam fɨ.”
33:7: 1 Atriviba 9:3-5; 2 Eghaghaniba 7:12-18 33:13: 1 Eghaghaniba 5:20; Esra 8:23; Daniel 4:25

17Ezɨ gumazamiziba AtrivimManasen akambaregha, ua asebar ziaba fer
puvatɨ. Me bar moghɨra Jerusalemɨn izir puvatɨ. Me uan mɨghsɨabar itir
danganibara ghua Ikiavɨra Itir God,menGodɨn ziam fa, egha ofaba a ganɨdi.

AtrivimManase areme
(2 Atriviba 21:17-18)

18Atrivim Manase amizir arazir igharazibar eghaghaniba, akɨnafarir me
kamaghɨndɨborimɨn iti, IsraelianAtrivibarEghaghanibarAkɨnafarim. Man-
ase God ko mɨkemezir mɨgɨrɨgɨaba ko, akam inigha izir gumaziba Ikiavɨra
Itir God, Israelian Godɨn ziamɨn Manase mɨkemezir akar kaba, da uaghan
akɨnafarir kamɨn iti.

19 Ezɨ Atrivim Manasen eghaghanir maba akɨnafarir me kamaghɨn
dɨborimɨn iti, Godɨn Akam Inigha Izir Gumazibar Eghaghaniba. Akɨnafarir
kam, Manasen arazir kurabagh eghara, an akɨrim ragha God gasarazir
arazim geghara, an asebar ziaba fer danganir a ingarizibagh eghara, egha
a ingarizir guarir akɨnir aser amizim Aseran nedazim itibagh eghara, egha
marvir guar a ingarigha dar ziaba febar eghaghanibagh eghari. Akɨnafarir
kam uaghan, a navim giragha uabɨ abɨrazir arazim ko, a God ko mɨgeima,
God an dɨmdiam baraghizir bizibagh eghari.

20 Manase uan inazir afeziabar mɨn aremezɨ, me atrivimɨn dɨpenim
avɨnizir dɨvazimɨn aven anefa. Ezɨ an otarim Emon an danganim inigha
atrivimɨn oto.

Emon Judan atrivimɨn iti
(2 Atriviba 21:19-26)

21Emon 22plan azeniba ikia egha atrivimɨn oto, egha azenir pumuningra
Jerusalemɨn atrivimɨn ike.

22EmonɨnafeziamManaseamizɨmoghɨn, Emonuaghan Ikiavɨra ItirGodɨn
damazimɨn arazir kurabagh ami. Amonɨn afeziamManase fomɨra ingarizir
marvir guaba, a da bagha ofabagh amua dar ziaba fe.

23 Emonɨn afeziam, Ikiavɨra Itir Godɨn damazimɨn uabɨ abɨragha navim
gɨra, ezɨ Emon kamaghɨn amizir puvatɨ. An arazir kurabar osɨmtɨzim
ghuavɨra iti.

24 Dughiar mamɨn, Emonɨn ingangarir gumazibar dapaniba uari aku-
vagha, a mɨsueghtɨ an aremeghasa tuaviba buria akammɨsosi. Egha me gɨn
atrivimɨn dɨpenimɨn aven amɨsoghezɨ an areme.

25 Ezɨ gɨn Judan gumazamiziba, ingangarir gumazibar dapanir Emon
mɨsoghezir kaba inigha, uaghan me mɨsoghezɨ me ariaghire. Egha me
Emonɨn otarim Josaia gamizɨ, a uan afeziamɨn danganim inigha men
atrivimɨn oto.

Atrivim Josaian eghaghanim
34

(Sapta 34--35)
Josaia Judan atrivimɨn iti
(2 Atriviba 22:1-2)

1 Josaia 8plan azeniba ikia, Judan atrivimɨn oto, egha 31plan azenibar
Jerusalemɨn atrivimɨn ike.

2Atrivim Josaiauanovavim,AtrivimDevit fomɨraamizɨmoghɨn, a Ikiavɨra
ItirGodɨndamazimɨnarazir aghuibaghami. Eghaa Ikiavɨra ItirGodɨnakaba
bar a dar gɨnmangasa bar gavgafi.

34:1: Jeremaia 3:6

Josaia asebarmarvir guaba batuegha damakuni
3 Josaia 15plan azeniba ikia, egha a namba 8ɨn azenir an atrivimɨn itir

dughiar kamra, a uan ovavim Atrivim Devitɨn Godɨn ziam fa a baghavɨra
iti. An namba 12ɨn azenir an atrivimɨn itir dughiamɨn, a uan ingangarir
gumaziba amangizɨ me Juda ko Jerusalemɨn danganiba bar dagh arua,
asebar ziaba fer danganir mɨghsɨabar pɨn itiba bar dagh asɨghasɨgha, temer
guarir akɨnir aser amizim Aseran nedazim itiba ko, marvir guarme temeba
ko, ainɨn ingariziba, bar dagh asɨghasɨki.

4A ghua garima, ingangarir gumaziba asem Balɨn ofa gamir dakozibagh
asɨghasɨgha, dar boroghɨn itir paura mughuriar aghuimɨn ofabagh amir
dakozibagh asɨghasɨki. Egha me temer guarir aser amizim Aseran nedazim
itiba ko, temeba ko, ainɨn ingarizir aser mabar nedaziba sara asɨghasɨgha,
dav sozima da mɨsaraghira averenimɨn mɨn oto. Egha me averenir kaba
inigha ghua gumazamizir fomɨra aser kabar ofa gamizibarmozibagh isɨnda
kavamangi.

5Egha Josaia asebar ofa gamir gumazibar aghariba inigha,men ofa gamir
dakozibagh isɨn da tuezɨ da isi. A bizir kabagh amigha gɨvazɨ, Juda ko,
Jerusalem Ikiavɨra Itir Godɨn damazimɨn ua zue.

6 Egha Josaia ghua Manasen anabamɨn nguazim ko, Efraimɨn anabam
ko, Simeonɨn anabam ko, Naptalin anabamɨn nguazimɨn ghua bar notɨn
amadaghan tu. An arazir kamra, apaniba faragha asɨghasɨghizir nguibar
ekiabar itir asebar ofa gamir dakoziba, a bar adagh asɨghasɨki.

7 A Israelɨn danganir kaba bar dagh arua, ofa gamir dakozibagh
asɨghasɨgha, temer guarir akɨnir aser amizim Aseran nedazim itiba ko,
aser igharazibar nedaziba sara, a bar adav sogha da mɨsaragharɨghizɨ da
averenimɨn mɨn oto. Egha a uaghan Israelɨn nguazimɨn aven, pauran
mughuriar aghuim gamir dakoziba bar dagh asɨghasɨki. A ingangarir kam
agɨvagha, uamategha Jerusalemɨn ghu.

Me Ikiavɨra Itir Godɨn Dɨpenimɨn aven, Godɨn Arazibar Akɨnafarimɨn api
(2 Atriviba 22:3-20)

8 Atrivim Josaia 18plan azenibar atrivimɨn ikia, egha asebagh
asɨghasɨghizir ingangarim agɨvagha, a uan kantri ko, Ikiavɨra Itir Godɨn
Dɨpenim gamizɨ, aning Godɨn damazimɨn zue. A gɨn gumazir 3pla amadazɨ,
me Ikiavɨra Itir God, an Godɨn Dɨpenim uam anekɨrɨghasamin ingangarimɨn
ganasa ghue. Gumazir 3plan kabar ziabar kara: Asalian otarim Safan ko,
Jerusalemɨn nguibar ekiamɨn garir gumazir dapanim Masea ko, atrivimɨn
akɨnafariba osirir gumazim Joa, a Joahasɨn otarim.

9 Gumazir kaba Ikiavɨra Itir Godɨn Dɨpenimɨn itiar akamɨn garir Livaiba
bagha ghue. Livaiba faragha Godɨn Dɨpenimɨn ingangarimɨn akuraghasa,
Manasen anabamɨn gumazamiziba ko, Efraimɨn anabamɨn adarazi ko, Is-
raelian ikiavɨra itir varazira ko, Judan anabamɨn adarazi ko, Benjaminɨn
anabamɨn adarazi ko, Jerusalemɨn nguibar ekiamɨn itir adarazi da, dagɨar
maba ini. Egha gumazir 3plan kaba, dagɨar kaba inigha ofa gamir gumaz-
ibar dapanimHilkia bagha ghu.

10 Egha me dagɨar kaba Hilkia ganɨngizɨ, a Ikiavɨra Itir Godɨn Dɨpenim
akɨrir ingangarimɨn garir gumazibagh anɨngizɨ, me Dɨpenim akɨramin in-
gangarir gumazibagh ivese.

11Me, dɨpenibar ingarir gumaziba ko, gumazir dagɨabar dɨpenibar ingara
fozibagh ivese. EzɨmeGodɨnDɨpenimavɨnizir dɨvazimɨnavendɨpenibauam
34:3: 2 Eghaghaniba 15:2 34:4: 2 Atriviba 21:3; 2 Eghaghaniba 33:3 34:5: 1 Atriviba 13:2

adar ingarasa, dɨpenir inogoribako, bɨrir agharibako, dagɨarmedɨghoregha
arɨghiziba, dagh ivese. Fomɨra Judan atriviba dɨpenir kaba deravɨram dar
garir puvatɨzɨ, da ikufi.

12 Gumazir dɨpenir kabar ingariziba, me bar ingangarir aghuim gami.
Atrivimɨn gumazir dapaniba, gumazir kabar ganasa Livainmarazi amɨsefe.
Livain kabar ziabar kara: Merarin ikɨzimɨn gumazir kamning Jahat ko,
Obadia ko, Kohatɨn ikɨzimɨn gumazir kamning, Sekaraia ko, Mesulam. Ezɨ
Livain igharaziba, kar gitan guar avɨribar mɨsoghan bar foziba,

13 gumazir Dɨpenimɨn ingarasa biziba ateriba ko, Ikiavɨra Itir Godɨn
Dɨpenimavɨnizir dɨvazimɨn aven ingangarir guar avɨribagh amibar gari. Ezɨ
Livain marazi akɨnafariba osirima, marazi Godɨn Dɨpenimɨn tiar akamɨn
garima, marazi ingangarir igharazibagh ami.

14 Livaiba dagɨar gumazamiziba inigha Ikiavɨra Itir Godɨn Dɨpenimɨn
zuiba isavɨra itima, ofa gamir gumazibar dapanim, Hilkia, Godɨn Araziba
Itir Akɨnafarir Rɨghizimɨn api. Kar Ikiavɨra Itir God, Israelia bagha Moses
ganɨngizir Araziba.

15 Ezɨ Hilkia kamaghɨn akɨnafariba osirir gumazim Safan mɨgei, “Kɨ
akɨnafarir rɨghizir mamɨn api, a Ikiavɨra Itir Godɨn Dɨpenimɨn aven iti.
Akɨnafarir kam, Ikiavɨra Itir Godɨn Arazibar Akaba an iti.” Egha Hilkia
akɨnafarir kam isa Safan ganɨngi.

16EzɨSafangɨnakɨnafarir kaminigha izaatrivimganɨgakamaghɨnamɨgei,
“E nɨmɨkemezɨmoghɨn biziba bar adagh ami.

17 E Ikiavɨra Itir Godɨn Dɨpenimɨn itir dagɨaba bar ada inigha dɨpenim
akɨraghasir ingangaribar garir gumaziba ko, ingangarir gumazibagh
anɨngi.”

18 Egha Safan kamaghɨn mɨgei, “Atrivim, ofa gamir gumazibar dapanim
Hilkia, akɨnafarir kam na ganɨngi.” Egha an akɨnafarir rɨghizir kam onegha
atrivimɨn damazimɨn a dɨbori.

19 Ezɨ atrivim akɨnafarir kamɨn aven itir Godɨn Arazibar Akar kaba
baregha, bar osemegha, uan korotiam abɨki.

20 Egha an ofa gamir gumazim Hilkia ko, Safanɨn otarim Ahikam, ko,
Maikan otarim, Apdon ko, atrivimɨn akɨnafariba osirir gumazim Safan ko,
atrivimɨn ingangarir gumazim Asaia, a bar men diazɨ me izezɨ, a kamaghɨn
memɨgei,

21 “GodɨnArazibar Akaba itir Akɨnafarir kɨdatɨrɨghɨn inizir kam, a Ikiavɨra
Itir God ifongezir arazibar gɨn mangasa e mɨgei. Ezɨ en inazir afeziaba
Ikiavɨra Itir Godɨn Akar kaba batuegha gɨfa. Ezɨ bizir kam bangɨn Ikiavɨra
Itir God bar en anɨngaghe. Ezɨ datɨrɨghɨn e Godɨn Akɨnafarir kamɨn apigha
gɨfa. Kamaghɨn amizɨ, kɨ kamaghsua, ia mangɨ Ikiavɨra Itir Godɨn azaragh
fogh, kɨ Jerusalemia ko, Judan gumazamiziba ko, Israelɨn ikiavɨra itiba, e
bizir manabar amuasa a ifonge.”

22 Gumazir kaba atrivimɨn akam baregha, me Godɨn akam inigha izir
amizir mam ko mɨkɨmasa nguibar igiar Jerusalemɨn boroghɨn itimɨn ghu.
Amizir kamɨn ziam, Hulda. Hulda a Salumɨn amuim, a gumazir ofa gamir
gumaziba azuir korotiaba itir danganimɨn garim. Salum a Tokhatɨn otarim,
egha Hasran igiavotarim.
Hulda gumazir kabar akam baregha gɨvagha,
23kamaghɨnmen akam ikaragha ghaze, “Ikiavɨra Itir God, IsraelianGod, a

kamaghɨnmɨgei: Ia gumazir ia amadazir kam Josaia bagh uamateghmangɨ,
kamaghɨn amɨkemegh,

24 ‘Kɨ Ikiavɨra Itir God, kɨ kamaghɨnmɨgei: Me Judan atrivimɨn damazimɨn
dɨponezir Akɨnafarimɨn itir Akaba, kɨ uabɨ bar dar gɨn mangɨ, Jerusalem ko,
an itir gumazamiziba saram asɨghasigham.

25Gumazamizir akɨrimraghanagasarazir kaba,measebarmarvir guabar
ofabagh ami. Ezɨ men arazir kurar kam na gamizɨma, kɨ puvɨram atari.
Kɨ Jerusalemia bar men anɨngaghe, ezɨ nan anɨngagharir kam, a gɨvaghan
kogham.

26 “ ‘Ezɨ datɨrɨghɨn kɨ Ikiavɨra Itir God, Israelian God, kɨ kamaghɨn Judan
atrivimmɨkɨmasa. Me nɨ bagha Akɨnafarir kam dɨborima,

27nɨ bizir kɨ Jerusalem ko, an itir gumazamizibar amuasa mɨkemeziba, nɨ
dagh fo. Kɨ kamaghɨn mɨgei, Jerusalem bar ikuvigh pura danganir kɨnim
ikiam. Ezɨatrivim, nɨakarkambareghanavimgiragha, nandamazimɨnuabɨ
abɨra. Egha nɨ datɨrɨghɨn uan korotiam abigha, aziava nan dei. Kamaghɨn kɨ
Ikiavɨra Itir God, kamaghɨn nɨmɨgei, kɨ nɨn dɨmdiam baraki.

28 Egh kɨ nɨ ateghtɨ, nɨ uabɨ Jerusalemɨn otivamin asɨghasɨzir kamɨn
ganighan kogham. Puvatɨ. Nɨ bar deraghvɨra ikiam. Egh nɨ gɨn uan inazir
afeziabar mɨn aremeghtɨ, me nɨn kuam afagh gɨvaghtɨ, kɨ Jerusalem ko, an
itir darazigh asɨghasɨgham.’ ”Godɨn akam inigha izir amizimHulda, Ikiavɨra
Itir Godɨn akam gumazir kabagh anigha gɨvazɨ, me akar kam inigha atrivim
bagha uamategha ghue.

Gumazamiziba Ikiavɨra Itir Godɨn apengan ikiasa akam akɨri
(2 Atriviba 23:1-20)

29EzɨAtrivim Josaia Juda ko, Jerusalemɨn gumazir dapanibar diazɨ, me iza
uari akufa.

30Ezɨ atrivimko, ofa gamir gumaziba ko, Livaiba ko, Judan gumazamiziba
ko, Jerusalemɨn itir gumazamiziba, me ghua Ikiavɨra Itir Godɨn Dɨpenimɨn
uari akufa. Me uari akuvagha gɨvazɨ, atrivim Akar Dɨkɨrɨzir Gavgavim itir
Akɨnafarir Rɨghizir me Ikiavɨra Itir Godɨn Dɨpenimɨn apizir kam inigha, an
itir akaba barme bagha da dɨbori.

31 Atrivim Ikiavɨra Itir Godɨn Dɨpenimɨn tiar akamɨn boroghɨn itir guarir
akɨnimɨn boroghɨn tughav ikia, Ikiavɨra Itir Godɨn damazimɨn Akar Dɨkɨrɨzir
Gavgavimgamua kamaghɨnmɨgei: A bar guizbangɨra uannavir averiamko,
uan duamɨn aven, Godɨn Akar Gavgaviba ko, arazir a me ganɨngiziba ko,
arazir a ifongeziba, a bar dar amuam. Egh an Akɨnafarir kamɨn aven itir
Akar Dɨkɨrɨzir Gavgavimɨn akaba bar dar gɨnmangam.

32 Egha Benjaminɨn adarazi ko, Jerusalemɨn itir igharazi darasi, me Akar
DɨkɨrɨzirGavgavir kamɨnakabar gɨntɨghasa, atrivimmɨgɨrɨgɨarbar gavgavim
me ganɨngi. Egha gɨn Jerusalemɨn gumazamiziba, me uan ovavibar God ko
amizir Akar Dɨkɨrɨzir Gavgavimɨn akabar gɨntɨsi.

33 Israelian danganiba bar asebar marvir guaba dar ikiavɨra iti, ezɨ bizir
kaba Ikiavɨra Itir Godɨn damazimɨn bizir bar kurar a bar aghuaziba. Ezɨ
Josaia marvir guar kaba bar adagh asɨghasɨki, egha Israelia Ikiavɨra Itir
God, uan Godɨn gɨntɨghasa, bar gavgafi. Ezɨ an atrivimɨn itir dughiamɨn,
gumazamiziba Ikiavɨra Itir God,men ovavibarGodɨn gɨntɨghasa bar gavgafi,
eghame anetaghizir puvatɨ.

35
MeGod Israelia Gitazir DughiamGɨnɨghnɨghamin Isam gami
(2 Atriviba 23:21-23)

1 Atrivim Josaia mɨkemezɨ, me God Israelia Gitazir Dughiam
Gɨnɨghnɨghamin Isam gami. Me iza Jerusalemɨn uari akuvagha, iakɨnir

faragha zuimɨn, an aruer namba 14ɨn, me dughiar ekiar kam gɨnɨghnɨgha
ofa damuasa sipsipɨn nguzir bar avɨribav soke.

2 Ezɨ Josaia ofa gamir gumazibav gɨa ghaze, ia uamategh Ikiavɨra Itir
Godɨn Dɨpenimɨn uan ingangarim damu. Egha me deravɨra ingangarir kam
damuasa, a uaghan gavgavimmen nɨghnɨzibagh anɨdi.

3 Egha a uaghan akar mam Livaibagh anɨngi, me Ikiavɨra Itir Godɨn
adarazira, me Ikiavɨra Itir Godɨn akamɨn Israelian sure damuamin ingan-
garim iti. Anmɨgɨrɨgɨamkamakɨn, “Iamangɨ Ikiavɨra ItirGodɨnAkarDɨkɨrɨzir
Gavgavimɨn Boksiam inigh, uan dɨpɨzibar aneter mangɨ, Devitɨn otarim
Solomon fomɨra ingarizir Dɨpenimɨn aven anetɨgh. Egh ia ua Akar Dɨkɨrɨzir
Gavgavimɨn Boksiam atermangɨ izegh damuan kogham,mati ia fomɨra ami
mokɨn. Ikiavɨra Itir God, ian Godɨn Dɨpenimɨn ingangariba, ia deravɨra dar
amu. Egh ia uaghan deravɨra Israelian akurvagh, kar Godɨn gumazamiziba.

4AtrivimDevit ko, an otarimAtrivim Solomon akɨnafarim osirizɨmoghɨn,
ia ikɨziba vaghvagh dar gumaziba vaghvagh mangɨ ikɨzir igharazibar gu-
maziba ko, ia Ikiavɨra Itir GodɨnDɨpenimɨn aven ingangarir vabaramamiba
bagh uari akɨr.

5 Ian ikɨziba vaghvagh Israelian anababar ikɨzibar akurvaghsɨ, uan dan-
ganibar tuivighmemɨzuam ikɨ.

6 Ia Godɨn damazimɨn uari zuamin arazimɨn gɨn mangɨ uari zuegh, God
Israelia Gitazir Dughiam Gɨnɨghnɨghamin Isam bagh, ofa damusɨ sipsipɨn
nguzibav sogh. Egh ia ofan kam damusɨ biziba akɨr, eghtɨ Israelia ofan
kamɨnaraziba Ikiavɨra Itir God,Mosesmɨkemezɨmoghɨn, deraghvɨra dar gɨn
mangam.”

7 Gumazamiziba ofa damuasa Atrivim Josaia uabɨ sipsipɨn nguzir bar
avɨrim ko,memennguziba ko, bulmakaun apuriba inigha gumazamizibagh
anɨngi. Sipsipɨn nguziba ko, memen nguzibar dɨbobonim, 30,000, ezɨ bul-
makaun apuribar dɨbobonim 3,000.

8 Ezɨ atrivimɨn gumazir dapaniba, ofa damuasa uaghan asɨzir avɨriba
gumazamiziba ko, ofa gamir gumaziba ko, Livaibagh anɨngi. Ezɨ ofa gamir
gumazibar dapanim Hilkia ko, Godɨn Dɨpenimɨn garir gumazir igharaz-
imning Sekaraia ko Jehiel, me dughiar ekiar kamɨn uaghan ofa damuasa,
sipsipɨnnguzirbaravɨribako,memennguziba inighaofagamirgumazibagh
anɨngi. Dar dɨbobonim, 2,600ɨn tu. Egha me 300plan bulmakaun apuriba
inigha, God bagh ofa damuasa, ofa gamir gumazibagh anɨngi.

9 Ezɨ Livaibar gumazir dapanir faragha zuir kaba, Konania uan doz-
imning Semaia ko, Netanel ko, Livain igharazir kaba: Hasabia ko, Jeiel
Josabat, me sipsipɨn nguzir avɨriba ko, memen nguzir bar avɨriba ini, dar
dɨbobonim 5,000ɨn tu. Egha 500 bulmakaun apuriba sara ini, ezɨ asɨzir kaba
bar, me da isa Livaibagh anɨngi. Eghtɨ me God, Israelia Gitazir Dughiam
Gɨnɨghnɨghamin Isam bagh, Ikiavɨra Itir Godɨn ofa damuam.

10 Me ofa damuasa biziba bar da akɨrigha gɨvagha, atrivim mɨkemezɨ
moghɨn, ofa gamir gumaziba ko, Livaiba ghua ofa gamir dakozimɨn
boroghɨn, uan danganibar tuifi.

11Ezɨ Livaiba sipsipba ko,memebav suegha, dar ghuziba inigha ofa gamir
gumazibagh anɨngi. Ezɨ ofa gamir gumaziba ghuziba inigha, ofa gamir
dakozimɨn da kavamadi. Ezɨ Livaiba asɨzir iniba amsi.

12Moses Osirizir Arazibar Akɨnafarim mɨkemezɨ moghɨn, Livaiba asɨziba
aghoregha, Ikiavɨra Itir Godɨn ofa damuasa ofan bar isia mɨghɨribar ofa

35:4: 2 Eghaghaniba 8:14

gamir dakozimɨn tuamin asɨzir tuziba isa, vaghvagha ikɨzibar gumazamiz-
ibagh anɨngi. Livaiba arazir kamramɨsoghezir bulmakaubagh ami.

13Ofan kamɨn bizir God damuasa memɨkemezɨ moghɨn, Livaiba sipsipba
ko, memebar tuziba inigha avimɨn da tue. Egha me bulmakaun tuziba
inigha, mɨner ruariba ko, mɨner epertɨzibar da avisi. Ezɨ asɨzir tuzir kaba
bar isigha gɨvazɨ, me zuamɨra da inigha ghua gumazamizibagh anɨdi.

14 Egha gɨn Livaiba uari uari bagha asɨzir tuziba tua egha ofa gamir
gumaziba bagha uaghan maba tue, me Aronɨn ovavir boriba. Ofa gamir
gumaziba ofan bar isia mɨghɨriba bagha bar ingangarir ekiam gamua, dar
ovibar ofa gamua zuima amɨnim pɨri. Kamaghɨn amizɨ, me uari uari bagha
asɨzir tuzitaba tuezir puvatɨ.

15 Ezɨ ighiaba banger gumaziba kar Asapɨn ovavir boriba, me Godɨn
Dɨpenimɨn uan danganibar tuivighav iti, mati AtrivimDevit ko, Asap ko, He-
man ko, atrivimɨn akam inigha izir gumazim Jedutun, fomɨra me mɨkemezɨ
moghɨnami. EzɨLivainmabaGodɨnDɨpenimɨn tiar akabar garir ingangarim
gamuavaghvagha tiar akabar gara iti. EzɨLivain igharazibamebagha asɨzir
tuziba tue. Kamaghɨn amizɨ, tiar akabar garir gumazir kaba ingangarir
danganiba ataghɨraghsɨ nɨghnɨghan kogham.

16 Aruer kamɨn, me God Israelia Gitazir Dughiam Gɨnɨghnɨghamin Isam
gami. Egha me ofan bar isia mɨghɨriziba Ikiavɨra Itir Godɨn ofa gamir
dakozimɨn dagh ami, mati Atrivim Josaia damuasamemɨkemezɨmokɨn.

17 Israelɨn gumazamizir Jerusalemɨn itiba, me dughiar kamɨn isar kam
gami. Egha me 7plan aruebar kagh ikia ghuavɨra itima, Yis Puvatɨzir Bretɨn
Isam Damuamin Dughiam ghua gɨfa.

18 Me God Israelia Gitazir Dughiam Gɨnɨghnɨghamin Isam gamizɨ, a bar
deraghavɨram oto. A God Israelia Gitazir Dughiam Gɨnɨghnɨghamin Isar
Israelia fomɨra amizibagh afira, kar akam inigha izir gumazim Samuelɨn
dughiamɨn ikegha, iza Atrivim Josaian dughiamɨn tu. Atrivir igharaziba isar
kam gamizɨ, a deragha otozir puvatɨ. Ezɨ datɨrɨghɨnAtrivim Josaia, ofa gamir
gumaziba ko, Livaiba ko, Judaba ko, Israelia ko, Jerusalemia, me bar isar
kam gamizɨ, a bar deraghavɨram oto.

19Dughiar kamɨn, Josaia 18plan azenibar atrivimɨn itima,me God Israelia
Gitazir Dughiam Gɨnɨghnɨghamin Isar kam bar deraghvɨram a gami.

Isipia Judaba komɨsogha Josaiamɨsoghezɨ, an areme
(2 Atriviba 23:28-30)

20 Atrivim Josaia Ikiavɨra Itir Godɨn Dɨpenim akɨrizir bizir kabar gɨn,
Isipɨn Atrivim Neko, apaniba ko, mɨsoghasa Isipɨn mɨdorozir gumaziba
inigha Yufretisɨn Fanemɨn boroghɨn itir Karkemisɨn nguibar ekiamɨn ghu.
Josaia bizir kamɨn akam baregha uan mɨdorozir gumaziba inigha Isipia ko,
mɨsoghasa zui.

21 Ezɨ Atrivim Neko kamaghɨn Josaia bagha akam amaga ghaze, “O Judan
atrivim, kɨ adariba nɨn puvatɨ, egha nɨ ko mɨsoghasa izir puvatɨ. Kamaghɨn
amizɨ, nɨ tizim bagha namɨsoghasa? God na ko ikia, egha apanibav soghasa
nan avɨra, ezɨ kɨ mangɨ merara mɨsoghasa. Kamaghɨn amizɨ, nɨ Godɨn
anogoroghanmarkɨ. Puvatɨghtɨma, a nɨ gasɨghasigham.”

22 God mɨgɨrɨgɨar kam Atrivim Nekon akamɨn Josaia ganɨngizɨ an a
baregha, mɨdorozim bagha bar ifuegha bar otoke. Kamaghɨn amizɨ, Isipia
deragh an gan a gɨfofoghan koghasa, an atrivir korotiam suegha, korotiar
igharazim aru. Egha a uan mɨdorozir gumaziba inigha mɨsoghasa Megidon
danganir zarim giraghugha, Isipia komɨsosi.
35:13: UaMe Ini 12:8-9 35:15: 1 Eghaghaniba 25:1 35:17: UaMe Ini 12:1-20

23 Me mɨsogha, Isipian mɨdorozir gumaziba uan barir pibar Judabar
amadaghan asavamaga, egha Josaia gase.
Ezɨ a kamaghɨn uan ingangarir gumazibav gei, “Kɨ kuram inigha gɨfa. Ia

na inighmɨdorozir danganim ateghmangɨ igharagh na atɨgh.”
24 Ezɨ me karisɨn a itimɨn a inigha karisɨn igharazim gatɨgha, a inigha

Jerusalemɨn ghu. Ezɨ an aremezɨma, me an kuam isa an inazir afeziabar
mozibar boroghɨn anefa. Ezɨ Judaba ko, Jerusalemɨn gumazamiziba, me bar
Atrivim Josaian kuarkuvigha, a bagha puv azi.

25Ezɨ akam inigha izir gumazim Jeremaia, Atrivim Josaia bagha azirakar
ighiar mam osiri. Ezɨ dughiar kamɨn iza datɨrɨghɨn, gumaziba ko amizir
azir akabagh amiba, me Atrivim Josaia gɨnɨghnɨgha azirakar ighiar kam
gamuavɨra iti. Ezɨ osɨmtɨzibar dughiabar, Israelia zurara arazir kamɨn gɨn
ghua azirakar kam gami. Azirakar ighiar kam, Azir Akabar Akɨnafarimɨn
iti.

26-27 Atrivim Josaia amizir bizir igharazibar eghaghaniba, da dughiar an
atrivir ingangarim faraghavɨra itimɨn ikegha ghua, an aremezir dughiamɨn
tu, da akɨnafarir me kamaghɨn dɨborimɨn iti, Judaba ko, Israelian Atriv-
ibar Eghaghanibar Akɨnafarim. Akɨnafarir kam uaghan, Josaia Ikiavɨra
Itir Godɨn Akɨnafarimɨn Osirizir Arazibar gɨntɨgha amizir arazir aghuibagh
eghari.

Apaniba kantri Juda gasɨghasɨki
36

(Sapta 36)
Joahas Judan atrivimɨn iti
(2 Atriviba 23:30-35)

1 Josaian ovevemɨn gɨn, Judaba, an otarim Joahas inigha, borem an
dapanim gingegha, anemɨsevezɨ a uan afeziamɨn danganim inigha men
atrivimɨn oto.

2 Joahas 23plan azeniba ikia Judabar atrivimɨn oto. Egha iakɨnir 3plara
Jerusalemɨn atrivimɨn ike.

3 Isipɨn Atrivim Neko Jerusalemɨn iza, atrivir ingangarimɨn Joahas agɨfa.
Ezɨ Joahas uam atrivimɨn itir puvatɨ. Ezɨ Atrivim Neko Judan kantrin
gumazamizibagh amima, me takisɨn mɨn dagɨaba a ganɨdi, dar dɨbobonim,
3,400 kilogrem silva ko 34 kilogrem gol.

4 Ezɨ Atrivim Neko, Joahasɨn dozim Eliakim inigha a gamizɨ, a Joahasɨn
danganim inigha Juda ko, Jerusalemɨn atrivimɨn oto. Neko Eliakimɨn ziam
adegha ziam Jehoiakim a gatɨ. Egha gɨn, Neko Joahas inigha Isipɨn ghugha
kalabuziar gumazimɨnmɨn anetɨ.

Jehoiakin Judan atrivimɨn iti
(2 Atriviba 23:36--24:7)

5 Jehoiakim25planazeniba ikia, Judabaratrivimɨnoto. Egha11planazeni-
bar Jerusalemɨn atrivimɨn ike. Jehoiakim Ikiavɨra Itir Godɨn damazimɨn
arazir kurabagh ami.

6 Jehoiakim Judabar atrivimɨn itir dughiamɨn, Babilonian Atrivim
Nebukatnesar uan mɨdorozir gumaziba ko iza Judan kantri mɨsosi. Egha
Nebukatnesar me abɨragha Atrivim Jehoiakimɨn suiragha kalabuziar
gumazimɨn mɨn senbar a ikegha, a inigha Babilonɨn nguibar ekiamɨn
ghu.

7 Egha Nebukatnesar uaghan Ikiavɨra Itir Godɨn Dɨpenimɨn aven itarir
ekiar maba ko, itarir dozir maba inigha Babilonɨn ghugha, uan atrivir
dɨpenimɨn da arɨki.

8 Atrivim Jehoiakim amizir bizir igharazibar eghaghaniba, akɨnafarir
me kamaghɨn dɨborimɨn iti, Judaba ko, Israelian Atrivibar Eghaghanibar
Akɨnafarim. Akɨnafarir kam uaghan Jehoiakimɨn arazir kuraba ko, an
amizir bizir bar kurarGodbar aghuazibagh eghari. Ezɨ an otarim Jehoiakin,
an danganim inigha atrivimɨn oto.

Jehoiakin Judan atrivimɨn iti
(2 Atriviba 24:8-17)

9 Jehoiakin 8plan azeniba ikia, Judan atrivimɨn oto. Egha 3plan iakɨniba
ko, 10plan aruebara Jerusalemɨn atrivimɨn ike. Egha a Ikiavɨra Itir Godɨn
damazimɨn arazir kurabagh ami.

10 Azenir kamɨn, orangtɨzimɨn dughiam gɨvasava amima, Atrivim
Nebukatnesar mɨdorozir gumaziba amadazɨ, me ghua Jehoiakin isa
kalabuziar gumazimɨn mɨn, a inigha Babilonɨn ghu. Egha mɨdorozir
gumaziba uaghan Ikiavɨra Itir Godɨn Dɨpenimɨn aven itir itarir aghuiba
inigha Babilonɨn ghu. Egha Nebukatnesar Jehoiakinɨn afeziar dozim
Sedekaia gamizɨ, a Juda ko Jerusalemɨn atrivimɨn oto.*

Babilonia Jerusalemia komɨsogha nguibar ekiam ini
(2 Atriviba 24:18--25:21; Jeremaia 52:1-11)

11 Sedekaia 21plan azeniba ikia, Judan atrivimɨn oto. Egha 11plan azeni-
bar Jerusalemɨn atrivimɨn ike.

12 Sedekaia Ikiavɨra Itir God, an Godɨn damazimɨn, arazir kurabagh ami.
Ezɨ akam inigha izir gumazim, Jeremaia, Ikiavɨra Itir Godɨn akamɨn gun a
mɨgeima, a uabɨ abɨrava an akam barazir puvatɨ.

13 Sedekaia bar akaba barazi puvatɨgha, navim giraghan aghuagha,
Ikiavɨra Itir God, Israelian God bagh, uamategh izan aghua. Nebukatnesar
faragha uabɨn gɨnmangasa Akar Gavgavimɨn Sedekaia gamizɨ, a pura Godɨn
ziam dɨbora ghaze, a zurara Nebukatnesarɨn akamɨn gɨntɨgham. Egha
Sedekaia uaghanAtrivimNebukatnesarɨn akaba barazir puvatɨgha, uaman
apengan itir puvatɨ.

14 Ezɨ ofa gamir gumazibar dapaniba ko, gumazamiziba bar moghɨra
akɨrim ragha Ikiavɨra Itir God gasaragha, kantrin igharazibar arazir bar
kurar God bar aghuazibagh amua ghuavɨra iti. Me kamaghɨn amua, Ikiavɨra
Itir Godɨn Dɨpenir Jerusalemɨn itir a ua baghavɨra inabazim gamima, an an
damazimɨnmɨze.

15 Ezɨ men inazir afeziabar God, a uan Dɨpenim ko, uan gumazamizibar
apangkuvigha, ivɨghvɨgha me mɨkɨmasa uan akam inigha izir gumaziba
amangi.

16 Ezɨ gumazamiziba, akam inigha izir gumazibar akabar aghuagha dar
abara me dɨpovavɨra iti, ezɨ Ikiavɨra Itir Godɨn anɨngagharim oto. Egha
an anɨngagharir kam an gumazamizibar ikiavɨra iti, ezɨ me a gitavɨraghan
tuaviba puvatɨ.

36:10: Jeremaia 22:24-30; 24:1-10; 29:1-2; 37:1; Esekiel 17:12-13 * 36:10: 2 Eghaghaniba 36:9
kamaghɨnmɨgei, Jehoiakin 8pla azenibara ikia egha atrivimɨnoto. Ezɨ 2Atriviba 24:8 kamaghɨnmɨgei,

17 Kamaghɨn amizɨ, Ikiavɨra Itir God Babilonɨn atrivim amadazɨ, a uan
mɨdorozir gumazibako izamɨdorozir sababar Judabaghasɨghasɨki. Eghame
Ikiavɨra Itir Godɨn Dɨpenimɨn ghua gumazir igiabav soghezɨ me ariaghire.
Atrivim gumazir igiaba ko, amizir igiaba ko, gumazamizir ghuriba ko,
amughamughiziba sara, bar tongmenapangkuvizir puvatɨ. Ikiavɨra ItirGod
bar Judaba isa Babilonɨn atrivimɨn dafarim gatɨ.

18 Ezɨ Babilonɨn atrivim, Ikiavɨra Itir Godɨn Dɨpenimɨn itir itarir ekiaba
ko, itarir doziba ko, bizir bar aghuiba, ko, Judan atrivim ko, an gumazir
dapanibar bizir bar aghuiba, a bar da inigha Babilonɨn ghu.

19EzɨBabiloniaGodɨnDɨpenimgaborogha Jerusalemavɨnizir dɨvazibabar
ada akaragharɨki. Egha nguibamɨn aven atrivir dɨpenim ko, dɨpenir aghuir
igharaziba bar dagh apongezɨ da isi. Egha bizir iveziba bar pɨn kozibagh
asɨghasɨki.

20 Babilonɨn atrivim gumazamizir mɨdorozimɨn ariaghirezir puvatɨziba
inigha ghuaBabilonɨnkalabuziar gumazamizibarmɨnmearɨki. Ezɨmepura
men ingangarir gumazamizir kɨnibar mɨn ikia ghua, kantri Persia tugha
gavgavigha, Babilon dɨkabɨrazir dughiam oto.

21 Israelia fomɨra uan nguazimɨn ikia, egha 7plan azenibar vaghvagha
dar aven azenir vamɨra avughsazim nguazim ganɨngizir puvatɨ. Kamaghɨn
amizɨ, Ikiavɨra Itir God faragha Jeremaian akam garugha mɨkemezir akam,
guizbangɨram otivasa, Israelia ghua 70plan azenibar Babilonɨn kalabuzi-
abar mɨn iti. Ezɨmen nguazim puram avughsa iti.†

Atrivim Sairus kamaghɨnmɨgei, Judaba uamategh uan nguibamɨnmangɨ
(Esra 1:1-3)

22 Sairus kantri Persian atrivimɨn itir dughiamɨn, an azenir faraghavɨra
zuimɨn, Ikiavɨra Itir God, akam inigha izir gumazim Jeremaia mɨkemezir
akam damightɨ, a guizɨn otivasa, a Sairusɨn nɨghnɨzim fezɨ, an akar kam
osirigha, a isa nguazir an ativagha gariba bagha bar da amangi. Eghtɨ akar
kam nguazir an ativaziba bar dar mangɨtɨ, gumazir akar kam inigha zuiba,
gumazamiziba bagh a dɨponam.

23Kar Persian atrivim Sairusɨnmɨgɨrɨgɨam, “Ikiavɨra Itir God, a Godɨn uan
Nguibamɨn itim, a nguazimɨn itir kantriba bar na ganɨngizɨ, kɨ dagh atifa.
Egha Judan Distrighɨn aven Jerusalemɨn nguibar ekiamɨn, uan Dɨpenimɨn
ingarasa na amɨsefe. Ikiavɨra Itir God, a Israelia ian God, ia an gumazamiz-
iba, ezɨ a ia ko iti. Kamaghɨn amizɨ, ia uamategh Jerusalemɨn nguibamɨn
mavanangam.”

36:17: Jeremaia 21:1-10; 34:1-5 36:19: 1 Atriviba 9:8 36:21: Jeremaia 25:11; 29:10 † 36:21:
NɨOfa Gami 26:33-35, ko Jeremaia 25:11 ko 29:10ɨn gan. 36:23: Aisaia 44:28

Esra Osirizir Akɨnafarim
O

Esra
Akar faragha zuim

Akɨnafarir Esra osirizim, a Judan Atrivibar 2 Eghaghaniba uam adagh
ivɨragha, eghaghanir maba uam ada osiri. 2 Eghaghanibar Akɨnafarimɨn
aven, e gari, osɨmtɨziba Israelia bativizɨ, men avɨrim ghua Babilonɨn kantrin
kalabusɨn iti. Ezɨ Godɨn Dɨpenir Jerusalemɨn itim ko Jerusalemɨn nguibar
ekiamuabɨbar ikuvigha iti. EzɨEzranAkɨnafarimɨn, JudanmaraziBabilonɨn
kalabus ategha uamategha uan nguazimɨn JudanDistrighɨn ize. Eghame ua
Godɨn Dɨpenir igiam Jerusalemɨn an ingari.
Esran Akɨnafarimɨn aven, an akuar pumuning komɨkezim iti.
1. Persian Atrivim Sairus mɨkemezɨ, Judan marazi faragha Babilonɨn

kalabus ategha uamategha Judan Distrighɨn ize (Sapta 1--2).
2. Judaba ua Godɨn Dɨpenimɨn ingarigha, nɨmɨra nɨmɨra ua Godɨn ziam fer

arazibar gɨn zui (Sapta 3--6).
3. Ezɨazenirmabagɨvazɨ, Judanmarazi uamategha Jerusalemɨn izezɨ, Esra

men gumazir dapanimɨn iti. Esra Godɨn Arazibagh fofozir gumazir mam.
EghaGodɨnziamferarazibargɨnmangɨva, anapengan ikɨva, deraghdapiasa
memɨgei (Sapta 7--10).

Israelia uamategha
Juda ko Jerusalemɨn izi

(Sapta 1--2)
Atrivim Sairus ghaze, Judaba uamategh uan nguazimɨnmangam
(2 Eghaghaniba 36:22-23)

1 Sairus kantri Persian atrivimɨn itir dughiamɨn, an azenir faraghavɨra
zuimɨn, Ikiavɨra Itir God, akam inigha izir gumazim Jeremaia mɨkemezir
akam damightɨ, a guizɨn otivasa, Sairusɨn nɨghnɨzim fezɨ, an akar kam
osirigha, a isa nguazir an ativagha gariba bagha bar da amangi. Eghtɨ akar
kam nguazir an ativaziba bar dar mangɨtɨ, gumazir akar kam inigha zuiba,
gumazamiziba bagh a dɨponam.

2Kar Persian Atrivim Sairusɨn mɨgɨrɨgɨam, “Ikiavɨra Itir God, a Godɨn uan
Nguibamɨn itim, a nguazimɨn itir kantriba bar na ganɨngizɨ, kɨ dagh atifa.
Egha Judan Distrighɨn aven Jerusalemɨn nguibar ekiamɨn, uan Dɨpenimɨn
ingarasa na amɨsefe.

3 Eghtɨ gumazir manaba ian tongɨn ikɨ, God me ko ikɨtɨ, me ateghtɨ, me
Jerusalemɨnmavanang Ikiavɨra Itir GodɨnDɨpenimɨn ingar. A Israelian God,
egha Jerusalemɨn itir God.

4 Eghtɨ danganir manabar itir Israelian varazira, ia bar moghɨra men
akuragh bizir aghuiba me danɨngtɨ, me da inigh mangɨ. Ia silva ko gol,
dagheba, asɨziba, ingangarir biziba, ko bizir me Godɨn Dɨpenimɨn ofa
damuamin taba, uan ifongiamɨn gɨnmangɨ da isɨ puramedanɨng. Kar Godɨn
Dɨpenir Jerusalemɨn nguibamɨn ikiamim.”

5Ezɨ Judan anabamkoBenjaminɨn anabamɨn adarazir gumazir dapaniba,
ko ofa gamir gumaziba ko Livain anabamɨn adarasi, me gumazamizir

1:1: Jeremaia 25:11-14; 29:10 1:2: Aisaia 44:28

God men duaba fezɨ me uamategh Jerusalemɨn mangasa ifongeziba, bar
dɨkavigha, Ikiavɨra Itir Godɨn Dɨpenim uam an ingarsɨmangasava ami.

6 Ezɨ men boroghɨn itir darasi, men akurvagha silvan itarir ekiaba ko gol
ko dagheba me ganɨngi. Egha uaghan bizir aghuir ivezim bar pɨn koziba
sarame ganɨngi. EghaGodɨnDɨpenimɨn ofa damuamin asɨziba sara purame
ganɨngi. Egha biziba aterir asɨziba sara uaghan purame ganɨngi.

7 Ezɨ Atrivim Sairus uaghan, Ikiavɨra Itir Godɨn Dɨpenimɨn itir itarir
aghuiba ko, itarir dɨpam apiba sara me ganɨngi. Itariba ko itarir dɨpam
apiba, Atrivim Nebukatnesar fomɨra ghua Israelia ko mɨsogha me abɨragha
Jerusalemɨn da inigha izegha, da isa uan asebar dɨpenim gatɨ.

8 Persian Atrivim Sairus datɨrɨghɨn bizir kaba isava Mitredat ganɨngi, an
atrivimɨn dagɨar dɨpenimɨn garir gumazim. Ezɨ Mitredat da mengegha da
isa Sesbasar ganɨngi, a Judan anabamɨn gumazir dapanir bar ekiam.

9-10Bizir kabar dɨbobonim a kamakɨn: 30plan golɨn itarir ofa damuamiba,
ko 1,000plan silvan itarir ofa damuamiba, ko 29plan itarir igharaziba,
ko 30plan golɨn itarir muziariba, ko 410plan silvan itarir muziariba, ko
1,000plan itariba ko dɨpaba apir itarir guar igharaziba.*

11 Gol ko silvan itarir kaba, bar moghɨra dar dɨbobonim 5,400ɨn tu. Ezɨ
Sesbasar bizir kaba inigha, Israelian igharaziba koBabilonɨnnguibar ekiam
ategha Jerusalemɨn zui.

2
Israelian gumazamizir uamategha Jerusalemɨn ghuezibar dɨbobonim
(Nehemia 7:4-73)

1 Bar fomɨra, Nebukatnesar Babilonɨn atrivimɨn itir dughiamɨn, a ghua
Judabav mɨsogha men gumazamizir avɨrim inigha Babilonɨn kalabusɨn
ikiasa me inigha ize. Egha gɨn gumazamizir avɨrim Babilon ategha iza,
Jerusalem ko Judan danganir mabar iti. Me vaghvagha ua uan inazir
afeziabar nguazibar iti.

2 Judan anabamɨn gumazir dapanibar ziabar kara: Serubabel, Josua,
Nehemia, Seraia, Relaia, Mordekai, Bilsan, Mispar, Bikvai, Rehum, Ko
Bana. Israelian anababar adarazir kalabus ategh uamategh Jerusalemɨn
mangamiba, men ziaba komen dɨbobonim kara:

3-20Parosɨn ovavir boribar gumaziba, men dɨbobonim 2,172ɨn tu.
Ezɨ Sefatian ovavir boribar gumaziba, 372.
Ezɨ Aran ovavir boribar gumaziba, 775.
Ezɨ Pahatmoapɨn ovavir boribar gumaziba, 2,812. (Me Jesua ko Joapɨn
ikɨzimningɨn ovavir boriba.)

Ezɨ Elamɨn ovavir boribar gumaziba, 1,254.
Ezɨ Satun ovavir boribar gumaziba, 945.
Ezɨ Sakain ovavir boribar gumaziba, 760.
Ezɨ Banin ovavir boribar gumaziba, 642.
Ezɨ Bebain ovavir boribar gumaziba, 623.
Ezɨ Asgatɨn ovavir boribar gumaziba, 1,222.
Ezɨ Adonikamɨn ovavir boribar gumaziba, 666.
Ezɨ Bikvain ovavir boribar gumaziba, 2,056.
Ezɨ Adinɨn ovavir boribar gumaziba, 454.
Ezɨ Aterɨn ovavir boribar gumaziba, 98. (An ziar mam. Hesekia.)
Ezɨ Besain ovavir boribar gumaziba, 323,

* 1:9-10: Ves 9 ko 10ɨn aven, Hibrun akam deraghamɨgɨrɨgɨar kamɨnmɨngarim abɨghizir puvatɨ.

Ezɨ Joran ovavir boribar gumaziba, 112.
EzɨHasumɨn ovavir boribar gumaziba, 223.
Ezɨ Gibarɨn ovavir boribar gumaziba, 95.

21-35Kar Judan nguibabar ziaba, gumazir uamategha Judan izeziba, men
inazir afeziaba nguibar kaba fomɨra dar iti, ezɨmenovavir boriba datɨrɨghɨn
uamategha dagh apia. Nguibabar ziaba ko gumazibar dɨbobonibar kara:
Betlehemɨn nguibamɨn gumaziba, 123.
EzɨNetofan nguibamɨn gumaziba, 56.
Ezɨ Anatotɨn nguibamɨn gumaziba, 128.
Ezɨ Asmavetɨn nguibamɨn gumaziba, 42.
Ezɨ Kiriat Jearimɨn nguibam ko Kefiran nguibam ko Berotɨn nguibamɨn
gumaziba, 743.

Ezɨ Rama nguibam ko Geban nguibamɨn gumaziba, 621.
EzɨMikmasɨn nguibamɨn gumaziba, 122.
Ezɨ Betel nguibam ko Ain nguibamɨn gumaziba, 223.
EzɨNebon nguibamɨn gumaziba, 52.
EzɨMakbisɨn nguibamɨn gumaziba, 156.
Ezɨ Elamɨn nguibar igharazimɨn gumaziba, 1,254.
EzɨHarimɨn nguibamɨn gumaziba, 320.
Ezɨ Lotɨn nguibam ko Haditɨn nguibam ko Ono nguibamɨn gumaziba, 725.
Ezɨ Jerikon nguibamɨn gumaziba, 345.
Ezɨ Senan nguibamɨn gumaziba, 3,630.

36-39 Kar ofa gamir gumazibar ikɨzir, uamategha Jerusalemɨn ghueziba,
men gumazibar ziaba komen dɨbobonibar kara:
Jedaian ikɨzim, men inazir afeziam Jesua, an adarasi, 973.
Ezɨ Imerɨn ikɨzimɨn gumaziba, 1,052.
Ezɨ Pasurɨn ikɨzimɨn gumaziba, 1,247.
EzɨHarimɨn ikɨzimɨn gumaziba, 1,017.

40-42EzɨLivain anabamɨnadarazir uamategha Jerusalemɨn ghueziba,men
ziaba komen dɨbobonibar kara:
Jesuan ikɨzim ko Katmielɨn ikɨzimɨn gumaziba, 74. (Ikɨzir kamningɨn
inazir afeziam, Hodavia.)

Ezɨ Godɨn Dɨpenimɨn onger akabar faragha zuir gumaziba, 128. (Ikɨzir
kamɨn inazir afeziam, Asap.)

Ezɨ Godɨn Dɨpenimɨn tiar akar ekiamɨn garir gumaziba, men ikɨzibar
gumaziba, 139. (Men inazir afeziabar ziabar kara: Salum, ko Ater,
Talmon, Akup, Hatita, ko Sobai.)

43-54 Ezɨ Godɨn Dɨpenimɨn ingangarir gumazir uamategha Jerusalemɨn
ghueziba, men ikɨzibar ziabar kara:
Siha ko Hasufa, Tabaot,
Keros, Siaha, Padon ko,
Lebana, Hagaba, Akup ko,
Hagap, Samlai, Hanan ko,
Gidel, Gahar, Reaia ko,
Resin, Nekoda, Gasam ko,
Usa, Pasea, Besai ko,

Asna, Meunim, Nefisim ko,
Bakbuk, Hakufa, Harhur ko,
Baslut, Mehida, Harsa ko,
Barkos, Sisera, Tema ko,
Nesia ko Hatifa.
55-57Ezɨ Solomonɨn ingangarir gumazibar ovavir boribar ziabar kara: me

uaghan uamategha Jerusalemɨn ghue:

Sotai ko Hasoferet, Peruda ko,
Jala, Darkon, Gidel ko,
Sefatia, Hatil, Pokeret, Hasebaim, ko Ami.
58 Godɨn Dɨpenimɨn ingangarir gumazibar ovavir boriba, ko Solomonɨn

ingangarir gumazibar ovavir boriba, men dɨbobonim 392.
59-60Ezɨ Delaian ikɨzim, ko Tobian ikɨzim, ko Nekodan ikɨzim, men gumaz-

ibar dɨbobonim 652. Men nguibabar kara: Telmela, ko Telharsa, Kerup,
Adan ko Imer. Gumazir kaba uari uan inazir afeziabar ziabagh fozir puvatɨ.
Kamaghɨn, me deravɨra uari akaghan kogh suam, me guizbangɨra Israelian
adarasi, o puvatɨ.

61-62 Ezɨ ofa gamir gumazibar ikɨzir kaba, me ziaba itir akɨnafarimɨn
aven gara uarir tongɨn uan inazir afeziabar ziaba bagha ruia dar apizir
puvatɨ. Kamaghɨn amizɨ, me deragha uarigh fozir puvatɨ, me guizbangɨra
ofa gamir gumaziba, o puvatɨ. Men ziabar kara: Habaia, Hakos, ko Barsilai.
Barsilain ikɨzimɨn inazir afeziam fomɨra Gileatɨn Distrighɨn Barsilain ikɨzir
igharazimɨn guivimɨn ike. Egha gumazir kam, uan amuimɨn afeziamɨn ziam
ini. Gumazir 3plan kabar ikɨziba, uan inazir afeziar tamɨn ziar tamɨn apizir
puvatɨzɨ, gumazir dapaniba ghaze, me ofa gamir gumaziba puvatɨ, me pura
gumazir kɨnibar mɨn iti.

63 Ezɨ Judan gavmanɨn gumazir ekiam God bagha ofa gamir daghebar
aman men anogoroke. A ghaze, me mɨzuam ikɨ mangɨtɨ ofa gamir gumazi-
tam otogh, Godɨn ifongiam gɨfoghsɨ, Urim ko Tumimɨn dagɨamningɨn satu
gikararang egh suam, me guizbangɨra ofa gamir gumaziba, o puvatɨ.

64-67 Israelian gumazir uamategha ghueziba barmoghɨra,men dɨbobonim
42,360ɨn tu.

Ezɨmen ingangarir gumaziba ko amizibar dɨbobonim 7,337.
Ezɨmen onger akabar faragha zuir gumazamizibar dɨbobonim 200.
Ezɨ hoziaba 736.
Ezɨ kamelba 435.
Ezɨ donkiba 6,720.
Ezɨ donkin apuriba ko hoziar amebaba uarir ikia otezir nguziba, me mul
dagh arɨgha, 245planmulba inigha ize.

68 Egha Israelia iza Jerusalemɨn itir Godɨn Dɨpenimɨn otivigha, men gu-
mazir dapanir maba, Godɨn Dɨpenim uam an ingarasa uan biziba isa ofan
mɨn puram akurvaghasa ada anɨngi. Me danganir Godɨn Dɨpenim faragha
ikezimɨn an ingaram.

69 Gumazir bizir avɨriba itiba, ko gumazir bizir muziariba itiba, me itir
biziba, me darmɨrara ghua biziba isa da anɨdi. Ezɨ golɨn osɨmtɨzim ghua 500

2:61-62: Dɨboboniba 16:39-40 2:63: Dɨboboniba 27:21

kilogremɨn tu. Ezɨ silvan osɨmtɨzim ghua 2,800 kilogremɨn tuzɨ, ofa gamir
gumazibar korotiaba, da 100pla.

70 Ezɨ ofa gamir gumaziba ko Livain adarasi, ko gumazamizir igharazir
maba, me Jerusalemɨn aven ko an boroghɨn iti. Ezɨ Godɨn Dɨpenimɨn onger
akabar faragha zuir gumazamiziba, ko Godɨn Dɨpenimɨn tiar akar ekiamɨn
garir gumaziba, ko Godɨn Dɨpenimɨn ingangarir gumaziba, me Jerusalemɨn
boroghɨn itir nguibabar apia. Ezɨ Israelian gumazamizir igharaziba uan
nguibar men inazir afeziaba fomɨra apiazibara iti.

Israelia uamategha Godɨn Dɨpenimɨn ingari
3

(Sapta 3--6)

Me uamategha
Godɨn ziam fer arazim gami

1 Israelia bar, deravɨra uan nguibabar apiaghav itima, namba 7ɨn iakɨnim
oto. Ezɨme bar iza navir vamɨra ikia Jerusalemɨn uari akufa.

2 Ezɨ Jehosadakɨn otarim Josua, ko ofa gamir gumazir igharaziba, ko
Sealtielɨn otarim Serubabel uan adarazi ko, me bar uamategha Israelian
God bagha ofa gamir dakozimɨn ingari. Kar, asɨziba tue da bar isia mɨghɨrir
ofabagh amir dakozim. Fomɨra, Godɨn gumazimMoses Osirizir Arazim, me
an gɨn ghua dakozir kamɨn ingari.

3Medistrighɨn kamɨn itir gumazir igharazibar atiatia, egha puvatɨ, me ofa
gamir dakozir faragha ikezimɨn danganim, a gisɨn uam an ingari. Egha me
mɨzaraziba ko guaratɨzibar Ikiavɨra Itir God bagha asɨziba tue da bar isia
mɨghɨrir ofabagh ami.

4EzɨAverpenibar IkiaminDughiarEkiamotozɨ,meMosesOsirizirAraziba
mɨkemezɨmoghɨn amua, bizir God damuasamemɨkemeziba, me dughiabar
zurara asɨziba tue da bar isia mɨghɨrir ofabagh ami.

5 Egha me uaghan dughiabar zurara asɨziba tue da bar isia mɨghɨrir
ofabagh amuavɨra ikia, egha iakɨnir igiamɨn dughiar ekiaba bagha ofabagh
amua, uaghan Ikiavɨra Itir God ua bagha inabazɨ moghɨn, me isar ekiaba
bagha ofaba a ganɨdi. Egha me uaghan uan ifongiamɨn pura danɨngamin
ofabagh ami.

6Gumazamiziba namba 7ɨn iakɨnimɨn dughiar faragha zuir aruemɨn, me
dughiar kamɨn ofan bar isia mɨghɨriba Ikiavɨra Itir God ganɨga iza ghua
kamaghɨra iti. Egha me tɨghar maghɨn Ikiavɨra Itir Godɨn Dɨpenimɨn ingarsɨ
dagɨar ekiar an apengan ikɨ gavgavim a danɨngamiba, tɨghar dar arɨgham.

Me uamategha Godɨn Dɨpenimɨn ingari
7 Persian Atrivim Sairus, Israelian amamangatɨzɨ, me Lebanonɨn

nguazimɨn itir temer sidaba iniam. Kamaghɨn, gumazamiziba dagheba ko
temer olivɨn borem gumazir dapanibagh anɨngizɨ, me da isa Lebanonɨn
kantrin nguibar ekiamning Tair ko Saidon, aningɨn gumazamizibar
amadagha temer kabagh ivese. Ezɨ Tair ko Saidonɨn gumaziba uan temer
sidankaba inighaongarimmoghɨnghua, Jopannguibarekiamɨndaamadazɨ
da ize. Ezɨ Israelia uaghan dagɨaba isava dagɨabar aghorir ingangarir
gumaziba ko dɨpenibar ingarir gumazibagh anɨngi.
2:70: 1 Eghaghaniba 9:2; Nehemia 11:3 3:2: Ua Me Ini 27:1 3:3: Dɨboboniba 28:1-8 3:4:

8 Ezɨ Israelia uamategha Jerusalemɨn izezir dughiamɨn, dughiar maba
ghua azenir pumuning oto. Egha ghua an iakɨnir pumuningɨn otozɨ, ingan-
garim guizbangɨra dɨkafi. Me datɨrɨghɨn Ikiavɨra Itir Godɨn Dɨpenim uam
an ingari. Gumazir dapanim Serubabel, a Sealtielɨn otarim, ko ofa gamir
gumaziba Josua, a Jehosadakɨnotarim, ko aningɨnadarazi bar, kar ofa gamir
gumaziba ko Livaiba ko men marasi, bar kalabuziam ategha uamategha
Jerusalemɨn izeziba, me ingangarir kam gami. Me Livain gumazir 20plan
azenibar ikegha ghuavanadiba, me me isa Ikiavɨra Itir Godɨn Dɨpenimɨn
ingangarimɨn gumazir dapanibar me amɨsefe.

9 Kamaghɨn amizɨ, Jesua uan otariba ko an ikɨzim, kar Livain anabamɨn
gumaziba, me Katmiel uan otariba ko, kar Judan anabamɨn adarasi, me
uari inigha ingangarir kamɨn faragha zui. Ezɨ Henadatɨn ovavir boriba, me
uaghanmen akura. Me uaghan Livain adarasi.

10 Ezɨ dɨpenimɨn ingarir gumaziba, dagɨar ekiaba isa Dɨpenimɨn apengan
ikɨ gavgavim a danɨngasa, da arɨki. Ezɨ dughiar kamra, ofa gamir gumaziba
uan ofa gamir korotiaba aghuigha, sɨghaba sara iza faraghavɨra iza uan
danganim ini. Ezɨ Livaiba, kar Asapɨn adarasi, me vaghvagha tambarinbar
suigha izi. Egha me bar Ikiavɨra Itir Godɨn ziam fe, Israelian Atrivim Devit
fomɨramɨkemezɨmokɨn.

11 Me bar akongegha uarira uari ikarvazir ighiabagh amua Ikiavɨra Itir
Godɨn ziam fava amɨnabi:
“Ikiavɨra Itir God, a bar dera!

Guizbangɨra, a zurara Israelian apangkuvighamamaghɨra iti.”
Me gara guizbangɨra fo, ingangarir gumaziba Ikiavɨra Itir Godɨn Dɨpenimɨn
dagɨar ekiar an apengan ikɨ gavgavim a danɨngamiba, me da arɨghizɨ da iti.
Kamaghɨn amizɨ, me bar uan gavgavibar pamtemɨn tiariba akara Ikiavɨra
Itir Godɨn ziam fe.
12Ofa gamir gumazibar gumazir ghurir avɨriba, ko Livain gumazir ghuriba
ko men anababar gumazir dapanir ghuriba, fomɨra Ikiavɨra Itir Godɨn
Dɨpenir faragha ikezimgɨnɨghnɨgha, egha ingangarir gumazir kabar garima,
me ua Dɨpenimɨn ingarima, me puvɨrama azi. Ezɨ gumazir igharaziba bar
akongegha tiariba akara dei.
13 Araghasɨzim ko azirakam bar ekevezɨ, saghon mar itir gumaziba men
nɨgɨnir dafar kam baragha egha fozir puvatɨ, me araghasi, ome azi. Memen
nɨgɨnimram orasi.

4
Apaniba Israelian ingangarim apɨrasa

1 Ezɨ Juda ko Benjaminɨn anabamɨn apaniba orazima, Israelia kalabus
ategha uamategha iza Ikiavɨra Itir God bagha Dɨpenimɨn ingari. A Israelian
God.

2 Egha me ghua Serubabel ko anababar gumazir dapaniba batogha kam-
aghɨnmemɨgei, “E ia koGodɨnDɨpenimɨn ingarasa. Euaghan ianGodɨnziam
fe. Bar fomɨra, Asirian Atrivim Esarhadon e amadazɨ e iza kantrin kamɨn iti.
Egha e kagh izezir dughiamɨn ikegha iza datɨrɨghɨn, e ianGodbagha ofabagh
amuavɨra iti.”
3:10: 1Eghaghaniba25:1 3:11: 1Eghaghaniba16:34; 2Eghaghaniba5:13; 7:3; OngerAkaba100:5;

3 Ezɨ Serubabel ko Josua ko gumazir dapaniba kamaghɨn me mɨgei, “Ia
en akuragh Ikiavɨra Itir Godɨn Dɨpenimɨn ingaran e aghua. Persian Atrivim
Sairus mɨkemezɨmoghɨn, e uari an ingaram.”

4 Fomɨra nguazir kamɨn izezir gumazir kaba me pazɨ me damuasava
amua ghaze, men naviba ikuvigh egh atiatigh Godɨn Dɨpenimɨn ingangarim
ategham.

5 Egha me dagɨaba isa Persian gavmanɨn ingarir gumazir dapanibagh
anigha Israelian ingangarim aghorɨv kunasa me gaghori. Me kamaghɨn
amua ghua gɨn Atrivim Dariusɨn dughiam oto.

Apaniba Judaba isa kot gatɨ
6 Ezɨ dughiar maba gɨvazɨ, Atrivim Darius aremezɨ, Atrivim Serksis an

danganim inigha Persian atrivimɨn oto. An faraghavɨra zuir dughiaba,
Israelian apaniba akabame gasir akɨnafarim osirigha a bagh anemada.

7Ezɨ gɨn Serksis aremezɨ, AtrivimArtaserksis an danganim inigha Persian
atrivimɨn oto. Ezɨ Bislam ko Mitredat koma Tabel, koma gumazir me ko
ingariba akɨnafarim osirigha Persian Atrivim Artaserksis bagha anemada.
Me Aramɨn akamɨn akɨnafarim osiri. Eghtɨ gumazir a dɨponamim, Persian
akamɨn a gɨgham.*

8 Ezɨ gavmanɨn gumazir faraghavɨra itim Rehum, ko Simsai provinsɨn
kamɨn akɨnafariba osirir gumazimning, aning Jerusalemɨn itir adarazir
kotim gamua Atrivim Artaserksis bagha akɨnafarimɨn kamaghɨn an osiri.

9 “Dughiar aghuim Atrivim, kɨ Rehum nɨn gavmanɨn gumazir
faraghavɨra itim, ko Simsai provinsɨn kamɨn akɨnafariba osirir gumazim.
Ga, ko ingarir gumaziba, me jasba, ko gavmanbar garir gumaziba,
men nguibabar kara: Erekɨn provins, ko Babilonɨn kantrin ekiam ko
Susan nguibar ekiam, a Elamɨn nguazimɨn itir nguibam. E bar nɨ bagha
akɨnafarir kam osiri.

10 Fomɨra atrivir bar ekiam Asurbanipal, gumazamizir maba nguibar
igharazibar men suigha me isa Samarian nguibar ekiam ko Yufretisɨn
Fanemɨn vongɨn itir provinsɨnme afe,me uaghan e ko akɨnafarir kamosiri.”

11 Kar akɨnafarir me osirizim, me an mɨrara akɨnafarir igharazimɨn an
osirigha anemada.

“Atrivim Artaserksis, e nɨn ingangarir gumaziba, e Yufretisɨn Fanemɨn
vongɨn ikia, mɨgɨrɨgɨar maba iti. Egha e akɨnafarir kam nɨ bagha anemadi.

12 O Atrivim, e kamaghsua, nɨ bizir kam gɨfogh. Judaba nɨn provinsɨn
igharaziba ateghauamategha iza Jerusalemɨnnguibar ekiar kurar kamuam
an ingari. Fomɨra nguibar ekiar kamɨn gumazamiziba, atrivimɨn akaba
batozir gumazamiziba, egha me datɨrɨghɨn uan nguibamɨn dagɨar ekiar an
apengan ikia gavgavim a ganɨdiba ko bɨriba ua dar ingaravɨra ikia, egha
anegɨvasava ami.

13O Atrivim, nɨ kamaghɨn fogh, gumazamiziba nguibar ekiar kam uam
an ingarɨva an bɨriba agɨvagh, egh me gavman danɨngamin dagɨaba ko
takisɨn igharazibakouamadanɨngankoghtɨ, gɨnnɨndagɨardɨpenimɨndagɨar
avɨriba puvatɨgham.

4:6: Esta 1:1 * 4:7: Akɨnafarir kamɨnmɨgɨrɨgɨam, ves 4:7 tugha ghua ves 6:18ɨn,meHibrunakamɨn
an osirizir pu. Puvatɨ. Me Aramɨn akamɨn an osiri.

14Nɨ en garava bizibar en akurvasi, kamaghɨn Judaba pazɨ nɨ damuva
aghumsɨzimnɨ danɨngan e aghua. E kamaghsua, akɨnafarir kamnɨ oraghasa
e nɨ bagha an osiri.

15“Ekamaghɨn ifonge, nɨuanakɨnafariba osirir gumazibavmɨkemeghtɨ,
me mangɨ gavmanɨn akɨnafarir nɨn inazir afeziaba fomɨra osirizir os-
iziribar dɨpon. Jerusalemɨn gumazamiziba, akaba barazir puvatɨzir
darasi. Fomɨra inazir afeziabar dughiam, gumazamizir kaba, atriv-
iba ko provinsbar gumazir dapaniba kamaghɨra osɨmtɨziba me ganɨdi.
Egha Jerusalemɨngumazamiziba, atrivibar akababatosi, kamaghɨnamizɨ,
atriviba nguibar ekiar kam gasɨghasɨki.

16 “Kamaghɨn, O Atrivim nɨ foghasa e kamaghɨn nɨ mɨgɨa ghaze, me
ua nguibar ekiar kamɨn ingarɨva, an bɨriba agɨvaghtɨ, nɨ ua Yufretisɨn
Fanemɨn vongɨn provinsɨn kabagh ativaghan kogham.”
Atrivimmen akam ikara

17Ezɨ atrivim kamaghɨnmen akɨnafarimɨn akam ikara:

“Dughiar aghuim. Gavmanɨn gumazir faraghavɨra itim Rehum, ko
provinsɨn akɨnafariba osirir gumazim Simsai, ko gavmanbar garir gu-
mazir igharaziba, ia Samaria ko nguazir igharazir Yufretisɨn Fanemɨn
vongɨn itir provinsɨn itiba, akɨnafarir kam ia bagha zui.

18 “Akɨnafarir ia amadazim, me an gara Persian akamɨn kɨ oraghasame
a gɨgha a dɨbori.

19 Ezɨ kɨ akɨnafariba osirir gumazibav mɨkemezɨ, me akɨnafaribar gara
egha fo, dughiar avɨribar Jerusalemɨn gumazamiziba akaba barazi puvatɨ,
egha atrivibar akaba batosi. Ezɨ guizbangɨra gumazir kurar avɨrim nguibar
ekiar kam gizɨfa.

20Fomɨra atrivir gavgaviba Jerusalemɨn gara ikiava, YufretisɨnFanemɨn
vongɨn itir provinsɨn kaba bar dagh ativagha dar gari. Egha me gavman
danɨngasa gumazamiziba da dagɨaba ko takisɨn igharagha garir avɨriba isi.

21 “Kamaghɨn amizɨ, ia akar gavgavimra me bagh anemangɨ men
anogoreghtɨ,meuanguibarekiarkamɨn ingaranmarkɨ. Eghmenararama
oragh ikɨtɨ kɨmemɨkɨmam.

22 Ia zuamɨramangɨbizirkamdamigh. Iaadamighankoghtɨ,men ingan-
garim en atrivimɨn araziba ko dagɨaba iniamin tuavibagh asɨghasɨgham.”

23Ezɨ me Atrivim Artaserksis da akɨnafarir kam inigha ghua Rehum ko
Simsai ko gavmanbar garir gumazir igharaziba bagha ghua me oraghasa
a dɨbori. Ezɨ me Judan gumazir Jerusalemɨn nguibamɨn itiba, akar bar
gavgavimɨn nguibar ekiar kam uam an ingaranmen anogoroke.

24 Ezɨ Godɨn Dɨpenir Jerusalemɨn itim, an ingangarim pura tugha ma-
maghɨra iti. Egha kamaghɨra ikia ghua Darius Persian atrivimɨn otozir
dughiam, an azenir pumuning oto.†

5
Me ua Godɨn Dɨpenir ingangarim gami

1Dughiarkamɨn,Godɨnakaminigha izir gumazimning,Hagai koSekaraia,
Sekaraia a Idon ovavir borir mam. Aning gumazamizir Jerusalemɨn
nguibam ko Judan nguazimɨn itiba bagha Godɨn akamɨn gun me mɨgei.
4:24: Hagai 1:1; Sekaraia 1:1 † 4:24: Ves 24, an a sapta 4 ves 5ɨn mɨgɨrɨgɨar otevimɨn tugha zui.

Ezɨ 4:6-23, AtrivimDarius aremegha gɨvazɨ, azenir avɨribar gɨn bizir avɨrir otiviziba, an dar gunmɨgei.

Aning Israelian Godɨn ziamɨn gavgavimɨnmɨgei. Godɨn kam bar pɨn ikia me
gatifa.

2 Ezɨ Serubabel, Sealtielɨn otarim, a ko Josua, Jehosadakɨn otarim, aning
Godɨnakam inigha izir gumazir kamningɨnakambaregha, gumaziba inigha
ua JerusalemɨnGodɨnDɨpenimɨn ingari. EzɨGodɨn akam inigha izir gumazir
kamning, men akurvasi.

3 Dughiar kamɨn, Tatenai, Yufretisɨn Fanemɨn vongɨn itir provinsɨn gav-
manɨn gumazir dapanim. A ko Setar Bosenai, ko gumazir aning ko ingarir
igharaziba,me Israelia amir biziba baregha zuamɨra Jerusalemɨn ghu. Egha
GodɨnDɨpenimɨn ingarir gumazibakamaghɨnmenazara, “Tina iamɨkemezɨ,
ia dɨpenir kam uam an ingari.”

4Eghame uaghan Dɨpenimɨn ingarir gumazibar ziaba baghamen azai.
5Ezɨ Godɨn damazim Judabar gumazir dapanibar garavɨra iti. Ezɨ Persian

gavmanɨn gumazir dapanir pumuning gumaziba ingangarim damuanmen
anogoroghezir puvatɨgha, ghua Persian gumazir kaba ua Judaba amir bizir
kamɨn gun mɨgɨa Darius bagh akɨnafarim osirigha, anemadagha mɨzua
ghuav itima, an ikarvazimɨn akam ua ize.

6-7 Tatenai, Yufretisɨn Fanemɨn vongɨn itir provinsɨn gavmanɨn gumazir
dapanim, ko Setar Bosenai, ko gumazir aning ko ingarir igharaziba, me
kamaghɨn Atrivim Darius baghamɨgɨava osiri.

“Atrivim Darius, navir amɨrizim ko dabirabir aghuim nɨ ko ikɨ.
8 “Nɨ kamaghɨn fogh, e Judan Distrighɨn ghuegha gari, Judaba uan

Godɨn Gavgaviba Bar Itimɨn Dɨpenim uam an ingari. Me dagɨar dafar
dɨghoreziba isa, palangɨn ighuvir me ighuvizibagh isɨn da afa zui. Egha
ingangarimme deragh an gara a gamizɨ, a bar deragha zuamɨra ghuavɨra
iti.

9 “Ezɨ e men faragha zuir gumazibar diagha men azara, tinara ian
amamangatɨzɨ, ia Godɨn Dɨpenim uam an ingara ingangarir kabagh ami?

10Egha e uaghanmen gumazir dapanir kabar ziaba baghamen azara, e
ingangarir kamɨn faragha zuir darazir ziabagh fogh, da osirigh nɨmɨkɨmam.

11 “Ezɨ Judaba kamaghɨn e ikara, ‘E overiam ko nguazim gativazir Godɨn
ingangarir gumaziba. En atrivir gavgavir mam fomɨra Dɨpenir kamɨn
ingarigha anegɨvazɨ, e datɨrɨghɨn uam an ingari.

12Fomɨra en inazir afeziaba Godɨn uan Nguibamɨn Itim gamizɨ, an atar-
ava Kaldian gumazim Nebukatnesar, Babilonɨn atrivimɨn amamangatɨzɨ,
a Godɨn Dɨpenim apɨrigha bar a gasɨghasigha, gumazamiziba inigha ghua
Babilonɨn kalabus gatɨ.

13 Ezɨ gɨn Sairus Babilonɨn atrivimɨn itir dughiamɨn, an azenir faragha
zuir kamɨn, an emɨkemezɨ, e ua God Dɨpenimɨn ingari.

14 Fomɨra Jerusalemɨn itir Godɨn Dɨpenimɨn aven, me Godɨn ziam fasa,
gol ko silvan ingarizir itariba ko dɨpaba apir itarir avɨriba iti. Ezɨ Atrivim
Nebukatnesarbarda inighaghuaBabilonɨnuanasemɨndɨpenimɨnadaarɨki.
Ezɨ gɨn Atrivim Sairus itariba ko dɨpaba apir itarir kaba isa en gumazir
mam Sesbasar ganɨngi. Gumazir kam, Atrivim Sairus anemɨsevezɨ, a Judan
Distrighɨn gavmanɨn gumazir dapanimɨn iti.

15 Ezɨ Atrivim Sairus, Sesbasar mɨgɨa ghaze, a ua bizir kaba inigh
Jerusalemɨn mangɨ, danganir Godɨn Dɨpenim faragha ikezimra, uam an
ingarigh bizir kaba an aven dar arɨkigh.
5:2: Hagai1:12; Sekaraia4:6-9 5:12: 2Atriviba25:8-12; 2Eghaghaniba36:17-20; Jeremaia52:12-15

16Kamaghɨn amizɨ, Sesbasar Jerusalemɨn izegha, Godɨn Dɨpenim bagha
uam dagɨar ekiaba isa, Dɨpenimɨn apengan ikɨ gavgavim a danɨngasa, da
arɨki. Dughiar kam iza datɨrɨghɨn ingangarim ghua, egha gɨvazir puvatɨ.’

17 “Atrivim e uari, nɨ uan akɨnafariba osirir gumazibav kemeghtɨ, me
Babilonɨn akɨnafaribar aven Atrivim Sairus mɨkemezir akar kam bagh
deragh rui. Nɨ ti fogham,AtrivimSairus a guizbangɨraGodɨnDɨpenimuam
an ingarasamemɨkeme. Egh nɨ gɨn akam amadagh deragh emɨkɨm suam,
me dɨpenir kam uam an ingaram, o puvatɨgham.”

6
Me uamAtrivim Sairusɨn akaba buri

1 Ezɨ Atrivim Darius mɨkemezɨ, an akɨnafariba osirir gumaziba Babilonɨn
ghugha akɨnafarir Atrivim Sairus osiriziba bagha, gavmanɨn akɨnafaribar
aven da buri.

2 Egha me Babilonɨn dar apizir puvatɨ. Me ghua Midianɨn Provinsɨn itir
nguibar ekiam Ekbatanan tugha ruia akɨnafarir rɨghizir mamɨn api. Ezɨ
akɨnafarir kam kamaghɨnmɨgei:

3 “Sairus atrivimɨn itir dughiamɨn, an azenir faragha zuimɨn, a ghaze,
me ua Jerusalemɨn itir Godɨn Dɨpenimɨn ingaram. Egh danganir kam, me
asɨziba tue da isia mɨghɨrir ofabar amu egh ofan igharazir maba uaghan
da inigh izam. Me Dɨpenim bagh dagɨar ekiaba isɨ dɨpenimɨn apengan ikɨ
gavgavim a danɨngɨsɨ, dar arɨgham. Dɨpenir kamɨn siriam 27mitan tughtɨ,
an arozimmangɨ 27mitan tugh.

4Egh me dɨpenir bɨribar ingarsɨ dagɨar dafaba isɨ abiar 3pla uarigh isɨn
dafɨ ghuavanang otogh, egh temer abiar ighuvir vamɨram a gisɨn datɨgh, egh
ua kamaghɨra an ingar ghuavanang otogh. Egh atrivimɨn dagɨar dɨpenimɨn
dagɨataba inigh bizir kabagh ivezɨva, egh ingangarir gumazibar ivezim
uaghanme danɨng.

5EghmeuaghanGodɨnziam fɨsɨ, gol ko silvan ingarizir itariba kodɨpaba
apir itariba bar da inigh, mangɨ Jerusalemɨn itir Godɨn Dɨpenir igiamɨn
dar arɨkigh. Fomɨra Atrivim Nebukatnesar Jerusalemɨn bizir kaba inigha
Babilonɨn ize. Ezɨ ia datɨrɨghɨn ua da inighmangɨ dar danganibar arɨgh.”

AtrivimDarius ghaze, me ingangarim damumangɨvɨra ikɨ
6 Atrivim Darius, a Sairus fomɨra osirizir akɨnafarimɨn gara fogha, uan

ingangarir gumazir dapanibar akɨnafarim ikaragha kamaghɨn osiri:

“Dughiar aghuim, Tatenai, Yufretisɨn Fanemɨn vongɨn itir provinsɨn
gavmanɨn gumazir dapanim, ko Setar Bosenai, ko gumazir gua ko ingarir
igharaziba, kɨ akar kam ia bagh anemadi. Ia pura Judabar gan, egh Godɨn
Dɨpenimɨn ingangarimmen anogoroghanmarkɨ.

7 Ia me ateghtɨ, Judan Distrighɨn gavmanɨn gumazir faragha zuim ko
men gumazir dapaniba Godɨn Dɨpenim faragha ikezɨ naghɨn uam an ingar.

8 “Kamaghɨn amizɨ, kɨ akar gavgavimɨn kamagh ia mɨgei, ia uaghan
Judan gumazir dapanibar akuragh Dɨpenir kamɨn ingar. Me bizitam bagh
mɨkɨmtɨ, ia bemɨra me bagh a givesegh. Kɨ dagɨar ia Yufretisɨn Fanemɨn
vongɨn itir provinsbar gumazamiziba dama takisɨn mɨn isiba, kɨ dav gei,
kar atrivimɨn dagɨaba. Kamaghɨn ingangarimɨn suighsuighan kogham.

9 Dughiabar zurara, Judan ofa gamir gumaziba, Godɨn uan Nguibam
Itim bagh asɨziba tue da isia mɨghɨrir ofaba, ko ofan igharazir mabar amusɨ,
bizirmanambagh iamɨkɨmtɨ, ia da isɨmedanɨng. Bulmakaun apurir igiaba,

sipsipɨn apuriba, sipsipɨn nguziba owit, amangsɨzim, wainɨn dɨpam, o olivɨn
borem, ia dughiatam ataghɨraghanmarkɨ, ia zurara dughiabar me danɨng.

10 Ia kamaghɨn damutɨ, me Godɨn uan Nguibamɨn Itim ifongezir ofabar
amuva, a komɨkɨmtɨ, a na ko nan otaribagh nɨghnɨgh deragh e damuam.

11 “Kɨ akar gavgavim, ua kamaghɨn ia mɨgei. Tina akam baraghan
kogham, gumazitaba an dɨpenir bɨrimɨn agharitam asigh, anemɨnegh,
an namnam giniva anemɨkɨzagham. Egh me an dɨpenim gasɨghasɨgh a
damutɨ, a mati me bizir bar mɨzɨrɨziba inigha tintinibar dar pozimmɨkɨni.

12God, Jerusalemginabaghaghaze, akagh ikiam. Eghtɨnɨ tina, atrivitam
o gumazir kɨnitam, nɨ akar kam batuegh Godɨn Dɨpenir Jerusalemɨn Itim
gasɨghasightɨ, God pazɨvɨra nɨ damigham. Kɨ Atrivim Darius, akar gavgavir
kam gami. Ia bar deraghvɨra an gɨnmangɨ.”

MeGod baghavɨra Dɨpenir kam amɨsefe
13 Ezɨ gavmanɨn gumazir dapanim Tatenai, ko Setar Bosenai, ko gumazir

aning ko ingarir igharaziba, me Atrivim Dariusɨn akar gavgavim baraki,
egha bar amɨkemezɨmoghɨram ami.

14Kamaghɨn amizɨ, Judan gumazir dapaniba ingangarim bar deraghavɨra
a gamua ghuavɨra iti. Ezɨ Godɨn akam inigha izir gumazimning Hagai,
ko Idon ovavir borim Sekaraia, aning gavgavim me ganɨga me abɨri. Ezɨ
Israelian God mɨkemezɨ moghɨn, me ingaravɨra ikia ghua anegɨfa. Egha
Persian atriviba Sairus ko Darius ko Atrivim Artaserksis, me bar mɨkemezɨ
moghɨra, Judaba Godɨn Dɨpenimɨn ingari.

15 Egha Darius atrivimɨn itir dughiamɨn, me namba 6ɨn azenimɨn, Adarɨn
iakɨnimɨn, namba 3ɨn aruemɨn, me Godɨn Dɨpenim agɨfa.*

16 Egha Israelɨn gumazamiziba bar, ofa gamir gumaziba, Livaiba, ko
gumazamizir kalabus ategha uamategha izezir igharaziba, me bar Godɨn
ziam famin isar ekiam gamua, Godɨn Dɨpenim isa an agharim garɨgha, bar
akongegha ghaze, dɨpenir kam a Godɨn Dɨpenimra.

17MeGodɨn Dɨpenim gɨnɨghnɨghamin ofabagh amua, 100plan bulmakaun
apuriba, 200plan sipsipɨn apuriba, 400plan sipsipɨn nguziba ko 12plan
memen apuriba isa ofabagh ami. Mememen kaba, Israelɨn anababar 12pla
vaghvagha, men arazir kuraba batoghasa dar ofa gami.

18 Egha uaghan me Jerusalemɨn itir Godɨn Dɨpenimɨn arazibar gɨn man-
gasa, ofa gamirgumazibakoLivaibaamɨsevegha, ingangaribako ingangarir
danganibar uame arɨsi. MeMoses Akɨnafarimɨn Osirizɨmoghɨram ami.

God Israelia Gitazir Dughiam,me a gɨnɨghnɨgha isam gami
19 Gɨn izir azenimɨn, iakɨnir faraghavɨra zuimɨn, namba 14ɨn aruem,

gumazamizir kalabus ategha uamategha izezir kaba, God Israelia Gitazir
Dughiam gɨnɨghnɨgha isam gamua bar akonge.

20Ofa gamir gumaziba ko Livaiba ruegha uari akɨrigha Godɨn damazimɨn
zue. Egha Livaiba, God Israelia gitazir ofabar amuasa sipsipɨn nguzibav
soke. Tuavir kamɨn me Israelian kalabus ategha ua izeziba, ko ofa gamir
gumaziba, kome uari bagha ofabagh ami.

21 Ofan me amir asɨzir tuzir kaba, Israelian kalabus ategha ua izeziba,
me bar uari inigha da ame. Ezɨ uaghan nguazir kamɨn itir gumazamizir
igharaziba,me ikɨzir igharazibar arazirmɨzɨrɨzibaategha, Ikiavɨra ItirGodɨn
ziam fasa ifonge, a IsraelianGod,mebar uari inigha ofan kabar asɨzir tuziba
ame.
6:14: Hagai 1:1; Sekaraia 1:1 * 6:15: Judabar iakɨnim Adar, an en iakɨnimning Februari koMasɨn

otifi. 6:19: UaMe Ini 12:1-20

22 Me aruer 7plan bar akuegha Yis Puvatɨzir Bretɨn Isam Damuamin
Dughiam, an isam gami. Me fo, Ikiavɨra Itir God, Asirian atrivim gamizɨ a
me ko navir amɨrizim inigha, Israelia Godɨn Dɨpenimɨn ingangarimɨn men
akura. Kamaghɨn amizɨ, me guizbangɨra bar akonge.

Esra Jerusalemɨn amizir ingangariba

7
(Sapta 7--10)

Esra Jerusalemɨn oto
1-5 Azenir avɨriba gɨvazɨma gɨn, Artaserksis Persian atrivimɨn itima, gu-

mazir mam Babilonɨn iti, an ziam Esra. Esra an Aronɨn ovavir boribar
mav. Esran inazir afeziabar ziabar kara: Esra, a Seraian otarim. Ezɨ Seraia,
Asarian otarim. Ezɨ Asaria, Hilkian otarim. Ezɨ Hilkia, Salumɨn otarim. Ezɨ
Salum, Sadokɨn otarim. Ezɨ Sadok, Ahitupɨn otarim. Ezɨ Ahitup, Amarian
otarim. Ezɨ Amaria, Asarian otarim. Ezɨ Asaria, Meraiotɨn otarim. Ezɨ
Meraiot, Serahian otarim. Ezɨ Serahia, Usin otarim. Ezɨ Usi, Bukin otarim.
Ezɨ Buki, Abisuan otarim. Ezɨ Abisua, Finiasɨn otarim. Ezɨ Finias, Eleasarɨn
otarim. Ezɨ Eleasar, Aron otarim. EzɨAron, a ofa gamir gumazibar dapanim.

6-7 Bar fomɨra Ikiavɨra Itir God, Israelian God, uan Araziba isa Moses
ganɨngi. Ezɨ Esra deravɨra Moses Osirizir Arazibagh fo. Ezɨ dughiabar zu-
rara, God deraghavɨra Esra gami, kamaghɨn Esra bizir tiziba bagha Atrivim
Artaserksisɨn azangsɨsi, ana ganɨdi. Egha Artaserksis atrivimɨn itima, an
namba 7ɨn azenimɨn, Esra Israelian gumazamizir igharaziba ko Babilon
ategha ua Jerusalemɨn zui. Men aven ofa gamir gumaziba ko Livaiba, ko
onger akabar faragha zuir gumaziba, ko Godɨn Dɨpenimɨn garir gumaziba
koma, Godɨn Dɨpenimɨn ingangarimɨn gamir gumaziba.

8-9 Esra me ko, iakɨnir faraghavɨra itimɨn, an aruer farazimɨn Babilon
ategha Jerusalemɨnzui. EzɨGodmenakurazɨ,me iakɨnirnamba5ɨn, anaruer
farazimɨn Jerusalemɨn oto.

10 Esra, Ikiavɨra Itir Godɨn Arazibagh fogh deravɨra dar gɨn mangasa,
pamtemɨn ingarir gumazim. Egha a uaghan arazir God ifongeziba ko bizir
a damuasa me mɨkemeziba, deravɨra Israelian sure damutɨ, me uaghan
deravɨra dar gɨnmangam.

AtrivimArtaserksis, Esra bagha akɨnafarim osiri
11Ofa gamir gumazir kam Esra, a uaghan Godɨn Arazibagh fozir gumaz-

ibar mav, a Ikiavɨra Itir Godɨn Akar Gavgaviba ko arazir God ifongeziba,
a bar dagh fo. Ezɨ dughiar kamɨn, Atrivim Artaserksis akɨnafarir mam
osirigha Esra ganɨngi. Ezɨ akɨnafarim kamaghɨnmɨgei:

12 “Kɨ Atrivim Artaserksis, kɨ kantrin atrivibar atrivir ekiam. Dughiar
aghuim Esra, nɨ ofa gamir gumazim, egha Godɨn Uan Nguibamɨn Itimɨn
Araziba, nɨ bar adagh fo.

13 Kɨ akar gavgavimɨn uan ingangarir gumazibav kemegha ghaze, Is-
raelian gumazamizir datɨrɨghɨn kagh itiba, ko ofa gamir gumaziba, ko
Livaiba, men nɨn gɨn Jerusalemɨnmangɨsɨ ifuegh, eghmemangɨ.

14“Kɨ7plangumazirnɨghnɨzir aghuibanaganɨdibako, enɨamadaghtɨ, nɨ
mangɨ Jerusalem ko Judan gumazamiziba itir danganiba bar dar gan, egh
kamaghɨnme gɨfogham, me Godɨn Arazibar suiragha dar gɨntɨsi, o puvatɨ.
GodɨnArazimɨnAkɨnafarir kam, a nɨnagharimɨn iti, ezɨnɨ an suiraghav iti.

15 Ezɨ kɨ uan fofozir gumaziba ko, gol ko silva ko bizir aghuitaba inigh
Israelian God danɨngasa. Eghtɨ nɨ bizir aghuir kaba inigh mangɨ Godɨn
Dɨpenir Jerusalemɨn itimɨn dar arɨgh.

16Egh uaghan, nɨ Babilonɨn Distrighɨn inizir gol ko silvaba inigh mangɨ.
Egh uaghan, bizir Israelia ko ian ofa gamir gumaziba Jerusalemɨn itir Godɨn
Dɨpenimɨn ingarasa puram anɨngiziba, nɨ da inighmangɨ.

17 “Nɨ deravɨra dagɨabar amu. Nɨ bulmakaun apuriba ko, sipsipɨn
apuriba ko sipsipɨn nguziba, ko wit ko wain, givezegh da inigh mangɨ
Jerusalemɨn itir Godɨn Dɨpenimɨn otogh ofa gamir dakozimɨn ofa damu.

18 Ia ofan kabagh ivezegh gɨvaghtɨ gol ko silvan naba ikɨvɨra ikɨtɨ, nɨ uan
adarazi ko ia uanGod komɨkɨmɨva, an nɨghnɨzim gɨfogh, dagɨar kaba isɨ bizir
a ifongezibagh ives. Egh ia fogh gɨvagh bizir kabara, dagɨar kabar dagh
ivesegh.

19 Ia itaribakodɨpabaapir itarir iauanGodɨnDɨpenimɨnanziamfasame
ia ganɨngiziba, ia da inighmangɨbar da isɨuanGodɨnDɨpenimɨn ada arɨkigh.

20 Eghtɨ bizir kaba oteveghtɨ, ia nan dagɨar dɨpenimɨn na da dagɨataba
inigh bizir otevezir igharaz tabagh ivesegh.

21 “Kɨ Atrivim Artaserksis, nan dagɨar dɨpenimɨn ingangarir gumaziba,
me Yufretisɨn Fanemɨn vongɨn itir provinsɨn iti, ezɨ kɨ akar gavgavim me
ganɨdi. Nanmɨgɨrɨgɨam kamakɨn, ofa gamir gumazir kam Esra, Godɨn uan
Nguibamɨn Itimɨn Araziba, a bar deravɨra dagh fo. A Godɨn Dɨpenimɨn
ingarsɨ, bizir tizim bagh ian azangam, eghtɨ ia zuamɨram a danɨngigh.

22Eghtɨ bizir ia a danɨngamiba, da dɨbononir kam gafighanmarkɨ, Silva
3,400 kilogamra ikɨ, wit 500 beghiabara ikɨ, wain 2,000 litara ikɨ, eghtɨ olivɨn
borem 2,000 litara ikɨ. Eghtɨ amangsɨzim a ifongezɨmoghɨn ia a danɨng.

23 Ia GodɨnUanNguibamɨn Itim, uan Dɨpenim bagha ifongezir biziba, ia
bar ada isɨEzra danɨng. Kɨ kamaghɨn ifonge, Godɨnadarim, na konanboriba
ko nan ovavir borir gɨn otivamiba, bar en ikian kogham.

24 “Ia orakigh, ia ofa gamir gumaziba, ko Livaiba, onger akabar faragha
zuir gumaziba, Godɨn Dɨpenimɨn garir gumaziba, koma Godɨn Dɨpenimɨn
ingangarimgamirgumazibakoGodɨnDɨpenimɨn ingarir gumazir igharaz-
iba, ia takisɨn dagɨabame dam da inianmarkɨ.

25 “Kɨ fo, Esra, nɨn God fofozir bar avɨrim nɨ ganɨngi, kamaghɨn nɨ ingan-
garibar faragha zuir gumaziba ko jasba, amɨseveghtɨ, me gumazamizir
Yufretisɨn Fanemɨn vongɨn ikia Godɨn Arazibar gɨn zuiba, deragh me
gativagh me damu. Egh ian gumazamizitaba deragh Godɨn Arazibagh
foghan koghtɨ, nɨ deraghmen sure damutɨ, me fogh dar gɨnmangam.

26 Eghtɨ gumazitaba nɨn Godɨn Arazibar gɨn mangan kogham, o kɨ
Atrivim Artaserksis, nan akar gavgaviba dar gɨn mangan kogham, eghtɨ nɨ
bar zuamɨra ivezir kurammedanɨngam. Nɨmemɨsueghtɨmearemegh, ome
amadaghtɨmemangɨ saghon itir kantrin igharazitamɨnmangɨ, omen biziba
inigh, o me isɨ kalabus datɨgh.”

Esra Godɨn ziam fe
27 Ezɨ Esra ghaze, “Ikiavɨra Itir God, an en inazir afeziabar God, kɨ bar a

mɨnabagha an ziam fe! An Atrivim Artaserksisɨn nɨghnɨzim fezɨ, a Ikiavɨra
Itir Godɨn Dɨpenir Jerusalemɨn itim deragha a damuasa ifuegha tuavir kam
atɨ.*

7:25: GodɨnAraziba 16:18;Malakai 2:7;Matyu 23:2-3 7:26: Esra 6:11-12 * 7:27: Esra uabɨ sapta
7:27--9:15 osiri, ezɨ gumazir igharazim saptan igharaziba osiri.

28 God nan apangkuvighavɨra ikia, kamaghɨn an atrivim ko nɨghnɨzir
aghuibaatrivimganɨdir gumaziba, koan ingangaribar faraghazuir gumazir
dapaniba nɨghnɨzim me ganɨngizɨ, me nan akurvaghasa bar akonge. Ezɨ
Ikiavɨra Itir God, nan God, a nan akuragha gavgavim na ganɨngizɨ, kɨ
Israeliananababar gumazirdapanir avɨribauabɨngɨn Jerusalemɨnmangasa
men azangsɨzima, me uaghanmangasa ifonge.”

8
Judan gumazir uamategha Jerusalemɨn ghuzibar ziaba

1 Kar Israelian anababar gumazir dapanir Babilonɨn kalabus ategha,
Esrangɨnuamategha Jerusalemɨnghuziba,menziabar kara. Dughiar kamɨn
Artaserksis atrivimɨn iti.

2-3Gersom, a Finiasɨn ikɨzimɨn ovavir boribar mav.
Ezɨ Daniel, Itamarɨn ikɨzimɨn ovavir boribar mav.
EzɨHatus, a Sekanian otarim, egha Devitɨn ikɨzimɨn ovavir boribar mav.
Ezɨ Sekaraia, Parosɨn ikɨzimɨn ovavir boribarmav. Ezɨ an adarazi 150plan
gumaziba Sekaraia ko ghue. Men ikɨzimɨn adarazir, akɨnafarir men
inazir afeziabar ziaba itir mam, me an suira.

4 Ezɨ Elioenai, a Serahian otarim egha Pahatmoapɨn ikɨzimɨn ovavir
boribar mav. Ezɨ an adarazi 200plan gumaziba a ko ghue.

5 Ezɨ Sekania, a Jahasielɨn otarim, ezɨ an adarazir 300plan gumaziba a ko
ghue.*

6EzɨEbet a Jonatanɨnotarim, eghaAdinɨn ikɨzimɨnovavir boribarmav. An
adarazir 50plan gumaziba a ko ghue.

7Ezɨ Jesaia, Atalian otarim. Egha Elamɨn ikɨzimɨn ovavir boribar mav. Ezɨ
an adarazir 70plan gumaziba a ko ghue.

8 Ezɨ Sebadaia, a Maikelɨn otarim, egha Sefatian ikɨzimɨn ovavir boribar
mav. An adarazir 80plan gumaziba a ko ghue.

9 Ezɨ Obadia, a Jehielɨn otarim, egha Joapɨn ikɨzimɨn ovavir boribar mav.
Ezɨ an adarazir 218plan gumaziba a ko ghue.

10Ezɨ Selomit, a Josifianotarim. Anadarazir 160plan gumaziba a ko ghue.†
11Ezɨ Sekaraia, a Bebain otarim, eghaBebain ikɨzimɨnovavir boribarmav.
An adarazir 28plan gumaziba a ko ghue.

12 Ezɨ Johanan, a Hakatanɨn otarim, egha Asgatɨn ikɨzimɨn ovavir boribar
mav. An adarazir 110plan gumaziba a ko ghue.

13 Ezɨ Elifelet ko Juel ko Semaia, me Adonikamɨn ikɨzibar ovavir boriba.
Egha Adonikamɨn adarazir 60plan gumaziba, gumazir kaba ko ghue.
Egha me dughiar kamra me ko ghuzir puvatɨ. Me gɨn dughiar
igharazimɨn ize.

14Ezɨ Utai ko Sakur, aning Bikvain ikɨzimɨn ovavir boribar gumazimning.
Bikvain adarazir 70plan gumaziba aning ko ghu.

Esra Godɨn Dɨpenimɨn aven ingangarim damuasa Livainmarazi amɨsefe
15 Kɨ Esra, kɨ me ko ghua Ahavan nguibar ekiamɨn Faner an amadaghan

zuimɨn gumazamiziba akuvagha, me ko 3plan aruebar danganir kamɨn iti.
Egha kɨ ofa gamir gumazibarmarazir garima, me en tongɨn ti, ezɨ Livain tav
itir puvatɨ.
* 8:5: Hibrun akam deragha mɨgɨrɨgɨar kamɨn mɨngarim abɨghizir puvatɨ. † 8:10: Hibrun akam
deraghamɨgɨrɨgɨar kamɨnmɨngarim abɨghizir puvatɨ.

16Kamaghɨn amizɨ, kɨ gumazir dapanir 9plan diazɨme izi. Gumazir kabar
ziabar kara: Elieser, Ariel, Semaia, Elnatan, Jarip, Elnatanɨn igharazim ko
Natan, Sekaraia komaMesulam. Eghakɨuaghan fofozir aghuim itir gumazir
pumuningɨn dia. Aningɨn ziamning, Joiarip koma Elnatan.

17 Egha kɨ me amadazɨma, me Ido bagha ghue. Ido a Godɨn Dɨpenimɨn
ingangarir gumazim. Egha nguibam Kasifian gumazir dapanim. Kɨ akam
amaga ghaze, a koma, a ko ingarir gumazibar azaraghtɨma, a gumazitaba
amadaghtɨmame izɨ, e ko Godɨn Dɨpenimɨn ingaram.

18Godɨn apangkuvime ko itima, a Livain gumazirmamebagha anemada.
An ziam Serebia, egha Malin adarazir mav. A deraghavɨra ingangaribagh
ami. Ezɨ an otariba ko an adarasi, 18plan gumaziba a ko ize.

19 Ezɨ Ido uaghan Hasabia ko Jesaia amada. Aning Merarin adarazir
gumazimning, egha uan ikɨzimɨn gumazir 20pla ko ize.

20 A uaghan 220plan gumazir Godɨn Dɨpenimɨn ingangarim damuamiba
amangi. Fomɨra Atrivim Devit uan gumazir dapaniba ko, gumazir kabar
inazir afeziabagh inabazɨ, me Livaibar akura. Ezɨ 220plan gumazir kabar
ziaba, akɨnafarir mamɨn iti.

Esra Israelian gumazamiziba ko me bar moghɨra dagheba ategha God ko
mɨgei

21EAhavanFanemɨnboroghɨn ikiava, kɨkamaghɨngumazamizibav gei, “E
dagheba ateghɨva uan Godɨn damazimɨn uari abɨnigham. Egh e Jerusalemɨn
mangamin dughiamɨn, e uarir akuraghsɨ an azaraghtɨ, an e ko en boriba ko
en bizibar ganam.”

22Kɨ kamaghɨnmemɨgei, kɨ tizimbaghavɨra atrivimɨn azangsɨghan aghua,
eghtɨ a tuavimɨn en apanibar e geghuvamin hoziabagh apiaghirir gumaziba
komɨdorozir gumaziba na ganighai.
Kɨ atrivim ko itir dughiamɨn, kɨ kamaghɨn a mɨkeme, “En God a bar

deraghavɨra gumazamizir an gɨn zuibagh ami. A uaghan gumazamizir
an akabar gɨn zuir puvatɨziba, a men atara mɨzazim me gasi.” Kɨ kam-
aghɨn atrivimmɨkeme, kamaghɨn amizɨma, kɨ mɨdorozir gumaziba bagh an
azangsɨghan aghumsɨki.

23 Egha e dagheba ategha uan God ko mɨgeima, an en akam baragha, e
geghuva deraghavɨra e gami.

Ofa gamir gumaziba Godɨn Dɨpenimɨn ofabar amuamin bizibar gan
24 Kɨ Serebia ko Hasabia ko 10plan faraghavɨra zuir ofa gamir gumazir

igharazibamɨsevegha, men diazɨme ize.
25 Bar fomɨra atrivim ko nɨghnɨzir aghuiba a ganɨdir gumaziba, ko gav-

manɨn ingarir gumazir dapaniba, ko Israelian gumazamiziba bar, me sil-
vaba ko golba ko itariba isa Godɨn Dɨpenimɨn aven ingangarim damuasa
na ganɨngi. Ezɨ kɨ da inigha dar osɨmtɨzim mengegha, da isava ofa gamir
gumazir kabagh anɨngi.

26 Bizir kɨ me ganɨngizir kaba, dar osɨmtɨziba kamakɨn: Silvan osɨmtɨzim,
22,000 kilogrem, ezɨ golɨn osɨmtɨzim 3,400 kilogrem, ezɨ 100plan silvan itarir
ekiar kabar osɨmtɨzim, da vaghvagha 34 kilogrem.‡

27 Golɨn itarir ekiar 20pla, dar osɨmtɨzim vaghvagha 8 kilogrem ko 400
grem. Brasɨn itarir ekiar pumuning, me bar deraghavɨra aningɨn ingarizɨ
aning taghtasi, ezɨ aningɨn ivezimmati golɨn itarir ekiar pumuning.

28Ezɨkɨ12planofagamirgumazibaghanɨgakamaghɨnmemɨgei, “Iaoragh.
Ia Ikiavɨra Itir God, en inazir afeziabar God, a ua bagha ia amɨsevezɨ, ia an
‡ 8:26: Hibrun akam deraghamɨgɨrɨgɨar kamɨnmɨngarim abɨghizir puvatɨ.

damazimɨnzueghan ingangarimdamuam. Ezɨkamaghɨra, itaribakodɨpaba
apir itariba uaghan Godɨn damazimɨn zue, egha da an bizibara. Ezɨ silva ko
gol, gumazamiziba uan ifongiamɨn gɨn ghua da isa pura ofan mɨn Ikiavɨra
Itir God ganɨngi.

29 Ia bizir kaba deravɨra dar gan mangɨ Jerusalemɨn Godɨn Dɨpenimɨn
otogh. Egh ia munagh da isɨva, Godɨn Dɨpenimɨn aven itir danganimɨn
mangɨ ofa gamir gumazir ekiaba ko Livaiba ko Israelian ikɨzibar gumazir
dapaniba, ia men damazimɨn bizir kabar osɨmtɨziba meng men agharim
darɨgham.”

30 Kɨ mɨkemegha gɨvazɨma, ofa gamir gumaziba ko Livaiba, me e ko
Jerusalemɨnmangasa, silva ko gol ko itariba isi.

Esrako Judangumazir kalabusɨn ikeziba,meuamategha Jerusalemɨnghue
31 Kar iakɨnir faragha zuimɨn, namba 12ɨn aruemɨn, e Jerusalemɨn man-

gasa Ahavan Fanem ataki. Ezɨ en God e ko ikia, deravɨra en garima, bizir
kuratam tuavimɨn e batozir puvatɨ. Kamaghɨn apaniba iza e mɨsoghezir
puvatɨzɨ, okɨmakɨar gumaziba tuavir mɨriamɨn mongegha uari fava en
mɨkɨrava en biziba okemezir puvatɨ.

32E ghua Jerusalemɨn otivigha, 3plan aruebar avughsa pura iti.
33Egha namba 4ɨn aruemɨn, e Godɨn Dɨpenimɨn ghua silva ko gol ko itarir

kabar osɨmtɨziba mengegha, da isa ofa gamir gumazim Meremot ganɨngi.
Meremot a Urian otarim. A ko Finiasɨn otarim, ofa gamir gumazim Eleasar,
koma Livain gumazir pumuning, Josabat a Jesuan otarim, ko Noadia, a
Binuin otarim kome ganɨngi.

34 Me bar uari inigha bizir kaba deravɨra da mengegha da guragha dar
osɨmtɨzim gɨfogha ghaze, biziba bar iti. Egha da isa akɨnafarimɨn aven
vaghvagha da osiri.

35 Dughiar kamɨn, kalabus ategha ua izezir gumazamiziba bar, asɨzir
maba inigha iza Israelian God bagha asɨziba tue da isia mɨghɨrir ofabar
amuasa. Me Israelian anabar 12pla bagha bulmakaun apurir 12plan ofa
gami. Egha uaghan sipsipɨn apurir 96pla, ko 77plan sipsipɨn nguziba isa ofa
gami. Egha uaghan memen 12pla isa me uan arazir kuraba gɨn amangasa
uaghan dar ofa gami. Asɨzir kaba bar, me avimɨn tue da bar isia mɨghɨrir
ofabar mɨn Ikiavɨra Itir God ganɨngi.

36 Egha uaghan me akɨnafarir atrivim me ganɨngizim isava, Yufretisɨn
Fanemɨn vongɨn itir provinsɨn gumazir dapanim ko, a ko ingarir gumazir
igharazibagh anɨngizɨ me an ganigha, gɨn deravɨra Godɨn gumazamizibagh
amua, Godɨn Dɨpenimɨn ingangarimɨnmen akurvasi.

9
Judan marazi, arazir kurabagh amua God gɨfozir puvatɨzir ikɨzibar guiv-

ibar iti
1 Bizir kaba bar gɨvazɨma, gɨn Israelian gumazir dapaniba iza kamaghɨn

na mɨgei, “Israelian gumazamiziba ko ofa gamir gumazir maba ko Livaiba,
God gɨfozir puvatɨzir darazir saghuiamɨn itir puvatɨghamen arazibagh ami.
Kar arazir kurabagh amir ikɨziba. Me Kenania ko Hitia, Peresia, Jebusia,
Amonia, Moapia, Isipia ko Amoria.

2 Judangumazirmaba, uari kouanotaribabaghamenguivirmabar ikiasa
me ini. Kamaghɨn amizɨ, e God ua bagha amɨsevezir darasi, e God gɨfozir
puvatɨzir gumazamiziba ko porogha men mɨn ami. Gumazir dapaniba ko



Esra 9:3 870 Esra 9:13

ingangarimɨn garir gumaziba kamaghɨn amima, gumazir igharaziba men
gara uaghanmenmɨn ami.”

3Ezɨ kɨmɨgɨrɨgɨar kambaregha, nan navimbar oseme. Ezɨ kɨ uan korotiam
abɨagharigha uan dapanir arɨzim ko ghuamasɨzibar suigha da asiagharɨki.
Ezɨ nan nɨghnɨziba bar otevezɨ kɨ puram aperaghav iti.

4 Kɨ osemegha aperaghav ikia ghuavti guaratɨzimɨn ofa damuamin
dughiamoto. Ezɨ gumazamizibanan garamenmarazi kamaghɨn fo, kalabus
ategha ua izezir gumazamiziba, deravɨra Godɨn gɨn zuir puvatɨgha arazir
kurabagh ami. Egha me Israelian Godɨn akabagh fogha an anɨngagharim
gɨnɨghnɨghabar atiatingi. Eghamenavɨrim iza kɨ aperaghav iti naghɨn tugha
nan gari.

5 Ezɨ guaratɨzimɨn ofa damuamin dughiam otozɨ, kɨ uan korotiar ruarim
ko azenan itir korotiar kɨ abɨaghariziba, da nan mɨkarzimɨn ikiavɨra itima,
kɨ dɨkafi. Egha kɨ Ikiavɨra Itir God, a nan God, an damazimɨn uan tevimning
apɨrigha uan agharimning fegha kamaghɨn God komɨgei,

6 “OGod, nɨ nan God. Kɨ uan guam fegh nɨn ganan bar aghumsɨki, Kɨ fo, en
arazir kuraba bar ekevegha ghua en dapanibagh afiragha bar pɨn ghu. En
osɨmtɨzim bar ekevegha ghua overiamɨnmɨn pɨnmar ghuavanabo.

7 Bar fomɨra, en inazir afeziabar dughiamɨn ikegha iza datɨrɨghɨn, en
arazir kurabar osɨmtɨzim bar ekevegha ikiavɨra iti. En arazir kurar kaba
bangɨn, nɨ en atriviba ko en ofa gamir gumaziba ko e isa, atrivir igharazibar
agharim gatɨzɨ, me iza en suigha emɨsozi e ariaghiri, me en biziba okɨa, egha
kalabuziabar mɨn e atera ghue. E guizbangɨra bar ikuvigha aghumsigha
kamaghɨra iti.

8 “O Ikiavɨra Itir God, nɨ en God, nɨ datɨrɨghɨn en apangkuvigha, en ikiavɨra
itir varazira ataghizɨma, e kalabuziam ategha, deravɨra nɨn nguazir bar
zuezir kamɨn aven iti. Guizbangɨra, nɨ en akurazɨma, e mati kalabusɨn aven
ikiavɨra itima, nɨ gavgavim e ganɨngi. Egha nɨ en akuragha, en damazibagh
amizɨ, e ua deravɨra gari.

9 Guizbangɨra, e mati kalabusɨn itima, en God e ataghizɨ, e kalabusra
ikiavɨra itir puvatɨ. Nɨ en apangkuvigha Persian atrivibar damazimɨn
deraghavɨra e gamua, ikɨrɨmɨrir igiam e ganɨdi. Ezɨ me nɨn Dɨpenir
akaraghirezim uam an ingarasa en amamangarɨsi. Egha en akurvazima, e
kagh Juda ko Jerusalemɨn deravɨra iti.

10 “O en God, bizir kaba bar otivizɨ, e datɨrɨghɨn uamanmaghɨnmɨkɨmam?
Nɨ arazir aghuibar e gamima, e nɨn akar bar gavgaviba barazir puvatɨ.

11 Nɨn akam inigha izir gumaziba, me nɨn ingangarir gumaziba, me nɨn
akar gavgavim isa kamaghɨn e mɨgei, nguazir e aven mangɨ iniamim, a nɨn
damazimɨn zuezir puvatɨ. Ezɨ, guizbangɨra, gumazamizir nguazir kamɨn
itiba,menarazibabarmɨzeghabar ikufi. Ezɨmenarazirkurarkabanguazim
bar anevara.

12 Kamaghɨn amizɨ, ia uan guiviba men otaribar anɨngan markɨ. Egh
uan otariba men guivibar anɨngan markɨ. Egh me deravɨra ikɨsɨ ia men
akurvaghanmarkɨ. Eghmedamuamin biziba, iamen akurvaghanmarkɨ. Ia
deraghvɨra nan akam baregh, egh deravɨra dapiagh gavgavigham. Eghtɨ ian
ovavir boriba nguazir kamɨn deravɨra dapiagh gavgavigh, nguazir kamɨn
dagher aghuibar amɨmamaghɨra ikiam.

13 “Bar guizbangɨra, nɨ kamaghɨn e mɨkemezɨ, e nɨn akam baraghizir
puvatɨgha, arazir kurar avɨrim gamua osɨmtɨzir ekiam en iti. Ezɨ puvatɨ, nɨ e
9:5: UaMe Ini 9:29; 9:33 9:6: 2 Eghaghaniba 28:9; Esra 9:13-15; AkarMogomem18:5 9:8: Esra

9:13; 9:15; Aisaia 22:23 9:12: UaMe Ini 34:11-16; Godɨn Araziba 7:1-5

gasɨghasɨghabareagɨvazirpuvatɨ. Nɨenmarazi ataghizɨmavarazira ikiavɨra
ikia kati.

14E bizir kabagh fo, egh e tizim bagh nɨn Akar Gavgaviba bareghan kogh,
ua gumaziba ko amizir arazir kurabagh amiba, emen ikiam? Kar bar arazir
kuram. E fo, e kamaghɨn damightɨma, nɨ en anɨngagheghtɨ, en ikiavɨra itir
varazira me ua ikian kogham.

15 O Ikiavɨra Itir God, nɨ Israelian God, nɨ arazir aghuibaram ami. Ezɨ e
arazir kurabagh amima, nɨ pazavɨra e gamima, en ikiavɨra itir varazira iti.
Egha e fo, e nɨn boroghɨn mangasava, e gumazamizir aghuiba puvatɨ. E
arazir kurabagh amir gumazamiziba, egha e osɨmtɨzim ikia, nɨn damazimɨn
tuivan ibura.”

10
MeGod gɨfozir puvatɨzir amizibar ikian koghamin arazimɨn akam akɨri

1 Egha Esra, Godɨn Dɨpenimɨn tiar akamɨn boroghɨn ikia nguazir kamɨn
guivibar ikiamin arazimɨn osemegha, God ko mɨgɨa nguazimɨn uabɨ eku-
nigha irɨghav ikia azia arazir kurar kabar gun mɨgɨavɨra iti. Ezɨ Israelian
gumaziba ko amiziba, ko borir bar avɨrim, bar izava anekɨarugha uaghan
puvɨrama aziava arai.

2Ezɨ Sekania, a Jehielɨn otarim, egha Elamɨn ikɨzimɨnmav, a iza kamaghɨn
Esra mɨgei, “Bar guizbangɨra, e Godɨn akam batuegha God gɨfozir puvatɨzir
amizibar iti. Ezɨ tuavir mam iti, eghtɨ Israelian gumazamiziba tɨghar ua
nɨghnɨzir gavgavim Godɨn ikiam.

3E datɨrɨghɨn uanGod ko akar gavgavim akɨrighmɨkɨmsuam, e uan amuir
en gɨn zuir kaba komen boriba, isɨ uame amangightɨ, me ua uan nguibabar
mangam. Nɨ ko gumazir Godɨn Akar Gavgavibar apengan itir igharaziba, ia
e mɨkɨm. Eghtɨ Godɨn Arazibamanmaghɨn damusɨ emɨkɨmtɨ, e a damuam.

4Nɨ dɨkavigh tugh, kar nɨn ingangarir nɨ damuamim. E nɨ ko navir vamɨra
ikia nɨn gɨrakɨrangɨn iti. Eghtɨ nɨ gavgavigh a damu.”

5 Kamaghɨn amizɨ, Esra dɨkavigha ofa gamir gumazibar, gumazir da-
paniba ko Livaiba ko Israelia mɨkeme, eghtɨ me Sekania mɨkemezɨ moghɨn,
akar dɨkɨrɨzim God ko a damuam. Eghame akar kam akɨri.

6Ezɨ Esra Godɨn Dɨpenimɨn tiar akam ategha Eliasipɨn otarim, Jehohanan
itir danganimɨn ghugha, dɨmagarir kamɨn aziava, Israelian kalabus ategha
ua izezibar arazir kurar kam gɨnɨghnɨgha, daghetam ko dɨpatam amezir
puvatɨ.

7 Ezɨ me akam amadagha ghaze, Juda ko Jerusalemɨn itir kalabus ategha
ua izezir gumaziba, me bar izɨ Jerusalemɨn uari akufagh.

8 Ezɨ gumazir dapaniba ko ingangaribar garir gumaziba akar gavgavim
me ganɨga ghaze, dughiar 3pla tɨghar otogh gɨvamimɨn, ia bar izɨ. Eghtɨ
gumazitam izeghan koghtɨ, e an biziba a dama da iniam. Egh Israelian
gumazamizibar tongɨn a batuegham.

9 Ezɨ 3plan dughiar kaba otogha gɨfa. Kar iakɨnir namba 9ɨn, an aruer
namba 20, Judan anabamɨn gumazamiziba ko Benjaminɨn anabamɨn gu-
mazamiziba bar iza Jerusalemɨn otifi. Egha me Godɨn Dɨpenimɨn boroghɨn
uari akuvamin danganimɨn apia. Ezɨ maburan amozim arɨki. Me osɨmtɨzir
kamɨn mɨgɨrɨgɨaba baraghasa nɨghnɨgha atiatia itima, amozim iza mam-
aghɨra iti, ezɨme arugharugha nɨsi.

10 Ezɨ ofa gamir gumazim Esra dɨkavigha tugha kamaghɨn me mɨgei, “Ia
nguazir kamɨn ikɨzibar amizirGod gɨfozir puvatɨzibar iti, ezɨ arazir kamɨn, ia
9:15: Daniel 9:14; Rom 3:19; 1 Korin 15:17

Godɨn akam batoke. Egha Israelian arazir kuram osɨmtɨzim gamima, a bar
ekefe.

11 Ia oragh. Ia datɨrɨghɨn, uanarazir kurabar gun Ikiavɨra ItirGodɨnmɨkɨm,
a ian inazir afeziabar God. Egh a ifongezir arazibara ia dar amu. Egh en
nguazimɨn itir ikɨzibar gumazamiziba ko poghan markɨ. Egh uaghan God
gɨfozir puvatɨzir amizir ia itiba batokegh.”

12 Ezɨ gumazamizir kaba bar pamtemɨn kamaghɨn mɨgei, “Bar
guizbangɨra! E nɨmɨgei moghɨra damuam.”

13 Egha me uaghan kamaghɨn mɨgei, “En avɨrim bar ekefe. Ezɨ amozim
uaghan ekevegha pamten izi, eghtɨ e purama azenimɨn kamagh mɨtivigh
ikɨ akam akɨran kogham. Osɨmtɨzir e amizir kam, e aruer vamɨra o aruer
pumuningɨn anekɨrighan koghan. En avɨrim, arazir kurar kam uaghan an
aven ti. Ezɨ e zuamɨra uari akɨrighan kogham.

14 Ia en amamangatɨghtɨma, en gumazir dapanibara ikɨva e bagh osɨmtɨzir
kamakɨr. Iadughiatabaamɨseveghtɨ, gumaziramizirGodgɨfozirpuvatɨzibar
itiba, vaghvagha izɨtɨ, nguibaba vaghvagh men gumazir dapaniba ko jasba,
me ko bizir kam akɨram. Eghtɨ tuavir kamɨn en Godɨn anɨngagharir kuram e
ataghɨragham.”

15Gumazibabarmɨgɨrɨgɨarkamɨnamamangatɨzɨ, AsahelɨnotarimJonatan,
ko Tikvan otarim Jasea, aning aghua. Ezɨ Livain gumazim Sabetai koma
Mesulam, aning uaghan aghuagha Jonatan koma Jasean nɨghnɨzim bagha
gavgafi.

16 Ezɨ kalabus ategha izezir darasi, nɨghnɨzir kam gifonge. Ezɨ ofa gamir
gumazim Esra, gumazir dapaniba amɨsevegha men ziaba osiri, me vagh-
vagha uan anababar ikɨzibar gumazir dapaniba. Ezɨ namba 10ɨn iakɨnimɨn,
an aruer faragha zuimɨn, me apiagha osɨmtɨzir kamɨn garava a tuisɨsi.

17Ezɨ iakɨnir 3plan gɨn, gumazir ikɨzir igharazibar amizibar itiba, memen
osɨmtɨzir kaba akɨrigha gɨfa.

Amizir God gɨfozir puvatɨzibar pabar ziaba
18Kar, ofa gamir gumazir God gɨfozir puvatɨzir amizibar itiba, men ziabar

kara:

Masea ko Elieser ko Jarip ko Gedalia. Me Josuan ikɨzim. Ezɨ Josua
Jehosadakɨn otarim.

19Me uan amuiba batueghasa, akar gavgavim akɨri. Me kamaghɨn fo, me
arazir kuramɨn osɨmtɨzim iti. Egha men osɨmtɨzim bangɨn me vaghvagha
sipsipɨn apurir mam inigha Godɨn ofa gami, eghtɨ God men arazir kuramɨn
osɨmtɨzim gɨn amadagham.

20EzɨHanani ko Sebadaia, aning Imerɨn ikɨzimɨn ovavir otarimning.
21 Ezɨ Harimɨn ovavir boribar marasi, men ziabar kara: Masea, Elaija,
Semaia Jehiel koma Usia.

22 Ezɨ Pasurɨn ovavir boribar marasi, men ziabar kara: Elioenai, Masea,
Ismael, Netanel, Josabat koma Elasa.

23Kar Livain gumazir amizir God gɨfozir puvatɨzibar itibar ziaba:
Josabat, Simei, Kelaia, an ziar mam, Kelita, ko Petahia, Juda ko Elieser.

24 Ezɨ Godɨn Dɨpenimɨn onger akabar faragha zuir gumazibar mav, a God
gɨfozir puvatɨzir amizimɨn iti, a Eliasip, a uabɨra.

Ezɨ Godɨn Dɨpenimɨn tiar akar ekiamɨn garir gumaziba, God gɨfozir pu-
vatɨzir amizibar itiba, men ziabar kara: Salum, Telem ko Uri.

25Ezɨ Israelian gumazir igharaziba, me God gɨfozir puvatɨzir amizibar iti,
men ziabar kara:

Ramia, Isia, Malkia, Mijamin, ko Eleasar ezɨ mav Malkia ko Benaia, kar
Parosɨn ikɨzimɨn ovavir boriba.

26 Ezɨ Matania, Sekaraia, Jehiel, Apdi, Jeremot ko Elaija. Kar Elamɨn
ikɨzimɨn ovavir boriba.

27 Ezɨ Elioenai, Eliasip, Matania, Jeremot, Sabat, koma Asisa. Kar Satun
ikɨzimɨn ovavir boriba.

28 Jehohanan, Hanania, Sabai, koAtlai. Kar Bebain ikɨzimɨnovavir boriba.
29 Mesulam, Maluk, Adaia, Jasup, Seal ko Jeremot. Kar Banin ikɨzimɨn
ovavir boriba.

30 Atna, Kelal, Benaia, Masea, Matania, Besalel, Binui, ko Manase. Kar
Pahatmoapɨn ikɨzimɨn ovavir boriba.

31-32Elieser, Isiya, Malkia, Semaia, Simeon, Benjamin, Maluk, ko Semaria.
Kar Harimɨn ikɨzimɨn ovavir boriba.

33 Matenai, Matata, Sabat, Elifelet, Jeremai, Manase, ko Simei. Kar
Hasumɨn ikɨzimɨn ovavir boriba.

34-42Madai, Amram, Uel, Benaia, Bedea, Keluhi, Vania, Meremot, Eliasip,
Matania, Matenai, Jasu, Bani, Binui, Simei, Selemia, Natan, Adaia,
Maknadebai, Sasai, Sarai, Asarel, ko Selemian. Semaria, Salum,Amaria,
ko Josep. Kar Banin ikɨzimɨn ovavir boriba.

43 Jeiel, Matitia, Sabat, Sebina, Jadai, Joel, ko Benaia. Kar Nebon ikɨzimɨn
ovavir boriba.

44Gumazir kabanang, bar God gɨfozir puvatɨzir amiziba inigha dar iti, ezɨ
amizir kabar marazi boriba bategha gɨfa. Ezɨ Israelian gumazir kaba uan
amuiba ko borir kaba batoghezɨ, me uamategha uan nguibabar ghue.*

* 10:44: Hibrun akam deraghamɨgɨrɨgɨar kamɨnmɨngarim abɨghizir puvatɨ.

Nehemia Osirizir Akɨnafarim
O

Nehemia
Akar faragha zuim

Fomɨra, Nehemian Akɨnafarim, a Esran Akɨnafarir akuar mamɨn mɨn
iti. Kamaghɨn amizɨ, akɨnafarir kam uaghan, Judan Atrivibar Eghaghanir
Namba 2 uam a givɨragha, eghaghanir maba uam ada osiri. Nehemian
Akɨnafarim akuar 3pla iti.
1. Persian atrivim, Judabar ganasa Nehemia amɨsefe, ezɨ Nehemia

Jerusalemɨn ghugha, an dɨvazir bar mɨtiar gavgavim uam an ingarasa
Judabar arira. Egha uaghan men dabirabim ko Godɨn ziam fer ingangariba
akɨravamen akurvasi (Sapta 1--7).
2. EsraGodɨnAkarGavgavibadɨborima, gumazamizibauanarazir kuraba

aghuri (Sapta 8 ko 9).
3. Nehemia Jerusalemgativaghaamizirbizibareghaghanir igharaziba, da

uaghan iti (Sapta 10--13).
Akɨnafarir kamɨn danganir avɨriba da Nehemian arazibagh eghari. A

gumazir Ikiavɨra Itir Godɨn apengan ikia zurara a komɨgeim.
Nehemia ua Jerusalemɨn dɨvazir barmɨtiar

gavgavimɨn ingari
(Sapta 1--7)
Jerusalem ikuvighavɨra iti, ezɨ bizir kam bangɨn, Nehemia bar oseme

1Eghaghanir kam, Hakalian otarim Nehemia an osiri.
Bar fomɨra Artaserksis atrivimɨn itima, an azenir 20ɨn aven, Kislevɨn

iakɨnim oto. Ezɨ kɨ Nehemia kɨ Susan nguibar ekiamɨn iti, a gavmanɨn
faragha zuir nguibar ekiam.*

2Ezɨ dughiar kamɨn Hanani nan aveghbuar mam ko gumazir bɨzir maba,
Judan kantrin ategha iza Susan nguibar ekiamɨn otifi. Ezɨ kɨ me batogha
fofoghasa kamaghɨnmen azara, Judan gumazamizir Babilonɨn kalabuziam
ategha ghueziba, me ti Jerusalemɨn nguibamɨn otivigha deragha iti, o pu-
vatɨ? Ezɨ Jerusalemɨn nguibam uaghan deragha iti, o puvatɨ?

3Ezɨmekamaghɨnmɨgei, “Puvatɨ. Gumazamizir Babilonɨn kalabus ategha
uan nguazimɨn ghuezir varazira, me osɨmtɨzir ekiam iti. Ezɨ Ekiam gɨfozir
puvatɨgha Jerusalemɨn boroghɨn itiba, me paza me gamizɨ me aghumsɨzir
ekiam iti. Ezɨ Jerusalem avɨnizir dɨvazir bar mɨtiar gavgavim ikuvighavɨra
iti. Ezɨ dɨvazir tiar akar avim fomɨra isiziba, da uaghan kamaghɨra iti.
Jerusalemia dar ingarizir puvatɨ.”

4 Ezɨ kɨ akar kam baregha aperaghav ikia puv azi. Egha bar osemegha
dughiarmaba kɨ dagheba tagha, Godɨn UanNguibamɨn Itim komɨgɨavɨra iti.

5Egha kɨ kamaghɨn God komɨgei:
“O Ikiavɨra Itir Godɨn Uan Nguibamɨn Itim, nɨ gavgavir ekiam itima,

gumazamiziba nɨn atiatia nɨn apengan iti. Nɨ Akar Dɨkɨrɨzir Gavgavim e
koma a gamua, an gɨn ghua, egh nɨ akar dɨkɨrɨzir kam ateghan kogham.

* 1:1: Iakɨnim Kislev, a Israelian iakɨnir namba 9, egha an en iakɨnimning Novemba ko Disemban
otifi.

Eghtɨ gumazamizir nɨ gifongeghanɨnAkarGavgavibar gɨnzuiba, nɨ zurara
bar men apangkuvavɨra iti.

6O God, kɨ nɨn ingangarir gumazim, arueba ko dɨmagariba kɨ Israelian
akurvaghasa nɨn azangsɨsi, me nɨn ingangarir gumazamiziba. Kamagh
amizɨ kɨ kamaghɨn ifonge, nɨ kuarim atɨgh deravɨra nan azangsɨzim baragh.
Kɨ guizbangɨra kamaghɨnnɨn damazimɨnmɨgɨa ghaze, kɨ uan inazir afeziaba
ko, arazir kuramgamigha gɨfa. Ezɨ erarapu. Puvatɨ, Israelian gumazamiziba
bar uaghan arazir kuram gami.

7 E nɨn damazimɨn arazir kuram gami. Fomɨra nɨ uan Akar Gavgaviba,
ko arazir nɨ ifongeziba, ko bizir nɨ damuasa e mɨkemeziba, nɨ e bagha uan
ingangarir gumazimMoses ganɨngi, ezɨ e datɨrɨghɨn dar gɨn zuir puvatɨ.

8-9 “Akar Gavgavir nɨ fomɨra isaMoses ganɨngizim, nɨ a gɨnɨghnɨgh, egh a
gɨnamanganmarkɨ. Nɨkamaghɨnmɨgɨa ghaze, ‘Ia Israelian gumazamiziba
akɨrim na gasaraghtɨ, kɨ ia batueghtɨ, ia tintinibar mangɨ Kantrin Igharaz-
ibar Gumazamizibar tongɨn ikiam. Egh gɨn, dughiar ia saghon itir kantrin
kamɨn, ia navibagh iragh ua na bagh izɨ nan akamɨn gɨn mangam. Eghtɨ
kɨ nguazir ua bagha mɨsevezim, a nan ziam famin danganim, kɨ ian aku
an mangam. Ia kantrin bar saghon itibar ikɨtɨ, kɨ ua ia inigh izam.’ E ua
nɨ bagha ize, kamaghɨn kɨ nɨn azai, nɨ uan akar dɨkɨrɨzimɨn gɨn mangɨ en
akurvagh.

10 “E Israelia nɨn ingangarir gumazamizibarmɨn iti. Egha e nɨn gumaza-
mizibara. Nɨ uan gavgavir ekiamɨn, nɨ apanibar agharibar uam e inizɨ e
ariaghirezir puvatɨ.

11 O Ekiam, e Israelia, e nɨn ingangarir gumazamiziba, e bar nɨ gi-
fongegha egha nɨn ziam fe. Kɨ kamaghɨn ifonge, nɨ Israelian azangsɨziba
baragh. Egh kɨ uaghan, kamaghɨn ifonge, nɨ nan azangsɨzim baragh, kɨ nɨn
ingangarir gumazim. Kɨ mangɨ atrivimɨn ganamin dughiamɨn, nɨ atrivim
damightɨ, a nan apangkuvigh egh nan akuragh.”
Kɨ atrivimɨn ingangarir gumazimɨn itir dughiamɨn, kɨ kamaghɨn God ko

mɨgei. Nan ingangarim kamakɨn, kɨ atrivimɨn wainɨn dɨpamɨn gara a bagha
a inigha izima an anepi.

2
Nehemia Jerusalemɨn zui

1Ezɨ iakɨnir4plagɨvazɨ, dughiarmamAtrivimArtaserksis apima, kɨwainɨn
dɨpam inighaabagha izi. Dughiababarkɨ ingangarir kamgamuanannavim
ko guam bar dera. Ezɨ dughiar kam nan navim bar osemezɨ nan guam bar
derazir puvatɨ.

2 Ezɨ atrivim nan azara, “Manmagh amizɨ nɨn guam ikufi? Nɨ arei puvatɨ,
egha nɨ bizitam bagha navim ikufi?” Ame. Kɨ akar kam baregha dɨgavir
kuram gami.

3 Egha kɨ kamaghɨn atrivim mɨgei, “O atrivim, nɨ dughiar ruarimɨn de-
ravɨra ikiam. Guizbangɨra, nan navim bar oseme. Nguibar ekiar me nan
inazir afeziaba afazim, a bar ikuvighavɨra iti. Ezɨdɨvazir bar gavgavir kamɨn
tiar akaba, avim fomɨra dar isizɨ, da uaghan kamaghɨra iti. Kɨ bizir kam
gɨnɨghnɨgha bar oseme.”

4 Atrivim akar kam baregha kamaghɨn nan azara, “Kɨ datɨrɨghɨn nɨ bagh
tizim damuasa nɨ ifonge?”
1:7: Godɨn Araziba 28:14; Daniel 9:5 1:8-9: Ofa Gami 26:33; Godɨn Araziba 12:5; 30:1-5 2:3: 2

Ezɨ kɨ zuamɨra uan navir averiamɨn aven uabɨn akurvaghasa Godɨn Uan
Nguibamɨn Itimɨn azara.

5 Egha kɨ kamaghɨn atrivim mɨgei, “O atrivim, ga uaning, nɨn navim nan
deraghtɨ, kɨ bizitam bagh nɨn azangam. Kamaghɨn, Nɨ ifuegh na amadaghtɨ,
kɨ Judan nguazimɨn mangɨ nguibar ekiar uan inazir afeziabar mozibar
itimɨn otogh, uan namakabar akuragh, ua uan nguibar ekiamɨn ingaram.”

6 Kɨ atrivim ko mɨgeima, ezɨ atrivimɨn amuim an mɨn aperaghav iti.
Atrivim na baregha ghaze, “A dera, nɨ mangɨ. Nɨ dughiar ruarim o ote-
vimɨn Judan nguazimɨn ikiam o? Nɨ manadɨzoghɨn ua izam?” Ezɨ kɨ uan
nɨghnɨzimɨn gun amɨgei.

7 Ezɨ kɨ atrivim akɨnafarim Yufretisɨn Fanemɨn vongɨn itir provinsɨn,
gavmanɨn gumazir dapaniba bagha osirizir akɨnafarim bagha an azara.
Eghtɨ akɨnafarir kabamemɨkemeghtɨ, mena ateghtɨ kɨmennguibar ekiamɨn
mangɨ, Judan Distrighɨn otogham.

8 Ezɨ uaghan kɨ Asap bagh akɨnafaritam osirasa atrivimɨn azara, gumazir
kam Atrivimɨn ruaribar gari. Akɨnafarir kam amɨkemeghtɨ a temer taba na
danightɨma kɨ da abɨgham. Eghtɨ ter ararir kabarme Jerusalemɨn dɨvazimɨn
tiar akabar ingarɨva, uaghan dɨpenir dɨvazir gavgavim itimɨn tiar akamɨn
ingarightɨ, mɨdorozir gumaziba an ikɨGodɨn Dɨpenimɨn ganam. Egh uaghan
nan dɨpenim sara ingaram. Dughiar kamɨn, God na ko ikia nan akurvasi.
Kamaghɨn amizɨ, atrivim bizir kabar nan amamangatɨ.

9 Egha atrivim mɨdorozir gumazir dapanir maba, ko mɨdorozir gumazir
hoziabagh apiazir maba, me amadazɨ, me iza na ko tuavimɨn ghuavɨra iti.
Egha e ghua Yufretisɨn Fanemɨn vongɨn itir provinsɨn otifi. Egha atrivimɨn
akɨnafarim isa provinsɨn kamɨn gavmanɨn garir gumazibagh anɨngi.

10 Ezɨ Bethoronɨn nguibamɨn gumazim Senbalat ko, Tobia an Amonian
ikɨzimɨn ingangarir gumazir ekiar mam, aning orazi, kɨ Israelian akur-
vaghasa izi. Ezɨ aning bar na baseme.

11Kamaghɨn amizɨ, kɨ Jerusalemɨn otogha 3plan dughiabar pura iti.
12 God fomɨra Jerusalem bagh damuamin nɨghnɨzir kam nan navir ave-

riamɨnavenna ganɨngi. Ezɨdughiar kamɨn, kɨ gumazitammɨkemezir puvatɨ.
Egha kɨ ikia ghua dɨmagarir arɨzimɨn dɨkavigha gumazir maba ko, e apiazir
danganir kam ategha nguibar ekiamɨn dɨvazimɨn gari. Kɨ uabɨra uan donki
gaperagha zui, ezɨmarazi uan suebar zui.

13 Dɨmagarim ikiavɨra itima, kɨ gumazir vabara ko, e nguibar ekiam
ategha, Aruem Uaghiri Naghɨn Tiar Akamɨn azenan zui, kar me kamaghɨn
dɨborim, Danganir Zarimɨn Tiar Akam. Egha e ragha sautɨn amadaghan
ghua mozir pam gita, Mozir par kam, me Kuruzir Ekiamɨn Mozir Pam, a
gatɨ. Egha e ghua Tiar Akar Bizir Bar Mɨzɨrɨziba Akurir Danganimɨn oto.
E aruavɨra ikia izava, kɨ deravɨra dɨvazir bar mɨtiar gavgavir me fomɨra
dɨpɨrizim, ko tiar akar avimɨn isizibar gara da tuisɨsi.

14 Ezɨ gɨn e ragha ghua notɨn amadaghan ghua Mozir Pamɨn Tiar Akam
ko Atrivimɨn Dɨpar Akarer Muziarimɨn oto. Ezɨ danganir kamɨn, tuavir kam
kɨrɨzɨma, donkin kɨ aperazir kammangan ibura.

15Kamaghɨnamizɨ, dɨmagarir kamɨn, eKidronɨndanganir zarimgiraghue,
egha kɨ deravɨra dɨvazimɨn gari. Egha gɨn ua raghɨrɨgha tuavir e ghuezim,
uam an izi. Egha iza tiar akar e ghuezim, e uam an oto. Kar Danganir
Zarimɨn Tiar Akam. Egha ua nguibar ekiamɨn aven zui.

16 Jerusalemɨn itir gumazir dapanir tam, bizir kɨ dɨmagarimɨn amizir
katam gɨfozir puvatɨ. Guizbangɨra, kɨ Judan tavɨn mɨkemezir puvatɨ. Kɨ

ofa gamir gumaziba, ko gumazir dapaniba ko gavmanɨn faragha zuir gu-
maziba, ko gumazir igharazibar ingangarir e Judaba bar damuamim, kɨ me
mɨkemezir puvatɨ.

17 Ezɨ datɨrɨghɨn kɨ me akuvagha ghaze, “Ia ganigha fo, Jerusalem bar
ikuvizɨ, an tiar akaba uaghan bar ikufi. Kamaghɨn amizɨ, e osɨmtɨzir ekiam
ko aghumsɨzir dafam iti. Ezɨ datɨrɨghɨn e ua nguibar ekiamɨn dɨvazimɨn
ingaram, arazir kamɨn e gumazir e dɨpova itibar akabar kuagham.”

18Egha kɨ uaghan God nan akurazir bizir aghuibar gunmemɨkeme. Egha
atrivimɨn akar aghuim uaghanmemɨkeme.
Ezɨmekamaghɨn akam ikaragha ghaze, “Bar dera. E datɨrɨghɨn ingangarir

kamdamuam.” Menamɨkemegha gɨvagha,me ghua ingaramin bizibar kɨri.
19 Ezɨ Senbalat ko Tobia, ko Arebian gumazim Gesem, me bizir e

damuamin akam baregha, me iza e dɨpova en ingarava aka kamaghɨn
mɨgɨa ghaze, “Ia tizim damuasa? Ia ua nguibar ekiamɨn dɨvazir bar mɨtiar
gavgavimɨn ingarasa, a? Ia ti ghaze, ia kamaghɨn damuva atrivim komɨsogh
an akam batogham.”

20Ezɨkɨkamaghɨnmenakam ikaragha ghaze, “GodɨnUanNguibamɨn Itim,
e an ingangarir gumaziba, an en akuraghtɨ e ingangarir kam damigham.
Ezɨ iarara, Jerusalem ian nguibar ekiam puvatɨ. Fomɨra ian inazir afeziaba
nguibar ekiar kamɨn ikezir puvatɨ. Kamaghɨn amizɨ, ingangarir kam ian
bizim puvatɨ.”

3
Me ua Jerusalemɨn dɨvazir barmɨtiar gavgavimɨn ingari

1 Ezɨ gumaziba ua Jerusalem avɨnizir dɨvazimɨn ingari. Ofa gamir gu-
mazibar dapanim Eliasip, ko ofa gamir gumazir igharaziba, tiar akar ekiar,
me kamaghɨn dɨborim, Sipsipɨn Tiar Akam, me faragha an ingari. Egha
me anegɨvagha, maghɨra God bagha inabazir danganimɨn Godɨn ziam fe.
Egha gɨn me agasasa, tiar akamningɨn ingarigha a gasara. Egha me dɨvazir
ekiamɨn ingara ghua gumazir 100plan Apaniba Bagha Gara itir Taua ko
Hananelɨn Tauan tu. Me anegɨvagha God bagha inabazir danganimɨn,
maghɨra Godɨn ziam fe.

2Ezɨ Jerikon nguibamɨn gumaziba, ofa gamir gumazibar boroghɨn ingara
dɨvazir namɨn ingari. Ezɨ Sakur, a Imrin otarim, a gumazir maba ko ingara
ghua, Jerikon gumaziba ingari naghɨn oto.

3EzɨHasenan adarazi tiar akar ekiar kam,me kamaghɨn a dɨbori, Osiribar
TiarAkam,me faraghaan ingari. Egha ter akɨniba isa tiar akamɨnmɨriabagh
asegha, tiamɨn danganim da arɨgha tiam asamin loghɨn gavgaviba ko ainɨn
ruariba isa, tiam dukumasa dagh arɨsi.

4EzɨMeremot gumazir maba ko dɨvazir nar Osiribar Tiar Akam boroghɨn
an ingara gavgavim a ganɨdi. Meremot a Urian otarim, egha Hakosɨn
igavatarim. Ezɨ Mesulam gumazir maba ko, dɨvazir nar igharazimɨn ingari,
a Meremotɨn adarazi ingarizir dɨvazir namɨn boroghɨn iti. Mesulam a
Berekian otarim, egha Mesesabelɨn igavatarim. Ezɨ Sadok gumazir maba
ko, dɨvazir namɨn ingara ghua Mesulamɨn adarazi ingarizir dɨvazir namɨn
boroghɨn iti. Sadok a Banan otarim.

5Ezɨ Tekoan nguibamɨn gumaziba an nar mam Sadokɨn adarazi boroghɨn
an ingara zui. Ezɨ Tekoan gumazir dapaniba, uari fava dɨvazim faragha
an garir gumazibar akaba baraghan aghua, kamaghɨn amizɨ, gumazir da-
paniba uan dafaribar ingangaritam gamizir puvatɨ.

6 Ezɨ Pasean otarim Joiada, ko Besodean otarim Mesulam, aning gumazir
mabako, ingaraghuadɨvazirkamɨn tiarakarmamɨn ingari. Me JesananTiar
Akam a garɨsi. Egha ter akɨniba isa tiar akamɨn mɨriabagh asegha, tiamɨn
danganimdaarɨghaegha tiamasamin loghɨngavgavibakoainɨnruariba isa,
tiam dukumasa dagh arɨsi.

7 Ezɨ Gibeonɨn nguibamɨn gumazim Melatia, ko Meronotɨn nguibamɨn
gumazim Jadon, ko Gibeonɨn nguibam ko Mispan nguibamɨn gumaziba,
me dɨvazir nam Joiada ko Mesulamɨn adarazir boroghɨn an ingara, ghua
Yufretisɨn Fanemɨn vongɨn itir, provinsɨn gavmanɨn faragha zuir gumazir
dapanimɨn dɨpenimɨn oto.

8 Ezɨ Harhaian otarim Usiel, ko gumazir maba, dɨvazir nam, Melatia ko
Jadonɨn adarazir boroghɨn an ingari. Usiel, gumazir golɨn bizibar ingarir
mam. EzɨHanania ko gumazir maba dɨvazir nam Usielɨn adarazir boroghɨn
an ingara ghua Dɨvazir Nar Bar Ekiamɨn oto. Hanania, a borer mughuriar
aghuibar ingarir gumazir mam.

9 Ezɨ Hurɨn otarim Refaia, gumazir maba ko, dɨvazir nam Hananian
adarazir boroghɨn an ingari. Refaia a Jerusalem itir distrighɨn akuar vuer
mamɨn faragha zuir gumazir dapanim.

10EzɨHarumapɨnotarim Jedaia, kogumazirmabadɨvazirnamɨn ingaraan
dɨpenimɨn boroghɨn oto. Ezɨ Hasapnean otarim Hatus, dɨvazir nam Jedaian
adarazir boroghɨn an ingari.

11 Ezɨ Harimɨn otarim Malkia, ko Pahatmoapɨn otarim Hasup, gumazir
maba ko dɨvazir namHatusɨn adarazir boroghɨn an ingari. Eghame uaghan
Tauan Bretba Tuer Danganimɨn dɨvazimɨn ingari.

12 Ezɨ Halohesɨn otarim Salum, dɨvazir nam Harimɨn adarazir boroghɨn
an ingari. Ezɨ an guiviba an akuragha an ingari. Salum, a Jerusalem itir
distrighɨn akuar igharazimɨn faragha zuir gumazir dapanim.

13 Ezɨ Hanun ko Sanoan nguibamɨn gumaziba, Danganir Zarimɨn Tiar
Akamɨn ingari. Egha tiamning isa tiamɨn danganim garɨgha egha tiam
asamin loghɨn gavgaviba ko ainɨn ruariba isa, tiam dukumasa aning garɨsi.
Egha me ghua dɨvazir nar ekiamɨn, ingaravɨra ghua Tiar Akar Bizir Bar
Mɨzɨrɨziba Akurir Danganimɨn oto, dɨvazir nar kamɨn ruarim a 440mitan tu.

14Ezɨ Rekapɨn otarimMalkia, ko gumazirmaba, Tiar Akar BizirMɨzɨrɨziba
Akurir Danganimua an ingari. Egha tiamning isa tiamɨndanganim garɨgha,
egha tiam asamin loghɨn gavgaviba ko ainɨn ruariba isa, tiam dukumasa
aning garɨsi. Malkia, a Bet Hakeremɨn Distrighɨn gumazir dapanim.

15 Ezɨ Kolhosen otarim Salum, a Mispan Distrighɨn gumazir dapanim. A
gumazir maba ko, ua Mozir Pamɨn Tiar Akam, an ingari. Egha ter ararir
naba inigha tiar akam avasa a gisɨn ivemɨn ingari. Egha tiamning isa tiamɨn
danganim garɨgha, egha tiam asamin loghɨn gavgaviba ko ainɨn ruariba isa,
tiam dukumasa aning garɨsi. Eghame ghua dɨvazir nam Selan Dɨpar Akarer
Muziarim boroghɨn an ingara zui. Dɨvazir nar kam atrivimɨn azenimɨn
boroghɨn iti. Eghame uaman ingara ghuaAtrivimDevitɨnNguibar Ekiamɨn
ghuavanadir dagɨar adɨdiamɨn oto.

16 Ezɨ Asbukɨn otarim Nehemia, a Betsurɨn Distrighɨn akuar mamɨn gu-
mazir dapanim, a gumazirmabako, dɨvazir namSalumɨnadarazir boroghɨn
an ingara zui. Me dɨvazimɨn ingara ghua, Atrivim Devitɨn mozimɨn otogha
ghua, dɨpar akarer gumaziba ingarizimkomɨdorozir gumazir gavgaviba itir
dɨpenimɨn boroghɨn oto.

Livain dɨvazir barmɨtiar gavgavimɨn ingangarimɨn faragha zuibar ziaba
17 Ezɨ Livain gumaziba dɨvazir nar igharazibar ingari. Men ziabar kara:

Banin otarim Rehum, ko Livain gumazir maba, dɨvazir nam Nehemian

adarazir boroghɨn an ingari. Ezɨ Hasabia, a Keilan Distrighɨn akuar mamɨn
gumazir dapanim, a ko an distrighɨn itir Livain gumazir maba, dɨvazir nam
Rehumɨn adarazir boroghɨn, uam an ingari.

18 Ezɨ Henadatɨn otarim Bavai, a Keilan Distrighɨn akuar igharazimɨn
gumazir dapanim, a ko an distrighɨn itir Livain gumaziba, dɨvazir nam
Hasabian boroghɨn uam an ingara zui.

19 Ezɨ Jesuan otarim Eser, a Mispan nguibar ekiamɨn gumazir dapanim,
a Livain adarazir marazi ko, dɨvazir nam Bavain adarazir boroghɨn an
ingari. Ezɨ dɨvazir nar kam ghua me mɨdorozir biziba arɨzir dɨpenimɨn oto.
Danganir kamɨn, dɨvazim bar sɨgharkonim atɨ, ezɨme Sɨgharkonim a garɨsi.

20 Ezɨ Sabain otarim Baruk, Livain igharaziba ko, dɨvazir nam Eserɨn
adarazir boroghɨn an ingari. Me bar gavgavigha pamtem an ingara
Sɨgharkonimɨn ikegha ghua ofa gamir gumazibar dapanim Eliasipɨn
dɨpenimɨn tiar akamɨn oto.

21 Ezɨ Urian otarim Meremot, an Hakosɨn igavatarim, a Livain maba ko,
dɨvazir namɨn ingara Eliasipɨn dɨpenimɨn tiar akamɨn ikegha, ingara ghua
an dɨpenimɨn kuebamɨn tu.

Ofa gamir gumazir, dɨvazimɨn ingangarim gamibar ziaba
22 Ezɨ ofa gamir gumazir maba, dɨvazir nar mabar ingari. Jerusalemɨn

boroghɨn itir ofa gamir gumaziba, dɨvazir nam Meremotɨn adarazir
boroghɨn an ingari.

23 Ezɨ ofa gamir gumazimning Benjamin ko Hasup, ko marazi ua dɨvazir
nar ofa gamir gumaziba ingarizimɨn ikegha, an ingara ghua aningɨn
dɨpenimɨn mɨriamɨn oto. Ezɨ ofa gamir gumazim Asaria, a Masean otarim,
egh an Ananian igiavotarim, a marazi ko, dɨvazir nam uan dɨpenimɨn
boroghɨn an ingari. Ezɨ dɨvazir nar kam, me Benjaminɨn adarazi ingarizir
naghɨn suiragha, an ingara zui.

24Ezɨofa gamir gumazimBinui, anHenadatɨnotarim, dɨvazir namuaman
ingara Asarian dɨpenimɨn boroghɨn ikegha ghua Sɨgharkonimɨn tu.

25 Ezɨ ofa gamir gumazim Palal, a Usain otarim, marazir ko, dɨvazir nam
uam an ingara Sɨgharkonimɨn vongɨn ikegha ghua atrivimɨn dɨpenimɨn itir
tauan tu. Tauan pɨn itir kam, a nguibar ekiamɨn garir gumazibar dɨpenimɨn
boroghɨn tu. Ezɨ Parosɨn otarim Pedaia, marazi ko, dɨvazir nar igharazim
Palalɨn adarazir danganimɨn boroghɨn uam an ingari.

26Me dɨvazimɨn ingara ghua, Dɨpaba Isir Tiar Akamɨn ko tauan gumaziba
Godɨn Dɨpenim garimɨn tu. Tiar akar kam, aruem anadi naghɨn dɨvazir
nar kamɨn iti, ezɨ tauan kam aruem ghuaghiri naghɨn iti, ezɨ dɨvazir me
ingarizim, aningɨn tɨzimɨn iti. Dɨvazir nar kamOfelɨn boroghɨn iti. Danganir
kam, Godɨn Dɨpenimɨn ingangarir gumaziba, an iti.

Dɨvazimɨn ingarizir gumazir igharazibar ziaba
27 Ezɨ Tekoan nguibamɨn gumaziba, dɨvazir nam Pedaian adarazir

boroghɨn uam an ingari. Kar dughiar namba 2ɨn, me ua dɨvazimɨn ingari.
Dɨvazir nar kam, me tauan ekiar Godɨn Dɨpenim boroghɨn itimɨn vongɨn
ikegha ghua Ofelɨn dɨvazimɨn tu.

28 Ezɨ ofa gamir gumazir maba dɨvazir nam uam an ingari, a notɨn
amadaghan itir Hoziaba Zuir Tiar Akamɨn boroghɨn iti. Me vaghvagha
dɨvazir nar men dɨpenibar boroghɨn itibar ingari.

29 Ezɨ Imerɨn otarim Sadok, marazi ko, dɨvazir nar ofa gamir gumazir
kabar boroghɨn uam an ingari. Kar, an dɨpenim boroghɨn itir dɨvazir nam.
Ezɨ Sekanian otarim Semaia, marazi ko, dɨvazir nar mam Sadokɨn adarazi

boroghɨn an ingari. Semaia, a Godɨn Dɨpenimɨn Aruem Anadi Naghɨn Tiar
Akamɨn garir gumazim.

30Ezɨ Selemian otarim Hanania, ko Salapɨn otarir namba 6 Hanun, aning
gumazir maba ko, dɨvazir nam Semaian adarazir boroghɨn an ingari. Aning
dɨvazir nam faragha an ingarigha, datɨrɨghɨn ua dɨvazir igharazir mam
uam an ingari. Ezɨ Berekian otarim Mesulam, marazi ko, me dɨvazir nam
Hanania ko Hanunɨn boroghɨn an ingari. Me Mesulam dɨpenimɨn boroghɨn
an ingari.

31 Ezɨ Malkia, a gumazir golɨn bizibar ingarim, a gumazir maba ko
dɨvazir nam Mesulamɨn boroghɨn uam an ingara ghua, Godɨn Dɨpenimɨn
ingarir gumazibar dɨpenimɨn tu. Dɨpenir kam, Godɨn Dɨpenimɨn dagɨabar
ingarir gumaziba uaghan an aven iti. Dɨpenir kam Godɨn Dɨpenimɨn tiar
akamɨn vongɨn iti, me ghaze kar Uari Akuvamin Tiar Akam. Egha a dɨvazir
mɨkebamɨn, bar pɨn itir ghuriamɨn boroghɨn iti.

32 Ezɨ golɨn bizibar ingarir gumaziba ko dagɨabar ingarir gumaziba,
dɨvazimɨn ingara dɨvazir mɨkebamɨn bar pɨn itir ghuriamɨn ikegha ghua
Sipsipbar Tiar Akamɨn tu.

4
Nehemia apaniba abɨra

1 Ezɨ Senbalat kamaghɨn oraki, e Judaba dɨvazir kamɨn ingari. Ezɨ a puv
atara dɨbovir akabar e gami.

2 A uan roroaba ko Samarian mɨdorozir gumazibar damazimɨn a kam-
aghɨn mɨgei, “Judan gumazir amɨraghmɨrazir kaba tizim damuasa? Me ti
ghaze, me nguibar ekiar kam uam anesaragham? Me ti ghaze, me uan God
bagh ua ofabar amuam, a? Me ti ghaze, me Dɨpenir kamɨn ingarigh dughiar
vamɨran aven anegɨvagham? Me ti ghaze, me fomɨra isizir bizibar pozibar
tongɨn, dagɨaba inigh ua dar dɨvazir aghuimɨn ingaram?”

3 Dughiar kam, Amonian gumazim Tobia, a Senbalatɨn boroghɨn tughav
itima, a mɨgɨrɨgɨar kam gami. Ezɨ Tobia kamaghɨn mɨgei, “Are, dɨvazir me
ingarir kam, a tugh gavgavighan kogham. Eghtɨ afiar atiatam an ghua-
vanangtɨ, dɨvazim bar akarighiregham.”

4 Gumazir maba iza Senbalat ko Tobian mɨgɨrɨgɨabar gun na mɨgei. Ezɨ
kɨ God ko mɨgɨa kamaghɨn an azai, “O en God, nɨ akar kurar apaniba e
gamiba barasi. Me pazav e gami, kɨ kamaghsua, nɨ uabɨ me ikarvagh. Nɨ
me ateghtɨma okɨmakɨar gumaziba men biziba okɨmɨva, me inigh nguibar
saghuiabar itibar mangɨva, me isɨ kalabuziam datɨgh.

5 Nɨ men osɨmtɨzim avaragh men arazir kuraba gɨn amangan markɨ.
Guizbangɨra, me dɨvazimɨn ingarir gumazibar damazimɨn akar dɨbovir
kurabagh amua nɨ gamizɨ, nɨn anɨngagharimmen iti.”

6Kɨ God komɨkemegha gɨfa, egha dughiar otevimɨn e bar navir averiamɨn
aven navir vamɨra ikia, puvɨra ingarima dɨvazim ghuavanaga arɨghan ghu.
Ezɨ an nar kamaghɨra tuzim ikiavɨra itima, e gɨn bar anegɨvagham.

7 Ezɨ Senbalat, ko Tobia, Arebian gumaziba, ko Amonia ko, Asdotia me
kamaghɨn oraki, e Jerusalemɨn dɨvazimɨn ingangarir aghuim gamua dɨvazir
dɨpɨraghireziba e bar dar ingari. Ezɨme puvɨra en atara ghuavɨra iti.

8Eghme uari inigh izɨ en ingangaribagh asɨghasɨgh e komɨsoghamin akar
mam akɨri.

9 Ezɨ e men nɨghnɨzim baraki, egha uarir akurvaghasa Godɨn azavɨra
iti. E arueba ko dɨmagaribar uarir ganasa gumazir maba amɨsevegha,
ingangarimme ganɨga ghaze, apaniba e gasɨghasɨghan kogham.
4:4: Onger Akaba 79:12; 123:3-4

10E Judaba ingarir dughiam, e ighiar kam gami:

“Bizir e aterir kaba bar oseme.
Ezɨ en aghariba bar amɨra.

Dagɨar ikuviziba bar avɨraseme.
Emanmagh dɨvazir kamɨn ingaram?”

11Ezɨ enapanibakamaghuariv gei, “Emogomebarmangɨ Judababatoghtɨ,
me en ganighan kogham. Eghtɨ e zuamɨra me mɨsueghtɨ, me arɨghiregham.
Eghtɨme uan ingangarim agɨvaghan kogham.”

12 Apaniba kamaghɨn mɨgeima, en Judan marazi men boroghɨn ikia,
zurara iza bizir apaniba e gasɨghasɨghasa amir bizibar gun emɨgei.*

13 Kamaghɨn amizɨ, kɨ afuziba ko mɨdorozir sababa ko barir piba iniasa
ingarir gumazibav gei, eghme uari inigh vaghvagh uan anababa ko ikɨ. Egh
mangɨ dɨvazir nar me tɨghar ingaribar akɨrangɨn ikɨ apaniba bagh mɨzuam
ikɨ.

14 Kɨ ghua gumazamiziba bar deravɨra men gara fo, me osemegha bar
atiatingi. Kamaghɨn amizɨ kɨ dɨkavigha gumazir dapaniba ko, ingangaribar
ganamingumazibako, gumazamizibabar, kamaghɨnmemɨgei, “Ia apanibar
atiatingan markɨ. Bizir ekiar kam, ia deragh a gɨnɨghnɨgh egh fogh, Ekiam
bar gavgafi, ezɨ gumazamiziba bar an atiatingi. Kamaghɨn amizɨ, ia orakigh,
ia uan namakaba ko amuiroghboriba ko dɨpeniba bagh deraghvɨra mɨsogh
gavgafigh.”

15 Ezɨ gɨn apaniba kamaghɨn oregha fo, me e damuamimɨn biziba e dagh
fos. Egha me fo, God men tuavim apɨrizɨ me e gasɨghasɨghan kogham.
Kamaghɨn amizɨ, e Judaba bar uamategha ghua, vaghvagha uan dɨvazimɨn
ingangarim bagha ghue.

16 Egha dughiar kamɨn e ingangarir arazim gɨra. Egha kɨ ingangarir
gumazibav gɨa ghaze, tarazi dɨvazimɨn ingartɨ, tarazi tugh apaniba bagh gan
ikɨ. Egh apanibar ganamin gumazir kaba, afuziba ko oraba ko barir pibar
suiragh, mɨdorozir korotiabar aghuigh. Ezɨ gumazir dapaniba deravɨra
Judan gumazamizibar akurvasi.

17 Ezɨ gumazir dɨvazimɨn ingariba, dɨvazimɨn ingara zuir biziba dafarir
mamɨn dar suigha, egha dafarir vuemɨnmɨdorozir bizibar suiki.

18 Egha gumazir ingariba vaghvagha mɨdorozir sababa uan oghɨriabagh
aghui. Ezɨ sɨgham givir gumazim, zurara uan sɨghamɨn suigha apaniba
bagha gara nan boroghɨn ikiavɨra iti.

19 Ezɨ kɨ gumazir dapaniba ko ingangarimɨn garir gumaziba ko gumaza-
miziba bar, kɨ me mɨgei, “Dɨvazim bar en ruaragha ekefe. Ezɨ dɨvazim bar
ruarazɨ, e vaghvagha saghuiabar uari arɨgh ingaram.

20 Kamaghɨn amizɨ, ia sɨgham baregh, ia fogh suam, apaniba izi. Kam-
aghɨn, ia bar zuamɨra na bagh izɨ uari akufagh. Eghtɨ en God e bagh apaniba
komɨsogham.”

21 Kɨ me mɨkemegha, e bar ua ingaravɨra ikia, arueba zurara dar
mɨzarazibar ikia ghua amɨnimpɨrima,mɨkoveziba otivir dughiamɨn,marazi
dɨvazimɨn ingarima, marazi afuziba suigha apaniba bagha gari.

22Dughiar kamɨn, kɨ kamaghɨn gumazamiziba komen ingangarir gumaz-
ibav mɨgei, “Ia guaratɨzibar ingangarim agɨvagh, Jerusalem ataghɨraghan
markɨ, ia kagh ikɨv an gan. E aruebar ingarɨva, dɨmagaribar dɨvazimɨn
ganam.”
* 4:12: Hibrun akam deragha mɨgɨrɨgɨar kamɨn mɨngarim abɨghizir puvatɨ. 4:14: Godɨn Araziba
10:17; 2 Samuel 10:12

23 E bar moghɨra kamaghɨn ami, dɨmagaribar e uan ingangarir korotiaba
suer puvatɨ. Kɨ uan roroaba ko ingangarir gumaziba ko mɨdorozir gumazir
zurara nan gɨn zuiba, en korotiaba en mɨkarzibara itima e akui. Dughiaba
bar e uanmɨdorozir bizibar suighizɨ da en dafaribara iti.

5
Nehemia Judabar osɨmtɨziba akɨri

1 Dughiar maba gɨvazɨ, gumazir avɨriba, uan amuiba sara, me uan na-
makar Judan itiba pamtemme gimobi.

2Menmarazi ghaze, “E borir avɨriba itima, dagheba en otefe. E damamin
dagheba puvatɨzɨ, e arɨmɨghiram.”

3Ezɨmarazi kamaghɨnmɨgei, “Kar dagheba puvatɨzir dughiam. Kamaghɨn
amizɨ, e daghebagh ivezasa uan namakabar dagɨar maba pura da ini. Ezɨ
me ghaze, e da ikaraghan koghtɨ, me en wainɨn azeniba ko dɨpeniba inightɨ,
arazir kam, men bizir e iniziba ikarvagham.”

4 Ezɨ marazi kamaghɨn mɨgei, “E atrivim bagh takisɨn dagɨaba isɨ a
danɨngasa, uan namakaba da dagɨaba pura da ini. Ezɨ me ghaze, e ti dagɨar
kaba ikaraghankoghtɨ, me endagher azenibakowainɨnazeniba inigh ivezir
kam ikarvagham.

5Me, en adarazira, me osɨmtɨzir kam e ganɨngi. En boriba uaghan men
boriba ko magh ghue. Me ti ghaze, me e gafira? Puvatɨ, e bar magh ghue.
E ua tuaviba puvatɨzɨ, en boriba men ingangarir gumazamizibar otifi. Ezɨ
e men dagɨaba ikarvaghamin bizim bangɨn, en guivir maba uaghan men
ingangarir amizibar otifi. Me uaghan en nguaziba ko wainɨn azeniba ini.
Datɨrɨghɨn e uan guiviba uame iniamin tuaviba puvatɨ.”

6Kɨ gumazamizir kabar adarir akam baregha, nan navim bar oseme.
7Kɨ osɨmtɨzir kam akɨrasa bar deravɨra nɨghnɨsi. Kɨ fo, gumazir dapaniba

ko ingangaribar garir gumaziba, osɨmtɨzir kam gami. Egha kɨ kamaghɨnme
mɨgɨa ghaze, “Ian aveghbuaba ian dagɨaba ikarvazir dughiamɨn, ia me da
dagɨar ekiabara isi.” Kamaghɨn kɨ osɨmtɨzir kam akɨrasa gumazamiziba, bar
men diazɨme iza uari akufa.

8Me uari akuvazɨ kɨ kamaghɨn me mɨgei, “Ia bar fo, en gumazamizitaba,
ikɨzir igharazimɨn pura ingangarir gumazir kɨnibar ikɨtɨma, e uame givezɨsɨ
pamtemingar, dagɨar rurirdafabaramuam. Ezɨdatɨrɨghɨn, iauannamakaba
pazame gamua, me ataghizɨ, me pura ingangarir gumazamizir kɨnibar mɨn
iti, ezɨme e givesi.” Kɨ kamaghɨnmemɨgeima, gumazir dapaniba nɨmɨra ikia
akatam ikarazir puvatɨ.

9 Kɨ ghaze, “Arazir ia amizim, derazir puvatɨ. Ia Godɨn atiating egh an
apengan ikɨva, arazir aghuibar gɨnmangɨ. Ia kamaghɨn damutɨ, en apaniba
dɨbovir akabav kɨman koghɨva, en araziba dɨkabɨnan kogham.

10 Kɨ uan adarazi ko uan ingangarir gumaziba, e gumazamizir kaba
ataghizɨ, me pura e da dagɨaba inigha, tuavir kamɨn dagheba ko dagɨaba ini.
Kamaghɨn amizɨ, me ua da ikarvaghsɨmemɨkɨman kogham.

11 En dagɨaba me ua da ikarvaghan markɨ. Me wit ko olivɨn borem ko
wainɨn dɨpaba, kar me e da inizir biziba, me ua da ikarvaghanmarkɨ. Eghtɨ,
men nguaziba ko wainɨn azeniba ko olivɨn azeniba ko dɨpenir ia me da
iniziba, ia uame danɨng.”

12Ezɨ gumazir dapaniba ghaze, “E nɨ mɨkemezɨ moghɨn damu men biziba
me danigh, uame da bizitam inian kogham.”
5:7: UaMe Ini 22:25; Ofa Gami 25:35-37; Godɨn Araziba 23:19-20

Ezɨ kɨ ofa gamir gumazibar diazɨ, me izi. Ezɨ kɨ ghaze, “Ia gumazir
dapaniba, ofa gamir gumazibar damazimɨnakar gavgavir kamakɨrigh, akar
ia amizir kam deravɨra an gɨnmangɨ.” Ezɨme akar gavgavim akɨri.

13Ezɨ kɨ uan ivariam gikezir inim fɨrigha a guraguraghizɨ an itir biziba ire.
Ezɨ kɨ ghaze, “Gumazitam uan akar dɨkɨrɨzimɨn gɨn mangan koghtɨ, God an
dɨpenimɨnbiziba ko an ingangarimɨndagheba sara, a da guragureghtɨ, a inir
kamɨn mɨn pura ikiam. Mati kɨ inir kam guraguraghizɨ a pura iti moghɨn,
gumazir kam biziba puvatɨgh pura ikiam.”
Ezɨ gumazamiziba bar kamaghɨn mɨgei, “Bar guizbangɨra,” egha me

Ikiavɨra Itir Godɨn ziam fe. Egha gɨn me akam akɨrizɨ moghɨn me deravɨra
bizir kabagh ami.

Nehemia uabɨra uabɨn akurvaghasa nɨghnɨzir puvatɨ
14Kɨ12planazenibar Judangavmanɨn faraghazuir gumazirdapanimɨn iti.

Ezɨdughiar kamɨn, AtrivimArtaserksis 20plan azenibar atrivimɨn ikia ghua,
32plan azenibar oto. Ezɨ azenir kabar kɨ uan adarazi ko e dagɨar atrivim
daghebagh ivezasa anɨngiziba inizir puvatɨ.

15 Gavmanɨn faragha zuir gumazir dapaniba, me nan faragha otogha
gumazamiziba osɨmtɨziba me ganɨdi. Me, dughiaba bar dagheba ko wainɨn
dɨpabako40plan silvandagɨaba,medamada isi. Ezɨuaghanmen ingangarir
gumaziba gumazamiziba dɨkabɨri. Ezɨ, kɨ Godɨn atiatia an apengan iti,
kamaghɨn amizɨ kɨ arazir kam damuan aghua.

16Egha kɨ uan adarazi ko, nguazitam givezezir puvatɨ. Kɨ uan gavgavibar
da isa, ingangarir gumazibar akuragha, Jerusalemɨn dɨvazimɨn ingari. Ezɨ
nan dɨpenimɨn ingarir gumaziba uaghan, ingangarir gumazibar akurvagha
dɨvazimɨn ingari.

17 Dughiaba bar 150plan gumaziba iza nan dɨpenimɨn dagheba api. Kar
gumazir dapaniba ko Judabar gumazamiziba. Ezɨ Kantrin Igharazibar
Gumazamizibamen gara, uaghan iza nan dɨpenimɨn dagheba api.

18 Ezɨ kɨ isair gumazibav gɨa ghaze, Dughiaba vaghvagh ia bulmakaun
vamɨra ko, 6plan sipsipɨn igiar aghuiba ko, tuarir avɨriba ia dav sogh isam.
Egh ia dughiar 10plan vaghvagh wainɨn dɨpar avɨriba inigh izɨ. Kɨ fo, Judan
gumazamizir avɨribaosɨmtɨzir ekiam iti. Kamaghɨnamizɨ, gumazirdapanim
na ganɨngizir dagheba givezamin dagɨaba, kɨ me dama da inian aghua. Kɨ
uabɨ uan dagɨabar daghebagh ivesi.

19O God, kɨ nɨn azangsɨsi, nɨ arazir aghuir kɨ gumazamizir kabagh amizir
kam gɨnɨghnɨgh deraghvɨra na damu.

6
GumazirmabaNehemia gasɨghasɨghasa akam akɨri

1 Ezɨ Senbalat, Tobia, Arebian gumazim Gesem ko en apanir igharazir
maba orazi, e dɨvazim agɨvagha an tiar akaba tɨghar dar ingar, dar dan-
ganiba dar arɨgham.

2Kamaghɨn amizɨ Senbalat ko Gesemme na bagha akam amaga ghaze, nɨ
izɨ Onon Danganir Zarimɨn nguibar mamɨn ga bativam. Ezɨ kɨ fo, aning na
gifaragh na gasɨghasɨghasa.

3 Egha kɨ aning bagha akam amaga ghaze, kɨ ingangarir bar ekiar mam
gami, kamaghɨn amizɨ, kɨ izeghan kogham. Kɨ guan gansɨ pura ingangarim
ateghtɨ, ingangarir gumaziba ti ingangarim ategh egh ingarighan kogham.
Bar puvatɨgham.

4 Ezɨ me mɨgɨrɨgɨar kamra 4plan dughiabar na bagha anemada. Ezɨ kɨ
uaghan amizir mɨgɨrɨgɨar kamrame bagha anemadi.

5Ezɨ Senbalat namba5ɨndughiamɨnuanabagha akɨnafarimosirigha, uan
ingangarir gumazim ganɨngizɨ an a inigha na bagha ize. Dughiar kamɨn, an
akɨnafarir kam, bizitamɨn a noghezir puvatɨ, a pura na bagh anemada.

6Akɨnafarir kam kamaghɨnmɨgei:
“Kɨ Senbalat, kɨ Gesem barazima, a kamaghɨn mɨgei, en boroghɨn itir

gumazir mabamɨgɨrɨgɨar mam gamizɨ an oto. Mɨgɨrɨgɨar kam kamakɨn: Nɨ
ko Judangumazamizibaatrivimɨnapengan ikianaghuagha, uari baghvɨra
gumazir dapanimamɨseveghtɨ amɨsoghasa. Bizir kambagha ia dɨvazimɨn
ingari. Egh nɨ uabɨ uabɨ damigh atrivimɨn otoghasava ami.

7 E orazi, Nɨ Godɨn akam inigha izir gumazibav mɨkemezɨ me
Jerusalemɨn akam akun mɨkɨm suam, Judaba atrivir mam iti. Kɨ akavsiar
kamɨn mɨngarim gɨfoghasa, kamagh ifonge. Kɨ foghtɨ, atrivim uabɨ akar
me nɨ mɨkemezir kam baregham. Kamaghɨn amizɨ, ga uaning akuvagh
mɨgɨrɨgɨam akɨrigham.”

8Ezɨ kɨ an akɨnafarim ikaragha ghaze, “Nɨ osirizir akaba guizbangɨn akaba
puvatɨ. Nɨ uan nɨghnɨzimɨn da osiri.”

9Kɨ fo,me atiatimedanɨngtɨ e ingangarimategh anegɨvaghankoghasa,me
akar kam gami. Egha kɨ Ikiavɨra Itir Godɨn azai, “Kɨ fo Nɨrara gavgavim na
danɨngtɨ, kɨ ingangarim damuam.”

10 Egha gɨn kɨ ghua Semaian gari, a Delaian otarim, Mehetabelɨn iga-
vatarim, a uan dɨpenim ateghan kogham. Egha a kamaghɨn namɨgei, “Ga fo,
apaniba dɨmagarimɨn izɨ nɨ mɨsueghtɨ nɨ aremegham. Kamaghɨn, ga mangɨ
Ikiavɨra Itir Godɨn Dɨpenimɨn Anogoroghezir Danganimɨn mangɨ modogh,
tiar akaba aseka.”

11 Ezɨ kɨ an akam ikaragha ghaze, “Kɨ, atiatia ara modir gumazim puvatɨ.
Kɨ uabɨn akurvaghsɨ arɨmangɨ Ikiavɨra Itir Godɨn Dɨpenimɨn modoghan
kogham. Bar puvatɨ.”

12Eghagɨnkɨnɨghnɨghaghua, eghakamaghɨnfo, Ikiavɨra ItirGodakarkam
Semaia ganɨngizir puvatɨ. Guizbangɨra, Tobia ko Senbalat mɨgɨrɨgɨar kam
damuasa a givese.

13Aningnɨghnɨghaghuaghaze, Semaiaakamnadanɨngtɨ, kɨmangɨDɨpenir
kamɨn itir Anogoroghezir Danganimɨn mangɨ arazir kuram damuam.
Guizbangɨra, me nan ziam gasɨghasɨgh aghumsɨzim na danɨngasa, a givese.

14Dughiar kamɨn, kɨ God ko mɨgɨa ghaze, “O God, nɨ nan God, nɨ Senbalat
ko Tobia na gamizir arazim gɨnɨghnɨgh, ivezir kuram isɨ aning danɨngigh.
Ezɨ uaghan akam inigha izir amizim Noadia ko akam inigha izir gumazir
igharaziba, me atiatir nɨghnɨzibar na damuasava ami, kamaghɨn nɨ men
arazim gɨnɨghnɨgh ivezir kuram isɨme danɨngigh.”

Dɨvazirmɨtiar bar gavgavimɨn ingangarim gɨfa
15 E 52plan dughiabar ingara zuima, Elulɨn iakɨnimɨn an dughiar 25plan

otozɨma, Jerusalem avɨnizir dɨvazir mɨtiar gavgavimɨn ingangarim gɨfa.
16 Ezɨ kantrin en boroghɨn itiba ko en apaniba orazi, e dɨvazimɨn in-

gangarim agɨfa. Egha me fo, en God en akurazɨ e ingangarir kam gami.
Me uaghan fo, arazir kurar me e damuamiba bangɨn, men ziaba gumazir
igharazibar damazimɨn irezɨmame aghumsɨgha atiati.

17-18 Dughiar kam, Judan gumazir dapanir Jerusalemɨn itir maba, Tobia
ko navir vamɨra iti. Tobia faragha Sekanian guivimɨn iti, Sekania an Aran
otarim. Ezɨ uaghan Tobian otarim Johanan, a faragha Mesulamɨn guivimɨn
iti, Mesulam a Berekian otarim. Kamaghɨn amizɨ, dughiar e dɨvazimɨn
ingarimɨn, gumazir dapanir kaba Tobian akurvaghasa, a bagha akɨnafariba

osirigha, a bagha da amadima, a me ikarvagha akɨnafariba me bagha da
amadi.

19 Ezɨ dughiar maba gumazir dapanir kaba iza, Tobian arazir aghuimɨn
gunnamɨgei. Eghagɨnkɨmemɨgeir akaba inighaghuaTobiamɨgei. EzɨTobia
atiatim na danɨngasa akɨnafarir kaba osiravɨra iti.

7
1Datɨrɨghɨn dɨvazimɨn ingangarim gɨvazɨma, e an tiar akaba dar dangani-

bar da arɨgha, uaghan Jerusalemɨn tiar akabar ganamin gumaziba mɨsefe.
Egha e uaghan Livain gumaziba ko gumazamizir Godɨn ziam fɨva, ighiabar
amuamiba saramɨsevegha, ingangarim isa me ganɨngi.

2 Egha kɨ Jerusalemɨn ganamin gumazir pumuning amɨsefe. Gumazir
mam, a nan aveghbuam Hanani, ezɨ mav Hanania a mɨdorozir gumazibar
faragha zuir gumazim. Hanania gumazir bar aghuim, a guizbangɨra Godɨn
atiatia an apengan itima, an araziba gumazir igharazibar arazibagh afira.

3 Ezɨ kɨ aning mɨgɨa ghaze, “Gua Jerusalemɨn tiar akaba bar mɨzaraghara
da kuan markɨ. Gua mɨzuam mangɨtɨ aruem anaboghtɨ ia da kuigh. Eghtɨ
nguibamɨn garir gumaziba guaratɨzibar ingangarim gɨvaghtɨ, me tiar akaba
pamtemɨn da asegh, egh ainɨn igugunir ruariba dav kɨnigh. Egh bizibar
gansɨ uaghan Jerusalemɨn gumazitaba amɨsefegh. Egh ua gumazitaba
amɨseveghtɨ, me uaghan uan dɨpenibar boroghɨn dɨvazimɨn gan.”

Israelian ua Jerusalemɨn
izezibar dɨbobonim

(Esra 2:1-70)
4 Jerusalemɨn nguibam, a nguibar bar ekiam. Ezɨ gumazamizir avɨriba an

itir puvatɨ. Eghame uaghan an aven dɨpenir avɨriba tɨghar dar ingaram.
5 Kamaghɨn amizɨ, God nɨghnɨzim na ganɨngizɨ, kɨ gumazir dapaniba ko

gavmanɨn ingarir gumaziba ko gumazamiziba bar me akuvagh men ziaba
akɨnafarimɨndaosirigham. Kɨkamaghɨndamuasavaamua faragha, Babilon
ategha ua Judan izezibar ziabar ganasa, men ziaba itir akɨnafarim buri.
Egha a batogha ziar kabar api:

6 Bar fomɨra Atrivim Nebukatnesar Israelian avɨriba inigha Babilonɨn
kalabus gatɨ. Ezɨ me azenir avɨribar kalabusɨn iti. Egha gɨn gumazamizir
avɨrim Babilon ategha iza, Jerusalem ko Judan danganir mabar iti. Me
vaghvagha ua uan inazir afeziabar nguazibar iti.

7Babilonateghaua izezibar gumazir dapanibar ziabar kara: Serubabel,
Josua, Nehemia, Asaria, Ramia, Nahamani, Mordekai, Bilsan, Misperet,
Bikvai, Nehum, ko Bana.

Israelian anababar adarazir kalabus ategh uamategh Jerusalemɨn
mangamiba, men ziaba komen dɨbobonim kara.

8-25 Israelian anababar ikɨziba, me Babilonɨn nguibam ategha uamategha
uan nguibamɨn izeziba, men ziaba komen dɨbobonibar kara:
Parosɨn ovavir boribar gumaziba, men dɨbobonim 2,172ɨn tu.
Ezɨ Sefatian ovavir boribar gumaziba, 372.
Ezɨ Aran ovavir boribar gumaziba, 652.
Ezɨ Pahatmoapɨn ovavir boribar gumaziba, 2,818. (Me Jesua ko Joapɨn
ikɨzimningɨn ovavir boriba.)

Ezɨ Elamɨn ovavir boribar gumaziba, 1,254.
Ezɨ Satun ovavir boribar gumaziba, 845.

Ezɨ Sakain ovavir boribar gumaziba, 760.
Ezɨ Binuin ovavir boribar gumaziba, 648.
Ezɨ Bebain ovavir boribar gumaziba, 628.
Ezɨ Asgatɨn ovavir boribar gumaziba, 2,322.
Ezɨ Adonikamɨn ovavir boribar gumaziba, 667.
Ezɨ Bikvain ovavir boribar gumaziba, 2,067.
Ezɨ Adinɨn ovavir boribar gumaziba, 655.
Ezɨ Aterɨn ovavir boribar gumaziba, 98. (An ziar mam, Hesekia.)
EzɨHasumɨn ovavir boribar gumaziba, 328.
Ezɨ Besain ovavir boribar gumaziba, 324
EzɨHaripɨn ovavir boribar gumaziba, 112.
Ezɨ Gibeonɨn ovavir boribar gumaziba, 95.

26-38Kar Judan nguibabar ziaba, gumazir uamategha Judan izeziba, men in-
azir afeziaba nguibar kaba fomɨra dar ike, ezɨ men ovavir boriba datɨrɨghɨn
uamategha izegha dagh apia. Nguibabar ziaba ko gumazibar dɨbobonibar
kara:

Betlehem ko Netofan nguibamningɨn gumaziba, 188.
Ezɨ Anatotɨn nguibamɨn gumaziba, 128.
Ezɨ Bet Asmavetɨn nguibamɨn gumaziba, 42.
Ezɨ Kiriat Jearimɨn nguibam ko Kefiran nguibam ko Berotɨn nguibamɨn
gumaziba, 743.

Ezɨ Rama ko Geban nguibamningɨn gumaziba, 621.
EzɨMikmasɨn nguibamɨn gumaziba, 122.
Ezɨ Betel ko Ain nguibamningɨn gumaziba, 123.
EzɨNebon igharazimɨn nguibamɨn gumaziba, 52.
Ezɨ Elamɨn igharazimɨn nguibamɨn gumaziba, 1,254.
EzɨHarimɨn nguibamɨn gumaziba, 320.
Ezɨ Jerikon nguibamɨn gumaziba, 345.
Ezɨ Lot ko Hadit ko Onon nguibabar gumaziba, 721.
Ezɨ Senan nguibamɨn gumaziba, 3,930.

39-42Kar ofa gamir gumazibar ikɨzir uamategha Jerusalemɨn ghueziba, men
gumazibar ziaba komen dɨbobonibar kara:
Jedaian ikɨzim, men inazir afeziam Jesua, an gumaziba, 973.
Ezɨ Imerɨn ikɨzimɨn gumaziba, 1,052.
Ezɨ Pasurɨn ikɨzimɨn gumaziba, 1,247.
EzɨHarimɨn ikɨzimɨn gumaziba, 1,017.

43-45 Ezɨ Livain anabamɨn adarazir uamategha Jerusalemɨn ghueziba, men
ziaba komen dɨbobonibar kara:
Jesuan ikɨzim ko Katmielɨn ikɨzimɨn gumaziba, 74. (Ikɨzir kamningɨn
inazir afeziam, Hodavia.)

Ezɨ Godɨn Dɨpenimɨn onger akabar faragha zuir gumaziba, 148. (Ikɨzir
kamɨn inazir afeziam, Asap.)

Ezɨ Godɨn Dɨpenimɨn tiar akar ekiamɨn garir gumaziba, men ikɨzibar
gumaziba, 138. (Men inazir afeziabar ziabar kara: Salum, ko Ater,
Talmon, Akup, Hatita, ko Sobai.)

46-56 Ezɨ Godɨn Dɨpenimɨn ingangarir gumazir uamategha Jerusalemɨn
ghueziba, men ikɨzibar ziabar kara:



Nehemia 7:57-59 887 Nehemia 7:66-69

Siha ko Hasufa, Tabaot,
Keros, Sia, Padon ko,
Lebana, Hagaba, Salmai ko,
Hanan, Gidel, Gahar ko,
Reaia, Resin, Nekoda ko,
Gasam, Usa, Pasea ko,
Besai, Meunim, Nefusesim ko,
Bakbuk, Hakufa, Harhur ko,
Baslut, Mehida Harsa ko,
Barkos, Sisera, ko Tema ko,
Nesia ko Hatifa.

57-59 Ezɨ Solomonɨn ingangarir gumazibar ovavir boribar ziabar kara, me
uaghan uamategha Jerusalemɨn ghue:

Me Sotai ko Soferet ko Perida
Jala, Darkon, Gidel ko,
Sefatia, Hatil, Pokeret, Hasebaim ko Emon.
60GodɨnDɨpenimɨn ingarir gumazibar ovavir boriba, ko Solomonɨn ingan-

garir gumazibar ovavir boriba, men dɨbobonim kara, 392.
61-62Ezɨ Delaian ikɨzim, ko Tobian ikɨzim, ko Nekodan ikɨzim, men gumaz-

ibar dɨbobonim, 642. Men nguibabar kara: Telmela, ko Telharsa, Kerup,
Adon ko Imer. Gumazir kaba uari uan inazir afeziabar ziabagh fozir puvatɨ.
Kamaghɨn amizɨ, me deravɨra gumazir dapanibar uari akaghan kogh suam,
me guizbangɨra Israelian adarasi, o puvatɨ.

63-64 Ezɨ ofa gamir gumazibar ikɨzir kaba, me ziaba itir akɨnafarimɨn
aven gara, dar tongɨn uan inazir afeziabar ziaba buria dar apizir puvatɨ.
Kamaghɨn amizɨ, me deragha uarigh fozir puvatɨ, me guizbangɨra ofa
gamir gumaziba, o puvatɨ. Men ziabar kara, Habaia, Hakos, ko Barsilai.
Barsilain ikɨzimɨn inazir afeziam fomɨra Gileatɨn Distrighɨn Barsilain ikɨzir
igharazimɨnamizimɨn ike. Eghagumazirkam, uanamuimɨnafeziamɨnziam
ini. Gumazir 3plan kabar ikɨziba, uan inazir afeziatamɨn ziatamɨn apizir
puvatɨzɨ, gumazir dapaniba ghaze, me ofa gamir gumaziba puvatɨ, me pura
gumazir kɨnibar mɨn iti.

65 Ezɨ Judan gavmanɨn gumazir ekiam God bagha ofa gamir daghebar
aman men anogoroke. A ghaze, me pura ikɨ mangɨtɨ ofa gamir gumazi-
tam otogh, Godɨn ifongiam gɨfoghsɨ, Urim ko Tumimɨn dagɨamningɨn satu
gikararang egh suam, me guizbangɨra ofa gamir gumaziba, o puvatɨ.
66-69 Israelian gumazir uamategha ghueziba bar moghɨra, men dɨbobonim
42,360ɨn tu.*

Ezɨ men ingangarir gumaziba ko men ingangarir amizibar dɨbobonim,
7,337.

Ezɨmen onger akabar faragha zuir gumazamizibar dɨbobonim, 245.
Ezɨ hoziaba, 736.
Ezɨ kamelba, 435.
Ezɨ donkiba, 6,720.

7:65: Godɨn Araziba 33:8 * 7:66-69: Mɨgɨrɨgɨar otevir kamɨn akarmam datɨrɨghɨn Hibrun akamɨn
itir puvatɨ. Ezɨ e garima, mɨgɨrɨgɨar kam mati Esra 2:66-67ɨn voroghɨra ghu. Kamaghɨn ami, fofozir
gumaziba ghaze, a ti fomɨra ikegha datɨrɨghɨn itir puvatɨ.

Ezɨ donkin apuriba ko hoziar amebaba uarir ikia otezir nguziba, me mul
dagh arɨsi, eghame 245planmulba inigha ize.

70-72 Egha Israelia iza Godɨn Dɨpenimɨn otivigha, men gumazir dapanir
maba, GodɨnDɨpenimuaman ingarasauanbiziba isa, ofanmɨnpuramakur-
vaghasa ada anɨngi. Me danganir Godɨn Dɨpenim fomɨra itimɨn an ingaram.
Gavmanɨn faragha zuir gumazim gol anɨngi, an osɨmtɨzim 8 kilogremɨn tu.
Egha 50plan itarir golba, ko 530plan ofa gamir gumazibar korotiaba anɨngi.
Ezɨ ikɨzibabar vaghvaghamengumazir dapaniba, 168kilogremgol, ko 1,250
kilogrem silva, da anɨngi. Ezɨ gumazamizir igharaziba, 168 kilogrem gol, ko
140 kilogrem silva ko 67plan ofa gamir gumazibar korotiaba anɨngi.

73 Ezɨ ofa gamir gumaziba ko, Livaiba, ko Godɨn Dɨpenimɨn tiar akar
ekiamɨn garir gumaziba ko, Godɨn Dɨpenimɨn onger akabar faragha zuir
gumazamiziba, ko GodɨnDɨpenimɨn ingarir gumaziba, ko Israelian gumaza-
mizir igharaziba, me bar moghɨra uan nguibar men inazir afeziaba fomɨra
inigha apiazibaram apiaghav iti.
Ezɨ dughiar kamɨn, iakɨnir namba 7 oto.
Esra Godɨn ziam famin arazibar gumazamizibar

akurvasi
8

(Sapta 8--10)
EsraMoses Osirizir Arazibar Akɨnafarim gumazamiziba bagha a dɨbori

1-2 Iakɨnir namba 7ɨn an dughiar faragha zuimɨn, Israelian gumazamiziba
bar Jerusalemɨn nguibamɨn iza, Dɨpaba Isir Tiar Akamɨn uari akuvir dan-
ganimɨn uari akufi. Egha Moses Osirizir Arazibar Akɨnafarim inigh izasa
ofa gamir gumazim Ezra, an azai. A Judan Arazibagh fozir gumazibar mav.
Akar kam fomɨra Ikiavɨra Itir God Israelia bagha a isa Moses ganɨngizɨ, an
an osirizɨ an akɨnafarimɨn iti. Dughiar kamɨn, gumazamiziba ko borir akaba
baraghamin fofozim itiba,mebar foghasa izauari akufa. EzɨEsraAkɨnafarir
Kam inighame uari akuvi naghɨn ghu.

3 Egha a bar mɨzaraghara, me Dɨpaba Isir Tiar Akamɨn boroghɨn tugha,
gumaziba ko amiziba ko boriba bagha akar kamdɨbora ghua aruer arɨzimɨn
tu. Ezɨ me kuariba arigha Moses Osirizir Akar Gavgavibar Akɨnafarir kam
barasi.

4 Me faragha ter ararir maba inigha Esra tuiv akam dɨponasa osazarir
mamɨn ingari. Kamaghɨn amizɨma Esra datɨrɨghɨn a gisɨn tugha akam
dɨponasa. Dughiar kamɨn, gumazir maba an agharir guvimɨn tuivighav iti,
men ziabar kara: Matitia, Sema, Anaia, Uria, Hilkia, koMasea. Ezɨ igharazir
maba an agharir kɨriamɨn tuivighav iti, men ziabar kara: Pedaia, Misael,
Malkia, Hasum, Hasbadana, Sekaraia, koMesulam.

5Osazarir a tuzir kam, amongpɨn iti, eghtɨ gumazamizibaderaghangantɨ,
an akar kamdɨponam. Me an garima, anAkɨnafarim tuima,mebarmoghɨra
dɨkavigha tuifi.

6 Ezɨ Esra ghaze, “E Ikiavɨra Itir Godɨn ziam fam. A Godɨn Bar Gavgavir
Ekiam Itim.”
Ezɨ me bar aghariba fegha ghaze, “Bar guizbangɨra! Bar guizbangɨra.”

Egha me iteviba apɨrigha dapaniba avigha guaba nguazimɨn akuigha
Ikiavɨra Itir Godɨn ziam fe.
7:73: 1 Eghaghaniba 9:2; Nehemia 11:3

7Egha me ua tuivima, Esra akar kam dɨbora an gun me mɨgeima, Livaiba
akar kamɨn mɨngarimɨn gun me geghari. Livaibar ziabar kara: Jesua, Bani,
Serebia, Jamin, Akup, Sabetai, Hodia, Masea, Kelita, Asaria, Josabat, Hanan,
ko Pelaia.

8Ezɨ Esra Godɨn Akɨnafarir kam a dɨbori, ezɨ Livaiba aghumra akam gighɨ
anmɨngarim abɨghtɨ, gumazamiziba fogham.

9 Gumazamizir kaba Akɨnafarir kamɨn aven itir akam baregha, men
navibabɨghizɨmeaziavaarai. Ezɨgavmanɨn faraghazuir gumazimNehemia
ko, ofa gamir gumazimEsra ko, Livain anabamɨngumazirmen sure gamiba,
megumazamizibavgɨaghaze, “Kar Ikiavɨra ItirGod, ianGod, abaghavɨra itir
dughiar ekiam. Kamaghɨn amizɨ, ia naviba osemegh aranganmarkɨ.”

10 “Ia uan dɨpenibar mangɨ, isar ekiabar amu asɨzir aghuiba ko wainɨn
isɨngtɨzim amɨ. Egh daghetaba ko wainɨn taba isɨ gumazir dagheba pu-
vatɨzibar anɨng. Kar Ikiavɨra Itir Godɨndughiar ekiam, kamaghɨn ian naviba
osɨmanmarkɨ. Ikiavɨra Itir God bagha bar akongezir arazim, a gavgavim ia
danɨngam.”

11Ezɨ Livaiba gumazamizibar tongɨn aruava, memɨgɨa navir amɨrizimme
ganɨdi. Me ghaze, “Kar Godɨn dughiar ekiam. Kamaghɨn, ia naviba osɨman
markɨ, egh nɨmɨra ikɨ navir amɨrizim ikɨ.”

12Kamaghɨn amizɨ, gumazamiziba uan dɨpenibar ghuegha, apava wainɨn
dɨpaba apava, bar akuegha egha dagher naba isa gumazir dagheba pu-
vatɨzibagh anɨdi. Me datɨrɨghɨn Godɨn Akamɨn mɨngarir kam gɨfo, egha me
bizir kabagh ami.

Averpenibar Ikiamin Dughiar Ekiam
13 Amɨmzaraghan, Israelian ikɨziba bar dar gumazir dapaniba ko ofa

gamir gumaziba ko Livaiba, me Godɨn Arazibar aven Akar Gavgavibar
mɨngarim gɨfoghasa Esra bagha zui.

14 Ikiavɨra Itir God fomɨra Israelia bagha uanAraziba isaMosesɨn agharim
gatɨzɨ, ana da osiri. Me datɨrɨghɨnMoses Osirizir Arazibar gari, akarmaman
aven iti. Akar kam kamaghɨn, iakɨnir namba 7 otoghtɨ, dughiar kam otoghtɨ
Israelia bar averpenibar aven ikɨ, egh Averpenibar Ikiamin Dughiar Ekiam
damuam.

15Kamaghɨn amizɨ, me Jerusalem ko nguibar igharazibar gumazamiziba
bagha akam amaga ghaze, “Ia mɨghsɨabar mangɨ olivɨn temebar aghariba
ko dar dafariba ko ter guar avɨrir dafarir avɨriba itiba inigh izɨ uari bagh
averpenibar ingar. Ia Moses Osirizir Arazibar aven akar kamɨn gɨn mangɨ
bizir kabar amu.”

16 Ezɨ gumazamiziba ghua ter dafariba inigha iza uan averpenibar in-
gari. Marazi uan dɨpenir siriar baravibagh isɨn dar ingari, ezɨ marazi
uan dɨpeniba avɨnizir dɨvazibar aven dar ingari, ezɨ marazi Godɨn Dɨpenim
avɨnizir dɨvazimɨn aven dar ingari, ezɨ marazi Dɨpaba Isir Tiar Akam ko
Efraimɨn Tiar Akam boroghɨn uari akuva itir danganibar dar ingari.

17 Gumazamizir Babilon ategha uan nguibamɨn izeziba, me bar uari
bagh averpenibar ingara egha dar iti. Bar fomɨra Nunɨn otarim Josuan
dughiamɨn, Israelia kamagh garir averpenibar ingarigha, dar aven ikia isar
kam gami. Ezɨ Josua aremezɨma, me gɨn arazir kam uam a gamir puvatɨ.
Israelia datɨrɨghɨn uam arazir kam gamuamen naviba bar akonge.

18 Egha me 7plan dughiabar isar kam gami, an dughiar farazimɨn ikegha
ghua dughiar abuananamɨn, Esra Godɨn Arazibar Akɨnafarimɨn aven akaba

8:15: Ofa Gami 23:33-43; Godɨn Araziba 16:13-15

dɨbori. Ezɨ dughiar namba 8 otozɨ, me uari akuvagha dughiar kaba agɨvasa,
Godɨn ziar ekiam fe, mati bizir a damuasamɨkemezɨmokɨn.

9
Gumazamiziba uan arazir kurabar gunmɨgei

1Ezɨ iakɨnirkamra, andughiar24ɨn, Israeliauari akufi. Eghamekamaghɨn
uariGodɨnakakaghasa,meguizbangɨrauanarazir kurababaghaosemegha,
dagheba ataki. Egha azirakar korotiar bɨbɨziba aghuigha, nguazir mɨneziba
isa uan dapanibar da kavamadi, egha tuavir kamɨn,meGodɨn akaghasa,me
bar oseme.

2 Israelian gumazamizir kaba Kantrin Igharazibar Gumazamiziba ko
pozir arazim ategha gɨfa. Egha me tuiva uan arazir kuraba ko uan inazir
afeziabar arazir kuraba sara gunmɨgei.

3 Gumazir maba 3plan auan tuivigha Ikiavɨra Itir Godɨn Arazibar
Akɨnafarimɨn akaba dɨbori, a men God. Ezɨ gumazamizir kaba kuariba
arigha da barasi. Egha gɨn, me ua 3plan auan, uan arazir kurabar gun God
mɨgɨa, an ziam fe. Amen Ikiavɨra Itir God.

4 Livaiba akam akurir dakozimɨn ghuavanadir adɨdiamɨn tuivighav iki-
ava, akam akura pamtemɨn Ikiavɨra Itir God, men Godɨn dɨa an azangsɨsi.
Men ziabar kara: Jesua, Bani, Katmiel, Sebania, Buni, Serebia, ko Banin
igharazim ko Kenani.

5Livainmarasi,menziabar kara: Jesua, Katmiel, Bani, Hasapnea, Serebia,
Hodia, Sebania, ko Petahia, me Ikiavɨra Itir God ko mɨkɨmasa gumazamiz-
ibav gɨa ghaze, “Ia dɨkavigh Godɨn ziam fɨ, a ian Ikiavɨra Itir God, e zurara an
ziam fɨmamaghɨra ikiam.”

Gumazamiziba uan arazir kuraba gɨn amangasa God komɨgei
6Gumazamiziba kamaghɨn God komɨgɨa ghaze:

“Nɨ uabɨra nɨ Ikiavɨra Itir God. Nɨ overiam ko mɨkoveziba ko nguazim
ko ongarim ko bizir bar adar itiba, nɨ bar dar ingari. Nɨ angamɨra itir
ikɨrɨmɨrim bar dagh anɨngi. Nɨn Nguibamɨn itir enselba iteviba apɨra nɨn
ziam fe.

7“OGod, nɨ Ikiavɨra ItirGod,AbramBabilonɨnkantrin itirnguibam,Urɨn
itima, nɨrara a inigha kagh ize. Egha nɨ ziar kam Abraham a gatɨ.

8Nɨ an navim ko nɨghnɨzimɨn ganigha fo, a nɨ baghavɨra iti. Kamaghɨn
amizɨ, nɨ a ko Akar Dɨkɨrɨzir Gavgavim gamua ghaze, Nɨ nguazir kam a
danɨngam, kar Kenania ko Hitia ko Amoria ko Peresia ko Jebusia ko Gir-
gasian nguazim. Nɨ ghaze, Nguazir kam, nɨ a bagha inabazir nguazim, eghtɨ
an ovavir boriba an ikiam. Nɨn araziba bar dera, eghtɨ nɨ uan akar dɨkɨrɨzir
kam abɨghan kogham. Kamaghɨn nɨ uan akar dɨkɨrɨzimɨn gɨn ghu.

9 “Nɨ fomɨra en inazir afeziaba Isipɨn kantrin itir dughiam, me osɨmtɨzir
ekiabar aven itima, nɨ men gari. Ezɨ me Isip ategha Ongarir Aghevimɨn
otozir dughiam,meuarir akurvaghasa nɨn arai, ezɨnɨmenararembaraki.

10 Nɨ fo, Isipia nɨn gumazamiziba abɨnigha paza me gami. Kamaghɨn,
nɨ mirakelɨn gavgavibagh amua Isipian atrivim ko gavmanɨn ingangarir
gumaziba ko an kantrin itir gumazamiziba, nɨ uan gavgavir ekiam men
akakasi. Me dughiar kamɨn ziar ekiam nɨ ganɨga iza datɨrɨghɨn oto.

11Nɨmɨkemezɨ, ongarimbigha akuarpumuningɨn irɨzɨ, nguazirmɨdiarir
tuavim otozɨ nɨn gumazamiziba ghua vongɨn oto. Ezɨ Isipɨn mɨdorozir
9:7: Jenesis 11:31; 12:1; 17:5 9:8: Jenesis 15:18-21 9:9: UaMe Ini 3:7; 14:10-12 9:10: UaMe

gumaziba nɨn gumazamizibar agɨragha zuima, nɨ ongarir bar konim gamizɨ,
a me avarazɨme dagɨabarmɨn iraghue.

12 Ezɨ aruebar nɨ ghuariar ruarir ekiamɨn ikia zuima, me nɨn gɨn zui.
Ezɨ dɨmagaribar nɨ avimɨn aven ikia zuima, nɨn angazangarim tuavim men
akakazimame zui.

13 “Me Sainain Mɨghsɨamɨn otozɨ, nɨ uan Nguibamɨn ikegha me bagha
izaghira memɨgei. Egha bizir nɨ damuasamɨkemeziba ko, Guizɨn Araziba
ko, arazir nɨ ifongeziba ko, Akar Gavgavibame ganɨngi.

14 Nɨ men sure gamua ghaze, Sabat, kar nan dughiamra. Egha nɨ
uan Akar Gavgaviba ko arazir nɨ ifongeziba ko, nɨn Araziba, nɨ da isa uan
ingangarir gumazimMoses ganɨngi, ezɨ a gumazamizibagh anɨngi.

15“Ezɨgɨnmɨtiriammenazima, nɨuanNguibamɨndaghemmeganɨdima,
me anepi. Ezɨ kuarimmen pɨrima, nɨ dagɨamɨn otivir dɨpamme ganɨdima,
me anepi. Ezɨ nguazir kam, nɨ fomɨra me danɨngasa akam akɨrizim,
nɨ datɨrɨghɨn me mɨgɨa ghaze, me an aven mangɨ nguazir kam inigh a
gativagham.

16 “Ezɨ en inazir afeziaba, nɨn akaba baraghizir puvatɨgha, uari fa nɨn
akam batogha, an gɨn zuir puvatɨ.

17 Me nɨn akabar gɨn mangan aghua. Me mirakelɨn gavgavir nɨ men
tongɨn amiziba, me bar da gɨn amada. Me uari fa puv akaba batogha,
ua Isipɨn mangɨ ua kalabuziar ingangaribar amuasa, men faragha zuir gu-
mazim, me uari bagha anemɨsefe. O God, nɨ nguazir kamɨn gumazamizibar
arazir kurabagɨnamadi. Nɨ enkuarkuvighae gifueghaderaghae gami, egha
bar nɨmɨra nɨmɨra en atari. Nɨn apangkuvir arazim ekevegha, nɨ en inazir
afeziaba akɨrimme gasarazir puvatɨ.

18 “Dughiar mam me golba inigha da tuezɨ da isigha ameregha dɨpam
ara. Ezɨ me da isa mozir me bulmakaun nguzimɨn nedazimɨnmɨn, nguzir
kuizim, a fugha bulmakaun nguzimɨn ingari. Egha me ghaze, kar en god,
a Isipɨn kantrin e inigha ize. Arazir kamɨn,me puvɨra nɨn ziamgasɨghasɨsi.

19 “Me kamaghɨn ami, ezɨ nɨ bar men apangkufi, egha me ataghizɨ
me gumazamizibar puvatɨzir danganir kamɨn pura itir puvatɨ. Nɨ me
da ghuariar ruarir ekiar tuavim men akakazir kam inizir puvatɨ. Egha
uaghan nɨ me da, tuavim akakazir avir, dɨmagarimɨn angazangarim me
dama a inizir puvatɨ.

20 Nɨ, deragh ikiasa, uan Duar Aghuim isa me ganɨdima, a men sure
gami. Egha uaghan men garima, mɨtiriam men azima, nɨ manan daghem
me ganɨdi. Eghamen garima, kuarimmen pɨrima, nɨ dɨpamme ganɨdi.

21 Ezɨ 40plan azenir kabar aven me gumazamiziba puvatɨzir dan-
ganimɨn ghuavɨra itima, nɨ bar deragha men gara bizir me oteviba, nɨ bar
menakurvasi. Dughiarkamɨn,menkorotiababɨaghirezir puvatɨ, ezɨuaghan
men sueba bavame gamir puvatɨ.

22 “Nɨ en inazir afeziabar amamangatɨzɨ, me kantri Hesbonɨn Atrivim
Sihon ko, kantri Basanɨn Atrivim Ok, aning mɨsogha, aning dɨkabɨragha,
aningɨn nguaziba ini. Ezɨ nguazir kam a men kantrin nguazir otevir
mamɨnmɨn oto.

23 Ezɨ nɨ ovavir borir bar avɨriba me ganɨngi, mati overiamɨn
mɨkovezibar dɨbobonim. Egha nɨmen amamangatɨgha, men inazir afeziaba

9:12: Ua Me Ini 13:21-22 9:13: Ua Me Ini 19:18--23:33 9:15: Ua Me Ini 16:4-15; 17:1-7;
Dɨboboniba 20:7-13; Godɨn Araziba 1:8; 1:21 9:16: Dɨboboniba 14:1-4; Godɨn Araziba 1:26-33
9:17: Ua Me Ini 34:6; Dɨboboniba 14:18 9:18: Ua Me Ini 32:1-4 9:19: Godɨn Araziba 8:2-4
9:22: Dɨboboniba 21:21-35 9:23: Jenesis 15:5; 22:17; Josua 3:14-17



Nehemia 9:24 892 Nehemia 9:32

danɨngasa akam akɨrizir nguazim, me uan apaniba abɨragha a ini.
24Me Kenanian adarazir mɨsozir dughiam, nɨ Kenania abɨragha inazir

afeziaba ataghizɨme nguazir kam ini. Nɨme ataghizɨme uan ifongiamɨn gɨn
ghua Kenanian gumaziba ko atriviba abɨnighamen nguazim sara ini.

25En inazir afeziabamɨsogha nguibar dɨvazir gavgavibar aven itiba ko,
nguazir dagheba deragha aghuiba ko, dɨpenir bizir avɨriba izɨvaziba ini.
Egha mozir par gumazir igharaziba kuizim isa, wainɨn azeniba ko, temer
olivɨn avɨriba ko, temer avɨrir aghuir dagheba itiba sara ini. Me nguibar
kamɨn aperagha an dagher aghuir avɨriba apava mɨkarziba aghua bizir
aghuir nɨme ganɨngizir kam bangɨnme bar akonge.

26 “Ezɨ puvatɨ, nɨn gumazamiziba nɨ baraghizir puvatɨgha, nɨn akaba
batogha, akɨrim ragha nɨn Arazibar Akɨnafarim gasara. Nɨn akam inigha
izir gumaziba akar aghuibar gun me mɨgɨa ghaze, Ia bar uan God bagh
ua izɨ. Ezɨ me oraghizir puvatɨgha, me mɨsoghezɨ me ariaghire. Dughiar
avɨribar, me arazir kam gamua nɨn ziam gasɨghasɨsi.

27 Kamaghɨn amizɨ, nɨ apanibar amamangatɨzɨ, me iza me mɨsogha me
gafiragha paza me gamua mɨzazim me ganɨngi. Ezɨ gɨn men osɨmtɨzimɨn
aven, inazir afeziar kaba uarir akurvaghasa nɨn diava arai. Ezɨ nɨ uan
Nguibamɨn ikia men dɨmdiam baragha, men apangkuvigha akurvazir gu-
mazir maba amadazɨ, me apaniba batoke.

28 “Ezɨ gɨn,me avughsegha dabirabir aghuimɨndughiamɨn aven ikia,me
uam arazir kurar mabagh ami. Ezɨ nɨ ua apanibar amamangatɨzɨ, me uan
gavgavimɨn me abɨragha me gatifa. Ezɨ gɨn me ua iza navibagh iragha
uarir akurvaghasa nɨn azai. Ezɨ nɨ uan Nguibamɨn ikia men dɨmdiam
barasi. Dughiar avɨriba, me arazir kurar kam gami. Ezɨ nɨ zurara men
apangkuva apaniba da uame isi.

29 “NɨuanArazibar Akɨnafarimɨn aven akabar gɨnmangasa nɨmemɨgei.
Me fo, gumazitam dar gɨnmangɨ, tuavir kamɨn a ikɨrɨmɨrir aghuim iniam.
Ezɨ me uari fa nɨn Akar Gavgaviba barazi puvatɨgha, akɨrim nɨn Arazir nɨ
damuasa mɨkemezibagh asaragha, arazir kurabagh ami. Men dapaniba
gavgavizɨ me uan navibar kumi, kamaghɨn me nɨn akamɨn gɨn mangan
aghua.

30 Azenir avɨriba nɨ amɨraghatɨgha navibagh iraghasa me mɨgei. Nɨn
Duam akar kam isa nɨn akam inigha izir gumazibagh anɨngizɨ, me dar
gun gumazamizibav gei. Ezɨ inazir afeziar kaba akam baraghan aghua.
Kamaghɨn amizɨ, nɨme isa Kantrin Igharazibar Gumazamizibar dafaribagh
atɨ.

31 Ezɨ nɨn apangkuvim bar ekefe, kamaghɨn nɨ akɨrim me gasarazir
puvatɨgha, me ataghizɨ me bar ikuvizir puvatɨ. O God, nɨ bar en apangkufi,
egha bar e gifonge!

32 “Nɨ en God, nɨ ziar ekiam ko gavgavir ekiam itir God. E bar nɨn
atiatigha nɨn apengan iti. Dughiaba bar, nɨ uan Akar Dɨkɨrɨzir Gavgavir
kamɨn gɨn ghua, zurara en apangkufi. E datɨrɨghɨn osɨmtɨzir ekiam ateri,
eghtɨ nɨ e gɨnɨghnɨgh en akurvagh. Fomɨra Asirian atrivibar dughiamɨn
ikegha iza datɨrɨghɨn, en atriviba ko gumazir dapaniba ko ofa gamir gu-
maziba ko akam inigha izir gumaziba ko inazir afeziaba, me bar osɨmtɨzir
kam atera iza datɨrɨghɨn tu.

33 E arazir kuram gami, ezɨ nɨ ivezir kuram e ganɨngi. E fo, nɨn arazir
kam bar derazɨ, nɨ guizbangɨra zurara uan akamɨn gɨn ghua en akurvasi.

34 “Guizbangɨra, en inazir afeziaba ko, en atriviba ko, en gumazir
dapaniba ko, ofa gamir gumaziba,menɨnArazibar Akɨnafarimɨn aven itir
akabargɨnzuirpuvatɨ. MenɨnAkarGavgavibako,MosesOsirizirArazibar
gɨnmangan aghua.

35En atrivibar dughiamɨn, nɨ deragha en inazir afeziabagh amua, bizir
bar aghuir avɨriba me ganɨdi. Me nguazir ekiam gapia, ezɨ nguazir kamɨn
dagher aghuiba an ikia deragha aghui. Ezɨ me bizir kam gɨnɨghnɨzir puvatɨ.
Me arazir kuraba ategha navibagh iragha, ua nɨ bagha izir puvatɨ.

36“Datɨrɨghɨn, nguazir nɨ inazir afeziabaghanɨngizim, e an iti, ezɨdagher
aghuiba an ikia deraghaaghui. Ezɨ e anaven ikia pura ingangarir gumazir
kɨnibar iti.

37E arazir kuram gamigha gɨfa, kamaghɨn nɨ kantrin igharazibar atriv-
ibar amamangatɨzɨ, me en gara e gatifa. Egha me bizir aghuir avɨriba en
nguazimɨn otiviziba isi. Me gavgavir ekiam ikia, kamaghɨnme enmɨkarziba
ko asɨzibagh ativazɨ, e men ifongiamɨn gɨn zui. Kamaghɨn amizɨ, e osɨmtɨzir
ekiam iti!”

Nehemia Jerusalem ko Juda gatifa
(Sapta 10--13)

Gumazamiziba, Godɨn Akar Dɨkɨrɨzir Gavgavimɨn gɨnmangasa akam akɨri
38 “E Israelia, e kamaghɨn mɨgɨa ghaze, e bar arazir kuram gamizɨ, kam-

aghɨn God kantrin igharazibar atrivibagh amizɨ, me e gativagha en bizir
avɨriba en nguazimɨn da isima, e osɨmtɨziba ateri. Kamaghɨn amizɨ, e
Israelian gumazamiziba uari inigha navir amɨrizimɨn ikia, Ikiavɨra Itir God
ko Akar Dɨkɨrɨzir Gavgavim gamua, an osiri. Ezɨ en gumazir dapaniba ko,
Livaiba ko, ofa gamir gumaziba, akar kam osirigha gavgavim a danɨngasa
men ziaba ko ababaniba isa akar kam gisɨn da arɨsi.”

10
1 Israelia, God ko Akar Dɨkɨrɨzir Gavgavim gamua gavgavim a danɨngasa.

Ezɨ gumazir faragha uan ziam osirizim, a gavmanɨn faragha zuir gumazim
Nehemia, an Hakalian otarim. EzɨNehemian gɨn, Sedekaia uan ziam osiri.

2-8 Ezɨ Sedekaian gɨn ofa gamir gumaziba iza uan ziaba osiri. Men ziabar
kara:

Seraia, Asaria ko Jeremaia,
Pasur, Amaria, koMalkia,
Hatus, Sebania, koMaluk,
Harim, Meremot, ko Obadia,
Daniel, Gineton, ko Baruk,
Mesulam, Abiya, koMijamin,
Masia, Bilgai ko Semaia.

9-13Ofa gamir gumazibar gɨn Livaiba uan ziaba osiri. Men ziabar kara:

Asanian otarim Jesua,
Binui, a Henadatɨn ikɨzimɨn gumazim,
Katmiel ko Livainmarasi, ko
Sebania, ko Hodia,
Kelita, Pelaia ko Hanan,
Mika, Rehop, ko Hasabia,

Sakur, Serebia, Sebanian igharazim,
Hodia, Bani, ko Beninu.
14-27Livaibar gɨn gumazir dapaniba uan ziaba osiri. Men ziabar kara:

Paros ko Pahatmoap,
Elam, Satu, ko Bani.
Buni, Asgat, ko Bebai,
Adoniya, Bikvai, ko Adin,
Ater, Hesekia, ko Asur,
Hodia, Hasum, ko Besai,
Harip, Anatot, ko Nebai,
Makpias, Mesulam, ko Hesir,
Mesesabel, Sadok, ko Jadua,
Pelatia, Hanan, ko Anaia,
Hosea, Hanania, ko Hasup,
Halohes, Pilha, ko Sobek,
Rehum, Hasapna, koMasea,
Ahiya, Hananɨn igharazim, ko Anan,
Maluk, Harim ko Bana.
Akar Dɨkɨrɨzir Gavgavimɨn akaba
28 “E Israelian gumazamiziba, Akar Dɨkɨrɨzir Gavgavir kam gamua an

osiri. E bar, ofa gamir gumaziba, ko Livaiba, ko Godɨn Dɨpenimɨn tiar
akamɨn garir gumaziba, ko Godɨn Dɨpenimɨn onger akabar faragha zuir
gumazamiziba, ko Godɨn Dɨpenimɨn ingangarir gumaziba, ko gumaza-
mizir igharaziba bar, e bar Godɨn Arazibar Akɨnafarimɨn aven itir akabar
gɨn zui. Egha ikɨzir igharazibar gumazamiziba ko poghezir puvatɨ. E uan
amuiba ko, borir akam baregh nɨghnɨzir gavgavim an ikiamiba ko izi.

29 E bar izava uan adarazi ko uan gumazir dapaniba ko uari akuvagha
akar gavgavir mam gami. E Godɨn Arazibar Akɨnafarimɨn akabar gɨn man-
gasa. Akar kaba, God en inazir afeziabar anɨngasa uan ingangarir gumazim
Moses ganɨngi. Ikiavɨra Itir God, en Ekiam ghaze, e an Akar Gavgaviba, ko
bizir a damuasa e mɨkemeziba, ko arazir a ifongeziba, e deraghvɨra dar gɨn
mangɨ dar amuam. E an akam batueghtɨ, Ikiavɨra Itir God e gasɨghasigham.

30 “E ghaze, e ikɨzir igharazibar gumazamizir en kantrin itiba, me ko
poroghamibar amuan kogham.

31 “E ghaze, ikɨzir igharazibar gumazamizir en kantrin itiba, wit ko bizir
igharaziba inigh Sabatɨn dughiam ko Godɨn ziam feir dughiar ekiabar da
inigh izɨtɨ, e dagh ivezan kogham.

“Ezɨ azenir namba 7ɨn, e uan azenibar aven dagheba oparan kogham,
en nguazim pura ikiam.

“Egh gumazitam faragha zuir azenitamɨn bizitam purama inightɨ,
azenir namba 7ɨn, e kamaghɨn mɨkɨm suam, a bizir kam ikarvaghan
markiam.

32 “Azeniba bar e vaghvagh Ikiavɨra Itir Godɨn Dɨpenimɨn ingangarim
bagh silvan dagɨar akuarmuziarir tabar anɨngam.

33 “Silvan kam, bizir kabagh ivezam: Godɨn damazimɨn me dakozim
darɨghamin bret, ko dughiaba barme ofaba damuaminwit, ko dughiabar
zurara me asɨzir ofan bar isia mɨghɨriba, ko bizir Sabatɨn dughiamɨn
ofa damuamiba, ko iakɨnir igiamɨn isar ekiamɨn ofa damuamim biziba,

10:30: Ua Me Ini 34:16; Godɨn Araziba 7:3 10:31: Ua Me Ini 23:10-11; Ofa Gami 25:1-7; Godɨn
Araziba 15:1-2 10:32: UaMe Ini 30:11-16



Nehemia 10:34 895 Nehemia 11:3

ko dughiar ekiar igharazimɨn ofa damuamim biziba, ko Israelian arazir
kuraba gɨn amadir ofaba, ko ofan igharaziba ko bizir igharazir Godɨn
Dɨpenimɨn aven ingariba sara.

34 “E gumazamiziba bar, ko ofa gamir gumaziba ko Livaiba, e Godɨn
Arazibar Akɨnafarimɨn gɨn mangɨ, satu gikararangɨva, tarazi amɨseveghtɨ
me dazibar kuegh, da inigh Godɨn Dɨpenimɨn izɨtɨ, ofa gamir gumaziba da
isɨ, asɨzir gumazamiziba God bagha inigha iziba isɨ, ofa gamir dakozimɨn
da tuam. Azeniba bar, me ikɨziba vaghvagh daziba inigh mangasa,
dughiar maba me bagha da amɨsefe. Me ofan kaba Ikiavɨra Itir God, en
God danɨngam.

35 “Azeniba bar e dagher faragha azenibar aniziba, ko ter ovɨzir faragha
aniziba inigh Godɨn Dɨpenimɨn izam.

36 “Egh e uan otarir ivariaba inigh ofa gamir gumaziba bagh Godɨn
Dɨpenimɨn mangɨ, me amɨsevegh suam, me Godɨn adarazira. E bul-
makauba ko sipsipba ko memen apurir nguzir ivariaba inigh God
baghvɨra da mɨsevegham. God uan Arazibar Akɨnafarimɨn aven e
mɨkemezɨmoghɨn, e damuam.

37 “Azeniba bar, e faragh iniamin wit, a mɨrmɨrightɨ, plaua otoghtɨ e a
inigh izam. Egh wainɨn dɨpam ko olivɨn borem ko ter ovɨzir igharaziba
inigh egh Godɨn Dɨpenimɨn izɨ ofa gamir gumazibar anɨngam.

“Eghtɨ Livaiba en nguibabar izamin dughiamɨn, e uan azenibar
dagheba tuiraghtɨ pozir 10plan otoghtɨ, e pozitam isɨ Livain gumaziba me
danɨngam.

38 Eghtɨ Aronɨn ovavir boribar tongɨn, ofa gamir gumazitam, a Livaiba
ko izɨ dagher kabar 10plan poziba iniam. Eghtɨ Livaiba dagher kaba
tuiragh, dar 10planpozibar, pozitam inighGodɨnDɨpenimɨnmangɨ, dagheba
arɨghamin danganimɨn dar arɨgham.

39E IsraeliangumazibakoLivainovavirboriba, enwitɨnnabakowainɨn
dɨpar naba ko olivɨn boremɨn naba da inigh, Godɨn Dɨpenimɨn izɨ dagheba
arɨghamin danganimɨn dar arɨgham, danganir kam, Godɨn Dɨpenimɨn itarir
ekiabauaghananaven iti. GodɨnDɨpenimɨnaven itir danganir kamuaghan,
ofa gamir gumaziba, ko Godɨn Dɨpenimɨn tiar akamɨn garir gumaziba, ko
Godɨn Dɨpenimɨn onger akabar faragha zuir gumaziba, uaghan me ikiamin
danganim kagh iti.

“Bar guizbangɨra, e Godɨn Dɨpenimɨn garir ingangarir kam ateghan
kogham.

“Akar Dɨkɨrɨzir Gavgavir kamɨn akaba, kamaghɨra tu.”
11

Jerusalemɨn apiazir gumazamizibar ziaba
1 Dughiar kamɨn, Israelian gumazir dapaniba Jerusalemɨn iti. Ezɨ gu-

mazamizir nguibar igharazibar itiba me satu gikararai, egh tuavir kamɨn
me ikɨziba tuiraghtɨ, 10plan okoruaba otoghtɨ me gumazir okoruatam
amɨseveghtɨ, gumazir kaba mangɨ Jerusalemɨn ikiam. Kar Godɨn nguibar
ekiamra. Eghtɨ 9plan gumazir okoruaba nguibar igharazibar ikiam.

2 Ezɨ gumazamizir maba uan ifongiamɨn gɨn ghua Jerusalemɨn iti. Kam-
aghɨn amizɨma Israelia me bagha bar akonge.

3 Ezɨ Israelian gumazamizir igharaziba, ko ofa gamir gumaziba, ko Li-
vaiba, ko Godɨn Dɨpenimɨn ingangarir gumaziba, ko Atrivim Solomonɨn

ingangarir gumazibar ovavir boriba, me uan nguibaba ko uan nguazibara
iti.
Gumazir dapanir Judan provinsɨn ikegha iza Jerusalemɨn apiaziba, men

ziabar kara.
4 Judan anabamɨn adarasi, men gumazir dapanibar ziabar kara:

Me gumazir dapanir pumuning iti. Ataia ko Masea. Ataia a Usian
otarim, eghaaSekaraian igavatarim. Ataianovavir igharazibar ziabarkara:
Sekaraia an Amarian otarim, ezɨ Amaria a Sefatian otarim, ezɨ Sefatia a
Mahalalelɨn otarim. Me bar Peresɨn ovavir boriba, ezɨ Peres Judan otarim.

5 Ezɨ Judan adarazir gumazir dapanir igharazibar kara, Barukɨn otarim
Masea, a Kolhosen igavatarim. Ezɨ Kolhose Hasaian otarim, ezɨ Hasaia
Adaian otarim, ezɨ Adaia Joiaripɨn otarim, ezɨ Joiarip Sekaraian otarim. Me
Selan ovavir boriba, egha Judan anabamɨn adarasi.

6 Egha Peresɨn ovavir borir Jerusalemɨn itiba, me bar gumazir gavgav-
ibara. Me barmoghɨra, men dɨbobonim, 468ɨn tu.

7-9Benjaminɨn anabamɨn adarasi, men gumazir dapanibar ziabar kara:

Salu ko Gabai, Salai, Joel ko Juda.
Salu a Mesulamɨn otarim, ezɨ Mesulam Joetɨn otarim, ezɨ Joet Pedaian

otarim, ezɨ Pedaia Kolaian otarim, ezɨ Kolaia Masean otarim, ezɨ Masea
Itielɨnotarim, ezɨ Itiel Jesaianotarim. Jerusalemɨn itirBenjaminɨnanabamɨn
adarazi bar moghɨra, men dɨbobonim, 928ɨn tu.
Ezɨ Sikrin otarim Joel, Benjaminɨn adarazir faragha zuir gumazir da-

panim.
EzɨHasenuanotarimJuda, aBenjaminɨnadarazirmav. Agumazirdapanir

Joelɨn gɨn zuim, a an akuragha Jerusalemɨn aven itir distrighɨnmamɨn gari.

10Kar Jerusalemɨn itir ofa gamir gumazibar gumazir, dapanibar ziaba:

Joiaripɨn otarim Jedaia, ko gumazir dapanim Jakin,
11 ko gumazir dapanim Seraia, a Hilkian otarim, ezɨ Hilkia a Mesulamɨn

otarim, ezɨ Mesulam a Sadokɨn otarim, ezɨ Sadok a Meraiotɨn otarim, ezɨ
Meraiot, a GodɨnDɨpenimɨnofa gamir gumazibar dapanimAhitupɨnotarim,
a fomɨra Godɨn Dɨpenimɨn ofa gamir gumazibar dapanimɨn ike.

12Me bar moghɨra 822plan gumaziba, me Godɨn Dɨpenimɨn ingangarim
gami.
Gumazir dapanim Adaia, a Jerohamɨn otarim, ezɨ Jeroham a Pelalian

otarim, ezɨ Pelalia a Amsin otarim, ezɨAmsi a Sekaraian otarim, ezɨ Sekaraia
a Pasurɨn otarim, ezɨ Pasur, a Malkian otarim.

13 Ikɨzir kam, men gumazir dapanibar dɨbobonim, 242ɨn tu.
Ezɨ uaghan, gumazir dapanim Amasai, a Asarelɨn otarim, ezɨ Asarel a

Asain otarim, ezɨ Asai a Mesilemotɨn otarim, ezɨMesilemot a Imerɨn otarim.
14 Ikɨzir kamɨn adarazir aven, 128plan mɨdorozir gumazir gavgaviba iti.

Mɨdorozir gumazir kabar dapanim, an Hagedolimɨn otarim Sapdiel.

15Livaibar gumazir dapanir Jerusalemɨn itibar ziabar kara:

Hasupɨn otarim Semaia, ezɨ Hasup a Asrikamɨn otarim, ezɨ Asrikam a
Hasabian otarim, ezɨHasabia a Bunin otarim.

16 Gumazir dapanimning Sabetai ko Josabat, aning Livain Godɨn
Dɨpenimɨn azenan ingangaribar gari.



Nehemia 11:17 897 Nehemia 11:34

17Gumazir dapanimMatania, a Mikan otarim. Ezɨ Mika, a Sapdin otarim,
ezɨ Sapdi a Asapɨn otarim.
Dughiar me Godɨn Dɨpenimɨn iza Godɨn ziam febar, Matania a gumazir

God komɨgɨa amɨnabir gumazir dapanimɨn iti.
Ezɨ Bakbukia, a gumazir dapanirmam, aMatanian akurvagha ingangarir

kam gami.
Ezɨ uaghan, gumazir dapanim Apda, Samuan otarim, ezɨ Samua a Galalɨn

otarim, ezɨ Galal a Jedutun otarim.
18 Livain Godɨn nguibar ekiar Jerusalemɨn itiba, me bar moghɨra men

dɨbobonim, 284ɨn tu.
19 Jerusalemɨn itir GodɨnDɨpenimɨn tiar akamɨn garir gumazibar, gumazir

dapanimningɨn ziamning kara:

Gumazir kamning, Akup ko Talmon. Aning uan adarazi ko, meDɨpenimɨn
tiar akabar gara itir gumaziba, men dɨbobonim 172.

20 Israelian marazi ko ofa gamir gumazir maba ko Livain maba, Judan
nguibar igharazibar iti. Nguibar kabamen inazir afeziabar nguazibara iti.

21 Ezɨ Godɨn Dɨpenimɨn ingangarir gumaziba Ofelɨn iti. Ezɨ Siha ko Gispa
men ingangaribar garir gumazimning.

22 Ezɨ Banin otarim Usi, a Livain Jerusalemɨn itibar gari. Ezɨ Bani a
Hasabian otarim, ezɨ Hasabia a Matanian otarim, ezɨ Matania a Mikan
otarim, Asapɨn ovavir boribar adarasi. Ezɨ Asapɨn ovavir boriba, me Godɨn
Dɨpenimɨn aven onger akaba banger gumazibar gari.

23Persian atrivim uabɨ, akar gavgavimme ganɨga ghaze, tinara dughiaba
bar Godɨn Dɨpenimɨn aven ighiabar amuam. Egha atrivim, me bagha
dughiabar damamin daghebame bagha da akɨri.

24 Ezɨ Petahia a Mesesabelɨn otarim, ezɨ Mesesabel a Seran ovavir borim,
me Judan ovavir boriba. Petahia, a Persian kantrin ikiava, atrivimɨn
boroghɨn ikia, an damazimɨn, Israelia bagha abuir gumazimɨnmɨn iti.

Gumazamizir nguibar igharazibar itiba
25 Gumazamizir avɨriba uan nguibar uan nguazimɨn boroghɨn itibar iti.

Judan gumazamizir maba nguibar ekiar pumuning ko mɨkezimɨn iti, Kiriat
Arba ko an boroghɨn itir nguibaba, ko Dibon ko an boroghɨn itir nguibaba,
ko Jekapsel ko an boroghɨn itir nguibaba.

26 Ezɨ marazi nguibar kabar aven iti, dar ziabar kara: Jesua, Molada, ko
Betpelet,

27Hasarsual, Berseba ko an boroghɨn itir nguibaba ko,
28 Siklak, Mekona ko an boroghɨn itir nguibaba ko,
29Enrimon, Sora ko Jarmut ko,
30 Sanoa ko Adulam ko aningɨn boroghɨn itir nguibaba ko, Lakis ko an

boroghɨn itir nguaziba, ko Aseka ko an boroghɨn itir nguibaba. Kamaghɨn
Judaba sautɨn amadaghan itir nguibamBerseban ikia iza, nguibar danganir
ekiar kamɨn itibar ikia ghua, Hinomɨn danganir zarir notɨn amadaghan
itimɨn otifi.

31EzɨBenjaminɨnanabamɨngumazamizirmaba, nguibarekiarkaba,Geba
koMikmas, Aija ko Betel ko dar boroghɨn itir nguibar doziba,

32Anatot, Nop, Anania ko,
33Hasor, Rama, Gitaim ko,
34Hadit, Seboim, Nebalat ko,

35LotkoOno, kar gumazirdɨgɨrir ingangaribaghamiba,medanganir zarir
kamɨn iti.

36Gumazir dapaniba, Livain Judabar tongɨn itibav gɨa ghaze, men tarazi
uan nguibaba ategh, Benjaminɨn anabamɨn adarazir nguibabar mangɨmen
tongɨn ikiam.

12
Ofa gamir gumaziba ko Livaibar ziaba

1Ofa gamir gumazir avɨriba, ko Livaiba ghua, Sealtielɨn otarim Serubabel
ko ofa gamir gumazibar dapanim Josua, aningɨn gɨn faragha Babilon ategha
ua Jerusalemɨn ize.

2-7Ofa gamir gumazibar ziabar kara:

Seraia, Jeremaia, Esra, Amaria, Maluk, Hatus, Sekania, Rehum, Meremot,
Ido, Ginetoi ko Abiya, Mijamin, Madia ko Bilga, Semaia, Joiarip ko
Jedaia, Salu, Amok, Hilkia ko Jedaia.

Gumazir kaba, dughiar Josua ofa gamir gumazibar dapanimɨn itimɨn
itir dughiamɨn, me ofa gamir gumazibar tongɨn ikia, men faragha zuir
gumazibar iti.

8-9Livain ua izezibar ziabar kara:

Jesua, Binui, Katmiel, Serebia, Juda, Matania, Bakbukia, ko Uno.
Matania uan adarazi ko,me gumazir Godmɨnabir ighiabagh amir gumaz-
iba, ezɨ amen faragha zui.

Gumazir kaba onger akar akuar mam bangezɨ me gɨn, Bakbukia ko Uno
uan adarazi ko, meme ikarvagha ighiar akuar igharazim bange.
Ofa gamir gumazibar dapanim Josua, an ovavir boribar ziaba

10-11 Josua a Joiakimɨn afeziam, ezɨ Joiakim a Eliasipɨn afeziam, ezɨ Eliasip
a Joiadan afeziam, ezɨ Joiada a Jonatanɨn afeziam, ezɨ Jonatan a Jaduan
afeziam.

Ofa gamir gumazibar itir ikɨzibar gumazir dapanibar ziaba
12-21 Joiakim ofa gamir gumazibar dapanimɨn itir dughiamɨn, ofa gamir

gumazir kaba uan ikɨzibar gumazir dapanibar iti. Men ziabar kara:

Meraia, a Seraian ikɨzimɨn gumazir dapanim.
EzɨHanania a Jeremaian ikɨzimɨn gumazir dapanim.
EzɨMesulam a Esran ikɨzimɨn gumazir dapanim.
Ezɨ Jehohanan an Amarian ikɨzimɨn gumazir dapanim.
Ezɨ Jonatan aMalukin ikɨzimɨn gumazir dapanim.
Ezɨ Josep a Sebanian ikɨzimɨn gumazir dapanim.
Ezɨ Atna a Harimɨn ikɨzimɨn gumazir dapanim.
EzɨHelkai a Meraiotɨn ikɨzimɨn gumazir dapanim.
Ezɨ Sekaraia a Idon ikɨzimɨn gumazir dapanim.
EzɨMesulam a Ginetonɨn ikɨzimɨn gumazir dapanim.
Ezɨ Sikri a Abiyan ikɨzimɨn gumazir dapanim.
Ezɨ Piltai a Moadian koMiniaminɨn ikɨzimɨn gumazir dapanim.
Ezɨ Samua a Bilgan ikɨzimɨn gumazir dapanim.
Ezɨ Jehonatan a Semaian ikɨzimɨn gumazir dapanim.
EzɨMatenai a Joiaripɨn ikɨzimɨn gumazir dapanim.
Ezɨ Usi a Jedaian ikɨzimɨn gumazir dapanim.

Ezɨ Kalai a Salain ikɨzimɨn gumazir dapanim.
Ezɨ Eber a Amokɨn ikɨzimɨn gumazir dapanim.
EzɨHasabia a Hilkian ikɨzimɨn gumazir dapanim.
EzɨNetanel a Jedaian ikɨzimɨn gumazir dapanim.

22-23FomɨraEliasip ko Joiada, Jonatan, ko Jaduandughiamɨn,meofa gamir
gumazibar dapanibar itima, Israelia ofa gamir gumazibar dapanibar ziaba
akɨnafarir mamɨn da osiri. Arazir me amizir kam, me bar fomɨra a gamua
iza Darius atrivimɨn itir dughiamɨn oto. Ezɨ Judan Atrivibar Eghaghanibar
Akɨnafarimɨn aven, me uaghan Livain gumazir dapanibar ziaba osiri. Me
fomɨra osira iza ofa gamir gumazibar dapanim Jonatan, a Eliasipɨn ovavir
borim an dughiamɨn oto. Ezɨ dughiar kamɨn gɨnme arazir kam ataki.

MeGodɨn Dɨpenimɨn ingangarim isa Livaibagh anɨngi
24 Egha me Godɨn ziam fa a mɨnabir dughiamɨn, Atrivim Devit mɨkemezɨ

moghɨn Livaiba ami. Devit a gumazir Godɨn akam akurim. Ezɨ Livaiba
gumazir bɨzir pumuningɨn iti, bɨzir mam ighiar otevir mam bange, ezɨ bɨzir
mam me ikarvagha ighiar akuar igharazir mam bange. Ezɨ Hasabia ko
Serebia ko Jesua Katmielɨn otarim, me ingangarir kamme ganɨngi.

25 Ezɨ Matania, Bakbukia, Obadia, Mesulam, Talmon ko Akup, me Godɨn
Dɨpenimɨnavenbiziba arɨzir danganibar gari. Danganir kabaGodɨnDɨpenir
avɨnizimɨn dɨvazimɨn tiar akabar boroghɨn iti.

26 Livain kaba itir dughiamɨn, ofa gamir gumazibar dapanim Joiakim, a
Josuan otarim, egha a Jehosadakɨn igiavotarim. Ezɨ dughiar kam Nehemia
gavmanɨn faragha zuir gumazim iti. Ezɨ ofa gamir gumazim Esra, a ikia bar
Moses Osirizir Arazibagh fo.

Nehemia Jerusalemɨn dɨvazirmɨtiar gavgavim isa God ganɨdi
27 Ezɨ Jerusalemɨn dɨvazim gɨvazɨma, gumazamiziba iza uari akuvagha

Godɨn ziam fava, dɨvazim isa God ganɨdi. Dughiar kamɨn, me Livaiba bar
men diazɨ me iza uari akuvagha, bar akuegha ighiaba banga Godɨn ziam
fe. Me ighiabagh amir dughiamɨn, Livain marazi itarir kapabar suigha dav
sozima, marazi gitan igharagha garibagh ikararai.

28-29 Kamaghɨn Livain Godɨn Dɨpenimɨn ighiabagh amiba, me Netofan
nguibam ko Betgilgal, ko Geba, ko Asmavet ko me uari bagha ingarizir
nguibar igharaziba,medar ikegha izauari akufa. Nguibarkaba Jerusalemɨn
boroghɨn iti.

30Ezɨofagamir gumazibakoLivaibaGodɨndamazimɨnzueghaminarazim
uarigh ami. Me uaghan arazir kamra, Jerusalemɨn gumazamiziba ko
dɨvazim ko tiar akabagh ami.

31 Ezɨ kɨ Nehemia, kɨ Judan gumazir dapaniba isa dɨvazimɨn pɨn itir
voroghɨra zuir danganimɨn ghuavanadi. Egha kɨ okoruar ekiar pumuningɨn
me tuiragha ghaze, me bɨzir ekiamningɨnmangɨ nguibar ekiamɨn dɨvazimɨn
pɨn a gighu daru, ighiabar amu God mɨnabam. Ezɨ okoruar mam agharir
guvimɨn arua ghua, Tiar Akar Bizir Mɨzɨrɨziba Akurir Danganimɨn oto.

32 Ezɨ men gɨn, Hosaia ko Judan gumazir dapanibar okoruar mamɨn
adarazi zui.

33-35Ezɨ ofa gamir gumazir mabamen gɨn ghua sɨghabagh ivi. Men ziabar
kara: Asaria, Esra, Mesulam, Juda, Benjamin, Semaia, ko Jeremaia. Ezɨ
Jonatanɨn otarim Sekaraia men gɨn zui. (Ezɨ Jonatan a Semaian otarim,
ezɨ Semaia a Matanian otarim, ezɨ Matania a Mikaian otarim, ezɨ Mikaia a
Sakurɨn otarim, ezɨ Sakur a Asapɨn otarim.)

36 Ezɨ Sekaraian ikɨzimɨn marazi an gɨn zui. Men ziabar kara: Semaia,
Asarel, Milalai, Gilalai, Mai, Netanel, Juda ko Hanani. Me bar moghɨra
ighiabar amuamin gitaba ko marvir igharagha garir avɨriba inigha, da sara
ghua dagh ikararai. Atrivim Devit, fomɨra gitaba ko marvir kabanang, a
dagh ikararangi. Ezɨ Godɨn Arazibagh fozir gumazim Esra, a gumazir kabar
faragha zui.

37Me arua ghuaMozir Pamɨn Tiar Akamɨn otogha adɨdiamɨn ghuavanaga
Atrivim Devitɨn Nguibar Ekiamɨn oto. Egha Atrivim Devitɨn dɨpenir ekiam
gitagha ghua Dɨpaba Isir Tiar Akamɨn oto. Tiar akar kam, nguibar ekiamɨn
aruem anadi naghɨn amadaghan iti.

38EzɨLivain okoruar igharazimGodmɨnabaghasa, bɨzir ekiar igharazimɨn
mɨn ghua, agharir kɨriamɨn amadaghan dɨvazimɨn pɨn itir voroghɨra zuir
danganim gisɨn arua zuima, kɨ men gɨn zui. Ezɨ gumazamizir bɨzir ekiar
igharazimnangɨnghua, TauanBretbaTuerDanganimgitagha ghua, Dɨvazir
Nar Bar Ekiamɨn oto.

39Egha e danganir kamategha ghua, EfraimɨnTiar Akamgitagha ghua, Je-
sananTiar Akamgitagha ghua, Osiribar Tiar Akamgitagha ghua, Hananelɨn
Taua gitagha ghua, Gumazir 100pla ikia garir Taua gitagha ghua, Sipsipbar
Tiar Akamɨn tu. Egha uam arua iza Godɨn Dɨpenimɨn aven zuir tiar akar
kamɨn oto. Me tiar akar kam kamaghɨn a dɨbori, Uari Akuvamin Tiar Akam.

40Kamaghɨnamizɨ, Livaibar okoruar ekiar pumuninguaGodɨnDɨpenimɨn
danganimɨn iza, Dɨpenim avɨnizir dɨvazimɨn aven ghua, vaghvagha uan
danganibar tuivigha, ighiaba banga Godmɨnabi.
Gumazir nan gɨn izezir kabar tongɨn, gumazir dapanir igharaziba uaghan

iti.
41-42Ofa gamir gumazibakogumazir igharazir kaba, sɨghabar suighadagh

ivi. Ofa gamir gumazibar ziabar kara: Eliakim, Masea, Miniamin, Mikaia,
Elioenai, Sekaraia, ko Hanania. Gumazir igharazibar ziabar kara: Masea,
Semaia, Eleasar, Usi, Jehohanan, Malkia, Elam ko Eser. Ezɨ Jesrahia gumazir
ighiabagh amibar gara men faragha zuima, me bar pamtem deravɨra ighi-
abagh ami.

43Dughiar kamɨnme ofan avɨriba God bagha dagh amua bar akonge. Bar
guizbangɨra. Me fo, Godmegamizɨma,mebarakonge. Ezɨamizibakoboriba
uaghan bar akonge. Ezɨ gumazamizir saghon itiba, me dɨmdɨar nɨgɨnim ko
bar akongezir nɨgɨnim barasi.

Gumazamiziba bar, ofa gamir gumaziba ko Livaibar akurvasi
44 Dughiar kamra, me Godɨn Dɨpenimɨn aven bizibar arɨghamin dan-

ganimɨn ganasa gumazir mabagh inaba. Danganir kabar, gumazamiziba
dagher faragha azenibar aniziba, ko temer ovɨzir faragha aniziba, ko men
bizir igharazir maba, me da isɨ God danɨngam. Me uan azenibar dagheba
tuiraghtɨ, da pozir 10plan otoghtɨ, me pozitam isɨ God danɨngam, mati
Moses Osirizir Araziba mɨkemezɨ mokɨn. Eghtɨ gumazir kaba ingangarir
kam damuam: me gumazamizibar nguazibar mangɨ, dagheba inigh mangɨ,
Godɨn Dɨpenim dar arɨgham. Guizbangɨra, Judaba, ofa gamir gumaziba
ko Livaibar amir ingangarim bagha bar akuegha, navir aghuim men iti.
Kamaghɨnamizɨ, me ofa gamir gumaziba koLivaibar akurvaghasa, gumazir
kaba amɨsefe.

45Ezɨ ofa gamir gumaziba ko Livaiba, Godɨn Akɨnafarimɨn aven itir Araz-
ibar gɨn ghua, an ziam famin arazibar ingangarim gami. Egha uaghan
gumazamiziba Godɨn damazimɨn zueghasa, Godɨn azangsɨghamin arazim
gami.
12:45: 1 Eghaghaniba 25:1-8; 26:12

Ezɨ gumazir ighiabagh amiba ko Godɨn Dɨpenimɨn tiar akabar garir gu-
maziba,meuan ingangarimgami. Ingangarir kamfomɨraAtrivimDevit uan
otarim, Atrivim Solomon ko, aning men inazir afeziabar ikɨzir pumuning
ganɨngi.

46 Bar fomɨra, Atrivim Devit ko Asapɨn dughiamɨn, aning ighiaba batir
gumazimning, gumazir onger akar kamɨn faragha zuiba ingara, ighiaba
banga God bagha bar akuegha a mɨnabi. Ezɨ datɨrɨghɨn men ovavir boriba,
gumazir ighiabagh amibar otifi.

47 Serubabel ko Nehemia itir dughiamɨn, Israelia bar, me dughiabar
zurara uan dagheba isa gumazir Godɨn Dɨpenimɨn ighiabagh amiba ko
Dɨpenimɨn tiar akamɨn garir gumaziba bagha iza me ganɨdi. Egha me bizir
aghuiba isa Livaibagh anɨdir arazim, mati me ofaba isa God ganɨdi. Ezɨ ofan
me Livaibagh anɨngiziba, me ofan akuar vuem isa Aronɨn ovavir boribagh
anɨdi, mati Godɨn Akɨnafarimmɨkemezɨmokɨn.

13
Israelia, God gɨfozir puvatɨzir gumazamiziba batosi

1 Dughiar kamɨn gumazamiziba uari akuvazɨ, Livaiba me bagha Moses
Osirizir Arazibar Akɨnafarim dɨborima, me a barasi. Ezɨ akɨnafarir kamɨn
mɨgɨrɨgɨarmamkamaghɨnmɨgei, AmoniakoMoapiaGodɨnziam fer gumaza-
mizibar aven izan kogham.

2-3 Ezɨ Israelia akar akɨnafarir kamɨn aven itim baregha, gumazamizir
men ameboghfeziaba God gɨfozir puvatɨziba, me me batosi. Egha me
ghaze, me ua Israelian gumazamizibar tongɨn ikian kogham. Akɨnafarir
kamɨn mɨngarim kamaghɨn: Dughiar Israelia Isip ategha izimɨn, Amonia
ko Moapia dagheba ko dɨpataba me ganɨngizir puvatɨ. Egha gumazir kaba
akam inigha izir gumazim Balam givese, eghtɨ a God mɨkemeghtɨ a Israelia
gasɨghasɨgham. Ezɨ God Balamɨn akam gɨrazɨ, a kamaghɨn mɨkemezir pu.
Puvatɨ. Balam ghaze, God deraghme damuam.

Nehemia bizibar kɨri
4 Ofa gamir gumazim Eliasip, me fomɨra en Godɨn Dɨpenimɨn biziba

arɨghamin danganim akɨrir ingangarim a ganɨngi. Ezɨ Eliasip, a Tobian
roroam.

5 Egha Eliasip, Tobia ataghizɨ, a Dɨpenimɨn danganir ekiar mamɨn iti.
Danganir kam, me fomɨra ghaze, witɨn ovɨzir me ofabar amuamiba, ko
pauran mughuriar aghuim zuim anɨdim, ko Godɨn Dɨpenimɨn ingangarim
damuamin biziba, ko ofan gumazamiziba God ganɨdiba, me da isɨ danganir
kam darɨgham. Ofan kaba, gumazamiziba Godɨn Akar Gavgavibar gɨn ghua
faraghauanazenibardagheba, kowainɨndɨpaba, koolivɨnboreba, da tuirazɨ
da pozir 10plan otozɨ, me pozir mam isa God ganɨdi. God bizir kaba isa
Livaiba ko, gumazir ighiabagh amiba ko, tiar akabar garir gumaziba, ko
ofa gamir gumaziba, a me bagha dagh inaba. Ezɨ Eliasip, Tobia ataghizɨ, a
Dɨpenimɨn danganir ekiar kamɨn iti.

6 Kɨ Nehemia, kɨ Jerusalemɨn itir puvatɨzir dughiamɨn, bizir kaba otifi.
Kɨ faragha Atrivim Artaserksisɨn ganasa uamategha Persian kantrin ghu.
Dughiar kamɨn a 32plan azenibar Babilonɨn atrivim iti. Dughiar maba
gɨvazɨma, kɨ uamategh Jerusalemɨn mangasa atrivimɨn azai. Ezɨ a nan
amamangatɨzɨ kɨ uamategha ize.

13:1: Godɨn Araziba 23:3-5 13:2-3: Dɨboboniba 22:1-6

7 Dughiar kɨ ghua Jerusalemɨn otozimɨn, me kamaghɨn na mɨgei, Eliasip
Godɨn Dɨpenimɨn avɨnizir dɨvazimɨn aven, danganir ekiar mam isa Tobia
ganɨngi. Arazir kurar an amizir kam a bar ikufi.

8Kamaghɨn amizɨ, kɨ puv atara, Tobian biziba bar da isa azenimɨnda kuni.
9 Egha kɨ akar gavgavim me ganɨngizɨ, me Godɨn Arazibar gɨn ghua

danganir kam gamizɨ, a Godɨn damazimɨn ua zue. Ezɨ kɨ ua me mɨkemezɨ,
me Godɨn Dɨpenimɨn aven ingangarim damuamin biziba ko, ofa damuamin
witba ko, pauranmughuriar aghuim anɨdim,me bar da inigha dar dangani-
bar da arɨki.

10 Kɨ uaghan kamaghɨn oraki, gumazamiziba ua dagheba isa Livaibagh
anɨdir puvatɨ. Kamaghɨn amizɨ, Livaiba ko Godɨn Dɨpenimɨn ighiabagh amir
gumaziba, me Jerusalem ategha dagher azenibar ingarasa uamategha uan
nguazibar ghue.

11Kamaghɨn amizɨ, kɨ gumazir aruabar atara eghamen azara, “Manmagh
amizɨ ia GodɨnDɨpenimataghizɨ a pura iti?” Egha kɨLivaiba ko gumazir ighi-
abagh amibar diagha ua me inigha, Godɨn Dɨpenimɨn izezɨ, me uamategha
uan ingangarim gami.

12 Ezɨ Judaba bar, ua uan witba, ko wainɨn dɨpaba, ko olivɨn boreba, da
tuirazɨ da pozir 10plan otozɨ, me pozirmam inigha GodɨnDɨpenimɨn iza, dar
arɨghamin danganim gatɨ.

13 Ezɨ kɨ ofa gamir gumazim Selemia ko, Godɨn Akɨnafarim gɨfozir gu-
mazimSadok, koLivain gumazimPedaia,meamɨsevegha ghaze,meDɨpenir
kamɨn aven itir danganir kabar kɨrigh an biziba mengam. Egha kɨ gumazir
mam men akurvaghasa anemɨsefe. An ziam Hanan, a Sakurɨn otarim,
egha Matanian igavotarim. Gumazamiziba ghaze, gumazir kaba arazir
aghuibaram ami, ezɨ kɨ me amɨsefe. Ezɨ me uan namakaba bagh dagheba
tuiragh damengegh da isɨme danɨngam.

14 “OnanGod, nɨna gɨnɨghnɨgh. Guizbangɨra, kɨnɨnDɨpenimɨn ingangarim
gamua nɨn ziam famin arazibar kɨri. Nan ingangarir aghuimɨn akar nɨn
akɨnafarimɨn itim, nɨ a batuegh a gɨn amadaghan, kɨ aghua.”

15Dughiar kam, kɨ Judan gumazamizir mabar gari, me Sabatɨn dughiabar
wainɨn ovɨziba dɨkava, da mɨrmɨra wainɨn dɨpaba isi. Ezɨ Judan igharaz-
iba dagheba ko wainɨn dɨpaba, wainɨn ovɨziba, fighɨn ovɨziba, ko bizir
igharazirmabasaradonkibagharigha, da inigha Jerusalemɨn izi. EzɨSabatɨn
dughiamɨn kɨ pamtemɨn me mɨgɨa ghaze, “Sabatɨn dughiamɨn, gumazamiz-
iba bar bizibagh ivezanmarkiam. Kɨ arazir kamɨn bar ian anogoroke.”

16Tairiangumazirmaba faraghauannguibar ekiamɨn ikegha Jerusalemɨn
ize. Egha osiriba ko bizir igharazir avɨriba sara inigha Sabatɨn dughiamɨn
Jerusalemɨn izima, en gumazamiziba dagh ivese.

17 Ezɨ kɨ Judabar gumazir aruabar atara ghaze, “Ia orakigh! Ia bar arazir
kuram gami. Ia Sabatɨn dughiam gamizɨ, a dughiar kɨnimɨn oto.

18 Ia fo, en inazir afeziaba fomɨra arazir kam gamizɨ, God ivezir kuram isa
me ganɨga, nguibar ekiar kam gasɨghasɨki. Ezɨ datɨrɨghɨn ia Sabatɨn dughiam
gasɨghasɨzir arazir kam gamuavɨra itima, Godɨn adarim ian ikiavɨra iti.”

19Egha kɨ pamtem kamaghɨnmɨgɨa ghaze, “Ia wighba bar Sabat otivamin
dughiam, ia nguibar ekiamɨn dɨvazimɨn tiar akaba bar dar kumigh. Sabatɨn
dughiam otivsɨ, Fraide bar aruem ghuaghirir dughiamra, ia tiar akaba
bar dar kumigh, ikɨ mangɨ Sabat gɨvaghamin dughiamɨn otogh.” Egha kɨ
13:10: Godɨn Araziba 12:19 13:12: Malakai 3:10 13:15: Ua Me Ini 20:8-10; Godɨn Araziba

5:12-14; Jeremaia 17:21-22

uan ingangarir gumazir mabav keme, eghtɨ me deraghvɨra gan gumazibar
anogoreghtɨ, me biziba Sabatɨn dughiamɨn da inigh da aterɨva nguibar
ekiamɨn izan kogham.

20 Dughiar mabar, gumazir biziba amadiba ko gumazir bizibagh iveza-
miba, me Jerusalemɨn izɨ nguibar ekiamɨn dɨvazimɨn azenan daku e
mɨzuamtɨ, e tiar akaba kuam.

21 Ezɨ kɨ men gara ghua kamaghɨn men atara ghaze, “Ia tizim bagha
dɨvazimɨn azenan ikiava akui. Aria, ia mangɨ. Ia Sabatɨn dughiamɨn ua izɨtɨ,
kɨ ivezir kuram ia danɨngam.”
Me kamaghɨn oregha gɨn ua Sabatɨn dughiamɨn izir puvatɨ.
22 Ezɨ kɨ gɨn Livaiba me mɨgɨa ghaze, “Ia Godɨn Arazibar gɨn mangɨ uari

akɨrighGodɨndamazimɨnzuegh. Eghdughiar ia zueghamim, ia izɨdɨvazimɨn
tiar akabar gantɨ, gumaziba Sabatɨn dughiamɨn Godɨn Akar Gavgavimɨn gɨn
mangam. Kar, Godɨn dughiar kamra. Eghtɨ gumazir igharaziba uaghan uan
biziba inigh nguibar ekiamɨn izanmarkɨ.”

“O nan God, kɨ nɨn azai, nɨ uan apangkuvir arazimɨn gɨnmangɨ nan arazir
aghuim gɨnɨghnɨgh, egh nɨ uaghan nan apangkufigh deravɨra na damu.”

23Dughiar kamɨn, kɨ uaghan kamaghɨn gari, Judan gumazirmaba Asdotia
ko Amonia koMoapian amizir mabar iti.

24Ezɨmen borir maba Asdotian akam gɨfogha amɨgei. Ezɨmarazi nguibar
igharazibar akabagh fogha dav gei. Eghame Judabar akam gɨfozir puvatɨ.

25 Egha kɨ gumazir kabar atara me mɨsogha marazir dapanir arɨziba
asiagharɨki. Egha kɨ kamaghɨn me mɨgei, “Ia arazir kurar kam gami,
kamaghɨn God ia gasɨghasɨgham.” Egha kɨ gumazir kabagh amizɨ, me Godɨn
ziamɨn akar gavgavim akɨrigha ghaze, Me uan guiviba isɨ azenan itir ikɨzir
igharazibar otaribar anɨngan kogham. Egh uan otariba isɨ men guivibar
anɨngan kogham. Egh ia uari, ikɨzir igharazibar amizibar ikian kogham.

26 Kɨ kamaghɨn me mɨgei, “Ia ti fo, Israelian Atrivim Solomon, kantrin
igharazibar amizibar ikia, egha bizir kam bangɨn arazir bar kurabar irɨ.
Guizbangɨra, God bar Solomon gifongegha a gamizɨ, an atrivimɨn oto. Egha
kantrin igharazibar atriviba bar men tongɨn, an fofozim bar ekevegha bar
me gafira. Ezɨ, gumaka, a uabɨ, kantrin igharazibar amizibar iti, ezɨmame a
getuima, an arazir kurabagh ami.

27E ian arazir kurabar gɨnmangɨ ikɨzir igharazibar amizibar ikiam, egh e
tuavir kamɨn Godɨn akam batogham. Ia ti, e kamaghɨn damuan ia ifonge?”

28Dughiar kam ofa gamir gumazibar dapanim Eliasip, an otarim Joiada,
an otaribar mav ikɨzir igharazir mamɨn amizimɨn iti. Amizir kam, an
Horonian gumazim, Senbalatɨn guivim. Kamaghɨn amizɨ, kɨ Joiadan otarim
batoghezɨ, an arav ghugha, ua Jerusalemɨn itir puvatɨ.

29 “O nan God, nɨ ofa gamir gumazir kabagh amizir arazir kurar kam
gɨnɨghnɨgh. Me ofa gamir gumazibar adarazigh amizɨ, me nɨn damazimɨn
mɨze. Egha me Akar Dɨkɨrɨzir Gavgavir nɨ ofa gamir gumaziba ko Livaibagh
amizir kam gasɨghasɨki.”

30 Arazir kam bangɨn, kɨ ikɨzir igharazibar gumazamizir kurar en tongɨn
itibar biziba batoke. Egha ofa gamir gumaziba ko Livaiba, vaghvagha me
bagha, kɨ ingangaribame ganɨngi.
13:23: Ua Me Ini 34:11-16; Godɨn Araziba 7:1-5 13:26: 2 Samuel 12:24-25; 1 Atriviba 11:1-8
13:28: Nehemia 4:1

31 Kɨ gumazamizir maba ofa tuamin dazibar kuasa me a mɨsefe. Egha
uaghanme da inigh izamin dughiam amɨsefe. Egha uaghan dagher faragha
azenibar aniziba, ko iter ovɨzir faragha aniziba, me ofan mɨn da inigh izasa
kɨmemɨkeme.

“O nan God, kɨ nɨn azai, kɨ amizir arazir kaba, nɨ dagh nɨghnɨgh deragh na
damu.”

Estan Eghaghanim
O

Esta
Akar faragha zuim

Estan Akɨnafarimɨn eghaghaniba, Israelia kantri Persian itir bizir me ba-
tivizibar eghaghaniba. Esta uabɨ Israelian amizim egha ua Persian kantrin
atrivimɨn amuim, o kwinɨn oto. Kamaghɨn amizɨ, Israelian apaniba me
mɨsoghme agɨvasava amima amen akura.
Dughiar bar ekiar Judaba bar ifongezim, me kamagh a dɨbora ghaze,

Purimɨn Dughiar Ekiam. Ezɨ akɨnafarir kam Purimɨn Dughiar Ekiar kamɨn
mɨngarim abɨki.
Gumazir akɨnafarir kam osirizim, akɨnafarir kamɨn aven dughiatamɨn

Godɨn ziam bar an osirizir puvatɨ. Ezɨ nɨ eghaghanir kamɨn gan Godɨn
apangkuvim ko an ifongiamra ganam.

Esta Persian kantrin kwinɨn oto
(Sapta 1--2)
Kwin Vasti atrivimɨn akam batoke

1-2 Ezɨ Atrivim Serksisɨn dughiamɨn, a Persian kantrin atrivimɨn iti, egha
uan atrivir dabirabir Susan nguibamɨn itim gapiaghiri, Susa kar Persian
nguibar ekiar gavgavim. Serksis 127plan provinsba uaghandar gari, Indian
kantrin ikegha ghua Itiopian kantrin tus.

3 An atrivimɨn azenir namba 3ɨn dughiam, a uan ingangaribar faragha
zuir gumaziba ko, gavmanɨn gumazir ekiaba isar ekiam baghamen dia. Ezɨ
Persian kantri ko Midian kantrin mɨdorozir gumazir dapaniba ko provins-
bar garir gumaziba ko gumazir ekiabame bar izegha a ko iti.

4 Ezɨ isar ekiar kam iakɨnir 6plan iti, ezɨ Atrivim Serksis uan dagɨaba ko
dɨpenimɨn itir bizir aghuiba gumazamizibar akakasi. Ezɨ me an bizir bar
aghuir ganganir aghuibagh amibar gari.

5 Ezɨ iakɨnir 6plan kaba gɨvazɨma, atrivim uan dɨpenimɨn dɨvazimɨn aven
a iti naghɨn isar ekiar igharazim gami. Susan nguibar ekiar gavgavimɨn itir
gumaziba bar, biziba itiba ko biziba puvatɨziba, kar men isam. Me isar kam
wanwighɨn an iti.

6 Me isam gamua itir danganir bar aghuim, gumaziba fomɨra dagɨar
aghevibakoghurghuribakobluplabako, ongarimɨn itir zoghuabako, dagɨar
glasɨn mɨngariba inigha, nguazim dafegha ghuriar kamɨn ingari. Egha me
isam gamir dughiamɨn me danganir kam inir ghurghurim ko pɨghaghevim
ghuaragha benir aghuimɨn a ike. Egha iniba ikezir benir kam, me dagɨar
akɨnimɨnaguragha, silvan ringɨnaghuibar a gɨtui. Eghamegolɨndabirabiba
ko silvan dabirabiba tintinibar dagheba apir danganir kamɨn ada afe.

7 Atrivimɨn ingangarir gumaziba wain isa golɨn dɨkɨrɨzir kavɨn dɨgɨrir
igharagha garibagh inge. Ezɨ atrivim uan bizir avɨrimɨn amodoghɨn, wain
isa gumazir kabagh anɨgavɨra iti.

8 Egha Atrivim Serksis kamaghɨn an dɨpenimɨn ingarir gumazibav gei,
gumazir wain gifueghavɨra itiba, wain me danɨngvɨra ikɨ. Anogoroziba
puvatɨ.

9 Ezɨ dughiar kamɨn Kwin Vasti isar ekiam, amiziba baghavɨra, uaghan
atrivimɨn dɨpenimɨn a gami.
1:1-2: Esra 4:6



Esta 1:10 906 Esta 1:22

10Ezɨ isar ekiar kam ikia ghua namba 7ɨn aruemɨn otozɨma, atrivim wain
ameghamong ongani. Egha uan ingarir gumazir 7plan diazɨmame a bagha
izi. Men ziabar kara: Mehuman ko Bista, Harbona, Bikta, Abakta, Setar ko
Karkas.

11AtrivimSerksisme amagamemɨgɨa ghaze, iamangɨKwinVasti inigh izɨ.
Kwin Vasti uan kwinɨn dapanir asuam arugh izɨ. Kwin Vastin ganganim bar
dera, kamaghɨn kɨ a isɨuannguibabar aven gumazir ekiaba ko, gumazir nan
isamɨn izeziba bar men akakaghasa.

12 Ezɨ ingangarir gumaziba ghua Kwin Vasti an mɨgɨrɨgɨabar gun a mɨgei.
Ezɨ kwin izan aghua. Ezɨ atrivim kamaghɨn oregha an muriam Kwin Vasti
bagha barmoghɨra an ikufi.

13Kar atrivimɨn arazim, a fofozir gumazibar azara, kar gumazir faragha
zuir dughiabar arazibagh foziba. A men azaraghtɨ, me gumazibar
dabirabim ko arazir aghuiba a mɨkɨmtɨ, a fogham. Kamaghɨn amizɨ, a
fofozir gumazibar diazɨmame ize, eghme amɨkɨmtɨ aman arazitamra kwin
damuam.

14 Ezɨ gumazir kaba bar atrivimɨn boroghɨra ikia, men ziabar kara:
Karsena ko Setar, Atmata, Tarsis, Meres, Marsena ko Memukan. 7plan
gumazir kaba, me kantri Persia ko kantri Midian gumazir dapaniba, egha
gumazir ekiar igharazibameuaghanmegafira. Ezɨatrivimmebaraghamen
nɨghnɨzibar gɨrara zui.

15 Egha a kamaghɨn 7plan gumazir kabav gei, “Kɨ Atrivim Serksis, kɨ
uan ingarir gumaziba Kwin Vasti bagha me amada, ezɨ me ghua bizir kɨ a
damuasa ifongeziba bagha amɨgeima, ezɨ a nan akambatoke. Ezɨ en arazim
manmaghɨn bizir kammɨgei? Emanmaghɨra kwin damuam?”

16EzɨMemukankamaghatrivimkoangumazir dapanibav gei, “Atrivimnɨ
orakigh, Kwin Vasti osɨmtɨzim nɨrarama atɨzir puvatɨ. An osɨmtɨziba isa bar
nɨn gumazir dapaniba ko nɨ garir provinsbar gumazibagh arɨki.

17Guizbangɨra, nɨ garir nguibabar aven itir amiziba,me bar kwinɨn arazir
kurarkambaragham. Eghamizibakamaghmɨkɨmam, ‘AtrivimSerksisKwin
Vasti mɨgɨa ghaze amang an ganam, ezɨ kwin aghuagha atrivimɨn akam
batoke.’ Amiziba uaghan akaba batogh uan pabar akaba baraghan kogham.

18 Dughiar kamra Persian ko Midian gumazir dapanibar amuiba kwin
amizir arazir kam baregh, egh uan paba arazir kamra an gunmemɨkɨmam,
egh amiziba akar kurabav kɨmɨva arazir kurar avɨribar amuam.

19 “Ezɨ atrivim, nɨ akar kɨmɨgeim gifueghɨva, nɨ akam gumazamiziba bagh
anemadagh kamaghɨn mɨkɨm suam, ‘Vasti ua izɨ Atrivim Serksisɨn ganan
kogham.’ Nɨ akɨnafarir Persia ko Midian araziba aven itim, nɨ a inigh arazir
kam osirigh. Eghtɨ arazir kam ikɨ kamaghɨra ikiam. Egh nɨ amizir aghuir
igharazitam inightɨ, a Kwin Vastin danganim inigh kwinɨn ikɨ.

20 Eghtɨ nɨn akam nguibar nɨ gariba bar dar mangɨghtɨ, amiziba bar uan
pabar akaba baragh men apengan ikiam, gumazir ziaba itiba ko ziaba
puvatɨziba uaghara.”

21 Ezɨ atrivim uan gumazir dapaniba ko me mɨgɨrɨgɨar kam gifonge, kam-
aghɨn atrivimMemukanmɨkemezɨmoghɨn ami.

22 Egha atrivim akɨnafarim provinsɨn a gariba bagha anemada, egha
gumazamiziba mɨgeir men nguibamɨn akabar me osiri moghɨra me bagha
adaosirigha, kamaghɨnmɨgɨaghaze, “Gumazimrauandɨpenimɨn itir darazir
ko biziba bar dar dapanimɨn ikiam.”*

* 1:22: Hibrun akam deragha akar otevir kamɨn mɨngarim abɨghizir pu. Gumazir maba akar kam
gɨgha ghaze, “Gumazimra uan amuiroghboribar dapanim, egh a uan danganimɨnmɨkɨmam.”

2
Esta kwinɨn oto

1Dughiarmaba gɨvazɨma, Atrivim Serksisɨn adarim amɨrazɨma, a ua Vasti
gamizir arazim ginɨrɨ, a Kwin Vasti agɨvaghtɨ a ua kwinɨn ikian kogham.

2 Ezɨ gumazir nɨghnɨzir aghuiba a ganɨdiba a koma apiagha kamaghɨn a
mɨgei, “Nɨ ti ua bagh amizir igiar igharazitaba buriam. Me ganganir aghuiba
ikɨ egh uaghan araziba deragh.

3 Egh nɨ uan provinsɨn nɨ ativagha garibar gumazitaba mɨseveghtɨ, me
amizir igiar aghuiba inigh gavmanɨn nguibar ekiar gavgavim Susan izɨ, egh
me isɨ dɨpenir nɨ amiziba akuvi naghɨn me arɨkigh. Eghtɨ Hegai, gumazir
nɨn amizibar garim,* a deragh men ganam. Eghtɨ amiziba borem uan
mɨkarzibar aghu egh uari asɨngɨva, ganganir aghuibar amuam.

4 Eghtɨ nɨ amizir kabar tav gifongegh, egh tav amɨseveghtɨ a Kwin Vastin
danganim iniam.” Atrivim oregha bar akar kam gifonge, egha kamaghɨn
damuasa.

5Dughiar kamSusannguibar ekiar gavgavimɨn aven Judan gumazirmam
iti, an ziamMordekai. Mordekain afeziamɨn ziam, Jair. Jair a Simein ovavir
borir mam, Kisɨn otarim. Mordekai, a Benjaminɨn adarazir mav.

6 Ezɨ faragha Babilonɨn Atrivim Nebukatnesar, Judan Atrivim Jehoiakim
ko Judanmarazi inizɨme ghua Babilonɨn kalabusɨn ike. EghaMordekai inizɨ
ame ko uaghan ghu.

7Mordekai guivirmam iti, an ziamEsta, ezɨ guizɨnHibrunakamɨnan ziam
Hadasa, ezɨ Esta Mordekain afeziar dozimɨn guivim. Ezɨ an afeziar dozim
uan amuim ko aning areme, ezɨMordekai Esta inigha uan borimɨnmɨraram
a gami. Ezɨ Esta bar deragha ganganir aghuim gami.

8Ezɨ Atrivim Serksis gumaziba ko amiziba bagha akam amaga ghaze, me
amizir igiar avɨriba inigh Susan nguibamɨn izɨ. Ezɨ me amizir igiaba inigha
iza uaghan Esta inigha ize. Me Esta isa atrivimɨn dɨpenimɨn amiziba itir
danganimɨn anetɨ. EzɨHegai amizibagh ativaghamen gari.

9Hegai Estan garima a bar derazɨma a bar a gifonge. Kamaghɨn amizɨ, a
mɨkarziba adir boremkodagher bar aghuibaEsta ganɨngi. Egha amiziba itir
dɨpenimɨn danganir faraghavɨra itim, an a isa Esta ganɨngi. Egha atrivimɨn
dɨpenimɨn7plan amizir igiaba amɨsevezɨma,meEsta ko ikia deragha a gami.

10 Mordekai faragha Esta mɨgɨa ghaze, an atrivimɨn dɨpenimɨn mangɨ
kamaghɨnmɨkɨman kogham, a Judan amizim.

11 Dughiaba bar Mordekai amiziba itir dɨpenimɨn dɨvazimɨn tiar akam
garuavɨra iti. A Estan ikɨrɨmɨrim gɨfoghasa amanmaghɨramamua iti. Egha a
uaghan foghasa bizir tizimra Esta bativam.

12Azenir vamɨran aven,meamizibarmɨkarziba akɨraghasezɨmamengan-
ganiba bar dera. Iakɨnir 6planmemean tememɨn apongezir boremɨn amiz-
ibar mɨkarziba aghefi. Egha iakɨnir 6plan igharazibar me borer mughuriar
aghuim zuimɨn me aghefi. Bizir kabar gɨn me guivir igiaba vaghvagha me
isa ghua Atrivim Serksisɨn akakasi.

13 Egh dughiar amizim atrivimɨn dɨpenimɨn mangasava amim, uabɨ
ifongezɨmoghɨn uabɨ asɨngigh atrivimɨn dɨpenimɨnmangɨ.
* 2:3: Hegai atrivimɨn amuibar ganamin ingangarim iti. Ezɨ Serkisɨn atrivir dughiamɨn, atriviba
amuiravɨribar ikiaeghaamuirdozibasara iti. Atrivibauanamuirdoziba isadɨpenibardaarɨzi, ingan-
garir gumazir maba men gari. Me ingangarir gumazir kaba men amuiba ko daku me gikararangan
me atiatighamen turiar ovɨziba bar dar ghore. 2:6: 2 Atriviba 24:10-16; 2 Eghaghaniba 36:10

14 Amizir atrivim bagha zuim, a guaratɨzimɨn ikɨ mangɨtɨ amɨnim
dutugham. Eghtɨ amɨmzaraghan me a inigh mangɨ amizibar dɨpenir
igharazimɨnSasgasɨndafarimdatɨgham. Sasgas, anatrivimɨnamuirdozibar
dɨpenimɨn garir gumazim. Amuir kam uam atrivim bagh mangan kogham.
Atrivim a gifueghɨva an ziamdɨborogh an diaghtɨmaamangam. Tuaviba ua
puvatɨ.

15 Ezɨ datɨrɨghɨn Esta mangɨ atrivimɨn ganamin dughiam oto. Esta Abi-
hailɨn guivim, Abihail a Mordekain afeziar dozim. Mordekai ua bagha Esta
inigha uan borimɨn mɨrarama a gami. Gumaziba bar Estan gara bar a
gifonge. Esta ghua atrivimɨn garir dughiamɨn a uan ifongiamɨn gɨn ghua
uabɨ asɨngizir pu, puvatɨ. An amizibar garir gumazim Hegai, a mɨkemezɨ
korotiabaram aghui.

16 Ezɨ dughiar kam Serksis atrivimɨn iti 7plan azeniba. Azenir kamɨn
iakɨnir namba 10me a dɨbora ghaze Tebet, me an Esta inigha atrivim bagha
zui.†

17 Ezɨ atrivim amizir igharazibar aghuagha Esta bar a gifonge. A Estan
garima an amizir igharaziba bar me gafiragha, an ganganiba bar dera.
Amizir igiar igharaziba Estan mɨn atrivimɨn dɨghorim kuarizir pu. Kam-
aghɨn amizɨ, atrivim kwinɨn dapanir asuaman dapanim garu. Ezɨ Esta Kwin
Vastin danganim inigha kwinɨn oto.

18Egha Atrivim Serksis Esta kwinɨn otozir bizim bagha isar ekiam dɨboro.
Egha uan gumazir dapaniba ko ingangarir gumazir dapanibar dia, eghtɨme
isar ekiar kambagh izam. A ghaze, “Nankantrin itir gumazamiziba dughiar
kamɨn avughsam.” Egha atrivim uan bizir avɨribar amodoghɨn, bizir aghuir
avɨriba isa gumazamizibagh anɨngi.

Mordekai atrivimɨn akurazɨma an osɨmtɨzim inizir pu
19 Ezɨ dughiar kam me amizir igiaba ua me akufa. Ezɨ dughiar kamra,‡

atrivim Mordekai amɨsevezɨma an atrivimɨn dɨpenimɨn gumazir dapanir
mamɨn iti.

20Mordekai faragha kamaghɨn Esta mɨgɨa ghaze, nɨ gumazitam mɨkɨman
markɨ, egh suam, nɨ Judabar amizim. Ezɨ Esta an akamɨn mɨrara ghu, egha
Mordekain akaba baragha dar gɨn zui, kar a zurarama amir arazim.

21 Mordekai, Atrivim Serksisɨn ingangarim gamir dughiamɨn, gumazir
pumuning adarim atrivimɨn ikia a mɨsueghtɨ an aremeghasa akammɨsoke.
Aningɨn ziamning, Biktana ko Teres. Gumazir kamning atrivim itir dan-
ganimɨn tiar akamɨn garir ingangarim gami.

22Ezɨ Mordekai aningɨn mɨgɨrɨgɨar kam baregha ghua Kwin Esta mɨkeme.
Ezɨ Esta kamaghɨn oregha mɨgɨrɨgɨar kam isa atrivim ganɨngigha, ghaze,
kar Mordekain akurvazim nɨ bagha izi. Ezɨ atrivim fo, Mordekai akar kam
baraki.

23Me akar aning mɨkemezimɨn mɨngarim gɨfoghasa amuvɨra ikia, egha a
gɨfo a guizbangɨra. Egha me tememɨn aning agurazɨma aning areme. Egha
atrivim kamaghɨn uan ingangarir gumazibav gɨa ghaze, “Bizir otozir kam,
e uan gavmanɨn akɨnafarimɨn aven eghaghanimɨn mɨn an osirigh.” Ezɨ me
atrivimɨn damazimɨn amɨkemezɨmoghɨrama ami.

Haman Judabagh asɨghasɨghasa
3

(Sapta 3--5)
† 2:16: IakɨnimTebet, a en namba 10ɨn iakɨnimOktobanmɨn iti. ‡ 2:19: Hibrun akamvezɨn kamɨn
mɨngarim deravɨra bighamɨgeir puvatɨ.

Haman Judaba kuvarɨmasa akammɨsoke
1 Egha gɨn Atrivim Serksis gavmanɨn faragh mangasa gumazir mam

amɨsefe, an ziam Haman, Haman a Hamedatan otarim, egha Agakɨn
adarazir mav.

2Eghaatrivim ingangaribar faraghazuir gumazibavgɨaghaze,meHaman
bagh teviba apɨrɨva an ziam fam. Me barmoghɨra atrivimmɨkemezɨmoghɨn
ami, ezɨMordekai uabɨra puvatɨ. Mordekai barmoghɨraHamanbagh teviba
apɨran aghua.

3 Ezɨ atrivimɨn ingangaribar faragha zuir gumazir igharaziba ganigha
kamaghɨn an azara, “Nɨ tizim bagha atrivimɨn mɨgɨrɨgɨabar gɨn mangan
aghua?”

4Dughiar avɨribarmeMordekain arazir kam bagha amɨgei, ezɨMordekai
men akaba baraghan aghua. Mordekai kamaghɨnmemɨgɨa ghaze, “Kɨ Judan
adarazir gumazirmam, kamaghɨn kɨHaman bagh uan tevimning apɨrighan
kogham.”* Ezɨ ingangaribar faragha zuir gumaziba Mordekain mɨgɨrɨgɨar
kamɨn gunHamanmɨkeme. Kamaghɨnme gan foghasa, Haman ti Mordekai
ateghtɨ a kamaghɨra damuam, o puvatɨgham.

5 Ezɨ Haman gari Mordekai a bagha teviba apɨri puvatɨgha an ziam feir
puvatɨ, ezɨ an a bagha anmuriam bar an ikufi.

6Hamangɨnkamaghɨn fo,Mordekai a Judabarmav, kamaghɨnaMordekai
gasɨghasɨghasa akam mɨsoke. Mordekai uabɨra puvatɨ. Haman tuavitam
gɨnɨghnɨgh egh Judan Persian kantrin itir darazi bar moghɨra me mɨsueghtɨ
me arighireghasa nɨghnɨsi.

7Dughiar kam Serksis atrivimɨn itima an namba 12 azenir kamɨn iakɨnir
farazim Nisan, Haman ghaze, me satu gikararang egh iakɨnim ko dughiar
aghuir Judabagh asɨghasɨghamim gɨfogham. Me ikararegha gɨvagha kam-
aghɨn fo, namba 12 iakɨnimAdar,† andughiar namba 13ɨn, Haman Judabagh
asɨghasɨgham.

8 Egha Haman ghua kamaghɨn atrivim mɨgei, “Gumazamizir igharazibar
marazi nɨn kantrin nguibaba tintinibar dar aven iti. Egha kagh iti darazi
amir araziba me ko dagh amir puvatɨ. Me bar ighara, egha atrivimɨn
arazibar gɨn zuir puvatɨ. Kamaghɨn nɨ me ateghtɨ me ikɨvɨra ikɨtɨ, bizir kam
nɨn akuraghan koghtɨ, nɨn kantri deraghmangan kogham.

9Ore atrivim, nɨ ifuegh akam gumazamiziba bagh anemadaghtɨ, me bar
gumazamizir kabav sueghtɨ me arɨmɨghiregh. Kɨ guizbangɨra nɨ mɨgei, nɨ
ifueghɨva akam gumazamiziba bagh anemadaghtɨ, me gumazamizir kabav
sueghtɨ me arɨghiregh. Kɨ guizbangɨra nɨ mɨgei, nɨ kamaghɨn damightɨ kɨ 10
tausensilvandagɨaba isɨnɨndagɨardɨpenimdatɨgham, eghtɨmedagɨarkabar
atrivimɨn ingangarir kam damuam.”

10 Atrivim Serksis dafarim gazuir ringɨn mam iti, ringɨn kam atrivimɨn
ziam ko nedazim an ikia egha an arazir an amiba gavgavim dagh anɨdi. Ezɨ
atrivim mɨgɨrɨgɨar kam baregha ringɨn kam suegha Judabar apanim gamir
gumazimHaman ganɨngi.

11 Egha atrivim a mɨgɨa ghaze, kɨ ifonge dagɨaba ateghtɨ da ikɨ. Bizir tizim
nɨ gumazamizir kabar amusɨ, a dera nɨ puram a damu.

* 3:4: Haman, a Agakɨn adarazir mav, Agak, a Amalekian gumazim. Ezɨ Amalekia me Judabar
apanim gami. Kamaghɨn amizɨ, Mordekai a bagh tevimning apɨran aghua. Nɨ Ua Me Ini 17:8-16 ko
Godɨn Araziba 25:17-19ɨn gan. † 3:7: Iakɨnim Nisan, a en iakɨnimning Mas ko Eprilɨn mɨn iti. Ezɨ
Adarɨn iakɨnim a en iakɨnimning Februari koMasɨnmɨn iti. Kamaghɨn amizɨ, Haman damuasamɨgeir
bizim baghmɨzuammangɨtɨ namba 11 iakɨnim otoghtɨ an a damuam.

12 Ezɨ iakɨnir faragha zuimɨn dughiar namba 13ɨn, Haman gumazir
atrivimɨn akɨnafariba osiribar diazɨma me izi. Ezɨ a uan mɨgɨrɨgɨaba bar
me mɨkemezɨ me a mɨkemezɨ biziba bar ada osiri. Me Atrivim Serksis garir
nguibar kaba, me bar me bagha men nguibabar akabar me osirir arazimɨn
mɨn da osiri. An akɨnafariba gumazir dapanir ekiaba ko provinsbar garir
gumazir dapaniba ko nguibabar garir gumazir ekiaba bagha da osiri. Ezɨ
akɨnafariba bar Atrivim Serksis dafarim gazuir ringɨn ababanim dar iti.
Ringɨn ababanir kam kamaghɨn akagha ghaze, atrivim uabɨ akɨnafarir kaba
osiri.

13 Ezɨ gumazir akɨnafarir kaba inigh mangamiba, me dɨkavigha atrivim
garir nguibar kaba bar adar ghu. Akɨnafarir kaba bar kamaghɨn mɨgɨa
ghaze, “Adarɨn iakɨnimɨn namba 13ɨn dughiamɨn ia Judan adarazi bar me
mɨsueghtɨ me arɨmɨghiregh. Gumazir igiaba ko, gumazir ghuriba ko, amiz-
iba ko, boriba dughiar kamra bar me kuavaremegh, egh men apangkuvan
markɨ. Dughiar kamra barme kuavaremegh egh barmen biziba inigh.

14 Eghtɨ gumazir dapaniba provinsba bar dar aven itir gumazamiziba
bagh akɨnafarir kam dɨpontɨ, me bar moghɨrama a baragh. Eghtɨ dughiar
kam otivtɨ, memaghɨrama Judabav soghtɨme arɨmighiram.”

15 Ezɨ gumazir akɨnafarir kam inigha zuiba, me zuamɨra ghua kantrin
kamɨn nguibaba bar a adagh arui. Egha me Susan nguibar ekiamɨn uaghan
akɨnafarimɨn akam akuni, ezɨ gumaziba bar oraki. Ezɨ atrivim ko Haman,
uaningra ikiawain apava uaningmɨgɨava eghari. Ezɨ Susan itir gumazamiz-
ibamɨgɨrɨgɨar kam baregha dɨgavir kuram gamigha nɨghnɨghava avenge.

4
Mordekai uabɨn akurvaghasa Estan azangsɨsi

1 Mordekai kamaghɨn oregha bar atiatingi. Kamaghɨn a uan korotiaba
abigha bar oseme. Egha azirakar korotiar bɨbɨziba aghuigha averenim isa
uan dapanir arɨzim gaghui, egha tuavir kamɨn men akaghasa, a bar oseme.
Egha a nguibar ekiamɨn aven arua pamten azirakar ighiabagh ami.

2A ghua atrivimɨn dɨpenimɨn tiar akamra tu, egha aven ghuzir puvatɨ. A
fo, gumazimavenmangɨsɨ, azirakarkorotiarbɨbɨzibaaghuigh, avenmangan
kogham.

3Ezɨdughiarkamatrivimɨnakɨnafarimkantrinkamɨnprovinsbabaradar
ghuzɨ me oraki, ezɨ Judan gumazamizibar naviba bar osemezɨ me pamten
diavaaravaazir ighiabaghami. Mearavadaghetamapir puvatɨ. Egha Judan
gumazamizir avɨriba azirakar korotiar bɨbɨziba aghuigha averenim gakui.

4 Ezɨ Estan ingangarir amiziba ko an garir gumaziba a bagha ghua
Mordekai amir arazibar gun a mɨgei. Ezɨ Kwin Esta dɨgavir kuram gamigha
osemegha nɨghnɨghava avenge. Egha a korotiar maba Mordekai bagha da
amaga danganir uari akuvimɨn ghaze, an azirakar korotiarmaba suegh egh
korotiar aghuir kabar aghuigh. EzɨMordekai ada inian aghua.

5KamaghɨnEstaHatakɨndiazɨanabagha izi. Hatakanaamizibar garir gu-
mazir mam, atrivim faragha Hatak amɨsevegha ghaze, a Estan ingangarim
damuam. Hatak izezɨma, Esta anemaga ghaze, nɨ mangɨ nguibar ekiamɨn
tiar akamɨnMordekai batogh. Egh an azaragh deragh fogh, a manmaghsua
arazir kabagh ami?

6EzɨHatak nguibar ekiamɨn tongɨn atrivimɨn dɨpenimɨn tiar akamɨn ghua
Mordekai bato.

7 Ezɨ Mordekai bizir Haman mɨkemeziba ko a gamiziba ko, Judaba
ovengeghtɨ, dagɨar Haman mɨkemezir moghɨra gavmanɨn dɨpenim
datɨghamba, bar dar gun Hatakmɨkeme.

8 Egha akɨnafarir me Susan nguibar ekiamɨn osirigha provinsba bar dar
amadaziba,Mordekai darmam inighaHatak ganɨngi. Akɨnafarir kam Judan
gumazamizibagh asɨghasɨghaminmɨgɨrɨgɨaba an iti. Egha Mordekai a mɨgɨa
ghaze, akɨnafarimɨn mɨngarim Esta gegharagh a mɨkemegh. Hatak Esta
mɨkemeghtɨ a mangɨ uan gumazamiziba bagh atrivim gaghonɨva kamaghɨn
an azaragham, a Estan adarazir apangkuvightɨme ovengan kogham.

9 Ezɨ Hatak uamategha ghua bizir Mordekai a mɨkemeziba, bar adar gun
Esta mɨkeme.

10 Ezɨ Esta Mordekai bagha mɨgɨrɨgɨam uam Hatak ganɨngizɨ an a inigha
ghuaMordekai ganɨngi.

11A ghaze, “Atrivimɨn akar dɨkɨrɨzir gavgavim kamaghɨn iti, gumazamiz-
iba bar a gɨfo. A ghaze, nɨ tina pura uan nɨghnɨzimɨn atrivimɨn gansɨ, tiar
akar aven itimɨn mangɨghan kogham. Bar puvatɨ. Nɨ kamaghɨn damigh nɨ
ovegham. A uabɨ nɨn diaghtɨ nɨ mangɨva an ganam. Tuavir vamɨra kamagh
iti, nɨ aven mangɨtɨ atrivim nɨn ganigh uan golɨn atrivir fidizim feghtɨ, nɨ
oveghan kogham. Ezɨ datɨrɨghɨn, atrivim nan diazɨ kɨ an ganasa aven ghuzir
puvatɨzɨ iakɨnir vamɨra gɨfa.”

12EzɨMordekai Estanmɨgɨrɨgɨam baregha,
13a ikaragha nɨghnɨzim a ganɨga kamaghɨn amɨgei, “Nɨ ghaze, nɨ atrivimɨn

dɨpenimɨn iti, egha ghaze nɨ deraghvɨra ikiam. Nɨ Judaba en mɨn uaghan
mɨzazim iniam.

14 Nɨ aghumra kamaghɨn uabɨn asugh ikɨtɨma, akurvazir igharazim pɨn
ikegh izighirɨ Judan adarazir akuraghtɨ me osɨmtɨzir kam gitagham.* Nɨ
oveghtɨ nɨn afeziamɨn adarazi uaghan gɨvagham. Eghtɨ tina fogham? Nɨ
ti tizim bagha kantrin kamɨn kwinɨn oto? Nɨ kwinɨn otozir bizir kam, ka
ti dughiar aghuir nɨn adarazi osɨmtɨzimɨn iti, ezɨ kar men akurvaghamin
dughiar aghuim.”

15Ezɨ Esta a bagha kamaghɨn akam uam anemada,
16 “Nɨ mangɨ Judan Susan nguibamɨn itiba bar me inigh me akuvagh, egh

kamaghɨn damu. Ia aruer 3pla ko dɨmagarir 3plan dagheba, ataghɨragh na
bagh nɨghnɨgh. Eghtɨ kɨ uan ingangarir amiziba ko e uaghan kamaghɨra
damuam. Eghtɨ bizir kamɨn gɨn, kɨ atrivimbaghmangam. E fo, kɨmangamin
arazir kam, kar kɨ atrivimɨn akar dɨkɨrɨzir gavgavim abɨgham. Egh kɨ
kamaghɨn damigh ovengsɨ ovegham, akaba pu, a dera.”

17EzɨMordekai atrivimɨndɨpenimɨn tiar akamateghghuaEsta amɨkemezɨ
moghɨra a biziba bar dagh ami.

5
Esta, atrivim koHaman isar ekiam baghmangasa, atrivimɨn azangsɨsi

1Ezɨ Esta 3plan dughiabar dagheba ta. Egha bizir kamɨn gɨn a uan kwinɨn
korotiaba aghuigha ghua atrivim iti naghɨn dɨvazimɨn boroghɨn tughav ikia,
atrivim apiaghiri naghɨn gari. Kar atrivim itir danganir ekiam. Ezɨ atrivim
uan dabirabim gaperaghav ikia tiar akamɨn azenan gari.

2 Egha a gari, Kwin Esta azenan tughav ikia egha atrivimɨn nɨghnɨzim
gekuigha uabɨ mɨkɨni, ezɨ a bar a gifonge. Egha atrivim uan golɨn atrivir
fidizim Estan akuigha anemadazɨma, Esta izava an ruaghatevimɨn suira.

4:14: Jon 12:27 * 4:14: Estan akɨnafarimɨn aven me Godɨn ziam dɨborozir puvatɨ, ezɨ mɨgɨrɨgɨar
otevir kam, “akurvazir igharazim pɨn ikegh izighirɨ Judan adarazir akuraghtɨ me osɨmtɨzir kam
gitagham,” an akar isɨn zuimɨn mɨn iti. A kamagh mɨkɨmasa, “God tuavir igharazitam batoghtɨ a en
akuragham.”

3 Ezɨ atrivim kamaghɨn mɨgɨa ghaze, “Kwin Esta, manmaghɨn amizɨ nɨ na
bagha izi? Nɨ bizitam gifuegh na bagh izɨ egh na mɨkɨm, eghtɨ kɨ, ativagha
garir nguibamɨn biziba, kɨ tongɨra da abighɨva egh akuatam nɨ danɨngam.”

4Ezɨ Esta an akam ikaragha ghaze, “O atrivim, datɨrɨghɨn dɨmangan kɨ isar
mamnɨbaghadamuam. Eghtɨnɨ ifueghɨva, nɨkoHaman isarekiarkambagh
izasa kɨ nɨn azangsɨsi.”

5 Ezɨ atrivim akar kam gifuegha, Haman bagha akam amaga ghaze, a
zuamɨra izeghɨva aning Estan isamɨnmangɨva an azangsɨzir bizimdamuam.
Kamaghɨn amizɨ, atrivim Haman ko Estan isam bagha ghu.

6Egha isamɨnmewain apa ghua, atrivimua Estan azara, “Kwin Esta, bizir
nɨ ifuegha namɨkɨmasava amim, namɨkɨm. Eghtɨ nguibar kɨ ativagha garim
kɨ tongɨra anebigh egh akuatam nɨ danɨngam.”

7Ezɨ Esta a ikaragha ghaze,
8 “Atrivim, kɨ ti nɨn damazimɨn derazɨ nɨ na gifonge, egh nɨ nan

azangsɨzimɨn gɨn mangɨsɨ ifongeghtɨ, Atrivim kɨ uam nɨn azangsɨsi, kɨ gu-
rumzaraghan isar igharazim nɨ ko Haman bagh uam a damuam. Kɨ kam-
aghɨn ifonge, gua gurumzaraghan isar kamɨn ua izam. Dughiar kamɨn bizir
kɨ ifongegha nɨmɨkɨmasava amim, kɨ nɨmɨkɨmam.”

HamanMordekaimɨsueghtɨ
an aremeghasa tuavim akɨri

9 Ezɨ Haman dughiar kamɨn dagher danganim ategha bar akuegha navir
amɨrizimɨnzui. EghaaghuaMordekaingarimaanatrivimɨndɨpenimɨnaven
zuir dɨvazimɨn tiar akamɨn mɨn aperaghav iti. Egha tong dɨkavigha Haman
gifuegha dughiam a ganɨdir puvatɨ. A tong an atiatir puvatɨ. An ganganir
kamHaman gamizɨ an nɨghnɨzim ikuvizɨ a bar a basemegha puvɨram atari.

10 Egha Haman pura uan osɨmtɨzim abɨragha uan dɨpenimɨn ghu. Egha
uan namakabar diazɨ me izi, ezɨ a uaghan uan amuim Seres mɨkemezɨma
a uaghanme ko iti.

11 Ezɨ me otivigha gɨvazɨma Haman men damazimɨn uabɨra uan ziam fe.
Egha me mɨgɨa ghaze, kɨ dagɨar avɨriba ko, bizir avɨriba ko, borir avɨriba iti.
Egha ghaze, atrivim na isa pɨn na atɨgha ingangarir ekiam na ganɨngi. Ezɨ
ingangarir gumazir igharaziba bar nan apengan iti.

12 Egha Haman ua kamaghɨn mɨgei, “Kwin Esta, uabɨ isar ekiar mam
gamigha gumazir igharazitamɨn diazir puvatɨ. An atrivim ko narara in-
abazɨma ga ghu. Egha ghaze, guarara gurumzaraghan mangɨ a ko ua
damam.

13 Egha kɨ Judabar adarazir gumazim Mordekain garima, an atrivimɨn
dɨpenimɨn tiar akamɨn aperaghav iti. Ezɨ nanmuriam a bagha bar ikufi. Ezɨ
kɨ nɨghnɨzi, bizir aghuir kɨmɨkemezɨ kaba pura biziba.”

14 Ezɨ Hamanɨn amuim Seres ko, an namakaba nɨghnɨzir mam batogha
ghaze, “Nɨ nɨghnɨgh osɨman markɨ. Nɨ gumazibav kemeghtɨ, me temer
ruaritam asaragh, eghtɨ an ruarim 20 mitan tugh. Eghtɨ nɨ gurum bar
mɨzaraghara mangɨ atrivim mɨkemegh egh Mordekai inigh an fɨrim dafagh
an eguraghtɨ an aremegh. Nɨ kamaghɨn damigh, navir amɨrizim inighmangɨ
damam.” Hamanmɨgɨrɨgɨar kam gifuegha gumazibav kemezɨ, meMordekai
guasa temermam asara.

Judaba deravɨra ikiamin
tuavim bato

6
(Sapta 6--10)

Atrivim ziar ekiam isaMordekai ganɨngi
1 Ezɨ dɨmagarir kamra atrivim deravɨrama akuizir puvatɨ. Egha

akɨnafarimɨn aven eghaghanir bizir an kantrin otivizɨ me osiriziba bagha
memɨgei, eghtɨme da inigh izɨ a bagh dar ponam.

2 Egha me Biktana ko Teresɨn eghaghanim dɨbori, aning atrivimɨn dan-
ganir a itimɨn garir gumazimning. Gumazir kamning atrivim mɨsueghtɨ an
aremeghasa tuavir mam bato. Ezɨ gɨn Mordekai aningɨn nɨghnɨzim gɨfogha
aningɨn gunmɨkeme.

3 Ezɨ atrivim kamaghɨn mɨgɨa ghaze, “E bizir aghuir manamra Mordekai
amizir ingangarir kam bagha a ikara?”
Ezɨ gumaziba kamaghɨn mɨgɨa ghaze, “E bizitam guizbangɨra a ganɨngizir

puvatɨ.”
4 Ezɨ atrivim kamaghɨn men azara, “Nan ingangarir gumazitaba dɨpenir

kamɨn iti, o puvatɨ?” EzɨbardatɨrɨghɨraHamanatrivimɨndɨpenir tiar akamɨn
azenan tughav iti. An atrivimɨn azaragh egh mangɨ Mordekai temer a
kuazazimɨn an fɨrim dafagh a guasa. Kamaghɨn Haman uabɨ atrivimɨn
dɨpenimɨn dɨvazimɨn aven izi.

5 Ezɨ ingangarir gumaziba an ganigha kamaghɨn atrivim mɨgei, “Haman
izegha gɨvagha nɨ mɨzua kagh iti. A nɨn ganasa.” Ezɨ atrivim ghaze, a inigh
aven izɨ.

6 Ezɨ Haman aven izima atrivim a mɨgɨa ghaze, “Gumazir mam iti, ezɨ
kɨ ziar ekiam a danɨngasa. Egha kɨ fozir pu, kɨ bizir aghuir manatam a
danɨngam. Ezɨ nɨn nɨghnɨzim, kɨmanmaghɨram a damuam?”
Ezɨ Haman uabɨra uabɨ gɨnɨghnɨgha ghaze, “Atrivim tinara bizir aghuir

kamɨn a damuam? Ua gumaziba puvatɨ, kar kɨrara.”
7-8Egha Haman kamaghɨn atrivimɨn akam ikara, “Nɨmɨkɨmtɨ, me korotiar

nɨ uabɨ azuim inigh mangɨ gumazir kam darugh. Egh nɨ uan hoziar mam
inigh, atrivimɨn dapanir asuam isɨ hoziamɨn dapanim uaghan anesɨngigh.

9 Egh nɨ uan ingangarir gumazir faragh zuitam a mɨseveghtɨ, a gumazir
kam nɨn korotiamɨn anesɨngam. Eghtɨ gumazir kam hoziam daperaghtɨ, nɨn
ingangarir gumazir kam a inigh nguibar ekiamɨn danganir uari akuvimɨn
mangɨ. Egh aning mangamin dughiam ingangarir gumazim kamaghɨn dɨm
mɨkɨm, ‘Ia bar gumazir kamɨn gan. Atrivim ziar ekiam a ganɨngi. Egh arazir
aghuir atrivim a gamimɨn gan!’ ”

10 Ezɨ atrivim akar kam baregha Haman mɨgɨa ghaze, “Bar dera! Nɨ
zuamɨramangɨ korotiamko hoziam inigh, egh ziar ekiam Judabar gumazim
Mordekai danɨngigh, a gumazir nan dɨpenir tiar akamɨn ingarim. Egh bizir
nɨmɨkemeziba, nɨ bar dar amigh.”

11Ezɨ Haman atrivimɨn korotiam inigha iza Mordekai garu. Ezɨ Mordekai
hoziam gaperazɨ Haman a inigha ghua nguibar ekiamɨn uari akuvi naghɨn
ghu. Aning ghuavɨra ikia Haman kamaghɨn gumazibar dɨa ghaze, “Ia bar
gumazir kamɨn gan. Atrivim ziar ekiama ganɨngi. Egh arazir aghuir atrivim
a gamimɨn gan!”

12 Aning kamaghɨn amigha gɨvagha, gɨn Mordekai uamategha atrivimɨn
ingangarim bagha ghu. Ezɨ Haman bar aghumsɨgha navim bar a basemezɨ,
a uan guam avaragha ara uan dɨpenimɨn ghu.

13Eghaauanamuimkonamakababizir a bativizibar gunbarmemɨkeme.
An amuim ko an namakar fofozir avɨriba itiba, me kamaghɨn a mɨgei,
“Datɨrɨghɨn nɨn ziam ko gavgavim Mordekai nɨ dama a iniasa. A Judan
gumazim,nɨanebɨnsɨdamuvaavegham. Anɨdɨkabɨraghnɨagɨvagham. Eghtɨ
nɨ puram an guraghav ikiam.”
6:2: Esta 2:21-22

Esta Hamanɨn gun atrivimmɨgei
14Eghameuarivgɨavɨra itima, atrivimɨndɨpenimɨnaven ingarir gumaziba

otifi. Egh Haman inigh Estan isam bagh zuamɨra mangasa.

7
1-2 Ezɨ kar namba 2ɨn dughiam atrivim ko Haman ghugha Esta koma

api. Me wain apa egha daghemɨn tongɨn atrivim uam Estan azara, “Kwin
Esta, bizir nɨ ifuegha na mɨkɨmasava amim, nɨ na mɨkɨm. Eghtɨ, nguibar kɨ
ativagha garim, kɨ tongɨra anebigh egh akuatam nɨ danɨngam.”

3 Ezɨ Esta a ikaragha ghaze, “Atrivim, kɨ nɨn azangsɨsi, nɨn ifongiam nan
azangsɨzimɨn ikɨtɨ, nɨ nan azangsɨzim ikaragh. Ezɨ nan azangsɨzimra kara, kɨ
ko nan adarasi, e ovengan kɨ aghua. E angamɨra ikiasa.

4 Kɨ kamaghɨn oraki, gumazir mam kɨ uan adarazi ko e mɨsueghtɨ e
aremeghamin tuavim atɨgha gɨfa. Me bar e kuavaremeghasa. Eghme kɨ uan
adarazi ko e isɨ, pura kalabuziar amiziba ko gumazibar mɨn ikɨsɨ, e iniam,
eghtɨ kɨ nɨ mɨkɨmamin akaba puvatɨgham. Kɨ osɨmtɨzim nɨ danɨngan aghua.
Ezɨme bar e kuvarɨmasa, kamaghɨn kɨ bizir kamɨn gunmɨgei.”

5 Ezɨ Atrivim Serksis kamaghɨn oregha Estan azara, “Tina atiatiba pu-
vatɨgha, nɨ mɨgeir bizir kabar amutɨ da otivasa. Ezɨ gumazir kam managh
iti?”

6 Ezɨ Esta a ikaragha ghaze, “Kɨ Haman mɨgei. A en apanim damu
egh e gasɨghasɨghasa.” Ezɨ Haman, Atrivim Serksis ko Kwin Esta, aningɨn
guamningɨn bar aguaghfagha bar atiatingi.

7Ezɨ atrivim puvɨra atara dɨkavigha pura dagher dakozim ategha azenan
ghua uan dɨpenimɨn dɨvazimɨn aven itir plauan azenimɨn ghu. Guizbangɨra
Hamanɨn ganganim, atrivim bizir kam bagh osɨmtɨzim a danɨngam. A ua
bagh Kwin Estamɨkɨmɨva a gaghorasa. A ghaze, an apangkuvim nan ikɨ, egh
atrivimnabaghmɨkɨmtɨ, anagasɨghasɨghankogham. Kamaghɨnadɨpenimɨn
aven ikiavɨra iti.

8Egha abar osemeghadakozir Esta aperaghav itimɨnuabɨ ekunighauabɨn
akurvaghasa Esta gaghori. Ezɨ datɨrɨghɨra atrivim azenimɨn ikegha aven iza
kamaghɨn ganigha, pamten tuaraghamɨgei, “Gumazir kam ti nan dɨpenimɨn
nan damazimɨn arazir kurabar kwin damuasa?”
Atrivim mɨkemezɨ, an ingangarir gumaziba maghɨra iza, Hamanɨn guam

avara, arazir kamɨn me gumaziba bar men akaghasa, atrivim Haman
mɨsueghtɨ an aremegham.

9 Ezɨ atrivimɨn dɨpenimɨn ingangarir gumazir mam an ziam Harbona, a
kamaghɨnmɨgɨa ghaze, “Haman temer akɨnir mamuan dɨpenimɨn boroghɨn
anesara. Ezɨ an ruarim 20 mitan tu. A Mordekai dafagh aneguasa ingarizir
bizim, gumazir fomɨra atrivimɨn akurazɨma an ovengezir puvatɨzim.”
Ezɨ atrivim akam amaga ghaze, “Ia mangɨ Haman isɨ temer akɨnir kamɨn

an fɨrim dafagh aneguraghtɨ, an aremegh.”
10 Ezɨ me Haman inigha, a Mordekai aguasa asarazir tememram Haman

agura. Me kamaghɨn amigha gɨvazɨma atrivim navir amɨrizim isi.

8
Atrivim Judabav gɨa ghaze, me uan apanibarmɨdoroziba ikarvagham

1 Ezɨ Judabar apanim Haman ovengezir dughiamra, Atrivim Serksis an
dɨpenim ko an biziba bar ada isa Kwin Esta ganɨngi. Ezɨ Esta atrivim
mɨgɨa ghaze, Mordekai na ko e ikɨzir vamɨra, a kamaghɨn atrivim mɨkemezɨ
Mordekai iza atrivimɨn guamɨn tu.

2 Ezɨ atrivim uan dafarimɨn ring suegha a isa Mordekai ganɨngi. Ringɨn
kam atrivimɨn ziamɨn ababanim an iti. Ringɨn kamra Haman faragha uan
dafarim garɨsi, ezɨ atrivim a inigha, Mordekai ganɨngi. Ezɨ datɨrɨghɨn Esta
Mordekai amɨsevezɨma, aHamanɨndɨpenimko an biziba bar dagh ativagha
dar gari.

3 Egha gɨn Esta atrivim bagha ua ghugha, an dagarimningɨn boroghɨn irɨ,
egha azia temeriba ira iti. Egha a gumazir arazir kurar kamgamiziba bagha
atrivimɨn azangsɨsi, eghtɨ an apangkuvim ikɨmemɨkemeghtɨme uam arazir
kurar Haman Judabar amuasamɨkemezim damuan kogham.

4 Ezɨ atrivim uan golɨn atrivir fidizim isa Estan amadazɨma, a dɨkavigha
ghaze,

5 “Atrivim, kɨ ua nɨn azangsɨsi, nɨn ifongiam nan azangsɨzimɨn ikɨ, egh nɨ
na gifongegh, egh nɨ nan akam gifongeghtɨ, kɨ nɨn damazimɨn deragham,
kamaghɨnnɨnanazangsɨzim ikaragh. Eghakɨnafarir gavgavitamosirighegh
uan nguibar ekiaba bagh ada amadagh. Eghtɨ me fogham, Haman a Agakɨn
adarazir mav, a Hamedatan otarim, a Judabagh asɨghasɨghamin nɨghnɨzir
kamme anetegh a damuanmarkɨ.

6Osɨmtɨzir kamnan adarazi bativan kɨbar aghua. Eghmenan adarazi bar
me gasɨghasightɨ, nan dabirabimmanmaghɨn deragh ikɨvɨra ikiam?”

7Ezɨ Atrivim Serksis kamaghɨn Kwin Esta ko Judabar gumazimMordekai
mɨgei, “Gua fo, Haman Judabagh asɨghasɨghasava amima, kamaghɨn kɨ
tememɨn anegurazɨma an areme. Ezɨ kɨ an biziba bar da isa Esta ganɨngi.

8 Ezɨ datɨrɨghɨn guarara uan ifongiamɨn gɨn mangɨ akatam osirigh uan
adarazi Judaba, me bagh anemangɨsɨ anemang. Gua akɨnafarim osirɨva
nan ziamɨn gavgavim ko nan ringɨn itir nedazim isɨ akɨnafarimɨn porogh,
eghtɨ nɨn akaba gavgavim adar ikiam. Gumazamiziba bar fo, akɨnafarir nan
ringɨn nedazim itim, tav anebɨghan gavgaviba bar puvatɨgham.”

9 Ezɨ Mordekai atrivimɨn akɨnafariba osirir gumazibav keme. Ezɨ me
akɨnafariba osirigha da isa Judaba ko, gumazir dapanir ekiaba ko, nguibar
ekiabar garir gumazir dapaniba ko, 127plan provinsbar garir gumazir eki-
aba, provinsɨn kaba da Indian provinsɨn ikegha ghua Itiopian provinsɨn tu,
me me bagha vaghvagha da amada. Mordekai osirir gumazibav gɨa ghaze,
ia da osirɨva men nguibabar akabar me osirir arazimɨn akaba vaghvagh
me bagh da osirigh, egh uaghan Judaba mɨgeir akamɨn me bagh osirigh.
Mordekai amir bizir kam, a iakɨnir namba 3 an ziam Sivan, an 23 aruemɨn
oto.*

10 Egha Mordekai atrivimɨn ziamɨn akɨnafariba osirigha gɨvagha,
atrivimɨn ringɨn nedazimɨn dar poke. Egha gumazir akɨnafariba inigh
mangamiba, me hoziar aghuir atrivimɨn ingangarimram amiba inigha,
akɨnafarir kaba inigha zuamɨra nguibaba bar dar ghue.

11 Ezɨ akɨnafarir kabar osiziribar averiabar, atrivimɨn akar gavgavim dar
iti. Da kamaghɨn mɨgɨa ghaze, nguibar an ativagha garibar aven, Judaba ko
mɨsoghsɨ izɨ uari uari akɨrɨva uari bagh gan, egh uarir akurvagham. Eghtɨ
atrivim garir nguibabar dar mɨdorozir gumazir manaba, me izɨva Judaba
mɨsoghsɨ izɨtɨ, atrivim Judabar amamangatɨgham. Eghtɨ me uan ifongiamɨn
gumaziba ko, amiziba ko, boriba ko mɨsogh me agɨvaghmen biziba bar ada
iniam.

12 Egha Haman faragha Persian nguibar ekiamɨn akar kam akɨri, iakɨnir
namba 12, an ziam Adar, an aruer 13ɨn, a Judabagh asɨghasɨghasa dughiar

* 8:9: Judabar kalendan iakɨnir namba 3 Sivan, kar Pentikosɨn dughiam. Ezɨ en iakɨnimɨn dughiar
kam karMei ko Jun.

kam atɨ. Ezɨ bizim ua raghɨrɨ, ezɨ dughiar Haman atɨzir kamra, Judaba uan
apanibav sogham.

13 Ezɨ akɨnafarir kam a atrivimɨn akar dɨkɨrɨzir gavgavim an iti, egh bar
moghɨra nguibabar mangam, eghtɨ gumazamiziba bar oregh fogham. Eghtɨ
Judabar apaniba izɨ, memɨsoghamin dughiam, akar gavgavim uaghanmen
amamangatɨgha ghaze, Judaba uaghanmenmɨdorozim ikarvagham.

14 Ezɨ atrivim mɨgeima gumazir akɨnafariba inigha zuiba atrivimɨn hozi-
abagh apiagha ivemara bar zuamɨra ghue. Egha me akar gavgavir kam bar
Susan nguibar ekiamɨn aven uaghan anekuri.

15EzɨmeMordekai atrivimɨn korotiar ghurghurim ko blupla a garu. Egha
inir pɨghaghevir ruarir mam uaghan a garu. Egha gɨn atrivimɨn dapanir
asuar aghuimagaru. Auabɨ asɨngigha atrivimɨndɨpenimategha azenan zui.
Ezɨ Susan gumazamiziba an ganigha bar akuegha pamten diava arai.

16 Ezɨ Judabar naviba derazɨma me amɨragha iti. Me bar moghɨra bar
akuegha fo, me uan apanim abɨragha gɨfa.

17Ezɨ nguibaba ko provinsba bar dar aven atrivimɨn akar gavgavim otozɨ
Judaba bar a baraki. Egha Judaba bizir kam bagha, dughiar kamɨn isar
ekiam gamigha avughsa ikia apa bar akuegha iti. Ezɨ Judabar azenan itir
gumazir avɨriba atiatigha iza men tongɨn ikia Judabar mɨn otiva Judabar
arazibar gɨn zui.

9
Judaba uan apanibagh asɨghasɨki

1 Adarɨn iakɨnimɨn, an aruer namba 13 oto. Dughiar kamra atrivim
faragha akar gavgavim kamaghɨn anetɨgha ghaze, apaniba Judabagh
asɨghasɨgh me abɨraghasa. Ezɨ puvatɨ, dughiar kam otozɨ Judaba ua
raghɨrɨghame gasɨghasɨghame gafira.

2Dughiar kamɨn atrivim garir provinsbar aven itir nguibaba, Judaba bar
dar aven ikia uari akufa. Egha uan apanibar mɨdoroziba ikarvaghasa uariv
gɨa egha biziba akɨra iti. Ezɨ atrivim garir nguibabar gumazamiziba bar
Judabar atiatigha bizitamme damuan ibura.

3 Egha provinsba garir gumazir dapaniba ko, gumazir aruaba ko, gav-
manɨn gumazir dapaniba ko, atrivimɨn ingangaribar garir gumaziba, me
bar Mordekain atiati. Kamaghɨn amizɨ, me bar Judabar akurvasi.

4 Kantrin kamɨn gumazamiziba bar fo, Mordekai datɨrɨghɨn atrivimɨn
dɨpenimɨn aven gavgavir ekiam atrivimɨn apengan a ini. Ezɨ dughiar kamɨn
an gavgavim ekɨva ghuavanagavɨra iti.

5Kamaghɨnamizɨ, Judabauan ifongiamɨngɨnghuauanapanibapuvɨrame
mɨsuagharɨsi. Memɨdorozir sababar suighamekouariv soghamemɨsozime
ariaghiri.

6EghaSusannguibar ekiamramegumazir 500plamɨsoghezɨmeariaghire.
7-10 Judaba uaghan Hamanɨn otarir 10pla bar memɨsoghezɨ me ariaghire.

Haman a Judabar apanim gamir gumazim, a Hamedatan otarim. An
otaribar ziabar kara: Parsandata ko, Dalfon, Aspata, Porata, Adalia, Aridata,
Parmasta, Arisai, Aridai ko, Vaisata. Me ariaghirezɨma, Judabamen bizitam
okemezir puvatɨ.

11Ezɨdughiar kamra Susannguibar ekiamɨn aven ariaghirezir gumazibar
dɨbobonimɨn eghaghanim ghua atrivim bato.

12 Egha gɨn atrivim kamaghɨn Kwin Esta mɨgɨa ghaze, “Susan nguibamra
Judabagumazir500plamɨsoghezɨmeariaghire. EzɨHamanɨn10planotariba

uaghan ariaghire. Ezɨ nguibar ekiar igharaziba e fozir puvatɨ, ingangarim
manmaghɨn ghuama!”
Egha atrivim ua kamaghɨn Estan azara, “Nɨ datɨrɨghɨn bizir tizim uam a

gifonge? Nɨ ifongezir bizim bagh namɨkemegh, eghtɨ kɨ nɨ danigham.”
13 Ezɨ Esta atrivim ikaragha ghaze, “Nɨ nan azangsɨzim gifuegh, egh

a ikaragh. Egh Judan Susan itibar amamangatɨghtɨ me datɨrɨghɨn amizɨ
moghɨn gurumzaraghan ua kamaghɨra damu. Egh Hamanɨn otarir
ariaghirezibar kuaba inigh temer Haman asarazimɨnmen fɨribar afegh me
aguigh.”

14Ezɨatrivimmekamaghɨndamuasaa ifonge. EghaanakarkamSusan itir
Judan gumazibabagha anemada. Ezɨmedughiar kamɨnazenara gumazibar
damazibar Hamanɨn otaribar kuaba tememɨnme agui.

15 Ezɨ Adarɨn iakɨnimɨn, an aruer namba 14ɨn Judaba Susan nguibar
ekiamɨn uari akufa. Egha 300plan gumaziba nguibar ekiamɨnmemɨsoghezɨ
me ariaghire. Me ariaghirezɨma Judabamen bizitaba okemezir puvatɨ.

16 Ezɨ atrivim garir provinsɨn igharazibar itir Judaba, me uaghan uarira
uari akuva deravɨra ikiasa mɨghɨgha mɨsosi. Me uan apaniba ko uariv
sogha uan mɨdoroziba ikarvasi. Egha gavgavigha mɨsogha egha 75,000plan
gumazirmenaghuazibav soghezɨmameariaghire. Ezɨmeariaghirezɨmame
men bizitam okemezir puvatɨ.

17 Me Adarɨn iakɨnimɨn namba 13ɨn aruemɨn, me apanibav soghezɨ me
ariaghire. Ezɨ aruer namba 14ɨnmɨdorozitam uam otozir puvatɨ, ezɨ Judaba
dughiar kamɨn avughsa bar akuegha isar ekiam gami.

18 Ezɨ Judan Susan nguibar ekiamɨn itiba, me Adarɨn iakɨnimɨn aruer
namba 13 ko 14ɨn uan apanibav sogha me agɨva ghuavɨra iti. Egha Adarɨn
iakɨnimɨn namba 15ɨn aruemɨnme avughsa bar akuegha isar ekiam gami.

19 Bizir kam bagha, Judan gumazamizir nguibar dozibar itiba bar bizir
kam gɨnɨghnɨgha, Adarɨn iakɨnimɨn aruer 14ɨn avughsa bar akuegha isar
ekiam gamir dughiam. Me dughiar kamɨn uaghan uan bizir aghuiba uari
ikarvagha uari ganɨdi.

MePurim arɨzir isar ekiam
20 Ezɨ Mordekai bizir otivizir kaba bar ada osirigha gɨvagha, Persian

nguibar Judaba itibar ada mangɨ. Nguibar roghɨra itiba ko saghon itiba
uaghara.

21 Egha a me mɨgɨa ghaze, Adarɨn iakɨnimɨn namba 14ɨn aruem ko 15ɨn
aruem, kar ia zurara bar akuegh ikiamin dughiam.

22 Aruer kamningɨn Judaba uan apaniba agɨfa. Ezɨ iakɨnir kamra men
osɨmtɨzim ko arareba gɨfa, ezɨ Judabar naviba derazɨ me bar akonge. Ezɨ
Mordekai me mɨgɨa ghaze, ia isar ekiabav kɨm dar amu egh dar ikɨ. Egh
dagher aghuiba uari ikarvagh uari danɨng, egh gumazir biziba puvatɨziba
ia uaghan bizibame danɨng.

23 Ezɨ Judaba Mordekai me mɨkemezɨ moghɨn ami. Ezɨ dughiar kamɨn
azeniba vaghvagha me avughsa ikia isam gamuava apa, egha biziba uari
ikarvagha uari ganɨdir arazir kam, a men arazir me zurara damuamimɨn
mɨn oto.

24 Me fo, fomɨra Judabar apanim gamir gumazim Haman a Hamedatan
otarim, egha Agakɨn adarazir mav. A Judabar apanim gamua, egh me
mɨsueghtɨ me arɨmɨghirasa fofoghasa ikararer mam gamua egha dughiar
mam bato. Ezɨ Hibrun akam me fofoghasa ikararem gamimɨn mɨngarim
kamakɨn, dughiar kam “Purim,” a garɨsi. Dughiar kam, Haman Judaba bar
me gasɨghasɨghasa a dɨboro.
9:24: Esta 3:7

25 Ezɨ Esta atrivim bagha ghuzɨ atrivim akɨnafarir gavgavim osiri. Egha
ghaze, “FomɨraHamanJudababarmegasɨghasɨghasaakamatɨ, ezɨdatɨrɨghɨn
osɨmtɨzir kamra uamategh izɨ a bativam.” Ezɨ me temer an asarazimram
aneguragha, uaghan an otariba gui.

26 Egha me bizir me bativizir kabagh nɨghnɨgha kamaghɨn ami. Ezɨ
Mordekai akɨnafarim amaga ghaze, me dughiar kamɨn avughsam. Ezɨ
kamaghɨn,meavughsazir dughiarkamningdɨboraghaze, “PurimɨnDughiar
Ekiam.” Ezɨ ziar kam Purim, anmɨngarim kara, Satun Ikararem.

27 Ezɨ Judaba dughiar kam gamizɨma, a me azenibar zurara damuamin
arazimɨn mɨn iti, eghtɨ men ovavir borir gɨn otivamiba ko gumazamizir
igharazir Judabar aven izamiba uaghan arazir kamɨn gɨn mangam. Egh
azeniba bar, dar dughiar pumuningɨn Judaba Mordekai me mɨkemezir
dughiar kam gɨnɨghnɨgham.

28 Egha me ghaze, Judan adarazir aven dɨpeniba vaghvagh men ovavir
borir gɨn otivamiba ko, gumazamizir provinsba bar dar itiba ko, nguibar
bar ekiabar itiba bar, me Purimɨn dughiam gɨnɨghnɨgh egh azeniba bar me
avughsam.

29 Egha Abihailɨn guivim Kwin Esta, ko Mordekai, aning akɨnafarir
igharazir mam osiri. Ezɨ Purimɨn Avughsamimɨn mɨgɨrɨgɨam an iti.
Ezɨ akɨnafarir kamɨn Kwin Esta mɨgɨa, Mordekai faragha uabɨra osirizir
akɨnafarim, gavgavim a ganɨdi.

30 Egha aning Judan 127plan provinsɨn Persian kantri aven itiba
bagha akɨnafarir kaba amangi. Akɨnafariba kamaghɨn mɨgɨa ghaze,
“Ua mɨdoroziba puvatɨ, ezɨ ia bar guizbangɨra naviba amɨragh dabirabir
aghuimɨn ikɨ.

31 Egh ia uan ovavir borir gɨn otivamiba ko, ia Purimɨn Dughiar Ekiaba
dar suighvɨra ikɨ. Mati ia faragha arava naviba osɨava dagheba ataghɨrazir
arazimɨn gɨn mangɨ. Kɨ Mordekai ko Kwin Esta, ga akar gavgavir kam bar
moghɨra ia ganɨngi.”

32 Ezɨ Estan akar a Purimɨn Dughiar Ekiam bagha mɨkemezim gavgavim
Purim ganɨdi. Ezɨme akɨnafarir mamɨn an osirigha anetɨzɨma a iti.

10
Atrivim Serksis koMordekai ziar ekiam iti

1 Ezɨ Atrivim Serksis ongarir dadarimɨn boroghɨn itir gumazamiziba ko,
uankantrinaven itir gumazamiziba inigha,megamizɨ,meagarirnguazibar
ingara iti.

2 Ezɨ bizir ekiaba ko bizir aghuir atrivim amiziba ko, mɨgɨrɨgɨar arazir a
Mordekai gamizɨ a gumazir ekiamɨn otoziba, me bar da isa Persian atriviba
koMidian atrivibar akɨnafaribar ada osiri.

3 Ezɨ Judan gumazim Mordekai a uabɨ atrivimɨn apengan ikia ingari,
ezɨ Atrivim Serksis uabɨra an gumazir dapanimɨn iti. Ezɨ Judaba bar a
gifuegha an ziam fe. Ezɨ a ingangarim gamima Judabar dabirabim bar
dera. Kamaghɨra, me atiatingan kogham. Eghtɨ men ovavir borir bar gɨn
otivamibamen dabirabim deraghvɨra ikɨmangɨvɨra ikiam.

Jopɨn Akɨnafarim
O
Jop

Akar faragha zuim
Jopɨn Akɨnafarim, arazir aghuibagh amir gumazir mam geghari, gumazir

kam osɨmtɨzir ekiam bato. An boriba bar ariaghire, ezɨ an bulmakauba ko
bizirmaba saramovenge. Egha gɨn, a uabɨ arɨmariar ekiambato. Kamaghɨn
amizɨ, Jop osɨmtɨzir ekiamɨn aven ikia an navim bar oseme, ezɨ an namakar
3pla anapangkuvigha izava ako iti. Egha Jopuannamakabakomeosɨmtɨzir
a batozir kamɨnmɨngarim baghamɨgɨrɨgɨar ruarim gami.
Jopɨn namakaba Israelian nɨghnɨzir ghurimɨn gɨn zui. Me ghaze, gumazir

arazir aghuibagh amibara, God deravɨra me gami. God osɨmtɨzim gumazim
danɨngtɨ, e fogh suam, gumazir kam arazir kuram gamizɨ, God an arazir ku-
ramakɨrasa osɨmtɨzima ganɨdi. Kamaghɨn Jopɨnnamakar 3plan kaba ghaze,
Jop uan arazir kuram ateghtɨ, God faragha a gami moghɨn, ua deravɨram a
damuam. Ezɨ Jop kamaghɨn fo, a gumazir Godɨn damazimɨn derazim. Egha
Godɨn damazimɨn arazir kuratam gamizir puvatɨzɨ, God osɨmtɨzir kaba a
ganɨngi.
Jop puvɨra God a gamizir bizir kabagh nɨghnɨgha, azangsɨzir ekiaba iti.

Ezɨ da kamakɨn, “Godɨn Araziba manmaghɨn ti? An arazir aghuibaram ami,
o? Nɨghnɨzir gavgavim Godɨn ikia an apengan itir arazim, an daghemman-
maghɨn gumazamizibar ikɨrɨmɨrim bativam?” Jop uan nɨghnɨzir gavgavim
ataghizir puvatɨ, eghaauanazangsɨzibaGoddamuanatiatir puvatɨ. Jop, ziar
aghuir kam, Godɨn damazimɨn derazir gumazim, a uam a iniasa bar ifonge.
God deragha bighavɨra Jopɨn azangsɨzir gavgaviba ikarazir puvatɨ. Egha a

uan gavgavir ekiamkouan fofozir ekiam Jopɨnaka. Ezɨ Jop, Godɨnmɨgɨrɨgɨar
kam baregha ghaze, kɨ paza God gami. Nan anɨngagharim bar ekefe, ezɨ kɨ
akar kurabar nɨmɨkeme.
Akɨnafarir kam, bar abuan, God ua deravɨra Jop gamigha, Jopɨn namak-

abar atari. Nɨghnɨzir me Jopɨn osɨmtɨzimɨn mɨngarim gata mɨkemeziba, da
derazir puvatɨ. Akɨnafarir kam kamaghɨn en akakasi, e kamaghɨn mɨkɨman
kogham: E Godɨn nɨghnɨzim ko araziba bar moghɨra dagh fogha gɨfa. God
an Ekiam. Ezɨ an nɨghnɨzim ko fofozim, e gumazamiziba, en nɨghnɨziba ko
fofoziba bar dagh afira.

Jop dughiar kuram bato
(Sapta 1--3)
God ko Satan, Jopɨn arazibav gei

1 Bar fomɨra, Usɨn nguazimɨn itir gumazir mam, an ziam Jop. A gumazir
bar aghuim, egha Godɨn damazimɨn arazir kuratam itir puvatɨ. A Godɨn
atiatia an apengan ikiava an ziam fava, zurara akɨrim arazir kurabagh asi.

2An amuim a bagha otarir 7pla ko guivir 3pla bate.
3 A uaghan 7,000plan sipsipba ko, 3,000plan kamelba ko, 1,000plan bul-

makaubako500plandonkinamebaba iti. Eghaa ingangarir gumaziravɨriba
ko ingangarir amizir avɨriba iti. Bizir kaba bagha gumazamiziba bar an
ziam fe, ezɨ a kantrin aruem anadi naghɨn itibar gumazibagh afiragha ziar
bar ekiam iti.
1:1: Jenesis 22:12; Esekiel 14:14; 14:20; Jems 5:11

4 Ezɨ Jopɨn otariba zurara ghua dughiar me vaghvagha uari bagha
mɨsevezibar, uan dɨpenibar isar ekiabagh ami. Men tav isam damuamin
dughiam, auanaveghbuabako, uanamizir 3plandiaghtɨme izɨakodamam.

5 Isabar dughiabar gɨrara, Jop zurara akaba amadima, me an dɨpenimɨn
izi. Egha me Godɨn damazimɨn zueghasa, a me bagha ofabagh ami. A bar
mɨzaraghara dɨkavigh vaghvaghme bagha asɨziba bar isiamɨghɨrir ofabagh
ami. A zurara arazir kam gami. A kamaghɨn nɨghnɨsi, me ti uan navir
averiabar aven ti arazir kuram gamua paza Godɨn mɨkemeghama. Egha
nɨghnɨzir kam bangɨn, a me bagha ofabagh ami.

6 Dughiar mamɨn Godɨn Nguibamɨn itir enselba iza Ikiavɨra Itir Godɨn
damazimɨn uari akufa. Ezɨ Satan uaghan izamen tongɨn iti.

7Ezɨ Ikiavɨra Itir God kamaghɨn an azara, “Nɨmanagh ikegha izav oto?”
Ezɨ Satan kamaghɨn a ikara, “Kɨ nguazimɨn danganir vamɨran itir puvatɨ.

Kɨ arua nguazir kamɨn danganiba bar dar mangɨgh izegh gami.”
8Ezɨ Ikiavɨra Itir God Satanɨn azara, “Nɨ ti nan ingangarir gumazim, Jopɨn

ganiz, o? Jop, a bar gumazir aghuim, egha nan damazimɨn arazir kuraba
puvatɨ. Ananatiatiavananapengan ikiananziamfava, zuraraakɨrimragha
arazir kurabagh asi. Nguazir kamɨn danganiba bar gumazitam an mɨn itir
puvatɨ.”

9 Ezɨ Satan kamaghɨn Godɨn akam ikaragha ghaze, “Nɨ deravɨra Jop gami,
kamaghɨn a nɨ baghavɨra iti. Nɨ ghaze, Jop nɨn dafarimɨn bizir aghuitam
inighan kogh, egh ti nɨn apengan ikiam, o? Kɨ ghaze, ti puvatɨgham.

10 Nɨ zuraram a ko, an amuiroghboriba ko, an biziba deravɨra dar gari.
Mati, gumazim dɨvazir bar gavgavimɨn aven iti. Nɨ zurara deravɨram a
gamua bulmakauba ko asɨzir avɨriba a ganɨngizɨ, da a itir nguazim bar a
gizɨfa.

11Kamaghɨn, nɨuanagharimamɨnegh, adabizir aghuirkabaghasɨghasigh
da agɨvagh, egh nɨ gantɨ an akar bar kurabar nɨmɨkɨmam.”

12Ezɨ Ikiavɨra Itir God kamaghɨn Satanmɨgei, “Nɨ gan! Kɨ bizir aghuir kaba
bar da isa nɨn agharim gatɨ. Nɨ an biziba manmaghɨn dar amusɨ, dar amu.
Egh Jop uabɨ, nɨ pazɨva a damuanmarkɨ.” Ezɨ Satan Ikiavɨra Itir Godɨn akam
baregha anetegha ghu.

Dughiar namba 1ɨn Satan osɨmtɨzim Jop ganɨngi
13Dughiar mamɨn, Jopɨn otariba ko guiviba, me uan avebamɨn dɨpenimɨn

isar ekiam gamua dagheba ko wainɨn dɨpaba api.
14 Ezɨ ingangarir gumazir mam ivegha Jop bagha izegha kamaghɨn a

geghari, “E akunimɨn ingarima, bulmakauba nguazim abɨzima, donkiba
men boroghɨra graziba api.

15 Ezɨ Sabean gumaziba zuamɨram otivigha uan mɨdorozir sababar in-
gangarir gumazibav soghezɨ me ariaghire, ezɨ me bulmakauba ko donkiba
inigha ghue, ezɨ kɨ uabɨramɨseveaghɨrɨgha arav ghugha nɨmɨkɨmasa izi.”

16 Gumazir kam mɨgɨavɨra itima, ingangarir gumazir igharazim otogha
iza kamaghɨn mɨgei, “Onɨmarir dafam, Godɨn avimɨn mɨn overiamɨn ikegha
taghtagha izaghira, sipsipba ko dagh eghuvir ingangarir gumaziba barmen
isizɨ, me ariaghire. Ezɨ kɨ uabɨra osɨmtɨzir kamɨn mɨseveaghɨrɨgha arav
ghugha nɨmɨkɨmasa izi.”

17Gumazir kammɨgɨavɨra itima, ingangarir gumazir igharazir mam uam
otogha iza kamaghɨn mɨgei, “Kaldian 3plan gumazir okoruaba iza nɨn
1:6: Jenesis 6:2 1:8: Dɨboboniba 12:7; Josua 1:7; Jop 2:3; 42:7-8 1:9: Akar Mogomem 12:10
1:11: Jop 2:5; 19:21

kamelba okemegha, nɨn ingangarir gumazibav soghezɨ me ariaghire. Ezɨ kɨ
uabɨra kɨmɨseveaghɨrɨgha arav ghugha nɨmɨkɨmasa izi.”

18Gumazir kammɨgɨavɨra itima, ingangarir gumazir igharazir mam uam
otogha iza kamaghɨn mɨgei, “Nɨn otariba ko guiviba, nɨn otarir ivariamɨn
dɨpenimɨn isar ekiam gamua dagheba ko wainɨn dɨpaba api.

19 Ezɨ amɨnir dafam zuamɨra dɨkavigha gumazamiziba puvatɨzir dan-
ganimɨn ikegha iza, me itir dɨpenimɨn 4planmɨkebabagh ivarazɨ, a dɨpɨrigha
me mɨsoghezɨ, me ariaghire. Ezɨ kɨ uabɨra mɨseveaghɨrɨgha arav ghugha nɨ
mɨkɨmasa izi.”

20Ezɨ Jop kamaghɨn oregha bar osemegha, dɨkavigha uan korotiar ruarim
abigha uan dapanim gise. Egha Godɨn damazimɨn tevimning apɨrigha, uan
guam nguazimmɨtuagha Godɨn ziam fe.

21Egha a kamaghɨnmɨgei, “Nan amebamnabatezir dughiamɨn, kɨ bizitam
inigha izezir puvatɨ. Kɨ bibiamra ize. Egh kamaghɨra, kɨ aremegh pura
mangam. Ikiavɨra Itir God uabɨ bizir kaba na ganigha, egha datɨrɨghɨn ua
da ini. Kamaghɨn, kɨ an ziam fe.”

22Egha osɨmtɨzir kamɨn aven, Jop paza Godɨn mɨkemegha arazir kuratam
gamizir puvatɨ. An akatam God gasir puvatɨ.

2
Dughiar namba 2 Satan osɨmtɨzim Jop ganɨngi

1 Dughiar igharazir mam, enselba ua iza Ikiavɨra Itir Godɨn damazimɨn
uari akufa. Ezɨ Satan iza uaghanmen tongɨn ti.

2Ezɨ Ikiavɨra Itir God an azara, “Nɨmanagh ikegha izav oto?”
Ezɨ Satan kamaghɨn a ikara, “Kɨ nguazimɨn danganir vamɨran itir puvatɨ.

Kɨ arua nguazir kamɨn danganiba bar dar mangɨgh izegh gami.”
3Ezɨ Ikiavɨra Itir God an azara, “Nɨ nan ingangarir gumazim Jopɨn ganiz, o

puvatɨ? A gumazir bar aghuim, egha nan damazimɨn arazir kuraba puvatɨ.
A nan apengan ikia nan ziam fava, zurara akɨrim ragha arazir kurabagh
asi. Nguazir kamɨn danganiba bar, gumazitam an mɨn itir puvatɨ. Ezɨ nɨ
na apezepera na abɨrazɨ, kɨ nɨ ataghizɨ nɨ puram osɨmtɨzim a gatɨ. Ezɨ a na
ataghizir puvatɨ. A fomɨram ami moghɨn nan gɨn ghua kamaghɨra iti. An
arazir kuratam gamir puvatɨ.”

4 Ezɨ Satan kamaghɨn a ikaragha ghaze, “Guisɨ? Kɨ ghaze, gumazitam
deravɨra ikɨsɨ, uan biziba bar da ateghɨva ua uan ikɨrɨmɨrim givezam.

5Kamaghɨn, kɨ ghaze, nɨuan agharimamɨnegh annamnamko agharibagh
asɨghasigh, egh nɨ gantɨ, an nɨn damazimɨn bar pazɨvɨra nɨmɨkemegham.”

6Ezɨ Ikiavɨra Itir God kamaghɨn Satan mɨgei, “A dera, kɨ a isa nɨn agharim
gatɨ. Nɨ arazir manamɨn a damusɨ ifuegh, nɨ a damu. Egh nɨ a mɨsueghtɨ an
aremeghan barmarkɨ.”

7 Egha Satan Ikiavɨra Itir God ategha azenan ghua duar bar gavgaviba
Jopɨn mɨkarzim garɨki. Da an dagarimningɨn apengan ikegha ghua an
dapanimɨn tu.

8 Ezɨ Jop dɨkavigha nguibar ekiamɨn azenan, uan osɨmtɨzim akaghasa
danganir me bizir kuraba makurimɨn ghua, averenimɨn tongɨn aperaghav
iti. Egha nguazir mɨner akuarmamɨn suiragha uabɨ isavɨra iti.

9 Ezɨ an amuim ghua an gara kamaghɨn a mɨgei, “Manmaghɨn amizɨ
nɨ Godɨn suiraghavɨra iti? Nɨ anetakigh, egh an ziam gasɨghasigh, egh
aremegh.”
1:21: Jop 2:10; Fofozir Gumazim 5:15; 1 Timoti 6:7 2:3: Jop 1:1; 1:8; 9:17; 27:5-6

10Ezɨ Jopkamaghɨnuanamuim ikara, “Barpuvatɨgham. Nɨamizir onganir
mamɨn mɨn mɨgei. E bizir aghuariba God dama da isi. Egh manmaghsu an
osɨmtɨziba uaghan e danɨngtɨ, e da inian kogham?”
Guizbangɨra, osɨmtɨzir kaba Jop bativizir dughiamɨn aven, an akar ku-

ratam Godmɨkemezir puvatɨ.
Jopɨn namakar 3pla izava an gari

11 Ezɨ Jopɨn namakar 3pla, osɨmtɨzir kurar a batozim baregha, a bagh
mangɨ an ganasa akam mɨsoke. Men ziabar kara: Elifas a Teman nguibar
ekiamɨn gumazir mam, ezɨ Bildat a kantri Suhan gumazir mam, ezɨ Sofar
a kantri Naman gumazir mam. Me dɨkavigha uan nguibaba ategha uari
akuvagha Jopɨn apangkuva gavgavim a danɨngasa zui.

12Me izavɨra ikia saghuiamɨn tuivighaangarima, anmɨkarzimbar ikuvizɨ,
mederavɨramagɨfozir puvatɨ, a guizbangɨra Jop o, gumazir igharazim. Egha
me puvɨra pamten azia, uan korotiar ruariba abigha nguazir mɨneziba isa
pɨn da akurima, da izaghiri men dapanibagh isɨn iri.

13 Egha me a ko 7plan arueba ko 7plan dɨmagaribar nguazimɨn apiaghav
ikia garima, a mɨzazir dafam isi. Kamaghɨn amizɨ, me a ko mɨgɨrɨgɨar tam
gamir puvatɨ.

3
Jop dughiar amebam a batezimɨn ataramɨgei

1 Egha 7plan dughiabar gɨn, Jop bizibav gɨa amebam a batezir dughiam
pazava amɨgei.

2A kamaghɨnmɨgei:
3 “Kamaghɨn deraghai, dɨmagarir nan afeziam ghua nan amebam koma

akuizɨ, a nan navim asangizim, God dughiar kam bar a kuavare-
meghai.

Dughiar amebam na batezim, a dughiar kam bar a gɨn amadaghai.
4God dughiar kam gamizɨ a barmɨtarmangizɨ deraghai.

Pɨn Itir God, aruem ataghizɨ, a dughiar kam gisɨraghan kozɨ deraghai.
5A dughiar kam gamizɨ a barmɨtarmegha,

ghuariar pɨziba overiam avaraghɨva aruemɨn angazangarim bar
anepazazɨ, kamaghɨn deraghai.

6Dɨmagarir kɨ borimɨn otozɨ amebam nan navim adaimɨn, mɨtarmer dafam
anevarazɨ deraghai.

God dɨmagarir kam kalendan dughiabar tongɨn anetɨzir puvatɨzɨ der-
aghai.

Kamaghɨn, gumazamiziba iakɨnibar aruer igharazibar tongɨn a dɨborir
puvatɨghai.

7 Gumazamiziba uarir ikiava bar akongezir arazim dɨmagarir kamɨn a
gamizir puvatɨzɨ, deraghai.

Dɨmagarir kamɨn amiziba boriba batezir puvatɨzɨ, kamaghɨn deraghai.
8 Kɨ ghaze, gumazamizir akavsiabar ongarimɨn itir bizibav geir gavgavim

itiba,
ko gumazir asem Leviatan fer gavgavim itiba,

me akar kuraba dughiar kam ganɨngizɨ, ti deraghai.
9Dɨmagarir kamɨn amɨnim pɨrighamamaghɨra itima, amɨnim itir mɨkovezir

anadiba isian koghai,

2:10: Jop 1:21-22; Onger Akaba 39:1; Jems 5:10-11 3:1: Jeremaia 20:14-18

ezɨ amɨnim itir angazangarir faragha otivim otoghan koghai, kamaghɨn
deraghai.

10 Dɨmagarir kam, nan amebamɨn borir mɨtarim dukuazir puvatɨzɨ, kɨ
datɨrɨghɨn osɨmtɨzir dafamɨn aven iti.

Kamaghɨn, kɨ ghaze, dɨmagarir kam ikuvigha deraghai.

11 “Manmaghsua, kɨ uan amebamɨn navir averiamɨn itir dughiamɨn are-
mezir puvatɨ?

Manmaghsua, amebam na batir dughiamɨn, kɨ aremezir puvatɨ?
12Tizim bagha amebam na isa uan apozim gatɨgha

otem na ganɨngi?
13Kɨ ovegha datɨrɨghɨn ti navir amɨrizimɨn ikia,

egha akuava avughsai.
14Kɨ ti atriviba ko men fofozir gumazibar mɨn aremegha avughsa deravɨra

ikiai.
Me nguibar ekiar ikuviziba uari bagha ua deraghavɨra dar ingarigha
gɨfa.

Eghame uaghan ariaghiregha, datɨrɨghɨn avughsa iti.
15Gumazir aruar gol ko silvan uan dɨpenibagh arɨghizɨ, da bar izɨvaziba,

me datɨrɨghɨn bar ovea ghue.
Kɨmenmɨn deravɨra dakuasa.

16Kamaghɨn deraghai, kɨ amebamɨn navir averiamɨn aven aremegha,
aruemɨn angazangarimɨn ganighan koghai.

17 “Gumazamizir Oveaghuezibar Nguibamɨn,
gumazir arazir kurabagh amiba datɨrɨghɨn arazir kabagh amir puvatɨ.
Ezɨ gumazamizir amɨraziba deraghavɨram avughsi.

18 Gumazamizir Oveaghuezibar Nguibamɨn, kalabuziaba datɨrɨghɨn
amɨraghirɨgha nɨmɨra iti.

Me uan gumazir me dɨkabɨramen garibar dɨmdiaba barazi puvatɨ.
19Danganir kamɨn, gumazamizir guar avɨriba iti.

Gumazir kɨniba ko gumazir ziaba itiba, me barmoghɨra an iti.
Danganir kamɨn, pura ingangarir gumazir kɨniba, me ua uan gumazir
men garibar apengan itir puvatɨ.
Me fɨriaghɨregha gɨfa.

20 “Kɨ kamaghɨn azai, God gari, gumazamiziba osɨmtɨziba ko dughiar
kurabar itima,

a tizim baghame ataghɨrazimame angamɨra iti?
21 Gumazamizir kabanang aremeghasa bar ifonge, ezɨ ovevem me bativir

puvatɨ.
Me ovevem buria puvɨra ingari,

mati me nguazimɨn modozir bizir ivezir bar pɨn kozim bagha
nguazim gutui.

22Me ovevem batozir dughiamɨn,
mematmatiamɨn gara bar akonge.

23God gumazir kabar tuaviba bar ada pɨri,
ezɨmemangamin tuavibamonge.

Ezɨme fozir puvatɨ, memanmaghɨn damuam.
Kɨ kamaghɨn azai, Tizim bagha God me ataghizɨ ikɨrɨmɨrir angamɨra
itimɨn angazangarimmen iti.

3:21: AkarMogomem 9:6

24 “Nan navir averiam aramamaghɨra iti,
ezɨ kɨ dagheba apir puvatɨ.

Kɨ pazavɨra uabɨ baragha, zurara diava arai.
Ezɨ nan navir osɨmtɨzim, mati dɨpam afemozibagh izɨvagha emɨra zui.

25Guizbangɨra, bizir kɨ atiatiba,
da na bativigha gɨfa, egha na gasɨghasɨsi.

26Kamaghɨn, kɨ navir amɨrizimɨn itir puvatɨ.
Egh nɨmɨra daperagh ikɨ avughsan kogham.

Bar puvatɨ. Osɨmtɨzimra na gizɨfa.”
Elifasɨnmɨgɨrɨgɨar faragha zuim

4
(Sapta 4--5)
God gumazir aghuibar akurvagha, gumazir kuraba dɨkabɨri

1Ezɨ Elifas, Jopɨnmɨgɨrɨgɨam baregha kamaghɨnmɨgei:
2 “Jop, kɨ tongmɨkemegham.

Kɨ nɨmɨkɨmtɨ, nɨ nan ataram, o puvatɨgham?
Kɨ pura ikian kogham.

3Nɨ oragh. Kɨ fo, nɨ nɨghnɨzir aghuiba gumazamizir avɨrim ganɨngi,
egha gavgavim gumazamizir osɨmtɨzibar aven itibagh anɨngi.

4Gumazamizir osɨmtɨzibar aven ikia ireziba,
nɨmɨgɨrɨgɨar aghuibame ganɨga, uame ghufezɨme tuivigha gavgafi.

5Ezɨ noka, datɨrɨghɨn dughiar kuram nɨ batozɨ,
nɨ dɨgavir kuram gamigha atiatia nɨn nɨghnɨziba ikufi.

6Nɨnɨghnɨzir gavgavimGodɨn ikiava, an ziam fava, an atiatia an apengan iti.
Nɨ zurara arazir aghuibagh amir gumazim.

Kamaghɨn datɨrɨghɨn, nɨ nɨghnɨzir bar gavgavim an ikɨ,
egh amɨzuamtɨ a nɨn akuragham.

7 “Jop, nɨ nɨghnɨgh,
gumazir arazir aghuibagh amua, egha osɨmtɨzitam gumazitam gatɨzir
puvatɨzitam,

osɨmtɨzitam batogha aremez, o?
Ti Puvatɨ.

8Kɨ gari, gumazir arazir kurar avɨribagh amiba,
gɨn osɨmtɨzir avɨriba ko dughiar kurabame batifi.

Egha mati, gumazim azenimɨn ingarigha dagher aghuim azenimɨn
anekaragha dagher aghuim asi.

Ezɨ gumazim dagher kuram akaragha, dagher kuram asi.
9Gumazir arazir kurabagh amiba, Godmen anɨngaghame gasɨghasɨgha bar

me a gefi,
mati amɨnir gavgavim ivaima, avim ruarimɨn itir temebar isia bar da
gɨfa.

10 Gumazir kuraba gumazir igharazibagh asɨghasɨzir dughiabar me bar
akonge,

mati laionɨngavgaviba,measɨzimmɨsoghezirdughiamɨnpamten tiarim
akara dazeri.

Ezɨ God gumazir kaba abɨra, egha puvme gasɨghasɨsi.
Ezɨ me mati atariba dɨpɨraghirezir laionba, me uam asɨzibav soghtɨ da
arɨmɨghiran gavgaviba puvatɨ.

11Kamaghɨn amizɨ, memati laionɨn gavgaviba dagheba puvatɨgha ariaghiri,
ezɨ dar nguziba tintinibar zui.

Ezɨ kamaghɨra, gumazir arazir kurabagh amiba arazir kamrame bativam.”
Godɨn damazimɨn gumazitam derazir puvatɨ

12Egha Elifas ua kamaghɨnmɨgɨa ghaze:
“Dughiar mam sighsirir akar mammogomemɨn iza

nan kuarim giraghu.
13Gumazamiziba dɨmagarimɨn pamten akuir dughiamɨn,

kɨmɨgɨrɨgɨar kam ini.
Kɨ akuava onganigha itima

nɨghnɨzir avɨrim tintinimɨn nan dapanimɨn aven izi.
14Dughiar kamɨn, atiatim na avarazɨ,

nanmɨkarzim nɨghava agoi.
15Ezɨ amɨnir muziarim iza nan guam seregha zui.

Ezɨ kɨ puvɨram atiatima nanmɨkarzimɨn arɨziba dɨkafi.
16Kɨ bizir mamɨn garima, a nɨmɨra tughav iti.

Ezɨ kɨ deragha fozir puvatɨ, kar bizir tizim.
A nɨmɨra tughav ikia nɨgɨniba puvatɨ.

Ezɨ tiarir dozim kamaghɨnmɨgei,
17 ‘God gumazamizibar ingarizɨme an apengan iti.

Kamaghɨn, tav ti Godɨn damazimɨn deraghan kogham.
A ti Godɨnmɨrara zueghan kogham. Bar puvatɨ.

18E fo, enselba God ko ikiava an ingangarim gami.
Egha dughiar mabame deravɨra uan ingangarim gamir puvatɨ.
Godmen arazir mabar garima, da derazir puvatɨ.

19Ezɨ gumazamiziba, me nguazir kamɨn bizir kɨniba.
Ezɨ nɨ ti ghaze, me enselbagh afiragh Godɨn damazimɨn deravɨra ikiam?
Puvatɨgham.

God nguazim inigha gumazibar inivafɨzibar ingari,
ezɨme zuamɨram ariaghiri, mati gumaziba bughɨraviaba dɨkabɨri.

20Gumazimmɨzarazimɨn deravɨra ikegh egh guaratɨzimɨn oveghtɨ,
gumazamizir igharaziba uam a gɨnɨghnɨghan kogham.

21Gumazamiziba tɨghar nɨghnɨzir aghuim ko fofozim iniamin dughiamɨn,
ovevemzuamɨramebativima, gumazir igharazibamenbizir avɨriba isi,

mati gumazim averpenim ikezir beniba fɨrizɨ a zuamɨra de-
giaghirɨ.’ ”

5
1Egha Elifas ua kamaghɨnmɨgɨa ghaze:

“Jop, nɨ akurvazim bagh dɨm!
Tina nɨn tiarim baregh izam? Ti puvatɨgham.
Enselɨn tam ti nɨn akurvaghasa nɨghnɨsi o?

2 Gumazitam onganigh nɨghnɨzir aghuim puvatɨgh arazir aghuim damuan
koghɨva,

zurara navim ikuv anɨngaghɨtɨ, an arazir kam a damutɨ an aremegham.
3 Kɨ gari, gumazir onganir arazir kurabagh amiba, me deraghavɨra uan

danganibar iti,
ezɨ kɨ zuamɨrame gasɨghasɨghasa Godɨn deima, a me gasɨghasɨki.

4:13: Jop 33:15

4Eghtɨmen boriba deravɨra ikiamin tuaviba puvatɨgham.
Eghtɨ kotɨn aven gumazir kuraba me abɨnamin dughiamɨn, namakar
kotɨn avenmen akurvaghamiba puvatɨgham.

5Gumazamizir dagheba puvatɨgha kuariba pɨriba,
me izɨ gumazir kurar kabar azenibar dagheba iniam.

Eghme uaghan benir ataghataribar aven itir dagheba sara iniam.
Eghmeuaghanmendagɨaba kobizir igharaziba sara inisɨnɨghnɨgham.*

6 E fo, arazir kuraba ko osɨmtɨziba, daghebar mɨn nguazimɨn anagav otivir
puvatɨ.

Bar puvatɨ.
7E gumazamiziba, e uari osɨmtɨzir e bativibar mɨngariba.

E uari osɨmtɨzibagh amima, da otifi,
mati itam isia afuaghira, avir muziaribagh asavamadi.”
God dughiar kuramɨn, nɨ geghuvam

8Egha Elifas mɨgɨa ghua ghaze:
“Kɨ ti nɨ aragha, osɨmtɨzir ekiaba atera ikiai,

kɨ da agɨvasa God gakaghora a komɨgɨai.
9A dɨgavir kuram gamir bizibagh amima e da tuisɨghan asa.

Da bar en nɨghnɨzibagh afirazɨ, e deragha dagh fozir puvatɨ.
10An amozim amadima,

a nguazim giza dɨpam isa azeniba ko bizibagh anɨdi.
11A ziar ekiaba, ziaba puvatɨzir gumazamizibagh anɨdi.

Egha azia naviba ikuvir gumazamizibar arareba agɨvame gamima,
me ua deragha bar akuegha iti.

12 “Ifavaribagh amir gumazamiziba,
a men nɨghnɨziba onganim dagh anɨdi,
ezɨme damuasa ifongezir arazibagh amir puvatɨ.

13 Gumazamizir maba pazɨ igharaz darazir amuasa, arazir kurar guar
avɨribagh nɨghnɨsi,

ezɨ Godmen arazir kabagh amima dameraram asɨghasɨsi.
Mati gumazim asɨzim bagha ivem atɨgha, egha a uabɨ ivemɨn aven ghu.

Egha bizir me damuasamɨgeiba, da pura ghua gɨfa.
14Men nɨghnɨziba bar davdavizɨ, me bizitam damighan kogham.

Amɨnim tiraghtɨ aruem bar anangtɨ,
memɨtarmer ekiamɨn iti moghɨn, me tuavir zuimɨn ganan kogham.

15Ezɨ God gumazamizir biziba puvatɨzibar akurvasi.
Ezɨ gumazir ekiar gavgaviba itir kaba, me pura biziba,
me onganarazibagh amir gumazamizibagh asɨghasighan kogham.

16 Kamaghɨn, onganarazibagh amir gumazamiziba nɨghnɨzir gavgavim
Godɨn ikia, uarir akurvaghasa amɨzua iti.

Eghtɨ gumazir arazir kurabagh amiba pazɨme damuan kogham.

17 “Nɨ oragh. Godɨn Gavgaviba Bar Itim, gumazitamɨn arazim akɨrmɨghtɨ,
gumazir kam, a bar akongegham.

Kamaghɨn amizɨ, God ti nɨ akɨrmɨghasava ami,
ezɨ nɨ an aghuzir akaba baragh egh akɨrim ragh a gasanmarkɨ.

* 5:5: Hibrun akam deragha mɨgɨrɨgɨar kamɨn mɨngarim abɨghizir puvatɨ. 5:11: Jop 22:29; 36:7
5:13: 1 Korin 3:19 5:17: Onger Akaba 94:12; Aghuzir Akaba 3:11-12; Hibru 12:5-6

18E fo, God osɨmtɨzim komɨzazim gumazitam danigh,
egh a damightɨ, a gɨn ua ghuamaghegham.

19Dughiarbaravɨriba, anɨngantɨ, nɨosɨmtɨzimɨnaven ikɨtɨ, anɨnakuragham.
Eghtɨ bizir kuratam nɨ gasɨghasighan kogham.

20 Eghtɨ mɨtiriar ekiamɨn dughiamɨn, a dagheba nɨ danɨngtɨ, nɨ deraghvɨra
ikiam.

Egh mɨdorozimɨn dughiamɨn a nɨ geghuvtɨ, nɨn apaniba nɨ mɨsueghtɨ nɨ
aremeghan kogham.

21 “Apaniba akar ifavaribar nɨn ziam gasɨghasɨghsɨ damutɨ, God nɨn
akuraghtɨ, men akaba nɨ abɨraghan kogham.

Eghtɨ bizir kurar nɨ gasɨghasɨghamiba otivtɨ, God nɨ geghuvtɨ, nɨ atiatin-
gan kogham.

22Mɨtiriar ekiamɨn dughiam ko dughiar kuramɨn, God nɨ geghuvam, eghtɨ nɨ
navir aghuim ikɨ bar akuegham.

Egh nɨ nguazir kamɨn itir asɨzir atiabar atiatingan kogham.
23Egh nɨn azenir nɨ ingarim, dagɨatam an aven ikian kogham.

Eghtɨ asɨzir atiaba nɨ ko navir amɨrizimɨn ikɨ deraghvɨra nɨ ko ikiam.
24Eghtɨ nɨ fogham, nɨn biziba bar deraghvɨra iti,

egh nɨ navir amɨrizimɨn ikɨ uan purirpenimɨn aven daperaghɨv ikiam.
Egh nɨ gantɨ, nɨn sipsipba bar ikɨtɨ,

tam oveghan kogham.
25Nɨ uaghan kamaghɨn fogham, nɨn boriba bar avɨrasemegham.

Nɨn ovavir boriba avɨrasemegh, tintinibar nguazimɨn grazibar mɨn
ikiam.

26Egh nɨ gavgavigh ikɨmangɨ bar ghurighɨva, ovegham,
mati rais aghoramin dughiam otozɨ, gumazamiziba rais aghora an
ovɨziba isi.

27 Jop, nɨ oragh. E deravɨra bizir kabagh nɨghnigha kamaghɨn fo, da bar
guizbangɨra.

Mɨgɨrɨgɨar kam, kɨ nɨn akurvaghasa a gami,
nɨ deravɨra kuarim atɨghmɨgɨrɨgɨam baregh, nɨghnɨzim inigh.”

Jop Elifasɨn akam ikara
6

(Sapta 6--7)
Jopmɨzazir ekiam isavɨra iti

1Ezɨ Jop kamaghɨn Elifasɨn akam ikarvasi:

2 “O, kɨ uabɨn apangkufi.
Kɨ ti uan navir osɨmtɨzim ko osɨmtɨzir na batoziba bar da isɨ, skel tam
datɨgham!

3 Guizbangɨra, nan osɨmtɨzir kurar kaba, ongarir dadarimɨn itir gigimɨn
osɨmtɨzim, bar a gafiragham.

Kamaghɨn amizɨ, kɨ ataravamɨgɨrɨgɨar avɨribagh ami.
4Godɨn Gavgaviba Bar Itim, barir marasinɨn kuram itibar na gasi.

Marasinɨn kurar kam nan namnamɨn aven ghuzɨ, nan nɨghnɨzim ikufi.
God atiatim na danɨngamin bizir guar avɨriba amadi.

5 “Donkin atiaba ko bulmakauba, damamin graziba ikɨtɨ,
5:18: 1 Samuel 2:6; Aisaia 30:26; Hosea 6:1

da dɨman kogham. Bar puvatɨgham.
6Eghtɨ dagher isɨngtɨziba puvatɨziba, e ti pura dar amam o? Puvatɨ.

E faragh amangsɨzim dar atɨgh, egh dar amam.
Ezɨ tuarir aroriamɨn dɨpar kɨnim a isɨngiz o? Bar puvatɨ.

7Nan navir averiam dagher kamaghɨn garibagh ifongezir puvatɨ.
Damati nan damazimɨn bar ikuvizir dagheba.*

8 “Oio, kɨ kamaghsua, God nan azangsɨzim baregh,
nan azangsɨzimɨnmɨrara bizir kam damuam.

9Kɨ kamaghsua,
God na dɨkabɨragh pamten namɨsoghtɨ kɨ aremeka.

10Kɨ fo, kɨ akɨrim ragha Godɨn akam gasarazir puvatɨ,
a Godɨn Bar Zuezim.

Kamaghɨn, kɨ mɨzazir ekiam isa aremeghamin dughiam, kɨ kamagh mɨkɨm
suam, a dera, pura bizim,

kɨ bar akuegh uabɨ fɨ uabɨ akunam.†
11Nan gavgaviba bar gɨfa,

ezɨ bizir aghuir manatam uam na bativsɨ kɨ amɨzuamam?
Egh kɨ bizir tizim bagh ua ikɨ navir amɨrizim ikiam?

Nan ikɨrɨmɨrim gɨvaghtɨ, deragham.
12Nɨ ghaze, nan gavgavim ti, bras ko dagɨamɨnmɨn iti, a?

Bar puvatɨ.
13Bar guizbangɨra, nan gavgavim bar gɨvazɨ,

kɨmanmaghɨn uabɨ uabɨn akurvaghamin bizitamdamuam? Bar puvatɨ.
14 “Gumazim osɨmtɨzir ekiam itir dughiam,

an namakar aghuiba a ko ikia bar an apangkufi. Arazir kam dera.
Gumazamizir uan namakabagh ifongezir puvatɨziba,

me uaghan Godɨn Gavgaviba Bar Itimɨn atiatia an apengan itir puvatɨ.‡
15Kɨ garima, ia nan namakaba ia bar deraghavɨra na gifari.

Ia mati amozim izi puvatɨzɨ daghuriba dake.
16Amozir dughiamɨn daghuriba izevegha pamtemɨn emɨri.
17Egha aruemɨn dughiamɨn daghurir kaba bar dakegha dɨpaba puvatɨ.
18 Dughiar maba gumaziba uan kamelɨn biziba ateriba ko, tuaviba

ataghɨragha tuavir igharazibar zui.
Egh me dɨpaba puvatɨgh, tuavim ategh mangɨ daghurir kabar dɨpaba
buriam.

Eghtɨ dɨpar kaba dakeghtɨ, me pura gumazamiziba puvatɨzir dan-
ganimɨn darumangɨ arɨmɨghiregham.

19-20Teman nguibar ekiamɨn gumaziba ko Sabean gumazir biziba amadiba,
uaghan kamaghɨram ami.

Me ghaze, dɨpaba daghurir kabar ikiama, egh me uan kamelba inigh
mangɨtɨme dɨpabar amam.

Ezɨme daghuribar garima, da bar dakezɨ, me dɨgavir kuram gami.
Eghamen nɨghnɨziba bar derazir puvatɨgha okam nɨghnɨsi.

21 Ia ti uaghan daghurir dakezir kabar mɨn ami.
Kɨ ghaze, ia ti nan akurvaghasa ize,

ezɨ ia nan garima, kɨ ikuvigha itima, ia bar puvɨram atiati.

* 6:7: Ves 5 ko 7 ghaze, Jop kamaghɨn akar isɨn zuim gami, Elifasɨn akam tong nan akurvazir puvatɨ,
mati daghem isɨngizir puvatɨ. Kamaghɨn amizɨ, kɨ uan akabar gun mɨgɨavɨra iti. † 6:10: Hibrun
akam, vezɨnkamderaghaamɨgeir puvatɨ. ‡ 6:14: Hibrunakam, vezɨnkamderaghaamɨgeir puvatɨ.

22Manmaghɨn ami?
Kɨ fomɨra bizir aghuitam uabɨ danɨngasa ti ian azara?
O, kɨ ti dagɨabaruabɨnakurvaghasa gumazir igharazibar azagsɨghasa, ia
apezepere?

23O, kɨ ti apanibar dafaribar uabɨ iniasa ian azara?
O, kɨ atrivir kuramɨn dafarimɨn uabɨ givezasa ti ian azara?

Bar puvatɨ.
24 “Aria, ia nan sure damutɨ, kɨ arazir kurar amiziba deragh dagh fogham.

Egh kɨ akam dukuagh iararam oragham.
25 E fo, fofozir gumazim guizɨn akam mɨkɨmtɨ, an mɨgɨrɨgɨaba gumazir

igharazibar nɨghnɨzibar amutɨ,
me nɨghnɨzir gavgavim dar ikiam.

Ezɨ ia puram akam arai.
Ian akaba deravɨra nan arazibar osɨmtɨzitamɨn gunmɨgeir puvatɨ.

26Osɨmtɨzir kam bar na gasɨghasɨki.
Kamaghɨn, nanmɨgɨrɨgɨaba derazir puvatɨ.

Ezɨ ia ghaze, da amɨnimɨnmɨn pura ivai.
Egha ia ghaze, ia ti na akɨrigham? Bar puvatɨ.

27 Kɨ ghaze, ia ti borir asaghasazibagh eghuvamin gumazim amɨsɨvɨsɨ, satu
gikararangam.

Egh ia dagɨaba inisɨ, ti uan namakaba amangam.

28 “Aria, e uari, ia deravɨra gan na tuisɨgh.
Ia fo, kɨ ia gifarir puvatɨ.

29 Ia mɨgɨrɨgɨar kaba ko arazir derazir puvatɨziba atakigh,
egh ia arazir aghuimra gɨnmangɨ nan araziba tuisɨgh.

Kɨ arazir kuratam gamizir puvatɨ.
Kamaghɨn amizɨ, ia pazɨ na gɨnɨghnɨghanmarkɨ.

30 Ia ti ghaze, nanmɨgɨrɨgɨam derazir puvatɨ.
Egha ia ti ghaze, kɨ fozir puvatɨ arazir manam dera,

o arazir manam ikufi.
Bar puvatɨ.”

7
1Egha Jop ua kamaghɨnmɨgɨa ghaze:
“O God, e nguazir kamɨn itir ikɨrɨmɨrim a kamaghɨn iti, gumazamiziba bar

puvɨra ingar ikiam,
mati gumaziba ingangarim damuasa e amɨkɨrvagha zui.

Eghamati gumazim uan ingangarir ivezim iniasa uabɨ abɨragha,
bar pamten ingaravɨra iti.

2Emati ingangarir gumazir kɨnibarmɨn, danganir dughuaziba itibar ikiasa
ifonge.

Egha emati ingangarir gumazim ivezim iniasa ingarigha ivezim bagha
mɨzua iti.

3God nguazimɨn ikiasa na amɨsevegha na gamizɨ,
iakɨniba iza zuima, nan ikɨrɨmɨrimmati pura bizir kɨnim,
eghamɨngarir aghuim puvatɨgha kamaghɨra iti.

Ezɨ zurara dɨmagaribar, nan navim osemegha ikia derazir puvatɨgha kam-
aghɨra iti.

4Kɨmɨsiamɨn akua egha amɨnim zuamɨra tiasa kɨ ifonge.

Ezɨ dɨmagarim bar ruarazɨ, kɨ mɨsiamɨn uabɨ gɨghavkɨravɨra itima,
amɨnim tira.

5 Ezɨ apizir muziariba ko nguazir mɨneziba, korotiabar mɨn, nan namnam
bar a noke.

Ezɨ duar akaziba zuamɨra nan duaba avezɨ,
duabar ganganiba, mɨsɨngizɨmoghɨn gari.
Ezɨ duaba zuamɨra ua bɨaghiregha, mɨtiziba uam otifi.

6Ezɨ uaghan, mati amizim zuamɨramɨtarim girɨghizɨmoghɨn,
nan dughiar kɨ nguazimɨn itiba, da iza zuamɨra zui.
Ezɨ nan ikɨrɨmɨrim derazir puvatɨgha kamaghɨra iti.
Ezɨ nan nɨghnɨzim ghaze, kɨ ua deraghan kogham.”
Jop uan osɨmtɨzimɨn Godmɨgei

7Egha Jop ua kamaghɨnmɨgɨa ghaze,
“OGod, nɨ fo,mati gumazimghuariam suemoghɨn, nan ikɨrɨmɨrima bar
otefe.

Ezɨ nan damazim ua bizir aghuir na bativamibar ganan kogham.
8Gumazamiziba datɨrɨghɨn nan gari, me gɨn ua nan ganan kogham.

Nɨ nan ganvɨra ikɨtɨ, kɨ pura puvatɨghtɨ, nɨ ua nan ganan kogham.
9Gumazim aremegh, Gumazamizir Oveaghuezibar Nguibamɨnmangam,

mati ghuariam ua overiamɨn itir puvatɨ, a uan danganim ategha ghu.
Nguibar kamɨn itir gumazim a ua izeghan kogham.

10A ua izɨ uan dɨpenimɨnmangan kogham,
eghtɨ an adarazi a gɨn amadagham.

11 “Kamaghɨn amizɨ, kɨ bizir kam gɨnɨghnɨghamin dughiamɨn, kɨ uan akam
dukuaghan kogham.

Kɨ osɨmtɨzir bar ekiam aterima nan navir averiam bar puvɨram arai.
Kɨ uan duamɨn aven bar oseme, kamaghɨn amizɨ, kɨmɨkɨmam.

12Manmaghɨn amizɨ, nɨ zurara kalabuziamɨnmɨn na geghufi?
Nɨ ti ghaze, kɨ ongarimɨn itir kuruzir asem, egh kɨ bizibagh
asɨghasɨgham.*

13Kɨ ghaze, kɨ ti dakuam,
egh kamaghɨn kɨ uanmɨzazir kam gɨn amadagham.

14Puvatɨ, kɨ akuir dughiamɨn, nɨ atiatir irebar kuraba nan akakasi,
ezɨ kɨ aser guar igharazibar gari.

Arazir kamɨn, nɨ na gamizɨ kɨ bar atiatingi.
15Kɨ kamaghɨn uabɨn apangkuvigha ghaze,me nan fɨrimdafazɨ kɨ aremegha

deraghai.
Kɨ ikɨ uanmɨkarzimɨn, uam osɨmtɨzir kaba ateran aghua.

16Kɨ bar amɨra.
Kɨ ua nguazir kamɨn ikian aghua.

God, nɨ osɨmtɨzim ua na danɨnganmarkɨ.
Nan dughiam bar otefe,

kamaghɨn, nɨ na ateghtɨ kɨ pura ikiam.

17 “E gumazamiziba, e bar bizir tiziba, nɨ zurara puvɨram e gɨnɨghnɨsi?
Tizim bagha nɨ zurara en garavɨra iti?

18Tizim bagha nɨ zuraramɨzarazibar en araziba tuisɨsi?
* 7:12: Fomɨra gumazir maba kuruzir aser ongarimɨn ikia bizibagh asɨghasɨzimɨn eghaghanimmen
iti. Ezɨ God a isa kalabus gatɨgha an gara iti. Egha eghaghanir kamɨn akar igharazir maba da Jop 9:13
ko 26:12-14ɨn iti. 7:17: Onger Akaba 8:4; 144:3; Hibru 2:6

Egha nɨmanmaghsua en garavɨra ikia avughsaziba puvatɨ?
19 Kɨ kamaghsua, nɨ uan guam giragh tong dughiar otevimɨn nan ganan

markɨ,
eghtɨ kɨ tong avughseka.

20 Nan arazir kuram ti nɨ gasɨghasɨghizɨ, nɨ osɨmtɨzim na danɨngasavɨra
nɨghnɨsi?

Kɨ mati asavamadir ababanimɨn mɨn itima, nɨ zurara uan afuzibar na
ginifi.

Nɨ gumazir e geghuvim, mati gumazir kalabuziabar suigha, me geghuvim.
Ezɨ kɨ ti osɨmtɨzir ekiam nɨ ganɨdi, o?

21Nɨmanmaghsua nan arazir kuraba gɨn amangan aghua?
Kɨran oveghangɨn kɨ oveghmozir torimɨn irɨghɨv ikiam.

Eghtɨ nɨ na buriamin dughiamɨn,
nɨ nan apighan kogham.”

Bildatɨnmɨgɨrɨgɨar faragha zuim
8

(Sapta 8)
Gumazir kuraba dughiar ruarimɨn ikian kogham

1Ezɨ Bildat, a Suhan kantrin gumazir mam, a kamaghɨnmɨgei:
2 “Nɨnmɨgɨrɨgɨam a kamaghɨra iti, egha derazir puvatɨgha,

mati amɨnir ekiam ivai.
Nɨ dazoghɨnmɨgɨrɨgɨar kam ategham?

3Nɨ ti ghaze, GodɨnGavgaviba Bar Itim guizɨnuan arazimgɨgha e gamir akar
dɨkɨrɨzibagh nɨghnɨzir puvatɨ? Bar puvatɨ.

An arazir aghuiba, zurara kamaghɨra iti.
4Nɨn boriba ti arazir kuram Godɨn damazimɨn a gamizɨ,

a men arazir kuramra uamme ikara.
5Eghtɨ nɨ uabɨ Godɨn Gavgaviba Bar Itim ko ikɨva,

a komɨkɨmɨva uabɨn apangkuvsɨ an azang.
6Egh nɨ gumazir aghuir Godɨn damazimɨn derazimɨn otogh bar zueghtɨ, God

izɨ nɨn akuragham.
A nɨ damightɨ nɨ fomɨra uan dɨpenimɨn ikezɨmoghɨn ikiam.

7A bar bizir avɨritaba ua nɨ danɨngtɨ,
da bizir avɨrir nɨ faragha ikezibagh afiragham.

8Nɨ inazir afeziar fomɨra ikezibar nɨghnɨzir aghuibagh fogh,
eghmen fofozim deraghvɨram a tuisɨgh.

9 “E dughiar bar otevimra nguazimɨn iti,
mati nedazim aruem a gamizɨ a tu, ezɨ ghuariam aruem apazazɨma a
zuamɨra puvatɨ.

E boghɨmra otivigha fofozir muziarim iti.
10Fomɨra ikezir gumazamiziba fofozir aghuiba ko nɨghnɨzir aghuariba iti.

Kamaghɨn,mennɨghnɨzir aghuiba ko fofozir aghuiba nɨn sure damuam.

11 “Ighuruniba ko graziba ti dɨpaba puvatɨzir nguazimɨn deragha aghui? Bar
puvatɨ.

Da danganir dɨpaba itibar deravɨram aghui.
12Ezɨ dɨpam dakezɨ, ighurunir kaba ko graziba deragha aghuir puvatɨ.

Gumazamiziba tɨghar da aghoramin dughiamɨn, da suvighavɨra ikia
mɨsɨngi.
Grazir maba grazir kabar mɨn zuamɨramɨdir puvatɨ.

13Gumazamizir akɨrim ragha God gasaraziba,
memati grazir kaba.

Me ikuvighamin tuavimɨn gɨn zui.
Me kamaghɨn nɨghnɨghanmarkɨ, me deraghvɨra ikiam.

Puvatɨ. Me ovengam.
14-15Men nɨghnɨzir gavgavim ghaze, e deravɨra ikiam.

Ezɨ puvatɨ, me bar tuavir aghuim ataki.
Memati gumazamizir onganibaboghoborirmɨndɨpenimɨn suiraghanghua-

vanangam.
Eghtɨ boghoborir dɨpenim zuamɨra dutughtɨme pazavɨra iregham.

16Gumazamizir kaba fomɨra mati grazir gavgavibar mɨn azenimɨn ike.
Me deravɨram aghuimamen biba azenimɨn danganiba bar dar ghue.

17Egha dagɨabar suigha bar gavgafi.
18Eghtɨ gumazitam grazir kaba asightɨ, gumazamiziba foghan kogham,

fomɨra grazir gavgavir mam danganir kamɨn ike.
19 Guizbangɨra, gumazamizir akɨrim ragha God gasiba, me bar akongezir

arazimɨn dughiam bar otefe.
Eghme arɨghireghtɨ, igharaz darazi otivighmen danganim iniam.*

20“Eghtɨgumazimaraziraghuibaramu, eghGodɨndamazimɨnarazirkuraba
puvatɨghtɨ,

God akɨrim ragh a gasan kogham.
Gumazir arazir kurabagh amim,

God an akurvaghan kogham.
21 Jop nɨ oragh, God nɨn arazibar gantɨ da deraghtɨ,

a nɨ damightɨ nɨ navir aghuim ikiam,
eghtɨ nɨ dɨmɨva bar akuegham.

22 Egh a nɨ gifongezir puvatɨzir gumazamiziba abɨraghtɨ, me bar aghum-
sigham.

Eghtɨ gumazamizir arazir kurabagh amiba, me uan biziba sara bar
ovegham.”

Jop Bildatɨnmɨgɨrɨgɨaba ikarvasi
9

(Sapta 9--10)
Jop, God ko akam akɨrasa

1Egha Jop kamaghɨn Bildatɨnmɨgɨrɨgɨam ikara:

2 “Guizbangɨra, kɨ fo nɨnmɨgɨrɨgɨam, a guizbangɨra.
Gumazim Godɨn kotɨn otoghtɨ,

God manmaghɨn gumazir kamɨn arazimɨn ganɨva a mɨkɨm suam, a
nan damazimɨn derazir gumazim?

3Gumazitam God ko akabar uaningmɨsoghtɨ,
God 1,000ɨn bizibar an azangsɨghtɨ, gumazir kam azangsɨzir katam bar
a ikaraghan kogham.

* 8:19: Hibrunakam, ves 16ɨn tugha ghua ves 19ɨn tu, a deraghamɨgeir puvatɨ. 8:20: Jop 4:7; 21:30
8:21: Jop 5:22; Onger Akaba 126:1-2; 132:16 8:22: Jop 18:14; Onger Akaba 132:18 9:2: Jop 4:17

4God nɨghnɨzir aghuim ko fofozim ko gavgavir ekiam iti.
Kamaghɨn, tinara a batuegh a gafiragham?

Gumaziba puvatɨ.
5Egh an anɨngagheghamin dughiamɨn,

a zuamɨra mɨghsɨabagh isɨvaghsɨvazi, da zui,
egha barmoghɨra dagh asɨghasɨsi.

6A nguazim gavgavim a danɨngasa bizibagh nobaghnobazima,
nguazim puvɨra ivazvasi.

7A pura aruemmɨkemeghtɨ, a isiraghan kogham.
Amɨkovezibar angazangariba apazaghtɨ e dar ganan kogham.

8A uabɨ overiam pɨn anetɨ.
Ezɨ ongarim dɨpɨrima, an a gisɨn arui.

9Godmɨkoveziba bar dar ingarizɨ,
da vaghvagha ziaba iti, mati Guezam ko Iavibam ko sautɨn amadaghan
itir mɨkovezir igharaziba.

10A dɨgavir kuram gamir bizir guar avɨribagh ami,
ezɨ da bar en fofozim gafira.

Ezɨ dɨgavir kuram gamir arazir an amiba,
e damengɨva avegham.

11 “God nan boroghɨra izɨ na gitaghmangɨtɨ,
kɨ an ganighan kogham.

12 A bizir tizim gifonge, a puram a iniam, gumazitam an anogoroghan
kogham.

Eghtɨ tina an azangam, Nɨ tizim gami?
13God uan anɨngagharimɨn suizi puvatɨ.

Rahap uan roroaba ko, a me gamizir arazim nɨ an gani.
God apanir kaba dɨkabɨrazɨ, me an apengan iti.

14Kɨ gavgaviba puvatɨ, egh tong Godɨn akam ikaraghan kogham.
Egh kɨ Godɨn kotɨn tugh, kɨ mɨgɨrɨgɨar manatamɨn a mɨkɨmam? Kɨ akaba
puvatɨgham.

15Kɨ gumazir arazir kurabagh amir puvatɨzim,
egh kɨ Godɨn kotiamɨn aven, mɨgɨrɨgɨatamɨn a ikaraghan kogham.

Godra gumazamiziba tuisɨzir gumazim, egh a na isɨ kot darɨgham.
Kɨ fo, kɨ ua tuaviba puvatɨ, egh kɨ an azaraghtɨ a nan apangkuvigham.

16Egh kɨ kotɨn akam akɨrsɨ an diaghtɨ a izeghɨva,
ti kotiamɨn, nan akam bareghan kogham.

17An amɨnir ekiam ko amozimɨn na abɨnasa aning amadi.
Ezɨ kɨ kamaghɨn nɨghnɨsi, kɨ osɨmtɨziba puvatɨzɨ,

a na gasɨghasɨghavɨra iti.
18 “God tong na ataghɨrazir puvatɨ, ezɨ kɨ avughsezir puvatɨ, kamaghɨn kɨ

mɨzazim isavɨra iti.
Ezɨ bizir a na gamir kaba, da na gamima, kɨ osɨavɨra iti.

19An gavgavimɨn ababanim, nan gavgavim bar a gafira.
Egh kɨ kotɨn akam akɨrsɨ nɨghnɨghtɨ, tinara a inigh kotɨn izam?* Pu-
vatɨgham.

20Kɨ arazir kuratam gamizir puvatɨ,

9:9: Jop 38:31; Amos 5:8 * 9:19: Hibrun akar datɨrɨghɨn itim ghaze, “Tinara na inigh kot bagh
izam?” Ezɨ gumazir avɨriba ghaze, Bar fomɨra akar kam, “Tinara a inigh kot bagh izam?” a itima, gɨn
gumazir maba Hibrun akamɨn a giragha an osiri.

egha kɨ bizitamɨn osɨmtɨzir tam itir puvatɨ,
egh kɨ kotɨnmangɨ nan mɨgɨrɨgɨaba ikuvightɨ, God nan akam giraghtɨ, kɨ
deraghvɨra kot damighan kogham.

21Guizbangɨra, kɨ bizitam pazava a gamizir puvatɨ.
Egha kɨ nɨghnɨsi, kɨ pura bizir kɨnim,
egha uan ikɨrɨmɨrir kam kɨ bar an aghua.

22Kɨ fo, e bar magh ghue, gumazir kuraba ko gumazir aghuiba sara,
God bar e agɨvam.

23Eghtɨ dughiar kuram gumazamizir aghuibagh asɨghasɨghtɨ,
a men osɨmtɨzim dɨpova an ingiarva akam.

24God gumazir kuraba ataghizɨme nguazir kam gativagha an gari.
Egha jasbar nɨghnɨzibagh amima, da onganigha deravɨra kotiabagh
amir puvatɨ.

God ti bizir kabar amutɨ, da otivan koghtɨ, tinara dar amutɨ da otivam?

25 “Nan dughiar kɨ angamɨra ikiamiba, da atamra ghua gefi.
Da puvɨra ivemara gumazimɨn ivemarim gafira.
Kamaghɨn amizɨ, kɨ ua dughiar aghuim bativan kogham.

26Dughiar kaba atamra gefi, mati kurim ongarimɨn atamra ivemari,
eghamati isam asɨzimɨn suighasa tuigha zuamɨra izaghirɨ.

27-28Kamaghɨn deragham, kɨ uan navimɨn itir osɨmtɨzim gɨn amadagh,
bar akongegh deravɨra ikiam.

Kɨ kamaghɨn damuasava amua,
egha osɨmtɨzir kam komɨzazir kam uam aningɨn atiati.

Kɨ fo, God, nɨ nan gari, kɨ nɨn damazimɨn gumazir kuramɨnmɨn iti,
kamaghɨn kɨ atiati.

29Kamaghɨn kɨ tizim su uabɨmɨkɨm suam, kɨ gumazir aghuim?
Nanmɨgɨrɨgɨaba pura biziba, ezɨ kɨ bar amɨra.

30Egh kɨ nɨn damazimɨn zueghsɨ, sopɨn bar aghuim inighmangɨ,
dɨpar dɨkɨriamɨn uabɨ rueghtɨ,

31nɨ na isɨmozir konir beghneazim itimɨn na kunightɨ,
nanmɨkarzim bar pughpurigham.

Kamaghɨn, kɨ ti pura uabɨ ruegham.
Eghtɨ nan korotiaba suam, kɨ ti bizir bar kurar mam,

egh nanmɨkarzimɨn aghuagham.

32 “God ti pura gumazir kɨnitam amuai,
ga ti kotiabar ghua uanmɨgɨrɨgɨaba akɨrai.

33Ezɨ gumazir gan osɨmtɨzim baragh a tuisɨghamiba puvatɨ,
a ganmɨgɨrɨgɨaba tuisɨgh gan adarim akɨram,

34 egh Godɨnmɨkɨmtɨ, a ua namɨsoghan kogh, egh puv na damuan kogham,
egh an atiatim na danɨngɨsɨ, bizir kurabar amuan kogham.

35Kamaghɨn damuamin gumazitam ikɨtɨ, kɨ ua Godɨn atiatingan kogham,
egh a ko uan osɨmtɨzim deravɨra amɨkɨmam.

Guizbangɨra, kɨ kamaghɨn fo,
kɨ bizitamɨn osɨmtɨzitam itir puvatɨ.”†

10
Jop uan ikɨrɨmɨrim bar an aghua

1 Jop ua kamaghɨnmɨgei:
9:32: Aisaia 45:9; Jeremaia 49:19; Rom 2:20 † 9:35: Hibrun akam, vezɨn kam deragha a mɨgeir

puvatɨ.

“Kɨ angamɨra ikian bar aghua.
Kɨ aremeghtɨ deragham.
Kamaghɨn kɨ uan navir averiamɨn aven itir osɨmtɨzir ekiar kamɨn gun
mɨkɨmvɨra ikiam.

2Kɨ kamaghɨn Godɨnmɨkɨmam, nɨ pura kotɨn na tuisɨghanmarkɨ.
Nɨ nan atarɨva, nan osɨmtɨzimɨn gurara namɨkɨmasa kɨ ifonge.

3 “Gumazir nɨ uabɨ ingariziba, nɨ paza me gamir arazim ko arazir kurar nɨ
me gamiba,

nɨmanmaghɨn nɨghnɨsi, da deraz, o?
Egha arazir kurar gumaziba damuasa nɨghnɨziba,

nɨ da bagha ifongezir arazim, a deraz o?
4Nɨ ti e gumaziba bizibar gari moghɨn, nɨ dar gari,

nɨ arazir kabanang gami.
5Ezɨmanmaghɨn ami, nɨ enmɨn dughiar otevimra ikegh ovengam o?

Ti puvatɨgham.
6 Ezɨ nɨ manmaghsua pamten nan arazir kuraba ko osɨmtɨziba buriasa

ingari?
7Nɨ fo, kɨ bizitamɨn osɨmtɨzitam itir puvatɨ.

Ezɨ nɨmɨzazim na gasi.
Egha nɨ fo, gumazitam nɨn dafarimɨn

ua na inighan kogham.

8 “Nɨ uabɨ nan inivafɨzimɨn ingari,
egha datɨrɨghɨn, nɨ ua na gasɨghasɨsi.

9Nɨ nɨghnɨgh, nɨ gumazim nguazir mɨnemɨn ingarizɨmoghɨn,
nɨ nan ingari.

Ezɨ datɨrɨghɨnmamaghɨn ami?
Nɨ ti na damightɨ, kɨ ua nguazir mɨnemeniam gavaghasa?

10Nɨ nan afeziam gamizɨ, a navim nan amebam ganɨngizɨ,
kɨ an borir mɨtarimɨn aven otoghava aghui.

11Nɨ aghariba ko agɨriba nan inivafɨzim gatɨzɨ, nanmɨkarzim gavgafi,
ezɨ nɨ nan agɨriba ko aghariba avasa, tuziba ko inim nan inivafɨzim gatɨ.

12Nɨ ikɨrɨmɨrir angamɨra itim na ganɨga, bar nan apangkufi.
Nɨ na geghuvima, kɨ angamɨra ikiavɨra iti.

13Ezɨ kɨ fo, nɨ na geghuvir dughiamɨn,
nɨ ua pazɨ na damuamin nɨghnɨzim iti.

14Nɨ bar deravɨra nan garavɨra iti, eghtɨ kɨ arazir kuratam damightɨ,
nɨ nan arazir kuram gɨn amadaghan kogham.

15Kɨ arazir kuratam damightɨ,
guizbangɨra nɨ pazɨ na damigham.

Egh kɨ arazir aghuim damigh, kamaghɨn nɨghnɨghan kogh suam,
kɨ gumazir aghuim. Puvatɨ.

Osɨmtɨzir na bativiba bar na gasɨghasɨghizɨ,
kɨ bar aghumsɨki.

16Egh kɨ bar akuegh suam, kɨ gumazir aghuim,
eghtɨ nɨ zuamɨra nan agɨragham,

mati laion asɨzimɨn agɨragha amɨsoghezɨ an areme.
Egh nɨ na abɨnsɨ, dɨgavir kuram gamir arazir avɨribar amuam.

17Nɨ uan anɨngagharim akakaghsɨ,
nɨ osɨmtɨzir avɨrim amangam.

Nɨn anɨngagharim ekɨvamɨzazir ekiam na danɨngam,

mati mɨdorozir gumazir bɨzir ekiam namɨsoghasa otivaghiravɨra iti.
18 “God, nɨ tizim bagha na ataghizɨ amebam na bate?

Kamaghɨn deraghai, kɨ uan amebamɨn navimɨn aven aremezɨ
gumazitam o amizitam nan ganighan koghai.

19 Kɨ amebamɨn navir averiamɨn aremezɨ me maghɨra modogha na inigha
ghua,

matmatiamɨnmozimɨn na afaghai.
Arazir kam, mati kɨ nguazir kamɨn otozir puvatɨ.

20 Ezɨ God, nɨ fo, nan dughiam bar otefe, kamaghɨn nɨ uam osɨmtɨzim na
danɨnganmarkɨ.

Nɨ na ateghtɨ, kɨ tong navir amɨrizimɨn ikegh ovengam.

21 “Egh gɨn kɨnguazir kamateghmangɨnguibar barmɨtarmangizɨmɨn ikiam,
egh uamateghan kogham.

22Nguibar kamɨn itir biziba, da deragha itir puvatɨgha bar ikufi.
Egha angazangariba barmoghɨra puvatɨ, kamaghɨn amizɨ, mɨtarmemra
nguibar kam avara.”

Sofarɨnmɨgɨrɨgɨaba
11

(Sapta 11)
Jop navim giraghtɨ,

God uam an apangkuvigham
1Ezɨ Sofar Naman kantrin gumazim, a kamaghɨn Jopmɨgei:

2-3 “Jop, nɨmɨgɨrɨgɨar bar avɨrim gami,
Nɨ ghaze, nɨnmɨgɨrɨgɨar kaba ti e damutɨ,

e suam nɨ gumazir aghuim.
Nɨ ti ghaze, nɨnmɨgɨrɨgɨar onganir kaba e damutɨ,

e akabar kumigham.
Nɨ nɨghnɨzir aghuir avɨriba paza dav keme.

Gumazir nɨ damutɨ, nɨ ti uan akar kabar aghumsɨzim iniamin tam itir
puvatɨ.

Kɨ uan akam dukuaghan kogham.
Kɨ ti nɨnmɨgɨrɨgɨaba ikaragham.

4Nɨ ghaze, mɨgɨrɨgɨar nɨ amizir kaba, da bar mɨgɨrɨgɨar aghuiba.
Egha nɨ uaghan arazir kuratam gamizir puvatɨgha, Godɨn damazimɨn
dera.

5Kɨ kamaghsua bar ifonge,
God uabɨ nɨnmɨgɨrɨgɨar kaba ikarvaghtɨ deragham.

6Egh a nɨghnɨzir aghuim ko fofozir aghuimɨn mɨngarimɨn gun nɨ mɨkɨmasa,
kɨ ifonge.

Bizir avɨriba mogomemɨn iti, kamaghɨn gumazamiziba deragh dagh
foghan kogham.*

Jop, nɨ kamaghɨn foghasa kɨ ifonge, God dughorir amɨrazim nɨn ikiava,
arazir kurabar osɨmtɨziba ko magh ghuezir osɨmtɨzir ekiatam nɨ
ganɨngizir puvatɨ.

7 “Godɨn Gavgaviba Bar Itimɨn fofozir aghuiba ko nɨghnɨzir aghuiba,
* 11:6: Hibrun akam, vezɨn kam deragha amɨgeir puvatɨ.

nɨ ti bar dagh fogha iti? Puvatɨ.
Egha nɨ ti an fofozimɨnmɨtaghniabar abaragha iti?

Bar puvatɨ.
8-9Godɨn fofozimɨn ababanim, Godɨn Nguibamɨnmɨn bar pɨn iti.

Egha Gumazamizir Oveaghuezibar Nguibam gafiragha bar vɨn mar
iraghu.

Godɨn fofozim bar ruaragha, nguazir kamɨn danganir mɨkebaba bar dagh
afira.

Egha bar ekevegha ongarimɨnmɨtaghniaba bar dagh afira.
Nɨmanmaghɨra Godɨn nɨghnɨzim ko fofozim gɨfogham? Ti puvatɨgham.

10God izɨ nɨ inigh kotɨnmangɨva nɨ isɨ kalabus datɨghtɨ,
tinara amɨkɨm suam, markiam?

11God ifavarir arazibagh amir gumazamizibagh fo.
Amen gantɨ, me arazir kurabar amutɨ, a me tuisɨgham.

12Nɨ gantɨ, donkin amebam gumazir boritam bateghan kogham.
Kamaghɨra nɨ gantɨ gumazir nɨghnɨzir aghuim puvatɨzim,

manmaghɨn fofozir aghuim ko nɨghnɨzir aghuim iniam?†
Bar puvatɨgham.

13 “Jop, nɨ navim giragh uan agharimning fegh God ko mɨkɨmɨva an
azangsɨghtɨ,

a nɨn apangkuvigh nɨn akuragham.
14Nɨ arazir kuratam damigh, egh akɨrim ragh uan arazir kuram gasaragh.

Egh arazir kuram ateghtɨ, a ua izɨ nɨn purirpenimɨn aven nɨ ko ikian
markɨ.

15Nɨ kamaghɨn damigh uam osɨmtɨziba puvatɨgh bar akuegham.
Egh nɨ gavgavigh bizitamɨn atiatingan kogham.

16Egh nɨ uan osɨmtɨzim komɨzazim gɨn amadagham.
Egh nɨ uam aning gɨnɨghnɨghan kogham,

mati aperiam ivemara ghua fanem giraghuzɨ,
gumazamiziba a bakɨnɨghnɨki.

17Nɨn ikɨrɨmɨrim igiamɨn otogham.
Egh bar deragham, mati aruem pazaghar torimɨn ikia deraghavɨra
siragha gari.

Ezɨ osɨmtɨzir nɨ batozir kaba mati dɨmagarimɨn mɨtarmer ekiam, da ua nɨn
ikian kogham,

mati aruer igiamɨnmɨzarazim.
18-19Egh nɨ fogham, God bar deraghvɨra nɨ geghuvam.

Eghtɨ nɨn ikɨrɨmɨrim amɨraghirɨghtɨ, nɨ gavgavigh ikiam.
Nɨ bizitamɨn atiatingan kogham,

kamaghɨn amizɨ, nɨ dakuamin dughiam, nɨ bar deravɨra dakuam.
Gumazir avɨriba uarir akurvaghsɨ izɨ nɨn azangsɨgham.

20 Gumazamizir arazir kurabagh amiba, me akurvazim bagh gan ikɨvɨra
ikiam.

Eghtɨ puvatɨgham.
Me Godɨn anɨngagharim gitavɨraghsɨ tuavir avɨriba buriam.

Eghtɨ bar puvatɨgham,me damuva avegham, ovevemrame bativsɨme a
mɨzuam ikiam.”

Jop, Sofarɨnmɨgɨrɨgɨaba ikarvasi
† 11:12: Hibrun akam, vezɨn kam deragha amɨgeir puvatɨ.

12
(Sapta 12--14)
Jop uan namakabarmɨgɨrɨgɨabar aghua

1 Jop kamaghɨn Sofarɨn akaba ikarvasi:

2 “Bar guizbangɨra, ia 3plan namakar kaba, ia nɨghnɨzir aghuim ko fofozir
aghuim iti.

Egh ia ti aremegh nɨghnɨzir aghuim ko fofozir aghuim sara,
inighmangɨ bar gɨvagham.

3Ti puvatɨgham. Kɨrara, kɨ uaghan fofozim iti.
Ian fofozim nan fofozim gafirazir puvatɨ.

Ia mɨgeir biziba,
gumazamiziba ti bar dagh fogha gɨfa.

4 “Ezɨ datɨrɨghɨn ia nan namakaba, ia na dɨpofi.
Kɨ arazir aghuibagh amua, Godɨn damazimɨn arazir kuratam gamizir
puvatɨ.

Egha kɨ fomɨra ia komɨgeir mɨgɨrɨgɨaba, a da barasi.
Ezɨ ia datɨrɨghɨn iza na dɨpova nan ingaravati.

5Gumazamizir deravɨra ikia osɨmtɨzibame bativir puvatɨziba,
me gumazamizir onganarazibagh amua osɨmtɨziba itibar ingaravati.

Memati gumazamiziba tuavimɨn gumazirmamɨn garima, a irasava amima,
me bar amunamadazɨ, a degiaghirɨ.

6Ezɨ okɨmakɨar gumazamiziba ko Godɨn akaba batozir gumazamiziba,
men ikɨrɨmɨrim a dera.

Me uan fofozim ko gavgavimɨn garima,
bizir kamningme bagha ikɨrɨmɨrir aghuim gamima, an otifi,
ezɨ bizir kammati men asemɨnmɨn oto.*

7-8 “Ia mangɨ asɨziba ko kuaraziba ko osiribar azaraghtɨ,
me ian sure damu.

Ia ifueghɨva, uaghanmangɨ nguazir kamɨn azaraghtɨ,
a Godɨn Arazibar gun ian sure damu.

9 Ikiavɨra Itir God ingarizir bizir kaba bar, da an amir bizibagh fo.
10Gumazamizibar ikɨrɨmɨrim ko bizir a ingarizir igharaziba sara,

da bar an dafarimɨn iti.
11 “En akatoriba dagheba apa dar isɨngtɨzimbarasi, daghem isɨngiz, o a ikufi.

Kamaghɨra en kuariba, mɨgɨrɨgɨaba barazima, e bar deravɨra da tuisɨsi.
12Guizbangɨra, gumazamizir ghuriba nɨghnɨzir aghuiba ko fofoziba iti.
13EzɨGodɨnnɨghnɨziraghuimkofofozim, gumazamizir ghuribar fofozimbar

a gafira.
Egha uaghan gavgavir ekiam iti.

14 “God bizitam gasɨghasightɨ, gumazitam uam an ingarighan kogham.
God gumazitam kalabus datɨghtɨ, gumazitam ua a inighan kogham.

15Egh God amozimɨn anogoreghtɨ, aruer ekiam otoghtɨ, nguazim barmɨsigh
gavgavigham.

Egh an amozir avɨrim amangtɨ faneba bar aperiar ekiaba otivtɨ,
dɨpam nguazimɨn danganir avɨriba avaragh dagh asɨghasigham.

* 12:6: Hibrun akam, vezɨn kam deragha amɨgeir puvatɨ.

16God gavgavir ekiam iti.
A bizir guar avɨribar amuamin fofozir avɨrim iti.

Gumazamizir akar ifavaribav geiba ko gumazamizir akar ifavaribar gɨn
zuiba,

me barmoghɨra Godɨn agharimɨn iti.
17Gumazir nɨghnɨzir aghuiba atrivibagh anɨdiba,

Godmen nɨghnɨzir aghuariba batozima,
me onganigha bibiabaram arui.

Egha a uaghan jasbagh amima,
me ongani.

18God atrivibar ingangaribar me agefi,
ezɨme ua atrivir korotiaba azuir puvatɨ.

Me pura ingangarir gumazir kɨnibar mɨn inir kɨniba iti.
19A ofa gamir gumazibagh amima, me onganigha bibiabaram arui.

Egha a gumazir ekiaba abɨri.
20Nɨghnɨzir aghuiba isa gumazir dapanibagh anɨdiba, God men akatoribar

kumi.
Egha gumazamizir ghuribar nɨghnɨzir aghuim ko fofozim batosi.

21A gumazir dapaniba abɨra pazame gami,
egha gumazir gavgavibar gavgaviba agefi.

22A bizir mogomebagh amima,
da azenibagh iri.

Egha an angazangarim gamima,
a bar mɨtarmangizir danganibar otivima, danganir kaba bar angazan-
gari.

23A kantribagh amima, da gavgava ziaba iti.
Egha a gɨn uam adagh asɨghasɨsi.

A kantribagh amima, da otiva bar gavgafi,
egha gɨn a dar gumazamiziba inigha ghua kantrin igharazibar me
kalabus garɨsi.

24A kantribar gumazir dapanibar nɨghnɨzir aghuiba batoghezɨ,
me onganigha puram arui,
mati me danganir biziba puvatɨzimɨn puram arui.

25Memati gumazim danganir mɨtarmemɨn ikia tuavim buria pura suighsu-
isi.

Egha a me gamima, me dɨpar onganiba apir gumazamizibar mɨn pu-
rama aghuavtifi.”

13
1 “Guizbangɨra, ia mɨgeir bizir kaba, kɨ fomɨra da baregha dar ganigha gɨfa.

Kɨ bizir kabagh fogha gɨfa.
2Bizir ia foziba kɨ uaghan dagh fo.

Ian fofozim, nan fofozim gafirazir puvatɨ.
3Kamaghɨn, kɨ ia komɨkɨman bar amɨra.

Kɨ Godɨn Gavgaviba Bar Itim komɨkɨmasa.
Kɨ uan osɨmtɨzir kam akɨrsɨ a ko gamɨgɨrɨgɨabar uaningmɨsoghasa,

kamaghɨn kɨ ifonge.
4Ezɨ iarara, mɨgɨrɨgɨar ifavarir avɨribagh ami.

Ia mati dokta gumazimɨn arɨmariam akɨran fofozim puvatɨ.
5Kamaghɨn amizɨ, ia uamɨkɨmanmarkɨ.

Ia ti akabar kumigh nɨmɨra ikɨtɨ,

gumazamiziba suam, ia nɨghnɨzir aghuim ko fofozir aghuim iti.

6 “Egh ia deravɨra kuarim atɨgh
nanmɨgɨrɨgɨaba baraghasa kɨ ifonge.

7 Ia akam aramɨgɨrɨgɨar ifavaribagh ami,
egha ia ti kamaghɨn nɨghnɨsi, mɨgɨrɨgɨar kaba Godɨn akuragham?

8Kɨ kamaghɨn gari, ian nɨghnɨziba ti Godɨn akuragh na abɨnasa.
9God ia tuisɨgh deravɨra ian araziba ko nɨghnɨzibar gantɨ ia deravɨra ikiam,

o puvatɨ?
Ia ti gumazamizibagh ifari moghɨn God gifaram o? Bar puvatɨgham.

10Kɨ fo, ia pura Godɨn akurvagh na abɨnsɨ navir averiamɨn na ginɨghnɨghtɨ,
God ian ataram.

11Eghtɨ ia an gavgavir bar ekiamɨn gan bar atiatigh akongam.
12Aghuzir akar fomɨra ikeziba ia dav keme, da pura biziba, mati averenim.

Ia kotɨn avenmɨgeir akaba,
da gavgaviba puvatɨ, mati beghneazim.”

Jopkamaghɨnatiatirpuvatɨ, Godamɨsueghtɨanaremegham,kamaghɨn Jop
mɨkɨman atiatir puvatɨ

13 Jop ua kamaghɨnmɨgɨa ghaze:
“Ia akabar kumightɨ kɨ uabɨra mɨkɨmam.

Bizir manam na bativsɨ, a mar na batif.
Kɨ uan akam dukuaghan kogham.

14Kɨ atiatir puvatɨ, kɨ Godɨnmɨkɨmasavɨram amua iti.
Egh kɨ aremeghsɨ, a dera, pura bizim, kɨ aremegham.

15A dera, God namɨsueghtɨ kɨ aremeghasa ifonge,
eghtɨ kɨ amɨzuamɨva nɨghnɨzir gavgavim an ikɨmamaghɨra ikiam.

A nan gantɨ, kɨ an damazimɨn an gunmɨkɨm suam,
kɨ arazir kurabagh amir puvatɨ.*

16Gumazir arazir kurabagh amitam Godɨn guamɨn izan kogham.
Kɨ amɨkɨmsɨ atiatingan koghtɨ, a tuavir kamɨn na gɨfogh suam,

kɨ gumazir arazir kuratam gamizir puvatɨzim.
Egh a nan apangkuvigh nan akurvaghtɨ kɨ deravɨra ikiam.

17Datɨrɨghɨn ia deravɨra kuaribar arigh na baragh.
Eghtɨ kɨ uan nɨghnɨzimɨn aven itir bizimɨn gunmɨkɨmasa.

18Godɨnmɨkɨmaminmɨgɨrɨgɨaba, kɨ dagh fozɨ da iti,
ezɨ kɨ fo, Godɨn damazimɨn kɨ osɨmtɨziba puvatɨ.

19 Tinara na ko ga mɨgɨrɨgɨabar uaning mɨsoghɨva, na mɨkɨm suam, kɨ arazir
kuram gami?

Tav ikɨtɨ, kɨ akam dukuagh, egh nɨmɨra ikɨ aremegham.

20 “O God, bizir pumuningra nɨ aningɨn na damuasa, kɨ nɨn azangsɨsi.
Nɨ nan azangsɨzir kamning gifueghtɨ, kɨ nɨn atiating egh nɨn mongan
kogham.

21Nan azangsɨzimning kamakɨn.
Kɨ kamaghɨn ifonge, nɨ uam osɨmtɨzim na darɨghanmarkɨ.
Egh atiatim na ganɨdir bizir kurabar amuanmarkɨ.

* 13:15: Gumazir maba ghaze, E vezɨn kam kamaghɨn a giragham, “Egh a faragh na mɨsueghtɨ kɨ
aremeghsɨ, kɨ bighɨvɨra an damazimɨn a mɨkɨm suam, kɨ arazir kuratam gamizir puvatɨ, egha kɨ a
mɨzuai, eghtɨ a nan apangkuvigham.”

22Nɨ kamaghɨn damigh, egh nan diagh na mɨkɨmtɨ, kɨ nɨn mɨgɨrɨgɨaba ikar-
vagham.

O puvatɨghtɨ, kɨ faragh nɨmɨkɨmtɨ, nɨ nanmɨgɨrɨgɨam ikaragh.
23Kɨ arazir kurar manaba ko osɨmtɨzir manabagh ami?

Nɨ bighɨvɨra namɨkɨmasa kɨ ifonge.
24Tizimsua, nɨ akɨrim ragha na gasara?

Nɨ tizim bagha nan apanimɨnmɨn na gami?
25Kɨ mati raizɨn mɨsevir kɨnim ko grazir mɨdiarir muziarir mam, amɨnim a

givav amadi.
Kamaghɨn, nɨ tizimsua atiatim na ganɨga nan agɨntɨsi?

26Kɨ igiamra ikiava amizir arazir kuraba, nɨ ti dagh nɨghnɨghavɨra iti,
egha nɨ arazir kurar kaba ikarvagha osɨmtɨzir ekiam na garɨsi.

27Nɨ senɨn nan suemning ikezɨ, kɨ daruan ibura.
Kɨ darutɨ nɨ nan gɨn danganiba bar dar mangɨ,

egh nan dagarir nozimning deravɨra aningɨn ganam.†
28E gumazamizibamati temem, apiziba anemezɨ amazigha gɨfa,

eghamati korotiam barareba anepa toriba a garɨki.”

14
1 “E gumazamiziba dughiar otevimra nguazir kamɨn iti,

egha amebam e batezir dughiamra, osɨmtɨziba e bativavɨra ikia,
iza e aremezir dughiamɨn tu.

2Emati, akɨmarimmɨzarazimɨn otogha, guaratɨzimɨnmɨsɨngi.
Egha uaghan e mati nedaziba, ghuariam aruem apazazɨ da zuamɨra
puvarɨsi.

3Kamaghɨn, nɨmanmaghsua en araziba tuisɨsi?
God, kɨ pura bizim, ezɨmanmaghsua nɨ na isa kot gatɨ?

4E gumazamiziba nɨn damazimɨn barmɨze.
Eghtɨ tina e damightɨ e nɨn damazimɨn zuegham?

Bar puvatɨ.
5Nɨ en ikɨrɨmɨrimɨn ababanim atɨgha gɨfa,

eghtɨ emanmaghɨn dughiaba ko azenibar nguazir kamɨn ikiam?
Gumazitam uan ikɨrɨmɨrim bagh ua dughiatam gisɨvaghan kogham.

6 Kamaghɨn, nɨ datɨrɨghɨn na ateghtɨ, dughiar kɨ itimɨn, kɨ avughsɨ navim
deragham,

mati ingangarir gumazim an ingangarim guaratɨzimɨn gɨvazɨ an navim
dera.

7 “Kɨ fo, gumazitam temem okeghtɨ,
a ua ghuzim anangamin tuavim iti.

8Tememɨn povimmɨsɨngmagɨrɨtɨ an biba kurigham,
9eghtɨnguazimdɨpamikɨtɨ, ghuzir igiam temerdakarmeokezimɨnotogham.

Egh an aghung aguaba asɨmati temer igiam.
10Ezɨ e gumazamiziba kamaghɨn puvatɨ,

e ovengezir dughiam e bar gɨvagham,
eghtɨ igharaz darazi uam en ganan kogham.

11Dɨpar akareba ko dɨpar ekiaba dughiar mabar bar dakegham.
12Kamaghɨra gumazamiziba ovea ua dɨkavir puvatɨ,

eghmangɨ overiam gɨvamin dughiamɨn,
me kamaghɨra ikɨtɨ bizitamme gaghuraghan kogham.

† 13:27: Hibrun akam, vezɨn kam deragha amɨgeir puvatɨ.



Jop 14:13-14 942 Jop 15:4

13-14 “Gumazamizir oveaghueziba, me ti ua ikɨrɨmɨrir igiam iniam?
O God, kamaghɨn deragham, nɨ Gumazamizir Oveaghuezibar
Nguibamɨn na modogh mangɨ, nɨn anɨngagharim bar amɨraghamin
dughiamɨn tugh.

Egh nɨ ua dughiatam, na gɨnɨghnɨghsɨ a ginabagh.
Eghtɨ kɨ pura nɨ mɨzuam ikɨ mangɨtɨ, dughiar nɨ na ataghɨraghasa
mɨsevezim otogham.

15Egh dughiar kamɨn, nɨ uabɨra uan ingangarim gɨnɨghnɨgham, kar kɨrara nɨ
nan ingari.

Egh kɨ ua nɨn boroghɨn ikɨsɨ nɨ bar ifuegham.
Kamaghɨn amizɨ, nɨ nan diaghtɨ,

kɨ nɨn akam ikaragham.
16Eghtɨ dughiabar zurara, nɨ nan daroriba bar deravɨra dagh eghuvam.

Egh nan arazir kurabagh nɨghnɨghanmarkɨ.
17Nan arazir kurar kɨ amiziba, nɨ bar da gɨn amadagh ua dagh nɨghnɨghan

markɨ,
mati me biziba mɨtarim gaghuigha, an akam ikegha dagh nɨghnɨzir
puvatɨ.

18-19 “Ezɨ bizir kaba ti otivan kogham.
Kɨ biziba bar dar gari da ikufi.

Mɨghsɨar gavgaviba dɨpɨraghira pura nguazir kɨnimɨn oto.
Dagɨar ekiaba sɨvaghsɨvagha uan danganir ikeziba ataghɨrasi.

Dɨpamɨn gavgavim dagɨar ekiabagh ami da ghua sufi,
egha nguazim gɨkua anetera igharagha zui.

Ezɨ kamaghɨra, nɨ gari e gumazamiziba ghaze, e deravɨra ikiam,
ezɨ nɨ en nɨghnɨzir gavgavir kaba agɨvasa arazir guar avɨribagh ami.

20Nɨ uan gavgavimɨnme abɨri me ariaghiri.
Eghame ariaghirir dughiam, men guaba igharagha gari,

ezɨ nɨme amadimame Oveaghuezibar Nguibamɨn zui.
21 Eghtɨ gɨn gumazamiziba ziar ekiam men otaribar anɨngam o, me men

ziaba abɨn aghumsɨzimme danɨngam,
eghtɨ gumazir ovengeziba bizir kamɨn ganan kogh, egh uaghan a
gɨfoghan koghan.

22Memati gumazir uan inivafɨzimramɨzazim barazim,
egha osɨmtɨzir a bativiziba bagha azi.”

Elifasɨnmɨgɨrɨgɨar namba 2
15

(Sapta 15)
Gumazir kuraba ivezir kuram iniam

1 Jop mɨkemegha gɨvazɨ, Temanɨn nguibar ekiamɨn gumazim Elifas kam-
aghɨn a ikaragha ghaze:

2 “Jop, kɨ ghaze, nɨ gumazir nɨghnɨzir aghuim ko fofozim itim.
Manmaghɨnamizɨnɨnmɨgɨrɨgɨabamati amɨnim, ezɨnɨpuramakamarai?

3Nɨ e adogha ghuavɨra iti,
ezɨ nɨnmɨgɨrɨgɨaba deragha gumazitamɨn akurvazir pu.

Puvatɨ.
4Mɨgɨrɨgɨar kamaghɨn amiba, gumazamizibagh amima,

me Godɨn atiatiava an apengan itir puvatɨ,
egha uam an damazimɨn ikia a gɨnɨghnɨzir puvatɨ.

5Nɨ arazir kuram gami, ezɨ bizir kam nɨ gamima nɨmɨgɨrɨgɨar kabagh ami,
eghtɨ da nɨ amizir arazir kuraba avegh damongegham.

Nɨn apezeperir mɨgɨrɨgɨaba bar dera,
eghamati ifavaribagh amir gumazamiziba.

6Nɨ tuisɨghamin arazim, a nan ingangarim puvatɨ.
Nɨn akatorimra nɨ tuisɨgh pazɨ nɨ damutɨ,

nɨ fogh suam, nɨ arazir kuram gamigha gɨfa.
7 “Ezɨmanmaghɨn ami?

Tav ti nɨn faragha nguazir kamɨn otozir puvatɨ?
Nɨn amebam nɨ batezir dughiamɨn,

God ti tɨgharmɨghsɨabar ingaram?
Bar puvatɨ.

8 Jop, God uanNguibamɨn enselba akuvaghame komɨgɨrɨgɨabagh ami, ezɨ nɨ
dughiar kamɨn uaghan ikia oraghiz, o?

Nɨ ti uabɨra nguazimɨn itir gumazamizibar tongɨn, nɨghnɨzir aghuim ko
fofozim iti?
Bar puvatɨ.

9Nɨn fofozim en fofozim gafirazir puvatɨ.
Bizir tizim nɨ a gɨfo, e uaghan a gɨfo.

10Gumazir ghurir ghurapaniba e ko iti.
Ezɨmen azeniba nɨn afeziamɨn azeniba bar dagh afira.

11 “Jop, Godnɨnmɨzazimamɨrvaghasav ami, eghtɨnɨnnavimamɨraghnɨmɨra
ikiam.

Ezɨ e nɨn asughasugha nɨmɨgɨava, eghamɨgɨrɨgɨar aghuiba nɨ ganɨngi.
Egha nɨ ti ghaze, bizir God damuamim,

a pura bizim, egha nɨ aghua?
12-13 Nɨ dɨgavir kuram gamigha navir averiamɨn aven Godɨn atara damaz-

imning atiaghɨrɨgha gari,
eghamɨgɨrɨgɨar kurar avɨrimɨn a gami.

Tizim nɨn nɨghnɨzim gasɨghasɨki,
ezɨ nɨ arazir kam gami?

14 “Gumazamiziba Godɨn damazimɨn zuezir puvatɨ.
Gumazir amebam otezir tam, arazir aghuibaram amir puvatɨ.

15 E gumazamiziba, enselba e gafira, ezɨ God men arazibar gari, da derazir
puvatɨ.

Overiamɨn itir biziba da an damazimɨn uaghan zuezir puvatɨ.
16Ezɨ e nguazir kamɨn itir gumazamiziba, e tong bar derazir puvatɨ.

En araziba bar ikuvighamughuasi.
E arazir kuram damuasa bar ifonge,

mati gumazim kuarim an pɨrima, a dɨpam bagha areme.

17 “Jop, nɨ deravɨra kuarim atɨgh nanmɨgɨrɨgɨaba baragh.
Bizir kɨ ganigha fofozim iniziba, kɨ dar nɨn sure damuasava ami.

18Kɨ nɨghnɨzir aghuim ko fofozir aghuim itir gumazamiziba da fofozir kam
ini.

Me uari uan afeziaba da fofozir kam ini.
Ezɨ dughiar me nan sure gamizim,

memɨgɨrɨgɨatammodozir puvatɨ.
15:14: Jop 25:4-6

Me bar dar gun namɨkeme.
19Gumazamizir kaba uan nguazimra iti.

Ezɨ nguibar igharazibar gumazitam izame ko ikia,
eghamen nɨghnɨzibagh asɨghasɨghizir puvatɨ.

20 “Nanmɨgɨrɨgɨam kamakɨn:
Gumazamizir kurabame kamaghɨra mɨzazim ini mangɨ ovegham.

21Me nɨgɨniba barazir dughiabar, me bar puvɨram atiati.
Me ghaze, bizir kurar me gasɨghasɨghamim izi.

Eghme suam, osɨmtɨziba puvatɨ, dughiar kamɨn apaniba izɨ,
men bizibagh asɨghasɨghmen biziba okɨmam.

22Me fo, bizir kuraba otiv bar me avam, mati mɨtarmem nguazim avara.
Men nɨghnɨzim ghaze, me osɨmtɨzir kam gitaghan kogham.

Eghame fo, apanibamɨdorozir sabamɨnmemɨsoghtɨ,
me arɨmɨghiram.

23Me dagheba buriagh arui, ezɨ dagheba itir puvatɨ.
Ezɨme fo, dughiar ovezimɨn, dughiar bar kuramme bativam,

mati mɨtarmem nguazir kam avara.
24Men nɨghnɨziba derazir puvatɨ, me pazavɨra nɨghnɨgha bar atiatingi.

Bizir kamme abɨragha, men nɨghnɨzibagh asɨghasɨsi,
mati atrivim uan apanibagh asɨghasɨsi.

25 “Me ifaghata ghaze, me Godɨn Gavgaviba Bar Itim bar a gafira,
egha an akaba batogha an gavgavim iriaghɨriasi.

Kamaghɨn amizɨ, dughiar kurar kam,
gumazamizir kurar kaba bativam.

26Mati memɨdorozir korotiam arugha, mɨdorozir oramɨn suiragha
Godɨnmɨsoghasavɨra zui.

27Me datɨrɨghɨn deravɨra ikiavamɨkarziba bui,
egha bizir aghuir avɨriba iti.

28Ezɨ nguibar ekiar me datɨrɨghɨn itiba ikuvigham,
eghtɨmen dɨpeniba dɨpɨrighiregh ikuvightɨ,
me dar ikɨvɨra ikiam.

29Eghtɨmen dagɨaba ko biziba bar gevegham.
Egh gumazitam uamen ganighan kogham.

30Memɨtarmer osɨmtɨzir ekiar kam gitaghan kogham.
Mɨtarmem nguazim avarazɨmoghɨnme avaragham.

Godɨn anɨngagharimme gasɨghasɨgham,
mati avim tememɨn isima, amɨnim an dafariba ko bizibagh iva tintini-
bar zui.

31Me ifavarir arazimɨn suiraghavɨra ikia ghaze,
bizir kam ivezir aghuimme danɨngam.

Ezɨ puvatɨ.
Me bizir aghuitam inighan kogham.

Men ifavarir arazimra, mati men ivezir kurar me iniamim.
32Eghme azenir avɨribar ikeghan kogh ovengam,

mati temer igiam, gumaziba an oke.
33Gumazamizir kaba ingangarir avɨribagh ami, ezɨ da deraghavɨram otivir

puvatɨ.
Damati wainɨn ikarɨzimwainɨn ovɨziba bati,

egha da tɨghar aniamin dughiam, da puram asiaghiri.
Memati olivɨn temem akɨmarir avɨrim a batifi,

egha bar suaghirezɨ, olivɨn ovɨziba tememɨn puvatɨ.

34Gumazamizir nɨghnɨzir gavgavimGodɨn itir puvatɨziba,men adarazi pura
ikiam.

Me boriba puvatɨgham.
Eghtɨ gumaziba gumazamizibar azangsɨghtɨ, me mong apezeperir dagɨaba

me givezegh me gakaghontɨ, me me bagh arazir kuram damigh, egh
dagɨar kaba inigh uari bagh dɨpenibar ingaram.

Eghtɨ dɨpenir kaba, da bar moghɨra isigham.
35 Ifavaribagh amir arazir guar avɨribar nɨghnɨzim, men navir averiabar

otifi,
mati borim amebamɨn navir averiamɨn otifi.

Arazir kuram damuamin nɨghnɨzimmen naviba ko nɨghnɨzibagh izɨfa,
ezɨme ifavarir avɨrim gami.”

Jop Elifasɨn akam ikara
16

(Sapta 16--17)
Jop ghaze, God pazava a gami, ezɨ a uabɨn akurvaghasa Godɨn azangsɨsi

1 Jop kamaghɨn Elifasɨnmɨgɨrɨgɨam ikara:

2 “Kɨ zuraramɨgɨrɨgɨar kaba baragha ghua, ua da baraghan amɨra.
Ia tong bar nan akurvazir puvatɨ.

3 Ia ghaze, Jop, nɨ akam ara ghuavɨra iti.
Nɨ dazoghɨn nɨmɨra ikiam?

Nɨnɨghnɨzirmanam ikia, eghanɨmɨra itir puvatɨghaenmɨgɨrɨgɨababaraghan
aghua?

Nɨ enmɨgɨrɨgɨaba ikarvaghavɨra iti.
4Ezɨkɨkamaghɨn iamɨkɨmasa, ianandanganim inigh, kɨpaza itimoghɨn ikɨtɨ,

kɨ ia deragha iti moghɨn ikɨtɨ,
arazir ia datɨrɨghɨn na gamir kamra ia damuam.

Kɨ uan apangkuvim ian akakaghsɨ puvɨram akam arangam.
Egh kɨ ia bativizir bizir kurar kabar dɨgavir kuram damigh dapanim
rongam.

5Nan akatorimɨn kɨmɨgɨrɨgɨar gavgavir bar avɨribar ia damutɨ, ianmɨzaziba
amɨraghmagɨram.

6Egha kɨ uabɨ kamaghɨn nɨghnɨsi, kɨmɨkɨmam, o kɨ akatorim dukuagham,
a pura bizim, arazir kamnanakuraghnanmɨzazima gɨvaghankogham.

7-8 “Bar guizbangɨra, God bar nan gavgaviba agɨfa.
A na gamizɨ, kɨ bar agharim guragha gavgaviba nan puvatɨ.

Kamaghɨn nan namakaba nan gara bar atiatigha ghaze,
kɨ ti arazir kuram gamizɨ, God nan arazir kuram ikarvagha mɨzazim na
gasi.*

9God bar nan aghuagha nan apanim gami.
A bar nan anɨngaghegha ataribagh ivia, na gasɨghasɨsi.

10 “Gumazamiziba tuivigha na okarigha, arazir kurabar na gami.
Me na dɨpova nan ingaravaka egha nan koviam apese.

* 16:7-8: Gumazirmaba ghaze, E vezɨn kamkamaghɨn a giragham, “Bar guizbangɨra, God, nɨ bar nan
gavgavibagɨfa. Eghanɨnanadarasi,megasɨghasɨghizɨmeariaghireghagɨfa. Nɨnagamima, kɨagharim
guragha egha nan mɨkarzim bar amɨra. Ezɨ gumaziba nan gara ghaze, Kɨ arazir kuram gami, egha nɨ
nan arazir kurabagh ikarvagha bar puv na gami.”

11Gumazir akɨrim ragha God gasava arazir kurar avɨribagh amiba,
God na isa men agharim gatɨ.

12 Fomɨra kɨ deraghvɨra ike, ezɨ God otogha nan fɨrimɨn suiragha bar na
mɨsaragharɨki,

egha puv na gamizɨ, kɨ bar ikufi.
A na gamizɨ,

kɨ an baribar asavamangamin ababanir mamɨnmɨn oto.
13Ezɨ anmɨdorozir gumaziba na gasavamadi.

Egha a nan navim atuzɨ, nanmuriam suiaghɨrɨgha nguazim girɨ.
God tong nan apangkuvir pu. Bar puvatɨ.

14A nan tuavim apɨrigha puvɨra namɨsosi,
mati mɨdorozir gumazir gavgavim apanibar nguibar ekiam iniasa
pamtemmɨsosi.

15 Fomɨra, kɨ ziar ekiam iti, ezɨ datɨrɨghɨn, kɨ onganarazibagh amua bar
aghumsɨki.

Egha uan korotiaba suegha azir korotiam aru.
16Kɨ aziavɨra itima nan damazimning begha nanmɨtarmangi.

Ezɨ nan guam bar aghevegha igharagha gari.
17Kɨ arazir kuraba puvatɨ, ezɨ osɨmtɨzir kaba pura na batifi.

Kɨ igharaz darazi pazame gamir puvatɨ.
Egha kɨ God komɨgeir arazim ko nan daroriba,

da bar Godɨn damazimɨn dera.
18 “O nguazim, nɨ oragh.

Kɨ aremeghtɨ nan ghuzim ireghtɨ, nɨ ghuzir kam avan barmarkɨ.
Nɨ ghuzim ateghtɨ, a puram azenimra ikɨ,

egh osɨmtɨzir kam akɨrsɨ Godɨn dɨmam.
19Kɨ fo, na bagha garir gumazir mamGodɨn Nguibamɨn iti.

A fo, kɨ osɨmtɨzitam gamizir puvatɨ.
A nan akurvagh,

kotɨn aven gavgavim nanmɨgɨrɨgɨabar anɨngam.
20Nan namakaba na gifongezir puvatɨgha, pazavɨra na dɨpofi.

Ezɨ kɨ Godɨn damazimɨn aziavɨra iti.†
21 Kɨ kamaghsua, gumazim uan namakamɨn akuragha gumazir igharazim

ko akam akɨri moghɨn,
akurvazir gumazitamnanakuraghnabaghGodkomɨkɨmɨva, a ko akam
akɨram.

22Guizbangɨra, kɨ dughiar otevimɨn angamɨra ikiam,
ti azenir vamɨra, o azenir pumuningɨn,

kɨ ovevemɨn tuavimɨnmangɨ ua izan kogham.”

17
1 “Nan ikɨrɨmɨrim ikuvigha gɨfa, ezɨ dughiar kɨ ovengamim, a bar roghɨra ize.

Ezɨmatmatiamra namɨzua iti.
2Gumazamiziba na okarigha tuivighav ikia dɨbovibar namɨgei,

ezɨ kɨmen gari, me arazir kurar kamɨn na gami.

3 “OGod, nɨ uabɨra nan akuragh nan kalabuziam givezeghtɨ kɨ fɨrighɨrɨgham.
Gumazir kamaghɨn nan akurvaghamin tam itir puvatɨ.

4Nɨ nɨghnɨzir aghuim nan namakaba dama da batoke,
16:18: Jenesis 4:10; Esekiel 24:6-8 16:19: Jop 19:25 † 16:20: Hibrun akam, vezɨn kam deragha

amɨgeir puvatɨ.

ezɨme na abɨnasavɨra nɨghnɨsi.
Kamaghɨn, me nan akuraghan kogham.

Kamaghɨnamizɨ, nɨmedamightɨ, me deragh otivighankoghna gafighan
markɨ.

5O God, nɨ fomɨra itir aghuzir akam gɨnɨghnɨgh,
‘Gumazitamdagɨaba obiziba inisɨ, uannamakampurama isɨ kot datɨgh,
egh a uan boriba ko, uan arazir kuram bagh ivezir kuram iniam.’

6 “Datɨrɨghɨn gumazamiziba Godɨn garima,
an osɨmtɨzir ekiam na ganɨngizɨ, me nan guam gipari.

Danganiba bar me na dɨpova kamaghɨnmɨgei,
‘Ia gan, Jop arazir bar kuram gamigha osɨmtɨzir ekiar kam ini.’

7Kɨ bar osemegha puvɨram azi,
bizir kam na gamima nan damazimning bezɨ,
kɨ deravɨra gari puvatɨ.
Egha kɨ bar agharim gura.

8Gumazir aghuir osɨmtɨziba puvatɨziba,
me gari, bizir kaba na bativima,
me bar dɨgavir kuram gami.

Eghame gumazir kurabar gari, me deravɨra iti,
ezɨ bizir kam bangɨnmen naviba bar ikufi.

9Ezɨ gumazamizir aghuiba uan arazir aghuibar suiraghmamaghɨra ikiam.
Me arazir aghuibara damuam, mati men dafariba bar zuegha, gavgav-
ighamamaghɨra iti.*

10 “Aria, ia uamɨkɨm.
Kɨ ianmɨgɨrɨgɨaba baragha fo,
ian tav nɨghnɨzir aghuaritam ko fofozim itir puvatɨ.

11Kɨ angamɨra itir dughiam gɨvasava ami.
Bizir kɨ damuasa bar ifongeziba,
kɨ datɨrɨghɨn dar amuan kogham.

12Kɨmɨtarmemɨn ikiavɨra itima, nan namakaba ghaze,
‘Puvatɨ, nɨ angazangarimɨn iti.’

Me ghaze, ‘Nɨ osɨmanmarkɨ. Amɨnim tiasava ami.’
Ezɨ kɨ gari mɨtarmer ekiam ikiavɨra iti.

13Kɨ Gumazamizir Oveaghuezibar Nguibam baghavɨra mɨzua iti,
eghtɨ a nan dɨpenimɨnmɨn ikiam.
Egh kɨ nguibar kamɨn dakutɨmɨtarmem na avaragham.

14Kɨmatmatiam gɨnɨghnɨgh kamaghɨn a dɨponam, ‘Nan afeziam.’
Apizir nanmɨkarzim apiba, kɨ kamaghɨn dar ponam,
‘Nan amizim,’ ko ‘Nan amebam.’

15Kɨ suam, gɨn osɨmtɨzir kaba gɨvaghtɨ kɨ deravɨra ikiam,
guizbangɨra, kɨ ti purammɨzuam ikiam.
Tinara namɨkɨm suam, kɨ ua deragh ikiam?

Ti puvatɨgham.
16Kɨ aremegh Gumazamizir Oveaghuezibar Nguibamɨnmagɨrɨgh,

egh kɨ ti ua deragh ikiamin tuavitam ikiam o?
Ti puvatɨ.”

Bildatɨnmɨgɨrɨgɨar namba 2
* 17:9: Hibrun akam, vezɨn kam deragha amɨgeir puvatɨ.

18
(Sapta 18)
God gumazir kuraba

ivezir kuramme ganɨdi
1Ezɨ Suhan kantrin gumazim Bildat kamaghɨn Jopɨnmɨgɨrɨgɨam ikarvasi:

2 “Jop, nɨ dazoghɨn uan akam dukuagham?
Nɨ deravɨra uanmɨgɨrɨgɨaba tuisɨghtɨ, e nɨ komɨkɨmam.

3Nɨmanmaghsua kamaghɨn nɨghnɨsi,
e bulmakaubarmɨn ikia fofoziba puvatɨ?

4Nɨn anɨngagharim nɨrara nɨ gasɨghasɨsi.
A bar bizibar ingarigha dar danganibara da arɨki, egh da batueghan
kogham.

A dagɨar ekiabagh isɨvaghsɨvaghtɨ, da mangɨtɨ nguazir kɨnim ikian kogham.
Bar puvatɨ.

5Gumazamizir arazir kurabagh amiba, Godme gasɨghasɨsi.
A gumazamizir kaba agefi, mati gumazim lam amunge.

6Eghtɨ gumazamiziba ua lamɨn angazangarimɨn gantɨ,
a ua arazir kurabagh amibar dɨpenibar ikian kogham.

7Gumazamizir kaba deravɨra itir dughiamɨnme pamten arui,
ezɨ osɨmtɨzimme batozɨ, me dapaniba avigha nɨmɨram arui.

Me paza igharaz darazir amuasa nɨghnɨzir avɨriba iti,
ezɨmen nɨghnɨziba ghuameraram asɨghasɨsi.

8Memati asɨziba aruima iver ekiam dar suisi,
eghamati asɨziba, gumaziba da bagha okorezir mozibar ghuaghiri.

9Memati asɨziba azuazimɨn aven zui,
10 eghamemati asɨziba benibar dui,

benir gumaziba asɨzibar suighasa arɨghiziba.
11Bizir atiatir ekiamme ganɨdiba,

da danganir me aruibar otiva men agɨntɨsi.
12 “Arazir kurabagh amir gumazamiziba,

me datɨrɨghɨn dagheba oteveghamɨtiriamra iti.
Ezɨ dughiar bar kuram otogha

me gasɨghasɨghasava ami.
13Gumazamizir kurar kaba, arɨmariar bar kuratammenmɨkarzibar otiv,

men soroghafariba ko bizibagh asɨghasɨghme damutɨme ovengam.
14Me ghaze, men dɨpeniba ti men ikɨrɨmɨrim damutɨ, a bar deragham.

Ezɨ puvatɨ, me puvɨram atiating ovengam.
15Me oveghtɨ, gɨnmen ikɨzimɨn aven tav ua ikɨ,

men dɨpenimɨn ikian kogham.
Eghtɨ ikɨzir igharazimɨn gumazamiziba izɨ, men dɨpenimɨn aven itir

mughuriar kuram agɨvsɨ,
pauranme salfan dagɨamɨn ingarizim fusfugham.
Egh gɨnme uari dɨpenir kamɨn ikiam.

16Gumazamizir arazir kurabagh amiba bar gɨvagham,
mati temem, an biba ko an aguabamɨsɨngizɨ a barmɨsɨngi.

17Eghtɨ gumazamiziba bar me gɨn amadagham.
Eghtɨme ua nguazir kamɨn ziaba puvatɨgham.

18Me angamɨra itir dughiamɨn, me aruemɨn angazangarimɨn gari.

18:5: Jop 21:17

Ezɨ ovevem izame batoghezɨ, me nguibar bar mɨtarmangizɨmɨn ghue.
19Men ikɨzim bar kuavaremegham,

eghtɨme uari men boritaba, o men ovavir boritaba ikian kogham.
Puvatɨ. Me bar ovengam.

20 Aruem anadi naghɨn itir gumazamiziba ko, aruem ghuaghiri naghɨn itir
gumazamiziba,

me bizir kurar gumazamizir kaba batozim bareghɨva, dɨgavir kuram
damigh puvɨram atiatingam.

21Osɨmtɨzir guar avɨrir kaba, gumazir kurar nɨghnɨzir gavgavim Godɨn itir
puvatɨzibar amuiroghboriba ko,

men dɨpenibar aven itir darazi sara, bar me bativam.”
Jop Bildatɨn akam ikarvasi

19
(Sapta 19)
Jop bar ikuvigha uabɨra iti

1Ezɨ Jop Bildat ikaragha ghaze:
2 “Ianmɨgɨrɨgɨabamɨzazir ekiam na ganɨga, puvɨra na abɨra na gasɨghasɨsi.

Ia dazoghɨnmɨgɨrɨgɨar kaba ategham?
3Dughiar avɨribar ia na gasɨghasɨgha na abɨri.

Ia kamaghɨn amua tong bar aghumsɨzir puvatɨ.
4Kɨ guizbangɨra Godɨn damazimɨn arazir kuratam damigham,

eghtɨ bizir kam nan bizimra, a ian bizim puvatɨ.
5 Ia ti ghaze, ia gumazir aghuiba, ezɨ kɨ gumazir kuram?

Ia gari, bizir kurar kaba na bativizɨ ia akam na gasa ghaze,
kɨ arazir kuram gami.

6 “Ezɨ kɨ arazir kuratam gamizir puvatɨ.
God uan ifongiamra bizir kabagh ami.
A uan iver ekiamɨn nan suiragha na amɨghɨrɨ.

7 Ia gan! God puvɨra namɨsoghavɨra iti.
Ezɨ a na ataghɨraghasa kɨ pamten diava arai.

Ezɨ a nan dɨmdiam ikarvazir puvatɨ.
Egha a guizɨn arazimɨn na gamir puvatɨ.

8A nan tuavim apɨrizɨ kɨmangan asa.
Eghamɨtarmem gamizɨ, a tuavir kam avarazɨ,

kɨ tuavimɨn garir puvatɨ.
9A nan ziar aghuim gasɨghasɨghizɨ,

gumazamiziba ghaze, kɨ gumazir kuram.
10A na gasɨghasɨgha bar na akaragharɨki,

mati gumazim dɨpenim akaragharɨki.
Kɨ faragha ghaze, a nan akuraghtɨ kɨ deravɨra ikiam.

Ezɨ puvatɨ, a nan nɨghnɨzir kaba bar da batoke.
11God puvɨra nan atara egha kamaghɨn nɨghnɨsi,

kɨmati an apanim.
12A uanmɨdorozir gumaziba amangizɨ,

me iza nan dɨpenim okarigha na komɨsosi.
13 “God nan ikɨzim gamizɨ, me na ategha ua na ko itir puvatɨ.

Ezɨ na ko itir darazi ua na gɨfozir puvatɨ.

Men damazibar, kɨ nguibar igharazimɨn gumazimɨnmɨn iti.
14Ezɨ nan anababa uaghan na ataki.

Ezɨ nan roroaba na bakɨnɨghɨnigha gɨfa.
15Gumazir fomɨra iza nan dɨpenimɨn ikeziba, me na gɨnamadagha gɨfa.

Ezɨ nan ingangarir amiziba, me ua na gɨfozir puvatɨ.
Kɨmen damazimɨn nguibar igharazimɨn gumazimɨnmɨn oto.

16Kɨ uan ingangarir gumazibar deima,
me na bagha izir puvatɨ.

Kɨ uan akatorimɨnmɨgɨrɨgɨar aghuibar memɨkɨnam,
ezɨ puvatɨ, me nan akaba ikarvazir puvatɨ.

17Kɨmɨkɨmasava amima, nan akatorim puvɨra mughuasi,
ezɨ nan amuim, nan boroghɨn ikian aghua.

Ezɨ guizɨn nan aveghbuaba,
me nan gari, kɨmati bizir kuram.

18Nguibamɨn boriba na dɨpova na gasɨghasɨsi.
Egh kɨmen damazibar mangɨtɨ, me akar kurabar namɨkɨmam.

19Nan namakar bar aghuiba, me datɨrɨghɨn bar nan aghua.
Kɨ bar ifongezir gumaziba, me uaghan akɨrim na gasaragha na
abɨnasava ami.

20Kɨ bar agharim gurazɨ, nanmɨkarzim bar suiaghɨrɨgha gavgaviba puvatɨ.
Kɨ bar ikuvigha, bar atam aremeghai.
Egha kɨ fozir puvatɨ, manmaghɨn amizɨ kɨ ovengezir puvatɨ.

21 “God uan agharimɨn namɨsoghezɨ kɨ bar ikuvigha iti.
Kamaghɨn, ia nan namakaba, e uari, ia nan kuarkuvigh deravɨra na
damu.

22Manmaghsua, God na gamizɨmoghɨra, ia pazavɨra na gami?
Iagari, kɨpaza itima, ia tizimbaghanaabɨnasamɨgɨrɨgɨaravɨribaghami?

23 “Oio! Kɨ kamaghsua, kɨ God komɨgeir akar kaba,
gumazitam bar ada isɨ akɨnafaritamɨn da osirightɨ, da ikɨvɨra ikɨ.

24Kamaghɨn deragham, me ti nan akaba isɨ,
dagɨatamɨn dagɨar tuizimɨn da aghoregh, egh taba ainɨn da osirightɨ, da
ikɨmamaghɨra ikiam.

25Kɨ fo, nan Akurvazir Gumazim, Godɨn Nguibamɨn iti,
egh a gɨn nguazir kamɨn izɨ kotɨn aven tugh nan akurvagh na bagh
mɨkɨmam.

26Arɨmariar kuraba nanmɨkarzim gasɨghasɨghtɨ,
kɨ da sara ikɨvɨra ikɨ Godɨn ganam.

27Kɨ uabɨ uan damazibar an ganam, eghtɨ a na baghmɨkɨmam.
Kɨ an gantɨ an nan roroamɨnmɨn ikiam.

Kɨ guizbangɨra Godɨn ganasa nan navim bar dɨkavigha iti.*
28 “Ia ti ghaze, Osɨmtɨzir Jop bativir kamɨnmɨngarim, anarɨra iti. Kamaghɨn,

e a isɨ kot darɨghamin arazim ataghɨraghan kogham.
29Ezɨ iarara, ia uari bagh ganigh.

Ianmɨgɨrɨgɨar kabanagh Godɨn anɨngagharim damutɨ,
a ivezir kuram ia danɨngɨvamɨzazim ia gasegham.

A kamaghɨn damightɨ, ia fogham,
gumazir arazir kurabagh amiba Godɨn kotɨn otivam.”

19:26: Onger Akaba 17:15; 1 Korin 13:12; 1 Jon 3:2 * 19:27: Hibrun akar ves 25ɨn ikegha ghua ves
27ɨn tuziba, deraghamɨgeir puvatɨ.

Sofarɨnmɨgɨrɨgɨar namba 2
20

(Sapta 20)
Gumazir kuraba dughiar bar otevimɨn deravɨra ikiam

1 Jop mɨkemegha gɨvazɨ, kantrin Naman gumazim, Sofar kamaghɨn a
ikarvasi:
2 “Jop, nɨ oragh.

Nɨnmɨgɨrɨgɨam na gamizɨ, kɨ dɨgavir kuram gamigha okam nɨghnɨsi.
Ezɨ kɨ nɨnmɨgɨrɨgɨam zuamɨram a ikaraghasa.

3 Nɨ na akɨrmɨghasa mɨgeir mɨgɨrɨgɨam, kɨ a barazi, a bar aghumsɨzim na
ganɨngi.

Ezɨ kɨ bighɨvɨra nɨn akam ikarvaghasa.
4Bar fomɨra God gumazamiziba nguazir kam gatɨzir dughiamɨn,

tugha iza datɨrɨghɨn,
5 gumazamizir arazir kurabagh amiba,

dughiar otevimra, bar akuegha navir aghuim isi.
6 Gumazamizir kabanang gumazamizibar damazimɨn gumazir ekiabar

otiva ziar ekiaba isi.
Memati mɨghsɨarmam, an ghuam pɨnmar ikia ghuariaba ko voroghɨra
zui.

7Gumazamizir kaba uan buaribar mɨrara ikuvigham.
Eghme bar ovengam.

Eghtɨ gumazir fomɨra men garame gɨfoziba, me kamaghɨnmɨkɨmam,
gumazir kabamanagh iti?

8Gumazir kamaghɨn amiba, me irebamɨnmɨn zuamɨra gɨvaghtɨ,
gumaziba uammen ganan kogham.

9Me ua uan nguibabar ikian kogham,
eghtɨ gumazitam uamen ganighan kogham.

10Eghtɨmen boriba uarir apangkuv, egh uarir akurvaghsɨ,
gumazamizir onganarazibar azangsɨgham.

Gumazir kaba ikɨvɨra ikɨ,
onganarazibagh amiba da, okemezir bizir avɨrimuamada ikarvagham.

11Eghme igiabara uan gavgaviba sara ikɨ,
egh zuamɨra puram ovengam.

12-13 “Gumazamizir kuraba, arazir kuram bar a gifonge,
eghame anetaghɨraghan aghua.

Me mati gumazim dagher isɨngtɨzim gifuegha a isa uan mɨzemɨn apengan
anetɨ,

eghtɨ daghemɨn isɨngtɨzim zuamɨra gɨvaghan kogham.
14Ezɨmen arazir kurammeraram asɨghasigham,

mati daghemgumazimɨnnavir averiamɨn ghuaghira, kuruzir imezimɨn
mɨn otogha, a gasɨghasɨsi.

15 Gumazamizir kuraba uan okɨmakɨar arazimɨn dagɨar avɨriba ko biziba
akumakua,

dar pozibav kɨri.
Eghtɨ God bizir kaba batueghtɨ damangam,

mati gumazim dagher aghuir avɨriba amegha gɨn ua darmisi.
16Gumazamiziba akumakuir bizibameraram asɨghasɨgham,

mati kuruzimme givima, an imezimmemɨsozimame ariaghiri.

17Me bizir kaba pozibav kɨra ghaze,
Bizir kabamedamutɨmederavɨra dapiagh bar akongegham,mati faner
ekiabar dɨpaba izevegha emɨri.

Ezɨ puvatɨ, bizir aghuir kabame bativan kogham.
18Me bizir kaba pozibav kɨra ingangarir dafam gami.

Eghtɨ God igharaz darazi ateghtɨme bizir kaba iniam.
Kamaghɨn amizɨ, gumazamizir kurar kaba bizir kabar ivezimɨn
suiraghan kogh, da bagh bar akueghan kogham.

19Guizbangɨra, me gumazamizir onganarazibar apangkuvir pu.
Puvatɨ, me pazame gami.

Me arazir ifavarir avɨribagh amua gumazamizir igharazibar dɨpeniba isi.
20Me zurara gumazamizir igharazibar bizibar gara dagh ifuegha da iniasa,

egha tong avughsir puvatɨ.
Kamaghɨn Godme ateghan koghtɨ,

me bizir me bar ifongezir kabar suiraghan kogham.
21Bizir me gara ifongeziba, me pura da isi,

mati gumazim dagher aghuim apava bar anegɨfa,
ezɨmuziarir tam ua itir puvatɨ.

Eghame dabirabir aghuim itima,
men biziba deraghavɨram otifi.
Eghtɨ dughiar aghuir kam dughiar ovezimɨn ikegh ua gɨvagham.

22Me bizir aghuir avɨrir kaba ikiamin dughiamɨn,
osɨmtɨzir ekiamme avaraghtɨ bizir kuraba barme abɨnam.

23 “Me bizir bar aghuir avɨrim iniam.
Eghtɨ Godɨn anɨngagharim barmen ekeveghtɨ,

an osɨmtɨzir avɨrim, amozir ekiamɨnmɨnme gingam.
24God apaniba amadaghtɨ,

me ainɨn ingarizir mɨdorozir sababa ko brasɨn ingarizir afuziba sara
izam.

Eghtɨ gumazamizir kuraba, apanibar mɨdorozir sababar arɨtɨ,
apaniba brasɨn ingarizir baribar me gasam.

25Eghtɨ baribame amɨkɨraghmen namnabar vongɨn otivam.
Eghtɨ gumazamizir kurar kaba uarira uan ghuzibar gantɨ,
da barir kabar ikɨtɨ, me bar atiatigham.

26 Dagɨaba ko bizir me akuvaziba bar ikuvigham, eghtɨ mɨtarmem bar da
avaragham.

Eghtɨ gumazir kurar kaba uan biziba sara, avir nguazimɨn gumazitam
atɨzir puvatɨzimɨn aven, bar ovegham.

27Godɨn Nguibam uabɨ, gumazamizir kabar arazir kurabar gunmɨkɨmam,
eghtɨ nguazir kam uaghanme isɨ kotiam darɨgham.

28 God bar men anɨngaghe, egh a men arazir kuraba ikarvaghamin
dughiamɨn,

a men adarazi ko men dagɨaba ko biziba bar moghɨra da kuavare-
megham.

Mati aperiar ekiam otogha iza men biziba bar da inigha ghuezɨ,
bizitam itir puvatɨ.

29God osɨmtɨzir kaba, gumazamizir kurabar anɨngasa, a dagh inabagha gɨfa.
Eghtɨme kamaghɨra gevegham.”

Jop Sofarɨnmɨgɨrɨgɨaba ikarvasi

21
(Sapta 21)
Gumazamizir kuraba dabirabir aghuim iti

1Egha Jop ghaze:

2 “Kɨ kamaghsua, ia deravɨra kuarim atɨgh nanmɨgɨrɨgɨam baragh.
Ia kamaghɨn damu nan navim damutɨ, a deragham.

3Nɨ teghtɨ kɨmɨkemeka.
Kɨmɨkemegh gɨvaghtɨ, nɨ dɨbovibar namɨkɨm.

4Nɨ oragh. Kɨ ti gumazibav gɨame adoghodosi, o puvatɨ?
Bar puvatɨ.

Kɨ God komɨgeima a nan akam ikarazir puvatɨ,
kamaghɨn amizɨ, kɨ an osemegha nɨmɨra itir puvatɨ.

5 Ia deravɨra nan gan, ia bar dɨgavir kuram damigh,
eghmɨkɨman akabagh asagham.

6Kɨ bizir kurar na bativizibagh nɨghnɨgha,
puv atiatia nɨsi.

7 “Tizim bagha God arazir kurabagh amir gumazamiziba ataghɨrazi me ikia
bar ghuri?

Egha tizim bagha a me ataghɨrazi me gumazir ekiabar otiva gavgaviba
ikia bizir avɨriba iti?

8Gumazir kurar kaba boriba ko ovavir boriba iti.
Eghame ikia borir kabar gari, me aghuava ekefe.

9 Gumazir kurar kabar amuiroghboriba deraghavɨra uan dɨpenibagh
apigha,

bizitamɨn atiatir puvatɨ.
Ezɨ God uaghan ivezir kuram isame ganɨgame gasɨghasɨzir puvatɨ.

10Men bulmakaun apuriba navim bulmakaun amebabagh anɨdima,
da deravɨram ota nguzir gavgavibarama oti.

11Gumazir kaba borir avɨriba iti,
Eghame borir kaba ataghɨrazi,
me sipsipɨnnguzibarmɨn, bɨzimɨn arua ikarara ighiabagh amuava arui.

12 Gumazir maba gitaba ko buabav sogha marvibagh ivima, da ararer
aghuibagh amima,

borir kaba bar akongegha ighiabagh ami.
13Dughiaba zurara gumazir kurar kaba,

dabirabir aghuim isi.
Me tɨghar ovegh, Gumazamizir Oveaghuezibar Nguibamɨnmangɨsɨ,

me arɨmariaba komɨzaziba puvatɨgham.

14 “Arazir kurabagh amir gumazamiziba kamaghɨn Godmɨgei,
‘Nɨ e ateghmangɨ.
E nɨn akam baragh, egh an gɨnmangan aghua.’

15Eghame uaghan kamaghɨnmɨgei,
‘Godɨn Gavgaviba Bar Itim a tina, eghtɨ e an apengan ikɨ an ziam fam a?
Egh e a komɨkɨm, bizir aghuir manatam iniam? Bar puvatɨgham.’

16Gumazir kaba dabirabir aghuim ikiava, bizir avɨrim isi.
Ezɨ bizir kabamen gavgavibar otivir puvatɨ.

Kamaghɨnamizɨ, kɨkuarimatɨgh gumazir kurar kabarmɨgɨrɨgɨababaraghan
aghua,

eghmen nɨghnɨzibar gɨnmangan kogham.

17 “Dughiar avɨriba God ti gumazir kurabagh amima, me ariaghirir puvatɨ.
Egha uaghan dughiar avɨriba God osɨmtɨzibagh ami, da otiva me
gasɨghasɨzir puvatɨ.

A men anɨngazir dughiamɨn,
a dughiar avɨribar mɨzazimme gasir puvatɨ.

18God dughiar avɨribar me batozir puvatɨ,
mati amɨnir ekiam dadarmɨdiaribagh ivai.

19 Ia ti kamaghɨnmɨkeme,
‘God afeziabar arazir kuram ikarvagha, men boriba pazavɨrame gami.’

Ezɨ kɨ nɨghnɨsi, arazir kam derazir puvatɨ.
God gumazir kurabaramɨzazimme gasɨtɨ, me fogham,
Godmen arazir kurabara ikarvasi.

20Me uari uan damazibar,
Godɨn Gavgaviba Bar Itimɨn anɨngagharim
guizɨn an gan a gɨfogham.

21Eghmemangɨ Gumazamizir Oveaghuezibar Nguibamɨn ikɨva,
ua uan amuiroghboribar apangkuvan kogham,
memanmaghɨra iti.

22 “E gumazamiziba, enselba e gafira, ezɨ Godmen araziba tuisɨsi.
Kamaghɨn, tinara God e damuamin arazir aghuim bagh an sure
damuam? Bar puvatɨ.

23-24Kɨ gumazamizir mabar gari, men dabirabimɨn ikɨrɨmɨrim, a bar dera.
Me osɨmtɨziba ko arɨmariaba puvatɨgh ikɨ mangɨ, me ovengamin
dughiam otogham.

25Ezɨ gumazamizir maba dabirabir aghuarim puvatɨ.
Gumazamizir kaba men dabirabim deraz puvatɨzɨ, men navir averiaba
bar oseme.

Me tong akongezir arazir tam itir puvatɨgha ghua, dughiar me
ovengezimɨn oto.

26Ezɨ gumazamiziba ovia,
mozimɨn itir dughiamɨn, arazir vamɨra me batifi.
Apizibamen kuabagh izefi.

27 “Kɨ ian nɨghnɨzibagh fogha gɨfa.
Ia ti pazɨ na damu na abɨnasavɨra nɨghnɨsi.

28 Ia kamaghɨnmɨkeme,
‘Bizir guar avɨriba gumazir ekiar arazir kurabagh amiba batifi,
ezɨmen dɨpeniba ko biziba bar ikufi,
ezɨ gumazamiziba uamen garir puvatɨ.’

29 Egha ia ti gumazir nguibar igharazibagh aruir gumazibar azangsɨzir
puvatɨ,

egha ia ti God arazir kurar, gumazir kuraba ganɨdiba bagha men
azangsɨzir puvatɨ, a?

30Me guizbangɨra kamaghɨn ia mɨkɨmam,
‘God anɨngaghegh bizir kuram damightɨ, an otogh danganir mamɨn
gumazamizibagh asɨghasɨghɨva,

gumazamizir arazir kurabagh amibagh asɨghasighan kogham.
Puvatɨ. A me ataghɨrazi me deravɨra iti.’

31Kamaghɨn amizɨ, tinara gumazamizir kuraba kotɨnme tuisɨgham?
Gumazitamme isɨ kotiam datɨghan kogham,

21:19: Jop 5:4 21:28: Jop 18:15; 18:21

egh gumazitam men arazir kuraba ikarvaghsɨ mɨzazim me danighan
kogham.

32-33 Ezɨ gumazamizir kurar kaba over dughiamɨn, gumazamizir avɨrim iza
uari akuva,

me afasame inighamatmatiamɨn zui.
Gumazir mabamenmatmatiaba deravɨra dar gara iti.

Ezɨmen kuaba aghumra ireghav iti.
34Kamaghɨn kɨ fo, ia pura akam ara na gifarir gumaziba.

Ia ghaze, mɨgɨrɨgɨar kaba ti gavgavim na danɨngam?
Ezɨ puvatɨ, mɨgɨrɨgɨar kaba tong nan akurvazir puvatɨ.”

Elifasɨnmɨgɨrɨgɨar namba 3
22

(Sapta 22)
Jop navim giraghtɨ, God bar deravɨram a damuam

1Ezɨ Teman nguibamɨn gumazim Elifas, Jopɨnmɨgɨrɨgɨam ikarvasi:

2 “E gumazir kɨniba, e ti Godɨn akurvaghsɨ, bizibar amuam o? Puvatɨgham.
Fofozir gumaziba uaghan puvatɨgham.

3 Nɨ ti ghaze, nɨ Godɨn damazimɨn derazir arazim, Godɨn Gavgaviba Bar
Itimɨn akuraghtɨ, a uan ingangarim damuam o?

Egh nɨ arazir aghuibara damuva, nɨ suam arazir kam deravɨra God
damuam? Bar puvatɨ.

4Egh nɨ Godɨn apengan ikɨva an ziam fɨtɨ,
a nɨn atarɨva, nɨ isɨ kotiam darɨgham, o? Bar puvatɨ.

5 Jop, nɨ arazir kurar avɨribagh ami,
kamaghɨn amizɨ, God nɨn arazir kurar kaba bagha nɨ tuisɨsi.

6 “Nɨ arazir kabagh ami. Nɨn akar gumaziba nɨ ko akam akɨrigh biziba inigh,
ua da ikarvagham.

Dughiar kamɨn, me ua nɨn biziba ikarvaghamin ababanim bagha, nɨ
men biziba isi.

Egha nɨ bizir kabar suiragha gavgafi, egha uame ganɨdir puvatɨ.
Marazi uan korotiaba nɨ ganɨngi, ezɨ nɨ ua dame ganɨngizir puvatɨ,

ezɨme ua uanmɨkarzim avamin korotiaba puvatɨ.*
7Kuariba pɨrir gumazamiziba, nɨ dɨpabame ganɨdir puvatɨ.

Eghamɨtiriaba azir gumazamiziba nɨ daghebame ganɨdir puvatɨ.
8 Nɨ gumazir ekiar ziam itim, kamaghɨn amizɨ nɨ ghaze, nɨ uan ifongiamɨn

bizibar amuam. Eghanɨ gumazir igharazibarnguazir akuarmaba ini.
9 Ezɨ amizir odiarir paba ovengeziba, iza uarir akurvaghasa nɨn azangsɨsi,

ezɨ nɨmen akurvazir pu.
Puvatɨ. Nɨme batozimame zui.

Egha nɨ borir asaghasazir afeziaba puvatɨziba uaghan akurvazir aghuitam
me ganɨngizir pu.

Puvatɨ. Nɨme abɨri.
10Nɨn arazir kaba bangɨn, bizir nɨn suigha nɨ gasɨghasɨghiziba otivigha bar

moghɨra nɨ ekɨarugha,
nɨ gamima, nɨ bar puvɨram atiati.

22:2: Jop 35:6-8 * 22:6: Elifas ghaze, Jop arazir kam gami, ezɨ Godɨn Araziba, Israelia arazir kam
damuan barmen anogoroke. NɨUaMe Ini 22:26-27 ko Godɨn Araziba 24:6 ko 24:10-13ɨn gan. 22:9:
Godɨn Araziba 15:7-11

11Mati mɨtarmer ekiam nɨ avarazɨ, nɨ bizitamɨn garir puvatɨ,
mati aperiar ekiam barmoghɨra nɨ avara.

12 “Jop, nɨmɨkovezir bar pɨn itibar gan.
EzɨGodɨnuanNguibamɨn itim, a barmɨkovezir kabaghafiraghapɨnmar
iti.

13-14Bizir kam nɨn nɨghnɨzim gamima, nɨ ti kamaghɨnmɨgei,
‘God bizir tizim gɨfo?

An overiam gisɨn aruima, ghuariar ekiam anevarazɨ mɨtarmer ekiam a
modo, ezɨ an en ganan kogham.

Amanmaghɨn en araziba tuisɨgham?’†
15 “Jop, nɨmanmaghɨn ami? Nɨ ti tuavir ghurir kuramɨnmangasa gavgafi?

Gumazir arazir kurabagh amiba, me tuavir kamɨn zui.
16Me tɨghar ghuram, God zuamɨrame agefi.

Me bar kufi, mati dɨpenim faner ekiamɨn apɨnimɨn ikia ikufi.
Egha mati aperiar gavgavim fanemɨn otogha dɨpenim gasɨghasigha an
ingarizir temeba ko dagɨaba atera ghue.

17Gumazir kaba kamaghɨn Godmɨgei, ‘Nɨ e ateghmangɨ.’
Egha me uaghan kamaghɨn mɨkeme, ‘Godɨn Gavgaviba Bar Itim bizir
manamra e damuam?’

18 Egha me kamaghɨn fozir puvatɨ God uabɨ me ataghizɨ me bizir aghuir
avɨriba isi.

Kamaghɨn amizɨ, kɨ kuarim atɨgh gumazir kurabar mɨgɨrɨgɨaba
baraghɨva, men nɨghnɨzir avɨrimɨn gɨnmangan kogham.

19Gumazamizir Godɨn damazimɨn deraziba gari, God ivezir kuram gumazir
kurabagh anɨdima, me bar akonge.

Ezɨarazir kurabapuvatɨzir gumazamiziba,megumazamizir kurarkaba
dɨbovir akabar memɨgei.

20Me kamaghɨnmɨgei, ‘Bar dera. En apanir kaba ikuvigha gɨfa.
Ezɨ avimmen dagɨaba ko bizir aghuibar isi.’

21 “Jop, nɨ oragh. Nɨ datɨrɨghɨn God ko akam akɨrigh,
a ko navir vamɨra ikɨ.

Nɨ kamaghɨn damightɨ, a deravɨra nɨ damuam,
eghtɨ nɨn dabirabim ua deragham.

22An aghuzir akar a nɨ danɨngamiba, nɨ bar ada inigh,
egh deravɨra anmɨgɨrɨgɨaba isɨ uan navim datɨgh.

23Nɨ uamategh Godɨn Gavgaviba Bar Itim bagh izɨtɨ,
a nɨn osɨmtɨziba bar da gɨvagh, dabirabir aghuim ua nɨ danɨngam.

Egh nɨ akɨrim ragh uan arazir kurabagh asaragh
dar saghon ikɨ.

24Kamaghɨn deragham, nɨ kantrin Ofirɨn inizir golɨn bar aghuiba isɨ,
danganir kurabar damakunigh.

25Egh nɨ Godɨn Gavgaviba Bar Itim ateghtɨ,
a nɨn golɨn aghuiba ko silvabar danganim inigh, egh nɨn bizir bar
aghuimɨnmɨn ikiam.

26Nɨ kamaghɨn damigh, egh Godɨn Gavgaviba Bar Itim deravɨra nɨ gamizir
bizim bagh bar akuegham.

† 22:13-14: Elifas ti deravɨra Jopɨn nɨghnɨzibagh fozir puvatɨ. Jop faragha ghaze, God gumazir arazir
kurabagh amibagh asɨghasɨzir puvatɨ. (Nɨ sapta 21:19-33ɨn gan.) Egha Jop kamaghɨn mɨkemezir
puvatɨ, God gumazir kabar ganɨvamen araziba tuisɨghan kogham. 22:18: Jop 21:16

Egh nɨ Godɨn damazimɨn navir zuruzim ikɨ an ganam.
27Nɨ God komɨkɨmtɨ, a nɨ baragh egh bizir nɨ an azangsɨziba nɨ danɨngam.

Egh nɨ God ko akam akɨrizir bizibar amusɨ bar akuegham.
28Egh nɨ bizir manam damuasa nɨghnɨsi, God nɨ ateghtɨ,

nɨ bizir kam damutɨ, a deraghvɨram otogham.
Eghtɨ God nɨn dabirabim damutɨ,

bar akongezir arazim a gizɨvagham,
mati an angazangarim nɨ gisirazɨ, nɨ deravɨra gara tuavimɨn zui.

29Nɨ fo, gumazamizir uan ziaba feba, Godme abɨri,
egha uari abɨrir gumazamiziba, a men akurvazima,

me deravɨra iti.
30 E fo, God gumazamizibar garima, me an damazimɨn bar zue, ezɨ a men

akurvasi.
Kamaghɨn amizɨ, nɨ arazir kuramɨn osɨmtɨzitam ikian kogh, egh an
damazimɨn bar zueghtɨ, a uaghan nɨn apangkuv nɨn akurvaghtɨ,
nɨ ovengan kogham.”‡

Jop Elifasɨnmɨgɨrɨgɨam ikarvasi
23

(Sapta 23--24)
Jop Godɨn kotɨn tuivasa atiatir puvatɨ

1 Jop kamaghɨn Elifasɨnmɨgɨrɨgɨam ikarvasi:

2 “Nɨ oragh. Datɨrɨghɨn kɨ bar osemegha iti,
egha bizir kurar na gasɨghasɨzir kam bagha puvɨra Godɨn mɨkɨmasava
ami.

Kɨ guizbangɨra uan ararem abɨnasava amua,
egha bar amuava avenge.

3Oio! God itir danganim, kɨ a gɨfogha deraghai,
egha kɨ datɨrɨghɨra bighavɨra ghuav an damazimɨn tughai.

4Egha na batozir osɨmtɨzimɨn gun deravɨram amɨgɨai,
mati gumazim kotɨn aven eghari.

Kɨ uan kotiamɨn akurvaghsɨ,
mɨgɨrɨgɨar avɨribar amuam.

5Egh kɨ fogham, a ikarvazir manam nanmɨgɨrɨgɨabar anɨngam,
eghtɨ kɨ an nɨghnɨzim gɨfogham.

6 Ia ti ghaze, God nan apanim damuva, uan gavgavimɨn na abɨragham?
Bar puvatɨgham.

A bar deravɨra kuarim atɨgh
nanmɨgɨrɨgɨaba baragham.

7Kɨ Godɨn damazimɨn derazir gumazim, egh kɨ an guamɨn kotɨn tughtɨ,
a nanmɨgɨrɨgɨaba tuisɨghɨva, deraghvɨra nɨghnigh nan akam akɨrigham.

A nanmɨgɨrɨgɨam baregh bighɨvɨra kamaghɨnmɨkɨmam, kɨ arazir kuratamɨn
osɨmtɨzitam itir puvatɨ.

Eghtɨ nan kotiam bar gɨvagham.

8 “Ame! Kɨ aruem anadi naghɨn God buri, ezɨ a itir puvatɨ.
Egha kɨ ghua aruem ghuaghiri naghɨn a buriava, an apizir puvatɨ.

9God uan ingangarim not ko sautɨn amadaghan a gami.
Ezɨ kɨ danganir kabar ghua a buriava, an apizir puvatɨ.

‡ 22:30: Hibrun akam, ves 29 ko 30 deragha aningmɨgeir puvatɨ.

10Ezɨ God nan daroriba bar dagh fo.
Egh a bizitam na damigh fogham, kɨ golɨnmɨn bar dera.

11Tuavir God zuim, kɨ deravɨram an zui.
Kɨ tuavir kam ataghizir puvatɨgha igharagha zuir puvatɨ.

12Kɨ an akam batoghezir puvatɨ.
A na ganɨngizir akaba, kɨ bar dar gɨn zui.

Kɨ an akaba bar dagh ifongegha ghaze,
da bar dera, egha dagher isɨngɨzibagh afira.

13 “Ezɨ God uabɨra, a bizitam damusɨ nɨghnɨghtɨ, tinara an nɨghnɨzim
otevkɨnigham? Bar puvatɨgham.

A iti moghɨra iti.
Egh a bizitam damusɨ ifuegh,

a puram a damuam.
14Kamaghɨn amizɨ, bizir a na damuasa nɨghnɨzir manaba, an adar amuam.

A nɨghnɨzir avɨriba iti, ezɨ e dagh fozir puvatɨ.
15Kamaghɨn amizɨ, kɨ an guamɨn tughamin bizir kam gɨnɨghnɨgha, puvɨram

an atiati.
Kɨ an arazibagh nɨghnɨgha, nan aghariba puvɨra nɨsi.

16Godɨn Gavgaviba Bar Itim nan gavgaviba bar da agɨvagha,
na gamizɨ, kɨ puvɨram atiati.

17Kɨ faragha kamaghɨn ikezir pu.
Puvatɨ. Godramɨtarmer ekiar kam amadazɨ a iza na avarazɨ,
kɨ datɨrɨghɨn bar pazavɨra iti.

Egha kɨmɨtarmer kamɨn tongɨn ikia, an diava aravɨra iti.”*
Jop Bildatɨnmɨgɨrɨgɨam ikarvasi

24
Jop ghaze, God arazir aghuim gamir puvatɨ

1 Jop ua kamaghɨnmɨgɨa ghaze:
“Godɨn Gavgaviba Bar Itim manmaghsua, gumazir kurabar araziba

tuisɨghasa dughiatam ginabazir puvatɨ?
Manmaghsua nɨghnɨzir gavgavimGodɨn itir gumazamiziba, pura Godɨn
kotiam baghamɨzua iti?

2Gumazir arazir kurabagh amiba igharaz darazir nguaziba okɨmasa,
egha men nguaziba iniasa men nguazir mɨtaghniabar ababanibagh
isɨvaghsɨvasi,

eghme suam, ka ti men nguazimra.
Memen sipsipba okɨa uan sipsipbar tongɨn da arɨsi.

3Gumazir kurar kaba, arazir kurar kam gami, me borir afeziaba ovengez-
ibar, donkiba okei.

Eghamepaba ovengezir amizibar amamangarɨzi, amizir kabadagɨabapura
da isi, egh da ikarvaghamin dughiar kamra,

me ua men dagɨar me iniziba ikarvaghamin ababanimɨn mɨn, men
azenibar ingarir bulmakauba isi.
Kamaghɨnamizɨ, amizir kabauanazenibar ingaraminbulmakauba
puvatɨgha, dagheba puvatɨ.

23:10: Onger Akaba 66:10; 139:1-3; Jems 1:12 * 23:17: Hibrun akam, vezɨn kam deragha amɨgeir
puvatɨ. 24:2: Godɨn Araziba 27:17; Aghuzir Akaba 22:28; Hosea 5:10

4 Gumazamizir dagɨaba ko biziba puvatɨziba, gumazir kurar kaba, me
gamimame atiati,

eghme uan ifongiamɨn bizitam damighan kogham.
Nguazir kamɨn itir gumazamizir onganarazibagh amiba, me gumazir
kurabar atiatia men saghon ikia uari monge.

5Onganarazibaghamir gumazamizir kaba,mevzika,memangɨ gumazamiz-
iba puvatɨzir danganimɨn ikiam.

Egh dagheba uan boribar anɨngsɨ donkin atiabar mɨn pamten ingar
dagheba buriam.

6Me gumazir igharazibar nguazibar ghua dagher bar kurabara isi.
Ezɨ gumazir kurabar ingangarir gumazibamenwainɨnazenibarwainɨn
ovɨziba inigh gɨvaghtɨ,

gumazamizir kaba mevzigh mangɨ azenir kabar aru wainɨn ovɨzir nar
itiba akumakumam.

7Me dɨmagaribar, mɨkarzir kɨnibar akuava arugharusi.
Me uanmɨkarziba avamin biziba puvatɨ.

8Memɨghsɨamɨn itir danganimɨn itima, amozimme gizimame kumkui.
Me dɨpeniba puvatɨgha amozimɨnmoga dagɨar ekiabar apengan iti.

9 “Gumazir kurar kaba ghua, amizir paba ovengezibar,
borir iririvir oteba apiba, meme da dagh etui.

Me amizir kabar amamangarɨzima, me pura dagɨaba isi.
Dughiar kamra, me ua me ikarvaghamin ababanimɨn mɨn, men borir
kabar suirazɨme iti.
Egha gɨn borir kabagh amima, me pura men ingangarir gumazir
kɨnibar otifi.

10Gumazamizir kaba,mevzika,meuanmɨkarziba avamin korotiaba puvatɨ.
Me ghua gumazir igharazibar azenibar ingara, men dagher dɨpenibar
witbar pozibav kɨri.

Eghame uari dagheba puvatɨghamɨtiriammen azi.
11Me olivɨn temebar tongɨn ikia dar ovɨzibamɨrmɨrir danganimɨn dagɨamɨn

damɨrmɨri,
ezɨ olivɨn borem otifi.

Ezɨ marazi wainɨn dɨpam iniasa wainɨn ovɨziba dɨkabɨrir danganimɨn da
dɨkabɨri,

eghame uari wainɨn dɨpar kaba apir puvatɨ, ezɨ kuarim puvmen pɨri.
12Nguibar ekiabar aven ovengasava amir gumazamiziba puvɨram arai.

Me bar ikuvigha uarir akurvaghasa ara Godɨn dei.
Ezɨ Godmen osɨmtɨzir kabagh nɨghnɨzir puvatɨ.

13 “Gumazamizir maba God ifongezir arazibar tuavimɨn gɨnmangan aghua.
Me arazir aghuibar apanim gamua da batosi,
kar angazangarimɨn araziba.

14Barmɨzaraghara, amɨnim tɨghar tiam, gumazir kuraba dɨkavighmangɨ
biziba puvatɨzir gumazamizibav soghtɨme arɨmɨghirasa zui.
Egha dɨmagaribar me biziba okɨmasava arui.

15Poroghamiba uari bakeir arazim gamir gumaziba, me aruem bararti,
a magɨrɨghtɨmemangɨ gumazir igharazibar amuiba ko dakuam.

Me zuir dughiam, me uan guaba avegh suam,
Tav nan gan na gɨfoghan kogham.

16Dɨmagarimɨn okɨmakɨar gumaziba dɨpeniba akara aven ghua biziba okei.
Aruemmen dughiam puvatɨ,
kamaghɨn amizɨ, aruemɨn, me tiar akaba asegha dɨpenir averiabara iti.

17 Gumazir kaba aruer ekiamɨn daruan atiati, mati gumazir igharaziba
dɨmagarimɨn daruan atiati.

Ezɨ dɨmagarimme gamima, me bar akonge.

18 *“Ia kamaghɨnmɨgɨrɨgɨar kabanang gami,
‘Gumazamizir arazir kurabagh amiba dughiar ruarimɨn ikian kogham.
Puvatɨgham.

Aperiar ekiam zuamɨra izɨme inighmangɨgham.
Eghtɨ Godmɨkɨmtɨmen nguazim ikuvigham.

Eghtɨ gumazitammangɨmenwainɨn azenimɨn ingaran kogham.
19Aruem anaga isɨrazɨma ghuariar orangtɨzim ghua gefi.

Kamaghɨra, Gumazamizir Oveaghuezibar Nguibam gumazamizir
arazir kurabagh amiba isi,

ezɨme bar gefi.
20Eghtɨmenmɨkarziba apizibar dagher isɨngtɨzimɨnmɨn otogham.

Eghtɨ tav uame gɨnɨghnɨghan kogham.
Ezɨmen amebarme bateziba uaghan barme gɨn amadagham.
Eghtɨmen arazir kuraba uaghan bar gɨvagham.’
21 “Gumazir kurar kaba paza furabaghatir amizibagh ami.

Egha amizir odiarir paba ovengezibar akurvazir puvatɨ.
22 Ezɨ God uan gavgavimɨn, gumazir gavgavibar akurvazima, me dughiar

ruaribar iti.
Egha dughiar me ghaze me ovengamim, God ua me fema me deravɨra
iti.

23Godme gamima, me nɨmɨram apiav ikia osɨmtɨzibamen puvatɨ.
Egha a zurara deravɨramen arazir me amibar gari.

24Ezɨme ziar ekiaba iti.
Me dughiar otevibar ikia gumazamizir igharazibarmɨn zuamɨramovei.

Memati wit aghoramin dughiam otogha gɨvazɨ,
gumaziba aneghori.†

25Nanmɨgɨrɨgɨaba guizɨnmɨgɨrɨgɨaba puvatɨghtɨ,
tinara nan ifavarim azenim datɨgham?

Tinara nan akagh suam,
kɨ puram akam arai?”

Bildatɨnmɨgɨrɨgɨar namba 3
25

(Sapta 25)
E gumazamiziba Godɨn damazimɨn pura biziba

1Ezɨ Suhan kantrin gumazim Bildat kamaghɨn Jop ikarvasi:

* 24:18: Sapta 24:18 ikegha ghua sapta 28:28ɨn tu, akar kaba deragha mɨgeir puvatɨ, tinara akam
akuni. Elifas 3plan dughiabar mɨkeme, ezɨ Bildat uaghan 3plan dughiabar mɨkɨmam. Ezɨ Hibrun
akar datɨrɨghɨn en itim, Sofar dughiar pumuningra mɨkeme. E fo, Bildatɨn akar abuananam (a sapta
25ɨn iti) a bar otefe. Ezɨ uaghan, Jopɨn akar otevir maba an namakar 3plan fomɨra gun mɨkemezibar
mɨrara ghu. Ezɨ bizir kam bagha, fofozir gumazir maba ghaze Sofarɨn ziam fomɨra kagh ike, egha gɨn
an ovenge. Egha me ghaze akar kam, sapta 24:18-20ɨn iti, kar Sofarɨn akar otevim. Ezɨ e guizbangɨra
fozir puvatɨ, fofozir gumazir kabarnɨghnɨzimderaopuvatɨ. Kamaghɨnamizɨ, e akardatɨrɨghɨnHibrun
akamɨn itimɨngɨnmangam. Jop ti guizbangɨra akar 24:18-25ɨn itibamɨkeme, e ghaze, a akar 24:18-20ɨn
aven itiba, anamakabarnɨghnɨzibar gunmɨgei, eghaakar 24:21-25ɨnaven itiba, amenakaba ikarvasi.
† 24:24: Hibrun akam ves 18ɨn ikegha ghua ves 24ɨn tu, a deraghamɨgeir puvatɨ.

2 “God gavgavir ekiam ko biziba bar dagh ativaghamin fofozim ikia,
biziba bar dagh amima, da an atiatia puvɨram agoa nɨsi.

Egha a uan Nguibamɨn bizibagh amima,
da nɨmɨra ikia dabirabir aghuim iti.

3Anmɨdorozir gumaziba bar avɨraseme, ezɨ tav memengan iburagham.
Ezɨ a uan angazangarim gamizɨ, a danganiba bar dagh isira.

4 Kamaghɨn amizɨ, e gumazamiziba manmaghɨn Godɨn damazimɨn der-
agham?

Amebam otezir gumazir manatam, Godɨn damazimɨn zuegham? Bar
puvatɨgham.

5 Ia gan. Iakɨnim komɨkovezibar angazangarim e dar garima da bar ekefe,
ezɨ Godɨn damazimɨn, da bar sufi.

6 Kamaghɨn amizɨ guizbangɨra, e nguazir kamɨn itir gumazamiziba, an
damazimɨn zuezir puvatɨ.

E mati nguazimɨn aghuvɨziba.
E pura bizir kɨniba.”

Jop Bildatɨn akam ikara
26

(Sapta 26--31)
Godɨn gavgavim bar en fofozim ko nɨghnɨzim gafira

1 Jop kamaghɨn Bildatɨn akam ikara:

2 “Nɨ ti ghaze, nɨ gumazir gavgaviba puvatɨzir kamɨn akurvasi.
Egha nɨghnɨzir aghuiba ko gavgaviba puvatɨzir gumazamizibar akur-
vazir gumazim.
Bar puvatɨ. Nɨ tong nan akurvazir puvatɨ.

3 Nɨ ghaze, nɨ nɨghnɨzir aghuim fofoziba puvatɨzir gumazamizibagh anɨdir
gumazim.

Egha nɨ ghaze, nɨ nɨghnɨzir aghuiba puvatɨzir gumazamiziba, nɨ men
sure damuam.

4Tinara nɨghnɨzim nɨ ganɨngizɨ, nɨ kamaghɨn bizibav gei?
Tinanduamfofozir aghuimnɨganɨngizɨ, nɨkamaghɨnbizibar gunmɨgei?

5-6 “Gumazamiziba ovea ghua ongarimɨn apengan itir Oveaghuezibar
Nguibamɨn iti, eghame Godɨnmongezir puvatɨ.

Me Godɨn damazimɨn azenara iti.
A men garima, me atiatia nɨsi.

7God overiamɨn ingarigha pura pɨn anetɨzɨ, a danganir bizitam faragha itir
puvatɨzimɨn iti.

Egha nguazim atɨzɨ a pura iti, bizitam an suirazir puvatɨ.
8God amozim isa uan ghuariabar anetɨzɨ, da amozimɨn suirazɨ, a iti.

Dɨpar kam bar osemegha, an osɨmtɨzim ghuariaba abɨzir puvatɨ.
9God ghuariabagh amizɨ,

da iza iakɨnir ekiam avaragha Godɨn atrivir dabirabimmodo.
10 An ongarim gisɨn, gumazimɨn damazim gan mangɨ gɨvaghamin

mɨtaghniam, iver agharimɨnmɨn, a gighua an osiri.
Mɨtaghniar kam, aruem ko dɨmagarim abɨsi.

11God atarir dughiamɨn, mɨghsɨaba ko overiam
dɨgavir kuram gamua agoa nɨsi.

12God uan gavgavir ekiamɨn ongarim gamizɨ, a pura nɨmɨra iti.

A uan nɨghnɨzir aghuimɨn, ongarimɨn itir kuruzir aser ekiam Rahapɨn
gavgavim dɨkabɨra.

13God uabɨ amɨnir ekiam amadazɨ a iza ghuariabagh ivarazɨ,
overiam uam angazangari.

Egha a uan dafarimɨn kuruzir aser ekiar kam bɨrazɨma,
an areme.

14Bizir an amizɨ otivizir kaba, da an gavgavir ekiamɨn pura bizirmuziariba,
e da baragha dar gari.

Eghtɨ God bar uan gavgavim en akaghtɨ,
e akatam bar amɨkɨman iburagham. Bar puvatɨgham.

Godɨn gavgavim bar ekefe.”
27

Jop arazir kuraba puvatɨgha ua bagha pamtenmɨgei
1 Jop ua kamaghɨnmɨgei:

2 “Godɨn gavgaviba Bar Itim arazir aghuimɨn na gamizir puvatɨ,
ezɨ kɨ datɨrɨghɨn paza iti.

A kotɨn deravɨra na baragha na tuisɨghizir puvatɨ,
kamaghɨn amizɨ, a na gamizir arazibar kɨ adarim an iti.

Egha Godɨn zurara itimɨn ziamɨn
kɨ guizbangɨra mɨgei,

3dughiabar zurara God na ataghizɨ,
kɨ angamɨra ikiavɨra iti,
4 egha kɨ akar kuratam ko akar ifavaritam uan akatorimɨn a damighan
kogham.

5-6 “Kamaghɨn ia deraghvɨra na baragh.
Amebam na batezir dughiamɨn ikegha iza datɨrɨghɨn, kɨ kamaghɨn fo,

nan nɨghnɨzim ko navir averiamɨn, kɨ Godɨn damazimɨn deravɨra iti.
Kɨ pamten kamaghɨn mɨkɨmasa, kɨ arazir kuratam gamizir puvatɨgha
osɨmtɨziba nan puvatɨ.

Kɨ akar otevir kabaramɨkɨmmangɨ egh oveghmangam.
Kamaghɨn amizɨ, kɨ fo, akar ia na mɨgeir kaba, da guizbangɨram akaba
puvatɨ.

7 “Kɨ kamaghɨn ifonge, God ivezir kuram nan apanibar anɨngam.
An arazir kurabagh amir gumazamizibar mɨrarame damu.

8 Gumazamizir nɨghnɨzir gavgavim Godɨn itir puvatɨgha, an gɨn zuir pu-
vatɨziba,

Godmen ikɨrɨmɨrim agɨvaghtɨ, me bizir aghuir manam iniam?
Bar puvatɨgham.

9Osɨmtɨzimme bativamin dughiamɨn, me uarir akurvaghsɨ Godɨn dɨmtɨ
ame baragham, o? Bar puvatɨgham.

10 Gumazamizir kamaghɨn amiba, Godɨn Gavgaviba Bar Itim bagh bar
akueghɨva,

zurara dughiabar a komɨkɨmam, o? Bar puvatɨ.
11 “Kɨ ian sure damightɨ ia Godɨn gavgavim deravɨra a gɨfogham.

Egh bizir a damuasa nɨghnɨziba, kɨ dar gun ia mɨkɨmam,
Kar Godɨn Gavgaviba Bar Itim.

27:5-6: Jop 2:9; 13:15

12 Ia uari Godɨn arazir kabar ganigha gɨfa.
Egha ia manmaghsua akar mɨngariba puvatɨzir kabav gei?

13“GodɨnGavgavibaBar Itim, gumazamizirkurabakopaza igharazdarazigh
amir gumazamiziba, a ivezir kuramme bagha an abaragha gɨfa.

Eghmɨzaziba ko osɨmtɨzir kaba isɨme danɨngam.
14Gumazir kaba borir avɨriba ikɨtɨ,

apaniba borir kabavmɨsoghtɨme arɨmɨghiram.
Eghme zurara dagheba puvatɨgham.

15 Eghtɨ gumazir kurar kaba arɨmɨghireghtɨ, men ikiavɨra itir adarazi
arɨmariamme damutɨ,

me uaghan arɨmɨghiregham,
eghtɨmen amuir odiaribame bagh azian kogham.

16Gumazir kuraba silvan dagɨar avɨrim ko korotiar avɨrim akumakum,
nguazir mɨnemniabar mɨn, uan dɨpenibar dar pozibav kɨnam.

17Eghtɨ gɨn gumazamizir Godɨn damazimɨn deraziba izɨ,
men korotiar aghuiba ko silvan dagɨaba abɨgh uari danɨngam.

18Gumazir kurar kaba dɨpenir aghuibar ingari,
ezɨ dɨpenir kaba, dughiar ruarimɨn ikeghan kogham.

Damati boghoborir dɨpeniba ko averpenir azenibar itim.
Da zuamɨra dɨpɨrighiregham.

19Me dɨmagarimɨn dakuasava amua garima, men biziba bar avɨrasemegha
deravɨra iti.

Eghamɨzarazimɨnme osegha gara dɨgavir kuram gami,
Ame! Men bizir avɨrir kaba ua itir puvatɨ.

Ezɨme bar bizibagh asa.

20 “Bizir kuraba aperiamɨnmɨn, me avɨtɨme puv atiatingam.
Bizir kaba ua ikian kogham,mati amɨnir gavgavimdɨmagarimɨn otogha
dagh ivaragha ghu.

21Aruem anadi naghɨn izir amɨnimme asirafaghame inigha ghuzɨ,
me ua uan danganimɨn itir puvatɨ.

22Amɨnir kam uan gavgavir ekiam sarame givai,
ezɨme arɨmangasa pamtemɨn ingari.

23Eghame amɨnir kam batoghan ibura.
Amɨnimmen ingarava aka dafaribav sogha,

bar me batoke.”*
28

E nɨghnɨzir aghuim ko fofozim danganirmanamɨn an apigham?
1 “Gumaziba gol ko silva iniasa nguazimɨn avenmozir bar konibagh tui.

Egha gol ko silva tuamin danganibar ingari, eghtɨ avim dar mɨnezibar
isightɨ da bar zuegham.

2Eghame ain buria nguazim gutui.
Me nguazir torimɨn dagɨaba isa da tuema kapa otifi.

3Me nguazimɨnmozibagh tuima, dar toriba vɨnmar uaghirɨ,
eghtɨme ain itir dagɨaba buriam.

Me lambagh abuavamozir kabagh tui,
ezɨ angazangarimmozimɨn itir mɨtarmem batozima,

* 27:23: Akar ves 13-23ɨn itiba, akar otevir avɨrir Jopɨnnamakar 3pla fomɨra gunmɨkemezibamɨrara
ghu. Kamaghɨn amizɨ, fofozir gumazir maba ghaze, kar Jopɨn akaba puvatɨ, kar ti an namakar kabar
mavɨnmɨgɨrɨgɨaba.

dagɨaba azenara otivima, me da isi.
4Me nguazir torir kaba, saghonmar ada okori,

danganir kaba, gumazir igharaziba dar zuir puvatɨ.
Me uarira ikia ingari.

Me nguazir torir kabar beniba uari dafegha dar suigha, uaghira mangɨ
izegh gamua ingangarim gami.

5 Gumazir igharaziba, nguazim gisɨn azenibar ingara dagheba ko biziba
opari.

Ezɨ gumazir nguazimɨn apengan ingarir kaba, me dagɨaba abɨgha
nguazim gɨkua a gɨrazɨ,

a mati avim danganir mam bar an isizɨmoghɨn iti.
6 Ezɨ gumazir kaba nguazimɨn aven itir dagɨabar aven Sapaian dagɨar blu-

plan aghuariba isi.
Egha nguazimɨn aven uaghan golɨnmɨnemeniam isi.

7 Isaba ko bagaba, nguazimɨn aven mozir konir me ingarizibar aven garir
puvatɨ.

8Laionba ko asɨzir gavgavir igharaziba sara
torir kabar averiabagh aruir puvatɨ.

9 “Gumaziba dagɨar gavgaviba itir danganibagh kuava,
mɨghsɨaba abɨzi da bar iraghue.

10Me dagɨabar aven dɨpar tuavibar ingari moghɨn, dagɨaba aghora averara
zui.

Eghame aven ghua garima, dagɨar aghuir ivezir bar pɨn koziba iti.
11Memozibagh ku gantɨ, dɨpam danganir kamɨn otivtɨme anepɨrigham,

eghtɨ dɨpam nguazir torim gizɨvaghan kogham.
Eghtɨ bizir aghuir nguazimɨn avenmongeghav itiba,

me da asigh azenim datɨgham.

12 “Ezɨ emanaghmangɨ fofozir aghuarim ko nɨghnɨzir aghuarim iniam?
Fofozir aghuim ko nɨghnɨzir aghuim iniamin nguibammanagh iti?

13Guizbangɨra fofozir aghuarim ko nɨghnɨzir aghuarim bizir bar ekiam,
egha dagɨar ekiaba ko bizir igharaziba bar dagh afira.

Ezɨ gumazamiziba bizir kam deravɨram a gɨfozir puvatɨ.
Ezɨ fofozim ko nɨghnɨzir aghuarim nguazir kamɨn gumazamizibar
tongɨn itir puvatɨ.

14Ongarim ko an apengan itir danganir bar koniba kamaghɨnmɨgei,
‘Fofozir aghuarim ko nɨghnɨzir aghuarim, aning kagh itir puvatɨ.’

15Golɨn bar aghuim a pura bizim, nɨ a isɨ ua nɨghnɨzir aghuarim givezeghan
kogham.

Fofozir aghuarimɨn ivezim bar pɨn ko, eghtɨ nɨ silvan aghuarimɨn a
givezeghan kogham,
silvan aghuarim, a pura bizim.

16Nɨ kantri Ofirɨn golɨn bar aghuiba ko dagɨar iveziba bar pɨn koziba, da isɨ
aning givezeghan kogham.

17 Nɨ aning givesɨ, glasɨn dagɨar ivezir bar pɨn kozim ko bizir aghuir golɨn
ingariziba inigham,

noka, nɨ aning givezeghan kogham.
Da uaghan pura biziba.

18 Aningɨn ivezim, bar pɨn ikia adiarir aghuarim ko dagɨar ghurghurir
gavgavir glasɨnmɨn taghtazimɨn ivezim bar a gafira.

Pelɨn ivezim bar pɨn ko, egha pelɨn ivezim uaghan fofozir aghuarim ko
nɨghnɨzir aghuarim givezeghan kogham.

19Topasɨndagɨar iangurir aghuarirme kantri Itiopian isiba ko avimɨn tuezir
golɨn aghuiba,

da uaghan fofozir aghuarim ko nɨghnɨzir aghuarim tong aning
givezeghan kogham.
Bar puvatɨ.

20 “Ezɨ emanaghɨra fofozir aghuarim ko nɨghnɨzir aghuarim batogham?
Fofozim ko nɨghnɨzir aghuarim danganir manamra iti?

21 Fofozim ko nɨghnɨzir aghuarim, gumazamiziba ko angamɨra itir biziba
sara bar menmodo.

Kuarazir pɨnmɨghagha aruiba, uaghan aningɨn garir puvatɨ.
22Ovengezibar Danganim ko Ovevem uabɨ, aning kamaghɨnmɨgei,

‘Gamong aningɨn sighsirir akaba baraki,
egha aningɨn ganizir puvatɨ.’

23-24 “Ia oragh. God uabɨra nguazir kamɨn danganiba bar dar gara,
egha overiamɨn apengan itir bizibar gari.

Kamaghɨn, a uabɨra fofozim ko nɨghnɨzir aghuarim itir danganim gɨfo.
Egha tuavir aning bagha zuim gɨfo.

25Bar fomɨra, God nɨghnigha amɨnimɨn gavgavimɨn abara,
egha uaghan nɨghnigha ongarir ekiam ikiasa, a dɨpabar ababanim ati.

26Egha a uaghan amozim damuamin araziba arɨki,
egha onɨmarim taghtaghmangamin tuavim atɨ.

27Bizir kabar gɨn God nɨghnɨzir aghuarimɨn gara an araziba bar da tuisɨsi.
Egha nɨghnɨzir aghuarim gamizɨ a tugha gavgavizɨ a ghaze, a bizir bar
aghuim.*

28Egha God kamaghɨn gumazamizibav gei,
‘Kɨ ian Ekiam. Gumazir nan atiatia nan apengan ikiava arazir kurabar
gɨn zuir puvatɨzim,

gumazir kam nɨghnɨzir aghuarim ko fofozim iti.’ ”
29

Jop uan dughiar aghuir faragha ikezim gɨnɨghnɨsi
1 Jop ua kamaghɨnmɨgei:

2 “Oio. Kɨ uabɨn apangkufi, kɨ fomɨra deragha ikezɨmoghɨn ikiasa ifonge.
Fomɨra God bar deraghavɨra na geghufi.

3A lamɨnmɨn itima, an angazangarim na gisira.
A dɨmagaribar angazangarimɨnmɨn tuavim nan akakazima, kɨ zui.

4 Fomɨra, God nan roroamɨn mɨn ikia, deravɨra nan purirpenimɨn aven itir
ikɨzimɨn gari.

Kɨ faragha gavgavigha ikezɨ moghɨn, kɨ datɨrɨghɨn ua kamaghɨra ikiasa
ifonge.

5Fomɨra, Godɨn Gavgaviba Bar Itim, na ko ikiavɨra itima,
nan boriba uaghan na ko iti.

6Ezɨ nan bulmakauba komemeba oter eborir avɨrim na ganɨngi,
ezɨolivɨnovɨzibamɨrmɨrir danganimɨnaven, nanolivɨnborebabar izɨfa.

* 28:27: Hibrun akam, vezɨn kam deragha a mɨgeir puvatɨ. 28:28: Onger Akaba 111:10; Aghuzir
Akaba 1:7; 9:10

7 “Kɨ faragha nguibar ekiamɨn gumazir dapanir mamɨn ikia,
egha ghua nguibar ekiamɨn tiar akamɨn gumazir dapaniba ko uari
akuva ikia kotiaba barasi.

8Gumazir igiaba nan gari kɨ izima, me uari amɨkɨrvagha ghua saghon iti.
Ezɨ gumazir ghurapaniba, ziar ekiam na danɨngɨsɨ dɨkavigh tuivigham.

9Ezɨ gumazir dapaniba uaghan uan akabar kumigh,
pura nɨmɨra ikiam.

10Ezɨ gumazir bar ekiaba uaghan nan akam baraghsɨ,
uan akabar kumigh nɨmɨra ikiam.

11-12“Onganarazibaghamir gumazamizibauarir akurvaghasanandeima, kɨ
men akurvasi.

Egha afeziaba puvatɨzir boriba, men akurvazir gumaziba puvatɨzɨ, kɨ
men akurvasi.

Kamaghɨn amizɨ, na barazi kɨ bizibav geir gumazamiziba, me nan ziam fe.
Egha nan gari kɨ bizibagh ami darasi, me nan arazibar gara da bagha
bar akonge.

13Gumazamizir kɨran oveghangɨn ovengamiba, kɨ men akurvasi, ezɨ me na
mɨnabi,

egha God deravɨra na damuasame a komɨgei.
Ezɨ amuir odiariba, kɨmen akurvazima,

me uan navir averiabar aven bar akonge.
14 Kɨ zurara Godɨn damazimɨn arazir aghuibagh amua, guizɨn araziba

igharaz darazir akakasi,
mati kɨ korotiar ruarir aghuim aru.

15Kɨmati damazir kurabar damazim, egha kɨ tuavimmen akakasi,
eghamati suer kurabar suem, kɨmen akurvazima, me deravɨram arui.

16Kɨmati onganarazibagh amir gumazibar afeziam, eghamen akurvasi.
Gumazir kɨ fozir puvatɨziba, kɨ kotɨn avenmen akurvasi.

Igharaz darazi kotɨn aven akabarme abɨri,
ezɨ kɨmen akaba isa me baghamɨgei.

17Gumazir arazir kurabagh amiba, kɨmen gavgaviba agɨva,
eghamen dafaribar gumazir kɨniba uame isi.
Mati gumazimafiar atiamɨn atariba apɨrigha asɨzir a ivirazimuama ini.

18 “Kɨ ghaze, kɨ ti dughiar ruarimɨn nguazir kamɨn ikiam,
egh deravɨra uan dɨpenimɨn ikɨmangɨ ovengam.

19Kɨ ghaze, kɨ ti gavgavigh, temer dɨparmɨriamɨn dɨkarazimɨnmɨn,
an biba dɨpar avɨrim isima, an dafariba dɨmagarimɨn ghuariam dagh
irima, da bar derazɨmoghɨn ikiam.

20Gumazamiziba nan ziar ekiam fɨvɨra ikiam.
Eghtɨ kɨ gavgavir igiam inivɨra ikiam,
mati gumazim barir pir igiam dafa.

21 “Gumazamiziba damuamin araziba kɨ darmemɨgeima,
me akabar kumigha nɨmɨra ikia na barasi.

22Nanmɨgɨrɨgɨabamen navir averiabar ghuaghiri,
mati amozir pam emɨra aghumra nguazir averiamɨn ghuaghiri.

Kɨ mɨkemegh gɨvaghtɨ, me nan nɨghnɨzim ua mɨgɨrɨgɨar otevitam a isa-
furaghan kogham.
Puvatɨ.

23Me kuariba arigha bar deravɨra nan akam barasi.



Jop 29:24 967 Jop 30:10

Me akam bagha bar akonge, mati aruem dughiar ruarimɨn ganizɨ
amozim ua izasame bar akonge.

24Kɨ dughiar aghuimme ganɨgame komɨgeima, me igharagha nɨghnɨsi,
Ame! Manmaghsua gumazir ekiar kam e komɨgei?

Ezɨ nan guamɨn ganganir aghuarim ko arazir kɨme komɨgɨavɨra itim,
gavgavimmen navibagh anɨdi.*

25 Kɨ men gumazir dapanimɨn mɨn ikiava, arazir me damuamiba bagha,
nɨghnɨzibame ganɨdi.

Kɨ gumazamiziba ko iti, mati atrivim uan mɨdorozir gumazibar tongɨn
iti.

Egha uaghan gavgavimmen navibagh anɨdi,
mati ovevemɨn dughiamɨn gumazir mam gavgavim isa azi darazigh
anɨdi.”

30
Jop osɨmtɨzir a batozibav gei

1 Jop ua kamaghɨnmɨgei:
“Datɨrɨghɨn ziaba puvatɨzir gumazibar boriba,

dɨbovir akabar namɨgei.
Men afeziaba pura bizir kɨnibar mɨn ikia, egha gumazamizibar damazimɨn

onganarazibagh amua,
bizir aghuitam gamizir puvatɨ.

Kamaghɨn garir gumaziba, kɨme ataghizɨ
me nan sipsipbagh eghuvir afiabar tongɨn itir puvatɨ.

2Kɨ gari, me nan akurvaghamin gavgaviba puvatɨ.
Me bar amɨraghamɨraki,
kamaghɨn amizɨ, kɨ ingarasamemɨgeir puvatɨ.

3Gumazir kaba, dagheba puvatɨgha aghariba gui,
eghamen navir averiaba daghem bagha arai.

Me ara danganir mɨsɨngizibar ghua
pura dagher muziariba buri.

4Egha tevsevir mɨsoziba asia, dar biba ko dafariba api.
5Eghame nguibamɨn boroghɨn izir dughiamɨn,

gumazamizibame dagarvaghame batosi,
mati me okɨmakɨar gumazibagh ami.

6 Kamaghɨn amizɨ, me ara ghua saghon itir mɨghsɨabar avarir konir faner
mɨsɨngizibar danganibar ikia,

dagɨar torir ekiaba ko nguazir torir ekiabar ti.
7Me gumazamiziba puvatɨzir danganimɨn tevsevibar tongɨn arua donkibar

mɨn arai.
Egha tevsevir kabar tongɨn uari akuvamoga iti.

8Nguibamɨn gumazamizibame fozorogha, memɨsoghame batoke.
Kar, onganarazibagh amua ziaba puvatir gumazamiziba.

9 “Ezɨ datɨrɨghɨnmen boriba iza na dɨpova ighiabagh ami.
Me ghaze, kɨ ti pura bizim, egha nan ziam dɨbora a gasɨghasɨsi.

10Me ghaze, kɨ bizir bar kuram, egha bar nan aghua.
Me na ategha saghon iti,

egha me nan boroghɨn izir dughiamɨn, me nan guamɨn iparan
atiatir puvatɨ.

* 29:24: Hibrun akam, vezɨn kam deragha amɨgeir puvatɨ.

11God bar na abɨragha nan gavgaviba bar ada gɨfa,
kamaghɨn amizɨ, me atiatir puvatɨgha bizir manam damuasa ifuegha,
an na gamua arazir kurabar na gami.

12Kɨ uan agharir guvimɨn garima, gumazir igiar kurar bɨzim dɨkavigha,
na baghavɨra iza namɨsogha na batozima, kɨ aravɨra zui.
Me na gasɨghasɨghasa arazir guar avɨribagh ami.

13Kɨme gitavɨraghasa amima, me nan tuavim apɨrizɨ kɨ aran ibura.
Kɨ ikuvigha gɨfa, ezɨme nan osɨmtɨzim damutɨ a bar ekɨvasa.
Ezɨmen anogoroghamin gumazitam itir puvatɨ,
kamaghɨnme na gamizɨ, kɨ bar ikufi.*

14Mematimɨdorozir gumaziba nguibar ekiamɨndɨvazir gavgavimakarigha
mɨsoghasa ivemara nguibar ekiamɨn zui.

Eghamati ongarim dɨpɨraghira nɨga dadarimɨn izi moghɨn,
me ivemara na bagha izi.

15Bizir guar igharagha garir avɨriba na bativa na gamima, kɨ puv atiati.
Nan ziar ekiam gɨfa, mati terafarim amɨnim a givarazɨ a ghu.

Nan dabirabir aghuim ko nan bizir aghuariba gɨfa,
mati ghuariam ghugha ua itir puvatɨzɨ, overiar kɨnim iti.

16 “Ezɨ kɨran oveghangɨn nan ikɨrɨmɨrim gɨvagham,
dughiaba bar kɨ osɨmtɨzim komɨzazim barasi.

17Dɨmagaribar nan agharapanibamɨzazim isi,
mati me afuzimɨn na ginifi.

Mɨzazim na gasir bizir kam na ataghɨrazir puvatɨ.
A kamaghɨra iti.

18God uan gavgavimɨn nanmɨkarzim gamizɨ a igharagha oto.
Egha pamtemɨn na amɨghɨrɨ,

mati korotiam nan fɨragharim amɨghɨrɨ.†
19God na kunizɨ kɨ beghneazim giraghu,

egha kɨmati nguazir mɨnemeniam ko averenimɨnmɨn pura iti.

20 “O God, kɨ nɨn damazimɨn tugha uabɨn akurvaghasa nɨn dei,
ezɨ nɨ pura nan gari.

Egha kuarim atɨgha
nan dɨmdiam barazi puvatɨ.

21Nɨ nan apangkuvir puvatɨ.
Nɨ uan gavgavimɨn paza na gamuavɨra iti.

22Nɨ ter afarimɨnmɨn pɨn na kunizɨ amɨnim na inigha zui.
Nɨ amɨnim gamima, a tintinibar na akuri.

23Kɨ fo, kɨ aremeghtɨ nɨ na amadaghtɨ,
kɨ magɨrɨ danganir nɨ gumazamizir oveaghueziba bagha inabazimɨn
ikiam.

24 “Eghtɨ gumazitam bar ikuvighsɨ damuva akurvazim bagh dɨmtɨ,
gumazitam ti a mɨsogh pazɨ a damuam o? Bar puvatɨ.‡

25Kɨrara, kɨ faragha gumazir dughiar kurabar itibar kuarkufi.
Egha biziba puvatɨzir gumazamizibar apangkufi.

* 30:13: Hibrun akam, vezɨn kam deragha a mɨgeir puvatɨ. † 30:18: Hibrun akam, vezɨn kam
deragha a mɨgeir puvatɨ. Akar kam giraghamin tuavir igharazim, a kamakɨn, “Ezɨ mɨzazir kam otiva
bar ekefe egha na gamima, kɨ tintinibar uabɨ otavkɨrima, ezɨ nan korotiaba bar aghamsigha nan fɨrim
ikegha gavgafi.” ‡ 30:24: Hibrun akam, vezɨn kam deragha amɨgeir puvatɨ.

26Kɨ kamaghɨn nɨghnɨki, nan dabirabir aghuim zurara ikiam,
ezɨ puvatɨ, dughiar bar kuram na bato.

Kɨ ghaze kɨ angazangarimɨn aven ikiam.
Ezɨ puvatɨ, mɨtarmem bar na avara.

27Nan navir averiam zuraram osei,
ezɨ dughiaba zuraramɨzazim ko osɨmtɨzim na batifi.

28Kɨ paza itima nanmɨkarzim bar pigha igharagha gari.
Ezɨ aruem na gapongezir pu.

Puvatɨ. Arɨmariam na gamima kɨ kamaghɨn oto.
Kɨ gumazamizibar tongɨn ikia akurvazim baghamen azangsɨsi.

Ezɨme nan akurazir puvatɨ.
29Kɨmɨzazir ekiam isa pazavɨra iti,

egha nan araremmati afiar atiamɨn ararem ko ponemɨn araremɨn mɨn
iti.

30Nanmɨkarzimmɨsigha pigha inge,
ezɨ nanmɨkarzimɨn inir muziariba tintinibar pura vuaghira iri.

Ezɨ arɨmariar kurar kam nanmɨkarzim gamizɨ, a puvɨra fei.
31Kɨ fomɨra deravɨra ikia uan gita mɨsogha uanmarvim givi,

egha agoroger onger akabagh ami.
Egha datɨrɨghɨn kɨ uan gita mɨsogha azir akabagh ami,
mati gumazim ovengezɨme a gubai.”

31
Jop ghaze, an arazir kuratam gamizir puvatɨ

1 Jop ua kamaghɨnmɨgei:
“Kɨ uan navir averiamɨn aven uabɨ akar dɨkɨrɨzir gavgavim gamua ghaze,

kɨ amizir igiatamɨn ganɨva, nɨghnɨzir kuratamɨn iran kogham.
2Godɨn Gavgaviba Bar Itim

amanmaghɨn en arazir kuraba ikarvagham?
3Gumazamizir arazir kurabagh amiba, God dughiar kuram gamima,

a me batifi, ezɨ bizir kamme gasɨghasɨgha barme kuavarei.
4God bar nan arazibagh fogha,

nan daroribar gari.

5 “Kɨ arazir ifavaribagh amir puvatɨgha,
tintinimɨn gumazamizibagh ifarir puvatɨ.

6God guizbangɨra deravɨra nan araziba tuisɨgh egh fogham,
kɨ bizitamɨn osɨmtɨzitam itir puvatɨ.

7Kɨ tuavir aghuim ategh, egh nan navimbizir nan damazimning garibar gɨn
mangɨ,

arazir kuratam damigh, egh Godɨn damazimɨnmɨzegham.
8 Eghtɨ God gumazir igharazimɨn amamangatɨghtɨ, a kɨ oparizir daghebar

amɨ,
egh nan azenim bar a gasɨghasɨgham.

9Nan namakamɨn amuim, kɨ a bagh navim dɨkav,
eghmangɨ an dɨpenimɨnmodogh ikɨ an pam bagh oragham,
amangɨghtɨ, kɨmangɨ a ko dakuightɨ,

10 kamaghɨn, nan amuim uabɨ mangɨ gumazir igharazibar ingangarir
amizim gavaghmenwit mɨrmɨram.

31:4: 2 Eghaghaniba 16:9; Jop 36:7; Aghuzir Akaba 5:21

Eghtɨ gumazir igharaziba a ko dakuam.
11Kɨ aghumsɨzir ekiam itir arazir kurar kam damightɨme na isɨ kot datɨghtɨ,

kɨ an ivezir kuram iniam.
12Arazir kurar kam, mati avir fefer gavgavir gumazamizibar isim.

Kɨ guizɨnkamaghɨndamightɨ, avir kambarnan isivananbiziba sarabar
a da gɨvaghtɨ,

kɨmangɨOveaghuezibar Nguibamɨn ikiam.

13 “Fomɨra, nan ingangarir gumazim o amizimmɨgɨrɨgɨamnan ikia na bagha
izima,

kɨ deravɨrame baraghamen osɨmtɨziba akɨran aghuaghtɨ,
14 gɨn God nan arazir kuram tuisɨghamin dughiam izɨtɨ,

kɨmanmaghɨn an akam ikarvagham? Bar puvatɨgham.
15Guizbangɨra, God na gamizɨ kɨ amebamɨn navimɨn oto,

egha anarɨra ingangarir gumaziba ko ingangarir amizibagh amizɨ,
me uan amebabar navibar otifi.

Godɨn kamra bar e gamizɨ,
e an damazimɨnmagh gari.

16 “Kɨ zurara onganarazibagh amir gumazamizibar akurvagha bizir me
puvatɨzibame ganɨdi.

Egha amuir odiaribar gari, me pura itir puvatɨ,
kɨ uaghanmen akurvasi.

17Kɨ uan daghetamɨn anogoregha uabɨra anemezir pu.
Puvatɨ, kɨ borir asaghasaziba uaghanmen akuaghapi.

18Kɨ uan igiamɨn ikia iza datɨrɨghɨn,
kɨ amuir odiariba ko borir asaghasazibar akurvasi.
Kɨmen afeziamɨnmɨnmen akurvaghame geghufi.

19Kɨ gari, gumazitam korotiaba puvatɨgha puv arugharusi,
ezɨ kɨ ti an akurazir pu? Puvatɨ.

20Kɨ korotiar aghuir me nan sipsipɨn arɨzibar ingarizim a ganɨngi.
Korotiar kam fefem a ganɨdima, a nan ziam fa namɨnabi.

21 Kɨ ti borir asaghasaziba paza me gamuava, men biziba iniasa kot gi-
faraghai,

kɨ fo, gumazir dapanir igharaziba nan akabarmɨn ghughai.
22 Kɨ kamaghɨn amizɨ, God nan dɨpɨzimningɨn mɨtaghniamɨn agharimning

asizɨ aning irɨghai.
23Kɨ Godɨn gavgavir ekiam gɨnɨghnɨgha puv atiati.

A gumazir arazir kurabagh amibagh asɨghasɨghasa, bizir kuraba amadi.
Kamaghɨn amizɨ, kɨ arazir aghuibaram ami.

24-25 “Ezɨ guizbangɨra, kɨ pamten ingara bizir avɨriba ko dagɨar avɨriba iti.
Egha kɨ bar akuegha uabɨ uan ziam fer puvatɨ.

Egha kɨ nɨghnɨzir gavgavim kamaghɨn itir puvatɨ,
nan gol ko dagɨaba ko biziba nan akuraghtɨ kɨ deravɨra ikiam.

Puvatɨ.
26-27 Kɨ garima, aruem bar deravɨra isira, ezɨ iakɨnim uaghan angazangarir

bar dirim iti.
Ezɨnannavir averiam, aser kamningɨn ziamning fasa na dɨkavir puvatɨ.
Ezɨ kɨ ziar ekiam aning danɨngasa uan dafarimningɨn torezir puvatɨ.

28Kɨ arazir kabar amu, egh kɨ Godɨn bar pɨn itim akɨrim ragh a gasaragham.

Eghtɨ arazir kam bangɨn, me uaghan na isi kot datɨghtɨ, kɨ ivezir kuram
iniam.

29 “Kɨ garima, dughiar kuram nan apaniba batifi,
ezɨmen osɨmtɨziba bangɨn, nan navim derazir puvatɨzɨ kɨ bar akongezir
puvatɨ.

30 Kɨ dughiatamɨn akam akarigha uan apanibagh asɨghasɨghasa Godɨn
azangsɨghizir puvatɨ,

kamaghɨn amizɨ, kɨ arazir kuram gamizir puvatɨ.
31Nan ingangarir gumazamiziba kamaghɨnmɨgei,

‘A dagheba gumazamiziba bar me ganɨngizɨmen naviba bar izɨfa.
A gumazitam ataghizir puvatɨ.’

32Nguibar igharazibar gumaziba dakuamin danganiba puvatɨzɨ,
kɨme ataghizɨme pura nguibar ekiamɨn tuavibagh akuir puvatɨ.

Tuavibagh aruir gumaziba sara,
kɨme isa uan dɨpenimɨn zui.

33-34Gumazamizir igharaziba arazir kurar mabagh amua ti damodi.
Kɨ uaghan arazir kuratam gamigha ti a modoghai,

kamaghɨn amizɨ, kɨ uan dɨpenimramodoghav ikia,
gumazamizir igharaziba komɨgeir puvatɨghai.

Nan arazir kamɨn, me fogh suam, kɨ arazir kuram gamigha,
nguibamɨn gumazamizibar atiati.
Eghtɨme na dɨpova nan ziam gasɨghasɨgham.

Ezɨ puvatɨ. Kɨ arazir kuratam gamizir puvatɨ.
Kɨmongamin arazir kuraba puvatɨ.

35 “Oio, kɨ kamaghsua, tav ikɨ kuarim atɨgh
na baragh.

Kɨ kamaghɨnmɨkɨmam, kɨ arazir kuratam gamizir puvatɨ,
kɨ datɨrɨghɨn ababanitam damightɨ, a gavgavim nan akam danɨngam.

Kɨ kamaghɨn ifonge, Godɨn Gavgaviba Bar Itim, datɨrɨghɨn nan mɨgɨrɨgɨaba
bar da ikarvagh.

A gumazir na isɨ kotiam darɨghamim, kɨ kamaghɨn ifonge,
a uan kotiamɨnmɨgɨrɨgɨaba da isɨ akɨnafaritamɨn da osirigh.

36Eghtɨ kɨ akɨnafarir kam bagh bar akongegh uan dɨpɨzimɨn azenara aneter,
egh uaghan atrivimɨn dapanir asuamɨnmɨn uan dapanim daghuam.

37Egh kɨ atrivimɨn borimɨnmɨn Godɨn damazimɨn tugh,
egh kɨ amizir bizibar gun bar amɨkɨmam.

38-39 “Eghtɨ kɨ gumazitam pazɨ a damu, an nguazim okemegh, a givezeghan
kogh

dagheba oparightɨ,
nguazir kam uabɨ nan atar pamten arangtɨ,

40wit ko balin ovɨzir kɨ opariziba,
benir dɨkoniba ko ogher kuraba dar danganim inigh
nguazir kamɨn aghungam.”

Jopɨnmɨgɨrɨgɨaba iza kagh tu.
Elihu, a Jop uan namakar igharaziba komemɨgei

32
(Sapta 32--37)
Elihun nɨghnɨzim, a Jop komɨkemegh egh navir amɨrizim iniam

1 Jopɨn namakar 3pla orazi Jop ua bagha gavgafi, a gumazir aghuir arazir
kuratam gamizir puvatɨzim, kamaghɨn amizɨ, me uam an akatam ikarvazi
puvatɨ.

2 Ezɨ gumazir igiar mam, an ziam Elihu, a me ko ikia men mɨgɨrɨgɨaba
barasi. An afeziamBarakel, a Busɨnadarazirmav, eghaRamɨn ikɨzimɨnaven
iti. Akamaghɨnorazi Jopghaze, anaraziraghuimgami, ezɨGodarazirkuram
gami. Bizir kam bangɨn, Elihu puvɨram ataramuriam Jop bagha bar ikufi.

3Elihugarima, Jopɨnnamakar3pla fo, Joparazir kuramgamizɨ,meakama
gasi. Me deravɨram anmɨgɨrɨgɨatam ikarazir puvatɨ. Kamaghɨn amizɨ, Elihu
uaghan barme baseme.

4 A gumazir igiam, ezɨ me ghurigha a gafira. Kamaghɨn amizɨ, a faragha
nɨmɨra ikia gumazir ghuriba barazima, me mɨgei. Me mɨkemegha gɨvazɨ,
datɨrɨghɨn a uan nɨghnɨzimɨn gun Jopɨnmɨkɨmasava ami.

5 Elihu uaghan orazima, gumazir 3plan kaba, mɨgɨrɨgɨaba puvatɨzɨ, a bar
me baseme.

6Elihu datɨrɨghɨn dɨkavigha kamaghɨnmɨgei:
“Ia gumazir aruaba, kɨ gumazir bar igiam, egha ian apengan iti.

Kamaghɨn kɨ faragh uan fofozimɨn ia mɨkɨman bar atiatigha uaghan
aghumsɨki.

7Kɨ kamaghɨn nɨghnɨsi, ia gumazir ghuribamɨkɨmɨva,
egh fofozir aghuiba ko nɨghnɨzir aghuibar gunmɨkɨm.

8-9 Ezɨ azenir avɨriba ti gumazim gamima, a fofozir aghuim ko nɨghnɨzir
aghuim iti.

Puvatɨ, Godɨn Gavgaviba Bar Itimɨn Duam, iza nɨghnɨzir aghuim gu-
mazamiziba e ganɨdi.

Ezɨ gumazir ghuriba kamaghɨn tuisɨghan kogh suam,
arazir manamGodɨn damazimɨn derazɨmanam ikufi.

10Kamaghɨn ia na baraghtɨ,
kɨ uabɨ, uan fofozir nan itibav kɨmasa.

11 “Ia oragh. Ia Jop ko mɨkɨmasa fofozir aghuim ko nɨghnɨzir aghuarim itir
mɨgɨrɨgɨaba bagha ruia puv ingari.

Kɨ ia mɨzua bar deravɨra ianmɨgɨrɨgɨaba baragha da tuisɨsi.
12Kɨ bar deravɨra kuarim atɨgha, ia mɨgeir mɨgɨrɨgɨaba baraki.

Kɨ orazi, ian mɨgɨrɨgɨatam Jopɨn mɨgɨrɨgɨaba ikaragha kamaghɨn mɨgeir
pu,

a guizbangɨra mɨgei puvatɨ.
13 Ia kamaghɨn uarira uariv kɨman kogham, e nɨghnɨzir aghuimburia egha a

inigha gɨfa.
E God ateghtɨ anarɨra Jopɨnmɨgɨrɨgɨaba ikarvagham.
E gumazir kɨniba a ikaraghan kogham.

14 Jop uanmɨgɨrɨgɨaba na gasir puvatɨ, a ia mɨgei.
A na gasɨtɨ, kɨ a ikarvaghaminmɨgɨrɨgɨaba,
ianmɨgɨrɨgɨabarmɨraramangan kogham.

15 “Jop, nɨ gan. Nɨn namakabar nɨghnɨziba otefe.
Me ua nɨmɨkɨmaminmɨgɨrɨgɨabagh asagha nɨmɨra iti.

16Me pura tuivighav ikia nɨmɨra iti,
kamaghɨn amizɨ, kɨmemɨzuaman kogham.

Kɨmɨkɨmasa.
17Kɨ uan fofozimɨn gun nɨmɨkɨm

egh uaghan nɨnmɨgɨrɨgɨaba ikarvaghasa.

18Nan navimmɨgɨrɨgɨaba bar a gizɨfa.
Amɨnir ekiam ivai moghɨn, nan navir averiam pamtem nan ingari, ezɨ
kɨ nɨmɨkɨmam.

19Mɨgɨrɨgɨar kɨ nɨmɨkɨmamiba bar nan navim gizɨvagha iti,
mati wainɨnmɨsevir, me asɨzir memen inimɨn ingarizim,
wainɨn igiam an itima a buigha bɨghasava ami.

20Guizbangɨra kɨmɨkemegh deragh uabɨ baragh, navir amɨrizim ikiam.
21Kɨ tavɨn gɨnmangan kogham.

Nannavimɨn itir bizim, kɨguizbangɨrabighɨvɨraaneghurighamɨkɨmam.
Kɨ gumazitam apezeper akar isɨngtɨzir tam amɨkemeghan kogham.

22Gumazamiziba akar isɨngtɨzibar me apezeperir arazim,
kɨ a gɨfozir puvatɨ.

Kɨ kamaghɨn damightɨ,
Godɨn nan ingarizim zuamɨra na gasɨghasigham.”

33
Godɨn arazir gumazamiziba akɨramim, Elihu an gunmɨgei

1 “Jop, kɨ datɨrɨghɨn nɨmɨkɨmaminmɨgɨrɨgɨaba,
nɨ deravɨra kuarim atɨgh bar deravɨra da baragh.

2Kɨ bar datɨrɨghɨra mɨgɨrɨgɨar kabar gun nɨmɨkɨmasava ami.
3Ezɨmɨgɨrɨgɨar kɨ nɨmɨkɨmamin kabanang, nɨ da baragh kamaghɨn fogh,

kɨ Godɨn damazimɨn derazir gumazim,
egh nan navimɨn itir nɨghnɨziba, kɨ bighɨvɨra

deravɨra dar gun nɨmɨkɨmam.

4 “Godɨn Gavgaviba Bar Itimɨn duam nan ingari,
egha uan ikɨrɨmɨrir angamɨra itim anɨdir amɨnim isa, na giveragha na
gamizɨ,
kɨ angamɨra iti.

5 Jop, kɨ kamaghɨn ifonge,
ganmɨgɨrɨgɨar uariv soghamiba, nɨ deraghvɨra dagh nɨghnɨgh.

Nɨ nan damazimɨn tugh egh uan nɨghnɨzimmɨkɨm.
6Godɨn damazimɨn gamagh gari.

A nguazimɨn vɨrara gan ingari.
7Kamaghɨn amizɨ, nɨ nan atiatinganmarkɨ.

Kɨ osɨmtɨzim nɨ danɨngan kogh, egh nɨ abɨnan kogham.

8-9 “Kɨ kamaghɨn nɨnmɨgɨrɨgɨaba baraki.
Nɨ pamtemmɨgɨa ghaze,

‘Kɨ arazir kuratam gamizir puvatɨgha,
Godɨn damazimɨn zue, ezɨ bizitamɨn osɨmtɨzim nan itir puvatɨ.

10Ezɨ God uan apanimɨnmɨn osɨmtɨziba na darɨghasa tuaviba buri,
mati a gumazir kurabagh amimokɨn.

11A senɨn nan dagarimning ike,
a bar deravɨra nan daroriba ko kɨ amir bizibar gari.’

12 “Jop, nɨ oragh.
Mɨgɨrɨgɨar nɨ amizir kaba, da derazir puvatɨ.

Ezɨ datɨrɨghɨn kɨ kamaghɨn nɨmɨkɨmasa.
Godɨn fofozim ko gavgavim bar ekefe,

33:8-9: Jop 10:7; 16:17; 27:5-6 33:10: Jop 13:24; 19:11 33:11: Jop 13:27

egha bar gumazamizibar fofozim ko gavgavim gafira.
13Nɨ tizimsua akamGod gasa ghaze,

a gumazamizibar mɨgɨrɨgɨaba ikarvazir puvatɨ?
14E fo, God tuavir avɨribar uan akamɨn emɨgei.

Ezɨ e gumazamiziba deragha an akam gɨfozir puvatɨ.
15 “E dɨmagaribar uanmɨsiabagh akuir dughiabar,

God irebar guar avɨriba en akakasi.
16Egha irebar kabar aven, e uan arazir kuraba akɨrasa,

an akar modoghav itim isa azenim gatɨgha nɨghnɨziba e ganɨdi.
Egha akar kam gamizɨ,

a en nɨghnɨzibar ikia gavgafi.
17Egh arazir kamɨn a gumazamizibar anogoreghtɨ,

me arazir kurabar amuan kogham.
Egh uari fan kogham.

18A kamaghɨn aghua, e arazir kurabar amutɨ,
en apaniba e mɨsoghtɨ e arɨghiregh mangɨ Oveaghuezibar Nguibamɨn
ikiam.

19 “DughiarmabaGod gumazamizibar arazir kuraba akɨrasa arɨmariabame
ganɨdi,

ezɨmemɨsiabagh irav ikia men aghariba avenmɨzaziba isi.
20Me daghebar aman bar aghua.

Me bar ifongezir dagheba, me da isa me ganɨdi,
ezɨme dar gari damati bizir bar kurabara.

Ezɨme dar aman ibura.
21Memɨkarziba suegha bar aghariba gui,

ezɨmen aghariba azenim gire.
22Men ikɨrɨmɨrim bar gɨvasava ami,

ezɨ ovevemɨn enselba bar me agɨvasamemɨzuai.
EzɨmeOveaghuezibar Nguibamɨnmangasava ami.

23 “Eghtɨ Godɨn enselɨn bar avɨrimɨn tongɨn enselɨn tam izɨ,
gumazir kamɨn akuragh, egh arazir aghuir a damuamimɨn gun a
mɨkemegham.

24 Eghtɨ enselɨn kam, gumazir kamɨn apangkuvigh kamaghɨn Godɨn
azangam,

‘Nɨ gumazir kamɨn apangkuvigh, aneteghtɨ an Oveaghuezibar
Nguibamɨnmanganmarkɨ.

Kɨ uam a givezamin tuavim batogha gɨfa.’*
25Eghtɨ gumazir kamɨnmɨkarzim ua gavgavigh igiamɨn otogham,

mati a fomɨra igiamɨn ikezɨmokɨn.
26Gumazir kam datɨrɨghɨn God komɨkɨmtɨ an a baragham.

God an akurazɨ an ovengezir puvatɨ,
kamaghɨn amizɨ, a Godɨn damazimɨn izɨ an ziam fɨ bar akuegham.†

27Egh gumazir kambar akuegh ighiambangɨ gumazamizir igharazibav kɨm
suam,

‘Kɨ arazir aghuibar tuavim ataki, kamaghɨn kɨ arazir kuram gami.
Arazir kam bangɨn God ti ivezir bar kurar ekiatam na ikaragha na ganighai.

33:15: Jop 4:13 * 33:24: Hibrun akam, ves 23 ko 24ɨn akar otevir mabar deragha dav geir puvatɨ.
† 33:26: Hibrun akam, vezɨn kam deragha amɨgeir puvatɨ.

Ezɨ puvatɨ, a nan apangkuvigha kamaghɨn amizir puvatɨ.
28Auanan ikɨrɨmɨrimgivese, ezɨkɨOveaghuezibarNguibamɨnghuzirpuvatɨ.

Kɨ angamɨra ikiavɨra iti, egha aruemɨn angazangarimɨn gara bar
akonge.’

29 “Guizbangɨra, dughiaba zurara God arazir kabar gumazamizibagh ami.
Dughiar pumuning, o pumuning ko mɨkezimɨn ghua dughiar avɨriba, a
kamaghɨn amuavɨra iti.

30 A ua men ikɨrmɨribagh ivesi, ezɨ me Oveaghuezibar Nguibamɨn zuir
puvatɨ.

Me angamɨra ikiavɨra iti, egha aruemɨn angazangarimɨn gara bar
akonge.

31 “Jop nɨ datɨrɨghɨn oragh.
Kɨmɨgɨrɨgɨar maba iti, kɨ dar nɨmɨkɨmasa.

Kamaghɨn amizɨ, nɨ akam dukuagh,
egh kuarim atɨgh deravɨra na baragh.

32Kɨ kamaghsua bar ifonge, gumazamiziba fogh suam,
nɨ gumazir arazir kuratam gamizir puvatɨzim.

Egh nɨmɨgɨrɨgɨa taba ikɨmɨkɨmtɨ,
kɨ nɨ baraghasa.

33Nɨmɨgɨrɨgɨaba puvatɨgh,
egh nɨmɨra ikɨ na baragh.

Eghtɨ kɨ nɨn sure damutɨ,
nɨ fofozir aghuim ko nɨghnɨzir aghuim iniam.”

34
Elihu ghaze, Jop pazamɨgɨa akamGod gasi

1Elihu ua kamaghɨnmɨgɨa ghaze:
2“Ia nɨghnɨzir bar aghuiba itir gumaziba, ia bar deravɨra kuaribar arɨgh, nan

akaba baragh.
Ia gumazir fofozir aghuiba itiba, ia na baragh.

3Akatorim daghem apava a barasi, a bar isɨngiz o, a ikufi.
Kamaghɨra, kuarimmɨgɨrɨgɨam baragha a tuisɨsi, a deraz o, a ikufi.

4E uari baghmɨgɨrɨgɨaba tuisɨgh fogham,
manam dera, ezɨmanam ikufi.

5 “Jop kamaghɨnmɨkeme, ‘An arazir kuratamɨn osɨmtɨzitam itir puvatɨ,
ezɨ God arazir aghuimɨn a gamizir puvatɨ.

6A bizitamɨn osɨmtɨzim itir puvatɨgha arazir kuratam gamizir puvatɨ,
ezɨ God ti ghaze, a ifavarir gumazim,
egha bar a gasɨghasɨki.

Mati God uan barimɨn a gasezir duam, uam akumighan kogham.’
7 “Gumazir manatamra Jopɨn arazim damuam?

A puvɨra akaba God gasi, mati dɨpam ivemari.
8Egha a uaghan gumazir kuraba koma arua,

me amir arazir kurabagh ami.
9A ghaze, e God ifongezir arazibar amutɨ bizir aghuir manatam e bativam?

Ti puvatɨgham.
34:5: Jop 27:2; 31:6

Kamaghɨn an arazir kurar kabagh ami.*

10 “Kamaghɨn amizɨ, ia nɨghnɨzir aghuiba itir gumaziba ia na baragh.
Godɨn Gavgaviba Bar Itim arazir kuratam damighan kogham.

Bar puvatɨgham.
11A deravɨram en araziba tuisɨgha,

en arazir e amibar mɨraram, e ikarvasi.
12 Bar guizbangɨra, Godɨn Gavgaviba Bar Itim pazɨ gumazitam damighan

kogham,
egh arazir kuratam damighan kogham.

13Ezɨ tinara faraghavɨra nguazir kam gativagha gavgavim God ganɨngi?
Bar puvatɨ.

14God uan navir averiamɨn aven uabɨ gɨnɨghnɨgh,
egh uan Duam ko an amɨnir angamɨra itir ikɨrɨmɨrim anɨdim, a uam
aning inightɨ,

15biziba bar zuamɨram arɨmɨghiregham,
eghtɨ gumazamiziba uamategh nguazim gavagham.

16 “Jop nɨ oragh. Nɨ nɨghnɨzir aghuim ikɨ,
egh kuarim atɨgh na baragh.

17Nɨmanmaghɨn nɨghnɨsi, Godɨn Gavgavim Itim,
a ti deravɨra nguazir kamɨn gumazamizibagh ativagh men ganan
kogham o?

Ezɨmanmaghsua, nɨ akam arazir aghuibagh amir God gasa ghaze,
a ti arazir kuram gamigha guizɨn arazimɨn gɨnmangan aghua?

18Gumazir kɨnitam kamaghɨn atrivitammɨkemeghan kogh suam,
nɨ atrivir bar kuram.

Egh gumazir aruatam kamaghɨn amɨkemeghan kogh suam,
nɨ gumazir bar kuram.

19God uabɨ gumazamizibar ingarizɨ, me an damazimɨnmagh ghue.
A gari, gumazamizir biziba itiba, ko biziba puvatɨzir gumazamiziba,me
barmoghɨra magh ghue.

20A gumazamiziba bar me gamima, me zuamɨram ariaghiri,
gumazamizir ziarekiaba itibaogavgavirekiaba itirpuvatɨziba,mepura
biziba.

Dɨmagarir arɨzimɨn, a me gamime dɨgavir kuram gamima,
a uabɨ uan gavgavimɨnmen ikɨrɨmɨriba gefi.

21 “Emanagh zui, Godɨn damazim en araziba bar dar gari.
Dughiaba bar, an damazim deravɨra en daroribar garavɨra iti.

22Dɨmagarir bar mɨtater pɨzi tam ikɨtɨ,
Godɨn damazimɨn arazir kurabagh amir gumazamiziba ti an aven
modogham o?

23God en arazir kurabagh fogha gɨfa,
kamaghɨn amizɨ, a da tuisɨghamin dughiatam amɨsɨvanmarkɨ.

* 34:9: Sapta 21:7-13ɨn aven, Jop ghaze, Gumazir arazir kurabagh amiba, God ivezir kuram isa me
ganɨgame gasɨghasɨzir puvatɨ. Egha Sapta 21:15ɨn aven, Jop ghaze, Gumazir kurabamɨgeir akaba, da
akar Elihu kagh amibar mɨrara ghu. Akar Elihu Jop gasarazim, a guizɨn akam puvatɨ. Ezɨ sapta 21:16,
Jop ghaze, An arazir kurabagh amir gumazamiziba ko navir vamɨra isir puvatɨ. 34:10: Jenesis
18:25; Godɨn Araziba 32:4; Onger Akaba 92:15; Rom 9:14 34:11: Onger Akaba 62:12; Esekiel 33:20;
Matyu 16:27; 2 Korin 5:10; 1 Pita 1:17 34:15: Jenesis 3:19; Fofozir Gumazim12:7 34:21: Jop 31:4;
Jeremaia 16:17; 32:19 34:22: Onger Akaba 139:12; Amos 9:2-3; Hibru 4:13

24Dughiar a gumazir dapaniba gevim,
a men arazibagh fofoghasa ingarir puvatɨ.

A men arazibagh fogha gɨfa,
a purame batogha, gumazir igharazibamen danganibagh arɨsi.

25Amen arazir kurabagh fogha,
kamaghɨn a dɨmagaribar me agɨvame dɨkabɨri.

26A gumazir kaba amizir arazir kuraba bangɨn,
gumazamizir igharaziba ganasa, a men damazibar me gasɨghasɨsi.

27Afo,meakɨrimraghaagasaragha, anAkarGavgavibar gɨnmanganaghua.
Kamaghɨn amizɨ, a me gasɨghasɨsi.

28Me onganarazibagh amir gumazamiziba pazame gami,
ezɨme Godɨn deima, a men ararem barasi.

29-30God nɨmɨra ikɨ bizitam damuan koghtɨ,
tinara suamGod arazir kuram gami?

Egh a uan guammodoghtɨ, tina an boroghɨnmangɨ an guamɨn ganam?
Bar puvatɨ.

God gumazamiziba ko kantribagh ativagha bar dar gari,
eghtɨ gumazir kuratam atrivimɨn otoghan kogh, egh gumazamizibagh
asɨghasɨghan kogham,

mati gumazim asɨzimɨn suighasa azuazimɨn ingari.†

31 “Ian tinara orazi Jop kamaghɨn Godmɨkeme,
‘God osɨmtɨziba na garɨzima kɨ da ateri,
egh kɨ uam arazir kuratam damighan kogham.‡

32God bizir kɨ fozir puvatɨziba, da nan akaghtɨ,
kɨ arazir kuratam damigh, egh barmoghɨra da ategham.’

33 “Jop, nɨ God amir bizibagh ifongezir puvatɨ.
Nɨ kamaghɨn nɨghnɨghanmarkɨ,
nɨ uabɨ ifongezir biziba God dar amuam.

Nɨ uabɨ uabɨ tuisɨgh, egh arazir manamɨn gɨnmangɨ a damusɨ, nɨ a damu.
Kar nan ingangarim puvatɨ.

Arazir manam nɨn deraghtɨ,
nɨ datɨrɨghɨn fofozir aghuarir kamɨn gun emɨkɨm.§

34 “Kɨ gari, gumazir fofozir aghuim ko nɨghnɨzir aghuim itiba,
me nan akar kam baregh suam,

35 ‘Jop pura bizibav gei, ezɨ anmɨgɨrɨgɨaba derazir puvatɨ.
A deravɨra nɨghnɨzir puvatɨghamɨgei.’

36 Jop gumazir arazir kurabagh amibar mɨn bizibav gei.
Ezɨ nan ifongiam kamakɨn,

God kamaghɨra a damumangɨvɨvra ikɨtɨ a fogh suam,
amɨgɨrɨgɨar kabar amuvɨra ikiam, o ti puvatɨgham.

37 Jop arazir kuram gamigha,
arazir kam gisɨn Godɨn akaba batosi.

A en tongɨn ikia enmɨgɨrɨgɨaba batogha,
egha atara akaba God gasi.”

† 34:29-30: Hibrun akam, ves 29 ko 30 deragha aningɨn mɨgeir puvatɨ. ‡ 34:31: Hibrun akam
deragha vezɨn kamɨnmɨngarim abɨghizir puvatɨ. 34:32: Jop 13:19; 24:25 § 34:33: Hibrun akam
deragha vezɨn kamɨnmɨngarim abɨghizir puvatɨ.

35
Elihu ghaze, Jopɨn akaba ikufi, egh an atari

1Elihumɨgɨavɨra ua kamaghɨnmɨgei:
2 “Jop nɨ ghaze, nɨn arazim dera,

egha Godɨn arazim gafira.
Nɨnmɨgɨrɨgɨar kam ti deraz o, puvatɨ?*

3Nɨ uaghan ghaze, kɨ arazir kuratam damighan koghtɨ,
bizir kammanmaghɨn nan akuragham?
Egh uaghan bizir aghuir manatam na bativam?

4 “Jop, kɨ datɨrɨghɨn nɨ ko nɨn namakabar akaba ikarvaghasa.
5Nɨ kogh pɨn deraghvɨra overiamɨn itir ghuariabar gan.

Da bar pɨnmar iti.
Kamaghɨra, God bar pɨn iti.

6Nɨ arazir kuratam damigh, egh nɨ a gasɨghasighan kogham.
Nɨ arazir kurar avɨrim gami, ezɨ da pura bizim.

7Egh nɨ zurara arazir aghuibar amutɨ,
da manmaghɨn an akuragham?

Nɨ arazir kuraba puvatɨgh,
egh tuavir kamɨn, nɨ bizir aghuir manatam isɨ God danɨngam? Pu-
vatɨgham.

8Arazir kurar nɨ amiba, da gumazamiziba eraram asɨghasɨsi.
Ezɨ arazir aghuir nɨ amiba, da gumazamizibaram akurvasi.

9 “Gumazir gavgaviba gumazamiziba dɨkame abɨri.
Ezɨ gumazir kaba uarir akurvaghasa bar pamten gumazir ekiar
aghuibar diava arai.

10Ezɨ gumazitam kamaghɨn deir puvatɨ,
‘Godɨn Nan Ingarizim, a managh iti?

A dughiar kurabar gavgavim en navibagh anɨdima,
e bar akuegha ighiabagh ami.

11 God fofozir aghuarim gumazamizibagh anɨngizɨ, me asɨzir atiaba ko
kuarazibagh afira,

egha akurvazim bagh, a baghmangan aghua.’
12Guizbangɨra, gumazamiziba akurvazim bagha Godɨn diava arai.

Ezɨme gumazir uarira uari feba ko arazir kurabagh amiba,
Godmen dɨmdiaba barazi puvatɨ.

13Men nɨghnɨziba derazir puvatɨ,
kamaghɨn amizɨ, me puram an diava arai.
Eghtɨ Godɨn Gavgaviba Bar Itim, men dɨmdiaba baraghan kogham.

14 Jop, nɨ kamaghɨnmɨgɨa ghaze,
Nɨ Godɨn garir puvatɨ.

Nɨ uaghan ghaze,
nɨ dughiar bar ruarimɨn amɨzuaima,
a kotɨn aven nɨn azangsɨzim akɨrizir puvatɨ.

Kamaghɨn amizɨ Jop, God ti nɨn dɨmdiam bareghan kogham.
15Nɨ uaghan kamaghɨnmɨgɨa ghaze,
* 35:2: Dughiar avɨribar Jop ghaze, An arazir kuratamgamizir puvatɨ. (Nɨ sapta 10:7 ko 27:5-6ɨn gan.)
Ezɨ akar Elihu Jop gasarazir kam, a guizɨn akam puvatɨ. 35:3: Jop 7:17-20 35:6: Jop 22:2-3
35:14: Jop 9:11; 23:8-9 35:15: Jop 21:7-34

God ivezir kuram isa gumazir arazir kurabagh amibagh anɨdir puvatɨ.
Eghamen arazir kurabagh nɨghnɨzir puvatɨ.†

16 “Jop pura bizibav gei, ezɨ anmɨgɨrɨgɨaba derazir puvatɨ.
A deravɨra nɨghnɨzir puvatɨgha, pura bizibav gei.”

36
God e akɨrasa osɨmtɨziba e ganɨdi

1Elihu ua kamaghɨnmɨgei:
2 “Jop, kɨmɨgɨrɨgɨarmaba gavgavimuaGodɨn akamdanɨngamiba ikiavɨra iti.

Kamaghɨn amizɨ, nɨ nɨmɨra ikɨtɨ, kɨ tong uam nɨn sure damika.
3Fofozir aghuir avɨriba nan navim gizɨfa.

Ezɨ datɨrɨghɨn kɨ kamaghɨn nɨn akakaghasa, Godɨn Nan Ingarizim,
a zurara voroghɨra itir arazibagh ami.

4Bar guizbangɨra, kɨ akar ifavaritam gamir puvatɨ.
Kɨ fofozir gumazimɨnmɨn, nɨ ko iti,

ezɨ nan fofozim gumazir igharazibar fofoziba bar dagh afira.

5 “Nɨ oragh! God gavgavir bar ekiam iti,
egha a uan fofozimɨn gavgavimɨn, a ifongezir biziba bar dagh ami.

Egha a gumazamizibar aghuazir puvatɨ.
6Arazir kurabagh amir gumazamiziba, amen ganɨvamen amamangatɨghtɨ,

me dughiar ruarimɨn ikian kogham.
Egha onganarazir gumazamiziba, a men akurvagha men osɨmtɨziba
akɨri.

7God gumazir an damazimɨn deraziba, a deravɨra men garame geghufi,
ezɨ gumazamizir kɨniba ziar ekiamme ganɨdi,
mati me atrivibagh ami.

8-9Eghtɨ dughiar kuram otoghtɨ, osɨmtɨzim gumazamiziba ikegham,
mati me senba ko beniba gumazimɨn soroghafariba ike.

God kamaghɨnmen akagha ghaze,
Me uarira uan ziaba fava arazir kurar avɨribagh ami.

Kamaghɨn amizɨ, dughiar kuramme batifi.
10Ame gamima, me deravɨram akaba barasi.

Egha uam arazir kurabar amuanmen anogorosi.
11Me an akaba baragh an apengan ikɨ,

egh dughiabar zurara navir amɨrizim ko dabirabir aghuim ikiam.
12Me oraghan aghuaghtɨ, apanibamemɨsueghtɨ,

me arɨmɨghiram.
Eghme uari foghan kogham,

bizir tizimme bato.
13 “Gumazamizir nɨghnɨzir gavgavim Godɨn itir puvatɨziba,

an osɨmtɨzibame garɨzir dughiabar,
me Godɨn anɨngagha,

uarir akurvaghasa an azangsɨzir puvatɨ.
14Me aghumsɨzir arazibagh amir gumazamizibar tongɨn ikia,

egha igiabaram ovei.
15God gumazamizibagh amima, me osɨmtɨziba komɨzaziba isi.
† 35:15: Hibrun akam, ves 14 ko 15 deragha aningmɨgeir puvatɨ.

Arazir kamɨn, God arazir aghuibar amuasa gumazamizibar sure gami,
egha tuavir kamɨn a uame isi, ezɨme deravɨra iti.

16 “Jop, nɨ gan, nɨ datɨrɨghɨn osɨmtɨzir ekiam atera atam ovenge.
Ezɨ God ua nɨ iniasa bar ifonge,
egh nɨ damightɨ, nɨ deravɨra daperagh fɨrighɨrɨgham.
Eghtɨ a dagher bar aghuiba ko biziba nɨ danɨngam.

17Ezɨ datɨrɨghɨn God nɨn gari,
nɨmati gumazir arazir kurabagh amim,

egha nɨ isa kotiam gatɨgha osɨmtɨzim nɨ ganɨngi.
Ezɨ nɨmanmaghɨn osɨmtɨzir kam gitagham? Ti puvatɨgham.

18 Kamaghɨn nɨ deraghvɨra ganigh, nɨn anɨngagharim nɨ damutɨ, nɨ God
dɨpovanmarkɨ.

Eghnɨuasuam,nɨuabɨgivezamin ivezimabarekefe, eghnɨGodateghan
markɨ.

19Nɨn bizir avɨriba ko nɨn gavgavim,
datɨrɨghɨn nɨn osɨmtɨzir kam agɨvaghan kogham.

20Nɨ dɨmagarim otivsɨ puvɨra nɨghnɨghanmarkɨ,
kar gumazamiziba zuamɨra puvarɨghamin dughiam.

21Nɨ faragha arazir kurabagh ami.
Bizir kam bangɨn nɨ foghasa, God osɨmtɨziba nɨ ganɨngi.

Kamaghɨn nɨ ua bagh ganigh,
nɨ uam arazir kuratam bar an avenmanganmarkɨ.*

22 “Nɨ deravɨram oragh. God gavgavir ekiam ikia bar pɨn ti.
Egha a tisan bar aghuim.
Tina ua anmɨn en sure damuam?

Bar puvatɨ.
23Tinara God damuamin bizibar amɨkɨmtɨ, a adar amuam?

Egh tina kamaghɨn amɨkɨm suam, ‘God, nɨ arazir kuram gami?’
Gumazitam kamaghɨnmɨkemeghan kogham.

24Gumazamiziba God ingarizir bizibar gara,
egha onger akabagh amua an ziam fe.

Kamaghɨn amizɨ, nɨ uaghan an ziam fɨ.
25Gumazamiziba bar God amizir bizibar gani,

eghame saghon ikia deragha dagh fozir puvatɨ.”
Godɨn fofozim ko gavgavim bar pɨn iti

26Elihu ua kamaghɨnmɨgɨa ghaze,
“Emanmaghɨn God gɨfogham, a bar ekevegha bar pɨn iti.
E uaghanmanmaghɨn an azenibagh fogham. Bar puvatɨgham.

27A nguazir kamɨn dɨpam isa ghuavanaga a gamima,
an amozimɨn oto.

28Egha amozir ofɨziba ko ghuariar overiamɨn itiba,
izaghira nguazim gizima, gumazamiziba dɨpar avɨrim isi.

29E kamaghɨn fozir puvatɨ, ghuariar manaba ekevegha overiam avara,
mati Godɨn Purirpenim.

E fozir puvatɨ,
araribamanmaghɨn ghuariabar apengan ikia tɨngazi.

* 36:21: Hibrun akam ves 16 ikegha ghua ves 21ɨn tuzir akar otevir maba deragha dav geir puvatɨ.

30God onɨmaribagh amima, da tintinimɨn danganiba bar dar taghtasi.
Egha ongarir konim avarazɨ, a mɨtarmemɨn aven iti.

31 God ghuariaba ko amozibagh atifa, egha arazir kamra a gumazamiziba
bar me gativagha deravɨra men gari.

Egha amozim gami an azenibagh izima gumazamiziba dagher avɨriba
iti.

32An uan dafarimningɨn onɨmarim korogha,
afuzimɨnmɨn, bizir a inivasa ifongezim ginifi.

33Arariba tɨngazima, e fo, amɨnim ko amozim otogham.
Ezɨ bulmakauba uaghan fogha arazir mabagh ami.”

37
1 “Arariba dagarvazima, kɨ nɨsi,

ezɨ nan dɨghorim na ginifi.
2 Ia araribar dagarvaziba baragh.

Mar Godra pamten dɨamɨgei.
3An onɨmaribagh amima,

da taghtagha overiamɨn danganiba bar dar zui.
Egha nguazir kamɨn apɨnir mamɨn ikegha apɨnir mamɨn ghu.

4Ezɨ e gɨn orazi, a pamten dɨamɨgei, ezɨ e an gavgavim barasi.
God kamaghɨn amima onɨmarim taghtagha tintinibar zui.

5 “Godɨn tiarim, mati ararim dagarvasi,
a bar igharagha ghugha an ararem bar dera.
Egha an amir biziba bar, en nɨghnɨzibagh afira.

6Amɨgeima aisɨn amozim nguazim giri.
A mɨgeima, amozir bar ekiam nguazir gizi.

7Arazir kamɨn, a gumazamizibar amutɨme ingaran kogham.
A kamaghɨn damutɨ, an amir biziba,
gumazamiziba deragh dagh fogham.

8Dughiar kamɨn asɨzir atiaba,
uan danganibar mangɨmongegh ikiam.

9Amɨnir gavgaviba uan danganibar ikegha izi.
Egha amɨnir ekiar kaba orangtɨzim inigha izi.

10God uan akatorimɨn amɨnim giverazɨ ais otifi.
Egha dɨpar ekiabagh amima, da aisɨnmɨn otiva bar gavgafi.

11A dɨpar avɨrim isa ghuariar ekiabar aven da akufi,
ezɨ onɨmariba dar tongɨn ikia taghtagha tintinibar zui.

12God uabɨmɨgeima, ghuariaba ighuagha arui.
Da ghua gumazamiziba itir danganibar, God damuasa mɨkemezir biz-
ibagh ami.

13 God kamaghsua amozim amadi, dughiar maba a gumazamizibar arazir
kuraba akɨrasa,

egha dughiar maba, a men apangkuva arazir aghuimme damuasa.

14 “Jop, nɨ kuarim atɨgh nɨmɨra ikɨ puram oragh,
egh God amir bizir ekiar igharagha garibagh nɨghnɨgh.

15God Akar Gavgavim ghuariabagh anɨngizɨ, onɨmariba dar aven ikia tagh-
tagha tintinibar zui.

Nɨ ti kamaghɨn foz, o?
16God overiamɨn ghuariaba guizɨ, da pura guighav iti.

A ghuariabagh amir arazir kam, nɨ ti a gɨfoz, o?
God fofozir avɨriba ikia, dɨgavir kuram gamir arazimɨn, ingangarir aghuir

kabagh ami.
Ezɨ nɨ fofozir kamaghɨn garim puvatɨ.

17Nɨ korotiam aruzɨ, amɨnir fefer sautɨn amadaghan izim nɨ gamima,
doriba nɨn azima, nɨ bar puvɨra sokosi.

Nɨmanmaghɨn amɨnir fefer kamɨn tɨvagham.
Bar puvatɨgham.

18God overiamɨn ingarigha, a isa an danganimɨn anetɨzɨ, a ikia gavgafi.
Ezɨ overiam mati guabar garir bizimɨn mɨn iti, me brasɨn ganganir
kamɨn ingari.

Ezɨ nɨ ti Godɨn akuragh kamaghɨn bizitamɨn ingarigham?
Bar puvatɨgham.

19En nɨghnɨziba derazir puvatɨ, mati e mɨtatemɨn aven iti,
ezɨ emanmaghɨn nɨghnɨgh egh God komɨkɨmam?
Kamaghɨn amizɨ, nɨ mɨgɨrɨgɨar e God mɨkɨmamibar en sure damuam o
puvatɨ?

Ti puvatɨgham!
20God oraghtɨ, kɨmɨgɨrɨgɨam an ikɨtɨ, a ti kuarim atɨgh na baragham, o?

A ti mɨghɨgh nan akabagh nɨghnɨghan kogham.
Gumazitam ti bar onganigh, God a mɨsueghtɨ, an aremeghsɨ kamagh

mɨkɨmam.
Ti bar puvatɨgham.*

21 “Amɨnim ghuariabagh ivarazɨ, overiam bar zuegha itima,
aruem bar deravɨra isira,
ezɨ e an angazangarimɨn ganan iburaghburaki.

22Nɨ gan, Notɨn amadaghan angazangarir ekiam overiamɨn oto,
an ganganimmati gol.

Kar God uabɨn kurkegha,
uan angazangarim ko gavgavim sara izi,

ezɨ gumazamiziba an gara puvɨram atiati.
23Godɨn Gavgaviba Bar Itim, a bar pɨn iti,

eghtɨ e an boroghɨnmangan kogham.
A gavgavir ekiam iti, egha guizɨn araziba ko arazir aghuibara gɨn ghua,

puram e abɨrir arazim gamir puvatɨ.
24Kamaghɨn amizɨ, gumazamiziba an atiati.

Ezɨ gumazir uarira uari feba ghaze, me fofozir avɨriba iti,
God gumazir kaba barazi puvatɨ.”

Ikiavɨra Itir God, Jopɨn akam ikara
38

(Sapta 38--39)
Bizir God amiziba, Jopɨn fofozim gafira

1 Ikiavɨra Itir God amɨnir ekiam ko amozimɨn aven ikia kamaghɨn Jopɨn
akam ikaragha ghaze:

2 “Jop, nɨ nɨghnɨzir aghuim ko fofozim puvatɨ.
Nɨ barmanmaghɨn garir gumazim,

egha nɨ fofoziba puvatɨgha tintinibar mɨgɨrɨgɨar avɨribagh ami?

* 37:20: Hibrun akam, vezɨn kam deragha amɨgeir puvatɨ. 38:1: Jop 40:6; Esekiel 1:4

3Nɨ datɨrɨghɨn guizɨn gumazimɨnmɨn tugh.
Eghtɨ kɨ azangsɨzibar nɨ damutɨ, nɨ nan azangsɨziba ikarvagh.

4 “Jop, dughiar kɨ nguazir kamɨn ingara egha gavgavim an mɨngarim
ganɨdimɨn, nɨmanagh ike?

Nɨ bizir kaba deragh dagh fogh namɨkɨm.
5Tinara, deraghvɨra nɨghnigha nguazir kamɨnmɨtaghniaba arɨki?

Tinara benim inigha nguazir kam garɨgha, an ruariba ko arozibar
ababanibagh amuagh arui?
Nɨ ti bizir kabagh foz o?

6Gavgavimnguazir kamdanɨngaminguarir akɨniba,managhmɨtivighav iti?
Ezɨ tinara dagɨar, nguazim isɨn ikɨ, gavgavighamibar ingari?

7 Ingangarir kam otozir dughiamɨn, mɨkoveziba an ganigha bar akongegha
ighiabagh amima,

enselba dia bar akonge.

8 “Dughiar ongarim nguazim abigha azenan otogha anadimɨn,
tinara an tiar akam asarazɨ,

a itir danganimra iti,
ezɨ aperiam otozir puvatɨ?

Kɨrara, kɨ bizir kam gami.
9Dughiar ongarim igiamram otozimɨn, kɨrara ghuariaba isa, anevara,

mati amebam inim isa uan borir iririvim gike.
Kɨmɨgharir pɨziba isa ongarim avarazɨ,

mɨtarmer bar ekiam anevara.
10Kɨrara ongarimɨnmɨtaghniam atɨgha, anmɨriabar dɨvazir gavgavibarmɨn

a da ase,
eghtɨ ongarim anebigh avenmangɨva avegham.

11Kɨ ongarimmɨgɨa ghaze,
‘Nɨ ongarir ekiam, nɨ dɨkav bar pɨnmavanang dɨpɨr izɨ kaghɨra tugh.
Nɨmɨtaghniar kam fagh vongɨnmanganmarkɨ.’

12 “Jop, nɨ ti puramɨgeima amɨnim tira?
Nɨ ti dughiabar vaghvaghamɨzarazibar dughiabar bori?

13Mɨtarmemmati inir mɨtiar ekiamɨnmɨn dɨmagarimɨn nguazim ave,
ezɨ gumazir kurabamɨtarmemɨn aruava arazir kurabagh ami.

Nɨ ti dughiatamɨnmɨzarazimmɨkemezɨ an otoghamɨtarmem batoke,
ezɨ gumazir kuraba dɨgavir kuram gamigha tintinibar are?

14Mɨzarazimɨn, aruem angazangarim bizibagh anɨdima da bar azenara iti,
ezɨ bizir dɨmagarimɨnmongeziba, e deravɨra dar gari.

15 Aruemɨn dughiam, gumazir kuraba mɨtatemɨn uan arazir kuraba amir
puvatɨgha,

gumazamizibagh asɨghasɨghamin gavgavim puvatɨ.
16 “Jop, nɨ ti ongarir dɨkɨnim giraghugha, an ganiz o?

Egha dɨpaba an otivi danganibar ganiz o?
17Oveaghuezibar Nguibar mɨtarmemɨn aven itim,

nɨ ti ghua an tiar akamɨn ganiz o?
Ti puvatɨ.

18Nguazir kam bar ekefe, ezɨ nɨ ti anmɨtaghniaba bar dagh foghamati?
Nɨ fogh namɨkemegh.

38:4: Onger Akaba 104:5; Aghuzir Akaba 8:29; 30:4 38:8: Jeremaia 5:22

19 “Jop, nɨmanaghmangɨva, angazangarim otivir danganim bativam?
Egh nɨmanaghmangɨva, mɨtarmem otivir danganim bativam?

20Nɨ angazangarim komɨtarmemmangamin tuavim,
ko aning uamategh izamin tuavim, nɨ ti aningɨn akagham?

21 Jop, kɨ angazangarim komɨtarmemɨn ingaramin dughiam, nɨn amebam ti
nɨ bategha gɨfa.

Kamaghɨn nɨ aningɨn danganim gɨfo.
22 “Jop, nɨ ti ghua ais ko aisɨn amozim itir danganimɨn ganiz o?
23 Kɨ dar ingarizɨ, da pazɨ gumazir igharaz darazi damu, me mɨsoghamin

dughiammɨzuai.
24Tuavir onɨmarim taghtagha tintinibar zuim, nɨ ti a gɨfo,

a managh iti?
Egha nɨ ti fo, amɨnim aruem anadi naghɨnmanagh ikegha iza tintinibar
nguazimɨn zui?

25Tinara amozir ekiam bagha tuavim atɨzɨ, a nguazimɨn izaghiri?
Tinara ararir tɨngazir kaba bagha overiamɨnmangamin tuavim atɨ?

26Tina amozibagh amima,
da gumazamiziba puvatɨzir danganiba ko nguazir mɨdiaribagh izi?

27Nguazir kam faragha pura iti, ezɨ temeba ko graziba an puvatɨ.
Ezɨ datɨrɨghɨn amozim a gamizɨ,

grazir bar avɨrim nguazir kamɨn otifi.

28 “Jop, dɨmagarimɨn ghuariam ko amozim ti afeziatam iti, o puvatɨ?
29Ezɨ tina ais ko aisɨn amozimɨn amebar aning batezim?
30Ais irir dughiamɨn dɨpaba gavgavigha dagɨabarmɨn iti.

Egha ais bar ongarim avara.

31“Jop, nɨ gavgavim ikɨmɨkovezir taba akuvaghtɨ, da overiamɨn itir danganir
vamɨran ikiam?

Egh nɨ mɨkovezir bar avɨrir kam ikezir benim fɨrigh me ateghtɨ, me
tintinibar mangam?
Ti puvatɨgham.

32Mɨkovezir bɨzir kaba, nɨ ti tuavim dar akakagh,
egh azeniba vaghvagh dughiar manamra da otivasa, nɨ dav gei?

33Nɨ ti overiamɨn bizir a damuasamɨkemezibagh fogham o?
Egh nɨ ti nguazimɨn itir bizibar amightɨ, da uaghan arazir kabar gɨn
mangam?
Ti puvatɨgham.

34 “Nɨ ti ghuariabar dɨmtɨ, da nɨ baregh amozir ekiam amadaghtɨ,
a nɨ girɨ aperiamɨnmɨn otogh nɨ avaragham o?

35Egh nɨmanaghmangɨsɨ onɨmarim amangtɨ,
a ti kamaghɨn nɨmɨkɨmam,

‘Kɨ nɨn ingangarim damuasa pura iti.’
36Aperiam otivamin dughiam,

tina fofozir aghuim kuarazibagh anɨdi?
Tina fofozim tuaribagh anɨdima,

amɨnim tiasava amir dughiamɨn, da ati?*
37Tina ghuariaba bar damengamin fofozim iti?

38:31: Jop 9:9; Amos 5:8 * 38:36: Hibrun akam deragha vezɨn kammɨgeir puvatɨ.

Ghuariabamati nguazir mɨneba overiamɨn iti,
ezɨ tina da fusfughtɨ amozim izighiram?

38Eghtɨ nguazimɨnmɨnemeniam ua porogh gavgavigham.”
Tina fofozim kuaraziba ko asɨzibagh anɨngi?

39-40 Ikiavɨra Itir God ua kamaghɨnmɨgei:
“Jop, laionba uanmogomer danganiba ko toribar ikia mɨzuai itima,

nɨ ti asɨzibagh ami da roghɨra izima, laionba dav sogha da apa,
uanmɨtiriaba agefi?

41 Ezɨ kuarazir kotkotba, dagheba puvatɨgha puram arua dagheba burir
dughiaba, komen nguziba daghem bagha nan deir dughiaba,

tinara daghebame ganɨdi?
Kɨrara.”

39
1 “Nɨ ti fo, azenibar dughiarmanamra,mɨghsɨamɨn itirmemen amebaba oti?

Nɨ ti garima, asɨzir dian amebaba uan nguziba bati?
2-3Nɨ ti foghama, iakɨnir manabara, memen nguziba ko dian nguziba ame-

babar navibar aven iti?
Egha nɨ ti fo, dughiar manamra memen amebaba uan teviba apɨra
nguziba bati?

4 Meme ko dian nguzir kaba uan amebaba ko, tuziba ko ruaribar ikia
ekevegha gavgafi.

Me ekevegha gɨvagha, uan amebaba ategha bar ghue.
Egha ua izir puvatɨ.

5 “Tina donkin atiabar beniba fɨrizɨ,
da uan ifongiabar gɨn ghua pura tintinibar zui?

6Kɨ danganir gumazamiziba ikia ingarir puvatɨzir isa me ganɨngi,
kar danganir grazir aghuiba aghuir puvatɨzim, kar amangsɨzir avɨrim
itir nguazir kuram.

7Donkinatiaba fo,menguibar ekiabar ikɨtɨ gumazamizibabenibarme ikɨva,
ingangarim damusɨ pamtenme dagarvagham.

Kamaghɨnme akɨrim ragha nguibar ekiamɨn nɨgɨnim ko dagarvazibagh
asara.

8Eghame puramɨghsɨabagh arua,
egha damasa terafariba ko graziba buri.

9 “Jop, bulmakaun atiaba ti nɨ bagh ingangarim damuam o?
Egh dɨmagarimɨn da ti izɨ nɨn bulmakaubar dɨpenim dakuam o?

10Nɨ ti benimbulmakaunatiamdafaghadamutɨ, a bizir osɨmtɨzibaghekuam
o?

O nɨ a damutɨ, a ter otevim kurvagh nguazim abɨgh nɨn azenimɨn
ingaram?

11Nɨ fo, bulmakaun atiam gavgavir ekiam iti,
ezɨ nɨ ghaze, a nɨn akuragh nɨn ingangarir ekiabar amuam?

12Nɨ ghaze, a mangɨ nɨn azenimɨnwitɨn aniziba inigh izɨ,
nɨn danganir witɨnmɨsevibav sogha da amɨsevimɨn izam o?

13 “Poneba* bar akongezir dughiaba, me uan avɨziba onava dav sosi.
* 39:13: Poner Israelɨn itiba, en ponebarmɨn garir puvatɨ.

Egha me kuarazir benibar mɨn avɨzir ekiaba ko arɨzir aghuiba itir
puvatɨ.
Nɨ ti men garame gɨfo?

14Poneba uan aroriaba pura nguazimɨn dar atɨgh, egh da ateghmangɨgham,
ezɨ nguazim fefem dagh anɨdi.

15Egha da tong kamaghɨn nɨghnɨzir puvatɨ,
gumazitam, o asɨzitam da dɨkaragham.

16Poneba deravɨra uan aroriabagh amir puvatɨ,
da mati poner igharazim otezir aroriabar mɨn dagh ami.

Da kamaghɨn nɨghnɨzir puvatɨ, dar aroriaba ikuvightɨ,
dar ingangarir ekiar aroriaba batim puramangɨgham.

17Kɨ nɨghnɨzir aghuim ko fofozir aghuim dagh anɨngizir puvatɨ,
kamaghɨn amizɨ, da arazir kabagh ami.

18Ezɨ da dɨkavigha ivemarir dughiabar, da bar puvɨra ivemara, uan avɨziba
pamten dav sogh,

egh hos ko, gumazir a gaperazim gafiragham.”
19“Jop, nɨ ti gavgavimhoziabaghanɨdi? Eghanɨ ti arɨzir ruariba, dar tuebagh

arɨsi?†
20Nɨrara ti hoziabagh amima, da odezibar mɨn bar pɨn uari akuri?

Hoziaba bar puv avɨghagha pamten arai, ezɨ men arareba atiatim
gumazamizibagh anɨdi.

21Men gavgavir ekiamme gamima, me bar akongegha
pɨn uari akura, egha sueroghofariba nguazimmɨsosi.
Eghamɨdorozim bagha pamten ivemara zui.

22 Hoziaba atiatir puvatɨgha, nɨghnɨzir avɨribagh amir puvatɨ. Mɨdorozir
ekiam a pura bizim,

da akɨrim a gasaraghan kogh, arɨmangɨmodoghan kogham.
23Damɨdorozir gumaziba atera ivemarima, men barir mɨtariba tɨngazi,

ezɨ afuzir ruarir gumaziba suighiziba aruem dagh amima, da taghtasi.
24Me sɨgham givir dughiam, hoziaba pura nɨmɨra itir puvatɨ,

dar naviba dɨkavima, damɨsoghasavɨra amua
egha ivemara zui.

25Me sɨgham givir dughiam, hoziaba arai.
Da tɨghar mɨdorozimɨn boroghɨn mangam, da saghon ikiavɨra ikia
mɨdorozimɨnmughuriam barasi.

Egha hoziaba mɨdorozir gumazibar dapaniba barazima, me pamten
mɨdorozir gumazibar dei,

ezɨmɨdorozir gumazibamɨsoghasa pamten dɨamɨgei.
26 “Kuarazir isaba, nɨ ti fofozim ko nɨghnɨzim dagh anɨngizɨ, da overiamɨn

mɨghagha arua,
egha dɨkava uan avɨziba onavamɨgha sautɨn amadaghan zui?

27Kuarazir bagaba ti nɨmɨzuai, nɨ dav kemeghtɨ,
da mɨghsɨabarmavanang pɨn uanmɨkonibar ingaram?

28Da mɨghsɨabar ghua dagɨar ekiaba itir danganir kurabar, uan mɨkonibar
ingari.

Danganir kurar kaba, kar dar danganir mogomer gavgaviba.
29Da uan danganir kabar ikia deravɨra saghonmar asɨzibar gari.
30Ezɨ bagabar nguziba, asɨzir kabar ghuzibar amasa bar ifonge.
† 39:19: Akarvezɨn19ɨn ikeghaghua25ɨntuziba, dahoziarmɨdorozirgumazibaapiaghiramɨdorozim
bagha zuibav gei. 39:30: Matyu 24:28; Luk 17:37

Mɨdorozimɨn dughiamɨn gumazir kuaba tintinimɨn nguazim girav
itima,

bagaba iza danganir kamɨn uari akufi.”
Jop Godmɨgei

40
(Sapta 40:1-5)
Godɨn azangsɨziba, Jop da ikarvaghan ibura

1 Ikiavɨra Itir God kamaghɨn Jopɨn azai:

2 “Jop, kɨ Godɨn Gavgaviba Bar Itim, nɨnmɨgɨrɨgɨaba na komɨsosi?
Egha nɨ akam na gasa ghaze, kɨ arazir kuram gami.
Ezɨ datɨrɨghɨn nɨ nan azangsɨziba ikarvaghasa kɨ nɨmɨzuai.”

3 Jop kamaghɨn Ikiavɨra Itir God ikara:
4 “Kɨ pura bizir kɨnim.

Kɨmanmaghɨn nɨn akaba ikarvagham?
Kɨ akam dukuagh nɨmɨra ikiam.

5Kɨmɨgɨrɨgɨar bar avɨrim gami,
kamaghɨn amizɨ, kɨ uamɨkɨman kogham.”

God, Jopɨnmɨgɨavɨra iti
(Sapta 40:6--41:34)
Jop guizɨn gumazimɨnmɨn tuivasa, God amɨgei

6Ezɨ Ikiavɨra ItirGodamɨnir ekiamkoamozimɨnaven ikia, kamaghɨn Jopɨn
akam ikaragha ghaze:

7 “Jop, nɨ guizɨn gumazimɨnmɨn tugh,
eghtɨ kɨ bizibar nɨn azangsɨghtɨ, nɨ nan akaba ikarvagh.

8Nɨmɨgɨa ghaze, nɨn araziba derazɨ nɨ gavgafi.
Egha nɨ tizimsua akam na gasa ghaze,
kɨ arazir aghuim gamir puvatɨ?

9Nɨn gavgavim ko nan gavgavim ti magh ghu?
Kɨ pamtemmɨgɨa araribar mɨn dagarvasi.
Ezɨ nɨ ti uaghan nanmɨn damuam?

10 “Nɨ kamaghɨn otivsɨ, nan danganim inigh, egh nan atrivimɨn kurkazir
aghuiba inigh dar aghuigh,

egh ziar ekiam inigh gumazamizibagh ativagh,
bar men pɨn ikɨ.

11Egh nɨ gantɨ gumazamiziba uan ziaba fɨtɨ,
nɨ puvmen anɨngaghɨ barme abɨnigh.

12Nɨ gumazamizir akaba batozibar ganme dɨkabɨn.
Egh gumazamizir arazir kurabagh amiba,
me itir danganibara, zuamɨra bar me dɨkɨmemɨrmɨrigh.

13Egh Oveaghuezibar Nguibamɨn, kalabuziar danganimɨnme arɨkigh.
Eghme isɨ nguazir torim datɨghtɨ,
gumazamizir igharaziba uamen ganan kogham.

14Nɨ bizir kabar amightɨ, kɨ nɨn ziam fɨ suam,

40:8: Jop 27:2-6; 30:18-24; 31:6

nɨ uan gavgavimɨn gumazir arazir kurabagh amiba, abɨragha bar me
agɨfa.”

God uabɨra, asɨzir bar gavgavim hipopotamus gativagham
15 Ikiavɨra Itir God ua kamaghɨnmɨgɨa ghaze:

“Jop, nɨmangɨ asɨzir bar gavgavim hipopotamusɨn gan, da bar ekefe.
Kɨ uabɨ dar ingarizɨmoghɨn uaghan nɨn ingari.
Hipopotamusba bulmakaubarmɨn graziba ko ter afariba api.

16Dar namnaba bar ekevegha bar gavgafi.
Dar naviba ko akɨriba uaghan bar gavgafi.

17Dar ipeba tuivigha gavgafi, mati sidan temeba,
ezɨ dar soroghafariba gavgavir ekiam iti.

18Dar aghariba bar gavgafi, eghamati brasɨn gavgavimɨn ingarizir ainba.
Dar soroghafariba bar gavgafi, mati ainɨn oteviba.

19Kɨ God, kɨ ingarizir asɨzibar tongɨn, hipopotamusba barme gafira.
Kɨ dar ingari, egh kɨrara dar gavgaviba abɨnam.*

20 “Hipopotamusba apir graziba, damɨghsɨabar iti.
Danganir kaba, asɨzir atiaba uarigh ikararagha arui.

21Hipopotamusba temer dɨkoniba itibar apebabar irav iti,
egha danganir dakarabar, ighurunir povibar modi.

22Egha da temer dɨparmɨriabar itibar aguabar apenganmogava avughsi.
23Aperiam otogh pamten ivemartɨ, da atiatingan kogham.

Aperiam Jordanɨn Fanemɨn otogh, bar izɨvagh dar akatoribar aven
mangɨtɨ, da pura uarir asugh nɨmɨra ikiam.

24Tinara dar suiragh da ikegham?
Tinara azuazimɨn ingarigh, benibar dar atinibar afeghtɨ, da kal-
abuziamɨn ikiam?
Ti puvatɨgham.”

41
Ongarimɨn itir goar bar ekiam, an asɨzibar atrivimɨn iti

1 Ikiavɨra Itir God ua kamaghɨnmɨgɨa ghaze:
“Jop, nɨ ti akezim akunigh ongarimɨn itir goar ekiar kamɨn guragham?

Nɨ ti anmɨzem benir gavgavimɨn a ikegham?
2Nɨ ti an atinim benir gavgavim a dafagh a gekuighmangɨgham?

Egh nɨ ti uaghan akezim isɨ an aghozim dafagham?
3Nɨmanmaghɨn nɨghnɨsi?

Nɨ ti an suiragh a ikeghtɨ, a uabɨn apangkuvighsɨ nɨn azangsɨghtɨ, nɨ
aneteghtɨ amangam o?
Egh a nɨ apezeper akar isɨngtɨziba nɨmɨra nɨmɨkɨmam o?

4A ti nɨ ko akar gavgavim akɨrigh,
zurara nɨ bagh ingaram o?

5Nɨ ti a ko ikararangam,
mati nɨ kuarazim ko ikararangasa benimɨn a ike?

O, nɨ ti benimɨn a ikeghtɨ,
nɨn ingangarir amiziba a kurvaghmangam?

* 40:19: Hibrun akam, vezɨn kam deragha a mɨgeir puvatɨ. 41:1: Onger Akaba 74:14; 104:26;
Aisaia 27:1

6 Dagɨaba bagha ingarir gumazamiziba ti, an ivezim bagh akabar uari
adogham?

Eghme ti an asɨziba aghoregh,
da inighmangɨ danganir biziba amadi naghɨn da amangam?

7Nɨ ti afuzir avɨribar a giniftɨ,
da anmɨkarzim ko dapanim gizɨvagham?

8Aria, nɨ uan agharimning a gisɨn datɨgh,
egh an gavgavimɨn ganigh, ua kamaghɨn damuan kogham.

A puvɨra nɨmɨsueghtɨ,
nɨ anmɨdorozir kam gɨn amadaghan kogham.

9 “Nɨ ongarimɨn itir goar ekiar kamɨn ganigh, egh nɨ bar atiatigh nɨrɨzim nɨn
agharapaniba asivkɨntɨ,

nɨn gavgaviba bar gɨvagham.
Kamaghɨn amizɨ, nɨ ongarimɨn itir goar ekiar kamɨn suighsɨ
nɨghnɨghanmarkɨ.

10Tinara an navim giniv, a komɨsogh anebɨragham?
Gumazir kamaghɨn amitam itir puvatɨ.

Ezɨ kamaghɨn tina na komɨsogh na abɨragham?
Ti puvatɨgham.

11Nguazir kamɨn biziba da bar nana,
kamaghɨn amizɨ, tina faragh biziba na danightɨ,
kɨ an biziba ikarvagham?

Bar puvatɨgham.*

12 “Kɨ datɨrɨghɨn ongarimɨn goar ekiar kamɨn suebagh eghanam, da man-
maghɨn gari,

an namnam gavgavir aghuarim iti.
Ezɨ kɨ bizir kam bangɨnmɨkɨmɨva, uan akam dukuaghan kogham.

13Tinara an inimɨn itir naziar gavgaviba adegham?
Tinanafuziman inimkonaziargavgavimvɨraramaningabɨzaghvongɨn
otogham?†

14An atarir ekiar avɨriba itima gumazamiziba bar dar atiatingi.
Kamaghɨn amizɨ, tina an akam akarigham?

15An akɨragharimɨn itir naziar gavgaviba,
da bar uarir kumigha gavgavim an inim ganɨdi.

16An naziaba bar deravɨra uarigh kumigha gavgavizɨ,
amɨnim dar tongɨnmangɨghan kogham.

17Da bar uari savsuiragha gavgavizɨ,
bizitam da kuighan kogham.

18 “An asir dughiamɨn, avim an fetoribar otiva azenan iza tintinibar zui.
Ezɨ andamazimning isiamati aruer ebaribamɨzarazimɨn siragha anaga
aghefe.

19Avir mɨzariaba an akatorimɨn otivaghira,
bɨaghira tintinibar zui.

20Ezɨmɨturir an fetorimɨn otivim,
mati mɨnem avim gisɨn ikia siaghkuamɨturim otifi.

21A uan akatorim akarir dughiamɨn, an amɨnim avim gamima, an otifi.

41:11: Godɨn Araziba 10:14; Onger Akaba 50:12 * 41:11: Hibrun akam, vezɨn kam deragha a
mɨgeir puvatɨ. † 41:13: Hibrun akam, vezɨn kam deragha amɨgeir puvatɨ.



Jop 41:22 990 Jop 42:1

Ezɨ avim an akatorimɨn ikiava otivaghiri.

22 “An fɨragharim bar gavgafi,
ezɨ gumazamiziba an gara puvɨram atiati.

23An inivafɨzimɨn itir tuziba bar uarigh asavkonegha,
bar gavgavigha ighuam zuir puvatɨ. Bar puvatɨ.

24An navir averiam bizitamɨn atiatir puvatɨ.
An navir averiam bar gavgafi,
mati dagɨar ekiar raiziar mɨsevibamɨrmɨrim.

25 “A dɨkavigh tughamin dughiam,
atrivir gavgaviba uaghan puvɨram atiati.

Me oraghtɨ a dɨpammɨsogh tɨngaghɨtɨ,
men agharapaniba puramen amɨraghtɨ,

me bizitam damuan iburagham.
26 Gumaziba mɨdorozir sababar an okasava ami, o me afuzir ekiaba ko

dozibar a ginivasava ami, da pura biziba.
Bizir kaba a gasɨghasighan kogham.

27A dar gari, da pura biziba.
An ainɨn gari, a mati dadar mɨdiarim,
egha brasɨn gavgavimɨn gari, a mati ter kurum.

28Gumaziba baribar a gasɨtɨ,
an arɨmangɨghan kogham.

Me katapelɨn dagɨabar a gasɨtɨ,
a da baraghtɨ, mati ter afariba an namnam giri.

29An aghorir ekiar mɨsozibar gari,
da mati grazir mɨdiariba.

An afuzir magameba baragha da dɨpova ghaze,
da pura bizir kɨniba.

30 “Goar ekiamɨn navimɨn itir naziaba bar ghumigha,
mati nguazir mɨnemmɨsaraghɨrezɨ, an arariba ghumi.

Egh a nguazir apengtɨzim darutɨ,
an naziar kaba nguazim abɨgham.

31An ongarimɨn aven aruir dughiam, ongarim isiaghtui,
mati dɨpammɨnemɨn aven isiaghtui.

32An ongarim garuir dughiam,
an tuavir a zuim, pupuvir bar ghurghuriba an ikia taghtasi.

33Goar ekiam bizitamɨn atiatir puvatɨ.
Asɨzir tam anmɨn itir pu.

Bar puvatɨ.
34A gari, asɨzir ekiar maba uaghan ziar ekiaba iti,

ezɨ a ghaze, Da pura biziba.
Asɨzir ekiaba pura uan ziaba fe,

ezɨ a bar dar atrivimɨn iti.”
Jop Ikiavɨra Itir Godɨn akaba ikarvasi

42
(Sapta 42:1-6)
Jop aghumsigha navim gɨra

1Ezɨ Jop kamaghɨn Ikiavɨra Itir Godɨnmɨgɨrɨgɨaba ikarvagha ghaze:

2 “Kɨ datɨrɨghɨn fo, nɨrara biziba bar dar amuamin gavgavim iti.
Egha nɨ uan ifongiamɨn gɨn ghuava amir ingangariba,
tav dar anogoreghan kogham.

3Nɨ kamaghɨn nan azara,
‘Tina nɨghnɨzir aghuim ko fofozim puvatɨgha tintinibar mɨgɨrɨgɨar
avɨribagh ami, egha kɨ damuasa amir biziba posi?’

Kɨ fo, kɨ bizibar mɨngariba deravɨra dagh fozir puvatɨgha,
eghamɨgɨrɨgɨar onganir avɨribagh ami.

Bizir igharagha garir aghuarir kɨmɨkemeziba,
da nan fofozim ko nɨghnɨzim gafira.

4 “Ezɨ nɨ kamaghɨn namɨkeme,
‘Jop, nɨ deravɨra kuarim atɨgh nanmɨgɨrɨgɨaba baragh.

Eghtɨ kɨ bizir maba bagh nɨn azangsɨghtɨ,
nɨ nan azangsɨziba ikarvagham.’

5 Ikiavɨra Itir God, kɨ fomɨra pura gumazamizibar akaba baragha, egha nɨ
gɨfo.

Egha datɨrɨghɨn kɨ uabɨ uan damazimɨn nɨn gari.
6Kamaghɨn amizɨ, kɨ uanmɨgɨrɨgɨaba ko uabɨra uabɨn aghumsɨki.

Egha datɨrɨghɨn nguazir mɨnemeniam ko averenim gaperaghav iti,
nan arazir kam kamaghɨn nɨn akagham,

kɨ navim giragha gɨfa.”
Ikiavɨra Itir God, Jopɨn namakabav gei

(Sapta 42:7-9)
Ikiavɨra Itir God Jopɨn namakabar atari

7 Ikiavɨra Itir God Jop mɨkemegha gɨvagha, kamaghɨn Teman nguibar
ekiamɨn gumazim Elifas mɨgei, “Nan ingangarir gumazim Jop, a guizɨn
akamɨnnanarazibar gunmɨgei. Ezɨ ia anmɨnguizɨnnanarazibar gunmɨgeir
puvatɨ. Kamaghɨn amizɨ, kɨ nɨ ko nɨn namakamningɨn atari.

8 Bizir kam bagh ia mangɨ 7plan bulmakaun apuriba ko sipsipɨn apurir
7pla inigh, nan ingangarir gumazim Jop bagh mangɨ. Egh dav suegh, bar
isia mɨghɨrizir ofabar amu. Eghtɨ nan ingangarir gumazim Jop, ia bagh na
ko mɨkɨmnan azangsɨghtɨ, kɨ a baregh ian apangkuvigham. Nan ingangarir
gumazim Jop, ia an mɨn guizɨn nan arazibar gun mɨgeir puvatɨ. Kamaghɨn,
kɨ a baregh, ian akar ifavariba bagh ia gasɨghasighan kogham.”

9Ezɨ Teman nguibar ekiamɨn gumazim Elifas ko, Suhan kantrin gumazim
Bildat ko, Naman kantrin gumazim Sofar, me ghua Ikiavɨra Itir God me
mɨkemezɨmoghɨn ami. Ezɨ a Jopɨn azangsɨzim bareghamen apangkufi.

God bar deraghavɨra Jop gami
(Sapta 42:10-17)
Ikiavɨra Itir God dabirabir aghuarim ua Job ganɨngi

10 Jop uan namakaba bagha God komɨkemezir dughiamɨn gɨrara, Ikiavɨra
Itir God dabirabir aghuarim uam a ganɨngi. Egha a fomɨra itir bizibar
dɨbobonim gisɨn dagh ivɨragha, ua bizir avɨriba isa Jop ganɨngi.

11 Ezɨ Jopɨn aveghbuaba ko, an buaramiziba ko an namakar fomɨra itiba,
iza andɨpenimɨnakomaapi. Eghaosɨmtɨzir Ikiavɨra ItirGodaganɨngizibagh
nɨghnɨgha, an apangkuva gavgavim a ganɨdi. Egha me vaghvagha silvan
dagɨar maba ko gol ringɨnmam a ganɨngi.
42:3: Jop 38:2; Onger Akaba 131:1; 139:6 42:4: Jop 38:3; 40:7 42:10: Jop 1:1-3; Onger Akaba

14:7; 85:1-3; 126:1-6

12Dughiar kamɨn Ikiavɨra Itir Godmong bar deraghavɨra Jop gami. Ezɨ an
ikɨrɨmɨrir abuananamɨn azeniba, da an osɨmtɨzimɨn faragha zuir azenibagh
afiragha bar dera. Ezɨ Jop 14,000plan sipsipba ko, 6,000plan kamelba ko,
2,000plan bulmakauba ko, 1,000plan donkin amebaba ini.

13Egha Jop uam otarir 7pla ko guivir 3pla ini.
14Guivir faragha zuim, a ziam Jemima a gatɨ, Jemiman gɨrara irim Kesia,

ezɨ abuananamɨn ziam, Kerenhapuk.
15 Jopɨn guivir kaba men ganganiba bar dera, ezɨ nguazir kamɨn aven,

amizitam kamaghɨn garir puvatɨ. Ezɨ Jop uan otariba bagha nguazim ko
biziba abɨzir dughiam, auan guivibabaghauaghannguazimkobiziba abɨki.

16Egha osɨmtɨzir kamɨn gɨn, Jop uam 140plan azenibar ikegha, uan boriba
ko igiaba ko ovavir boriba komen boribar gani.

17Egha a bar deravɨra ikia ghua bar ghurighava areme.

Godɨn Ziam Fer Onger Akabar Akɨnafarim
O

Onger Akaba
Akar faragha zuim

Akɨnafarir kam, a Israelian Onger Akaba itir akɨnafarim. Onger
akar akɨnafarir kamɨn itir maba, me Jerusalemɨn nguibamɨn ikia Godɨn
Dɨpenimɨn da bange. Ezɨ onger akar kabar maba, gumazamiziba uari
osɨmtɨziba ikia, Godɨn ziam fer dughiamɨn dar gunmɨgei.
En ganganimɨn, gumazir avɨriba ti onger akar kaba dughiar vamɨran

da osirizir puvatɨ. Me dughiar igharaz igharazibar kamagh ami. Ezɨ gɨn
gumazir igharaziba da akuvagha akɨnafarir vamɨra gami.
Onger akar kaba ko God ko mɨgeir arazir kaba, dar nɨghnɨzir avɨriba iti.

Akɨnafarir kamɨn aven akar kaba iti:
onger akar Godɨn ziam feba,
ko uan arazir kuraba bagh God komɨkɨmtɨ a da gɨn amangamin akaba,
ko osɨmtɨziba ko mɨzaziba izir dughiamɨn, akurvazim bagha God ko

mɨgeir akaba,
ko atrivim amɨsɨvamimin dughiar ekiabar onger akaba,
ko nɨghnɨzir gavgavimɨn gun Godɨnmɨkɨmamin ighiaba,
ko onger akar Godmɨnamamiba,
ko uan navir kuraba ko osɨmtɨziba agɨvsɨ God komɨgeir arazim,
ko God komɨkɨmtɨ an apanibagh asɨghasɨghamin arazim,
ko onger akar gumazamiziba da baragh dar mɨgɨrɨgɨabar gɨn

mangamiba.
God ko mɨgeir arazir kaba ko onger akar kaba, da gumazamiziba e itir

ikɨrɨmɨrir kambaradaavaraghadar gunmɨgei. Endughiar ebar akongeziba
iti, endughiar eosɨmtɨziba isiba iti. Endughiar e igiabara itiba iti, endughiar
e ghuramiba iti. E dughiar mabar arei, egha dughiar mabar en naviba
dera. Onger Akabar Akɨnafarir kam, a ikɨrɨmɨrir e datɨrɨghɨn itir ikiamin
dughiaba ko magh ghu, egha fomɨra iza datɨrɨkɨn onger akar kaba Godɨn
gumazamizibar nɨghnɨziba gavgavim dagh anɨga, egha men ikɨrɨmɨrimɨn
men akurvasi.

Akɨnafarir namba 1*
1

(Onger Akaba 1--41)
Godɨn damazimɨn derazir gumazamiziba ko, gumazamizir arazir

kurabagh amiba
1Gumazamizir kamaghɨn amiba, me bar akongegh:

me gumazamizir arazir kurabagh amibar akaba baraghamen gɨn aruir
puvatɨgha,

tuavir gumazamizir kuraba zuiba, memen gɨn zuir puvatɨgha,
Godɨn akaba batogha da dɨpovir gumazamiziba ko, apiaghirir puvatɨ.

2Gumazamizir kaba, bar Ikiavɨra Itir Godɨn Arazibagh ifongegha,
dɨmagariba ko aruebar dar gara pamtem dagh nɨghnɨghavɨra iti.

* 1:: Hibrun akamɨn aven,meOnger Akabar Akɨnafarimɨn 5plan otevibagh ami,me dar bora ghaze,
5plan akɨnafariba. 1:1: Onger Akaba 26:4; Aghuzir Akaba 14:15 1:2: Josua 1:8; Onger Akaba
119:1; 119:35; 119:47; 119:92



Onger Akaba 1:3 994 Onger Akaba 2:9

3Memati temem, me dɨparmɨriamɨn anekara.
A uan dughiamra bava, dafaribamɨdir puvatɨ.

Kamaghɨra, bizir me amiba bar, da deraghavɨrama otifi.
4Ezɨ gumazamizir arazir kurabagh amiba, me kamaghɨn ikian kogham.

Bar puvatɨ.
Amɨnim raizɨn mɨsevibagh ivarazɨ da zui moghɨn, bizir me amiba deragh

otivan kogh,
dagheba dar puvatɨgh puramangam.

5Kamaghɨra, gumazamizir arazir kurabagh amiba,
God uan kotiamɨnme batuegh ivezir kuramme danɨngtɨ,

me Godɨn damazimɨn derazir gumazamizibar saghon ikiam.

6Guizbangɨra, gumazamizir Ikiavɨra Itir Godɨn damazimɨn deraziba,
a me geghuv deraghmen ganam.

Eghtɨ gumazamizir arazir kurabagh amiba,
me bar ikuvigh ovegham.

2
God atrivim ginaba

1Manmaghɨram amizɨ, Kantrin Igharazibar Gumazamiziba, akaba batozir
arazim damuasa uariv gei?

Manmaghɨram amizɨ, ikɨzir igharazibar gumazir dapaniba, arazir
kurabar amuasa uari ko akammɨsoke?
Men akar kabar daghetam, otoghan kogham.

2Nguazir kamɨn itir atriviba, mɨdorozim bagha uari akufi.
Ikiavɨra Itir God ko atrivir a ua bagha inabazim,

gumazir dapaniba aning dɨkabɨnasa tuaviba buri.
Me kamaghɨnmɨgɨa ghaze,

3 “Aning e ikezir senba e da aghorarɨgham.
Benir aning e ikezir gavgavir kaba, e da fɨrigham.”

4Ekiam uan Nguibamɨn atrivir dabirabim gaperaghav ikia,
me dɨpovamen ingaravati.

5Ame bagha navim bar an ikuvizɨ, an Akar Gavgavimmemɨgei.
Ezɨ an adarir ekiar kamme gamima, me bar atiatima,

a memɨgɨa ghaze,
6 “Kɨ uabɨ gumazir atrivimɨn ikiamin kam amɨsevegha gɨfa.

Kɨ uabɨ a isa SaionɨnMɨghsɨar ua bagha inabazimra anefazɨ,
an aperaghav iti.”

7Ezɨ atrivim kamaghɨnmɨgei,
“Kɨ datɨrɨghɨn Ikiavɨra Itir God namɨkemezir bizibar gunmɨkɨmam.

A ghaze, ‘Nɨ nan otarim, ezɨ datɨrɨghɨn kɨ nɨn afeziamɨn oto.’
8Nɨ nan azaraghtɨ kɨ ikɨziba bar nɨ danɨngam.

Nɨ nguazir kamɨn itir kantriba bar me gativaghmen ganam.
9Nɨ uan agharir gavgavimɨnmen suiraghmen ganam.

Nɨme abightɨ, me nguazir mɨneba bɨaghiri moghɨn bɨghiregh,
1:3: Aisaia 3:10; Jeremaia 17:8; Esekiel 47:12 1:6: Jon 10:14; 2 Timoti 2:19 2:1: Onger Akaba

46:6 2:1: Aposel 4:25-26 2:4: Onger Akaba 37:13; 59:8; Aghuzir Akaba 1:26 2:7: Aposel
13:33; Hibru 1:5; 5:5 2:8: Onger Akaba 72:8; Daniel 7:13-14; Jon 17:4-5 2:9: Onger Akaba 89:23;
Akar Mogomem 2:26-27; 12:5; 19:15

mɨzumzuiaribar iregham.”
10Kamaghɨn amizɨ, ia atriviba,

ia kuariba arigh oregh nɨghnɨzir aghuim iniam.
Ia nguazimɨn gumazir dapaniba,

ia akar kam baregh deravɨra uari bagh ganam.
11 Ia uari isɨ God danigh, egh an apengan ikɨ.

Egh agorogem sara bar atiatingigh.
12 Ia uari amɨragh teviba apɨrighmagɨrɨ,

an dagarimningɨn tor.
Puvatɨghtɨ, an adarim zuamɨrama otoghtɨ ia arɨmɨghiregham.

Guizbangɨra, an anɨngagheghtɨ an anɨngagharim zuamɨrama otogham.
Eghtɨ gumazitam God bagh izɨ an avenmodogh,

nɨghnɨzir gavgavim an ikɨ bar akuegham.

3
Gumazirmammɨzaraghara gavgavim iniasa God komɨgei

Devit uan otarim Apsalomɨn arav ghugha, dughiar kamɨn ighiar kam osiri.
1O Ikiavɨra Itir God, nan apanibame bar avɨraseme.

Me nan apanim gamua egha pazavɨra na gami.
2Men avɨriba namɨgɨa ghaze,

“God nɨn akuraghan kogham.”
(Ighiam gamua an suiam
atugha avughsegha ua

ighiam gami.)

3Ezɨmen akarmemɨgeir kam a guizbangɨra puvatɨ.
Ikiavɨra Itir God, nɨrara nan mɨdorozir oramɨn mɨn iti, ezɨ kɨ nɨn uabɨ
modi.

Nɨrara nan akurvazima kɨ uan apaniba abɨri.
Nɨ nan osɨmtɨziba agevima, kɨ tugha gavgavighavɨra iti.

4Kɨ uabɨn akurvaghasa Ikiavɨra Itir Godɨn dei.
Ezɨ a uanmɨghsɨar ua baghavɨra inabazimɨn ikia
na baragha nan akurvasi.

(Ighiam gamua an suiam
atugha avughsegha ua

ighiam gami.)

5Kɨmɨsiamɨn akuava onganigha, egha gɨn osegha bar deravɨra iti.
Bar guizbangɨra, Ikiavɨra Itir God bar deravɨra nan gari.

6Nan apanir 10,000pla danganiba bar na ekɨaru,
ezɨ kɨmen atiatir puvatɨ.

7O Ikiavɨra Itir God, nɨ nan God, nɨ dɨkavigh izɨ nan akuragh.
Guizbangɨra, nɨ mati gumazim uan apanibar koviabav sozi moghɨn, nɨ
nan apaniba aghumsɨzimme ganɨdi.

Nɨmati gumazim uan apanibar atariba apɨrizɨmoghɨn,
nɨ gumazir kurar kaba abɨri.

2:11: Filipai 2:12; Hibru 12:28 2:12: Jon 5:23; 1 Pita 2:6 3:1: 2 Samuel 15:13--17:22 3:3:
Onger Akaba 62:7 3:4: Onger Akaba 4:3; 43:3 3:6: Onger Akaba 23:4; 27:3; 118:10-13 3:7:
Jop 16:10; Onger Akaba 22:21; 57:4; 58:6

8 Ikiavɨra Itir God, nɨ uabɨra en akurvagha uam e ini,
ezɨ bizir katam bar e gasɨghasɨghizir puvatɨ.

Nɨ bar deraghavɨra uan gumazamizibagh ami.
(Ighiam gamua an suiam
atugha avughsegha ua

ighiam gami.)

4
Gumazim dɨmagarimɨn gavgavim iniasa God komɨgei

Devit onger akar kam osiri.
Gumazir onger akar kabar faragha zuim, gumazibav geima,megitabav sosi.
1O God, nan Akurvazir Gumazim, nɨ nan akuragha nan apaniba abɨra,

ezɨ kɨ nɨn dei, nɨ nan akuragh.
Fomɨra osɨmtɨzir bar ekiam nan itima, nan navim bar na baseme,

ezɨ nɨ nan akurazɨ osɨmtɨzim datɨrɨghɨn gɨfa.
Nɨ datɨrɨghɨn nan apangkuvigh nan dɨmdiam barakigh.

2Ogumaziba, dughiabarmanmaghɨn, ia akar aghumsɨziba na gasɨnan ziam
gasɨghasɨvɨra ikiam?

Egh dughiabar manmaghɨn, ia nguazir kamɨn bizir kɨnibagh ifueghvɨra
ikiam?
Ia dughiabar manmaghɨn arazir ifavarim gifueghɨvɨra ikiam?

(Ighiam gamua an suiam
atugha avughsegha ua

ighiam gami.)
3 Ia akar kam bar deragh a gɨfogh.

Gumazamizir Ikiavɨra Itir Godɨn apengan itiba, God ua baghavɨra me
ginaba.
Ezɨ kɨ an diazɨ, a nan azangsɨzim barasi.

4 Ia atar uari bagh gan, egh arazir kuratam damuanmarkɨ.
Ia uanmɨsiabagh ireghɨv ikɨ,

mɨgɨrɨgɨar kam gɨnɨghnɨgh uan akabar kumigh.
(Ighiam gamua an suiam
atugha avughsegha ua

ighiam gami.)
5 Ia nɨghnɨzir gavgavim Ikiavɨra Itir Godɨn ikɨva,

ofan a ifongezibar amu.
6Gumazamizir avɨriba bizir aghuibar gan, bar akueghasa ifonge.

O Ikiavɨra Itir God, nɨn guamɨn angazangarim e gisirazɨmoghɨn,
nɨ bar e gifuegh en boroghɨra ikɨ, egh en apangkuvigh en akurvagh.

7Witkowainɨnovɨzibaazenibaraghuabarpuvɨrabema, gumazibadabagha
bar akonge.

Ezɨ nɨ na gamizɨ kɨ nɨ bagha bar akongezir arazim, nan navir averiam
bar a gizɨvagha,
wit ko wain gifongezir arazim guizbangɨra bar a gafira.

8Kɨmɨsiamɨn ghua atiatir puvatɨghava akui.
Ikiavɨra Itir God, nɨrara deragha na akumakua nan garima,

3:8: Onger Akaba 28:8; 29:11 4:1: Onger Akaba 17:6; 18:6; 18:18-19 4:3: Onger Akaba 6:8-9;
50:5; 135:4 4:4: Onger Akaba 77:6; 119:11; Efesus 4:26 4:5: Godɨn Araziba 33:19; Onger Akaba
51:19; 62:8 4:6: Dɨboboniba 6:26; Jop 7:7; 9:25 4:7: OngerAkaba 97:11-12; 119:14; 119:72 4:8:
Jop 11:19; Onger Akaba 16:9



Onger Akaba 5:1 997 Onger Akaba 5:11

kɨ deraghvɨra ikia atiatir puvatɨ.
5

Gumazim deragh uabɨ geghuvasa God komɨgei
Devit onger akar kam osiri.
Ezɨ gumazir onger akar kamɨn faragha zuim gumazibav geima me itabagh
ivi.
1O Ikiavɨra Itir God,

kɨ nɨ komɨgeir mɨgɨrɨgɨaba nɨ da baragh,
egh kuarim atɨgh nan ararem baragh.

2Nɨ nan atrivim ko nan God,
kɨ nɨ komɨgei,

nɨ nan ararem baragh.
3O Ikiavɨra Itir God, kɨmɨzarazibar nɨ komɨgeima, nɨ na barasi.

Aruem anadir dughiabar kɨ nɨ komɨgei.
Kar mati nan ofa kɨ a isa nɨ ganɨdi,

ezɨ nɨ datɨrɨghɨn na ikarvaghasa kɨ nɨmɨzua iti.
4Nɨ Godɨn arazir kurabagh ifongezir puvatɨzim.

Kamaghɨn, gumazamizir arazir kurabagh amiba
nɨn boroghɨn ikian kogham.

5Gumazamizir uarira uari feba, me nɨn damazimɨn ikian kogham.
Ezɨ gumazamizir arazir kurabagh amiba, nɨ barme gifongezir puvatɨ.

6Gumazamizir ifavaribagh amiba, nɨme gasɨghasɨsi.
Egha gumazamizir gumazibav sozi me ariaghɨriba ko ifavaribagh
amiba,
nɨ barmen aghua.

7Nɨzurarananapangkufi, kamaghɨn, kɨnɨnDɨpenirmɨriamɨnavenmangam.
Kɨ dɨpenir nɨ ua bagha inabazimɨn izɨ,

nɨn atiatigh uan tevimning apɨrigh nɨn ziam fam.
8O Ikiavɨra Itir God, nan apaniba bar avɨrasemegha na gasɨghasɨghasa.

Kamaghɨn nɨ nan akumangɨtɨ,
kɨ nɨn guizɨn arazimɨn tuavimɨn gɨnmangam.

9Nan apaniba, me guizɨn akam bar a gɨfozir puvatɨ.
Me gumazir igharazibame gasɨghasɨghasavɨra nɨghnɨsi.

Men akatoribamati gumazamizibar moziba akaba akari;
memɨgeima ovevem otifi.

Gumazamizibame baraghmen gɨnmangɨsɨ,
me ifavarir akar bar isɨngtɨzibav kɨmam.

10O God, nɨmen arazir kuraba tuisɨgh ivezir kuramme danɨng.
Nɨmen nɨghnɨzir kurar kabagh iraghtɨ, me bar onganigh.

Me arazir bar kurar avɨribagh amua nɨn akam batosi,
kamaghɨn nɨme batueghtɨme nɨn saghon ikɨ.

11Egh gumazamizir nɨ bagha iza nɨn avenmodiba,
nɨme ateghtɨme bar akongegh.

5:2: Onger Akaba 3:4; 65:2 5:3: Onger Akaba 30:5; 88:13; 130:6 5:5: Habakuk 1:13 5:6:
Onger Akaba 55:23; AkarMogomem21:8 5:7: 1Atriviba 8:29-30; Onger Akaba 132:7; 138:2 5:8:
Onger Akaba 24:4-5; 27:11 5:9: Onger Akaba 62:4; Luk 11:44; Rom 3:13 5:10: 2 Samuel 15:31;
17:14; 17:23 5:11: Aisaia 65:13

Gumazamizir nɨ ativagha gariba, men naviba deraghtɨ,
me ighiabar amu bar akongegh.

Gumazamizir bar nɨ gifongeziba,
me bar akongegh nɨn ziam fɨ.

12O Ikiavɨra Itir God, gumazamizir nɨn akamɨn gɨn zuiba,
nɨ bar deraghavɨra me gami.

Nɨn ifongiam oramɨnmɨnme avaraghamemodima,
me bar deraghavɨra iti.

6
Gumazim osɨmtɨzim ikia uabɨn akurvaghasa God komɨgei

Devit onger akar kam osiri.
Gumazir onger akar kamɨn faragha zuim, gita gikararang ongasa me
mɨkeme.
1O Ikiavɨra Itir God, nɨ adarim ikɨ

pamten namɨkɨmanmarkɨ.
Nɨn navim ikuvightɨ,

nɨ ivezir kuram na danɨnganmarkɨ.
2O Ikiavɨra Itir God, kɨ bar osemegha ua gavgaviba puvatɨ,

ezɨ nɨ nan apangkufigh.
Nan gavgaviba bar gɨfa,

eghtɨ nɨ gavgavir igiam na danɨngightɨ kɨ ua deragham.
3O Ikiavɨra Itir God, nan navim osɨmtɨzir ekiam a itaragha ghuaghiri.

Ezɨ dughiabamanmaghɨn,
osɨmtɨzir ekiar kam nan navir averiamɨn ikɨvɨra ikiam?

4O Ikiavɨra Itir God, nɨ iragh izɨ
nan akuragh ua na inigh.

Nɨn apangkuvim zurara ikia mamaghɨra iti,
nɨ uan apangkuvim ginɨrɨgh nan akuraghtɨ

kɨ ovengan kogham.
5Gumazamizir oveaghueziba,

me ua nɨ gɨnɨghnɨzir puvatɨ.
Gumazamizir Oveaghuezibar Nguibamɨn,

tina ua nɨn ziam fam?
6Kɨ dia ghuavti, nan gavgaviba bar gɨfa.

Nan temeriba zurara dɨmagaribar nanmɨsiam giri,
kɨ ara ghuav itima,
nan dapanir aghoghonim bar kumkumi.

7Nan apanir avɨriba iti,
kamaghɨn amizɨ, kɨ dughiabar aziavɨra iti.

Nan damazimning nan bezɨ,
kɨ deragha bizibar garir puvatɨ.

8 Ikiavɨra Itir God nan azirakam baregha gɨfa,
kamaghɨn, ia gumazir arazir kurabagh amiba,

na gitagh.
9Kɨ uabɨn akurvaghasa Ikiavɨra Itir God komɨgeima,

5:12: Onger Akaba 115:13 6:1: Onger Akaba 38:1; Jeremaia 10:24 6:2: Onger Akaba 41:4;
Hosea 6:1 6:3: Onger Akaba 90:13 6:5: Onger Akaba 88:11; 118:17; Aisaia 38:18 6:7: Jop
17:7; Onger Akaba 38:10; Azir Akam 5:17 6:8: Onger Akaba 119:115; Matyu 7:23; Luk 13:27

a na baregha gɨfa.
Kɨ a komɨgeir mɨgɨrɨgɨaba, a da baregha gɨfa.

10Nan apaniba osɨmtɨzir ekiam inigh,
bar aghumsɨgh atiatigham.

Me zuamɨra na ategh onganigh arɨ
tintinibar mangegham.

7
Gumazim osɨmtɨzim ikia God komɨgei

Benjaminɨn adarazir gumazir mam an ziam Kus, an arazir mam gamizɨ,
Devit a basemegha onger akar kam osiri.
A God komɨgɨa a bange.
1O Ikiavɨra Itir God, nɨ nan God,

kɨ nɨ bagha iza nɨn uabɨ apazagha uan apanibar modo.
Nɨ nan akuraghtɨ, nan apanir nan agɨntɨziba namɨsueghtɨ,

kɨ aremeghan kogham.
2Puvatɨghtɨma, laion gumazim gasɨghasɨzi moghɨn,

me na gasɨghasɨgh nanmɨkarzim abɨghɨrarigham.
Me na gekuighmangɨghtɨ,

gumazir nan akuragh na iniamiba puvatɨgham.

3O Ikiavɨra Itir God, nɨ nan God, kɨ arazir kuram damigham,
o gumazir igharazitam gasɨghasigham,
4o kɨ uan namakam gifaragh puram akatam a gasam,

o kɨ arazir kuramɨn pura uan apanim damightɨ,
5nɨ nan apanibar amamangatɨghtɨ, me nan agɨragh nan suiragh.

Egh na dɨkabɨraghmagɨrɨ nanmɨkarzim bar a gasɨghasɨgh,
anetɨghtɨ a pura nguazim girɨghɨv ikɨ.

(Ighiam gamua an suiam
atugha avughsegha ua

ighiam gami.)

6O Ikiavɨra Itir God,
nɨ anɨngaghegh dɨkavighasa kɨ ifonge.

Apaniba bar anɨngaghegha namɨsosi,
nɨ izɨ nan akuragh.

O nan God, nɨ gumazibar araziba tuisɨghamin dughiam amɨsefe,
kamaghɨn nɨ dɨkavigh izɨ nan akuragh.

7Nɨ bar ikɨziba akuvaghtɨ, me nɨ okarigh.
Egh nɨ uan atrivir dabirabir pɨn itim daperagh

barme gativaghmen gan.
8O Ikiavɨra Itir God, nɨ gumazamizibar araziba tuisɨsi.

Nɨ fo, kɨ guizɨn arazir aghuibara ami.
Kamaghɨn amizɨ, nɨ nan araziba tuisɨghamin dughiamɨn nan
akuragh.

9O God, nɨ bar Godɨn aghuimra.
Nɨ gumazamiziba bar men navir averiaba ko nɨghnɨziba tuisɨsi.

Nɨ gumazamizir kurabar arazir kuraba bar ada gɨfagh.
7:1: Onger Akaba 31:1; 31:15; 71:1 7:4: Onger Akaba 109:4-5 7:6: Onger Akaba 35:23; 94:2;

138:7 7:7: Onger Akaba 22:27 7:8: Onger Akaba 26:1; 43:1; 98:9 7:9: Onger Akaba 34:21;
40:2; 94:23; Akar Mogomem 2:23

Egh nɨn damazimɨn derazir gumazamiziba,
nɨme damutɨ, me tugh gavgafigh.

10God nan oramɨnmɨn,
na geghuva nan garir gumazim.

Gumazamizir an akam baragha an gɨn zuiba,
a men akurvagha uame isi.

11God guizɨn arazimra gumazamizibar araziba tuisɨsi.
Gumazamizir arazir kurabagh amiba,

a zurarame dɨkabɨra ivezir kuramme ganɨdi.
12Gumazim uan navim giraghan koghtɨ,

God uanmɨdorozir sabam amɨnam.
Egh a uan barir pim dafaghmɨdorozim baghmɨzuam ikiam.

13A gumazir kurar kabav sueghtɨme aremeghasa
uanmɨdorozir biziba akɨrigha gɨfa.

An afuzir aviba itibamen akuighav iti.

14Egari, gumazirkuramarazir kuramdamuasauannɨghnɨzimakɨrighagɨfa.
A zurara ifarava, osɨmtɨzir kabagh amima da otivavɨra iti.

15A gumazir igharazibamozir torir kamɨnmagɨrasa, me bagh a gɨkui.
Egha a uabɨmozir torir a kuizir kam giraghu.

16Kamaghɨra, osɨmtɨzir an amizim, anarɨram avaragham.
Akam adariba ko, mɨdorozir a igharaz darazi damuasava amiba,

da raghɨrɨgh anarɨram asɨghasɨgham.

17 Ikiavɨra Itir God a bar guizbangɨra dera,
kamaghɨn kɨ bar amɨnabagham.

Kɨ Godɨn Bar Pɨn Itimɨn ziam fɨva,
a bagh ighiaba bangam.

8
Godɨn ziar ekiam ko gumazibar ziar aghuim

Devit onger akar kam osiri.
Gumazir onger akar kamɨn faragha zuim gumazibav kemezɨ, me Getɨn
nguibamɨn ingarizir gita inigha a gikararai.
1O Ikiavɨra Itir God, nɨ en Ekiam.

Nguazir kamɨn nguibaba bar dar gumazamiziba,
nɨn gavgavimɨn gara ziar ekiam nɨ ganɨdi.

Ezɨ nɨn ziar ekiam bar overiam gizɨfa.
2Borir bar iririviba uaghan nɨn ziam fe.

Nɨn apaniba ko, nɨn akam batozir darazi nɨmen tuavim apɨrasa,
dɨvazir bar gavgavim atɨ.

3Kɨ kogha pɨn overiar nɨ uan dafarimɨn ingarizimɨn gara,
egha uaghan iakɨnim komɨkovezir uan danganir nɨme arɨghɨzibar gari,

4kɨ kamaghɨn nɨghnɨgha ghaze,
7:10: Onger Akaba 18:2; 18:30; 97:10-11 7:11: Onger Akaba 50:6; 90:9 7:12: Godɨn Araziba

32:41-42; Onger Akaba 64:7 7:13: Onger Akaba 18:14; 45:5 7:14: Jop 15:35; Aisaia 59:4; Jems
1:15 7:15: Onger Akaba 57:6 7:16: Onger Akaba 140:9-11 8:1: Onger Akaba 113:4; 148:13
8:2: Onger Akaba 44:16; Matyu 21:16; 1 Korin 1:27 8:3: Onger Akaba 111:2 8:4: Jop 7:17-18;

e gumazamiziba ti manmaghɨram amizir biziba, ezɨ nɨ mɨghɨgha e
gɨnɨghnɨsi?

E pura biziba.
Manmaghɨram amizɨ, nɨ bar puvɨrama e gɨnɨghnɨsi?

5Nɨ uabɨ en ingarigha, e isa uabɨn apengan e atɨ.
Nɨ gavgavim ko ziar ekiam isa e ganɨga e afazɨ,

bizir nɨ ingariziba bar en apengan iti.
6Bizir nɨ ingarizir kaba bar,

nɨ dagh ativagh dar ganasa e amɨsefe.
Biziba bar moghɨra nɨ da isa

e gumazamiziba en suemningɨn apengan da arɨki.
7-8Bizir kaba barmoghɨra:

Sipsipba, bulmakauba, asɨzir ruarimɨn itiba ko,
overiamɨn itir kuaraziba,
ongarimɨn osiriba ko ongarimɨn aven aruir biziba,

da bar en apengan iti.

9O Ikiavɨra Itir God, nɨ en God.
Nguazir kamɨn nguibaba bar dar gumazamiziba,

nɨn gavgavimɨn gara ziar ekiam nɨ ganɨdi.

9
GumazimGodɨn guizɨn arazir bagha amɨnabi

Devit ighiar kam osiri.
Gumazir onger akar kamɨn faragha zuim, a gumazamizibavkɨmtɨ,meAlmut
Labenɨn tiarimɨn gɨnmangɨ ighiar kam bangam.
1O God, kɨ uan navir averiamɨn nɨmɨnabaghasa.

Kɨ nɨ amir ingangarir aghuir kaba bagh gumazamizibav kɨmasa.
2Kɨ nɨ gɨnɨghnɨgh nɨ bagh ongɨ

bar akuegham.
O Godɨn Bar Pɨn Itim, kɨ nɨ bagh ongɨ

egh ziar ekiam nɨ danɨngam.

3Nan apaniba nɨn ganigha ara ghua,
nɨn damazimɨn daghiregha bar ariaghire.

4Nɨ uan atrivir dabirabim gaperagha
guizɨn arazimɨn gumazamizibar araziba tuisɨsi.

Egha nan araziba guizɨn arazimɨn da tuisigha ghaze,
kɨ osɨmtɨziba puvatɨ.

5Nɨ Kantrin Igharazibar Gumazamizibar araziba tuisigha gɨfa.
Gumazamizir kuraba, nɨ barme gasɨghasighmen ziaba angarightɨ,

gumazamizibame gɨnɨghnɨghan kogham.
6Nɨ bar apanibagh asɨghasigha gɨfa,

eghtɨme ikuvigh ikɨmamaghɨra ikiam.
Men nguibar ekiaba sara, nɨ bar dagh asɨghasigha gɨfa,

eghtɨ gumazitam uame gɨnɨghnɨghan kogham.

7 Ezɨ Ikiavɨra Itir God zurara uan atrivir dabirabim daperaghav ikɨ mam-
aghɨra ikiam.

8:6: Jenesis 1:26-28; 1 Korin 15:27; Efesus 1:22; Hibru 2:8 9:2: Onger Akaba 5:11; 83:18 9:5:

A guizɨn arazimɨn gumazamizibar araziba tuisɨgham.
8A uan guizɨn arazir kabar gɨn ghua gumazamizibar araziba tuisɨsi.

A uan arazir aghuimɨn gumazamizibagh ativaghamen gari.
9 Ikiavɨra Itir God osɨmtɨziba itir gumazamiziba bagha

dɨpenir gavgavir mamɨnmɨn iti.
Eghtɨ apaniba osɨmtɨzibar anɨngamin dughiabar,

me an avenmangeghmuegham.
10O Ikiavɨra Itir God, gumazamizir nɨ bagha iziba,

nɨ akɨrim giraghame gasir puvatɨ.
Kamaghɨn gumazamizir nɨ gɨfoziba,

me nɨghnɨzir gavgavim nɨn iti.

11 Ikiavɨra Itir God, Saionɨn nguibamɨn ikia
uan atrivir dabirabim gaperaghav iti.

E a bagh ongɨva an ziam fam!
E Kantrin Igharazibar Gumazamizibar tongɨn ikɨ,

arazir an amizibar gunmɨkɨmɨva an ziam fam.
12 Ikiavɨra Itir God, gumazamizir mɨzaziba isiba, a me gɨnɨghnɨsi.

A me baragha uan kuarimning dukuir puvatɨ.
Gumazamizir arazir kurabar me gamiba,

a men arazir kuraba ikarvasi.
13O Ikiavɨra Itir God, nɨ nan apangkufigh!

Apaniba na garɨzir osɨmtɨziba nɨ dar gan.
Kɨ bar ovengasava amir dughiabar,

nɨ nan akurvagha ua na isima kɨ deraghavɨra iti.
14Kamaghɨn amizɨ, nɨ na gamizir biziba,

kɨ bar dagh eghan nɨn ziam fam.
Nɨ ua na inizir bizim bagh, kɨ Saionɨn nguibamɨn tiar akamɨn tughɨv ikɨ,

bar akuegh an gunmɨkɨmam.
15Kantrin Igharazibar Gumazamiziba en suighasa, nguazimɨn toribagh tui.

Eghame uari dagh iraghue.
Me en suighasa azuaziba guizɨ,

azuazibamerara suiki.
16 Ikiavɨra Itir God, guizɨn arazimɨn gumazamiziba tuisɨzir dughiamɨn,

a uan arazir aghuim akakasi.
Gumazamizir kuraba, igharaz darazigh asɨghasɨghasa amir biziba

meraram asɨghasɨsi.
(Nɨakarkamgɨnɨghnɨghkuarimɨnavenbaraghumra ighiamdamu.)

(Ighiam gamua an suiam
atugha avughsegha ua

ighiam gami.)

17Gumazamizir kuraba ko Kantrin Igharazibar Gumazamizir akɨrim ragha
God gasaraziba,

me barmoghɨramangɨGumazamizir OveaghuezibarNguibamɨn ikiam.

9:8: Onger Akaba 96:13; 98:9 9:9: Onger Akaba 37:39; 46:1; 91:2 9:10: Godɨn Araziba 31:6-8;

18 Dughiabar zurara, God onganarazibagh amir gumazamizibagh
nɨghnɨghavɨra iti.

Gumazamizir osɨmtɨziba itiba,menɨghnɨzir gavgavim ikia kamaghɨn fo,
Godmen akurvagham.

Ame ateghtɨ
me puram amɨzuam ikian kogham.

19O Ikiavɨra Itir God, nɨ dɨkavigh izɨ.
Nɨ nguazimɨn gumazamiziba ateghtɨ,

me gavgavigh nɨ gafiraghanmarkɨ.
Nɨ Kantrin Igharazibar Gumazamizibar amightɨ,

me nɨn kotɨn aven nɨn damazimɨn tuifigh.
Egh nɨ guizɨn arazimɨnmen araziba tuisɨgh.

20O Ikiavɨra Itir God, nɨme damightɨme bar atiatingigh.
Nɨ Kantrin Igharazibar Gumazamiziba kamaghɨnme damightɨ,

me bar fogh suamme gavgaviba puvatɨ,
me pura bizir kɨniba.

(Ighiam gamua an suiam
atugha avughsegha ua

ighiam gami.)

10
Gumazim uabɨn akurvaghasa God komɨgei*

1O Ikiavɨra Itir God, nɨmanmaghsuavɨra nan saghuiamɨn tughav iti?
Kɨ osɨmtɨziba itir dughiabar, nɨmanmaghsuavɨra nanmodi?

2Gumazir kuraba uari fa,
egha gumazir onganarazibagh amibagh asɨghasɨghasamen agɨntɨsi.

Nɨme damightɨ, me nguazir torir gumazir igharazibamagɨrasa kuiziba,
me uari dar magɨrɨ.

3Gumazir kuram uabɨ fa,
uan navir averiamɨn aven itir arazir kurabagh ifonge.

Gumazir bizir avɨribagh ifongezim,
an akar kurabar Ikiavɨra Itir Godmɨgɨava, akɨrim ragha a gasi.

4Gumazir kuram ifaghata ghaze, kɨ bar bizibagh fo.
A ghaze, kɨ nɨghnɨzir aghuir avɨriba iti.

Egha God gɨnɨghnɨzir puvatɨ.
A ghaze, “God, arazir kurar kɨ amibar gari puvatɨ.

A nan arazir kaba ikaraghan kogham.”
5Gumazir kam amir biziba, da bar deraghavɨrama otifi.

Egha a ifaghata, bar tong nɨn nɨghnɨzibagh fozir puvatɨ,
egha uan apanibamen apanim gami.

6A uabɨra uabɨ gɨnɨghnɨgha ghaze, kɨ tugha gavgafi.
Bizitam bar namunamadaghan koghtɨ,

kɨ osɨmtɨzitam batoghan kogham.
7 An atamra paza bizibav gɨava, gumazamizir igharazibagh asɨghasɨghasa

mɨgei.
A gumazamizibar amutɨmeatiatingasa, bizibarmegifara atamramɨgei.

9:18: Onger Akaba 12:5; Aghuzir Akaba 23:18; 24:14 9:20: Onger Akaba 62:9; Aisaia 31:3; Esekiel

An arazir kuraba ko osɨmtɨzibar amutɨ da otivasa atamra bizibav
gei.

8Gumazir kamaghɨn amim, nguibamɨn avenmodoghav iti.
A ikɨ ganam, gumazir aghuim izɨtɨ an amɨsueghtɨ an aremegham.

A gumazir gavgaviba itir puvatɨziba baghamodoghav ikia gari.
9A laionɨnmɨn uan torimɨnmodogha gara iti.

A modogh ikɨ egh gumazir onganarazibagh amibar suighasa.
A uan iver ekiamɨnmen pɨghamen suighame amɨkɨrvagha zui.

10Gumazir kurar kam nɨmɨram apiav ikia gara,
gumazir gavgaviba puvatɨziba,

a uan gavgavir ekiar kamɨnme abɨri.
11Gumazir kuram kamagh nɨghnɨgha ghaze,

“God ti arazir kurar kɨ amir kaba, mɨghɨgha dagh nɨghnɨzir puvatɨ.
A uan damazimning dukuagha, nan garir puvatɨ.”

12O Ikiavɨra Itir God, nɨ dɨkavigh izɨ!
Egh gumazir kurar kaba ivezir kuram isɨme danɨngigh!

Nɨ osɨmtɨziba aterir gumazamiziba, me bakɨnɨghnɨghanmarkɨ!
13Gumazir kuram akɨrim ragha nɨ gasaragha uan navir averiamɨn ghaze,

“God ti, kɨ amizir arazir kurar kaba uam ada ikaraghan kogham.”
14Gumazamizir kurabar arazir kuraba, nɨ dar ganigha gɨfa.

Egha mɨzaziba ko, osɨmtɨzir me gumazamizir igharazibagh anɨdiba, nɨ
dagh fogha gɨfa.

Nɨ osɨmtɨziba aterir gumazamizir kabar akurvaghasamɨzua iti.
Nɨ zurara, borir afeziaba ariaghireziba, ko gumazir gavgaviba pu-
vatɨgha uari isa nɨ ganɨdiba, nɨmen akurvasi.

15Nɨ gumazir kurar kabar gavgavim bar anegɨfagh.
Eghme amir arazir kurar kam uam an ganan kogham.

16 Ikiavɨra Itir God atrivimɨn ikɨmamaghɨra ikiam.
Egh a uan nguazimɨn, Kantrin Igharazibar Gumazamizir kuraba bat-
ueghtɨ,
me barmoghɨra gɨvagham.

17O Ikiavɨra Itir God, gumazamizir osɨmtɨziba atera nɨn apengan itiba,
nɨmen dɨmdiam baragh gavgavim isɨ

men navir averiabar anɨngigh.
18 Nɨ, borir afeziaba ariaghireziba ko, gumazir osɨmtɨziba itiba, nɨ men

arareba baraghmen akuragh.
Nɨ uan guizɨn arazimɨnmen araziba tuisɨghtɨme ikɨ.

Eghtɨ nguazimɨn gumazamiziba uam osɨmtɨzim me darɨghan
kogham.

11
Gumazim nɨghnɨzir gavgavimGodɨn iti

Devit onger akar kam osiri.
An onger akabar faragha zuir gumazim gɨnɨghnɨgha, onger akar kam osiri.
1 Kɨ nɨghnɨzir gavgavim Ikiavɨra Itir Godɨn ikia kamaghɨn fo, a na geghuva
10:8: Onger Akaba 17:11; Habakuk 3:14 10:9: Onger Akaba 17:12; Maika 7:2 10:11: Jop 22:13;

nan gari.
Nɨ ti onganigh kamagh namɨkɨm suam,

“Nɨ kuarazimɨnmɨnmɨgheghmɨghsɨamɨnmavanang.”
2Guizbangɨra, gumazir kuraba uan barir pibagh afegha gɨfa.

Me amɨnirbɨrimɨn uan baribar gumazir aghuibagh asasava ami.
3Gumazamiziba arazir aghuiba ateghtɨ biziba bar ikuvightɨ,

gumazir arazir aghuibar gɨn zuimmanmaghɨra damuam?

4 Ikiavɨra Itir God uan Dɨpenimɨn aven ikiavɨra iti.
A uan Nguibamɨn atrivimɨn ikiavɨra iti,

egha gumazamiziba amir biziba a bar moghɨra dar gara da tuisɨsi.
5 Ikiavɨra Itir God, a gumazamizir aghuiba ko kuraba uaghara men araziba

tuisɨghamen gari.
Egha gumazir mɨsoghasa ifongeziba,

a uan navir averiamɨn aven barmen aghua.
6An avir bar puvɨra isia feim gumazir kurabagh inge.

Kar amen ivezir kuram ikarvazima,
menmɨkarziba bar puvɨramen feimamemɨzazir kuram isi.

7Guizbangɨra, Ikiavɨra Itir God arazir aghuibagh ami.
A uabɨ arazir aghuim bar a gifonge.

Gumazamiziba an akam baragh an gɨnmangɨva,
an guamɨn ganam.

12
Godɨn gumazamiziba uarir akurvaghasa God komɨgei

Devit onger akar kam osiri.
Gumazir onger akar kamɨn faragha zuim, stringɨn 8pla itir gita gikararang
ongasamemɨkeme.
1O Ikiavɨra Itir God, nɨ en akuragh.

Gumazamizir aghuiba bar puvatɨ?
Nɨ ua gumazamizir zurara nɨghnɨzir gavgavir nɨn ikiavɨra itibar
ganan kogham.

2Gumazamiziba bar, gumazamizir igharaziba ko ifavaribagh ami.
Me asuir akaba uariv gɨa egha uarira uarigh ifari.

3 Ikiavɨra Itir God, nɨ gumazamizir igharaz darazi apezeperiba ko
gumazamizir uari fa mɨgeiba,

nɨ barmen akabar kumigh.
4Me kamaghɨnmɨgɨa ghaze,
“Emɨkɨmsɨ ifongegh emɨkɨmam.

Gumazitam en anogoroghan kogham.
Tinara e gativagh en ganam?”

5Ezɨ Ikiavɨra ItirGodghaze, “Gumazamizir onganarazibaghamiba, gumaza-
mizir igharaziba pazame gamizɨ
memɨzaziba isa ara iti.

Me nan akurvazim iniasa bar ifonge.
Kɨ datɨrɨghɨn dɨkavigh izɨmen akurvagham.”

6Godɨn akam bar guizbangɨra.
An akammati me avimɨn silva tuazɨma,

a 7plan dughiabar isigha bar zue.

7-8O Ikiavɨra Itir God, gumazamizir kuraba, me danganiba bar dar iti.
Guizbangɨra, nguazimɨn itir gumazamizibar nɨghnɨzim,

arazir kuram a bizir bar aghuim.
Kamaghɨn amizɨ, nɨ bar deravɨra e geghuv en gan.

Eghtɨ gumazamizir kurar kaba e gasɨghasɨghan kogham.

13
GumazimGodɨn akurvazim bagh an azangsɨsi

Devit onger akar kam osiri.
An onger akar kabar faragha zuir gumazim gɨnɨghnɨgha onger akar kam
osiri.
1O Ikiavɨra Itir God, nɨmanadɨzoghɨn ua na gɨnɨghnɨgham?

Nɨ ti bar na gɨn amadaghama?
Nɨmanadɨzoghɨn uan guam nan akaghtɨma kɨ an ganigham?

2Nɨmanadɨzoghɨn osɨmtɨzir kɨ isir kaba gɨvagham?
Dɨmagariba ko aruebar, mɨzazir kaba ti nan ikɨvɨra ikiam, o?

Nɨmanadɨzoghɨn nan akuraghtɨ,
kɨ ua apanibar apengan ikian kogham?

3O Ikiavɨra Itir God, nɨ nan God.
Nɨ na gɨnɨghnɨgh kɨ nɨ komɨgeir mɨgɨrɨgɨaba baragh.

Egh gavgavim ua na danightɨ kɨ ovengan kogham.
4Apaniba kamaghɨnmɨkɨmanmarkɨ suam,

e anebɨragha gɨfa.
Kɨ irɨghamin arazir kam,me an ganigh a bagh bar akueghanmarkɨ.

5Kɨ nɨghnɨzir gavgavim kamaghɨn ikia ghaze,
nɨ nan apangkuvigha ikia kamaghɨra iti.

Nɨ nan akurvaghasa kɨ bar ifonge.
6Bar guizbangɨra, Ikiavɨra Itir God bar deravɨra na gami.

Kamaghɨn kɨ an ziamɨn onger akabar amuva,
ziar ekiam a danɨngam.

14
Gumazamizibar arazir kuraba
(Onger Akaba 53)

Devit onger akar kam osiri.
An onger akar kabar faragha zuir gumazim gɨnɨghnɨgha onger akar kam
osiri.
1Gumazamizir onganiba uan navir averiabar aven nɨghnɨgha ghaze,

“God itir puvatɨ.”
Gumazamizir kaba, me bar gumazamizir kurabara.

Me barmoghɨra arazir aghuitam gamir puvatɨ.
12:6: Onger Akaba 119:140; Aghuzir Akaba 30:5 12:7-8: Onger Akaba 37:28; 55:10-11; 97:10

2 Ikiavɨra Itir God uan Nguibamɨn pɨn ikia, nguazimɨn itir gumazamizibar
garima,

men tav nɨghnɨzir aghuim ikia a gɨfofoghasa a buri,
ti puvatɨ.

3Me bar tuavir aghuim ataki.
Me barmoghɨra ikuvighamagh gari.

Men tav arazir aghuitam bar a gamizir pu.
Bar puvatɨ.

4 Ikiavɨra Itir God kamaghɨnmɨgɨa ghaze,
“Gumazamizir arazir kuram gamiba, nɨghnɨzir aghuitam men itir pu-
vatɨ.

Me bret apa anegevi moghɨn, me nan gumazamiziba agefi.
Eghame tong na komɨgeir puvatɨ.”

5God gumazamizir an akam baragha an gɨn zuiba, a me ko iti.
Kamaghɨn amizɨ, gumazamizir arazir kurabagh amir kaba,

a me gɨnobaghtɨme nɨghɨva akong bar atiatigham.
6 Gumazamizir onganarazibagh amiba, Ikiavɨra Itir God me akumakua

deraghamen garima, me an avenmodi.
Kamaghɨn, gumazir arazir kurabagh amiba,

me onganarazibagh amir gumazamiziba damuasa mɨgeir bizibar
ingaravati.

7 Kɨ kamaghɨn ifonge, Israelian akurvaghamin gumazitam Saionɨn
nguibamɨn ikegh azenan izɨ.

Ikiavɨra Itir God, uan gumazamizibar akuraghtɨ me deravɨra ikɨtɨ,
Jekopɨn ovaviba bar akuegham.
Guizbangɨra, Israelian naviba deragham.

15
God ifongezir arazir e damuamiba

Devit onger akar kam osiri.
1O Ikiavɨra Itir God, tinara nɨn Dɨpenimɨn ikiam?

Tinaramɨghsɨar nɨ ua bagha inabazim dapiam?

2Gumazim, God ifongezɨmoghɨn biziba bar dar gɨn ghua,
arazir aghuiba zurara dagh amua,

egha zurara uan navir averiamɨn aven guizɨn akam gɨnɨghnɨgha
guizbangɨra mɨgei,
a nɨn Dɨpenimɨn aven ikiam.

3Gumazir kam, gumazir igharazibar ziabagh asɨghasɨzir puvatɨ,
egha arazir kurabar uan namakabagh amir puvatɨ,

egha akar kɨnibar pura uan roroabav geir puvatɨ,
gumazir kamnang, a nɨn Dɨpenimɨn aven ikiam.

4 Gumazir kam, akɨrim ragha God gasarazir gumazamiziba, a bar men
aghua,

egha gumazamizir Godɨn apengan ikia an atiatiba, a men ziaba fe,

egha uan akar dɨkɨrɨzibar gɨrara ghua bizibagh ami.
Bizir kam osɨmtɨzir ekiam a danɨngtɨ, a nɨghnɨgh suam, a pura bizim.

A guizbangɨra uan akar dɨkɨrɨzir kamɨn gɨnmangam.
Gumazir kamnang, a nɨn Dɨpenimɨn aven ikiam.

5Gumazir kam uan dagɨaba amadima,
gumazir igharaziba pura da ini,

egha me ua da ikarvazir dughiamɨn, a dagh isɨn ua dagɨataba isir
puvatɨ.

Gumazir arazir kuratam gamizir puvatɨzitam kotɨn tughɨv ikɨtɨ,
gumazitam kotiam gifarɨsɨ anepezeper dagɨaba a danɨngtɨ,

a dagɨar kaba inianmarkɨ.
Gumazir kamaghɨn amim,

a tugh gavgavigh irɨghan kogham.

16
Gumazim nɨghnɨzir gavgavim ikia God komɨgei

Devit onger akar kam osiri.
Onger akar kabar mam,me ziamMiktam, a garɨsi.
1O God, nɨ deragh na geghuv egh nan gan.

Kɨ deraghvɨra ikiasa nɨ bagha iza nɨn avenmodi.

2Kɨ kamaghɨn Ikiavɨra Itir Godmɨgɨa ghaze,
“Nɨ nan Ekiam.

Bizir aghuir kɨ datɨrɨghɨn itiba,
da nɨn agharimrama otifi.”

3Godɨn gumazamizir nguazir kamɨn itiba,
me bar gumazamizir aghuiba.

Kɨme ko ikiasa bar akonge.
4Gumazamizir aseba bagha ivemara zuiba,

me osɨmtɨzir avɨriba ateram.
Kɨme ko uari akuv asebar ziaba fɨ,

asɨzibav soghme ko ofa damuan aghua.

5 Ikiavɨra Itir God, nɨrara nana, bizir igharaziba ua puvatɨ.
Bɨzir kɨ oteveziba, nɨ da na ganɨdi.

Ezɨ nan ikɨrɨmɨrim nɨn dafarimɨn iti.
6Kɨ bizir aghuiba nɨn dafarimɨn da ini.

Bar guizbangɨra, bizir kaba da bar guizbangɨra dera.
7 Ikiavɨra Itir God nan sure gamima, kamaghɨn kɨ an ziam fe.

Nan navir averiam dɨmagaribar nan sure gamima,
kɨ datɨrɨghɨn deraghavɨra nɨghnɨgha bar bizibagh fo.

8Kɨ fo, Ikiavɨra Itir God zurara nan boroghɨra iti.
A bar roghɨra ikia gavgavim na ganɨdima,
kɨ atiatiava agoir puvatɨ.

9Kamaghɨn nan navir averiam bar akonge.

Ezɨ nan duam bar akonge.
Ezɨ nanmɨkarzim bar bizitamɨn atiatir puvatɨ.

10 Kɨ fo, nɨ na ateghtɨ kɨ Gumazamizir Oveaghuezibar Nguibamɨn magɨran
kogham.

Nɨ gumazir ua baghavɨra inabazim ateghtɨ,
a mozir konimɨn ikɨ kurighan kogham.

11Nɨ uabɨ ikɨrɨmɨrir aghuarim iniamin tuavim nan akagha gɨfa.
Kɨ nɨn damazimɨn ikɨtɨ, nan navir averiam agorogem bar a gizɨvagham.
Kɨ nɨn boroghɨra ikɨ zurara bar akueghvɨra ikiam.

17
Arazir kuratam gamizir puvatɨzir gumazim, a God komɨgei

God komɨgeir mɨgɨrɨgɨar kam, Devit an osiri.
1O Ikiavɨra Itir God, kɨ nɨn damazimɨn dera,

egha osɨmtɨzir me na garɨziba bagha nɨn dɨa ghaze,
nɨ na baragh nan akuragh.

Kɨ guizbangɨra nɨ komɨgei,
nɨ nan akuragh.

2Guizɨn arazir gumazamiziba tuisɨzim, nɨ a gɨfo.
Kamaghɨn nɨ nan kotiamɨn nan akuragh.

3-4Nɨ uabɨ nan navir averiam gɨfo.
Nɨ dɨmangan na bagha iza nan araziba tuisigha gɨfa,

egha nan arazir kuratamɨn apizir puvatɨ.
Gumazamizir igharaziba akar kurabav gei, ezɨ kɨ bar gavgavigha ghaze, kɨ

akar kuratammɨkɨman kogham.
Kɨ nɨn Akar Gavgavimɨn suiragha an gɨn gua,

adariba komɨdorozir arazibar gɨn zuir puvatɨ.
5Dughiabar zurara nɨ nan akakazir tuavimra, kɨ an gɨn zui.

Kɨ tuavir kam ategha pura tintinibar zuir puvatɨ.
6O God, kɨ fo, kɨ nɨ komɨgeir mɨgɨrɨgɨaba nɨ da barasi.

Kamaghɨn amizɨ, kɨ nɨn dia nɨ komɨgei.
Kɨ nɨ komɨgeir mɨgɨrɨgɨar kaba,

nɨ kuarim atɨgh da baragh.
7Nɨ uan apangkuvir arazir kam azenara anekagh,

uan gavgavimɨn en akuragh.
Eghtɨ e nɨ ko ikɨ nɨn avenmodoghtɨ,

apaniba e gasɨghasighan kogham.
8Nɨ uabɨ uan damazir tuzim geghuva deragha an gari moghɨn,

nɨ na geghuv deragh nan ganam.
Mati tuarir amebamuan nguziba akumakua uan avɨzimningɨn apenganme

modi moghɨn,
nɨ na avaragh namodogh.

9Kamaghɨn gumazir kurar kaba na gasɨghasighan kogham.
Me datɨrɨghɨn bar nan apanim gamigha na okarigha gɨfa.

10Me gumazamizir igharazibar apangkuvir nɨghnɨzitam tong bar men itir
puvatɨ.

Me akaba akara egh uarira uan ziaba fe.
11Me datɨrɨghɨn nan diariba pegha iza bar na okarigha gɨfa.

Me na abɨraghtɨ kɨmagɨrasa dafariba na gasegha gɨfa.
12Memati laion asɨzimmɨsueghtɨ an aremeghasa,

na baghamodoghamɨzua iti.
13O Ikiavɨra Itir God, nɨ dɨkavigh izɨ.

Egh nan apanibav sogh barme abɨnigh.
Nɨ uanmɨdorozir sabam inigh egh gumazir kurar kaba komɨsogh,

men dafaribar ua na inigh.
14O Ikiavɨra Itir God, nɨ uan gavgavir ekiamɨn nan akuraghtɨ,

gumazir kaba nan ikɨrɨmɨrir kam agɨvaghan kogham.
Nguazir kamɨn bizir gumaziba uari bagha akuviba,

nɨmen dafaribar ua da inigh.
Kɨ fo, gumazamizir nɨ bar ifongeziba, nɨmenmɨtiriaba agefi.

Men boriba dagher avɨriba iti.
Ezɨme uan ovavir borir gɨn otivamiba bagha bizir aghuiba arɨsi.

15Eghtɨ kɨrara, kɨ gumazir nɨn damazimɨn derazim,
kɨ nɨn guamɨn ganam.

Kɨ dakuigh osegh dɨkavigh fogh suam,
nɨ na ko iti, egh kɨ bar akuegham.

18
Ikiavɨra Itir God en akurvazima, e uan apaniba abɨri
(2 Samuel 22:1-51)

Devit a Ikiavɨra Itir Godɨn ingangarir gumazim, anonger akar kabar faragha
zuir gumazim gɨnɨghnɨgha onger akam osiri.
Dughiar kam Ikiavɨra Itir God, Devitɨn apanim Sol ko apanir igharaziba da
uam a ini. Ezɨ a bizir kam gɨnɨghnɨgha Ikiavɨra Itir God bagha onger akar
kam gami.
1O Ikiavɨra Itir God, nɨ gavgavim na ganɨdi,

ezɨ kɨ nɨ bagha bar ifonge.
2 Ikiavɨra Itir God, a nan dɨvazir bar gavgavimmɨn iti.

A nan dagɨar kɨ aven uabɨmodimɨnmɨn ikia,
nan akuragha nan apaniba da ua na ini.

Nan God, a dagɨar ekiamɨnmɨn iti,
ezɨ kɨ uan apanibar ara ghua anmodi.

A nan oramɨnmɨn ikia na avara,
ezɨ kɨ an uabɨmodi.

A nan akuragh nan ganamin gavgavim ikia,
egha nan dɨvazir bar gavgavimɨnmɨn iti.

3E Ikiavɨra Itir Godɨn ziam feka!
Kɨ an deima a nan akurazɨma,

apaniba na gasɨghasɨghizir puvatɨ.
4Guizbangɨra, kɨ atam areme.

Ovevem benir gavgavimɨnmɨn na ikiagharigha gɨfa,

Mati ongarim dɨkava dɨpɨraghira, na avasava ami.
5 Ovevem bar na inizɨ kɨ Gumazamizir Oveaghuezibar Nguibamɨn

magɨrasava ami.
Mati me nan suighasa azuazim agurazɨ, a nan suighasa iti.

6Kɨ osɨmtɨzir ekiamɨn ikia egha pamten Ikiavɨra Itir Godɨn dei.
Kɨ uabɨn akurvaghasa uan Godɨn arai.

Ezɨ a uan Dɨpenimɨn ikia nan ararem barazima,
an an kuarir torim giraghu.

7Kamaghɨn amizɨ, a nan apanibar atari.
Eghamɨkɨmkɨzim gamizɨ an otogha,

mɨghsɨabagh inobaghnobasi.
8Mɨgharim Ikiavɨra Itir Godɨn atinimɨn otivaghiri,

ezɨ avim an akamɨn otivaghira bizir avɨribar isi.
Eghamɨzariaba ira tintinibar zui.

9God overiam kuigha izaghiri,
ezɨmɨgharir pɨziba an dagarimningɨn apengan iti.

10Mati a enselɨn bar gavgavim gaperazɨ, an a inigha izi.
Mati amɨnim avɨzimning ikia,

God inigha bar atamra izi.
11An amɨnirbɨrim gamizɨ an anevara.

Mati a purirpenimɨn avenmodoghav itima,
amozimɨnmɨturir pɨziba anevara.

12A ghuariar pɨzibagh amizɨ, angazangarim bar da avarazɨ,
onɨmarim ko amozir ofɨzir ekiar dagɨabarmɨn gariba,

ghuariar pɨzir kam abɨgha azenim giri.
13 Ikiavɨra Itir God uan Nguibamɨn ikia

tiarim akara pamten dagarvasi.
Godɨn Bar Pɨn Itim uan akam akarizɨ,

an akaba mati onɨmarim ko amozir ofɨzir ekiar dagɨabar mɨn gariba
daghira izaghiri.

14An onɨmaribagh amizɨ, da mati an barir aviba,
an apanibagh asavamadi, ezɨme tintinibar ara zui.

15O Ikiavɨra Itir God, nɨmen atarir adarir kam,
mati amɨnir ekiam nɨn atinimɨn otoghame gɨvamemunamadi.

Nɨn adarir kam ongarim gamizɨ, a bar mɨsɨngi,
ezɨ bizir nguazir mɨngarimɨn suiraziba bar azenim gire.

16 Ikiavɨra Itir God pɨn ikia uan agharim amadazɨ,
a izaghira nan suiragha na gekui.

An ongarir bar konimɨn uam na inigha azenim gatɨ.
17Dughiar kamɨn nan apaniba bar gavgavigha na abɨnasava ami.

Ezɨ Ikiavɨra Itir Godmen dafaribar ua na ini.
18Kɨ dughiar kuramɨn itima nan apaniba iza na komɨsosi.

Ezɨ Ikiavɨra Itir God na geghuva nan gari.
19A deravɨra nan gara nan akurazɨ, kɨ danganir aghuimɨn ikia deravɨra iti.

A bar guizbangɨra na gifonge, egha kamaghɨn a ua na ini.

20Kɨ arazir aghuimɨn gɨn zui.
Ezɨ bizir kam bagha Ikiavɨra Itir God bizir bar aghuir avɨribar na gami.

Kɨ Godɨn damazimɨn zue,

ezɨ a ivezir aghuim isa na ganɨdi.
21 Ikiavɨra Itir God, a nan God.

Kɨ akɨrim ragha a gasarazir puvatɨ.
Kɨ guizbangɨra an Akar Gavgavibar gɨn zui.

22Kɨ zurara bizir a damuasa emɨkemezibagh nɨghnɨsi.
Egha kɨ arazir a ifongeziba batoghezir puvatɨ.

23A fo, kɨ an damazimɨn osɨmtɨziba puvatɨ.
Kɨ guizbangɨra arazir kurabar uabɨra uabɨ geghuva ua bagha gari.

24Kɨ Ikiavɨra Itir Godɨn damazimɨn zuegha iti.
Kamaghɨn a nan arazir aghuir kamɨn ganigha,

a ikaragha arazir aghuimɨn na gami.

25 Ikiavɨra Itir God, gumazir nɨ ataghɨrazir puvatɨzim,
nɨ uaghan an ataghɨrazir puvatɨ.

Gumazir nɨn damazimɨn derazim,
nɨ uaghan arazir aghuim an akakasi.

26Gumazir nɨn damazimɨn zuezir arazibagh amim,
nɨ uaghan uan arazir zuezibar an akakasi.

Eghtɨ gumazir arazir kuramɨn gɨn zuim,
nɨ uaghan arazir kuramɨn a ikarvasi.

27Gumazamizir uari abɨriba, nɨmen akurvasi.
Gumazamizir uari pɨrafiba, nɨme abɨri.

28O Ikiavɨra Itir God, nɨ nan God, nɨ angazangarim na ganɨdi.
Egha na damɨtarmem batosi.

29Kɨ nɨn gavgavimɨn uan apanibav sogham.
Kɨ uan Godɨn akurvazimɨn, apanibar dɨvazim ikiavkɨnigh me
abɨragham.

30Godra, an araziba da guizbangɨra egha bar aghungi.
A bizitam damusɨ akam akɨrigh, egh an a damuam.

An oramɨnmɨn iti,
eghtɨ gumazitam a bagh izɨ an aven modogh nɨghnɨzir gavgavim an ikɨ,
gumazir kam deraghvɨra ikiam.

31 Ikiavɨra Itir God, a bar guizbangɨra God.
A bar uabɨra dagɨar ekiamɨnmɨn ikia e apasa.

32Godra nan daroribar na akumakui,
egha gavgavim na ganɨga deragha nan garima,

kɨ zui.
33A nan suemning gamizɨ, kɨ asɨzir atiabar mɨn,

mɨghsɨabar pɨnmar deravɨram arui.
34Amɨdorozir arazibar nan sure gamizɨ,

nan agharimning barir pir me ainɨn ingarizim, gekuamin gavgavim iti.
35 O God, nɨ uan oram na ganɨngizɨ, kɨ an gɨrakɨrangɨn modozɨ, nɨ nan

apanibar dafaribar ua na ini.
Nɨ uan gavgavimɨn nan akura.

Nɨ nan dɨmdiam baregha nan akurazɨ,
kɨ gumazamizibar damazimɨn ziar ekiam iti.

36Nɨ bar tuavir aghuim na ganɨngizɨ kɨ an ghua,
apɨghsigha irɨzir puvatɨ.

37Kɨ uan apanibar agɨntɨghavɨra ikia ghua,
men suiraghame gasɨghasɨgha barme agɨfa.

38Kɨme gasezɨme kuabara ira,
nan dagarimningɨn apengara ira ua dɨkavasava amuava avenge.

39Nɨraramɨdorozim damuasa gavgavim na ganɨngi,
ezɨ kɨmemɨsoghame abɨrazɨ,

me nan dagarimningɨn apengan iti.
40Nɨ nan apanibagh amizɨ,

me akɨribagh ighegha na gasegha uam are.
Gumazir na gifongezir puvatɨziba,

kɨ barme gasɨghasɨki.
41Gumazir kaba uarir akurvaghasa diava arai,

ezɨmen akurvaghamin gumaziba puvatɨ.
Me Ikiavɨra Itir Godɨn diava arai,

ezɨ amen dɨmdiaba barazir puvatɨ.
42Kɨ barme gasɨghasɨghizɨ,

memati amɨnim nguazir mɨnemeniam giveragha ghu.
Kɨme dɨkabɨrame abɨni,

mati kɨ tuavimɨn nguazir beghneaziba dɨka zui.
43Nɨ gumazir na gasɨghasɨzibar dafarimɨn uam nan akura.

Nɨ na gamizɨ, kɨ Kantrin Igharazibar Gumazamizibar dapanimɨn oto.
Gumazamizir kɨ fozir puvatɨziba,

nɨmen kantriba na ganɨngizɨ, kɨ dagh ativagha dar gari.
44Kantrin Igharazibar Gumazamiziba kamaghɨn na baregha zuamɨra iza,

nan guamɨn uan teviba apɨrigha nan akam barasi.
45Men gavgaviba bar gɨvazɨ,

me nɨrɨzim ko agorogem sara na bagha izi.

46 Ikiavɨra Itir God, a zurara ikia mamaghɨra iti.
A dagɨar ekiamɨnmɨn namodozɨ kɨ an apazangɨn itima a na geghufi,

kamaghɨn amizɨ, kɨ ziar ekiam a danɨngam.
God nan akurvazimɨn ikia ua na inizɨ,

kamaghɨn, kɨ an ziam fam.
47Nan apaniba na gamizir arazir kuraba, Godra ua da ikarvasi.

A Kantrin Igharazibar Gumazamiziba isa nan apenganme atɨ.
48A nan apaniba da ua na ini.

Bar guizbangɨra, Ikiavɨra Itir God,
nɨ nan apanibar damazibar ziar ekiam na ganɨngi.

Nɨ nan akurazɨ,
mɨdorozir gumaziba namɨsoghezɨ kɨ aremezir puvatɨ.

49Kamaghɨn amizɨ, Ikiavɨra Itir God,
kɨ Kantrin Igharazibar Gumazamizibar tongɨn ikɨ nɨn ziam fɨ,

onger akar nɨn ziam feba bangam.
50Kɨ Devit, Ikiavɨra Itir God atrivimɨn ikiasa na ginabagha na amɨsefe.

A nan akurvazima, kɨ uan apanibav soghame abɨri.
A zurara nan apangkuvamamaghɨra iti.

Nan gɨn otivamin ovavir boriba,

a kamaghɨrame damumangɨvɨra ikiam.

19
God ingarizir biziba, an ziar ekiam en akakasi

Devit onger akar kam osiri.
An onger akar kabar faragha zuir gumazim gɨnɨghnɨgha onger akam osiri.
1Overiam Godɨn gavgavir ekiam ko ziar ekiam en akakasi.

Bar guizbangɨra, bizir pɨn itiba, da an gun e geghara ghaze,
a bar deragha dar ingari.

2Arueba zurara sɨgha gara, bizir kamɨn gunmɨgei.
Ezɨ dɨmagariba uaghan bizir kamɨn en akakagha ghuavɨra iti.

3Aruem ko dɨmagarimmɨkɨmamin akaba puvatɨghamɨgeir puvatɨ.
E aningɨnmɨgɨrɨgɨataba barazir puvatɨ.

4Ezɨ e aruem ko dɨmagarimɨn gara fofoziba isi.
Akam inigha izir gumazibar akatoribar otivir mɨgɨrɨgɨaba,
da ghua nguazir kamɨn nguibaba bar dar otozɨ,

gumazamiziba bar, men kuariba da baraki.
Overiamɨn pɨn, God aruem bagha purirpenir mamɨn ingari.

5Aruem otogha anaga,
mati gumazim amuimɨn ikiasa bar akuegha, a itir danganim ategha
azenan izi.
Aruem anaga,
mati gumazir gavgavim itim pamtem ivemara bar akonge.

6Aruem dɨkavigha overiamɨnmɨriamɨn anagava otogha
ua vongɨn uaghiri.

Ezɨ bizitam an fefer gavgavir kamɨnmodoghan kogham.
7 Ikiavɨra Itir Godɨn Araziba, da bar guizbangɨra,

egha ikɨrɨmɨrir aghuim e ganɨdi.
E nɨghnɨzir gavgavim Ikiavɨra Itir Godɨn akabar ikiam.

Ezɨ fofoziba puvatɨzir darasi,
a fofozir aghuimme ganɨdi.

8 Ikiavɨra Itir Godɨn akaba bar deravɨra en sure gami.
An akar kaba en sure damutɨ, e uan navir averiabar da bagh bar
akuegham.

An Akar Gavgaviba angazangarim e ganɨdi,
egha fofozir bar aghuim en nɨghnɨzibagh arɨki.

9 Ikiavɨra Itir Godɨn atiatia an apengan itir arazim,
a bar deragha zuegha ikia mamaghɨra iti.

Bizir Ikiavɨra Itir God damuasamɨkemezibar arazim,
a bar guizbangɨra deragha voroghɨra zui.

10Godɨn akam bar deragha bar gol gafira.
E fo, gumaziba gol tuema, a isigha golɨn aghuimram oto.

Guizbangɨra, Godɨn akam,
golɨn isigha bar derazir avɨrim gafira.

Godɨn akam bar isɨngi, egha hani gafira.
A guizbangɨra bar hanin isɨngizim gafira.

11Kɨ nɨn ingangarir gumazim.

19:1: Onger Akaba 8:1; 50:6; Rom 1:19-20 19:4: Rom 10:18 19:6: Onger Akaba 113:3 19:7:

Nɨn akaba fofozim na ganɨdi,
kɨ dar gɨn zuima,
nan dabirabim bar dera.

12Tinara uabɨ uan osɨmtɨzir an itibagh fogham?
O Ikiavɨra Itir God, arazir kurar kɨ amizir maba, kɨ dagh fozir puvatɨ.

Nɨ nan arazir kurar kaba batueghtɨ,
kɨ nɨn damazimɨn zuegham.

13Kɨ nɨn ingangarir gumazim, nɨ bar deragh na geghuv nan gantɨ,
kɨ uabɨ fer arazim ko akaba batozir arazir kuram,

bar na gativaghanmarkɨ.
Kamaghɨn kɨ arazir kuratam damuan koghɨva,

deravɨra ikɨtɨ osɨmtɨziba nan puvatɨgham.

14O Ikiavɨra Itir God, nan ifongiam kamakɨn,
nɨ nan mɨgɨrɨgɨaba ko nan navir averiamɨn aven itir nɨghnɨzibagh fogh
dagh ifuegham.

O Ikiavɨra Itir God, nɨ nan dagɨar ekiamɨnmɨn itima, kɨ nɨn aven uabɨmodi.
Nɨ nan Akurvazir Gumazimra!

20
Gumazim uabɨn akuraghmɨdorozim damuasa God komɨgei

Devit onger akar kam osiri.
A gumazir onger akabar faragha zuim gɨnɨghnɨgha an osiri.
1Nɨ osɨmtɨzim ikiamin dughiamɨn, Ikiavɨra Itir God nɨndɨmdiam ikaragh nɨn

akurvagham.
A en ovavim Jekopɨn God, a nɨ geghuv nɨn ganam.

2A SaionɨnMɨghsɨamɨn ikia uan Dɨpenimɨn iti,
egh a uan akurvazim nɨ bagh anemadagh gavgavim nɨ danɨngam.

3Ofan nɨ a bagha amiba, a bar dagh nɨghnɨgh,
egh nɨn ofan bar isia mɨghɨribagh ifuegham.

(Ighiam gamua an suiam
atugha avughsegha ua

ighiam gami.)

4Nɨ bizir tizim gifuegha navim a bagha nɨ dɨkafi,
God a isɨ nɨ danɨngam.

Bizir nɨ damuasa nɨghnɨziba,
a dar amightɨ da bar otivigham.

5Nɨ uan apanibav soghme abɨraghtɨ,
e bizir kam bagh bar akuegham.

E bizir kam gɨnɨghnɨgh uan Godɨn ziam fam.
E ghaze, nɨ Ikiavɨra Itir Godɨn azangsɨzir biziba,

an ada ikaragh da isɨ nɨ danɨngam.

6Kɨ datɨrɨghɨn fo, Ikiavɨra Itir God,
uabɨ uan atrivir a ua baghavɨra mɨsevezir kam, an an akurvasi.

A uan Nguibar aghuimɨn ikia, an azangsɨziba barasi.
Egha uan gavgavimɨn an akurvazima,

a mɨdorozimɨn uan apaniba abɨri.
19:12: OngerAkaba 40:12; 51:1-2; 90:8 19:13: OngerAkaba 18:32; 25:11; 119:133 19:14: Onger

Akaba 18:2; 31:5; 104:34 20:4: Onger Akaba 21:2 20:5: Onger Akaba 9:14; 60:4



Onger Akaba 20:7 1016 Onger Akaba 21:8

7Gumazir maba nɨghnɨzir gavgavim uan mɨdorozir karisbar ikia ghaze, da
men akurvagham.

Ezɨ marazi nɨghnɨzir gavgavim uan hoziabar ikia ghaze, da men akur-
vagham.

Ezɨ eia, e nɨghnɨzir gavgavim uan Ikiavɨra Itir Godɨn ziamɨn ikia
kamaghɨn fo, a en akurvagham.

8Gumazamizir kamaghɨn amiba,
me asaghpora ira bar puvarɨsi.

E puvatɨ.
E dɨkavigh tuivigh gavgavigham.

9O Ikiavɨra Itir God,
nɨ atrivimɨn akuraghtɨ a uan apaniba abɨnigh.

E nɨn deir dughiabar,
nɨ en dɨmdiam ikaragh en akuragh.

21
God atrivimɨn akurazɨ, an an ziam fe

Devit onger akar kam osiri.
A gumazir onger akabar faragha zuim gɨnɨghnɨgha an osiri.
1O Ikiavɨra Itir God, nɨ gavgavim isa atrivimganɨngizɨ, a bizir kambaghabar

akonge.
Nɨ a gamizɨ, a uan apanibav soghame abɨra,

bizir kam bagha a guizbangɨra bar akonge.
2Bizir a uan navir averiamɨn ifongeziba

nɨ a ganɨgha gɨfa.
Bizir a iniasa nɨn azarazir kam,

nɨ an anogoroghezir puvatɨ.
(Ighiam gamua an suiam
atugha avughsegha ua

ighiam gami.)
3Nɨ a bagha iza bizir aghuiba isa a ganɨga,

atrivimɨn dapanir asuar me golɨn aghuimɨn ingarizim isa,
an dapanim garu.

4A ikɨrɨmɨrir aghuim bagha nɨn azarazɨma, nɨ a isa a ganɨngi.
Guizbangɨra, ikɨrɨmɨrir a ikiamin dughiaba, da bar ruaragh ikɨ,

mamaghɨra ikiam.
5Nɨ an akurazɨma, a gavgavim ko ziar ekiam iti.

Nɨ uabɨ gavgavir ekiam ko ziar ekiar kam a ganɨngi.
6Bar guizbangɨra, nɨ bar deraghavɨrama a gami,

egh nɨ deravɨram a damu kamaghɨra ikiam.
Nɨ an boroghɨra ikɨtɨ,

a bizir kam bagh bar akuegham.
7Atrivim nɨghnɨzir gavgavim Ikiavɨra Itir Godɨn iti.

Godɨn Bar Pɨn Itir kam, an apangkuvighavɨra iti,
kamaghɨn atrivim tugh gavgavighmamaghɨra ikiam.

8Nɨ uan agharimɨn uan apanibar suigham.
Nɨ uan agharir guvimɨn, nɨ gifongezir puvatɨzir darazir suigham.

20:7: Onger Akaba 33:16-17; Aghuzir Akaba 21:31; Aisaia 31:1 21:4: Onger Akaba 61:5-6; 91:16

9An azenaram otogh izamin dughiamɨn,
avim bizibar isia da gevi moghɨn, a me agɨvagham.

Guizbangɨra, Ikiavɨra Itir God puvmen ataram,
mati gumazim bizim tuvaremezɨ a bar iraghuzɨ moghɨn, God me
agɨvagham.
An anɨngagharim avimɨnmɨnmen isi bar me gasɨghasigham.

10Nɨ, menovavir borir nguazir kamɨngɨnotivamiba, nɨbarmemɨsueghtɨme
arɨmɨghiregham.

Eghtɨmen boritam ua nguazir kamɨn ikian kogham.
11Me arazir kuratabar pazɨ nɨ damuasa, nɨghnigha akam akɨrigha gɨfa.

Eghtɨmen nɨghnɨzir kam, a dagheba puvatɨgham.
12Guizbangɨra, nɨ uan baribamen guamɨn dagh asavamangɨtɨ,

me raghɨregh arɨmangegham.

13O Ikiavɨra Itir God, nɨ dɨkavigh uan gavgavim sara izɨtɨ,
e ighiaba bangɨ nɨn gavgavir ekiam fam.

22
Gumazim osɨmtɨzim ikia akurvazim bagha dia, egha ighiam banga God

mɨnabi
Devit ighiar kam osiri.
Gumazir onger akabar faragha zuim gumazamizibav kemezɨ me tiarir
kamɨn ighiam bange, “Mɨzarazimɨn asɨzir dian amebam.”
1O nan God, nan God,

nɨ tizim bagha na ataki?
Nɨmanmaghsua saghon ikia nan ararem baragha

nan akurvaghan aghua?
2O nan God, kɨ aruebar nɨn deima, nɨ na barazir puvatɨ.

Kɨ dɨmagaribar nɨn azangsɨghavɨra ikia tong avughsir puvatɨ.
3Ezɨ nɨrara bar deragha zuegha, arazir aghuibaram amua,

uan atrivir dabirabim gaperaghav itima, Israelia nɨn ziam fe.
4Fomɨra en ovaviba nɨghnɨzir gavgavim nɨn iti.

Me nɨghnɨzir gavgavim nɨn itima,
nɨmen akurazɨ, men apanibame abɨrazir puvatɨ.

5Me nɨn diava araima, nɨmen akuragha uame ini.
Ezɨ nɨghnɨzir gavgavir me nɨn itir kam,

a pura ghuzir puvatɨ.
6Ezɨ kɨrara, kɨ gumazim puvatɨ, kɨ pura apizir kuramɨnmɨn iti.

Gumazamiziba bar nan atara na dɨpova na dɨkabɨra, akɨriba igha na
gasi.

7Gumazamiziba bar nan gara akaba na gasa,
mɨzeba onga na garɨgha uan dapaniba roi.

8Me ghaze, “Nɨ nɨghnɨzir gavgavim Ikiavɨra Itir Godɨn iti.
A manmaghsua nɨn akuragha ua nɨ inizir puvatɨ?

God nɨ gifongegha nɨ bagha bar akonge,
eghamanmaghsua a nɨn akurazir puvatɨ?”

9O God, nɨ nan amebamɨn navir averiamɨn na inigha azenan na atɨzɨ,
kɨ uan amebamɨn otem apavɨra itima,

nɨ na geghuva deragha nan gari.
10Nan amebam na batezir dughiamɨn iza datɨrɨghɨn, kɨ nɨghnɨzir gavgavim

nɨn iti.
Nan amebam na batezir dughiamra, nɨ nan Godɨn iti.

11Osɨmtɨzim bar nan boroghɨn izegha gɨvazɨ,
nan akurvaghamin gumaziba puvatɨ.

Kamaghɨn amizɨ, nɨ nan saghon ikianmarkɨ!
12Nan apanir avɨriba bulmakaun apuribar mɨn na ekɨarugha gɨfa.

Memati, Distrik Basanɨn bulmakaun gavgaviba.
13Me, laion uan akam akara asɨzibav sogha dagh asɨghasɨzi moghɨn,

me na gasɨghasɨghasava ami.
14Nan gavgaviba bar gɨfa,

mati me dɨpam nguazim gingezɨ a ghua pura gɨfa.
Nan namnamɨn aghariba bar nan apunapuni.

Kendel purama emɨra uaghiri moghɨn,
nan navir averiam purama amɨragha uaghiri.

15Nan kuarmɨzimmɨner bɨghizir mamɨnmɨn namɨsɨngi.
Ezɨ nanmɨzem iza nan akatorimɨn aven pura itoroghav iti.

Nɨ na ataghizɨ,
kɨ nguazir mɨnemeniamɨnmɨn irɨghav ikia bar ovengasava ami.

16Gumazir kuraba bar na ekɨarugha gɨfa,
mati afiaba bar asɨzim okarigha gɨfa.

Me nan suemning ko dafarimning ginivaghasi.
17Nan aghariba bar azenim girezɨ,

gumazir kaba nan ganigha na dɨpova bar akonge.
18Me nan korotiaba tuiragh uarira uari danɨngasa,

da bagha satu gikararai.

19O Ikiavɨra Itir God, nɨ nan saghon ikianmarkɨ.
Nɨ nan Akurvazir Gumazim,

nɨ zuamɨra izɨ nan akuragh.
20Nɨ nan akuraghtɨmenmɨdorozir sabam na atughan kogham.

Nɨ nan akuraghtɨ, gumazir afiabar mɨn itir kaba na mɨsueghtɨ kɨ are-
meghan kogham.
Kɨ angamɨra ikɨvɨra ikiam.

21Laionba asɨzir atiabav sogha da api moghɨn, me na agɨvasa.
Egha bulmakaun atiabar mɨn uan kombar na ginivasa.

Kamaghɨn amizɨ, nɨ nan akuragh
men dafariba da ua na inigh.

22Kɨ uan adarazir tongɨn ikɨ nɨn ziamɨn gunmemɨkɨmam.
Gumazamiziba uari akuvamin danganimɨn,

kɨmen tongɨn ikɨ nɨn ziam fam.
23Kɨ kamaghmɨkɨm suam,

“Ia Ikiavɨra Itir Godɨn atiatia an apengan iti darasi, ia an ziam fɨ.
Ia Jekopɨn ovavir boriba, ia ziar ekiam a danɨng.

Ia Israelia, ia an damazimɨn tugh an ziam pɨrafɨ.”
24Gumazamizir onganaraziba,

a men osɨmtɨzibar gara pura da ataghɨrazir puvatɨ.
A kamaghɨnmɨgeir puvatɨ, men osɨmtɨziba pura biziba.

Amen saghon itir puvatɨ.
A men azangsɨziba barasi.

25Gumazamiziba uari akuvagh nɨn ziam famin dughiamɨn,
kɨ nɨ amizir biziba bagh nɨn ziamra fam.

Egh gumazamizir nɨn atiatia nɨn apengan itibar damazimɨn,
kɨ fomɨra nɨn ofa damuasa akam akɨrizir biziba,

kɨ nɨ bagh dar damuam.
26Gumazamizir onganaraziba,

me damasa ifongezɨmoghɨn, damɨ bar izɨvagh ikiam.
Gumazamizir Ikiavɨra Itir Godɨn boroghɨn zuiba, me an ziam pɨrafɨ.

Men naviba amɨragh deraghvɨra ikɨmamaghɨra ikiam.
27Nguazimɨn itir ikɨziba bar,

me Ikiavɨra Itir God gɨnɨghnɨgh,
a bagh izɨ an guamɨn teviba apɨrigh an ziam fam.

28Me fogh suam,
Ikiavɨra Itir God atrivimɨn ikia,

kantriba bar dar gumazamizibagh gativaghamen gari.

29Bar guizbangɨra, gumazamizir uarira uari feba, an guamɨn teviba apɨrigh
an ziam fam.

Eghtɨ gumazamizir ovengasava amiba,
me bar Godɨn guamɨn teviba apɨrigh an ziam pɨrafam.

30Gumazamizir gɨn otivamiba, Ekiamɨn ingangarim damuam.
Gumazamiziba, uan ovavir borir gɨn otivamiba,

me an akamɨn gunmemɨkɨmam.
31Gumazamizir men amebaba tɨgharme batamiba, me gɨn otivightɨ, meme

mɨkɨm suam,
“God uabɨ uan gumazamizibar akuragha uame ini.”

23
Ikiavɨra Itir God, a na geghuvir gumazim

Devit ighiar kam osiri.
1 Ikiavɨra Itir God, a gumazir deragha uan sipsipbagh eghuva dar garimɨn

mɨn iti.
Kamaghɨra, a deragha na geghuva nan gari.

Kamaghɨn kɨ bizitamɨn otevezir puvatɨ.
2A na inigha ghua grazir aghuiba itir danganimɨn na atɨzɨ,

kɨ dagh isɨn irav iti.
A na inigha dɨpar aghuiba itir danganibar zuima,

kɨ dar boroghɨn avughsa iti.
3A gavgavir igiam na ganɨdi.

A fomɨra uan ziar ekiam bangɨnmɨkemezɨmoghɨn,
a na inigha tuavir aghuibara zui.

4O God, nɨ na ko iti.
Kamaghɨn, kɨ danganir zarimɨn mangɨva ovevemɨn tuavir mɨtarmemɨn
mangɨ,
egh bizir kurabar atiatingan kogham.

Nɨ uan asadivir aghorir sipsipbagh eghuvimɨn suirazɨ,
kɨ an gara fo, nɨ na geghuv deragh nan ganam.

Kamaghɨn, nan navim bar nan dera.

5Nɨ na bagha daghem gamigha azenara na dafazɨ,
nan apaniba bar nan gari.

Nɨ nan diazɨ kɨ iza nɨ ko aperazɨ,
nɨ borem isa nan dapanim ginge.

Ezɨ nan itarim bar izɨvagha fasfagha iri.
6Bar guizbangɨra, nɨn arazir aghuim ko apangkuvir arazim,

dughiabar zurara na ko ikiam.
Eghtɨ kɨ Ikiavɨra Itir Godɨn Dɨpenimɨn ikɨ

mamaghɨra ikiam.

24
God a bar atrivir ekiam

Devit onger akar kam osiri.
1Nguazir kam ko an itir biziba bar,

da bar Ikiavɨra Itir Godɨn bizibara.
Ezɨ nguazimɨn itir gumazamiziba bar

uaghan an bizibara.
2An ongarir konibar avenmati akɨnir guariba asegha,

nguazimɨn ingarigha a isava dɨpar kabagh isɨn anefazɨ
a bar gavgafi.

3Tinara Ikiavɨra Itir Godɨnmɨghsɨamɨn ghuavanangam?
Tinara an Dɨpenimɨn avenmangam?

4Gumazamizir kamagh amiba,
merara an avenmangam.

Men navir averiaba ko, me amir araziba ko, nɨghnɨziba zue,
egha asebar ziaba fer puvatɨgha,

igharaz darazi ko akam akɨrigha egha gɨnme gifarir puvatɨ.
5Kamagh amir darasi, Ikiavɨra Itir God deraghme damu,

uame inighmen akuraghme dɨpon suam,
me nan damazimɨn dera, egha osɨmtɨziba puvatɨ.

6Gumazamizir kamagh amiba, kar me God buri.
Me Jekopɨn Godɨn boroghɨra ghua

a baghavɨra iti.

(Ighiam gamua an suiam
atugha avughsegha ua

ighiam gami.)

7 Ia tiar akaba, ia uari kuighiregh!
Ia tiar akar fomɨra itiba, ia bar arokegh.

Eghtɨ Atrivir Gavgavir Bar Ekiam Itim aven izam.
8Atrivir Gavgavir Bar Ekiam Itir kam, a tinara?

A Ikiavɨra Itir God uabɨ.
A gavgavir bar ekiam ikia

uan apanibav soghame abɨri.
9 Ia tiar akar ekiaba, ia uari kuighiregh!

Ia, tiar akar fomɨra itiba, ia bar arokegh.
Eghtɨ Atrivir Gavgavir Bar Ekiam Itim aven izam.

10Atrivir Gavgavir Bar Ekiam Itir kam, a tinara?
Ikiavɨra Itir Godɨn Gavgaviba Bar Itim,

a guizbangɨra Atrivir Gavgavir Bar Ekiam!
(Ighiam gamua an suiam
atugha avughsegha ua

ighiam gami.)

25
Gumazim, God an daroriba deragh dar ganɨva a ko ikiasa, a God komɨgei

Devit onger akar kam osiri.
1O Ikiavɨra Itir God,

kɨ datɨrɨghɨn uan navir averiamɨn aven nɨn ziam fava nɨn azai.
2Nɨ nan God, ezɨ kɨ nɨghnɨzir gavgavim nɨrara iti.

O God, nan nɨghnɨzir gavgavir kam pura mangɨghtɨ kɨ aghumsɨghan
aghua.

Nɨ nan akuraghtɨ,
nan apaniba na abɨragh na dɨpovan kogham.

3Gumazamizir nɨghnɨzir gavgavim nɨn itiba,
apanibame abɨn aghumsɨzimme danɨngan kogham.

Gumazamizir pura nɨn akaba batoziba,
merara aghumsɨzim iniam.

4O Ikiavɨra Itir God, nɨ uan arazir aghuiba nan akakagh.
Egh tuavir kɨmangamiba, nɨ dar nan sure damu.

5Nɨ nan God, nɨ nan akuragha ua na ini.
Kamaghɨn, nɨ uan guizɨn akamɨn gɨn mangamin arazibar nan sure
damutɨ,
kɨ dughiabar zurara nɨghnɨzir gavgavim nɨn ikiam.

6O Ikiavɨra Itir God, nɨn arazir aghuim ko apangkuvir arazir nɨ e gamiba,
da fomɨra ikia iza datɨrɨghɨn iti.

Nɨ datɨrɨghɨn ua dagh nɨghnɨghɨva dar amumangɨvɨra ikɨ.
7Kɨ uan igiamra ikiava amizir arazir kuraba, ko nan arazir akaba batoziba,

nɨ dagh nɨghnɨghanmarkɨ.

O Ikiavɨra Itir God, nɨ deragha na gamua bar nan apangkufi,
kamaghɨn amizɨ nɨ na gɨnɨghnɨgh.

8 Ikiavɨra Itir God bar dera, ezɨ an araziba bar guizbangɨra.
Kamaghɨn amizɨ, a gumazamizir arazir kurabagh amiba,

a uan arazibar gɨnmangasamen sure gami.
9Gumazamizir uari abɨra an apengan itiba,

a men faragha ghua tuavim men akakazima, me arazir aghuibaram
ami.
Egha arazir a ifongezibar men sure gami.

10Gumazim Ikiavɨra Itir Godɨn Akar Dɨkɨrɨzir Gavgavim ko an Akar Gavgav-
ibar gɨn zuima,

an an apangkuvighavɨra iti.
Egha amɨkemezɨmoghɨra deragha bizibagh amua,

uan nɨghnɨzim gɨghavkɨrir puvatɨ.
11O Ikiavɨra Itir God, nan arazir kuraba bar avɨraseme.

Kamaghɨn, nɨ uan ziam bagh uan akar dɨkɨrɨzimɨn gɨnmangɨ,
nan arazir kuraba gɨn amadagh.

12Gumazir Ikiavɨra Itir Godɨn atiatia an apengan itim,
Godra, a bagha atɨzir tuavir aghuim an akaghtɨ,

an anmangam.
13Gumazir kam zurara dabirabir aghuim inivɨra ikiam.

Eghtɨ an ovavir boriba nguazir aghuir kam inightɨ,
a men nguazim gavagh ikɨ kamaghɨra ikiam.

14Gumazamizir Ikiavɨra Itir Godɨn atiatia an apengan itiba,
a men namakam gami.

Egha uan Akar Dɨkɨrɨzir Gavgavim azenara anekazɨ
me a gɨfo.

15Kɨ zurara uabɨn akurvaghasa Ikiavɨra Itir Godɨn gara amɨzuai,
ezɨ a bizir na gasɨghasɨghasava amibar aven ua na isi.

16O God, kɨ uabɨra ikia osɨmtɨzim aterima nan gavgaviba bar gɨfa.
Kamaghɨn amizɨ nɨ nan kuarkuvigh na bagh izɨ.

17Osɨmtɨziba nan navimɨn aven ikia ekɨva ghuavɨra iti.
Nɨ nan akuraghtɨ osɨmtɨzir kaba na abɨnanmarkɨ.

18Nɨ nan osɨmtɨziba komɨzazibar gan,
egh nan arazir kuraba gɨn amadagh.

19Nɨ ge, nan apaniba bar avɨrasemegha,
bar nan aghuagha guizbangɨra nan apanim gami.

20Nɨ nan akuragh deragh nan gantɨ,
me na abɨntɨ kɨ aghumsɨghan kogham.

Nɨrara nan akurvasi,
ezɨ kɨ nɨ bagha iza nɨn avenmodi.

21Nɨn araziba dera, egha bar guizbangɨra.
Ezɨ kɨ nɨghnɨzir gavgavim nɨn ikia nɨmɨzua ghaze,

nɨ zurara na geghuv deragh nan gan.

22O God, nɨ uan gumazamiziba Israelia uame inightɨ,
osɨmtɨzir kaba uame abɨnan kogham.

26
Arazir kuratam itir puvatɨzir gumazimGod komɨgei

Devit onger akar kam osiri.
1O Ikiavɨra Itir God, kɨ nɨghnɨzir gavgavim pamtem nɨn iti,

egha nɨn damazimɨn arazir kuratam gamizir puvatɨ.
Kamaghɨn, nɨ nan gunmɨkɨm suam, kɨ gumazir aghuim.

2 O Ikiavɨra Itir God, nɨ bar nan araziba ko, nan nɨghnɨziba ko, nan navim
tuisɨgh ingangarim na danigh,

deragh na gɨfogh.
3Guizbangɨra, nɨn apangkuvim nan faragha ghua tuavim nan akakasi.

Nɨ na mɨkemezɨ moghɨra deragha bizibagh amua zurara nan faragha
zui,
ezɨ kɨ zurara nɨn guizɨn arazimɨn gɨn zui.

4Kɨ ifavaribagh amir gumazamiziba ko arua
me ko apiav itir puvatɨ.

5Kɨ gumazamizir arazir kurabagh amibar gɨn daruan bar aghuagha
me gitavɨrasi.

6O Ikiavɨra Itir God, kɨ uan dafariba ruegha kamagh uabɨ akagha ghaze,
kɨ osɨmtɨziba puvatɨ.

Egha kɨ iza nɨn ofa gamir dakozir mɨriamɨn arua
nɨn ziam fe.

7Kɨ nɨmɨnabava nɨ bagha onger akar mam banga
nɨn ingangarir bar aghuir nɨ amizibar gunmɨgei.

8O Ikiavɨra Itir God, Dɨpenir nɨ itim kɨ bar a gifonge.
Danganir kam, nɨn angazangarim ko gavgavir ekiambar a gizɨvagha iti.

9Kɨ fo, mati amizim uan dɨpenim bar anevia ghuzɨmoghɨn,
nɨ gɨn gumazamizir arazir kurabagh amiba avighmangɨ

na sara inighmanganmarkɨ.
Egh uaghan gumazir gumazibav sozi me ariaghɨriba,

nɨme sara na gasɨghasɨghan kɨ aghua.
10Gumazamizir kaba,

me zurara arazir kurabar amuasavɨra ikia,
egha dagɨaba isa arazir kurabar amuasa gumazir igharazibagh
ivesi.

11Ezɨ kɨ uabɨ, kɨ nɨn damazimɨn arazir kuratam gamizir puvatɨ.
Eghtɨ nɨ nan kuarkuvigh ua na inigh.

12Kɨ nguazir aghuimra tugha gavgafi.
Bizitam na gasɨghasɨghsɨ damuva avegham.

Kɨ gumazamizir avɨribar tongɨn ikɨ,
egh Ikiavɨra Itir Godɨn ziam fam.

27
Godɨn ziam fava a komɨgeirmɨgɨrɨgɨaba

Devit onger akar kam osiri.
1 Ikiavɨra Itir God, a nan angazangarim ko nan Akurvazir Gumazim.

Ezɨ kɨ gumazitamɨn atiatingan kogham.
Ikiavɨra Itir God, a dɨpenir gavgavimɨn mɨn na modogha na geghuva nan

garima,
kɨ atiatir puvatɨ.

2Mati afiam asɨzimɨn tuzibar amasava amimoghɨn,
nan apaniba na gasɨghasɨghsɨ izɨva,

bizibagh asaghpor iregham.
3Mɨdorozir gumazir avɨriba bar na ekɨarughamin dughiamɨn, kɨ atiatingan

kogham.
Nan apaniba na komɨsoghsɨ izamin dughiamɨn,

kɨ nɨghnɨzir gavgavim Godɨn ikɨ egh tugh gavgavigham.

4Kɨ bizir vamɨra bagha Ikiavɨra Itir Godɨn azaragha gɨfa.
Bizir kɨ bar ifongezimra kara:

kɨ angamɨra itir dughiamɨn, kɨ an Dɨpenimrama aven ikiam.
Kɨ an ganganir aghuimɨn gan an boroghɨn ikɨ bar akueghasa.

Kɨ an Dɨpenimɨn ikɨ a baghvɨra ikɨva an nɨghnɨzim gɨfofoghsɨ an
azangam.

5Eghtɨ osɨmtɨziba otivamin dughiamɨn
a uan Dɨpenimɨn bar deravɨra namodogham.

A na isɨ uan Purirpenimɨn aven namodogham.
A na isɨ dagɨar gavgavimɨn pɨnmar na afagham.

6Nan apanir na okarigha itiba, kɨ barme abɨragham.
Egh bar akongegh dɨmɨva arang an Purirpenimɨn a bagh ofa damuam.

Egh onger akabar amu Ikiavɨra Itir Godɨn ziam fam.

7O Ikiavɨra Itir God, kɨ nɨn deir dughiamɨn,
nɨ nan kuarkuvigh nanmɨgɨrɨgɨaba baragh na ikarvagh.

8O Ikiavɨra Itir God, nɨ kamagh namɨgɨa ghaze,
“Nɨ bar na nan boroghɨra izɨ na baghavɨra ikɨ

na gɨfofoghsɨ nan azangsɨgh.”
Eghtɨ kɨ nɨ ko ikɨsɨ bar nɨn boroghɨramangam.

9Nɨ uabɨ nanmonganmarkɨ.
Kɨ nɨn ingangarir gumazim, nɨ nan God, nan Akurvazir Gumazim.

Nɨ dughiar avɨribar nan akurvasi.
Nɨ nan atar nan aghuagh, egh na ataghɨraghanmarkɨ.

10 Dughiar mabar nan amebam ko afeziam akɨrim na gasaragha nan
aghuaghuasi,

ezɨ nɨ Ikiavɨra Itir God, nɨ na geghuva deragha nan gari.

11O Ikiavɨra Itir God, kɨ damuasa nɨ ifongezir araziba, nɨ dar nan sure damu.
Kɨ apanir avɨriba iti,

kamaghɨn nɨ tuavir aghuimra nan akaghtɨ kɨ anmangam.
12Nɨ na ateghtɨ nan apaniba na inighme ifongezɨmoghɨn na damuanmarkɨ.

Me akar ifavaribagh amua egha atiatim na ganɨdi.
13Nɨghnɨzir gavgavir kam nan ikiavɨra itima, kɨ kamaghɨn fo,

kɨ nguazir kamɨn angamɨra ikɨ gantɨ,
God deraghvɨra uan gumazamizibar amuam.

14Nɨ nɨghnɨzir gavgavim Ikiavɨra Itir Godɨn ikɨ a baghmɨzuam.
Nɨn navim osɨmanmarkɨ.

Nɨ tugh gavgavighmamaghɨra ikɨmangɨtɨ
a izɨ nɨn akuragham.

28
Gumazim uabɨn akurvaghasa God komɨgei

Devit onger akar kam osiri.
1O Ikiavɨra Itir God, nɨrara dagɨar gavgavimɨnmɨn namodozɨ,

kɨ nɨn apazangɨn itima nɨ na geghufi.
Kɨ uabɨn akurvaghsɨ nɨn dɨmamin dughiamɨn,

nɨ gumazir kuarir onganimɨnmɨn na baraghan koghanmarkɨ.
Kɨ nɨ komɨgeir mɨgɨrɨgɨaba, nɨ da baraghan koghtɨ,

kɨ ti oveghmangɨOveaghuezibar Nguibamɨnmangɨgham.
2Nɨ orakigh, kɨ uabɨn akurvaghsɨ uan dafarimning fegh

nɨn Dɨpenimɨn akagh nɨn dɨmɨva arangtɨ,
nɨ nan kuarkuvigh nan akuragh.

3Gumazamizir arazir kurabagh amiba,
me akar isɨngtɨziba uan namakaba ko dav gɨa, eghamen navir averiaba
bar ikufi,
nɨ gumazir kamaghɨn amiba sara na abɨraghanmarkɨ.

4 Gumazamizir kamagh amiba, nɨ me amir arazir kaba ikarvagh ivezir
kuramme danɨng.

Bizir kurar manamme a gami,
nɨ anarɨra ikaragh uam a isɨ ivezimɨnmɨnme danɨng.

5 Ikiavɨra Itir God me bagha amizir ingangarir ekiaba me dagh nɨghnɨzir
puvatɨgha ghaze,

a uan dafarimningɨn bizir ekiatam gamizir puvatɨ.
Kamaghɨn, a me gasɨghasɨgh barme kuavaremegham.

6Kɨ Ikiavɨra Itir Godɨn ziam fe.
Guizbangɨra, kɨ uabɨn akurvaghasa a komɨkemezɨ a na baraki.

7 Ikiavɨra Itir God uabɨ gavgavim isa na ganɨga,
nan oramɨnmɨn ikia namodi.

Ezɨ kɨ nɨghnɨzir gavgavim an iti.
A nan akurvagha na gamima,

kɨ uan navir averiamɨn, a bagha bar akuegha

onger akabagh amua amɨnabi.
8 Ikiavɨra Itir Godɨn gumazamiziba, a uabɨmen gavgavim.

Egha atrivir a ua bagha inabazim,
a uabɨ a geghuva deragha an akurvasi.

9O Ikiavɨra Itir God, nɨ uan gumazamizibar akuragh.
Kar gumazamizir nɨ ua baghavɨra inabaziba,

nɨ deraghvɨra me damu.
Nɨ sipsipbar garir gumazimɨnmɨn,

me inighme ater mangɨ,
deraghmen gan kamaghɨra ikɨ.

29
Godɨn dɨmdiam, e amɨnim ko amozir ekiamɨn aven a barasi

Devit onger akar kam osiri.
1 Ia Godɨn Nguibamɨn itir enselɨn gavgaviba,

ia Ikiavɨra Itir Godɨn ziam fɨ.
Ia an gavgavim ko an ziar ekiam bagh bar akongegh.

2 Ia Ikiavɨra Itir Godɨn ziar ekiamɨn gunmɨkɨm.
Egh an damazimɨn zuegh ikɨ an ziam fɨ.

3 Ikiavɨra Itir Godɨn tiarim ongaribagh isɨn izima, da bar a barasi.
Godɨn Gavgavir Bar Ekiam Itim, araribar mɨn pamten dagarvasi.
An akam ongarimɨn danganiba bar dagh isɨn pamten dagarvagha da
avara.

4 Ikiavɨra Itir Godɨn dagarvaziba gavgaviba dar iti.
A dagarvazima, gumazamiziba a baragha an atiatia an ziam fe.

5 Ikiavɨra Itir Godɨn dagarvazima,
an tiarim Lebanonɨn kantrin itir temer sidaba apɨragharɨsi.

6A Lebanonɨn kantrin mɨghsɨabagh amizɨ,
da bulmakaun nguzibar mɨn uari ekura uanaga izaghiri.

A HermonɨnMɨghsɨam gamizɨ,
a bulmakaun apurir igiabar mɨn uari ekura uanaga izaghiri.

7 Ikiavɨra Itir Godɨn tiarim otiva
onɨmarim gamima a taghtasi.

8 Ikiavɨra Itir Godɨn tiarim,
a gumazamiziba puvatɨzir danganim gamima, a nɨghava agoi.

Guizbangɨra, a Kadesɨn gumazamiziba puvatɨzir danganim gamizɨ,
a puvɨra nɨghava agoi.

9 Ikiavɨra Itir Godɨn tiarim pamtem asɨzir atiabagh amima,
da agoa otamin dughiaba ataghɨragha puram oti.

Ezɨ ruarimɨn ter afarir angamtɨziba
purama asiaghira iri.

Ezɨ Godɨn Dɨpenimɨn aven itir gumazamiziba bar pamtem dɨa ghaze,
“God uabɨra gavgavim ko ziar ekiam iti!”

10 Ikiavɨra Itir God uan atrivir dabirabim gaperagha ongarir konibagh
ativagha dar gari.

A en atrivimɨn ikia, eghmamaghɨra ikiam.
11 Ikiavɨra Itir God uan gumazamiziba gavgavimme ganɨga,

deraghame gamua dabirabir aghuim ko navir amɨrizimme ganɨdi!

30
GumazirmamGodmɨnaba a komɨgei

Devit onger akar kam osiri.
Me onger akar kam banga egha Godɨn Dɨpenim a baghavɨrama a ginaba.
1O Ikiavɨra Itir God, nan osɨmtɨziba na abɨrazɨ,

nɨ ua na fegha anabogha nan akura.
Egha nan apaniba ataghizɨme na dɨpovezir puvatɨ.

Kamaghɨn amizɨ, kɨ bizir kam bagha bar akuegha nɨn ziam fe.
2O Ikiavɨra Itir God, nɨ nan God,

kɨ uabɨn akurvaghasa nɨn dei,
ezɨ nɨ nan arɨmariam gamizɨ kɨ ua dera.

3O Ikiavɨra Itir God, kɨ atam aremeghai, ezɨ nɨ na gamizɨ kɨ ua dɨkafi.
Kɨ Gumazamizir Oveaghuezibar Nguibamɨn ghugha gɨfa.

Ezɨ ikɨrɨmɨrir kɨ itir kam, nɨ ua na ganɨngi.
4 Ia Ikiavɨra Itir Godɨn gumazamiziba, ia a bagh onger akabar amu

an ziar bar zuezim fɨ.
Egh bizir an amizibagh nɨghnɨgh amɨnabɨ.

5Guizbangɨra, a en atarir adariba, da dughiar otevimra iti.
Ezɨ dughiar e nguazir kamɨn itimɨn,

a uan navim sara e gifongegha deragha e gami.
Dɨmangan en temeriba iregham,

egh amɨmzaraghan e deragh ikɨ bar akuegham.

6Kɨ deragha ikia ghaze,
“Bizitam namunamadaghan kogham.”

7O Ikiavɨra Itir God, nɨ uan navim sara na gifongegha deragha na gamizɨ,
kɨmati mɨghsɨar mam tugha gavgafi.

Nɨ nanmodozir dughiamɨn,
kɨ bar puvɨrama atiati.

8O Ikiavɨra Itir God, kɨ nɨ komɨgɨa
pamten nɨn dia nɨn azai.

Ekiam, nɨ nan akuragh.
9Kɨ oveghtɨ bizir aghuir tizitam otogham?

Kɨ ti dagɨar torimɨnmagɨrɨghtɨ, bizir kam tinan akuragham?
Gumazamizir oveaghuezibame ti ua nɨn ziam fam?

Me ti ua dɨkavigh mɨkɨm suam, nɨ me mɨkemezɨ moghɨra zurara nɨ me
bagha deragha bizibagh ami?
Bar puvatɨgham.

10O Ikiavɨra Itir God, nɨ na baregh nan apangkufigh.
O Ikiavɨra Itir God, nɨ nan Akurvazir Gumazimɨn ikɨ!

11Nɨ nan navir osɨmtɨzim batoghezɨ
kɨ bar akuegha ighiabagh ami.

Kɨ faragha azirakar korotiaba aghui,
30:2: Onger Akaba 6:2; 88:13; 103:3 30:3: Onger Akaba 28:1; 86:13 30:4: UaMe Ini 3:15; Onger

ezɨ datɨrɨghɨn nɨ nan azirakar korotiaba suegha,
nan azirakam oteghavkɨnizɨ nan navim derazɨ kɨ bar akonge.

12 Ikiavɨra Itir God, kɨ uan akam dukuaghan kogham.
Kɨ uan navir averiamɨn onger akabar amu egh nɨn ziam fam.

Egh zurara nɨmɨnabɨvɨra ikiam.

31
Gumazamizir Ikiavɨra Itir Godɨn apengan itiba a deraghamen gari

Devit onger akar kam osiri.
An onger akar kabar faragha zuir gumazim gɨnɨghnɨgha onger akam osiri.
1O Ikiavɨra Itir God, kɨ nɨn avenmodoghtɨ

nɨ na geghuv deragh nan ganasa, kamaghɨn kɨ nɨ bagha ize.
Nɨ na ateghtɨ nan apaniba na abɨntɨ,

kɨ aghumsɨghan kogham.
Nɨ zurara arazir aghuim gami.

Egh nɨ uan arazir aghuir kamɨn gɨnmangɨ nan akuragh!
2Nɨ nan dɨmdiam baregh zuamɨra nan akuragh!

Nɨ dagɨar ekiamɨnmɨn namodogh.
Nɨ dɨvazir gavgavimɨnmɨn ikɨ na ekɨarughtɨ,

nan apaniba na abɨnan kogham.
3Guizbangɨra, nɨ uabɨ nan dagɨar ekiamɨnmɨn iti.

Nɨ nan dɨvazir bar gavgavimɨnmɨn ikia deragha na geghufi.
Nɨ uan ziar ekiam bangɨn, nɨ fomɨra mɨkemezɨmoghɨn,

kɨ zui naghɨn, nɨ nan faraghmangɨ nan akua na geghuv.
4Nɨ nan danganir mogomemɨnmɨn iti.

Nan apanibamodogha na bagha gurazir azuazir kam,
nɨ nan akuraghtɨ a nan suighan kogham.

5O Ikiavɨra Itir God, kɨ uan duam nɨn dafarim garɨsi.
Nɨ guizɨn arazibagh amir God,

nɨ nan akuragha ua na inigha gɨfa.
6Marvir guar gavgaviba puvatɨzibar ziaba fer gumazamiziba,

nɨ barmen aghua.
Ezɨ ko,

kɨ nɨghnɨzir gavgavim nɨn iti.
7Nɨ zurara nan apangkufi,

kamaghɨn kɨ nɨ bagha bar akonge.
Guizbangɨra, bizir kurar na bativiba, nɨ bar dar gari.

Egha nan navir averiamɨn aven itir osɨmtɨziba,
nɨ bar dagh fo.

8Nɨ nan akurazɨ
kɨ apanibar dafaribar itir puvatɨ.

Nɨ nan akurazɨ kɨ deragha iti.
9O Ikiavɨra Itir God, kɨ osɨmtɨzir ekiam ikia,

egha azia ghua nan damazimning bezɨ,
nan gavgaviba bar gɨfa.

Kamaghɨn, nɨ nan apangkufigh.
10Osɨmtɨzir kam, na gamua nan ikɨrɨmɨrim otefe.

Kɨ aziavɨra iti, egh kamaghɨn kɨ dughiar ruarimɨn ikeghan kogham.
Osɨmtɨzir ekiam nan itima, kɨ gavgaviba puvatɨ.

Nan agharapaniba nan amiraghamɨrasi.
11Nan apaniba na dɨpova namɨgei.

Ezɨ nan namakaba nan aghuagha akar kurabar namɨgei.
Ezɨ nan roroaba uaghan nan atiatia ghaze,

God ivezir kuram a ganɨdi.
Kɨ tuavimɨn zuir dughiabar,

gumaziba nan gara nan ari.
12Gumazim aremezɨ gumazamiziba bar a gɨn amadazɨmoghɨn,

me na gɨn amada.
Kɨmati, nguazir mɨnem bɨghizɨ,
me namakuni.

13 Kɨ orazi, apanir avɨriba uari akuva gɨrakɨrangɨn moghɨn aghumra uariv
gei.

Me atiatim na danɨngasa uari akuva na gasɨghasɨghasa akammɨsosi.
Egh namɨsueghtɨ kɨ aremeghasa uariv gei.

14O Ikiavɨra Itir God, nɨ nan God,
kɨ nɨghnɨzir gavgavim nɨn iti.

15Kɨ datɨrɨghɨn itir ikɨrɨmɨrir kam,
kɨ a isa nɨn dafarim gatɨ.

Nɨ nan akuragh
nan apanir nan agɨntɨzibar dafaribar ua na inigh.

16Kɨ nɨn ingangarir gumazim, nɨ uan guam namɨtuazɨ an angazangarim na
gisirazɨmoghɨn,

kamaghɨra nɨ bar na gifuegh nan boroghɨra ikɨ.
Nɨ zurara nan apangkuvighavɨra iti.

Kamaghɨn, nɨ nan akurvagh!
17O Ikiavɨra Itir God, kɨ nɨn azangsɨsi, nɨ nan akuragham.

Nɨ apanibar amamangatɨghtɨ me na abɨraghtɨ kɨ aghumsɨzim inian
markɨ.

Gumazir kurabamar ikuvighɨva aghumsɨgh.
Memar ovengmangɨ Gumazamizir Oveaghuezibar Nguibamɨnmagɨrɨ,

egh akabar kumigh ikɨ.
18Gumazir kaba uari fa akaba batogha,

gumazir aghuiba dɨpova akar kurabarmemɨgei.
Egha ifavarir akabav gei.

Nɨme gasɨghasightɨ, me uam akaba akaran kogham.

19Gumazir nɨn atiatia nɨn apengan itiba,
nɨmen akurvaghasa bizir aghuir avɨribame bagha dagh ami.

Gumazir nɨghnɨzir gavgavim nɨn ikia nɨn avenmodiba,
nɨ deravɨra me gami.

Egha gumazamizibar damazibar nɨ zuraramen akurvasi.
20Men apanibame gasɨghasɨghasa akabar kɨri,

eghtɨ dughiar kamɨn, nɨme avaragh deraghvɨrame geghuvtɨ
meme gasɨghasɨghan kogham.

Me nɨn dafarimɨn apengan ikɨtɨ,

apanibar akar kurabame gasɨghasighan kogham.

21 Ikiavɨra Itir God bar nan apangkufi,
ezɨ kɨ ghaze, kɨ an ziam fam!

Nan apaniba na ekɨarugha na gasɨghasɨghasava amima,
God uan gavgavimɨn nan akurazɨ kɨ deravɨra iti.

22Kɨ faragha bar atiatigha kamagh nɨghnɨsi,
Ikiavɨra Itir God, nɨ na batoghezɨ kɨ ua nɨn boroghɨn itir pu

Puvatɨ, nɨ nan ararem baregha nan akura.

23 Ia gumazamizir God baghavɨra itiba,
ia bar moghɨra a gifongegh!

Gumazamizir zurara an gɨn zuiba,
a bar deraghavɨra me geghuvamen gari.

Egha gumazir uari fa akaba batoziba,
a ivezir kuramme ganɨdi.

24 Ia gumazamizir nɨghnɨzir gavgavim Ikiavɨra Itir Godɨn itiba,
ia uan navibar aven atiatingan kogh,

egh tugh gavgavighmamaghɨra ikɨ.

32
Gumazim uan arazir kurabar gun God mɨgeima, an an arazir kuraba gɨn

amada
Devit onger akar kam osiri.
Me onger akar kam kamaghɨn a dɨbori, Maskil.
1Gumazamizir arazir kurabagh amiba,

Godmen arazir kuraba gɨn amadagha da avara,
eghtɨ gumazamizir kaba bar akuegham.

2 Gumazamizir arazir kurabagh amiba, God men arazir kuram mengvɨra
ikian koghtɨ,

arazir ifavaritam an ikian kogham,
eghtɨ gumazamizir kaba bar akuegham.

3O God, kɨ uan arazir kurabar gun nɨmɨkemezir puvatɨgha,
dɨmagariba ko aruebar ara kamaghɨra ikia

ghua nan aghariba bar nan amɨra.
4Dɨmagariba ko arueba, nɨ ivezir kuram na ganɨngizɨ

nan gavgaviba bar gɨfa.
Mati aruer ekiam nguazim gaboima a barmɨsɨngi.

(Ighiam gamua an suiam
atugha avughsegha ua

ighiam gami.)

5Datɨrɨghɨn kɨ uan arazir kuraba bar dar gun Ikiavɨra Itir Godmɨkemezɨ,
an ada gɨn amadagha gɨfa.

Egha kɨ uan arazir kuratammodozir puvatɨ,
kɨ bar da aghurigha nɨmɨkeme.

(Ighiam gamua an suiam
atugha avughsegha ua

ighiam gami.)

6Kamaghɨn dera, nɨn gumazamiziba osɨmtɨziba bativ,
egh zurara nɨ komɨkɨmtɨ,

osɨmtɨzim aperiar ekiamɨnmɨnme avighmangɨsɨ izɨ,
me avighmangɨghan kogham.

7Nɨrara nanmogomer danganim,
kɨ nɨn avenmodima osɨmtɨziba na abɨrir puvatɨ.

Kɨ osɨmtɨzibar aven itima,
nɨ na ekɨarugha nan akurvasi.

Kamaghɨn kɨ pamten dia ighiabagh amua nɨn ziam fe.
(Ighiam gamua an suiam
atugha avughsegha ua

ighiam gami.)

8 Ikiavɨra Itir God ghaze,
Tuavir nɨmangamim,

kɨ nɨn sure damu deragh nɨ gegharaghtɨ, nɨ anmangam.
Kɨ deravɨra nɨn sure damu egh nɨn gan nɨ geghuvam.

9Nɨ hoziaba ko donkibar mɨn ongananmarkɨ,
mati me ain ko benir ruaribar men akabagh aghuigha me getuima me
izi.
Puvatɨghtɨme izeghan kogham.

10Gumazir arazir kurabagh amiba osɨmtɨzir avɨriba bativam.
Ezɨ gumazir nɨghnɨzir gavgavim Ikiavɨra Itir Godɨn itiba,

me zurara an apangkuvir ekiamɨn aven deragh ikiam.

11 Ia gumazamizir arazir aghuibagh amiba,
Ikiavɨra Itir God ia bagh amizir biziba, ia da bagh naviba deragh bar
akongegh.

Ia Godɨn damazimɨn zuezir gumazamiziba,
ia bar pamten dɨmmɨkɨmbar akongegh.

33
Godɨn ziam fer onger akam

1 Ia gumazamizir aghuiba, ia Ikiavɨra Itir God ia bagha amizir bizir aghuim
bagh bar akongegh.

Arazir kam bar dera:
ia an akam baragha an gɨn zui darasi, ia an ziam fɨ.

2 Ia kulele ko gitan stringɨn 10pla itimmɨsogh,
Ikiavɨra Itir God bagh ighiam damu an ziam fɨ.

3 Ia onger akar igiaba osirigh da bangɨ,
egh deragh gita mɨsoghtɨ an ararem deraghtɨ,

ia bar akongegh pamten dɨmmɨkɨm.

4E fo, Ikiavɨra Itir Godɨn akam a guizbangɨra iti.

Ezɨ an akam mɨkemezɨ moghɨra, a zurara guizɨn arazibar gɨn ghua
ingangariba bar dagh ami.

5 Ikiavɨra Itir God, a en arazir aghuiba ko guizɨn araziba bar dagh ifonge.
An apangkuvir arazim, nguazimɨn itir gumazamiziba bar me ave.

6 Ikiavɨra Itir God fomɨra mɨkemezɨ, aruem ko iakɨnim komɨkoveziba,
ko overiamɨn pɨn itir biziba bar otivigha iti.

7Gumazim dɨpam isa itam guruizɨmoghɨn,
an ongarim isa danganir vamɨran anekufa.

Egha ongarim gamizɨ a bar konegha
nguazimɨn apengan itir danganimɨn vɨnmar iraghu.

8 Ia nguazimɨn itir gumazamiziba,
ia Ikiavɨra Itir Godram atiating an apengan ikɨ.

9Amɨkemezɨ nguazir kam puram oto.
An Akar Gavgavimmɨkemezɨ, biziba bar nguazir kamɨn otifi.

10Kantrin Igharazibar Gumazamiziba damuasava nɨghnɨzir biziba,
Ikiavɨra Itir God dagh amima da ghua puvarɨsi.

Ikɨzir igharaziba damuasa akabav sozir mɨgɨrɨgɨaba,
an adar tuaviba apɨri.

11 Ikiavɨra Itir God damuasava amir biziba,
da gavgavighmangɨvɨra ikiam.

A uan navir averiamɨn aven itir nɨghnɨzim giraghan kogham.
An nɨghnɨzim zurara ikɨvɨra ikiam.

12Kantrin tam God baghavɨra ikɨtɨ,
Ikiavɨra Itir God deravɨra a damutɨ a bar akongegham.

Kantrin kamɨn gumazamiziba
God ua baghavɨrame ginaba.

13 Ikiavɨra Itir God uan Nguibamɨn ikia,
nguazimɨn itir gumazamiziba bar men gari.

14A uan Nguibamɨn ikia,
egha nguazimɨn bar deragha en gari.

15 A uabɨ nɨghnɨziba ko navir averiabar ingarigha da isa gumazamizibagh
arɨki,

egha bizir me amiba a bar dagh fo.
16Atrivimmɨdorozir gumazir avɨriba ikɨtɨ,

me an akuraghmɨdorozim damu an apaniba abɨraghan kogham.
Ezɨ kamaghɨra mɨdorozir gumazim uan gavgavimɨn apaniba
abɨraghan kogham.

17 Mɨdorozir hoziam mɨdorozir gumazimɨn akuraghtɨ, a uan apaniba
abɨraghan kogham.

Apaniba mɨdorozir gumaziba abɨraghtɨ, men hoziaba men akuraghan
kogham.

18 Ia oragh! Gumazamizir Ikiavɨra Itir Godɨn atiatia an apengan itiba, an
damazimmen iti.

Gumazamizir kaba, me nɨghnɨzir gavgavim an apangkuvir arazimɨn iti.
19A deragh gumazamizir kabar gantɨme angamɨra ikiam.

Mɨtiriam aghamin dughiam otoghtɨ,
a men akuraghtɨme daghem bagh ovengan kogham.

20E Ikiavɨra Itir God baghvɨramɨzuamɨva,
nɨghnɨzir gavgavim an ikɨtɨ an e geghuvam.

A en oramɨnmɨn iti,
ezɨ e an avenmodima a en akurvasi.

21E nɨghnɨzir gavgavim an ziar bar zuezimɨn iti.
Kamaghɨn, e uan navir averiabar aven a bagh bar akongegham.

22O Ikiavɨra Itir God, e nɨghnɨzir gavgavim nɨn ikiavɨra ikia nɨn akurvazim
baghamɨzuai.

Kamaghɨn amizɨ nɨ en apangkuvighmamaghɨra ikɨ.
34

God bar deragha Devit gamizɨ, an an ziam fe
Devit, Abimelek ko ikia ifarava onganizɨmoghɨn amima, Abimelek a batoke.
Devit uamategha ghugha onger akar kam osiri.
1Kɨ zurara ziar ekiam Ikiavɨra Itir God danɨngam.

Kɨ an ziam fɨmamaghɨra ikiam.
2 Ikiavɨra Itir God nan akurazir bizir kam bangɨn,

kɨ amɨnabava a bagha bar akonge.
Gumazamizir osɨmtɨziba ateribame bizir kam uaghan a baragh,

men naviba bar moghɨra deragham.
3E barmoghɨra an ziar ekiamɨn gunmɨkɨmɨva,

egh an ziam fam!
4 Kɨ uabɨn akurvaghasa Ikiavɨra Itir Godɨn azangsɨzima, a nan azangsɨzim

baraki.
A nan atiatiba bar da batoghezɨ, kɨ datɨrɨghɨn navir amɨrizimɨn iti.

5Gumazamizir nɨghnɨzir gavgavim Ikiavɨra Itir Godɨn itiba,
me bar akongegh.

Men nɨghnɨzir gavgavir kam, a ikɨ gavgavightɨ
me aghumsɨghan kogham.

6Gumazamizir onganarazibagh amiba
Ikiavɨra Itir God komɨgeima,

a me baraghamen osɨmtɨzibar aven deraghamen akurvasi.
7 Ikiavɨra Itir Godɨn ensel, gumazamizir an atiatia an apengan itiba, a me

apazamen akurvasi.
Eghtɨ osɨmtɨzibame gasɨghasɨghan kogham.

8 Ia kamaghɨn ganigh fogh suam,
Ikiavɨra Itir Godɨn araziba da barmoghɨra dera.

Gumazim God baghmangɨ an avenmodogh nɨghnɨzir gavgavim an ikɨ,
egh a deragh ikɨ bar akuegham.

9 Ia Ikiavɨra Itir Godɨn gumazamiziba, ia an atiating an apengan ikɨ.

Gumazamizir an atiatia an apengan itibame bizitamɨn otevezir puvatɨ.
10Dughiar mabar laionɨn nguziba dagheba puvatɨzɨ,

mɨtiriabamen azi.
Ezɨ gumazamizir nɨghnɨzir gavgavim Ikiavɨra Itir God ikia an apengan itiba,

me bizir aghuiba bagha asaghasazir puvatɨ.
11Nan boriba, ia izɨ na baraghtɨ

kɨ ian sure damutɨ,
ia zurara Ikiavɨra Itir Godɨn atiating an apengan ikɨ.

12Nɨn dabirabim deraghasa nɨ ifongez, o?
Nɨ dughiar ruarimɨn ikɨ bar akongeghasa ifonge?

Are!
13Nɨ kamaghɨn ikɨsɨ, akar kurabav kɨman koghɨva

ifavarir akaba atakigh.
14Nɨ akɨrim ragh arazir kurabagh asaragh, egh arazir aghuibara damu.

Egh navir amɨrizimɨn gumazamizir igharaziba ko ikɨsɨ
gavgavighmamaghɨra ikɨ.

15 Ikiavɨra Itir Godɨn damazimɨn derazir gumazamiziba,
a deraghamen gara, men arareba barasi.

16 Ikiavɨra Itir God gumazamizir arazir kurabagh amiba,
a me batoghamen aghua.

Kamaghɨn, me oveghtɨ
gumazamiziba uame gɨnɨghnɨghan kogham.

17 Ikiavɨra Itir Godɨn damazimɨn derazir gumazamiziba,
me Godɨn deima ame barasi.

A men akurvazima osɨmtɨzibame abɨrir puvatɨ.
18Gumazamizir naviba osɨa itiba,

Ikiavɨra Itir God barmen boroghɨra iti.
Egha gumazamizir osɨmtɨzir ekiar me abɨnasava amiba,

a men akurvasi.
19Osɨmtɨzir bar avɨriba gumazir aghuiba batifi.

Ezɨ Ikiavɨra Itir Godmen akurvazima
osɨmtɨzir kabame abɨrir puvatɨ.

20 Ikiavɨra Itir God guizbangɨra men akurazɨma,
men agharitam dɨpɨriaghirɨzir puvatɨ.

21Gumazamizir kuraba, bizir kurar avɨribame damutɨ, me arɨmɨghiram.
Godɨn damazimɨn derazir gumazamiziba,

Godmen apanibagh asɨghasɨgham.
22 Ikiavɨra Itir Godɨn ingangarir gumazamiziba,

a uame iniam.
Egh gumazamizir a bagha ghua an avenmodiba,

a deraghmen gantɨ,
me ovengan kogham.

35
Gumazim uabɨn akurvaghasa God komɨgei

Devit onger akar kam osiri.
1O Ikiavɨra Itir God, gumazir nan atara na komɨsoziba,

nɨmen atar me komɨsogh.
2Nɨ dɨkavigh uanmɨdorozir biziba inigh,

uan oramɨn suiragh izɨ nan akuragh.
3Nɨ uan afuzim ko ghuaram inigh izɨ

gumazir nan agɨntɨziba komɨsogh.
Nɨ namɨkɨm suam,

kɨ nɨn Akurvazir Gumazim!
4Gumazir kaba namɨsueghtɨ kɨ aremeghasava ami.

Nɨme abɨraghtɨme aghumsɨkigh.
Me na gasɨghasɨghasa akabav sosi.

Nɨmen agɨntɨghme damightɨ
me okam nɨghnɨgh.

5O Ikiavɨra Itir God, amɨnim pipiabagh ivai damɨgha zui moghɨn,
nɨn ensel gumazir kurar kabar agɨntɨghme batokegh.

6 Ikiavɨra Itir Godɨn ensel me batueghtɨmemangɨ.
Tuavir me zuir kam, an a damightɨ amɨnim an pɨrightɨ

a bar apɨghsigham.
7Kɨ arazir kuratamɨnme gamizir puvatɨ,

ezɨme nan suighasamodogha azuazim atɨ.
Torir kɨmagɨramim, me a gɨkuigha gɨfa.

8Me foghan koghtɨ,
nɨme damightɨ, dughiar bar kuramme batogham.

Me na gasɨghasɨghasava atɨzir azuazir kam,
ameraram asɨghasɨgham.

9Kɨ kamagh fogh suam,
Ikiavɨra Itir God nan akuragha ua na ini.

Eghtɨ kɨ uan navir averiamɨn aven bar akuegham.
10Kɨ bar uan navir averiamɨn aven kamaghmɨkɨm suam,

“O Ikiavɨra Itir God, gumazitam ua nɨnmɨn itir puvatɨ.
Gumazamizir gavgaviba puvatɨziba, nɨ deravɨra men akurvasi.

Gumazamizir onganarazibagh amiba, nɨ deravɨra me geghufi.
Ezɨ gumazamizir gavgavir bar ekiaba itiba

me gasɨghasɨghasa amuava avenge.”
11 Gumazamizir ifariba, arazir kurar kɨ amir puvatɨziba bagha pura kotɨn

aven akam na gasa namɨgei.
12Kɨ arazir aghuibarame gami, ezɨme arazir kurabar na gami.

Kamaghɨn amizɨ, kɨ uabɨra ikia nan navim bar oseme.
13 Me arer dughiabar, kɨ men apangkuva azirakar korotiaba aghua uabɨ

abɨragha,
me bagha dagheba ataghɨragha pamtem God komɨgei.

14KɨmebaghaGodkomɨgɨa,matikɨuanaveghbuamonamakamgɨnɨghnɨgha
a bagha God komɨgei.

Nan amebam aremezɨ kɨ an apangkuvigha a bagha aziagha rui moghɨn,
kɨme bagh azi.

15Kɨ osɨmtɨzimɨn irɨzir dughiamɨn,
me uari akuva na dɨpova namɨgɨa bar akonge.

Gumazamizir kɨ fozir puvatɨziba,
me puram akaba na gasa namɨgɨa ghuavɨra iti.

16Me arazir bar kurabar gɨn ghua,
osɨmtɨzim na garɨgha dɨbovir akabar namɨgɨavɨra iti.

Me na gifongezir puvatɨgha nan gara uan atariba kuskusi.
17O Ekiam, nɨ dughiar bar ruarimɨnmemɨzua itimame kamaghɨram ami.

Nɨmanadɨzoghɨn bizitam damuam?
Nɨ nan akuragh ua na inightɨ, me ua na gasɨghasɨghan kogham.

Me laionbarmɨn amua namɨsosi,
nɨmen dafaribar ua na inigh.

18 Nɨ kamaghɨn damightɨ, nɨn gumazamizir avɨriba uari akuvamin
dughiamɨn,

kɨmen tongɨn nɨmɨnamam.
Guizbangɨra, kɨ gumazamizir avɨribar tongɨn nɨn ziam fam.

19Gumazamizir maba pura nan apanim gami.
Nɨme ateghtɨme osɨmtɨziba na darɨgh na abɨnanmarkɨ.

Men na bagha naviba puramen ikufi.
Kamaghɨn, nɨme ateghtɨme osɨmtɨzir na garɨziba bagh,

damaziba ighɨghirɨ na dɨpov bar akueghanmarkɨ.
20Me tong igharaz darazi ko dabirabir aghuimɨn ikiasa mɨgeir puvatɨ.

Me gumazamizir nɨmɨra ikia deragha nguibamɨn apiaghav itiba, bagha
uari akuva ikia, ifavarir akabagh amua
me gasɨghasɨghasavɨra uariv gei.

21Me pamtenmɨgɨa akaba na gasa ghaze,
“Bar guizbangɨra, e nɨn gari

nɨ arazir kurabagh ami!”
22O Ikiavɨra Itir God, gumazir kamaghɨn amiba nɨ uabɨmen ganigha gɨfa.

Ekiam, nɨ uan akam dukuagh ikianmarkɨ.
Nɨ nan saghon ikianmarkɨ.

23O Ekiam, nɨ nan God,
nɨ osegh dɨkavigh izɨ,

gavgavim isɨ nan akabar anɨng, egh na baghmɨkɨm.
24O Ikiavɨra Itir God, nɨ nan God, nɨn araziba da bar dera.

Nɨ uan arazir aghuibar gɨnmangɨ nan akuraghtɨ
nan apaniba ganigh fogh suam, kɨ arazir kuraba puvatɨ.

Nɨme ateghtɨ
me nan osɨmtɨzimɨn gan bar akongeghanmarkɨ.

25Nɨmen amamangatɨghtɨ
me kamaghmɨkɨmanmarkɨ,

“Bar dera! Bizir e damuasa bar ifongezim, an otogha gɨfa!
E bar a gasɨghasigha gɨfa.”

26Gumazir osɨmtɨzim na gatɨgha bar akongezir kaba,
nɨme damightɨme okam nɨghnɨgh bar aghumsɨkigh.

Me nan ziam abɨra uan ziaba fe.
Nɨmen ziaba abɨn aghumsɨzimme danɨng.

27 Ezɨ gumazamizir maba kamaghɨn ifonge, nɨ na dɨpon suam kɨ nɨn
damazimɨn dera.

Gumazamizir kaba bar akuegh pamten dɨmɨva kamaghɨnmɨkɨm suam,
“Ikiavɨra Itir God, a gavgavir ekiam iti.

God kamaghɨn ifonge, an ingangarir gumazim deraghvɨra ikiam.
Bizir kam bagh a bar akongegh.”

28Eghtɨ kɨ nɨn arazir aghuibar gunmɨkɨm,
egh dughiabar zurara nɨn ziam fɨ

mamaghɨra ikiam.

36
Gumazir kurabar arazir kuraba

Ikiavɨra Itir Godɨn ingangarir gumazim Devit, an onger akar kam osiri.
An onger akabar faragha zuir gumazim gɨnɨghnɨgha onger akar kam osiri.
1Arazir kuram, a gumazir kuramɨnnavir averiamɨn ikia nɨghnɨziba a ganɨdi.

Gumazir kabanang, me tong Godɨn atiatia an apengan itir puvatɨ.
Bar puvatɨ.
Me bar akɨrim ragha God gasara.

2Guizbangɨra, me uari uan ziabagh nɨghnɨgha uari uan ziaba fe.
Me kamaghɨn fozir puvatɨ,

Godme isɨ kot darɨgh eghme amizir arazir kuraba tuisɨgham.
3Men akatoribar akaba ikuvizɨ, me zurara bizibagh ifari.

Egha arazir aghuibara amuamin fofozir aghuitam itir puvatɨ.
4Me uanmɨsiabagh irav ikia arazir kurabara damuasa nɨghnɨsi.

Me zurara tuavir kuramɨn nɨghnɨzibar gɨnmangasavɨra nɨghnɨsi.
Egha tong akɨrim ragha arazir kuratam gasarazir puvatɨ.

Godɨn arazir aghuim
5O Ikiavɨra Itir God, nɨn apangkuvim bar ekevegha

uanaga overiamɨn suira.
Ezɨ nɨ zurara guizɨn arazimɨn gɨn ghua uan nɨghnɨzim gɨghavkɨrir puvatɨ,

ezɨ nɨn arazir kam uaghan bar ekevegha uanaga,
overiamɨn itir ghuariabar suira.

6Nɨn arazir aghuim bar ekeveghamɨghsɨar ekiabar mɨn tughav iti.
Nɨn kotɨn aven itir arazimɨnmɨngarim, e deragha a gɨfozir puvatɨ.

An ongarimɨnmɨn bar konegha vɨnmar iraghu.
O Ikiavɨra Itir God, nɨ gumazamiziba ko asɨziba vɨrara deravɨrame geghuva

men gari.
7O God, nɨn apangkuvir arazim bar derazɨ e bar a gifonge.

Gumazamiziba bar ghua nɨn avenmodi.
Mati tuarir nguziba uan amebamɨn avɨzimningɨn apengan ghua
modi.

8Nɨn Dɨpenimɨn dagher avɨriba itima,
nɨn gumazamiziba apa izɨvaghamamaghɨra iti.

Mati nɨ uan faner aghuimɨn gumazamizibar amamangatɨzɨ, me anepi
moghɨn,

nɨ bizir aghuir bar avɨriba e ganɨdi.
9Biziba bar, nɨ dar ikɨrɨmɨrimɨnmɨngarim,

mati dɨpar ikɨrɨmɨrir aghuim anɨdim.

Kamaghɨn, nɨn angazangarimɨn amodoghɨn,
e deravɨra bizibar gari.

10Gumazamizir nɨ gɨfoziba, nɨmen apangkuvigh kamaghɨra ikɨ.
Gumazamizir nɨn damazimɨn deraziba, nɨ deraghme damu.

11Nɨ gumazir uari fava akaba batoziba ateghtɨ,
me na dɨkabɨnanmarkɨ.

Egh gumazir arazir kurabagh amiba ateghtɨ,
me nan agɨraghtɨ kɨ aran kogham.

12 Ia gan.
Gumazir arazir kurabagh amiba daghiregha nguazimɨn fueghav iti.

Me ua dɨkavan kogham.

37
God gumazamizir aghuiba deragh me damuva, gumazamizir kuraba pazɨ

me damuam
Devit onger akar kam osiri.
1Nɨ gumazamizir kuraba amir araziba bagh nɨghnɨgh osɨmanmarkɨ.

Eghme amir bizibar gan navim dɨkavanmarkɨ.
2Guizbangɨra, me grazibamɨdɨi moghɨn zuamɨra mɨsigham.

Egh ter afarir gariba imuamɨdɨi moghɨn,
zuamɨramɨsigh puvarigham.

3Nɨ nɨghnɨzir gavgavim Ikiavɨra Itir Godɨn ikɨ,
egh arazir aghuibar amu.

Egh nɨ nguazir kamɨn ikɨ deragh ikiam.
4Nɨ Ikiavɨra Itir God bagh bar akueghtɨ,

a bizir nɨn uan navir averiam ifongeziba nɨ danɨngam.
5Nɨ uabɨra uabɨ isɨ Ikiavɨra Itir God danigh,

egh nɨghnɨzir gavgavim an ikɨtɨ, a nɨn akuragham.
6A nɨn arazir aghuim damightɨ,

nɨn arazir aghuir kam,
aruem aruer arɨzimɨn isiragha gavgavizɨmoghɨn isiragham.

7Nɨ Ikiavɨra Itir Godɨn damazimɨn uabɨn asugh amɨzuamtɨ,
a nɨn akuragham.

Gumazamizir taba uan nɨghnɨzibar gɨnmangɨ bizir aghuir avɨriba initɨ,
nɨmen gan navim dɨkavanmarkɨ.

Eghtɨ gumazamiziba arazir kurabar amutɨ,
nɨ dagh nɨghnɨgh osɨmanmarkɨ.

8Nɨ atar egh osɨmanmarkɨ.
Bizir kaba nɨ gekuightɨ nɨ arazir kuram damigham.

9Gumazamizir nɨghnɨzir gavgavim Ikiavɨra Itir Godɨn itiba,
me uan nguazimɨn ikɨ deraghvɨra ikiam.

Eghtɨ gumazamizir kuraba bar ikuvigham.
10Dughiar ruarim puvatɨghtɨ,

gumazamizir arazir kurabagh amiba pura puvarigham.
Nɨmen nguibabar me buriva

men apighan kogham.
11Gumazamizir uari abɨra aghumra itiba,

me deragh uan nguazim dapiagh
bizir avɨriba inigh bar akuegh ikiam.

12Gumazamizir arazir kurabagh amiba,
me gumazamizir aghuibagh asɨghasɨghasava amua,

men atara atariba kuskusi.
13Ekiam kamaghɨn fo,

gumazamizir kuraba gɨvaghamin dughiam a izi.
Kamaghɨn amen ingaravati.

14Gumazir kuraba uanmɨdorozir sababa asia,
egha beniba uan pibagh afi.

Me gumazamizir onganarazibagh amiba ko, asaghasaziba ko, gu-
mazamizir aghuibagh asasa.

15Puvatɨgham.
Men mɨdorozir sababa raghɨregh merara mɨsueghtɨ me
arɨmɨghiregham.
Eghtɨmen piba, bar moghɨra dɨpɨrighiregham.

16Gumazir aghuimɨn bizir muziarim,
a gumazamizir kurabar bizir avɨribagh afira.

17E fo, Ikiavɨra Itir God gumazir kurabar gavgavim agɨvagham.
Egh a gumazamizir aghuiba deraghme geghuvmen ganam.

18 Ikiavɨra Itir God gumazamizir an akamɨn gɨn zuiba,
a deravɨra me geghuvamen gari.

Ezɨ nguazir me itim, a bar moghɨramen nguazimɨnmɨn ikɨ
mamaghɨra ikiam.

19Me dughiar kurabar osɨmtɨziba bativan kogham.
Egh dagheba oteveghamin dughiamɨn,me dagheba oteveghan kogham,

me damɨmamaghɨra ikiam.
20Eghtɨ gumazamizir kurabame bar ikuvigham.

Ikiavɨra Itir Godɨn apaniba, me graziba ko akɨmarir aghuibar mɨn bar
iregham.
Memɨgharimɨnmɨn dughiar otevimɨn ikɨ
mangɨgh bar puvarigham.

21Gumazir kuram, a pura gumazibar biziba isa da ikarvazir puvatɨ.
Gumazir aghuim, arazir aghuibagh amua

pura biziba isa gumazir igharazibagh anɨdi.
22Gumazamizir Ikiavɨra Itir God deragha amiba,

me nguazir kam inigh deraghvɨra an ikiam.
Eghtɨ Ikiavɨra Itir God asɨghasɨghamin gumazamiziba,

me puvarigham.
23 Ikiavɨra Itir God ifongezɨmoghɨn, a gumazamiziba daruasa

me bagha tuavim atɨ.
A gumazitamɨn arazim bagh bar akongeghɨva,

an a geghuv gavgavim a danɨngtɨ, a tugh gavgavigham.
24 Ikiavɨra Itir God uan dafarimɨn gumazamizir kabar suiragh men

akuraghtɨ,
me ua dɨkavigh tuivigham.

Kamaghɨn gumazamizir kaba irɨghsɨ damuamin dughiam,
me bar ireghan kogham.

25Kɨ uan igiamɨn ikia iza datɨrɨghɨn kɨ ghurigha gari,
God akɨrim ragha gumazir aghuitam gasarazir puvatɨ.

Kɨ uaghan garima,
men boriba dagheba puvarɨgha da bagh azangsɨghizir puvatɨ.

Bar puvatɨ.
26 Gumazamizir aghuiba zurara apangkuva biziba isa pura gumazamiz-

ibagh anɨdi.
Ezɨ God bizir bar aghuiba isa me ganɨdi moghɨn, a boriba isa me
ganɨdima
me bar akonge.

27Nɨ uan arazir kuraba akɨrim ragh dagh asaragh,
egh arazir aghuibara amu.

Egh nɨ zurara deravɨra nguazir kamɨn ikɨvɨra ikiam.
28 Ikiavɨra Itir God, an arazir aghuibara ifonge.

Kamaghɨn, a uan gumazamizibame ataghɨrazir puvatɨ.
A dughiabar zurarame geghuva arazir aghuibarame gami.

Egh a gumazir kurabar boribagh asɨghasɨgham.
29Gumazamizir aghuiba, Godme ganɨngizir nguazim inigh,

a dapiagh ikɨmamaghɨra ikiam.
30Gumazamizir aghuiba, mɨgɨrɨgɨar aghuibaram ami.

Menmɨgɨrɨgɨaba barmoghɨra nɨghnɨzir aghuiba ikia
guizɨn arazimɨn gumazamizibar akurvasi.

31Me uan Godɨn Akar Gavgavim isa
uan navir averiabagh atɨgha,

deragha arui.
32Gumazir kuram gumazir aghuimmɨsueghtɨ an aremeghasa,

a baghamɨzua gara iti.
33 Ikiavɨra Itir God gumazamizir aghuiba ataghɨrazima,

apanibamemɨsozi me ariaghirir puvatɨ.
Gumazir kuram gumazir aghuim isɨ kot datɨghtɨ,

Ikiavɨra Itir God gumazir aghuim ateghtɨ,
gumazir kuram kotɨn aven a gafiragh anebɨraghan kogham.

34Nɨ nɨghnɨzir gavgavim Ikiavɨra Itir Godɨn ikɨ a mɨzuamɨva an akabar gɨn
mangɨ.

Nɨ kamaghɨn damutɨ a ziar ekiam isɨ nɨ danɨngam.
Eghtɨ nguazir a nɨ ganɨngizir kam nɨ a iniam.

Egh nɨ uabɨ gantɨ a nɨn apanibagh asɨghasigham.

35Kɨ gumazir kuramɨn garima, a gavgavir ekiam iti.
A Lebanon kantrin temer sidanmɨn ekevegha tughav ikia,

temer igharaziba bar dagh afira.
36Kɨ gɨn uamategha zuima, gumazir kam ua itir puvatɨ.

Kɨ a bagha gara,
bar an apizir puvatɨ.
Bar puvatɨ.

37Gumazamizir Godɨn damazimɨn deraziba, me osɨmtɨzitam itir puvatɨ.
Nɨmen gan fogham.

Me navir amɨrizimɨn ikia deravɨram apiazɨ,
men ovavir boribar dabirabim deragha ikia mamaghɨra iti.

38Gumazamizir kurabame bar puvarigham.
Eghtɨmen ovavir boriba uaghan bar gevegham.

37:28: OngerAkaba11:7; AghuzirAkaba2:22; Aisaia14:20 37:31: GodɨnAraziba6:6; OngerAkaba
40:8; 119:98; Aisaia 51:7 37:35: Jop 5:3 37:37: Aisaia 32:17; 57:2

39 Ikiavɨra Itir God uabɨ, gumazamizir an damazimɨn derazibar akura.
Me osɨmtɨzibar aven ikiava, a baghavɨra ghua an avenmodima,

a me geghuva deraghamen gari.
40 Ikiavɨra Itir Godmen akuragha uame ini.

Me an boroghɨn ikia an avenmodi.
Ezɨ a gumazamizir kurabar dafaribar uamme inizɨ,

me deraghavɨra iti.

38
Gumazim osɨmtɨzim ikia, God komɨgei

Devit kamaghɨn ifonge, Godanosɨmtɨzibar gandaghnɨghnɨgham. Kamaghɨn
an onger akar kam osiri.
1O Ikiavɨra Itir God, nɨ anɨngagharim ikɨ, egh nan ataranmarkɨ.

Nɨ adarim nan ikɨ, egh nɨ ivezir kuram na danɨnganmarkɨ.
2Nɨ uan baribar na gasegha,

na abɨrazɨ kɨ iraghu.
Nɨ uan agharimɨn namɨsoghezɨ, kɨ iraghu.

3Nɨ adarim nan itima, kɨmɨzazir ekiam isi.
Nan arazir kuram bangɨn,

nan namnam arɨmariam bar anevara.
4Nan arazir kuraba bar na avaragha gɨfa,

ezɨ osɨmtɨzir kabamati kɨ bizir avɨrir maba ateri ezɨ da bar oseme.
Ezɨ kamaghɨn, kɨ da ateran iburaghburaki.

5Kɨ arazir onganir bar kuram gami.
Kamaghɨn amizɨ, nanmɨkarzimɨn itir duaba emimiziba ikia bar kuri.

6 Nan navir averiam osɨmtɨzir ekiam ikia, egha bar moghɨra na itaragha
ghuaghiri,

ezɨ kɨ nguazimɨn fuaghav iti.
Kɨ dughiabar zurara a gɨnɨghnɨgha aziavɨra iti.

7Nanmɨkarzim fei, mati avim nanmɨkarzimɨn isima,
arɨmariam bar na akuatɨ.

8 Arɨmariam bar guizbangɨra na akuatɨzɨ, kɨ onganigha bizitam gɨnɨghnɨzir
puvatɨ.

Mati bizir mam nan navir averiamɨn ikia na dɨkabɨri.
Nan navir averiam osɨmtɨzir ekiam an itima,

kɨmɨzazim isava arai.
9O Ikiavɨra Itir God, nɨ nan ifongiar ekiam gɨfo.

Nan navir arerer kam nɨnmodozir puvatɨ.
10Nan dɨghorim bar pamten nan ingari.

Nan gavgaviba gɨvazɨ,
nan damazimning nan pɨrizɨ kɨ ua deragha garir puvatɨ.

11Ezɨ nan namakaba ko nan roroaba, me nan duabar ganan atiatigha,
nan boroghɨn izan aghua.

Nan adarazi uaghan nan saghon iti.
12Gumazir namɨsueghtɨ kɨ aremeghasava amiba,

me na bagha azuazim guragha gɨfa.
Gumazir na gasɨghasɨghasava amiba,

me zurara pazavɨra na damuasavɨra mɨgei.
Eghame dughiabar zurara na gasɨghasɨghasavɨra akabav sosi.

37:40: 1 Eghaghaniba 5:20; Aisaia 31:5; Daniel 3:17; 3:28; 6:23 38:3: Jop 33:19; Onger Akaba 32:4;
102:10; Aisaia 1:6 38:4: Esra 9:6; Onger Akaba 40:12 38:9: Onger Akaba 6:6; 10:17; 102:5

13Kɨ gumazir kuarim onganizimɨnmɨn ikia, eghame barazir puvatɨ.
Kɨ gumazir mɨgeir puvatɨzimɨnmɨn ikia, akam akarighamɨgeir puvatɨ.

14Guizbangɨra, kɨ gumazir kuarir onganimɨnmɨn ikia,
eghamen akaba baragha da ikarvazir puvatɨ.

15O Ikiavɨra Itir God, kɨ nɨghnɨzir gavgavim nɨn ikia nɨmɨzuai.
O Ekiam, nɨ nan God, nɨrara uabɨ nanmɨgɨrɨgɨaba ikarvagham.

16Kɨ nɨn azangsɨsi,
“Nan apaniba na abɨrazir bizir kam bagh bar akongeghsɨ, nɨ men amaman-

garɨghanmarkɨ.
Kɨ irɨzir bizir kam, me amɨkɨmna dɨpova bar akongeghanmarkɨ.”

17Nɨ fo, mɨzazir ekiar kam nan ikia kamaghɨra iti,
ezɨ kamaghɨn kɨ irasava ami.

18Kɨ datɨrɨghɨn uan arazir kurabar gun nɨmɨgei,
da bar osɨmtɨzir ekiam nan navim ganɨdi.

19Nan apanibar mɨkarziba bar deragha gavgafi.
Gumazir avɨriba pura nan apanim gamua nan aghua.

20Kɨ arazir aghuibar me gamima, me arazir kurabar na ikarvasi.
Kɨ arazir aghuimɨn gɨn zui, ezɨme bizir kam bagha nan apanim gami.

21O Ikiavɨra Itir God, nɨ na ataghɨraghanmarkɨ.
Nɨ nan God, nɨ nan saghon ikianmarkɨ.

22O Ekiam, nɨ nan Akurvazir Gumazim.
Nɨ zuamɨra na bagh izɨ nan akuragh.

39
Gumazir osɨmtɨzim itimɨn akam

Devit onger akar kam osiri.
An onger akar kamɨn faragha zuir gumazim Jedutun gɨnɨghnɨgha onger akar
kam osiri.
1Kɨ uabɨra uabɨmɨgɨa ghaze,
“Kɨ amir araziba bagh deravɨra uabɨn ganam.

Kɨ uan mɨzem bagh deraghvɨra gantɨ, a na isɨ arazir kuratam datɨghan
kogham.
Gumazir kuraba na ko ikɨtɨ,
kɨmɨzer otuaritammɨkɨman kogham.”

2Kɨ bar nɨmɨra ikia, egha bizir aghuitam bar amɨgeir puvatɨ.
Kamaghɨn, nan osɨmtɨzim bar ekevegha ghuavanabo.

3Kɨ bizir kam dughiabar zurarama a gɨnɨghnɨghavɨra ikia,
nan navir averiam osɨmtɨzim a gizɨvavɨra iti.

Ezɨ kɨmɨgɨa ghaze,
4 “O Ikiavɨra Itir God, nɨ nan ikɨrɨmɨrimɨn dughiamɨn ruarim nan akagh.

Kɨ dughiar manamrama ovengam?
Nɨ namɨkemegh,

kɨ nguazir kamɨn ikiamin ikɨrɨmɨrim a ruara, o an otefe?”
5Nɨ ti nan ikɨrɨmɨrimɨn dughiabagh amizɨ da bar otefe.

Nan ikɨrɨmɨrimɨn dughiar kam nɨn damazimɨn a pura bizimɨn oto.

38:18: Onger Akaba 32:5; 2 Korin 7:9-10 38:21: Onger Akaba 22:19; 35:22 39:1: Onger Akaba
141:3; Kolosi 4:5; Jems 3:2 39:4: Onger Akaba 90:12 39:5: Onger Akaba 62:9; 90:4; 144:4

Gumazamiziba bar, men ikɨrɨmɨrim mati gumazim akamɨn amɨnim
giverazɨ a zui.

(Ighiam gamua an suiam
atugha avughsegha ua

ighiam gami.)
6Gumazamizibabar,men ikɨrɨmɨrimmati aruemtememgisirazɨannedazim

otogha iti.
Eghamebizir avɨriba iniasapuvɨra ingari, ezɨmen ingangarir kabapura
zui.

Gumazamiziba angamɨra ikia bizir avɨriba uari bagha da akuva, egha fozir
puvatɨ,

men ovevemɨn gɨn tinara da iniam.
7O Ekiam, kɨ datɨrɨghɨn ua tinamɨzuamam? Puvatɨ.

Nan nɨghnɨzir gavgavim nɨrara ikɨtɨ, kɨ zurara nɨmɨzuamam.
8Nɨ nan arazir kuraba gɨn amadagh, egh uam na inigh.

Nɨ gumazir kurar onganibar amamangatɨghtɨ
me na dɨpova nan ingarvakanmarkɨ.

9Nɨ uabɨ osɨmtɨzir kam na ganɨngi.
Ezɨ kamaghɨn, kɨ akam akarigh bizitammɨkɨman kogham.

Kɨ uan akam dukuagh pura ikiam.
10Nɨ ivezir kuram isɨ na danɨngvɨra ikianmarkɨ.

Nɨmɨzazim na gasezɨ kɨ atam areme.
11Nɨ gumazimɨn arazir kuram ikarvagha osɨmtɨzim a ganɨdi.

Egha bizir a ifongeziba, nɨ bar dagh asɨghasɨsi,
mati barereba ko omebaba da apima damazava akuaghiri.

Bar guizbangɨra, gumazimɨn ikɨrɨmɨrimmati amɨnim varagha ghu.
(Ighiam gamua an suiam
atugha avughsegha ua

ighiam gami.)
12O Ikiavɨra Itir God, nɨ nan azangsɨziba baragh.

Egh nan ararem baregh nan akuragh.
Nan temeriba irir dughiar kam, nɨ kuarim atɨgh na baragh.

Nɨ fo, nan ovaviba dughiar otevimɨn nguazir kamɨn ikezɨmoghɨn,
kɨ uaghan dughiar otevimɨn nguazir kamɨn ikiam.

13Nɨ ivezir kuram ua na danɨnganmarkɨ.
Nɨ na ateghtɨ kɨ uabɨra ikɨtɨ, nan navim tong deraka.

Egh kɨ gɨn ovegh nguazim bar anetaghɨragham.

40
Godɨn ziam fer onger akam

Devit onger akar kam osiri.
An onger akar kabar faragha zuir gumazim gɨnɨghnɨgha onger akar kam
osiri.
1Kɨ dughiar bar ruarimɨn Ikiavɨra Itir Godmɨzua itima,

a nan ararem baregha nan akura.
2Kɨmati gumazim torir konimɨn aven ikia oveghasava amima,

Ikiavɨra Itir God nan suiragha na gekuigha anabo.
Mati kɨ beghneazim bar a giraghugha an aven itima,

a ua na asigha dagɨar ekiam gisɨn na afazɨ, kɨ gavgavim inigha tu.
3An onger akar igiar mam nan akam gatɨ.
40:2: Onger Akaba 27:5; 69:2; Jeremaia 38:6; 38:10-13 40:3: Onger Akaba 32:7; 33:3; 64:9

Kar onger akar e uan Godɨn ziam famim.
Gumazamizir avɨrim kamaghɨn ganigh atiatigh an apengan ikɨsɨ,

nɨghnɨzir gavgavim Ikiavɨra Itir Godɨn ikiam.
4 Gumazamizir nɨghnɨzir gavgavim Ikiavɨra Itir Godɨn itiba, me bar

akongegh.
Gumazamizirkaba,megumaziruariuanziaba febargɨnzuirpuvatɨgha,

uamategha asebar ziaba fer puvatɨ.
5O Ikiavɨra Itir God, nɨnanGod, nɨbizir aghuir bar avɨriba e baghadaghami.

Gumazitam nɨnmɨn amir puvatɨ, nɨ barme gafira.
Nɨ e bagha bizir aghuir avɨribagh ami.

Dar dɨbobonim bar ghuavanabozɨ,
kɨ damengan ibura.

6 Asɨzir e mɨsogha nɨ bagha ofa gamiba ko, bizir aghuir e ofan mɨn isa nɨ
ganɨdiba,

nɨ dar aghua.
Asɨzir e nɨ bagha avimɨn tuazɨ bar isigha mɨghɨriziba ko, arazir kuraba gɨn

amangamin ofaba,
nɨ dar aghua.

Nɨn ifongiamra kara, nɨ nan nɨghnɨzim kuightɨ,
kɨ nɨn akaba baragh dagh fogh dar gɨnmangam.

7Kɨ datɨrɨghɨn ghaze,
“God, kɨra kara. Moses fomɨra nan gun Akɨnafarir rɨghizimɨn aven osirizɨ

moghɨn,
kɨ datɨrɨghɨn izegha gɨfa.

8O nan God, kɨ nɨn Akar Gavgaviba uan navimɨn aven ada arigha,
nɨn ifongiamɨn gɨnmangasa bar ifonge.”

9O Ikiavɨra Itir God, gumazamiziba uari akuva nɨn ziam fer danganimɨn,
nɨ en akurazir akar aghuir kam, kɨ an gunmemɨkemegha gɨfa.

Nɨ fo, kɨmemɨkɨmmangɨvɨra ikiam.
10 Nɨ en akuragha ua e inizir bizir aghuir kam, kɨ a modozɨ a narara itir

puvatɨ.
Kɨ gumazamiziba uari akuvir danganibar kamaghɨnmɨgɨa ghaze,

Nɨ zurara en apangkufi,
egha mɨkemezɨ moghɨra deragha bizibagh amua, uan nɨghnɨzim
gɨghavkɨrir puvatɨ.

11 O Ikiavɨra Itir God, kɨ fo, nɨ nan apangkuvir arazir kam, nɨ anegɨvaghan
kogham.

Nɨ zurara uan guizɨn akamɨn gɨnmangɨ,
na gifongezir arazir kam bagh na geghuv nan akurvagham.

Gumazim uabɨn akurvaghasa Godɨn azai
(Onger Akaba 70)

12Guizbangɨra, arazir kurar bar avɨrim na okarigha itima,
kɨ damengan iburaghburaki.

Nan arazir kuraba bar na abɨragha gɨvazɨ
kɨ ua garir puvatɨ.

40:4: Onger Akaba 84:12; 125:5 40:5: Onger Akaba 71:15; 139:17-18; Aisaia 55:8-9 40:6: Aisaia
1:11; Jeremaia 6:20; Maika 6:6-8 40:6: Hibru 10:5-7 40:8: Onger Akaba 37:31; 2 Korin 3:3
40:10: Onger Akaba 89:1; Aposel 20:20; 20:27 40:12: Onger Akaba 18:5; 38:4; 65:3

Dar dɨbobonim bar nan dapanir arɨzibar dɨbobonim gafirazɨ,
nan navim bar nan amɨrazɨ kɨ gavgaviba puvatɨ.

13O Ikiavɨra Itir God, nɨ ifuegh
zuamɨra izɨ nan akuragh!

14Gumazamizir maba namɨsueghtɨ kɨ aremeghasa.
Eghtɨ nɨme abɨnighmen nɨghnɨziba aghamsightɨ, me aghumsika.

Osɨmtɨzir kɨ isiba, gumazamizir maba dar gara bar akonge.
Nɨmen ziaba abɨnighme batueghtɨmemangɨ.

15Gumazir maba namɨgɨa ghaze,
“Amara! Nɨmagh a baragh!”

Nɨme damightɨ
me amir arazir kam bagh aghumsɨzir dafam inigh.

16Gumazamizir nɨ bagha iziba,
men naviba deraghtɨ, me nɨ bagh bar akongegham.

Gumazamizir nɨn akurvazim iniasa bar ifongeziba,
me zurara nɨmɨnabɨva kamaghɨnmɨkɨm suam,

“Ikiavɨra Itir God,
a bar ekevegha bar pɨn iti!”

17Kɨrara, kɨ gavgaviba puvatɨgha uabɨra uabɨn akurvaghan iburaghburaki.
Ezɨ Ekiam na gɨnɨghnɨsi.

O nan God, nɨ uabɨ nan akuragha ua na ini.
Nɨ suighsuighanmarkɨ, nɨ zuamɨra izɨ nan akuragh!

41
Gumazim arɨava uabɨn akurvaghasa God komɨgei

Devit onger akar kam osiri.
An onger akar kabar faragha zuir gumazim gɨnɨghnɨgha onger akam osiri.
1 Gumazir onganarazibagh amir gumazamizibagh nɨghnɨgha men akur-

vazim, a bar akongegh.
Guizbangɨra, an osɨmtɨzim ikiamin dughiamɨn Ikiavɨra Itir God an akur-
vagham.

2 Ikiavɨra Itir God deragh a geghuv an gantɨ, an angamɨra ikiam.
A uan nguazimɨn ikɨtɨ, Ikiavɨra Itir God bar deragh a damuam.

God aneteghtɨ apaniba uan ifongiamɨn gɨn mangɨ anebɨraghan
kogham.

3 Gumazir kam arɨmamin dughiamɨn, Ikiavɨra Itir God a ko ikɨ gavgavim a
danɨngam.

Egh an arɨmariam damightɨ, a deragh ghuamaghegham.
4Ezɨ kɨ uabɨ, nanmɨgɨrɨgɨam kamakɨn,
“O Ikiavɨra Itir God, kɨ nɨn akam batuegha arazir kuram gami.

Eghtɨ nɨ nan apangkuvigh nan arɨmariam agɨfagh.”
5Nan apanibar naviba nan ikuvigha na dɨpova kamaghɨnmɨgei,
“A zuamɨra aremeghtɨ deragham,

eghtɨ e ua a gɨnɨghnɨghan kogham.”
6Gumazir iza nan garir maba, me ifara puramɨgɨrɨgɨar kɨnibar namɨgei.

Me namɨkɨmnan azang kamaghɨn foghasa, kɨ arɨmariar kuram iti.
Egh azenan danganiba bar dar mangɨ nan arɨmariamɨn gun me
mɨkɨmam.

41:1: Aghuzir Akaba 14:21 41:2: Onger Akaba 27:12

7Apaniba bar na gifongezir puvatɨ,
egha nan arɨmariamɨn gun aghumra uarira uari geghari.

Me kamagh nɨghnɨsi, bizir kuram na gasɨghasigham.
8Me kamaghɨnmɨgɨa ghaze,
“Bizir bar kuram a inigha gɨfa.

A uanmɨsiar irɨghav itim ategh dɨkavighan kogham.”
9Nan roroar aghuim, kɨ nɨghnɨzir gavgavim an iti.

Gumazir na ko dagheba apim, nan apanimɨn oto.

10O Ikiavɨra Itir God, nɨ nan kuarkuvigh egh nan arɨmariam agɨfagh.
Eghtɨ kɨ gumazir kabar arazir kurar kam ikaraka.

11Apaniba na abɨraghan koghtɨ,
kɨ fogh suam, nɨ bar na gifonge.

12Nɨ nan gari, nan daroriba nɨn damazimɨn dera.
Kamaghɨn amizɨ, nɨ ua na inigh nan suiraghtɨ

kɨ nɨn boroghɨn ikɨmamaghɨra ikiam.
13E Ikiavɨra Itir Godɨn ziam fam, a Israelian God.

Eghtɨ gɨn otivamin ovaviba bar, me uaghan an ziam fam.
Guizbangɨra!
Bar guizbangɨra!

Akɨnafarir namba 2
42

(Onger Akaba 42--72)
Gumazim uan nguibam ategha saghon ikia God komɨgei

Kar Koran adarazir onger akam.
A gumazir onger akar kamɨn faragha zuim gɨnɨghnɨgha onger akam osiri.
Me onger akar kam kamagh a dɨbori, Maskil.
1 Asɨzir atiam dɨpatam amasa ariaghira ivemara daghurir muziaribar

uaghiri moghɨn,
O God, kɨ nɨn boroghɨn ikiasa bar ifonge.

2O God, nɨ Godɨn Angamɨra Itim, kɨ nɨ bagha kuarim bar puvɨra nan pɨri,
mati gumazim kuarim an pɨrizɨ a dɨpatam amasa.

God, dughiar manamra kɨ bar nɨn boroghɨramangɨ
egh nɨn ziam fam?

3Kɨ zurara arueba ko dɨmagaribar aziavɨra iti,
ezɨ nan temeribamati nan dagher kɨ zurarama apim.

Dughiabar zurara gumazamiziba nan azangsɨgha ghaze,
“Nɨn Godmanagh iti?”

4Kɨ fomɨra gumazamizir avɨrimɨn faragha ghua
me inigha Godɨn Dɨpenimɨn aven ghu.

Kɨme ko zuir dughiamɨn,
gumazamizir avɨrir kam Godɨn ziam fa a mɨnabava pamten tiariba
akara onger akabagh ami.
Kɨ bizir kabagh nɨghnɨgha egha nan navim barmoghɨra biaghɨrɨ.

5Kɨuannavir averiamɨnavenuabɨrauabɨnazangsɨgha ghaze, kɨ tizimbagha
bar oseme?

41:9: 2 Samuel 15:12; Onger Akaba 55:12-13; 55:20; Jeremaia 20:10; Matyu 26:23; Mak 14:20; Luk
22:21; Jon 13:18 41:13: Onger Akaba 106:48 42:1: Onger Akaba 119:131 42:2: Onger Akaba
42:11; 43:5; 63:1; 143:6 42:3: Onger Akaba 80:5 42:4: 1 Samuel 1:15; Onger Akaba 95:2; 100:4;
Aisaia 30:29 42:5: Onger Akaba 9:1; 38:6; Matyu 26:38

Kɨ osɨman kogham.
Kamaghɨn dera, kɨ ua nɨghnɨzir gavgavim Godɨn ikɨva, uam an ziam fam.

Nan God, a nan Akurvazir Gumazim.
6-7Nan God, kɨ orazi osɨmtɨziba aperiamɨnmɨn afora na bagha izi.

Mati dɨpav sɨzim Jordanɨn Fanem koHermon koMisanmɨghsɨamningɨn
ikegha afora nɨga izaghiri.

Ongarir konim, ongarir bar konezimɨn diava amɨgei.
Ezɨ dɨpar dagɨabar zaghiriba nɨgɨnir dafam gami.

Nɨ ongarim gamima, a dɨkava dɨpɨraghira,
ghua bar ongarir dadaribar ghuavanadi.

Kamaghɨra, osɨmtɨzir nɨ na ganɨdir kaba,
mati dɨpav sɨziba iza namɨsogha na ave.

8Kɨ kamaghsua ifonge, Ikiavɨra Itir God aruemɨn nan apangkuvtɨ,
kɨ dɨmagaribar a bagh onger akabar amuva a komɨkɨmam.

A Godɨn ikɨrɨmɨrir aghuim na ganɨdim.
9God, a dagɨar ekiamɨnmɨn gavgavim na ganɨdi,

ezɨ kɨ kamaghɨn amɨgei,
“Nɨmanmaghsua na gɨnɨghnɨzir puvatɨ?

Nɨmanmaghsua nan apaniba ataghizɨme na abɨrazɨ,
nan navir averiam bar na baseme?”

10Dughiabar zurara nan apaniba na dɨpova nan azangsɨgha ghaze,
“Nɨn God amanaghɨra iti?”

Ezɨmen azangsɨzir kam afuzimɨnmɨn nanmɨkarzim ginivima,
kɨ aremeghasava ami.

11 Kɨ uan navir averiamɨn aven uabɨra uabɨn azangsɨgha ghaze, kɨ tizim
bagha bar oseme?

Kɨ osɨman kogham.
Kamaghɨn deragham, kɨ ua nɨghnɨzir gavgavim Godɨn ikɨva, uam an ziam

fam.
Nan God, a nan Akurvazir Gumazim.

43
Gumazim uan nguibam ategha saghon itir kantrin ikia God komɨgei

1O God, gumazamizir akɨrim ragha nɨ gasiba na abɨnasa.
Nɨ nan akuragh gavgavim isɨ nan akabar anɨng, egh na baghmɨkɨmtɨ

me kamaghɨn fogham, kɨ arazir kuratam gamizir puvatɨ.
Nɨ gumazir ifara arazir kurabagh amibar dafaribar nan akuragh ua na
inigh.

2O God, kɨ nɨ baghavɨra zuima nɨ namodi.
Nɨmanmaghsua nan aghuagha na batoke?

Manmaghsua nan apaniba na abɨrazɨ,
nan navim osemegha kamaghɨra iti?

3Nɨ uan guizɨn akam amadagh uan angazangarim akaghtɨ,
aning tuavim nan akagh uam na inigh Saionɨn Mɨghsɨar nɨ ua bagha
inabazimɨn,
Dɨpenir nɨ uabɨ itimɨnmangam.

4O God, nɨ nan God, nɨrara nan navim gamima
a derazɨ kɨ bar akonge.

Kɨ nɨn ofa gamir dakozimɨnmangɨ,

egh uan gita mɨsogh nɨn ziar ekiam fam.
5Kɨuannavir averiamɨnavenuabɨrauabɨnazangsɨgha ghaze, kɨ tizimbagha

bar oseme?
Kɨ osɨman kogham.

Kamaghɨn deragham, kɨ ua nɨghnɨzir gavgavim Godɨn ikɨva, uam an ziam
fam.

A nan God, a nan Akurvazir Gumazim.

44
Apaniba paza Israelia gamima,me uarir akurvaghasa Godɨn azangsɨsi

Kar Koran adarazir onger akam.
A gumazir onger akar kamɨn faragha zuim gɨnɨghnɨgha an osiri.
Me onger akar kam kamagh a dɨbori, Maskil.
1O God, e uan kuarir toribar orazi,

en inazir afeziaba bizir ekiar nɨ men dughiamɨn fomɨra me bagha
amizibar e geghani.

2Nɨ uabɨ uan gavgavimɨn ikɨzir igharazibar gumazamizibar nguazimɨn me
batuegha,

uan gumazamiziba isa nguazir kamɨnme arɨghizɨme gavgavigha iti.
Nɨ ivezir kuram isa Kantrin Igharazibar Gumazamizibagh anɨngi.

Egha en inazir afeziabaghamizɨ, mederavɨra ikia borir bar avɨribabate.
3En inazir afeziaba uanmɨdorozir sababar mɨdorozim gamua nguazir kam

inizir puvatɨ.
Me uan agharibar mɨsogha uan gavgavibar apaniba abɨrazir pu.

Bar puvatɨ.
Nɨ uabɨ me gifongegha me ko itima, nɨn angazangarimɨn gavgavim me

gisirazɨ,
me nɨn gavgavimra, uan apaniba abɨni.

4Nɨ nan atrivim ko nan God.
Nɨ Akar Gavgavim anɨngizɨma, Jekopɨn adarazi uan apanibav soghame
abɨri.

5E nɨn gavgavimɨn amodoghɨn
e uan apanibav soghame abɨra.

6Kɨ nɨghnɨzir gavgavim uan barir pim ko baribar itir puvatɨ.
Da nan akuraghtɨ kɨ uan apaniba abɨraghan kogham.

7Nɨrara en akurazɨ
en apaniba emɨsogha e abɨrazir puvatɨ.

En aghuazir gumaziba, nɨme abɨrazɨ
me aghumsɨgha okam nɨghnɨsi.

8O God, nɨrara e nɨn ziam fɨ,
egh nɨmɨnabɨmamaghɨra ikiam.

(Ighiam gamua an suiam
atugha avughsegha ua

ighiam gami.)

9Nɨ datɨrɨghɨnmanmaghsua akɨrim ragha e gasara?
Kamaghɨn en apaniba uam e abɨrima, e aghumsɨsi.

Enmɨdorozir gumazibamɨsoghasa zuima,
nɨ uame ko zuir puvatɨ.

10Nɨ kamaghɨn e gamizɨ, e uan apanibar atiatigha are.

44:1: UaMe Ini 12:26-27; OngerAkaba 78:3 44:2: OngerAkaba 78:55; 80:8 44:3: GodɨnAraziba

Ezɨ en apaniba uari bagha bar en biziba ini.
11Nɨ e ataghizɨ, e sipsipɨnmemɨsueghtɨ aremeghamibar mɨn iti.

Nɨ en nguazimɨn e batuegha e amangizɨ, e tintinibar ghua
Kantrin Igharazibar Gumazamizibar tongɨn pura iti.

12 Nɨ uan gumazamiziba isa gumazir igharaziba pura ingangarir gumazir
kɨnibar ikiasa me amangizɨ,

gumazir kaba dagɨar ekiatamɨnme givezezir puvatɨ.
13Nɨ kamaghɨn e gamizɨ, en boroghɨn itir darasi,

dɨbovir akabar emɨgɨa en ingaravati.
14Bizir nɨ e gamizir kamɨn eghaghanim otozɨ,

Kantrin Igharazibar Gumazamiziba a baregha
dapaniba roa aghumsɨzir akabar emɨgɨa en ingaravati.

15-16 Kɨ zurara orazima, gumaziba dɨbovir akabar na mɨgɨa aghumsɨzim na
ganɨga

bar akar kurabar namɨgei.
Kɨuaghan zurara garima, apaniba ko gumazir ivezir kuramna danɨngasava

amiba
mɨzazim na gasi.

Kamaghɨn amizɨ kɨ zurara aghumsɨzir bar dafam isima a bar nan
avara.

17O God, en nɨghnɨzimɨn, e nɨ ataghizir puvatɨ.
Nɨn Akar Dɨkɨrɨzir Gavgavim, e anebɨghizir puvatɨ.

Ezɨ bizir kurar kaba e batifi.
18E akɨrim ragha nɨ gasarazir puvatɨ,

egha nɨn tuavim ataghizir puvatɨ.
19Nɨ guizbangɨra e abɨra, mati nɨ asɨzir atiaba itir danganimɨn e ataghizɨ,

e akurvaziba puvatɨgha uarira iti.
Nɨmɨtarmer bar ekiamɨn e avarazɨ e an aven iti.

20-21O en God, e nɨn ziam fan koghɨva,
godɨn ifavaribar ziaba fɨtɨ nɨ fogham.

Nɨ guizbangɨra gumazibar navir averiabar itir nɨghnɨzir mogomeba,
nɨ bar dagh fogha gɨfa.

22E nɨn gɨn zui, ezɨ bizir kam bangɨn me zurara e mɨsozima e ariaghirasava
ami.

Me kamaghɨn nɨghnɨgha ghaze, e mati sipsipɨn gumaziba mɨsueghtɨ
aremeghasavɨrama amibar mɨn,
me emɨsoghasa.

23O Ekiam, nɨmanmaghɨn amigha akuavɨra iti?
Nɨ osegh dɨkafigh.

Nɨ akɨrim ragh e gasaraghvɨra ikianmarkɨ.
24Nɨmanmaghsua uan guam bar enmodo?

Egha apaniba pazavɨra e gamir araziba ko mɨzazir e isir kabar garir
puvatɨ?
Nɨ en osɨmtɨzim bakɨnɨghnɨghanmarkɨ!

25E nguazim gisɨn daghirezɨ,
en mɨkarzibamati gumaziba ariaghiregha

nguazim gireghav iti.
26O God, nɨ uan apangkuvir arazim gɨnɨghnɨgh

dɨkavigh izɨ en akuragh,

44:18: Jop 23:11 44:19: Onger Akaba 23:4 44:20-21: Onger Akaba 139:1; Jeremaia 17:10

egh uam e inightɨ e arɨmɨghiran kogham.

45
Atrivim amuimɨn ikiamim dughiamɨn onger akam

Kar Koran adarazir onger akam.
Kar, gumazim amizim gifongezir ighiam.
Gumazir onger akar kabar faragha zuim gumazibav gɨa ghaze,meAkɨmarir
Aghuibar tiarimɨn gɨnmangɨ, ighiar kam bangɨ.
Me onger akar kam kamagh a dɨbori, Maskil.
1Mɨgɨrɨgɨar aghuir avɨrir maba nan nɨghnɨzimɨn izi.

Kɨ onger akar kam osirightɨme atrivim bagh a dɨponam.
Nanmɨzemmati fɨnfɨnim,

a gumazir akɨnafariba osira fofozimɨnmɨn ikia onger akar kam osiri.
2O atrivim, nɨ gumazir ganganir aghuim gamim.

Gumazir igharazitam nɨnmɨn garir puvatɨ.
Mɨgɨrɨgɨar nɨn akamɨn otiviba bar deravɨra zui.

Ezɨ God deragha nɨ gamuamamaghɨra iti.
3Nɨ atrivir bar gavgavim.

Nɨ adiarir bar aghuim gamizɨ nɨn ziam bar pɨnmar iti.
Nɨ uanmɨdorozir sabam inigh

uan oghɨriam gikeghmɨsoghsɨ gan.
4Nɨ atriviba bar dar faragha ghua ziar ekiam iti.

Nɨ guizɨn akam ko arazir aghuim baghavɨra mɨsoghasa,
uan hoziam gaperagha ghuamɨsogha uan apaniba abɨra.

Eghtɨ nɨnmɨdorozir arazim gavgavim saramangɨtɨ,
gumazir kuraba bar nɨn atiatigham.

5Nɨn bariba bar ghumigha,
apanibar dɨghoriba okorava aven zui.

Nɨ Kantrin Igharazibar Gumazamizibav soghame abɨrima,
me nɨn suemningɨn apengan iti.

6Nɨn atrivir dabirabir God nɨ ganɨngizim,
a zurara ikɨmamaghɨra ikiam.

Eghtɨ nɨ guizɨn arazimɨn uan gumazamizibagh ativaghmen ganam.
7Nɨ arazir aghuibara ifuegha, arazir kuraba bar dar aghua.

Kamaghɨn amizɨ, God nɨ amɨsevegha,
nɨ ziar ekiam ikiasa a borem nɨn dapanim ginge.

A kamaghɨn nɨ gamizɨ nɨ bar akonge,
ezɨ nɨ bar akongezir bizir kam, atrivir igharaziba bar me gafira.

8 Mea ko kasia ko alo, dar mughuriar aghuim, nɨn korotiar ruarimɨn ikia
mughuriar aghuim zui.

Me elefanɨn ataribar dɨgɨrir igharagha garibar ingarigha,
atrivir dɨpenim asigha nɨ bar akueghasame gitabagh ikiararai.

9Atrivibar guivir maba, me nɨn ziaba itir amizibar tongɨn ikia
nɨn dɨpenimɨn aven iti.

Ezɨ amizir igiar nɨn amuimɨn otoghamim, a nɨn agharir guvimɨn tughav iti.
A Ofirɨn kantrin golɨn asɨngizir korotiar aghuim arugha tughav iti.

10Amizir igiar atrivimɨn ikiasava amim, kɨ datɨrɨghɨn amɨkɨmasa.
O guivim, nɨ kuarim atɨgh deragh nanmɨgɨrɨgɨaba baragh.

Nɨ uan nguibamɨn gumazamiziba ko, nɨn afeziamɨn dɨpenimɨn itir
darazi gɨn amadagh.

11Nɨ kamaghɨn damuva atrivimɨn damazimɨn ganganir bar aghuim damutɨ,
a nɨn gan nɨ gifuegham.

A nɨn gumazir ekiam,
nɨ an akaba baragh dar gɨnmangɨ.

12Tairɨn kantrin gumazamiziba nɨ bagh bizir aghuiba inigh izɨtɨ,
dagɨar avɨriba itir gumaziba,

nɨme gɨnɨghnɨghsɨme uaghan dagɨaba nɨ danɨngam.

13Atrivimɨn amuir bar igiam, an akua itir danganimra ikia
ganganiba bar dera.

A korotiar me tret golɨn nuavigha kurkezim aru.
14Korotiar an aruzir kam dirir bar avɨriba iti,

ezɨme an akua atrivim bagha zui.
A zuima an namakar amizir igiaba,

me uaghan an akua zui.
15Men navibamen derazɨme bar akuegha ghua,

atrivimɨn dɨpenimɨn aven zui.

16O atrivim, nɨ datɨrɨghɨn otarir avɨriba ikɨtɨ,
me nɨn inazibar danganiba inigh atrivibar ikiam.

Nɨme damightɨme ziar ekiam ikɨ,
nguazir kamɨn gumazamiziba bar me gativaghmen ganam.

17Kɨ nɨn ziar ekiamɨn gunmɨkɨmtɨ,
gumazamizir gɨn otivamiba nɨ gɨnɨghnɨghvɨra ikiam.

Eghtɨ dughiar gɨn izamiba,
gumazamiziba zurara nɨn ziam fɨmamaghɨra ikiam.

46
God e ko iti

Kar Koran adarazir onger akam.
Gumazir onger akar kamɨn faragha zuimgumazamizibav kemezɨ, me ighiar
ziam “Amizir Igiaba,” an tiarimɨn a bange.
1God en danganir mogomemɨnmɨn ikia,

e akumakua deragha en gara, gavgavim zurarama e ganɨdi.
Dughiar e osɨmtɨzir ekiabar aven itibar,

a en akurvaghasa gara iti.
2Mɨkɨmkɨziba otivtɨ, mɨghsɨaba dɨpɨrighɨrɨ

ongarir torimɨnmagɨrɨtɨ,
e atiatingan kogham.

3Ongarim dɨkav pamten dɨpɨrighɨrɨmangɨ
mɨghsɨabav soghtɨ, da nuighnuigham,

eghtɨ e akongan kogham.
(Ighiam gamua an suiam
atugha avughsegha ua

ighiam gami.)
4Godɨn Nguibam, a Godɨn Bar Pɨn Itim ua bagh a ginaba, egha an aven iti.

Ezɨ faner bar ekiar mam an torimɨn ivemarima,

gumazamiziba dɨpar kam bagha bar akonge.
5God Nguibar kamɨn aven iti, ezɨNguibar kam ikuvighan kogham.

Amɨnim tɨghar tisɨ damutɨ,
God an akuragham.

6 Kantrin avɨribar gumazamiziba dɨgavir kuram damigh uarira uariv
sogham.

Eghtɨ atriviba uan gumazamiziba ko bar iregham.
Eghtɨ Godɨn tiarim ararimɨnmɨn dagaraghtɨ,

nguazim puram amereghmagɨram.
7 Ikiavɨra Itir Godɨn Gavgaviba Bar Itim, an e ko iti.

A Jekopɨn God,
a en danganir mogomem.

(Ighiam gamua an suiam
atugha avughsegha ua

ighiam gami.)

8Aria! Ia izɨ Ikiavɨra Itir God amizir bizibar ganigh.
A nguazimɨn amizir biziba,

ia dar gan dɨgavir kurabar amuam.
9A nguazimɨn oteviba bar dar mɨdoroziba agefi.

Egha barir piba ko afuzibar suigha da apɨragharigha,
oraba aviba dagh arɨzi da isi.

10A kamaghɨnmɨgɨa ghaze, “Ia uarir asugh nɨmɨra ikɨ.
Egh deragh na gɨfogh, kɨ guizbangɨra God.

Kantriba bar nan ziam fɨ.
Nguazir kamɨn itir gumazamiziba bar kamaghɨnmɨkɨm suam,

Kɨrara kɨ ekevegha bar pɨn iti.”
11 Ikiavɨra Itir Godɨn Gavgaviba Bar Itim, an e ko iti.

A Jekopɨn God,
a en danganir mogomem.

(Ighiam gamua an suiam
atugha avughsegha ua

ighiam gami.)

47
God gumazamiziba barmen atrivimɨn iti

Kar Koran adarazir onger akam.
Kar gumazir onger akar kamɨn faragha zuimɨn onger akam.
1 Ia gumazamiziba bar, ia God bagh bar akongegh,

egh uan dafaribav sogh pamtem dɨmɨva
onger akabar amuva an ziam fɨ.

2 Ikiavɨra Itir God, a Godɨn Bar Pɨn Itim,
an atrivir ekiamɨn ikia nguazir kam gativagha an gari.

Kamaghɨn amizɨ, e bar an atiatiava an apengan iti.

3God ikɨzir igharaziba bar me abɨrazɨ, e me gatifa.
A Kantrin Igharazibar Gumazamizibagh amizɨ, me en apengan iti.

4E Jekopɨn ovavir boriba, ezɨ God bar e gifonge.

God Kenanɨn nguazim e bagh a ginabagha,
a isa e ganɨngi.

(Ighiam gamua an suiam
atugha avughsegha ua

ighiam gami.)
5God uan Nguibamɨn ghuavanangamin dughiamɨn,

gumazamiziba bar akuegha tiariba akari,
ezɨ sɨghabagh ivir gumaziba dagh ivi.

6E God bagh ongɨva an ziam fam!
A en atrivim, e a bagh ighiabar amuva

ziar ekiam a danɨngam!
7God, a nguazimɨn itir gumazamiziba bar men atrivim.

E a bagh ongɨva an ziam fam!

8God uan atrivir dabirabim gaperagha,
nguazir kamɨn itir kantriba bar dagh ativagha dar gari.

9Gumazamizibar gumazir dapaniba,
me Abrahamɨn Godɨn gɨn zuir gumazamiziba ko uari akuvagh ikiam.

Nguazimɨn itir atriviba bar men mɨdorozir gumazibar oraba, da bar Godɨn
biziba.

Eghtɨme bar an ziam fam!

48
Saionɨn nguibam, ziar ekiam ikɨ egh ikɨvɨra ikiam

Kar Koran adarazir onger akam.
Kar Godɨn ziam fer onger akam.
1 Ikiavɨra Itir God, ziar ekiam iti.

E Godɨnmɨghsɨamɨn ghuavanang,
egh an nguibar ekiamɨn avenmangɨ an ziar ekiam pɨrafam.

2 SaionɨnMɨghsɨar kam, an ganganim bar deragha bar pɨnmar iti.
A notɨn amadaghan iti, ezɨ atrivir ekiamɨn nguibam an iti.

Ezɨ nguazimɨn gumazamizibamɨghsɨar kam bagha bar ifonge.
3 God nguibar kamɨn ikia, mɨdorozibar dughiabar uan gumazamizibagh

eghuvamen akurvazima,
me deravɨra iti.

4Atriviba uanmɨdorozir gumaziba ko uari akuva,
Saionɨn nguibam komɨsoghasa izi.

5Me iza nguibamɨn gara atiatimmen anadima,
me agoava ara zui.

6Me nguibamɨn gara nɨghava agoamɨzazim isi,
mati amizim borim batasamɨzazim isi.

7 Amɨnir ekiam aruem anadi naghɨn ikegha iza, Tarsisɨn nguibamɨn kurib-
agh asɨghasɨzi moghɨn,

nɨme gasɨghasɨkigh.
8God fomɨra amizir bizibar akaba, e pura da baraki.

E datɨrɨghɨn uan damazibar uan Godɨn Nguibamɨn ikia garima, a bizir
kabagh ami.

A Ikiavɨra Itir Godɨn Gavgaviba Bar Itim,
kamaghɨn a uan nguibamɨn gara gavgavim isa a ganɨdima,

a tugh gavgavigh, egh kamaghɨra ikiam.
(Ighiam gamua an suiam
atugha avughsegha ua

ighiam gami.)

9O God, e nɨn Dɨpenimɨn aven ikia
nɨn apangkuvir arazir kam gɨnɨghnɨghavɨra iti.

10Nguazir kamɨn gumazamiziba bar fo, nɨ ziar ekiam iti.
Eghame bar nɨn ziam pɨrafi.

Nɨ arazir aghuim gamua gumazamizibame gativaghamen gari.
11 Saionɨn nguibamɨn aven itir gumazamiziba bar akongegh.

Nɨ arazir aghuimra gɨn ghua gumaziba bar men araziba tuisɨsi.
Kamaghɨn Judan aven itir nguibabar gumaziba,

me bar akongegh.

12 Ia Israelia, ia bar izɨ
Saionɨn nguibam avɨnizir dɨvazimɨn azenan daruva, an dɨpenir ruarir
gumaziba ikɨ ganamibameng.

13 Ia Saionɨnnguibamavɨnizir dɨvazimderaghanganighnɨghnɨzim inighɨva,
deragh an itir dɨpenir gavgavibar ganigh.

Egh ia gɨn, deraghvɨra gɨn otivamin ovavibagh eghanam.
14 Ia kamaghmemɨkɨm suam,
“Godɨn kam a en God, a zurara ikia kamaghɨra iti.

Egh a zurara en faraghmangɨ tuavim en akakagham.”
49

Gumazim dagɨaba ko bizir avɨribara nɨghnɨsi, a gumazir onganim
Kar Koran adarazir onger akam.
Kar onger akabar faragha zuir gumazimɨn onger akam.
1 Ia bar moghɨra bizir kam baragh.

Ia nguazir kamɨn itir gumazamiziba, ia bar kuariba arigh deragh nan
akam baragh.

2 Ia gumazir ziaba itiba ko ziaba puvatɨziba,
dagɨaba itir gumazamiziba, ko dagɨaba puvatɨziba, ia akar kam deragh
a baragh.

3Nan navir averiam nɨghnɨzir aghuir mam an dɨkafi.
Kɨ nɨghnɨzir aghuir kammɨkɨmtɨ a fofozir aghuim ia danɨngam.

4Kɨ faragh aghuzir akar tabav kemegh,
gita mɨsogh aghuzir akar kamɨnmɨngarim bangɨ ia mɨkɨmam.

5Gumazir kuraba na ekɨaruzɨ, kɨ dughiar kurabar ikia,
egha dughiar kurar kabar atiatir puvatɨ.

6Gumazir bizir avɨriba itir kaba,
me uan bizibagh nɨghnɨgha uari uan ziaba fa mɨgɨrɨgɨabagh ami.

Ezɨ kɨmen atiatir puvatɨ.
7E fo, gumazitam uabɨ uanmɨkarzim givezeghan kogham.

Egh a uabɨ uan ikɨrɨmɨrim givesɨ dagɨatam God danɨngan kogham. Bar
puvatɨ.

8-9Guizbangɨra, gumazimɨn ikɨrɨmɨrim givezamin ivezim, a bar pɨn ko.
Gumazim angamɨra ikɨsɨ dagɨaba God danightɨ,

48:14: Aisaia 58:11 49:5: Jop 31:24; Onger Akaba 52:7 49:7: Jop 36:18-19 49:8-9: Onger
Akaba 16:10; 22:29; 89:48

God aneteghtɨ an angamɨra dughiar ruarimɨn ikeghan kogham.
Bar puvatɨgham.

10E fofozir gumazamizibar garima, me uaghan ariaghiri.
Ezɨ gumazamizir kuraba ko gumazamizir onganiba, me uaghan
ariaghiri.

Gumazamizir kaba bar uan dagɨaba ko bizir aghuiba ateghtɨ,
gumazamizir igharaziba da iniam.

11Gumazamizir kaba faragha uari nguaziba iti.
Datɨrɨghɨnmatmatiabamen nguibar me zurara ikiamibar mɨn ikiam.

12Gumazimɨn ziar ekiam, an ovengamin tuavim apɨrighan kogham.
Puvatɨ. E bar asɨzibar mɨrarama arɨmighiram.

13 Arazir kamnang, a gumazamizir uarira uarigh nɨghnɨgha bizir avɨriba
itiba bativam.

Gumazamizir kamaghɨn amibame nɨghnɨzir aghuiba puvatɨ,
me bizir isir kaba bagh bar akuegh,

uaghan kamaghɨram ovengam.
(Ighiam gamua an suiam
atugha avughsegha ua

ighiam gami.)
14Godme amɨsevegha ghaze, me sipsipbar mɨn arɨghirɨ,

Gumazamizir Oveaghuezibar Nguibamɨnmangam.
Eghtɨ ovevemme geghuvmen garir gumazimɨnmɨn ikiam.

Me uan dɨpenir aghuiba ateghtɨ, men mɨkarziba bar kurighɨreghtɨ, me
Gumazamizir Oveaghuezibar Nguibamɨn ikiam.

Eghtɨ amɨmzaraghan, gumazamizir aghuiba gumazamizir kabagh ati-
vaghmen ganam.

15Eghtɨ God nan akuragh ua nan ikɨrɨmɨrim givezeghtɨ,
Gumazamizir Oveaghuezibar Nguibamɨn gavgavim ua nan suighan
kogham.
A ua bagh ua na iniam.

(Ighiam gamua an suiam
atugha avughsegha ua

ighiam gami.)

16Gumazitam dagɨar avɨriba inigh egh dɨpenir ekiatamɨn ingarigh ua bagh
bizir bar aghuiba a darightɨ,

nɨ bizir kam gɨnɨghnɨgh osɨmanmarkɨ.
17Nɨ fogha gɨfa, a gɨn aremegh bizir katam saramangɨghan kogham.
An bizir aghuir kaba, a ko Gumazamizir Oveaghuezibar Nguibamɨn
mangɨghan kogham.

18An angamɨra itir dughiam, a bizir kabar gara da bagha bar akonge.
Egha bizir avɨriba iniasa bar pamten ingarima,

gumaziba amɨgɨa ghaze,
“A gumazir bar aghuim.”

19An aremegh uan inazir afeziaba ko,
nguibar uam aruer angazangarimɨn garir puvatɨzimɨn ikiam.

20Gumazimɨn ziar ekiam, an ovengamin tuavim apɨrighan kogham.
Puvatɨ. E bar asɨzibar mɨrarama arɨghiram.

49:15: Onger Akaba 16:10-11; 73:24; Hosea 13:14 49:17: Onger Akaba 17:14; 1 Timoti 6:7

50
God gumazamizibar araziba tuisɨsi

Asap onger akar kam osiri.
1Godɨn Bar Gavgaviba Itim, a en Ikiavɨra Itir God.

An aruemanadi naghɨn ikegha ghua aruemuaghiri naghɨn itir gumaza-
miziba bar men dei.

2God Saionɨn nguibamɨn ikia uan Dɨpenimɨn iti.
Nguibar kam a bar deragha ganganir aghuim gami,

Godɨn angazangarim Saionɨn otiva a gisiragha
nguazir kam bar an ghu.

3En God a izi, egha a nɨmɨra izir puvatɨ.
Avir ekiam bizir avɨribar isia an faragha izima,

amozim ko amɨnir ekiam a sara izi.
4An overiam ko nguazimɨn diazɨ,

aning izɨ uaghan ikɨ gantɨ,
a guizɨnarazimɨngɨnmangɨuangumazamizibar araziba tuisɨgham.

5God ghaze,
“Ia nan gumazamiziba, ia na bagh izɨ.

Ia na ko Akar Dɨkɨrɨzir Gavgavim gamigha gavgavim a danɨngasa,
asɨzibav sogha ofa gami.”

6Overiam uabɨ ghaze, Godɨn Araziba bar moghɨra dera.
Guizbangɨra, a uabɨ guizɨn arazimɨn gɨn ghua

gumazamizibar araziba tuisɨsi.
(Ighiam gamua an suiam
atugha avughsegha ua

ighiam gami.)
7God ghaze,
“Nan gumazamiziba, ia oraghtɨ kɨmɨkɨmam.

Ia Israelia, kɨ kotɨn aven tugh ia gasir akamɨn gunmɨkɨmam.
Kɨ uabɨra God, kɨ guizbangɨra ian God.

8Kɨ ofan ia amiba bagha ian atarir puvatɨ.
Kɨ ian garima,

ia zurara nan damazimɨn ofa bagha amua avimɨn da tue da bar isia
mɨghɨri.

9 Kɨ ian dɨvazibar aven ian bulmakaun apuriba ko memen apuriba inian
aghua.

10Guizbangɨra, ruarimɨn itir asɨzir atiaba bar nana.
Mɨghsɨaba bar dar itir bulmakauba,
da bar vaghvagha nan asɨzibara.

11Kuarazir mɨghsɨabar itiba, kɨ vaghvagha dagh fo.
Asɨziba ko apizir tuzibar aven aruiba,

da bar nana.
12Mɨtiriam nan aghɨtɨ, kɨ dagheba bagh ian azaraghan kogham.

Guizbangɨra, nguazim ko bizir an itiba, da bar nan biziba.
13Kɨ ti bulmakaun tuziba api, o?

Kɨ ti memen ghuzim api?
Bar puvatɨ.

14 “Kamaghɨn deragham, ia bar Godmɨnabagh.
Kamaghɨn garir ofa ia a damu.

50:6: Onger Akaba 75:7; 97:6 50:12: Onger Akaba 24:1; 1 Korin 10:26

Kɨ Godɨn Bar Pɨn Itim, bizir aghuir ia na danɨngasamɨkemegha gɨvaziba,
ia da isɨ na danɨng.

15Osɨmtɨzim ia bativamin dughiamɨn,
ia nan dɨmtɨ kɨ ian akuragham.

Eghtɨ ia nan ziam fam.”
16God kamaghɨn gumazamizir arazir kurabagh amibav gɨa ghaze,
“Ia tizim bagha nan arazir kɨ ifongeziba pura dar bori?

Ian arazir kam tong ian akurazir puvatɨ.
Egha tizimbaghavɨrananAkarDɨkɨrɨzirGavgavimpuramaamɨgei?

17Kɨ ia akɨr ia mɨkɨman ia aghuagha,
nan akaba gɨrakɨrangɨn ada arɨsi.

18 Ia okɨmakɨar gumazibar garame ko namakabagh ami.
Egha iaporoghamibauaribakɨauari koakuir gumazamizibakomaarui.

19 “Ia zurara akar kurabav gɨa,
ianmɨzeba ifavarim ataghɨrazir puvatɨ.

20 Ia uan aveghbuaba gɨrakɨrangɨnmemɨgɨa,
me isa kotiabagh arɨsi.

21 Ia bizir kabagh amima, kɨ akam akarigha bizitammɨgeir puvatɨ.
Ia ghaze, kɨ ti ia ko emagh ghue?

Bar puvatɨ.
Kɨ datɨrɨghɨn ia isɨ kot datɨgh azenara ian guabar ian atarɨva akam ia
gasam.

22 “Ia deraghvɨram oragh!
Ia gumazamizir akɨrim ragha na gasaraziba.

Ia kamaghɨn damutɨ, kɨ ia gasɨghasightɨ,
gumazitam ian akuragh ua ia inighan kogham.

23Gumazim a namɨnabi, mati a na bagha ofa gamua nan ziam fe.
Gumazamizir nan akamɨn gɨn zuiba,

kɨmen akuragh uame iniam.”

51
Gumazim uan arazir kuraba gɨn amangasa God komɨgei

Devit onger akar kam osiri.
A gumazir onger akabar faragha zuim gɨnɨghnɨgha an osiri.
Devit Batseba ko arazir kuram gamizɨ, Godɨn akam inigha izir gumazim
Natan, izaakamagasara. EzɨDevituanarazirkuramgɨnɨghnɨgha ighiarkam
osiri.
1O God, nɨ uan apangkuvir arazimɨn gɨnmangɨ,

egh nan apangkufigh.
Nɨ apangkuvir ekiar kam nan ikɨ,

egh nan arazir kuraba batokegh.
2Gumazamiziba rua ua zuemoghɨn,

nɨ na rueghtɨ nan arazir kurabamangɨghtɨ
kɨ zueka.

50:15: Onger Akaba 91:15; 107:6; 107:13; 107:19; Sekaraia 13:9 50:17: Nehemia 9:26; Rom2:21-22

3Kɨ fo, kɨ arazir kuram gamigha gɨfa.
Egha arazir kurar kɨ amizir kam,

kɨ a gɨnɨghnɨghavɨra iti.
4Kɨ bar nɨrara, nɨn damazimɨn arazir kuram gami.

Nɨ uan arazir aghuimɨn gɨn ghua na isa kot gatɨgha,
nan arazir kuraba bagha ivezir kuram na ganɨngi.

5Kɨ uan amebamɨn navir averiamɨn aven ikiavɨra itima,
arazir kuraba nan iti.

Arazir kurar kaba nanmɨkarzimɨn ikiavɨra itima
nan amebam na bate.

6 Kɨ fo, nɨ kamaghɨn ifonge, kɨ uan nɨghnɨzimɨn aven nɨn guizɨn akamɨn gɨn
mangam.

Kamaghɨn, nɨ uan nɨghnɨzir aghuim isɨ
nan navir averiam datɨgh.

7Nɨ hisopɨn ter aguar muziaritam inigh a isɨ dɨpam darugh,
egh nanmɨkarzimɨn a kavamadaghtɨ, kɨ nɨn damazimɨn zueka.

Eghna rueghtɨkɨbar zueghnir ghurghurimɨnmɨnbar ghurghurika.
8 Bar guizbangɨra, nɨ bar na dɨkabɨragha egha nan arazir kuraba ikaragha

gɨfa.
Datɨrɨghɨn nan navir averiam deraghtɨ kɨ bar akuegham.

9Nɨ nan arazir kuraba ua dar gananmarkɨ.
Nɨ da batuegh ua adagh nɨghnɨghanmarkɨ.

10O God, nɨ nan navir averiam damightɨ a zuegh ua igiamɨn otogh.
Eghtɨ nɨn ifongiar aghuim nan aven izɨtɨ kɨ nɨrara ganam.

11Nɨn Duam nan aven iti,
ezɨ nɨ uabɨn boroghɨn na batuegh, na da uan duam inianmarkɨ.

12Nɨ faraghavɨra ua na inizɨ kɨ nɨ bagha bar akonge.
Nɨ datɨrɨghɨn bar akongezir arazir kam na danɨngigh.
Kɨ nɨn akabar gɨnmangamin ifongiar kam, nɨ ua na danɨngigh.

13Eghtɨ kɨ gumazir arazir kurabagh amiba nɨn akamɨnmemɨkɨmam,
eghtɨme nɨ bagh izam.

14O God, nɨ nan Akurvazir Gumazim,
kamaghɨn nɨ nan akuraghtɨ, kɨ uan arazir kurar kam bagh ovengan
kogham.

Kamaghɨn amizɨ, nɨ nan akurazir bizir kam bagh,
kɨ pamten ighiabar amuam.

15O Ekiam, nɨ nan akuraghtɨ,
kɨ deragh eghaghanibagh fogh nɨn ziam fam.

16Kɨ fo, nɨ kamaghɨn aghua, kɨ asɨzim inigh izɨ nɨ bagh an ofa damuam.
Kɨ ofa damusɨ asɨzimmɨsuegh a tuaghtɨ, a bar isi mɨghɨran nɨ aghua.

17O God, nɨ kamaghɨn ifonge, kɨ ofan mɨn bar uabɨ abɨragh bar nɨn apengan
ikiam.

Gumazamizir uari abɨra navibagh iziba,
nɨ akɨrim raghame gasir puvatɨ.

18O God, nɨ uan ifongiamɨn gɨnmangɨ Saionɨn gumazamizibar akuragh,
egh Jerusalemɨn nguibamɨn dɨvaziba uam adar ingarightɨ da tuifigh.

19Dughiar kamɨnmeofan aghuir nɨndamazimɨnderaziba ko, asɨzim tuaghtɨ
a bar isi mɨghɨrighamin ofa,

me da isɨ nɨ danɨngam.
Me uan bulmakaun apuriba inigh nɨn ofa gamir dakozimɨn izɨ
nɨ bagh dar ofa damuam.

52
Gumazir arazir kurabagh ifongezim, a gumazir onganim

Devit ighiar kam osiri.
A gumazir onger akabar faragha zuim gɨnɨghnɨgha an osiri.
Idomian gumazim Doek, Solɨn dɨpenimɨn ghugha ghaze, Devit Ahimelekɨn
dɨpenimɨn ghu. Dughiar kamɨn Devit ighiar kam osiri.
Me onger akar kam kamagh a dɨbori, Maskil.
1O gumazir ekiam, nɨ manmaghsua uabɨ fa, arazir kurar nɨ Godɨn gumaza-

mizibagh amiziba bagha bar akonge?
Godɨn apangkuvimmen ikia mamaghɨra iti.

2Nɨnmɨzem resanmɨn bar ghumigha ifavaribagh ami da otifi.
Dughiabar zurara nɨ gumazamizibagh asɨghasɨghasamɨgei.

3Nɨ arazir aghuim bar an aghuagha arazir kuram baghavɨra ifonge.
Nɨ guizɨn akam gifongezir puvatɨgha, ifarasa bar ifonge.

(Ighiam gamua an suiam
atugha avughsegha ua

ighiam gami.)
4Nɨ ifarir gumazim!

Nɨ uan akamɨn gumazamizibagh asɨghasɨghasa bar ifonge.
5Nɨ orakigh, God bar nɨ gasɨghasightɨ nɨ ikuvigh kamaghɨra ikiam.

A nɨn dɨpenimɨn nɨn suiragh nɨ batuegh bar nɨ agɨvaghtɨ,
nɨ ua nguazir kamɨn ikian kogham.

(Ighiam gamua an suiam
atugha avughsegha ua

ighiam gami.)
6Godɨn gumazamiziba kamaghɨn nɨn ganigh atiatingam.

Me nɨn ingarɨva akɨ kamaghɨnmɨkɨmam,
7 “Ia gumazir kamɨn gan! Gumazir kam God a geghuv egh deragh an ganan

an aghua.
A uan dagɨaba ko bizir avɨribagh nɨghnɨgha ghaze,

an arazir kuraba an akuraghtɨ a deragh ikiam.”
8 Ezɨ kɨ, olivɨn tememɨn mɨn Godɨn Dɨpenimɨn aven tughav ikia deravɨrama

aghui.
Kɨ nɨghnɨzir gavgavim an apangkuvir arazimɨn ikɨmamaghɨra ikiam.

9O God, nɨ nan akurazɨ kɨ zurara nɨmɨnabɨvɨra ikiam.
Kɨ gumazamizibar damazibar nɨn ziam fɨ kamaghmɨkɨm suam,

“God arazir bar aghuimɨn na gami.”
52:1: 1 Samuel 22:9-10 52:2: Onger Akaba 50:19; 59:7; 64:3 52:7: Onger Akaba 49:6

53
Gumazamizibar arazir kuraba
(Onger Akaba 14)

Devit onger akar kam osiri.
Kar onger akar kabar faragha zuir gumazimɨn onger akam.
A gumazamizibav kemezɨmeMahalatɨn tiarimɨn ighiar kam bange.
Me onger akar kam kamagh a dɨbori, Maskil.
1Gumazamizir onganiba uan navir averiabar aven nɨghnɨgha ghaze, “God

itir puvatɨ.”
Gumazamizir kabame bar gumazamizir kurabara.

Me barmoghɨra arazir aghuitam gamir puvatɨ.
2God uan Nguibamɨn pɨn ikia nguazimɨn itir gumazamizibar gari,

men tav ti nɨghnɨzir aghuim ikia a gɨfofoghasa a buri,
ti puvatɨ.

3Me bar tuavir aghuim ataki.
Me barmoghɨra ikuvighamagh gari.

Men tav arazir aghuitam bar a gamizir pu.
Bar puvatɨ.

4God kamaghɨnmɨgɨa ghaze,
“Gumazamizir arazir kuram gamiba, nɨghnɨzir aghuitammen itir puvatɨ.

Me bret apava anegevi moghɨn, me nan gumazamiziba a gefi.
Eghame tong na komɨgeir puvatɨ.”

5Gumazamizir kamaghɨn amiba atiatir bar dafamme bativam.
Fomɨra atiatir kamaghɨn garitamme batozir puvatɨ.

Guizbangɨra, God bar uan gumazamizibar apanibar aghua.
Me ariaghirezɨ, a men aghariba tintinibar da kavkɨnizɨ, da irezɨ, me bar
aghumsɨki.
Kamaghɨn, a bar me gafiragha gɨfa.

6 Kɨ kamaghɨn ifonge, Israelian akurvaghamin gumazitam Saionɨn
nguibamɨn ikegh azenan izɨ.

God uan gumazamizibar akuraghtɨ me deravɨra ikɨtɨ, Jekopɨn ovaviba
bar akuegham.
Guizbangɨra, Israelian naviba deragham.

54
God nan Akurvazir Gumazim

Devit ighiar kam osiri.
Gumazir onger akabar faragha zuim, kar an onger akam. Gumazir kam,
gumazir gitabav sozibav kemezɨme ighiam gami.
Sifia ghua Solmɨgɨa ghaze, Devitmen tongɨnmodoghav iti. EzɨDevit dughiar
kamɨn ighiar kam osiri.
Me onger akar kam kamagh a dɨbori, Maskil.
1OGod, nɨ uan ziar gavgavimɨn nan akuragh gumazir kurabar dafaribar ua

na inigh.
Nɨ uan gavgavir bar ekiamɨn nan akuraghtɨ, kɨ fɨrighɨrɨka.

2O God, kɨ nɨ komɨgei, nɨ na baragh.
Nɨ kuarim atɨgh nanmɨgɨrɨgɨaba baragh.

53:1: Onger Akaba 10:4; 14:1 53:1: Rom 3:10-12 53:2: 2 Eghaghaniba 15:2; 19:3; Onger Akaba

3Nguibar igharazibar gumaziba namɨsoghasa izegha gɨfa.
Gumazir igharazdarazighasɨghasɨziba,menamɨsueghtɨkɨaremeghasa.

Gumazir kaba kamaghɨn nɨghnɨsi, God a pura bizim.
(Ighiam gamua an suiam
atugha avughsegha ua

ighiam gami.)

4Bar guizbangɨra, God uabɨra nan akurvasi.
Ekiam nan akurvazima, kɨ deravɨra ikia, angamɨra ikiavɨra iti.

5Nan apaniba, Godmarmɨzazimme gasɨ.
Egh arazir kurar me na gamiba,

a maghɨra da otevkɨnigh da isɨme gasegh.
Nɨ mɨkemezɨ moghɨra deragha bizibagh amua, uan nɨghnɨzim gɨghavkɨrir

puvatɨ.
Egh kamaghɨra, nɨ bar nan apaniba agɨvagham.

6O Ikiavɨra Itir God, nɨ bar derazɨ kɨ nɨmɨnaba.
Kɨ uan ifongiamɨn nɨ bagh ofa damuasa bar ifonge.

7Nɨ nan akurazima, osɨmtɨzir na bativiba,
tam na abɨrazir puvatɨ.

Kɨ nɨn gari, nɨ nan apanibagh barme gasɨghasɨki.
55

GumazimGod an akurvaghasa, an a komɨgei
Devit ighiar kam osiri.
Kar onger akabar faragha zuir gumazimɨn onger akam.
A gumazir gitabav sozibav kemezɨme ighiam bange.
Me onger akar kam kamaghɨn a dɨbori, Maskil.
1O God, kɨ nɨ komɨgei nɨ na baragh.

Nɨ uan kuarim dukuaghanmarkɨ.
2Kɨ nɨ komɨgeir mɨgɨrɨgɨaba, nɨ deragh da baregh,

egh uamategh da ikaragh.
Osɨmtɨzir kam bar na gasɨghasɨghasava ami.

3Nan apaniba na gasɨghasɨghasa pamtemmɨgei.
Gumazir kurar kaba na abɨri, ezɨ nan navir averiam derazir puvatɨ.

Me osɨmtɨzir avɨriba na garɨgha puvɨra nan atara,
bar nan apanim gami.

4Bizir kam na gami, nan navim bar na baseme.
Ezɨ kɨ bar atiatigha aremeghasava ami.

5Atiatim bar puvɨra nan anadima kɨ agoa nɨzima,
atiatim bar na avara.

6Ezɨ kɨ ghaze,
“Kɨ kuarazir bunbamɨnmɨn avɨziba ikɨtɨ deragham.

Kɨ danganitamɨnmangɨ ikɨ avughsɨsɨ, mɨghegh anmangam.
7Kɨmɨghegh saghonmangɨ,

gumazamiziba puvatɨzir danganimɨn avughsɨ ikiam.
(Ighiam gamua an suiam
atugha avughsegha ua

ighiam gami.)

8Kɨ zuamɨra mɨgheghmangɨ ua bagh danganitamɨn apigh,
egh uabɨmodogh amɨnir ekiam ko amozim gitagham.”

9 O Ekiam, kɨ gari, gumazamiziba nguibar ekiamɨn aven mɨdoroziba fora
dagh ami da otifi.

Kamaghɨn nɨ nan apanir kabar mɨzebar amightɨ,
da osemeghtɨme deragh bizibav kɨman kogham.

10Aruebakodɨmagaribarmenguibar ekiamɨndɨvazir gavgavibagh isɨnarui.
Nguibar ekiamɨn gumazamiziba arazir kurar avɨribagh amua
osɨmtɨzibagh ami.

11Nguibar ekiar kamɨn aven an danganiba bar,
gumazamiziba tintinibar uari gasɨghasɨghasava amua, arazir igharaz-
ibagh ami da otifi.

Tuavir mɨriaba ko biziba amaga dagh ivezir danganiba bar,
gumaziba gumazir igharazibav gɨame abɨra,

ifara puramen biziba isi.

12Nan apanitam akar kuram namɨkemeghtɨ,
kɨ pura uabɨ abɨragh purama an akamɨn osɨmtɨzim ateram.

Gumazir kɨ fozitam akatam na gasɨ namɨkɨmtɨ
kɨ uabɨ isɨva anmodogham.

13Ezɨ nɨrara, nɨ bar nan namakamra.
Nɨrara, nɨ nan roroamra, egha bar nan boroghɨra iti.

Egha nɨrara nɨ arazir kurar kabar na gami.
14Ga fomɨra uaning ko aruava bizibar uaningmɨgɨa,

gumazamizir igharaziba ko Godɨn Dɨpenimɨn zui.

15Arazir kuram bar nan apanibar naviba ko dɨpenibagh izɨfa.
Kamaghɨn amizɨ, me zuamɨrama arɨmɨghireghasa kɨ ifonge.

Me angamɨra itir dughiamɨn,
me Gumazamizir Oveaghuezibar Nguibamɨnmangɨ.

16God nan akuraghasa kɨ an dei.
Eghtɨ Ikiavɨra Itir God, nan akuragh ua na iniam.

17Mɨzaraziba ko aruer arɨziba ko dɨmagaribar,
kɨ uan osɨmtɨziba bagh a komɨkɨmɨva arangtɨ

a na baragham.
18Gumazir avɨriba na komɨsosi,

ezɨ kɨ osɨmtɨzir ekiatam uanmɨkarzimɨn a inizir puvatɨ.
God bar deraghavɨra nan gara uamategha na inigha izi.

19Bar fomɨra, God atrivimɨn iti, egha datɨrɨghɨn atrivimɨn ikiavɨra iti.
(Ighiam gamua an suiam
atugha avughsegha ua

ighiam gami.)
Gumazir Godɨn atiatir puvatɨziba, me uan arazir kurabagh ighan aghua.

Kamaghɨn amizɨ, God uabɨ nan azangsɨzim baregh, egh mɨdorozimɨn
apaniba abɨragham.

20Nan namakam, a uan namakabaramɨsosi.
Eghame ko fomɨrama amizir akar dɨkɨrɨzim abɨki.

21A uan akamɨn, akar isɨngtɨzibar namɨgei, egha nan apanim gamuavɨra iti.

A uan akamɨn na ko navir amɨrizimɨn ikiasa mɨgei.
Ezɨ mɨzer otevir a mɨgeiba, da mati mɨdorozir sabar ghumtɨzimɨn
mɨn na aghori.

22Osɨmtɨzir nɨ aterir kaba bar, nɨ da isɨ Ikiavɨra Itir Godɨn dafarim datɨgh,
eghtɨ an ada ater gavgavim nɨ danɨngam.

Gumazir Godɨn damazimɨn deraziba,
a me ateghtɨ bizitamme gasɨghasighan kogham.

23O God, gumazir gumazibav sozi me ariaghɨriba ko, gumazir ifariba,
me uan igiabara ikɨvɨra ikɨtɨ, nɨ me batueghtɨ me mozir bar konimɨn
magɨrɨgh bar ovengegh.

Eghtɨ kɨ uabɨ nɨghnɨzir gavgavim nɨn ikɨ
mamaghɨra ikiam.

56
Gumazir nɨghnɨzir gavgavim itimGod komɨgei

Filistiaba Getɨn nguibamɨn Devitɨn suirazɨ, Devit ighiar kam osiri.
Onger akar kabar mam,me ziamMiktam, a garɨsi.
Gumazir onger akabar faragha zuim, a gumazamizibav gei me tiarir kamɨn
gɨn ghua ighiam bange, “Kuarazim temer saghon itim gaperaghav iti.”
1O God, nɨ nan apangkufigh.

Gumaziba zurara namɨsogha nan agɨntɨsi.
Me dughiabar zurara arazir kurabar na gami.

2Nan apanir kaba kamaghɨn ami,
memɨzaraghara na komɨsoghmangɨ guaratɨghɨn gɨvagham.

Gumazir bar avɨriba uari fa nan apanim gami.

3O God, kɨ atiatir dughiabar,
kɨ nɨghnɨzir gavgavim nɨn ikɨvɨra ikiam.

4Kɨ Godɨn akam fa, egha nɨghnɨzir gavgavim Godɨn ikia atiatir puvatɨ.
Gumazir kɨnitam, arazir manatamɨn na damuam? Puvatɨ.

5Dughiaba bar, bizir kɨ amiba nan apaniba dagh asɨghasɨsi.
Egha zurara na gasɨghasɨghasa tuaviba buri.

6Me namɨsueghtɨ kɨ aremeghasa uari akuva,
nan tuaviba isa mogav ikia, nan daroribar nan akuvamadi.

7O God, nɨmen arazir kurar me amir kaba bagh arazitammen akagh.
Nɨ uan anɨngagharim akagh egh gumazir kaba barme agɨfagh.

8Nɨ na gɨfo, kɨ osɨmtɨziba aterava ara iti.
Nɨ nan temerir irir kaba,

nɨ bar adamengegha uan akɨnafarimɨn ada osiri.

9O God, kɨ kamaghɨn fo, nɨ na baghavɨra iti.
Egh kɨ nɨn dɨmamin dughiamɨn, nɨ nan apanibar amightɨme aregham.

10Kɨ Godɨn akam gɨnɨghnɨgha a fe.
Guizbangɨra, kɨ Ikiavɨra Itir Godɨnmɨgɨrɨgɨaba pɨrafam.

11Kɨ nɨghnɨzir gavgavim Godɨn iti,
kamaghɨn, kɨ bizitamɨn atiatir puvatɨ.

20:3 56:4: Onger Akaba 118:6; Aisaia 31:3; Hibru 13:6 56:9: Onger Akaba 56:4; Rom 8:31
56:11: Onger Akaba 56:4



Onger Akaba 56:12-13 1064 Onger Akaba 57:6

Gumazir kɨnitam arazir manatamɨn na damuam? Puvatɨ.
12-13O God, bizir kɨ fomɨra damuasa nɨ ko akam akɨrizim, kɨ a damuam.

Nɨ nan akurazɨ kɨ ovengezir puvatɨ.
Nɨ nan akurazɨ kɨ asaghpora irɨzir puvatɨ.

Kamaghɨn amizɨ, kɨ dughiabar zurara nɨ ko daru,
nɨn angazangarimɨn aven darumangɨvɨra ikɨ ovegham.

Egh bizir nɨ amizir kaba bagh nɨmɨnabɨva
ofa isɨ nɨ danɨngam.

57
Gumazim akurvazim bagha Godɨn azangsɨsi

Devit Solɨn aravghugha dagɨar torir mamɨn ikia ighiar kam osiri.
Gumazir ighiabar faragha zuima gumazamizibav kɨmtɨ, me tiarir kamɨn gɨn
mangɨ ighiar kam bangam, “Gumazitam gasɨghasɨghanmarkɨ.”
Onger akar kabar mam,me ziamMiktam, a garɨsi.
1O God, nɨ nan apangkuvigh nan akuragh.

Kɨ nɨn boroghɨra ikia bar deragha iti,
mati tuarir nguziba uan amebamɨn avɨzibar apengan modoghav
ikia deraghavɨra iti.

Kɨ kamaghɨra deravɨra ikɨmangɨtɨ, bizir na gasɨghasɨghamin kabamangɨ
gɨvagham.

2Godɨn Bar Pɨn Itim, a God,
kɨ uabɨn akurvaghasa an dei.

Bizir kɨ oteveziba,
a bar ada isa na ganɨdi.

3God uan Nguibamɨn iti, ezɨ kɨ a komɨgeir mɨgɨrɨgɨaba,
a da baregh nan akuragh ua na iniam.

A gumazir na gasɨghasɨghamba abɨnigh egh ua na iniam.
(Ighiam gamua an suiam
atugha avughsegha ua

ighiam gami.)
God bar nan apangkuvighamɨkemezɨmoghɨra,

a zurara uan akamɨn gɨn ghua bizibagh ami.

4Nan apaniba bar na okarizɨ kɨmen torimɨn akui.
Me laionbarmɨngumazibar amasamenatariba baribarmɨnbar ghumi.

Ezɨmenmɨzeba sabar ghumtɨzir pumuning itimɨnmɨn bar ghumi.
5O God, nɨ overiamɨn uan gavgavim akaghtɨ,

nguazimɨn gumazamiziba ganigh fogh suam,
nɨn gavgavim bar ekeveghame gafiragha pɨn iti.

6Nan apaniba nan suighasa na bagha ivem agura.
Mati gumazim asɨzir atiamɨn suighasa azuazim agura.

Kɨmagɨraminmozim,me tuavir kɨ zuimɨnanokorezɨ osɨmtɨzir ekiamnan iti.
Ezɨ puvatɨ, me atamakuigha uari torir kam giraghue.

(Ighiam gamua an suiam
atugha avughsegha ua

ighiam gami.)

7O God, kɨ uan navir averiamɨn nɨghnɨzir gavgavimra nɨn ikia,
egha nɨghnɨzir igharaziba ua nan puvatɨ.

Kɨ gitabav sogh
nɨn ziam famin ighiabar amuasa.

8Kɨ daguim ategh dɨkavigh uan gita ko kulele mɨsogham.
Eghtɨ dar ararer aghuim otivtɨ aruem bigh anangam.

9O Ekiam, kɨ Kantrin Igharazibar Gumazamizibar tongɨn nɨmɨnamam.
Gumazamiziba bar moghɨra oraghtɨ,

kɨ nɨn ziam fɨ ighiam bangam.
10Kɨ fo, nɨ en apangkuvir arazim, a bar ekefe,

egha overiamɨn ababanimɨn tu.
Nɨ zurara amir arazir aghuir kaba

e damengmangɨtɨ,
da mangɨ overiamɨn ghuariabar suiragham.

11O God, nɨ overiamɨn uan gavgavim akagh.
Eghtɨ nguazimɨn gumazamiziba ganigh fogh suam,

nɨn gavgavim bar ekeveghame gafiragha pɨn iti.

58
God gumazir kurabagh asɨghasɨghasa

Devit ighiar kam osiri.
Gumazir ighiabar faragha zuima gumazamizibav kɨmtɨ, me tiarir kamɨn gɨn
mangɨ ighiar kam bangam, “Gumazitam gasɨghasɨghanmarkɨ.”
Onger akar kabar mam,me ziamMiktam, a garɨsi.
1 Ia gumazir dapaniba, ia kotiabar deragha biziba baragha dav gei, o?

Ia gumazamizibar mɨgɨrɨgɨaba deragha da baragha da tuisɨsi, o puvatɨ?
Ti puvatɨ.

2 Ian nɨghnɨziba arazir kurabara damuasa dɨkafi.
Ia nguazimɨn gumazamizibagh asɨghasɨghasavɨram ami.

3Gumazir arazir kurabagh amiba, memangamin tuavim ataki.
Men amebaba me batezir dughiamɨn ikegha iza datɨrɨkɨn, me ifaravɨra
iti.

4Menmɨgɨrɨgɨabamati, kuruzimɨn aven itir imezir kuram dagh izɨfa.
Eghame kuruzimɨnmɨn,

uan kuarir toribav konegha biziba barazir puvatɨ.
5Kuruziba oraghtɨ, gumazimmarvim givitɨ, kuruzir kaba dɨkavigh ighiam.

Gumazir kurar kaba,mekuruzirmarivibabarazir puvatɨzibarmɨnami.
Marvibagh ivir fofozir gumazimmarvim givitɨ,

kuruzim oreghan kogham.

6O God, nɨ arazir kurabagh amir gumazir kabagh asɨghasɨkigh.
Ikiavɨra Itir God, me laionɨnmɨsozibar mɨn ikia puvɨramɨsosi.

Nɨmen ataribav sogh, bar da apɨrarigh da asigh.
7 Nɨ me damightɨ, me dɨpam nguazimɨn aven uaghiri moghɨn mangɨ pura

puvatɨgh.
Nɨ me dɨkabɨntɨ, me gumazim grazim dɨkabɨri a uaghira mɨdɨi moghɨn
memɨsɨngigh.

8Nɨme damutɨ, me demdembarmɨn arɨmɨghiregh puvatɨgh.
Nɨ me damightɨ, me borim amebamɨn navir averiamrama aremezɨ
moghɨn ikɨ.
Egh amebam gɨn a bateghtɨ an aruemɨn ganighan kogham.

9Gumazim temermuziarim voroghɨrama anetuzɨmoghɨn, God bar zuamɨra
me gasɨghasigham.

Me angamɨra ikiavɨra itima, God men anɨngaghegha bar moghɨra me
agɨfa.

10God, gumazamizir arazir kurabagh amibagh asɨghasɨgham.
Eghtɨ gumazamizir aghuiba arazir kamɨn ganigh bar akuegh,

gumazir kurabar ghuzibar uan dagariba ruam.
11Gumazir igharaziba uaghan ganigh fogh suam,
“Bar guizbangɨra, gumazir aghuibame ivezir aghuim isi.

Bar guizbangɨra, God ikia
kotɨn aven nguazimɨn itir gumazamizibar araziba tuisɨsi.”

59
Gumazim apaniba a gasɨghasɨghan koghasa, God komɨgei

Devit ighiar kamosiri. AtrivimSol, Devitmɨsueghtɨanaremeghasa, gumazir
maba amangizɨ me an dɨpenimɨn zui. Ezɨ dughiar kamɨn, Devit ighiar kam
osiri.
Gumazir ighiabar faragha zuima gumazamizibav kɨmtɨ, me tiarir kamɨn gɨn
mangɨ ighiar kam bangam, “Gumazitam gasɨghasɨghanmarkɨ.”
Onger akar kabar mam,me ziamMiktam, a garɨsi.
1O nan God, nɨ nan apanibar dafaribar ua na inigh.

Egh deragh nan gantɨ, me na gasɨghasɨghan kogham.
2Nɨ gumazir arazir kurabagh amibar dafarimɨn ua na inigh.

Nɨ gumazir na gasɨghasɨghnamɨsueghtɨ kɨ aremeghamibar dafaribar ua
na inigh.

3Nɨ gan, gumazir kurar mɨsoziba namɨsueghtɨ kɨ aremeghasa,
uari akuvagha zuamɨra ghua uan danganibar mueghav ikia na bagha
gari.
O Ikiavɨra Itir God, kɨ arazir kuratam gamizir puvatɨ.

4Guizbangɨra, kɨ osɨmtɨziba puvatɨ.
Ezɨme namɨsoghasa ivemara ghua uan danganibar ikia, na bagha gara
iti.
Nɨ uan danganim ategh dɨkavigh izɨ nan gan nan akuragh.

5O Ikiavɨra Itir Godɨn Gavgaviba Bar Itim, nɨ Israelian God.
Nɨ dɨkavigh zuamɨra izɨ ivezir kuram isɨ Kantrin Igharazibar Gumaza-
mizibar anɨng.
Gumazir uan namakaba isa apanibar dafaribagh arɨziba,
nɨmen apangkuvanmarkɨ, nɨ barme gasɨghasɨkigh.

(Ighiam gamua an suiam
atugha avughsegha ua

ighiam gami.)

6Me dɨmagaribar ua nguibar ekiamɨn izegha,
afiabarmɨn aroava nguibamɨn azenan arui.

7Nɨmen akar otuariba baragh,

menmɨgɨrɨgɨabamati mɨdorozir sabamɨnmɨn bar ghumi.
Me ghaze, “Tina e baregham.”

8O Ikiavɨra Itir God, nɨ dɨbovir akabar gumazir kurar kabav kɨmɨva,
Kantrin Igharazibar Gumazamiziba bar men ingarvakɨ.

9O God, nɨrara nɨ gavgavim na ganɨga deragha nan gari.
Nɨrara nɨ nan danganir mogomem.

Kamaghɨn, Kɨ nɨ baghavɨra gara iti.
10Nan God apangkuvim nan iti, a izɨ nan akuragham.

A nan apaniba abɨnamin dughiam, a nan amamangatɨghtɨ,
kɨ ikɨmen gantɨ, a me gasɨghasɨgham.

11O God, nɨmemɨsueghtɨme arɨmɨghiranmarkɨ.
Kɨ kamaghɨn aghua, nan gumazamiziba bizir nɨ amir kam
bakɨnɨghnigham.

Nɨ uan gavgavimɨnme abɨnigh egh pura tintinibar me aghamsɨkigh.
Ekiam, nɨ en oramɨnmɨn itima, e nɨn avenmodi.

12Me zurara arazir kurabar amusɨmɨkɨmuari fɨtɨ,
nɨ azuazim asɨzimɨn suirazɨmoghɨnmen suiragh.

Me nɨn ziam akar kurabar amɨgɨa egha zurara ifari.
13 Kamaghɨn amizɨ, nɨ uan anɨngagharim men akagh me mɨsueghtɨ me

arɨmɨghiregh.
Nɨmen tav ateghtɨ a ikianmarkɨ, nɨ barme kuavaremegh.

Nɨ kamaghɨn damightɨ, nguazimɨn gumazamiziba bar fogham,
nɨ Jekopɨn ovavibar God.

Nɨ uaghan nguazimɨn gumazamiziba bar men atrivim.
(Ighiam gamua an suiam
atugha avughsegha ua

ighiam gami.)

14Me dɨmagaribar ua nguibar ekiamɨn izegha,
afiabarmɨn aroava nguibamɨn azenan arui.

15Me afiabarmɨn, damɨsɨ dagheba buri daru, egh damegh izɨvaghan kogh,
me puvɨra dapurɨva arangam.

16Osɨmtɨzir bar avɨriba faragha na bativizɨ, nɨ nan dɨvazimɨnmɨn iti.
Kɨ nɨn avenmodogha itima nɨ bar deragha nan gari.

Kamaghɨn, kɨ mɨzarazibar vaghvagh nɨn gavgavim ko apangkuvir arazim
gɨnɨghnɨgh,

ighiabar amu nɨn ziar ekiam fam.

17O God, nɨrara nɨ gavgavim na ganɨga deragha nan gari.
Nɨrara nɨ nan danganir mogomemɨnmɨn ikia,

egha bar nan apangkufi.
Bizir kaba bagha,

kɨ ighiam bangɨ nɨn ziam fasa.

60
Gumazim uabɨn akuragh uabɨ iniasa, God komɨgei

Devit ighiar kam osiri.
Gumazir ighiabar faragha zuima gumazamizibav kɨmtɨ, me tiarir kamɨn gɨn
mangɨ ighiar kam bangam, “Akar Dɨkɨrɨzir Gavgavimɨn akɨmarir aghuim.”
Ighiar kam kamagh en sure gami. Bar fomɨra Devit Sirian gumaziba ko
mɨsosi, kar Mesopotemian nguazim ko Soban kantrin adarasi. Ezɨ Joap
uamategha izegha Idomɨn kantrin ghua Danganir Zarir Amangsɨzir Avɨrim
Itimɨn ikia, me mɨsogha men 12,000pla gumazibav soghezɨ me ariaghire.
Dughiar kamDevit ighiar kam osiri.
Onger akar kabar mam,me ziamMiktam, a garɨsi.
1O God, nɨ akɨrim ragha e gasaragha uam en garir puvatɨzɨ,

en apaniba emɨsogha e abɨra.
Nɨ adarim en ikia kamaghɨn ami,

nɨ datɨrɨghɨn uamategh izɨ en akuragh.
2Nɨ Israelɨn nguazim gamizɨ mɨkɨmkɨzim a batozɨ a tongɨra bigha torir bar

ekiam iti.
Nɨ a gamizɨ a bigha akuar pumuning iti.

Kamaghɨn, nɨ uam an akuamning inigh aning dukuaghtɨ a ua gav-
gafigh.

3E nɨn gumazamiziba, nɨ osɨmtɨzir avɨriba e ganɨngi,
mati nɨwainɨn onganim e ganɨdima, e anepava ongani.

4Nɨ nir avɨzitam fegh ghuavanaboghtɨ,
nɨn atiatia nɨn apengan iti darazi an ganigh fogham.

Eghtɨmen apanibamen agɨntɨghtɨ,
me arɨ izɨ nɨn nir avɨzim batogh an apengan deragh ikiam.

(Ighiam gamua an suiam
atugha avughsegha ua

ighiam gami.)

5Nɨ bar ifongezir darazi bar deravɨra ikiasa,
nɨ uan agharir guvir gavgavimɨn en suiragh en akuragh.

Nɨ en azangsɨzim baragh!
6God uan Dɨpenimra ikia ghaze,

“Kɨ apaniba komɨsoghame abɨragha gɨfa.
Kɨ datɨrɨghɨn Sekemɨnnguibamɨnnguazimko Sukotɨndanganir zarimabɨgh,

egh uan gumazamizibar anɨngam.
7Guizbangɨra, Gileatɨn nguazim koManasen nguazim, aning nana.

Ezɨ Efraimɨn nguazim a nanmɨdorozir dapanir asuamɨnmɨn iti.
Ezɨ Judan nguazimmati nan atrivir fidizim.

8Moapɨn kantri, a nan itarir dɨpar kɨ ruemɨnmɨn iti.
Idomɨn kantri, a nan danganir kɨ uan dagarir asuaba arɨzimɨnmɨn iti.

Ezɨ Filistiaba, kɨ mɨdorozimɨn me abɨragha bar akuegha pamten
dei.”

9O God, tinara na inigh gavgavim itir nguibar kamɨn avenmangam?
Tina nan faraghmangɨtɨ, kɨ Idomɨn kantrin ekiamɨn avenmangam?

10O God, nɨ akɨrim ragha e gasaras ti?
Nɨ ti enmɨdorozir gumazibar akurvaghan aghua?

60:1: 2 Samuel 8:13; 1 Eghaghaniba 18:12 60:4: Aisaia 5:26; 11:10-12

11O God, gumazibar gavgavibar akurvazim a pura bizim.
Kamaghɨn amizɨ, nɨ en akuraghtɨ e uan apaniba komɨsogham.

12E fo, Godɨn akurvazimra, e uan apanibav soghme abɨnigham.
A uabɨ en apanibav soghme agɨvagham.

61
Gumazim deragh uabɨn ganasa God komɨgei

Devit ighiar kam osiri.
Gumazir onger akabar faragha zuim, kar an onger akam. Gumazir kam,
gumazir gitabav sozibav kɨmtɨme ighiam bangam.
1O God, nɨ kuarim atɨgh nan dɨmdiam baragh,

kɨ nɨ komɨgeir mɨgɨrɨgɨaba nɨ deragh da baragh.

2Kɨ uan nguibamɨn saghon iti, ezɨ nan navim bar oseme.
Nɨ nan akurvaghasa kɨ nɨn dei.

Nɨ na inighmangɨ dagɨar gavgavimɨn aven namodoghtɨ,
nan apaniba na gasɨghasɨghan kogham.

3Nɨrara nɨ nan dɨvazir bar gavgavimɨn iti, ezɨ kɨ anmodima,
nan apaniba na abɨnamin tuaviba puvatɨ.

Nɨrara dɨpenir ruarir gavgavimɨnmɨn
bar deragha nan gara na geghufi.

4Nan ifongiam kamakɨn, kɨ zurara nɨn dɨpenimɨn ikɨ mamaghɨra ikɨ mangɨ
ovegham.

Kɨ, tuarir nguziba uan amebamɨn avɨzimɨn apengan ikia deragha iti
moghɨn,
kɨ nɨn apengan bar deravɨra ikiasa.

(Ighiam gamua an suiam
atugha avughsegha ua

ighiam gami.)
5God, kɨ nɨ ko akam akɨrighamɨkemezir biziba nɨ da baregha gɨfa.

Gumazamizir nɨn atiatia nɨn ziam feba, nɨ bizir aghuibame ganɨdi.
Arazir kamra nɨ uaghan bizir aghuiba na ganɨdi.

6Nɨ atrivim ateghtɨ, an azenir avɨribar angamɨra ikɨvɨra ikɨ.
Nɨ aneteghtɨ, a dughiar ruarimɨn nguazimɨn ikegh.

7O God, nɨ aneteghtɨ a nɨn damazimɨn dughiar ruarimɨn atrivimɨn ikɨ.
Nɨ bar a gifongeghamɨkemezɨmoghɨra deragha bizibagh amua,

uan nɨghnɨzim gɨghavkɨrir puvatɨ, kamaghɨra nɨ bar deragh a
geghuv an gan.

8Nɨ kamaghɨn damutɨ, kɨ dughiabar zurara akar faragha nɨ ko dɨkɨrɨzibar gɨn
mangɨ,

zurara ighiaba bangɨ nɨn ziar ekiam fam.

60:11: Onger Akaba 118:8; 146:3 61:2: Onger Akaba 18:2; 42:6; 77:3; 94:22 61:3: Aghuzir

62
God uabɨra deragha en gara e geghufi

Devit igiar kam osiri.
Anonger akar kabar faragha zuir gumazim Jedutungɨnɨghnɨgha, onger akar
kam osiri.
1Godra, kɨ nɨghnɨzir gavgavim an ikia a baghavɨra mɨzua iti.

Anarɨra, a nan akurvazima kɨ angamɨra ikiavɨra iti.
2Godra, a nan dagɨamra, ezɨ kɨ an avenmodima, a nan akurvasi.

A nan dɨvazir gavgavimɨnmɨn iti, ezɨ kɨ akongan kogham.

3 Ia dughiabamanmaghɨn, na gasɨghasɨghasa na bagha izi?
Ia ghaze, kɨ dɨvazir ghurimɨnmɨn irɨgh bar dɨpɨrighiregh bar gɨvagham.

4Kɨ ziar ekiam iti, eghtɨ ia na abɨragh nan ziar ekiar kam gasɨghasɨghasa.
Ia ifavarir arazim bar a gifonge.

Ia uan akabar God deragh na damuasa ia amɨgei,
ezɨ ian navir averiaba ghaze,

“God a gasɨghasɨkigh.”
(Ighiam gamua an suiam
atugha avughsegha ua

ighiam gami.)

5Kɨ nɨghnɨzir gavgavim Godra ikia a baghavɨra iti.
Anarɨra deragha nan garima, kɨ angamɨra ikiavɨra iti.

6Godra, a nan dagɨam, ezɨ kɨ an avenmodima, a nan akurvasi.
A nan dɨvazir gavgavimɨnmɨn iti, ezɨ kɨ akongan kogham.

7God uabɨra nan akurvagha ziar ekiam na ganɨdi.
A nan dagɨamɨnmɨn itima, kɨ an avenmodi.

8Nan adarasi, ia zurara nɨghnɨzir gavgavim Godɨn ikɨ.
Egh osɨmtɨzir ia itiba ko nɨghnɨzir ia itiba, ia bar da isɨ a danɨng.

E ia a baghmangɨ an avenmongegh deraghvɨra ikiam.
(Ighiam gamua an suiam
atugha avughsegha ua

ighiam gami.)

9Gumazir kɨnibamati, amɨnim pura akamɨn otiva zui.
Gumazir ziaba itiba, me uaghan pura biziba.

E men osɨmtɨziba tuisɨgh fogham, me guizbangɨrama osemes ti.
Men osɨmtɨziba akamɨn otivir amɨnim komagh ghue.

10 Ia mɨdorozir arazim ko okɨmakɨar arazim kamaghɨn aning gɨnɨghnɨghan
markɨ,

“Aning dera, aning e damightɨ e dagɨar avɨriba ikiam.”
Ian dagɨaba ko ian biziba bar avɨrasemeghtɨ, ia kamaghɨnmɨkɨmanmarkɨ,

“Bizir kaba darara en gavgaviba.”
11Nan orarazim, God dughiar avɨribar kamaghɨnmɨgei,

“Kɨ God, kɨ gavgavir ekiam iti.
12Kɨ zurara gumazamizibar apangkufi.

62:1: Onger Akaba 37:39; 59:9 62:2: Onger Akaba 62:6; 89:26 62:5: Onger Akaba 62:1 62:7:

Ekiam, nɨ gumazamiziba amir ingangariba baghvɨra ivezim isɨ me
danɨngam.”

63
GumazimGod ko ikiasa a komɨgei

Devit ghua Judan Distrighɨn aven itir gumazamiziba puvatɨzir danganimɨn
ikia, ighiar kam osiri.
1O God, nɨ nan God, kɨ nɨn ganasa

nɨ baghavɨra mɨzua iti.
Kɨmati, dɨpaba puvatɨzir danganimɨn ikia

dɨpam bagha ariaghiri moghɨn,
nan duam nɨ ko ikiasa ifongezɨ,

kɨ bar uabɨ isa nɨ ganɨngi.
2Kɨ nɨn Dɨpenimɨn aven nɨn ganasa ifonge,

nɨ uan gavgavim ko ziar ekiam nan akaghasa kɨ ifonge.
3Nguazir kamɨn ikɨrɨmɨrim a dera,

ezɨ nɨn apangkuvir arazim a gafiragha barmoghɨra dera.
Kamaghɨn, kɨ nɨn ziam fe.

4Kɨ angamɨra ikɨvɨra ikɨ,
nɨmɨnabɨva nɨn ziam fɨvɨra ikiam.

Kɨ uan dafariba fegh ghuanabogh nɨ komɨkɨmam.
5Nan duam bar deraghavɨra ikia mati,

gumazim dagher aghuiba amegha bar ikɨri.
Kamaghɨn, kɨ bar akuegha nɨn ziam fa ighiabagh ami.

6-7Nɨ dughiabar zurara nan akurvasi.
Ezɨ kɨ dɨmagaribar uanmɨsiam girɨghav ikia nɨrara nɨghnɨsi.

Kɨ tuarir nguzim uan amebamɨn avɨzimɨn apengan iti moghɨn,
kɨ bar nɨn boroghɨn ikia,

bar akuegha ighiabagh ami.
8Nan duam nɨ ko poroghav iti,

ezɨ nɨn agharim deragha na avara.

9Gumazir namɨsueghtɨ kɨ aremeghasava amiba,
me Gumazamizir Oveaghuezibar Nguibamɨnmangam.

10Memɨdorozim damu an aven oveghtɨ,
afiar atiabamenmɨkarzibar amam.

11Eghtɨ Atrivim God bagh bar akuegham.
GumazirGodɨnziamdɨboraakomaakamakɨriziba,meangɨnmangɨbar
akuegham.
Gumazir ifariba, Godmen akabar kumightɨmemɨkɨman kogham.

64
GumazimGod a geghuv deragh an ganasa, an a komɨgei

Devit onger akar kam osiri.
Kar gumazir onger akabar faragha zuimɨn ighiam.
1O God, gumazir kuraba na gasɨghasɨghasava ami,

63:1: 1 Samuel 23:14; Onger Akaba 42:2; 84:2; 143:6 63:6-7: Onger Akaba 42:8; 61:4; 119:55; 149:5
63:8: Aisaia 26:9 63:11: Godɨn Araziba 6:13; Aisaia 45:23

ezɨ kɨ osɨmtɨzir bar ekiamɨn aven iti.
Nɨ nanmɨgɨrɨgɨam barakigh,

eghtɨme namɨsueghtɨ kɨ ovengan kogham.
2 Gumazir kuraba modogha uari akuvagha na mɨsogh na gasɨghasɨghasa

akabav sosi.
Kamaghɨn, nɨ deragh na geghuv na modoghtɨ me na gasɨghasɨghan
kogham.

3Memɨgeirmɨgɨrɨgɨababarghumighamɨdorozir sabamɨnmɨnnanmɨkarzim
aghori.

Men akar kuraba nan akuighav iti,
mati gumazim igharazitav gasasava barir pim ana akuighav iti.

4Me atiatir puvatɨghamongeghav ikia,
akaba gumazir aghuibagh asamemɨgei.

Kamaghɨnme bar zuamɨrama asi.

5Me gumaziba bagh azuazim aguaraghtɨ amen suighasame uariv gei.
Me arazir kurar kam damuasa nɨmɨra uarira uariv gɨa, gavgavim uari
ganɨga ghaze,

“Tina e gɨfogham?”
6Me arazir kurabar amuasa akammɨsuegha gɨvagha ghaze,

“E arazir kuram damuasa nɨghnɨzir aghuir mam batogha gɨfa.
E damuasa amir bizir kam, gumazitam bar a gɨfozir puvatɨ.”

Guizbangɨra, e gumazibar nɨghnɨziba ko navir averiabagh fozir puvatɨ,
da bar modo.

7Me kamaghɨn damutɨ God uan barimɨnme gaseghtɨ,
me zuamɨra duar ekiam inigham.

8Me gumazir igharazibagh asɨghasɨghasamɨgei,
kamaghɨn Godmeraram asɨghasɨgham.

Eghtɨ gumazibamen gan beniba aku
men ingarɨva akam.

9Gumazamiziba bar Godɨn atiatingam.
Egh God amizir bizir kammɨkɨm zurara a gɨnɨghnɨgham.

10Gumazamizir arazir aghuibagh amiba,
me Ikiavɨra Itir God bagh bar akongegh a baghmangɨ bizir kurar kamɨn
modogham.
Gumazamizir navir aghuiba itiba, Ikiavɨra Itir Godɨn ziam fam.

65
Godɨn gumazamiziba bar akuegha amɨnabi

Devit onger akar kam osiri.
A gumazir onger akabar faragha zuim gɨnɨghnɨgha onger akar kam osiri.
1O God, e Saionɨn nguibamɨnmangɨ nɨn ziam fam.

Egh fomɨra nɨ ko akam akɨrizir bizir kabar amightɨ,
da guizbangɨrama otivigham.

2Nɨ guizbangɨra enmɨgɨrɨgɨaba barasi.
Kamaghɨn, e gumazamiziba bar moghɨra nɨ baghmangam.

3E uan arazir kuraba bagh nɨ baghmangam.

64:5: Onger Akaba 10:11; 59:7; Aghuzir Akaba 1:11 64:10: Onger Akaba 32:11; 58:10; 68:3

En arazir kurabar osɨmtɨziba e abɨrima e bar iraghue,
ezɨ nɨrara en arazir kuraba gɨn amadi.

4Gumazamizir nɨ uan Dɨpenimɨn ikiasa mɨsevegha inigha ghueziba, me bar
akongegh.

Nɨn Dɨpenir kam, bizir bar aghuir avɨriba an iti.
Kamaghɨn, e nɨn Dɨpenimɨn gumazamiziba uari akuvi naghɨn ikɨ,
navir amɨrizim ikiam.

5O God, nɨ en akurvasi.
Nɨ en azangsɨziba baragha ingangarir bar ekiar aghuibagh ami.

Gumazamizir nguazir kamɨn saghuiamɨn itiba, me nɨghnɨzir gavgavim nɨn
iti.

Men marazi uaghan ongarir bar ekiamɨn vongɨn saghon ikia, nɨghnɨzir
gavgavim nɨn iti.

6Nɨ uan gavgavimɨnmɨghsɨabagh amizɨ,
da otivigha uan danganibara iti.

Nɨn gavgavir kam barmoghɨram ekefe.
7Ongarim dɨkavima, nɨrarama amɨgeima,

an aghumra irɨghav ikia dɨpɨraghirir puvatɨ.
Nɨ gumazamizibar mɨdorozibagh ami da gefi.

8Gumazamiziba bizir kabar gara bar nɨn atiatingi.
Me aruem anaga uaghiri naghɨn bizir nɨ amir kabar gara,

nɨ bagha bar akongegha, pamten diava arai.

9Nɨ nguazim damutɨ a deravɨra ikiasa, nɨ amozim amadima a izi.
Nɨ nguazim gamima a deravɨra itima, dagheba a gisɨn deraghavɨram
aghui.

God, nɨn Fanem dɨpaba bar a gizɨvazɨ,
a ivemara ghua danganibar ghuaghira datir puvatɨ.

Arazir kamɨn, dagher avɨriba nguazir kamɨn otifi.
10Nɨ amozir avɨriba amadima, da azenibagh izi,

ezɨ dɨpam nguazimɨn aven ghuaghiri.
Dɨpamnguazimgamianamɨraghɨrɨzɨdaghebaderaghavɨramaghui.

11 Nɨ danganir manamɨn iti, dagher aghuiba danganir kamɨn ikɨ bar
avɨrasemegham.

Nɨ bar en deragha daghebagh amima, da otiva bar avɨraseme.
12Danganir dadaba itiba, bulmakauba ko sipsipba dagh izefi.

Azenir avɨribamɨghsɨabar ikɨtɨ, mɨghsɨaba bar akongegh.
13Danganir dadaba itiba, sipsipɨn bar avɨriba iti.

Danganir zarir mɨghsɨabar tongɨn itiba, witba bar dagh izɨfa.
Bizir kaba bar moghɨra gumazir God bagha bar akuegha an ziam
febar mɨn damuam.

66
MeGodmɨnabɨva an ziam fasa onger akabagh ami

Gumazirmam, gumazir onger akabar faragha zuim gɨnɨghnɨgha ighiar kam
osiri.
1 Ia nguazimɨn itir gumazamiziba bar,

God bagh pamtem dɨmɨva bar akongegh an ziam fɨ.
2E ighiaba bangɨ an ziar ekiamɨn gunmɨkɨm,
65:4: Onger Akaba 33:12; 36:8; 84:4 65:9: Onger Akaba 46:4; 72:6; 104:13; 104:24; 147:8; 147:14
66:1: Onger Akaba 100:1

an ziar ekiam fɨtɨ, a bar pɨn ikɨ.
3E Godɨnmɨkɨm suam,
“Bizir nɨ amiba da bar dera.

Nɨn gavgavim barmoghɨram ekefe,
ezɨ nɨn apaniba bar atiatigha, nɨn damazimɨn uan teviba apɨri.”

4Nguazimɨn gumazamiziba bar nɨn ziam fava,
ighiabagh amua ziar ekiam nɨ ganɨdi.

(Ighiam gamua an suiam
atugha avughsegha ua

ighiam gami.)
5 Ia izɨ God amizir bizibar ganigh.

A gumazamizibar tongɨn bizir bar ekiabagh ami.
6An ongarim gamizɨ a dakezɨ, nguazir mɨdiarim otozɨ,

en ovaviba puram a gisɨn arua dɨpam abigha ize.
Me iza vongɨn otivigha, bizir an amizir kam bagha bar akonge.

7A gavgavir bar ekiam ikia, atrivimɨn ikia mamaghɨra iti.
A kantribar gumazamiziba amir ingangariba, a bar deragha dar gari.

Gumazir akaba batoziba uari fanmarkɨ.
(Ighiam gamua an suiam
atugha avughsegha ua

ighiam gami.)

8 Ia bar moghɨra izɨ, e uan Godɨn ziam fam.
E an ziam fɨtɨ gumazamiziba bar e baragham.

9A bar deragha e geghuva en garima
e angamɨra ikiavɨra itima,

arazir kuram e abɨrazir puvatɨ.
10 Gumazim avimɨn silva tuagha an kuraba isa da makuri da bar zuezɨ

moghɨn,
e osɨmtɨziba ateri, God en gara e tuisɨgh foghasa, e gavgavis o puvatɨ.

Egha tuavir kamɨn an e gamizɨ, e zue.
11Nɨ osɨmtɨzir ekiaba e garɨki,

mati nɨ e bagha azuaziba guizɨ e dar aven ghue.
12Nɨ en apanibar amamangatɨzɨ, me e dɨkabɨragha bar e rɨghɨrɨki.

E mati avim ko dɨpam e avarazɨ, e aningɨn tongɨn arui.
Ezɨ nɨ datɨrɨghɨn e inigha danganir aghuimɨn ize.

13-14Osɨmtɨzim faragha na batozɨ, kɨ nɨ koma akam akɨra ghaze,
kɨ asɨzir avimɨn tue bar isia mɨghɨrizim isɨ, ofanmɨn nɨ danɨngam.

Kɨ datɨrɨghɨn akar dɨkɨrɨzir kamɨn gɨnmangɨ,
nɨn Dɨpenimɨnmangɨ ofan kam damuam.

15Kɨ asɨzir mɨkarziba sara itiba inigh izɨ, ofanmɨn da isɨ nɨ danɨngɨva,
da tueghtɨ da bar isi mɨghɨram.

Kɨ sipsipɨn apuriba tueghtɨ, ofan kamɨnmughuriar aghuim nɨnmangam.
Kɨ bulmakaun apuriba komemeba inigh izɨ nɨ bagh ofa damuam.

(Ighiam gamua an suiam
atugha avughsegha ua

ighiam gami.)

16 Ia gumazamizir Godɨn atiatia an apengan itiba, ia izɨ nan akam baragh.
God nan akurvaghasava amizir biziba,

kɨ dar gun ia mɨkɨmam.
17Kɨ faragha uabɨn akurvaghasa an dia,

egha uaghan an ziam fasa onger akabagh ami.
18Kɨ ti arazir kuram uan navir averiamɨn a gifongezɨ,

Ekiam nan azangsɨzim bareghan koghai.
19Puvatɨ. A na baregha gɨfa.

A guizbangɨra, kɨ a komɨgeir mɨgɨrɨgɨaba ana da baregha gɨfa.
20God nan azangsɨzim batoghezir puvatɨ.

Egha uan apangkuvir arazim na dam a inizir puvatɨ.
Kamaghɨn amizɨ, kɨ an ziam fam.

67
Me dagher igiaba inigha, da bagha Godmɨnabi

Gumazir onger akabar faragha zuim, kar an onger akam. Gumazir kam,
gumazir gitabav sozibav kemezɨme ighiam gami.
1God, e kamaghɨn nɨn azai, nɨ deraghvɨra e damuva en apangkuv.

Mati nɨn angazangarim e gisirazɨmoghɨn,
nɨ ragh en gan en akurvagh.

(Ighiam gamua an suiam
atugha avughsegha ua

ighiam gami.)
2Eghtɨ nguazimɨn gumazamiziba ganigh nɨn arazibagh fogham.

Me kamaghɨn fogham, nɨ gavgavir bar ekiam ikia men akurvasi.

3O God, nan ifongiam, gumazamiziba bar nɨ gifuegh nɨn ziam fɨ.
Guizbangɨra, me nɨn ziar ekiam pɨrafam.

4Nɨ guizbangɨra gumazamizibar araziba tuisɨgha, tuavir aghuimmen akazɨ,
me nɨn ifongiamɨn gɨrara zui.

Kamaghɨn amizɨ, gumazamizibar naviba bar akueghɨva,
ighiaba bangɨ nɨn ziam fam.

(Ighiam gamua an suiam
atugha avughsegha ua

ighiam gami.)

5O God, nan ifongiam, gumazamiziba bar nɨ gifuegh nɨn ziam fɨ.
Guizbangɨra, me nɨn ziar ekiam pɨrafam.

6God, nɨ en God,
nɨ bar deragha e gami.

Ezɨ dagher aghuir avɨriba en nguazibar otifi.
7Bar guizbangɨra, God deragha e gami.

Nguazimɨn gumazamiziba bar an atiating an apengan ikɨ.
66:18: Aisaia 1:15; Jon9:31; Jems4:3 66:19: OngerAkaba116:1-2 67:1: Dɨboboniba6:25; Onger

Akaba 31:16; 119:135 67:4: Onger Akaba 96:10; 96:13; 98:9 67:6: Ofa Gami 26:4; Onger Akaba
85:12

68
God Israelian akurazɨme bar akonge

Devit onger akar kam osiri.
Gumazir onger akar kabar faragha zuim, gumazibav geimame Godɨn ziam
fa ighiam bange.
1Gumazamizir Godɨn apanim gamiba,

a zuamɨra dɨkavigh izɨ tintinimɨnme batuegham.
Gumazamizir Godɨn apanimɨn itiba,

me a gitagh aregham.
2Amɨnimmɨgharim givai a ghua puvatɨzɨmoghɨn,

God uan apaniba batuegham.
Kandel isia an dɨpam suaghiri moghɨn,

gumazamizir kuraba Godɨn damazimɨn ikuvigham.
3Gumazamizir aghuiba, Godɨn damazimɨn

naviba deragh bar akuegh ikɨmamaghɨra ikiam.

4God ghuariabagh aperagha overiamɨn zui.
Ia an tuavim akɨr.

An ziam kara, Ikiavɨra Itir God.
E an damazimɨn bar akuegh,

ighiaba bangɨ ziar ekiam a danɨngam.

5 God uan Nguibamɨn ikia, borir ameboghfeziaba ariaghireziba deragha
men gara,

paba ariaghirezir amiziba deraghamen gari.
6Gumazamizir uarira itiba, a men adarazi isa me kome akufi.

Ezɨme uari ko ikia deragha iti.
A kalabusɨn itir gumazamiziba inigha azenan izegha,

me gamizɨme deragha iti.
Ezɨ gumazamizir akaba batoziba,

a me gamizɨme nguazir dɨpaba puvatɨzibar iti.
7O God, nɨ fomɨra uan gumazamizibamen faragha ghua,

me inigha iza gumazamiziba puvatɨzir danganim garui.
(Ighiam gamua an suiam
atugha avughsegha ua

ighiam gami.)
8Bar guizbangɨra, Israelian God, nɨ izegha gɨfa.

Nɨ izegha gɨvazɨ, SainainMɨghsɨammɨkɨmkɨzim a gunabavɨra iti.
Mɨkɨmkɨzim otozɨ amozir dafam arɨki.

9O God, nɨ amozir dafam amadazɨ, a
nguazir kurar kam giza a gamizɨ a ua dera.

10Nɨn gumazamiziba nguazir kamɨn nguibabar ingari.
Nɨ bar dera, egha nɨ dagheba isa

onganarazibagh amir gumazamizibagh anɨdi.
11Ekiam uan akam isa amizir avɨribagh anɨngizɨ,

me a inigha ghua an gunmɨgei.
12Akarme kurir kam kamaghɨnmɨgɨa ghaze,

“Atriviba uanmɨdorozir gumaziba ko, me barmoghɨra aregha gɨfa.”
68:5: Onger Akaba 10:14; 10:18; 146:9 68:6: Onger Akaba 107:34; Aposel 12:6 68:8: UaMe Ini

19:18 68:10: Godɨn Araziba 26:5; 26:9

Ezɨ amizir nguibamɨn itibara,
gumazibamɨsogha inizir biziba uarigh anɨdi.

13Menmarazi sipsipba ko ikia atiatigha pura aghumra iti.
Amizir kaba uaghan silva ko gol uarir kurkegha,

kuarazir ozamɨnmɨn ganganiba bar dera.
Ozamɨn avɨzimning silvan mɨn taghtasi, ezɨ an namnam golɨn mɨn
taghtasi.

14Atrivir maba SalmonɨnMɨghsɨamɨn iti.
Ezɨ Godɨn Gavgaviba Bar Itimmen agɨrazɨ, me tintinimɨn are.

Egha aisɨn amozim gamizɨ, a mɨghsɨar kam gizi.

15O BasanɨnMɨghsɨar ekiam,
nɨ ruarir akɨrir avɨriba iti.

16Nɨmɨghsɨar ekiar ruarir akɨrir avɨriba itim,
God ua baghavɨra mɨghsɨar igharazim ginabagh a gisɨn dapiasa.

Ezɨ nɨmanmaghsua, Godɨnmɨghsɨar igharazimɨn gara nɨn navim oseme?
Guizbangɨra, Ikiavɨra Itir God, mɨghsɨar kamɨn daperagh ikɨmamaghɨra
ikiam.

17Ekiam SainainMɨghsɨam ategha iza uan Dɨpenimɨn iti.
An mɨdorozir gumazir bar avɨriba, karisɨn gavgavir bar avɨribagh api-
agha a ko izi.

18Godmɨghsɨar kamɨn ikiasa
bar pɨn ghuavanaga,

kalabuziar gumazir avɨrim inizɨ, me a ko ghue.
Gumazir an akam batoziba, a men bizir bar aghuiba, me dam a da ini.

Kamaghɨn amizɨ, O Ikiavɨra Itir Godɨn Gavgavim, nɨ kagh ikiam.

19E Ekiamɨn ziam fam.
A dughiabar vaghvagha en akurvagha en osɨmtɨziba ateri.

God uabɨ en Akurvazir Gumazim.
(Ighiam gamua an suiam
atugha avughsegha ua

ighiam gami.)
20En God, a uabɨ God, an en akurvasi.

Ikiavɨra Itir God, an en Ekiam, an en akurvazima, e ariaghiri puvatɨ.
21Bar guizbangɨra, God uan apanibar dapaniba abɨghɨrarigham.

Gumazamizir kaba, me zurarama arazir kurabagh ami.
22 Ekiam kamaghɨn mɨgɨa ghaze, “Kɨ Basanɨn ian apaniba inigh uamategh

izam.
Me ongarir konimɨn bar vɨnmar ikiam, pura bizim,
kɨ uame inigh azenan izegham.

23 Ia uan apaniba bar me agɨvagh, men ghuziba uan dagariba ruegh.
Eghtɨ ian afiaba, men ghuzibar amɨmangɨ uan ifongiaba agɨvagham.”

24O God, nɨ nan Atrivim.
Gumazamiziba bar nɨn gari nɨ apanim ko mɨsogha anebɨragha, bar
akuegha izi.

Me barmoghɨra nɨn gari,
nɨ ghua uan Dɨpenimɨn aven ghu.

25Gumaziba onger akam gamua faragha zui.

68:18: Efesus 4:8 68:19: Onger Akaba 55:22; 65:5; Aisaia 46:4 68:20: Onger Akaba 49:15; 56:13

Ezɨ guivir igiaba tongɨra ikia tambarinbav sosi.
Gumazir gitabav soziba abuan iti.

26Me kamaghɨn onge,
“E Godɨn gumazamiziba,

e uari akuvagha gɨfa, e Godɨn ziam fam.
E Israelia, e Godɨn adarasi,

e Ikiavɨra Itir Godɨn ziam fam.”
27Benjaminɨn ikɨzir muziarimmen faragha zui.

Men gɨrara, Judan anabamɨn gumazir dapaniba uan adarazi ko zui.
Ezɨ men gɨrara, Sebulun anabam ko Naptalin anabamɨn gumazir da-
panibame zui.

28O God, nɨ uan gavgavim en akagh.
Gavgavir nɨ faragha en akazɨ kamra, nɨ datɨrɨghɨn en akagh.

29Atriviba bizir aghuiba inigha iza, nɨn Dɨpenir Jerusalemɨn itimɨn
nɨ ganɨdi.

30Nɨ Asɨzir atiar dakarabar itir kamɨn atari moghɨn, nɨ Isipɨn atar.*
Nɨ bulmakaun apuriba uan nguziba komen atari moghɨn,

nɨ Kantrin Igharazibar Gumazamizibar atar.
Nɨmen atar mangɨtɨ, me nɨ bagh teviba apɨrigh uan silvaba nɨ danɨng.

Gumazir mɨdoroziba foriba, nɨ barmen agɨntɨghtɨ
me arɨ tintinibar mangegh.

31 Isipɨn atrivim uan ingangarir gumaziba amadaghtɨ,
me Jerusalemɨnmangɨ nɨn akam baragham.

Eghtɨ Itiopiaba nɨ komɨkɨmsɨ uan dafariba fam.

32 Ia Kantrin Igharazibar Gumazamiziba,
ia onger akabar amu

egh Godɨn ziam fɨ.
(Ighiam gamua an suiam
atugha avughsegha ua

ighiam gami.)
33Overiar kam fomɨra iti, ezɨ God a gaperagha zui.

Ia orakigh. God bar pamtemɨn dei.
34 Ia gumazamiziba bar, Godɨn ziar ekiamɨn gunmɨkɨm.

A Israelian atrivim.
An gavgavir ekiam, e overiamɨn pɨn an ganam.

35 Israelian God uan Dɨpenimɨn iti, ezɨ e an atiatingam.
A gavgavir ekiam isa uan gumazamizibagh anɨdi.

E Godɨn ziam fam!

69
Gumazim uabɨn akurvaghasa Godɨn azangsɨsi

Devit ighiar kam osiri.
Gumazir onger akar kabar faragha zuim gumazibav gɨa ghaze,
“Me Akɨmarir Aghuibar tiarimɨn gɨnmangɨ, ighiar kam bangɨ.”
1O God, nan akuragh.

Dɨpam na avaragha anaga nan fɨragharimɨn tu.

* 68:30: Gumazir maba ghaze, “Asɨzir atiar dakarabar itir kam,” kar kantri Isipɨn akar isɨn zuim.
69:1: Onger Akaba 69:2; 69:14-15; Jona 2:5

2Kɨ beghneazim itir dɨpamɨn suegha uaghiri.
Kɨ tugh gavgavighamin nguazir gavgaviba puvatɨ.

Kɨ dɨpar konimɨn arua zuima,
dɨpam bar na avaraghasava ami.

3O God, kɨ nɨn dia ghua nan dɨmdiaba barmoghɨra gɨvagha taghizɨ,
nan kuarim nan pɨrizɨ, nan gavgaviba gɨfa.

Kɨ uabɨn akurvaghasa fomɨra nɨ bagha gara ikia ghua,
nan damazimning na gami.

4Gumazir bar avɨrim pura nan apanim gami.
Men dɨbobonim bar nan dapanir arɨzibagh afira.

Nan apaniba arazir kurabar na gami,
ezɨ bizir me na gamir kabamɨngariba puvatɨ.

Apanir kaba na gasɨghasɨghasa, akar ifavaribar na gami.
Kɨmen bizitam okemezir puvatɨ,

me pura uan akaba na gasa ghaze, kɨ bizitaba purame danɨngam.

5God, nɨ na gɨfo kɨ gumazir onganim.
Nan arazir kurabar osɨmtɨziba nɨn damazimɨnmongezir puvatɨ.

6OEkiam, nɨ Ikiavɨra Itir GodɨnGavgaviba Bar Itim, nɨnan dɨmdiambaragh,
nɨ na baraghan koghtɨ, nɨghnɨzir gavgavim nɨn iti darasi aghumsɨzim
iniam.

O Israelian God, nɨ nan dɨmdiam baragh,
puvatɨghtɨ, gumazamiziba nɨn ziam fe darazi dɨpova, akar kurabar me
mɨkɨmam.

7Nɨ bangɨn, gumazamiziba dɨbovir akabar namɨgeima
kɨ aghumsɨsi.

8Nan aveghbuaba gumazir igharazimɨn gari moghɨn nan gari.
Ezɨ nan adarazi nguibar igharazibar gumazimɨn gari moghɨn nan gari.

9Nan navir averiam bar nɨn Dɨpenim gifuegha a baghavɨra iti.
Egha kɨ pamtemɨn Dɨpenir kamɨn ingara deragha an garima, a der-
aghavɨra iti.
Gumazamizir maba akar kurabar nɨmɨgei, ezɨmen akaba nan izi.

10Kɨ dagheba ataghɨragha, arazir kamɨn kɨ nɨn damazimɨn uabɨra uabɨ abɨri.
Ezɨ gumazamiziba akar kurabar namɨgei.

11Kɨ azirakar korotiaba azui,
ezɨ gumazamiziba na dɨpovava akar kurabar namɨgɨavɨra iti.

12Gumaziba tuavir akabar uari akuva ikia, na geghara namɨgei.
Gumaziba wainɨn dɨpaba apava onganigha, na dɨghora onger akabagh
ami.

13O Ikiavɨra Itir God, kɨuabɨbizir kabaghnɨghnɨzir puvatɨ, kɨnɨ komɨkɨmasa.
Nɨ dughiatamɨn uan ifongiam ko apangkuvir ekiamɨn gɨn mangɨ nan
azangsɨzim ikaragh.

Nɨ na ko akam akɨrigha gɨvagha an gɨn zui.
Kamaghɨn, nɨ guizbangɨra nan akuragh.

14Nɨ beghneazir kamɨn aven ua na inightɨ,
kɨ an avenmangɨ ovengan kogham.

Nɨ deragh na geghuv nan gantɨ, nan apaniba na gasɨghasɨghan kogham.
Eghtɨ osɨmtɨzir kam, dɨpar konimɨnmɨn na avaraghan kogham.

15Nɨ na ateghtɨ aperiam na avanmarkɨ.
69:2: Onger Akaba 40:2 69:9: Jon 2:17; Rom 15:3

Nɨ na ateghtɨ kɨmozimɨnmagɨrɨghtɨ, a na avanmarkɨ.
Nɨ na ateghtɨ dɨpar konim na avanmarkɨ.

16O Ikiavɨra Itir God, nɨ zurara nan apangkuvir arazir kam bar dera,
kamaghɨn nɨ zurara nan azangsɨziba baragh.

Nɨn apangkuvim zurara nan iti,
kamaghɨn nɨ izɨ nan akuragh.

17Kɨ nɨn ingangarir gumazim, kamaghɨn nɨ nanmonganmarkɨ.
Osɨmtɨzir ekiam nan iti, kamaghɨn nɨ zuamɨra nan azangsɨziba ikaragh.

18Nɨ nan boroghɨn izɨ egh nan akuragh.
Nɨ nan apanibar dafaribar ua na inigh.

19Gumazamizir akar kurabar namɨgeiba, nɨ dagh fogha gɨfa.
Egha nɨ fogha gɨfa, me na dɨpovava aghumsɨzim na ganɨngi.

20 Akar kurar kaba, nan nɨghnɨzim gasɨghasɨgha nan navim gamizɨ, a bar
moghɨrama oseme.

Ezɨ gavgaviba ua nan puvatɨ.
Kɨ ghaze, gumazitaba ti tong nan apangkuvam,

ezɨ bar puvatɨ.
21Mɨtiriam nan azima,

me aguiam daghem gatɨgha na ganɨngi.
Ezɨ kuarim nan pɨrima,

me pura wainɨn kuram amasa na ganɨngi.
22Kamaghɨn deragham,

dughiar me isar ekiaba bagha uari akuvibar,
men isar ekiar kabame damutɨme irɨ,
mati azuazim asɨzimmɨsoke.

23Nɨmen damazibar amightɨ amɨnimmen pɨrightɨ,
me ua ganan kogham.

Nɨmen akɨragharibar amightɨ,
me tugh gavgavighsɨ damuva avegham.

24Nɨ puvɨramen atar mɨzazimme gasɨ.
Nɨn anɨngagharir kamme initɨme oveng.

25Eghtɨ nguibar me itir kam pura ikɨtɨ,
nɨ gumazitaba ateghtɨ, memen purirpenibar ikianmarkɨ.

26 Gumazamizir maba, nɨ faragha men arazir kuraba ikarvagha me
gasɨghasɨki,

ezɨ gumazir kurar kaba pazame gamuavɨra iti.
Gumazamizir maba, nɨmenmɨkarzibagh asɨghasɨghizɨmemɨzaziba inizɨ,

gumazir kuraba osɨmtɨzibame garɨgha dɨbovir akabar memɨgei.
27Nɨ gumazir kurar kabar arazir kurabagh nɨghnɨghvɨra ikɨ.

Eghme ateghtɨme nɨn gumazamizibar aven izanmarkɨ.
28Nɨ gumazamizir kabar ziaba, akɨnafarir zurara itimɨn aven da angarigh.

Egh men ziaba, nɨn damazimɨn zuezir gumazamizibar ziaba koma ada
osiranmarkɨ.

29O God, kɨ osɨmtɨzir ekiam ateramɨzazim isi.
Nan akuragh ua na inightɨ kɨ ua deraka.

30Kɨ Godɨn ziam fɨ egh onger akabar amuam.
Egh amɨnabɨva an ziar ekiamɨn gunmɨkɨmam.

69:20: Jop 16:2; Onger Akaba 142:4; Aisaia 63:5 69:21: Matyu 27:48; Mak 15:36; Luk 23:26; Jon
19:28-29 69:22: Rom 11:9-10 69:25: Aposel 1:20 69:28: Ua Me Ini 32:32; Akar Mogomem
3:5; 13:8; 17:8

31 Ikiavɨra Itir God, kɨ damuamin arazir kam, nɨ a bagh bar akongegham.
Me bulmakauba tue da bar isia mɨghɨrir ofaba dera,

eghtɨ nan arazir kam Godɨn damazimɨn bar dagh afiragham.
32Gumazamizir osɨmtɨziba ateriba,meGodnanakurazir bizimɨnganighbar

akuegham.
Gumazamizir Godɨn ziam feba, me ua gavgavir igiam iniam.

33 Ikiavɨra Itir God gumazamizir biziba puvatɨzibar azangsɨziba barasi,
egha uan gumazamizir kalabusɨn itiba, a me gɨn amadir puvatɨ.

34 Ia overiam ko, nguazim, ongarim ko osiriba ko, bizir bar ongarimɨn itiba,
ia bar Godɨn ziam fɨ.

35Guizbangɨra, God Saionɨn nguibamɨn gumazamizibar akuragh,
men apanibar dafaribar uame inigh,

Judan nguibaba ua dar ingaram.
Godɨn ingangarir gumaziba nguibar kabar aven deraghvɨra ikɨva,

nguazir kaba bar ada iniam.
36Eghtɨ Godɨn ingangarir gumazibar ovavir boriba,

nguazir kaba iniam.
Gumazamizir kaba bar God gifongegh,

nguazir kamɨn ikɨmamaghɨra ikiam.

70
Gumazim uabɨn akurvaghasa God komɨgei
(Onger Akaba 40:13-17)

Devit, God an osɨmtɨzibar gan an akurvaghasa, an onger akar kam osiri.
A gumazir onger akabar faragha zuim gɨnɨghnɨgha an osiri.
1O Ikiavɨra Itir God, nɨ nan God,

nɨ ifuegh zuamɨra izɨ nan akuragh!
2Gumazamizir maba namɨsueghtɨ kɨ aremeghasa.

Eghtɨ nɨme abɨnighmen nɨghnɨziba aghamsightɨ, me aghumsika.
Osɨmtɨzir kɨ isiba, gumazir maba dar gara bar akonge.

Nɨmen ziaba abɨnighme batueghtɨmemangɨ.
3 Gumazir dɨbovir akabar na mɨgeiba, nɨ bar aghumsɨzir ekiam me

danɨngigh,
eghtɨme uan arazir kurar me amir kam bagh, akongegh fogham.

4Eghtɨ gumazamizir nɨ baghavɨra zuiba, men naviba deraghtɨ,
me bar akuegh ikɨ.

Gumazamizir kaba, nɨ barmoghɨra uame ini.
Nɨme bagha amizir ingangarir kamme bar a gifonge.

Eghme zurara kamaghmɨkɨm suam,
“God, a guizbangɨra bar dera.”

5O God, kɨ gavgaviba puvatɨgha uabɨra uabɨn akurvaghan iburaghburaki.
Kamaghɨn, nɨ zuamɨra na bagh izegh.

O Ikiavɨra Itir God, nɨrara nan akurvagha ua na isir gumazim.
Nɨ suighsuighanmarkɨ, nɨ zuamɨra izɨ nan akuragh!

71
Gumazir ghurimGod komɨgei

1O Ikiavɨra Itir God, kɨ nɨ ko ikɨtɨ nɨ na geghuv na avaragh nan gantɨ,
70:1: Onger Akaba 40:17; 141:1 71:1: Onger Akaba 31:1-3

gumazir kuraba na gasɨghasɨghtɨ kɨ aghumsɨghan kogham.
Nɨme ateghtɨme na abɨnanmarkɨ.

2Nɨ zurara arazir aghuim gami.
Egh nɨ uan arazir aghuir kamɨn gɨnmangɨ nan akuragh!

Kɨ nɨ komɨgeir mɨgɨrɨgɨaba,
nɨ da baregh ua na inigh.

3Nɨ dagɨar ekiamɨnmɨn namodogh.
Nɨ dɨvazir gavgavimɨn mɨn ikɨ na ekɨarughtɨ, nan apaniba na abɨnan
kogham.

Kɨ nɨn avenmodogh ikiam.
Nɨrara deragh na geghuv nan gantɨ, kɨ deragh ikiam.

4Nan God, nɨ gumazir kurabar dafarimɨn ua na ini.
Me arazir kurabar amuasa bar gavgafi.

5Ekiam, kɨ nɨghnɨzir gavgavim nɨn iti.
Kɨ fomɨrauan igiamra ikia, nɨghnɨzir gavgavim Ikiavɨra ItirGod, nɨn ikia,

iza datɨrɨghɨn ikia kamaghɨra iti.
6Nan ikɨrɨmɨrir kɨ itir kam, a nɨn agharimra iti.

Nan amebamna batezɨ dughiamra, nɨ na geghuva deragha nan gara iza
datɨrɨkɨn.
Kamaghɨn, kɨ nɨn ziam zuraram a fam.

7Na bativizir biziba, gumazamizir avɨriba dar ganigha fo,
nɨ na geghuv nan ganasa gavgafi.

8Dughiabar zurara,
kɨ nɨn ziar ekiam fɨ, an gun gumazamizibav kɨmasa.

9Kɨ ghurigha gɨvagha gavgaviba puvatɨ,
nɨ na ategh akɨrim ragh na gasanmarkɨ.

10Nan apaniba namɨsueghtɨ kɨ aremeghasa
uari akuvagha akabav sosi.

11Me ghaze, “God anetegha gɨvazɨ, gumazir an akurvaghamiba puvatɨ.
Aria, e an agɨragh an suiraka.”

12O God, nɨ na ategh nan saghon ikianmarkɨ.
O nan God, nɨ zuamɨra izɨ nan akuragh.

13Gumazir akaba na gasiba, nɨme abɨnigh barmoghɨra me agɨfagh.
Me na gasɨghasɨghasa, nɨme gasɨghasɨghmen ziaba abɨnightɨ,

me okam nɨghnɨgh bar aghumsigham.

14Nɨ nan akurvaghsɨ, kɨ nɨmɨzuam nɨghnɨzir gavgavim nɨn ikiam.
Egh nɨn ziam fɨmangɨvɨra ikiam.

15Kɨ nɨn arazir aghuimɨn gun gumazamizibav kɨmam.
Bizir aghuir nɨ amir kabar dɨboboniba, kɨ deragha dagh fozir puvatɨ.

Nɨuana inizir arazir kam, kɨdughiabar zuraraangunmemɨkɨmam.
16 O Ekiam, nɨ Ikiavɨra Itir God, kɨ nɨn gavgavir ekiam gɨnɨghnɨgh nɨn ziam

fam.
Egh kamaghɨn akam akun suam,

“Ikiavɨra Itir God uabɨra dera.”
17O God, kɨ igiamra ikia iza datɨrɨghɨn, nɨ nan sure gami.

Ezɨbizir aghuirnɨamirkaba, kɨdughiarkamɨndargunmɨkɨmvɨra ikiam.

71:3: Onger Akaba 18:2; 42:8; 90:1; 91:9 71:9: Onger Akaba 92:14; Aisaia 46:4 71:12: Onger
Akaba 22:11; 38:21-22; 70:5 71:14: Onger Akaba 130:7

18Kɨ datɨrɨghɨn ghurigha gɨvagha bar ghurapani.
God, nɨ na ataghɨraghanmarkɨ.

Nɨ na ko ikɨtɨ,
kɨ nɨn gavgavir ekiamɨn gun gumazamizir gɨn otivamibav kɨmam.

19 God, nɨn arazir aghuim nguazir kamɨn danganiba bar dagh izɨvagha,
uanaga overiamɨn tu,

egha gumazamizibar damazibar azenara iti.
Nɨ ingangarir bar ekiam gami.

Ezɨ nguazir kamɨn gumazitam nɨnmɨn garir pu. Bar puvatɨ.
Nɨ barmoghɨra me gafira.

20Osɨmtɨzir kaba nɨ na bagha da amangizɨ da izi.
Ezɨ kɨ fo, nɨ gavgavim ua na danɨngam.

Kɨmati aremegha nguazir torimɨn ikia fo,
nɨ ua na inigh azenan izam.

21Nɨ nan ziam damightɨ a bar ekevegh,
egh na damightɨ kɨ navir amɨrizim ikiam.

22Kɨ gita mɨsoghtɨ an ararer aghuim otivtɨ, kɨ nɨn ziam fam.
O nan God, nɨn akam a bar guizbangɨra, ezɨ nɨ na ataghɨrazir puvatɨ.

Kamaghɨn, kɨ nɨn ziam fam.
Nɨ, Israelian Godɨn Bar Zuezim,

kɨ buammɨsogh ighiam bangɨ ziar ekiam nɨ danɨngam.
23Kɨ ighiam bangɨ bar akongegh dɨmam.

Kɨ nɨn ighiaba bangɨ, egh uan akamra da bangan kogham.
Puvatɨ. Nɨ ua na inizir bizir kam bagh,

kɨ uan navim ko, nɨghnɨzim sara nɨn ighiaba bangam.
24Gumazamiziba na gasɨghasɨghasava amima,

nɨme abɨrazɨme bar aghumsɨki.
Kamaghɨn amizɨ, kɨ dughiabar zurara

arazir aghuir nɨ amizir kamɨn gun gumazamizibav kɨmam.

72
God atrivimɨn akurvaghasa, gumazim a bagha God komɨgei

Solomon ighiar kam osiri.
1O God, nɨ uan arazir aghuiba deravɨra atrivim geghan.

Eghtɨ a kotɨn aven deragh gumazamiziba tuisɨgham.
Nɨn kotiar araziba, da bar guizbangɨra zui,

egh nɨ atrivir kamɨn akuraghtɨ an kotiar araziba guizbangɨra mangɨ.
2Eghtɨ a nɨn gumazamiziba ko gumazir onganarazibagh amiba,

an arazir aghuimrame gativagh,
guizɨn arazimɨn gɨnmangɨmen araziba tuisɨgham.

3Nɨmen ingangaribar aven bizir aghuir avɨribar amutɨ,
men dabirabim deragham.

Nɨ gumazamizibar amutɨ,
me arazir aghuibar gɨnmangɨ.

4 Atrivim deragh onganarazibagh amir gumazamizibar akurvagh men
osɨmtɨziba akɨram.

A biziba puvatɨzir gumazamizibar akurvagham.
Egh gumazir igharaz darazi gasɨghasɨghasava amiba, ame abɨnam.

71:18: Onger Akaba 22:31; 78:4-6

5O God, kɨ kamaghɨn nɨn azai.
Aruem ko iakɨnim isiragh ikɨvɨra ikɨtɨ,

nɨn gumazamiziba zurara nɨn ziam fam.
6Nɨ atrivim damightɨ a gumazir aghuimɨnmɨn ikɨtɨ,

an arazir aghuiba, amozim azenibagh izi,
dagheba dar aghui moghɨn ikiam.

7 A ikɨvɨra ikiamin dughiar kam, gumazamiziba arazir aghuimra gɨn
mangam.

Iakɨnim isiraghavɨra itir dughiamɨn,
dabirabir aghuim otiv mangɨvɨra ikiam.

8Anatrivimɨn ikɨongarimɨn roghɨra itir gumazamiziba ko saghon itiba, ame
gativaghmen ganam.

Eghtɨ an nguazir oteviba, Yufretisɨn Fanemɨn ikegh mangɨ nguazir kam
bar anmangam.

9Atrivir kamɨn apanir maba dɨpaba puvatɨzir danganimɨn ikɨ a bagh teviba
apɨram.

An apaniba an damazimɨn nguazim giregham.
10 Spenɨn kantrin atriviba ko arighatɨzibar atriviba, me bizir aghuiba a

danɨngam.
Egh uaghan, Seban kantri ko, Arebian kantrin atriviba, me a bagh
takisba inigh izam.

11Atriviba bar izɨ a bagh teviba apɨram.
Eghtɨ kantriba bar, dar gumazamiziba an ingangaribar amuam.

12Guizbangɨra, an onganarazibagh amir gumazamizibar dɨmdiaba baragha
men akurvasi.

Gumazir onganarazibagh amua akurvazibamen puvatɨziba,
a uabɨmen akurvasi.

13Gumazamizir onganarazibagh amua gavgaviba puvatɨziba,
a men apangkufi.

Gumazir biziba puvatɨziba a uame isi.
14Gumazamizir arazir kurabagh amiba, me gasɨghasɨghme abɨnsɨ damutɨ,

a men akuragh uame iniam.
An ifongiam barmen ekevezɨ, an arazir kabar me gami.

15Atrivimɨn ikɨrɨmɨrim a ruaragham.
Eghtɨ Arebian kantrin gumaziba gol a danɨngam.

Gumazamiziba a bagh God komɨkɨmtɨ,
God zurara deravɨra a damu an akurvagham.

16Dagher avɨribaLebanonɨnkantrin otivimoghɨn, gumazamizibar azenibar
otiv.

Eghtɨ gumazamiziba bar avɨrasemegh nguibabar ikɨ,
egh grazibar mɨn danganiba bar dar ikɨ.

17Gumazamiziba, atrivir kamɨn ziam gɨnamangan kogham.
Dughiaba bar, aruem tɨghar maghɨn anangtɨ, gumazamiziba ziar ekiam
atrivir kam danɨngam.
Egh gumazamiziba an ziam fam.

God deragha atrivim gamir arazir kam bagh,
me uaghan kamaghɨra deragh uari damusɨ Godɨn azangsɨgham.

72:8: Sekaraia 9:10 72:14: Onger Akaba 116:15 72:17: Jenesis 22:18; Jeremaia 4:2

18E Israelian Ikiavɨra Itir Godɨn ziam fam.
A bar uabɨra arazarazir aghuir kabagh amima da otifi.

19E zurara an ziar aghuir kam fɨvɨra ikiam.
Bar guizbangɨra. An ziar Ekiam nguazir kam bar a gizɨfagh.

20Kar Jesin otarim Devit,
an azangsɨziba kamaghɨra tu.

Akɨnafarir namba 3
73

(Onger Akaba 73--89)
Gumazir arazir kurabagh amiba, Godmɨzazimme gasam

Asap ighiar kam osiri.
1God bar guizbangɨra Israelian dera.

Egha an damazimɨn zuezir gumazamiziba, a bar men dera.

2Kɨ guizbangɨra arazir kuramɨn irasa bar gefi.
Nan suemningmati apɨghsighizɨ,

kɨ uan nɨghnɨzir gavgavim ataghɨraghasava ami.
3Gumazir maba uari fa dagɨar avɨriba isi.

Kamaghɨn amizɨ, kɨ gumazir kurar kabar bizibar gara,
nan navim da bagha dɨkafi.

4Menmɨkarzibamɨzaziba puvatɨzɨme dera.
Me gavgavighamɨkarziba deraghvɨra ikia naviba fiki.

5 Me gumazir igharaziba osɨmtɨziba ateri moghɨn, me osɨmtɨziba aterir
puvatɨ.

Gumazir igharaziba aterir osɨmtɨzir kaba
barme bativir puvatɨ.

6Kamaghɨn amizɨ, me uari fer arazir kammati, me deragha uanmɨkarzibar
kurti.

Me pura gumazir igharazibav soghame gasɨghasɨsi.
Ezɨ arazir kamme avara, mati me korotiaba isa uanmɨkarziba ave.

7Men nɨghnɨziba ko navibar aven,
arazir kurar avɨrir me damuasa ifongeziba otivaghiri.

8Me dɨbovir akabar gumazir igharazibav gɨa uari fa,
arazir kurabarme damuasa nɨghnɨzibagh ami.

9Memɨzer otuaribar Godɨn uan Nguibamɨn itimɨnmɨgei.
Me uarira uan ziaba fe,

gumazamizibamen gɨnmangasame arazir kambagha bar gavgafi.
10Me kamaghɨn damutɨ,

Godɨn gumazamizibamen akabagh ifuegh,
nɨghnɨzir gavgavim dar ikiam.

11Gumazir kurar kaba ghaze, “E amir biziba God dagh foghan kogham.
Godɨn Bar Pɨn Itim,

en arazir e amiba, a tam bativsɨ damuva avegham.”
12 Gumazir kurar kabar arazim kamakɨn, men dabirabim derazɨ, me bizir

avɨriba ikia,
egha ua inivɨra ikiasa.

73:3: Onger Akaba 37:1; Jeremaia 12:1

13 Kɨ uabɨ bar deravɨra uan navir averiam geghuvima, a Godɨn damazimɨn
zuezɨ,

kɨ arazir kuratabagh amizir puvatɨ.
Nan arazir kam, a ti pura ghuz o?

14O God, nɨ arueba ko dɨmagaribar mɨzaziba na ganɨgavɨra iti.
Ezɨ osɨmtɨzir kaba, mɨzarazibar fofoziba na ganɨdi.

15 Kɨ gumazir kurabav gei moghɨn, nɨn gumazamiziba akar otevitam me
mɨkemeghtɨ,

me okam nɨghnɨgham.
Kɨ kamaghɨn amizir puvatɨ.

16Kɨmɨghɨgha osɨmtɨzir kabagh nɨghnɨgha,
dar mɨngaribagh foghfoghasa amuava avenge.

17O God, kɨ kamaghɨn amua ghua amɨragha nɨn Dɨpenimɨn aven ghu.
Kɨ nɨn Dɨpenimɨn aven ikia nan nɨghnɨzim derazɨ,

kɨ bizir gumazir kuraba bativamibagh fofosi.

18Guizbangɨra, tuavir me aruiba nɨ dagh ami da bar apɨghsɨki,
eghame gamime ira bar moghɨra ikufi.

19Me barmoghɨra ikuvamin arazir kam, a bar zuamɨrame batogham.
Eghtɨme ovengamin arazir kam barmoghɨra men ikuvigham.

20O Ekiam, memati gumazim irebamɨn ganizɨ, an amɨmzaraghan pura gɨfa.
Amɨzarazimɨn irebam gɨnɨghnɨzima, a uam an nɨghnɨzimɨn itir puvatɨ.

21Kɨ faragha bizir kabagh nɨghnigha nan navim bar oseme.
Mati, kɨ bizir kurar mam amezɨ, nan navir averiam puvɨra na gami.

22Nan nɨghnɨzim nan otevezɨ, kɨ deragha nɨn arazibagh fozir puvatɨ.
Kɨ asɨzir atiar nɨghnɨziba puvatɨzimɨnmɨn, nɨn damazimɨn an arazibagh
ami.

23Bar guizbangɨra, kɨ nɨ ko zurara iti,
ezɨ nɨ nan dafarimɨn suira.

24Nɨ uan akar aghuimɨn, tuavir kɨ daruamibar nan akakasi.
Nɨ gɨn na inighmangɨtɨ, kɨ nɨ ko nɨn Nguibamɨn ikiam.

25O God, tina ua nɨn Nguibamɨn ikɨ deragh nan ganam?
Nɨ bar uabɨra, ua gumaziba puvatɨ.

Kɨ bar nɨ gifonge.
Kɨ nguazir kamɨn ua bizitam gifongezir puvatɨ.

26Nan nɨghnɨzim ko nanmɨkarzim ua gavgaviba puvatɨghtɨ,
God, nɨ uabɨ gavgavim nan navir averiam danɨng.

Kɨ ua gumazir igharazitamɨn ganan kogham.
Nɨ bar uabɨra kɨ nɨn ganam.

27Bar guizbangɨra, gumazamizir akɨrim ragha nɨ gasaraziba,
me barmoghɨra gɨvagham.

Gumazir faragha nɨn gɨn ghua datɨrɨghɨn nɨ ataghiziba,
nɨme gasɨghasɨgham.

28O God, kɨ nɨn boroghɨra itir arazir kam, a bar dera.
Ekiam, nɨ Ikiavɨra Itir God, nɨ guizbangɨra nan dɨvazir gavgavim,

ezɨ kɨ nɨn avenmodi.

Bizir nɨ amiba, kɨ bar adar gunmɨkɨmam.

74
GumazimGod komɨgei,

eghtɨ a Israelian akurvagham
Asap onger akar kam osiri.
Me onger akar kam kamaghɨn a dɨbori, Maskil.
1O God, nɨmanmaghsua akɨrim ragha e gasara?

E nɨn gumazamiziba, nɨ navim en ikuvigh en atar kamaghɨra ikiam, o?
2Nɨ fomɨra ua bagha e ginaba, nɨ e gɨnɨghnɨgh.

Nɨ e givezegha gɨvazɨ, e nɨn adarazira.
Nɨ faragha SaionɨnMɨghsɨamɨn ike,

egh nɨ uamɨghsɨar kam ginɨrɨgh.
3En apaniba nɨn Dɨpenim ko an itir biziba bar dagh asɨghasɨki.

Nɨ dɨkavigh izi bizir me fomɨra asɨghasɨghizir kabar ganigh.
4Nɨn apaniba nɨn Dɨpenim inigha gɨvagha,

paza bizibagh amua dɨa ghaze, me God abɨragha gɨfa.
Me nɨn biziba inigha, uan bizir men ababaniba itiba isa

dar danganibagh arɨki.
5Memati gumazim ruarimɨn temeba okava da aghorogharɨghizɨmoghɨn,

me temer nɨn dɨpenimɨn ingariziba, bar ada okava da aghore.
6Temerme fomɨra dɨgɨrir aghuibagh amiziba,

apaniba hamaba ko sobiabar dav sogha da akari.
7Nɨn Dɨpenir nɨ uabɨ aven itir kam,

me a gasɨghasɨgha, a gaborozɨ a isi.
Me danganir gumazamiziba ikɨ nɨ ziam famim bar a gasɨghasɨki.

8Me uan navir averiabar aven bar e abɨnigh guizbangɨra e gasɨghasɨghasa
nɨghnigha,

e God komɨgeir dɨpenir en nguazimɨn itiba, bar dagh aponge.
9E gan fofoghamin arazarazitaba bar itir puvatɨ.

Da bar moghɨra ghuegha gɨfa.
Ezɨ Godɨn akam inigha izir gumazitam uam e ko itir puvatɨ.

Osɨmtɨzir kam gɨvamin dughiam, en tav bar a gɨfozir puvatɨ.
10O God, dughiabamanmagh apaniba nɨ dɨpovam?

Me nɨn ziam akar kurabar amɨkɨmvɨra ikiam?
11Nɨmanmaghsua en akurvaghan aghuagha,

agharimning gɨrakɨrangɨn amadagha puram en gari?

12Bar guizbangɨra, O God, nɨ fomɨrama en atrivimɨn ikia,
dughiar avɨribar en akurvazi, e mɨdorozibagh amua uan apaniba abɨri.

13Nɨ uan gavgavimra ongarir ekiam tongɨram anebɨki.
Eghamaburan osirir ongarimɨn itibar dapaniba abɨghizɨ da ariaghire.

14Nɨ guar bar ekiamɨn dapanim abɨghizɨ,
ongarir mɨriamɨn itir gumazamiziba aneme.

15Faneba ko daghuriba, nɨ dɨpaba dagh atɨzɨ da ivemara uaghiri.
Nɨ faner ekiabagh ami da dati.

16Nɨ angazangarim komɨtatemɨn ingari,

egha aruem ko iakɨnimɨn ingarizɨ aning pɨn uan danganimningɨn iti.
17Nguazimmangɨ tuivamin danganiba, nɨ dar ababaniba arigha gɨfa.

Azenibar aven, aruem ganamin dughiaba ko amozim izamin dughiaba,
nɨ da arigha gɨfa.

18 Ikiavɨra Itir God, nɨ okɨnɨghnɨghanmarkɨ.
Nɨn apaniba gumazir onganibar mɨn nɨghnɨgha ghaze,

nɨmati pura bizim egha nɨ dɨpova nɨmɨgei.
19Nɨn gumazamiziba gavgaviba puvatɨ.

Asɨzir atiam kuarazir muziarimmɨsuegha anemezɨmoghɨn,
apanir kaba barmoghɨrame agɨvanmarkɨ.

Kamaghɨn, nɨme isɨ apanibar dafaribar arɨghanmarkɨ.
E nɨn gumazamiziba, apanibamɨzazim e gasi.

Ezɨ e nɨn azai, nɨ e gɨnɨghnɨgh kamaghɨra ikɨ.
20 En nguazibar danganiba bar, gumazir kuraba dar moga ikia tintinimɨn

mɨdorozibagh ami.
Kamaghɨn amizɨ, nɨ e ko dɨkɨrɨzir akar kam, nɨ uam a gɨnɨghnɨgh.

21Nɨ gumazir kuraba ateghtɨ,
me gumazir igharaziba dɨkaragh barme abɨnanmarkɨ.

Nɨ biziba otevezir gumazamizibar akurvaghtɨ,
me nɨn ziam fɨ.

22O God, nɨ dɨkavigh izɨ pamten apanibav kɨm suam,
iarara osɨmtɨzim gami, kɨ puvatɨ.

Egh gumazir akaba batogha dɨbovir akabar nɨmɨgeiba,
nɨme gɨnɨghnɨgh bizitam damu.

23Nɨn apaniba tiariba akara akar kurabar nɨmɨgei.
Me akaba akara pamtemmɨgɨavɨra iti.

Kamaghɨn amizɨ, nɨmen arazir kurarme amir kabagh nɨghnɨghvɨra
ikɨ.

75
God gumazamizir kuraba abɨnigha, gumazamizir aghuibar akura

Asap onger akar kam osiri.
Gumazir ighiabar faragha zuima gumazamizibav kɨmtɨ, me tiarir kamɨn gɨn
mangɨ ighiar kam bangam, “Gumazitam gasɨghasɨghanmarkɨ.”
1O God, e zurara nɨmɨnaba egha nɨn ziam fe.

E nɨn ziar ekiamɨn gunmɨgɨa,
bizir igharagha garir nɨ amibagh eghari.

2God kamaghɨnmɨgɨa ghaze,
“Kɨ kotiamɨn dughiar mam amɨsevegha gɨvazɨma a iti.

Nan kotiam guizbangɨra zui.
Egha ifarir puvatɨ.

3Nguazir kam, mɨkɨmkɨzim a batoghtɨ,
an itir gumazamiziba akongam.

Nguazimɨnmɨngarir apengan itim,
kɨ an suiraghtɨ a ikɨ gavgavigham.

(Ighiam gamua an suiam
atugha avughsegha ua

ighiam gami.)

74:17: Jenesis 8:22; Aposel 17:26

4Kɨ gumazamizir akaba batogha pura uan ziaba febav gɨa ghaze,
‘Ia uari fɨva akaba batoghanmarkɨ.’

Kɨ gumazamizir kurabav gɨa ghaze,
‘Ia uarira uan gavgavibagh nɨghnɨgh uan ziaba fanmarkɨ.

5 Ia uan gavgavibagh nɨghnɨgh da bagh ifaghatanmarkɨ.
Egh pamten akabagh itɨ, dɨbovir akabar namɨkɨmanmarkɨ.’ ”

6Gumazamizibar araziba tuisɨghamin gumazitam, an
aruem anadi naghɨn ko, aruem uaghiri naghɨn ko, not ko sautɨn
amadaghan ikɨva otoghan kogham.
Puvatɨgham.

7God uabɨra en araziba tuisɨsi.
A gumazamizir maba fa, igharaziba abɨri.

8 Ikiavɨra Itir Godɨn anɨngagharim kamaghɨn iti.
A kavɨnmamɨn suira, ezɨwainɨn igiar gavgavir ekiam itim a gizɨfa.

An a ingezɨ gumazamizir kuraba anepa bar anegɨfa.
Arazir kamra, gumazamizir kuraba Godɨn kotɨn otivigh, egh bar geveg-
ham.

9Kɨ uabɨ zurara Jekopɨn God bagh ighiaba bangɨvɨra ikɨ an ziam fam.
Egh an akabar gunmɨkɨmam.

10Eghtɨ God gumazamizir kurabar gavgaviba bar ada gɨvagham.
Eghandamazimɨnderazir gumazamiziba, agavgavimuamedanɨngam.

76
Godmɨdorozim gamua uan apaniba abɨra

Asap onger akar kam osiri.
Onger akar kam kar Godɨn ziam fer onger akam. Onger akar kamɨn faragha
zuir gumazim, gumazibav gɨa ghaze, me gitabav sogh.
1 Judan adarazi bar deravɨra God gɨfo.

Israelia an ziar ekiam fe.
2An Dɨpenim Jerusalemɨn nguibamɨn iti.

Egha SaionɨnMɨghsɨamɨn ikia kamaghɨra iti.
3A danganir kamɨn uan apanibar afuziba ko,

oraba, komɨdorozir sababa ko,
mɨdorozir bizir igharaziba sara apɨragharɨki.

(Ighiam gamua an suiam
atugha avughsegha ua

ighiam gami.)

4God, nɨ atrivibar ekiam egha ziar ekiam iti.
Nɨn ziam bar pɨn ikia, eghamɨghsɨar ekiabar ziar ekiabagh afira.

Nɨmɨghsɨabar uan apanibav soghame abɨragha uamategha ize.
5Nɨ men mɨdorozir gumazir gavgavibav sogha men bizir aghuiba bar ada

ini.
Ezɨmɨdorozir gumazir kaba datɨrɨghɨn ariaghirezɨ,

gumazir ikɨmɨsogh uamen biziba iniamba puvatɨ.
6O Jekopɨn God, nɨmen atarigha gɨvazɨ,

hoziaba ko gumazir hoziabagh apiaziba ariaghiregha nguazim
gireghav iti.

75:7: 1 Samuel 2:7; Onger Akaba 50:6; 147:6; Daniel 2:21



Onger Akaba 76:7 1090 Onger Akaba 77:7

7O God, nɨmen ataran bighangɨn, tinara nɨn damazimɨn tuivam?
Bar puvatɨ.

Gumazamiziba bar puvɨra nɨn atiati.
8-9Nɨ uan Nguibamɨn ikia gumazamiziba isa uan kotiam gatɨ.

Nɨ dughiar kamɨn tugha kotiamɨn gunmemɨgei.
Egha nɨ iza gumazamizir igharaz darazi pazame gamiba, nɨmen akurvasi.

Gumazamiziba bar atiatighamɨkɨman asa.
Me pura uan akabar kumigha iti.

(Ighiam gamua an suiam
atugha avughsegha ua

ighiam gami.)

10Gumaziba navibamen ikufi,
ezɨ bizir kam gumazir igharazibagh amime nɨn ziam fe.

Gumazir mɨdorozim gamua deragha ikiavɨra itiba,
me nɨn ziam fam.

11 Ikiavɨra Itir God a nɨn God,
nɨ a ko Akar Gavgavim akɨrigh,

egh guizbangɨra akar dɨkɨrɨzir kamɨn gɨnmangɨ.
Egh ifaranmarkɨ.

E Ikiavɨra Itir Godɨn atiatingam,
kamaghɨn, gumazamiziba bar a bagh bizir aghuiba inighmangɨ.

12An atrivir akaba batoziba abɨri.
Egha nguazimɨn atrivibagh ami

me bar an atiati.

77
Gumazim osɨmtɨzim itir dughiamɨn a God komɨgei

Asap onger akar kam osiri.
An onger akar kamɨn faragha zuir gumazim Jedutun gɨnɨghnɨgh a bagha
onger akar kam osiri.
1Kɨ osemegha uabɨn akurvaghasa arava God komɨgei.

A na baraghasa kɨ pamten an dei.
2Osɨmtɨziba na bativir dughiaba,

kɨ Ekiam buriava an dei.
Kɨ dɨmagaribar uan dafariba favɨra ikia a komɨgɨa,

navir amɨrizim inizir puvatɨ.
3Kɨ God gɨnɨghnɨgha nan navim arai.

Kɨ God gɨnɨghnɨgha nan navim bar na basemezɨ
damaziba nan sɨri.

(Ighiam gamua an suiam
atugha avughsegha ua

ighiam gami.)
4God na gamima kɨ dɨmagaribar akuir puvatɨ.

Nan navim bar na basemezɨ kɨmɨkɨman asa.
5Kɨ dughiar fomɨra ghueziba ko, azenir fomɨra ghuezibagh nɨghnɨsi.
6Kɨ dɨmagaribar uan onger akar kam gɨnɨghnɨsi.

Kɨ nɨghnɨgha ikia, egha uabɨra uabɨn azangsɨsi:
7 “Ekiam zurara akɨrim ragh na gasam o?

Egh a ua na gifongeghan kogham o?

76:10: UaMe Ini 18:11 77:1: Onger Akaba 3:4; 142:1 77:6: Onger Akaba 4:4; 42:8

8An apangkuvir arazim nan ikiavɨra iti, o puvatɨ?
A na ko dɨkɨrɨzir akar kam na ko ikiavɨra iti, o puvatɨ?

9God en akurvaghasa ua nɨghnɨsi o puvatɨ?
An en apangkuvir arazim, an adarim ti anepɨrighama?”

(Ighiam gamua an suiam
atugha avughsegha ua

ighiam gami.)

10Kɨ nɨghnɨzir kam gamua nan navim na baseme.
Ezɨ kɨ ghaze,

“Godɨn Bar Pɨn Itim, datɨrɨghɨn nan akurvaghan aghua.”
11O Ikiavɨra Itir God, kɨ dɨgavir kuram gamir araziba ko,

ingangarir ekiar nɨ faragha amiziba, kɨ uamategh dagh nɨghnɨgham.
12Kɨ guizbangɨra dɨgavir kuram gamir araziba ko,

ingangarir ekiar nɨ faragha amiziba, kɨ uamategh dagh nɨghnɨgham.

13O God, arazir nɨ amiba, da bar deragha guizbangɨra zue.
Ezɨ godɨn ifavaritamɨn gavgavim nɨ gafirazir puvatɨ.

14O God, nɨraramirakelbagh amua,
uan gavgavir ekiam Kantrin Igharazibar Gumazamiziba bar men aka.

15Nɨn gavgavimra nɨ uan gumazamizibar akuraghame ini.
Gumazamizir kaba, me Jekop ko Josepɨn ovavir boriba.

(Ighiam gamua an suiam
atugha avughsegha ua

ighiam gami.)

16O God, fomɨra dɨpaba nɨn gara nɨn atiati.
Ongarir konimɨn aven, mɨkɨmkɨziba tintinibar otifi.

17Ezɨ amozir ekiaba izaghirima,
onɨmariba danganiba bar dar taghtasi,

ezɨ arariba pamten dagarvasi.
18Nɨn arariba amɨnir ekiamɨn tongɨn dagarvasi.

Ezɨ onɨmariba taghtagha bar nguazim gisɨsi,
ezɨ nguazimmozorogha sɨvaghsɨvasi.

19Nɨ ongarir torimɨn arua zuima,
tuavir aruim, ongarir konimɨn iti.

Ezɨ nɨn diaritam tuavir kamɨn itima,
gumazitam an ganizir puvatɨ.

20 Nɨ sipsipbar garir gumazimɨn mɨn, gumazamizibar faragha ghua me
inigha zui.

Egha ingangarim Moses ko Aron ganɨngizɨ, aning men faragha ghua
men gari.

78
Gumazamiziba God gamizɨ a barme baseme

Asap nɨghnɨzir aghuim isɨ gumazamizibar anɨngasa onger akar kam osiri.
Me onger akar kam kamagh a dɨbori, Maskil.
1Nangumazamiziba, kɨ ian suredamuaminmɨgɨrɨgɨaba iaderaghdabaragh.

Nan akamɨn otivir mɨgɨrɨgɨaba, ia deragh kuariba arigh da baragh.

2Kɨ akar isɨn zuibar bizir mogomemɨn itibav kɨmam.
Eghaghanir kaba fomɨra ikegha iza datɨrɨghɨn otifi.
3Akar kaba en inazir afeziaba fomɨra davmɨkemegha gɨfa.
Ezɨ e bizir kaba baregha dagh fo.

4E akar kaba uan boribar ghuangsɨghan kogham.
Borir igiar datɨrɨghɨn otivamiba, e kamaghme geghanam,

Ikiavɨra Itir God, a gavgavir ekiam iti.
A ingangarir ekiabagh amua, mirakelɨn arazarazir avɨribagh ami.

5God Akar Gavgaviba isa Israelian gumazamizibagh anɨngi.
Jekopɨn ovavir boriba akar kabar gɨnmangasa, a da isa me ganɨngi.

A fomɨra en inazir afeziaba kamaghɨnmemɨkeme,
“Ia bar deraghvɨra nan Akar Gavgavibar uan boribar sure damu.”

6Eghtɨmen borir gɨn otivamiba uaghan dagh fogh,
eghme uaghan uan boribagh eghanam.

7Me kamaghɨn damuva, nɨghnɨzir gavgavim Godɨn ikɨ,
egh bizir an amiziba gɨn amangan kogham.

Me bar an Akar Gavgavibar gɨnmangam.
8Me uan inazir afeziabar arazibar gɨnmanganmarkɨ.

Men inazir afeziaba orazir puvatɨgha Godɨn akam batoke.
Egha nɨghnɨzir gavgavim an itir puvatɨgha,

an akaba zurara dar gɨn zuir puvatɨ.
9Fomɨra Efraimɨn adarazi piba ko bariba inighamɨsoghasa zuima,

mɨdorozim otozɨme are.
10Me Godɨn Akar Dɨkɨrɨzir Gavgavim batuegha, an akamɨn gɨn zuir puvatɨ.

Godmen apangkuvighavɨra iti.
11Amen damazibar amizir mirakelba ko,

bizir an amiziba, me da gɨn amada.
12God en inazir afeziabar damazibar Isipɨn kantrin aven,

a Soanɨn nguibamɨnmirakelbagh ami.
13God ongarim abɨghizɨ ongarim vong ko vongɨn tughav itima,

a Israelian akua an torimra ghua vongɨn oto.
14An aruebar ghuariamɨn tongɨn ikia men faragha zui.

Egha dɨmagaribar avimɨn angazangarimɨn aven ikia men faragha zui.
15 A gumazamiziba puvatɨzir danganimɨn dagɨaba abɨzi, dɨpar nguazimɨn

avenmar itiba otifi.
Egha dɨpam uan gumazamizibagh anɨdimame da api.

16A dɨpabagh amizɨ, da dagɨamɨn azenan otiva,
fanemɨnmɨn ivemara ghuaghiri.

17A kamaghɨn amima, me gumazamiziba puvatɨzir danganimɨn ikia,
akaba batoghavɨra ikia, Godɨn Bar Pɨn Itimɨn damazimɨn arazir
kurabagh amuavɨra iti.

18Me God isɨ ingangarim datɨgh an gan foghasa,
egha dagher me bar ifongezir kam bagha bar puvɨra an diava arai.

19Me God dɨpova ghaze,
“Gumazamiziba puvatɨzir danganir kam, God ti dagher avɨriba e
danɨngam, o?

78:2: Matyu 13:35 78:12: Ua Me Ini 7:8--12:32 78:13: Ua Me Ini 14:21-22 78:14: Ua Me

20 A guizbangɨra faragha dagɨam mɨsoghezɨ dɨpam azenan otogha afora
uaghiri.

Ezɨ a datɨrɨghɨn bret ko asɨzim e danɨngam, o?”
21 Ikiavɨra Itir God kamaghɨnme baregha an adarim bar ekevezɨ,

an avim Jekopɨn adarazi bagha anemadazɨ a izaghiri.
22Me kamaghɨn nɨghnɨzi puvatɨ:

A uan gavgavimɨnmen akuraghtɨme deragh ikiam.
Eghame nɨghnɨzir gavgavim an itir puvatɨ.

23An nɨghnɨzimmen ikiavɨra itima,
a pɨn overiammɨkemezɨ a kuiaghirɨ.

24Egha a uan Nguibamɨnmanan daghem isa gumazamizibagh anɨdi.
Gumazamiziba damasa, a me baghmanan daghem* anemadazɨ a iri.

25Enselba apir dagheba, God dar avɨriba isa me ganɨngizɨ,
me da amegha bar izefe.

26 God uan gavgavimɨn, aruem anadi naghɨn ko sautɨn amadaghan izir
amɨnim amadazɨ

a ivai.
27A nguazir mɨnemniaba ko, ongarir gigimɨnmɨn,

kuarazir avɨriba amangizɨ da izaghiri.
28God kuarazir kaba amangizɨ da danganir me itimɨn,

bar men purirpenibar mɨriabara iri.
29Dagher gumazamizir kaba iniasa ifongeziba, God dame ganɨngi.

Ezɨme da apa ghua bar izefe.
30-31Me apima daghebamen akatoribar ikiavɨra itima,

Godmen atara
Israelian gumazir igiar gavgavibav soghezɨme ariaghire.

32God bizir kabagh ami, ezɨme arazir kurabagh amua ghuavɨra iti.
A mirakelbagh ami, ezɨme nɨghnɨzir gavgavim an itir puvatɨ.

33Amati gumazim uan akamɨn amɨnim giverazɨ an otogha ghua pura gɨvazɨ
moghɨn,

A bar zuamɨrame gasɨghasɨghizɨme ariaghire.
34Godmenmaraziv soghezɨme ariaghirezɨ,

menmarazi guizbangɨra navibagh iragha ua God bagha ize.
35Me ua nɨrɨgha ghaze,

e Godɨn Bar Pɨn Itimɨn avenmoga egha deragha iti.
Ezɨ a en akuragha uam e ini.

36Mɨgɨrɨgɨar me amir kaba, da bar guizbangɨra puvatɨ,
me a gifarava amɨgei.

37Me an akabar gɨn zuir puvatɨ,
egha ame ko Dɨkɨrɨzir Akar Gavgavim abɨki.

38Ezɨ amen apangkuvighavɨra ikia,
men arazir kuraba gɨn amadagha,

me gasɨghasɨzir puvatɨ.
A dughiar avɨribar uan adarim amɨnivagha

men akazir puvatɨ.
39An nɨghnɨzim, me gumazibara,

men ikɨrɨmɨrim dughiar ruarimɨn itir puvatɨ.
78:24: Jon 6:31 * 78:24: Mana, a dagher manmagh garim. Nɨ foghsɨ, Ua Me Ini 16:31ɨn an gan.

Men ikɨrɨmɨrimmati,
amɨnim dughiar bar otevimra varagha ghugha gɨfa.

40Me gumazamiziba puvatɨzir danganimɨn,
dughiar avɨribar an akam batosi.

Me dughiar avɨribar a gami an navim oseme.
41Me zurara Godɨn gavgavim gɨfofoghasa, a gavgavis ti o puvatɨ?

Egha arazir kabagh amua,
Israelian Godɨn Bar Zuezim gamizɨ,
an navim bar osemeghamen atari.

42Godmen akuraghamen apanibar dafariba da uame inizir gavgavir kam,
me a gɨnɨghnɨzir puvatɨ.

43Amirakelɨn arazir kaba,
Isipɨn kantrin aven, Soanɨn nguibamɨn dagh ami da otifi.

44A Isipian fanebagh amizɨ ghuzim dar otozɨ,
gumazamiziba damamin dɨpaba puvatɨ.

45A berezir avɨriba ko, mɨtivir avɨribame bagha da amangizɨ,
berezibame givima, mɨtivibamen azenibagh asɨghasɨki.

46An apiziba ko, odeziba amangizɨ,
da iza men azenibar aghuir dagheba ko zuravariba bar ada ame.

47An amozir ofɨzir dagɨabarmɨn gariba amangizɨ,
da menwainɨn ikarɨzibagh ira bar dagh asɨghasɨki.

An ais gamizɨ
amen fighɨn temebagh ira bar dagh asɨghasɨki.

48An aisɨn amozir ofɨzir ekiaba amangizɨ da iza,
men bulmakaubagh asɨghasɨki.

An onɨmaribagh amizɨ,
da asɨzir igharazibagh asɨghasɨki.

49An adarir bar ekiammen ikia men anɨngaghegha,
bar moghɨrame gasɨghasɨghasa enselɨn avɨriba amangi.

Ezɨme izame gasɨghasɨgha
osɨmtɨzir bar ekiamme ganɨngi.

50Amen atarame ataghizɨme itir puvatɨ.
An arɨmariar ekiamme ganɨngizɨme arɨa bar ariaghire.

51 Isipian adarazir otarir ivariaba, a vaghvagha bar me mɨsoghezɨ me
ariaghire.

52A sipsipbagh eghuvir gumazimɨnmɨn,
uan gumazamizibar faragha ghua, men akua gumazamiziba puvatɨzir
danganimɨn ghu.

53Ame ko zuimame atiatir puvatɨgha deraghavɨra ghuava otifi.
Ezɨmen apaniba, ongarim barmoghɨrame avara.

54Ame inigha ghua uan nguazir a ua bagha inabazimrame atɨ.
Nguazir mɨghsɨar kam, a uan gavgavimɨn a ini.

55 Israelia izezɨ, a ikɨzir igharazibar gumazamiziba batuegha, nguazir kaba
abɨgha

da isa Israelian anababagh anɨngi.
Ezɨme pura, men dɨpeniba inigha deragha dagh apiaghav iti.

56Me Godɨn gavgavim gɨfofoghasa, a gavgavis, ti puvatɨ?
78:44: UaMe Ini 7:17-21 78:45: UaMe Ini 8:1-6; 8:20-24 78:46: UaMe Ini 10:12-15 78:47:

EghameGodɨn Bar Pɨn Itimɨn akaba batogha ghaze, a gavgaviba puvatɨ.
Egha an Akar Gavgavibar gɨn zuir puvatɨ.

57Men inazir afeziaba faraghaamizɨmoghɨn,meanakababatoghanɨghnɨzir
gavgavim dar itir puvatɨ.

Memati barir pim ikɨrazɨ, gumazim asi bariba ikɨzɨrɨgha zui.
58Memɨghsɨabar ghua asebar ofa gamir dakozibar ingarizɨ, God puvɨramen

atari.
Memarvir guabar ingarizɨ, Godɨn navimme bagha bar ikufi.

59God bizir kabar gara adarir ekiam ikia,
egha bar Israelian aghua.

60A Dɨpenir Silon nguibamɨn itimɨn ikia, e ko iti.
A datɨrɨghɨn Purirpenir kam ataki.

61 An apanibar amamangatɨzɨ me an Akar Dɨkɨrɨzir Gavgavim itir Boksiam
inigha ghu.

Boksiar kamɨn me an gavgavir ekiam ko, an guamɨn angazangarir
ekiamɨn gari.

62A uan gumazamizibar atara,
me ataghizɨmen apanibamemɨsoghezɨme ariaghire.

63Men otarir igiabamɨdorozimɨn aven bar ariaghirezɨma,
men amizir igiaba ikiamin gumaziba puvatɨ.

64Apanibamen ofa gamir gumazibav sozi me ariaghɨrima,
men amuibamen apangkuvamen azian iburaghburaki.

65Ekiam akuavia osegha,
mati gumazir igiam wainɨn dɨpam amegha gavgavigha tintinibar dia
mɨgei.

66A uan apanibav soghame abɨnighamen agɨntɨghizɨme ghuegha,
aghumsɨzir dafam isa kamaghɨra iti.

67A Josepɨn adarazir ovavir boribar aghua.
A Efraimɨn anabamɨn adarazi amɨsevezir puvatɨ.

68A SaionɨnMɨghsɨar a ifongegha uabɨ itim ko Judan anabam,
a ua bagha a ginaba.

69A SaionɨnMɨghsɨar kamɨn uan Dɨpenimɨn ingarizɨ,
a gavgavigha overiamɨnmɨn pɨn iti.

A mati nguazir a ingarizir kamɨnmɨn anetɨzɨ,
a gavgavigha ikia mamaghɨra iti.

70Godɨn ingangarir gumazim Devit, uan sipsipbar gara itima,
God a inigha uan gumazamizibar ganasa anemɨsefe.

71A sipsipbar garir ingangarim an anogoregha,
Israelian atrivimɨn ikiasa anemɨsefe.

A Godɨn gumazamizibame geghuv deraghmen ganam.
72Devit uan navir aghuimɨn gɨn ghua deraghamen gari.

Egha uan fofozir aghuimɨnmen faragha ghua bizibagh ami.

79
Israelia uarir akurvaghasa God komɨgei

Asap onger akar kam osiri.
1O God, Kantrin Igharazibar Gumazamiziba nɨn nguazimɨn ize.
78:60: Josua 18:1; Jeremaia 7:12-14; 26:6 78:61: 1 Samuel 4:4-22 78:70: 1 Samuel 16:11-12; 2

Samuel 7:8; 1 Eghaghaniba 17:7 78:72: 1 Atriviba 9:4 79:1: 2 Atriviba 25:8-10; 2 Eghaghaniba
36:17-19; Jeremaia 52:12-14

Egha Dɨpenir nɨ ua bagha inabagha itim gamizɨ, a bar moghɨra nɨn
damazimɨnmɨzegha ikufi.
Eghame Jerusalem bar a gasɨghasɨki.

2Me nɨn gumazamizibav soghezɨme ariaghirezɨ,
me nɨn ingangarir gumazir kabar kuaba isa kuaraziba ko asɨzir atiabar
daghebarmɨn dagh anɨngizɨ, da da ame.

3Me nɨn gumazamizibav soghezɨme ariaghirezɨ,
men ghuziba dɨpamɨnmɨn Jerusalemɨn nguibar averiam bar a gɨmɨri.

Ezɨ gumazir men kuabar suigh me mozibar arɨghamitam ua itir
puvatɨ.

4Gumazamizir en boroghɨra itiba e dɨpova, en ingaravaka,
akar kurabar emɨgei.

5O Ikiavɨra Itir God, nɨ en ataravɨra iti o?
Nɨ dughiar ruarimɨn en atar ikɨ kamaghɨra ikiam o?

Nɨ navim en ikuvigh, nɨn anɨngagharim avimɨn mɨn isi kamaghɨra
ikiam o?

6Nɨ kantrin nɨ gɨfozir puvatɨgha nɨ komɨgeir puvatɨziba,
nɨmen atartɨ deragham.

7Me kamaghɨn amua, Jekopɨn ovavir boriba bar memɨsuagharigha,
men nguazim bar a gasɨghasɨki.

8Nɨ en inazir afeziaba amizir arazir kurabaghnɨghnighɨva, pazɨva edamuan
markɨ.

En nɨghnɨzir gavgaviba datɨrɨghɨn bar iraghuegha gɨfa.
Kamaghɨn, nɨ zuamɨra en apangkufigh.

9O God, nɨ Godɨn En Akurvazim.
Nɨ uan ziar ekiam bagh nɨghnigh en akuragh uam e inigh,

en arazir kuraba gɨn amadagh.
10 O God, Kantrin Igharazibar Gumazamiziba manmaghsu kamagh e

mɨkɨmam,
“Ian Godmana?”

Nɨ uan gumazamizibar ghuziba ikarvagh,
Kantrin Igharazibar Gumazamizibamɨzazimme gasɨtɨ e ganika.

11Nɨ kalabusɨn itir gumazamizibar ararem baragh.
Nɨ uan gavgavir ekiamɨn, gumazir apaniba mɨsueghtɨ aremeghasava
amiba,
uammen akuragh.

12O Ekiam, apanir kaba akar kurabar nɨmɨkeme.
Kamaghɨn, nɨmen arazir kurar kaba ikaragh barmoghɨra me agɨfa.

13Nɨn gumazamizir nɨn sipsipbar mɨn itiba,
zurazurara nɨmɨnamam.

En ovavir borir gɨn otivamiba,
me uaghan nɨn ziam fɨ kamaghɨra ikiam.

79:5: Onger Akaba 85:5; Esekiel 38:19 79:8: Onger Akaba 106:6; Aisaia 64:9 79:9: 2
Eghaghaniba 14:11; Onger Akaba 25:11; 31:3

80
Israelia ua tugh gavgavighasa, God komɨgei

Asap onger akar kam osiri.
Gumazir ighiabar faraghazuim, agumazamizibavkɨmtɨ,me tiarir kamɨngɨn
mangɨ ighiar kam damuam, “Akar Dɨkɨrɨzir Gavgavimɨn akɨmarir aghuim.”
1O Israelia geghuvir gumazim, nɨ deravɨra e barakigh.

Nɨ sipsipbar mɨn Josepɨn ovavir boribagh eghuva, deraghamen gari.
Nɨ uan atrivir dabirabim gaperaghav ikia, enselɨn bar gavgavibar pɨn iti.

Nɨ uan angazangarim e gisiragh.
2Nɨ Efraim ko, Benjamin ko, Manase, men anababar ovavir boriba, nɨ uabɨ

men akagh.
Nɨ uan gavgavim akagh izɨ en akuragh.

3O God, nɨ uamategh e inigh izɨtɨ
e ua dɨkavigh tuivigh, fomɨra ikezɨmoghɨn ua ikiam.

Nɨ uan angazangarim e gisiragh,
en apangkuvigh en akuraghtɨ,

e ovengan kogham.

4O God, nɨ Ikiavɨra Itir Godɨn Gavgaviba Bar Itim.
Nɨ dughiar bar ruarimɨn uan gumazamizibar atara,

me nɨ komɨgeir mɨgɨrɨgɨaba nɨ da barazir puvatɨ.
5Nɨ e gamizɨ, e bretɨnmɨn uan temeriba apava,

kavɨn temerir izɨvɨrɨzim, dɨpamɨnmɨn uarir guri.
6Nɨ gumazir en boroghɨn itibar arirazɨ, me iza en nguazim iniasa uariv sosi.

En apaniba e dɨpovava en ingaravati.

7O Ikiavɨra Itir Godɨn Gavgaviba Bar Itim, nɨ uamategh e inigh izɨtɨ,
e ua dɨkavigh tuivigh, fomɨra ikezɨmoghɨn ua ikiam.

Nɨ uan angazangarim e gisiragh,
en apangkuvigh en akuraghtɨ e ovengan kogham.

8 Nɨ uan gumazamiziba wainɨn ikarɨzimɨn mɨn Isipɨn me asigha me inigha
ize.

Nɨ Kantrin Igharazibar Gumazamiziba batuegha,
mennguazibaruangumazamiziba,wainɨn ikarɨzimɨnmɨnmearke.

9Nɨwainɨn ikarɨzir kam bagha nguazim azenegha anekara.
Ezɨ an aghua an biba bar nguazim giraghuzɨ,

an aghua ghua bar uabɨ aroke.
10 Wainɨn ikarɨzir kam aghua, ekɨva an dughuazim mɨghsɨaba bar ada

aghuazɨ,
an aghariba sidan temer ekiaba bar ada avara.

11An aghariba aghua ghuaMediterenianɨn Ongarir Ekiamɨn tugha,
iza Yufretisɨn Fanemɨn tu.

12 Nɨ datɨrɨghɨn manmaghsua wainɨn azenim avɨnizir dɨvazim bar
anekaragharɨki?

Gumazamiziba datɨrɨghɨn tuavimɨn daru, an ovɨziba okɨmam.
13Dar atiaba a dɨkabɨntɨ,

asɨzir atiaba anemam.
14O Godɨn Gavgaviba Bar Itim, nɨ uam e gɨnɨghnɨgh,
80:1: UaMe Ini 25:22 80:8: Aisaia 5:1-7

uanNguibamɨnpɨn ikɨ vangɨnanwainɨn ikarɨzir kamderaghvɨra an gan.
15Nɨ uabɨ uan agharir guvimɨnwainɨn ikarɨzir kam akara.

Nɨwainɨn biar igiam akarazɨ an aghua gavgavigha gɨfa.
16En apaniba anetugha a isa avimmɨkɨnigha gɨfa.

Nɨ uaghanme atughme gasɨghasightɨ deragham.
17Nɨn gumazamizir nɨ ua bagha inabaziba,

nɨme gamizɨme ekevegha bar gavgafi.
Nɨmen akuragh deraghmen gan.

18Nɨ kamagh damightɨ e uam akɨrim ragh nɨ gasan kogham.
Nɨ en akuraghtɨ e angamɨra deravɨra ikɨ nɨn ziam fam.

19O God, nɨ Ikiavɨra Itir Godɨn Gavgaviba Bar Itim,
nɨ uamategh e inigh izɨtɨ,

e ua dɨkavigh tuivigh fomɨra ikezɨmoghɨn ua ikiam.
Nɨ en boroghɨn ikɨtɨ, nɨn angazangarim e gisiraghtɨ, nɨ deragh e damu.

Egh en apangkuvigh en akuraghtɨ e ovengan kogham.

81
Dughiar ekiabar ighiaba

Asap ighiar kam osiri.
Gumazir ighiar kamɨn faragha zuim, gumazibav kemeghtɨ me Gatɨn
nguibamɨn gitabav sogham.
1Godɨnegeghuvaderaghaengarim, eabaghpamtemdɨmɨvabarakuegham.

E, ighiaba bangɨ Jekopɨn Godɨn ziam fam.
2 Ia faragh gitaba ko ukulelebagh ikararangɨva,

tambarinbav soghtɨ dar arareba deravɨrama otiv.

3En isar ekiam otivamin dughiamɨn,
iakɨnir igiam otoghtɨ ia sɨghabagh ivi.

Egh iakɨnim izɨ pazaghar torimɨn tughtɨ,
ia ua sɨghabagh ivi.

4Arazir God ifongezir kam, a Israelia e ganɨngi.
Kar bizir Jekopɨn God damuasa emɨkemeziba.

5God Isipia ko mɨsozir dughiam an akar kam, e Josepɨn ovavir boriba an e
ganɨngi.

Kɨ akar otevir kam baragha fozir puvatɨ tina amɨgei.
6Kɨ orazi a kamaghɨnmɨgɨa ghaze,

“Ian dɨpɨzibar itir osɨmtɨziba, kɨ bar da adegha gɨfa.
Mɨtarir osɨmtɨzir ia ateriba,

kɨ da isa nguazim dafegha gɨfa.
7 Ia osɨmtɨzir bar ekiam ikia nan deir dughiamɨn,

kɨ ian akura.
Kɨoveriamɨnpɨn, araribadagarvazir naghɨnuanmogomerdanganimɨn ikia,

ian dɨmdiam baregha a ikara.
KɨMeribanmozir pamɨn ikia,

ian nɨghnɨzir gavgavim gɨfofoghasa arazarazir mabagh ami.

81:3: Dɨboboniba 10:10 81:7: UaMe Ini 17:7; Dɨboboniba 20:13

(Ighiam gamua an suiam
atugha avughsegha ua

ighiam gami.)

8 “Nan gumazamiziba, kɨ Akar Gavgavim iamɨkɨm ia akɨrasa.
O Israelia, ia deraghvɨra nan akam baragh.

9 Ia marvir guabar ziaba fanmarkɨ.
Ia kantrin igharazibar asebar ziaba fanmarkɨ.

10Kɨ Ikiavɨra Itir God, ian God.
Kɨ Isipɨn ia inigha azenan ize.

Ia nɨghnɨzir gavgavim na ikɨtɨ, kɨ bar deravɨra ia damuam.
Mati kuarazir nguzimakamakarigha itima, an amebambiziba atera iza
an akammɨkɨri.

11 “Nan gumazamiziba, me nan akaba baraghan aghua.
Bar guizbangɨra, Israelia uari abɨnigha nan apengan itir puvatɨ.

12 Kamaghɨn, kɨ me ataghizɨ me uan navibar kumigha uari uan arazir
kurabar gɨn ghua,

uan ifongiabar bizibagh ami.
13Kɨ kamaghsua, nan gumazamiziba Israelia nan akaba baragh

nan arazibar gɨnmangam.

14 “Me kamaghɨn damutɨ, kɨ zuamɨra uan gavgavir ekiamɨn men apanibav
suegham.

Kɨmen apaniba bar me abɨnigham.
15Nan aghuazir gumazamiziba, me atiatir ekiam sara na bagha izi.

Eghtɨ kɨmen apanimɨn ikɨmamaghɨra ikiam.
16Eghtɨ ia, kɨ dagher bar aghuiba ko,

ruarimɨn itir haniba ia danɨngtɨ, ia damɨ bar izevegham.”

82
God an atrivir ekiam

Asap ighiar kam osiri.
1Dughiar mamɨn aseba Godɨn Nguibamɨn uari akuvazɨ,

God uan dabirabir danganim gaperagha
men faragha ghua, akamme gasa kamaghɨnmemɨgei.

2A ghaze,
“Ia paza kotiaba tuisɨgha,

gumazir arazir kurabagh amiba barme gifonge.
(Ighiam gamua an suiam
atugha avughsegha ua

ighiam gami.)
3 Ia deragh gumazamizir uarira uarir akurvaghan koghamiba ko, borir

afeziaba ariaghirezibar akurvagh.
Ia gumazamizir osɨmtɨziba ateriba ko, onganarazibagh amir gumaza-
miziba, deraghme damu.

4Gumazamizir gavgaviba puvatɨziba ko, onganarazibagh amiba,
ia gumazir kurabar dafariba da uame inigh.

81:9: UaMe Ini 20:2-3; Godɨn Araziba 5:6-7; 32:12; Onger Akaba 44:20; Aisaia 43:12 81:10: UaMe
Ini 20:2; Onger Akaba 37:4; 107:9 81:12: Jop 8:4; Aposel 7:42; Rom 1:24-26

5 “Me nɨghnɨzir aghuitammen itir puvatɨzɨ, me bizitam gɨfozir puvatɨ.
Memɨtatemɨn nguazir kam garua,

arazir aghuitam gumazamizibar akurvaghasa a gamir puvatɨ.
6 “Kɨ Godɨn Bar Pɨn Itim kamaghɨnmɨgɨa ghaze,

Ia aser muziarir kaba, ia bar nan boriba.
7 Ia gumaziba ariaghiri moghɨn uaghan arɨmɨghiregham.

Ia atrivir igharaziba iri moghɨn uaghan iregham.”
8 O God, nɨ dɨkavigh izɨ nguazimɨn gumazamiziba bar me gativagh men

araziba tuisɨgh.
Nguazimɨn itir gumazamiziba bar nɨn gumazamiziba.

83
God Israelian apaniba barme agɨvasa, gumazimGod komɨgei

Godɨn ziam fer ighiam, Asap an osiri.
1O God, nɨ akam dukuagh pura gananmarkɨ.

Nɨ pura uabɨn asugh nɨmɨra ikianmarkɨ.
2Nɨ gan, nɨn apanibamemɨdoroziba fori da otifi.

Ezɨ gumazir nɨn aghuaziba nɨn akaba batosi.
3Me nɨn gumazamiziba pazame damuasamueghame bagha gara iti.

Gumazamizir nɨn apengan iti nɨ eghuvir kaba,
gumazir kurar kabame gasɨghasɨghasa.

4Me ghaze,
“Ia izɨ e Israelɨn kantri bar a gasɨghasightɨ,

a ziaba puvatɨghtɨ, me uam a gɨnɨghnɨghan kogham.”
5Kantrin kaba Israel abɨnasa uari akuvagha,

nɨghnɨzir vamɨram amigha akammɨsoke.
6-7 Ikɨzir kabanang: Idomia, Ismaelia, Moapia, Hakria, ko

Gebalia, Amonia, Amalekia, Filistia, ko Tairɨn nguibamɨn gumazamiz-
iba.

8Asirian kantri uaghanmen aven ghughaMoapia ko, Amonian akura.
Me Lotɨn ovavir borir bar gavgaviba.

(Ighiam gamua an suiam
atugha avughsegha ua

ighiam gami.)

9O God, nɨ faraghaMidiania gamizɨmoghɨn nɨme damigh.
Nɨ kamaghɨra Kisonɨn Fanemɨn Sisera ko, Jabin aning gasɨghasɨki.

10Nɨ dughiar kamɨn Endorɨn nguibamɨn aning gasɨghasɨghizɨ,
aningɨn kuamning ikia kuri.

11Nɨ faragha Orep ko, Sep gamizɨmoghɨn,
nɨmenmɨdorozir gumazir dapanibar amigh.

Mengumazirdapaniba, nɨ faraghaSebako, Salmunagamizɨmoghɨn
me damigh.

12Gumazir kaba bar ghaze,
“E Godɨn nguazir bar aghuir kam inigh an afeziam ikegham.”

13O God, nɨ uan amɨnir gavgavimɨnme giveraghtɨ,
82:5: Onger Akaba 11:3; 75:3 82:6: Jon 10:34 83:9: Gumazir Dapaniba 4:6-22; 7:1-23 83:11:

Gumazir Dapaniba 7:25; 8:12

memɨnezibar mɨnmɨghɨ tintinibar mangegh gɨvagham.
Nɨme giveraghtɨ, mati amɨnim raizɨnmɨsevibagh iverazɨ,

da mɨgha ghuezɨmoghɨn, memɨghɨmangegh.
14Avim ruariba komɨghsɨabar isia akara zui moghɨn,

nɨmen agɨntɨghtɨme aregh.
15Kamaghɨra, nɨ amozir ekiam amadaghtɨ a izɨmen agɨraghtɨme aregh.

Nɨ amɨnir ekiam amadaghtɨ, a izɨtɨme atiating.
16O Ikiavɨra Itir God,
Nɨme damightɨme okam nɨghnɨgh bar aghumsigh,

nɨ baghvɨra ikiam.
17Nan ifongiam, nɨ me abɨraghtɨ me bar atiatingigh aghumsigh kamaghɨra

ikɨ.
Nɨ aghumsɨzimme danigh, memɨsueghtɨme arɨmɨghiregh.

18Nɨ kamagh damightɨme guizbangɨra ganigh fogh suam,
“Nɨ bar uabɨra nɨn ziam, Ikiavɨra Itir God.

Nɨrara Godɨn Bar Pɨn Itim,
egha nguazir oteviba bar dagh ativagha dar gari.”

84
GumazimGodɨn Dɨpenim bar a gifonge

Kar Koran adarazir onger akam.
Gumazir onger akar kamɨn faragha zuim gumazibav kemezɨ, me Getɨn
nguibamɨn ingarizir gita inigha a gikararai.
1O Ikiavɨra Itir Godɨn Gavgaviba Bar Itim.

Nɨn dɨpenim a barmoghɨra dera.
2Nan navir averiamɨn, kɨ nɨn dɨpenimɨn, dughiabar zurara gumaziba uari

akuvi naghɨn aven ikiasa.
Nan ifongiam kamakɨn, kɨ bar nɨn Dɨpenim gifonge.

Nɨ Godɨn angamɨra itim.
Kɨ uan mɨkarzim ko nɨghnɨzim sara, nɨ bagh bar akuegh, ighiabar
amuam.

3O Ikiavɨra Itir Godɨn Gavgaviba Bar Itim.
Nɨ nan God ko nan atrivim.

Kuarazir muziariba nɨn ofa gamir dakozimɨn boroghɨra uari bagha
mɨkonibar ingara,

ota uan nguzibar gari.
4Nɨn Dɨpenimɨn aven itir darasi,

men naviba deragha bar akonge,
me zurara nɨn ziam fava ighiaba bati.

(Ighiam gamua an suiam
atugha avughsegha ua

ighiam gami.)

5Gumazamizir nɨn gavgavim iniasava amiba,
nɨ bagha SaionɨnMɨghsɨamɨnmangasa ifongeziba,

me bar akongegh.
6Me dɨpar atuir dɨpaba puvatɨzibar zui.

Danganir kamɨn ziam Temeriba Itir Danganir Zarim.
Memozir dɨpaba danganir kamɨn dagh amizɨ da otifi.
84:2: Onger Akaba 42:2; 63:1 84:5: Onger Akaba 81:1; 86:11; 122:1; Jeremaia 31:6

Mɨzarazibar amoziba izimamozir dɨpar kaba izefi.
7Me tuavimɨn ghua nɨn gavgavim isa ghuavɨra ikia gavgafi.

Memangɨ SaionɨnMɨghsɨamɨn otivigh Godɨn gantɨ a ikiam.
Godɨn kam, a godba bar dar pɨn iti.

8O Ikiavɨra Itir Godɨn Gavgaviba Bar Itim,
nɨ Jekopɨn God.

Nɨ nan azangsɨzim barakigh.
(Ighiam gamua an suiam
atugha avughsegha ua

ighiam gami.)
9O God, nɨ en atrivimɨn gan deragh a damu.

A uabɨ oramɨnmɨn emoga deravɨra e geghufi.
Nɨ uabɨ ua bagha a ginabazɨ, an atrivimɨn iti.

Nɨ deravɨram a damu.
10Kɨaruervamɨrannɨndɨpenimɨngumazibauari akuvinaghɨn iti, abardera.

Aruer kam, a 1,000plan aruer kɨ nguibar igharazimɨn itibagh afira.
Kɨ uan Godɨn Dɨpenimɨn tiar akamɨn tughɨv ikiasa bar akonge.

Kɨ gumazir kurabar dɨpenibar ikian aghua.
11 Ikiavɨra Itir Godɨn Gavgavim, an aruemɨn mɨn tuavim en akakagha,

oramɨnmɨn emodi.
A en apangkuva egha ziar ekiam e ganɨdi.

A gumazir an damazimɨn deraziba,
a uan bizir aghuibamen anogorozir puvatɨ.

12O Ikiavɨra Itir Godɨn Gavgaviba Bar Itim,
gumazamizir nɨghnɨzir gavgavim nɨn itiba,

me zurara bar akuegham.

85
GumazimGod, an adarazigh eghuvasa ame bagha God komɨgei

Kar Koran anabam, men ighiam.
A gumazir onger akabar faragha zuim gɨnɨghnɨgha an osiri.
1O Ikiavɨra Itir God, nɨ deragha uan nguazim gamigha,

Jekopɨn ovavir boriba uamen inizɨme deragha,
faragha ikezɨmoghɨn iti.

2Nɨ uan gumazamizibar arazir kurar me amiziba, nɨ da gɨn amada.
Nɨmen arazir kuraba batoghezɨ da ua itir puvatɨ.

(Ighiam gamua an suiam
atugha avughsegha ua

ighiam gami.)
3Nɨ faraghamen ataramen anɨngazi.

Nɨ arazir kam, datɨrɨghɨn uam a gamir puvatɨ.
4O God, nɨ en Akurvazir Gumazim.

E nɨn azangsɨsi, nɨ en ataranmarkɨ,
nɨ uam e inigh ua bagh izɨ.

5Manmaghɨn ami, nɨ en atar kamaghɨra ikɨtɨ,
nɨn adarim gɨvaghan kogham o?

84:7: Onger Akaba 42:2; Aisaia 40:31; 2 Korin 3:18 84:10: 1 Eghaghaniba 23:5; Onger Akaba 27:4
84:11: Onger Akaba 34:10; 85:9; Aisaia 60:19-20; Malakai 4:2

6Nɨ ua ikɨrɨmɨrir e itir kam damightɨ a igiamɨn otogh,
gavgavim e danɨngtɨ e tuivigh gavgavigham.

Eghtɨ e nɨn gumazamiziba, nɨ bagh bar akuegh nɨn ziam fam.
7O Ikiavɨra Itir God, nɨ zurara bar en apangkuvir arazir kam en akagh,

en akuragh uam e inightɨ e deragh ikiam.

8Kɨ uan kuarim atɨgh Ikiavɨra Itir GodɨnGavgavim Itim, an akambaragham.
E an gumazamiziba arazir kurar e amibar gɨnmangan kogh, uan navir
averiabar aven a baghvɨra ikɨtɨ,
a mɨkɨmtɨ e navir amɨrizim ikiam.

9Bar guizbangɨra, an akurvazim, an gumazamizir an ziam fava an atiatia an
apengan itiba, bar men boroghɨra iti.

An angazangarim e gisiragha en akura,
a uabɨ e ko en nguazir kamɨn ikɨmamaghɨra ikiam.

10Dughiar kamɨn, gumazamizibauarir apangkuvigh, guizɨnarazir aghuibar
zurara uarir amuam.

Me Godɨn damazimɨn deragh ikɨ, navir amɨrizimɨn ikɨ, deragh uari ko
dapiagh ikiam.

11 Gumazamiziba nguazimɨn ikɨ, bar guizbangɨra Ikiavɨra Itir Godɨn gɨn
mangɨ

nɨghnɨzir gavgavim an ikɨvɨra ikiam,
eghtɨ Godɨn uan Nguibamɨn Itim me damightɨ me an damazimɨn
zuegham.

12Guizbangɨra, Ikiavɨra Itir God en akuragh bizir aghuiba isɨ e danɨngam.
Eghtɨ nguazir en azeniba itiba, dagher bar avɨriba dar aghungam.

13 Ikiavɨra Itir God, gumazamizibar amightɨ, me arazir an damazimɨn der-
azimɨn gɨnmangam.

Eghtɨ arazir kamra, God ua izamin tuavim atɨgham.

86
GumazimGod komɨkɨmtɨGod an akurvagham

Devit God komɨgeir mɨgɨrɨgɨaba osiri.
1O Ikiavɨra Itir God, kɨ uabɨra uabɨn akurvaghamin gavgaviba puvatɨ.

Kamaghɨn, nɨ na baragh.
2Kɨ nɨn ingangarir gumazim, kɨ nɨghnɨzir gavgavim nɨn ikia, nɨn gɨn zui.

Kamaghɨn amizɨ, nɨ ua nan akuragh na inightɨ, kɨ ovengan kogham.
3O Ekiam, Kɨ dɨmagariba ko aruebar nɨn dei,

kamaghɨn, nɨ nan apangkufigh.
4Ekiam, kɨ nɨn ingangarir gumazim.

Kɨ uan navir averiamɨn aven nɨ baghavɨra iti.
Kamaghɨn, nɨ na damightɨ nan navim bar akongegh.

5O Ekiam, nɨ bar dera,
egha gumazibar arazir kuraba gɨn amadi.

Egha nɨ komɨgeir gumazamiziba,
nɨ apangkuvir ekiammen ikia, men azangsɨziba barasi.

6O Ikiavɨra Itir God, nɨ nan azangsɨzim deragh a baregh
nan akuragh.

7Kɨ fo, nɨ na baregh nan akurvagham.
85:6: Habakuk 3:2 86:5: Nehemia 9:17; Onger Akaba 25:8; Joel 2:13; Jona 4:2 86:7: Onger

Akaba 17:6; 50:15; 77:2

Kamaghɨn, kɨ osɨmtɨzim itir dughiam, kɨ uabɨn akurvaghasa nɨn dei.

8O Ekiam, nɨ iti moghɨn ua godɨn tam itir puvatɨ.
Tav nɨ ingari moghɨn ingari puvatɨ.

9O Ekiam, ikɨzibar gumazamizir nɨ ingariziba bar izɨ,
nɨn ziar ekiam bagh teviba apɨrigh, nɨn ziam fam.

10Nɨ bar uabɨramirakelɨn bar aghuibagh ami,
Nɨ uabɨra God.

11 Ikiavɨra Itir God, arazir kɨ gɨnmangasa nɨ ifongeziba,
nɨ deravɨra dar nan sure damigh.

Eghtɨ kɨ darara nɨghnɨgh,
zurara dar gɨnmangɨ nɨn ziam fam.

12O Ekiam, nan God, kɨ uan navimɨn aven nɨmɨnabɨva,
nɨn ziar ekiam zurarama a fasa.

13Nɨ zurara bar nan apangkufi.
Kamaghɨn, nɨ ua na inizɨ, kɨ Gumazamizir Oveaghuezibar Nguibamɨn
ghuzir puvatɨ.

14O God, akaba batozir gumazir maba datɨrɨghɨn iza na komɨsoghasa.
Gumazir kurar kaba nɨn akabar gɨn zuir puvatɨgha,

uari akuvagha namɨsueghtɨ kɨ aremeghasa.
15 O Ekiam, apangkuvir arazim ko, akurvazir arazim bar nɨ gizɨvazɨ nɨ

zuamɨrama atarir puvatɨ.
Nɨ bar en apangkuvigha, deravɨra uan akamɨn gɨn ghua egha nɨghnɨzim
giraghɨrazir puvatɨ.

16Nɨ uamategh na bagh izɨ egh nan apangkufigh.
Kɨ nɨn ingangarir gumazim, nan amebam uaghan nɨn ingangarir
amizim, a na bate.
Kamaghɨn, nɨ nan akuragh gavgavim na danɨng.

17OIkiavɨra ItirGod,Nɨbizitamdamightɨanotogh, nanakaghtɨkɨ fogh suam,
nɨ bar na gifonge.

Eghtɨ nan apaniba uaghan ganigh fogham, nɨ nan akuragha gavgavim
na ganɨngi.

Kamaghɨn, me uan arazir kurar me amizir kam gɨnɨghnɨgh,
bar aghumsigham.

87
Me Jerusalem bagha bar akonge

Kar Koran ovavir boribar ighiam.
Godɨn ziam fer ighiam.
1 Ikiavɨra Itir God, uan Nguibam, uanmɨghsɨamɨn an ingari.

Kar SaionɨnMɨghsɨam.
2 Israelɨn nguazimɨn itir nguibaba bar,

dar tongɨn, Ikiavɨra Itir God, Jerusalemra bar a gifonge.
3 Ia Godɨn Nguibamɨn aven itir gumazamiziba, ia deragh oragh,

God ghaze, nɨ nguibar bar aghuim.
(Ighiam gamua an suiam
atugha avughsegha ua

ighiam gami.)
86:8: Godɨn Araziba 3:24; 2 Samuel 7:22; Jeremaia 10:6 86:9: Onger Akaba 66:4; Aisaia 66:23;

Akar Mogomem 15:4 86:10: Onger Akaba 72:18; Aisaia 44:6-8; Mak 12:29 86:11: Onger Akaba
25:5; Jeremaia 32:39

4 God ghaze, “Kɨ gumazamizir nan akam baragha an gɨn zuiba mengamin
dughiamɨn,

kɨ uaghan Isipɨn kantrin gumazamiziba ko, Babilonɨn kantrin gumaza-
miziba ko, Filistian ikɨzim ko, Tairɨn nguibamɨn gumazamiziba ko,
Itiopian kantrin gumazamiziba, kɨ uaghan barmemengam.
Me uaghan Jerusalemɨn adarasi.

5Kɨ kamaghɨn Jerusalemmɨkɨmam,
‘Kar gumazamiziba bar men nguibam.’ ”

Godɨn Bar Pɨn Itim, uabɨ Jerusalem asaragh, a damightɨ
a bar gavgavigham.

6 Ikiavɨra Itir God, uabɨ Kantrin Igharazibar Gumazamizibar ziaba osirigh,
men ziaba isɨ Jerusalemɨn gumazamizibar ziaba sarame akuvagham.

(Ighiam gamua an suiam
atugha avughsegha ua

ighiam gami.)
7 Jerusalemɨn itir gumazamiziba bar akuegh ighiaba bangam.

Me suam,
“O Jerusalem, bizir aghuir e itiba, nɨ bar dar mɨngarim.”

88
Gumazim uabɨn akurvaghasa God komɨgei

Kar Koran ovavir boribar ighiam.
Esran ikɨzimɨn gumazir mamHeman, ighiar kam osiri. Gumazir onger akar
kamɨn faragha zuimmemɨkemezɨ,me “Mahalat Leanotɨn,” tiarimɨnabange.
Me onger akar kam kamagh a dɨbori, Maskil.
1O Ikiavɨra Itir God, nan God, nɨ nan akuragha ua na ini.

Kɨ uabɨn akurvaghasa aruebar nɨn diava,
dɨmagaribar nɨ komɨgei.

2Nɨ kuarim atɨgh nan azangsɨziba baragh.
Egh deragh nan ararem baragh nan akuragh.

3Osɨmtɨzir avɨriba na bativima,
kɨ Gumazamizir Oveaghuezibar Nguibamɨn boroghɨnmangasava ami.

4Gumazir maba ariaghiregha ghuamozir konimɨnmangasava amima,
kɨ uaghanmen aven ikia, me ko zui.

Kɨ guizbangɨra gavgaviba nan puvatɨ.
5Kɨmati, me na ataghizɨ kɨ gumazir oveaghueziba komen danganimɨn iti.

Kɨmati, gumazimme amɨsoghezɨ, an aremegha gumaziba ariaghira itir
danganimɨn iti.
Kɨmati, gumazir nɨ bar gɨn amadagha akurvazi puvatɨzibar mɨn iti.

6Nɨ na isa mozir bar konir kammɨkɨnizɨ,
kɨmozir bar konir kamɨn danganir bar mɨtatangizimɨn iti.

7Nɨn anɨngagharim bar na avara,
mati ongarir ekiam dɨpɨrigha na abɨrazɨ kɨ aven iraghu.

(Ighiam gamua an suiam
atugha avughsegha ua

ighiam gami.)
8Nɨ kamaghɨn amizɨ, nan namakaba ganigha nan atiatigha bar nan saghon

iti.
Bizir kam na ikiagharɨghizɨ, kɨ azenan izan ibura.

9Osɨmtɨzir kam nan iti, kɨ anetera ghuavti damaziba nan ikufi.

O Ikiavɨra Itir God, kɨ aruebar vaghvagha zurara nɨ ko mɨgei, nɨ nan
akuragh.

10Gumazir oveaghueziba, nɨ ti me baghamirakelbagh ami, o?
Me ti ua dɨkavruegh nɨn ziam fam, o?

(Ighiam gamua an suiam
atugha avughsegha ua

ighiam gami.)
11 Gumazir ovegha mozim gireghav itiba, me ti nɨn apangkuvir arazimɨn

uariv gei, o?
Me ti danganir bar kurar kamɨn kamaghɨn uariv gɨa ghaze, God
mɨkemezɨ moghɨra e bagha deragha bizibagh amua, uan nɨghnɨzim
gɨghavkɨrir pu.
Puvatɨ, me kamaghɨnmɨgeir puvatɨ.

12Gumazamizir Oveaghuezibar Nguibar mɨtater kamɨn itiba,
nɨ amir arazir kabar gari, o?
O me danganir bar mɨtater kurar kamɨn ikia, nɨn akurvazir arazimɨn
gari, o?

13O Ikiavɨra Itir God,
kɨmɨzarazibar uabɨn akurvaghasa, zurara nɨ komɨgei.

14O Ikiavɨra Itir God, nɨmanmaghsua akɨrim ragha na gasara?
Nɨmanmaghsua uan guam nanmodo?

15Kɨ uan igiamra ikia mɨzazir kamra isa iza datɨrɨghɨn atam areme.
Nɨmɨzazir ekiam na gasezɨ, nan agharapaniba bar nan amɨra.

16Nɨn anɨngagharir ekiam bar na avarazɨ,
nɨ namɨsogha bar na gasɨghasɨki.

17 Nɨ kamaghɨn na gamizɨ, osɨmtɨziba arueba ko dɨmagariba sara bar na
ekɨaru.

Mati aperiam otogha ghua nguazir oteviba bar da avara.
18Nɨ nan roroar aghuiba ko namakabagh amizɨ, me bar na ataki.

Kɨ amɨnirbɨrimra a ko, ga roroamning gami.

89
Osɨmtɨzir mam Israelɨn kantrin aven otozɨme onger akar kam gami

Esran ikɨzimɨn gumazir mam Etan, an onger akar kam osiri.
Me onger akar kam kamagh a dɨbori, Maskil.
1 O Ikiavɨra Itir God, kɨ zurara nɨn apangkuvimɨn gun, gumazamizibav

kɨmɨva ongam.
Kɨ uan akamɨn, pamten gɨn otivamin boribav kɨm suam,

Godmɨkemezɨmoghɨra, a zurara deraghavɨra e gami,
egha dughiatamɨn e ataghɨrazir puvatɨ.

2Kɨ fo, nɨn apangkuvim a ikia mamaghɨra iti.
Nɨ zurara deraghavɨra e gamua dughiatamɨn e ataghɨrazir puvatɨzir
arazir kam,
a bar ekevegha overiamɨnmɨn gavgavigha ikia mamaghɨra iti.

3Nɨ kamaghɨnmɨgɨa ghaze,
“Kɨ gumazir mam ginabagha a koma Akar Dɨkɨrɨzir Gavgavim gami.

Kɨ uan ingangarir gumazim Devit ko, Akar Gavgavim gamigha gɨfa.
89:1: 1 Atriviba 4:31; Onger Akaba 101:1

4Kɨ kamaghɨn amɨgɨa ghaze, ‘Nɨn adarazira zurara atrivibar otivam.
Nɨn adarazir aven atrivitam otogh,

ikɨmamaghɨra ikiam.’ ”
(Ighiam gamua an suiam
atugha avughsegha ua

ighiam gami.)

5 Ikiavɨra Itir God, nɨn Nguibamɨn itir enselba nɨ amir mirakelba bagh,
ighiaba bangɨ nɨn ziam fam.

Me gara fo, nɨ zurara deraghavɨra e gami, egha dughiatamɨn e
ataghɨrazir puvatɨ,
eghme arazir kam gɨnɨghnɨgh uari akuv nɨn ziam fam.

6O Ikiavɨra Itir God, nɨn Nguibamɨn aven, tav nɨnmɨn itir puvatɨ.
Nɨn nguibamɨn enseltam nɨ komagh ghuzir puvatɨ.

7Nɨn Nguibamɨn enselbar gumazir dapaniba, me uari akuva bizibav gɨa nɨn
atiatia nɨn apengan iti.

Enselɨn igharazir nɨ okarigha itiba, me uaghan atiatia nɨrarama apen-
gan iti.

8O Ikiavɨra Itir Godɨn Gavgaviba Bar Itim.
Gumazitam bar gavgavigha nɨnmɨn itir puvatɨ.

O Ikiavɨra Itir God, nɨ zurara deraghavɨra e gami,
egha dughiatamɨn e ataghɨrazir puvatɨ.

9Nɨ ongarir ekiar gavgavim gativagha an gari.
A pamten dɨkavima, nɨ a gami a pura amɨragha irɨghav iti.

10Nɨ Isip, asɨzir atiar ekiamɨnmɨn, an gavgavim abɨragha bar a gasɨghasɨki.
Nɨ uan gavgavir ekiar kamɨn, uan apaniba bar me abɨnizɨ me tintinibar
are.

11Overiam ko nguazim, aning nɨna.
Nɨ nguazimɨn ingarizɨma biziba bar an iti.

12 Nɨ nguazim bar, an notɨn amadaghan ikegha ghua sautɨn amadaghan
biziba vɨrara dar ingari.

Gumazamiziba nɨn ziam femoghɨn,
Tabor ko Hermonɨn Mɨghsɨamning, nɨ bagha bar akuegha ighiam
banga nɨn ziam fe.

13Nɨ gavgavir bar ekiam iti.
Ezɨ nɨn gavgavir kam a bar ekefe.

14Nɨ atrivimɨn ikia uan gumazamizibagh ativagha,men akurvagha deravɨra
men gari.

Nɨn kotiar araziba da bar dera.
Nɨ gumazamiziba bar men apangkuvigha, zurara deraghavɨrame gami,

egha dughiatamɨnme ataghɨrazir puvatɨ.
15O Ikiavɨra Itir God, gumazamizir ighiabagh amua nɨn ziam feba, me bar

akongegh.
Nɨn angazangarim me gisirazɨ moghɨn, nɨ bar me gifuegha men
boroghɨra iti.

16Nɨ bar deravɨrame gamima,
me bar akuegha dɨmagariba ko aruebar nɨn ziam fa ighiabagh ami.

89:4: 2 Samuel 7:12-16; 1 Eghaghaniba 17:11-14; Onger Akaba 132:11; Aposel 2:30 89:6: Onger
Akaba 40:5; 86:8; 113:5 89:11: 1 Eghaghaniba 29:11; Onger Akaba 24:1-2; 50:12

17Nɨrara, nɨ gavgavim e ganɨdi, ezɨ e nɨ bagha bar akonge.
Nɨ bar deragha e gamua en akurvazima, e uan apaniba ko mɨsogha me
abɨri.

18O Ikiavɨra Itir God, nɨ uabɨ e geghuv en ganamin gumazim, oramɨn mɨn e
ganɨngi.

Nɨ Israelian Godɨn Bar Zuezim, nɨ arazir aghuimrama amuava, atrivim
e ganɨngi.

God Akar Dɨkɨrɨzir GavgavimDevit koma a gami
19 Nɨ fomɨra irebamɨn mɨn gari bizimɨn aven, uan ingangarir gumazir nɨ

ifongezibav gɨa ghaze,
“Kɨmɨdorozir gumazir bar aghuir mam amɨsevegha gɨfa.

Kɨ gumazamizibar tongɨn anemɨsevegha,
an atrivimɨn ikiasa kɨ atrivir dapanir asuam a garu.

20Kɨ uan ingangarir gumazim Devit, an apigha anemɨsevegha uan borem a
ginge.

A ian atrivimɨn ikiam.
21Nan gavgavim zurarama a ko ikɨ, mamaghɨra ikiam.

Nan gavgavim zurara a ko ikɨ gavgavighvɨra ikiam.
22An apaniba amɨsogh anebɨraghan kogham.

Gumazir kuraba anebɨraghtɨ, a irɨghan kogham.
23Kɨ uabɨ an apaniba abɨnigh,

an aghuazibav sueghtɨ, me arɨmɨghiregham.
24Nan apangkuvim a ko ikɨtɨ, kɨ zurara deraghvɨra a damu, egh dughiatamɨn

aneteghan kogham.
Kɨ uan gavgavim a danightɨ a bar gavgavigham.

25 Kɨ Mediterenianɨn Ongarir Ekiamɨn mɨriamɨn itir nguaziba bar a danɨng
mangɨ, Yufretisɨn Faner dadarimɨn tugham.

Eghtɨ an adagh ativagh dar ganam.
26A kamagh namɨkɨm suam, Nɨ nan God nan afeziam.

Nɨ dagɨamɨnmɨn ikia namoga nan akurvasi.
27Kɨ David amɨsevezɨ a nan otarir ivariamɨn iti.

A nguazimɨn atriviba bar dagh afiragh,
men atrivir dapanimɨn ikiam.

28Kɨ zurara an apangkuv an akurvaghmamaghɨra ikiam.
Kɨ a ko Akar Dɨkɨrɨzir Gavgavim damightɨ,

a gavgavigh ikɨmamaghɨra ikiam.
29 Dughiabar zurara an ovavir boribar aven, men gumazitam atrivimɨn

ikiam.
Atrivir kabame Israelia gativaghmen gan

ikɨmangɨtɨ, overiar kam gɨvagham.

30-32“Anovavirboribananakambatuegh, bizir kɨdamuasamɨkemezibargɨn
mangan koghɨva,

akɨrim ragh arazir kɨ ifongezibagh asaragh,
nan Akar Gavgavibar gɨnmangan koghtɨ,

kɨmen arazir kurar me amizir kam gɨnɨghnɨgh,
mɨzazir kuramme danɨngam.

33Kɨ uan ingangarir gumazim Devit bar an apangkuvigh,
egh deraghvɨra uan akar dɨkɨrɨzimɨn gɨn mangɨ zurara deraghvɨra a
damu egh dughiatamɨn aneteghan kogham.

89:20: 1 Samuel 13:14; 16:12; Aposel 13:22 89:27: AkarMogomem 1:5

34Kɨ uan Akar Gavgavir a ko dɨkɨrɨzir kam abɨghan kogh,
uan akatam uamategh a giraghan kogham.

35 “Kɨ Godɨn bar zuegha arazir aghuibara amim.
Kɨ uan ziamɨn akam akɨra ghaze,

Kɨ Devit gifaran kogham.
36An ovavir boriba ikɨmamaghɨra ikiam.

An adarazi gumazamizibagh ativaghmen ganam,
mati aruem isiraghamamaghɨra iti.

37Me iakɨnimɨnmɨn isiraghmamaghɨra ikɨ,
kamagh gumazamizibar akagham, nan akam a bar guizbangɨra.”

(Ighiam gamua an suiam
atugha avughsegha ua

ighiam gami.)
Etan orazi apaniba atrivimmɨsogha anebɨrazɨ, an a bagha azi

38Nɨ datɨrɨghɨn uan atrivir nɨ ua baghavɨra inabazim,
nɨ an atara anetegha akɨrim ragha a gasara.

39Nɨ a ko dɨkɨrɨzir akar gavgavir kam abigha gɨfa.
Nɨ an atrivir dapanir asuam isa nguazimɨn anekunizɨ amɨze.

40Nɨ an nguibar ekiamɨn dɨvaziba akaragharɨki,
ezɨ dɨpenir ekiaba bar ikufi.

41Ezɨ gumazamizir anebɨgha aruiba an biziba okei.
An boroghɨn itir gumaziba dɨbovir akabar amɨgei.

42Nɨ an apanibagh amizɨme anebɨragha,
bar akonge.

43Nɨ anmɨdorozir gumazibagh amizɨ, memɨsoghamin gavgaviba puvatɨ.
Ezɨme amɨsogha anebɨra.

44Nɨ anebɨrazɨ a uam atrivimɨn itir puvatɨgha,
ua gumazamizibagh ativaghamen garir puvatɨ.

45Nɨ a gamizɨ a zuamɨra ghuri.
Egha aghumsɨzir dafam a ganɨngi.

(Ighiam gamua an suiam
atugha avughsegha ua

ighiam gami.)
Me uarir akurvaghasa God komɨgei

46O Ikiavɨra Itir God, nɨ dughiar ruarimɨn en modogh ikɨ kamaghɨra ikiam,
o?

Nɨn anɨngagharim ti avimɨnmɨn isi kamaghɨra ikiam, o?
47O Ikiavɨra Itir God, nɨ e ginɨrɨgh en ikɨrɨmɨrim otefegh.

Nɨ en ingarizɨ e iti, e ua bar moghɨrama ovegh pura gevegham.
48Tinara angamɨra ikɨ kamaghɨra ikɨ, ovengan kogham?

Tinara uabɨn gavgavighvɨra ikɨ,
Gumazamizir Oveaghuezibar Nguibamɨnmangan kogham?

(Ighiam gamua an suiam
atugha avughsegha ua

ighiam gami.)
49O Ekiam, nɨ en apangkuvighavɨra iti o?

Nɨ Devit ko dɨkɨrɨzir akar kam, manmaghɨram a damuam?

50OEkiam, nɨna ginɨrɨgh, kɨnɨn ingangarir gumazimɨn iti, gumaziba dɨbovir
akabar namɨgei.

Gumaziba bar moghɨra na dɨpova akar kurabar namɨgei.
51O Ikiavɨra Itir God, nɨ atrivimɨn ikiasa na ginabazɨ,

nan apaniba nan ingarava aka akar kurabar namɨgei.
52E zurara Ikiavɨra Itir Godɨn ziam fɨ kamaghɨra ikiam.

Bar guizbangɨra.
Akɨnafarir namba 4

90
(Onger Akaba 90--106)
Godɨnmɨgɨrɨgɨaba ko gumazimɨnmɨgɨrɨgɨaba

Kar Moses God ko mɨgeir onger akam. Moses a guizbangɨra God baghavɨra
itir gumazim.
1O Ekiam, nɨ bar guizbangɨra en dɨpenir, e aven itimɨnmɨn itima,

en inazir afeziaba fomɨra nɨn aven ikia iza, datɨrɨghɨn e iti.
2Nɨ tɨgharmɨghsɨaba ko nguazir kamɨn ingaram, nɨGodɨn ikia kamaghɨra iti.

Nɨ uaghan gɨn ikɨ kamaghɨra ikiam.

3 Nɨ nguazimɨn gumazamizibagh amima, me arɨmɨghira ua ghua nguazim
gava.

Nɨ ghaze, “Ia nguazimɨn gumazamiziba, ia arɨmɨghirɨ ua nguazim gav-
agh.”

4Nɨn nɨghnɨzim 1,000plan azeniba, damati aruer vamɨra.
Dughiar kam, boghɨnaron aruemɨnmɨn zuamɨra gɨfa.

Mati dɨmagarim dughiar otevimɨn ghua gɨfa.
5-6 Nɨ aperiamɨn mɨn otogha gumaziba inigha zuima, me bar ariaghiregha

ireghav iti.
Me irebamɨnmɨn bar dughiar otevimɨn iti.

Memati dadar moniba, aruem anadi me aghua ruari.
Ezɨ aruem uaghirimamemɨdɨa uaghiri.

7Nɨ adarim en ikia, e gasɨghasɨsi.
Nɨ adarim en iti, ezɨ e bar nɨn atiatingi.

8Nɨ en arazir kuraba bar adar gari.
En arazir kurar e mogava amiba, nɨ bar ada isa azenim garigha gɨfa.

9Nɨn adarim, e nguazimɨn itir ikɨrɨmɨrir kamɨn dughiam otefe.
Barguizbangɨra, e zuamɨragɨvagham,mati eghuariabasuemoghɨnami.

10E 70plan azenibar iti, e gavgavigh 80plan azenibar ikiam.
Azenir e itir kabar dughiaba,

e zurara ingangarir ekiabagh amua osɨmtɨzibarama ateri.
Azenir kaba zuamɨra geveghtɨ, e uaghanmangegham.

11Tinara nɨn adarir ekiamɨn gavgavim gɨfo?
Nɨ atarima gumazamiziba nɨn atiati,

tinaramen atiatir kam gɨfo?
12Nɨ deragh en sure damutɨ, e uan ikɨrɨmɨrimɨn dughiam gɨfogham, an otefe.

E fofozir aghuim ikɨva, dughiaba vaghvagh deraghvɨra bizibar amuam.

90:1: GodɨnAraziba 33:27 90:2: Aghuzir Akaba 8:25-26 90:4: 2 Pita 3:8 90:12: OngerAkaba
39:4



Onger Akaba 90:13 1111 Onger Akaba 91:6

13OIkiavɨra ItirGod, nɨnanɨngagharirkamtidughiar ruarimɨn ikɨvɨra ikiam,
o?

E nɨn ingangarir gumaziba, nɨ en apangkuv.
14Nɨ zurarama en apangkufi.

Nɨn apangkuvir kammɨzarazibar e gizɨvɨra ikɨ.
E dughiabar ikɨ zurara onger akabar amuva, naviba deragh ikiam.

15Nɨ faragha azenir avɨribar osɨmtɨzim e ganɨngi.
Nɨ osɨmtɨzir e ganɨngizir kabar aruebamengegh, darmɨrara datɨrɨghɨn e
damightɨ e bar akuegham.

16E nɨn ingangarir gumaziba, nɨ uan ingangarir gavgaviba en akagh.
Nɨ uaghan en ovavir boriba, nɨ uan ingangarir gavgavir aghuiba men
akagh.

17O Ekiam, nɨ en God, e kamaghɨn ifonge, nɨ en apangkuvigh deraghvɨra e
damu.

Bizir e amibamar deraghvɨrama otiv.
Nɨ guizbangɨra bizir e amiba, nɨ gavgavim dar anɨngightɨ,
da gavgavighmamaghɨra ikɨ.

91
God e geghuvir gumazim

1Gumazim, Godɨn Bar Pɨn Itim, deragh an gansɨ an a baghmangɨtɨ,
God deragh an ganam.

A Godɨn Gavgaviba Bar Itimɨn boroghɨn ikɨtɨ,
God dughuazimɨnmɨn anevaragham.

2Gumazir kam Ikiavɨra Godɨnmɨkɨm suam,
“Nɨ nan dɨvazir gavgavimɨnmɨn itima,

kɨ nɨn aven uabɨmoga deravɨra iti.
Nɨ nan God.

Kɨ nɨghnɨzir gavgavim nɨrara iti.”
3Bar guizbangɨra, God bar deragh nɨ geghuv nɨn gantɨ,

Bizir kuratam azuazimɨnmɨnmodogh ikɨ,
nɨn suiragh nɨ gasɨghasighan kogham.

Nɨ an dafarimɨn aven ikɨtɨ,
arɨmariar kuratam nɨ inightɨ,

nɨ aremeghan kogham.
4A tuarir amebam uan nguziba avemoghɨn,

uan avɨzimningɨn nɨ avaraghtɨ nɨ aven ikiam.
Kamaghɨra, nɨ Ikiavɨra Itir God, an apengan ikɨtɨ

a deravɨra nɨmodogh nɨ geghuv nɨn ganam.
A ifarir puvatɨ.

A zurara uan akar amɨkemezibar gɨnmangɨ,
nɨn oramɨnmɨn ikɨ,
deravɨra nɨn ganam.

5Dɨmagaribar aruir duar kuraba, nɨ dar atiatinganmarkɨ.
Nɨ aruemɨn, bizir zuamɨra nɨ gasɨghasɨzi tamɨn atiatingan kogham.

6Nɨ arɨmariar ekiar dɨmangan nɨ bativamiba,

90:17: Aisaia 26:12 91:1: Onger Akaba 31:20; 121:5; Aisaia 25:4; 32:2 91:2: Onger Akaba 14:6;

ko bizir kurar aruemɨn nɨ gasɨghasɨghamibar
atiatingan kogham.

7Gumazir 1,000pla nɨn boroghɨn arɨmɨghireghtɨ,
10,000pla nɨn agharir guvimɨn arɨghiregham, eghtɨ nɨ deragham.

Bizir kuratam nɨn boroghɨn izan kogham.
8Nɨ gantɨ arazir kurar gumaziba nɨ gamiba,

God uam ada ikarvagham.

9Nɨ bizir kurabar atiatia Ikiavɨra Itir God bagha zui.
Godɨn Bar Pɨn Itim, a nɨn dɨvazimɨnmɨn ikia,

guizbangɨra nɨ geghuva nɨn gari.
10Kamaghɨn, bizir kuratam nɨ bagh izan kogham.

Arɨmariar ekiatam nɨn dɨpenimɨn boroghɨnmangan kogham.
11Nɨ daruamin dughiabar,

Ikiavɨra Itir God, nɨ bagh uan enselba Akar Gavgavimmemɨkɨmtɨma,
me deraghvɨra nɨn ganam.

12Eghme uan dafaribar nɨ fueghtɨ,
nɨ uan dagarim dagɨatamɨn aneseghan kogham.

13Nɨ laionba ko, kuruziba ko, laionɨn igiaba ko,
kuruzir kurar ekiaba dɨkabɨnam.

14God kamaghɨnmɨgɨa ghaze,
“Gumazir nan ziam gɨfogha na gifongegha nan poroziba,

kɨ uame inigh,
deraghme geghuvmen ganam.

15Eghtɨme na komɨkɨmtɨ, kɨme baragham.
Egh osɨmtɨzimme batoghtɨ kɨme ko ikɨva,

uame inigh ziar ekiamme danɨngam.
16Egh kɨmen ikɨrɨmɨrimmen ivezimɨnmɨn a damightɨ

amangɨ ruaragham, egh kɨ uamateghme inighme ko ikiam.
Egh kɨ uame inigh

men Akurvazir Gumazimɨn ikiam.”
92

Godɨn ziam fer onger akam
Ighiar kam, a Godɨn ziam fer ighiam.
Me Sabatɨn dughiabar ighiar kam gami.
1 Ikiavɨra Itir God, nɨ Godɨn Bar Pɨn Itim,

arazir nɨmɨnaba ighiabagh amua nɨn ziam fer kam, a dera.
2Nɨ nan apangkuvir araziba, kɨmɨzarazibar dar gunmɨkɨmam.

Kɨ dɨmagaribar zurara, nɨ deraghavɨra na gamir arazir kamɨn gun
mɨkɨmam.

3Kɨ gita ko kulele ko boammɨsoghtɨ da ararer aghuim damu
nɨn ziam fam.

4Kɨ nɨn ingangarir aghuim gɨnɨghnɨgha ighiam gamua bar akongezɨ,
nan navim dera.

5O Ikiavɨra Itir God, nɨn nɨghnɨzim bar ekevezɨ,
91:7: Josua 14:10 91:8: Onger Akaba 37:34; 58:10 91:11: Onger Akaba 34:7; Matyu 4:6; Luk

nɨ ingangarir bar ekiabagh ami.
6Gumazir nɨghnɨzir aghuiba puvatɨgha onganiziba,

me bizir kabagh foghan kogham.
7Gumazir kuraba dadabarmɨn zuamɨram otivam.

Eghtɨ gumazir arazir kurabaghamiba,mebizir avɨriba inighderaghvɨra
ikɨtɨ,
nɨ barme gasɨghasigham.

8Kamaghɨn, Ikiavɨra Itir God,
nɨ uabɨ atrivimɨn ikɨ kamaghɨra ikɨ.

9E fo, gumazir nɨn apanimɨn itibame arɨmɨghiregham.
Gumazir arazir kurabagh amiba, nɨme abɨnightɨ

me tintinibar arɨmangam.
10Nɨ na amɨsevegha gavgavir ekiam na ganɨngizɨ, kɨ bar akonge.

Gavgavir kam bulmakaun gavgavim komagh ghu.
11Kɨ uan apanibar gari me ikuvigha gɨfa,

ezɨ kɨ gumazir kurabar ararem barasi.

12Gumazir Godɨn damazimɨn deraziba, me deragh otivigham.
Memati iruem dagher aghuiba bata,

egha uaghan Lebanonɨn kantrin itir sidan temer ekiabar mɨn
aghungi.

13Memati, temerme Ikiavɨra Itir Godɨn Dɨpenimɨn oparigha gɨvaziba.
Da en Godɨn Dɨpenimɨn aven aghua egha deragha gara iti.

14Da ghurizir dughiamɨn, dar dagheba ikiavɨra iti.
Dar dafaribagh arɨghavɨra itima, da gavgavighamɨdir puvatɨ.

15Da kamagh amua gumazamizibav gɨa ghaze,
“Ikiavɨra Itir God a bar guizbangɨra, a ifarir puvatɨ.

A dagɨamɨnmɨn itima, kɨ an avenmodima a nan akurvasi.
Arazir kuratam an itir pu.

Bar puvatɨ.”
93

God atrivimɨn iti
1a Ikiavɨra Itir God, an atrivimɨn ikia,

ziar bar ekiam ikia, gavgavir ekiam iti.
1bA nguazir kam gamizɨ,
a uan danganimra ikia

bar gavgavigha kamaghɨra iti.
2O Ikiavɨra Itir God, biziba tɨghar otivam,

nɨ fomɨra ikia kamaghɨra iti.
Nɨ atrivimɨn ikia zurara ikia kamaghɨra iti.

3 Ikiavɨra Itir God, ongarir konimmɨghɨgha nɨga,
bar pamten dɨpɨra tɨngazi.

4O Ikiavɨra Itir God, nɨn gavgavir ekiamɨn,
nɨn Nguibamɨn itir biziba, nɨ bar dagh ativagha dar gari.

Ongarim dɨpɨra nɨdir nɨgɨnim, a sufi.
Nɨn gavgavim a gafiragha bar ekefe.

5 Ikiavɨra Itir God, nɨn Akar Gavgaviba ikɨ kamaghɨra ikiam.
Nɨn Dɨpenim zurara zuegh kamaghɨra ikiam.

Bar guizbangɨra!
94

God gumazamiziba tuisɨgh, gumazamizir kuraba abɨnigh, gumazamizir
aghuibar akuragham
1 Ikiavɨra Itir God, nɨ gumazamizir kurabar araziba ikarvazir God.

Nɨ datɨrɨghɨn uan anɨngagharimmen akagh.
2Nɨ gumazamizibar amightɨme nɨn kotiamɨn tuivam.

Nɨ datɨrɨghɨn gumazir akaba batozibar arazim ikarvagh,
ivezir kuramme danɨng.

3O Ikiavɨra Itir God, dughiabamanmaghɨn ikiavɨra iti,
ezɨ gumazamizir kurar kaba uan arazir kuraba bagha bar akonge?

4Gumazamizir kuraba akababatogha, uan arazir kurababaghabar akonge.
Me amir arazir kaba bagha uarira uari fe.

5O Ikiavɨra Itir God,
me osɨmtɨziba nɨn gumazamizibagh arɨghame abɨri.

6Me paba ariaghirezir amiziba ko,
borir afeziaba ariaghireziba ko,

Kantrin Igharazibar Gumazamizir en nguazimɨn itibav sozima,
me ariaghire.

7Me ghaze,
“Ikiavɨra Itir God en garir puvatɨ.

E amir bizir kaba, Jekopɨn Godmɨghɨgha dagh nɨghnɨzir puvatɨgha
dar garir puvatɨ.”

8 Ia gumazamizir nɨghnɨzir aghuiba puvatɨziba,
ia oregh deragh fogh.

Ia bar gumazir onganiba,
ia manadɨzoghɨn fofozitam ikiam?

9God en kuaribar ingari.
God oragham ti, o puvatɨgham?

God en damazibar ingari.
God uabɨ ganam ti, o puvatɨgham?

10A uabɨ kantriba bar dar gumazamizibagh ativagha
men garamen sure gami.

Ame akɨram o, puvatɨgham?
11 Ikiavɨra Itir God, a bar gumazamizibar nɨghnɨzibagh fo.

Bizir me damuasa nɨghnɨziba, an a dagh fogha gɨfa.
Damɨgharimɨnmɨn zuamɨramangɨgh, otivan kogham.

12O Ikiavɨra Itir God,
nɨ uan Akar Gavgavimɨn gumazitamɨn sure damightɨ,

gumazir kam bar akuegham.
13Nɨ kamaghɨn damigh avughsazim a danigham.

Eghtɨ osɨmtɨziba a bativan koghmangɨ,
gumazamizir kuraba arɨmɨghireghmozimɨnmagɨregham.

14Bar guizbangɨra, Ikiavɨra Itir God uan gumazamiziba ateghan kogham.
An akɨrim raghme gasaraghan kogham.

15Gɨn, gumazamiziba kotɨn dughiamɨn guizbangɨra mɨkɨmam.
Eghtɨ gumazamizir Godɨn damazimɨn deraziba,

me kotiamɨnmɨgɨrɨgɨar aghuibar gɨnmangam.

16Tinara nan akuragha gumazamizir kuraba dɨkabɨra?
Tinara nan akuragha

arazir kurabagh ami da otivir gumazamiziba batoke?
17God zuamɨra nan akurazir puvatɨzɨ,

kɨ ti fomɨramatmatiam giraghughai.
18Kɨ kamagh nɨghnɨgha ghaze,
“Nan dagarim apɨghsighizɨ, kɨ datɨrɨghɨn irɨgham.”

Puvatɨ.
Ikiavɨra Itir God bar nan apangkuvigha nan suirazɨ,
kɨ arazir kuramɨn irɨzir puvatɨ.

19Kɨ bizir avɨribagh nɨghnɨgha nan navim osemezir dughiamɨn,
nɨ nan navim gamizɨ

a bar akongegha amɨragha iti.
20 Gumazamizir kurar kaba, gumazamiziba arazir kurabar amuasa, me

bagha akar gavgaviba akɨri.
Nɨ gumazir kamaghɨn amiba ko ingarir puvatɨ.

21Me uari akuva gumazir aghuibav soghtɨme arɨmɨghirasa akabav sosi.
Me gumazir arazir kurabagh amir puvatɨziba, pura me isa kotiabar
arɨgh,
memɨsoghtɨme arɨmɨghirasa.

22 Ikiavɨra Itir God, a nan akurvaghasa bar gavgafi.
Nan God dagɨamɨnmɨn iti,

ezɨ kɨ an avenmodima, a nan akurvasi.
23Apaniba arazir kurar bar avɨribagh ami,

ezɨ amen arazir kurar kaba ikarvagham.
Ikiavɨra Itir God, en God, a men arazir kurabagh nɨghnɨgh,

memɨsoghtɨme arɨmɨghiregham.

95
Ia izɨ, e Godɨn ziam fam

1 Ia izɨ, e ighiaba bangɨ Ikiavɨra Itir Godɨn ziam fam.
A en dagɨamɨnmɨn ikia e moga en akurvasi,

e a gɨnɨghnɨgh onger akabar amuam.
2E an boroghɨramangɨ amɨnabɨva,

pamten dɨm ighiabar amu
an ziam fɨ bar akuegham.

3E fo, Ikiavɨra Itir God, a Godɨn Bar Gavgaviba Itim.
An atrivir gavgaviba bar itim,

egha godɨn ifavariba bar dagh afira.
4A nguazimɨn aven itir danganir koniba, komɨghsɨar bar pɨn itiba,

a bar dagh atifa.
5A uabɨ ongarim ko nguazimɨn ingari,

ezɨ aning uaghan an bizimningra.

6 Ikiavɨra Itir God en ingari.
Ia izɨ, e an boroghɨnmangɨ dapaniba avigh,

teviba apɨrigh uari a danigh an ziam fam.
7A uabɨra en God.

E an gumazamiziba,
E sipsipbar mɨn amima

a uabɨ e geghuva deragha en gari.
Ia bar deragh an akam barakigh!

8God kamagh ia mɨgɨa ghaze,
“Ian inazir afeziaba fomɨra gumazamiziba puvatɨzir danganimɨn ikia,

Meriban danganimɨn otogha, nan akam batoke.
Me gɨnMasan danganimɨn ikia, uam akam batoke.

Ia me amizir arazir kamɨn gɨnmangɨ uan navibar kumanmarkɨ.
9Me guizbangɨra nan ingangarir gavgavibar gani.

Egha nɨghnɨzir gavgavim nan itir puvatɨgha,
nan gavgavim tuisɨgh fofoghasa nan azai.

10Gumazamizir kabar naviba bar saghon ikia nan gɨn zuir puvatɨ.
Tuavir kɨme bagh atɨzim, me zurara a gitavɨrasi.

Kamaghɨn, kɨ 40plan azenibar gumazamizir kabar anɨngaghe.
11Kamaghɨn amizɨ, kɨ anɨngaghegha

kamaghɨnmemɨgɨa ghaze,
‘Me nan aghuvsazir danganimɨn avenmangɨghan kogham.

Bar puvatɨ!’ ”
96

God nguazimɨn gumazamiziba barme gativaghamen gari
1 Ia bar moghɨra onger akar igiatam, Ikiavɨra Itir God bagh a bangɨ.

Ia nguazimɨn gumazamiziba bar, a bagh ighiabar amu.
2 Ia Ikiavɨra Itir Godɨn ziam fɨ, a bagh onger akabar amu.

Dughiabar zurara ia an gun uariv mɨkɨm suam,
Ikiavɨra Itir God zurara en akurvasi.

3 Ia, an gavgavim ko ingangarir aghuir an amibar
gun kantriba bar dar gumazamizibav kɨm.

4 Ikiavɨra Itir God a bar faraghavɨra ikia bar gavgafi.
Ezɨ e an ziam fɨmangɨvɨra ikiam.

Aseba bar, me Ikiavɨra Itir Godɨnmɨn itir puvatɨ.
E an apengara ikɨva an atiatingam.

5Nguazimɨn itir gumazamizibar aseba,
da pura ifavarir godba.

Ikiavɨra Itir God, an overiamɨn ingari.
6 Ikiavɨra Itir God, atrivimɨn ikia ziar ekiam ikia,

egha uan Dɨpenimɨn iti.
A bizir aghuiba ko gavgavimɨnmɨngarim.

95:7: Onger Akaba 80:1; 100:3 95:7: Hibru 3:15; 4:7 95:7: Hibru 3:7-11 95:8: Dɨboboniba
14:22; Godɨn Araziba 6:16 95:8: Ua Me Ini 17:1-7; Dɨboboniba 20:2-13 95:11: Dɨboboniba
14:20-23; Godɨn Araziba 1:34-36; 12:9-10; Hibru 4:3-5

7 Ia nguazimɨn itir ikɨzibar gumazamiziba bar,
ia Ikiavɨra Itir Godɨn ziar ekiam ko gavgavim bagh, bar akongegh.

8 Ikiavɨra Itir God, a bar faraghavɨra itima,
ia an ziar ekiam fɨ.

Ia ofaba inigh an Dɨpenimɨnmangɨ.
9 Ikiavɨra Itir Godɨn Araziba, da bar deragha bar zue, arazir kaba mati an

kurkazir aghuim.
Ia gumazamiziba bar moghɨra an arazir kabagh nɨghnɨgh an ziam fɨ.*

Ia nguazimɨn gumazamiziba, an atiating egh akong.

10 Ia Kantrin Igharazibar Gumazamizibar tongɨn ikɨmɨkɨm suam,
“Ikiavɨra Itir God, an atrivimɨn iti.

A nguazimɨn ingarigha a gamizɨ a gavgavigh ikɨ mamaghɨra ikɨva
sɨvaghsɨvaghan kogham.

Ikiavɨra Itir God, gɨn uan kotɨn arazir aghuimɨn gɨnmangɨva,
gumazamizibar araziba bar da tuisɨgham.”

11Nguazim ko overiam, gua bar akongegh,
ongarim, nɨ bar akuegh egh nɨgɨnir dafam damu.

Ia ongarimɨn aven itir biziba,
ia uaghan bar akongegh.

12 Ia azeniba, ko azenibar aghuir biziba,
ia bar moghɨra bar akongegh.

Ia ruaribar temeba,
ia uaghan ighiabar amu bar akongegh.

13 Ia bar moghɨra izɨ, Ikiavɨra Itir Godɨn damazimɨn ighiam damu.
A izɨ nguazimɨn gumazamiziba bar me gativaghmen ganam.

Ikiavɨra Itir God, uan arazir aghuimɨn gɨn mangɨ, gumazamiziba bar me
gativagh,

uan guizɨn akamɨnmen araziba tuisɨgham.

97
God an atrivir bar ekiam

1 Ikiavɨra Itir God, an atrivimɨn iti.
Nguazimɨn itir gumazamiziba, ia bar akueghtɨ,

arighatɨzibar itir gumazamiziba,
ia dɨmɨva bar akongegh.

2Overiar mɨgharir pɨziba an okarizɨ,
an arazir aghuimɨn gumazamizibagh ativaghamen gari.

3Apanir a gasɨghasɨghasava amiba, avim an faragha ghua
men isia me gasɨghasɨki.

4An onɨmaribar angazangaribagh ami,
da nguazimɨn taghtazima,

nguazim nɨghava agoi.
5 Ikiavɨra Itir God, a nguazir kamɨn God.

A izima, mɨghsɨaba pura amera uaghira dɨpabarmɨn otifi.
6Overiam uabɨ, kamaghɨn akam akura ghaze,
“God arazir aghuibaram ami.”
96:7: Onger Akaba 29:1-2 96:9: 2 Eghaghaniba 20:21; Onger Akaba 33:8; 93:5; 114:7 * 96:9:

Hibrun akam deragha akar kamɨn mɨngarim abɨghizir puvatɨ. Gumazir maba ghaze, Hibrun
mɨngarim kamakɨn, “Ia kurkazir aghuiba ikɨ egha izɨ nan ziam fɨ.” 96:10: Onger Akaba 9:8; 67:4;
93:1; 98:9 96:12: Onger Akaba 98:9

Ezɨ gumazamiziba bar an angazangarim ko gavgavimɨn gari.
7Gumazamizir marvir guabar ziaba feba bar aghumsɨki.

Aseba teviba apɨrigh Ikiavɨra Itir Godɨn ziam fam.

8 Saionɨn nguibamɨn itir gumazamiziba, bizir kam barasi.
Judan nguibabar itir gumazamiziba, nɨn kotiar arazir aghuir kam bagh

bar akuegh, men naviba deragham.
9O Ikiavɨra Itir God, Nɨ Godɨn Bar Pɨn Itim,

nɨ nguazimɨn gumazamiziba bar me gativaghamen gari.
Nɨ ziar ekiam ikia, bar asebagh afira.

10Arazir kurabar aghuazir gumazamiziba, Ikiavɨra Itir God barme gifonge.
Gumazamizir a baghavɨra itiba, a men apaniba da uame inigha,

me geghuva deraghamen gari.
11God angazangarim isa gumazamizir aghuibagh anɨga,

me gamizɨmen naviba bar akonge.
12Gumazamiziraghuiba, iabizir Ikiavɨra ItirGodamibabagh, barakongegh.

Ia bizir kabagh nɨghnɨgh amɨnabagh.
Ia an ziar zuezir aghuim gɨnɨghnɨgh,
a pɨrafɨ.

98
God gumazamiziba barmen Atrivim

Kar Godɨn ziam fer onger akam.
1 Ia onger akar igiatam Ikiavɨra Itir God bagh, a bangɨ.

A uan agharimɨn bizir aghuir igharagha garibagh ami.
A uan gavgavir ekiamɨn amodoghɨn,

mɨdorozir kam gamua apaniba abɨra.
2 Ikiavɨra Itir God, apaniba komɨsogha

me abɨrazir bizimɨn gunmɨkeme,
a uan akurvazir arazim isa

gumazamizibar akazɨme bar an gari.
3A Israelian apangkuvigha

men akuraghasa dɨkɨrɨzir akar kam gɨnɨghnɨghavɨra ikia,
me ataghizir puvatɨ.

Kantribar gumazamiziba Godɨn gari,
an apaniba komɨsoghame abɨragha, uam e ini.

4Nguazimɨn gumazamiziba, ia Ikiavɨra Itir God baghbar akongezir ighiabar
amu.

Ia onger akaba pamten dar amuva bar akuegh an ziam fɨ.
5 Ia gitabav sogh, Ikiavɨra Itir God bagh ighiabar amu.

Ia boabav soghtɨ, dar arareba bar deragh.
6 Ia sɨghaba ko itabagh iviva,

pamten dɨmɨva Ikiavɨra Itir Godɨn ziam fɨ,
a en atrivim.

7Nɨ ongarim, nɨ ko nɨn itir osiriba, ko bizir nɨn aven itiba,
97:7: Ua Me Ini 20:4; Godɨn Araziba 5:8; 27:15; Jeremaia 10:14; Jems 2:19 97:9: Ua Me Ini 18:11;

Onger Akaba 83:18; 95:3; 96:4 98:1: UaMe Ini 15:6; Onger Akaba 33:3; 40:5; Aisaia 52:10 98:3:
Onger Akaba 22:27; Luk 1:54; 1:72

ia bar pamten dɨmmɨkɨm.
Nɨ nguazim, nɨ ko nɨn itir gumazamiziba ko bizir nɨn itiba,

ia bar onger akabar amu.
8 Ia faner ekiaba, ia dafaribav sogh.

Ia mɨghsɨaba, ia ighiabar amuva bar akongegh.
9 Ikiavɨra Itir God izɨ nguazim gativagh an ganam.

An atrivimɨn ikɨ, guizɨn arazimɨn gumazamizibar araziba tuisɨgham.
Kamaghɨn amizɨ, ia a bagh bar akuegh onger akabar amu.

99
God an atrivir bar ekiam

1 Ikiavɨra Itir God, an atrivimɨn iti.
Kamaghɨn gumazamiziba an atiatiava agoi.

A uan atrivir dabirabim enselɨn bar gavgavibar torimɨn a gapera,
kamaghɨn amizɨ, nguazim agoi.

2 Saionɨn nguibamɨn aven,
Ikiavɨra Itir God bar ziar ekiam ikia,
gumazamizibagh ativaghamen gari.

3Gumazamiziba bar anarɨra nɨghnɨgh,
ana atrivim, egha gavgavim ko ziar ekiam itima, an ziam bar zue.

Me an ziar ekiam fɨ.
4Atrivir gavgavim, nɨ arazir aghuiba bagha ifonge.

Nɨ arazir aghuimra Israelia e gamizɨ e an gɨn zui.
Nɨ e gamizɨ,

e kotɨn aven deragha gumazamizibar araziba tuisɨsi.
5 Ia Ikiavɨra Itir Godɨn ziam fɨ, a en God.

An arazir aghuiba, ko an damazimɨn zuezir arazibara amir God.
Kamaghɨn, ia an boroghɨnmangɨ teviba apɨrigh,
an ziam fɨ.

6Moses ko Aron, aning Ikiavɨra Itir Godɨn ofa gamir gumazimningɨn iti.
Samuel uaghan God komɨgeir gumazir mam.

Me bar Ikiavɨra Itir God komɨgeima,
a me baraghame ikarvasi.

7God ghuariar ruarir ekiamɨn tongɨn ikia,
Akar Gavgaviba ko arazir a ifongezibame ganɨngizɨ,

me dar gɨn zui.

8O Ikiavɨra Itir God, nɨ en God, nɨ uan gumazamizibar azangsɨziba barasi.
Nɨmen arazir kuraba ikarvaghamɨzazimme gasi.

Nɨ uabɨmen akazɨme fogha ghaze,
nɨ Godɨnmen arazir kuraba gɨn amadim.

9E Ikiavɨra Itir Godɨn ziam fam,
a en God, e anmɨghsɨamɨn an ziam fam.

Ikiavɨra Itir God, a en God,
a Godɨn arazir aghuibaram amim.

99:1: Ua Me Ini 25:22 99:7: Ua Me Ini 33:9 99:8: Dɨboboniba 14:20; Godɨn Araziba 9:20;
Jeremaia 46:28; Sefanaia 3:7

100
Godmɨnabir ighiam

1 Ia nguazimɨn itir gumazamiziba bar,
ia Ikiavɨra Itir God bagh pamtem dɨmɨva,

bar akongegh an ziam fɨ.
2 Ia Ikiavɨra Itir Godɨn ingangarim damu

an ziam fɨ bar akongegh.
Ia an boroghɨn izɨva

bar akongezir ighiaba bangɨ.
3 Ia kamaghɨn fogh,

Ikiavɨra Itir God a guizbangɨra God.
A uabɨ en ingarizɨma e an adarazira.

E an gumazamiziba,
egha an sipsipbar mɨn iti.

4E an Dɨpenimɨn avenmangɨ
an ziam fɨva amɨnamam.

E amɨnabagh
an ziar ekiam bar a pɨrafam.

5E fo, Ikiavɨra Itir God arazir aghuibaram amua,
egha zurara bar en apangkuvighavɨra iti.

A damuasamɨkemegha gɨvazir biziba,
a zurara dagh amua kamaghɨra iti.

101
Atrivimɨn akar dɨkɨrɨzim

Devit ighiar kam osiri.
1O Ikiavɨra Itir God,

kɨ arazir aghuim ko apangkuvir arazim gɨnɨghnɨghɨva ighiam bangam.
Bar guizbangɨra, kɨ nɨ baghvɨra ighiar kam bangam.

2Kɨ nɨn damazimɨn deraghvɨra tuavir aghuimramangɨtɨ
gumazitam nan gan akatam na gasan kogham.

O God, nɨmanadɨzoghɨn izɨ nan akuragham?
Guizbangɨra, kɨ uan dɨpenimɨn aven ikɨ gumazamizibagh ativagh men
ganɨva,
uan navir averiamɨn aven deraghvɨra nɨghnɨgh biziba bar dar
amuam.

3Egh kɨ iti naghɨn, arazir kuratam bar ikian kogham.
Gumazamizir akɨrim ragha nɨ gasiba kɨmen aghua.

Kɨme ko daruan kogham.
4Kɨ ifavarir arazimɨn gɨnmangan kogham.

Egha kɨ arazir kurabagh nɨghnɨghan aghua.
5Gumazamizir moga gɨrakɨrangɨn igharaz daraziv geiba,

kɨ barme gasɨghasɨgham.
Egh kɨ gumazamizir ifaghata uari uan ziaba feba ateghtɨ

me ikian kogham.
6Ezɨ gumazamizir nɨghnɨzir gavgavim Godɨn ikiavɨra itiba, kɨme gifonge.
100:3: Onger Akaba 79:13; 95:7; Esekiel 34:30-31; Efesus 2:10 100:5: 1 Eghaghaniba 16:34; 2

Eghaghaniba 5:13; 7:3; Esra 3:11; Onger Akaba 106:1; 107:1; 118:1; 136:1; Jeremaia 33:11 101:3:
GodɨnAraziba 15:9; OngerAkaba 5:5; 40:4 101:5: OngerAkaba 18:27; 50:20; Jeremaia 9:4 101:6:
Onger Akaba 119:1

Merara na ko nan dɨpenimɨn ikiam.
Eghtɨ gumazamizir Godɨn damazimɨn deravɨra tuavir aghuimɨn zuiba,

merara nan ingangaribar amuam.
7Eghtɨ gumazir akar ifavaribaghamitamnandɨpenimɨnaven ikiankogham.

Gumazamizir ifariba na ko ikian kogham. Bar puvatɨgham.
8Eghtɨ dughiaba vaghvagh,

en kantrin aven itir gumazamizir kuraba, kɨme asɨghasɨgham.
Egh gumazamizir arazir kurabagh amiba, kɨme batueghtɨ,

me ua Ikiavɨra Itir Godɨn nguibar ekiamɨn ikian kogham.

102
Gumazim osɨmtɨzim ikia God komɨgei

1O Ikiavɨra Itir God,
kɨ uabɨn akurvaghasa nɨn dei,
nɨ nan dɨmdiam barakigh.

2Kɨ osɨmtɨzim ikɨtɨ,
nɨ nanmodogh akɨrim ragh na gasanmarkɨ.

Kɨ nɨn dɨmamin dughiam,
nɨ zuamɨra na ikaragh nan akuragh!

3Guizbangɨra, nan ikɨrɨmɨrim mɨgharimɨn mɨn dughiar otevimɨn ikegha ua
ghugha gɨfa.

Ezɨ nanmɨkarzimmati avir ekiam nan isi moghɨn puvɨra nan fei.
4Ezɨ nan navir averiammati, me dadarmɨdiaribar mɨn,

na dɨkaragha na abɨrazɨ, kɨ iraghu.
Ezɨ kɨ bar osemegha daghebar aghuagha

damasa nɨghnɨzir puvatɨ.
5Kɨmɨzazim baragha pamten arai.

Ezɨ nanmɨkarzim ikuvizɨ, kɨ agharim gura.
6Kɨ kuarazir bagabar mɨn gumazamiziba puvatɨzir danganimɨn uabɨra iti.

Egha kuarazir mɨghɨamɨn mɨn danganir kurar gumaziba ikian aghuaz-
ibar iti.

7Kɨmɨsiamɨn akuima, nan damazimning kuiaghirɨghavɨra iti.
Kɨuabɨnapangkufi. Kɨkuarazirdɨpenir siriabaghapiavtimɨnmɨnuabɨra
iti.

8 Ezɨ dughiabar zurara, nan apaniba mɨgɨrɨgɨabagh amua na dɨpova na
gasɨghasɨsi.

Egha me gumazamizir igharazibagh asɨghasɨghasa nan ziam dɨbora
ghaze,
osɨmtɨzir kɨ inizibar mɨnme uaghan da iniam.

9-10Nɨ adarir ekiam ko anɨngagharim nan iti,
egha nɨ na inigha mati gumazamiziba bizir mɨzɨrɨziba makurir dan-
ganimɨn damakuri moghɨn nɨ namakuni.

Kamaghɨn amizɨ, kɨ bar osemegha dagheba api moghɨn api moghɨn, avir
sirim api

ezɨ nan damazimningɨn teriba dɨpamɨnmɨn itarim girima, kɨ anepi.
11Nan ikɨrɨmɨrimɨn dughiammati nedazim zuamɨra ghua guaratɨzimɨn gɨfa.

Ezɨ kɨ angamɨra itir ikɨrɨmɨrimɨn dughiam bar otefe.
Kɨmati dadam aghua ghuamɨsigha gɨfa.

12O Ikiavɨra Itir God, nɨrara gumazamizibagh ativaghmen ganvɨra ikiam.
101:7: Onger Akaba 52:2-5

Eghtɨ gumazamizir gɨn otivamiba nɨn ziar ekiam gɨfogham.
13Eghtɨ nɨ dɨkavigh izɨ Saionɨn nguibamɨn apangkuvigham.

Ezɨ datɨrɨghɨn dughiar apangkuvamim oto.
Nɨ datɨrɨghɨn an uabɨn torogh, egh an akurvagham.

14 Saionɨn nguibam ikufi.
Ezɨ nɨn ingangarir gumazamiziba bar a gifonge.

A datɨrɨghɨn ikuvighamati nguazir mɨnemniamɨn otozɨ,
me bar an apangkufi.

15 Eghtɨ Kantrin Igharazibar Gumazamiziba, Ikiavɨra Itir Godɨn ziar ekiam
ko gavgavimɨn atiating,

an apengan ikiam.
Eghtɨnguazimɨnatriviba an gavgavimkoangazangarir gavgavimɨn
atiatingam.

16 Ikiavɨra Itir God, gɨn ua Saionɨn nguibamɨn ingarigh,
egh uan gavgavim ko angazangarim sara gumazamizibar akagham.

17 Egh a uan gumazamizir fomɨra pura taghiziba, a men azangsɨziba
baragham.

Eghmen azangsɨzibar aghuaghan kogham.

18Bizir Ikiavɨra Itir God amir kam, tav akɨnafarimɨn an osirigh,
eghtɨ en ovavir borir gɨn otivamiba a gɨfogh, egh uaghan an ziam fam.

19Gumazir osiramin kam kamaghɨn osiram:
“Ikiavɨra Itir God uan Nguibamɨn ikia,

egha nguazir kamɨn vangɨnan gari.
20A gara orazi,

kalabuziar gumazamiziba uan osɨmtɨziba aterava arai.
A gari, memarazi isa kotiam garɨgha egha ghaze, me arɨghregham.

Godmen akuraghasa ifonge,
eghtɨme fɨrighregh, egh ovengan kogham.”

21-22 Kamaghɨn amizɨ, ikɨzir avɨribar gumazamiziba ko kantribar gumaza-
miziba Ikiavɨra Itir Godɨn ziam fɨsɨ,

uari akuvagh Saionɨn nguibamɨn ikɨva, an ziam pɨrafam.
Guizbangɨra, me Jerusalemɨn nguibamɨn ikɨva ziar ekiam a
danɨngam.

23Guizbangɨra, kɨ igiamra itima, God nan gavgavim gasɨghasɨki.
Egha na gamizɨ, nan ikɨrɨmɨrimɨn dughiam otefe.

24Kamaghɨn, kɨ ghaze, O nan God, nɨ ikia mamaghɨra iti.
Kɨ igiamɨn ikiavɨra iti, kɨ ghurizir puvatɨ.

Nɨ datɨrɨghɨn na inighmanganmarkɨ.
25Nɨ bar faraghavɨra nguazir kamɨn ingari,

ezɨ a gavgavigha ikiavɨra iti.
Nɨ uan dafarimningɨn,

overiam ko bizir pɨn itibar ingari.
26Overiam ko nguazim bar ikuvigh gɨvagham,

eghtɨ nɨ zurara ikiam.
Guizbangɨra, aning bar ikuvigham,

mati inim ghurigha bar bɨaghire.
Nɨ aning damightɨ aning gɨvagham,

102:24: Jop 36:26; Onger Akaba 90:2; Aisaia 38:10; Habakuk 1:12 102:25: Hibru 1:10-12

mati gumazim korotiar ghurim suegha amakuni.
Eghtɨ aning bar gɨvagh
ua ikian kogham.

27Ezɨ nɨ ikia kamaghɨra iti, egha gevir puvatɨ.
Eghtɨ nɨn azeniba gɨvaghan kogham.

28E nɨn ingangarir gumazamiziba.
Nɨ deraghvɨra en boribar gantɨ,

me deraghvɨra ikiam.
Egh nɨmen ovavir borir gɨn otivamibar akuraghtɨ,

me deraghvɨra ikiam.

103
God bar en apangkuvigha bar e gifonge

Devit ighiar kam osiri.
1Kɨ Ikiavɨra Itir Godɨn ziam fam.

Kɨ uan duam ko, navir averiam ko, namnam sara
Ikiavɨra Itir Godɨn ziar aghuim pɨrafam!

2Kɨ Ikiavɨra Itir Godɨn ziam fɨva,
bizir aghuir a na gamiba da bakɨnɨghnighan kogham.

3A nan arazir kuraba bar da gɨn amaga,
nan arɨmariabagh amizɨ,

da ua dera.
4A nan akuragha ua na inizɨ,

kɨ ovengezir puvatɨ.
A bar na gifongegha nan apangkufi.

5Kɨ nguazimɨn itir dughiamɨn,
God bar nan deragha bizir bar aghuir avɨribar na ganɨdi.

Kamaghɨn amizɨ, kɨ gumazir igiamɨnmɨn gavgavigha,
kuarazir bagamɨnmɨn igiamra iti.

6 Ikiavɨra Itir God ingangarir aghuim gumazamizibar akurvaghasava a
gami.

Men marazi faragha gumazir arazir kurabagh amibar apengan ikia
gavgaviba puvatɨ.
Ezɨ a barmen akuragha deraghame gamizɨme deravɨra iti.

7Bar fomɨra, a uan araziba isa Mosesɨn aka.
Egha Israelia, a ingangarir gavgavir kabamen tongɨndaghamizɨmedar
gani.

8 Ikiavɨra Itir God en kuarkuva
an apangkuvim en iti.

A bar en apangkuvigha
zuamɨram en atarir puvatɨ.

9An atara ghuavɨra itir puvatɨ.
An atara egha adarimɨn suirazɨ,

a dughiar ruarimɨn itir puvatɨ.
10E arazir kurar bar avɨribagh ami,

ezɨ an en arazir kuraba ikarvagh e danɨngamin bizim,
an a gamir puvatɨ.

102:27: Aisaia 43:10; Malakai 3:6; Jems 1:17 103:3: Aisaia 33:24; Jeremaia 17:14 103:4: Onger

11Gumazamizir an atiatia an apengan itiba,
a bar men apangkufi.

Amen apangkuvir ababanim,
a bar ekefe,

mati an overiamɨn pɨn ikegha
izaghira nguazimɨn tu.

12E fo, aruem anadi naghɨn ikegha ghua aruem uaghiri naghɨn,
kar tizir bar ruarim.

Kamaghɨra, Ikiavɨra Itir God en arazir kuraba batoghezɨ,
da bar en saghonmar iti.

13E fo, afeziaba uan boribar apangkuvi moghɨra,
Ikiavɨra Itir God uan gumazamizir an atiatia

an apengan itibar apangkufi.
14A kamaghɨn fogha gɨfa, a uabɨ nguazim inigha en ingarizɨ,

e mati pura nguazir mɨnemniaba.
15E gumazamiziba, en angamɨra itir ikɨrɨmɨrim grazibar mɨn,

dughiar ruarimɨn itir puvatɨ.
E dughiar bar otevimra
ruarimɨn akɨmarimɨnmɨn ikegha ariaghiri.

16Ezɨ amɨnim akɨmarir kam giverazɨ a irɨzɨ,
gumazamiziba uam an garir puvatɨ.

17Ezɨ gumazamizir Ikiavɨra Itir Godɨn apengan ikia an atiatiba,
a zurazuraramen apangkufi.

Eghmen ovavir borir gɨn otivamiba,
a uaghan deraghme damuvɨra ikiam.

18Gumazamizir kaba, Ikiavɨra Itir Godɨn Akar Dɨkɨrɨzir Gavgavimɨn gɨn zui,
egha an Akar Gavgaviba barasi.

19 Ikiavɨra Itir God, uan Nguibamɨn ikia
uan atrivir dabirabim gaperaghav ikia,

bizibagh ativagha bar adar gari.

20 Ia Ikiavɨra Itir Godɨnmɨdorozir enselba,
ia gavgaviba iti.

Ia kuariba arigha an akaba baragha dar gɨn zui.
Ia an ziam fam.

21 Ia Godɨn Nguibamɨn itir mɨdorozir enselba,
ia an ingangarir enselɨn an ifongiamɨn gɨn zuiba,

ia bar Ikiavɨra Itir Godɨn ziam fam.
22 Ia danganiba bar dar itir biziba,

a ian ingarigha ia gativagha ian gari,
ia bar moghɨra Ikiavɨra Itir Godɨn ziam fam.

Eghtɨ kɨ uabɨ uaghan Ikiavɨra Itir Godɨn ziam fam!

104
Ikiavɨra Itir God biziba bar

dar ingari, ezɨ e an ziam fam

103:11: OngerAkaba 57:10; Efesus 3:18 103:12: Aisaia 43:25;Maika 7:18 103:13:Malakai 3:17

1Kɨ uan navir averiamɨn
Ikiavɨra Itir Godɨn ziam fam!

O Ikiavɨra Itir God, nan God, nɨ bar pɨn iti.
Nɨn ziam bar pɨn ikia

egha nɨ atrivir bar ekiam.
2Angazangarim nɨ avara, mati gumazim inim avara.

Nɨ overiam atɨzɨmamɨkoveziba bar iti,
mati gumazim purirpenim asaragha benimɨn a ikezɨma a iti.

3Nɨ uan dɨpenim dɨpar pɨn itibagh isɨn an ingari.
Ezɨ overiamɨnmɨghariba, damati nɨn karis,

ezɨ amɨnim nɨ atera zui.
4Nɨ amɨnim amadima, a nɨn akaba atera zui.

Ezɨ nɨ overiamɨn onɨmariba ko avir mɨzariaba dagh amima,
da nɨn ingangarir gumazibar iti.

5Nɨ fomɨra nguazir kam atɨzɨ,
a bar deraghavɨrama aperagha gavgafi.

Egha barmozorozir puvatɨ.
6Nɨ ongarim atɨzɨ a ikia

inimɨnmɨn nguazim avara.
Ezɨ dɨpar kammɨghsɨaba bar ada avara.

7Nɨ gɨn ongarim pamten amɨkemezɨ an arav ghu.
Nɨn tiarim ararimɨnmɨn dagarvazima,

ongarim a baragha a foregha ghugha gɨfa.
8Ongarimmɨghsɨaba bar da ategha

afora danganir zaribar uaghire.
Egha danganir ongarim ikiasa nɨ inabazir kamɨn,

a datɨrɨghɨn an ikia kamaghɨra iti.
9Ongarim ikiamin danganim, nɨrara an abaragha gɨfa,

eghtɨ ongarim nɨ atɨzir danganir kam gitavɨraghan kogham.
Gɨn ongarim ua nguazir kam bar an evaraghan kogham.

10Nɨ nguazimɨn aven ivemarir dɨpabagh amima,
da nguazir averiamɨn otivigha danganir zaribar afora,

eghamɨghsɨabar tongɨn ivemara uaghiri.
11Asɨzir atiaba dɨpar kam api,

ezɨ donkin atiaba dɨpar kamram api.
Ezɨ kuariba uamen pɨrir puvatɨ.

12Overiamɨn pɨnmɨghagha aruir kuaraziba iza,
temer dɨparmɨriamɨn tuivighav itibar uanmɨkonibar ingari.

Egha ter aguabar apiaghirava arai.
13Nɨ uan Nguibamɨn ikia egha amozim amadi,

a mɨghsɨabagh isɨn izi.
Nɨ ingangarir aghuim gamua nguazir kamɨn akurazɨ,

bizir aghuiba nguazir kam bar a gizɨfa.
14Nɨ bulmakauba apir dadabagh ami da otifi.

Ezɨ e gumazamiziba oparir biziba,
nɨ uaghan dagh amizɨ da otivizɨ,
e dar dagheba isi.

15Nɨ en akurazɨma, e wainɨn ikarɨziba opara dar ovɨzibamɨrmɨra,
dar dɨpaba apa en naviba bar akonge.

Egha en guaba taghtaghasa, e olivɨn temebar borem isa uan guabagh azui.
Egha e dagheba opara, da apava, enmɨkarziba gavgafi.

16Amozim izima,
Lebanonɨn temeba dɨpar avɨrim isi.

Sidan temer kabanang,
Ikiavɨra Itir God fomɨra da opari.

Ezɨ kar an temeba.
17 Sidan temer kaba,

kuaraziba iza dar uanmɨkonibar ingari.
Ezɨ kuarazir fɨrir ruariba

temer painbar uanmɨkonibar ingari.
18Memen atiabamɨghsɨaba itir danganibagh arui,

ezɨ iriabamɨghsɨabar itir dagɨar toribar modi.

19Nɨ iakɨnimɨn ingarigha,
azenir vamɨran iakɨniba vaghvagh dar dughiabar ada arɨki.

Ezɨ aruemmagɨramin dughiam gɨfo.
20Nɨmɨtatem gami, a dɨmagaribar otifi.

Ezɨ dɨmagaribar asɨzir atiaba arui.
21Laionba asɨziba buria pamten dei.

Egha asɨzir nɨme ganɨdiba buri.
22Aruem anadimame uamategha ghua,

uanmogomer danganibar zui.
23Gumaziba uan ingangaribagh amua ghua garima,

aruem uaghiri me gefi.

24O Ikiavɨra Itir God, nɨ bizir bar avɨrimɨn ingari!
Nɨ bar fofozir ekiam ikia

bizir avɨrir kaba bar dar ingari.
Ezɨ bizir nɨ ingarizir kaba

nguazim bar a gizɨfa.
25Ongarim bar ekefe,

ezɨ angamɨra itir bizir avɨriba iti,
osirir ekiaba ko doziba, ko bizir igharaziba an iti.
Ezɨ e damengan ibura.

26E gari, kuriba ongarim gisɨn ivemara zui,
ezɨmaburan osirir ekiar nɨ faragha ingariziba

ongarimɨn ikarara uari akura uanaga izaghiri.

27Angamɨra itir biziba bar nɨrara gari,
mɨtiriammen azir dughiam

nɨ daghebame danɨngasame nɨraramɨzuai.
28Nɨ daghebame ganɨdimame api.

Nɨrara dagher aghuibame ganɨdi,
men naviba izevegha tughatɨ.

29Guizbangɨra, nɨ akɨrim raghame gasarazɨme atiati.
Men angamɨra itir ikɨrɨmɨrim, nɨme dama a inizɨme ariaghire,

eghamenmɨkarziba ua nguazir mɨnemniamɨn oto.

104:26: Jop 41:1; Onger Akaba 74:14; Aisaia 27:1

30Nɨ ikɨrɨmɨrir angamɨra itim anɨdir amɨnimme ganɨngizɨ,
me angamɨra iti.

Nɨ nguazimɨn bizir igiabagh amima
da otifi.

31 E ghaze, Ikiavɨra Itir Godɨn gavgavim ko angazangarir ekiam zurara ikɨ
mamaghɨra ikiam.

Eghtɨ Ikiavɨra Itir God, bizir a ingariziba bagh bar akongegham.
32A nguazimɨn garima,

mɨkɨmkɨzim puram a batifi.
A dafarimmɨghsɨabagh arɨzima,
mɨghariba pura dar otifi.

33Kɨ angamɨra itir dughiar kam
kɨ Ikiavɨra Itir Godɨn ziam fam.

Kɨ Ikiavɨra Itir God bagh ighiabar amu,
egh an ziam pɨrafegh gɨn ovengam.

34A na gamima, kɨ bar akonge.
Kɨ kamaghsua ifonge,

a nan onger akabagh ifuegham.
35Nan ifongiam kamakɨn,

nɨ arazir kurabagh amir gumazamiziba bar me gasɨghasɨkigh.
Gumazamizir kuraba barmoghɨra gevegh

ua ikian kogham.

Kɨ uan navir averiamɨn aven
Ikiavɨra Itir Godɨn ziam fam!

Aleluia!
E Ikiavɨra Itir Godɨn ziam fam!

105
God uan gumazamiziba ko, men onger akam

1E bar Ikiavɨra Itir Godɨn ziam dɨponɨva amɨnabaka.
Egh ingangarir ekiar an amizibar gunKantrin IgharazibarGumazamiz-
iba bar memɨkɨmam.

2E Ikiavɨra Itir God bagh ighiaba bangɨ egh an ziam fam.
Egh bizir aghuir an amizibar gunmɨkɨmam.

3Gumazamizir Ikiavɨra Itir Godɨn boroghɨn zuiba,
uan navir averiabar a bagh bar akongegh.

E an ziar aghuim gɨnɨghnɨgh,
an ziar ekiam bar a pɨrafɨ bar akuegham.

4E zurara Ikiavɨra Itir Godɨn boroghɨra mangɨ
uarir akurvaghsɨ an gavgavim bagh an azangsɨgham.

5-6 Ia Abrahamɨn ovavir boriba,
Abraham an Ekiamɨn ingangarir gumazim.

Ia Jekopɨn boriba,
ia Ikiavɨra Itir God ua baghavɨra inabazir gumazamiziba,

ia arazarazir ekiaba ko
ingangarir gavgavir an amiziba ko

akar a en apanibagh asɨghasɨghamɨkemeziba,
ia uam adagh nɨghnɨghvɨra ikɨ.

7 Ikiavɨra Itir God, a en God.
A nguazir kamɨn gumazamiziba bar me gativaghamen gari.

8 Ikiavɨra Itir God e koma Akar Gavgavir mam gami,
egh zurazurara Akar Dɨkɨrɨzir Gavgavir kam gɨnɨghnɨgham.

An Akar Dɨkɨrɨzir Gavgavir kam gɨnɨghnɨghmangɨvɨra ikiam.
9An Abraham ko Akar Dɨkɨrɨzir Gavgavir kam gami.

Egha Aisak koma Akar Dɨkɨrɨzir Gavgavir kam akɨri.
10An Akar Dɨkɨrɨzir Gavgavir kam Jekop koma a gami,

a Israelian ovavim,
egha Akar Dɨkɨrɨzir Gavgavir kam gavgavim a ganɨngi,
eghtɨ a zurara ikɨmamaghɨra ikiam.

11 Ikiavɨra Itir God kamaghɨnmɨgɨa ghaze,
“Kɨ Kenanɨn nguazim nɨ danɨngam,

eghtɨ nguazir kam
kar nɨn ovavir boribar nguazim.”

12Fomɨra Israelia bar avɨrasemezir puvatɨgha,
egha Kantrin Igharazibar Gumazamizibar mɨn pura Kenanɨn
nguazimɨn iti.

13Egha Kantrin Igharazibar Gumazamizibar mɨn
pura tintinibar dagh aruavɨra iti.

14Ezɨ God tarazi ataghizɨ,
mememɨsoghame abɨnizir puvatɨ.

A men akurvaghame bagha
Akar Gavgaviba atrivibagh anɨgame dɨkabɨra ghaze,

15 “Kɨ ua baghamɨsevezir gumazamiziba,
ia me gasɨghasɨghanmarkɨ!

Ia nan akam inigha izir gumaziba pazɨme damuanmarkɨ!”
16 Ikiavɨra Itir Godmɨtiriar aghazir ekiam amadazɨ,

a nguazimɨn oto.
Amen daghebagh amizɨ,
da bar gɨfa.

17E fo, a Josep amadazɨ
a uan adarazir faragha ghua Isipɨn kantrin iti.

Me dagɨaba bagha Josep amadazɨ,
a Isipɨn kantrin aven ingangarir gumazir kɨnimɨnmɨn iti.

18Ezɨ Isipia paza a gamua
senɨn gavgavimɨn an suemning gike.

Egha ain ring an fɨrim dafa.
19Ezɨ Josep ikia ghuavɨra itima,

bizir a mɨkemeziba guizbangɨram otifi,
Ikiavɨra Itir Godɨn akam kamaghɨn aka,
Josepɨn akaba da guizbangɨra.

20Ezɨ gɨn Isipɨn atrivim gumazir mam amadazɨ,
a ghua kalabusɨn Josep inigha azenim gatɨ.

Guizbangɨra, gumazamizir avɨribar garir atrivir kam Josep ataghizɨ,
a fɨriaghɨrɨ.

105:9: Jenesis 12:7; 17:8; 26:3 105:10: Jenesis 28:13 105:14: Jenesis 20:3-7 105:16: Jenesis

21Atrivir kam Josep inigha
uan bizibar ganasa gumazir dapanimɨn anetɨ.

Ezɨ Josep Isipɨn gavmanɨn gumazir dapanimɨn iti.
22 Josep atrivimɨn dɨpenimɨn ingarir gumaziba ko, gumazir nɨghnɨzir

aghuiba a ganɨdiba,
a me gativaghamen sure gami.

23 Jekop gɨn ghua Isipɨn kantrin otogha,
nguibar igharazimɨn gumazimɨnmɨn puram an guraghav ikia iti.

24 Ikiavɨra Itir God uan adarazir akurazɨ,
me borir avɨriba bate.

Ame gamizɨ, men dɨbobonim
men apanibar dɨbobonim gafira.

25God Isipia gamizɨ,
me an gumazamizibar apanim gamua,

egha pazɨme damuasa tuaviba buri.
26Gɨn, God uan ingangarir gumazim Moses ko Aron, a mɨsevezir gumazim,

an aning amada,
ezɨ aning Isipɨn kantrin zui.

27Aning Isipɨn kantrin ikia
Godɨnmirakelba ko dɨgavir kuram gamir arazarazibagh ami.

28 Isipia Godɨn akam batoghavɨra iti.
Kamaghɨn amizɨ, Godmɨtarmer bar ekiam gamizɨ,

a men nguazim avara.
29Amen dɨpabagh amizɨ, da bar ghuzibar otivizɨ,

men osiriba bar ariaghire.
30Mɨtiviba otiva bar avɨrasemeghamen nguaziba bar adagh izɨfa,

egha uaghan atrivimɨn dɨpenir ekiam gizɨfa.
31Godmɨkemezɨ, bereziba ko itiba otiva bar avɨrasemegha

men nguazim bar a gizɨfa.
32 Amozimɨn danganimɨn, God amozir ofɨzir ekiar dagɨabar mɨn gariba

amadazɨ da nguazimɨn izaghirɨ.
Ezɨ onɨmarim taghtagha nguazimɨn izaghira men nguazim gasava
amadi.

33 God tuavir kamɨn men wainɨn ikarɨziba ko men fighɨn temebagh
asɨghasɨki,

eghamen nguazimɨn temeba bar ada apɨragharɨki.
34Amɨgeima, odeziba otifi.

Ezɨ dar dɨbobonim bar ghuavanabozɨ,
gumazitam dar ponan iburagham.

35Odezir kaba, bizir dafariba itiba, bar ada ame.
Dagher me opariziba, uaghan odezir kaba bar ada ame.

36God Isipian adarazi bar,
men otarir ivariaba bar memɨsoghezɨme ariaghire.

37A gɨn Israelia inigha Isipɨn kantri ategha azenan ghu.
Me gol ko silvan avɨriba inigha da sara ghue.

Eghame barmoghɨra mɨkarziba deragha gavgavigha azenan izi.
105:21: Jenesis 41:39-41 105:23: Jenesis 46:6; 47:11 105:24: Ua Me Ini 1:7-14 105:26: Ua

38Dughiar kamɨn Isipia Israelian atiatingi.
Me zuima, datɨrɨghɨn Isipia bar akonge.

39God ghuariar ekiar mam isa overiamɨn pɨn anetɨzɨ, a me avara.
Ezɨ a dɨmagaribar ghuariam gamizɨ

an avimɨnmɨn isia isiragha angazangarimme ganɨdi.
40Medaghebabaghaanazangsɨsi, ezɨ akuaraziba amadazɨda izimedaame.

Egha a uan Nguibamɨn bretba isa
me bagha da amadazɨ, me da apa bar izefe.

41A dagɨam gamizɨ, a kuiaghirɨzɨma,
dɨpam otogha ivemara ghua

dɨpaba puvatɨzir danganimɨn Faner ekiamɨnmɨn oto.

42 Guizbangɨra, Ikiavɨra Itir God uan ingangarir gumazim Abraham koma
Akar Dɨkɨrɨzir Gavgavim gami,

egha an a gɨnɨghnɨghavɨra ikia, bizir kabagh ami.
43Kamaghɨn amizɨ, a uan gumazamiziba inigha zui.

Gumazamizir kaba, a ua baghavɨrame amɨsefe,
ezɨme bar akuegha ighiabagh amua zui.

44A gumazamizir igharazibar nguaziba isa me ganɨngi.
Egha uan adarazir amamangatɨzɨ,

me gumazamizir kabar azeniba ko nguibaba ini.
45God kamaghɨn ifonge,

Israelia zurara an arazir a ifongeziba ko an Arazibar gɨnmangam.
Kamaghɨn amizɨ, a me bagha bizir aghuir kabagh ami.

Aleluia!
E Ikiavɨra Itir Godɨn ziam pɨrafam!

106
God uan gumazamiziba arazir aghuibarme gami, ezɨme arazir kurabagh

ami
1E Ikiavɨra Itir Godɨn ziam fam!

An araziba bar dera,
ezɨ a zurara en apangkuva ikia mamaghɨra iti.

Kamaghɨn amizɨ, e bizir kam bagh amɨnabagham.

2Tina an ingangarir ekiar an amiziba bar, dagh eghanam?
Tina an arazir aghuir an amiba bar da bagh an ziam fam?

Gumazamiziba puvatɨgham.

3Gumazamizir an Akar Gavgavimɨn gɨn ghua arazir aghuibagh amiba,
me bar akongegh.

4O Ikiavɨra Itir God, nɨ uan gumazamizibar akurvaghsɨ izɨ
egh na ginɨrɨgh.

Nɨmen akurvagh
egh uaghan nan akuragh.

5Nɨ ua baghamɨsevezir gumazamiziba kɨmen gantɨ,
105:39: Ua Me Ini 13:21-22 105:40: Ua Me Ini 16:2-15 105:41: Ua Me Ini 17:1-7; Dɨboboniba

20:2-13 105:44: Josua 11:16-23 106:1: 1 Eghaghaniba 16:34; 2 Eghaghaniba 5:13; 7:3; Esra 3:11;
Onger Akaba 100:5; 107:1; 118:1; 136:1; Jeremaia 33:11

men dabirabim deraghtɨ
me bizir aghuiba iniam.

Eghtɨ kɨ uaghanme ko bar akuegham.
E nɨn gumazamizibara,

kamaghɨn e bar akuegham.

6E, en ovaviba fomɨra arazir kuram gamizɨmoghɨn,
arazir kuram gamigha gɨfa.

E arazir mɨzɨrɨzir guar avɨribagh ami.
7Fomɨra, en ovaviba Isipɨn kantrin aven ikia,

nɨ amizir bizir ekiar kaba deragha dagh nɨghnɨzir puvatɨ.
Nɨ barmen apangkuvigha

dughiar avɨribar men akurvasi,
ezɨme nɨn apangkuvir ekiar kam bakɨnɨghnɨsi.

Eghame ghua Ongarir Aghevimɨn otivigha,
Godɨn Bar Pɨn Itimɨn akam batoke.

8God uan ziar ekiam bangɨn,
uan gavgavir ekiam akakaghasa uamen akura.

9An Akar Gavgavim Ongarir Aghevim ganɨngi, ezɨ a dakeghamɨsɨngi.
Ezɨ a gumazamiziba inigha ongarir torir kamɨn apengan itir nguazimɨn
tuavir dakɨrtɨzimɨn zui.

10A gumazamizir kabar apanibar dafaribar uame ini.
Amen akuraghamen apanibar gavgavim dɨkabɨra,

ezɨmeme gasɨghasɨghizir puvatɨ.
11Ongarim barmen apaniba avezɨ, me bar ariaghire.

Men tav uam angamɨra iti puvatɨ.
12Dughiar kamɨn Israelia an akam nɨghnɨzir gavgavim an ikia,

an ziam fava ighiabagh ami.

13Eghame bar zuamɨra an amizir bizir kam gɨn amada.
Eghame uan nɨghnɨzibar gɨn ghua bizibar amuasa,

egha faragha Godɨn akam bagha an azangsɨzir puvatɨ.
14Me gumazamiziba puvatɨzir danganimɨn ikia

daghem bagha naviba puvɨra dɨkava,
God ko itir arazim ategha an araziba tuisɨgh foghasa
an gavgavim bagha azai.

15God, me an azangsɨzir bizimɨn ganigha a ikara,
egha uam arɨmariar bar ekiam gamizɨ,

a me bato.
16Gɨnme gumazamiziba puvatɨzir danganimɨn ikia,

eghamenmarazi Moses ko Aron navim aningɨn ikufi,
aning Ikiavɨra Itir Godɨn ingangarir gumazimning.

17Ezɨ nguazim akam akarizɨ Datan ko Abiram uan adarazi ko
me torir kam giraghuezɨ

nguazim iza ua dukuaghame ave.
18Ezɨ avim izaghira men gɨn zui darazir isia,

egha gumazir kuraba barmen isi.

19MeHorepɨnMɨghsɨamɨn ikia
gol isa bulmakaunmamɨn ingarigha

an ziam fe.
20Me Godɨn ziar ekiam akɨrim ragha agasaragha,

dadaba apir bulmakaun nedazimɨn ingarigha
Godɨn danganimɨn anetɨ,
egha an ziam pɨrafi.

21-22Godra, Isipɨn kantrin ingangarir ekiabagh amigha,
Israelia uame ini.

Egha a Isipɨn kantrin ingangarir bar ekiar aghuibagh ami,
egha Ongarir Aghevimɨn bizir igharagha garibagh ami, ezɨ gumazamiz-
iba dɨgavir kuram gami.
Ezɨ Israelia ua Godɨnmen akurazir kam a bakɨnɨghnɨki.

23Kamaghɨn, God ghaze, a uan gumazamizibagh asɨghasɨgham.
Ezɨ God inabazir ingangarir gumazim Moses dɨkavigha abuir gu-
mazimɨnmɨn Godɨn damazimɨn tu,
egha Israelian akurazɨ Godɨn anɨngagharir kam iraghuzɨ,
Godme gasɨghasɨghizir puvatɨ.

24God akar dɨkɨrɨzimme ganɨga ghaze,
a nguazir aghuimme danɨngam.

Ezɨme akar kam nɨghnɨzir gavgavim an itir puvatɨgha,
nguazir kam gifongezir puvatɨgha,

an avenmangan aghua.
25Eghame uan purirpenibar aven ikia

ataramɨgɨrɨgɨar avɨribar God gimoba ghuavɨra ikiava,
egha Ikiavɨra Itir Godɨn akamɨn gɨn zuir puvatɨ.

26Kamaghɨn amizɨ, God akar dɨkɨrɨzimme danɨngasa,
uan ziam dɨbora ghaze,

bar guizbangɨra, a me damutɨ,
me gumazamiziba puvatɨzir danganimɨn ikɨva arɨmɨghiram.

27Amen gɨn otivamin ovavir boribar amutɨ,
memangɨ gumazamizir igharazibar tongɨn ikiam,

egh kantrin me itir kabar ikɨ ovengmangam.

28Me gɨn aser mam, an ziam Bal,
me Peorɨn nguibamɨn an gɨn ghua a ko poroghav ikia,

egha ofanme aser angamɨra itir puvatɨzir kabagh anɨngiziba ame.
29Ezɨme amizir arazir kurar kam bangɨn,

Ikiavɨra Itir God atara,
arɨmariar ekiamme bagh anemadazɨma a ize.

30Finias dɨkavigha
gumazamizibar arazir kurar kam ikara,

ezɨ arɨmariar kamme ataki.
31God bizir Finias amizir kam gɨnɨghnɨgha egha a dɨbora ghaze,

a nan damazimɨn dera.
A deragh ikɨmangɨvɨra ikiam.

32 Israelia gɨnMeriban dɨpamɨn ikia amir araziba God gamizɨ an atari,
ezɨMoses me bangɨn osɨmtɨzir ekiam ini.

33Guizbangɨra, men arazir kamMoses gamizɨ an atarava bar osemegha
deragha nɨghnɨzir puvatɨgha pazamɨkeme.

34 Ikiavɨra Itir God ghaze, ia Kenanɨn gumazamiziba bar me mɨsueghtɨ me
arɨmɨghiregh.

Ezɨmememɨsoghezɨme ariaghirezir puvatɨ.
35 Israelia kantrin igharaziba ko ikia

men guiviba ko otariba uarir iti.
Eghame amir arazir kuraba uaghanme ko dagh ami.

36Memen asebar marvir guabar ziaba fe,
ezɨ kamaghɨnmen arazir kurar kam azuazimɨnmɨnmen suiragha

me gasɨghasɨki.
37Meuari uanotariba ko guiviba isa asebabaghamemɨsozimeariaghɨrima,

memen ofa gami.
38Me uari uan otariba ko guivibav sozi me ariaghiri.

Men boriba osɨmtɨzitaba puvatɨ,
ezɨmeme isa puramemɨsozi me ariaghiri,
ezɨmeme isa Kenanian aseba bagha ofa gami.

Men arazir kamɨn, men boribar ghuziba ira eghamen nguazim gamizɨ,
a Godɨn damazimmɨze.

39Me arazir kam gamua uari uari gami
me Godɨn damazimɨnmɨze.

Arazir kamGodɨndamazimɨnmati, gumazamizibauari isauari ko tintinibar
akuir arazim.

Me arazir kam gamua egh Godɨn akam deragha an gɨn zuir puvatɨ.
40 Ikiavɨra Itir God uan gumazamizibar atara

egha uame gifongezir puvatɨ.
41Eghame isa Kantrin Igharazibar Gumazamizibar dafaribagh arɨki,

ezɨmen apanibame gativaghamen gari.
42Men apanir kabame gativaghamen gara

me dɨkabɨragha pazame gami,
ezɨme pura uan apanibar gavgavibar apengan iti.

43Dughiar avɨribar God uan gumazamizibar akurvasi,
ezɨme akam batogha uari uan nɨghnɨzibar gɨn zui.

Me kamagh amua arazir kuram bar an aven ghugha gɨfa.
44Me Ikiavɨra Itir God komɨgeir dughiabar,

a men arareba barasi,
eghamen osɨmtɨzimɨn gara
men apangkufi.

45A ua uan Akar Dɨkɨrɨzir Gavgavim ginɨrɨgha
ua barmen apangkufi.

Egha ua uan nɨghnɨzim gɨra.
46A uamen apanir men suirazibar nɨghnɨzibagh irazɨ,

me Israelian apangkufi.
47O Ikiavɨra Itir God, en God, nɨ datɨrɨghɨn en akuragh!

E gumazamizir bar igharazibar torimɨn iti,
nɨ uam e akuvagh uam e inigh en nguazimɨn izɨ.

106:34: Gumazir Dapaniba 2:1-3; 3:5-6 106:37: 2 Atriviba 17:17 106:38: Dɨboboniba 35:33
106:40: Gumazir Dapaniba 2:14-18



Onger Akaba 106:48 1134 Onger Akaba 107:10-11

Eghtɨ e nɨn ziar ekiam gɨnɨghnɨgh nɨn ziar ekiammɨnabagham.
E nɨn ziam fɨsɨ bar akuegham.

48E Ikiavɨra Itir Godɨn ziam feka,
a Israelian God.

E datɨrɨghɨn ko, gɨn izamin dughiabar zurara an ziam feka.
Gumazamiziba bar mɨkɨm suam,

“Bar guizbangɨra!”
E Ikiavɨra Itir Godɨn ziam fam.

Aleluia!
Akɨnafarir namba 5

107
(Onger Akaba 107--150)
Gumazamiziba osɨmtɨzibar aven ikia Godɨn deima, a men apangkuvigha

men akura
1 Ikiavɨra Itir God a dughiabar zurara en dera,

a zurara en apangkuva ikia mamaghɨra iti.
Kamaghɨn amizɨ, e a mɨnamam!

2 Ia, Ikiavɨra Itir God ua inizir gumazamiziba,
ia bar amɨnabɨ.

Guizbangɨra, a ian akuragha en apanibar dafariba da ia inis.
3 An aruem anadi naghɨn ko aruem uaghiri naghɨn ko not ko sautɨn itir

gumazamiziba,
bar ia akuvagha ia inigha ize.

4Ezɨ ianmarazi gumazamiziba puvatɨzir danganimɨn ikia
tintinibar arua deragha fozir puvatɨ,

me nguibatamɨn boroghɨn iti o puvatɨ.
5Ezɨmɨtiriaba ko kuaribamen pɨramen azi,

ezɨme ghaze,
me gɨvagham.

6Me osɨmtɨzir kamɨn ikia,
egha Ikiavɨra Itir Godɨn diava an azangsɨzima,

a men osɨmtɨzir kamɨn avenmen akura.
7Ame inigha biaghatɨgha ghua

nguibar ekiar me an aven dapiaminmamɨnme atɨ.
8Kamaghɨn, Ikiavɨra Itir God zuraramen apangkuvigha

arazir aghuimɨnme gamizir bizim bagha,
me amɨnabɨ.

9Guizbangɨra, a kuariba pɨrir adarasi,
dɨpabame ganɨdima, me apa bar izefi.

Ezɨmɨtiriaba azi darasi,
a daghebame ganɨdima, me apa bar izefi.

10-11Ezɨ ianmarazi Godɨn Bar Pɨn Itimɨn akam batuegha,
egha an akam baraghizir puvatɨ.

Kamaghɨn, me kalabusɨn dɨpenimɨn ikia eghamɨtater kuramɨn iti.
107:1: 1 Eghaghaniba 16:34; 2 Eghaghaniba 5:13; 7:3; Esra 3:11; Onger Akaba 100:5; 106:1; 118:1;

136:1; Jeremaia 33:11 107:9: Onger Akaba 34:10; Luk 1:53 107:10-11: Jop 36:8; Aisaia 9:2; Luk
1:79



Onger Akaba 107:12 1135 Onger Akaba 107:28

Men apaniba ainɨn senba isa me ikezɨma
me osɨmtɨzir ekiamɨn aven iti.

12Ezɨ Godme dɨkabɨrazɨ,
me asaghpora ira ingangarir ekiam gamua

men gavgaviba bar gɨfa,
ezɨmen akurvaghamin gumaziba puvatɨ.

13Me osɨmtɨzir kamɨn ikia,
egha Ikiavɨra Itir Godɨn diava an azangsɨzima,

a men osɨmtɨzir kamɨn avenmen akura.
14 Ikiavɨra Itir Godme inighamen senba fɨrigha,

danganir mɨtater kurar kamɨnme inigha
azenan ize.

15 Kamaghɨn, me Ikiavɨra Itir God zurara men apangkuvigha arazir
aghuimɨnme gamizir bizim bagh,

a mɨnamam.
16Me fo, a gumaziba brasɨn gavgavimɨn ingarizir tiaba abɨagharɨgha,

kalabuziar dɨpenimɨn ain baba akaragharɨsi.
17Guizbangɨra, ianmarazi bar arazir kurabagh ami.

Egha arazir kurar me amir kaba bangɨn
me arɨmariar kuraba ini.

18Me dagheba inian aghuagha
ovengasava ami.

19Men ikɨrɨmɨrim ikuvizɨme pazavɨra ikia,
egha Ikiavɨra Itir Godɨn dei.

Ezɨ amen akuraghamen osɨmtɨzir kam agɨfa.
20A uabɨmɨgeima,

an akar kammenmɨkarzibagh amizɨ da ua dera.
Ezɨ amatmatiamɨn uame ini.

21 Kamaghɨn, me Ikiavɨra Itir God zurara men apangkuvigha arazir
aghuimɨnme gamizir bizim bagh,

a mɨnamam.
22Me amɨnamamin ofabar amuva,

an amizir bizir aghuibar gun gumazamizibav kɨmsɨ
bar akongegh onger akabar amu.

23Ezɨ ianmarazi kuribar aven ingara
ongarir ekiaba bar dagh arua

egha biziba amaga dagh ivesi.
24 Kurimɨn ingarir gumazir kaba, me Ikiavɨra Itir God amizir bizir kabar

gani.
An ongarir ekiamɨn bizir aghuir kabagh ami.

25Amɨkemezɨ, amɨnir ekiam ongarir konimɨn oto,
egha ongarim fema, a dɨkafi.

26Ezɨ kuriba a gisɨn bar pɨn uavanaga egha bar vɨnmar uaghiri.
Ezɨ kurimɨn ingarir gumaziba bar atiatingi,

me fome barmoghɨra bar ikuvigham.
27Me gumazir dɨpar onganiba amegha onganigha purama aruibar mɨn

kurim gisɨn arui,
egha kurimɨn akurvaghamin nɨghnɨziba bar puvatɨ.

28Me osɨmtɨzir kamɨn aven ikia,

107:14: Onger Akaba 68:6; 146:7; Aposel 12:7

Ikiavɨra Itir Godɨn deima
amen akuraghamen osɨmtɨzim agɨfa.

29An amɨnir ekiam gamizɨ an amɨra,
ezɨ ongarim amɨragha

uaghirɨgha ua dɨkavir puvatɨ.
30Me ongarimɨn gari an amɨragha irɨghav itima,

me bar akonge.
Ezɨ Ikiavɨra Itir Godme inigha

nguibar memangɨ ikiamin ongarir mɨkebamɨn ghu.
31 Kamaghɨn, me Ikiavɨra Itir God zurara gumazamizibar apangkuvigha

arazir aghuimɨnme gamizir bizim bagh,
a mɨnamam.

32Me gumaziba uari akuvir danganibar Godɨn gumazamiziba ko uari akuv,
eghme an ziar ekiamɨn gunmɨkɨm.

Me gumazir aruaba ko dapi bizibav kɨm,
dughiar kamɨnme Ikiavɨra Itir Godɨn ziam fam.

33 Ikiavɨra Itir God faner ekiaba ko dɨpar atuibagh ami,
da dati.

34Egha nguazir dagheba deragha aghuim gamizɨ,
a ragha otogha amangsɨzir nguazimɨn otozɨ

bizitam bar an otogha aghuir puvatɨ.
Nguazir kamɨn itir gumazamiziba arazir kurabagh ami,

kamaghɨn, Ikiavɨra Itir God osɨmtɨzir kabame ganɨngi.
35Egha gɨn Ikiavɨra Itir God, gumazamiziba puvatɨzir danganir mɨdiariba,

dɨpar akareba dagh arɨsi.
Egha nguazir dɨpaba puvatɨzibar,

a faneba arɨghizɨma da afora ivemari.
36Me nguazir kabar mɨtiriaba azir gumazamiziba arɨki,

ezɨme nguibar ekiamɨn ingarigha an aven iti.
37Ezɨme dagheba opara, egha wainɨn beniba opari,

egha dagher avɨriba ikia, wainɨn ovɨzir avɨriba iti.
38 Ikiavɨra Itir God uan gumazamiziba bar deraghame gami,

ezɨme borir avɨriba bate.
Ezɨ a bulmakaun avɨribame bagha dagh amizɨ

da otifi.
39Men apanibame komɨsogha,

bar me dɨkabɨragha osɨmtɨzir bar ekiamme ganɨngi.
40Ezɨ Ikiavɨra Itir Godmen apanibar gumazir dapanibagh amizɨ,

me pura bizir kɨnibar mɨn iti.
A me gamizɨme tintinibar arua

danganir mɨsɨngizir tuaviba puvatɨziba, pura dagh arui.
41Gumazir biziba puvatɨziba, osɨmtɨzir avɨribar aven iti,

ezɨ amen akurazɨ, me deragha iti.
A men amizibagh amizɨ, me borir avɨriba bati.

Ezɨmen adarazi avɨrasemeghamati sipsipɨn bɨzibarmɨn bar avɨraseme.
42Ezɨ gumazamizir Godɨn damazimɨn deraziba, bizir kamɨn ganigha

men naviba bar men dera.
Ezɨ gumazamizir kurabamɨkɨman asagha

purama akabar kumigha nɨmɨra iti.
43Eghtɨ ia gumazamizir nɨghnɨzir aghuiba itiba,

ia deraghvɨra bizir kabagh bar dagh nɨghnɨgh.
Egh kamagh akam akarigh suam,

Ikiavɨra Itir God bar en apangkuvigha ikia
mamaghɨra iti.

108
Gumazim apaniba dɨkabɨnasa Godɨn azangsɨsi
(Onger Akaba 57:7-11; 60:5-12)

Godɨn ziam fer ighiar kam, Devit an osiri.
1O God, kɨ uan navir averiamɨn aven nɨghnɨzir gavgavimra nɨn ikia,

egha ua nɨghnɨzir igharaziba nan puvatɨ.
Datɨrɨghɨn nan navim dɨkavtɨ,

kɨ gitabav sogh
nɨn ziam famin ighiabar amuasa.

2Amɨnim tiraghtɨ,
kɨ daguim ategh dɨkavigh uan gita ko kulele mɨsogham.

Kɨ dagh ikararangtɨ, dar ararer aghuim otivtɨ
aruem bigh anangam.

3 O Ikiavɨra Itir God, kɨ Kantrin Igharazibar Gumazamizibar tongɨn nɨ
mɨnamam.

Gumazamiziba bar moghɨra oraghtɨ,
kɨ nɨn ziam fɨ ighiam bangam.

4Kɨ fo, nɨ en apangkuvir arazim,
a bar ekefe, egha overiamɨn ababanimɨn tu.

Nɨ zurara amir arazir aghuir kaba
e damengmangɨtɨ,

da mangɨ overiamɨn ghuariabar suiragham.
5O God, nɨ overiamɨn uan gavgavim akaghtɨ,

nguazimɨn gumazamiziba ganigh fogh suam,
nɨn gavgavim bar ekevegha
me gafiragha pɨn iti.

6Nɨ bar ifongezir darazi bar deravɨra ikiasa,
nɨ uan agharir guvir gavgavimɨn en suiragh en akuragh.

Nɨ nan azangsɨzim baragh!
7God uan Dɨpenimra ikia ghaze,
“Kɨ apaniba komɨsoghame abɨragha gɨfa.

Kɨ datɨrɨghɨn Sekemɨn nguibamɨn nguazim ko Sukotɨn danganir zarim
abɨgh,
egh uan gumazamizibar anɨngam.

8Guizbangɨra, Gileatɨn nguazim koManasen nguazim, aning nana.
Ezɨ Efraimɨn nguazim a konmɨdorozir dapanir asuamɨnmɨn iti.

Ezɨ Judan nguazim, mati nan atrivir fidizim.
9Moapɨn kantri, a nan itarir dɨpar kɨ ruemɨnmɨn iti.

Idomɨn kantri, a nan danganir kɨ uan dagarir asuaba arɨzimɨn mɨn iti,
egha nana.

Ezɨ Filistiaba kɨmɨdorozimɨnme abɨragha
bar akuegha pamten dei.”

10O God, tinara na inigh
egh nguibar gavgavim itir kamɨn avenmangam?

Tina nan faraghmangɨtɨ

kɨ Idomɨn kantrin ekiamɨn avenmangam?

11O God, nɨ akɨrim ragha e gasaras ti?
Nɨ ti enmɨdorozir gumazibar akurvaghan aghua?

12Gumazibar gavgavibar akurvazim, a pura bizim.
Kamaghɨn amizɨ, nɨ en akuraghtɨ

e uan apaniba komɨsogham.
13E fo, Godɨn akurvazimra,

e uan apanibav soghme abɨnigham.
A uabɨ en apanibav sogh
me agɨvagham.

109
Gumazir osɨmtɨzim itimɨn dɨmdiam

Godɨn ziam fer onger akar kam, Devit an osiri.
A gumazir onger akabar faragha zuim gɨnɨghnɨgha an osiri.
1O God, kɨ nɨn ziam a pɨrafa.

Nɨ nɨmɨra ikianmarkɨ.
2Gumazamizir kuraba ko gumazamizir ifavariba na gasɨghasɨghasa.

Me nan gara ifara akar kurabar namɨgɨa
nan apanim gami.

3Me na ekɨarugha nan aghuazir akabar namɨgei.
Guizbangɨra, memɨgeir mɨgɨrɨgɨaba, mɨngariba puvatɨ.

4Kɨme gifueghame bagha God komɨgei.
Ezɨme nan atara akaba na gasi.

5Kɨ arazir aghuibar me gami,
ezɨme arazir kuraba nan arazir aghuiba ikarvasi.

Kɨ barme gifonge,
ezɨ me kɨ me gifongezir arazir kam ikarvagha na gifongezir puvatɨgha
bar nan aghua.

6Kɨ ghaze, nɨ jasɨn kuratam amɨseveghtɨ,
a nan apanim kotiamɨn a baragh egh a tuisɨgh.

An apanitamrama,
an kotiam baragh.

7 Jasɨn kotiam barazir kam oraghtɨ, mɨgɨrɨgɨabamangɨtɨ,
a mɨkɨm suam, gumazir kam guizbangɨra arazir kuram gami,

a isɨ kalabus datɨgh.
Nan apanim, God komɨkɨmtɨ,

jasɨn kurar kam an akar kam gɨfogh eghmɨkɨm suam,
a God komɨgeir arazir kam, an arazir kuram.

8Nan ifongiam, a bar zuamɨram aremegh,
eghtɨ gumazir igharazitam an danganim inigh.

9An aremeghtɨ an boriba afeziaba puvatɨghtɨ,
an amuim uaghan paba puvatɨgham.

10An boriba dɨpeniba puvatɨgh egh onganarazibar amu ikiasa kɨ ifonge.
Eghtɨ gumazibame itir dɨpenir kuramɨnme batuegham.

11Nan apanir kam gumazitabar bizitaba inigh egh da ikaraghan koghtɨ,
kɨ kamaghsua, me izɨ uan biziba ikarvagh an nguazim inigh.

Eghtɨ nguibar igharazibar gumaziba izɨ
bizir a ingangarim gamua ivezeziba bar ada da inigham.

109:8: Aposel 1:20



Onger Akaba 109:12 1139 Onger Akaba 109:26

12Kɨ kamaghsua, gumazitam bar an apangkuvanmarkɨ.
Gumazitam kamaghɨn an boribagh nɨghnigh suam,

me afeziaba puvatɨ eghmen apangkuvanmarkɨ.
13Kɨ kamaghsua, an ovavir boriba uaghan bar arɨmɨghiregham,

eghtɨ gɨnotivamin adarazi ua gumazir kamɨnziamgɨnɨghnɨgh adɨponan
kogham.

14 An inazir afeziaba amizir arazir kuraba, Ikiavɨra Itir God uabɨ adagh
nɨghnɨgh.

Egh an amebamɨn arazir kuraba gɨn amanganmarkɨ.
15 Ikiavɨra Itir Godme amizir arazir kurar kam gɨnɨghnɨghvɨra ikɨ,

eghtɨ gumazamiziba gumazir kamɨn adarazi nɨghnɨzitam ua men ikian
barmarkɨ.

16Gumazir kam tong apangkuvir nɨghnɨzitam igharaz darazir itir puvatɨ.
A gumazir biziba oteveziba ko, biziba puvatɨziba ko, naviba osemegha
itiba,
a pazame gamua ghuamemɨsozi me ariaghire.

17A faragha gumazamizibaghasɨghasɨghasa ifueghaakar kurabarmemɨgei,
egh a datɨrɨghɨn uabɨ barmoghɨra ikufigh!

A God deragh gumazamizir igharazibar amuasa a me bagha Godɨn
azangsɨghan aghua,

eghtɨ uaghan gumazitam God deragh a damusɨ an a bagh Godɨn
azangsɨghanmarkɨ.

18Dughiabar amɨgeir mɨgɨrɨgɨaba,
a gumazir igharazibagh asɨghasɨghasamɨgei,

ezɨ anmɨgɨrɨgɨar kammati an adiarir a uanmɨkarzimɨn kurkezim.
Kamaghɨndera, an akar kurar kamdɨpar an apimɨnmɨn annamnamɨn aven

ikɨ.
Egh boremɨnmɨn an agharibar avenmagɨrɨ.

19An akar kurar kam, a korotiam aruzɨmoghɨn anevaragh,
egh letiamɨnmɨn uan ivariam gighuigh ikɨ kamaghɨra ikɨ.

20 Ikiavɨra Itir God mɨzazir kamra gumazir na isa kot garɨzibar arɨghasa, kɨ
ifonge.

Guizbangɨra, gumazir kaba akar bar kuraba namɨgei.
21OIkiavɨra ItirGod, nanEkiam,nɨuanziar ekiambangɨn, nɨAkarGavgavim

akɨrizɨmoghɨn nɨ nan akuragh.
Nɨ bar deragha egha zurara nan apangkufi,

kamaghɨn nɨ nan akuragh.
22Kɨ biziba bar puvatɨgha purama aperaghav ikia,

uan navir averiamɨn avenmɨzazir kuram barasi.
23Aruemanagabizibagh isirazɨdar nedaziba ghua guaratɨghɨngevimoghɨn,

kɨmangɨgh gɨvaghasa ami.
Amɨnim odezibagh ivai damɨgha ghua gevi moghɨn,

kɨ uaghan darmɨnmɨgheghmangɨgh gɨvagham.

24Kɨ dagheba ategha egha nan tevir akuriba gavgaviba puvatɨ.
Kɨ bar agharim gurazɨ, agharir suiaba bar nan amɨra.

25Gumazamiziba nan gara egha na dɨpofi,
eghame uan dapaniba roa egha nan ingaravati.

26O Ikiavɨra Itir God, nan God,
109:25: Matyu 27:39; Mak 15:29

nɨ zurara bar nan apangkufi.
Kamaghɨn, nɨ nan akuragh egh uam na inigh.

27Nɨ nan apaniba kamaghmen akaghtɨ, me fogh suam,
nɨrara nan akuragha egha uam nan ini.

28Me, nɨ na gasɨghasɨghsɨme nɨmɨkɨmam.
Eghtɨ puvatɨgham. Nɨ deravɨra na damuvɨra ikiam.

Gumazir na gasɨghasɨghasava amiba
nɨme abɨnasa kɨ ifonge.

Eghtɨ, kɨ nɨn ingangarir gumazim,
nan navim nan deragham.

29Nan apaniba aghumsɨzir dafam iniasa, kɨ ifonge,
eghtɨ gumazamizibamen aghumsɨzir arazir kam bar an ganam.

30Gumazamiziba Godɨn ziam fasa uari akuvir dughiabar,
kɨ an ziam fam.

Egh akar ekiamɨn Ikiavɨra Itir Godmɨnamam.
31 Guizbangɨra, apaniba gumazamizir onganaraziba isɨ kot datɨgh kamagh

mɨkɨm suam, me arɨmɨghiram.
Ezɨ, God gumazamizir onganarazibar garamen akurvasi.

110
Ikiavɨra Itir God gavgavim isa atrivim ganɨdir ighiam

Kar Godɨn ziam fer onger akam. Devit an osiri.
1 Ikiavɨra Itir God, nan Ekiammɨgɨa ghaze,
“Nɨ nan agharir guvimɨn daperagh ikɨmangɨtɨ,

kɨ nɨn apaniba dɨkabɨraghme isɨ nɨn dafarim datɨghtɨ
me nɨn dagarimningɨn apengan ikiam.”

2 Ikiavɨra Itir God nɨ damightɨ,
nɨ Saionɨn nguibamɨn ikɨ gavgavir ekiam ikɨ

nguibar avɨribagh ativagh dar ganam.
God ghaze, nɨ uan apanibagh ativagham.

3Nɨ uan apanibav soghamin dughiam,
nɨn gumazamiziba uaghan nɨ komangɨ nɨn akurvagham,

egh ia Godɨnmɨghsɨamɨn ghuavanangam.
E gari ghuariabar amariba dɨmagaribar ira azenibagh iri

da aghua dagher avɨriba iti.
Kamaghɨra, nɨ dughiabar zurara gavgavim ini mamaghɨra ikɨ,

egh gumazir igiamɨnmɨn otogham.

4 Ikiavɨra Itir God Akar Gavgavim nɨ koma anekɨrigha gɨfa,
egh uan nɨghnɨzim giraghan kogham.

A ghaze, “Nɨ ofa gamir gumazimɨn ikɨmamaghɨra ikiam.
NɨMelkisedeghɨnmɨn ofa gamir gumazimɨn ikiam.”

5Ekiam gavgavim nɨ danɨngasa nɨ ko iti.
Eghtɨ an anɨngagharir dughiam otoghtɨ

an atriviba tintinimɨnmemɨsoghme gasɨghasɨgham.
6A nguazimɨn gumazamizibar arazir kuraba ikarvagh,

110:1: Matyu 22:44; Mak 12:36; Luk 20:42-43; Aposel 2:34-35; 1 Korin 15:25; Efesus 1:20-22; Kolosi
3:1; Hibru 1:13; 8:1; 10:12-13 110:4: Hibru 5:6; 6:20; 7:17; 7:21

eghmɨdorozir danganibar a gumazir avɨribav soghtɨme arɨmɨghiram.
An atrivir avɨriba komɨsoghme abɨnam.

7Atrivim tuavir mɨriamɨn ivemarir daghurir dɨpabar amɨ,
egh a gavgavim inigh, uan apaniba dɨkabɨragham.

111
Godɨn ziam fer ighiam*

1E Ikiavɨra Itir Godɨn ziam fam.

Gumazamizir God baghavɨra itiba,
me uari akuvamin dughiam,

kɨmen tongɨn ikɨva, uan navir averiamɨn aven nɨghnɨzir vamɨra ikɨva
Ikiavɨra Itir Godmɨnamam.

2 Ikiavɨra Itir God amir biziba, da bar bizir bar aghuiba.
Gumazamizir Ikiavɨra Itir God, bar a gɨfofoghasa ifongeziba,

me an ingangariba bar deragh dagh fogham.
3Bizir an amiba, e dar gara

an ziar ekiam fa egha fo,
an atrivir gavgavir ekiam a bar dera.

An arazir aghuir kam zurara ikɨvɨra ikɨ
mamaghɨra ikiam.

4 Ikiavɨra Itir God zurara gumazamizibar nɨghnɨzibagh amima,
me zuraram an amir dɨgavir kuram gamir arazibagh nɨghnɨghvɨra iti.

Ikiavɨra Itir God en apangkuva en akurvasi.
5A gumazamizir an atiatiba, a daghebame ganɨdi.

Egha a uan Akar Gavgavir a gumazamiziba ko dɨkɨrɨzir kam,
a zuraram a gɨnɨghnɨsi.

6A uan gavgavim uan gumazamizibar akagha
Kantrin Igharazibar Gumazamizibar nguaziba isa

uan gumazamizibagh anɨngi.
7An araziba, da bar guizbangɨra egha bar dera.

E an Akar Gavgaviba nɨghnɨzir gavgavim adar ikɨ
egh dar gɨnmangam.

8God Akar Gavgavir kaba e ganɨga ghaze,
da gavgavigh ikɨmamaghɨra ikiam.

Guizbangɨra, God guizɨn arazir aghuimɨn gɨn ghua
Akar Gavgavir kaba e ganɨngizɨ da bar dera.

9A ua uan gumazamizibagh ivezegha uame ini.
Egha Akar Gavgavimme koma anekɨra ghaze,

Akar Dɨkɨrɨzir Gavgavir kam zurara ikɨmamaghɨra ikiam.
Ikiavɨra Itir God, an arazir aghuibaram amua bar derazir God,

ezɨ gumazamiziba an ziar ekiam gɨnɨghnɨgha ghaze,
a bar pɨn kozɨ,
me an atiatia an apengan iti.

10Gumazitam nɨghnɨzir aghuim inisɨ
a faragh Ikiavɨra Itir Godɨn atiating an apengan ikɨ.

Gumazamizir an Akar Gavgavibar gɨn zuiba,

* 111:: Hibrun akamɨn onger akar kam, me uan alpabetɨn letabar vaghvagha dar gɨn ghua ighiar
kamɨn vesba osira bar ghuava vezɨn abuananamɨn oto. 111:10: Jop 28:28; Aghuzir Akaba 1:7; 9:10

me fofozir aghuiba ikiam.
Eghtɨ e an ziam fɨ ikɨmamaghɨra ikiam.

112
Gumazir aghuibame bar akongegham*

1E Ikiavɨra Itir Godɨn ziam fam!

Gumazamizir Ikiavɨra Itir Godɨn atiatia an Akar Gavgavimɨn gɨn mangasa
bar ifongeziba,

me bar akongegh.

2Gumazir aghuibar boriba, nguazir kamɨn ikɨ
ziar ekiaba ikiam.

Men ovavir boriba,
Ikiavɨra Itir God deravɨra me damuam.

3Men adarazi dagɨar avɨriba initɨ,
men biziba bar avɨrasemegham.

Me deraghvɨra arazir aghuimɨn gɨnmangɨva ikɨ
mamaghɨra ikiam.

4E fo, mɨtarmem iti,
ezɨgumaziraghuim, gumaziraghuir igharazibarakurvaghasaangazan-
garimɨnmɨn anagava otogha,
men apangkuvigha, amɨnirbɨrim gisira.

5Gumazir guizbangɨra mɨgɨa pura uan biziba anɨdim,
an ingangariba a guizbangɨra dagh amutɨ, an dagɨaba isir tuaviba
deravɨra mangɨtɨ,
a bar akongegham.

6Gumazir aghuim irɨghan kogh egh tugh gavgavighmamaghɨra ikiam.
Eghtɨ gumazamiziba a gɨnɨghnɨghvɨra ikiam.

7An osɨmtɨzir otivibar mɨgɨrɨgɨaba baragh atiatingan kogham.
Puvatɨgham, a tugha gavgavigh nɨghnɨzir gavgavim Ikiavɨra Itir Godɨn
ikiam.

8A nɨghnɨzir avɨribagh amua atiatir puvatɨ.
A fo, God gɨn an apaniba dɨkabɨragham.

9A bizir bar avɨriba gumazir onganarazibagh amibagh anɨdi.
Ezɨ an arazir aghuir kam gɨvaghan kogham, a ikɨvɨra ikiam.

Egh a nguibamɨn aven ziar ekiam ikɨtɨ,
gumazamiziba an ziam fam.

10Gumazir kuraba, gumazir aghuimɨndabirabimɨn ganɨva puvɨramataram.
Eghmen navibamen ikuvightɨ,

men gavgavimme ateghtɨme puram amɨraghmagɨrɨ gɨvagham.
Guizbangɨra, bizir aghuir me iniasa mɨzua itiba,

me da inighan kogham.

113
Godɨn Araziba bar dera, kamaghɨn e ziar ekiam a danɨngam

* 112:: Hibrun akamɨn onger akar kam, me uan alpabetɨn letabar vaghvagha dar gɨn ghua ighiar
kamɨn vesba osira bar ghuava vezɨn abuananamɨn oto. 112:4: Jop 11:17; Onger Akaba 97:11
112:7: Onger Akaba 57:7; 64:10 112:9: 2 Korin 9:9

1E Ikiavɨra Itir Godɨn ziam fam!

O Ikiavɨra Itir Godɨn ingangarir gumazamiziba,
ia Godɨn ziam fɨ.

2E barmoghɨra an ziam datɨrɨghɨn ko, gɨn sara a fɨ
mangɨvɨra ikiam.

3 E Godɨn gumazamizir aruem anadi naghɨn ikegh ghua aruem uaghiri
naghɨn itiba,

e bar moghɨra Ikiavɨra Itir Godɨn ziam fam.

4 Ikiavɨra Itir God, kantribar gumazamiziba bar me gativaghamen garima,
me an ziam fe.

An gavgavim ko ziar ekiam bar ekevegha
overiam gafiragha bar pɨnmar iti.

5-6 Ikiavɨra Itir God, a en God, gumazitam anmɨraram amir puvatɨ.
An atrivir bar ekiamɨn ikia bar pɨn iti.

Egha bar pɨn ikia overiam ko nguazim vɨrara vɨn beragha aningɨn
gari.

7 A gumazamizir onganarazir nguazir mɨnemniabar tongɨn itiba, men
akura.

A gumazamizir biziba puvatɨgha averenimɨn tongɨn itir kaba,
a iza me fe.

8Agumazamizirkaba isauangumazamizibargumazirdapanibakomeatɨzɨ,
meme ko apiaghav iti.

9An amizir boriba batir puvatɨziba deraghame akɨrizɨ,
me borir avɨriba bata bar akonge.

E Ikiavɨra Itir Godɨn ziam fam!

114
Godɨn gumazamiziba Isipɨn kantrin azenan izezir ighiam

1 Israelia me Jekopɨn ovavir boriba,
me Isipɨn kantri ategha azenan ize.

Kar akar igharazibav geir gumazamiziba, men kantri.
2Dughiar kam, Judaba, Ikiavɨra Itir God baghavɨra itir gumazamizibar mɨn

iti.
Guizbangɨra, IsraeliaGodmegativaghamengari, ezɨmeangumazamiz-
ibar mɨn iti.

3Dughiar kam, Ongarir Aghevim Godɨn gavgavimɨn garava egha arav ghu.
Ezɨ Jordanɨn Fanem puramɨtɨghav ikia ua ivemarir puvatɨ.

4Ezɨmɨghsɨar ekiabamemebarmɨn uari akuri.
Ezɨmɨghsɨar muziariba sipsipɨn nguzibar mɨn uari akuri.

5OOngarim, nɨmanmaghsuava arav ghu?
O Jordanɨn Fanem, nɨmanmaghsua ua ivemari puvatɨ?

6Omɨghsɨar ekiaba, ia manmaghsuamemebarmɨn uari akuri?
Omɨghsɨar doziba ia manmaghsua sipsipɨn nguzibar mɨn uari akuri?

7O nguazim, datɨrɨghɨn Ekiam a izɨ, nɨ nɨghɨva akong.
114:1: UaMe Ini 12:51 114:3: UaMe Ini 14:21; Josua 3:16

A Jekopɨn God a izegha gɨfa,
ezɨ nɨ an damazimɨn nɨghɨva akong.

8Godɨn kam, a dagɨam gamizɨ, a mozir dɨpamɨnmɨn oto.
Guizbangɨra, a mɨghsɨar gavgavim gamizɨ,

a dɨpar nguazimɨn aven afora azenan izimɨnmɨn oto.

115
God uabɨra a guizbangɨra God

1O Ikiavɨra Itir God, nɨ zurara bar en apangkuvighamamaghɨra ikia,
egha e ataghɨrazir puvatɨ.

Kamaghɨn amizɨ, e zurara nɨn ziamra fam.
E uari uan ziaba fan kogham.

2Manmaghɨrama amizɨ, Kantrin Igharazibar Gumazamiziba kamaghɨn en
azangsɨgha ghaze,

“Ian Godmanagh iti?”
3Me kamagh fozir puvatɨ, en God uan Nguibamɨn iti,

egha a bizir tizim uan ifongiamɨn a damusɨ ifuegh, ana damuam.
4 Kantrin Igharazibar Gumazamiziba, silva ko gol isa uan marvir guabar

ingari.
Me uari uan dafaribar dar ingari.

5Ezɨmarvir guar kaba, da akatoriba ikia eghamɨgeir puvatɨ,
Da damaziba ikia bizibar garir puvatɨ.

6Da kuariba ikia, egha orazir puvatɨ,
egha atiniba ikia bizibav ghuriabagh amir puvatɨ.

7Da dafariba ikia, bizibar suizir pu.
Da sueba ikia, egha aruir puvatɨ.

Da akaba akartɨ tiariba puvatɨgham.
8Guizbangɨra, gumazir marvir guar kabar ingariba,

me uari marvir guar me ingarir kabar mɨn iti.
Gumazir nɨghnɨzir gavgavim marvir guabar itiba, me uaghan dar
mɨn iti.

9O ia Israelian gumazamiziba,
ia nɨghnɨzir gavgavim Ikiavɨra Itir Godɨn ikɨ.

A deragha ia gamua egha ian akurvasi.
10O ia Aronɨn adarasi, ia ofa gamir gumaziba,

ia Ikiavɨra Itir God nɨghnɨzir gavgavim an ikɨ.
A deragha ia gamua ian akurvasi.

11O ia gumazamizir Ikiavɨra Itir Godɨn atiatiba,
ia nɨghnɨzir gavgavim an ikɨ.

A uabɨra deragha ia gamua ian akurvasi.

12 Ikiavɨra Itir God zurara e gɨnɨghnɨghamamaghɨra iti.
Egh a deravɨra e damuam.

A, e Israelia deravɨra e damuam.
Egh uaghan Aronɨn adarasi,

me ofa gamir gumaziba, a deravɨrame damuam.
13Gumazamizir Ikiavɨra Itir Godɨn atiatiba,

114:8: UaMe Ini 17:1-7; Dɨboboniba 20:2-13 115:4: OngerAkaba 135:15-18; Jeremaia 10:4-5; Akar
Mogomem 9:20 115:13: AkarMogomem 11:18; 19:5

a deraghme damuam,
gumazamizir ziaba itiba ko ziaba puvatɨziba uaghara,
a deraghme damuam.

14Kɨ ghaze, Ikiavɨra Itir God borir bar avɨriba,
ia ko ian gɨn otivamin ovavir boribar anɨngam.

15Guizbangɨra, Ikiavɨra Itir Godɨn overiam ko nguazimɨn ingarizim,
a bar deravɨra ia damu.

16Nguibar bar pɨn itim, kar Ikiavɨra Godɨn bizimra.
A nguazir kam isa gumazamizibagh anɨngi.

17E fo, gumazamizir ariaghɨribame uan nguibamɨn iraghue.
Egha Ikiavɨra Itir Godɨn ziam fer puvatɨ.

18Ezɨ e datɨrɨghɨn angamɨra itir gumazamiziba,
e Ikiavɨra Itir Godɨn ziammɨnabɨ

mamaghɨra ikiam.

Aleluia!
E Ikiavɨra Itir Godɨn ziam fam!

116
God gumazirmamɨn akurazɨ, an amɨnabi

1 Ikiavɨra Itir God nan dɨmdiaba ko azangsɨziba barasi.
Kamaghɨn kɨ bar a gifonge.

2Dughiaba bar a nan azangsɨziba baraghavɨra iti,
kamaghɨn dughiar kɨ angamɨra itir kam,

kɨ a komɨkɨmvɨra ikiam.
3Kɨ faragha aremeghasava amima,

ovevem benimɨnmɨn na ikezɨ kɨ iti.
Kɨ Gumazamizir Oveaghuezibar Nguibam gɨnɨghnɨgha atiatia

egha navim bar osemeghavɨra iti.
4Kɨ Ikiavɨra Itir Godɨn ziam dɨbora amɨgɨa ghaze,
“O Ikiavɨra Itir God, kɨ nɨ gaghori,

nɨ nan akuragh ua na inigh, puvatɨghtɨ kɨ ovegham!”
5Guizbangɨra, Ikiavɨra Itir God zuraram en kuarkuva en akurvasi,

egha a bar dera.
En God, an apangkuvim itir God.

6Gumazamizir uarira uarir akurvaghamin gavgaviba puvatɨziba,
Ikiavɨra Itir Godmen akurvasi.

Kamaghɨra kɨ faragha gavgaviba bar puvatɨzɨ,
osɨmtɨziba na gasɨghasɨghasava amima, a nan akura.

7Kɨ fo, Ikiavɨra Itir God bar deragha na gami.
Kamaghɨn, kɨ datɨrɨghɨn navir amɨrizimɨn ikɨva avughsɨ ikiam.

8O Ikiavɨra Itir God, nɨ nan akurazɨ, kɨ aremezir puvatɨ.
Nɨ nan temeriba adɨsi.

Egha na geghuvima kɨ irɨzir puvatɨ.
9Kɨ angamɨra itir dughiamɨn,
116:2: Onger Akaba 17:6; 40:1 116:3: Onger Akaba 18:4-6



Onger Akaba 116:10 1146 Onger Akaba 117:2

kɨ zurara Ikiavɨra Itir God ko daruam.
10Kɨ faragha ghaze,

“Osɨmtɨzir ekiam na avaragha na dɨkabɨraghasava ami.”
Ezɨ dughiar kamɨn kɨ nɨghnɨzir gavgavim Ikiavɨra Itir Godɨn ikiavɨra
ikia kamaghɨnmɨgei.

11Kɨ dughiar kamɨn puv atiatia bar osemegha ghaze,
“Kɨ nɨghnɨzir gavgavim gumazitamɨn ikian kogham.

Kɨ nɨghnɨzir gavgavim Ikiavɨra Itir Godra ikiam.”
12 Ikiavɨra Itir God bar deravɨra na gami.

Eghtɨ kɨ ua bizir tizimrama a danɨngam?
13Kɨ ti wainɨn kavɨn tam a danigham,

eghtɨ ofan kam kamaghɨn akagh suam,
Ikiavɨra Itir God ua na ini.

A ua na inizir bizir kam bagh
kɨ an ziamɨn dɨmɨva amɨnamam.

14An gumazamiziba izɨ uari akuvamin dughiam,
kɨ a koma amizir Akar Dɨkɨrɨzir Gavgavir kam, kɨ a damuam.

15 Ikiavɨra ItirGoduabagha inabaghabar ifongezir gumazitamaremegham,
eghtɨ an damazimɨn gumazir kamɨn ovevem, bar bizir ekiamɨn mɨn
ikiam.

16O Ikiavɨra Itir God, kɨ nɨn ingangarir gumazim.
Nan amebam faragha nɨn ingangarir amizimɨn ike,

ezɨ datɨrɨghɨn kɨ nɨn ingangarir gumazimɨn ikia
egha nɨn ingangarim gami.

Ezɨ nɨ benir na ikeziba fɨrizɨ
kɨ datɨrɨghɨn fɨriaghɨrɨ.

17Kɨ nɨmɨnabɨsɨ nɨ bagh ofa damuam,
egh nɨn ziamɨn dɨmɨva a fam.

18Kɨ faragha nɨ koma akar dɨkɨrɨzim gami.
Kɨ datɨrɨghɨn Akar Dɨkɨrɨzir Gavgavir kamɨn gɨnmangɨ

nɨn gumazamizibar damazibar anekagham.
19O Ikiavɨra Itir God, kɨ Jerusalemɨn nguibamɨnmangɨ,

nɨn Dɨpenimɨn aven ofa damuam.

Aleluia!
E Ikiavɨra Itir Godɨn ziam fam!

117
E bar Ikiavɨra Itir Godɨn ziam fam!

1 Ia Kantrin Igharazibar Gumazamiziba bar,
Ikiavɨra Itir Godɨn ziam fɨ.

Ia ikɨziba bar,
an ziamɨn onger akabar amu.

2Guizbangɨra, an apangkuvim e bagha zurara ekeveghavɨra iti.
Egha a zurara uan akamɨn gɨn ghua

e ataghɨrazir puvatɨ.
Aleluia!
116:10: 2 Korin 4:13 116:15: Onger Akaba 72:14 117:1: Rom 15:11

E Ikiavɨra Itir Godɨn ziam fam!

118
MeGodmen akuragha apaniba abɨrazir bizim bagha amɨnabi

1 Ikiavɨra Itir God a dughiabar zurara en dera,
egha a zurara en apangkuvighamamaghɨra iti.

Kamaghɨn amizɨ, e a mɨnamam!

2E Israelian gumazamiziba, e kamaghɨnmɨkɨm suam,
“A zurara en apangkuvighamamaghɨra iti.”

3Aronɨn adarazi uaghan kamaghɨnmɨkɨm suam,
“A zurara en apangkuvigha

mamaghɨra iti.”
4Gumazamizir Ikiavɨra Itir Godɨn atiatiba e bar moghɨra uaghan kamaghɨn

mɨkɨm suam,
“A zurara en apangkuvigha

mamaghɨra iti.”
5Kɨ faragha bar osɨmtɨzir ekiam ikia

Ikiavɨra Itir God komɨgɨa an deima,
a na baregha
nan osɨmtɨzir kam agɨfa.

6 Ikiavɨra Itir God na ko itima
kɨ atiatir puvatɨ.

Kɨ fo, gumazamiziba arazitamɨn na damighan kogham.
7 Ikiavɨra Itir God uabɨ nan akurvasi.

Kɨ Ekiamra gantɨ,
a nan apaniba abɨnighme gasɨghasigham.

8Kamaghɨn deragham, e Ikiavɨra Itir Godra nɨghnɨzir gavgavim an ikɨtɨ,
an e geghuv e avaragh en gantɨ,

gumazamizir kuraba e gasɨghasighan kogham.
Eghtɨ e nɨghnɨzir gavgavim gumazamizibar ikian kogham.

9Kamaghɨn deragham, e Ikiavɨra Itir Godra nɨghnɨzir gavgavim an ikɨtɨ,
an e geghuv e avaragh en gantɨ,

gumazamizir kuraba e gasɨghasighan kogham.
Eghtɨ e nɨghnɨzir gavgavim gumazir dapaniba ko atrivibar ikian
kogham.

10Apanir avɨriba faragha na ekɨaru,
ezɨ Ikiavɨra Itir Godɨn ziamɨn gavgavimra, kɨme dɨkabɨra.

11Guizbangɨra, me danganiba bar na ekɨaruzɨ
kɨ tongɨra iti.

Ezɨ Ikiavɨra Itir Godɨn ziamɨn gavgavimra, kɨ barme agɨfa.
12Me aparibar mɨn bar na ekɨaru.

Eghame dadabar avimɨnmɨn zuamɨra isighamunge.
Ikiavɨra Itir Godɨn ziamɨn gavgavimra, kɨme gasɨghasɨki!

13Nan apaniba faragha na komɨdorozim pamten a gamua

118:1: 1 Eghaghaniba 16:34; 2 Eghaghaniba 5:13; 7:3; Esra 3:11; Onger Akaba 100:5; 106:1; 107:1;

na abɨnasava ami.
Ezɨ Ikiavɨra Itir God nan akura.

14 Ikiavɨra Itir God uabɨ na gamizɨma,
kɨ gavgavigha onger akam bangava an ziam fe.

A zurara ua na ini,
ezɨ kɨ an ziam fasa.

15 Ia oragh! Ikiavɨra Itir Godɨn gumazamiziba uan purirpenibar aven ikia
bar akongegha dɨa kamaghɨnmɨgei,

“Ikiavɨra Itir Godɨn gavgavimra,
e uan apaniba dɨkabɨra.

16 Ikiavɨra Itir Godɨn gavgavimra en akura.
Ikiavɨra Itir Godɨn gavgavimra,

e uan apaniba dɨkabɨra.”
17Kɨ fo, kɨ aremeghan kogham. Puvatɨ.

Kɨ angamɨra ikɨ,
egh bizir Ikiavɨra Itir God amizibagh eghanam.

18Kɨ fo, Ikiavɨra Itir God nan arazir kuraba akɨrasamɨzazir ekiam na gase,
egha na ataghizɨ kɨ aremezir puvatɨ.

19 Ia Ikiavɨra Itir Godɨn Dɨpenimɨn na bagh tiar akaba kuightɨ,
kɨ avenmangɨ egh amɨnamam.

20Kar Ikiavɨra Itir Godɨn tiar akam,
eghtɨ gumazamizir an damazimɨn derazibara an avenmangam.

21O Ikiavɨra Itir God, nɨ kɨ nɨ komɨkemezir mɨgɨrɨgɨam baraki,
egha nan akurazɨ, kɨ deragha iti.

Kamaghɨn kɨ nɨmɨnabi.
22Kar dɨpenir akɨnir ingangarir gumaziba aghuazim,

a datɨrɨghɨn dɨpenim aterir guarim gava.
23 Ikiavɨra Itir God uabɨ bizir kam gamizɨma an oto.

Ezɨ e an garima, a bar dera.
24 Ikiavɨra Itir God uabɨ, dughiar aghuir kam e ganɨngi.

Kamaghɨn en naviba deraghtɨ, e bar akuegham.

25O Ikiavɨra Itir God, nɨ en akurvaghasa e nɨn azangsɨsi.
Nɨ en akuraghtɨ, bizir e amiba, da bar deragham.

26E ghaze, gumazir Ikiavɨra Itir Godɨn ziam ko gavgavimɨn izim,
God deragh a damu!

E Ikiavɨra Itir Godɨn Dɨpenimɨn ikia,
gumazir kamɨn ziam fe.

27 Ikiavɨra Itir God, a uabɨra guizbangɨra God.
A bar deravɨram e gamua an angazangarim e gisira.

Kamaghɨn, e bar akongegh temer aguabar suigh
ofa gamir dakozimɨn mɨkebabar itir bulmakaun kombar mɨn garir
bizibagh ighuraruam.

28O God, nɨ nan God,
ezɨ kɨ nɨmɨnabaghasa.

Nɨ nan God,
kɨ ziar ekiam nɨ danɨngam.

29 Ikiavɨra Itir God a dughiabar zurara en dera,
egha a zurara en apangkuvigha ikia mamaghɨra iti.

Kamaghɨn amizɨ e amɨnamam!

119
Godɨn AkamɨnOsiziriba, da bar dera

1 Gumazamizir, men daroriba Ikiavɨra Itir Godɨn damazimɨn osɨmtɨziba
puvatɨziba,

Ikiavɨra Itir Godɨn Arazibar gɨn zui, me bar akongegham!
2Gumazamizir kaba uan navir averiabar aven nɨghnɨzir vamɨran ikiava,

an akabar gɨn ghua bar akonge.
3Bar guizbangɨra, gumazir kaba arazir kurabar gɨn zuir puvatɨ.

Me Ikiavɨra Itir Godɨn Arazibara gɨn zui.
4Nɨ uan akaba e ganigha gɨvagha ghaze,

e deraghvɨra dar gɨnmangam.
5Kɨ kamaghsua ifonge,

kɨ nɨn arazir nɨ ifongezibar gɨnmangɨsɨ bar gavgavigham.
6Kɨ nɨn Akar Gavgavibagh nɨghnɨghvɨra ikiam.

Kamaghɨn kɨ aghumsɨghan kogham.
7Kɨ deragh bizir nɨ damuasa emɨkemeziba bagh nɨghnɨghɨva,

bar uan navim sara nɨn ziam fam.
8Arazir nɨ ifongeziba, kɨ dar gɨnmangasa.

Nɨ na ataghɨraghanmarkɨ!
GumazimGodɨn Akar Gavgavimɨn gɨn zui

9Gumazir igiam, a tuavir manamɨn Godɨn damazimɨn zuegham?
A nɨn akamɨn suiragh gavgavigh an gɨnmangɨ, egh zuegham.

10 Kɨ uan navir averiamɨn aven nɨghnɨzir vamɨran ikɨva, nɨn ingangarim
damuasa.

Nɨ nan akuraghtɨ kɨ nɨn Akar Gavgaviba ataghɨraghan kogham.
11Kɨ nɨn akam uan navim ko nɨghnɨzimɨn aning gatɨ.

Kamaghɨn, kɨ arazir kuratam nɨn damazimɨn a damighan kogham.
12O, Ikiavɨra Itir God kɨ nɨn ziam fe.

Nɨ uan arazir ifongezibar nan sure damu.
13Bizir nɨ damuasa emɨkemeziba,

kɨ dar gun gumazamizibav gei.
14Dagɨar avɨriba ko bizir avɨriba, kɨ dagh ifonge, ezɨ God gifongezir arazim,

bar bizir kabagh afira.
Ezɨ kɨ nɨn akaba bagha bar akonge.

15Nɨn akaba, kɨ deravɨra dagh nɨghnɨgha dagh ami.
Egha deragha dar gara da tuisɨsi.

16Nɨ ifongezir araziba, kɨ dar gɨnmangasa bar akonge.
Egh da gɨn amangan kogham.
GumazimGodɨn Akar Gavgaviba uan navir averiamɨn dar gɨn zui

17Nan ifongiamra kara, kɨ angamɨra ikɨ, egh nɨn akamɨn gɨnmangam.
Kamaghɨn kɨ nɨn ingangarir gumazim, nɨ bar deraghvɨra na damu.

18Nɨ nan damaziba kuightɨ kɨ bizir bar aghuiba,
nɨn Arazibar aven dar ganam.

19Kɨ dughiar ruarimɨn nguazir kamɨn ikeghan kogham.
Nɨ uan Akar Gavgaviba nanmonganmarkɨ.

20Nan navir averiam bizir God damuasamɨkemezibar gɨnmangasa,
dughiabar zurara na dɨkafi.

21 Gumazamizir nɨn Akar Gavgaviba batogha akɨrim ragha nɨn akabagh
asiba,

nɨmen atarɨvame gasɨghasigham.
22 Ezɨ kɨrara, kɨ nɨn akabar gɨn zui, ezɨ gumazamizir kaba akar kurabar na

mɨgɨa na dɨpofi.
Me uam akar kabar namɨkɨman kɨ aghua. Nɨmen anogorokegh.

23Gumazir dapaniba uari akuvagha, namɨsoghasa akammɨsosi.
Ezɨ kɨ nɨn ingangarir gumazim, kɨ zurara nɨn akabar suiragh dagh
nɨghnɨgham.

24Nɨn akaba bar deravɨra nan sure gamizɨma, kɨ da bagha bar akonge.
Da deravɨra nan akurvazi, kɨ deravɨram arui.
GumazimGodɨn Akar Gavgavimɨn gɨnmangasa

25Kɨ aremeghasava amua nguazir mɨnemeniabagh iraghu.
Eghtɨnɨn akammɨkemezɨmoghɨn, nɨna fegh gavgavimuana danɨngigh.

26Kɨ uan araziba bar dar gun nɨmɨkemezɨ, nɨ nan akam ikara.
Nɨ uan arazir nɨ ifongezibar nan sure damu.

27Nɨ nan akuraghtɨ kɨ nɨn akabar aven itir akar mɨngaribagh fogham.
Kɨ nɨn akar aghuiba zurara dar gan dagh nɨghnɨgham.

28Nan navim bar na basemezɨ nan temeriba iri.
Nɨn akammɨkemezɨmoghɨn, nɨ gavgavim nan navim danɨngigh.

29Nɨ nan akuraghtɨ kɨ ifavarir tuavim ategham.
Nɨ ifongezir arazir aghuimɨnnadamu, eghuanArazibarnansuredamu.

30Kɨ nɨn gɨnmangasa akam akɨrigha,
egha bizir nɨ damuasa namɨkemezibagh nɨghnɨsi.

31O, Ikiavɨra Itir God,
kɨ akar nɨ na ganɨngizimɨn suiragha an gɨn zui.
Nɨ na ateghtɨ aghumsɨzir arazitam na bativanmarkɨ.

32Nɨ fofozir arazir aghuir avɨriba na danɨngtɨ,
kɨ nɨn Akar Gavgaviba atamra dar gɨnmangɨsɨ nɨghnɨgham.
Gumazim fofozim uabɨ danɨngasa Godɨn azangsɨsi

33O, Ikiavɨra Itir God, nɨ uan arazir ifongeziba zurara nan sure damu,
eghtɨ kɨ dughiaba bar adar gɨnmangam.

34Nɨ uan Arazibar mɨngaribar amightɨ da azenara ikɨtɨ,
kɨ barmoghɨra uan navimɨn dar gɨnmangam.

35Kɨ nɨn akar kam bagha bar akonge.
Tuavir kɨ mangamim nɨ nan akaghtɨ, kɨ nɨn Akar Gavgavibar gɨn
mangam.

36Nɨ nan navim damightɨ a nɨn akabar gɨnmangɨsɨvɨra dɨkav.
Nan navim bizir igharaziba bagh dɨkavan kɨ aghua.

37 Nan akuraghtɨ kɨ mɨngariba puvatɨzir arazir kuraba akɨrim ragh dagh
asaragham.

Nɨn akammɨkemezɨmoghɨn nɨ deraghvɨra na damu.

38Gumazir nɨn atiatiava nɨn apengan itiba, nɨ gavgavimme ganɨdi.
Kamaghɨra, kɨ nɨn ingangarir gumazim, nɨ uan akar dɨkɨrɨzir kamɨn gɨn
mangɨ deragh na damu.

39 Kɨ aghumsɨzir akaba baraghan aghua, nɨ nan akuraghtɨ akar kaba na
abɨnan kogham.

Guizbangɨra, bizir nɨ damuasamɨkemeziba da bar dera.
40Kɨ nɨn akabar gɨnmangasa bar ifonge.

Nɨn Araziba da bar dera, kamaghɨn nɨ ikiavɨra itir ikɨrɨmɨrim na danɨng.
GumazimGodɨn Akar Gavgavim, nɨghnɨzir gavgavim an iti

41O Ikiavɨra Itir God, nɨ faragha akar dɨkɨrɨzim gamizɨmoghɨn,
nɨ uan apangkuvim, azenara nan akagh egh ua na inigh.

42Kɨ nɨn akam nɨghnɨzir gavgavim an iti.
Kamaghɨn, nɨ nan akuraghtɨ akar kurar gumazamiziba namɨgeiba,
kɨ da ikarvagham.

43Bizir nɨ damuasa namɨkemeziba, kɨ nɨghnɨzir gavgavim dar iti.
Kamaghɨn, nɨ gavgavim na danightɨ,
kɨ nɨn guizɨn akam dughiabar anekunvɨra ikiam.

44Kɨ nɨn Arazibar suiragh dar gɨnmangɨvɨra ikiam.
45Kɨ nɨn akabar gɨnmangasa ifonge.

Kamaghɨn, arazir kuratam nanmɨkarzimɨn itir puvatɨzɨ kɨ fɨriaghɨrɨ.
46Kɨ aghumsɨghan kogh

nɨn akabar gun atrivibav kɨmam.
47Kɨ nɨn Akar Gavgavir kaba guizbangɨra bar dagh ifonge.

Kamaghɨn kɨ da bagha bar akonge.
48KɨnɨnAkarGavgavibaghnɨghnɨzi da derazɨ, kɨbar dagh ifueghanɨmɨnabi.

Kɨ zurara nɨn arazir nɨ ifongezir kabagh nɨghnɨgham.
Gumazim ghaze, Godɨn akam a guizɨn bizim

49 Kɨ nɨn ingangarir gumazim, nɨ faragha na koma akam akɨrizir bizim
gɨnɨghnɨgh.

Nɨn akar kam na gamizɨ kɨ nɨghnɨzir gavgavim nɨn iti.
50Nɨn akar dɨkɨrɨzim ikɨrɨmɨrir aghuim na ganɨdi.

Kamaghɨn amizɨ, osɨmtɨziba na bativir dughiamɨn, kɨ navir amɨrizimɨn
iti.

51Gumazir akaba batoziba dɨbovir akabar namɨgei,
ezɨ kɨ nɨn Araziba ataghɨrazir puvatɨ.

52O, Ikiavɨra Itir God, bizir nɨ damuasa e mɨkemeziba, nɨ fomɨra e ganɨngizɨ
kɨ dagh nɨghnɨsi,

ezɨ da gavgavim na ganɨdi.
53Gumazir kuraba nɨn Araziba abɨgha arazir kurabagh ami,

ezɨ nan navim barmen ikuvighamen atari.
54Kɨ uan nguibam ategha saghon itir danganibar ikia,

nɨn arazir nɨ ifongezibar ighiabagh ami.
55O, Ikiavɨra Itir God, kɨ dɨmagaribar nɨn ziam gɨnɨghnɨgha,

egha nɨn Arazibar gɨn zui.
56Nan arazir ekiamra kara,

kɨ dughiabar zurara nɨn akabar gɨn zui.
GumazimGodɨn Akar Gavgavibar gɨnmangasa

57O, Ikiavɨra ItirGod, kɨnɨkomaakardɨkɨrɨzimgamighaghaze, kɨnɨnakamra
gɨnmangam.

Nan nɨghnɨzim ua bizitamɨn itir puvatɨ. Nɨ bar uabɨra kɨ nɨn ganam.
58Nɨ faragha na ko akam akɨrizɨmoghɨn,

kɨ datɨrɨghɨn uan navir averiamɨn pamten nɨn azangsɨgha ghaze, nɨ nan
apangkufigh.

59Kɨ uan daroribagh nɨghnigha gɨvagha,
nɨn akabar gɨnmangasa nɨ koma akam akɨri.

60Nɨn Akar Gavgavir kaba kɨ zuamɨra dar gɨnmangasa,
kɨ suighsuighan aghua.

61Gumazir kuraba na gekuigh na inigh uan arazir kuraba baghmangasava
ami.

Ezɨ puvatɨ, kɨ nɨn Arazibagh nɨghnɨghavɨra iti.
62Kɨ dɨmagarir arɨzibar dɨkava apiav ikia,

bizir nɨ damuasa emɨkemeziba bagha nɨn ziam fe.
63Gumazamizirnɨnakabar gɨnghuanɨnatiatianɨnapengan ikia ingangarim

gamiba,
kɨmen namakam.

64O, Ikiavɨra Itir God, nɨnapangkuvimnguazir kamɨngumazamizibabarme
gizɨfa.

Nɨ uan arazir ifongezibar nan sure damu.
Godɨn Akar Gavgaviba deragha en akurvasi

65O, Ikiavɨra Itir God, kɨ nɨn ingangarir gumazim,
nɨ uan akamɨnmɨkemezɨmoghɨn arazir aghuimɨn na gami.

66Kɨ nɨghnɨzir gavgavim nɨn Akar Gavgavibar iti.
Kamaghɨn, nɨ nɨghnɨzir aghuiba ko fofozir aghuiba na danɨng.
67 Kɨ fomɨra tɨghar mɨzaziba iniamin dughiam, kɨ nɨn gɨn zuir tuavim
ataki.

Kɨ datɨrɨghɨn nɨn akaba baragha dar gɨn zui.
68Nɨ bar deragha nɨn apangkuvim bar ekefe.

Kamaghɨn, nɨ uan arazir ifongezibar nan sure damu.
69Gumazir uari feba ifavarir akar avɨribar namɨkeme.

Ezɨ kɨ uan navir averiamɨn aven nɨghnɨzir vamɨra ikia, nɨn akabar gɨn
zui.

70Gumazir kaba uan navibar kumigha nɨghnɨzir aghuibamen puvatɨ.
Ezɨ kɨ nɨn Araziba bar dagh ifonge.

71Nɨ bar deraghamɨzazim na gase.
Nɨmɨzazim na gasezir bizir kamɨn, nɨ arazir nɨ ifongeziba nan aka.

72Kɨ dagɨar avɨriba ikɨva bar akueghan kogham.
Nɨn Arazimra kɨ bar a gifonge. A dagɨaba bar dagh afira.
Godɨn Akar Gavgavim a bar dera

73Nɨ uabɨ nan ingarigha deragha nan gari.
Nɨ datɨrɨghɨn nɨghnɨzir aghuiba na danɨng, uan Akar Gavgavibar nan
sure damu.

74Kɨ nɨghnɨzir gavgavim nɨn akamɨn iti.
Kamaghɨn, gumazamizir nɨn atiatibame nan gan egh bar akuegham.

75O, Ikiavɨra Itir God, kɨ fo bizir nɨ damuasamɨkemeziba da bar guizbangɨra.
Nɨ bar na gifuegha, nan araziba akɨrmɨghasa osɨmtɨzim na ganɨngi.

76Kɨ nɨn ingangarir gumazim, nɨ faragha akar dɨkɨrɨzimɨn gɨnmangɨ,
nan apangkuvigh gavgavim nan navim danɨng.

77Kɨ nɨn Araziba bar a dagh ifonge.
Kamaghɨn amizɨ, nɨ nan apangkuvightɨ, kɨ ikɨrɨmɨrir aghuim iniam.

78Gumazir uari feba akar ifavaribar namɨgɨa,
pura na isɨ kotiam darɨghasa.

Kɨ ghaze, gumazir kamagh amiba nɨ aghumsɨzimme danɨngigh.
Eghtɨ ko, kɨ nɨn akaba zurara dagh nɨghnɨghvɨra ikiam.

79Nɨn atiatia, egha nɨn akabar gɨn zuir gumazamiziba,
me na bagh izɨ na ko ikiam.

80 Nan akuraghtɨ kɨ bar uan navir averiamɨn arazir nɨ ifongezibar gɨn
mangam.

Egh arazir kamɨn kɨ aghumsɨghan kogham.
Gumazim uabɨn akurvaghasa God komɨgei

81Kɨ fomɨra uabɨn akurvaghasa, nɨmɨzua ghuava amɨra.
Ezɨ nan gavgavim bar gɨfa. Kɨ nɨghnɨzir gavgavim nɨn akamɨn ikiavɨra
iti.

82Nɨ faraghaakamakɨrizɨmoghɨnkɨnɨnganasa, ikia ghuanangavgavibabar
gɨvazɨ, kɨ amɨra.

Kɨ kamaghɨnmɨgɨa ghaze, “Nɨmanadɨzoghɨn nan akuragham?”
83 Kɨ memen nir me dɨpaba tuasa isamizir ghurimɨn mɨn ikuvizɨ, me a

makuni.
Ezɨ arazir nɨ ifongeziba, kɨ dar suiraghavɨra iti.

84Kɨ nɨn ingangarir gumazim, manmaghɨn dughiabar kɨ zurara nɨ mɨzuam
ikiam?

Nɨman dughiamɨn nan apanibamɨzazimme gasam?
85Gumazir uari feba nɨn Arazibar gɨn zuir puvatɨgha,

nan suighasa na baghamodogha azuazim agura.
86Kɨ nɨn Akar Gavgaviba nɨghnɨzir gavgavim dar iti.

Ezɨ gumazir kurabauanakar ifavaribagh amuaarazir kurabar na gami,
kamaghɨn amizɨ, nɨ nan akuragh.

87Gumazir kurar kaba bar atam namɨsoghezɨ kɨ aremeghai.
Kɨ kamaghɨn aghuagha nɨn akaba ataghɨrazir puvatɨ.

88Nɨ zurara nan apangkuf, egh deragh nan akurvagh.
Kamaghɨn, kɨ nɨn akabar gɨnmangɨvɨra ikiam.
Gumazim nɨghnɨzir gavgavimGodɨn Akar Gavgavimɨn iti

89O, Ikiavɨra Itir God, nɨn akam ikɨvɨra ikiam.
A nɨn Nguibamɨn ikɨmamaghɨra ikiam.

90Nɨn akammɨkemezɨmoghɨn nɨ zuraram an gɨn zui.
Nɨ nguazim an danganimram anetɨzɨma a uamozorozir puvatɨ.

91Biziba bar nɨn ingangarim gami.
Kamaghɨn amizɨ, nɨ uabɨ mɨkemezɨ, biziba uan danganibara ikia, iza
datɨrɨghɨn ikia kamaghɨra iti.

92Kɨ nɨn Arazibagh ifongezir puvatɨzɨ,
nɨmɨzazim na gasegha namɨsoghezɨ kɨ aremeghai.

93Kɨ nɨn akabar gɨn ghua egha angamɨra iti,
kamaghɨn, kɨ da ataghɨraghan kogham.

94Kɨ zurara nɨn akabar gɨn zui, egha kɨ nɨ baghavɨra itir gumazim.
Nɨ nan akuragh.

95Gumazir kurabanamɨsueghtɨkɨaremeghasanabaghamɨzuamueghav iti.
Ezɨ kɨ uabɨ, kɨ zurara nɨn akabagh nɨghnɨghavɨra iti.

96Kɨ kamaghɨn fo, biziba bar gɨvamin oteviba iti.
EzɨnɨnAkarGavgavimbar dera, eghdughiabar vaghvagh zurara ikɨvɨra
ikiam.

GumazimGodɨn Akar Gavgavim bagha bar ifonge
97Kɨ nɨn Arazim bagha bar ifonge.

Egha arueba ko dɨmagaribar a gɨnɨghnɨghavɨra iti.
98Nɨn Akar Gavgavir kam na ko zurara ikia, egha fofozir aghuim na ganɨdi.

Akar Gavgavir kam, nan fofozim gamizɨ a nan apanibar fofozibagh
afira.

99Kɨ zurara nɨn guizɨn akabagh nɨghnɨsi.
Kamaghɨn kɨ fofozir aghuim ikia uan tisabagh afira.

100Kɨ nɨn akabar gɨn zui.
Kamaghɨn, nan fofozim gumazir aruabar fofozibagh afira.

101Kɨ nɨn akamɨn gɨnmangasa ifonge.
Kamaghɨn, kɨ arazir kuramɨn gɨnmangan aghua.

102Nɨ uabɨ uan akabar nan sure gami,
kamaghɨn bizir nɨ damuasa emɨkemeziba, kɨ dar suiraghavɨra iti.

103Nɨn akaba da bar isɨngi.
Nɨn akar kabar isɨngtɨzim bar hanin isɨngtɨzim gafira.

104Nɨn akaba nɨghnɨzir bar aghuim na ganɨngi,
kamaghɨn kɨ arazir kuraba bar dar aghua.
Godɨn akam an angazangarimɨnmɨn iti

105Nɨn akam a lamɨn angazangarimɨnmɨn,
tuavim nan akaghagha angazangarim na ganɨdima kɨ zui.

106Kɨ nɨ ko akam akɨra ghaze,
kɨ guizbangɨra bizir nɨ damuasa emɨkemezibar gɨnmangam.

107O, Ikiavɨra Itir God, osɨmtɨzir bar ekiam na avara.
Nɨn akammɨkemezɨmoghɨn, nan akuraghtɨ kɨ angamɨra ikɨvɨra ikiam.

108O, Ikiavɨra Itir God, kɨ nɨ komɨgɨa egha nɨmɨnabi.
Kɨ nɨ mɨnabir mɨgɨrɨgɨar kaba mati, kɨ uan ifongiamɨn gɨn zuir ofan mɨn
da nɨ ganɨdi.

Nɨ da inigh, egh bizir nɨ damuasa emɨkemeziba,
nɨ deraghvɨra nan sure damu.

109Kɨ uabɨ zurara atam ovia taghɨrasi.
Ezɨ nɨn Arazim, kɨ a bakɨnɨghnighan kogham.

110 Gumazir kuraba mati azuazim asɨzimɨn suighasa, na bagha mongegha
ikia azuaziba gui.

Ezɨ kɨ nɨn akaba ataghɨrazir puvatɨ.
111Nɨn akaba, kɨ dar suirazɨ da nan ikia kamaghɨra iti.

Akar kaba nan navim gami a bar akonge.
112Kɨmɨkemegha gɨfa, kɨ nɨn arazir nɨ ifongezibar suiragh,

dar gɨnmangɨvɨra ikɨmangɨ ovegham.
Godɨn Akar Gavgaviba e gamizɨ e deravɨra iti

113Gumazir maba nɨghnɨzir vamɨra itir puvatɨ,
men nɨghnɨziba bɨaghire.

Gumazir kamaghɨn amiba kɨ barmen aghua.
Kɨ uabɨ, nɨn Araziba bar dagh ifonge.

114 Nɨrara nan mogomer danganim, egha oramɨn mɨn na apazagha na
modozɨ kɨ deravɨra iti.

Ezɨ kɨ nɨn akam nɨghnɨzir gavgavim an iti.
115 Ia gumazamizir arazir kurabagh amiba ia na gitagh.

Eghtɨ kɨ uan Godɨn Akar Gavgavibar gɨnmangam.
116Nɨ gavgavimna danɨngasa na koma akamakɨrigha gɨfa, eghtɨ kɨ angamɨra

ikɨvɨra ikiam.
Nɨn akar dɨkɨrɨzir kam, kɨ nɨghnɨzir gavgavim an iti.

Kɨ akar kam bagh aghumsɨghan aghua.
Kamaghɨn, nɨ uan akar dɨkɨrɨzimɨn gɨnmangɨ gavgavim na danɨng.

117Nɨ nan suiraghtɨ kɨ deraghvɨra ikiam.
Eghtɨ, kɨ zurara nɨn arazir nɨ ifongeziba baragh dar gɨnmangam.

118 Gumazamizir nɨn arazir nɨ ifongezibar aghuaziba, nɨ akɨrim gigha me
gasi.

Men ifavarir akabar daghetam otoghan kogham.
119Nɨ kamaghɨn nɨghnɨsi,

nguazir kamɨn itir gumazamizir kuraba bar,
mati bizir kurar gumazamizibamakunasava amiba.

Kamaghɨn amizɨ, kɨ bar nɨn akabagh ifonge.
120Kɨ bizir nɨ damuasa emɨkemezibagh nɨghnɨsi.

Egha kamaghɨn, kɨ bar nɨn atiatima, nanmɨkarzim nɨghava agoi.
GumazimGodɨn Akar Gavgavibar gɨn zui

121 Arazir aghuir kɨ nɨ ko gumazamizibagh amiba, da nɨn damazimɨn bar
dera.

Nɨ na ateghtɨ nan apaniba arazir kuramɨn na damuanmarkɨ.
122Kɨ nɨn ingangarir gumazim, nɨ nan akurvaghsɨ na ko akam akɨram.

Egh gumazir uari febar amamangatɨghtɨ me osɨmtɨzim na danɨngan
kogham.

123Kɨ nɨn akurvazim baghamɨzua ghuava amɨra.
Nɨn akar dɨkɨrɨzir aghuim, kɨ a iniasa dughiar bar ruarimɨn mɨzua
ghuava amɨra.

124 Kɨ nɨn ingangarir gumazim, nɨ uan apangkuvir arazimɨn gɨn mangɨ
deravɨra na damu.

Egh deraghvɨra uan arazir nɨ ifongezibar nan sure damu.
125Kɨ nɨn ingangarir gumazim,

kamaghɨn nɨ nɨghnɨzir aghuim na danightɨ, kɨ nɨn akabagh fogham.
126O, Ikiavɨra Itir God, gumazamiziba nɨn Araziba zurara da abɨsi.

Nɨ datɨrɨghɨnmɨzazimme gasɨ.
127Kamaghɨn amizɨ, kɨ nɨn Akar Gavgaviba bar adagh ifonge.

Kɨ nɨn akam gifongezir arazir kam, a gol gifongezir arazim bar a gafira.
128Kamaghɨn amizɨ, Kɨ nɨn akaba bar dar gɨn zui.

Egha tuavir kurar igharaziba, kɨ bar dar aghua.
GumazimGodɨn Akar Gavgavimɨn gɨnmangasa

129Nɨn akaba barmoghɨra dera,
kamaghɨn, kɨ uan navir averiamɨn aven bar dar gɨn zui.

130 Gumazim igharazitavɨn akuragh nɨn akabar mɨngaribar an sure
damightɨ,

nɨn akamɨn angazangarim an navir averiamɨn ikiam.
Akar kam nɨghnɨzir aghuiba puvatɨzir gumazamizibar amutɨ,

me nɨghnɨzir aghuiba ikiam.
131Kɨ nɨn Akar Gavgaviba uan navir averiamɨn dagh ifonge.

Mati gumazim dɨpam bagha kuarim an pɨrima, a dɨpam apima an an
kuarmɨzimɨn uaghiri.

132Nɨ gumazamizir nɨn ziam gifongeziba, nɨme gifongezɨmoghɨn,
nɨ na bagh izɨ nan apangkufigh.

133Nɨ faragha na ko akar dɨkɨrɨzim gamizɨ moghɨn deragh na gativagh nan
gan.

Eghtɨ arazir kuram na damightɨ kɨ irɨghan kogham.
134Nɨ uam na inightɨ, gumazir akaba na gasiba na gasɨghasɨghan kogham.

Eghtɨ kɨ nɨn akabar gɨnmangam.
135 Kɨ nɨn ingangarir gumazim, nɨ nan boroghɨn ikɨtɨ, nɨn angazangarim na

gisiraghtɨ, nɨ deragh na damu.
Egh arazir nɨ ifongezibar nan sure damu.

136Gumazamiziba nɨn Arazibar gɨn zuir puvatɨ.
Kamaghɨn kɨ puvɨram azima nan temeriba dɨpamɨnmɨn ivemari.
Godɨn Akar Gavgaviba da bar guizbangɨra

137O, Ikiavɨra Itir God, nɨ guizbangɨra bar dera.
Ezɨ bizir nɨ damuasamɨkemeziba da bar dera.

138Akar nɨ e ganɨngiziba,
da bar deragha bar guizbangɨra.

139Nan apaniba nɨn akabagh nɨghnɨzir puvatɨ.
Kamaghɨn amizɨ, nan navim avimɨnmɨn nan isi.

140Kɨ nɨn ingangarir gumazim, kɨ nɨn akar dɨkɨrɨzimɨn ganigha a tuisigha fo,
a bar guizbangɨra.

Egha akar dɨkɨrɨzir kam kɨ bar a gifonge.
141Kɨ gumazir kɨnim ezɨ gumazamiziba na dɨpofi,

ezɨ kɨ nɨn akabagh nɨghnɨghavɨra iti.
142Nɨn arazir aghuim a zurara ikiavɨra iti,

ezɨ nɨn Araziba da bar guizbangɨra.
143Osɨmtɨzir ekiaba na batifi,

ezɨ kɨ nɨn Akar Gavgaviba bagha bar akonge.
144Nɨn akaba da bar deragh ikɨmamaghɨra ikiam.

Nɨ nɨghnɨzir aghuim na danightɨ kɨ angamɨra ikɨmamaghɨra ikiam.
Gumazim uabɨn akurvaghasa God komɨgei

145O, Ikiavɨra Itir God, kɨ uan navir averiamɨn aven nɨghnɨzir vamɨra ikiava
nɨ komɨkɨmasa.

Nɨ nanmɨgɨrɨgɨam barakigh.
Kɨ nɨn arazir nɨ ifongezibar gɨnmangam.

146Kɨ datɨrɨghɨn nɨn dɨa ghaze,
nɨ ua na inightɨ kɨ nɨn akabar gɨnmangam.

147Amɨnim tiasava amima nɨ nan akurvaghasa kɨ nɨn dei.
Kɨ nɨn akaba nɨghnɨzir gavgavim dar iti.

148Kɨ dɨmagaribar akuir puvatɨ.
Kɨ nɨn akar dɨkɨrɨzim gɨnɨghnɨghavɨra iti.

149O, Ikiavɨra Itir God, nɨ bar nan apangkufi, kamaghɨn nɨ nan mɨgɨrɨgɨaba
barakigh.

Nɨ bar moghɨra dera, kamaghɨn nɨ na akumakum nan gantɨ, kɨ der-
aghvɨra ikiam.

150Gumazir nɨghnɨzir kuraba nan itiba, na gasɨghasɨghasa nan boroghɨra izi.
Gumazir kaba nɨn Arazibar saghon ikia, dar gɨn zuir puvatɨ.

151Ezɨ Ikiavɨra Itir God, nɨn Akar Gavgaviba da bar guizbangɨra.
Ezɨ nɨ uabɨ, nɨ bar nan boroghɨra iti.

152Bar fomɨra kɨ nɨn akabagh fo.
Nɨ uan akar kam gamizɨ a ikia mamaghɨra iti.
Gumazim uabɨn akurvaghasa Godɨn dei

153Kɨ nɨn Araziba bakɨnɨghnɨzir puvatɨ.
Kamaghɨn, nɨ nan osɨmtɨzibar gan nan akuragh.

154Nɨ faragha na ko akam akɨrizɨmoghɨn,
nɨ nan akuragh ua na inigh ikɨrɨmɨrir aghuim na danɨng.

155Gumazir kuraba arazir nɨ ifongezibar gɨn zuir puvatɨ,
ezɨ nɨ uame inian kogham.

156O, Ikiavɨra Itir God, nɨn apangkuvim bar ekefe.
Nɨ faraghamɨkemezɨmoghɨn, nɨ nan akuraghtɨ kɨ angamɨra ikiam.

157Gumazir avɨriba arazir kurabar na gamua egha na gasɨghasɨghasa,
ezɨ kɨ nɨn akaba ataghizir puvatɨ.

158Gumazir akaba batoziba, me nɨn Akar Gavgavibar gɨn zuir puvatɨ.
Gumazir kaba, kɨmen gara nan navim bar ikuvizɨ, kɨ barmen amɨra.

159O, Ikiavɨra Itir God, nɨ nan gari, kɨ nɨn akaba bar dagh ifonge.
Ezɨnɨbarnanapangkufi, kamaghɨnnɨuamna inightɨkɨ angamɨra ikiam.

160Nɨn akar kam a guizɨn akamra.
Bizir nɨ damuasamɨkemeziba da zurara ikia mamaghɨra iti.
GumazimGodɨn Arazibar gɨnmangasa bar akonge

161 Gumazir dapaniba arazir kurabar na gami, ezɨ men arazir kurar kaba,
mɨngarir aghuitam itir puvatɨ.

Ezɨ kɨ zurara nɨn akabagh nɨghnɨghavɨra iti.
162Kɨ nɨn akaba bagha bar akonge.

Mati gumazim dagɨar avɨribar apigha da isa bar akonge.
163Kɨ guizbangɨra ifavarir arazim bar an aghua,

egha nɨn Araziba kɨ bar dagh ifonge.
164Dughiaba bar, a dar 7plan dughiabar,

kɨ bizir aghuir nɨ damuasamɨkemezibagh nɨghnɨgha nɨn ziam fe.
165 Gumazamizir nɨn Arazibagh ifongeziba, me navir amɨrizimɨn ikia bar

deraghavɨra iti.
Eghtɨ bizitamme damightɨme asaghporegh ireghan kogham.

166O, Ikiavɨra Itir God, kɨ nɨn akurvazim bagha nɨmɨzua,
nɨn Akar Gavgavibar gɨn zui.

167Kɨ nɨn akaba bar uan navir averiamɨn dagh ifonge.
Egha zurara dar gɨn zui.

168Kɨ nɨn akaba, ko nɨn arazir aghuiba bar dar gɨn zui.
Ezɨ nɨ bar nan arazibagh fogha gɨfa.
Gumazim uabɨn akurvaghasa God komɨgei

169O, Ikiavɨra Itir God, nɨ nan azangsɨzim baragh nan akuragh.

Nɨ faraghamɨkemezɨmoghɨn, nanakuragh fofoziraghuimnadanɨngigh.
170Nɨ faragha namɨkemezɨmoghɨn,

nan azangsɨzim baragh nan akuragh.
171Arazir nɨ ifongeziba, nɨ zurara nan sure gami.

Kamaghɨn kɨ zurara nɨn ziam fam.
172Nɨn Akar Gavgaviba da bar guizbangɨra,

kamaghɨn kɨ dagh nɨghnɨgh, egh ighiabar amuam.
173Kɨ nɨn akaba zurara dar gɨn zui.

Kamaghɨn, nɨ zurara nan akurvaghsɨ gan ikɨ.
174O, Ikiavɨra Itir God, kɨ nɨn akurvazim bagha ara nɨmɨzuai.

Ezɨ nɨn Araziba na gami kɨ bar akonge.
175Nɨ na damightɨ kɨ angamɨra ikɨ, egh nɨn ziam fam.

Eghtɨ bizir nɨ damuasa emɨkemeziba en akuragham.
176Kɨ nɨn ingangarir gumazim.

Kɨ sipsipɨn ovengezimɨnmɨn tuavir aghuim ataki.
Kɨ nɨn Akar Gavgaviba gɨn amadir puvatɨ,

kamaghɨn amizɨ, nɨ na bagh izɨ na buri.
120

Gumazim uabɨn akurvaghasa God komɨgei*
Godɨn Dɨpenimɨn ghuavanaga an ziam fer ighiam.
1Kɨ osɨmtɨzim itir dughiamɨn,

kɨ uabɨn akurvaghasa Ikiavɨra Itir Godɨn diava araima,
a nan dɨmdiam barasi.

2Kɨ ghaze, “O Ikiavɨra Itir God, gumazir ifariba na gasɨghasɨghasava ami.
Nɨmen akar ifavaribar ua nan akuragh,

men dafaribar ua na inigh.”
3 Ia gumazir ifariba, Godmɨzazir manmaghɨra garim ia danɨngam?

Egh amanmaghɨra garir arazim ian arazir kuraba ikaragham?
4God ti afuzir ghumtɨzim inigh ia ginivam.

A ti avir bar puvɨra isim inigh ia dapongam.

5Maia! Kɨ uabɨn apangkufi!
KɨMesekia ko Kedarian tongɨn pazava aperazɨmoghɨn,

ian tongɨn datɨrɨghɨn pazava apera.
6Gumazir igharaziba ko deragh dapian aghuaziba,

kɨ dughiar ruarimɨn ian tongɨn ikegha, bar amɨra.
7Kɨ uabɨ dabirabir aghuim baghavɨramɨgei,

ezɨmemɨdorozim baghavɨra mɨgei!
121

Ikiavɨra Itir God, a gumazir deravɨram e geghuva en garim
Godɨn Dɨpenimɨn ghuavanaga an ziam fer ighiam.
1Kɨ uan akurvazim baghamɨghsɨaba kozorogha dar gari.

Eghtɨ gumazir nan akurvaghamimmanaghɨra ikegh otogh izam.

119:172: Onger Akaba 119:138 119:176: Aisaia 53:6; Jeremaia 50:6; Matyu 18:12; Luk 15:4
* 120:: GodɨngumazamizibaanziamfasaGodɨnDɨpenimɨnghuavanaga ighiababanga zui. 120:1:
Onger Akaba 118:5; Jona 2:2 121:1: Onger Akaba 123:1

2 Ikiavɨra Itir Godɨn overiam ko nguazimɨn ingarizim,
a bar uabɨra nan akurvasi.

3A Godɨn akuir puvatɨzim.
A nɨ akumakum deragh nɨn gantɨ,

nɨ irɨghan kogham.
4A Israelia akumakua deraghamen gari,

egha dughiatamɨn bar akuizir puvatɨ.
5 Ikiavɨra Itir God, nɨn boroghɨra ikia,

mati dughuazim nɨ avara.
Egha nɨ geghuva deragha nɨn gari.

6Aruem isiragh nɨ dapongeghan kogham,
eghtɨ dɨmangan iakɨnim nɨ gasɨghasɨghan kogham.

7 Ikiavɨra Itir God nɨ geghuv deragh nɨn gantɨ,
bizir kuratam nɨ gasɨghasighan kogham.

8Nɨ uan dɨpenim ataghɨraghamin dughiam,
a nɨ geghuv deragh nɨn ganam.

Egh nɨ ua izamin dughiam, a kamaghɨra damuam,
a datɨrɨghɨn ko, dughiar gɨn izamibar,

kamaghɨra damuam.

122
Me Jerusalemɨn nguibam gɨnɨghnɨgha ighiam gamua bar akonge

Devit ighiar kam osiri.
Godɨn Dɨpenimɨn ghuavanaga an ziam fer ighiam.
1Kɨ orazi, me kamagh namɨgɨa ghaze,

“Ia dɨkavigh emangɨ Ikiavɨra Itir Godɨn Dɨpenimɨnmangam.”
Kɨ kamaghɨn oregha bar akonge.

2E datɨrɨghɨn otivigha gɨvagha,
Jerusalemɨn nguibam avɨnizir dɨvazimɨn aven tuivighav iti.

3Me Jerusalemɨn nguibamɨn ingarizɨ,
a gavgavigha ganganim datɨrɨghɨn bar dera.

4 God faragh Israelian anababav kemezɨ me iza kagh Ikiavɨra Itir God
mɨnabazɨmoghɨn,

me datɨrɨghɨn izava ami.
5Danganir kam, atrivim kotiaba barazir dɨpenim iti.

Kar Atrivim Devitɨn ovavir boriba kotiaba baragha
da tuisɨzir danganim.

6 Ia Jerusalem bagh Ikiavɨra Itir God komɨkɨm.
Eghtɨ a navir amɨrizim Jerusalemɨn iti darazir anightɨ,

me navir amɨrizimɨn ikɨva deragh ikiam.
7Gumazamizir Jerusalemɨn dɨvazimɨn aven itiba deragh ikɨva,

uamɨdorozim damuan kogham.
8Kɨ uan adarazi ko, uan namakabagh nɨghnɨgha,

kamaghɨn Jerusalemmɨgɨa ghaze,
“Nɨ amɨragh nɨmɨra ikɨtɨ
121:2: Onger Akaba 115:15; 124:8 121:3: Onger Akaba 41:2; 66:9 121:6: Aisaia 49:10; Akar

mɨdoroziba nɨn aven otivanmarkɨ.”
9Kɨ, Ikiavɨra Itir God, en God, an Dɨpenim gɨnɨghnɨsi.

Egha Jerusalem bar deraghvɨra ikiasa kɨ a bagha God komɨgei.
123

GumazimGodɨn apangkuvim iniasa a komɨgei
Godɨn Dɨpenimɨn ghuavanaga an ziam fer ighiam.
1O, Ikiavɨra Itir God, nɨ uan Nguibamɨn atrivimɨn itima,

kɨ kogha nɨn akurvazim bagha gari.
2 Ingangarir gumazim, a uan gumazir dapanimɨn gantɨ, an an akurvagham.

Ingangarir amizim, a uan amizir dapanimɨn gantɨ, an an akurvagham.
Kamaghɨra, e Ikiavɨra Itir Godɨn ganvɨra ikɨmangɨtɨ,

a uan apangkuvim en akakagham.

3O, Ikiavɨra Itir God, gumazamiziba arazir kurabar e gami,
kamagh nɨ en apangkufigh.

4Dughiar bar ruarimɨn dagɨaba itir gumazamiziba dɨbovir akabar emɨgɨa,
uari fa pazava e gami.

Ezɨ e bar amɨra.
124

Godɨn gumazamiziba, a uabɨmen akurvazim
Ighiar kam, Devit an osiri.
Godɨn Dɨpenimɨn ghuavanaga an ziam fer ighiam.
1 Ikiavɨra Itir God en akuraghan koghtɨ, e manmaghɨra damuam?

Ia Israelia azangsɨzir kam ikaraghmɨkɨm suam:
2-3En apaniba faragha naviba en ikuvigha emɨsoke.

Ikiavɨra Itir God en akurazir puvatɨzɨ,
apaniba pazavɨra en atara bar e gasɨghasighai.

4Puvatɨzɨ apaniba aperiamɨnmɨn e inigha ghuzɨ
dɨpam e avarazɨmoghɨn e oveghai.

5Mati aperiar ekiam
bar e adugha ghueghai.

6E datɨrɨghɨn Ikiavɨra Itir Godmɨnabagham.
A itima en apaniba asɨzir atiamɨnmɨn e givir puvatɨ.

7Mati gumazim kuarazimɨn suighasa azuazim gura,
e kuarazimɨnmɨnmɨghegha a gitagha ghu.

Me gurazir azuazir kam dutuaghirɨ,
ezɨ e a gitagha ghu.

8Bar guizbangɨra, Ikiavɨra Itir Godɨn overiam ko nguazimɨn ingarizim,
a uabɨra en akurvasi.

125
God uan gumazamizibagh amizɨ, me deragha apia

Godɨn Dɨpenimɨn ghuavanaga an ziam fer ighiam.
1Gumazamizir nɨghnɨzir gavgavim Ikiavɨra Itir Godɨn itiba,

me SaionɨnMɨghsɨamɨnmɨn iti.
Mɨghsɨar kam bar gavgavigha

mozoroziba puvatɨ,
123:1: Onger Akaba 121:1 123:2: Onger Akaba 25:15; Malakai 1:6

a ikɨ kamaghɨra ikiam.
2Kamaghɨra, mɨghsɨaba Jerusalemɨn nguibam ekɨaruzɨmoghɨn,

datɨrɨghɨn ko gɨn Ikiavɨra Itir God,
uan gumazamiziba ekɨarughmen ganam.

3Gumazir arazir kurabagh amiba,
Godɨn gumazamizibar nguazim gativagh zuraramen ganan kogham.

Me kamagh damutɨ,
Godɨn gumazamiziba uaghan arazir kurabar amuam.

4O, Ikiavɨra Itir God, gumazamizir nɨ baghavɨra ikia nɨn akamɨn gɨn zuiba,
nɨ deraghvɨrame damu.

5Nɨ gumazir kurabagh asɨghasɨgh,
egh gumazir ifara uan nɨghnɨzibar gɨn zuiba sarama asɨghasɨkigh.

Eghtɨ Israelia deraghvɨra ikiam.

126
Israelia Godmen akurvaghasame a komɨgei

Godɨn Dɨpenimɨn ghuavanaga an ziam fer ighiam.
1 Ikiavɨra Itir God uam e inigha

Saionɨn nguibamɨn ize,
ezɨ dughiar kam e ghaze,
e mati irebamɨn gari.

2Kamaghɨn, e akava ighiabagh amuavɨra iti.
Ezɨ Kantrin Igharazibar Gumazamiziba emɨgɨa ghaze,

“Ikiavɨra Itir God, Israelian akurvaghasa
maburan ingangarimram ami.”

3 Bar guizbangɨra, Ikiavɨra Itir God en akurvaghasa bar ingangarir ekiam
gami,

kamaghɨn e datɨrɨghɨn naviba deragha bar akonge.

4O Ikiavɨra Itir God, nɨ ua deraghvɨra e damuam.
Emati dɨpaba puvatɨzir danganimɨn itir faneba dɨpaba dake,

nɨ amozim damightɨ a ua izɨtɨ da izevegham.
Kamaghɨra, nɨ e damutɨ e izɨvagham.

5Gumazir aravɨra dagheba opariba,
me dar dagheba iniva

bar akuegh dɨmɨva arangam.
6Guizbangɨra, gumazir aravɨra dagher ovɨziba atera ghua da opariba,

me dar dagheba inigh
uamategh ighiabar amu da ater izam.

127
God arazir aghuimɨnme gamizɨme an ziam fe

Ighiar kam, Solomon an osiri.
Godɨn Dɨpenimɨn ghuavanaga an ziam fer ighiam.
1 Ikiavɨra Itir God uabɨ dɨpenimɨn ingar.

Puvatɨghtɨma, dɨpenir kamɨn ingarir gumaziba pura an ingarigham.
Ikiavɨra Itir God uabɨ nguibamɨn gan.

125:2: Onger Akaba 121:8; Sekaraia 2:5 127:1: Onger Akaba 121:4

Puvatɨghtɨma, nguibar kamɨn garir gumaziba pura ingarigham.
2 E dagheba ko dagɨaba bagha bar mɨzarazibara dɨkava ingara zui amɨniba

pɨri.
E pura ingangarir kabagh ami.

Ikiavɨra Itir God uabɨ gumazamizir a ifongeziba bizibame ganɨdima,
me pura ikia avughsi.

3Boriba, kar bizir aghuir Ikiavɨra Itir God anɨdiba,
da bar dera.

4Gumazir igiamɨn boriba,
mati afuzibamɨdorozir gumazir mamɨn dafarimɨn iti.

5Gumazir borir avɨriba itim a bar akongegh.
A uan apaniba ko kotiam damuamim dughiamɨn,

me kotiar danganimɨn an akurvagham.
Eghtɨ an kotiam deraghmangam.

128
God gumazamizir an akam baragha an gɨn zuiba, a deraghame gami

Godɨn Dɨpenimɨn ghuavanaga an ziam fer ighiam.
1Gumazamizir Ikiavɨra Itir Godɨn atiatia an apengan ikia, an akaba baragha

dar gɨn zuiba,
me bar akongegh.

2 Ingangarir nɨ amibara nɨ dar dagɨaba inigh
bizir nɨ ifongezibagh ivezam.

Eghtɨ bizir nɨ amiba bar deraghtɨ
nɨ bar akuegham.

3Nɨn amuim, wainɨn ikarɨzimɨnmɨn
ava ovɨzir avɨriba iti moghɨn, a borir avɨriba batam.

Nɨn boriba bar avɨrasemegh nɨn avir mɨriam,
olivɨn temer igiabar mɨn bar an okarigham.

4Bar guizbangɨra,
gumazir Ikiavɨra Itir Godɨn atiatia an apengan itim,

a kamaghɨrama otogham.

5 Ikiavɨra Itir God, uan Dɨpenimɨn aven Saionɨn Nguibamɨn iti,
a deragh nɨ damu.

Nɨ zurara nguazimɨn itir dughiam,
nɨ Jerusalemɨn nguibamɨn itir bizibar gantɨ da deraghvɨrama otiv.

6Kɨ kamaghsua, nɨ dughiar ruarimɨn ikɨ
uan igiar boribar gan.

Eghtɨ Israelia deraghvɨra ikɨ.
129

Israelia uan apanibagh asɨghasɨghasa God komɨgei
Godɨn Dɨpenimɨn ghuavanaga an ziam fer ighiam.
1 Israel, nɨ uan igiamɨn ikegha iza,

datɨrɨghɨn nɨn apaniba nɨ gamizir arazir kuraba,
nɨ dagh eghan.

2Nɨ kamaghɨnmɨkɨm suam,
“Kɨ uan igiamɨn ikia iza datɨrɨghɨn, nan apaniba arazir kurabar na gami.

Me kamaghɨn na gamua egha na abɨrazir puvatɨ.

3Me nan akɨrim ifozorozima a duar ruariba iti.
Ezɨ duar kabamati me azenir ekiam oparasa an nguazim abɨagharɨki.

4Ezɨ Ikiavɨra Itir God an araziba dera,
a ikia kalabuziar kamɨn ua nan akurazɨ

kɨ fɨriaghɨrɨ.”
5Kɨ ghaze, Saionɨn Nguibamɨn apanimɨn itir darasi,

e men agɨntɨghtɨ
me uam arɨ uan nguibabar mangegh
bar aghumsika.

6Me dɨpenir siriabagh isɨn aghuir grazibar mɨn aghungam.
Da aghung ua zuamɨra mɨsigham.

7Gumaziba grazir kabar ikɨziba ikia,
egha da atera zuir puvatɨ.

8 Gumazamiziba gumazamizir kabar boroghɨn mangɨ kamaghɨn mɨkɨman
markɨ,

“Ikiavɨra Itir God deragh ia damu!
Ikiavɨra Itir Godɨn ziamɨn
ia deraghvɨra ikɨ.”

130
Gumazim uabɨn akurvaghasa God komɨgei

Godɨn Dɨpenimɨn ghuavanaga an ziam fer ighiam.
1O, Ikiavɨra Itir God,

nan navir averiam bar osemezɨ kɨ nɨn dei,
nɨ nan akuragh.

2O Ekiam, nɨ na barakigh.
Kɨ nɨmɨgeir mɨgɨrɨgɨaba ko nan arareba nɨ da baregh

nan akuragh.

3O, Ikiavɨra Itir God, nɨ en arazir kurabamengegh dar suiragh ikɨtɨ,
Ekiam, en tinara nɨn damazimɨn tugh gavgavigham?

4Nɨrara arazir kuraba gɨn amadi,
kamaghɨn amizɨ, e nɨrarama atiating nɨn apengan ikiam.

5Kɨ uabɨn akurvaghasa ifongegha,
Ikiavɨra Itir God, a mɨzua iti.

Egha nɨghnɨzir gavgavim an akamɨn iti.
6Kɨ uan navir averiamɨn aven,

Ekiamɨn akurvazim bagha amɨzua ti.
Ezɨ nan arazir kam a gumazir dɨmagarimɨn bizibar gara itima amɨnimmen

itirazir arazim,
a bar a gafira.

7E Israelia, Ikiavɨra Itir God zurara bar en apangkufi,
egha e ikuvighan koghasa an en akurvasi.

Kamaghɨn amizɨ, ia nɨghnɨzir gavgavim an ikɨ.
8A uan gumazamiziba Israelia men akuragha uame ini,

eghmen arazir kuraba gɨn amangam.

130:1: Azir Akam3:55; Jona 2:2 130:3: Onger Akaba 143:2; Rom 3:20; 3:23-24 130:4: Jeremaia
33:8-9 130:5: Onger Akaba 33:20; 40:1; Aisaia 8:17; 30:18 130:6: Onger Akaba 63:6; 119:147
130:8: Matyu 1:21; Taitus 2:14

131
Gumazim nɨghnɨzir gavgavim ikia God komɨgei

Ighiar kam, Devit an osiri.
Godɨn Dɨpenimɨn ghuavanaga an ziam fer ighiam.
1O Ikiavɨra Itir God, kɨ akaba batogh uabɨ uan ziam fan aghua.

Kɨ bizir ekiaba ko bizir kɨ damuan iburaziba dagh nɨghnɨzir puvatɨ.
2Kɨ datɨrɨghɨn deragha aperagha navir amɨrizim iti,

mati borim uan amebamɨn otem ategha a ko aghumram aperaghav iti.
Kamaghɨra, nan navim purama amɨragha irɨghav iti.

3O Israelia, ia datɨrɨghɨn nɨghnɨzir gavgavim Ikiavɨra Itir God ikɨ,
kamaghɨra ikɨmangɨvɨra ikɨ.

132
Gumazamiziba Godɨn Dɨpenim bagha bar akonge

Godɨn Dɨpenimɨn ghuavanaga an ziam fer ighiam.
1O Ikiavɨra Itir God, Devit uabɨ ko, a inizir osɨmtɨzir ekiar kaba,

nɨ dagh nɨghnɨghvɨra ikɨ.
2O Ikiavɨra Itir God,

Nɨ Jekopɨn God, Godɨn Bar Gavgavir Ekiam Itim.
Devit nɨ ko dɨkɨrɨzir akaba

nɨ dagh nɨghnɨghvɨra ikɨ.
3Devit ghaze,
“Kɨ uan dɨpenimɨn ghuavanaboghan kogh,

uanmɨsiammɨtoghan kogham.
4Kɨ dakusɨ uabɨ abɨnan kogham.

Eghtɨ nan damazimning komeghan kogham.
5Kɨ kamaghɨra deragh dakuan koghmangɨ,

kɨ Ikiavɨra Itir God bagh Dɨpenimɨn ingarsɨ danganitam batoghvɨra
gɨvagham.
A Jekopɨn God, Godɨn Bar Gavgavir Ekiam Itim.”

6E Betlehemɨn nguibamɨn ikia, Akar Dɨkɨrɨzir Gavgavimɨn Boksiamɨn akam
baraki.

Egha ghua Kiriat Jearimɨn nguazimɨn an apigha a inigha ize.
7E ghaze, e Ikiavɨra Itir Godɨn Dɨpenimɨnmangɨ,

egh an atrivir dabirabimɨn guamɨn teviba apɨrigh an ziam fam.

8O, Ikiavɨra Itir God, nɨ dɨkavigh izɨ uan avughsir danganimɨn ikɨ.
Nɨ uan Akar Dɨkɨrɨzir Gavgavimɨn Boksiam sara izɨ.

Boksiar kam, a nɨn gavgavir bar ekiam aka.
9Nɨn ofa gamir gumazibame zurara arazir aghuibara damuam.

Arazir aghuir kabamen kurkazir aghuimɨnmɨn ikiam.
Eghtɨ nɨn gumazamizir nɨ baghavɨra itiba,

bar akuegh pamten kamagh dɨmɨva arangmɨkɨmam.

10O, Ikiavɨra Itir God, nɨ faragha uan ingangarir gumazimDevit koma akam
akɨrizɨmoghɨn,

132:6: 1 Samuel 7:1-2; 1 Eghaghaniba 13:5 132:6: 2 Eghaghaniba 6:41-42

nɨ datɨrɨghɨn uan Atrivir nɨ ua bagha inabazim, akɨrim ragh a gasan
markɨ.

11Nɨ Devit ko akam akɨrigha gɨfa, egh uan nɨghnɨzim gɨghanmarkɨ.
Nɨ kamaghɨnmɨgɨa ghaze,

“Kɨ nɨn gɨn otivamin adarazir aven otaritam damightɨ
an Atrivimɨn otogham,

eghtɨ nɨn gɨn, ana Atrivimɨn ikiam.
12Nɨn otariba, kɨmen sure gamir akaba baregh

nan Akar Dɨkɨrɨzir Gavgavimɨn gɨnmangɨtɨ,
nɨn ovavibar otariba, uaghan Atrivibar ikɨ
mamaghɨra ikiam.”

13 Ikiavɨra Itir God, Saion Nguibam ua bagh a ginaba.
A nguibar kam bar a gifuegha,

zurarama an ikiasa a ginaba.
14A ghaze, “Kɨ nguibar kam bar a gifonge.

A nan avughsɨzir danganim,
kɨ an aven ikɨmamaghɨra ikiam.

15Kɨ Saion deragh a damu bizir bar avɨriba isɨva a danɨngam.
Eghtɨ an itir gumazamizir onganaraziba,

kɨ daghebame danɨngam.
16Kɨ Saionɨn itir ofa gamir gumaziba ingangarimme danightɨ,

mekɨnguazimɨngumazamizibar akurvaghuame iniaminakam,meme
mɨkɨmam.
Eghtɨ Saionɨn gumazamiziba bar akuegh tiariba akaram.

17 “Kɨ Devitɨn adarazir aven gumazitam damightɨ
an otogh Atrivir bar gavgavimɨn ikiam.

Kɨ anmɨseveghtɨ,
a mati lamɨn angazangarimɨnmɨn isiragh gavgavigh ikɨ

mangɨvɨra ikiam.
18An apaniba, kɨme damightɨ

me aghumsɨzir bar ekiam inigham.
Eghtɨ an ativaghamin gumazamiziba,

men kantri gavgavigh ikɨ
mamaghɨra ikiam.”

133
Godɨn adarazi uari ko ikia, navir vamɨran itir arazim a bar dera

Devit ighiar kam osiri.
Godɨn Dɨpenimɨn ghuavanaga an ziam fer ighiam.
1 Ia oragh, kamaghɨn bar dera,

e Godɨn adarazi bar navir vamɨran ikɨva,
uari ko dapiagh aveghbuabarmɨn ikiam.

2Arazir kammati olivɨn tememɨn borer aghuim,
me a isa Aronɨn dapanim ginge.

Ezɨ an emɨra uaghira an ghuamasɨzimɨn uaghira,
egha uaghira an evarimɨn itir korotiamɨn tu.

3Arazir kam uaghanmati, ghuariar dɨpamHermonɨnMɨghsɨamɨn ira,
izaghira Saionɨn Nguibam gisɨn itir mɨghsɨabagh iri.

132:11: 2 Samuel 7:12-16; 1 Eghaghaniba 17:11-14; Onger Akaba 89:4-5; Aposel 2:30 132:17: 1

Danganir kamɨn, Ikiavɨra Itir God, gumazamizir navir vamɨran itiba bar
deraghame gami.

A ikɨrɨmɨrir zurazurara itimme ganɨdi me ikɨmamaghɨra ikiam.

134
E Ikiavɨra Itir Godɨn ziam fam

Godɨn Dɨpenimɨn ghuavanaga an ziam fer ighiam.
1 Ia Ikiavɨra Itir Godɨn ingangarir gumaziba,

ia izɨva an ziam fɨ.
Ia dɨmagaribar an Dɨpenimɨn tuivav ikia an ingangarim gami,

ia an ziam fɨ.
2 Ia Godɨn Dɨpenimɨn aven dafariba fɨ

a komɨkɨmegh an ziam fɨ.
3 Ikiavɨra Itir God, a Godɨn overiam ko nguazimɨn ingarizim,

a Saionɨn nguibamɨn ikɨ,
egh bar deragh ia damu.

135
Godɨn ziam fer onger akam

1 Ia bar Ikiavɨra Itir Godɨn ziam fɨ!
Ia ziar ekiam a danɨng!

Ia Ikiavɨra Itir Godɨn ingangarir gumaziba,
ia an ziam fɨ.

2 Ia gumazir Ikiavɨra Itir Godɨn Dɨpenimɨn tuivighav itiba,
ia an ziam fɨ.

3 Ikiavɨra Itir God a bar dera,
kamaghɨn ia an ziam fɨ.

An apangkuvim bar en ekefe,
kamaghɨn ia an ziam fɨ ighiabar amu.

4 Ikiavɨra Itir God ua baghvɨra Jekop ginaba,
kamaghɨn Israelia kar bar Godɨn adarazira.

5Kɨ kamaghɨn fo, Ikiavɨra Itir God gavgavir ekiam iti,
egha aseba bar dagh afira.

6An overiam ko, nguazim ko, ongarim, ko ongarir konimɨn bizim damuasa,
an a gami.

7Ana amozimɨnmɨgharir pɨzibagh ami, da nguazir oteviba bar dar zui,
ana onɨmaribagh ami, da taghtagha amozim sara izi.

An amɨnim gami, a dɨkava ivava danganiba bar dar zui.
8A Isipian otarir ivariaba ko,

men asɨzir apurir faragha otivizir avɨribav soghezɨ, da ariaghire.
9A Isipɨn atrivim ko, an ingangarir gumaziba, me damightɨme foghasa,

a mirakelba ko dɨgavir kuram gamir arazibagh ami.
10 Ikiavɨra Itir God, kantrin avɨribagh asɨghasigha,

atrivir gavgavir avɨribav soghezɨ, me ariaghire.
11An atrivir gavgavir kabar maraziv soghezɨme ariaghire,
135:8: UaMe Ini 12:29 135:9: UaMe Ini 7:14--10:29 135:11: Dɨboboniba 21:21-35

SihonAmorianatrivim, koOkaBasanianatrivim, koKenanianatriviba,
bar moghɨra.

12An Atrivir kabar nguaziba, isa uan gumazamiziba Israelia ganɨngi.
Eghtɨ damen nguazibaramɨn ikiam.

13O, Ikiavɨra Itir God, gumazamiziba zurara kamagh nɨmɨkɨm suam,
nɨ uabɨ guizbangɨra God.

Gumazamizir gɨn otivamin kabame nɨ gɨfogham.
14 Ikiavɨra Itir God, uan gumazamizibar araziba tuisɨgh, egh suam,

me osɨmtɨziba puvatɨ.
Egh a uan ingangarir gumazibar kuarkuvam.

15E fo, Kantrin Igharazibar Gumazamizibame silva ko golba isa,
uan dafaribaramarvir guaba kɨri.

16Marvir guar kaba, da akatoriba ikia eghamɨgeir puvatɨ.
Da damaziba ikia bizibar garir puvatɨ.

17Da kuariba ikia, egha orazir puvatɨ.
Me ikɨrɨmɨrir e datɨrɨghɨn ikiava angamɨra itir kam puvatɨ.

18Guizbangɨra, gumazir marvir guar kabar ingariba,
me uari marvir guar me ingarir kabar mɨn iti.

Gumazir nɨghnɨzir gavgavimmarvir guabar itiba,
me uari dar mɨn iti.

19 Ia Israelia, ia Ikiavɨra Itir Godɨn ziam fɨ.
Ia Ikiavɨra Itir Godɨn ofa gamir gumaziba,

ia an ziam fɨ.
20 Ia Livain adarasi, ia Ikiavɨra Itir Godɨn ziam fɨ.

Ia gumazamizir Ikiavɨra Itir Godɨn atiatiba,
ia an ziam fɨ.

21 Saion, an ziar mam Jerusalem,
a Ikiavɨra Itir Godɨn nguibam.

Ia an itir gumazamiziba,
an ziam fɨ.

Aleluia!
Ia bar Ikiavɨra Itir Godɨn ziam fɨ.

136
Godmɨnabir ighiam

1 Ikiavɨra Itir God, bar arazir aghuibar e gami, kamaghɨn e amɨnabagham.
A zurara en apangkuvighamamaghɨra iti.

2 Ikiavɨra Itir God, godɨn ifavaribagh afiragha bar ekefe.
Kamaghɨn e amɨnamam.

A zurara en apangkuvighamamaghɨra iti.
3Ekiam nguazir kamɨn gumazir ekiaba bar dagh afira.

Kamaghɨn e amɨnamam.
A zurara en apangkuvighamamaghɨra iti.

4A uabɨra mirakelɨn ekiabagh ami.
A zurara en apangkuvighamamaghɨra iti.

135:15: Onger Akaba 115:4-8; Akar Mogomem 9:20 136:1: 1 Eghaghaniba 16:34; 2 Eghaghaniba

5A uan nɨghnɨzir aghuimɨn overiamɨn ingari.
A zurara en apangkuvighamamaghɨra iti.

6A nguazim isa dɨpabagh isɨn an ingarizɨ an aperaghav iti.
A zurara en apangkuvighamamaghɨra iti.

7An aruem ko iakɨnimɨn ingari.
A zurara en apangkuvighamamaghɨra iti.

8An aruem atɨzɨma an aruemɨn isiragha gari.
A zurara en apangkuvighamamaghɨra iti.

9A iakɨnim komɨkoveziba atɨzɨmame dɨmagarimɨn isira.
A zurara en apangkuvighamamaghɨra iti.

10A Isipian otarir ivariabagh soghezɨme ariaghire.
A zurara en apangkuvighamamaghɨra iti.

11A Israelian gumazamiziba inigha Isipɨn kantri ategha azenan ize.
A zurara en apangkuvighamamaghɨra iti.

12A uan gavgavir ekiamɨn, uame inigha ize.
A zurara en apangkuvighamamaghɨra iti.

13An Ongarir Aghevim gamizɨ a tongɨra biaghɨrɨ.
A zurara en apangkuvighamamaghɨra iti.

14Auan gumazamizibar faragha ghua, ongarir kambiaghirɨzɨnaghɨn, an an
tongɨrame inigha azenan ize.

A zurara en apangkuvighamamaghɨra iti.
15A Isipɨn atrivim ko anmɨdorozir gumaziba avigha Ongarir Aghevimɨnme

makunizɨme dɨpam amegha ariaghire.
A zurara en apangkuvighamamaghɨra iti.

16 A uan gumazamizibar faragha ghua me inigha gumazamiziba puvatɨzir
danganimɨn ghuava otifi.

A zurara en apangkuvighamamaghɨra iti.
17An atrivir bar gavgavibav soghezɨme ariaghire.

A zurara en apangkuvighamamaghɨra iti.
18An atrivir ziaba itibav soghezɨme ariaghire.

A zurara en apangkuvighamamaghɨra iti.
19An Amorian Atrivim Sihon, a mɨsoghezɨ an areme.

A zurara en apangkuvighamamaghɨra iti.
20A Basanian Atrivim Ok, a mɨsoghezɨ an areme.

A zurara en apangkuvighamamaghɨra iti.
21An atrivir kabar nguazim isa uan gumazamizibagh anɨngi.

A zurara en apangkuvighamamaghɨra iti.
22A nguazir kam isa uan ingangarir gumazim Israel ganɨngizɨ, nguazir kam

men nguazimramɨn iti.
A zurara en apangkuvighamamaghɨra iti.

23En apaniba e abɨrima an e gɨnɨghnɨghavɨra iti.
A zurara en apangkuvighamamaghɨra iti.

24A en apanibar dafaribar uam e ini.
A zurara en apangkuvighamamaghɨra iti.

136:5: Jenesis 1:1 136:6: Jenesis 1:2 136:7: Jenesis 1:16 136:10: UaMe Ini 12:29 136:11:
UaMeIni 12:51 136:13: UaMeIni 14:21-29 136:16: UaMeIni 13:18; 15:22 136:19: Dɨboboniba
21:21-30 136:20: Dɨboboniba 21:31-35



Onger Akaba 136:25 1169 Onger Akaba 138:2

25A dagheba isa gumazamiziba ko asɨziba bar me ganɨdi.
A zurara en apangkuvighamamaghɨra iti.

26Bizir kabanang bagh, e Godɨn uan Nguibamɨn itimmɨnamam!
Bar guizbangɨra, a zurara en apangkuvighamamaghɨra iti!

137
Israelia Babilonɨn kantrin kalabusɨn ikiavɨra ikia Jerusalemɨn nguibam

bagha arai
1E Babilonɨn Fanermɨriabar apiaghav ikiava,

Saionɨn nguibam gɨnɨghnɨgha
a bagha azia iti.

2E uan gitabav sozir puvatɨ,
e purama da isa en boroghɨn itir temer aguabar da gui.

3Gumazir e isa kalabus garɨghiziba ghaze,
“Ia ighiabar amu en navibar amutɨ da deraghtɨ e bar akuegham.

Ia Saionɨn nguibamɨn ziam dɨghor e bagh ighiabar amu.”
4Emanmagh suvɨra kantrin igharazimɨn ikɨ,

egh Ikiavɨra Itir Godɨn onger akabar amuam?
Kar en kantri puvatɨ,

e kamaghɨn damuan kogham.
5O Jerusalemɨn Nguibam, kɨ nɨ gɨn amadagh,

gita inigh uan agharir guvimɨn uam amɨsoghan kogham.
6 O Jerusalem, kɨ nɨ isa faraghavɨra uan dɨghorim gamigha nɨ bagha bar

akonge.
Kɨ ua nɨ bakɨnɨghnɨgh nɨ isɨ uan nɨghnɨzim datɨghan koghtɨ,

nan tiarim ikuvightɨ kɨ ighiabar amuan kogham.

7 O Ikiavɨra Itir God, nɨ dughiar gumaziba Jerusalem gasɨghasɨzi, Idomia e
gamizir arazim gɨnɨghnɨgh.

Me ivɨvɨgha ghaze,
Jerusalemɨn dɨpeniba bar dɨpɨrighiregh nguazim giregh.

8O Babilonia, ia orakigh.
Ia bar ikuvigham!

Ian arazir kurar ia e gamizir kam,
gumazir uam a ikarvaghamim, a bar akongegh.

9Gumazir kam nɨn borir iririviba inigh,
dagɨabav kɨnightɨme bar ikuvigham.

Kamaghɨn, gumazir kam bar akuegham.

138
GumazimGodmɨnabi

Ighiar kam, Devit an osiri.
1O Ikiavɨra Itir God,

kɨ uan navir averiamɨn aven bar nɨmɨnaba.
Egha asebar damazibar,

kɨ ighiar nɨn ziam febagh ami.
2Nɨ zurara bar na apangkuvigha bar deragha nan gari.

137:1: Nehemia 1:4 137:8: AkarMogomem 18:6

Nɨn akam ko nɨn ziam kamaghɨn en akagha ghaze,
nɨ bar ekevegha bizir igharaziba bar dagh afira.

Kamaghɨn, kɨ nɨn Dɨpenim uan guam amɨsuegh,
teviba apɨrigh egh nɨn ziam fam.

3Kɨ nɨn deima, nɨ dughiar kamɨn nan dɨmdiaba barasi.
Egha uan gavgavim na ganɨgavɨra iti.

4Nɨmɨgei, nguazir kamɨn atriviba uari nɨn akam baraki,
kamaghɨnme nɨn ziam fam.

5Me nɨn ziar ekiam ko gavgavim gɨnɨghnɨgh,
nɨ amizir biziba bagh ighiabar amuam.

6O Ikiavɨra Itir God, nɨ bar faraghavɨra ikia egha bar pɨn iti.
Gumazir uari abɨra nɨn apengan itiba,

nɨme gɨnɨghnɨsi.
Egh gumazir uari feba,

me nɨn damazimɨn uari mongɨva avegham.
7Osɨmtɨzir avɨriba na batifi,

ezɨ nɨ nan gari kɨ deragha iti.
Nan apaniba nan atari,

ezɨ nɨme komɨsogha
uan gavgavimrama ua na ini.

8 Ikiavɨra Itir God, nɨ na ko dɨkɨrɨzir akamɨn gɨnmangɨ biziba bar dar amu.
Nɨ nan apangkuvigha ikia mamaghɨra iti.

Ingangarir nɨ damuasa nɨghnɨzim,
nɨ a damu bar anegɨfagh.

139
God e gɨfogha gɨvagha bar deraghavɨra en gari

Devit onger akar kam osiri.
A gumazir onger akabar faragha zuim gɨnɨghnɨgha an osiri.
1O Ikiavɨra Itir God,

nɨ nan navim tuisigha gɨvagha
na gɨfo.

2Nɨ nan saghon ikia nan nɨghnɨziba ko,
kɨ amir biziba ko, kɨ apia dɨkavir araziba,
nɨ bar dagh fo.

3Nɨ nan gari kɨ ingari, o kɨ akui,
kɨ amir araziba,

nɨ bar dagh fo.
4O Ikiavɨra Itir God, kɨ tɨghar mɨkɨmamin dughiam,

nɨ fogha gɨfa kɨ tizimmɨkɨmam.

5Nɨ danganibar bar nanmɨriaba ekɨarugha,
uan gavgavir ekiamɨn bar deragha nan gari.

6Nɨn fofozir kam bar pɨn ikia,
egha nan nɨghnɨzim bar a gafira.

138:6: Aisaia 57:15; Jems 4:6; 1 Pita 5:5 138:7: Onger Akaba 23:3-4 139:1: Onger Akaba 17:3;
Jeremaia 12:3 139:2: 2Atriviba 19:27;Matyu9:4; Jon2:24-25 139:3: OngerAkaba17:3; Jeremaia

7Kɨmanaghɨra mangɨgh, nɨn duam ategham?
Kɨmanaghɨramangɨgh nɨnmodogham?

Bar puvatɨ.
8Kɨ nɨn Nguibamɨnmangam, nɨ uaghan iti.

Kɨ Gumazamizir Oveaghuezibar Nguibamɨn ikiam, nɨ uaghan ti.
9Kɨ nguibar aruem anadi naghɨn ititamɨn ikiam,

o aruem uaghiri naghɨn itir nguibar saghuiamɨn ikiam,
10nɨ kagh ikɨ tuavim nan akakagh

nan akurvagham.

11-12Kɨ suam, “Amɨnir bɨrim nɨ na avaraghtɨ,
aruer angazangarim nɨ iraghmɨtatemɨn otogh.”

Nɨn nɨghnɨzimmɨtater kam a guizɨnmɨtatem puvatɨ.
Dɨmagarim, a uaghan aruemmɨrara isiragha gari.

Nɨn damazimɨn, aruem ko dɨmagarimmagh gari.

13Guizbangɨra, nɨ nanmɨkarzimɨn ingarir dughiam,
nɨ nan amebamɨn navir averiamɨn aven bar nan ingarizɨ,

nanmɨkarzim barmoghɨra iti.
14Nɨ nanmɨkarzimɨn ingari,

ezɨ nanmɨkarzim bar deragha igharagha gari.
Kamaghɨn kɨ nɨn ziam fe.

Bizir nɨ ingariziba, da bar dera,
ezɨ kɨ guizbangɨra uan navir averiamɨn aven bizir kabagh nɨghnɨgha
dagh fo.

15Kɨ uan amebamɨn navir averiamɨn avenmodoghav ikia nɨmɨram irivima,
nɨ nan agharibar garima da ekɨva uari isavsuiki.

16Nan amebam tɨghar na batamin dughiam,
nɨ faragha nan ganigha gɨfa.

Bar fomɨra, kɨ tɨghar nguazimɨn otivam,
kɨ nguazir kamɨn ikiasa nɨ ifongezɨmoghɨn dughiaba nɨ da osirigha gɨfa.

17O God, kɨmanmaghɨra nɨn nɨghnɨzibagh fofogham?
Nɨn nɨghnɨziba bar avɨrasemegha bar pɨn iti,

ezɨ kɨ dagh foghamin tuaviba puvatɨ.
18Kɨ nɨn nɨghnɨzibamengtɨ,

dar megememmangɨ ongarimɨn gigibagh afiragham.
Kɨ akuigha uam osezir dughiamɨn,

nɨ na ko ikiavɨra iti.
19O God, nɨ gumazir kurabav sueghtɨme arɨmɨghireghasa kɨ ifonge.

Gumazir mɨsoziba na atakigh.
20Gumazir kaba, nɨn ziam akar kurabar amɨgei.

Egha pura nɨn ziam dɨborava, a gasɨghasɨsi.
21O Ikiavɨra Itir God, gumazir nɨ gifongezir puvatɨziba, kɨ barmen aghua.

Gumazir uari fa nɨ gasɨghasɨghasava amiba,
nan navimme bagha bar ikufi.

22Kɨ bar guizbangɨrame gifongezir puvatɨ.
Kɨ garimame nɨn apanibar mɨn iti.

139:7: Jeremaia 23:24; Jona 1:3 139:11-12: Jop 34:22; Daniel 2:22; Hibru 4:13 139:15: Jop

23O God, nɨ nan navir averiam tuisɨgh
egh deragh nan nɨghnɨzim gɨfogh.

24Nɨ bar deragh na tuisɨgh egh deragh na gɨfogh,
ifavarir arazitam ti nan nɨghnɨzimɨn ikiama.

Nan akuragh nan aku,
ikɨrɨmɨrir zurara itimɨn tuavimɨnmangɨ.

140
Gumazim deragh uabɨn ganasa God komɨgei

Devit onger akar kam osiri.
A gumazir onger akabar faragha zuim gɨnɨghnɨgha an osiri.
1O Ikiavɨra Itir God, nɨ nan akuraghtɨ,

gumazir kuraba ko mɨdorozibagh amir gumaziba, na gasɨghasɨghan
kogham.

2Me zurara uan navir averiabar aven arazir kurabagh nɨghnɨgha,
zurara gumazamizibar tongɨn adaribagh amima,

da otifi.
3Menmɨzebar otivir akaba,

kuruzir ataribar mɨn bar ghumi.
Me gumazibagh asɨghasɨghasamɨgeir akaba,

men akatoribar ikia mati kuruzim imezir kuram an aven iti.
(Ighiam gamua an suiam
atugha avughsegha ua

ighiam gami.)

4O Ikiavɨra Itir God, nɨ deragh nan gantɨ,
gumazir kurabar gavgavim na abɨraghan kogham.

Nɨ uan dafarimɨn na avaraghtɨ
gumazir mɨsoziba na gasɨghasɨghan kogham.

5Gumazir uari uan ziaba feba, nan suighasa na bagh azuazimbenir gavgav-
ibar an ingarigha a gura.

Me asɨzimɨnmɨn nan suighasa a isa nan tuavim gatɨ.
(Ighiam gamua an suiam
atugha avughsegha ua

ighiam gami.)

6Kɨ Ikiavɨra Itir Godmɨgɨa ghaze, Nɨ nan God.
O Ikiavɨra Itir God, nan ararem baregh nan akuragh.

7O Ikiavɨra Itir God, nɨ nan Ekiam,
nɨ gumazir bar gavgavir ekiam itim,

nɨ nan akuragh ua na inigh.
Kɨ faragha apaniba komɨsozi,

nɨ namodozɨ kɨ deraghavɨra iti.
8O Ikiavɨra Itir God, gumazir kuraba iniasa mɨgeir biziba,

nɨ dame danɨnganmarkɨ.
Egh arazir kurar me damuasa akabav sogheziba,
nɨ dar damightɨ da guizɨn otivanmarkɨ.

(Ighiam gamua an suiam
atugha avughsegha ua

ighiam gami.)

9Apanir na ekɨaruzir kaba uari fe.
Nɨme damightɨme na abɨnan kogham.

Bizir me na damuasava amiba,
nɨ da otevkɨnightɨ dameraram otiv.

10Nɨ dagɨar isibar avim amadaghtɨ ame girɨmen isi.
Tarazi nɨme isɨ torir konimɨnme kunightɨ

me uam anangan tuaviba puvatɨgham.
11Gumazir akaba igharaz darazi gasiba,

men akatam guizbangɨram otoghan kogham.
Kamaghɨn dera, gumazir mɨsoziba,

bizir bar kuratamme batogh barme agɨfagh.
12O Ikiavɨra Itir God, kɨ fo, gumazamizir onganaraziba nɨmen akurvasi.

Egha osɨmtɨziba itir gumazamiziba,
nɨ deraghamen osɨmtɨzibar garame akɨrmɨsi.

13Guizbangɨra, gumazamizir aghuiba nɨn ziam fɨ,
zurara nɨ ko ikɨ kamaghɨra ikiam.

141
Gumazirmamdɨmangan God komɨgei

Devit onger akar kam osiri.
1O Ikiavɨra Itir God, kɨ datɨrɨghɨn nɨn azangsɨsi,

nɨ zuamɨra nan akuragh.
Kɨ uabɨn akurvaghasa nɨ komɨgei,

nɨ nan azangsɨzim barakigh.
2 Kɨ guaratɨzibar ofa gami, nɨ mɨgharir mughuriar aghuim zuim barazi

moghɨn,
kɨ nɨ komɨgeir mɨgɨrɨgɨaba, nɨ da baragh da iniasa kɨ ifonge.

3O Ikiavɨra Itir God, nɨ deragh nan akatorimɨn gan,
egh kɨmɨgeir mɨgɨrɨgɨaba nɨ ifongezɨmoghɨn kɨmemɨkɨmam.

4Nɨ na ateghtɨ nan navim arazir kuraba bagh dɨkavanmarkɨ.
Kɨ gumazir kuraba ko uari akuva arazir kuratam damuan kogham.

Nɨ na ateghtɨ,
kɨme komen isar kurabar ikian kogham.

5 Gumazir aghuim nan apangkuvigh, arazir aghuim damusɨ nan atar fo-
fozim na danɨngtɨ,

kamaghɨn a dera.
Kamaghɨn, kɨ gumazir kuraba ko namakabar amuan kogham.

Kɨ zurara God komɨgɨa ghaze,
a men arazir kuraba uam ada ikarvagham.

6Gumazitaba gumazir kurar kaba inighme gasɨghasightɨ,
me fogh suam, nan akam a bar guizbangɨra.

7Me gumazir kurar kabar aghariba inigh,
Gumazamizir Oveaghuezibar Nguibamɨnmozir torimmɨkɨnigham,

mati gumazim temer akuam abɨagharɨghizɨ
anmuziariba tintinimɨn ire.

8O Ekiam, nɨ Ikiavɨra Itir God,
141:2: Akar Mogomem 5:8 141:3: Onger Akaba 34:13; Jems 1:26; 3:8 141:4: Aghuzir Akaba

kɨ nɨghnɨzir gavgavim nɨn ikiavɨra ikia,
egha nɨn avenmodi.

Nɨ deravɨra nan gantɨ
kɨ ovengan kogham.

9Nɨ deragh nan gantɨ,
gumazir kuraba na baghamodogha guizir azuazir katam na suiraghan
kogham.

10Nɨ gumazir kurabar amightɨ,
me uari uan azuazibar guighɨv ikɨ.

Eghtɨ kɨ puvatɨgham.
Kɨ bar deravɨra darutɨ,

bizitam na gasɨghasɨghan kogham.

142
Gumazirmamuabɨn akurvaghasa God komɨgei

Devit dagɨar torimɨn aven ikia, ighiar kam osiri.
Me onger akar kam kamagh a dɨbori, Maskil.
1Kɨ uabɨn akurvaghasa Ikiavɨra Itir Godɨn dei.

Kɨ an apangkuvim bagha pamten a gaghorava amɨgei.
2Na bativir araziba ko osɨmtɨziba

kɨ bar dar gun amɨgei.
3Tuavir kɨmangamim, nan apaniba nan suighasa azuazir mam gura,

ezɨ nan navim osemezɨ, kɨ ghaze, kɨ ikuvigham.
Nɨrara, kɨmangamin tuavim

nɨ a gɨfo.
4Kɨ uabɨn boroghɨn gari, gumazir nan akurvaghamiba puvatɨ.

Ezɨ gumazir nan gan na geghuvamiba puvatɨ.
Kɨmongamin danganiba puvatɨ.

5O Ikiavɨra Itir God, nɨ nan akurvaghasa kɨ nɨn dei.
Nɨrara nɨ nan eghuvir gumazim.

Kɨ kamaghɨn ifonge,
kɨ angamɨra ikiavɨra itir dughiam,

nɨrara na ko ikiam.
6Gumaziba arazir kurabar na gamua egha bar gavgafi,

ezɨ kɨme abɨnasava amuava avenge.
Nan navim bar oseme.

Kamaghɨn, kɨ uabɨn akurvaghasa nɨn dei,
nɨ na barakigh.

7Nɨ osɨmtɨzir kamɨn aven uam na inightɨ,
kɨ an fɨrighɨrɨgh egh deravɨra ikiam.

Nɨ bar deravɨra na gami.
Kamaghɨn, gumazamiziba uari akuvagh ikɨtɨ,

kɨmen tongɨn nɨn ziam fam.

143
Gumazirmamuabɨn akurvaghasa God komɨgei

Devit ighiar kam osiri.
142:1: 1 Samuel 22:1; 24:3 142:3: Onger Akaba 77:3; 140:5; 143:4 142:4: Onger Akaba 88:8;

1O Ikiavɨra Itir God, kɨ nɨ komɨgeir mɨgɨrɨgɨaba nɨ da baragh.
Nɨ arazir aghuibaram amua, bar guizbangɨra mɨgɨa ifarir puvatɨ.

Kɨ nɨ komɨgeir mɨgɨrɨgɨaba nɨ kuarim atɨgh da baragh.
2Gumazitam bar zuegha nɨn damazimɨn itir puvatɨ.

Kamaghɨn, nɨ uan ingangarir gumazim isi kotiam datɨgh a tuisɨghan
markɨ.

3Nan apaniba nan agɨntɨgha bar na abɨra.
Egha na isa kalabuziar danganir mɨtatemɨn na atɨzɨ,

kɨ fomɨrama oveaghuezibar mɨn iti.
4Kamaghɨn nan nɨghnɨzim ikuvizɨ,

nan navim osemeghamamaghɨra iti.
5Kɨ fomɨram otivizir biziba uam a dagh nɨrɨ.

Egha nɨ fomɨra ingarizir bizir aghuiba, kɨ uam adagh nɨghnɨsi.
6Kuarim namɨsɨngizɨ, kɨ dɨpatamara amasa bar ifongezɨmoghɨn,

nan duam nɨ komɨkɨmasa bar ifonge.
(Ighiam gamua an suiam
atugha avughsegha ua

ighiam gami.)
7O Ikiavɨra Itir God, nan nɨghnɨzir gavgavim iraghu.

Nɨ nan dɨmdiam baragh.
Nɨ uabɨ nanmonganmarkɨ,

kɨ ti oveghmangɨ oveaghuezibar nguibamɨnmangɨgham.
8Kɨ nɨghnɨzir gavgavim nɨn iti,

nɨ mɨzaraziba vaghvagh apangkuvir ekiar nan itir kam bagh, na
mɨkɨmvɨra ikɨ.

Kɨ uan navir averiamɨn aven nɨ baghavɨra iti.
Kamaghɨn kɨmangamin tuavim nɨ nan sure damu.

9O Ikiavɨra Itir God, nɨ nan akurvaghasa kɨ nɨ bagha zui,
nɨ namodogh.

Nɨ nan apanibar dafaribar uam na inigh.
10Nɨ nan God, kɨ kamaghsua, nɨ deravɨra nan sure damutɨ,

kɨ nɨn ifongiamra gɨnmangam.
Nɨn duam deravɨra na damutɨ,

kɨ tuavir aghuimɨnmangam.

11O Ikiavɨra Itir God, nɨ uan ziar ekiam bangɨn,
nɨ akam akɨrizɨmoghɨn nɨ uam na inigh.

Nɨ arazir aghuibaram ami.
Kamaghɨn, nɨ nan osɨmtɨzir na bativibar aven uam na inigh.

12Kɨ nɨn ingangarir gumazim, ezɨ nɨ bar nan apangkufi.
Kamaghɨn amizɨ, gumazir nan apanim gamiba ko na gasɨghasɨghasava
amiba,
nɨmemɨsueghtɨme bar arɨmɨghiregh.

144
God atrivimɨn apaniba abɨrazɨ, an amɨnabi

Ighiar kam, Devit an osiri.

143:2: Rom3:20; Galesia 2:16 143:5: OngerAkaba 77:5; 77:10-11 143:8: OngerAkaba 5:8; 25:1;
46:5 143:10: Onger Akaba 31:14; 119:12; 139:24

1 Ikiavɨra Itir God, nɨ dagɨar ekiamɨnmɨn itima
kɨ an avenmodozɨ

nɨ deragha nan gari.
Kamaghɨn kɨ nɨn ziam fe.

Amɨdorozir arazibar nan aka.
2A dagɨar ekiamɨnmɨn itima, kɨ an avenmodi.

Egha dɨpenir gavgavimɨnmɨn itima, kɨ an aven iti.
Egha a nguibar gavgavimɨnmɨn ikia nan akurvasi.

Egha nan oramɨnmɨn itima,
kɨ an uabɨ apazagha deragha iti.

Kɨ nɨghnɨzir gavgavim an itima,
a na ko ikia nan akurvazi kɨ deravɨra iti.

A gumazamizir igharazibagh amizɨme nan apengan iti.

3O Ikiavɨra Itir God, e gumazamizir kɨniba.
Manmagh amizɨ, nɨ e gɨnɨghnɨgha deragha en gari?

E pura bizir kɨnibar mɨn iti,
ezɨ nɨmanmaghsuamɨghɨgha e gɨnɨghnɨsi?

4Emati gumazim, uan akatorimɨn dughiar vamɨran amɨnim givera.
E dughiar bar otevimra ikiam,

mati aruem isirazɨ nɨn nedazim dughiar otevimra ikegha
ua zuamɨra puvatɨ.

5O Ikiavɨra Itir God, nɨ overiam abigh izighirɨ.
Egh uan agharimmɨghsɨabar amadaghtɨ

darmɨturir ekiaba otiv.
6Nɨ uan onɨmarim damightɨ a taghtagh,

apanibar agɨraghtɨme tintinibar aregh.
Nɨ uan baribar me gasɨtɨme aregh.

7Nɨ uan dafarim amadaghtɨ a izighirɨ, na gekuightɨ
kɨ dɨpar konir kaba ategh uam anaboka.

Nɨ Kantrin Igharazibar Gumazamizibar dafariba da uam na inigh.
8Gumazamizir kaba guizbangɨra mɨgeir puvatɨ,

me akar ifavaribagh ami.
Me ifara uari isa pɨn uari arɨgha ghaze,

me guizbangɨra mɨgei.
9O God, kɨ nɨn ziam fɨ egh ighiar igiatam bangam.

Kɨ gita mɨsogh nɨ bagh onger akam damuam.
10Nɨ atrivibar akurvazi

memɨsogha uan apaniba abɨri.
Kɨ nɨn ingangarir gumazim Devit,

nɨ nan akuragha nan apaniba da uam na ini.
11Nɨ nan apanir pazavɨra na gamibar dafaribar, nan akuragh ua na inigh.

Nɨ Kantrin Igharazibar Gumazamizibar dafariba da uam na inigh.
Gumazamizir kaba guizbangɨra mɨgeir puvatɨ, me akar ifavaribagh ami.

Me ifara uari isa pɨn uari arɨgha ghaze,
me guizbangɨramɨgei.

12E kamaghɨn ifonge, en otarir igiaba aghungmangɨ ekevegh,
temebarmɨn gavgavigham.

Eghtɨ en guivibar ganganiba bar deragham,
144:3: Jop 7:17-18; Onger Akaba 8:4

mati Atrivimɨn dɨpenir ekiamɨn aven itir dɨpenir akɨnibar itir nedazir
bar aghuiba.

13E uaghan kamaghɨn ifonge, en azenibar dagheba barmɨghɨghvɨra otɨtɨ,
en dagher peniba izɨvagham.

Eghtɨ en sipsipba nguzir avɨriba batɨ,
mangɨmamaghɨra ikiam.

14En bulmakauba otɨmamaghɨra ikiam.
Eghtɨ dar nguzitam ikuvighan kogh, egh tam aremeghan kogham.

E kamaghɨn aghua, e oraghtɨ
gumazitam o amizitam, osɨmtɨziba ater tuangɨva arangam.

15Gumazamizir God kamaghɨn deraghame gamiba,
me bar akongegh.

Gumazamizir Ikiavɨra Itir God inizɨ, a men Godɨnmɨn iti,
me bar akongegh.

145
Ighiar Godɨn ziam fem*

Ighiar kam, Devit an osiri.
1Atrivim, nɨ nan God, kɨ nɨn ziar ekiam fam.

Kɨ nɨn ziar ekiam pɨrafɨmangɨvɨra ikiam.

2Bar guizbangɨra, dughiaba vaghvagh bar, kɨ zurara nɨmɨnamam.
Egh kɨ zurazurara nɨn ziam pɨrafɨmamaghɨra ikiam.

3 Dughiaba bar, Ikiavɨra Itir God bar ziar ekiam iti, e an ziar ekiam fɨ
mamaghɨra ikiam.

E an gavgavim gɨfoghsɨ damuva avegham.
En nɨghnɨziba otefe.

4Ekiam, gumazamizir datɨrɨghɨn itiba, me gumazamizir gɨn otivamiba bizir
nɨ amibar gunmemɨkɨmɨva,

nɨn ziam fam.
Me arazarazir bar ekiar nɨ amiziba,
me dagh eghanam.

144:15: Onger Akaba 33:12 * 145:: Arazir Israelia gɨn ghua akaba osirir maba, da mong ighara.
Hibrun akamɨn me 22plan letabar uan akaba osiri. Egha dughiar maba, me osirir akaba 22plan
akuabar da bɨsi. Ezɨ dar akuar kaba, vaghvagha dar akar faragha zuibar faragha zuir letaba, letan
igharazim iti. Me ikɨzir igharazibar akar, Hibrun akamɨn daghizir dughiamɨn, me Hibrun akamɨn
arazir kamɨn gɨn ghua dagh izir puvatɨ. E fo, Aruamɨn akamɨn mɨgɨrɨgɨaba 21plan letaba iti. An
letabardɨbobonimmongHibrun letabardɨbobonimɨnmɨnghu. EzɨkamaghɨnAruamuBaibelɨnOnger
Akabar Akɨnafarim sapta 145, e Hibru akamɨn arazir kamɨn gɨn ghua, a gɨra. Eghtɨ nɨ gan fogham, a
manmaghɨn mangam. Nɨ ighiar kamɨn gantɨ 21plan letaba ikiam, vezɨn faragha zuim, an mɨgɨrɨgɨar
otevir faragha zuim, a leta A an iti. Namba 2 ves, an mɨgɨrɨgɨar otevir faragha zuim, a leta B an iti.
Egha ighiar kam kamaghɨra ghua ves 21ɨn oto. Ighiar kamɨn aven ves, 8 ko 9 aning ighiar kamɨn
aven itir nɨghnɨzir ekiamɨn gun mɨgei, kamaghɨn amizɨ leta I vezɨn kamning vɨrara aningɨn iti, egha
gavgavim nɨghnɨzir ekiar ighiar 145ɨn itim ganɨdi. Hibrun akamɨn arazir kam kaghɨra itir puvatɨ, me
uaghan arazir kamra gɨn ghua akɨnafarir kaba uaghan a da osiri. Kar Azir Akam1-5 koOnger Akabar
Akɨnafarim sapta 9, ko 10, ko 34, ko 37, ko 111, ko 112, ko 119, ko Aghuzir Akabar Akɨnafarim sapta 31.



Onger Akaba 145:5 1178 Onger Akaba 145:17

5Faraghavɨra Itir Atrivir Ekiam, kɨ nɨn gavgavim ko,
nɨn atrivir araziba ko, ingangarir ekiabagh nɨghnɨgham.

6Guizbangɨra, kɨ nɨn ziar ekiam itir bizibar gunmɨkɨmam.
Gumazamiziba nɨn ingangarir gavgavir ekiar nɨ amizibagh egharavɨra
ikia,

7 ghua nɨn arazir aghuim ko, nɨn apangkuvir arazim, geghara
onger akam bange.

8 Ikiavɨra Itir God bar en kuarkuva e gifueghavɨra iti.
A bar en apangkuvigha zuamɨram en atarir puvatɨ.

Kar bar bizir ekiam.
9 Ikiavɨra Itir God gumazamiziba bar men deragha,

bizir a ingariziba sarama apangkufi.
Bar guizbangɨra.

10Kamaghɨn, Ikiavɨra Itir God, bizir angamɨra itir nɨ ingariziba bar moghɨra
nɨn ziam fam.

Eghtɨ nɨ baghavɨra itir gumazamiziba nɨmɨnamam.

11Me nɨn gavgavimɨn gunmɨkɨm suam,
nɨ biziba bar dagh ativagha dar gari, da bar dera.

Ezɨ nɨn ziam bar pɨn iti.

12Nɨn ingangarir ekiar nɨ amiziba ko,
nɨ biziba bar dagh ativaghamin arazim,

me dar gumazamizibav kɨmtɨme fogh suam,
nɨ ziar ekiam ko gavgavir ekiam iti.

13Nguazimɨn itir gumazamiziba ko, biziba bar,
nɨ dagh ativagh dar ganmamaghɨra ikiam.

Nɨ bizibagh ativaghamin arazir kam, gɨvaghan kogham.
God uan akar dɨkɨrɨzimɨn gɨn ghua biziba bar dagh ami.

Arazir an amir kaba,
a bar en apangkufi.

14Osɨmtɨziba itir gumazamiziba, Ikiavɨra Itir Godmen akurvasi.
Gumazamizir, men apanibame abɨniziba,

Ikiavɨra Itir God uame fava gavgavimme ganɨdi.
15Pɨn garir angamɨra itir biziba, me nɨrara gari.

Ezɨmɨtiriabamen azir dughiaba,
nɨmen akurvagha daghebame ganɨdi.

16Ruarimɨn itir biziba ko, nguibamɨn itir biziba bar,
nɨ daghebame ganɨdi me apa izɨvagha kuatɨgha iti.

17 Sɨn itir arazir aghuibara, Ikiavɨra Itir God, dar gɨrara ghua bizibagh ami.
Arazir an amir kaba,

a bar en apangkufi.

145:8: Dɨboboniba 14:18; Onger Akaba 103:8

18Te navir averiaba zuegha Ikiavɨra Itir Godɨn dei,
a bar men boroghɨra ikiam.

19Uaghan, gumazamizir an atiatia an apengan itiba,
a bizir me ifongeziba bar da isɨme danɨngam.

A uaghanmen arareba baragh
men akurvagh uame iniam.

20 Vezir kuram, Ikiavɨra Itir God a isɨ gumazamizir arazir kurabagh amiba,
me danɨngɨva,

bar me gasɨghasɨgham.
Egh gumazamizir bar a gifongeziba,

a bar me akumakum deraghmen ganam.

21Zurazurara, kɨ Ikiavɨra Itir Godɨn ziam fam.
Eghtɨ bizir angamɨra itir a ingariziba,

me an ziam fɨ ikɨmamaghɨra ikiam.

146
Ikiavɨra Itir God, men akurvazima, me an ziam fe

1E bar Ikiavɨra Itir Godɨn ziam feka!

Kɨ uan navir averiamɨn aven uabɨra uabɨmɨgɨa ghaze,
kɨ Ikiavɨra Itir Godɨn ziam fam!

2Nan dughiar kɨ nguazimɨn ikiamimɨn, kɨ an ziam fam.
Kɨ ighiaba bangɨ an ziam fɨ kamaghɨra ikɨ,

mangɨ uan ovevem batogham.

3 Ia uarir akurvaghsɨ nguazir kamɨn atriviba ko, gumazir dapaniba, me
gɨnɨghnɨghanmarkɨ.

Me pura gumazir kɨniba, me ian akuraghan kogham.
4Me arɨmɨghiregh pura ua nguazim gavagh,

bizir me damuasamɨkemeziba,
me dar amighan kogham.

5Gumazitam nɨghnɨzir gavgavim Jekopɨn Godɨn ikɨ suam,
Ikiavɨra Itir God nan akuragham,
gumazir kam bar akongegh.

6God, overiam ko nguazim, ko ongarimɨn ingarigha, dar itir biziba bar dar
ingari.

God dughiabar zurara bizir a gun mɨkemegha gɨvazibar gɨn ghua dagh
ami.

7A gumazamizir gavgaviba puvatɨziba, deraghame gamizɨ, me dera.
Amɨtiriaba aziba, dagheba isa me ganɨdi.

A kalabuziar gumazamiziba fɨri,
me kalabus ataghɨragha azenibar izi.

8A gumazamizir damazir okavrɨzibagh amima, me datɨrɨghɨn ua gari.
Gumazamizir, men apaniba me abɨniziba, a ua me fava gavgavim me
ganɨdi.

Ikiavɨra Itir God, an damazimɨn derazɨ adarasi,
a bar me gifonge.

146:6: Onger Akaba 115:15; 117:2; Aposel 4:24; 14:15

9 Kantrin Igharazibar Gumazamizir en nguazimɨn itiba, Ikiavɨra Itir God
deraghamen gari.

Amizir paba ariaghireziba ko, borir afeziaba ariaghireziba,
a me favamen akurvasi.

A gumazamizir arazir kurabagh amiba, a men tuaviba apaghapaki.

10 Ikiavɨra Itir God, Atrivimɨn ikɨmamaghɨra ikiam.
Ia Saionɨn gumazamiziba,

ian God, a Atrivimɨn ikɨ, zurara ikɨvɨra ikiam.

Aleluia!
E bar Ikiavɨra Itir Godɨn ziam fam!

147
En God ziar ekiam ikia gavgaviba bar iti

1E bar Ikiavɨra Itir Godɨn ziam fam!
E ighiabagh amua uan Godɨn ziam fer arazim dera.

An ziam fer arazir kam a guizbangɨrama bar dera.

2 Ikiavɨra Itir God ua Jerusalemɨn nguibam akɨrigha,
Israelian gumazamizir Babilonɨn kalabus itiba,

uame inigha ize.
3An osɨmtɨziba aterir gumazamizibagh amime ua dera.

Eghamen duaba nogha dagh ami da uam agui.
4Amɨkovezibar ingarir dughiam,

a vaghvagha damengegha
ziaba dagh arigha dagh fo.

5En Ekiam, a bar gavgavigha, ziar bar ekiam iti,
an fofozim bar pɨn iti,

ezɨ e an fofozim bativsɨ damuva avegham.
6A gumazamizir uarira uan naviba abɨra itiba, a men dafaribar suigha

me fe me dɨkafi.
Egha arazir kurabagh amir gumazamiziba,

a me dɨkabɨri me nguazim giri.
7 Ia Ikiavɨra Itir God bagh ighiaba bangɨ egh amɨnamang.

E uan God bagh gitabav soghtɨ,
dar ararer aghuiba a baghmangɨ.

8An overiamɨn ghuariaba arɨghizɨ, amozim nguazimɨn izaghirava,
mɨghsɨabagh izima graziba dar otifi.

9A dagheba isa asɨziba bar me ganɨdi,
ezɨ kuarazir nguziba daghem bagha arai,
a men akuaghapi.

10A hoziabar gavgavim ko,
mɨdorozir gumazibar gavgavim bagha bar akongezir puvatɨ.

11A gumazamizir an atiatiava, nɨghnɨzir gavgavim an apangkuvir arazimɨn
itiba,

a me baghavɨra bar akonge.
147:3: OngerAkaba 51:17; Aisaia 57:15; 61:1; Luk 4:18 147:4: Jenesis 15:5; Aisaia 40:26 147:10:

12O Jerusalemia, ia Ikiavɨra Itir Godɨn ziam fɨ!
O Saionia, ia uan Godɨn ziam fɨ!

13A nɨn dɨvazimɨn tiar akabagh amizɨ da gavgafi,
egha nɨn gumazamiziba arazir aghuimɨnme gami.

14 A nɨn nguazir mɨtaghniabar aven, dabirabir aghuim gumazamiziba bar
me ganɨga, navir amɨrizimme ganɨdi.

Egha ian azenibar daghebagh ami da deragha aghui.

15 Ikiavɨra Itir God, nguazimɨn Akar Gavgavitam amadaghtɨ,
bizir a mɨkemezir kam zuamɨra nguazimɨn otogham.

16A ghuariaba amadazɨ da iza avivkɨabarmɨn
izaghira, nguazim avara.

17An aisɨn amozir ofɨzir dagɨabarmɨn gariba amadazɨ,
da izaghira ongarimɨn gigibar mɨn nguazim giri.

Eghtɨ gumazitam an amadazir orangtɨzir kamɨn ikɨva avegham.
18A gɨn uamɨkemezɨ aisɨn kam dɨpamɨn oto.

Ezɨ an amɨnim amadazɨ a dɨpam givaima a ivemari.

19A uan arazir a ifongeziba ko,
bizir a damuasa emɨkemeziba isa

Israelia ganɨngi.
20 Kantrin Igharazibar Gumazamiziba an Akar Gavgavir kabagh fozir pu-

vatɨ,
kamaghɨn bizir kam, ame bagh a gamizir puvatɨ.

Aleluia!
E bar Ikiavɨra Itir Godɨn ziam fam!

148
Overiam ko nguazimɨn itir biziba bar Godɨn ziam fɨ

1 Ia Ikiavɨra Itir Godɨn ziam fɨ!
Ia Godɨn Nguibamɨn bar pɨn iti darasi,

ia an ziam fɨ.
2 Ia enselba, ia bar moghɨrama an ziam fɨ!

Godɨn Nguibamɨn itir mɨdorozir enselba uaghan an ziam fɨ.
3Aruem ko iakɨnim, gua uaghan an ziam fɨ!

Mɨkovezir angazangarir gavgaviba itiba, ia uaghan an ziam fɨ.
4Godɨn Nguibar bar pɨn itim, nɨ uaghan an ziam fɨ!

Dɨpar overiamɨn pɨn itiba, ia uaghan an ziam fɨ.
5 Ikiavɨra Itir Godmɨkemezɨ bizir kaba otifi!

Kamaghɨnme bar an ziam fɨ.
6A uabɨmɨkemezɨme uan danganibarama, otivigha iti.

Me dar ikɨ kamaghɨra ikɨva,
an akabar gɨnmangam.

7 Ia nguazimɨn itir biziba bar,
ia Ikiavɨra Itir Godɨn ziam fɨ.

Ia bizir kabanang.
Ongarir konimɨn aven itir kuruzir ekiaba ko osiriba ko
8 onɨmariba ko dagɨabar mɨn garir amozir ofɨzir ekiaba ko amoziba ko
mɨgharir pɨziba ko

148:6: Jop 38:33; Jeremaia 33:20; 33:25

amɨnir ekiar an Akar Gavgavibar gɨn zuiba,
ia bar Ikiavɨra Itir Godɨn ziam fɨ.

9 Ia mɨghsɨar ekiaba komɨghsɨar doziba,
ko temer ovɨziba itiba ko sidan temeba ko,
10 ruarim ko nguibamɨn asɨziba bar moghɨra ko goaba ko kuaraziba,

ia bar moghɨra Ikiavɨra Itir Godɨn ziam fɨ.
11 Ia nguazir kamɨn itir atriviba,
ko kantriba ko gavmanɨn gumaziba ko gumazir dapaniba ko
12 gumazir igiaba ko amizir igiaba ko gumazir ghuriba ko boriba,

ia bar Ikiavɨra Itir Godɨn ziam fɨ.
13Bar guizbangɨra, Ikiavɨra Itir God, an ziam bar ekevegha gumazamizibar

ziaba bar dagh afira,
egha an ziar ekiam bar pɨn ikia nguazim ko overiam gafira.

Kamaghɨn amizɨ, biziba bar moghɨra an ziam fɨ.
14A bar Israelia gifonge.

Me bar an gumazamizibara.
Me bar an boroghɨra itima,

a me gamimame gavgavighavɨra iti.
Eghame bar an ziam fe.

Aleluia!
Ia Ikiavɨra Itir Godɨn ziam fɨ.

149
Godɨn gumazamiziba uan apaniba abɨragha, an ziam fe

1 Ia bar Ikiavɨra Itir Godɨn ziam fɨ!
Ia ighiar igiam, a bagh a bangɨ.

Ia gumazamizir a baghavɨra itiba,
ia an ziam fasamɨsevezir dughiaba,

ia uari akuv ziar ekiam a danɨng.
2 Ia Israelia, God ian ingari,

ezɨ ia an bizir kam bagh bar akongegh.
Ia Saionɨn nguibamɨn gumazamiziba,

ia uan atrivim bagh bar akongegh.
3 Ia ighiabar amuva an ziam fɨva ighɨ.

Ia gitaba ko, tambarinbav sogh
an ziam fɨ.

4 Ikiavɨra Itir God uan gumazamizibagh ifonge.
Gumazir uari abɨra igharaz darazir apengan itiba, a men ziaba fava,

me gamimemɨdorozim gamua uan apaniba abɨri.
5 Godɨn gumazamiziba uan apaniba ko, mɨdorozim gamigha me abɨragha

gɨfa.
Me datɨrɨghɨn bar akongegh.

Me dɨmagariba sara uari akuvir dughiabar,
me God bagh bar akongezir ighiabar amu.

6Me pamtem dɨmɨva Godɨn ziam fɨ.
Memɨdorozir sabar ghumtɨziba uan dafaribar da suikigh.

149:5: Jop 35:10

7Egh kantrin igharaziba akɨrsɨmɨsogh,
mɨzazimme gasɨme abɨnigh.

8Apanibar gumazir dapaniba ko atriviba,
me senɨn ainɨn ingarizibar me ikegham.

9Me God osirizɨmoghɨra me damuam.
Godɨn gumazamiziba arazir kamnaghɨra damu, uan apaniba akɨram.

God baghavɨra itir gumazamizir kaba, arazir kamra damu,
uan apaniba abɨnigh ziar ekiam iniam.

Aleluia!
Ia bar Ikiavɨra Itir Godɨn ziam fɨ!

150
Godɨn ziam fer ighiar abuananam

1God uan Dɨpenimɨn itima, e an ziam fam.
A gavgavir bar ekiam ikia uan Nguibamɨn itima,

e an ziam pɨrafam.
2A bar bizir ekiabagh ami.

E ziar ekiam a danɨngam.
A bar faraghavɨra ikia, an ziar ekiam bar pɨnmar iti.

E an ziam fam.
3E sɨghabagh iviva, dɨbɨariba ko gitabav sogh,

Ikiavɨra Itir Godɨn ziam pɨrafam.
4E tambarinbav soghɨva, ighɨ an ziam fam.

E gitan avɨrir igharagha garibav soghɨva, itabagh iviva ziar ekiam a
danɨngam.

5E brasɨn itaribav soghtɨ da bar puvɨrama arangtɨ,
e Ikiavɨra Itir Godɨn ziam fam.

6E bizir bar angamɨra itiba,
e bar Ikiavɨra Itir Godɨn ziam fam.

E bar Ikiavɨra Itir Godɨn ziam fam!
Aleluia!

Dabirabir Aghuimɨn Aghuzir Akaba
O

Aghuzir Akaba
Akar faragha zuim

Israelia akarbarotevir isɨngtɨzir gumazamizibar ikɨrɨmɨrimakɨrdabirabir
aghuimmen akakaghamibagh ifonge. Akar otevir kabame Inglisɨn akamɨn
kamagh da dɨbori: ol Provep. Dabirabir Aghuimɨn Aghuzir Akabar
akɨnafarir kamɨn aven, me akar otevir avɨrir kaba, kar Israelian tisaba gu-
mazamizir igiabar sure gamiba. Dughiar maba, e Aruamɨn gumazamiziba
kamagh dɨbora ghaze, Aghuzir Akaba.
Bizir bar faragha zuir dabirabir aghuim me danɨngam, me kamagh a

dɨbori, nɨghnɨzir aghuim ko fofozir aghuim. Akɨnafarir kam, kamaghɨn
en aka, nɨghnɨzir gavgavim Ikiavɨra Itir Godɨn itir arazim, ko an atiatia
an apengan itir arazimra, aning nɨghnɨzir aghuim ko fofozir aghuimɨn
mɨngarim.
Akɨnafarir kamɨn averiam, dabirabir aghuimɨn mɨgɨrɨgɨar avɨriba en aka.

A e uan amuiroghboriba ko deragh dapiamin tuavim en akakasi. Egha
dagɨar ingangaribar amu igharaz darazi ko deragh dapiamin tuavim en
aka. Igiabar akar bar avɨriba iti, me da baragh egh gumazir uari fa orazir
puvatɨziba ko daruan kogham. Kamaghɨn dera, e uarira uari abɨnigh
gumazamizir onganarazibar akurvagh.
Akɨnafarir kamɨn otevir maba, Godɨn Akar Gavgaviba, gavgavim dagh

anɨdi. Ezɨ akar maba fofozir gumaziba uari dar gara dagh fo, da en
ikɨrɨmɨrimɨn akurvaghasa, ezɨ me dar gun mɨgei. Me mɨgɨrɨgɨar kaba bar da
isa akɨnafarir kamɨn da osiri, eghtɨ da dabirabir aghuim en akakagham.

Nɨghnɨzir aghuim, a bizir bar aghuim
(Sapta 1--9)
Akɨnafarir kam a gumazamiziba barmen akurvagham

1Akɨnafarir kama Solomonɨn aghuzir akar otevir aghuiba an iti, a Devitɨn
otarim, a Israelian atrivim.
2Eghakarkaba, nɨghnɨzir aghuimedanɨngɨva, eghuaghanen suredamuam.

Eghtɨ emɨngariba izɨvazir akaba, deraghvɨra dagh fogham.
3 Egh akɨnafarir kamɨn itir akaba, dabirabir aghuimɨn tuavim, en sure

damuam.
Eghtɨ e arazir aghuimɨn gɨnmangɨva, egh gumazamiziba bar deraghme
damuva, arazir magh garimɨn barme damuam.

4 Eghtɨ gumazir fofozir muziariba itiba, akar kam men akurvaghtɨ me
nɨghnɨzir aghuiba iniva,

egh fofozir aghuim gumazamizir igiabar anɨngtɨ, me deragh tuaviba
tuisɨghamin arazim gɨfoghɨva egh tuavir aghuimɨn gɨnmangam.

5 Eghtɨ akɨnafarir kam gumazir fofoziba itiba bar men akurvaghtɨ, me
fofozim inivɨra ikiam.

Egh gumazir nɨghnɨzir aghuiba itibar sure damutɨ, me tuavir aghuimɨn
gɨnmangɨsɨ nɨghnɨgham.

1:1: 1 Atriviba 4:32 1:5: Aghuzir Akaba 9:9; 14:6; Fofozir Gumazim 9:11



Aghuzir Akaba 1:6 1185 Aghuzir Akaba 1:20

6 Egh akar kam men akurvaghtɨ, me aghuzir akaba ko akar isɨn zuibagh
fofoghɨva,

egh gumazir fofozibar akar aghuiba ko akar mogomebagh fofogham.

7Eghtɨ nɨ nɨghnɨzir aghuim inisɨ, nɨ faragh Ikiavɨra Itir Godɨn apengan ikɨ an
atiating.

Ezɨma gumazir nɨghnɨzir aghuiba puvatɨziba, me fofozir aghuiba ko
suren akaba inian aghua.

Gumazamizir igiabar sure damuamin akaba
8Nan borim, nɨ uan amebam ko afeziamɨn aghuzir akaba baragh

egh aningɨn akaba batoghanmarkɨ.
9Eghtɨ aningɨn akaba nɨ damutɨ nɨn dabirabimɨn ganganim deragham,

mati nɨ adɨsir aghuim gami, ezɨ nɨn ganganim dera.
10Nan borim, arazir kurabagh amir gumazamiziba arazir kuram damusɨ nɨ

gaghontɨ,
nɨmen akam baraghanmarkɨ.

11Eghtɨ kamagh garir gumaziba kamaghɨnmɨkɨmam, “Nɨ izɨ, e mangɨ tuavir
mɨriamɨn muegh ganam. Eghtɨ gumazir manaba izɨtɨ, e me mɨsueghtɨ
me arɨmɨghiregham.

Gumazir manaba iza uarir akurvaghamin tuaviba puvatɨ, e uan ifon-
giamɨn gɨnmangɨ puramemɨsueghtɨme arɨmɨghiregham.

12 Me angamɨra ikɨvɨra ikɨ izɨtɨ, e zuamɨram otivighɨva me mɨsoghtɨ me
arɨmɨghiregham,

mati ovevem gumazamiziba bativi me ariaghira Gumazamizir
Oveaghuezibar Nguibamɨn ghuaghiri.

13Egh e gumazir kabar bizir avɨriba initɨ
da bar en dɨpenibagh izɨvagham.

14Nɨ izɨ en akuragh,
egh e koma bizir avɨriba iniam.”

15Nan borim, kamagh garir gumaziba ko daruanmarkɨ,
men saghuiamɨn ikɨva eghmen gɨnmanganmarkɨ.

16Kamagh garir gumaziba zurara arazir kurabar amuasa bar ifonge.
Egha zurara gumazibav soghtɨme arɨghirasava ami.

17 E fo, kuaraziba nɨghnɨzir aghuiba ikia garima, gumazim da bagha ivem
arɨsi, ezɨ da kamaghɨn garava ara zui.

Ezɨ kamaghɨn amir gumaziba nɨghnɨzir aghuiba puvatɨ, me ivezir ku-
ramɨn arɨmangamin nɨghnɨziba puvatɨ.

18Ezɨ kamagh garir gumaziba uari uari bagha azuaziba adui,
damemɨsoghtɨme arɨmɨghiram.

19Ezɨ gumazir mɨsogha okeba, me arazir kamɨn gɨn zui, me arɨmɨghiram.
Bizir me okeba, dame gasɨghasɨgham.
Gumazir nɨghnɨzir aghuimɨn gɨn zuir puvatɨziba, me osɨmtɨzir ekiaba bati-

vam
20 Nɨghnɨzir aghuim, a mati amizim tuavibar biziba amaga dagh ivezir

danganibar tuivav ikia
gumazamizibar dei.

1:7: Jop 28:28; Onger Akaba 111:10; Aghuzir Akaba 9:10; 15:33 1:10: Godɨn Araziba 13:8; Onger
Akaba 50:18; Aghuzir Akaba 16:29 1:15: Onger Akaba 1:1; 119:101; Aghuzir Akaba 4:14 1:20:
Aghuzir Akaba 8:1-3

21 Egha a gumaziba danganir uari akuvim ko, gumazamizir avɨriba itir
danganibar tuivav ikia,

egha kamaghɨn dei,
22 “Ia gumazamizir nɨghnɨziba puvatɨziba, ia zurara kamaghɨra ikiasa, a? Ia

gumazamizir onganiba!
Ia fofozir aghuim inian aghuagha egha dɨbovibar a mɨgei. Ia
manadɨzoghɨn arazir kam ataghɨragham?

23 Ia oragh! Kɨ akar gavgavimra ia mɨgei, ia uan arazir kuraba atakigh.
Kɨ ian sure damuva egh nɨghnɨzir aghuiba ia danɨngam, eghtɨ ia nan
akamɨn gɨnmangɨ.

24 Ia na bagh izasa kɨ uan agharim amadagha ian dei.
Ezɨ ia aghuagha izezir puvatɨ.

25Kɨ ia akɨrasamɨgei, ezɨ ia aghua.
Egha ia bar moghɨra akɨrim ragha nan akam gasara.

26Eghtɨ osɨmtɨzir ekiam ia batoghtɨ ia ikuvighamin dughiamɨn,
kɨ uaghan bar puvɨram akɨva, dɨbovir akabar ia mɨkɨmam.

27Dughiarkuramzuamɨramotogham,mati amɨnirgavgavirkurambizibagh
asɨghasɨsi.

Eghtɨ osɨmtɨziba ko mɨzaziba ia batogh ia gasɨghasigham, mati amɨnir
bar ekiam oto.

28 “Dughiar kamɨn ia uarir akurvaghsɨ nan dɨmtɨ, kɨ oreghan kogham.
Ia na buriva, egh ia nan apighan kogham.

29Guizbangɨra, ia fofozir aghuim batoke.
Egha Ikiavɨra Itir Godɨn apengan ikɨ an atiatingan aghua.

30Dughiar kɨ ia akɨrasava amim, ia akɨrim ragha na gasara.
Egha nan akar aghuim batoke.

31Kamaghɨn amizɨ, ia datɨrɨghɨn uan arazir kurar ia amiba bagh
ivezir bar kuram iniam,mati gumazim dagher kuram amegha puvɨram
arei.

32 Ezɨ gumazamizir nɨghnɨzir aghuiba puvatɨziba, zurara akɨribagh igha na
gasi, ezɨmen arazir kammemɨsozima, me ariaghiri.

Me ghaze, me bar bizibagh fogha gɨfa, eghamemati gumazir onganiba.
Ezɨmen nɨghnɨzir kammeraram asɨghasɨgham.

33Ezɨ gumazamizir deraghavɨra nan akam baraziba, me deraghvɨra ikiam.
Egh osɨmtɨziba men puvatɨghtɨ, me atiatingan kogh, egh me fogham,
bizir kuratamme batoghan kogham.”

2
Gumazir nɨghnɨzir aghuimɨn gɨn zuiba deraghvɨra ikiam

1Nan borim, nɨ nan akam baragh,
egh deraghvɨram nan akar gavgaviba isɨ uan navim datɨgh. Nan akar
kaba bar pɨn ko.

2Egh nɨghnɨzir aghuim anɨdir akaba baragh.
Egh nɨ fofozir aghuim inisɨ pamten ingar.

3Egh nɨ nɨghnɨzir aghuim ko fofozir aghuim bagh azangsɨghtɨ aning nɨ bagh
izam,

mati nɨ uabɨn akurvaghasa gumazir mamɨn dei.

1:22: Onger Akaba 1:1; Aghuzir Akaba 1:4; 1:32; 9:4; 22:3 1:25: Onger Akaba 107:11; Aghuzir
Akaba 15:10; Luk 7:30 1:28: Onger Akaba 18:41; Aisaia 1:15; Maika 3:4; Sekaraia 7:13 1:33:
Onger Akaba 25:12-13; Aghuzir Akaba 3:24-26

4 Egh nɨ nɨghnɨzir aghuim bativsɨ pamtemɨn ingar, mati gumazim silvan
nguazimɨn aven itim a buri,

eghamati gumazim bizir aghuir mongeziba, a da buri.
5Egh nɨ bizir kabar amuva, egh nɨ Ikiavɨra Itir Godɨn apengan ikia an atiatir

arazim bar a gɨfoghɨva,
egh nɨ bar deraghvɨra God gɨfogham.

6Guizbangɨra, Ikiavɨra Itir God uabɨ nɨghnɨzir aghuim e ganɨdi.
Egha a fofozim ko deragha nɨghnɨzir arazimɨnmɨngarim.

7 Egha a gumazamizir arazir aghuibar gɨn zuiba, nɨghnɨzir aghuiba me
ganɨdi.

Gumazamizir deraghavɨram aruiba, a bar deraghavɨra men garimame
osɨmtɨziba puvatɨ.

8 God gumazamizibar gari, me gumazamizir igharaziba deragha arazir
magh garibame gami, ezɨ a deravɨramen garamen akura.

Egha gumazamizir an tuavimɨn gɨn zuiba, a deravɨrame geghufi.

9Nan borim, nɨ nan akam bareghɨva, egh nɨghnɨzir aghuimɨn gɨn mangɨva,
egh tuavir aghuir nɨmangamim a gɨfogham.

Egh nɨ arazir aghuim gɨfoghɨva, egh uaghan arazir magh garimɨn gu-
mazamizibar amuamin arazim gɨfogham.

10Egh nɨ nɨghnɨzir aghuir avɨriba iniva,
nɨ uan fofozim bagh bar akuegham.

11Nɨ deragh tuaviba tuisɨghamin arazim gɨfoghɨva egh tuavir aghuimɨn gɨn
mangam.

Eghtɨ arazir kam, deravɨra nɨn ganam, mati nɨ dɨvazimɨn aven deravɨra
iti. Eghtɨ fofozir aghuim nɨ geghuvam.

12Eghtɨ nɨghnɨzir aghuim nɨn akurvaghtɨ,
nɨ gumazir arazir kurabagh amiba ko akar kurabav geibar gɨnmangan
kogham.

13Gumazir kaba tuavir aghuim ategha
tuavir mɨtatemɨn zui.

14Eghame arazir kurabar amuasa bar akonge.
Egha arazir me amizir kam, me a bagha bar ifonge.

15Gumazir kaba ifarava,
men araziba bar ikufi.

16 Eghtɨ gumazir igharazimɨn amuim nɨ ko dakusɨ apezeperir akabar nɨ
mɨkɨmam,

eghtɨ nɨghnɨzir aghuim nɨn akuraghtɨ nɨ an akam baraghan kogham.
17Kamagh garir amizim, fomɨra uan igiamrapamɨn ike, eghadatɨrɨghɨna gɨn

amadagha anetaki.
A fomɨra Godɨn damazimɨn dɨkɨrɨzir akam datɨrɨghɨn a bakɨnɨghnɨki.

18Nɨ amizir kamɨn gɨn an dɨpenimɨn ghua,
kar nɨ ovever tuavimɨn zui.

19Gumazir a bagha zuiba, me ua izir puvatɨ.
Me ikɨrɨmɨrir aghuim bagha zuir tuavim ataki, egh ua izeghan kogham.

20Kamaghɨn amizɨ, nɨ nɨghnɨzir aghuim ikɨva,
egh nɨ gumazir aghuibar tuavimɨn mangɨ, egh arazir aghuibar gɨn
mangɨ.

21Eghtɨ gumazir aghuiba en nguazimɨn ikiam.
2:6: 1 Atriviba 3:9; 3:12; Jems 1:5 2:8: 1 Samuel 2:9; Onger Akaba 66:9 2:21: Onger Akaba

37:29

Eghtɨ arazir kuraba puvatɨzir gumaziba kagh ikɨmamaghɨra ikiam.
22Eghtɨ gumazim uan azenimɨn ogheba asi moghɨn,

God gumazir arazir kurabagh amiba asighme batuegham.

3
Nɨghnɨzir aghuim dabirabir aghuim nɨ danɨngam

1Nan borim, kɨ nɨn sure damuamin akar gavgavir kam nɨ a bakɨnɨghnɨghan
markɨ.

Nɨ zurara a gɨnɨghnɨgh a damu.
2Nɨ akar kamɨn gɨnmangɨva, egh nɨ dughiar ruarimɨn nguazimɨn ikɨva,

bar deraghvɨra daperagham.
3Egh nɨ gumazir igharazibagh ifongezir arazim ko, igharaziba ko poroghav

itir arazim ataghɨraghanmarkɨ.
Egh nɨ arazir kamɨn gɨn mangɨtɨ, a mati kurukazir aghuimɨn mɨn nɨn
fɨrimɨn ikiam. Egh nɨ deraghvɨra arazir kam isɨ uan navim datɨgh.

4 Egh nɨ kamaghɨn damigh, God ko gumazamizibar damazimɨn ziar ekiam
iniam,

eghtɨme nɨ gifongegham.

5Nɨ nɨghnɨzir gavgavim Ikiavɨra Itir Godɨn ikɨ.
Egh kamaghɨn nɨghnɨghanmarkɨ, nan fofozimra nan akurvagham.

6Bizir nɨ bar amiba, nɨ Ikiavɨra Itir Godra nɨghnɨgh egh dar amu,
eghtɨ a tuavir aghuir nɨmangamimra nɨn akagham.

7Nɨ suam, nan fofozimra a guizbangɨn bizim. Puvatɨ.
Nɨ Ikiavɨra ItirGodɨnapengan ikɨvaanatiating, egharazirkurabaakɨrim
ragh dagh asaragh.

8Nɨ kamaghɨn damutɨ, arazir kam bar deraghvɨra nɨn akuragham,
mati marasin nɨnmɨkarzimɨn akurvazima, nɨ deraghavɨra iti.

9 Egh nɨ uan azenimɨn faragha mɨtɨghizir dagheba inigh ofan mɨn da isɨ
Ikiavɨra Itir God danɨngigh,

egh uaghan biziba ko dagɨaba abigh God danɨng, egh bizir kamɨn ziar
ekiam God danɨngam.

10Eghnɨ kamaghɨndamutɨ, Ikiavɨra Itir Godnɨnazenibar daghebar amutɨda
otiv, dagher avɨriba ikiam.

Eghtɨ nɨ uan dagher dɨpenibar aghutɨ da izɨvaghtɨ, nɨn wainɨn mɨneba
wainɨn dɨpam bar izɨvagh egh fasfagham.

11Nan borim, Ikiavɨra Itir God arazir kurar manam bagh nɨ akɨrtɨ,
nɨ osɨmɨva egh ataranmarkɨ.

12Guizbangɨra, gumazamizir Ikiavɨra Itir God ifongeziba ame akɨrmɨsi,
mati afeziam uan otarir a bar ifongezim akɨri.

13Gumazim nɨghnɨzir aghuim ko fofozim ini,
a bar akongegh.

14Guizbangɨra, nɨghnɨzir aghuim bar deragha
silva ko gol gafira.

3:1: Ua Me Ini 20:6; Godɨn Araziba 30:16; Onger Akaba 119:61 3:2: Onger Akaba 91:16; 119:165;
Aghuzir Akaba 11:10; 11:27 3:4: Luk 2:52 3:5: Onger Akaba 37:3-5; Aghuzir Akaba 23:4;
Jeremaia9:23 3:6: 1Eghaghaniba28:9; AghuzirAkaba16:3; Aisaia45:13 3:7: Rom12:16 3:11:
Jop 5:17 3:11: Hibru 12:5-6 3:12: GodɨnAraziba 8:5; Aghuzir Akaba 13:24; AkarMogomem3:19

15Nɨghnɨzir aghuim, dagɨar aghuir bar pɨn koziba bar dagh afira.
Egha uaghan bizir igharazir nɨ bar ifongeziba bar dagh afira.

16Nɨghnɨzir aghuim nɨn akurvaghtɨ, nɨ dughiar ruarimɨn nguazimɨn ikiam.
Egh ziar ekiam nɨ danɨngɨva egh bizir avɨriba nɨ danɨngam.

17Nɨghnɨzir aghuim zurara nɨn navim damutɨ an amɨragh ikiam.
Egh nɨn dabirabim damutɨ a deraghvɨram otogham.

18Nɨghnɨzir aghuim, mati temer ikɨrɨmɨrir aghuim anɨdimɨnmɨn iti.
Kamaghɨn, gumazir nɨghnɨzir aghuimɨn suiraziba, me ikɨrɨmɨrir
aghuimɨn ikia egha bar akonge.

19 Ikiavɨra Itir God nɨghnɨzir aghuimɨn nguazir kamɨn ingari,
egha a fofozir aghuimɨn overiamɨn ingari.

20 Egha nɨghnɨzir aghuimɨn dɨpar ekiar nguazir averiamɨn itim gamizɨ an
akariaghɨrɨgha anabo.

Egha ghuariabagh amima, da uari akuvima amozim izi.
21Nanborim,nɨbarderaghgan, eghuannɨghnɨziraghuimko tuaviba tuisɨzir

arazimɨn suiragh gavgavigh,
egh tuavir aghuimɨn gɨnmangɨ. Nɨ aning ataghɨraghanmarkɨ.

22Nɨghnɨzir aghuim ko fofozim ikɨrɨmɨrir ruarim nɨ danɨngɨva,
egh kurukazir aghuimɨnmɨn nɨn fɨrimɨn ikiam.

23Eghtɨ nɨ deraghvɨra tuavimɨnmangɨtɨ,
bizitam nɨn dagarimmɨtɨghtɨ nɨ irɨghan kogham.

24Egh nɨ akuir dughiamɨn nɨ atiatingan kogham.
Nɨ bar deraghvɨra dakuam.

25 Eghtɨ dughiar kuram zuamɨram otogh gumazir kurabagh asɨghasɨghtɨ, nɨ
atiatinganmarkɨ.

Dughiar kamagh gariba izam, mati amozir dafaba ko amɨnir gavgaviba
izi, eghtɨ nɨ nɨghnɨzir avɨribar amuanmarkɨ.

26Nɨ fo, nɨ nɨghnɨzir gavgavim Ikiavɨra Itir Godɨn ikɨ,
eghtɨ a nɨ ekɨarugh egh nɨn ganam, eghtɨ apaniba uan ivebar nɨ inighan
kogham.

27Eghtɨ gumazitam bizitam puvatɨgh egh uabɨ danɨngɨsɨ nɨn azangsɨghtɨ,
nɨ kamaghɨnmɨkɨmanmarkɨ, “Puvatɨ.” Nɨ a damuamin tuavim ikɨtɨ, nɨ a
danɨngigh.

28 Eghtɨ nɨ uan namakamɨn akurvaghamin tuavitam ikɨva, nɨ datɨrɨghɨn an
akurvagh. Nɨ kamaghɨn amɨkɨmanmarkɨ,

“Nɨ tong orarkegh.
Nɨ gurumzaraghan izɨtɨ, kɨ nɨ danɨngam.”

29Nɨn namakar nɨn boroghɨra itiba, nɨ pazɨme damusɨ nɨghnɨghanmarkɨ.
Me kamaghɨn nɨghnɨsi, nɨmen namakar aghuim.

30Nɨ gumazir arazir kuratam nɨ gamizir puvatɨzir tam,
nɨ puram an atar akabar a gasanmarkɨ.

31 Nɨ igharaz darazigh asɨghasɨsir gumazamizibar ganɨva men biziba bagh
navim dɨkavanmarkɨ.

Egh nɨmen tuavimɨn gɨnmanganmarkɨ.
32 Guizbangɨra, Ikiavɨra Itir God uabɨ gumazir arazir kurabagh amibagh

ifongezir puvatɨ.
Egha gumazir aghuiba, a me gifuegha eghamen boroghɨra izi.

3:24: Jop 11:19; Onger Akaba 3:5; Aghuzir Akaba 6:22 3:27: Rom 13:7; Galesia 6:10

33 Ikiavɨra Itir God ghaze, gumazir kuraba uan amuiroghboriba sara bar
arɨghiregham.

Egha a gumazir aghuiba uan amuiroghboriba ko deraghavɨra me
gamua, eghamen gari.

34 Gumazir uari fava dɨbovir akabar igharaz daraziv geiba, God dɨbovir
akabamemɨkɨmme ikarvagham.

Egha gumazir uan ziaba dɨkabɨriba God bar deravɨra me gami.
35Gumazamizir nɨghnɨzir aghuiba itiba, ziar ekiaba iniam.

Eghtɨ gumazamizir nɨghnɨzir aghuiba puvatɨziba, me uari uan ziabagh
asɨghasɨgh aghumsɨgham.

4
Ia fofozir aghuim ko nɨghnɨzir aghuim inigh

1Nan boriba, kɨ ian afeziam, ia bar deraghvɨra nan aghuzir akam baragh,
egh ia mɨngariba izɨvazir akaba, deraghvɨra dagh fogham.

2Aghuzir akar kɨ ia ganɨdir kam, a bar dera,
eghtɨ ia an suiragh gavgafigh.

3-4Nan amebam borir igharazir tam batezir puvatɨ, a nararam ote, egha a
bar na gifonge.

Ezɨ kɨ aghɨrimra itir dughiamɨn uan afeziamɨn dɨpenimɨn itima,
a nan sure gamigha kamaghɨn namɨgei,

“Nan akam deraghvɨram a inigh uan navim datɨgh, egh an gɨn mangɨ,
egh nɨ bar deraghvɨra ikiam.

5Nɨ nɨghnɨzir aghuim ko fofozir aghuiba inigh.
Egh nɨ nan akam batogh a bakɨnɨghnɨghanmarkɨ.

6Nɨ nɨghnɨzir aghuim ataghɨraghanmarkɨ.
Nɨ bar a gifongegh, eghtɨ a bar deraghvɨra nɨ geghuvam.

7Nɨghnɨzir aghuim, a bar bizibar faraghavɨra iti.
Guizbangɨra, nɨ gɨn bizir igharazir avɨriba iniam, ezɨ nɨghnɨzir aghuim a
bar dagh afira, ezɨ nɨ a inisɨ pamtem ingar.

8Nɨ nɨghnɨzir aghuim gifuegh pamtemɨn an suiragh,
eghtɨ a ziar ekiam nɨ danɨngam.

9A kurukazir aghuimɨnmɨn nɨn dapanimɨn ikɨ,
egh amati atrivimɨn dapanir asuamɨnmɨn ikiam.”
Tuavir aghuim ko tuavir kuram

10Nan borim, nɨ bar deraghvɨra nan akam baragh,
egh nɨ dughiar bar ruarimɨn ikiam.

11Kɨ nɨghnɨzir aghuimɨn nɨn sure gami,
egha nɨn akua tuavir aghuimɨn zui.

12Nɨ tuavir kamɨnmangɨtɨ,
bizitam nɨn tuavim apɨrightɨ nɨ irɨghan kogham.

13Aghuzir akar aghuim, a nɨn ikɨrɨmɨrimɨnmɨngarim.
Kamaghɨn nɨ zurara an suiragh deravɨram a geghuv, egh
anetaghɨraghanmarkɨ.

14Nɨ gumazir kurabar tuavimɨnmanganmarkɨ,
eghmen arazibar gɨnmanganmarkɨ.

15Egh nɨ barmoghɨra tuavir kam gitagh, akɨrim a gasaragh
mangɨ bar an saghon ikɨ.

16Gumazir kurabaarazir kuratamdamusɨnɨghnɨgh eghdakuighankogham.

3:34: Jems 4:6; 1 Pita 5:5 4:7: Matyu 13:44; Luk 10:42

Me arazir kuratam gumazir igharazitam damighvɨrama, egh me der-
aghvɨra dakuam.

17Arazir kuram ko arazir gumazir igharaziba pazame gamim,
aningmati men daghem ko dɨparme apimning.

18-19Gumazir kurabar tuavimmɨtarmer bar ekiamɨnmɨn iti.
Gumazir kaba tuavir kamɨn ghua irava fozir puvatɨ, bizir manam men
dagaribav tifi.

Ezɨ gumazir aghuibar tuavimmati aruem anaga isiragha,
angazangarim bar ekevegha ghua aruer arɨzimɨn tu.

20Nan borim, nɨ deraghvɨra kuarim atɨgh
nan akam baragh.

21Nɨ akar kam deraghvɨram an suiragh.
Egh a isɨ uan navim datɨgh.

22Nɨ nan akam inigh, eghtɨ akar kam ikɨrɨmɨrir aghuim nɨ danɨngtɨ
nɨnmɨkarzim ghuamagheghtɨ, nɨ bar deraghvɨra ikiam.

23Ezɨ nɨghnɨzir aghuir nɨn ikɨrɨmɨrim akakazim, a nɨn nɨghnɨzimɨn otifi.
Kamaghɨn amizɨ nɨ zurara uan nɨghnɨzim deraghvɨram an gan.

24Nɨ akar ifavariba ko akar kurabavmɨkɨmanmarkɨ.
25Nɨ tuavir nɨmangamimra deraghvɨram an gan.

Egh nɨ tintinimɨn gananmarkɨ.
26Nɨ faragh deragh nɨghnigh, egh gɨnmangɨ bizibar amu.

Eghtɨ nɨn araziba bar deraghvɨram otivam.
27Nɨ zuir tuavir aghuim, nɨ anetaghɨraghanmarkɨ.

Egh nɨ agharir guvim ko ikiriamɨn gɨn mangɨ arazir kuratam bar a
damuanmarkɨ.

5
Nɨ gumazir igharazimɨn amuim okemegh a ko dakuanmarkɨ

1Nan borim, nɨ deraghvɨra kuarim atɨgh nan akam baragh.
Kɨ nɨghnɨzir aghuim ko fofozir aghuim nɨ danɨngasa.

2Eghtɨ nɨ deragh tuaviba tuisɨghamin arazim gɨfoghɨva egh tuavir aghuimɨn
gɨnmangam.

Eghtɨ nɨnmɨgɨrɨgɨabamati gumazim fofozir aghuim ikia mɨgei.
3 Nɨ fogh, amizitam uan pam ategh, nɨ gakueghsɨ, a nɨ apezeperɨva akar

avɨribar nɨmɨkɨmɨva egh nɨ gekuigham.
Eghtɨ an akaba zuimɨnmɨn bar isɨngigham.

4 Eghtɨ nɨ an mɨgɨrɨgɨabar gɨn mangɨghɨva, gɨn an akabagh nɨghnɨghtɨ da bar
nɨn ikuvigham.

Amizir kamɨn akaba mati nɨ marasinɨn mɨsozim ame. Egha a uaghan
mati mɨdorozir sabamɨnmɨn nɨ ginifi.

5 Ezɨ amizir kamaghɨn amim, a nɨn akua Gumazamizir Oveaghuezibar
Nguibamɨn zui. Kar ovever tuavimra.

6A ikɨrɨmɨrir aghuimɨn zuir tuavimɨnmangasa nɨghnɨzir puvatɨ.
A kamaghɨn fozir puvatɨ, a tuavir kuramɨn ghua pura zui.

7Nan boriba, deraghvɨra kuariba arighɨva nan akam baragh,
ia akar kam bakɨnɨghnɨghanmarkɨ.

8Nɨ bar amizir kamaghɨn amimɨn saghon ikɨ.
4:18-19: 2 Samuel 23:4; Matyu 5:14-15; Filipai 2:15 4:23: Onger Akaba 44:21 4:26: Hibru 12:13

Egh nɨ an dɨpenimɨn tiar akamɨn boroghɨnmanganmarkɨ.
9Nɨ a baghmangɨgh, egh uan ziar aghuim gasɨghasigham.

Eghtɨ an pam nɨn apangkuvighan kogham. A nɨ mɨsueghtɨ nɨ uan
igiamram ovegham.

10Bizir aghuir nɨ pamtem ingara iniziba,
da gumazir igharazibar dafaribar mangɨgham.

11Eghtɨ arɨmariam nɨ inightɨ nɨ bar agharim guragham.
Egh nɨ ovengamin dughiam, nɨ dakozimɨn irɨghɨv ikɨ mɨzazim iniva
arangam.

12 Egh nɨ kamaghɨn mɨkɨmam, “Kɨ bar ongani. Kɨ manmaghsua otuegha
aghuzir akabar aghua.

Me na akɨrasamɨgeir akaba, kɨ da baraghan aghua.
13Gumaziba aghuzir akabar namɨgei,

ezɨ kɨmen akaba barazir puvatɨ.
14Kɨ datɨrɨghɨn barmoghɨra ikufi,

egha gumazamizibar damazibar aghumsɨki.”
15Kɨ ua nɨmɨgei, nɨ gumazir igharazimɨnmozir dɨpam anemanmarkɨ.

Nɨ uan amuimra ko ikɨ, egh anarɨra ko daku, mati gumazim uan mozir
dɨpamram api.

16 Nɨ amizir igharaziba ko dakutɨ, me boriba bateghtɨ, borir kaba gɨn nɨn
akuraghan kogham.

Nɨn amuimra nɨ bagh boriba batɨ.
17Nɨ amizir igharaziba ko dakutɨ, nɨn boriba nɨn akurvaghan kogham.

Me gumazir nɨ fozir puvatɨzibar akurvagham. Arazir kam ikufi, nɨn
boribara, nɨ ko ikɨ.

18God nɨn amuim deraghvɨram a damutɨ, a mati nɨnmozir dɨpam,
eghtɨ nɨ a bagh bar akuegham.

19An ganganim bar derazɨ an araziba bar aghungi.
Egha abar nɨ gifonge, kamaghɨnamizɨnɨ zurara a gɨnɨghnɨghɨva, eghbar
a gifongegh. Egh nɨ zurara an otemning bagh bar akongegh.

20Nan borim, nɨ manmaghsua gumazir igharazimɨn amuim gɨnɨghnɨghvɨra
ikia a gifuegha, an otemningɨn suighasa?

Arazir kam bar ikufi.
21Nɨ fogh, Ikiavɨra Itir God nɨ amir biziba a bar dar gari,

egha bar deraghavɨra nɨn arazibar gara dagh fo.
22Gumazimɨn arazir kuram,

ivemɨnmɨrara an suira, eghamati benimɨnmɨn a ikiagharɨki.
23 Kamagh amir gumazim, a uan ifongiam dɨkabɨrir puvatɨgha arazir bar

onganim gami,
eghtɨ an arazir kamning amɨsueghtɨ an aremegham.

6
Kar arazirmaba,

nɨ dar gɨnmanganmarkɨ
1Nan borim, gumazitam gumazir igharazitam da puram an bizim ini, egh

tɨghar uam a ikarvagham, ezɨ nɨ a ko akam akɨrigha gɨvagha ghaze,
“Nɨ a ikarvaghan iburaghtɨ, kɨ nɨ bagh a ikarvagham.” Nɨn arazir kam
bar derazir puvatɨ.

5:21: Aghuzir Akaba 4:26; Jeremaia 16:17; Hosea 7:2; Hibru 4:13

2Nɨn akar dɨkɨrɨzir kam nɨrara ikiagharɨki,
mati nɨ uabɨ ivem agurazɨ a nɨn suira.

3Nan borim, nɨ gumazir kamɨn apengan itima, a nɨ ikiagharɨki. Kamaghɨn nɨ
iver kam zuamɨram an azenim girɨgh.

Nɨ ua mangɨ a mɨkemegh, gua akar dɨkɨrɨzir kam ua anekɨrigh nɨ
fɨrighɨrɨgham. Arazir kam nɨn ziam abɨrazɨ nɨ aghumsɨsi. Pura bizim.
Nɨmangɨva anekɨrigh.

4Nɨ avughsɨ dakusɨ nɨghnɨghanmarkɨ,
nɨ zuamɨra mangɨ.

5Nɨ iver kam fɨrigh,
mati asɨzim o kuarazim ivemɨn uabɨ fɨrigha arav ghu.

6 Ia gumazir amɨraziba, kɨ kamaghɨn ia mɨkɨmasa.
Ia mangɨva sibabar araziba deraghvɨra dar ganigh, egh nɨghnɨzir
aghuim inigh.

7 Sibaba, da gumazir dapaniba ko
gumazirmenfaraghazuibakogumazirmegativaghmenganamiba, bar
puvatɨ.

8Ezɨ dagher avɨriba itir dughiamɨn, sibaba dagheba akufi,
egha dagheba otevir dughiam bagha da arɨsi.

9Nɨ gumazir amɨrazim, nɨ dughiar ruarimɨn akui.
Nɨmanadɨzoghɨn uanmɨsiam ategh dɨkavam?

10Ezɨ nɨ ghaze, “A dera, kɨ tong dakuigham.
Kɨ dughiar ovezimɨn tong avughsegh ikɨmangɨ egh gɨn ua dɨkavigham.”

11Nɨ kamaghɨn damutɨ, nɨn biziba ko dagheba zuamɨra gɨvaghtɨ, nɨ gumazir
onganarazibagh amimmɨn otogham.

Mati okɨmakɨar gumazim nɨn biziba bar da okeme.

12Gumazir kuraba puram arua
ifavaribagh ami.

13Eghame deraghavɨra uan akabar bighavɨramɨgeir puvatɨ.
Me uan namakabagh ifarasa arazir igharagha garibagh amua, uan
damaziba ko dafariba, ko suebar araziba akakasi.

14Eghame zurara navimɨn aven ifavarir nɨghnɨzibagh amua arazir kurabar
amuasa nɨghnɨsi,

egha gumazibagh amimame gumazir igharazibar anɨngazi.
15Eghtɨ osɨmtɨzir ekiam zuamɨrame batogham, eghme gasɨghasigham.

Eghtɨme ua deraghamin tuaviba puvatɨgham.

16 Ikiavɨra Itir God 7plan arazir kurar kabar amuan anogoregha
bar dar aghua:

17Gumazir uabɨ uabɨ fem, gumazir igharazibar gara ghaze,
me pura biziba.

Gumazir akar ifavaribav geim.
Gumazir pura gumazir igharazibav sozi me ariaghirim.

18Gumazir arazir kuram damuasa nɨghnɨzim.
Gumazir zuraram arazir kuram damuasa ivemarim.

19Gumazir kotiamɨn aven ifavarir akabav geim.
Gumazir aveghbuabagh amime uarir anɨngazim.
Nɨ gumazir igharazimɨn amuim ko dakuanmarkɨ

6:6: Jop 12:7 6:10: Aghuzir Akaba 24:33-34 6:11: Aghuzir Akaba 10:4; 13:4; 20:4 6:17:
Onger Akaba 18:27; 120:2-3; Aisaia 1:15

20Nan borim, nɨ uan afeziam ko amebamɨn akar gavgaviba baragh,
egh da bakɨnɨghnɨghanmarkɨ.

21Nɨ aningɨn akaba inigh uan navim datɨgh, egh zurara dar gɨnmangɨ,
eghtɨ da nɨn fɨrimɨn kurukazir aghuimɨnmɨn ikɨvɨra ikiam.

22Nɨ daruamin dughiamɨn, akar kam tuavim nɨn akakagham.
Egh nɨ dakuamin dughiamɨn, akar kam nɨn ganam.
Egh nɨ dɨkavamin dughiam, akar kam nɨghnɨzir aghuim nɨ danɨngam.

23Akar Gavgavir kaba, mati lamɨn angazangarim, tuavim nɨn akakagham.
Aningɨn akaba nɨn dabirabir aghuim bagha nɨmɨgei, egha nɨ akɨri.

24Aningɨn akaba nɨn akurvaghtɨ,
nɨ gumazir igharazimɨn amuimɨn apezeperir akam baraghan kogham.

25 Nɨ amizir munamɨn mɨkarzir ganganir aghuimɨn ganɨva a gakongan
markɨ.

A nɨn ganɨva nɨ gekuightɨ nɨ a baghmanganmarkɨ.
26 Gumazitam tuavimɨn amizim koma akua arazir kuram gami, a ivezir

ekiam damuan kogham, mati dagher muziarimɨn ivezim.*
Ezɨ gumazitam, gumazir igharazimɨn amuim koma akui, a bar ivezir
ekiam damuam. Egh a uaghan aremegham.

27Nɨ avim uan evarim boroghɨn an suiraghtɨ,
nɨn korotiam ti isigham, o?

28Nɨ avim gisɨn darutɨ,
avim ti nɨn suemɨn isigham, o?

29Kamaghɨra, nɨ gumazir igharazimɨn amuim ko dakuightɨ,
me bar pazavɨra nɨ damightɨ nɨ bar ikuvigh ivezir kuram gitavɨraghan
iburagham.

30Gumazitammɨtiriam an aghɨtɨ a daghetam okemeghtɨ,
memɨghɨgh an ataran kogham.

31Me bizir an amizir kamɨn apighɨva a isɨ kotiam datɨghtɨ,
a bizir kaba bar da ikarvagh, an dɨpenimɨn itir biziba bar ada da
inigham.

32 Ezɨ gumazim, gumazir igharazimɨn amuim koma akui, a bar derazir
puvatɨgha egha bar ongani.

Gumazir kam, a uabɨ uabɨ gasɨghasɨsi.
33 Gumazamiziba a mɨsoghɨva akar kurabar a mɨkɨmɨva an ziam

gasɨghasɨgham,
eghtɨ aghumsɨzim an ikɨmamaghɨra ikiam.

34 E fo, gumazim, gumazir igharazimɨn amuim koma akui, an osɨmtɨzir
ekiam gami.

Kamaghɨra, amizir kamɨnpambarpuvɨra anɨngagheghbar pazavɨra gu-
mazir kam damigh ivezir kuram a danɨngɨva, egh an apangkuvighan
kogham. Bar puvatɨgham.

35An arazir kurar kam ikarvaghamin dagɨatam inian aghuagham.
An anɨngagharir ekiar kam gɨvaghan kogh kamaghɨra ikiam.

7
1Nan borim, akar kam bar pɨn ko,

nɨ pamtem nan akamɨn suiraghtɨ a nɨn nɨghnɨzimɨn ikɨ.
* 6:26: Hibrun akam deragha akar kamɨn mɨngarim abɨghizir puvatɨ. Gumazir maba akam gɨgha
ghaze, “Egh nɨ zurara tuavimɨn amizim bagha arui, nɨ uan biziba bar da tegh egh onganarazir
gumazimmɨn ikiam.” 6:32: Aghuzir Akaba 7:7-13

2Nɨ nan akam deraghvɨram an gɨnmangɨ, nɨ deraghvɨra ikiam.
Egh deraghvɨra nan akamɨn gan, mati nɨ uabɨ uan damazim geghufi.

3Nɨ nan akam inigh uan navim datɨghtɨ a ikɨmamaghɨra ikiam,
mati ring zurara nɨn dafarimɨn iti.

4Nɨghnɨzir aghuim, nɨ komamaghɨra ikia, mati nɨn buaramizim nɨ ko iti.
Fofozim, a mati nɨn roroar aghuim.

5 Eghtɨ gumazir igharazimɨn amuim uabɨ ko dakusɨ apezeperir akabar nɨ
mɨkɨmnɨ gaghontɨ,

nɨghnɨzir aghuimra nɨmɨkemeghtɨ, nɨ an akamɨn gɨnmangan kogham.
Gumazir igiabar ikiangsɨzir akaba

6Dughiar mamɨn kɨ uan dɨpenimɨn aven winduan boroghɨn tughav ikia
egha tuavimɨn gari.

7Egha kɨ gumazir igiabar garimame tuavimɨnmangɨgh zegh gami.
Eghame nɨghnɨzir aghuiba ko fofoziba puvatɨ. Eghamav bar paza ghu.

8Egha gumazir igiar kam,
amizir kurar mamɨn dɨpenimɨn boroghɨn arui.

9Ezɨ aruem iraghugha gɨvazɨ,
amɨnim bar pɨrasava ami.

10Ezɨ amizir kam tuavimɨn amizimɨnmɨn kurukegha, gumazir kam gekuigh
uabɨmɨkɨnasa.

Egha amizim ghuava a bato.
11Amizir kam, an aghumsɨzir puvatɨgha puv ifaghati,

egha deragha dɨpenimɨn apiaghirir puvatɨ.
12Egha a zurara gumaziba buria

tuaviba ko biziba amadir danganiba kouari akuvir danganiba bar dagh
arui.

13Ezɨ kɨ garima, amizir kam gumazir igiar kammuigha an tori.
Egha an damazimningra gara egha kamaghɨn amɨgei,

14 “Kɨ datɨrɨghɨn ofanmam gami,
ezɨ ofan kamɨn asɨzir nar mam nan dɨpenimɨn iti.

15Kamaghɨn amizɨ, kɨ uan dɨpenim ategha egha nɨ buriasa izi.
Egha kɨ nɨ bato.

16Kɨ uaghanmɨsiar aghuim uan dɨpenimɨn anekɨri.
Egha kɨ Isipɨn kantrin inir avaver dirir aghuiba itiba isa, mɨsiar kamɨn
da ghuani.

17Egha kɨ pauranmughuriar bar aghuim zuiba,
mɨsiar kam ginge.

18Nɨ na ko izɨ!
Ga uaning gikararangɨva dakumamaghɨra ikɨtɨ amɨnim tiragham.

19Nɨ nan pamɨn atiatinganmarkɨ.
A dɨpenimɨn itir puvatɨ. A saghon ghughamaghɨra iti.

20A dagɨar avɨriba inigha da sara ghu. Egh zuamɨra izeghan kogham.
Wighɨn pumuning gɨvaghtɨ a ua izam.”

21Egha amizir kam, gumazir kamɨn navim damutɨ a dɨkavasa,
akar isɨngtɨzir aghuiba ko apezeperir akabar a gifarava a gakaghora an
navim ginifi.

22 Ezɨ gumazir kam amizir kamɨn akam baregha zuamɨra amizir kamɨn gɨn
dɨpenimɨn ghu,

mati bulmakau me a mɨsueghtɨ an aremeghasa a inigha zui. Egha mati
asɨzir mam azuazimɨn aven ghu.



Aghuzir Akaba 7:23 1196 Aghuzir Akaba 8:13

23Ezɨ gumazir kam kamaghɨn fozir puvatɨ, afuzitam an dɨghorimmɨtivam.
A mati kuarazir mammɨghegha ivem itir danganimɨn zui. Egha a fozir
puvatɨ, ivem an suiraghtɨ an aremegham.

24O nan boriba, ia oragh,
ia deraghvɨra nan akam baragh.

25 Ia uan naviba ateghtɨ
da amizir kamaghɨn amimɨn gɨnmanganmarkɨ.

26Guizbangɨra, gumazir bar avɨriba
amizir kamaghɨn amimɨn agharimɨn ariaghire.

27An bighan zuir tuavimmati nɨ ovevem bagha fɨrimmɨkɨnigha ghu.
Ia tuavir kamɨn mangam, ia Gumazamizir Oveaghuezibar Nguibamɨn
zuir tuavimɨn ghugha gɨfa.

8
Nɨghnɨzir aghuim, en akurvasi

1Nɨghnɨzir aghuim, mati amizir mam tughav ikia
egha en dei.

2Egha a tuavimɨn boroghɨra itir danganir pɨn tibar tuivav ikia
egha uaghan tuavir akabar tuivav iti.

3Egha a nguibar ekiamɨn danganir uari akuvimɨn tughav ikia,
kamaghɨn dei,

4 “Kɨ gumazamiziba bar ian dei.
5 Ia gumazir fofoziba puvatɨziba, ia izi fofozim ini.

Ia gumazir nɨghnɨziba puvatɨziba ia nɨghnɨzir aghuim ini.
6 Ia deraghvɨra na baragh, kɨ akar bar aghuim iamɨkɨmasa.

Nan akam guizɨn araziba ian akagham.
7Kɨ zurara guizbangɨn akamɨn gun ia mɨgei.

Kɨ akar kurar maba bar adar aghua.
8Nan akaba da guizbangɨra.

Kɨ akar ifavarir tammɨkemeghan kogham.
9Gumazir nɨghnɨzir aghuim ko fofozim itiba,

me bar nan akam gɨfogha ghaze, akar kam bar guizbangɨra.
10Nan aghuzir akaba ko fofozim, aning bar deragha silva ko golɨn aghuim

gafira.
Kamaghɨn ia silva ko gol bagh nɨghnɨghanmarkɨ. Ia pamtem nan akaba
inisɨ nɨghnɨgh.

11 “Kɨ uabɨ kɨ nɨghnɨzir aghuim, egha kɨ dagɨar igharagha gari bar pɨn koziba
ko

bizir ia bar ifongezibagh afira.
12Kɨ dabirabir aghuimɨn arazim gɨfo.

Egha kɨ fofoziba bar iti, egha kɨ biziba bar da tuisɨghamin fofozim iti.
13Ezɨ gumazir Ikiavɨra ItirGodɨnapengan ikia anatiatiba,mearazir kurabar

aghua.
Kɨ, akaba batozir arazim ko, gumazamiziba uarira uan ziaba fer arazim
ko, bizir kurabagh amir arazimko, akar ifavaribav geir arazim, kɨ bar
dar aghua.

8:1: Aghuzir Akaba 1:20-21 8:11: Jop 28:15; Onger Akaba 19:11; 119:127

14 Kɨ nɨghnɨzir aghuim gumazamizibar anɨngɨva, egh men akurvaghtɨ me
ingangarir aghuibar amuam.

Kɨ nɨghnɨzir aghuim ko gavgavir ekiam iti.
15-16 Kɨ atriviba ko gavmanɨn gumazir dapanibar akurvazima me uan

kantribagh ativagha bar deraghavɨramen gara,
egha arazir aghuiba arɨsi, eghtɨ men kantribar gumazamiziba arazir
aghuibar gɨntɨgham.

17Ezɨ gumazamizir manaba gavgavigha na buri, me nan ganam.
Ezɨ gumazamizir manaba na gifonge, kɨ uaghan barme gifuegham.

18Kɨ ziar ekiam ko dagɨar avɨriba isɨ gumazamizibar anɨngasa.
Kɨ men akurvaghtɨ me arazir aghuimɨn gɨn mangɨva, bizir bar aghuiba
iniam.

19Ezɨ bizir kɨme ganɨdiba,
bar guizɨn gol ko guizɨn silva gafira.

20Kɨ zurara arazir aghuimɨn gɨntɨsi.
Kɨ dughiaba bar guizɨn arazibar gɨn zui.

21Kɨ bizir aghuir avɨriba gumazir na gifongezibar dɨpenibagh arɨsi.
Ezɨmen dɨpeniba bar izefi.

22 “Bar fomɨra fomɨra, Ikiavɨra Itir God tɨghar bizibar ingaramin dughiam, a
faragha nan ingari.

Egha a gɨn bizir igharazibar ingari.
23Bar fomɨra, a tɨghar nguazimɨn ingaram,

a nan ingarizɨ kɨ iti.
24A tɨghar ongarim ko dɨpabar ingaram,

kɨ faragha oto.
25A tɨgharmɨghsɨar ekiaba ko dozibar ingaram, kɨ faragha oto.
26A nguazir asɨzir zariba ko nguazir mɨnemɨniar tamɨn ingarizir puvatɨzɨ,

kɨ faragha oto.
27Kɨ Ikiavɨra Itir God ko itima, an overiam gamizɨma, an oto.

Kɨ itima, an overiam ko ongarim uaningmitivi naghɨnmɨtaghniam atɨ.
28Kɨ itima, a ghuriabagh amizɨma da overiamɨn iti.

Kɨ itima, a dɨpabagh amizɨma da nguazim abɨgha anaga nguazim bar
agizɨvazɨ ongarir ekiam oto.

29Ezɨ an Akar Gavgavimɨn ongarimmɨgɨa ghaze, Ongarim, nɨ izɨvaghmangɨ
mɨtaghniar kɨ atɨzimɨn tugh, egh an ikiavkɨnanmarkɨ.

Kɨ itima, God nguazim ikiamin danganimɨn abara.
30 Ikiavɨra Itir God ingangarir kabagh amir dughiamɨn, kɨ a ko itima a na

mɨsevezɨ, kɨmati fofozir gumazim ingangarimɨn gari.
Dughiaba zurara kɨ a ko itima, a na bagha bar akonge. Ezɨ kɨ uaghan a
ko ikiasa bar akonge.

31Dughiaba bar kɨ nguazimɨn itir bizir a ingarizibar gara bar akonge. Egha
kɨ gumazamiziba bagha bar akonge.

Kamaghɨn amizɨ, kɨ Ikiavɨra Itir Godɨn damazimɨn bar akuegha ikia
mamaghɨra iti.”

32Ezɨ nɨghnɨzir aghuim ua kamaghɨn mɨgei, “Nan boriba, ia deraghvɨra nan
akam baragh egh nan arazibar gɨnmangɨ.

Ia kamaghɨn damuva, ia bar akuegham.
33Kɨ ian sure damutɨ, ia nɨghnɨzir aghuim ko fofozim iniam.

8:22: Aghuzir Akaba 3:19; Jon 1:1; Akar Mogomem 3:14

Egh ia akɨrim ragh nɨghnɨzir kam gasanmarkɨ.
34Gumazamizir deraghvɨra nan akam baraziba, me bar akongegh.

Me zurara dughiabar iza nan dɨpenimɨn tiar akamɨn boroghɨra tuivav
ikia egha namɨzuai, ezɨ kɨ akamme ganɨdi.

35Na inizir gumazamiziba, me ikɨrɨmɨrir aghuim isi.
Ezɨ Ikiavɨra Itir God barme gakonge.

36Ezɨ gumazamizir na inizir puvatɨziba, me uarira uarigh asɨghasɨsi.
Ezɨ gumazamizir bar na gifongezir puvatɨziba, me mati gumazamizir
ovevem gifongeziba.”

9
Nɨghnɨzir aghuim gumazamizibar dei

1Nɨghnɨzir aghuim, amizimɨnmɨn, uan dɨpenimɨn ingari.
Egha a gavgavim dɨpenim danɨngɨva egh anesɨngasa, 7plan guarir
akɨnibar dɨghoribagh amigha da kuni.

2Egha an asɨzimmɨsuegha dagheba isai, eghawain sara vereverezɨ, a isɨngi.
Egha a dagher dakozim akɨrigha gɨfa.

3Egha uan ingangarir amiziba amangizɨ
me ghua nguibamɨn tongɨn danganir mɨghsɨamɨn tuivighav ikia kam-
aghɨn dɨamɨgei,

4 “Ia gumazir nɨghnɨzir aghuiba puvatɨziba ko gumazir onganiba,
ia nɨghnɨzir aghuimɨn dɨpenimɨn izɨ.

5Nɨghnɨzir aghuim iamɨgɨa ghaze,
Ia izɨ nan daghebar amɨva, egh wainɨn dɨpar kɨ ia bagha veregha
gɨvazimra amɨ.

6 Ia uan arazir onganiba atakigh, egh izɨ ikɨrɨmɨrir aghuim ini.
Egh ia nɨghnɨzir aghuimɨn tuavimɨnmangɨ.”
Gumazir pumuningɨn arazimning

7 Nɨ gumazir uabɨ fa dɨbovir akabav geim akɨram, an akar kuram nɨ
ikaragham.

Eghtɨ nɨ gumazir kuram akɨram, a nɨ mɨsuegh nɨn mɨkarzim
gasɨghasigham.

8Kamaghɨn, nɨ akaba batozir gumazim akɨranmarkɨ. A bar nɨn aghuagh nɨn
apanim damuvɨra ikiam.

Eghtɨ nɨ gumazir nɨghnɨzir aghuim itim akɨrightɨ, a nɨ gifuegham.
9 Nɨ gumazir nɨghnɨzir aghuim itim, akam a danɨngam, eghtɨ nɨghnɨzir

aghuiba a gizɨvmangɨvɨra ikiam.
Eghnɨ gumazir aghuimɨn sure damutɨ, an fofozimekɨvmangɨvɨra ikiam.

10Nɨ nɨghnɨzir aghuim inisɨ, nɨ faragh Ikiavɨra Itir Godɨn atiating an apengan
ikɨ. God a bar deragha arazir kuratam an itir puvatɨ.

Nɨ fofozir aghuim inisɨ, nɨ faragh deraghvɨram a gɨfogh.
11Nɨghnɨzir aghuim nɨ damutɨ nɨ dughiar ruarimɨn nguazimɨn ikɨva,

nɨ azenir avɨribar ikiam.
12Nɨ nɨghnɨzir aghuim inigh, egh nɨ uabɨn akurvagham.

Egh nɨ uabɨ fɨ dɨbovir akabav kɨmɨva, egh nɨ uabɨra uabɨ gasɨghasigham.
Arazir onganim, gumazamizibar dei

13Ezɨarazir onganimmati amizirmampura ifaghata tintinibar tiarimakari.

9:10: Jop 28:28; Onger Akaba 19:9; 111:10; Aghuzir Akaba 1:7

Egha arazir aghuim gɨfozir puvatɨ.
14Ezɨ an dɨpenim nguibamɨn tongɨra danganir pɨn itimɨn iti.

Ezɨ a tiar akamɨn boroghɨn aperaghav iti.
15Egha gumazamizibar gari, me uan ingangariba bagha zui,

ezɨ a uabɨn bighan izasamen dei. A kamaghɨnmɨgei,
16 “Ia gumazir nɨghnɨzir aghuiba puvatɨziba ko gumazir onganiba,

ia nan dɨpenimɨn aven izɨ!
17Dɨpar nɨ okemeghamim, a bar isɨngigham.

Eghtɨ dagher nɨmodogh damamim, a uaghan bar isɨngigham.”
18 Ezɨ gumazir an akam baraziba, me fozir puvatɨ, an dɨpenim mati

oveaghuezibar dɨpenim.
Me fozir puvatɨ, gumazir a bagha ghueziba,me datɨrɨghɨnGumazamizir
Oveaghuezibar Nguibamɨn iti.

Solomonɨn akar aghuiba
10

(Sapta 10:1--22:16)

Solomonɨn aghuzir akar oteviba
1 Kar Atrivim Solomonɨn aghuzir akar oteviba, da dabirabir aghuimɨn

arazimɨn gunmɨgei:
Borim nɨghnɨzir aghuim ko fofozim ikiam, eghtɨ an afeziam bar

akuegham. Eghtɨ borim arazir onganimɨn gɨntɨghtɨ, an amebam bar
osemegham.

2Nɨ arazir kuramɨn gɨn mangɨva egh dagɨaba bar izɨvaghtɨ, nɨn dagɨaba nɨ
damutɨ nɨ deraghvɨra ikian kogham. Eghtɨ nɨ arazir aghuimɨn gɨntɨghtɨ, God
nɨn akurvaghtɨ nɨ dughiar ruarimɨn ikiam.

3 Ikiavɨra Itir God gumazir aghuiba ataghrazimemɨtiriaba sara itir puvatɨ.
A gumazir kuraba ataghɨrazi, me bizir me ifongeziba isir puvatɨ.

4Nɨ ingarir puvatɨ, nɨ biziba puvatɨgham. Egh nɨ bar puvɨra ingarɨva, egh
nɨ bizir avɨriba ikiam.

5 Gumazir nɨghnɨzir aghuim itim, a dagheba asir dughiamɨn a da isa da
akufi. Ezɨ dughiar kamɨn gumazir akua ingarir puvatɨzim, an adarazi a
bangɨn bar aghumsɨgham.

6Godgumaziraghuibaderaghavɨramegami. Ezɨgumazirkuram, gumazir
igharazibagh asɨghasɨghasa nɨghnigha, nɨghnɨzir kurar kabamodi.

7 Gumazir aghuitam aremegham, gumazamiziba a gɨnɨghnɨgh egh bar
akuegham. Ezɨ gumazir kuraba ariaghiri, gumazamiziba zuamɨram me
bakɨnɨghnɨsi.

8 Gumazir nɨghnɨzir aghuim itim, a gumazir igharazibar akar aghuiba
barasi. Ezɨ gumazir onganigha puram akam araim, a bar ikuvigham.

9Gumazir aghuiba deraghvɨra ikiam. Ezɨ gumazir arazir kurabagh amim,
a uan arazir kurabamongɨva avegham, God adagh fogham.

10Gumazir guizɨn akam avaragha a modim, an osɨmtɨzibagh ami da otifi.
Gumazir pura guizɨn akaba bɨgha mɨgeim, a gumazamizibagh amizɨ, me
navir amɨrizimɨn ikia deravɨram apia.

11Gumazamizir aghuibar akaba,mati dɨpar ikɨrɨmɨrir aghuim anɨdim. Ezɨ
gumazamizir kuraba me gumazir igharazibagh asɨghasɨghasa nɨghnɨsi, ezɨ
men akabamen nɨghnɨzir kurar kabamodi.

12 Navir kuramɨn arazim osɨmtɨziba fema da otifi. Ezɨ igharaz darazigh
ifongezir arazim, an arazir kuraba bar da ave.

13 Gumazir nɨghnɨzir aghuim itim, a zurara uan nɨghnɨzir aghuimɨn
gun mɨgei. Ezɨ gumazir nɨghnɨzir aghuiba puvatɨziba, me fidizimɨn an
akɨragharimmɨsuegham.

14Gumazir nɨghnɨzir aghuim itim zurara fofozir avɨrir igharaziba isa egha
zuamɨra dar gun mɨgeir puvatɨ. Eghtɨ gumazir nɨghnɨzir aghuim puvatɨzim,
a pura tintinibar akabav kɨmmangɨtɨ, osɨmtɨzim zuamɨram otogham.

15Gumazamizir dagɨar avɨriba itiba, men dagɨar avɨribame geghuvamen
garima, me deraghvɨra iti, mati nguibamɨn dɨvazir gavgavim anekɨaruzɨ an
gumazamiziba deravɨra iti. Ezɨ onganarazibagh amir gumazamiziba biziba
puvatɨ, kamaghɨnme ikuvigham.

16 Gumazir aghuim ikɨrɨmɨrir aghuim iniam, mati gumazim uan ivezir
aghuim isi. Ezɨ gumazir kuraba arazir kurar avɨribagh amima da otifi.

17Gumazim, gumazir igharaziba ateghtɨ me anerkɨram, eghtɨ a ikɨrɨmɨrir
aghuimɨn tuavimɨn ikiam. Eghtɨ gumazim, me anerkɨrasav amima ana
aghua, a tuavir kam gitagha gɨfa.

18Gumazim igharaztavɨn aghuagha navir kuram an ikia, egha bizir kam
mongasava ami, kamaghɨn a zurara akar ifavaribav gei. Ezɨ gumazim
igharaztavɨn gɨrakɨrangɨn amɨgei, a mati gumazir bar onganim.

19 Gumazir akar avɨribav geim, an akar kabar arazir kuraba otifi. Ezɨ
gumazim akar avɨribav geir puvatɨ, a nɨghnɨzir aghuim iti.

20 Gumazir aghuimɨn akaba mati guizɨn silva. Ezɨ gumazir kuramɨn
nɨghnɨziba pura biziba, egha da bar derazir puvatɨ.

21 Gumazir aghuimɨn akaba zurara gumazamizir avɨribar akurvasi. Ezɨ
gumazir nɨghnɨzir aghuiba puvatɨziba, men nɨghnɨziba bar paza zui, kam-
aghɨnme arɨmɨghiram.

22 Ikiavɨra Itir Goduabɨbizir aghuiba e ganɨdi, egha anosɨmtɨziba e ganɨdir
puvatɨ.

23 Gumazamizir nɨghnɨzir aghuiba puvatɨziba, me arazir kurar igharaz-
ibaramuasabarakonge. Ezɨgumazamizirnɨghnɨzir aghuiba itiba,mearazir
aghuibar amuasa bar akonge.

24 Gumazamizir kuraba bizir avɨribar atiati, eghtɨ bizir kaba me ba-
tivigham. Eghtɨ gumazamizir aghuiba bizir aghuirmebar ifongeziba iniam.

25 Dughiar kuram gumazamizir kuraba batogham, bizir kam bar me
agɨvagham, mati amozir ekiam izima aperiamme avigha ghu. Ezɨ gumaza-
mizir aghuiba zurara gavgavigha egha deraghvɨra iti.

26 Nɨ gumazir amɨrazim inightɨ a nɨn ingangarim damuan markɨ.
Guizbangɨra, nɨ bar an aghuagham, mati nɨ dagher avivizim amezɨ a nɨn
akammɨsosi, eghamati avir mɨgharim nɨn damazimningɨn zui.

27Nɨ Ikiavɨra Itir Godɨn atiating an apengan ikɨva egh nɨ dughiar ruarimɨn
nguazimɨn ikiam. Ezɨ gumazamizir kuraba dughiar otevimɨn ikegh, egh me
aremegham.

28 Gumazamizir aghuiba Ikiavɨra Itir God mɨzuamtɨ, a dughiar aghuim
me danɨngam, eghtɨ me bar akuegham. Eghtɨ gumazamizir kuraba pura
mɨzuamɨva, dughiar aghuimɨn ganighan kogham.

29 Ikiavɨra Itir God bar deraghavɨra gumazamizir aghuibar gari. Egha a
gumazamizir arazir kurabagh amiba gasɨghasɨsi.

30Gumazamizir aghuiba deraghavɨra uan nguibamɨn ikɨvɨra ikiam. Eghtɨ
gumazamizir kuraba kamaghɨn ikeghan kogham.

31 Gumazamizir aghuiba nɨghnɨzir aghuir avɨriba ikia, egha me dar gun
gumazamizibav gei. Ezɨ gumazir akar kuram mɨgeim, me an mɨgɨrɨgɨam
atugham.

32 Gumazir aghuim bar fo, akar manaba gumazamizibar akurvasi. Ezɨ
gumazir kurabar akaba gumazamizibar navibagh amimame osei.

11
1Gumazir biziba amadiba, ko gumazir bizibagh iveziba, me gumazamiz-

ibagh ifara pura bizibame dama da isima, Ikiavɨra Itir Godmen arazir kam
bar an aghua. Egha a gumazir biziba deraghavɨra da amaga egha dagh
iveziba, a bar me gakonge.

2Gumazir uarira uan ziaba febabar aghumsɨzir ekiam iniam. Ezɨ gumazir
nɨghnɨzir aghuim itiba, me uari dɨkabɨri.

3 Gumazir aghuir Godɨn gɨn zuiba, me arazir aghuibara gɨn zui. Ezɨ
gumazir ifavaribagh amiba, me uan ifavariba bangɨn bar ikuvigham.

4 Ikiavɨra Itir God nɨn arazir kuraba ikarvaghamin dughiamɨn, nɨn dagɨar
avɨriba nɨn akuraghan kogham. Eghtɨ nɨ arazir aghuimɨn gɨn mangam, nɨn
arazir kam nɨn akuraghtɨ nɨ zuamɨram aremeghan kogham.

5 Gumazir aghuiba, men arazir aghuiba men akurvaghtɨ, me tuavir
aghuimɨn mangam. Ezɨ gumazir kuraba, men arazir kurabara, me gamima
me iri.

6Gumazir aghuiba,menarazir aghuiba,menakurvazimederaghavɨra iti.
Ezɨ gumazir ifavaribagh amiba,me bizibagh ifuer arazimra,me ikiagharɨki.

7 Gumazir kuraba ghaze, me uari uan gavgavibar bizir aghuir avɨriba
iniam. Eghme aremeghamin dughiamɨn, me bizir kaba inighan kogham.

8 Osɨmtɨzim gumazir aghuim batoghtɨ, Ikiavɨra Itir God an akurvagham,
eghtɨ osɨmtɨzir kamra gumazir arazir kurabagh amibar otivtɨ, tina men
akurvagham.

9 Gumazir kuraba mɨkɨmtɨ, men mɨgɨrɨgɨaba gumazamizir igharazibagh
asɨghasigham. Ezɨ gumazir aghuibarnɨghnɨzir aghuiba,menakurvaghtɨ, me
deraghvɨra ikiam.

10Gumazir aghuibar dabirabim deraghavɨram otoghtɨ, nguibamɨn itir gu-
mazamiziba bar akuegham. Eghtɨ gumazir zurara arazir kuram gamuavɨra
itim aremeghtɨ, nguibamɨn itir gumazamiziba bar akuegham.

11 Gumazir aghuiba zurara arazir aghuiba uan nguibar averiamɨn dagh
ami, ezɨ da nguibam gamima a dera. Ezɨ gumazir arazir kurabagh amiba,
me akar kurar igharazibav gei, ezɨ bizir kam nguibam gasɨghasɨsi.

12 Gumazim akar kurabar gumazir igharazibav gɨava me gasɨghasɨsi, a
mati gumazir onganim. Ezɨ gumazir nɨghnɨzir aghuim itim, a uan akam
dukuagha egha puram akar kabav geir puvatɨ.

13 Gumazir mɨgɨrɨgɨar avɨribagh amim, a uan guizɨn roroamɨn akar
mogomebargunmɨgei. Ezɨgumaziruanroroambaghavɨra itim, auanguizɨn
roroamɨnmogomer akabar gunmɨgeir puvatɨ.

14 Gavmanɨn gumazir dapaniba nɨghnɨzir aghuiba baraghan kogh, egh
deraghvɨra gumazamizibar ganɨva egh tuavir aghuimɨn men akakaghan
koghtɨ, kantri ikuvigham. Eghtɨ gumazir avɨriba nɨghnɨzir aghuiba isɨ gav-
manɨn gumazir dapanibar anɨngtɨ, kantri deraghvɨra ikiam.

15 Gumazir mam pura bizir mam inigha, a ikarvaghasa nɨ koma akam
akɨri, eghaauabɨa ikarvaghan ibura, kamaghɨnnɨgɨnosɨmtɨzir ekiam ikiam.
Nɨ deraghvɨra ikɨsɨ, arazir kam akɨrim ragh a gasaragh.

16 Amizir apangkuvir arazibagh amim, gumazamiziba ziar ekiam a
danɨngam. Ezɨ gumazir apangkuvir puvatɨziba, me dagɨar avɨriba ko biziba
iniasa ifonge.

17Nɨ gumazir munamɨn apangkuvigha deraghavɨram a gami, egha arazir
kamɨn nɨ deragha uabɨ uabɨ gami. Egha nɨ gumazir igharazim deragha a
gamir puvatɨ, kamaghɨn nɨ pazavɨra uabɨ uabɨ damuam.

18 Gumazir kuraba inizir biziba, me ghaze da men akuragham, da bar
men akuraghan kogham. Da mati pura bizir kɨniba. Ezɨ gumazir arazir
aghuibagh amiba, me guizɨn ivezir bar aghuim iniam.

19 Gumazir arazir aghuim pamten an gɨn zuiba, me ikɨrɨmɨrir aghuim
iniam. Ezɨ gumazir arazir kurabar amuasa bar gavgaviba, me arɨmɨghiram.

20 Ikiavɨra Itir God, gumazir nɨghnɨzir kuraba itiba, bar men aghua. Egha
a gumazir deraghvɨram aruiba, bar me gakonge.

21 Bar guizbangɨra, Ikiavɨra Itir God gumazir arazir kurabagh amiba
tuisɨgh, egh pazɨvɨra me damuam. Eghtɨ gumazir arazir aghuibagh amiba,
me kotiamɨnmɨseveghirɨgham.

22 Amizir ganganir aghuim gamir mam, a zurara deragha nɨghnɨgha
bizibagh amir puvatɨ, a mati dam me bar deraghavɨram anesigha, golɨn
ringɨn aghuim an atinim garu.

23 Ikiavɨra Itir God bar gumazamizibar nɨghnɨziba komen ifongiabagh fo.
Ezɨ gumazamizir aghuiba me nɨghnɨzir aghuiba iti. Kamaghɨn amizɨ, a bizir
aghuiba me ganɨdi. Ezɨ gumazamizir arazir kurabagh amiba, me nɨghnɨzir
kuraba iti, kamaghɨn amizɨ, a men arazir kuraba ikarvasi.

24 Gumazir maba uan dagɨaba ko biziba isa gumazir igharazibagh anɨga
egha men akurvasi. Egha me gɨn uari uan ingangaribar dagɨar avɨriba isi.
Ezɨ gumazir maba ghaze, me gumazir igharazibar akurvaghasa iti, eghame
aghuagha uan dagɨabar suira, egha gɨnme uari bar dagɨaba puvatɨ.

25 Gumazamizir biziba isa gumazir igharazibar akurvazim, a uabɨ bizir
avɨriba isi. Egh nɨ gumazir igharazibar akurvaghtɨ, me uaghan nɨn akur-
vagham.

26 Gumazim, me an daghebagh ivezasava amima a uan daghebar
anogoroke, eghtɨme akar kurabar amɨkɨmam. Eghtɨ gumazim uan dagheba
ateghtɨ gumazamiziba dagh ivezegham, me bar a gakuegham.

27Gumazir arazir aghuimbagha ingarava an gɨn zuim, gumazamiziba bar
a gifuegham. Eghtɨ gumazir arazir kuram gamuavɨra itim, dughiar kuram a
bativam.

28 Gumazim suam, nan dagɨabara nan akurvaghtɨ kɨ deraghvɨra ikiam,
puvatɨ, a mati temer dafarir mɨdiarim irɨ. Eghtɨ gumazir aghuiba me bar
deraghvɨra ikiam, mati temem dafarir igiaba an iti.

29 Gumazim uan adarazir osɨmtɨziba me darɨgh mangɨtɨ, gɨn an afeziam
aremeghtɨ, a bizitam bar a inian kogham. Eghtɨ kamaghɨra gumazir
nɨghnɨzir aghuiba puvatɨziba, me biziba bar ada ategham, egh me pura
gumazir nɨghnɨzir aghuiba itibar ingangarir gumazir kɨnibar mɨn ikiam.

30 Arazir aghuimɨn daghem, a mati ikɨrɨmɨrir aghuim anɨdir temem. Ezɨ
gumazir nɨghnɨzir aghuim itim, a gumazir igharazibagh amima me izɨva a
ko ikiasa ifonge.

31E fo, gumazir aghuiba me nguazir kamɨn ikia uan araziba bagha ivezir

aghuim isi. Ezɨ e bar fo, gumazir arazir kurabagh amiba me uan ivezir
kuram gitaghan kogham. Ikiavɨra Itir God guizbangɨrame danɨngam.

12
1 Gumazir fofozim gifongezim, a gumazir igharazim an arazir kuraba

bagha anekɨrasa, a bar akonge. Ezɨ gumazim, a igharazitav an arazir kuraba
akɨrasava amima an aghua, a mati bar gumazir onganim.

2Gumazamiziba arazir aghuimɨngɨnzui, Ikiavɨra ItirGodbarmegifuegha
an navim bar men dera. Egha gumazir arazir kurabar igharaz darazir
amuasa nɨghnɨziba, Ikiavɨra Itir God ghaze, a me gasɨghasɨgham.

3 Gumazim arazir kuram gami, bizir kam an akuraghtɨ a deraghvɨra
daperagh egh gavgavighan kogham. Ezɨ gumazim arazir aghuimɨn gɨn zui, a
mati temem biba ikia bar iraghu, eghtɨ gumaziba anesiv avegham.

4Gumazir tamɨn amuim arazir aghuim gami, ezɨ bizir kam ziar ekiam an
pam ganɨdi. Ezɨ amizim arazir kurar avɨribagh amizɨ, an pam aghumsɨsi, ezɨ
amizir kammati arɨmariar kuramanpamɨnagharibagh amua, egha anpam
gasɨghasɨsi.

5Gumazamizir aghuiba zurara arazir aghuir magh garibar bar gumaza-
mizibar amuasa nɨghnɨsi. Ezɨ gumazamizir kuraba zurara gumazamizibagh
ifarir arazibagh nɨghnɨsi.

6 Gumazamizir kurabar akaba, osɨmtɨziba gumazamizibagh anɨga me
gasɨghasɨsi. Ezɨ gumazamizir aghuibar akaba, gumazamizir osɨmtɨziba
itibar akurvasi. Ezɨ gumazamizir kabame deraghvɨra ikiam.

7Gumazim arazir kuram damigh, a bar ikuvightɨ an adarazi uaghan bar
gɨvagham. Eghtɨ gumazir aghuimɨn adarasi, me deraghvɨra ikɨ mamaghɨra
ikiam.

8 Gumazim nɨghnɨzir aghuim ikiam, eghtɨ gumazamiziba an ziam fam.
Eghtɨ gumazimɨn nɨghnɨzim ikuvigham, eghtɨme an ziam dɨkabɨragham.

9 Ingangarir gumazir kɨnim uan dagheba bagha puvɨra ingara, egha an
dabirabim dera. Egha an dabirabim, gumazir ifara uan ziam fa dagheba
otevimɨn dabirabim gafira.

10Gumazir aghuiba uan asɨzibar apangkuva egha deraghavɨra men gari.
Ezɨ gumazir kuraba bar pazavɨram uan asɨzibagh ami.

11Gumazim deraghavɨra uan azenimɨn ingarava, a dagher avɨriba iti. Ezɨ
gumazir nɨghnɨzir aghuiba puvatɨzim, a ingangarir avɨriba pura dagh ami,
da an akuraghan kogham.

12 Gumazir kuraba gari, gumazir maba arazir kurabagh amua bizir
avɨriba isi, ezɨ memen bizir kaba bar dagh ifonge. Ezɨ gumazir aghuiba me
uan arazir aghuibar biziba isi.

13 Gumazir kurabar akaba, men suiki. Eghtɨ osɨmtɨzim gumazir aghuiba
batoghtɨ, me anmɨsɨvɨregham.

14Nɨnmɨgɨrɨgɨaba ko araziba daderaghtɨ, bizir kabanɨnakuraghtɨnɨ ivezir
aghuim iniam.

15Gumazir nɨghnɨzir aghuiba puvatɨziba, me ghaze, men arazibara dera.
Ezɨ gumazir nɨghnɨzir aghuiba itiba, me gumazir igharaziba ataghɨrazi me
nɨghnɨzibame ganɨdi.

16 Gumazir nɨghnɨzir aghuiba puvatɨziba, me zuamɨra gumazir bizibar
me gamibar anɨngagham. Eghtɨ gumazitam, gumazir nɨghnɨzir aghuim itim
akar kuramɨn amɨkemeghtɨ, an akar kam gɨn amadagham.

17Gumazir guizbangɨra mɨgeim, a kotɨn aven ikia guizbangɨn akamɨn gun
mɨgei. Egh a gumazir ifarim, kamaghɨn a kotɨn aven akabagh ifari.

18 Gumazim deraghvɨra nɨghnɨzir puvatɨgha mɨgei, an akaba gumazir
igharazimɨn navim gasɨghasigham, mati mɨdorozir sabam a mɨtɨ. Ezɨ gu-
mazir nɨghnɨzir aghuim itim, a mati marasinɨn aghuim gumazamizibar
akurvasi.

19 Ifavarir akam, a dughiar otevimra ikiam, eghtɨ gumazamiziba a
bakɨnɨghnigham. Ezɨ guizbangɨn akam, a dughiar ruarimɨn ikɨ mamaghɨra
ikiam.

20 Gumazamizir arazir kurabar amuasa nɨghnɨziba, me uarira uarigh
ifari. Ezɨ gumazir gumazamizibar akurvaghtɨ me navir amɨrizimɨn ikiasa
nɨghnɨzim, a uabɨ bar akongegham.

21 Gumazamizir aghuiba osɨmtɨziba bativir puvatɨ. Ezɨ gumazamizir
arazir kurabagh amiba, osɨmtɨzir avɨriba batifi.

22 Ikiavɨra Itir God bar moghɨra gumazamizir akar ifavaribav geiba,
bar men anɨngagha men apanim gami. Egha a gumazamizir guizbangɨn
arazimɨn gɨn zuiba, me bagha bar akonge.

23 Gumazim bizibar amuamin nɨghnɨzir aghuim gɨfo, a zuamɨra uan
nɨghnɨzir aghuimɨn gun mɨgeir puvatɨ. Ezɨ gumazim nɨghnɨzir aghuiba
puvatɨ, a puram akam arai. Ezɨ gumazamiziba an akaba baragha egha me
fo, a mati gumazir akam araim.

24 Gumazir puvɨra ingarim, an atrivimɨn mɨn otogham. Ezɨ gumazir
amɨraziba, me pura ingangarir gumazir kɨnibar mɨn otivagham.

25 Gumazir zurara nɨghnɨzir avɨribagh amim, an navir averiam bar a
basemeghtɨ, an nɨghnɨziba ikuvigham. Eghtɨ gumazitam gumazir kam akar
aghuimɨn amɨkɨmtɨ, an navim deragham.

26Gumaziraghuiba tuaviraghuimɨnuannamakabarakakasi. Ezɨgumazir
arazir kurabagh amiba tuavir aghuim ategha tuavir kɨnimɨn ghu.*

27 Gumazir amɨraziba asɨzitam mɨsoghsɨ mangɨ, a mɨsuegh a inighan
kogham. Ezɨ gumazir puvɨra ingariba, me uan ingangariba a gefi.

28 Gumazir arazir aghuimɨn gɨn zuim, a ikɨrɨmɨrir aghuarim iniam. Egh
gumazir tuavir aghuir kamɨn gɨn zuim, an ovevemɨn tuavimɨn gɨn zuir
puvatɨ.

13
1 Borim nɨghnɨzir aghuim ikɨva, a uan afeziamɨn akam baragham. Ezɨ

akaba batozir gumazim, a gumazir igharaziba anekɨran an aghua.
2 Gumazim akar aghuibar gumazamizibav gɨa, bizir aghuiba isi. Ezɨ

gumazir ifariba, me gumazir igharazibagh asɨghasɨzir araziba bagha bar
ifonge.

3Gumazim faragh deraghvɨra nɨghnigh egh gɨn bizibav kɨm, egh a deragh
ikɨva ikuvighan kogham. Ezɨ gumazir pura akar avɨribav geiba, me iku-
vigham.

4 Gumazir amɨrazim bizir avɨriba iniasa bar ifonge, egh da inighan
kogham. Ezɨ gumazir bar puvɨra ingariba, bizir avɨriba uan ifongiabar ada
iniam.

5 Gumazir aghuiba akar ifavariba bar dar aghua. Ezɨ gumazir kuraba
aghumsɨzir arazibagh ami.

6 Gumazir arazir aghuim gamim, an arazir kamra a geghuvima a der-
aghavɨra iti. Ezɨ gumazir arazir kurabagh amiba, men arazir kurabara me
gasɨghasɨsi.

7 Gumazir maba biziba puvatɨgha ifara ghaze, “E dagɨar avɨriba ko bizir

* 12:26: Hibrun akamderagha vezɨn kamɨnmɨngarim abɨghizir puvatɨ. 13:7: Aghuzir Akaba 12:9



Aghuzir Akaba 13:8 1205 Aghuzir Akaba 13:23

avɨriba iti.” Ezɨ gumazir dagɨar avɨriba itir maba, mati gumazir dagɨaba
puvatɨzibamoghɨn iti.

8Gumazir kuraba dagɨaba itir gumazim pazɨva a damusɨ mɨkɨmam, eghtɨ
a uabɨ uan dagɨabar me givezegh, deragh ikiam. Eghtɨ gumazir biziba
puvatɨziba, me nɨghnɨzir avɨribar amuan kogham. Me dagɨar avɨriba itir
puvatɨ, ezɨ gumazir kuraba pazɨme damighan kogham.

9Gumazir aghuim, mati lam isia angazangarir ekiam anɨdi. Ezɨ gumazir
kuraba, mati lammungeghasava ami.

10 Akaba batogha uabɨ fer arazim, adaribagh amima da otifi. Egh gu-
mazim gumazir igharaziba ateghtɨme nɨghnɨzim a danɨngam, gumazir kam
nɨghnɨzir aghuim iti.

11 Gumazim ingarir puvatɨgha zuamɨra pura dagɨaba isi, an dagɨaba
zuamɨra pura gɨvagham. Ezɨ gumazim ingara nɨmɨra nɨmɨra dagɨar
muziariba akufi, eghtɨ an dagɨaba bar avɨrasemeghɨva anangam.

12Gumazimbizitaminiasanɨghnɨghadughiar ruarimɨnpuramɨzua iti, egh
annavimbar osemeghvɨra ikiam. Egh a bizir kam inigh, egh nɨghnɨgh suam,
nan ikɨrɨmɨrim bar dera, egha a bar akonge.

13Gumazim gumazir igharaziba nɨghnɨzir aghuim a danɨngasava amima,
an aghua, kamaghɨn a uabɨra uabɨ gasɨghasigham. Eghtɨ gumazim, gumazir
igharaziba nɨghnɨzir aghuim a danɨngtɨ, a bar akar kabar gɨn mangɨ, egh a
deraghvɨra ikiam.

14 Gumazir nɨghnɨzir aghuiba itibar akaba, da mati dɨpar ikɨrɨmɨrir
aghuim anɨdim. Ezɨ akar kam nɨn akuraghtɨ, bizir nɨ gasɨghasɨghamim nɨ a
mɨseveghirɨgham.

15 Gumazim nɨghnɨzir aghuim ikiam, gumazamiziba a gifuegham. Ezɨ
gumazir ifariba, me tuavir kuramɨn zui.

16 Gumazamizir nɨghnɨzir aghuiba itiba, faragha bar deragha nɨghnigha
egha gɨn bizibagh ami. Ezɨ gumazamizir nɨghnɨzir aghuiba puvatɨziba, me
uan arazir onganiba azenara da akakasi.

17Gumazimakar ifavarim inigha iza eghaakamgɨra, anaosɨmtɨzim iniam.
Ezɨ gumazim akam inigha iza akar kam deragha anebigha a mɨgei, egh a
gumazamizibar akuraghtɨme deraghvɨra ikiam.

18 Gumazim, gumazir igharaziba anekɨran an aghua, a biziba puvatɨgh
egh bar aghumsigham. Eghtɨ gumazim, gumazir igharaziba ateghtɨ me
anekɨrigham, eghtɨ gumazamiziba ziar ekiam a danɨngam.

19 Gumazim bizitam iniasa a gɨnɨghnɨgha, egha a gɨn a ini, an navim bar
deraghtɨ a bar akuegham. Ezɨ gumazir nɨghnɨzir aghuiba puvatɨziba, me
arazir kuraba akɨrim ragha dagh asan aghua.

20 Gumazim, gumazir nɨghnɨzir aghuim itim ko porogha a koma arui, a
uaghan nɨghnɨzir aghuim iniam. Ezɨ gumazim, gumazir nɨghnɨzir aghuiba
puvatɨziba ko poroghɨva, an osɨmtɨzim bativam.

21Osɨmtɨziba zurara gumazir arazir kurabagh amiba, me buria me batifi.
Ezɨ gumazir aghuiba, me bizir aghuiba iniam. Mati men ivezim.

22Gumazir aghuim aremezɨ, an igiaba an bizir avɨriba isi. Eghtɨ gumazir
arazir kuram gamim, uan dagɨaba akuvam, eghtɨ gumazir aghuiba gɨn an
biziba iniam.

23 Dagher avɨriba gumazir onganarazibagh amibar azenibar otifi, ezɨ
gumazir aruar kuraba pazava amua, me dɨkabɨramen dagheba isa zui.

13:20: 2 Eghaghaniba 10:8

24Afeziam uan borim arazir kuram bagha amɨsoghezir puvatɨ, kamaghɨn
a borim gifongezir puvatɨ. Ezɨ afeziam borim gifonge, ana mɨsogha egha
anekɨri.

25Gumazir aghuiba dagher avɨriba iti, ezɨ gumazir arazir kurabagh amiba
zuraramɨtiriaba sara iti.

14
1Amizir nɨghnɨzir aghuim itim, a bar deraghavɨra uan dɨpenimɨn averiam

akɨra deragha an gari, ezɨ an adarazi a ko deravɨra ikia gavgafi. Ezɨ amizir
nɨghnɨzir aghuiba puvatɨzim, a uabɨuan dɨpenimko uan adarazi gasɨghasɨsi.

2 Gumazir arazir aghuimɨn gɨn zuim, a Ikiavɨra Itir Godɨn atiatia an
apengan iti. Ezɨ gumazir arazir ifavarimɨn gɨn zuim, “A ghaze, Ikiavɨra Itir
God pura bizim.”

3Gumazir nɨghnɨzir aghuiba puvatɨzimɨn mɨgɨrɨgɨaba osɨmtɨziba a ganɨdi.
Ezɨ gumazir nɨghnɨzir aghuim itim, anmɨgɨrɨgɨaba an akurvazi, a deraghvɨra
iti.

4 Nɨ bulmakaun nguazim gɨtuitam ikian kogham, an dagher itarim pura
mɨsevir kɨnim ikiam. Eghtɨ nɨ bulmakaun tam ikɨtɨ, dagher avɨriba nɨn
azenimɨn ikiam.

5 Gumazim guizbangɨra arazimɨn ganigha mɨgei, a kotiamɨn guizbangɨra
mɨkɨmam. Eghtɨ gumazir ifarim, anmɨgɨrɨgɨaba deraghmangan kogham.

6 Gumazir nɨghnɨzir aghuiba dɨbovir akabar dav gei, an ada inisɨ
iburagham. Ezɨ gumazir nɨghnɨzir aghuim itim, a fofozir aghuim inisɨ
deravɨra a iniam.

7 Nɨ gumazir nɨghnɨzir aghuiba puvatɨzibar saghon ikɨ. Me nɨghnɨzir
aghuitam nɨ danighan kogham.

8 Gumazir nɨghnɨzir aghuim itim, deraghvɨra uan darorim gɨnɨghnɨsi.
Ezɨ gumazir nɨghnɨzir aghuiba puvatɨziba, me uarira uari gifara, men
nɨghnɨziba derazir pu.

9 Gumazir nɨghnɨzir aghuiba puvatɨziba, arazir kurabagh amua dɨpova
ghaze, da dera. Ezɨ gumazir aghuiba arazir aghuibagh amizɨ, God bar me
gifonge.*

10Gumazim uabɨ uan navim gɨfo, an osɨmtɨzim ko a bar akongezir arazim,
a uabɨ dagh fo. Ezɨ gumazir igharazitam an navimɨn aven itir bizitam
gɨfoghan kogham.

11 Gumazir kuramɨn adarazi ikuvigh, egh bar moghɨra gɨvagham. Eghtɨ
gumazir aghuimɨn adarasi, me bar moghɨra deraghvɨra ikɨ gavgavigh
mangɨvɨra ikiam.

12Gumazir maba ghaze, men araziba derazɨ, me tuavir aghuimɨn zui. Ezɨ
puvatɨ. Me damumangɨmangɨ gɨn arɨmɨghiregham.

13 E akɨtɨ, navir osɨmtɨzim e ateghan kogham. Eghtɨ nɨn bar akongezir
arazimmangɨ gɨvaghtɨ, navir osɨmtɨzim a ikɨvɨra ikiam.

14Gumazir kuraba uan arazir kurarme amiba bagha ivezir kuram ini. Ezɨ
gumazir aghuiba uarira uan arazir aghuiba bagha ivezir aghuim ini.†

15 Gumazir fofozir muziarim itiba, pura akar igharaziba nɨghnɨzir gav-
gavim dar ti. Eghtɨ gumazir nɨghnɨzir aghuim itim, a faragh deraghavɨra
nɨghnigh egh gɨn bizim damuam.

13:24: Aghuzir Akaba 19:18; 22:15; 23:13-14; 29:15-17 * 14:9: Hibrun akam deragha vezɨn kamɨn

16 Gumazir nɨghnɨzir aghuim itim, a deraghavɨra gara egha osɨmtɨzibagh
itaghvɨrasi. Ezɨ gumazir nɨghnɨzir aghuiba puvatɨzim, a deravɨra nɨghnɨzir
puvatɨgha ifaghatava pura bizibagh ami.

17 Gumazir zuamɨram anɨngaziba, arazir onganibagh ami. Ezɨ gumazir
nɨghnɨzir aghuim itim, a pura nɨmɨra iti.

18Gumazir fofozir muziariba itiba, men araziba mati gumazir onganibar
araziba. Ezɨ gumazir nɨghnɨzir aghuiba itiba fofozir aghuim inigha, matime
ivezir aghuim ini.

19Gumazir arazir kurabagh amiba, me gumazir aghuibar apengan ikiam,
egh apangkuvim bagh azangsɨghtɨmemen akurvagham.

20Gumazamizir biziba puvatɨziba, gumazamiziba komennamakaba sara
bar men aghua. Ezɨ dagɨaba itir gumazamiziba, me namakar avɨriba iti.

21 Gumazim, uan nɨghnɨzimɨn aven gumazir igharazim gasɨghasɨsi, an
arazir kuram gami. Ezɨ gumazim, gumazamizir biziba puvatɨzibar
apangkufi, a bar akongegh.

22 Gumazamizir arazir kurabar amuasa nɨghnɨziba, men nɨghnɨziba bar
pazɨvɨra mangam. Ezɨ gumazir arazir aghuim damuasa nɨghnɨzim, gumazir
igharaziba a gifuegha navim an iti.

23Nɨmɨghɨgh ingar, eghnɨ ivezir aghuim iniam. Eghnɨpuradaperagh ikɨva
mɨgɨrɨgɨamra damuam, nɨ biziba puvatɨgham.

24Gumazamizir nɨghnɨzir aghuiba itiba, dagɨaba uan ivezir aghuimɨnmɨn
da iniam. Ezɨgumazamizirnɨghnɨziraghuibapuvatɨziba, gumazamizibabar
fo, me ongani.

25Gumazim arazir mamɨn ganigha, kotɨn guizbangɨra an gunmɨkɨmtɨ, me
gumazir arazir kuramgamizir puvatɨzimmɨsueghtɨ, anaremeghankogham.
Eghtɨ gumazir osɨmtɨziba puvatɨziba puram aremegham.

26Gumazim Ikiavɨra Itir Godɨn atiating an apengan ikɨ, a tugh gavgavigh,
egh bizitamɨn atiatighan kogham, eghtɨ an boriba uaghan deraghvɨra ikiam.

27 Ikiavɨra Itir Godɨn atiatia an apengan itir arazim, mati dɨpar
ikɨrɨmɨrir aghuim anɨdim. Ezɨ arazir kam a gumazimɨn akuraghtɨ, bizir
a gasɨghasɨghamim, an amɨseveghirɨgham.

28 Atrivim gumazamizir avɨrim gativaghtɨ, gumazamiziba ziar ekiam a
danɨngam. Eghtɨ atrivim gumazamizir vabaram ativagham, egh a gumazir
kɨnimɨnmɨn ikiam.

29 Gumazir zuamɨram anɨngazir puvatɨzim, a nɨghnɨzir aghuim iti. Ezɨ
gumazim zuamɨra anɨngazi, a uabɨ isa igharaz darazir akagha ghaze, an
ongani.

30 Gumazim navir amɨrizimɨn iti, an mɨkarzim deraghvɨra ikiam. Ezɨ
gumazim biziba bagha zurara navim igharaz darazir ikufi, arazir kammati
arɨmariar kuram an agharibagh asɨghasɨsi.

31 God gumazamiziba bar men ingari, ezɨ gumazim gumazir onganaraz-
ibagh amiba dɨkabɨri, a mati God dɨkabɨri. Ezɨ gumazim onganarazibagh
amir gumazibar apangkuva deragha me gami, arazir kam ziar ekiam God
ganɨdi.

32 Gumazamizir kuraba uan arazir kurabar uari, uari gasɨghasɨsi. Ezɨ
gumazamizir aghuibamebizitambaghnɨghnɨghankogham. Menovevemɨn
dughiam otoghtɨ, men nɨghnɨzir gavgavimmen akuraghtɨ me suam ovevem
a pura bizim.

33 Gumazir nɨghnɨzir aghuiba puvatɨziba, me fo, nɨghnɨzir aghuim ko
fofozirme iniamba iti. Ezɨ nɨghnɨzir aghuim ko fofozim zurazurara gumazir
nɨghnɨzir aghuiba itiba ko iti.

34 Gumazamiziba arazir aghuimɨn gɨn mangɨtɨ, men kantri ziar ekiam
iniam. Eghtɨmearazir kuramdamuvɨra ikɨtɨ,menkantri aghumsɨzim inivɨra
ikiam.

35 Atrivimɨn ingangarir gumaziba ingangarir aghuim gamima, atrivim
bar akonge. Eghtɨ ingangarir gumaziba ingangarir kuram damigh, egh
aghumsɨzim atrivim danightɨ a barmen anɨngaghegham.

15
1 Gumazim nɨn anɨngagham, nɨ nɨmɨram an akam ikarvaghtɨ, an

anɨngagharim amɨragham. Egh nɨ uan akabar gumazir igharazim pazav a
mɨkemegh, a damightɨ a bar puvɨra nɨn anɨngaghegham.

2Gumazim nɨghnɨzir aghuim ikia akam akuri, a gumazamizibagh amima
me nɨghnɨzir aghuim ko fofozim baka. Gumazim nɨghnɨzir aghuim pu-
vatɨgha akam akuri, a puram akam arava puramɨgei.

3 Ikiavɨra ItirGodbarbizibargarimadabarnguazimɨnotifi, eghaauaghan
gumazir aghuiba ko gumazir kurabar gari.

4 Gumazim ghuamagheghamin akamɨn gun gumazamizibav gei, eghtɨ
akar kammati temer ikɨrɨmɨrir angamɨra itimanɨdimɨnmɨn gumazamizibar
amutɨ, me deraghvɨra ikiam. Ezɨ gumazim akar kuramɨn gumazamizibav
keme, a men nɨghnɨzibagh asɨghasɨsi.

5Gumazir nɨghnɨzir aghuiba puvatɨzim, a uan afeziamɨn akambatoke. Ezɨ
gumazim gumazir igharaziba ataghizɨme anekɨri, a nɨghnɨzir aghuim iti.

6 Gumazir aghuiba, bizir avɨriba iti. Ezɨ gumazir kurabar dagɨaba,
osɨmtɨzimmeraram anɨdi.

7 Gumazir nɨghnɨzir aghuiba itiba, me gumazamiziba nɨghnɨzir aghuiba
me ganɨdi. Ezɨ gumazir nɨghnɨzir aghuiba puvatɨziba, me kamaghɨn amir
puvatɨ.

8 Ikiavɨra ItirGod, gumazir arazir barkurabaghamiba, Godmenofababar
dar aghua. Egha God komɨgeir gumazir aghuariba, a bar me gakonge.

9 Ikiavɨra Itir God gumazir arazir bar kurabagh amiba a bar men aghua.
Egha gumazir arazir aghuibar gɨn zuiba, a bar me gifonge.

10 Gumazir tuavir aghuim ataghizim, a ivezir kuram iniam. Eghtɨ gu-
mazim, gumazir igharaziba ateghtɨme anekɨran aghua, an aremegham.

11 Ikiavɨra Itir God gumazir ovengezibar gara, egha Gumazamizir
OveaghuezibarNguibamsara gari. Egha auaghan enguazimɨngumazamiz-
iba, en nɨghnɨziba ko ifongiabagh fo.

12Akabadɨpovir gumazim, a igharazitavanekɨrananaghua, eghagumazir
nɨghnɨzir aghuim itimɨn azaraghtɨ, a nɨghnɨzim a danɨngan aghua.

13 Gumazimɨn navim bar akonge, an guam deragham. Eghtɨ gumazimɨn
navim osemeghtɨ, an nɨghnɨziba ikuvigham.

14Gumazirnɨghnɨzir aghuim itim, bizir igharazibagh fofoghasabarpuvɨra
ingari. Gumazir nɨghnɨzir aghuiba puvatɨzim, a zurara pazavɨramɨgei.

15 Gumazir biziba puvatɨzim, pazavɨra ikia egha osɨmtɨzir ekiam iti. Gu-
mazir navir aghuim ikia bar akongezim, an dughiaba barmati isabagh amir
dughiam.

16Nɨ bizir avɨriba puvatɨgha, Ikiavɨra Itir Godɨn atiati an apengan iti, nɨn
ikɨrɨmɨrim, gumazir dagɨar avɨriba ko osɨmtɨzir avɨrim itim, an ikɨrɨmɨrim
gafira.

17Gumazamizibagh ifongezir arazim, kar bizir ekiam. Nɨ uan namakaba

ko ikia, ia zuravaribaram api, a bar dera. Ezɨ arazir kam, gumazir nɨ
ifongezir puvatɨzim ko ikia bulmakaun asɨzim apim, bar a gafira.

18 Gumazir zuamɨram anɨngazim, a gumazir igharazibagh amima, me
atari. Ezɨ gumazir navir amɨrizim gumazamizibar adariba dɨkabɨri, me ua
navir vamɨra iti.

19 Gumazir amɨrazim ghaze, nan ikɨrɨmɨrim ikufi, egha uan ikɨrɨmɨrimɨn
tuavim akɨran amɨra. Ezɨ an ikɨrɨmɨrim mati, a pura ruarim akara zui. Ezɨ
gumazir aghuim fo, an ikɨrɨmɨrim bar dera, mati a tuavir ekiam garui.

20 Otarir nɨghnɨzir aghuim ko fofozim itim, an afeziam ko amebam bar
akonge. Borir arazir onganimɨn gɨn zuim, a uan afeziam ko amebam
gakongezir puvatɨ.

21 Gumazir nɨghnɨzir aghuiba puvatɨziba, arazir onganiba bagha bar
akonge. Ezɨ gumazir nɨghnɨzir aghuim itiba, zurara arazir aghuimɨn gɨn zui.

22Nɨ ingangarir tabar amuasa ifonge, nɨ faragh gumazir avɨrir igharazibar
nɨghnɨzir aghuiba iniam, eghtɨ nɨn ingangarim deraghvɨram otogham. Nɨ
kamaghɨn damighan kogh, nɨ pura ingarigham.

23 Gumaziba mɨgɨa ghuavɨra iti, ezɨ nɨn dughiamɨn nɨ mɨgɨrɨgɨar aghuir
mamɨnme damigh, nɨ arazir kam bagh bar akuegham.

24Gumazim nɨghnɨzir aghuim ikia tuavir isɨn zuimɨn ghua, an ikɨrɨmɨrim
ikɨ mangɨvɨra ikiam. Kamaghɨn a uamategh Gumazamizir Oveaghuezibar
Nguibamɨnmagɨrɨghan kogham.

25 Ikiavɨra Itir God, gumazir uabɨra uan ziam femɨn dɨpenim
gasɨghasigham. Eghanamizirpamaremezim, anakuragham, eghtɨgumazir
igharaziba amizir kamɨn nguazim inian kogham.

26 Ikiavɨra Itir God, gumazamizir kurabar nɨghnɨzir kuraba, a bar dar
aghua. Ezɨ Godɨn damazimɨn zuezir gumazamizibar akar aghuiba, God da
bagha bar akonge.

27 Gumazim dagɨabar gara navim dɨkava egha arazir igharagha garir
kurabaramuasa, kamaghɨnauanadarazi osɨmtɨzimmeganɨngi. Ezɨgumazi-
tam, gumazir igharaziba arazir kurabar amuasa anepezepera dagɨaba a
danɨngasa, ezɨ gumazir kam ghaze, “Puvatɨ, kɨ ian dagɨar kaba inian aghua,”
kamaghɨn gumazir kam deraghvɨra ikɨvɨra ikiam.

28Gumazir aghuim, a faraghderaghnɨghnighɨva, eghgɨngumazir igharaz-
ibar akaba ikarvagh. Ezɨ gumazir kuram zuraram akar kurabaramɨgei.

29 Ikiavɨra Itir God gumazamizir arazir kurabagh amibar saghuiamɨn iti.
Egha a gumazamizir aghuir a komɨgeiba, a men azangsɨziba barasi.

30 Nɨ gumazimɨn guamɨn garima a bar akuegha iti, eghtɨ nɨn navim de-
ragham. Egh nɨ akar aghuim bareghtɨ, bizir kam gavgavim nɨn mɨkarzim
danɨngam.

31 Gumazim deraghavɨra kuarim atɨghtɨ, gumazir igharazim anekɨr an
akurvaghtɨ, a deraghvɨra ikiam. Egh gumazir kam nɨghnɨzir aghuim ko
fofozimɨn itir gumazibar tongɨn ikiam.

32Gumazim, gumazir anekɨramimɨnakambatuegham, kamaghɨnauabɨra
uabɨ gasɨghasɨsi. Eghtɨ gumazim, gumazir anekɨramibar akam baraki, an
nɨghnɨzim ko fofozim deragh otogham.

33 Ikiavɨra Itir Godɨn atiatia an apengan itir arazim, a tuavir nɨghnɨzir
aghuim ko fofozim iniamim. Eghtɨ nɨ uabɨ dɨkabɨraghan koghɨva, nɨ ziar
ekiam inighan kogham.

15:21: Efesus 5:15

16
1 E bizibar amuasa nɨghnɨsi, Ikiavɨra Itir God faragh amamangatɨghtɨ, e

akatammɨkɨmam.
2Ekamaghɨnnɨghnɨghaghaze, “enarazibabarGodɨndamazimɨnbar zue.”

Ezɨ Ikiavɨra Itir God, en nɨghnɨziba bar ada tuisɨgha, en arazir e amibar
mɨngariba a bar dagh fo.

3Nɨbizibabardar amusɨ, nɨ faraghda isɨ Ikiavɨra ItirGodɨndafarimdatɨgh.
Eghtɨ a bizibar amutɨ da deraghvɨram otivam.

4 Ikiavɨra Itir God biziba bar dar ingari, ezɨ da ingangariba iti. Ezɨ
kamaghɨra, Ikiavɨra Itir God, gumazir arazir kurabagh amibar ingarigha,
dughiar abuananamɨn ovengasame amɨsefe.

5 Ikiavɨra Itir God, gumazir ifaghata uari uan ziaba feba bar men aghua.
Ezɨ ekamaghɨn fo, Ikiavɨra ItirGod,meateghtɨmepuramangeghankogham.
Puvatɨ. A ivezir kuramme danɨngam.

6Gumazim Ikiavɨra Itir God bar a gifuegha, bar an poro, Ikiavɨra Itir God
an arazir kuraba gɨn amangam. Gumazim Ikiavɨra Itir Godɨn atiating an
apengan ikɨ, egh an arazir kurabagh itagham.

7 Gumazim Ikiavɨra Itir God, ifongezir arazir kamagh garibar amutɨ,
Ikiavɨra Itir God an akurvaghtɨ, a gumazamiziba bar deraghvɨrameko ikɨva,
uaghan uan apaniba deraghvɨrame ko ikiam.

8 Nɨ bizir muziariba ikia, egha nɨ Ikiavɨra Itir Godɨn Arazibar gɨn zui,
kamaghɨn nɨn ikɨrɨmɨrim dera. Egha nɨn ikɨrɨmɨrim, gumazir tuavir kurabar
dagɨaba isa uaghan arazir kurabagh amimɨn, ikɨrɨmɨrim gafira.

9 E zurara bizibar amuasa nɨghnɨsi. Ezɨ Ikiavɨra Itir God tuavir e daru-
amibar en akakasi.

10Atrivimakamgumazamizibaghanɨdi,mati Ikiavɨra Itir Goda ganɨngizir
akabar gun mɨgei. Egha kotɨn gumazamiziba tuisɨzir dughiam, a bar de-
ravɨrame tuisɨsi.

11 Gumazamiziba biziba tuisɨghasa bizibar abaraghtɨ, da mangɨ mɨtemra
tugham, eghtɨ Ikiavɨra Itir God men arazim gifuegham. Biziba tuisɨghamin
arazim, kar Godɨn bizimra. A gan fogh suam, e gumazamizibagh ifaragham
ti, puvatɨgham.

12Atrivim, arazir barkuramgamikar arazir kuram. Guizbangɨra, gavman
arazir aghuitam damightɨ, a ikɨ gavgavigham.

13Gumazim guizɨn akam akunasa atrivim ifonge.
14Atrivim gumazir mamɨn anɨngaghe, an a mɨsueghtɨ an aremegham. Ezɨ

gumazir nɨghnɨzir aghuim itim, an atrivim damutɨ a ua navir amɨrizimɨn
ikiam.

15 Atrivim navir aghuim ikɨ egh gumazitam gakuegham, a deraghvɨra
gumazir kam damutɨ, gumazim deraghvɨra ikiam. Ezɨ atrivimɨn arazir kam,
mati ghuariam amozimɨn akua iza, daghebagh amima da ani.

16Nɨ nɨghnɨzir aghuim ko fofozim ini, ezɨ bizir kam bar gol ko silva gafira.
17 Gumazamizir aghuiba arazir kuramɨn gɨn zuir tuavim gitavɨrasi. Gu-

mazim uan darorim deragha an asavsuisi, a deraghvɨra ikiam.
18 Ifaghatir arazim ko uabɨra uan ziam fer arazim, aning nɨ damightɨ nɨ

irɨgh bar ikuvigham.
19 Gumazir onganarazibagh amim uabɨra uabɨ dɨkabɨri, ezɨ arazir kam

deragha, gumazir uari uan ziaba fa, igharaz darazir biziba okɨa uarigh
anɨdim, a bar a gafira.

16:2: 1 Samuel 16:7 16:3: Aghuzir Akaba 21:2 16:5: Aghuzir Akaba 6:17; 8:13 16:8: Onger
Akaba 37:16; Aghuzir Akaba 15:16

20 Gumazim deraghvɨram an sure gamir gumazibar akam baregh,
dabirabir aghuim ikiam. Gumazim bar nɨghnɨzir gavgavim Ikiavɨra Itir
Godɨn ikɨva, a bar akuegham.

21 Gumazamiziba fo, gumazir nɨghnɨzir aghuim itim, a deragh araz-
iba ko, nɨghnɨzir igharagha gariba tuisɨgham. Egh a gumazir mɨgɨrɨgɨar
aghuibagh amim, gumazamiziba an suren akaba baraghsɨbar ifueghɨva dar
gɨnmangam.

22Gumazir nɨghnɨzir aghuim itim, a mati dɨpar ikɨrɨmɨrir aghuim anɨdim.
Gumazamizirnɨghnɨzir aghuibapuvatɨziba,meonganizir arazibaghami, ezɨ
bizir kamme gasɨghasɨsi.

23 Gumazir nɨghnɨzir aghuim itim, a faragha deraghavɨra nɨghnigha, gɨn
mɨgɨrɨgɨar aghuim gami. Ezɨ bizir kam gumazamizibagh amima me an
mɨgɨrɨgɨaba baraghasa bar ifonge.

24Mɨgɨrɨgɨar aghuimmati hani, a bar isɨngigha, gumazamizibarmɨkarziba
gavgavimme ganɨdi.

25Gumazamizir maba ghaze, men araziba derazɨ me tuavir aghuimɨn gɨn
zui. Ezɨ puvatɨ. Me damumangɨmangɨ gɨn arɨmɨghiregham.

26 Ingangarir gumazamiziba fo, me puvɨra ingarighan kogh, dagheba
puvatɨgham. Egha bizir kamme gamima, me puvɨra ingari.

27Gumazir bar kuram, a gumazamiziba pazɨme damuasa tuavir igharaz-
iba buri. Egha anmɨgɨrɨgɨabamati avir dafamme gasɨghasɨsi.

28 Gumazamizir arazir kurabagh amiba, gumazamizibagh amima me
uarir tongɨn akabar uarira uariv sosi. Ezɨ gumazir gɨrakɨrangɨn mɨgeim, a
gumazim gamima a namakamɨn atari.

29Gumazir mɨsozim, uan anav apezepera, a inigha tuavir kuramɨn zui.
30Nɨ gari, gumazimuandamazibapɨra gumazir igharazimmɨkɨntɨ, nɨ fogh,

gumazir kamarazir kuramdamuasanɨghnɨsi. Nɨ gari, gumazimpamtenuan
akam dukua, nɨ fo, an arazir kuram gami.

31 Gumazamiziba, gumazir ghuribar dapanir arɨzir ghurghuribar gari,
me fo, gumazir ghuriba me arazir aghuibar gɨn ghua, dughiar ruarimɨn
nguazimɨn iti. Kamaghɨn, me ziar ekiamme ganɨdi.

32Gumazim zuamɨra anɨngazir puvatɨ, an arazir aghuim gami. Ezɨ arazir
kam, mɨdorozir gumazimɨn arazim gafira. Ezɨ gumazim uabɨ gativagha
uabɨn gari, a gumazir pamtenmɨsogha nguibar mam inizim, ana gafira.

33Gumazir satu* gikarareba,me foghasa, bizirmanamme a damuam. Ezɨ
Ikiavɨra Itir God, uabɨra satu gamima amen azangsɨziba ikarvasi.

17
1Gumazim uan amuiroghboriba ko deraghavɨra ikia, dagher kurar abua-

nanaba iti, arazir kamderagha, gumaziruari koataribako, isar ekiamgamir
arazim, bar a gafira.

2 Ingangarir gumazim nɨghnɨzir aghuim ikia, uan ingangarim gami, a uan
gumazir a gativazimɨn borimɨn mɨn otogham. Eghtɨ gumazir a gativazimɨn
borir kuram, ingangarir gumazir kamɨn apebamɨn ikiam. Eghtɨ gumazir
a gativazir kam aremeghtɨ, me an dagɨaba ko biziba tuiragh an boribar
anɨngɨva, egh uaghan ingangarir gumazir kam sara danɨngam.

16:25: Aghuzir Akaba 14:12 16:32: Aghuzir Akaba 19:11 * 16:33: Satun ikararem, a katɨn
ikararemɨnmɨn ghuzir puvatɨ, a mong ighara. Nɨ bar fofoghsɨ, Ua Me Ini 28:30ɨn gan.

3 Ikiavɨra Itir God kamaghɨn fofoghasa, e gumazir aghuiba o gumazir
kuraba, egha en naviba badagh foghasa, mati me avimɨn gol ko silva
tuaghɨva aningɨn gɨfofoghasa, ka guizbangɨn bizim, ti puvatɨ.

4 Arazir kurabagh amir gumazamiziba, akar kuraba bagha orasi. Ezɨ
ifavaribagh amir gumazamiziba, akar ifaraviba bagha orasi.

5 God bar gumazamizibar ingari, egh gumazitam gumazir onganaraz-
ibagh amir gumazim akar asuibar a mɨgei, a God gasɨghasɨsi. Ezɨ gumazim,
gumazir igharazibar gari, me osɨmtɨziba isima a bar akonge, a ivezir kuram
iniam.

6Gumazim ghurigha egha igiar boriba iti, a me bagha bar akonge. Kam-
aghɨn amizɨ, bizir kam gumazamizibagh amimame ziar ekiam a ganɨdi. Ezɨ
boriba uan amebaba ko afeziaba bagha bar akonge.

7 Akar aghuim mɨgeir arazim, kar gumazir nɨghnɨzir aghuim puvatɨzir
arazim puvatɨ. Ezɨ bar guizbangɨra, arazir ifavarim, kar gumazir aruamɨn
arazim puvatɨ.

8Gumazimarazir kuramdamuasa igharazir tav apezeperadagɨaba isame
ganɨdi, akamaghɨnnɨghnɨsi, dagɨarkabamati akavsiamanakurvaghtɨauabɨ
uan ifongiamɨn gɨnmangɨ bizibar amuam.

9 Gumazim, namakaba a gifongegh deraghvɨra a ko ikɨsɨ, a me a gamir
arazir kuraba gɨn amang. Nɨ fogh, nɨ uan namakam amizir arazibar gun
mɨkɨmmangɨvɨra ikɨtɨ, an atar gua uaning abigham.

10 Nɨ gumazir nɨghnɨzir aghuim itim akɨrsɨ, nɨ dughiar vamɨran a
mɨkemeghtɨ, a fofozir ekiam inigham. Egh nɨ gumazir nɨghnɨzir aghuiba
puvatɨzim akɨrsɨ, nɨ 100plan dughiabar a ifozoreghtɨ, a uan araziba oteghɨv
kɨnighan kogham.

11Gumazir arazir kurabagh amim, amɨdoroziba forima da otifi. Eghtɨme
gumazir kuratam amadaghtɨ a izɨ puv a damigham.

12 Nɨ asɨzir bean amebamɨn nguzitam okemegh, tuavimɨn bean amebar
kam batoghtɨ, a puvɨra nɨn atarightɨ, nɨ bar kuramra inigham. Ezɨ gumazir
nɨghnɨzir aghuiba puvatɨzim, arazir kurabagh amuavɨra iti, nɨ a batoghɨva,
nɨ bar ikuvigham. Eghtɨ adarir arazir kam, a bean amebamɨn adarir arazim
gafiragham.

13 Me gumazir mam arazir aghuimɨn a gami, ezɨ gumazir kam arazir
kuramɨnme ikara, eghtɨ an amuiroghboriba zurara dughiar kuramɨn ikiam.

14 Gumazim akam adarir mam gamizɨ an oto, a mati gumazim dɨpam
apɨrizir dɨvazir ekiam torim a gatɨ. Kamaghɨn an arazir kam ateghtɨ, adarir
ekiaba otivan kogham.

15 Ikiavɨra Itir God, kotɨn arazir kamning bar aningɨn aghua: pura gu-
mazimɨn arazir kuraba ataghɨrazir arazim ko, gumazir arazir kurabagh
amir puvatɨziba, purame gasɨghasɨzir arazim.

16Gumazim nɨghnɨzir aghuiba puvatɨ, a fofozir kam givesɨ damuva aveg-
ham.

17Namakar aghuiba zurara e gifongegha mamaghɨra iti. Ezɨ osɨmtɨzibar
dughiabar aveghbuaba en akurvaghasa amua iti.

18Gumazitampurabizitaminigh, egha ikarvaghan ibura, egha ikarvaghsɨ
nɨ mɨkɨm suam, nɨ na ko bizir kam ikarvaghamin akam akɨrigh. Nɨ a ko
akam akɨranmarkɨ. Nɨ akam akɨrigha, kar nɨ onganigha gumazir nɨghnɨziba
puvatɨzimɨnmɨn iti.

17:13: Jeremaia 18:20; Rom 12:17; 1 Tesalonika 5:15; 1 Pita 3:9 17:17: Rut 1:16; Aghuzir Akaba
18:24

19Gumazir arazir kuram gifongezim, a uaghanmɨdoroziba forasava ami.
Ezɨ gumazir uabɨ uan ziam fem, an osɨmtɨzimɨn avenmangasava ami.

20 Gumazim nɨghnɨzir kuraba ko ifavarir akaba zurara dav gei, a der-
aghvɨra ikian kogham. Puvatɨ. An osɨmtɨzibara ruiam.

21Otarim nɨghnɨzir aghuiba puvatɨghtɨ, an afeziam bar osemegham.
22 Navir aghuimɨn arazim, a mati marasin aghuim gumazim damutɨ a

deraghvɨra ikiam. Eghtɨ gumazimɨn nɨghnɨzim ikuvigham, bizir kam mati
arɨmariar kuram an agharibagh asɨghasɨsi.

23 Gumazir arazir kuram gamim kotɨn iti, gumazamiziba kotiam
gasɨghasɨghasa anepezepera dagɨaba moga a ganɨdi, eghtɨ a bar akuegh
dagɨar kaba inigh egh kotiam gasɨghasɨgham.

24Gumazir fofozim itim, a nɨghnɨzir aghuim iniasa bar puvɨra ingari. Ezɨ
gumazir nɨghnɨzir aghuim puvatɨzim, an onganigha tintinibar gara bizir
igharagha gariba iniasa bar puvɨra ingari.

25 Borim arazir onganimɨn gɨn zui, an amebam ko afeziam navimning
ikuvigh egh bar osemegham.

26 Kot mɨkɨmtɨ, gumazir arazir kuram gamizir puvatɨzim a kotiam
givezam, ezɨ kotiar arazir kam bar ikufi. Egh kot mɨkɨmtɨ me, arazir aghuim
gamir gumazir aruaba isɨ, pura mɨzaziba me danɨngam, eghtɨ kotiar arazir
kam uaghan bar ikuvigham.

27 Gumazir fofozir avɨriba itim, a mɨghɨgha mɨgeir puvatɨ. Ezɨ gumazir
nɨghnɨzir aghuim itim, a zuamɨra anɨngazir puvatɨ.

28 Kamaghɨn amizɨ, gumazir nɨghnɨzir aghuim puvatɨzim, a uan akam
dukua, eghtɨ gumazamiziba suam, a nɨghnɨzir aghuim ko fofozim iti.

18
1 Gumazir bar uabɨra itim, a uabɨra uabɨ gɨnɨghnɨsi. Egha gumazir

igharazir nɨghnɨzir aghuiba itiba, a men nɨghnɨzibagh ifongezir puvatɨ.
2 Gumazir nɨghnɨzir aghuiba puvatɨzim, a nɨghnɨzir aghuim ko fofozim

iniasa bar akongezir puvatɨ. A pura uabɨ fava egha uan nɨghnɨziba aghurasa
ifonge.

3Gumazir arazir kurabagh amim, a ghaze, “Gumazir igharaziba me pura
biziba.” Eghamen ziabagh asɨghasɨghame gamimame aghumsɨsi.

4Gumazim nɨghnɨzir aghuim ikia mɨgei, an akaba bar guizbangɨn akaba,
ezɨ nɨghnɨzir aghuir avɨrim an akar kabagh izɨfa, mati dɨpam mozir pam
gizɨvagha emɨra ira zui.

5 Gumazim arazir kuram gamigha kotɨn tu, nɨ an akurvaghan markɨ.
Nɨ kamaghɨn damu, gumazir arazir kuratam gamizir puvatɨzimɨn tuavim
apɨrightɨ, kotiam an osɨmtɨzim akɨrighan kogham.

6Gumazir nɨghnɨzir aghuiba puvatɨzim, a igharaz darazi ko akabar uariv
sosi. Ezɨme an akaba baregha, a mɨsoghasa.

7Gumazir nɨghnɨzir aghuiba puvatɨzim, akabav gei, egha a uabɨ paza uabɨ
gami. Amati, ivemɨn uabɨ ikezɨma, ivem an suiragha a gasɨghasɨki.

8Gumazamizir maba zurara, gumazir igharaziba gɨrakɨrangɨn me mɨgeir
akaba, baraghasa bar ifonge. Ezɨ akar kamagh gariba mati dagher
isɨngtɨzibame zuamɨra da api.

9 Gumazir amɨrazim a gumazir bizibagh asɨghsɨzimɨn aveghbuamɨn mɨn
ami.

10 Ikiavɨra Itir Godɨn ziammati dɨpenir gavgavim. Eghtɨ gumazir aghuiba,
ivemarɨva anmangɨva deraghvɨra ikiam.

11 Dagɨaba itir gumazamiziba ghaze, “Men dagɨaba dɨvazimɨn mɨn me
avɨni, eghtɨme deraghvɨra ikiam, mati nguibam dɨvazir gavgavim anevɨni.”

12 Gumazir ifaghata egha uan ziam fem, a gɨn ikuvigham. Nɨ ziar ekiam
inisɨ, nɨ faragh uabɨ dɨkabɨragh.

13Nɨ faragh oregh, egh gɨn akam ikaragh. Nɨ kamaghɨn damighan kogh, nɨ
arazir onganim damigh, aghumsigham.

14 Gumazim arɨava an nɨghnɨzim gavgavigha ikiavɨra iti, kamaghɨn an
arɨmariar kam dɨkabɨragham. Eghtɨ gumazimɨn nɨghnɨzim ikuvigham, a
manmaghɨn ua deragham?

15 Gumazir nɨghnɨzir aghuim itim, a fofozim iniasa puvɨra ingari, egha
bizir avɨribagh fofosi. Egha deravɨra gumazir an sure damuamiba barasi.

16Nɨ gumazir aruatamkomɨkɨmsɨ, a bagh izɨ bizir aghuitam inigh izɨtɨ, a nɨ
ateghtɨ nɨ an ganam.

17 Gumazir kotɨn tughav ikia faragha mɨgeim, nɨ an akam baregh mɨkɨm
suam, akar kam ti guizbangɨra. Eghtɨ gumazir igharazim an akar kam akɨrsɨ
an azangsɨgham, eghtɨ nɨ an akar kam baregh foghan kogham, tinan akaba
ti bar guizbangɨra.

18Kotiam gumazir aruamningɨn tongɨn aning akɨrighan kogh, egh kotiam
satu gikararangɨva gumazim amɨseveghtɨ kotiam gɨvagham.

19 Nɨ uan aveghbuam damutɨ an navim nɨn ikuvigham, eghtɨ a uan
nɨghnɨzim suiragh nɨ gifueghan kogham. A mati gumazamiziba nguibamɨn
dɨvazimɨn tiam asarazɨ, gumaziba aven mangan ibura. Ezɨ gumazir
pumuning akabar uaningmɨsogha dafarimningɨn suirazir puvatɨ, bizir kam
aningɨn tuavim apɨrightɨ aning navir vamɨran ikian kogham, mati tiar akar
gavgavim gumazimɨn tuavim apɨrizɨ, a dɨpenimɨn avenmangan ibura.

20Nɨnmɨgɨrɨgɨaba deraghtɨ, nɨn navim bar akuegham.
21 Nɨn mɨgɨrɨgɨaba, da gavgaviba iti. Da gumazim damutɨ a deraghvɨra

angamɨra ikiam, o da uaghan gumazim damutɨ a ikuvigham. Kamaghɨn
amizɨ, nɨ mɨgɨrɨgɨar aghuibav kɨmamin arazim gifongegh, nɨ deraghvɨra
ikiam.

22Nɨ amuimɨn iti, bizir kam bar dera. Bizir kam kamaghɨn nɨn aka, God nɨ
bagha bar akuegha egha an navim bar nɨn dera.

23Onganarazibagh amir gumazim aghumra dagɨaba itir gumazim mɨgɨa,
uabɨn akurvaghasa an azangsɨsi. Ezɨ dagɨaba itir gumazim pamten an akam
ikara.

24Gumazim namakar avɨriba itima, me an akurvazir puvatɨ. Ezɨ gumazir
maba, guizɨn namakaba iti. Namakar kamning deragha uaningɨn porogha
navir vamɨran iti. Egha aningɨn arazim, aveghbuar pumuningɨn tongɨn itir
arazim gafira.*

19
1 Gumazim biziba puvatɨgha, a gumazir aghuim, a gumazir nɨghnɨzir

aghuiba puvatɨgha ifavaribagh amim, bar a gafira.
2 Gumazim bizitamɨn ingarasa gavgafi, egha bizir a damuasa ifongezir

kam a deragha a gɨfozir puvatɨ, ezɨ arazir kam derazir pu. Egha gumazim
zuamɨra ingangarir tam damuasa, a ingangarim damutɨ a deraghvɨram
otoghan kogham.

18:24: Aghuzir Akaba 17:17 * 18:24: Hibrun akam deragha vezɨn kamɨn mɨngarim abɨghizir
puvatɨ.

3 Gumazamizir maba arazir onganibagh amua egha uarira uari
gasɨghasɨgha, egha gɨn osɨmtɨzim isa Ikiavɨra Itir God garɨgha an atari.

4 Gumazir dagɨar avɨriba itim, a namakar avɨriba ikiam. Eghtɨ gumazir
dagɨar avɨriba itir puvatɨzim, an namakaba aneteghtɨ a ua namakaba pu-
vatɨgham.

5 Gumazim kotiam gifaragh, a ivezir kuram iniam. Me aneteghtɨ a pura
mangɨghan kogham.

6Gumazir avɨriba, gumazir ziaba itiba me gifueghsɨ, me me mɨkɨmɨva me
apezeperam. Eghtɨ gumazir bizir aghuiba anɨdim, gumazir avɨriba a ko
namakam damuam.

7 Gumazir biziba puvatɨzim, an aveghbuaba an aghuagham. Ezɨ ka-
maghɨra an namakaba uaghan akɨrim ragha a gasara. A me mɨgɨa me
apezeperi, ezɨ an akaba pura biziba.

8 Gumazim uabɨra uabɨn akurvaghasa, puvɨra ingara nɨghnɨzir aghuim
ko fofozim isi. Egh gumazim deravɨra fofozir kam uan nɨghnɨzimɨn an
suiragham, kamaghɨn a dabirabir aghuim ikiam.

9 Gumazir kotiam gifarazim, a ivezir kuram iniam. Me kamagh garir
gumazir ifarimmɨsueghtɨ an aremegham.

10 Gumazir nɨghnɨzir aghuiba puvatɨzim, a dagɨar avɨriba iti, bizir kam
derazir puvatɨ. Ezɨ ingangarir gumazir kɨnim gumazir dapanimɨn otoghɨva
gumazir aruabagh ativaghmen ganam, bizir kam a bar ikufi.

11Gumazir nɨghnɨzir aghuim itim, a zuamɨra adarim damighan kogham.
An arazir faraghavɨra amimra kara, a gumazir igharaziba a gamir arazir
kurabagh nɨghnɨzir puvatɨ.

12Atrivim atarɨva anɨngagham, a mati laion pamten tiarim akara dazeri.
Ezɨ an navim deragha, gumazamizibar akurvaghasa ifonge, a mati amozim
daghebagh izima da deraghavɨram otifi.

13Otarir nɨghnɨzir aghuiba puvatɨzim, an osɨmtɨzir bar ekiamuan afeziam
ganɨdi. Ezɨ gumazimɨn amuim, an atara mɨgɨa mɨgɨrɨgɨar avɨribagh ami, a
mati amozim dɨpenir isiriamɨn torimɨn izaghira, zurara muziaribar iravɨra
iti.

14 Nɨn afeziam ko amebam dɨpenim ko dagɨaba ko biziba nɨ danɨngam.
Eghtɨ God uabɨra amuir nɨghnɨzir aghuim itim nɨ danɨngam.

15 Gumazir amɨraziba zurara akuavɨra iti. Gumazir puram apiav itim, a
dagheba puvatɨgh eghmɨtiriabara ikiam.

16Gumazir Godɨn Arazibar gɨn zuim, a deraghvɨra ikɨ ikuvighan kogham.
Nɨ Godɨn Araziba akɨrim ragh dagh asaragh, nɨ aremegham.

17 Nɨ onganarazibagh amir gumazimɨn apangkuvigha bizim a ganɨngi,
mati nɨ Ikiavɨra Itir Godbizimpuramaganɨdi, eghtɨ Ikiavɨra Itir Godgɨnbizir
kam ikarvagham.

18Nɨnborimakambatosi, nɨanekɨrightɨ, anaarazir aghuimɨngɨnmangam.
Nɨ aneteghtɨ ana arazir kuramɨn gɨnmangam,mati nɨ ovengasa an amaman-
gatɨ.

19 Gumazir zuamɨram adaribagh amim, a uan arazir kurabar osɨmtɨziba
ateram. Eghtɨ nɨ an akuragh an osɨmtɨzim agɨvagham, kamaghɨra nɨ gɨn uam
an akuragham.

20Nɨ gumazim ateghtɨ a nɨn sure damuva nɨghnɨzir aghuim nɨ danɨngtɨ, nɨ
gɨn nɨghnɨzir aghuim ko fofozim ikiam.

21Gumazamizibabizir avɨribar amuasanɨghnɨsi. Ezɨbizir Ikiavɨra Itir God
damuasa nɨghnɨzim, bizir kamram otivam.

19:13: Aghuzir Akaba 10:1; 21:9; 27:15

22 Gumazim akar a uabɨ amiziba, gavgavigha dar gɨn zui, gumaziba a
gifonge. Guizbangɨra, kamaghɨn derazir puvatɨ, gumazim onganarazibagh
amir gumazim mɨn ikiam, kamaghɨn derazir puvatɨ. Egha onganarazibagh
amir gumazimɨn, a gumazir aghuim, a gumazir ifarim bar a gafira.

23 Nɨ Ikiavɨra Itir Godɨn atiati an apengan ikiam, arazir kam ikɨrɨmɨrir
aghuim nɨ danɨngam. Eghtɨ nɨ avughsɨ deraghvɨra ikɨ mamaghɨra ikɨtɨ, bizir
kuratam nɨ gasɨghasighan kogham.

24Gumazir amɨrazimdaghebar amasauandafarim isa itarimgatɨgha ikia,
uan agharim fegh daghetamɨn suiragh uan akam darɨghan aghua.

25 Nɨ gumazir akaba dɨpovim mɨsueghtɨ, gumazir nɨghnɨziba puvatɨzim
ganigh fogham, a uabɨ arazir aghuimɨn gɨn mangam. Eghtɨ nɨ gumazir
nɨghnɨzir aghuiba itiba akɨrtɨ, men fofozim bar deravɨram otogham.

26 Borir tam uan afeziam pazɨva a damuva, uan amebam dɨpenimɨn a
batuegham, kamaghɨn a uan adarazi damutɨme bar aghumsigham.

27Nan borim, nɨ ua nɨghnɨzir aghuimɨn sure damuan aghuagh, nɨ gumazir
nɨghnɨziba puvatɨzibar arazibar gɨnmangam.

28 Arazir kuram gamir gumazim kotɨn otogh, bar akuegh kot gifaragh
anegɨvagham. Ezɨ arazir kuram, a bar kamagh amir gumaziba, men dagher
isɨngtɨzimra.

29Gumazir akar kuraba ko akar asuibav geiba ivezir kuraba iniam. Eghtɨ
gumaziba, gumazir nɨghnɨziba puvatɨziba, men akɨriba fozoregham.

20
1 Gumazir dɨpar onganir avɨriba apim, an akar asuiba ko akar kurabav

mɨkɨmɨva egh pura mɨsogham. Guizbangɨra, gumazim dɨpar onganim
ataghizɨ an a gatifa, a nɨghnɨzir aghuiba puvatɨ.

2Atrivimɨnadarimkoanɨngagharim, atiatimgumazamizibaghanɨdi,mati
laionɨn ararem. Nɨ atrivim damutɨ an anɨngaghegham, nɨ ovegham.

3Gumazir akɨrim ragha mɨdorozir arazim gasarazim, a ziar ekiam iniam.
Ezɨ gumazir nɨghnɨzir aghuiba puvatɨzim, a zurara akamadaribagh amima
da otifi.

4 Gumazir amɨrazim dagheba oparir dughiamɨn a uan dagher azenimɨn
ingarir puvatɨ. Eghdagheba iniamindughiamɨn, amangɨpurauanazenimɨn
dagheba buriam.

5Gumazimɨn nɨghnɨzim mati mozir dɨpam, bar kone, ezɨ gumazir fofozir
aghuim itim, a nɨghnɨzir kam gekuigh azenim datɨgham.

6 Gumazamizir avɨriba ghaze, me uan namakaba bar me gifonge. Ezɨ
gumazamizir vaghvazibara guizbangɨra gumazamizir igharaziba ko na-
makabagh ami.

7Afeziatam, a gumazir aghuim, egha arazir aghuimɨn gɨn zui, eghtɨ an gɨn
zamin boriba bar akongegham.

8 Atrivim kotiaba barazir dughiam, a deraghavɨra kotiaba bagha izir
gumazamizibar mɨgɨrɨgɨaba tuisɨgha dagh fo, bizir manam dera, manam
ikufi.

9Tinarakamaghɨnmɨkɨmsuam, “KɨGodɨndamazimuabɨuabɨgamighabar
zue. Ezɨ datɨrɨghɨn arazir kuratamɨn osɨmtɨzitam nan itir puvatɨ.” Ti puvatɨ.
19:23: 1 Timoti 4:8 20:1: Aghuzir Akaba 23:29-35; Aisaia 28:7; Hosea 4:11 20:6: Aghuzir Akaba

10Gumazamiziba bizibagh ivezasa ifongezɨ, gumazamizir biziba amadiba
me paza biziba amagava, me gifari, ezɨ arazir kam, Ikiavɨra Itir God bar an
aghua.

11 E gumazir mamɨn arazibar ganɨva fogh suam, a gumazir aghuim, ti
gumazir kuram. Ezɨ arazir kamra e uaghan boribagh fogham, me der-
aghavɨram ami, o me pazava ami.

12 Ikiavɨra Itir God, bizibar ganamin damaziba e ganɨngi, egha biziba
baraghamin kuariba e ganɨngi.

13 Nɨ gumazir zuraram akuim, nɨ dagɨaba puvatɨgh nɨ onganarazibagh
amir gumazimɨn mɨn otogham. Nɨ dɨkavigh ingarɨva, egh nɨ dagher avɨriba
ikiam.

14 Gumazim bizitam givezasa amima, bizir kamɨn ivezim bar pɨn kozɨ, a
mɨgɨavɨra ikia ghaze, bizir kam guizbangɨra derazir puvatɨ, kamaghɨn me
bizimɨn ivezim isɨvaghtɨ a izighirɨ. A gɨn bizir kam givezegha ghua uan
ziam fa uan namakabav gɨa ghaze, an ivezim bar izaghirɨzɨ, a dagɨar bar
muziarimɨn a givese.

15Gumazimɨn akamnɨghnɨzir aghuim gumazamizibagh anɨdi, arazir kam
bar guizɨn bizim, egha gol ko dagɨar igharagha gara bar pɨn kozibagh afira.

16Gumazitam, gumazir igharazimpura inizir bizibagh ivesɨ akamakɨrigh,
dagh ivezeghankogham, gumazir kamarazir kuramgami. Eghtɨ gumazitam
nɨn bizitam puram a inisɨ nɨ ko akam akɨrtɨ, nɨ bizir kamɨn ikarvazim bagh
faragh an bizitam puram a inigh.

17 Bizir nɨ ifavarir arazim gamua pura inizim, nɨ suam, a mati dagher
aghuim isɨngi. Eghtɨagɨn iraghbarbizir kuramɨnmɨnotoghɨva,mati gigimɨn
mɨn nɨn akam gizɨvagham.

18Nɨ faragh nɨghnɨzir aghuim igharazitav dam a inightɨ, nɨn ingangarim
mangam. Kamaghɨra, nɨ apanimmɨsoghsɨ, nɨ faragh deraghvɨra igharazitav
da nɨghnɨzim inigh fogham, nɨmanmaghɨnmɨsogham.

19Gumazir puv gɨrakɨrangɨnmɨgeim, nɨ modogh a mɨkeghtɨ, a mangɨ akar
kamɨngun igharazitavmɨkemegham. Kamaghɨn, nɨgumazir tintinibavgeim
ko poghanmarkɨ.

20Gumazim uan afeziam ko amebam akar kurabar aning mɨkemegham,
an aremegham, mati lam dɨmagarimɨnmunge.

21 Gumazim, an amebam ko afeziam ikiavɨra iti, a zuamɨra aningɨn dan-
ganim inigh biziba inightɨ, bizir kaba deraghvɨra ikian kogham.

22Nɨ gumazir igharazim nɨ gamizir arazir kuraba ikarvaghsɨ nɨghnɨghan
markɨ. Nɨ nɨghnɨzir gavgavim Ikiavɨra Itir Godɨn ikɨ, a mɨzuamtɨ a nɨn
akuragham. Egh nɨn osɨmtɨzir kam agɨvagham.

23 Gumazamiziba bizibagh ivezasa ifonge, ezɨ gumazir biziba amadiba
paza biziba amagava, me gifari, ezɨ arazir kam, Ikiavɨra Itir God bar an
aghua.

24 E nguazir kamɨn itir dughiamɨn, Ikiavɨra Itir God e bagha tuaviba bar
adagh inabazɨ da iti. Ezɨ e manmaghɨn tuavir kabagh fogham, da managh
zui? Bar puvatɨ.

25 Nɨ faragh deraghvɨra nɨghnigh, egh ofa isɨ God danɨngɨsɨ akar dɨkɨrɨzir
gavgavim damigham. Nɨ akar dɨkɨrɨzir gavgavim zuamɨram a damigh, nɨ
gɨn akar kam puvɨram a gɨnɨghnɨgham. Egh nɨ kamaghɨn damuva, uabɨ
gasɨghasigham.

26 Atrivir nɨghnɨzir aghuim itim, kotiabagh amuava, deravɨram arazir
kurabagh amir gumazamiziba tuisɨgha fogha, men apangkuvir puvatɨgha,
ivezir kuramme ganɨdi.

27 En navir averiaba, mati lamba, Ikiavɨra Itir God e ganɨngi. Da en
nɨghnɨziba ko arazibar ganɨva, deragh da tuisɨgham.

28 Atrivim arazir aghuimra uan gumazamizibagh amuava, men
apangkuva, men akurvasi, kamaghɨn a deraghvɨra ikɨva dughiar ruarimɨn
Atrivimɨn ikiam.

29Gumazir igiabamegavgaviba iti, ezɨbizirkamgumazamizibaghamima,
me me bagha bar akonge. Ezɨ gumazir ghuriba dapanir arɨzir ghurghuriba
iti, ezɨ gumazamiziba bizir kam gɨnɨghnɨgha ziar ekiamme ganɨdi.

30Nɨ gumazir arazir kuram gamizimmɨsueghtɨ, bizir kam a damutɨ a uan
arazir kuraba akɨrim ragh dagh asaraghɨva, gumazir aghuimɨn otogham.

21
1 Ikiavɨra Itir God nɨghnɨziba atrivim ganɨdima, atrivim an ifongiamɨn gɨn

zui, mati dɨpam daghurimɨn ivemari.
2E ghaze, e amir araziba, da dera. Ezɨ puvatɨ. Ikiavɨra Itir God en araziba

ko navir averiaba tuisɨgha, en arazir kabar mɨngariba deravɨra dagh fo.
3 E arazir aghuiba ko, Godɨn damazim derazir arazibar gɨn mangam. Ezɨ

Ikiavɨra Itir Godɨn damazimɨn, arazir kam e ofaba God ganɨdir arazim bar a
gafira.

4 Gumazir arazir kurabagh amiba, zurara ifaghata uari uan ziaba fe.
Kamaghɨn amizɨ, arazir kuram barme gizɨfa.

5Gumazir puvɨra ingariba, me zurara deraghavɨra nɨghnɨgha ingangarib-
agh ami. Ezɨ men ingangariba deravɨram otivima, me bizir avɨriba iti.
Kamaghɨra gumazir atamatam ingariba, men ingangarim deragh otoghan
koghtɨ, me biziba izɨvaghan kogham.

6Gumazimmɨgɨrɨgɨar ifavaribagh amuava dagɨar avɨriba ko biziba isi, an
ovever tuavimɨn iti. Guizbangɨra, gumazir kamɨn dagɨaba ko biziba mati
ghuariam dughiar bar otevimɨn ikegh, bar gɨvagham.

7 Gumazir arazir kurabagh amiba, arazir aghuibar amuan aghua. Me
gumazir igharaziba pazame gami. Eghtɨmen arazir kamrame agɨvagham.

8 Gumazir arazir kuram gamim, a ifavarir tuavimɨn zui. Ezɨ gumazir
osɨmtɨziba puvatɨziba, me arazir aghuibagh ami.

9 Gumazim uan dɨpenimɨn siriamɨn uabɨra aperaghav iti, a dera. Arazir
kam, an amizir atara puv mɨgeim ko dɨpenimɨn aven itir arazim, a bar a
gafira.

10Gumazir arazir kurabagh amiba, me arazir kurabar amuasa mɨtiriaba
men azi. Eghme gumazir men boroghɨn ititamɨn apangkuvighan kogham.

11 Me, gumazir akaba dɨbova akabav geim ivezir kuram a danightɨ, gu-
mazir nɨghnɨziba puvatɨzim ganighɨva, nɨghnɨzir aghuim ko fofozim iniam.
Eghtɨ me gumazir nɨghnɨzir aghuim itimɨn sure damightɨ, an fofozim bar
deraghvɨram otogham.

12 Godɨn arazim a bar dera, egha arazir gumazir kuraba uan dɨpenibar
aven amiba, a bar dagh fo. Egh a gumazir kabame gasɨghasigham.

13 Nɨ uan kuarimning mɨgoroghtɨ, onganarazibagh amir gumazamiziba
uarir akurvaghsɨ nɨn dɨmtɨma nɨ me baraghan kogham, eghtɨ gɨn gumaza-
miziba nɨ dɨmdiam bareghan kogham.

14Gumazitamnɨnatarightɨ, nɨbizimmogomemɨnadanɨngightɨ, an adarim
amɨragham.

21:2: Aghuzir Akaba 24:12; Luk 16:15 21:3: Onger Akaba 50:8; Aisaia 1:11; Hosea 6:6; Maika 6:7-8

15Gumazamiziba kotɨn deragha araziba tuisɨsi, gumazamizir aghuiba me
bar akuegham. Eghtɨ gumazir arazir kurabagh amiba men navir averiaba
bar moghɨra ikuvigham.

16 Gumazir nɨghnɨzir aghuimɨn tuavim ataghizim, an ovegh mangɨ gu-
mazir ariaghireziba ko ikiam.

17 Gumazir dagher aghuim ko wainɨn dɨpaba apava bar akongezim, an
dagɨaba gɨvaghtɨ, a biziba puvatɨgham.

18 Osɨmtɨzim gumazamizir aghuiba batoghtɨ, gumazamizir arazir
kurabagh amiba, men danganiba inigh osɨmtɨzir kaba ateram.

19 Gumazim, gumazamiziba puvatɨzir danganimɨn uabɨra iti, a dera.
Arazir kam, an amizir zurara atara puvɨra mɨgeim ko itir arazim, a bar a
gafira.

20Gumazir nɨghnɨzir aghuim itim, a bizir igharagha garir aghuir avɨriba
uan dɨpenimɨn ada akufi. Ezɨ gumazir nɨghnɨzir aghuiba puvatɨziba, me uan
biziba agefi.

21 Gumazir arazir aghuim ko igharaz darazir apangkuvir arazimɨn gɨn
zuim, a dughiar ruarimɨn deraghvɨra ikɨtɨ, me arazir aghuimɨn a damuva,
ziar ekiam a danɨngam.

22 Gumazir nɨghnɨzir aghuim itim, a nguibam inisɨ tuavir aghuim
mɨdorozir gumazibar akagham. Eghtɨ gumaziba kamagh mɨkɨmam,
nguibamɨn dɨvazim bar gavgavizɨ, apaniba anekaran iburagham. Eghtɨ
mɨdorozir gumaziba mangɨ mɨsoghɨva, nguibamɨn mɨdorozir gumazir gav-
gaviba dɨkabɨraghɨva, nguibam iniva dɨvazir kam gasɨghasigham.

23Gumazir faragh deragh nɨghnigh bizibav kɨmamim, a uabɨn akurvaghtɨ
osɨmtɨziba a bativan kogham.

24Gumazir akaba batozim, a ifaghata akar asuibar gumazir igharazibav
gei. Egha zurara uabɨ uan ziam fasa gavgafi.

25 Gumazir amɨrazim biziba iniasa ifonge, egha a ingangaribagh amir
puvatɨ. Eghtɨ an ifongiar kam a damightɨ, an aremegham.

26 Gumazir amɨrazim, bizir igharagha gariba iniasa zurara nɨghnɨsi.
Ezɨ gumazir aghuim bizir avɨrim gumazir igharazibagh anɨga da bagha
nɨghnɨzir puvatɨ.

27 Ekiam gumazir arazir kurabagh amibar ofa bar aghua. Ezɨ gumazim
arazir ifavarimɨn gɨn ghua ofabagh ami, ezɨ Ekiam ghaze, arazir kam bar
ikufi.

28Gumazimkotiamgifaragh, egh aremegham. Eghtɨ gumazir deraghavɨra
akaba baragha da tuisɨzim, a mɨkɨmtɨ, gumazamiziba deraghavɨram an
akam baragham.

29Arazir kurabaghamir gumazimkamaghɨnamua ifara ghaze, kɨ gumazir
aghuim. Eghtɨ gumazir aghuim zurara deraghvɨra uan darorim gɨnɨghnɨgh,
bizibar amuam.

30 Nɨ nɨghnɨzir aghuim ko fofozir aghuim ko bizibar amuamin fofozim
ikɨ, egh nɨ Ikiavɨra Itir Godɨn apanimɨn ikɨtɨ, nɨn fofozir aghuir kam nɨn
akuraghan kogham.

31 Mɨdorozir gumaziba uan hoziaba mɨdorozim bagha dar kɨri. Eghtɨ
Ikiavɨra Itir God uabɨrame damutɨme apaniba dɨkabɨragham.

21:23: Aghuzir Akaba 12:13; 13:3; 18:21; Jems 3:2

22
1Gumazamizibaghaze, nɨgumazir aghuim, ezɨmeziar ekiamnɨganɨdima,

arazir kam bar dera. Guizbangɨra, ziar ekiam iniamin arazim, a dagɨar
avɨriba iniamin arazim, bar a gafira.

2 Ikiavɨra Itir God gumazamiziba bar adar ingari, gumazamizir dagɨaba
izɨvaziba ko gumazamizir onganarazibagh amiba.

3Gumazir nɨghnɨzir aghuim itim, a gara fo, osɨmtɨzimabativasava amima,
a uabɨ modogha a gita. Ezɨ gumazir nɨghnɨziba puvatɨzim, an osɨmtɨzimɨn
garima an an tuavimɨn itima, a ghua a batogha, osɨmtɨzim ateri.

4 Nɨ uabɨ dɨkabɨraghɨva Ikiavɨra Itir Godɨn atiati an apengan ikɨ, dagɨar
avɨriba ikɨva, ziar ekiam ini, deraghvɨra ikiam.

5 Bizir gumazamizibagh amima me daighira ikuvim, da gumazamizir
arazir kurabagh amibar tuavimɨn iti. Eghtɨ gumazim deragh ikɨsɨ, a der-
aghvɨra uan darorimɨn ganɨva, bizir kurar kabagh itavɨragh.

6Nɨ arazir aghuimɨn gɨnmangɨsɨ uan borimɨn sure damutɨ, a tuavir kamɨn
mangɨvɨra ikɨmangɨ a bar ghurigham.

7 Gumazir dagɨaba izɨvaziba gumazir biziba otevezibagh atifa. Ezɨ gu-
mazir pura biziba inigha tɨghar da ikarvaghamiba, me gumazir pura biziba
me ganɨdiba, men ingangarir gumazir kɨnibar mɨn iti.

8 Gumazir arazir kuram gamizim, dughiar kuram a bativam, eghtɨ a ua
gumazir igharaziba pazɨme damuan kogham.

9 Gumazir biziba isa gumazir igharazi bagha anɨdiba, me dagheba isa
onganarazibaghamibaghanɨdi. Kamaghɨn, Ekiammebaghabar akongegha
deravɨra me gami.

10 Ia gumazir akaba dɨbovir akabav dav geiba, batueghtɨ, akamadariba ko
akar kuraba gɨvagham.

11 Gumazim Godɨn damazimɨn zurara zuegh ikɨ, akaba deraghtɨ, atrivim
an roroamɨn otogham.

12 Ikiavɨra Itir God deraghavɨra gumazir fofozir aghuim akakazimɨn gara,
gumazir ifavaribar akaba, da dɨkabɨri.

13Gumazir amɨrazimpura dɨpenimɨn apiav ikia kamaghɨnmɨgei, “Laionɨn
tam ti tuavimɨn ikiama. Kamaghɨn kɨ tuavimɨn azenan mangɨghtɨ, laion na
mɨsueghtɨ kɨ aremegham!”

14Amizirakarasuibargumazibavgɨame isavamekoakuim, anakammati
mozir mam bar kone. Eghtɨ Ikiavɨra Itir God gumazitamɨn arazir kuraba
ikarvaghɨva, an an teghtɨ amozir kamɨnmagɨrɨgham.

15 Boriba onganigha arazir igharagha garibagh ami. Ezɨ kamaghɨn nɨ me
akɨrsɨmemɨsueghtɨ, me arazir kam ategham.

16 Gumazim arazir kuramɨn onganarazibagh amir gumazamizibagh
amuava, men biziba isi, ko gumazir dagɨaba izɨvazir gumazim bizir aghuim
isa a ganɨdim, gumazir kamaghɨn amimning, uaning gumazir onganaraz-
ibagh amimningɨnmɨn ikiam.*

Gumazir nɨghnɨzir aghuiba itibar 30plan akar
aghuiba

(Sapta 22:17--24:34)
17 Kɨ datɨrɨghɨn gumazir nɨghnɨzir aghuiba ko fofozim itibar akabar nɨn

sure damuasa. Nɨ deraghvɨram akar kam baragh, egh a gɨnɨghnɨgh.
22:1: Fofozir Gumazim 7:1 22:6: Efesus 6:4; 2 Timoti 3:15 22:8: Jop 4:8; Hosea 10:13 22:10:

Aghuzir Akaba 26:20 * 22:16: Hibrun akam deragha vezɨn kamɨnmɨngarim abɨghizir puvatɨ.

18Nɨghnɨzir kam nɨn navir averiamɨn ikɨtɨ, nɨ an gun gumazir igharazim
mɨkɨmtɨ, nɨn navim deragham.

19 Kɨ datɨrɨghɨn akar kamɨn gun mɨkɨmasa, eghtɨ nɨ uabɨ a baraghɨva,
guizbangɨra nɨghnɨzir gavgavim Ikiavɨra Itir Godɨn ikiam.

20 Kɨ 30plan akar aghuiba osiri, da deragh nɨn sure damuva nɨghnɨzir
aghuim ko fofozim nɨ danɨngam.†

21 Kamaghɨn nɨ guizɨn akamɨn mɨngarim gɨfogham. Egh gumaziba nɨ
amadaghtɨ nɨ mangɨ fogh, akar manam guizbangɨra, nɨ foghɨva deraghvɨra
me geghanam.

Akar aghuir namba 1
22Nɨ kamaghɨnnɨghnɨghankogh suam, onganarazibagh amir gumazamiz-

iba me pura gumazir kɨniba, ezɨ nɨ pura men biziba isi. Eghtɨ kamaghɨn me
kotiamɨn otoghtɨ, nɨ kotiamɨnme dɨkabɨnanmarkɨ.

23 Guizbangɨra, Ikiavɨra Itir God me bagh ganɨva egh men akurvagham.
Eghtɨgumazitampazɨgumazir onganarazibaghamibamedamightɨ, Ikiavɨra
Itir God pazɨ gumazir kam damigham.

Akar aghuir namba 2
24Nɨ gumazir zuamɨram atara puram anɨngaziba, me ko roroabar amuan

markɨ.
25Nɨ kamaghɨn damu, nɨ men arazim inightɨ, gɨn bizir kuraba azuazimɨn

mɨn nɨmɨsuegh nɨ gasɨghasigham.
Akar aghuir namba 3

26 Gumazim igharazitav dam pura bizim inightɨ, nɨ a ikarvaghsɨ puram
akam akɨranmarkɨ.

27Nɨ bizir kaba ikaraghan koghtɨ me nɨn biziba bar da inigh, nɨn dakozim
uaghan a inigham.

Akar aghuir namba 4
28 Egh nɨn ovaviba bar fomɨra nɨn nguazimɨn mɨtaghniam gatɨzir aba-

banim gisɨvaghmanganmarkɨ.
Akar aghuir namba 5

29 Eghtɨ gumazir ingangarir aghuim gamim, an Atrivimɨn ingangarir gu-
mazimɨn otogham. Kamaghɨn amir gumazim, a gumazir ziaba puvatɨzimɨn
ingangarir gumazimɨn otivan kogham.

23
Akar aghuir namba 6

1 Nɨ aperagha ikia gumazir aruar mam koma api, egh nɨ dagher me nɨ
danɨngamimra nɨghnɨgh, dagheba apir arazir aghuimɨn gɨnmangɨ.

2Egha nɨ puv apir gumazim, nɨ uan ifongiam abɨragh.
3Eghnɨ gumazir aruarkamɨndagher aghuibabaghpuv ivizivighanmarkɨ.

Da nɨ gifaraghtɨ, nɨ arazir a ifongezir puvatɨzim damigham.
Akar aghuir namba 7

† 22:20: Hibrun akam akar otivir kam deragha a gɨfozir puvatɨ, “30plan akar aghuiba.” Gumazir
maba kamaghɨn a gɨra, “Akar maba, da bar dera.” Ezɨ marazi ghaze, “Fomɨra itir akaba.” 22:28:
Godɨn Araziba 19:14; 27:17; Aghuzir Akaba 23:10 22:29: 1 Atriviba 11:28; Aghuzir Akaba 10:4;
Fofozir Gumazim 9:10; Matyu 25:21; Rom 12:11

4Nɨ dagɨaba bar izɨvazir gumazimɨn mɨn otivsɨ pamten ingaran markɨ. Nɨ
nɨghnɨzir aghuim ikɨva, egh kamaghɨn damuan kogham.

5 Nɨ dagɨar avɨriba inightɨ, da zuamɨra gɨvagham. Dagɨaba gɨvaghamin
arazim, mati kuarazir isam avɨziba ikia mɨghegha bar isɨnmar ghu.

Akar aghuir namba 8
6Nɨ gumazir uan bizibar suighavghɨra dar anogorozim ko daman markɨ.

Egh nɨ an dagher aghuim bagh ivizivighanmarkɨ.
7Nɨ a ko damɨtɨ a kamaghɨn nɨmɨkɨmam, “Nɨ izɨ, uan ifongiamɨn gɨnmangɨ

taba ua dar amɨ.” Egha a guizbangɨramɨgeir puvatɨ. A uan nɨghnɨzimɨn aven
nɨ damamin dagheba an ada amɨsefe.

8 Eghtɨ nɨ gumazir kamɨn arazim gɨfogh, egh dagher amezir kabar mighsɨ
damuam. Eghtɨ nɨn asuir akar nɨ amɨkemeziba, da pura gɨvagham.

Akar aghuir namba 9
9Nɨ gumazir nɨghnɨzir aghuiba puvatɨzim komɨkɨmanmarkɨ. Nɨ nɨghnɨzir

aghuim a danɨngam, a bar aghuagham.
Akar aghuir namba 10

10Bar fomɨra me nguazibar mɨtaghiniaba arɨki, ezɨ nɨ mɨtaghniar kabagh
isɨvaghan markɨ. Egh nɨ ameboghfeziar oveaghuezibar boribar nguaziba
inianmarkɨ.

11Ezɨ Ikiavɨra Itir God uabɨmati borir kabar anabar gumazimɨnmɨn, men
akurvaghamin ingangarim iti. Egh a kotiabar aven men akurvaghsɨ bar
gavgavigh ikiam.

Akar aghuir namba 11
12Menɨn sure damutɨ, nɨbar deraghvɨra suren akar aghuibar suiragh. Egh

nɨ deraghvɨra fofozir aghuim itir akaba baragh.
Akar aghuir namba 12

13Nɨ borim akɨrsɨ, a mɨsoghsɨ atiatinganmarkɨ. Nɨ aghorimɨn amɨsogh, an
aremeghan kogham.

14 Guizbangɨra, bizir kam an akuraghtɨ, a Gumazamizir Oveaghuezibar
Nguibamɨnmangɨghan kogham.

Akar aghuir namba 13
15 Nan borim, nɨ nɨghnɨzir aghuim ko fofozim inightɨ, nan navim bar

deragham.
16Eghtɨ nɨ guizɨn akammɨkɨmtɨ, nan navir averiam bar akuegham.
Akar aghuir namba 14

17 Nɨ gumazir arazir kurabagh amibar arazibagh ifongeghan markɨ. Nɨ
zurara gavgavigh Ikiavɨra Itir Godɨn atiating an apengan ikɨ.

18 Nɨ kamaghɨn damuva, egh nɨ gɨn dughiar aghuim bativam, egh nɨ
zuamɨram oveghan kogham.

Akar aghuir namba 15
19 Nan borim, nɨ nan akam baragh, nɨghnɨzir aghuim iniam. Egh uan

daroriba deraghvɨra dagh nɨghnɨgh.
20 Egh nɨ puv wainɨn dɨpaba apir gumazamiziba ko puv apir gumazamiz-

iba ko poghanmarkɨ.
23:4: Aghuzir Akaba 28:20; 1 Timoti 6:9-10 23:10: Godɨn Araziba 19:14; 27:17; Aghuzir Akaba

22:28 23:13: Aghuzir Akaba 13:24; 19:18; 29:15

21 Guizbangɨra, wainɨn dɨpaba apa onganizir gumazamiziba ko puv apir
gumazamiziba, me bar onganarazibagh amir gumazamizibar otivigham.
Ezɨ gumazir apava puram akuim, a dughiar otevimra korotiar bɨaghireziba
uanmɨkarzim avam.

Akar aghuir namba 16
22Nɨ uan afeziar nɨ gamizɨ nɨ datɨrɨghɨn itim, nɨ an akam baragh. Egh nɨn

amebam ghurightɨ, nɨ a bakɨnɨghnɨgh an aghuaghanmarkɨ.
23 Egh nɨ guizɨn arazim ko, nɨghnɨzir aghuim ko, suren akaba ko, fofozir

igharazir maba bagh gavgavigh da inigh. Egh nɨ arazir kaba makunan
markɨ.

24 Guizbangɨra, gumazim nɨghnɨzir aghuim ikia arazir aghuimɨn gɨn zui,
ezɨ an afeziam bizir kam bagha bar akonge.

25Nɨ arazir aghuir kabar gɨn mangɨtɨ, nɨn afeziam ko amebar nɨ batezim,
aningɨn navimning bar deragh bar akuegham.

Akar aghuir namba 17
26 Nan borim, nɨ deraghvɨra nan akam baragh nan arazibar gansɨ bar

akongegh.
27 Guizbangɨra, tuavimɨn amizim ko, amizir pam ikia gumaziba isava

akuim, aningmati mozir bar konezim.
28 Ezɨ amizir kamaghɨn amim, okɨmakɨar amizimɨn mɨn gumaziba bagha

mɨzua gara iti. Egha a gumazir avɨribagh etuimame uan amuiba ataghɨrasi.
Akar aghuir namba 18

29Gumazir manaba osɨmtɨzir ekiaba ikia, egha uari uarir apangkufi? Ezɨ
gumazir manaba puvɨra mɨgɨa mɨdoroziba forima da otifi? Ezɨ gumazir
manabarmɨkarzibaduabapuramotiva isi? Ezɨ gumazirmanabardamaziba
zurarammen aghefi?

30Kar gumazir wainɨn dɨpar avɨriba ko dɨpar onganir maba saram apiba,
kar merara.

31Guizbangɨra, wain ganganir aghuim gamua, kavɨn aven angazangarim
ikia, nɨn kuarɨghmɨzimɨn dera. Egh nɨwain ateghtɨ a nɨ gekuanmarkɨ.

32Nɨ anemegh, gɨn kamaghɨn uabɨ baragham, a mati kuruzim nɨ givizima
an imezim nɨnmɨkarzimɨn aven ghu.

33 Eghtɨ nɨn nɨghnɨzim ikuvightɨ, nɨ suam, nɨ bizir igharagha garibar gari.
Egh nɨ pura bizir onganir igharazibav kɨmam.

34 Egh nɨ dakusɨ, nɨ uabɨ baragh, mati nɨ kurimɨn dɨpenim gisɨn itima ana
ongarimɨn ghua nɨ isa vong ko vongɨn nɨ akuri.

35 Egh nɨ kamaghɨn mɨkɨmam, “Me na mɨsozi, kɨ orazir puvatɨ. Manmagh
amizɨ kɨ dɨkavizir puvatɨ? Kɨ dɨkavigh ua dɨpar onganitam ramasa.”

24
Akar aghuir namba 19

1Nɨ gumazamizir arazir kurabagh amibar arazibagh ifueghanmarkɨ. Egh
men poghsɨ nɨghnɨghanmarkɨ.

2 Guizbangɨra, me gumazamizibagh asɨghasɨghasa nɨghnigha, zurara
osɨmtɨzibar amutɨ da otivamin arazibav gei.

Akar aghuir namba 20

23:23: Aghuzir Akaba 4:5-7; Matyu 13:44 23:29: Aisaia 5:11; 5:22 23:30: Aghuzir Akaba 20:1;
Efesus 5:18 24:1: Onger Akaba 37:1; Aghuzir Akaba 1:15

3Gumazir nɨghnɨzir aghuim ko fofozim itim, a dɨpenir aghuimɨn ikɨtɨ, an
amuiroghboriba gavgavigh ikiam.

4 Kamagh garir gumazim, a bizir aghuir avɨrir bar pɨn kozibagh ivezegh
uan dɨpenimɨn dar arigham.

Akar aghuir namba 21
5 Gumazir nɨghnɨzir aghuim ko fofozim itim, a gumazir gavgaviba itim.

Nɨghnɨzir aghuim bar deragha gumazir gavgavimɨn arazim gafira.
6 Guizbangɨra, atrivim nguibar igharazim ko mɨsoghsɨ, a faragh gumazir

mɨdorozimɨn arazibagh fozim da nɨghnɨzim inigham. Atrivim, gumazir
nɨghnɨzir aghuiba a danɨngamin avɨriba ikɨtɨ, a mɨdorozim gafiragham.

Akar aghuir namba 22
7Nɨghnɨzir aghuim bar pɨn kogha, gumazir nɨghnɨzir aghuiba puvatɨzimɨn

nɨghnɨzim a gafira. Gumazamiziba apiaghav ikia bizir ekiaba bagh akabav
sosi, ezɨ gumazir nɨghnɨzir aghuim puvatɨzim, puram akam dukuagha aper-
aghav iti.

Akar aghuir namba 23
8Gumazir arazir kuram damuasa nɨghnɨzir avɨribagh amim, me a dɨpon

suam, osɨmtɨzibagh amir gumazim.
9 Gumazamizir nɨghnɨzir aghuiba puvatɨziba, me arazir derazir pu-

vatɨzibar amuasa nɨghnɨsi, ezɨ arazir kaba bar arazir kuraba. Ezɨ gumaza-
miziba, dɨbovir akabav geir gumazimɨn gara ghaze, a gumazir kuram, e bar
an aghua.

Akar aghuir namba 24
10Dughiar kuramnɨbatoghtɨ, nɨnagharir suiaba amɨraghtɨ, nɨ guizbangɨra

gavgaviba puvatɨgham.
Akar aghuir namba 25

11 Kot pazɨ mɨkɨm suam, me gumazim mɨsueghtɨ an aremegham, nɨ ua-
mateghmangɨ gumazir kam uam a inigh an akurvagham.

12 Nɨ kamaghɨn mɨkɨman kogh suam, “Kɨ bizir kam gɨfozir puvatɨ. Kar
nan bizim puvatɨ.” Puvatɨgham. Ikiavɨra Itir God deravɨram nɨn gara, bar
deravɨram nɨn nɨghnɨziba tuisɨsi. Egha a nɨn akar kamɨn mɨngarim gɨfo.
Egh a gumazamiziba amizir araziba bagh vaghvaghme ikarvagh ivezimme
danɨngam.

Akar aghuir namba 26
13Nan borim, nɨ hanibar amɨ. A bar nɨn akamɨn isɨngi.
14 Ezɨ nɨ kamaghɨn foghasa kɨ ifonge, nɨghnɨzir aghuim a uaghan deragha

bar isɨngi. Eghtɨ nɨ a inigh, gɨn dughiar aghuim batogh, egh zuamɨram
aremeghan kogham.

Akar aghuir namba 27
15Nɨ gumazir kuramɨnmɨnmodogh, gumazir aghuimɨndɨpenimɨn ganɨva,

an dɨpenim akarigh an biziba okɨmanmarkɨ.
16Guizbangɨra, gumazir aghuimdughiar avɨribar daighiri, egha zurara ua

dɨkafi. Eghtɨ dughiar kuram gumazir arazir kurabagh amiba batoghtɨ, me
bar ikuvigham.

Akar aghuir namba 28

24:10: Jop 4:5

17 Nɨ uan apanimɨn gantɨ, dughiar kuram a batoghtɨ, nɨ bar akueghan
markɨ. A uan dagarim bizitam gasegh irɨsɨ damutɨ, nɨ an ingarvakanmarkɨ.

18 Nɨ kamaghɨn damutɨ, Ikiavɨra Itir God nɨn gantɨma nɨ bar akueghtɨ, a
navir kuram nɨn ikɨva egh nɨn apanir kamɨn ataran kogham.

Akar aghuir namba 29
19 Nɨ mɨghɨgh gumazir arazir kurabagh amibar arazibagh nɨghnɨghan

markɨ. Egh uaghanmen arazibagh ifueghanmarkɨ.
20 Guizbangɨra, gumazir kaba me dughiar aghuim bativan kogham. Me

lamɨn avimmungezɨmoghɨn, arɨghiregham.
Akar aghuir namba 30

21Nan borim, nɨ Ikiavɨra Itir Godɨn apengan ikɨva atrivimɨn apengan ikɨ.
Egh nɨ gumazamizir Ikiavɨra Itir God ko atrivim, aningɨn akaba batoziba,
men saghon ikɨ.

22Guizbangɨra, gumazamizir kamagh gariba, me zuamɨra ikuvigham. Ezɨ
e fozir puvatɨ, Ikiavɨra Itir God ko atrivim, osɨmtɨzir manamme danɨngam.

Akar aghuir igharazirmaba
23 Gumazir nɨghnɨzir aghuiba itiba, akar kamɨn gun mɨkeme. Gumaziba

kotɨn izima, kotiaba tuisɨzir gumazim akurvazimmarazi danɨng eghmarazi
dɨkabɨnam, arazir kam bar ikufi.

24 Ezɨ gumazir arazir kuram gamizim, me a kot datɨghtɨ, jas aneteghtɨ a
puramangɨtɨ, kantrin gumazamiziba bar jasɨn kam gifueghan koghɨva, akar
kurabar amɨkɨmam.

25 Eghtɨ jas gumazir arazir kuram gamizim ivezir kuram a danigham, jas
deraghvɨra ikɨ bizir avɨrir aghuiba iniam.

26Gumazitam, guizbangɨn akam nɨ ikara, a guizbangɨra nɨn namakam.
27 Nɨ faragh uan azenibar ingarigh dagheba oparigh, egh gɨn dɨpenimɨn

ingar.
28 Nɨ kotɨn guizbangɨra mɨkɨm, egh gumazir arazir kuram gamizir pu-

vatɨzim gifaragh puram amɨkɨmɨva a dɨkabɨnanmarkɨ.
29 Egh nɨ kamaghɨn mɨkɨman markɨ, “Kɨ datɨrɨghɨn arazir kuramɨn a

ikaragham. Egh a na gamizir arazir kamra kɨ a damuam.”
30Dughiar mam, kɨ arua ghua gumazir mamɨn dagher azenim ko wainɨn

azenimɨn gari. Gumazir kam a nɨghnɨzir aghuiba puvatɨ, egha gumazir
amɨrazim.

31Ezɨ ogher kuram ko dɨkonir beniba dagher azenir kamɨn ave. Ezɨ dagɨar
dɨvazir azenir kam avɨnizim, a dɨpɨriaghirɨgha irɨ.

32 Ezɨ kɨ dagher azenir kamɨn ganigha, nɨghnɨzir avɨribagh amua, fofozir
aghuim ini.

33 Guizbangɨra, gumazamizir amɨraziba ghaze, “A dera, kɨ tong
dakuigham. Kɨ dughiar ovezimɨn tong avughsegh ikɨ mangɨ egh gɨn ua
dɨkavigham.”

34Nɨkamaghɨndamutɨ, nɨnbizibakodaghebazuamɨragɨvaghtɨ, nɨgumazir
onganarazibagh amimɨnmɨn otogham. Mati okɨmakɨar gumazim nɨn biziba
bar da okeme.

Solomonɨn aghuzir akar oteviba
25

(Sapta 25--29)

1 Kar Solomonɨn aghuzir akar otevir maba, a uabɨ dar gun mɨgei. Ezɨ
Hesekia, Judan atrivim, an osizirir gumaziba, me akar kaba osiri.

2 God bizir avɨriba uan nɨghnɨzimɨn ada monge. Kamaghɨn amizɨ e ziar
ekiam a ganɨdi. Atrivim bizir avɨrir en mongezibar mɨngariba buriavɨra iti.
Kamaghɨn amizɨ, e ziar ekiam a ganɨdi.

3Bizir overiamɨn itiba, da bar pɨn iti, ezɨ bizir ongarimɨn itiba, da bar vɨn
iti, eghtɨ e dagh foghfoghsɨ iburagham. Kamaghɨra, atrivimɨnnɨghnɨziba bar,
gumazir kɨnitam deragh dagh foghan kogham.

4 Me silva isɨ avimɨn a tuaghtɨ an poghezir dagɨar mɨnezir kuraba
asighɨreghtɨ, silvara otogham. Eghtɨ gumazim an itarir aghuimɨn in-
garigham.

5 Ezɨ kamaghɨra, me gumazir arazir kurabagh amiba batueghtɨ, me ua
atrivim ko ikian kogham, eghtɨ atrivim bar arazir aghuim damutɨ, nguibam
gavgavigh ikiam.

6 Nɨ atrivim ko ikɨva, kamaghɨn nɨghnɨghan markɨ, nɨ gumazir ekiam, nɨ
gumazir aruabar danganim inianmarkɨ.

7Kamaghɨn, nɨ gumazir aruar tamɨn danganim inightɨ, atrivim gɨn otoghtɨ
me nɨ batuegham. Arazir kam dera, nɨ pura gumazir kɨniba ko ikɨtɨ, me gɨn
nɨmɨkemeghtɨnɨmangɨ gumazir aruaba ko ikɨ. Egh nɨ gumazitamɨn gantɨma
an arazitam damightɨ,

8 nɨ suam, an arazir kuram gami, egh zuamɨra mangɨva akam a gasɨva
a kotiam datɨgham. Arazir kam ikufi. Gumazir igharazim bizir kam
guizbangɨn a gɨfogh, a gɨn nɨn akaba dɨkabɨraghtɨ, nɨ aghumsigham.

9 Nɨ bizitam bagha mɨgɨrɨgɨatam uan tavɨn iti, nɨ mangɨ gumazir kam ko
akam akɨrigh. Egh nɨ bizir kamɨn mogomer akatam baraki, nɨ akar kamɨn
gun amɨkɨmanmarkɨ.

10Nɨ kamaghɨn damutɨ, gumaziba gɨn oregh suam, nɨ akar modim aghuri,
egh me aghumsɨzim nɨ danigham. Egh me nɨghnɨzir kurabar nɨ damuvɨra
ikiam.

11 Gumazim akar mam bar deraghavɨra a mɨgei, an akam mati nedazir
aghuimme golɨn an ingarigha silvan anesɨngi.

12Gumazir nɨghnɨzir aghuim itim, uan anav akɨri, ezɨ gumazir kamoregha
ghaze, akar kam bar guizbangɨra. Egha ghaze, nan namakar kamɨn akam
mati golɨn kurukazir bar aghuim.

13 Gumazir akam inigha izim, iza deraghvɨra gumazir aruar anemadaz-
ibar akamɨn gun mɨgei, a me gamima me bar akonge, mati gumaziba me
azenibar ingarigha dagheba isa, dɨpar orangtɨziba apa bar akonge.

14Gumazamiziba bizir aghuim anɨngasa akam akɨrigha egha anenɨngizir
puvatɨ, memati amɨnim ko ghuariam izi, ezɨ amoziba puvatɨ.

15 Nɨ nɨmɨra mɨgɨava zuamɨram atarir puvatɨ, nɨ gumazir nɨn akam
baraghan aghuazibar amutɨ, me navibagh iragham. Egh nɨ uaghan gumazir
dapanibar nɨghnɨzibagh iragham.

16 Nɨ hanin garima a tememɨn iti, nɨ damɨsɨ puningra damɨ. Nɨ avɨribar
amegh, nɨn navim bar izɨvaghtɨ nɨmigham.

17 Egh nɨ zurara uan anavɨn dɨpenimɨn mangan markɨ. A nɨn aghuagh ua
nɨ gifueghan kogham.

18Gumazimakar ifavarimkotɨnuananavgasara, amatimɨdorozir sabam,
o afuzim, o temer otevimɨn a bɨra.

19Nɨ fo, gumazir mam a gumazir ifarim, ezɨ nɨ ghaze, a dughiar kuramɨn
nɨn akuragham, nɨ mati atarir kuraba ikia damasa, o mati suer kuram ikia
egha daruasa.

20 Nɨ ghua gumazimɨn garima a bar osemezɨ, nɨ agoroger ighiabagh
amua, gumazir kamɨn akurvazir pu. Bar puvatɨ. Nɨ mati gumazim amɨnir
orangtɨzimɨn dughiamɨn uan korotiam sue, o mati gumazim wainɨn dɨpam
isa an duam ginge.

21Nɨnapanim,mɨtiriamanaghɨtɨ, nɨdaghemadanɨng. Eghkuarimanpɨrtɨ,
nɨ dɨpatam a danɨng.

22Nɨn arazir aghuir kamɨn a damightɨ, a uan arazir kuram gɨnɨghnɨgh bar
aghumsɨgham. Eghtɨ Ikiavɨra Itir God, nɨn arazir kambagh bar deraghvɨram
nɨ damuam.

23 Gɨrakɨrangɨn mɨgeir akaba gumazim gamima an guam mɨsɨngi, mati
amɨnim amozim inigha izi.

24Gumazim uan dɨpenimɨn siriamɨn uabɨra aperaghav iti, a dera. Arazir
kam, an amizir atara puv mɨgeim ko dɨpenimɨn aven itir arazim, a bar a
gafira.

25 Gumazim nguibar saghuiamɨn izezir akar aghuim baraki, a bar
akuegham, mati gumazim kuarim bar an pɨrizɨ, a dɨpar orangtɨzim api.

26 Gumazir kuram arazir kuram damusɨ gumazir kuram gekuigham, a
mati mozir par aghuim negenem an oto.

27Nɨ hanin avɨribar amanmarkɨ. Egh nɨ uaghan ziar ekiam uabɨ danɨngɨsɨ
pamtem ingaranmarkɨ. Arazir kamning derazir puvatɨ.*

28 Gumazim uan anɨngagharim tɨvan iburaghtɨ, gumazir igharaziba a
dɨkabɨragham. Kamagh garir gumazim mati nguibar mam dɨvaziba an
puvatɨ, eghtɨ apaniba avenmangɨ a gasɨghasigham.

26
1 Gumazamiziba ziar ekiam isɨ gumazir nɨghnɨzir aghuiba puvatɨzim

danɨngasa, ezɨ arazir kam derazir puvatɨ. A mati, aisɨn amozim aruem garir
dughiamɨn izi, o mati amozim daghebagh izi dughiamɨn izi.

2 Gumazim arazir kuram damighan koghtɨma, gumazamiziba pazɨva a
damusɨ God mɨkɨmtɨ akar kam a guizɨn otoghan kogham. Men akaba mati
kuaraziba zuraramɨghagha arua, danganitam gaperazir puvatɨ.

3 Gumaziba hoziaba aghoribar dav sogham. Egh ainɨn donkibar akabar
aghu, me damutɨ da men ifongiabar gɨn mangam. Egh gumazir arazir
onganibagh amiba, fidizibar men akɨragharibav suegham.

4Gumazir nɨghnɨzir aghuiba puvatɨzim, an akar onganimɨn nɨ mɨkɨmtɨ, nɨ
an akam ikaraghanmarkɨ. Nɨ a ikaragh, anmɨn otogham.

5 Gumazim nɨghnɨzir aghuim puvatɨgha akar onganim nɨ mɨkɨmtɨ, nɨ an
akam ikaragh. Kamaghɨn a fogh suam, an fofozim ekevezir puvatɨ.

6Nɨgumazirnɨghnɨziraghuibapuvatɨzimamadaghtɨ, a gumazir igharazim
bagh akam inigh mangɨgham, kamaghɨn arazir kamɨn nɨ uabɨra uabɨ
gasɨghasɨsi, mati nɨ uabɨ uan suem atugha amakunighamɨzazir ekiam isi.

7 Gumazir nɨghnɨzir aghuim puvatɨzim, a pura aghuzir akar otevir
aghuitammɨkɨmsɨ iburagham,mati gumazim suer kuram ikia daruan ibura.

8 Gumazim ziar ekiam isa gumazir nɨghnɨzir aghuiba puvatɨzim ganɨdi,
arazir kam mati a katapelɨn asasa, dagɨam isa katapel garugha pamtemɨn
a ikezɨ dagɨam zuir puvatɨ.
25:21: Matyu 5:44 25:21: Rom 12:20 25:24: Aghuzir Akaba 21:9; 21:19 * 25:27: Hibrun

akam deragha vezɨn kamɨnmɨngarim abɨghizir puvatɨ.



Aghuzir Akaba 26:9 1228 Aghuzir Akaba 26:28

9Gumazir nɨghnɨzir aghuim puvatɨzim, an aghuzir akar otevir aghuitam
mɨkɨmasa, a mati, gumazim dɨpar onganim amegha onganigha benir
dɨkoniba itimɨn suirazɨ, dɨkoniba an dafarimmɨtifi.

10 Gumazir ekiam ingangarim isa gumazir nɨghnɨzir aghuim puvatɨzim
ganigha, uaghan gumazir pura tintinibar aruibagh anɨngi, a mati gumazim
pim dafagha pura tintinibar asavamaga, egha gumazir avɨrim gasɨghasɨsi.*

11Gumazir nɨghnɨzir aghuimpuvatɨzim, arazir onganir a fomɨramamizim
a uam a gamuavɨra iti, a mati afiammigha egha ghua ua uanmimiziba api.

12Gumazir nɨghnɨzir aghuim puvatɨzim, e fofozir aghuimɨn an akuraghan
kogham. Gumazim ghaze, a bar bizibagh fo, eghtɨ e guizbangɨra bar an
akuraghan iburagham.

13Gumazir amɨrazimpura dɨpenimɨn apiav ikia kamaghɨnmɨgei, “Laionɨn
tam ti tuavimɨn ikiama. Kamaghɨn amizɨ, kɨ azenanmangan kogham.”

14 Gumazir amɨrazim uan dakozim girɨghav ikia zurara uabɨ
gɨghavkɨravɨra iti. A mati tiar akamɨn itir ainsisɨnmɨnmangɨ izegh gami.

15Gumazir amɨrazimdaghebar amasauandafarim isa itarimgatɨgha ikia,
uan agharim fegh daghetamɨn suiragh uan akam darɨghan aghua.

16 Gumazir amɨrazim ghaze, “Nan fofozim, 7plan gumazir deraghavɨra
nɨghnɨzir aghuimɨn gunmɨgeibar fofozim gafira.”

17Gumazir pumuning uaningɨn atari, gumazir mam ghua aningɨn mavɨn
akuraghasamɨgei, gumazirkammati gumazimafiaratiamɨngarimaanarua
zuima, a ghua an kuarimningɨn suira.

18-19 Gumazim uan namakam gifaragha, gɨn kamaghɨn mɨgei, “Kɨ pura
dɨbovibav gei,” a mati gumazir onganim, an afuziba isa tintinibar iniva,
aviba itir aghoriba pura tintinibar damakuri.

20Me dazibar avim atɨghan koghtɨ, avim mungegham. Eghtɨ gumazamiz-
iba gɨrakɨrangɨnmɨkɨman koghtɨ, akam adariba bar gɨvagham.

21Daziba avibagh amima avim deravɨra isi. Ezɨ adaribagh amir gumazim,
gumazibagh amimame uarir tongɨn akabar uarira uariv sosi.

22Gumazamizirmaba zurara, gumazir igharaziba gɨrakɨrangɨnmemɨgeir
akaba, baraghasa bar ifonge. Ezɨ akar kamagh gariba mati dagher
isɨngtɨzibame zuamɨra da api.

23Gumazim arazir aghuim damuasa mɨghɨghavɨra mɨgɨa, an nɨghnɨzimɨn,
ana arazir kuram damuasa, amati nguazirmɨnem,me silvan a nomkezɨma,
an ganganim bar dera.

24 Gumazir igharazibar aghuazir gumazim, a pura me apezepera me
mɨgeima, me ghaze, a me gifonge. Ezɨ an nɨghnɨzimɨn aven a purame gifari.

25Gumazir kamaghɨn amimɨn akaba nɨn kuarimningɨn isɨngigham. Eghtɨ
nɨ an akabar nɨghnɨzir gavgavimdar ikianmarkɨ. Bar guizbangɨra, nɨghnɨzir
kuraba an navim gizɨfa.

26A uan nɨghnɨzir kammodogham, eghtɨ gumazamiziba an arazir kuram
gɨfogham.

27Gumazim igharazitav magɨrasa a bagha mozim gɨkuigha, a uabɨ mozir
kam giraghu. Egha mati gumazim dagɨam popoegha mɨghsɨamɨn ghua-
vanadi, dagɨam ua puegha izaghira a gisɨn ghu.

28 Gumazim akar ifavaribar gumazir igharazibav geim, bizir kam kam-
aghɨn en aka, a me gifongezir puvatɨgha me gasɨghasɨghasa. Ezɨ gumazim
* 26:10: Hibrunakamderaghavezɨnkamɨnmɨngarimabɨghizirpuvatɨ. 26:11: 2Pita2:22 26:12:
Aghuzir Akaba 29:20; Luk 18:11; Rom 12:16 26:21: Aghuzir Akaba 15:18; 29:22 26:22: Aghuzir
Akaba 18:8 26:28: Onger Akaba 12:3; Aghuzir Akaba 29:5

zurara apezeperir mɨgɨrɨgɨabagh ami, bizir kam gumazamizibagh amima
me derazir puvatɨ.

27
1Nɨ gurumɨnbizitamdamusɨ ifaghatɨpuramɨkɨmanmarkɨ. Nɨ guizbangɨra

fozir puvatɨ bizir manam gurumzaraghan otivam.
2Gumazir igharazibanɨnziamfeir arazim, adera. Eghtɨnɨuabɨarazir kam

damuanmarkɨ.
3 Gumazir nɨghnɨzir aghuiba puvatɨzimɨn arazir onganiba, da osɨmtɨzir

ekiaba e ganɨdi. Osɨmtɨzir kaba da gigimɨn osɨmtɨzim ko dagɨar ekiamɨn
osɨmtɨzim gafira.

4Gumazir atarim ko anɨngazim,mɨzazim isa gumazir igharazibagh anɨga,
bar paza me gami. Navimɨn aven atara navim ikuvizir arazim, a bar
ikuvigha, adarir arazim ko anɨngazir arazim gafira.

5Nɨ azenara gumazimɨn arazir kuram bagh a mɨgei, a dera. Arazir kam a
nɨmodogha gumazim gifongezim arazim gafira.

6Guizɨn roroaba nɨn akurvaghasamɨzaziba nɨ ganɨdi. Ezɨ apaniba pura nɨ
gifara, arazir aghuir avɨrim nɨ gami.

7 Gumazim amezɨma an navim bar izɨvazɨ, a ghaze, hanin isɨngizim ko
dagheba bar, da derazir puvatɨ, Ezɨ mɨtiriam gumazimɨn aghezɨ a ghaze,
dagheba barmoghɨra dera. Dagher mɨsoziba, da uaghan an akamɨn isɨngi.

8Gumazimuan nguibamategha tintinibar arui, amati kuarazirmamuan
mɨkonim ategha egha pura tintinibar mɨghagha arui.

9 Sanda ko borer mughuriar aghuim zuiba, da e gamima e bar akonge.
Ezɨ namakaba en akurvaghasa nɨghnigha, mɨgɨrɨgɨar aghuiba e ganɨdi. Me
kamaghɨn e gamima, e guizbangɨra bar akonge.

10 Nɨ akɨrim ragh uan namakaba ko nɨn afeziamɨn namakabagh asan
markɨ. Eghtɨ dughiar kuram nɨ batoghtɨ, nɨ mangɨ uan aveghbuam batogh,
egh uabɨn akurvaghsɨ an azangan markɨ. Guizbangɨra, gumazir nɨn
boroghɨra itim, a nɨn aveghbuar saghuiamɨn itim gafira.

11 Nan borim, nɨ nɨghnɨzir aghuim ko fofozim inightɨ, nan navim der-
agham. Eghtɨ gumazitam akatam na gasɨtɨ, kɨ an akam ikaragham.

12Gumazir nɨghnɨzir aghuim itim, a kamaghɨn fogh, osɨmtɨzim a bativam,
eghtɨ a uabɨ modogh a gitagham. Ezɨ gumazir nɨghnɨzir aghuim puvatɨzim,
an osɨmtɨzimɨn garima an an tuavimɨn iti, ezɨ a ghuava a batogha aneteri.

13Gumazitam, gumazir igharazimpura inizir bizibagh ivesɨ akamakɨrigh,
dagh ivezeghankogham, gumazir kamarazir kuramgami. Eghtɨ gumazitam
nɨn bizitam puram a inisɨ nɨ ko akam akɨrtɨ, nɨ bizir kamɨn ikarvazim bagh
faragh an bizitam puram a inigh.

14 Nɨ bar mɨzarazimra tiarim akarigh dughiam isɨ uan namakam
danigham, amati nɨ akar kuram isa a ganɨdi.

15Gumazitamɨn amuim, zurara ataravamɨgɨrɨgɨar avɨribagh amuavɨra iti,
a mati amozim dɨpenir inogorimɨn torim izaghira, zurara nɨmɨra nɨmɨra
iravɨra iti.

16Ezɨ anpamadamutɨ anarazir kamateghankogham,mati gumazirmam
amɨnimɨn tɨvaghasava ami, o a borem uan dafarimɨn an suigha amuava
avenge.

27:1: Luk12:19-20; Jems4:13-16 27:2: AghuzirAkaba25:27 27:6: OngerAkaba141:5 27:15:

17 Nɨ sabamning inigh uaningra uaning avɨstɨ, aning bar ghumigham.
Kamaghɨra, gumazir pumuningnɨghnɨziba uaningra uaning ganɨga, aningɨn
nɨghnɨziba ghuavanabogha bar ghumi.

18 Gumazim uan tememɨn ovɨzim amɨsɨ, a deraghvɨra temer kamɨn gan.
Eghtɨ gumazim uan gumazir dapanim deraghavɨram a geghuvtɨ a der-
aghvɨra ikɨtɨ, gumazir an garim an ziam fam.

19 Gumazim dɨpamɨn aven gari, a uabɨ uan guamɨn gari. Ezɨ gumazim
deravɨra uan nɨghnɨziba ko arazibagh nɨghnɨsi, a fo, a manmaghɨn garir
gumazim.

20 Gumazamizir bar avɨriba ovegha gɨfa. Ezɨ Oveaghuezibar Nguibam,
gumazamiziba a gizɨvaghan kogham. Gumazamiziba ovengɨvɨra ikiam.
Kamaghɨra, gumazamiziba bizibagh ifueghamin arazim izɨvaghan kogh,
kamaghɨra ikɨvɨra ikiam.

21 Me avimɨn gol ko silva tuaghɨva aningɨn gɨfofoghasa, ka guizbangɨn
bizim, ti puvatɨ. Kamaghɨra, gumazamiziba, gumazimɨn ziam fa, an gara
anesavsuigha fo, a gumazir aghuim, ti gumazir kuram.

22 Nɨ gumazir nɨghnɨzir aghuiba puvatɨzim puv a mɨsogh, a dɨkabɨraghtɨ
ana aremeghsɨ damu, egh a uan arazir onganim ateghan kogham.

23-24Nɨn dagɨaba zurara ikɨvɨra ikian kogham. Eghtɨ atrivim kantri gativir
dughiam, a uaghan zurara ikɨvɨra ikian kogham. Kamaghɨn, nɨ uan sipsipba
komemeba deraghvɨra dar gan.

25-26Nɨ dadabar gantɨ da nɨn nguazimɨn otiv ruartɨ, nɨ uan asɨziba bagh da
aghorɨva da akuvaghtɨ me dar amam. Eghtɨ dadar igiaba uam otivam. Eghtɨ
nɨ gɨn memeba amangɨva, dagɨaba inigh nguazim givesegh. Egh nɨ sipsipɨn
arɨziba iniva, ua bagh korotiaba isamam.

27 Egh nɨ uan memebar oter eboriba ua bagh da inigh, uan amuirogh-
boriba ko ia dar amɨ. Egh ingangarir amiziba uaghanme danɨng.

28
1 Gumazir arazir kurabagh amiba puram atiatia aragharui. Ezɨ gumazir

aghuiba laionbarmɨn tuiva gavgavigha atiatir puvatɨ.
2Kantringumazamizibagavmanakɨrasauarirauariv sozima, gumazirda-

panir igiar avɨriba zuraram otivasava ami. Eghtɨ gumazir dapanir nɨghnɨzir
aghuim itim, a kantri damutɨ a gavgavigh deraghvɨra ikiam.

3Gumazir biziba puvatɨzim, dɨkavigh onganarazibagh amir gumazamiz-
iba dɨkabɨragh, a mati amozir ekiam azenibar daghebagh asɨghasɨsi.

4 Gumazamiziba akɨrim ragha Godɨn Akar Gavgavibagh asara, me gu-
mazir arazir kurabagh amibar ziaba fe. Ezɨ gumazamizir Godɨn Akar
Gavgavibar gɨn zuiba, me gumazir kuraba pamtenme dɨkabɨri.

5 Gumazamizir arazir kurabagh amiba, me arazir aghuiba deragha da
tuisɨgha fozir puvatɨ. Ezɨ gumazamizir Ikiavɨra Itir Godɨn gɨn mangasa
ifongeziba, me arazir aghuim tuisɨgha bar a gɨfo.

6Gumazir biziba puvatɨgha arazir aghuimɨn gɨn zuim, a deragha, dagɨaba
izɨvagha arazir kurabagh amir gumazim, bar a gafira.

7 Gumazir igiam Godɨn Akar Gavgavibar gɨntɨsi, a nɨghnɨzir aghuim iti.
Egh a gumazir arazir kurabagh amiba ko porogh, uan afeziam damutɨ a bar
aghumsigham.

8 Gumazitam gumazamiziba ateghtɨ me a da pura biziba inigh tɨghar a
ikaragham, a me da uan dagɨabagh isɨn ua dagɨataba iniva, dagɨar kabar
27:20: Aghuzir Akaba 30:16; Habakuk 2:5 28:1: OfaGami 26:17; 26:36; OngerAkaba 53:5 28:4:

1 Atriviba 18:18; 18:21; Efesus 5:11

suiraghan kogham. Puvatɨ. Dagɨar kaba, gumazamizir onganarazibagh
amibar apangkuvighmen akurvaghamin gumazimɨn dafarimɨnmangam.

9 Gumazim Godɨn akamɨn araziba akɨrim ragha dagh asaragh, God ko
mɨkɨmtɨ God a bareghan kogham. Ezɨ a God ko mɨgeir arazir kam, God an
gara bar an aghua.

10Gumazim gumazir aghuibagh ifaraghtɨ, me arazir kuram damightɨ, an
arazir kurar kamra a gasɨghasigham. Ezɨ gumazir bizir kuratam gamizir
puvatɨzim, Godɨn dafarimɨn bizir aghuiba iniam.

11Dagɨar avɨriba izɨvazir gumazamiziba ghaze, me fofozir avɨriba iti. Ezɨ
onganarazibagh amir gumaziba nɨghnɨzir aghuiba ikiam, me men araziba
bar dagh fo.

12Gumazir aghuiba, me kantri gativagha an garima, gumazamizibar nav-
iba derazɨmame bar akonge. Ezɨ gumazir kuraba, kantri gativir gumazibar
otivizɨ, gumazamizibamenmodi.

13 Gumazim uan arazir kuram modogh, an amir ingangaritam deragh
otoghan kogham. Ezɨ gumazim uan arazir kuraba bar da ghurigh, akɨrim
ragh arazir kurar kabagh asaraghtɨ, God an apangkuvigham.

14 Gumazim zurara Ikiavɨra Itir Godɨn atiatia an apengan iti, a bar
akuegham. Ezɨ gumazim Ikiavɨra Itir Godɨn akaba batogha navim gavgafi,
a dughiar kuram iniam.

15 Kantrin gumazir dapanim, a gumazir arazir kurabagh amim, egha
gumazir onganarazibagh amiba dɨkabɨra, laionɨn mɨn pamtemɨn tiarim
akara, asɨzim beanmɨn amua daghem buriagha arui.

16 Kantrin gumazir dapanim, nɨghnɨzir aghuiba puvatɨgham, a puv gu-
mazamiziba dɨkabɨnam. Ezɨ gumazir dapanim, gumazamizibar bizibagh
etuir arazimɨn aghua, a dughiar ruarimɨn deraghvɨra ikiam.

17 Gumazim gumazir igharazim mɨsoghezɨ an areme, a bar paza uabɨ
baragham. Eghtɨ gumazamiziba an akuraghan kogham. Eghtɨ a deravɨra
daperaghan koghɨva, mangɨ an aremeghamin dughiamɨn otogham.

18Gumazim arazir aghuimɨn gɨn zui, a deragh ikiam. Ezɨ gumazir arazir
kuram gamim, a zuamɨra ikuvigham.

19Gumazim deraghavɨra uan azenimɨn ingarava, a dagher avɨriba iti. Ezɨ
gumazim pura ikia uan ifongiabar arua ingangaribagh amir puvatɨ, a bar
onganarazibagh amir gumazimɨnmɨn ikiam.

20 Gumazim arazir aghuimɨn gɨn zui, God bar deraghvɨram a damuam.
Ezɨ gumazir zuamɨra dagɨar gumazimɨn otivasa bar puvɨra ingarim, God
aneteghtɨ a puramangɨghan kogham. Puvatɨ. God ivezir kuramadanigham.

21 Gumazim pazɨ gumazitamɨn kotɨn an akuraghɨva, igharazitav
dɨkabɨragham, arazir kam derazir puvatɨ. Ezɨ gumazir arazir kurabar
amuasava amiba iti, gumazitam me apezeperegh dagɨar muziarir taba me
danɨngtɨ, me kotiam gasɨghasɨgham.

22 Gumazir uan bizibar anogorozim, a zuamɨra dagɨar gumazimɨn mɨn
otivasa puvɨra ingari. Egha a kamaghɨn fozir puvatɨ, an onganarazibagh
amir gumazimɨn otogham.

23Nɨ gumazimɨn araziba akɨrtɨ, a gɨn bar nɨ gakuegham. Ezɨ arazir kam, an
apezeperir akaba, bar dagh afira.

24Gumazimuan afeziam ko amebamɨn biziba okemegha ghaze, “Kɨ arazir
kuram gamizir puvatɨ,” a mati gumazir bizibagh asɨghasɨzimɨn mɨraram
ami.

28:13: Onger Akaba 32:3-5; 1 Jon 1:8-10 28:18: Aghuzir Akaba 10:9; 10:25; 28:6

25 Gumazim bizir avɨrim iniasa puvɨra nɨghnɨsi, an arazim gumazir
avɨribar amutɨme ataram. Ezɨ gumazir pamten nɨghnɨzir gavgavim Ikiavɨra
Itir Godɨn itim, a deraghvɨra ikɨva egh bizir avɨriba ikiam.

26 Gumazim ghaze, an fofozimra an akuraghtɨ a biziba bar dar amuam,
kamaghɨn a nɨghnɨzir aghuiba puvatɨ. Ezɨ gumazim nɨghnɨzir aghuimɨn
arazimɨn gɨntɨsi, a deraghvɨra ikiam.

27 Gumazir, onganarazibagh amir gumazamiziba biziba me ganɨdim, a
bizitamɨn oteveghan kogham. Ezɨ gumazim onganarazibagh amir gumaz-
ibar garamen akurvaghasa ifongezir puvatɨ, gumazamiziba akar kurabar a
mɨkɨmam.

28Gumazir kuraba kantrin gumazir dapanibar itima, gumazamizibamen
modi. Eghme arɨghireghtɨ gumazir aghuibar adarazi gumazir dapanibar ikɨ
deravɨra ikiam.

29
1 Me dughiar avɨribar gumazir mam akɨrtɨ, an akaba batoghvɨra ikiam,

kamaghɨn a zuamɨra ikuvigham. Eghtɨ an akurvaghamin tuaviba ua pu-
vatɨgham.

2 Gumazir aghuiba kantri gativagha an gari, gumazamiziba bar akonge.
Ezɨ gumazir arazir kurabaghamimkantri gativaghaangarima, gumazamiz-
iba bar osemegha ararer kuram gami.

3Gumazir nɨghnɨzir aghuim iniasa bar ifongezim, a uan afeziam gamima
a bar akonge. Ezɨ gumazim, tuavimɨn amizibar gɨntɨsi, a bar uan dagɨaba ko
bizibamakuri.

4 Atrivim arazir aghuimɨn kantri gativagh an gantɨ, kantri ikɨ gavgav-
igham. Ezɨ atrivim gumazamizibar dagɨaba iniasa pura nɨghnɨsi, a uan
kantri bar a dɨkabɨragh a gasɨghasigham.

5Gumazim uan namakabagh ifarɨva me apezeperam, a mati namakamɨn
suighasa ivem agura.

6 Gumazim arazir kuram damigham, a mati uabɨra uabɨn suighasa ivem
agura. Ezɨ gumazir arazir aghuibagh amiba,mebar akuegha ighiabagh ami.

7 Gumazamizir aghuiba me onganarazibagh amir gumazamizibar
osɨmtɨziba bagha nɨghnɨgha, men akurvagha osɨmtɨzir kaba kɨri. Ezɨ
gumazamizir arazir kurabagh amiba, arazir kamɨnmɨngarimgɨfozir puvatɨ.

8 Gumazamizir dɨbovir akabav geiba nguibamɨn itir gumazamizibagh
amima men naviba isia anɨngagha, adarir kurabar uarira uari ganɨdi. Ezɨ
gumazamizir nɨghnɨzir aghuiba itiba, me gumazamiziba amɨnivima, me ua
navir amɨrizim isi.

9 Gumazir nɨghnɨzir aghuim itim, a gumazir nɨghnɨzir aghuiba puvatɨzir
mam kot gatɨ, ezɨ gumazir nɨghnɨzir aghuiba puvatɨzir kam, akar dɨkabɨriba
ko dɨbovir akabav gɨavɨra ikia akam ara, nɨmɨra itir puvatɨ.

10 Gumazir igharaz daraziv sozi me ariaghirim, a gumazir aghuibagh
ifongezir puvatɨ. Ezɨ gumazir aghuim, gumazir igharaziba deraghavɨra
ikiasa a ifonge.*

11Gumazir nɨghnɨzir aghuiba puvatɨzim a uan anɨngagharim azenim gatɨ.
Ezɨ gumazir nɨghnɨzir aghuim itim a uan anɨngagharim dɨkabɨragha an
suirazɨ a iti.

12 Kantrin gumazir dapaniba, akar ifavariba baraghtɨ, gumazir arazir
kurabagh amiba, merara an gumazir dapanibar ikiam.

28:27: Godɨn Araziba 15:7; Aghuzir Akaba 19:17; 22:9 28:28: Jop 24:4; Aghuzir Akaba 28:12; 29:2
29:1: 1 Samuel 2:25; 2 Eghaghaniba 36:16 29:2: Esta 8:15; Aghuzir Akaba 11:10; 28:12; 28:18
* 29:10: Hibrun akam deragha vezɨn kamɨnmɨngarim abɨghizir puvatɨ.

13 Ikiavɨra Itir God bar gumazamizibar damazibar ingarizɨ, me bizibar
gari. A uaghan onganarazibagh amir gumazamiziba ko, me dɨkabɨrir
gumazamiziba uagharamen damazibar ingari.

14 Atrivim deragh gumazir onganarazibagh amibar kotiam tuisɨghtɨ, gɨn
izamin dughiaba an adarazir atrivimɨn ikɨvɨra ikiam.

15Nɨ uan borim akɨrsɨ a mɨsoghtɨ, a nɨghnɨzir aghuim iniam. Eghtɨ borim
zurara uan ifongiamɨn gɨnmangɨva, uan amebamdamutɨ an aghumsigham.

16 Gumazir arazir kurabagh amiba, kantri gativaghtɨ, arazir kuram
mangɨvɨra ikiam. Guizbangɨra gumazir kaba dughiar ruarimɨn ikeghan
kogham. Eghtɨ gumazir aghuibamen gantɨ, me irɨgh ikuvigham.

17Nɨ uan borim akɨrightɨ, an arazir aghuim damutɨ, nɨ navir amɨrizim ikɨ
bar akuegham.

18 Ikiavɨra Itir God, akam gumazamizibagh anɨngizir puvatɨzɨ, me tintini-
bar arazir igharazir avɨrim gamighai. Ezɨ gumazir Godɨn Akar Gavgavibar
gɨn zuim, a bar akongegham.

19 Nɨ pura uan ingangarir gumazim akabaram a mɨkɨm, an araziba
akɨrighan kogham. A nɨn akar kam bareghɨva, an gɨnmangan kogham.

20 Gumazir nɨghnɨzir aghuim puvatɨzim, e an akuraghtɨ a fofozim iniam.
Ezɨ gumazir faraghavɨra nɨghnɨzir puvatɨgha bizibav geim, e an akurvaghan
iburagham.

21Nɨn ingangarir gumazim suvighavɨra itir dughiam, nɨ dughiabar biziba
isa a ganɨdi, a gɨn bar nɨn otarimɨnmɨrara ikiam.†

22Gumazir zuamɨram anɨngazim, gumazir igharazibagh amimame atari,
a uabɨ arazir kurar avɨribagh ami.

23Gumazim ifaghata uabɨra uan ziam fe, me an ziam dɨkabɨragham. Eghtɨ
gumazim uabɨ uan ziam dɨkabɨraghtɨ, me an ziam fam.

24Gumazim okɨmakɨar gumazimɨn akuragha, a uabɨ uabɨn apanim gami.
Egh aning amizir arazir kam aghurighɨrɨghtɨ, me a isɨ kotiam datɨgham. A
kotɨn aven akammodoghtɨ, God a gasɨghasigham.

25 Gumazitam gumazir igharazibar atiatingtɨ, an atiatim, mati a ivem
agurazɨ, ivem an suira. Ezɨ gumazir nɨghnɨzir gavgavim Ikiavɨra Itir Godɨn
itim, a deraghvɨra ikiam.

26 Gumazir avɨrim, kantrin gumazir dapanim me gifueghasa me akabar
anepezeperi. Ezɨ Ikiavɨra Itir God uabɨra en akaba deravɨra da tuisɨgha en
akurvasi.

27 Gumazamizir aghuiba, gumazamizir arazir kurabagh amiba bar dar
aghua. Ezɨgumazamizir kuraba, gumazamizir arazir aghuibar gɨnzuibabar
dar aghua.

Akar aghuir igharaziba
30

(Sapta 30--31)
Agurmɨkemezir akarmaba

1 Kar Agurɨn akaba, a Jaken otarim, an akar kaba dar gun Itiel ko Ukal
aningmɨgei.*

29:17: AghuzirAkaba13:24; 22:15; 23:13-14 29:18: 1 Samuel 3:1; Amos 8:11-12 † 29:21: Hibrun
akam deragha vezɨn kamɨnmɨngarim abɨghizir puvatɨ. * 30:1: Gumazir maba ghaze, Agur saptan
kamɨn akaba bar a dar gun mɨkeme. Ezɨ marazi ghaze, a ti an akar mabara mɨkeme. E fozir puvatɨ,
Agur ko Itiel ko Ukal me bar terara.

2Agur kamaghɨn mɨkeme: Kɨ gumazimɨn mɨn itir puvatɨ. Guizbangɨra, kɨ
gumazimɨnmɨn nɨghnɨzir puvatɨ. Nan nɨghnɨzim bar ikufi.

3Kɨnɨghnɨzir aghuimko fofozim inizir puvatɨ. God a bar derazɨ, kɨ a gɨfozir
puvatɨ.

4 Tinara Godɨn Nguibamɨn ghuavanabogha an ganigha ua izaghira bizir
a ganizibar gun mɨgei? Ezɨ tinara uan dafarimningɨn amɨnimɨn suira?
Ezɨ tinara dɨpam isa overiamɨn itir ghuariabar anetɨ, mati gumazim bizim
inigha inim gatɨgha, a nomke? Ezɨ tinara nguazibar mɨtaghniaba akɨra da
arɨghizɨ da iti? Gumazir kamɨn ziam tina? Ezɨ an otarimɨn ziam tina? Nɨ na
mɨkɨm! Nɨ ti foz, o? Puvatɨ.

5 Godɨn akam, a bar guizbangɨra. Ezɨ bizir a damuasa mɨgeiba, da bar
guizɨn otifi. Egha a bar deraghavɨra gumazamizir a bagha zuiba, dɨvazimɨn
mɨn me avɨnigha men gari, mati oram, mɨdorozir gumaziba modorozimɨn
ghua an suigha uarir pɨsi.

6 Eghtɨ nɨ Godɨn akam gisɨn, uabɨ uan akam isafuragh an gun mɨkɨmam,
egh suam, kar Godɨn akamra. Nɨ kamaghɨn damutɨ, a nɨn atar nɨ akɨrightɨ,
gɨn gumazamiziba fogh suam, nɨ gumazir ifarim.

7O God, kɨ bizir pumuning bagha nɨn azangasa, eghtɨ nɨ na danɨngasa kɨ
ifonge. Kɨ nguazimɨn ikiamin dughiamɨn,

8 nɨ nan akuraghtɨ, kɨ akɨrim ragh ifavarir arazibagh asaragham. Eghtɨ
nɨ na ateghtɨ, kɨ dagɨaba izɨvazir gumazimɨn mɨn otivan kogh, egh uaghan
onganarazibagh amir gumazimɨn mɨn otivan kogham. Nɨ dughiar vamɨran
vaghvagh daghebara na danɨng.

9Guizbangɨra, kɨ dagher avɨriba ikɨva, akɨrim ragh nɨ gasaragh eghmɨkɨm
suam, “Ikiavɨra Itir God, a tinara?” Egh kɨ onganarazibagh amir gumazimɨn
mɨn otoghɨva, ti okɨmɨva uan Godɨn ziam dɨkabɨragham.

10Nɨ gumazir dapanimbaghmangɨ gɨrakɨrangɨnan ingangarir gumazitam
mɨkɨmanmarkɨ. Nɨ kamaghɨn damutɨ, ingangarir gumazim God ko mɨkɨmtɨ,
a pazɨ nɨ damightɨ, nɨ osɨmtɨzim inigham.

11 Gumazamizir maba ghaze, “God pazɨvɨra men amebaba ko afeziabar
amuam.”

12Ezɨ gumazamizir maba ghaze, “Me arazir kuratam gamizir puvatɨ.” Ezɨ
puvatɨ, men arazir kuramɨn osɨmtɨzim ikiavɨra iti, ezɨ me Godɨn damazimɨn
barmɨze.

13 Ezɨ gumazamizir maba uan ziaba fa ghaze, e bar derazɨ, gumazir
igharazibame pura biziba.

14Ezɨ gumazamizirmaba bar pazavɨra onganarazibagh amir gumazamiz-
ibagh ami. Men atariba mati sababa ko afuaba men akabagh izɨvazɨma, me
onganarazibagh amir gumazamizibagh amua barme agɨvasa.

15Ghuziba apirmɨkɨnbam a guivir pumuning iti, ezɨ aning kamaghɨn arai,
“Na Danɨng, na Danɨng.”
Guizbangɨra, 4plan bizir kabamen ifongiaba gɨvaghan kogham:

16Kar, Gumazamizir Oveaghuezibar Nguibam,
ko amizir furabar itim,
ko nguazim dɨpam isa, egh tɨghar izɨvam,
ko avim isia mamaghɨra iti.
17 Gumazitam uan amebam ko afeziamɨn akam batuegh, dɨbovir ak-

abar aning mɨkɨm, egh aremeghamin dughiamɨn, me an kuam afaghan
30:4: Jon 3:13 30:8: Matyu 6:11; Luk 11:3 30:8: Nehemia 9:25-26; Jop 31:24; Hosea 13:6
30:12: 1 Jon 1:8

kogham. Eghtɨ kuarazir kotkotba an damazimning asightɨ, kuarazir isaba
anmɨkarzim amegham.

18Kar, 4plan bizir bar igharagha gariba, kɨ adagh fozir puvatɨ:
19Kar, kuarazir isam pɨnmɨghagha aruir arazim,
ko kuruzim dagɨam gisɨn rozir arazim,
ko kurim ongarim gisɨn aruir arazim,
ko gumazim amizir igiam gifongezir arazim.

20Pamɨn itir amizim, gumazir igharaziba komaakua, egha kamaghɨn ami:
a dagheba amegha akam ruegha ghaze, “Kɨ arazir kuratam gamizir puvatɨ.”

21 Arazir 4pla da nguazimɨn otifi. Kar arazir bar kuraba, nguazim uabɨ
arazir kabar aghuagha, bar puvɨra ivazvasi.

22Arazir kaba kamakɨn:
Ingangarir gumazir kɨnim atrivimɨn otogha amir arazim,
ko gumazir nɨghnɨzir aghuiba puvatɨzim puvɨra apir arazim,
23 ko amizir fomɨra gumaziba a gifongezir puvatɨzim, a datɨrɨghɨn pamɨn
iti, an arazim,

ko ingangarir amizim uan amizir dapanimɨn danganim inizir arazim.

24Ezɨ nguazir kamɨn 4plan asɨziba ko apizir muziariba ikia, nɨghnɨzir bar
aghuiba iti:

25 Sibaba gavgaviba puvatɨgha, me dagheba otevir dughiam bagha,
dagheba akuva ada arɨsi.

26Ezɨ iriabauaghangavgavibapuvatɨghadagɨar ekiabar tɨzibarmɨkonibar
ingari.

27Ezɨ odeziba atriviba puvatɨghame bar uari inigha okoruamɨn arui.
28 Ezɨ mɨzɨviar muziariba, e uan dafarimɨn dar suigham. Ezɨ da atrivimɨn
dɨpenimɨn iti.

29Ezɨ 4plan biziba bar ganganir aghuim gamuava arui:

30 Laionba bar gavgavigha, bar asɨzir mabagh afira. Egha da arua
bizitamɨn atiatir puvatɨ.

31Ezɨ tuarir apuriba, uan dapaniba fava arui,
ezɨmemen apuriba arui,
ezɨ atrivim a bar gavgavigha arua fo, apanitam a gafiraghan kogham.

32Nɨ arazir onganimgamua ifaghata uabɨra uan ziam fava, arazir kurabar
amuasa nɨghnɨsi. Nɨ uan akam dukuagh, arazir kam atakigh.

33 Nɨ fo, nɨ bulmakaun oter eborim inigh a gighɨtɨ, bata otogham. Egh
nɨ gumazir igharazimɨn atinim mɨsueghtɨ, ghuzim otogham. Kamaghɨra, nɨ
gumazamizibar amutɨme atartɨ, mɨdorozim otogham.

31
Atrivim Lemuelɨn akar aghuiba

1Kar atrivim Lemuelɨn akaba. An amebam nɨghnɨzir aghuim a danɨngasa
akar kamɨn a geghani.

2Nan otarim, kɨ Godɨn azarazɨ, a nɨ isa na ganɨngi. Ezɨ kɨ uabɨ nɨ bategha,
bar nɨ gifonge. Kamaghɨn nɨ deraghvɨra nan akam baragh.

3Nɨ amiziba ko ikararang me ko daku uan gavgavimme danɨngan markɨ.
Guizbangɨra, kamagh garir amiziba atrivibagh amimame ikufi.

4O Lemuel, nɨ oragh! Nɨ atriviba, wainɨn dɨpabar aman markɨ, egh dɨpar
onganir igharagha gariba sara damɨsɨ navim dɨkavanmarkɨ.

5Me dɨpar onganibar amɨva kantrin araziba gɨn amadagh, uaghan onga-
narazibagh amir gumazamiziba pazɨme damuam.

6Dɨparonganimkowain, kargumazamizirovengasavaamibakoosɨmtɨzir
ekiaba itir gumazamizibar bizimning.

7 Me ifuegh damɨva, uam onganarazibagh amir dabirabiba ko osɨmtɨzir
bar ekiaba dagh nɨghnɨghan kogham.

8Nɨ, gumazamizir uan osɨmtɨzibar gun mɨkɨman koghamibagh nɨghnigh,
kotɨn avenmen akuraghmɨkɨm. Eghnɨ kotɨn avenmɨkɨmgavgavightɨma, kot
arazir aghuibar onganarazibagh amir gumazamizibame damu.

9Egh nɨ uabɨ kotiam baragh, arazir aghuimra damu. Egh onganarazibagh
amir gumazamiziba ko biziba puvatɨzir gumazamizibar akurvagh.

Amuir aghuimɨn araziba*
10 Guizbangɨra, gumazim ti amizir arazir bar aghuiba itimɨn ikɨsɨ, a bar

pamtem da buriam. Kamaghɨn garir amizim, a bar deragha pɨn ikia dagɨar
iveziba bar pɨn koziba bar dagh afira.

11 Amizir kamagh amim, an pam uan navir averiamɨn aven nɨghnɨzir
gavgavim an ikia deraghvɨra a gɨfo, a zuraram arazir aghuibar gɨn zui. Eghtɨ
an amuim an akuraghtɨ, a bizir avɨriba ikiam.

12Amizir kam dughiaba vaghvagha arazir aghuibara, uan pam gami.
13 Egha a tretɨn aghuir me sipsipɨn arɨzibar ingariziba, ko tretɨn aghuir

igharagha gariba inigha, korotiaba isamasa bar akonge.
14 Egha a mati kurir ekiaba ami moghɨn, saghon ghua dagheba isi, kam-

aghɨn amizɨ an adarazi me dagher avɨriba iti.
15Amizirkamaghamim, amɨnimtɨgharbar tiragham, anoseghadɨkavigha

uan pam ko boriba bagha dagheba tue. Egha uan ingangarir amiziba bagha
ingangariba abɨghame ganɨdi.

16 Amizir kamagh amim, a faragha nguazir mamɨn ganigha deravɨra
nɨghnigha, a givese. Egha gɨn a uan dagɨar a faragha iniziba inigha, wainɨn
ikɨzimɨn ovɨzibagh ivezegha, da opari.

17 Amizir kam, dughiatamɨn amɨrazir puvatɨ. An amizir gavgavir bar
puvɨra ingarim.

18Egha an lammunger puvatɨgha isiavɨra itima, a ingara ghua dɨmagarir
arɨzimɨn tu. Egha uan bizibagh amaga dagh ivezir ingangarimɨn garima, a
deraghvɨra zui.

19Kamagh amir amizim, uabɨ ua bagh tretbagh irɨgha, inibar ingari.
20 Egha a gumazamizibar gari, me biziba otevegha onganarazibagh

amima, a biziba isa me ganɨdi.
* 31:9: Israelian akaba osirir arazim, a mong igharagha ghu. Hibrun akamɨn aven, me 22plan
letaba ikia uan akaba osiri. Dughiar maba, me akaba osirasa, 22plan vezba o danganibar me akar
kaba vaghvagh dar faragh ikiasa letaba arɨsi. Gumaziba Hibrun akam gɨgha akar igharaziba osirir
dughiabar, me zurara Israelian arazir kamɨn gɨn ghua da osirir puvatɨ. Hibrun akamɨn aven, Aghuzir
Akabar 31:10-31 arazir kamɨn gɨn zui. Hibrun akamɨn arazir kam, danganir vamɨran itir puvatɨ, me
danganir igharazir kabar arazir kamɨn gɨn zui: Azirakam 1-4 ko Onger Akaba 9-10 ko 25 ko 34 ko 37
ko 111 ko 119 ko 145. 31:10: Aghuzir Akaba 12:4; 18:22; 19:14

21 Egha a uan pam ko boriba bagha korotiar bar aghuiba isamigha gɨvazɨ
da bar deragha iti. Eghtɨ amozir orangtɨzir dughiam izɨtɨ, a ua korotiaba me
bagh dagh nɨghnɨghan kogham.

22Egha a uabɨ uan dɨpenimɨn itir dakoziba aver inibar ingari. Egha a inir
ghurghurir aghuiba ko inir pɨghaghevir aghuiba inigha ua bagha korotiaba
isai.

23Ezɨ nguibamɨn gumazir dapaniba ziar ekiam an pam ganɨdi. Ezɨ an pam
men tongɨn uaghanmen gumazir dapanir mam.

24 Ezɨ dughiar avɨribar amizir kam korotiar aghuiba isava, letiabar in-
garima, biziba amadir gumazamiziba izava dagh ivesi.

25Amizir kam, ziar ekiam ko gavgavim itima, aning mati korotiamɨn mɨn
anevara. Egha a bizir gɨn otivambar atiatir puvatɨ.

26 A gumazamizibagh ifuegha men sure gamua, deragha bighavɨra me
mɨgei. Egha anmɨgɨrɨgɨaba, da nɨghnɨzir aghuiba ko fofozir aghuim iti.

27Egha a uan dɨpenimɨn biziba deravɨra dar gara dagh iporporir puvatɨ. A
puvɨra ingara ingangarir aghuim gami.

28 Ezɨ an boriba dɨkavigha uan amebamɨn ziam fava a dɨbora ghaze, “Kar
en amebar bar aghuimra.” Ezɨ an pam uaghan an ziam favɨra ikia ghaze,

29 “En nguibamɨn aven amizir avɨriba arazir bar aghuibagh ami, ezɨ nɨ bar
deragha, bar me gafira.”

30 Amizitam akar isɨngtɨziba e danɨngtɨ, e foghan kogham, a guizbangɨra
mɨgei o, a ti ifari. Ezɨ e fo, amizir ganganir aghuim gamim, a kamaghɨra
ikɨvɨra ikian kogham. Ezɨ amizir Ikiavɨra Itir Godɨn apengan ikia an atiatim,
e amizir kamɨn ziam fam.

31Bar guizbangɨra, e amizir kamɨnarazimko ingangarir aghuir anamizim
gɨnɨghnɨghɨva, ziar ekiam a danɨngam. Eghtɨ gumazamiziba bar an ziam
fam.

Fofozir Gumazim IkɨrɨmɨrimɨnMɨngarim Buri
O

Eklisiastis
Akar faragha zuim

Akɨnafarir kamɨn, fofozir gumazir mam uan nɨghnɨzimɨn gun mɨgei. Fo-
fozir gumazir kamabizir avɨribaghnɨghnɨsi. A deraghavɨra gumazamizibar
gara me asavsuisi. Egha a bizir bar avɨribar garima, da osɨmtɨzim an navim
ganɨdi. Egha a gumazamizibar ikɨrɨmɨribar gari, da bar otevegha derazir
puvatɨ. Bizir bar avɨrir gumazamiziba amiba, dar dagher aghuitam otivir
puvatɨ. Kamaghɨn fofozir gumazir kam kamaghɨn mɨgɨa ghaze, ikɨrɨmɨrir
gumazamiziba itir kam, anmɨngariba puvatɨ.
Godra, a ikɨrɨmɨrir kamɨn Afeziam. Ezɨ e gumazamiziba, e deragh Godɨn

Arazibagh foghan kogham. Kamaghɨn akar gavgavir kabanang, e da baragh
daraghuaghankogham. Ezɨ fofozir gumazir kamkamaghɨnemɨgɨaghaze, ia
dar amɨraghan markɨ. Manmagh amizɨ e deragha fozir puvatɨ, God nguazir
kamɨn ikiasa dughiar otevim vaghvagha e ganɨngi, eghtɨ dughiar kamɨn
aven e nguazir kamɨn ikɨ pamtem ingarɨva bar akongegham. Kamaghɨn
deragham.
Gumazir avɨriba Godɨn akɨnafarimɨn aven akɨnafarir mamɨn gari, akar

kamaghɨn gariba an aven itima, me an gara dɨgavir kuram gami. Egha
akɨnafarir kam bizir mam en aka, a kamakɨn. Gumazir manam osɨmtɨzir
avɨriba ateri, a uaghan Godɨn adarazir aven ikiam. Akɨnafarir kam gumaza-
mizir bar avɨribar akura. Guizbangɨra, me uari osɨmtɨziba ikia nɨghnɨzir
avɨribagh ami. Fofozir gumazir kam osirizɨ moghɨn, bizir kaba me batifi.
Egha me akɨnafarir kamɨn garir dughiamɨn, me kamaghɨn fo, me uarira itir
puvatɨ. Me Godɨn adarazir aven iti. Ezɨ bizir kaba me gamima me uam God
me bagha dɨkɨrɨzir akar Godɨn akɨnafarimɨn itibagh nɨghnɨsi.

Biziba barmati pura biziba
1 Kar gumazir bar fofozir mamɨn akaba, a Devitɨn otarim, a Jerusalemɨn

nguibamɨn ikia atrivimɨn iti:

2Bar fofozir gumazir kam kamaghɨnmɨgɨa ghaze,
“Biziba bar, dar mɨngariba bar mongezɨ,

bar guizbangɨra, e dagh fozir puvatɨgha bar okam nɨghnɨsi.”
3E bar, overiamɨn apengan itir dughiamɨn

e ingangarir mɨtɨabagh amua, egha da ikɨvɨra ikiamin ivezir aghuir
manabara isi?

Puvatɨ. Da tong bar en akurvazir puvatɨ.
4Gumazamiziba ovia zui ezɨ igiaba otivamen danganiba isima,

nguazir kam kamaghɨra iti.
5E garima, aruem anaga uaghira zuamɨra ivemara uamategha

an anadir danganimɨn zui.
6 E gari, amɨnim sautɨn amadaghan ivava anaga notɨn amadaghan vua

uaghiri.
Egha a kamaghɨram amua ghuavɨra iti.

7E gari, faneba bar emɨra ongarimra uaghiri, ezɨ ongarim izevir puvatɨ.
Egha gɨn dɨpaba uamategha ghua dɨpar suiabar ghuegha uamategha
emɨra ua izaghiri.

8Nguazir kamɨn biziba bar zurara ghuavɨra itima e dar gara dagh nɨghnɨgha
bar dar amɨra.

Guizbangɨra, ebizirkabaramɨrvaghadargunmɨkɨmaminmɨgɨrɨgɨabagh
asa.

E bizir kabar garir ifongiam a gevir puvatɨ, e pura dar gara kamaghɨra
iti.

E bizir kaba barazir ifongiam a gevir puvatɨ, e da baraghavɨra iti.
9Bizir fomɨram otiviziba, da gɨn uam otivam.

Bizir God fomɨram amiziba, a ua dar amuam.
Bizir igiatam, overiamɨn apengan itir puvatɨ.

10 Dughiar mabar gumazamiziba kamaghɨn mɨgei, “Ia gan, kar bizir igiar
mam.”

Ezɨ puvatɨ.
Bizir kaba bar, fomɨra e nguazir kamɨn tɨghar otivamin dughiamɨn, da
iti.

11 Fomɨram en inazibar dughiamɨn otivizir biziba, gumazitam dagh
inɨrɨghan kogham.

Eghtɨ gumazamizir en gɨn otivamiba,
me e ginɨrɨghan kogham.

Fofozir ekiam, a pura bizim
12Kɨ fofozir gumazim, kɨ Israelianatrivim ikia, Jerusalemɨnnguibamɨn ike.
13Kɨ overiamɨn apengan otivir bizibar fofozim iniasa dagh nɨghnɨsi, egh kɨ

deraghvɨra dagh nɨghnɨgh darmɨngarim gɨfoghasa. Guizbangɨra, ingangarir
God e gumazamiziba en boribagh anɨngizir kam, a bar oseme.

14 Overiamɨn apengan otivir biziba bar, kɨ deraghavɨra dar ganigha
egha kɨ kamaghɨn fo, bar guizbangɨra, gumazamiziba amir biziba bar, dar
mɨngariba bar mongezɨ, e dagh fozir puvatɨgha okam nɨghnɨsi. Da mati
gumazim amɨnimɨn suighasa ivegha ghua, an suighan ibura.

15Bizir ikɨzɨrigha gɨvaziba, e da amɨnan iburagham.
Ezɨ bizir puvatɨziba, e damengan kogham.

16Kɨ uabɨ kamaghɨn nɨghnɨgha ghaze, kɨ fofozir bar dafam iti, nan fofozim
fomɨra Jerusalemɨnnguibamɨnatrivimɨn ikezir atrivibar fofozibaghafira. Kɨ
fofozir aghuim inigha gɨvagha, nɨghnɨzir aghuir avɨribagh fo.

17 Kɨ nɨghnɨzir aghuim pamtemɨn a buria ingara, uaghan onganizir
arazimɨn mɨngarim buria ghuava amɨra. Kɨ puram ingangarir dafam
gamigha datɨrɨghɨn fogha gɨvagha ghaze, arazir nɨghnɨzir aghuim iniamim,
amati gumazim amɨnimɨn suighasa ivegha ghua an suighan ibura.

18Bar guizbangɨra, gumazir fofozir avɨriba itim, a nɨghnɨzir avɨriba aterima
da anebɨri.

Ezɨ an fofozim ghua bar ekevegha, uaghan osɨmtɨzir avɨriba a ganɨdi.

2
Agoroger araziba, darmɨngariba puvatɨ

1 Ezɨ kɨ uabɨra uabɨ mɨgɨa ghaze, Kɨ agoroger arazim deraghvɨra a tuisɨgh
ganigh fogh suam, a ti guizbangɨra dera o puvatɨ? Egha kɨ inivafɨzimɨn
1:16: 1 Atriviba 4:29-31 1:18: Fofozir Gumazim 12:12

agoroger arazibar uan ifongiamagɨvasa dagh nɨghnɨsi. Egha kɨ datɨrɨghɨn fo,
a uaghan anmɨngariba bar mongezɨ, e dagh fozir puvatɨgha okam nɨghnɨsi.

2Kɨ kamaghɨn fo, akazir arazim, an arazir onganim. Ezɨ agoroger arazim
tong en akurvazir puvatɨ.

3Kɨ nɨghnɨzir aghuir kamɨnmɨngarim gɨfoghasa ingaravɨra iti. Kamaghɨn,
kɨ inivafɨzir agoroger arazim bagha wainɨn dɨpaba apir arazim gamua a
tuisɨsi. Kɨ kamaghɨn foghasa, gumazamiziba dughiar otevimɨn overiamɨn
apengan ikɨtɨ, bizir manamramen akuragham?

4Kɨ ingangarir avɨrir dafabagh amizɨ gumazamiziba da bagha ziar ekiam
na ganɨdi. Ezɨ kɨ ua bagha dɨpenir bar dafabagh amuava, wainɨn azenibar
ingari.

5 Kɨ azenibar ingara da opari, ezɨ dar aven temer dagher aghuiba batiba
iti.

6Egha kɨ uan temer avɨrir kaba ruasa ua baghamozir dɨpar ekiabagh kui.
7 Kɨ ua bagh pura ingangarir gumazir kɨniba ko amizir kɨnibagh ivese.

Ezɨ men boriba, nan dɨpenimɨn aven nan ingangarir gumazamizibar mɨn
iti. Ezɨ kɨ bulmakauba ko sipsipɨn avɨriba iti. Gumazir fomɨra Jerusalemɨn
nguibamɨn itiba, nanmɨn bulmakauba ko sipsipɨn avɨriba itir puvatɨ.

8 Kɨ ua bagha gol ko silvan dagɨar avɨriba isi. Ezɨ kantrin igharazibar
atriviba ko provinsɨn igharazibar gumazir dapaniba, me uan dagɨaba isa
na bagha da amadi. Ezɨ kɨ ighiabagh amir gumazamiziba, me na bagha
ighiabagh ami. Egha kɨ amuir dozir avɨriba iti, ezɨ me na damutɨ nan navim
bar deragham. Gumaziba bar, arazir kam bagh bar akongegham.

9Kɨ bizir kaba bar da inizɨ, da na gamima nan ziam bar ekefe. Ezɨ fomɨra
Jerusalemɨn nguibamɨn itir gumazitam nan mɨn bizir aghuir avɨritaba itir
puvatɨ. Nan fofozir aghuiba uaghan, na ataghɨrazir puvatɨ, da na ko ikiavɨra
iti.

10Kɨ tonguan ifongiamdɨkabɨrazirpu. Barpuvatɨ. Kɨbizirmanamgifonge,
kɨ puram a iniam. Egha kɨ amizir ingangarir kaba bagha bar akonge. Ezɨ
agoroger kam, a kamakɨn, a nan ingangarimɨn ivezim.

11 Egha gɨn kɨ uan dafarimningɨn ingarizir bizir kaba bar dar gara, da
tuisɨgha deraghavɨra dagh nɨghnigha ghaze, bizir kaba, dar mɨngariba bar
mongezɨ, e dagh fozir puvatɨgha okamnɨghnɨsi. Damati gumazim amɨnimɨn
suighasa ivegha ghua, an suighan ibura. Ia oragh, e bar, overiamɨn apengan
itir dughiamɨn e ingangarir mɨtɨabagh ami, eghtɨ da pura mangɨ dar dagher
aghuiba puvatɨgham. Da tong en akuraghan kogham.

Nɨghnɨzir aghuimmati pura bizim
12 Kɨ bizir kabagh amigha gɨfa, eghtɨ gɨn gumazir igharazitam nan dan-

ganim inigh atrivimɨn otogh, a bizir igharazir manatam damuam? Bar pu-
vatɨ. Kamaghɨn amizɨ, kɨ nɨghnɨzir aghuimɨnmɨngariba ko arazir onganibar
mɨngaribagh nɨghnɨghavɨra iti.

13 Kɨ nɨghnigha gɨvagha, kamaghɨn fo, nɨghnɨzir aghuim, an arazir on-
ganiba bar dagh afira, mati aruemɨn angazangarimmɨtarmem gafira.

14 Fofozir gumazamiziba me deragha tuavimɨn garava an zui. Ezɨ gu-
mazamizir onganiba,mati gumazibamɨtarmemɨn tuavimɨn zui. Bizir kama
guizbangɨra, ezɨ kɨ nɨghnɨgha ghua nɨghnɨzir ekiarmamna bato. A kamakɨn,
aning uaghara ovevem aning bativam.

15 Ezɨ kɨ uabɨra uabɨ gɨnɨghnɨgha ghaze, bizir gumazir onganiba batozim,
uaghan na bativam. Kamaghɨn, nan fofozir avɨrir kaba, manmaghɨn nan
2:4: 1 Atriviba 10:23-27; 2 Eghaghaniba 9:22-27 2:7: 1 Atriviba 4:23 2:8: 1 Atriviba 10:10;

10:14-22 2:9: 1 Eghaghaniba 29:25

akuragham? Bar puvatɨgham. Egha kɨ uan navir averiamɨn aven kamaghɨn
nɨghnɨsi, fofozir aghuim uaghan, an mɨngariba mongezɨ e dagh fozir pu-
vatɨgha okam nɨghnɨsi.

16Kɨ fo, gumazamizir gɨn izamiba,me bar e gɨn amadagham. Guizbangɨra,
gumazir onganiba ko gumazir fofoziba itiba, me uam e ginɨrɨghan kogham.
Ezɨ ovevemɨn dughiam, fofozir gumazim, gumazir onganim gafiraghan
kogham. Puvatɨ. E bar moghɨram ovengam!

17 Ezɨ bizir overiamɨn apengan otivir kaba bar moghɨram osɨmtɨzim nan
navim ganɨdi. Kamaghɨn, kɨ uan ikɨrɨmɨrim bar an aghua. Bizir kaba bar,
darmɨngariba avenmongezɨ e dagh fozir puvatɨgha okam nɨghnɨsi. Damati
gumazim amɨnimɨn suighasa ivegha ghuava, an suighan ibura.

Ingangarirmɨtɨabarmɨngariba ko dagheba puvatɨ
18 Kɨ overiamɨn apengan ikia zurara puvɨra ingari. Egha kɨ fogha gɨfa,

ingangarirmɨtiar kɨ amizir kaba, gumazir igharazim izɨnandanganim inigh
dar ganam. Kamaghɨn, kɨ ingangarir kaba bar dar aghua.

19 Eghtɨ gumazir nan danganim iniamim, kɨ a gɨfozir pu, a ti gumazir
fofozim itim, o gumazir onganim. Egh a izɨ, kɨ uan fofozir aghuimɨn
overiamɨn apengan amizir ingangarir mɨtiar kabar ganigh dar ghuavimɨn
ikegham. Ezɨ arazir kam, uaghan anmɨngarimmodozɨ, e a gɨfozir puvatɨgha
okam nɨghnɨsi.

20Kamaghɨn, kɨ overiamɨn apengan ikia ingangarir mɨtiar amizir kabagh
nɨghnɨgha nan navim ikuvigha bar oseme.

21 E garima, gumazir maba, fofoziba ko nɨghnɨzir aghuim ikia egha uan
fofozir kamko nɨghnɨzir aghuir kam sara ingara biziba deragha dagh amua,
bizir bar avɨriba isi. Egha me gɨn ariaghirezɨ, gumazir igharaziba pura men
biziba isi, me men mɨn fofozir kamagh gariba itir puvatɨ. Arazir kam a
derazir puvatɨ, egha uaghan anmɨngarim avenmodozɨ e a gɨfozir puvatɨgha
okam nɨghnɨsi.

22 E zurara overiamɨn apengan ikia puv ingarava bizir avɨriba uaghan
dagh nɨghnɨsi, ezɨ bizir kam ikɨvɨra ikiamin ivezir aghuir manatam e
ikaragham? Bar puvatɨ.

23 Dughiar e nguzimɨn itir kaba, mɨzaziba e batifi, ezɨ en ingangariba
osɨmtɨziba e ganɨdi. Ezɨ e uaghan dɨmagaribar dakuasa amua, dagh
nɨghnɨghavɨra ikia avughsaziba en puvatɨ. Ezɨ arazir kam uaghan, an
mɨngarimmodozɨ e a gɨfozir puvatɨgha okam nɨghnɨsi.

24 Arazir mam bar dera, egha arazir igharazibagh afira. A kamakɨn:
E pamtem ingarigh egh uan ingangaribar dagheba ini dar amɨva, dagh
ifongegh bar akuegham. Kɨ arazir kamɨn gara egha fo, bizir aghuir kaba en
biziba pu. Bar puvatɨ, God uabɨ bizir kabar afeziam, egha a da isa e ganɨdi.

25Guizbangɨra, God puvatɨghtɨ, e manmaghɨn damɨ, bar akueghɨva arazir
kabar amuam? Bar puvatɨgham.

26 Guizbangɨra, God ifongezir gumazamiziba, a nɨghnɨzir aghuim ko fo-
fozim ko, bar akuegha itir arazim me ganɨdi. Ezɨ arazir kurabagh ami
darasi, a me gamima, me ingara dagheba ko biziba isa da akumakua da isa
God ifongezɨ darazigh anɨdi. Arazir kam, uaghan an mɨngarim modozɨ e a
gɨfozir puvatɨghaokamnɨghnɨsi. Amati gumazimamɨnimɨn suighasa ivegha
ghuava an suighan ibura.

2:23: Jop 5:7; 14:1 2:24: Fofozir Gumazim 3:13; 5:17; 9:7; Aisaia 56:12; Luk 12:19; 1 Korin 15:32

3
Biziba barmoghɨra, vaghvagh otivamin dughiaba iti

1Overiamɨn apengan otivir biziba vaghvagha, da uan dughiabaram otifi:

2Amiziba otamin dughiaba iti,
ezɨ e bar arɨmɨghiramin dughiaba iti.

Egha e dagheba oparamin dughiaba iti,
egh e dagheba asiamin dughiaba iti.

3Egha e gumazibav soghtɨme arɨmɨghiramin dughiaba iti,
egh eme damutɨme ghuamaghamin dughiaba iti.

Egha e biziba angararɨghamin dughiaba iti,
egh e bizibar ingaramin dughiaba iti.

4Egha e aziamin dughiaba iti,
egh e akamɨn dughiaba iti.

Egha e bizibagh nɨghnɨgh navim ikuvamin dughiaba iti,
egh e bar akongegh ighiabar amuamin dughiaba iti.

5Ezɨ paba uan amuiba ko dakuamin dughiaba iti,
egh aning uaning ko dakuan koghamin dughiaba iti.

Egha paba uan amuibar suighamin dughiaba iti,
egh an suighan koghamin dughiaba iti.

6Egha e bizir ovengeziba buriamin dughiaba iti,
egh da buri mangɨ da ateghamin dughiaba iti.

Egha e biziba deraghvɨra dar arɨghamin dughiaba iti,
egh e pura damakunamin dughiaba iti.

7Egha e korotiaba abɨghrarɨghamin dughiaba iti,
egh e da isamamin dughiaba iti.

Egha emɨkɨman kogh nɨmɨra ikiamin dughiaba iti,
egh emɨkɨmamin dughiam iti.

8Egha e igharaz darazi bar me gifongeghamin dughiaba iti,
egh emen aghuaghamin dughiaba iti.

Egha e igharaz daraziv soghamin dughiaba iti,
eghme ko deravɨra dapiamin dughiaba iti.

9Gumazamizir ingangaribaghamiba,mebar ikɨvɨra ikiamin ivezir aghuir
manabar uan ingangarir me amiba bagha da isi?

10 God e ganɨngizir ingangaribar osɨmtɨziba, kɨ deraghavɨra dar ganigha
dagh fogha gɨfa.

11 God, biziba bar otivamin dughiabar akɨri, egha dagh amizɨ da uan
dughiar aghuimɨn otivigha bar deragha ganganir aghuibagh ami. Ezɨ God
uaghanennɨghnɨzibaghamizɨ, e uannavibar avennɨghnɨgha, bar fomɨra itir
bizir otiviziba ko bar gɨn otivamibagh fofoghasa nɨghnɨsi. Egh God fomɨram
amizir biziba ko gɨn damuamin biziba, e deraghvɨra dagh foghan kogham.

12 Kɨ bizir kabagh nɨghnɨgha ghua kamaghɨn fo, arazir mam, arazir
igharazibagh afira. Arazir kam, a kamakɨn, e nguazir kamɨn itir dughiamɨn,
e arazir aghuibar amu bar akuegh ikiam.

13 Egh e uan ingangarir e amizibar ivezim ini daghebar amɨ bar akuegh
ikiam. Bizir kaba, God e ganɨdir bizir aghuiba.

14 Kɨ fo, Godɨn Araziba ikɨvɨra ikɨ, egh gɨvaghan kogham. Puvatɨ. Da
kamaghɨra ikɨ mamaghɨra ikiam. Gumazitam uan arazitam Godɨn arazitam

3:1: Fofozir Gumazim 3:17; 8:6 3:2: Hibru 9:27 3:14: Jems 1:17

gisɨn datɨghan kogham. Egh gumazitam ua Godɨn arazitam batueghan
kogham. Godgumazamiziba anatiating anapengan ikiasa, a kamaghɨnami.

15 Bizir datɨrɨghɨn otiviba, da fomɨram otifis. Ezɨ bizir gɨn otivamiba, da
uaghan fomɨram otivigha gɨfa. God fomɨram otivizir biziba ataghizɨ, da bar
ghuezir puvatɨ. A bizir kabagh ami da uam otifi.

Gumazamizibar araziba derazir puvatɨ
16 Ezɨ kɨ arazir mamɨn garima a uaghan overiamɨn apengan iti. E fo,

jasba kotiamɨn aven arazir aghuibar gɨntɨgh deraghvɨra gumazamizibar
osɨmtɨziba tuisɨgham. Ezɨ puvatɨ, me arazir aghuibar gɨntɨzir pu. Bar puvatɨ.
Me dughiar maba arazir bar kurabar gɨntɨsi.

17 Ezɨ kɨ ua kamaghɨn nɨghnɨsi, God gumazamiziba kotiam darɨghamin
dughiamɨn, agumazamizir andamazimɨnderazibakogumazamizirkuraba,
a me bagh dughiam atɨgh, men araziba tuisɨgham.

18 Egha kɨ uaghan kamaghɨn nɨghnɨsi, God gumazamizibar araziba
tuisɨghtɨ, me kamaghɨn fogh suam, e gumazamiziba, en araziba uaghan
asɨzibar arazibar mɨn iti.

19Kɨ ghaze, E gumazamiziba uaghan asɨzibar mɨn ovengam. Asɨziba ovei,
ezɨ e gumazamiziba uaghan ovei. Gumazamiziba ko asɨziba uagharam
ikɨrɨmɨrir angamɨra itim anɨdir amɨnim ikia, arua bizibagh ami, egha aning
uaghara ikɨrɨmɨrir kamɨn iti. Kamaghɨn, gumazamizibar ikɨrɨmɨrim asɨzibar
ikɨrɨmɨrimgafirazir puvatɨ. Aningɨn ikɨrɨmɨrimɨnmɨngarimuaghara aningɨn
modozɨ e dagh fozir puvatɨgha okam nɨghnɨsi.

20Gumazamiziba ko asɨziba uaghara, ovea ghua nguazimɨn zui. E fo, God
nguazirmɨnemeniam inigha, gumazimɨn inivafɨzimɨmingari. Kamaghɨn, an
aremegh, uamategh nguazir mɨnemeniam gavagham.

21 Ezɨ, gumazir maba kamaghɨn mɨgɨa ghaze, gumazim aremezɨ an duam
Godɨn Nguibamɨn ghuavanadima, asɨzimɨn duam nguazimɨn ghuaghiri. Ezɨ
tinara bizir kamɨn ganigh a gɨfogham?

22Kɨ bizir kam gɨnɨghnɨgha ghua kamaghɨn fo, arazir mam arazir igharaz-
ibagh afira. Arazir kam a kamakɨn. Ingangarir e amiba, e dar gan dagh
ifongegh bar akuegh ikiam. Bar akongezir arazir kam, a ivezir aghuir God
e bagha mɨsevezimra. Ezɨ tinara, e arɨmɨghiregh gɨvaghtɨ en gɨn otivamin
biziba en akagham?

4
1Overiamɨnapengan itir bizir gumazamiziba amiba, kɨuadaghnɨghnɨgha

fo, da derazir puvatɨ. Gumazir kuraba gumazamiziba dɨkabɨra osɨmtɨziba
me garɨzima, me bar puvɨram arai. Ezɨ men akurvaghan gumaziba puvatɨ.
Kɨ gari, gavmanɨn gavgavim, gumazir kurabaram akurvasi. Kamaghɨn,
gavman uaghanmen akurvazir puvatɨ.

2 Ezɨ kɨ kamaghɨn nɨghnɨsi, gumazamizir ovengeziba, me bar dera, me
nguazimɨn itir gumazamizibarmɨn osɨmtɨziba aterir puvatɨ. Oveaghuezibar
dabirabim, an angamɨra itir gumazamizibar dabirabim gafira.

3Ezɨ gumazamizir tɨghar nguazimɨn otivamiba, me arazir kurar gumaza-
miziba overiamɨn apengan amibar ganizir pu. Kamaghɨnme bar dera, egha
gumazamizir nguazimɨn itibagh afira.

4Egha kɨ uaghan arazir mamɨn gari, gumazamiziba ingangarir mɨtɨabagh
amua, bizir aghuibagh ami. Ezɨ bizir kamɨn mɨngarim kamakɨn, me uan
namakabar garima, me bizir avɨriba ikia ziar ekiaba isima, me uaghanmen
mɨn otivasa ingangarir avɨribagh ami. Ezɨ kɨ ghaze, arazir kam uaghan an
3:20: Jenesis 3:19

mɨngariba mongezɨ e dagh fozir puvatɨgha okam nɨghnɨsi. A mati gumazim
amɨnimɨn suighasa ivegha ghuava an suighan ibura.

5Marazi ghaze, gumazir ingangaribar amuan amɨragha pura nguibamɨn
itim, a gumazir onganim. Egh an gavgavim gɨvaghtɨ an aremegham.

6 Ezɨ kɨ kamaghɨn nɨghnɨsi, kamaghɨn dera, e bizir muziariba ikɨ, navir
amɨrizim sara ikiam. Gumazir maba bizir avɨriba bagha nɨghnɨgha pamtem
ingara osɨmtɨzir avɨriba sara iti, ezɨ arazir kam ikufi, mati gumazim
amɨnimɨn suighasa ivegha ghuava an suighan ibura.

7Ezɨ kɨ ua garima, arazir igharazir mam overiamɨn apengan iti, a uaghan
anmɨngarimmodozɨ e dagh fozir puvatɨgha okam nɨghnɨsi.

8 A kamakɨn, gumazir mam a uabɨra iti, egha boriba ko aveghbuaba
puvatɨgha ingaravɨra ikia avughsaziba an puvatɨ. Egha a bizir bar avɨriba
ikia kamaghɨn nɨghnɨsi, bizir kaba tɨghar nan ifongiam agɨvagham. Kɨ
mangɨ zurara ingarvɨra ikiam. A kamagh uabɨ uabɨ mɨgeir puvatɨ, “Kɨ tizim
bagha pura ingangarir mɨtiar kabagh amua dar daghetam isa pura ikia
bar akongezir puvatɨ? Kɨ oveghtɨ tinara bizir kaba iniam? Puvatɨgham.”
Gumazir kamaghɨn amimɨn araziba, da bar kufi. Ezɨ kɨ datɨrɨghɨn fo, arazir
kam uaghan, anmɨngarimmodozɨ e dagh fozir puvatɨgha okam nɨghnɨsi.

9 Uabɨra itir arazim, a derazir puvatɨ. Gumazir pumuning uaning inigh
ikɨtɨ, deragham. Eghtɨ gumazir pumuning uaning inigh ingartɨ, aningɨn
ingangarim deragham.

10Eghtɨ tav irɨghtɨ, tav an agharimɨn suiragh uam a fegham. Ezɨ uabɨra itir
gumazim, gumaka, a irɨghtɨ tina an akuragh a fegham? Bar puvatɨgham.

11 Gumazir pumuning arugharugh, egh uaning inigh dakuva, aningɨn
mɨkarzimning fengam. Eghtɨ tav uabɨra dakuva, an arugharugham.

12 Gumazir vamɨra, an apaniba a mɨsogh bar anegɨvagham. Ezɨ gu-
mazir pumuning, me aningmɨsoghan iburagham. Guizbangɨra gumazitam,
benir pumuning ko mɨkezim inigh da ruivigh ikarɨzim gɨrightɨ da zuamɨra
dɨghoreghan kogham.

13-14Gumazir igiar biziba puvatɨzitam o kalabuziar gumazir tam, aningɨn
tav kantrin atrivimɨn ikɨtɨ deragham. Ezɨ atrivir igharazir mam bar ghuri,
egha a fofozir gumazibar nɨghnɨzir aghuiba baraghan aghua, ezɨ an arazim
bar ikuvigha ongani. Guizbangɨra, atrivir igiar biziba puvatɨzir kam, a
nɨghnɨzir aghuimɨn ikia, atrivir ghurir kam gafira.

15Kɨ garima, atrivir ghurir kam gɨn aremezɨ, gumazir igiam an danganim
ini, ezɨ overiamɨn apengan tir gumazamiziba bar atrivir igiar kamɨn gɨn zui.

16Ezɨ gumazir bar avɨrirmemendɨbobonimdɨponan iburaziba,mebar an
apengan itima ame gatifa. Ezɨ gɨn an aremezɨ, gɨn otivir gumazamiziba, me
an amizir bizir ekiar kabagh nɨghnɨzir puvatɨ. Egha kɨ datɨrɨghɨn fo, uaghan
an mɨngarim modozɨ e dagh fozir puvatɨgha okam nɨghnɨsi. Mati gumazim
amɨnimɨn suighasa ivegha ghuava an suighan ibura.*

5
Nɨ puramɨkɨmakar dɨkɨrɨzimɨn God damuanmarkɨ

1Nɨ deraghvɨra uan arazibagh nɨghnighɨva, Godɨn Dɨpenimɨn avenmangɨ.
Puram aven mangan markɨ. Nɨ fofozim iniasava aven zui. Egh gu-
mazir mabar mɨn puram ofabar amuan markɨ, mati gumazim fofoziba

4:6: Aghuzir Akaba 15:16-17; 16:8 * 4:16: Hibrun akam ves 13-16 aningɨn itir akar isɨn zuimning
deragha aning abɨghizir puvatɨ.

puvatɨghavadaghami. Kamaghɨnamirgumazamiziba,mederagha fozirpu,
bizir manamGodɨn damazimɨn dera.

2 Nɨ faragh navir averiamɨn aven deravɨra nɨghnigh, gɨn dɨkavigh uan
akatorimɨn mɨkɨm. Egh nɨ God ko mɨgeir dughiamɨn mɨgɨrɨgɨar avɨribar
amuan markɨ. God a gavgavir ekiam ikia uan Nguibamɨn iti, ezɨ e gumazir
kɨniba nguazir kamɨn iti. Kamaghɨn, nɨ an damazimɨn mɨgɨrɨgɨar avɨribar a
damuanmarkɨ.

3E fo, nɨ osemegha bizir avɨriba bagha navim isia dagh nɨghnɨgh, irebabar
ganam. Kamaghɨra nɨ puvɨra mɨgeir gumazim, nɨ mati gumazir onganim
puvɨra bizibav gei.

4 Egh nɨ akar dɨkɨrɨzɨ tamɨn God damighɨva, zuamɨram an gɨn mangɨ a
damigh. Egh nɨ uan akar dɨkɨrɨzimɨn gɨn mangɨ damighan kogh, nɨ mati
gumazir onganim. God kamaghɨn amir gumazamizibagh ifongezir puvatɨ.
Kamaghɨn nɨ akar dɨkɨrɨzim gami, egh nɨ an gɨnmangɨ a damigh.

5 Egha nɨ akar dɨkɨrɨzimɨn God gamigha an gɨntɨzir pu, kar arazir aghuim
puvatɨ, arazir bar kuram. Egh nɨ nɨghnigh fogh suam, nɨ uan akar dɨkɨrɨzim
gɨntɨghan kogham, egh nɨ akar dɨkɨrɨzir kam damuanmarkɨ.

6 Egh nɨ puram akar dɨkɨrɨzim damighɨva, an gɨn mangan kogh, nɨ arazir
kuram gami. Egh nɨ akar dɨkɨrɨzir tam damigh, egh gɨn Godɨn ofa gamir
gumazim mɨkɨman markɨ suam, “Kɨ deragha nɨghnɨzir puvatɨgha, akar
dɨkɨrɨzir kamgami.” Nɨ tizimbaghGoddamightɨananɨngagharimnɨn ikiam?
Nɨ kamaghɨn damutɨ, a nɨn anɨngaghegham. Egh nɨ ingangarir mɨtɨabagh
amua inizir bizibagh asɨghasigham.

7Nɨgumazir zurara irebabargarim, onɨgumazirpuramɨgeim, arazirkaba
uaghanpurabiziba. Arazir kabarmɨngaribamongezɨ edagh fozir puvatɨgha
okam nɨghnɨsi. Kamaghɨn, nɨ zurara Godɨn atiating an apengan ikɨ.

Nɨ gumazir dagɨar avɨriba itimɨn otivsɨ nɨghnɨghanmarkɨ
8 Nɨ gavmanɨn gantɨ, a gumazir onganarazibagh amiba osɨmtɨziba me

darɨghɨva,menkotiaba deraghda akɨran kogh,me ateghtɨmederaghdapian
koghtɨ, ia dɨgavir kuram damuan markɨ. Arazir kamɨn mɨngarim kamakɨn.
Ingangarir gumazir dapaniba arazir kabagh amima, men garir gumazir
ekiar maba, men ingangaribar gara osɨmtɨziba me garɨsi. Ezɨ gumazir men
garir kaba, me uaghan gumazir ekiar maba ikia men gara osɨmtɨziba me
garɨsi, me arazir kamrame gami.

9 Egha me arazir kam gamima, gumazamiziba uan nguazibar azenibar
ingara dagheba amaga dar iveziba isima me bar men dagɨaba tuiragha
uarira uarigh anɨdi. Ezɨ atrivim uaghanmen dagɨar nar maba isi.*

10 Gumazim dagɨar avɨriba iniasa puvɨram nɨghnɨzima, dagɨar muziarir
a isiba, an ifongiam agɨvaghan kogham. Ezɨ gumazim, dagɨar avɨriba itir
gumazimɨn mɨn otivsɨ nɨghnighɨva, bizir a isir kaba, an ifongiam agɨvaghan
kogham. Kamaghɨn, dagɨam bagha bar ifongezir arazim ko bizibagh
ifongezir arazim, da uaghan darmɨngaribamongezɨ, e dagh fozir puvatɨgha
okam nɨghnɨsi.

11 Egh gumazimɨn ivezim mavanangtɨ, an ikɨzir gumazir avɨrim izɨva an
dɨpenim gizɨvagh an daghebar amam. Kamaghɨn, gumazim uan dagɨaba ko
bizibar garava, a uabɨ ua bagh bizitam givezan kogham.

5:2: Aghuzir Akaba 10:19; Matyu 6:7 5:4: Dɨboboniba 30:2; GodɨnAraziba 23:21-23; Onger Akaba
66:13-14; 76:11 5:5: Aghuzir Akaba 20:25; Aposel 5:4 * 5:9: Hibrun akam deragha ves 9ɨn itir

12 Ingangarir gumaziba, me dagher avɨriba iti, o dagher muziariba iti, me
dɨmangan deravɨra dakuam. Ezɨ dagɨar avɨriba itir gumazim, a zurara uan
bizir avɨrir kabagh nɨghnɨghava, deraghav akuir puvatɨ.

13Kɨ gara overiamɨn apengan itir arazibar garima, arazir bar kurar mam
iti. Gumazirmam, gɨn izamin osɨmtɨzimɨn atiatigha pura tintinibar bizibagh
ivezamin ifongiam dɨkabɨragha, uan dagɨaba atɨgha deraghavɨram dar gara
iti.

14Egha gɨn an dagɨar ingangarim akuiaghirɨzɨ, an dagɨaba bar gɨvazɨma, a
uan borim danɨngamin biziba pu.

15E fo, enamebamebatezir dughiamɨn, abizitamsaramebatezir puvatɨ, e
puram bibiabara iti. Kamaghɨra, e ovengamin dughiamɨn, e pura bibiabara
mangam. E guizbangɨra bizir avɨriba iniasa ingangarirmɨtɨabagh ami, egh e
aremeghamin dughiamɨn, e bizir katam sara Gumazamizir Oveaghuezibar
Nguibamɨnmangan kogham.

16Ezɨ kar uaghan bar osɨmtɨzir kurarmam, e pura dafarir kɨnibar nguazir
kamɨn ize, ezɨ kamaghɨra, e dafarir kɨnibar uamategh mangam. Egha
e nguazir kamɨn tir dughiamɨn, e pura ingangarir mɨtɨabagh ami, mati
gumazim amɨnimɨn suighasa ivegha ghuav an suighan ibura.

17Nguazir kamɨn tir dabirabim, a derazir pu, mati e zurara osɨmtɨzim ikia
ovevemɨnmɨtarmemɨn aven apia dagheba api. E zurara navir kuram isava,
atarava, arɨmariaba isi.

18 Guizbangɨra, kɨ bizir kam gɨnɨghnɨgha ghua kamaghɨn fo, arazir mam
bar deragha arazir kam gafira. Arazir kam, a kamakɨn, God e ganɨngizir
dughiar otevir overiamɨn apengan ikiamimɨn, e uan ingangarir e amizibar
ivezim inigh daghebar amɨ bar akuegh ikiam. Bar akongezir arazir kam, a
ivezir God e baghamɨsevezimra.

19 Eghtɨ God dagɨaba ko bizitaba gumazitam danightɨma, a fogh suam,
da ivezir God a bagha inabaziba. Egh an adar gan bar akuegh, egh uan
ingangariba ko dabirabimɨn gan egh navir amɨrizim inigh ikɨtɨ, kamaghɨn
deragham. Bizir kaba, kar God anɨngizɨ bizir aghuiba.

20 Egha God gumazir kam ataghizɨ a uan dabirabir aghuimɨn gara, bar
akuegha mamaghɨra ikia, kamaghɨn nɨghnɨzir pu, kɨ dughiar otevimɨn
nguazir kamɨn ikiam.

6
Ikɨrɨmɨrir kam, osɨmtɨziba an iti

1Kɨoveriamɨnapengan ikiaosɨmtɨzirkurarmamɨngarima, gumazamiziba
aneterava ingangarir dafam gami.

2 God gumazir mam dagɨar avɨriba ko, bizir avɨriba ko ziar ekiam, da a
ganɨngi, ezɨ a ifongezir bizitamɨn otevezir puvatɨ. Ezɨ gumazir kam, God a
ganɨngizɨbizir aghuirkaba, anadaramubarakuegh ikian fɨrɨn,Godgumazir
igharazim bizir kaba anetaghizɨ an ada inigha dagh amua bar akuegha iti.
Arazir kam, a bar ikuvigha, an mɨngariba mongezɨ e dagh fozir puvatɨgha
okam nɨghnɨsi.

3 Eghtɨ gumazitam borir 100pla ikɨva, nguazir kamɨn azenir avɨribar ikɨ,
egh gumazir kamuanbizir aghuir kaba bagh bar akuegh ikian kogh, egh gɨn
aremeghtɨ, me deragh a baghmozim gɨkuigh anefaghan koghtɨ, arazir kam,
a bar derazir puvatɨ. Kɨ guizbangɨra mɨgei, borir amebamɨn navimɨn aven
aremezim, a gumazir azenir avɨribar nguazir kamɨn itim gafira.

5:15: Jop 1:21; Onger Akaba 49:17; 1 Timoti 6:7

4Kamagh amir borim, mati pura bizim, a ziaba puvatɨzɨ, me mɨtarmemɨn
anefazir dughiamɨn, me a gɨnamadagha gɨfa.

5 Egha borir kam, an aruer angazangarimɨn ganizir puvatɨgha, bizitam
bar a gɨfozir puvatɨ. Egha borir kam datɨrɨghɨn avughsazir aghuim gamua
iti. Kamaghɨn, borir kamɨn dabirabim, gumazir bizir avɨriba itir kamɨn
dabirabim gafira.

6 Gumazir kam uan bizir kabar gara, dagh agoir puvatɨ. Gumazir kam
1,000ɨn azeniba o 2,000ɨn azenibar nguazir kamɨn ikɨtɨ, an dabirabim, borir
kamɨn dabirabim gafiraghan kogham. Guizbangɨra, e bar moghɨram oveng
nguibar vamɨranmangam.

7 E dagheba iniasa, kamaghɨn, e zurara ingari. Ezɨ dagher e isiba, da en
ifongiam agevir puvatɨ.

8Manmaghɨn amizɨ, fofozir gumazim fofoziba puvatɨzir gumazim gafira?
Bar puvatɨ. Eghtɨ gumazir biziba puvatɨzim, arazir aghuimɨn gumazamiz-
ibar damazimɨn a damightɨ, bizir kam manmaghɨn an akuraghtɨ, a ikɨvɨra
ikiamin ivezir aghuir manam iniam?

9 Gumazir maba ghaze, e bizir guar avɨriba inisɨ nɨghnɨghan kogham.
Arazirkamuaghananmɨngaribaavenmongezɨedagh fozirpuvatɨghaokam
nɨghnɨsi,mati gumazimamɨnimɨnsuighasa iveghaghuavaan suighan ibura.
Kamaghɨndera, bizir tizir e inigha gɨvaziba, e dagh ifueghdar suiragh ikiam.

10 Bizir otivir kaba, da puram otivir puvatɨ. Bar fomɨra God da otivasa
mɨkemezɨ, da datɨrɨghɨn otivaghiri. Egha God en arazibagh fogha gɨfa.
Kamaghɨn e a ko uari batoghan kogham. Guizbangɨra, an gavgavim en
gavgavim gafira.

11 E fo, e mɨgɨrɨgɨar adoghodozir avɨribav kɨmtɨma, da manmaghɨn en
akurvagham? Bar puvatɨ. Puvɨra mɨgeir arazim, a tong en akuraghan
kogham, e puramɨgei.

12 E dughiar bar otevimɨn nguazir kamɨn iti, ezɨ en ikɨrɨmɨrim, a dagheba
puvatɨgha uaghan an mɨngariba mongezɨ e dagh fozir puvatɨgha okam
nɨghnɨsi. En ikɨrɨmɨrim,mati ghuariamaruemapazazɨma, temerdughuazim
zuamɨram arav ghu. Ezɨ tina kamaghɨn fo, e arazir aghuir manamɨn
gɨntɨgham? Ezɨ tina kamaghɨn fo, e ovegh gɨvaghtɨ, bizir manaba overiamɨn
apengan otivam?

7
Nɨghnɨzir aghuir avɨriba

1 Gumazamiziba kamaghɨn nɨghnɨgh suam, nɨ gumazir bar aghuim,
nɨghnɨzir kam a dera. Egha a borer aghuir ivezim bar pɨn itim gafira. Eghtɨ
dughiar nɨ ovengamim, a dughiar nɨn amebam nɨ batezim gafiragham.

2Gumazim aremeghtɨ, me a bagha azir dɨpenir mamɨn ikɨtɨma, nɨ a bagh
mangɨ. Arazir kam, a me dɨpenim ikia isar ekiabagh amir arazim gafira.
Guizbangɨra, e bar moghɨra ovengam. Kamaghɨn, e nguazir kamɨn ikɨ bar
deravɨra ovevemɨn arazim gɨnɨghnɨgham.

3 E bizitam bagh navim ikuvigh osemegh ikɨtɨ, arazir kam akazir arazim
gafira. Guizbangɨra, navir osɨmtɨziba, e gamima en guaba ikufi, arazir kam
e gami e arazir aghuim gɨfofogha egha akonge.

4Egha gumazir nɨghnɨzir aghuiba itim, an aremezir gumazim bagha azia
itir darazi ko ikiam. Ezɨ gumazamizir nɨghnɨzir aghuiba puvatɨziba, me
inivafɨzir agoroger arazir avɨribagh amir gumazamiziba ko ikiasa.
7:1: Aghuzir Akaba 22:1

5 Gumazamizir nɨghnɨzir aghuiba itiba, nɨn atar, nɨ akɨrmɨgham, nɨ me
baregh men gɨn mangɨtɨ arazir kam a dera. Arazir kam, gumazir onganim
ziar ekiam isa nɨ ganɨdir arazim, gafiragham.

6 Egh gumazamizir nɨghnɨzir aghuiba puvatɨziba akɨtɨ, men akazibar
mɨngariba puvatɨgham. Mati benir ataghatarim avimɨn ikia isia tɨngazi,
egha a mɨnem gamima a isir puvatɨ. Arazir kam uaghan pura bizim, an
mɨngariba puvatɨ.

7Gumazirnɨghnɨzir aghuim ikiavagumazir igharazibarbizibakodagɨaba,
pura dagh ekua da isi, a mati gumazir onganim. Eghtɨ gumazim apezeperir
dagɨaba initɨ, an arazir kamɨn, a uabɨ uan nɨghnɨzir aghuim gasɨghasɨsi.

8 Eghtɨ gumazitam ingangarim foregh a damuasava ami, kar arazir
aghuim. Egha an an ingarava anegɨfa, arazir kam bar deragha arazir
ingangarim damuasava amim, gafira. Ezɨ gumazir navim amɨragha uabɨn
asugha nɨmɨra itim, a dera. An arazim, gumazir uabɨra uabɨ femɨn arazim,
bar a gafira.

9Nɨ zuamɨra gumazir munamɨn anɨngagheghan markɨ. Anɨngagharim, a
gumazir nɨghnɨzir aghuiba puvatɨzimɨn arazim.

10 Nɨ kamaghɨn mɨkɨman markɨ, “Manmaghɨn amizɨma, dughiar fomɨra
ikezim, datɨrɨghɨn tir dughiam gafira?” Gumazir nɨghnɨzir aghuim pu-
vatɨzim, a kamaghɨn azangsɨgham.

11Gumazamiziba bar overiamɨn apengan ikɨ nɨghnɨzir aghuim ikɨva, men
akurvagh ikɨvɨra ikiamin ivezir aghuimɨn mɨn ikiam. Bizir kam, a bar
dera,mati afeziamaremeghasava amua uan bizir aghuiba isa uan boribagh
anɨngi.

12Nɨghnɨzir aghuim ko dagɨam, aning uaghara dughiar kurabar en akur-
vasi. Egha nɨghnɨzir aghuim ko fofozim, dagɨam gafira, egha deravɨram en
akurvazima, e deravɨra ikɨmamaghɨra ikiam.

13God amizir biziba, ia bar deraghvɨra, dagh nɨghnɨgh. Egh God bizitam
damightɨ a ikɨzɨrɨghtɨ, tinara uam anemɨnegham?

14 Nɨn ikɨrɨmɨrimɨn biziba bar deravɨram otivtɨ, nɨ bar akuegh ikɨ. Eghtɨ
dughiar kuram nɨ batoghtɨ, nɨ kamaghɨn fogh suam, God dughiar aghuiba
ko dughiar kuraba e bagha da amadi. Kamaghɨn, e fozir pu, bizir manam
gɨn otivam.

15Kɨ nguazir kamɨn ikia arazir avɨravɨribar gara ghaze, nan ikɨrɨmɨrim, an
mɨngariba mongezɨ kɨ dagh fozir puvatɨgha okam nɨghnɨsi. Egha kɨ gumazir
mabar garima, me arazir aghuibar gɨntɨgha, egha ariaghire. Ezɨ kɨ gumazir
mabar gari, me arazir kurabagh amua, egha dughiar ruarimɨn nguazir
kamɨn iti.

16 Kamaghɨn e uan damazimɨn uari fɨ, arazir aghuim ko nɨghnɨzir
aghuimɨn gɨntɨghsɨ, bar pamten ingaran kogham. E ti, uarira uarigh
asɨghasigham.

17 Egh e uaghan arazir kuraba ko arazir onganibar gɨntɨghsɨ bar pamten
ingaran kogham. E ti God ovengasa e bagha inabazir dughiamɨn avɨragham.

18 Nɨ uabɨ tuavir aghuimɨn gɨn mangɨ, egh arazir aghuimɨn suiragh, egh
arazir kuramɨn suighan markɨ. Gumazim Godɨn atiatia an apengan iti, a
bizir manam damutɨ, a bar deravɨram otogham.

19 Eghtɨ gumazir dapanir ekiar 10pla, nguibar ekiar mamɨn akuragh
a damutɨ, a tugh gavgavigham. Ezɨ nɨghnɨzir aghuim, a gumazitamɨn
akuraghtɨ, a bar gavgavigh nguibar ekiar kamɨn gavgavim gafiragham.

7:9: Jems 1:19

20Godɨndamazimɨnderazir gumazitam, zuraraarazir aghuitamgamirpu.
A dughiar mabar uaghan arazir kurabagh ami.

21Nɨ gumazamizibar akaba bar, da baraghan markɨ. Egh nɨ kuarim atɨgh
deraghme baraghtɨ, nɨn ingangarir gumazim ti akar kuram nɨ danɨngam.

22Guizbangɨra, nɨ kamaghɨn fogh, nɨ uabɨ dughiar avɨribar akar kurabar
gumazir igharazibavmɨgei.

23 Kɨ bar fofozir gumazimɨn otivasa, kamaghɨn kɨ bizir kabar mɨngariba
bativasa bar deravɨra da tuisɨgha dagh nɨghnɨki. Ezɨ nan nɨghnɨzim otefe.

24 Bizir otivir kabanangɨn mɨngaribagh foghamin ingangarim, bar aven
ko. Mati bizim bar saghon itima e a buri, o bar vɨnmar iti. Kamaghɨn, tinara
bizir kabar mɨngaribagh fogham? Bar puvatɨ.

25 Kɨ nɨghnɨzir aghuiba ko fofozir aghuibar mɨngaribagh foghasa bar
ingangarir dafam gami. Egha uaghan arazir kuraba ko arazir onganibar
mɨngaribagh foghasa ingangarir dafam gami.

26Kɨ ingara ghua kamaghɨn fo, amizir maba osɨmtɨzir bar ekiaba e ganɨdi,
ezɨ da ovevemɨn osɨmtɨzim gafira. Amizir kabanang mati, gumaziba en
suighamin iveba. Ezɨmen dafaribamati sen e ikɨrarigham. God gumazitam
gifueghtɨ, gumazir kam amizibar ivem gitagh arɨmangɨgham. Eghtɨ ivem,
arazir kurabagh amir gumazimɨn suiraghtɨ, an a gitaghan kogham. Bar
puvatɨ.

27 Ezɨ fofozir gumazim kamaghɨn mɨgei, Bar guizbangɨra, kɨ bizir kabar
mɨngariba bativasa bar nɨmɨra nɨmɨra ingara ghua datɨrɨghɨn bizir mabar
arazim gɨfo.

28Kɨghuaamizibaburiaghaaruavaamizir aghuitambativasa ingaraghua
tam batozir puvatɨ. Ezɨ tausenɨn gumazibar tongɨn, kɨ gari, gumazir aghuir
vabara iti. Egha kɨ amizir aghuitamɨn garir puvatɨ.

29 Egha kɨ nɨghnɨzir ekiar mam bato, a kamakɨn, God gumazamizibar
ingarigha ghaze, me an damazimɨn dera. Ezɨ me uari nɨghnɨzir avɨriba ko
tuavir guar avɨribar gɨn zui.

8
1 Fofozir gumazamizibara bar bizibar mɨngaribagh fos. Kamaghɨn tina

men fofozim gafiragham? Guizbangɨra, gumazimɨn navim ikuvightɨ an
guammɨsigham, eghtɨnɨghnɨzir aghuimko fofozir aghuimadamutɨanguam
angazangarigh, bar akongegham.

Nɨ atrivimɨn akamɨn gɨnmangɨ
2 Kɨ kamaghɨn mɨgei, nɨ atrivimɨn akamɨn gɨn mangɨ. Nɨ God ko dɨkɨrɨzir

akam gɨnɨghnɨgh, egh atrivimɨn akaba batoghanmarkɨ.
3Egh nɨ atrivim ko ikɨ zuamɨram anetaghɨraghanmarkɨ. Egh nɨn akaba ko

atrivimɨn akaba uariv soghtɨ, nɨ akaba gavgavan markɨ. Nɨ kamaghɨn fogh,
atrivim nɨ bareghan kogham, a uan ifongiamɨn gɨnmangam.

4 E bar fo, atrivim mɨkɨmtɨma, gumazamiziba bar an akamɨn gɨn mangɨ.
Eghtɨ gumazitam kamaghɨn an azangsɨghan kogham, “Nɨ tizim bagha kam-
aghɨn ami?”

5 Gumazir atrivimɨn akaba bar dar gɨntɨzim, a deravɨra ikiam. Eghtɨ
nɨghnɨzir aghuim itir gumazim, a bizibar amuamin tuavim ko dughiam
gɨfogham.

6E fo, e gumazamizibaenosɨmtɨzibabarekevezɨedaateri. Ezɨdaakɨramin
tuavir aghuim ko da akɨramin dughiar aghuim iti.

7 E fozir pu, bizir manam gɨn otivam. Ezɨ bizir kabar gun e mɨkɨmamin
gumaziba puvatɨ.

8Gumazim ovengamin dughiamɨn, an duam an inivafɨzim ataghɨragham.
Eghtɨ gumazitam an anogoreghan kogham, gavgavir kaba bar puvatɨ.
Gumazitam ovevemɨn dughiam gisɨvaghan kogham. E fo, mɨdorozimɨn
dughiamɨn,mɨdorozir gumazir dapanir ekiaba,mɨdorozir gumaziba ateghtɨ
me uamategh uan nguibabar mangan kogham. Egha gumazim arazir
kuramɨn gɨntɨsi, an arazir kam bar an porogh, anetaghɨraghan iburagham.

E bar akongezir arazimɨn gɨntɨgham
9 Kɨ bizir kabar garava, gumazamizir overiamɨn apengan ikiava amir

bizibagh nɨghnɨghavɨra iti. Egha dughiar kamɨn kɨ garima, gumazir ekiar
maba gumazamizir mabagh ativaghame dɨkabɨra pazame gami.

10 Egha dughiar mabar kɨ garima, gumazir kurar mam aremezɨ, me
mozimɨn anefa. Gumazamiziba anefagha uamategha gumazir kurar arazir
kurabagh amim, aven itir nguibar ekiamɨn ghue. Egha me izir dughiar
kamɨn, me gumazir kurar kamɨn ziam fe. Arazir kam uaghan, anmɨngariba
mongezɨ, e dar gari puvatɨgha okam nɨghnɨsi.*

11 Dughiar mabar, gumazamiziba uan arazir kurabar ivezir kuram
zuamɨram a isir puvatɨ. Kamaghɨn bizir kam gumazamizibar nɨghnɨziba
fema, me arazir kurabar amuasa gavgavighavɨra iti.

12 Dughiar mabar, gumazir arazir kurabagh amiba, me arazir kurar
avɨribaghamuavɨra iti, eghamedughiar bar ruarimɨnnguazir kamɨn ikiava,
me zuamɨram oveir puvatɨ. Kɨ fo, marazi kamaghɨnmɨgɨa ghaze, “Gumazim
Godɨn atiatigh an apengan ikɨ, deravɨra ikiam.

13 Egh arazir kurabagh amir gumazim, a deragh ikian kogham. A Godɨn
atiatia an apengan itir puvatɨ, kamaghɨn a bar dughiar otevimɨn nguazir
kamɨn ikiam.”

14 A guizbangɨra, me onganigha kamaghɨn mɨgei, ezɨ kɨ arazir mamɨn
garima, a me mɨgeir moghɨn otozir puvatɨ. Ezɨ arazir kam, a bar onganigha
bar ikufi. Dughiar mabar, gumazamizir Godɨn damazimɨn deraziba, ivezir
kurar gumazamizir kuraba iniamim isi. Ezɨ gumazamizir kuraba, Godɨn
damazimɨn derazir gumazamizibar ivezim isi. Ezɨ arazir kam, kɨ ghaze, a
uaghan anmɨngarimmodozɨ e dagh fozir puvatɨgha okam nɨghnɨsi.

15 Ezɨ kɨ kamaghɨn nɨghnɨsi, e bar akueghamin arazimɨn gɨn mangɨtɨ, a
deragham. Ua tuavir aghuir e gɨntɨghamba puvatɨ. Kamaghɨn e overiamɨn
apengan ikɨ dagheba ko dɨpabar amɨva bar akuegh ikiam. E fo, e ingangarir
mɨtɨabaghami, eghdughiarGod e ataghizɨ e overiamɨnapengan itimɨn, e bar
akongezir arazim damu ikiam.

16 Kɨ gumazamizibar ingangarir arazibar gara deravɨra fofozim ko
nɨghnɨzir aghuim iniasa arueba ko dɨmagaribar ingangarir bar dafam
gamua akuir puvatɨ.

17GuizbangɨraGodbizibabardar ingari, ezɨkɨdar ganigha fo, enguazimɨn
otivizir bizir kabar mɨngariba buriva avegham. Egh e dagh foghsɨ, ingar
mangɨ amɨragham. Eghtɨ fofozir gumazamiziba suam, e dar mɨngaribagh
fogha gɨfa, me guizbangɨra mɨgeir puvatɨ. Me dagh foghan kogham.

9
Bizir kamra bar e bativam

* 8:10: Hibrun akam deragha ves 10ɨn akabarmɨngarim abɨghizir puvatɨ.

1 Kɨ bizir kaba bagha deravɨra nɨghnɨgha ghua kamaghɨn fos, Godɨn
damazimɨn derazir gumazamiziba ko, gumazamizir nɨghnɨzir aghuiba itiba
ko, me amir biziba, da bar Godɨn agharimɨn iti. God uabɨ, gumazamizibagh
ifongezir arazim ko gumazamizibagh ifongezir puvatɨzir arazim gamizɨ da
otifi. Guizbangɨra, e gumazamiziba fozir pu, bizir tiziba gɨn otivam.

2 Ezɨ bar e bativamin bizir mam iti, e gumazamizir Godɨn damazimɨn
deraziba, gumazir arazir kurabagh amiba, ko gumazir aghuiba, ko gu-
mazir kuraba, Godɨndamazimɨn zuezir darasi, koGodɨndamazimɨnmɨzezir
darasi, gumazir ofa gamiba, ko ofa gamir puvatɨziba uaghara, bizir kamra
bar me batogham. Bizir kamra, gumazir aghuiba ko gumazir arazir
kurabagh amiba bativam. Bizir kamra, gumazir God ko akar dɨkɨrɨzim
gamiziba ko, gumazirGodko akar dɨkɨrɨzimdamuasa atiatingiziba, a barme
batogham.

3 Egh e overiamɨn apengan itir gumazamiziba bar, bizir kurar kamra bar
e batifi, a kamakɨn: ovevem. Gumazamiziba nguazimɨn itir dughiamɨn, me
fo, me aremegham, egha dughiaba bar ovevemɨn arazim bagha nɨghnɨgha
navim osemegha bar onganigha a bagha mɨzuai. Egha gɨn me uaghan
ariaghiri.

4-5Afiar angamɨra itim, laionɨn aremezim gafira. Ezɨ kamaghɨra, gumaza-
mizir angamɨra itiba, gumazamizir ariaghirezibagh afira. Me fo, bizitamme
bativtɨ,meovengam. Ezɨ gumazir ovengeziba,mebizitamgɨfozir puvatɨ, egh
me bizir aghuitam inian kogham. Ezɨ gumazibame gɨnamadagha gɨfa.

6Gumazamiziba ariaghirezir dughiamɨn,men ifongiam ko adariba ko gu-
mazir igharazimɨn bizibagh ifongezir arazim, da bar gɨfa. Ezɨ gumazamizir
kaba, me ua overiamɨn apengan ikɨ bizitam damuan kogham.

7 Aria, nɨ mangɨ damɨ bar akongegh. Egh nɨ wainɨn dɨpam amɨ navir
amɨrizim inigh. God arazir kamɨn amamangatɨ.

8Nɨ zurara korotiar aghuibar aghubar deragh kurɨkɨdapanarɨziba batogh
bar akuegh ikɨ.

9En ikɨrɨmɨrimmati pura bizimɨnmɨn itima anmɨngaribamongezɨ e dagh
fozir puvatɨgha bar okam nɨghnɨsi. Eghtɨ, God nɨ ganɨngizir ikɨrɨmɨrir kam,
nɨ overiamɨn apengan a mɨsevezir dughiabar, a ko bar akuegh ikɨ. God a isa
ivezir aghuimɨn mɨn nɨ bagha anemɨsevegha nɨ ganɨngi. Kamaghɨn nɨ ove-
riamɨn apengan ikɨ, uan ingangaribar amuva, God nɨ ganɨngizir ikɨrɨmɨrim
amuir aghuimɨnmɨn a ko ikɨ bar akongegham.

10 Egh nɨ ingangaritam damusɨ, bar uan gavgavim sara a damu. Nɨ fo,
Oveaghuezibar Nguibar nɨ mangamim, nɨ ingangarir tam ko nɨghnɨzitam
damuan kogham. Danganir kamɨn, nɨ nɨghnɨzir aghuitam ko fofozir
aghuitam inian kogham.

11Kɨuamateghaoveriamɨnapenganbizirmamɨngari. Gumazirbarpuvɨra
atamra ivemariba, me dughiar mabar gumazir igharazibagh afirazir pu.
Ezɨ mɨdorozir gumazir gavgaviba, dughiar mabar uan apanibagh afirazir
puvatɨ. Gumazir nɨghnɨzir aghuiba itiba, ko fofozir ekiaba itiba, me dughiar
mabar dagɨaba ko bizir avɨriba isir puvatɨ. Ezɨ ingangarir guar avɨribagh
amir fozir gumaziba, me dughiar mabar ingangarir ekiaba isir puvatɨ. E fo,
dughiar kuram dughiatabar bar e bativam.

12 E fozir pu, e dughiar manam osɨmtɨzim e bativam. Ezɨ dughiar kuram
zuamɨramebatifi,mati kuarazimoosirim ivemɨnavenghuzɨanan suiragha
iti.

Gumazamizibar arazir aghuim ko arazir kuram



Fofozir Gumazim 9:13 1252 Fofozir Gumazim 10:9

13 Kɨ overiamɨn apengan ikia ua bizir mamɨn garima an oto. Ezɨ kɨ
kamaghɨn nɨghnɨsi, kar ti, gumazir nɨghnɨzir aghuim itimɨn nedazir bar
aghuim. Bizir kɨ garim kamakɨn.

14 Dughiar mam nguibar muziarir mam iti, ezɨ gumazamizir avɨriba an
itir puvatɨ. Ezɨ atrivir bar gavgavir mam uan mɨdorozir gumaziba inigha
a ko mɨsogh a dɨkabɨnasa ize. Egha mɨdorozir gumaziba nguibar kam bar
anekɨarugha, an dɨvazir gavgavim akarasa bizibar akɨri.

15 Ezɨ nguibar kamɨn, biziba puvatɨzir gumazir mam iti. Gumazir kam,
nɨghnɨzir aghuim ko fofozim iti. Egha an nɨghnɨzir aghuimɨn, a nguibar
kam uan apaniba dam a iniasa tuaviba burizɨ, me deravɨram oto. Egha gɨn
gumaziba ua biziba puvatɨzir gumazir kam, me a gɨnamada.

16Ezɨ kɨ kamaghɨnmɨkɨmasa, nɨghnɨzir aghuim, gavgavir ekiam gafira. Ezɨ
gumazamiziba kamaghɨn nɨghnɨsi, gumazir biziba puvatɨzim, an nɨghnɨzir
aghuim pura bizir kɨnimɨnmɨn iti. Kamaghɨnme an akaba barazir puvatɨ.
17Gumazir nɨghnɨzir aghuiba itimuan akabar asughasugh nɨmɨramɨkɨmtɨ, e

da baraghtɨ, deragham.
Kamaghɨn amir gumazimɨn akaba, da nɨghnɨzir aghuiba puvatɨzir gu-
mazibar atrivim,
an tiarir arozim gafira.

18Nɨghnɨzir aghuim, a mɨdorozimɨn bizibagh afira.
Eghtɨ gumazitam arazir kurar tam damightɨ,

an arazir aghuir avɨrim gasɨghasigham.

10
1E fo, bereziba mughuriar aghuim zuir boremɨn sɨvafarimɨn aven magɨrɨ

arɨghireghtɨ, borer kam bar puvɨra mughagham. Kamaghɨra arazir onganir
muziarim, gumazimɨn nɨghnɨzir aghuim ko ziar ekiam dɨkabɨragham.

2Gumazir uan navimɨn aven nɨghnɨzir aghuim itim, an arazir aghuibagh
ami. Ezɨ gumazir uan navimɨn aven nɨghnɨzir aghuim itir puvatɨzim, an
onganigha arazir kurabagh ami.

3 Egh gumazir kam pura tuavimɨn darutɨ, an arazibara gumazir mabar
akakagh suam, a nɨghnɨzir aghuiba puvatɨ.

4 Eghtɨ nɨn gumazir dapanim nɨn atartɨ, nɨ uan ingangarim ataghɨraghan
markɨ. A fogh suam, nɨ osɨmtɨzim iti. Egh nɨ nɨmɨra ikɨtɨ, a nɨn arazir kuram
gɨnamadagham.

5Kɨ overiamɨn apengan ikia ua garima, gumazir maba osɨmtɨzir bar dafar
mam gami. Ezɨ osɨmtɨzir kurar kam, a gumazir dapanibar osɨmtɨzimra.

6 Gumazir dapaniba, dughiar mabar ingangarir ekiaba isa gumazir
nɨghnɨziraghuibapuvatɨzibaghanɨdi. Eghadughiarmabar ingangarirmong
derazir puvatɨziba isa dagɨar avɨriba itir gumazamizibagh anɨdi.

7Ezɨ kɨ garima, ingangarir gumazir kɨniba, hoziabagh isɨn apiagha zuima,
gumazir ekiabamati ingangarir gumazir kɨnibar mɨn suebar zui.

8 Gumazir tam mozir ekiam gɨkuigh a ti uabɨ an magɨrɨgham. Eghtɨ
gumazitam me dagɨabar ingarizir dɨvazir gavgavim abightɨ, kuruzim ti a
givigham.

9 Eghtɨ gumazitam mɨghsɨamɨn dagɨar dafaba abɨghɨrarɨghtɨ, dagɨaba ti
a mɨsuegham. Eghtɨ gumazitam temem abightɨ, temem ti a mɨsueghtɨ a
mɨzazim iniam.

10:8: Onger Akaba 7:15; Aghuzir Akaba 26:27

10 Eghtɨ gumazimɨn sobiam ghumighan koghtɨ, an anemɨneghan kogh,
a temem okɨsɨ ingangarir dafam damigham. Eghtɨ gumazim nɨghnɨzir
aghuim ikɨva, a ingangarir aghuimdamutɨ, an ingangarimɨndagher aghuim
otogham.

11 Eghtɨ gumazim kuruzim damightɨ a nɨmɨra ikiamin arazim gɨfogh, a
deragham. Egh a kuruzim ateghtɨ, an a givightɨ, an fofozim manmaghɨn an
akuragham? Bar puvatɨ.

12Gumazir nɨghnɨzir aghuim itimɨn akaba, da ziar ekiam anarɨram anɨdi.
Ezɨ gumazir nɨghnɨzir aghuim puvatɨzimɨn akaba, da a dɨkabɨri.

13Egh gumazir kam dɨkavigh mɨkɨmɨva, a pazɨ bizir onganibav mɨkɨmam.
Eghtɨanmɨgɨrɨgɨabagɨvamindughiamɨn, anmɨgɨrɨgɨababar ikuvigham,mati
gumazir bar onganimɨnmɨgɨrɨgɨaba.

14 Ezɨ gumazir nɨghnɨzir aghuiba puvatɨziba, me mɨgɨa mamaghɨra iti. E
fozir puvatɨ, bizir manam gɨn otivam. Egha e fozir puvatɨ, bizir manam e
aremegh gɨvaghtɨ, a gɨn nguazimɨn otivam.

15 Gumazir nɨghnɨzir aghuiba bar puvatɨzim uan dɨpenimɨn mangasa
tuaviba buriava avenge. Kamaghɨn amir gumazim, a pura ingangarir
mɨtɨabagh amua, an gavgavim pura gefi.

16 O gumazamizir ian kantrin atrivim aghɨrimra itim, Iavzika! Ian gu-
mazir faragha zuiba ti mɨzarazibara dɨkava pura isabara amuvɨra ikiam.
Eghtɨ osɨmtɨzir ekiabara ian kantrin kam bativam.

17 Eghtɨ ian kantrin atrivim, a gumazir ziam itir tamɨn borim, eghtɨ ian
gumazir faragha zuiba, me dagheba ko wainɨn dɨpaba apir dughiamɨn
da amɨ gavgavim uari danɨngam, egh dɨpar onganir avɨriba apir arazibar
amuan kogham, eghtɨ kantrin kam, a bar deravɨra ikiam.

18Eghtɨ gumazimamɨraghuandɨpenir inogorimakɨranaghuaghtɨ, dɨpenir
inogorim angarighɨreghtɨ, amozim aven irɨ dɨpenim gasɨghasigham.

19Daghem a gumazim gamima, a bar akonge, ezɨ wainɨn dɨpam gumazim
gamima, an navim bar nuira. Ezɨ dagɨaba da ingangarir guar avɨrim
damuamin bizir aghuim.

20 Nɨ uan akuir danganimɨn aven modoghɨv ikɨ, adarir kurabar atrivim
ko dagɨaba itir gumazim, aning damuan markɨ. Egh nɨ uaghan mɨgɨrɨgɨar
kurabar me damuan markɨ. Nɨ kamaghɨn damutɨ, kuarazitam ti nɨn
mɨgɨrɨgɨaba inighmangɨme danigham.

11
Nɨ deragh nɨghnighɨva ingangarim damu

1Nɨ danganir avɨribar ingangaribar amu, egh nɨ gɨn ivezir aghuim iniam.
2Nɨ fozir pu, dughiar kurar manam nguazir kamɨn otivam. Kamaghɨn, nɨ

uan dagɨaba isɨ 7pla o 8plan dagɨar ingangaribar arɨkigh.
3E fo, dɨpam overiamɨn pɨn itir ghuariabagh izɨvazɨma, amozim nguazim

giri. Temem ira sautɨn amadaghan irɨghav iti, o notɨn amadaghan irɨghav iti,
a danganir irɨzimɨn, a irɨghɨv ikiam.

4 Eghtɨ nɨ amɨnim ko amozimɨn dughiam bagh aning mɨzuam mangɨ
azenitamɨn ingarigh an oparighan kogh, nɨ daghetam inian kogham.

5Godbiziba bar dar ingari, ezɨ e kamaghɨn fozir pu,manmaghamizɨ, borir
igiam, amebamɨn navimɨn aven iti, ezɨ an duam iza an aven ghuzɨma an
angamɨra iti. Kamaghɨra God amir biziba, e dagh foghan kogham.

10:17: Aghuzir Akaba 31:4 11:1: Aisaia 32:20; Matyu 10:42; Galesia 6:9-10; Hibru 6:10

6 Nɨ daghetaba mɨzarazimɨn da oparɨva, taba guaratɨzimɨn da opar, nɨ
kamaghɨn fozir puvatɨ, dagher nɨ mɨzarazimɨn opariziba o nɨ guaratɨzimɨn
opariziba deravɨram otivigham, o da uaghara deravɨram otivam.

7Angazangarim a bizir aghuim, ezɨ e aruemɨn angazangarimɨn gara, bar
akonge.

8Nɨ nguazir kamɨn itir azenibar, nɨ bar akuegh ikɨ. Egh e azenir avɨribar
ikɨ, bizir kaba bakɨnɨghnɨghan kogham, e bar azenir avɨribar, mɨtarmemɨn
ikɨ Gumazamizir Oveaghuezibar Nguibamɨn ikiam. Ezɨ bizir gɨn otivamiba,
dar mɨngaribamongezɨ e dagh fozir puvatɨgha okam nɨghnɨsi.

Gumazamizir igiabar sure damuamin akaba
9 Ia gumazamizir igiaba, ia igiamra itir dughiamɨn, ia bar akongegh ikɨ. Ia

uan nɨghnɨziba ko ifongiamɨn gɨntɨgh. Kamaghɨn ia uari bagh gan, God uan
kotiamɨn dughiam, a ian araziba tuisɨgham.

10 Ia igiamra itir dughiam, a ruarazir puvatɨ. Kamaghɨn amizɨ, bizir
osɨmtɨziba ia ganɨdiba, ia puv dagh nɨghnɨghan markɨ. Egh ia, bizir mɨzazir
ian mɨkarzibagh anɨdibar gɨntɨghan markɨ. Kɨ datɨrɨghɨn fo, ia igiamɨn itir
ikɨrɨmɨrimuaghan,mati anmɨngaribamongezɨ e dagh fozir puvatɨgha okam
nɨghnɨsi.

12
1God bar en ingari, kamaghɨn, ia igiamra itir dughiamɨn, ia a gɨnɨghnɨgh.

Ia kamaghɨn a gɨn amadagh gɨn ghurightɨ, dughiar kuram ia batoghtɨ, ia
vaghvagh kamaghɨnmɨkɨmam, “Kɨ uan ikɨrɨmɨrim gakongezir puvatɨ.”

2 Eghtɨ dughiar kamɨn ian damaziba ikuvightɨma, ia kamaghɨn nɨghnɨgh
suam, aruem ko iakɨnim ko mɨkoveziba deragha isir puvatɨ. Ezɨ amozir
ghuariam ua iza danganir vamɨran iti.

3 Eghtɨ dughiar kamɨn, ian dafariba gavgaviba puvatɨgh inɨgham. Eghtɨ
ian sueba gavgaviba puvatɨgh ikɨzɨrigham. Eghtɨ ian atariba bar asighiregh
vaghvaziba ikɨtɨ, ia dagher gavgavibar aman kogham. Egh ian damaziba
ikuvightɨ, ia deravɨra bizibar ganan kogham.

4 Egh ian kuarir toribar bar pɨrightɨ, ia dɨpenimɨn azenan otivir nɨgɨniba
baraghan kogham, mati me wit mɨrmɨrir dagɨamɨn tɨngagharim, ko marvir
ararer avɨriba. Eghtɨ ia dakuamin dughiamɨn, kuarazibar araremɨra ia
gaghunam.

5 Eghtɨ ia danganir pɨn itibar atiatingɨva, tuavibar aruan buraghbu-
regham. Ian dapanarɨziba ghurghurightɨ, ia daruan asaghasegham. Eghtɨ
biziba ia damutɨ, ian naviba da bagh dɨkavan kogham. Eghtɨ ia aremegh
mangɨ nguibar ia zurara ikiamimɨn ikiam. Eghtɨ ian nguibamɨn iti darasi,
me arang azir akabar amu ikiam.

6 Ia tɨghar aremeghamin dughiamɨn, ia God gɨnɨghnɨgh. Guizbangɨra, ia
kamaghɨn ovengam, mati lamɨn silvan sen dutuaghirɨzɨ, an golɨn itarim
irɨgha ikuvizɨ, an avir angazangarimmunge. Egha mati, me mozir dɨpamɨn
mɨnem dafagha dɨpam tua a gekuava anadir benim dutuaghirɨzɨ, nguazir
mɨner dɨpam tuim, irɨgha barmɨsaraghire.*

7 E fo, God fomɨra nguazir mɨnemeniam isa gumazimɨn ingari. Eghtɨ gɨn
ia aremeghtɨ ian mɨkarziba ua nguazir mɨnemeniam gavagham. Eghtɨ ian
duar God ia ganɨngiziba, uamategh God baghmangam.

8Fofozir gumazim kamaghɨnmɨgei,
12:1: 2 Samuel 19:35; Aghuzir Akaba 22:6; Azir Akam 3:27 * 12:6: Hibrun akamɨn ves 2-6 da akar

isɨn zuibaramɨgei, ezɨ akar kabarmɨngariba da deragha otozir puvatɨ.

Biziba bar, dar mɨngariba bar mongezɨ
e dagh fozir puvatɨgha bar okam nɨghnɨsi.
Akɨnafarimɨn akar abuananam

9 Fofozir gumazir kam bar nɨghnɨzir aghuim iti, kamaghɨn a gumazamiz-
ibar sure gami. An akar aghuiba ko aghuzir akar avɨriba bar deravɨra
dagh nɨghnɨgha da tuisɨsi. Egh an akar manam ginɨghnɨghtɨ, a guizbangɨra
mɨkɨmtɨ, an akɨnafarimɨn an osiram.

10 Egha an akar aghuiba buria akar gumazamizibar kuaribar isɨngiziba
bagha ingangarir dafam gami. Egha bar deravɨra guizɨn akar kaba osiri.

11 Fofozir gumazimɨn akaba mati aghorim, me anemɨnezɨ a ghumi.
Aghorir kam, mati sipsipbar garir gumazim an suiragha sipsipbagh eghuva
tuavim dar akakasi. Egha fofozir gumazim akar aghuiba akumakua
akɨnafarimɨn aven da osiri, eghtɨ akar kaba bar dughiar ruarimɨn ikiam,
mati dɨkonibame palang gafuzɨ da gavgafi. God bar en garir gumazim, egha
akar kaba e ganɨngi.

12Nan borim, kɨ akar abuananam ua nɨ mɨkɨmasa. Nɨ nan akam baragh.
Gumazamiziba akɨnafarir avɨriba osiri, ezɨ ingangarir kamaghɨn amim a
gevir puvatɨ. Nɨ zurara akɨnafaribar gantɨ, nɨn mɨkarzim bar amɨragham.
Kamaghɨn nɨ bizir kam bagh deravɨra gan.

13 Kɨ, nɨghnɨzir kaba bar dar gun nɨ mɨkemegha gɨvagha, egha nɨghnɨzir
abuananam nɨ mɨkɨmasa. Egh akar kaba bar ada gɨvasa, kɨ kamaghɨnmɨgei,
e gumazamiziba en ikɨrɨmɨrimɨn faragha zuir bizim, a kamakɨn. E Godɨn
atiating an apengan ikɨ, an akabar gɨntɨgham.

14 Guizbangɨra, God e amizir araziba bagh uan kotɨn aven e tuisɨgham.
Arazir aghuiba, ko arazir kuraba, ko mogava amir araziba sara da bagh e
tuisɨgham.

12:14: Fofozir Gumazim 11:9; Aposel 17:30-31; Rom 2:16; 2 Korin 5:10

SolomonɨnOnger Akam
O

Solomon
Akar faragha zuim

Akɨnafarir kam, me ighiamɨn mɨn an osiri, ezɨ gumaziba ko amiziba
ongezir akaba da vaghvagha akar otevir kabar aven iti. Da kamakɨn, onger
akar otevir mam, gumazim amizir a bar ifongezimɨn mɨgei. Ezɨ onger akar
otevir mam, amizim a bar ifongezir gumazimɨn mɨgɨrɨgɨaba ikarvasi. Ezɨ
akar isɨn zuir bar aghuiba, aningɨn onger akar otevir kabar aven ti. Egha
da bar deravɨra kamaghɨn en akakasi, gumazim amizim bagha bar akonge,
ezɨ amizim uaghan gumazim bagha bar akonge.
Godɨn Akɨnafarimɨn akɨnafarir igharazir mabar aven, Godɨn akam inigha

izir gumaziba ko gumazir igharazir maba sara kamaghɨn akar isɨn zuim
gami, Israelia me Godɨn amuimɨn mɨn iti. Kamaghɨn amizɨ, Israelia
akɨnafarir kamɨn gara fo, God bar me gifuegha arazir aghuibar me gami.
Ezɨ me uaghan bar God gifonge. Ezɨ Kraisɨn gɨn zuir gumazamizir maba,
me akɨnafarir kamkamaghɨn an gari, kar Krais uan sios ko aningɨn akar isɨn
zuim. Krais uan sios bar a gifonge, ezɨ an sios uaghan bar a gifonge.
Bar FaraghavɨramOtivizir Bizibar EghaghanimɨnAkɨnafarimɨnaven, God

gumazim ko amizimɨn ingari, eghtɨ aning uaning porogh ikiam. (Nɨ Jenesis
2:24ɨn gan.) Akɨnafarir kam gavgavim akar kam ganɨdi, egha kamaghɨn en
akakasi, God gumazir aghuim o amizir aghuim isɨ nɨ danightɨ, nɨ a bagh bar
akongegh. Kar Godɨn bizir aghuir a pura nɨ ganɨngizim.

1
1Onger akar kam a bar dera,

egha onger akaba bar dagh afira.
Me Solomon gɨnɨghnɨgha a baghavɨra ighiar kam osiri.

Onger akar faragha zuim
Amizir igiamɨn onger akam

2Dughiar avɨribar nɨ nan tori,
kɨ kamaghsua,

nɨ zurara kamaghɨra damuvɨra ikɨ.
Guizbangɨra, nɨ na gifuegha,

na baghavɨra iti.
Nɨ na gifongezir arazir kam, a bar isɨngi,

egha wainɨn aghuimɨn isɨngtɨzim gafira.
3Nɨnmɨkarzimmughuriar bar aghuim iti.

Kɨ nɨn ziam baregha bar akonge,
mati kɨ sandan aghuim bagha bar akonge.

Kamaghɨn, amizir igiaba bar nɨ gifonge.
4Nɨ na inigh ga zuamɨra arɨmangam.
Nɨmati nan atrivim,

egh nɨ na inighmangɨ uan danganir akuimɨnmangɨ.
Egh ga uaghara bar akongegham.

Nɨ bar na gifonge, kamagh amizɨ ga bar akonge.
Gan agoroger kam,
1:1: 1 Atriviba 4:32

a bar wainba apir gumazibar agorogebagh afira.
Nɨ bar deragha bar igharagha gari.

Kamaghɨn amizɨ, amizir igiaba bar nɨ bagha pura iri.
5O Jerusalemɨn itir amizir igiaba, ia oragh.

Nanmɨkarzim pɨki,
Ezɨ kɨ ganganir aghuim gami.

Nanmɨkarzim pigha,
mati Kedarɨn purirpenim.

Ezɨ nan ganganim bar dera,
mati inir aghuir Solomonɨn dɨpenimɨn guighav itiba.

6Guizbangɨra, nanmɨkarzim pɨki,
ezɨ ia kamaghɨn nɨghnɨghanmarkɨ,

kɨ ti pura ingangarir amizir kɨnim. Puvatɨ.
Aruem na gapongezɨ,

nanmɨkarzim kamaghɨn oto.
Nan tuebaba nan atara na gamizɨ,

kɨ ghua wainɨn azenibar gari.
Kamaghɨn amizɨ, kɨ deragha uanmɨkarzim geghuvir puvatɨ.
7O nan roroar bar aghuim,

kɨ bar nɨ gifonge.
Nɨ namɨkemegh,

nɨ uanmemen okoruam inighmanaghmangam?
Da danganir manamɨnmangɨgh grazir aghuiba bativ dar amam?

Egh aruer ekiamɨn, damangɨmanaghmuegh avughsam?
Nɨ namɨkemeghtɨ,

kɨ nɨ buriamin ingangarir ekiam damuan kogham.
Nɨ namɨkemeghan koghtɨ

kɨ ti initam inigh uan guam avaragh,
eghmemebagh eghuvir gumazir igharazibarmemen okoruabar tongɨn
nɨ buriam.

Gumazir igiamɨn onger akam
8O nan amizir dirim, nɨn ganganim bar deragha

amizir igharazibar ganganiba bar dagh afira.
Nɨ nan gansɨ,

nɨmemebar diarir nozibar gɨnmangɨ.
Nɨ dar gɨnmangɨ, egh nɨ grazir aghuibar apigham,

eghtɨ nɨnmemeba dar amam.
Grazir kaba sipsipbagh eghuvir gumazibar averpenibar boroghɨn iti.

9O nan dɨghorim,
nɨn kurkaziba bar derazɨ nɨn ganganim bar dera,

mati hoziaba kurkegha
Isipɨn atrivimɨn karis getui.

10Kurkazir nɨn dapanir arɨzimɨn guighav itiba,
nɨn koviamning gamima, a dafo.

Ezɨ nɨnmanmaniar aghuiba nɨn fɨrimɨn itima,
nɨn fɨrim bar dafo.

11Eghtɨ e golɨn kurkazir tabar ingarigh,
silvan kurkazir igharaziba sara ingarigh,

egh kɨ da isɨ nɨ danɨngam.
Amizir igiamɨn onger akam

12Nan atrivim uan dakozim gakua, egha
borer aghuir kɨ uabɨ gaghuizimɨnmughuriam isi.

13Nan roroar kɨ bar ifongezim,
a mati pauran anezir mughuriar aghuim itim,

nan evarim gisɨn irɨghav ikiava akui.
14Nan roroar kɨ bar ifongezim, a mati akɨmarir mughuriar aghuim zuim,

a Engedin nguibamɨnwainɨn azenibar otifi.
Gumazir igiamɨn onger akam

15Ame! Nɨ amizir bar dirim
ezɨ kɨ bar nɨ gifonge.

Ezɨ nɨ uaghan na gifonge,
ezɨ nɨn damazim bar deramati kuarazir bunbamɨn damazim.
Amizir igiamɨn onger akam

16Ame! Nan roroar gumazir kɨ bar ifongezim, nɨ bar dera.
Nɨn ganganiba bar dera,

ezɨ kɨ bar nɨ gakonge.
Ganmɨsiammati, grazir garir aghuim.
17Temer sidan aguar kaba,

mati gan dɨpenir akoriba.
Ezɨ painɨn temebamati

gan dɨpenir afiaba.

2
1Kɨmati ruarimɨn akɨmarir dirim,

a pura Saronɨn danganir zarimɨn oto.
Egha kɨmati akɨmarir aghuarim,

a mɨghsɨabar tongɨn itir danganir zarimɨn ti.
Gumazir igiamɨn onger akam

2Kɨ garima, nan dughorir amizim, an amizir igiar igharazibar tongɨn ikia
mati akɨmarir dirim dɨkoniba itir ikarɨzibar tongɨn iti.
Amizir igiamɨn onger akam

3Nan roroar gumazir kɨ bar ifongezim, a gumazir igiar igharazibar tongɨn
ikia,

mati temer dagher aghuiba itim, a ruarimɨn ikia temer igharazibar
tongɨn ti.

Aruer ekiamɨn dughiam kɨ an dughuazimɨn aven ikiasa bar ifonge.
Temer kamɨn ovɨziba bar deragha nan akatorimɨn bar isɨngi.

4A na inigha isar ekiam bagha uan dɨpenir ekiamɨn ghu.
A bar na gifonge, ezɨ kɨ a bagha bar akonge,

mati nir aghuir me isa gan dagher dɨpenimɨn ga avarazim, kɨ a
bagha bar akonge.

5Nan roroam, kɨ bar nɨ gifonge,
ezɨ nan damaziba nan sirizɨ, nan agharapaniba bar nan amɨra.

Ga uaning, nɨ ter ovɨziba ko wainɨn ovɨzir me apuzizir taba na danightɨ,
kɨ dar amegh ua gavgavim iniam.

6Kɨ ghaze, Nan roroam uan agharir kɨriam,
nan dapanimɨn aghorogham.

Eghtɨ an agharir guvim, a nan namnammuigham.
7O Jerusalemɨn amiziba, kɨ kamaghɨn ian azai,

ia dian asɨzir atiar aghuibagh nɨghnigh,
egh na ko akam akɨrigh suam,

Ia ga uaning gifongezir arazim, an tuavim apɨranmarkɨ,
egh ikɨmangɨtɨ gan ifongiam gɨvagham.

Onger akar namba 2
Amizir igiamɨn onger akam

8Kɨ oragha fo, nan roroar gumazir kɨ bar ifongezim na bagha izi!
Kɨ garima, a mɨghsɨabagh isɨn uabɨ akura ivemara izi.

9Nan roroar gumazir kɨ bar ifongezim, a pamten ivemari, mati dian asɨzir
apurir gavgavir mam.

Ame! A izegha gɨvagha en dɨpenimɨn dɨvazim azenan tughav ikia
winduan aven gari.

Gumazir igiamɨn onger akam
10Nan roroar gumazir kɨ bar ifongezim kamaghɨn namɨgei:
“O nan amizir kɨ bar ifongezim,

nɨ nan amizir dirim,
nɨ dɨkavigh azenan izɨ,

egh na ko, ga arɨmangam.
11Nɨ amozimɨn atiatinganmarkɨ,

amozir dughiam a gɨfa.
12Ezɨ akɨmariba nguazir kamɨn danganiba bar a da avara,

ezɨ kar onger akabar dughiam.
Aruer kuaraziba tintinimɨn ruaribar

onger akabagh ami.
13Ezɨ fighɨn temeba be.

Ezɨ ruarimɨn beniba akɨmariba otifi,
ezɨ dar akɨmaribamughuriar aghuiba zui.

O nan amizir kɨ bar ifongezim,
nan amizir dirim,
nɨ dɨkavigh azenan izɨ,

egh ga arɨmangam.”
14Nɨ uan dɨpenimɨn aven ikia,

mati kuarazir bunbam saghon itir mɨghsɨamɨn dagɨar torir muziarimɨn
modoghav iti.

Nɨ azenan izɨtɨ, kɨ nɨn guar dirimɨn ganɨva,
egh nɨn tiarir isɨngtɨzim baragham.

15Ganwainɨn ikarɨzibar, akɨmariba otifi.
E fo, afiar atiar muziariba aruava tintinibar wainɨn azenibagh
asɨghasɨghasava ami.

Kamaghɨn amizɨ, nɨ afiar atiar muziarir kabar suikigh,
eghtɨ da gan azenimɨn aven izegh gan wainɨn ikarɨzibagh asɨghasighan
kogham.

Amizir igiamɨn onger akam
16Nan roroar gumazir kɨ bar ifongezim, kɨ an amuim,

ezɨ a nan pam,
mati a uanmemeba inigha

akɨmarir aghuibar tongɨn ghuzɨ, da graziba api moghɨn,
a na ko ikiasa bar akonge.

2:15: Onger Akaba 80:13; Esekiel 13:4; Luk 13:32



Solomon 2:17 1260 Solomon 3:9

17A dagh eghuv dar ganmangɨtɨ
amɨnim tiraghtɨ, mɨtarmem arɨmangɨgham.

O nan roroar gumazir kɨ bar ifongezim, nɨ zuamɨra raghɨrɨgh arɨmangɨ,
mati asɨzir dian apurir aghuirmam ivemaramɨghsɨar ekiabagh isɨn ara
zui.

3
1Kɨ dɨmagaribar zurara akuava, irebabar gumazir kɨ ifongezir kamɨn gari.

Egha irebamɨn aven kɨ pamtemɨn a gɨnɨghnɨgha danganiba bar a
buriavɨra ikia ghua,
egha an apizir puvatɨ.

2Kɨ irebamɨn aven dɨkavigha, nguibar ekiamɨn aven a buriagh arui.
Kɨ nguibar ekiamɨn tuaviba ko, gumazamiziba uari akuvir danganiba
ko danganiba bar dagh arui.

Egha kɨ bar ifongezir gumazir kam buria,
egha kɨ a batozir puvatɨ.

3Ezɨ nguibar ekiam geghuvir gumaziba arua iza na bato.
Ezɨ kɨmen azara,

“Gumazir kɨ ifongezir kam, ia ti an ganiz, o puvatɨ?”
4Egha kɨme ategha ghua

maghɨra gumazir kɨ ifongezir kamɨn api.
Kɨ a bagha ghua amuki,

egha kɨ an ataghɨraghan aghua.
Egha kɨ a inigha uan amebamɨn dɨpenimɨn ghu,

egha ga amebar na batezimɨn danganir akuimɨn aven ghu.
5O Jerusalemɨn amiziba, kɨ kamaghɨn ian azai,

ia dian asɨzir atiar aghuibagh nɨghnigh,
egh na ko akam akɨrigh suam,

ia ga uaning gifongezir arazim, an tuavim apɨranmarkɨ,
egh ikɨmangɨtɨ gan ifongiam gɨvagham.

Onger akar namba 3
Amizir igiamɨn onger akam

6Bizir tizim gumazamiziba puvatɨzir danganim ategha izi?
Bizir kam, mati mɨgharim me sanda ko pauran anezir, me iter balsan
eborimɨn ingarizim tuema anmɨgharim otifi.

Ezɨ anmughuriam,
mati pauran aghuir dagɨar ingangaribagh amir gumaziba amadim.

7 Ia gan! Me akuriar aghuim inigha a gupugha izi.
Ezɨ Atrivim Solomon uabɨ a gaperaghav iti.

Ezɨ 60planmɨdorozir gumaziba a ko izi.
Me Israelian mɨdorozir gumazibar tongɨn itir mɨdorozir gumazir gav-
gaviba.

8Me fomɨra dughiar avɨribar mɨsoke.
Eghamemɨdorozir sababar mɨsogha bar fo.

Me barmoghɨra vaghvagha uanmɨdorozir sababa suiki.
Me fo, apaniba dɨmagaribar iza memɨsosi,

kamaghɨn amizɨ, me deravɨra uari bagha gara iti.
9Atrivim Solomon uan gumazibav kemezɨ,

me kantri Lebanonɨn temer aghuiba inigha
2:17: Solomon 4:6

a bagha akuriar aghuimɨn ingari,
mati dɨpenir muziarir mam.

10Akuriar aghuir kamɨn sueba, me silvan dar ingari,
ezɨ an dabirabir danganimme golɨn an ingari.

Ezɨ me akuriar aghuir kamɨn danganir apiaghirimɨn pilo, atrivimɨn inir
pɨghaghevimɨn anevara.

Jerusalemɨn amiziba deravɨra dabirabir kam asɨngi.
Me atrivim bagha ingangarir kam damuasa bar ifonge.

11O Jerusalemɨn amiziba, ia azenan izɨ Atrivim Solomonɨn ganigh.
Atrivimɨn dapanir asuam an dapanimɨn iti.

Atrivim Solomon amuimɨn itir dughiamɨn, an amebam dapanir asuar kam
isa an dapanim garu.

Ezɨ dughiar kamɨn a bar akonge.

4
Gumazir igiamɨn onger akam

1O amizir kɨ ifongezim, nɨn ganganim bar dera.
Bar guizbangɨra, nɨ amizir dirim.

Nɨ uan guammongasa nir avɨzim uan dapanim gike.
Ezɨ kɨ nɨn damazimningɨn gari, aning kuarazir bunbamɨn damazimn-
ingɨnmɨn dɨkɨravɨra gara bar dera.

Nɨn dapanir arɨzim gɨrakɨrangɨn guraghav itim, pigha ruaragha bar dera,
mati memen pɨzir okoruam bar akuegha, uari fa kura Gileatɨn
Mɨghsɨamɨn ghuaghiri.

2Nɨn atariba bar ghurghuri,
mati sipsipɨnmɨkarzir ghurghuriba,medar arɨzibagh isegha datɨrɨghɨra
da rue.

Nɨn ataritam asiaghirɨzir pu,
Puvatɨ. Da bar deravɨra iti.

3Nɨn iriviba bar aghevegha, mati benir aghevim.
Nɨn akatorim bar aghungigha, bar dera.

Inim nɨn guam avara,
ezɨ kɨ nɨn koviamningɨn gari, aning dafo,

mati pomigranetɨn ovɨzir aghevir akuam.
4Nɨn fɨragharim bar ruaragha bar dera,

mati Atrivim Devitɨn tauan ruarir aghuim.
Ezɨ nɨn fɨragharimɨn itir manmaniar aghuiba,

mati mɨdorozir gumazir avɨribar oraba taghtagha tauan ruarir kamɨn
guighav iti.

5Nɨn otemningmati dian asɨzir aghuarir pumuning,
akɨmaribar tongɨn graziba api.

6 Aning mati mɨghsɨar mamning, mughuriar aghuiba itir biziba bar aning
gizɨfa,

mam sandan anezim, ezɨ mam pauran balsamɨn temer eborimɨn in-
garizim.

Kɨmangɨmɨghsɨar kamningɨn ikɨmangɨtɨ
amɨnim tiraghtɨ, aruem ovɨram.

7Nan amizir kɨ bar ifongezim, nɨn ganganim bar dera.
Nɨnmɨkarzim duar kuritam an itir puvatɨ.

8Nan amuim, nɨ na ko izɨ,

egh ga LebanonɨnMɨghsɨaba ateghmangam.
Nɨ AmananMɨghsɨam ko SenirɨnMɨghsɨam ko HermonɨnMɨghsɨar orazim

ategh izighirɨ.
Nɨ fo, laionba ko asɨzir atiar igharazibamɨghsɨar kabar iti.

9Nɨ nan amuim,
egha nɨ guizɨn nan dɨghorim asi.

Nɨ dughiar vamɨran pura damazir ofɨzimningɨn nan gara,
egha nan dɨghorim asi.

Kɨ nɨn fɨrimɨn itir manmaniamɨn gara
bar nɨ gifonge.

10Nɨ nan amuim,
egha nɨ guizɨn nan dɨghorim,

nɨ bar na gifonge,
ezɨ kɨ bar akonge.

Nɨn ifongiar kam, a bar isɨngi,
egha wainɨn isɨngtɨzim gafira.

Sandanmughuriar nɨ uabɨ gazuir kam,
a pauranmabarmughuriaba bar dagh afira.

11O nan amuim,
nɨnmɨgɨrɨgɨaba, nan kuarimɨn aven bar isɨngi.

Nɨn akamɨn torir araziba, nan akamɨn bar isɨngi,
mati hani akatorimɨn isɨngi.

Nɨ nan torezɨ, kɨ bar akonge,
mati kɨ bulmakaun oter eborim ko ani api.

Nɨn korotiabamughuriar aghuim iti,
mati LebanonɨnMɨghsɨabarmughuriar aghuim.

12O nan amuim, nɨ bar nan dɨghorim.
Nɨmati azenir dɨvazim itim,

eghtɨ gumazitam anmangan kogham.
Nɨmati mozir dɨparmam,

egha azenir kamɨn aven iti,
eghtɨ gumazitam avenmangan kogham.

13-14Nɨmati azenir aghuim,
temer bar aghuiba an iti.

Temermaba dagher aghuiba iti,
ezɨmabamughuriar aghuim zuir boreba iti.

Mabame dar sandan aghuibar dar ingari,
eghamaba, daghebagh amima, da isɨngi.

Temer kaba, dar ovɨziba bar isɨngigha, nguazir kamɨn ter ovɨziba bar dagh
afira.

Dar eboriba bar isɨngigha, nguazir kamɨn ter eboriba bar dagh afira.
15Nɨmati mozir dɨpam izɨvagha fasfagha ivemara ghua,

ikɨrɨmɨrir zurara itim anɨdim azenir kam ganɨdi.
Nɨmati daghurir suiar dɨpaba

LebanonɨnMɨghsɨabar otiva ivemara izaghira azenir kamɨn izim.
Amizir igiamɨn onger akam

16O notɨn amɨnim, nɨ osegh dɨkafigh.
O sautɨn amɨnim, nɨ dɨkavigh izɨ.

Gua dɨkavigh izɨ nan azenim givang,
egh danganiba bar dar amutɨ,

da azenir kamɨnmughuriar aghuim ikiam.

Eghtɨ nan roroar gumazir kɨ bar ifongezim,
uan azenimɨn izɨva, egh an ter ovɨzir bar aghuibar amam.

5
Gumazir igiamɨn onger akam

1aO nan amuim, nɨ bar nan dɨghorimra,
kɨ uan azenimɨn izegha gɨfa.

Egha nan sanda ko temer eborir mughuriar aghuiba itiba,
kɨ da akufa.

Kɨ uan hanin aghuim amegha,
uan bulmakaun oter eborim kowainɨn dɨpam amegha gɨfa.
Amizibar onger akam

1bGua namakar aghuimning,
gua deravɨra uaning gifongegh,

mati gua dagheba ko dɨpaba apa,
ghua bar izɨfa.

Onger akar namba 4
Amizir igiamɨn onger akam

2aKɨ dɨmagarimɨn akuima,
nan nɨghnɨzim ingaravɨra iti.

Egha kɨ irebamɨn aven uan roroar gumazir kɨ bar ifongezimɨn garima,
a nan tiar akam gafughafusi.
Gumazir igiamɨn onger akam

2bO nan amuim, nɨ guizɨn bar nan dɨghorim,
nɨ kuarazir bunbamɨnmɨn ikia guizbangɨra bar dera.
Nɨ tiam kuightɨ kɨ aven izam.

Dɨmagarimɨn ghuariam izaghira nan dapanim rue.
Ezɨ nan dapanarɨzim kumkumi.
Amizir igiamɨn onger akam

3Kɨ uan korotiar ruarim suegha gɨfa.
Kɨ tizim bagh uam aneghuam?

Kɨ uan dagariba ruegha gɨfa.
Egh dɨkavigh daruan aghua.

Tizim bagh nan dagariba uamɨzegham?
4Kɨ orazi, nan roroar gumazir kɨ bar ifongezim,

tiam kuighasa uan dafarim isa aven tiar torimɨn amadagha tiar akamɨn
igugunimɨn suirazɨ,

nanmɨkarzim na dɨkafi,
ezɨ kɨ a baghavɨra ikia bar akonge.

5Kɨ uan roroar kɨ bar ifongezim bagha tiam kuasa dɨkafi.
Kɨ uan dafarim isa tiar akamɨn gugunim darɨghasava amima,

ezɨ sandan nan dafarimɨn itim, ira
tiar akamɨn igugunimɨn poro.

6Kɨ uan roroar gumazir kɨ bar ifongezim bagha tiam kui.
Kɨ gari, ezɨ puvatɨ, a zuamɨra ua ragha ghugha gɨfa.

Ezɨ kɨ an garir puvatɨ.
Kɨ anmɨgɨrɨgɨabagh nɨghnɨgha

nan navim a bagha bar ikufi.
Kɨ a buriagharua, an apizir puvatɨ.

Kɨ an deima, a na ikarazir puvatɨ.
7Ezɨ nguibar ekiamɨn dɨvazim geghuvir gumaziba na batogha,

namɨsogha namɨkarzim gasɨghasigha,
egha kɨ azenan azuir korotiam ini.

8O Jerusalemɨn amiziba, kɨ akar gavgavim ia ganɨga ghaze,
Ia nan roroar gumazir kɨ bar ifongezir kam, ia a batoghɨva, a mɨkɨm
suam,

kɨ bar a gifonge.
Bizir kambaghanan agharapaniba nan amɨrazɨ, nan damazimning nan
sɨri.

Amizibar onger akam
9O amizir dirim, nɨn ganganim bar deragha

amizir igharazibar ganganiba bar dagh afira.
Nɨ ifongezir roroar gumazir kam,

a gumazir manmaghɨn garim?
A ti e amizir igharaziba en paba bar dagh afira,

kamaghɨn amizɨ nɨ ghaze,
e nɨ ko akar kam akɨram.

Amizir igiamɨn onger akam
10Nan roroar gumazir kɨ bar ifongezim, a bar gavgavigha,

an guam bar derazɨ, an damazimning dafozɨ, an mɨkarzimɨn ganganim
bar dera,
egha gumazir tausen plan avɨribar ganganim gafira.

11An dapanim bar deragha golɨnmɨn dafo.
An dapanarɨzim pigha bar dera,

mati kuarazir pɨzimɨn arɨzim.
12An damazimning bar dafogha,

mati kuarazir bunbamning ruegha gɨvagha, dɨpar mɨriamɨn aperaghav
iti.

13An koviamningɨn bar deragha
mati temer eborir mughuriar aghuim itiba azenim gizɨfa.

An iriviba, mati akɨmarir aghuim.
Anmɨgɨrɨgɨaba bar dera,

mati sandanmughuriar aghuim.
14An agharimning bar dera.

Egh uan dafarimningɨn kurka ringɨn ivezir pɨn koziba aghui.
An navir asɨzim bar ghurghurigha, bar dafo.

Ezɨ an letiam me dagɨar bluplan ivezir pɨn kozibar anesɨngizɨ, a uan
ivariam gike.

15An suemningmati guarir akɨnir pumuning,
me dagɨar ghurghurir aghuibar aningɨn ingari.

Ezɨ aning golɨn taghtazir pumuning gisɨn tughav iti.
An ganganim bar deragha, mati sidan temer diriba,
eghamati Lebanonɨn kantrin mɨghsɨar ekiaba.

16A nan torima, kɨ an isɨngtɨzim isi.
Anmɨkarzim barmoghɨra na gamima, kɨ bar a gifonge.

O ia Jerusalemɨn amiziba,
kɨ ifongezir gumazir kam, a nan roroar aghuim,

an ganganim kamaghɨn gari.

6
Amizibar onger akam

1O nɨ amizir dirim, nɨ bar amizir igharazibagh afira.
Nɨn roroar gumazir nɨ bar ifongezimmanagh ghu?

Nɨ emɨkemeghtɨ, e nɨn akuragh a buriam.
A tuavir manamɨn ghu?

Amizir igiamɨn onger akam
2Nan roroar gumazir kɨ bar ifongezim,

uan azenim giraghu.
Azenir kam, bizir mughuriar aghuiba itiba, a gizɨfa.

Anmemen okoruam azenimɨn graziba api,
ezɨ an akɨmarir aghuiba akumakua da arɨsi.

3Nan roroar gumazir kɨ bar ifongezim, kɨ an amuim,
ezɨ a nan pam,

mati a uanmemeba inigha
akɨmarir aghuibar tongɨn ghuzɨ,

da graziba api.
Onger akar namba 5

Gumazir igiamɨn onger akam
4O kɨ ifongezir amizim, nɨn ganganim bar dera,

mati Tirsan nguibar ekiam,
ko Jerusalemɨn nguibar ekiam.

Nɨn ganganim nan damazimɨn, nɨ amizir bar dirim,
mati gumazirmamgari,mɨdorozir gumazibauanababanir iniravɨzibar
suigha izi,
ezɨ kɨ dɨgavir kuram gamighamɨkɨman asa.

5Nɨ nan ganan kɨ aghua.
Nɨ nan gara nanmuriam aghorima, kɨ okam nɨghnɨsi.

Nɨn dapanarɨzir gɨrakɨrangɨn guraghav itim, pigha ruaragha bar dera,
mati memen pɨzir okoruam bar akuegha, uari fa kura Gileatɨn
Mɨghsɨamɨn ghuaghiri.

6Nɨn atariba bar ghurghuri,
mati sipsipɨn ghurghurimɨn arɨziba

me datɨrɨghɨra da rue.
Nɨn ataritam asiaghirɨzir pu.

Puvatɨ. Da bar deraghavɨra iti.
7 Inim nɨn guam avara,

ezɨ kɨ nɨn koviamningɨn gari, aning dafogha,
mati pomigranetɨn ovɨzir aghevir akuam.

8Atrivim amuir avɨriba iti.
60plan kwinba, ko 80plan amuir doziba.

Egha amizir igiar avɨrir maba uaghan iti,
ezɨ gumazitammen dɨbobonim gɨfozir puvatɨ.

9Ezɨ ko, kɨ amizir ifongezir vamɨra iti.
A bar amizibagh afira,

ezɨ kɨ bar a gifonge.
An amebam, uan guivibar tongɨn, bar a gifuegha,

a bagha bar akonge.
Amizir igiaba bar an garava,

an ziam fe.
Atrivimɨn amuir ekiaba ko, amuir doziba,

a bagha bar akuegha ighiabagh ami.
10Muna tinara nan gari?

An guammati amɨnim tirazɨ,
aruer ekiam isiragha dafo.
An guam bar angarigha, mati iakɨnir aruem isira.

An ganganim nan damazimɨn bar amizir dirim,
mati gumazir mam garima, mɨdorozir gumaziba uan ababanir inir
avɨzibar suigha izi,
ezɨ kɨ dɨgavir kuram gamighamɨkɨman asa.

11 Kɨ izaghirɨgha gɨvagha azenimɨn aven itir temer aghuir ovɨziba itibar
tongɨn iti.

Kɨ temeba ko dar akɨmarir otivibar ganasa danganir zarimɨn ize.
Kɨ wainɨn ikarɨzir mumuriba, ko temer dagher aghuiba itibar
akɨmaribar ganasa ize.

12O nan amizim, kɨ nɨn gara,
egha agorogem namɨsosi.

Kɨ kamaghɨn nɨghnɨsi,
kɨmati gumazir aruar mamɨn karisɨn aven iti.*

Amizibar onger akam
13aO Sulamɨn ikɨzimɨn amizim,

nɨ uamatengegh,
nɨ uamatengegh.

Nɨ uamategh izɨtɨ, e nɨn ganika!
Amizir igiamɨn onger akam

13bKɨ Sulamɨn ikɨzimɨn amizim,
ia tizim bagh nan gantɨ,

kɨmɨdorozir gumazir okoruar pumuningɨn tongɨn igham gighiam?

7
Gumazir igiamɨn onger akam

1O kɨ ifongezir amizim, nɨ bar amizir igharazibagh afira,
eghamati atrivimɨn guivim.

Nɨ dagarir asuaba aghuizɨ,
nɨn dagarimning bar aghungi.

Nɨn oghɨriamningɨn ganganimning, bar dera,
matinedazirmamning, fofozir gumazimdagɨaraghuimɨnaningaghore.

2Nɨn overapanim,
mati itarir mam, me wainɨn dɨpam ko pauran isɨngtɨzim verezɨ, an a
gizɨfa.

Nɨn navim bar dera,
mati witɨn pozir mam, me akɨmarir aghuaribar an kuruke.

3Nɨn otemning bar dera,
mati asɨzir dian atiar aghuarir pumuning.

4Nɨn fɨragharim bar dera,
mati tauan ruarir ghurghurim.

Nɨn damazimning bar dera,

* 6:12: Hibrun akam vezɨn kam deragha amɨgeir puvatɨ.

mati dɨpar akarer muziarir Hesbonɨn nguibar ekiamɨn tiar akamɨn
boroghɨn itimning.

Nɨn atinim bar dera,
mati Lebanon geghuvir gumazibar tauan ruarim.

Me an ikiava, Damaskusɨn nguibar ekiam geghufi.
5Nɨn dapanim nɨn namnam gisɨn ikia bar dera,

mati atrivimɨn dapanir asuam,
eghamati KarmelɨnMɨghsɨar orazim.

Nɨn dapanir arɨzir gɨrakɨrangɨn guraghav itim, pigha ruaragha bar deragha
taghtasi,

mati atrivimɨn inir aghuim.
Egh nɨn dapanarɨzir kam,

atrivim damutɨ, a nɨ gakuegh, nɨn kalabuziar gumazimɨnmɨn otogham.

6O nan amizir kɨ ifongezim, nɨ amizir bar dirim.
Kɨ bar nɨ gifonge,

ezɨ nɨn biziba bar na gamima,
kɨ bar akonge.

7Nɨn ruarim bar dera,
mati iruem voroghɨra tughav iti.

Ezɨ nɨn otemning,
mati iruer foroziamning.

8Kɨ ghaze, kɨ iruer kamɨnmavanang,
egh an dagheba iniam.

Kɨ nɨn otemningɨn gari,
aningmati wainɨn orozaghar ovɨzir avɨriba itimning.

Ezɨ nɨn akamɨn otivir mughuriam,
mati ter ovɨzir mughuriar aghuim itim.

9Nɨ nan torima bar dera,
mati wainɨn bar aghuim, nan amizimɨn akatorimɨn amɨraghavɨra emɨri.

Nɨ nan tora,
mati ga uaning inigha akua wainɨn isɨngtɨzim api.
Amizir igiamɨn onger akam

10Nan roroar gumazir kɨ bar ifongezim,
kɨ an amuim,

ezɨ a bar na gifonge.
11O nan roroar gumazir kɨ bar ifongezim,

nɨ na ko izɨ.
Ga dɨmagarimɨn ruarimɨnmangɨ,

egh nguibar dozibar ikɨ dakuam.
12Eghmɨzaraghara dɨkavighmangɨ

wainɨn ikarɨzir azenibar ganam.
Dar atiba ko akɨmariba ti oneghama?

Egh uaghan pomigranetɨn ovɨzir aghuiba ber temebar ganam,
dar akɨmariba ti onez, o puvatɨ?

Ga wainɨn azenir kamɨn ikɨ,
egh kɨ uabɨ isɨ nɨ danɨng kamaghɨn nɨn akagham,

kɨ bar nɨ gifonge.
13O nan roroar gumazir kɨ bar ifongezim,

kɨ temer ovɨzir aghuiba ini,
ter ovɨzir kaba e dav gɨa ghaze, amiziba an ovɨziba isa akavsiar
arazim gamua da apima,

dar mughuriam gumazim damutɨ, an amuim ko daku, egh boriba
batam,

kɨ da isa tiar akamɨn boroghɨn da atɨ,
eghtɨ nɨ dar amam.

Kɨ fomɨramaba ini,
eghamaba kɨ datɨrɨghɨra da ini.

Kɨ uan ifongiam isa nɨ baghavɨra anetɨ.
Egh ga ter ovɨzir kamɨnmughuriam ini ga uan ifongiam damutɨ, a dɨkavam.

8
1Nan amebam ti nɨ bategha, otem nɨ ganɨngizɨ,

kamaghɨn deraghai.
Kamaghɨn, kɨ tuavir ekiamɨn nɨ batogh,

nɨn tortɨ gumazitam pazɨ ga gɨnɨghnɨghan kogham.
2Egha kɨ nɨ inigha ga uan amebamɨn dɨpenimɨn ghuzɨ,

nɨ deravɨra nan sure gamighai.
Ezɨ kɨ, wain ko pauran isɨngtɨzim sara verezim,

a isa nɨ ganighai.
Egha kɨ uan pomigranetɨn ovɨzibar dɨpaba nɨ ganɨngizɨ, nɨ da
ameghai.

3Kɨ ghaze, nan roroam uan agharir kɨriam
nan dapanimɨn aghorogham.

Eghtɨ an agharir guvim, a nan namnammuigham.

4O Jerusalemɨn amiziba, kɨ kamaghɨn ian azai,
ia na ko akam akɨrigh suam,

ga uaning gifongezir arazim, ia an tuavim apɨranmarkɨ,
egh ikɨmangɨtɨ gan ifongiam gɨvagham.

Onger akar namba 6
Amizibar onger akam

5a Ia gan. Munar amizir manam gumazamiziba puvatɨzir danganim ategha
izi,

egha uan roroar gumazir a ifongezim dukuagha aning izi?
Gumazir igiamɨn onger akam

5bGa temer ovɨzir aghuiba itimɨn povimɨn ikiava,
kɨ nɨn ifongiam gamizɨ, a dɨkafi.

Nɨn amebam temer kamɨn apebamɨn nɨ bate.
Amizir igiamɨn onger akam

6Nɨ uan navir averiamɨn aven, narara ifongegh,
egh uam amizitam gifueghanmarkɨ.

Nɨ amizir igharazitam uan dafarimɨn an suighanmarkɨ.
Kɨrara, nɨ nan dafarimɨn suigh.

Nan ifongiam nɨ bagha bar gavgafi,
mati Ovevem nɨ iniasa gavgafi.

Kamaghɨra, nan ifongiam nɨ bagha puvɨra dɨkafi,
mati avim isia pamten dɨkafi.

7 Ifongiar arazim, an avir mɨzariamɨnmɨn isi,
kamaghɨn ongarir ekiaba anemungan iburagham,

eghtɨ aperiar ekiaba izɨva anegɨvaghan kogham.

Gumazitam nan ifongiam givesɨ nɨghnɨgh, uan dagɨaba ko biziba isɨ na
danɨngtɨ, tam tughatɨghan kogham.

Kɨ dagh ifueghan kogham.
Kɨ pura nɨ gifuegham.

Amizir igiamɨn tuebabar onger akam
8En buaramizim suvighavɨra iti

ezɨ an otemning tɨgharɨ.
An amizir ekiamɨn otoghtɨ,

gumazitam an ikɨsɨ damutɨ,
e manmaghɨn a bagh damuam?

9En buaramizim nguibar ekiamɨn dɨvazimɨnmɨn deravɨra ikɨtɨ,
e dɨvazir kam gisɨn a bagh silvan tauan a geghuvamimɨn ingaram.

Eghtɨ a nguibar ekiamɨn tiar akamɨnmɨn ikɨtɨ,
e temer sidan ararir gavgavibar anepɨrigham.
Amizir igiamɨn onger akam

10Kɨmati nguibar ekiam ekɨaruzir dɨvazim,
ezɨ nan otemningmati tauan ruarir pumuning.

Kɨ ifongezir gumazim nan gari,
kɨ aghuigha amizir ekiamɨn oto.

Egha kɨ an damazimɨn bar dera.
Gumazir igiamɨn onger akam

11Atrivim Solomonɨnwainɨn azenim Balhamonɨn nguibamɨn iti.
Gumaziba azenir kamɨn ingarsɨ,

me vaghvagh 1,000 silvan dagɨaba isɨ Atrivim Solomon danɨng.
12 Solomonmar uan 1,000 silvan dagɨaba ini.

Ezɨ gumazir azenimɨn ingariba,
memar uan 200 silvan dagɨaba ini.

Ezɨ kɨ bizir kabagh nɨghnɨzir puvatɨ,
kɨ uabɨ, nan wainɨn azenim iti.

Kɨ uabɨwainɨn azenir kamɨn gari.
13O amizir kɨ ifongezim,

nɨ azenimɨn aven ikɨmɨkɨmtɨ, kɨ nɨn tiarim baragham.
Nan namakaba uaghan nɨn tiarim baraghasa.

Amizir igiamɨn onger akam
14O nan roroar gumazir kɨ bar ifongezim,

nɨ uamategh atamra izasa kɨ ifonge,
mati dian asɨzir atiar aghuimmɨghsɨabagh isɨn ivemara izi,

mɨghsɨar kaba, bizir mughuriar aghuir avɨriba dar iti.

Godɨn Akam Inigha Izir Gumazim
Aisaian Akɨnafarim

O
Aisaia

Akar faragha zuim
Aisaia Godɨn akam inigha izir gumazim, a Jerusalemɨn itir dughiamɨn

Asiriaba iza, notɨn amadaghan itir kantri Israel gasɨghasɨghasa izi. Egha
me uaghan kɨran oveghangɨn iza sautɨn amadaghan iti Judan kantri
gasɨghasighai.
Aisaian akɨnafarir kam, e 3plan akuabar an abɨki.
1. Sapta 1--39. Dughiar kamɨn, Asirian mɨdorozir gumaziba, Judabagh

asɨghasɨghasa bar roghɨra izezɨma, Aisaia akɨnafarir kam osiri. Aisaia
faraghamong uabɨ geghani (Sapta 1--12).
Dughiar kamɨn Judabar gumazamizir bar avɨriba, bar puv atiatia itima,

Aisaian akam osɨmtɨzir me batozir kamɨn mɨngarimɨn gun me mɨgei. A
kamaghɨn mɨgei, bizir kam Asirian ifongiamɨn otozir pu. Puvatɨ, Judaba
akɨrim ragha God gasara, kamaghɨnme uari osɨmtɨzim iti. Kamaghɨn amizɨ,
Godme gasɨghasɨghasa.
Aisaia kamaghɨn mɨgei, Judaba uan gumazir ekiaba ko, me Ikiavɨra

Itir Godɨn apengan ikɨva, arazir aghuibara gɨntɨgh. Egh me kamaghɨn
damu, me deravɨra ikiam. Me arazir kurar kabar gɨntɨghvɨra ikɨtɨ, God me
gasɨghasɨgham.
Egha Aisaia uaghan gɨn otivamin dughiar aghuimɨn akam akuri. Atrivim

Devitɨn ovavir borir mam, an atrivimɨn otoghtɨ, nguibar avɨribar gumaza-
miziba, bar dughiar aghuim iniam.
2. Sapta 40--55. Akɨnafarimɨn akuar kamɨn, a Judaba Babilonɨn kalabusɨn

ikiamindughiamɨngunmɨgei. Bizir kaba, daakɨnafarir akuar faragha itimɨn
itir bizibar gɨn otifi. Judaba naviba osemegha itima, Godɨn akam inigha izir
gumazim, dughiar aghuim otoghtɨma, me bar akueghamin dughiamɨn gun
memɨgei. God a biziba bar dar afeziam. A ghaze, Judabar apanibame inigh
mangɨtɨ, me bar uan nguibamɨn saghon ikiam, eghtɨ Godme gɨnamadaghan
kogham. A fomɨra me gamizir akar dɨkɨrɨzibagh nɨghnɨghavɨra iti. Egh a
Persian Atrivim Sairus amɨseveghtɨma, a uan ingangarim damuva, Judaba
amadaghtɨ,meuamateghuannguibamra izam. EghaGodɨnakaminigha izir
gumazim uaghan kamaghɨn mɨgɨa ghaze, Israelian agharimɨn, God nguazir
kamɨn gumazamiziba bar deravɨrame damuam.
Akɨnafarimɨn akuar kamɨn mɨgɨrɨgɨar avɨrir maba uaghan kamaghɨn iti,

Ikiavɨra Itir Godɨn ingangarir gumazir mam otogh, mɨzazim inigh, egh gu-
mazamizibar akuragham. Kraisɨn gɨn zuir gumazamizir avɨriba kamaghɨn
nɨghnɨzir gavgavim iti, kar Iesusra.
3. Sapta 56--66. Akɨnafarimɨn akuar kam, Judaba uamategha iza

Jerusalemɨn itima, Godɨn akam inigha izir gumazim, akam me ganɨdi.
Akɨnafarir kamɨn mɨgɨrɨgɨar maba kamaghɨn mɨgei, God uan akar dɨkɨrɨzim
gɨnɨghnɨghavɨra iti, ezɨ bizir kam, gavgavim Judabar navibagh anɨdi. Ezɨ
akɨnafarir kamɨn mɨgɨrɨgɨar otevir maba kamaghɨn me mɨgei, Me Godɨn
apengan ikɨva, an ziam fer arazir aghuibar gɨntɨghɨva, Godɨn ziam fɨva, an
amamangarɨghɨva, egh ofaba a danɨng. Me uaghan gumazamizir biziba
puvatɨzibagh nɨghnɨgh, men akurvagh.

Akar aghuir mam, Aisaia 61:1-2ɨn iti, Iesus uan ingangarim foregh a
damuamin dughiamɨn, an a dɨborima, gumazamiziba a barakis. (Nɨ Luk
4:16-21ɨn gan.)
Aisaian akɨnafarir kamɨn mɨgɨrɨgɨar avɨrir maba Godɨn gumazamizibar

akurvazima, me navir amɨrizim isi. Mɨgɨrɨgɨar kaba Godɨn gavgavimɨn gun
mɨgei. Gumazamiziba, osɨmtɨzir guar avɨribar isa dar mɨzaziba barasi.
God guizbangɨra men afeziam, egh a men akurvagham. E Kraisɨn gɨn zuir
gumazamizibakamaghɨn fo, Iesusɨn ikɨrɨmɨrimkoanovevemɨn,Godɨnakam
inigha izir gumazimmɨkemezir akabar daghem oto.

Aisaia Godɨn akam Juda ko Jerusalemɨn itir
gumazamizibamɨkɨri

(Sapta 1--12)
1Akɨnafarirkam,EmosɨnotarimAisaia, anakabaan iti. Ezɨa irebamɨnmɨn

garir bizibar garima, Ikiavɨra Itir God uan akam isa a ganɨngi, eghtɨ a Judan
nguazimɨn gumazamiziba ko Jerusalemɨn nguibar ekiamɨn gumazamiziba*
akam me mɨkɨnam. Ezɨ Usia, ko Jotam, Ahas, ko Hesekia, me Judan kantrin
atrivibar itir dughiabar Aisaia akar kam akuni.

Ikiavɨra Itir God uan gumazamizibar atari
2 Ikiavɨra Itir God kamaghɨnmɨgei:
“O overiam, nɨ kuarim atɨgh, eghtɨ nguazim, nɨ uaghan oragh.

Borir kɨ garima ekeveziba,
me datɨrɨghɨn nan akaba batosi.

3Bulmakauba uan ghuavibagh fo.
Ezɨ donkibamen ghuaviba daghebame ganɨdi me apir danganibagh fo.

Ezɨ nan gumazamiziba, Israelia, me kamaghɨn na gɨfozir puvatɨ, kɨ me
geghufi.

Ezɨ bulmakauba ko donkiba, dar fofozim barmen fofozim gafira.”
4 Iavzika! Ia gumazamizir bar kuraba, ian araziba uaghan ikufi.

Ia zurara arazir kurabagh amuavɨra itima, ian arazir kuram ia gekua
ghuaghiri.

Ia Israelia, ia uan Ikiavɨra Itir God ategha gɨfa.
Guizbangɨra, ia akɨrim ragha Israelian Godɨn Bar Zuezim gasara.

5Eghamanmaghsua ia Godɨn akam batoghavɨra iti?
Ia ti zuraramɨzaziba inian aghua, a?

Israelia, ia mati gumazir me bar puvmɨsoghezim,
ezɨ anmɨkarzim ikufi, egha gavgaviba puvatɨ.
Ezɨ duaba bar an dapanim gizɨfa.

6Duaba an dapanim bar anegɨrigha uaghira an suemningɨn tu,
ezɨ anmɨkarzitam pura itir puvatɨ.

Duar igharagha garir avɨriba anmɨkarzimɨn iti,
ezɨ anmɨkarzim pura fɨfɨki.

Me an duaba ruezir puvatɨgha da nomkezir puvatɨ.
Eghame tongmarasin tam dagh aghuizir puvatɨ.

1:1: 2 Atriviba 15:1-7; 15:32-38; 16:1-20; 18:1--20:21; 2 Eghaghaniba 26:1-23; 27:1-9; 28:1-27;
29:1--32:33 * 1:1: Judan nguazim, a sautɨn amadaghan itir kantrin iti. Ezɨ Jerusalemɨn nguibar
ekiam, a Judan nguazimɨn aven iti, ezɨGodɨnDɨpenim ko Judan atriviba, an aven iti. 1:2: Jeremaia
2:12; 22:29; Maika 1:2; 6:1-2 1:3: Jeremaia 9:3; 9:6

7 Ian apaniba ian kantri gasɨghasigha gɨvagha, ian nguibabagh apongezɨ da
isi.

Egha ia garavɨra itima, me ian azenibar ian dagheba isi.
Nguibar igharazimɨn gumaziba iza

ian kantrin biziba bar dagh asɨghasɨghizɨ,
nguazir kɨnim oto.

8 Saionɨn nguibam, me gumagh ataki.
A uabɨra iti, egha gavgaviba puvatɨ.

A mati, averpenim gumaziba wainɨn azenibar tongɨn an ingari.
A mati, averpenir muziarir kurar mam, me melonɨn azenir ekiamɨn
tongɨn an ingarizɨ a uabɨramɨtɨghav iti.

A mati, nguibam an apaniba, anerugha gɨfa.
9Ezɨ Ikiavɨra Itir Godɨn Gavgaviba Bar Itim, en tarazi ataghizir puvatɨzɨ,

e itir puvatɨghai.
Ezɨ bar guizbangɨra, e bar gevegha gɨvaghai,

mati bar fomɨra Sodom ko Gomoran nguibamning, bar ikufi.

10 Ia Jerusalemɨn gumazir dapaniba ko, gumazamiziba,
ia mati fomɨra Sodom ko Gomoran ikezir gumazir kurabar mɨn iti.

Egh ia datɨrɨghɨnbarderavɨra kuariba arigh Ikiavɨra ItirGodɨnakambaragh,
a en God.

A, ian sure damuamin akam, ia deravɨram a baragh.
11 Ikiavɨra Itir God kamaghɨnmɨgei,
“Ia ti kamaghɨnnɨghnɨsi, ia na gamir ofan guar avɨrir kaba, kɨdagh ifonge, a?

Bar puvatɨ.
Kɨ ia sipsipba inigh izɨ da tueghtɨ, da bar isi mɨghɨrighamin ofaba,

kɨ bar dar aghua.
Egh ian asɨzir deragh aghungizir asɨzibar oviba,

kɨ uaghan dar aghua.
Kɨ uaghan bulmakaun apuriba ko, sipsipɨn nguziba ko, memen apuribar

ghuziba,
kɨ bar dar aghua gɨfa.

12 “Ia nan ziam fasa izir dughiamɨn, ia nɨmɨra iza nan Dɨpenim avɨnizir
dɨvazimɨn aven izir puvatɨ.

Bar puvatɨ.
Ia pura iza aruava nɨgɨnir dafam gami.

13 Ia na bagh ofaba inigh izɨsɨ pura ingangarir dafabar amuanmarkɨ.
Guizbangɨra, kɨ ian ofaba bar dar aghua.

Egha ia tuer pauran mughuriar aghuiba, dar mughuriar kurabara nan
atinimɨn zui.

Kɨ iakɨnir igiabar ia nan ziam fer dughiaba ko, Sabatba ko, nan ziam fer
arazir igharazir ia amibar ganan bar aghua.

Ia izɨ uari akuvagh arazir kurabar amuasa izi.
Kamaghɨn amizɨ, kɨ bar arazir kabar aghua.

14 Kɨ, iakɨnir igiabar ia nan ziam fer araziba ko, ia mɨzevezir isar ekiar
igharaziba,

kɨ uan navir averiamɨn aven bar dagh ifongezir puvatɨ.
Bizir kaba bar osɨmtɨzim na ganɨdi,

ezɨ kɨ da ateran porporegha bar dar amɨra.
1:9: Jenesis 19:24; Rom 9:29 1:11: Aisaia 66:3; Jeremaia 7:21; Maika 6:7 1:11: Amos 5:21-22
1:13: Joel 1:13; 2:15; Matyu 15:9

15 “Egh ia uan dafariba fegh na komɨkɨmtɨ, kɨ ian ganan kogham.
Egh ia dughiar avɨribar na komɨkɨmtɨ, kɨ uan kuarimningmɨgorogham.

Guizbangɨra, gumazir ia mɨsoghezir ariaghireziba,
men ghuziba ian dafaribar pueghavɨra iti.
16Kɨ ian garima, ia amir araziba bar ikufi.

Ia mangɨ ruva, uari zuegh uan arazir kurar ian pogheziba bar da adangigh.
Egh uam arazir kurabar amuanmarkɨ.
17 Ia arazir aghuim ko, guizɨn arazimɨn fofozim inigh.

Egh arazir aghuir kam bagh ingar bar gavgavigh ikɨ.
Egh gumazir igharaz darazi dɨkabɨriba, men arazir kuram akɨrighɨva
nɨghnɨzir aghuibame danɨng.

Egh ia borir ameboghfeziaba oveaghueziba ko, amizir paba oveaghueziba,
deravɨra me damu.

Egh uaghan gumazamiziba pazɨme damutɨ, ia men akurvagh.

18 “Ia oragh. Kɨ Ikiavɨra Itir God, kɨ ia mɨgɨa ghaze,
Ia izɨ, e uari akuvagh deraghvɨra nɨghnɨgh akam akɨrigham.

Kɨ garima, ia arazir kurar avɨriba iti,
egha iamati nir ghurghurim,me nguazir aghevim a gasɨghasigha gɨvazɨ
moghɨn iti.

Eghtɨ kɨ ia zuegh ia damutɨ, ia ua buruvir ovɨzimɨn mɨn bar
ghurghurigham.

Guizbangɨra, ian arazir kuraba, mati ter ovɨzir aghevir ighiabagh amimɨn
mɨn gari.

Eghtɨ kɨ ian arazir kuraba gɨn amadaghtɨ,
ia arinir ghurghurimɨnmɨn bar ghurghurigham.

19Egh ia ifueghɨva nan akabar gɨn izɨtɨ, ian dabirabim bar deragham,
eghtɨ bizir aghuiba ian azenibar otivtɨ, ia dar amam.

20Egh ia aghuagh nan akam batueghtɨ,
ian apaniba izɨ ia mɨsoghtɨ, ia arɨghiregham.

Kɨ Ikiavɨra Itir God, kɨmɨkemegha gɨfa.”
Ikiavɨra Itir God Jerusalemian araziba akɨrmɨghasa

21O Jerusalemɨn nguibar ekiam, nɨ fomɨra deravɨra nan akamɨn gɨntɨsi,
egha nɨ datɨrɨghɨn tuavibar amizimɨnmɨn oto.

Fomɨra, gumazamizir arazir aghuibagh amiba ko, gumazir kotiamɨn aven
guizɨn arazibar gɨntɨziba, nɨ gizɨfa,

egha datɨrɨghɨn, gumazir gumazamizibav sozi me ariaghɨriba, nɨ gizɨfa.
22Nɨ fomɨra silvan aghuimɨnmɨn gari,

egha nɨ datɨrɨghɨnmati kapa akuaghiregha gɨfa.
Nɨ fomɨra mati wain, a bar sɨngi,

eghanɨdatɨrɨghɨn,matiwainmedɨpamsaraa iverezɨa isɨngtɨzibapuvatɨ.
23O Jerusalem, nɨn gumazir dapaniba, me gumazir akaba batoziba,

eghame uaghan okɨmakɨar gumazibar namakaba.
Me zurara kotiabar dughiamɨn, me gumazir arazir kurabagh amibar ama-

mangatɨzɨ,
me uarir akurvaghasa me givizivigha, dagɨaba ko biziba me ganɨdi, ezɨ
memen akurvasi.

Egha me kotiaba barazir dughiamɨn, me borir ameboghfeziaba oveaghuez-
ibar akurvazir puvatɨ,

1:15: Aisaia 59:3; Jeremaia 14:12; 1 Timoti 2:8 1:18: Onger Akaba 51:7; Aisaia 43:26; Maika 6:2

Egha me uaghan deragha kuariba arɨgha oragha, amizir paba
oveaghuezibar osɨmtɨziba akɨrir puvatɨ.

24Kɨ Ekiam, kɨ Ikiavɨra Itir Godɨn Gavgaviba Bar Itim.
Kɨ Israelian Atrivir Bar Gavgavim, egha kɨ kamaghɨnmɨgei,

“O Jerusalem, nɨ datɨrɨghɨn nan akaba baragh.
Kɨ uan apaniba, ivezir kuramme ikarvagham,

eghtɨme uam osɨmtɨzim na darɨghan kogham.
25 O Jerusalem, kɨ ingangarir gavgavim foregha, nɨn arazir kuram

akɨrmɨgham,
mati gumaziba silvan itir mɨneziba amɨsɨvasa da tuemoghɨn,

kɨ bar avir pamtemɨn isimɨn nɨ tuam.
Kamaghɨra, kɨ ian arazir mɨzɨrɨziba adangasa.

26Egh kɨ uamategh ian jasba ko ian gumazir dapanir aghuibar arɨghɨva,
deraghavɨra kotiaba baraziba arɨgham,

mati fomɨra nɨn ikezir darazi.
Eghtɨ gumazamiziba kamaghɨn nɨ dɨpon suam,

Nguibar Ekiar Godɨn Damazimɨn Derazim,
ko Nguibar Ekiar Deravɨra Godɨn Akamɨn Gɨntɨzim.”

27 Ikiavɨra Itir God, kotiamɨn aven uan guizɨn arazimɨn gɨnmangɨ
Jerusalemɨn araziba bar deravɨram da tuisɨgh, egh gɨn uam a iniam.

Arazir aghuir kamra, a ua Jerusalemɨn gumazamiziba iniam.
Kar gumazamizir navibagh iragha uan arazir kuraba ataghiziba.

28Ezɨgumazamizir Ikiavɨra ItirGodɨnakambatoziba, kogumazamizirarazir
kurabagh amiba,

a me gasɨghasɨgham.
Gumazamizir akɨrim ragha God gasiba,

a bar me agɨvagham.

29 Ia faragha temer okɨn ekiabar tongɨn, asebar ziaba fava
temer kaba bagha bar akonge,

egh gɨn ia amizir arazir kurar kaba bagh aghumsɨgham.
Ia faragha aseba fasa azenibar ingarigha, dar anogoregha ghaze,

da asebar ziaba famin danganiba aghegha pura iti.
Egh gɨn ia navibagh iragh,

egh arazir ia faragha amizibagh nɨghnɨgh bar aghumsigham.
30 Ia temer okɨn ekiammɨsigha aremezɨmoghɨn, ia arɨmɨghiregham.

Egh ia mati azenim dɨpaba puvatɨgha kuvizɨmoghɨn, ia ikuvigham.
31E fo, ogher mɨsigha gɨvaziba zuamɨra isi,

ezɨ arazir kamra gumazamizir gavgaviba ko bizir me amiziba bativam.
Avir kuram, uaghara zuamɨrammen sigham,

eghtɨ dughiar kamɨn gumazitammen akurvaghsɨ
avim amungan iburagham.

2
Ikiavɨra Itir God dabirabir aghuim gumazamiziba barme danɨngam
(Maika 4:1-3)

1 God, Judan kantri ko Jerusalemɨn nguibar ekiamɨn gumazamiziba
mɨkɨmasa, irebamɨn mɨn garir bizimɨn aven uan akam isa Emosɨn otarim,
Aisaian aka.



Aisaia 2:2 1275 Aisaia 2:9

2A ghaze:

Gɨn otivamin dughiar tamɨn, mɨghsɨar Ikiavɨra Itir Godɨn Dɨpenim tughav
itim,

ziar bar ekiam iniam.
Egh a pɨnmar ikɨmɨghsɨar igharaziba bar dagh afiragham.

EghtɨKantrin IgharazibarGumazamizibabar izɨanuari akuvagh ikiam.
3Kantrin avɨribar gumazamiziba izɨ suam,
“Ia izɨ e SaionɨnMɨghsɨamɨnmavanangam, a Ikiavɨra Itir Godɨnmɨghsɨam.

Kar Jekopɨn Godɨn Dɨpenim.
Emangɨtɨ a uan arazir a ifongezibar en sure damuam.

Egh a uabɨmɨsevezir tuavim, e an gɨnmangam.”
Moses Osirizir Araziba, Saionɨn Mɨghsɨamɨn ikegh mangɨtɨ gumazamiziba a

iniam.
Guizbangɨra, Jerusalemɨn nguibam, kar danganir Ikiavɨra Itir God uan
akam isɨ uan gumazamizibar anɨngamim,
eghtɨme azenanmangɨ an akam akunam.

4A jasɨnmɨn ikɨ kantriba bar dar gumazamizibar araziba tuisɨgh,
men osɨmtɨziba deragh da akɨrtɨ, me uari inigh deragh ikiam.

Eghme uanmɨdorozir sababa inigh, dav soghtɨ,
da baravigh nguazibagh tuir ainbar mɨn otivigham.

Egh me uan afuzibav soghtɨ, da ikɨzɨrigh sabar azenibar ingaribagh ami
moghɨn, otivigham.

Eghdanganibabardar itir gumazamiziba, uamuariv soghankogh ikɨva,
uamɨdorozir arazibar sure damuan kogham.

5O Jekopɨn ovavir boriba, ia izɨ.
Ikiavɨra Itir God uan Akar Gavgaviba isa uan angazangarimɨn mɨn e
ganɨdi.

Da angazangarimmɨn tuavimen akakasi, egha anAkarGavgaviba, deravɨra
tuavim en aka.

Eghtɨ e Akar Gavgavir kabar gɨnmangam.
Ikiavɨra Itir God uan ziar ekiam akagham

6Asebar gɨn zuir arazir guar avɨriba, Jekopɨn ovavir boribagh izɨfa,
ezɨmemati Filistian gumazamiziba.

Ezɨ kukunir gumazibar arazir kuraba,
me aruem anadi naghɨn itir kantriba dama da ini.

Ezɨme datɨrɨghɨn Kantrin Igharazibar Gumazamizibar arazibar gɨntɨsi.
Kamaghɨn amizɨ, O Ikiavɨra Itir God, nɨn gumazamiziba, Jekopɨn ovavir
boriba, nɨ akɨrim raghame gasara.

7 Silva ko gol, Israelɨn nguazim bar a gizɨfa,
ezɨme uan bizir aghuibamengan ibura.

Me hosɨn bar avɨriba iti,
eghame uan karisba, bar damengan iburagham.

8Ezɨmenmarvir guaba, men nguazim gizɨfa.
Ezɨmeuari uan dafaribar ingarizir godɨn ifavaribar nedaziba dar ziaba
fa teviba apɨri.

9O God, nɨ gumazamiziba bar me dɨkabɨraghtɨme bar aghumsigham.
Egh nɨ gumazamizir kaba, men arazir kuraba gɨn amadagh ua me fan
markɨ.

2:2: Onger Akaba 72:8; Aisaia 27:13 2:4: Onger Akaba 72:3; 72:7; Hosea 2:18; Joel 3:10; Sekaraia
9:10

10 Ia gumazamiziba, ia arɨmangɨ dagɨar toribar mongegh.
Ia nguazibar moziba okoregh dar avenmongegh.

Guizbangɨra, ia Ikiavɨra Itir Godɨn gantɨ,
an atrivimɨnmɨn uan angazangarir ekiam ko gavgavim sara izɨtɨ,

ia akong bar atiatigham.
11 Ikiavɨra Itir God otivamin dughiamɨn,

a gumazamizir uarira uari feba bar me abɨragham,
eghtɨme bar aghumsigham.

Eghtɨ a uabɨra dughiar kamɨn ziar ekiam iniam.

12 Ikiavɨra Itir GodɨnGavgaviba Bar Itimuabɨ gumazamizir uarira uan ziaba
feba abɨnasa dughiar kam amɨsefe.

Egh dughiar kamra, bizir ekiar gumazamiziba gara bar akuegha uan
ziaba feba,
a bar dagh asɨghasɨgham.

13A Lebanonɨn kantrin itir temer sidan ruarir diriba ko,
Basanɨn Distrighɨn itir temer okɨn gavgaviba saram asɨghasɨgham.

14-15Egh amɨghsɨar ekiabagh asɨghasɨgh,
egh tauan ruariba ko nguibar ekiamɨn dɨvazir mɨtiar bar gavgaviba
saram asɨghasɨgham.

16A Tarsisɨn nguibar ekiamɨn kurir aghuiba,
ko kurir ekiar bar dirir igharaziba, bar dagh asɨghasɨgham.

17-18 Ikiavɨra Itir God otivamin dughiamɨn,
a gumazamizir uarirauari febabarmeabɨragham, eghtɨmebar aghum-
sigham.
Eghtɨmarvir guaba uaghan bar gɨvagham.

Eghtɨ Ikiavɨra Itir God uabɨra dughiar kamɨn ziar ekiam iniam.

19Egh gɨn izamin dughiamɨn,
Ikiavɨra Itir God dɨkavigh nguazir kamɨn gumazamiziba ivezir kuram
me danɨngɨsɨ izam.

Gumazamiziba bar an gantɨ, an atrivimɨn mɨn uan angazangarir ekiam ko
gavgavim sara izɨtɨ,

me bar puvɨram atiating, arɨmangɨ dagɨar toribar mongegh ikiam.
Tarazi nguazibar moziba okoregh dar avenmongam.

20Dughiar kamɨn gumazamizibamarvir guarme gol ko silvan ingarigha dar
ziaba feba, me da inighmangɨ,

kuarziba ko aghunababa itir danganibar damakunam.
21 Dughiar kamɨn, Ikiavɨra Itir God, uan anɨngagharim ko angazangarir

gavgavim sara gumazamizibar araziba tuisɨghsɨ izam.
Eghtɨ gumazamiziba atiatigh ivezir kuramgitaghsɨ, arɨmɨghsɨar ekiabar
ghuavanegh
mozir torir kuiziba ko dagɨar toribar avenmongegh ikiam.

22 Ia gumazir kɨniba kamagh me gɨnɨghnɨghan markɨ, egh suam, me ian
akurvagham.

Puvatɨ. Me dughiar otevimra ikegh arɨmɨghiregham.
Mati gumazim abuan duam suasa uabɨ gekuigha gɨfa.

3
Jerusalemɨn gumazamizibar dabirabim bar ikuvigham

2:10: 2 Tesalonika 1:9; Akar Mogomem 6:15

1 Ia oragh! Ekiam, a Ikiavɨra Itir Godɨn Gavgaviba Bar Itim,
a kɨran oveghangɨn Jerusalem ko Judan gumazamiziba, me da, men
akurvaziba ko biziba bar da batuegham,
kar bizir me gamimamen dabirabim deraziba.

Amen dagheba ko dɨpaba bar da agɨvagham.
2Amenmɨdorozir gumazir gavgavibakomɨdorozir gumazir igharaziba sara

batuegham,
egh kotiaba barazir gumaziba ko, Godɨn akam inigha izir gumaziba
ko, kukunir gumaziba ko, nguibar ekiabar garir gumazir dapaniba
batuegham.

3Egh a uaghanmɨdorozir gumazibar gumazir ekiaba ko, gavmanɨn gumazir
ekiaba ko, gumazir nɨghnɨzir aghuiba atrivim ganɨdiba, a bar me
batuegham.

Egh gumazir bizir igharagha garir avɨribar ingariba ko, gumazir imez-
ibagh amiba batuegham.

4 Egh kɨ pura otarir igiaba ateghtɨ, me Jerusalem ko Judan gumazir dapani-
bar otivigham.

Egh me uan ifongiar onganibar kantrin ganɨva, arazir guar avɨribar
amuam.

5Egh gumazamiziba uarigh afighafighsɨ, igharaz darazi dɨkabɨnam.
Namakaba uaghan uari dɨkabɨnam.

Eghtɨ gumazamizir igiaba,meuangumazamizir ghuribar akabamunasɨ,me
batogham.

Eghtɨ gumazamizir nɨghnɨzir kuraba itiba, me gumazamizir nɨghnɨzir
aghuiba itibar akaba batogham.

6Eghtɨ dughiar kamɨn, gumazim uan aveghbuamra baghmangɨ kamaghɨn a
mɨkɨm suam,

“E gari, nɨ daghuamin korotiar ruarir mam iti.
Nɨ en gumazir dapanimɨn otoghɨva,

danganir kurar me bizir kurabamakunir kam gativagham.”
7Eghtɨ a kamaghɨnmen akam ikaragham,

“Kɨ ian akurvaghamin tuaviba puvatɨ.
Kɨ uaghan dagheba ko iniba nan dɨpenimɨn puvatɨ.

Ia namɨseveghtɨ, kɨ ian gumazir dapanimɨn otivanmarkɨ.”
8 Jerusalem ko Juda, menmɨgɨrɨgɨaba ko ingangariba,

Ikiavɨra Itir God dɨkabɨrava, an ziar ekiam gasɨghasɨsi.
Eghame arazir kurar kaba an damazimɨn dagh ami.

Kamaghɨn amizɨ, dughiar kuram me batozɨma, me akuiaghirɨgha
uaghiri.

9Eghame kotiaba barazir dughiabar, me ifongezir gumazamizibaramakur-
vagha igharaz darazi dɨkabɨri.

Ezɨmen arazir kamra, me isa kotiam garɨsi.
Sodomia fomɨram amizɨmoghɨra,

me gumazamizir igharazibar damazibar arazir kuram damuan
aghumsɨzir puvatɨ.

Mevzika!
Me ikuvigham. Me uari arazir kuram gamigha an osɨmtɨzim ateri.

Kamaghɨn amizɨ, me uan arazir kuramɨn ivezim ateram.*

* 3:9: Gumazirmabakamaghɨnnɨghnɨsi, akar kamababanir pumuningɨn tongɨn iti, “Nɨmenguabara
ganigh fogh suam, kar gumazir arazir kurabagh amiba.”

10Gumazir Godɨn damazimɨn deraziba, ia memɨkemegh,
Me uan ingangaribar ivezir aghuim iniam,

kamaghɨn, me bar akongegh.
11Ezɨ gumazamizir kuraba, mevzika! Me bar ikuvigham!

Me uan dafaribar amizir arazir kuraba, gumazir igharaziba me ikar-
vagh
arazir kurar me amizir kabara, me danɨngam.

12O nan gumazamiziba, iavzika!
Ian gumazir dapaniba ia gifara ia gamizɨ, ia men gɨn tuavir kurabar
ghue.
Ezɨ borir igiaba ko amiziba ia gativagha, ia dɨkabɨra paza ia gami.

13 Ezɨ Ikiavɨra Itir God gumazamiziba bar men kotiaba baragha, me
tuisɨghasav ami.

14Egha Ikiavɨra Itir God uan gumazamizibar gumazir dapaniba ko gumazir
aruaba ko kotiam gamua kamaghɨnmemɨgei,

“Nan gumazamizibamati, nan wainɨn azenim,
ezɨ iarara azenir kam gasɨghasigha, an itir biziba bar da okeme.

Ia gumazamizir biziba otevezibar apangkuvir puvatɨ. Bar puvatɨ.
Men bizir muziariba, ia me da da isava uan dɨpenibar da pozibav kɨri.

15Tina ia mɨkemezɨma, ia nan gumazamizibagh asɨghasɨsi, a?
Ia gumazir biziba puvatɨziba pazame gami,

mati me gumazim isa, nguazim mɨkɨnigha an dapanim dɨkaragha
nguazim gisɨn a rɨghɨrɨsi.

Kɨ Ekiam, kɨ Ikiavɨra Itir Godɨn Gavgaviba Bar Itim,
kɨ guizbangɨra ia mɨgei, ia bar arazir kuram gami.”
Saionɨn itir amizir puv uari feba, me bar ivezir kuram bativam

16Egha Ikiavɨra Itir God kamaghɨnmɨgei, “Ia Saionɨn itir amizibar gan.
Me ghaze, me bar pɨnmar iti.

Me aruir dughiabar, gumazamizibamen ganasa
meuansuerkurkazibaramutɨda tɨngaghasa,mepuradarorir afangtɨzir
kabagh ami.

Me arua uan dapaniba fezɨ, men fɨriba bar ruara,
ezɨmen damaziba pura tintinibar gumazibar gari.”

17Kamaghɨn amizɨ, Ekiam amizir kaba ivezir kuramme danigham.
Ikiavɨra Itir God Saionɨn amizibar amutɨ, duaba men dapanibagh
izɨvagham,
eghtɨ me men dapanibar arɨziba bar dagh iseghtɨ, me bar
aghumsɨzir dafam iniam.†

18-19 Eghtɨ dughiar kamɨn, Ekiam Saionɨn amizibar kurkaziba, bar me da
ada adegham. Karmen kurkaziba: suer averiaba ko, segiaba ko, boavtariba
ko, kuarir kurkaziba ko, dafarivteba ko, dapaniba aver nir avɨziba ko,

20 dapaniba kurkamin sorɨba ko, men daveriaba ko, mɨteba ko, forivtarir
muziarir borermughuriar aghuimzuimazuibako, bizirme suighaakavsiar
arazibagh amiba ko,

21 ziaba itir ringɨn aghuiba ko, ngueba ko,

† 3:17: Hibrun akam deraghamɨgɨrɨgɨar kamɨnmɨngarim abɨghizir puvatɨ.

22-23 korotiar bar aghuiba ko, azenan azuir korotiar ruariba ko, saketɨn
aghuiba ko, dagɨaba azuir forivtariba ko, guabar garir ganganiba ko, ko-
rotiar me nir ghurghurir aghuibar isamiziba ko, dapanir asuaba ko, inir
aghuiba. Ekiam barme dama da adegham.‡

24 Eghtɨ dughiar kamɨn, Saionɨn amiziba, fomɨra deragha kurti moghɨn ua
kurukan kogham.

Me borer mughuriar aghuim zuiba puvatɨgham,
eghtɨmenmɨkarziba bar puvɨra mughagham.

Me uamɨteba uan ivariaba amɨghɨnan kogham,
egh uan ivariaba pura benir kɨnibar uari amɨghɨnan.

Me ua deraghvɨra uan dapanir arɨzibar akɨrigh da asɨngan kogham,
eghtɨ men apaniba izɨ, men dapanir arɨziba bar dagh iseghtɨma, me
onaribamɨsegh ikiam.

Me korotiar bar diriba ua da aghuan kogham,
eghme korotiar bɨbɨzir kurabar aghuam.

Eghtɨmen guar bar aghuiba, men apaniba kalabuziabar dɨghoribarmɨnme
aghorme tuegham.

Eghtɨme bar aghumsigham.
25 O Jerusalem, nɨn apaniba, nɨn mɨdorozir gumazir gavgaviba ko nɨn gu-

mazir igharazibamɨsoghtɨ,
me arɨghiregham.

26Eghme nɨn biziba bar da inigham.
Nɨ mati amizim, me bar an korotiaba suezɨ, a pura bibiamra nguazim
gaperaghav iti moghɨn ikiam.

Eghtɨ nɨn gumazamiziba nɨn gantɨ,
bizir kaba nɨ bativtɨ, men naviba bightɨme bar puv aziam.

4
1 Dughiar kamɨn, 7plan amiziba gumazitamɨn suiragh a muigh, kamaghɨn

pamtem a gakaghonam,
“E dagheba ko korotiaba uari uarir akurvagh ikiam.

E paba puvatɨgha bar aghumsɨki.
Kamaghɨn amizɨ, e uari, nɨ en pam gavagh.”

Jerusalem ua deragh zuegh ikiam
2Dughiatam gɨn otoghtɨ, Ikiavɨra Itir God Ter Aguamdamightɨ, a ua ghuzir

igiam otogham. Eghtɨ a nguazim damutɨ dagher aghuiba otivam. Eghtɨ
Israelian ikiavɨra itir varazira, me bizir kabar gantɨ, da bar deraghtɨ, me bar
akuegham.

3 Jerusalemɨn ikiavɨra itir gumazamizir kaba, me Saionɨn ikiavɨra itir
varazira, God angamɨra ikiasa me amɨsevegha gɨfa, egha uan akɨnafarimɨn
men ziaba osiri. Egh a datɨrɨghɨnme dɨpon suam, me an gumazamizibara.

4Ekiam Jerusalemɨnnguibamdamightɨ, a ua deragh zueghasa. A uan gav-
gavir ekiamɨn, avimɨn mɨn izɨ gumazamizibar araziba tuisɨgh, egh Saionɨn
amizibar arazir mɨzɨrɨziba bar da ruva da gɨn amadagham. Egh uaghan
Jerusalemɨn gumaziba, gumazir igharazibamɨsozi men ghuziba irezir araz-
iba ruegham. Dughiar kamɨn Jerusalem zuegh gɨvagham.

5 Gumazamiziba Saionɨn Mɨghsɨamɨn pɨn Godɨn ziam fɨsɨ uari aku-
vaghtɨ, Ikiavɨra Itir God ghuariatam damightɨ, an otogh Saionɨn Mɨghsɨam
avaragham. Aruebar, ghuariam a gisɨn ikiam, egh dɨmagaribar, a mɨgharim
‡ 3:22-23: E datɨrɨghɨn deragha fozir puvatɨ, fomɨra ikezir kurkazir kaba, da ti manmaghɨra gari.
4:5: UaMe Ini 13:21; 24:16

koavirmɨzariar angazangarimɨnmɨn isi ikiam. Ghuariar kam, averpenimɨn
mɨn anmɨghsɨam gisɨn guraghɨv ikɨ, an ziar ekiam ko angazangarir ekiamɨn
aven itir bizir aghuiba, an a da avaragham.

6 Averpenir kam mati, Godɨn gavgavim ko angazangarimɨn ababanim,
a Jerusalem avɨva, aruer bar gavgavim apazagham, egh uaghan amozir
ekiabar dughiamɨn, a Jerusalem damutɨ, a deravɨra ikiam.

5
Wainɨn azenimɨn ighiam

1 Ia oraghtɨ, kɨ uan namakar kɨ ifongezim bagh onger akar kam bangam.
Nan onger akar kam, kɨ uan namakamɨnwainɨn azenim geghari.

Nan namakam, mɨghsɨam gisɨn itir nguazir mam iti, dagheba an deragha
aghui,

ezɨ a nguazir kamɨnwainɨn azenimɨn ingari.
2A nguazim abɨagharigha, dagɨaba amɨsevegha,

wainɨn ikarɨzir agharir bar aghuiba amɨsevegha da isa da opari.
Egha wainɨn azenir kamɨn torimɨn, a dɨpenir bar pɨn itimɨn ingari,

an an aven ikɨva wainɨn azenimɨn ganam.
Adɨpenir kamɨnaven,wainɨnovɨzibadɨkɨdarɨghɨrɨghasa, dagɨarmozirmam

gɨkui.
Ingangariba bar gɨvazɨma, a datɨrɨghɨnwainɨn ovɨzibar ganasamɨzua ghaze,

“Da ti deravɨram otivightɨ dar daghem isɨngigham.”
Ezɨ puvatɨ. Ikarɨziba deragha ber puvatɨgha,

ovɨziba bar suvigha akammɨsosi.
3Ezɨ nan namakam kamaghɨnmɨgɨa ghaze:
“Ia Judan kantrin itir gumazamiziba ko Jerusalemia,

ia datɨrɨghɨn na ko nanwainɨn azenim tuisɨgh gamɨkɨm,
Tina osɨmtɨzim iti?

Nan osɨmtɨzim, o nanwainɨn azenimɨn osɨmtɨzim?
4Kɨ fo, wainɨn azenim deraghvɨra bɨva ovɨzir aghuiba ikiasa,

kɨ ingangarir aghuim gami.
Ezɨmanmaghɨn amizɨwainɨn ovɨziba bar suvigha akammɨsosi?

Bizir kɨ ua damuamin tam ti iti, ezɨ kɨ a gamizir puvatɨ?
5Kɨ datɨrɨghɨn uanwainɨn azenim damuamin arazimɨn gun ia mɨkɨmam.

Kɨ azenim avɨnizir dɨvazim akarigh a gasɨghasigham.
Egh kɨwainɨn azenim avɨnizir dɨvazim akarightɨ a irɨgham.

Eghtɨ asɨzir atiaba wainɨn azenimɨn avenmangɨ azenim dɨkabɨnwainɨn
ikarɨzibar amɨva, dagh asɨghasigham.

6Kɨ nguazim damightɨ ruarim a batoghtɨ
dɨkoniba itir ikarɨziba azenir kamɨn avegham.

Kɨwainɨn azenimɨn ogher kuraba asian kogh, egh ikarɨzibar aghariba agho-
ran kogham.

Kɨ uaghan ghuariabav kemeghtɨ,
da amozimɨn tɨvaghtɨ a wainɨn azenir kam gizan kogham.”

7 Ikiavɨra Itir Godɨn Gavgaviba Bar Itimɨn wainɨn azenim, a Israelian gu-
mazamiziba.

Bar guizbangɨra, Judan gumazamiziba, an oparizir wainɨn agharir
aghuir a bar ifongeziba.

Me guizɨn arazir aghuibara damu ikiasa a ifonge, ezɨ puvatɨ. Me gumazibav
sozi me ariaghiri.

Me arazir aghuibar igharaz darazir amuasa a ifonge, ezɨ puvatɨ.
Ararer kurammen danganibar otiva ghuavɨra iti.

Gumazamizir arazir kurabagh amiba, me bar ikuvigham
8 Iavzika, ia dɨpenir avɨriba ko nguazibagh iveza egha uari baghavɨra dar

pozibamɨkɨri darasi, ia bar ikuvigham.
Kɨran oveghangɨn ia nguaziba ko biziba bar da inightɨ, igharaz darazi
dapiamin danganibagh asagham.
Eghtɨ ia uarira nguazir kamɨn ikiam.

9Kɨ orazi, Ikiavɨra Itir Godɨn Gavgaviba Bar Itim kamaghɨnmɨgei:
“Bar guizbangɨra, dɨpenir bar dirir dafar kabanagh, da ikuvigham,

eghtɨ gumazitaba dar ikian kogham.
10Mewainɨn azenir ekiam oparigham,

eghtɨwainɨn ikarɨziba wainɨn ovɨzir avɨriba dar ituighan kogham,
egh da wainɨn dɨpar bar muziarimra otogham.

Eghme 10plan witɨn ovɨziba itir mɨtariba oparigh,
egha dagh eghuvamin dughiamɨn, memɨtarir vamɨra daghuigham.”

11 Iavzika! Ia gumazir bar mɨzarazibara dɨkavava wain ko, dɨpar onganir
igharagha garir avɨrir gavgaviba apiba,

ia bar ikuvigham!
Ia da apava onganigha ikia ghua dɨmagariba aghori.

Ia bar ikuvigham.
12 Ia isabagh amua, wain apava,

gitaba ko buabav sogha, marvibagh ivia, ighiar guar avɨribagh ami.
Egha ia arazir kaba bar dagh fo.

Egha Ikiavɨra Itir God amir biziba, ia fofozim dar itir puvatɨ.
13Kamaghɨn amizɨ, Ikiavɨra Itir God ghaze,
“Bar guizbangɨra nan gumazamiziba, ia na gɨfoghan aghua,

kamaghɨn ian apaniba ia inighmangɨ
nguibar igharazimɨn ia isɨ kalabuziam darɨgham.

Ian gumazir aruaba ko gumazamiziba, me dɨpaba ko dagheba puvatɨgham,
eghme bar ikuvigham.

14 Jerusalemɨn itir darasi, ia datɨrɨghɨn isabagh amua bar akuegha iti,
ezɨ bar guizbangɨra, Gumazamizir Oveaghuezibar Nguibamɨn, uan
akam bar anekarigha, gumazir aruaba ko gumazamiziba tuasa me
mɨzua iti.

Iavzika, ia bar ikuvigham.”
15Gumazamiziba bar, me bar aghumsigham.

Gumazamizir uarira uan ziaba feba,
Godme dɨkabɨragham,

eghtɨme ua ziaba puvatɨgham.
16 Ikiavɨra ItirGodɨnGavgavibaBar Itimuanarazir aghuimɨngumazamiziba

akɨr men akagham,
egh a uabɨ ziar ekiam iniam.

Egh a uabɨ gumazamizibar akagh suam,
a Godɨn arazir aghuiba ko arazir zuruzibaram amim.

17Nguibar ekiaba bar ikuvightɨ, ogheba aghung bar nguibaba avaragham.
Eghtɨ sipsipɨn nguziba komemeba izɨ danganir kamɨn oghebar amam.

18 Iavzika, ia gumazir igharazibagh ifarasa bar ifuegha arazir kurabagh
amiba,

5:11: Aghuzir Akaba 23:29-30; Fofozir Gumazim 10:16

ia bar ikuvigham.
Ian arazir kurar kaba ian poghezɨ,

ia da ataghɨraghan iburagham.
19 Ia kamaghɨnmɨgɨa ghaze,
“E kamaghɨn orasi, Israelian Godɨn Bar Zuezim,

a bizitamɨn e damusɨ egh a zuamɨram a damuam.
Egh e kamaghɨn ganigh, an nɨghnɨzim gɨfogham.”

20 Iavzika, ia bar ikuvigham.
Ia ghaze, arazir kuram a dera, ezɨ arazir aghuim a ikufi.

Egha ia ghaze,mɨtarmeman angazangarim, ezɨ angazangarim amɨtarmem.
Egha ia ghaze bizir akatorimɨn ikia mɨsozim a isɨngi,
ezɨ bizir akatorimɨn ikia isɨngizim, a mɨsosi.

Ia bar ikuvigham.

21 Iavzika, ia ghaze, ia nɨghnɨzir bar aghuiba ikiava ian fofozim, igharaz
darazir fofozibagh afira.

Ezɨ puvatɨ.
Ia bar ikuvigham.

22 Iavzika! Ia gumazir dɨpar onganim apava, egha bizir kam bagha ia ziar
ekiam isi.

Ezɨ ia bar ikuvigham.
Ian gavgaviba ko fofoziba, da dɨpar onganim ververamin fofozimra iti.

Iavzika! Ia bar ikuvigham.
23 Iavzika! Ia kotɨn aven akaba tuisɨghamin dughiamɨn, gumazir arazir

kurabagh amiba uan osɨmtɨziba akɨrasa, ia apezepera dagɨaba ia
ganɨdima,

ia me ataghɨrazimame zui.
Egha ia gumazir osɨmtɨziba puvatɨzibar akaba deragha da tuisɨzir
puvatɨ.

24 Ia Ikiavɨra Itir Godɨn Gavgaviba Bar Itimɨn akaba baraghan aghua.
Ia akɨrim ragha Israelian Godɨn Bar Zuezimɨn Akar Gavgavibagh
asaragha gɨfa.

Kamaghɨn amizɨ, ia dadar mɨsɨngizibar mɨn ikuvigham,
mati dar biba kurigha gɨvazɨ,

dar akɨmariba asiaghira nguazim gɨra, mɨnezibar mɨnmɨgha ghue.
Osɨmtɨzir kam bar zuamɨram ia batogham,

mati avim isia ghua dadarmɨsɨngizibagh irɨgha zuamɨra isigha gɨfa.
25 Ikiavɨra Itir God uan gumazamizibar anɨngaghe.

Egha datɨrɨghɨn uan agharim ghufeghame gasɨghasɨghasa gara iti.
A dughiar vamɨran agharim akunightɨ, mɨkɨmkɨzim otoghtɨ,

mɨghsɨaba ivazvaghtɨ, gumazamizir bar avɨrim arɨghiregham.
Eghtɨmen kuaba nguibar ekiamɨn tuavibar buarir pozibar mɨn

pura tintinibar ireghɨv ikiam.
Ikiavɨra Itir God kamaghɨn damuam, eghtɨ bizir kam an anɨngagharim

agɨvaghan kogham.
Puvatɨ. A ivezir kuram isɨme danɨngvɨra ikiam.

26Egh Ikiavɨra Itir God kantrin bar saghon itimɨnmɨdorozir gumaziba bagh
dɨmdɨar ababanitam damightɨ,

me izɨ an gumazamizibagh asɨghasɨgham.
5:25: Aisaia 9:12; 9:17; 9:21; 10:4

Ia gan!
Mɨdorozir gumazir kaba bar puvɨra ivemar akɨzɨrɨgh izam.

27Mɨdorozir gumazir kaba, me bar gumazir gavgavibara.
Men tav, an suem a gamima, a irasa amir puvatɨ.
Men tav, an damazim akuir puvatɨ.
Men tav, uanmɨtem bar deravɨram an amɨghɨnizɨ a fɨriaghɨrɨzir puvatɨ.
Men tav, dagarir asuar bar gavgavimning aruzɨ aningɨn beniba
dɨghoraghirezir puvatɨ.

28Men bariba bar ghumizɨ,
me pibar afegha, egha asasavɨra gara iti.

Men hoziaba bar gavgafi,
ezɨ men hoziabar dagarir puziba mati dagɨar bar gavgaviba egh
bɨghiran kogham.

Men karisba bar puvɨram akɨzɨrɨsi,
ezɨ dar wilba amɨnir ekiamɨnmɨn ivemari.

29Mɨdorozir gumazibar dɨmdɨar ararem,
mati laion asɨzimɨn gɨntɨgha ghuav an suiragha, a dazeri moghɨn me
diava arai.

Mɨdorozir gumazibamati laion uan asɨzimmɨsuegha a inigha zui moghɨn,
me uan apanibar suighame atera zui.

Eghtɨ gumazitam uamme inian iburagham.
30Eghtɨdughiar kamɨn,mɨdorozir gumaziba izɨ Judan kantri gasɨghasɨgham,

eghme bar pamtemɨn dɨmnɨgɨnir dafam damuam,
mati ongarim dɨpɨra iza ongarir dadarim gɨra tɨngazi.

Eghtɨ gumazitam ian kantrin kamɨn gantɨ,
a bar ikuvightɨ,
ghuariar pɨziba aruemɨn angazangarim apazaghtɨ,

kantrin kamɨn danganiba bar mɨtarmegham.*

6
God Aisaian diazɨ, an akam inigha izir gumazimɨn oto

1 Atrivim Usia aremezir azenimɨn, kɨ irebamɨn mɨn bizimɨn gari moghɨn
Ekiamɨn garima, a uan atrivir dabirabim gaperaghav iti. Ezɨ dabirabir kam
bar na gafiragha pɨn iti. Ezɨ an aruzir korotiam a bar ruaragha an Dɨpenir
averiam bar a ini.

2 Ezɨ enselɨn bar gavgaviba an okarigha iti. Egha enselba bar vaghvagha
6plan avɨziba iti. Me uan avɨzir mamning isa uan guaba ava, egha avɨzir
mamningɨn uanmɨkarziba nogha, egha avɨzir mamningɨnmɨgha zui.*

3Eghame dɨa ongava uarira uariv gɨa ghaze:
“Ikiavɨra Itir Godɨn Gavgaviba Bar Itim,

an arazir kurabar saghon ikiava Bar Zue,
a Bar Zue,
a Bar Zue!

An angazangarim ko gavgavim ko ziar ekiam,
bar nguazim avara.”

* 5:30: Hibrun akam deragha mɨgɨrɨgɨar kamɨn mɨngarim abɨghizir puvatɨ. 6:1: 2 Atriviba 15:7;
2 Eghaghaniba 26:23 * 6:2: Enselɨn avɨzir 6pla itir kaba, da enselɨn igharazibar mɨn garir puvatɨ.
Enselɨn kaba me Hibrun akamɨn kamaghɨn me dɨbori, “Serafim.” Ezɨ men akam Godɨn akɨnafarimɨn
aven danganir vamɨran iti. 6:3: AkarMogomem 4:8

4Ezɨ kɨ ikiava orazima, enselba dɨa ongema, Dɨpenimɨn akɨnir tiar akamɨn
itiba ivazvagha nɨsi. Ezɨ kɨ garima, mɨgharim Dɨpenim gizɨfa.

5 Ezɨ kɨ atiatigha ghaze, “Maia, kɨ ikuvigha gɨfa. Nan mɨzem zurara akar
kurabav gɨavɨra iti, ezɨ kɨ gumazamizir mɨzer akar kurabav geiba ko iti. Kɨ
arazir kurabagh amir gumazim, egha datɨrɨghɨn kɨ Atrivimɨn ganigha gɨfa, a
Ikiavɨra Itir Godɨn Gavgaviba Bar Itim. Kɨ uan damazimningɨn an ganigha
gɨfa, kamaghɨn amizɨ, kɨ aremegham.”

6 Ezɨ enselɨn kabar mav, ghua akamimɨn mɨn garir bizim isa ofa gamir
dakozimɨn itir avir mɨkɨamɨn suiragha, mɨghegha na bagha izi.

7 Egha avir mɨkɨar kam nan akam gatɨgha uam a ini, egha kamaghɨn na
mɨgei, “Nɨ oragh. Kɨ avir mɨkɨar kam nɨn akam gatɨ, ezɨ God datɨrɨghɨn nɨn
arazir kuraba gɨn amadagha, nɨn osɨmtɨzim adangi, ezɨ nɨ zue.”

8 Ezɨ kɨ orazima, Ekiam kamaghɨn enselbar azangsɨsi, “Kɨ tinaram
amangam? Tina e bagh akam inighmangɨ gumazamizibav kɨmam?”
Ezɨ kɨ ghaze, “Nɨ na amadaghtɨ, kɨmangam.”
9 Ezɨ Ekiam akar kam Israelian gumazamizibar anɨngasa na mɨkemegha

na amada:

“Ia zurara ganɨva, egh deragh bizitamɨn ganighan kogham.
Ia uaghan zurara oraghɨva, egh ia deragh bizitamɨnmɨngarim gɨfoghan
kogham.”

10Egha a uaghan kamaghɨnmɨkeme:

“Nɨ gumazamizir kabav kɨmɨva, men nɨghnɨzibar amightɨ, da pɨrigh,
eghmen kuaribar amightɨ, me akam baraghan aghuagh,

eghmen damazibar amightɨ, me ganan iburagham.
Puvatɨghtɨma,me ua bizitamɨn ganigh akambaregh anmɨngarim gɨfogham.

Eghme navibagh iragh egh na bagh izɨtɨ,
kɨmen arazir kuraba gɨn amadaghtɨ, me ua deragham.”

11 Egha kɨ kamaghɨn an azara, “O Ekiam, kɨ ingangarir kam damu mangɨ
man dughiamɨn tugham?”
Ezɨ a kamaghɨn nan akam ikaragha ghaze:

“Nɨ ingangarir kam damu, mamaghɨra ikɨmangɨtɨ
nguibar ekiaba bar ikuvigham,

eghtɨ nguazim ikuvightɨ,
dɨpeniba puramɨsevir kɨnibar ikiam,

eghtɨ gumazamizitaba uam a dar ikian kogham.
12Kɨ Ikiavɨra Itir God,

kɨ gumazamiziba barmen agɨraghtɨ, me bar uan nguibam ategh saghon
mangegham,
eghtɨmen kantri gumazamizitaba uam an ikian kogham.

13Eghtɨ gumazamizir vaghvazir taba nguazir kamɨn ikɨvɨra ikɨ,
me uaghan gevegham.

Eghtɨ kantrin gumazamiziba bar kuavaremegham,
eghtɨ gɨn nan gumazamizir bɨzir igiam otivigham,

mati tememme an okegha a gaborozɨ a isigha gɨvazɨ, ghuzir igiaba
an otoghav aghui.”

6:4: AkarMogomem15:8 6:5: GumazirDapaniba 6:22; 13:22; Jeremaia 1:6 6:9: 2Korin 3:14-15
6:9: Matyu 13:14-15; Mak 4:12; Luk 8:10; Jon 12:40; Aposel 28:26-27 6:11: Maika 3:12



Aisaia 7:1 1285 Aisaia 7:12

7
God AtrivimAhasmɨgɨa ghaze, nɨ nɨghnɨzir gavgavim ikɨ gavgavigh ikɨ

1 Dughiar kam, Usian otarim Jotam, ezɨ Jotam Ahasɨn afeziam. Ezɨ
Ahas Jerusalemɨn aven, Judan atrivimɨn itima, mɨdorozim oto. Resin, a
Sirian atrivim, ezɨ Remalian otarim Peka, a Israelian atrivim, aning ghua
Jerusalemia komɨsosi. Egha aning a inian iburaghburaki.
Ezɨmɨdorozim tɨghar Jerusalemɨn otivam,
2 Judan Atrivim Ahas, a Devitɨn ovavir borim, a kamaghɨn oraki, “Siriabar

mɨdorozir gumaziba Israelian mɨdorozir gumazibar akuraghasa Israelɨn
nguazimɨn izegha gɨfa.” Ezɨ atrivim uan gumazamiziba ko, me bar puvɨram
atiatia bar puv nɨsi, mati amɨnim temebagh ivai.

3 Ezɨ Ikiavɨra Itir God kamaghɨn Aisaia mɨgei, “Nɨ uan otarim Searjasup
inigh gua mangɨ Atrivim Ahas batoghsɨ, Mozir Dɨpar Pɨn Itimɨn daghurimɨn
mavanang, dɨpar kam a uaghira Jerusalemɨn otifi. Egh gua mangɨ tuavir
ekiar ghua iniba ruer danganimɨn boroghɨn ikɨ, atrivim batogham.*

4Nɨ kamaghɨn atrivimmɨkɨm suam, A gavgavigh ikɨ, egh a pura tintinimɨn
mɨgɨrɨgɨababaraghtɨdaannavimabɨnanmarkɨ. Anaghumra ikɨ, eghAtrivim
Resin uan adarazi ko Remalian otarim Israelian atrivir kamɨn atiatingan
markɨ. Atrivir kamningɨn anɨngagharim mati avim kɨran oveghangɨn
mungeghasava ami, ezɨmɨgharimram otifi.

5 Guizbangɨra, Siriaba, ko Efraimɨn adarasi, ko Israelian atrivim, a Re-
malian otarim, me Judan Atrivim Ahas abɨnasa akam akɨri.

6Me kamaghɨnmɨgɨa ghaze, me izɨ kantri Judan gumazamiziba komɨsogh
atiatim an gumazamizibar anɨng, ua bagh kantri inigh, egh Tabelɨn otarim
amɨseveghtɨ an atrivimɨn ikiam.†

7 “Ezɨ kɨ Ekiam, kɨ Ikiavɨra Itir God, kɨ kamaghɨnmɨkemegha gɨfa:
“Bizir kam otoghan kogham.

Bar puvatɨgham.
8 Ia fo, Sirian kantrin faragha zuir nguibar ekiam, an ziam Damaskus.

Ezɨ Atrivim Resin, a Damaskusɨn nguibam gativagha an gari.
Ia gantɨ, 65plan azeniba gɨvaghtɨ,

Israelian kantri, bɨghiregh egh bar gɨvagham.
9E fo, Israelian kantrin faragha zuir nguibar ekiam, a Samaria.

Ezɨ Remalian otarim Peka, a Samarian nguibamɨn atrivimɨn ikia a
gativagha an gari.

Kamaghɨn amizɨ, Ahas, nɨ oragh. Ia nɨghnɨzir gavgavim Godɨn ikian kogh,
egh ia uaghan tugh gavgavighan kogham.”

10Egha Ikiavɨra Itir God, uam akar igharazim isa Ahas ganɨngi.
11 A kamaghɨn Ahas mɨkɨmasa Aisaia mɨkeme, “Nɨ Ikiavɨra Itir God, nɨn

God, an azaraghtɨ, an ababanir arazitam akagh. Nɨ ababanir manatamɨn
gansɨ ifongegh anazaragh. Eghnɨ, GumazamizirOveaghuezibarNguibamɨn
ababanir tamɨn ganasa, o ababanir overiamɨn ikegha izir ababanir tam, o
danganir nɨ ifongezir manam, nɨ puram azaraghtɨ God nɨn akagham.”

12 Ezɨ Ahas ghaze, “Kɨ mirakelɨn tamɨn gansɨ azangsɨghan kogham. Kɨ
Ikiavɨra Itir Godɨn gavgavim ko araziba, dar gan da tuisɨghan aghua.”
7:1: 2 Atriviba 16:5; 2 Eghaghaniba 28:5-6 * 7:3: Hibrun akamɨn, ziam Searjasup an mɨngarim

an mɨrara ghu, “Gumazamizir varazira uamategh izam.” † 7:6: E gumazir kamɨn ziam gɨfozir
puvatɨ,mekamaghɨnadɨbori “Tabelɨnotarim.” Fofozir gumazibakamaghɨnnɨghnɨsi, a Sirianadarazir
gumazir mam.

13 Ezɨ Aisaia an akam ikaragha ghaze, “Ia Atrivim Devitɨn ovavir boriba,
ia bar deraghvɨram oragh! Ian araziba gumazamizibagh amimame bar ian
amɨra. Ia uaghan nan God, kamaghɨram a damutɨ a ti ian amɨragham, o?

14 Kamaghɨn, Ekiam uabɨ ababanir tam nɨn akagham. Ababanir kam
kamakɨn. Amizir gumazitam ko akuizir puvatɨzim navim asegh, otaritam
bategham. Eghtɨme ziar kam Emanuel a darɨgham.”‡

15 “Eghtɨ an aghung mangɨ egh biziba tuisɨghamin nɨghnɨzim ikɨ suam,
bizir manam a dera an a damuam, ezɨ bizir manam a ikufi, an a damuan
kogham. Egh dughiar kamɨn, a hani ko sis amam, daghem sis, me bulmakau
ko sipsipɨn oter eborimɨn dar ingari.§

16 “O Atrivim Ahas, nɨ datɨrɨghɨn atrivir kamningɨn atiati. Eghtɨ aningɨn
kantrining bar ikuvigham, eghtɨ aningɨn nguazimning pura ikiam. Dughiar
kamɨn borir kam, arazir manam a dera an a damuam, ezɨ arazir manam a
ikufi, an a damuan kogham. Egh a tɨghar dagh foghamin dughiamɨn bizir
kaba otivam.

17 Eghtɨ Ikiavɨra Itir God nɨ ko nɨn gumazamiziba ko nɨn adarazi bagh
dughiar bar kuram amadaghtɨ a izam. Dughiar Judaba ko Israelia uari
abigha ikia iza datɨrɨghɨn, osɨmtɨzir tam me batozir puvatɨ. Ezɨ datɨrɨghɨn
osɨmtɨzirbarkurammebativam. Osɨmtɨzir kamakamakɨn: Ikiavɨra ItirGod,
Asirian atrivimɨn amamangatɨghtɨ, a Judaba bagh izam.

18 “Eghtɨ dughiar kamɨn Ikiavɨra Itir God bobemɨn Isipian diaghtɨma,
mɨdorozir gumazir bar avɨrim, saghon mar Isipɨn Faneba bar dar suiabar
ikegh, berezir bɨzir bar avɨrimɨn mɨn izam. Egh an Asiriaba bobemɨn men
diaghtɨme aparir okoruabarmɨn izam.

19 Egh me kantri Judan danganiba bar dagh izɨvagham. Me danganir
mozibabardagh izɨvagh, dagɨar toribakooghebaaghuirdanganibakobenir
dɨkoniba itiba bar dagh izɨvagham.

20 “Dughiar kamɨn, Ekiam Yufretisɨn Fanemɨn vongɨn Asirian atrivim
inigham. An Ekiamɨn resan mɨn otogh, egh ia Judaba, a ian dapanarɨzibagh
isam. A ian ghuamasɨzibagh isɨva, ian dapaniba ko mɨkarzir arɨziba sara
isam.

21“Eghtɨdughiarkamɨn, apaniba izɨ ianbulmakaubakosipsipbav sogham.
Eghtɨ gumazitam bulmakaun vamɨra ko sipsipɨn pumuningra ikɨtɨ,

22da oter eborir avɨribar amutɨ da otivam. Eghtɨ an oter eborir kam inigh
damaminsisɨn ingaram. Eghtɨgumazamizir ikiavɨra itirvarazira,mehaniba
ko sisbar amam.

23-24 “Dughiar kamɨn ian azeniba bar moghɨra ikuvigham. Datɨrɨghɨn
wainɨn azeniba da wainɨn ikarɨzir 1,000pla iti, ezɨ azeniba vaghvagha dar
ivezim1,000kina. Eghtɨ gɨn temerataghatariba itibakobenir kurabaotivigh
azenir kaba avegham. Eghtɨ gumaziba danganir kabar asɨziba burisɨ, me
uan barir piba saramangam.

25 Datɨrɨghɨn gumazamiziba mɨghsɨar dozibar dagheba opari. Eghtɨ gɨn
temer ataghatariba itiba ko benir kuraba otivigh mɨghsɨar dozir kaba bar,

7:14: Aisaia 9:6; Matyu 1:23; Luk 1:31; 1:34 ‡ 7:14: Hibrun akamɨn, ziam Emanuel, an mɨngarim
kamaghɨn ghu, “God e ko iti.” § 7:15: Israelia gumazamiziba puvatɨzir danganimɨn ikiavɨra itir
dughiamɨn, me dagher avɨriba puvatɨ. Egha me kamaghɨn oraki, Kenanɨn nguazim haniba ko oter
eborir avɨriba iti, egha me ghaze kar dagher bar aghuibara. Nɨ Ua Me Ini 3:8ɨn gan. Egha me gɨn iza
Kenanɨn nguazimɨn otivigha garima, hani ko oter eborim, aningra itir puvatɨ, dagher guar avɨriba
uaghan iti. Kamaghɨn amizɨ, gumazirmaba kamaghnɨghnɨsi, gumazirmaba ghaze, borir kamdagher
aghuibaradamam,mati hani ko sis. Ezɨ gumazirmaba ghaze, akar kamɨnmɨngarimbar igharavɨra iti.
Me ghaze, azeniba bar dar dagheba bar ikuvigham. (Nɨ ves 21-25ɨn gan.) Ezɨ dagher guar pumuning
iti, hani ko oter eborir damamim o daghem sis, me oter eborimɨn an ingari.

daavegham. Gumazamizibadɨkonibar atiating eghmeuammangɨazenibar
ingaran kogham. Puvatɨ. Me pura bulmakauba ko sipsipba ateghtɨ, darara
danganir kabar daru dagheba buriam.”

8
Asiriabamɨsoghsɨ izɨDamaskus ko Samarian bizir aghuiba okemegham

1 Ezɨ Ikiavɨra Itir God kamaghɨn na mɨgei, “Nɨ osɨrsɨ bizir ekiatam inigh,
egh a gisɨn en akamɨn letan kɨnir kabar, ziar kam osirigh, ‘Me Zuamɨram
Okemegh Zuamɨram a Inigh Mangɨ.’ Nɨ bar deravɨram an osirigh, eghtɨ
gumazamiziba deravɨram an ganɨva a dɨponam.*

2 Egh akar nɨ osiramin kam gavgavim a danɨngɨsɨ, nɨ gumazir aghuir
kamning inigh, ofa gamir gumazim Uria ko Jeberekian otarim Sekaraia,
aning gantɨ, nɨ an osir.”

3Ezɨ kɨ gɨn ghuauan amuim, aGodɨnakam inigha izir amizirmam, a koma
akui. Ezɨ a navim asegha otarim bate. Ezɨ Ikiavɨra Itir God kamaghɨn na
mɨgɨa ghaze, “Nɨ ziar kam a datɨgh, ‘Me Zuamɨram Okemegh Zuamɨram A
InighMangɨ.’†

4Borir kam tɨghar kamaghɨn fogh suam, karnanamebamkonanAfeziam,
ezɨ dughiar kamra, Asirian kantrin mɨdorozir gumaziba izɨ Damaskusɨn
nguibar ekiam ko Samarian nguibar ekiamɨn bizir aghuiba okemegh,
mangɨ uan atrivim danɨngam. Ezɨ borir kamɨn ziamɨn mɨngarim kamakɨn,
ZuamɨramOkemegh Zuamɨram A InighMangɨ.”

Asirian atrivim Judaba dɨkabɨnasava ami, ezɨGodme ko iti
5Ezɨ Ikiavɨra Itir God ua kamaghɨn namɨgei:

6 “Kɨ Ekiam, kɨ Jerusalemɨn boroghɨn itir dɨpam Siloanmɨn iti,
egha zurara aghumra ivemari.

Ezɨ Judan gumazamiziba kamaghɨn nɨghnɨsi, Kɨ ti gavgaviba puvatɨ.
Egha me Atrivim Resinɨn gavgavim ko Israelɨn atrivir kamɨn gavgavim
gɨnɨghnɨgha,
atiatir bar ekiammen itima, agorogemmemɨsozima agharibamen
amɨra.

7-8Kamaghɨn amizɨ, kɨ Ekiam, kɨ Yufretisɨn Fanem damightɨ,
an aperiam bar ekevegh danganiba bar da avaragham.

Dɨpam nguibaba bar da avaragh, Yufretisɨn Fanemɨnmɨriamɨn ikegh izɨ
kantri Judan otogham,

egh dɨpam bar buigh izɨv anang gumazimɨn fɨragharimɨn tugham.
Yufretisɨn Fanem, an Asirian kantrin atrivir gavgavim uan mɨdorozir gu-

maziba komen nedazim.
Ezɨ e fo, God e ko iti!

Egha deravɨra e geghuvam,
mati kuarazir avɨzir bar ekiamning itim, an aning oneghamɨgha ghua

en nguazim bar, deravɨra an gari.”‡
9 Ia deravɨram oragh, ia kantrin roghɨra itiba ko saghon itibar gumazamiz-

iba.
Ia uari akuvaghmɨsoghsɨ gan ikɨ.

* 8:1: Hibrun akam bizitamɨn mɨngarim deragha bigha mɨkemezir puvatɨ. † 8:3: Gumazir maba
ghaze, akam inigha izir gumazim Asaia, an amuim uaghan akam inigha izir amizir mam. ‡ 8:7-8:
Hibrun akamɨn ziamEmanuel kamaghɨn ghu, “God e ko iti.” Aisaia 7:14ɨn aven, Aisaia ghaze, boritam
otoghtɨme ziam Emanuel a darɨgham. Aisaia ti borir kam gɨnɨghnɨgha ghaze, “Emanuel.”

Eghtɨ ian gavgavim bighirɨghtɨ,
ia dɨgavir kuram damigh puram onganim damuam.

10God e ko iti.
Kamaghɨn amizɨ, bizir ia damuasa nɨghnɨzim,

ia a damutɨ, ian tuavim pɨrightɨ, bizir kam otoghan kogham.
Ia bizir avɨribavmɨkɨmam,

eghtɨ dar dagheba puvatɨgham.§
Aisaia uan adarazi kome Godram atiating

11Kɨ Ikiavɨra Itir Godɨn gavgavim barazima, a nan anadima, a kamaghɨn
namɨgei, “Nɨ gumazamizir kabar nɨghnɨziba ko arazibar gɨnmanganmarkɨ.

12 Gumazamiziba kamaghɨn mɨkɨm suam, gumazir maba kantri Juda
gasɨghasɨghasa akam akɨri, eghtɨ nɨ uan adarazi ko kamaghɨn nɨghnɨghan
markɨ, akar kam a guizbangɨra. Bar puvatɨ. Egh gumazamiziba puvɨram
atiating nɨghamin dughiamɨn, ia menmɨn puvɨrama atiatinganmarkɨ.

13 Ia kamaghɨn fogh suam, Ikiavɨra Itir Godɨn Gavgavim Bar Itim, a Godɨn
Bar Zuezim, egha arazir aghuibara ami. Ia anarɨram atiatingɨva an apengan
ikɨ.

14-15A gumazamizibarmogomer danganir bar gavgavimɨnmɨn iti. Egha a
dagɨamɨnmɨn Israelia ko Judan gumazamiziba aruir tuavimɨn iti. Eghtɨmen
avɨribauandagariba asɨdaghirɨ ikuvigham. Ezɨ Jerusalemɨngumazamiziba,
an azuazimɨnmɨnmen suighasa iti. Eghtɨmen avɨriba azuazir kamɨn guam.
Jerusalemɨn gumazamiziba, kɨ guizbangɨra azuazimɨn mɨn men suighasa
iti.”

Ekiam damuasamɨkemezir biziba, Aisaia darmɨzua iti
16 Nan suren gumazibar damazimɨn, Ikiavɨra Itir God na ganɨngizir akar

kaba,
kɨ da osirigh, da righɨva da ikegh kandelɨn grisɨn anemɨghɨrɨgh,

uan ababanim isɨ kandelɨn gris datɨghtɨ, da deraghvɨra ikiam.**
17Egh kɨ datɨrɨghɨn, Ikiavɨra Itir God damuasamɨkemezir biziba,

kɨ puram amɨzuam da bagh gan ikiam.
Kɨ fo, an akɨrim ragha Israelian gumazamizibagh asagha gɨfa,

egh a ua raghmen ganan kogham.
Eghtɨ kɨ nɨghnɨzir gavgavim an ikɨvɨra ikiam.

18 Ia gan. Ikiavɨra Itir Godɨn Gavgaviba Bar Itim, Saionɨn Mɨghsɨamɨn
ikiava, borir kaba na ganɨngi. Ezɨ kɨ uan boriba ko an e atɨzɨ e Israelian
gumazamiziba bagha, ababanimɨn mɨn iti. Eghtɨ me en ganɨva, Godɨn
Arazibagh nɨghnɨgham.††

Godra uan gumazamiziba bizir aghuibame ganɨdi
§ 8:10: Hibrun akar kam Emanuel a kamakɨn, “God e ko iti,” a ziar kam ko magh ghu Emanuel. Nɨ
Aisaia 7:13-15 ko 8:7-8ɨn gan. 8:12: 1 Pita 3:14-15 8:14-15: 1 Pita 2:8 ** 8:16: Aisaia akam
osirigha ghaze, Gumazamiziba Godɨn akabar gɨn mangan koghtɨ, God ghaze a bizir kabar amutɨ da
otivam. Egha Aisaia akar kabar akɨnafarim righa, a savsuigha, kandelɨn gris isa tongɨram a gatɨ, egha
a uan ababanim isa kandelɨn gris gisɨn atɨ, eghtɨ gumazitam an akaba angaran kogham. Kamaghɨn
amizɨ, bizir kaba gɨn otivightɨ, gumazamiziba an akɨnafarir akar irɨghizir kamkuigh akar an osiriziba
dɨpon kamaghɨn guizɨn fogh suam, Aisaian akaba, da guizbangɨra. 8:17: Hibru 2:13 8:18:
Hibru 2:13 †† 8:18: Aisaia Godɨn akamakunigha gɨfa. A datɨrɨghɨn aghumra ikɨ gantɨ, God damuasa
ifongezir bizibar amuam. Eghtɨ gumazamiziba Aisaian ganɨva egh an boribar ziabar mɨngaribagh
nɨghnighɨva, a me mɨkemezir akabagh nɨghnɨgham. Nɨ Aisaian boribar izibar mɨngaribagh fofoghsɨ,
nɨ Aisaia 7:3 ko 8:3-4ɨn gan. Ves 17-18ɨn akar kam, “Israelɨn gumazamiziba,” a kantri Israel ko kantri
Judan gumazamizibav gei.

19 Eghtɨ gumazamiziba ia mɨkɨmtɨ, ia mangɨ gumazamizir oveaghuezibar
duaba ko mɨkɨm, me da nɨghnɨziba iniam. Egha me kuarazibar mɨn imoba,
sighsirir akabar mɨgei. Ezɨ gumazamizir oveaghueziba, me nɨghnɨziba
gumazamizir angamɨra itibar anɨngan iburagham. Kamaghɨn amizɨ, e tizim
bagh aseba ko gumazamizir oveaghueziba da nɨghnɨziba iniasa ivemarame
bagha zui? Puvatɨ. Arazir kam ikufi. Me uan God baghmangɨ.

20Me Godɨn Araziba ko an Akar Gavgaviba ko, an nɨghnɨzim gɨfogh. Egh
me kamaghɨn damighan kogh, me mɨtarmemɨn averara ikɨtɨ, amɨnim me
bagh tiraghan kogham, eghtɨme dughiar aghuitamɨn ganighan kogham.‡‡

21 Puvatɨ. Me bar dughiar kuram iniam. Me navir osɨmtɨzir dafaba ikɨtɨ,
mɨtiriaba men aghɨtɨ, me pura tintinibar kantrin aven daruam. Mɨtiriam
me damutɨ me atar, akar kurabar uan aseba ko atrivim mɨkɨmam. Me kogh
overiamɨn ganɨva,

22vɨn nguazimɨn gan, eghme bar bizir aghuitamɨn ganighan kogham. Bar
puvatɨ. Me osɨmtɨziba ko dughiar kuramra danganiba bar da gan ikiam,
mati amɨnirbɨrim bar me avara. Eghme osɨmtɨzim gitavɨragh arɨmangamin
tuaviba puvatɨgham.

9
Godɨn, gumazamiziba bar akueghsɨ, an atrivir aghuimme danɨngam

1 Eghtɨ gɨn, osɨmtɨziba aterir darasi, me uam osemeghan kogham. Ia fo,
Ikiavɨra Itir God, fomɨra Naptali ko Sebulunɨn anababar nguibaba bar dagh
asɨghasɨghizɨ, me bar aghumsɨki. Eghtɨ gɨn dughiatam izɨtɨ, tuavir ongarimɨn
zuimɨn boroghɨra itir danganim, ko Jordanɨn Fanemɨn dadarir vongɨn itir
danganim, a Galilin Distrighɨn nguazim, danganir kamKantrin Igharazibar
Gumazamizir avɨribauaghananaven iti, nguibarkabauaghanbarmoghɨra,
men dughiar kuraba da gɨvaghtɨ, me ziar ekiam iniam.*

2Gumazamizir arazir kurabar mɨtatemɨn aven aruiba,
me datɨrɨghɨn angazangarir ekiamɨn gari.

Me danganir mɨtatemɨn apiaghav ikiava aremeghasava ami,
ezɨ datɨrɨghɨn amɨnim tirazɨ angazangarimme gisira.

3 Ikiavɨra Itir God, nɨ uan gumazamizibagh amizɨma, me bar avɨraseme,
Nɨme gamizɨ, me bar akonge.

Me nɨn damazimɨn bar akongezir arazir kam,
mati me azenibar dagheba asia da bagha bar akonge.
Eghamati mɨdorozir gumazibamɨdorozim gamigha gɨvagha,

bizir me iniziba da tuiragha uari ganɨga bar akonge.
4Gumazamiziba bar akongezir bizim, a kamakɨn:

Nɨ fomɨra Midianɨn kantrin gavgaviba apɨragharɨghizɨmoghɨn,
datɨrɨghɨnmen apanibar gavgaviba apɨragharigha gɨfa.

Guizbangɨra, apaniba faragha nɨn gumazamizibagh ativagha,
megamima,memati bulmakaunmam, gumazim ter ararim isa an tuem
gatɨgha,
ingangarim zuamɨram a damuasa, a gaghora amɨsosi.

Ezɨ nɨ apanibar aghoriba ko ter arariba apɨragharɨghizɨ,
‡‡ 8:20: Ves 19 ko 20ɨn, Hibrun akam deragha mɨgɨrɨgɨar kamɨn mɨngarim abɨghizir puvatɨ. 9:1:
Matyu 4:15 * 9:1: Asiriaba izava kantri Israelɨnmɨsogha, Sebulun koNaptalin anababar nguibaba
ko nguibar igharaziba ko Galilin Distrighɨn notɨn amadaghan itir nguaziba ini. Nɨ 2 Atriviba 15:29ɨn
gan. Kantrin kamɨn danganir kam, an ziar mamGalili. 9:2: Matyu 4:16; Luk 1:79; Efesus 5:8; 5:14

me ua nɨn gumazamiziba pazame gamir puvatɨ.†
5 Guizbangɨra, mɨdorozir gumaziba mɨdorozir korotiar aghua ghua

mɨsoziba,
avim bar dar isigham.

Men dagarir asuaba komen korotiar gumazibar ghuziba itiba,
avim bar adar isigham.

Eghtɨ osɨmtɨziba bar gɨvaghtɨma,
dughiar aghuim otogham.

6Bar guizbangɨra, otarir mam amebam e bagha a bate,
a borir God e ganɨngizir mam.

Eghtɨ an e gativagh en ganamin arazir kam,
mati gumazim dɨpenir akɨnir dafam uan dɨpɨzim gatɨgha aneteri.

Kar an ziaba,
Gumazir Nɨghnɨzir Bar Aghuiba Anɨdim,
ko Godɨn Gavgaviba Bar Itim,
ko Afeziar Zurara Ikiavɨra Itim,
ko Atrivir Dabirabir Aghuim ko Navir Amɨrizim Anɨdim.

7Eghtɨ atrivir kam, Atrivim Devitɨn danganim inigh,
Devitɨn atrivir dabirabim daperagh gumazamizibar ganam.

Eghtɨ a gumazamizibagh ativaghmen ganamin gavgavir kam,
an ekɨvmangɨvɨra ikiam.

Kamaghɨnmɨdoroziba ua puvatɨghtɨ,
gumazamiziba navir amɨrizimɨn ikia, deraghvɨra dapiagh ikɨ mam-
aghɨra ikiam.

Atrivir kam, guizɨn arazimɨn gɨn ghua biziba deragha da tuisɨgha,
Godɨn arazir aghuibara amuasavɨra iti.

A kamaghɨn damutɨ,
an atrivir ingangarim datɨrɨghɨn ikegh gavgavighmangɨvɨra ikiam.

Ikiavɨra Itir Godɨn Gavgaviba Bar Itim, uan gumazamiziba guizbangɨra bar
me gifonge,

kamaghɨn amizɨ, a bizir kam damightɨ an otogham.
Ikiavɨra Itir God Israelia gasɨghasɨki

8Ekiammɨkemegha gɨvagha ghaze,
a kantri Israel gasɨghasɨgham, kar Jekopɨn ovavir boriba.

Eghtɨ dughiar kurar kamme batoghtɨ,
9 Samarian nguibar ekiamɨn itir gumazamiziba ko, Efraimɨn adarasi,

me bar kamaghɨn fogh suam, Ekiamra bizir kamɨnme gami.
Eghame datɨrɨghɨn ghaze, me bar pɨnmar iti,

egha uarira uan ziaba fe.
Me kamaghɨnmɨgei,
10 “Apaniba en brighɨn dɨpeniba akaragharigha, en temer fikba okagharɨki.

Ezɨ e da bagha naviba ikuvir pu, da pura biziba.
Puvatɨ. E dagɨaba aghoregh dɨpenir bar gavgavibar ingaram.

Egh temer fikbar danganibar, temer sidan bar aghuiba oparam.”
11-12Ezɨ Ikiavɨra Itir God Israelian anɨngaghe,

kamaghɨn amizɨ, a men apanibar naviba fegha gɨfa, eghtɨ me izɨ me
mɨsogham.

An aruem anadi naghɨn Siriabar naviba fe, me Atrivim Resinɨn adarasi.
† 9:4: Fomɨra Midiania paza Israelia gami, ezɨ Gideonɨn dafarimɨn Ikiavɨra Itir God men gavgaviba
apɨri. Nɨ Gumazir Dapaniba 6:1-6 ko 7:9-25ɨn gan. 9:6: Aisaia 7:14; Luk 2:11; Jon 3:16; Taitus 2:13
9:7: 2 Atriviba 19:31; Daniel 2:44; Luk 1:32-33

Egha a uaghan aruem uaghiri naghɨn Filistiabar naviba fe.
Egha a uaghan Israelia mɨsogh, me dɨkabɨnasa Atrivim Resinɨn apanibar

naviba fe.
Ekiam kamaghɨn amigha gɨfa,

ezɨ bizir kam an anɨngagharim agɨvaghan kogham.
Puvatɨ. A ivezir kuram isɨme danɨngvɨra ikiam.

13Ezɨ Israelian gumazamiziba navibagh irazir puvatɨ.
Ikiavɨra Itir Godɨn Gavgaviba Bar Itim, ivezir bar kuramme ganɨngi,

ezɨme uamategha a baghavɨra izir puvatɨ.
14Kamaghɨn amizɨ, Ikiavɨra Itir God, kantri Israel gasɨghasɨki.

Guizbangɨra, an aruer vamɨran Israelɨn dapanim ko puem atu.
A dughiar vamɨra, a iruer dafarim ko ighurunim gighɨzazɨ aning irɨ.

15Dapanim, a gumazir aruaba ko gumazir ziar ekiaba itibar ababanim.
Ezɨ puem, a gumazir akam inigha iziba,me akar ifavaribar gumazamiz-
ibagh anɨdiba, men ababanim.

16Gumazir dapaniba tuavir aghuim ko arazir aghuimmen akazir puvatɨ.
Kamaghɨn amizɨ, gumazamiziba okam nɨghnɨgha pura tintinibar ghue.

17Gumazamizir kaba barmoghɨra God ategha arazir kurabagh ami.
Me bar akar kurabav gei.

Kamaghɨn amizɨ, Ekiam barmoghɨra me gasɨghasigham.
A gumazir igiatam ateghtɨma a ikian kogham.

Egh an amizir paba oveaghueziba ko borir ameboghfeziaba oveaghuezibar
apangkuvighan kogham.

Ekiam kamaghɨn damuam, eghtɨ bizir kam an anɨngagharim agɨvaghan
kogham.
Puvatɨ. A ivezir kuram isɨme danɨngvɨra ikiam.‡

18Gumazamizibar arazir kurabarame gasɨghasɨsi.
Mati avim benir ataghatariba ko ogher kurabar isia ghua, temer da-
faribagh irɨgha ghua, ruarir ekiam girɨzɨ a isi.
Ezɨmaburanmɨgharim dɨkavigha ghuavanadi.

19 Ikiavɨra Itir Godɨn Gavgaviba Bar Itim bar anɨngaghegha, nguazir kamɨn
ruaghatevibar itir gumazamiziba bar me gasɨghasɨki.

A mati avim ruarir ekiamɨn isia bar a gasɨghasɨghizɨ moghɨn, bar me
gasɨghasɨki.

Gumazamiziba uaghan vaghvaghamen nɨghnɨzibar gɨn ghua,
igharaz darazi dɨkabɨnasava ami.§

20Me gumazamizir igharazibar biziba, tintinibar da okɨmasa.
Eghtɨ bizir kabamen ifongiaba agɨvan kogham.

Memati gumazim dagher avɨriba apavɨra ikiava izɨvazir puvatɨ.
Eghame uaghan arazir kamra, uan ikɨzibagh amuame gasɨghasɨsi.**

21Manasen anabamɨn adarasi, Efraimɨn anabamɨn adarazi abɨnasa,
ezɨ EfraimiaManaseba abɨnasa.

Egha aning uaghan Judaba abɨnasa.
Kamaghɨn amizɨ, Ekiamme ateghtɨme uarira uarigh asɨghasɨgham,

eghtɨ bizir kam an anɨngagharim agɨvaghan kogham.
Puvatɨ. A tɨghar ivezir kuram isɨme danɨngvɨra ikiam.

9:17: Aisaia 5:25; Maika 7:2 ‡ 9:17: Hibrun akam deragha mɨgɨrɨgɨar kamɨn mɨngarim abɨghizir
puvatɨ. § 9:19: Hibrun akam deragha mɨgɨrɨgɨar kamɨn mɨngarim abɨghizir puvatɨ. ** 9:20:
Hibrun akam deraghamɨgɨrɨgɨar kamɨnmɨngarim abɨghizir puvatɨ.

10
1-2 Iavzika! Ia gumazamizir kamagh amiba, ia bar ikuvigham.

Ia gumazir onganarazibagh amibagh ifar men biziba iniasa
arazir igiar igharagha garir avɨriba arigha, da osirigha me
gasɨghasɨsi.

Ia arazir kurar kaba arigha dar gɨn zuima,
nan gumazamizir onganaraziba kotɨnaven, uanbiziba baghamɨkɨmasa
izima,

ia guizɨn araziba ategha arazir kurar ia arɨzir kabar, me dɨkabɨrima,
me bizir me iniamba isir puvatɨ.

Egha arazir kamra, ia amizir paba oveaghuezibar biziba okɨava,
borir ameboghfeziaba oveaghuezibar biziba saram okei.

3God ian arazir kurar ia amir kaba ikarvagh, ia gasɨghasightɨ, iamanmaghɨn
damuam?

Dughiar kam, a kantrin saghon itimɨn gumaziba inigh izɨtɨ,
me amɨnir gavgavimɨn mɨn izɨ ian bizibagh asɨghasɨghtɨ, ia man-
maghɨn damuam?

Ia ti iveghmangɨ tina dama akurvazim iniam?
Ian ziar ekiam ko bizir avɨrir ia iniziba, ia ti managh dar arɨghtɨ, da
deraghvɨra ikiam?
Bar puvatɨgham!

4 Ia bizitam damuva avegham. Bar puvatɨgham.
Ian tarazi mɨdorozimɨn arɨmɨghiregham.

Me ian tarazir suigh mangɨtɨ, ia kalabuziabar tongɨn bar atiatigh teviba
apɨrighmamaghɨra ikiam.

Ia osɨmtɨzir bar kurar kam gitaghan kogham.
Ikiavɨra Itir God bizir kabar amutɨ, da ia bativam,

eghtɨ bizir kam an anɨngagharim agɨvaghan kogham.
Puvatɨ. A tɨghar ivezir kuram isɨme danɨngvɨra ikiam.

Asirian kantri ikuvigham
5Egha Ikiavɨra Itir God kamaghɨnmɨgei:
Asirian kantrin gumazamiziba, mevzika! Me bar ikuvigham.

Kɨ uan gumazamiziba puvɨra men atari.
Kamaghɨn kɨ datɨrɨghɨn ingangarim isɨ Asirian kantrin gumazamizibar

anɨngtɨ,
me nan aghorimɨnmɨn otoghtɨ,

gumazamizir nan navim gamima a ikuviziba,
me ivezir kuramme danɨngɨvame gasɨghasigham.

6 Nan gumazamizir kaba na ategha uamategha nguazir kamɨn bizibagh
amua, na gamizɨ

kɨ barmen anɨngaghe.
Kamaghɨn amizɨ, kɨ Asiriaba amadaghtɨ,

memangɨ gumazamizir kɨ anɨngaghavɨra itir kabagh asɨghasɨgh,
egh me dɨkɨtɨ memati gumazim tuavir beghneazim dɨti moghɨnme
magɨram.

Eghme uan ifongiabar gɨnmangɨmen bizir aghuibame dama damɨkegh,
da inigh uan kantrin mangam.

7EzɨAsirian atrivimɨnnɨghnɨzim, nannɨghnɨzimko voroghɨra ghuzir puvatɨ.
A ghaze, a kantrin avɨrir igharaziba uaghan bar dagh asɨghasɨgh,

da agɨvasa nɨghnɨsi.
8A uabɨ fa kamaghɨnmɨgɨa ghaze,
10:5: Aisaia 14:24-27; Nahum 1:1--3:19; Sefanaia 2:13-15

“Kɨ ghaze, kɨ kantrin avɨribar atriviba abɨnighamen nguibar ekiaba ini.
Ezɨ atrivir kɨ abɨraziba,

me nanmɨdorozir gumazibar, gumazir dapanibar iti.
9Kɨmɨsogha nguibar ekiar kaba ini:
Kalno, Karkemis, Hamat,

Arpat, Samaria, ko Damaskus.
10Kɨ kantrin avɨriba abɨragha fo,

men asebar marvir guar avɨribamen iti.
Ezɨmen aser kaba, da tongmen akurvazir puvatɨ.

Kɨ ghaze, marvir guar kaba, Jerusalem ko Samarian marvir guabagh
afira.

11Kɨ Samaria ko an aseba komarvir guabagh asɨghasigha gɨfa.
Egh arazir kamra, kɨ Jerusalem ko an aseba komarvir guabar amuam.”

12 Asirian atrivim ghaze, a bar pɨn mar ikia bar gavgafi, egha a uabɨra
uan ziam fe. Eghtɨ gɨn nan Ekiam, a faragha mɨkemezɨ moghɨn, a Saionɨn
Mɨghsɨamɨn ikɨ, a Jerusalemɨn nguibar ekiam, a uan ingangariba bar
dar amigh gɨvaghtɨ, a gɨn uamategh mangɨ ivezir kuram Asirian atrivim
danɨngam.

13Ekiam orasi, Asirian atrivim uabɨra uabɨ fa, kamaghɨnmɨgei:
“Kɨ bizibar amuamin nɨghnɨzir bar aghuim iti.

Kamaghɨn amizɨ, nan gavgavim ko fofozimɨn, kɨ bizir kabagh ami.
Kɨ kantribar mɨtaghniaba akaragharigha gɨfa, ezɨ da bar nan apengan iti.

Egha bizir bar aghuir me akumakua arɨghiziba, kɨ da ini.
Kɨ bar gumazir gavgavim, kamaghɨn kɨ kantrin kabar atrivibagh afiragha,

me dɨkabɨni,
mati bulmakaun apurir ekiammɨsosi.

14Nguazir kamɨn itir kantriba bar, mati kuarazir mɨkonir mam,
kɨ, men bizir aghuiba, mati kuarazir mɨkonimɨn, gumazim kuarazir
aroriaba isi moghɨn, nɨmɨra bar da ini.

Kuarazir amebaba ikia, nan gari puvatɨ.
Mevzika! Kuarazir amebatam uan aroriaba bagha ara nan agɨntɨghɨzir
puvatɨ.
Kɨ puramen biziba okemegha da inigha ghu.”

15Atrivim uabɨ uan ziam fe, ezɨ Ekiam kamaghɨn azaragha ghaze,
Sobiatam ti uabɨ fɨ kamaghɨnmɨkɨm suam,

a uabɨ gavgaviba iti, ezɨ an gavgavim gumazir an suirazimɨn gavgavim
gafira, a?
Puvatɨ, nɨghnɨzir kam ongani.

Eghtɨ son tam ti uabɨ fɨ suam,
a uabɨ gavgaviba iti, ezɨ an gavgavim gumazir an suiragha temem
pungizim gafira, a?
Puvatɨ, nɨghnɨzir kam ongani.

Eghtɨ itazitam ti uabɨ fɨ suam,
a uabɨ gumazitamɨn suiragh, a inighmɨsoghsɨmangam, a?

Puvatɨ. Nɨghnɨzir kaba, bar ongani.
16Ezɨ Ekiam, a Ikiavɨra Itir Godɨn Gavgaviba Bar Itim,

a ziar ekiam ko gavgavir ekiam iti.
Egh a datɨrɨghɨn arɨmariar bar kuratam amadaghtɨ,

an Asiriabar mɨdorozir gumazibar amu, men gavgavir ekiam
agɨvagham.

Egh a uaghan avim damightɨ,
a dɨkavigh isi mangɨmen biziba bar da agɨvagham.

17Ekiam, a Israelian Godɨn Bar Zuezim,
a Israelian gumazamizibar angazangarimɨnmɨn iti.

Egh Asiriaba, an avir bar dafamɨnmɨn otogh,
men kantri daboroghtɨ, a isigham.

Egh dughiar vamɨran, a Asirian oghevsevir kurabar apueghtɨ,
da bar isigham.

18 Egh afiragh mangɨ temer ekiaba ko nguazir aghuir azenibar ingaramim
sara daboroghtɨ,

da bar isigham.
Ikiavɨra Itir God, Asiriabagh asɨghasigh, bar men duaba ko mɨkarziba

agɨvagham,
mati arɨmariam gumazim puv a gamizɨ, an gavgavim bar magɨrɨ
ameregh gɨvagham.

19Eghtɨ Asirian kantrin temer vaghvazibaramɨtɨvighɨv ikɨtɨ,
borir iririvitam uaghan damengan fogham.
Gumazamizir ikiavɨra itir varazira, uamategham

20 Jekopɨn ovavir boriba, datɨrɨghɨn uan apanibar atrivirmemɨsogha itim,
me an atiatighava, an apengan ikia uarir akurvaghasa an dia. Eghtɨ gɨn
izamin dughiam otoghtɨ, Israelian ikiavɨra itir varazira, apanir kam bagh
gan uarir akurvaghsɨ nɨghnɨzir gavgavim an ikian kogham. Puvatɨ. Dughiar
izamimɨn, me Ikiavɨra Itir God baghvɨra ikɨ nɨghnɨzir gavgavim an ikiam.
A Israelian Godɨn Bar Zuezim, eghtɨ me guizɨn an akamɨn gɨn mangɨ uarir
akurvaghsɨ, anarɨra mɨzuamam.

21 Gɨn, Jekopɨn ovavir boribar gumazamizir ikiavɨra itir varazira, me
uamategh Godɨn Gavgavir Ekiam Itim bagh izam.*

22 Fomɨra, Israelian gumazamiziba, mati ongarimɨn itir gigimɨn mɨn, bar
avɨraseme. Ezɨ God ghaze, me bar ikuvigham. God uan arazir aghuimɨn
gɨn mangɨva ivezir kurar kam me danɨngam. Eghtɨ gɨn men gumazamizir
ikiavɨra itir varazira uamategh uan nguibabar izam.

23 Ekiam, a Ikiavɨra Itir Godɨn Gavgaviba Bar Itim, a nguazir kamɨn
kantriba bar, a ivezir kuram isɨme danɨngasamɨkemegha gɨfa, egh a barme
gasɨghasɨgham.

24 Nan Ekiam, a Ikiavɨra Itir Godɨn Gavgaviba Bar Itim kamaghɨn mɨgei,
“Ia nan gumazamizir Saionɨn nguibar ekiamɨn itiba, ia Asiriabar atiatingan
markɨ. Me, Isipia fomɨra uan itaziba isa ia mɨsogha, paza ia gamizɨ moghɨn,
me ia damuam, eghtɨ ia men atiatinganmarkɨ.

25Nan navim ia bagha ikuvighavɨra iti, kamaghɨn, kɨ Asiriaba ataghizɨme
ia gasɨghasɨsi. Eghtɨ kɨ, kɨran oveghangɨn, uan adarir ian itim agɨvagh, egh
raghɨrɨgh Asiriabagh asɨghasɨgham.

26 Kɨ, Ikiavɨra Itir Godɨn Gavgaviba Bar Itim, kɨ me mɨsogham, mati
kɨ fomɨra Midiania, Orepɨn Dagɨamɨn boroghɨn benim isa me fozorogha
me mɨsoke. Egha mati, kɨ fomɨram Isipɨn kantrin, uan asadivir aghorim
ghufegha ongarim gisɨn amadazɨ, apaniba ongarir torimɨn bar ikufi.†

27Asiriabadatɨrɨghɨn ia gativagha ia gasɨghasɨsi,mati gumazim ter otevim,
bulmakaun fɨrim gatɨgha, an abɨrima, a ingangarim gami. Datɨrɨghɨn Asiri-
ababarderaghavɨramapiazɨ, iapaza iti. Ezɨmenarazirkamnagamima, nan

* 10:21: Hibrun akamɨn akar kam, “Gumazamizir varazira uamategh izam,” a mati Aisaian otarir
mamɨn ziam. NɨAisaia 7:3ɨn gan. 10:22: Rom9:27 † 10:26: NɨGumazir Dapaniba 7:23-25ɨn gan.

navim puvɨra nan isi. Kamaghɨn, kɨ gɨn izamin dughiar kamɨn, kɨ Asiriabar
gavgavim agɨvaghtɨ, me uam osɨmtɨziba ia danɨngan kogham.”‡

Apaniba Jerusalemiamɨsoghasa izi
28 Apaniba Ain nguibar ekiam boroghɨn iza a gitagha, Mikronɨn nguibar

ekiamɨn otivigha gɨfa.
Me uan dagheba ko biziba isa Mikmasɨn nguibar ekiamɨn da arɨki.§

29Me uaghira daghurir dɨpamɨn faghafiagha, bɨnigha ghuanaga,
dɨmangan Geban nguibar ekiamɨn akui.

Raman nguibar ekiamɨn itir gumazamiziba bar atiatingi.
Ezɨ, Gibean nguibar ekiamɨn itir gumazamiziba, kar Atrivim Solɨn
nguibar ekiam,
me anetegha are.

30O Galimɨn nguibar ekiamɨn itir gumazamiziba, ia pamtemɨn dɨm.
Ia Laisan nguibar ekiamɨn itir gumazamiziba,

ia kuariba arɨghɨva oragh.
Ia Anatotɨn nguibar ekiamɨn itir gumazamiziba, iavzika!

Ia ti akabagh asa.
31Matmenan nguibam ko Gebimɨn nguibamɨn itir gumazamiziba,

me uari mongasa danganiba buriava, aregha gɨfa.
32Apaniba datɨrɨghɨn Nopɨn nguibar ekiamɨn otivigha gɨfa.

Egha SaionɨnMɨghsɨamɨn amadaghan gara, uan dafariba apɨra,
uan gavgaviba akakagha ghaze,

me Jerusalemɨn nguibar ekiam gasɨghasɨghasa uari baraki.
33 Ia oragh!
Ekiam a Ikiavɨra Itir Godɨn Gavgaviba Bar Itim,

a gumazir ziar ekiam ko gavgavim itiba dɨkabɨragham.
Me datɨrɨghɨn temer ekiar ruaribar mɨn iti,

eghtɨ ame okɨtɨme iregham.
34Memati Lebanonɨn temer aghuibar mɨnmɨtivigha gavgavigha iti,

eghamati temer dafar ruarir bar ruarir pɨzimɨn itibar mɨn iti.
Egh ame gasɨghasigham,

mati gumazim sobiam inigha temer ekiar kaba okɨtɨ da iregham.

11
Atrivir igiam, dabirabir aghuimme danɨngam

1 Jesin ovavir boriba, mati temer povimme an okegha gɨvazɨ,
an dakam ikiavɨra iti.

Eghtɨ gumazir mam otogham,
mati temer ghuzir igiam temer dakar kamɨn otoghmavanangam.*

2Eghtɨ Ikiavɨra Itir Godɨn Duam izɨ gumazir kam gizɨvagh a ko ikɨ,
egh fofozir aghuim ko nɨghnɨzir aghuim a danɨngam.

Eghtɨ an atrivir gavgavimɨn ikɨva,
‡ 10:27: Hibrun akam deragha mɨgɨrɨgɨar kamɨn mɨngarim abɨghizir puvatɨ. § 10:28: Nguibar
ekiar igharazir kabadanotɨnamadaghan Jerusalemboroghɨn iti, kamaghamizɨ, notɨnamadaghan itir
apaniba Jerusalemgasɨghasɨghsɨ izɨva,me faraghAinnguibar ekiamkonguibar ekiarkababatogham,
dar ziaba ves 28-32ɨn iti. 11:1: Aisaia 53:2; Jeremaia 23:5; Sekaraia 3:8; Aposel 13:23; Akar
Mogomem 5:5; 22:16 * 11:1: Jesi, an AtrivimDevitɨn afeziam. (Nɨ 1 Samuel 16:10-13ɨn gan.) Temer
ghuzir igiar kam oto, a mati Devitɨn ikɨzimɨn otozir atrivir igiamɨn ababanim. 11:2: Aisaia 61:1;
Matyu 3:16; Jon 16:30; 2 Timoti 1:7

deraghvɨra ingangarim damuamin fofozim ikiam.
Egh a deraghvɨra Ikiavɨra Itir God gɨfogh,

an atiatingɨva zurara an apengan ikiam.
3Eghtɨ Ikiavɨra Itir Godɨn atiatir arazir kam a damutɨ,

a bar akueghmamaghɨra ikiam.
Egh kotiaba baraghamin dughiam,

a pura gumazimɨn ganganimɨn ganɨva, a tuisɨghan kogham.
Egh a gumazamizir tintinimɨnmɨgeir akaba,

a pura da baragh da tuisɨghan kogham.
Bar puvatɨgham.

4A kotɨn aven guizɨn arazir aghuimɨn gɨnmangɨ,
onganarazibar mɨgɨrɨgɨaba baragh, deraghvɨrame tuisɨgham.

A nguazir kamɨn itir gumazir uari abɨra aghumra itiba,
a men osɨmtɨziba baragh, me tuisɨghmen akurvagham.

An akamme danɨngtɨ, nguazir kamɨn gumazir kuraba, ivezir kuram iniam.
Amɨkɨmtɨ, gumazir kurar akaba batoziba arɨmɨghiram.

5An arazir aghuimmati gumazim letɨn uabɨ amɨghɨrɨ,
an an ikɨtɨ, a gumazamizibar ganam.

Eghtɨ an nɨghnɨzir gavgavir arazir aghuim gamim, mati inim gumazimɨn
evarim avara,

an an ikɨtɨ, a uan ingangarim damuvɨra ikiam.
6Eghtɨ afiar atiaba ko sipsipɨn nguziba uari inigh deraghvɨra ikiam,

eghtɨ lepatba, da kaziar ekiabar mɨn gari, da memen nguziba ko
dakuam.

Eghtɨ bulmakaun nguziba ko laionɨn igiaba daru egh uari inigh damam,
eghtɨ borir dozir mammen ganmen akumen faraghmangam.

7Eghtɨ bulmakauba ko beaba uari inigh damɨtɨ,
men nguziba uari inigh dakuam.

Eghtɨ laionba bulmakaubarmɨn dadabar amam.
8Eghtɨ borir dozir oteba apavɨra itiba,

me kuruzir imeziba itibar mozibar boroghɨra ikararangam.
Eghtɨ borir oteba ataghiziba,

uan dafariba isɨ kuruzir kuraba itir mozibar aven dar arɨgh, egh der-
aghvɨra ikiam.

9Dughiar kamɨn, nguazimɨn itir gumazamiziba bar deraghvɨra Ikiavɨra Itir
God gɨfogham.

Eghtɨ fofozir kam, nguazimɨn oteviba bar dagh izɨvagham,
mati ongarim bar ghua uan danganimra tu.

Kamaghɨn amizɨ, God baghavɨra itir mɨghsɨamɨn itir gumazamiziba ko,
gumazamizir igharaziba bar moghɨra

uari inigh deraghvɨra ikɨva,
tav pazɨ tav damuan kogh, eghme gasɨghasɨghan kogham.

Judan gumazamizir ikiavɨra itir varazira, me uamategh izam
10Eghtɨ dughiar kamɨn, atrivir igiam, Jesin ovavir boribar tongɨn otogh,

mati temer ghuzir igiam, temer dakar kamɨn oto.
Eghtɨgumazamizibabarangantɨ, amebaghababanimɨnmɨn ikiam.

Eghtɨ gumazir kamra, kantribar gumazamiziba a bagh izɨ a baghvɨra ikiam.
Eghtɨ an Dɨpenir an avughsɨ ikiamim,

bar gavgavigh ziar bar ekiam ikɨtɨ, an angazangarim bar me gisir-
agham.

11:4: Aisaia 9:7; 49:2;Malakai 4:6; 2Tesalonika2:8 11:5: Efesus 6:14 11:6: Aisaia 65:25 11:9:
Onger Akaba 98:2-3; Aisaia 48:18; 52:10; Habakuk 2:14 11:10: Rom 15:12

11 Egh gɨn ua izamin dughiamɨn, Ekiam uamategh uan agharim ghufegh
uan gavgavim akagh, uan gumazamiziba inigh uamategh izɨ, men
nguibabar me arɨgham. Kar gumazamizir ikiavɨra itir varazira, me kantri
Asiria ko, Isip ko, Itiopia ko, Elam ko, Babilonian kantri ko, Hamat ko,
Mediterenianɨn Ongarir Ekiamɨn arighatɨzibar ikiavɨra itiba.
12 Kantriba bar dar gumazamiziba gansɨ, Ekiam nir avɨzim ghufegh aba-

banimɨnmɨn anesaragham,
egh a Israelia ko, Judan gumazamizir apaniba inigha ghua kalabuz
gatɨziba, a uame akuvagham.

Me datɨrɨghɨn tintinibar ikia nguazir ruaghateviba bar dar iti,
eghtɨ Ekiam uame inigh izam.

13Eghtɨ gɨn kantri Israel ua navir kuram kantri Judan ikian kogham.
Eghtɨ kantri Juda, uam kantri Israelɨn anɨngagheghan kogham.

Puvatɨ. Aning uaning inigh deraghvɨra dapiam.
14 Aning uaning inigh mangɨ aruem uaghiri naghɨn itir Filistiaba ko

mɨsogham.
Egh aning mɨsoghɨva aruem anadi naghɨn itir gumazamizibar bizir
aghuiba iniam.

Aning kantri Idom koMoap ko, Amonɨn gumazamiziba dɨkabɨragh,
kantrin kaba gativaghtɨ, memen apengan ikiam.

15-16 Ikiavɨra Itir God, Ongarir Aghevim damightɨ a bar dakegham.
Egh amɨnir fefer bar puvɨra ivaim damightɨ a izam,

eghtɨ amɨnir kam, Yufretisɨn Fanem damightɨ a dakɨ mangɨ su-
vigham.

Egh a 7plan dɨpar eghuravibar emɨr mangam.
Kamaghɨn amizɨ, dughiar kamɨn tuavim, tuavir ekiamɨn mɨn bar
ekevegh aruegham,
eghtɨ gumazamiziba Asiria ategh daru izɨtɨ, men dagarir asuaba
tong kumkumighan kogham.

Tuavim Israelia bagha kuiaghirɨzɨme Isip ategha izezɨmoghɨn,
bizir kam uaghan kamaghɨram otivam.

12
Ekiammɨnabir ighiam

1Eghtɨ gɨn izamin Dughiam otoghtɨ, ia Israelia kamaghɨn igham damuam:

“O Ikiavɨra Itir God, kɨ nɨn ziam fe.
Nɨ nan anɨngaghe, ezɨ nɨn anɨngagharim gɨfa,

ezɨ nɨ bar deraghavɨra nan asughasugha gavgavim na ganɨdi.
Ezɨ datɨrɨghɨn nan navim deraghavɨra iti.

2 “Ia oragh! God nan akuragha ua na ini.
Eghtɨ kɨ nɨghnɨzir gavgavim an ikɨva atiatingan kogham.

Ikiavɨra Itir God, a Godra, a na gamima, kɨ gavgavigha iti.
Guizbangɨra, a nanAkurvazir Gumazim, ezɨ kɨ an ziam fava onger akam
gami.”

3Mozir dɨpam, gumazir kuariba pɨriba, anepa bar akonge.
Ezɨ kamaghɨra, God uan gumazamizibar akuragh uame inightɨ, me bar
akuegham.

11:15-16: Aisaia 35:8; 40:3; Akar Mogomem 16:12 12:2: Ua Me Ini 15:2; Onger Akaba 118:14
12:3: Jon 4:10; 4:13; 7:37-38

4Dughiar kamɨn ia kamaghmɨkɨmam:

“E Ikiavɨra Itir God, an ziam dɨpon, egh amɨnabɨva,
uarir akurvaghsɨ an dɨmam.

Egh ingangarir ekiar anamizibar gunkantribar gumazamizibabarmoghɨra
memɨkɨmɨva,

an ziar ekiamɨn gunmɨkɨm.
5 Ia Ikiavɨra Itir Godɨn ingangarir bar ekiar an amiziba bangɨn,

a bagh onger akabar amu an ziam fam!
Ia nguazir kamɨn gumazamiziba bar memɨkɨm suam,

God ingangarir ekiabagh ami.”
6O SaionɨnMɨghsɨamɨn itir gumazamiziba, ia fo,

Israelian Godɨn Bar Zuezim, a ian tongɨn ikia
ingangarir ekiabagh amua, ziar bar ekiam iti.

Kamaghɨn amizɨ, ia pamten dɨmɨva arang
bar akuegh onger akabar amu.

Aisaia, Godɨn akamɨn,
gun kantrinmabav gei

13
(Sapta 13--23)
God kantri Babilon gasɨghasigham

1 God kantri Babilon gasɨghasɨghasa, kamaghɨn, a irebamɨn mɨn garir
bizimɨn aven, akam isa Emosɨn otarim, Aisaia ganɨngi.

2A kamaghɨnmɨgei:
“Nɨ nan nir avɨzir pɨn itim isɨ ababanimɨn mɨn temeba puvatɨzir mɨghsɨar

mamɨn a kuasagh,
eghtɨmɨdorozir gumaziba an ganigh izɨ uari akuvagh ikiam.

Nɨ pamtemɨnmen dɨmtɨ, me zuamɨra izɨ.
Eghtɨ nɨ uan dafarim ghufegh, Babilonɨn itir gumazir aruar uan ziaba
feba, tiar akar ekiabar amadaghanmen akagh,
eghme amadaghtɨ, memangɨme komɨsogh.

3Kɨ Babilon bagha nan navim bar nan ikufi,
egha kɨ uabɨ uanmɨdorozir gumazir aghuir bar gavgaviba amɨsevegha,
men diazɨ, me ize.

Egha kɨAkar Gavgavimmemɨkeme, eghtɨmemangɨ Babilonia ivezir kuram
me danɨngam.

Mɨdorozir gumazir kaba, ziar ekiaba iti,
egha Babilonmɨsoghasa bar akonge.”

4 Ia mɨghsɨabagh isɨn nɨgɨnir dafar kam baragh,
kar gumazir bar avɨribar nɨgɨnim.

Kantrin avɨribar mɨdorozir gumaziba iza uari akufa.
Ikiavɨra Itir Godɨn Gavgaviba Bar Itim,

mɨsoghasa uanmɨdorozir gumaziba akufa.
5Me kantrin bar saghon itimɨn ikegha ize,

eghamemati Ikiavɨra Itir Godɨn piba ko bariba.
A bar anɨngaghegha, me akuvaghme damutɨ,
13:1: Aisaia 47:1-15; Jeremaia 50:1--51:64

me nguazir kamɨn itir kantribagh asɨghasɨgh, bar me agɨvagham.*

6 Ikiavɨra Itir God Izamin Dughiar Ekiam, a roghɨra izegha gɨfa.
Kamaghɨn amizɨ, ia bar puvɨram aziva arang.

Dughiar kamɨn, Godɨn Gavgavim Bar Itim,
dughiar bar kuram amadaghtɨ a izam.

7Bizir kam bangɨn, gumazamizibar aghariba bar men amɨraghtɨ,
men gavgaviba bar gɨvaghtɨ, me uan navibar aven bar atiatingam.

8Me nɨgh bar atiatighɨva, mɨzazir bar ekiaba baragham,
mati amizim borim batasamɨzazim isi moghɨn, memɨzazim iniam.

Me dɨgavir kuram damutɨ, men guabara uarir akakagh suam,
memɨzazir bar ekiam isi.

Eghme uarira uan guabar ganamin dughiamɨn,
me bar atiatigham.

9Bar guizbangɨra, Ikiavɨra Itir God Izamin Dughiar Ekiam, a izi,
kar Ikiavɨra Itir God uan anɨngagharir ekiam sara izasa mɨsevezir
dughiam,

egh nguazir kamɨn itir ruaghateviba bar dagh asɨghasɨghɨva,
gumazamizir arazir kurabagh amibame barme agɨvagham.

10Dughiar kamɨn, mɨkoveziba bar dar angazangarimmungegham.
Egh aruem otoghtɨ, an angazangarimmɨtarmegham,

eghtɨ iakɨnimɨn angazangarim puvatɨgham.

11 Ikiavɨra Itir God kamaghɨnmɨgei,
“Gumazamizibar arazir kuraba nguazir kam gizɨfa,

kamaghɨn amizɨ, kɨmen arazir kuraba ikarvagh, puvme damigham.
Gumazamizir uarira uan ziaba feba, kɨme dɨkabɨragham.

Gumazamizir igharaz darazi pazame gamua uari feba,
kɨ pazɨme damighmen ifaghatir arazim agɨvagham.

12 Gumazamizir bar avɨrim arɨghiregham, eghtɨ kɨ vaghvaziba ateghtɨ, me
ikiam.

Egh nɨ kantri Ofirɨn golɨn bar aghuim burian asaghasaghizɨmoghɨn,
nɨme burian asaghasegham.

13Dughiar kamɨn, kɨ Ikiavɨra Itir Godɨn Gavgaviba Bar Itim,
uan anɨngagharir bar dafam sara izam.

Egh kɨ overiam ko nguazim damightɨ, aning nɨgham,
eghtɨ nguazim isɨvagh uan danganim ategham.”

14Dughiar kamɨn, gumazamiziba bar puvɨram atiatingɨva aregham,
mati asɨzir atiam, gumazim ruarimɨn ghua a gasasava amima,

an arav ghuzɨmoghɨn, me arɨmangegham.
Eghmati sipsipbar garir gumazibapuvatɨzɨ,meonganighpura tintinibar zui

moghɨn,
me tintinibar arɨ uamategh pura uan nguibabar mangam.

15Eghtɨ gumazir manam, apaniba an suira,
me uanmɨdorozir sababar a bɨraghtɨ, an aremegham.

16Eghtɨ apaniba, borir iririviba, men amebabar aghariba dame amɨkɨva,
* 13:5: Gumazirmaba kamaghnɨghnɨsi, Hibrun akam, a “Nguazir kamɨn itir kantriba bar,” a dav geir
puvatɨ. Me ghaze, Hibrun akam kamaghɨnmɨgei, “Kantrin kamra nguibaba bar an iti.” 13:6: Joel
1:15 13:8: Onger Akaba 48:6; Aisaia 21:3 13:10: Esekiel 32:7; Matyu 24:29; Mak 13:24-25; Luk
21:25; Akar Mogomem 6:12-13; 8:12 13:13: Hagai 2:6

eghtɨ amebaba ko afeziaba ganvɨra ikɨtɨ,
me boriba isɨ dagɨaba itir nguazim gapɨztɨ, me arɨmɨghiram.

Eghtɨ apanibamen dɨpenibagh asɨghasɨgh, men biziba okɨmɨva,
men amuibar suigh, me abɨn arazir kurabarme damuam.

17 Ikiavɨra Itir God ua ghaze,
“Kɨ, Midbar navibagh inivima, me Babilonia mɨsoghasa izi.

Me Babilonian silva ko gol bagha nɨghnɨghamɨsoghasa izir puvatɨ.
18Me bar Babilonia agɨvasa nɨghnɨzim bar gavgafi.

Me gumazir igiaba uan pibar me gasɨtɨ, me arɨghiregham.
Eghtɨ borir ekiaba komuziariba,memen apangkuvighan kogham.”

19E fo, Babilonɨn nguibar ekiam, a bar deragha nguibar ekiarmabagh afira.
Babilonian gumazamiziba,me uan nguibar ekiamɨn ziar aghuimbagha
bar akonge.

Eghtɨ God Sodom ko Gomora gasɨghasɨghizɨmoghɨn,
a Babilon gasɨghasɨgham.

20Gumazitam ua nguibar kamɨn ikian kogham.
Eghtɨ uaghan Arebian gumaziba izɨ uan averpenitam danganir kamɨn
anesaraghan kogham.

Eghtɨ sipsipbar garir gumaziba uan sipsipba inigh izɨtɨ,
da danganir kamɨn irɨv ikɨ avughsan kogham.

21Nguibar kam pura danganir kɨnim gavaghtɨ, asɨzir atiaba izɨva an ikiam.
Eghtɨ dɨmagarimɨn, kuaraziba dɨpenibar ikiam.

Eghtɨ poneba uaghan ikɨtɨ,
memen atiaba uari akun nguibar ekiamɨnmangɨ izegh damuam.

22Eghtɨ, atrivibar dɨpeniba ko gumazir ekiabar dɨpeniba,
afiar atiaba izɨ dar ikɨ, pura dapur ikiam.

Bar guizbangɨra, Babilon ikuvighamin dughiam,
a roghɨra izegha gɨfa.

14
Ikiavɨra Itir God uan gumazamiziba uame iniam

1Eghtɨ Ikiavɨra ItirGoduamategh Jekopɨnovavir boribar apangkuvigham.
A ua bagh Israelia mɨsevegham. Egh a men aku uamategh men nguazimra
mangam. Eghtɨ Kantrin Igharazibar Gumazamiziba izɨ me ko ikɨ, men
gumazamizibagh avagham.

2 Guizbangɨra, Kantrin Igharazibar Gumazamiziba, Israelia inigh men
aku uamategh Israelian nguazimɨn izam, kar Ikiavɨra Itir Godɨn nguazim.
Eghtɨ Israelia, gumazamizir kabar amutɨ, me pura Israelian ingangarir
gumazamizir kɨnibar otivigham. Fomɨra Israelia kalabus gatɨzir darasi,
me datɨrɨghɨn, Israelian kalabuziabar aven ikiam. Me fomɨra Israelia
dɨkabɨragha paza me gami, me datɨrɨghɨn Israelian apengan ikɨtɨ, me me
gativagham.

Atrivir bar gavgavir irɨzimɨn ighiam
3 Ia Israelia, Ikiavɨra Itir God ian mɨzazim ko dughiar kuram agɨvaghtɨ, ia

deravɨra ikiam. Igharaz darazi ia abɨrima, iamen ingangarirmɨtɨabagh ami,
eghtɨ osɨmtɨzir kam, datɨrɨghɨn gɨvagham.

4-5 Eghtɨ Ikiavɨra Itir God kamaghɨn damightɨ, ia Babilonɨn atrivim
gɨnɨghnɨgh ighiar dɨbovir akar kam damuam. Ighiar kam kamakɨn:
13:19: Jenesis 19:24 13:20: Jeremaia 50:3; 50:39; 51:29; 51:62 13:21: Aisaia 34:14; Sefanaia

2:14; Akar Mogomem 18:2

“Maia! Ia ganigh, atrivir gavgavim irɨgha gɨfa.
Manmaghɨn amizɨ, atrivir puvɨra atara uan ziam fer kaba irɨ?

Ikiavɨra Itir Godra,
paza gumazibagh amir gumazir kurar kabar gavgavim agɨfa.

6Atrivir kaba pura gumazamizibar anɨngaghegha pazame gami.
Egha me arazir kurabar kantrin igharazibagh amua, me gasɨghasɨghan
avughsir puvatɨ.

Me dughiaba bar, kantrin igharazibar atara
osɨmtɨzir kurabame ganɨgame gatifa.

7 “Ezɨ datɨrɨghɨn nguazir kamɨn ruaghateviba bar, avughsa navir amɨrizimɨn
iti.

Dar gumazamiziba bar akuegha ighiabagh ami.

8 “Ezɨ Lebanonɨn kantrin ruarimɨn itir temer painba ko, temer sidaba,
oregha fo,

Babilonɨn atrivim aremegha gɨfa.
Kamaghɨn amizɨ, me uaghan bar akonge.

Me ti ghaze, ‘Gumazitam ua izɨva e okan kogham. Bar dera!’
9 “Gumazamizir Oveaghuezibar Nguibamɨn, me nɨ iniasa bar akuegha

biziba akɨra iti.
Danganir kam ti kamaghɨnmɨgɨa ghaze,

Ia gumazir aruaba, dɨkav.
Ezɨ ia atriviba, ia uan atrivir dabirabiba ataghɨragh.

Ia bar izɨ gumazir izir kam batogh.
10Me barmoghɨra nɨ dɨpovmɨgɨrɨgɨar kamɨn nɨ damuam,

‘Maia, e kamaghɨn nɨghnɨsi,
nɨn gavgavim ti bar en gavgavim gafira.

Ezɨ nɨn gavgavim datɨrɨghɨn bar gɨvazɨ nɨ enmɨn iti.
Nɨ gavgaviba puvatɨ.’

11 “Nɨ fomɨra kurkazir aghuibar uabɨn kurtima, gumazamiziba gitaba
mɨsogha,

ighiabagh amua, nɨn ziar ekiam fe.
Ezɨ datɨrɨghɨn, nɨGumazamizir Oveaghuezibar Nguibamɨn itima, nguazimɨn

apiziba nɨn dakozim gavagham.
Eghtɨ nɨme gisɨn dakuam.

Eghtɨ kuruzir muziariba blanketɨn inimɨnmɨn nɨ avaragham.

12 “Nɨ fomɨra ziar bar ekiam ike.
Gumazamizibar damazimɨn, nɨmatimɨzarazibar anadirmɨkovezir ove-
riamɨn ikia isimɨnmɨn iti.
Ezɨ noka, nɨ datɨrɨghɨn irɨgha gɨfa.

Nɨ fomɨra mɨdorozir gumazir gavgavim itim.
Nɨ kantrin avɨriba agevir gumazim.

13Nɨ ti kamaghɨn nɨghnɨsi,
‘Kɨmɨkovezibagh afiragh, bar pɨnmar overiamɨnmavanabogham.

Egh kɨ uan atrivir dabirabim isɨ,
Godɨnmɨkovezibagh isɨn bar pɨnmar anefagham.

14:12: Luk 10:18; Akar Mogomem 8:10; 9:1; 12:8-9

Egh kɨ uaghan izɨ, notɨn amadaghan itir mɨghsɨar aseba iza uari akuvi
naghɨn,
a gisɨn bar pɨnmar daperaghɨv ikiam.

14Kɨ ghuariabagh isɨn bar pɨnmar ghuanabogh,
Godɨn Bar Pɨn Itimɨnmɨn ikiam.’

15 “Ezɨ noka, nɨ irɨgha gɨfa,
nɨ bar vɨnmarmagɨrɨ Gumazamizir Oveaghuezibar Nguibamɨn ikɨ,

egh nɨ bar apengan ikiam.
16 Egh nguibar kamɨn, oveaghuezir gumazamiziba nɨn apigh bar dɨgavir

kuram damigham.
Eghme dɨkɨravɨra nɨn gan kamaghɨn azaragham,

‘Gumazir kamra ti, nguazim gamizɨ a ivazvazima,
kantrin igharazibar itir atriviba atiatia nɨsi, guisɨ?

17Gumazir kamra ti, nguibar ekiabagh asɨghasɨghava, nguazim gamima,
a nguazir kɨnimɨn oto?

Gumazir kamra ti, kalabuziam gatɨzir gumazamizibar apangkuvizir pu-
vatɨgha, me ataghizɨ,

me uamategha uan nguibabar ghuzir puvatɨ?
Are, gumazir kamra!’

18 “Atrivir igharaziba over dughiamɨn, gumazamiziba bar deravɨra men
kuabagh amua,

mozir bar aghuibar me afi.
19Ezɨ nɨ puvatɨ.

Nɨn kuam mati, gumazim temer aguam kurasa an anetugha anekunizɨ
moghɨn,
me nɨn kuam akunizɨma amozim giraghu.

Nɨn kuam tuavimɨn gumazir igharazir mɨdorozimɨn ovengezibar kuabar
pozimɨn apengan iti.

Ezɨ gumazamiziba a dɨka ivemaramangɨ izegh gami.
Men duaba barmoghɨra,

gumazir ovegha gɨvazibar mozimɨn, bar vɨnmarmagɨram.
20Nɨ uan kantri gasɨghasigha,

uan gumazamizibamɨsoghezɨ, me ariaghire.
Kamaghɨn amizɨ, me atrivir igharazibar mɨn deravɨra nɨn kuam akɨrigh,

anefaghan kogham.
Atrivir kurar kamɨn boriba,

nguazir kamɨn bar gɨvaghtɨ, bar deragham.
21Kamaghɨn, an boriba, ia bar da inigh izɨ,

eghmen inazir afeziabar arazir kuraba ikarvaghsɨ,
memɨsoghtɨme arɨghiregh.

Eghtɨmen tav ua ikian kogh, atrivimɨn otogh, ua kantribar ganan kogham.
Egh ua nguazir kamɨn danganiba bar dar mangɨ

nguibar ekiabar ingaran kogham.”
Ikiavɨra Itir God

Babilonia gasɨghasɨgham
22 Ikiavɨra Itir Godɨn Gavgaviba Bar Itim kamaghɨnmɨgei:

“Kɨ Ikiavɨra Itir God, kɨ uabɨ dɨkavighmangɨ Babilonia mɨsoghɨva,
me gasɨghasɨgh barme agɨvagham.

Kɨmen tav ateghtɨma a ikian kogham.
Bar puvatɨ.

Gumaziba ko, amiziba ko, boriba, bar gɨvagham.
23Kɨmati amizim uan bɨzimɨnmɨneziba avi moghɨn,

kɨ uan bɨzim isɨ Babilon bar anevigh anegɨvagham.
Kɨ Babilon damightɨ, mughuriar kuram itir beghneazim bar anevaragham.

Eghtɨ asɨzir atiaba an ikiam.
Kɨ Ikiavɨra Itir Godɨn Gavgaviba Bar Itim,

kɨmɨkemegha gɨfa.”
Ikiavɨra Itir God,

Asiriabagh asɨghasɨgham
24 Ikiavɨra Itir Godɨn Gavgaviba Bar Itim kamaghɨn akar dɨkɨrɨzir mam

gami:

“Bar guizbangɨra, bizir kɨ damuasa nɨghnigha gɨvazim,
kɨ a damuam.

25Asiriaba nan nguazimɨn iza, nan gumazamizibagh amizɨ,
me osɨmtɨzir bar ekiam ateri.

Asiriaba pamtemɨn Israelia abɨrima, me puvɨra ingari,
mati bulmakaun mam, gumazim ter ararim an tuem gatɨgha,
anebɨrima, a ingari.

Eghtɨ Asiriaba, Israelian nguazir mɨghsɨabar ikɨvɨra ikɨtɨ,
kɨme dɨkabɨn barme rɨghɨrigham.

Egh osɨmtɨzir ekiar Israelia aterir kam,
kɨ bar anegɨvagham.”

26Nguazir kamɨn itir kantrin gavgaviba,
Ikiavɨra Itir God arazir kamrame damuasa nɨghnigha gɨfa.

Kamaghɨn amizɨ, a me gasɨghasɨghasa uan agharim ghufegha gara
iti.

27 Ikiavɨra Itir GodɨnGavgavibaBar Itim, kamaghɨndamuasanɨghnigha gɨfa,
ezɨ tina an anogoregham?

A uan agharim ghufegha gɨfa,
eghtɨ tav an agharimmedaghmagɨran iburagham.
Ikiavɨra Itir God

Filistiabagh asɨghasɨgham
28 Atrivim Ahas aremezɨ azenimɨn, Ikiavɨra Itir God akar mam anɨngi.

Akar kam kamakɨn:
29 “Ia Filistian gumazamiziba, ia oragh.

Aghorir ian mɨsoghezir kam, a dɨpɨriaghirɨgha gɨfa, eghtɨ ia bizir kam
bagh bar akonganmarkɨ.

Gɨn kuruzitam oveghtɨ, kuruzir kuratam an danganim iniam.
Egh kuruzir kam, a kuruzir bar kuram bateghtɨ,

an avɨziba ikɨ, eghmɨghɨmangɨ izegh damuam.*
30Gumazamizir onganarazibagh amiba, me deravɨra ikiam.

Gumazamizir biziba puvatɨziba, me navir amɨrizim iniam.

14:24: Aisaia 10:5-34; Nahum 1:1--3:19; Sefanaia 2:13-15 14:28: 2 Atriviba 16:20; 2 Eghaghaniba
28:27 14:29: Jeremaia 47:1-7; Esekiel 25:15-17; Joel 3:4-8; Amos 1:6-8; Sefanaia 2:4-7; Sekaraia 9:5-7
* 14:29: Fofozir gumazir maba ghaze, Asirian atrivir mam aremezir dughiamɨn, Godɨn akam inigha
izir gumazim Aisaia, ti akar kam akuri. An akar isɨn zuir kamɨn kamaghɨn mɨgei, atrivir igharaziba
atrivir kamɨn danganim iniam, eghtɨ men arazir osɨmtɨzim kantrin igharazibagh anɨngamim bar
ekevegham, egh atrivir kamɨn arazibagh afiragham.

Eghtɨ ia Filistiaba, kɨmɨtɨriba azir dughiar bar ruarim amadaghtɨ, a izam.
Eghtɨmɨtiriar azir kam, ian ikiavɨra itir varazira damutɨ,

me barmɨtiriam bangɨn arɨghirɨ bar gevegham.

31 “Ia Filistian nguibar ekiaba ko, gumazamizir men itiba,
ia bar moghɨram atiatingɨva, nɨghɨva akong puv aziva, pamtemɨn dɨm
gan,

mɨdorozir gumazir bar bɨzir dafam, notɨn amadaghan ikegha izi.
Me izima, mati avir mɨturimmen gɨrakɨrangɨn otifi.

Mɨdorozir gumazir kaba, memɨdorozir gumazir bar gavgaviba,
ezɨ, men tav uabɨra gɨn izir puvatɨ, me barmoghɨra uari inigha izi.”

32 E Israelia, e gantɨ, Filistian abuir gumaziba izɨ uarir akurvaghsɨ en
azangsɨghtɨ,

e manmaghɨnmen akam ikarvagham?
E kamaghɨnmen akam ikarvagham,
“Ikiavɨra Itir God, Saionɨn nguibamɨn ingarigha a gamizɨ a tugha gavgafi.

Ezɨ an gumazamiziba osɨmtɨzir ekiabame bativir dughiabar,
me a baghmangɨ an avenmodogh deravɨra ikiam.”

15
Ikiavɨra Itir GodMoapia gasɨghasɨgham

1 Ikiavɨra Itir God kantri Moap gɨnɨghnɨgha akar kam anɨngi:
Apaniba dɨmagarimɨn iza kantri Moapɨn otogha,

Arɨn nguibar ekiam gasɨghasɨsi.
Me ghua Kirɨn nguibar ekiam gasɨghasɨghizɨ,

Moapɨn kantri datɨrɨghɨn bar ikufi.
2Kamaghɨn amizɨ, Dibonɨn nguibar ekiamɨn itir gumazamiziba, mɨghsɨabar

ghuavanabogha,
asebar ziaba fer danganibar aziava ara iti.

Moapia bar fo, Nebon nguibar ekiam ko, Medeban nguibar ekiam bar
ikuvizɨma,

kamaghɨnme aningɨn apangkuvigha azi.
Me bar aning bagha osemegha,

uan dapanir arɨziba ko, ghuamasɨzir arɨzibagh ise.
3Egha azir korotiaba aghuigha,

nguibar ekiabar tuavibagh arui.
Marazi uan dɨpenibar avughsamin danganibar iti,

ezɨmarazi uari akuva itir danganibar iti,
Me bar puv azima, temeribamen damazibar izaghira,

egha uaghira nguazim giri.
4Hesbonɨn nguibar ekiam ko, Elealen nguibar ekiamɨn itir gumazamiziba,

me uaghan bar puvɨram azi,
ezɨ Jahasɨn nguibar ekiamɨn itir gumazamiziba, men azir akaba
barasi.

Ezɨmɨdorozir gumazir gavgaviba uaghan osemegha ara dei.
Guizbangɨra, Moapian gavgavim bar gɨfa.

5Mevzika! Kɨ uaghanMoapian apangkuvigha, me bagha azi.
Kɨ garima, me uan nguibam ategha, ara ivemara

15:1: Aisaia 25:10-12; Jeremaia 48:1-47; Esekiel 25:8-11; Amos 2:1-3; Sefanaia 2:8-11

Soarɨn nguibar ekiam ko, Eklat Selisian nguibar ekiamɨn zui.
Me aziavɨra ghua Luhitɨn nguibar ekiamɨn tuavimɨn ghuavanadi.

Eghame uan osɨmtɨzir ekiam gɨnɨghnɨgha pamtem aziava ara
Horonaimɨn nguibar ekiamɨn tuavimɨn zui.

Ezɨmen ararem bar ekefe.
6Me fo, Nimrimɨn dɨpambarmɨsɨngizɨ, an apɨnimɨn itir oghevseviba uaghan

mɨsɨngi.
Me ghaze, Danganir kam, oghevseviba ko, temeba ti uam an aghungan
kogham.

7EzɨMoapia uan nguibamɨn ikiava,
uari bagh akumakumizir bizir aghuiba, me da saram ari.

Me kantri Moap ategha, Temeba Itir Danganir Zarir tuavimɨn zui.
8-9Bar guizbangɨra, me uarir akurvaghamin ararem bar ekevegha

men kantrin danganiba bar dar ghu.
Eklaimɨn nguibar ekiam ko, Berelimɨn nguibar ekiam ko,

kantri Moapɨn itir nguibar ekiar avɨribar gumazamiziba, men ararem
baraki.
Guizbangɨra, Moapian ghuzim Dimonɨn dɨpam gizɨfa.

Ezɨ Ikiavɨra Itir God kamaghɨnmɨgei,
A uam puvMoapia damigham.

Moapian arav ghueziba ko, kantri Moapɨn ikiavɨra itir varazira,
a laionɨn bar kurammɨkemeghtɨ, a izɨ barme gasɨghasigham.*

16
1OMoapɨnatrivim, eMoapian gumazamiziba ara iza Idomɨnnguibar ekiam

Selan iti.
Eghtɨ atrivim, nɨ sipsipɨn nguziba isɨ da amadaghtɨ, da Saionɨn
Mɨghsɨamɨnmangam.

Sipsipɨn kaba, SaionɨnMɨghsɨamɨn gumazamiziba dar ganigh fogh suam,
e uam dagɨaba takisɨnmɨnme danɨngam.

Gumazir sipsipɨn kaba inigha zuiba,
me gumazamiziba puvatɨzir danganimɨn zuir tuavimɨn mangɨ,
Jerusalemɨn otivigham.
Jerusalem, Saionɨn guivimɨn ababanim gami.

2Eghme kamaghɨn Judan gumazamizibavmɨkɨm,
Apaniba en nguibabar en agɨrazɨ,

e ara ghua Arnonɨn Fanemɨnmɨriamɨn ikia,
deragha itir puvatɨ.

E mati kuarazir nguziba uanmɨkonimɨn suaghiregha
pura tintinibar ruarimɨn aven arui moghɨn,

e ara pura tintinibar arui.
3 Ezɨ, e kamaghsua, ia en akaba tuisɨghɨva, kotɨn aven guizɨn arazimɨn gɨn

mangɨ en akuragh.
E kamaghɨn ifonge, ia en danganir mogomemɨnmɨn otogh.

E mati gumaziba temer ekiamɨn apengan mangɨ aruer dafamɨn mɨzazimɨn
uari muegh, an orangtɨzimɨn ikiam moghɨn, e izɨ ian kantri uari
mongam.

En apaniba en nguibabar en agɨrazɨma, e datɨrɨghɨn pura guighav iti.
Kamaghɨn, ia ua e isɨ, apanibar agharim datɨghtɨ,

me izɨ pazɨ e damuanmarkɨ.
* 15:8-9: Vezɨn kam, Hibrun akam deraghamɨgɨrɨgɨar kamɨnmɨngarim abɨghizir puvatɨ.

4E uari, e Moapian gumazamizir aragharuiba, ia e ateghtɨ,
e izɨ ian tongɨn ian nguazimɨn ikiam.

Eghtɨ ia en ganɨva emueghtɨ,
en apaniba e gasɨghasɨghan kogham!

“E fo, osɨmtɨzir datɨrɨghɨn e bativir kaba gɨvaghtɨ,
en apaniba en kantri ateghmangɨ ua pazɨ e damuan kogh,

5 eghtɨ danganir kamɨn, atrivir mam otogham.
A Devitɨn ovavir boribar gumazir mam.

Egh a uan gumazamiziba bar men apangkuvigh,
egh zurara guizɨn arazimɨn gɨnmangɨmen ganam.

A uan gumazamizibar osɨmtɨziba baragh, egh zuamɨra me tuisɨgh me
akɨrmɨgham.

Egh a zurara arazir aghuibar amusɨ gavgavigham.”
6Ezɨ JudabaMoapian akar kam baregha, me kamaghɨn uarira uariv gei,
“EMoapian arazir uari febar eghaghaniba baregha gɨfa.

Me puv ifaghata uarira uan ziaba fa, mɨgɨrɨgɨar guar avɨribagh ami.
Me ghaze, me uarira ikia, gumazamizir igharazibagh afiragha, me dɨpofi.

E fo, Moapia me gumazamizir ifariba.
E nɨghnɨzir gavgavimmen akabar ikian kogham.

7 “Kamaghɨn amizɨ, e Moapian gumazamiziba ateghtɨ,
me uan kantrin osɨmtɨzim komɨzazim bagh aziva arangam.

Me fomɨra Kirheresɨn nguibar ekiamɨn ikia,
wainɨn ovɨzir mɨdiarir me apuzizir aghuiba api.

Men bizir aghuiba, da bar moghɨra ikuvigha gɨfa,
kamaghɨn amizɨ, me datɨrɨghɨn dagher aghuir kabagh nɨghnɨgha,

bar uarir apangkuvighav arai.
Mevzika!

Gumazamiziba bar men apangkuvighme bagh aziam.
8Me uaghan uanwainɨn azenir aghuir Hesbonɨn nguibar ekiam ko, Sipman

nguibar ekiamɨn boroghɨra itibagh nɨghnɨgha,
dar apangkuvavɨra iti.

Kantrin igharazibar atriviba fomɨra,
wainɨn azenir kabar wainɨn dɨpabar amasa bar ifonge.

Ezɨwainɨn dɨpar kabame gamima, me bar ongani.
Ezɨwainɨn azenir kaba datɨrɨghɨn, bar mɨsigha ikuvigha gɨfa.

Moapia fomɨra wainɨn azenir bar avɨriba ike,
da Hesbon ko Sipman nguibar ekiamningɨn ikegha,

ghua notɨn amadaghan Jaserɨnnguibar ekiamɨn ghua, aruemanadi
naghɨn itir gumazamiziba puvatɨzir danganimɨn tu.

Eghamaghɨra ghua Amangsɨzim Itir Dɨpar Akarem girɨgha
ghua vongɨn aruem uaghiri naghɨn tu.

9 “Kɨ Jaserɨn nguibar ekiam ko, Sipmanwainɨn azeniba bagha azi.
Ezɨ nan damazir temeriba uaghan Hesbon ko, Elealen nguibar ekiamn-
ing gisɨn iri.

Kɨ fo, ia bar ikuvigha gɨfa,
kamaghɨn amizɨ, ian gumazamiziba wainɨn azenibar mangɨ,

wainɨn ovɨzir andɨziba kuarsɨ bar akuegh dɨm ivemar mangɨgh
izegh damuan kogham.

10Wainɨn azenir kaba, da fomɨra bar puvɨra be,

ezɨ gumazamiziba da kuarir dughiamɨn, me bar akonge.
Ezɨ datɨrɨghɨn bar akongezir arazir dɨmdɨar kam gɨfa, ezɨ gumazamiziba ua

bar akongeghamin ighiabagh amir puvatɨ.
Ezɨ gumazamiziba uam wainɨn itarir ekiamɨn, wainɨn ovɨziba mɨrmɨrir

puvatɨ.
Ikiavɨra Itir Godmenakabadukuagha,mebar akongezir arazir dɨmdɨar
kam agɨfa.

11Kamaghɨnamizɨ, kɨMoapiako,Kirheresɨnnguibarekiamɨngumazamiziba
bagha nan navim bar oseme.

Gumazimɨn navim bar osemegha gita mɨsogha ighiar amɨrizibagh ami
moghɨn, nan navim bar oseme.

12Moapian gumazamiziba uan asebar ziaba fasa mɨghsɨabar ghuavanega,
dar dɨpenibar aven dar dei.

Me arazir kabagh amua pura uan gavgaviba agefi.
Ezɨmen arazir kam tongmen akurvazir puvatɨ.”

13Moapia ikuvighaminmɨgɨrɨgɨarkaba, Ikiavɨra ItirGodbar fomɨramdagh
amigha gɨfa.

14Egha Ikiavɨra Itir God datɨrɨghɨn ua kamaghɨn mɨgei, “Moapia uan bizir
aghuiba sara bar gɨvaghamin azenir 3plara iti. 3plan azenir kabanang, dar
arueba kɨ vaghvagha, bar deraghavɨra da medi. Ezɨ namba 3ɨn azenimɨn, kɨ
mɨkemezɨmoghɨn kɨ bizir kabar amuam. Moapɨn ziam datɨrɨghɨn bar pɨn iti,
egh a gɨn bar gɨvagham. Gumazamizir bar avɨrim datɨrɨghɨn kantri Moapɨn
iti, eghtɨ men kantri ikuvamin dughiamɨn, gumazamizir varazira an ikɨva
gavgaviba puvatɨgham.”

17
Ikiavɨra Itir God, kantri Siria ko Israelia gasɨghasɨgham

1 Ikiavɨra ItirGodDamaskusɨnnguibar ekiam ikuvighasa akarkamanɨngi.
A kamaghɨnmɨgei:
“Ia oragh! Apaniba Sirian kantrin nguibar ekiamDamaskus gasɨghasɨgham,

eghtɨ a bizir kuraba akurir danganir pozimɨn otogham.
2Gumazamizitaba uam Aroerɨn Distrighɨn nguibabar ikian kogham.

Eghtɨ an nguibaba, pura sipsipbar danganibagh avagham.
Eghtɨ a ua dar amutɨ, da atiatingamin gumaziba puvatɨgham,
kamaghɨn amizɨ, sipsipɨn kaba deravɨra ikiam.

3Apaniba, kantri Israelɨn nguibar gavgavibagh asɨghasigh,
egh uaghan Damaskusɨn gumazamizibagh gativagham.

Datɨrɨghɨn kantri Israel ko Siria, aning ziar ekiamning itima,
gumazamizir avɨrim aningɨn iti.

Eghtɨ kantrin kamning bar ikuvightɨ, gumazamizir varazira ikiam.
Kɨ Ikiavɨra Itir Godɨn Gavgaviba Bar Itim,

kɨmɨkemegha gɨfa.”
4 Ikiavɨra Itir God ua kamaghɨnmɨgei,
“Dughiar kamɨn, Jekopɨn ovavir boribar ziar ekiam gɨvagham.

Men bizir aghuir bar avɨriba ko, gumazamizir bar avɨrim gɨvagham,
eghtɨmen kantri biziba bar puvatɨgh pura ikiam.

Eghamati arɨmariam gumazir gavgavir dafam batozɨ,
a bar agharim gura.

17:1: Jeremaia 49:23-27; Amos 1:3-5; Sekaraia 9:1

5 Israelia datɨrɨghɨn bar avɨrasemegha,
mati witba Refaimɨn danganir zarimɨn bar puvɨram otifi.

Eghtɨ apanibame gasɨghasɨgh gɨvaghamin dughiamɨn,
me bar avɨrasemeghan kogham,

mati me azenimɨn witba akoregha gɨvazɨ, witɨn vaghvaziba
mɨtivighav iti.

6Eghamemati, temer oliv, gumazim aghorim inigha amɨsogha olivɨn ovɨzir
avɨriba ini,

ezɨ datɨrɨghɨn olivɨn ovɨzir puningra an ghuamɨn itima,
ovɨzir vaghvaziba an aguabar iti.

Kɨ Ikiavɨra Itir God, Israelian God,
kɨmɨkemegha gɨfa.”

7Dughiar kamɨn, gumazamiziba navibagh iragh,
Israelɨn Godɨn ziam fɨ nɨghnɨzir gavgavim an ikiam,

a Godɨnmen ingarizim,
a Israelian Godɨn Bar Zuezim.

8Eghme uamategh uari ingarizir ofa gamir dakoziba baghmangan kogh,
egh ua aser amizim Aseran ziam fan kogh,

egh temer guarir aser amizim Aseran nedazim itiba, dar ziaba fan
kogham.

Egh pauranmughuriar aghuim zuim isɨ
aser amizim Asera baghme ofa gamir dakozibar uam a tuan kogham.

Me uari uan dafaribar ingarigha asebar ziaba fer bizir kaba,
me bar da agɨvagham.

9God Israel gasɨghasɨghamin dughiar kamɨn, men nguibar ekiar gavgav-
iba, bar ikuvigh pura ikiam, da mati nguazir kamɨn fomɨra ikezir darazir
nguibabar mɨn ganam. Israelia fomɨra mɨsoghasa izima, me uan nguibaba
ategha are, ezɨ nguibar ekiar kaba pura mɨghsɨabagh isɨn itima, ruarim ada
avara.*

10-11O Israelia, God ian akurvazir bizir kam, ia a gɨnɨghnɨzir puvatɨ.
Dughiar kurabar, a mati dagɨar bar ekiam,

ia ghua an aven uari moga deravɨra iti.
Ezɨ bar guizbangɨra, ia a gɨn amadagha bar a gɨnɨghnɨzir puvatɨ.

Ia igharaz darazir asebar ziaba fava,
ia ghaze, aser kaba ian akuraghtɨ, ia deravɨra ikiam.

Egh ia mɨzaziba ko arɨmariaba ikɨ bar ikuvigh deragh ikian kogh,
egh uamategh deraghamin tuaviba puvatɨgham.

Mati ia wainɨn azenim oparigha, wainɨn ikarɨzibar dafaribar gari,
da zuamɨram akɨmariba otivima, ia bar akonge.

Ezɨ ia dar dagheba inighan kogham. Puvatɨ.
Wainɨn ikarɨzir kabamɨsightɨ, azenim bar ikuvigham.
God kantrin gavgaviba dɨkabɨra

12 Ia nɨgɨnir ekiar kam baragh!
Kar kantrin avɨribar mɨdorozir gumaziba uari akuvir nɨgɨnim.

Men nɨgɨnimmati, ongarim pamtem iza
dadarimɨn dɨpɨraghira tɨngazi.

13Apanibamati, aperiar dafam aforegha izi.

17:7: Maika 7:7 * 17:9: Vezɨn kam, Hibrun akam deragha mɨgɨrɨgɨar kamɨn mɨngarim abɨghizir
puvatɨ.

Eghtɨ Godmen atarɨva pamtemmemɨkemeghtɨ,
me uamategh arɨ uan nguibabar mangam.

Godmen agɨraghtɨ, me puramangam,
mati amɨnimmɨghsɨabar dɨkavigha,

raizɨnmɨsevibagh varazɨ, da pura tintinibar zui,
eghamati amɨnir dafam pamtem iza,

nguazir mɨneziba avizɨ da tintinibar ghuavanadi.
14Guaratɨzibar, apaniba iza nguibam korima,

gumazamiziba bar atiatingi.
Eghamɨzarazibar me itir puvatɨ.

God, arazir kamɨn, en apanibar tuaviba apɨrima,
me iza pazav e gamua,

en biziba okeir puvatɨ.

18
Ikiavɨra Itir God, akam Itiopian kantrin iti

1 Itiopian kantrin dɨpabar vongɨn itir gumazamiziba, mevzika!
Nguazir kamɨn apizir avɨriba an ikia, mɨghamangɨn izegh gami.

2Me uan abuir gumaziba amadima,
me ighuruniba inigha, da ikegha botbar ingarigha, dagh apiagha Nailɨn
Fanemɨn uaghiri.

Ia Itiopiabar abuir gumaziba, ia zuamɨra zuir gumaziba,
ia uamategh uan kantrin gavgavimɨnmangɨ, kantrin dɨpar avɨriba itim.

Kantrin kamɨn itir gumazamiziba, me bar ruarigha, mɨkarziba bar dera.
Ezɨ ian kantrin kam, mɨdorozimɨn ziar ekiam iti,

ezɨ kantrin igharaziba bar an atiatingi.

3 Ia gumazamizir nguazir kamɨn ruaghatevim bar an itiba, ia bar oragh.
Ia gantɨ, me ababanitammɨghsɨabar a kuazaghtɨ, ia deravɨram an gan.

Egh ia oraghtɨme sɨghatam givitɨ,
ia kuariba arigh deragh a baragh.

4 Ikiavɨra Itir God kamaghɨn namɨkeme,
“Kɨ uan Nguibamɨn ikiava, gumazamizibar arazibar gara,

puram aghumra ikia men gari.
Egha kɨme gasɨghasɨghasa navim dɨkavir puvatɨ.

Kɨmemɨzua pura nɨmɨra iti,
mati aruem nguazim gisirazɨma, an fefem ghuavanadi.

Egha kɨmati dagheba iniamin dughiam roghɨra izima,
ghuariaba dɨmagaribar iza azenibagh iri moghɨn,

kɨ nɨmɨra ikia memɨzuavɨra iti.”
5Guizbangɨra, kantrin kam bar gavgafi,

mati wainɨn ikarɨzim deravɨram otogha, an akɨmariba otivigha irezɨ,
wainɨn ovɨziba kɨran oveghangɨn aniam.

Gumazim anɨngaghegha wainɨn ovɨzir ghuariba itir aguam atuzɨ a irɨzɨ
moghɨn,

God kantrin kam gasɨghasɨgham.*
6 Ikiavɨra Itir God apaniba amadaghtɨ,

me izɨ kantrin kam bar a gasɨghasigham,

18:1: Sefanaia 2:12 * 18:5: Gumazir maba kamagh nɨghnɨsi, vezɨn kam kantri Itiopianmɨgei. Ezɨ
gumazir igharaziba ghaze, a kantri Asirianmɨgei.

eghtɨ kantrin kamɨn mɨdorozir gumazibar kuaba pura tintinibar
nguazim gireghɨv ikiam.

Eghtɨ kuarazir isaba ko, ruarimɨn itir asɨzir atiaba izɨmen kuabar amam.
Aruemɨn dughiamɨn, isaba izɨ dar amɨtɨ,

orangtɨzimɨn dughiamɨn, ruarimɨn itir asɨzir atiaba izɨ kuar kabar
amam.

7 Dughiar kamɨn, Itiopian kantrin gumazamiziba bizir bar aghuiba inigh
mangɨ

Ikiavɨra Itir Godɨn Gavgaviba Bar Itim danɨngam.
A kantrin gavgavim. A kantrin dɨpar bar avɨriba itim.

Kantrin kamɨn itir gumazamiziba bar ruarigha, mɨkarziba bar dera.
Egha kantrin kam, mɨdorozimɨn ziar ekiam iti, ezɨ kantrin igharaziba
bar an atiatingi.

Eghtɨme uan bizir aghuiba inigh izɨ SaionɨnMɨghsɨamɨn izam.
Ikiavɨra Itir God, ua bagha danganir kam amɨsefe,

eghtɨ gumazamiziba an izɨ, an ziam fam.

19
Ikiavɨra Itir God Isipia gasɨghasɨgham

1 Isipia bar ikuvighasa, Ikiavɨra Itir God akar kamme bagha an anɨngi.
“Ia gan! Ikiavɨra Itir God ghuariam gisɨn aperaghav ikia,

ivegha akɨgha Isipɨn kantrin izi.
A izɨ otoghamin dughiamɨn, Isipian aseba, bar puvɨra nɨghtɨ,

Isipian gumazamiziba bar puvɨram atiatingɨva,
gavgaviba amɨraghmagɨrɨgh bar gɨvagham.”

2Egha Ikiavɨra Itir God kamaghɨnmɨgei,
“Kɨ Isipian navibagh inivtɨ, me uarira uariv sogham.

Aveghbuaba uarira uariv soghtɨma,
namakaba uarira uariv sogham.

Isipian nguibar ekiaba uarira uariv soghtɨma,
provinsba uaghan uarira uariv sogham.

3Kɨ Isipia damightɨmen gavgavim gɨvaghtɨ,
me okam nɨghnɨghɨva,

bizir me damuasa nɨghnɨziba, me dar amuan kogham.
Eghme uan asebar azangtɨ, da ti men akurvagham.

Eghmemangɨ, gumazir oveaghuezibar duabar azangsɨgham,
me bizir manam damuam.

Me imezibagh amir gumaziba ko kukunir gumazibar nɨghnɨzibagh
foghsɨ

men azangsɨgham.
4Kɨ Isipia isɨva, atrivir kuratamɨn agharim datɨghtɨ,

a men ganam.
A gumazir bar anɨngaghezim,

a men gan, deraghme damuan kogham.
Kɨ Ekiam, kɨ Ikiavɨra Itir Godɨn Gavgaviba Bar Itim,

kɨmɨkemegha gɨfa.”
5EghtɨNailɨn Fanem bar dakeghmagɨrɨtɨ,

nguazim otogh barmɨsɨngigham.
6Daghurir dɨpar izava Nailɨn Fanem giniviziba,
19:1: Jeremaia 46:2-26; Esekiel 29:1--32:32

aghumra daka uaghirima, mughuriar kuram otifi.
Eghtɨma ogheba ko ighurunir dɨpamɨn itiba bar mɨsɨngigham.

7 Eghtɨ me fanemɨn mɨriam ko an akamɨn boroghɨn oparizir dagheba
mɨsɨngtɨ,

amɨnim vang bar da inighmangɨgham.
8Eghtɨ gumazir Nailɨn Fanemɨn osiriba isiba,

uamosiribar guan kogh, uan iver ekiaba akunɨva osiriba inian kogham.
Kamaghɨn amizɨ, men naviba bar osemeghtɨ,

me aziva arangam.
9Eghtɨ korotiabar ingarir biziba

uam otivan kogham.
Eghtɨ gumazir iniba nuaviba ko amizir korotiaba isaiba,

me bar amɨragh, bar osemegh puvɨram aziam.
10Eghtɨ Isipian gumazir dapaniba bar ikuvightɨ,

dagɨaba bagha ingarir gumazamiziba,
men navir averiaba bar me basemegham.*

11 Soanɨn nguibamɨn gumazir ekiaba, me gumazir onganiba.
Ezɨ gumazir nɨghnɨzir aghuiba Isipɨn atrivim ganɨdiba, me mɨgɨrɨgɨar
kuraba a ganɨdi.

Fofozir gumazir kabavaghvaghaatiatir puvatɨghakamaghɨn Isipianatrivim
gifara

uari fa mɨgɨa ghaze,
“Kɨ fofozir gumazibar gɨn zuir suren gumazibar mav.

Kɨ fomɨra itir atrivibar ovavir borimra!”
12Eghamemanagh uan fofozibamoegha,

Ikiavɨra Itir Godɨn Gavgaviba Bar Itim, Isipia damuamin bizibar gun nɨ
mɨkemezir puvatɨ?
Bar puvatɨ.

13 Soanɨn nguibam ko, Memfisɨn nguibar ekiam, aningɨn gumazir ekiaba,
me gumazir onganiba.

Ezɨ Isipian gumazamizibar gumazir dapanir ekiaba,
me uaghan deragha kantrin garir puvatɨ.

14Guizbangɨra, Ikiavɨra Itir God, Isipian nɨghnɨzim gasɨghasigha gɨfa.
Bizir kam bangɨn, Isipia amir biziba, bar ikuvigha ghua,

mati wainɨn dɨpar onganim amezir gumazim uan mimizim
dɨkaragha, atam irɨghai.

15Gumazitam kantri Isipɨn akuraghtɨ, a deragh ikian kogham.
Gumazir ekiam o pura gumazir kɨnim,

a bizitam damuan kogham.
Ikiavɨra Itir God Isipia ivezir kuramme danɨngtɨ, me navibagh iragham

16Gɨn izamin dughiamɨn, Isipia kamaghɨn osɨmtɨziba aterɨva, me Ikiavɨra
Itir GodɨnGavgaviba Bar Itimɨn gantɨ, amemɨsoghsɨuan agharimghufeghtɨ,
me amizibar mɨn bar atiatigh nɨgham.

17 Egh dughiar kamɨn, Isipian gumazamiziba oraghtɨ, me kantri Judan
ziam dɨboroghtɨ, me Ikiavɨra Itir Godɨn Gavgaviba Bar Itim ko a damuamin
bizibagh nɨghnɨgh, bar moghɨram an atiating nɨgham.

18 Dughiar kamɨn, Isipian gumazamizir an 5plan nguibar ekiabar itiba,
me Hibrun akam mɨkɨmam. Egh nguibar ekiar kabar itir gumazamiziba,

* 19:10: Hibrun akam deraghamɨgɨrɨgɨar kamɨnmɨngarim abɨghizir puvatɨ.

Ikiavɨra Itir Godɨn Gavgaviba Bar Itim baghvɨra ikɨ an apengan ikiam.
Nguibar ekiar kabar mam, me ziar kam a darɨgham, “Aruemɨn Nguibar
Ekiam.”†

19Eghtɨ dughiar kamɨn, Isipɨn kantrin tongɨn, Ikiavɨra Itir Godɨn ofa gamir
dakozir tam ikiam. Eghtɨ me uaghan Isipɨn kantrin mɨtaghniamɨn, Ikiavɨra
Itir God baghavɨra itir dagɨar dɨpenir akɨnir mam asaraghtɨ, a tughɨv ikiam.

20Dagɨar dɨpenir akɨnir kam ko, ofa gamir dakozir kam, Isipɨn nguazimɨn
ikɨtɨ, gumazamiziba aningɨn gan, Ikiavɨra Itir Godɨn Gavgaviba Bar Itim
gɨnɨghnɨgham. Eghtɨ apaniba izɨ pazɨme damuamin dughiamɨn, me Ikiavɨra
Itir Godɨn dɨmtɨ, an Akurvazir Gumazitam amadaghtɨ, a izɨ men akuragh ua
me iniam.

21Eghtɨ Ikiavɨra Itir God uabɨ isɨ Isipian akaghtɨ, me a gɨfogh suam, a uabɨ
Ikiavɨra Itir God. A kamaghɨn damightɨ, Isipia bar deragh a gɨfogh, an ziam
fɨ, uan asɨziba tuer ofaba ko witɨn ovɨziba tuamin ofaba, da inigh a bagh
mangam. Egh me akar dɨkɨrɨzibar a damuva, egh me damuasa mɨkemezir
bizibar amuam.

22Bar guizbangɨra, Ikiavɨra Itir God ivezir kuram Isipia danɨngam. Arazir
an amir kamɨn, a men arazir kuraba akɨrmɨghasa. Eghtɨ gɨn me navibagh
iragh uamategh Ikiavɨra Itir God bagh mangɨtɨ, a men azangsɨziba baragh,
me damutɨ, me ghuamaghegh deravɨra ikiam.

23Dughiarkamɨn, tuavir ekiarmamIsipɨnkantri koAsiriankantrin tongɨn
ikiam. EghtɨAsiriabadaru Isipɨnkantrinmangɨtɨ, IsipiadaruAsiriankantrin
mangam. Eghtɨ kantrin kamningɨn gumazamiziba Ekiamɨn ziamra fam.

24 Eghtɨ dughiar kamɨn, kantri Israel, Isipɨn kantri ko Asirian kantri,
me roroabar otogh uari inigh deraghvɨra ikiam. Eghtɨ God me bangɨn,
nguazimɨn itir kantriba bar, dar gumazamiziba bar deraghme damuam.

25 Egh Ikiavɨra Itir Godɨn Gavgaviba Bar Itim, bizir aghuiba me danɨng
kamaghɨn mɨkɨmam, “Isipia, kɨ deravɨra ia damuam, ia nan gumazamiziba.
Egh ia Asiriaba, kɨ deravɨra ia damuam, ia gumazamizir kɨ uabɨ ingariz-
iba. Egh ia Israelia, kɨ deravɨra ia damuam, ia gumazamizir kɨ ua bagha
mɨseveziba.”

20
Aisaia amizir arazir kam, a God damuamin bizim akakasi

1Asirian Atrivim Sargon mɨgeima, an mɨdorozir gumazir dapanir ekiam,
Asirian mɨdorozir gumaziba inigha ghua Filistian kantrin aven, Asdotɨn
nguibar ekiamɨnmɨsosi. Ezɨ azenir kamra, God akar kam Aisaia ganɨngi.

2 Ikiavɨra Itir God fomɨram Emosɨn otarim Aisaia, arazir kam damuasa a
mɨgɨa ghaze, Aisaia azir korotiar an aghuiziba adegh bibiamra ikɨ, egh uan
dagarimɨn, dagarir asuaba suegh pura suer kɨnibar daru. EzɨAisaia Ikiavɨra
Itir Godɨn akam baregha, a mɨkemezɨmoghɨn ami.

3Ezɨgɨn, Ikiavɨra ItirGodkamaghɨnmɨgei, “3planazenirkababarmoghɨra,
nan ingangarir gumazim Aisaia, korotiar tam ko dagarir asua tam aruzir
puvatɨgha, puram arui. Ezɨ an arazir an amizir kam, a bizir bar kurar Isipɨn
kantri ko, Itiopian kantri bativamin ababanim.

4 Eghtɨ Asirian atrivim mangɨ, kantri Isip ko kantri Itiopia mɨsogham.
Egh a kantrin kamningɨn gumazamizir igiaba ko, gumazamizir ghuriba
inigh mangɨ kantrin igharazir tamɨn me kalabuziam darɨgham. Egh
me mangamin dughiamɨn, me korotiaba ko dagarir asuataba aghuighan
kogham, me pura daruam. Me pura bibiabara ikɨ, bar aghumsigham.
† 19:18: Akɨnafarir ghurir maba Hibrun akamɨn ziar kam iti, “Aruemɨn Nguibar Ekiam.” Ezɨ maba
ziar kam iti, “Ikuvighamin Nguibar Ekiam.” 19:23: Aisaia 27:13; 35:8; 62:10

5 Gumazamiziba kantri Itiopia ko kantri Isipɨn gara men ziamning fa
ghaze, Aning ti en apanibav soghsɨ en akurvagham, egh me guizbangɨra
dɨgavir kuram damigh, bar aghumsigh, naviba bar ikuvigham.

6Dughiar kamɨn, Filistian gumazamizir ongarir mɨriamɨn itiba, me kam-
aghɨn uarira uariv kɨmam, ‘Maia! E kantrin gavgavir kamning, en akur-
vaghasa, e aningɨn azaragha ghaze, me en akuraghtɨma, Asiriaba ua izɨ e
gasɨghasighan kogham. Ezɨ ia gan, kantrin kamningra datɨrɨghɨn ikufi. Ezɨ
e Asirianmɨdorozir afuziba gitavɨraghan tuaviba ua puvatɨ.’ ”

21
Ikiavɨra Itir God, Babilonɨn nguibar ekiam gasɨghasɨgham

1 Ikiavɨra Itir God, Babilon ikuvighamin akar kam anɨngi, an ongarimɨn
boroghɨn gumazamiziba puvatɨzir danganimɨn iti.

Ia oragh, osɨmtɨzir bar dafam ko, bizibagh asɨghasɨzir arazimme batogham.
Apaniba izɨ mati, amɨnir bar gavgavim, Negevɨn danganim, a sautɨn
amadaghan itir gumazamiziba puvatɨzir danganimɨn ikegha,
pamtem ivegha iza bɨzimɨnmɨn nguazim avigha izi.

Gumazamiziba puvatɨzir danganir kam, gumazamizibagh amima
me bar atiati.*

2 Ezɨ God bizir bar kurar mam nan aka, kɨ irebamɨn mɨn garir bizimɨn, an
gani.

Kɨ orazi, Ikiavɨra Itir God kamaghɨnmɨgei:
“Babilonia, me gumazamizibagh ifara pazame gami darasi.

Eghame arazir kam gamima a ghua bar ekefe.
Kamaghɨn amizɨ, ia kantri Elamɨn itir mɨdorozir gumaziba,

ia izɨ Babilonia mɨsogh.
Eghtɨ ia Midian kantrin mɨdorozir gumaziba,

ia izɨ nguibar ekiar kam an ekɨarugh.
Kɨ osɨmtɨzir Babilonia gumazamizir igharazibagh anɨdiba agɨvagham.”
3 Irebar kam na gamima, kɨ bar atiatigha aguaghfagha,

mati amizim borim batasamɨzazim isi moghɨn,
kɨmɨzazir bar dafam isi.

Kɨ bar atiatigha nan nɨghnɨzim bar ikufi,
egha kɨ bizitamɨn ganan bar aghuagha,

akatam baraghan bar aghua.
4Nan dapanim onganizɨ,

nanmɨkarzim atiatim bangɨn nɨsi.
Aruem iraghugha gɨvazɨ, amɨnirbɨrim nguibam avarazɨ dughiaba,

kɨ zurara guaratɨziba bagha bar ifonge.
Ezɨ datɨrɨghɨn puvatɨ, amɨnirbɨrim otozɨ irebam na gamima,

kɨ bar atiatingi.
5Kɨ irebar kamɨn garima,

gumazamiziba isar dafam damuasa biziba akɨri.
Eghame inir dafaba nguazimɨn da ghuanizɨ

gumaziba dagh apiagha dagheba ko dɨpaba api.
Ezɨ gumazir mam zuamɨra iza kamaghɨn dei,

* 21:1: Hibrun akamɨn ziar kam Babilon itir puvatɨ. A ghaze, “Danganir mɨdiarir kɨnir ongarimɨn
boroghɨn itim.” Ezɨ amati Babilonɨn akar isɨn zuim.

“Ia gumazir aruaba, apaniba izegha gɨfa.
Ia dɨkavigh uanmɨdorozir oraba asigh

mɨsoghsɨ gan.”
6Ezɨ Ekiam kamaghɨn namɨgɨa ghaze:

“Nɨ apaniba bagh ganamin gumazitam amɨseveghtɨ,
a tugh gavgavigh gan ikɨ.

Egh a bizir manamɨn ganigh,
nɨmɨkɨmam.

7Eghagantɨ, gumazimkaris daperaghtɨ, hoziarpumuningageku izɨmangɨtɨ,
maba kamaghɨra aning tɨv izam.

A gumazibar gantɨ, me donkiba ko, kamelbar apiagh izam,
eghtɨ, a bar deravɨra ganɨva, kuarimning atɨgh oragham,

bizir tizimram otivam.”
8Ezɨ apaniba bagha garir gumazir kam,

laionɨnmɨn tiarir dafam akara, pamten kamaghɨn dei,
“Ekiam, kɨ arueba ko dɨmagariba bar, apaniba bagh ganamin danganir

kamɨn tughav ikia
bar deravɨra me bagha gara iti.

9Egha kɨ datɨrɨghɨn gumazibar garima,
gumazim karis gaperazɨ hoziar pumuning a gekuigha izi, ezɨ maba
kamaghɨra aning tɨva izi.”

Egha gumazir kam ua kamaghɨnmɨgei:
“Babilon ikuvigha gɨfa, a ikuvigha gɨfa.

Ezɨmen asebar marvir guaba nguazim giregha
barmɨsaraghire.”

10Ezɨ kɨ ghaze:
“O ia nan gumazamiziba, ian apaniba ia mɨsoke,

mati gumaziba witɨn ovɨzibav sosi.
Ezɨ kɨ datɨrɨghɨn, Ikiavɨra Itir Godɨn Gavgaviba Bar Itim na ganɨngizir akam,

kɨ ia mɨkemegha gɨfa,
kar Israelian God.”

Godɨn akam inigha izir gumazim, Idomian azangsɨzim ikara
11 Ikiavɨra Itir God, Duman nguibar ekiamɨn otivamin bizibar gunmɨgei.

Idomian kantrin itir gumaziba dɨa kamaghɨn azangsɨsi,
“Oapaniba bagha garir gumazim, dɨmagarimmanadɨzoghɨngɨvagham?
A bar guizbangɨra, dughiar manamɨn gɨvagham?”†

12 Ezɨ kɨ apaniba bagha garir gumazim, kɨ kamaghɨn men akam ikaragha
ghaze,

“Amɨnim tiragh izam, ezɨ datɨrɨghɨn dɨmagarim ikiavɨra iti.
Eghtɨ ia uam azangsɨghsɨ,

ia uamategh izɨv azang.”
EkiamArebia gasɨghasɨgham

21:9: Akar Mogomem 14:8; 18:2 † 21:11: Hibrun akam, ves 11 ko 13, aningɨn mɨngarim bigha
mɨkemezir puvatɨ. Gumazir maba ghaze, Duman nguibar ekiam, a Arebian nguibar ekiar mam.
Jenesis, sapta 25:13-15, ziar kam Duma, a ziam Tema ko Kedar ko iti. (Nɨ saptan kamɨn ves 14-16ɨn
gan.) Ezɨ ves 11 uaghan kantri Idomɨn mɨgei. Kamaghɨn amizɨ, gumazir maba ghaze, vezɨn kamɨn
ziam Duma a kantri Idom.

13Arebia bar ikuvighasa, Ekiam akar kam anɨngi.
Ia Dedanian gumaziba, ia kamelɨn bɨzibagh apiagha,

danganir dɨpaba puvatɨzibagh aruava, bizibagh iveza da amadi.
Egh ia arɨmangɨ

Arebian ruarimɨn danganir dɨpaba puvatɨzimɨnmuegham.
14O ia Teman nguazimɨn itir gumazamiziba, ia dɨkavighmangɨ,

gumazamizir kuariba bar puvme pɨrir kaba,
ia dɨpaba inighme baghmangɨ.

Ia Teman gumazamiziba,
gumazamizir ruarimɨn arav ghuezir kaba,

ia dagheba inighme baghmangɨ.
15Men apanibamɨdorozir sababa ko, piba inigha

iza puvmemɨsosi, kamaghɨn amizɨ,
me are.

16EzɨEkiamkamaghɨnnamɨkeme, “Kedarɨnnguibar ekiamɨn itir gumaza-
miziba, uan bizir aghuiba sara bar gɨvaghamin azenir bar vamɨra iti. Kɨ
bar deravɨra azenir kamɨn dughiaba vaghvagha da medi, egh azenir kam
gɨvamin aruer kamra, kɨme damuasamɨkemezir bizibar me damuam.

17Kedaria,memɨdorozir gumazir bar gavgaviba, eghamepibarmɨsoghan
bar fo. Egh me bar gɨvaghtɨ, mɨdorozir gumazir buangningra ikiam. Kɨ
Ikiavɨra Itir God, Israelian God, kɨmɨkemegha gɨfa.”

22
Ikiavɨra Itir God, Jerusalemɨn gumazamizibar atari

1-2 Ikiavɨra Itir God, Irebamɨn Mɨn Garir Biziba Otivamin Danganir Zarim
bagh akar kam anɨngi.
Ia Jerusalemɨn itir gumazamiziba, ia bar manmaghɨra nɨghnigha,

dɨa nɨgɨnir dafam gamua, egha bar akonge?
Ia uan dɨpenir inogoribar ghuavanega pamtem deima,

ian nɨgɨnim nguibar ekiamɨn ruaghateviba bar dar ghu.
Ian gumazir ariaghireziba,

memɨdorozir gumazir gavgavibarmɨnmɨsoghava ariaghirezir puvatɨ.*
3 Ia fo, ianmɨdorozir gumazir dapaniba ara bar saghon ghue.

Ian gumaziba uan apanibar mɨdorozim ikarvaghan piba ko biziba
puvatɨ.

Kamaghɨn amizɨ, apanibamen apigha
zuamɨra bar moghɨra men suiki.†

4Kamaghɨn kɨ ia mɨgei,
Ia nan navim damutɨ,

a nɨmɨra ikɨsɨ damuanmarkɨ.
Nan navim bar ikuvizɨ kɨ azia iti,

kamaghɨn amizɨ, ia na ateghtɨ kɨ uabɨra ikiam.
Nan gumazamiziba bar ikufi,

ezɨ kɨme ginɨghnɨghav arai.
* 22:1-2: Asiriaba iza Jerusalem ekɨaruzir dughiamɨn, Jerusalemɨn gumaziba Asiriabar atiatigha
tuivigha gavgavigha me ko mɨsoghezir puvatɨ. Jerusalemɨn gumazir maba arasava ami, ezɨ Asiriaba
mensuighamemɨsoghezɨmeariaghire. Ezɨmarazi nguibar ekiamɨnaven ikia arɨmariabakomɨtiriam
bangɨn ariaghire. † 22:3: Hibrun akam deraghamɨgɨrɨgɨar kamɨnmɨngarim abɨghizir puvatɨ.

5 Ikiavɨra Itir Godɨn Gavgaviba Bar Itim, nan Ekiam,
an osɨmtɨzir guar avɨriba ia bativamin dughiam amɨsevegha gɨfa.

Osɨmtɨzir kaba, IrebamɨnmɨnGarir BizibarGarirDanganir Zarimɨn
ia bativam.

Dughiar kamɨn, apanir bar avɨrim izɨva pamtemɨn dɨmɨva ivemar mangɨ
izegh damutɨ,

ia dɨgavir kuram damigh onganigham.
Eghme nguibar ekiamɨn dɨvazir gavgavim akartɨ,

ia atiatingtɨ, ian dɨmdiam bar saghonmangɨmɨghsɨabar tugham.
6Elamɨn kantrin mɨdorozir gumaziba, me piba ko baribar suiki,

eghamemɨsoghasa hoziaba ko karisba sara izi.
Ezɨ Kirɨn nguibar ekiamɨnmɨdorozir gumaziba,

memɨsoghasa uan oraba sara izi.
7Mɨsoghamin karisba ian danganir zarir bar aghuiba bar dagh izefe.

Ezɨmɨdorozir gumaziba hoziabamɨkɨrvazir karisbagh apiagha,
men nguibar ekiamɨn tiar akabar otivigha gɨvagha mɨsoghasa gara
iti.

8 Ia fo, Ikiavɨra Itir God,
ua kantri Juda geghuva an garir puvatɨ.

Ia fomɨra kamaghɨn fo,
ia mɨsoghamin bizir avɨriba isa dɨpenir me kamaghɨn dɨborim gatɨ,

Lebanonɨn Ruarir Pɨzimɨn Temebar Ingarizir Dɨpenim.
Ezɨ ia ti datɨrɨghɨn ghaze, apaniba izɨ ia komɨsoghtɨ,

ia mɨsoghamin bizir kaba ian akuraghtɨ, ia deraghvɨra ikiam.

9-10Egha ia kamaghɨn gari, Jerusalemɨndagɨabar ingarizir dɨvazir barmɨtiar
gavgavim,

an danganir avɨriba akuaghiregha ikuvigha iti.
Egha ia Atrivim Devitɨn nguibar ekiam Jerusalem,

ia an dɨpeniba bar damenge.
Egha ia dɨpenir maba akaragharigha

dar dagɨaba inigha nguibar ekiamɨn dɨvazim akɨrmɨki.
Egha ia dɨpam, Mozir Dɨpar Vɨn Itimɨnmagɨrasa,

ia afemozibagh gɨkui.
11Egha iamozir dɨparmam, nguibar ekiamavɨnizir dɨvazimningɨn tongɨram

a gɨkui.
Eghtɨmozir dɨpar ghurir nguibar ekiamɨn azenan itim, a ivemar izɨ

nguibar ekiamɨn aven itir mozir dɨpar igiamɨnmagɨram.
Ia bizir kabagh amua, egha tong God gɨnɨghnɨzir puvatɨ.

Bizir ia bativamin kaba, a fomɨra ia bagha da amɨsefe.
Egha bizir kabar ingarizɨ, da otifi.

12Egha bizir kaba otivir dughiamɨn, Ikiavɨra Itir Godɨn Gavgaviba Bar Itim,
nan Ekiam, a kamaghɨn ifonge,

Ia aziv arang kuarkuv, egh uan dapaniba bar dagh isegh,
egh azir korotiabar aghuigh.

13Egh ia gan! Ia azir arazibagh amir puvatɨ.
Ia akazim gamua bar akuegha iti.

Egha ia sipsipba ko bulmakaubav sogha, isar dafam gamua,
egha wainɨn dɨpaba api.

Egha ia kamaghɨnmɨgei,
“E fo, e gurumɨn ovengam, kamaghɨn amizɨ,

22:13: 1 Korin 15:32

ia izɨ e damɨwainɨn dɨpabar amam.”
14 Ikiavɨra Itir Godɨn Gavgaviba Bar Itim,

a uabɨ na batoghamɨgɨrɨgɨar kam nan kuarim gatɨ,
“Kɨ ian arazir kurar kam gɨn amadaghan kogh,

mamaghɨra ikɨmangɨ ia aremeghtɨmra gɨvagham.”
Kar Ikiavɨra Itir God, Godɨn Gavgaviba Bar Itim, a nan Ekiam, an
akam.

Ikiavɨra Itir God Sepna batuegham
15Ekiam a Ikiavɨra Itir Godɨn Gavgaviba Bar Itim, a mɨgɨa ghaze:

Nɨ mangɨ Sepnan ganigh, gumazir kam atrivimɨn dɨpenimɨn biziba bar dar
gari.

Egh nɨ akar kamɨn amɨkɨm,
16 “Sepna, nɨ nguaziba ko ikɨziba kagh itir puvatɨ.

Tinara nɨn amamangatɨzɨ, nɨ uabɨ fa pɨn itir mɨghsɨamɨn ghua,
ua bagha dagɨam abigha torim okore,

eghtɨ dagɨar torir kam, nɨ baghmozir bar aghuimɨn otogham?

17-18 “Nɨ ti ghaze, nɨ gumazir gavgavim, a? Bar puvatɨ!
Nɨ kamaghɨn fogh, Ikiavɨra Itir God, bar pamtemɨn nɨn suiragh, nɨ
munumigh nɨ rightɨ,
nɨ balɨnmuziarimɨnmɨn otogham.

Egh a nɨ akunightɨ, nɨ akɨghmangɨ
bar saghon itir nguazir ekiatamɨn irɨgham.

Egh nɨ danganir kamɨn aremegham.
Egh nɨ karisɨn bar dirir nɨ bar ifongezir kaba ategham.

Nɨ datɨrɨghɨn atrivimɨn ingangarim gami.
Eghnɨ gɨnaghumsɨzimatrivimɨnadarazir ganɨdir gumazimɨnotogham.‡

19 “Ikiavɨra Itir God ingangarimɨn nɨ agɨvagh nɨ batueghtɨ, nɨ pura ikɨva ua
ziaba puvatɨgham.

20Bizir kam otoghtɨ, kɨ uan ingangarir gumazim Eliakimɨn diaghtɨ a izam.
A Hilkian otarim.

21 Eghtɨ kɨ korotiar ruarir kam isɨ Eliakim darugh, mɨter atrivimɨn ingan-
garir gumazim uan ivariam gitim a gikegh, nɨ amir ingangarimɨn gavgavim
inigh an dafarim datɨgham. Eghtɨ an afeziamɨn mɨn otogh bar moghɨra
Jerusalem nguibamɨn gumazamiziba, ko Judian nguibaba bar me gativagh
men ganam.

22 Eghtɨ kɨ Ikiavɨra Itir God, kɨ Atrivim Devitɨn dɨpenimɨn kiba isɨ, an
dafarim datɨgham. Eghtɨ a tiam kuightɨ tav a dukuaghan kogham. A tiam
dukuaghtɨ tav a kuighan kogham.

23 Kɨ a damightɨ, a ingangarir kam bagh bar gavgavigham, mati purir-
penibar suizir afughafuziba, dapurirpenimɨnsuirazɨadanganir vamɨra ikia
gavgafi. Eghtɨ an adarazi bar moghɨra ingangarir an amir kam bangɨn ziar
ekiam iniam.

24“Eghtɨanadarazi ko anboribakonamakaba,mebarmoghɨra anguighɨv
ikɨ, uarir akurvaghsɨanazangsɨgham. Me,mɨnebakomɨtaribaakezirmamɨn
guraghav iti moghɨn, me an guighɨv ikiam.”
‡ 22:17-18: Hibrun akam vezɨn kamɨn deragha bigha mɨkemezir puvatɨ. 22:22: Akar Mogomem
3:7

25 Egha Ikiavɨra Itir Godɨn Gavgaviba Bar Itim, ua kamaghɨn mɨgei,
“Dughiar kamɨn akezir kam, a faragha gavgavigha iti, egh a datɨrɨghɨn
asighirɨgh irɨgham. Eghtɨ bizir an guighav ikia osɨmtɨzim a ganɨdiba, me bar
ikuvigham. Kɨ Ikiavɨra Itir Godɨn Gavgaviba Bar Itim, kɨmɨkemegha gɨfa.”

23
Ikiavɨra Itir God, Tairɨn nguibar ekiam gasɨghasigham

1Bizir Tairɨnnguibar ekiamɨnotivamiba, Ikiavɨra ItirGod, dar akamanɨdi:
O ia gumazir kurir ekiabar ongarim garuiba, iavzika!

Ian nguibar ekiam Tair, a bar ikuvigha gɨfa,
ezɨ tam uam an itir puvatɨ.

Ia Tarsisɨn nguazimɨn ikegha, uamategha iza Saiprusɨn Arighatɨzim ategha,
uan nguibam bagha izi,

egha dughiar kamɨn ia asɨghasɨghizir arazir kam baraki.
Kamaghɨn amizɨ, ia naviba ikuvigh aziv arang.

2 Ia ongarir mɨriamɨn itir darasi,
ia Saidonɨn nguibar ekiamɨn itir dagɨaba bagha ingarir gumaziba,

ian naviba osemegh, uan akaba dukuagh.
Ia Saidonɨn nguibar ekiamɨn gumaziba,

kuriba bizir avɨriba ia bagha da inigha izi.
3Egha ia ongarir bar konim gisɨn arua, kantrin avɨribar ghua

biziba amaga, dagh ivezagha arua,
egha ia ziar ekiam isi.

Ian kuriba Isipɨn kantrin ghua,
Nailɨn Fanemɨn ghua, Sihorɨn Danganir Zarimɨn amadaghan ghua,

witɨn ovɨziba ko, biziba inigha ia bagha izi.
Ezɨ ia dar dagɨabar ingangaribagh amua,

dar dagɨaba isi.
4 Ia Saidonɨn nguibar ekiamɨn gumazamiziba, ian nguibar ekiar bar gav-

gavir ongarir mɨriamɨn itim,
a bar ikuvigha gɨfa.

Ongarim ti ian nguibam gɨnɨghnɨgha ghaze,
“Iavzika! Nan boriba bar moghɨram ovegha gɨfa.

Ezɨ kɨmati, amizim borim batasa, mɨzazim barazir puvatɨzɨmoghɨn iti.
Egha kɨ mati, amizir gumazamizir igiar bar aghuiba bata, egha
deragha dar gari puvatɨzim.”

Kamaghɨn amizɨ, ia bar aghumsɨgh!
5Eghtɨ Isipia, Tairɨn nguibar ekiamɨn otivizir bizir kaba baregh,

bar atiating, eghmen gavgaviba bar gɨvagham.

6 Ia gumazamizir ongarir mɨriamɨn itiba,
ia naviba ikuvigh, aziv arangɨva,

arɨ bar saghon Tarsisɨn nguazimɨn amadaghanmangɨ.
7Tair nguibar ekiar bar gavgavir fomɨra itim,

a nguibar ekiar ia a bagha bar akongezim.
Fomɨra nguibar ekiamɨn itir gumazamiziba uanmarazi amangizɨ,

me nguazir saghon itibar ghua, nguibar ekiar igiabar ingara da aghui.
Ezɨ tizim bagha, nguibar ekiar kam uabɨ ikuvigha iti?

23:1: Esekiel 26:1--28:19; Joel 3:4-8; Amos 1:9-10; Sekaraia 9:1-4; Matyu 11:21-22; Luk 10:13-14

8Tinaramɨgɨava arazir kurar kam gamizɨma, a Tairɨn oto,
nguibar ekiar kam atriviba amɨsevezɨ, me nguibar ekiar igharazibagh
ativagha dar gari?

Ezɨ a dagɨaba bagha, biziba amaga dagh ivezir ingarir gumaziba, atrivibar
otaribar mɨn itima,

nguazir kamɨn itir gumazamiziba bar, ziar ekiamme ganɨdi.
9Kar Ikiavɨra Itir Godɨn Gavgaviba Bar Itimmɨgeima, arazir kam oto.

Gumazir uan gavgaviba ko, uan ziar ekiaba fa bar akongeziba, Ikiavɨra
Itir Godme dɨkabɨnasa.
Egha a uaghan gumazir ziar ekiaba itibar ziaba dɨkabɨnasa, bizir
kam gami.

10 Ia Tarsisɨn nguazimɨn itir gumazamiziba,
ia uan ifongiamɨn bizibar amu,

mati Nailɨn Fanemɨn aperiar dafam otogha afora pura tintinibar
zui.

Ia fo, Tairɨn nguibar ekiamɨn itir gumazamiziba ua ikian kogh,
ian ifongiamɨn tuaviba apɨran kogham.*

11 Ikiavɨra Itir God uan agharim ghufegha gɨfa, an ongarim gisɨn an
amadagha,

kantrin ongarir mɨriamɨn itir kabagh asɨghasɨghasava ami.
Kamaghɨn amizɨ, kantrin kabar itir gumazamiziba atiatiava agoi.

A Kenanɨn nguazimɨn nguibar ekiar gavgavir kabagh asɨghasɨghasa
akam anigha gɨfa.

12A kamaghɨnmɨgei:
“O Saidonɨn nguibar ekiar dirim, gumaka!

Nɨ uabɨn akurvaghan kogham.
Nɨn bar akongezir arazim gɨvagh ua ikian kogham.

Nɨ bar ikuvigh, egh deravɨra ikian kogham.
Kamaghɨn amizɨ, ia Saidonian gumazamiziba, ia dɨkavigh arɨ Saiprusɨn
Arighatɨzimɨnmangɨ.
Egh ia uaghan avughsamin danganiba puvatɨgham.”

13 Ia Kaldian nguazim deraghvɨram an gan.
Men kantri bar gɨvazɨ, gumazitam uam an itir puvatɨ.

Ia fo, Asiriabamen kantri gasɨghasɨki,
eghamennguazimgamima, a ruarimɨn itir asɨzir atiabarnguibamgava.

Asiriaba dakozibar ingarizɨma,
da Kaldiabar nguibar ekiamɨn dɨvazir gavgavim bar anevɨnizɨ, nguibar
ekiam an aven iti.
Eghame dakozir kabagh isɨn tuivighamemɨsosi.

Me nguibar ekiar kamɨn dɨvazir gavgavir kam akaragharɨki,
egha bar nguibar ekiabagh asɨghasɨki.†

14O ia gumazir kurir ekiabar ongarim garuiba, iavzika!
Ia Tarsisɨn nguibamɨn ikegha iza garima,

ian nguibar ekiar gavgavim, a bar ikuvigha gɨfa.
Kamaghɨn amizɨ, ia naviba ikuvigh aziva arang.

15Bizir kaba otivamin dughiamɨn, gumazamiziba 70plan azenibar, Tairɨn
nguibar ekiam gɨnamadagham. Kar atrivim ikiamin azenibar dɨbobonim.
* 23:10: Hibrunakamvezɨnkamɨnderaghabighamɨkemezir puvatɨ. † 23:13: Vezɨnkamɨn,Hibrun
akam deraghamɨkemezir puvatɨ.

70plan azenir kaba gɨvaghtɨ, Tair tuavimɨn amizimɨn mɨn ikɨtɨ, gumaziba a
dɨghor ighiam damuam. Ighiar kamɨnmɨgɨrɨgɨaba kamakɨn:
16O tuavimɨn amizim, me nɨ gɨnamadagha gɨfa.

Kamaghɨn nɨ gita inigh nguibar ekiam daru.
Egh nɨ ighiabar amuva, onger akar bar aghuibar amu,

eghtɨ gumaziba ua nɨ gɨnɨghnɨgham.

17 Eghtɨ 70plan azeniba gɨvaghtɨ, Ikiavɨra Itir God, Tairɨn nguibar ekiam
damightɨ, a uamategh nguibar gumazamiziba iza biziba amaga dagh
ivezimɨnmɨnotogham. EghTairɨnnguibarekiam,nguazirkamɨn itirkantrin
igharaziba, barme apezepertɨ, me izɨ a ko dagɨar ingangaribar amuam,mati
tuavimɨn amizim, a gumaziba apezeperima, me a bagha izi.

18 Egh dagɨaba ko, bizir tizir Tair isiba, a ua baghvɨra da isɨ, dar pozim
mɨkɨnankogham. Puvatɨ. Da Ikiavɨra Itir Godɨnbizibarmɨn ikiam. EghtɨTair
inigha pozim mɨkɨnizir bizir kaba, Ikiavɨra Itir Godɨn damazimɨn ikiamin
gumazamiziba bar da inigham, egh me damamin dagher bar avɨriba ko,
korotiar aghuir daghuamin bar avɨriba ikiam.

Ikiavɨra Itir God SaionɨnMɨghsɨam gisɨn ikɨ,
gumazamiziba barme gativaghmen ganam

24
(Sapta 24--27)
Ikiavɨra Itir God nguazir kam gasɨghasɨgh, egh a uabɨ gumazamizibagh

ativagham
1 Ia deravɨram oragh! Ikiavɨra Itir God nguazim bar a gasɨghasɨghtɨ,

a bar nguazir kɨnimɨn otoghtɨ gumazamiziba puvatɨgham.
A nguazim dɨkaragh a rɨghɨrigham.

Egh a gumazamizibar amightɨ, me arɨ tintinibar mangegham.
2 Gumazamizir dabirabir igharagha garibar itiba, me bar moghɨram

osɨmtɨzir vamɨra bativam.
Godɨn ofa gamir gumaziba ko, gumazamizir kɨniba,
gumazir dapaniba ko, ingarir gumaziba,
amizir dapaniba ko, amizir kɨniba,
biziba amadir gumaziba ko, bizibagh ivezir gumaziba ko,
gumazir munam ko, akam akɨrigh dagɨaba a danightɨ a gɨn uam ada
ikarvaghamin arazim gamir gumaziba ko,

gumazir munamɨn dagɨaba iniasa a ko akam akɨrir arazim gamir gu-
maziba,

gumazir dagɨaba itiba ko, gumazir biziba puvatɨziba,
me barmoghɨra dughiar kuram bativam.

3Nguazim barmoghɨra ikuvigh pura ikiam.
Bizir kaba otivasa Ikiavɨra Itir Godmɨkemegha gɨfa.

4Nguazir barmɨsɨngigha, an gavgavimgɨfa, ezɨ an azirakar amɨrizibagh ami.
Ezɨ gumazamizir ziaba itiba,

men gavgaviba uaghan gɨfa.
5 Gumazamizibar arazir kuraba bangɨn, nguazim Godɨn damazimɨn bar

ikufi.
Me akɨrim ragha Godɨn Arazibagh asara.

Me arazir God ifongezibamunasa amuavɨra iti.
Me God ko Akar Dɨkɨrɨzir Gavgavir ikɨmamaghɨra ikiamim abɨki.



Aisaia 24:6 1321 Aisaia 24:16

6Godmen arazir kurabar osɨmtɨzim bangɨnmɨkemezɨ,
dughiar bar kuram nguazimɨn otozɨ,

gumazamizir bar avɨrim, avir ekiammen isigha gɨfa,
ezɨ bar varazira iti.

A kamaghɨn damightɨ,
gumazamiziba uan arazir kurabar osɨmtɨziba ateram.

7Eghame garima, wainɨn ovɨzir igiabamɨdɨima,
wainɨn ikarɨziba uaghanmɨdɨi.

Ezɨ gumazamizir wainɨn dɨpaba apa bar akongeziba,
me datɨrɨghɨn naviba bar osemegha iti.

8Me ua bar akuegha, dia uan tambarinbavmɨsozir puvatɨ.
Ezɨme bar akongezir arazir isam gamim a uam otozir puvatɨ.

Ezɨ ighiar me gitan guar avɨribav soghava amim,
a bar gɨfa.

9Mewainɨn dɨpaba apir dughiamɨn, me ua ighiabagh amir puvatɨ.
Men osɨmtɨzibame gamima,
dɨpar onganim uamen akatoribar isɨngizir puvatɨ.

10Nguibar ekiamɨn itir biziba bar moghɨra ikufi.
Ezɨ dɨpenibar tiar akaba bar pɨrigha itima,

gumazitam dar avenmangan iburagham.
11Ezɨ gumazamiziba damamin wainɨn dɨpaba puvatɨ,

kamaghɨn amizɨ, me nguibar ekiabar tuavibar mɨtivighav ikia
wainɨn dɨpaba bagha dei.

Gumazamiziba bar akongezir arazim gɨfa,
ezɨ navir kuram ko navir osɨmtɨzimra nguazimɨn ruaghateviba bar, dar
ghu.

12Nguibar ekiam bar ikufi,
ezɨ an dɨvazir gavgavimɨn itir tiar akar ekiam irɨgha bar akaraghire.

13Arazir kamra, nguazir kamɨn itir gumazamiziba bar me bativam,
eghtɨ gumazamizir varazira ikiam,

mati gumaziba olivɨn ovɨziba kuarigha da inigha gɨvazɨ,
ovɨzir vabara olivɨn tememɨn guighav iti.

Eghamati mewainɨn ovɨziba inigha gɨvazɨ,
vaghvazibara wainɨn azenimɨn iti.

14Ezɨ ikiavɨra iti varazira, me bar akuegh ighiabar amuam.
Gumazamizir aruem uaghiri naghɨn itiba,

me Ikiavɨra Itir Godɨn ziar ekiamko, gavgavimbaghbar akuegham.
15Kamaghɨn amizɨ, ia aruem anadi naghɨn itir gumazamiziba,

Ikiavɨra Itir Godɨn ziam fɨ.
Ia ongarimɨn arighatɨzibar itir gumazamiziba,

ia bar moghɨra ziar ekiam a danɨng,
a Israelian God, Ikiavɨra Itir God.

16 Ia oragh!
Nguazir kamɨn ruaghatevir bar saghon itibar gumazamiziba,

me bar akongezir ighiabagh ami.
Ezɨmen ighiam kamakɨn,

“Ikiavɨra Itir God, arazir aghuibagh ami.
Kamaghɨn amizɨ, e bar ziar ekiam a ganɨdi.”

Ezɨ kɨ kamaghɨnmɨgei,
“Iavzika! Kɨ bar akueghan kogham.
Nan navim bar osɨmtɨzir dafam iti,

ezɨ nan ikɨrɨmɨrim pura gɨvasava ami.
Kɨ garima, gumazir arazir kurabagh amiba ko akar ifavaribagh amiba,

igharaz darazigh ifara pazame gami.
17 Ia nguazir kamɨn itir gumazamiziba, iavzika!

Dughiar kuram ko, torir ekiam ko, iver ia avaragh ian suighamba,
me ia mɨzua iti.

18Eghtɨ gumazitam dughiar kurar kamɨnmɨgɨrɨgɨam bareghɨva arɨmangam,
a torir ekiamɨnmagɨrɨgham.

Egh a uamategh anabogh arɨmangɨsɨ,
ivem gasagham.

Guizbangɨra, overiam kuighirɨghtɨ, amozir ekiam nguazim giram.
Eghtɨ nguazimɨnmɨngarim nɨgham.

19Nguazim bar puvɨra nɨgh bɨghirɨ,
akaba akarɨghiregh ikiam.

20Nguazim ivazvagh,
mati gumazimwainɨn dɨpam apava onganighamangɨn izegh gami.

Eghmati averpenir muziarimɨnmɨn,
amɨnir gavgavim a givaima, a mangɨn izegh damuam.

Gumazamizibar arazir kuramɨn osɨmtɨzim, bar osemezɨ nguazim an ateran
ibura.

Kamaghɨn amizɨ, nguazim irɨgh, ua dɨkavighan iburagham.”
21Eghtɨ Ikiavɨra Itir God uabɨmɨsevezir dughiamɨn,

a Godɨn Nguibamɨn itir mɨdorozir gumaziba ko,
nguazir kam gativir atriviba, ivezir kuram isɨme danɨngam.

22Godme akuvaghme isɨ kalabus datɨgham,
mati me kalabuziar gumazamiziba inigha torir mam gatɨ.

Egh ame dukuaghtɨ, me dughiar ruarimɨn kalabuziamɨn ikiam,
egh a gɨn ivezir kuramme danɨngam.

23Dughiar kamɨn, Ikiavɨra Itir Godɨn Gavgaviba Bar itim, uan angazangarir
ekiam ko, uan gavgavim sara izɨ,

Jerusalemɨn itir Saionɨn Mɨghsɨamɨn ikɨ, gumazamizibagh ativagh men
ganam.

Eghtɨ an gumazamizibar gumazir faragha zuiba an ganam.
Eghtɨ an angazangarim pamtemme gisiraghtɨ,

aruemko iakɨnimɨnangazangarimpurabizirkɨnimɨnmɨnotogham.

25
Ikiavɨra Itir Godɨn ziam fer ighiam

1O Ikiavɨra Itir God, nɨ nan God, ezɨ kɨ nɨn ziam fasa.
Nɨ nan akurvaghasa bizir aghuir igharagha garibagh ami.

Nɨ fomɨra damuasamɨkemezir biziba,
nɨ guizbangɨra dagh amigha gɨfa.

Kamaghɨn amizɨ, kɨ ziar ekiam nɨ ganɨdi.
2Nɨ nguibar ekiabagh amizɨ, da mɨnezir pozibar otifi.

Nguibar ekiar dɨvazir gavgaviba itiba, bar ikufi.
Ezɨ apanibar nguibar ekiar kabar gavgaviba bar gɨfa,

ezɨme ua dɨkavan ibura.
3Kantrin gavgavibar gumazamiziba, ziar ekiam nɨ danɨngam.

Eghtɨ kantrin kurabar nguibar ekiaba, me nɨn atiatingam.
24:20: Aisaia 19:14 25:1: Dɨboboniba 23:19; Onger Akaba 98:1; 118:28 25:2: Aisaia 21:9; 23:13;

Jeremaia 51:37

4-5Gumazamizir biziba puvatɨziba,
nɨ deravɨra me geghuvamen gari.

Gumazamizir onganarazibagh amiba, osɨmtɨzibar dughiamɨn itima,
nɨmenmogomer danganir bar gavgavimɨnmɨn iti.

Atrivir kurabar adariba ko anɨngaghariba,
mati amɨnir gavgavim iza dɨpenir bɨrim ginifi.

Ezɨ nɨmati averpenimme avarazɨ,
amɨnir gavgavim izɨvame gɨnobaghan kogham.

Ezɨ gumazir kurabar adariba,
mati aruemɨn fefem dɨpaba puvatɨzir danganimɨn ikegha pamtem me
gisira.

Ezɨ nɨmati, me tememɨn dughuazimɨn apengan ikia,
aruemɨn fefemɨn uari apasi.

Ezɨ amɨnim ko amozimɨn dughiamɨn,
nɨ biziba puvatɨzir gumazamiziba avarazɨ

me deravɨra iti,
ezɨ aruer gavgavimme gapongezir puvatɨ,

mati overiamɨn ghuariaba aruemɨn fefeim avarazɨ, nguibam bar
orangi.

Nɨ ifaghatir apanibar akaba dukumizɨ,
atrivir kurabar dɨmdiaba pura gefi.

God SaionɨnMɨghsɨamɨn isar ekiam damuam
6Egh SaionɨnMɨghsɨam, Ikiavɨra Itir Godɨn Gavgaviba Bar Itim,

isar bar ekiam kantribar gumazamiziba bar me bagh a damuam.
Eghtɨ isar kam bar deragham, egh asɨzir bar aghuir oviba itiba ko,

damamin wainɨn dɨpar bar aghuiba an ikiam.
7Datɨrɨghɨn gumazamizir naviba osemegha itiba,

memati gumazim aremezɨ,
me a bagha osemegha korotiar pɨziba aghui.

Eghtɨ Ikiavɨra Itir God,
Saionɨn Mɨghsɨamɨn ikɨ, gumazamiziba bar men ovever osɨmtɨziba
agɨvam,
mati me gumazir kuam avarazir niravɨzir kam, a me dama
anedegham.

8Egh God ovevem dɨkabɨragh,
a gasɨghasɨgh, bar a gafiragham.

Ikiavɨra Itir God, en Ekiam, men ararem agɨvagham,
egh bar gumazamizibar damazibar teriba bar da adizam.

Egh a uan gumazamizir aghumsɨgha itiba,
a men aghumsɨziba bar da gɨvagham.

Kar, Ikiavɨra Itir God kamaghɨn damuasamɨkemezir akam.
9Ezɨ bizir kaba otivamin dughiamɨn, gumazamiziba kamaghɨnmɨkɨmam,
“Ikiavɨra Itir God, en God.

E nɨghnɨzir gavgavim an ikɨ, a mɨzuam ikɨtɨ,
anarɨra izɨ en akuragh uam e iniam.

A uabɨra Ikiavɨra Itir God, egha an en akura.
Kamaghɨn amizɨ, a uam e inizir bizir kam bagh,

e bar akuegham.”
God kantri Moab gasɨghasɨgham

25:8: 1 Korin 15:54; AkarMogomem 7:17; 21:4 25:9: Jenesis 49:18; Onger Akaba 20:5; Taitus 2:13

10Eghtɨ Ikiavɨra Itir Godbar deravɨra SaionɨnMɨghsɨamɨngantɨ, a deraghvɨra
ikiam.

Egh aMoapian gumazamiziba fofozimme danɨng.
Egh apanibar amamangatɨghtɨ,

me izɨme gasɨghasɨghme abɨnigham,
mati bulmakauba uari uan buariba dɨkabɨri, da dadabar aven zui.*

11EghMoapia, mati gumazim ongarir torir ekiamɨn ikiava,
ovengan atiatia ongarir dadarimɨnmangasa nɨghnɨgha,

uan dafarimningɨn pamtemɨn ongarimmɨsogha
afozofogha zui moghɨn,

me osɨmtɨzir kam gitavɨraghsɨ arazir bar igharazibar amuam.
Eghtɨ Ikiavɨra Itir God uan dafarimɨnme abɨraghtɨ,

me fogh suam, bizir me uari fasa amir kaba,
damen akuraghan kogham.†

12Eghtɨ GodMoapian nguibar ekiabar dɨvazir gavgaviba akararigham.
Dɨvazir kaba datɨrɨghɨn pɨnmar iti.

Ezɨ an adar amutɨ, da bar daghirɨ nguazim giregham.
Da bar iregh nguazir mɨnemniabar tongɨn irɨghɨv ikiam.

26
God uan gumazamizibar amutɨme uan apaniba dɨkabɨragham

1Dughiatam gɨn otoghtɨ, Judan nguazimɨn itir gumazamiziba ighiar kam
damuam:

En nguibar ekiaba bar gavgafi!
Ikiavɨra Itir God, a uabɨ en dɨvazir bar mɨtiar gavgavimɨnmɨn iti.

An en akurvazima,
e uan apaniba dɨkabɨri.

2 Ia nguibar ekiamɨn tiar akar ekiaba kuigh,
eghtɨ Godɨn damazimɨn derazir gumazamiziba aven izam.

Gumazamizir kaba zurara Ikiavɨra Itir Godɨn apengan ikia,
nɨghnɨzir gavgavim an iti.

3O Ikiavɨra Itir God, gumazamizir nɨn apengan itiba,
me zurara nɨ baghavɨra iti.

Kamaghɨn amizɨ, nɨme gamima,
navir amɨrizimɨn arazimme gizɨfa.

4 Ikiavɨra Itir God, en God, a enmogomer danganir gavgavim,
mati dagɨar gavgavir ekiam.

Egh a zurara kamaghɨra ikiam.
Kamaghɨn e guizbangɨra nɨghnɨzir gavgavim Ikiavɨra Itir Godɨn ikɨva,

zuraram an apengan ikiam.
5Gumazamizir ziar ekiar bar pɨn itiba,

Ikiavɨra Itir Godme dɨkabɨri.
Egha a nguibar ekiar gavgaviba akaragharɨghizɨma,

da bar nguazim gire.
6Nguibar nguazim girezir kaba,

25:10: Aisaia 15:1--16:14; Jeremaia 48:1-47; Esekiel 25:8-11; Amos 2:1-3; Sefanaia 2:8-11 * 25:10:
Matmena a Moapɨn kantrin nguibar ekiar mam. Ezɨ Hibrun akam Matmena, an ziamɨn mɨngarim
kamaghɨn mɨn ghu, “Davir danganim.” A mati Godɨn akam inigha izir gumazim dɨbovir akabar
Moapɨnnguibarekiarkamɨnziamgami. † 25:11: Hibrunakamvezɨnkamderaghabighamɨkemezir
puvatɨ. 26:2: Aisaia 45:25; 60:11; 60:18; 60:21; 62:1-2 26:3: Aisaia 27:5; 57:19; 66:12

gumazir onganaraziba ko gumazamizir gavgaviba puvatɨziba,
datɨrɨghɨn iza uan suebar me dɨkabɨrame gisɨn arui.

7O God, gumazamizir nɨn damazimɨn deraziba,
nɨme zuir tuavim akɨrizɨ, a voroghɨra iti.

Ikiavɨra Itir God, nɨn damazimɨn derazir gumazamiziba,
nɨme bagha tuavim akɨrizɨ a dera.

8O Ikiavɨra Itir God, e nɨn Akar Gavgavibar gɨn zui,
egha e nɨ baghavɨra gara,

nɨraramɨzua iti.
Egha uan navir averiabar aven nɨn ziar ekiam bar a gifongegha ghaze,

gumazamiziba bar nɨ gɨfogh
zurara nɨ gɨnɨghnɨgham.

9Dɨmagaribar mɨtiriam nan azi moghɨn,
nan nɨghnɨzim nɨrara iti.

Eghamɨzarazibar, kɨ uan navir averiamɨn aven
nɨ ko ikiasa bar ifonge.

Kɨ fo, nɨ nguazir kamɨn itir gumazamizibar araziba tuisɨsi,
eghtɨme ganɨva guizɨn nɨn araziba deraghvɨra dagh fogham.

10 Eghtɨ nɨ gumazamizibar araziba tuisɨgh gumazamizir kurabar apangku-
vightɨ,

me ti nɨn arazir derazibar fofozim inighan kogham.
Eghme gumazamizir nɨn damazimɨn derazibar nguazimɨn ikɨva,

me arazir kurar kabar amumamaghɨra ikiam.
Eghme Ikiavɨra Itir Godɨn ziar ekiam ko gavgavim gɨnɨghnɨghan koghɨva,

an apengan ikian kogham.
11O Ikiavɨra Itir God, nɨ gumazamizir kurabagh asɨghasɨghasa

uan agharim ghufegha gɨfa.
Ezɨme an ganizir puvatɨ.

Egh nɨme ateghtɨ, me an gan fogh suam,
nɨ uan gumazamizibar akurvaghasa bar ifonge.

Eghtɨ gumazir kurar kaba bar aghumsigham.
Eghtɨ nɨ uan apaniba bagha atɨzir avir kam,

bar me dapongtɨme isigh.

12O Ikiavɨra Itir God, nɨ en ingangariba akɨrmigha dagh amizɨ,
da deravɨram otifi.

Kamaghɨn amizɨ, nɨ dabirabir aghuim ko navir amɨrizim isɨ
e danɨngigh.

13O Ikiavɨra Itir God, en God,
gumazir ekiar igharaziba fomɨra e gativaghava en gari.

Ezɨ e ziar ekiam nɨraram anɨdi.
14Gumazir ekiar kaba datɨrɨghɨn ariaghiregha gɨfa.

Me ua itir puvatɨ, eghme ua dɨkavan kogham.
Nɨmen gavgavim dɨkabɨragha, me gasɨghasɨghizɨma, me bar ikuvigha gɨfa.

Ezɨ gumazamiziba uamen ziabagh nɨghnɨzir puvatɨ.
15O Ikiavɨra Itir God, nɨ en kantri gamima, a bar ekefe.

Nɨ en kantrin gumazamizibagh amizɨ, mendɨbobonimbar ghuavanabo.
Nɨ en nguazimɨnmɨtaghniaba aruegha bar dagh isɨfa.
26:7: Onger Akaba 27:11; Aisaia 42:16; 57:2 26:9: Onger Akaba 63:1; 63:5-6; Aisaia 55:6; Luk 6:12
26:11: Hibru 10:27

Ezɨ bizir kam bangɨn, nɨn ziar ekiam ghua bar ekefe.

16O Ikiavɨra Itir God, nɨ uan gumazamiziba puvme gamima,
men gavgaviba gɨfa.

Eghame osɨmtɨzibar tongɨn ikia nɨ bagha iza osɨmtɨzir dafam sara
sighsirir akabar nɨ komɨgei.

17O Ikiavɨra Itir God,
e mati amizim borim batasamɨzazim isa pamtemɨn arai moghɨn,

e nɨn damazimɨnmɨzazim isi.
18E, mati amizim borim batasa,

osɨmtɨzir dafam atera, eghamɨzazir dafam isa
nɨghnɨgha ghaze, bizir aghuitam ti otivam.

Ezɨ puvatɨ. E bizitam gamizɨ an otozir puvatɨ.
E mati, amizim boritam batezir puvatɨ,

a pura amɨnir kɨnim bate.
Guizbangɨra, e uan nguazimɨn itir apaniba dɨkabɨnamin gavgaviba puvatɨ,

egha uan nguazimɨn dabirabir aghuitam gamizir puvatɨ.
Egha e nguazir kamɨn ikiasa borir avɨritaba batezir puvatɨ.*

19 O Ikiavɨra Itir God, nɨ uan gumazamizir oveaghuezibar amutɨ, me ua
dɨkavigham.

Nɨ uan gumazamizir ovengezibar kuabar amutɨ, me gɨn ua angamɨra
ikiam.

Ia mozimɨn itir kuaba,
ia ua osegh dɨmɨva bar akuegh ighiabar amuam!

O Ikiavɨra Itir God, nɨ mati dɨmagarimɨn ghuariam nguazir mɨsɨngizim
girima,

oghevsevir igiaba a bativi moghɨn,
nɨ gumazamizir oveaghuezibar amutɨ,

me nguazim ategh ua dɨkavam.
Ikiavɨra Itir God, ivezir kuram isɨ uan gumazamizibar anɨngam,

eghtɨme gɨn deraghvɨra ikiam
20 Ia nan gumazamiziba, ia uan dɨpenibar avenmangɨ uan tiaba asegh.

Ia dughiar otevimramuegh ikɨtɨ,
Ekiamɨn anɨngagharim gɨvaka.

21 Ia gan! Ikiavɨra Itir God uan Nguibam ategha izaghiri,
egh nguazir kamɨn itir gumazamizibar arazir kurabar ikarvaghamin
ivezimme danɨngam.

Eghtɨ gumazir igharazir darazi memɨsoghezɨme ariaghireziba,
nguazim uabɨ ovengezir gumazir kabar ghuzibamongan iburagham.

Bar puvatɨgham.
A gumazamiziba amizir arazir kurar kaba bar da azenim datɨgham.

27
1Eghtɨ dughiar kamɨn, Ikiavɨra Itir God uan gavgavir bar ekiamakakagham.

A izɨ ongarimɨn itir kuruzir aser dafar kam Leviatan,
ivezir kuram isɨ a danɨngɨva a gasɨghasɨgham.

A uanmɨdorozir sabar ekiar gavgavir bar ghumizim inigh,
kuruzir bar puvɨra daghdagha tintinibar aragharuir kam atughtɨ

* 26:18: Hibrun akam vezɨn kamɨn mɨngarim deragha bigha mɨkemezir puvatɨ. 27:1: Jop 41:1;
Onger Akaba 74:14; 104:26

an aremegham.

2-3Dughiar kamɨn, Ikiavɨra Itir God ighiatam kamaghɨn a bangam:

“Ewainɨn azenir aghuimɨn ighiam damuam.
Kɨ, Ikiavɨra Itir God, kɨ bar deravɨram azenir kamɨn gari.
Egha kɨ zurara dɨpam a ganɨdi.

Gumazitaba ti izɨv a gasɨghasigham,
kamaghɨn amizɨ, kɨ dɨmagariba ko aruebar deravɨram an gari.

4Kɨ datɨrɨghɨn uanwainɨn azenir kamɨn atarir puvatɨ.
Egh kɨ gantɨ, ogher ataghatariba itiba ko, ogher kurataba a bativightɨ,

kɨ, mati mɨdorozir gumazim uan apanibav sozi moghɨn,
kɨ dagh asɨghasɨgham.

Kɨ avim daborogh, ogher kaba bar dar aboroghtɨ
da isigham.

5Egh apanir kaba, kɨmen gansɨ,
me na bagh izɨ na ko deragh ikɨsɨ, me

akar dɨkɨrɨzir tam damigham.”
6Gɨn izamin dughiamɨn, Israelia, Jekopɨn ovavir boriba,

me wainɨn ikarɨzir akɨmariba itimɨnmɨnmɨtɨgh gavgavigh,
egh borir avɨriba batam, mati wainɨn ikarɨziba ovɨzir avɨriba itu-
igham.

Eghtɨmen otivir dagheba, bar avɨrasemegh,
mangɨ nguazimɨn danganiba bar dagh izɨvagham.*

7 Ikiavɨra Itir God, Israelian apaniba puvme gamizɨmoghɨn,
Israelia gamizir puvatɨ.
Guizbangɨra, a igharaz darazigh amizɨmoghɨn,
Israelian gumazamizir avɨribav soghezɨ, me ariaghirezir puvatɨ.

8 Ikiavɨra Itir God uan gumazamiziba amadazɨ,
me kalabuziamɨn zuir dughiamɨn, a puvme gami.

Amen anɨngaghegha uan amɨnir gavgavim amadazɨma,
a iza me avigha ghu,

mati amɨnir gavgavim aruem anadi naghɨn ikegha iza,
men biziba avigha ghu.

9Egh Israelia guizbangɨra mɨkɨm suam,
Ikiavɨra Itir Godmen arazir kurabar osɨmtɨziba agɨvam,

eghtɨme uan asebar ofa gamir dakoziba apɨrighɨva,
dar dagɨaba amsarɨraghitɨ da nguazir mɨnemniamɨnmɨn otogham.

Eghme temer guarir aser amizim Aseran nedazim itiba okɨrarɨgh.
Egh paura tuema amughuriar aghuim zuir dakoziba,

bar dagh asɨghasɨkigh.
Tuavir kamɨn, Ikiavɨra Itir Godmen arazir kuraba gɨn amadagham.
10Nguibar ekiar kam fomɨra dɨvazir bar gavgavim iti,

egha datɨrɨghɨn a bar ikuvigha iti.
A datɨrɨghɨn pura nguibar dadar kɨnim mɨn itima, gumazitaba uam an itir

puvatɨ.
Egha bulmakaubar nguibamɨnmɨn otozɨ, da iza uari akuva ikia,

dadaba ko tevsevibar dafariba apava, kagh avughsa iti.

* 27:6: Vezɨn kamɨn Hibrun akamɨnmɨngarim deragha bighamɨkemezir puvatɨ.

11 Ezɨ temer kabar aguaba mɨsigha gɨvazɨ, dar aguaba dɨpɨraghira nguazim
girima,

amiziba avibar arɨghasa iza dagh eghufi.
Nguibar ekiar kamɨn itir gumazamiziba,me bar onganigha akaba baraghan

aghua,
kamaghɨn, arazir kamme batifi.

Kamaghɨn amizɨ, God, a Godɨnmen ingarizim,
a men apangkuvir puvatɨgha deraghame gamir puvatɨ.

12 Egh Ikiavɨra Itir God bizir kabar amuamin dughiamɨn, a uan gumaza-
mizir tintinibar kantribar itiba iniam, Yufretisɨn Fanemɨn ikegh mangɨ
Isipɨn kantrin tugham. A vaghvagh me iniam, mati gumazim witɨn ovɨziba
rɨghɨrɨgha darmɨseviba ategha, witɨn ovɨzir aghuibara isa itarim garɨsi.

13 Eghtɨ dughiar kamɨn sɨghamɨn ararem bar ekevegham. A Israelian
dɨmam, men apaniba fomɨra me batoghezɨma, me ghua kantri Asiria ko,
kantri Isipɨn ovegha ikiavɨra iti. Eghtɨmeuamategh Jerusalemɨn izɨ, Ikiavɨra
Itir Godɨnmɨghsɨamram an ziam fam.

Ekiam, Jerusalemɨn gumazamizibar araziba
akɨrmɨgham

28
(Sapta 28--35)
Ekiam Samarian nguibar ekiar bar aghuim gasɨghasɨgham

1O Efraimɨn anabamɨn adarasi, iavzika!
Ian nguibar ekiar bar aghuim Samaria bar ikuvigham.

Ian gumazir aruaba wain apava onganigha,
Samarian ziam bar puvɨram a fa kamaghɨnmɨgɨa ghaze,

a nguibar ekiar bar gavgavim.
Amɨghsɨarbarmuziarimgisɨn iti, anguazirbaraghuirdaghebaoparamimɨn

tongɨn iti,
egha a bar deragha gari,

mati ian gumazir aruaba uan dapanibagh arɨzir akɨmaribar mɨn,
bar dera.

Egh ian nguibar ekiam dughiar ruarimɨn ikeghan kogh,
mati akɨmarimmɨsigha ikuvizɨmoghɨn, ikuvigham.*

2Bar guizbangɨra, Ekiam ia dɨkabɨnasa
ikɨzir bar gavgavir mam amɨsevegha gɨfa.

Eghtɨme amɨnir gavgavimɨnmɨn izɨva,
amozim ko aisɨn amozimɨnmɨn bar pamtemɨn ia girɨva,

ia amɨsararɨgh, ia fɨ nguazimmɨkɨnigham.
3Eghme ia dɨkabɨn ia gisɨn daruam,

iaEfraimɨnanabamɨnadarasi, iangumazir aruabawainɨndɨpabaapava
onganigha,
ian nguibamɨn ziam bar pɨnmar a fe.

4Amɨghsɨar bar muziarim gisɨn iti,
a nguazir bar aghuir dagheba oparamimɨn tongɨn iti,

mati ian gumazir aruaba uan dapanibagh arɨzir akɨmaribar mɨn
bar dera.

* 28:1: Vezɨn kamɨn, Aisaia Samarian nguibar ekiammɨgei. Samaria, a notɨn amadaghan itir kantri
Israelɨn nguibar ekiar mam.

Egh ian nguibar ekiar kam dughiar ruarimɨn ikeghan kogham,
mati akɨmarimmɨsigha ikuvizɨmoghɨn, ikuvigham.

Egh a zuamɨra gɨvagham,
mati temer fighɨnmamɨn ovɨzim, mabagh afiragha faragha anizɨ,

gumazir mam zuamɨra a inigha aneme.
5Eghtɨ dughiar kamɨn, gumazamizir ikiavɨra itir vabara,

me Ikiavɨra Itir Godɨn Gavgaviba Bar Itim bagh bar akuegham.
A uabɨ atrivimɨn dapanir asuar aghuimɨnmɨn ikiam,

eghmati akɨmarir bɨzimme uan dapanibagh aghui.
6 Ikiavɨra Itir God uabɨ nɨghnɨzir aghuim isɨ

kotiaba barazir gumazir aruabar anightɨ,
me guizɨn arazimɨn gɨnmangɨ deraghvɨra kotiaba tuisɨgham.

Eghtɨ a gavgavim isɨ nguibar ekiamɨn tiar akabar itir mɨdorozir gumazibar
anɨngam,

eghtɨme apaniba ateghtɨ,
me aven izɨ gumazamizibav soghan kogham.

Godɨn ofa gamir gumaziba ko Godɨn akam inigha izir gumaziba Aisaia
dɨpofi
7Godɨn ofa gamir gumaziba ko, Godɨn akam inigha izir gumaziba,

uaghanwainɨn dɨpaba ko dɨpar onganiba puv da apava onganigha,
asaghporaghira nuighnuighamen daroriba derazir puvatɨ.

Godɨn akam inigha izir gumaziba, me irebamɨnmɨn garir bizibar ganasa,
Godmen akakazir biziba, me deragha dar garir puvatɨ.

Ezɨ Godɨn ofa gamir gumaziba, men nɨghnɨziba derazir puvatɨgha,
gumazamizibar osɨmtɨziba deragha da tuisɨzir puvatɨ.

8Dakozir me apiaghav ikia dɨpar onganiba apiba,
menmimiziba bar dagh izɨfa, ezɨ dar danganiba bar mɨzegha iti.

9 Gumazir aruar kaba, nan akam barazir dughiamɨn, me kamaghɨn mɨgɨa
ghaze,

“Gumazir kam bar tinara sure damuasa?
E biziba bar dagh fogha gɨfa, ezɨ a tinan sure damuasa?

E borir aghegheviba puvatɨ,
egha datɨrɨghɨram amebamɨn otem ataki.

10A zuraram akar kabaram ami,
mati borir iririviba azava ghaze, ta ta da da nɨ nɨ na na.

Mɨgɨrɨgɨar kabamɨngariba puvatɨ.”†
11Bar guizbangɨra, gumazamizir kaba, nan akaba baraghan bar aghua,

kamaghɨn amizɨ, Ikiavɨra Itir God uan akam nguibar igharazimɨn gu-
mazim danightɨ,
a uan nguibamɨn akamɨnmɨkɨmgumazamizir kabav kɨmam.

12God uabɨ uan gumazamiziba nguazir otevir kamɨnme arɨki,
egha kamaghɨnmemɨkeme,

“Ia danganir kamɨn avughsɨ
navir amɨrizim inigh ikɨ.

Ia gumazamizir osɨmtɨziba aterava amɨraziba,
ia nguazir kamɨn avughsɨ nɨmɨra ikɨ.”

Ezɨme an akam baraghan aghua.
13Kamaghɨn amizɨ, Ikiavɨra Itir God uabɨmen sure damuam,
† 28:10: Vezɨn kamɨn, Hibrun akam deragha akamɨn mɨngarim bigha mɨkemezir puvatɨ (ves 13
uaghan.) 28:11: 1 Korin 14:21

eghtɨme aghuagh kamaghɨnmɨkɨm suam,
Godɨn akammɨngariba puvatɨ, mati borir iririviba azafi.

Eghme bar onganigh dughiar kuram initɨma,
men apaniba, mati azuazim asɨzimɨn suirazɨmoghɨn,

me inighmangɨ kalabus darɨgham.

God dagɨar bar aghuir gavgavim SaionɨnMɨghsɨam darɨgham
14 Ia gumazir aruar Jerusalemɨn itir gumazamizibar gariba,

ia deraghvɨra Ikiavɨra Itir Godɨn akam baragh.
Ia na dɨpova ghaze,

nan akam a pura bizim.
15Egha ia ti kamaghɨnmɨgei,

“E Ovevem ko akar gavgavim akɨrigha gɨfa.
E Gumazamizir Oveaghuezibar Nguibam ko, akar gavgavim akɨrigha gɨfa,

kamaghɨn, e ikuvighan kogham.
Dughiar kurar manam aperiamɨnmɨn e bativam, e a gitagham.

En nɨghnɨzir gavgavim kamaghɨn iti,
en ifavarir akaba ko ifavarir arazir guar igharagha garir avɨriba, en
akurazɨma,
e deravɨra iti.”

16Ezɨ Ikiavɨra Itir God, nan Ekiam, kamaghɨnmɨgei,
“Ia gan! Kɨ datɨrɨghɨn dagɨar mam isa, SaionɨnMɨghsɨamɨn anerɨsi.

Ezɨ a dɨpenim aterir dagɨamɨnmɨn oto.
Kɨ deravɨra a tuisɨgha ghaze,

a dagɨar aghuir bar gavgavim, egha an ivezim bar pɨn ko.
Gumazamizir nɨghnɨzir gavgavim an itiba,

me zuamɨram atiating nɨghan kogham.‡
17Kɨ Godɨn guizɨn arazim damightɨ,

a mati gumazir mam bizimɨn ruarimɨn ababanim tuisɨghsɨ, benim
amɨkɨrɨvagh bizimɨn ruarimɨn dɨbobonim gɨfogham,
eghmen araziba tuisɨgham.

Eghtɨ arazir aghuim,
mati gumazir mam bizibar osɨmtɨziba gan dagh foghsɨ,

a skelɨnmɨn otogh ian akaba tuisɨgham.
Ia ti ghaze,

ian arazir ifavariba ian akuraghtɨ, ia deravɨra ikiam.
Ezɨ puvatɨ. Kɨ bar dughiar kuram damightɨ a ia batogham.

Egha ia, mati aperiar dafam otogha gumazamizibagh asɨghasɨghizɨ
moghɨn,
ia bar ikuvighmangɨmongamin danganiba puvatɨgham.

18Egh kɨ ia Ovevem ko amizir akar dɨkɨrɨzir gavgavim uaghan anetughɨva,
ia Gumazamizir Oveaghuezibar Nguibam ko, akar dɨkɨrɨzir gavgavim
agɨvagham.

Eghtɨ dughiar bar kuraba ia bativtɨma,
ia bar moghɨra ikuvigham.

19Dughiar kurar kaba ia ateghan kogham. Puvatɨ.
Da dɨmagariba ko aruebar zurara ia bativ mamaghɨra ikiam,

mati amizim bɨzimɨn uan dɨpenim zurara aneviavɨra iti.”
28:16: Onger Akaba 118:22-23; Rom 9:33; 10:11; 1 Pita 2:6 ‡ 28:16: Gumazir maba, vezɨn

kamɨn akuar abuananam gɨgha ghaze, “Dagɨar kamɨn ziam kamakɨn, ‘Gumazir guizbangɨra nɨghnɨzir
gavgavim itiba, me atiatingɨva akongan kogham.’ ”

Egh ia guizbangɨra Godɨn akar kabarmɨngaribagh foghɨva, puv atiating
nɨgham.

20E fo, gumazim dakozim dakuasava amima,
dakozimbar otevezɨ an suemning pura guraghav iti, ezɨ a dakuan ibura.

Egha gumazim dakuasava amima, an nir avavem bar suvizɨ
a uanmɨkarzim deragh anevaraghan kogh, egh dakuan iburagham.

Kamaghɨra, ia bar osemegham,
eghtɨ ian akurvaghamin tuaviba bar puvatɨgham.

21 Guizbangɨra, Ikiavɨra Itir God fomɨra Perasimɨn Mɨghsɨam ko Gibeonɨn
danganir zarim gamizɨmoghɨn,

dɨkavigh uan gavgavim ko anɨngagharim sara izam.
Egh ingangarir a nɨghnɨzim,

an a damuam.
Egh ia ingangarir kamɨn gantɨ,

a bar igharagh otogham.
22Kamaghɨn amizɨ, ia Godɨn akaba batogha da dɨpovir arazir kam atakigh.

Puvatɨghtɨ, ian kalabuziamɨn aven itir arazir kam,
a bar ekeveghmamaghɨra ikiam.

Kɨ kamaghɨn oraki, Ikiavɨra Itir Godɨn Gavgaviba Bar Itim, nan Ekiam,
mɨkɨmtɨ

ian kantrin kam barmoghɨra ikuvigham.
Gumazamizibar fofozir aghuim,

a Godra ikegha izi
23 Ia kuariba arigh,

deragh nan akaba baragh.
24 Gumazitam dagher ovɨziba oparasa, zurara dughiabar akunimɨn in-

garavɨra iti, o? Puvatɨ.
A ti dughiabar pura nguazim gɨkuavɨra iti? Puvatɨ.

25A nguazim gɨkuigha, anekɨrasegha gɨvagha, zuravariba opari.
A witɨn ovɨziba, bar voroghɨram da oparava, balin ovɨziba igharagha da
opari.

Egha, a uaghan azenir kamɨnmɨriamɨn,
raizɨn guar avɨrir igharaziba opari.

26An God uabɨ, azenimɨn ingaramin arazir aghuim,
bar deravɨram an sure gami.

27Egha zuravarir muziaribar ovɨziba iniamim dughiamɨn,
gumazir kam, ter ararir bar dafam isa pamtem zuravaribav sozir
puvatɨ.

Egha a wilbaro tɨva ghua zuravaribagh isɨn damɨra zuir pu.
Bar puvatɨ.

A ter agharir barmuziarim inighɨva, zuravarirmuziarir kabar ovɨziba inisɨ,
bar aghumra dav sogha da kuari.

28Awitɨn ovɨziba dɨkabɨnamin arazim bar a gɨfo,
egha an adar bretbar ingaram.

Egha a witɨn ovɨziba, ko witɨnmɨseviba, da amɨsɨvasa hos ko wilkar isa
witɨn ovɨzibagh isɨn ghua damɨrmɨra zui.

Egha a deravɨra aghumra ghua dar gara ghaze,
A witɨn ovɨziba amɨsar dagh asɨghasɨghan kogham.

29 Ingangarir kabar fofozim ko nɨghnɨzir aghuim, bar Ikiavɨra Itir Godɨn
Gavgaviba Bar Itimɨn ize.

28:21: Josua 10:10-12; 2 Samuel 5:20; 1 Eghaghaniba 14:11

A uabɨra fofozir aghuir guar avɨriba ko nɨghnɨzir aghuim bar a gizɨfa.
29

Ikiavɨra Itir God, amɨnim komɨkɨmkɨzim ko avimɨnmɨn Jerusalemɨn izam
1 Ikiavɨra Itir God, kamaghɨnmɨgɨa ghaze,
“O Ariel, Ariel, nɨ nguibar ekiar Atrivim Devit fomɨra ikezim, Jerusalem,

noka!
Nɨ bar ikuvigham.

Nɨ datɨrɨghɨn nan ofa gamir dakozimɨnmɨn iti.
Kɨ garima, azeniba zurara iza zuima,

nɨ uan isar ekiabar arazibar gɨn ghuavɨra iti.
Egh nɨ gɨn bar ikuvigham.

2Kɨ osɨmtɨzim inigh izɨtɨ a nɨ bativam.
Eghtɨ nɨ bar osemegh tiarim akarɨva arangam.

Nɨ nan ofa gamir dakozimɨnmɨn iti,
eghtɨ ghuzim bar nɨ ruegh nɨ avaragham,

mati gumaziba ofa gamir dakozim gisɨn asɨzibav sozi,
dar ghuziba ofa gamir dakozim avarazɨmoghɨn nɨ avaragham.*

3Kɨ nɨn apaniba inigh izɨtɨ,
me nɨ ekɨarugham.

Eghme nɨmɨsoghsɨ, nguaziba inigh nɨn dɨvazir gavgavimɨnmɨriamɨn uarigh
isɨn darigh dɨvazim bar an okarigham,

egh nguazir kam gisɨn dakozibar ingarigh, mɨtivigh nɨmɨsogham.
4Eghtɨ nɨ barmoghɨra degeghirɨghtɨ, nguazim nɨ avaragham.

Eghtɨ nɨ bar nɨmɨra, nɨmɨramɨkɨmam,
mati ariaghirezir gumazamizibar duaba nguazimɨn aven ikia
mɨgei.

Egha mati, tiarir mam nguazimɨn mɨnemniabar tongɨn ikia, aghumra sigh-
sirakabav geima,

tiarir bar muziarim an ikegha azenan izi.”
5Ezɨ apanir iza nɨmɨsozir kaba,

me nguazir mɨnemniamɨnmɨn bar avɨraseme.
Men gumazir ekiar kuraba bar avɨrasemegham,

mati me witɨn ovɨzibar amasa, dav sozima,
dar mɨseviba pura tintinibar mɨzi moghɨn, me bar avɨrasemegham.

Ezɨ bar zuamɨra,
6 Ikiavɨra Itir Godɨn Gavgaviba Bar Itim otoghɨva,

arariba ko mɨkɨmkɨzim, ko nɨgɨnir bar dafam, ko amɨnir bar gavgavim,
amozir bar dafam ko,

avir mɨzariar bar kurar biziba bar da tueghamim sara izam.
7Eghtɨ kantrin igharazibar mɨdorozir gumazir avɨrir Ariel ko mɨsogha paza

a gamiziba,
da uam ikian kogham.

Ezɨme nguibar ekiam iniasa ingarizir dakoziba, da pura gɨvagham,
mati Jerusalemia irebar kuramɨnmen ganizɨmokɨn.

Egh mati irebamɨn mɨn garir bizim dɨmangan otogha zuamɨra pura zui
moghɨn,

* 29:2: Ves 1 ko 2, Hibrun akamɨn ziamAriel, Aisaia a isa Jerusalemgarɨsi. Fofozir gumaziba deragha
ziarkamɨnmɨngarimgɨfozirpuvatɨ. Marazi ghaze, “Godɨn laion.” Ezɨmarazi ghaze, “Godɨnmɨghsɨam.”
Ezɨ avɨriba me ghaze, “God bagha ofa gamir dakozim.” Ezɨ vezɨn kamning aning nɨghnɨzir kamɨn gɨn
zui.

an apaniba zuamɨra bar gɨvagham.
8 Ezɨ kantrin avɨribar mɨdorozir gumazir avɨrir kaba, Saionɨn Mɨghsɨam ko

mɨsoghasa ize,
eghme bar a dɨkabɨraghan kogham.

Bar puvatɨgham.
Mati mɨtiriam azir gumazim irebamɨn garava, an aven api,

egha an osezir dughiamɨn, a uabɨ barazi, mɨtiriam an aghavɨra iti.
Eghamati gumazim dɨpam amasa kuarim bar amɨsɨngi,

egha a irebamɨn aven gari, a dɨpam api.
Egha, a dɨkavizir dughiamɨn, a uabɨ barazi,

kuarim an pɨravɨra iti.
God gumazamizibagh amizɨme ongani

9 Ia Juda ko Jerusalemɨn gumazamiziba, ia okam nɨghnɨgh onganighvɨra ikɨ
damazir okavɨrɨzibar mɨn daru.

Ia gumazim wainɨn dɨpam ko dɨpar onganim apava deragha aruir puvatɨzɨ
moghɨn arui.

Eghaguizbangɨra, iawainkodɨparonganibaapaonganimgamirpuvatɨ.
10 Ikiavɨra Itir God ian damazibagh amizɨ pariam puv ian azi.

Ia mati gumazim akuav aremezɨmoghɨn akui.
Ezɨ God uaghan uan akam inigha izir gumazibar damaziba okafi,

ezɨme ganamin bizibar garir puvatɨ.
Egha God uaghan an akam inigha izir gumazibar damaziba avara,

ezɨme God amir bizibar garir puvatɨ.
11 Kamaghɨn amizɨ, God irebamɨn mɨn garir bizimɨn aven nɨn akak-

aghamin biziba, nɨ dar mɨngaribagh foghan kogham. Mati me akaba
aven itir akɨnafarim righa, kendelɨn gris a gatɨgha, pamtemɨn a dukuazɨ a
gavgavizɨ, me a dɨponasa nɨ ganɨngi. Egh nɨ ti gumazir akɨnafariba dɨbora
fozitam, akar akɨnafarimɨn itir kaba dɨponsɨ a mɨkɨmtɨ, a suam, “Akɨnafarir
bar dukuagha gavgavizir kam, kɨ a dɨponan iburaghburaki.”

12 Eghtɨ nɨ ti gumazir akɨnafariba dɨbora fozir puvatɨzitam, akɨnafarimɨn
itir akar osiziriba dɨponsɨ a mɨkɨmtɨ, a kamaghɨn mɨkɨmam, “Kɨ akɨnafariba
dɨbora fozir puvatɨ.”
13Ezɨ Ekiam kamaghɨnmɨgɨa ghaze:
“Gumazamizir kaba uan akatoribara nan ziam fe,

ezɨmen naviba ko nɨghnɨziba bar nan saghon iti.
Me guizbangɨra nan ziam fer puvatɨ.

Me gumaziba pura uari amizir otivizir arazibar gɨntɨsi.
Me arazir kabar men sure gamizɨ, me pura uan akatoribara dar bori,

ezɨ damen navir averiabar aven zuir puvatɨ.
14Kamaghɨn amizɨ, kɨ uamategh bizir bar igharagha garitabar amutɨ,

da gumazamizir kaba bativam.
Eghtɨme bar dɨgavir kuram damigham.

Eghtɨ kɨ gumazamizir nɨghnɨzir aghuiba me ganɨdibar fofoziba
adegham,
egh kɨmen fofozir gumazamizibar fofoziba bar da agɨvagham.”

Ikiavɨra Itir God bizibar amutɨ da igharagh otogham
29:10: Rom 11:8 29:13: Esekiel 33:31; Matyu 15:8-9; Mak 7:6-7 29:14: 1 Korin 1:19

15 Gumazamizir uan nɨghnɨzir kuraba ko uan arazir kuraba Ikiavɨra Itir
Godɨn damongasava amiba, mevzika!

Me bar ikuvigham!
Me arazir kurar kaba, mogomer danganiba ko dɨmagaribar dagh amua

kamaghɨnmɨgɨa ghaze,
“Tinara en ganigh e gɨfogham?”

16Me biziba otavkɨra bar da adafi.
Eghame kamaghɨnmɨgei,

“Gumazir nguazir mɨnemɨn ingarim, a nguazimɨnmɨn gari.”
Manmaghɨn ami?

Pura bizir kɨnitam ti gumazir an ingarizim kamaghɨn amɨkɨm suam,
“Nɨ nan ingarizir puvatɨ,”mɨgɨrɨgɨar kam ti deraz, o?

Eghpurabizir kɨnitam ti gumazir an ingarizimkamaghɨnamɨkɨmsuam,
“Nɨ bizitam gɨfozir puvatɨ,”mɨgɨrɨgɨar kam ti deraz, o?

Bar puvatɨ.
17Kɨran oveghangɨn biziba bar igharagh otivigham.

Lebanonɨn kantrin ruarir pɨzim, bar nguazir aghuir azenibar in-
garamim gavagham.
Eghtɨ azenir bar aghuiba ruarir pɨzim gavagham.

18Eghtɨ dughiar kamɨn kuarir orazir puvatɨziba,
akɨnafarir me osirizimɨn akaba baragham.

Eghtɨ damazir kurar bar mɨtarmemɨn aven itiba,
ua ganam.

19Eghtɨ gumazamizir uari abɨriba,
me Ikiavɨra Itir God bagh bar akuegham.

Eghtɨ gumazamizir biziba puvatɨziba,
me uaghan Israelian Godɨn Bar Zuezim bagh bar akuegham.

20Eghtɨ gumazir ekiar kuraba, men gavgaviba gɨvagham.
Eghtɨ gumazir Godɨn akam batogha a dɨpoviba, me puvarigham.

Eghtɨ gumazir arazir kurabar amuasa bar ifongeziba,
me barmoghɨra bar ikuvigham.

21 Egh arazir kamra uaghan, gumazir pura ifara igharaz darazi isa kot
garɨziba,

ko gumazir osɨmtɨzibagh amibar akurvagha akar ifavaribagh amiba,
ko gumazir kotiam adavadavightɨ, eghtɨ gumazir Godɨn damazimɨn
deraziba kotiamɨnme gafiraghan kogham,
gumazir kaba, me barmoghɨra bar ikuvigham.

22 Kamaghɨn amizɨ, Ikiavɨra Itir God, kar Godɨn fomɨra Abrahamɨn aku-
razim, a datɨrɨghɨn kamaghɨn Israelian gumazamizibav gei:

“Ia Jekopɨn ovavir boriba ia uam aghumsɨghan kogh,
egh ian guaba uam pɨghatomegh ganan kogham.

23 Ia ingangarir kɨ ian tongɨn amizibar gan,
egh guizbangɨra kamaghɨn fogh suam, kɨ Israelian God,

kɨ Jekopɨn ovavir boribar Godɨn Bar Zuezim.
Eghtɨ ia nan ziam fɨva nan apengan ikiam.
24Eghtɨ gumazamizir nɨghnɨzir aghuiba itir puvatɨziba,

datɨrɨghɨn nɨghnɨzir aghuiba iniam.
Ezɨ gumazamizir imoba puv akaba batoziba,
29:16: Aisaia 45:9

me nan akaba baraghsɨ
bar ifuegham.”

30
Ikiavɨra Itir God kamaghɨnmɨgei, Isipia Judabar akurvaghan kogham

1 Ikiavɨra Itir God kamaghɨnmɨgei,
“Judan adarasi, me nan boriba me bar ikuvigham, me bar orazir puvatɨzir

darazi.
Me nan nɨghnɨzimɨn gɨntɨzir puvatɨ.

Me uan nɨghnɨzibar gɨntɨgha ghua
kantrin igharazim ko roroam gami.

Egha tuavir kamɨn, me arazir kurar bar avɨrim,
uan arazir kurar faragha amizibagh siriabagh arɨsi.

Mevzika.
Kamaghɨn amizɨ, me bar ikuvigham.

2Me Isipia ko akam akɨrasa nan nɨghnɨzim bagha nan azarazir puvatɨ,
eghtɨ Isipian atrivimmen akuraghmen gantɨ,

apanibame gasɨghasighan kogham.
3Eghtɨmen nɨghnɨzim deragh ingaran koghtɨme bar aghumsigham.

Osɨmtɨzir me bativamin kam,
Isipɨn atrivimmen akuraghme apazaghan kogham.

4 E fo, Judan atrivim Soanɨn nguibar ekiam ko Hanesɨn nguibar ekiamɨn,
Isipɨn abuir gumaziba batoghasa,

uan abuir gumaziba ko ingangarir gumazir faragha zuiba amadazɨ, me
ghua otivigha gɨfa.

5Eghtɨ Isipia men akurvaghsɨ bizitam damighan kogham. Bar puvatɨgham.
Kamaghɨn amizɨ, Judaba aghumsigh bar uarir apangkuvigham.

Me aghumsɨzir bar ekiamra Judabar anɨngam.”
6 Ekiam, a Negevɨn danganimɨn, sautɨn amadaghan itir gumazamiziba

puvatɨzir danganimɨn itir asɨzir atiaba, akar kam me ganɨngi. A kamaghɨn
mɨgei:
“Judan gumazir aruaba sautɨn amadaghan itir gumazamiziba puvatɨzir

danganir kam garui.
Kar gumazamiziba osɨmtɨziba bativamin danganir kurar mam.

Laionɨn amebaba ko apuriba ko, kuruzir gumazamizibagh iviba ko, kuruzir
kurar mɨghegha zuiba ko,

asɨzir atiar kuraba danganir kamɨn iti.
Ezɨ gumazir aruar kaba ingangarir dafam gamua, bizir bar aghuir ivezim

bar pɨn koziba isa,
donkiba ko kamelbagh isɨn arigha ghua,

kantrin men akurvaghan koghamiba bagha da atera zui.
7 Isipɨn kantri, kantrin igharazibar akurvaghasamɨgɨava,

a men akurvazir puvatɨ.
Kamaghɨn amizɨ, kɨ datɨrɨghɨn ziar igiar kam a gatɨ,

‘Maburan Kuruzir Aser Puram Aperaghav Itim.’ ”
Gumazamiziba Godɨn akam baraghan aghua

8 Ikiavɨra Itir God gumazamizibar damazimɨn,me amir arazibar eghaghani-
bar akaba, dagɨamɨn da osirigh da aghorasa namɨkeme.

30:2: Josua 9:14; 1 Atriviba 22:7; Jeremaia 21:2

Egh uaghan eghaghanir kam akɨnafarir rɨghizimɨn da osirigh.
Eghtɨmɨgɨrɨgɨar kam zurara ikɨ gumazamizibar akakagh suam,

9me gumazamizir bar puvɨram akaba barazir puvatɨziba.
Me zurara Ikiavɨra Itir Godɨn akaba batosi, a men Afeziam.

Eghame zurara ifarava, an suren akaba baraghan aghua.
10 Egha me kamaghɨn Godɨn ganganir gumaziba ko an irebamɨn mɨn garir

bizibar garir gumazibav gei,
“Ia ua irebamɨnmɨn garir bizibar gananmarkɨ.

Egh ia uan akabar kumigh.
Ia uam arazir aghuiba ko arazir zuezibar gɨnmangɨsɨ emɨkɨmanmarkɨ.

E oraghasa ifongezir akar e apezeperibaram emɨkɨm,
kar bizir aghuir otivan koghamiba.

11 Ia ingangarir kam atakigh, egh bar saghon ikɨva, en tuavim apɨranmarkɨ.
E Israelian Godɨn Bar Zuezimɨn akaba baraghan aghua.”

12Ezɨ Israelian Godɨn Bar Zuezim, a kamaghɨnmɨgei,
“Ia nan Akar Gavgavimmunasava akɨrim ragha na gasara.

Egha ia kamaghɨn nɨghnɨzir gavgavim ikia ghaze,
Ifavarir arazim ko igharaz darazi dɨkabɨrir araziba ian akuragham.

13Kamaghɨn amizɨ, ia arazir kuram gamigha gɨfa,
ezɨ arazir kurar kam bar ia gasɨghasigham,
mati bɨbɨzir muziarim dɨvazir ruarimɨn ghuamɨn ikia bar ekefi,
egha kɨran oveghangɨn dɨpɨrasava ami.

Egh dɨvazim dɨpɨrigh zuamɨra irɨgham.
14Bar guizbangɨra, ia bar ikuvigham,

mati nguazir mɨnem bigha akuar bar mɨzumzuiaribar ire,
ezɨ akuar ekiatam itir puvatɨ,

me akua tam isɨ avim isir danganimɨn mangɨ avir mɨkɨam tuighan
kogham.

O akua tam inighmangɨ
mozir dɨpamɨn an dɨpaba tuan iburagham.”

15 Ikiavɨra Itir God, nan Ekiam, a Israelian Godɨn Bar Zuezim, a kamaghɨn
mɨgei,

“Tuavir ia deravɨra ikiamim, a kamakɨn.
Ia uamategh na bagh izɨ, egh avughsɨ ikɨtɨ,

kɨ ian akurvagham.
Eghtɨ ia navir amɨrizimɨn ikɨ nɨghnɨzir gavgavim narara ikɨva, ia gavgavigh

ikiam.”
God kamaghɨnmɨkeme, ezɨ ia an akar kamɨn gɨnmangan bar aghua.

16Egha ia ghaze, “Puvatɨ! E hoziabar apiagh puv arɨmangam.”
Ezɨ God ghaze, “Guizbangɨra, ia arɨmangɨ!”

Ia ghaze, “En hoziaba puvɨra ivemaram.”
EzɨGod ghaze, “Ian apanibar hoziaba bar puvɨra ivemar ian gɨntɨgham.”

17 Ian apanibar mɨdorozir gumazir vamɨra izɨmɨsoghsɨ dɨmtɨ,
ian 1,000planmɨdorozir gumaziba puv aregham.

Eghmenmɨdorozir gumazir 5plara izɨ ian dɨmtɨ,
ia bar moghɨra dɨkavigh nguibar ekiam ategh aregham, eghtɨ gumazi-
tam ua ikian kogham.

Eghtɨ ian gumazir ikiavɨra itir varazira bar uarira ikiam,
mati me inir avɨzim guasa temer vamɨramɨghsɨar itimɨn a kuasa.

18Guizbangɨra, Ikiavɨra Itir God, a Godɨn guizɨn arazibagh amim.
Kamaghɨn amizɨ, a ian apangkuvighasa ifongiar bar ekiam iti.

A uan apangkuvim ian akakaghasa ia mɨzua iti.
Gumazamizir nɨghnɨzir gavgavim an ikiava, uarir akurvaghasa a mɨzua

itiba,
me bar akuegham.
Ikiavɨra Itir God, deravɨra

uan gumazamizibar amuam
19 Ia Jerusalemia, ia Saionɨn Mɨghsɨamɨn iti, ia ua kuarkuv aziv arangan

kogham. Ezɨ Ikiavɨra Itir God datɨrɨghɨn ian apangkuvigha, deravɨra ia
damuasa gara iti. Egh ia uari bagh an azangsɨgh an dɨmtɨ, a zuamɨra ian
dɨmdiam baregh ian akuragham.

20 Guizbangɨra, Ekiam ia gamizɨ, ia osɨmtɨzir dafam ateri, egha ia mati
gumazim daghebar otevezɨ moghɨn iti. Ezɨ a ia ko ikia ian sure gami. Eghtɨ
gɨn ia uam a burian kogham. Ia uari uan damazibar an ganam.*

21 Egh ia daruamin dughiamɨn tuavimɨn atamakuigh, ia ti tuavir agharir
guvimɨn amadaghan itimɨnmangam, o agharir kɨriamɨn amadaghan itimɨn
mangam, eghtɨ a ian gɨn ikɨ ia mangamin tuavim iamɨkɨmam.

22 Egh ia uan asebar marvir guaba, ia fomɨra dar ingarigha silva ko golɨn
da noke. Egh iamarvir guar kaba batogh dar gantɨ damati bizir kuriba, egh
ia kamaghɨnmemɨkɨmam, “Ia kamatɨgh. E ua ia gifongezir puvatɨ.”

23EghtɨEkiamiaoparizɨdagherovɨzibabaghamozimamadaghtɨ, a izighirɨ
da ruam, eghtɨ da deravɨra nguazir kamɨn otivam. Eghtɨ ia dagher avɨriba
ikiam. Eghtɨ ian bulmakauba uaghan damamin grazir avɨriba ikiam.

24Egh ia uaghan uan azenibar dagher aghuiba inigh izɨ, egh bar deravɨra
da akuvagh, uan bulmakauba ko donkin ian nguazim abɨgha ingariziba
bagh, fogh ko sped isɨ dagh iniv da aghamsighme danɨngam.

25 Dughiar Ekiam mɨsevezimɨn, dughiar bar kuram ian apaniba
batoghtɨma,me pura tintinibar arɨmɨghiregham, eghtɨmendɨvazir gavgavir
kaba bar ikuvigham. Eghtɨ dughiar kamɨn, dɨpaba mɨghsɨaba bar dar otiv
ivemar izighirɨtɨ, ia dɨpatamɨn oteveghan kogham.

26 Eghtɨ dughiar kamɨn, iakɨnimɨn angazangarim aruemɨn angazan-
garimɨn mɨn siragham. Eghtɨ aruem isiragh gavgavightɨ an angazangarim
bar ekevegh, a fomɨra garir angazangarim gafiragham. Mati nɨ 7plan
aruebar aruer angazangariba inigha aruer vamɨra gisafura. Ikiavɨra Itir
God uamategh uan gumazamiziba deravɨra me damu men mɨzaziba ko
osɨmtɨziba adeghtɨme ghuamagheghamin dughiamɨn, bizir kaba otivam.

Ikiavɨra Itir God ivezir kuram isɨAsiriaba danɨngam
27 Ia gan! Ikiavɨra ItirGodnguibar saghon itimɨn ikiadɨkavighauangavgavir

ekiam sara izi.
A bar puvɨrama atarima, avim ko avir mɨturim an anɨngagharim
akakasi.

A mɨgeir dughiamɨn,
avir biziba bar da isiamim an akatorimɨn otifi.

28An anɨngagharim biziba bar dagh asɨghasɨsi,
mati aperiam otogha ivemara biziba bar da ava ghua, gumazimɨn
fɨragharimɨn tu.

Ikiavɨra Itir God kantriba bar uan agharimɨnmen suigha,

30:18: Onger Akaba 2:12; Aghuzir Akaba 16:20; Jeremaia 17:7 * 30:20: Vezɨn kam, Hibrun akam
deragha akamɨnmɨngarim bighamɨkemezir puvatɨ.

me ikuvasa a pura tintinibar me kavkɨri.
Egha amen nɨghnɨzibagh amima, da deragha ingari puvatɨzɨ,

a me inigha danganir memangan ifongezir puvatɨzibar zui,
mati gumazim hoziamɨn daroribar an akumangasa,

ainɨn otevim an akam garu.
29Eghtɨ ia Ikiavɨra Itir Godɨn gumazamiziba, ia bizir kabar gantɨ da otivtɨ,

ia Godɨn ziam fer arazim bagha isar ekiaba dɨmagaribar dagh ami
moghɨn,
ia bar akongezir ighiabar amuam.

Gumazamiziba Ikiavɨra Itir Godɨn mɨghsɨamɨn mavanang bar akuegh uan
itabagh ivi ighiabar amuam,

kamaghɨra ia menmɨn bar akuegham.
Ikiavɨra Itir God amati dagɨar gavgavim,

egha a uabɨ Israelianmogomer danganim.

30 Ikiavɨra Itir God gumazamizibar amutɨ, me an dɨmdɨar gavgavim
baragham,

eghme an anɨngagharimɨnmɨzazim baragham.
An avir gavgavir biziba bar da isiamim sara izam,

egh uaghan amɨnir gavgavim ko amozim ko maburan amozir ofɨzir
dagɨabar mɨn gariba, sara izam.

Eghtɨ arariba dagarvaghtɨ,
gumazamiziba an anɨngagharimɨn ganam.

31 Ikiavɨra Itir Godɨn dɨmdiam kantri Asiria damutɨ, a bar atiatigham.
Eghtɨ a uan aghorimɨn suiragh Asiriabamɨsoghmamaghɨra ikiam.

32 Ikiavɨra Itir God, Asiriabav sozir dughiamɨn, Godɨn gumazamiziba bar
akueghɨva,

gitaba ko buar guar avɨribamɨsoghɨva,
Ekiammemɨsozir aghorimɨn tɨngagharim gɨraramangam.

33MeAsirian atrivimɨn kuam tuasa avim arɨghasamozirmamgɨkuigha gɨfa.
Eghamemozir kam gɨtuima a bar vɨnmar iraghugha bar aroke,

ezɨme dazir avɨribar kuegha dar pozimmɨkɨni.
Eghtɨ Ikiavɨra Itir God, an anɨngagharim pamtem otogh,

mati amɨnim pamtemɨn avim giveraghtɨ, a bar puvɨra isigham.

31
Ikiavɨra Itir God uan gavgavim akazɨ, kantrin gavgaviba daghire

1 Ia abuir gumaziba, ia kantri Isipɨn ghuava uarir akurvaghasa, men
azangsɨsi, iavzika!

Ia bar ikuvigham.
Ia Isipian hoziaba ko men karisɨn avɨriba ko karisɨn suizir gumazir bar

gavgaviba, ia nɨghnɨzir gavgavim dar iti.
Ia ti ghaze, Isipia ian akuragham.

Egha ia Israelian Godɨn Bar Zuezim, nɨghnɨzir gavgavim an itir puvatɨ.
Egha ia uarir akurvaghasa Ikiavɨra Itir Godɨn azangsɨzir puvatɨ.
Kamaghɨn amizɨ, ia bar ikuvigham.

Iavzika!
2 Ikiavɨra Itir God, fofozir aghuim iti.

A dughiar kuram gumazamizir kurabar anɨngsɨ, me danɨngam.
Egha a zurara uan akabar gɨn zui.

A dɨkavigh gumazir kuraba ko,

30:29: Godɨn Araziba 32:4 31:1: Aisaia 30:2; Esekiel 17:15; Daniel 9:13; Hosea 7:7

gumazir arazir kurabagh amibar akurvazir gumaziba komɨsogham.
3 Isipia, me aseba puvatɨ, me pura gumazir kɨniba.

Men hoziaba uaghan en hoziabar mɨn gari, da aseba puvatɨ.
Eghtɨ Ikiavɨra Itir God uan gavgavim akagh ivezir kuram me danɨngamin

dughiam,
kantrin gavgavir kam irɨghtɨ kantrin an akurazim uaghan irɨgham.

Egh aning uaghara bar ikuvigham.

4Guizbangɨra, Ikiavɨra Itir God kamaghɨn namɨgɨa ghaze,
“Ia fo, laionɨn tam, sipsipɨn amɨsoghezim amɨsɨ dazer ikɨ,

egh sipsipɨn kam ategh arɨmangɨghan kogham.
Eghtɨ sipsipbar gari gumazir avɨrim izɨ a dagarvaghtɨ,

a men atiatigh arɨmangɨghan kogham.
Kamaghɨra, kɨ Ikiavɨra Itir Godɨn Gavgaviba Bar Itim,

kɨ dɨkavigh SaionɨnMɨghsɨamɨn apanibav soghsɨ izighiram,
eghtɨ bizitam nan tuavim apɨrighan kogham.

5 E fo, kuaraziba pɨn mɨgha, egha deraghvɨra uan mɨkonibar itir nguzibagh
eghufi.

Kamaghɨra, kɨ Ikiavɨra Itir Godɨn Gavgaviba Bar Itim,
kɨ deragh Jerusalem geghuv deragh an ganam.

Kɨ zurarama an boroghɨn ikɨmangɨn izegh damu
a getiva deragh an ganɨva an akurvagham.”*

6 Ia Israelia, ia Ikiavɨra ItirGod, deraghaabarazir puvatɨghaanakababatosi.
Egh ia uan navibagh iragh uamategh a bagh izɨ.

7 Ikiavɨra Itir God izamin dughiamɨn,
ia asebar marvir guabamakunigham.

Kar nedazir ia uari uan dafaribar silva ko gol isa dar ingariziba.
Ia kamaghɨn amigha arazir kuram gami.

8 Ikiavɨra Itir God kamaghɨnmɨgɨa ghaze,
“Mɨdorozir sabar tam Asirian kantri mɨsogh egh barme agɨvagham.

Mɨdorozir sabar kam, a gumazibar sabam puvatɨ, kɨ uabɨ anemadaghtɨ
amangam.

Asiriabamɨdorozir sabar kam gitavɨraghsɨ aregham,
eghtɨmenmɨdorozir gumazir igiaba kalabusɨnmangɨ

pura ingangarir gumazir kɨnibar mɨn otivigham.
9Atiatir bar ekiam, Asiriaba batoghtɨ,

men nguibar ekiar gavgavim irɨgham.
Men mɨdorozir gumazibar dapaniba, bar atiatigh uan mɨdorozir inir avɨzir

asaraghav itim ategh
onganigh puvɨram aregham.”

Kar Ikiavɨra Itir Godɨn Akar Gavgavim.
A SaionɨnMɨghsɨamɨn ikia, avimɨnmɨn iti.

A Jerusalemɨn nguibar ekiamɨn ikia,
danganir ekiar avir pamtemɨn isimɨnmɨn iti.

32
Atrivir aghuim kantrin ganam

* 31:5: God uan nguibar ekiam Jerusalem geghufi, mati ves 5mɨkemezɨmokɨn. Eghtɨ gumazamiziba
akɨrim a gasaraghtɨma, (nɨ ves 1-3ɨn gan) a uaghan izighirɨ Jerusalemmɨsogham, mati ves 4 mɨkeme.

1 Ia oragh! Atrivitam otivam!
Atrivir kam, arazir aghuimɨn gɨnmangɨ, kantrin kam gativagham.

Eghtɨ kantrin gumazir dapaniba, me guizɨn arazimɨn gɨnmangɨ,
gumazamizibagh ativaghmen ganam.

2Gumazamiziba akurvazim bagh izɨtɨ,
gumazir dapanir kaba deravɨra vaghvagh bar deravɨra men akur-
vagham.

Gumazir dapanir kaba, gumazamizibar danganir mogomemɨnmɨn ikiam,
eghtɨ dughiar amozir ekiaba ko amɨnir ekiaba izɨtɨ, me mangɨ men uari
mongam.

Eghtɨmemati dɨpaba puvatɨzir danganimɨn,
dɨpam ivemara an zui moghɨn ikɨ,

eghmati dagɨar ekiamaruemapazagha, danganir orangtɨzimɨnmɨn
iti.

Aruem bar gavgavightɨ,
gumazamizibamangɨ an apazangɨn dapiagh ikɨ avughsam.

3Gumazamizir bizibar gariba,
men damaziba okavighan koghtɨ,

me deravɨra bizibar ganam.
Eghtɨ gumazamizir kuariba deraziba,

men kuariba deraghvɨra ikɨtɨ,
me deravɨra biziba baragham.*

4Eghtɨ gumazamizir faragha deragha nɨghnɨgha bizibagh amir puvatɨziba,
me datɨrɨghɨn biziba deragh dagh nɨghnigh dar amuam.

Eghtɨ gumazamizir mɨkɨmasamɨzeba osemeziba,
me deravɨra bizibav kɨmam.

5 Eghtɨ arazir ziar ekiam isa gumazir arazir kurabagh amiba ko, gumazir
onganibagh amibagh anɨdim,

a bar gɨvagham.
6Guizbangɨra, gumazir arazir onganibagh amiba,memɨgɨrɨgɨar onganibagh

ami,
eghame zurara bizir kurabar amuasa nɨghnɨsi.

Me arazir Ikiavɨra Itir God aghuazibagh amuava,
egha akar ifavarir avɨriba Ikiavɨra Itir God gasi.

Eghamemɨtiriaba azir gumazamiziba, daghebame ganɨdir puvatɨ.
Egha kuariba pɨrir gumazamiziba, dɨpabame ganɨdir puvatɨ.

7 Ezɨ ifavarir gumazamiziba, nɨghnɨzir kurar bar avɨriba men dapanibagh
izɨfa.

Me gumazamizir biziba puvatɨziba, dɨkabɨnasamen kotiaba adafi.
Me, onganarazibagh amir gumazir arazir kurabagh amir puvatɨziba,

me kotɨn aven ifavarir arazir igharazibar mɨgɨrɨgɨabar me gami.
8 Ezɨ gumazamizir aghuiba me ziar ekiaba iti, me zurara arazir zuezibagh

ami.
Eghame arazir aghuibar amuasavɨra iti.
Amiziba azirakabar amu

9 Ia Jerusalemian amiziba, ian dabirabim derazɨ ia ghaze, ia deravɨra ikiam.
Egh ia deravɨra kuariba arigh nan akam baragh.

10 Ia datɨrɨghɨn navir amɨrizimɨn iti.
Egh ia oragh, azenir vamɨra gɨvaghtɨ, ia bar atiating nɨgham.

Ia gantɨ, ian wainɨn azeniba ko, dagher igharazibar azeniba,
da ua ban kogham.

* 32:3: Nɨ Aisaia 6:9-10ɨn gan.

11Datɨrɨghɨn ian dabirabim derazɨ ia ghaze, ia deravɨra ikiam.
Egh ia atiating nɨghɨva akong uan korotiar aghuiba suva, azirakar
korotiabar aghuam.

12 Ia uan azenir obarir aghuiba ko wainɨn azenir aghuiba bagh uan
osɨmtɨziba akakaghsɨ,

ia uan evaribavmɨsogh azirakabar amu.
13Benir ataghatariba ko oghevsevir kuraba nguazir kam avaragham,

kamaghɨn ia nan gumazamiziba nguazim bagh azirakabar amu.
Guizbangɨra, ia dɨpenir bar dirir ia bar ifongeziba, ia fomɨra dagh nɨghnɨgha

da bagha bar akonge,
egh datɨrɨghɨn ia da bagh azirakabar amu.

Ia fomɨra uan nguibar ekiamɨn ikia bar akonge,
egh gɨn, ia a bagh osemegham.

14Bar guizbangɨra, atrivim uan dɨpenim ategham.
Eghtɨ gumazamiziba bar moghɨra nguibar ekiar kam ateghtɨ

gumazamizibar nɨgɨnir me ingara mangɨn izegh gamir kam, ua
ikian kogham.

Eghtɨ mɨdorozir gumazibar dɨvazir gavgavim ko, dɨpenir suer ruarir
mɨdorozir gumaziba ikia apaniba bagha gariba,

da bar moghɨra pura ikɨ bar ikuvigham.
Eghtɨ afiar atiaba dughiar bar ruarimɨn danganir kamɨn ikiam.

Eghtɨ donkin atiaba an aven darusɨ bar akuegham,
eghtɨ sipsipba ko bulmakauba izɨ oghevsevibar amam.

Ikiavɨra Itir God dabirabir aghuim isɨ uan gumazamizibar anɨngam
15 Ikiavɨra Itir God uan Nguibamɨn ikia

uan Duam, uam e bagh anemangam.
Eghtɨ dughiar kamɨn, gumazamiziba puvatɨzir danganim,

azenir bar aghuim otogham,
eghtɨ bizir bar igharagha gariba a bativam.

Eghtɨ azeniba, dagher avɨribar amutɨ da otivam,
mati temeba pura ruarir pɨzimɨn aghui.

16Dughiar kamɨn, gumazamiziba nguazir kamɨn ruaghateviba bar dar ikɨ,
arazir aghuiba ko guizɨn arazibara damuam.

17Gumazamiziba arazir aghuim damutɨ,
tuavir kamɨn dabirabir aghuim otogham.

Eghtɨ gumazamiziba uam atiatingan kogh,
nɨmɨra ikɨ nɨghnɨzir gavgavimɨn aven tugh gavgavigh kamaghɨra ikiam.

18Ezɨ Ikiavɨra Itir God ghaze,
Nan gumazamiziba, me dabirabir aghuim ikiam, egh me deravɨra ikɨ
avughsɨ,
uan nguibabar aven navir amɨrizimɨn ikɨ, egh bizitamɨn atiatingan
kogham.

19-20 Eghtɨ aisɨn amozim mar irɨ ruarir ekiamɨn itir temeba bar dagh
asɨghasigh,

eghuaghannguibarekiamɨndɨpenibagh irɨtɨ, dabarnguazimgiregham,
eghtɨ ia Ekiamɨn gumazamiziba bar deravɨra ikiam.

Egh ia uan dagher ovɨziba nguazir dɨpam iti naghɨn da oparam,
egh ia uan bulmakauba ko donkiba ateghtɨ,

da uan ifongiabar daru oghevsevibar amɨ ikiam.

33
Gumazamiziba Ikiavɨra Itir Godɨn dɨmtɨ, a deravɨramen ganam

1 Ia kantrin igharazibagh asɨghasɨzi darasi, iavzika!
Ia bar ikuvigham.

Bar guizbangɨra, ia datɨrɨghɨn ikuvizir puvatɨ.
Ezɨ ia kantrin igharazibagh asɨghasɨghamin dughiam,

a gɨfa, eghtɨ ia uari ikuvigham.
Ia igharaz darazigh ifarava, uan akar dɨkɨrɨziba abigha

me isa apanibar agharim garɨsi.
Bar guizbangɨra, tarazi datɨrɨghɨn ia gifarazir puvatɨ.

Eghtɨ ia igharaz darazigh ifaramin dughiam, a gɨvagham.
Eghtɨ igharaz darazi ia gifar,

ia isɨ apanibar dafarim darɨgham.
2O Ikiavɨra Itir God, en nɨghnɨzim nɨrara iti.

Nɨ en apangkuvigh zurara dughiabar e ekɨarugh
uan gavgavimɨn deragh en gan.

Egh osɨmtɨzibar dughiamɨn en akurvagh e damutɨ,
e uan apaniba dɨkabɨraka.

3Gumazamiziba nɨn dɨmdiam barasi,
mati arariba dagarvazimame ari.

Kantrin bar gavgaviba nɨn garima,
nɨ dɨkavigha uan gavgavimmen akazɨ,

me atiatia tintinibar ari.
4Ezɨ bizir me ara taghiziba,

Israelian gumaziba izɨ zuamɨram da iniam.
Mati odezir bɨzir avɨrimmɨghegha iza azenibagh apiagha,

men dagheba apa bar ada gɨfa.
Ezɨ kamaghɨra, gumaziba zuamɨra izɨmen biziba ater mangam.

5 Ikiavɨra Itir God, ziar ekiam ikiava,
bar pɨn uan Nguibamɨn iti.

Egh a uan guizɨn arazim ko arazir aghuim amadaghtɨ,
a izɨ Jerusalemɨnmɨkebaba bar da avaragham.

6Egh ia Ikiavɨra Itir Godɨn gumazamiziba, a zurara deragh ian ganɨva,
ia damutɨ ian dabirabim deragh gavgavigh ikiam.

Egh a bizir aghuiba ia danɨngtɨ
ia deraghvɨra ikiam.

A nɨghnɨzir aghuiba ko, fofozir avɨriba ko, arazir an atiatiava an apengan
itiba,

da bizir bar aghuibar mɨn,
an ada isa ia ganɨdi.

7 Ia munagh ganigh!
Mɨdorozir gumazir gavgaviba tintinibar tuavibar mɨtivighav ikia

akurvazim bagha diava arai.
Ezɨ abuir gumazibamɨdorozim agɨvasa ingangarir mɨtiam gami,

ezɨmɨdorozim gɨvazir puvatɨ.
Kamaghɨn amizɨ, abuir gumaziba datɨrɨghɨn bar puvɨram azi.

8Tuavir ekiaba pura itima,
gumazamiziba ua darmangɨ izegh gamir puvatɨ.

Gumazamiziba akar dɨkɨrɨzir me amiziba, me da abɨki.
Ezɨ gumazimuandamazimɨnbizimɨnganigha, kotɨnavenguizbangɨram
an gunmɨgeima,
me nɨghnɨzir gavgavim an akamɨn ikian aghua.

Eghame gumazir igharazibar gara ghaze,

memati pura biziba.*
9Ezɨ nguazim uabɨ bar osemegha azirakabagh amima, an gavgavim gɨfa.

Lebanonɨn ruaribar temebamɨdɨi, egha bar aghumsɨki.
Ezɨ Saronɨn Danganir Zarim bar mɨsɨngigha dɨpaba puvatɨzir danganim

gava.
Ezɨ Basanɨn Distrighɨn temeba ko, Karmelɨn Mɨghsɨamɨn temebar da-
fariba damɨdɨa suaghiri.

Gumazamiziba Ikiavɨra Itir Godɨn gavgavimɨn ganam
10 Ikiavɨra Itir God kamaghɨnmɨgei,
“Kɨ datɨrɨghɨn dɨkavigh ingangarim damuam,

eghtɨ gumazamiziba ganigh nan ziar ekiam fam.
11 Ia nan apanim gami darasi,

ia pura bizir dagheba puvatɨziba baghanɨghnɨgha ingangarirmɨtɨabagh
ami.

Ia mati, gumazim uan azenimɨn ingangarir dafam gami,
ezɨ puvatɨ, dadar mɨsɨngiziba ko oghevsever kɨniba puram an otifi.

Ian ingangarir mɨtiar kam avimɨnmɨn otogh
bar ia agɨvagham.

12Egh ia mati me gumazibar aghariba tuezɨ,
da arinimɨn otozɨmoghɨn, ia otivigham.

Eghamati me benir ataghatarim tuazɨma
an averenimɨn otozɨmoghɨn, ia otivigham.

13 Ia gumazamizir roghɨra itiba, ko nguibar saghon itiba,
ia ingangarir gavgavir kɨ amizibar mɨgɨrɨgɨaba baragh

egh ia nan ziar ekiam ko gavgavimɨn gunmɨkɨm!”
14 Saionɨn itir gumazamizir arazir kurabagh amua Godɨn damazimɨn

mɨzeziba,
me bar atiatighava agoi.

Eghame kamaghɨnmɨgei,
“Ikiavɨra Itir Godɨn anɨngagharim, an avir bar gavgavimɨn mɨn isiava,
biziba bar da gefi.

An ofa gamir dakozimɨn itir avim zurara isia mamaghɨra iti.
Ezɨ en tongɨn tinara a ko ikiam?”

15Gumazamizir kabanang Ikiavɨra Itir God ko ikiam:
Gumazamizir arazir aghuibagh amiba, ko
gumazamizir guizbangɨra mɨgeiba, ko
gumazamizir ua baghavɨra biziba iniasa igharaz darazi dɨkabɨrir pu-
vatɨziba, ko

gumazamizir gumaziba apezeperir dagɨaba isɨ me danɨngtɨ, me a bagh
arazir kuram damuamin aghuaziba, ko

gumazamizir gumazir mam gumazir igharazitam mɨsueghtɨ an are-
meghanme oraghan aghuaziba, ko

gumazamizir arazir kurabar ganan aghuaziba.
16Gumazamizir kamaghɨn amiba, me bar deravɨra ikiam.

Me mati gumazim mɨghsɨam gisɨn mogomer danganir bar gavgavimɨn
modoghav iti moghɨn deravɨra ikiam.

Eghtɨ bizitamme dɨkabɨraghan kogham.
Eghtɨme zurara damamin dagheba ko dɨpaba ikiam.

* 33:8: Hibrun akam deragha ves 6-8ɨn akabar mɨngarim deragha anebɨghizir puvatɨ. 33:15:
Onger Akaba 15:2; 119:37; Aisaia 58:6-11

Ikiavɨra Itir God, dughiar bar aghuim isɨ Jerusalem danɨngam
17 Ia uan atrivir dirim uam an gantɨ,

a uan atrivir korotiar bar aghuibar aghuigh,
kantri deravɨram an ganam.

Egh ia uan kantrin gantɨ,
a bar aruegh bar ekevegham.

18 Egh ia uamategh dughiar kurar ia batozir kam ginɨrɨgh, egh kamaghɨn
azangsɨgham,

“Apanibar gumazir dapanim izava en dagɨaba ko biziba inigha dar
osɨmtɨzibagh foghasa da tuisɨgha, damega atrivir kuram ganɨngiziba,
memanagh iti?

Apanibar gumazir dapanim izava en tauan ruaribamengeziba,
memanagh iti?

Ti puvatɨ.”
19Akaba barazir puvatɨgha uarira uan ziaba fer gumazir kaba,

ia uamen guatamɨn apighan kogham.
Egh ia uame uan akabarmɨgeir mɨgɨrɨgɨaba baraghan kogham,

akar me mɨkɨmamim, gumazitam deragh an mɨngarim gɨfoghan
kogham.

20 Ia Saionɨn gan, an ziar mam Jerusalem,
a nguibar ekiar e zurara Ekiamɨn ziam fer dughiar ekiabar uari akuva
itim.

Danganir e avughsa deravɨra itim.
A purirpenir gavgavimɨnmɨnmɨtɨgh gavgavigham,

eghtɨ gumaziba an afughafuziba asigh, an beniba aghoregh, a inigh
mangan kogham.

21 Ikiavɨra Itir God uan gavgavim ko ziar ekiam Jerusalemɨn aven e bagh
anekagham.

Egh a Jerusalem damightɨ, a bar kantrin dirimɨnmɨn ikiam,
an aven faner ekiaba ko daghurir dɨparmuziarir avɨravɨriba ikiam.

Eghtɨmɨdorozimɨn kurir me pul gamua zuiba ko kurir ekiaba,
dɨpar kabar izan kogham.

22Bar guizbangɨra, Ikiavɨra Itir God uabɨ,
jasɨnmɨn ikɨ,
egh en atrivimɨn ikɨ,
en gumazir deravɨra en ganamimmɨn ikɨ,

egh en Akurvazir Gumazimɨn ikiam.

23Apaniba Jerusalem inisɨ bar iburaghburegham.
Me mati kurimɨn ingangarir gumaziba kurimɨn ikɨtɨ a ivemaran
kogham.

Mati kurimɨnmasmɨtɨgha gavgavizir puvatɨ.
Ezɨ an beniba fɨriaghɨrezɨ, an sel kuiaghirɨzir puvatɨ.

Kamaghɨn amizɨ, apaniba arɨmangɨ bizir avɨriba ateghtɨ da ikɨtɨ,
Jerusalemia ivemar izɨ bizir kaba iniam.

Gumazir suer kuraba uaghan izɨ men gɨn otivigh, uaghan bizir avɨrir tabar
gantɨ,

da ikɨvɨra ikɨtɨ,
me uari bagh da inighmangam.

24 Eghtɨ dughiar kamɨn, Jerusalemɨn itir gumazitam kamaghɨn mɨkɨman
kogham,

33:17: Aisaia 6:5; 24:3; 26:15



Aisaia 34:1 1345 Aisaia 34:9

“Kɨ arɨmariam iti.”
Eghtɨ Ikiavɨra Itir God

Jerusalemɨn itir gumazamizibar arazir kuraba gɨnamangam.

34
God kantri Idom gasɨghasɨgham

1 Ia nguazir kamɨn itir kantriba bar dar gumazamiziba, ia izɨ.
Ia ikɨziba bar izɨ uari akuvagh akar kam baragh.

Nguazim ko an itir biziba bar moghɨra,
ia uaghan kuariba arigh deraghvɨram oragh.

2 Ikiavɨra Itir God, kantriba bar me ko mɨdorozir gumaziba, bar men
anɨngagheghame bagha navim isi,

eghame aremeghasa, a mɨkemegha gɨfa.
3Eghtɨmen kuaba, gumazibamozibar da afeghan kogham.

Puvatɨ. Da pura ikɨ kurmughuriammangam.
Eghtɨmen ghuzibamɨghsɨaba avaragh

daghuribar emɨr magɨram.
4Aruem ko, iakɨnim komɨkoveziba bar moghɨra kuarigh iregh gɨvagham.

Eghtɨ overiammati akɨnafarimme a irigha a nomke.
Mɨkoveziba ko bizir overiamɨn ikia isiba,

mati wainɨn ikarɨzibar dafarir mɨdiariba ko fighɨn temebar ovɨzir
mɨdiariba,
mɨsigha ira nguazim girezɨmoghɨn nguazim giram.

5 Ikiavɨra Itir God kamaghɨnmɨgei:
“Nan anɨngagharim, a mɨdorozir sabamɨnmɨn iti,

egh mɨdorozir sabar kam pɨn ikegh, ivezir kuram anɨngamin ingan-
garim agɨvagh,
egh overiam ateghmagɨrɨ,

Idomia bagh izɨ ivezir kuramme danɨngɨva
memɨsoghtɨme arɨmɨghiram.

Kar kɨ asɨghasɨghasamɨkemegha gɨvazir darasi.”
6 Eghtɨ Idomian ghuzim ko ovim, Ikiavɨra Itir Godɨn mɨdorozir sabam bar

anegɨragɨrigham,
mati sipsip komemen ghuzim ko ovim, gumaziba ofa damuasa dav sozi

men ghuziba ko ovimmen dafariba agɨragɨri.
Ikiavɨra Itir God kantri Idomɨn aven Bosran nguibar ekiamɨn,

gumazamizir bar avɨrimmɨsueghtɨme arɨmɨghiregham.
Mati a uabɨ Bosran ikɨ ofan bar dafam damuam.

7 Egh Ikiavɨra Itir God, uaghan bulmakaun atiaba ko bulmakaun igiaba ko
bulmakaun apurir bar gavgaviba, dav soghtɨ da arɨmɨghirɨtɨ,

dar ghuziba ko oviba Idomɨn kantrin nguazim giregh anevaragham.
8 Ikiavɨra Itir Godɨn nguibar ekiam Saion, apaniba a dɨkabɨravɨra iti.

Kamaghɨn amizɨ, a me ikarvaghamin azenir mam amɨsevegha gɨfa.
Eghtɨ dughiar kam otoghtɨ,

a ivezir kuram isɨme danɨngam.

9 Idomɨn kantrin faneba, koltanmɨn isia amera zui moghɨn otogham.
Eghtɨ nguazimɨnmɨneziba dagɨar avir isibar mɨn otivam.

34:4: Matyu 24:29; Mak 13:25; Luk 21:26; 2 Pita 3:10; AkarMogomem 6:13-14 34:5: Aisaia 63:1-6;
Jeremaia 49:7-22; Esekiel 25:12-14; 35:1-15; Amos 1:11-12; Obadia 1:1-14; Malakai 1:2-5

Eghtɨ Idomɨn nguazim kolta isi moghɨn isiam.
10Avir kammungeghan kogham. Puvatɨ.

An arueba ko dɨmagaribar isi gavgavigh mamaghɨra ikɨtɨ, an mɨgharim
zuraram otivam.

Eghtɨ Idomɨn nguazim pura ikɨ
mangɨtɨ men ovavir borir gɨn otivamiba, men danganiba inigh mangɨ
dughiabar ikɨmamaghɨra ikiam.
Eghtɨ gumazitam ua danganir kamɨnmangan kogham.

11 Eghtɨ a, isaba ko, taragiaba ko, anebaba ko, mɨghɨaba dar danganim
gavagham.

Ikiavɨra Itir God Idomian biziba bar da agɨvagham,
egh Idomɨn nguazim damightɨ a pura ikiam,

mati nguazim fomɨrama otogha pura ikezɨmoghɨn ikiam.
12Men gumazir aruaba ko gumazir dapaniba ua ikian kogham.

Eghtɨ atrivitam ua kantrin kamɨn ganan kogham.
13Benibakooghevsevir dɨkoniba itiba atrivimɨndɨpenimkodɨpenir igharaz-

ibar avɨ da avegham.
Eghtɨ afiar atiaba izɨ ikɨ arangtɨ, poneba izɨ dɨpenir kabar dakuam.

14Eghtɨ asɨzir atiar guar avɨriba izɨ danganir kamɨn uari akuvagh ikiam.
Eghtɨmemen atiaba uaghan izɨ ikɨ dɨmtɨ,

amizir aser dɨmagaribar aruim uaghan izɨ dakusɨ,
danganir kamɨn daguir danganiba buriam.

15 Eghtɨ mɨghɨaba izɨ uan aroriabar arɨghsɨ, danganir kamɨn izɨ mɨkonibar
ingarsɨ danganiba buriam,

egh da aroriaba arightɨ, da afueghtɨ
da uan avɨziba kuigh uan nguzibar gan ikiam.

Eghtɨ isar apuriba ko isar amebaba,
me uaghan izɨ ikiam.

16 Ia Ikiavɨra Itir Godɨn akɨnafarir rɨghizimɨn aven ganɨva,
ia bizir kabar mɨgɨrɨgɨabar gantɨ, da ikiam.

Asɨziba, o kuaraziba, o bizir tiziba, akɨnafarim dar gunmɨgei,
da bar izɨ kantri Idomɨn nguazimɨn ikiam.

Egh da vaghvagh asɨzir amebaba ko apuriba ikiam.
Guizbangɨra, Ikiavɨra Itir God uabɨ da izasa dav keme.

An Duam da akuvagh, da inigh izam.*
17 Ikiavɨra Itir God uabɨ Idomɨn nguazim abɨgha,

asɨzir kaba bagha da tuiragha dagh anɨngi,
eghtɨ da zurara danganir kamɨn ikɨ mangɨtɨ dar ovavir borir gɨn otivamiba,

dar danganiba inigh
mangɨ dughiabar ikɨmamaghɨra ikiam.

Nguazir kam, Ikiavɨra Itir God da bagha anetɨ.
35

God ua bizibagh amizɨ da deragha otifi
1 Gumazamiziba puvatɨzir danganiba, ko nguazir mɨsɨngiziba, da bar

akuegham.
Akɨmarir aghuiba otivigh gumazamiziba puvatɨzir danganiba
avaraghtɨ,

34:10: Akar Mogomem 14:11; 19:3 * 34:16: Vezɨn kam, Hibrun akam deragha akamɨnmɨngarim
bighamɨkemezir puvatɨ. 35:1: Aisaia 27:6; 27:10; 41:18-19; 55:12-13

da bar akongegham.
2Eghnguazirmɨdiarir kam, akɨmarir avɨriba an otogh oneghtɨ, an ganganim

bar deraghtɨ,
a bar akuegh pamten dɨmɨva arangam.

Ikiavɨra Itir God dirir aghuim isɨ nguazir mɨdiarir kam danɨngtɨ, an gan-
ganim bar deragham,

egh Lebanonɨn ruarir ekiam ko, KarmelɨnMɨghsɨam ko,
Saronɨn Danganir Zarimɨn ganganir aghuimɨnmɨrara ganam.

Eghtɨ gumazamiziba Ikiavɨra Itir Godɨn angazangarim ko gavgavimɨn
ganɨva, egh uaghan en Godɨn ziar ekiamɨn gantɨ,
an atrivimɨn kurkazir aghuimɨnmɨn ikiam.

3 Ia atiatim itir gumazamizibar amutɨ,
me atiatingan kogh tuivigh gavgavigh ikɨ.

Egh gavgaviba puvatɨzir gumazamiziba gavgavimme danɨng.
4 Ia gumazamizir atiatibamemɨkɨm suam,

“Ia tuivigh gavgavigh, egh atiatinganmarkɨ.
Ian God izɨ ian akuragh,

egh ivezir kuram isɨ ian apanibar anɨngɨva barme gasɨghasigham.”
5Dughiar kamɨn, gumazir damazir okavɨrɨziba ua gantɨ,

gumazir biziba barazir puvatɨziba, uam oragham.
6Eghtɨ gumazir suer kuraba, uari akunmavanang izighiram,

mati ruarimɨn itir asɨzir mam, me dia a garɨsi.
Eghtɨ gumazir mɨgeir puvatɨziba,

me pamten dɨm, egh bar akuegham.
Eghtɨ dɨpaba otiv gumazamiziba puvatɨzir danganibar mangɨ,

egh nguazir mɨsɨngizibar itir fanebar ivemarmagɨram.
7Egh gigir mɨsɨngizim, dɨpar akaremɨnmɨn otogham.

Nguazir dɨpaba faragha puvatɨziba, nguazimɨn aven ivemarir dɨpar
atuiba,
dar otivigh ivemar izighiram.

Afiar atiabara ikezir danganir mɨsɨngizir kam, dadar avɨriba ko ighu-
runiba an otivam.

8Eghtɨ tuavir ekiam kagh ikɨtɨ, me kamaghɨn a dɨpon suam,
kar “God Ua Baghavɨra Inabazir Tuavim.”

Eghtɨ Godɨn damazimɨn arazir kurabagh amir gumazitam an daruan
kogham,

kar Godɨn gumazamizibar tuavimra.
Eghtɨ gumazamizir nɨghnɨzir aghuiba itiba ko gumazamizir nɨghnɨzir

aghuiba oteveziba,
me an atam akuighan kogham, me a gɨfogh anmangam.*

9Laionɨn tam ko, asɨzir kurar mɨsozitam tuavir kamɨnmangan kogham.
Asɨzir anɨngazir taba tuavir ekiar kam daruan kogham.

Gumazamizir Ikiavɨra Itir God akuragha ua inizibara,
tuavir kamɨn daruam.

10Gumazamizir Ikiavɨra Itir Godmen akuragha ua iniziba, me ua izɨ,
35:3: Hibru 12:12 35:4: Aisaia 34:8; 61:2 35:5: Matyu 11:5; Luk 7:22 35:6: Luk 11:14;

Jon 5:8-9; 7:38; Aposel 3:8 35:8: Aisaia 11:16; Jeremaia 14:8; Matyu 7:13; 1 Pita 1:15-16 * 35:8:
Hibrun akamderagha vezɨn kamɨnmɨngarim abighamɨgeir puvatɨ. 35:9: Aisaia 5:29; 13:22; 51:10;
62:12 35:10: Aisaia 1:27; 65:19; Akar Mogomem 7:17; 21:4

Saionɨn Mɨghsɨamɨn bagh izɨva, bar akongegh ongɨ, tiariba akarɨva
tuavir kamɨn izam.

Eghme dabirabir bar aghuim ikɨtɨ,
bar akongezir arazir kam amen ikɨme gizɨvagh kamaghɨra ikiam.

Eghtɨmɨzaziba ko osɨmtɨzibame ategh, uamen ikian kogham.
Asiriaba Jerusalemɨn nguibar ekiam iniasa

36
(Sapta 36--39)
Asiriaba Jerusalem iniasava ami
(2 Atriviba 18:13-37; 2 Eghaghaniba 32:1-19)

1 Hesekia 14plan azenibar an atrivimɨn itima, ezɨ Asirian Atrivim
Senakerip, uanmɨdorozir gumaziba ko iza Judaba komɨsogha, me abɨragha
men nguibar ekiar dɨvazir gavgaviba avɨniziba bar da ini. Egha me
Jerusalem inizir puvatɨ.

2 Senakerip, Lakisɨn nguibar ekiamɨn ikia uan abuir gumazim ko
mɨdorozir gumazir bɨzir dafam amadazɨ, me Lakis ategha, Atrivim Hesekia
bagha Jerusalemɨn zui. Me anboroghɨn ghua otifi. Dughiar kamɨn, danganir
mam iti, Mozir Dɨpar Pɨn Itimɨn daghurim, dɨpam an ghuaghira Jerusalemɨn
otifi. Daghurir kam, a tuavir ekiar ghua iniba ruer danganimɨn boroghɨn iti.
Asiriaba otivigha danganir kamɨn tuivighav iti.

3 Ezɨ Israelɨn gumazir dapanir 3pla ghuav a bato. Kar, Hilkian otarim
Eliakim, an atrivimɨn dɨpenimɨn garir gumazim, ko Sepna, atrivimɨn
akɨnafariba osirir gumazim, ko Asapɨn otarim Joa, an atrivim amir bizibar
eghaghaniba bar a da osirir gumazim, me zui.

4 Ezɨ 3plan gumazir kaba ghuava Asirian abuir gumazir kam batozɨ, an
akar gavgavimɨn me mɨgɨa ghaze, “Ia mangɨ, Asirian atrivir ekiamɨn akar
gavgavir kam Hesekia mɨkemegh. A kamaghɨn mɨgei, ‘Hesekia, nɨ gavgavir
manam ikia egha nan apengan ikian aghua?

5 Mɨgɨrɨgɨar kɨniba ti mɨdorozimɨn gavgavim gafiraz, o? Bar puvatɨ! Nɨ
nan akaba barazir puvatɨ. Egha nɨ ghaze, tina izɨ nɨn akuragham! Ezɨ nɨ na
baraghan aghua.

6Kɨ fo, kantri Isip nɨn akuragh mɨsoghasa, nɨ a bagha gara mɨzua iti. Egha
kɨ nɨ mɨgei, Isip mati abuar mɨsiam dɨpɨriaghirɨgha gɨfa. Egh nɨ a inigh
fidizimɨn mɨn an suiragh darutɨ, an ruaghatevim nɨn agharim mɨtɨgham.
Isipɨn atrivimɨn arazim abuar mɨsiar kamɨn mɨrara ghu. Kamaghɨn amizɨ,
mɨsoghamin dughiamɨn a izɨ nɨn akuraghan kogham.

7Egh nɨ ti kamaghɨnmɨkɨmam, ia Israelia nɨghnɨzir gavgavim Ikiavɨra Itir
Godɨn iti, a ian God, a ian akuragham. Ezɨ kɨ ghaze, bar puvatɨgham. E
fo, Hesekia, nɨ uabɨ ghua, mɨghsɨabar pɨn itir danganir an ziam feba ko, an
ofa gamir dakozir pura tintinibar itiba bar dagh asɨghasɨki. Egha nɨ Judaba
ko Jerusalemia mɨgɨa ghaze, me Jerusalemra izɨ ofa gamir dakozir vamɨran
Godɨn ziam fam.’

8 “Hesekia, nɨ izɨ nan gumazir ekiam, Asirian atrivim ko akam akɨrigh. Nɨ
ti 2,000plan mɨdorozir gumazir gavgavibar apightɨ, nan atrivim 2,000plan
hoziaba nɨ danightɨ, me dar apiagh mɨsogham. Kɨ fo, nɨ uabɨ gumazir
kamaghɨn garitaba itir puvatɨ.

9 Egha nɨ kamaghɨn nɨghnɨsi, Isipian mɨdorozir gumaziba uan hoziaba ko
karisba sara izɨ nɨn akuragh mɨsogham. Bar puvatɨgham, me izan kogham.

36:6: Esekiel 29:6-7

Nɨ en mɨdorozir gumazibar tongɨn gumazir dapanir ziaba puvatɨzitam
abɨnamin gavgaviba puvatɨgham.

10 Nɨ ti ghaze, kɨ uabɨ uan nɨghnɨzimɨn iza nɨn kantri ko mɨsogha, a
gasɨghasɨsi, a? Bar puvatɨ. Ikiavɨra Itir God uabɨ na mɨkemezɨ, kɨ iza kantrin
kam gasɨghasɨsi.”

11 Ezɨ Eliakim ko, Sepna ko Joa akar kam baregha, kamaghɨn Asiriabar
abuir gumazimmɨgɨa ghaze, “NɨAramɨn akamɨn emɨkɨm, e a gɨfo. NɨHibrun
akam mɨkɨman markɨ. Puvatɨghtɨma, gumazir nguibar ekiamɨn dɨvazir
gavgavir mɨtiam gisɨnmɨtivighav itiba nɨn akam baregham.”

12 Ezɨ abuir gumazir kam kamaghɨn akam ikaragha ghaze, “Nan gumazir
ekiam pura akar kamɨn ia ko ian gumazir ekiam, a iarara mɨkɨmasa na
amadazirpu. Puvatɨ. Gumazirdɨvazimgisɨntuivighav itiba,meuaghanakar
kam baragham. Guizbangɨra, mɨdorozim otoghtɨ, e Jerusalem ekɨarugham,
eghtɨ dughiar kuram bar ia batogham. Eghtɨ ia gumazir dɨvazim gisɨn
tuivighav itiba, ia bar dagheba puvatɨghɨva uan buaribar amɨva, uanmɨsɨzir
pabar amam.”

13Ezɨ Asirian abuir gumazim, dɨvazim gisɨn apiaghav itir gumazamizibar
gara kamaghɨn pamtemɨnHibrun akamɨnmen dɨamemɨgei, “Ia deraghvɨra
Asirian atrivir ekiamɨn akam baragh!

14Atrivim kamaghɨn mɨgei, Ia Hesekia baraghtɨ, a ia gifaran markɨ. Hes-
ekia ian akuraghtɨ, ia deragh ikian kogham.

15 Ia Hesekian apezeperir akaba baraghan markɨ, egh ia nɨghnɨzir gav-
gavim ikɨ suam, Ikiavɨra Itir God ian akuraghtɨ, e Asiriaba ia abɨnigh
Jerusalemɨn nguibar ekiam inighan kogham.

16 Ia Hesekian akam baragh ua na ko mɨsoghsɨ nɨghnɨghan markɨ. Ia
deravɨra dapiagh ikɨ, egh ia uanmozir paba tu dar amɨva, wainɨn ikarɨzibar
ovɨzibar amɨ. Ia uan azenibar itir temer fighɨn ovɨziba uan azenibar da inisɨ,
egh ia na ko akam akɨrigh na ateghtɨma, kɨ ian nguibar ekiam iniam.

17 Eghtɨ ia deraghvɨra ikɨ mangɨtɨ, kɨ ia inigh mangɨ kantrin igharazir ian
kantrin mɨrara garimɨn ia atɨgham. Kantrin kam wainɨn azenir avɨriba iti.
Egha a bret damuamin witɨn azenir avɨriba iti.

18 “Hesekia ia gifaragha ghaze, ‘Ikiavɨra Itir God, ian akuragh Asiriaba
dɨkabɨragham!’ Ia Hesekia ateghtɨma a ia gifaranmarkɨ. Ia ti ghaze, kantrin
igharazibar aseba men akurvasi, ezɨ me Asiriaba e mɨsogha e abɨra, a? Bar
puvatɨ.

19E ghuaHamatɨn nguibar ekiam ko Arpatɨn nguibar ekiam ko Sefarvaim
ko mɨsozima, men aseba managh ikia, egha men akurazir puvatɨ? Egha e
ghua Samaria ko mɨsozima, Samarian aseba men akuragha e dɨkabɨraz, o?
Bar puvatɨ.

20Kantrin kaba me aser avɨravɨriba iti, ezɨ e me ko mɨsosi. Ezɨ men aseba
menakurazɨ,meemɨsoghaeabɨrazirpuvatɨ. O Jerusalemia, iamanmaghsua
nɨghnɨgha ghaze, Ikiavɨra Itir God ian akuraghtɨ, e ia mɨsogh ia abɨraghan
kogham? Bar puvatɨgham!”

21 Asirian gumazir dapanir kam me mɨkemegha gɨvazɨ, gumazir dɨvazir
gavgavimɨnapiaghav itibaoregha fo,menAtrivimHesekia faraghaanakam
ikarvagh bizitamɨn mɨkɨman men anogoroke. Kamaghɨn amizɨ, me uan
akabar kumigha anmɨgɨrɨgɨatam ikarazir puvatɨ.

22 Ezɨ Asirian abuir gumazim mɨkemezir mɨgɨrɨgɨaba, Eliakim, Sepna, ko
Joa gamizɨmen naviba bar oseme. Ezɨme uan korotiaba abɨagharigha ghua
abuir gumazimɨnmɨgɨrɨgɨaba bar dar gun Hesekia mɨgei.

37
Hesekia uan osɨmtɨzimɨn

gun Aisaiamɨgei
(2 Atriviba 19:1-17)

1 Ezɨ Judan Atrivim Hesekia Asirian atrivimɨn abuir gumazimɨn akam
baregha, uan korotiaba abɨagharigha buaber korotiaba aghuigha, Ikiavɨra
Itir Godɨn Dɨpenimɨn ghu.

2 Egha atrivimɨn dɨpenimɨn garir gumazim Eliakim ko, atrivimɨn
akɨnafariba osirir gumazim Sepna, ko ofa gamir gumazir ghuribar diazɨ, me
izi. Ezɨ a me amangizɨ, me Emosɨn otarim, Aisaian ganasa zui. Ezɨ gumazir
kaba, azirakar korotiaba aghuigha zui.

3Me ghuava otivigha kamaghɨnAisaiamɨgei, “AtrivimHesekia ghaze, Kar
osɨmtɨzir ekiaba ko aghumsɨziba otivir dughiam. Asiriaba dɨbovirmɨgɨrɨgɨar
avɨribar e gami. E amizir navim asangizɨmɨn mɨn ami, a borim batamin
dughiam otozɨ, an a batamin gavgaviba puvatɨ.

4 Asirian atrivim uan abuir gumazim amadazɨ, a iza dɨbovir akabar en
Godɨn Zurara Ikiavɨra Itimmɨkeme. E fo, Ikiavɨra Itir God, an dɨbovir akaba
baregha gɨfa, egh gumazir kamaghɨnamizim, God ivezir kuramadanɨngam.
Kamaghɨn amizɨ, nɨ en akuragh God ko mɨkɨmtɨ, Ikiavɨra Itir God, e varazira
en akuraghtɨ, e ovengan kogham.”

5-6Ezɨ Aisaia Hesekian akam baregha, kamaghɨn gumazir an akam inigha
izir kabav gei, “Ia uamategh atrivim bagh mangɨ Ikiavɨra Itir Godɨn akamɨn
gun a mɨkemegh. Ikiavɨra Itir God ghaze, ‘Nɨ akar a nan tiraghtirazir kam,
mɨghɨgh a gɨnɨghnɨgh atiatinganmarkɨ. A pura Asirian atrivimɨn ingangarir
gumazir kɨnim, a mɨgɨrɨgɨar kam gami.

7 Ia oragh. Kɨ uan Duamɨn gavgavimɨn, Asirian atrivim damightɨ an okam
nɨghnɨgham. Egh a mɨgɨrɨgɨar kɨnim baregh pura uamategh arɨ uan kantrin
mangɨgham. An Asirian kantrin ikɨvɨra ikɨtɨ, kɨ gumazitabar amightɨ, me a
mɨsueghtɨ an aremegham.’ ”

Asiriaba ua Jerusalem
gasɨghasɨghamɨgei

(2 Atriviba 19:8-19)
8 Ezɨ Asirian abuir gumazim kamaghɨn oraki, Atrivim Senakerip Lakisɨn

nguibam ataki. Ezɨ abuir gumazir kam dɨkavigha Jerusalem ategha ghua
Libnan nguibamɨn otogha garima, an atrivim Lipnan nguibamɨn ikia Lip-
nabav sosi. Ezɨ a ghuava atrivim bato.

9 Asiriaba mɨsogha itima, gumazir maba iza Atrivim Senakerip mɨgɨa
ghaze, “Itiopian Atrivim Tirhaka uan mɨdorozir gumaziba ko iza nɨ ko
mɨsoghasa.” Ezɨ Senakerip Jerusalem iniasa nɨghnɨsi, kamaghɨn amizɨ, an
akɨnafarir mam osirizɨ, an abuir gumaziba a inigha Hesekia bagha ghu.

10Senakerip kamaghɨnakɨnafarimosiri, “Hesekia, kɨ fo, Godɨnnɨnɨghnɨzir
gavgavim itim, a nɨ mɨgɨa ghaze, kɨ mɨsogh ia abɨnigh Jerusalem inighan
kogham. A nɨ gifari. Nɨ bar an akam baraghanmarkɨ.

11EAsirianatriviba, nɨuabɨenarazibagh fo, ekantrin igharazibaratriviba
komɨsogha barme gasɨghasɨsi. Egha nɨ ti ghaze, kɨ nɨn kantri kamaghɨram a
damighan kogham? Puvatɨ, ia guizbangɨra e gitaghan kogham.

12 Nan inazir afeziaba fomɨra, Gosenɨn nguibam, Haranɨn nguibam,
Resepɨn nguibam, ko Idenɨn gumazamizir Telasarɨn nguibamɨn itiba, me
nguibar kabagh asɨghasɨki. Ezɨ men aseba men akurazir puvatɨ, ezɨ me
deragha ikezir puvatɨ.

13Ezɨ nguibar kaba, Hamat, Arpat, Sefarvaim, Hena, ko Iva, men atriviba
datɨrɨghɨn managhɨra iti? Me itir puvatɨ. E bar me mɨsoagharɨghizɨ me
ariaghire.”

14 Ezɨ Atrivim Hesekia akɨnafarir kam, abuir gumazir a inigha izeziba
dama an suiragha an ganigha, a inigha Ikiavɨra Itir Godɨn Dɨpenimɨn ghu.
Egha Ikiavɨra Itir Godɨn damazimɨn an onegha anetɨ.

15-16 Egha Hesekia kamaghɨn Ikiavɨra Itir God ko mɨgei, “O Ikiavɨra Itir
Godɨn Gavgaviba Bar Itim, nɨ Israelian God, nɨ enselɨn bar gavgavibagh
afiragha bar pɨn uan atrivir dabirabim gaperaghav iti. Ezɨ nɨn gavgavim
enselɨn bar gavgavibar gavgavim gafira. Nɨrara, nɨ guizbangɨra God, nɨ
nguazir kamɨnkantribar gumazamiziba barme gativaghamen gari. Nɨrara,
overiam ko nguazimɨn ingari.

17O Ikiavɨra Itir God, nɨ deragh kuarim atɨgh nan mɨgɨrɨgɨaba baregh, egh
deravɨra bizir kurar e bativizir kabar gan. Nɨ Godɨn Angamɨra Itim. Ezɨ
Senakerip nɨ dɨpovamɨkemezir akar kaba, nɨ deragh da baregh dar gan.

18O Ikiavɨra Itir God, e kamaghɨn fogha gɨfa, Asirian atriviba kantriba bar
dagh asɨghasighamen nguaziba saram asɨghasɨki.

19 Egha atrivir kaba, kantrin kabar marvir guaba sarama asɨghasigha da
isa avimɨnda tue. Menmarvir guarkaba, da guizɨngodbapuvatɨ,me temeba
kodagɨaba isauandafaribardarkɨri. Kamaghɨnamizɨ, Asiriababarmoghɨra
dagh asɨghasigha, dagh apongezɨ da isi.

20 O Ikiavɨra Itir God, nɨ en God, nɨ datɨrɨghɨn en akuragh Senakeripɨn
dafarimɨn uam en inigh. Eghtɨ nguazir kamɨn kantribar gumazamiziba bar
kamagh ganigh fogh suam, nɨrara nɨ Ikiavɨra Itir God.”

Aisaia Godɨn akamɨn gun atrivimmɨgei
(2 Atriviba 19:20-37)

21 Ezɨ Emosɨn otarim Aisaia, Hesekia bagha kamaghɨn akam amada,
“Ikiavɨra Itir God, a Israelian God, a ghaze, ‘Nɨ Asirian Atrivim Senakeripɨn
dafarimɨn, ia ua uari iniasa nan azangsɨki.

22Kamaghɨn amizɨ, Ikiavɨra Itir God datɨrɨghɨn Asirian Atrivim Senakerip
gɨnɨghnɨgha akar kam gami. A kamaghɨnmɨgei:
“ ‘Saionɨn nguibar ekiam, amati amizir igiar bar dirim,

a nɨ dɨpova aghumsɨzir akabar nɨmɨgei.
Jerusalem nɨn gɨrakɨrangɨn, nɨ dɨpova uan dapanim roi.

23Nɨ uabɨra uan ziam fa, egha nɨ tinara akar kuraba ko dɨbovibar a gami?
Nɨ tinara pamtemɨn tiraghtirazir akabar amɨgei?

Nɨ tinara dɨkabɨnasa arazir kabagh ami?
Kɨrara, kɨ Israelian Godɨn Bar Zuezim, nɨ bizir kabar na gami!

24Nɨ uan ingangarir gumazir dapanibav kemezɨ,
me nɨn ziam fa nan ziamɨn tira.

Ezɨ kɨmen akatoribar mɨgɨrɨgɨar kaba baraki.
Kɨ fo, nɨ kamaghɨn mɨgɨa ghaze, nɨ uan karisɨn avɨriba inigha Lebanonɨn

Mɨghsɨabar orazibar ghuavanega,
egha bar Lebanonɨn ruarir bar pɨzimɨn aven ghua, danganir gumaza-
miziba aven zuir puvatɨzimɨn,
nɨ temer sidan bar ruariba ko temer painɨn bar aghuiba oke.

25 Egha nɨ pura tintinibar aruir dughiabar, nɨ damamin dɨpatam gasazir
puvatɨ.

Dɨpaba bar dakezir dughiamɨn, nɨ kuizir mozir dɨpaba,
37:15-16: UaMe Ini 25:22

da barmoghɨra izefe, ezɨ nɨn adarazi da api.
Egh nɨmangɨ Isipɨn Faner ekiabar arutɨ,

nɨn sueba dɨpar kabar amutɨ damɨsɨngam.

26 “ ‘Senakerip, nɨ kamaghɨn fozir puvatɨ,
kɨ fomɨra bizir kabar amuasa nɨ amɨsefe.

Kɨ, nguibar gavgavir dɨvazir gavgaviba itiba, kɨ dagh asɨghasɨghasa, gav-
gavim nɨ ganɨngi.

Ezɨnɨnannɨghnɨzimragɨnghuanguibarkabaakaragharɨghizɨda iregha,
mati me dagɨaba pozibav kɨnizɨ, da iti.

27Ezɨ gumazamizir nguibar kabar itiba bar atiatingi.
Me okam nɨghnɨghamen gavgaviba bar moghɨra gefe.

Memati, aruer dughiamɨn, amɨnir fefem iza grazibar isi
damɨdɨi moghɨnmɨsigha iti.

Amɨnir fefer kam aruem anadir naghɨn ikegha iza,
grazir dɨpenir siriabar aghuiba ko grazir tintinimɨn aghuibar isizɨ,

da deragha aghuir puvatɨ.
28 “ ‘Ezɨ kɨ barmoghɨra nɨ gɨfo,

nɨn dabirabir araziba ko dɨkavir araziba, ko iza zuir araziba,
kɨ bar dagh fo.

Egha nɨn anɨngagharir nan itim,
kɨ uaghan bar a gɨfo.

29Nɨn anɨngagharir nan itir akaba ko, nɨ uabɨra uabɨ feir arazim,
kɨ bar dagh fo.

Ezɨ kɨ datɨrɨghɨn akezim isɨ nɨn atinim darugh, egh ainɨn otevir me hosɨn
akam gazuim, isɨ nɨn akam darugham.

Egh nɨ amɨkɨrɨgh, tuavir nɨ uan nguibamɨn ikegha izezim uam an
mangɨgham.’ ”

30Ezɨ Aisaia akar ababanir mam isa Hesekia ganɨga kamaghɨnmɨgei:
“Iakamaghɨnganigh fogham, azenirkamkoazenir gɨn izamimɨn, iadagheba

oparan kogham.
Ia azenir kamɨnwitɨn pura uari azenibar otiviba ini dar amɨ,
eghmangɨazenirpumuningɨn, iaazenir faraghaghuzimɨndagherovɨzir
iregha aghuiba, ia dar amɨ,

egh namba 3ɨn azenimɨn, ia ua ingarɨva opar damɨ.
Egh ia uaghanwainɨn ovɨzibar amɨsɨ,

wainɨn ikarɨziba oparɨva, dar ovɨzibar amam.

31 “Eghtɨ Judan anabamɨn gumazamizir ikiavɨra itir varazira,
me witɨn azenim puvɨra be moghɨn, borir avɨriba batɨ bar
avɨrasemegham.

32Eghtɨ apaniba Jerusalemɨn gumazamiziba barme gasɨghasighan kogham,
men tarazi ikɨvɨra ikiam.

Gumazamizir ikiavɨra itir varazira, ikɨ SaionɨnMɨghsɨamɨnmɨtivighvɨra
ikiam.

Ikiavɨra Itir Godɨn Gavgaviba Bar Itim,
a bizir kabar amutɨ da otivighirasa nɨghnɨzir gavgavim iti.

33 “Egha Ikiavɨra Itir God ua kamaghɨnmɨgei,

‘Asiriabar atrivim, uan mɨdorozir gumaziba ko, Jerusalemɨn aven izan
kogham.

Eghmeuanbaritamɨnaseghtɨ, a nguibar ekiar kamɨnaven izeghankogham.
Egh mɨdorozir gumaziba mɨsoghsɨ, oratam inigh nguibar kamɨn aven
izeghan kogham.

Eghme tughmɨsoghsɨ, nguibar ekiamɨn dɨvazir mɨriamɨn nguazim arɨghtɨ, a
ghuavanaboghan kogham.

Bar puvatɨgham.
34Kɨ Asiriabar atrivim uam a purightɨ, a izezir tuavim uam anmangam.

Kamaghɨn amizɨ, a Jerusalemɨn aven izeghan kogham.
Kɨ Ikiavɨra Itir God, kɨ kamaghɨnmɨkeme.

35Kɨ uan ingangarir gumazim Devit, a ko dɨkɨrɨzir akam ko, uan ziar ekiam
gɨnɨghnɨgh,

egh bizir kamning bangɨn,
kɨ nguibar ekiar kamɨn ganɨva an akurvagham.’ ”

36Egha dɨmagarir kamra, Ikiavɨra Itir Godɨn enselɨnmamdɨkavigha ghua,
Asiriabarmɨdorozir gumaziba itir danganimɨn,men 185,000planmɨdorozir
gumazibav soghezɨ, me ariaghire. Ezɨ amɨnim tirazɨ bar mɨzaraghara,
gumazamiziba dɨkavighamɨdorozir gumazir kabar kuabar gari.

37EzɨSenakeripmɨdorozir gumazir ikiavɨra itibako, dɨkavighauamategha
Asirian kantrin ghuegha, Niniven nguibar ekiamɨn iti.

38 Egha a dughiar mamɨn uan asem Nisrokɨn dɨpenimɨn ghugha an ziam
fe. Ezɨ an otarimning, aningɨn ziamning, Adramelek ko Sareser, aning
mɨdorozir sabam inigha aven ghugha a mɨsoghezɨ an aremezɨ, aning ara
ghuaAraratɨn kantrin iti. Ezɨ an otarir igharazim, an ziamEsarhadon, a uan
afeziamɨn danganim inigha, Asirian kantrin atrivimɨn iti.

38
AtrivimHesekia arɨmariam itima, Ikiavɨra Itir God an akura
(2 Atriviba 20:1-11; 2 Eghaghaniba 32:24-26)

1 Dughiar kamɨn, Asiriaba bar arazir kurabar Judabagh amima, Hes-
ekia arɨmariam inigha atam areme. Ezɨ Emosɨn otarim Aisaia ghuava
an ganigha kamaghɨn a mɨgei, “Ikiavɨra Itir God kamaghɨn mɨgei, ‘Nɨn
arɨmariam gɨvaghan kogham, a ikɨvɨra ikɨtɨ nɨ ovegham. Kamaghɨn amizɨ,
nɨ gumazamizir nɨn dɨpenimɨn itibav kemeghtɨ, me nɨn ingangariba bar dar
amu dar kɨrigh.’ ”

2Ezɨ Hesekia akar kam baregha, uan guam isa a itir dɨpenimɨn averiamɨn
bɨrimɨn gara, Ikiavɨra Itir God komɨgɨa ghaze,

3 “O Ikiavɨra Itir God, kɨ uan navir averiamɨn aven nɨ baghavɨra ikia nɨn
ifongiamɨn gɨn ghua, bar guizbangɨra zurara nɨn ingangarim deravɨra a
gamuavɨra iti. Kamaghɨn amizɨ, kɨ amizir ingangariba, nɨ dagh nɨghnɨgh na
ateghtɨ, kɨ ovengan kogham.” Egha Hesekia Ikiavɨra Itir God ko mɨkemegha
gɨvagha, bar puvɨram azi.

4Ezɨ Ikiavɨra Itir God ua kamaghɨn Aisaia mɨgei,
5 “Nɨ mangɨ kamaghɨn Hesekia mɨkemegh, ‘Kɨ Ikiavɨra Itir God, nɨn inazir

afeziam Devitɨn God, kɨ nɨn azangsɨzim baregha nɨn temeribar ganigha gɨfa.
Kamaghɨn amizɨ, kɨ nɨ ateghtɨ, nɨ ua 15plan azenibar ikegh gɨn ovengam.

6 Egh kɨ nɨn akuragh, Asiriabar atrivimɨn amamangatɨghtɨ, a nɨ abɨragh
Jerusalem inighan kogham. Bar puvatɨgham.

7 “ ‘Kɨ Ikiavɨra Itir God, kɨ ababanitamnɨ danightɨ, nɨ kamagh fogh suam, kɨ
38:3: Nehemia 13:14 38:7: 2 Atriviba 20:8

damuasa akam akɨrigha gɨvazir bizim, kɨ a damuam.
8Nɨ gan! Ababanir kam kamakɨn, Atrivim Ahas fomɨra ingarigha asarazir

adɨrɨziam, ia an dughuazibar gara aruemɨn auaba medi. Aruem datɨrɨghɨn
ghuaghiri, eghtɨ kɨ a damightɨ, a tɨmɨra uamategh overiamɨn mangɨtɨ, an
angazangarimɨn dughuazim adɨrɨziamɨn 10plan ighuvibar pɨn uamategh
ghuavanabogham.’ ”*
Ezɨ aruem uaghira adɨrɨziamɨn dughuazim gamima, a zuamɨra tɨmɨra

uamategha pɨn ghua adɨrɨziar ighuvir 10ɨn pɨn itimɨn tu, a datɨrɨghɨn 10plan
auan a faragha ikezɨmoghɨn iti.

9EzɨHesekia ua ghuamaghegha akar kam osira ghaze:

10Kɨ kamaghɨn uabɨ gɨnɨghnɨgha ghaze, kɨ ti uan igiamram aremegh nguazir
kam ategham.

Eghmangɨ Gumazamizir Oveaghuezibar Nguibamɨn ikiam.
11Kɨ ghaze, kɨ gumazamizir angamɨra itibar tongɨn ikɨ ua Ikiavɨra Itir Godɨn

ganighan kogham.
Kɨ Gumazamizir Oveaghuezibar Nguibamɨnmangɨ,

egh ua nguazir kamɨn itir gumazamizir angamɨra itibar ganighan
kogham.

12Nan angamɨra itir ikɨrɨmɨrir kam, mati averpenim,
gumaziba anepɨrigha a inigha ghu.

Kɨ ghaze, nan ikɨrɨmɨrim, mɨtarir ruarimɨnmɨn ruaragham,
egha kɨmɨtarimɨnmɨn a gɨrɨghavɨra iti. Ezɨ puvatɨ.

Nan ikɨrɨmɨrir kɨ datɨrɨghɨn itir kam,
mati amizimmɨtarim gɨrɨzimoghɨn,me zuamɨramanetughtɨ, an oteveg-
ham.

God, nan ikɨrɨmɨrir angamɨra itim nɨ zuamɨra anegɨfagh.
13Kɨ dɨmagaribar nɨghnɨgha ghuamɨzarazibar tu, egha ghaze,

Nɨ laionɨnmɨn nan aghariba apɨri.
Nɨ dughiaba bar na gamima,

nan ikɨrɨmɨrir kam gɨvasava ami.†
14Kɨmɨzazim isa ara deima, nan arareba gavgaviba puvatɨ,

mati kuarazir nguzimɨn ararem.
Nan arareba, da kuarazir bunbamɨn ararebarmɨn bar nɨmɨram arai.

Kɨ dughiar bar ruarimɨn akurvazim iniasa, kogha overiamɨn garava
araima,
nan damazimning teriba ira na gamizɨ, kɨ bar amɨra.

O Ekiam, kɨ osɨmtɨzir bar ekiam iti, ezɨ nɨ izɨva nan akuragh.

15 Egh kɨ manmaghɨra mɨkɨmam? Ikiavɨra Itir God, nan akurvaghasa akam
akɨrigha gɨfa,

egha a datɨrɨghɨn bizir kabagh amizɨ da otifi.
Kamaghɨnamizɨ, kɨuannavir averiamɨnavenosɨmtɨzir ekiarnabatozir kam

gɨnɨghnɨsi,
egh pura uabɨ abɨragh nɨmɨra ikɨ

mangɨ ovengamin dughiam otogham.

16O Ekiam, nɨ ikɨrɨmɨrim isɨ gumazamizibar anɨngtɨ,
me angamɨra ikiam.

* 38:8: Judabar arazim kamaghɨn. Atrivim Ahas asarazir adɨrɨziam, a men kloghɨn mɨn iti. Aruem
an garima, an dughuazim, adɨrɨziar ighuvibar gisira, ezɨ me dughuazim gara fo, kar auan manam.
† 38:13: Ves 11-13, Hibrun akam deragha dar akar mabarmɨngarim abɨghizir puvatɨ.

Ezɨ bizir na bativizir kaba, da ikɨrɨmɨrir igiam nan duam ganɨngi.
Nɨ nan arɨmariam agɨvagha na gamizɨ,

kɨ ua dɨkavigha ghuamaghe.‡
17Ezɨ osɨmtɨzir ekiar na bativiba, kɨ dar gara fo,

da nan akurvaghasa otifi.
Ezɨ datɨrɨghɨn, nɨ barmoghɨra nan arazir kuraba gɨn amadagha gɨfa.

Nɨ barmoghɨra na gifuegha nan amamangatɨzir puvatɨzɨ,
kɨ Gumazamizir Oveaghuezibar Nguibamɨn ghuzir puvatɨ.

18Gumazamizir Oveaghuezibar Nguibamɨn itiba,
me nɨn ziam fan kogham.

Egh nɨ uan gumazamiziba bagha zurara amir bizir aghuiba,
me dar ganan kogham.

19Gumazamizir angamɨra ikiavɨra itiba,
guizbangɨramerara, kɨ datɨrɨghɨn nɨn ziam femoghɨn, me nɨn ziam fa nɨ
mɨnabi.

Amebaba ko afeziaba, nɨ zurara amir bizir aghuiba,
me dar gun uan boribav gei.

20 Ikiavɨra Itir God nan akuragha na gamizɨ kɨ ua ghuamaghe.
Eghtɨ dughiaba bar, e Ikiavɨra Itir Godɨn Dɨpenimɨnmangɨ,

gitabav sogh, ighiaba bangɨ an ziam fam.
E datɨrɨghɨn angamɨra itir dughiar kam,

e kamaghɨra zurara a ziam fɨvɨra ikiam.

21Aisaia faragha kamaghɨnmɨgɨa ghaze, “Atrivimɨn ingangarir gumaziba,
fighɨn ovɨzir me apuzizɨ taba inigh, da mɨrmɨrigh dɨpatam darugh da mun-
umigh da inigh izɨ, Hesekian okar gavgavim dukuaghtɨ, a ua deragham.”

22EzɨHesekia faragha uaghan kamaghɨn Aisaian azara, “Ikiavɨra Itir God,
ababanirmanamnan akaghtɨ, kɨ an ganigh fogh suam, kɨ uamanDɨpenimɨn
mangɨ, an ziam fam?”

39
Babilonɨn AtrivimMerodak, gumaziba amangizɨme Jerusalemɨn ize
(2 Atriviba 20:12-19)

1Baladanɨn otarim, Merodak Baladan, a Babilonɨn atrivimɨn iti. An orazi,
Atrivim Hesekia arɨmariar dafam ikia, ua ghuamaghe. Ezɨ an akɨnafariba
osirigha bizir aghuir mam sarama gumazir mabagh anɨngizɨ, me Hesekia
bagha da inigha zui.

2 Ezɨ Hesekia men akaba baregha gɨvagha bar akongegha, me inigha uan
dɨpenim ko, dagɨaba itir dɨpenim ko bizir aghuiba itir dɨpenibar aven ghua,
uan dagɨaba ko bizir igharazibamen aka. A uan silvaba, ko golba, ko pauran
mughuriar aghuiba ko, borer aghuiba komɨdorozir biziba, me barmoghɨra
dar gani. Hesekia bizitam modozir puvatɨ. An atrivimɨn dɨpenim avɨnizir
dɨpenibar itir biziba ko, an kantrin danganiba bar dar itir biziba, a bar dar
men aka.

3 Ezɨ Babilonɨn izezir gumaziba uamategha ghuezɨ, Godɨn akam inigha
izir gumazim Aisaia, iza kamaghɨn Atrivim Hesekian azara, “Gumazir kaba
manmaghɨramɨgei? Me kantrin manamɨn gumaziba?”
Ezɨ Hesekia kamaghɨn an akam ikaragha ghaze, “Me kantri Babilonɨn

gumaziba, me nan ganasa saghuiamɨn ikegha ize.”
‡ 38:16: Hibrun akam deragha ves 15 ko 16, aningɨn akabarmɨngariba deragha da abɨghizir puvatɨ.

4EzɨAisaia kamaghɨnHesekian azara, “Mebar bizir tizimranɨndɨpenimɨn
aven an gani?”
Ezɨ Hesekia kamaghɨn an akam ikaragha ghaze, “Kɨ uan biziba bar men

akakaki. Egha kɨ uan bizir aghuiba akuvir dɨpenibar aven bizitamɨn men
modozir puvatɨ.”

5 Ezɨ Aisaia kamaghɨn Hesekia mɨgɨa ghaze, “Nɨ oraghtɨ, kɨ Ikiavɨra Itir
Godɨn Gavgaviba Bar Itimɨn akam nɨmɨkɨmam.

6 Ikiavɨra Itir God kamaghɨn mɨgei, ‘Bar guizbangɨra, dughiatam gɨn izɨtɨ,
Babilonia izɨ, nɨn atrivir dɨpenimɨn itir biziba bar ada inigh, egh bizir nɨn
inazir afeziaba fomɨra biziba akuvir dɨpenibar akuvaziba, me bar da inigh
Babilonɨn kantrin mangɨgham. Eghtɨ bizitam ua ikian kogham.

7 Eghtɨ me ian ovavir borir ian otivizibar otarir taba inigh mangɨ me
damutɨ, me kalabuziar gumazamizibar mɨn otivightɨ, me men mɨkarzir
mogomebar ovɨziba amɨseveghtɨ, me Babilonɨn atrivimɨn dɨpenimɨn aven
ingaram.’ ”

8 Ezɨ Hesekia akar kam baregha, kamaghɨn Aisaia mɨgei, “Ikiavɨra Itir
Godɨnakarnɨnamɨgeim, adera.” Guizbangɨra,Hesekiakamaghɨnnɨghnɨgha
ghaze, “Kɨ datɨrɨghɨn atrivimɨn itir dughiar kamɨn, bizir kurar kaba otivan
kogham. E pura navir amɨrizimɨn ikɨtɨmɨdoroziba puvatɨgham.”

God uan gumazamiziba uame iniam
40

(Sapta 40--55)
Dughiar aghuimGodɨn gumazamiziba bativamin akam

1 Ian God ghaze:
“Ia gavgavim isɨ nan gumazamizibar anɨngtɨ,

me navir amɨrizimɨn ikɨ.
2 Ia apangkuvim itir akar aghuir kam isɨ,

Jerusalemɨn nguibamɨn gumazamizibamemɨkɨmgavgavimme danɨng.
Egh kamaghɨn nan gunmemɨkɨm suam, kɨ Ikiavɨra Itir God,

kɨ uan dafarimɨnmen arazir kuraba ikaragha bar dughiar ruarimɨnme
ataghizɨme kalabusɨn ike.

Ezɨ datɨrɨghɨn kɨmenmɨzaziba ko ingangarir ekiam agɨvagha
men arazir kuraba gɨn amadazɨ, me fɨriaghɨre.”

3Ezɨ gumazir tiarir mam kamaghɨn dɨa ghaze,
“Ia gumazamiziba puvatɨzir danganimɨn,

Ikiavɨra Itir God baghɨva tuaviba azenɨva dar kɨr.
4Egh danganir zariba apemɨva,

mɨghsɨaba ko akɨribagh kutɨ damagɨrɨ.
Egh tuavir ikɨzɨrɨziba, ia dar ingarightɨ, da voroghɨramɨneghirɨgh.

Egh tuavir kuraba, ia deraghvɨra da akɨr.
5 Eghtɨ Ikiavɨra Itir Godɨn angazangarir gavgavim ko ziar ekiam azenim

girɨghtɨ,
nguazir kamɨn gumazamiziba bar moghɨram an ganam.”

Kar Ikiavɨra Itir Godɨn, akatorimɨn otozir mɨgɨrɨgɨam.

6Ezɨ tiarir mam kamaghɨnmɨgɨa ghaze,
“Nɨ akam akun.”

Ezɨ kɨ ghaze,
39:7: 2 Atriviba 24:10-16; 2 Eghaghaniba 36:10; Daniel 1:1-7 40:3: Matyu 3:3; Mak 1:3; Jon 1:23
40:3: Luk 3:4-6 40:4: Aisaia 45:2 40:6: Jems 1:10-11; 1 Pita 1:24-25

“Kɨ akar manam akunam.”
Ezɨ tiarir kam na ikaragha ghaze,

“Nɨ kamaghɨnmɨkɨm suam,
Gumazamiziba nguazir kamɨn ikɨvɨra ikian kogham,

me oghevsevibamɨdɨi moghɨra mɨsigham.
Me ruarimɨn itir akɨmariba suaghiri moghɨn,

dughiar ruaribar itir puvatɨ.
7 Ikiavɨra Itir God amɨnir fefeim amadima, oghevsevibamɨdɨima, akɨmariba

mɨdɨa suaghiri.
Bar guizbangɨra, gumazamiziba oghevsevibar mɨn, bar moghɨra geveg-
ham.

8E fo, oghevsevibamɨdɨi, ezɨ akɨmariba suaghiri.
Ezɨ en Godɨn akam,

a zurara ikia kamaghɨra iti.”
9O Saionɨn gumazamiziba, ia mɨghsɨar ekiamɨnmavanangɨva, akar aghuim

akun.
O Jerusalemɨn gumazamiziba, ia pamtemɨn dɨmɨva akar aghuim akun.

Nɨ atiatingan kogh, akam akun Judan nguibabav kɨm suam,
“Ia gan, ian God a izi!”

10 Ia gan. Ikiavɨra Itir God, ian Ekiam, a uan gavgavir ekiam sara izi.
A uan apaniba dɨkabɨragha gɨfa.

Egha a uan gumazamiziba, uame inigha izi,
mati bizir aghuir a mɨdorozimɨnme dɨkabɨragha inizir biziba.*

11A sipsipbagh eghuvir gumazimɨnmɨn,
uan gumazamiziba deraghame geghuvamen gari.

A zurara uan agharimningɨn sipsipɨn nguziba akumakua,
me isa uan evarim garɨgha, me ateragha arui.

A sipsipɨn amebar nguzir bar muziariba itiba, a men asughasugha,
me isa tuavibamen akakagha, men akua zui.
Israelian God, an aseba bar dagh afira

12 Gumazitam ongarim tuisɨghasa uan dafarimɨn bar a tuigha an suirazir
puvatɨ.

Gumazitam overiamɨn arozim gɨfoghasa uan dafarim onegha an
suiragha an abarazir puvatɨ.

Gumazitam nguazir mɨnezim tuisɨghasa uan itarim inigha bar moghɨram a
tuizir puvatɨ.

Gumazitam, mɨghsɨar ekiaba ko dozibar osɨmtɨzibar dɨbobonim
gɨfofoghasa, uan skel inigha damedir puvatɨ.

13 Gumazitam bizibar amuamin fofozim, Ikiavɨra Itir Godɨn sure damuan
kogham.

Gumazitam an faraghmangɨ nɨghnɨziba a danɨngan kogham.
14 Ikiavɨra Itir God fofozim bagha gumazitamɨn azarazɨ,

a ti guizɨn arazimɨn tuavimɨn an sure gami?
Bar puvatɨ.

Gumazitam nɨghnɨzir aghuiba ko fofozir aghuir a itir kabar Godɨn sure
gamizir puvatɨ.
Bar puvatɨ.

40:10: Aisaia62:11; AkarMogomem22:12 * 40:10: Akarkamgɨghan tuavir igharazimuaghan iti, a
kamakɨn, “Anapanibaabɨraghagɨvagha, bizir aghuiba sara ize, ada isɨuangumazamizibaranɨngasa.”
40:11: Esekiel 34:15; Jon 10:11; Hibru 13:20; 1 Pita 2:25; 5:4 40:13: Rom 11:34; 1 Korin 2:16

15Bar guizbangɨra, Ikiavɨra Itir God,
kantribar garima, memati pura biziba.

Memati dɨparmuziarir ofɨzir vamɨra ira mɨner ekiam giri.
Egha mati gumazim nguazir mɨnezir muziarir bar vamɨran osɨmtɨzim
gɨfoghsɨ

a inigh skel datɨghtɨ, an osɨmtɨziba puvatɨgham.
Kantriba bar, Godɨn damazimɨn guizbangɨra bar sufi.

A saghuiamɨn itir arighatɨzibar garima, men osɨmtɨziba
mati nguazir mɨnezir kɨnim.

16 Egh gumazamiziba asɨziba bar dav suegh, Lebanonɨn ruarimɨn temeba
okegh,

da inigh izɨ avir ekiam atɨgh, asɨzir kaba bar da tueghtɨ,
da bar isi mɨghɨrighamin ofa damuam.

Eghtɨmen ofan kamGodɨn damazimɨn pura bizimɨnmɨn otogham.
17 Nguazir kamɨn kantriba bar, me Ikiavɨra Itir Godɨn damazimɨn pura

biziba.
Me pura bizir kɨniba.

18Kamaghɨn amizɨ, tinara Godɨnmɨn gari?
Guizbangɨra, bizitam a komagh garir puvatɨ.

19Ezɨ, asebar marvir guaba, gumazir dɨgɨribagh amiba,
me da aghora dar ingari.

Ezɨ golɨn ingarir gumazibame golɨn da nomke,
egha da ikiasa silvan senbar ingari.†

20Gumazamizir onganarazibagh amiba,
me temer aghuir bar gavgavir zuamɨra kurighan koghamiba amɨsefi.

Egha gumazir dɨgɨriba deragha dagh amibamemɨgei.
Ezɨmeme bagha asebar marvir guaba temebar dar aghori.

Gumazir kam bar deravɨra marvir guar kam tememɨn aneghoreghtɨ,
a tugh gavgavigh ikɨ irɨghan kogham.‡

21 Ia ti fozir puvatɨ?
Egha ia ti oraghizir puvatɨ?

Gumazitam ti ia mɨkemezir puvatɨ,
ezɨ ia bar fomɨra iza datɨrɨghɨn bizir kam gɨfozir puvatɨ?

22Godɨn overiamɨn pɨn uan atrivir dabirabim gaperaghav itim,
a bizir kaba bar dar ingari.

Egha an overiam, inimɨnmɨn an onegha, averpenimɨnmɨn a kuasa.
Ezɨ an damazimɨn, nguazir kamɨn gumazamiziba bar suvigha, odezibar
mɨn iti.

23An atriviba ko gumazir ziaba itiba abɨrima,
me ua ziaba puvatɨ.

24Atrivibamati, akɨmarir igiaba gumazamiziba datɨrɨghɨra da opari, ezɨ dar
biba tɨghar nguazimɨnmagɨram.

Eghtɨ Ekiam amɨnir fefem amadaghtɨ, a izamin dughiamɨn, me zuamɨra
mɨsɨngam.
Eghtɨ amɨnimmɨnezir muziarimɨnmɨn, me giveraghmangɨgham.

40:17: OngerAkaba62:9; Daniel 4:35 40:18: Aposel 17:29 † 40:19: Fofozir gumazirmabaghaze,
senbamati pura adiarir kɨniba. Ezɨ fofozir gumazir igharazirmaba ghaze, senba nedazibar suigham,
puvatɨghtɨnedaziba iregham. ‡ 40:20: Hibrun akamderagha vezɨnkamɨnakarmɨngarimabɨghizir
puvatɨ. 40:21: Onger Akaba 19:1; Aposel 14:17; Rom 1:19-20



Aisaia 40:25 1359 Aisaia 41:2

25Ezɨ Godɨn Bar Zuezim azaragha ghaze,
“Tinara nanmɨn gari?

Guizbangɨra, gumazitam na komagh gari puvatɨ.”
26 Ia pɨn overiamɨn gan!

Tinaramɨkoveziba ko overiamɨn itir bizibar ingarizɨ, da otifi?
Bizir kaba, Godɨnmɨdorozir gumazibar mɨn iti.

A ziaba dagh arɨgha dar pone.
An adar dɨbobonim gɨfogha, vaghvagha dar ziabagh fo.

A gavgaviba bar iti, kamaghɨn amizɨ, bizir pɨn itir katam ovengan
kogham.

27 Ia Israelia, ia Jekopɨn anabamɨn adarasi, ia manmaghsua puvɨra imoba
kamaghɨnmɨgei,

“Ikiavɨra Itir God, en osɨmtɨzibar garir puvatɨ.
E dughiar kuraba bativima, en God en akurvaghan aghua.”

28 Ia ti kamaghɨn oregha fozir puvatɨ,
Ikiavɨra Itir God, a Godɨn zurara ikia mamaghɨra itim.

A nguazir kam ko an itir biziba bar moghɨra dar ingari.
An amɨragha amɨrazir puvatɨ.

Egha an gavgavim gevir puvatɨ.
Eghtɨ gumazitam an nɨghnɨzim gɨfofoghsɨ damuva avegham.

29A gavgaviba puvatɨzir gumazamiziba gavgavibame ganɨdi.
Ezɨmen gavgaviba amɨragha uaghirima, a me gamizɨ,

me uamategha gavgaviba isi.
30Dughiar mabar, gumazir igiabar gavgaviba gefi.

Ezɨme amɨrvagha pura iri.
31Ezɨ gumazamizir nɨghnɨzir gavgavim Ikiavɨra Itir Godɨn ikia, an gavgavim

bagha amɨzua itiba,
a gavgavir igiamme danɨngtɨ, me zurara gavgavighvɨra ikiam.

Me dɨkavigh deraghvɨramangam, mati kuarazir bagaba overiamɨn
mɨghagha arui.

Me ivemarmangɨ, egh avɨghaghan kogham,
me darumangɨ, egh amɨrvaghan kogham.

41
Ikiavɨra Itir God ghaze, a Israelian akuragh uame iniam

1God kamaghɨnmɨgei:
Ia kantrin roghɨra itimɨn gumazamiziba ko, saghon itir arighatɨzibar gu-

mazamiziba,
ia uan akaba dukumigh nan akam baragh.

Iabarderavɨranɨghnighkotɨn izɨuanakaba tuisɨghamindughiamɨndavkɨm.
E uari akuvagh akaba tuisɨgh dar gan egh fogh suam, tinan akam a
guizbangɨra.

2Tinara aruem anadi naghɨn atrivim garugha a fezɨ,
a kantriba komɨsogha ghua egha barmoghɨrame abɨni.

Godra kantriba an agharim gatɨgha, a gamima,
an atrivir igharaziba abɨri.

Anmɨdorozir sabam ko pim barme agefi,

40:28: Onger Akaba 147:5; Rom 11:33 40:31: Onger Akaba 103:5

ezɨ me mati nguazir mɨneziba ko raizɨn afezibar mɨn otozɨ, amɨnim me
gɨva zui.*

3A zuamɨra me bativa, me gasɨghasɨghame gitavɨragha zui,
ezɨme bizitamɨn a damuan ibura,

mati amɨnim uabɨ a inigha zuima, a tong nguazim dɨkarazir puvatɨ.
4Tinara bizir kabagh amizɨ da otifi?

Kɨ Ikiavɨra Itir Godra, kɨ dagh ami.
Kɨ nguazim gamizɨ an otozir dughiamɨn,

kɨ zurara bizibagh amima, da nan ifongiamɨn nguazir kamɨn otifi.
Kɨ Ikiavɨra Itir God, kɨ bar faraghavɨra iti.

Egh kɨ ikɨvɨra ikɨmangɨ bar gɨn dughiar abuananamɨn, uaghan ikiam.
5Saghuiamɨn itir arighatɨzibabarmengumazamiziba, konguazimɨnoteviba

bar dar itir gumazamiziba,
me kɨ amizɨ bizibar ganigha, puv atiatia nɨsi.

Eghame iza uari akuvagha,
6me uan naviba gavgavim dar anɨngasa, uarira uariv gei.

7Eghame asebar marvir guabar ingari.
Gumazir dɨgɨribagh amiba, golɨn bizibar ingarir gumazibav gɨa ghaze,

Ia ingangarir bar aghuimram ami.
Ezɨ golɨnmɨsogha anekɨri gumaziba, kamaghɨn ainɨn bizibar ingarir gumaz-

ibav gei,
Aia, ia bar deravɨram ada isavsuiki.

Eghame gɨn da iran atiatigha,
dɨkonibar dagh afughafuki.

8Ezɨ ia Israelia, ia Jekopɨn anabamɨn adarasi, kɨ ia amɨsevezɨ,
ia nan ingangarir gumazamizibar iti.

Ia nan roroam Abrahamɨn ovavir boriba.
9 Kɨ nguazir kamɨn ruaghatevimɨn itir nguibar bar saghon itimɨn ia inigha

ize.
Egha kɨ kamaghɨn ia mɨkeme, ia nan ingangarir gumazamizibar ikɨ.

Kɨ ua bagha ia ginaba,
egha kɨ ian aghuagha akɨrim ragha ia gasarazir puvatɨ.

10Kɨ ian God, egha kɨ ia ko iti,
kamaghɨn amizɨ, ia atiatinganmarkɨ.

Kɨ ia damutɨ ia gavgavightɨ,
kɨ ian akuragham.

Kɨ bar deravɨra ian ganɨva,
uan gavgavir ekiamɨn ian apaniba abɨnam.

11 Ia gan! Ian anɨngagha ia isa kot bagha zui darasi,
me ia dɨkabɨnan iburagh bar aghumsigham.

Gumazir ia mɨsoghasa amiba,
me pura bizir kɨnimɨnmɨn otogh bar gɨvagham.

12 Ia mɨsogha ia gasɨghasɨghava amir gumazir kaba,
ia me buri men apighan kogham.

Me pura nguazir kam ategh bar puvarigham.
13Kɨ Ikiavɨra Itir God, ian God, kɨ ian boroghɨra ikia,
* 41:2: Akar kam, “Aruem anadi naghɨn itir atrivim,” a ti kantri Persian Atrivim Sairus. Nɨ Aisaia
44:28 ko 45:1 ko 46:11ɨn gan. 41:4: Aisaia 44:6-7; 46:10; Akar Mogomem 1:8; 1:17 41:8: 2
Eghaghaniba 20:7; Jems 2:23 41:9: Godɨn Araziba 14:2; Onger Akaba 135:4 41:10: Josua 1:9;
Aisaia 44:2; Rom 8:31 41:13: Aisaia 42:6; 45:1

gavgavim isa ian agharir guvim ganɨga kamaghɨn ia mɨgɨa ghaze,
Ia atiatinganmarkɨ.

Kɨrara, kɨ ian akurvagham.

14 Ikiavɨra Itir God ghaze:
“O Israelia, ia avɨrasemezir puvatɨgha gavgaviba puvatɨ.

Kɨ ian akurvagham.
Kɨ Israelian Godɨn Bar Zuezim,

ian Akurvazir Gumazim.
15 Ia gan! Kɨ ia damightɨ, iawit dɨkava amɨrmɨri ter ararir bar dafarme ainɨn

dɨkonibar afughafughizimɨnmɨn otogham.
Kar ter ararir igiam, ezɨ an dɨkonibar atariba bar ghumi.
Egh bizir ian tuaviba apɨra osɨmtɨziba ia ganɨdiba, ia da dɨkabɨnigham.
Mati ia mɨghsɨaba abɨagharɨzi da uaghira nguazir mɨnemniamɨn otifi.

16 Ia osɨmtɨzir kaba isɨ pɨn da akunam,
mati gumazim nguazir mɨnezim ruegha pɨn anekunizɨ, amɨnim a gi-
varagha ghu.

Egh ia Ikiavɨra Itir God bagh bar akuegham.
Egh ia Israelian Godɨn Bar Zuezimɨn ziam fam.

17 “Gumazamizir onganarazibagh amiba dɨpaba puvatɨgha,
men kuariba bar men pɨrizɨ, me dɨpaba buri.

Me nan deima, kɨ Ikiavɨra Itir God, kɨmenmɨgɨrɨgɨaba barasi.
Kɨ Israelian God, kɨme gɨnamadaghan kogham.

18Kɨ fanebar amutɨ, dɨpabamɨghsɨar temebaaghuir puvatɨzibar otiv afordar
izighiram.

Egh kɨ dɨpar emɨmɨribar amutɨ, da danganir zaribar otiv monmoniba
anangam.

Egh kɨ dɨpar akarebar amutɨ, da danganir dakɨrtɨzibar otivam.
Egh kɨ dɨpaba puvatɨzir daghuribar amutɨ, dɨpaba dar otiv dagh izɨvam.

19Egh kɨ sidan temeba ko, pain ko, oliv ko, saipres ko, temer guar igharagha
garibar amightɨ,

da dɨpaba puvatɨzir danganimɨn otivigh aghungam.
20Kɨ kamaghsua, gumazamiziba ganigh fogh suam,

kɨ Ikiavɨra Itir God, IsraelianGodɨnBar Zuezim, kɨuan gavgavir ekiamɨn
bizir kabagh ami.
Kɨ bizir kaba bar dar ingarizɨ, da otifi.”

Aseba da guizɨn godba puvatɨ
21 Ikiavɨra Itir God, a Jekopɨn anabamɨn atrivim, a kamaghɨnmɨgɨa ghaze,
“Ia kantrin igharazibar aseba, ia uan akar otevir ia mɨkɨmamiba deragh da

akɨrigh, uan akaba gavgavim dar anɨngsɨ kotɨn izɨtɨ,
kot deragh ianmɨgɨrɨgɨaba tuisɨgh da baragham.

22 “Ia faragha, bizir gɨn otivamibar gunmɨkeme.
Egh datɨrɨghɨn akar kaba kot geghan, egh bizir kabar mɨngariba abɨgh e
mɨkɨmtɨ,

e deraghvɨra da tuisɨgh dagh fofogh suam, da guizbangɨra otoz, ti puvatɨ.
Egh ia gɨn otivamin bizibar gunmɨkɨm.

23 Egh ia gɨn izamin arazibar gun e mɨkɨm, eghtɨ bizir kaba otivamin
dughiamɨn,

e kamaghɨn fogh suam, ia guizɨn godba, o puvatɨ.
41:18: Onger Akaba 107:35; Aisaia 35:6-7; 43:19

Ia bizir aghuitam, o bizir kuratam damutɨ,
e ian gavgaviba deraghvɨra dar ganam.

24E fo, ia pura bizir kɨniba, kamaghɨn amizɨ, ia bizitam damighan kogham.
Ezɨ gumazamizir ian ziaba feba, me uaghan bizir kurabar mɨn otivizɨ,

kɨ barmen aghua.

25 “Kɨ aruem anadi naghɨn itir gumazir mam amɨsefe.
Gumazir kam ziar ekiam na ganɨdi.

Ezɨ kɨ datɨrɨghɨn notɨn amadaghan a inigha izi.
Ezɨ a mati, gumazir nguazir mɨnebar ingarim, a mɨnemɨn ingarasa
nguazim dɨkabɨri moghɨn,
an atriviba dɨkabɨra me abɨri.

26 Ia kantrin igharazibar aseba,
ian tongɨn tina ghaze, bizir kaba otivam? Puvatɨ.

Ian tongɨn tinaramɨgɨrɨgɨar tam damightɨ,
e kamaghɨnmɨkɨmam, a guizbangɨra mɨgei.

Ian tav kamaghɨnmɨkemezir puvatɨ, bizir kaba otivam.
Guizbangɨra, gumazitam ian tav barazima, a mɨgɨrɨgɨatam gamizir pu-
vatɨ.

27Kɨ uabɨ faraghavɨra, bizir kaba otivasa kɨ dar gun Saionmɨkeme.
Ezɨ datɨrɨghɨn ia garima, ada otivigha gɨfa.

Kɨ datɨrɨghɨn Jerusalemɨn akar aghuim akunasa abuir gumazir mam
amadagha gɨfa.†

28 “Kɨ aser kabar garir dughiamɨn, memɨgɨrɨgɨatam gamizir puvatɨ.
Eghme nɨghnɨzir aghuitam damuan kogham.

Eghmen tav nan azangsɨziba ikaraghan kogham.
29 Ia gan! Aser kaba da pura bizir kɨniba.

Dar nedazibamati amɨnim pura ivai.
Da bizitam damuamin gavgaviba puvatɨ.”

42
Ikiavɨra Itir Godɨn ingangarir gumazimɨnmɨgɨrɨgɨaba

1 Ikiavɨra Itir God ghaze:
Ia gan! Kar nan ingangarir gumazim, kɨ uabɨ anemɨsefe,

egha kɨ bar a gifuegha, a bagha bar akonge.
Egha uan Duam isa a gatɨ.

Eghtɨ a nguazir kamɨn kantribar gumazamiziba guizɨn arazimɨn gɨn
mangɨsɨme tuisɨgham.

2Amɨkɨmamin dughiamɨn, a pamten akam akarighmɨkɨman kogham.
A tuavibar tuiv aghurighvɨra pamtenmɨkɨman kogham.

3 Ighurunim gavgaviba puvatɨgha dɨpɨrasava amim, a bar anepɨrighan
kogham,

egh lamɨn pamtem isir puvatɨzim, a anemungeghan kogham.
Egh a kamaghɨra, gavgaviba puvatɨzir gumazamizibar asughasugh deravɨra

me damuam.
A kamaghɨra damumangɨ, guizɨn arazim damightɨ a ikɨ gavgavigham.

4Eghtɨ osɨmtɨzitam a dɨkabɨraghan kogham.

† 41:27: Vezɨn kam, Hibrun akam deragha an mɨngarim abigha an gun mɨkemezir puvatɨ. 42:1:
Aisaia 43:10; Matyu 3:17; 17:5; Mak 1:11; Luk 3:22; 9:35; Jon 3:34; Efesus 1:6 42:1: Matyu 12:18-21

A pamten ingarmangɨva, dughiar a guizɨn arazimɨn gɨnmangɨ gumaza-
miziba tuisɨghamim otogham.
Egh an otogh gavgavigh nguazir kam bar an ikiam.

Ezɨ saghon itir arighatɨzibar gumazamiziba,
me arazir God uarir sure damuamibavmɨzua iti.

5 Ikiavɨra Itir God, an overiamɨn ingarigha a isa inimɨnmɨn an onegha anetɨ.
Egha nguazir kamɨn ingarigha, an itir biziba bar dar ingarigha dagh
amizɨ, da otivigha aghui.

Eghaangamɨra ikiaminamɨnimkogavgavim isanguazir kamɨngumazamiz-
ibagh anɨngi.

Godɨn kamra, uan ingangarir gumazimmɨgɨa ghaze,
6 “Kɨ Ikiavɨra Itir God, nɨ nan arazir aghuimɨn bizibar amuasa kɨ nɨn dia.

Egh nɨn agharimɨn suiragh, deragh nɨ geghuv nɨn ganam.
Egh nɨ bangɨn, kɨ Akar Dɨkɨrɨzir Gavgavim nguazir kamɨn gumazamiziba ko

a damuam.
Egh nɨ damutɨ, nɨ kantribar gumazamiziba, bar men angazangarimɨn
mɨn ikiam.

7Nɨ ingangarir kam damuam:
Nɨ damazir okavɨrɨzibar amutɨ, me ua ganam.

Egh kalabusɨn itir gumazamizir danganir mɨtarmemɨn apiaghav itiba,
nɨme damightɨme fɨrighɨregham.

8 “Kɨrara, kɨ Ikiavɨra Itir God, kar nan ziam.
Ezɨ kɨ uabɨra, ia nan ziar ekiamra fɨ.

Ia gumaziba ingarizir marvir guatamɨn ziam fan barmarkɨ.
9 Ia ganigh! Bizir kɨ fomɨra otivasamɨkemeziba,

da datɨrɨghɨn otivigha gɨfa.
Kɨ bizir igharazir tɨghar otivamibar gun ia mɨkɨmam.

Eghtɨ ia dagh foghvɨra ikɨtɨ, da gɨn otivam.”
Gumazamiziba bar, Ikiavɨra Itir Godɨn ziamra fɨ

10 Ia nguazir kamɨn itir gumazamiziba bar,
ia ighiar igiam bangɨ, Ikiavɨra Itir Godɨn ziam fɨ!

Ia gumazir kuribagh aruiba ko ongarimɨn osiriba, ia an ziam fɨ.
Ia saghon itir arighatɨzibar gumazamiziba, ia ighiar igiaba bangɨ.

11 Ia dakɨghtɨzir danganimɨn itir nguibabar gumazamiziba ko, Kedarian
adarasi,

ia tiariba akar an ziam fɨ.
Ia Selan nguibamɨn gumazamiziba,

ia mɨghsɨabarmavanegh dɨmmɨkɨmbar akongegh.
12 Ia gumazamizir roghɨra itiba, ziar ekiam Ikiavɨra Itir God danɨng.

Ia saghon itir arighatɨzibar gumazamiziba,
ia bar moghɨra an ziam fɨ.

13 Ikiavɨra Itir God mati, mɨdorozir gumazir gavgavim, egha a datɨrɨghɨn
mɨsoghasa zui.

A tiarimakara diavamati, gumazibamɨdorozim foreghasamɨsoghamin
arazibagh amua, mɨsoghasa gara iti.

Egha a gavgavim ikia, uan apaniba komɨsoghasa atiatir puvatɨgha,
bar me abɨni.

42:5: Aposel 17:24-25 42:6: Aisaia 49:6; Luk 2:32; Aposel 13:47; 26:23 42:7: Aisaia 61:1; Luk
4:18; Hibru 2:14-15 42:8: Aisaia 48:11

14 Ikiavɨra Itir God ghaze,
“Kɨ dughiar ruarimɨn uabɨn asugha aghumra ikia, bizitam gamizir puvatɨ.

Datɨrɨghɨn, kɨ amizim navim asegha otasa mɨzazim isa arai moghɨn, kɨ
pamten diava arai.

Eghabar avɨghaghegha, nanakamkonanatinimpamtenamɨnimgekua
aven ghua azenan izi.

15Kɨmɨghsɨaba bar dagh asɨghasigh,
egh temeba ko grazibar amightɨ, da mɨsigham.

Egh kɨ faner ekiaba ko dɨpar akarebar amightɨ,
da bar dakegham.

16Kɨ uan gumazamiziba inigh tuavir me fomɨrama aruizir puvatɨzimɨn me
atɨghtɨ, me anmangam.

Me datɨrɨghɨnmati damaziba okavigha amɨnirbɨrimɨn iti.
Eghtɨ kɨ amɨnirbɨrimme dam anedegh, angazangarimme danɨngam.

Tuavir fɨghtɨzir kurar me fomɨram aruiziba, kɨ da akozeghtɨ,
me tuavir voroghɨra ireghav itibar aruam.

Kɨ guizbangɨra, me gɨn amadaghan kogham.
Bizir kɨ damuasamɨkemezir kaba, kɨ tam ateghan kogham.

Kɨ guizɨn dar amightɨ, da otivam.
17Gumazamizibamarvir guabar ziaba fa nɨghnɨzir gavgavimdar ikia ghaze,

damen guizɨn godba.
Ezɨ kɨ bar gumazamizir kaba batueghme damutɨ,

me bar aghumsigh uan nɨghnɨzibagh iragham.”
Israelia, gumazamizir damazir okavɨrɨziba ko kuarir onganibarmɨn iti

18 Ikiavɨra Itir God ghaze:
“O Israelia, ian damaziba pɨrizɨ, ian kuariba bar ongani.

Ia uan damaziba kuigh ganɨva, egh kuariba arigh oragh!
19 Ia nan ingangarir gumazamiziba, kɨ ua bagha ia amɨsefe,

eghtɨ ia na baghvɨra ikɨ, nan abuir gumazibar mɨn ikɨ
nan akam inighmangam.

Egha ia gumazir damazir okavɨrɨziba ko, kuarir onganibar mɨn iti,
egha bar damazir ikuviziba ko kuarir onganiba, bar me gafira.*

20Bizir bar avɨriba, ia dar ganigha dar akaba baraki.
Egha bizir kaba, ia deragha dar gari puvatɨ,

egha deragha kuariba arigha, akar kam baraghizir puvatɨ.”
21 Ikiavɨra Itir God, arazir aghuibaram ami.

Kamaghɨn amizɨ, a uan Akar Gavgaviba isa ia ganɨngi.
Eghtɨ gumazamizir igharaziba dar ganigh kamaghɨn fogh suam,

Akar Gavgavir kaba, bar deragha bar pɨn iti.
22O Israelia, ia datɨrɨghɨn bar paza iti.

Apaniba ia gasɨghasɨgha ian biziba okemegha da inigha ghue.
Me uaghan pamtem ian suigha ia inigha

ghua kalabuziar dɨpeniba ko toribar aven ia arɨki.
Ia mati pura bizir kɨniba, apaniba ia okemegha ia inigha ghue,

ezɨ ian akurvagh ua ia iniamin gumaziba puvatɨ.
23Ezɨ datɨrɨghɨn ikeghmangɨ,

ian te deragh kuariba arigh nan akam baragham?

42:16: Onger Akaba 18:28; Aisaia 40:31; Matyu 3:3; Mak 1:3; Luk 3:5; Jon 1:23 * 42:19: Vezɨn kam,
Hibrun akam anmɨngarim deragha bigha an gunmɨkemezir puvatɨ.

24 Tinara mɨkemezɨ, apaniba iza, e Jekopɨn anabamɨn gumazamizibagh
asɨghasɨki?

E Israelia, tinara e isa en apanibar agharim gatɨzɨ, me izegha en biziba
okeme?
Ikiavɨra Itir God uabɨ arazir kam gami.

E akɨrim ragha Ikiavɨra Itir God gasaragha arazir kurabagh amua,
an Akar Gavgaviba batogha, a ifongezɨmoghɨn zuir puvatɨ.

Kamaghɨn amizɨ, a uabɨ bizir kam gamizɨ, an oto.
25A en apanibar amamangatɨzɨ, me iza e komɨsosi.

Ezɨ tuavir kamɨn, auananɨngagharim isa e Israelia, e gingezɨ, an e avara.
An anɨngagharim avimɨnmɨn bar en isi.

E arazir kamɨn gara, egha deragha fozir puvatɨgha,
bizitam gamir puvatɨ.

43
God uan gumazamizibar akurvagha uame ini

1 Ia Israelia, ia Jekopɨn anabamɨn adarasi,
Ikiavɨra Itir God ian ingarigha ia gamizɨ,

ia gumazamizir ikɨzir vamɨran otozɨ, a kamaghɨn ia mɨgei:
“Kɨ ian akuragha gɨvagha, ian ziaba ia garɨki,

kɨ ua baghavɨra ia amɨsefe.
Kamaghɨn amizɨ, ia atiatinganmarkɨ.

2 Ia dɨpar konibagh irɨmangɨtɨ,
kɨ ia komangam.

Ia faneba abɨgh vongɨnmangɨtɨ,
da ia avan kogham.

Eghtɨ ia avir ekiar puvɨra isimɨn avenmangɨtɨ,
a ian isian kogham.

3 Kɨ Ikiavɨra Itir God, ian God, Israelian Godɨn Bar Zuezim, ian Akurvazir
Gumazim.

Ia apanibar dafarimɨn itir dughiamɨn, kɨ Isipia ko, Itiopiaba ko, Sebaba,
me isɨ
ian danganim inisɨ apanibar agharim datɨgh ia givezeghtɨ, ia
fɨrighɨrɨgham.

4Kɨ ia isa uabɨn dɨghorim gamigha,
bar moghɨra ia gifongegha,

ziar ekiam ia danɨngasa.
Kamaghɨn amizɨ, kɨ gumazamizir igharazitaba inigh ian danganimɨn inisɨ

apaniba baghme amadagham.
Guizbangɨra, kantrin igharaziba ian danganim iniam.

5Kɨ ia ko iti,
kamaghɨn ia atiatinganmarkɨ.

Ian adarazi me aruem anadi naghɨn ko aruem uaghiri naghɨn iti,
eghtɨ kɨme akuvagh uamateghmen aku izam.

6Kɨ not ko sautɨn itir gumazamizibav kemeghtɨ, me ia ateghtɨ,
ia uamategh izam.

Kɨ kantrin bar saghuiamɨn itiba, memɨkɨmtɨ,
me nan otariba amadaghtɨ, me uamategh uan nguibamɨn izam.

Kɨ gumazamizir nguazir kamɨn oteviba bar dar itiba, memɨkɨmtɨ,
me nan guiviba amadaghtɨ,

43:1: Aisaia 42:6; 44:6; 44:21; 45:4 43:2: Godɨn Araziba 31:6-8; Onger Akaba 91:3; Daniel 3:25-27
43:5: Aisaia 41:10; 41:14; Jeremaia 30:10-11; 46:27-28

me uamategh uan nguibamɨn izam.
7 Ia nan gumazamizibara,

kɨ vaghvagha ian ingari.
Kɨ uan ziar ekiam ko gavgavir ekiam bagha,

ian ikɨzimɨn ingarigha ghaze,
Kantrin Igharazibar Gumazamiziba ian ganɨva

nan ziam fam.”
Israelia kotɨn aven God bagh oteviba akakagham

8 Ikiavɨra Itir God ghaze,
“Ia gumazamizibar diaghtɨme izɨ uari akufagh.

Guizbangɨra, me damazir okavɨrɨziba ko orazi puvatɨzibar mɨn ikia,
eghame ganamin damaziba ko akambaraghamin kuarir toriba iti!

9 Kantrin Igharazibar Gumazamiziba uari akuvagha iza kotɨn damazimɨn
tuivigha gɨfa.

Men tinara gɨn otivamin bizibar gunmɨkɨmam?
Ezɨmen tongɨngumazirmanamfaraghabizibar gunmɨkemezɨ, dadatɨrɨghɨn

otifi?
Tinara kotɨn aven tugh suam, an aser mam barazima, a bizir gɨn
otivamibar gunmɨkeme, ezɨ da datɨrɨghɨn guizbangɨram otifi?
Bar puvatɨ.”

10 Ikiavɨra Itir God ghaze,
“Israelia, ia na ko ikia uan damazibar nan gara na gɨfo,

egh ia kotɨn aven nan gunmɨkɨm.
Ia nan ingangarir gumazamizibar otivasa,

kɨ ua baghavɨra ia amɨsefe.
Kɨ ghaze, ia na gɨfogh nɨghnɨzir gavgavim nan ikɨ, deragh na gɨfogh suam,

kɨ bar uabɨra kɨ guizbangɨra God.
Fomɨra godɨn tam nan faragha ikezir puvatɨ,

egh godɨn tam uam otogh nan danganim inighan kogham.
11Kɨ uabɨra, kɨ Ikiavɨra Itir God,

egha ian Akurvazir Gumazim,
ezɨ ian akurvazir gumazitam ua itir puvatɨ.

12Kɨ uabɨra, kɨ Ikiavɨra Itir God.
Kɨrara, kɨ bizir damuamimɨn gunmɨkeme.

Egha kɨmɨkemezɨmoghɨn, ian akuragha gɨfa.
Egha kɨ ian akurvazir bizimɨn gun akam akuri.

Ezɨ ian akurvazir godɨn igharazitam ua itir puvatɨ. Kɨ uabɨra.
Ezɨ ia uan damazibar bizir kaba bar dar ganigha fo.

Egh kotɨn aven, ia nan gunmɨkɨm.
13Datɨrɨghɨn ko dughiabar zurara,

kɨ guizɨn Godɨn ikiam.
Kɨ gumazamizitabar suiraghtɨme nan agharimɨn ikɨtɨ,

tina nan gavgavim iriagh, nan agharimɨn me batuegham? Bar pu-
vatɨgham.

Egh kɨ ingangaritam damutɨ,
gumazitam nan ingangarim tɨvaghan kogham.”
Israelian Babilonɨn kalabusɨn itiba, God uame iniam

14 Ikiavɨra Itir God, a Israelian Godɨn Bar Zuezim, ian Akurvazir Gumazim, a
ghaze,

43:10: Aisaia 41:4; 44:6-8 43:11: Aisaia 45:21; Hosea 13:4

“Kɨ ian akurvaghsɨ mɨdorozir gumaziba amadaghtɨ, me izɨ Babilonia ko
mɨsogham.

Eghtɨ Babilonia arɨmangɨ, uan kurir me bar akongezibar mavanegh,
uan nguibam ategh bar arɨmangegham.*

15Kɨ Ikiavɨra Itir God, Israelian Godɨn Bar Zuezim.
Kɨ ian ingarigha ia gamizɨ, ia gumazamizir ikɨzir vamɨran iti,

ezɨ kɨ ian atrivimɨn iti.”
16 Ikiavɨra Itir God ghaze,

“Kɨ fomɨra ongarir bar ekiam tongɨram anebigha tuavim atɨ.
17 Egha kɨ mɨdorozir gumazir avɨribagh amizɨ, me uan karisba ko hoziaba

sara tuavir kamɨn ghue,
eghame bar ikuvigha ua dɨkavizir puvatɨ.

Memati gumazim lam giverazɨ
a zuamɨra munge.

18Ezɨ datɨrɨghɨn kɨ ghaze,
Ia bizir kɨ fomɨram amizibara, nɨghnɨghanmarkɨ.

19 Ia gan! Kɨ bizir igiam damuasava ami.
Ezɨ bizir kam a datɨrɨghɨn otifi, ezɨ ia ti an ganiz, o puvatɨ?

Kɨ danganir mɨsɨngizibar tuavibar ingarɨva,
egh kɨ dɨpabar amutɨ, da gumazamiziba puvatɨzir danganir kamɨn
ivemaram.

20Nan gumazamizir kɨ ua baghamɨseveziba, me dɨpabar amɨ,
kɨ dɨpam damightɨ, a danganir mɨsɨngizimɨn otoghtɨ,

bizir kam bangɨn asɨzir atiaba, ko afiar atiaba, ko poneba
ziar ekiam na danɨngam.

21Gumazamizir kaba, bar akuegh nan ziar ekiamɨn gunmɨkɨmasa,
kɨ ua baghamen ingarighame gamizɨ, me nan adarazir otifi.”
Israelian arazir kuraba, osɨmtɨzimGod ganɨdi

22Egha Ikiavɨra Itir God ua kamaghɨnmɨgɨa ghaze:
O Israelia, ia Jekopɨn adarasi, ia nan ziam dɨbora, a fer puvatɨ.

Manmaghɨn amizɨ ia amɨragha
nan aghua?

23Egha ia asɨziba tue dabar isiamɨghɨrir ofaba bagha sipsipbanadanɨngasa,
da inigha izezir puvatɨ.

Egha ia uan navir averiabar aven, ia nan ziam fa na gɨnɨghnɨzir pu-
vatɨgha ofabagh ami.

Guizbangɨra, kɨ ia nadanɨngaminofan guarbar avɨriba ko, pauranme temer
balsamɨn eborimɨn ingarizimɨn ofabagh nɨghnigha,

osɨmtɨzir bar avɨriba ia gisɨn arɨzir puvatɨ.
24 Ezɨ ia ofa damuasa uan dagɨaba isa, na bagha ighurunir mughuriar

aghuim zuibagh ivezezir puvatɨ.
Egha ia ofaba bagha sipsipba na danɨngasa, ia dar ovir aghuir avɨriba
sara na ganɨngizir puvatɨ.

Kamaghɨn amizɨ, ian arazir kuraba na gamima, kɨ osɨmtɨzim ateri.
Ezɨ bizir kam na gamizɨ, kɨ ian arazir kurabar aghua.

25Kɨrara, kɨ God, kɨ uan ziar ekiam baghavɨra nɨghnɨsi,
kamaghɨn kɨ ian arazir kuraba bar da gɨn amada.

* 43:14: Hibrun akamderagha vezɨn kamɨnmɨngarim abigha an gunmɨgeir puvatɨ. 43:16: UaMe
Ini 14:21-29 43:25: Aisaia 1:18; 44:22; Esekiel 36:22; Aposel 3:19

Egh kɨ ua ian arazir kurar kabagh nɨghnɨghan kogham.

26 Ia ti ghaze, ia arazir kurar tabagh amizir puvatɨ.
Egh ia kotɨn aven deraghvɨra mɨkɨm uan nɨghnɨziba azenim darigh
oteviba akakagham,

eghtɨ e nɨghnɨzir vamɨra damu akam akɨr mɨkɨm suam,
ian nɨghnɨziba ti dera.

27 Ezɨ bar puvatɨ! Ian inazir afeziar bar faraghavɨra ikezim, arazir kuram
gami,

ezɨ ian gumazir dapaniba uaghan nan akam batoke.†
28Kamaghɨn amizɨ, ian ofa gamir gumazibar dapaniba,

kɨme gamizɨ, me nan damazimɨnmɨzegha bar aghumsɨki.
Ia Jekopɨnanabamɨnadarasi, iabarmoghɨra ikuvighasakɨ ianamamangatɨs.

Gumazamizir igharaziba ia dɨpov ian ingarav akasa, kɨ men amaman-
gatɨ.

44
Ikiavɨra Itir God uan gumazamizibar akurvasi

1 Ikiavɨra Itir God ghaze,
“Ia Israelia, ia Jekopɨn anabamɨn adarasi, ia oragh!

Kɨ uabɨ ia amɨsevezɨ, ia nan ingangarir gumazamizibar iti.
2Kɨ Ikiavɨra Itir God, kɨ fomɨra ian ingarigha ia gamizɨ, ia ikɨzir vamɨran oto.

Ia uan amebabar navir averiabar ikezɨ, me tɨghar ia batamin dughiam,
kɨ ian ingarigha deravɨra ian gari.

O Jesurun, ia nan gumazamizibar ikiasa kɨ fomɨra ia ginabagha gɨfa.
O Jekopɨn anabamɨn gumazamiziba, ia nan ingangarir gumazir
aghuibar mɨn iti.
Kamaghɨn amizɨ, ia atiatinganmarkɨ.

3Kɨmati gumazim dɨpam isɨ nguazir dɨpaba puvatɨzibagh ingɨva,
egh dɨpam damightɨ, a nguazir mɨdiaribar ivemaram.

Kamaghɨra, kɨ uan Duam isɨ ian boribagh ingɨva,
ian ovavir boriba deraghme damuam.

4 Eghtɨ me deraghvɨra aghungam, mati grazir garir dɨpaba itibar mɨn gan-
ganiba deragham.

Eghmati, temer faner mɨriabar aghuibar mɨn ganam.
5 Eghtɨ Kantrin Igharazibar Gumazamiziba, men tarazi nɨghnɨzir gavgavim

nan ikiam.
Men tarazi kamaghmɨkɨm suam, ‘E Ikiavɨra Itir Godɨn adarasi.’

Men tarazi suam, ‘E Jekopɨn anabamɨn adarasi.’
Eghtɨ tarazi uan agharibar kamaghɨn osiram, ‘E Ikiavɨra Itir God
baghavɨra iti darasi.’
Men tarazi suam, ‘E Israelian adarasi.’ ”

Gumazir asebarmarvir guabar ingariba, me bar ongani
6 Ikiavɨra Itir God, a Israelian atrivim,

a men Akurvazir Gumazim, a Ikiavɨra Itir Godɨn Gavgaviba Bar Itim,
A kamaghɨnmɨgei, “Kɨ Ikiavɨra Itir God,

kɨrara kɨ bar faraghavɨra ikia, egh bar gɨn ikɨva abuan ikɨvɨra ikiam.
Ezɨ godɨn tam ua itir puvatɨ.

Kɨrara, kɨ God.
† 43:27: Inazir afeziar bar faraghavɨra itir kam, a ti, Jekopra. 44:3: Aisaia 35:7; Joel 2:28; Jon 7:38;
Aposel 2:18 44:6: Aisaia 41:4; 48:12; Akar Mogomem 1:8; 1:17; 22:13

7Tinara, nanmɨn gari?
Godɨn tam ikɨva, a uabɨnandamazimɨnuan eghaghanimɨn gun emɨkɨm.

Egh uabɨ abigh uan otevibar en akagh.
Kɨrara bar fomɨra gumazamizibar ingarigha nguazir kam gatɨ.

Eghtɨ godɨn tam ti guizbangɨra ikɨva, a bar fomɨra otozir biziba ko bizir
gɨn izamibar gun emɨkɨmtɨ,
e bar moghɨra bizir kabagh fofogham.*

8Nan gumazamiziba, ia nɨgh akongɨva atiatinganmarkɨ.
Bizir otivamin kaba, kɨ fomɨra dar gun ia mɨkemegha gɨfa.

Ezɨ ia uan damazibar dar ganigha na gɨfo,
egh kotɨn aven ia nan gunmɨkɨm.

Godɨn tam ua itir puvatɨ!
Bar puvatɨ.

Kɨ uabɨra kɨ ian dagɨar ekiamɨnmɨn itima, ia nan aven uari modi.
Kɨ bizir kam bar a gɨfo, a bar guizbangɨra!

9 “Gumazir marvir guabar ingariba,
men ingangariba dagheba puvatɨgham.

Ezɨ nedazir me gara da bagha bar akongezir kaba,
da pura bizir kɨnibar mɨn iti.

Ezɨ aser kabar ziaba fer gumazamiziba,
memɨtatemɨn aven iti moghɨn, bizitamɨn ganigh a gɨfoghan kogham,

kamaghɨn kotɨn aven me uan asebar akuragh deraghvɨra da bagh mɨkɨman
kogham.

Kamaghɨn amizɨ, me onganigh aghumsigham.
10Memanmaghɨn nɨghnigha, aser kabar marvir guabar ingari?

Nedazir kɨnir kaba, tong bar men akuraghan kogham.
11 Ia gan! Gumazamizir dɨgɨribagh amir kaba, me pura nguazir kamɨn itir

gumazir kɨnibara,
eghamarvir guabar ingari.

Kamaghɨn amizɨ, gumazamizir marvir guabar ziaba feba,
me bar aghumsigham.

Kɨ ghaze, me bar izɨ nan damazimɨn kotɨn tuifigh.
Bar guizbangɨra, kɨme damightɨ,

me bar atiatigh bar aghumsigham.

12 “Gumazir ainbar bizibar ingara foziba,
me ainba isa avim garɨgha aser kabar marvir guabar ingari.

Me uan gavgavibar haman suigha ainmɨsogha,
nedazir kabar ingari.

Eghame dar ingarir dughiabar, mɨtiriammen aghɨtɨ
me dɨpaba ko daghebar aman koghtɨ,

men gavgaviba bar moghɨra gevegham.

13 “Ezɨ gumazir temebar nedazibar ingara foziba,
me temem inigh marvir guam akɨrsɨ, an abaragh bar deraghvɨram
anekɨrigham.

Egh fɨnfɨnimɨn marvir guar kamɨn nedazim tememɨn bar deravɨra an apan
an osiram.

Egh gɨn tuizim inigh osizirimɨn gɨraramangɨ, aneghoreghtɨ,
* 44:7: Hibrun akam deragha vezɨn kamɨn mɨngarim abigha an gun mɨkemezir puvatɨ. 44:8:
Godɨn Araziba 4:35; 4:39; Aisaia 41:22; 43:10-12

gumazir igiar bar diritamɨn nedazim bar deravɨrama otogh gan
ikiam.

Eghtɨmemarvir guar dɨghorezir kam inigh,
a isɨ uan aseba feir dɨpenimɨn anetɨgham.

14Me temer sidaba isa ingangarir kam gami.
Me faraghavɨra ruarir ekiabarghuaokɨn temer igiaraghuibargaradagh
ifefi,
eghame uaghan amozimɨn dughiammɨzua iti.

Eghtɨ amozim izɨtɨ, da aghungmangɨ ekeveghtɨ,
memangɨ da okegh izɨ ingangarir kam damuam.

15Temer kabarmabame dar daziba isava aviba arɨgha dar fɨi.
Eghamabame da arɨzi da isima, me dar bretba tue.

Eghame temer otevir igharazimɨnmarvir guamɨn ingari,
egha an damazimɨn tevimning apɨrigha an ziam fe.

16Me temer kam isa arazir kabar a gami.
Me anebɨgha a isa uan dagheba ko asɨziba tuava,

apa uan kuvibav gori da ghua bar izefi.
Egha uaghan, me avimɨn fɨngasa aviba arɨsi.

Me avimɨn fɨa ghaze, ‘Avim bar deragha nan mɨkarzimɨn izima, kɨ bar
deragha uabɨ barasi.’

17Egha temer kabara, me uari uanmarvir guabar ingari.
Eghame teviba apɨra dar ziaba fe.

Eghame kamaghɨn dɨamɨgei,
‘Nɨ nan god, kamaghɨn amizɨ, nɨ nan akuragh.’

18 “Gumazamizir kamaghɨn amiba,
me bar guizbangɨram ongani.

Bizitam ti men damazibagh amizɨ, me damazir okavɨrɨziba ikia bizibar gari
puvatɨ.

Bizitam ti men nɨghnɨzibagh amizɨ, me ghua bar ongani.
19 Gumazim nɨghnɨzir aghuim ikɨ, arazir kam tuisɨgh egh kamaghɨn

mɨkɨmam,
‘Kɨ temer otevir kabar mabar avim atɨ,

egha uaghan bretba ko asɨziba tuegha da ame.
Egh tizim bagh kɨ an otevir kam inigh, bizir bar kurar kamɨn marvir
guamɨn ingarigh,
uan tevimning apɨrigh an ziam fam?’

Guizbangɨra, gumazamizir onganir kaba, me nɨghnɨzir aghuiba puvatɨgh
mɨgɨrɨgɨar katam damuan kogham.

20Men nɨghnɨziba bar ikuvizɨ, me bar arazir kuram gami.
Eghamati gumazim averenim ame.

Gumazamizir kaba deragh ikiamin tuavitam itir puvatɨ.
Egha me kamaghɨn fozir puvatɨ, bizir me suizir kaba, da pura temer
kɨniba,
da guizɨn godba puvatɨ.”

Ikiavɨra Itir God uan gavgavimɨn, Israelia uame ini
21Egha Ikiavɨra Itir God kamaghɨnmɨgei,
“Ia Israelia, ia Jekopɨn anabamɨn adarasi,

ia nan ingangarir gumazamizibar mɨn iti,
egh ia bizir kabagh inɨrɨgh.

Kɨ ian ingara ia gamizɨ,

ia gumazamizir ikɨzir vamɨran otogha, nan ingangarir gumazamiz-
ibar mɨn iti.

Eghtɨ kɨ ia gɨn amangan kogham.
22 Ian arazir kuraba, kɨ da adegha da isa pɨn da akunizɨ, amɨnim da inigha

ghu.
Nɨnarazir kurabagɨvagham,mati ghuariabaaruemmɨzaragharaanadi,
da a sara ghuegha gɨfa.

Kɨ ian akurvagha deravɨra ian gari,
kamaghɨn amizɨ, ia uamategh na bagh izɨ.”

23 Ikiavɨra Itir God uan ziar ekiam ko gavgavim akagha Israelian akuragha
uame ini.

Kamaghɨn amizɨ, O overiam, nɨ ighiabar amu bar akongegh.
Nguazimɨn aven itir biziba bar, ia uaghan tiariba akar.

Omɨghsɨaba ko temer ruarimɨn itiba,
ia uaghan tiariba akar.

24 “Kɨ Ikiavɨra Itir God, ian Akurvazir Gumazim,
ia uan amebamɨn navir averiamɨn ikezɨ a tɨghar ia batamin dughiamɨn,

kɨ uabɨ, uan adarazir otivasa ian ingari.
Kɨ kamaghɨn iamɨkɨmasa:

Kɨ uabɨra bizibagh amizɨ da otifi.
Kɨ uabɨra overiam ko nguazimɨn ingarigha,

aning isa aningɨn danganimɨn aning atɨ.
25Bizir gɨn otivamibar gunmɨgeir gumaziba,

kɨme gamizɨ, me okam nɨghnɨgha, menmɨgɨrɨgɨaba paza zui.
Ezɨ kukunir gumaziba, kɨmen nɨghnɨzibagh amima, me okam nɨghnɨsi.

Ezɨ fofozir gumaziba, kɨme gamizɨ, me ongani.
26Nan ingangarir gumazim nan akam akunɨva,

bizir gɨn otivamiba, kɨ amɨkɨmtɨ, a mangɨ gumazamizibav kɨm,
eghtɨ kɨ amɨgeir akar kabar amutɨ, da guizbangɨram otivam.

Kɨ kamaghɨnmɨgɨa ghaze, gumazamiziba ua Jerusalemɨn ikiam.
Egh Judan nguibar ekiabame uamategh dar ingaram.

Nguibar apaniba asɨghasɨghiziba,
kɨ uamategh da feghtɨ, da dɨkavigh tuivigham.

27Kɨ kamaghmɨkɨm suam, ongarim nɨ dakegh, eghtɨ a dakegham.
Egh kɨuaghan faner uaghira ongarim ginivizibar amightɨ, damɨsigham.

28Kɨ ghaze, kɨrara atrivimɨn ikiasa Sairus amɨsefe.
Eghtɨ a nan gumazamiziba deraghvɨra men ganam,

mati sipsipbagh eghuvir gumazim uan sipsipba deravɨra me
geghufi.

Eghtɨ a ingangarir kɨ ifongezibar amuam.
Amɨkɨmtɨ, me Jerusalem uam an ingarɨva,

nan Dɨpenim uam anesam.”

45
Ikiavɨra Itir God, atrivimɨn ikiasa Sairus amɨsefe

1 Ikiavɨra Itir God, a Sairus atrivimɨn ikiasa anemɨsevegha gɨvagha, gav-
gavim a ganɨngi.

44:22: Aisaia 43:1; 43:25; 1 Korin 6:20; 1 Pita 1:18-19 44:24: Aisaia 40:22; 43:14; 45:12 44:25: 1
Korin 1:20 44:28: 2 Eghaghaniba 36:23; Esra 1:2 45:1: Onger Akaba 107:16; Aisaia 40:4

Eghtɨ a kantrin igharazibav sogh,
men atrivibar gavgaviba agɨvaghtɨ, me aghumsɨgham.

Eghtɨ kɨ pura Sairus baghmen nguibabar dɨvazibar tiar akaba kutɨ,
gumazitam ua da dukuman koghtɨ, Sairus aven mangɨ, uan apaniba
dɨkabɨnam.

Egha Ikiavɨra Itir God kamaghɨn Sairus mɨgɨa ghaze:
2 “Kɨ nɨn faragh mangɨ danganir fɨghtɨzibar amightɨ, da magɨrɨ voroghɨra

ikiam.
Egh dɨvazir gavgavimɨn tiar akar ekiar me brasɨn ingariziba
akararigham.
Egh ainɨn igugunir ekiar me tiar akaba gavgavim dar anɨngasa
atɨziba dar ghoregham.

3 Kɨ dagɨaba ko bizir aghuir nguibar kamɨn gumazamiziba danganir
mogomebar atɨziba,

inigh nɨ danɨngam.
Eghtɨ nɨ kamaghɨn fogham, kɨ Ikiavɨra Itir God, Israelian God,

kɨ uabɨ nɨn ziam dɨborogha, ua bagha nɨn dia.

4 “Nan ingangarir gumazim Jekop, an adarazi Israelia,
me gumazamizir kɨ ua baghavɨra mɨseveziba,

kɨmen akurvaghasa nɨn diazɨ nɨ ize.
Nɨ guizbangɨra na gɨfozir puvatɨ,

ezɨ kɨ nɨn ziam dɨborogha nɨn diagha ziar ekiam nɨ ganɨngi.
5Kɨ uabɨra, kɨ Ikiavɨra Itir God, ezɨ ua godɨn igharazir tam itir puvatɨ.

Kɨ uabɨra iti, ezɨ ua godba bar puvatɨ.
Nɨ na gɨfozir puvatɨ,

ezɨ kɨrara kɨ gavgavim nɨ ganɨdi.
6Kɨ kamaghsua, nguazir kamɨn gumazamiziba,

me aruem anadir naghɨn ikia ghua aruem ghuaghiri naghɨn tu,
me barmoghɨra fogh suam,

kɨrara kɨ Ikiavɨra Itir God,
ezɨ ua godɨn tam itir puvatɨ.

Kamaghɨn amizɨ, kɨ bizir kabagh ami.
7Kɨrara, kɨmɨkemezɨ, angazangarim komɨtarmem oto.

Egha kɨrara gumazamizibagh amima, me deravɨra iti.
Kɨme gamima, me osɨmtɨzir ekiaba batifi.

Kɨ Ikiavɨra Itir God,
kɨrara bizir kabagh amima da otivaghiri.

8 “O overiam ko ghuariaba,
ia nan akurvazim ko dughiar aghuim, gumazamizibagh ingɨ,

mati amozim nguazim giri.
O nguazim, nɨmati, nɨ uan akam akarigh, nan akurvazim inightɨ

an aghungɨva arazir aghuim damightɨ, a gumazamizibar navibar aven
ikɨ gavgavigham.

Kɨ, Ikiavɨra Itir God,
kɨ uabɨ uan gumazamizibar akurvaghasa bizir kabar ingarizɨ da
otifi.”

Ikiavɨra Itir God uabɨra biziba bar dar gari
45:3: UaMe Ini 33:12; 33:17; Aisaia 41:23; 43:1 45:4: Aisaia 44:1; 1 Tesalonika 4:5 45:5: Godɨn

Araziba 4:35; 4:39; Aisaia 44:8; 46:9 45:6: Onger Akaba 102:15; Aisaia 37:20; Malakai 1:11

9E gumazamiziba, God en ingari, e mati pura bizir kɨniba.
Kamaghɨn gumazir Godɨn atara amɨgeim, a bar ongani.

Gumaka, a bar ikuvigham.
Godmati gumazir nguazir mɨnebar ingarimɨnmɨn iti.

Ezɨ e nguazir mɨnebar mɨn, bɨaghiregha pura tintinibar nguazim
gireghav iti.

Ia bizir kam gɨnɨghnɨgh.
Nguazir mam ti dɨkavigh mangɨ gumazir a inigha mɨnemɨn ingarizim,
kamaghɨn an azaragham,

“Manmaghɨn ami? Nɨ na inigha bizir tizimɨn ingari?”
Eghtɨ nguazim ti kamaghɨn atar mɨkɨmam,

“Nɨ tizim bagha bizir nɨ ingarizir kam, an suighamin agharimningɨn
ingarizir puvatɨ?”

10Eghtɨ gumazitam ti borir bar agheghevitamɨn gan kamagh an amebam ko
afeziamɨn azaragham,

“Kar bizir tizim gua a gamizɨ, an oto?”
Gumazir kam, guizbangɨra bar gumazir onganim.

Gumaka, a bar ikuvigham.

11 Ikiavɨra Itir God, a Israelian Godɨn Bar Zuezim.
Egha a Godɨnmen ingarizim, a me gamizɨ

me ikɨzir vamɨran gumazamizibar oto, a kamaghɨnmɨgɨa ghaze,
“Ia gɨn otivamin biziba bagh nan azangam.

Egh arazir manam kɨ an gɨnmangɨ uan boribar ganɨva,
egh arazir manam kɨ an gɨn mangɨ uan dafarimningɨn ingangarim
damuam,
ia dar amusɨ, bar namɨkɨmanmarkɨ.

Bar markiam.
Kar nan bizir kɨ damuamibara.

12Kɨrara, kɨ nguazimɨn ingarigha,
nguazir kamɨn itir gumazamizibar ingarizɨ, me an iti.

Kɨ uan gavgavimɨn overiamɨn ingarigha pɨn anetɨzɨ, a iti.
Kɨrara, kɨ aruem ko iakɨnim komɨkovezibagh ativagha dar gari.

13Kɨrara Atrivim Sairus gamizɨ,
a nan ingangarir aghuibagh ami.

Tuavir a mangamiba, kɨ dar kɨrightɨ,
a nan nguibam Jerusalem uam an ingaram.

Egh a nan gumazamiziba kalabusɨn uame fɨrigh, me ateghtɨmemangam.
Gumazir a givezamiba puvatɨgham, a pura ingaram.

Kɨ Ikiavɨra Itir Godɨn Gavgaviba Bar Itim, kɨmɨkemegha gɨfa.”
14 Ikiavɨra Itir God kamaghɨnmɨgei,
“Kantri Isip ko Itiopian dagɨaba ko biziba, da Israelia ian biziba.

Eghtɨ apaniba kantri Sabean itir gumazir ruariba kalabus datɨgh, ia
baghme amadaghtɨme izɨ,
pura ian ingangarir gumazir kɨnibar mɨn ikiam.

Eghme ian guabar uan teviba apɨrigh kamaghɨnmɨkɨm suam,
‘Bar guizbangɨra, God ia ko iti.

A uabɨra bar guizbangɨra God, ezɨ godɨn tam ua itir puvatɨ!’ ”
15Nɨ Israelian God, nɨmen Akurvazir Gumazim,

45:9: Aisaia 29:16; Jeremaia 18:6; Rom9:20 45:12: Jenesis 1:26-27; Jeremaia 27:5 45:15: Onger
Akaba 44:24; Aisaia 8:17; 57:17

egha gumazamizir igharaziba, nɨ uabɨnmemodi.
16Asebar marvir guabar ingarir gumaziba

bar guizbangɨra okam nɨghnɨgh bar aghumsigham.
17Ezɨ Ikiavɨra Itir God, Israelian akuragha gɨfa.

Egh ame damightɨ, me zurara deraghvɨra ikɨmamaghɨra ikiam.
Egh okam nɨghnɨghan kogh,

aghumsɨghan kogham.

18 Ikiavɨra Itir God,
anarɨra God.

A nguazim ko overiamɨn ingarizɨ, aning gavgavighavɨra iti.
Nguazim pura ikiasa God an ingarizir puvatɨ.

Biziba ko gumazamiziba bar moghɨra nguazimɨn ikiasa, an an ingari.
Egha a ghaze, “Kɨrara, kɨ Ikiavɨra Itir God,

ezɨ ua godɨn tam ua itir puvatɨ.
19Kɨ saghon ghughamɨtatemɨnmodogha uan akam akurir puvatɨ.

Kɨ uan gumazamiziba, Jekopɨn ovavir boriba, kɨ kamaghɨn me
mɨkemezir puvatɨ,

‘Ia puramangɨ gumazamiziba puvatɨzir danganibar na buri.’
Kamaghɨn puvatɨ.

Kɨ Ikiavɨra Itir God, kɨ guizɨn akam akuri,
ezɨ nan akaba da guizbangɨra zui.”
Nguazimɨn itir gumazamiziba bar Godɨn apengan ikiam

20 Ikiavɨra Itir God ghaze,
“Ia Kantrin Igharazibar Gumazamizir ikiavɨra itir varazira, ia izɨ uari ak-

ufagh!
Ia gumazamizir mɨdorozimɨn aven deravɨra ikia, ikiavɨra itiba,

ia bar moghɨra kot bagh izɨ!
Me uanmarvir guar me pura ter otevir kɨnibar ingariziba,

da inigha tintinibar dar atera izi.
Kɨmen gara ghaze,

Me guizbangɨra nɨghnɨzir aghuiba bar puvatɨ.
Me uarir akurvaghasa asebar dei,

ezɨ da gumazitamɨn akuraghamin gavgaviba puvatɨ.
21 Ia gumazamiziba bar moghɨra izɨ kotɨn aven uari baghmɨkɨm.

Ia fofoghsɨ uarira uarir azangsɨgh suam,
godɨnmanamra a fomɨra bizir datɨrɨghɨn otivasamɨkemeziba,

da datɨrɨghɨn guizbangɨrama otifi?
Kɨrara, kɨ God, kɨ bizir kabav kemezɨ, da datɨrɨghɨn otifi.

Ezɨ ua godba puvatɨ.
Kɨ Godɨn arazir aghuibaram amim, egha kɨ ian Akurvazir Gumazim.

Ezɨ ua godba puvatɨ, kɨrara kɨ God.
22 “Ia nguazir kamɨn saghon itir danganibar gumazamiziba, ia bar na bagh

izɨ.
Kɨrara kɨ God, ezɨ godɨn tam ua itir puvatɨ.

Kamaghɨn amizɨ, ia na bagh izɨtɨ,
kɨ ian akurvaghtɨ, ia deravɨra ikiam.

23Kɨ Ikiavɨra Itir God, kɨ uabɨ uan ziamɨn pɨn akakaghamɨkeme,
egh kɨ uan akam akɨrighamɨkemezir bizir kam, kɨ a giraghan kogham.

Nanmɨgɨrɨgɨam kamakɨn,
45:22: Onger Akaba 22:27; 65:5 45:23: Jenesis 22:16; Rom 14:11; Filipai 2:10-11; Hibru 6:13

gumazamiziba bar moghɨra nan guamɨn teviba apɨrigh nan ziam fam.
Eghme akam akɨrigh suam,

e uari Godɨn apengan ikiam.
24Eghme kamaghmɨkɨm suam,

Godra arazir aghuimɨn en akurvagha gavgavim e ganɨdi.
Eghtɨ gumazamizir an anɨngagheziba, bar moghɨra an damazimɨn izɨ,

egh aghumsɨzir ekiam inigham.*
25Eghtɨ Israelian ovavir boriba, Ikiavɨra Itir Godme damutɨ,

me uan apaniba abɨragha ziar ekiam inizir bizir kam bagh
bar akuegham.”

46
Ikiavɨra Itir God, uabɨra gavgavim iti, ezɨ marvir guaba, da pura nedazir

kɨniba
1-2 Ikiavɨra Itir God kamaghɨnmɨgei,
“Ia Babilonia, ian aser kamning, Bel ko Nebo, ia aningɨn ziamning fava,

egha aningɨnmarvir guamning atera, aningɨn ziamning famin dughiar
ekiabagh arui.

Eghtɨ aningɨn ziar ekiamning gɨvaghtɨ, ia aningɨn gantɨ,
aning uaningɨn akurvaghamin gavgaviba puvatɨgham.

Egh apaniba izɨ Babilonɨn nguibar ekiam gasɨghasɨghtɨ, ia donkibar aning
ikegham.

Eghtɨ donkiba, mevzika, da ingangarir dafam damu, aning ater mangɨ
ia ko kantrin igharazimɨn kalabusɨn ikiam.

3 “Ia Israelɨn ikiavɨra itir varazira ia oragh, ia Jekopɨn anabamɨn adarasi,
ian amebaba ia batezir dughiamɨn, ian gumazamizir ikɨzir igiamɨn
otivizir dughiamɨn ikegha iza datɨrɨghɨn,
kɨ ia inigha ia atera, bar deravɨra ian gari.

4Kɨ ian God, kɨ ian ganvɨra ikɨmangɨ,
ia bar ghurigh dapanir arɨzir ghurghuriba otivighamin dughiam
otogham.

Kɨ fomɨra uabɨ ian ingara ia gamizɨ, ia gumazamizir ikɨzir vamɨran oto,
egh kɨ zurara ia aterɨva, ian gan ian akurvagham.

5 “Tinara nanmɨn gari? Puvatɨ.
Kɨ gumazir manamra komagh gari? Bar puvatɨ.

Ia nan araziba, bar tinara ko da tuisɨgham? Bar puvatɨgham.
Gumazitam kɨ amir araziba uaghan dagh amua kagh iti, o puvatɨ?

Bar puvatɨ.
6 Gumazir maba marvir guabar ingarasa gol ko silvan bar avɨribar pozim

mɨkɨra,
dar osɨmtɨziba tuisɨsi.

Eghme gol ko silvan bizibar ingarir fofozir gumazim givezeghtɨ,
a me baghmarvir guabar ingaram.

Eghtɨme teviba apɨrɨva, an ziam fam.
7Eghmemarvir guar kam uan dɨpɨzibar afegh, aneter mangɨ,

danganir me anesasa dɨkɨrɨzimɨn anesaraghtɨ, a mɨtɨghiv ikiam.
Marvir guar kam uabɨ daru danganir igharazimɨnmangan kogham.

Kamaghɨn amizɨ, a danganir me anetɨzir kamra iti.
* 45:24: Hibrun akamderagha vezɨn kamɨnmɨngarim abigha gunmɨkemezir puvatɨ. 46:4: Onger
Akaba 71:18

Egh gumazir an deibar dɨmdiaba ikarvaghan koghɨva,
egh dughiar kurabar men akurvaghan kogham.

Bar puvatɨ.
8 “Ia gumazir arazir kurabagh amiba,

ia akar kɨ akurir kam, ia bar deravɨram a gɨnɨghnɨgh.
9Egha kɨ fomɨram amizir biziba, ia ua dagh nɨghnɨgh.

Kɨ uabɨra kɨ God, ezɨ ua godɨn tam ua itir puvatɨ.
Kɨ uabɨra kɨ God, ezɨ ua godɨn tam nanmɨn itir puvatɨ.

10Bizir tam tɨghar otivamin dughiamɨn, an otoghmanmaghɨn gɨvagham,
kɨ bizir kamɨn gunmɨgei.

Kɨ bar fomɨra bizir otivambar gunmɨkeme,
ezɨ gɨn bizir kaba kɨmɨkemezɨmoghɨram otifi.

Egh kɨ bizir manatam damusɨ ifongegh, kɨ puram a damuam.
Eghtɨ kɨ damuasa ifongezir bizir kam, bizitam nan tuavim apɨrighan
kogham.

11Kɨ aruem anadi naghɨn itir gumazir mam izasa an diagha gɨfa,
eghtɨ a isamɨnmɨnmɨghegh izɨ kɨ damuasa nɨghnɨzir bizibar amuam.

Kɨ damuasamɨkemezir bizir kaba, kɨmɨkemezir moghɨra an adar amuam.
Bizir kɨ damuasamɨseveziba, kɨ dar amuam.*

12 “Ia gumazir akaba barazir puvatɨziba, ia nan akam baragh.
Ia ti ghaze, dughiar kɨ uamategh ian akuragh

ia iniasa mɨsevezim, a saghon ikiavɨra iti, a?
13Bar puvatɨ. Nan akurvazim, a bar roghɨra izegha gɨfa.

Eghtɨ kɨ uamɨzuaman kogham.
Israelia, kɨ zuamɨra izɨ ian akurvagh apanir ia abɨriba,

kɨ bar puvme damightɨ, ia ua deravɨra ikiam.
Egh kɨ uaghan Saionɨn nguibar ekiamɨn akurvaghtɨ, a deravɨra ikiam.

Kɨ uan ziar ekiam ko gavgavim damightɨ,
aning Israelia ian tongɨn azenim girɨgham.”

47
Ikiavɨra Itir God ghaze, Babilon ikuvigham

1 Ikiavɨra Itir God kamaghɨn Babilonian nguibar ekiammɨgei,
“OBabilon, nɨ fomɨramati atrivir amizimuan atrivir dabirabimgaperaghav

iti moghɨn,
ziar ekiam iti.

Nɨ nguibar bar aghuimɨn mɨn itima, kantrin igharazitamɨn mɨdorozir gu-
maziba nɨ dɨkabɨrazir puvatɨ,

kamaghɨnamizɨ, nɨmati amizirbar igiarpatamɨn itir puvatɨzimmɨn, bar
deravɨra iti.

Ezɨ datɨrɨghɨn puvatɨ.
Nɨn gavgavim gɨvaghtɨ,

nɨ uan atrivir dabirabim ategh nguazir kɨnim dapiam.
Nɨnmɨkarzim fomɨra deragha iti moghɨn, ua ikian kogham.

Egh gumaziba ua nɨn gantɨ, nɨ deragh kurkegh daruan kogham.
Bar puvatɨ.

2Nɨ ingangarir amizir kɨnimɨnmɨn ingaram.

46:9: Godɨn Araziba 32:7; Aisaia 41:26-27; 42:9 * 46:11: Gumazir kam, “aruem anadi naghɨn itir
gumazim,”anAtrivimSairus. (NɨAisaia41:2-3ɨngan.) 47:1: Aisaia13:1--14:23; Jeremaia50:1--51:64

Nɨ uan dapanim avarazir nir avɨzim adegh, uan korotiar dirir otɨghɨn
aruzim sueghtɨ,
nɨn dagariba azenara ikɨtɨ, nɨwit mɨrmɨrir dagɨaba poghpogham.

Egh uan inim fegh
mavanabogh faneba abɨghmangam!

3Gumaziba nɨn korotiaba sueghtɨ,
nɨ bibiamra ikɨ bar aghumsigham.

Kɨ nɨn arazir kuram ikarvaghsɨ ivezir bar kuram isɨ nɨ danɨngtɨ,
gumazitam nan anogoreghan kogham.”

4 Israelian Godɨn Bar Zuezim, a en Akurvazir Gumazim.
An ziam, Ikiavɨra Itir Godɨn Gavgaviba Bar Itim.

5 Ikiavɨra Itir God kamaghɨn Babilonia mɨgei,
“Babilon, Kantrin IgharazibarGumazamiziba ua kamaghɨnnɨdɨponankogh

suam,
‘Kantriba bar men atrivir amizim.’

Kamaghɨn amizɨ, nɨ uan akam dukuaghmangɨ
mɨtarmemɨn daperagh nɨmɨra ikɨ.

6Kɨ bar puvɨra uan gumazamizibar atari,
egha kɨ ua uan gumazamizibar mɨnme gɨnɨghnɨzir puvatɨ.

Egha kɨ nɨ ataghizɨ, nɨ iza pazame gamua,
egha nɨ tongmen apangkuvizir pu.

Bar puvatɨ.
Nɨ bar pazavɨrame gamua osɨmtɨzir bar dafamme ganɨngi.

Egha nɨ uaghan gumazamizir ghuribagh amima me osɨmtɨzir dafam
ateri.

7Nɨ ghaze, nɨ atrivir amizimɨn ikɨmamaghɨra ikiam,
kamaghɨn amizɨ, bizir kaba ko bizir gɨn nɨ bativamiba,

nɨ deragha dagh nɨghnɨzir puvatɨ.
8 “Nɨ dughiar aghuim baghavɨra nɨghnɨzir amizim,

nɨ akar kam baragh!
Nɨ ti ghaze, nɨ deravɨra ikɨtɨ, bizir kuratam nɨ batoghan kogham.

Egha nɨ kamaghɨn uabɨmɨgɨa ghaze,
‘Kɨ uabɨra kɨ gavgaviba bar iti, ezɨ tav nanmɨn itir puvatɨ.

Kɨ amizir pam ko boriba ariaghirezimɨnmɨn otoghan kogham.’
9Ezɨ noka, arazir kamning zuamɨra nɨ bativam.

Dughiar kamra nɨn pam aremegham,
eghtɨ nɨn boriba uaghan barmoghɨram arɨghiregham.

Nɨ ti kamaghɨn nɨghnɨsi, nɨ imeziba ko akavsiar gavgavir avɨriba iti,
ezɨ bizir kaba nɨn akuraghan kogham.

Bar puvatɨgham.
Nɨ bar dughiar kuram batogham.

10 “Nɨ ti kamaghɨn nɨghnɨsi,
Nɨn arazir kuraba nɨ damutɨ, nɨmɨtɨgh gavgavigham.

Egha nɨ kamaghɨn nɨghnɨsi,
Nɨ amir bizir kaba, gumazitam dar garir puvatɨ.

Nɨn fofozir bizir guar avɨribar ingariba, nɨn nɨghnɨzim adavizɨma,
nɨ kamaghɨn uabɨnmɨgɨa ghaze,

‘Kɨ uabɨra, kɨ gavgavim iti, ezɨ tav nanmɨn itir puvatɨ.’
47:8: AkarMogomem 18:7-8

11Dughiar bar kuram nɨ batogham,
eghtɨ nɨ akavsiamɨn gavgavimɨn a gitavɨraghan kogham.

Osɨmtɨzir dafam zuamɨra nɨ batogham,
eghtɨ nɨ an tuavim apɨramin bizitam damuan kogham.

Bizir bar kurar nɨ nɨghnɨzi da nɨ bativan koghamiba,
da nɨ batogh bar nɨ gasɨghasigham.

12 “Kamaghɨn ti dera, nɨ igiamra ikia imeziba ko akavsiar gavgavibar fofoz-
iba inigha dagh amua fozɨmoghɨn,

nɨ pamtem dar amu ganigh.
Da ti nɨn akuragham.

Da ti nɨn apanibar amutɨ,
me atiatigh aregham.

13Fofozir gumazir avɨriba nɨghnɨzim nɨ ganɨdima,
nɨn nɨghnɨzim deravɨra ingarir puvatɨ.

Egha nɨmɨkovezibar garir akavsiabagh amir gumaziba bagh akam amada.
Gumazir kaba, me overiam ko mɨkovezibar gara zurara iakɨnibar nɨ
bagha iza,

bizir nɨ bativamibar gun nɨmɨgei.
Ezɨme ti nɨn akuragham.

14 “Ezɨ puvatɨ, me mati ogheba mɨsigha iti, ezɨ avir mam gumazir kabar isi
me gasɨghasɨgham.

Eghtɨme uarira uarir akurvaghan kogham.
Bar guizbangɨra, me kamaghɨnmɨkɨmanmarkɨ,

‘Kɨmangɨ avir mɨriamɨn daperagh uanmɨkarzim fefem a danɨngam.’
Puvatɨ. Avir kam barmen isigham.

15Bar guizbangɨra, nɨ igiamra itima
gumazir nɨghnɨzim nɨ ganɨga nɨn akurvaziba,

me bar onganigh,
men tav nɨn akuraghan kogham.”

48
Gumazamiziba ziar ekiamGodra danɨng

1 Ia Jekopɨn anabamɨn adarasi, ia gumazamizir Israelɨn ziam itiba, ia Judan
ovavir boriba, ia oragh!

Ia gavgavim uan akam danɨngasa,
Ikiavɨra Itir Godɨn ziam dɨbora akaba akɨri.

Egha ia ghaze, ia Israelian Godɨn ziam fe.
Egha ia ifara guizbangɨra an apengan ikiava,

guizɨn akaba ko arazir aghuibar gɨn zuir puvatɨ.
2Egha ia uarira uan ziaba fa ghaze,

ia God baghavɨra itir nguibar ekiar kamɨn gumazamiziba.
Egha ia Israelian Godɨn akurvazim iniasa amɨzua iti.

An ziam, Ikiavɨra Itir Godɨn Gavgaviba Bar Itim.
3A kamaghɨn ia mɨgei,
“Bar fomɨra, kɨ gɨn otivamin bizibar akam akuni.

Egha kɨ zuamɨra dagh amizɨ, da otifi.
4Kɨ kamaghɨn bar fo, ian dapanibamati dagɨaba ko ain,

ezɨ ia nan akabar gɨntɨzir puvatɨ.
Kamaghɨn amizɨ, kɨ fomɨra bizir gɨn otivamibar akar kam akuni,

48:3: Aisaia 42:8-9; 46:8-10

egha kɨ zuamɨra dagh amizɨ, da otifi.
5Kɨ kamaghɨn aghua, ia ti mɨkɨmsuam, ianmarvir guar ia temeba ko ainbar

ingarizir nedazir kaba,
me bizir kabagh amizɨ, da otifi.

Kɨ bar aghua,
kamaghɨn amizɨ, kɨ fomɨra bizir gɨn otivamibar gun ia mɨkemegha gɨfa.

6 “Bizir kɨ fomɨram otivasamɨkemeziba,
da otivigha gɨvazɨ ia dar gani.

Ezɨ ia datɨrɨghɨn kamaghɨnmɨkɨm suam,
‘Ekiam, a guizbangɨra mɨgei.’

Egh kɨ datɨrɨghɨn bizir igiar otivamibar gun ia mɨkɨmam,
kar bizir mueghav itir kɨ fomɨra ia mɨkemezir puvatɨziba,

ia tɨghar da baragham.
7 “Bizir kaba, kɨ datɨrɨghɨn dar ingari,

kɨ fomɨra dar ingarizir puvatɨ.
Ia faragha zuir dughiamɨn,

ia da baragha dagh fozir puvatɨ.
Kɨ datɨrɨghɨn mɨkɨmtɨ, bizir bar igiaba otivam, bizir fomɨram otivizir pu-

vatɨziba.
Eghtɨ ia kamaghɨnmɨkɨman kogham, ‘E bizir kabagh fogha gɨfa.’

Guizbangɨra, ia fomɨra bizir kaba bar dagh fozir puvatɨ.
8Kɨ kamaghɨn fo, kɨ ian ingara ia gamizɨ,

ia gumazamizir ikɨzir vamɨran otozir dughiamɨn ikegha, iza datɨrɨghɨn,
ia akabamunasa da barazir puvatɨzir adarasi.

Egha kɨ fo, ia ifavarir gumazamiziba.
Kamaghɨn amizɨ, kɨ bizir kabar gun ia mɨkemezir puvatɨzɨ,

ia dagh fozir puvatɨ.
9 “Kɨ bar ia basemegha bar ia agɨvasava ami.

Egha kɨ zurara uan ziar ekiam gɨnɨghnɨgha,
ia bagha uan anɨngagharim dɨkabɨri.

Kamaghɨn amizɨ, kɨ ia gasɨghasɨghan kogham.
Eghtɨ gumazamizir igharaziba nan ziam fam.

10Kɨ ia damightɨ ia zueghasa nɨghnɨsi,
egha kɨ avimɨn ia tuezir puvatɨ,

mati gumazim silvanmɨneziba adangasa avimɨn da tue.
Ia uan arazir kuraba ataghɨraghasa,

kɨ osɨmtɨzir guar avɨriba ataghizɨ, da ia batifi.*
Kɨ tuavir kamɨn ian nɨghnɨziba ko araziba tuisɨsi.

11Kɨ uan ziar ekiam gɨnɨghnɨgha arazir kamɨn ia gami.
Gumazamiziba nan ziam gasɨghasɨgh a dɨkabɨn, ziar ekiam igharaz
darazir anɨngan kɨ aghua.
Bar guizbangɨra, me ziar ekiam narara danɨngam.”

Ikiavɨra Itir Godra, Sairus amɨsevegha a gamima, a Babilonia dɨkabɨra
12Ezɨ Ikiavɨra Itir God kamaghɨnmɨgei,
“Ia Israelia, ia gumazamizir kɨ diaziba,

ia Jekopɨn anabamɨn adarasi, ia nan akam baragh!

* 48:10: Hibrun akam deragha vezɨn kamɨnmɨngarim abigha a mɨkemezir puvatɨ. 48:12: Aisaia
44:6; Akar Mogomem 1:17; 22:13

Kɨ uabɨra kɨ God.
Kɨrara, kɨ bar faraghavɨra iti,

eghkɨ ikɨvɨra ikɨmangɨbargɨndughiarabuananamɨnuaghan ikiam.
13 Kɨ uan dafarimningɨn nguazim gamigha gavgavim an povim ganɨngizɨ a

gavgafi,
egha kɨ overiam isa an danganimɨn anetɨ.

Egha kɨ overiam ko nguazimɨn diazir dughiamɨn,
aning zuamɨra ivegha iza nan damazimɨn tu.

14 “Ia bar moghɨra, ia izɨ uari akuvagh, nan akam baragh!
Asetam fomɨra kamaghɨn akatam iamɨkemezir puvatɨ,

‘Gumazir Ikiavɨra Itir God bar ifongezim, Godɨn ingangarim damusɨ, a izɨ
Babilonia komɨsogham.

Ikiavɨra Itir Godɨn gavgavimɨn, a Babilon dɨkabɨragham.’
Aseba kamaghɨnmɨkemezir puvatɨ.

15Gumazir kam izasa, kɨ uabɨ ia mɨkeme.
Kɨ uabɨ izasa an dia.

Ezɨ kɨ uabɨ a inigha iza a gamima,
a deravɨra ingara an ingarimɨn daghem oto.

16 “Ia nan boroghɨra izɨ nan akam baragh!
Fomɨra iza datɨrɨghɨn, kɨ mogomer danganitamɨn ikia otivamin bizibar
gunmɨgeir puvatɨ.
Bar puvatɨ.

Bizir kaba tɨghar otivamin dughiamɨn,
kɨ faragha ikia dar garima da otifi.”

Kamaghɨn amizɨ, Ikiavɨra Itir God, nan Ekiam,
uan Duam na ganɨga na amadazɨma,

kɨ an Duamɨn gavgavim sara izi.†
Ikiavɨra Itir God uan gumazamiziba deraghme damuasa iti

17 Ezɨ Ikiavɨra Itir God, ian Akurvazir Gumazim, a Israelian Godɨn Bar
Zuezim, a kamaghɨnmɨgei,

“Kɨ Ikiavɨra Itir God, ian God.
Kɨ zurara ian sure gamua,

arazir zuruzir ia gɨntɨgh deravɨra ikiamiba ian akakasi.
18 Ia ti nan Akar Gavgaviba baraghizɨ, kɨ ian akurazɨ ia datɨrɨghɨn deravɨra

ikiai,
ezɨ ia dabirabir aghuimɨn ikiai, mati fanemɨn dɨpaba zurara izɨva gevir
puvatɨ.

Egh arazir aghuim ti ian ikia gavgavighamamaghɨra ikiai,
mati ongarim, ongarir dadarimɨn dɨpɨraghira kamaghɨra iti.

19Egha ian boriba otiva,
mati ongarir dadarimɨn gigimɨnmɨn bar avɨrasemeghai.

Ezɨmen ziaba nan damazimɨn gɨvaghan koghai.”
20 Ia kantri Babilon ategh,
48:13: Onger Akaba 102:25; Aisaia 40:26 † 48:16: Ves 48:16ɨn akar faragha itim, Hibrun akam

deragha an mɨngarim abigha an gun mɨkemezir puvatɨ. Ezɨ an namba 2ɨn akam, e fozir puvatɨ,
tinara ghaze, God anemada. Gumazir maba ghaze, kar Godɨn akam inigha izir gumazimɨn akamra.
Ezɨ marazi ghaze, kar Ikiavɨra Itir Godɨn ingangarir gumazimɨn akam. (Nɨ Aisaia 42:1ɨn gan.) Ezɨ
marazi ghaze kar Atrivim Sairusɨn akam. 48:18: GodɨnAraziba 32:29; Onger Akaba 81:13; 119:165
48:20: AkarMogomem 18:4

nguibar kamɨn gumazamizibar arɨmangɨgh.
Egh iabarakueghpamtemɨn tiaribaakar, eghkamaghɨnakamamadaghtɨma

a nguazir kamɨn ruaghatevibar mangɨ,
“Ikiavɨra Itir God uamategha uan ingangarir gumazim Jekop, uam
a ini.”

21 Fomɨra Ikiavɨra Itir God uan gumazamizibar akua, me inigha danganir
dɨpaba puvatɨzimɨn ize,

ezɨme dɨpam bangɨn ariaghirezir puvatɨ.
A dɨpam gamizɨma, a dagɨamɨn oto.

A dagɨam kuizɨ, dɨpam iri me anepi.

22 Ikiavɨra Itir God kamaghɨnmɨgɨa ghaze,
“Gumazamizir arazir kurabagh amiba,

me dabirabir aghuim batoghan kogham.”
49

Ikiavɨra ItirGodɨn ingangarir gumazim, angazangarimɨnmɨnkantribabar
dar ikiam
1 Ia saghon itir arighatɨzibar gumazamiziba ko, saghon itir kantriba,

ia nan akam baragh.
Nan amebam tɨghar na batamin dughiamɨn,

Ikiavɨra Itir God, na amɨsevegha gɨvagha ziam na gatɨ.
2Egha a nan akatorim gamizɨ, nanmɨgɨrɨgɨaba deravɨram otiva,

mati mɨdorozir sabar bar ghumtɨzim, gumazamizibar navibagh inifi.
Ezɨ a uan agharim isa deravɨra na avaragha na geghuvima,

kɨ an avenmodo.
A barir aghuir ghumtɨzimɨn mɨn na akɨrigha, na isa danganir uan barir

ghumtɨziba arɨzimɨn namodozɨ,
kɨ an ingangarim damuasamɨzua iti.

3Egha a kamaghɨn namɨgei,
“Israel, nɨ nan ingangarir gumazim,

nɨ bangɨn, kɨ uan gavgavim ko ziar ekiam isɨ
gumazamiziba bar men akagham.”

4Ezɨ kɨ kamaghɨn uabɨra uabɨmɨgɨa ghaze,
“Kɨ bar puvɨra ingangaribagh ami, ezɨ nan gavgaviba pura gefi.

Ezɨ ingangarir kɨ amir kabar daghetam otozir puvatɨ.
Ezɨ kɨ pura ingangarir kabagh amir puvatɨ, kɨ Ikiavɨra Itir God bagha dagh

ami.
Ingangarir kɨ amir kabar ivezim,

nan God a isɨ na danɨngam.”
5Nan amebam tɨghar na batamin dughiamɨn,

Ikiavɨra Itir God Jekopɨn adarasi Israelia, a men aku ua bagh izasa, na
amɨsefe.
Kamaghɨn amizɨ, nan God, ziar ekiam na ganɨga, gavgavim na
ganɨngi.

Ezɨ Ikiavɨra Itir God kamaghɨn namɨgei,
6 “Kɨ faragha ingangarir kam nɨ ganɨga ghaze,

Nɨ Jekopɨn adarasi, Israelian ikiavɨra iti darasi,
nɨ gavgavimme danɨng uame inigh izɨ.

Kar ingangarir ekiam puvatɨ.
48:21: UaMe Ini 17:1-6; Dɨboboniba 20:2-11 48:22: Aisaia 57:21 49:1: Jeremaia 1:5 49:2:

Hibru 4:12; Akar Mogomem 1:16 49:6: Aisaia 42:6; Luk 2:32; Aposel 13:47; 26:23

Ezɨ kɨ datɨrɨghɨn ingangarir ekiam nɨ danɨng, egh nɨ damightɨ,
nɨ Kantrin Igharazibar Gumazamiziba bagh angazangarimɨn mɨn
ikiam.

Eghtɨ kɨ Kantrin Igharazibar Gumazamiziba bar men akuragh
uame iniam.”

7 Ikiavɨra Itir God, Israelian Akurvazir Gumazim, men Godɨn Bar Zuezim, a
ghaze,

Gumazir kam, Kantrin Igharazibar Gumazamiziba gara ifongezir pu-
vatɨzim.

Kantrin Igharazibar Gumazamiziba an gara ghaze, a bizir bar kuram.
Egha kantribar atriviba a gamizɨ, a men ingangarir gumazir kɨnimɨn
mɨn iti.

Egha Ikiavɨra Itir God datɨrɨghɨn kamaghɨn gumazir kammɨgei,
“Kɨ Ikiavɨra Itir God, Israelian Godɨn Bar Zuezim, kɨ uan ingangarim
damuasa nɨ amɨsefe.
Egha kɨ uan akar dɨkɨrɨziba abɨzir puvatɨ.

Kamaghɨn amizɨ, atriviba nɨn gan, eghmɨtivigh nɨn ziam fam.
Eghtɨ gumazir aruaba nguazim girɨgh fuaghɨva,

ziar ekiam, nɨ danɨngam.”
8Egha Ikiavɨra Itir God kamaghɨn uan ingangarir gumazimmɨgei,
“Kɨ uabɨ ua nɨ inigh, deragh nɨ damuasa dughiam amɨsefe.

Dughiar kɨ ian akurvaghasa atɨzir kam, an otozɨ, kɨ nɨn ararem baregha
nɨn akura.

Egha kɨ bar deravɨra nɨ geghufi.
Egh nɨ bangɨn, kɨ nguazimɨn itir gumazamiziba ko Akar Dɨkɨrɨzir Gav-
gavim damuam.

Egh kɨ Israelɨn nguazim damightɨ, a ua deragh otogham.
Eghtɨ Israelian adarazi uamateghtɨ,

nɨ me bagh men nguazir datɨrɨghɨn pura itim tuiragh, ua me
danɨngtɨ, me a dapiam.

9Kɨ faragh kamaghɨn kalabusɨn itir gumazamizibav kɨmam,
‘Ia azenan izɨ!’

Kɨ kamaghɨnmɨtarmemɨn itir gumazamizibav kɨmam,
‘Ia angazangarimɨn izɨ!’

“Eghtɨme kalabuziam ategh uamategh uan nguazimɨn izam.
Eghme tuavibar mangɨ, damamin dagheba ikiam,

mati sipsipba mɨghsɨar graziba puvatɨzibar ghua, dagher avɨriba
batifi.

10Gumazir men apangkuvim bar deravɨramen ganam,
mati gumazir sipsipbar garim, sipsipba inigha ogher avɨriba itir dan-
ganim ko dɨpar aghuiba itir danganim baghame inigha zui.

Kamaghɨnme dɨpam ko daghebar oteveghan kogham,
eghtɨ amɨnir fefem ko aruer dafammenmɨkarzibar apongan kogham.

11 Kɨ ingarizir mɨghsɨaba akɨrmɨgh, tuaviba aghortɨ da mɨghsɨabagh isɨn
mangɨ vongɨn otivam.

Kɨ uan tuavir ekiam damightɨ, a deraghvɨra otogham.
12 Ia gan! Nan gumazamiziba nguibar bar saghon itibar ikegh izam.

Marazi not ko aruem uaghiri naghɨn ikegh izam.

49:8: 2 Korin 6:2 49:10: Onger Akaba 121:6; Aisaia 33:16; 35:7; Akar Mogomem 7:16-17

Marazi uaghan Aswanɨn nguibamɨn amadaghan ikegh izam.”*
13O overiam, nɨ bar akongezir ighiabar amu.

O nguazim, nɨ bar akuegh tiarim akar.
O ia mɨghsɨaba, ia bar akongezir ighiabar amu.

Ia ganigha fo, Ikiavɨra Itir God, gavgavim isa uan gumazamizibagh
anɨngizɨ,
me navir amɨrizimɨn iti.

Me osɨmtɨzir avɨriba ateri,
ezɨ datɨrɨkɨn Ikiavɨra Itir God, men apangkuvigha deraghvɨrame gami.

14Ezɨ Saionɨn nguibamɨn gumazamiziba kamaghɨnmɨgɨa ghaze,
“Ikiavɨra Itir God, en Ekiam,

ti e bakɨnɨghɨnigha akɨrim ragha e gasaraghama.”
15Ezɨ Ikiavɨra Itir God kamaghɨnmen akam ikaragha ghaze,
“Amebatam ti otezir borir iririvimɨn apangkuvigh otemadanighan kogham

o?
Amebatam ti kamaghɨn damuam,

ezɨ ko, kɨ ia bakɨnɨghnighan kogham. Bar puvatɨgham.

16 “Kɨ nɨ gɨn amadaghan kogham.
Nɨ gan! Kɨ nɨn nedazimɨn ingarigha nɨn ziam uan dafarimningɨn an
osira, aneghorezɨ a iti.
Egha kɨ zuraram an gara nɨ gɨnɨghnɨsi.

17Nɨn boriba zuamɨra uamategha izi,
nɨ gasɨghasɨghizir darasi, me nɨ ategh bar aregham.

18Nɨ uan dapanim fegh pura tintinibar gan!
Nɨn boriba uari akuvagh nɨ bagh izam.

Kɨ Ikiavɨra Itir God, kɨ zurara ikɨvɨra ikiam, kamaghɨn amizɨ, kɨ guizbangɨra
ia mɨgei,

‘Nɨ, mati amizim pamɨn ikiasa bar akuegha kurkazir aghuibar uabɨn
kurti moghɨn,
nɨ uame inighme bagh bar akuegham.’

19 “Guizbangɨra, nɨ barmoghɨra ikuvigha bar pura iti.
Ezɨ gɨn nɨn boriba uamategh izɨ bar nɨ gizɨvaghtɨ, nɨ me arɨghamin
danganiba puvatɨgham.

Eghtɨ nɨ gasɨghasɨghizir darasi, me bar nɨn saghon ikiam.
20Dughiar kamɨn, nɨn borir amebaba kalabusɨn ikia me bateziba, me kam-

aghɨn nɨmɨkɨmam,
‘Nguazir kam a bar sufi. E nguazir asɨzir ekiatamɨn ikiasa.’

21 Eghtɨ nɨ kamaghɨn uabɨra uabɨ mɨkɨmam, ‘Tinara borir kaba bar na
ganɨngi?

Nan boriba ovengezɨ, kɨ ua boriba batan kogham.
Apaniba na kalabus darɨghasa na inigha ghu.

Tinara borir kaba bategha dar gari da ghuava ekefe?
Kɨ fo, kɨ uabɨra iti, ezɨ borir kaba barmanaghɨra ize?’ ”

* 49:12: Hibrun akam ghaze, “Sinim,” ezɨ e fozir puvatɨ nguibar kammanaghɨra iti. Gumazir avɨriba
kamagh nɨghnɨsi, Godɨn akam inigha izir gumazim, an Aswan nguibar ekiamɨn mɨgei, a kantri Isipɨn
nguibar ekiar sautɨn amadaghan itir mam. 49:15: Malakai 3:17; Matyu 7:11; Rom 11:29 49:16:
UaMe Ini 13:9; Solomon 8:6

22 Ikiavɨra Itir God, en Ekiam, kamaghɨn Jerusalemɨn gumazamizibav gei,
“Kɨ uan inir avɨzim asaraghtɨ, an ababanimɨnmɨn ikiam,

eghtɨ kɨ uan dafarim, ababanimɨnmɨn uaghan a ghufegham.
Eghtɨ Kantrin Igharazibar Gumazamiziba an ganigh nɨn boriba uam ada

inigh izam.
Me nɨn otariba uan evaribar arighme inigh izam.

Me nɨn guiviba isɨ uan dɨpɨzibar afeghme inigh izam.
23Atriviba ko atrivir amiziba uan boribar gari moghɨn, nɨn boribar ganam.

Me nɨn ziam fɨsɨ,
nɨn suemningɨn boroghɨn uan teviba apɨrigh, dapaniba avigh
nguazim ginivigham.

Eghtɨ nɨ fogh suam, kɨ uabɨra, kɨ Ikiavɨra Itir God.
Gumazamizirnɨghnɨzir gavgavimnan ikia, nanakurvazimbaghamɨzua
itiba,
me namɨzuam ikɨ aghumsɨghan kogham.”

24 Eghtɨ apaniba izɨ mɨsogh mɨdorozir gumazir gavgavir tamɨn adarazi
kalabuziam datɨgh an bizir aghuiba inightɨ,

a ti dɨkavigh uamategh uan adarazi komen biziba inigham o?
Bar puvatɨgham.

25Ezɨ Ikiavɨra Itir God kamaghɨn Jerusalemmɨgei,
“Kɨ guizbangɨranɨnadarazi konɨnbizir aghuiba, apanir gavgaviba ko atrivir

kuraba dam ada iniam.
Nɨmɨsozir gumaziba, kɨ nɨ baghmenmɨdoroziba ikarvagham,

egh nɨn boribar akuragh uame inigham.
26Egh kɨ nɨn apanibar amutɨ, me uarira uariv sogh uarigh asɨghasigham,

mati gumazim uan namakabar tuzibar amam.
Me pamtem uarira uariv sogham,

mati gumazim uan namakabar ghuziba apa bar ongani.
Eghtɨ nguazir kamɨn gumazamiziba bar bizir kɨ amizir kamɨn ganigh, me

kamaghɨn fogh suam,
Kɨ uabɨra, kɨ Ikiavɨra Itir God.

Kɨ gumazir uamategha uan gumazamiziba isim.
Kɨ ian Akurvazir Gumazim.

Kɨ Jekopɨn adarazir Godɨn Gavgaviba Bar Itim.”

50
1Egha Ikiavɨra Itir God kamaghɨn Israelian gumazamizibav gei:

“Jerusalemɨn nguibar ekiam, mati ian amebam.
Ia ti ghaze, gumazim uan amuim batuegha bar anemadazɨ a ghuzɨ
moghɨn,
kɨ akɨrim ragha bar a gasara, a?

Egh ia mamaghɨn nɨghnɨghtɨ, akɨnafarir poroghamiba uari ataghɨrazimɨn
akam, amanagh iti?

Egha kɨ uaghan gumazitamɨn bizitam inizir puvatɨgha, uam a ikarazir
puvatɨ.

Ezɨ ia tizim bagha kamaghɨn nɨghnɨgha ghaze,
ia nan boriba, kɨ uan ikarvazim akɨrmɨghsɨ,
dagɨaba bagh pura ingangarir gumazir kɨnibar mɨn gumazir igharaz-
ibar ingarsɨ, ia amadagham?
Kamaghɨn puvatɨ.

Ian arazir kurar avɨribara na gamima, kɨ ian anɨngaghegha,



Aisaia 50:2 1385 Aisaia 50:11

akɨrim ragha Jerusalem gasaragha, a isa gumazir igharazibar agharim
gatɨ.

2 “Egha kɨ iza ia bagha rui gari, ezɨmanmaghɨn amizɨ gumazitam itir puvatɨ?
Egha kɨ ian deir dughiamɨn, ia tizim bagha nan dɨmdiam ikarvaghan
aghua?

Ia ti ghaze, kɨ ua ia inian gavgaviba puvatɨ.
Ia ghaze, kɨ ian akurvaghamin gavgaviba puvatɨ.

Kɨmɨkɨmtɨ, ongarim bar dakegham.
Kɨmɨkɨmtɨma, faner ekiaba bar dakegh gigir kɨnibar otivigham.

Eghtɨ dar osiriba arɨmɨghiregh kuram.
3Egh kɨ uaghan overiam damightɨ a bar pigham,

mati gumazim ovengezɨ, ana bagha azirakar korotiam aru.”
Gumazamiziba Ekiamɨn ingangarir gumazim pazav a gami

4 Ikiavɨra Itir God, en Ekiam, nan sure gamigha,
uan akabar igharaz darazir sure damuamin fofozir aghuim na ganɨngi.

Ezɨ kɨ an akam inigha, gumazamizir amiagha pura itiba,
deraghvɨra men sure damuva gavgavimme danɨngam.

Egha zuraramɨzarazibar, a na gaghurima,
kɨ dɨkava suren gumazimɨnmɨn, anmɨgɨrɨgɨaba baraghasa bar ifonge.

5 Ikiavɨra Itir God, en Ekiam, uan akam baraghasa nan kuarimning kuizɨ,
kɨ an akam batoghezir puvatɨ.

Egha kɨ akɨrim ragha a gasarazir puvatɨ.
6Kɨ pura uabɨ isa apanibar taghizɨ,

me aghorimɨn nan akɨragharimmɨsogha, nan ghuamasɨziba asi.
Me akar kurabar namɨgei,

kɨmen gari me nan guam giparima,
kɨ uan guammenmodozir puvatɨ.

7Guizbangɨra, Ikiavɨra Itir God, nan Ekiam, nan gara nan akurvasi,
kamaghɨn amizɨ, men akar kurar katam na abɨrazir puvatɨ.

Kɨ fo, kɨ amir ingangarir kam bagh aghumsɨzim inian kogham,
kamaghɨn amizɨ, kɨ gavgavim uabɨ ganɨga uan ingangarim gami.

8God bar nan boroghɨra ikia ghaze,
arazir kuratam nan itir puvatɨ.

Eghtɨ apanir tuivighav itir kabar tav na isɨ kot datɨgh,
akatam na gasɨ namɨkemeghan kogham.

Bar puvatɨgham.
9 Ia gan! Ikiavɨra Itir God, nan Ekiam, a uabɨra nan akurvasi.

Ezɨ ua tina namɨkɨm suam, kɨ arazir kuram iti? Puvatɨ.
Akaba na gasi darasi,

me mati korotiaba barareba da api, da okozokoregha bar ikuvizɨ
moghɨn,
me barmoghɨra ikuvigham.

10 Ia Ikiavɨra Itir Godɨn atiatia an apengan ikia, an ingangarir gumazimɨn
akabar gɨntɨziba,

ia atiatinganmarkɨ.
Ia angazangarim puvatɨghamɨtarmemɨn arui darasi,

ia nɨghnɨzir gavgavim Ikiavɨra Itir Godɨn ikɨva amɨzuam ikɨ.
11 Ia gan! Ia nɨghnɨzir gavgavim Ekiamɨn itir puvatɨ,
50:2: Jenesis 18:14; Dɨboboniba 11:23; Aisaia 59:1 50:6: Matyu 26:67; Mak 14:65 50:7: Esekiel

3:8-9 50:8: Rom 8:33-34 50:9: Jop 13:28; Onger Akaba 102:26; Aisaia 51:6-8

ia mati gumazamiziba tuavir mɨtarmebar mangasa, uari uan adenir
avibagh aboi,
ia uan arazir kamɨn gɨnmangɨ, e ganika.

Ia mangɨ ikiamin danganim,
Ekiam an amɨsevegha gɨfa, a mɨzazir bar kuram iniamin danganim.*

51
Gumazamiziba nɨghnɨzir gavgavim Ikiavɨra Itir Godɨn gavgavimɨn ikɨ

1-2 Ikiavɨra Itir God kamaghɨnmɨkeme:
“Ia arazir aghuimɨn gɨntɨghasa a bagha pamten ingara, Ikiavɨra Itir Godɨn

ifongiam buria a baghavɨra itir darasi,
ia nan akam baragh!

Ia uan inazir afeziam Abraham ko amebam Sara gɨnɨghnɨgh.
Aningmati dagɨam, kɨ aning abigha ia ini.

Kɨ Abrahamɨn diazir dughiamɨn, a boriba puvatɨ.
Ezɨ kɨ deragha aning gamizɨma,

aningɨn ovavir borir bar avɨrim otifi.

3 “Kɨ Ikiavɨra Itir God, nguibar datɨrɨghɨn ikuvigha itir kam Saionɨn, kɨ bar an
apangkufi.

Egh kɨ an osɨmtɨziba, bar dar amightɨ da gɨvagham.
A datɨrɨghɨnmati gigir kɨnimɨnmɨn iti,

eghtɨ, kɨ bizir avɨrir bar aghuibar amutɨ da a bativightɨ,
an azenir kɨ Idenɨn ingarizimɨnmɨn gan bar deragh gan ikiam.

Eghtɨ bar akongezir arazim bar a gizɨvaghtɨ,
an itir gumazamiziba zurara ighiar namɨnabibar amu ikiam.

4 “Ia nan gumazamiziba, ia deraghvɨra nan akam baragh.
Kɨ dabirabir aghuimɨn arazim bagh gumazamiziba bar men sure
damuam,
eghtɨ nan guizɨn arazim, angazangarimɨn mɨn kantriba bar dar
ikiam.

5Kɨmen akuragh uame iniamin dughiam, a roghɨra izegha gɨfa.
Kɨ arazir aghuimɨn gɨnmangɨ, uan gavgavimra kantriba bar dar ganam.

Saghon itir arighatɨzibar gumazamiziba, nɨghnɨzir gavgavim nan gav-
gavimɨn ikɨ,

egh uarir akurvaghsɨ, na mɨzuam ikiam.
6 Ia kogh pɨn overiamɨn ganɨva,

egh vɨn nguazimɨn gan!
Overiar kam, mɨgharimɨnmɨnmangɨgh gɨvagham,

eghtɨ nguazim, inimɨnmɨn bɨghiregh gɨvagham.
Eghtɨ gumazamiziba, itibar mɨn pura tintinibar bar arɨghiregham.

Ezɨ nan arazir gumazamizibar akurvagha uame isim,
a zurara ikɨ gɨvaghan kogham.

7 “Ia arazir aghuim deragha a gɨfogha
uan navir averiabar aven nan akamɨn suiragha gavgavizir darasi,
ia gumazir ian atarava akar kurabar ia gamua, ia gasɨghasɨzibar atiatin-
ganmarkɨ.

8Barareba inim apa bar anegɨvazɨmoghɨn, me bar gɨvagham.

* 50:11: Hibrun akam deragha vezɨn kamɨnmɨngarim abɨghizir puvatɨ. 51:1-2: Aisaia 51:7; Rom
9:30-32 51:6: Onger Akaba 102:26; Matyu 24:35; 2 Pita 3:10

Eghtɨ nan arazir gumazamizibar akurvagha ua me isim, gɨvaghan
kogham. Bar puvatɨ.
A zurara ikɨmamaghɨra ikiam.”

9O Ikiavɨra Itir God, nɨ osegh dɨkafigh!
Nɨ fomɨram amizɨ moghɨn, dɨkavigh uan gavgavir ekiam sara izɨ en
akuragh.

Nɨrara, nɨ Rahap a bɨra, ongarimɨn itir kuruzir aser dafar kam,
egha nɨ bar aneghoragharɨghizɨ, a bar mɨzumzuiaribar ire.

10 Egha nɨrara, gumazamiziba fɨrighɨrɨgh daru mangasa ongarir konim
gamizɨma,

amɨsɨngizɨ tuavim oto.
11 Kamaghɨra, gumazamizir Ikiavɨra Itir God akuragha ua iniziba, me ua-

mategh izɨ,
SaionɨnMɨghsɨamɨn boroghɨn izɨva, bar akongegh tiariba akarɨva tuavir
kamɨn izɨva ongam.

Eghme dabirabir bar aghuim ikɨtɨ,
bar akongezir arazir kam, amen ikɨme gizɨvagh kamaghɨra ikiam.

Eghtɨmɨzaziba ko osɨmtɨzibame ategh uamen ikian kogham.

12Ezɨ Ikiavɨra Itir God kamaghɨn uan gumazamizibamɨgei,
“Kɨ uabɨ, kɨ gavgavim ian navibagh anɨga, ian osɨmtɨzibagh ami da gefi.

Kamaghɨn amizɨ, ia tizim bagha gumazamizir igharazibar atiati?
Me gavgaviba puvatɨ.

Gumazamiziba bar zuamɨra arɨmɨghiregh, mati ogheba zuamɨra
mɨsɨngi.

13Kɨ Ikiavɨra Itir God, ia ti na bakɨnɨghɨnigha gɨfa.
Kɨrara, kɨ ian ingari.

Kɨ overiam an danganimram anetɨgha,
nguazimɨn ingarigha, gavgavim anmɨngarim ganɨngi.

Ezɨ ia tizim bagha gumazir kurar ia dɨkabɨn ia gasɨghasɨghamibar atiati?
Gumazir kaba bizitamɨn ia damighan kogham.

Men anɨngazir kuram pura gɨvagham.
14Kalabusɨn ikia osɨmtɨziba aterir darasi,

memozimɨn aven kalabusɨn ikɨ arɨmɨghireghan kogham.
Puvatɨ.

Me zuamɨra kalabus ategh
azenan izegh pura ikiam.

Eghme damamin dagher avɨriba ikiam.

15 “Kɨ Ikiavɨra Itir God, ian Ekiam.
Kɨ ongarim gamima, ongarim dɨpɨra iza nɨgɨnir dafam gami.

Nan ziamra kara,
Ikiavɨra Itir Godɨn Gavgaviba Bar Itim.

16Kɨ uan akaba ia ganɨngi, eghtɨ ia nan akaba bar deraghvɨra da akunam.
Egha kɨ bar deravɨra uan agharimɨn ia monge.

Kɨ Ikiavɨra Itir God, kɨ overiam ko nguazim isa aningɨn danganibaram
arɨghizɨ,

aning bar gavgavighavɨra iti.
Ezɨ ia Saionɨn gumazamiziba, kɨ kamaghɨn ia mɨkeme,

‘Ia nan gumazamizibara.’ ”
Ekiam ua Jerusalemɨn anɨngazir puvatɨ

51:11: Aisaia 35:10

17O Jerusalemia, ia dɨkafigh.
Ia dɨkavigh uamategh tugh gavgafigh.

Ikiavɨra Itir Godɨn anɨngagharim, mati wainɨn kap a ia ganɨngi,
egha a ia gamizɨ, ia bar anepava anegɨvagha, bar ongani.

18 Jerusalemɨn nguibar ekiam,
nɨn borir tuavim nɨn akakagh, nɨn dafarimɨn suiragh mangamiba pu-
vatɨ.
Boritam nɨn dafarimɨn suiragh, nɨ damutɨ, nɨ deragh daruan
kogham.

19Nɨ bar osɨmtɨzir dafam ateri,
ezɨ tina nɨn apangkuvigh nɨn navim damightɨ, a ua deragham?

Apaniba iza nɨ abɨgha, nɨ gasɨghasɨki.
Egha me uaghan nɨn gumazamizir avɨrim, mɨdorozir sababar me
mɨsozima, me ariaghire.

Ezɨmɨtiriaba azir dughiar ekiam nɨ bato.
Ezɨ nɨ ghaze, kɨ nɨn navir osɨmtɨzim agɨvsɨ, bizitamɨn nɨn akuragham?
Bar puvatɨ.

20Nɨn gumazamiziba gavgaviba puvatɨgha, men damazibamen sɨri,
me tuavir mɨriabar pura tintinibar irav iti.

Memati asɨziba, azuaziba dar suighizɨ, da tintinibar ira iti.
Eghme bizitam damuan iburagham.

Ikiavɨra Itir God, ian God, uan anɨngagharim ko ivezir kuramme gingezɨ,
me bar ikuvigha iti.

21Kamaghɨn amizɨ, Jerusalemia, ia oragh!
Ia osɨmtɨzir bar avɨriba atera, mati amizim bar puv ongananganigha iti.

Nɨwainɨn dɨpam amegha onganizir pu. Puvatɨ.
Ekiamɨn anɨngagharimra nɨ gamima, nɨ bar ongani.

22Ezɨ Ikiavɨra Itir God, nɨn God, a nɨn Ekiam,
a gumazir kotɨn aven nɨn akurvazima nɨ uan apaniba dɨkabɨrim, a
kamaghɨnmɨgei,

“Nɨ ganigh! Nan anɨngagharimɨn aven itir itarir nɨn agharimɨn itir kam, kɨ
anedangi,

kar itarir nɨ an apava onganigha pura tintinibar ingarizim.
Eghtɨ nɨ gɨn ua kavɨn kamɨnwainɨn dɨpam aman kogham.

23Eghtɨ kɨ itarir kam isɨ
gumazir paza nɨ gamibar agharim datɨgham.

Me fomɨra akar gavgavim nɨ ganɨga ghaze,
nɨ nguazim girɨghɨv ikɨtɨ, me nɨ dɨkɨ, nɨn akɨragharim gisɨn daru,

mati me nguazir kɨnim gisɨn arui.”
52

Ikiavɨra Itir God gumazamiziba inigh uamategh Jerusalemɨn izam
1O Saion, nɨ dɨkavigh tugh gavgavigh!

O Jerusalem, nɨ God baghavɨra itir nguibar ekiam!
Nɨ kurkazir bar aghuiba uabɨn kurkegh

ganganir bar aghuim damuam.
Guizbangɨra, Ekiam gɨfozir puvatɨziba,

me gumazir uan mɨkarzir mogomer iniba aghorezir puvatɨziba, ko
Godɨn damazimɨn zuezir puvatɨziba,

51:17: AkarMogomem 14:10; 16:19 52:1: AkarMogomem 21:2; 21:27

me uam nɨn aven izan kogham.
2O Jerusalem, noka! Nɨ datɨrɨghɨn kalabuziamɨn iti,

egh nɨ dɨkavigh uanmɨkarzimɨn nguaziba apɨsigh.
O Saion, senɨn nɨn fɨrim gikeziba,

nɨ da adangighmangɨ, uan atrivir dabirabim daperagh.

3Ezɨ Ikiavɨra Itir God kamaghɨnmɨgei,
“Gumazitam na givezezir puvatɨgha,

nan gumazamiziba inigha ghuzɨ, me an ingangarir gumazamizir
kɨnibar otifi.
Puvatɨ.

Kamaghɨn amizɨ, kɨ uame inisɨ, me givezan kogham.
Puvatɨ. Kɨ pura uame iniam.

4Kɨ Ikiavɨra Itir God, ian Ekiam, kɨ kamaghɨnmɨgei,
Fomɨra nan gumazamiziba ghua Isipɨn itir dughiamɨn,

memati gumazamizir pura guighav itibar mɨn ghua
pura kantrin kamɨn iti.

Ezɨ gɨn, Asiriaba iza ingangarir gumazamizir kɨnibar mɨnme inigha ghu.
Asiriaba na givezezir puvatɨgha purame inigha ghu.

5Ezɨ kɨ garima, Babilonia uaghan arazir kamram ami.
Me pura nan gumazamiziba inigha ghua kalabuziam gatɨ,

egha nan adarazir gumazir dapanibagh amizɨ, me bar puvɨram azi.
Ezɨ kɨ bizitam inizir puvatɨ.

Gumazamiziba zurara na dɨpovava, nan ziam gasɨghasɨsi.
6Kamaghɨn amizɨ, kɨ uabɨ mɨsevezir dughiamɨn, kɨ uabɨ uan gumazamiziba

uame iniam,
eghtɨme deravɨra nan ziam gɨfogham.

Eghme kamaghɨn fogh suam, kɨrara, kɨ Ikiavɨra Itir God,
kɨ uabɨra biziba bar dar gunmɨgei.”*

7Godɨn akar aghuim inigha izir gumazamizibar darorim, a bar dera.
Me mɨghsɨabar pɨn ikegha akar aghuim inigha iza Saionɨn aven iza
kamaghɨnmɨgei,

“Ia dabirabir aghuim ko navir amɨrizimɨn ikɨ!
Bizir bar aghuiba ia bativam,

God ian akurvaghtɨ ia deravɨra ikiam.
Eghtɨ ia Saionɨn gumazamiziba, ian God, an atrivimɨn ikiam.”

Eghtɨ gumazamiziba akam inigha izir gumazamizibar gansɨ bar
akuegham.

8 Ia oragh. Ian gumazir nguibar ekiamɨn bizibar gariba,
uari uan damazibar gantɨ,

Ikiavɨra Itir God uamategh Saionɨn nguibamɨn izam,
eghtɨme bar akuegh pamten dɨmɨva, arangɨva onger akabar amu.

9 Ia Jerusalemɨn nguibar apaniba asɨghasɨghizimɨn gumazamiziba,
ia kamaghɨn fogh, Ikiavɨra Itir God uan gumazamizibar osɨmtɨziba
agɨvagha
gavgavim isa me ganɨngi.

A Jerusalemɨn nguibamɨn itir gumazamiziba uame ini.
Kamaghɨn amizɨ, ia bar akuegh pamten dɨmɨva onger akabar amu.

52:5: Rom 2:24 * 52:6: Hibrun akam deragha ves 4-6ɨn akabar mɨngariba abigha dar gun

10 Ikiavɨra Itir God uan gavgavim, kantribar gumazamiziba an ganasa,
anekagha gɨfa.

Eghtɨ a uan gumazamizibar akuragha uame inizir gavgavir ekiam,
nguazir kamɨn gumazamiziba bar an ganam.

11 Ia bar moghɨra Babilon atakigh!
Ia dɨkavigh zuamɨram azenan izɨ!

Egh ia bar deraghvɨra uari bagh gan,
ia ua bizir Godɨn damazimɨn zuezir puvatɨzitamuaman suighanmarkɨ.

Egha ia Ikiavɨra Itir Godɨn Dɨpenimɨn itariba ateri darasi,
ia uari Godɨn damazimɨn zueghamin arazimɨn gɨnmangɨ.

Ia bar moghɨra uari zuegh izɨ.
12 Ia fomɨra Isip ategha zuamɨram aravghuzɨ moghɨn, ia Babilon ategh

zuamɨra arɨ izan kogham. Puvatɨ.
Ia bar aghumra daru izam.

Eghtɨ Ikiavɨra Itir God, a ian faraghmangam.
Egh uaghan ian gɨn izam,

egh a bar deragh ian gan, ia geghuv ian aku izam.
Ikiavɨra Itir Godɨn ingangarir gumazim, gumazamizibar arazir kurabar

osɨmtɨziba ateri
13 Ikiavɨra Itir God kamaghɨnmɨgei,
“Ia oragh, bizir nan ingangarir gumazim amiziba,

da bar moghɨra deraghvɨram otivigham.
Eghtɨ gumazamiziba ziar ekiam a danɨngɨva,

an ziam bar a pɨrafam.
14Me faragha anmɨkarzim ko guam gasɨghasɨghizɨ,

gumazamizibaangarima, anguazirkamɨngumazimɨnmɨngarirpuvatɨ.
Gumazamiziba dɨgavir kuram gamua an ganan atiatingi.

15Eghtɨ gɨn kantrin avɨribar gumazamiziba komen atriviba,
me bizir fomɨra nɨghnigha ganizir puvatɨzibar gan dagh fofogham.

Gumazamizir eghaghaniba faragha da baraghizir puvatɨziba, datɨrɨghɨn da
baragham.

Kamaghɨn amizɨ, me dɨgavir kuram damigh, pura ganɨva uan akabar
kumigh,
bizitammɨkɨman asagham.”

53
1Ezɨ gumazamiziba akam ikaragha ghaze,
“Tinara datɨrɨghɨn, e orazir akaba nɨghnɨzir gavgavim adar iti?

Terara, Ikiavɨra Itir God, uan ingangarir gavgaviba isa men akazɨ,
me dar gani?

2Guizbangɨra, Ekiam uan ingangarir gumazim ataghizɨ,
a mati temermam nguazir mɨsɨngizimɨn oto.

Ingangarir gumazir kam, an ganganim tong en damazibar derazir puvatɨ,
kamaghɨn amizɨ, a ziaba puvatɨ.

Ezɨ bizir aghuitam an itir puvatɨ, eghtɨ e an ganɨva a gakongam.
3 Ezɨ gumazamiziba akɨrim ragha a gasaragha, pazavɨra a gamua bar a

gifongezir puvatɨ.
Ezɨmɨzaziba ko osɨmtɨzir avɨriba a gizɨfa.

Gumazamiziba an ganan aghuagha, uan guabamonge.
Egha akɨrim ragha bar a gasara.

Ezɨ e an gara ghaze,
a pura gumazir kɨnim.

4 “E nɨghnɨgha ghaze,
God ti ivezir kuram a ganɨga, a mɨsogha osɨmtɨzir kabagh amizɨ, da a
batifi.

Ezɨ puvatɨ.
Ingangarir gumazir kam, e bagha en osɨmtɨziba komɨzaziba isa da ateri.

5Ezɨ en akaba batozir arazim bagha, me an ekianim bɨra.
Arazir kurar e amiba bangɨn, me a dɨkabɨragha a gasɨghasɨki.

Eghame puv amɨsozima anmɨkarzim tintinibar bɨaghire,
mɨzazir a inizir kame gamizɨ, e ghuamagheghaua deragha bar deravɨra
iti.

6Guizbangɨra, e bar moghɨra sipsipbar mɨn tintinibar arua,
vaghvagha uan ifongiabar gɨn arui.

Ezɨ Ikiavɨra Itir God, en arazir kuraba ikarvaghsɨ pazavɨram e damuan fɨrɨn,
a kamaghɨn amizir puvatɨ.

A uan ingangarir gumazim gamizɨ,
a en danganim inizɨ, e iniaminmɨzaziba, an ada isa a ganɨngi.”

7Gumaziba ingangarir gumazir kam pazav a gami,
ezɨ a uabɨ dɨkabɨra mɨzazir kuram ini.

Eghamɨgɨrɨgɨar tam gamizir puvatɨ.
A mati sipsipɨn nguzim uan akam dukuazɨ,

me amɨsueghtɨ an aremeghasa a inigha zui.
Egha uaghanmati sipsip me an arɨziba aghorasava amima,

a bizitammɨgeir puvatɨ.*
8Ezɨmeguizɨnarazimoteghavkɨnigha, purama isa kalabus gatɨgha, a inigha

kotɨn ghu,
ezɨ kot a mɨgɨa ghaze, an aremegham.

Ezɨme amɨsoghezɨ an areme.
Egha an adarazir tav kamaghɨn nɨghnɨgha fozir puvatɨ,

a men danganim inighamɨzazir me uari iniamin an a ini,
egha en arazir kuraba gɨn amangasa areme.†

9Ezɨ me an kuam isa gumazir arazir kurabagh amiba ko, dagɨar avɨriba itir
gumaziba ko anefa.

Ezɨ e fo, a uabɨ arazir kuratam gamizir puvatɨ,
egha a uaghan ifavarir akatammɨkemezir puvatɨ.

10Ezɨ Ikiavɨra Itir God, uabɨ uan ifongiamɨn gɨn ghua
uan ingangarir gumazir kam dɨkabɨragha a gamizɨ, a mɨzazim isi.

A fo, ingangarir gumazim gumazamizibar arazir kuraba gɨn amangɨsɨ,
53:4: Matyu 8:17; 1 Pita 2:24 53:5: Rom 4:25; 1 Korin 15:3; Hibru 5:8; 1 Pita 2:24 53:6: Aisaia

osɨmtɨziba agɨvamin ofan mɨn uan mɨkarzim anightɨ, an ikɨrɨmɨrim bar
ruaraghtɨ, a uan ovavir boribar ganam.

Egh ingangarir an amim, Ikiavɨra Itir God ingarasa ifongezir araziba, a dar
amuam.

Egh a bizir kabar amutɨ, da deraghvɨram otivam.
11 Ezɨ osɨmtɨzir ekiar an aterezir kamɨn gɨn, a bizir bar aghuibar gantɨ da

otivam,
eghtɨ a bar akuegham.

Ezɨ Ikiavɨra Itir God kamaghɨnmɨgei,
“Nan ingangarir gumazir nan damazimɨn derazir kam, a deraghavɨra na

gɨfo.
Egha a gumazamizir avɨribar arazir kuraba ateri,

egh arazir kamɨn amedamutɨ, me nan damazimɨn derazir gumaza-
mizibar otivigham.

12 “Kamaghɨn amizɨ, gumazamiziba an gari, a mati gumazir kuram.
Egha a gumazamizir avɨrimɨn arazir kurabar osɨmtɨziba atera, uabɨ isa
me bagha areme.‡

Egha a gumazamizir arazir kurabagh amibar akurvaghasa God komɨgei.
Kamaghɨn amizɨ, kɨ gumazir gavgavir bar ekiaba itibar tongɨn, ziar
ekiam a danɨngam.

Eghmatimɨdorozir gumazir gavgaviba, uan apaniba dɨkabɨraghamen bizir
aghuariba inigha,

da tuisɨgha uan adarazigh anɨngizɨmoghɨn,
kɨ bizir aghuiba isɨ a danɨngam.”§

54
Ikiavɨra Itir God bar Jerusalem gifonge

1 Ikiavɨra Itir God kamaghɨnmɨgei,
“O Jerusalem, noka! Nɨmati amizir furabaghatim.

Nɨ boritam batezir puvatɨ.
Nɨmati amizir borim batasa anmɨzazim inizir puvatɨzim.

Nɨmati amizir nɨn pam nɨ ataghizim.
Egh nɨ gɨn borir bar avɨriba inightɨ,

nɨn boribar dɨbobonim, amizir uan pam ko itimɨn boribar dɨbobonim
gafiragham.

Kamaghɨn amizɨ, nɨ bar akuegh dɨmɨva ighiabar amu.

2 “Egh nɨ uan averpenim asamimɨn danganir mɨtaghniam a gisɨfagh,
egh uan averpenir ekiam asaragh.

Egh nɨ uan averpenim bar an arokegh,
egh an beniba ateghtɨ da tong ruaragh,

egh averpenim gavgavim a danɨngamin afughafuziba isɨ pamtemɨn
nguazimɨn dagh afughafughtɨ, da magɨreghtɨ,

nɨ beniba pamtemɨn afughafuzir kabagh ikegh.
3Guizbangɨra, nɨn nguazim aruegh bar ekevegh,

agharir guvimɨn tughmangɨ agharir kɨriamɨn tugham.
Eghtɨ nɨn ovavir boriba Kantrin Igharazibar Gumazamiziba dɨkabɨnam.

Egh nguibar apaniba asɨghasɨghizir pura itiba, me ua da inigh, dar
apiagh ikiam.

4 “O Jerusalem, nɨ uam aghumsɨghan kogham.
Nɨ osɨmɨva atiatinganmarkɨ.

Gumazamiziba ua dɨbovir akabar nɨmɨkɨman kogham.
Nɨ fomɨra aghumsɨzim ikezir dughiaba gɨnamadagham.

Nɨ fomɨra uabɨra ikia,
mati amizimɨn pam ovengezɨ, a uabɨra ikia, bar aghumsɨgha oseme.

Kamaghɨn amizɨ, nɨ dughiar faragha ghuzir kam uam a gɨnɨghnɨghan
kogham.

5 “Gumazir nɨn ingarizim, a nɨn pamɨnmɨn iti.
An ziam kara, Ikiavɨra Itir Godɨn Gavgaviba Bar Itim,
a Israelian Godɨn Bar Zuezim,
a nɨn Akurvazir Gumazim,
a nguaziba bar dagh ativagha dar garir God.

6 “Guizbangɨra Ikiavɨra Itir God ghaze, kɨ nɨn diaghtɨ nɨ uam na bagh izam.
Nɨ mati amizir igiam uan pamɨn ikezɨ, an pam gɨn anetaghizɨ, an navim
bigha bar oseme.

Kamaghɨn amizɨ, kɨ ghaze, nɨ ua izɨ.
7-8 “Kɨ Ikiavɨra Itir God, nɨn Akurvazir Gumazim, kɨ ghaze,

kɨ dughiar bar otevimɨn nɨ ategha, datɨrɨghɨn kɨ apangkuvir ekiam nɨn
iti.

Kamaghɨn amizɨ, kɨ ua nɨ inigh izam.
Kɨ dughiar otevimɨn bar puvɨra nɨn atara, uan guammodo.
Kɨ datɨrɨghɨn nɨn apangkuv nɨ gifuegh,
zurara deraghvɨra nɨ damuam.

9 “Kɨ fomɨra Noa ko akam akɨra ghaze,
kɨ nguazim gasɨghasɨghsɨ uam aperiam damightɨ, an otivan kogham.
Kamaghɨra, kɨ guizbangɨra nɨmɨgɨa ghaze,
kɨ fomɨra Noa ko akam akɨrizɨmoghɨn, kɨ uamnɨ ko akam akɨra ghaze, kɨ
nɨn anɨngaghegh, nɨ batueghan kogham.

10Kɨ Ikiavɨra Itir Godɨn bar ia gifongezim, kɨ ghaze, mɨghsɨaba ko akɨriba ti
sɨvaghsɨvaghmangɨ bar gɨvagham,

eghtɨ nan apangkuvir arazir ian itim, a gavgavigh ikɨmamaghɨra ikiam.
Kɨ fomɨra ia ko Akar Dɨkɨrɨzir Gavgavim, e uari inigh deragh ikiasa a
gamigha gɨfa.
Eghtɨ kɨ Akar Dɨkɨrɨzir Gavgavir kam abighan kogham.”

11-12 Ikiavɨra Itir God ghaze,
“O Jerusalemɨn nguibam, noki, gumazitam nɨn apangkuvizir puvatɨ,
egha osɨmtɨzir avɨriba nɨ garɨgha nɨ apɨrizɨ nɨ irɨ.

Eghtɨ kɨ dagɨar bar aghuiba inigh ua nɨn ingarightɨ,
nɨ nguibar bar aghuim otogham.

Kɨdagɨar aghuir ivezimbarpɨnkoziba inighnguazimɨndar afegh, adagh isɨn
nɨ afagham.

Egh dɨvazir gavgavim nɨ gighuigh an ingarigh,
egh kɨ dagɨar igharagha gara taghtazir aghuiba inigh, dɨvazimɨn tiar
akabar ingarigh,

uaghan dɨvazimɨnmɨn, dɨpenir bar pɨn itibar ingarigham.
13Kɨ Ikiavɨra Itir God, kɨ uabɨ nɨn boriba bar men sure damuam,

eghtɨme dabirabir bar aghuim ikiam.
14Kɨ uan arazir aghuimɨn gɨnmangɨ nɨ damightɨ, nɨ gavgavigham.

Eghtɨ gumazir nɨ dɨkabɨraghamin tam ua nɨn boroghɨn ikian kogham.
Eghtɨ nɨ bizitam uam an atiatingan kogham.
Atiatir arazim nɨn saghon ikiam.

15 Eghtɨ gumazitaba nɨ ko mɨsoghsɨ izɨtɨ, nɨ kamaghɨn fogh suam, kɨ me
amadazir puvatɨ.

Me uan ifongiamɨn izi.
Kamaghɨn amizɨ, tina nɨmɨsoghasa izi, a uabɨ kuram iniam.

16 “Kɨ uabɨ gumazir ainɨn bizibar ingaribar ingarigha, fofozimme ganɨngi.
Eghameavimatɨgha, agivimaadafoghapamtemisima, aain isavaavim
gatɨzɨ, avim an isima a bar puvɨra isi.

Ezɨ me ain inigha a mɨsozima a baravizɨma, me mɨsoghamin bizir guar
avɨribar ingari.

Egha kɨrara, kɨ uaghanmɨdorozir gumazibar ingarizɨ,
me bizir kaba isa mɨsogha kantrin igharazibagh asɨghasɨsi.

17Eghtɨmɨsoghamin bizir katam nɨ gasɨghasighan kogham.
Eghtɨ nɨ mɨtɨgh gavgavigh gumazir pura mɨgɨrɨgɨaba nɨ gasibar
mɨgɨrɨgɨaba ikarvagham,

eghtɨmenmɨgɨrɨgɨaba gavgaviba bar puvatɨgham.
Ezɨ arazir kamra kɨ deravɨra uan ingangarir gumazamizibar garava,

me gamizɨ, me uan apaniba dɨkabɨri.
Nan arazir kam, a ivezir aghuimɨnmɨn, kɨ a isa uan ingangarir gumaza-
mizibagh anɨdi.
Kɨ Ikiavɨra Itir God, kɨmɨkemegha gɨfa.”

55
God uan gumazamiziba deravɨrame damuasamemɨgei

1 Ikiavɨra Itir God kamaghɨnmɨgei,
“O gumazamizir dɨpam bagha kuariba pɨriba,

ia na bagh izɨ dɨpabar amɨ.
Ia gumazir dagɨaba puvatɨziba, ia na bagh izɨ, dagheba inigh dar amɨ.

Ia izɨwainɨn dɨpaba ko oter eborim inigh, dar iveziba puvatɨ.
2Manmagh amizɨ, ia ingangarir dafamgamuauandagɨaba isa pura bizir ian

akurvazir puvatɨziba bagha da agefi,
ezɨmɨtiriaba ian aghavɨra iti?

Ia kuariba arigh deravɨra nan akam baragh, kɨmɨkemezɨmoghɨn damu,
egh dagher guar aghuir avɨrir kɨ ia ganɨngiziba izɨvagham.

Dagher kaba bar isɨngigh gavgavim ia danɨngam.
3 Ia nan gumazamiziba, ia izɨ kuariba arigh na baragh,

ian ikɨrɨmɨrim deragham.

Eghtɨ kɨ Atrivim Devit ganɨngizir apangkuvir arazim ia danɨngɨsɨ,
Akar Dɨkɨrɨzir Gavgavim ia ko a damigham,
eghtɨ a gavgavigh ikɨvɨra ikiam.

4 Ia oragh, kɨ Devit gamizɨ,
a gumazir ekiamɨn otogha, Kantrin Igharazibar Gumazamizibagh ati-
vaghamen gari.
Anarɨra, nan gavgavim isa gumazamizibar aka.

5 Ia fomɨra kantrin igharazir maba, ia me gɨfozir puvatɨ, ezɨ me uaghan ia
gɨfozir puvatɨ.

Eghtɨ ia men dɨmam.
Kɨ Ikiavɨra Itir God, ian God, kɨ Israelian Godɨn Bar Zuezim,

kɨ datɨrɨghɨn ziar ekiam isa ia ganɨngigha gɨfa.
Kamaghɨn amizɨ, ia kantrin kabar amightɨ,

me zuamɨra ivegh ia bagh izegham.”
6 “Ikiavɨra Itir God bar ian boroghɨra ikia ia mɨzua iti.

Kamaghɨn, ia datɨrɨghɨn a buri izɨ an dɨmɨva, a baghvɨra ikɨ.
7Eghtɨ gumazamizir arazir kurabagh amiba uan arazir kuraba ategh,

uam adar amusɨ nɨghnɨghan kogham.
Eghme uamategh Ikiavɨra Itir God, en God, a bagh izɨtɨ,

a men apangkuvighmen arazir kuraba gɨn amangam.”
8 Ikiavɨra Itir God ghaze,
“Ia gumazamiziba ian nɨghnɨziba, nan nɨghnɨzibar mɨn zuir puvatɨ.

Ezɨ nan araziba, ian arazibar mɨn itir puvatɨ.
9Overiam bar nguazim gafiragha pɨnmar iti moghɨn,

nan araziba ko nɨghnɨziba,
da ian araziba ko nɨghnɨziba bar dagh afira.

10 E fo, amozim overiamɨn ikia izaghira, pura uamategha ghuavanadir
puvatɨ.

A dɨpam nguazim ganɨga, daghebagh amima da azenibar aghuima,
gumazamiziba da isa dar maba apava, maba opari.

11 Ezɨ kamaghɨra, nan akam uaghan, pura uamategh na bagh izeghan
kogham.

Puvatɨ. A kɨmɨkemezɨmoghɨra bizibar amutɨ da otivam.
Eghtɨ ingangarir kɨ damuasa ifongeziba,

a adar amutɨ dar dagheba otivam.

12 “Ia kalabus ategh bar akueghmangam,
eghtɨ kɨ ia inigh izɨtɨ,

ia navir amɨrizim ikɨtɨ, bizir ia damutɨ ia atiatingamin tam, ia
damuan kogham.

Mɨghsɨaba, ian damazibar ighiabar amu bar akuegham,
eghtɨ temeba bar akuegh dafaribav sogh ighiabar amuam.

13 Temer kurar dɨkoniba itir danganim, datɨrɨghɨn temer painba a bativ an
aghungam.

Eghtɨ temer muziarir bar aghuiba datɨrɨghɨn benir ataghatariba ikezɨ
naghɨn ikiam.

Egh temer aghuir kaba zurara danganir kamɨn otivam, eghtɨ bizir kam
ababanimɨnmɨn ikiam.

55:6: Matyu 5:25; 25:11; Jon 8:21; 2 Korin 6:1-2 55:7: Onger Akaba 130:7; Jeremaia 3:12; Esekiel

Eghtɨ gumazamiziba zurazurara bizir kamɨn gan,
Ikiavɨra Itir God amizir ingangarir gavgavibagh nɨghnɨgham.”

Ikiavɨra Itir God, Jerusalemɨn igiamɨn atrivimɨn
ikiam
56

(Sapta 56--66)
Gumazamizir Ikiavɨra Itir Godɨn apengan itiba, an Dɨpenim me bagha

kuiaghirɨ
1 Ikiavɨra Itir God kamaghɨnmɨgɨa ghaze:
“Ia nan gumazamiziba, kɨ ian akurvaghamin dughiam, a bar roghɨra ize.

Gumazamiziba gantɨ, kɨ ua ia iniam.
Kamaghɨn amizɨ, nan gumazamiziba, ia nan guizɨn arazibar gɨnmangɨ

arazir aghuibar amu.

2 “Gumazamiziba arazir aghuibar gɨnmangasa gavgavigha,
Sabatɨn araziba deravɨram dar gɨn ghua,

egha arazir kurabagh amir puvatɨ, me bar akongegh.
Kɨ deraghvɨra me damuam.”

3 Kantrin igharazibar gumazamizir Ikiavɨra Itir Godɨn gumazamiziba ko
itiba, me kamaghɨn uarira uariv kɨmanmarkɨ,

“Ikiavɨra Itir God e ateghtɨ, e uam an gumazamiziba ko ikian kogham.”
Puvatɨ.

Ezɨ gumazir me anmɨkarzir mogomemɨn ovɨzim amɨsevegha gɨvazim,
a kamaghɨn nɨghnɨgham kogham,

“Kɨ boriba puvatɨgh, egh ziam puvatɨgham.
Kɨmati temermammɨsigha gɨfa.”

Puvatɨgham.
4 Ikiavɨra Itir God kamaghɨnmɨgei,
“Gumazir kamaghɨn amiziba, me Sabatɨn arazibar gɨnmangɨ,

egh arazir kɨ ifongezibar gɨnmangɨ,
egh kɨ uan gumazamiziba ko amizir Akar Dɨkɨrɨzir Gavgavimɨn
akabar gɨnmangɨtɨ,

5kɨmen ziam itir ababanitam uan Dɨpenimɨn aven anetɨgham.
Eghtɨ gumazamiziba zuraram an ganme gɨnɨghnɨgham.

Eghtɨmen ziar ekiam, gumazir boriba itibar ziabagh afiragham.
Kɨmen ziam damightɨ a gɨvaghan kogham.”

6 Ikiavɨra Itir God ghaze,
Kantrin Igharazibar Gumazamizir maba,

me Ikiavɨra Itir Godɨn gumazamiziba ko ikiasa ifonge.
Egha na bagha ingara bar na gifuegha, nan gɨn iza nan ziam fa, nan apengan

ikia,
Sabatɨn dughiaba deravɨra dar gɨn zui.

Egha kɨ Akar Dɨkɨrɨzir Gavgavir uan gumazamiziba ko amizim,
me deravɨra an suiragha an gɨn zui.

7Ezɨ gumazamizir kaba, kɨme inigh uanMɨghsɨamɨnmavanangam.
Me nan Dɨpenir na komɨgeimɨn ikɨtɨ, kɨme damutɨme bar akuegham.

56:2: Aisaia 58:13 56:7: Matyu 21:13; Mak 11:17; Luk 19:46

Menan ofa gamir dakozim izɨ, asɨzim tuaghtɨ a bar isimɨghɨrighamin ofa ko,
ofan igharaziba na danɨngtɨ,

kɨ da iniam.
Guizbangɨra, nan Dɨpenimɨn ingangarimɨnmɨngarim kamakɨn,

kar Nguaziba Bar Men Gumazamiziba na koMɨgeir Dɨpenim.
8Kɨ Ikiavɨra Itir God, ian Ekiam ghaze,

Kɨ Israelian gumazamizir apaniba inigha kalabus gatɨziba, kɨ uamategh
me inigh izam.

Egh gumazamizir kɨ kalabusɨn inigha iza akuvaziba,
kɨ ua gumazamizir igharazir taba inighme gɨfuragham.
God Israelian gumazir dapanibar atari

9-10 Israeliangumazirdapaniba, deraghagumazamizibar garir puvatɨzɨ, God
akar kam gami,

“Apaniba ia datɨrɨghɨn izɨ.
Ia ruariba komɨghsɨabar asɨzir atiabar mɨn izɨ.

Ia izɨ Israelian gumazir dapanibagh asɨghasɨgh.
Gumazir dapanir kaba, bizir kurar izɨ kantri gasɨghasɨghamibar gun
gumazamizibav kɨmamin ingangarim iti.

Eghame deragha uan ingangarim gamir pu. Puvatɨ.
Me mati gumazir damazir okavɨrɨziba, apaniba bagha gara ikia bizitamɨn

garir puvatɨ.
Eghamemati afiar dapurir puvatɨziba,

me okɨmakɨar gumazimɨn ganigh, a dapuran kogham.
Fofozir muziaritammen dapanimɨn itir puvatɨ.

Me dakuasavɨra gara, irebar igharagha garibar ganasa bar ifonge.
11Me afiabarmɨn daghem bagha bar ikufi, egha tong izɨvazir puvatɨ.

Memati sipsipbar garir gumazim uan ingangarim gɨfozir puvatɨ.
Me vaghvagha uan ifongiabar gɨntɨsi.

Me uarira uarigh nɨghnɨgha bizibagh amua uarira uarir akurvasi.
12Me uari akuvazir dughiamɨn, me vaghvagha kamaghɨn uariv gɨa ghaze,
‘Aria, ia izɨ, kɨwainɨn dɨpam inigh,

e anemɨmangɨ e uan ifongiaba agɨvaka.
Egh e, gurumzaraghan uam uari akuvagh

bar an dafam damuam.’ ”
57

Israelia orazi puvatɨgha, asebar ziaba favɨra iti
1Gumazamizir aghuiba ariaghirir dughiamɨn,

gumazamizibamen garamen apangkuvir puvatɨ.
Eghame kamaghɨn nɨghnɨzir puvatɨ, Ekiam gumazamizir kaba ataghizɨ,

me ovea zui, me gɨn izamin dughiar kurabagh itavɨragham.
2Gumazamizir arazir aghuibagh amiba, me ovengamin dughiamɨn,

me uanmozibar akua, avughsazir bar aghuim ini ikiam,
eghtɨ dughiar kuratamme bativan kogham.

3Ekiam kamaghɨnmɨgei,
“Ia gumazamizir arazir kurar guar avɨribagh amiba,

ia kukunir amizibar boriba,
ia gumazamizir poroghamiba uari bakɨava uari isava akuir arazim
gamir gumazamizibar boriba,

57:1: 2 Atriviba 22:20; Onger Akaba 12:1

ia tuavimɨn amizibar boriba,
ia kagh izɨ.

4 Ia gumazir akaba barazir puvatɨziba ko ifavarir gumazamizibar boriba,
ia dɨbovir akar kuramɨn tinamɨgei?

Ia akaba ikɨzɨrɨgha, mɨzeba onga tina garɨsi?
Kɨ fo, ia arazir kurar kaba nararam ami.

5 “Ia asebar ziaba fasa, ian inivafɨzibar ifongiamɨn agorogem dɨkavima,
ia ghua temer ekiabar apengan uan godɨn ifavaribar ziaba fer dangani-
bar,
poroghamiba uari isava akuir arazim gami.

Egha ia uan boribav sozi da ariaghɨrima,
ia da isa danganir zarimɨn dagɨar ekiabar tongɨn

aseba bagha ofanmɨn da tue.
6Egha ia danganir kamɨn dagɨabar gara ghaze, ian aseba dar aven iti.

Ezɨ da ian godba.
Ia asebar ziabagh nɨghnɨgha,

wain inger ofa ko witɨn ofabame ganɨdi.
Ia arazir kabagh amua ghaze,

kɨ uan nɨghnɨzim giragh ian apangkuvam?
Bar puvatɨgham.

7 Ia mɨghsɨabar ghuavanaga aseba fer danganibar ofa gamua,
poroghamiba uari isava akuir arazim gami.

8 Ia bar akɨrim ragha na gasara.
Ia uan asebar nedaziba uandɨpenibar aven tiar akabar boroghɨnda gui.

Ia dar ziaba fasa, tintinibar tuavir amiziba ko tuavimɨn gumaziba isa me ko
dakuasa, uan dakozir ekiabar ingari,
egha darmɨsiaba adangizɨ, da puramɨzua iti.

Ia dakozir ekiar kabagh nɨghnɨgha bar ifonge.
Egha ia dagɨabame ganɨdima, me izima,

ia men bibiamra itir mɨkarzibar gara bar akonge.
Egha ia me ko dakozir ekiar kabagh isɨn

poroghamiba uari isav akuir arazim gami.
9 Ia paura ko sandanmughuriar bar isɨngtɨzim zuim uari gaghua,

asemMelekɨn ziam fasa zui.
Egha ia asebar ziaba fasa, abuir gumaziba amadima,

me aseba buria nguibar bar saghon tibar zui.
Egha ia uaghanme amadima, me Gumazamizir Oveaghuezibar Nguibamɨn

ghua, dar duaba buri,
eghtɨ ia dar ziaba fɨsɨ damuam.

10 Ia aseba buria ingangarir dafam uari ganɨngi,
ezɨ ian gavgaviba gɨfa.

Egha ia bizir kam barazir puvatɨgha ghaze,
‘E pura uan gavgaviba agefi. E ti arazir kam ateka.’

Puvatɨ.
Ian inivafɨzimɨn ifongiar kurar kam gavgavigha ia getuima,

ia ghuavɨra iti.*
11 “Ia bar tinaram atiatia,

na gifara akɨrim ragha na gasaragha bar na bakɨnɨghnɨki?
* 57:10: Hibrun akam deragha ves 8-10ɨn akabarmɨngarim abighamɨkemezir puvatɨ.

Kɨ ti bar dughiar ruarimɨn ian atarizir puvatɨ, kamaghɨn amizɨ,
ia ua nan atiatir puvatɨ.

12 Ia ti ghaze, ia arazir aghuibaram ami.
Ian arazir ia amiba, kɨ da azenim datɨgham.

Eghtɨ da tong ian akuraghan kogham.
Bar puvatɨgham.

13Eghosɨmtɨzim iabativamindughiamɨn, ia timarvir guar ia akuvazir kabar
dɨmtɨ,

me izɨ ian akuragham, o?
Bar puvatɨgham.

Da gavgaviba puvatɨ, amɨnir bar muziarimme gɨvaraghmangɨgham.
Ezɨ gumazamizir na bagha iza nɨghnɨzir gavgavim nan ikia nan aven

modoghav itiba,
me nguazir kam iniam.

Me uaghanmɨghsɨar kɨ ua bagha inabazir kam inigh an ikiam.”
God gumazamizibar arazir kuraba gɨn amadagh, egh dughiar aghuimme

danɨngam
14 Ikiavɨra Itir God kamaghɨnmɨgɨa ghaze,
“Nan gumazamiziba ua na bagh izɨ.

Kamaghɨn amizɨ, ia me bagh deraghvɨra tuaviba akɨr,
egh tuavim apɨrizɨ biziba isɨ damakun.

Puvatɨghtɨ, bizir katammen suetammɨtɨghtɨma
me daghiregham.

15 “Kɨrara, kɨ God, kɨ ziar bar pɨn itim ikia, egha zurara iti.
Ezɨ nan ziam bar zue.

Kɨ bar pɨn ikia uan Nguibar Zuezimra iti.
Egha kɨ uaghan gumazamizir uari dɨkabɨra, uan arazir kuraba
ataghɨragha navibagh iraziba,
kɨme ko iti.

Egha kɨ gavgavimmen navibagh anɨga, men ikɨrɨmɨrim gamima,
a ua deraghavɨram oto.

16Kɨ uan gumazamiziba zurara akamme gasɨmen ataran kogham.
Kɨmen atar me damutɨ, men ikɨrɨmɨrim ikuvigh bar gɨvagham,

men ikɨrɨmɨrir kam, kɨ uabɨme ganɨngi.
17Me faragha bizir avɨriba iniasa, arazir kurar guar avɨribagh ami,

kamaghɨn amizɨ, nan anɨngagharimmen ikia,
puvme gamua, egha uan guammenmodo.

Ezɨme akaba barazir puvatɨgha,
uan ifongiabar gɨntɨsi.

18-19 “Me amir arazir kuraba, kɨ dar ganigha gɨfa,
egh kɨme gasɨghasɨghan kogham.

Puvatɨ.
Kɨmen arazir kuraba adeghtɨ, me ua ghuamaghegham.

Egh gumazamizir osɨmtɨziba ikiava araiba,
kɨmen aku tuavimmen akaghme damutɨ,

me osɨmtɨzir arazim ataghɨragh, na mɨnabɨ bar akueghamin ighi-
abar amuam.

Kɨ Ikiavɨra Itir God, kɨ kamaghɨnmɨgei,
57:15: Onger Akaba 147:3; Aisaia 33:5; 40:28; 66:2 57:16: Onger Akaba 85:5; 103:9; Maika 7:18
57:18-19: Efesus 2:17

Bar guizbangɨra, nan navir amɨrizim ko dabirabir aghuim, gumaza-
mizir roghɨra itiba ko nguibar saghon itiba baghavɨra iti.

Kɨme damightɨme ua deraghtɨ,
kɨ dughiar aghuimme danɨngam.

20 Ezɨ gumazamizir arazir kurabagh amiba, me uan arazir kuram ateghan
kogham.

Memati ongarim zurara dɨpɨra iza,
mɨnezir guar avɨrim atera iza ongarir dadarimɨn da akuri.”

21Nan God kamaghɨnmɨgei,
“Gumazamizir arazir kurabagh amiba,

me navir amɨrizim ko dabirabir aghuim batoghan kogham.”
58

Ia dagheba ataghɨragh, egh uaghan arazir kurabar amuanmarkɨ
1 Ikiavɨra Itir God kamaghɨn Aisaia mɨgei,
“Nɨ bar pamtemɨn dɨm!

Egh aghumra dɨmanmarkɨ!
Nɨ tiarir arozim akar, mati sɨgham arang kamaghɨn nan gumazamiziba

mɨkɨm,
me nan Akar Gavgavibar gɨntɨzir puvatɨ.

Nɨ Jekopɨn ovavir boribar arazir kurabar gunmemɨkɨm.
2 Guizbangɨra, me nan ifongiam gɨfoghasa ifuegha, bizir kɨ damuasa

mɨkemezibar aghuazir puvatɨgha,
dughiabar zurara nan ziam fer arazibagh ami.

Me ifara ghaze, me nan boroghɨra ikiasa bar akonge.
Me ifara, arazir aghuibar deragh uari damuasa nan azangsɨsi.

Bar puvatɨ, gumazamizir kaba barmoghɨra ifari.
Me guizbangɨra akɨrim ragha nan akabagh asaragha arazir kurabagh
ami.

3Me kamaghɨn namɨgei,
‘Ikiavɨra Itir God, nɨ en gari, e dagheba ataghɨragha uari abɨri,

ezɨ nɨ tizim bagha en akurvaghamin bizitam gamir puvatɨ?’
“Ezɨ kɨ Ikiavɨra Itir God, kɨ kamaghɨnmen akam ikaragha ghaze,
Ia oragh!

Ia dagheba ataghɨraghamim dughiar ia inabazimɨn, ia uarira uan biz-
ibagh nɨghnɨgha,
paza uan ingangarir gumazamizibagh ami.

4 Ia oragh! Ia ti ghaze, ia dagheba tagh na komɨkɨmam.
Ezɨ ian araziba guizbangɨra bar igharagha ghu.

Ia ataramɨsogha, dafariba apɨra gumazir igharazibamemɨsoghavɨra iti.
Egh ia dagheba ataghɨraghamin dughiamɨn arazir kurar kabar amutɨ,

kɨ bar ian dɨmdɨatam bareghan kogham.
5 Ia ti ghaze, ia dagheba ataghɨrazir araziba,

kɨ damɨsevegha dagh ifonge, a?
Ia azirakar korotiaba aghuigha uan dapaniba avigha uaghira,

mati ighurunim amɨnim a givarazɨ, a nguazim girɨghav iti,
egha ia avernimgisɨn akua uaghanuari abɨnasa arazirmaba saram
ami.

Egha ia ti ghaze, arazir kaba ti na damutɨ,
57:21: Aisaia 48:22; 59:8

kɨ navir aghuim ian ikiam, a?
Bar puvatɨ.

6 “Ia dagheba ataghɨrazir arazir kamaghɨn garim, kɨ an aghua.
Ezɨ nan ifongiamkamakɨn, ia arazir kuraba ko gumazamizir igharaziba
dɨkabɨra pazame gamir araziba, bar ada atakigh.

Gumazamizir kaba,mevzighmati ia kalabuziabarmɨnbeniba ko senbarme
ike,

Eghamati ia bulmakauba ter ararimmen fɨribagh ike,
eghme damutɨme ian ingangarim damuam.

Ian arazir kam bar ikufi.
Kɨ ghaze, Ia arazir aghuimɨnme damuvamen senba aghoregh,

me ateghtɨmemangɨ.”
7God kamaghɨnmɨgei,
“Arazir kɨ ifongezim a kamakɨn:

Ia dagheba isɨmɨtiriaba azir gumazamizibar anɨng.
Ia gumazir onganarazibar gantɨ, me dakuamin dɨpeniba puvatɨghtɨ,

ia me inigh uan dɨpenibar mangɨ.
Ia gumazimɨn gantɨ, a uanmɨkarzim avamin iniba puvatɨghtɨ,

ia iniba a danɨng.
Ia uan adarazir gantɨme osɨmtɨziba initɨ,

ia men akurvagh.

8 “Eghtɨ ia arazir kɨ ifongezir kabar amutɨ,
kɨ zuamɨra ian osɨmtɨziba agɨvagham,

mati aruemɨn angazangarim isiraghamɨtatem agɨfa.
Egh kɨ ianmɨkarzibar amutɨ, ia zuamɨra ua deragham.

Kɨ arazir aghuim gamir Ikiavɨra Itir God,
kɨ ian faraghmangam.

Egh kɨ angazangarim ko gavgavim sara ian gɨn izɨva,
egh deravɨram ian ganam.

9Egh ia na komɨgɨa nan deir dughiam,
kɨ Ikiavɨra Itir God, kɨ ian dɨmdiam baragham.

Eghtɨ dughiar ia uarir akurvaghsɨ na bagh arangamimɨn,
ia fogh suam, kɨ ia ko iti.

“Eghtɨ ia guizbangɨra igharaz darazi dɨkabɨrir arazim ko paza me gamir
arazim ategh,

dafaribame gasa, akar kurabamɨgeir arazim atakigh.
10 Egh ia gumazamizibar gantɨ me bizibar otevegh dagheba puvatɨghtɨ, ia

uari baghvɨra nɨghnɨghanmarkɨ,
ia men apangkuvigh bizir me oteveziba isɨme danɨng.

Egh gumazamizir osɨmtɨziba ateribar gan,
men akurvagh.

Ia kamaghɨn damutɨ,
kɨ bar deravɨra ia damuam.

Nan dughiar aghuim ia batogham,
mati aruer angazangarir bar gavgavim isiraghamɨtarmem agɨfa.

11 “Ezɨ kɨ Ikiavɨra Itir God, kɨ zurara deravɨra ian gara
ia mangamin tuavim ian akakagh,

58:7: Matyu 25:35 58:9: Onger Akaba 50:15

bizir ian ifongiaba agɨvamba ia danɨngam.
Ia datɨrɨghɨnmati nguazir dɨpaba puvatɨzim, a bar ikuvighav iti,

eghtɨ kɨ ia damightɨ ia bar deragh gumazamizir bar gavgavibar
otivigham.

Egh ia bar deravɨra ikiam, mati azenir dɨpar avɨrim itim,
eghamati mozir dɨpam datir puvatɨ.

12Egh ia nguibar ikuviziba ua dar ingaram.
Ia dɨpenir ghurir fomɨra ikezir danganiba, ua dar dɨpenibar ingaram.

Eghtɨme kamaghɨn ziar kamning ia darɨgham,
‘Nguibar Ekiamɨn Dɨvazir Gavgavir akuaghireziba ua Dar Ingarir Gu-
mazamiziba’ ko,

‘Nguibamɨn Aven Itir Tuaviba ua Deravɨram da Akɨri Darasi.’ ”
Ia Sabatɨn dughiamɨn araziba deravɨram dar gɨntɨgh, egh bar deravɨra

ikiam
13 Ikiavɨra Itir God kamaghɨnmɨgei,
“Ia Sabatɨn dughiamɨn araziba abɨghan markɨ, kar dughiar kɨ ua bagha

mɨsevezim.
Egh ia dughiar kamɨn uari uan bizibar amusɨ nɨghnɨghanmarkɨ.

Kɨ Ikiavɨra Itir God, ia nan dughiar kam bar a gifongegh kamaghɨn a
gɨnɨghnɨgh,

kar nan dughiar bar ekiam.
Egh ia pura tintinibar mangɨ uan ingangaribar amuava,

uanmɨgɨrɨgɨar guar avɨribar amuanmarkɨ.
14Egh ia Sabatɨn dughiamɨn arazibar gɨntɨgh, kɨ Ikiavɨra Itir God,

ia na bagh bar akuegham.
Egh kɨ ia damutɨ, ia uan apaniba dɨkabɨraghtɨ,

kɨ ian akumangɨmɨghsɨar bar pɨn itibar mavanangvɨra ikiam.
Egh kɨ fomɨra ian inazir afeziam Jekop ko an adarazi ganɨngizir nguazim ia

danɨngtɨ,
ia dagher bar avɨriba ikɨ, egh bizir bar avɨriba ikɨ bizitamɨn oteveghan
kogham.”
Akar kam Ikiavɨra Itir Godɨn akatorimɨn ize.

59
Israelia arazir kuramɨn gɨnmangasa bar gavgafi

1 Ia oragh! Ia kamaghɨn nɨghnɨghanmarkɨ,
Ikiavɨra Itir God ian akurvaghamin gavgaviba puvatɨ.

Egh ia kamaghɨn nɨghnighan kogham,
an kuariba pɨrizɨ, e an deir dɨmdiaba, an ada barazir puvatɨ.

2 Ian arazir kurabaram amima,
God uan guam ianmodogha, ian dɨmdiaba barazir puvatɨ.

Ian arazir kurabamati, davarir konim ia ko ian God abɨghizɨ,
ia an saghon iti.

3Egha ian dafariba gumazibamɨsozi me ariaghɨrima,
men ghuziba ian dafaribar pueghavɨra iti.
Ian dafariba arazir kurabagh ami.

Ian akaba, akar ifavarir guar avɨribagh ami.
Akar kurabar ianmɨzebar otivaghiri.

58:13: Aisaia 56:2 58:14: Jenesis 28:13; Godɨn Araziba 32:9; 32:13; 33:29; Maika 4:4 59:1:
Dɨboboniba 11:23; Aisaia 50:2 59:2: Onger Akaba 18:41; Jeremaia 5:25; 11:11; Esekiel 39:23; Jon
9:31

4 Ia deravɨra kotiabagh amir pu. Puvatɨ.
Ia akar ifavaribagh amua, pura gumazir igharazibagh ekua kotiam
bagha zui.

Egha ia mɨgɨrɨgɨar ifavarir guar avɨribagh ami,
eghtɨme iararam oragh igharaz darazi dɨkabɨnam.

Ian nɨghnɨziba ko naviba, arazir kurabar amuamin araziba dagh gizɨfa,
ezɨ ia arazir kurar guar avɨribagh amima da otifi.

5-6 Ian nɨghnɨzir kuraba, mati kuruzir divimɨn aroriaba.
Eghtɨ gumazitam kuruzir divimɨn aroriaba abigh dar amegh, an are-
megham.
Eghtɨ aroriar kabar aven kuruzir nguziba otivigham.

Kamaghɨra, ian nɨghnɨzir kuraba osɨmtɨzir guar avɨribagh ami da otiva,
gumazir igharazibar ikɨrmɨribagh asɨghasɨsi.

E garima, boghoboriba uan dɨpenibar ingari, eghtɨ apizir muziariba mɨghɨ
izɨ dar poghtɨ, me dar amam.

E fo, gumazitaba boghoboribar dɨpeniba inigh, dar inibar ingarigh,
korotiabar mɨn dar aghuan kogham.

Ia boghoboribar mɨn ikia igharaz darazigh ifarasa men suigha, paza me
gamuamen ikɨrmɨribagh asɨghasɨsi.

Guizbangɨra, ian ingangarir kurar ia amiba, da ianmodoghan kogham.
Puvatɨ. Ian arazir kuraba azenim giram.

7 Ia zuraram arazir kuram damuasa bar ifonge.
Egha ia zurara atamra ghua gumazamizir arazir kurabagh amir pu-
vatɨzibav sozi, me ariaghiri.

Ia bizir kurabara damuasa nɨghnɨsi.
Egha ia gumazamizibar ikɨrɨmɨrimgasɨghasɨghasava aruabizibaghami.

8 Ia navir amɨrizimɨn tuavim gɨfozir puvatɨgha igharaz darazi ko deragha
apiaghiri puvatɨ.

Ian ikɨrɨmɨrim, guizɨn arazim an itir puvatɨ,
ia mati tuavir ikɨzɨrɨzimɨn zui.

Ian araziba bar derazir puvatɨ,
eghtɨ gumazitam ian gɨn tuavir ia zuimɨnmangɨ,

navir amɨrizim ko dabirabir aghuim batoghan kogham.
Gumazamiziba uan arazir kuraba aghuri

9Ezɨ gumazamiziba kamaghɨnmɨgei:
“O God, e datɨrɨghɨn fo, e arazir kurar kam gami,

ezɨ bizir kam bagha nɨ uan guizɨn arazim en akazir puvatɨ.
Ezɨ nɨn arazir aghuim, e batozir puvatɨ.

E mati, gumazamizibamɨtarmemɨn iti moghɨn iti.
Egha e dughiar aghuim e bativasa, e bar ifuegha amɨzua iti,

mati aruemɨn angazangarim anang e gisiragham.
Ezɨ puvatɨ.

Emɨtarmer dafamɨn tongɨn arua, egha osɨmtɨzir igharagha garir avɨriba
batifi.

10 Osɨmtɨzir kaba e gamima, e mati gumazir damazir okavɨrɨzibar mɨn
tuavim buriagh arui.

Egha pura arua ghua dɨpenir bɨrimɨn suighasava amuav avenge.
Egha e aruer arɨzimɨn arua

mati gumazamiziba mɨtarmemɨn arua, uan sueba isa dagɨabagh asa
daghiri.

59:7: Aghuzir Akaba 6:17; Mak 7:21-22 59:7: Rom 3:15-17 59:8: Aisaia 57:20-21; Hosea 4:1;

E ghaze, e ti bar gavgavigha deravɨra iti, puvatɨ.
E gumazamiziba ariaghirezɨmoghɨn iti.

11Osɨmtɨzir kaba e gamima, e bar osemegha arai, mati afiar atiaba aroi.
E dughiabar aghumra ikia aziavɨra iti, mati kuarazir bunbaba aghum-
ram arai.

E Godɨn guizɨn arazim baghamɨzua iti. Bar puvatɨ.
E Godɨn akurvazim bagh an gara iti. Ezɨ a bar en saghon iti.

12 “O Ikiavɨra Itir God, en arazir kuraba nɨn damazimɨn bar avɨraseme.
Egha da e isa kot gatɨ.

Ezɨ akaba batozir arazimɨn osɨmtɨzim, en poroghavɨra iti.
Ezɨ e uari uan arazir kurar e amibagh fo.

13 Ikiavɨra Itir God, en God, e arazir kuramɨn nɨ gamigha, akɨrim ragha nɨ
gasaragha nɨ barazir puvatɨ.

E igharaz darazi dɨkabɨragha, akaba barazir puvatɨzir arazir guar
avɨribagh ami.

E igharaz darazigh ifarasa tuavir bar avɨribagh nɨghnigha,
dar gunmɨgei.

14E arazir kabagh amima, en arazir kamguizɨnnɨn arazimko arazir aghuim
gamima,

aning en saghon iti,
kamaghɨn amizɨ, nɨ en akuragha, uam e inizir puvatɨ.

E arazir zuruzim ko guizɨnmɨgeir arazim ataghizɨ, aning en itir puvatɨ.
Egha e uari akuvir dughiabar, arazir kamning uaghan itir puvatɨ.

15aGuizɨn arazitam en itir puvatɨ.
Eghtɨ gumazitam uan arazir kuraba ateghtɨ,

igharaz darazi pazav a damusɨ tuaviba buriam.”
Ikiavɨra Itir God uan gumazamizibar amutɨme deravɨra ikiam

15b Ikiavɨra Itir God garima, gumazamiziba guizɨn arazim gamir puvatɨ,
ezɨ a navir aghuimmen itir puvatɨ.

16 A garima, gumazamiziba paza gumazir igharazibagh amima, men
akuraghamin gumazitam itir puvatɨ.

Ezɨ a kamaghɨn ganigha dɨgavir kuram gami.
Egha uabɨ uan gavgavim ko uan arazir aghuimɨn, a uame inigha,

me gamizɨme deravɨra iti.
17An arazir aghuir a zuraram amiba, evarimɨn pɨzir korotiamɨnmɨn aneru.

Egha a gumazamizibar akurvaghamin gavgavim gɨnɨghnɨgha, an
nɨghnɨzir kam mati a dapanir asuar gavgavimɨn mɨn aneruzɨ, an an
dapanim ave.

Egha gumazir kuraba ivezir kuram me ikarvaghamin gavgavim, uan
mɨdorozir korotiamɨnmɨn aneru.

Egha uan anɨngagharir ekiam, korotiar ruarimɨnmɨn aneru.
18 Egh Ikiavɨra Itir Godɨn anɨngagharimɨn, a uan apanibar arazir kuraba

ikarvagh,
puvme damigham.

Egh a uaghan gumazamizir kantrin roghɨra itiba ko, saghon itir
arighatɨzibar gumazamiziba,

puvɨrame damu ivezir kuramme danɨngam.
19 Ikiavɨra Itir God puv ingara,

mati amɨnim iza dɨpam giverazɨ, dɨpam bar puvɨra ivemari moghɨn,
59:12: Esra 9:6; Jeremaia 14:7; Hosea 5:5 59:16: Onger Akaba 98:1; Aisaia 63:5; Esekiel 22:30
59:17: Aisaia 9:7 59:19: Onger Akaba 113:3; Aisaia 11:9; 24:15; 30:28

Ikiavɨra Itir God izam.
Eghtɨ nguazir kamɨn ruaghateviba bar dar itir gumazamiziba, aruem anadi

naghɨn tugha ghua aruem uaghiri naghɨn,
me Ikiavɨra Itir Godɨn ziar ekiam ko gavgavim gɨfogh,

an ziamɨn atiating an apengan ikiam.

20 Ikiavɨra Itir God kamaghɨnmɨgei,
“Kɨmen Akurvazir Gumazimɨnmɨn Saionɨn izam.

Kɨ Jekopɨn ovavir borir uan arazir kuraba ataghiziba, kɨ ua bar me
iniam.”

21Egha Ikiavɨra Itir God kamaghɨnmɨgei,
“Kɨme ko Akar Dɨkɨrɨzir Gavgavim gamigha kamaghɨnmɨgei,

‘Kɨ uan Duam ko uan Akaba ia ganɨngizɨ, da ia ko iti.
Akar kaba, ia ko ikɨvɨra ikɨtɨ,

ia dar gunmɨkɨmam.
Eghtɨ gɨn ian boriba ko ian ovavir boriba, me uaghan zurara nan akam

akunam.
Nan Akar Dɨkɨrɨzir Gavgavir kam zurara ikɨmamaghɨra ikiam.’

Kɨ Ikiavɨra Itir God, kar nan akamra!”
60

Godɨn angazangarir ekiam ko gavgavim Jerusalemɨn ikiam
1 Ikiavɨra Itir God kamaghɨnmɨgɨa ghaze,
“O Jerusalem, kɨ Ikiavɨra Itir God, nan gavgavir ekiam otogha angazan-

garimɨnmɨn nɨ gisira.
Nan ziar ekiam otogha, mati amɨnim tirazɨ aruem anadi.

Kamaghɨn amizɨ, nɨ dɨkavigh aruemɨnmɨn isiragh.
2Nɨ gan, ghuariar pɨziba nguazir kamɨn danganiba bar da avara.

Mɨtater kuram, kantriba bar damodi.
Eghtɨ Ikiavɨra Itir God otoghtɨ, an angazangarir gavgavim nɨ bagh izɨ,

nɨ gisiraghtɨ gumazamiziba an ganam.
3EghtɨKantrin Igharazibar Gumazamiziba nɨn angazangarir kamɨn ganigh,

nɨ bagh izam.
Eghtɨ atriviba uaghan nɨn angazangarir ekiar kamɨn ganigh,

dɨkavigh nɨ bagh izam.

4“Nɨkoghpɨn tintinibar gantɨ, nɨngumazamizibauari akuvaghnɨbagh izam.
Nɨn otariba nguibar saghuiabar ikeghme ko daru izam.

Nɨn guivibar ameboghfeziaba, me guribagh afegha izɨmoghɨn,
Kantrin Igharazibar Gumazamiziba nɨn guiviba isɨ uan guribar
afegh izam.

5Eghtɨ nɨ bizir kamɨn ganigh, nɨn guam angazangarimɨnmɨn taghtaghtɨ,
nɨn navir averiam bar akuegham.

Guizbangɨra, kurir ekiaba, bizir aghuir avɨriba inigh ongarim abɨgh nɨ bagh
izam,

eghtɨ nɨ dagɨaba ko bizir aghuiba nguazir kamɨn kantriba dam ada
iniam.

6 Midianɨn kantri ko Efan kantri, aningɨn gumazamiziba, uan kamelɨn
avɨriba inightɨ,

da bizir aghuir avɨriba ater nɨ bagh izam.

59:20: Rom 11:26 59:21: Aisaia 11:2; 44:26; Jeremaia 31:31-34; 32:40



Aisaia 60:7 1406 Aisaia 60:14

Egh uaghan Seban kantri gol ko pauran me iter balsamɨn eborimɨn ingariz-
iba inigh nɨ bagh izam.

Kɨ Ikiavɨra Itir God, me tuavimɨn izɨ nan ziar ekiam fam.
7 “Eghtɨ Kedaria ko Nebaiotia uan sipsipba nɨ bagh da inigh izam.

Eghtɨ kɨ uan gumazamizibar gantɨ,
meuansipsipba inighnanofadamusɨnanofagamirdakozimɨn izɨtɨ,

kɨmen gan bar akuegham.
Eghtɨ kɨ uan Dɨpenir dirim damightɨ,

a ziar ekiam inigh bar pɨn ikiam.

8 “Munar bizir ghurghurir tiziba ghuarimɨnmɨn garima, amɨnim ada inigha
ongarim gisɨn izi,

eghamati kuarazimmɨgha uamategha uanmɨkonim bagha izi?
9Kar, Tarsisɨn nguibar bar saghon itimɨn kuriba.

Bar guizbangɨra, saghon itir arighatɨzibar gumazamiziba uarir akur-
vaghasa namɨzua iti.

Egh me nɨn boriba inigh uamategh nɨ bagh me amangɨsɨ, kurir ekiar kaba
amangɨtɨ, me izam.

Egh gumazamizir kaba uaghan gol ko silvan avɨrim isɨ kurir kabar da
ameghtɨ, da izam.

Me garima, kɨ bar deravɨra nɨ gamizɨ, nɨ ziar ekiam iti,
kamaghɨn amizɨ, me arazir kam gami.

Me fo, kɨ Ikiavɨra Itir God, ian God, kɨ Israelian Godɨn Bar Zuezim,
eghame ziar ekiam na danɨngasa kamaghɨn ami.*

10 “O Jerusalem, Kantrin Igharazibar Gumazamiziba izɨ ua nɨn dɨvazir gav-
gavibar ingaram.

Eghtɨmen atriviba nɨn ingangarim damuam.
Kɨ faragha bar puv nɨn atara nɨ gasɨghasɨki.

Egha datɨrɨghɨn, nan navim nɨn itima, kɨ nɨn apangkufi.
11 Kamaghɨn nɨn dɨvazir gavgavibar tiar akaba, arueba ko dɨmagaribar

kuighiregh ikɨtɨ,
Kantrin Igharazibar Gumazamiziba uan dagɨaba ko biziba nɨ bagh ada
inigh izam.

Eghme uaghan uan atriviba inigh izɨtɨ,
me nɨn ingangarir gumazir kɨnibar otivam.

12Ezɨ kantrin nɨn apengan ikia nɨn ingangaribar amuan aghuaziba,
me barmoghɨra ikuvigh bar gɨvagham.

13 “Kantrin Igharazibar Gumazamiziba, Lebanonɨn kantrin ruarir ekiamɨn
ghuavanegh,

temer painɨn bar ruariba ko, saipresba ko temer ruarir igharaziba
saram okegh da inigh nɨ bagh izam.

Eghtɨ gumaziba izɨ temer kaba inigh,
nan Dɨpenimɨn ingarigh anesaraghtɨ, an ganganim bar deragham.

Dɨpenir kam, kɨ an aven ikia uan dagarimning arɨzir danganim.
Egh kɨ a damightɨ, a bar pɨn ikɨ, ziar ekiam ikiam.

14Egha fomɨra paza nɨ gamua bar nɨ gifongezir puvatɨzir darasi,
men ovavir boriba uan dapaniba avigh nɨ bagh izɨ, nɨn apengan ikiam.

Eghme nɨn suemɨn boroghɨn, uan teviba apɨrigh, nɨn ziam fam.

* 60:9: Nɨ Aisaia 51:5ɨn gan. 60:11: AkarMogomem 21:25-26 60:14: AkarMogomem 3:9

Eghme kamaghɨn nɨ dɨponam,
‘Ikiavɨra Itir Godɨn Nguibar Ekiam’ ko,
‘Saion, Israelɨn Godɨn Bar Zuezimɨn Nguibar Ekiam.’

15 “O Jerusalem, nɨ bar ikuvigha pura itima, gumazitam nɨn tuavibar mangɨ
izegh gamir puvatɨ.

Nɨmati amizim, an pam an aghuagha anetegha arav ghuzɨmoghɨn iti.
Eghtɨ, kɨ nɨ damightɨ, nɨ bar deragh pɨn ikɨtɨ, gumazamiziba nɨ bagh bar

akuegham.
Eghtɨ nɨ zurazurara kamaghɨra ikiam.

16Nɨ kantrin igharazibar bizir bar aghuibara initɨ,
atriviba uan bizir aghuiba nɨ danɨngam,

mati amizim otem uan borim ganɨdi.
Eghtɨ nɨ kamagh fogh suam, kɨrara kɨ Ikiavɨra Itir God.

Kɨ uan gumazamiziba uame isir God,
kɨ nɨn Akurvazir Gumazim,

kɨ Jekopɨn ovavir boribar Godɨn Bar Gavgavim.

17 “Kɨ nɨn brasba inigh, da ikarvagh golba isɨ nɨ danɨngam.
Kɨ nɨn ainba inigh, da ikarvagh silvaba nɨ danɨngam.

Kɨ nɨn temer arariba inigh, da ikarvagh brasba nɨ danɨngam,
egh nɨn dagɨaba inigh, da ikarvagh ainba nɨ danɨngam.

Eghtɨ atrivitam ua nɨn gan, pazɨ nɨ damuan kogham.
Kɨ nɨn atrivibar amutɨ, me navir amɨrizim ko arazir aghuimɨn gɨnmangɨ
deraghvɨra nɨn ganam.

18Egh nguazir kamɨn ruaghatevir nɨ gariba,
gumazamiziba ua tintinibar uariv soghan koghtɨ, nɨ bizir asɨghasɨzir
nɨgɨnitam bareghan kogham.

Eghtɨnɨn dɨvazir gavgavimɨn ziamkamaghɨn ikiam, ‘EkiamGumazamizibar
Akurvasi.’

Eghtɨnɨndɨvazir gavgavimɨn tiar akar ekiamɨn ziamkamaghɨn ikiam, ‘E
Ekiamɨn Ziam Fam.’

19 “Aruem ua nɨ bagh angazangarimɨnmɨn ikian kogham,
eghtɨ dɨmangan, iakɨnim uam angazangarim nɨ danɨngan kogham.

Kɨ Ikiavɨra Itir God, kɨuabɨ aruemko iakɨnimɨnmɨn, angazangarimnɨdanɨng
mamaghɨra ikiam.

Kɨ nɨn God, kɨ gavgavim ko angazangarir ekiamɨn mɨn nɨ gisiraghtɨ, nɨ
ganganir bar aghuarim damuam.

20Kɨ Ikiavɨra Itir God, kɨ zurara nɨn angazangarimɨnmɨn ikɨtɨ,
nɨn osɨmtɨzibar dughiam gɨvagham.

Eghtɨ nɨ ua aruem uaghirir arazimɨn ganan kogham.
Egh nɨ ua, iakɨnim uaghirir arazimɨn ganan kogham.

21Nɨn gumazamiziba bar moghɨra arazir aghuibara damu,
egh kɨmebaghamɨsevezir nguazimme a inigh, a dapiagh zurara ikiam.

Guizbangɨra, nan dafarimɨn, kɨ men ingarigha me gamizɨ me ikɨzir vamɨran
gumazamizibar otogha,

mati kɨ temer ovɨziba oparizɨ, da biar avɨriba otifi.
Kɨ kamaghsua, kɨ kamaghɨn damightɨ, ikɨzir igharazibar gumazamiziba

ganɨva,
ziar ekiam na danɨngam.

22 O Jerusalem, gumazir nɨn ikia ziam puvatɨzim, a gumazamizir ikɨzir
dafamɨn afeziamɨn otogham.

Ezɨ ikɨzir muziariba, me bar avɨrasemegham, mati kantrin bar ekiar
gavgavibar gumazamizibar mɨn otivigham.

Kɨ Ikiavɨra Itir God,
kɨmɨkemeghamɨsevezir dughiam,

kɨ bizir kabar amutɨ, da zuamɨram otivigham.”
61

Ikiavɨra Itir God uan gumazamiziba deravɨra me damuamin dughiam
otogha gɨfa
1 Ikiavɨra ItirGod, akaraghuimgumazamizibavkɨnasanamɨsevegha, borem

nan dapanim ginge,
kamaghɨn amizɨ, Ikiavɨra Itir God, en Ekiamɨn Duam, a nan iti.

Egha uaghan akam akunasa na amada, eghtɨ kɨ kamaghɨnmemɨkɨm suam,
gumazir osɨmtɨzibar apengan itiba, men osɨmtɨziba gɨvagham,

eghtɨ kalabusɨn itir gumazamiziba, me bagh kalabusɨn tiar akam kuightɨ,
me kalabus ategh fɨrighɨreghmangam.

2A kamaghɨn akam akunasa namɨkemegha na amada:
Ikiavɨra Itir God gumazamizibagh ifongezir dughiam, an otogha gɨfa.

Dughiar kamɨn, God ivezir kuram isɨ
men apanibar anɨngam.

Egha, a gumazamizir osemegha aziba,
gavgavimmen navibar anɨngasa na amada.

3Gumazamizir Saionɨn nguibamɨn aven ikiava aziba,
kɨ bar akongezir arazim ko navir amɨrizim me danɨngtɨ, me gavgav-
igham.

Egh kɨ averenir me uan dapanibagh atɨziba adegh,
kurkazir aghuibamen kurkegham.

Kɨ boremme daghuightɨ,
me bar akuegh, men osɨmtɨzir ararem gɨvagham.

Eghme ua uan gavgavim inigh, gumazim korotiar aghuim aruzɨmoghɨn,
Ikiavɨra Itir God bagh bar akongegh onger akar aghuibar amuam.

Eghme temer Okɨn, Ikiavɨra Itir God, uabɨ oparizibar mɨn,
tuivigh ikɨ deraghvɨra Ikiavɨra Itir Godɨn gɨnmangɨ an ziar ekiam fam.

4 Ia Ikiavɨra Itir Godɨn gumazamiziba,
ia fomɨra ikuvizir nguibar ekiaba ua da akɨr,

egh bizir ikuvigha gɨvagha azenir avɨribar ikegha gɨvaziba akɨram.
5Kantrin Igharazibar Gumazamiziba izɨ ian ingangaribar amuam.

Me ian sipsipba ko bizibar ganɨva, ian akunibar ingarigh dagheba
oparam.
Eghme uaghan ian wainɨn azenibar ganam.

6Eghtɨ ia uari Ikiavɨra Itir Godɨn ofa gamir gumazibar mɨn ikɨtɨ,
me ziar kam Godɨn ingangarir gumaziba ia darɨgham.

Eghtɨ Kantrin Igharazibar Gumazamiziba ia bagh bizir avɨriba inigh izɨtɨ,
ia bizir bar avɨriba ikiam.

Eghtɨ ia bizir avɨrir me ia danɨngamiba bagh,
bar akuegham.

7 Ia faragha bar aghumsɨzir dafam inigha uan guabamonge.

Egh gɨn ia uari uan nguazim inigh a dapiagh bizir bar avɨrim initɨ,
da bizir ia faragha inizibagh afiragham.

Eghtɨ ia bar akongegh ikɨ kamaghɨra ikiam.

8Kɨ Ikiavɨra Itir God kamaghɨnmɨgɨa ghaze,
Kɨ guizɨn araziba baghavɨra iti.

Egha okɨmakɨar arazim ko paza igharaz darazigh amir arazibagh
ifongezir puvatɨ.

Nan gumazamiziba osɨmtɨzir avɨriba ateri,
ezɨ datɨrɨghɨn kɨ bar guizbangɨra bizir aghuibame danɨngam.

Egh kɨme koma Akar Dɨkɨrɨzir Gavgavitam damightɨ
a ikɨmamaghɨra ikiam.

9Eghtɨ nan gumazamizibar ovavir boriba,
Kantrin Igharazibar Gumazamizibar tongɨn ikɨ ziar ekiam ikiam.

Eghtɨ gumazamizibamen ganigh fogh suam,
gumazamizir kaba me nan adarasi, ezɨ kɨ Ikiavɨra Itir God, kɨ uabɨ
deravɨra me gami.

10Godɨn ingangarir gumazim ghaze:
Kɨ uan Ikiavɨra Itir God bagh bar akongegham.

Guizbangɨra, a nan akurazɨ, an arazir aghuim mati korotiar ruarim na
avara,
eghamati gumazim amuimɨn ikiasa deragha kurke,
eghamati amizim pamɨn ikiasa deragha kurke.

Kamaghɨn amizɨ, an navir averiamɨn aven itir bar akongezir arazimbar
na gizɨfa.

11 Kɨ fo, Ikiavɨra Itir God, nan Ekiam, uan arazir aghuim ko uan akurvazir
arazim nan akagham,

matinguazimdagherovɨzibaanaven ikiabiabaotivaanagaazenimgirɨ.
Eghtɨ Kantrin Igharazibar Gumazamiziba Ekiamɨn arazir kamɨn ganigh

an ziam fam.

62
Jerusalem ziar igiam ini

1Kɨ Saionɨn nguibam bagh zurazurara Ekiammɨkɨmvɨra ikɨtɨ,
a deravɨra a damuam.

Guizbangɨra, kɨ Jerusalemɨn nguibam gɨnɨghnɨghvɨra ikɨ,
kamaghɨn kɨ uan akam dukuaghan kogham. Bar puvatɨgham.

Egh kɨ Ekiamɨn dɨmvɨra ikɨ mangɨtɨ, arazir aghuimɨn dughiam Jerusalemɨn
gumazamiziba batogham,

mati aruemɨn angazangarimmɨzarazimɨn otifi.
Egh kɨ Ekiamɨn dɨmvɨra ikɨ mangɨtɨ, an akurvazir arazimɨn dughiam

Jerusalemɨn gumazamiziba batogham,
mati adenir angazangarim dɨmagarimɨn otifi.

2EghtɨKantrin IgharazibarGumazamizibagantɨ, God Jerusalemɨnakurvagh
suam, nɨ nan damazimɨn dera.

Eghtɨ atriviba gantɨ, God gavgavim ko ziar ekiam isɨ nɨ danɨngam.
Eghme ziar igiam nɨ darɨgham,

kar ziar Ikiavɨra Itir God uabɨ nɨ danɨngamim.
3 Jerusalem, nɨ atrivimɨn dapanir asuar kurkazir aghuiba itimɨnmɨn ikiam.

61:10: AkarMogomem 21:2

Eghtɨ Ikiavɨra Itir God, ian God, dapanir asuar aghuir kam uan da-
farimningɨn an suiragham.

4Eghtɨ gumazamiziba ua kamaghɨn nɨ dɨponan kogh suam,
“Ekiam nɨ ategha gɨfa.”

Eghtɨ nɨn nguazim gumazamiziba ua kamaghɨn a dɨponan kogham,
“Nguazir kam, gumaki, a bar ikuvigha pura iti.” Puvatɨ.

Kamaghɨn amizɨ, me kamaghɨn fogham, Ikiavɨra Itir God navir aghuim nɨn
ikiava, nɨ bagha bar akonge.

Eghme ziar igiam kamaghɨn nɨ dɨpon suam, “God bar a gakonge.”
Ezɨ nɨn nguazimmati amizim, an pam uam a inigha, a bagha bar akonge.

Eghtɨ nɨn nguazim me kamaghɨn a dɨponam, “An amizir pamɨn itimɨn
mɨn iti.”

5Eghtɨ nɨn otariba nɨ inigh, nɨ ko deraghvɨra ikiam,
mati gumazir igiam amizir igiamɨn ikia, aning uaning ko deravɨra iti.

Guizbangɨra, nɨn God bar nɨ gakuegham,
mati gumazim igiamra amuimɨn ikia uan amuim gakonge.

6 O Jerusalem, nɨn dɨvazir mɨtiar gavgavibar pɨn, kɨ apaniba bagha garir
gumaziba afe,

eghtɨ ganganir gumazir kaba, arueba ko dɨmagaribar uan akabar ku-
mighan kogham.

Kɨ kamaghɨnmemɨkeme,
“Ia Ikiavɨra Itir Godɨn deir gumazamiziba, ia avughsanmarkɨ.

7 Ia an dɨmvɨra ikɨmangɨtɨ, a Jerusalem damightɨma,
a uamategh tugh gavgavighamin dughiam otogham.

Eghtɨ dughiar kamɨn, Jerusalemnguazir kamɨn gumazamizibar damazimɨn,
bar pɨn ikiam.”

8 Ikiavɨra Itir God akar dɨkɨrɨzim gami,
ezɨ an gavgavir ekiamɨn, an akar dɨkɨrigha mɨkemezim, guizbangɨram
otogham.

Ikiavɨra Itir God kamaghɨn Jerusalemɨnmɨgei,
“Kɨ uamategh apaniba ateghtɨma me izɨ, nɨn gumazamizibar witba ko bizir

me ingangarir dafam gamuava opariziba inian kogham.
Kɨ ua Kantrin Igharazibar Gumazamiziba ateghtɨ, me izɨ nɨn gumaza-
miziba ingarizir wainɨn dɨpaba inian kogham.
Puvatɨgham.

9 Nɨn gumazamizibara witɨn anigha gɨvaziba inigh bretbar ingarigh dar
amam.

Eghme ziar ekiam Ikiavɨra Itir God danɨngam.
Eghtɨ nɨn gumazamiziba wainɨn ovɨzir andɨziba inigh wainɨn dɨpabar in-

garam.
Egh me da inigh nan Dɨpenimɨn dɨvazimɨn aven izɨ, dar amɨva bar
akuegham.”

10 Ia datɨrɨghɨn Jerusalemɨn itir darasi,
ia zuamɨra bar moghɨra nguibar ekiam atakigh.

Ia nguibam ategh azenanmangɨ,
ia gumazamizir uamategha iziba bagh deravɨra tuavim akɨr.

Ia me bagh deravɨra tuaviba azenɨva,
tuavim apɨrizir dagɨaba isɨ damakun.

Egh Kantrin Igharazibar Gumazamiziba gansɨ,
ia inir avɨzir ababanim asaragh.



Aisaia 62:11 1411 Aisaia 63:6

11 Ia oragh! Ikiavɨra Itir God, kamaghɨn nguazir kamɨn gumazamiziba bar
memɨkemegha ghaze:

“Ia Saionɨn nguibamɨn gumazamiziba bagh mangɨ kamaghɨn me mɨkɨm
suam,

‘Ia gan, ian Akurvazir Gumazim, a izi!
A faraghamɨdorozim gamua apanibagh afiragha,

gumazamiziba bizir aghuibar mɨnme inizɨ, me a ko izi.’*
12Me gumazamizir kaba kamaghɨnme dɨponam,

‘God Baghavɨra Itir Gumazamiziba’ ko,
‘Ikiavɨra Itir God, ua Inizir Gumazamiziba.’

Eghme kamaghɨn ian nguibam dɨponam,
‘Nguibar God Bar Ifongezim’ ko,
‘Nguibar Ekiar God ua Izegha Itim.’ ”

63
Ekiam ivezir kuram isa uan apanibagh anɨdi

1 Ia gan! Mar gumazir manam atrivimɨnmɨn bar deravɨra kurkegha Idomɨn
kantrin aven,

Bosran nguibam ategha azenan izi?
Mar gumazir manam uan dapanim aviragha uan gavgavir ekiam sara izi?

Ezɨ an korotiam bar aghevezɨmoghɨn gari.

“Kar kɨ Ekiamra.
Kɨ gumazamizibar akurvazir gavgavim iti, egha kɨ kamaghɨnmɨkɨmasa,

nan arazir aghuimɨn, kɨmen apaniba abɨragha gɨfa!”
2Nɨn korotiaba tizim bagha bar aghefe?

Damati gumazimwainɨn dɨpabar ingarasa, wainɨn ovɨzibamɨrmɨramin
dagɨar mɨner bar ekiamɨn aven ghugha,
wainɨn ovɨziba dɨkabɨrima, wainɨn dɨpar aghevir avɨrim otozɨ
moghɨn aghefe.

3 “Kɨuabɨra, kɨwainɨnovɨziba dɨkabɨra damɨrmɨrimoghɨn, kantriba dɨkabɨri,
ezɨ kantrin tamɨn gumazitam nan akurazir puvatɨ.

Kɨmen atara bar men anɨngaghe,
egha bar pamtemɨnme dɨkarazɨ,

men ghuziba pura tintinibar asavamaga, nan korotiabagh ira dar
poke.

4 Kɨ uan navir averiamɨn aven uan gumazamizibar apaniba ikarvagh, me
gasɨghasɨghamin dughiam gɨnɨghnɨghavɨra iti.

Ezɨ datɨrɨghɨn dughiar kɨ ua gumazamiziba iniamim otogha gɨfa.
5Kɨ garima, nan akurvaghamin gumaziba puvatɨ, kamaghɨn amizɨ,

kɨ dɨgavir kuram gami.
Ezɨ nan gavgavim ko nan anɨngagharimra na gamima,

kɨ uan gumazamizibar apaniba abɨra.
6Nan anɨngagharir bar ekiam na gamima,

kɨ ikɨzir avɨribar gumazamiziba dɨkabɨni.
Kɨ puvme gamua uan anɨngagharimmen akazɨ, me a baraki,

mati me nan anɨngagharim itir itarimɨn wainɨn dɨpam ame, egha bar
ongani.

Ezɨ kɨmemɨsogha
men ghuziba isa nguazim ginge.”
Gumazamiziba Ikiavɨra Itir Godɨn arazir aghuim gɨnɨghnɨsi

7Kɨ Ikiavɨra Itir Godɨn apangkuvir ekiamɨn gunmɨkɨmasa.
Egh an arazir aghuim bagh an ziam fam.

E Israelia, God en akurvagha bizir aghuir bar avɨriba isa e ganɨdi.
Egha bar deravɨra e gamizɨ, e an ziam fe.

Guizbangɨra, a bar e gifuegha apangkuvir ekiam en iti.

8E fo, Ikiavɨra Itir God kamaghɨnmɨkemegha gɨfa,
“Gumazamizir kaba, me nan gumazamizibara.

Eghme nan akaba batogh, na gifaran kogham.”
Kamaghɨn amizɨ, a men osɨmtɨzibar tongɨn men Akurvazir Gu-
mazimɨn oto.

9Eghamemɨzaziba ko osɨmtɨziba aterir dughiamɨn,
Ekiam uaghanme komɨzaziba ko osɨmtɨziba ateri.

God uabɨ, ensel o abuir gumazimɨnmɨn otogha uame ini.
Bar fomɨra an ifongiam ko apangkuvimmen ikiavɨra iti,
kamaghɨn amizɨ, a dughiar bar ruarimɨn me atera bar deravɨra men
gari.
Bizir kam bagha, a men akurvasi.

10Guizbangɨra, me a barazir puvatɨghava, an Duam gamima a bar oseme.
Kamaghɨn amizɨ, God uabɨmen apanimɨnmɨn otogha,

me komɨsosi.
11Eghame gɨn God fomɨram amizir bizibagh nɨghnɨsi.

MennɨghnɨzimuamateghaMoseskoangumazamizibar ghuakamaghɨn
mɨgei:

“Ikiavɨra Itir Godmanagh iti?
A fomɨra uan gumazamiziba ko, men gumazir dapaniba inigha izima,

me iza ongarim abigha vongɨn oto.
Ikiavɨra Itir Godmanagh iti?

A fomɨram uan Duam amadazɨ, a men tongɨn iti.
12A uan gavgavir bar ekiam isa Moses ganɨngi.

Ezɨ an ongarim tongɨram an abɨghizɨ, an akuar pumuningɨn otozɨ, an
gumazamiziba vongɨn ghue.
Ezɨ arazir kamɨn, a zurara ikiamin ziar ekiam ini.

13Amen faragha zuima,me tuavir ongarir bar konimɨn itimɨn aruava an gɨn
zui.

Eghame ghua dɨpaba puvatɨzir danganimɨn itir, hoziar atiabar mɨn
pamtemɨn dɨka ghua daghirezir puvatɨ.

14 Ikiavɨra Itir Godɨn Duam uabɨ, an gumazamiziba avughsazim isa me
ganɨngi,

mati bulmakauba ghua danganir zarimɨn ikia ogheba apava, avughsa
iti.”

Ikiavɨra Itir God, nɨ kamaghɨn ifonge,
gumazamiziba bar nɨn gavgavim ko ziar ekiam gɨfogham.

Kamaghɨn amizɨ, nɨ uan gumazamizibar akua zui.
Israelia Ikiavɨra Itir Godmen akurvaghasa, me an azangsɨsi

15 O Ikiavɨra Itir God, nɨ uan Nguibamɨn iti, nguibar kam nɨn gavgavim ko
angazangarim a gizɨfa.

Eghtɨ nɨ pɨn ikɨ vazimɨn en gan.
Nɨ tizim bagh dɨkavigh uan arazir e baghavɨra itim ko gavgavir ekiam en

akakaghan aghua?
Nɨ ti uamategh uan apangkuvim ko ifongiar uan navir averiamɨn aven
itim, en akakaghan aghua.
Nɨ ti uam e gifongezir puvatɨz, o?

16O Ikiavɨra Itir God, nɨ bar guizbangɨra en Afeziam.
En inazir afeziamning, Abraham ko Jekop,

aning ua e ko itir puvatɨ, egha e gɨfozir puvatɨ.
Ezɨ nɨrara, nɨ fomɨram en Akurvazir Gumazimɨn ikia,

e geghuva deragha en gara iza datɨrɨghɨn tu.
17O Ikiavɨra Itir God, nɨmanmaghsua e gamizɨ,

e tintinibar ghua nɨn akabar gɨn zuir puvatɨ?
Eghamanmaghsua, nɨ en naviba ko nɨghnɨzibagh amizɨ,

e nɨn atiatia nɨn apengan itir puvatɨ?
E nɨn ingangarir gumazir nɨ ua baghavɨra inabaziba,

e nɨn anabamra, egha nɨ baghavɨra iti.
Kamaghɨn amizɨ, nɨ uamategh e ko ikɨ.

18E nɨn gumazamizibara.
Ezɨ Dɨpenir nɨ ua baghavɨra inabazim, a bar dughiar otevimɨn en
agharimɨn iti.
Ezɨ gɨn en apaniba iza nɨn Dɨpenim gasɨghasɨki.

19Ezɨ e datɨrɨghɨnmati gumazamizir nɨ fomɨra me gativazir puvatɨziba.
Eghamati gumazamizir nɨ uan ziamme gatɨzir puvatɨzibar mɨn iti.

64
1O Ikiavɨra Itir God, nɨ overiam abigh kagh izighirɨ!

Nɨ kamaghɨn damutɨ, mɨghsɨaba nɨn damazimɨn atiating bar puvɨram
akongam.

2Nɨ gumazim dazir suzibar avim atɨzɨ, dɨpam isiaghtui moghɨn,
nɨ uan ziar ekiam isɨ uan apanibar akagham.

Eghtɨ Kantrin Igharazibar Gumazamiziba nɨn damazimɨn atiating
bar puvɨram akongam.

3 Nɨ fomɨra izaghira bizir igharagha garir e ganizir puvatɨzibagh amizɨ da
otivima,

e dar gara dɨgavir kuram gami.
Nɨ izaghirir dughiar kamɨn,

nɨmɨghsɨabagh amizɨ
da nɨn damazimɨn bar puvɨram agoi.

4 Bar fomɨra iza datɨrɨghɨn, gumazitam uan damazimɨn gara uan kuarim
atɨgha orazi,

godɨn nɨnmɨn iti tam, ua itir pu.
Bar puvatɨ.

Nɨ uabɨra, gumazamizir nɨghnɨzir gavgavim nɨn ikia nɨmɨzuaiba,
nɨme bagha pamtem ingaramen akura.

64:4: Aisaia 30:18; 40:31; 1 Korin 2:9

5Gumazir arazir aghuibara damuasa ifuegha nɨn tuavim gɨnɨghnɨgha an gɨn
zuiba,

nɨrarame bativame gifonge.
E fo, nɨ faragha en ataravɨra itima,

e tong uan arazir kuraba ataghɨrazir puvatɨ.
E dughiar bar ruarimɨn arazir kurabar amuasa bar gavgavighavɨra iti.

Ezɨmarkɨ, nɨ uan gavgavir ekiam sara izɨ uam e inigh.*

6E nɨn damazimɨn arazir kurabagh amigha, bar mɨze.
E amir arazir kaba e ghaze, da ti derazɨ e dagh ami,

arazir kaba nɨn damazimɨn bar ikuvigha, mati inir avɨzir bar pughpurizim.
En arazir kurar kabara e gamima,

e amɨnim ter afarir mɨdiaribagh ivarazɨ da ghuezɨmoghɨn,
e bar mɨsigha atam ariaghire.

7Gumazitam nɨn ziam dɨbora nɨ komɨgeir puvatɨgha,
akurvazim bagha nɨn boroghɨn zuir puvatɨ.

E ghaze, en arazir kuraba bangɨn,
nɨ bar uan guam enmodogha e ataghizɨ,

en arazir kuraba e gasɨghasɨghizɨ, e bar ikuvigha iti.
8O Ikiavɨra Itir God, nɨ en Afeziam, nɨmati mɨnebar ingarir gumazim.

Ezɨ e mati, gumazim nguazim isa uan dafarimningɨn nguazir mɨnebar
ingari.
Ezɨ nɨ uan dafarimningɨn en ingari.

9O Ikiavɨra Itir God, nɨ zuraram en arazir kurar e amibagh nɨghnɨgh
puv en anɨngaghanmarkɨ.

Nɨ kamaghɨn nɨghnɨgh, e bar nɨn gumazamiziba,
nɨ tong en apangkufigh.

10Nɨn nguibar ekiaba, danganir kɨnibar mɨn iti,
ezɨ Saion, a gumazamiziba puvatɨzir danganimɨnmɨn oto.

Guizbangɨra, Jerusalem barmoghɨra ikuvizɨ,
gumazitam an itir puvatɨ.

11Ezɨ nɨn Dɨpenir e anmangɨ nɨn ziam famim,
a uaghan avim an isizɨ, a bar moghɨra ikufi.

Fomɨra Dɨpenir kam bar dɨpenir dirim,
ezɨ en inazir afeziaba an ghua nɨn ziam fe.

Egha datɨrɨghɨn a ikuvizɨ,
bizir aghuir e ifongeziba, da uaghan bar ikuvigha iti.

12O Ikiavɨra Itir God, nɨ bizir kabar gara,
en akuragh bizitam damuasa nɨn navim nɨ dɨkafi, o puvatɨ?

Nɨ ti kamaghsua,
e osɨmtɨzir avɨriba ater mangɨvɨra ikiam, o?

Nɨ enmɨgɨrɨgɨaba baragha da ikarvaghan aghua, o?
E ghaze, nɨ ti en akuragham.

65
God gumazir akaba barazir puvatɨzibagh asɨghasɨgh, uan ingangarir gu-

mazamiziba deravɨrame damuam
* 64:5: Hibrunakamderaghavezɨnkamɨnmɨngarimabighamɨkemezirpuvatɨ. 64:6: OngerAkaba
90:5-6; Aisaia 48:1; Jeremaia 4:11-12 64:8: Onger Akaba 100:3; Aisaia 45:9; 60:21

1 Ikiavɨra Itir God kamaghɨnmɨgei,
“Gumazamizir na bagha azai puvatɨziba,

kɨmen dɨmdiaba baragh, men akurvaghasamemɨzua iti.
Gumazamizir na burir puvatɨziba, na

bagh izasa kɨmemɨzua iti.
Kɨ fo, me bar nan saghon ikia nan ziamɨn nan dɨman aghua.

Ezɨ kɨ kamaghɨnmen dɨa ghaze,
‘Kɨrara kagh iti. Kɨ kagh iti.’

2 Kɨ zurara dughiabar gumazamizir nan akaba batoziba ua me iniasa me
baghavɨra ikia

uan dafarim amadaghamen azangsɨghavɨra iti.
Kar gumazamizir uan arazir kurabar tuavibar gɨnmangasa bar ifongeziba.

Me uan ifongiabar gɨntɨsi.
3Eghame zurara nan damazimɨn arazir na damutɨ,

kɨmen anɨngagheghambagh ami.
Me azeniba itir danganibar uari akuva ikia aseba bagha ofabagh amua,

asebar ofa gamir brighɨn dakozibar ghua, pauranmɨgharim otivim tutɨ,
a mughuriar aghuimmangasame a tue.

4Eghame ghua gumazir oveaghuezibar mozibar boroghɨn apiaghav ikia,
menmɨgɨrɨgɨaba iniasa men azangsɨgha iti.

Egha dɨmagaribar me danganir kabar ikia asebar ziaba fe.
Eghame dabar tuziba apava,

asɨzir guar igharagha garir nan damazimɨn zuezir puvatɨzibar
siariba api.

5Eghame kamaghɨn igharaz darazi mɨgɨa ghaze,
‘E uari isa asebagh anɨga da baghavɨra itima, dar gavgaviba en iti,

kamaghɨn amizɨ, ia bar en saghon ikɨ.
Ia en poghanmarkɨ.’

Gumazamizir kaba amir araziba, kɨ bar dar aghua.
Me na gamima, kɨ barmen anɨngaghezɨ, nan anɨngagharimɨnmɨgharim
nan atinimɨn otifi.

Mati avim isia bar gavgavizɨmoghɨn,
nan anɨngagharir men itim gɨvaghan kogham.

6 “Ia oragh! Ia gumazamizir kuraba, kɨ Ikiavɨra Itir God, ian arazir kuraba
uan akɨnafarimɨn da osiri.

Egh nɨmɨra ikian kogham. Puvatɨ.
Kɨ bar ia gasɨghasɨgh,

ian arazir kurabar ivezimra ia ikarvagham.
7Kɨ Ikiavɨra Itir God, kɨ kamaghɨnmɨgei, kɨ ia damutɨ,

ia uan arazir kurabar osɨmtɨziba ko uan inazir afeziabar osɨmtɨziba
saram ateram.

Ian inazir afeziabamɨghsɨabar ghuavanega,
asebar ziaba fer danganibar, ofanmɨgharirmughuriar aghuiba zuibagh
ami.

Egha me mɨghsɨabar pɨn ikia arazir kurar avɨriba nan damazimɨn dagh
amua,

egha arazir kamɨn na dɨpova aghumsɨzim na ganɨdi.
Kamaghɨn amizɨ, kɨ men arazir kurar me amizibar ivezimra me
danɨngam.”

65:1: Aisaia 63:19; Rom 9:24; 10:20; Efesus 2:12-13 65:2: Rom 10:21

8Egha Ikiavɨra Itir God kamaghɨnmɨgei,
“Gumazitamwainɨn ikarɨzir ovɨzir kurar avɨriba itibamakunsɨ damutɨ,

gumazir igharazim suam,
‘Nɨ tong orarkegh. Kɨwainɨn ovɨzir aghuir mabar garima, da an iti.

E da inigh wainɨn aghui tabar amigh, dar amɨ bar akongegham.’
Kamaghɨra, kɨ Ikiavɨra Itir God, kɨ fo,

Israelia nan ingangarir gumazamiziba, ezɨ kɨme baghavɨra ikia,
bar moghɨra me gasɨghasɨghan kogham.

9 Judan anabamɨn adarasi, me Jekopɨn ovavir boriba, kɨ bar deraghvɨra me
damuam.

Kɨmedamutɨ,mebar gumazamizir baravɨribarotivigh, nanmɨghsɨabar
dapiagham.

Gumazamizir kaba, kɨ me amɨsevezɨ me nguazir kamɨn nan ingangarir
gumazamizibar mɨn iti.

Eghme nguazir kamɨn ikiam.
10Eghtɨmen sipsipba ko bulmakauba nguazir kam gizɨvagham.

Da Saronɨn danganir zarir aruem uaghiri naghɨn tugh mangɨ, Akorɨn
danganir zarir aruem anadi naghɨn tughtɨ,
men sipsipba ko bulmakauba bar avɨrasemegham.

Egh grazir avɨriba ikɨtɨ, me dar amɨ avughsɨ ikiam.
Gumazamizir na gifueghanaburia na baghavɨra itiba, kɨbizir kabarme
damuam.

11 “Ia akɨriba igha Ikiavɨra Itir God gasiba,
ia nanmɨghsɨam Saionɨn, nan ziam fer arazim ataki,

kamaghɨn amizɨ, ia bar dughiar kuram iniam.
Ia Gat ko Menin ziamning fasa, aning bagh isar ekiabagh amua wainɨn

dɨpabar ofabagh ami.
Aser kamning, ia ghaze,

aning ia gami ia uan apaniba dɨkabɨra, egha ia dughiar aghuim isi.
12Ezɨ kɨ ia bagha dughiar igharagha garim amɨsevegha gɨfa.

Ian apaniba izɨ, uanmɨdorozir sababar ia mɨsoghtɨ, ia arɨmɨghiregham.
Ia uan teviba apɨrigh, avigh dapaniba nguazimɨn gantɨ, apaniba ian fɨriba

aghoram.
Ia fo, kɨ ian deima, ia nan dɨmdiam ikarazir puvatɨ.

Kɨ uaghan uan akam iamɨkeme, ezɨ ia an gɨn zuir puvatɨ.
Ia nan akaba batogha, arazir kurar kɨ bar aghuaziba nan damazimɨn
dagh ami.
Kamaghɨn amizɨ, dughiar kurar kam ia bativam.

13Kamaghɨn kɨ, Ikiavɨra Itir God, ian Ekiam, kɨ kamaghɨnmɨgei,
Bar guizbangɨra, nan ingangarir gumazamiziba guizbangɨra dɨpaba ko

dagher avɨriba ikiam,
eghtɨ akɨrim ragha na gasi darasi, ia mɨtiriamra ikɨ, damamin dɨpaba ko
dagheba puvatɨgham.

Bar guizbangɨra, nan ingangarir gumazamiziba, me bar akuegh ikiam,
eghtɨ ia bar aghumsigham.

14Nan ingangarir gumazamiziba, men navir averiaba
guizbangɨra bar akongezir arazimme gizɨvaghtɨ,

me bar akongezir ighiabar amuam.
Eghtɨ ian naviba osɨmtɨzir ekiam dagh izɨvaghtɨ,

ian nɨghnɨziba deragh ingaran koghtɨ,
ia bar puvɨram aziv arangam.

65:10: Josua 7:24-26

15Eghtɨnan adarazime akar kuramɨn igharaz darazir anɨngsɨ, me kamaghɨn
mɨkɨmam,

‘Ikiavɨra Itir God, en Ekiam, gumazir kurar kabagh asɨghasɨghizɨ
moghɨn, ia gasɨghasɨgham.’
Kamaghɨn amizɨ, gumazamiziba ian ziabagh nɨghnɨgh suam, da
bizir kuraba.

EghtɨGodziar aghuir igiam isɨuan ingangarir gumazamizibar anɨngam.
16Eghtɨme uam osɨmtɨzir fomɨram amiziba

bar da bakɨnɨghnɨgham.
Eghtɨ kɨ Ikiavɨra Itir God, me fomɨram amizir osɨmtɨziba ua dar ganan kogh,

bar ada gɨnamadagham.
Kɨ Godɨn bar guizbangɨra bizibavmɨgeim, kamaghɨnmɨgei:

Nguazir kamɨn ruaghateviba bar adar itir gumazamiziba, deragh uari
damusɨ nan azangsɨgh,

egh gavgavim uanmɨgɨrɨgɨabar anɨngsɨ, kamaghɨnmɨkɨmam:
Bar guizbangɨra, Godɨn ziar bar pɨn itim, a uabɨra nan gara fo,
nan akam a guizbangɨra.”

Jerusalemɨn igiamɨn aven, biziba barmoghɨra deravɨra ikiam
17 Ikiavɨra Itir God kamaghɨnmɨgei,
“Ia ganigh! Kɨ overiar igiam ko nguazir igiamɨn ingarasava ami.

Eghtɨ gumazamiziba ua fomɨram otivizir bizibagh nɨghnɨghan kogham.
Guizbangɨra, ia bar da bakɨnɨghnigham.

18 Ia bizir igiar kɨ datɨrɨghɨn ingarizim bagh naviba deragh
zurara bar akuegh ikɨ.

Ia gan! Jerusalemɨn igiar kɨ ingaramin kam,
a nguibar gumazamiziba bar ifuegh bar akueghamim,

eghtɨ an gumazamiziba navir aghuimɨn ikiam.
19 Kɨ uaghan Jerusalem bagh bar akuegh uan gumazamiziba bagh navir

aghuim ikiam.
Eghtɨ Jerusalemɨn igiamɨn aven, gumazamiziba mɨzazim isava arair
nɨgɨniba ua puvatɨghtɨ,
gumazamizibar, azirakaba puvatɨgham.

20Eghtɨ borir muziariba uaghan igiabara ikɨ ovengan kogham.
Eghtɨ gumazamiziba dughiar bar ruarimɨn ikɨmangɨ bar ghurigham.

Tarazi 100plan azeniba ikɨtɨ,
gumazir igharaziba men ganɨva mɨkɨm suam, me ti bar gumazamizir
igiabara iti.

Eghtɨmen tarazi 100plan azeniba agɨvaghan kogh aremeghtɨ,
igharaz darazi suam, Ekiam ti uabɨme gamizɨme ariaghire.

21 “Nan gumazamiziba dɨpenibar ingarɨva dar ikiam.
Eghmewainɨn azeniba oparɨva, dar ingar dar wainɨn ovɨzibar amam.

22 Apaniba ua izɨ nan gumazamiziba batogh men dɨpenibar dapiaghan
kogham.

Eghmenwainɨn azeniba inigh, wainɨn ingar dar aman kogham.
Nangumazamiziba, temerbar gavgavibarmɨn, dughiarbar ruarimɨn ikiam.

Gumazamizir kɨ ua baghamɨseveziba, me uari ingarizir bizibar ganɨva,
dughiar bar ruarimɨn bar akuegham.

23 Ingangarir me amiba purammangɨghan kogham. Dar dagheba otivam.
Eghtɨ dughiar kuratammen boriba batoghan kogham.

Guizbangɨra, kar gumazamizir kɨ deravɨra damuamibar boriba.

65:17: Aisaia 66:22; 2 Pita 3:13; Akar Mogomem 21:1 65:19: AkarMogomem 21:4

Kɨ Ikiavɨra Itir God, kɨ bar deravɨrame damu
men gɨn otivamin boriba sara damuam.

24Eghme ifongezir biziba bagh nan azangsɨghtɨ,
kɨmen azangsɨziba ikarvagham.

Me na komɨkɨmvɨra ikɨtɨ,
kɨme bareghmen akurvagham.

25Eghtɨ afiar atiaba ko sipsipɨn nguziba uari inigh damam.
Eghtɨ laionba, bulmakaubarmɨn oghebar amam.

Eghtɨ kuruziba nguazimɨnmɨnezibar amam.
Egh da nanmɨghsɨamɨn ikɨva, bar moghɨra bar deravɨra uari inigh ikɨva,

egh pazɨ uarir amuan kogham.
Kɨ Ikiavɨra Itir God, kɨmɨkemegha gɨfa.”

66
Ikiavɨra Itir God uan apaniba dɨkabɨragh, egh an apengan itir darazi

deraghme damuam
1 Ikiavɨra Itir God kamaghɨnmɨgei,
“Overiam, a nan atrivir dabirabim,

ezɨ nguazim kɨ uan dagarimning arɨzir danganim.
Eghtɨ ia managh nan Dɨpenimɨn ingaram?

Eghtɨ danganir manamra nan avughsazir danganimɨn mɨn ikiam? Bar
puvatɨgham.

2Kɨ uabɨ, uan dafarimningɨn overiam ko nguazim ko biziba bar dar ingarizɨ,
da otivigha iti.

Nan navim kamaghɨn amir gumazamizibar iti:
Gumazamizir uari abɨrava, uan arazir kuraba bagha osemegha,
nan akam baregha nan atiatia nɨgha, nan apengan itiba,

kɨmen gara bar me gifonge.
Kɨ Ikiavɨra Itir God, kɨmɨkemegha gɨfa.

3“Gumazamizirmabauan ifongiarkuramɨngɨntɨghaarazirkurabaramuasa
bar ifonge.

Eghame uari kamaghɨn nɨghnɨgha ghaze, me guizbangɨra nan ziam fe.
Eghame amir ofan kaba, kɨ bar dar aghua.

Kɨ garima, me bulmakaubav sogha na bagha ofabagh amua,
merara uaghan gumazir maba isa, me mɨsuegha uan aseba bagha
ofabagh ami.

Me na bagha sipsipɨn nguzibar ofabagh amua,
me uaghan afiaba isa dav suegha, aseba bagha dar ofabagh ami.

Me witba isa na bagha ofabagh amua,
me uaghan uan aseba bagha dabar ghuzibar ofabagh ami.

Me na bagha pauranme iter balsamɨn eborimɨn ingarizimɨn ofabagh amua,
egha uaghan asebar marvir guaba bagha ofabagh ami.*

4 Eghtɨ kɨrara, kɨ me amir arazir kam baghvɨra osɨmtɨzim amɨseveghtɨ me
aneteram,

kar osɨmtɨzir me ateran bar atiatingizɨm.

65:24: Onger Akaba 32:5; Aisaia 55:6; Daniel 9:21-23 65:25: Aisaia 11:6-9 66:1:Matyu 5:34-35;
23:22 66:1: Aposel 7:49-50 66:2: OngerAkaba34:18; 51:17; Aisaia 57:15 * 66:3: Hibrunakam
vezɨn kamɨn deragha gumazir kabamɨkemezir puvatɨ. Fofozir gumazirmaba kamaghɨnnɨghnɨsi, God
ti kamaghɨnmɨgei, ofanme amiba da bar an damazimɨn zuezir puvatɨzɨ, a bar dar aghua.

Guizbangɨra, kɨmen dei, ezɨme nan dɨmdiam ikarvaghan aghua.
Kɨ uaghan uan akammemɨkɨri, ezɨme an gɨntɨghan aghua.

Puvatɨ. Me nan akabamunasi.
Egha arazir kurabara nan damazimɨn dagh ami,

kar arazir kurar kɨ bar aghuaziba.
5 “Ia Ikiavɨra Itir Godɨn akambaragh an apengan ikia, an akamɨn atiatia agoi

darasi,
ia akar kɨ datɨrɨghɨn ia mɨkɨnamim baragh!

Ia an gɨntɨghasa bar gavgafi,
kamaghɨn amizɨ, ian adarazi bar ia gifongezir puvatɨgha, akɨrim ragha
ia gasaragha ghaze, ia men tongɨn ikian kogham.

Eghame dɨbovir akabar ia mɨgɨa, kamaghɨnmɨgei,
‘Ikiavɨra Itir God uan gavgavir ekiam ko izɨ ia damutɨ, ia bar akongeghtɨ,
e ganika.’
Ezɨ kɨ kamaghɨn ia mɨgei, Ia men gantɨ, me bar aghumsigham.†

6 Ia nguibar ekiamɨn aven otivir dɨmdɨar ekiar munam baragh!
Egh nan Dɨpenimɨn aven otivir nɨgɨnir dafar kam baragh!

Kɨ Ikiavɨra Itir God, mar nan dɨmdiam ko nɨgɨnimra.
Kɨuanapanibar arazir kuraba ikarvagha ivezir kurammedanɨngasa an
gunmɨgei.

7 “Nan nguibar ekiammati, amizim borim zuamɨram a bate.
A borim batasamɨzazim baraghizir puvatɨgha, a bate.

8Gumazitam fomɨra bizir kamɨn ganigha, a baraghizir puvatɨ!
Kantrin tam ti dughiar vamɨram otozir puvatɨ!

Bar guizbangɨra, ikɨzir ekiatam dughiar vamɨran, zuamɨram otozir puvatɨ.
Bar puvatɨ!

Eghtɨ Saion borim batɨsɨ mɨzazim baragh, a bar zuamɨram uan boriba
bategham.

9Kɨ Ikiavɨra Itir God, ian God, kɨ ian azai,
Kɨ ti amizim gamima a borim batasamɨzazim isi,
eghmanmaghsua, kɨ an navim apɨrightɨ, an borim otoghan kogham?

Bar puvatɨgham.

10 “Ia Jerusalem gifongezir darasi, ia a ko bar akongegh.
Ia gumazamizir a bagh azia itiba, ia datɨrɨghɨn a bagh bar akongegh.

11 A datɨrɨghɨn deravɨra ikɨtɨ, ia an aven itir bizir aghuir avɨrim inisɨ bar
akuegham.

Amati amebar otem boribagh anɨdir mam.
Eghtɨ ia mati, an boriba an otem amɨ bar izɨvagh navir amɨrizimɨn
ikiam.”

12Egha Ikiavɨra Itir God kamaghɨnmɨgɨa ghaze,
“Ia oragh! Kɨ Jerusalemɨn nguibar ekiam damightɨ, a zurara bar deravɨra

ikiam.
A kantrin igharazibar bizir aghuir avɨriba iniam.

Mati faner zurara emɨra ivemara gevir puvatɨzɨmoghɨn,
bizitamɨn oteveghan kogham.

Ia bizir kaba iniva bar akuegham,
mati borim amebamɨn otem apava bar akongezɨ,

† 66:5: Hibrun akamderagha vezɨn kamɨnmɨngarim abɨghizir puvatɨ. 66:7: AkarMogomem12:5

amebam a ifiragha aruima a bar akonge.
Egha amebam a isa

uan apozim gatɨgha a gikararaima, a bar akonge.
13 Ia Jerusalemɨn nguibar ekiamɨn gumazamiziba,

amebam deravɨra uan borimɨn gara akar aghuimɨn a mɨgeima, a navir
amɨrizim iti moghɨn,

kɨ bar deraghvɨra ian gan
navir amɨrizim isɨ ia danɨngtɨ, ia deraghvɨra ikiam.

14Kɨ ia gamizir bizir kam, ia an ganigh ian naviba bar akueghtɨ,
ianmɨkarziba bar gavgavightɨ ia deravɨra ikiam.

Eghtɨ gumazamiziba kamaghɨn fogh suam, Ikiavɨra Itir God uan gavgavimɨn
uan ingangarir gumazamizibar akura.

Egha apanibara, a men atarima, me an anɨngagharimɨn mɨzazim
barasi.”

15 Ia gan! Ikiavɨra Itir God avim sara izam,
mati a uan karis daperagh amɨnir bar gavgavimɨn mɨn bar puv akɨgh
izam.

Eghtɨ an anɨngagharimɨn avivzariaba, an apanibar isitɨ,
a ivezir kuramme danɨng, bar me agɨvagham.

16 Guizbangɨra, Ikiavɨra Itir God, avim isɨ, ivezir kuram gumazamizibar
anɨngam.

Eghtɨ an mɨdorozir sabam, gumazamizir bar avɨrimɨn arazir kuraba
ikarvagh
memɨsoghtɨ, me arɨmɨghiregham.

17 Ikiavɨra Itir God kamaghɨnmɨgei,
“Gumazamizir maba, asebar ziaba fasa uari zueghamin arazibar gɨn ghua,

egha uan azenibar itir marvir guabar ziaba fer danganibar ghua,
men tongɨn itir gumazir dapanimɨn gɨn zui.‡

Eghame dabar tuziba ko kuarziba ko bizir igharazir nan damazimɨn zuezir
puvatɨziba saram api.

Eghme barmoghɨra ikuvigh bar gɨvagham.”
Kantriba barmen gumazamiziba, Ikiavɨra Itir Godɨn apengan ikiam

18 Ikiavɨra Itir God ghaze,
“Kɨ gumazamizibar nɨghnɨziba ko arazibar ganigha fo,

kar dughiar kɨ gumazamiziba bar me akuvamim.
Kantribabardar itir gumazamizibakoakar igharazibavmɨgeir gumazamiz-

iba, me barmoghɨra izam.
Me izɨ uari akuvaghamin dughiamɨn, me nan angazangarir ekiam ko
gavgavimɨn ganam.§

19Eghtɨ kɨmen tongɨn ababanitam asaraghmen akagham.
Egh kɨ gumazamizir ikiavɨra itir varazira amangɨtɨ,

me saghon itir arighatɨzibar gumazamizir igharaziba bagh
mangam.

Egh nan ziar ekiam ko gavgavimɨn gun gumazamizir tong oraghizir pu-
vatɨzibav kɨmam.

Kɨ kantrin kaba baghme amangɨtɨ, memangam,
Tarsisɨn kantri ko, Pulɨn kantri ko, Lidian kantri,

me barir pibar asir fofozir aghuim itir gumaziba.

‡ 66:17: Hibrun akam deragha vezɨn kamɨn mɨngarim abɨghizir puvatɨ. § 66:18: Hibrun akam
deragha vezɨn kamɨn faragha itir akamɨnmɨngarim abigha an gunmɨkemezir puvatɨ.

Egh Tubalɨn kantri, ko Grikɨn kantri,
ko nguibar arighatɨzir ongarir torir saghon itiba, me baghmangam.

Gumazamizir ikiavɨra itir varaziran kabanang,
kantrin kaba bagh mangegh nan ziar ekiam ko gavgavimɨn gun me
mɨkɨmam.

20Kɨ Ikiavɨra Itir God, kɨ ghaze, gumazamizir kabamangɨ,
ian namakar kantrin kabar aven itiba,meme isɨ Ikiavɨra Itir Godɨn ofan
mɨnme inigh na bagh izam.

Egh me isɨ hoziaba ko, karisba ko, dabirabir akuriaba ko, donkiba ko,
kamelbar afegh,

men aku na bagh nanmɨghsɨamɨn itir nguibar ekiam Jerusalemɨn izam.
Israelia zurara witɨn ovɨziba ofabar mɨn, da isa itarir nan damazimɨn zuez-

ibagh arɨgha, da atera na bagha nan Dɨpenim izi moghɨn,
memen aku na bagh izam.

21Eghtɨ kɨmen tarazi amɨseveghtɨ
me ofa gamir gumazibar otivtɨ,

tarazi Livaibar adarazir otivam.”
Kar Ikiavɨra Itir Godmɨkemezir akaba.

22 “Kɨ Ikiavɨra Itir God, kɨ kamaghɨnmɨgei,
Overiar igiam ko nguazir igiar kɨ ingarasava amir kamning,

aning nan damazimɨn ikɨ gavgavighmamaghɨra ikiam.
Eghtɨ kamaghɨra ian ovavir boriba ikɨ gavgavighmamaghɨra ikɨtɨ,

ian ziam zurara ikɨvɨra ikiam.
23Eghtɨ iakɨnir igiar otivamba ko Sabatɨn dughiar ekiar nan ziam famiba,

nguazir kamɨn itir ruaghateviba bar dar itir gumazamiziba izɨ nan
damazimɨn teviba apɨrigh,
bar moghɨra izɨ nan ziam fam.

Kɨ Ikiavɨra Itir God, kɨmɨkemegha gɨfa.
24 “Me nan Dɨpenim ategha zuir dughiamɨn,

me gumazir nan akabamunasa na barazir puvatɨzibar kuabar gantɨ,
me ireghɨv ikiam.

Me ariaghiregha gɨvagha pura tintinibar nguazim gireghav iti.
Ezɨ apizirmuziaribamenkuaba amɨvɨra ikɨmangɨda gɨvaghan kogham.

Eghtɨ avir men kuabar isim uaghanmungeghan kogham.
Men kuaba bar bizir kuribar mɨn gantɨ,

gumazamiziba bar dar aghuagham.”

66:22: Aisaia 65:17; 2 Pita 3:13; Akar Mogomem 21:1 66:24: Mak 9:48

Godɨn Akam Inigha Izir Gumazim
Jeremaian Akɨnafarim

O
Jeremaia

Akar faragha zuim
Akam inigha izir gumazim Jeremaia Jerusalemɨn itima Babilonian

Atrivim Nebukatnesar iza Judabagh asɨghasɨki. Jeremaian akar avɨriba
a Judaba ko Israelia dughiar kam bagha ikiangsɨzir akaba me ganɨngi.
Eghtɨ gumazamiziba aseba ategh navibagh iraghan koghtɨ, God me
gasɨghasigham. Ezɨ me Jeremaia mɨgeir akaba baraghan aghua. Ezɨ
Jeremaianakarmaba, Godɨnakardɨkɨrɨzimɨngunmemɨgei, Godgɨn Judabar
apangkufighmen akuraghtɨ, me uamategh uan nguazimɨn izam.
Jeremaian akɨnafarim akam inigha izir gumazir igharazibar akɨnafariba

mongmen ighara. A kamakɨn, Jeremaia uabɨ an eghaghanir avɨriba an aven
iti. JeremaiauabɨGodɨnakamakunasa ifongezirpuvatɨ, a purauan ifongiam
abɨragha Godɨn ifongiamɨn gɨn ghu. A dughiar avɨribar navim osemegha
uabɨra uabɨn apangkufi. Egha a uan navir osɨmtɨzim modozir puvatɨ. A
guizbangɨra an gunmɨkemezɨ, anmɨgɨrɨgɨaba akɨnafarir kamɨn iti. Jeremaia
Judaba bar me gifonge, ezɨ God Akar Gavgaviba a ganɨdima, an adar gun
mɨkɨmasa ifongezir puvatɨ. Ezɨ gumazamiziba an akambaraghan aghuagha
a gasɨghasɨghasava amima, a me bagha pamten Godmɨgei.
Jeremaian akar bar aghuir mam sapta 31:31-34ɨn iti. Jeremaian akam

kagh God uan gumazamiziba ko Akar Dɨkɨrɨzir Gavgavir Igiam damuamin
akabar gun mɨgei. Akar Dɨkɨrɨzir Gavgavir Igiar kam, me dagɨam ko
akɨnafarimra an osirighan kogham. A gumazamizibar navir averiabar
ikɨtɨ, me uari an gɨn mangɨsɨ bar ifuegham. E Iesusɨn gɨn zuir gumazamiz-
iba, Godɨn Duamɨn ingangarimɨn gara Akar Dɨkɨrɨzir Gavgavir Igiar kam
gɨnɨghnɨsi.

God uan akam akunasa
Jeremaian dia

(Sapta 1)
Azenir God uan akam isa Jeremaia ganɨdiba

1 Akɨnafarir kam, Jeremaia mɨkemezir mɨgɨrɨgɨaba an iti. Jeremaia, a
Hilkian otarim, a ofa gamir gumazir mam, a Benjaminɨn anabamɨn gu-
mazim, egha Anatotɨn nguibamɨn iti.

2 Ezɨ Emonɨn otarim Josaia, a Judan kantrin atrivimɨn itima, an 13plan
azenibar dughiamɨn Ikiavɨra Itir God, akar kaba isa Jeremaia ganɨngi.

3 Ezɨ gɨn Josaian otarim Jehoiakim atrivimɨn itima, Ikiavɨra Itir God, ua
akar avɨriba isa Jeremaia ganɨgavɨra ikia ghua Josaian otarim Sedekaia
atrivimɨn itir dughiamɨn, an namba 11plan azenimɨn tu. Ezɨ azenir
kamɨn namba 5 iakɨnimɨn, apaniba Jerusalemɨn gumazamiziba inigha ghua
kantrin igharazimɨn kalabusɨnme arɨki.

God, uan akam inigha izir ingangarim damuasa Jeremaian dia

1:2: 2 Atriviba 22:3--23:27; 2 Eghaghaniba 34:8--35:19 1:3: 2 Atriviba 23:36--24:7; 2 Atriviba
24:18--25:21; 2 Eghaghaniba 36:5-8; 36:11-21

4Kɨ Jeremaia, Ikiavɨra Itir God, kamaghɨn namɨgɨa ghaze:
5 “Kɨ tɨghar nɨn amebamɨn navir averiamɨn aven nɨn ingaramin dughiam,

kɨ nɨ gɨfogha, nɨ ginabagha gɨfa.
Nɨn amebam tɨghar nɨ batamin dughiamɨn,

kɨ kantribar tongɨn akam inigha izir gumazimɨn ingangarim damuasa
nɨ amɨsefe,
nɨ na baghavɨra ikiamin gumazimɨn ikiasa, kɨ nɨ amɨsevegha gɨfa.”

6Ezɨ kɨ Ikiavɨra Itir Godɨn akar kam baregha, kamaghɨn an akam ikaragha
ghaze, “Ti puvatɨgham. Ikiavɨra Itir God, nan Ekiam, kɨ gumazir bar igiam,
egha kɨ akam akunamin arazibagh fozir puvatɨ.”

7Ezɨ Ikiavɨra Itir God, kamaghɨn namɨgei:
“Nɨ kamaghɨnmɨkɨmanmarkɨ suam,

kɨ gumazir bar igiam.
Egh kɨ gumazamizir manabame bagh nɨ amangam,

nɨme bagh puramangɨ.
Egh akar kɨ bar nɨmɨkemeziba,

nɨ dar gunmemɨkɨm.
8Kɨ nɨ ko ikɨ egh nɨn akurvagham.

Kamaghɨn, nɨmen atiatinganmarkɨ.
Kɨ Ikiavɨra Itir God, kɨ nɨmɨkemegha gɨfa.”

9 Egha Ikiavɨra Itir God, uan dafarim isa nan akam gatɨgha, kamaghɨn
mɨgei:
“Nɨ oragh. Kɨ datɨrɨghɨn uan akaba isa nɨn akam garɨsi,

eghtɨ nɨ dar gunmɨkɨmam.
10 Ezɨ datɨrɨghɨn dughiar kamɨn, kɨ kantrin igharazir avɨribar gumazamiz-

ibav kɨmamin gavgavim nɨ ganɨdi.
Eghtɨ nɨ biziba asiamin gavgavim,
ko biziba apɨrarɨghamin gavgavim,
ko bizibagh asɨghasɨghamin gavgavim,
ko biziba dɨkabɨnamin gavgavim,
ko bizibar ingaramin gavgavim,
ko biziba oparamin gavgavim,

kɨ bar da isa nɨ ganɨdi.”
God bizir pumuning isa Jeremaian aka

11Ezɨ Ikiavɨra Itir God gɨnkamaghɨnnanazara, “Jeremaia, nɨ tizimɨngari?”
Ezɨ kɨ a ikaragha ghaze, “Kɨ amonɨn temer aguamɨn gari.”

12 Ezɨ Ikiavɨra Itir God, kamaghɨn na mɨgei, “Nɨ deragha mɨgei. Kam-
aghɨn, kɨ uabɨ uan akam deravɨram an gari. Eghtɨ, kɨ mɨkɨmamin biziba
guizbangɨram otivam.”*

13Egha Ikiavɨra Itir God bizir igharazimnan akagha nan azara, “Jeremaia,
nɨ tizimɨn gari?” Ezɨ kɨ a ikaragha ghaze, “Kɨ notɨn amadaghan gari mɨnem
isiaghkua ikia, en amadaghan fuaghanadaghsava ami.”

14Ezɨ Ikiavɨra Itir God kamaghɨnnamɨgei, “Bizir kama kamakɨn: Bizir bar
kurarmamnotɨnamadaghan ikegh izɨ, ennguazir kamɨngumazamizibabar
me gasɨghasɨgham.

1:5: OngerAkaba 139:15-16; Aisaia 49:1; 49:5 1:6: 1Atriviba 3:7 * 1:12: Hibrunakam, “Amon,”
an akar otevir kam komagh ghu, “Nɨ deragha gari.”

15 Nɨ gan! Kɨ Ikiavɨra Itir God, kɨ datɨrɨghɨn nɨ mɨgei, nɨ deraghvɨram
oragh. Kɨ datɨrɨghɨn notɨn itir kantribar atrivibar diaghtɨ, me uanmɨdorozir
gumaziba ko izam. Eghtɨ atrivir kaba izɨ uan atrivir dabirabiba Jerusalemɨn
tiar akabar boroghɨn dar afegham. Egh me nguibar ekiam aghuizir dɨvazir
gavgaviba akararigham. Egh me uaghan Judan nguibar igharaziba kam-
aghɨra dar amuam.

16 Nan gumazamiziba akɨrim ragha na gasaragha, uari bagha marvir
guabar ingarigha, dar damazimɨn dapaniba avia da bagha ofan mughuriar
aghuiba zuibagh amua dar ziaba fe. Me kamaghɨn amua, bar arazir kuram
gami. Kamaghɨn, kɨme isɨ kot datɨgham.

17 “Ezɨ Jeremaia, nɨ uabɨra uabɨ akɨrigh dɨkavigh mangɨ akar kɨ nɨ
mɨkemeziba nɨ dar gun me mɨkɨm. Nɨ men atiatingan markɨ, nɨ atiatingtɨ kɨ
nɨ damightɨ, nɨmen damazibar bar atiatigham.

18 Jeremaia, nɨ orakigh. Kɨ datɨrɨghɨn nɨ gamizɨ nɨ nguibam avɨnizir dɨvazir
gavgavimɨnmɨngavgavigha,mati ainɨndɨpenir akɨnir guarim, kodɨvazirme
brasɨn ingarizimɨn mɨn gavgafi. Eghtɨ Judan atriviba ko, atrivimɨn ingan-
garibar faragha zuir gumazir dapaniba ko, ofa gamir gumaziba ko, nguazir
kamɨn itir gumazamizir bar gavgaviba, me nɨ dɨkabɨragh nɨ abɨraghan
kogham.

19Kɨ Ikiavɨra Itir God, kɨmɨkemegha gɨfa, Kɨ uabɨ nɨ ko ikɨ nɨn akurvagham.
Eghtɨ gumazir kaba nɨn apanimɨn ikɨva, nɨ dɨkabɨragh nɨ abɨnsɨ damuva
avegham.”
Jeremaia Godɨn akam Judaba ko Jerusalemiamɨkɨri

2
(Sapta 2--25)
Israelia datɨrɨghɨn

Ikiavɨra Itir God ataki
1 Ikiavɨra Itir God namɨgɨa ghaze:

2 “Nɨ Jerusalemia baghmangɨ nan akamɨn gun kamaghmemɨkɨm:
Ikiavɨra Itir God ghaze, ia bar faraghavɨra nan gumazamizibar otivizir

dughiamɨn,
ia mati amizim igiamra pamɨn ikia uan pam gifongezɨmoghɨn,

ia uari isa na ganigha na gifueghavɨra iti.
Egha ia na baghavɨra ikia gumazamiziba puvatɨzir danganimɨn nan gɨn zui,

kar nguazir gumazitam dagheba oparizir puvatɨzim.
3Egha dughiar kamɨn ia Israelia, ia nan gumazamizibara ikia,

mati nan azenimɨn itir dagher faragha aniziba.
Ezɨ nan dagher kabar maba isir gumazamiziba,

osɨmtɨzimme batozɨ kɨme gasɨghasɨki.
Kɨ Ikiavɨra Itir God kɨmɨkemegha gɨfa.”

Israelian inazir afeziabar arazir kuraba
4 Ia Jekopɨn ovavir boriba,

ia bar Israelian ikɨziba,
ia bar Ikiavɨra Itir Godɨn akam baragh.

5 Ikiavɨra Itir God kamaghɨnmɨgɨa ghaze:
“Ian inazir afeziaba arazir kurar manamɨn gari, kɨ a gamizɨ,

me na ategha bar nan saghon ghue?
Eghamarvir guar kɨnibar ziaba fema,



Jeremaia 2:6 1425 Jeremaia 2:13

da tongmen akurvazir puvatɨ.
6Me na gɨnɨghnɨzir puvatɨ.

Eghame bizir kɨmen akurvaghasava amiziba dagh nɨghnɨzir puvatɨ.
Kɨrara Isipɨn kantrin me inighamen akua ize.

Ezɨme pura danganir dɨpaba puvatɨzir ekiam abɨki.
Danganir kam, pura gigir kɨnim an iti,

eghamozir konir kuraba tintinibar an iti.
A gumazamiziba puvatɨzir danganim ko amoziba izir puvatɨzim.
Danganir kam, mɨtater kuram anevara.
Gumazamiziba uaghan danganir kam garuir puvatɨgha,

uaghan an itir puvatɨ.
7 Kɨ ian inazir afeziaba inigha nguazir aghuir dagheba deravɨram aghuir

kamɨnme arɨki.
Ezɨ ia an ikia dagher aghuiba ko ter ovɨzir aghuiba apa bar akonge.

Egha dughiar ia nan nguazimɨn itim, ia an ikia arazir kurar bar kuribagh
ami,

egha ia nguazir kɨ ia ganɨngizir kam gamizɨ,
a nan damazimɨn bizir bar mɨzezimɨnmɨn oto.

8Ezɨ nan ofa gamir gumaziba uaghan na gɨnɨghnɨzir puvatɨ.
Ezɨ Moses Osirizir Arazibagh fozir gumaziba, me uaghan na gɨfozir
puvatɨ.

Ezɨ ian atriviba, me akɨrim ragha na gasara.
Ezɨ ian akam inigha izir gumazamiziba me asem, Bal, an ziamɨn gun
mɨgei.

Me barmoghɨra bizir kɨnir men akurvaghan koghamibar ziaba fe.”
Ikiavɨra Itir God, uan gumazamiziba isa kot gatɨ

9 Ikiavɨra Itir God, kamaghɨnmɨgɨa ghaze:
“Ia amizir arazir kurar kaba bagh,

kɨ ia isɨ kot datɨgham.
Egh kɨ uaghan ian boriba, ko ian ovavir borir gɨn otivamiba,

kɨme isɨ kot datɨghme tuisɨgham.
10 Ia kurim inighmangɨ Saiprusɨn Arighatɨzimɨnmangɨ,

an aruem ghuaghiri naghɨn iti.
Egh ia Saiprusian arazibar ganigh.

Egh ia uaghan gumaziba amadaghtɨ,
me aruem anadi naghɨn amadaghan Arebian nguazimɨnmangɨ,

egh bar deraghvɨra men arazibar ganigh.
Ia gantɨ arazir ia amir kaba, men tarazir dar amuam ti?

Bar puvatɨgham.
11Ezɨ kantrin igharazibar aseba, da guizbangɨra godba puvatɨ.

Ezɨgumazamizir kabauanasebaataghɨraghagodɨn igiabar gɨnghuadar
ziaba fer puvatɨ.

Kɨ God, kɨ gavgavim ikia, ziar ekiam ti.
Ezɨ ia nan gumazamiziba, ia na ategha godɨn kurar ian akurvazir
puvatɨzibar gɨn ghua
dar ziaba fe.

12Kamaghɨn amizɨ, Ikiavɨra Itir God kamaghɨnmɨgɨa ghaze,
‘O overiam, nɨ Israelian arazir kurar kamɨn ganɨva dɨgavir kuram damu.

Egh nɨ atiating navim ikuvighmamaghɨra ikɨ.
13Nan gumazamiziba arazir kurar pumuning gami.

Kɨmati, dɨpar aghuir ikɨrɨmɨrir aghuim anɨdimme bagha fasfagha iri.

2:13: Aisaia 12:3; 65:11; Jeremaia 17:13

Ezɨme akɨrim ragha na gasara.
Me uari bagha dɨpabar suighasa dagɨaba okora toribagh ami.

Ezɨme okorezir dagɨar mozir dɨpar kaba tintinibar bɨghireghtɨ,
dɨpaba dar aven ikian kogham.’ ”

Israelia akɨrim ragha God gasaragha, uari uarigh asɨghasɨki
14Egha Ikiavɨra Itir God, ua kamaghɨnmɨgɨa ghaze:
“Israelia, ia pura ingangarir gumazir kɨnibar mɨn itir puvatɨ, ia fɨriaghɨrezir

gumazamiziba.
Ian amebaba ti ingangarir amizir kɨnibar ikia ia batezɨ,

kamaghɨn ia ti fɨriaghɨregha azenan izeghan koghai. Bar puvatɨ.
Ia fɨrighɨregh ikɨtɨ, manmaghsu apaniba asɨzibar mɨn

ian gɨntɨgh ia mɨsoghɨrarɨgham?
15 Apanir kaba Israelia abɨragha mati laionbar mɨn pamtemɨn me dazera

tiariba akara iti.
Eghame Israelian nguazim gamizɨ a danganir kɨnir mamɨnmɨn iti.

Egha ian nguibabagh apongezɨ da isigha,
nguibar sueriabar otifi.

16 Ia Israelian gumazamiziba, Isipɨn nguibar ekiar kamning,
Memfis ko Tapanesɨnmɨdorozir gumaziba, me izɨ

ian dapanir tuaribagh isegham.*
17 Israelia, kɨ Ikiavɨra Itir God, ian God, kɨ ia inigh tuavir aghuimɨn izasa,

ezɨ ia aghuagha akɨrim ragha na gasara.
Ia uari kamaghɨn amizɨ, osɨmtɨzir kam ia bato.

18 Ia bizir aghuir manam inisɨ nɨghnigh kantri Isipɨnmangɨ,
men akurvazim bagh men azangam, mati ia Nailɨn Fanemɨn dɨpam
amasa?

Egh bizir aghuir manam inisɨ nɨghnigh kantri Asirianmangɨ,
men akurvazim baghmen azangam, mati ia Yufretisɨn Fanemramasa?

Arazir kam tong ian akuraghan kogham. Bar puvatɨgham.†
19 Ian arazir kuramra puv ia damigham.

Ia akɨrim ragha na gasara, ezɨ ian arazir kam bangɨn ia bar ikuvigham.
Kɨ Ikiavɨra Itir God, ian God,

ia na ataki, egha ua nan apengan itir puvatɨ.
Kamaghɨn amizɨ, ia deraghvɨra nɨghnigh, egh kamaghɨn fogham,

ian arazir kaba bar kufi, eghamɨzaziba ia ganɨdi.
Kɨ Ikiavɨra Itir Godɨn Gavgaviba Bar Itim, kɨmɨkemegha gɨfa.”

Israelia, Ikiavɨra Itir Godɨn gɨnmangan aghua
20 Ikiavɨra Itir God, a ua kamaghɨnmɨgɨa ghaze:
“Israelia, ia oragh.

Fomɨra ia uari nan akabar gɨn mangɨ nan apengan ikian aghuagha,
ingangarir kɨ ia ganɨngizim ategha ghaze,

‘Ingangarir e damuasa nɨ e ganɨngizim, e a damuan kogham.’
Egha ia mɨghsɨabar ghuanaga ruarir ghuribar temer ekiabar apengan,

* 2:16: Vezɨn kam ti osɨmtɨzir IsipianAtrivimNeko kantri Juda ganɨngizir akar isɨn zuimɨn gunmɨgei.
Nɨ 2 Atriviba 23:33-35ɨn an gan. † 2:18: Judan gumazir aruaba kamaghɨn nɨghnɨsi, Judaba kantrin
gavgavibavkemeghtɨmemenakuragham, eghtɨapanibameabɨraghankogham. Gumaziraruarmaba
kamaghɨn nɨghnɨsi, me kantri Isip ko namakabar amuam, ezɨ marazi kantri Asiria ko namakabar
amuasa. Ezɨ Jeremaia kamaghɨn men akakaghasa, God uabɨ men akurvaghtɨ me deravɨra ikiam.
Kantrin gavgavir kabamen akuraghan kogham. Godmati dɨpar aghuir ikɨrɨmɨrir aghuim anɨdim. (Nɨ
ves 13ɨn gan.) Me tizim bagh saghon itir kantribar fanebar mangɨ dɨpam amasa?

marvir guabar ziaba fe.
Iamati, tuavimɨn amizimɨnmɨn ghua gumazir avɨriba ko tintinibar
akui moghɨn ami.‡

21Kɨ nguazir kamɨn ia atɨ,
mati gumazim uan azenimɨn wainɨn ikarɨzir aghuir mam ginabagha
anekara,

eghtɨ a gɨn bɨva ovɨzir bar aghuiba ikiam.
Ezɨmanmaghɨn amizɨ ia datɨrɨghɨn iragha

ruarimɨnwainɨn ikarɨzir atiamɨnmɨn oto?
22 Ianmɨkarziba arazir mɨzɨrɨziba dar puegha gavgafi,

Ia ti ghaze, ia osɨmtɨzir kaba rusɨ sopɨn gavgavibagh ivezegh,
da rutɨ da gɨvagham.
Bar puvatɨ.

Ian arazir mɨzɨrɨzir ianmɨkarzibar pogheziba, nan damazimɨn ikiavɨra iti.
Kɨ Ikiavɨra Itir God, ian Ekiam.

23 Ia uarir ghuangsɨgh kamaghɨnmɨkɨman kogham,
E asem Balɨn ziam fezir puvatɨ.

Ia arazir kurar ia Hinomɨn danganir zarimɨn ikiava amizim gɨnɨghnɨgh.
Ia asɨzir kamelɨnamebar igiamɨnmɨnapuribaburia ivemaradanganiba
bar dagh arui moghɨn,
ia asebar ziaba fasa ivemaragha arui.

24Egha ia uaghanmati, donkin amebar atiamɨnmɨn,
an iakɨnir a donkin apuriba buriam otozɨ,

an ada buria gumazamiziba puvatɨzir danganibagh arui.
A kamaghɨn damutɨ tav an ifongiar kam abɨnɨva avegham.

Egh uaghan donkin apuriba a bativsɨ iburaghburaghan kogham.
Me an dughiamrama a bativam.

25 Israelia, ia asebar ziaba fɨsɨ ivemar dar gɨnmanganmarkɨ.
Ia kamaghɨn damuva, ian dagarir asuaba ti dɨghoraghireghtɨ,

ian kuariba bar ia mɨsigham.
Ezɨ ia ghaze, En ifongiam aser kabar iti,

ezɨ e dar gɨnmangɨvɨra ikiam.
E nɨn akam baraghan aghua.”

Israelia aghumsɨzir ekiam iniam
26 Ikiavɨra Itir God, ua kamaghɨnmɨgei:
“Me okɨmakɨar gumazimɨn suirazɨ an aghumsɨghizɨmoghɨn,

kamaghɨra ia Israelia bar aghumsigham.
Ian atriviba, ko gumazir dapaniba, Godɨn ofa gamir gumaziba, akam inigha

izir gumazamiziba, ko Israelian gumazamiziba bar,
ia uaghan aghumsɨzim iniam.

27 Ia dagɨaba ko temebar dɨkɨrɨzir marvir guabar ziaba fa ghaze,
Da en ingarigha ikɨrɨmɨrim e ganɨngi.

Da en afeziabara.
Egha ia akɨrim ragha na gasara.

Egha osɨmtɨziba isir dughiabar,
‡ 2:20: Akar isɨn zuir kam kamakɨn. Israel a mati amizir mam, ezɨ God mati an pam. Ezɨ Israelia
Godɨn ziamra fan aghua. Puvatɨ. Me ghua tintinibar asebar ziaba fe, mati amizim uan pam ategha
ghua gumazir igharaziba ko akui. Tuavimɨn amizir pura gumaziba koma akuimɨn akar isɨn zuir
eghaghanim dughiar avɨribar Jeremaian akɨnafarimɨn iti, egha a uaghan Godɨn akam inigha izir
gumazir igharazibar akɨnafaribar iti. Gumaziba temer ekiabar apebaba ko mɨghsɨabagh isɨn asebar
ziaba fasa danganibar ingari. 2:22: Jop 9:30; 14:17; Hosea 13:12

ia uarir akurvaghasa nan dei.§
28Ezɨmarvir guar ia uari ingariziba,

dar dɨbobonim Judan nguazimɨn itir nguibabar dɨbobonim gafira.
Kamaghɨn amizɨ, ia osɨmtɨzim itir dughiam, ia men dɨmtɨ,

da ian akurvaghamin tuavitam ikɨ, ian akurvagh. Ti puvatɨgham!”
29 Ikiavɨra Itir God, ua kamaghɨn Israelia mɨgɨa ghaze:
“Ia uari nan akam batoke,

eghamanmaghsua akam na gasa namɨgei?
30 Ianmarazi kɨ ivezir kuramme ganɨga, memɨsoghezɨme ariaghire,

ezɨ ian avɨriba kɨ ia gamizir bizir kamɨn ganigha,
me uan arazir kuraba ataghizir pu.
Bar puvatɨ.

Ia mati laionba asɨziba zuamɨra dar suigha dav sozi da ariaghiri moghɨn,
ia nan akam inigha izir gumaziba,mɨdorozir sabamɨnmemɨsoghezɨme
ariaghire.

31 Ia Israelian datɨrɨghɨn iti darasi,
kɨ Ikiavɨra Itir God, kɨ ia mɨkɨmasa.

Ia deraghvɨra kuariba arigh,
nan akam baragh.

Ia ti ghaze, kɨ bizir kuram, eghamati danganir dakɨghtɨzim?
Kɨmati danganir bar mɨtatem, a? Bar puvatɨ.

Eghamanmaghsua ia nan gumazamiziba ghaze,
Datɨrɨghɨn e uari uan ifongiabar gɨnmangɨ tintinibar daruam.

E ua nɨ bagh izan kogham.
32 Egha ia ti ghaze, guivir igiaba me uan kurkazir aghuiba ategham, o

puvatɨgham?
Eghtɨ amizir igiar pamɨn ikiamim,

uan kurkazir korotiar aghuiba bakɨnɨghnigh dar aghuan kogham,
o?

Puvatɨgham.
Ezɨ ia nan gumazamiziba, fomɨra iza datɨrɨghɨn ia na gɨnɨghnɨzir puvatɨ.

Gumazitam ti, dughiar ia na bakɨnɨghnɨghavɨra itibar dɨbobonim,
mengɨva avegham.

33 “Israelia, ia gumazamiziba uari isava akuir arazim deragha a gɨfogha a
buriagha arui.

Ezɨ ian arazir kurar kaba, tuavimɨn amizibar arazir kurabagh afira.
Ia kamaghɨn amir arazim bar a gɨfo, ia ti tuavimɨn amizibar sure
damuam.

34 Gumazir onganaraziba ian dɨpeniba akarigha okɨmasa dar aven ghuzir
puvatɨ.

Bar puvatɨ.
Ezɨ ia puramemɨsoghezɨme ariaghire.

Men ghuziba ian korotiabar puegha ikiavɨra iti.
Ian arazir kurar kabanang bagh, kɨ osɨmtɨzim ia danɨngam.

35 Ia ti ghaze, ia osɨmtɨziba puvatɨ.
Egha ghaze, kɨ ua ian ataran kogham.

Ia uan arazir kurabar ghuangsɨghtɨ,
kɨ ia isɨ kot datɨgh ia tuisɨgh, ivezir kuram ia danɨngam.

§ 2:27: Gumazamiziba temeba ko dagɨaba isa asebar marvir guabar ingari. Me ghaze, me ingarizir
aser kaba ikɨrɨmɨrir angamɨra itim me ganɨngi. 2:28: Godɨn Araziba 32:37; Gumazir Dapaniba
10:14; Aisaia 45:20

36Ezɨ ia manmaghɨn amigha tuavir mamɨn gɨn ghua anetegha
zuamɨra ghua tuavir igharazimɨn gɨn zui?

Isipia tong ian akuraghan kogham, eghtɨ ia bar aghumsigham,
mati Asiria ian akurazir puvatɨzɨ ia aghumsɨghizɨmokɨn.

37Kɨ Ikiavɨra Itir God, gumazir ia nɨghnɨzir gavgavimmen itiba,
kɨ akɨrim raghame gasaragha gɨfa.

Eghtɨme bizitam ian akuragh,
ia bagh bar a damighan kogham.

Kamaghɨn, ia uaghan Isipia ategham,
egh dughiar kamɨn ia aghumsigh

naviba bar osemegham.”
3

Israelia Ikiavɨra Itir God ategha gɨfa
1 Ikiavɨra Itir God ua Israelia mɨgɨa ghaze:
“Gumazim uan amuim batueghtɨ amangɨ gumazir igharazimɨn ikegh,

egh uamategh uan par faragha ikezim bagh izeghtɨ,
an par faragha ikezim uam a inian kogham.

A kamaghɨn damightɨ, kantrin kamɨn nguazim nan damazimɨn bar
mɨzegham.

Israelia, ia tintinibar gumazir avɨriba isa me koma akuigha gɨfa.
Egha datɨrɨkɨn ia uamategh na bagh izasa, a?*

2 Ia koghmɨghsɨabar ganɨva deraghvɨra nɨghnɨgh.
Iamɨghsɨar kabanangɨn, ti dar tamgisɨngumaziba ko amizibauari isava
akuir arazim gamizɨmoghɨn, asebar ziaba fez, o?
Puvatɨ, ia mɨghsɨabar vaghvagha arazir kam gami.

Ia aseba baghavɨra iti,
mati tuavimɨn amizim, tuavirmɨriabar apiav ikia gumaziba bagha gari.

Egha uaghanmati Arebiabar mɨn gumazamiziba puvatɨzir danganibar mo-
gav ikia
gumazibar biziba okɨmasamemɨzua iti.

Ia mati amizim gumaziba isa me koma akuir arazir kuram gamimoghɨn,
uan nguazim gamizɨ, a nan damazimɨn barmɨze.

3Ezɨ bizir kam bangɨn, kɨ amozimɨn tɨvazɨma,
a tong ian nguazim gizezir puvatɨ.

Ezɨ ia tuavimɨn amizimɨnmɨrarama amua,
akam baraghan aghuagha, aghumsɨzir puvatɨ.

4 Ia datɨrɨghɨn namɨgɨa ghaze,
‘Ikiavɨra Itir God, nɨ en afeziam,

egha igiamra e gifongegha iza datɨrɨkɨn.
5 Ia kamaghɨn namɨgɨa ghaze,

nɨ ti zurara en anɨngaghɨ egh zurara en ataran kogham.’
Ia kamaghɨnmɨgɨa, egha uan ifongiamɨn gɨn ghua

arazir kurar avɨribagh amua ghuavɨra iti.”
Israelia ko Judaba, nɨghnɨzir gavgavir Ikiavɨra Itir Godɨn itir arazim ataki

6 Dughiar kamɨn Josaia atrivimɨn itima, Ikiavɨra Itir God, kamaghɨn
na mɨgei, “Jeremaia, Israelia me nɨghnɨzir gavgavir nan itir arazim, me
anetegha gɨfa. Me tuavimɨn amizim ami moghɨn, me mɨghsɨabar ghua dar

3:1: Godɨn Araziba 24:1-4; Jeremaia 2:20; Esekiel 16:26-29 * 3:1: Nɨ Jeremaia 2:20ɨn itir akamɨn
gan. 3:3: Jeremaia 6:15; 8:12; Esekiel 3:7 3:6: 2 Atriviba 22:1--23:30; 2 Eghaghaniba 34:1--35:27

ghuanaga dar itir temer ekiabar apebabar asebar ziaba fe. Nɨ bizir kamɨn
ganiz, o?

7Kɨ kamaghɨn nɨghnɨgha iti, me uan arazir kurar kabar amigh gɨvagh, gɨn
ua na bagh izam. Ezɨ puvatɨ, me ua izezir pu. An buaramizim Juda, amizir
par ikɨzibagh asɨghasɨzir kam, a Israelian arazimɨn gani.†

8 Juda garima, Israelia nɨghnɨzir gavgavim nan itir puvatɨgha, gumaziba
isa da koma akuir arazim gami. Ezɨ kɨ par ikɨzimɨn anegɨvasa akɨnafarim
osirigha a ganɨngi. Ezɨ an buaramizim Juda arazir kamɨn ganigha, atiatir
puvatɨgha nɨghnɨzir gavgavir nan itir arazim ataki. A uaghan ghua asebar
ziaba fe, mati tuavimɨn amizim arazir gumaziba okɨame isava akuim gami.

9 A ghaze, an arazir tuavimɨn amiziba gumaziba okɨa me isava akuir
kam, a pura bizim. Egha a dagɨaba ko temebar marvir guabar ziaba fe. A
kamaghɨn amua, nguazir kam gamizɨ, a nan damazimɨn barmɨze.

10 Israelɨn buaramizim Juda, nɨghnɨzir gavgavir nan itir arazim ategha,
arazir kurabagh ami, egha guizbangɨra uan navim gɨrazir puvatɨgha ua na
bagha ize. Bar puvatɨ. A ifara navim gɨra. Kɨ Ikiavɨra Itir God, kɨ mɨkemegha
gɨfa.”
11 Ikiavɨra Itir Godmɨgɨa ghuavɨra ikia ghua kamaghɨnmɨgei:
“Israelia ko Judaba, aning na ataghɨragha ghua arazir kurabagh ami.

Egha Judabar arazir kuraba bar Israelian arazir kurabagh afira.
12Kamaghɨn amizɨ, Jeremaia, nɨ dɨkavigh notɨn amadaghanmangɨ dɨmɨva

nan akamɨn gun kamaghɨnmemɨkɨm,
Kɨ Ikiavɨra Itir God, kɨ ghaze, Israelia, ia nɨghnɨzir gavgavir nan itir arazim

ataki,
mati amizim uan pam ategha par igharazimɨn iti.

Nan apangkuvir arazim a bar ekefe.
Kamaghɨn ia uamategh na bagh izɨ.

Kɨ ua navir kuram ian ikɨ
zurara ian anɨngaghan kogham.

13Kɨ Ikiavɨra Itir God, kɨ ghaze, Israelia, ia bighɨvɨra kamaghɨnmɨkɨm,
‘Eosɨmtɨzimgamighagɨvaghauan Ikiavɨra ItirGod, enGod, akɨrimragha
a gasaragha gɨfa.

Egha uaghan, e nɨn akabar gɨn zuir puvatɨ.
E temer ekiabar apebabar ghua

arazir kuram gamua asebar ziaba fe.’
14 “Kɨ Ikiavɨra Itir God, kɨ kamaghɨnmɨgɨa ghaze,

Ia gumazamizir akɨrim ragha na gasaraziba,
kɨrara ian Ekiam,

ezɨ ia nan boribara.
Kɨ vaghvagh ian nguibaba ko ikɨzibar aven,

ian tarazi inigh ua uanmɨghsɨam Saionɨn izam.
Kamaghɨn amizɨ, ia uamategh na bagh izɨ.

† 3:7: Jeremaian dughiamɨn, kantri Israel notɨn amadaghan ua tir puvatɨ. Apaniba fomɨra a
gasɨghasigha gɨfa. Akar otevir kamɨn, Godgumazamizibavkemezɨ,mebizir fomɨra Israel bativizibagh
nɨghnɨgh. Kamaghɨn amizɨ, danganir kamɨn ziar kam “Israel,” a gumazamizir kagh notɨn amadaghan
Judan kantrin ikezibar kantrin ababanim gami. Ezɨ Jeremaian akɨnafarimɨn danganir avɨriba, ziar
kam Israel a Jerusalemɨn gumazamizibav gei, egha Judan danganir maba sara. Me uaghan Jekopɨn
ovavirboriba, anziar igharazimIsrael. Kamaghɨnamizɨ, apaniba Israelia inighaghuanotamadaghan
kantrin igharazimɨnme isa kalabus gatɨzɨ, Judan kantri gumazamiziba ua ziar kam Israel inigha uari
uari gatɨ.

15Eghtɨ gumazamizir zurara nan arazibara gɨn zuiba kɨme amɨseveghtɨ,
me fofozim ko nɨghnɨzir aghuim sara ian gan ia geghuv ian faragh
mangam.

16Kɨ Ikiavɨra Itir God, kɨ kamaghɨnmɨgɨa ghaze,
Dughiar gɨn zamin kamɨn, ian dɨbobonim ian nguazimɨn bar
avɨrasemegham.

Eghtɨ gumazamiziba ua nan Akar Dɨkɨrɨzir Gavgavimɨn Boksiam mɨkɨman
kogham.

Egh ia Boksiar kam gɨn amadagh uam a gɨnɨghnɨghan kogham.
Egh ia Akar Dɨkɨrɨzir Gavgavimɨn Boksiar igiatam,

uam an ingarighan kogham.
17Eghtɨ dughiam izɨtɨ gumazamiziba kamaghɨnmɨkɨmam,

Jerusalem uabɨ, a Ikiavɨra Itir Godɨn atrivir dabirabimɨnmɨn ikɨ.
Eghtɨ kantriba bar dar gumazamiziba izɨ an uari akuv,

Ikiavɨra Itir Godɨn ziar ekiam fam.
Eghme uan navir averiabar aven damuasa ifongezir arazir kuraba ko men

arazir akam batoziba,
me ua dar gɨnmangan kogham.

18 Eghtɨ dughiar kamɨn Judaba ko Israelia, uari inigh notɨn amadaghan itir
nguazir me itim ategh izɨ uari akuvagham.

Egh me izɨ nguazir kɨ ian inazir afeziabagh anɨngizimɨn ikɨtɨ, nguazir
kammen adarazir nguazimɨnmɨn ikɨ, kamaghɨra ikiam.”

Israelia aseba atakigh
19Kɨ Ikiavɨra God, kɨ ua kamaghɨnmɨgei,
“Israelia, kɨ fomɨra ia damightɨ ia guizbangɨra nan boribar otivasa nɨghnɨsi.

Egha nguazir bar aghuir kam ia danɨngasa bar akonge.
Nguazir dirir kam, gumazamizir igharazibar nguaziba bar dagh afira.

Eghtɨ ia an ikɨmamaghɨra ikiam.
Kɨ kamaghɨn ia gɨnɨghnɨgha ghaze,

ia na dɨpon suam,
Nɨ en Afeziam.

Egh ia zurara nan gɨn izɨ, uamateghmanganmarkɨ.
20Ezɨ puvatɨ. Ia Israelia, ia na tegha gɨvagha,

mati amizim pamɨn ikiava anetegha par igharazimɨn iti.
Kɨ Ikiavɨra Itir God, kɨmɨkemegha gɨfa.”

21Gumazamiziba orazi, nɨgɨnir dafammɨghsɨabagh isɨn otifi.
Kar Israelian gumazamizir arazir kurabagh amiba

puvɨram arava azia ikia, uarir apangkuvighasa azangsɨghavɨra iti.
Me fo, me Ikiavɨra Itir God, men God,

me anetegha tuavir kurar igharazimɨn ghue.
Kamaghɨnme pamtem azi.

22 Ikiavɨra Itir God kamaghɨnmɨgei:
“Ia akɨrim gɨgha Ikiavɨra Itir God gasa zuir boriba,

ia uamategh a bagh izɨ.
Eghtɨ a ian arazir kuraba batueghtɨ, ia ua ghuamaghegham.”

Ezɨ gumazamiziba kamaghɨn an akam ikaragha ghaze,
“Nɨ en Ikiavɨra Itir God, en God,

kamaghɨn e uamategha nɨ bagha ize.
3:21: Aisaia 17:10; Jeremaia 2:32; 13:25 3:22: Jeremaia 30:17; 33:6; Hosea 14:4



Jeremaia 3:23 1432 Jeremaia 4:5

23E fo, emɨghsɨabar pɨn ikia asebar ziaba fa nɨgɨnir dafamgamir arazir kam,
tong bar guizbangɨrama en akuraghan kogham.

Ikiavɨra Itir God, en God,
a uabɨra Israelia en akuragham.

24E aser aghumsɨzim itim, Bal, e an ziam fer dughiamɨn,
e uan sipsipba ko, bulmakaubako, otariba ko, guiviba kobizir aghuir en
inazir afeziaba ingara iniziba, e bar ada gɨfa.
E uan igiabara arazir kurar kam gamuavɨra ikia iza datɨrɨghɨn tu.

25O Ikiavɨra Itir God, en God, e uan inazir afeziaba ko, uanmugabara ikia
arazir aghumsɨzir kurabar nɨ gamua iza datɨrɨkɨn tu.

E nɨn akabar gɨn zuir puvatɨ.
Kamaghɨn amizɨ, e bar aghumsigh guaba avigh nguazimmɨtuagham.

Egh teghtɨ, en aghumsɨzir kam inimɨnmɨn e avaraghtɨ,
e a sara ikiam.”

4
Israelia Ikiavɨra Itir God bagh izɨsɨ uan navibagh iragh

1 Ikiavɨra Itir God kamaghɨnmɨgei:
“Ia Israelia, ia na bagh izɨsɨ, egh na baghvɨra izɨ.

Ia pura tintinibar tuavir igharazibar manganmarkɨ.
Bar markɨ, ia nɨghnɨzir gavgavim narara ikɨ.

Eghmarvir guar kɨ bar aghuaziba nan damazimɨn da batokegh.
2Egh ia gavgavim uan akabar anɨngsɨ, kamaghɨnmɨkɨm suam,

E Ikiavɨra Itir Godɨn zurara itimɨn ziamɨn, e guizbangɨra mɨgei.
Egh dughiar kamɨn ia guizɨn akam ko, arazir aghuim ko, arazir voroghɨra

zuimɨn gɨnmangɨ
akar kam damuam.

Egh ia kamaghɨn damutɨ, Kantrin Igharazibar Gumazamiziba deragh uari
damusɨ nan azangtɨ,

kɨ deraghme damuam, mati kɨ deravɨra ia gamimokɨn.
Eghtɨme ziar ekiam na danɨngam.”

3 Ikiavɨra Itir God, kamaghɨn Judaba ko Jerusalemiamɨgɨa ghaze:
“Ia akaba barazir puvatɨgha, naviba bar gavgafi.

Ia tong uan navibar amightɨ da amɨragh,
mati nguazir ararir gavgavimme anebɨgha anemɨsarizɨmoghɨn ikɨ.

Ian arazir kuraba ian dabirabibagh asɨghasɨsi.
Ia uan arazir kuraba adegh damakunigh,

mati gumazim akunimɨn ingarigha, an tongɨn aghuir ikarɨzir
dɨkoniba itiba asizɨ, dagheba deravɨram aghui.

4 Ia Judaba ko Jerusalemia, ia na bagha uan mɨkarzir mogomebar inibar
ghoregha na ko akam akɨrizɨmoghɨn,

kamaghɨra ia na baghvɨra ikɨ uari isɨ na danɨng.
Ia kamaghɨn damighan koghtɨ, nan anɨngagharim avir ekiamɨnmɨn otogh,

ia amizir arazir kuram bagh ian isitɨ,
gumazitam anemungueghan kogham.”

Apaniba Judaba komɨsoghasa
5 Ikiavɨra Itir God, Judaba ko Jerusalemia akam me mɨkɨnasa kamaghɨn na

mɨkeme.
An akam kamakɨn:

“Ia kantrin danganiba bar dar mangɨ sɨgham givi.
3:23: Onger Akaba 3:8; Jeremaia 17:2; 17:14; 31:7 4:3: Jop 41:20; Aisaia 1:31; Hosea 10:12; Kolosi

2:11

Egh gumazamizibar dɨmmemɨkɨm suam,
‘Ia izɨ barmoghɨra uari akuvagh,

eghmangɨ dɨvazir gavgaviba itir nguibabar avenmangɨ uari mongegh.’
6Egh ia nir avɨzir gumazamiziba ganigh foghfoghamim,

ia a feghtɨme an ganigh arɨ Saionɨnmangam.
Kɨ apanibagh amizɨme bar pazavɨra ia gasɨghasɨghasa

notɨn itir nguazim ategha izi.
Kamaghɨn amizɨ, ia sughsughanmarkɨ,

ia ivemarmangɨmongegh.
7Apanir kaba uan nguibam ategha mati laion uan mogomer danganir itim

ataki.
Apanir kaba nguibar avɨribagh asɨghasɨgha izi.

Me izɨ Judan kantri bar a gasɨghasightɨ a bar ikuvightɨ,
gumazamiziba ua nguibar kabar ikian kogham.”

8 Ikiavɨra Itir Godɨn anɨngagharir ian itim gɨvazir puvatɨ,
an anɨngagharim ikiavɨra iti.

Kamaghɨn amizɨ, ia azirakar korotiabar aghuigh aziva,
azirakar ighiar amɨrizibar amu.

9 Ikiavɨra Itir God, kamaghɨnmɨgɨa ghaze,
“Dughiar kamɨn, atrivim uan gumazir dapaniba ko bar atiatigham.

Eghtɨ ofa gamir gumaziba, ko akam inigha izir gumaziba,
dɨgavir kuram damigham.”

10Ezɨ kɨ kamaghɨnmɨgei:
“Ame! Ikiavɨra Itir God, nan Ekiam,

nɨ Judaba ko Jerusalemia gifara ghaze,
Kar me deraghvɨra ikiamin dughiam.

Ezɨ puvatɨ, datɨrɨghɨn apaniba izɨ,
uanmɨdorozir sababarmemɨsoghtɨme arɨmighiram.”
Apaniba amɨnir fefemɨnmɨn izi

11Eghtɨ apaniba izamin dughiamɨn,
Ikiavɨra Itir God kamaghɨn Judaba ko Jerusalemiamɨkɨm suam,

“Amɨnir fefem nguazir mɨghsɨar gumazamiziba puvatɨzibar ikegh dɨkavigh,
nan gumazamiziba iti naghɨn vang izam.

Amɨnir kam nɨmɨra izɨ arazir kuraba batoghasa puvatɨ,
mati amɨnim nɨmɨra iza witɨn ovɨzibar mɨsevibagh ivavamadi mokɨn.
Puvatɨ.

12Amɨnir kam bar gavgavigh izɨ,
bar me gasɨghasigham.

Kɨ uabɨ gumazamizir kaba isa kot gatɨgha gɨfa,
egha kɨ ivezir kuramme danɨngasava ami.

Kamaghɨn amizɨ, kɨ uabɨmɨkemezɨ apaniba izi,
mati amɨnir kuram izi.”

13 Ezɨ kɨ Jeremaia, kɨ Ikiavɨra Itir Godɨn akamɨn, kamaghɨn gumazamizibav
gei,

“Ia gan! Apaniba ghuariar pɨzimɨnmɨn pɨghatome,
men mɨdorozir gumazibar karisba, mati amɨnir bizibagh asɨghasɨzim
pamten iza tɨngagha nɨdi,
ezɨ men hoziaba mati kuarazir bagabar mɨn akɨzɨrɨgha bar puvɨra
izi.

Evzika!

E datɨrɨghɨn bar ikuvigha gɨfa.
14O Jerusalemia, ia manadɨzoghɨn uan navir averiamɨn aven itir nɨghnɨzir

kuraba batuegham?
Ia bar uan arazir kuraba batuegh zueghtɨ,

Ikiavɨra Itir God, ian akuragham.
15 Ia gan, gumaziba Danɨn nguibar ekiam ko Efraimɨnmɨghsɨaba ategha iza,

osɨmtɨzir kamɨn akam akura izi.
16 Ikiavɨra Itir God, gumazir kabav gɨa ghaze,

Ia Kantrin Igharazibar Gumazamizibav kemegh,
‘Apaniba Judan otivigha gɨfa.’

Egh ia Jerusalemia kamaghɨnmemɨkemegh,
‘Apaniba nguibar saghon itiba ategha iza,

Judan nguibaba komɨsosi.
Me nguibar kaba avɨnigh, pamten tiariba akar,

egh akar ekiamɨn gumazamizibav kɨmam.’
17Kɨ Ikiavɨra Itir God, kɨ kamaghɨnmɨgɨa ghaze,

Ia Jerusalemia nan akam batoke.
Kamaghɨn, apaniba Jerusalem avɨnigham,

mati gumaziba dagher azenim dɨvazimɨnmɨn an okari.
18 Ia uari osɨmtɨzir kabagh amigha,

tuavir kuramɨn ghu.
Ezɨ bizir kam bagha ia bar osɨmtɨzir ekiam ini.

Ian arazir kurabara ia gamima,
ia mɨzazir kam isima,

ian naviba bɨaghire.”
Jeremaia uan adarazi barmen apangkufi

19 Jeremaia kamaghɨnmɨgei:
“Kɨ tizim baghamɨzazir dafar kurar kam isi?

Kɨmɨzazir kurar kam isima, nan navir averiam bar na basemezɨ,
nan dɨghorim bar pamten na ginivima,
kɨ barmɨkɨrɨghasava ami.

Mɨzazir kam bar na abɨrazɨ nan nɨghnɨzim uaghan bar nan ikufi.
Kɨmɨdorozir gumaziba barazi,

memɨdorozim bagha pamtemɨn sɨghabagh ivi.
Kamaghɨn amizɨ, kɨ uan akam dukuagh,

nɨmɨra ikian kogham.
20Kɨ garima,mekantrin aven itir danganibabardar gumazamizibapazame

gamua
me gasɨghasɨzima, biziba bar moghɨra ikufi.

Kɨ garima, me zuamɨra en purirpenibagh asɨghasɨki.
21Eghtɨ dughiar manatamra apaniba e ategh ua uan nguibabar mangam.

Eghmemanadɨzoghɨn sɨghamgivia, nir avɨzimghufer arazimategham?
Kɨ arazir kamra ikia ghua bar amɨra!”*

22Ezɨ Ikiavɨra Itir God, kamaghɨn na ikaragha ghaze,
“Nan gumazamiziba fofozir aghuiba puvatɨ,

egha na gɨfozir puvatɨ.
Me boribar mɨn fofoziba puvatɨgha bar ongani.

Egha arazir kuram gamir arazimme bar a gɨfogha,
4:14: Aisaia 1:16; Jems 4:8 * 4:21: Me apanibar gantɨme izamin dughiam,me nir avɨzim ghufegh

sɨgham giviam, eghtɨ gumazamiziba oregh arɨ mangɨ, nguibar dɨvazir gavgaviba itibar mongegham.
Nɨ saptan kamɨn, ves 5 ko 6ɨn gan.

arazir aghuibar amuamin arazimme bar a gɨfozir puvatɨ.”
Jeremaia irebamɨnmɨn bizimɨn gani

23Kɨ Jeremiah kɨ garima,
nguazim bar ikuvigha pura itima,

bizir aghuitam a gisɨn itir puvatɨ.
Ezɨ kɨ overiamɨn gari,

angazangaritam an itir puvatɨ.
24Ezɨ kɨmɨghsɨabar garima,

mɨkɨmkɨzim adagh nuabima,
dar ghuabamangɨgh zeghi gami.

25Ezɨ kɨ tintinibar gara gumazitamɨn apizir puvatɨ.
Ezɨ kuarazibamɨgha tintinibar bar ghue.

26Ezɨ kɨ ua garima, fomɨra nguazir otevir biziba bar deravɨrama aghuiba,
da datɨrɨghɨn dɨpaba puvatɨzir danganir kɨnibar otifi.

Ezɨ nguibar ekiar nguazir kamɨn itiba bar ikufi.
Kar Ikiavɨra Itir Godɨn anɨngagharim bar ekevegha,

bizir kabagh amizɨ da otifi.
27-28Egha Ikiavɨra Itir God, kamaghɨnmɨgɨa ghaze,
“Kɨ bizir kabar amightɨ da otivasa uan nɨghnɨzim gamigha gɨfa.

Egh kɨ ua uan nɨghnɨzim giraghan kogham.
Nguazir kam, kɨ a damightɨ amangɨ bar danganir kɨnimɨn otogham.

Egh kɨ bar a gasɨghasighan kogham.
Eghtɨ bizir mɨngarir kam bagh, nguazim azirakar onger akabar amutɨ,

overiam pɨn pɨghatomegham.”
29Kɨ Jeremaia, kɨ garima, mɨdorozir gumazir maba hoziabagh apiazɨ,

gumazir maba uan pibar suighamɨdorozim bagha izi.
Ezɨ gumazamizir danganir kabar itiba, me baregha, bar moghɨra uan

nguibaba ataghɨraghava are.
Menmarazi ara ghua ruaribar avenmonge,

ezɨmarazi ghua dagɨar toribar avenmonge.
Ezɨ nguibaba barmoghɨra puramɨsevir kɨnibar itima,

gumazamiziba puvatɨ.
30O Jerusalem, nɨ ikuvighamin dughiamɨn, nɨmanmaghɨn damuam?

Nɨn gumazir fomɨra bar nɨ gifongegha nɨ ko akuir kaba,
me datɨrɨghɨn nɨn aghuagha, nɨmɨsueghtɨ nɨ aremeghasava ami.

Kamaghɨn amizɨ, nɨ pura korotiar aghevir aghuibar aghuanmarkɨ,
eghme golɨn ingarizir kurkazibar uabɨn kurkianmarkɨ,

egh uan damazimning aghɨvanmarkɨ.
Kurkazir kaba tong nɨn akuraghan kogham.

31Kɨ ararem barazi, mati amizim otasava amir ararem.
Egha uaghan mati amizim datɨrɨghɨram otɨrɨmɨrir igiam gami, egha
mɨzazir ekiam isi.
Kar Saionɨn nguibar ekiamɨn ararem.

A bar avɨghaghegha, uan aghariba kavkɨra, kamaghɨnmɨgei,
“E uarir apangkufi! E ikuvigha gɨfa.

Apaniba emɨsueghtɨ e arɨmighiram.”
5

Jerusalemia bar akɨrim ragha Ikiavɨra Itir God gasara
4:23: Jenesis 1:2; Aisaia 5:25

1 Ikiavɨra Itir God, kamaghɨnmɨgɨa ghaze:
“Ia Jerusalemɨn gumazamiziba, ia uan tuaviba bar dar aru,

uan biziba amadir danganibar ganigh fogh suam,
gumazamizir aghuitam iti, o puvatɨ.

Egh ia gantɨ, gumazamizir arazir aghuimko guizɨn arazimɨn gɨn zuitam ikɨtɨ,
kɨ nguibar ekiar kamɨn arazir kuraba gɨn amadagham.

2Egha ia gavgavim uanmɨgɨrɨgɨabar anɨngasa
Ikiavɨra Itir Godɨn ziam dɨbora pɨn arɨghamɨgei,

kar ia ifara puramɨgei.”
3Ezɨ kɨ Ikiavɨra Itir God ikaragha ghaze:
“Kɨ fo, nɨ gumazamizir deravɨra guizɨnarazimɨn gɨn zuiba, nɨbarme gifonge.

Egha nɨ gumazamizir kabav soghezɨ, memɨzazim baraghizir puvatɨ.
Nɨ me akɨrasa me gasɨghasɨghizir bizir kam, me an ganigha fofozim inian

aghua.
Men dapaniba dagɨabar mɨn gavgafi, ezɨ me uan navibagh iraghan
aghua.

4Ezɨ kɨ ghaze,
Gumazamizir kaba, pura onganarazibagh amir gumazamizibar mɨn ikia,

egha fofoziba bar men puvatɨ.
Eghame Ikiavɨra Itir God, men God,

a me damuasa ifongezir araziba, me deravɨra dagh fozir puvatɨ.
Kamaghɨn, me arazir onganibagh ami.

5Kamaghɨn amizɨ, kɨmangɨ gumazir dapanibar gan, me komɨkɨmam.
Me ti Ikiavɨra Itir God, men God, a me damuasa ifongezir arazibagh fo.

Ezɨ kɨ fo, gumazir dapanir kaba uaghan Ikiavɨra Itir Godɨn akaba batuegha,
an ifongiamɨn gɨnmangan aghua.

6Gumazamizir kaba arazir kurar avɨribagh amua,
egha dughiar avɨribar Ikiavɨra Itir God, akɨrim ragha a gasara.

Bizir kam bagh, men apaniba, laionɨn ruarir ghuribar itiba azenan izɨ
memɨsoghtɨme arɨmɨghiram.

Apanir kaba, afiar atiar danganir kɨnibar itibar mɨn izɨme gasɨghasɨgham.
Apanir kaba, kaziar atiar ekiabar mɨn izɨ,

Judan nguibar ekiabar boroghɨnmongegh ikɨ ganam,
eghtɨ gumazim o amizitam nguibam ategh azenan izɨtɨ,

apaniba kaziar ekiar kabar mɨn uari fɨ me mɨkɨn, men mɨkarziba
abɨghɨrarigham.”

7 Ikiavɨra Itir God akar kam Jerusalemɨn nguibamɨn itir gumazamizibav gɨa
ghaze,

“Bizir me ifongeziba, kɨ bar ada isa me ganɨngi,
ezɨme ua na ategha aser kabar gɨn zui,

mati gumazim uan amuim ategha, tuavimɨn amizibar gɨn ghu.
Kamaghɨn, kɨmanmaghsuvɨra ian arazir kuraba gɨn amangam?

Bar puvatɨgham.
8Gumazir kabar naviba, gumazir igharazibar amuiba bagha dɨkafi,

mati afiar apurir gavgaviba, afiar amebaba bagha naviba dɨkafi.
9Kɨ Ikiavɨra Itir God, kɨ ghaze,

Gumazamizir kaba nan ziar ekiam gasɨghasɨsi.
Kamaghɨn, kɨ guizbangɨra gumazamizir kabar arazir kuraba ikarvaghɨva,
5:1: 2 Eghaghaniba 16:9; Esekiel 22:30 5:9: Godɨn Araziba 29:24-26; 1 Atriviba 9:8-9

barme gasɨghasigham.

10 “Ia Israelian apaniba,
ia mangɨmenwainɨn azenibar aruva dagh asɨghasɨgh.

Egh bar dagh asɨghasɨghanmarkɨ.
Purama adar aghariba aghoregh.

Wainɨn ikarɨzir agharir kaba, da nan biziba puvatɨ.
Kamaghɨn amizɨ, ia dar aghariba aghoregh.

11Guizbangɨra, Israelia ko Judabar gumazamiziba, me akɨrim ragha bar na
gasaragha gɨfa.

Kɨ Ikiavɨra Itir God, kɨmɨkemegha gɨfa.”
Ikiavɨra Itir God, apaniba amangightɨme Israelia gasɨghasɨgham

12 Israelia Ikiavɨra Itir God, an gɨnmangan aghuagha ifara ghaze:
“Ikiavɨra Itir God, arazir kuratam damightɨ an e batoghan kogham.

Apaniba izɨva emɨsoghan kogham,
eghtɨmɨtiriar ekiatam otoghan kogham.

13Guizbangɨra, akam inigha izir gumaziba akar kabar emɨgei.
Ezɨmen akar kabar mɨngariba puvatɨ, da mati amɨnim ivai.

Ikiavɨra Itir God, akatamme ganɨngizir puvatɨ.
Kamaghɨn, bizir manam me a mɨgei, bizir kamra ua ragh maghɨra me
gasɨghasɨgham.”

14Gumazamizir kaba akar kamagh garir mabav keme,
kamaghɨn amizɨ, Ikiavɨra Itir Godɨn Gavgaviba Bar Itim, kamaghɨn na
mɨgɨa ghaze,

“Jeremaia, mɨgɨrɨgɨar kɨ nɨ ganɨdiba nɨ darara Israelia mɨkɨm.
Mɨgɨrɨgɨar nɨn aka torimɨn otivamin kaba, da avimɨnmɨn otiv mangɨ.

Eghtɨ gumazamizir kaba dazibar mɨn ikɨtɨ,
nan akamme girɨ, mati avimmen isi moghɨn, bar men isigham.”

15Kɨ Ikiavɨra Itir God, kamaghɨn Israelia ia mɨgɨa ghaze,
Ia Israelia, ia oragh!

Kɨ saghon itir nguibar mamɨnmɨdorozir gumaziba inigh izɨtɨ,
me ia komɨsogham.

Me fomɨra uan kantrin ikia iza datɨrɨkɨn, eghame gumazamizir bar gavgav-
iba.

Egh ia men akarmemɨgeimmɨkɨman iburagham.
Egh uaghan a gɨfoghsɨ damuva avegham.

16Menmɨdorozir gumaziba barmoghɨra,mɨdorozir gumazir bar gavgaviba.
Eghame barir pibar asa bar fogha,

gumazamizibagh asi me ariaghiri.
17 Ia ti ghaze, ian nguibaba dɨvazir gavgaviba dar iti,

eghtɨ ia deravɨra dar aven ikiam.
Bar puvatɨgham.

Apanir kaba izɨ ian nguibar kabagh asɨghasigham.
Egh ian azenibar itir dagheba ko dɨpenibar itiba sara,

dar amɨ da agɨvagham.
Egh ian otariba ko guivibav soghɨrarigh,

ian sipsipba, bulmakauba, bar a dav soghɨrarightɨ
da arɨghiregham.

Eghme ian wainɨn ikarɨziba, ko fighɨn temebagh asɨghasigham.

5:12: Jeremaia 14:13

18Egha Ikiavɨra Itir God, dughiar kamɨn ua kamaghɨn namɨgei,
“Apaniba dughiar kamɨn izɨ, egh Israelia barme gasɨghasighan kogham.

19Eghtɨ gumazamizir itiba kamaghɨn nɨn azangsɨgham,
‘Manmaghsua Ikiavɨra Itir God, en God, akɨrim ragha e gasarazɨ, bizir
kurar kam e bato?’

Eghtɨ Jeremaia, nɨmemɨkɨm suam,
‘Ia akɨrim ragha na gasara, ia uan nguazimɨn ikia kantrin igharazibar
asebar apengan ikia
dar ziaba fe.

Kamaghɨn, ia datɨrɨghɨn gumazamizir igharazibar kantrinmangɨ an ikɨ,
puramen ingangarir gumazir kɨnibarmɨn ikɨ, men ingangarim damu
men apengan ikiam.’ ”

Ikiavɨra Itir God, Akar Gavgavim gumazamizibagh anɨngi
20 Ikiavɨra Itir God, kamaghɨnmɨgɨa ghaze,

Nɨ akar kam isɨ Jekopɨn ovavir boriba ko Judan nguazimɨn itiba me
danɨngigh:

21 Ia gumazamizir nɨghnɨzir aghuiba ko foziba puvatɨziba.
Ia damaziba ikia, bizibar garir puvatɨ.

Egha ia kuariba ikia, biziba barazir puvatɨ.
Ia datɨrɨghɨn kuariba arigh

deraghvɨra nan akaba baragh.
22 Ikiavɨra Itir God kamaghɨn iamɨgɨa ghaze,

Ia manmaghsua nan damazimɨn atiatiava agoir puvatɨ?
Kɨ ongarim dɨpɨr izɨmɨtivasa danganimɨn abaragha gɨfa,

ezɨ ongarir dadarim an ongarim dɨpɨr izɨ
tuivamin dɨvazimɨnmɨn ikɨmamaghɨra ikiam.

Eghtɨ ongarir ekiam pamten dɨpɨr izɨ,
egh dɨvazir kam azovaghmangɨghan kogham.

23Ezɨ ia gumazamiziba bar igharaghava ami.
Egha bar puvɨra nan akaba batogha uan nɨghnɨziba bar dar kumi.

Egha akɨrim ragha na gasaragha
tintinibar ghue.

24Kɨ Ikiavɨra Itir God, ian God.
Ezɨ ia nan apengan ikian aghua.

Egha ia kamaghɨn nɨghnɨzir puvatɨ,
kɨ uabɨ azeniba oparir dughiam ko dagheba asir dughiamɨn,

amozim amadi, a izi.
Egha kɨ uabɨ daghebagh amima da uan dughiamram otivima,

ia azenibar, vaghvagha zurara da isi.
25Ezɨ ian arazir kurar kabara bizir aghuir kabar tuavim apɨrizɨ

ia da isir puvatɨ.
26 “Nan gumazamizibar tongɨnmarasi, arazir kurabagh amir adarasi.

Me gumazamizir igharaziba arazir kurabarme damuasamɨzua iti.
Mati gumazim kuarazim izɨ ivemɨn aven mangasa aneguragha a
mɨzua iti.

27Me ifavarir arazibagh amua gumazir igharazibar bizir avɨriba puramada
isi.

Mati gumazim ivem aguragha kuarazir avɨriba inizɨ an akɨram izɨfa.
Egha arazir kamɨnme gavgavigha ikia,

dagheba ko bizir avɨriba iti.
5:21: Aisaia 6:9-10; Esekiel 12:2; Mak 8:18 5:22: Jop 38:8-11

28Eghame bar puvɨrama apava naviba ifiki.
Me arazir kurabar amuasava atiatir puvatɨgha dagh ami.

Me kotɨn aven guizɨn arazibar gɨn zuir puvatɨgha,
arazir kamɨn borir afeziaba ariaghireziba, arazir kurabarme gami.

Ezɨ onganarazibagh amir gumazamiziba osɨmtɨziba itima,
memen akurvazir puvatɨgha, men osɨmtɨzir kaba agevir puvatɨ.

29 “Kɨ Ikiavɨra Itir God, guizbangɨra mɨgei,
Kɨ gumazir kabar arazir kuraba bagh pazɨvɨrame damigham.

Bar guizbangɨra, kɨ gumazamizir kabanang ikarvagh
ivezir kuramme danɨngam.

30Guizbangɨra, bizir bar kurar atiatim anɨdim
nguazir kamɨn oto.

31Kɨ garima, akam inigha izir gumaziba,
uari uan akaba akuri, egha gumazamizibagh ifari.

Ezɨ ofa gamir gumaziba,
gumazamizibagh ativagha akam inigha izir gumazibar akar ifavarir
kabar gɨn zui.

Ezɨ nan gumazamiziba arazir kam bar a gifonge.
Kɨmɨzazir kuram ia gaseghtɨ ian arazir kurar kam gɨvagham.

Eghtɨ dughiar kamɨnmen tinara ian akuragham?”

6
Apaniba iza Jerusalemiamɨsosi

1 Ia Benjaminɨn anabamɨn adarasi, ia Jerusalem ategh arɨmangɨ.
Puvatɨghtɨ, ia bar ikuvigham.

Ia Tekoan nguibamɨn aven sɨghabagh ivi mangɨ,
Bet Hakeremɨn nguibamɨn avim atɨghtɨ anmɨgharimmavanangam,

eghtɨ gumazamiziba an ganigh fogh arɨmangam.
Bizir kurar ia gasɨghasɨghamim notɨn amadaghan dɨkavigha,

bar roghɨra izi.
2 Saionɨn nguibar ekiam, mati guivir bar dirir mam,

a nguibar ekiar bar aghuim.
Ezɨ Ikiavɨra Itir God nguibar ekiar kam barmoghɨrama,

a gasɨghasigh anegɨvagham.
3Atriviba uanmɨdorozir gumaziba ko Jerusalemmɨsoghsɨ izam,

mati sipsipbar garir gumaziba uan sipsipba ko izam.
Me azenan nguibam ekɨarugh, vaghvagh nguazir akuar nguibam boroghɨn

itiba, uan averpenibar ingaram.
Egh mɨdorozir gumazir kaba sipsipɨn okoruar dafabar mɨn bar
avɨrasemegham.

4Eghtɨ gumazir men faragha zuiba kamaghɨnmɨkɨmam,
“Aria, e mɨsoghsɨvɨra gan ikiam.

E aruer arɨzimɨn dɨkavighmangɨme korogh,
memɨsogham.”

Eghme gɨn kamaghɨnmɨkɨmam,
“Amei, e tɨgharmɨdorozir bizibar akɨram, amɨnim pɨri.

5Kamaghɨn amizɨ, markɨ,
e dɨmagarimɨnmɨdorozim foregh,

men dɨvazir gavgavibagh asɨghasɨgham.”

6 Ikiavɨra Itir Godɨn Gavgaviba Bar Itim, bar deravɨra nguibar ekiar kamɨn
averiamɨn gani.

Egha kamaghɨnmɨdorozir gumazibav gei,
“Nguibar ekiar kamɨngumazamiziba, uannamakababar arazir kurabarme

gamuame abɨri.
Kamaghɨn amizɨ, nguibar ekiar kam osɨmtɨzir bar ekiam iniam.

Iamangɨ temeba okegh izɨ dɨvazir gavgavimɨnmɨriamɨn dar pozimmɨkɨnigh
nguazim adav kɨnightɨ,

a fɨgh uanaboghtɨ,
ia mangɨ a gisɨnmɨtivigh nguibar ekiam komɨsogham.

7Kɨ orazi, arazir kuram, mati dɨpabamozir pamɨn ikia zuraram otivavɨra iti
moghɨn,

zurara Jerusalemɨn otifi.
Me zurara nguibar ekiamɨn aven bizibagh asɨghasɨgha,

gumazamizir igharazibav sosi.
Kɨmen gari, men avɨriba duaba ikia

egha arɨmariaba iti.
8O Jerusalemia, ia nan akam barakigh.

Puvatɨghtɨ, kɨ zuamɨra akɨrim ragh ia gasaragham.
Egh kɨ ia damightɨ ia nguibar soriam gavaghtɨ,

gumazamiziba puvatɨgham.”
Israelia akam bar a batoke

9Kɨ Jeremaia, Ikiavɨra Itir Godɨn Gavgaviba Bar Itim, kamaghɨn namɨgei,
“Apaniba Israelian gumazamizir vaghvazir ikiavɨra itiba ateghtɨ, me
ikian kogham,
me barme gasɨghasigham.

Mati gumaziba ghua wainɨn azenimɨnwainɨn ovɨziba
bar da kuarizɨ tam itir puvatɨ.

Kamaghɨn ti deragham, nɨ faraghmangɨ
Jerusalemɨn aven akam akunigh.

Mati gumazim ghua wainɨn azenimɨn averiam getiagha arua gari,
wainɨn ovɨzir vaghvazir maba iti.

Kamaghɨra, gumazamizir vaghvaziba ti nɨn akam baregham.”
10Ezɨ kɨ Ikiavɨra Itir Godɨn akam ikaragha ghaze:
“Kɨ ikiangsɨzimme danɨngmemɨkɨmtɨ,

tina men tongɨn na baregham?
Me kuarir toriba puvatɨ.

Men naviba gavgavizɨme nɨn akam baraghan aghua.
Me nɨn akammɨgɨa ghaze, a bizir kuram, egha a gifongezir puvatɨ.

11Ezɨ Ikiavɨra Itir God, nɨn anɨngagharir nɨmen itir kam uaghan na gizɨfa.
Ezɨ kɨ an suiraghtɨ a dughiar ruarimɨn nan ikian kɨ aghua. Kɨ bar amɨra.”

Ezɨ Ikiavɨra Itir God, kamaghɨn na ikaragha ghaze:
“Nɨnan anɨngagharir kam isɨ, borir pura tintinibar tuavibar ikarara itiba ko,

gumazamizir igiar uari akuva itibame gingegh.
Eghuaghanporoghamiba ko gumazamizir bar ghuriba, uaghanme
gingegh.

12 Kɨ Ikiavɨra Itir God, kɨ kantrin kamɨn itir gumazamiziba uan gavgavir
ekiamɨn barme gasɨghasigham.

Egh igharaz darazir amamangatɨghtɨ,
me izɨmen dɨpeniba ko nguaziba komen amuiba iniam.

6:12: Jeremaia 8:10-12

13 Men gumazamizir ziaba puvatɨzibar ikegha ghua, gumazamizir ziaba
itibar tuziba,

me barmoghɨra ifara uari baghavɨra nɨghnɨgha,
arazir kurar avɨribagh amua dagɨaba ko biziba isi.

Ezɨ gumazir ofa gamiba, ko akam inigha izir gumaziba,
me uaghan arazir kurar kamɨn gɨn ghua ifavaribagh ami.

14Nan gumazamiziba, duar dafaba isia iti,
ezɨ ofa gamir gumaziba ko akam inigha izir gumazibamen duabar gari,

da pura biziba,
egha deraghvɨra da akɨra da nozir puvatɨ.

Eghame akar aghuimɨn gumazamizibav gɨa ghaze,
‘Biziba en derazɨ e deraghavɨra iti.’

Me kamaghɨnmɨgei, ezɨ guizbangɨra bizitam deragha itir puvatɨ.
15Me ti arazir kurar me amizibar aghumsighama?

Bar puvatɨ. Me tong aghumsɨzir puvatɨ.
Kamaghɨn, kɨmen igharaz darazigh asɨghasɨghizɨmoghɨn,

kɨ gumazamizir kabamɨzazimme danɨngme gasɨghasɨgham.
Kɨ Ikiavɨra Itir God, kɨmɨkemegha gɨfa.”

Israelia, Ikiavɨra Itir Godɨn akamɨn gɨnmangan aghua
16 Ikiavɨra Itir God uan gumazamizibav gɨa ghaze:
“Ia tuavir akamɨn mɨtɨgh nɨghnigh, ia tuavir manam mangɨsɨ ifuegh, an

mangɨ.
Ia tuavir aghuir ian inazir afeziaba faragha ghuezim bagh gan an apigh
anmangɨ.

Ia tuavir kamɨnmangɨtɨ, bizitam osɨmtɨzim ia danɨngan koghtɨ,
ian naviba purama amɨraghɨrɨgh nɨmɨra ikiam.”

Ezɨ Israelia a ikaragha ghaze,
“Ti puvatɨgham,

E tuavir mamɨn gɨnmangan aghua.”
17Ezɨ Ikiavɨra Itir God ghaze,
“Kɨ ian faraghmangɨ ikiangsɨzim ia danɨngamin gumaziba amɨsevegha gɨfa.

Egha kɨ kamaghɨn ia mɨgei,
‘Osɨmtɨzim otivamin dughiamɨnme sɨgham givitɨ,

ia deravɨrame baragh.’ ”
Ezɨme ghaze,
“Ti puvatɨgham.

E gumazir kabar akaba bareghan kogham.”
18Ezɨ Ikiavɨra Itir God, nguazimɨn itir kantriba bar memɨgɨa ghaze:
“Ia izɨ bar uari akuvagh uan damazibar gan oraghtɨ,

kɨ Israelia damuamin bizibar gun ia mɨkɨmam.
Ia uan damazibar bizir kabar ganam.

19O nguazim, nɨ oragh!
Nan gumazamiziba na gɨnamadagha,

Arazir KɨMe Ganɨngizibar gɨn zuir puvatɨ.
Kamaghɨn, kɨmen arazir kurar kaba ikarvagh,

uan gumazamizir kabagh asɨghasɨgham.
20Me ofa gamua nan ziam fasa

6:14: Esekiel 13:10 6:16: Aisaia 8:20; Malakai 4:4; Matyu 11:29; Luk 16:29

Seban adarazi da pauran mughuriar aghuim zuim ko, saghon itir gu-
maziba da borer aghuim givese.

Egha ghaze, bizir kaba nan damazimɨn deragham.
Bar puvatɨ.

Kɨ ofanme tue bar isia mɨghɨriba ko ofan igharazir me na bagha amiba,
kɨ bar adagh ifongezir puvatɨ.

Kɨ da inighan kogham.
21Kɨ Ikiavɨra Itir God kɨ ghaze,

Kɨ gumazamizir kabar amightɨme asaghpor iregham.
Egh ameboghfeziaba, ko boriba, gumazamiziba ko

men namakarmen boroghɨn itiba sara arɨmɨghiregham.”
Apaniba notɨn amadaghan ikegha izi

22 Ikiavɨra Itir God kamaghɨnmɨgei,
“Ia gan! Mɨdorozir gumaziba notɨn amadaghan ikegha izasava ami.

Me bar gavgavigha, bar saghon ti.
Eghamemɨsoghasa

mɨdorozir biziba akɨra iti.
23O Saion, nɨmati guivir dirim!

Ezɨ apanir kaba, me apangkuviba puvatɨzir gumaziba.
Me gumazir igharazibagh asɨghasɨghasa bar ifonge.

Me barir piba ko barir afuziba suisi.
Me hoziabar apiagh izɨtɨ, nɨgɨnir ekiam otivam.

Mati ongarim gigim gɨra tɨngazi.
Eghme uari darighmɨtivigh ikɨ,

egh Babilon komɨsoghsɨvɨra gan ikiam.”
24Ezɨ Jerusalemia kamaghɨnmɨgei:
“E apanir kam, an eghaghanim baregha gɨfa.

Egha emen atiatia agharapaniba bar en amia.
E nɨghnɨghava avenge, en araremmati,

amizim borim batasamɨzazir ekiam isava arai.
25Apanibame bar gumazir kuraba, egha danganiba bar adar iti.

Eghamɨsoghasavɨra gara itima e atiatingi.
Kamaghɨn amizɨ, e tuaviba ko azenibar aruan kogham.”

26Ezɨ Ikiavɨra Itir God, kamaghɨnmɨgei:
“O, nan gumazamizir kɨ bar ifongeziba,

ia azir korotiabar aghuigh averenim gɨpoghpogh.
Ia fo, apanir izɨ ia gasɨghasɨghamim pura kaghɨram otoghtɨ,

ia atammangeghtɨme ia gasɨghasigham.
Kamaghɨn, ia puvɨrama aziva, azir onger akaba bangɨ.

Mati poroghamimning borir bar vamɨrara iti, an aremezɨ, aning a bagh
azia an kuarkufi.”

Gumazamizibamati silvan kuram
27 Ikiavɨra Itir God, kamaghɨn namɨgɨa ghaze,
“Jeremaia, kɨ nɨ isa uan gumazamizibar tongɨn nɨ atɨ.

Eghtɨ nɨ gumazamiziba tuisɨgh, mati gumaziba silva tuava a gɨfofozi
moghɨn, me tuvame gɨfofogham,
men araziba guizbangɨra dera, o ti puvatɨ.”

28Ezɨ kɨ an akam ikaragha ghaze:
6:27: Jeremaia 1:18

“Gumazamizir kabame akaba batogha,
akaba uarigh asa gɨrakɨrangɨn uarira uariv gei.

Me ifavaribagh amuamen araziba bar ikufi.
Eghamen naviba ain ko brasɨnmɨn bar gavgavigha,

arazir kurabar amuasa bar gavgafi.*
29Nan gumazamizibamati silvanmɨneziba itiba,

nɨ masinɨn avim givitɨ a puvɨra isi mɨnezir dar itir kabar isigh da
batueghan kogham.
Ingangarir gumaziba pura ingangarir kam damigham.

Kamaghɨra, nan gumazamiziba arazir kurabagh ami,
egh arazir kurar kabame da ateghan kogham.

30O Ikiavɨra Itir God, nɨ akɨrim ragha uan gumazamizibagh asaragha gɨfa.
Kamaghɨn amizɨ, me silvan kurar me otoghezibar mɨn iti.”

7
Godɨn Dɨpenim, Judabar amutɨ, me Godɨn damazimɨn deraghvɨra ikian

kogham
1Kɨ Jeremaia, Ikiavɨra Itir God kamaghɨn namɨgei,
2 “Nɨ mangɨ Ikiavɨra Itir Godɨn Dɨpenim avɨnizir dɨvazimɨn tiar akamɨn

tugh, kamaghɨnmɨkɨm: Ia Judan Ikiavɨra Itir GodɨnDɨpenimɨn ghua an ziam
fe darasi, ia kuaribar arigh an akam baragh.

3 Kɨ Ikiavɨra Itir Godɨn Gavgaviba Bar Itim, Israelia ian God, kɨ ghaze, Ia
uan daroriba ko arazibar kɨrigh deravɨram otoghtɨ, kɨ ia teghtɨ ia deraghvɨra
uan nguazimɨn ikiam.

4 Ia kamaghɨn mɨgei, ‘Kar Ikiavɨra Itir Godɨn Dɨpenim. Kar Ikiavɨra Itir
Godɨn Dɨpenim. Kar Ikiavɨra Itir Godɨn Dɨpenim.’ Egha ia kamaghɨn mɨgɨa
uarira uarigh ifari. Dɨpenir kam tong ian akuragh ia damutɨ, ia Godɨn
damazimɨn deraghvɨra ikian kogham.*

5 Ian daroriba ko arazir ia datɨrɨghɨn amiba, ia da ategh tuavir aghuimɨn
gɨnmangɨ. Egh arazir aghuibara uari damu ikɨ.

6 Ia Kantrin Igharazibar Gumazamizir ia ko itiba, pas me damuan markɨ.
Egh borir ameboghfeziaba ariaghireziba, ko amizir paba ariaghireziba ia
paza me damuan markɨ. Egh ia uan nguazir kamɨn aven, gumazamizir
osɨmtɨziba itir puvatɨziba pura me mɨsoghtɨ me arɨghiram markɨ. Egh ia
asebar ziaba fanmarkɨ. Ian arazir kam ia gasɨghasɨgham.

7 Ia nan akar kaba bar dar gɨnmangɨtɨ, kɨ ia teghtɨ ia nguazir kɨ fomɨra ian
inazir afeziabagh anɨngizir kam, ia an ikɨ deravɨra ikɨmamaghɨra ikiam.

8“Ia uarir gan. Ia akar ifavarir kabanɨghnɨzir gavgavimɨndar iti. Ada tong
ian akuraghan kogham.

9 Ia gumazir igharazibar biziba okɨava, egha gumazibav sozi da ariaghiri.
Egha poroghamiba uari isava akuir arazim gamuavɨra iti. Egha uan akaba
gavgavim dar anɨngasa akam akɨri, egha ia guizbangɨra akar ifavaribagh
ami. Egha ia asem Bal, a bagha ofan mughuriar aghuim zuibagh ami. Egha
ia aser ia faragha fozir puvatɨzibar ziaba fe.
* 6:28: Marazi kamaghɨn nɨghnɨsi, ves 28ɨn ikegha ghua ves 30, mɨgɨrɨgɨar Ikiavɨra Itir God Jeremaia
mɨkemezir kam, a ves 27ɨn itir akam, a uam a geghari. * 7:4: Gumazamiziba ti akar Onger Akaba
132:13-14ɨn aven itim gɨnɨghnɨgha, eghame kamaghɨnnɨghnɨsi, Ikiavɨra Itir GodɨnDɨpenim Jerusalem
iti. Kamaghɨnamizɨ, Ikiavɨra ItirGodzurara Jerusalemgeghuvam. Abizirkurabaateghtɨda Jerusalem
koma an itir gumazamiziba bativan kogham.



Jeremaia 7:10 1444 Jeremaia 7:21

10 Ia arazir kabagh amigha nan Dɨpenir kɨ uan ziam fasa inabazimɨn aven
izegha nan ziam fa ghaze, E deraghavɨra iti. Ia gɨn nan Dɨpenim ategha
azenanghueghaarazir kurarkɨ ifongezir puvatɨzibaghamuvɨra iti. Ia ghaze,
Kar ti arazir aghuim, a?

11 Ia Dɨpenir kamɨn nan ziam fasa kɨ a ginaba. Ezɨ ia ghaze, kar okɨmakɨar
gumaziba modir danganim, a? Kɨ Ikiavɨra Itir God uabɨ guizbangɨra mɨgei,
arazir ia amiba, kɨ bar adar ganigha gɨfa.

12“Kamaghɨn, iamangɨSilonnguibarkɨuanziamfasa faragha inabazimɨn,
kɨ amizir bizibar ganigh. Nan gumazamiziba Israelia, me arazir kuram
gami, kamaghɨn amizɨ, kɨ nguibar kam bar a gasɨghasɨki.†

13 Ezɨ ia uaghan arazir kurar kabagh amuavɨra ikia zuima, kɨ dughiar
avɨribar ia arazir kurar kaba ataghɨragh navim giraghasa ia mɨkemezɨ, ia
oraghan aghua. Kɨ ian deima, ia nan dɨmdiam ikarazir puvatɨ.

14 Ia guizbangɨra kamaghɨn nɨghnɨghanmarkɨ egh suam, nanDɨpenir kam
ian akuraghtɨ, ia deravɨra ikiam. Kɨ fomɨra ian inazir afeziaba,memɨkemezɨ,
me nan ziam fasa kagh an ingari. Datɨrɨghɨn kɨ Silon nguibam gasɨghasɨghizɨ
moghɨn, a gasɨghasɨgham.

15 Egh ia Judaba, kɨ Efraimɨn anabamɨn adarazi batoghezɨ moghɨn, ia
batuegh ua ian ganan kogham.”‡

Israelia Ikiavɨra Itir Godɨn akam batoke
16 Egha Ikiavɨra Itir God, ua kamaghɨn na mɨgei, “Jeremaia, nɨ ua gu-

mazamizir kaba bagh nan azangsɨgh nan dɨmɨva arangan markɨ. Kɨ nɨn
azangsɨzitambareghan kogham, kamaghɨn nɨmen akurvaghsɨ nan azangan
markɨ.

17 Nɨ uabɨ Judan gumazamizibar garima, me uan nguibabar aven araz-
ibagh amua, egha Jerusalemɨn nguibamɨn tuavir toribar arazibagh ami.

18Men boriba dazibagh eghuva izima, afeziaba aviba arɨsi, ezɨ amebaba
bisketba tuasa plaua gami, kar aser amizir kam, Astarten me a bagha ofa
gami, me a dɨbora ghaze, Overiamɨn Garir Atrivir Amizim. Eghame uaghan
aser igharagha gariba bagha wain isa me bagha ofa gami. Me kamaghɨn
amua paza na damuasava ami.

19Ezɨ kɨ Ikiavɨra Itir God, kɨ ghaze,Me kamaghɨn amua paza nararamamir
pu. Bar puvatɨ. Me paza uarira uarigh amua aghumsɨzim uarira uarigh
anɨngi.

20Kamaghɨn, kɨ Ikiavɨra Itir God, men Ekiam, kɨ uan anɨngagharim bar a
isɨ nguibar ekiar kamɨn gumazamiziba, ko asɨziba, ko temeba, ko dagheba,
kɨ bar me gingegham. Nan anɨngagharim avir ekiamɨn mɨn irɨtɨ tav anemu-
ngeghan kogham.”

21 Egha Ikiavɨra Itir God kamaghɨn Judabav gei, “Kɨ Ikiavɨra Itir Godɨn
GavgavibaBar Itim, IsraelianGod, kɨ iamɨkɨmasa. Ia fo, ofanmaba, iaasɨziba
inigh dav suegh, da tueghtɨ da bar isi mɨghɨrigham, egh dar tuziba aman
kogham. Ezɨ ofan maba, ia dar tuziba, kɨ amamangatɨ, ia dar amam. Ezɨ kɨ
ghaze, Markɨ! Ia bar ada inigh dar amɨ, da pura bizim.

7:11: Aisaia 56:7; Matyu 21:13; Mak 11:17; Luk 19:46 7:12: Onger Akaba 78:60; Jeremaia 26:6
† 7:12: Josuan dughiamɨn, Israelia Ikiavɨra Itir Godɨn Purirpenim Silon nguibamɨn anesara. (Nɨ Josua
18:1ɨn an gan.) Ezɨ ofa gamir gumazim Elin dughiamɨn, Godɨn Purirpenim Silon iti. (Nɨ 1 Samuel 1-3ɨn
angan.) EzɨdughiarFilistiaba Israelia abɨrazir kamɨnme ti Silonnguibamgasɨghasɨki, ezɨgɨnnguibam
pura ikiavɨra iti. (Nɨ 1 Samuel 4ɨn an gan.) 7:13: 2 Eghaghaniba 36:15; Aisaia 65:12; Jeremaia 35:17
‡ 7:15: Israelian akar kam, a fomɨra notɨn amadaghan kantri Israelɨn adaraziv gei. Nɨ Jeremaia 3:7ɨn
ganigh. 7:18: Jeremaia 44:17-19

22 Ia bizir kam gɨnɨghnɨgh: ian inazir afeziaba, kɨ Isipɨn me inigha izir
dughiamɨn, me ofan tuezɨ bar isia mɨghɨriziba ko ofan igharaziba, kɨ tam
damuasamemɨkemezir puvatɨ.

23 Kɨ kamaghɨn me mɨkeme, ‘Ia nan Akar Gavgavir kɨ ia mɨgeiba baragh
deraghvɨra dar gɨn mangɨtɨ, kɨ ian Godɨn ikɨtɨ, ia nan gumazamizibar mɨn
ikiam. Eghtɨ biziba bar ian deragham.’

24 Ezɨ ian inazir afeziaba nan akam baraghan aghua. Men naviba arazir
kurabar amuasavɨra nɨghnɨgha, uan ifongiabar gɨn ghua akɨrim ragha na
gasaragha, uamategha bar saghon ghuavɨra iti.

25 Ian inazir afeziaba Isip ategha izezir dughiamɨn iza datɨrɨghɨn, kɨ uan
akam inigha izir gumaziba, me nan ingangarir gumaziba, me ian inazir
afeziaba akamme danɨngasa ivɨvɨghame amagavɨra iti.

26Ezɨ ian inazir afeziaba nan akam baraghan aghua. Egha akaba batogha
men faragha zuir ovavibagh afiragha arazir kurabagh ami.

27 “Jeremaia, nɨ Israelian gumazamiziba akar kabar me mɨkɨmtɨ, me da
bareghan kogham. Nɨmen dɨmtɨ, me nɨn dɨmdiam ikaraghan kogham.

28 Eghtɨ nɨ kamaghɨn me mɨkɨm suam, ‘Kantrin kamɨn gumazamiziba,
Ikiavɨra Itir God, men Godɨn akamɨn gɨn ghuzir puvatɨ. Egh God ateghtɨ ame
akɨrmɨghasa me nɨghnɨzir puvatɨ. Egha guizɨn akamɨn gɨn zuir tuavir kam,
me bar anetaki.’ ”

Gumazamiziba Hinomɨn danganir zarimɨn ikia arazir kurabagh ami
29 Jerusalemia, ia uan azirakar arazim akakagh uan dapanir arɨzibagh

isegh da makunigh. Nɨn gumazamiziba Ikiavɨra Itir God gamizɨ, a bar
anɨngagharir ekiam iti. Egha a gumazamizir kabar aghuagha akɨrim ragha
me gasara. Kamaghɨn, ia mɨghsɨabar ghuavanegh azirakar ighiaba bangɨ.

30 Ikiavɨra Itir God kamaghɨnmɨgɨa ghaze, “Judaba nan damazimɨn arazir
kurar avɨribagh ami. Me marvir guar kɨ ifongezir puvatɨzir kaba isa, nan
Dɨpenir kɨ uan ziam fasa inabazir kamɨn aven da arɨki. Egha kamaghɨn nan
Dɨpenim gamima, a nan damazimɨn barmɨze.

31 Egha me Hinomɨn danganir zarimɨn ghua ofa gamir dakozibar ingara
da dɨbora ghaze, Tofet. Egh me uari uan otariba ko guiviba inigh ofan mɨn
avimɨn ada tuam. Arazir me amir kamɨn nɨghnɨzitam nan navir averiamɨn
itir pu. Bar puvatɨ. Kɨ kamaghɨn damuasa akatammemɨkemezir puvatɨ.

32 Kɨ Ikiavɨra Itir God, kɨ ikiangsɨzim me ganɨga ghaze, Gɨn gumaza-
miziba ua danganir kam, Tofet o Hinomɨn danganir zarim a darɨghan
kogham. Apaniba dughiar kamɨn Judan gumazamizir avɨribav sueghtɨ, me
arɨmighiram. Eghtɨ Tofetɨn danganim, a Judabar matmatiar danganimɨn
mɨn ikɨtɨ, men kuaba bar a gizɨvaghtɨ, men kuaba afamin danganiba ua pu-
vatɨgham. Eghtɨmedanganir kamkamaghadɨponam,DanganirGumazibav
Sozi Me Ariaghirim.

33 Eghtɨ gumazir kuar avɨriba pura nguazimɨn ireghɨv ikɨtɨ, kuaraziba ko
asɨzir atiaba izɨ dar tuzibar amam. Eghtɨ gumazir kuaraziba ko asɨzir atiaba
batoghamiba puvatɨgham.

34 Eghtɨ gumazamiziba ua Judan nguibaba ko Jerusalemɨn tuavibar ikian
kogham. Kɨ bizir kaba bar dar amightɨ, da otivam, eghtɨ navir aghuimɨn
arazim ko, agoroger arazim ko, poroghamir igiabar isar ekiaba, da bar
gɨvagham. Eghtɨ kantrin kamɨn danganiba ikuvigh ikiam.”
7:23: UaMe Ini 15:26; OfaGami26:12; Aisaia 3:10 7:31: OfaGami18:21; 2Atriviba23:10; Jeremaia

8
1 “Kɨ Ikiavɨra Itir God, ua kamaghɨn mɨgei. Dughiar kamɨn ian apaniba,

matmatiabar mangɨ, Judabar atriviba ko, gumazir dapanir, ofa gamir
gumaziba, akam inigha izir gumazir dapaniba, ko Jerusalemɨn aven itir
gumazamizir igharaziba sara bar men agharibagh kuigham.

2E fo, Judababararuemko iakɨnimkomɨkovezibagh ifonge. Eghamebizir
kababagha itevibaapɨradarziaba fava, dakomɨgɨa, eghauarir akurvaghasa
dar azangsɨsi. Kamaghɨn amizɨ, dughiar gɨn izamim, men apaniba Judabar
aghariba inigh tintinibar buarir avɨribar mɨn nguazimɨn ada akunigham.
Eghtɨ, aruem, ko iakɨnim, ko mɨkoveziba, men agharibagh isiragham. Eghtɨ
men aghariba inigh da oparamin gumaziba puvatɨgham.

3 Eghtɨ Judan gumazamizir kurar kantrin kamɨn aven ikiavɨra itiba, kɨ
men amangightɨ, me kantrin igharazibar tintinibar mangegham. Egh gu-
mazamizir ikiavɨra itir varazira, me angamɨra ikɨsɨ nɨghnɨghan kogham, me
ovengsɨvɨra ifuegham. Kɨ Ikiavɨra Itir Godɨn Gavgaviba Bar Itim kamaghɨn
mɨkemegha gɨfa.”

Judaba uan arazir kurabar aghumsɨzir puvatɨ
4 Ikiavɨra Itir God, kamaghɨn gumazamizibav kɨmasa namɨgei:

“Kɨ Ikiavɨra Itir God, kɨ kamaghɨnmɨgei.
Ia fo, gumazamiziba daghira, eghame ua dɨkavrosi.

Egha ia fo, me tuavim ataghɨragha ghua, eghame ua tuavimɨn izi.
5Ezɨ Jerusalemɨn gumazamizir kaba na ategha, ua izir puvatɨ.

Me zurara akɨribagh igha na gasi.
Me ifavarir arazimɨn gɨnmangasa bar gavgavigha,

ua na bagh izan aghua.
6Kɨ kuarim atɨghame barazi, me deragha guizɨn akatam namɨgeir puvatɨ.

Eghamen tav uan arazir kuraba gɨn amangasamɨgeir puvatɨ.
Egha nan azangsɨgha ghaze, kɨ arazir kurar manamrama ami?

Me vaghvagha uan ifongiabar gɨrara ghua,
matihoziabamɨdorozimbaghaghuabaarigha ivemaraghuavɨra iti.

7E fo, kuarazir ekiaba ko dozibamɨgheghmangɨ ikegh,
ua izamin dughiamme a gɨfo.

Ezɨ nan gumazamiziba, me bizir kɨ damuasamɨkemeziba
me dar gɨn zuir puvatɨ.

8 “Manmaghɨn amizɨma ia Judaba ghaze,
‘E nɨghnɨzir aghuim ko fofozim iti. Ikiavɨra Itir God uan Araziba e
ganɨngi.’

Bar guizbangɨra, nan Arazibagh fozir gumaziba bar adagh iragha akar
ifavariba osiri.

Kamaghɨn amizɨ, ia kamaghɨnmɨkɨmanmarkɨ.
9Kɨ Ikiavɨra Itir God, ian fofozir gumaziba nan akabar aghuagha

akɨrim ragha dagh asara.
Manmaghsuame ghaze, me datɨrɨghɨn fofoziba iti? Puvatɨ.

Me datɨrɨghɨn azuazim asɨzimɨn suizi moghɨn, dughiar kurammen suiraghtɨ
me bar aghumsigham.

Eghtɨmen nɨghnɨziba bar ikuvigham.

10 “Men gumazir ziaba itiba ko ziaba puvatɨziba sara arazir kurar kamgami.

8:10: Jeremaia 6:12-15



Jeremaia 8:11 1447 Jeremaia 8:17

Ezɨ men ofa gamir gumaziba ko akam inigha izir gumaziba uaghan
gumazamizibagh ifari.

Kamaghɨn, kɨmen azeniba ko amuiba isɨ
azenan itir gumazir igharazibar anigam.

11Nan gumazamiziba, mati duar dafaba isia iti,
ezɨ ofa gamir gumaziba ko akam inigha izir gumazibamen duabar gari,

da pura biziba, egha deraghvɨra da akɨra da nozir puvatɨ.
Eghame akar aghuimɨn gumazamizibav gɨa ghaze,

‘Biziba en derazɨ e deraghavɨra iti.’
Me kamaghɨnmɨgei,

ezɨ guizbangɨra bizitam deragha itir puvatɨ.
12 “Me ti arazir kurar me amizibar aghumsɨghama?

Bar puvatɨ. Me tong aghumsɨzir puvatɨ.
Kamaghɨn, kɨmen igharaz darazigh asɨghasɨghizɨmoghɨn,

kɨ gumazamizir kabamɨzazimme danɨng, me gasɨghasɨgham.
Kɨ Ikiavɨra Itir God, kɨmɨkemegha gɨfa.

13 “Kɨ Ikiavɨra Itir God, kɨ guizbangɨramɨgei,
Kɨ barme agɨvagham.

Memati wainɨn ikarɨziba ko fighɨn temeba, da ua ber puvatɨ,
ezɨ dar dafaribamɨsɨngi.

Ezɨ kamaghɨn kɨ apaniba amadaghtɨme izɨme dɨkabɨragham.”
14Eghtɨ Judaba kamaghɨnmɨkɨmam:

“Manmaghɨn amizɨ e puram apia?
E uari akuvagh mangɨ nguibar ekiar dɨvazir gavgaviba itibar aven
mongam.
Egh e nguibar kabar aven arɨghiram.

E arazir kuramɨn Ikiavɨra Itir God gami, a en God.
Ezɨ a ghaze, e ovengam.

A ivezir kuram e danɨngam,
mati gumazir mam marasinɨn kurar gumazibagh asɨghasɨzim me
danɨngtɨ
me aneremam.

15E ghaze, e deravɨra dapiam, egha e deragha apiazir puvatɨ.
Egha e ghaze, ua deraghamin dughiam iti,

ezɨ apaniba iza e gamima, e bar atiatingi.
16 Ezɨ apaniba notɨn amadaghan, Danɨn anabamɨn adarazir nguazimɨn

otivigha gɨfa,
ezɨ e hoziaba barazi me bar puv avɨghagha pamtemɨn arai.

Ezɨ hoziar kaba araima, en nguazir oteviba ivazvazima,
e bar puvɨrama atiati.

E fo, apaniba Jerusalemɨn nguibam ko an tir gumazamiziba ko, bar
en nguazimɨn itir biziba bar dagh gasɨghasɨghasa izi.”

17Ezɨ Ikiavɨra Itir God kamaghɨnmɨgei:
“Ia oragh. Kɨ apaniba amadaghtɨ,

da mati kuruzir kurabarmɨn ia bagh izɨ ia giviam.
Ia me damutɨme nɨmɨra ikɨ, me ia ateghamin tuaviba puvatɨ.
8:11: Esekiel 13:10

Bar puvatɨ.”
Kɨ Jeremaia kɨ bar uan adarazir apangkufi

18Kɨ Jeremaia, kɨ kamaghɨnmɨgei:
“Nan apangkuvir ekiam ko navim bar oseme,

ezɨ nan nɨghnɨziba bar ikufi.
Nan osɨmtɨzim agɨvamin tuaviba puvatɨ.*

19Mevzika, nan adarazi nguazir oteviba bar adar ikia egha ara kamaghɨn
dei,

‘Ikiavɨra Itir God ua Saionɨn nguibamɨn atrivimɨn itir puvatɨghama, a?
Egha amanmaghsua en akurazir puvatɨ?’ ”

Ezɨ Ikiavɨra Itir God kamaghɨn akam ikaragha ghaze:
“Manmaghsua ia nan gumazamiziba kantrin igharazibar asebar nedazibar

ingara
egha dar ziaba fe?

Ian arazir kam na gamima,
kɨ bar ian anɨngaghe.”

20Ezɨ gumazamiziba kamaghɨn diava aramɨgei:
“Aruem garir dughiam gɨfa,

ezɨme azenibar aven itir dagheba bar ada asigha gɨfa.
Ezɨ God ua e iniasa nɨghnɨzir puvatɨ.”

21Kɨ Jeremaia, kɨ uan gumazamizir kɨ bar ifongezibar garima,
me dɨghoraghire, ezɨ nan nɨghnɨziba ikufi.

Kɨ bar osemegha aziava aravɨra iti.
22Kɨ orasi, Gileatɨn nguazim ti marasinɨn aghuiba uam an iti.

Eghame ti uaghan doktanmaba iti.
Ezɨmanmagh amizɨ, nan gumazamiziba ghuamaghezir puvatɨ?†

9
1Kɨ ghaze,
Kamaghɨn deragham,

nan dapanim dɨpamɨnmɨn ikɨtɨ,
nan damazimningmozir dɨpar zurara anaga ivemarimɨnmɨn ikɨ.

Eghtɨ kɨ arueba ko dɨmagaribar nan gumazamizir kɨ bar ifongeziba,
apanibamɨsoghezɨ ariaghireziba,

me bagh aziva arangvɨra ikiam.
2Kamaghɨn deragham,

kɨ ti gumazamiziba puvatɨzir danganitamɨnmangɨ
tuavir mɨriamɨn averpenir gumaziba daru dakuamin tamɨn ingarigh,

an aven ikiam.
Nan gumazamiziba bar, Godɨn itir nɨghnɨzir gavgavimɨn arazim anetegha,

asebar gɨn ghua arazir mɨzɨrɨzibagh ami.
* 8:18: Hibrun akam deragha mɨgɨrɨgɨar kamɨnmɨngarim abɨghizir puvatɨ. 8:22: Jeremaia 14:19
† 8:22: Jeremaia danganir kam akar isɨn zuimɨn a mɨgei. Judaba Gileatɨn Distrighɨn marasinba isi.
(Nɨ Jenesis 37:25ɨn gan.) Ezɨ Jeremaia kamaghɨn fo, arɨmariar an gumazamiziba batozir kam, karmen
arazir kurarme amiba bagha arɨmariar kamme bato. Ezɨ doktan aghuiba komarasinbame damightɨ
me ghuamagheghan kogham.

Kamaghɨn amizɨ, kɨ ti me ateghmangɨ saghon ikiam.

3 Ikiavɨra Itir God na ikaragha ghaze:
“Mati gumazim pir baribar asɨva amangasa amimoghɨn,

ifavarim nan gumazamizibar akatoribar otiv mangasava ami.
Eghamen ifavarir arazim, men kantrin bar ekefe.

Ezɨ nan gɨn zuir guizɨn arazim a itir puvatɨ.
Akar ifavarim bar ekefe.

Ezɨme nɨghnɨzir gavgavim nan itir puvatɨ.”
4 “Ia gumazamiziba kamaghɨn fogh, ian namakaba ko aveghbuaba ifara,

mati ia uan inazir afeziam Jekopɨnmɨn ifari.*
Kamaghɨn amizɨ, ia bar me bagh deraghvɨra gan,

nɨghnɨzir gavgavimmen akabar ikianmarkɨ.
5Gumazamiziba bar moghɨra uan adarazigh ifara,

egha guizɨn bizitammɨgeir puvatɨ.
Menmɨzeba ifavarir arazim bar a gɨfozɨ,

me arazir kurar kam gamua ghuavɨra iti.
Me uarigh ifarir arazir kam, uarira uarir akakasi.

Eghame uan navibagh iraghan aghua.†
6Me uarira uari abɨrir arazim gamua ghuavɨra ikia,

egha ifavarir arazibagh amuavɨra iti.
Me nɨghnɨzir gavgavim nan ikɨ, nan gɨnmangan aghua.

Kɨ Ikiavɨra Itir God, kɨ kamaghɨnmɨkemegha gɨfa.”
7Kamaghɨn, Ikiavɨra Itir Godɨn Gavgaviba Bar Itimmɨgɨa ghaze:
“Kɨ uan gumazamizibar araziba tuisɨgh, mɨzazimme danɨngɨvamen ganme

gɨfofogham,
mati gumazim silva isa avimɨn a tua, an mɨneziba mɨsɨva da batozɨ
mokɨn.

Kɨ gumazamizir kabar arazir kuraba bagh damuamin tuavitam ua itir
puvatɨ.

Bar puvatɨ.
8Menmɨzeba, mati barir gumazibagh asi me ariaghɨriba.

Me ifavarir gumazamiziba.
Me uan namakaba akar aghuibar memɨgɨa,

eghamen navir averiaba, meme gasɨghasɨghasa nɨghnɨsi,
mati gumazim asɨzimɨn suighasa azuazim agura.

9Bar guizbangɨra, kɨ gumazamizir kabar arazir kuraba ikarvaghɨva,
bar me gasɨghasigham.

Kɨ Ikiavɨra Itir God, kɨmɨkemegha gɨfa.”
10Kɨ Jeremaia, kɨ garima,
Mɨghsɨaba ko tuziba itir danganiba,

me bar adagh apongegha dagh asɨghasɨghizɨ gumazamiziba ua dagh
aruir puvatɨ.

Ezɨ bulmakaubar arareba puvatɨzɨ,
kuarazibar arareba ua dar otivir puvatɨ.

9:4: Jenesis 27:36 * 9:4: Israelian inazir afeziam Jekopɨn ziamɨn mɨngarim kamakɨn: Ifari. Ezɨ a
guizbangɨra gumazir igharazibagh ifari. Nɨ Jenesis 27:36ɨn gan. Vezɨn kam a nɨghnɨzir kam an aven
iti. † 9:5: Hibrun akam deraghamɨgɨrɨgɨar kamɨnmɨngarim abɨghizir puvatɨ.

Kamaghɨn kɨ dagh nɨghnɨgha puvɨrama azi.
Kɨ da bagha osemegha azir akam bange.

11Ezɨ Ikiavɨra Itir God namɨgɨa ghaze,
“Kɨ Jerusalem gasɨghasightɨ a irɨgh dagɨar pozimmɨtɨgham.

Egh afiar atiabar danganimɨn otogham.
Eghtɨ kɨ Judan nguibar igharazibagh asɨghasightɨ,

nguibaba pura ikɨtɨ gumazamiziba dar ikian kogham.”
12Ezɨ kɨ Jeremaia kamaghɨn Ikiavɨra Itir Godmɨgei,
“Nguazir kam tizim bagha ikuvigha gɨfa,

egha gumazamiziba puvatɨzir danganimɨnmɨn iti?
Gumazir manatam Ikiavɨra Itir God nɨghnɨzim a danightɨ,

a bizir kamɨnmɨngarimɨn gumazamizibav kɨmam?”
13Ezɨ Ikiavɨra Itir God a ikaragha ghaze:
“Bizir kamɨnmɨngarim kamakɨn.

Gumazamizir kaba nan Arazir KɨMe Ganɨngizibar gɨn zuir puvatɨgha,
nan akam batuegha,

tuavir kɨmen akazimɨn gɨn zuir puvatɨ.
14Men navir averiaba gavgavigha uan ifongiamɨn gɨn ghua

men inazir afeziabamen sure gamizɨmoghɨn,
me aser Balbar ziaba fe.

15 Kamaghɨn, kɨ Ikiavɨra Itir Godɨn Gavgaviba Bar Itim, Israelian God, kɨ
ghaze,

Ia gan, kɨ gumazir kabar amightɨme osɨmtɨzir ekiaba iniam,
mati me dagher akabav sozibar amam.

Me bar ivezir kuram iniam,
mati me imeziba itir dɨpabar amam.

16Kɨme batueghme amadaghtɨ, memangɨ
tintinibar kantrin fomɨra men inazir afeziaba ko me fozir puvatɨzibar
tongɨnme ko ikiam.

Eghtɨ kɨ apanibar amamangatɨghtɨ,
memen gɨntɨghmangɨ dughiar kɨme gasɨghasɨghamim otogham.”
Jerusalemia azirakar amɨrizibagh ami

17Egha Ikiavɨra Itir Godɨn Gavgaviba Bar Itim, kamaghɨnmɨgei:
“Bizir ia bativir kaba, ia deravɨra dar gan.

Egh azir akabagh amir amizibar diagh!
Ia amizir gumazir kuaba bagha igiar amɨrizibagh amua fozibar diagh me

inigh izɨtɨ,
me azirakar amɨrizibar amu.”

18Ezɨ gumazamiziba kamaghɨnmɨgei:
“Are, me zuamɨra izɨva e bagh azirakar ighiabar amu.

Me pamtem azi mamaghɨra ikɨmangɨtɨ,
e azitɨ temeriba en damazibar izɨv otiv iram.

19Guizbangɨra, Saionɨn nguibar ekiamɨn aven,
gumazamiziba kamaghɨn ara egha azirakar ighiabagh amua ghaze,

‘Aio! E bar ikufi!
Apaniba en dɨpenibagh asɨghasigha gɨfa.

Ezɨ e uan nguazim ategham.

9:16: Ofa Gami 26:33; Godɨn Araziba 28:64; Esekiel 5:2; 5:12

Kamaghɨn e bar aghumsɨki.’ ”
20Ezɨ kɨ ghaze:
Ia Jerusalemɨn amiziba,

ia kuariba arigh Ikiavɨra Itir Godɨn akam baragh.
Ia uan guiviba azirakar ighiabar men sure damu.

Egh vaghvagh namakaba azirakar kamɨnmen sure damu,
21 “Ovevem e batogha gɨfa.

A en dɨpenir gavgaviba ko danganir mogomoebar aven izegha gɨfa.
Boriba ikarara tuavibar itima ovevemme batifi.

Egha uari akuvir danganibar gumazir igiaba batifi.”
22 Ikiavɨra Itir Godmɨkɨmasa namɨgɨa ghaze,
“Ariaghirir gumazamizibar kuaba pura tintinibar nguazimɨn ikiam,

mati afiar buariba, ko witɨn ikɨziba pura tintinibar irav iti.
Ezɨ gumazir dagh eghuvamiba puvatɨ.”

23 Ikiavɨra Itir God ghaze:
“Fofozir gumazim uan fofozim bagh bar akuegh uabɨ fanmarkɨ.

Eghtɨ gumazir gavgavimuangavgavimbaghbar akueghuabɨ fanmarkɨ.
Eghtɨ dagɨaba izɨvazir gumazim uan dagɨaba bagh bar akuegh uabɨ
fanmarkɨ.

24 Gumazim bar akueghsɨ, a bizir bar vamɨra bagh bar akongegham. Bizir
kam kamakɨn:

Kɨ Ikiavɨra Itir God, a na gɨfozir bizim bagh bar akongegh.
Kɨ zurara nguazimɨn gumazamiziba bar men apangkufi.

Egha kɨ zurara guizɨn arazimɨn gɨn ghua arazir aghuibar me gami.
Kɨ arazir kam damuasa bar akonge.

Kɨ Ikiavɨra Itir God, kɨ kamaghɨnmɨkemegha gɨfa.”
25 “Ikiavɨra Itir God ghaze,
Gumazir uanmɨkarzir mogomebar iniba aghorezir kaba,

men araziba azenan paza zui, eghame nan akamɨn gɨn zuir puvatɨ.
Gumazir kaba, dughiam izɨtɨ kɨ puvme damigham.

26 Ia nguibar kabar gumaziba,
kar Isipia, Judaba, Idomia, Amonia, Moapia ko gumazir pura gumaza-
miziba puvatɨzir danganimɨn ikia uandapanir dakurir arɨzibagh isezɨ
da oteveziba,
gumazamizir kabame gumazir God gɨfozir puvatɨziba.

Ezɨ Israelia uaghanmen arazibar gɨn zui.
Israelian gumaziba uanmɨkarzir mogomer iniba aghoregha,

uan navir averiabagh irazir puvatɨ.
Egha me mati gumazir uan mɨkarzir mogomer iniba aghorezir pu-
vatɨziba.”

10
Ikiavɨra Itir God an atrivim, ezɨ aseba pura biziba

1O Israelia, ia deraghvɨra Ikiavɨra Itir Godɨn akam baragh.
2A kamaghɨnmɨgɨa ghaze:

“Ia kantrin igharaziba amir arazibar gɨnmanganmarkɨ.
9:24: Maika 6:8; 1 Korin 1:31; 2 Korin 10:17 10:2: UaMe Ini 23:24; Aisaia 47:12-14

Me overiamɨn igharagha garir otivir bizibar gara bar atiatingi.
Ezɨ ia dar ganɨva, atiatinganmarkɨ.

3Ezɨ gumazir kabar arazir men aseba feba,
da guizɨn araziba puvatɨ.

Me temermam ruarimɨn an okegha, dɨgɨribagh amir gumazibagh anɨngizɨ,
me temer kamɨn asemɨnmarvir guam akɨri.

4Egha gumaziba gol ko silvanmarvir guar kam asigha,
hama ko dɨkoniba inigha, a iran aghuagha a gafu.

5Ezɨmarvir guar kaba biziba dar puvatɨ, da nedazir kɨniba.
Kuaraziba izɨ gumazibar azenibar zuravariba ko daghebar amɨsɨ, dar
gan atiatingasa
me dar ingarigha da ase.

Menmarvir guar kabamɨgeir puvatɨ.
Egha da aruir puvatɨzɨ, gumaziba da ateragha arui.

Me ian tav gasɨghasighan kogham, kamaghɨn ia dar atiatinganmarkɨ.
Me uaghan bizir aghuitam damightɨ an otoghan kogham.”

6 Ikiavɨra Itir God gavgavir bar ekiam iti,
ezɨ ua godɨn tam nɨnmɨn itir puvatɨ.

Nɨn ziam gavgavir ekiam iti.
Egha nɨ bizir igharagha garibagh amima da nɨn gavgavim aka.

7Nɨ kantriba bar dar gumazamiziba bar me gativaghamen gari,
ezɨme bar nɨn atiating nɨn apengan ikɨ nɨn ziamra fam.

Ezɨ nguazir kamɨn fofozir aghuiba itir gumaziba ko atriviba,
men tav nɨnmɨn amir puvatɨ.

8Gumazir kaba bar fofoziba puvatɨgha bar ongani.
Marvir guar me temebar dɨkɨrigha arɨghizir kaba, pura biziba,

da fofozir aghuir manatamme danɨngam? Bar puvatɨ.
9Asermarvir guar kaba,medar kurkiasa, Tarsisɨnnguibamɨnghua silva isa,

egha ghua Ufasɨn nguibamɨn gol ini.
Egha iza gol ko silvan ingarir darazigh anɨdi,

eghtɨme uanmarvir guaba avam.
Eghame inir blupla ko pɨghagheviba isamigha

asebar marvir guar kabar kurti.
Kurkazir marvir guar kabar itiba,

kar dɨgɨribagh amir fofozir gumaziba ingangarir kaba bar dagh ami.
10Ezɨ Ikiavɨra Itir God, a guizbangɨra God.

A Godɨn zurara ikia mamaghɨra itim,
egh atrivimɨn ikɨmamaghɨra ikiam.

Ezɨ an anɨngagharim nguazim gamima,
a ivazvasi, eghtɨ gumazamiziba deraghvɨra ikian kogham.

11“Israelia, iakamaghɨnnɨghnɨzir gavgavimGodɨn itirpuvatɨzir gumazamiz-
ibav kɨm,

‘Ian aseba overiam ko nguazimɨn ingarizir puvatɨzɨ,
da ua nguazim ategh an ikian kogham,

egh overiamɨn apengan ikian kogham.’ ”
Godɨn ziam fer ighiam
(Jeremaia 51:15-19)

12 Ikiavɨra Itir God uan gavgavimɨn nguazir kamɨn ingari.
10:3: Aisaia 40:19; 44:9-20 10:5: Aisaia 41:23-24; 46:1; 46:6-7 10:7: Akar Mogomem 15:4
10:11: Onger Akaba 96:5; Aisaia 2:18; 65:16

A uan nɨghnɨzir aghuimɨn nguazir kam isa uan danganimra anetɨzɨ, a
gavgafi.
A uan fofozimɨn overiamɨn ingara an onegha gɨfa.

13A tiarim akarighamɨgeima, overiam bar pamtemɨn tɨngazi.
Ezɨ ghuariar pɨziba nguazir otevibar mɨgha iza,

egha uari akufa.
God onɨmaribagh amima,

da taghtazima amozim izaghiri.
Egha amɨnim asirafima, a

a uan danganim ataghɨragha izi.
14Ezɨ gumazamiziba, me bar onganigha bizitam gɨfozir puvatɨ.

Gumazir marvir guaba golɨn dar ingariba,
me bizir me ingarizir kaba bagh bar aghumsɨgham.

Kar guizɨn godba puvatɨ.
Marvir guar kaba, da amɨnir datɨrɨghɨnen ikia angamɨra itir kampuvatɨ.

15Karme dɨbovir akabav kɨmasa pura ingarigha arɨghizir bizir kɨniba.
Eghtɨ Ikiavɨra Itir God,me tuisɨghamin dughiam izɨtɨmebar ikuvigham.

16Ezɨ Ikiavɨra Itir God, a Jekopɨn ovavir boribar God, a uabɨ biziba bar adar
ingari.

Egha bizir kabar mɨn garir puvatɨ.
A Israelia amɨsevezɨme an adarazira iti.

An ziamra kara:
Ikiavɨra Itir Godɨn Gavgaviba Bar Itim.
Ikiavɨra Itir God Judaba batuegham

17O Jerusalemia, apaniba ia ekɨarugha gɨfa.
Ezɨ ia uan biziba bar ada akuvagh da inighmangɨ.

18 Ikiavɨra Itir God, kamaghɨn ia mɨgɨa ghaze,
“Dughiar kamɨn kɨ nguazir kamɨn itir gumazamiziba batueghtɨ me

mangegham.
Kɨ osɨmtɨzir ekiamme danightɨ, memɨzazir ekiam baragham.”

19Eghtɨ Jerusalemia kamaghɨnmɨkɨmam:
“Maia, e ikuvigha gɨfa.

Osɨmtɨzir ekiam e batogha duamɨnmɨn bar ekeveghamɨsɨngizir puvatɨ.
Ezɨmarkɨ, osɨmtɨzir kam e batogha gɨvazɨ e aneteram.”

20 Jerusalem ikuvigha gɨfa, egha pura iti, mati purirpenir mam dɨpɨrigha irɨ.
A mati en purirpenibar benir dar suighiziba dɨghoraghirezi da
dɨpɨraghiregha ire.

Ezɨ gumazamiziba bar Jerusalem ategha ghuegha gɨfa,
mati en boriba bar ariaghiregha tav ua itir puvatɨ.

Kamaghɨn amizɨ, ua Jerusalemɨn ingaramin gumazitam ua itir pu-
vatɨ.

21Ezɨ kantrin gumazir dapaniba onganigha fofoziba puvatɨ,
egha nɨghnɨzir aghuim bagha Ikiavɨra Itir Godɨn azangsɨzir puvatɨgha
ire.

Kamaghɨnme deragha ingangarir aghuim gamizir puvatɨ,
ezɨ apaniba iza gumazamiziba batoghezɨme tintinibar ghuegha kantrin
igharazibar iti,
mati sipsipbar garir gumazim deragha dar garir puvatɨzɨ, afiar
atiaba sipsipba batoke.

22 Ia oragh! Nɨgɨnir ekiar mam notɨn amadaghan oto.

Kar apanibar mɨdorozir gumazibar mɨghsɨzir nɨgɨnir dafar kuram, me
nɨga akɨzɨrɨgha izi.
Me uan nguibam ategha Judan nguibaba komɨsoghasa izi.

Me Judan nguibaba bar ada agɨvaghtɨ,
da afiar atiabar nguibamɨn otogham.
Jeremaia uan gumazamizibar akurvaghasa Godɨn azara

23 O Ikiavɨra Itir God, kɨ fo, e gumazamiziba uari uan daroriba gativaghan
kogham.

Emangamin tuaviba, e deragha dar garir puvatɨ.
24O Ikiavɨra ItirGod, nɨuanarazir aghuimɨneakɨrmɨgh, pura enanɨngaghan

markɨ.
Nɨ en anɨngagheghtɨ e bar moghɨra ikuvigham.

25Egh Kantrin Igharazibar Gumazamizir nɨn ziam dɨbora a fer puvatɨziba,
nɨmen anɨngaghɨme gasɨghasɨgh.

Gumazamizir kaba, e Jekopɨn adarasi, me enmaraziv soghezɨme ariaghire.
Me bar e agɨvagha en nguaziba ko dɨpeniba sara bar dagh asɨghasɨki.

Kamaghɨn amizɨ, nɨme gasɨghasɨgh.

11
Israelia, Ikiavɨra Itir Godɨn Akar Dɨkɨrɨzir Gavgavim abɨki

1 Ikiavɨra Itir God kamaghɨn Jeremaiamɨgei,
2 “Nɨ deraghvɨra nan Akar Dɨkɨrɨzir Gavgavimɨn akaba baregh mangɨ

Judaba ko Jerusalemɨn gumazamizibav kemegh:
3Nɨ mangɨ me mɨkɨm suam, Kɨ Ikiavɨra Itir God, Israelian God, kɨ ia mɨgɨa

ghaze, Gumazir manam nan Akar Dɨkɨrɨzir Gavgavimɨn gɨn mangan koghtɨ,
kɨ a damightɨ a bar ikuvigham.

4Kɨ fomɨra ian inazir afeziaba Isipɨnme inigha iza Akar Dɨkɨrɨzir Gavgavir
kam me koma a gamizɨ, a gavgavigha kamaghɨra iti. Dughiar me Isip
ataghizim, danganir kam bar puv fei, mati avim men isi, ezɨ kɨ me inigha
iza kamaghɨn me mɨgei, ‘Ia nan Akar Gavgaviba bar adar gɨn mangɨ, egh ia
nan gumazamizibar ikɨtɨ, kɨ ian Godɨn ikiam.

5 Kɨ ian inazir afeziaba ko Akar Dɨkɨrɨzir Gavgavim gamigha nguazir
aghuim isɨ me danɨngasa, kar nguazir bar aghuir biziba an ikia deravɨram
aghuim. Ia nan Akar Gavgavimɨn gɨnmangɨtɨ, kɨ a isɨ ia danɨngam.’ Nguazir
kam ia datɨrɨghɨn an iti.” Ezɨ kɨ Jeremaia Ikiavɨra Itir God ikaragha ghaze,
“Bar guizbangɨra! Bizir kam otogham.”

6 Ezɨ Ikiavɨra Itir God, na mɨgɨa ghaze, “Nɨ nan mɨgɨrɨgɨar kaba isɨ Judan
nguibaba ko Jerusalemɨn tuavir aguabar mangɨ, dar gun ivɨvɨgh me mɨkɨm:
Ia datɨrɨghɨn nan Akar Dɨkɨrɨzir Gavgavimɨn akaba baragh, dar gɨnmangɨ!

7 Kɨ ian inazir afeziaba Isipɨn me inigha iza datɨrɨghɨn, ia ikiangsɨgha
ivɨvɨgha ia mɨgɨa ghaze, ia nan Akar Dɨkɨrɨzir Gavgavimɨn gɨnmangɨ.

8Ezɨ ian inazir afeziabananakambarazirpuvatɨghaangɨnzuirpu. Puvatɨ.
Me akaba batogha uan ifongiabara gɨntɨgha arazir kurabara damuasavɨra
nɨghnɨsi. Ezɨ Akar Dɨkɨrɨzir Gavgavim mɨkemezɨ moghɨra, kɨ ivezir kuraba
me ganɨdi.”

9Egha Ikiavɨra ItirGoduakamaghɨnnamɨgei, “Judabako Jerusalemia, nan
akamɨn gɨnmangan aghuagha, akɨribagh iragh na gasasa akammɨsoke.

10Meuamateghamenovavibaamizir arazir kurabar gɨnzui. Menovaviba
fomɨram amizɨ moghɨn me nan akam baraghan aghua. Israelian kantri ko

10:23: Aghuzir Akaba 20:24; Aisaia 26:7 11:8: Jeremaia 3:17; 7:24-26; 9:14

Judabar kantri, aning uaghara asebar gɨn ghua men ziaba fe, egha Akar
Dɨkɨrɨzir Gavgavir kɨmen ovaviba ko amizim abigha gɨfa.

11Kamaghɨn kɨ Ikiavɨra Itir God, kɨ guizbangɨra mɨgei, kɨ zuamɨra bar me
gasɨghasɨghtɨ, me itavraghamin tuaviba puvatɨgham. Egh me akurvazim
bagh nan dɨmɨva arangtɨ, kɨme bareghan kogham.

12 Eghtɨ Judaba ko Jerusalemia, aser me ofan mughuriar aghuim zuiba
anɨdiba bagh mangam. Egh me aser kabar dɨmtɨ, da dughiar kurar kamɨn
avenmen akuraghan kogham.

13 “Judaba, ian aser ia ziaba febar dɨbobonim, ian nguibar ekiabar
dɨbobonim ko magh ghu. Egha ia aghumsɨzim itir asem Bal bagha, ofan
mɨgharir mughuriar aghuim zuim damuasa dakozir avɨribar ingari. Ezɨ
dakozir kabar dɨbobonim da Jerusalemɨn nguibar ekiamɨn tuavir aguabar
dɨbobonim komagh ghu.

14 Jeremaia, gumazamizir kaba dughiar kuram bativamin dughiamɨn, nɨ
me bagh na ko mɨkɨman markɨ. Nɨ me bagh pamten nan dɨman markɨ. Nɨ
men akurvaghsɨ nan azangsɨghanmarkɨ. Guizbangɨra, me uarir akurvaghsɨ
nan dɨmtɨ kɨme bareghan kogham.”
15 Ikiavɨra Itir God kamaghɨn Judabav gɨa ghaze:
“Ia gumazamizir kɨ bar ifongeziba, ia arazir bar kurar avɨribagh ami,

kamaghɨn, ia nan ofa gamir Dɨpenimɨn avenmangan kogham.
Kɨ ian amamangatɨghtɨ, ia avenmangam.

Ia uaghan uari bagha ofa damuasa asɨziba na bagha da inigha iza ghaze,
ofan kaba ian akurvaghtɨ ia ikuvighan kogham. Bar puvatɨgham.

Kɨ ia gasɨghasɨghamin dughiamɨn, ia bar biziba puvatɨgh bar
akongeghan kogham.*

16Kɨ faragha ia dɨbora ghaze,
Israelia ia mati olivɨn temer aghuir mam bava ovɨzir aghuiba iti.

Eghtɨ kɨ datɨrɨghɨn olivɨn temer kam avim a datɨghtɨ,
avim ararimɨnmɨn pamten dagarvagh, temer kam gaseghtɨ,

a isiva aguaba bar dɨpɨrighiregh bar gɨvagham.
17Kɨ Ikiavɨra Itir Godɨn Gavgaviba Bar Itim, kɨ tememɨn mɨn nguazir kamɨn

ia akara,
egha datɨrɨghɨn ia gasɨghasɨghasamɨgei.

Kɨ garima, ia Israelɨn kantri ko Judan kantrin gumazamiziba,
ia ofanmughuriar aghuim zuiba isa asem Bal bagha, dagh ami.

Ezɨ ian arazir kurar kam na gamizɨ,
kɨ bar ian anɨngaghe.”
Gumaziba Jeremaiamɨsueghtɨ an aremeghasa akammɨsoke

18Kɨ Jeremaia, kɨ Ikiavɨra Itir God komɨgɨa ghaze:
“Ikiavɨra Itir God, gumazamizir maba paza na damuasamɨgei.

Ezɨme damuasa amir bizir kam, nɨ an gun nan akazɨ, kɨ fo.
19Kɨ faragha fozir puvatɨ, me paza na damuasa na bagha akammɨsosi.

Kɨ mati sipsipɨn nguzim gumaziba a mɨsueghtɨ an aremeghasa an akua
zui.

Ezɨ gumazir kaba akammɨsuegha ghaze,
‘Aria, e datɨrɨghɨram amɨsueghtɨ an aremegham,

mati gumazim temem bema, me an dughiamrama an oti mokɨn.
E bar a kuavaremeghtɨ, gumazamiziba uam an gɨnɨghnɨghan
kogham.’

* 11:15: Hibrun akam deraghamɨgɨrɨgɨar kamɨnmɨngarim abɨghizir puvatɨ.

20O Ikiavɨra Itir Godɨn Gavgaviba Bar Itim,
nɨ arazir aghuimɨn gɨn ghua gumazamizibar araziba tuisɨsi.

Nɨ deravɨra men nɨghnɨziba ko naviba tuisɨsi.
Kɨ osɨmtɨzir kam isa nɨn dafarim gatɨ.

Kɨ fo, Nɨ gumazamizir kaba ivezir kuram me danɨngɨva bar me
gasɨghasigham.”

21KɨoraziAnatotɨnnguibamɨngumazirmabanamɨsueghtɨ, kɨaremeghasa
kamaghɨn na mɨgɨa ghaze, “Nɨ Ikiavɨra Itir Godɨn ziamɨn uam akatam
mɨkɨman markɨ. Nɨ ua tam mɨkɨmtɨ, e nɨ mɨsueghtɨ nɨ aremegham.” Ezɨ
Ikiavɨra Itir God, nan dɨmdiam baregha kamaghɨn namɨgei,

22 “Kɨ Ikiavɨra Itir Godɨn Gavgaviba Bar Itim, kɨ guizbangɨra mɨgei: Kɨ
Anatotɨngumazamizibapazɨvɨramedamighɨva, ivezir kurammedanɨngam.
Kɨ me mɨsoghsɨ apaniba amadaghtɨ me izɨ men gumazir igiabav sueghtɨ me
arɨmɨghiregham. Eghtɨ dughiar kamɨn, Anatotɨn gumazamiziba dagheba
puvatɨghtɨ, men otariba ko guiviba arɨmighiram.

23 Anatotɨn gumazamizir paza nɨ damuasava amiba, kɨ me ikarvagh me
gasɨghasɨghamin dughiam, kɨ a ginabagha gɨfa. Men tarazi mɨseveghɨrɨghan
kogham. Me barmoghɨra ikuvigham.”

12
Jeremaia osɨmtɨzim ikia Ikiavɨra Itir Godɨn azangsɨsi

1O Ikiavɨra Itir God, nɨ kotiaba tuisɨzir arazim a bar dera,
ezɨ kɨ zurara uan osɨmtɨzim akɨrsɨ akamadarimnɨ ko a damuan kogham.

Ezɨ arazir kɨ fozir puvatɨzir maba iti, ezɨ guizɨn nɨn arazir kotiaba tuisɨzim,
kɨ a bagh nɨn azangsɨghasa.

Manmaghɨram amizɨ gumazamizir arazir kurabagh amiba me zurara der-
agha iti?

Ezɨ manmagh amizɨ, ifavaribagh amir gumaziba deraghavɨra ikia
ghuavɨra iti?

2Nɨme isa nguazir kam garɨghizɨ, me deraghvɨram otiva,
mati gumazim temem akarazɨ, an biba nguazim giraghuezɨ,

temem aghuigha bava ovɨziba iti.
Me zurara nɨn ziam dɨborava,

men nɨghnɨziba nɨn saghuiamɨn iti.
3O Ikiavɨra Itir God, nɨ bar na gɨfogha, kɨ amir araziba sara fo.

Egha na tuisigha bar deravɨra na gɨfo.
Nɨ na bagh apanir kaba batueghasa, kɨ ifonge.

Mati gumaziba sipsipbav sueghtɨ da aremeghasa, da inigha zui.
Kɨ nɨn azai, nɨ inabazir dughiamɨn,

nɨmemɨsueghtɨme arɨghiregham.
4Gumazamizir kaba arazir kurabagh ami.

Egha uaghanme ghaze,
“Bizir e bativamin kaba, Jeremaia bar dar ganighan kogham.”*

Kamaghɨn amizɨ, nɨ gumazamizibar arazir kurabar osɨmtɨziba ikarvagha
nguazim gamizɨ,

an aghazagharizɨ, graziba bar mɨsɨngi.
Ezɨ asɨziba ko kuaraziba tintinibar ariaghiri.

* 12:4: Gumazir maba kamaghɨn akar kam gɨra, “God bizir e amibar gari puvatɨ.” Gumazamiziba
kamaghɨn Jeremaian mɨkɨmam, egh me ti kamaghɨn nɨghnɨgh suam, a men faragh ovegham. O me ti
ghaze, me uari anmɨsueghtɨ an aremegham. Nɨ Jeremaia 11:18-23ɨn an gan.

Ezɨ kɨ nɨn azai, Nɨ dazoghɨn bizir kam agɨvaghtɨ,
nguazim ua deragham?

5Ezɨ Ikiavɨra Itir God na ikaragha ghaze:
“Jeremaia, osɨmtɨzir nɨ datɨrɨghɨn isir kam, a gɨn otivamin osɨmtɨzim mɨn

garir puvatɨ.
Nɨ gumaziba ko ia tuavimɨn ivemar, nɨ me gitavɨraghsɨ damuva aveg-
ham, nɨ avɨghaghegham,
egh nɨmanmaghɨn hoziaba ko ivemaram?

Nɨ nɨmɨra uan kantrin aven danganir azentuzimra deragh ikɨ,
nɨ manmaghɨnmangɨ Jordanɨn Fanemɨn boroghɨn itir ruarir averiamɨn
ikiam?

6Ezɨ nɨn aveghbuaba ko nɨn adarazi akɨrim nɨ gasaragha,
osɨmtɨzim nɨ darɨgh pazɨ nɨ damuasa akammɨsoke.

Egha uari akuvagha nɨ ekɨarugha gɨvagha,
bar nɨn suighasa roghɨra izi.

Kamaghɨn amizɨ, me izɨ akar aghuibar nɨmɨkɨmtɨ,
me baraghanmarkɨ.”
Ikiavɨra Itir God, uan gumazamiziba barme baseme

7 Ikiavɨra Itir God ghaze,
“Israelian gumazamizir kɨ ua baghavɨra mɨseveziba,

kɨ akɨrim raghame gasaragha gɨfa.
Gumazamizir kɨ bar gifongezir kaba,

kɨ datɨrɨghɨn apanibar amamangatɨghtɨ,
meme dɨkabɨragham.

8Nan gumazamizir kaba, nan apanim gamigha,
na dɨkabɨnasa pamten diava arai,

mati laionɨnmam ruarimɨn ikia pamten aroi.
Kamaghɨn, kɨme gifongezir puvatɨ.

9Nan gumazamizir kɨ ua baghavɨra inabaziba,
memati kuarazir mam, kuarazir isaba iza anekɨarugha a gasɨghasɨsi.

Kɨ kantrin igharazibar diaghtɨ me izɨ nan gumazamizir kɨ ua baghavɨra
inabazibagh asɨghasɨgham,

Mati gumazimasɨzir atiabardiaghtɨ,meuaghan izɨkuarazir kamamam.

10 “Kantrin Igharazibar Gumazamizibar gumazir dapanir avɨriba iza,
nan wainɨn azenir dirim gasɨghasɨki.

Me azenir dirir kam dɨkezɨ,
a danganir mɨdiarimɨnmɨn iti.

Ezɨ gumazamiziba uam an itir puvatɨ.
11Eghtɨ nguazir kam pura ikɨtɨ, gumazamiziba an puvatɨgham.

A dɨpaba puvatɨzir danganimɨnmɨn otogham.
Eghtɨ nguazim ikɨva azitɨ, kɨ a baragham.

Eghtɨ nguazir kamɨn itir gumaziba,
ua a gɨnɨghnɨghan kogham.

12 Eghtɨ apanir avɨriba otivigh, gumazamiziba puvatɨzir danganir
mɨghsɨabar tuavimɨn izɨ,

biziba bar dagh asɨghasɨgham.
Guizbangɨra, kɨ Ikiavɨra Itir God, kɨ apanibar amutɨ,

me ian kantrin otevir mamɨn ikegh, mangɨ otevir igharazimɨn gumaza-
miziba bar me gasɨghasɨgham.
Eghtɨ gumazitam ua deragh ikian kogham.

12:5: Jeremaia 49:19; 50:44

13 Ia Israelia witɨn ovɨziba oparigh,
da iniamim dughiamɨn, ia benir dɨkonibar gantɨ darara ikiam.

Ia pura ingangarir mɨtɨabagh amua bizir muziaribara isi.
Kɨ Ikiavɨra Itir God, nan anɨngagharim ian ikiavɨra iti,

kamaghɨn ia witɨn ovɨzir muziariba bangɨn aghumsɨgham.”
Ikiavɨra Itir God, Israelian boroghɨn itir kantriba bagha akar dɨkɨrɨzim

gami
14 Ikiavɨra Itir God kamaghɨn mɨgei, “Kɨ Israelian boroghɨra itir kantriba

akam men iti. Me arazir kurabagh amua, egha nguazir kɨ uan gumaza-
mizibagh anɨngizir kam pazav a gami. Nɨ oragh! Kɨ apanir kaba men
nguazimra me batuegham. Judaba uaghan apanibar tongɨn uan nguazir kɨ
me ganɨngizimra iti, eghtɨ kɨ uaghanme batuegham.

15Kɨ bar moghɨra me batuegh gɨvagh, gɨn ua men apangkuvigh, men aku
men nguazibaramangam.

16 Eghtɨ nan gumazamiziba nan ziam fer araziba, me dughiar kamɨn dar
gandagh fofogham. Fomɨra gumazir kabanangumazamiziba,measerBalɨn
ziamɨn guizbangɨra mɨkɨmasa pɨn arɨgha mɨgei, egha nan gumazamizibar
sure gami. Me datɨrɨghɨn uari nan ziamɨn pɨn darɨgh guizbangɨra mɨkɨm
suam, Ikiavɨra Itir God, a zurara ikɨ mamaghɨra ikiam. Me arazir kabar gɨn
mangɨ, uaghan nan gumazamizibar otivigham.

17 Eghtɨ kantrin tamɨn gumazamiziba nan akam bareghan aghuaghtɨ, kɨ
me batuegh barme gasɨghasigham. Kɨ Ikiavɨra Itir God kɨmɨkemegha gɨfa.”

13
Ikiavɨra Itir God, inimɨn akar isɨn zuimɨn Jeremaiamɨgei

1 Ikiavɨra Itir God kamaghɨn na mɨgɨa ghaze, “Nɨ mangɨ inir aghuitam
givezegh, a ikegh. Egh inir kam isɨ dɨpam daghuanmarkɨ.”

2Ezɨ Ikiavɨra Itir Godmɨkemezɨmoghɨra, kɨ ghua inirmamgivezegha a ike.
3Ezɨ Ikiavɨra Itir God ua kamaghɨn namɨgei,
4 “Inir nɨ ivezegha uan ivariam gikezir kam, a inigh dɨkavigh Peratɨn

Fanemɨnmangɨ, egh inir kam isɨ dagɨar torimɨn aven amodogh.”*
5Ezɨkɨ Ikiavɨra Itir Godmɨkemezɨmoghɨnamua, inir kamPeratɨnFanemɨn

amodo.
6 Ezɨ aruer avɨriba ghua gɨvazɨma, Ikiavɨra Itir God, ua kamaghɨn na

mɨgei, “Nɨ dɨkavigh uamategh Peratɨn Fanemɨnmangɨ, egh kɨ nɨ mɨkemezɨ nɨ
modozir nir kam uam a inigh.”

7Ezɨ kɨ Peratɨn ghugha, inimmodozir danganimgutui. Egha kɨ inim inigha
an garima, a ikuvigha gɨvagha, ua ingangariba an puvatɨ.

8Ezɨ Ikiavɨra Itir God ua kamaghɨn namɨgei,
9 “Kɨ Ikiavɨra Itir God, kɨ kamaghɨn mɨgei: Kɨ Judaba ko Jerusalemia uari

uan ziaba feir arazim abɨraghtɨ, me inir ikuvizir kamɨn mɨn ikuvightɨ, men
ziar ekiam gɨvagham.

10 Gumazamizir arazir kurabagh amir kaba, me uan kuaribav konegha
nan akaba baraghan aghua. Men naviba gavgavizɨ, me uan nɨghnɨzibar
gɨn zui. Egha asebar gɨn ghua men ziaba fe. Egh gɨn gumazamizir kaba
ikuvigham, mati inir kam ikuvigha ingangariba an puvatɨ.
12:15: Jeremaia 48:47; 49:6; 49:39 12:16: Josua 23:7; Aisaia 49:6; Jeremaia 3:17; 16:19 12:17:

Onger Akaba 2:8-12; Aisaia 60:12 * 13:4: Ziar kam Perat, gumazir maba kamaghɨn a gɨnɨghnɨsi, a
Yufretisɨn Fanem. 13:10: Jeremaia 9:14; 11:8; 16:12

11Kɨ Ikiavɨra Itir God, kɨ ghaze, Kɨ faragha Israelɨn kantrin gumazamiziba
ko Judan kantrin gumazamiziba bar me gamizɨ, me nan porogha gavgavizɨ
moghɨn,mati gumazim inim isauan ivariamgikegha, anemɨghɨrɨzɨagavgafi.
Kɨ kamaghsua, me nan gumazamizibara ikɨ, egh nan ziam fɨ na bagh bar
akuegh ziar ekiam na danɨngam. Ezɨme na baragh nan gɨnmangan aghua.”

Jerusalemia nguazirmɨnemɨnmɨn ikuvigham
12 Ikiavɨra Itir God ua na mɨgɨa ghaze, “Jeremaia, nɨ mangɨ kamaghɨn

Israelia mɨkɨm suam, ‘Ikiavɨra Itir God, a Israelian God, a kamaghɨn mɨgɨa
ghaze: Gumazamizibawainɨn dɨpam isa nguazirmɨnebagh fusfuzɨ da izefe.’
Eghtɨ Jerusalemia ti oregh nɨ mɨkɨm suam, ‘Nɨ ghaze, e ti bizir kam gɨfozir
puvatɨ, a?’

13Eghtɨ nɨ kamaghɨnmemɨkɨm, ‘Ikiavɨra Itir God kamaghɨnmɨgei, Kɨ uabɨ
nguazir kamɨn itir gumazamiziba wainɨn dɨpam men gunasava ami, eghtɨ
me bar onganigham. Devitɨn ikɨzimɨn atriviba ko, ofa gamir gumaziba ko,
akam inigha izir gumaziba ko, Jerusalemɨn gumazamiziba bar, mati wainɨn
dɨpam nguazir mɨnem gizɨvazɨmoghɨn, wainɨn dɨpamme gizɨvagham.

14 Kɨ gumazamizir kaba bar me gasɨghasigham, mati gumazim nguazir
mɨneba isa uariv sosi da bɨaghiri moghɨn. Men ameboghfeziaba ko, boriba
sara kɨmegɨnɨghnɨghmenapangkuvighankogham. Bizitambarnan tuavim
apɨrighan kogham. Kɨ Ikiavɨra Itir God, kɨmɨkemegha gɨfa.’ ”

God ivezir kuram isɨ Judabar anɨngam
15 Ia Judaba, Ikiavɨra Itir God, ia mɨkemegha gɨfa.

Kamaghɨn amizɨ, ia deraghvɨra kuaribar arigh nan akam baragh.
Egh ia ifaghatɨ uari fanmarkɨ.

16 Ia datɨrɨghɨn Godɨn akurvazimɨn angazangarim bagha garavɨra iti.
Eghtɨ gɨn Ikiavɨra Itir God, angazangarir kam giraghtɨ, a mɨtarmer bar
ekiamɨn otogham.

Guizbangɨra, dughiar kuram otogham,
mati Ikiavɨra Itir God ian nguibabamɨtarmem dar anightɨ,

ia mɨghsɨabar pɨn daruva asaghpor tintinibar iregham.
Kamaghɨn, arazir kam faragha otivamin dughiamɨn,

ia zuamɨra ziar ekiam isɨ Ikiavɨra Itir God, ian God, a danɨng.
17 Ia Ikiavɨra Itir Godɨn gumazamiziba, ia mati an sipsipɨn bɨzim,

a deravɨra ia geghufi.
Ia nan akam baraghan aghuaghavɨra ikɨtɨ,

apaniba izɨ, ia inighmangɨ,
kantrin igharazimɨn pura ingangarir gumazir kɨnibar mɨn ia
arigham.

Eghtɨ, kɨ uabɨramodogh ikɨva ian ifaghatir arazim gɨnɨghnɨgh,
ia bagh pamtem azitɨ,

temeriba nan damazimning gizɨvagh izighiram.

18 Ikiavɨra Itir God kamaghɨn namɨgɨa ghaze:
“Nɨmangɨ akar kam isɨ atrivim uan amebam ko aningɨnmɨkɨm suam,

Gua gɨn ua kantri gativaghan kogham.
Guan atrivir dapanir asuar dirimning, pura bizir kɨnimningɨnmɨnotogham.

Kamaghɨn amizɨ, gua atrivir dabirabimning atakigh.
19 Apaniba izɨ Judan sautɨn amadaghan itir Distrik Negev, an itir nguibaba

ekɨarugh dar dɨvazibar tiar akaba asegham.
Me Judaba bar me inigha nguibar igharazimɨn, pura ingangarir gu-
mazir kɨnibar mɨnme arɨghsɨ, me inighmangegham.

Kamaghɨn amizɨ, Judan gumazitam ua nguibabar tiar akaba kuigh
mangɨ izegh damuan kogham.

20 “O Jerusalemɨn nguibar ekiam, nɨ kogh notɨn amadaghan izir mɨdorozir
gumazibar gantɨ, me nɨ bagh izam.

Gumazamizir nɨ bar ifuegha deraghame geghuvamen gariba,
memati sipsipɨndirir nɨmebagha bar akongeziba,memanagh iti?†

21Eghtɨ gumazir nɨ namakabagh amigha akurvaghiziba,
me izɨ nɨ dɨkabɨragh nɨ gativam.

Eghtɨ nɨmanmaghɨnmemɨkɨmam?
Nɨ amizim otasamɨzazim isi moghɨn,

nɨ ti mɨzazir bar kuram baragham.‡
22Egh nɨ ti uan navir averiamɨn aven uabɨ uabɨn azangsɨgham,

manmaghɨn amizɨ, bizir kurar kaba na batifi?
Nɨ kamaghɨn fogh, Nɨn arazir kuram bar ekefe.

Kamaghɨn amizɨ, gumaziba nɨn korotiaba suegha arazir kurabar nɨ
gami.

23 Eghtɨ Itiopian kantrin gumazamiziba, men mɨkarzir pɨziba, mɨkarzir
ghurghuribar otivam, ti puvatɨ.

Eghtɨ kaziar atiam, me a dɨbora ghaze, lepat,
a ti uanmɨkarzir dighdiriba itiba giragham, a?
Bar puvatɨ.

Kamaghɨra, arazir kurar kam, nɨn arazimra,
ezɨ nɨ aneteghan kogham.

24O Jerusalem, kɨ nɨn arazir kurar kam bangɨn
amɨnim gumazamiziba puvatɨzir danganimɨn ikegha iza, witɨn afez-
ibagh ivai da zui moghɨn,
kɨ nɨn gumazamiziba batuegham.

25Kɨ Ikiavɨra Itir God, kɨ ghaze,
nɨ na bakɨnɨghɨnigha ifavarir aseba nɨghnɨzir gavgavim dar iti.

Kamaghɨn amizɨ, bizir nɨ bativir kaba, kɨ deraghavɨra fogha da mɨsevegha
gɨfa,

eghtɨ da nɨ bativam.
26Kɨ uabɨ nɨn korotiam fegh uanaboghtɨ,

gumazamiziba nɨnmɨkarzir mogomemɨn gantɨ,
nɨ bar aghumsɨgham.

27Kɨ uabɨ gari, nɨ arazir bar kurar kɨ ifongezir puvatɨzibagh ami.
Nɨ asebar gɨnmangasa pamtemɨn ingara, mɨghsɨaba ko danganir tuziba
itibar dar ziaba fe.

Nɨ mati gumazim uan roroamɨn amuim ko dakuasa an gɨriabagh suagha
arui,

eghamati hoziar apurim pamten hoziar amebamɨn gɨn ghuava aroi.
O Jerusalem, nɨn araziba bar mɨze,

egh nɨ kamaghɨra ikɨ mangɨ manadɨzoghɨn ua zuegham? Bar pu-
vatɨgham.
Noka! Nɨ bar ikuvigham.”

† 13:20: Ves 20-27ɨn aven itir mɨgɨrɨgɨaba, God akam isa Jerusalemian mɨkɨri. Egha a kamaghɨn akar
isɨn zuimɨn mɨgei, Jerusalem uabɨ mati amizir mam, egha an akar kam amizir kamra mɨkɨri. Ezɨ
gumazamizir nguibar kamɨn itiba me mati an boriba. ‡ 13:21: Hibrun akam deragha mɨgɨrɨgɨar
kamɨnmɨngarim abɨghizir puvatɨ. 13:27: Aisaia 65:7; Jeremaia 5:8; Esekiel 6:13

14
Judan kantri amoziba puvatɨ

1Dughiar kamɨn Judan kantri amoziba izi puvatɨzɨma, Ikiavɨra Itir God, an
gunmɨgɨa akar kam isa Jeremaia ganɨngi:
2 Judan kantrin gumazamiziba bar osɨmtɨzir ekiamɨn ikia azi.

An nguibabar aven itir gumazamiziba bar pazavɨra iti.
An gumazamiziba tintinibar nguazim girav ikia puvɨram azima,

men azirakam Jerusalemɨnnguibamɨn ikegha, nan kuarimbagha ghua-
vanadi.

3Men gumazir dapaniba dɨpaba tuasa ingangarir gumaziba amangizɨ,
memozir dɨpabar ghuegha gari mozir paba dakegha gɨfa.

Ezɨmemɨnermɨseviba ua da inigha nguibar ekiamɨn ghue.
Eghame paza uari baragha aghumsigha, osemegha uan guabamonge.

4Amoziba Judan kantri gizir puvatɨzɨ,
nguazim barmɨsɨngi.

Kamaghɨn amizɨ, gumazir azeniba opariba,
bar osemegha aghumsigha uan guabamonge.

5Ezɨ asɨzir atiaba nguziba batima, da damamin graziba puvatɨ.
Kamaghɨn, me uan nguziba ataghɨrazi, da pura iti.

6 Ezɨ donkin atiaba mɨghsɨabar tuivav ikia, afiar atiabar mɨn avɨghagha
pamtemɨn amɨnim isi.

Da pamtem damamin graziba bagha ruia gari.
Ezɨ graziba bar puvatɨ,

kamaghɨnmen damaziba bar mɨkɨrvagha iraghue.
7Ezɨ nan gumazamiziba kamaghɨn na komɨgɨa dɨa ghaze,
“Bar guizbangɨra, e akɨrim ragha nɨ gasaragha gɨvagha, arazir kurar avɨrim

gami.
Ezɨ en arazir kurar kaba e isa kotiam gatɨ.

Ezɨ Ikiavɨra Itir God, nɨ uan ziar ekiam gɨnɨghnɨgh,
en apangkufigh.

8E Israelia zurara uarir akurvaghasa nɨrara nɨghnɨgha nɨmɨzua iti.
Egha osɨmtɨzibar dughiabar nɨ uam e isi.

Ezɨmanmagh amizɨ, nɨ datɨrɨghɨn e gɨfozir puvatɨzɨmoghɨn iti?
Manmagh amizɨ, nɨ nguibar igharazimɨn gumazir guraghav itimɨn mɨn
iza
dɨmagarir vamɨran e ko ikegha ghu?

9 Manmagh amizɨ, nɨ gumazir okam nɨghnɨzimɨn mɨn, en akurvaghamin
gavgaviba puvatɨ?

Manmagh amizɨ, nɨ mati, mɨdorozir gumazim uan apaniba abɨnamin
gavgaviba puvatɨ?

Ikiavɨra Itir God, e bar fo, nɨ kamaghɨn amir puvatɨ.
E fo, nɨ en tongɨn itima, e nɨn gumazamizibara iti.

Kamaghɨn, nɨ e ataghɨraghanmarkɨ.”
10Ezɨ Ikiavɨra Itir God, gumazamizibagh nɨghnɨgha ghaze:
“Me pura tintinibar daruasa bar ifuegha, deragha uan daroribar garir

puvatɨgha akɨrim na gasara.
Ezɨ kɨ Ikiavɨra Itir God, kɨ arazir kam bagha barme gakongezir puvatɨ.

Kɨ datɨrɨghɨnmen arazir kurar kabagh nɨghnɨgh,
14:9: Onger Akaba 27:9; Aisaia 63:19

me ikaragh ivezir kuramme danɨngam.”
11Egha Ikiavɨra Itir God, kamaghɨn namɨgɨa ghaze:
“Jeremaia, gumazamizir kaba, kɨ deraghme damusɨ,

nɨme bagh nan azangsɨghanmarkɨ.
12 Eghtɨ me ti na bagh dagheba ataghɨragh nan akurvazim bagh na ko

mɨkɨmtɨ,
kɨme bareghan kogham.

Eghtɨme ti, ofan na bagh tueghtɨ bar isimɨghɨramiba ko, witɨn ofan tuamiba,
na danɨngtɨ,

kɨ dagh ifuegh da inighan kogham. Puvatɨ.
Kɨ apaniba amadaghtɨ, me izɨmemɨsueghtɨme arɨmɨghiregham.

Egh kɨme damutɨ, me dagheba puvatɨgh arɨmɨghiregham.
Egh kɨ arɨmariar ekiabar amutɨ,

da me bativtɨme arɨmɨghiregham.”
13Ezɨ kɨ an akam ikaragha ghaze,
“Oio, Ikiavɨra Itir God, en Ekiam, nɨ oragh.

Nɨnakaminigha izir gumazirmabaakar igharaghagaribargumazamiz-
ibav gei.

Me kamaghɨn nɨn akam akura ghaze,
Apaniba ia mɨsueghtɨ ia arɨmɨghireghan kogham.

Egh ia dagheba otevegha arɨmɨghireghan kogham.
Egh Ikiavɨra Itir God deragh ia damightɨ,

ia nguazir kam bar deraghvɨrama an ikiam.”
14Ezɨ Ikiavɨra Itir God, kamaghɨn namɨgei:
“Akam inigha izir gumazir kaba nan ziamɨn ia mɨgɨa, ifavarir akabar ia

mɨgei.
Kɨme amangizir puvatɨ, egha uaghan akatamme ganɨngizir puvatɨ.

Akam inigha izir gumazir kaba, me uari uan nɨghnɨzibar mɨgei.
Me ghaze, me irebamɨnmɨn garir bizibar garamɨgei.

Puvatɨ, me ifari.
Egha bizir otivamibame dav gɨa, puramɨgei.

15Kɨ Ikiavɨra Itir God, kɨ gumazir iza nan ziamɨn akamakunizir kaba, kɨmen
gun nɨmɨgɨa ghaze,

Kɨme amangizir puvatɨ.
Me ifara pura iza nan ziamɨn ghaze,

‘Mɨdoroziba ko dagheba puvatɨghamin dughiam kantrin kamɨn otivan
kogham.’

Ezɨ kɨ ia mɨgei,
Mɨdoroziba komɨtiriar arazimra,

Godɨnakam inigha izir gumazir kabara bativ barmekuavaremegh.
16Eghtɨ gumazamizir akam inigha izir gumazir kabar akaba baraghiziba,

memɨdorozim ko dagheba puvatɨzir bizim bagh arɨmɨghirɨtɨ,
memen kuaba isɨ Jerusalemɨn nguibar ekiamɨn tuavir toribav kɨnightɨ,

gumazir men kuaba isɨmozibar afamiba bar puvatɨgham.
Eghtɨmen amuiroghboriba uaghan, arazir kamramen kuaba bativigham.

Kɨ garima, Jerusalemia arazir kuram gami, kamaghɨn kɨ bar me
gasɨghasigham.”

17 “Jeremaia, nɨ gumazamizibar apangkuvamin akamɨn me mɨkɨm. Nɨ
kamaghɨnmɨkɨm,

‘Kɨ Jeremaia, kɨ arueba ko dɨmagaribar azivɨra ikɨtɨ,
nan damazimning temeriba dagh izɨvaghmamaghɨra ikiam.

Nan gumazamiziba, guivir kɨ bar ifongezimɨnmɨn, kɨ bar deravɨramen gari.
Ezɨ apaniba nan gumazamiziba puvɨra memɨsoagharɨghizɨ,

me barmoghɨra ikufi, mati me duar dafar kuraba iti.
18Kɨ nguibar ekiamɨn azenan ghua gari,

mɨdorozimɨn ariaghirezir gumazibar kuaba irav iti.
Eghanguibar ekiamɨn tuavibar avenarua gumazir daghebaotevezibar gari,

me arɨavamenmɨkarziba ikuvigha aghariba guni.
Kɨ arua garima,

akam inigha izir gumaziba ko ofa gamir gumaziba purama arua
bizitam gɨfozir puvatɨ.’ ”

Jeremaia amozim amangasa Godɨn azangsɨsi
19Ezɨ kɨ kamaghɨn Ikiavɨra Itir Godɨn azangsɨsi,
“O Ikiavɨra Itir God, nɨ bar akɨrim ragha Judan kantri gasara, o?

Nɨ Saionɨn nguibar ekiamɨn gumazamiziba barme gifongezir puvatɨ, a?
Egha nɨmanmaghsua, bar e gasɨghasɨghizɨ, e ua deraghan kogham?

E ghaze, e ti deraghvɨra dapiam.
Ezɨ puvatɨ, e deragha apiazir puvatɨ.

E ghaze, e ti osɨmtɨziba ategh, avughsɨ deravɨra ikiam.
Ezɨ puvatɨ, apaniba iza e gamima e bar atiatingi.

20Bar guizbangɨra, Ikiavɨra Itir God, e fo,
e uan inazir afeziaba ko, arazir kurar avɨribagh amua,

nɨn damazimɨn e dar osɨmtɨziba iti.
21Nɨ uan ziar ekiam bagh akɨrim ragh e gasanmarkɨ.

Nɨn Dɨpenim, a mati nɨn atrivir dabirabir aghuim,
nɨ a gɨnɨghnɨgh, apaniba ateghtɨ me Dɨpenir kam paza a damuan
markɨ.

Egh nɨ e ko amizir Akar Dɨkɨrɨzir Gavgavir kam gɨnɨghnɨgh
anebɨghanmarkɨ.

22 Kantrin igharazitamɨn aser kuratam amozim damightɨ an arigham ti?
Puvatɨ.

O overiam uabɨ amozim e danigham ti? Bar puvatɨ.
Ikiavɨra Itir God, en God, nɨrara nɨ bizir kamagh garibagh ami da otifi.

Kamaghɨn amizɨ, e nɨghnɨzir gavgavim nɨn iti.”

15
Judaba bar ikuvigham

1 Egha Ikiavɨra Itir God, kamaghɨn na mɨgei, “Jeremaia nɨ oragh. Moses
ko Samuel nan boroghɨn izɨva, gumazamizir kabar akurvaghsɨ izɨ nan
damazimɨn tugh na ko mɨkɨm nan azangam, eghtɨ kɨ apangkuvitam men
ikian kogham. Nɨ gumazamizir kaba batueghtɨ me mangɨ! Nan mukuragh!
Kɨ ua kaghmen ganan aghua.

2 Eghtɨ me ti kamaghɨn azangam, ‘E managhɨra mangam?’ Eghtɨ nɨ me
mɨkɨm suam:

“Kɨ Ikiavɨra Itir God kɨ kamaghɨnmɨgei:
Men gumazamizir kɨ arɨmariar kuramɨn arɨmɨghirasa amɨseveziba,

me arɨmariar kuraba iniam.
14:20: Nehemia 9:2; Onger Akaba 32:5; Jeremaia 8:14 15:1: Ua Me Ini 32:11-14; Dɨboboniba

14:13-19; 1 Samuel 7:5-9 15:2: AkarMogomem 13:10

Eghtɨ gumazamizir kɨmɨdorozir sabamɨn ovengasa amɨseveziba,
memangɨmɨsogh arɨmɨghiram.

Eghtɨ gumazamizir dagheba otevegh arɨmɨghiran kɨmɨseveziba,
me dagheba puvatɨghɨva arɨmighiram.

Eghtɨ gumazamizir mangɨ nguibar igharazimɨn kalabusɨn ikiasa kɨ
mɨseveziba,

memangɨ nguibar igharazibar kalabusɨn ikiam.

3 “Kɨ Ikiavɨra Itir God, kɨ bizir gumazamiziba bar me agɨvamin 4plan
kaba amangi: Apaniba me mɨsoghtɨ me arɨmɨghireghtɨ, afiaba men kuaba
kurvagh mangɨtɨ, da dɨghortɨ kuarazir pɨn mɨghagha aruiba izighirɨ dar
tuzibar amɨtɨ, asɨzir atiaba izɨ dar naba bar ada amɨ da agɨvagham.

4Eghtɨ Kantrin Igharazibar Gumazamiziba, bizir kɨ Judabagh amizir kam
baregh atiatigh dɨgavir kuram damigham. Kɨ garima, Hesekian otarim
Manase, a Judan atrivimɨn ikia, Jerusalemɨn aven arazir bar kurabagh ami.
Ezɨ bizir kɨ amir kam, aManasen arazir kuram ikarvasi.”
5 Ikiavɨra Itir God kamaghɨn dɨagha ghaze:
“O Jerusalemɨn gumazamiziba, tina ian apangkuvigham?

Eghtɨ tina ia bagh aziam?
Eghtɨ tina ian kuarkuv ia gɨfofogham,

ia deragha iti o puvatɨ?
Gumaziba puvatɨ.

6Kɨ Ikiavɨra Itir God, kɨ guizbangɨra mɨgei,
ia akɨrim na gasaragha bar nan saghon iti.

Ezɨ kɨ uabɨ uan agharimɨn ianmɨsogh,
ia gasɨghasɨghasava ami.

Kɨ dughiar avɨribar ian apangkuva ghua,
datɨrɨghɨn kɨ aghua.

7 “Judan gumazamiziba uan arazir kurabagh irazir puvatɨ.
Kamaghɨn amizɨ, kɨ Judan nguibaba vaghvagha dar gumazamiziba bar
me inigha,
me givaraghame batoghezɨme ghuezɨmoghɨn,

mati amɨnimwitɨn afezibagh ivarazɨ da ghue.
Kɨ uan gumazamiziba bar me gasɨghasigha

men boribav soghezɨme ariaghire.
8 Eghtɨ men mɨdorozir gumazir ariaghirezibar amuir odiaribar dɨbobonim

nan damazimɨn bar ghuanabogh,
ongarir gigimɨn dɨbobonim gafiragham.

Kɨ aruer arɨzimɨn apaniba amadazɨ, me iza,
menmɨdorozir gumazir igiabav soghezɨme ariaghire.

Ezɨ bizir kam gumazir igiar kabar amebabagh amizɨ,
me dɨgavir kuram gamigha, osɨmtɨzir ekiamɨn ikia bar atiatingi.

9Ezɨ amizir borir 7pla batezim, an boriba bar arɨmɨghireghtɨ,
amebar kamɨn navir averiam bar ikuvigh, mati mɨnemɨnmɨn isikuam,

eghtɨ an kuarmɨzim mati asɨzir agharim an guraghtɨ, an angam
aremeghsɨ damuam.

Amebar kamɨn dughiar aghuim, ua dughiar bar kuramɨn otoghtɨ, a bar
aghumsigham.

Mati an aruer arɨzimɨn itima, aruem zuamɨra iraghugha gɨfa.
Kamaghɨra, Judan ikiavɨra itir varazira, kɨ apaniba amangightɨ,
15:4: 2 Atriviba 21:1-16; 2 Eghaghaniba 33:1-9 15:6: Jeremaia 2:13; 7:24; Hosea 13:14

me izɨmemɨsueghtɨme arɨmɨghiregham.
Kɨ Ikiavɨra Itir God, kɨmɨkemegha gɨfa.”

Jeremaia uan osɨmtɨzimɨn gun Godmɨgei
10Kɨ kamaghɨnmɨgei:
“Kɨ bar uabɨn apangkuvigha osemegha kamaghɨn uabɨra uabɨnmɨgei,

O nan amebam, nɨ ti tizim baghavɨra na batezɨ kɨ nguazir kamɨn ize?
Gumazamizir nguazir kamɨn itiba nan akaba ikarvazima, kɨ akamadariba

me koma adagh ami.
Kɨ gumazitamɨn amamangatɨzɨ, a pura nan bizitam inizir puvatɨ.

Kɨ gumazitam pura na da bizitam inizir puvatɨ.
Ezɨ gumaziba bar moghɨra nan atara ghaze, kɨ ikuvigham.”

11Ezɨ Ikiavɨra Itir God, ghaze:
“Nɨ osɨmanmarkɨ. Kɨ nɨn akuraghtɨ nɨ deraghvɨra ikiam.

Eghtɨ kɨ apanibar amightɨ, me osɨmtɨzimko dughiar kuramɨn aven ikɨva,
uarir akurvaghsɨ nɨ bagh izɨ nɨn azangsɨgham.”*

12Egha Ikiavɨra Itir God, gumazamizibav gɨa ghaze:
“Gumazitam ain ko bras apɨramin gavgaviba puvatɨ.

Ezɨ apanir notɨn amadaghan iziba, me bras ko ainɨnmɨn bar gavgafi.
13 Ia nguibar kamɨn ikia arazir kurar bar avɨribagh ami.

Eghtɨ kɨ bizir kam ikarvaghamin ivezimɨn mɨn, ian dagɨaba ko bizir
aghuiba isɨ,
pura apanir kabar anɨngam.

14Egh kɨ ian apanibar amightɨme ia inightɨ ia puramen ingangarir gumazir
kɨnibar ikɨ,

nguazir ia fozir puvatɨzimɨnmangam.
Nan anɨngagharir ian itim, kɨ a damightɨ

an avimmɨn bar puvɨra ian isi ikɨ kamaghɨra ikiam.”
15Ezɨ kɨ Jeremaia kɨ kamaghɨnmɨgei:
“O Ikiavɨra Itir God, nɨ biziba bar dagh fo, egha gumazir paza na gamiba, nɨ

barme gɨfo.
Kamaghɨn, nɨ gumazir nɨn ziam bagha dɨbovir osɨmtɨziba na garɨzibar
ganɨva,
na gɨnɨghnɨgh nan akuragh.

Egh gumazir na gasɨghasɨzir kaba, nɨ ivezir kuramme ikaragh.
Nɨ ti men sughsughtɨ, me namɨsueghtɨ kɨ aremegham.

16O Ikiavɨra Itir Godɨn Bar Gavgaviba Itim,
nɨ uan ziam na garɨzima, kɨ nɨ nan anavɨra.

Ezɨ nɨn akam na batogha, mati nan daghemramɨn iti,
mati daghermam, gumazim, a isa anepavagavgavimnamnamkoduam
ganɨdi.

Ezɨ nɨn akam na gamima,
kɨ uan navir averiamɨn aven bar akongegha nan navim dera.

17Kɨ gumazir dughiar aghuiba baghavɨra itiba ko apiavkia
bizibav gɨa atir puvatɨ. Bar puvatɨ.

Gumazamizir arazir kurar me amiba bangɨn, anɨngazim na gizɨfa.
Kamaghɨn, kɨ uabɨ abɨragha bar nɨn apengan ikia uabɨra iti.

18Manmagh amizɨmɨzazir kam nan ikiavɨra iti?
* 15:11: Hibrun akam deraghamɨgɨrɨgɨar kamɨnmɨngarim abɨghizir puvatɨ.

Eghamanmagh amizɨ, me osɨmtɨzim na ganɨgavɨra iti,
mati duaba nanmɨkarzimɨn ikiavɨra ikia mɨdir puvatɨ?

Kɨ garima, nɨ nan akurazir puvatɨ,
mati gumazimmozir pam bagha ghua garima,

a dakezɨ a tam amezir puvatɨ.”
19Ezɨ Ikiavɨra Itir God kamaghɨn na ikaragha ghaze:
“Nɨ akar kabanang ategh navim giragh ua na bagh izɨtɨ, kɨ ua nɨ inightɨ,

nɨ ua nan ingangarim damuam.
Egh nɨ akar kuraba akurir arazim ategh, akar aghuimram akunam,

egh nɨ nan akatorimɨnmɨn ikɨ nan akamɨn gunmɨkɨmam.
Eghtɨ gumazamiziba nɨn akaba baragh nɨn gɨnmangam.

Nɨmen akaba baraghmen gɨnmanganmarkɨ.
20Kɨ gumazamizir kabar damazimɨn nɨ damightɨ,

nɨ brasɨn dɨvazimɨnmɨn tugh gavgavigham.
Kɨ datɨrɨghɨn nɨn akuragha, nɨ ko iti.

Eghtɨ gumazamizir kaba nɨn apanim damuva
nɨ dɨkabɨraghan kogham.

Kɨ Ikiavɨra Itir God, kɨ kamaghɨnmɨkemegha gɨfa.
21Kɨ gumazir arazir kurabagh amiba ko apangkuviba puvatɨzir gumaziba,

men agharim da ua nɨ inightɨ, me ua nɨ gasɨghasighan kogham.”
16

Jeremaia Godɨn Akar Gavgavim akunamin ingangarim iti
1Kɨ Jeremaia, Ikiavɨra Itir God ua kamaghɨn namɨgei,
2 “Nɨ nguazir kamɨn amizitamɨn ikianmarkɨ, egh nɨ boriba puvatɨgh.
3 Kɨ Ikiavɨra Itir God, kɨ nguazir kamɨn itir boriba ko, men amebaba ko

afeziar me batamiba, kɨme bativamin bizibar gun nɨmɨkɨmasa.
4 Me bar arɨghiregham. Tarazi arɨmariar kuraba iniva arɨmighiram.

Eghtɨ apaniba izɨ taraziv soghtɨ me arɨghiram. Eghtɨ men tarazi dagheba
puvatɨghɨva, arɨmɨghiram. Eghtɨ gumazir men kuabar apangkuv aziva, me
isɨ mozibar afamiba puvatɨgham. Eghtɨ men kuaba pura tintinibar afiar
buaribar mɨn nguazim girɨv ikiam. Eghtɨ kuarazir pɨn mɨghagha aruiba ko
asɨzir atiabamen kuabar amam.

5 “Kɨ Ikiavɨra Itir God, kɨ ua kamaghɨn mɨgei: Nɨ gumazir ovevem gɨbua
itibar pɨzir isam bagh, men dɨpenimɨn mangan markɨ. Gumazamizir kaba,
kɨ ua deragh men apangkuv me damu navir amɨrizim me ko a inian aghua.
Kamaghɨn, nɨ me bagh azirakar ighiabar amuan markɨ. Kɨ Ikiavɨra Itir God,
kɨ kamaghɨnmɨkemegha gɨfa.

6 Kɨ ghaze, nguazir kamɨn gumazamizir ziaba itiba, ko ziaba puvatɨziba
sarama arɨghiregham. Eghtɨ gumazir men kuaba mozibar afamiba pu-
vatɨgham. Eghtɨgumazirmebaghazivauanapangkuvimakakaghmɨkarzim
aghorɨva, dapanir arɨzim gisamiba puvatɨgham.

7 Eghtɨ gumazitaba gumazir aremeziba bagh azi ikɨtɨ, gumazir me bagh
dagheba ko dɨpaba ater izɨ men navibar amutɨ, me navir amɨrizimɨn ikɨ
nɨmɨra ikiamiba puvatɨgham. Eghtɨ men amebaba ko afeziaba aremeghtɨ,
gumazir izɨ gumazir kabagh ibua itiba bagh dagheba ko, dɨpaba ater izɨ me
danɨng, me ko ikɨva gavgavimme danɨngme ko ikiamiba puvatɨgham.

8 “Nɨ gumazamizir isar ekiabagh amibar dɨpenibar mangɨ, me ko ikɨ
dagheba ko dɨpabar amanmarkɨ.

9Kɨ, Ikiavɨra Itir Godɨn Gavgaviba Bar Itim, Israelian God, kɨ guizbangɨra
16:9: Jeremaia 7:34; 25:10; Akar Mogomem 18:23

mɨgei, gumazamiziba ua nguazir kamɨn ikian kogham. Eghtɨ bar akongezir
arazim ko navim deragha itir arazim ko poroghamiba uarir itir arazim, kɨ
bar moghɨra da agɨvagham. Eghtɨ gumazamizir datɨrɨghɨn itiba, uari uan
damazibar bizir kamɨn gantɨ, an otivam.

10 “Jeremaia, nɨ kamaghɨn me mɨkɨmtɨ, me ti kamaghɨn nɨ mɨkɨmam,
‘Manmaghɨn amizɨ, Ikiavɨra Itir God bizir kurar kabar amutɨ da e bativasa
mɨgei? En arazir manam ikufi? E uan God, Ikiavɨra Itir God, arazir kurar
manamɨn a gami?’

11 Eghtɨ nɨ kamaghɨn me mɨkɨm suam, ‘Ian inazir afeziaba nan akam
batuegha, na ategha ghua asebar ziaba fe. Kamaghɨn amizɨ, kɨ Ikiavɨra Itir
God, kɨ arazir kabar ia damuasa.

12 Ezɨ ian arazir kuraba bar ian inazir afeziaba amizir arazir kurabagh
afira. Ia vaghvagha nan akam batogha, uari uan nɨghnɨzir kurabar gɨn zui.

13 Kamaghɨn amizɨ, kɨ nguazir kamɨn ia batueghtɨ, ia mangɨ, nguazir
igharazir ia ko ian inazir afeziaba fomɨra fozir puvatɨzimɨn ikiam. Kɨ
ian apangkuvighan kogham, kamaghɨn amizɨ, ia nguibar kamɨn arueba ko
dɨmagaribar ia asebar ziaba fam.’ ”

Ikiavɨra Itir God ua gumazamiziba inighmen nguibamra izam
14-15Kɨ Ikiavɨra Itir God, kɨ kamaghɨn mɨgɨa ghaze, “Kɨ gumazamizir kaba

batuegh, gɨnuamenakunguazir kɨmen inazir afeziabaghanɨngizimɨn izam.
Medatɨrɨghɨnuanakamgavgavimadanɨngɨsɨmɨkɨmsuam, ‘BarGuizbangɨra,
Ikiavɨra Itir Godɨn zurara itim, a Isipɨn e inigha en akua ize, e an ziamɨn gun
mɨgei.’ Egh kɨ uamen aku izamin dughiam,me arazir kam giragh kamaghɨn
mɨkɨmsuam, ‘Bar guizbangɨra, Ikiavɨra ItirGodɨnzurara itimɨnziamɨn, notɨn
amadaghan itir kantri kokantrin igharazir aneamadazɨ e ghua ikeziba, aua
e inigha en akua en nguazimɨn ize, ezɨ e an ziamɨn gunmɨgei.’ ”

Judaba Ikiavɨra Itir Godɨnmongɨva avegham
16 Ikiavɨra ItirGodkamaghɨnmɨgɨaghaze, “Kɨapanibaamadaghtɨ,me izɨva

Judan gumazamizibar suigh me iniam, mati gumazim uan ivem akunigha
osirir avɨriba ini. Eghtɨ gɨn kɨ uam apanir igharaziba ameghtɨ, me mangɨ
gumazamizir mɨghsɨabar mongeziba, ko dagɨar toribar mongeziba, buri
men suigham, mati gumazim ruarimɨn asɨziba buria dar suisi.

17Meamirbizibabarnanmodozir puvatɨ. Dabarnandamazimɨnazenara
iti. Me uan arazir kurabamongɨva avegham.

18 Me nguazir kɨ me ganɨngizir kam, marvir guar kurar kaba isa nan
nguazim garɨghizɨ, da nan damazimɨn mɨze. Kamaghɨn kɨ me amizir arazir
kuramɨn ivezim givɨragh, ua a ikaragham.”

Gumazamiziba barmoghɨra Ikiavɨra Itir God gɨfogham
19O Ikiavɨra Itir God, nɨ gavgavim na ganɨga, nan danganir mogomemɨn

mɨn ikia, egha osɨmtɨzibar dughiabar nɨ nan akurvasi. Nguazir kamɨn
oteviba bar dar gumazamiziba bar, nɨ bagh izɨ kamaghɨn mɨkɨmam: En
inazir afeziabar aseba, da pura bizir kɨniba, da e gifara, en akuraghan
kogham.

20 Gumaziba uari baghvɨra godɨn tabar ingaram ti? Puvatɨ. Marvir guar
gumaziba ingariba, da guizbangɨra godba puvatɨ.

21Ezɨ Ikiavɨra Itir God kamaghɨn mɨgei, “Nɨ oragh! Kɨ gumazamizir arazir
kurabagh amiba dughiar vamɨrara men sure damigham. Dughiar kamɨn kɨ
16:11: Nehemia 9:26-29; Esekiel 11:21; 1 Pita 4:3 16:17: Onger Akaba 90:8; Luk 12:2; 1 Korin 4:5;

men sure damutɨ, menan gavgavir ekiamgɨfogham. Eghme fogh suam,Nan
ziam, Ikiavɨra Itir God.”

17
Ikiavɨra Itir God, Judabar arazir kuraba baghame gasɨghasɨki

1 Ikiavɨra Itir God kamaghɨn mɨgɨa ghaze, “Judaba, arazir kurar ia amiba
kar ian arazir ia zuraramaamiba da zurara ian ikɨvɨra ikiam. Mati gumazim
tuizimɨn akar oteviba aghorezɨmoghɨn, ia dar uan navir averiar gavgavibar
da osirigha, da isa ofa gamir dakozibar 4planmɨkebabar, bulmakaunkomba
aghoregha da osiri.

2 Ian gumazamiziba zurara asebar ofa gamir dakoziba ko temer guarir
aser amizim Aseran nedazim itibagh nɨghnɨsi. Ia marvir guar kaba isa
azenara temer ekiaba bar dar apengan da asava, maba mɨghsɨar pɨn itibar
ada asezɨ da tuivighav iti, ezɨ ia dar ziaba fe.

3 Ia mɨghsɨar kaba ko azenan itir tuzibar ghua dar ziaba fe. Kamaghɨn
amizɨ, kɨ ian dagɨaba ko ian bizir bar aghuiba isɨ apanibar anɨngam. Ia uan
kantrinavenarazir kuraravɨrimgami. Kamaghɨn, ianarazir kurababangɨn,
kɨ apanir kaba ateghtɨ, me ia ofa gamir dakoziba iniam.

4 Ianarazirkurar iaamirkababangɨn, kɨ iadamightɨ ianguazirkɨanɨngizir
kam ategham. Egh kɨ ia damightɨ ia nguazir ia fozir puvatɨzimɨn pura
uan apanibar ingangarir gumazir kɨnibar otivigham. Guizbangɨra, nan
anɨngagharimmati avirmam isia iti. Ia uari avir kamuam a gamizɨ a dɨkafi.
Eghtɨ avir kam isi mamaghɨra ikiam.”

Gumazir pumuningɨn arazim
5 Ikiavɨra Itir God kamaghɨnmɨgɨa ghaze,
“Gumazim akɨrim ragha na gasaragha,

nɨghnɨzir gavgavim gumazir kɨnimɨn ikia ghaze,
kɨ uan gavgavimɨn uabɨn akurvagh deravɨra ikiam,

gumazir kam a bar ikuvigham.
6Amati temermuziarim dɨpaba puvatɨzir danganimɨn ikiava aghui.

Danganir kam gumaziba puvatɨzɨ, nguazim amangsɨzim a gizɨfa.
Gumazir kamaghɨn garim,

dabirabir aghuiba puvatɨgham.

7 “Ezɨ gumazamizir nɨghnɨzir gavgavim nan itiba,
kɨ bar deraghvɨra me damuam.

8Memati tememme dɨparmɨriamɨn anekara.
Ezɨ temer kamɨn biba nguazim giraghuegha dɨpam isi.

Ezɨ aruem garir dughiam, an atiatir puvatɨ.
An dafariba angamɨra ikiavɨra iti.

Egha amoziba izir puvatɨzir dughiabar, a nɨghnɨzir avɨribagh amir puvatɨ.
A bar ikia mamaghɨra ti.”
Ikiavɨra Itir God, gumazamizibar araziba barmoghɨra da tuisɨsi

9 Ikiavɨra Itir God, kamaghɨn mɨgɨa ghaze, “Gumazamizibar navir averiaba
arazir kurabara damuasavɨrame dɨkafi.

Eghamen nɨghnɨziba bar kufi.
Ezɨ tina arazir kamɨnmɨngarim gɨfogham?

Bar puvatɨ.

10 Kɨ Ikiavɨra Itir God, kɨrara, kɨ gumazamizibar navir averiaba ko men
nɨghnɨziba avenmen gari.

Egha vaghvagha gumazamizibar araziba tuisɨgha,
me amir arazaraziba bar da ikarvagha ivezimme ganɨdi.”

Me arazir kurabagh amua isir dagɨaba, da ovengam
11Gumazim ifarɨva bizir avɨriba ikɨ,

a mati kuarazir mam, kuarazir igharazimɨn aroriaba okemegha dagh
isɨn itima da afoaghirezɨ,
an adar nguziba ini.

Ezɨ gumazir kamɨn dagɨaba ko biziba,
da gumazir kam tɨghar ghurighamin dughiam da ovengam.

Eghtɨ gɨn, gumazamiziba fogham,
amati gumazir onganim.
Israelia uarir akurvaghasa Ikiavɨra Itir Godmɨzuai

12En Godɨn Dɨpenim, a mati Godɨn atrivimɨn dabirabir bar aghuim.
A fomɨra ziar ekiam ikia, iza kamaghɨra iti.

13 Ikiavɨra Itir God, e Israelia zurara nɨghnɨzir gavgavim nɨn ikia,
nɨ en akurvaghasa e nɨ baghamɨzuai iti.

Gumazamizir akɨrim ragha nɨ gasaraziba, me bar aghumsigham.
Men ziaba, gumazamiziba zuamɨrame bakɨnɨghnigham,

mati gumazim uan ziam nguazimɨn an osirizɨma a zuamɨra an-
garaghire.

Ezɨ gumazir kaba nɨ ataki.
Ikiavɨra ItirGod, nɨmati emɨmɨrirpam, dɨpar ikɨrɨmɨrimeganɨdimɨnmɨn
iti.

Jeremaia uabɨn akurvaghasa Ikiavɨra Itir Godɨn azangsɨsi
14O Ikiavɨra Itir God, nɨ nan arɨmariam akɨrightɨ, kɨ bar guizbangɨra ghuam-

agheka.
Nɨ nan akuraghtɨ, kɨ guizbangɨra deraghvɨra ikiam.

Kɨ ziar ekiam nɨraram anɨdi.
15 Israelia kamaghɨn na dɨpovamɨgɨa ghaze,
“Emanadɨzoghɨngantɨ, Ikiavɨra ItirGod, bizirkuraradamuasavamɨkemezir

kabar amutɨ,
da otivam?

A datɨrɨghɨn guizbangɨra dar amutɨ, da otivtɨ, e dar ganika!”
16 Ikiavɨra Itir God, nɨ uan gumazamizibagh eghuvir ingangarir kam na

ganɨngi,
mati gumazir sipsipbagh eghuvim.

Ezɨ kɨ ingangarir kam ataghizir puvatɨ.
Ezɨ nɨ fo, kɨ dughiar kuram gumazamizir kaba bativasa

me bagha nɨmɨkemezir puvatɨ. Bar puvatɨ.
Kɨ nɨn damazimɨnmɨkemezir akaba, nɨ bar deraghvɨra dagh fo.

17Nɨ na damutɨ kɨ bar puvɨram atiatinganmarkɨ. Puvatɨ.
Nɨ dughiar kurabar aven, nanmogomer danganir aghuimɨnmɨn iti.

18Egh datɨrɨghɨn nɨ paza na gamir gumaziba, aghumsɨzimme danɨngightɨ,
me dɨgavir kuram damightɨ,

kɨ dɨgavir kuram damigh aghumsɨghan kogham.
Nɨmen arazir kuram bangɨn dughiar kuram damightɨ, a me batogh

barme gasɨghasɨkigh.

Judaba Sabatɨn dughiamɨn damuamin araziba
19 Ikiavɨra Itir God na mɨgɨa ghaze, “Nɨ mangɨ nguibar ekiamɨn dɨvazimɨn

tiar akar me kamaghɨn dɨborim, Gumazamizibar Tiarakam, nɨ an boroghɨn
tughɨv ikɨ. Kar Judan atrivibar nguibar ekiamɨn aven mangɨgh izegh gamir
tiar akam. Egh nɨ gɨn anetegh mangɨ Jerusalemɨn tiar akar igharaziba
uaghan bar dar boroghɨn tughɨv ikɨ.

20 Egh nɨ gumazamiziba kamaghɨn me mɨkɨm suam, ‘Ia Judan atriviba,
ko Judan gumazamiziba, ko Jerusalemian tiar akar kamɨn mangɨgh izegh
gamiba, ia deraghvɨra kuariba arigh Ikiavɨra Itir Godɨn akam baragh.

21 Ikiavɨra Itir God, kamaghɨn mɨgɨa ghaze: Ia deraghvɨra uan ikɨrɨmɨrim
bagh nɨghnɨgh. Egh Ia Sabatɨn dughiamɨn biziba ater Jerusalemɨn aven
mangɨsɨ, tiar akar kabar avenmanganmarkɨ.

22Egh ia uaghan Sabatɨn dughiamɨn, uan dɨpenibar itir biziba ater daruan
markɨ. Egh ingangaribar amuan markɨ. Kɨ ian inazir afeziabav kemezɨ
moghɨn, ia Sabatɨn dughiam amɨseveghtɨ, a na baghvɨra ikɨ.

23Ezɨ ian ovaviba nan akam batuegha, nan gɨn zuir puvatɨgha, nan suren
akar aghuiba baraghan aghua.

24 Kɨ Ikiavɨra Itir God, kɨ ghaze: Ia nan akam barakigh! Ia Sabatɨn
dughiamɨn biziba ater Jerusalemɨn aven izan markɨ. Ia Sabatɨn dughiam
amɨseveghtɨ a nan dughiamra ikɨtɨ, ia an ingangaritam bar a damuanmarkɨ.
Ia nan akamɨn gɨnmangɨ,

25 eghtɨ atriviba zurara Devitɨn ikɨzimɨn otivam, egh me Devitɨn ikɨzimɨn
atrivir dabirabim dapiam. Eghtɨ atriviba uan gumazir aruaba ko, hoziabar
apiagh, karisbar tuivigh Jerusalemɨn tiarakabaravenmangɨ izeghdamuam.
Eghtɨ Judaba ko Jerusalemia tiar akar kabar mangɨ izegh damuam. Egh
dughiabar zurara gumazamiziba Jerusalemɨn ikiam.

26Eghtɨ gumazamiziba Judan kantrin danganiba bar da ategh, uan ofaba
inigh nan Dɨpenimɨn izam. Me Judan nguibar ekiaba ko, Jerusalemɨn
boroghɨn itir nguibaba ko, Benjaminɨn anabamɨn nguazim ko, mɨghsɨar
dozir aruem uaghiri naghɨn itiba ko, mɨghsɨaba itir danganir igharaziba
ko, sautɨn amadaghan Negev iti naghɨn, me danganir kaba bar da ategh,
Jerusalemɨn izam. Me izɨ, asɨzir tue bar isia mɨghɨrir ofaba ko, asɨzir
igharazibar ofaba ko, witba tuer ofaba ko,mughuriar aghuim zuir ofaba ko,
namɨnabir ofaba, me da inigh na bagh Ikiavɨra Itir Godɨn Dɨpenimɨn izam.

27Egh ia nan akamɨn gɨnmangan aghuagh, Sabatɨn dughiam amɨseveghtɨ
a nan dughiamra ikian kogh, ia biziba inigh Sabatɨn dughiamɨn Jerusalemɨn
tiar akabar avenmangɨgh izegh damutɨ, kɨ tiar akar kaba avimdar atɨghtɨ da
isiam. Eghtɨ Jerusalemɨn itir dɨpenir ekiaba bar isigham. Eghtɨ tav avir kam
amungeghan kogham.’ ”

18
Godmati nguazirmɨnebar ingarir gumazim

1Kɨ Jeremaia, Ikiavɨra Itir God, namɨgɨa ghaze,
2 “Nɨ dɨkavigh gumazir nguazir mɨnebar ingarimɨn dɨpenimɨn magɨrɨtɨma

kɨ ua nɨmɨkɨmam.”
3 Ikiavɨra Itir God, na mɨkemegha gɨvazɨ, kɨ gumazir nguazir mɨnebar

ingarimɨn dɨpenimɨn ghua garima, a mɨnebar ingarir wilɨn boroghɨn aper-
aghav ikia mɨnemɨn ingara a gɨghavkɨri.

4 A garima, dughiar mabar nguazir mɨner a uan dafarimɨn ingarir kam,
an damazimɨnmong derazir puvatɨ. Egha a uamɨner kamɨn nguazir kamra

inigha an suiragha, ua an ingara uan ifongiamɨn gɨn ghua nguazir mɨner
igharagha garimɨn ingari.

5Ezɨ Ikiavɨra Itir God kamaghɨn namɨgei.
6 “Kɨ Ikiavɨra Itir God, kɨ akar mam Israelia ian iti. Kɨ ti gumazir nguazir

mɨnemɨn ingarizɨ moghɨn bizibar ia damuan kogham, a? Puvatɨ, kɨ uan
ifongiamɨn gɨn mangam. Mati gumazim mɨnemɨn ingarasa nguazimɨn
suirazɨ an an dafarimɨn iti moghɨn, ia Israelia nan dafarimɨn iti.

7 Egh kɨ kamaghɨn mɨkɨm suam, gumazamizitaba o kantrin tam, kɨ me
abɨnighme batuegh, me gasɨghasɨghsɨme damuam.

8 Eghtɨ kantrin kamɨn gumazamiziba navibagh iraghtɨ, kɨ uan nɨghnɨzim
giragh, bizir kurar kɨme damuasamɨkemezibar amuan kogham.

9 Egha dughiar mabar kɨ kantrin maba gavgavim me danɨng, men akur-
vaghtɨme deravɨra ikiasa mɨgei.

10Eghtɨmenandamazimɨn arazir kuramdamutɨ, kɨuannɨghnɨzim giragh,
me damuasamɨkemezɨmoghɨnme damuan kogham.

11 “Jeremaia, nɨ kamaghɨn Judaba ko Jerusalemia mɨkɨm, ‘Kɨ Ikiavɨra Itir
God, kɨ ghaze, ia oragh! Bizir kurar kɨ ia damuamim, kɨ anekɨrigha gɨfa. Kɨ
ivezir kuram ia danɨngasava ami. Kamaghɨn amizɨ, ia vaghvagh uan arazir
kuraba ategh, uan dabirabiba akɨrigh arazir aghuibara gɨnmangɨ.’

12Eghtɨ gumazamiziba kamaghɨn nɨn akam ikaragham, ‘Markɨ e aghua. E
uari uannɨghnɨzibar gɨnmangasa ifonge. E barmoghɨra nɨn akambaraghan
aghua, e uan navir averiar kurabar gɨnmangasa.’ ”

Gumazamiziba Ikiavɨra Itir God gɨn amada
13 Ikiavɨra Itir God ua kamaghɨnmɨgɨa ghaze:
“Nɨmangɨ Kantrin Igharazibar Gumazamizibar azaragh fogh,

me tong kamaghɨn oraghiz, o?
Israelia amizir arazir kurar kaba, kantrin igharazir taba uaghan,
Israelianmɨn arazir kurabagh amiz, o? Puvatɨ.

Israel, mati nan guivir igiar kɨ bar ifongezimɨnmɨn iti.
Ezɨ an arazir bar kurar kɨ bar ifongezir puvatɨzim gami.

14 Lebanonɨn kantrin dagɨar mɨghsɨaba, ti dughiar tabar ais dar amera ira
uaghiri o? Ti puvatɨ.

Mɨghsɨar kabar dɨpar orangtɨziba ti dati, o?
Bar puvatɨ.

15Ezɨ nan gumazamiziba bar na gɨn amada.
Eghame aseba bagha ofanmɨgharir mughuriar aghuim zuibagh ami.

Me kamaghɨn amua iregha, tuavir men afeziba fomɨra gɨn zuim ategha,
datɨrɨghɨn tuavir aguar kurar kabar zui.

16Kamaghɨn, men nguazim ikuvigha pura danganir kɨnimɨnmɨn iti.
EghtɨKantrin IgharazibarGumazamizibadanganir kamɨn izɨanganigh,

dapaniba rongɨva dɨbovir akabar me damuvamɨsoribar anɨngɨva,
dɨgavir kuram damigh bar atiatigham.

17Eghtɨ kɨ uan gumazamiziba akɨrimme gasaraghmen akuraghan koghtɨ,
apaniba izɨmen agɨraghtɨme aregham.

Mati amɨnim aruem anadi naghɨn ikegha pamtemɨn iza
tintinimɨn bizibagh ivaima, da zui.”
Gumazamiziba Jeremaia pazɨva a damuasa

18Gumazamizibakamaghɨnmɨgɨa ghaze, “Jeremaia guizbangɨra akatamɨn
mɨgeir puvatɨ. Kamaghɨn, e Jeremaia mɨsoghsɨ tuaviba buriam. E ghaze,

Ofa gamir gumaziba suren akam akurir ingangarim ataghɨraghan kogham.
Eghtɨ gumazir nɨghnɨzir aghuim ko fofozir aghuiba itiba, me uan nɨghnɨzim
ko fofozir aghuim ateghan kogham. Eghtɨ akam inigha izir gumaziba Godɨn
akam emɨkɨmvɨra ikiam. Kamaghɨn amizɨ, e Jeremaia baraghan kogham. E
a isɨ kotiam darɨgham.”

19 Ezɨ kɨ Jeremaia, kɨ kamaghɨn God ko mɨgei, “Ikiavɨra Itir God, nan
dɨmdiam barakigh. Nɨ nan apanibamɨkemezir akam gɨnɨghnɨgh.

20Gumazitam arazir aghuim damutɨ, gumaziba ti a ikaragh arazir kuram
a danɨngam, o? Puvatɨ. Eghtɨ gumazir kaba na gasɨghasigham, me mati
gumazim mozim gutui, eghtɨ asɨzim atamakuigh an magɨrɨgham. Nɨ, arazir
kɨ fomɨra amizim gɨnɨghnɨgh. Kɨ nɨn boroghɨra iza me bagha nɨn azangsɨgha
ghaze, nɨ uan anɨngagharim agɨvagh, gumazamizir kaba deraghvɨra me
damu.

21Ezɨdatɨrɨkɨn, nɨmenboribar amutɨ, medaghebapuvatɨgh arɨghiregham.
Egh apaniba ateghtɨ, me izɨ gumazitabav sueghtɨ me arɨghiregh. Eghtɨ gu-
mazitaba arɨmariar kurataba ini arɨghirɨ. Eghtɨ gumazir igiabamɨdorozimɨn
arɨghirɨ. Kamaghɨn, men amuiba boriba ko paba puvatɨgham.

22 Nan apaniba nan suiragh na gasɨghasɨghasa, mati asɨzim mozimɨn
magɨrasa mozim gutui, egha mati gumazim asɨzimɨn suighasa azuazim
aguragha a mɨzua iti. Kamaghɨn amizɨ, nɨ zuamɨra gumazir kuraba ameghtɨ
me izɨ gumazir kaba ko mɨsogh, me gasɨghasɨkigh, eghtɨ me bar puvɨram
atiatingɨva, uan dɨpenibar avenmongegh bar puvɨram arangam.

23 Ikiavɨra Itir God, nɨ fo, me na mɨsueghtɨ kɨ aremeghasava ami. Eghtɨ
nɨ men arazir kuraba gɨn amangan markɨ. Men osɨmtɨziba agɨvan markɨ.
Nɨ men anɨngaghvɨra ikɨva, men apanibar amutɨ, me izɨ nɨn damazimɨn me
dɨkabɨragh.”

19
Judaba nguazirmɨnem bɨghizɨmoghɨn bar ikuvigham

1 Ikiavɨra ItirGodkamaghɨnnamɨgɨaghaze, “Jeremaia, nɨmangɨvanguazir
mɨnebar ingarir gumazim da nguazir mɨnetam givesegh. Egh mɨner kam
inighmangɨ gumazamizibar gumazir dapanir taba ko ofa gamir gumazibar
dapanir taba inightɨ, me nɨ komangɨ.

2 Egh ia mangɨ Jerusalemɨn dɨvazimɨn tiar akar me kamaghɨn dɨborim,
Mɨneba Bɨaghirezir Tiarakam, an boroghɨn mangɨ Hinomɨn Danganir
Zarimɨn otogh. Egh nɨ kagh tugh nan akam akun suam,*

3 ‘Ia Judan atriviba ko Jerusalemɨn gumazamiziba, ia Ikiavɨra Itir Godɨn
akam baragh! Kɨ Ikiavɨra Itir Godɨn Gavgaviba Bar Itim, Israelian God,
kɨ guizbangɨra mɨgei. Kɨ bizir bar kuram damightɨ, a danganir kamɨn
otivam. Eghtɨ gumazamizir bizir otivamin kamɨn akaba bareghamiba, me
bar dɨgavir kuram damigham.

4 Kɨ kamaghɨn damuamin bizimɨn mɨngarim, a kamakɨn, gumazamizir
kaba akɨrim ragha na gasaragha, aseba bagha ofan mɨgharir mughuriar
aghuim zuibagh ami. Gumazamizir kaba, ko men ovaviba, ko Judan
atriviba, me fomɨra aser kabagh fozir puvatɨ. Ezɨ datɨrɨghɨn, me aser kabar
ziaba fe, egha arazir kamɨn me danganir kam gamima a nan damazimɨn
bar mɨze. Me uaghan pura gumazamizir arazir kurabagh amir puvatɨzir
avɨribav soghezɨ, me ariaghirezɨmen ghuziba danganir kam gire.

5 Egha me Jerusalemɨn asem Balɨn ziam fasa danganibar ingarigha, uari
uan boriba isa ofan bar isia mɨghɨribar mɨn, avimɨn da tua asem Bal bagha

ofa gami. Arazir ia amizir kamananarazimpuvatɨ. Kɨkamaghɨnarazir kam
damuasa me mɨkemezir puvatɨ. Bar puvatɨ. Egha uaghan arazir kamagh
garir tam kɨme danɨngasa nɨghnɨzir puvatɨ.

6Egha Ikiavɨra Itir God ghaze, me gɨn ua danganir kamɨn ziam, Tofet o Hi-
nomɨn Danganir Zarim a darɨghan kogham. Puvatɨ. Me kamaghɨn danganir
kam dɨponam, Danganir Zarir Gumazir Avɨribav Sozi Me Ariaghirim!

7 “ ‘Judaba ko Jerusalemia danganir kamɨn bizir avɨribar amuasa nɨghnɨsi,
ezɨ kɨ men tuavim apɨrightɨ me dar amighan kogham. Eghtɨ kɨ apaniba
ameghtɨ, me izɨ me mɨsueghtɨ me arɨmɨghiregham. Eghtɨ kɨ kuaraziba ko
asɨzir atiaba ameghtɨ, da izɨmen kuabar amegham.

8 Eghtɨ Jerusalem ikuvigham, eghtɨ Kantrin Igharazibar Gumazamiziba
danganir kamɨn izɨ, bizir kurabar gantɨ, da an ikiam. Eghtɨme, me dɨpov akɨ
mɨsoribar anɨng, dɨgavir kuram damigh atiatingam.

9Apaniba Jerusalemia mɨsoghsɨ, izɨ men nguibar ekiam avɨnigham. Eghtɨ
bizir kam an osɨmtɨzir bar ekiam Jerusalemia danightɨ, dagheba bar men
puvatɨgham. Eghtɨgumazamizibauari uanboribav soghdaramɨva, eghuari
uan namakabav soghme amam.’†

10“Jeremaia, nɨ akamakuntɨ gumazamizibanɨbaraghnɨngantɨ, nɨnguazir
mɨner nɨ suirazim nɨ anemɨsararɨkigh.

11 Egh kamaghɨn me mɨkɨm, ‘Ikiavɨra Itir Godɨn Gavgaviba Bar Itim kam-
aghɨnmɨgɨa ghaze: Kɨ Judan kantrin gumazamiziba ko Jerusalemɨn gumaza-
miziba bar, nguazir mɨnem amɨsaragharɨghizɨ moghɨn me mɨsararigham.
Eghtɨ gumazitam uam anekɨrighan kogham. Eghtɨ Tofetɨn danganim, Jud-
abar matmatɨnmɨn otoghtɨ, men kuaba danganir kam bar a gizɨvagham.

12 Kɨ Ikiavɨra Itir God, kɨ ua kamaghɨn mɨgɨa ghaze, kɨ nguibar ekiar kam
ko, an itir gumazamiziba arazir kamɨnme damigham. Kɨ Tofetɨn danganim
gamizɨmoghɨn, Jerusalemɨn nguibar ekiam damigham.

13 Ia Jerusalemɨn nguibar ekiamɨn itir dɨpeniba ko Judabar atrivibar
dɨpenir siriabagh isɨn ghua mɨkoveziba bagha mughuriar aghuim zuir
ofabagh amua, aseba bagha wain inger ofabagh ami. Eghtɨ Jerusalemɨn itir
dɨpenir kaba bar moghɨra Tofetɨn danganimɨn mɨn otoghtɨ, gumazamizibar
kuaba dar aven ikɨ Godɨn damazimɨn barmɨzegham.’ ”

14 Ikiavɨra Itir God namɨkemezɨmoghɨn, kɨ Tofetɨn danganimɨn ghugha an
akam akuri. Egha gɨn, kɨ Tofet ategha Ikiavɨra Itir Godɨn Dɨpenimɨn ghua,
Dɨpenirmɨriamɨnuari akuvir danganimɨn tugha, kamaghɨn gumazamizibar
dia memɨgei.

15 “Ikiavɨra Itir Godɨn Gavgaviba Bar Itim, a Israelian God, a kamaghɨn
mɨgei, ‘Ia deravɨram oragh! Ia akaba batogha, nan akam baraghan aghua.
Ezɨ kamaghɨn bizir kurar kɨ ia damuasa mɨkemeziba, kɨ dar amightɨ, da bar
ian nguibar ekiam ko an boroghɨn itir nguibar dozibar otivam.’ ”

20
Jeremaia akar gavgavimra ofa gamir gumazim Pasur ganɨngi

1 Jeremaia akar kamakurir dughiamɨn, Imerɨn otarim Pasur, an ofa gamir
gumazir mam. A Ikiavɨra Itir Godɨn Dɨpenim geghuvir gumazibar, gumazir
dapanim, a ikiava orazi, Jeremaia akam akuri.

2 Ezɨ Pasur mɨdorozir gumazibav kemezɨ, me Jeremaian suiragha, a
mɨsuegha a isa Ikiavɨra Itir Godɨn Dɨpenimɨn dɨvazimɨn itir Benjaminɨn
† 19:9: Hibrun akam deraghamɨgɨrɨgɨar kamɨnmɨngarim abɨghizir puvatɨ. Gumazamiziba ti igharaz
daraziv soghmeamam, akarkamaghɨnamizim2Atriviba6:26-29ɨn iti. Ome ti igharazdarazir kuabar
mɨkarzibar asɨzibar amam,mati Azirakam 2:20 ko 4:10ɨn iti? E deravɨra foghan kogham.

Tiarakar Pɨn Itimɨn ghugha, a isa kalabus gatɨgha, an suemning pamtem
temem sara aning ike.

3 Egha amɨmzaraghan, Pasur kalabusɨn Jeremaia isa azenim gatɨzɨ, Jere-
maia kamaghɨn a mɨgɨa ghaze, “Ikiavɨra Itir God, ziam Pasur nɨ gatɨgha, nɨ
dɨborir puvatɨ. A ziar igharazir kam nɨ gatɨgha nɨ dɨbora ghaze: Atiatim
Danganiba Bar Dar Ikiam.

4Egha Ikiavɨra Itir God kamaghɨn akam nɨn iti, ‘Kɨ bizir kuram damightɨ a
nɨkonɨn roroabar amightɨ ia bar atiatingam. Eghnɨ gantɨ apanibamɨdorozir
sabamɨn nɨn roroabav soghtɨ me bar arɨmighiram. Egh kɨ Judaba bar me isɨ
Babilonɨn atrivimɨn agharim datɨghtɨ, a taraziv sueghtɨ me arɨmɨghireghtɨ, a
tarazi me inigh mangɨ Babilonɨn pura ingangarir gumazir kɨnibar mɨn me
arigham.

5Eghtɨ kɨ apaniba ateghtɨ me izɨ mɨdorozir gavgavim Jerusalemɨn a damu
dagɨaba bar ada iniva, gumazamizibar bizir aghuiba ko Judan atrivibar
dagɨaba ko, biziba bar ada akumakumigh Babilonɨnmangɨgham.

6 Pasur, nɨ oragh. Nɨ ko nɨn dɨpenimɨn itir darasi, ia bar Babilonɨn mangɨ
kalabusɨn ikiam. Nɨ akar ifavaribar uan roroabav keme. Kamaghɨn, nɨ uan
roroar kaba ko ia Babilonɨn aremegham. Eghtɨ me nguibar ekiar kamɨn ia
afegham.’ ”

Jeremaia osemegha, Ikiavɨra Itir God komɨgei
7O Ikiavɨra Itir God, nɨ uan ingangarim damuasa na apezeperezɨ,

kɨ nɨn apezeperir akar kam baraki.
Nɨ bar gavgavizɨ, nɨn akam bar na gafirazɨ, kɨ pura nɨn apengan ghu.

Ezɨ datɨrɨghɨn gumazamiziba na dɨpova nan ingaravati.
8Kɨ zurara nɨn akam akurima, nɨ na gamima

kɨ tiarim akara kamaghɨn dɨamɨgei,
“Mɨdorozim otoghtɨ, ia ikuvigham!”

Ezɨ gumazamiziba akar kam baragha,
zurara aghumsɨzim na ganɨga akar kurabar namɨgei.

9Kɨ kamaghɨn uabɨra uabɨmɨkɨmam,
kɨ ti nɨ gɨn amadagh ua nɨn ziamɨn nɨn akamɨn gunmemɨkɨman kogh,

egh kɨ kamaghɨn nɨn akam gɨnɨghnɨgh suam,
nɨn akammati avim nan navir averimɨn ikia,

nan agharibar isia iti.
Kɨ ua nɨn akammɨkɨman koghasava amuava avenge.

Bar puvatɨ.
10Kɨ orazi, gumazamiziba bar nɨmɨra uarira uariv gɨa ghaze,

Jeremaia, a ghaze, bizir kurar kam bar danganibar iti,
an e damutɨ e atiatingam.

Kamaghɨn e a isɨ kotiam datɨka.
E datɨrɨghɨrama a isɨ gumazir ekiabar damazimɨn kotiam darɨgham.

Nan namakaba kamaghsua ifonge,
bizir kurar na bativir kaba na dɨkabɨragham.

Me ghaze, “E ti a gifaragh a dɨkabɨraghɨva,
an arazir kuram ikarvagham.”

11Ezɨ Ikiavɨra Itir God, mati mɨdorozir gumazir bar gavgavir mam,
a nan akurvaghasa nan boroghɨn tughav iti.

Eghtɨ gumazir izɨ pazɨ na damuamin kaba,
bizir kuramme batoghtɨme daghiregham.

Eghme bar aghumsɨghtɨ,
men aghumsɨzir kam ikɨmamaghɨra ikɨ gɨvaghan kogham.

12O Ikiavɨra Itir Godɨn Gavgaviba Bar Itim,

nɨ gumazamizibar nɨghnɨziba ko navir averiaba tuisɨgha dagh fo,
ezɨ nɨn kotiam a bar guizɨn arazimra gɨn ghua bar dera.

Ezɨ kɨ uan osɨmtɨzir kam isa nɨn dafarim garɨsi.
Kamaghɨn amizɨ, kɨ ghaze, nɨ nan apaniba ivezir kuramme danɨngtɨ, kɨ
ganika.

13E fo, Ikiavɨra Itir God, gumazamizir onganarazibagh amiba,
a bar men akuragha gumazir kurabar dafarim da uame ini.

Kamaghɨn amizɨ, e Ikiavɨra Itir God bagh ongɨva,
an ziam fam.

14Nan amebam na batir dughiar kam,
God a gasɨghasɨghizɨ deraghai.

Egha God bizir aghuitam dughiar kamɨn a gamizɨ,
a an otozir puvatɨzɨ deraghai.

15 Ezɨ dughiar kamɨn gumazir mam akam inigha nan afeziam bagha ghua,
kamaghɨn amɨgei,

“Nɨn amuim otarim bate.”
Ezɨ nan afeziam oregha bar akonge.

EzɨGod gumazir akam inigha afeziambagha ghuzimpaza a damuasa kɨ
ifonge.

16 Ikiavɨra Itir God, nguibar ekiabagh asɨghasɨghizɨmoghɨn,
gumazir kam ikuvighasa kɨ ifonge.

Ikiavɨra Itir God, nguibar ekiar kabar apangkuvizir puvatɨ.
Ezɨ barmɨzaraghara, gumazamiziba apanibar ganigha bar puvɨramazi.

Egha aruer arɨzimɨn apaniba nguibamɨn aven zeghamɨsoghasa pamten dei.
Gumazir kam, arazir kamra, God a gasɨghasɨghasa kɨ ifonge.

17Gumazirkam,nanamebamɨnnaviraveriamɨnnamɨsoghezɨkɨaremeghai.
A kamaghɨn amizɨ, nan amebamɨn navir averiam na afazɨmozimɨnmɨn
otoghai.
Ezɨ puvatɨ. Gumaka!

18 Manmaghsua kɨ amebamɨn navimɨn ikegha otogha osɨmtɨzir kamagh
garibar ikia,

egha zurara bar puvɨram aghumsɨsi?
Kɨ bar uabɨn apangkufi.

21
Ikiavɨra Itir God, Atrivim Sedekaian azangsɨzim baraghizir puvatɨ

1-2 Atrivim Sedekaia, gumazir pumuning Jeremaia bagha aning amada.
Aningɨn ziamning, Malkian otarim Pasur, ko Masean otarim Sefanaia, an
ofa gamir gumazir mam. Aning Jeremaia mɨgɨa ghaze, “Babilonɨn Atrivim
Nebukatnesar, e ko mɨsosi. Ezɨ nɨ e bagh Ikiavɨra Itir Godɨn azaraghtɨ, an
en akuraghasa e ifonge. A ti e bagh mirakelɨn tam damigham, a fomɨra en
adarazi bagha amizɨ mokɨn. Eghtɨ a mirakelɨn kam Atrivim Nebukatnesar
damightɨ anetegh mangam.” Me mɨgeima, Ikiavɨra Itir God, mɨgɨrɨgɨam isa
Jeremaia ganɨdi.

3Ezɨ Jeremaia aningɨn akam ikaragha ghaze, “Guamangɨ Sedekaia mɨkɨm
suam,

4 Ikiavɨra Itir God, a Israelian God, kamaghɨn mɨgɨa ghaze, ‘Datɨrɨghɨn
Babilonɨn atrivim, Kaldiabar mɨdorozir gumaziba ko iza Jerusalemɨn
20:14: Jop 3:1-19 21:1-2: 2 Atriviba 25:1-11; 2 Eghaghaniba 36:17-21

dɨvazim ekɨaru. Ezɨ Israelian mɨdorozir gumaziba mɨdorozir bizibar suigha
dɨvazimɨn azenan gara Babilonia ko mɨsosi. Eghtɨ kɨ ian mɨdorozir bizir
kabagh iraghtɨ, da nguibar ekiamɨn tongɨra ikɨtɨ, kɨ kagh bar moghɨra da
akuvagh pozir ekiammɨkɨnigham.

5Kɨuabɨbar ian anɨngaghegh ian atarɨva uan gavgavim sara iamɨsogh bar
ia gasɨghasigham.

6 Egh kɨ nguibar ekiar kamɨn aven itir gumazamiziba ko asɨzitaba
arɨmariar kurabame danightɨ, me arɨmɨghiregham.

7 Kɨ Ikiavɨra Itir God kɨ ua kamaghɨn mɨgei. Gumazamizir avɨrim,
arɨmariar kaba ko, mɨdorozir kam ko, dagheba puvatɨghamin dughiam
bangɨn arɨghiram. Egh gɨn kɨ Atrivim Nebukatnesar ko an mɨdorozir gu-
maziba ateghtɨ, me Atrivim Sedekaia uan gumazir ekiaba ko gumazamizir
ikiavɨra itiba inighmangam. Apanir kaba Israelia iamɨsoghtɨ ia aremeghasa
bar ifonge. Nebukatnesar kuarkuvim ko, ifongiam ko, apangkuvir arazim
tong ian ikeghan kogham. Egh ian tav ateghtɨ, a ikian kogham.’ ”

8Ezɨ Ikiavɨra Itir God ghaze, “Jeremaia, nɨ kamaghɨn gumazamizibav kɨm
suam, ‘Ia oragh! Ikiavɨra Itir God tuavir pumuning ian aka. Tuavir mam, an
angamɨra itir ikɨrɨmɨrimɨn zuir tuavim, ezɨ tuavir igharazim, an ovevemɨn
zuir tuavim.

9Eghtɨ gumazamizir nguibar ekiar kamɨn aven itiba, me arɨmɨghiregham.
Apaniba izɨ me mɨsogham, eghtɨ tarazi dagheba men puvatɨghtɨ me
arɨmɨghiregham, eghtɨ tarazi arɨmariar kuram me gasɨghasightɨ, me
arɨmɨghiregham. Eghtɨ gumazamizir angamɨra ikiasa ifongeziba, me
nguibar ekiar kam ategh mangɨ pura uari isɨ, Babilonian dɨvazimɨn azenan
ikia mɨsoghasa garir darazi pura uari isɨ me danigh, men gɨn mangɨ,
angamɨra ikɨ mati apaniba mɨdorozim gafiragha suirazir pura ingangarir
gumazamizibar kɨnibar mɨn ikiam.

10Kɨ Ikiavɨra Itir God, kɨ guizbangɨra mɨgɨa ghaze, Kɨ Jerusalemɨn nguibar
ekiam gasɨghasɨghasa nɨghnigha gɨfa. Kɨ ua deraghvɨra a damuan aghua.
Kɨ Babilonɨn atrivimɨn amamangatɨghtɨ, a nguibar ekiar kam inigh uan
mɨdorozir gumazibav kemeghtɨ, me a daboroghtɨ, a bar moghɨra isigh
ikuvigh puvatɨgham.’ ”

Ikiavɨra Itir God, Judan atrivimɨn adarazigh asɨghasɨgham
11-12 Ikiavɨra Itir God, ua ia mɨkɨmasa kamaghɨn namɨgɨa ghaze:

“Ia Judan Atrivim Devitɨn anabamɨn ikɨzim,
ia nan akam baragh!

Kɨ Ikiavɨra Itir God, kɨ kamaghɨn iamɨgei,
Ia zuraramɨzarazibar kotɨn gumazamiziba tuisɨzir arazim a deraghvɨra
mangɨ.

Egh gumazim gumazir igharazitamɨn bizim okemegh osɨmtɨzim a danightɨ,
ia gumazir osɨmtɨzim itir kamɨn akuragh an osɨmtɨzim akɨrigh.

Ia kamaghɨn damighan koghtɨ, kɨ ian arazir kurar kam bagh,
nan anɨngagharim avimɨnmɨn bar ekeveghtɨ,

kɨ pazavɨra ia damigham.
Eghtɨ gumazitam anemungɨva avegham.

13 “O Jerusalem, kɨ Ikiavɨra Itir God, kɨ guizbangɨra nɨmɨgei.
Nɨ oragh! Nɨ bar pɨnmar aperaghav ikia danganir zarir vɨn itibar gari.

Nɨmati dagɨar bar pɨn itim.
Nɨ ghaze, ‘Tina izɨ emɨsogham?

Tinara izɨva en nguibar e avenmodimɨn aven izam?’
Ezɨ puvatɨ.

14Kɨ ian arazir kurar ia amiziba ikarvagh
pazavɨra ia damigham.

Kɨ avim damightɨ a Jerusalemɨn nguibar ekiamɨn otogham,
mati avim ruarir arɨzimɨn dɨkavigha isi,

egh avir kam atrivimɨn dɨpenimɨn isitɨ,
Jerusalemɨn dɨpeniba uaghan barmoghɨra isigham.

Kɨ Ikiavɨra Itir God, kɨmɨkemegha gɨfa.”
22

Jeremaia atrivim uan gumazamiziba ko, akammemɨkɨri
1 Ikiavɨra ItirGodkamaghɨnmɨgei, “Jeremaianɨ Judanatrivimɨndɨpenimɨn

magɨrɨva, egh akar kam akun.
2 Nɨ kamaghɨn mɨkɨm: O Judan atrivim, nɨ Atrivim Devitɨn atrivir

dabirabim gapiaghiri, nɨ Ikiavɨra Itir Godɨn akam baragh. Nɨ uan gumazir
dapaniba ko nɨn gumazamizir atrivimɨn dɨpenimɨn tiar akar kabar mangɨ
izegh gamiba, ia bar moghɨra akam baragh.

3 Ikiavɨra Itir God kamaghɨn mɨgei, ia arazir aghuibara damu. Eghtɨ
gumazitam gumazir igharazimɨn bizim okemegha osɨmtɨzim a ganɨngi, ia
gumazir osɨmtɨzim itir kamɨn akuragh an osɨmtɨzim agɨfagh. Ia borir afezi-
aba ariaghireziba, ko amizir paba ovengeziba, ko Kantrin Igharazibar Gu-
mazamizir ia ko itiba, ia pazɨmedamuanmarkɨ. Egh ia uaghan uan nguazir
kamɨn aven, gumazamizir osɨmtɨziba itir puvatɨziba, pura me mɨsoghtɨ me
arɨghirammarkɨ.

4Egh ia nan akamɨn gɨn mangɨtɨ, atriviba zurara Atrivim Devitɨn ikɨzimɨn
otivam. Egh atriviba hoziaba ko karisbar apiagh, egh atrivimɨn dɨpenimɨn
dɨvazimɨn tiar akamɨn mangɨ zegh damuam. Eghtɨ gumazir dapaniba ko
gumazamiziba, me uan atrivim ko daruam.

5 Egh ia nan akamɨn gɨn mangan koghtɨ, kɨ Ikiavɨra Itir God, kɨ bar
guizbangɨra uabɨ uan ziam dɨbora ghaze, dɨpenir kam kɨ a gasɨghasigham.

6Kɨ Ikiavɨra Itir God, kɨ Judan atrivimɨn dɨpenimmɨgɨrɨgɨar kam an iti:

“O atrivimɨn dɨpenim, kɨ nɨn garima, nɨ bar dera,
nɨn ganganim bar deraghamati Distrik Gileatɨn ruarir ekiam,

eghamati kantri Lebanonɨnmɨghsɨar ekiaba.
Eghtɨ kɨ nɨ damightɨ, nɨ pura nguazir kɨnimɨnmɨn ikiam,

mati danganir mɨsɨngiziba ko nguibar gumazamiziba itir puvatɨziba.
7Kɨ apaniba ameghtɨ, me izɨ nɨ gasɨghasigham.

Meuansobiabakomɨdorozirbiziba inigh izɨ, nɨndɨpenirakɨnirmesidan
temebar ingariziba okegh da abigh,
dar ararir kaba inigh avimmɨkɨnigham.

8 “Eghtɨ gɨn, kantrin igharazir avɨribar gumazamiziba danganir kam
daruam. Egh me Jerusalem faragha itir danganimɨn ganɨva, kamaghɨn
uarira uarir azangsɨgham, ‘Ikiavɨra Itir God manmaghsua arazir kamɨn
nguibar ekiar kam gami?’

9 Egh me uari kamaghɨn uari ikarvagham, ‘Bizir kamɨn mɨngarim ka-
makɨn. Gumazamizir kaba, me Ikiavɨra Itir God, men God, me an Akar
Dɨkɨrɨzir Gavgavim akɨrim ragha a gasara. Egha me asebar ziaba fa dar
apengan iti.’ ”

Gumazamizibame Atrivim Joahas bagh aziam
10 Ia Judaba, ian Atrivim Josaia aremegha gɨfa,
22:5: Matyu 23:28; Luk 13:35

ezɨ ian apangkuv a bagh azianmarkɨ.
Ezɨ Atrivim Josaian otarim Joahas e ategha gɨfa.

A uamategh uan nguibamɨn izeghan kogham.
Kamaghɨn amizɨ, ia Joahas bagh puv azi.*

11 Joahas, an ziar mam Salum, a uan afeziam Josaian danganim inigha,
Judabar atrivimɨn oto.

Egha Joahas Jerusalem ategha gɨfa.
Ikiavɨra Itir God Joahas gɨnɨghnɨgha kamaghɨnmɨkeme,

“Gumazir kam ua izeghan kogham.
12Apaniba a inigha nguibar igharazimɨn ghu.

Ezɨ a uan nguazir kamɨn ganighan kogham. Puvatɨ.
A kantrin igharazimɨn aremegham.”

Jeremaia akamAtrivim Jehoiakimmɨkɨri
13 Ikiavɨra Itir God ua kamaghɨnmɨgei:
“Gumazim ua bagha ingarizir dɨpenim gɨnɨghnɨgha,

an arazir kurabar gɨn ghua dɨpenir kamɨn ingarir gumaziba paza me
gami.

An akar gumaziba ingangarir kam gamua, an dɨpenimɨn ghuriar pɨn itibar
ingarizɨ,

a guizɨn arazim ateghame gɨvezir puvatɨ.
Me pura ingari.

Gumaka Gumazir kam bar ikuvigham.
14Gumazir kam ti kamaghɨnmɨgei,

‘Kɨ ua baghavɨra dɨpenir ekiamra ingaram.
Eghtɨ an ghuriamɨn pɨn danganir ekiaba ikiam.

A dɨpenir kamɨnwinduan ekiabar ingari.
Egha temer Sidan ararir aghuibar dar ingarigha

Egha ter araribar uan dɨpenimɨn bɨribagh afughafuki.
Egha penɨn aghevimɨn dɨpenim asɨngi.’

15 “O atrivim, nɨ sidan temer ararir avɨriba iti,
egha ti ghaze, da nɨ gamima nɨ atrivir aghuimɨn oto, a?

Nɨnafeziam, gumazir igharazibarmɨndaghebakodɨpabaapavabarakonge.
Egha a guizbangɨra arazir aghuibar gumazamizibagh ami.

Ezɨ dabirabir aghuim iti.
16 Dughiar onganarazibagh amir gumazamiziba ko, biziba puvatɨzir gu-

mazamiziba, me kotiamɨn otivima,
nɨn afeziammen akaba arazir aghuimra gɨn ghuame tuisɨsi.

Ezɨ gumazamiziba bar moghɨra dabirabir aghuim iti.
Kɨ Ikiavɨra Itir God, kɨ guizbangɨra mɨgei,

arazir kamaghɨn amizim, kar guizbangɨn na gɨfozir gumazamizibar
arazim.

17Ezɨ nɨ uabɨra uabɨ gɨnɨghnɨgha,
egha zurara bizir igharagha gariba iniasa puv a dagh ifuegha,

ifavarir arazim gamuava bizir kaba isi.
Egha nɨ pura gumazir arazir kurabagh amir puvatɨzibav sozi me ariaghiri.

Egha nɨ gumazamiziba dɨkabɨra pazame gami.”
* 22:10: Nɨ 2 Atriviba 23:28-34ɨn gan. 22:11: 2 Eghaghaniba 36:1-4 22:13: Jeremaia 17:11;
Maika 3:10; Habakuk 2:9

18 Ezɨ bizir kam bangɨn, Ikiavɨra Itir God Jehoiakim gɨnɨghnɨsi, a Josaian
otarim, Judabar atrivim. Ezɨ Ikiavɨra Itir God kamaghɨnmɨgei:
“Jehoiakim aremeghamin dughiamɨn, gumazamiziba an apangkuv, egh a

bagh azian koghɨva kamaghɨnmɨkɨmam.
‘O noki, nan aveghbuam,’

‘O noki, nan amizim.’
Eghme kamaghɨnmɨkɨman kogham,

‘O noki, en gumazir aruam,’
ezɨ ‘Noki, en atrivim.’

Puvatɨ, me bar kamaghɨnmɨkemeghan kogham.
19Me an kuam donkin kuamɨnmɨn a batoke.

Eghme an kuam amɨkɨrɨgh, a inighmangɨ,
Jerusalemɨn dɨvazimɨn azenan amakunigham.”

Ikiavɨra Itir God Jerusalemia bagha Akar Gavgavim iti
20 Ikiavɨra Itir God kamaghɨnmɨgei:

“Jerusalem, gumazir nɨme gifueghame ko arazir kurabagh amiba,
me bar ikuvigha gɨfa.

Kamaghɨn amizɨ, nɨmangɨ,
Lebanon mɨghsɨar ekiaba ko Basan mɨghsɨam ko Abarimɨn Mɨghsɨamɨn
ghuavanabogh,
pamtemɨn dɨmɨva azi.

21Nɨ deragha itir dughiabar nɨ bizir avɨriba itima,
kɨ akam nɨ ganɨngi.

Ezɨ nɨ kamaghɨnmɨgei, ‘Kɨ nɨn akam baraghan aghua.’
Nɨ zurara nan akam batosi.

Nɨ kamaghɨn amir arazir kam,
nɨ uan igiamra itir dughiamɨn a gamua iza datɨrɨghɨn tu.

22Kamaghɨn amizɨ, apaniba amɨnir gavgavimɨnmɨn izɨva,
nɨn gumazir dapaniba inighmangam.

Apaniba izɨ nɨn gumazir nɨ ifuegha me ko arazir kurabagh amiba inigh
mangɨtɨ,

me kantrin igharazimɨn kalabusɨn ikiam.
Egh dughiar kamɨn nɨ uan arazir kurar nɨ amiziba bagh,

bar aghumsigham.
23Me faragha Lebanonɨn temer sidan temer ararir aghuibar nɨn dɨpenimɨn

ingari,
ezɨ nɨ dabirabir aghuim iti.

Ezɨ noka, nɨmɨzazir ekiam iniam,
mati amizim borim batasamɨzazir ekiam isi moghɨn,

nɨ bar puvɨram arangam.

Ikiavɨra Itir God Atrivim Jehoiakinmɨgei
24 “Kɨ Ikiavɨra Itir God, kɨ zurara ikiamamaghɨra iti, ezɨnɨ Jehoiakin, Judan

atrivim kɨ guizbangɨra nɨ mɨgei. Nɨ nan atrivimɨn ziar ekiam ko gavgaviba
akakaghamin ringɨn mɨn nan dafarir guvimɨn ikiam, kɨ bar nɨ gifueghan
koghɨva, nɨ batuegham.†

22:18: 2 Atriviba 23:36--24:6; 2 Eghaghaniba 36:5-7 22:21: Jeremaia 19:15; 32:30 22:24: 2
Atriviba 24:8-15; 2 Eghaghaniba 36:9-10 † 22:24: Jehoiakinɨn, an ziar igharazim Konia.

25Egh kɨnɨ isɨnɨ gasɨghasɨghamin gumazibar anigam, kar nɨ atiatir gumaz-
iba. KɨBabilonɨnAtrivimNebukatnesaruanKaldianmɨdorozir gumazibako
memɨgei.

26Nɨ uan amebam ko, kɨ gua inigh, gua isɨ kantrin igharazimmɨkɨnigham.
Kar guizbangɨra guan kantrin guan amebamning gua batezir puvatɨzim,
eghtɨ gua an ikɨmangɨva an aremegham.

27 Ia uamategh uan nguazimɨn izɨsɨ ifuegh, egh uam an izeghan kogham.”
28Ezɨ Jeremaia kamaghɨnmɨgei:

“Manmagh ami? Gumazir kam Jehoiakin, a mati nguazir mɨner kurar mam
bɨghizɨ

gumazamiziba an aghuaz, o?
Manmaghsua Ikiavɨra Itir God an boriba sara

nguazir me fozir puvatɨzimɨnme akunasa?
29O Israelian nguazim, Israelian nguazim, Israelian nguazim,

nɨ Ikiavɨra Itir Godɨn akam baragh!”
30 Ikiavɨra Itir God kamaghɨnmɨgei:
“Nɨ kamaghɨn gumazir kamɨn eghaghanim osirigh.

Gumazir kam, mati gumazim boriba puvatɨzɨmoghɨn,
bizir an amiba bar deragh otivan kogham.

Bizir kam bangɨn, an boritam an danganim inigh,
Devitɨn atrivir dabirabim daperagh,

Judan nguazim gativaghan kogham.”
23

Atrivir bar aghuim Israelia gativaghmen ganam
1 Ikiavɨra Itir God kamaghɨn mɨgɨa ghaze, “Ia gumazir dapaniba, Iavzika!

Ia bar ikuvigham. Ia nan gumazamiziba paza me gami. Ia sipsipbar gari
gumazir kuraba, ia men agɨntɨghame gasɨghasɨzimame tintinibar zui.

2 Kamaghɨn, kɨ Ikiavɨra Itir God, Israelian God, kɨ bighavɨra gumazir da-
panir nan gumazamizibagh ativibamemɨgɨa ghaze, Ia nan sipsipbabatogha
men agɨntɨzi me tintinibar ara ghue. Ia deragha men gara me geghuvir
puvatɨ. Kamaghɨn kɨ Ikiavɨra Itir God, kɨ ghaze, ia amizir arazir kurar kam,
kɨ deraghvɨra an gan egh a ikarvagham.

3 Gumazamizir kɨ amangizɨ ghua kantrin igharazibar itiba, kɨ ua men
ikiavɨra itir varazira aku izɨ me isɨ men dɨvazimɨn aven me arɨgham. Eghtɨ
me borir avɨriba batɨva bar avɨrasemegham.

4 Kɨ Ikiavɨra Itir God, kɨ ghaze, Kɨ gumazir dapanir igiaba amɨseveghtɨ,
me deraghvɨra gumazamizir kaba sipsipbar mɨn me geghuv men ganam.
Eghtɨ gumazamiziba bizitamɨn atiatingan koghɨva, osɨmtɨzitaba puvatɨgh,
eghmen tav ovengeghan kogham.

5 “Kɨ Ikiavɨra Itir God, kɨ kamaghɨn mɨgɨa ghaze, Dughiam izɨtɨ, kɨ Atrivim
Devitɨn adarazir tongɨn, gumazir aghui tam amɨsevegham. Eghtɨ a Temer
Ghuzir Igiam temer dakamɨn otogha aghui moghɨn ikiam. Gumazir kam
atrivimɨn ikɨ, nɨghnɨzir aghuim ikɨ, ingangarim damuam. Egh guizɨn
arazimɨn gɨn mangɨ nguazir kamɨn gumazamiziba arazir aghuibar me
damuam.

6 Eghtɨ an atrivimɨn ikiamin dughiamɨn, Israelɨn nguibamɨn itir darasi,
me dabirabir aghuim ko navir amɨrizimɨn ikiam. Eghtɨ Judaba, God men
akurvaghtɨ,meuamosɨmtɨzibapuvatɨghderavɨra ikiam. EghtɨmeJerusalem

23:3: Jeremaia 32:37; Esekiel 34:13 23:5: Jeremaia 33:14-16

ziar kam a darɨgh a dɨponam, ‘Ikiavɨra Itir God, A Guizɨn Arazir Aghuimɨn
Mɨngarim.’

7-8 “Kɨ Ikiavɨra Itir God, kɨ kamaghɨn mɨgei. Kɨ gumazamizir kaba batoke,
egha kɨ ua men aku men nguazimra izasa dughiar mam ginaba, eghtɨ
me deraghvɨram an ikiam. Me datɨrɨghɨn gavgavim akam ganɨdir arazim
kamakɨn: Me kamaghɨn mɨgei, ‘Ikiavɨra Itir Godɨn zurara ikia mamaghɨra
itim, a Isipɨn kantrin e inigha ize, e an ziam dɨbora guizbangɨra mɨgei.’ Ezɨ
dughiar kɨ me inigha izezimɨn, me arazir kam giraghtɨ, akar igharazitam
an danganim iniam. Eghtɨ me kamaghɨn mɨkɨm suam, ‘Ikiavɨra Itir Godɨn
zurara ikia mamaghɨra itim, a kantrin notɨn amadaghan itim ko kantrin
igharazir e amangiziba, adar uam Israelia e inigha en akua en nguazimra
ize, e an ziam dɨborogha guizbangɨramɨgei.’ ”

Jeremaia, a Godɨn akam inigha izir gumazir ifavaribar gun akam akuri
9 Ezɨ Jeremaia Godɨn akam inigha izir gumazibagh nɨghnɨgha kamaghɨn

mɨgei:
“Kɨ Ikiavɨra Itir God gɨfo,

egha an akar bar zueziba sara fo.
Egha kɨ garima, Godɨn akam inigha izir gumaziba arazir kurabagh amua,

Godɨn akabar gɨn zuir puvatɨ.
Ezɨ bizir kam bangɨn nan nɨghnɨzim bar ikufi.

Ezɨ kɨ atiatia nan aghariba bar puvɨra nɨsi.
Kɨ mati gumazim wainɨn dɨpar onganir avɨriba amegha gɨvagha bar
ongani.

10Nguibar kamɨn gumazamizir avɨrim Ikiavɨra Itir God ataki,
egha amiziba ko gumaziba uan paba ko amuiba ataghɨragha,

tintinibar uari isava akui.
Gumazamiziba zurara tuavir kurabar gɨn zui,

eghame uan gavgaviba isa puv arazir kuramra anɨga,
gumazamizir igharaziba pazame gami.

Kamaghɨn amizɨ, Ikiavɨra Itir God, uan akamɨn gɨn ghua nguazir kam
gasɨghasɨki.

Ezɨ graziba bar mɨsiga gɨfa, ezɨ nguazim azi.
Kɨ Ikiavɨra Itir God, kɨmɨkemegha gɨfa.”

11 “Kɨ Ikiavɨra Itir God, kɨ ua kamaghɨnmɨgei,
Godɨn akam inigha izir gumaziba ko ofa gamir gumaziba uaghan Godɨn
akaba batosi.
EghamenanDɨpenimɨn aven ingara, arazir kurabar amuasa atiatir
puvatɨ.

12Kamaghɨn amizɨ, tuavir me zuir kam, kɨ a damightɨ a bar apɨghsigham,
eghtɨmɨtatem barme avaragham.

Eghtɨ kɨ barmɨghɨghvɨrame abɨntɨ
me iregham.

Kɨme gasɨghasɨghasa dughiam ginabagha gɨfa,
eghtɨ dughiar kamɨn kɨ bar puvme gasɨghasigham.

Kɨ Ikiavɨra Itir God, kɨmɨkemegha gɨfa.”
13 “Kɨ fomɨra Samarian Godɨn akam inigha izir gumazibar garima,

me kamaghɨra arazir kurar kɨ bar aghuazim gami.
Me asem Balɨn ziamɨn, akam akuri,

egha nan gumazamizibar akua tuavir kuramɨn zui.*
14Ezɨ kɨ datɨrɨghɨn Jerusalemɨn gumazir Godɨn akam inigha izibar gari,

me arazir bar mɨzɨrɨzibagh ami.
Ezɨmen arazir kuraba bar kurigha,

Samarian akam inigha izir gumazibar arazibagh afira.
Me amuir ikɨziba ko, par ikɨziba abɨzir arazim gamua,

egha uaghan ifavarimɨn arazim gami.
Me gumazir arazir kurabagh amiba gavgavimme ganɨdi.

Kamaghɨn amizɨ, gumazitam akɨrim ragha arazir kabanang gasarazir
puvatɨ.

Kɨ Jerusalemian garima, me bar gumazamizir kuraba,
mati Sodom ko Gomora.

15 “Kɨ Ikiavɨra Itir Godɨn Gavgaviba Bar Itim, kɨ Godɨn akam inigha izir
gumazir kabagh nɨghnɨgha kamaghɨnmɨgei,

Jerusalemɨn itir akam inigha izir gumaziba, nan akaba barazir puvatɨ,
ezɨ arazir kam barmoghɨra nguazir kam bar anevara.

Kamaghɨn amizɨ, kɨmɨzazir bar ekiamme danɨngam.
Kɨmati marasinɨnmɨsozimme ganɨga, me gamimame anepi,

egha mati, kɨ me gamima me gumazamizibagh asɨghasɨzir imezir
dɨpam ame.”

16 Ikiavɨra Itir Godɨn Gavgaviba Bar Itim kamaghɨn Jerusalemia mɨgei, “Ia
Godɨnakaminigha izir gumazibamɨgeir akababaraghanmarkɨ. Me iagifara
ghaze ia deraghvɨra ikiam. Me uan nɨghnɨzibar aven irebabar mɨn garir
bizibar gara ia mɨgei. Kɨ akar kabame ganɨdi puvatɨ.

17Gumazamizir nanakambaraghanaghuaziba, akam inigha izir gumazir
kaba kamaghɨn me mɨgei, ‘Ia dabirabir aghuim ikiam.’ Egha gumazamizir
akaba batogha, uan nɨghnɨzibar gɨn zuiba, akam inigha izir gumazir kaba,
kamaghɨnmemɨgei, ‘Bizir kuram, ia bativan kogham.’ ”
18Ezɨ Jeremaia kamaghɨnmɨgei:
“Godɨn akam inigha izir gumazir katam, bar Ikiavɨra Itir Godɨn Nguibamɨn

ikia uari akuvir dughiamɨn ikegha,
Godɨn akatam ko an nɨghnɨzir aghuitam inizir puvatɨ.

Gumazir kaba deraghavɨra kuarim atɨgha
Godɨn akam baragha fozir puvatɨ.

19 Ia gan!
Ikiavɨra Itir Godɨn anɨngagharim amɨnir gavgavim ko amozimɨn mɨn
gumazir kuraba bativam,
mati amɨnir bar gavgavir kuram, men dapaniba dɨkabɨnam.

20 Ikiavɨra Itir Godɨn anɨngagharim ikɨvɨra ikɨmangɨ,
bizir a damuasa nɨghnɨziba bar ada gɨvagham.

Egh dughiar abuananamɨn,
ia gumazamiziba bizir kaba deraghvɨram adagh fogham.”

21 Ikiavɨra Itir God kamaghɨnmɨgei,
“Kɨ akam inigha izir gumazir kaba amadazir puvatɨ.

Me uan avɨvɨzibar ghua uan akaba akuri.
Kɨ akatamme ganɨngizir puvatɨ,
* 23:13: Samaria, a not amadaghan kantri Israelɨn nguibar ekiam. Jeremaian amebam a batezir
puvatɨzir dughiamɨn, apaniba Samarian nguibam gasɨghasigha, an gumazamiziba inigha ghua me
isa pura ingangarir gumazamizir kɨnibar me atɨ. 23:14: Jenesis 18:20; Esekiel 16:49

ezɨme akam inigha izir gumazimɨnmɨn akam akuri.
22Me ti na ko nan Nguibamɨn ikia uari akuvir dughiamɨn ikegha,

nan nɨghnɨzitam inigha,
egha me ghua guizbangɨra nan akabar gun nan gumazamizibav
kemeghai.

Ezɨ akar kam gumazamizibagh amizɨ,
me arazir kurar me amiba ategha, uamategha na bagha izeghai.

23 “Kɨ Ikiavɨra Itir God, kɨ kamaghɨn ian azangsɨsi:
Ia ti ghaze, kɨ ti roghɨra kagh itir danganir kamɨn Godra, a? Puvatɨ.

Kɨ danganiba bar dar God. Kɨ roghɨra ikia, egha uaghan saghon iti.
24Eghtɨ gumazitammangɨ igharaghmodogham,

eghtɨ kɨ Ikiavɨra Itir God, kɨ ti an ganighan kogham?
Puvatɨ. Kɨ Ikiavɨra Itir God, kɨ bar overiam ko nguazimɨn iti.

Kamaghɨn amizɨ, kɨ gumazir kamɨn gari.

25 “Kɨ akam inigha izir gumaziba nan ziamɨn gun mɨgeir akar ifavariba
baregha gɨfa. Me kamaghɨnmɨgei, ‘Kɨ irebamɨn gani. Kɨ irebamɨn gani.’

26Akam inigha izir gumazir kaba,manadɨzoghɨnnavibagh iragh uan akar
ifavarir gumazamizibav geir kaba ataghɨragham? Bar puvatɨgham.

27 Me uari uan irebabar gun uarira uariv gei, egha me ghaze bizir kam
gumazamizibar amutɨ, me na gɨn amadagham, mati men inazir afeziaba
fomɨra na gɨn amadagha, asem Bal bagha tevibar pɨra an ziam fe.

28 Kɨ Ikiavɨra Itir God, kɨ guizbangɨra mɨgei, akam inigha izir gumazitam
irebar kɨnitamɨn ganigh, uan irebar kɨnim geghanam. Eghtɨ kɨ akam isɨ
gumazitam danightɨ, a nan akar kam deraghvɨram anekunigh. Nan akam
mati witɨn dagher aghuim, ezɨ akam inigha izir gumazir kabar akaba, da
pura biziba, mati witɨnmɨseviba.

29 Kɨ Ikiavɨra Itir God, kɨ guizbangɨra mɨgei, nan akam mati avim. Egha
mati haman ekiam, a dagɨaba bɨgha dagh amima, damɨnemɨniar kɨniba iri.

30 “Kamaghɨn amizɨ, ia oragh. Kɨ Ikiavɨra Itir God, kɨ guizbangɨra akam
inigha izir gumazir kabar apanim gami. Me uarira uan akaba okɨava ifara
ghaze, me na dama akaba ini.

31 Bar guizbangɨra, kɨ Ikiavɨra Itir God, kɨ akam inigha izir gumazibar
garima, me puramɨzebav gɨa kamaghɨnmɨgɨa ghaze, ‘Kar Ikiavɨra Itir Godɨn
akam.’ Kamaghɨn amizɨ, kɨmen apanim gami.

32 Ia gan! Kɨ Ikiavɨra Itir God, kɨ garima, akam inigha izir gumazir
kaba, uan ifavarir irebabar gara dar gun gumazamizibav gei. Egha me
gifara ghaze, kɨ da isa me ganɨdi. Me akar ifavarir igharagha garir avɨriba
akuri, ezɨ bizir kam gumazamizibagh etuima me nan saghon iti. Kɨ me
amadazir puvatɨgha, ingangarim me ganɨngizir puvatɨ. Kamaghɨn amizɨ,
me gumazamizibar akurvazir puvatɨ. Bar puvatɨ. Kamaghɨn amizɨ, kɨ men
apanim gami. Kɨ Ikiavɨra Itir God, kɨmɨkemegha gɨfa.”

Judaba osɨmtɨzim
Ikiavɨra Itir God ganɨngi

33 Ikiavɨra Itir God kamaghɨn Jeremaia mɨkeme, “Gumazamiziba o, Godɨn
akam inigha izir gumaziba o, ofa gamir gumazitam, me ti izɨ kamaghɨn nɨn
azangsɨgham, ‘Ikiavɨra Itir God, akar osɨmtɨzim ititam iti, o puvatɨ?’ Eghtɨ nɨ
23:24: 1 Atriviba 8:27; Onger Akaba 139:7; Amos 9:2-3

a ikaragh nan akar kamɨn gunmɨkɨmsuam, ‘Kɨ Ikiavɨra Itir God, kɨ akam ian
iti. Iarara osɨmtɨzim na gatɨ. Kamaghɨn amizɨ, kɨ ia batuegham.’†

34 Eghtɨ akam inigha izir gumazitam o, ofa gamir gumazitam o, gumazir
kɨnitam, ti kamaghɨn mɨkɨmam, ‘Ikiavɨra Itir Godɨn akam, bar oseme.’ Eghtɨ
kɨ gumazir kam ikarvagh osɨmtɨzim a danɨngɨva, an adarazi sara osɨmtɨzim
me danɨngam.

35 Ia uan namakaba ko aveghbuabav geir dughiamɨn, ia kamaghɨnmɨkɨm,
‘Ikiavɨra Itir God,manmaghɨn akam ikara?’ o ‘Ikiavɨra Itir God, akarmanam
mɨkeme?’

36 Eghtɨ ia ua kamaghɨn mɨkɨman markɨ, ‘Ikiavɨra Itir Godɨn akam, a bar
oseme.’ Puvatɨ. Ian akabara, osɨmtɨzim ia ganɨdi. Ezɨ ia uari nan akam
adavadafi. Kɨ Godɨn zurara ikia mamaghɨra itim. Kɨ Ikiavɨra Itir Godɨn
Gavgaviba Bar Itim, kɨ ian God.

37 Eghtɨ gumazitam akam inigha izir gumazitamɨn azangsɨghsɨ, a kam-
aghɨn mɨkɨm, ‘Ikiavɨra Itir God akar manamɨn nɨ ikara?’ o ‘Ikiavɨra Itir God
manmaghɨramɨkeme?’

38 Eghtɨ ia kamaghɨn mɨkɨmam, ‘Ikiavɨra Itir Godɨn akam bar oseme,’ kɨ
Ikiavɨra Itir God, kɨ deraghavɨra ia mɨgei. Kɨ akar kamɨn mɨkɨman ian
anogoroke, ezɨ ia nan akambatuegha uamɨgei, ‘Ikiavɨra Itir Godɨn akambar
oseme.’

39Ezɨ guizbangɨra, kɨ ia inigh ia asirafagh, ia akunightɨ ia nan saghuiamɨn
mangɨgham. Kɨkamaghɨra ia damuva, ia ko ianovavibaghanɨngizir nguibar
ekiar kam, kɨ uaghan amakunigham.

40 Kɨ ia damightɨ, gumazir igharaziba dɨbovir akaba ia gasɨtɨ, ia bar
aghumsigham. Eghtɨ aghumsɨzir kam ikɨ mamaghɨra ikiam, eghtɨ ia a gɨn
amadaghan kogham.”

24
Kɨ Jeremaia, kɨ fighɨn temebar ovɨzibar gani

1 Babilonɨn Atrivim Nebukatnesar, Jerusalem abɨragha gɨvagha, Judaba
inigha ua Babilonɨn ghu. A uaghan Atrivim Jehoiakimɨn otarim ini, otarir
kamɨn ziarmam Jehoiakin, an ziar igharazim Jekonia. Egha a uaghan Judan
gumazir ekiaba ko fofozir gumazir, bizir aghuibar ingariba ko ainɨn bizibar
ingarir gumaziba sara inigha Jerusalem ataki. Ezɨ bizir kabar gɨn, Ikiavɨra
Itir God bizir mam irebamɨn mɨn garir bizimɨn aven nan aka, ezɨ an aven
kɨ akɨrar pumuningɨn garima, fighɨn ovɨziba akɨrar kamningɨn iti. Akɨrar
kamning, Ikiavɨra Itir Godɨn Dɨpenimɨn tiar akamɨn boroghɨn iti.

2 Fighɨn ovɨzir faragha azenibar ania iti moghɨn, akɨrar mam fighɨn ovɨzir
bar aghuiba an iti. Ezɨ akɨrar igharazim fighɨn ovɨzir bar kuraba an iti, ezɨ
gumazamiziba dar aman iburagham.

3Ezɨ Ikiavɨra Itir God kamaghɨn namɨgei, “Jeremaia, nɨ bizir tizimɨn gari?”
Ezɨ kɨ kamaghɨn a ikaragha ghaze, “Kɨfighɨn ovɨzibar gari. Fighɨn aghuiba da
bar dera, ezɨ fighɨn kuraba, da bar ikufi, gumaziba dar aman iburagham.”

4Ezɨ Ikiavɨra Itir God akar mam na ganɨngi. Akar kam kamakɨn:
5 “Kɨ Ikiavɨra Itir God, Israelian God, kɨ ghaze, Judan gumazamizir kɨ me

batoghezɨ, me ghua Kaldian nguazimɨn ghueziba, kɨ men garima, me mati
fighɨn ovɨzir aghuiba.
† 23:33: Me Hibrun akamɨn aven, akar kam, “akam,” ko akar kam, “osɨmtɨzim,” aningɨn arerem
voroghɨra ghu. Akar kamɨn arerem, a mɨngarir pumuning iti. Jerusalemia kamaghɨn a gɨnɨghnɨgha
dɨbovir akabar kamaghɨn a dɨbori, “Ikiavɨra Itir Godɨn akambar oseme.” 24:1: 2Atriviba 24:12-16;
2 Eghaghaniba 36:10

6Ezɨ kɨ bar deraghvɨra men ganɨva, deraghvɨra me geghuvam. Egh ua me
inigh nguazir kamɨn izam. Kɨ gavgavim me danɨng me abɨnan kogham. Kɨ
me akaraghme asian kogham.

7 Egh kɨ men navir averiabar aven nɨghnɨzir aghuiba me danɨngtɨ, me
kamaghɨn fogh suam,Kɨuabɨ, kɨ Ikiavɨra ItirGod. Eghtɨmeuanabagha izɨva,
na ko navir vamɨran ikiam. Egh nan gumazamizibar otivightɨ, kɨmenGodɨn
ikiam.

8 “Kɨ, Ikiavɨra Itir God, kɨ kamaghɨn mɨgei: Kɨ Atrivim Sedekaia uan
gumazir dapaniba ko, Jerusalemian gumazamizir uan nguazimɨn ikiavɨra
itir varazira, ko gumazamizir Isipɨn ghueziba, kɨ gumazamizir kaba pazɨ
me damigham, mati gumazim paza fighɨn ovɨzir kurar gumaziba daman
iburazibagh ami.

9-10 Eghtɨ Kantrin Igharazibar Gumazamiziba, kɨ Judan amizir biziba
baregh, dɨgavir kuramdamigh, egh bar atiatigham. Guizbangɨra, kɨ apaniba
ameghtɨme izɨ Judan gumazamizir ikiavɨra itibav sueghtɨme arɨghiregham,
eghtɨ tarazi dagheba puvatɨgh arɨghiram, eghtɨ arɨmariar kuram tarazigh
asɨghasightɨ me arɨmɨghiram. Kɨ me batueghtɨ me tintinibar mangegham.
Eghtɨ arazir kamɨn, kɨ nguazir ia ko ian ovavibagh anɨngizir kamɨn aven, kɨ
bar ia agɨvagham. Eghtɨ kantrin igharazir kabar gumazamiziba, kɨ Judaba
batoghezɨ me dar ghueziba, me pazɨvɨra me damuva me dɨpovam. Egh
gumazamizir kaba uan apanibar atar akar kurabar me mɨkɨm suam, ‘Ia
Judaba ikuvizɨmoghɨn, ia ikuvigham.’ ”

25
AtrivimNebukatnesar Judabagh asɨghasɨgham

1 Ikiavɨra Itir God Judabav kɨmamin akam iti, egha akar kam isa Jeremaia
ganɨngi. Dughiar kamɨn Josaian otarim Jehoiakim, a Judabar atrivimɨn
itima, an namba 4ɨn azenim oto. Ezɨ Nebukatnesar Babilonɨn atrivim itima
an namba 1ɨn azenim oto.

2 Ezɨ Godɨn akam inigha izir gumazim Jeremaia akar kam Judaba ko
Jerusalemiamɨkɨri. A kamaghɨnmemɨkeme:

3 Emonɨn otarim Josaia, a Judabar atrivimɨn itima, an namba 13ɨn
azenimɨn, kɨ Jeremaia Ikiavɨra Itir Godna ganɨngizir akamakuravɨra ikia iza
namba 23ɨn azenim gɨfa. Ezɨ ia a baraghan aghua.

4 Ikiavɨra Itir God, ia bagha dughiar avɨribar uan akam inigha izir gumaz-
iba amadi, kar an ingangarir gumaziba. Ezɨ ia uan kuariba apɨrigha men
akaba baraghan aghua.

5Godɨn akam inigha izir gumazir kaba ghaze, “Ia bar vaghvagh navibagh
iragh, tuavir kurar ia gɨn zuim atakigh, egh arazir kurar ia amiba atakigh.
Egh arazir kaba ateghtɨ, Ikiavɨra Itir God ia ateghtɨ, ia nguazir a ia ko ian
ovavibagh anɨngizir nguazimɨn deraghvɨra ikɨmamaghɨra ikiam.

6 Ia asebar gɨn mangɨ egh dar ziaba fɨva dar ingangaribar amuan markɨ.
Egh ia aser kabar marvir guabar ingarɨva, Ikiavɨra Itir God damutɨ, a ian
anɨngaghan markɨ. Ia Ikiavɨra Itir Godɨn akamɨn gɨn mangɨtɨ, a pazɨ ia
damighan kogham.”

7Ezɨ Ikiavɨra Itir God kamaghɨnmɨgei, “Kɨ Ikiavɨra Itir God, kɨ guizbangɨra
mɨgei, Nan akam inigha izir gumazimnan akar kamɨn gunmɨkemezɨ, ia nan
akambaraghan aghua. Puvatɨ. Ia asebarmarvir guabar ingara, na gamima,
kɨ anɨngaghe. Ezɨ arazir kam bangɨn, ia paza uarira uarigh ami.

8 “Kamaghɨn amizɨ, kɨ Ikiavɨra Itir Godɨn Gavgaviba Bar Itim, kɨ ghaze, ia
nan akam baraghan aghua.

25:1: 2 Atriviba 24:1; 2 Eghaghaniba 36:5-7; Daniel 1:1-2 25:5: 2 Atriviba 17:13; Jeremaia 18:11

9 Kamaghɨn amizɨ, ia oragh! Kɨ Ikiavɨra Itir God, kɨ notɨn amadaghan itir
ikɨzibar diaghɨva, eghuaghanBabilonɨnAtrivimNebukatnesar, andiagham,
a nan ingangarir gumazimɨn mɨn ami. Egh kɨ me inigh izɨtɨ, me nguazir
kam ko an boroghɨn itir kantriba dagh asɨghasɨgham. Eghtɨ me ikuvigh
mamaghɨra ikiam. Eghtɨ gumazamizir igharaziba men ganigh, akɨrim ragh
me gasɨ dɨbovir akabar me mɨkɨmɨva, egh dɨgavir kuram damuva, egh
puvɨram atiatingam. Eghtɨ nguazir kamɨn gumazamiziba aghumsɨzim ikɨ
mamaghɨra ikiam.

10 Egh kɨ men navir aghuimɨn agoroger arazim ko, bar akongezir arazim
ko, gumaziba amuibar ikiamin arazim, kɨ bar ada gɨvagham. Eghtɨ witɨn
ovɨziba mɨrmɨramin gumaziba puvatɨgham, kamaghɨn wit mɨrmɨramin
dagɨaba ua tɨngaghan kogham. Eghtɨ lamɨn angazangariba ua danganir
kamɨn puvatɨgham.

11 Eghtɨ nguazir kam bar ikuvigh danganir kɨnim otogham. Eghtɨ 70plan
azenibar, nan gumazamizir kaba, Babilonɨn atrivimɨn ingangarir gumazir
kɨnibar ikiam.

12 “Eghtɨ 70plan azeniba gɨvaghtɨma, kɨ Babilonɨn atrivim ko an gumaza-
miziba, kɨ men arazir kurar me amiba ikarvagh puv me damigham. Egh
Babilonɨn kantri gasɨghasigham, an ziar mam Kaldia. Eghtɨ Babilonɨn
nguazim pura ikɨmamaghɨra ikiam.

13 Kɨ Babilon gasɨghasɨghasa mɨkemezir biziba, Jeremaia bar adav keme.
Kɨ bizir kaba bar dar amutɨ, da otivigham. Jeremaia osirizir akɨnafarir kam,
kɨ kantriba bar dagh asɨghasɨghasamɨkemezir akaba bar an iti.

14 Kɨ ivezir kuram isɨ Babilonɨn gumazamiziba, men arazir kurar me
amiziba baghmedanɨngam. Eghtɨ kantrin igharazir avɨribar atrivir gavgav-
iba me dɨkabɨn me damutɨ, me pura ingangarir gumazamizir kɨnibar mɨn
ingangarim damuam.”

God gumazamiziba barme gasɨghasɨghasa
15 Ikiavɨra Itir God, a Israelian God, a kamaghɨn na mɨgei, “Jeremaia,

wainɨn kavɨn kɨ suirazir kam, kar nan anɨngagharimɨn ababanim. Nɨ kavɨn
kam inightɨ, kɨ nɨ amadaghtɨ, nɨ gumazamizir avɨriba bagh mangɨgh, me
damightɨ, me wainɨn kavɨn kamɨn itim amɨ.

16 Eghtɨ kɨ apaniba ameghtɨ, me, me mɨsoghɨva, me gasɨghasigham, kam-
aghɨn me mati, me wainɨn dɨpar kabar amegh gɨvagh, gumazir onganibar
mɨn otivigh, bar pazɨvɨra daruam.”

17 Ezɨ kɨ Ikiavɨra Itir Godɨn dafarimɨn wainɨn kavɨn kam inigha, gumaza-
mizir kaba bagha ghugha, me gamizɨmame aneme.*

18Kɨ faragha ghua Jerusalem ko Judan nguibar igharaziba, ko atriviba, ko
Judan gumazir dapaniba, kɨ me gamizɨ, me wainɨn dɨpar kam ame. Egha
Judan atrivim ko gumazir dapaniba bar ikuvizɨ, nguazir kam pura nguazir
kɨnimɨn oto. Ezɨ gumazamizir igharaziba Judan kantrin gara, akɨrim ragha
me gasa dɨbovir akabarmemɨgɨa, bar dɨgavir kuram gamua, puvɨram atiati.
Egha gumazamizir kaba akar kurabar uari uan apanibav kɨmasa, kamaghɨn
memɨgei, “Ia Judaba ikuvizɨmoghɨn ia ikuvigham.” Bizir kabadatɨrɨghɨnbar
moghɨra otivigha gɨfa.

19 Ezɨ kɨ wainɨn kavɨn kam inigha ghua, Isipɨn atrivim ko, an ingangarir
gumaziba ko, an gumazir dapaniba ko, an gumazamiziba ko,

25:10: Aisaia 24:7; Jeremaia 7:34; 16:9; Esekiel 26:13; Hosea 2:11; AkarMogomem18:22-23 25:11:
2 Eghaghaniba 36:21; Jeremaia 29:10; Daniel 9:2 * 25:17: Jeremaia kamaghɨn mɨgɨa ghaze,
gumazamiziba amezir kavɨn dɨpar kamɨn akar isɨn zuim kamakɨn: God men arazir kuraba ikarvagh
ivezim kuramme danɨngam. Nɨ Jeremaia 46-51ɨn uaghan an gan.

20 gumazamizir igharazir Isipɨn tongɨn itiba sara bar me ganɨngi. Egha kɨ
ghua Usɨn nguazimɨn atriviba ko, Filistian nguazimɨn atriviba sara, kɨ bar
me ganɨngi. Filistia nguibar kaba iti: Askelon, Gasa ko, Ekron ko Asdotɨn
nguibamɨn ikiavɨra itir varazira.

21 Ezɨ kɨ wainɨn kavɨn kam inigha ghua, Idomɨn kantri ko, Moapɨn kantri
ko, Amonia ko,

22Tairɨnatrivibako, Saidonɨnatrivibako, ongarimɨnvongɨn itirnguibabar
atriviba sara, kɨ barme ganɨngi.

23 Egha kɨ ghua Dedanɨn gumazamiziba ko, Teman gumazamiziba ko,
Busɨn gumazamiziba ko, gumazamizir uan dapanir mɨnedevir arɨzibar pɨra
da oteviba, sara bar me ganɨngi.

24Egha kɨ ghua Arebian atriviba ko, gumazamiziba puvatɨzir danganimɨn
itir ikɨzir igharagha gariba, men atrivibagh anɨngi.

25 Egha ghua Simrin atriviba ko, Elamɨn kantrin atriviba ko, Midian
kantrin atriviba ko,

26 nguazir notɨn amadaghan itibar atriviba, men marazi saghon itima,
marazi roghɨra iti, kɨ vaghvagha bar me ganɨngi. Kɨ nguazir kamɨn kantriba
bar dar atriviba, kɨ bar me ganɨngi, ezɨ me aneme. Ezɨ bar abuan Babilonɨn
atrivim abuananam ame.

27 Ezɨ Ikiavɨra Itir God kamaghɨn na mɨkeme, “Jeremaia, nɨ akar kam
gumazamizir kabav kemegh. Kɨ Ikiavɨra Itir Godɨn Gavgaviba Bar Itim,
Israelian God, kɨ kamaghɨn mɨgei, ‘Kɨ apaniba amadaghtɨ, me izɨ ia mɨsogh
ia gasɨghasɨgham, eghtɨ ia wainɨn dɨpar kam amɨ mangɨvɨra ikɨ wainɨn dɨpar
bar avɨribar amɨva, ia bar onganigh, mighɨva nguazim giregh ua dɨkavan
kogham.’

28 Jeremaia, me ti nɨn dafarimɨn kavɨn kam inian aghuaghtɨ, nɨ kamaghɨn
me mɨkɨm, ‘Kɨ Ikiavɨra Itir Godɨn Gavgaviba Bar Itim, kɨ mɨkeme, ia a inigh
aneremɨ!

29 Ia oragh! Kɨ nguazir kamɨn gumazamiziba bar pazɨvɨra me damigham.
Kɨ Jerusalemɨnbizir kam faragh a damuam, kar nannguibamra, kɨuan ziam
fasa a ginaba. Ezɨ ia ti ghaze, kɨ ia gitagham, a? Bar puvatɨ. Kɨ Ikiavɨra Itir
Godɨn Gavgaviba Bar Itim, kɨ mɨkeme, kɨ apaniba ateghtɨ memangɨ nguazir
kamɨn gumazamiziba bar memɨsogham.’

30 “Jeremaia, kɨ nɨ ganɨngizir akaba, nɨ bar adar gun mɨkemegh. Nɨ
gumazamizir kaba kamaghɨnmemɨkemegh:

“ ‘Ikiavɨra Itir God uan Nguibamɨn overiamɨn ikɨva,
pamtemɨn tiarim akarigh uan gumazamizibav kɨmam.

A pamtemɨn nguazir kamɨn uan gumazamizibar diagham,
mati gumaziba wainɨn dɨpaba otivasa wainɨn ovɨziba dɨka dei moghɨn
dɨmam.

31An dɨmdɨar kamɨn nɨgɨnim, bar nguazim avaragham.
Ezɨ dɨmdɨar kamɨnmɨngarim kamakɨn.

Ikiavɨra Itir God nguazir kamɨn gumazamiziba bar me tuisɨgham.
A kantriba bar dar gumazamiziba isi kot darɨgham.

Egh ana apaniba ameghtɨmemangɨva,
gumazamizir arazir kurabagh amibav soghtɨ, me arɨmɨghiram.

Ikiavɨra Itir God, a kamaghɨnmɨkeme.

32 “ ‘Ikiavɨra Itir Godɨn Gavgaviba Bar Itim, kamaghɨnmɨkeme:
Ia oragh. Kantriba bar ikuvigham.

Bizir kam, faragh kantrin tamɨn otogham,
eghmangɨ bar kantribar otivam.

Ezɨ asɨghasɨzir kam, mati amɨnir ekiam bar saghon dɨkavigha iva iza

nguazim bar a garui.’ ”
33 Eghtɨ dughiar kamɨn, Ikiavɨra Itir God gumazamizibav mɨsoghtɨ me

arɨghirɨtɨ, men kuaba tintinibar nguibaba bar dar ikiam. Eghtɨ men
apangkuv aziva, men kuaba akuva, me afamin gumaziba puvatɨgham. Men
kuaba afiar buaribar mɨn tintinibar nguazimɨn irɨv ikiam.

34 Ia gumazamizibar gumazir dapaniba kome geghuvamen gariba,
mati sipsipbar garir gumaziba uan sipsipbagh eghufi, ia bar puvɨrama
azi.

Apaniba izɨ ia mɨsoghtɨ ia arɨmɨghiramin dughiam otogha gɨfa.
Eghtɨ gɨnme gumazamizir ikiavɨra itiba batuegham.

Kamaghɨn amizɨ, ia nguazim giregh a gɨpoghpogh.
Ia nguazir mɨner aghuim irɨgha bɨaghirezɨ moghɨn, ia iregh bar iku-
vigham.

35 Sipsipbagh eghuvir gumaziba,
ia arɨmangɨ bizir kurar kam gitaghaminmogomer danganiba puvatɨ.

36 Ikiavɨra Itir God danganir men sipsipba apir grazibagh asɨghasɨki.
Kamaghɨn amizɨ, ia oragh!

Datɨrɨghɨn sipsipbagh eghuvir gumaziba bar puv aziava arai.
37 Ikiavɨra Itir God bar puvɨram ian anɨngaghe.

Kamaghɨn amizɨ, a mati sipsipba avughsa nɨmɨra itir danganir grazir
aghuiba itibagh asɨghasɨki.

38 Ikiavɨra Itir God dɨkavigha, laionɨnmɨn uan danganir mogomem ataki.
Ikiavɨra Itir God bar anɨngaghegha apaniba amangizɨ, me iza Judabav
sosi.
Ezɨmen nguazim bar ikuvigha, danganir kɨnim gava.

Gumazir dapaniba ko gumazamiziba Jeremaian
akambatoke

26
(Sapta 26--36)
Gumazamiziba Jeremaiamɨsueghtɨ an aremeghasa

1 Josaian otarim Jehoiakim, a Judan atrivimɨn otivir dughiamɨn, Ikiavɨra
Itir God, kamaghɨn Jeremaiamɨgei,

2 “Kɨ Ikiavɨra Itir God, kɨ kamaghɨn mɨgei: Nɨ mangɨ Ikiavɨra Itir Godɨn
Dɨpenim avɨnizir dɨvazimɨn avenmangɨ, me uari akuvir Danganimɨn tughɨv
ikɨva, Judan itir nguibabar gumazamizibaakambarmemɨkɨm. Kargumaza-
mizir nan Dɨpenimɨn aven iza nan ziam feba. Eghtɨ akar kɨ nɨ ganɨngiziba, nɨ
memɨkemegh. Nɨ akatam ataghɨraghanmarkɨ.

3 Egh dughiar nɨ nan akaba bar ada akunam, eghtɨ gumazamiziba nɨn
akam baragh, egh navibagh iragh, egh arazir kurar me amiba ategham.
Eghtɨ kɨ nɨghnɨzim giragh, bizir kurar kɨ me damuasa mɨkemezibar amuan
kogham.

4Nɨ akar kamɨnmemɨkemegh, ‘Ikiavɨra Itir God kamaghɨn iamɨkɨmasa: Ia
nan akam baragh, kɨ ia ganɨngizir Arazibar gɨnmangɨ.

5 Egh nan akam inigha izir gumaziba, me nan ingangarir gumaziba, me
ia ganɨngizir akaba, ia bar dar gɨn mangɨ. Dughiar avɨribar kɨ akam inigha
izir gumaziba amadima, me iza akam ia mɨkɨri, ezɨ ia men akabar gɨn zuir
puvatɨ.
26:1: 2 Atriviba 23:36--24:6; 2 Eghaghaniba 36:5-7

6Egh iananakambatueghtɨ, kɨDɨpenir kamgasɨghasigham. Mati kɨ fomɨra
uan dɨpenim Silon nguibamɨn a gamizɨ mokɨn. Eghtɨ nguibar igharazibar
gumazamiziba gɨn uan apaniba akar kurabarmemɨkɨmsɨ, me kamaghɨnme
mɨkɨmam, “Ia Jerusalemia ikuvizɨmoghɨn ia ikuvigham.” ’ ”

7-8 Ezɨ Jeremaia dɨkavigha Ikiavɨra Itir Godɨn Dɨpenimɨn ghugha, Ikiavɨra
Itir God amɨkemezir akar kaba bar dar gun gumazamiziba barmemɨkeme.
Ezɨ ofa gamir gumaziba ko, akam inigha izir gumaziba ko, gumazamiziba
bar akam baraki. Ezɨ Jeremaia mɨkemegha gɨvazɨma, ofa gamir gumaziba
ko, akam inigha izir gumaziba ko, gumazamiziba bar an suigha ghaze, “Na
aremegh.

9Manmaghsua nɨ Ikiavɨra Itir Godɨn ziamɨn, akar kurar kam akuri? Nɨ ka-
maghɨn mɨkɨmanmarkɨ, Dɨpenir kam Silo ikuvizɨ moghɨn a ikuvigham. Egh
nɨ kamaghɨnmɨkɨmanmarkɨ, nguibar kam ikuvigham, eghtɨ gumazamiziba
uam an ikian kogham.” Ezɨ Ikiavɨra Itir Godɨn Dɨpenim avɨnizir dɨvazimɨn
aven itir gumazamiziba, me bar iza Jeremaia ekɨaru.

10 Ezɨ dughiar kamɨn Judan gumazir dapaniba atrivimɨn dɨpenimɨn ikia,
egha bizir kabar akaba barasi. Egha me dɨkavigha ghuavanaga, Ikiavɨra
Itir Godɨn Dɨpenim avɨnizir tiar akamɨn otifi. Egha me uan dabirabibagh
apia. Men dabirabiba Ikiavɨra Itir Godɨn Dɨpenimɨn avɨnizir dɨvazimɨn aven
mangamin tiar akamboroghɨn iti, tiar akarme kamaghɨn dɨborim, Tiarakar
Igiam.

11 Ezɨ ofa gamir gumaziba ko, akam inigha izir gumaziba ko, gumazir
dapaniba ko, gumazamiziba bar moghɨra me mɨgei, “Gumazir kam kam-
aghɨn mɨkeme, nguibar ekiar kam ikuvigham. Ia uari an akar kam baraki.
Kamaghɨn amizɨ, bizir kam bangɨn, an aremegham.”

12 Ezɨ gumazir dapaniba ko, gumazamiziba bar moghɨra, Jeremaia kam-
aghɨn men akaba ikara, “Ikiavɨra Itir God uabɨ na amadazɨ, kɨ akam inigha
izir gumazimɨnakar ia oraghizir kam, angunmɨkeme. Auabɨ ghaze, Dɨpenir
kam ko nguibar ekiar kam ikuvigham.

13 Eghtɨ datɨrɨghɨn ia uan daroriba ko arazibar kɨrigh. Egh ia Ikiavɨra Itir
God, enGodɨnakamɨngɨnmangɨ. Egh iakamaghɨndamightɨ, Ikiavɨra ItirGod
uan nɨghnɨzim giraghɨva, bizir a ia gasɨghasɨghasa mɨkemezibar amighan
kogham.

14 Ezɨ ko, kɨ ian agharimɨn iti. Ia bizitamɨn na damusɨ, egh ia a gɨnɨghnɨgh
suam, ian arazir kam deragh voroghɨramangɨtɨ, ia a damu.

15 Ezɨ kɨ kamaghsua, ia deraghavɨra kamaghɨn fogh. Bar guizbangɨra,
Ikiavɨra Itir Goduabɨnaamadazɨ, kɨ iza akar kɨ iamɨkemezir kabav gei. Eghtɨ
ia namɨsueghtɨ kɨ aremegham, ia kamaghɨn fogh, ia gumazir arazir kuratam
gamizir puvatɨzim puram a mɨsueghtɨ an aremeghtɨ, ia an osɨmtɨzim iniam.
Eghtɨ osɨmtɨzir kam a nguibar ekiar kamɨn ikɨva, uaghan bar moghɨra
nguibar kamɨn gumazamiziba sara ikiam.”

16 Jeremaia mɨkemegha gɨvazɨma, gumazir dapaniba ko gumazamiziba
bar moghɨra dɨkavigha ofa gamir gumaziba ko, akam inigha izir gumaz-
ibav gɨa ghaze, “Gumazir kam, Ikiavɨra Itir God, en God, an ziamɨn akam
akuri. An osɨmtɨziba puvatɨ, kamaghɨn amizɨ, e a mɨsueghtɨ ana aremeghan
kogham.”

17 Ezɨ Judan gumazir aruar maba dɨkavigha kamaghɨn uari akuvagha itir
gumazamizibav gei,

18 “Fomɨra, Hesekia Judan atrivimɨn itir dughiamɨn, Moresetɨn nguibamɨn
itir Godɨn akam inigha izir gumazim Maika, akam Judabav kɨra ghaze,

26:6: Josua 18:1; Onger Akaba 78:60; Jeremaia 7:12-14 26:13: Jeremaia 7:3; 26:3; 26:19 26:18:
Maika 3:12

‘Ikiavɨra Itir Godɨn Gavgaviba Bar Itim ghaze, Jerusalemɨn biziba bar iku-
vigham, egh mɨnezir pozimɨn otogham. Egh Saion nguazir kɨnimɨn mɨn
ikɨtɨ, gumazamiziba an dagher azenibar ingaram. Eghtɨ Ikiavɨra Itir Godɨn
Dɨpenim iti naghɨnmɨghsɨar kam, ruarim a batogham.’

19Maika kamaghɨn mɨgei, Hesekia ko Judaba bar moghɨra ti a mɨsoghezɨ
an areme, a? Bar puvatɨ. Hesekia Ikiavɨra Itir Godɨn apengan ikia, egha uan
gumazamiziba bagha an azangsɨsi. Ezɨ Ikiavɨra Itir God nɨghnɨzim giragha,
bizir kurar a me damuasa mɨkemezibagh amizir puvatɨ. Ezɨ erara, arazir e
Jeremaia damuasamɨkemezim, an osɨmtɨzir ekiam inigh izɨ e datɨgham!”

20 (Ezɨ gɨn gumazir mam, an ziam Uria, a Godɨn akam inigha izir gumazir
mam, a Ikiavɨra Itir Godɨn ziamɨn akam akuri. Uria a Semaian otarim,
egha Kiriat Jearimɨn nguibamɨn gumazim. A Jeremaia mɨkemezɨ moghɨn,
Jerusalemɨn nguibar ekiam ko Judan nguazim ikuvighasa amɨkeme.

21 Ezɨ Atrivim Jehoiakim uan gumazir dapaniba ko, mɨdorozir gumaziba
ko, me Urian akar kam baraki. Egha atrivim a mɨsoghasa amima, Uria
atiatigha ara Isipɨn ghu.

22 Egha Atrivim Jehoiakim, Akborɨn otarim Elnatan amadazɨ a gumazir
maba kome Isipɨn ghue.

23Me ghua Uria inigha atrivim bagha ize. Ezɨ atrivim gumazibav kemezɨ
me mɨdorozir sababar a mɨsoghezɨ an aremezɨ, me an kuam isa gumazir
kɨnibar matmatiammɨkɨni.)

24 Ezɨ gumaziba iza Jeremaia mɨsueghtɨ an aremeghasa amima, Safanɨn
otarim Ahikam Jeremaian akurazɨ, me paza a gamizir puvatɨ.

27
Kantriba bar, AtrivimNebukatnesarɨn apengan ikiam

1 JosaianotarimSedekaia, Judanatrivimɨn itirdughiamɨn, Ikiavɨra ItirGod
kamaghɨn Jeremaiamɨkeme,

2 “Nɨ ter ararir ruarir taba inigh, benir ruarir dar afamiba inigh, mati
gumazim ingangarim damuasa bizir kamning isa bulmakaun tuem garɨzi
moghɨn, da isɨ uan tuem datɨgh.

3Egh nɨ tuebagh arɨzir ter araribar ingarigh, vaghvagh Idomɨn atrivim ko,
Moapɨn atrivim ko, Amonɨn atrivim ko, Tairɨn atrivim ko, Saidonɨn atrivim,
me bagh ada amadagh. Nɨ fo, atrivir kabar gumazir dapaniba, en atrivim
Sedekaia ko mɨkɨmasa Jerusalemɨn ize. Kamaghɨn amizɨ, nɨ tuebagh arɨzir
ter ararir kaba isɨme danɨngigh, eghtɨme da inigh uan atriviba baghmangɨ.

4Nɨ kamaghɨnmen atrivibav mɨkɨmsɨ gumazir kabav kemegh: Kɨ Ikiavɨra
ItirGodɨnGavgavibaBar Itim, IsraelianGod, kɨkamaghɨnakamianatrivibar
iti:

5 Kɨ uabɨ uan gavgavir ekiamɨn nguazir kamɨn ingari, egha kɨ uaghan
gumazamiziba ko, asɨzibar ingarizɨ da nguazir kamɨn iti. Kɨ uabɨ uan
ifongiamɨn gɨn ghua, nguaziba abɨgha gumazamizibagh anɨdi.

6 Kɨ datɨrɨghɨn ian kantriba isa, Babilonɨn Atrivim Nebukatnesar ganɨdi,
a nan ingangarir gumazim. Egha uaghan kɨ asɨzir atiaba isa bar a ganɨngi,
eghtɨ gɨnme an apengan ikiam.

7 Kantriba bar an apengan ikɨ, egh uaghan an otarim ko, an igiav otarir
gɨn otivamim sara men apengan ikiam. Me Babilonɨn apengan ikɨ mangɨ, kɨ
Babilon gasɨghasɨghamin dughiar kɨ mɨsevezimɨn tugham. Dughiar kamɨn,
kantrin avɨriba ko atrivir gavgaviba Babilonɨn dɨkabɨragh, me damutɨ me
puramen ingangarir gumazir kɨnibar otivigham.

27:1: 2 Atriviba 24:18-20; 2 Eghaghaniba 36:11-13



Jeremaia 27:8 1491 Jeremaia 27:19-21

8 “Egh kantrin igharaz tamɨn gumazamiziba Atrivim Nebukatnesar
ateghtɨ, a me gativagh men ganan aghuagham, mati gumazim ingangarim
damuasa ter ararim isa bulmakaubar tuebagh arɨki, eghtɨ kɨ kantrin kam
pazɨva a damigham. Egh kɨ Ikiavɨra Itir God, kɨ apaniba amadaghtɨme izɨme
mɨsogham. Eghtɨme dagheba otevegh arɨmariar kuraba iniam. Eghtɨ arazir
kabar, kɨAtrivimNebukatnesar ateghtɨ, a kantrin kamɨn gumazamiziba bar
me agɨvagham.

9Kamaghɨn amizɨ, ia atriviba, ian akam inigha izir gumaziba ko, ian kuku-
nir gumaziba ko, ian irebabar mɨngaribar gun mɨgeiba ko, ian imezibagh
amir gumaziba ko, ian akavsiabagh amir gumaziba, ia kuaribar arigh me
baraghanmarkɨ. Gumazir kaba ghaze, ia Babilonɨn atrivimɨn apengan ikian
kogham.

10Me ia gifari. Iamen akaba nɨghnɨzir gavgavimɨn dar ikɨtɨ, kɨ ia batueghtɨ
ia uan nguaziba ategh saghonmangegham. Egh ia bar ikuvigham.

11 Eghtɨ kantrin tamɨn gumazamiziba Babilonɨn atrivim ateghtɨ, a me
gativagh men ganam, kar mati bulmakau pura uabɨ isa gumazimɨn taghizɨ
a ter ararim isa an tuem gatɨgha, egha ingarasa a getui. Eghtɨ kɨ gumaza-
mizir kaba ateghtɨ, me deraghvɨra uan nguazimɨn ikɨva, uari bagh dagher
azenibar ingaram. Kɨ Ikiavɨra Itir God, kɨmɨkemegha gɨfa.”

12 Ezɨ kɨ Jeremaia, kɨ akar kamra Judan Atrivim Sedekaia ganɨngi. Kɨ ka-
maghɨn a mɨkeme, “Ia Judaba, ia uan tueba isɨ Nebukatnesarɨn ter araribar
apengan ada amangigh, aneteghtɨ a uan gumazamiziba ko, me ia gativagh
ian ganam. Ia kamaghɨn damu, ia deraghvɨra ikiam.

13 Ikiavɨra Itir God mɨkemegha gɨfa: Nɨ uan gumazamiziba ko Babilonɨn
apengan ikian aghuaghtɨ, apaniba ian taraziv sueghtɨ me arɨmɨghiregham,
eghtɨ tarazidaghebapuvatɨgharɨmɨghiregham, eghtɨ tarazi arɨmariarkuram
inigh arɨmɨghiregham. Nɨ uan gumazamiziba ko, onganigh akaba batoghtɨ,
bizir kaba ia gasɨghasigham.

14 Ia fo, akam inigha izir ifavarir gumaziba ghaze, ia Babilonɨn atrivimɨn
apengan ikian kogham. Puvatɨ, me pura ia gifari. Ia men akaba baraghan
markɨ.

15Kɨ Ikiavɨra Itir God, kɨ guizbangɨramɨgei, kɨmeamadazir puvatɨ. Menan
ziamɨn akar ifavarim akuri. Ia men akaba nɨghnɨzir gavgavimɨn dar ikɨtɨ,
kɨ ia batueghtɨ, ia uan nguibam ategh bar ikuvigham. Ezɨ akam inigha izir
ifavarir gumazir akaba ia mɨkɨriba, me uaghan bar ikuvigham.”

16Kɨofagamir gumazibako, gumazamizibabarmebaghakamaghɨnakam
akura ghaze, “Kɨ Ikiavɨra Itir God, kɨ guizbangɨra mɨgei, ia akam inigha
izir gumazir ifavarir kabar akaba baraghan markɨ. Me ghaze, ‘Me kɨran
oveghangɨn Ikiavɨra Itir GodɨnDɨpenimɨn aven ingangarimdamuamin bizir
Babilonɨn itiba, me bar ada inigh ua Jerusalemɨn izam.’ Godɨn akam inigha
izir gumazir ifavarir kaba pura ia gifari.

17 Ia men akam baraghan markɨ. Ia Babilonɨn atrivimɨn apengan ikɨ,
deraghvɨra ikiam. Puvatɨghtɨma, nguibar kaba ikuvigham.

18 Gumazir kaba, me guizbangɨra akam inigha izir gumaziba, egh me
guizbangɨra Ikiavɨra Itir God, dama akam inigh izɨsɨ, Ikiavɨra Itir Godɨn
Gavgaviba Bar Itimɨn azaraghtɨ, an apaniba ateghtɨ me Ikiavɨra Itir Godɨn
Dɨpenimɨn aven ingangarim damuamin biziba, ko atrivimɨn dɨpenimɨn itir
bizir aghuibako, Jerusalemɨndanganir igharazibabarmoghɨra, dar itirbizir
naba inigh Babilonɨnmangan kogham.

19-21 “Atrivim Nebukatnesar Jerusalemɨn izegha, Judan Atrivim Jehoiakin
ini, a Jehoiakimɨn otarim. Egha uaghan Juda ko Jerusalemian gumazir
dapaniba ini. Egha men akua kalabus bagha Babilonɨn ghu. Egha a bizir
aghuir maba ataghizɨ da Jerusalemɨn iti. A brasɨn dɨpenir akɨniba ko, tengɨn

ekiar me brasɨn ingarizim ko, me brasɨn ingarizir bizir me tengɨn doziba
isɨn afamiba, me bizir kaba inizir puvatɨ. Egha uaghan ingarizir bizir
aghuir nan Dɨpenimɨn itir maba ko, atrivimɨn dɨpenimɨn itiba ko, bizir
igharazir Jerusalemɨn itirmaba inizir puvatɨ. EzɨkɨGod, kɨ Ikiavɨra ItirGodɨn
Gavgaviba Bar Itim, Israelian God, kɨ kamaghɨn ia mɨgei,

22 ‘Apaniba bizir kaba bar ada inigh Babilonɨn mangam. Eghtɨ bizir kaba
Babilonɨn ikɨ mangɨ dughiar kɨ inabazimɨn, kɨ uam adagh inɨrɨgham. Eghtɨ
dughiar kamɨn kɨ uame inightɨ, me ua Jerusalemɨn ikiam.’ ”

28
Hanania gumazamizibagh ifari

1Azenir kamɨn, Sedekaia Judan atrivim igiamra an otogha atrivimɨn ikia
zuima an namba 4ɨn azenim. Egha azenir kamɨn namba 5ɨn iakɨnimɨn,
Gibeonɨn nguibamɨn gumazir mam, a Godɨn akam inigha izir gumazim
Hanania, Asurɨn otarim, a iza Ikiavɨra Itir Godɨn Dɨpenimɨn aven iza ofa
gamir gumaziba ko gumazamiziba barmoghɨra,men damazimɨn akarmam
Jeremaia ganɨdi. A kamaghɨnmɨgei,

2 “Ikiavɨra Itir Godɨn Gavgaviba Bar Itim, a Israelian God, a kamaghɨn
mɨkeme, ‘Babilonɨn atrivim ia gativagha, mati gumazim ter ararim isa
bulmakaun tuem gatɨgha a gatifa. Ezɨ kɨ ter ararir ian tuebagh atɨziba, kɨ dar
pɨrigha gɨfa, ezɨ da ua ia gativagh ian ganan kogham.

3 Azenir pumuning ikɨvɨra ikɨtɨ, kɨ ua Ikiavɨra Itir Godɨn Dɨpenimɨn aven
ingangarim damuamin bizir kaba bar ada inigham, kar bizir Nebukatnesar
inigha Babilonɨn ghuziba, ezɨ kɨ ua da inigh Jerusalemɨn izam.

4 Egh kɨ uaghan Judan Atrivim Jehoiakin, a Jehoiakimɨn otarim, a inigh
eghBabilonɨn kalabusɨn itirmarazi sara uamen aku Judannguazimɨn izam.
Guizbangɨra, kɨ Babilonɨn atrivim ian tuebagh arɨghizir ter arariba, kɨ kaba
apɨrigham. Kɨ Ikiavɨra Itir God, kɨmɨkemegha gɨfa.’ ”

5 Ezɨ Godɨn akam inigha izir gumazim Jeremaia datɨrɨghɨn dɨkavigha ofa
gamir gumaziba ko, gumazamizir Ikiavɨra Itir Godɨn Dɨpenimɨn boroghɨn
tuivighav itibar damazimɨn, Godɨn akam inigha izir gumazim Hananian
akam ikarvasi.

6 Jeremaia kamaghɨn mɨgei, “Bar guizbangɨra, Ikiavɨra Itir God, nɨ
mɨkemezɨ moghɨn damuasa kɨ ifonge. Ikiavɨra Itir God nɨn akam inigha
izir gumazimɨn akar kabar amutɨ, da guizbangɨram otivigham. Egh a uan
Dɨpenimɨn biziba uam ada iniam. Egh Babilonɨn itir gumazamizir kaba, a
uame inigh Jerusalemɨn izam.

7Ezɨdatɨrɨghɨngumazamizibako iabarmoghɨraoraghtɨ, kɨakar igharazim
mɨkɨmasa.

8 Bar fomɨra iza datɨrɨkɨn, Godɨn akam inigha izir gumaziba en faragha
otifi. Me kamaghɨn mɨgɨa ghaze, Mɨdorozir ekiaba ko, mɨtiriar ekiaba ko,
arɨmariar kuraba, da kantrin avɨriba bativ, uaghan nguibar ekiabar otivam.

9 Eghtɨ akam inigha izir gumazibar tav kamaghɨn mɨkɨm suam, Gumaza-
miziba dabirabir aghuim ikiam, e foghan kogham, akar kam a guizbangɨra,
o puvatɨ. Eghtɨ gɨn, akam guizbangɨram otoghtɨ, e datɨrɨghɨn fogham, Bar
guizbangɨra, Ikiavɨra Itir God akar kam isa, akam inigha izir gumazim
ganɨngigha anemadazɨ a ize.”

10 Jeremaia akar kam mɨkemegha gɨvazɨ, Hanania ter ararim Jere-
maia uabɨ uan tuem gatɨzir kam ini. Egha Hanania ter ararir kam bar
anepɨragharɨki.
28:1: 2 Atriviba 24:18-20; 2 Eghaghaniba 36:11-13

11 Egha a gumazamizibar damazimɨn tugha ghaze, “Ikiavɨra Itir God
kamaghɨn mɨkeme. Ezɨ arazir kamra, kɨ ter ararir Nebukatnesar tintinibar
kantribar gumazamizibar tuebagh arɨziba apɨrarigham. Azenir pumuning
gɨvaghan koghtɨma, kɨ kamaghɨn damigham.” Jeremaia akar kam baregha
ghu.

12 Godɨn akam inigha izir gumazim Hanania, a Godɨn akam inigha izir
gumazim Jeremaian fɨrimɨn itir ter ararir kamapɨriaghatɨ, ezɨdughiarmaba
gɨvazɨma, gɨn Ikiavɨra Itir God kamaghɨn Jeremaiamɨgɨa ghaze,

13 “Nɨ mangɨ akar kamɨn gun Hanania mɨkemegh. Me tememɨn ingarizir
ter ararir kam nɨ anepɨrigha gɨfa. Ezɨ nɨ ainɨn igiatamɨn ingarigh, egh ter
ararir nɨ dɨpɨrizir kamɨn danganim datɨgh.

14 Kɨ Ikiavɨra Itir Godɨn Gavgaviba Bar Itim, Israelian God, kɨ kamaghɨn
mɨkeme: Kɨ uabɨ ainɨn me ingarizim inigha Kantrin Igharazibar Gumaza-
miziba bar moghɨra men tuebagh arɨki, ezɨ me pura Babilonɨn Atrivim
Nebukatnesarɨn ingangarir gumazamizibar iti. Egha kɨ asɨzir atiaba sara a
ganɨngizɨ, da uaghan an apengan iti.”

15 Jeremaia akar kam mɨkemegha gɨvagha, ua kamaghɨn Hanania mɨgei,
“Hanania, nɨ oragh. Ikiavɨra Itir God nɨ amadazɨ nɨ izezir puvatɨ. Ezɨ nɨ
gumazamizibagh ifarazɨ, menɨnakar ifavaribanɨghnɨzir gavgavimɨndar iti.

16Kamaghɨn amizɨ, Ikiavɨra Itir God kamaghɨn mɨgei: Nɨn akaba gumaza-
mizibagh ekuizɨ, me nan akaba barazir puvatɨ. Kamaghɨn, kɨ nguazir kamɨn
nɨ agɨvagham. Nɨ azenir kamnaghɨram aremegham.”

17 Ezɨ azenir kamra an namba 7ɨn iakɨnim ikiavɨra itima, Godɨn akam
inigha izir gumazimHanania aremegha gɨfa.

29
Jeremaia Judan Babilonɨn itiba bagha akɨnafarim osiri

1 Jeremaia Jerusalemɨn ikiava, akɨnafarim osirigha gumazamizir kaba
bagha anemada: Gumazir dapanir ikiavɨra itiba ko, ofa gamir gumaziba
ko, Godɨn akam inigha izir gumaziba ko, Judan gumazamizir Babilonɨn
itiba. Gumazamizir kaba bar moghɨra, Atrivim Nebukatnesar faragha
Jerusalemɨnme inigha, Babilonɨn kalabus darɨghasamen akua ghue.

2Babilonia faragha iza Jerusalemɨn izegha, Atrivim Jehoiakin ko gumaza-
mizir avɨrim inigha men akua Babilonɨn ghuegha gɨfa, ezɨ gɨn Jeremaia
akɨnafarir kam osiri. Me atrivim ko an amebam, ko atrivimɨn dɨpenimɨn
ingarir gumazir ekiaba ko, Judaba ko Jerusalemian gumazir dapaniba ko,
fofozir gumazir bizir aghuibar ingariba ko, ainɨn bizibar ingarir gumaziba,
me barmoghɨra ghue.

3 Dughiar kamɨn Judabar Atrivim Sedekaia, a Safanɨn otarim Elasa ko,
Hilkian otarimGemaria, aning amadazɨ aning Babilonian AtrivimNebukat-
nesar bagha zui. Ezɨ Jeremaia Judan Babilonɨn itiba bagha akɨnafarir kam
isa aning ganɨngizɨ aning a inigha zui. Akɨnafarir kam kamaghɨnmɨkeme,

4 “Kɨ Ikiavɨra Itir Godɨn Gavgaviba Bar Itim, Israelian God, kɨ kamaghɨn
mɨkeme. Ia Judaba, ia oragh. Kɨ Jerusalemɨn ia batuegha ia amadazɨ ia
Babilonɨn ghue.

5 Egh ia uari bagh dɨpenibar ingarɨva, dagher azeniba oparɨva, azenir
kabar dagheba ini.

6Egh ia gumazibaamuibar ikɨvaboribabatɨ. Eghtɨ ianotariba gɨnamuibar
ikɨvauari, uari baghboribabatɨ. Egh ia ikɨzir avɨrir ekiam ikiam. Ia uari uari
damutɨ, ian dɨbobonimmagɨranmarkɨ.
29:1: 2 Atriviba 24:12-16; 2 Eghaghaniba 36:10

7Kɨ ian akua nguibar ekiar ia datɨrɨghɨn itir kamɨn ghu. Eghtɨ ia nguibar
ekiar kam bagh pamten ingar deragh a damutɨ an amɨraghɨrɨgh deraghvɨra
ikiam. Eghtɨ ia a bagh Ikiavɨra Itir God ko mɨkɨmtɨ, a nguibar ekiar kam de-
raghvɨram a damuam. Guizbangɨra, nguibar kam amɨraghɨrɨgh deraghvɨra
ikɨtɨ, ia uaghan amɨraghɨrɨgh deraghvɨra ikiam.

8 Kɨ Ikiavɨra Itir Godɨn Gavgaviba Bar Itim, Israelian God, kɨ guizbangɨra
ia mɨgei, ia akam inigha izir ifavarir gumaziba ko kukunir gumaziba, ia
me ateghtɨ me ia gifaran markɨ. Egha ia garir irebar aghuiba, gumazir dar
mɨngariba abɨgha ia mɨgeiba, ia me baraghanmarkɨ.

9 Akam inigha izir gumaziba nan ziamɨn gun mɨgeir akar kaba, da pura
ifavarir akaba. Kɨ Ikiavɨra Itir God, kɨ guizbangɨra mɨgei, Kɨ akatam me
ganɨngizir puvatɨ.

10 “Kɨ Ikiavɨra Itir God, kɨ kamaghɨn mɨgei: Akar kamɨn mɨngarim a
kamakɨn. Babilon ia gativagh ian ganasa, kɨ 70plan azenibagh inaba.
Eghtɨ azenir kaba gɨvaghtɨma Babilon ikuvigham. Eghtɨ dughiar kamɨn kɨ
ia ginɨrɨgh, ua ian aku Jerusalemɨn izam, kar kɨ uan akar dɨkɨrɨzimɨn gɨn
mangɨva a damuam.

11 Kɨ Ikiavɨra Itir God, kɨ bizir ian akurvaghsɨ damuamiba, kɨ adagh
nɨghnigha dagh fogha gɨfa. Kɨ deraghvɨra ia damutɨ ia navir amɨrizim ko,
dabirabir aghuim ikiasa kɨ ifonge. Kɨ pazɨ ia damuan aghua. Ia bizir kɨ
damuamin kabagh nɨghnɨgh, dughiar kammɨzuam ikɨtɨ, an otogham.

12 Egh dughiar kamɨn ia nan boroghɨn izɨva, egh nan dɨmɨva, egh na ko
mɨkɨmtɨ, kɨ ian dɨmdiam baragham.

13 Eghtɨ dughiar kamɨn ia uan ifongiaba ko navir averiabar na buri nan
gansɨ bar pamtemɨn ingaram. Ia kamaghɨn damu nan apigh nan boroghɨra
izam.

14Kɨ Ikiavɨra Itir God, kɨ guizbangɨra mɨgei, kɨ ia ateghtɨ ia nan boroghɨra
izam. Eghtɨ kɨ ua ia damutɨ ia deraghvɨra ikiam. Eghtɨ kɨ kantriba ko
danganir kɨ ia batoghezɨ ia ghueziba, kɨ me da bar moghɨra ia akuvagh ia
iniam. Egh kɨ ua ian aku danganir ia fomɨra ikezimɨnmangam.

15 “Ia ti ghaze, ia Babilonɨn itir dughiamɨn, Ikiavɨra Itir God, uan akam
inigha izir gumaziba, ia ganɨngi.*

16 Ezɨ Ikiavɨra Itir God, atrivir datɨrɨghɨn Judan kantri gativagha Devitɨn
atrivir dabirabim gaperaghav itir kam gɨnɨghnɨgha, egha ian akar gumazir
ia ko kalabusɨn ikezir puvatɨzibagh nɨghnɨgha, kamaghɨnmɨgei:

17Kɨ Ikiavɨra ItirGodɨnGavgavibaBar Itim, kɨ ghaze, kɨapanibaamadaghtɨ
me izɨ gumazamizir Judan ikiavɨra itir daraziv sogham. Eghtɨ kɨ me damutɨ
me dagheba puvatɨgh, arɨmariar kuram iniam. Me bar fighɨn kurabar mɨn
otivigham, eghtɨ gumazamiziba dar aman iburagham.

18 Egh kɨ kamaghɨra damuvɨra mangɨ mɨdorozir ekiaba ko, dagheba pu-
vatɨghamin dughiaba ko arɨmariar kurabar amutɨ, da me bativɨra ikiam.
EghtɨKantrin IgharazibarGumazamizibabizir kurar kɨ Judabamedamuasa
mɨkemezibar akam baregh, bar dɨgavir kuram damigh atiatingam. Egh
kɨ Judaba batueghtɨ me tintinibar mangegham. Eghtɨ kantrin igharazir
kabar gumazamiziba pazɨ me damuva, dɨbovir akabar me mɨkɨmam. Egh
gumazamizir kabauari uan apaniba akar kurabarmemɨkɨmsɨva, kamaghɨn
memɨkɨmam, ‘Ia Judaba ikuvizɨmoghɨn, ia ikuvigham.’
29:10: 2 Eghaghaniba 36:21; Jeremaia 25:11; Daniel 9:2 29:11: Aisaia 40:9-11; Jeremaia 30:9-10;

30:18-22 29:12: Onger Akaba 50:15; 145:19; Jeremaia 33:3 29:13: Godɨn Araziba 4:29; 1
Eghaghaniba 22:19; 2 Eghaghaniba 6:37; Jeremaia 24:7 29:14: Aisaia 43:5-6; Jeremaia 16:15; 23:8;
30:3 * 29:15: Ikiavɨra Itir God ua akam inigha izir gumazibar gumazir pumuningɨn, a ves 20-23ɨn
aven gunmɨgei.



Jeremaia 29:19 1495 Jeremaia 29:32

19Kɨ Ikiavɨra Itir God, kɨ ghaze, me nan akam batoghezɨ, kamaghɨn kɨ bizir
kabar me damuam. Kɨ dughiar avɨribar uan akam inigha izir gumaziba
amadi, me nan ingangarir gumaziba. Ezɨ me ia bagha izima, ia men akaba
baraghan aghua. Kɨ Ikiavɨra Itir God, kɨ kamaghɨnmɨkemegh gɨfa.

20“Ia gumazamizir kɨ Jerusalemɨnbar iabatuegha, ia amadazɨ iaBabilonɨn
ghueziba, ia Ikiavɨra Itir Godɨn akam deraghvɨram abaragh.

21Kɨ Ikiavɨra Itir Godɨn Gavgaviba Bar Itim, Israelian God, kɨ akam inigha
izir gumazir ifavarir pumuning gɨnɨghnɨsi. Kar, Kolaian otarim, Ahap ko,
Masean otarim, Sedekaia. Egha kɨ kamaghɨn mɨgei, Aning nan ziam gifara
akamakuri. Kamaghɨnamizɨ, kɨ aning isɨBabilonɨnAtrivimNebukatnesarɨn
agharim datɨgham. Eghtɨ a kamaghɨn mɨkɨmam, me ian damazibar aning
mɨsueghtɨ aning aremegham.

22Ezɨ ia Judan Babilonɨn itiba, ia namakatam akar kuramɨn a mɨkɨmamin
dughiamɨn, ia kamaghɨnmɨkɨmam, ‘Ikiavɨra Itir God nɨ gasɨghasigham,mati
a Sedekaia ko Ahap gamizɨ, Babilonɨn atrivim avimɨn aning gaponge.’

23Aning Israelian tongɨn bar arazir kuram gami, egha aning namakabar
amuiba koma akuava, nan ziam gifara akam akuri. Kɨ akar kam me
ganɨngizir puvatɨ. Kɨrara, kɨ aning gara aning gɨfogha gɨvagha aningɨn gun
mɨgei. Kamaghɨn amizɨ, kɨ aning gasɨghasigham. Kɨ Ikiavɨra Itir God, kɨ
kamaghɨnmɨkemegha gɨfa.”

Jeremaia akar gavgavim isa Semaia ganɨngi
24 Ikiavɨra ItirGodkamaghɨnmɨkeme, “Jeremaia, nɨNehelamɨnnguibamɨn

gumazim Semaia akar kam amɨkemegh.
25 Kɨ Ikiavɨra Itir Godɨn Gavgaviba Bar Itim, Israelian God, kɨ kamaghɨn

mɨkeme, Semaia, nɨ uan nɨghnɨzimɨn gɨn ghua, Masean otarim Sefanaia,
a ofa gamir gumazir mam, a ko ofa gamir gumazir igharaziba bar, ko
gumazamizir Jerusalemɨn itiba bar moghɨra, nɨ uan ziamɨn akɨnafarim
osirighame bagha anemada. Nɨn akɨnafarim kamaghɨnmɨkeme:

26 Sefanaia, Ikiavɨra Itir God nɨ amɨsefe, eghtɨ nɨ ofa gamir gumazimɨn ikɨ,
nɨ Jehoiadan danganim inigh, Ikiavɨra Itir Godɨn Dɨpenimɨn ganam. Eghtɨ
gumazitam ifaragh onganigh akam inigha izir gumazimɨnmɨn akamakuntɨ,
kar nɨn ingangarir nɨ damuamim: Nɨ a isɨ kalabus datɨgh, an sueba ko
dafariba ikegh, ainɨn an fɨrim dafagh.

27 Egha nɨ manmaghsua Anatotɨn nguibamɨn gumazim Jeremaia akɨran
aghua? Kar gumazir ian tongɨn akam inigha izir gumazimɨn mɨn akam
akurir gumazim.

28 E Babilonɨn kagh itir gumazamiziba, an e bagha akam amadagha
ghaze, ‘Ia dughiar ruarimɨn kalabusɨn ikiam. Kamaghɨn amizɨ, ia uari bagh
dɨpenibar ingarɨva, azenibar dagheba oparɨva, azenir kabar dagheba ini.’ ”

29 Ofa gamir gumazim Sefanaia, Semaian akɨnafarim inigha Jeremaia
bagha ghugha, a bagha akɨnafarir kam dɨbori.

30An a dɨponegha gɨvazɨma, Ikiavɨra Itir God kamaghɨn akam isa Jeremaia
ganɨngi,

31 “Jeremaia, nɨ akam isɨ bar Judan Babilonɨn kalabusɨn itir adarazi
bagh anemadagh, kamaghɨn me mɨkɨm suam: Ikiavɨra Itir God, Nehe-
lamɨn nguibamɨn gumazim Semaia gɨnɨghnɨgha ghaze, kɨ ia bagha Semaia
amadazir puvatɨ. Ezɨ an akam inigha izir gumazimɨn mɨn akamɨn gun ia
mɨkeme, egha ia gamizɨma, ia akar ifavarir kam nɨghnɨzir gavgavim an iti.

32 Kɨ Ikiavɨra Itir God, kɨ guizbangɨra mɨgei, Nehelamɨn nguibamɨn gu-
mazim Semaia, gumazamizibagh etuima me nan akaba batosi. Kamaghɨn
amizɨ, kɨ a ko an adarazi puv me damigham. Egh bizir aghuir kɨ uan

gumazamiziba bagh damutɨ da otivighamiba, an adarazir gumazitam, bizir
kabar gansɨ ikeghan kogham. Kɨ Ikiavɨra Itir God, kɨmɨkemegha gɨfa.”

30
Ikiavɨra Itir God uan gumazamiziba deraghme damuasa akam akɨri

1 Ikiavɨra Itir God kamaghɨn akam Jeremaia ganɨga ghaze,
2“Kɨ Ikiavɨra ItirGod, IsraelianGod, kɨkamaghɨnmɨkeme: Nɨakɨnafaritam

inigh, egh kɨ nɨ ganɨngizir akaba bar ada osirigh.
3 Kɨ Ikiavɨra Itir God, nan gumazamiziba Israelia ko Judaba, me ua de-

raghvɨra ikiasa, kɨ me bagha dughiam amɨsevegha gɨfa. Kɨ ua men aku
nguazir kɨ men ovavibagh anɨngizimɨn izam, eghtɨ a ua men nguazimra
otogham.”

4 Ikiavɨra Itir God Israelia ko Judabagh nɨghnɨgha ghaze:
5 “Kɨ Ikiavɨra Itir God, kɨ kamaghɨnmɨkeme:
E orazima, gumazamiziba navir amɨrizimɨn itir puvatɨgha,

bar atiatia dɨgavir kuram gamua bar puvɨram azi.
6Manmaghɨn ami?

Gumaziba ti boriba bati, a? Puvatɨgham.
Ezɨ manmaghsua, kɨ gumazibar garima, me vaghvagha dafariba isa uan

navibagh arɨki,
mati amizim borim batasamɨzazir ekiam isi moghɨn arai.

Manmaghsua, men guaba igharagha otivigha gari,
mati gumazim bar puvɨram atiati.

7 Iavzika! Dughiar bar kurar mam otivasava ami.
Egha dughiar kam bar dughiar kurar maba bar adagh afira.

Nan gumazamiziba, Israelia, me dughiar kamɨn osɨmtɨzir bar ekiam iniam.
Eghtɨ kɨ uame iniam.”

8 “Egh dughiar kamɨn apaniba Israelian tuebagh atɨzir ter ararir kaba kɨ
da apɨrigh, men kalabuziam agɨvagham. Eghtɨ me ua pura igharaz darazir
ingangarir gumazir kɨnibarmɨn ikian kogham. Puvatɨ. Kɨ Ikiavɨra Itir Godɨn
Gavgaviba Bar Itim, kɨ kamaghɨnmɨkeme.

9Kɨ Ikiavɨra Itir God, men God, me nan apengan ikiam. Eghtɨ kɨ me bagh
Atrivim Devitɨn ovavir boribar tav amɨseveghtɨ, a me gativagh men ganam.
Eghtɨme an apengan ikiam.”
10 Ikiavɨra Itir God kamaghɨnmɨgei:
“Ia Israelia, ia Jekopɨn ovavir boriba, ia nan ingangarir gumazamiziba,

ia atiatingɨva dɨgavir kuram damuanmarkɨ.
Bar guizbangɨra, ia kantrin saghon itir kamɨn kalabusɨn iti.

Eghtɨ kɨ ua ia inightɨ,
ia ua uan nguazimra izegh, deraghvɨra dapiagham.

Eghtɨ tarazi ua ia damutɨ ia atiatingan kogham.
11Kɨ Ikiavɨra Itir God, kɨ ia ko ikɨ ian akurvagham.

Kɨ ia batoghezɨ, ia ghua kantrin igharazibar tongɨn itiba,
kɨ barme agɨvagham.

Egh kɨ ia agɨvaghan kogham.
Guizbangɨra, kɨ puv ia damigham,

kɨ arazir voroghɨra itim gɨnɨghnɨgha ia akɨri.”
30:10: Jeremaia 46:27-28

12 Ikiavɨra Itir God ua kamaghɨnmɨgei:
“Ia Israelia, me puv ia mɨsoke,

eghtɨ ianmɨzazim ikɨvɨra ikɨtɨ, ian duar ekiaba akumighan kogham.
13Kɨ ian akurvaghsɨ, ia bagh na komɨkɨmamin gumaziba puvatɨ.

Egha uaghan ianmɨkarziba akɨrightɨ,
da ua deraghaminmarasinba puvatɨ.

14 Ia arazir kurar avɨribagh amigha osɨmtɨzir ekiam iti.
Kamaghɨn amizɨ, kɨ ia gasɨghasɨki,

mati gumazim uan apanimɨn apangkuvir puvatɨgha, a gasɨghasɨki.
Kamaghɨn amizɨ, iavzika, gumazir fomɨra ian namakabagh amiziba, me ia

gɨn amadagha gɨfa,
eghame ua ia gɨnɨghnɨzir puvatɨ.

15 Ia uan duar kaba bagh azirakar avɨribar amuanmarkɨ.
Duar kaba akumighan kogham.

Ia arazir kurar avɨribagh ami, egha osɨmtɨzir ekiam iti.
Kamaghɨn kɨ arazir kamɨn ia gami.

16Guizbangɨra, ia gasɨghasɨzir adarasi, me uari ikuvigham.
Ian apanibamangɨ saghon itir nguibabar kalabusɨn ikiam.

Gumazir paza ia gamigha ian biziba okemeziba,
apaniba pazɨme damuva, men biziba okɨmam.

17 Ian apaniba kamaghɨnmɨgei:
‘Saionmati bizir kɨnim, egha bar ikufi.

Ezɨ gumazitam an apangkuvir puvatɨ.
Kɨ uabɨ ianmɨkarzibar amightɨ, da ua deragham,

egh ian duabar amightɨ, da mɨsigham.’
Kɨ Ikiavɨra Itir God, kɨ kamaghɨnmɨkemegha gɨfa.”

18 Ikiavɨra Itir God kamaghɨnmɨgei:
“Kɨ Jekopɨn adarazir apangkuvigh, eghmen akuragham.

Eghtɨ me uari bagh dɨpenibar ingar, egh deraghvɨra ua uan nguazimɨn
ikiam.

Egh Jerusalem fomɨra ikezɨmoghɨn, me uam an ingaram.
Egh atrivimɨn dɨpenimme an danganimra an ingaram.

19Eghtɨ Israelia namɨnabir ighiabar amuam.
Eghme ighiabar amuva, egh bar akongegham.

Eghtɨ kɨme damightɨme bar avɨrasemegham,
eghme ua varazira ikian kogham.

Eghtɨ kɨ gumazamizir igharazibar amightɨ,
memen ziaba dɨkabɨraghan kogham,

me ziar ekiamme danɨngam.
20 Israelia fomɨra gavgavizɨmoghɨn ikiam.

Eghtɨ kɨmen akuraghtɨme deraghvɨra uan nguazim dapiagham.
Eghtɨ gumazir pazɨme damuamiba,

kɨ puvme damigham.
21 Eghtɨ men gumazitam uabɨ men gumazir dapanir ekiamɨn otogh, me

gativaghmen ganam.
Kɨ uabɨ gumazir kamɨn aku uabɨn boroghɨra izam.

Guizbangɨra, gumaziba uan ifongiabar gɨn ghua nan boroghɨra izir puvatɨ.
Kɨ Ikiavɨra Itir God, kɨ kamaghɨnmɨkemegha gɨfa.

22Eghtɨ ia Israelia, ia nan gumazamizibaram otoghtɨ,
kɨ ian Godɨn ikiam.”

30:17: Jeremaia 33:6

23 Ia gan! Ikiavɨra Itir Godɨn anɨngagharim gumazir kuraba bativasava ami,
mati amɨnir gavgavim ko amozir ekiamme bato,

eghamati amɨnir ighuagha aruimmen dapaniba abɨni.
24 Ikiavɨra Itir Godɨn anɨngagharim ikɨmangɨvɨra ikɨtɨ,

bizir a damuasa nɨghnɨziba, a bar moghɨra dar amu da gɨvagham.
Eghtɨ ia dughiar abuananamɨn,

bizir kabagh fogham.

31
Israelia uamategh izɨ deraghvɨra uan nguibamɨn ikiam

1 Ikiavɨra Itir God kamaghɨnmɨgei:
“Dughiar kɨ inabazimɨn, kɨ Israelian ikɨziba bar men Godɨn ikiam,

eghtɨme nan gumazamizibaram otogham.
2Kɨ Ikiavɨra Itir God, kɨ kamaghɨnmɨgei:
Apaniba Israelia mɨsozima, men ikiavɨra itir varazira apanibagh itagha

ara ghua gumazamiziba puvatɨzir danganimɨn iti.
Ezɨ kɨme gifuegha, arazir aghuibar me gamima,

me ghua avughsazir danganimɨn ghue.”*
3 Ikiavɨra Itir God, danganir saghuiamɨn ikegha, e bagha izegha kamaghɨn

mɨgei,
“Ia Israelia, kɨ ia damightɨ ia na gifuegh nan boroghɨra izasa,

kamaghɨn kɨ zurara ia gifonge, ezɨ nan ifongiamɨn arazir kam ikɨ mam-
aghɨra ikiam.
Guizbangɨra, nan apangkuvim ian itima, kɨ ia baghvɨra iti.

4 Ia Israelia, ia mati nan guivir igiar kɨ bar ifongezim,
kɨ ia damightɨ ia ua kantrin gavgavimɨn ikiam.

Egh ia akuegh, mati amizir igiaba buabav sogha,
egha ighiam gizir marazi ko akueghɨva ighavamang ikɨ.

5 Egh ia uam uari, uari bagh Samarian mɨghsɨabar wainɨn azenir igiabar
ingar.

Egh ia wainɨn azenir kaba oparizir darasi,
ia uari uan wainɨn ikarɨzir kabar ovɨziba iniva bar akuegham.

6 Eghtɨ dughiar kamɨn, Efraimɨn anabamɨn adarazir gumazir eghuvir
mɨghsɨabar itiba,

me kamaghɨn dɨmam,
‘Ia bar moghɨra dɨkavigh izɨ, e SaionɨnMɨghsɨamɨnmavanangam.

E Ikiavɨra Itir God baghmangam, en God.’ ”
7Egha Ikiavɨra Itir God ua kamaghɨnmɨgei,
“Ia, Jekopɨn adarazi bagh bar akongegh ighiabar amu,

30:23: Jeremaia 23:19-20; 25:32 * 31:2: Ves 1 ikegha ghua 22ɨn aven itir akaba, da Israelian
gumazamizibar gunmɨgei, me fomɨra notɨn amadaghan Judan kantrin Israelɨn kantrin ike. Gumaza-
mizir kaba arazir kurabagh amima, God apaniba taghizɨ me me inigha ghua uan kantri ike, me
kamaghɨn a dɨbori, “Kantri kam notɨn amadaghan iti.” Nɨ ves 8ɨn gan. Me dughiar ruarimɨn kantrin
kamɨn ikezɨ, eghtɨ datɨrɨghɨnGoduame inigh Israel kantri bagh izeghtɨmebarmoghɨra ikɨzir vamɨran
otivigh deravɨra ikɨ Godɨn apengan ikiam. Samarian nguibar ekiam Israelɨn kantri nguibar mam. Nɨ
ves5ɨngan. Efraimanabamɨnadarasi, a Israelian ikɨzirdafam. EzɨGodEfraimɨnziamdɨboridughiam,
a Israelian notɨn amadaghan iti darazi barmoghɨramedɨbori. Nɨ ves 6 ko 9 ko 18 ko 20ɨn gan. 31:3:
Godɨn Araziba 4:37; Onger Akaba 25:6; Jeremaia 24:6

gumazamizir kaba gumazir igharazibagh afira.
Ia pamtem, ziar ekiam na danɨngamin ighiabar amu, egh kamaghɨnmɨkɨm,

‘Ikiavɨra Itir God, nɨ uan gumazamiziba uame inigh,
kar Israelian ikiavɨra itir varazira.’

8Bar guizbangɨra, kɨ notɨn amadaghan itir nguibar kam ko nguazir oteviba
bar uan gumazamiziba inigh,

uamen aku izam.
Damazir kuraba itir gumaziba, ko suer kuraba itir gumaziba ko, amizir

navir adaseba ko, amizir boriba batasava amiba,
me uaghan izam.

Eghtɨ gumazamizir avɨrim uamategh nguibar kamɨn izam.
9 Kɨ men aku izamin dughiamɨn, me uan arazir kurar me amiziba gɨn

amangɨsɨ,
na komɨkɨmazi, na ko tuavimɨn izam.

Kɨme inighmen faraghmangɨ dɨpar aghuim itir danganimɨn otogh,
men aku tuavir aghuibar mangɨtɨ, me ireghan kogham.

Guizbangɨra, kɨ Israelian afeziamɨn mɨn itima, Efraim nan otarir
ivariamɨnmɨn iti.

10 “Ia Kantrin Igharazibar Gumazamiziba, ia deraghvɨra kuaribar arigh nan
akam baragh, kɨ Ikiavɨra Itir God.
Egh ia nan akar kamɨn gun bar gumazamizir ongarimɨn vongɨn
saghon arighatɨzibar itibav kɨn.

Ia kamaghɨnmemɨkɨm,
‘Ikiavɨra Itir God Israelia batoghezɨme tintinibar ghue,

ezɨ a uame inigh izam.
Egh a ua deraghvɨra men ganam,

mati gumazim uan sipsipbar garame geghufi.’
11Kɨ Ikiavɨra Itir God, kɨ apanir gavgavibar agharimɨn,

ua Jekopɨn gumazamiziba, inigham.
12Eghtɨme izɨ SaionɨnMɨghsɨamɨn tugh bar akuegh,

egh bar pamtemɨn araghasɨ dɨm ighiabar amuam.
Egh bizir bar aghuir Ikiavɨra Itir God me ganɨngiziba bagh bar
akuegham.

Egh me wit ko, wain ko, olivɨn boreba ko, sipsipba ko, bulmakaun kɨ me
ganɨngiziba,

me da bagh bar akuegham.
Eghme bar deraghvɨram otivigham,

mati dagher azenim dɨpamɨn otevezir puvatɨ.
Eghme ua pazɨ ikian kogham.

13Eghtɨ dughiar kamɨn guivir igiaba bar akuegh kumatɨzibagh ighiam,
eghtɨ gumazir igiaba ko, gumazir ghuriba uaghan bar akuegh ku-
matɨzibagh ighiam.

Kɨmen azir akaba agɨvagh, me damutɨmen naviba bar deragham.
Kɨ men navibar itir osɨmtɨzibar amutɨ, da amɨragh ikɨtɨ, me bar
akuegham.

14Kɨ gumazamizibar amutɨ, me ofan avɨriba inigh na bagh izam.
Eghtɨ kamaghɨra, ofa gamir gumaziba dagher aghuir avɨriba ikiam.

Eghtɨ kɨ bizir bar aghuiba uan gumazamizibar anɨngtɨ,
me bizitamɨn oteveghan kogham.

Kɨ Ikiavɨra Itir God, kɨmɨkemegha gɨfa.”
31:8: Godɨn Araziba 30:4; Aisaia 42:16; Esekiel 34:16; Maika 4:6

Ikiavɨra Itir God Israelian apangkufi
15 Ikiavɨra Itir God kamaghɨnmɨgei:
“Me Raman nguibamɨn tiarir mam barasi, azir akam ko tuatem.

Reselɨn boriba ua itir puvatɨ.
Kamaghɨra, a uan ovengezir boriba bagha azi.

A navir amɨrizim inian aghua.†
16Ezɨ kɨ Ikiavɨra Itir God, kɨ ghaze,

Resel, nɨ uam azianmarkɨ.
Nɨ uan damazimɨn teriba adɨsigh.

Nɨn azir akam pura zuir puvatɨ.
Nɨn boriba apanibar kantri ategh ua nɨ bagh izam.

17Kɨ Ikiavɨra Itir God kɨ kamaghɨnmɨgei:
nɨ bizir otivamin kam gɨnɨghnɨgh.

Nɨn boriba uamategh uan nguibamɨn izamimɨn dughiam nɨ a
mɨzuam.

18 “Kɨ Efraimɨn adarazir azir akam baregha gɨfa.
Me azia kamaghɨnmɨgei:

‘Ikiavɨra Itir God, nɨ e akɨrasa, mɨzazim e ganɨngi,
mati gumazimbulmakaun igiar orazir puvatɨgha akababatozimmɨsosi.

Ikiavɨra Itir God, nɨrara en God,
kamaghɨn nɨ ua e ateghtɨ, e uamategh nɨ bagh izam.

19E nɨ ategha gɨvagha, datɨrɨghɨn e ua uan nɨghnɨzibagh iragha gɨfa.
Egha e uan osɨmtɨzim gɨfozir dughiamɨn, e osemegha bar aghumsɨki,
egha dapaniba avingi.

Faragha en adarazi gumazamizir igiabar mɨn ike, egha me arazir kurar
avɨribagh ami.

Egha datɨrɨghɨn e uan arazir kuraba, bar dar aghumsɨki.’
20Kɨ Ikiavɨra Itir God, kɨmɨkeme:
Kɨ bar Efraim gifonge, a nan otarim.

Kɨ zurara an ziamɨn dia, egha puv a gɨnɨghnɨsi.
Dughiar mabar kɨ an atari.

Ezɨ guizbangɨra kɨ a gɨnɨghnɨgh an apangkuvigham.

21 “Ia Israelia, ia uan nguibam ategha ghuzir tuavir kam, ia deragh a
gɨnɨghnɨgh,

egh ia ua izɨsɨ, ababanir taba uari bagh ada asegh.
Ia Israelia, ia mati nan guivir igiar kɨ bar ifongezim,

ia datɨrɨghɨn uamategh uan nguibabar izɨ.
22 Ia mati nan guivim, egha ia akɨrim na gasara.

Ia manadɨzoghɨn navir pumuning itir arazim ategham, egh ua na bagh
izam?

Kɨ Ikiavɨra Itir God, kɨ arazir igiam atɨzɨ a nguazir kamɨn oto.
Arazir kam kamakɨn:

Mati amizim ua uan pam gifuegha, an ikiasa an azangsɨsi.”‡
Ikiavɨra Itir Godɨn gumazamiziba dabirabir aghuim ikiam

23 Ikiavɨra Itir Godɨn Gavgaviba Bar Itim, Israelian God, a kamaghɨn
mɨkeme:
31:15: Jenesis 35:16-19;Matyu2:18 † 31:15: Resel a Jekopɨnamuim, ezɨ Israelia kamaghɨnnɨghnɨsi,

amen inaghamir amebam. Me fo, ReselɨnkuamafazirmozimRamannguibamɨn iti. Kamaghɨnamizɨ,
gumazamizir kaba kamaghɨn mɨgei, Resel Raman nguibamɨn ikia uan ovavir borir oveaghuezibagh
nɨghnɨgha aziavɨra ikia iti. ‡ 31:22: Hibrun akam deragha mɨgɨrɨgɨar kamɨn mɨngarim abɨghizir
puvatɨ.

“Kɨ gɨn Judan nguazim damightɨ, a deraghvɨra ikiam.
Eghtɨ Judaba uan nguazim ko nguibar ekiabar ikiam.

Eghme fomɨra mɨkemezɨmoghɨn uamɨkɨm suam,
‘Nɨ Ikiavɨra Itir Godɨnmɨghsɨam,

Ikiavɨra Itir God nɨn ikia, bar arazir aghuibagh ami!
Ikiavɨra Itir God bar deraghvɨra nɨ damu!’

24 Gumazir azenibar ingariba ko, gumazir sipsipbagh eghuva, egha dar
gariba sara uaghan,

me Judan nguaziba ko nguibar ekiabar ikiam.
25Eghtɨ gumazitamɨnmɨkarzim amɨragham, kɨ ua gavgavim a danɨngam.
Eghtɨ gumazitam amɨragh damaziba an siram, kɨ gavgavir igiam a

danɨngam.”
26Ezɨ kɨ osegha dɨkavigha tintinibar gari, egha ghaze, kɨ deragha akui.§
27 “Kɨ Ikiavɨra Itir God, kɨ ghaze, Kɨ dughiar mam amɨsefe, egh kɨ gu-

mazamiziba ko asɨzibar amightɨ, da Judaba ko Israelian nguazimɨn otiv
bar avɨrasemegham. Mati gumazim dagher azenimɨn ingarigha, dagher
avɨribagh amizɨ da otifi.

28Kɨ fomɨradaasiasadargara, daabigha, eghadaghasɨghasɨghapazadagh
ami. Egha datɨrɨghɨn, kɨ dar ganɨva, dar ingarɨva da opartɨ da deraghvɨra
ikiam. Kɨ Ikiavɨra Itir God, kɨ kamaghɨnmɨkeme.

29 Eghtɨ dughiar kamɨn gumazamiziba ua kamaghɨn akar isɨn zuir kamɨn
mɨkɨman kogham: Afeziaba ko amebaba wainɨn ovɨzir angamtɨziba api. Ezɨ
wainɨn ovɨzir kaba isɨngtɨziba puvatɨgha boribar akabav sozi men atariba
me giri.

30 Puvatɨ. Dughiar kamɨn, gumazitam arazir kuratam damigham, a uabɨ
aremegham. Mati gumazim wainɨn ovɨzir anizir puvatɨziba amezɨ, da an
akammɨsozi an atariba a giri.”

31 Egha Ikiavɨra Itir God mɨgɨa ghua kamaghɨn mɨgɨa ghaze, “Dughiam a
izɨtɨ, kɨ Israelia ko Judaba, me ko Akar Dɨkɨrɨzir Gavgavir Igiam damuam.

32 Kɨ Ikiavɨra Itir God, kɨ ghaze, Akar Dɨkɨrɨzir Gavgavir Igiam, kɨ fomɨra
men ovavir afeziaba ko amizir Akar Dɨkɨrɨzir Gavgavim, an anmɨnmangan
kogham. Fomɨra itir dughiam, kɨuandafarimɨnmen suighame inigha Isipɨn
kantri ateghaazenan ize, eghakɨmenpamɨnmɨn itimamenanamuimɨnmɨn
iti. Eghame Akar Dɨkɨrɨzir Gavgavir Ghurir kam abɨki.

33Kɨ Ikiavɨra Itir God, kɨ kamaghɨn ia mɨgei, Gɨn izamin dughiam otoghtɨ,
kɨ Israel ko Akar Dɨkɨrɨzir Gavgavim damightɨ, a kamaghɨnmangam: Kɨ uan
arazibamen nɨghnɨzibar arɨgh, egh da isɨvamen navir averiabar da osiram.
Egh kɨmen Godɨn ikɨtɨmame nan gumazamizibar ikiam.

34Kɨ Ikiavɨra Itir God, kɨ guizbangɨramɨgei, dughiar kamɨn gumazamiziba
vaghvagh uan namakaba ko uan adarazir sure damuan kogh suam, ‘Ia
Ikiavɨra Itir God gɨfogh.’ Puvatɨ. Me bar moghɨra na gɨfogham, gumaza-
mizir kɨniba ko ziaba itir gumazamiziba. Eghtɨ kɨ men arazir kuraba gɨn
amadaghɨva ua dagh nɨghnɨghan kogham.”
§ 31:26: Akar kamɨnmɨngarim deragha otozir puvatɨ, egha uaghan kamaghɨn deragha otozir puvatɨ,
tina akar kam akuni. A ti Jeremaia, o ti gumazir igharazim? E foghan kogham. 31:28: Jeremaia
1:10; 44:27; Daniel 9:14 31:29: Esekiel 18:2 31:30: Godɨn Araziba 24:16; Aisaia 3:11; Esekiel
18:4; 18:20 31:31: Matyu 26:28; Mak 14:24; Luk 22:20; 1 Korin 11:25; 2 Korin 3:6 31:31: Hibru
8:8-12 31:33: Jeremaia 24:7; 32:40; Hibru 10:16 31:34: Aisaia 11:9; Maika 7:18; Habakuk 2:14;
1 Tesalonika 4:9; Hibru 10:17

35 Ikiavɨra Itir God angazangarim anɨngasa aruemɨn ingari,
egha a iakɨnim komɨkoveziba dɨmagaribar angazangarim anɨngasa

dar ingarigha, dar danganibar da arɨki.
Egha an ongarim fezɨ, ongarir ekiaba dɨkava pamtemɨn dɨpɨraghira tɨngazi.

An ziam kamakɨn, Ikiavɨra Itir Godɨn Gavgaviba Bar Itim.
A kamaghɨnmɨkeme:
36 “Kɨ Ikiavɨra Itir God, kɨ guizbangɨra mɨgei,

Israelian adarasi, me zurara ikɨmamaghɨra ikiam,
mati aruem ko iakɨnim komɨkoveziba.

Eghtɨ aruemko iakɨnimkomɨkoveziba,me uan ingangarir kɨme ganɨngizim
damuan kogham,

eghtɨ dughiar kamra Israelian adarazi gɨvagham.
37Kɨ Ikiavɨra Itir God, kɨ ghaze,
Gumazitam ti overiamɨn danganibar ababaniba bar da inigh,

egh gumazir kam ti nguazimɨn dɨkɨnimɨnmagɨrɨgh,
nguazimɨn oteviba bar dar ganigh deraghvɨra dagh foghtɨ,

eghtɨ dughiar kamra kɨ Israelian gumazamiziba akɨrim ragh bar me
gasaraghɨva,

men arazir kurar me amiziba ikarvagham.
Kɨ Ikiavɨra Itir God, kɨmɨkemegha gɨfa.”

38 Ikiavɨra Itir God ua kamaghɨn mɨgei, “Kɨ dughiar mam amɨsefe, eghtɨ
me ua Jerusalemɨn ingaram, nan nguibar ekiar kam. Jerusalemɨn dɨvazir
notɨn amadaghan ghuzimɨn ababanim, an Hananelɨn Tauan ikegh mangɨ
dɨvazimɨnMɨkebamɨn Tiar Akamɨn tugham.

39EghtɨanmɨtaghniammangɨGarepɨnmɨghsɨardozimɨn, aruemghuaghiri
naghɨn tugham, egh ua raghmangɨ Goan nguibamɨn tugham.

40Eghnguibamɨnmɨtaghniamɨnmangɨ sautɨnamadaghanmangɨKidronɨn
danganir zarimɨn mɨriam gighuigham. Nguibamɨn mɨtaghniamɨn aven
nguazir kam, matmatiam ko danganir avereniba akurim iti. Eghtɨ
aruem anadi naghɨn nguazir zarimɨn ruaghatevibar itir danganir kaba,
bar moghɨra uaghan nguibar kamɨn mɨtaghniamɨn aven ikiam. Eghtɨ
mɨtaghniam aruem anadi naghɨnmangɨHoziaba Zuir Tiar Akamɨn tugham.
Eghtɨ nguazir nguibar ekiar kamɨn aven itiba, kar bar nan nguibabara,
kɨ Ikiavɨra Itir God. Eghtɨ apaniba izɨ nguibar kam gasɨghasɨgh, uam an
biziba akararighan kogham. Puvatɨgham. Nguibar kam a deraghvɨra ikɨ
mamaghɨra ikiam.”

32
Jeremaia nguazir otevir mam givese

1 Ezɨ namba 10ɨn azenimɨn Sedekaia Judan atrivimɨn itir dughiamɨn,
Ikiavɨra Itir God akam isa Jeremaia ganɨngi. Kar Atrivim Nebukatnesar
Babilonɨn atrivimɨn iti a namba 18ɨn azenim.

2Ezɨdughiar kamɨnBabilonɨnatrivimɨnmɨdorozir gumaziba, Jerusalemɨn
nguibamɨn dɨvazim azui, ezɨ Godɨn akam inigha izir gumazim Jeremaia
Judan atrivimɨn dɨpenimɨn boroghɨn itir danganimɨn kalabusɨn aven iti.

3-5 Jeremaia faragha kamaghɨn Godɨn akam inigha izir gumazimɨn mɨn
akam akuri, “Ikiavɨra Itir God kamaghɨn mɨkeme: Bar guizbangɨra, kɨ
Babilonɨn atrivim ateghtɨ a nguibar ekiar kam iniam. Eghtɨ Sedekaia Ba-
bilonian arɨmangɨghan kogham, kar Kaldiaba. Puvatɨ. Kɨ Ikiavɨra Itir God, kɨ
Babilonɨn atrivim ateghtɨ an an suiragham, eghtɨ Sedekaia, Nebukatnesarɨn
guamɨn tugh, gua uaghara uaningɨn gan, egh nɨ an azangsɨziba deraghvɨram
32:1: 2 Atriviba 25:1-7

ada ikarvagham. Nebukatnesar Sedekaia inigh Babilonɨn mangɨghtɨ, a
nguibar ekiar kamɨn ikɨmangɨ dughiar kɨ uam a gɨnɨghnɨghamimɨn tugham.
Kamaghɨn amizɨ, ia Babilonia mɨsoghsɨ damuva, ia me dɨkabɨraghan
kogham. Kɨ Ikiavɨra Itir God, kɨ mɨkemegha gɨfa.” Ezɨ Atrivim Sedekaia
akar kam baregha, kamaghɨn Jeremaian atara ghaze, “Tinara nɨ mɨkemezɨ,
nɨ Godɨn akam inigha izir gumazimɨn mɨn akar kam akuri?” Egha Sedekaia
maghɨra Jeremaia inigha kalabus gatɨ.

6Kar Jeremaian akamra. Kɨ Jeremaia, kɨkalabusɨn itir dughiamɨn, Ikiavɨra
Itir God kamaghɨn namɨkeme:

7 “Nɨ oragh. Nɨn aveghbuam, Hanamel, a nɨn afeziar dozim Salumɨn
otarim, anɨbagh izam. EghanguazirAnatotɨn itimgivesɨnɨnazangam. Nɨ fo,
nɨ an aveghbuar bar an boroghɨra itim, ezɨnɨ nguazir kam givezamin faragh
mangamin gumazim.”*

8 Ezɨ Hanamel gɨn iza danganir mɨdorozir gumaziba iti naghɨn kalabusɨn
nan gani, Ikiavɨra Itir God mɨkemezɨ mokɨn. Ezɨ Hanamel kamaghɨn na
mɨkeme, “Nɨ Anatotɨn nan nguazim givesegh, a Benjaminɨn anabamɨn
nguazibar nguazir otevir mam. Nɨ fo, nɨ nan aveghbuar roghɨra itim, nɨ
nguazir kamɨn faraghmangɨ a givezamin gumazim. Nɨ ua bagh a givezeghtɨ,
nguazir kam nɨn nguazimra ikiam.” Egha Hanamel uabɨ mɨkemegha gɨvazɨ,
kɨ fo, kar Ikiavɨra Itir Godɨn akamra, eghtɨ kɨ Ikiavɨra Itir God ifongezɨ
moghɨra damuam.

9-10 Egha kɨ nguazir kam givese. Kɨ nguazim givezasa akam akɨrigha an
osirigha, gumazir mabar damazibar, uan ababanim a gatɨ. Egha kɨ nguazir
otevimɨn ivezim bagha 200 silvan dagɨaba mengegha, da isa Hanamel
ganɨngi.

11 Egha kɨ nguazim givezasa akar dɨkɨrɨzir akɨnafarir pumuning osiri, ezɨ
akɨnafarir kamning bizir ga damuasa akam akɨrizir akaba aningɨn iti. Ezɨ
akɨnafarir mam kɨ a dukua, ezɨ igharazim kɨ a dukuazir puvatɨ.

12 Egha kɨ akɨnafarir otevir kamning inigha Baruk ganɨngi, a Nerian
otarim, egha Masean igiavotarim. Ezɨ gumazir avɨriba nan garima, kɨ
nguazim givezasa bizir kabagh ami. Nan aveghbuamHanamel ko, gumazir
akɨnafarimɨn men ziaba osiriziba, ko Judan gumazir danganir kamɨn aper-
aghav itiba, me barmoghɨra bizir kabar garima, kɨ dagh ami.

13Gumazir kaba garavɨra itima, kɨ kamaghɨn Barukmɨgei,
14“Ikiavɨra ItirGodɨnGavgavibaBar Itim, IsraelianGod, akamaghɨnmɨgei,

‘Baruk, nɨ akar dɨkɨrɨzimɨn akɨnafarir kamning inigh, dukuazir puvatɨzimko
dukuazim. Egh aning isɨ nguazir mɨnetam darugh, eghtɨ aning deraghvɨra
dughiar ruarimɨn ikiam.’ ”

15 Guizbangɨra, arazir kamɨn mɨngarim kamakɨn: Ikiavɨra Itir Godɨn
Gavgaviba Bar itim, Israelian God, a ghaze, Gɨn gumazamiziba ua dɨpeniba
ko, nguaziba ko, wainɨn azeniba nguibar kamɨn a dagh ivezam.

Jeremaia Ikiavɨra Itir God komɨgei
16 Nerian otarim Baruk, akar dɨkɨrɨzir gavgavim itir akɨnafarim inigha

gɨvazɨ, kɨ kamaghɨn Ikiavɨra Itir God komɨgei,
17 “O Ikiavɨra Itir God, nan Ekiam, nɨn gavgavir ekiamɨn, nɨ overiam ko

nguazimɨn ingari. Nɨ bizitam damusɨ iburaghan kogham.
18Nɨ zurara tausenɨn gumazamizir avɨribar apangkufi. Eghtɨ gumazitam

arazir kuratam damigham, nɨ ivezir kuram a danɨngɨva, uaghan an boriba
ko an arazir kuraba ikarvagham. God nɨ bar gavgafi, ezɨ nɨn gavgavim bar

* 32:7: Ofa Gami 25:25ɨn itir akamɨn gan. 32:17: Jenesis 18:14; 2 Atriviba 19:15; Luk 1:37

en gavgavimgafira. Ezɨnɨnziamkamakɨn: Ikiavɨra Itir GodɨnGavgavibaBar
itim.

19Nɨ bizir aghuibar amuasa nɨghnɨsi. Nɨ gavgavim ikia, egha nɨ ingangarir
ekiabagh ami. Nɨ gumazamiziba amir biziba nɨ bar adar gari. Egha nɨ
vaghvaghagumazamizibaamiraraziba tuisɨgha, arazirmeamibar ivezimra
ikarvaghme ganɨdi.

20 “Nɨ fomɨra Isipɨn kantrin mirakelɨn ekiabagh ami. Egha nɨ Israelia ko
gumazamizir igharaziba bar, men tongɨn arazir kamagh garibagh amuavɨra
iti. Kamaghɨn amizɨ, gumazamiziba bar ziar ekiam nɨ ganɨdi.

21Nɨn gavgavir ekiamɨn, nɨmirakel bagh amua, egha bizir ekiar igharagha
garir avɨribagh ami, egh Isipia damutɨ me bar atiatigham. Ezɨ arazir kamɨn
nɨ uan gumazamiziba Israelia, ua Isipɨnme inigha azenan ize.

22 Egha nɨ men ovaviba ko akam akɨrizɨ moghɨn, nɨ nguazir kam me
ganɨngi. Nguazir kambardera, ezɨdagheba an ikia bar deraghavɨramaghui.

23 Me nguazir kam inigha an ikia, egha nɨn akaba ko Arazir Nɨ Me
Ganɨngiziba, me dar gɨn zuir puvatɨ. Me nɨn akam batuegha nɨn Arazibar
ikiavkɨni. Kamaghɨn amizɨ, nɨ bizir kurar kabagh amizɨ, da me batifi.

24 “Nɨ gan. Datɨrɨghɨn Babilonia me mɨsoghasava amua, Jerusalem
ekɨarugha gɨfa. Me nguibar ekiamɨn dɨvazim boroghɨra mɨtivigh mɨsoghasa
nguazimakuvaghadɨvazimboroghɨra dar pozir ekiabav kɨni, eghanguibam
iniasa. Apanir kabamemɨsozima,medagheba puvatɨgha, arɨmariar kuraba
me batifi. Kamaghɨn Kaldiaba Jerusalem iniam. Bizir nɨ mɨkemeziba, da
otivigha gɨfa, ezɨ nɨ datɨrɨghɨn dar gari.

25 Bar guizbangɨra, Ikiavɨra Itir God, nan Ekiam, nɨ uabɨ nguazir kam
givezasa kamaghɨn na mɨkeme, ‘Nɨ gumazamiziba inigh izɨtɨ, me uan ziaba
akɨnafarir dɨkɨrɨzir kamɨn ada osiram.’ Ezɨ Kaldiaba me nguibar ekiar kam
iniasava ami.”

26Ezɨ Ikiavɨra Itir God kamaghɨn Jeremaia mɨgei,
27 “Nɨ gan! Kɨuabɨ kɨ Ikiavɨra Itir God, kɨnguazir kamɨn gumazamiziba bar

moghɨramen God. Kɨ bizitam damuan iburaghan kogham.
28 Kamaghɨn amizɨ, kɨ Babilonɨn Atrivim Nebukatnesar ko Kaldiabar

mɨdorozir gumaziba, kɨ me ateghtɨ me nguibar ekiam iniam. Kɨ Ikiavɨra Itir
God, kɨ kamaghɨnmɨkeme.

29Me izɨnguibar ekiar kamdaboroghtɨ a isigham. Eghtɨ avir kamdɨpeniba
bardar isigham, dɨpenir kabagumazamiziba faraghadagh isɨnghuavanaga,
ofan mɨgharir mughuriar aghuim zuiba aser Bal bagha dagh amua, wainɨn
ofaba aser igharaziba bagha da inge. Ezɨ gumazamiziba amir arazir kabana
gamima kɨ bar anɨngaghe.

30 “Israelia ko Judaba, me igiamra ikia iza datɨrɨkɨn, me nan damazimɨn
arazir kurabaram ami. Kɨ Ikiavɨra Itir God, kɨ guizbangɨra mɨgei, Me arazir
kurar kamɨn na gamima, kɨ anɨngaghe.

31Me Jerusalemɨn ingarir dughiamɨn ikegha iza datɨrɨkɨn, Jerusalemia na
gamima kɨ bar anɨngaghe. Kamaghɨn amizɨ, kɨ nguibar ekiar kam uam an
ganan aghuagha a gasɨghasɨghasa.

32 Israelia ko Judaba na damutɨ kɨ barmen anɨngaghɨvɨra ikiasa, me arazir
kurar igharagha garibagh amuavɨra iti. Gumazamizir kɨniba ko, atriviba ko,
gumazirdapanibako, ofagamirgumazibako, akaminigha izir gumazibako,
Judan gumazamiziba ko, Jerusalemɨn itir gumazamiziba, me bar moghɨra
arazir kurabagh ami.

33 Me akɨrim ragha na gasaragha, nan boroghɨn izir puvatɨ. Kɨ dughiar
avɨribar men arazir kuraba bagha men sure gami, ezɨ me nan akam
baraghan aghua, egha dar gɨn zuir puvatɨ.

34Kɨuan ziam fasa inabazir dɨpenir kam,measebarmarvir guaba avenda
asezɨ, da bar kuri. Eghaarazir kamɨnmedɨpenimgamima, anandamazimɨn
barmɨze.

35 Egha me Hinomɨn danganir zarimɨn asem Balɨn ziam fasa danganim
akɨri. Egha me uari uan boriba isɨ asemMolekɨn ofa damuasa. Kɨ kamaghɨn
damuasa me mɨkemezir puvatɨ. Ezɨ kɨ uaghan arazir kam me danɨngasa
nɨghnɨzir pu. Bar puvatɨ. Me arazir bar kurar kurizir kam damuan kɨ
ifongezir puvatɨ. Me kamaghɨram amua Judabar naviba fezɨ, me arazir
kurar kamɨn osɨmtɨzim iti.”

Ikiavɨra Itir God uan gumazamiziba deraghme damuam
36 Ikiavɨra Itir God, a Israelian God, a kamaghɨn mɨgei, “Gumazamiziba

kamaghɨnmɨgei, ‘Apaniba emɨsozima, e dagheba puvatɨzɨ, arɨmariar kuram
e gasɨghasɨsi. Eghtɨ arazir kamɨn Ikiavɨra Itir God, Babilonɨn atrivim ateghtɨ
a en nguibar ekiar kam iniam.’ Ezɨ kɨ nguibar ekiar kam gɨnɨghnɨgha, egha
akar igharazim iti.

37 Bar guizbangɨra, kɨ anɨngaghegha atara gumazamiziba batoghezɨ me
ghuezir kantriba, kɨ kantrin kaba da ua me iniam. Egh men aku ua nguazir
kamɨn izeghtɨ, me deraghvɨra ikiam.

38Eghme nan gumazamizibar ikɨtɨ, kɨmen Godɨn ikiam.
39 Kɨ men navir averiabar aven navir vamɨra me danightɨ, me tuavir

vamɨran gɨn mangam. Egh me zurara nan atiating nan apengan ikɨtɨ, kɨ me
komen boriba sara deraghvɨra me damuam.

40EghkɨmekoAkarDɨkɨrɨzirGavgavir Igiamdamuam. EghtɨAkarDɨkɨrɨzir
Gavgavir kam ikɨ mamaghɨra ikiam. Kɨ kamaghɨn akam akɨrigh suam, Kɨ
deraghme damuamin arazim ateghan kogham. Egh kɨ nɨghnɨzir aghuimme
danɨngam, eghtɨ me nan atiating nan apengan ikiam, eghme ua na ateghan
kogham.

41Egh kɨ uaghan uan navir averiamɨn aven nɨghnɨzir vamɨra ikiam, kar kɨ
megakuegh deraghvɨrame damuam, eghme ateghtɨmederaghvɨra nguazir
kamɨn ikiam.

42 “Kɨ Ikiavɨra Itir God, kɨ ua kamaghɨn mɨgei, Kɨ faragha bizir kurar
mabagh amizɨ da otiva, me gasɨghasɨki. Ezɨ, kamaghɨra, kɨ me bagh akam
akɨrizɨ moghɨra, kɨ datɨrɨghɨn bizir aghuir avɨrim damutɨ da me bativtɨ, me
dabirabir aghuim ikiam,

43 Gumazamiziba ghaze, ‘Ikiavɨra Itir God nguazir kam isa Kaldiaba
ganɨngi. Kamaghɨn amizɨ, nguazir kam a ikuvigha gɨfa, ezɨ gumazamiziba
ko asɨziba an itir puvatɨ.’ Ezɨ kɨrara, kɨ ghaze, gɨn Judaba ua uan nguazim
dapiagh, eghme nguazim uam a givezegh anemangam.

44 “Gumazamiziba nguazim givesɨ akar dɨkɨrɨzibar akɨnafariba da osiram.
Egh men damazibar gumazamizir maba me akar dɨkɨrɨzim damuva, uan
ababanibar arighɨva akɨnafarir kabar kumam. Da nguazir otevir kaba:
Benjaminɨnanabamɨnnguazibako, Jerusalemɨnboroghɨn itir danganibako,
Judan nguibar ekiar igharaziba ko, mɨghsɨar dozir aruem uaghiri naghɨn
itiba ko, mɨghsɨaba itir danganir igharaziba ko, sautɨn amadaghan Negevɨn
danganim sara. Eghtɨ dughiar kamɨn, kɨ Judan kantri damightɨ, a ua
deraghvɨra ikiam. Kɨ Ikiavɨra Itir God, kɨmɨkemegha gɨfa.”

33
Ikiavɨra Itir God uan akar dɨkɨrɨzim damutɨ a guizbangɨra otogham

1 Jeremaia, atrivimɨn dɨvazimɨn aven itir mɨdorozir gumazibar dan-
ganimɨn kalabusɨn ikiavɨra itima, Ikiavɨra Itir God akar igharazim a ganɨga
ghaze,

2 “Kɨ Ikiavɨra Itir God, kɨ bizitam damusɨ a gɨnɨghnɨghɨva, kɨ bizir kam
damightɨ an otogham. Kɨ Ikiavɨra Itir God, kar nan ziamra. Ezɨ kɨ kamaghɨn
mɨgei:

3Nɨ nan dɨmtɨ, kɨ nɨn dɨmdiam ikaragham. Egh bizir ekiar modogha itir nɨ
fozir puvatɨziba, kɨ dar gun nɨmɨkɨmam.

4 “Kɨ Ikiavɨra Itir God, Israelian God, kɨ Jerusalemɨn dɨpeniba ko, Judan
atrivimɨn dɨpenibagh nɨghnɨsi. Apaniba iza Jerusalem avɨnigha, an dɨvazim
boroghɨra mɨtivigh mɨsoghasa nguazim akuvagha, dɨvazim boroghɨra dar
pozir ekiabav kɨni, egha nguibar ekiam iniasava ami. Ezɨ Jerusalemia uari
uan dɨpeniba apɨrigha, dɨvazim gavgavim a danɨngasa dagɨaba ko, ter ararir
oteviba inigha ghua dɨvazimɨn boroghɨra da arɨki.

5 Egha me dɨkavigha Kaldiabav soghasava ami. Ezɨ kɨ Jerusalemian
arazir kuraba bagha ataravɨra ikia, bar puvɨram me anɨngaghegha, men
akuraghanaghua. Kamaghɨn, apanibamemɨsoghtɨmearɨghiram, eghtɨmen
kuabamen nguibar ekiamɨn dɨpenibagh izɨvagham.

6 “Eghtɨ kɨ gɨn nguibar ekiar kamɨn akuragham, eghtɨ nguibam ko an
gumazamiziba ua deragh otivigham. Eghtɨ kɨ dughiar bar aghuim me
danightɨ, me deragh dapiaghtɨ, apanibamemɨsoghan kogham.

7 Kɨ dughiar kamɨn Judaba ko Israelia damightɨ me ua deraghvɨra ikiam.
Eghme damightɨmeuan gumazamizir fomɨra ikeziba, ikezɨmoghɨn gavgav-
igh ikiam.

8 Me na batuegha, arazir kuram gami. Ezɨ kɨ men arazir kuraba
gɨnamadagham, eghmenarazirkurabarosɨmtɨzimagɨvaghmedamightɨ,me
nan damazimɨn zuegham.

9Eghtɨnguazir kamɨngumazamizibabarbizir avɨrir aghuir kɨ Jerusalemia
gamizibar ganigham. Egh gumazamizir kaba bar akuegh navir amɨrizim
nan ikɨva, ziar ekiam na danɨngam. Egh gumazamizir kaba Jerusalemian
dabirabir aghuimɨn ganɨva, bizir aghuir kɨ Jerusalem ganɨngizibar ganɨva,
atiating nɨghɨva akong dɨgavir kuram damigham.”

10 Egha gɨn Ikiavɨra Itir God kamaghɨn mɨgei, “Datɨrɨghɨn gumazamiziba
ghaze, ‘Nguibar ekiar kam ikuvigha gɨfa, ezɨ gumazamiziba ko asɨziba an tir
puvatɨ. Judan nguibaba ko Jerusalemɨn tuaviba pura iti, ezɨ gumazamiziba
ko asɨziba dagh aruir puvatɨ.’ Ezɨ kɨ Ikiavɨra Itir God, kɨ ghaze: Gumazamiz-
iba gɨn ua nguibar ekiar kamɨn ikiam.

11 Egh me navir aghuimɨn ikɨva, bar akuegh poroghamiba uarir ikiamin
isabar amuam. Egh gumazamiziba na mɨnabir ofaba inigh Ikiavɨra Itir
Godɨn Dɨpenimɨn izam. Eghme ofaba inigh izɨ, kamaghɨn ighiaba bangam:

“Ikiavɨra Itir Godɨn Gavgaviba Bar Itim
bar deravɨra e gami.

A zurara bar en apangkufi.
Kamaghɨn, e amɨnamam.

“Dughiar kamɨn, kɨ Ikiavɨra Itir God, kɨ nguazir kam damightɨ a fomɨra ikezɨ
moghɨn ua deravɨram otogham.

12 “Kɨ Ikiavɨra Itir Godɨn Gavgaviba Bar Itim, kɨ kamaghɨn mɨkeme:
Datɨrɨghɨnnguazirkamkoan itirnguibaba ikuvigha iti, ezɨgumazamizibako
asɨziba dar itir puvatɨ. Ezɨ gɨn, gumazamiziba ua nguibar kabar ikiam. Eghtɨ
grazir aghuiba dar aghungam, eghtɨ sipsipbagh eghuvir gumaziba kantrin
kamɨn nguazir oteviba bar, ua uan ingangarim damuam. Me graziba itir
danganir aghuibar sipsipbar akumangɨtɨme aghuvsam.

13 Egh me uan sipsipba mengam. Ingangarir kam, me uan mɨghsɨar
dozir aruem uaghiri naghɨn itiba ko, mɨghsɨaba itir danganir igharaziba ko,
Negevɨn sautɨn amadaghan iti naghɨn ko, Benjaminɨn anabamɨn nguazim
ko, Jerusalemɨn boroghɨn itir nguibaba ko, Judan nguibar ekiaba bar, me
ingangarir kam damuam. Kɨ Ikiavɨra Itir God, kɨ kamaghɨnmɨkeme.”

14 Egha Ikiavɨra Itir God ghaze: Dughiar kɨ mɨsevezim izɨtɨ, kɨ faragha
Israelia ko Judaba, me ko dɨkɨrɨzir akam, a guizbangɨram otivam.

15 Kɨ dughiar kamɨn, Devitɨn adarazir aven gumazir bar aghuitam a
damightɨ an otogham, mati Temer Ghuzir Igiam temer aguamɨn otogham.
Gumazir kam atrivimɨn ikɨ arazir aghuimɨn gɨn mangɨ, guizɨn arazimɨn
nguazir kamɨn itir gumazamizibagh ativaghmen ganam.

16 Eghtɨ dughiar kamɨn Jerusalemɨn nguibar ekiamɨn itir darasi, me
dabirabir aghuim ko navir amɨrizimɨn ikiam. Eghtɨ Judaba, God men
akurvaghtɨ,meuamosɨmtɨzibapuvatɨghderavɨra ikiam. EghtɨmeJerusalem
ziar kam a darɨgh a dɨponam, “Ikiavɨra Itir God, A Guizɨn Arazir Aghuimɨn
Mɨngarim.”

17Kɨ Ikiavɨra Itir God, kɨ kamaghɨnmɨgei: Devitɨn ikɨzimɨn, Israelia zurara
atrivibar otiv ikiam.

18Eghtɨ uaghan Livain anabamɨn ikɨziba, me ofa gamir gumazibar ikiam,
eghme zurara nan damazimɨn na bagh ofan igharagha garibar amuam, kar
ofan bar isia mɨghɨriziba ko, witɨn ofaba ko, ofan igharaziba.

19 Ikiavɨra Itir God kamaghɨn Jeremaiamɨkeme,
20 “Kɨ Ikiavɨra Itir God, kɨ guizbangɨra mɨgei: Kɨ aruem ko, dɨmagarim ko,

akam akɨrigha gɨfa, eghtɨ aning zurara dughiar kɨ aning bagha inabazimɨn
otivam. Ezɨ gumazitam nan akar dɨkɨrɨzir gavgavir kam giraghan kogham.

21Ezɨ kamaghɨra, gumazitam nan Akar Gavgavir kɨ Devit ko dɨkɨrɨzir kam
abɨghan kogham, Devit nan ingangarir gumazim. Akar Dɨkɨrɨzir Gavgavir
kam kamaghɨn ghaze, Devitɨn ikɨzimɨn, atriviba zurara otivɨra ikiam. Ezɨ
uaghan, kɨ Livain anabamɨn ofa gamir gumaziba ko, Akar Dɨkɨrɨzir Gav-
gavim gamua ghaze, Livain ofa gamir gumaziba, me zurara nan ingangarir
gumazibar ikiam. Eghtɨ gumazitam Akar Dɨkɨrɨzir Gavgavir kam abighan
kogham.

22 Gumaziba mɨkoveziba ko, ongarimɨn gigiba mengɨva avegham. Eghtɨ
kamaghɨra kɨ uan ingangarir gumazim Devit ko, nan ingangarir gumaziba,
Livaiba, me damightɨ, men ovavir boriba bar avɨrasemeghtɨ, gumazamiziba
memengan iburagham.”

23 Ikiavɨra Itir God kamaghɨn Jeremaianmɨgei,
24 “Gumazamiziba ghaze: ‘Fomɨra Ikiavɨra Itir God Israelia ko Judaba me

amɨsevezɨ, me a baghavɨra ikɨzir pumuningɨn iti. Ezɨ datɨrɨghɨn an akɨrim
raghamegasaraghagɨfa.’ Gumazamizir kabaakarkamaghgaribavgɨa, egha
me nan gumazamizibagh ifongezir puvatɨgha, ghaze, men ganganimɨn, nan
gumazamizibar kantri ovegha gɨfa.

25 Ezɨ kɨ Ikiavɨra Itir God, kɨ guizbangɨra mɨgei: Kɨ aruem ko, dɨmagarim
ko Akar Gavgavim akɨrigha, overiam ko nguazim bagha bizir kɨ damuasa
mɨkemeziba bar da arɨki,

26 ezɨ bar guizbangɨra, kɨ Jekopɨn ovavir boriba ko nan ingangarir gu-
mazim Devitɨn ikɨzim, akɨrim ragh me gasaraghan kogham. Puvatɨ. Kɨ
Abraham ko, Aisak ko, Jekopɨn ovavir boriba gativsɨ, Devitɨn ovavir boribar
tongɨn atrivibar amutɨ me otivam. Guizbangɨra, kɨ kuarkuvim men ikɨ me
damutɨ, me ua deraghvɨra ikiam.”

34
Ikiavɨra Itir God, mɨgɨrɨgɨamAtrivim Sedekaian iti

1 Babilonɨn Atrivim Nebukatnesar uan mɨdorozir gumaziba ko, iza
Jerusalemia ko, Judan nguibar ekiaba ko mɨsozir dughiamɨn, Ikiavɨra Itir
God akam isa Jeremaia ganɨngi. Nebukatnesarɨn apengan itir kantriba
bar dar ikɨzibar mɨdorozir gumaziba, me bar Nebukatnesarɨn gɨn ghua
Jerusalemmɨsosi. Dughiar kam, Ikiavɨra Itir God kamaghɨn Jeremaiamɨgei,

2 “Kɨ Ikiavɨra Itir God, kɨ IsraelianGod, kɨ ghaze, nɨ JudanAtrivim Sedekaia
bagh mangɨgh kamaghɨn a mɨkemegh: Kɨ Ikiavɨra Itir God, kɨ nguibar ekiar
kam isɨ Babilonɨn atrivim danɨngam, eghtɨ an a daboroghtɨ a isigham.

3 Sedekaia, nɨ an arɨmanganmarkɨ. Puvatɨ. Nɨ ikɨtɨme nɨn suiragh nɨ inigh
a bagh mangam. Nɨ an guamɨn tugh, egh gua uaghara uaningɨn gan, egh
nɨ an azangsɨziba deraghvɨram ada ikarvagh. Eghtɨ me nɨn aku Babilonɨn
mangam.

4O Judan Atrivim Sedekaia, kɨ Ikiavɨra Itir God, kɨ akar igharazir kam nɨn
iti. Nɨ deraghvɨra nan akar kam barakigh: Me nɨ mɨsueghtɨ nɨ aremeghan
kogham.

5 Puvatɨ. Nɨ deraghvɨra ikɨ mangɨ, egh aremegham. Eghtɨ nɨ are-
meghamindughiamɨn,mepauranmughuriaraghuimitimtuegh, ziarekiam
nɨ danɨngam, mati me nɨn Judan atrivibar itir ovaviba bagha amizɨ mokɨn.
Egh me azi mɨkɨm suam, ‘O noki, en gumazir aruam.’ Kɨ Ikiavɨra Itir God, kɨ
akam akɨrigha eghamɨkemezɨmoghɨn bizir kam otivam.”

6AtrivimSedekaia Jerusalemɨn itima, ezɨGodɨnakam inigha izir gumazim
Jeremaia ghua akar kaba bar amɨkeme.

7Ezɨdughiar kamɨn, Babilonɨnatrivimɨnmɨdorozir gumaziba Jerusalemia
ko, Lakisɨn nguibam ko, Asekan nguibam komɨsosi. Apaniba faragha Judan
nguibar dɨvazir gavgaviba itir maba bar ada ini, ezɨ nguibar 3plan kabara
ikiavɨra iti.

Judaba ingangarir gumazir kɨniba pazame gami
8 Atrivim Sedekaia ko Jerusalemɨn gumazamiziba ko, akar gavgavim

akɨrigha ghaze, Men ingangarir gumazamizir kɨniba, me me damightɨ me
fɨrighɨregham. Ezɨ dughiar kamɨn, Ikiavɨra Itir God akam isa Jeremaia
ganɨngi.

9Me kamaghɨn akammɨsoke. Israelian gumazitam o amizitam, namakar
tamɨn ingangarir gumazir kɨnimɨn ikɨtɨ, a gativazir gumazim aneteghtɨ a
fɨrighɨrɨgh ikɨ. Kamaghɨra, Judaba namakabar suiraghtɨ memen ingangarir
gumazamizir kɨnibar ikian kogham.

10 Gumazir dapanir avɨriba ko gumazamizir avɨrir maba akar dɨkɨrɨzir
gavgavir kam gifonge, egha me bar akam mɨsuegha ghaze, me pura men
ingarir gumazamizirkɨnibar suighankogham. Meakammɨsueghagɨfa, egha
me ingangarir gumaziba ko, ingangarir amiziba ataghizɨme fɨriaghɨre.

11 Egha me gɨn nɨghnɨzim giragha, egha gumazir kaba ko amizir kaba
inigha, me gamizɨmame ua ingangarir gumazamizir kɨnibar otifi.

12Kamaghɨn, Ikiavɨra Itir God akam isa Jeremaia ganɨngigha ghaze,
13 “Kɨ Ikiavɨra Itir God, Israelian God, kɨ ian ovaviba ko Akar Dɨkɨrɨzir Gav-

gavim gami. Me Isipɨn ingangarir gumazamizir kɨnibar itima, kɨ kalabuziar
danganimɨn me inigha azenan ize. Egha gɨn kɨ me ko Akar Gavgavim akɨri.
Akar Dɨkɨrɨzir Gavgavir kam kamaghɨnmɨgei:

14 ‘Ia zurara azenir namba 7ɨn vaghavagh, uan ingangarir gumazamizir
kɨnibar amutɨ me fɨrighɨregham. Ian namakaba me ian uari amangɨtɨ, ia
me inightɨme ian ingangarir gumazamizir kɨnibar otivigh, ian ingangaribar
amuam. Egh me ingar mangɨvɨra ikɨ 6plan azeniba gɨvagham. Eghtɨ azenir
an gɨrara irimra, ia me ateghtɨ me pura mangɨ.’ Ian ovaviba akar kam gɨfo,
eghame nan akam barazir puvatɨgha, an gɨn zuir puvatɨ.

15 “Ia faragha akar kam bar an gɨn zuir puvatɨ. Egha bar boghɨmra, ia nav-
ibagh iraghaguizɨnarazibanandamazimɨndaghami. Iavaghvaghnamakar
ingangarir gumazamizir kɨnibar mɨkɨmtɨ, me ian ingangarir gumaziba ko
ingangarir amizibar ikian markɨ. Egh uaghan ia nan Dɨpenimɨn tuivigh,
Akar Dɨkɨrɨzir Gavgavim nan damazimɨn a damuva mɨkɨm suam, Ia uan
namakaba ateghtɨ, me puramangɨ.

16 Egha datɨrɨghɨn ia ua nɨghnɨzibagh iragh, gumazamizir ia me ataghizɨ
me uan ifongiamɨn pura ghueziba, ia ua me inigha, me gamizɨ me ua ian
ingangarir gumazamizir kɨnibar otifi. Ezɨ arazir kamɨn ia nan ziar ekiam
dɨkabɨra.

17 “Ezɨ bizir kam bagha, kɨ Ikiavɨra Itir God, kɨ kamaghɨn mɨkeme: Ia nan
akamɨn gɨn zuir puvatɨ, egha ia aveghbuar kaba ko namakaba, ia ategh
mangasa, ia me mɨkemezir puvatɨ. Egh ia oragh. Kɨ Ikiavɨra Itir God, kɨ
kamaghɨn mɨkeme: kɨ ia ateghtɨ ia uari pura mangam. Guizbangɨra, ia
pura mangɨ aremegham. Apaniba ian taraziv sueghtɨ ia arɨmɨghiregham,
eghtɨ tarazi arɨmariar kuraba iniva arɨghiram, eghtɨ tarazi daghebapuvatɨgh
arɨghiram. Ezɨ Kantrin Igharazibar Gumazamiziba bizir kɨ ia gamizibar
akam baregh, atiating dɨgavir kuram damigham.

18 Ian ovaviba fomɨranandamazimɨnAkarDɨkɨrɨzirGavgavir kamgamua,
akam akɨramin arazimɨn gɨn ghua, bulmakaun nguzim mɨsuegha, akuar
pumuningɨn anebɨki. Egha ia bulmakaun akuar kamningɨn tɨzimningɨn
arui. Ezɨ gɨn ian gumazamizir avɨriba Akar Dɨkɨrɨzir Gavgavir kam abɨki.
Kamaghɨnamizɨ, kɨ ia damightɨ ia bulmakaunnguzir ianovavibamɨsoghezir
kamɨnmɨraram otogham.

19 Gumazamizir bulmakaun akuamningɨn tɨzimɨn aruiziba, me akar
dɨkɨrɨzim abightɨ, kɨ kamaghɨn bar moghɨra me damuam. Kar Judaba ko,
Jerusalemɨngumazir dapanibako, atrivimɨngumazir dapanir ekiabako, ofa
gamir gumaziba ko, gumazamizir igharaziba bar.

20 Kɨ me isɨ apanibar dafarim datɨghtɨ, apaniba me mɨsueghtɨ me
arɨmɨghiregham, eghtɨ kuaraziba ko asɨziba izɨmen kuabar amam.

21 Egh uaghan, kɨ Atrivim Sedekaia uan gumazir aruaba ko me isɨ apanir
me mɨsoghtɨ me arɨmɨghirɨsɨ damuamin kabar dafarim datɨgham. Kar
Babilonɨn atrivimɨn mɨdorozir gumaziba. Guizbangɨra, Babilonia ia ategha
ghue.*

22 Eghtɨ kɨ Ikiavɨra Itir God, kɨ mɨkemeghtɨ, me ua izɨ Jerusalem ko
mɨsogh egh nguibar ekiar kam iniam. Egh men nguibar ekiaba, avimɨn dar

34:14: Ua Me Ini 21:2; Godɨn Araziba 15:12 * 34:21: Jeremaian akɨnafarimɨn itir akaba, biziba
otivizir dughiamɨn gɨn deravɨra zuir puvatɨ. Jeremaia saptan kamɨn aven akunizir akaba, da bizir
otivizibar eghaghanim, Jeremaia 37:5 ko 37:11ɨn iti.

apongegham. Eghtɨkɨ Judannguibababardaghasɨghasigham, eghtɨnguibar
kɨniba ikɨtɨ, gumazamiziba dar puvatɨgham.”

35
Rekapia deravɨra uan ovavibar akabar gɨn zui

1 Josaian otarim Jehoiakim, Judan atrivimɨn itir dughiamɨn, Ikiavɨra Itir
God kamaghɨn Jeremaiamɨgei,

2 “Nɨmangɨ Rekapɨn adarazir gumazamizibar ganɨva, eghme komɨkɨmɨva
men aku nan Ikiavɨra Itir GodɨnDɨpenimɨn aven itir danganirmambagh izɨ.
Egh nɨwain isɨme danightɨme aneremam.”

3 Ikiavɨra Itir God mɨkemegha gɨvazɨ, kɨ ghua Rekapian mav ini, an ziam
Jasania. A Jeremaian otarim, egha Habasinian igiavotarim. Kɨ an aveg-
hbuaba ko, an otariba ko, Rekapɨn adarazir gumazir igharaziba bar me
inigha,

4men akua Ikiavɨra Itir Godɨn Dɨpenimɨn ghu. Egha kɨ men akua Ikdalian
otarim Hananɨn adarazir danganimɨn ghu. Hanan a Godɨn akamɨn gɨn zuir
gumazir mam. Danganir kam, a Ikiavɨra Itir Godɨn Dɨpenimɨn gumazir
ekiabar danganimɨn boroghɨn iti. Egha a Masean danganim gisɨn iti, a
Salumɨn otarim. Masea, a Ikiavɨra Itir Godɨn Dɨpenimɨn gumazir ekiar
faragha itim, egha a Dɨpenibar Tiar Akabar gari gumazim.

5 Ezɨ kɨ wainɨn mɨner izɨvɨrɨzim ko kavɨn dɨpaba apiba inigha Rekapɨn
adarazi ganɨga, kamaghɨnmemɨgei, “Aria, ia damɨ.”

6 Ezɨ me kamaghɨn akam ikaragha ghaze, “Noki, e wainɨn dɨpam aman
kogham. En ovavim Jonadap, Rekapɨn otarim, a ikiangsɨzir mam e ganɨga, e
ko en ovavir boriba wainɨn dɨpabar aman en anogoroke. Bizir kam bangɨn,
e wainɨn dɨpaba apir puvatɨ.

7 Jonadap uaghan emɨgɨa ghaze: Ia dɨpenibar ingaranmarkɨ, egh azeniba
oparanmarkɨ, egh wainɨn azenibar ingaran kogh, uaghan wainɨn azenitam
ikian markɨ. Puvatɨ. E zurara averpenibar ikiam. Egh akar kabar gɨn
mangam, egh e zuamɨram oveghan kogham. E dughiar ruarimɨn nguazir
kamɨn ikiam.

8En ovavim, Rekapɨn otarim Jonadap, e ganɨngizir akar kaba e zurara bar
dar gɨn zui. E uan amuiba ko boriba sara wainɨn dɨpaba apir puvatɨ.

9E dɨpenibar ingarir puvatɨgha, egha e wainɨn azeniba ko azenir igharaz-
iba puvatɨ.

10 E purirpenibar iti, ezɨ arazir kamɨn, e Jonadap e ganɨngizir akaba bar
adar gɨn zui.

11 Ezɨ dughiar Babilonɨn Atrivim Nebukatnesar iza nguibar ekiar kam
ko mɨsozima, e Kaldia ko Sirian mɨdorozir gumazibar atiatingi, egha e
Jerusalemɨn ikiasa akammɨsoke. Kamaghɨn amizɨ, e datɨrɨghɨn Jerusalemɨn
ikiavɨra iti.”

12Memɨkemegha gɨvazɨma, ezɨ Ikiavɨra Itir God kamaghɨn Jeremaiamɨgei,
13 “Kɨ Ikiavɨra Itir Godɨn Gavgaviba Bar Itim, Israelian God, kɨ kamaghɨn

mɨkeme: Nɨ mangɨ Judaba ko Jerusalemia kamaghɨn me mɨkɨm suam,
Kɨ Ikiavɨra Itir God, ia nan akamɨn gɨn mangamin arazimɨn, kɨ ian sure
damuasa.

14 Fomɨra Rekapɨn otarim Jonadap, uan adaraziv gɨa ghaze, me wainɨn
dɨpabar aman kogham. Ezɨ fomɨra ikegha iza datɨrɨghɨn tugha zui, Rekapia
uan ovavimɨn akaba deravɨram dar gɨn ghua, egha wainɨn dɨpaba apir
puvatɨ. Ezɨ kɨ dughiar avɨribar akaba ia ganɨdi, ezɨ ia nan akam barazir
puvatɨ.
35:1: 2 Atriviba 23:36--24:6; 2 Eghaghaniba 36:5-7

15Nan akam inigha izir gumaziba, kɨ dughiar avɨribar me amadima, me
ia bagha izi, me nan ingangarir gumaziba. Me kamaghɨn mɨgɨa ghaze:
Ia vaghvagh uan nɨghnɨzibagh ira uan arazir kuraba ategh, uan araziba
akɨrigh. Egh ia asebar gɨnmangɨva, dar ziaba fan markɨ. Ia nan akar kamɨn
gɨn mangɨva, nguazir kɨ ian ovaviba ko ia ganɨngizir kam, deraghvɨram an
ikiam. Nan akam inigha izir gumaziba akar kamɨn gun iamɨkeme, ezɨ ia nan
akam barazir puvatɨgha, an gɨn zuir puvatɨ.

16 Rekapɨn otarim, Jonadapɨn adarasi, deravɨra uan ovavimɨn akabar gɨn
zui. Ezɨ ia gumazamiziba nan akamɨn gɨn zuir puvatɨ.

17 Kamaghɨn, kɨ Ikiavɨra Itir Godɨn Gavgaviba Bar Itim, Israelian God, kɨ
kamaghɨn mɨkeme: Ia Judaba ko Jerusalemia, ia oragh! Kɨ fomɨra akam ia
mɨkɨni, ezɨ ia kuariba arigha akar kam barazir puvatɨ. Kɨ ian diazɨ, ia nan
dɨmdiam ikarazir puvatɨ. Bizir kam bangɨn, kɨ damuasa mɨkemezɨ moghɨn,
kɨ bizir kuraba bar adar amutɨ da ia bativam.”

18 Egha gɨn, Jeremaia kamaghɨn Rekapia mɨgei, “Ikiavɨra Itir Godɨn Gav-
gaviba Bar Itim, a Israelian God, a ghaze: Ia uan ovavim Jonadapɨn akaba
baragha, egh an akaba bar dar gɨn ghua, a damuasa ia mɨkemezir biziba ia
bar adagh ami.

19Kamaghɨnamizɨ, kɨ Ikiavɨra ItirGodɨnGavgavibaBar itim, IsraelianGod,
kɨ ian mɨgei, ia Rekapɨn otarim Jonadapɨn adarasi, ian ovavir boriba zurara
nan ingangarim damuamin gumazamizibar ikiam.”

36
Jeremaia, Godɨn akam gumazamiziba bagh a dɨponasa Barukmɨgei

1 Ezɨ azenir namba 4, Josaian otarim Jehoiakim, Judan atrivimɨn itir
dughiamɨn, Ikiavɨra Itir God akam isa Jeremaia ganɨga ghaze,

2 “Nɨ akɨnafarir tam inigh bizir Israel ko, Juda ko, kantrin igharazibar
otivamin akaba bar ada osirigh. Nɨ akar kaba bar ada osirigh, kɨ Atrivim
Josaian dughiamɨn faragha nɨ ganɨngizir akabar ikegh izɨ, datɨrɨghɨn otoziba
sara, nɨ bar ada osirigh.

3 Eghtɨ Judaba bizir kurar kɨ me damuamibar akar kaba baregh, uan
nɨghnɨzibagh ira uan arazir kuraba ateghtɨ, kɨ men arazir kuraba ko
osɨmtɨziba gɨn amadagham.”

4Ezɨ Jeremaia dɨkavigha Nerian otarim, Barukɨn diazɨ, a ize. Ezɨ Jeremaia
akar Ikiavɨra Itir God a ganɨngiziba bar dar gun a mɨkeme, ezɨ Baruk akar
kaba akɨnafarir mamɨn bar ada osiri.

5 Ezɨ gɨn Jeremaia kamaghɨn Baruk mɨgei, “Kɨ uabɨ kɨ Ikiavɨra Itir Godɨn
Dɨpenimɨn avenmangɨghan kogham.*

6 Kamaghɨn amizɨ, kɨ osirasa nɨ mɨkemezir akɨnafarir kam, nɨ a iniasa kɨ
ifonge. Nɨ dagheba ataghɨrazir dughiar ekiatam bagh Ikiavɨra Itir Godɨn
Dɨpenimɨn avenmangɨva, Godɨn akar kaba Judan nguibabar gumazamiziba
bagh adar pon. Dughiar kamɨn me bar moghɨra uari akuvagh, Ikiavɨra Itir
Godɨn Dɨpenimɨn aven ikɨva, uaghan akar kam baragham.

7 Ikiavɨra Itir God atara bar gumazamizir kaba bar men anɨngaghe, egha
bizir kuratamɨnmedamuasamɨgei. Eghtɨ gumazamiziba ti uan arazir kurar
me amiba ategh, Ikiavɨra Itir God komɨkɨmtɨ, a men dɨmdiam baragham.”

36:1: 2 Atriviba 24:1; 2 Eghaghaniba 36:5-7; Daniel 1:1-2 * 36:5: E fozir puvatɨ, manmaghɨn amizɨ
Jeremaia Ikiavɨra Itir Godɨn Dɨpenimɨn mangan aghua. A ti kamaghɨn nɨghnɨsi: an aven mangɨtɨ me
pazɨ a damigham o, an aven mangan atiatingiz o, a ti arɨmariar tam iti o, gumazir aruaba ti aven
mangan an anogoroke.

8-9 Ezɨ namba 5ɨn azenimɨn, an namba 9ɨn iakɨnimɨn, Jehoiakim Judan
atrivimɨn itir dughiamɨn, gumazamiziba uarir akurvaghasa, Ikiavɨra Itir
Godɨn azangsɨghasa, dagheba ataghɨraghasa dughiar mam amɨsefe. Ezɨ
Jerusalemɨn itir gumazamiziba ko Judan nguibabar gumazamiziba bar iza
Ikiavɨra Itir Godɨn Dɨpenimɨn uari akufa. Ezɨ dughiar kamɨn Baruk bizir
Jeremaia a mɨkemeziba bar adagh ami. A Ikiavɨra Itir Godɨn akaba itir
akɨnafarim inigha, Ikiavɨra Itir Godɨn Dɨpenimɨn ghu.

10 Egha a Ikiavɨra Itir Godɨn Dɨpenimɨn dɨvazimɨn aven tughav ikia,
Jeremaian akar akɨnafarir kamɨn itiba bar ada dɨpone, ezɨ gumazamiziba
bar da baraki. Baruk danganir mamɨn tiar akamɨn tughav ikia akɨnafarir
kam dɨbori. Danganir kam, a Safanɨn otarim Gemarian danganim. A
fomɨra Safanɨn atrivimɨn akɨnafariba osirir gumazimɨn iti. Danganir kam, a
danganir me uari akuvimɨn pɨn ikia, egha Ikiavɨra Itir Godɨn Dɨpenimɨn tiar
akamɨn boroghɨra iti. Me ziam, Tiarakar Igiam a garɨsi.

Baruk atrivimɨn gumazir dapaniba bagha akɨnafarim dɨbori
11 Mikaia, a Gemarian otarim, egha Safanɨn igiavotarim. A Ikiavɨra Itir

GodɨnDɨpenimɨn ikia, Baruk barazima, a Ikiavɨra Itir GodɨnAkar Akɨnafarir
kamɨn itiba dɨbori.

12 Egha an atrivimɨn dɨpenimɨn iraghu. Egha atrivimɨn akɨnafariba osirir
ingangarir gumazimɨn danganimɨn aven ghua garima, gumazir dapanir
avɨriba apiaghav iti. Gumazir dapanir kabar ziabar kara: Akɨnafariba osirir
ingangarir gumazim Elisama ko, Semaian otarimDelaia, ko Akborɨn otarim
Elnatan, ko Safanɨn otarim Gemaria, ko Hananian otarim Sedekaia. Ezɨ
gumazir ekiar maba uaghan iti.

13 Baruk gumazamiziba bagha dɨponezir akar akaba, Mikaia faragha da
baregha, bar dar gun gumazir dapanir kabame geghani.

14 Gumazir dapanir kaba, me Mikaian akam baregha, Baruk iniasa gu-
mazir mam amada. Gumazir kamɨn ziam, Jehudi, a Netanian otarim,
egha Selemian igiavotarim, ezɨ Selemia, a Kusin otarim. Ezɨ Jehudi ghua
kamaghɨn Baruk mɨgei, “Nɨ akɨnafarir gumazamiziba bagha dɨponezir kam
inigh, egh nɨ izi.” Ezɨ Baruk akɨnafarir kam inigha, gumazir dapaniba bagha
ize.

15 An otogha gɨvazɨma, gumazir dapaniba a mɨgei, “Nɨ daperagh egh
akɨnafarir kam dɨpontɨ e a baragham.” Ezɨ Baruk akɨnafarir kamme bagha
a dɨbori.

16 Me akɨnafarir kamɨn akaba bar ada baragha, atiatigha dɨgavir ku-
ram gami, egha uarira uarir gari. Egha me kamaghɨn Baruk mɨgei, “Bar
guizbangɨra, e mangɨ bizir kabar gun atrivimmɨkemeka.”

17 Egha me kamaghɨn Barukɨn azara, “Nɨ e mɨkemegh. Nɨ manmaghsua
akar kaba osiri? Jeremaia ti mɨgeima nɨ da osiri, a?”

18EzɨBarukme ikaragha ghaze, “Bar guizbangɨra. Jeremaia akar kaba bar
na ganɨngi, ezɨ kɨ fɨnfɨnim inigha, an akaba akɨnafarir kamɨn bar ada osiri.”

19Ezɨ gumazir dapaniba kamaghɨn Barukmɨgei, “Nɨmangɨ Jeremaia inigh
gua mangɨ modogh. Nɨ gumazitam ateghtɨ a gua modir danganim gɨfoghan
markɨ.”

Gumazirmamatrivim bagha akɨnafarim dɨbori
20 Ezɨ gumazir dapaniba Barukɨn dafarimɨn da akɨnafarim inigha, a

isa Elisaman danganimɨn anetɨ, an atrivimɨn akɨnafariba osirir gumazim.
Egha me dɨkavigha atrivimɨn ganasa uari akuvir danganimɨn ghugha, bizir
otivizir kabar gun amɨgei.

21 Atrivim akar kaba baregha, akɨnafarir kam iniasa Jehudi amada. Ezɨ
Jehudi ghua Elisaman danganimɨn akɨnafarim inigha atrivim bagha ize.
Egha an atriviba ko gumazir ekiar atrivimɨn boroghɨra tuivigha itiba, me
bagha a dɨbori.

22 Kar bizir namba 9ɨn iakɨnimɨn otiviziba, kar orangtɨzimɨn dughiam.
Dughiar kam, atrivim uan dɨpenir a zurara orangtɨzimɨn dughiamɨn itimɨn
ikiava, avimɨn boroghɨra aperaghav ikia, uanmɨkarzim fefem a ganɨdi.

23Ezɨ Jehudi akɨnafarim dɨbora iti, egha osizirirmabar ponegha gɨvazɨma,
atrivim afuar dozir mam inigha, Jehudi dɨponezir akar otevir akɨnafarimɨn
itir kam atugha a isa avimmɨkɨni. Jehudi akɨnafarim dɨbora ghuavɨra itima,
atrivim kamaghɨra amuavɨra ghua, akɨnafarir otevir maba bar da tue.

24 Atrivim uan gumazir dapaniba ko me bar akar kaba baraki. Egha
me tong atiatia dɨgavir kuram gamizir puvatɨgha, uan arazir kurabagh
nɨghnɨgha, egha osemegha uan korotiaba abɨghizir puvatɨ.

25Ezɨ Elnatan ko, Delaia ko, Gemaria, me atrivim akɨnafarim tuanme bar
aghuagha gavgavigha a gakaghori. Ezɨ atrivimmen akam baraghan aghua.

26Egha atrivim uan otarim Jeramel ko, Asrielɨn otarim Seraia, ko Apdelɨn
otarim Selemia, akar gavgavimra me ganɨga ghaze, Ia mangɨ Godɨn akam
inigha izir gumazim Jeremaiakoakɨnafaribaosirir gumazimBaruk, aningɨn
suiragh. Ezɨ Ikiavɨra Itir God aningmodozɨ, me aningɨn apizir puvatɨ.

Ikiavɨra Itir God akɨnafarir igharazim osirasa Jeremaiamɨgei
27Atrivim, Baruk osirizir akɨnafarir kam tuazɨ a isizɨ, an gɨn, Ikiavɨra Itir

God kamaghɨn Jeremaiamɨgei,
28 “Nɨ akɨnafarir igharazim inigh, Atrivim Jehoiakim tuazɨ isizir akɨnafarir

kamɨn itir akabar mɨrarama ada osirigh.
29Egh nɨ uaghan, atrivim bagh kamaghɨn akam osir suam:

“Kɨ Ikiavɨra ItirGod, kɨkamaghɨnmɨgei, Atrivim Jehoiakim, nɨakɨnafarir
kam tuagha kamaghɨnmɨkeme, ‘Tizim bagha Jeremaia akar kam osirigha
ghaze, Babilonɨn atrivim izɨ nguazir kam gasɨghasigh, gumazamiziba ko
asɨziba bar memɨsueghtɨ, me arɨghiregham?’

30Kamaghɨnamizɨ, kɨ Ikiavɨra Itir God, kɨAtrivim Jehoiakimgɨnɨghnɨgha
kamaghɨn mɨgei, an adarazir gumazitam atrivimɨn otogh, Devitɨn atrivir
dabirabim daperaghan kogham. Eghtɨ Jehoiakim aremeghamin dughiam,
me an kuam isɨ nguazimɨn anekunightɨ, aruem a dapongtɨ, dɨmagarimɨn
ghuariam a giram.

31Eghtɨ kɨ an arazir kuraba ikarvaghsɨ, a ko, an boriba ko, an ingangarir
gumazir ekiaba sara bar pazɨvɨra me damigham. Egh kɨ damuasa mɨkemezɨ
moghɨn, kɨ bizir kurabar amutɨ da Jerusalemia ko Judaba bativam. Kɨ akar
kamme ganɨngizɨ, me a baraghan aghua.”

32 Ezɨ Jeremaia akɨnafarir igiam inigha, egha akɨnafariba osirir gumazim
Nerian otarim, Baruk ganɨngi. EghaAtrivim Jehoiakim tuazɨ akar akɨnafarir
kabar itiba, Jeremaia bar adar gunmɨkeme. Egha uaghan kamaghɨra ghuzir
akar igiar maba sara mɨkeme. Ezɨ Baruk akar kaba bar da isa akɨnafarir
igiamɨn ada osiri.†

† 36:32: Fofozir gumazir avɨriba kamaghɨn nɨghnɨsi, akɨnafarir igiar kamɨn itir akaba, da datɨrɨghɨn
Godɨn Akam Inigha Izir Gumazim Jeremaian Akɨnafarir kam, an akar faragha zuir akabar aven iti, e
da dɨbori. Egha e fozir puvatɨ, mɨgɨrɨgɨar kaba me managh ada osiri, egha me ti managh ikegha uam
ada osira ghu.

Jeremaiamɨkemezɨmoghɨn,
God bar pazavɨra Juda ko Jerusalem gami

37
(Sapta 37:1--40:6)

Ikiavɨra Itir God akam Sedekaian iti
1 Babilonɨn Atrivim Nebukatnesar, faragha Josaian otarim, Sedekaia

amɨsevezɨ, a Judan atrivimɨn oto. An Atrivim Jehoiakinɨn danganim ini.
Jehoiakin, an ziar mamKonia, egha a Jehoiakimɨn otarim.

2 Dughiar kamɨn, Jeremaia Ikiavɨra Itir God, a ganɨdir akabav gei, ezɨ
Sedekaia uan gumazir dapaniba ko gumazamiziba ko me bar moghɨra
deragha kuariba arigha, akar kam barazir puvatɨ.

3 Egha dughiar mamɨn, Sedekaia, Selemian otarim Jehukal ko, ofa gamir
gumazim Sefanaia, a Masean otarim, aning amadazɨ, aning Godɨn akam
inigha izir gumazim Jeremaia bagha ghua kamaghɨn a mɨgei, “Atrivim
ghaze, Nɨ e bagh Ikiavɨra Itir God, en God, a komɨkɨm.”

4 Dughiar kamɨn Jeremaia tɨghar kalabusɨn mangam. A zurara gumaza-
mizibar tongɨn uan ifongiamɨnmangɨ izegh gami.

5 Ezɨ uaghan dughiar kamɨn, Kaldiabar mɨdorozir gumazir Jerusalem
mɨsoghasava amiba orazima, Isipɨn atrivimɨn mɨdorozir gumaziba, Isip
ategha Jerusalemɨn izi. Kamaghɨn, Kaldiaba Jerusalem ataki.

6 Ezɨ Ikiavɨra Itir God akam isa uan akam inigha izir gumazim Jeremaia
ganɨngi, ezɨ an akam isa Jehukal ko Sefanaiamɨkɨri. Ikiavɨra Itir Godɨn akam
kamakɨn,

7 “Kɨ Ikiavɨra Itir God, Israelian God, kɨ kamaghɨn mɨgei: Judan atrivim
nan azangsɨgh na gɨfoghasa gua amada, egh fogh suam, kɨ ian akuragham, ti
puvatɨgham? Eghtɨ nɨ kamaghɨn atrivim mɨkɨm, Isipɨn mɨdorozir gumaziba
ian akurvaghasa Isip ategha izi. Ezɨ me izɨ ia batoghan kogham. Puvatɨ. Me
tuavimɨn uamategh ua uan kantrin mangam.

8Eghtɨ Babilonia uamategh izɨ Jerusalemia mɨsoghɨva, nguibar ekiar kam
iniam. Eghme nguibam daboroghtɨ a isigham.

9Kamaghɨn amizɨ, kɨ Ikiavɨra Itir God, kɨ guizbangɨra Akar Gavgavimɨn ia
mɨgei, Ia uarira uarigh ifar suam, ‘Kaldiaba uamategh Jerusalemɨn izeghan
kogham.’ Akar kamaghɨn garim, a guizɨn akam puvatɨ. Me ua izam.

10 Ia ti Kaldiaba me mɨsogha, men mɨdorozir gumazir avɨriba bar me
abɨrazɨ deraghai. Men mɨdorozir gumazir ikɨvɨra ikiamin varazira ti duar
ekiar avɨriba ko mɨdorozimɨn osɨmtɨziba ikɨ uan averpenibar ikegh, me
guizbangɨra ua dɨkavigh izɨ nguibar kam daboroghtɨ a isigham.”

Me Jeremaia isa kalabus gatɨ
11Kaldiabarmɨdorozir gumaziba orazi, Isipɨnatrivimɨnmɨdorozir gumaz-

iba Jerusalem bagha izi. Ezɨ Kaldiaba Jerusalem ategha ghue.
12 Ezɨ dughiar kamɨn Jeremaia Jerusalem ategha Benjaminɨn anabamɨn

nguazimɨn mangasa, egh uan namakabar tongɨn men nguazir otevir mam
iniasa.

13 A ghua Jerusalemɨn dɨvazimɨn tiar akar kamɨn oto, me kamaghɨn a
dɨbori, Benjaminɨn Tiarakam. Ezɨ mɨdorozir gumazibar gumazir dapanir
mam, tiar akar kamɨn tugha gumazamizibagh eghuva, men gari me mangɨ
izegh gami. Gumazir dapanir kamɨn ziam, a Iriya, a Selemian otarim, egha

37:1: 2 Atriviba 24:17; 2 Eghaghaniba 36:10

Hananian igiavotarim. Ezɨ Iriya Jeremaian suiragha ghaze, “Kɨ fo, nɨ arɨ
mangɨ Kaldiaba ko ikiasava ami.”

14 Ezɨ Jeremaia kamaghɨn an akam ikaragha ghaze, “Nɨ ifari. Kɨ Kaldiaba
bagha zuir puvatɨ.” Ezɨ Iriya nɨghnɨzir gavgavimɨn Jeremaian akabar itir
puvatɨ. Kamaghɨn, a Jeremaian suiragha a inigha, gumazir dapaniba bagha
ghu.

15 Gumazir dapaniba Iriyan akam baregha, puvɨra Jeremaian atari.
Egha me benimɨn a mɨsuegha a isa atrivimɨn akɨnafariba osirir gumazim
Jonatanɨn dɨpenimɨn kalabus gatɨ. Me faragha Jonatanɨn dɨpenim kalabusɨn
mɨn a gami.

16Dɨpenir kam, an kalabuziar danganim nguazimɨn aven iti. Me Jeremaia
danganir kamɨn a kalabus gatɨ, ezɨ a dughiar ruarimɨn iti.

17Ezɨ gɨn, Sedekaia Jeremaian aku atrivimɨn dɨpenimɨn izasa memɨkeme.
Ezɨ Sedekaia amizir bizir kam, gumazir igharaziba a gɨfozir puvatɨ. Ezɨaning
uaningra ikia egha Sedekaia kamaghɨn Jeremaian azara, “Ikiavɨra Itir God
akatam nɨ ganɨngi, o puvatɨ?”
Ezɨ Jeremaia ghaze, “Are, Ikiavɨra ItirGodakarmamnaganɨngi. Akar kam

a kamakɨn. Me nɨ isɨ Babilonɨn atrivim dafarim darɨgham.”
18 Egha Jeremaia kamaghɨn Sedekaian azara, “Kɨ arazir kurar manamɨn

nɨ gami, o nɨn gumazir dapanitam, o nɨn gumazamizibagh amizɨ, ia na isa
kalabus gatɨ?

19 Nɨn akam inigha izir gumazir maba kamaghɨn akam akunigha ghaze,
‘Babilonɨn atrivim izɨ nɨ ko kantrin kamɨn mɨsoghan kogham.’ Egha
datɨrɨghɨn akam inigha izir gumazir kabamanagh iti.

20 Ezɨ uaghan, ga uaning, gumazir ekiam, kɨ bizir mam bagh nɨn
azangsɨghasa. Nɨ nan apangkuvigh, ua na amadaghtɨ, kɨ akɨnafariba
osirir gumazim Jonatanɨn dɨpenimɨn mangan markɨ. Puvatɨghtɨma, kɨ an
dɨpenimɨn ikɨmangɨva aremegham.”

21 Jeremaiamɨkemeghagɨvazɨma,AtrivimSedekaiamɨgeima,me Jeremaia
isa atrivimɨn dɨvazimɨn aven mɨdorozir gumazibar danganir mamɨn, Jere-
maia isa kalabus gatɨ. Egha atrivim me mɨkemezɨ, me dughiaba bar bretba
tuer dɨpenimɨn, bretba vaghvagha da isa iza Jeremaia ganɨdi. Me arazir kam
gamuavɨra ikia, ghua nguibar ekiamɨn bretba bar gɨvazir dughiamotozɨ, me
ua kamaghɨn amir puvatɨ. Dughiar kabar, Jeremaia kamaghɨra mɨdorozir
gumazibar danganimɨn kalabusɨn ikiavɨra iti.

38
Me Jeremaia isamozirmam gatɨ

1-3 Jeremaia kamaghɨn akam gumazamizibav mɨkɨri, “Ikiavɨra Itir God
ghaze: Gumazamizir nguibar ekiar kamɨn itiba, me arɨghiram. Apaniba
taraziv sueghtɨ me arɨmɨghiregham, tarazi dagheba puvatɨgh arɨghiram,
tarazi arɨmariar kuram pazɨ me damightɨ me arɨmɨghiregham. Kamaghɨn
amizɨ, me angamɨra ikɨsɨ, me nguibar ekiam ategh Babilonɨn mɨdorozir
gumaziba bagh mangɨ. Egh me Babilonia ateghtɨ me men suiraghtɨ, me
arɨmɨghireghan kogham. Ikiavɨra Itir God uaghan kamaghɨn mɨgei, ‘Kɨ
Babilonɨn atrivimɨn mɨdorozir gumaziba ateghtɨ me nguibar ekiar kam
iniam.’ ”
Ezɨ atrivimɨn gumazir dapanir maba, Jeremaian akar kam baraki. Men

ziabar kara: Matan otarim Sefatia ko, Pasurɨn otarim Gedalia ko, Selemian
otarim Jehukal ko, Malkian otarim Pasur.

4 Ezɨ gumazir dapanir kaba ghua kamaghɨn atrivim mɨgei, “Gumazir
kam Jeremaia, a mɨgeir akaba, nguibar ekiar kamɨn ikiavɨra itir mɨdorozir

gumaziba ko, gumazamizibar navir averiaba ko, nɨghnɨziba ko gavgavim
dɨkabɨri. Gumazir kam, men akuraghtɨ me deragh ikian aghua. Puvatɨ. A
me ikuvighasa a ifonge. Kamaghɨn amizɨ, nɨ amɨsueghtɨ, an aremegh.”

5 Ezɨ Atrivim Sedekaia kamaghɨn men akam ikaragha ghaze, “A ian da-
farimɨn iti. Kɨ ian anogoreghan kogham.”

6 Ezɨ gumazir kaba Jeremaia inigha mozir dɨpar mamɨn ghu. Egha
me benimɨn an agharimning ikegha, aghumra anetaghɨrazima a mozimɨn
uaghira, mozir kamɨn dɨkɨnimɨn tu. Mozir kam a dɨpatam an itir pu-
vatɨ. Nguazir beghneazimra an iti. Ezɨ Jeremaia mozir dɨkɨnimɨn tuzɨ an
suemning nguazir beghneazir kam giraghu. Kar atrivimɨn otarim Malkian
mozim, a mɨdorozir gumazibar danganimɨn ikia atrivimɨn dɨpenim avɨnizɨ
dɨvazimɨn aven iti.

7 Ebetmelek a Itiopian kantrin gumazir mam, an atrivimɨn dɨpenimɨn
gumazir dapanir mam, a kamaghɨn akam baraki, me Jeremaia isa mozir
kam gatɨ. Ezɨ dughiar kamɨn, atrivim Benjaminɨn Tiarakamɨn boroghɨram
aperaghav ikia, gumazamizibar kotiam barasi.

8Ezɨ Ebetmelek atrivimɨn dɨpenim ategha, atrivim bagha ghua, kamaghɨn
amɨgɨa ghaze,

9 “Ga uaning, gumazir aruam, gumazir kaba arazir bar kuramɨn, akam
inigha izir gumazim Jeremaia gami. Me a isa mozir mam mɨkɨni. Eghtɨ a
mozir kamɨn ikɨva, dagheba puvatɨgh aremegham. Nɨ fo, dagheba nguibar
ekiar kamɨn bar puvatɨ.”

10Ezɨ atrivim akar kam baregha, kamaghɨn Itiopian gumazim Ebetmelek
mɨgei, “Nɨ mangɨ, na ko itir gumazibar tongɨn gumazir 30pla inigh, egh ia
mangɨmozir kamɨn Jeremaia gekuigh anang. Eghtɨ an aremeghan kogham.”

11 Ezɨ Ebetmelek gumazir kaba inigha atrivimɨn dagɨaba itir dɨpenimɨn
apengan itir danganir mamɨn ghu. Egha me inir ghuriba inigha Jeremaia
itir mozir kamɨn ghu. Egha Ebetmelek inir ghurir kaba isa benir gavgavim
gikegha, Jeremaia bagha da kunizɨ da ghuaghirɨ.

12 Egha a kamaghɨn Jeremaia mɨgei, “Inir kaba uan reziamning datɨgh,
egh benir gavgavim inigh izɨ dagh isɨn uabɨ gikegh. Eghtɨ e nɨ gekuamin
dughiamɨn, benim nɨ aghoran kogham.” Ezɨ Jeremaia Ebetmelek mɨkemezɨ
moghɨram ami.

13 Ezɨ me Jeremaia gekuizɨ a mozimɨn anabo. Egha me ua Jeremaia isa
mɨdorozir gumazibar danganim gatɨzɨ a ikiavɨra iti.

Sedekaia ua Jeremaia komɨgei
14 Ezɨ gɨn, Atrivim Sedekaia gumaziba amangizɨ, me Godɨn akam inigha

izir gumazim Jeremaia iniasa ghue, egha me an akua iza Ikiavɨra Itir
Godɨn Dɨpenir tiar akar namba 3ɨn atrivim bato. Aning uaningra ikiava,
atrivim kamaghɨn Jeremaia mɨgei, “Kɨ bizitam bagh nɨn azangasa. Eghtɨ nɨ
deraghvɨram a ikaragh. Nɨ akam nanmonganmarkɨ.”

15 Ezɨ Jeremaia kamaghɨn an akam ikaragha ghaze, “Kɨ akamɨn gun nɨ
mɨkemeghtɨ, bar guizbangɨra, nɨ na mɨsueghtɨ kɨ aremegham. Kɨ ti nɨghnɨzir
aghuim nɨ danɨngtɨ, nɨ nan akam baraghan kogham.”

16 Ezɨ Atrivim Sedekaia akar dɨkɨrɨzir mam Jeremaia bagha a gamigha
ghaze, “Bar guizbangɨra, Ikiavɨra Itir Godɨn bar pɨn itim, a Godɨn ikɨrɨmɨrir
angamɨra itim isa gumazamizibagh anɨdim, kɨ an ziamɨn nɨ mɨgei, kɨ nɨ
mɨsueghtɨnɨ aremeghan kogham. Egh kɨnɨ isɨ gumazir nɨ gasɨghasɨghamibar
dafarim datɨghan kogham. Bar puvatɨgham.”

17 Ezɨ Jeremaia kamaghɨn Sedekaia mɨgei, “Ikiavɨra Itir Godɨn Gavgav-
iba Bar Itim, Israelian God, a ghaze, Nɨ mɨdorozim ategh, egh Babilonɨn
atrivimɨn gumazir dapaniba ateghtɨ me nɨ inigh, nɨ mɨsueghtɨ nɨ aremeghan

koghtɨ, me nguibar kam daboroghtɨ a isighan kogham. Eghtɨ nɨ uan
amuiroghboriba ko ia deraghvɨra ikiam.

18 Egh nɨ Babilonia ateghtɨ me nɨ inighan kogham, eghtɨ kɨ me ateghtɨ me
nguibar kam inigham, egh me a daboroghtɨ a isigham. Eghtɨ nɨ uabɨ men
arɨmangɨghan kogham.”

19 Ezɨ Sedekaia kamaghɨn Jeremaia mɨgei, “Kɨ Judan ara ghua Babilonia
ko itir darazir marazir atiatingi. Kamaghɨn Babilonia ti na isɨ Judan kabar
dafarim datɨghtɨ, me pazɨvɨra na damigham.”

20Ezɨ Jeremaiaghaze, “Menɨ isɨ Judabardafarimdatɨghankogham. Puvatɨ.
Nɨ Ikiavɨra Itir God nan akam garugha nɨ ganɨngizir akaba bar adar gɨn
mangɨ, egh nɨ deraghvɨra ikɨtɨ, me nɨmɨsueghtɨ nɨ aremeghan kogham.

21 Egh nɨ Babilonia ateghtɨ me nɨ inighan koghtɨ, bizir kurataba nɨ ba-
tivigham. Ikiavɨra Itir God irebamɨnmɨn garir bizir mamɨn aven, bizir kam
nan aka.

22Ezɨ irebar kamɨnkɨBabiloniangarima,meamizir nɨndɨpenimɨn ikiavɨra
itiba, me inigha men akua Babilonɨn atrivimɨn gumazir dapaniba bagha
ghue. Ezɨ kɨ amizir kaba barazi me kamaghɨnmɨgei:
“ ‘O Atrivim Sedekaia, nɨ namakabar akam baraki,

me nɨ gifaragha nɨ dɨkabɨra.
Datɨrɨghɨn dughiar kuram nɨ bato,

mati nɨn dagarimning nguazir beghneazim giraghu.
Ezɨ namakaba anetaki.’

23“Kɨ irebarkamɨngani, eghakɨ fo, bar guizbangɨra, Babilonianɨnamuirogh-
boriba iniam. Ezɨ nɨ uaghan men arɨv avegham. Puvatɨ. Babilonɨn atrivim
nɨn suiragham. Egha nɨ akam batoghezir arazim bangɨn, Babilonia nguibar
ekiar kam daboroghtɨ a isigham.”

24 Ezɨ Sedekaia kamaghɨn Jeremaian akam ikaragha ghaze, “Nɨ, ga uan
akamɨn gun gumazir igharazitam mɨkɨman markɨ. Nɨ mɨkemeghɨva, are-
megham.

25 Gumazir dapaniba kamaghɨn oregh suam, ga uaning mɨkeme, egh me
ti izɨ kamaghɨn nɨn azangsɨgham, ‘Nɨ manmaghɨn atrivim mɨkeme? Ezɨ
atrivim akar manam nɨ mɨkeme? Nɨ e mɨkemegh. Nɨ akar kam mongan
markɨ. Puvatɨghtɨ, e nɨ mɨsueghtɨ nɨ aremegham.’ Me akar kamagh garitam
nɨmɨkemeghtɨ,

26 nɨ kamaghɨn men akam ikaragh, ‘Puvatɨ. Kɨ atrivim ko mɨgɨa, egha
an azangsɨsi, a ua na amadaghtɨ kɨ Jonatanɨn dɨpenimɨn kalabusɨn ikian
kogham. Puvatɨghtɨ, kɨ dɨpenir kamɨn ikɨmangɨ aremegham.’ ”

27Eghagɨngumazirdapanirkababar Jeremaiabagha izegha, anazangsɨsi.
Ezɨ ana atrivim a mɨkemezɨ moghɨn, kamaghɨn men akaba ikara. Ezɨ gu-
mazitam atrivim ko Jeremaian akatam baraghizir puvatɨ. Kamaghɨn amizɨ,
gumazir dapaniba ua an azangsɨghan iburagha, Jeremaia ategha ghu.

28 Ezɨ Jeremaia mɨdorozir gumazibar danganimɨn ikiavɨra ikia ghua,
apaniba Jerusalem inizir dughiamɨn tu.

39
Babiloniame Jerusalem ini
(Jeremaia 52:1-11)

1 Egha namba 9ɨn azenimɨn Sedekaia atrivimɨn ikia ghua, namba 10ɨn
iakɨnimɨn otogha ghua an namba 10ɨn iakɨnir kamɨn aruemɨn oto. Ezɨ
38:28: Esekiel 33:21

BabilonɨnAtrivimNebukatnesaruanmɨdorozirgumazibabarme inigha iza,
Jerusalemɨn nguibar ekiam korogha a iniasa mɨsosi.

2 Me mɨsogha ikiavɨra itima iakɨnir 6pla gɨfa, ezɨ Sedekaia atrivimɨn itir
azenir namba 11 otozɨ, azenir kamɨnnamba 4ɨn iakɨnimoto, egha an namba
9ɨn dughiamɨn, me dɨvazimɨn vuermam akarigha, Jerusalemɨn aven ghue.

3 Egha dughiar kam, Babilonɨn atrivimɨn gumazir dapaniba bar nguibar
ekiamɨn aven ghue. Gumazir dapanibar ziabar kara: Nergal Sareser ko,
Samgar Nebo ko, gumazir ekiar faragha zuim Sarsekim ko, mɨdorozir gu-
mazibar dapanim Nergal Sareser. Me ghua nguibar ekiamɨn dɨvazir kamɨn
Arɨghan Itir Tiarakamɨn ghuegha, nguibar ekiam gativaghasa a gapiagha
iti.*

4 Judan Atrivim Sedekaia uan mɨdorozir gumaziba ko me bar moghɨra
garima, Babilonia izima, me are. Me dɨmagarimɨn suebar ghuava atrivimɨn
dagher azenimɨn otivigha ghua, danganir dɨvazir pumuning uaning isas-
uiragha itir tiar akar kamɨn ghua, nguibar ekiamɨn otivigha ghue. Egha me
Jordanɨn Fanemɨn danganir zarimɨn ghua tuavimɨn zui.

5EzɨBabilonɨnmɨdorozir gumazibamen agɨrazɨ, me ghua Jerikon nguibar
ekiamɨn boroghɨn itir danganir zarimɨn otozɨ, me Sedekaian suira. Egha
me a inigha Atrivim Nebukatnesar bagha ghu. Ezɨ dughiar kamɨn Atrivim
Nebukatnesar Riplan nguibamɨn iti, Hamatɨn nguazimɨn aven itir nguibam.
EzɨNebukatnesaruankotɨnavenSedekaian gara ghaze, Sedekaiauanarazir
kurar an amizimɨn ivezim iniam.

6Ezɨ Babilonian atrivim Riplan nguibamɨn ikia Sedekaian otariba inigha,
Sedekaian damazimɨn bar memɨsuagharɨki. Egha a uaghan Judan gumazir
dapanibamemɨsuagharɨki.

7Eghaatrivimmɨkemezɨ, me Sedekaiandamazimning asi, egha an suemn-
ing ko dafarimning senɨn ada ikegha, a inigha Babilonɨn ghu.

8 Ezɨ Kaldiabar mɨdorozir gumaziba Jerusalemɨn ikia atrivimɨn dɨpenim
ko gumazamizibar dɨpenibagh apongezɨ da isi. Egha Jerusalem avɨnizir
dɨvaziba bar da akaragharɨki.

9 Ezɨ Nebusaradan, a Babilonɨn gumazir dapanibar faragha zuim, a
Jerusalemɨn iti, a Jerusalemɨngumazamizir ikiavɨra itibabarme inigha,men
akua kalabus bagha Babilonɨn ghu. Egha uaghan Judan faragha Jerusalem
ategha ara ghua, an gara a ko ikezibar akua, me inigha Babilonɨn kalabus
bagha ghu.

10Egha Nebusaradan, gumazamizir onganarazibagh amir maba ataghizɨ,
merara Judan nguazimɨn ikiavɨra iti. Gumazamizir kaba nguaziba ko biziba
puvatɨ. Ezɨ a dughiar kamɨn wainɨn azeniba ko, azenir igharaziba sara me
ganɨngi.

Atrivimmɨkemezɨ, Jeremaia kalabus ataki
11 Atrivim Nebukatnesar Jeremaia gɨnɨghnɨgha, egha Jerusalemɨn Neb-

usaradan bagha anemada, Babilonɨn gumazir dapanibar faragha zuim.
Nebukatnesarɨn akam kamakɨn,

12 “Nɨmangɨ Jeremaia inigh deraghvɨram an gan. Nɨ pazɨ a damuanmarkɨ.
Nɨ an ifongiamɨn gɨn mangɨva, bizir manam ana damuasa nɨn azai, nɨ a
damu.”

13 Ezɨ Babilonɨn gumazir dapanibar faragha zuim Nebusaradan, a ko an
gumazir ekiar an apengan ikia faragha itimning, Nebusasban ko Nergal
Sareser, aning ko Babilonɨn gumazir ekiar igharaziba, me bar dɨkavigha,
* 39:3: Gumazir dapanir kabar ziaba komen ingangaribame deragha da abɨghizir puvatɨ.

14 gumaziba amangizɨ, me mɨdorozir gumaziba itir danganimɨn ghua
Jeremaia ini. Egha me Jeremaia isa, Gedalian dafarim gatɨ. Gedalia,
a Ahikamɨn otarim, egha Safanɨn igiavotarim. Me, Jeremaia inigh an
dɨpenimɨn mangasa Gedalia mɨgei. Kamaghɨn, Jeremaia ua uan nguibamɨn
ghua uan namakaba ko Judan nguazimɨn ikiavɨra iti.

Ikiavɨra Itir God akamEbetmelek ganɨngi
15 Jeremaia faragha mɨdorozir gumazibar danganimɨn ikiavɨra itima,

Ikiavɨra Itir God kamaghɨn akam isa a ganɨga ghaze,
16 “Nɨ Itiopian gumazim Ebetmelek baghmangɨ, kamaghɨn amɨkɨm suam:

Ikiavɨra Itir GodɨnGavgaviba Bar Itim, a Israelian God, a kamaghɨnmɨkeme,
Kɨ fomɨra nguibar ekiar kam gasɨghasɨghasa, ezɨ datɨrɨghɨn nan akamɨn
daghem otogham. Kɨ nguibar ekiar kam deraghvɨra a damuan kogham. Ezɨ
nɨ uabɨ bizir kɨ damuasamɨkemezibar ganam.

17Kɨ Ikiavɨra Itir God, kɨmɨkemes, Kɨ bizir kamdamuamin dughiam, kɨnɨn
akuraghtɨ, me nɨ isɨ gumazir nɨ atiatibar dafaribar atɨghan kogham.

18 Kɨ deraghvɨra nɨn akurvagh nɨn ganam, eghtɨ me nɨ mɨsueghtɨ nɨ are-
meghan kogham. Nɨ nɨghnɨzir gavgavim nan iti, kamaghɨn nɨ aremeghan
kogham. Kɨ Ikiavɨra Itir God, kɨmɨkemegha gɨfa.”

40
Nebusaradan Jeremaia komɨgei

1Nebusaradan Jeremaia ataghizɨ a fɨriaghɨrɨgha zuir dughiamɨn, Ikiavɨra
Itir God akam isa Jeremaia ganɨngi. Babilonia Jeremaia ko, Judaba ko,
Jerusalemia inigha senbar me ike, egh men aku kalabus bagh Babilonɨn
mangam. Egha me Raman nguibamɨn otivir dughiamɨn, gumazir dapanir
faragha zuimNebusaradan, Jeremaian garima ame ko iti, ezɨ a anetaghizɨ a
fɨriaghɨrɨgha ghu.

2Ezɨ dughiar kamɨn Nebusaradan kamaghɨn Jeremaiamɨgei, “Ikiavɨra Itir
God, nɨn God, bizir kurar kantrin kamɨn otivamimɨn gunmɨkeme.

3 Egha datɨrɨghɨn Ikiavɨra Itir God mɨkemezɨ moghɨn bizir kabagh amima
da otifi, Ia Israelia Ikiavɨra Itir Godɨn akaba batuegha, an damazimɨn arazir
kuram gami. Ezɨ bizir mɨngarir kam bagha, bizir kaba ia batifi.

4 Nɨ oragh. Datɨrɨghɨn kɨ senɨn nɨn dafarimning ikezir kam fɨri, ezɨ nɨ
datɨrɨghɨn fɨrighɨrɨgh ikɨ. Egh nɨ na ko Babilonɨn izɨsɨ, kamaghɨn nɨ izɨ, eghtɨ
kɨ deraghvɨra nɨn ganam. Nɨ aghuaghmarkɨ, a dera nɨ ikɨ. Ezɨ kantrin kamɨn
danganir manaba nɨ darmangasa ifonge, nɨ puramangɨ.”

5 Jeremaia akar kam baregha, Nebusaradan ataghizir puvatɨ. Kamaghɨn
amizɨ, Nebusaradan Jeremaiamɨgɨaghuaghaze, “Puvatɨghtɨ, nɨGedaliabagh
mangɨ, an Ahikamɨn otarim, egha Safanɨn igiavotarim. Babilonɨn atrivim
Judan nguibabagh ativagh dar ganasa anemɨsefe. A gumazamizir maba ko
kagh ikɨtɨ, nɨ a ko ikɨ. Nɨ aghuaghɨva, managh mangasa ifonge, nɨ mangɨ.”
EghaNebusaradanbiziraghuirmamkodaghermabasara Jeremaiaganigha
anetaghizɨ, a ghu.

6 Ezɨ Jeremaia ghua Gedalia bagha nguibam Mispan ghu. Jeremaia a
gumazamizir Judan nguazimɨn ikiavɨra itibar tongɨnme ko iti.

Me Jeremaian akua Isipɨn zui
(Sapta 40:7--45:5)
Gedalia Judan gavmanɨn gumazir faragha zuimɨn iti
(2 Atriviba 25:22-24)

7 Judan mɨdorozir gumazir maba uan gumazir dapaniba ko, me kantrin
danganir mabar ikiavɨra iti. Me kamaghɨn akam baraki, Babilonɨn atrivim,
Gedalia Judannguazimɨn, gavmanɨngumazir dapanir faraghazuimɨn ikiasa
anemɨsefe. Ezɨ a onganarazibagh amir gumazamiziba ko borir Babilonia
inighaBabilonɨnkalabusɨnghuezir puvatɨzir kabar ganamin ingangarim iti.

8Ezɨ gumazir dapanir kaba uanmɨdorozir gumaziba inigha, me Gedalian
ganasaMispan ghue. Gumazir dapanir kabar ziabar kara: Netanian otarim
Ismael ko, Karean otarimning Johanan ko Jonatan, ko Tanhumetɨn otarim
Seraia ko, Netofan nguibamɨn gumazim Efain otariba ko, Makan nguazimɨn
gumazim Jesania.

9 Ezɨ Gedalia me ko akam akɨra ghaze, “Bar guizbangɨra, ia Babilonia
men apengan ikɨva, men atiatingan markɨ. Puvatɨ. Ia nguazir kamɨn ikɨva,
Babilonɨn atrivimɨn apengan ikɨ deraghvɨra ikiam.

10 Kɨ uabɨ, kɨ Mispan kagh ikiam. Babilonia izɨ en ganamin dughiam, kɨ
Judaba e uan abuir gumazimɨn ikiam. Iarara, ia uamategh nguibar ia inizir
kabarmangɨ, wainɨn ikarɨzir ovɨziba ko ovɨzir igharazir aghuiba inigh, wain
ko borebar ingar, egh gɨn izamin dughiam bagh ada isɨmɨnebar arɨgh.”

11 Ezɨ dughiar kamɨn Judan marazi Moap ko, Amon ko, Idom ko kantrin
igharazibar iti. Me kamaghɨn akam baraki, Babilonɨn atrivim gumazamizir
varazira ataghizɨ me Judan nguazimɨn itima, ezɨ atrivim me gativagh men
ganasa, Gedalia amɨsefe, a Ahikamɨn otarim, egha Safanɨn igiavotarim.

12Ezɨ Judangumazamizir apanibamebatoghezɨmeghuezirnguibarkaba,
me da ategha uamategha Judan nguazimɨn ize. Egha me Gedalian ganasa
Mispan ghue. Egha gɨn, wainɨn ikarɨzir ovɨziba ko, ovɨzir igharazir aghuiba
azenibar da isava, me wainɨn avɨriba ko dagher aghuiba iti.

Ismael Gedaliamɨsoghezɨ an areme
(2 Atriviba 25:25-26)

13Ezɨdughiarmamɨn, Kareanotarim Johananko, Judanmɨdorozir gumaz-
ibar, gumazir dapaniba, me kantrin danganir mabar ikegha Gedalia bagha
Mispan ize.

14Eghamekamaghɨn amɨgei, “AmonɨnkantrinAtrivimBalis, nɨmɨsueghtɨ
nɨ aremeghasa, Netanian otarim Ismael amadazɨ, a ize. Nɨ bizir kam gɨfo, o
puvatɨ?” Ezɨ Gedalia men akam nɨghnɨzir gavgavim an itir puvatɨ.

15 Ezɨ Johanan ko Gedalia uaningra itir dughiamɨn, Johanan nɨmɨra kam-
aghɨn Gedalian mɨgei, “Ga uaning. Nɨ na ateghtɨ kɨ mangɨ Ismael mɨsueghtɨ
ana aremeka. Gumazitam bizir kam gɨfoghan kogham. Nɨ aneteghtɨ a nɨ
mɨsueghtɨ, nɨaremeghtɨ, Judandatɨrɨghɨn izanɨakuvagha itiba,me tintinibar
mangegham. Eghtɨ en gumazamizir ikiavɨra itir varazira, e bar ikuvigham.”

16 Ezɨ Ahikamɨn otarim Gedalia kamaghɨn Karean otarim Johanan akam
ikaragha ghaze, “Nɨ arazir kam damuanmarkɨ. Kɨ fo, nɨ Ismaelɨn gunmɨgeir
akar kam, a guizɨn akam puvatɨ. Nɨ ifari.”

41
1-2 Ismael a Netanian otarim, egha a Elisaman igiavotarim, egha a Judan

atrivimɨn ikɨzir mam. An atrivimɨn gumazir dapanir faragha zuir mamɨn
ike. Babilonɨn atrivim Judan gavmanɨn faragha zuir gumazimɨn ikiasa
Gedalia amɨsefe, ezɨ azenir kamɨn, an namba 7ɨn iakɨnim otozɨ, Ismael
10plan gumaziba inigha, Gedalian ganasa Mispan ize. Egha me Gedalia
ko apiagha apir dughiamɨn, Ismael 10plan gumaziba ko me dɨkavigha, uan
mɨdorozir sababa inigha Gedalia mɨsoghezɨ an areme.

40:7: 2 Atriviba 25:22-24 41:1-2: 2 Atriviba 25:25

3Ezɨ Ismael uaghan Judan Gedalia koMispan itiba saramɨsuegha, Kaldia-
bar mɨdorozir gumazir dughiar kamɨn Mispan itiba sara mɨsoghezɨ, me
ariaghire.

4Ezɨ amɨmzaraghan, gumaziba fozir puvatɨ, Gedalia aremegha gɨfa,
5 ezɨ Sekemɨn nguibam ko, Silon nguibam ko, Samarian nguibamɨn gu-

mazir 80pla arua iza Mispan boroghɨra izi. Me wit ko pauran mughuriar
aghuim zuim inigha, Ikiavɨra Itir Godɨn Dɨpenim bagha Jerusalemɨn mangɨ
ofa damuasa zui. Gumazir kaba uan ghuamasɨzibagh isava, uan korotiaba
abɨgha, tintinibar uan mɨkarzibar ghora uan apangkuvim ko osɨmtɨzim
akakaghasa.

6 Dughiar kam, Netanian otarim Ismael men gari, me izima, a Mispa
ategha, me gifara aziava me bagha tuavimɨn zui. A ghaze, an azirakam ti
gumazibar amutɨ, me suam, a me ko apangkuvir kam iti. Egha a ghua me
batogha kamaghɨnmemɨgei, “Ia izɨ, Ahikamɨn otarim Gedalia, ia an ganasa
ai ifonge.”

7 Me nguibar ekiamɨn aven ghuezɨ, Ismael uan adarazi ko me gumazir
avɨrir kabav suegha, men kuaba akunizɨ me mozir dɨpar ekiar mam gi-
raghue.

8 Ezɨ gumazir kabar tongɨn itir 10plan gumaziba kamaghɨn mɨgei, “Nɨ en
mɨsueghtɨ e aremeghanmarkɨ. E tuzimɨn dagher bar avɨriba mongezɨ da iti,
witba ko, baliba ko, olivɨn boreba ko, haniba. E da nɨ danɨngam.” Ezɨ Ismael
men akam baregha, 10plan gumazir kabav soghezɨme ariaghirezir puvatɨ.

9 Mozir dɨpar kam, Judan Atrivim Asa, fomɨra ghaze, Israelian Atrivim
Basa izɨMispanmɨsoghɨva, nguibar ekiam avɨnightɨ, Mispan gumazamiziba
dɨpamɨn oteveghan kogham. A Mispan gumazamiziba dɨpamɨn oteveghan
aghuagha an a gɨkui. Mozir dɨpar kamra, datɨrɨghɨn Ismaelɨn adarazi me
Gedalia mɨsoghezɨ an aremezir dughiamɨn, me gumazir kuar kaba inigha
mozir kam gaghuizɨ, mozir kam izɨfa.

10 Ezɨ gɨn, Ismael Mispan itir gumazamizir igharaziba inigha, Mispa
ategha, men akua Amonɨn kantrin zui. Babilonɨn mɨdorozir gumazibar
dapanim Nebusaradan, a faragha gumazamizir kaba, Mispan nguibamɨn
me ataghizɨ me itima, a men ganasa Gedalia amɨsefe. Ezɨ Judan atrivimɨn
guiviba uaghanmen tongɨn iti.

11 Ezɨ Karean otarim Johanan, ko Judan mɨdorozir gumazibar dapanir
maba, me Netanian otarim Ismael amizir arazir kuraba bar da baraki.

12Kamaghɨn amizɨ, me dɨkavigha uanmɨdorozir gumaziba inigha, Ismael
mɨsoghasa an gɨntɨgha zui. Me an gɨntɨgha ghua Gibeonɨn nguibamɨn itir
dɨpar akarer ekiamɨn boroghɨram a bato.

13Ezɨ Ismael Mispan inigha a ko izezir gumazamiziba, me Karean otarim
Johanan ko gumazir dapanir mabar ganigha, bar akonge.

14 Egha me bar Ismael ategha, ivemara Karean otarim Johanan bagha
ghue.

15 Ezɨ Johanan adarazi Ismaelɨn suighasa amima, a uan gumazir 8pla ko,
me ara ghua Amonɨn kantrin ghue.

16 Ezɨ Karean otarim Johanan, ko gumazir dapanir an gɨn zuiba, me
Ismaelɨn dafarimɨn ada ua Mispan gumazamiziba ini. Mɨdorozir gumazir
igharaziba ko, men amuiroghboriba, ko atrivimɨn ingangarir gumaziba,
me ikɨzir kamɨn tongɨn iti. Gumazamizir kabara, Netanian otarim Ismael
faragha Gedalia mɨsuegha gɨvagha, egha kalabuziabar mɨn bar me inigha
Mispa ategha Gibeonɨn ghu. Ezɨ datɨrɨghɨnme bar Gibeon ategha ghue.

17-18 Johanan men aku Isipɨn mangasava ami. Ezɨ me fo, Ismael Gedalia
mɨsoghezɨ an areme, gumazir kam Babilonɨn atrivim Judan nguazim gati-
vagh an ganasa anemɨsefe. Egha me atiatia nɨghnɨsi, Kaldiaba ti men
otivizir biziba baregham, egh izɨ me gasɨghasigham. Kamaghɨn amizɨ, me
Isipɨn mangasa ifonge. Egha me Betlehemɨn nguibamɨn boroghɨra, Gerut
Kimhamɨn nguibamɨn otivigha iti.

42
Gumazamiziba Ikiavɨra Itir God komɨkɨmasa Jeremaian azangsɨsi

1 Egha gɨn, Karean otarim Johanan ko, Hosaian otarim Jesania ko,
mɨdorozir gumazir maba ko, gumazamiziba bar, kar gumazir aruaba ko
gumazir kɨniba, me bar dɨkavigha,

2 Godɨn akam inigha izir gumazim Jeremaia bagha ghue. Egha me ka-
maghɨn a mɨgei, “E uari, nɨ Ikiavɨra Itir God, nɨn God, nɨ a ko mɨkɨm, egh
an azaraghtɨ, a en gumazamizir ikiavɨra itir varazira an en akuragham. E
fomɨra avɨraseme, ezɨ datɨrɨghɨn nɨ garima, e bar ikɨzir muziariba iti.

3E kamaghsua, Ikiavɨra Itir God, nɨn God, tuavir manamɨn e mangam, ko
bizir tizir e damuamim, an emɨkemegh.”

4Ezɨ Godɨn akam inigha izir gumazim Jeremaia kamaghɨnmɨgei, “A dera.
Kɨ ian akamɨn amamangatɨ. Ezɨ ia nan azarazɨ moghɨn, kɨ Ikiavɨra Itir God,
ian God, a ko mɨkɨmam. Eghtɨ Ikiavɨra Itir God akar manamɨn na ikaraghtɨ,
kɨ an gun ia mɨkɨmam. Kɨ akatam ianmodoghan kogham.”

5Ezɨ gumazamiziba kamaghɨn Jeremaia mɨgei, “Bar guizbangɨra, Ikiavɨra
Itir God, nɨn God, e an akaba bar adar gɨn mangam. Ikiavɨra Itir God guizɨn
araziba ko, voroghɨra zuir araziba zurara adagh ami. Eghtɨ e an akar, an e
bagha nɨ ganɨngizibar gɨnmangan koghtɨ, a uan kotɨn aven e tuisɨgham.

6 Ikiavɨra Itir God e bagha en azangsɨziba ikarvagha nɨ ganɨdir akar kaba,
da pazɨ e damuam o, da deragh e damuam, e pura dar gɨn mangam. Bar
guizbangɨra, e Ikiavɨra Itir Godɨn akabar gɨn mangam, an en God, ezɨ e
deraghvɨra ikiam.”

Ikiavɨra Itir God Jeremaian azangsɨzim ikara
7Ezɨ Jeremaia Ikiavɨra ItirGodkomɨgeima, 10plandughiabar gɨn, anakam

a ganɨngi.
8Ezɨ Jeremaia dɨkavigha, Karean otarim Johanan komɨdorozir gumazibar

dapanir a ko itiba ko, gumazamiziba bar, kar gumazir aruaba ko gumazir
kɨniba, a men diazɨme a bagha ize.

9Ezɨ akamaghɨnmemɨgei, “Ia Ikiavɨra Itir Godkomɨkɨmasananazangsɨki.
Ezɨ Ikiavɨra Itir God, Israelian God, kamaghɨnmɨgei:

10 Ia Judan nguazimɨn kagh ikɨtɨ, kɨ gavgavim ia danɨngigh, egh ia
dɨkabɨraghan kogham. Guizbangɨra, bizir kurar kɨ ia gamizir kam, a na
gamima kɨ bar oseme. Kamaghɨn kɨ ia akaragh, ua ia asighan kogham.

11 IaBabilonɨnatrivimɨnatiati, ezɨkɨ Ikiavɨra ItirGod, kɨ guizbangɨramɨgei,
Kɨ ia ko iti. Eghkɨ ianakuraghandafarimɨnua ia inigham. Kamaghɨn, iauam
an atiatinganmarkɨ.

12 Kɨ ian apangkuvigh, egh a damutɨ, a uaghan ian apangkuvigham. Egh
ia ateghtɨ, ia uamategh uan nguazimɨn mangam. Kɨ Ikiavɨra Itir God, kɨ
mɨkemegha gɨfa.

13 “Ezɨ ia nan akaba batoghan markɨ, kɨ Ikiavɨra Itir God, ian God. Egh ia
kamaghɨnmɨkɨmanmarkɨ, ‘E Judan nguzimɨn ikian aghua.

42:10: Jeremaia 1:10

14 Puvatɨ. E Isipɨn mangam. E Isipra ikɨtɨ, apaniba e mɨsueghan kogham.
Eghtɨ gumazamiziba mɨsoghsɨ sɨghabagh iviva, en dɨman kogham. Eghtɨ e
daghebar oteveghan kogham. E pura Isipɨn ikiam.’

15 O Judan ikiavɨra itir varazira, ia oragh! Ia akar kamaghɨn amizim
mɨkemeghtɨ, kɨ Ikiavɨra Itir God, kɨ akam ian ikiam. Kɨ Ikiavɨra Itir Godɨn
Gavgaviba Bar Itim, Israelian God, kɨ ia mɨgei, Ia ti gavgavigh mangɨ Isipɨn
ikɨtɨ,

16bizir ia atiatiba, da Isipɨn ia bativam. Apaniba ia mɨsoghtɨ ia arɨghiram,
egh ia dagheba puvatɨgh arɨghiram.

17 Gumazamizir otuegh gavgavigh, mangɨ Isipɨn ikiamiba, me bar
arɨghiregham. Apaniba taraziv sueghtɨ me arɨghiram, eghtɨ tarazi dagheba
puvatɨgh arɨmɨghiregham, eghtɨ tarazi arɨmariar kuram iniva arɨmɨghiram.
Kɨ bizir kurar kabar amutɨ, da me bativtɨ, men adarazi bar gɨvaghtɨ, men
ikiavɨra itir varazira, ua ikian kogham.

18 “Kɨ Ikiavɨra Itir Godɨn Gavgaviba Bar Itim, Israelian God, kɨ guizbangɨra
mɨgei: Kɨ faragha puvɨra Jerusalemian anɨngagha, bar pazavɨra me
gasɨghasɨki. Eghtɨ kamaghɨra, ia Isipɨn mangɨghtɨ, kɨ bar puvɨra ian
anɨngaghegh, bar pazɨvɨra ia gasɨghasigham. Eghtɨ Kantrin Igharazibar
Gumazamiziba, bizir kɨ ia gamiziba bareghɨva, atiating, dɨgavir kuram
damigham. Eghmepazɨ ia damuva, eghdɨbovir akabar iamɨkɨmam. Eghme
uari akar kurabar uan apanibamɨkɨmsɨ, me kamaghɨnmɨkɨmam, ‘Ia Judaba
ikuvizɨ moghɨn, ia ikuvigham.’ Egh ia ua uan nguazir kamɨn ganighan
kogham.”

19 Jeremaia Ikiavɨra Itir Godɨn akam akunigha gɨvagha, kamaghɨn mɨgei,
“O ia Judan gumazamizir ikiavɨra itir varazira, ia oragh! Ikiavɨra Itir God,
Isipɨn mangan ian anogoregha mɨkeme. Ezɨ ia akar ikiangsɨzir kɨ datɨrɨghɨn
ia ganɨngizir kam deraghvɨram a gɨnɨghnɨgh.

20 Ia, Ikiavɨra Itir God, ian God, a ko mɨkɨmasa nan azangsɨgha, kamaghɨn
mɨgei, ‘Jeremaia, nɨ mangɨ Ikiavɨra Itir God, en God, nɨ a ko mɨkɨm, egh
an azaraghtɨ, an akam e danɨngigh. Eghtɨ akar manam a nɨ danightɨ,
nɨ e mɨkemeghtɨ, e an gɨn mangam.’ Ezɨ ia datɨrɨghɨn arazir igharazim
damuasava ami. Ian arazir kam, a bar derazir puvatɨ. A ia damutɨ, ia
ikuvigham.

21 Ikiavɨra Itir God, ian God, a ia danɨngasa na ganɨngizir akam, kɨ
datɨrɨghɨn ia ganɨngi. Ezɨ ia akar kamɨn gɨn zuir puvatɨ.

22 Kamaghɨn, ia deraghvɨra fogh, danganir ia mangɨ ikiasa amir
kam, apaniba ian taraziv sueghtɨ me arɨmɨghiregham, eghtɨ tarazi
dagheba puvatɨgh arɨmɨghiregham, eghtɨ tarazi arɨmariar kuram iniva
arɨmɨghiregham.”

43
Me Jeremaia inigha, gumazamizir ikiavɨra itir varazira sara Isipɨn ghue

1 Akar Ikiavɨra Itir God, men God, gumazamizibav kɨmasa Jeremaia
mɨkemeziba, Jeremaia dar gun gumazamizibav kemegha gɨvazɨma,

2 Hosaian otarim Asaria, ko Karean otarim Johanan, ko gumazir akaba
batozir maba, me kamaghɨn Jeremaia mɨgei, “Nɨ ifari. Ikiavɨra Itir God, en
God, e mangɨ Isipɨn ikiasa en anogorogha, e mɨkɨmasa nɨ amadazir puvatɨ.
Bar puvatɨ.

3 Kar Nerian otarim Baruk, anarɨra e dɨkabɨnasa nɨn nɨghnɨzimɨn fe. Nɨ
Kaldiaba e inigh emɨsueghtɨ e aremeghasa, o en aku kalabus baghBabilonɨn
mangasa nɨ ifonge.”

4 Egha me akar kam mɨkemezɨ, ezɨ Karean otarim Johanan ko gumazir
dapanir maba, ko gumazamiziba bar moghɨra Ikiavɨra Itir Godɨn akam
batogha, Judan nguazimɨn ikian aghua.

5-6 Karean otarim Johanan uan gumazir dapaniba ko, me dɨkavigha,
Judan gumazamizir ikiavɨra itir varazira, bar moghɨra me inigha zui.
Gumazir kaba, ko amiziba ko boriba, apaniba fomɨra me batoghezɨ me
kantrin igharazibar ghueziba, me fomɨra uamategha Judan nguazimɨn ize.
Ezɨ datɨrɨghɨn Johanan uaghan, Judan atrivimɨn guiviba ko gumazamizir
igharaziba ini. Kar Nebusaradan, Babilonɨn mɨdorozir gumazibar gumazir
faragha zuim, me gativagh men ganasa Gedalia amɨsefe. Ezɨ datɨrɨghɨn
Johanan ko gumazir dapaniba, Judan gumazamizir kaba ko, Godɨn akam
inigha izir gumazim Jeremaia ko Nerian otarim Baruk, bar me inigha zui.

7 Egha me men akua bar Isipɨn ghu. Egha arazir kamɨn me Ikiavɨra Itir
Godɨn akam batoke. Egha me ghua nguibam Tapanesɨn otifi, kar Isipɨn
kantrin nguibar mam.

8Me Tapanesɨn itima, Ikiavɨra Itir God kamaghɨn Jeremaiamɨkeme,
9 “Nɨmangɨ dagɨar ekiar taba inighmangɨ Isipɨn atrivimɨn dɨpenir nguibar

kamɨn itimɨn tiar akamɨn apengan, nguazim gɨkuigh an aven dar afegh.
Judanmarazi nguibar kamɨn iti, me nɨn gantɨ, nɨ a damu.*

10Egh Judan kaba kamaghɨnmemɨkemegh: Ikiavɨra Itir Godɨn Gavgaviba
Bar Itim, Israelian God, a kamaghɨn mɨkeme: Kɨ Ikiavɨra Itir God, kɨ uan
ingangarir gumazim Babilonɨn Atrivim Nebukatnesarɨn diagham. Eghtɨ a
danganir kamɨn izam. Egh dagɨar kɨ mozim gɨkuigha dafezir kabagh isɨn,
uan atrivir dabirabim afagham. Egh a uaghan uan purirpenim asaragh,
nguazir otevir dagɨar kaba itir kam avaragham.

11A izɨ Isipɨnkantri gasɨghasigham. Kɨ gumazirmabamearɨmariar kuram
inigh arɨghirasa me amɨsefe, eghtɨ dughiar kamɨn me arɨmariar kuram
iniam. Ezɨ gumazir maba me mangɨ kantrin igharazimɨn kalabusɨn ikiasa,
kɨ me amɨsefe, eghtɨ dughiar kamɨn me kalabusɨn mangam. Ezɨ kɨ gumazir
maba me mangɨ mɨsogh arɨghirasa, me amɨsefe, eghtɨ dughiar kamɨn me
mangɨmɨsoghɨva arɨghiram.

12Egh kɨ Isipɨn asebar ziaba fer dɨpenibar apongegham. Dɨpenir kaba, da
Isipɨn asebarmarvir guaba dar iti. EghtɨNebukatnesarmarvir guar katabar
apongɨva, taba inigh uan kantrin mangam. Egh a Isipɨn kantrin biziba bar
ada batuegham, mati sipsipbagh eghuvir gumazim, uan korotiamɨn piba
batosi. A Isipba bar me gafiragham. Egh a kantrin kam ategh deraghvɨra
mangam.

13A Isipɨn ikiamindughiamɨn, adagɨardɨpenir akɨnir ruarir dɨpenir kamɨn
itiba apɨrigham, gumazamiziba zurara dɨpenimɨn ghua, aruemɨn ziam fe,
matimen asem. Egh a bar Isipian asebar ziaba fer dɨpeniba, bar dar apongtɨ
da isigham.”

44
Ikiavɨra Itir God akam isa Judan Isipɨn itibagh anɨdi

1 Ikiavɨra Itir God akam isa Judan Isipɨn itir daraziv kɨnasa Jeremaia
ganɨngi. Me Mikdolɨn nguibam ko Tapanesɨn nguibam ko, Memfisɨn
nguibam ko, Isipɨn sautɨn amadaghan itiba. Ezɨ Jeremaia kamaghɨn me
mɨgei,

43:5-6: 2Atriviba25:26 * 43:9: Hibrunakamderaghamɨgɨrɨgɨarkamɨnmɨngarimabɨghizirpuvatɨ.

2 “Ikiavɨra Itir Godɨn Gavgaviba Bar Itim, a Israelian God, a kamaghɨn
mɨgei: Kɨ Ikiavɨra Itir God, kɨ Jerusalem ko Judan nguibar ekiabagh amizir
bizir kuraba, ia bar a dar gani. Ia gan, da datɨrɨghɨn bar ikuvigha iti. Ezɨ
gumazamiziba uam adar itir puvatɨ.

3 Judan kaba me arazir kurar avɨribagh ami, ezɨ bizir kam na gamima kɨ
men anɨngaghe. Me asebar ziaba fe, egha ofanmɨgharir mughuriar aghuim
zuiba me ganɨdi. Me fomɨra aser kabagh fozir puvatɨ. Ezɨ ia Judan kagh
itiba, ko ian inazir afeziabauaghan, ia barmoghɨra aser kabagh fozir puvatɨ.
Kamaghɨn amizɨ, kɨ Judan gumazamizibagh asɨghasɨki.

4Kɨ faragha dughiar avɨribar uan ingangarir gumaziba amangi, me Godɨn
akam inigha izir gumaziba, me Judaba ia bagha ize. Eghame kamaghɨn nan
akam akura ia gakaghori, ‘Ia arazir kurir kɨ aghuazir kabar amuanmarkɨ.’

5Ezɨ Judan kaba kuariba arigha akar kam barazir puvatɨ, egha an gɨn zuir
puvatɨ. Me uan arazir kuram ataghizir puvatɨ, egha me asebar ofa gamir
arazim ataghizir puvatɨ.

6 Kamaghɨn amizɨ, kɨ bar men anɨngaghegha, Judan nguibaba ko
Jerusalemɨn tuaviba bar pazavɨra dagh amua dagh asɨghasɨki. Ezɨ me
ikuvigha kamaghɨra iti.

7 “Kɨ Ikiavɨra Itir Godɨn Gavgaviba Bar itim, Israelɨn God, kɨ datɨrɨghɨn
kamaghɨn mɨgei: Ia manmaghsua uarira uari gasɨghasɨghasava ami? Ia
arazir kam damutɨ, ian Judabar tongɨn itir gumaziba ko amiziba ko boriba,
bar moghɨra ikuvigham. Egh ian ikiavɨra itir varazira ua ikian kogham.

8 Ia datɨrɨghɨn Isipɨn ikia, egha ia uan dafaribar asebar marvir guabar
ingara, ofan mɨgharir mughuriar aghuim zuiba, aser igharagha garibagh
anɨdi. Ezɨ ian arazir kam na gamima, kɨ bar puvɨram anɨngaghe. Eghtɨ
kamaghɨn ia ikuvigham. Eghtɨ Kantrin Igharazibar Gumazamiziba bar
ia dɨpova, akar asuir kurabar ia mɨkɨmam. Egh me uan apaniba akar
kurabar me mɨkɨmsɨ, me kamaghɨn mɨkɨmam, ‘Ia Judaba ikuvizɨ moghɨn ia
ikuvigham.’

9 Ian inazir afeziaba ko atriviba, ko atrivibar amuiba, arazir kuram gami.
Egha ia uaghan uan amuiba ko arazir kuram gami. Ia bar moghɨra arazir
kam Judan nguibaba ko Jerusalemɨn tuavibar arazir kam gami. Ia ti bizir
kurar kaba gɨnamadagha gɨfa, a?

10 Fomɨra ikegha iza datɨrɨghɨn, ia arazir kurar kabar aghumsɨzir puvatɨ.
Egha ia nan atiatia nan apengan itir puvatɨgha, nan Araziba ko arazir kɨ
ifongeziba, kɨ da isa ia ko ian ovavibagh anɨngi, ia dar gɨn zuir puvatɨ.

11 “Kamaghɨn kɨ Ikiavɨra Itir Godɨn Gavgaviba Bar Itim, Israelian God, kɨ
mɨkeme: Ia Judaba, kɨ ia gasɨghasɨghasa nɨghnigha gɨfa. Ezɨ ian tav ikian
kogham.

12 Ia Judan ikiavɨra itir varazira, ia izɨ Isipɨn ikiasa gavgafi. Iarara, kɨ bar
ia gevegham. Egh ia Isipɨn ikiamin dughiamɨn, ia arɨghiram. Apaniba izɨ
ian taraziv soghtɨ ia arɨghiram, ian tarazi dagheba puvatɨghɨva arɨghiram,
gumazir aruaba ko gumazir kɨniba sara. Eghtɨ Kantrin Igharazibar Gu-
mazamiziba bizir kɨ ia gamizir kaba baregh, me atiating, dɨgavir bar kuram
damigham. Eghme ia dɨpov, ia gasɨghasɨgh akar kurar asuibar ia mɨkɨmam.
Egh me uari akar kurabar uan apanibav mɨkɨmsɨ, me kamaghɨn mɨkɨmam,
‘Ia Judaba ikuvizɨmoghɨn ia ikuvigham.’

13 Ia Isipɨn itir darasi, kɨ Jerusalemɨn amizir arazir kamra, kɨ ia damigham.
Apaniba taraziv sueghtɨ me arɨghiregham, eghtɨ tarazi dagheba puvatɨgh
arɨghiram, eghtɨ tarazi arɨmariar kuram iniva arɨghiram.

14 Ia Judandatɨrɨghɨn Isipɨn ikiavɨra itir varazira, ia Judannguazimɨnman-
gasa bar ifonge. Ezɨ ian tav asɨghasɨzir kamgitaghan kogham, egh uamategh

uan nguazimɨn mangɨghan kogham. Ia bar moghɨra ikuvigham. Eghtɨ
gumazir bar vaghvazibara uamategh arɨmangɨ uan nguazimɨnmangam.”

15 Dughiar kamɨn, Judan avɨrir ekiam iza uari akuvagha itima, Jeremaia
akar kam akuri. Judan Isipɨn sautɨn amadaghan itiba, me uaghan iti. Gu-
maziba bar uari akuvagha ikia, kamaghɨn fo, men amuiba ofan mughuriar
aghuim zuiba aseba bagha dagh ami. Egha gumazir kaba uan amuiba ko
kamaghɨn Jeremaian akam ikaragha ghaze,

16 “Nɨ Ikiavɨra Itir Godɨn ziamɨn akaba e mɨkɨri. Ezɨ e akar kam bareghan
kogham. Puvatɨ. E aghua.

17 E bizir e damuasa akam akɨriziba, e dar amuam. E ofan mughuriar
aghuim zuiba, aser amizir kam bagh dar amuam, me kamaghɨn a dɨbori
Overiamɨn Kwin. Egh e wainɨn ofaba a gingam. Mati e fomɨra, en ovaviba
ko atriviba, ko en gumazir dapaniba, e bar moghɨra Overiamɨn Kwin bagha
ofan kabagh amizɨ moghɨn dagh ami. E ofan kaba Judan nguibaba ko
Jerusalemɨn tuavibar dagh ami. E dagh amir dughiabar, e dagher avɨriba
ikia deraghavɨra iti, ezɨ bizir kuratam e batozir puvatɨ.

18 E fomɨra ikegha iza datɨrɨghɨn Overiamɨn Kwin baghava wainɨn ofaba
ko, ofan igharazir avɨrir amir kaba ategha, e biziba bar puvatɨ. Apaniba iza
enmarazimɨsoghezɨmeariaghire, ezɨmarazidaghebapuvatɨghaariaghire.”

19Ezɨ amiziba ua kamaghɨnmɨgei, “E guizbangɨra, Overiamɨn Kwin bagha
ofan kabagh amua, bisketba tua dagh amima da an nedazimmɨn otifi. Egha
e wainɨn ofaba a ginge. Ezɨ nɨ ti ghaze, en paba ti arazir kamɨn aghua, a?
Puvatɨ, me arazir kaba bar dagh fogha, da bagha bar akonge.”

20 Jeremaia akar kam baregha, egha gumaziba ko amiziba vɨrara, kam-
aghɨnmen akam ikaragha ghaze,

21 “Fomɨra ia ko, ian ovaviba, ko atriviba, ko gumazir dapaniba, ko
gumazamizir igharaziba bar, ia Judan nguibaba ko Jerusalemɨn tuavibar
ikia, aseba bagha ofan mɨgharir mughuriar aghuim zuibagh ami. Ezɨ ia ti
ghaze, Ikiavɨra Itir God, ti ian arazir kabagh nɨghnɨzir puvatɨ, a? Puvatɨ. A
deraghvɨram dagh fogha dagh nɨghnɨsi.

22 Ia arazir bar kuribagh ami, ezɨ gɨn Ikiavɨra Itir God ian arazir kurar
kam bar a giporpore. Bizir kam bangɨn, a ian nguazim gamizɨ, a ikuvigha
nguazir kɨnimɨn oto. Ezɨ gumazitam an itir puvatɨgha iza datɨrɨghɨn tu.
Kamaghɨn amizɨ, Kantrin Igharazibar Gumazamiziba akar kurabar uan
apanibav kɨmasa kamaghɨnmɨgei, ‘Ia Juda ikuvizɨmoghɨn, ia ikuvigham.’

23 Ia aseba bagha ofan mɨgharir mughuriar aghuim zuibagh amua, egha
arazir kuraba, Ikiavɨra Itir Godɨn damazimɨn dagh ami. Egha ia an Araziba
ko an arazir a ifongeziba batuegha, an akabar gɨn zuir puvatɨ. Kamaghɨn
amizɨ, dughiar kurar ia batozim ikiavɨra iti.”

24Egha Jeremaia uam akar maba bar Judabav keme. An akam amizibagh
asa, kamaghɨn mɨgei, “Ia bar Judan Isipɨn itiba, deragh kuaribar arigh,
Ikiavɨra Itir Godɨn akam baragh.

25 Ikiavɨra Itir Godɨn Gavgaviba Bar Itim, Israelian God, a ghaze: Ia uan
amuiba ko, uan akar dɨkɨrɨzimɨn bizibar amutɨ da otivasa. Ia kamaghɨn
akam akɨrigha mɨkeme, ‘E ofan mɨgharir mughuriar aghuim zuim tuegh,
Overiamɨn Kwin bagh wainɨn ofaba ingasa akam akɨri. Ezɨ bar guizbangɨra,
e akar dɨkɨrɨzir kam damutɨ an otivam.’ Aria, ia bizir ia damuasa akam
akɨriziba, ia mangɨ dar amutɨ da otiv.

26 “Ia Judan Isipɨn iti darazi bar, ia deraghvɨra kuariba arigh Ikiavɨra
Itir Godɨn akam baragh. Ikiavɨra Itir God kamaghɨn mɨgei: Kɨ uan ziar

44:22: Jeremaia 25:11; 25:18; 25:38

ekiam bagha pɨn arɨgha guizbangɨra mɨgei: Ia Judan tav Isipɨn kantrin
ikɨvɨra ikɨva, akar dɨkɨrɨzir tam uan ziamɨn a damighan kogham. Ia ua
kamaghɨn mɨkemeghan kogham, ‘Bar guizbangɨra, Ikiavɨra Itir Godɨn pɨn
ikiavɨra itimɨn ziam, e uan akam gavgavim a ganɨgamɨgei.’ Bar puvatɨ.

27 Kɨ Ikiavɨra Itir God, kɨ guizbangɨra mɨgei, Kɨ deraghvɨra ia damuan
kogham. Puvatɨ. Kɨ paza ia damuasa ian gari. Ia Judan Isipɨn iti darasi, kɨ
apaniba amadaghtɨ, me izɨ ian taraziv soghɨrarigham. Eghtɨ tarazi dagheba
puvatɨgh arɨmɨghiregham. Egh ia bar gevegham.

28 Ian vaghvazibara mɨdorozimɨn ikuvighan koghɨva, Isip ategh ua Judan
nguazimɨn mangam. Ia Judan ikiavɨra ikia iza Isipɨn ikezir varazira, ia
dughiar kamɨn deraghvɨra fogham, tinan akambar gavgafi, nan akam, o ian
akam?

29 “Kɨ Ikiavɨra Itir God, kɨ guizbangɨra mɨgei, Kɨ ian akakaghsɨ bizitam
kamaghɨn a damigham. Ia kantrin kamɨn ikiamin dughiamɨn, kɨ ia
gasɨghasigham. Ia bizir kamɨn ganigh, egh ia fogham, nan akam pura
mangɨghan kogham. Puvatɨ.

30Bizir kɨ ia damuamim a kamakɨn, Isipɨn Atrivim Hofra, kɨ a isɨ apanir a
mɨsueghtɨ anaaremeghamimɨndafarimdarɨgham. Arazir kamra, kɨ faragha
Judan Atrivim Sedekaia gami. Babilonɨn Atrivim Nebukatnesar Sedeka-
ian apanim gami, egh a mɨsueghtɨ an aremeghasa, kɨ a isa Nebukatnesar
ganɨngi.”*

45
Jeremaia Ikiavɨra Itir Godɨn akam isa Baruk ganɨdi

1 Namba 4ɨn azenimɨn, Josaian otarim Jehoiakim, Judan atrivimɨn itir
dughiamɨn, Godɨn akam inigha izir gumazim Jeremaia akam isa Nerian
otarim Baruk ganɨngi. Jeremaia Ikiavɨra Itir God a ganɨngizir akaba, bar
adar gun mɨkeme. Ezɨ Baruk akɨnafarir mamɨn ada osiri. Egha aning
ingangarir kam gamir dughiamɨn, Jeremaia kamaghɨn Barukmɨkeme,

2-4 “Baruk, nɨ oragh. Nɨ kamaghɨn mɨkeme, ‘Aio! Kɨ osɨmtɨzir avɨriba
ko mɨzazir avɨriba iti, ezɨ Ikiavɨra Itir God ua nan osɨmtɨzibagh isɨvagha
ghu. Kɨ ikiavɨra ikia, ghua bar iporpore. Nan osɨmtɨziba da gevir puvatɨ.
Da kamaghɨra itima, kɨ bar amɨragha avughsaziba puvatɨ.’ Ezɨ Baruk, nɨ
oragh. Ikiavɨra Itir God, Israelian God, nɨ mɨkɨmasa kamaghɨn na mɨkeme,
‘Kɨ Ikiavɨra Itir God, kɨ guizbangɨra mɨgei. Kɨ datɨrɨghɨn bizir kɨ ingariziba
abɨsi. Ezɨ kɨ oparizir biziba, kɨ da asiam. Bizir kɨ bɨghɨva asiamin kaba, da
bar nguazir kamɨn gumazamiziba bar me bativam.

5Ezɨmanmaghɨn amizɨ, bizir aghuibara nɨ bativasa nɨ ifonge? Nɨ nɨghnɨzir
kamatakigh. Guizbangɨra, kɨ Ikiavɨra Itir God, kɨnguazir kamɨngumazamiz-
iba bar pazavɨra me damigham. Egh kɨ nɨn akuragham, eghtɨ nɨ danganir
manamɨnmangam, me nɨmɨsueghtɨ nɨ aremeghan kogham.’ ”
Ikiavɨra Itir God kantrinmabamɨgɨrɨgɨamdar iti*

46
(Sapta 46--51)

44:30: 2 Atriviba 25:1-7 * 44:30: Jeremaian eghaghanim, a sapta 44ɨn gɨfa. Dughiar kamɨn,
Jeremaia Isipɨn kantrin ikia egha ghurigha gɨfa. Ezɨ fofozir gumaziba ghaze Jeremaia Isipɨn kantrin
ikia ghua areme. 45:1: 2Atriviba 24:1; 2 Eghaghaniba 36:5-7; Daniel 1:1-2 45:2-4: Jeremaia 1:10

* 46:: Jeremaia Jerusalemɨn Godɨn akam akuri dughiamɨn, God dughiar mabar kantrin igharazir
tintinibar itiba bagha akaba isa a ganɨdi. Akar kaba me bar ada isafuragha Godɨn Akam Inigha Izir
Gumazim Jeremaian Akɨnafarimɨn aven bar abuan ada arɨki.

Isipiamɨdorozimɨn ire
1 Ikiavɨra Itir God, kantrin maba bagha akam ikia, egha akar kam isa

Jeremaia ganɨngi.
2 Akar mam, Isipia bagha ghu. Akar kam, a Isipɨn atrivim Nekon

mɨdorozir gumaziba bagha ghu. Mɨdorozir gumazir kaba Yufretisɨn
Fanemɨnboroghɨn, Karkemisɨnnguibamɨnotifi. Ezɨnamba 4ɨnazenimɨn, Jo-
saian otarim Jehoiakim, Judan atrivimɨn itima, Babilonɨn Atrivim Nebukat-
nesar uan mɨdorozir gumaziba ko, iza Isipia mɨsogha me dɨkabɨra. Dughiar
kamɨn, Ikiavɨra Itir God Babilonia gɨnɨghnɨgha akar kam isa Isipia ganɨga
ghaze:

3 “Ia Isipia, ia oraba inigh,
mangɨmɨsoghsɨ uari arɨgh gan ikɨ.

4 Ia hoziabar kɨr.
Eghtɨ ia mɨdorozir gumazir hoziabagh apiaghira mɨsoziba,

ia uan hoziabar apiagh.
Ia uanmɨdorozir dapanir asuabar aghuigh, tuivighmɨsoghsɨ gan ikɨ.

Ia uan afuziba akɨrɨva, egh ia vaghvagh uan mɨdorozir korotiabar
aghuigh.

5Ezɨ datɨrɨghɨnmanmaghɨn ami?
Kɨ Ikiavɨra Itir God, kɨ Isipian garima,

me bar puvɨram atiatigha ara uamategha ize.
Apaniba men mɨdorozir gumazir gavgaviba dɨkabɨra, ezɨ Isipia mɨdorozim

ategha zuamɨra ua ize.
Me atiatir biziba da tintinibar iti.

Kamaghɨnme ua ikɨgha gɨrakɨrangɨn garir puvatɨ.
6Egha gumazir puv ivemariba komɨsozir gumazir gavgaviba,

me apanibar arɨv avegham. Puvatɨ.
Me notɨn amadaghan ikia,

tintinibar onganigha Yufretisɨn Fanemɨn boroghɨra ire.
7 “Ikɨzir manaba, Isipɨn kantrin itir Nailɨn Fanemɨnmɨn ekefe?

Me gavgavigha, mati faner ekiam aperiar gavgavim an otogha zui.
8Kar Isipɨn adarazira.

Me Nailɨn Fanemɨn mɨn ekevegha otivigha, mati faner ekiam aperiam
an oto.

Isipɨn gumazamiziba kamaghɨnmɨkeme:
‘Kɨ bar ekevegh otogh nguazimɨn danganiba bar ada avaragham.

Egh kɨ nguibabagh asɨghasɨghɨva,
dar itir gumazamiziba saram asɨghasigham.

9 Ia nan hoziaba, ia ivemarmangɨ.
Ia nan karisba, ia bar puvɨra ivemar.

Ia nan mɨdorozir gumazir gavgaviba, ia Itiopia ko Libian kantrining, ia
aningɨnmɨdorozir gumaziba,

ia oraba suizir gumaziba, ia Lidian kantrin pibar asir gumaziba,
ia bar moghɨra mangɨmɨsogh.’

10 “Isipia kamaghɨnmɨkemegha gɨfa.
Ezɨmɨdorozir kam, kar Godɨn Gavgaviba Bar Itimɨn bizim.

A en Ekiam.
Egha dughiar kamɨn a uan apaniba ivezir kuramme ikarvasi.

46:2: Aisaia 19:1-25; Esekiel 29:1--32:32

Mɨdorozim bar gavgavizɨ, gumaziba pura tintinibar ariaghiri.
Mati mɨdorozir sabammɨtiriam puv an azima,

a gumazibar mɨkarziba ko ghuziba apava, bar izɨfa.
Ikiavɨra Itir Godɨn Gavgaviba Bar Itim, gumazamizir kabav soghezɨ me

ariaghire.
Eghamati, a uabɨ notɨn amadaghan,

Yufretisɨn Fanemɨn boroghɨn ofa gami.”
11 Ikiavɨra Itir God kamaghɨnmɨgei,
“Kantri Isip, nɨmati guivir igiar mam duaba nɨnmɨkarzimɨn otifi.

Nɨ Gileatɨnmangɨgh danganir kamɨnmarasinɨn aghuiba buri.
Egh nɨ marasinɨn igharagha gariba bagh, bar puvɨra ingar da inighan

kogham.
Marasinɨn tam nɨn duabar amutɨ, da akumighan kogham.

12Nɨnmɨdorozir gumaziba tintinibar are,
eghame uarira uarigh ivezegha, uari inigha ire.

Nɨmɨdorozimɨn irɨgha bar aghumsɨki,
ezɨ kantrin igharaziba nɨn aghumsɨzir akam baraki.

Nɨn ararem bar nguazir kamɨn danganiba bar adagh izɨfa.”
AtrivimNebukatnesar iza Isipiamɨsosi

13 Babilonɨn Atrivim Nebukatnesar izɨ Isipɨn kantri ko mɨsoghamin
dughiamɨn, Ikiavɨra Itir God akar mam isa uan akam inigha izir gumazim
Jeremaia ganɨngi. Akar kam kamakɨn:
14 “Ia Mikdol ko Memfis, ko Tapanes ko, Isipɨn itir nguibar maba sara akam

akun.
Egh kamaghɨnmemɨkɨm, ‘Apaniba otivigh puv ia mɨsoghɨrarigh,

egh ian kantrin aven bizir avɨribagh asɨghasigham.
Kamaghɨn amizɨ, ia Isipia, uanmɨdorozir biziba akɨrigh

tuivighmɨsoghsɨ ikɨ.
15Manmaghsua Apis, an aser ia bulmakaun apurir ingarizim,

an arav ghu, egha tugha gavgavizir puvatɨ?
Anmɨngarim kamakɨn,

Ikiavɨra Itir God uabɨ anekunizɨ a iraghu.
16Ezɨ Ikiavɨra Itir God, Isipian avɨrim gamizɨ, ia tintinibar ire.

Ezɨ Kantrin Igharazibar Gumazamiziba uariv gɨa ghaze:
Aria, e ti Isip ategh uamategh uan gumazamiziba baghmangam.

Apaniba kantrin kam gasɨghasɨsi,
kamaghɨn amizɨ, e uamategh uan nguibamramangam.’

17 Ia ziar igiam kamaghɨn Isipɨn atrivim danɨngigh,
GumazimPuramAkamAravaTintinibar IfaghataUanDughiamɨnAtam
Ghuzɨ A Gɨfa.”

18 Ezɨ atrivimɨn ziar bar guizbangɨram atrivimɨn itim, a Ikiavɨra Itir Godɨn
Gavgaviba Bar Itim.

A kamaghɨnmɨkeme,
“Kɨ zurara angamɨra iti, kɨ guizbangɨra mɨgei:

Gumazitam izam.
Eghtɨ an gavgavim bar gumazir igharazibar gavgavim gafiragham,

mati TaborɨnMɨghsɨam bar ruaragha, mɨghsɨar mabagh afira.
Eghamati KarmelɨnMɨghsɨam ongarir dadarimɨn ikia,

46:13: Jeremaia 43:10-13

bar pɨnmar iti.
19 Ia Isipia, ia mangɨ kantrin igharazibar kalabusɨn ikiam,

kamaghɨn amizɨ, ia uan bizibar kɨr.
ApanibaMemfis gasɨghasɨgham,

eghtɨ nguibar kam pura ikiam, eghtɨ gumazamiziba ua an ikian
kogham.”

20 Ikiavɨra Itir God kamaghɨnmɨgei,
“Isipɨn kantri, mati bulmakaun amebar igiar bar dirim.

Ezɨ dɨfuar bar kurar mam notɨn amadaghan ikegha iza a givi.
21Ezɨ igharaz darazir gumaziba, Isipia uanmɨdorozir gumazibar ikiasa

me givese.
Egha Isipia bar deraghavɨra men gari, ezɨme bar deraghavɨra iti,

mati bulmakaunmɨkarzim saram aghungiziba.
Egha apaniba otivizir dughiamɨn, gumazir kabamɨdorozim ategha are.

Ezɨ Isipɨnmɨdorozir gumaziba uaghan kamaghɨn ami.
Ezɨmɨdorozimɨn aven, dughiar bar kuramme batozɨ, me bar ikufi.

Kamaghɨn amizɨ, memɨdorozim bagha tuivigha gavgavizir puvatɨ.
Ezɨ dughiar kamɨnme arazir kurar me amiziba bagha

ivezir kuram isi.
22 “Apaniba bɨzir ekiamɨn arua izima,

Isipia bar atiatigha nɨmɨra kuruzimɨnmɨn uari amɨkɨrɨvegha are,
eghame nɨgɨnir tam gamizir puvatɨ.

Apaniba sobiabar memɨsoghasa izi,
mati gumazim sobiam suiragha temeba okasa izi.†

23 Isipia me avɨraseme, eghame bar gavgavigha,
mati ruarir ekiamɨn temeba bar uari anɨghafɨri,

ezɨ gumaziba avenmangan asaghasaki.
Ezɨ apanibar mɨdorozir gumazibar dɨbobonim bar ghuavanabo,

egha odezibar dɨbobonim gafira,
eghtɨ gumazitammen dɨbobonimmengan iburagham.

Kamaghɨn amizɨ, kɨ Ikiavɨra Itir God, kɨ ghaze,
apaniba bar Isipia agɨvagham,

mati gumaziba ruarir ekiamɨn temeba bar ada oke.
24Kɨ Isipia isa notɨn amadaghan itir gumazibar dafarim gatɨzɨ,

me bar aghumsɨki.”
25 Ikiavɨra Itir Godɨn Gavgaviba Bar Itim, Israelian God, kamaghɨn mɨgei,

“Ia oragh. Tebesɨn nguibamɨn asem Emon, ko Isipɨn atrivim ko, men aser
igharazibako, Isipɨnkantrin aven itir bizibabar ko, anatrivimko, gavmanɨn
gumazir dapaniba ko, gumazamizir nɨghnɨzir gavgavimuan atrivimɨn itiba,
me barmoghɨra, kɨ ivezir kuram isɨme danɨngam.

26 Atrivim Nebukatnesar uan gumazir dapaniba ko Isipia mɨsueghtɨ me
arighireghasa. Kɨ Isipia isɨ Babilonian dafarim darɨgham. Eghtɨ gɨn, gu-
mazamiziba fomɨra Isipɨn apiagha ikezɨ moghɨn, gumazamiziba ua Isipɨn
nguazimɨn ikiam. Kɨ Ikiavɨra Itir God, kɨmɨkemegha gɨfa.”

Ikiavɨra Itir God ua uan gumazamiziba iniam
27 Ikiavɨra Itir God kamaghɨnmɨkeme:

† 46:22: Hibrunakamderaghamɨgɨrɨgɨarkamɨnmɨngarimabɨghizirpuvatɨ. 46:27: Aisaia41:13-14;
44:2 46:27: Jeremaia 30:10-11

“Ia Israelia, ia Jekopɨn ovavir boriba, ia nan ingangarir gumazamiziba,
ia atiatingɨva dɨgavir kuram damuanmarkɨ.

Bar guizbangɨra, ia kantrin saghon itir kamɨn kalabusɨn iti.
Eghtɨ kɨ ua ia inightɨ,

ia ua uan nguazimra izegh, deraghvɨra dapiagham.
Eghtɨ tarazi ua ia damutɨ ia atiatingan kogham.

28Kɨ Ikiavɨra Itir God, kɨ kamaghɨnmɨgei: Kɨ ia ko ikɨ ian akurvagham.
Kamaghɨn amizɨ, Ia Israelia, ia nan adarasi, ia nan ingangarir gumaza-
miziba, ia atiatinganmarkɨ.

Kɨ ia batoghezɨ, ia ghua kantrin igharazibar tongɨn iti.
Eghtɨ kɨ kantrin kaba barme agevegham.

Egh kɨ ia agɨvaghan kogham.
Guizbangɨra, kɨ puv ia damigham,

kɨ arazir voroghɨra itim gɨnɨghnɨgha ia akɨri.”
47

Ikiavɨra Itir God akam Filistian adarazir iti
1 Ikiavɨra Itir God akam Filistian kantrin adarazir iti. Dughiar kamɨn

Isipian atrivim tɨghar Gasa mɨsogham, kar Filistian nguibar ekiar mam. Ezɨ
God akam isa an akam inigha izir gumazim Jeremaia ganɨngi.

2 Ikiavɨra Itir God kamaghɨnmɨkeme:

“Ia gan!
Apaniba notɨn ikia uari akuvasava ami,

mati notɨn amadaghan itir dɨpaba bar ekefe.
Egha da bar puvɨra ivemara,

dar aperiaba bar gavgafi.
Apaniba nguazir kam avaragham,

mati aperiam nguazim ko an itir biziba bar ada avegham.
A nguibaba ko dar itir gumazamiziba saram avaragham.

Kamaghɨn nguibar kabar gumazamiziba bar atiatingɨva,
pamtemɨn dɨmɨva, bar puvɨram arangam.

3Eghtɨ hoziaba ivemar izɨtɨ,
dar suer puziba puvɨra nguazimmɨsogh tɨngaghɨtɨ, me da baragham.

Eghtɨme karisbar nɨgɨnim baraghtɨ
da puvɨra ivemartɨ, dar wilba pamtemɨn tɨngagham.

Eghtɨ gumazamiziba bar puvɨram atiatingɨva, aregham.
Eghtɨ ameboghfeziaba onganigh

uan boribagh nɨghnɨghan koghɨva, memɨzuamighan kogham.
4 “Filistiaba gasɨghasɨghamin dughiam a izegha gɨfa.

Kɨ men tuavim apɨrigham, eghtɨ me ua Tair ko Saidonɨn akuraghan
kogham.

Fomɨra Filistian ovaviba Kritɨn Arighatɨzim ategha iza Filistian nguibar
ekiabar iti.

Ezɨ datɨrɨghɨn, kɨ Ikiavɨra Itir God,
kɨ nguibar ekiamɨn itir Filistian varazira gasɨghasɨghasava ami.

5Gasaba, men naviba bar oseme, ezɨme uan dapanir arɨziba apɨri.
Ezɨ Askelonɨn nguibam bar ikufi.

Ia danganir zarir kamɨn ikiavɨra itir varazira, ian apangkuvim
manadɨzoghɨn gɨvaghtɨ,

46:28: Jeremaia 10:24; 30:11 47:1: Aisaia 14:29-31; Esekiel 25:15-17; Joel 3:4-8; Amos 1:6-8;
Sefanaia 2:4-7; Sekaraia 9:5-7

ia tintinibar uan inivafɨziba aghorir arazim ategham?
6 Ia kamaghɨn dɨa ghaze,

‘O Ikiavɨra Itir Godɨn mɨdorozir sabam, nɨ manadɨzoghɨn e gasɨghasɨzir
ingangarir kam ategham?

Omɨdorozir sabam, nɨ uamategh uan asuamɨn avenmagɨrɨ.
Nɨ ingangarir kam ategh avughsɨ.’

7Ezɨ kɨ Ikiavɨra Itir God, kɨ ingangarir kam isa uanmɨdorozir sabam ganɨngi.
Kɨ Askelonia ko ongarir dadarimɨn itir gumazamizir igharaziba sara
mɨsoghasamɨdorozir sabar kam amada.
Kamaghɨn, a nɨmɨra ikɨ avughsan kogham.”

48
Moapɨn kantri ikuvigham

1 Ikiavɨra Itir Godɨn Gavgaviba Bar Itim, Israelian God, a Moapɨn kantri
gɨnɨghnɨgha kamaghɨnmɨkeme:

“Iavzika, Nguibar ekiamNebon gumazamiziba.
Apaniba Nebo bar a gasɨghasigham.

Me Kiriataim dɨkabɨragham, a nguibar dɨvazir gavgavim itim.
Me a gasɨghasɨgham.

Eghtɨ nguibar kamɨn gumazamiziba bar aghumsigham.
2Moapɨn ziar ekiam a iraghugha gɨfa.

Apaniba Hesbonɨn nguibamɨn otifi,
eghameMoapia gasɨghasɨghamin arazimɨn akammɨsosi.

Me kamaghɨnmɨgei,
‘Aria, e mangɨ gumazamizir kaba barme agɨvaka,

eghtɨMoapɨn kantri ua ikian kogham.’
Ia Matmenia, apaniba bar ia gasɨghasɨghtɨ,

ia matmatɨnmangam.

3 “Ia dɨmdɨar ararer ekiar Horonaimɨn nguibamɨn otozim baragh.
Me kamaghɨn dei:

Biziba bar ikufi.
4Moap ikuvigham,

eghtɨmen boribar ararem bar ekevegham.
5Moapia, me aregham.

Me bar puv arava, Luhitɨn tuavimɨn ghuavanaga, Horonaimɨn
nguibamɨn ghuaghiri.
Ezɨmen ararem ghuavɨra ikiava bar ekefe.

6Me kamaghɨnmɨgei: Ia zuamɨram aregh.
Puvatɨghtɨ ia ikuvigham.

Ia asɨzir atiabar mɨn mangɨ gumazamiziba puvatɨzir danganimɨn
mongegh.*

7 “Moap, nɨ ingarizir biziba ko, dagɨaba bagha pamtemɨn nɨghnɨgha ghaze:
Bizir kaba nɨn akuraghtɨ nɨ deraghvɨra ikiam.

Ezɨ nɨn nɨghnɨzir kam derazir puvatɨ.
Kamaghɨn amizɨ, nɨn apanibamɨdorozimɨn nɨ dɨkabɨragham.

48:1: Aisaia 15:1--16:14; Aisaia 25:10-12; Esekiel 25:8-11; Amos 2:1-3; Sefanaia 2:8-11 * 48:6:
Hibrun akamderaghamɨgɨrɨgɨar kamɨnmɨngarimabɨghizir puvatɨ. 48:7: Dɨboboniba 21:29; Aisaia
46:1-2; Jeremaia 43:12; 49:3

Egh me nɨn aser kam Kemos inigh mangɨ kantrin igharazimɨn kalabus
datɨgham.
Egh me uaghan Kemosɨn ofa gamir gumaziba ko, an ingangarir
gumazibar dapaniba sara iniam.

8Apaniba izɨ nguibaba bar dagh asɨghasigham,
eghtɨ nguibatam deragh ikian kogham.

Kɨ Ikiavɨra Itir God, kɨmɨkemezɨmoghɨn,
me danganir zariba ko, danganir mɨghsɨabar itibagh asɨghasigham.

9 “Moap, kɨ amangsɨzim nɨn nguazim datɨgham.
Eghtɨ nɨn nguibaba bar ikuvigh pura ikiam.

Eghtɨ gumazitaba dar ikeghan kogham.”†
10 Gumazamiziba Ikiavɨra Itir God me ganɨngizir ingangarim damuan

aghuaghtɨ, a me gasɨghasigham. Egh a gumazir igharaziba mɨdorozir
sabamɨn me mɨsueghtɨ me arɨmɨghirɨsɨ gumazitam mɨkemeghtɨ, gumazim a
damighan koghtɨ, Ikiavɨra Itir God a gasɨghasigham.

Moapɨn nguibaba bar ikuvigham
11 Ikiavɨra Itir God kamaghɨnmɨgei:

“Moapɨn kantri fomɨra igiamra ikegha iza datɨrɨghɨn dughiar kamɨn tu,
apanitam iza a gasɨghasɨghizir puvatɨ,

egha gumazamiziba inigha ghua kantrin igharazimɨn me isa kal-
abus gatɨzir puvatɨ.

Moapmati wainɨn aghuim, gumaziba an ingarigha, anetaghizɨ a iti.
Me dɨparmɨsevir tabar a ruizir puvatɨ.

Ezɨ an isɨngtɨzim kamaghɨra ikia, egha anmughuriam dera.
12Ezɨ kɨ Ikiavɨra Itir God, kɨ guizbangɨra mɨgei:

Kɨ dughiar mam amɨsefe, ezɨ dughiar kamɨn kɨ gumazitaba amadaghtɨ
me izɨMoapia gasɨghasɨgham,

mati gumaziba iza wainɨn kam nguazir kamɨn a ingegha,
wain ruir mɨneba abɨagharɨki.

13Eghtɨ dughiar kamɨn Israelia asem Betel bangɨn aghumsɨghizɨmoghɨn,
Moapia asem Kemos bangɨn bar aghumsigham.

Me ghaze, aser kam, amen akuragham.
14 Ia Moapia, manmaghsua ghaze,

ia mɨdorozir gumazir gavgaviba,
egha ia bar mɨdorozibar mɨsogha fo?

15 “Atrivir kam, an ziam, Ikiavɨra Itir Godɨn Gavgaviba Bar itim, a kamaghɨn
mɨgei:

Apaniba izɨMoap gasɨghasɨgh, an nguibaba iniam.
MeMoapian gumazir igiar diribav soghɨrarɨgham.

16Moap ikuvighamin dughiam a roghɨra izegha gɨfa.
Asɨghasɨzir kam a bar zuamɨram otogham.

17 Ia Moapian boroghɨra itir darazi ko, gumazir an ziar ekiam gɨfoziba,
ia an apangkuvigh kamaghɨn azi mɨkɨm,

‘Iavzika, ian nguibar kamɨn ziar ekiam ko gavgavim a irɨgha gɨfa.’
18 “Gumazir Moap gasɨghasɨghamin ingangarim itim,

a ia batogh ian dɨvazir gavgavibagh asɨghasigham.
† 48:9: Hibrun akam deraghamɨgɨrɨgɨar kamɨnmɨngarim abɨghizir puvatɨ.

Kamaghɨn amizɨ, ia Dibonɨn nguibar ekiamɨn gumazamiziba,
ia mati atrivimɨn guivir dirim uan ziam fe,

egh ia uan ziar ekiaba gɨn amadagh,
gumazir kɨnibar mɨn nguazir mɨdiarim dapiagh.

19 Ia Aroerɨn nguibar ekiamɨn gumazamiziba,
ia mangɨ tuavir mɨriamɨn tuivigh gantɨ, gumazamizibame arɨ izam.

Eghtɨ ia men azaragh,
‘Bizir tizim otozɨ ia ari?’

20Eghtɨme kamaghɨn akam ikaragham,
‘Moapɨn kantri a ikuvigha gɨfa,

egha datɨrɨghɨn a bar aghumsɨki.
Kamaghɨn amizɨ, ia apangkuv, bar pamtemɨn azi.

Ia Arnonɨn Fanemɨnmangɨva, kamaghɨn gumazamizibav kemegh,
Moap ikuvigha gɨfa.’

21 “Mɨghsɨabar pɨn danganir voroghɨra itibar nguibar ekiaba, me uan
ivezir kuram isi. Nguibar ekiar kaba kara: Holon, Jasa, Mefat,

22ko Dibon, Nebo, ko Bet Diplataim,
23ko Kiriataim, ko Betgamul, ko Betmeon,
24Keriot ko Bosra. Moapɨnnguibar ekiar roghɨra itiba ko, saghon itiba,me

barmoghɨra ivezir kuram ini.
25 Apaniba Moapɨn gavgavim dɨkabɨra. Ezɨ Moap uabɨn akuraghasa

bizitam gamizir puvatɨ. Kɨ Ikiavɨra Itir God, kɨmɨkemegha gɨfa.”
Ikiavɨra Itir GodMoap dɨkabɨragham

26 Ikiavɨra Itir God kamaghɨnmɨgei:
“Moap na batoke, kamaghɨn amizɨ, apaniba a dɨkabɨnasa kɨ ifonge.

Egh a damightɨ amati gumazim dɨpar onganim amezɨmoghɨn otogham.
A uanmimizibagh isɨn daku, egh tintinibar poghpogham,

eghtɨ gumazamiziba an ingarɨva akam.
27Moap, nɨ fomɨra akar asuibar Israelia mɨgɨa,

men ingarav ake. Manmaghɨn ami?
Nɨ ti ghaze, Israelia okɨmakɨar gumazimɨnmɨn iti, ezɨ nɨmen ziam dɨkabɨra,

egha zurarame geghara dapaniba roi, a?

28 “Ia Moapia, ia uan nguibaba ateghmangɨ dagɨabar tongɨnmongegh.
Ia kuaraziba danganir kurabagh isɨnmɨkonibar ingari moghɨn damu.

29 “E barMoapian akaba batozir arazim gɨfo.
A uabɨ uan ziam fe, egha puv ifaghata,

egha ghaze, a bar dera.
30Kɨ Ikiavɨra Itir God, kɨ an akaba batozir arazim gɨfo.

A ifaghata puram akam arai,
ezɨ an amir biziba, tam otivir puvatɨ.

31Kamaghɨn amizɨ, kɨMoapia bar moghɨrame bagh azir akabar amuam.
Kɨ Kirheresɨn gumazamizibar apangkuvam.

32 Jaserɨn nguibam ikuvizir dughiamɨn, kɨ azi.
Eghtɨ Sipman nguibam, nɨ ikuvightɨ, kɨ nɨ bagh azivɨra ikiam.

Sipma, nɨnwainɨn azeniba, da bar avɨrasemegha ghua,
Amangsɨzim Itir Dɨpar Akaremɨn mɨriamɨn tugha ghua, Jaserɨn dɨpar
akaremɨn tu.

Apaniba izɨwainɨn ikarɨzir ovɨzir aghuiba,

ko nɨn temer taba saram asɨghasɨgham.
33Moapian nguazim dagher avɨribagh amima da otifi,

ezɨ gumazamiziba da isa bar akonge.
Eghtɨ, agoroger arazir kam ko akazim, da bar gɨvagham.

Kɨ ame damightɨ, me uawainɨn ovɨziba dɨka damɨrmɨrir mɨner ekiabar
aven, wain damuan kogham.

Eghme bar akongɨva dɨmɨva arang wainɨn ovɨziba dɨkabɨnan kogham.
Guizbangɨra, me dɨmɨva araghasɨ, egh me agoroger araghasɨzibar
amuan kogham.

34 “Moapia bar puvɨram arangɨva,
Hesbonɨn nguibamɨn ikegh mangɨ, Elealen nguibar ekiam ko notɨn
amadaghan, Jahasɨn nguibamɨn tugham.

Egh Soarɨn nguibamɨn ikegh mangɨ Horonaimɨn nguibam ko sautɨn
amadaghan Eklat Selisian nguibamɨn tugham.

Guizbangɨra, men kantrin nguibaba bar ikuvigham.
EghtɨNimrimɨn Fanem uaghan bar dakegham.

35Kɨ Ikiavɨra Itir God, kɨ guizbangɨra mɨgei,
Moapian adarazir ghua mɨghsɨabar pɨn itir danganibar ghua, ofan
mughuriar aghuim zuiba ko ofan igharazir maba sara uan aseba
bagha dagh amiba,
kɨ barme agɨvagham.

36Guizbangɨra, Moapia inizir bizir aghuiba, da bar ovegham.
Kamaghɨn amizɨ, Kirheresɨn nguibamɨn gumazamiziba ko Moapia bar
moghɨra,
kɨ uan navimɨn aven barmen apangkufi.

Kɨmati gumazim apangkuvir ekiam ikia,
eghamarvim givia azirakar onger akabagh amua iti.

37 “Moapia bar uan dapanir arɨziba ko ghuamasɨziba apɨr bar adar apangku-
vigham.

Egh me tintinibar uan dafaribar ghorɨva, apangkuvir korotiabar
aghuigham.

38Kɨ Ikiavɨra Itir God, kɨMoapɨn kantri gasɨghasigham,
mati nguazir mɨner ingangariba puvatɨziba, gumazim ada abɨagharɨki.

Kamaghɨn amizɨ, Moapɨn kantri ararer bar ekiam otogham.
Eghtɨmepɨndɨpenibar azuaribar ikiam, odanganirme ivɨriabaghamua
uari akuva itibar ikɨva,
bar puvɨram aziam.

39Bar guizbangɨra, Moap bar bɨghiregham,
eghtɨ gumazamiziba bar puv arangam.

Moap, a aghumsɨzir gumazimɨnmɨn otoghɨva,
uan guammodogham.

Moapɨn boroghɨra itir kantribar gumazamiziba bizir kamɨn gantɨ, a Moapɨn
otivtɨ,

me bar atiatigh dɨbovir akar Moapɨnmɨkɨmam.”
Moap asɨghasɨzir kam gitaghan kogham

40 Ikiavɨra Itir God kamaghɨnmɨgei:
“Ia gan. ApanibaMoap gasɨghasɨghasa bar puvɨra izi,

mati kuarazir isam asɨzim iniasa,
uan avɨzimning onegha tuigha iraghu.

41Apaniba nguibaba iniva, egh danganir mɨsozir gavgaviba sara iniam.

Eghtɨ dughiar kamɨn, Moapian mɨdorozir gumaziba atiatigh, okam
nɨghnɨgham,
mati amiziba boriba batasa mɨzazim isi.

42Kɨ Ikiavɨra Itir God, Moapia uari fa na batoke.
Kamaghɨn amizɨ, Moap bar ikuvigham.

Gɨn kantri Moap ua ikian kogham.
43Kɨ Ikiavɨra Itir God, kɨ guizbangɨra mɨgei,

atiatim gumazamizibagh anɨdir biziba ko, mozir ekiaba ko azuaziba,
daMoapian gumazamizibagh asɨghasɨghasamemɨzua iti.

44Eghtɨ gumazitam atiatim gumazamizibagh anɨdir bizibar, arɨmangam,
amozir ekiamɨnmagɨram.

Egh amozim ategh anangɨva otoghtɨ,
ivem an suiragham.

Kɨ Ikiavɨra Itir God, kɨ guizbangɨra mɨgei:
KɨMoapia gasɨghasɨghasa dughiar kam amɨsefe,

ezɨ kɨme gasɨghasɨghasava ami.

45 “Moapian gumazamiziba apanibar atiatigha,
arɨmangɨHesbonɨn nguibamɨnmongasa.

Ezɨ Puvatɨ.
Mati Hesbonɨn nguibam fomɨra Atrivim Sihonɨn dughiamɨn isizɨmoghɨn,

me an garima a ua isia iti.
Kamaghɨn amizɨ, me nguibamɨn avenmangeghan kogham.

Me bizitam damuamin gavgaviba puvatɨ.
Avir kam kantrin kamɨn biziba bar adagh apongezɨ da isi.

Kantrin kamɨnmɨtaghniamɨn boroghɨn iti darasi, ko kantri kamɨn aven
itir mɨghsɨabar pɨn iti darasi,
mɨdorozim bagha bar ikuvigha puv mɨsozir gumazir kaba, me bar
moghɨra isigham.

46 “Ia Moapia, iavzika.
Ia asem Kemosɨn gumazamiziba, ia ovegha gɨfa.

Apaniba ian otariba ko guivibar suigh, me inighmangɨ,
kantrin igharazimɨnme isɨ kalabus darɨgham.

47 “Eghtɨ dughiar abuananamɨn,
kɨMoapian dabirabim damightɨ a ua deragham.

Kɨ Ikiavɨra Itir God, kɨmɨkemegha gɨfa.”
Ikiavɨra Itir God, Moapia kot darɨghasamɨkemezir akar kaba,

da datɨrɨghɨn gɨfa.

49
Ikiavɨra Itir God

Amonia gasɨghasɨgham
1 Ikiavɨra Itir God, akam Amonian gumazamizibar iti. A kamaghɨn

mɨkeme:

“Manmaghɨn ami?
Israelia ti otariba puvatɨ, me uan afeziabar nguaziba iniam, a?

Ezɨmen tarazi ti uan nguazir kabar iti, o?

48:42: Onger Akaba 83:4; Aisaia 7:8 49:1: Esekiel 21:28-32; 25:1-7; Amos 1:13-15; Sefanaia 2:8-11

Manmaghsua aser Milkomɨn ziam fer adarasi,
Gatɨn anabamɨn adarazir nguazim ini?

Manmaghsua Amonia ghua
Israelian nguibabar iti?

2Kɨ Ikiavɨra Itir God, kɨmɨkeme:
Bar guizbangɨra kɨ dughiar mam amɨsefe,

egh dughiar kamɨn kɨ apaniba ameghtɨme izɨ,
Raban nguibammɨsogham, kar Amonɨn kantrin nguibar ekiam.

Menguibar kamgasɨghasigham, eghtɨapuramɨnezir akuvazibarmɨn ikiam.
Eghtɨ apaniba nguibar ekiamɨn boroghɨra itir nguibabar apongam.

Eghtɨ, Israelia gɨn ua Amonia inizir nguazir kam iniam.
Kɨ Ikiavɨra Itir God, kar nan akam.

3 “Ain nguibar ekiam ikuvigha gɨfa,
kamagh amizɨ, Hesbonɨn nguibar ekiamɨn gumazamiziba, ia pamtemɨn
azi.
Ia Raban gumazamiziba, ia uaghan azi.

Apaniba izɨ asem Milkom a inigh, mangɨ kantrin igharazimɨn kalabus
datɨgham,

egh an ofa gamir gumaziba ko Amonian gumazir dapaniba sara iniam.
Kamaghɨn amizɨ, ia azirakar korotiar pɨzibar aghuigh, apangkuvir onger

akaba bangɨ.
Egh arɨmangɨ uan dagher azenibar mongegh.

4 “O Amon, nɨ fo, nɨn danganir zariba bar dera,
ezɨ nɨ zurara uabɨ fa, dagher danganir kamɨn otiviba bagha mɨgɨa, egha
bar akonge.

Nɨ akaba batozir guivimɨnmɨn iti, nɨmanmaghsua akar kabav gei?
Nɨ uan dagɨaba ko bizibagh nɨghnɨgha, ghaze,

‘Tina izɨ namɨsogham?’
5 Ia oragh. Kɨ Ikiavɨra Itir Godɨn Gavgaviba Bar itim, kɨ ian Ekiam,

kɨ guizbangɨramɨgei, kɨ nɨn boroghɨn itir darazi bar me feghtɨ,
me izɨ nɨ damutɨ, nɨ bar atiatigham.

Eghtɨme ia batueghtɨ,
ia arɨ tintinibar danganibar mangegham.

Eghtɨ ua ia geghuv ia akuvamin gumaziba puvatɨgham.

6 “Eghtɨ gɨn izamin dughiam,
kɨ ua ian dabirabim damutɨ, a ua deragham.

Kɨ Ikiavɨra Itir God, kɨmɨkemegha gɨfa.”
Ikiavɨra Itir God Idomia gasɨghasɨgham

7 Ikiavɨra Itir Godɨn Gavgaviba Bar Itim, Idomian gumazamiziba akammen
iti.

A kamaghɨnmɨgei:
“Manmaghɨn ami?

Temanɨn Distrighɨn gumazamiziba ti nɨghnɨzir aghuiba ko fofoziba
puvatɨ, a?

Ezɨ fofozir gumaziba ti akar aghuibav geir arazim ataki, a?
Men nɨghnɨzir aghuim ko fofozim ovegha gɨfa, a?

8Dughiar kɨ arazir kurar ia amiziba bagh ivezir kuramɨn ia ikarvaghamim,
kɨ anemɨsevegha gɨfa.

49:7: Aisaia 34:5-17; 63:1-6; Esekiel 25:12-14; 35:1-15; Amos 1:11-12; Obadia 1:1-14; Malakai 1:2-5

Egh kɨ dughiar bar kuram damightɨ, a Idomia bativam.
Ia Ison ovavir boriba, ia bar ikuvigham.

Kamaghɨn, ia Dedanɨn gumazamiziba, ia nguibam ategh arɨ mangɨ
deraghvɨramongegh.

9 “Gumaziba iza wainɨn ikarɨzir ovɨzir andɨziba isir dughiamɨn,
me ti bar ada isir puvatɨ.

Memaba ataghɨrasi.
Okɨmakɨar gumaziba dɨmagaribar izir dughiamɨn,

me ti bizir me ifongezibara isi.
10Eghtɨ kɨ ua Ison ovavir boribagh asɨghasɨghamin dughiamɨn,

kɨ ian biziba bar adagh asɨghasigham.
Kɨ ianmogomer danganiba bar adagh asɨghasightɨ,

ia uamongan kogham.
Ian boriba ko, ian namakaba ko, ian boroghɨra itir darasi,

ia bar moghɨra ikuvigham.
Egh Idomian adarazi bar gevegham.

11 Ia Idomia, ia uan boriba bagh nɨghnɨghanmarkɨ.
Ian afeziaba arɨghireghtɨ, kɨ uabɨ ian boribar ganam.

Eghtɨ ian amuiba uari, uari isɨ nan dafarim darɨgham.”
12 Ikiavɨra Itir God kamaghɨn mɨgei, “Kɨ gumazamizir avɨrim ivezir ku-

ram me danɨngam. Osɨmtɨzir ekiaba puvatɨzir darasi, kɨ uaghan me
gasɨghasɨgham. Ezɨ Idom, nɨ ghaze kɨ nɨ gitagham, a? Bar puvatɨ. Kɨ nɨ
gitaghan kogham. Kɨ uaghan nɨ gasɨghasɨgham.

13Kɨ Ikiavɨra ItirGod, kɨ guizbangɨrauabɨuanziamɨnpɨnarɨgha, kamaghɨn
mɨgɨa ghaze, kɨ Bosran nguibam bar pazavɨram a gasɨghasigham, eghtɨ
a danganir kɨnimɨn otogham. Eghtɨ igharaz darazir gumazamiziba bizir
kɨ Bosran amizir kaba baregh, me atiatingɨva, dɨgavir kuram damigham.
Egh me dɨpov akar asuibar Bosran mɨkɨmam. Ezɨ gumazamizir kaba uari
akar kurabar uan apanibav kɨmamin dughiamɨn, me kamaghɨn mɨkɨmam,
‘Ia Bosra ikuvizɨ moghɨn ia ikuvigham.’ Kɨ Idomian nguibabara bar dagh
asɨghasigham, eghtɨ da ikuvighmamaghɨra ikiam.”
14Kɨ Jeremaia, Ikiavɨra Itir God kamaghɨn namɨgei:
“Kɨ gumazir mam amadazɨ

a ghua akam kantriba bar dar gumazamizibav kɨnigha ghaze:
Ia bar uari akuvagh dɨkavighmangɨ Idomiamɨsogh.

Ia memɨsoghsɨ uari akɨrɨghasɨ ikɨ.”
15 Ikiavɨra Itir God kamaghɨn Idomɨn kantri mɨgei:

“Idom, nɨ oragh.
Kɨ ian gavgaviba abightɨ, kantrin igharazibar gavgaviba ian gavgavibagh

afiragham.
Eghtɨ gumazamiziba bar ian aghuagh

dɨbovir akabar ia mɨkɨmegh akɨrim ragh ia gasaragham.
16Nɨ ifaghata ghaze, nɨ kantrin igharazibagh amimame puvɨram atiati.

Egha nɨ ti ghaze, nɨ bar dera.
Puvatɨ, nɨ uabɨ fer nɨghnɨzimra nɨ gifari.

Dagɨar gavgavir ekiaba ian nguibar ekiam, dɨvazimɨnmɨn avɨnizɨma,
ia mɨghsɨamɨn bar pɨnmar iti.

Nɨuannguibamkuarazir isabauanmɨkonibar ingarir danganibar an ingari.
49:10: Jenesis 36:8

Eghtɨ kɨ nɨ gekuightɨ nɨ izighiram.
Kɨ Ikiavɨra Itir God, kar nan akam.”

17 Ikiavɨra Itir God kamaghɨnmɨkeme:
“Idomia ikuvigham,

eghtɨ Kantrin Igharazibar Gumazamiziba Idomɨn nguazimɨn izɨ,
bizir kurabar gantɨ, da an ikiam.

Eghtɨme, me dɨpov akɨmɨsoribar anɨng,
dɨgavir kuram damigh atiatingam.

18 Kɨ fomɨra Sodomɨn nguibam ko Gomoran nguibam ko, nguibar aningɨn
boroghɨra itiba saram asɨghasɨki.

Ezɨ da nguibar kɨnibar otifi.
Kɨ Ikiavɨra Itir God, kɨmɨkeme:

Bizir kamra Idomɨn otogham,
eghtɨ gumazitam an ikeghan kogham.

19Kɨ zuamɨra Idomian nguazimɨnme batuegham,
mati laionba sipsipbagh amimokɨn.

Laion Jordanɨn Fanemɨn boroghɨn itir ruarir pɨzimɨn ikegha otogha ghua,
sipsipba graziba apa itir danganir aghuimɨnmen gɨntɨki.

Ezɨ kɨ gumazitam amɨseveghtɨ,
a nguazir kam gativagh an ganam.

Kɨ kamaghɨn damuamin dughiamɨn,
gumazir manam na ko ga akamɨn uaningmɨsogham?

Ezɨ tina nanmɨn gavgavir kam iti?
Eghtɨ gumazir sipsipbar garir manam na ko apanim damuam?

Bar puvatɨgham.

20 “Kɨ gumazamiziba ko boriba uaghan barme batuegham,
mati laion sipsipba barmemɨsuegha,

eghamen kuaba amɨkɨrvagha zui.
Eghtɨ Idomɨn kantri uabɨ,

kɨ damuamin bizim bagh dɨgavir kuram damigham.
Kamaghɨn amizɨ, ia deraghvɨra kuaribar arigh oragh,

eghbizir Ikiavɨra Itir GodTemanɨnnguibar ekiamko Idomɨnkantri sara
damuasa nɨghnɨziba baragh.

21 Idomɨn kantri irɨghamin dughiamɨn,
mɨkɨmkɨzim nguazimɨn otoghtɨ nɨgɨnir ekiam otogham.

Eghtɨ Idomian ararem otogh ekeveghmangɨ,
Ongarir Aghevimɨn tugham.

22 Ia gan! Apaniba Bosran nguibam gasɨghasɨghasa puvɨra izi,
mati isammɨghegha pɨn ghuavanabogha,

tuigha izaghira asɨzim iniasa avɨziba one.
Eghtɨ dughiar kamɨn, Idomɨn mɨdorozir gumaziba atiatigh okam

nɨghnɨgham,
mati amiziba boriba batasa mɨzaziba barasi.”
Ikiavɨra Itir God, Damaskus ivezir kuram a danɨngam

23 Ikiavɨra Itir God akamDamaskusɨnnguibar ekiamɨn gumazamizibar iti.
A kamaghɨnmɨgei:
“Hamat ko Arpatɨn nguibar ekiamningɨn gumazamiziba,

me bativamin bizir kurabame da baregha, dɨgavir kuram gami.
Me atiatia, nɨrɨzir agorogem sara ikia deragha apiazir puvatɨ.
49:18: Jenesis 19:24-25 49:23: Aisaia 17:1-3; Amos 1:3-5; Sekaraia 9:1

Me mati ongarir ekiam dɨpɨraghira puv ingara amɨraghirɨgha itir pu-
vatɨ.*

24Damaskusɨn gumazamiziba ua gavgaviba puvatɨ.
Memati amizir mam arasa atiatim a gamima an aran ibura.

Memɨzazir ekiam ko osɨmtɨzim iti,
mati amizim borim batasamɨzazim isi.

25 “Nguibar ekiar kam ziar ekiam itima, kɨ bar a gifonge.
Ezɨ kɨ datɨrɨghɨn ikiangsɨzim ia ganɨdi:

Ia nguibar kamɨn itir gumazamiziba arɨmangɨ.
Apaniba otivigha izi.

Ia ikianmarkɨ!
26Kɨ Ikiavɨra Itir Godɨn Gavgaviba Bar Itim, kɨ guizbangɨra mɨgei:

Dughiar kamɨn apaniba Damaskusɨn gumazir igiabav sueghtɨ,
me arɨghirɨva, tintinibar uari akuvir danganibar irɨv ikiam.

Eghtɨ apaniba bar moghɨra Damaskusɨnmɨdorozir gumazibav sueghtɨ,
me arɨghiregham.

27Kɨ Damaskusɨn nguibam avɨnizir dɨvazim avim a datɨghtɨ,
avir kam uaghan Atrivim Benhadatɨn dɨpenir gavgavim uaghan an
isigham.”

Ikiavɨra Itir God Kedar koHasor, ivezir kuram aning danɨngam
28 Ikiavɨra ItirGod, Kedarɨn ikɨzimkoHasorɨnnguazimɨnaven itir distrigh-

bar adarazi akammen iti. Babilonɨn AtrivimNebukatnesarmemɨsoghame
dɨkabɨragha gɨfa. God datɨrɨghɨn kamaghɨn Kedarian apanibav gei:

“Ia dɨkavighmangɨ Kedarianmɨsogh.
Ia aruem anadi naghɨn itir gumazamizir kaba barme agɨfagh.

29Eghmen purirpeniba ko sipsipba ko,
purirpenibar iniba ko, men bizir maba saram ater mangɨ.

Egh uaghanmen kamelba inighmangɨ.
Egh kamaghɨnmen dɨm:

Bizir ia damutɨ ia atiatingamim, a bar danganibar iti.”
30 Ikiavɨra Itir God, kamaghɨn Hasorɨn gumazamizibavmɨgei,
“Babilonɨn Atrivim Nebukatnesar, a ia gasɨghasɨghasa nɨghnigha gɨfa.

Kamaghɨn amizɨ, ia ivemar saghonmangegh, deraghvɨramongegh.”
31 Ikiavɨra Itir God kamaghɨn Babilonia mɨgei:

“Ia dɨkavighmangɨ,
gumazamizir deraghavɨra ikia bizitambaghanɨghnɨzir puvatɨzibav
sogh.

Men nguibam dɨvaziba puvatɨ.
Kantrin gavgavir tammen boroghɨn itir puvatɨ.

Me uarira iti.
32 Ia men kamelba komen bulmakauba ko sipsipba inigh.

Gumazir pura gumazamiziba puvatɨzir danganimɨn ikia, egha uan da-
panir dakurir arɨzibagh isiba,
kɨme batueghtɨme tintinibar mangegham.

Kɨ Ikiavɨra Itir God, kɨ apaniba ia damightɨ,
ia tintinibar danganiba bar dar otivightɨ,

Hasor bar dughiar kuram batogham.

* 49:23: Hibrun akam deraghamɨgɨrɨgɨar kamɨnmɨngarim abɨghizir puvatɨ.

33EghtɨHasor afiar atiabar danganimɨnmɨn otogham,
egh a ikuvighmamaghɨra ikiam.

Eghtɨ nguibar kam pura ikiam.
Gumazamiziba ua an puvatɨgham.”
Ikiavɨra Itir God, Elamɨn kantri gasɨghasigham

34 Ikiavɨra Itir God, akam Elamɨn kantrin gumazamizibar iti. Ezɨ Sedekaia
Judan atrivimɨn otozir dughiamra, God akar kam maghɨra a isa uan akam
inigha izir gumazim Jeremaia ganɨngi:
35 Ikiavɨra Itir Godɨn Gavgaviba Bar itim,

a kamaghɨnmɨgei:
“Barir pim, a mati Elamɨn kantrin agharim,

ezɨme apaniba dɨkabɨnasa bar gavgafi.
Eghtɨ kɨmen barir piba apɨrarigham.

36Kɨ nguazir kamɨn danganiba bar apanibar afeghtɨ,
me tintinibar izɨ Elamiamɨsogham,

mati amɨnir gavgaviba iza me gasɨghasɨki.
Ezɨ kɨme batueghtɨ,

me tintinibar danganiba bar dar mangɨ,
eghtɨ Elamɨn gumazamiziba tintinibar kantriba vaghvagh dar
ikiam.

37Apaniba izɨ Elamiamɨsoghtɨme arɨghiramin dughiam,
kɨme damightɨme foghɨva, bar puvɨram atiatigham.

Kɨ Ikiavɨra Itir God, kɨ uan anɨngagharim akakaghsɨ,
bizir bar kuram damightɨ, an Elam batogham.

Egh kɨmɨdorozir gumazibar amightɨ,
me, memɨsoghmen agɨntɨghmangɨtɨ,

me bar arighireghamin dughiamɨn tugham.
38Kɨ Ikiavɨra Itir God, kɨ uan atrivir dabirabim Elam datɨgh, me gativagham.

Egh kɨmen atrivim ko an gumazir dapaniba saramɨsoghɨrarɨgham.

39 “Egh dughiar abuananamɨn, kɨ Elamian dabirabim akɨrightɨ,
a ua deragh otogham.

Kɨ Ikiavɨra Itir God, kɨmɨkemegha gɨfa.”

50
Ikiavɨra Itir God akam kantri Babilonɨn iti

1Babilonɨn nguibar ekiar Kaldian nguazim itim, Ikiavɨra Itir God akaman
gumazamizibar iti. Anakarkamisauanakaminigha izir gumazimJeremaia
ganɨngi. Ezɨ Jeremaia kamaghɨn akar kam akuri:

2 “Nɨ Kantrin Igharazibar Gumazamiziba baghmangɨ, akammemɨkɨn.
Nɨ nir avɨzim fegh ghuanang,

eghtɨ gumazamiziba an ganigh, izɨ akam baragh.
Egh akammonganmarkɨ.

Nɨmangɨ kamaghɨnmemɨkemegh,
‘Apaniba Babilonɨn nguibam inigha gɨfa.

Babilonɨn aser kam, Bel, a bar aghumsɨki.
Ezɨ asemMarduk dɨgavir kuram gami.

Ezɨ Babilonɨn asebar marvir guaba bar aghumsɨki,
50:1: Aisaia 13:1--14:23; Aisaia 47:1-15

ezɨ dar nedazir kuriba dɨgavir kuram gami.’ ”*
3Gumazamiziba not ategh izɨ Babilonia mɨsogham.

Egh apanir kaba bar Babilonɨn nguibam gasɨghasigham,
eghtɨ a pura danganir kɨnimɨn otogham,
eghtɨ gumazamiziba an ikian kogham.

Gumazamiziba ko asɨziba bar anetegh aregham.
Israelia uamategh uan nguazimɨnmangam

4 Ikiavɨra Itir God kamaghɨnmɨkeme:
“Bizir kaba otivamin dughiamɨn,

Israelian gumazamiziba ko Judaba uari akuvagh ua uan nguazimɨn izam.
Me izɨva navibagh iragh aziva, uamategh na baghvɨra izam.

Kɨ Ikiavɨra Itir God, men God.
5Me SaionɨnMɨghsɨamɨnmangɨsɨ,

tuavir anmangamim bagha azangsɨsi.
Me kamaghɨnmɨkɨm suam,

‘Aria, e mangɨ Ikiavɨra Itir God ko Akar Dɨkɨrɨzir Gavgavim damika,
egh an gumazamizibar ikiam.’

Eghtɨ Akar Dɨkɨrɨzir Gavgavir kam ikɨmamaghɨra ikiam.
Eghtɨ gumazitam a gɨnamadaghan kogham.

6 “Nan gumazamiziba sipsipbar mɨn ovegha iti.
Me geghuvir gumazibame gamimame tuavir aghuim ataki,

egha tintinibar mɨghsɨamɨn arui.
Me tintinibar mɨghsɨamɨn arua,

egha uan avughsir danganir dɨvazim itim gɨn amada.
7Ezɨ gumazir mabamen garamemɨsosi.

Ezɨmen apanir kaba kamaghɨnmɨgei:
‘Gumazamizir kaba, uari arazir kuramɨn Ikiavɨra Itir God gami.

Ikiavɨra Itir God, danganir aghuimɨn mɨn iti, me an mangɨ deraghvɨra
ikiam.

Men ovaviba nɨghnɨzir gavgavim an ikia,
a men akuraghasame amɨzua iti.

Ezɨ Ikiavɨra Itir Godɨn kam, me anetegha arazir kuram gami.
Kamaghɨn ami, e me gasɨghasɨgh egh, osɨmtɨziba puvatɨgham.’ ”

8 Ikiavɨra Itir God kamaghɨnmɨkeme:
“Ia Israelia ko Judaba, ia Babilon ategh arɨmangɨ.

Mati memen apurimmemenmabar faragha zui moghɨn,
ia kalabuziar gumazamizibar faraghmangɨ.

9Kɨ notɨn gumazamizir gavgavizir avɨriba feghɨva, Babilonɨn mɨsoghsɨ men
aku izam.

Me tuivigh uarir akuigh, egh Babilonia komɨsoghme dɨkabɨragham.
Apanir kaba barir pibar asa bar fo, eghame asavamadir dughiamɨn,

me nɨ gitaghan kogham.
Kamaghɨn, ia Babilon atakigh.

10Eghtɨme Babilonɨn bizir aghuiba iniam.
Gumazir vaghvaziba bizir avɨriba iniva, egh uan ifongiaba agɨvagham.

Kɨ Ikiavɨra Itir God, kɨmɨkemegha gɨfa.”
* 50:2: Aser kaba angamɨra itir ikɨrɨmɨrim puvatɨ, ezɨ gumazir kaba akar isɨn zuimɨnmɨgɨa ghaze, da
aghumsigha dɨgavir kuram gami. 50:6: Aisaia 53:6; 1 Pita 2:25 50:8: AkarMogomem 18:4

Babilon barmoghɨra ikuvigham
11 Ikiavɨra Itir God kamaghɨnmɨkeme:
“Ia Babilonia, ia nan kantri gasɨghasɨki,

egha nan gumazamizibar biziba ini.
Mati bulmakaun nguzim raizɨn mɨseviba dɨkabɨra uabɨ fa uabɨ ekura, egha

bar akongezɨmoghɨn,
ia bar akongegh.

Egha ia hoziar apuribar mɨn tiariba akara bar akonge.
12Ezɨ ian kantri Babilon bar aghumsigham,

eghtɨ an ziar ekiam barmoghɨra irɨgham.
Eghtɨ a bar kantrin kuramɨnmɨn ikɨva,

kantrin igharazibar tongɨn ziaba puvatɨgham.
Egh a danganir mɨsɨngizim ko danganir kɨnimɨnmɨn ikiam.

13Kɨ Ikiavɨra Itir God, kɨ puvɨra ian anɨngazi,
kɨ ia damutɨ ian kantri bar moghɨra ikuvigham,

eghtɨ gumazamiziba an ikian kogham.
Ezɨ gumazir igharaziba danganir kamɨnmangamin dughiamɨn,

me Babilonia ia bativizir bizir kurabar ganɨva,
dɨbovir akabar ia damuvamɨsoribar anɨngɨva,

dɨgavir kuram damigh bar atiatigham.”
14 Ikiavɨra Itir God kamaghɨn Babilonɨn apanibav keme:
“Ia barir pibar asavamadir darasi, ia Babilonɨn nguibam ekɨarugh, egh

tuivighmɨsogh.
Ia uan barir afuzibar bar a gasegh!

Ia tam ataghɨraghanmarkɨ.
Babilonia me arazir kuramɨn Ikiavɨra Itir God gami,

kamaghɨn amizɨ, ia nguibar kam bar a gasɨghasɨkigh.
15 Ia an dɨvazir gavgaviba ko an tauaba apɨrarightɨ da daighireghtɨ,

a uamɨsoghan iburagh, ia teghtɨ ia a inigh,
dughiar kamɨn ia danganiba bar, adar dɨmɨva tiariba akar.

Egh a faragha igharaz darazigh asɨghasɨghizɨmoghɨn,
ia datɨrɨghɨn bar a gasɨghasɨkigh.

Kɨ Ikiavɨra Itir God, kɨ ivezir kuram a danɨng, a gasɨghasɨghasava ami,
kamaghɨn amizɨ, ia bar puv a damigh.

16 Ia bar Babilonia agɨfagh,
eghtɨ gumazir dagheba oparitam ko, gumazir dagheba iniamiba pu-
vatɨgham.

Eghtɨ kantrin igharazir Babilonɨn itiba,
ia Babilonia gasɨghasɨzir gumaziba, me ian atiatingam.

Eghme zuamɨra Babilon ategh uamategh uan kantribar mangegh,
uari uan gumazamizibarame ko ikiam.”
Israelia ua deravɨra uan nguazim dapiagham

17 Ikiavɨra Itir God kamaghɨnmɨkeme:
“Israelia mati sipsipɨnmam,

ezɨ nguibar mabamati laionba, me a gasɨghasɨghasa an agɨntɨsi.
Asirian atrivim faragha an suiragha aneme.

Egha gɨn Babilonɨn Atrivim Nebukatnesar an aghariba ame.
18Kamaghɨn amizɨ, kɨ Ikiavɨra Itir Godɨn Gavgaviba Bar Itim, Israelian God,

kɨmɨkeme.
Kɨ fomɨra Asirian atrivim gasɨghasɨghizɨmoghɨn,

50:13: Jeremaia 25:12; 49:17



Jeremaia 50:19 1544 Jeremaia 50:27

kɨ Babilonɨn atrivim ko an kantri gasɨghasɨgham.
19Kɨ Israelia inigh, sipsipbar mɨnmen aku uamen danganimɨn izam,

eghtɨmeKarmelɨnMɨghsɨam ko, Basanɨn Distrik ko, EfraimɨnMɨghsɨam
ko, Gileatɨn Distrighɨn, dar grazibar amam.
Me puvɨra dar amɨmangɨ naviba bar izevegham.

20Ezɨ kɨ Ikiavɨra Itir God, kɨ kamaghɨnmɨgei:
Dughiar kamɨn kɨ Israelia ko Judan ikiavɨra itir varazira,

kar kɨ taghizɨ deravɨra itiba,
kɨmen arazir kuraba gɨn amadagham.

Eghtɨ arazir kuratam ko osɨmtɨzir tammen ikian kogham.
Eghtɨ gumazitam akatamme gasɨsɨ damuva avegham.”
Ikiavɨra Itir God bar pazɨvɨra Babilonia damigham

21 Ikiavɨra Itir God kamaghɨn Babilonian apanibav gei:
“Ia mangɨ Babilonia mɨsogh.

Ia Merataimɨn nguazimɨn gumazamiziba ko, Pekotɨn nguazimɨn itir
adarazi komɨsogh.

Egh puvmemɨsueghmen bizibagh asɨghasɨgh.
Ia nan akaba bar adar gɨnmangɨ.

22Mɨdorozimɨn nɨgɨnim, Babilonian nguazimɨn aven otogh bar ekevegham,
eghtɨ kantrin kam bar ikuvigham.

23 Babilon mati haman mam, tintinibar nguazir kamɨn kantriba bar da
mɨsaragharɨki.

Ezɨ datɨrɨghɨn ia Babilonɨn apaniba, kantrin kam apɨrigh, a
gasɨghasɨkigh,
datɨrɨghɨn haman kam barmɨsarighiregham.

Eghtɨ Kantrin Igharazibar Gumazamiziba an ganigh,
bar dɨgavir kuram damigh, bar moghɨram atiatigham.”

24 Ikiavɨra Itir God kamaghɨnmɨkeme:
“Babilon, kɨ nɨn suighasa azuazir mam atɨ,

ezɨ nɨ a gɨfozir puvatɨ, a managh iti.
Kɨ Ikiavɨra Itir God, nɨ nan apanim gami,

kamaghɨn amizɨ, azuazir kam nɨn suiragham.”
25 Ikiavɨra Itir God Babilonɨn anɨngaghe,

egha uanmɨdorozir biziba aven itir dɨpenimɨn tiar akam kuigha,
mɨdorozir biziba inigha azenan ize.

Ikiavɨra Itir GodɨnGavgavibaBar Itim, anEkiam, a ingangarir ekiarmamua
iti,

a Babilonɨn kantri damuasa.
26 Ia apanir saghon danganiba bar adar itiba, ia bar izɨ Babilonia mɨsogh.

Ia dagheba arɨzir dɨpeniba bar adagh asɨghasɨkigh.
Egh Babilonɨn biziba bar ada inigh, tintinibar dar pozibav kɨnigh,

mati gumaziba raiziaba aghora dar pozibav kɨni.
Ia bizitam ko gumazitam ateghtɨ a ikianmarkɨ.

27Mati gumaziba bulmakaubav sozi moghɨn,
ia Babilonɨnmɨdorozir gumazir gavgaviba bar memɨsoghɨrarɨkigh.

Ikiavɨra Itir Godme gasɨghasɨghamin dughiam an otivasa,
kamaghɨn amizɨ, me barmoghɨra ikuvigham.

50:20: Aisaia 1:9; Jeremaia 31:34 50:24: Jeremaia 51:12; Daniel 5:30-31

28 Ia bar oragh!
Israelia ko Judanmarasi, me Babilon ategha ara uamategha Saionɨn izi.

Me kamaghɨnmɨkɨmasa izi,
“Ikiavɨra Itir God, en God, a ivezir kuram isa gumazir an Dɨpenim
gasɨghasɨziba ikarvasi.”

29 Ikiavɨra Itir God kamaghɨn Babilonɨn apanibav keme:
“Babilon bar puvɨra ifaghata na batoke, kɨ Israelian Godɨn Bar Zuezim.

Kamaghɨnamizɨ, ia gumazirbarirpibarasa foziba, ia izɨBabilonmɨsogh.
Ia Babilon korogh deragh anevɨnigh.

Egh ia Babilonɨn tav ateghtɨ an arɨmanganmarkɨ.
Me igharaz darazigh asɨghasɨghizɨmoghɨn,

Ia pazɨme damuva, bar me gasɨghasɨkigh.
30Kɨ Ikiavɨra Itir God, kɨ guizbangɨra mɨgei,

Dughiar kamɨn ia apaniba, Babilonian gumazir igiabav soghɨrarɨgham,
eghtɨme danganir uari akuvibar tintinibar irɨv ikiam.

Egh ia Babilonɨnmɨdorozir gumazibav soghtɨme arɨghiram.

31 “Babilon, nɨ oragh! Nɨ ifaghata uabɨ fer gumazimɨnmɨn ami.
Kɨ Ikiavɨra Itir Godɨn Gavgaviba Bar Itim,

kɨ nɨn Ekiam,
kɨ guizbangɨra mɨgei, Kɨ nɨn apanim gami.

Kɨ nɨ gasɨghasɨghamin dughiam otogha gɨfa, kɨ ivezir kuram nɨ
danɨngam.

32Babilon, nɨ kantrin akaba batozim,
nɨ irɨgh bar ikuvightɨ, gumazir ua nɨ gifueghamiba puvatɨgham.

Kɨ avim nɨn nguibabar atɨghtɨ,
eghtɨ avir kam nɨn biziba bar dar isigham.”

33 Ikiavɨra Itir Godɨn Gavgaviba Bar Itim, a kamaghɨnmɨkeme:
“Apaniba faragha Israelia ko Judaba barme abɨra.

Egha apanibame isa kalabus gatɨ,
eghme ateghtɨmemanganme aghua.”

34Ezɨmen Akurvazir Gumazim, a gavgavir ekiam iti,
ezɨ an ziam kara, Ikiavɨra Itir Godɨn Gavgaviba Bar Itim.

Amen akuraghmen apaniba abɨragham.
Egh a dabirabir aghuim isɨ nguazir kamɨn gumazamiziba bar me
danɨngam.

Eghtɨ Babilonia puvatɨgham.
Ame damightɨme pazɨvɨra ikiam.

35 Ikiavɨra Itir God kamaghɨnmɨgei:
“Babilonɨn kantri ikuvigham.

Eghtɨ Babilonɨn gumazamiziba ko gumazir dapaniba ko, fofozir gumaz-
iba sara ikuvigham.

36Babilonɨn akam inigha izir gumazir ifavariba ikuvigh,
gumazir onganibar mɨn otivigham.

Babilonɨnmɨdorozir gumaziba ikuvigham, eghme bar atiatigham.
37Babilonɨn hoziaba ko karisba

bar ikuvigham.
Eghtɨ kantrin igharazibar mɨdorozir gumazir Babilonɨn akurvaziba,

me bar ikuvigham.
50:29: AkarMogomem 18:6

Me amizibar mɨn otivigh gavgaviba puvatɨgham.
Babilonian bizir bar aghuiba ikuvigham.

Apaniba izɨ bizir kaba inigh, ada ater mangegham.
38Asebar marvir guaba da nguibar kam gizɨfa.

Ezɨ Babilonia aser kabar gɨn ghua, dar atiatia gumazir onganibar mɨn
otifi.

Kamaghɨn amizɨ, aruemdughiar ruarimɨnBabilonian ganme inighmangɨtɨ,
men faneba ko daghuriba bar mɨsigham.

39 Eghtɨ kamaghɨra, gɨn izamin dughiabar gumazitam ua Babilonɨn ikian
kogham.

Eghtɨ kaziar atiaba ko afiar atiaba ko poneba, darara ikiam.
40 Kɨ fomɨra Sodomɨn nguibam ko Gomoran nguibam ko, nguibar aningɨn

boroghɨra itiba saram asɨghasɨki.
Ezɨ da nguibar kɨnibar otifi.

Kɨ Ikiavɨra Itir God, kɨmɨkeme:
Bizir kamra Idomɨn otogham,

eghtɨ gumazitam an ikeghan kogham.

41 “Ia gan! Mɨdorozir gumaziba notɨn amadaghan ikegha izasava ami.
Me bar gavgavigha atrivir avɨriba ikia, egha bar saghon ti.

Eghamemɨsoghasamɨdorozir biziba akɨra iti.
42O Babilon, nɨmati guivir dirim.

Ezɨ apanir kaba, me apangkuviba puvatɨzir gumaziba.
Me gumazir igharazibagh asɨghasɨghasa bar ifonge.
Me barir piba ko barir afuziba suisi.

Me hoziabar apiagh izɨtɨ, nɨgɨnir ekiam otivam.
Mati ongarim gigim gɨra tɨngazi.

Eghme uari darighmɨtivigh ikɨ, egh Babilon komɨsoghsɨvɨra ikiam.
O Babilon, nɨmati guivir dirim.

43Babilonɨn atrivim apanir kabar eghaghanim baraghtɨme izɨtɨ,
an atiatigh egh agharapaniba bar an amɨragham.

An atiatigh nɨghnɨghɨva avegh, egh an araremmati,
amizim borim batasamɨzazir ekiam isava arai.

44 “Mati laionba sipsipbagh amimoghɨn,
kɨ zuamɨra Babilonia men nguazimrame batuegham.

Laion Jordanɨn Fanemɨn boroghɨn itir ruarir pɨzimɨn ikegha, otogha ghua
sipsipba graziba apa itir danganir aghuimɨnmen agɨntɨsi.

Ezɨ kɨ gumazitam amɨseveghtɨ,
a nguazir kam gativagh an ganam.

Kɨ kamaghɨn damuamin dughiamɨn,
gumazir manam na ko ga akamɨn uaningmɨsogham?

Ezɨ tina nanmɨn gavgavir kam iti?
Eghtɨ gumazir sipsipbar garir manam na ko apanim damuam?

Bar puvatɨgham.
45 Iaderaghvɨrakuaribararigh, bizirkɨBabilonɨnkantridamuasanɨghnɨziba

baragh!
Kɨ uaghan gumazamiziba ko boriba sara bar me batuegham,

mati laion sipsipba, bar memɨsuegha, dar kuaba amɨkɨrvagha zui.
Ezɨ Babilonɨn kantri uabɨ,

kɨ damuamin bizim bagh dɨgavir kuram damigham.

50:39: Aisaia 13:20-21; Jeremaia 51:37; Akar Mogomem 18:2 50:40: Jenesis 19:24-25

46Apaniba Babilon iniamin dughiamɨn,
mɨkɨmkɨzim nguazimɨn otoghtɨ nɨgɨnir ekiam otogham.

Eghtɨ Babilonian ararem otogh ekeveghmangɨtɨ,
Kantrin Igharazibar Gumazamiziba bar a baragham.”

51
Ikiavɨra Itir God

Babilonɨn apanim gami
1 Ikiavɨra Itir God kamaghɨnmɨkeme:
“Kɨ tarazir nɨghnɨziba feghtɨme bizir avɨribagh asɨghasɨgham,

eghmemati amɨnir gavgavimɨnmɨn izɨ,
Babilonɨn kantri ko an itir gumazamiziba saramɨsogham.

2 Kɨ gumazitaba ameghtɨ me izɨ amɨnim raiziabar mɨsevibagh ivarazɨ da
ghuezɨmoghɨn Babilonia giveragham.

Meamɨnimɨnmɨnannguazimɨnagiveraghanbizibabardabatuegham.
Me a gasɨghasɨghamin dughiam,

me tintinibar danganibar bar otivigh izɨ a gasɨghasɨgham.
3 Ia Babilonɨn apaniba, kɨ kamaghɨn ia mɨgei,

Ia zuamɨra Babilonɨnmɨdorozir gumazibav sogh.
Me tɨghar uanmɨdorozir korotiabar aghuva, egha tɨghar uan pibar afam,

iaBabilonɨngumazir igiabakomɨdorozir gumazibabarmegasɨrarɨkigh.
Ia men tav ateghtɨ a ikianmarkɨ.

Bar markiam.
Ia bar moghɨra me agɨfagh.

4 Ia uan barir afuzibar Babilonia gasɨtɨ,
me arɨghirɨ kuaba tintinibar Babilonɨn kantrin tuavibar iregham.”

5 Israelia ko Judaba faragha uan nguazimɨn itir dughiamɨn,
me Israelian Godɨn Bar Zuezimɨn damazimɨn arazir kurar avɨribagh
ami.

Ezɨ Ikiavɨra Itir Godɨn Gavgaviba Bar Itim, an akɨrim ragha me gasarazir
puvatɨ,

eghame ataghizɨmemati amizir paba ovengezibarmɨnpura itir puvatɨ.
6 Ia Israelia ko Judaba, ia arɨmangegh deraghvɨra ikiam.

Puvatɨghtɨ, ia Babilonian tongɨn ikɨ, men osɨmtɨzim bangɨn me ko iku-
vigham.

Datɨrɨghɨn Ikiavɨra Itir God, Babilonɨn arazir kuraba bagh ivezir kuram a
danɨngamin dughiam.

Kamaghɨn amizɨ, ia zuamɨra Babilon ateghmangɨ.
7 Ikiavɨra Itir God fomɨra nguazir kamɨn kantriba, ivezir kuram isɨ bar adar

anɨngasa,
ezɨ Babilonɨn kantri an ingangarir kam gami.

Babilon golɨn kavɨnmamɨnmɨn Ikiavɨra Itir Godɨn dafarimɨn iti.
Egha kantrin igharazibagh amima, me kavɨn kamɨnwain ame.

Eghame datɨrɨghɨn tintinibar ongani.
8Eghtɨ Babilon uabɨ zuamɨra irɨgh ikuvigham.

Kamaghɨn amizɨ, ia a bagh aziva an apangkuv.
Ia mangɨ a baghmarasinba inigh, an duabar aghuightɨ da akumigham.

Eghtɨ a ti ua deragham.

51:5: Aisaia 54:7-8; Jeremaia 33:24-26; Hosea 4:1-2 51:7: AkarMogomem 17:2-4; 18:3

9Eghtɨ Israelia ko Judaba an aven ikɨ kamaghɨnmɨkɨmam,
“E kalabuziar gumazamiziba pura Babilon damutɨ, a ua deraghasa,

ezɨ a ua deragha otozir puvatɨ.”
Eghme gɨn kamaghɨnmɨkɨmam,
“Markɨ. E fo, Babilonɨn osɨmtɨzim a bar ekefe, egha overiamɨn pɨn ghuavan-

abo.
Eghtɨ Ikiavɨra Itir God bar pazɨvɨra Babilon damuam.

Kamaghɨn, e Babilon ategh uamategh vaghvagh uan nguibabar
mangam.

10 Ikiavɨra Itir God Babilon gasɨghasɨki,
ezɨ arazir kamɨn a en gumazamizibar arazir aghuiba azenim gatɨ.

Aria, e Saionɨnmangɨva,
Ikiavɨra Itir God, en God amizir bizibar gunmɨkɨmam.”

11 Ia Babilonɨn apaniba, ia mɨdorozim baghmangɨsɨ
uan afuziba amɨnɨva, oraba ini.

Ikiavɨra Itir God ghaze, Babilonia an Dɨpenim gasɨghasɨki,
ezɨ a ivezir kuramɨnme ikarvaghasa.

Egh aMidian atrivibar nɨghnɨziba feghtɨ, me Babilonia mɨsogham.
A tuavir kamra, bar Babilon gasɨghasigham.

12 Ia apaniba, ia nir avɨzir ababanim ghufeghtɨ,
mɨdorozir gumazibamɨghvɨramɨsogh,

Babilonɨn nguibar ekiamɨn dɨvazim akarika.
Ia mɨdorozir gumaziba arightɨ, me nguibar ekiam bagh arav ikɨ,

egh uan ingangarim deragh a damu.
Ia mɨdorozir gumazibav kemeghtɨmemangɨmongegh,

Babilonia mɨsoghsɨ damu ikɨ.
Ikiavɨra Itir God, Babilonɨngumazamizibagh asɨghasɨghasamɨkemegha gɨfa,

egha datɨrɨghɨn a bizir kam damuasa.

13O Babilon, nɨ dɨpar avɨriba ko bizir aghuir bar avɨriba nɨn nguibamɨn iti.
Ezɨ nɨ ikuvamin dughiam a roghɨra izegha gɨfa.

Nɨn ikɨrɨmɨrimmati tretɨnmam,
me datɨrɨghɨn aneghorasava ami.

14 Ikiavɨra Itir Godɨn Gavgaviba Bar Itim, a guizbangɨra uan ziamɨn pɨn
arɨghamɨkeme.

A kamaghɨnmɨkeme:
“O Babilon, kɨ apanibar gumazir okoruar avɨrim inigh izɨtɨ, me nɨ mɨsogh, nɨ

dɨkabɨragham.
Me nɨn nguazim gizɨvagham, mati odezir okoruam.

Eghme nɨ gafiragh nɨ abɨnamin dughiamɨn,
me bar akuegh pamtemɨn dɨmam.”
Godɨn ziam fer ighiam
(Jeremaia 10:12-15)

15 Ikiavɨra Itir God uan gavgavimɨn nguazir kamɨn ingari.
A uan nɨghnɨzir aghuimɨn nguazir kam isa uan danganimra anetɨzɨ, a
gavgafi.
A uan fofozimɨn overiamɨn ingara an onegha gɨfa.

16A tiarim akarighamɨgeima, overiam bar pamtemɨn tɨngazi.
Ezɨ ghuariar pɨziba nguazir otevibar mɨgha iza,

51:9: AkarMogomem 18:5 51:13: AkarMogomem 17:1

egha uari akufa.
God onɨmaribagh amima,

da taghtazima amozim izaghiri.
Egha amɨnim asirafima,

a uan danganim ataghɨragha izi.
17Ezɨ gumazamiziba, me bar onganigha bizitam gɨfozir puvatɨ.

Gumazir marvir guaba golɨn dar ingariba,
me bizir me ingarizir kaba bagh bar aghumsɨgham.

Kar guizɨn godba puvatɨ.
Marvir guar kaba, da amɨnir datɨrɨghɨnen ikia angamɨra itir kampuvatɨ.

18Karme dɨbovir akabav kɨmasa pura ingarigha arɨghizir bizir kɨniba.
Eghtɨ Ikiavɨra Itir God,me tuisɨghamindughiam izɨtɨ, mebar ikuvigham.

19 Ezɨ Ikiavɨra Itir God, a Jekopɨn ovavir boribar God, a uabɨ biziba bar dar
ingari.

Egha bizir kabar mɨn garir puvatɨ.
A Israelia amɨsevezɨme an adarazira iti.

An ziamra kara:
Ikiavɨra Itir Godɨn Gavgaviba Bar Itim.
Babilonmati Ikiavɨra Itir Godɨn ifanim

20 Ikiavɨra Itir God kamaghɨnmɨgei:
“Babilon, nɨ mati kɨ mɨsoghasa inizir bizir mam, nɨ nan ifanim mɨn
iti.

Kɨ nɨ inigha, kantrin avɨribamɨsaragharɨgha,
egha nguibar gavgavir avɨribagh asɨghasɨki.*

21 Kɨ nɨ inigha mɨdorozir hoziaba, ko gumazir hoziabagh apiaziba
amɨsaragharɨki.

Kɨ nɨ inigha, mɨdorozimɨn karisba ko, gumazir karisbar suiziba saram
asɨghasɨki.

22Kɨ nɨ inigha, bar gumaziba ko amiziba amɨsaragharɨki.
Egha gumazir igiaba ko gumazir ghuriba, kɨ barme amɨsaragharɨki.

Egha gumazir igiaba ko amizir igiaba, kɨ barme amɨsaragharɨki.
23 Kɨ nɨ inigha sipsipba ko me geghuva men garir gumaziba sara

mɨsaragharɨki.
Kɨ nɨ inigha bulmakaun ainba mɨkɨrvagha nguaziba abɨziba ko, dar
ghuaviba saramɨsaragharɨki.
Egha kɨ nɨ inigha gavmanɨn gumaziba ko, gumazir dapaniba
amɨsaragharɨki.

24 “Egha kɨ Ikiavɨra Itir God, kɨmɨkeme,
Babilonian arazir kurar me Saionɨn amiziba bar, kɨ ada ikarvagh ivezir
kuramme danɨngam.
Eghtɨ ia Israelia ko Judaba, ia bizir kɨ damuamin kabar ganam.

25 “Babilon, nɨ oragh. Nɨn gavgavim bar ekeveghamati mɨghsɨar ekiam,
egha nguazir kamɨn danganiba bar adagh asɨghasɨki.

Ezɨ bar guizbangɨra, kɨ Ikiavɨra Itir God, kɨ nɨn apanim gami,
kɨ uan gavgavim itir dafarimningɨn nɨn suiragh, nɨ isɨ davarir konimɨn
nɨ akunightɨ,

nɨ poghpoghmagɨrɨ nguazimɨn otoghtɨ,
* 51:20: Fofozir gumazir avɨribakamaghɨnnɨghnɨsi, ves 20ɨn ikeghaghuaves 23, akarkabaBabilonɨn
gun mɨgei. Nɨ Jeremaia 50:23ɨn an gan. Ezɨ gumazir maba kamaghɨn nɨghnɨsi, a gumazamizir
igharazibar gunmɨgei.

avim bar nɨ agɨvagham.
26 Eghtɨ gumazitam dɨpenimɨn mɨkebamɨn asɨsɨ, nɨn aven dagɨatam inighan

kogham.
Gumazitam uan dɨpenimɨn ingarsɨ, dɨpenim aterir dagɨatam, nɨn aven a
inighan kogham. Puvatɨ.

Nɨ bar ikuvigh kamaghɨra ikiam.
Kɨ Ikiavɨra Itir God, kɨmɨkemegha gɨfa.”
Apaniba izɨ Babiloniamɨsogham

27 Ia kantrin avɨribar tongɨn akaba amang,
egh nguaziba bar dar gumazamizibar tongɨn sɨgham givi,

eghtɨme Babilonia mɨsoghsɨ biziba akɨr.
Ia Araratba ko, Miniba ko, Askenasba, men diaghtɨme izɨ.

Eghmɨdorozim bagh gumazir ekiar tam amɨsefegh.
Mɨdorozir gumaziba uan hoziabar apiagh,

egh odezir okoruamɨnmɨn izam.
28 Egh uaghan Midian atriviba ko, gumazir dapaniba ko, gumazamizir

Midian gavman gativagha an gariba, ia men diagh.
Ia kantrin avɨrir me gativibar gumazibar amutɨ,

me bar izɨ Babilonmɨsoghsɨ biziba akɨr.
29 Ikiavɨra Itir God Babilon gasɨghasɨghasamɨkemegha gɨfa,

egh a damightɨ a danganir kɨnimɨn otogham,
eghtɨ gumazitam ua an ikian kogham.

Eghtɨ Ikiavɨra Itir God ingangarir kam damuamin dughiamɨn,
mɨkɨmkɨzir dafam nguazim bativɨra ikiam,

mati gumazimmɨzazir bar kuram isimamɨkarzim a gasi.
30 Babilonɨn mɨdorozir gumaziba mɨdorozim ategh, mɨdorozir dɨpenir gav-

gavimɨn aven ikiam.
Eghme amizibar mɨn ikɨva, gavgaviba puvatɨgham.

Apaniba Babilonian dɨpenibar apongɨva,
egh nguibabar dɨvazibar tiar akaba akaram.

31Gumazir akaba inigha izir avɨriba, ivemarmangɨ ivɨvɨghBabilonɨnatrivim
mɨkɨmam,

Abuir gumazir kaba izɨ amɨkɨm suam,
Apaniba nɨn nguibar ekiamɨn danganiba bar ada inigha gɨfa.

32Apaniba dɨpabagh iregh vongɨnmangamin tuaviba inigh,
tintinibar dakarabar itir ighurunibar apuegham.

Eghtɨ Babilonɨnmɨdorozir gumaziba bar puvɨram atiatigh,
egh tintinibar onganigham.

33 Ikiavɨra ItirGodɨnGavgavibaBar Itim, IsraelianGod, a kamaghɨnmɨkeme:
“Babilon, a guivir dirimɨnmɨn iti.

Eghtɨmati gumaziba raizɨn daghem iniasa a dɨkabɨri moghɨn,
apaniba a dɨkabɨnigham.

Ezɨ ingangarir kam damuamin dughiam,
a roghɨra izegha gɨfa.”

34-35Ezɨ Jerusalemɨn nguibar ekiam kamaghɨnmɨgei:
“Babilonɨn AtrivimNebukatnesar puvɨra namɨsoke, mati a na apava bar na

agɨfa.
Amati aser mam bar na tuavareme.

Egha nan bizir aghuibar uan navim gazuima a izɨfa.

Ezɨ kɨmati itarir mam, an amegha gɨvazɨ, dagher nataba an itir puvatɨ.
Egha gɨn a bar na dɨsi.

Babilonia bar nanmɨkarzim gasɨghasɨki, ezɨ nan ghuzim ire.
Kamaghɨn amizɨ, me osɨmtɨzim iti,

ezɨ Ikiavɨra Itir Godmen osɨmtɨzir kam ikarvagham.”
Ikiavɨra Itir God, ivezir kuram isɨ Israelian apanibar anɨngam

36Ezɨ Ikiavɨra Itir God kamaghɨnmɨgei:
“Jerusalem, nɨ oragh!

Bar guizbangɨra, kɨ nɨn akuragh Babilonia nɨ gamizir osɨmtɨzim
ikaragham.
Kɨ Babilonian faneba ko dɨpavsɨziba bar dar amightɨ, da dakegham.

37Kɨ Babilon gasɨghasightɨ, an dagɨar pozibara ikiam.
Eghtɨ an afiar atiabar danganimɨn otoghtɨ,

gumazamiziba an puvatɨgham.
Eghtɨ gumazir igharaziba ian ganigh,

akɨrim ragh ia gasɨ, dɨbovir akabar ia mɨkɨmɨva,
bar dɨgavir kuram damigh puvɨram atiatingam.

38Eghtɨ Babilonia laionbarmɨn tiariba akar dɨmdɨar kuram damuam.
Me laionɨn nguziba asɨzibar amasa puvɨra aroi moghɨn damuam.

39Ezɨ kɨ Ikiavɨra Itir God, kɨ guizbangɨra mɨgei:
Men naviba arazir kurabar amusɨ dɨkavamin dughiamɨn,

kɨ isar ekiatamme bagh a damightɨ,
me dɨpar onganir avɨribar amɨva, bar ikuvigham.

Eghme gɨn dakuv onganigh,
egh ua dɨkavighan kogham.
40 Mati gumaziba sipsipɨn nguziba ko, sipsipɨn apuriba ko, memen
apuribagh amimoghɨn,

kɨmen aku danganir memɨsoghtɨme arɨmɨghiramimɨnmangam.”
41 Ikiavɨra Itir God kamaghɨnmɨkeme:
“Ia bar gan! Nguazir kamɨn gumazamiziba bar ziar ekiam isa Babilonia

ganɨdi,
ezɨ apaniba izɨ amɨsogh, a iniam.

Kantrin Igharazibar Gumazamiziba an ganigh,
dɨgavir kuram damigham.

42Apaniba Babilonia avaragham,
mati ongarim dɨpɨraghira iza bar gigim avara.

43An nguibar ekiaba bar ikuvigham.
Eghtɨ kantrin kam danganir dakɨghtɨzir kɨnimɨnmɨn ikiam.

Eghtɨ gumazamiziba an ikian koghɨva,
a daruan kogham.

44Kɨmɨzazim Bel gasegham, a Babilonɨn asem.
Kɨ a damightɨ bizir a tuavaremeziba, uam a darmigham.

Eghtɨ Kantrin Igharazibar Gumazamiziba uam an izan kogham.
Eghtɨ Babilonɨn dɨvazir ekiam bar akarighirɨgham.†

45 “Ia nan gumazamiziba, ia Babilon ategh aregh.
Ia vaghvagh aregh deraghvɨra ikiam.

Kɨ Ikiavɨra Itir God, kɨ puv Babilonian anɨngaghe.
† 51:44: Babilonia kantrin igharazibar bizir aghuir avɨriba inigha ghua ofabar mɨn da isava uan
asebagh anɨngi. Nɨ ves 34-35ɨn an gan. Aser kam mati bizir aghuir kaba tuavareme, eghtɨ datɨrɨghɨn
Ikiavɨra Itir God a damightɨ a uam adarmightɨ, gumazir igharaziba ua uan biziba iniam.

Kamaghɨn, kɨ ti ia kome saram asɨghasɨgham.
Kamaghɨn, ia zuamɨra arɨmangegh.

46 Ia tintinibar akar nguazir kamɨn otiviba baragh,
ian naviba dɨgavir kuram damutɨ

ia atiatinganmarkɨ.
Ia orazima, azenir mamɨn akar mam oto, ezɨ azenir igharazimɨn akar

igharazim oto.
Memɨdorozir ekiabaotivirakabavgei, ezɨatrivirmamatrivir igharazim
mɨsosi.

47Kɨ dughiar mam amɨsefe, egh dughiar kamɨn,
kɨ Babilonɨn nguibamɨn asebar marvir guabagh asɨghasigham.

Eghtɨ Babilonɨn nguibam bar aghumsigham.
Eghtɨ apaniba izɨ Babilonɨn gumazir avɨribav soghɨrarightɨ,

men kuaba tintinibar Babilonɨn nguazim giregh ikiam.
48Kɨ Ikiavɨra Itir God, kɨ ghaze,

Bizir avɨribagh asɨghasɨzir gumazir maba,
me not ategha Babilonia mɨsoghasa izi.

Kamaghɨn, overiam ko nguazim, ko aningɨn itir biziba,
da Babilon iramin dughiamɨn bar akongegham.

49Babilonɨn arazir kamra,
Israelia gamizɨmoghɨra, a ikuvigham.

Ezɨ kantrin avɨriba Babilonɨn agharimɨn ariaghire.”
50 Eghtɨ ia Israelia, Babilonia ia gasɨghasɨghizir puvatɨzir darasi, ia zuamɨra

Babilon ategh arɨmangegh.
Guizbangɨra, ia uan nguibamɨn saghon ikɨ,

egh ia Ikiavɨra Itir God gɨnɨghnɨgh.
Egh ia Jerusalem bakɨnɨghnɨghanmarkɨ.

51Egha datɨrɨghɨn ia kamaghɨnmɨgei:
“E bar aghumsɨki.

Kantrin Igharazibar Gumazamiziba Ikiavɨra Itir Godɨn Dɨpenimɨn
anogoroghezir danganimɨn aven ghue.

Eghame akar kurabar emɨkeme.
Kamaghɨn amizɨ, e bar aghumsɨki.”

52 Ikiavɨra Itir God kamaghɨnmɨkeme:
“Kɨ dughiar mam amɨsefe, ezɨ dughiar kamɨn, kɨ Babilonian kantrin asebar

marvir guabagh asɨghasigham.
Egh Babilonɨn danganiba bar, gumazir avɨriba mɨdorozimɨn mɨzaziba
iniva, puram arangam.

53 Eghtɨ Babilon ti overiamɨn ghuanabogh, egh mɨsoghamin danganir gav-
gavimɨn ingarightɨ,

kɨ gumaziba ameghtɨ, me izɨ a gasɨghasɨgham.
Kɨ Ikiavɨra Itir God, kɨmɨkemegha gɨfa.”

54Ararer ekiam Babilonɨn otogham.
Apaniba bar pazɨvɨra Babilonɨn kantri gasɨghasigham.

Eghtɨ nɨgɨnir ekiam otogham.
55Eghtɨ apanir avɨriba izɨ Babilonia mɨsogh, nɨgɨnir ekiam damuam,

mati ongarimɨn nɨgɨnim.
Ikiavɨra Itir God bar pazɨvɨra Babilon gasɨghasɨghasa,

egha an akar arozim dukumasava ami.

51:48: AkarMogomem 18:20 51:49: AkarMogomem 18:24

56Gumazir bizibagh asɨghasɨziba, me izɨ Babilonmɨsoghme dɨkabɨragham.
Eghme Babilonɨnmɨdorozir gumaziba kalabus darɨgh,

men piba apɨrarigham.
Ikiavɨra Itir God, a Godɨn guizbangɨn iveziba ikarvazim.

Egh guizbangɨra a Babilonian arazir kuraba bagh ivezimme danɨngam.

57 Atrivir kam, an ziam, Ikiavɨra Itir Godɨn Gavgaviba Bar Itim, kamaghɨn
mɨkeme:

“KɨBabilonɨn gumazir dapanibar amightɨ, mewainɨndɨpabar ameghɨva
onganigham.

Kar fofozir gumaziba ko, gumazir ekiaba ko, gavmanba ko, mɨdorozir
gumaziba.

Me daku onganigh, ua dɨkavighan kogham.
58Kɨ Ikiavɨra Itir Godɨn Gavgaviba Bar Itim, kɨ ghaze:
Apaniba Babilonɨn kantrin ekiam avɨnizir dɨvazir gavgavim tintinibar an

akararightɨ,
an dɨvazir otevitam ikianmarkɨ.

Egh an tiar akar ekiabar apongegham.
Bizir kam kamakɨn. Kantriba bar dar gumazamiziba pura ingari.

Eghtɨ bizir me ingariziba, da bar isigham.”
Jeremaia Babilonia bagha akam amada

59Ezɨ namba 4ɨn azenimɨn Sedekaia Judan atrivimɨn itir dughiamɨn, Jere-
maia akar mam Babilonɨn anemada. Ezɨ dughiar kamɨn, Atrivim Sedekaia
Babilonɨnmangasava amima, Seraia a komangasa. Seraia a Nerian otarim,
eghaMasean igiavotarim. Anatrivimɨn ingangarir gumazim. Jeremaia akar
kam isa a ganɨngi.

60 Jeremaiabizir kurar barBabilonɨnotivamibabaghaakamakɨnafarimɨn
an osiri, kar akar Ikiavɨra Itir God a ganɨngiziba.

61 Ezɨ Jeremaia kamaghɨn Seraia mɨgei, “Nɨ mangɨ Babilonɨn otoghamin
dughiam, nɨ akar kaba bar adar ponegh.

62 Egh nɨ kamaghɨn God ko mɨkɨm, ‘O Ikiavɨra Itir God, nɨ nguibar kam
gasɨghasɨghasa mɨkemegha gɨfa, eghtɨ gumazitam ko asɨzitam an ikian
kogham. Eghtɨ dughiabar zurara danganir kam pura ikiam.’

63 Seraia, nɨ akɨnafarir kam dɨponegh God ko mɨkemegh, dagɨatam
akɨnafarir kamɨn a righɨva anekunightɨ, a Yufretisɨn Fanemɨnmagɨrɨgh.

64 Egh nɨ kamaghɨn Ikiavɨra Itir Godɨn akam akun, ‘Kɨ Ikiavɨra Itir God,
kɨ bar Babilon gasɨghasigham. Babilon akɨnafarir kamɨn mɨn magɨram, egh
uam otoghan kogham.’ ”
Jeremaian akam iza kagh tu.
Apaniba Jerusalem gasɨghasɨzir eghaghanim

52
(Sapta 52)
Babilonia Jerusalemiamɨsoghamen nguibar ekiam ini
(2 Atriviba 24:18--25:7; Jeremaia 39:1-10)

1Sedekaia 21plan azeniba ikia, Judan atrivimɨnoto. Egha 11plan azenibar
Jerusalemɨn atrivimɨn ike. An amebam, Hamutal, a Jeremaian igharazimɨn
guivim, a Lipnan nguibar ekiamɨn gumazir mam.

51:63: AkarMogomem 18:21

2 Sedekaia, Jehoiakimɨn arazibar gɨn ghua, egha Ikiavɨra Itir Godɨn
damazimɨn arazir kurabagh ami.

3 Judabako Jerusalemianarazir kuraba Ikiavɨra Itir God gamizɨ, a barmen
anɨngaghe. Egha Ikiavɨra Itir God gumazamizir kaba bar me batoghezɨ, me
an guamɨn saghon ghue.
Ezɨ gɨnSedekaia, Babilonɨnatrivim, a gativagh an ganan abar aghua, egha

a uam an apengan itir puvatɨ.
4 Egha namba 9ɨn azenimɨn Sedekaia atrivimɨn ikia ghua, namba 10ɨn

iakɨnimɨnotogha ghuanamba10ɨn iakɨnir kamɨnaruemɨnoto. EzɨBabilonɨn
AtrivimNebukatnesar uanmɨdorozir gumaziba bar dar akua iza Jerusalem
avɨnigha, nguibam iniasa mɨsosi. Me Jerusalem korogha, ghua temeba
okegha izanguibar ekiamɨndɨvazir gavgavimɨnboroghɨradarpozimmɨkɨni.
Eghme nguazim adav kɨnightɨ, da fɨgh ghuavanaboghtɨ, memangɨ dagh isɨn
mɨtivigh nguibar ekiam komɨsogham.

5 Me azenir vamɨra ko akuamɨn Jerusalem avɨnigha iti. Ezɨ Sedekaia
11plan azenibar atrivimɨn iti,

6 ezɨ an namba 4ɨn iakɨnimɨn otogha ghua, namba 9ɨn aruem otozɨ, men
daghebabar gɨfa. Kamaghɨnamizɨ, Jerusalemɨngumazamizibamɨtiriambar
puvmen azi.

7 Dughiar kamɨn Babilonia dɨvazimɨn vuer mam akarigha Jerusalemɨn
avenghue. EzɨAtrivimSedekaia Jerusalemɨnmɨdorozir gumazibakomaare.
Me dɨmagarimɨn suebar ghuava atrivimɨn dagher azenimɨn otivigha ghua,
danganir dɨvazir pumuning uaning isasuiragha itir tiar akar kamɨn ghua,
Jerusalemɨn nguibar ekiamɨn otivigha ghue. Egha me Jordanɨn Fanemɨn
danganir zarimɨn ghuaghirir tuavimɨn zui.

8 Ezɨ Babilonɨn mɨdorozir gumaziba Atrivim Sedekaian agɨragha ghua
Jerikon nguibar ekiamɨn boroghɨn itir danganir zarimɨn a bato. Ezɨ Sedeka-
ianmɨdorozir gumaziba anetegha, ara tintinibar ghue.

9Ezɨ Babilonia Sedekaian suiragha a inigha Babilonɨn atrivim bagha ghu.
Ezɨ dughiar kamɨn Atrivim Nebukatnesar Riplan nguibamɨn iti, an Hamatɨn
nguazimɨn aven itir nguibam. Ezɨ Nebukatnesar uan kotɨn aven Sedekaian
gara egha ghaze, Sedekaia uan arazir kurar an amizimɨn ivezim iniam.

10EzɨBabilonian atrivimRiplan nguibamɨn ikia Sedekaian otariba inigha,
Sedekaian damazimɨn bar memɨsuagharɨki. Egha a uaghan Judan gumazir
dapanibamemɨsuagharɨki.

11 Egha atrivim mɨkemezɨ, me Sedekaian damazimning asi, egha an
suemning ko dafarimning senɨn ada ikegha, a inigha Babilonɨn ghu. Egha
a isa kalabus gatɨzɨ a ikia ghua areme.

Babilonia Jerusalem gasɨghasɨki
(2 Atriviba 25:8-17)

12 Nebukatnesar Babilonɨn atrivimɨn itima, ezɨ an namba 19ɨn azenim
otogha ghua an namba 5ɨn iakɨnimɨn, an namba 10ɨn dughiam oto. Ezɨ
dughiar kamɨn, Nebusaradan, an atrivimɨn garir mɨdorozir gumazibar
gumazir dapanir faragha zuim, a dɨkavighaBabilonɨnatrivimɨn ingangarim
gativagh an ganasa Jerusalemɨn ize.

13 Egha a Ikiavɨra Itir Godɨn Dɨpenim ko Judan atrivimɨn dɨpenim ko,
Jerusalemɨn gumazir aruabar dɨpeniba sara, a bar dagh aponge. Babilonian
dɨpeniba bar, a vaghvagha dagh aponge.

14 Babilonian mɨdorozir gumazir Nebusaradanɨn gɨn zuiba, me bar
moghɨra Jerusalem avɨnizir dɨvazim gasɨghasɨgha bar anekaragharɨki.
52:4: Esekiel 24:2 52:7: Esekiel 33:21 52:11: Esekiel 12:13 52:13: 1 Atriviba 9:8

15Nebusaradan gumazamizir Jerusalemɨn ikiavɨra itiba inigha ghua, Ba-
bilonɨn kalabus gatɨ. Men marasi, onganarazibagh amir gumazamiziba.
Egha a uaghan Judan faragha Jerusalem ategha ara ghua an gara, a ko
ikezibar akua, me inigha Babilonɨn kalabus bagha ghue. Egha fofozir
gumazirbizir igharaghagarir avɨribaakɨribarakua, Babilonɨnkalabuziabar
mɨnme inigha ghue.

16 Egha Nebusaradan, gumazamizir onganarazibagh amir marazi
ataghizɨ, merara Judan nguazimɨn ikiavɨra iti. Egha a me mɨgɨa ghaze,
ia wainɨn azeniba ko, azenir igharazibar gan ikɨ.

17 Egha Babilonia ghua Ikiavɨra Itir Godɨn Dɨpenimɨn ghuegha, brasɨn
guarir akɨniba ko, tengɨn doziba pɨn da afasa brasɨn ingarizir osazariba
apɨragharɨki. Eghame uaghan tengɨn dɨpar ekiarme brasɨn ingarizim abɨki.
Israelia fomɨra kamaghɨn a dɨbori, “Ongarim.” Egha me brasɨn kaba bar da
inigha Babilonɨn ghue.

18 Babilonia uaghan averenim iniamin itariba ko, savolɨn muziariba
ko, lamba munger biziba ko, itarir ofan ghuzibar arɨghamiba ko, pau-
ran mughuriar aghuim zuiba tuer itariba ko, Judaba Ikiavɨra Itir Godɨn
Dɨpenimɨn aven, ingarasa amizir brasɨn biziba sarame da ini.

19 Egha Nebusaradan uaghan bizir gumaziba gol ko silvan ingariziba ini,
kar itarir muziariba ko, itarir avim ateriba ko, ofan ghuziba arɨzir itarir
ekiaba ko, mɨneba ko, lamɨn aghoriba ko, itarir pauran mughuriar aghuim
zuir tuezir itariba ko, wainɨn ofabar arɨghamin itarir ekiaba sara ini.

20 Atrivim Solomon fomɨra bras inigha guarir akɨnir kamning ko, tengɨn
ekiar me kamaghɨn dɨborim “Ongarim,” adar ingari. Egha uaghan a bras
inigha bulmakaun 12plan nedaziba tengɨn ekiar kamɨn apengan itimɨn in-
gara, egha wilkarɨn itarir ekiar dagh isɨn darɨghamibar ingari. Ezɨ Solomon
mɨkemezɨ, me bizir kaba isa Ikiavɨra Itir Godɨn Dɨpenimɨn ada arɨki. Ezɨ
brasɨn kabar osɨmtɨzimbar ekefe, eghtɨ gumazitamdar osɨmtɨzim gɨfofoghsɨ,
da isɨ skel tam darɨghan iburagham.

21-22Gumaziba fomɨra ababanir vamɨran brasɨn guarir akɨnir kamningɨn
ingari. Aningɨn ruarimning 8 mitan tu, ezɨ aningɨn arozimning 5 mita ko 30
sentimitan tu. Me dɨpenir akɨnir pumuning paip brasɨn ekiamningɨn mɨn
aningɨn ingari, ezɨ bras mɨtemegha an mɨtiam, 7 sentimita ko akuamɨn tu.
Egha guarir akɨnimning dapanimning, me brasɨn aningɨn ingari, ezɨ dɨpenir
akɨnir kamning mong ekefe. Ezɨ dapanir pɨn ghuavanadim 2 mita ko 20
sentimitan tu. Ezɨ me bras inigha iver nuzimɨn mɨn anesɨngi, mati temer
pomigranetɨnovɨziba. Mepomigranetɨnkaba tintinibar ivernuzimɨnmɨnda
ike. Eghame guarir akɨnir kamningɨndapanimning gighuigha, aning asɨngi.

23 Guarir akɨnimning vaghvagha 100plan pomigranetɨn ovɨziba aningɨn
dapanimningɨn iti. Egha 96plan pomigranetba aningɨn 4planmɨriaba iti.

Judaba ghua Babilonɨn kalabusɨn iti
(2 Atriviba 25:18-21)

24Nebusaradan, Babilonian gumazir dapanir faragha zuir kam, an ofan
gamir gumazibar dapanim Seraia, ko Seraian apengan itir gumazim Se-
fanaia, koGodɨnDɨpenimɨn tiar akamɨngarir gumazir 3plan igharaziba sara
ini.

25 Egha Jerusalemɨn, gumazir dapanir Jerusalemɨn mɨdorozir gumazibar
garim ini. Egha nɨghnɨziba Judan atrivim ganɨdir gumazir 7pla ini. Egha a
Judanmɨdorozir gumazibar gumazir dapanibar akɨnafaribaosirir gumazim
ini, kar gumazir gumaziba isima, me mɨdorozir gumazibar otivim. Egha a

52:17: 1 Atriviba 7:15-47

60plan gumazamizibar garimame Jerusalemɨn ikiavɨra iti, ezɨ a uaghanme
ini.

26Egha Nebusaradan gumazamizir kaba barme inigha Babilonɨn atrivim
bagha Riplan nguibamɨn ghu.

27KarHamatɨnnguazim. Ezɨatrivimmɨkemezɨ,megumazirkabavsoghezɨ
me ariaghire.
Babilonia kamaghɨn amigha, me gɨn Judan igharaziba inigha ghua Ba-

bilonɨn kalabus gatɨ.
28Nebukatnesar inighaghuakalabusgatɨzir gumazamizibardɨbobonim, a

kamakɨn: Namba 7ɨn azenimɨn an atrivimɨn itir dughiam, a Judan 3,023plan
gumazamiziba ini.

29 Egha a namba 18ɨn azenimɨn atrivimɨn itir dughiamɨn, a 832plan
Jerusalemian gumazamiziba ini.

30 Ezɨ a namba 23ɨn azenimɨn atrivimɨn itir dughiamɨn, gumazir dapanir
faragha zuim,Nebusaradan, Judan gumazamizir 745pla inigha kalabus gatɨ.
Me barmoghɨramen dɨbobonim, 4,600plan gumazamiziba.

Babilonɨn atrivim, a kalabusɨn Atrivim Jehoiakin fɨri
(2 Atriviba 25:27-30)

31 Judan Atrivim Jehoiakin, Babilonɨn 37plan azenibar kalabusɨn itima,
Evil Merodak, Babilonɨn atrivimɨn oto. Egha azenir kamɨn aven an namba
12ɨn iakɨnim otogha ghua, namba 25ɨn aruemɨn otozɨ, Evil Merodak Je-
hoiakinɨn apangkuvigha, kalabusɨn anegɨfa.

32EvilMerodakarazir aghuimɨnagamua, ziar ekiamkodabirabir aghuim
a ganɨngi, ezɨ an dabirabir kam atrivir igharazir Jehoiakin ko Babilonɨn
kalabusɨn ikezibar dabirabim gafira.

33Kamaghɨn amizɨ, Jehoiakin ua kalabuziar korotiaba azuir puvatɨ. Egha
a zurara dughiabar Babilonɨn atrivim ko apiav ikia apa ghua, Jehoiakin
aremezir dughiamɨn tu.

34Babilonɨnatrivimmɨkemezɨ,medughiabardagɨaba isa Jehoiakinganɨdi,
eghtɨ a deraghvɨra ikiam. Me kamaghɨram amua ghua, Jehoiakin aremezir
dughiamɨn tu.

Gumazamiziba Jerusalem Bagha Aziava Arai
O

Azir Akam
Akar faragha zuim

Babilonia Jerusalem gasɨghasɨzir dughiamɨn, gumazamiziba bar uan
nguibar ekiar aghuimɨn apangkufi, ezɨ Godɨn akam inigha izir gumazim,
Jeremaia akɨnafarir kam osiri. Fomɨra Jerusalemɨn nguibar ekiam ko Godɨn
Dɨpenir an aven itim, aning mati God Israelian adarazi ko itir nedazim
aka. Ezɨ Jerusalem ikuvizir dughiamɨn, Israelian nɨghnɨzir gavgavim mong
irɨzɨ, men nɨghnɨziba derazir puvatɨ. Kamaghɨn amizɨ, me an kuarkuvigha
zurarama azi.
Akɨnafarir kamɨn saptaba vaghvagha mati ighiar maba, gumazamiziba

Jerusalemɨn apangkuva a bagha azir onger akabagh ami. Judan adarazi me
dughiar ekiabar, osɨmtɨzir me batozir kam gɨnɨghnɨgha ighiar kabagh ami.
Israelian arazir me akar kam osirizim, me kamaghɨn Inglisɨn a dɨbori,

“Poetry.” A Hibrun akamɨn mong igharagha amizir arazir mam, men akam
alfabetɨn 22plan letaba iti. Me dughiarmabar akamosirasa 22plan akuabar
ana osiri, egha me an osirir dughiam, me letaba uan akamɨn alfabet osiri
moghɨn vaghvagha da osira iraghu. Ezɨ gumazir maba Hibrun akamɨn
akar maba igha da osirir dughiamɨn, me men arazir kamɨn gɨn ghua an
osirir puvatɨ. Ezɨ e fo, Aruamɨn akam osiramin 21 letaba iti, a bar Hibrun
akamɨn letabar dɨbobonim komagh ghu. Kamaghɨn amizɨ, Aruamɨn akamɨn
akɨnafarir kam (Azir Akam), e Hibrun akamɨn arazimɨn gɨn ghua a gɨra, nɨ e
anosirizir arazirkamɨnganam, amanmaghɨnzui. Nɨbarderavɨraakɨnafarir
kamɨn gan, nɨ gantɨ Sapta 1, 2, 4, ko 5, nɨ gantɨ vezɨn kaba vaghvagha alfabet
letabar gɨn zui. Namba1 leta ves 1, kar letaA. Ezɨ ves 2, namba1 leta, a leta B,
da bar kamaghɨra ghua, vezɨn abuananamɨn namba 1 leta, a leta Z. Hibrun
akam 22plan letaba iti, ezɨ Aruamɨn akam 21plan letaba iti, egha uaghan
Aruamɨn akam letan kam ɨ, akaba osirir dughiam a faragha itir puvatɨ, a
letan mabar tizibar iti. Kamaghɨn amizɨ, e dughiar mabar vezɨn pumuning
pumuningɨn da isafufusi. Akɨnafarir kamɨn Aruamɨn akamɨn sapta 3, 66pla
vesba iti. Kamaghɨn amizɨ, e Hibrun akamɨn gɨn ghua, akuar faragha zuim, a
ves 1-6, kar LetaA. Eghaves 7-9, kar leta B. Egha 10-12, kar letaD, ghua akuar
abuananamɨn, ves 64-66, kar leta Z. E kamaghɨra an osira 3pla ves isafufuki.
Hibrun akamɨn, kamaghɨn amizir osizirir arazim, an akɨnafarir kamra itir
pu. Puvatɨ, a uaghan Onger Akaba 9, 10 ko 25 ko 34 ko 37 ko 111 ko 112 ko
119 ko 145, ko Dabirabir Aghuim sapta 31 a uaghan iti.

Jerusalem osɨmtɨzir ekiam iti*
1Aio! Jerusalem, gumaka! A fomɨra gumazamizir avɨrim iti,

ezɨ gumaka, a datɨrɨghɨn bar puvatɨ.
A fomɨra kantrin igharazibar tongɨn ziar ekiam iti,

ezɨ datɨrɨghɨn an osɨmtɨzir dafam iti, mati amizim, an pam areme.
A fomɨra, mati atrivimɨn amuimɨn ikia, egha nguibaba bar dagh atifa,

ezɨ datɨrɨghɨn apaniba bar an abɨrazɨma a mati ingangarir amizir
kɨnimɨnmɨn iti. Gumaki!

* 1:: Sapta 1--5 Aruamɨn letaba Hibrun akamɨn poetrin arazim gɨn ghua an osiri, vesba bar moghɨra
alfabetɨn letaba gɨn zuir osizirim iti.

2Bar fomɨra nguibar igharaziba an namakar aghuibar ike,
egha datɨrɨghɨnnguibatamosɨmtɨzir kamɨn aven an akuragha gavgavim
a ganɨdir puvatɨ.

An namakar kaba a gifaragha
datɨrɨghɨn an apanibar otifi.

Kamaghɨn amizɨ, Jerusalem datɨrɨghɨn dɨmagaribar puvɨrama azima,
an temeriba ira mamaghɨra iti.

3Datɨrɨghɨn apaniba bar pazavɨra Judabagh amuava,
me inigha ghua kantrin igharazimɨnme isava kalabus gatɨ.

Me pura ingangarir gumazamizir kɨnibar mɨnme gamimame iti.
Apaniba an agɨntɨzima, ana aran iburazɨme an suirazɨ a iti.

Judaba datɨrɨghɨn kantrin igharazibar tongɨn ikiava, deragh daperagh
avughsamin danganir aghuiba puvatɨ.
Bar puvatɨ.

4Ezɨ tuavir ekiar Saionɨn nguibar ekiamɨn zuim pura ikiava azia iti,
gumazamiziba uam a garui puvatɨ.

Me Godɨn ziam famin isar ekiaba bagha uari akuvamin dughiaba bagha a
garuir puvatɨ.

Kamaghɨn amizɨ, Saionɨn zuir tuaviba pura ikiava azia iti.
Nguibar ekiamɨn itiar akaba pura iti.

Ezɨ ofa gamir gumaziba bar puvɨram aziava naviba bar oseme,
mati gumazimmɨzazim barasi.

Ezɨ Saionɨn amizir igiaba bar osɨmtɨzir ekiam barasi.
Ezɨ Saionɨn nguibar ekiam uabɨ bar pazavɨra uabɨ barasi.

5Faragha Jerusalemɨn apaniba a gatifa.
Egha apanir kaba nɨmɨra apiaghav ikia an apangkuvir puvatɨ.

Me kamaghɨn fo,
Jerusalemia osɨmtɨzitamme danighan kogham.

Me fo, Jerusalemia bar arazir kurar avɨribagh ami,
kamaghɨn amizɨma Ikiavɨra Itir Godmɨzazir ekiar kamme ganɨngi.

Ezɨ an apaniba Jerusalemɨn boriba inigha ghua,
bar saghonme isava kalabus gatɨ.

6Guizbangɨra datɨrɨghɨn Saionɨn ziar ekiam irɨgha gɨfa,
mati atrivimɨn guivim uan diriba sue.

An gumazir dapanibamɨtiriammen azima, men gavgaviba bar gɨfa,
mati asɨzir dian atiaba mɨtiriam men azima, me grazibar amasa da
buriava avenge.
Eghame bar amiagha gavgaviba puvatɨ.

Apanibamen agɨntɨzima, men agharapaniba bar men amɨrazɨ,
me apanibar aran ibura.

7Ghuezir dughiabar bizir aghuir faragha Jerusalemɨn ikezir kabanang,
da datɨrɨghɨn bar ikuvigha itima,

gumazamiziba anetegha tintinibar ghue.
Eghame datɨrɨghɨn bizir aghuir a fomɨra ikeziba bagha nɨghnɨsi.

Dughiar Jerusalemɨn apaniba an gumazamiziba isimɨn, igharaz darazi an
akurazir puvatɨ.

Egha apanir kaba an garima, a bar pazavɨra irɨ,
ezɨme bar a dɨpova puvɨrama an ingaravati.

8-9 Igharazi darazi fomɨra Jerusalemɨn ziam fe.
Ezɨ an gumazamiziba bar arazir kurabagh ami,

egha bar mɨzegha, mati bizir kurir mamɨnmɨnmughuasi.
Kamaghɨn amizɨ, igharaz darazi datɨrɨghɨn an garima a bibiamra itima,

me aghumsɨzir ekiam a ganɨdi.
Eghame bar an aghua.

Ezɨ Jerusalemmɨzazir dafam isava,
egha aghumsɨgha pamtem aziava uan guammodo.

Fomɨra an arazir kuraba bar azenimra iti,
mati amizimɨn korotiam barmɨze.

Ezɨ a kamaghɨn nɨghnɨzir puvatɨ, a ikuvigham.
Kamaghɨn amizɨ, a datɨrɨghɨn ikuvizɨ,

gumazitam datɨrɨghɨn bar an apangkuvizir puvatɨ.
Ezɨ a kamaghɨnmɨgei,

“O Ikiavɨra Itir God, nɨ nan osɨmtɨzir kamɨn gan.
Apaniba bar na abɨragha gɨfa, ezɨ kɨ bar ikufi.”

10Kamaghɨn amizɨ, noka! Jerusalem, nɨn bizir bar aghuariba,
apaniba bar ada okeme.

Ikiavɨra Itir God faragha Akar Gavgavim anɨga ghaze,
Kantrin Igharazibar Gumazamizir kaba, me Godɨn Dɨpenimɨn aven
mangan kogham.
Kar Godɨn gumazamiziba uari akuvamin danganim.

Ezɨmenmɨdorozir gumaziba datɨrɨghɨn aven izezɨ,
Jerusalemia bizir kurar kamɨn garima an oto.

11Mɨtiriam Jerusalemian gumazamizibar azima,
me bar pamten dagheba bagha rui.

Egha bar puvɨrama azi.
Me bar uan bizir aghuibara dagɨaba bagha da amagava,

daghebagh ivezava apavamong deragha iti.
Ezɨ Jerusalem kamaghɨnmɨgei,

“O Ikiavɨra Itir God, nɨ kagh gan.
Me bar pazavɨra na gami.

12 “Nan gumazamiziba fomɨra kamaghɨnmɨzazitam inizir puvatɨ,
ezɨmarazi ghaze, kar pura bizim.

Jerusalem, gumazamizir an boroghɨn tuavimɨn aruibar dɨa ghaze,
‘Ia kagh gan, kɨ barmɨzazir dafam ateri.

Ikiavɨra Itir God nan anɨngagheghamɨzazir dafam na ganɨngi.’
13 “Nguibar kam, kɨ Jerusalem, Ikiavɨra Itir God avim amadazɨma a
izaghirava,

nan agharibar isiava nan gavgavim gamizɨ kɨ amɨra.
A iver mam gamigha pamten nan suira.

Egha na akunizɨma kɨ ghua akɨribar moghɨn irɨ.
Egha a na taghizɨma,

kɨ zurara bar pazavɨra uabɨ baragha damaziba nan sɨri.
14 “Osɨmtɨzir kaba, Ekiam bar da isafuragha

da ikeghava nan fɨrim gike.
Nan arazir kurabar osɨmtɨzir kaba bar osemegha

nan gavgaviba bar ada gɨfa.
Ezɨ Ekiam na isava apanibar agharim gatɨzɨ,

kɨme komɨsoghan kogham.

15 “Puvatɨgham.
Ekiam bar nanmɨdorozir gumazir gavgaviba akɨrim raghame gasara.

An apanibar mɨdorozir gumazibar diazɨma,
me izava na komɨsoghava nan gumazir igiaba bar pazavɨrame gami.

Ekiam Judan kantrin gumazamiziba bar me dɨkavame rɨghɨrɨki,
mati gumazim wainɨn ovɨziba mɨrmɨramin dagɨar mɨner bar ekiamɨn,
wainɨn ovɨziba dɨkava da rɨghɨrɨki.

16 “Rɨghɨrɨghizir bizir kam na gamizɨma nan temeriba iri.
Ezɨ na ko osɨmtɨzir kamɨn ikɨva gavgavim na danɨngamin gumaziba ua
puvatɨ.

Apaniba bar na abɨragha gɨvazɨ
nan boriba bar pazavɨra iti.”

17 Saion uabɨn akurvaghasa uan agharim amadima,
tav gavgavim a ganɨdir puvatɨ.

Ezɨ Ikiavɨra Itir God an namakabar diazɨma,
me an apanibar otivigha tintinibar moghɨn izava a komɨsosi.

Me an garima, a mati bizir mɨzɨrɨzir mam.

18Tuighsɨzir arazim, Ikiavɨra Itir God uabɨ na tuisɨki.
Kɨ Jerusalem, kɨ kamaghɨn mɨgei, kɨ uabɨ Ikiavɨra Itir Godɨn akaba
batoke,
kamaghɨn amizɨ, arazir na batozir kam, a dera.

Ezɨ iaKantrin IgharazibarGumazamiziba, ia deravɨrananakar kambaragh.
Ia gari, kɨmɨzazir ekiar kam isi.

Apaniba nan gumazir igiaba ko amizir igiaba inigha ghua
nguibar bar saghon itimɨnme isava kalabus gatɨ.

19Ua tav nan akuraghan kogham.
Kɨ uabɨn akurvaghasa uan namakabar dei.

Ezɨ puvatɨ, me na gifara nan apanim gami.
Nan ofa gamir gumaziba ko gumazir dapaniba, mɨtiriam bar puvɨra men

azima,
me damɨva deragh ikiamin dagheba buria, bar ingangarir dafam gami.

Ezɨ dagheba puvatɨzɨma
gumazir kaba barmoghɨra ariaghire.

20Vangɨnan kagh nan gan, O Ikiavɨra Itir God!
Kɨ bar osɨmtɨzir dafam ikiava bar pazavɨra iti.

Kɨ uabɨ nɨ baraghizir puvatɨgha nɨn akaba bar da batoke,
kamagh amizɨ nan nɨghnɨziba bar ikufi.

Apaniba nan tuavibar nan gumazamizibav soghezɨme ariaghire.
Ezɨ dɨpenibar itir gumazamiziba uaghan ariaghire.

21-22Zurara igharaz darazi nanmɨzazir kamɨn azir akam barasi.
Egha tav tong gavgavim na ganɨdir puvatɨ.

Nan apaniba uaghan nɨ na ganɨngizir osɨmtɨzir kam baraki.
Eghame bizir nɨ na gamizir kam bagha bar akonge.

Nɨ fomɨra fofozim na danɨngasava dughiar kam ginaba,
ezɨ datɨrɨghɨn dughiar kam oto.

Ezɨ kɨ kamaghsua, nɨ na gamizɨmoghɨra nan apanibar amigh.

Zurara kɨmɨzazim isava arai.
Nɨ nan arazir kurabagh nɨghnɨgha ivezir kuram na ganɨngi.

Ezɨ datɨrɨghɨn, nɨ nan arazir kurabagh nɨghnɨgha, bar pazavɨra na gamizɨ
moghɨra,

nɨ dagh nɨghnɨgh nan apaniba kamaghɨramen araziba ikaragh.
Kɨmati amizimmɨzazim isava arai moghɨn arai,

ezɨ nan navim bar ikuvigha, mati amizim arɨmariar bar ekiam iti.

2
Ikiavɨra Itir God bar pazavɨra Jerusalem gami

1Ame! Saionɨn nguibar ekiar aghuir kam, noka!
Ekiam nɨn anɨngagheghamamaghɨra iti,

ezɨ an anɨngagharim mati overiar pɨzim nguazim avarazɨ mɨtatem
oto.

Fomɨra kantri Israelɨn, Jerusalemɨn nguibar ekiam, an ganganim bar der-
agha an ziam bar pɨn iti,

ezɨ datɨrɨghɨn Ekiam anekunigha anebɨrazɨma, nguibar ekiar kam bar
ikuvigha iti.

Ezɨ Ekiam Jerusalem gasɨghasɨzir dughiam, a uan Dɨpenir nguibar ekiamɨn
itim gɨnɨghnɨzir pu.

Puvatɨ. A nguibar ekiam bar a gasɨghasɨki.
2Bar guizbangɨra, Ekiam Jekopɨn ovavir boribar apangkuvizir puvatɨgha,

bar men dɨpenibagh asɨghasɨki.
A bar men anɨngaghegha

men nguibar ekiar gavgavir aghuarir Judan kantrin aven itiba,
a tintinibar bar ada apɨragharɨki.

A kantri ko an itir gumazir dapaniba sara a bar me abɨrazɨma
me bar aghumsɨki.

3Datɨrɨghɨn Ekiam bar anɨngaghegha Israelian gavgavim gasɨghasɨghizɨ me
bar amɨra.

Ezɨ apaniba Israeliamɨsoghasa izima amenakurazir puvatɨ. Bar puvatɨ.
A bar Jekopɨn ovavir borir kabar nguazim gasɨghasɨki,

mati avir bar ekiam isia biziba bar ada agɨfa.
4Egha a Saionɨn nguibar ekiamɨn apanim gamigha,

an itir gumazamiziba, uan barir pimɨnme gasasamen akuighav iti.
A uabɨ uan gavgavimɨn Jerusalemɨn gumazamizir e bar ifongeziba,

a bar memɨsuagharɨki.
An anɨngagharim

mati avir fefem Jerusalemɨn nguibar ekiamɨn isi.

5Faragha Ekiam Israelian apanim gamigha
men kantri bar a gasɨghasɨki.

Amen nguibar ekiar gavgavibagh asɨghasigha
egha uaghanmen atrivibar dɨpenir diriba tintinibar da apɨragharɨki.

Egha Judan adarasi, an osɨmtɨzir ekiaba me ganɨdima me naviba bar ose-
megha azia mamaghɨra iti.

6Gumazim uan azenimɨn itir averpenim apɨriaghatɨzɨmoghɨn,
Ikiavɨra ItirGoduanDɨpenirmeabaghaghuaanziam femagasɨghasɨki.

Egha arazir kamɨn, Ekiam,

me an ziam fer isar ekiabar dughiaba ko, Sabatɨn dughiaba sara a bar
da gɨfa.

Kamaghɨra, Jerusalemɨn itir gumazamiziba
ua isar ekiaba ko Sabatɨn dughiabar an ziam fer puvatɨ.

Ekiam bar atriviba ko ofa gamir gumazibar anɨngaghegha,
men ingangaribar me agɨfa.
7Ghua tintinibar Godɨn Dɨpenimɨn aven itir apanir kaba,
Ekiam uan Dɨpenim ko ofa gamir dakozim isa men taki.

Egha apaniba ataghizɨ,
me Jerusalem ko an itir atrivibar dɨpenir gavgaviba ini.

Eghame an Dɨpenimɨn ikia nɨgɨnir ekiam gami,
mati Israelia fomɨra an Dɨpenimɨn ikia isar ekiabagh amua an ziam fe
mokɨn.

Kamaghɨra, Ekiam uabɨ,
bar uan ofa gamir dakozim ko an Dɨpenim,

a bar akɨrim ragha aning gasaragha gɨfa.
8 Ikiavɨra Itir God Saionɨnnguibar ekiar aghuimɨndɨvazir gavgavimakarasa

nɨghnɨsi.
A bar deravɨra an dɨvazimɨn gara anesavsuisi,

egha mati dɨpenimɨn ababanim damuasa benim inigha an ababanim
gamigha gɨvagha,

bar a gasɨghasɨki.
A ingangarir kam damuasa iburaghburazir puvatɨ.

A bar dɨvazir gavgavim akara a gasɨghasɨki, ezɨ da bar ikuvigha gɨfa.
Dɨvazir kabamati gumazamiziba bar ikuvigha azia mamaghɨra iti.

9Kar dɨvazimɨn itiar akaba, God tintinibar da akarizɨ, da vazim gireghav iti.
Egha itiar akaba asir tiar iguguniba an ada apɨragharɨki.

Ezɨ damɨzumzuiaribar otifi.
Egha da nguazimɨn irezɨma nguazir mɨneziba ada avara.

Ezɨ apanibamen atriviba ko gumazir dapaniba inigha
kantrin igharazibar ghua kalabus garɨki.

EzɨofagamirgumazibauaderavɨraGodɨnAkarGavgavibagumazamizibagh
eghari puvatɨ.

EzɨGodɨnakam inigha izir gumazibaua irebabarmɨngarir bizibar garir
puvatɨgha,
ua Ikiavɨra Itir God damɨgɨrɨgɨaba isir puvatɨ.

10Merara, Saionɨn gumazir aruaba, me pura nguazim gapiaghav ikia
akabar kumigha nɨmɨra iti.

Me osemegha nguazir mɨneziba uan dapanibagh aghuigha
azir akar korotiar pɨziba aghui.

Ezɨ Jerusalemɨn amizir igiaba bar osemegha
dapaniba avigha pura nguazimɨn gari.

11Nan navim bar osemezɨ,
kɨ bizir bar kurar Jerusalemɨn otivizibagh nɨghnɨgha azia,

kamaghɨra ikia ghua nan damazimning na gami.
Kɨ uan gumazamizibar gari, me bar ikuvigha onganarazibagh amua itima,

kɨ bar pazavɨra uabɨ barasi.

Kɨ garima, borir iririviba ko borir igiaba pura nguibar ekiamɨn tintinibar
tuavir arɨzibar ariaghira irav iti,

kamaghɨn amizɨ, nan dɨghorim bar bɨki.
12Nguibar kamɨn itir borir kaba,
mɨtiriam ko dɨpam baghamɨkɨrvagha arava uan amebabar gari.

Me ghaze, Mamo, dagheba, dagheba, mɨtiriam en azi.
Me pura tuavir arɨzibar ariaghira irav iti,

mati mɨdorozir gumazibamɨdorozimɨn aven ariaghira irav iti.
Ezɨmen amebabamen suigha itima

memen dafaribar ariaghire.

13O, nan guivim Jerusalem, kɨ bar nɨn apangkufi.
Osɨmtɨzir nɨ inizir kam, nguibar ekiatam a inizir puvatɨ.

Ezɨ kɨmanmaghɨn garir mɨgɨrɨgɨa tam damuva
gavgavim nɨn navim danɨngam?

Nɨn osɨmtɨzim, mati nɨ duar ekiam atɨ,
egha ongarimɨnmɨn bar kone.

Ezɨ tinara ua nɨ damightɨ nɨ ua ghuamaghegham?

14Pura nɨ gifarir gumazir Godɨn akam inigha iziba, me nɨ gifara ghaze,
me irebamɨnmɨn garir bizibar gani.

Puvatɨ, me bar nɨ gifara.
Me nɨn akuraghtɨ nɨ deragh ikiasa,

nɨn arazir kurabar gun nɨmɨkemezir puvatɨ.
Me Godɨn akamɨn gunmɨgeir ingangarimɨn abazim gami,

ezɨmen akaba nɨ gamizɨ, nɨ bar navim gɨrazir puvatɨ.
15 Raghɨragha uan dapaniba roava nɨ dɨpovava, atiniba muno kura iparav

amaga sighsirir akabar uariv gei darasi,
kar Jerusalemian gumazamizir nguibar ekiar kamgaruiba,menɨn gari.
Eghame ifara dɨgavir kuram gamua
dafariba nɨn akakagha arui.

Eghame kamaghɨn nɨmɨgɨa ghaze,
“Kar ti nguibar ekiar bar aghuir memɨgɨava ghufer kamnang, a?

Nguazir kamɨn itir gumazamiziba bar, me ti bar a gifonge, a?
Ti bar puvatɨ!”

16 Saghuiaba ko roghɨra itir nɨn apaniba bar,
nɨn aghuagha akar bar kurabar nɨmɨgɨa nɨ gasɨghasɨghasa.

Egha atariba kuskugha
iriviba tagharɨgha nɨn ingaravaka kamaghɨnmɨgei,

“Bar guizbangɨra e Jerusalem gasɨghasigha gɨfa.
Dughiar e mɨgɨamɨzua itir kam a datɨrɨghɨn otogha gɨfa.”

17Tiziba Ikiavɨra Itir God fomɨra damuasa nɨghnɨghizɨmoghɨn
a datɨrɨghɨn a gami.

A fomɨra kamaghɨnmɨgɨa ghaze,
Israelia an akam batueghtɨ, a bar me gasɨghasigham.

O Jerusalem, a datɨrɨghɨn nɨn apangkuvir puvatɨ.
A nɨn apanibagh amizɨme bar gavgavigha nɨ abɨragha gɨfa.

2:15: Onger Akaba 48:2; 50:2 2:17: Godɨn Araziba 28:15; 28:43-44; Onger Akaba 89:42; Esekiel
5:11

Ezɨ nɨ ikuvizɨ bizim bangɨnme bar akonge.
Ame gamizɨme gavgavir bar ekiam iti.

18Uarir akurvaghsɨ uan navir averiabar Ekiamɨn dɨmɨva an azangsɨgh.
O Saion, noka!

Nɨn dɨvazir mɨtiar gavgaviba uaghan, arueba ko dɨmagaribar puvɨram
aziam,

eghtɨ nɨn teriba irɨmamaghɨra ikɨ,
mati aperiam otogha ivemari.

Nɨ avughsanmarkɨ,
nɨ azi mamaghɨra ikɨ.

19Vɨrara dafarimning feghɨva,
dɨmagaribar dughiar avɨribar Ekiamɨn dɨm.

Nɨ pamtemɨn a komɨkɨmɨva
an damazimɨn uan navir averiamɨn aven itir osɨmtɨzim ko nɨghnɨzimɨn
gun anmɨkɨm.

Nɨn boribamɨtiriam bangɨn ariaghira
tintinibar nɨn tuavibagh irav iti.

Kamaghɨn amizɨ, Ikiavɨra Itir God nɨn boribar apangkuvighsɨ,
nɨ uabɨn gun amɨkɨm.

20-22Zurara Jerusalemia kamaghɨnmɨgei,
“O Ikiavɨra Itir God, nɨ bizir kurar nɨ uan adarazi gamizir kamɨn gan.

Amizir bar uan boribagh ifongeziba, me datɨrɨghɨn uan boribar kuaba
api.

Ezɨ apaniba nɨn Dɨpenimɨn aven ghuegha,
ofa gamir gumaziba ko nɨn akam inigha izir gumazibav soghezɨ me
ariaghire.

Apaniba uaghan nan amizir igiaba ko nan gumazir igiaba afuzibar bar me
ginivizɨ,

me ariaghire.
O Ikiavɨra Itir God, nɨ bar nan gumazamizir kabar anɨngaghe,

egha nɨ tongmen apangkuvir puvatɨ. Bar puvatɨ.
Nɨ barmemɨsoghezɨme ariaghire.

Zurara, nɨ bar nan anɨngaghegha tintinibar apanibar diazɨ,
me izava bar pazavɨra na gami.

Apanir bar avɨriba ize, mati gumazamizir bar avɨrim isar ekiam gamir
dughiamɨn otivi moghɨn,

otivigha dughiar kamɨn uari akufa.
Egha apaniba nan gumazamiziba bar memɨsoghezɨme ariaghire,

ezɨ tav ua itir puvatɨ.
Kɨ bar uan gumazamizibagh ifongegha deravɨra me geghufi.

Ezɨ nan apaniba izava bar me agɨfa.”
3

Kɨ navim giragha, Ikiavɨra Itir God nan osɨmtɨziba agɨvasa, amɨzuai
1-6 *Aio! Ikiavɨra Itir God nan anɨngaghegha fofozim na ganɨngi,

ezɨ kɨ bar osɨmtɨzir ekiam ateri.
* 3:1-6: Akɨnafarir kamɨn danganir mabar Jerusalem uabɨ akam akuri. Ezɨ saptan kamɨn, puvatɨ.
Gumazir akam akurir kam, a Israelian gumazim, ana osɨmtɨzir a bativiziba ko osɨmtɨzir Israelian
igharaz darazi bativizibar gunmɨkɨmasa.

A na gamima kɨ bar tuavir mɨtatemɨn zui.
Kɨ bar angazangaritam itir puvatɨgha puram arui.

A dughiabar zuraramɨzaziba nararam anɨdi.
A gumazir igharaziba kamaghɨn arazitamɨnme gamizir puvatɨ.

A namɨsogha, nan aghariba apɨragharɨghizɨ,
nan inivafɨzim bar amɨragha gavgaviba puvatɨ.

An osɨmtɨzir igharagha gariba na ganɨngizɨ
da na okarighamɨzazim na gasi mati kɨ kalabusɨn iti.

A na gamizɨ kɨ barmɨtater ekiamɨn aven iti,
mati gumazamiziba fomɨra ariaghiregha iti.

7-9Bar guizbangɨra, a bar na okarizɨ, kɨ azenim giran ibura.
Mati me senɨn osɨmtɨzibar na ikezɨ kɨ kalabuziamɨn iti.

Kɨ zurara uabɨn akurvaghasa Ekiamɨn dei.
Ezɨ a tong bar kuarim atɨgha nan dɨmdiam barazir puvatɨ.

Ezɨ kɨmangasava amir danganiba, ana da pɨri.
Mati me dagɨar dafaba nan tuavim apɨri.

10-12Datɨrɨghɨn Ekiam na gasɨghasɨghasa,
a mati asɨzir atiam asɨzir tam mɨsuegh anemasava a bagha modogha
gara iti.

Ekiam na gamizɨ kɨ uan tuavim ataghizɨ a na gasɨghasɨki,
mati asɨzir atiam asɨzir mamɨn agɨragha ghua a mɨsuegha, a kurugha
ghua bar an aneghoragh sue,
ezɨ kɨ datɨrɨghɨn bar ikufi.

Ekiam uan barir pim dafagha na gasasa
nan akuighav iti.

13-15Egha a uan barir afuzibar nan navim gase,
ezɨ an barir afuziba nan navim okoregha nan ovɨzimningmɨtɨ.

Ezɨ nan gumazamiziba bar datɨrɨghɨn na dɨpovava
dughiaba bar nan ingarav ati.

A bar osɨmtɨzir kurar avɨriba na ganɨngizɨ kɨ bar izɨfa.
Mati gumazim na gaghora dɨpar puvɨra mɨsozim na ganɨngizɨ, kɨ a
tuavareme.

16-18Faragha a bar pazavɨra na gami.
A mati nan guam isava nguazim gasezɨ dagɨaba nan atariba
apɨragharɨki.
Egha a mati kɨ bar aghumsigha atiatigha guagha uaghira av-
erenimɨnmodo.

Kɨ uam navir amɨrizim ko agoroger arazimɨn itir puvatɨ.
Egha dabirabir aghuimɨn arazim gɨn amada.

Kamaghɨn amizɨ, kɨ ghaze, Ikiavɨra Itir God bizitam na danɨngan kogham,
eghtɨ kɨ dughiar ruarimɨn nguazir kamɨn ikeghan kogham.

19-21Ganganir kɨ uabɨn gara uabɨ gɨnɨghnɨzim, mati kɨ pura guraghav ikiava
arui.

Egha kɨ uan osɨmtɨzir ekiabagh nɨghnɨsi.
Ezɨ bizir kammɨzazir ekiam na ganɨngi, mati kɨmarasinɨn kuram ame.

Kɨ dughiabar zurara bizir kabagh nɨghnɨgha,
nan navim bar oseme.

3:13-15: Jop 30:9; Onger Akaba 69:12; Jeremaia 20:7

Egha kɨ bizir igharazim gɨnɨghnɨsi,
ezɨ bizir kam na gamima kɨ gavgavigha Ikiavɨra Itir Godmɨzua iti,

a nan akuragham.
Bizir kam a kamakɨn.
22-24Ghuariaba zuraramɨzarazibar iri moghɨra,
Ikiavɨra Itir God, nɨn apangkuvir arazir kam, zurara e ko iti.

Ikiavɨra Itir God zurara en apangkuva,
uan navim isa bar e ganɨgavɨra iti.

Ezɨ an arazir kam a gɨvaghan kogham.
Kamaghɨn amizɨ, e fo, e bar ikuvizir puvatɨ.

Ezɨ an apangkuvir kam, dughiabar zurara otivavɨra iti.
O God, nɨn arazir kam, a bar deraghamamaghɨra iti.
Kɨ ghaze, kɨ bizir igharazibagh nɨghnɨghan kogham.

Bar guizbangɨra, Ikiavɨra Itir God uabɨra, a nan Akurvazim.
Ezɨ a nan akuraghasa kɨ gavgavigha amɨzua iti.

25-27 Ia gumazamizir Ikiavɨra Itir God buria, egha uarir akuraghasa a mɨzua
itiba,

a deraghavɨra ia gami.
Kamaghɨn ti deragham, gumazamiziba nɨmɨra ikɨva

Ikiavɨra Itir Godmɨzuamtɨ, a uame iniam.
Egh uaghan kamaghɨn ti dera,

gumazamiziba uan igiabara osɨmtɨziba ater, egh nɨmɨra ikɨ.
28-30Kamaghɨn amizɨ, Ekiam osɨmtɨzitam gumazitam danɨngightɨ,

gumazir kam danganitamɨnmangɨ uabɨra nɨmɨra ikɨ.
Gumazitam uabɨ abɨragh nɨmɨra ikɨ gantɨ,

Ekiam ua an akuragham.
Eghtɨ gumaziba amɨsoghɨva dɨbovir akaba ko adarir kurabar a damutɨ,

a pura uabɨ isɨvamen teghtɨ, memar a damu.

31-33Markɨ, Ekiam zurara akɨrim ragh
e gasan kogham.

A osɨmtɨziba isava gumazamizibagh anɨgava,
egha a gɨn uamen apangkufi.

Guizbangɨra, a Godɨn puvɨra gumazamizibar apangkuvim.
A uaghanmɨzaziba ko osɨmtɨziba

me danɨngasa ifongezir puvatɨ.
34-36Nɨ ge! Ekiam bar arazir kurar kabar aghua:

Arazir gumaziba pazava kalabuziar gumazibagh amuame dɨkabɨriba,
ko arazir gumaziba kotiamɨn gumazibagh ifarame dɨkabɨriba,

ko Godɨn Bar Pɨn Itimɨn damazimɨn, gumazir maba guizɨn arazibar
amuanmen anogorosi.
Guizɨn arazir kaba, kar God damuasava emɨkemezir araziba.

37-39 Nguazimɨn gumazir manamra mɨkemeghtɨ, biziba otivam? Ua
gumaziba puvatɨ,

3:22-24: UaMe Ini 34:6; Onger Akaba 119:57; Jeremaia 10:16; Sefanaia 3:5 3:25-27: Onger Akaba
33:18; Aisaia 30:18; Maika 7:7 3:28-30: Aisaia 50:6; Matyu 5:39 3:31-33: Onger Akaba 78:38;
94:14; 106:43-45; Esekiel 33:11; Hosea 11:8; Hibru 12:10

Ekiam uabɨra nɨghnɨghmɨkemeghtɨ, biziba otivam.†
Godɨn Bar Pɨn Itimmɨgeima,

bizir aghuiba ko bizir kuraba otifi.
Eghtɨ gumazitam tizim bagh,

uan arazir kuram bangɨn ivezir kurar a inizim bagh imomam?‡

40-42 Oraghɨva arazir aghuibar amuva, e bar deravɨra uan araziba ko uan
daroriba tuisɨgham.

Egh e uan arazir kuraba ateghɨva uamategh Ikiavɨra Itir God bagh izam.
Egh e Godɨn Uan Nguibamɨn Itim komɨkɨmsɨ, e pura aghariba fan kogham.

E bar guizbangɨra uan navibar God komɨkɨmɨva kamaghɨnmɨkɨmam,
“E nɨ barazi puvatɨgha arazir kuram gami,

ezɨ nɨ en arazir kuraba gɨn amadazir puvatɨ.”
43-45Puvatɨ. Nɨ en agɨragha enmɨsoghezɨ e ariaghire.

Nɨn anɨngagharim e avara, egha nɨ bar en apangkuvir puvatɨ.
Nɨ en anɨngaghegha uan kuarimningmɨgoro.

Mati nɨ overiamɨn itir ghuariar bar pɨzir mɨtiamɨn uabɨ avarazɨ,
en mɨgɨrɨgɨabamavanang nɨ bativan ibura.

Nɨ bar e abɨrazɨma, igharaz darazi ghaze e bar mɨzegha,
mati pura dagariba adɨzir bizim.

46-48Roghɨra itir apaniba bar,
en aghuagha akar bar kurabar emɨgɨa e gasɨghasɨghasa.

Ezɨ bizir otivir kaba bar e gamizɨma,
e mati mozim giraghuezɨmoghɨn atiatigha iti.

E bar ikuvigha iti.
Kɨ uan gumazamizibar garima, me bar onganir arazibagh amua itima,

kɨme bagha azia teriba ira,
mati faner ekiam ivemari moghɨn, ivemara kamaghɨra iti.

49-51 Saghonmar ikegha izi, kɨ uan azir akam agɨvaghan kogham.
Kamaghɨn amizɨ, nan temeriba irɨ kamaghɨra ikiam.

Kɨ azi kamaghɨra ikɨmangɨ, Ikiavɨra Itir Godɨn Uan Nguibamɨn Itim beragh
vangɨnan deraghvɨra nan ganɨva na gɨnɨghnɨgham.

Kɨ uan nguibar ekiamɨn itir amizir igiabar garima,
me bar dughiar kuram isima, nan navim bar oseme.

52-54Tav tong bizir mɨngarir tam nan itir puvatɨ.
Me pura nan apanim gamua na buria namɨsueghtɨ kɨ aremeghasa.

Eghamati gumazim kuarazimɨn agɨntɨzi moghɨn nan agɨntɨsi.
Eghamati me angamɨra na feghamozimmɨkɨni,

egh dagɨaba namɨkɨnightɨ kɨ aremeghasa.
Ezɨmati dɨpar dafam na avarazɨ,

kɨ ghaze, kɨ aremegham.
55-57Uan kuarimning dukumanmarkɨ! O Ikiavɨra Itir God, ga uaning!
† 3:37-39: Gumazirmaba ghaze, vezɨn kam, Hibrun akamɨn kamaghɨnmɨgei, “God amamangatɨghan
koghtɨ, gumazitam bizitam damightɨ ana otoghan kogham.” ‡ 3:37-39: Gumazir maba, vezɨn
kamɨn kamaghɨn mɨgei, Hibrun akam ghaze, “Gumazim arazir kuram damightɨ, God ivezir kuram
a danɨngightɨ, a imoman markɨ.” 3:40-42: Onger Akaba 119:59; 139:23; 2 Korin 13:5 3:43-45:
Onger Akaba 97:2; Azir Akam 2:1; Sekaraia 7:13 3:55-57: Onger Akaba 145:18; Aisaia 41:10; 41:14;
Jeremaia 38:9; Jona 2:2; Aposel 16:24-25

Nɨ nan azir akam baragh,
kɨmati gumazimmozir bar konimɨn iti moghɨn ikia nɨn ziamɨn dei.

Egha bar pazavɨra ikiava uabɨn akurvaghasa nɨn dei.
O Ekiam!

Kɨ kamaghɨn nɨn dei, ezɨ nɨ nan dɨmdɨar kam baraki.
Kɨ nɨn deir dughiamɨn, nɨ nan boroghɨn izava kamaghɨn namɨgei,

“Nɨ atiatinganmarkɨ.”
58-63Vezir bar kuram, kɨ a ini. O Ekiam, nɨ nan akuragha apaniba abɨra.

Nɨ ua na inizɨ kɨ deragha iti.
O Ikiavɨra Itir God, nɨ jasɨn mɨn nan garima, gumazir kaba arazir kurar

avɨribar na gami.
Ga uaning! Nɨ tong nan akuragh arazir aghuibar na damu.

Ekiam, nɨ fo, me nan apanim gamua na dɨpova kamaghɨra iti.
Me arazir kurabar na damuasa nɨghnɨghamɨgɨrɨgɨar kurabar na gami.

Me zurara dughiabar sighsɨzir akaba ko imobir akabar na gamua,
egha namɨsoghasa na bagha tuaviba buria akabav sosi.

Nɨ ganam, memanagh dapiaghɨv ikiam, ome dɨkavighmanaghmangam,
me dughiabar zurara na dɨghora dɨbovir onger akabagh ami.

64-66Zuamɨra! O Ikiavɨra Itir God, nɨmen arazir kabagh nɨghnɨghɨva,
me ikaragh arazir kabara uame danɨng.

Nɨ osɨmtɨzir kurabar men navibar anɨng, onganim men nɨghnɨzibar
anɨngigh.

Nɨ ivezir kurammen danɨngɨva barme gasɨghasɨkigh.
Nɨmen anɨngaghegh asɨzibar mɨnmen agɨntɨgh barmemɨsoghme agɨfagh,

eghtɨ men tav tong Ikiavɨra Itir Godɨn overiamɨn apengan itir nguazir
kam uam an ikian barmarkɨ.

4
Jerusalemian apaniba me mɨsozir dughiamɨn Jerusalemia bar dughiar

kuram ini
1-2Aio! Saionɨn gumazamiziba, mevzika,

me bar ikuvigha iti.
Me fomɨramati golɨn dagɨar bar pɨn kozimɨnmɨn taghtagha bar dera.

Ezɨ me datɨrɨghɨn bar mɨghovegha, ua dagɨar bar pɨn kozimɨn mɨn
taghtazir puvatɨ.

FomɨraEkiamɨngumazamizir kabamati, GodɨnDɨpenimɨn itir dagɨarbarpɨn
kozir bar aghuibar mɨn iti.

Me datɨrɨghɨn bar tegha, mati dagɨaba mɨsaraghira tintinibar nguibar
ekiamɨn tuavibagh ire.

Gumazamizir igiar kaba datɨrɨghɨn ua ziaba puvatɨ.
Medatɨrɨghɨnmatinguazirmɨnerghurir, gumaziba ingarizibarmɨngari.

3Boribara, nan gumazamiziba deravɨra uan boribar garir puvatɨ.
E gari, afiar atiar amebaba oteba uan nguzibagh arɨsi.

E fo, afiar atiaba derazir puvatɨ.
Ezɨ nan gumazamiziba afiar atiabar mɨn arazir aghuim gamir pu. Pu-
vatɨ.

Memati, ponebarmɨn danganir dakɨrtɨzimɨn arazir kurabagh amua iti.
Me deragha uan boribagh amir pu. Puvatɨ.

Me bar akɨrim raghame gasara.

4Daghem bagha pura tintinibar aruava, gumazamizibar azangsɨzir boriba,
tav daghetamme ganɨngizir puvatɨ.

Ezɨ borir aghegheviba otem bagha kuaribamen pɨri.
5Ezɨ fomɨra dagher bar aghuir avɨriba iti darasi,

me datɨrɨghɨn dagheba puvatɨgha daghem bangɨn ariaghiri.
Ezɨmen kuaba pura nguibar ekiamɨn tuavibar irav iti.

Me fomɨra bar bizir avɨriba ikia dar kurka iti.
Me datɨrɨghɨn bar biziba puvatɨgha onganarazibagh amua ikia,

egha bizir kurabamakurir danganibar damasa dagheba buri.

6 Faraghavɨra, Ekiam Sodom gasɨghasɨzir dughiamɨn, a bar zuamɨra a
gasɨghasɨki.

Ezɨ nan adarazi Jerusalemia,
men arazir kuraba bar Sodomɨn gumazamizibar arazir kurabagh
afira.

Kamaghɨn amizɨma, Ekiam bar pazavɨra Jerusalemia gami.
Ezɨ apaniba bar pazavɨra Jerusalemia gamizɨmoghɨn,

pazavɨra Sodomia gamizir puvatɨ.
7Gumazir dapaniba fomɨra bar deravɨra ikia menmɨkarziba bar dera.

Me bar gumazir gavgaviba,
mɨkarziba bar zuegha dafogha,

mati dagɨar pɨn kozibar mɨn taghtasi.

8Ghuezir dughiabar menmɨkarziba bar dera,
ezɨ datɨrɨghɨnmenmɨkarziba pɨghatomegha bar ikuvighamɨghofe.

Egha me tuavibar aruir dughiabar, gumazamiziba deragha men gara me
gɨfozir puvatɨ.

Me bar aghariba gunighamenmɨkarziba bar mɨsɨngi.
9 Ia gumazir faraghamɨdorozimɨn aven oveaghuezibagh fo,

me bar dera, me angavsɨghɨn faragha ovegha ghue.
Ezɨ gɨn ariaghirezir darazi dughiar ruarimɨn daghem bagha amua,

mɨtiriar mɨzazir ekiaba isa ghua, bar aghariba guigha gɨn ariaghire.

10Kar borir ariaghɨribar kuaba, mevzika.
Men amebaba fomɨra bar uan boribar apangkufi.

Ezɨ boriba ariaghirezɨ,
amebaba uari uan boribar kuaba avigha da api.

Apaniba iza nan gumazamizibav sozir dughiamɨn,
arazir kam oto.

11Maia! Ikiavɨra Itir God bar Saionɨn anɨngaghe,
egha uan anɨngagharim a ginge.

A Saionɨn nguibar ekiam avimɨn a gaborozɨ,
a bar isi.

12Nɨghnɨzir atriviba ko nguibar igharazibar gumazamizibar itim,
me ghaze,
apaniba ti Jerusalem abɨragh

an tiar akaba akarigh, nguibar ekiamɨn avenmangeghan kogham.

4:6: Jenesis 19:24 4:10: Godɨn Araziba 28:57; Esekiel 5:10

13Nguibar ekiamɨn itir ofa gamir gumaziba ko, akam inigha izir gumaz-
iba uari arazir kuram gamua,

Jerusalemɨn gumazamizir aghuibav soghezɨ, me ariaghire.
Kamaghɨn amizɨ, God apaniba ataghizɨma,

me bar Jerusalem gasɨghasɨki.
14 Ofa gamir gumaziba ko akam inigha izir gumaziba, gumazamizir

ariaghirezir kabar ghuzibamen korotiabar puegha,
bar Godɨn damazimɨnmɨze.

Ezɨme bar osɨmtɨzir dafam iti.
Kamaghɨn amizɨ, ofa gamir gumaziba ko akam inigha izir gumaziba,

datɨrɨghɨn onganigha pura tintinibar tuavibagh arui.
Ezɨ gumazamizibamen boroghɨnmangan aghua.

15Pamtemɨn, gumazamiziba kamaghɨnmen dɨa ghaze,
“Ia e gitagh.

Ia Godɨn damazimɨnmɨze,
ia en boroghɨn ikianmarkɨ.

Ia kamatɨgh, en kantrin ikianmarkɨ.”
Kamaghɨn amizɨ, ofa gamir gumaziba ko akam inigha izir gumaziba,

ara ghua tintinibar kantrin igharazibar aghunababarmɨn guav iti.
Ezɨ Kantrin Igharazibar Gumazamiziba uaghanme batogha ghaze,
ia bar e gitagh.

16Roghɨra kaghme ikian kogham, Ikiavɨra Itir God uabɨme amadazɨma,
me tintinibar mar ghuezɨ, a uame gɨnɨghnɨzir puvatɨ.

Guizbangɨra, ofa gamir gumaziba ko gumazir dapaniba,
ua gumazamizibar damazimɨn ua ziaba puvatɨ.

17 Saghon mar, e pura gumazir izɨ uamategh en akurvaghamiba bagha gara
iti.

E pura tuavir akabar gara ghua damaziba e gami.
Egha e pura garamemɨzua itima, me tong izir puvatɨ.

Kantrin igharazitam tong en akuraghan kogham.

18Tuaviba bar, apaniba e gasɨghasɨghasa en daroribar aravima,
e ua daruan atiatingi.

E bar gɨvamin dughiam roghɨra ize.
Me en dughiaba dɨbori, en dughiar abuananam izegha gɨfa.

19Uaghan e ara zuima, en apaniba en agɨntɨsi.
Me bar zuamɨra ivegha izava e ekɨaru,

mati kuarazir bagam overiamɨn ikegha izaghira asɨzimɨn suighasa.
Memɨghsɨabar en agɨntɨgha zui.

Menmarazi danganir dakɨrtɨzimɨn,
e baghamongegha gara ikia en suiki.

20Vaghvagh kamaghɨn fogh,
atrivir Ikiavɨra Itir God inabazir kam,

a en gantɨ e an apengan ikɨva, en dabirabim deraghtɨ e kantrin igharaz-
ibar mɨn deravɨra ikiam.

A uaghan e ko ikia e geghuva en akurvagha, en gara itir gumazim.
Ezɨ puvatɨ. Me uanmozir azuazimɨn an suira.

21-22Zuamɨra! Idomɨn gumazamizir Usɨn nguazimɨn itiba,
ia datɨrɨghɨn dɨbovir akabar amu bar akongegh suam, Saionɨn nguibar
ekiam datɨrɨghɨn bar ikufi.

Ia gantɨ, Ekiamɨn anɨngagharimmati wainɨn dɨpar onganimɨn kap,
an a isɨva Saionɨn gumazamizibar anɨngtɨme anemam.

A uaghan a isɨ ia danɨngam, eghtɨ ia uaghan onganigh puvɨra mɨzebav
kɨmam.

Mati ia uanmɨkarzibar korotiaba suegh bar aghumsigham.
Zurara, ia Saionɨn gumazamiziba, ia arazir kurabagh ami.

Ezɨ datɨrɨghɨn Ekiam ian arazir kuraba ikarvagha mɨzazim ia gasegha
gɨfa.

Kamaghɨn amizɨ, kalabuziar ian gumazamiziba ikezim,
datɨrɨghɨn gɨfa, eghtɨ ia deraghvɨra ikiam.

Ezɨ Idom, Ekiam nɨn arazir kuraba aghurigh azenim datɨgh,
mɨzazim nɨ danɨngightɨ nɨ fogham,

kar nɨn arazir kurabar ivezim.

5
Jerusalemia uarir apangkuvighasa Ikiavɨra Itir Godɨn azai

1Aio! Ikiavɨra Itir God, bizir e bativiziba nɨ adagh nɨghnɨgh,
en apangkufigh.

Nɨ kagh en gan.
E bar pazavɨra ikia

egha gumazamizir igharazibar damazimɨn bar aghumsɨki.
2 Bar guizbangɨra, en nguazim kantrin igharazimɨn gumazamizibar da-

farimɨn iti.
Ezɨme en dɨpenibar iti.

3Dughiar e itir kam,
e mati afeziaba puvatɨgha borir asaghasazibar mɨn iti.

Egha e bar pura iti,
mati amizir odiarir paba ariaghireziba.

4E fomɨra daziba ko dɨpaba pura da isi,
ezɨ datɨrɨghɨn e dagɨar ekiabar iveza,

daziba ko dɨpaba isi.
5Faragha iza datɨrɨghɨn, apaniba bar e abɨraghamamaghɨra itima,

e bar amɨra.
Me tong e ataghizɨma, e avughsir puvatɨ.*

6Gatɨrɨghɨn e dagheba puvatɨgha,
Isipia ko Asiriabar apengan ikia men azangsɨzima,

me dagheba amadima e dagh ivesi.†

7Ghuezir inazir afeziar kaba arazir kuram gamigha, oveaghue.
Ezɨ e datɨrɨghɨnmen osɨmtɨzimɨn ivezir kuram isi.

8 Ia Babilonian ingangarir gumazir kɨniba e gativagha en gari,

* 5:5: Hibrun akamɨnme kagh deragha akam abɨghizir puvatɨ. † 5:6: Gumazirmaba ghaze, vezɨn
kam, Hibrun akamɨn kamaghɨnmɨgei, “E fomɨra Isipia ko Asiria en akurvaghasame ko akam akɨri.”

ezɨ gumazir me dama e iniamba puvatɨ.
9Kar gumazir e gasɨghasɨghamiba tintinibar en kantrin iti.

E dagheba burir dughiabar,
okɨmakɨar gumazir kaba, e mɨsoghtɨ e arɨmɨghirasa

me en tuaviba asia iti.
10Mɨtiriar avir mɨzazir igharaziba en azi.

Ezɨ enmɨkarziba fei, mati avim isi.
11Nan apaniba en amuiba ko guivir igiar Saion ko Judan nguibar ekiamɨn

itiba,
puramen suighava arazir kurabar me gami.

12Nguibar kamɨn gumazir dapaniba, apaniba me inigha benibar men
fɨriba dafeghame gui.

Egha en gumazir aruaba, me arazir aghuitamɨnme gamir puvatɨ.
13Otarir igiabame puvɨrame abɨrima

me pura witɨn ovɨzibamɨrmɨra,
dazir ikɨzir osɨmtɨzir bar dafaba ateragha arui.

14 Puvatɨ. Gumazir aseba datɨrɨghɨn ua nguibar ekiamɨn tiar akamɨn apiav
itir puvatɨ.

Ezɨ gumazir igiaba uamarvibagh ivia dɨbɨaribav sozi puvatɨ.
15Roghɨra roghɨra, en agoroger en navibar itiba gɨfa.

E ighiabagh amir arazir kam e ataghizɨ,
e datɨrɨghɨn azir akamrama amua iti.

16 Saion, en ziar ekiam iraghugha gɨfa.
E uari arazir kuram gamigha,
arazir kurar kam bangɨn,
e datɨrɨghɨn bar tegha gɨfa.

Evzika!
17-18Tina en akuragham, e ghaze SaionɨnMɨghsɨam bar ikuvigha gɨvagha,

afiar atiabar nguibamɨnmɨn oto.
Ezɨ e a bagha arei moghɨn uari baragha aziavɨra itima,

en damaziba e gami.

19Uaghan nɨ, Ikiavɨra Itir God,
nɨ Atrivir ikia mamaghɨra itim.

En ovavir boriba uaghan zurara nɨn apengan ikɨ,
mamaghɨra ikiam.

20Vangɨnan kagh en gan,
nɨ tizim bagha zurara e bakɨnɨghɨnigha

akɨrim ragha e gasara?

21-22Zurara nɨ ko ikiamin arazim,

5:16: Jop 19:9; Onger Akaba 89:39; Aisaia 3:9-11 5:19: Onger Akaba 10:16; 45:6; 90:2; 102:12;
102:26 5:21-22: Onger Akaba 80:3; 80:7; 80:19; Jeremaia 31:18

nɨ ua e damutɨ e an gɨnmangam.
O Ikiavɨra Itir God, nɨ akɨrim ragha bar e gasaragha bar en anɨngaghe.

Nɨ ti bar e gɨn amadagham, o?
E ua nɨ bagh izasa.

E ghaze, nɨ faragha deragha e gamizɨma, e deragha ikezɨmoghɨn,
nɨ kamaghɨra ua e damu.

Godɨn Akam Inigha Izir Gumazim
Esekielɨn Akɨnafarim

O
Esekiel

Akar faragha zuim
Esekiel, a Godɨn ofa gamir gumazir mam, a uaghan akam inigha izir

gumazim. A gumazamizir apaniba inigha ghua Babilonɨn kalabus gatɨziba,
a men tongɨn ikia, bizir gɨn otivambar gun gumazamizir bɨzir pumuning
vɨrara me mɨgei. Gumazamizir maba Esekiel ko Babilonɨn iti, ezɨ gumaza-
mizir maba Jerusalemra iti.
Akɨnafarimɨn aven danganir mabar Esekiel, Ikiavɨra Itir God pazavɨra

Judabar amuamin ikiangsɨzir Akar Gavgavibar me mɨgei. Egha danganir
mabar a ghaze, God gumazir Judabagh asɨghasɨghiziba, men araziba tuisɨgh
osɨmtɨzir ekiam me danɨngam. Egha akar otevir igharazibar, Esekiel kam-
aghɨnmɨgɨa ghaze, God gumazamizibar amightɨmenavir amɨrizimɨn ikiam.
A ghaze, God dughiar aghuim damightɨ a gɨn otivam. Eghtɨ Israelia ua uan
kantri damightɨ a ua tughtɨ, me ua God bagh Dɨpenir igiamɨn ingaram.
Ezɨ Judan gumazamizir Babilonɨn itiba, me nɨghnɨzir avɨribagh ami. Me

ua Godɨn nguibar ekiamɨn itir puvatɨgha, Godɨn Dɨpenimɨn saghon iti. Ka-
maghɨn amizɨ, me fozir puvatɨ, God me ko ikiavɨra iti, o ti puvatɨ? Ezɨ
Esekiel Godɨn akabarmemɨgɨa, men nɨghnɨzibar amightɨ da gavgavightɨme
kamaghɨn fogham, God me ko ikiavɨra iti. Egha arazir aghuibar amuasa
vaghvagha gumazamizibar naviba fer akabarmemɨgei.
Dughiar avɨribar God irebabar mɨn garir bizibar mɨgɨrɨgɨabar Esekiel

mɨgei. Ezɨ Esekiel bizir a garir kabagh eghari. An mɨgɨrɨgɨar kabar
mɨngariba dughiarmabar azenara iti e dagh fogha da baraghasa ifonge. Ezɨ
mɨgɨrɨgɨar mabar mɨngariba mongezɨ, e deragh dar mɨngaribagh fofoghasa
dɨvaghdɨvasi.
God akam inigha izir ingangarim Esekiel ganɨngi
(Sapta 1--3)

Esekiel Godɨn atrivir dabirabimɨn gari
1 Kɨ Esekiel, kɨ Judabar tongɨn Babilon Kantrin aven Kebarɨn Fanemɨn

boroghɨn iti. Babilonia faragha e inigha iza kalabus gatɨzɨ, e danganir kamɨn
iti. Ezɨ azenir namba 30, an iakɨnir namba 4, egha an aruer namba 5, kɨ
irebamɨnmɨn garir bizimɨn garima, overiam kuiaghirɨzɨ, kɨ Godɨn gari.

2Babilonia atrivim Jehoiakin Jerusalemɨn a inigha Babilon kantrin ghuzɨ,
azenir 5pla gɨvazɨ, gɨn, bizir kaba otifi.

3Kɨ Esekiel, Godɨn ofa gamir gumazim Busɨn otarim. Kɨ kantri Babilonɨn
Kebarɨn Faner mɨriamɨn ikia, Ikiavɨra Itir God barazi, a na mɨgeima an
gavgavim iza na avara.

4 Ezɨ kɨ kogha, notɨn amadaghan pɨn garima, Ame! Amɨnir ekiam mɨturir
ekiar mɨtiam sara izi. Ezɨ onɨmariba mɨturir mɨtiar kamɨn aven taghtazima,
an angazangarim avimɨn mɨn bariba sɨgha ghuavɨra iti. Ezɨ avir kamɨn
tongɨn bizir mam brasɨnmɨn angazangarigha taghtasi.

1:1: AkarMogomem 19:11 1:2: 2 Atriviba 24:10-16; 2 Eghaghaniba 36:9-10



Esekiel 1:5 1575 Esekiel 1:22

5Ezɨ mɨturir mɨtiar ekiar kamɨn tongɨn kɨ gari, bizir angamɨra itir 4pla iti.
Dar namnaba, gumazimɨn namnamɨnmɨn gari.

6Egha da vaghvagha 4plan guaba ikiava 4plan avɨziba iti.
7Dar sueba gumazamizibar suebar mɨn mɨnaghɨre, ezɨ dar dagarir oniba

mati bulmakaun dagarir beraba. Dar dagariba ko dagarir beraba, mati me
bras dagh aghuizɨ, da taghtasi.

8Ezɨ dar namnabar mɨriar 4pla vaghvagh avɨziba iti. Egha 4plan avɨzibar
apengan da vaghvagha gumazamizibar dafaribar mɨn dafariba iti. Ezɨ dar
avɨziba ko guaba kamaghɨn iti.

9Ezɨbizir angamɨra itir 4plankaba, vaghvaghauanavɨzibakuizɨdaravɨzir
suiaba uarir suigha, mati boksiam 4plan ruaghateviba iti. Egha da zuir
dughiabar, da kamaghɨra ikia uari inigha zui, egha namnaba gɨghavkɨra
tintinibar zuir puvatɨ.

10 Egha bizir angamɨra itir 4plan kaba, da vaghvagh 4plan guaba iti. Gu-
mazir guam faragha iti, ezɨ laionɨn guamagharir guvimɨn itima, bulmakaun
guam agharir kɨriamɨn iti, ezɨ kuarazir bagamɨn guam, gɨrakɨrangɨn iti.

11 Bizir angamɨra itir kaba uan avɨziba kuizɨma dar avɨzir suiaba uarigh
inifi, ezɨ dar avɨzir igharaziba, me dar uan namnaba ave.

12Ezɨbizirangamɨra itirkabavaghvaghaGodɨnDuamɨngɨnbighatɨghavɨra
zui. Egha uan namnaba ighaghira tintinibar zuir puvatɨ.

13 Kɨ bizir angamɨra itibar tongɨn gari, mati adenir avim isia, bizir
angamɨra itir kabar tongɨn ghua ua izi. Ezɨ avimɨn angazangarim bar
gavgavigha onɨmarimɨnmɨn taghtagha tintinibar zui.

14Ezɨ bizir angamɨra itir kaba, mati onɨmarim taghtasi, ezɨ da mangɨ zegh
gami.

15Kɨbizir angamɨra itir kabar gari, da vaghvaghadarboroghɨn,wilɨnmam
nguazim gisɨrara iti. Egha da vaghvagha wilɨn vamɨra vamɨra iti.

16 Ezɨ wilɨn kaba magh gari, da vaghvagha dagɨar iangurir pɨn kozibar
mɨn taghtasi. Egha uaghan da vaghvagha dar aven wilɨn igharazir mam ua
vaghvagha wilɨn kabar aven dagh ighuvagha iti.

17 Ezɨ wilɨn kaba managh mangɨsɨ pura bighɨratɨgh mangɨ ua ighɨghiran
kogham.

18Wilɨn kabar rimba ekevezɨ dar tuiriviba pɨn iti, ezɨ ganamin damaziba
bar wilɨn kaba noegha iti. Ezɨ kɨ dar gara bar atiatingi.

19 Bizir angamɨra itir kaba sɨvaghsɨvagh mangɨtɨ, wilɨn kaba uaghan
mangam. Eghtɨ bizir kaba nguazim ategh pɨn ghuavanangtɨ, wilɨn kaba
uaghan ghuavanangam.

20 Godɨn Duam managh zui, ezɨ bizir angamɨra itir kaba uaghan zuima,
wilɨn kaba uaghan da ko zui. Bizir angamɨra itir kabar duam, wilɨn kabagh
apazagha iti, kamaghɨn amizɨ, da bar uari inigha vɨrara zui.

21 Bizir angamɨra itir kabar duam wilbagh apazagha iti. Kamaghɨn
amizɨ, bizir angamɨra itir kaba mangɨtɨ wilba uaghan mangam. Eghtɨ da
tuivightɨ, wilba tuivigham. Eghtɨ bizir angamɨra itir kaba nguazim ategh
ghuavanangtɨ, wilba nguazim ategh ghuavanangam.

22 Ezɨ kɨ bizir angamɨra itir kabar dapanibagh isɨn gari, bizir mam mati
itarir bar dafam fuaghav iti. Egha a glasɨnaghuirmamɨnmɨnbizir angamɨra
itir kabar dapanibagh isɨn onegha taghtasi.

1:5: Akar Mogomem 4:6 1:10: Esekiel 10:14; Akar Mogomem 4:7 1:13: Akar Mogomem 4:5

23 Bizir angamɨra itir kaba itarir dafamɨn mɨn garir bizir kamɨn apengan
ikia, uan avɨziba kua uarir amangizɨ, dar suiaba uarir suisi. Ezɨ dar avɨzir
igharazir pumuning vaghvagha dar namnaba ave.

24 Egha da mɨgha zuima, kɨ dar avɨzibar nɨgɨnim barazima, mati on-
garim dɨpɨra tɨngazi, egha mati mɨdorozir gumazir okuruar gavgavir mam
mɨsoghasa zui, egha mati Godɨn Gavgaviba Bar Itimɨn tiarim, ararimɨn mɨn
dagarvasi. Egha damɨghegha ghua tuivigha, uan avɨzibar kumi.

25 Kɨ orazima, gumazimɨn tiarim, bizir angamɨra itir kabar dapanibagh
isɨn itir itarir ekiar fuaghav itimɨn ikegha izi. Ezɨ bizir angamɨra itir kaba
tuivigha uan avɨzibar kumi.

26Ezɨ itarir ekiar kam gisɨnmati atrivir dabirabir me dagɨar bar gavgavir
bluplan ingarizim, ezɨ atrivir dabirabim gisɨn, mati gumazim a gaperaghav
iti.

27 Ezɨ kɨ gumazir kamɨn gari, an ivariamɨn ikegha uanadi, a brasɨn mɨn
angazangarigha taghtasi. Ezɨ an angazangarim avimɨnmɨn bar ekefe. Egha
an ivariamɨn ikegha uaghiri, kɨ gari, mati avim isia bar ekevegha bar an
okari.

28 Ezɨ angazangarir kam, ekianimɨn mɨn overiamɨn ikia dirir aghuiba an
iti. Angazangarir kɨ gari kam, kar Ikiavɨra Itir Godɨnangazangarir gavgavim
a izi.
Ezɨ kɨ an ganigha, irɨgha uan guam isa nguazim gatɨgha orazima,

mɨgɨrɨgɨam kamaghɨn na bagha izi.

2
God, akam inigha izir gumazimɨn ingangarim damuasa Esekiel amɨsefe

1Ezɨ tiarir kam kamaghɨn na mɨgɨa ghaze, “O nguazir kamɨn gumazim, nɨ
dɨkavigh tughtɨ, kɨ nɨmɨkɨmasa.”

2God na mɨgɨavɨra itima, an Duam na bagha iza nan aven ghua, na fezɨ kɨ
dɨkavigha tu. Egha kɨ God barazima, a ua kamaghɨn namɨgɨa ghaze.

3 “O nguazir kamɨn gumazim, kɨ datɨrɨghɨn Israelia bagha nɨ amadi. Me
gumazamizir akaba barazir puvatɨziba, me nan akam batoke. Me uan
inazir afeziabarmɨn akaba batogha, akɨribagh igha na gasi, matimen inazir
afeziaba fomɨra amizɨmokɨn.

4Men naviba gavgavizɨ me nan akam barazir puvatɨ. Ezɨ kɨ nɨ amadaghtɨ,
nɨmebaghmangɨ kamaghɨnmemɨkɨmsuam, ‘Kar Ikiavɨra Itir Godɨn Ekiam,
ia bagha akar kam amada.’

5 Eghtɨ e pura ganam, gumazamizir kaba ti nɨn akam baregham, o an
aghuagham. Bar guizbangɨra, kar gumazamizir akaba barazir puvatɨziba.
Eghme kamaghɨn fogham, Godɨn akam inigha izir gumazir mamme ko iti.

6“Ezɨnguazir kamɨngumazim, nɨmenmɨgɨrɨgɨarmenɨ gamibar atiatingan
markɨ. Me nɨn akaba dɨkabɨragh nɨ abɨnam, mati nɨ benir ataghataribar
torimɨn iti moghɨn ikiam. Egh uaghan mati nɨ tuighakabagh isɨn aperaghav
iti. Eghtɨ nɨ gavgafigh. Me akaba batozir adarasi. Kamaghɨn amizɨ, nɨ men
akabar atiatinganmarkɨ.

7 Nɨ fo, kar akaba batozir adarasi. Me nɨ baragham, o ti puvatɨgham, nɨ
pura nan akabarmemɨkɨmmangɨvɨra ikɨ.

8“Nguazirkamɨngumazim,nɨrara, akarkɨnɨmɨgeiba, nɨderaghdabaragh.
Egh gumazamizir akaba batozir kabar mɨn akaba batoghan markɨ. Nɨ uan
akam akarigh bizir kɨ nɨ danɨngamim amɨ.”
1:24: Akar Mogomem 1:4-15; 19:6 1:26: Esekiel 10:1; Akar Mogomem 4:2-3 1:27: Esekiel 8:2

9 Ezɨ kɨ garima, Ame! Dafarir mam mɨniaghɨrɨgha na bagha izi, ezɨ
akɨnafarir rɨghizim an iti.

10 Ezɨ God akɨnafarir rɨghizir kam nan damazimɨn an onezɨ, kɨ garima,
tuater arareba ko, azirakar ighiaba ko, gumazamiziba osɨmtɨziba itir akaba,
me da osirizɨ, da vong ko vong sara iti.

3
1 Ezɨ God kamaghɨn na mɨgei, “O nguazir kamɨn gumazim, nɨ akɨnafarir

rɨghizir kam amegh gɨvagh, eghmangɨ Israelian adaraziv kɨm.”
2 Ezɨ kɨ uan akam akarizɨma, an akɨnafarir rɨghizir kam amasa a isa nan

akam garu.
3 Egha a kamaghɨn na mɨgei, “Nguazir kamɨn gumazim, nɨ akɨnafarir

rɨghizir kam amɨtɨ, nɨn navim bar izɨfagh.” Ezɨ kɨ anepima, a nan akamɨn
ikia, haninmɨn isɨngi.

4 Ezɨ God kamaghɨn na mɨgɨa ghaze, “O nguazir kamɨn gumazim, nɨ
Israelian adarazi baghmangɨva, kɨ nɨmɨkemezir akabar memɨkɨm.

5 Kɨ Kantrin Igharazibar Gumazamizir akar igharazibav geiba bagha nɨ
amadir puvatɨ. Kɨ Israelian adarazi baghavɨra nɨ amadi.

6Kɨ Kantrin Igharazibar Gumazamizir avɨrir, uan akabav kɨmtɨ nɨ foghan
koghamiba bagha nɨ amadir puvatɨ. Ezɨ kamaghɨn ti deragham, kɨ kantrin
igharazir kaba bagh nɨ amadaghtɨ, me nɨn akaba baragh dar gɨnmangam.

7 Israelian adarasi, me oraghan aghuagham. Me bar moghɨra akaba
barazir puvatɨgha naviba bar gavgafi. Kamaghɨn amizɨ, men tav tong bar
nɨmɨgeir akatam bareghan kogham.

8 “Nɨ oragh! Men nɨghnɨziba gavgavizɨ moghɨn, kɨ nɨn nɨghnɨzim damightɨ
a gavgavigham. Ezɨ men naviba gavgavizɨ moghɨn, kɨ datɨrɨghɨn nɨn navim
damightɨ amen damazibar gavgavigham.

9Kɨnɨnnɨghnɨzimdamightɨnɨdaimonɨndagɨamɨnmɨngavgavigham. Eghtɨ
nɨ men ganganibar ganɨva dɨgavir kuram damu men atiatingan markɨ. Me
bar akaba batozir adarasi.”

10 Egha God ua kamagh na mɨgɨa ghaze, “Nguazir kamɨn gumazim, nɨ
deravɨram mɨgɨrɨgɨar kɨ nɨ mɨkɨmamin kaba uan kuarir torimningɨn da
baregh, da isɨ uan navim datɨgh dagh nɨghnɨghvɨra ikɨ.

11 Nɨn gumazamiziba iza Babilonɨn kalabusɨn iti, nɨ me bagh mangɨ me
mɨkɨm suam, Ikiavɨra Itir Godɨn Ekiam, ia mɨkɨmasa na mɨkemezɨ biziba kɨ
ia mɨgei. Eghtɨme uari, me nɨ baragham, o puvatɨgham.”

12Ezɨ Godɨn Duam na fezɨ, Ikiavɨra Itir Godɨn angazangarir gavgavim uan
danganimɨn ikegha izima, kɨ uabɨn gɨrakɨrangɨn nɨgɨnir dafam barasi.

13Ezɨnɨgɨnir dafar izir kam, kar 4plan angamɨra itir bizir kaba uan avɨziba
kuizɨ dar avɨzir suiaba uarir suigha uanaga izaghiri, kɨ dar nɨgɨnim barasi.
Ezɨwilɨnkabadarboroghɨn ikiauaghannɨgɨnir ekiamgami,matimɨkɨmkɨzir
ekiam izi.

14 Ezɨ Godɨn Duam na fegha na inigha zuima, kɨ paza uabɨ baragha atara
nan navim bar oseme. Ezɨ Ikiavɨra Itir Godɨn gavgavim na avara.

15 Ezɨ kɨ iza Israelia kalabusɨn itir nguibam, Telabipɨn oto. Nguibar kam
Kebarɨn Fanemɨn mɨriamɨn iti. Kɨ danganir kamɨn ikia, 7plan aruebar
bizitam damuamin gavgaviba puvatɨgha, puram aperaghav ikia bizir ga-
nizir kabagh nɨghnɨgha bar osemegha iti.

Ikiavɨra Itir God, Israelia geghuv
men ganasa Esekiel amɨsefe

(Esekiel 33:1-9)
16Ezɨ 7plan arueba gɨvazɨma, Ikiavɨra Itir God ua kamaghɨn namɨgei,
17 “Nguazir kamɨn gumazim, kɨ Israelia geghuv men ganasa nɨ amɨsefe.

Egh kɨ memɨkɨmsɨ akatammɨkemeghtɨ, nɨ oregh, ikiangsɨzimme danɨngme
mɨkɨm.

18Eghtɨ gumazitamarazir kurabar amightɨ, kɨ aremeghsɨ amɨkɨmam, eghtɨ
nɨ ikiangsɨzir akamɨnamɨkɨmsuam, anavimgiraghuanarazirkurabaategh,
angamɨra ikiam. Nɨ a mɨkemeghtɨ, a uan arazir kurabagh iraghan kogh,
ovegham. Nɨ amɨkemeghan koghtɨ, an arazir kuraba ikɨvɨra ikɨtɨ an oveghtɨ,
an ovevemɨn osɨmtɨzim nɨn ikiam.

19 Egh nɨ uabɨ, nɨ arazir kurabagh amir gumazir kam mɨkemeghtɨ an
arazir kuraba ataghɨraghan aghuagh aremegham. A uabɨuan arazir kuraba
bangɨn aremegham. Eghtɨ nɨ an ovevemɨn osɨmtɨzim ateran kogham. Egh
arazir kamɨn, nɨ uabɨ uan ikɨrɨmɨrimɨn akuragh, ovengan kogham.

20 “Eghtɨ gumazir aghuitam uan arazir aghuim ategh arazir kuram
damightɨ, kɨ an tuavim apɨrightɨ, an aremegham. Nɨ dughiar kamɨn
ikiangsɨzir akam a mɨkemeghan koghtɨ, a uabɨ uan arazir kuraba bangɨn
aremegham. A faragha amizir arazir aghuiba, kɨ dagh nɨghnɨghan kogham.
Puvatɨ. An aremegham. Eghtɨ an ovevemɨn osɨmtɨzim nɨn ikiam.

21 Eghtɨ nɨ gumazir aghuitam arazir kurabar anogorogh ikiangsɨzir
akamɨn a mɨkemeghtɨ, a nɨn akam baregh arazir kurabar amuan koghɨva,
aremeghan kogham. Eghtɨ arazir kamɨn, nɨ uabɨ uan ikɨrɨmɨrimɨn akuragh
ovengan kogham.”

God Esekiel gamizɨ,
anmɨzem osemezɨ, a mɨkɨman asa

22Kɨdanganir kamra ikiavɨra itima, Ikiavɨra Itir Godɨn gavgavimnabagha
iza na avara. Ezɨ kɨ orazima, a kamaghɨn na mɨgei, “Nɨ dɨkavigh danganir
zarimɨnmagɨrɨtɨ, kɨmunagh nɨ komɨkɨmam.”

23 Ezɨ kɨ dɨkavigha danganir zarimɨn zuima, Ikiavɨra Itir Godɨn angazan-
garir gavgavim munagh tughav iti. A mati kɨ faragha Kebarɨn Fanemɨn
mɨriamɨn ikia ganizir angazangarir gavgavimɨn mɨrara gari. Ezɨ kɨ uan
tevimning apɨrigha guam isa nguazim gatɨ.

24EzɨGodɨnDuamnanaven izanagamizɨkɨdɨkavigha tu. Eghanakomɨgɨa
ghaze, “Nɨmangɨva uan dɨpenimɨn avenmangɨ uan tiar akam asaragh.

25Nguazir kamɨn gumazim, nɨ oragh! Me benir gavgavibar nɨ ikeghtɨ, nɨ
ua gumazamizibar tongɨn daruan kogham.

26 Eghtɨ kɨ nɨn mɨzem damightɨ, an anang nɨn akar averiam apɨrightɨ, nɨ
mɨkɨman asagham. Eghtɨ nɨ uam akaba batozir ikɨzir kam, nɨ me akɨrsɨ me
mɨkɨman kogham.

27 Eghtɨ gɨn nɨ nan akam gumazamizibav kɨnsɨ ifongeghtɨ, kɨ nɨn mɨzem
damightɨ, nɨ ua mɨkɨmam. Egh nɨ me mɨkɨm suam, ‘Kar Ikiavɨra Itir Godɨn
Ekiam, ia mɨkɨmasa mɨkemezir akaba.’ Eghtɨ tarazi nɨ baraghsɨ ifuegham, a
dera, me mar nɨ baragh. Eghtɨ tarazi oraghan aghuagham, markɨ, me mar
aghuagh. E fo, me gumazamizir akaba batoziba.”
Esekiel akam akura ghaze, Jerusalem ikuvigham

4
(Sapta 4--24)

Apaniba Jerusalem gasɨghasɨgham
1 Egha God ua kamaghɨn mɨgei, “O nguazir kamɨn gumazim, nɨ mangɨ

brighɨn tam inigh nguazim datɨgh, egh Jerusalemɨn nguibar ekiamɨn
nedazim brighɨn kam osirizɨmoghɨn an aghoregh.

2Egh brighɨn kamɨn boroghɨn, nɨ mati mɨdorozir gumaziba nguibar ekiar
mam avɨnigh a mɨsogh a iniamin arazibar ababaniba, nɨ bar dar arɨkigh.
Egh daghurimɨn ababanim damightɨ a nguibar ekiar kam bar anevɨnigh,
egh nguazibagh kuva nguibar ekiar kamɨn dɨvazimɨn boroghɨn dar pozibav
kɨnigh. Eghtɨ da danganir aghuir mɨdorozir gumaziba isɨn ghuavanang
tuiv ikɨ mɨsoghamibar mɨn ikiam. Egh mɨdorozir gumaziba ikɨ mɨsoghamin
averpeniba nguibar ekiamɨn boroghɨn dar ababaniba arɨkigh. Egh nguibar
ekiamɨn dɨvazim ginivtɨ an akarighirɨsɨ, me temer bar ekiaba inigh da isɨ
akuriabar arigh, egh dagh afughafuzir ababanibar moghɨn, nɨ bar moghɨra
dar ababanim nguazimɨn dar amu.

3 Egh nɨ dar ababaniba arigh gɨvagh, ainɨn itaritam inigh anekɨrigh a isɨ
nɨ uabɨ ko nguibar ekiamɨn tongɨn anesaragh, egh nɨ uan guam nguibar
ekiam mɨtuagh, egh nguibar ekiar kam bagh mɨsogh a iniamin ababanim
damu. Eghtɨ Israelian gumazamizibabizir kamɨngan fogham, gɨnmɨdorozir
gumazitaba izɨ Jerusalemɨn nguibar ekiam gasɨghasigham.”

4-5 “Nɨ kamaghɨn damigh gɨvagh, egh ragh uan agharir kɨriam moghɨn
mɨtogh, 390plan dughiabar irɨghɨv ikɨ arazir kurar Israelia amizibar
osɨmtɨzibar ivezir kuram ateram. Kɨ 390plan dughiaba nɨ ganɨngi, ezɨ
dughiar kaba Israelɨn ikɨzim osɨmtɨzir me ini ikiamim, a 390plan azenibar
dɨbobonim ko magh ghu. Kamaghɨn amizɨ, nɨ bar dughiar ruarir kamɨn me
amizir arazir kurabar osɨmtɨzim iniam.

6 Nɨ kamaghɨn damigh gɨvagh, namba 2ɨn dughiamɨn ua mɨtogh. Egh nɨ
uan agharir guvimmoghɨnmɨtogh egh irɨghɨv ikɨ, egh Judan gumazamiziba
amizir arazir kurabar osɨmtɨzimɨn ivezir kuramateram. Kɨ 40plandughiaba
nɨ ganɨngi, ezɨ dughiar kaba Judabar ikɨzimɨn osɨmtɨzir me ini ikiamin
azenibar dɨbobonim komagh ghu.

7 “Nɨ irɨghɨv ikɨva, apaniba Jerusalem iniasava amir ababanir nedazir
itibar gan. Egh nɨ mati mɨdorozim damuasava ami moghɨn damu, egh nan
akam isɨ kamaghɨn pamtem an gunmɨkɨm, ‘Nguibar ekiar kam ikuvigham.’

8 Nɨ orakigh, kɨ benir gavgavimɨn nɨ ikeghtɨ nɨ uabɨ gighɨvkɨnɨsɨ damuva
avegham. Nɨ kamaghɨra ikɨ mangɨ, dughiar kɨ nɨ ganɨngizir kaba, da mangɨ
bar gɨvagham.

9 “Nɨ datɨrɨghɨn, witɨn igharagha gari taba ko, balin taba ko, nguezir
igharagha garir taba inighɨva bar moghɨra da isɨ itarir ekiatam datɨgh, dagh
asegh da veregh ua bagh bretɨn tabar ingarigh da tuegh. Nɨ 390plan dughiar
kabar uan agharir kɨriamɨn ofizibara irɨghvɨra ikɨva darara damɨ ikɨ.

10 Egh dagher aruer vamɨran nɨ damamin osɨmtɨzim, 200pla gremra tu, a
tong ua sɨvazir puvatɨ.

11Egh uaghan dɨpar nɨ aruer vamɨra damamim a 1 litara tugh, a tong uam
afiraghanmarkɨ.

12Egh nɨ bret tusɨ gumazir buariba inigh dar arɨkigh. Buaribamɨsɨngightɨ,
nɨ da inigh dar avim atɨgh bretba tu. Nɨ gumazamizibar damazimɨn bizir
kabar amutɨ, me nɨ amir bizir kabar ganam.”

13 Ikiavɨra Itir God ua kamaghɨn mɨgɨa ghaze, “Arazir nɨ amir kaba, kar
Israelia damuamin arazibar ababaniba. Kɨ gɨn apanibar amamangatɨghtɨ,
me mangɨ Israelia ko mɨsoghɨva me inigh kantrin igharazimɨn mangɨgham.
Eghtɨme kantrin igharazimɨn ikɨ dagher nan damazimɨn zuezir puvatɨzibar
amam.”

14Ezɨ kɨ an akam ikaragha ghaze, O Ikiavɨra Itir Godɨn Ekiam, “Nɨ orakigh!
Kɨ kamaghɨn damighan kogham. Bar puvatɨ. Kɨ uan igiamɨn ikegha iza
datɨrɨghɨn, nɨn damazimɨnmɨzezir puvatɨ. Egha asɨzir atiabamɨsozir asɨziba
ko, uari ariaghirir asɨzibar tuziba, kɨ uan akamɨn tam amezir puvatɨ. Egha
daghernɨndamazimɨnzuezir puvatɨziba, kɨuanakamɨn tamamezir puvatɨ.”

15 Ezɨ a nan akam ikaragha ghaze, “Mamaghɨn, kɨ nɨn amamangarɨsi, nɨ
gumazir buariba ategh egh bulmakaun buaribara inigh avim atɨgh bretba
tu.”

16Egha a ua kamaghɨn na mɨgei, “O nguazir kamɨn gumazim, nɨ oragh! Kɨ
Jerusalemɨn daghebar amightɨ da bar otevegham. Eghtɨ gumazamiziba ati-
atim sara, aruer vamɨrara men tughatɨghamin damamin daghebara ikiam.
Eghtɨ gumazamizibar dɨpabar daghem, kɨ anetughtɨ, me arueba vaghvagh
dughiar vamɨran dɨpam amɨ bar osemegham.

17 Eghtɨ dagheba ko dɨpaba bar men oteveghtɨ, me osɨmtɨzir ekiamɨn ikɨ
uarira uarir ganam. Me gumazamizir arazir kurabagh amiba, kamaghɨn
amizɨ, kɨ ivezir kuram me danɨng men dagheba ko dɨpabar amightɨ, da bar
oteveghtɨ, me bar aghariba gunigham.”

5
Esekiel uan dapanir arɨzim gise

1 God ua kamaghɨn mɨgɨa ghaze, “O nguazir kamɨn gumazim, nɨ mangɨ
mɨdorozir sabar bar ghumtɨzir tam inigh resan mɨn an suiragh uan ghua-
masɨzim ko dapanir arɨziba bar adagh isegh. Egh arɨzir kaba bar da isɨ skel
datɨgh dar osɨmtɨzim gɨfogh, egh 3plan pozibar da tuiragh da arɨkigh.

2 Egh 390plan aruebar gɨn ivezir kurar kam gɨvaghtɨ nɨ dɨkafigh. Eghtɨ
arazir kam kamaghɨn Israelian akagham, apaniba Jerusalem inigha gɨfa. Nɨ
dɨkavigh uan arɨzir pozir faragha itim inigh, Jerusalemɨn akazir ababanim
gamir brighɨn kam gisɨn datɨgh, a daboroghtɨ a isi. Egh arɨzir pozir namba
2 inigh, brighɨn kamɨn mɨriam daruva da akun, uan mɨdorozir sabamɨn
tintinibar ada aghor mangɨ. Egh arɨzir pozir namba 3 inigh da akunightɨ,
amɨnim da ater tintinibar mangɨ. Eghtɨ kɨ uan mɨdorozir sabam inigh arɨzir
kabar gɨntɨghmangam.

3Eghnɨarɨzir vabaraateghtɨda ikɨtɨ, nɨda inighuanazenan itir korotiamɨn
mɨriam gitorogh da isamigh.

4Egharɨzibar tongɨn, nɨua taba inighavimmɨkɨnightɨda isi. Eghtɨdaravim
isi mangɨ Israelɨn ikɨzim girɨgh, bar moghɨra men isigham.”

5 Egha Ikiavɨra Itir Godɨn Ekiam, kamaghɨn na mɨgei, “Nɨ Jerusalemɨn
nguibar ekiamɨn gan, kɨ a isa kantrin igharazibar nguibabar tongɨram anetɨ.
Ezɨme bar an okarigha iti.

6Ezɨ Jerusalemia, bizirkɨdamuasamemɨkemezibakoarazirkɨ ifongezibar
gɨnzuirpuvatɨgha,meamirarazirkuraba,Kantrin IgharazibarGumazamiz-
iba amir arazir kurababar dagh afira. Mebar akɨrim raghabizir kɨdamuasa
memɨkemezibagh asaragha, nan arazir kɨ ifongezibar gɨn zuir puvatɨ.

7 Bizir kam bangɨn, kɨ Ikiavɨra Itir Godɨn Ekiam, kɨ kamaghɨn mɨgei:
Jerusalemia, ia oragh! Ia arazir kɨ ifongeziba batuegha bizir kɨ damuasa ia
mɨkemezibar gɨn zuir puvatɨgha, kantrin ian boroghɨn itibamen arazibagha
ami. Ezɨ arazir kurar ia amiba, kantrin igharaziba amir bizir kɨ damuasa
mɨkemezibar arazir kuraba bar dagh afira.

4:14: Ofa Gami 17:15; Aisaia 65:4; Esekiel 20:49; Aposel 10:14

8Bizir kam bangɨn, kɨ Ikiavɨra Itir Godɨn Ekiam, kɨ ghaze, nan agorogetam
tong ian itir pu. Bar puvatɨ. Kɨ ian apanimɨnmɨn iti. Egh kantrin igharazibar
damazibar, kɨ ian araziba tuisɨghtɨ gumazamiziba bar ian ganam.

9 Ia arazir kɨ ifongezir puvatɨzir bar avɨribagh amigha gɨfa. Ezɨ kɨ ivezir ku-
ram ia danɨngɨva arazir fomɨra amizir puvatɨzir kaba, datɨrɨghɨn ia damuam.
Egh kɨ ua gɨn kamaghɨn ia damighan kogham.

10 Eghtɨ arazir kurar ia amizibar ivezir kuram, ia ameboghfeziaba uan
boribav soghɨva dar tuzibar amɨtɨ, boriba uan ameboghfeziabav sogh men
tuzibar amam. Kɨ pazɨvɨra ia damuam, eghtɨ ariaghirezir puvatɨzir darasi,
kɨ me aghamsightɨ me tintinimɨn nguazir kamɨn danganir igharazibar
mangegham.

11 “Kɨ Ikiavɨra Itir Godɨn Ekiam, kɨ zurara ikia uan ziamɨn guizbangɨra
mɨgei. Ia arazir kurar kɨ ifongezir puvatɨzir avɨriba, nan Dɨpenimɨn aven
dagh amizɨ nan Dɨpenim nan damazimɨn bar mɨze. Eghtɨ kɨ ian apangkuv
ian asughasuighankogham. Iamati gumazimuandapanir arɨzimbar a gise.
Kamaghɨra, kɨ guizbangɨra bar ia gasɨghasigham.

12 Kɨ ia isɨ 3plan okoruabar ia arigham. Eghtɨ namba 1ɨn okoruam,
mɨtiriar ekiam ian aghɨtɨ arɨmariaba ia damutɨ ia nguibar ekiamɨn aven
arɨghiregham. Eghtɨ namba 2ɨn okoruam, apaniba izɨ nguibar ekiamɨn
azenan mɨdorozir sababar me mɨsoghtɨ me arɨghiregham. Eghtɨ namba 3ɨn
okoruam, kɨ me aghamsigh tintinimɨn me amangightɨ me nguazimɨn dan-
ganiba bar dar mangeghtɨ, kɨ apanibar amamangatɨghtɨ me uan mɨdorozir
sababa inighmen agɨntɨghmangɨmemɨsoghɨrarɨgham.

13 “Egh kɨ kamaghɨn damightɨ nan adarir ekiam ko anɨngagharim
gɨvagham. Bizir kaba otivtɨ, ia nan akam gɨnɨghnɨgh fogham, kɨ Ikiavɨra Itir
God, kɨ asetamɨn amamangatɨghtɨ, a nan danganim inighan kogham.

14Kɨ ia gasɨghasightɨ, kantrin igharazir ian boroghɨn itibar gumazamiziba
izɨ ian gankamaghɨnmɨkɨmam, ‘Mevzika! Mebarmoghɨra ikufi. Ikiavɨra Itir
God, men arazir kuraba ikarvaghame gasɨghasɨki.’

15 “Kɨ Ikiavɨra Itir God, kɨ kamaghɨn mɨgɨa ghaze, nan anɨngagharim
ia bagha bar nan ekefe, ezɨ kɨ bar pazavɨra ia damu ia gasɨghasigham.
Eghtɨ arazir kam kantrin igharazir ian boroghɨn itibar gumazamizibar
damazimɨn ikiangsɨzir arazimɨnmɨn otogham. Eghtɨ me ian ganigh atiatigh
nɨghnɨzir avɨribar amuam. Eghme dɨbovir akabar ia mɨkɨmtɨ ia bar aghum-
sigham.

16Egh kɨ ian dagher damamibar amightɨ,* da bar oteveghtɨ, mɨtiriaba puv
ianagham. Eghtɨmɨtiriar aghazir kam,matimebaribar ia gasima, iamɨzazir
ekiaba isi moghɨn uari baragham.

17 Egh kɨ mɨtiriar aghazir ekiam ia bagh anemadagh, asɨzir atiabar ama-
mangatɨghtɨ, da ian boribav soghɨrarigham. Egh kɨ arɨmariar bar kurabar
amamangatɨghtɨ da ia bagh izam. Egh kɨ apaniba amadaghtɨ, me izɨ bar ia
mɨsoghɨrarigh ia agɨvagham. Kɨ Ikiavɨra Itir God, kɨmɨkemegha gɨfa.”

6
Ikiavɨra Itir God

gumazamizir asebar gɨn zuibar atari
1 Ikiavɨra Itir God kamaghɨn namɨgɨa ghaze,
2 “O nguazir kamɨn gumazim, nɨ Israelɨn kantrin mɨghsɨabar amadaghan

ganɨva nan akamɨn gun dav kɨm,

5:10: Ofa Gami 26:29; Azir Akam 4:10; Esekiel 6:8; Amos 9:9; Sekaraia 7:14 * 5:16: Hibrun akam
deraghamɨgɨrɨgɨar kamɨnmɨngarim abɨghizir puvatɨ. 5:17: AkarMogomem 6:8

3 egh suam, Ia Israelɨn kantrin mɨghsɨaba ia Ikiavɨra Itir Godɨn Ekiamɨn
akam baragh. Ikiavɨra Itir Godɨn Ekiam, uan akam isa ia mɨghsɨar ekiaba
ko mɨghsɨar doziba, ko daghurir ekiaba, ko danganir zariba, ia ganɨdi! A
ghaze: Kɨ apanibar amamangatɨghtɨ me izɨ, gumazamiziba asebar ziaba fer
danganir pɨn itiba bar dagh asɨghasigham.

4-5 Egh apaniba, ian ofa gamir dakoziba, ko ian ofan mɨgharir mughuriar
aghuim zuim gamibar dakoziba bar da apɨrarigham. Egh kɨ apanibar
amutɨ, me Israelian gumazamiziba bar me mɨsoghɨrarigh, men kuaba ian
marvir guabar damazibar da akunightɨ, da ireghɨv ikiam. Eghtɨ kɨ apanibar
amamangatɨghtɨ, me men aghariba ian ofa gamir dakozir kabar mɨriabar
tintinibar da aghamsightɨ da ireghɨv ikiam.

6 Egh apaniba, Israelɨn nguibar ekiaba bar dagh asɨghasightɨ da iku-
vigham. Eghtɨmenmɨghsɨabarpɨn itir danganir ia asebar ziaba febako,men
ofa gamir dakoziba ikuvigh pura ikiam. Eghtɨ ian asebar marvir guaba me
bardaghasɨghasigham. Eghmughuriar aghuimzuir ofa gamir dakozibabar
da akararightɨ, Israelia amir arazir kurar kaba barmoghɨra gɨvagham.

7 Eghtɨ apaniba Israelɨn kantrin averiam bar a daru, egh gumazamizibav
soghɨrarɨgham, eghtɨ ariaghirezir puvatɨgha angamɨra itiba ganigh kam-
aghɨn fogh suam, kɨ Ikiavɨra Itir God.

8 “Kɨ tarazi ateghtɨ, me ikɨvɨra ikiam. Eghtɨ tarazi mɨdorozimɨn tintinibar
areghmangɨ kantrin igharazibar ikiam.

9 Me saghon itir kantrin igharazir kabar kalabusɨn ikɨ, na gɨnɨghnɨgh
kamaghɨn fogh suam,me uan navir averiabar aven akɨrim ragha na gasara,
ezɨ arazir kam bar na abɨra. Me uan damazir kurabar aseba bagha pamtem
garava, bar dagh ifonge, ezɨ arazir kam na gamima, kɨ bar me baseme. Me
fo,me arazir kurar kɨ ifongezir puvatɨzir avɨribagh ami. Eghtɨmeuan arazir
kurar mɨzɨrɨzir amiziba bagh bar aghumsigham.

10Eghmekamaghɨn fogh suam,Kɨrarakɨ Ikiavɨra ItirGod. Eghme fogham,
Akar Gavgavir kɨ amizim, a purama akar kɨnim puvatɨ.”

11 Ikiavɨra Itir Godɨn Ekiam kamaghɨn mɨgei, “Ia uan dafaribav sogh,
pamtemɨn dagaribar nguazim dɨkɨva, osemezɨ moghɨn kamagh mɨkɨm,
‘Mevzika! Israelɨn ikɨzim, me arazir kurar kɨ ifongezir puvatɨzir avɨribagh
ami.’ Kamaghɨn amizɨ, apaniba izɨva men tarazi, bar me mɨsoghɨrarigham.
Eghtɨmen tarazi, mɨtiriaba ko arɨmariabame damutɨ, me arɨghiregham.

12 Men tarazi saghon ikɨ arɨmariaba bangɨn arɨmighiram. Eghtɨ tarazi
roghɨra ikɨtɨ apaniba izɨ me mɨsoghtɨ me arɨmighiram. Eghtɨ angamɨra
ikiavɨra iti darasi, mɨtiriar ekiam men aghɨtɨ me arɨmɨghiregham. Kam-
aghɨra, kɨmen anɨngaghegh bar ivezir kuramme danɨngam.

13 Eghtɨ apaniba, Israelian gumazamizibar marvir guabar ofa gamir
dakoziba, ko mɨghsɨabar pɨn itir danganir asebar ziaba feba, ko temer
ekiabar apebaba, ko me aseba bagha ofan mɨgharir mughuriar aghuim
gamir danganibar Israelian tabav soghɨrarightɨ, men kuaba pura tintinibar
ireghɨv ikiam. Eghtɨ dughiar kamɨn, Israelia arazir kamɨn gan fogh suam,
kɨrara kɨ Ikiavɨra Itir God.

14Kɨuan agharimmennguazimɨnanemadaghtɨ a barmoghɨra ikuvigham.
Kɨ notɨn amadaghan Diplan nguibamɨn ikegh mangɨ gumazamiziba pu-
vatɨzir danganir sautɨn itimɨn otogh, men nguaziba bar dar amightɨ, da
gumazamiziba puvatɨzir danganibar mɨn ikiam. Kɨ men nguibatam ateghtɨ
a ikian kogham. Da danganir kɨnibar mɨn ikiam. Eghtɨ gumazamiziba
deravɨra na gɨfogh suam, kɨ uabɨ kɨ Ikiavɨra Itir God.”
6:8: Aisaia 6:13; Jeremaia 30:11; 44:14; 44:28; Esekiel 7:16 6:10: Jeremaia 5:12-14; Esekiel 6:7

7
God Israelia agɨvam

1 Ikiavɨra Itir God kamagh namɨgei:
2 O nguazir kamɨn gumazim, kɨ Ikiavɨra Itir Godɨn Ekiam, kɨ kamaghɨn

Israelɨn nguazibar itir gumazamizibav gɨa ghaze:
Kar dughiar abuananam!

Dughiar abuananam a nguazir oteviba bar dar otivasava ami.
3 Ia Israelia, ian dughiar abuananam otogha gɨfa.

Eghtɨ kɨ datɨrɨghɨn uan anɨngagharim ia bagh anemadagh,
ia amizir araziba tuisɨgham.

Egh arazir kurar kɨ ifongezir puvatɨzir avɨriba ikarvagh
ivezir kuram ia danɨngam.

4Kɨ ian gan egh ian kuarkuvighan kogham.
Ia arazir kurar kɨ ifongezir puvatɨzir avɨribagh ami.

Arazir kaba bangɨn, kɨ ivezir kuram isɨ ia danɨngam.
Eghtɨ ia bizir kamɨn ganigh fogh suam,

kɨ Ikiavɨra Itir God.
5 Ikiavɨra Itir Godɨn Ekiam kamaghɨnmɨgɨa ghaze:

Ia gan! Bizir kurar ia gasɨghasɨghamin kaba,
uari tɨvaghtɨvagh izɨvɨra ikɨ barmoghɨra ia agɨvagham.

6 Ia gan! Ian dughiar abuananam datɨrɨghɨn roghɨra izegha gɨfa,
egha ia agɨvasava ami.

7O Israelɨn nguazimɨn itir gumazamiziba, ia bar moghɨra,
ian dughiam roghɨra izegha gɨfa.

Eghtɨ ia uamɨghsɨabar uari akuv bar akueghan kogham.
Ia datɨrɨghɨn atiatim sara uari akuv akong ikiam.

8Kɨ ian arazir kurar ia amizir kaba bagh ia tuisɨgh,
zuamɨra ian arazir kurar avɨrir kɨ ifongezir puvatɨzir kaba ikarvagh

ivezir kuram ia danɨng,
egh uan anɨngagharim ia gingeghtɨ,

ia osɨmtɨzir ekiaba iniam.
9Kɨ ian gan egh ian kuarkuvighan kogham.

Ia arazir kurar kɨ ifongezir puvatɨzir avɨribagh ami.
Arazir kaba bangɨn, kɨ ivezir kuram isɨ ia danɨngam.

Eghtɨ ia bizir kamɨn ganigh, fogh suam,
kɨ Ikiavɨra Itir God, kɨ bizir kurar kaba amada.

10Egha Ikiavɨra Itir God ua kamaghɨn namɨgei:
Ia gan! Dughiam otogha gɨfa!

Ezɨ asɨghasɨzir ekiam otivasa.
Israelia zurara uan namakabar ikuvava, arazir aghuibar me gamir puvatɨ.

Me zurara uari pɨrafir arazim gami.
11Men arazir kurar kaba ghuavɨra ikia datɨrɨghɨn ekevegha gɨfa.

Kamaghɨn amizɨ, kɨmen bizir aghuir avɨriba bar dagh asɨghasigham.
Eghmen ziam abɨraghtɨ,

me uam arazir kurabar amuan kogham.*

* 7:11: Hibrun akam ves 10 ko 11 deragha aningɨnmɨngarim abɨghizir puvatɨ.

12Osɨmtɨzim otivamin dughiam a roghɨra izegha gɨfa.
Eghtɨ dughiar kamɨn gumazamiziba bizibagh ivesɨ akonganmarkɨ.

Eghtɨ gumazamizir biziba amangasa amiba naviba osɨmanmarkɨ.
Dughiar kamɨn kɨ gumazamiziba bar me gasɨghasigham.

13Eghtɨ gumazitam uan biziba amangɨtɨ tav adagh ivesɨ ifuegh,
aning dughiar kamɨn angamɨra ikɨvɨra ikɨ,

ua uan biziba amang dagh ivezamin arazim damuan kogham.
Gumazamiziba bar moghɨra arazir kuram gami, kamaghɨn men tav ikian

kogham,
me barmoghɨra gɨvagham.

Nan akam a gavgafi, egh a guizbangɨram otivam.

14Nan anɨngagharim gumazamizir kaba barmen iti.
Kamaghɨn amizɨ, memɨdorozim damusɨ sɨgham givi biziba akɨrɨva,

men gumazitammɨdorozim baghmangan kogham.
God ivezir kuram Israelia ganɨdi

15 Ikiavɨra Itir God ua kamaghɨnmɨgei:
Apaniba Jerusalem anekɨarugha gɨfa.

Eghtɨ gumazamizir nguibar ekiamɨn azenan itiba,
apanibamemɨsoghtɨme arɨmɨghiram.

Eghtɨ gumazamizir nguibar ekiamɨn aven itiba,
daghebamen oteveghtɨ,

arɨmariar igharagha garir avɨribame damutɨ,
me arɨmɨghiram.

16 Eghtɨ mɨdorozimɨn ariaghirezir puvatɨzir darasi, me arɨ mɨghsɨabar
mangam.

Egh uan arazir kurar me amizibagh nɨghnɨgh
naviba bar osemegh puvɨrama aziam.

Eghtɨmen azirakam,
mati danganir zaribar itir kuarazibar ararebar mɨnmangam.

17Eghtɨmen agharibamen amɨragh gavgaviba puvatɨghtɨ,
men tevibame gɨnuighnuigham.

18Eghtɨme azirakar korotiabar aghuigh,
puvɨrama atiating akongɨva,

bar aghumsigh,
uan dapanir arɨziba bar dagh isegh dapanir tuziba ikiam.

19Me faragha silva ko gol mɨghɨgha aning gagoima,
aningme gamizɨ, me arazir kurar avɨribagh ami.

Eghame fo, Ikiavɨra ItirGod, uananɨngagharimmenakaghamindughiamɨn,
men gol ko silva men akuraghan kogham.

Guizbangɨra, men gol ko silva, men mɨtiriar aghazir ekiar kam agɨvaghan
kogham.

Kamaghɨn amizɨ, me pura uan gol ko silva isɨ bizir kurabar mɨn, tintini-
bar tuavir toribar da akuntɨ,
da Godɨn damazimɨn bizir mɨzɨrɨzibar mɨn otogham.

20Me gol ko silva itir dughiamɨn, me kurukazir bar aghuibar ingara uarir
kuruka,

egha da bagha bar akongegha
da isa aser avɨribar marvir guabar ingari.

Marvir guar kaba kɨ dagh ifongezir puvatɨgha, bar a dar aghua.
Kamaghɨn amizɨ, kɨ bizir kabar amightɨ

damen damazibar bar bizir mɨzɨrɨzibar otivigham.

21Egha Ikiavɨra Itir God ua kamaghɨnmɨgɨa ghaze:
Kɨ gumazir kurar azenan itibar amamangatɨghtɨme uan kantri ategh izɨ,

Israelian bizir kaba bar ada okemeghmangɨ,
egh dar arazir kurar bar avɨribar amuam.

22Egh kɨmen amamangatɨghtɨme nan Dɨpenir aghuimɨn avenmangɨ
a damightɨ, a nan damazimɨnmɨzegham.
Eghtɨ kɨmen anogoreghan kogham.

Bar puvatɨ.
23 Israelɨn nguazimɨn itir danganiba bar, gumazamiziba arazir kurar

avɨribar uari gamua,
egha men nguibar ekiamɨn aven me uan avɨrim mɨsozi me ariaghira
ghuavɨra iti.
Kamaghɨn amizɨ, datɨrɨghɨn senbar ingarigh me ikɨrarɨghamin
dughiam oto.†

24Kɨ kantrin bar kurar igharazibar gumazibar amamangatɨghtɨ
me izɨ Israelian dɨpenibar me batoghtɨ,

me arɨmangɨtɨ, memen dɨpeniba iniam.
Egh Israelia asebar ziaba fer danganibame bar ada akararigham.

Eghtɨmen gumazir gavgavir uan ziaba feba, atiatigh,
ua uari pɨrafan kogham.

25Eghtɨ dughiar bar kuram Israelia bagh izɨtɨ,
me dabirabir aghuim ko navir amɨrizimɨn ikɨsɨ bar damuva avegham.

Bar puvatɨgham.
26Eghtɨ osɨmtɨzir ekiaba uari tɨvaghtɨvaghme bagh izam,

eghtɨ bizir kurar otivir avɨribar akaba uari tɨvaghtɨvaghme bagh izɨtɨ,
me da baragham.

Egh bar atiatingɨva nan nɨghnɨzibagh fofoghsɨ,
akam inigha izir gumazibar azangsɨghtɨ,

kɨ akabame danɨngan kogham.
Eghtɨ ofa gamir gumazibamen sure damuamin akaba puvatɨghtɨ,

men gumazir dapanibame danɨngamin nɨghnɨzir aghuiba puvatɨgham.
27Eghtɨmen atrivimɨn navim bar a basemeghtɨ,

an nɨghnɨziba bar an ikuvigham.
Eghtɨ nguazir kamɨn gumazamiziba

atiatingɨva akongam.
Kɨmen arazir kurar me amiziba bar da bagh ivezir kuramme danɨngam.

Me faragha gumazir igharaziba isa kot gatɨghame tuisɨzi moghɨn,
kɨ datɨrɨghɨn arazir kurar me amiziba baghme tuisɨgham.

Eghtɨme kamaghɨn fogh suam,
kɨ Ikiavɨra Itir God.

8
Israelia arazir kuraba

Godɨn Dɨpenimɨn aven dagh ami
1Ekantri Babilonɨnkalabusɨn itir dughiamɨn, azenir namba6ɨn, an iakɨnir

namba6ɨn, anaruernamba5otozɨ, kɨuandɨpenimɨnaperaghav itima, Judan
† 7:23: Hibrun akam deragha mɨgɨrɨgɨar kamɨn mɨngarim abɨghizir puvatɨ. 7:26: Godɨn Araziba
32:23; Jeremaia 4:20; Azir Akam 2:9

gumazir dapaniba iza na ko e apiaghav iti. E apiaghav itima, Ikiavɨra Itir
Godɨn Duam na bagha iza na avara.

2 Ezɨ kɨ kogha pɨn gara irebamɨn mɨn garir bizimɨn garima, bizir mam
mati, gumazimɨn nedazim avimɨn mɨn isi. Ezɨ gumazir kamɨn mɨkarzim ko,
ivariamɨn ikegha uaghiri, kɨ an gari, amati avim isi. Ezɨ an ivariamɨn ikegha
ghuanaga kɨ garima, a isia bar puvɨra taghtasi.

3Ezɨ kɨ garima, gumazir kammati, uan dafarim anemɨnegha nan dapanir
arɨzimɨn suira. Ezɨ irebamɨn mɨn garir bizir kamɨn aven, Godɨn Duam na
ghufegha nguazim ko overiamɨn tɨzimɨn ghua na inigha Jerusalemɨn ghua
Godɨn Dɨpenimɨn otogha ghua, notɨn amadaghan itir dɨvazimɨn tiar akamɨn
tu. Danganir kamɨn, Israelia faragha asermamɨnmarvir guam atɨzɨ a iti. Ezɨ
God bizir kam bagha bar anɨngaghe.

4 O Israelia, kɨ e uan Godɨn angazangarir gavgavimɨn gari. Kɨ faragha
Kebarɨn Fanermɨriamɨn ikia ganizir angazangarim.

5 Ezɨ a kamagh na mɨgei, “O nguazir kamɨn gumazim, nɨ kogh notɨn
amadaghan gan.” Ezɨ kɨ garima, aser mamɨn marvir guam tiar akamɨn
boroghɨra ofa gamir dakozimɨn boroghɨn asaraghav iti. Ezɨ God bizir kurar
kam bagha bar anɨngaghe.

6 Egha a kamaghɨn na mɨgei, “O nguazir kamɨn gumazim, nɨ Israelɨn
ikɨzimɨnarazirkurarmeamibargari? Meamirarazirkaba, kɨbardaraghua.
Da bar ikuvigha, nan Dɨpenimɨn na batosi, egha na gamima kɨ bar men
saghon iti. Nɨgɨnmedamuaminarazir barkurarkɨbar ifongezir puvatɨzibar
ganam, da nɨ datɨrɨghɨn garir arazir kurar kabagh afiragham.”

7Egha a nan akua ghua dɨvazir GodɨnDɨpenimɨn avɨnizimɨn aven zuir tiar
akamɨn otozɨ, kɨ garima, torir mam dɨvazimɨn iti.

8 Egha God kamaghɨn na mɨgei, “Nguazir kamɨn gumazim, nɨ dɨvazimɨn
torir kam akarigh a damightɨ an arokegh.” Ezɨ kɨ dɨvazimɨn torim asigha
garima, tiar akar mam iti.

9 Ezɨ a kamagh na mɨgei, “Nɨ aven mangɨva arazir bar kurar mɨzɨrɨzir kɨ
ifongezir puvatɨzir me amibar ganigh.”

10 Ezɨ kɨ aven ghua garima, God ifongezir puvatɨzir asɨzir mɨzɨrɨzibar
nedaziba ko kuruziba, danganir kamɨn dɨvaziba bar a dagh izɨfa. Israelɨn
ikɨzim fer marvir guaba uaghan iti.

11 Ezɨ kɨ garima, Israelian gumazir dapanir 70pla danganir kamɨn aven
iti, ezɨ Safanɨn otarim Jasania, a uaghan me ko iti. Me bar moghɨra vagh-
vagha itarir pauranmughuriar aghuimzuibar suighav itima,mɨgharibadar
dɨkava ghuavanadi.

12 Ezɨ Ikiavɨra Itir God, kamaghɨn na mɨgei, “Nguazir kamɨn gumazim, Nɨ
gan! Israelian gumazir dapaniba mɨtarmemɨn mueghav ikia arazir kurar
kabagh ami. Me vaghvagha uanmarvir guaba bagha ofa gamir dakoziba iti.
Me ghaze, Ikiavɨra Itir God ti men garir puvatɨ. Ikiavɨra Itir God ti akɨrim
ragha nguazir kam gasara.”

13 Egha Ikiavɨra Itir God, ua kamaghɨn na mɨgei, “Nɨ men gantɨ, me arazir
kurar ekiar kɨ ifongezir puvatɨzir avɨribar amu mangɨvɨra ikiam. Ezɨ arazir
kurar me amir kaba, me faragha amizir arazir kurabagh afira.”

14 Egha a na inigha ghua Ikiavɨra Itir Godɨn Dɨpenimɨn dɨvazir notɨn
amadaghan itir tiar akamɨn otogha namɨgɨa ghaze, “Nɨ gan! Amizirmunaba
ghaze, men asem Tamus areme, ezɨme an apangkuva a bagha azia iti.”

15Egha a ua kamaghɨn namɨgei, “Nguazir kamɨn gumazim, nɨ bizir kamɨn
ganiz, o? Nɨ arazir bar kurar mabar ganigha gɨfa, nɨ datɨrɨghɨn ua arazir bar
8:2: Esekiel 1:27 8:4: Esekiel 1:28

kurar kɨ aghuazir igharagha garibar ganam, da arazir nɨ faragha ganigha
gɨvaziba bar dagh afira.”

16Egha a ua nan akua ghua Ikiavɨra Itir GodɨnDɨpenim avɨnizir dɨvazimɨn
bar aven ghua an Dɨpenimɨn tiar akamɨn boroghɨn oto. Ezɨ kɨ garima,
Dɨpenimɨn tiar akam ko ofa gamir dakozimɨn tizimɨn 25plan gumaziba iti.
Me akɨriba ighegha Ikiavɨra Itir Godɨn Dɨpenim gasaragha guaba aruem
anadi naghɨn gara tevibar pɨrigha avighav iti.

17 Egha a ua kamaghɨn mɨgei, “O nguazir kamɨn gumazim, nɨ bizir kamɨn
ganiz, o? Judan ikɨzim, arazir bar kurar kɨ aghuazibagh amuava, Israelɨn
nguazim bar an gumazamizir igharaziba bar men apanim gami. Men
arazir kurar kamɨn, me ghaze, kɨ ti pura bizim, egha na dɨpova arazir bar
mɨzɨrɨzibar na gami. Ezɨ nɨ oragh! Me amir arazir kurar kaba na gamizɨ kɨ
barmen anɨngaghe.

18Kamaghɨn amizɨ, kɨ bar pazɨvɨra me damigham. Egh uan anɨngagharim
anegɨvagham. Kɨ tong men apangkuv men asughasughan kogham. Me
pamtem nan dɨmɨva arangam, eghtɨ kɨ barme bareghan kogham.”

9
God ivezir kuram isa Jerusalem ganɨdi

1 God na mɨkemegha gɨvagha, tiarim akarigha pamtemɨn dɨa mɨgei, “Ia,
gumazir nguibar ekiamɨn itir gumazamizibav soghtɨ me arɨghiramiba, ia
vaghvaghmɨdorozir sababar suigh kagh izɨ.”

2 Ezɨ kɨ gari, gumazir 6pla dɨvazimɨn notɨn amadaghan itir itiar akamɨn
boroghɨn ikegha izi. Me bar vaghvagha gumazibav soghamin mɨdorozir
sababar suiki. Ezɨ gumazir igharazir mamme ko izi. A korotiar ghurghurir
bar aghuir mam aruzɨ, osizirir biziba itir mɨtarir muziarim an oghɨriamɨn
mɨtem gitoroghav iti. Me bar izegha ofa gamir brasɨn dakozimɨn mɨriamɨn
boroghɨnmɨtifi.

3Ezɨ Israelian Godɨn angazangarir gavgavir ekiam, enselɨn bar gavgavim
a gisɨn ikia avughsegha, anetegha uanaga Godɨn Dɨpenimɨn tiar akamɨn
boroghɨn zui. Ezɨ Ikiavɨra Itir God, gumazir korotiar ghurghurir bar aghuim
aruzir kamɨn dia,

4 egha kamaghɨn a mɨgei, “Nɨ dɨkavigh Jerusalemɨn nguibar ekiam bar
an averiam daruva gumazamizir men namakaba amir arazir kurar God
aghuazibar osemegha itiba, nɨ me bativ, men guaba osizirir ababanim me
darɨgh.”

5 Ezɨ kɨ orazi God kamaghɨn gumazibav soghamin mɨdorozir sababar
suighizir gumazir 6plan kabav gei, “Ia dɨkavigh an gɨn mangɨ nguibar
ekiamɨn aven gumazamizibav soghtɨ, me arɨmɨghiregh. Egh men tavɨn
apangkuvigh aneteghtɨ an angamɨra ikianmarkɨ.

6 Ia gumazir dapanir akɨrim ragha Godɨn Dɨpenim gasaraziba faragh me
mɨsoghɨrarigh, egh mangɨ gumazir ghuriba, ko guiviba ko otarir igiaba,
ko amiziba ko boriba, bar me mɨsoghɨrarɨkigh. Egh osizirir ababanim
guabar itir gumazamiziba, ia me mɨsueghtɨ me arɨmɨghiran markɨ.” Ezɨ me
dɨkavigha ghua gumazir dapanibav soghezɨme ariaghire.

7 Egha God kamaghɨn 6plan gumazir kabav gei, “Ia nan dɨpenim avɨnizir
dɨvazimɨn aven iti darazi bar me mɨsoghɨrarightɨ men kuaba nan Dɨpenim
gizɨfagh. Eghtɨ bizir kam bangɨn nan Dɨpenim nan damazimɨn bar
mɨzegham. Aria! Ia dɨkavigh mangɨ.” Ezɨ me nguibar ekiamɨn danganiba
bar dagh arua ghua gumazamiziba bar memɨsuagharɨsi.
9:4: AkarMogomem 7:3; 9:4; 14:1

8 Me gumazamizibav soagharɨzir dughiamɨn, kɨ uabɨra ikia Godɨn
Dɨpenimɨn aven iti. Egha kɨ nguazim girɨgha fuagha, uan guam nguazim
mɨtuaghadiavaaraghaze, “OIkiavɨra ItirGodɨnEkiam,nɨuananɨngagharim
isɨ Jerusalemia gingamin dughiamɨn, nɨ Israelian ikiavɨra itir varazira bar
me gasɨghasɨgham, o?”

9Ezɨ a na ikaragha ghaze, “Israelɨn ikɨzim ko Judan ikɨzim arazir kurar bar
avɨrim gami, ezɨ osɨmtɨzir bar ekiam iti. Nguazir kamɨn, arazir gumaziba
uariv soghava ariaghirimbar ekefe. Ezɨnguibar ekiar kamɨngumazamiziba
uarir ikɨzɨrɨzir arazim bar izɨfa. Me ghaze, Ikiavɨra Itir God ti nguazir kam
akɨrim ragha a gasara. Egha en garir puvatɨ.

10 Ezɨ kɨ men ganɨva tong men apangkuv men asughasughan kogham. Kɨ
arazir me igharaz darazigh amizibara, uam da ikarvagh darme damuam.”

11 Ikiavɨra Itir God mɨkemegha gɨvazɨ, kɨ garima, gumazir korotiar
ghurghurir bar aghuim aruzim, osizirir biziba itir mɨtarir muziarim an
oghɨriamɨnmɨtemgitoroghav iti, auamategha izakamaghɨn Ikiavɨra ItirGod
mɨgei, “Nɨ namɨkemezɨmoghɨn kɨ amigha gɨfa.”

10
Godɨn angazangarir ekiam anDɨpenim ataki

1Kɨ garima, bizir mammati itarir bar dafam, enselɨn bar gavgavir kabar
dapanibagh isɨnpɨn iti.* Ezɨ itarirbardafarkamgisɨn, bizirmammati atrivir
dabirabimme dagɨar bluplan aghuimɨn an ingarizɨ a iti.

2 Ezɨ Ikiavɨra Itir God, gumazir inir ghurghurir aghuim aruzim mɨgɨa
ghaze, “Nɨ mangɨ ganigh, 4plan wilba, da enselɨn bar gavgavir kabar apen-
gan iti. Nɨ wilbar tongɨn mangɨva dafarim amadagh, avivkɨataba inighɨva
nguibar ekiam gisɨn tintinibar da kavamadagh.” Ezɨ kɨ garima, a zui.

3Ezɨ a Dɨpenimɨn aven zuima, enselɨn bar gavgavir kaba, Dɨpenimɨn aven
sautɨnamadaghan tuivighav iti. Dughiar kamɨn, ghuariamDɨpenimavɨnizir
dɨvazir averiam, bar a koro.

4 Ezɨ Ikiavɨra Itir Godɨn angazangarir bar gavgavim, enselɨn bar gavgavir
kaba ategha pɨn ghuava, Godɨn Dɨpenimɨn tiar akamɨn boroghɨn tu. Ezɨ
ghuariam ghua Godɨn Dɨpenim bar a koro. Ezɨ Godɨn angazangarir bar
ekiam Dɨpenim avɨnizir dɨvazim gisirazɨ a taghtasi.

5 Ezɨ enselɨn bar gavgavir kabar avɨziba tɨngazir nɨgɨnim, me dɨvazir
ekiar azenan itimɨn aven uaghan da baragham. Dar avɨzibar nɨgɨnim, mati
Gavgaviba Bar Itir Godɨn tiarim.

6God gumazir korotiar ghurghurir aghuimaruzimmɨgɨa ghaze, Nɨ enselɨn
bar gavgavir kaba boroghɨn mangɨ, wilbar tongɨn avivkɨataba inigh. Ezɨ an
aven ghua wilɨnmamɨn boroghɨnmɨtɨ.

7 Ezɨ enselɨn bar gavgavir kabar mav uan dafarim amadagha avir men
tongɨn itimɨn, avivkɨar mam inigha a isava gumazir korotiar ghurghurir
aghuim aruzimɨn dafarim gatɨzɨ, ana inigha zui.

8 Kɨ garima, enselɨn bar gavgavir kaba, mati gumazibar dafaribar mɨn
dafariba ikia, dafariba vaghvagha dar avɨzibar apengan iti.

9 Kɨ ua garima, 4plan wilba vaghvagha enselɨn bar gavgavir kabar
boroghɨn iti. Wilɨn kabamati dagɨar iangurir pɨn kozibar mɨn taghtasi.

10 Ezɨ wilɨn 4plan kabar ganganiba da magh gari, egha da vaghvagha dar
aven wilɨn igharazir vamɨra vaghvagha dar tongɨra iti.
10:1: Esekiel 1:26; AkarMogomem4:2 * 10:1: Enselɨnbar gavgavir kaba, bizir 4planangamɨra itir

kabarmɨrara gari. Esekiel sapta 1, a irebamɨnmɨngarir bizim, a gundav gei. 10:2: AkarMogomem

11 Wilɨn kaba managh mangɨsɨ pura bighɨratɨgh mangɨ ua ighɨghiran
kogham. Wilɨn faragha itim guam danganir manammɨsuegh mangɨtɨ, wilɨn
igharaziba uaghan an gɨraramangɨ pura bighɨratɨghmangam.

12Enselɨnbar gavgavir kabar namnaba, komen akɨraghariba ko, dafariba
ko, avɨziba ko, menwilɨn 4pla, ganamin damaziba bar dagh izɨfa.

13 Ezɨ kɨ orazi, tiarir mam wilɨn kaba ziam me garɨgha ghaze, “Wilɨn
Ivemariba.”

14 Enselɨn bar gavgavir kaba vaghvagha 4plan guaba iti. Enselɨn bar
gavgavimɨn guam faragha iti, ezɨ gumazimɨn guam agharir guvimɨn itima,
laionɨn guam agharir kɨriamɨn iti, ezɨ kuarazir bagamɨn guam gɨrakɨrangɨn
iti.

15Enselɨn bar gavgavir kaba, da bizir angamɨra itir 4plan kabarmɨnmagh
gari, kɨ faragha Kebarɨn Fanemɨn ikia irebamɨn mɨn garir bizimɨn aven dar
gani. Egha datɨrɨghɨn ua irebamɨnmɨn garir bizir kamɨn uamen gari. Ezɨme
dɨkavighamɨghegha ghuavanadi.

16-17 Enselɨn bar gavgavir kaba mangɨtɨ, wilɨn kaba dar mɨriamɨn ikɨ
uaghan mangam. Eghtɨ enselɨn bar gavgavir kaba uan avɨziba kuigh
mɨghegh ghuavanangtɨ, wilɨn kaba uaghan nguazim ategh bighɨratɨgh ghua-
vanangam. Enselɨn bar gavgavir kabar duam wilbagh apazagha iti. Ka-
maghɨn amizɨ, enselɨn bar gavgavir kaba tuivightɨ, wilba tuivigham. Eghtɨ
enselɨn gavgavir kaba nguazim ategh ghuavanangtɨ, wilba nguazim ategh
ghuavanangam.

18 Ezɨ Ikiavɨra Itir Godɨn angazangarir gavgavim Godɨn Dɨpenimɨn tiar
akam ategha ghua enselɨn bar gavgavir kabagh isɨn iti.

19 Ezɨ kɨ garima enselɨn bar gavgavir kaba uan avɨziba kuigha mɨghegha
nguazim ataghɨragha ghuanadi, ezɨ wilɨn kaba dar mɨriabar ikia uaghan
ghuanadi. Da ghua Ikiavɨra Itir Godɨn Dɨpenim avɨnizɨ dɨvazir aruem anadi
naghɨn itir tiar akamɨn tuifi. Ezɨ Israelian Ikiavɨra Itir Godɨn angazangarir
gavgavimme gisɨn iti.

20Ezɨkɨ fo, enselɨnbar gavgavir kaba, kar bizir 4plan angamɨra itir kabara,
kɨ faragha Kebarɨn Fanermɨriamɨn boroghɨn dar garima, da Israelian Godɨn
gavgavimɨn apengan iti.

21 Enselɨn bar gavgavir kaba vaghvagha 4plan guaba ko 4plan avɨziba
iti. Egha men avɨzibar apengan me vaghvagha gumazibar dafaribar mɨn,
dafariba iti.

22 Kɨ faragha Kebarɨn Faner mɨriamɨn ikia 4plan angamɨra itir bizibar
guabar ganizɨmoghɨn, kɨ datɨrɨghɨnua dar guabar gari. Enselɨnbar gavgavir
kabarguabadanganirmanamɨnmɨtuaghmangɨsɨpurabighɨratɨghmangam.
Me uan namnaba gɨghaghira tintinibar zuir puvatɨ.

11
Israelia ikuvigham

1Bizir kabar gɨn, GodɨnDuamna ghufeghana inigha ghua, GodɨnDɨpenim
avɨnizir dɨvazir aruem anadi naghɨn itir tiar akamɨn na atɨ. Ezɨ kɨ itiar
akamɨn boroghɨn 25pla gumazibar gari me iti. Ezɨ kɨ men tongɨn Asurɨn
otarim Jasania ko Benaian otarimPelatian garima, aning iti. Aning gumaza-
mizibar faragha zuir gumazir dapanimning.

2Ezɨ God kamaghɨn na mɨgɨa ghaze, “O nguazir kamɨn gumazim, gumazir
kaba nɨghnɨzir kuraba ikia, arazir kuram damuamin tuavim buri. Egha uan
nɨghnɨzir kurar kaba Jerusalemɨn gumazamizibame ganɨdi.
10:12: AkarMogomem 4:8 10:14: Esekiel 1:10; Akar Mogomem 4:7

3Me ghaze, ‘E datɨrɨghɨn dɨpenibar ingaramin dughiam puvatɨ. E dera. En
nguibar ekiammati isaghapir mɨnem, ezɨ e asɨzir tuzibar mɨn an aven iti.’

4 Kamaghɨn amizɨ, nguazir kamɨn gumazim, nɨ akam inigha izir gu-
mazimɨnmɨn, bizir gɨn otivamibar gun akamme gasɨmemɨkɨm.”

5 Ezɨ Ikiavɨra Itir Godɨn Duam nan aven izegha akar kam na mɨgɨa ghaze,
“O Israelɨn ikɨzim, kar nɨn nɨghnɨzim. Ezɨ nɨn nɨghnɨzimɨn averiam, kɨ bar
moghɨrama a gɨfo.

6 Ia nguibar ekiar kamɨn averiamɨn gumazamizir avɨribav sozi me
ariaghirezɨma, men kuaba nguibar ekiamɨn tuaviba bar adagh izefe.

7 “Kamaghɨn amizɨ, kɨ Ikiavɨra Itir Godɨn Ekiam, kɨ kamaghɨn ia
mɨgɨa ghaze, Jerusalemɨn nguibar ekiar kam mati isaghapir mɨnem, ezɨ
ariaghiregha ireghav itir kuar kaba asɨzir tuzibarmɨnanaven iti. Kamaghɨn
ti puvatɨgham, kɨ Jerusalemɨnnguibar ekiamɨn ia batueghtɨ iamangɨ azenan
ikiam.

8 Kɨ Ikiavɨra Itir Godɨn Ekiam, kɨ kamaghɨn mɨgei, Kɨ fo ia mɨdorozir
sababar atiatia iti. Kɨ gumazir mɨdorozir sababav soziba amangightɨ, me ia
mɨsoghsɨ izam.

9 Kɨ nguibar ekiamɨn aven ia inigh Kantrin Igharazibar Gumazamizibar
dafaribar arigham. Egh arazir kamɨn, kɨ ian arazir kuraba ikarvagh ivezir
kuram ia danɨngam.

10Kɨ ian arazir kuraba ikarvagh ivezir kuram ia danɨngtɨ, apaniba Israelɨn
kantrinmɨtaghniamra, mɨdorozir sababar iamɨsoghtɨ ia arɨmighiram. Eghtɨ
arazir kamɨn ia kamaghɨn fogh suam, kɨ Ikiavɨra Itir God.

11Nguibar ekiar kam a nɨn isaghapir mɨnemɨn mɨn ikian kogham. Egh ia
mɨnemɨnmɨn asɨzir tuziba an averiamɨn ikian kogham. Kɨ ian arazir kuraba
ikarvagh Israelɨn kantrin mɨtaghniamra, bar pazavɨra ia damigham.

12 Eghtɨ ia kamaghɨn fogham, kɨ Ikiavɨra Itir God, ia arazir kɨ ifongezibar
gɨn zuir puvatɨgha bizir kɨ damuasa ia mɨkemeziba abɨsi. Egha kantrin
igharazir ian boroghɨn itibar gɨn ghuamen arazibagh ami.”

13 Kɨ Godɨn akamɨn me mɨgɨavɨra itima, Benaian otarim Pelatia irɨgha
maghɨramaareme. Ezɨ kɨ tevimning apɨrigha guamnguazimgirɨghapamten
kamaghɨn dɨa mɨgei, “O Ikiavɨra Itir Godɨn Ekiam, manmaghɨn ami? Nɨ ti
Israelian gumazamizir ikiavɨra itir varazira nɨ barme kuvarɨmasa o?”

God Israelian kalabusɨn itir darazi bagha amizir akar dɨkɨrɨzim
14Ezɨ Ikiavɨra Itir God kamagh namɨgei:
15 “O nguazir kamɨn gumazim, nɨ ko nɨn aveghbuaba, nɨn namakaba,

nɨ ko kalabusɨn itiba, me Israelɨn ikɨzim, ia bar moghɨra, Jerusalemɨn itir
gumazamiziba ia gɨnɨghnɨgha ghaze, ‘Ikiavɨra Itir God, me batoghezɨ me
ghua bar nguibar saghuiamɨn itimɨn iti. Guizbangɨra, a nguazir kam isa e
ganɨngizɨ, a guizbangɨra en nguazimra.’

16 Eghtɨ nɨ uan namakar Babilonɨn kalabusɨn itiba kamaghɨn me mɨkɨm
suam, ‘Kɨ Ikiavɨra Itir Godɨn Ekiam, kɨrara kɨ ia aghamsigha ia amangizɨ,
ia tintinibar kantrin saghon itibar ghue. Ia datɨrɨghɨn ikɨ nan ziam famin
dɨpeniba puvatɨ. Eghtɨ kɨ dughiar ovezimɨn danganir ia ghua itir manaba kɨ
uabɨ ia ko ikɨtɨ, ia nan ziam fɨvɨra ikiam.’

17 “Kamaghɨn amizɨ, kɨ Ikiavɨra Itir GodɨnEkiam, kɨ kamaghɨnmɨgɨa ghaze:
Kantrin igharazir kɨ faragha ia amangizɨ ia ghua itir kabar, kɨ ua ia inigh izɨ
ia akuvagh, Israelɨn nguazim isɨ ua ia danɨngam.

18Eghmeuamategh Israelɨnnguazimɨn izeghɨvaasebarmarvir guarkɨbar
aghuaziba, bar da batokegh.

19 Eghtɨ kɨ me damutɨ, me navir vamɨran ikiam. Kɨ duar igiam isɨ men
navir averiabar atɨgham. Faragha men navir averiaba dagɨabar mɨn bar
gavgafi. Eghtɨ kɨmen navir averiabar amutɨ, da amɨraghamɨregh na gifuegh
na baghvɨra ikiam.

20 Egh me arazir kɨ ifongeziba guizbangɨra dar suiraghɨva, deravɨra bizir
kɨ damuasamemɨkemezibar gɨnmangam. Eghme nan gumazamizibarmɨn
ikɨtɨ, kɨmen Godɨn ikiam.

21 Egh gumazamizir asebar marvir guar kɨ bar aghuazibar ziaba feba, kɨ
me amir arazir kaba ikarvagh ivezir kuram me danɨngam. Kɨ Ikiavɨra Itir
Godɨn Ekiam, kɨmɨkemegha gɨfa.”

Godɨn angazangarir gavgavim Jerusalem ataki
22 Egha gɨn, enselɨn bar gavgavir kaba uan avɨziba kuigha mɨgheghasava

amua, wilɨn kaba dar mɨriabar ikia uaghan uanangasa. Dughiar kamɨn,
Israelɨn Godɨn angazangarir gavgavimme gisɨn iti.

23 Ezɨ Ikiavɨra Itir Godɨn angazangarir gavgavim nguibar ekiam ategha
ghuanaga aruem anadi naghɨn itir mɨghsɨam gisɨn iti.

24 Ezɨ Godɨn Duam irebamɨn mɨn garir bizimɨn aven na fegha uamategha
na inigha Israelian kalabuziaba itir naghɨn kantri Babilonɨn ize. Ezɨ ire-
bamɨnmɨn garir bizir kam gɨfa.

25 Ezɨ kɨ Ikiavɨra Itir God nan akazir biziba bar dar gun kalabusɨn itir
gumazamizibav gei.

12
Esekiel gumazim kalabusɨn zuir ababanim gami

1Ezɨ Ikiavɨra Itir God kamaghɨn namɨgei,
2 “O nguazir kamɨn gumazim, ikɨzir nɨ datɨrɨghɨn men tongɨn itir kam, me

akaba batozir darasi. Me damaziba ikia gari puvatɨ. Egha me kuariba ikia
biziba barazir puvatɨ. Me akaba batogha orazir puvatɨzir ikɨzim.

3 “Kamaghɨn amizɨ, nguazir kamɨn gumazim, nɨ datɨrɨghɨn uan biziba
inigh, mati gumazim kalabus bagha nguibar saghuiamɨn itimɨn mangasa.
Egh amɨnim tɨghar pɨrsɨ damutɨ, nɨ mangɨtɨ me bar nɨn ganigh. Kɨ kamaghɨn
ifonge, me nɨ amir bizir kamɨnmɨngarim deragh a gɨfogh. Me gumazamizir
akaba batoziba, eghme ti anmɨngarim deragh a gɨfoghan kogham.

4Aruempazaghar torimɨn ikɨvɨra ikɨtɨmenɨn ganvɨra ikɨtɨ, nɨ kalabus bagh
mangɨsɨ uan biziba ini. Egh aruem magɨrɨtɨ, me ganvɨra ikɨtɨ nɨ ifar mati
kalabusɨnmangasa amimoghɨnmangɨ.

5Me ganvɨra ikɨtɨ nɨ dɨvazimɨn toritam asigh, uan biziba ater torir kamɨn
avenmangɨ vongɨn otogh.

6Egh me ganvɨra ikɨtɨ nɨ uan biziba dɨpɨzim datɨgh mɨtarmemɨnmangɨ. Nɨ
mangɨ uan guam avaragh, egh foghan kogham, nɨ nguazir manamɨn zui. Nɨ
amir arazir kam, ababanir arazim Israelɨn ikɨzimɨn akagham.”

7 Ikiavɨra Itir God na mɨkemezɨ moghɨn kɨ ami. Aruer kamɨn kɨ gumazim
kalabuziam bagh mangasa biziba isi moghɨn ami. Egha amɨnim pɨrima,
kɨ uan dafarimɨn dɨvazimɨn torim gamigha azenan ghu. Me bar garima kɨ
biziba uan dɨpɨzim gatɨghamɨtarmemɨn zui.

8Ezɨ amɨmzaraghan, Ikiavɨra Itir God kamaghɨn namɨgei,
11:19: Onger Akaba 51:10; Jeremaia 31:33; 32:39; Sekaraia 7:12 11:19: Esekiel 36:26-28 11:20:

OngerAkaba 105:45; Jeremaia 24:7; Esekiel 14:11 11:22: Esekiel 43:2-5 12:2: Aisaia 1:23; 6:9-10;
Jeremaia 5:21; Matyu 13:13-14; Mak 8:18; Jon 9:39-41

9 “Nguazir kamɨn gumazim, Israelian akaba batoziba kamaghɨn nɨn
azaragham, nɨ tizim gami?

10Eghtɨnɨmemɨkɨmsuam, Kɨ Ikiavɨra Itir Godɨn Ekiam, kɨmemɨgɨa ghaze,
kar atrivir Jerusalem gativagha an garim, ko Israelɨn ikɨzir Jerusalemɨn
munagh itibar mɨgɨrɨgɨam.*

11 Nɨ me mɨkɨm suam, bizir nɨ amizir kam, a Jerusalemia bativamin
bizimɨnababanim. Eghtɨapanibakalabuziabarmɨnme inighmangɨ, kantrin
igharazimɨnme isɨ kalabus darɨgham.

12Atrivirmen tongɨn itim, uan biziba dɨpɨzim datɨghmangɨ uan dafarimɨn
dɨvazimɨn toritam damigh, uan biziba ater torir kamɨn aven mangɨ vongɨn
otoghɨvamɨtarmemɨnmangam. Amangɨuanguamavaraghuandamazimn-
ingɨn nguazimɨn ganan kogham.

13 Eghtɨ kɨ uan ivem aguraghtɨ an an suiragham. Egh a inigh Babilonɨn
nguibar ekiamɨn mangɨgham, kar Kaldiabar nguazim. Eghtɨ a nguazir
kamɨn ganighan kogham.† Egh a nguazir kamɨn ikɨmangɨ aremegham.

14Andɨpenimɨn itir darasi, kɨbarmekavkɨnigham, eghtɨan ingangaribagh
amir gumaziba ko an mɨdorozir gumaziba, kɨ me damightɨ me tintinibar
mangegham, eghtɨ gumazibamemɨsoghsɨme buriam.”

15 “Kɨ me aghamsightɨ me tintinibar kantrin igharazibar mangegham.
Eghtɨme kamaghɨn fogh suam, kɨrara kɨ Ikiavɨra Itir God.

16Kɨ men varazira ateghtɨ me ikɨ, mɨdorozim ko, dagheba otevir dughiam
ko, arɨmariar kurabar arɨmɨghireghan kogham. Egh kantrin igharazibar
tongɨn ikɨ, me amizir arazir kurar kɨ bar aghuaziba me uari dar gun
mɨkɨmam. Eghtɨme fogh suam, kɨrara kɨ Ikiavɨra Itir God.”

Esekiel nɨghava agoi
17 Ikiavɨra Itir God kamaghɨn namɨgei,
18 “O nguazir kamɨn gumazim, nɨ nɨghvɨra uan daghem amɨ, egh atiating

akongɨva dɨpam amɨ.
19 Egh nɨ nguazir kamɨn itir gumazamiziba bar moghɨra me mɨkɨm suam,

kar Ikiavɨra Itir Godɨn Ekiamɨn akam, a Jerusalemɨn gumazamizir Israelɨn
nguazimɨn itiba bagha izi. Nguazir kamɨn itir darasi, me dughiaba bar
uan namakaba pazavɨra me gamua arazir kurar avɨribagh ami. Bizir kam
bangɨn, apaniba izɨ men biziba bar da avigh mangegham. Kamaghɨn amizɨ,
me atiatingvɨra daghebar amɨva, atiatingvɨra dɨpabar amɨ.

20 Nguibar ekiar datɨrɨghɨn gumazamiziba izɨvaziba ikuvigham. Eghtɨ
kantripuradanganirkɨnimɨnmɨn ikiam. Eghtɨ Israeliakamaghɨnfoghsuam,
Kɨrara, kɨ Ikiavɨra Itir God.”

Dughiar ovezimɨn akam inigha izir gumazimɨn mɨgɨrɨgɨam guizbangɨram
otivam

21 Ikiavɨra Itir God ua namɨgɨa ghaze,
22 “O nguazir kamɨn gumazim, bizir tizim bagha Israelian gumazamiziba

zurara akar otevir kam gami? Me ghaze, ‘Akam inigha izir gumaziba bizir
gɨn izamibav gɨa ghaze, da otivam. Ezɨ azenir avɨriba iza zui, irebabar mɨn
garir bizir kabar aven otivir akaba guizbangɨra otivir puvatɨgha pura zui.’
Ezɨ kɨ Israelian aghuzir akar kamɨn aghua.

* 12:10: Hibrunakamderaghamɨgɨrɨgɨarkamɨnmɨngarimabɨghizirpuvatɨ. 12:13: 2Atriviba25:7;
Jeremaia 52:11 † 12:13: Dughiar kabar gɨn, Babilonia, Atrivim Sedekaian suiragha egha a inigha a
isɨ kalabus darɨghasa Babilonɨn ghu. Me a gamizɨ, an damazimning okafi. Ezɨ arazir kamɨn akar isɨn
zuir kama guizbangɨra oto. Egha a bar uan damazimningɨnBabilonɨnnguazimɨn ganizir puvatɨ, egha
a nguazir kamɨn areme. Nɨ eghaghanir kam, 2 Atriviba 25:7 ko Jeremaia 52:11, an gan.

23 Nɨ datɨrɨghɨn me mɨkɨm suam, Kɨ Ikiavɨra Itir Godɨn Ekiam kamaghɨn
mɨkɨmasa. Aghuzir akar me zurara mɨgeir kam kɨ datɨrɨghɨn anegɨvagham.
Me Israelɨn kantrin aven uam a mɨkɨman kogham. Nɨ kamagh me mɨkɨm
suam, ‘Dughiam otogha gɨfa. Eghtɨ irebamɨn mɨn garir bizibar akaba, da
vaghvagh guizbangɨra otivam!’

24 “Ezɨ datɨrɨghɨn, akam inigha izir gumazirmaba Israelɨn gumazamizibar
tongɨn ikia irebamɨn mɨn garir bizibar gara, akar ifavariba ko apezeperir
akavsiabar gun me mɨgei. Eghtɨ kɨ Israelɨn ikɨzimɨn aven bar arazir kam
agɨvagham.

25 Kɨ Ikiavɨra Itir God, kɨ uabɨ Israelia me ko mɨkɨmam. Eghtɨ bizir kɨ
mɨkemeziba, da zuamɨram otivam. Ia akaba batozir ikɨzim, ia oragh! Ia
aremeghan kogh ikɨvɨra ikɨtɨ, kɨ mɨkemezɨ moghɨn damuam. Kɨ Ikiavɨra Itir
Godɨn Ekiam, kɨ kamaghɨnmɨkeme.”

26 Ikiavɨra Itir God ua kamagh namɨgei,
27 “Nguazir kamɨn gumazim, Israelɨn ikɨzim ghaze, ‘Esekiel, irebamɨnmɨn

garir bizibar gara, egha gɨn otivamin bizibar mɨgɨrɨgɨabar gun mɨgei. Ezɨ
bizir a mɨgeir kaba datɨrɨghɨn otivan kogham. Puvatɨ, da bar gɨn otivam.’

28 Eghtɨ nɨ me mɨkɨm suam, Kɨ Ikiavɨra Itir Godɨn Ekiam me ikaragha
ghaze, Kɨ sughsughan kogham. Bizir kɨ mɨkemeziba, da datɨrɨghɨn otivam.
Kɨ Ikiavɨra Itir Godɨn Ekiam, kɨ kamaghɨnmɨkemegha gɨfa!”

13
God, akam inigha izir gumazir ifavaribar atari

1 Ikiavɨra Itir God kamaghɨn namɨgei,
2 “O nguazir kamɨn gumazim, nɨ mangɨ Israelɨn akam inigha izir gumaz-

ibav kɨm. Men marazi uan nɨghnɨzibar gɨn ghua, gɨn otivamin bizibar gun
mɨgei. Nɨ pamtemɨnmen atarmemɨkɨm. Nɨ kamaghɨnmemɨkɨm, ‘Ia Ikiavɨra
Itir Godɨn akam barakigh.’

3 “Ikiavɨra Itir Godɨn Ekiam kamaghɨn mɨgei: Akam inigha izir gumazir
onganir kaba, Mevzika! Me bar ikuvigham! Me irebabar mɨn garir bizibar
garir puvatɨ. Me uari uan navir averiabar aven itir bizibar gɨn ghua, uan
nɨghnɨzibar dav gei.

4 O Israelian gumazamiziba, ian akam inigha izir gumaziba, mati afiar
atiaba nguibar ekiar ikuvizir mam puram a garui.

5Menguibar ekiamavɨnizir dɨvazir akaraghirezir danganibar gara ua dar
ingarir puvatɨ. Kamaghɨn amizɨ, Ikiavɨra Itir God Izamin Dughiar Ekiamɨn
mɨdorozim otoghtɨ, ia Israelia tuivigh gavgavighan kogh apanibav soghan
iburagham.

6 Akam inigha izir gumazir ifavarir kaba, me irebabar mɨn garir bizibar
aven itir biziba, da bizir ifavariba. Me gɨn otivamin bizibar mɨgɨrɨgɨabav
gei, ezɨ da guizbangɨra puvatɨ. Me ghaze, me Ikiavɨra Itir Godɨn akabav gei.
Ezɨ puvatɨ, Ikiavɨra Itir God me amadazir puvatɨ. Egha me ti manmaghɨn
nɨghnigha ghaze, menmɨgɨrɨgɨabar dagheba otivam? Bar puvatɨgham.

7 “Kɨ ia mɨkɨmasa, ia irebamɨn mɨn amizir bizir ia gariba, da guizbangɨra
puvatɨ. Ezɨ gɨn otivamin bizir ia mɨgeiba, da akar ifavariba. Ia ghaze, kar
Ikiavɨra Itir Godɨnmɨgɨrɨgɨaba. Ezɨ puvatɨ. Kɨ akatam iamɨkemezir puvatɨ!

8Kamaghɨn amizɨ, kɨ Ikiavɨra Itir Godɨn Ekiam, kamaghɨnmemɨgɨa ghaze,
ian mɨgɨrɨgɨaba guizbangɨra puvatɨ. Ezɨ ia irebamɨn mɨn garir biziba, da
gumazamizibagh ifari. Kamaghɨn amizɨ, kɨ ia ko itir puvatɨgha, navim ia
bagha bar ikufi.

9 Ia akam inigha izir gumazir ifavariba irebamɨn mɨn garir bizibar gara
akar ifavaribagh amua, egha gɨn otivamin biziba deraghavɨra gumaza-
mizibagh eghari puvatɨ. Kamaghɨn amizɨ, kɨ pazɨvɨra ia damigham. Nan
gumazamiziba uari akuvagh ikɨtɨ, ia men tongɨn ikeghan kogham. Eghtɨ ian
ziabauaghan Israelɨn ikɨzimɨnosirizir ziabar aven ikiankogham. Eghtɨ ia ua
Israelɨn nguazimɨn izeghan kogham. Egh ia kamaghɨn fogh suam, kɨrara kɨ
Ikiavɨra Itir Godɨn Ekiam.

10 “Ia akam inigha izir gumazir ifavariba, ia ifara nan gumazamizibav
gɨa ghaze, men dabirabim bar dera. Ezɨ guizbangɨra men dabirabim bar
derazir puvatɨ! Nan gumazamizibar dabirabim mati, gumazim dɨvazimɨn
ingarizɨ a guizbangɨra deragha gavgavizir puvatɨ. Ezɨ ia akam inigha izir
gumazir ifavariba izava, dɨvazir kurar kam penɨn ghurghurim a gaghui.
Ezɨ datɨrɨghɨn dɨvazir kamɨn azenan itir ganganim bar dera. Ezɨ puvatɨ. A
guizbangɨra irɨgh ikuvigham.

11 Nɨ mangɨ gumazir penɨn ghurghurimɨn aghuizir gumazir kabav kɨm
suam, men dɨvazim akarighirɨgham. Kɨ amozir izɨ mamaghɨra ikiamim
amadagham. Eghtɨ amozir ofɨzir ekiar dagɨabar mɨn gariba a gisɨn iram,
eghtɨ amɨnir gavgavim a givangam.

12 Eghtɨ dɨvazim irɨghtɨma, me bar ian azangsɨgham, ‘Dɨvazir kam bar
gavgavizir puvatɨ! Ian penɨn ghurghurim tong dɨvazimɨn akurazir puvatɨ.
Ia e gifari.’ ”

13 “Ezɨ datɨrɨghɨn, kɨ Ikiavɨra Itir Godɨn Ekiam kamaghɨn mɨgɨa ghaze,
nan anɨngagharimɨn, kɨ amozir izɨ mamaghɨra ikiamim, ko amozir ofɨzir
ekiar dagɨabar mɨn gariba, ko amɨnir gavgavim amadaghtɨ, da dɨvazir kam
gasɨghasigham.

14Dɨvazir ia penɨn ghurghurimɨn aghuizir kam, kɨ anekararigh, an dɨvazir
mɨngarimɨn aven itir dagɨaba aghamsightɨ da pura tintinibar ikiam. A
degeghirɨgh bar ia mɨsoghɨrarigham. Eghtɨ ia bar fogh suam, kɨrara, kɨ
Ikiavɨra Itir God.

15 “Kamaghɨra, dɨvazir kam ko gumazir dɨvazim penɨn ghurghurim
aghuzir kaba, me nan anɨngagharimɨn gavgavim baragham. Eghtɨ kɨ ia
mɨkɨm suam, dɨvazim a itir puvatɨ, kamaghɨra, te penɨn ghurghurim a
gaghui, me uaghan ikian kogham.

16Akam inigha izir gumazir ifavarir manaba, irebabar mɨn garir bizibar
gara, Jerusalem mɨgɨa ghaze, an dabirabim bar dera, ezɨ guizbangɨra an
dabirabim bar derazir puvatɨ. Kamaghɨn amizɨ, kɨ adagh asɨghasɨki. Kɨ
Ikiavɨra Itir Godɨn Ekiam, kɨ kamaghɨnmɨkemegha gɨfa.”

God amizir imezibagh amibar atari
17 Ikiavɨra Itir God kamaghɨn mɨgei, “O nguazir kamɨn gumazim, nɨ Is-

raelian amizir imezibagh amibar atar, me zurara gɨn otivamim bizibar gun
mɨgeir kabav gei. Akarmemɨgeir kabameuannɨghnɨzibar daghami. Nɨnan
akam inighmangɨmemɨkɨm.

18Nɨ memɨkɨm suam: Ikiavɨra Itir Godɨn Ekiam kamaghɨn ia mɨgɨa ghaze,
‘Iavzika! Ia amizir kuraba, ia gɨfa! Ia akavsiar kuraba bagha daveri-
abar ingara da isava gumazamizibar agharibagh azui. Egha akavsiabar
amuamin iniba isamigha da isa men dapaniba ave. Gumazamizir oteviba
ko ruariba, ia kamaghɨra bar moghɨra me gami. Eghtɨ me bizir kaba uari
darɨgh gavgavim inigh gumazamizir igharazibagh ativaghasa. Ia amizir
kaba uarira uarigh nɨghnigha, gumazamizir maba paza me gamua marazi
deraghame gami. Ia ghaze, arazir ia amir kam ti dera? Bar puvatɨ.
13:10: Jeremaia 6:14; 8:11 13:10: Aposel 23:3

19 Ia nan gumazamizibagh ifara ghaze, ia ziar ekiam na ganɨdi. Ezɨ
puvatɨ, ia nan ziam abɨravɨra iti. Ia akuzir arazim gamua gumazamizir
mabav sozi me ariaghiri, egha marazir akurvasi. Gumazir kɨ ovengan
ifongezir puvatɨziba, ia me mɨsozi me ariaghiri, egha kɨ ovengasa ifongezir
gumazamiziba iaderaghamegami. Ezɨgumazamiziba ianarazirkambagha
bar ifongeghabretɨnotevibakobalinmuziaribar iagivezima, iaarazirkurar
kabagh ami.

20 “ ‘Kɨ Ikiavɨra Itir Godɨn Ekiam, kɨ kamaghɨn mɨgɨa ghaze, Ia oragh!
Ia akavsiar kuraba bagha daveriabar ingara da isava gumazamizibagh
ativaghasa men agharibagh azui. Mati gumazim ruarimɨn kuaraziba buri
moghɨn ia gumazamizibagh ami. Ezɨ kɨ daveriar kaba bar dagh ifongezir
puvatɨ. Ia agharibagh aghuizir daveriar kaba, kɨ bar da aghoreghtɨ, ia uam
akavsiabar amuan kogham. Eghtɨ gumazamizir ia ativazir kaba ua ian
apengan ikian kogham.

21 Egh kɨ uaghan akavsiabar amuamin inir ia gumazamizibar dapaniba
aveziba adegham, eghtɨnangumazamiziba fɨrighɨreghua ian apengan ikian
kogham. Eghtɨ ia kamaghɨnmɨkɨm suam, kɨrara, kɨ Ikiavɨra Itir God.

22 “ ‘Ia akar ifavarir bar avɨribagh amua, gumazamizir aghuibar
nɨghnɨzibagh asɨghasɨki. Ezɨ kɨ uabɨ me gamizɨ, me osemezir puvatɨ. Ia
gumazamizir arazir kurabagh amibav gɨa, gavgavim me ganɨdima me uan
navibagh ighasa nɨghnɨzir puvatɨ, kamaghɨn amizɨ, me zurara itir ikɨrɨmɨrim
inighan kogham.

23 Kamaghɨn amizɨ, ia ua irebabar mɨn garir bizir ifavaribar ganan
kogham. Eghtɨ gɨn otivamin bizibar apezeperir akar ia amiba, da bar
gɨvagham. Eghtɨ kɨ uan gumazamizibar akuragh ua ia da me inightɨ, ia ua
me gativagh men ganan kogham. Eghtɨ ia kamaghɨn fogh suam, kɨrara kɨ
Ikiavɨra Itir God.’ ”

14
Gumazamiziba asebar ziaba fan, God aghua

1Dughiar mam Israelian gumazir dapanir maba, Ikiavɨra Itir Godɨn ifon-
giam gɨfofoghasa nan azangsɨghasa izi.

2Ezɨ Ikiavɨra Itir God namɨgɨa ghaze,
3 “O nguazir kamɨn gumazim, gumazir kaba uan naviba isa asebagh

anɨngizɨ, arazir kam bangɨn men arazir kuraba ghua bar ekefe. Me bar
uan asebagh ifongegha da ataghɨraghan aghua. Me datɨrɨghɨn pura iza
nɨghnɨziba bagha nan azangsɨsi. Eghtɨ kɨ guizbangɨra men azangsɨzim
ikarvaghan aghua.”

4 Datɨrɨghɨn nɨ me mɨkɨm suam, kɨ Ikiavɨra Itir Godɨn Ekiam kamaghɨn
mɨgei, Israelɨn ikɨzimɨn tongɨn gumazitam uan navim isɨ asebar anigam,
eghtɨ arazir kam bangɨn an arazir kuraba mangɨ bar ekeveghtɨ, a uan aseba
bar dagh ifongegh da ataghɨraghan aghuagh, a pura izɨ nɨghnɨziba bagh
Godɨn akam inigha izir gumazimɨn azangsɨgham, eghtɨ kɨ Ikiavɨra Itir God,
nan ikarvazim kamakɨn, kɨ fo, a ziar ekiaba aser avɨribagh anɨdi.

5 Aser kaba Israelɨn ikɨzim gamizɨ, me akɨrim ragha na gasara. Ezɨ nan
ifongiam kamakɨn, kɨ ua men navir averiaba iniasa nɨghnɨsi, eghtɨ me na
baghvɨra ikiam.

6 “Ezɨ datɨrɨghɨn, nɨ Israelɨn ikɨzimɨn mɨkɨm suam, kɨ Ikiavɨra Itir Godɨn
Ekiam kamaghɨn mɨgei, ia navibagh iragh, uan aseba akɨrim ragh dagh
asaragh, arazir kurar kɨ bar aghuaziba da atakigh.

7 “Eghtɨ Israelɨn ikɨzimɨn gumaziba o amiziba, o Kantrin Igharazibar Gu-
mazamizir uan kantri ategha iza Israelia ko itiba, akɨrim ragh na gasaragh
uan navim isɨ asebar anigam, eghtɨ arazir kam bangɨn men arazir kuraba
mangɨ bar ekeveghtɨ, me uan aseba bar dagh ifongegh da ataghɨraghan
aghuagh, egh me pura izɨ nɨghnɨziba bagh nan akam inigha izir gumazimɨn
azangsɨgham, eghtɨ kɨ Ikiavɨra Itir God, kɨuabɨmen ikarvazimmedanɨngam.

8 Kɨ men apanim damu, egh uan gumazamizibar tongɨn me batuegham.
Eghtɨ ia Israelia bizir kɨ me gamizir kamɨn ganigh, egh kamaghɨn mɨkɨm
suam, ‘Ikiavɨra Itir God, gumazamizir akɨrim iragha a gasiba, arazir kamɨn
me gami.’ Eghtɨ ia kamaghɨn fogh suam, kɨrara kɨ Ikiavɨra Itir God.

9 “Eghtɨ gumazir kamagh garitam izɨ nan akam inigha izir gumazitam
apezeper a damutɨ, an akatam a danigham, bizir kamɨn mɨngarim mati, kɨ
Ikiavɨra Itir God, kɨ uabɨ nan akam inigha izir gumazim gifarazɨ an akar
kam a ganɨngi. Kamaghɨn amizɨ, kɨ ivezir kuram a danɨngɨva Israelian
gumazamizibar tongɨn a batuegham.

10 Eghtɨ nan akam inigha izir gumazim ko, gumazir nan ifongiam
gɨfofoghasa ghuava an azarazim, aning uaghara ivezir kurar magh garim
iniam.

11Kɨ kamaghɨn damigh, Israelɨn ikɨzimɨn tuavim apɨrightɨ me uam akɨrim
ragh na gasan kogham. Egh arazir kurabar amuan kogh nan damazimɨn
mɨzeghan kogham. Eghtɨmenan gumazamizibara ikɨtɨ, kɨmenGodɨn ikiam.
Kɨ Ikiavɨra Itir Godɨn Ekiam, kɨ kamaghɨnmɨkemegha gɨfa.”

God vaghvagha gumazamizibar arazir kurabar gari
12 Ikiavɨra Itir God kamaghɨn namɨgei,
13 “Nguazimɨn gumazim, kantrin tamɨn gumazamiziba arazir kuram

damighɨva nɨghnɨzir gavgavim nan ikiam koghtɨ, kɨ uan gavgavim men
akagh men daghebar amightɨ da mangɨ bar otevegham. Kɨ mɨtiriam azir
dughiam me bagh anemadaghtɨ, gumazamiziba ko asɨziba vɨrara daghem
bangɨn arɨghiram.

14 Gumazir 3plan aghuir kaba, Noa, Daniel ko Jop, me kantrin kamɨn
ikiai,* kɨ 3plan gumazir kabagh nɨghnigh egh gumazamizir arazir kurabagh
amibar apangkuvighan kogham. Puvatɨ. Kɨ gumazir 3plan kabara me
ateghtɨ me deragh ikiam. Eghtɨ, gumazamizir igharaziba arɨmɨghiregham.
Kɨ Ikiavɨra Itir Godɨn Ekiam, kɨ kamaghɨnmɨkeme.

15 “Kɨ maghsuegh, asɨzir atiaba amadaghtɨ da izɨ gumazamizibav
soghɨrarɨgham, egh nguazim damightɨ atiatim bar anevaraghtɨ, gumazitam
a daruan kogham.

16 Ezɨ gumazir 3plan aghuir kaba, Noa, Daniel ko Jop, me kantrin kamɨn
ikiavɨra ikiai, kɨ Ikiavɨra Itir GodɨnEkiam, kɨ angamɨra itir God, kɨuan ziamɨn
kamaghɨnmɨgei, kɨ 3plan gumazir kabara nɨghnighmen otariba ko guivibar
apangkuvighan kogham. Puvatɨ. Kɨ gumazir 3plan kabara me ateghtɨ me
deraghvɨra ikiam. Eghtɨ, gumazamizir igharaziba arɨmɨghiregham. Eghtɨ
nguazim ruarir kɨnimɨn otogham.

17 “Egh kɨ maghsuegh, mɨdorozir sababar suighizɨ apaniba kantrin kam
bagh me amadaghtɨ, me izɨ gumazamiziba ko asɨziba uaghan bar me
kuavaremegham.

18 Ezɨ gumazir aghuir 3plan kaba kantrin kamɨn ikiavɨra ikiai, kɨ Ikiavɨra
Itir Godɨn Ekiam, kɨ angamɨra itir God, kɨ uan ziamɨn kamaghɨn mɨgei, kɨ
14:12: Ofa Gami 26:14-35; 1 Atriviba 8:33-40 * 14:14: Noan eghaghanimɨn akaba, Bar

3plan gumazir kabara nɨghnigh, men otariba ko guivibar apangkuvighan
kogham. Puvatɨ. Kɨ gumazir 3plan kabara me ateghtɨ me deragh ikiam.
Eghtɨ, gumazamizir igharaziba arɨmɨghiregham.

19 “Egh kɨ maghsuegh, arɨmariar kuratam amadaghtɨ a bar atamra
kantrin kam gɨmɨrightɨ, kɨ uan anɨngagharimɨn gumazamiziba ko asɨzibav
soghɨrarɨgham.

20 Ezɨ gumazir 3plan kaba, Noa, Daniel ko Jop, kagh ikiai. Kɨ Ikiavɨra
Itir Godɨn Ekiam, kɨ angamɨra itir God, kɨ uan ziamɨn kamaghɨn mɨgei, kɨ
3plan gumazir kabagh nɨghnigh men otariba ko guivibar apangkuvighan
kogham. Puvatɨ. Kɨ gumazir 3plan kabara me ateghtɨ me deragh ikiam.
Eghtɨ, gumazamizir igharaziba arɨmɨghiregham.

21 “Kɨ Ikiavɨra Itir Godɨn Ekiam kɨ kamaghɨn mɨgei, kɨ uan ivezir kurar
4plan kaba isɨ Jerusalemɨn da amangam, kar mɨdoroziba, ko mɨtiriam azir
dughiam, ko asɨzir atiaba, ko arɨmariar kuram. Eghtɨ da gumazamiziba ko
asɨziba uagharamemɨsoghɨrarigham.

22 Eghtɨ varazira ikɨvɨra ikiam, kar Israelian otariba ko guiviba. Kɨ gɨn
men aku azenan izam, eghtɨ me ia bagh izɨtɨ, ia me amir arazibar gan. Men
araziba bar ikufi. Eghtɨ nɨ uan navir averiamɨn fogh suam, ivezir kurar kɨ
Jerusalem bagha amadazim, a voroghɨra ghu.

23 Eghtɨ ia kamaghɨn fogham, kɨ amizir biziba da mɨngarir aghuiba itima,
kɨ dagh ami. Nɨ men arazir kurabar ganigha fo, kɨ me ikarvaghamin arazim
bagh navir amɨrizim inigham. Kɨ Ikiavɨra Itir Godɨn Ekiam, kɨ kamaghɨn
mɨkemegha gɨfa.”

15
Wainɨn ikarɨzimɨn akar isɨn zuim

1 Ikiavɨra Itir God kamaghɨn namɨgei:
2 “O nguazir kamɨn gumazim,

nɨmanmaghɨn nɨghnɨsi, wainɨn ikarɨzim, a ti derazir puvatɨ.
Wainɨn ikarɨzimɨn agharim, ruarir arɨzimɨn temebar agharibar tongɨnman-

maghɨn deragh aghung,
dagh afiragham?

Ti puvatɨ.
3Nɨ a isɨ bizitamɨn ingarigham, o?

Egh nɨ wainɨn ikarɨzir otevitam inigh, biziba guamin akezibar in-
garigham, o?
Ti puvatɨgham.

4An avim damuamin bizim a bar dera.
An ruaghatevimning isightɨ an arɨzim ganadam tong isightɨ, nɨ a isɨ an
bizitamɨn ingarigham, o?
Ti puvatɨgham.

5Avim tɨghar an isiam, ingangariba an puvatɨ.
Ezɨ datɨrɨghɨn avim tong an isightɨ,

a guizbangɨra ingangariba bar an puvatɨgham.”
6Egha Ikiavɨra ItirGodɨnEkiamkamaghɨnmɨgei, “Kamaghɨra,matiwainɨn

ikarɨzir ruarir arɨzimɨn temebar tongɨn itim, a derazir puvatɨ. Kamaghɨn, kɨ
dazimɨnmɨn anemɨsevezɨma,me a gaborozɨ a isi. Kamaghɨra, kɨ Jerusalemɨn
itir gumazamiziba inigh pazavɨra me damigham, me mati avim arɨghamin
daziba.
14:21: AkarMogomem 6:8

7 Kɨ men apanim damuva ivezir kuram me danɨngam. Me ti avim gi-
tavɨraghsɨ damuva avegh bar isigham. Kɨ pazavɨrame damightɨma,me fogh
suam, kɨrara, kɨ Ikiavɨra Itir God.

8 Me nɨghnɨzir gavgavim nan itir puvatɨ. Kamaghɨn amizɨ, kɨ nguazir
kam damightɨ a danganir kɨnimɨn mɨn ikiam. Kɨ Ikiavɨra Itir Godɨn Ekiam
kamaghɨnmɨkemegha gɨfa.”

16
Jerusalemmati amizim uan pam ataki

1 Ikiavɨra Itir God ua namɨgɨa ghaze,
2 “O nguazir kamɨn gumazim, nɨ akam Jerusalemia gasɨ me mɨkɨm suam,

me bar arazir kurar kɨ bar aghuazibagh ami.
3 Nɨ Jerusalem mɨkɨm suam: Ikiavɨra Itir Godɨn Ekiam kamaghɨn mɨgɨa

ghaze, Jerusalem, nɨ amizir mamɨn mɨn iti. Nɨn afeziam ko amebam gu-
mazamizir arazir kurabagh amibar tongɨn ikegha ize. Nɨn afeziamAmorian
adarazir gumazim. Ezɨ nɨn amebam Hitian adarazir amizim. Ezɨ nɨn
amebamKenanɨn nguazimɨn nɨ bate.

4Amebam nɨ batezɨma, tav nɨn overapanir sazim atugha nɨ ruezir puvatɨ.
Me amangsɨzim nɨ gaghuizir puvatɨ, egha inir avɨzibar nɨ nomkezir puvatɨ.

5 Tav bar nɨn apangkuvigha bizir katam nɨ gamizir puvatɨ. Amebam nɨ
batezir dughiamɨn, tav nɨ gifongezir puvatɨ. Me pura nɨ isa danganir arozir
kɨnimɨn nɨ akunizɨ, nɨ pura irɨghav iti.

6 “Ezɨ kɨ arua iza nɨn garima, nɨ uan ghuzim gɨpoghposi. Ghuzim nɨ avara,
ezɨ kɨ nɨ ateghtɨ nɨ aremeghan aghua. Egha kɨ ghaze, ‘Nɨ angamɨra ikiam.

7 Egh aghung ghuavanang, mati akɨmarir bar aghuim azenimɨn iti.’ Ka-
maghɨra, nɨ aghua gavgavigha ruaragha amizir igiamɨn oto. Nɨn otemning
otozɨ, nɨnmɨkarzimɨn arɨziba otivigha gɨfa. Ezɨ nɨ bibiamra ikiavɨra iti.

8 “Kɨ ua iza nɨn garima, nɨ gumazimɨn ikiamin dughiam otogha gɨfa. Ezɨ kɨ
uan azenan azuir korotiam inigha an onegha nɨn mɨkarzim avara. Egha kɨ
nɨn ikiasa nɨ ko Akar Dɨkɨrɨzir Gavgavim gami, ezɨ nɨ konanamra. Kɨ Ikiavɨra
Itir Godɨn Ekiam kamaghɨnmɨkemegha gɨfa.

9 “Egha kɨ dɨpam inigha nɨn mɨkarzim ruava, nɨn ghuzim adɨza olivɨn
mughuriar aghuim zuir borem nɨnmɨkarzim gaghui.

10 Egha kɨ korotiar bar aghuir me tretɨn dɨgɨrir bar aghuibar isamizim
nɨ garu. Egha dagarir asuar bar aghuiba nɨ ganigha, inir bar aghuim nɨn
dapanim gike. Egha azenan azuir korotiar bar aghuim nɨ garu.

11Eghakɨkurkazir bizir aghuibanɨ ganɨngi. Kɨdaveriabanɨnagharimning
gaghuigha, senɨn aghuim isa nɨn fɨrimɨn da.

12Eghanɨuan atinimdaghuasa kɨ ring nɨ ganɨngi. Egha nɨuan kuarimning
daghuasa ringning nɨ ganɨngi. Egha kɨ dapanir asuar bar dirim isa nɨn
dapanim garu.

13 Ezɨ nɨ uabɨn kurkamin silva ko golɨn bar avɨrim iti. Egha nɨ zurara,
korotiar aghuir me tretɨn dɨgɨrir aghuibar isamizir aghuiba azui. Kɨ bretɨn
me plauan bar aghuimɨn ingarizim ko hani ko olivɨn borem isa nɨ ganɨngizɨ
nɨ da api. Nɨn ganganiba bar deravɨram oto. Ezɨ nɨ atrivir amizimɨn oto.

14 Nɨn ganganiba deravɨram otozɨ, Kantrin Igharazibar Gumazamizir
avɨrim, nɨn eghaghanim gɨfo. Kɨ uabɨ nɨ asɨngizɨ nɨ ganganir bar aghuim
gamua taghtasi. Kɨ Ikiavɨra Itir Godɨn Ekiam, kɨ kamaghɨnmɨkeme.

15 “Ezɨ nɨ nɨghnɨzir gavgavim uabɨn ikia ghaze, nɨ amizir bar dirim, egha
tuavimɨn amizimɨn mɨn oto. Nɨ uan ganganir aghuim bangɨn, gumazir

avɨribamangɨgh zegh gamima, nɨme gekuame koma akui. Ezɨ nɨn ganganir
aghuim, gumaziba bar men bizir aghuimɨnmɨn oto.

16Nɨuankorotiarmaba isa asebar ziaba fer danganiba asɨngi. Nɨdanganir
kabar tuavimɨn amizimɨnmɨn amua pura uabɨ isava gumazibagh anɨdi. Nɨn
arazir kurar kam, a bar ikufi.*

17Nɨ gol ko silvan nɨ uan mɨkarzimɨn kurkiasa kɨ nɨ ganɨngiziba da inigha
gumazibar nedazibar ingari. Egha nedazir kaba ko poroghamiba uari
bakɨava akuir arazim gami.

18Kɨnɨ ganɨngizir korotiar aghuirme tretɨndɨgɨrir bar aghuibar isamiziba,
nɨda isanedazir kabaghaghui. Eghakɨnɨ ganɨngizir olivɨnborebakopauran
mughuriar aghuim itiba, nɨ da isa nedazir kaba bagha mughuriar aghuim
zuir ofabagh ami.

19 Kɨ dagher bar aghuiba nɨ ganɨngi, mati plauan bar aghuim ko olivɨn
boreba, ko haniba, ezɨ nɨ aser kabar naviba iniasava me baghavɨra
nɨghnɨgha, ofanmɨndarmenofagami. Barguizbangɨra, nɨarazirkabardagh
ami, kɨ Ikiavɨra Itir Godɨn Ekiam, kɨ kamaghɨnmɨgei.

20 “Nɨ na bagha otezir otariba ko guiviba, nɨmemɨsuegha asɨzibarmɨnme
isa marvir guaba damasa ofabagh ami. Nɨ fo, nɨn arazir tuavibar amiziba
amir arazir kam, a derazir puvatɨ. Ezɨ nɨ ti ghaze, nɨ amir arazir kuram ti
pura bizim, ezɨ nɨ arazir kurar avɨrim damumangɨvɨra ikiasa.

21Nɨ kamaghɨn ifuegha, nɨnanboribav sueghame isamarvir guababagha
ofabagh ami.

22Nɨuanarazir kurarkɨbaraghuazibako, nɨnarazirnɨ tuavimɨnamizimɨn
mɨn amibar gɨn ghua, tong uan aghɨrimra ikezir dughiam gɨnɨghnɨzir puvatɨ.
Dughiar kamɨn nɨ bibiamra ikiava uan ghuzim gɨpoghposi.”

Jerusalem, tuavimɨn amizimɨnmɨn oto
23 Ikiavɨra Itir Godɨn Ekiam ua kamaghɨn mɨgɨa ghaze, “Iavzika! Ia bar

moghɨra ikuvigham. Iavzika!
24 Ia tuaviba bar, dar gumazamiziba uari akuvir danganibar ghua asebar

ziaba fer arazim ko tuavimɨn amizibar arazim, aning damuasa danganibar
ingari.

25 Nɨ ghaze, nɨ bar amizir ganganir bar aghuim gamim, egha gumaziba
tuavibar izima, nɨme gekua uanmɨkarzim isa pura gumazir kɨnibagh anɨdi.
Egha nɨn arazir tuavimɨn amiziba amir arazir kam, ekɨva ghuavɨra iti.

26 Ezɨ Isipian nɨn boroghɨn itir darasi, kar gumazir mɨkarziba puvɨra
dɨkaviba, nɨ men amamangatɨzɨ, me iza nɨ ko mɨsiabagh akui. Ezɨ nɨn arazir
tuavibar amiziba amir arazim ekɨva ghuavɨra ikia na gamima, nan navim
ikuvizɨ kɨ nɨn atari.

27 “Nɨ oragh! Kɨ uan anɨngagharim nɨ gingegha uan gavgavimɨn pazavɨra
nɨ gamigha, nɨ ganɨngizir biziba, kɨ ua nɨ dama da ini. Kɨ nɨ isava Filistiabar
agharim gatɨzɨ me uan ifongiabar gɨn ghua pazavɨra nɨ gami. Me bar nɨn
arazir kurar mɨzɨrɨzir kabar aghuagha dar aghumsɨsi.

28 “Gumazir igharazir kaba iza nɨ ko akua nɨn ifongiam agɨvazir puvatɨ.
Kamaghɨn amizɨ, nɨ Asirian gumazibar gɨn ghua mati tuavimɨn amizim
tintinimɨn gumaziba bagha ruiagha arui. Me nɨ koma akuima, nɨ arazir kam
bagha bar ikuvighavɨra iti.

29EghanɨuaghanBabilonian, dagɨababagha ingarir gumaziba, nɨmengɨn
aruamati tuavimɨn amizimɨnmɨn, nɨme koma akui. Me nɨ koma akuima, nɨ
arazir kam bagha bar ikuvighavɨra iti.
* 16:16: Hibrun akam deraghamɨgɨrɨgɨar kamɨnmɨngarim abɨghizir puvatɨ.

30 “Kɨ Ikiavɨra Itir Godɨn Ekiam, kɨ kamaghɨn mɨgei, Nɨ uan ifongiamɨn gɨn
ghua, aghumsɨzir puvatɨgha tuavimɨn amizimɨn mɨn ami. Mati, nɨn navir
averiamɨn aven, arɨmariar ekiam an iti.

31Tuavibabar, gumazibauari akuvir danganibar nɨ asebarmarvir guabar
ziaba fasa danganibar ingarava tintinimɨn gumaziba koma akuir arazim
gami. Egha nɨ tuavimɨn amizir igharazibar mɨn amir pu. Bar puvatɨ. Me
dagɨaba iniasa arazir kam gami. Ezɨ nɨ arazir kam gamua dagɨaba inian
aghua. Nɨ uan ifongiam agɨvasa purame koma akui.

32 “Nɨ mati amuir uan pam ataghɨrazim. Egha gumazir nɨ fozir puvatɨziba
ko, poroghamiba uari bakeir arazimme koma a gami.

33 Tuavimɨn amiziba bar, dagɨaba isi. Ezɨ nɨ puvatɨ. Nɨ bizir aghuiba isa
gumazir nɨ ifongeziba bar me ganɨdi. Egha tuavir kamɨn nɨ me apezepera
me getuima, me tintinibar ikia iza nɨ ko dakuasava ami.

34Nɨ tuavimɨn amizir igharazibar mɨn amir puvatɨ. Tav kamaghɨn tuavir
amizimɨn mɨn otivasa nɨ mɨgɨa nɨ gaghonezir puvatɨ. Nɨ dagɨaba isir puvatɨ.
Nɨ dagɨaba isa me givesi! Guizbangɨra, nɨ bar amizir igharaghav amim.”

Godɨn anɨngagharim Jerusalem gisɨn iti
35 Ikiavɨra Itir God ua kamaghɨnmɨgei: “O Jerusalem. Nɨ tuavimɨn amizim,

nɨ nan akam barakigh! Kɨ Ikiavɨra Itir God.
36 Ikiavɨra Itir Godɨn Ekiam kamaghɨn mɨgei: Nɨ uan ifongiar ekiamɨn gɨn

ghua uan korotiaba suegha bibiamra ikia, tuavir amizimɨn mɨn uabɨ isava
gumazir nɨ ifongeziba pura uabɨ me ganɨdi. Egha nɨ uan marvir guar kɨ bar
aghuaziba baghavɨra ikia, uan boribav sogha da isa asebar ofa gami.

37Nɨn arazir kaba bangɨn, nɨ gifongezir gumaziba, kɨ bar me akuvagham.
Gumazir nɨ ifongeziba, ko nɨ aghuaziba sara, kɨ men aku izɨtɨ, me bar nɨ
okarigh tuivightɨ, kɨ nɨn korotiaba sueghtɨ, me bar nɨn gantɨ, nɨ bibiabara
ikiam.

38Nɨn arazir poroghamiba uari bakeir arazim ko gumazibav soagharɨzir
arazim bangɨn, kɨ ivezir kuram nɨ danɨngam. Egh gumazibar ghuziba irezir
bizir kurar kam ikarvagh, uan anɨngagharim akagh pazavɨra nɨ damightɨ, nɨ
ovengam.

39Kɨ nɨ isɨ gumazir kabar agharim datɨghtɨ, me nɨn danganir nɨ gumaziba
komaakua, eghaasebar ziaba feba,mebardaakararighdaghasɨghasigham.
Me nɨn korotiaba ko kurkazir aghuiba bar da inigh mangɨ nɨ ateghtɨ nɨ
bibiabara ikiam.

40 “Gumazir kaba gumazir igharazibar diaghtɨ, me izɨdagɨabar nɨ ginivigh,
uanmɨdorozir sababar nɨ aghorarɨgh bar nɨ nguemsirigham.

41 Egh gumazir kaba nɨn dɨpenibar apongɨva amizir avɨribar damazimɨn
ivezir kuram nɨ danɨngam. Tuavir kamɨn, kɨ nɨn arazir tuavimɨn amizimɨn
arazir kam agɨvagham. Egh kɨ uaghan nɨ damightɨ, gumazir nɨ gifongeziba,
nɨ ua pura bizir aghuiba isɨme danɨngɨvame apezeper me gekuan kogham.

42 Eghtɨ nan anɨngagharim gɨvaghtɨ kɨ amɨragham. Egh navim ua nɨ bagh
ikuvan kogham. Egh kɨ navir amɨrizim ikɨ, ua nɨn ataran kogham.

43 “Nɨ aghɨrimra itima, kɨ bar deravɨra nɨ gami, ezɨ nɨ bizir kam
bakɨnɨghɨnigha egha arazir kurar kabagh ami. Nɨ guizbangɨra arazir kurar
avɨrir kɨ aghuazibagh ami. Egha nɨmanmaghsua, tuavimɨn amizimɨn arazir
kam gami. Kamaghɨn amizɨ, kɨ nɨn arazir kurar kaba ikarvagh egh ivezir
kuram nɨ danɨngam. Kɨ Ikiavɨra Itir Godɨn Ekiam, kɨ kamaghɨn mɨkemegha
gɨfa.”

Guivim uan amebamɨn araziba ini
16:43: Onger Akaba 78:42; Esekiel 9:10; 22:31

44 Ikiavɨra Itir God ua kamaghɨn mɨgɨa ghaze, “O Jerusalem, gɨn gu-
mazamiziba nɨn gan aghuzir akar otevir kamɨn nɨ mɨkɨmam, ‘Guivim uan
amebamɨn araziba bar ada ini.’

45Guizbangɨra, nɨn araziba bar nɨn amebam ko nɨn avenemebabar araz-
ibar mɨrara ghu. Me uan paba ko boribagh ifongezir puvatɨ. Nɨn amebam
Hitian amizim, ezɨ nɨn afeziam Amorian gumazim.

46 “Nguibar ekiam Samaria, a notɨn amadaghan iti, a mati nɨn aveneme-
bam. Ezɨ nguibar ekiam Sodom, a fomɨra sautɨn amadaghan ike, a mati nɨn
afumim. Ezɨ nguibar dozir an boroghɨn itiba, damati an guiviba.

47Amizir kamning faragha arazir bar kurar kɨbar aghuazibaghami. Ezɨnɨ
aningɨndagarir noziba dɨkɨva aningɨnmɨnarazirmɨzɨrɨzibar amuasava ami.
Ezɨ dughiar otevimɨn nɨn arazir bar kurar nɨ amiba bar aning amir arazir
kurabagh afira.

48 “Kɨ Ikiavɨra Itir Godɨn Ekiam, kɨ zurara angamɨra ikia mamaghɨra iti, kɨ
uanziamɨnbarguizbangɨra iamɨgei: NɨnafumimSodomkonguibardoziran
boroghɨn itiba, me nɨ ko nɨn nguibar dozir nɨn boroghɨn itibarmɨrara, arazir
bar kurar katabagh amizir puvatɨ.

49 “Nɨ oragh. Nɨn afumim Sodom uan guiviba ko, me gavgavigha uari
fava, dagher avɨrim ikia navir amɨrizimɨn ikia nɨmɨra iti. Ezɨ men osɨmtɨzim
kamakɨn, me onganarazibagh amir gumazamizibar akurvaghan aghua.

50Me ifaghatauari fava, eghanandamazimɨnkɨaghuazir arazir kurabagh
ami. Kamaghɨn amizɨ, kɨmen arazir kurabar ganighame batoke.

51 “Samarian arazir kuraba avɨrasemezir puvatɨzɨ, dar dɨbobonim mong
nɨn arazir kurabar dɨbobonimɨn apengan iti. Nɨn arazir kuraba an arazir
kurabagh afiragha bar mɨze. Ia 3plan amiziba, kɨ ian arazir kurabar gari,
nɨn arazir kurabara bar ikufi. Ezɨ amizir igharazimningɨn arazir kuraba, kɨ
dar gari, da mati pura biziba.

52Kamaghɨnamizɨ, nɨdatɨrɨghɨnuanarazirmɨzɨrɨzibar aghumsɨzim iniam.
Kɨ ian gara bar ian araziba tuisɨgha ghaze, nɨn arazir kuraba bar ikuvizɨ kɨ
bar dar aghua. Ezɨ amizir igharazimning, nan damazimɨn amizir aghuimn-
ingɨn mɨn oto. Bizir kam bangɨn, nɨ datɨrɨghɨn uan aghumsɨzir ekiam iniva
navim bar ikuvigham.”

God deravɨra Sodom ko Samaria damuam
53 Ikiavɨra Itir God ua kamaghɨnmɨgei, “O Jerusalem, datɨrɨghɨn Sodomko,

Samaria uan guiviba ko, me bar ikuvighavɨra iti. Eghtɨ kɨ me damightɨ, men
dabirabim ua deragham. Kɨ garima, nɨ aningɨn tongɨn ikia bar ikuvighavɨra
iti. Eghtɨ kɨ uaghan nɨ damightɨ, nɨn dabirabim ua deragham.

54Nɨuan arazir kuraba bangɨnuabɨn aghumsigham. Eghtɨ amizir igharaz-
imning, nɨn aghumsɨzimɨn gan, fogh suam, aning deravɨra zui.

55Eghtɨ amizir igharazimning kɨ aningɨn akuragham, Sodom uan guiviba
ko, Samaria uan guiviba ko, men dabirabim mati me faragha ikezɨ moghɨn
ua deragham. Eghtɨ kɨ uaghan nɨ ko nɨn guivibar akuraghtɨ ian dabirabim
mati ia faragha iti moghɨn ua deragham.

56Dughiar kɨ tɨghar nɨ gasɨghasɨghamimɨn, nɨ gavgavigha ifaghata uabɨ fa,
egha Sodom dɨpova ghaze, Sodom bar ikufi.

57 Ezɨ nɨn arazir kurar nɨ faragha amiziba datɨrɨghɨn azenim gire. Ezɨ
gumazamizir igharazir nɨn boroghɨn itiba, me nɨ gifongezir puvatɨ. Nɨn
dɨbovir arazim a ua iza nɨrara iti. Ezɨ Idom ko, an boroghɨn itir darazi ko,
Filistia ko, an boroghɨn itir darasi, me bar nɨ dɨpova nɨn aghua.

58Nɨ datɨrɨghɨn uan arazir mɨzɨrɨziba ko, arazir kurar avɨrir kɨ aghuaziba
bagh ivezir kuraba iniam. Kɨ Ikiavɨra Itir God, kɨ kamaghɨnmɨkeme.”

Godɨn Akar Dɨkɨrɨzir Gavgavir Igiam zurara ikɨmamaghɨra ikiam
59 Ikiavɨra Itir Godɨn Ekiam ua kamaghɨn mɨgɨa ghaze: “Nɨ fomɨra na ko

Akar Dɨkɨrɨzir Gavgavim gamigha akam akɨrigha ghaze, nɨ an gɨn mangam.
Egha nɨ uan akar dɨkɨrɨzimɨn aghuagha Akar Dɨkɨrɨzir Gavgavim abɨki.
Kamaghɨn amizɨ, kɨ nɨn arazir kurar kamra, a ikarvagham.

60 Ezɨ kɨrara, kɨ dughiar nɨ uan igiamra itimɨn, kɨ nɨ ko Akar Dɨkɨrɨzir
Gavgavimgami, eghgɨnkɨagɨnɨghnɨghvɨra ikiam. KɨnɨkoAkarDɨkɨrɨzirGav-
gavim damuasa, eghtɨ Akar Dɨkɨrɨzir Gavgavir kam zurara ikɨ mamaghɨra
ikiam.

61 Nɨn avenemebam ko nɨn afumim gɨn ua nɨ bagh izeghtɨ, kɨ aning
ateghtɨ, aning nɨn guivimningɨnmɨn ikiam. Arazir kam, a nan Akar Dɨkɨrɨzir
Gavgavir kɨ nɨ ko amizimɨn aven itir puvatɨ. Kɨ uan ifongiamɨn gɨn mangɨ a
damuam. Eghtɨ dughiar kamɨn, nɨ amizir arazir kuraba, nɨ dagh nɨghnɨgh
aghumsɨgham.

62 Kɨ uan Akar Dɨkɨrɨzir Gavgavir Igiam, nɨ ko a damuam. Eghtɨ nɨ fogh
suam, kɨrara, kɨ Ikiavɨra Itir God.

63 Nɨ amizir arazir kuraba, kɨ bar ada gɨn amadagham, eghtɨ nɨ dagh
nɨghnɨgh bar aghumsigh mɨkɨman akabagh asagham. Kɨ Ikiavɨra Itir Godɨn
Ekiam, kɨ kamaghɨnmɨkemegha gɨfa.”

17
Ikiavɨra Itir God kuarazir bagamning ko wainɨn ikarɨzimɨn akar isɨn zuim

mɨgei
1 Ikiavɨra Itir God kamaghɨn namɨgei:
2 “O nguazir kamɨn gumazim, kɨ kamaghsua, nɨ akar isɨn zuitam Israelia

mɨkɨm, eghaghanir otevir kamɨn aven, mɨngarir mammodoghav iti.
3Nɨ kamaghɨn Israelia mɨkɨm suam:

“Kɨ Ikiavɨra Itir Godɨn Ekiam, kɨ kamaghɨnmɨgɨa ghaze:
Bar maburan kuarazir bagar mam iti,

an avɨziba bar ekevegha arɨziba bar ruarigha dirir aghuiba ikia
ganganir bar aghuim gami.

Amɨghegha LebanonɨnMɨghsɨabar ghua
temer sidanmamɨn ghuam apɨri.

4Egha an suiam apɨrigha a inighamɨghegha
ghua dagɨaba bagha ingangaribagh amir nguazir mamɨn ghugha,

a isa biziba amaga dagh ivezir gumazamizibar nguibar ekiamɨn
anekara.

5Egha a dɨkavighamɨghegha
Israelɨn nguazimɨn ghua wainɨn ikarɨzir mamɨn biam asigha,

azenir mamɨn nguazir bar aghuimɨn an opari.
Nguazir kam, a dɨparmɨriamɨn ikia bar dera,

eghtɨ gɨnwainɨn ikarɨzir kam an ikɨ aghung
mangɨ bar ekevegham.

6Ezɨwainɨn ikarɨzimɨn biar kam aghua
vazimra aghariba asava wainɨn ikarɨzimram oto.

An aghariba aghua iragha kuarazir bagam iti naghɨn gari,
ezɨ an biba dɨza bar vɨnmar uaghiri.

Ezɨwainɨn ikarɨzimɨn aghariba ko an dafariba bar avɨraseme.

7 “Ezɨ kuarazir bagar ekiar igharazir mam uaghan iti.

16:60: Onger Akaba 106:45; Jeremaia 32:40; 50:5 16:62: Hosea 2:19-20

An avɨziba bar ekevegha arɨzir avɨriba iti.
Ezɨwainɨn ikarɨzir kam nguazir a itir kamɨn aghua,

egha a uan biba ko agharibagh iragha
kuarazir bagar kam itir danganimɨn da amangi.

Wainɨn ikarazim nɨghnɨsi,
kuarazir bagar igharazim tir nguazim ti dɨpar aghuim a danɨngam.

8Ezɨ nguazir wainɨn ikarɨzir kam faragha itim,
a guizbangɨra nguazir bar aghuim.

A dɨpar bar avɨriba ikiava, ikarɨzim damutɨ,
an aghung dafaribamurɨva,

bɨva ovɨziba ikɨva bar deragham.

9 “Kamaghɨn amizɨ, kɨ Ikiavɨra Itir Godɨn Ekiam kamaghɨn nɨn azai,
Wainɨn kam deravɨra ikɨva aghungam? Ti puvatɨgham.

Kuarazir bagar faragha izim ti izɨ
biba sarama anesigh an ovɨziba adegh,

an aghariba apɨrigh da ateghtɨ damɨsɨngigham.
Gavgaviba puvatɨzir gumazim o gumazir kɨnir puningra,

me ti wainɨn ikarɨzir kam asighɨrafagham.
10Nɨ oragh! Mewainɨn ikarɨzir kam nguazir aghuimɨn an opari.

Eghtɨ a deraghvɨra ikɨva aghungam, o? Ti puvatɨgham.
Aruem anadi naghɨn ikezir amɨnim izɨ a givangtɨ, a imuigham.

A danganir a faragha aghuimra, ikɨ barmɨsigham.”
Akar isɨn zuimɨnmɨngarim

11 Ikiavɨra Itir God ua kamaghɨn namɨgei,
12 “Nɨ mangɨ Israelɨn ikɨzir akaba batozimɨn azaragh, me ti akar isɨn zuir

kamɨn mɨngarim gɨfos, ti puvatɨ? Akar isɨn zuir kamɨn mɨngarim kamaghɨn
ghu. Babilonian atrivim, Jerusalemɨn izegha atrivim ko an gumazir da-
paniba ua baghame inigha Babilonɨn ghu.

13 Babilonɨn atrivim, Judan kantrin ikiavɨra ikiava, Judan kantrin
atrivimɨn adarazir mav inigha a ko akar dɨkɨrɨzir gavgavim gami. A ghaze,
gumazir kam, a Judan kantrin atrivir igiamɨn otogham. Egha ghaze, atrivir
igiamanapengara ikiasa. Eghaa Judankantri ateghasaamuagumazir ziaba
itiba, a me inigha kalabusɨn ghu.

14 Babilonɨn atrivim ghaze, atrivir igiam akar dɨkɨrɨzir gavgavir kamɨn
gɨn mangan aghuagh, a uan kantri damutɨ a ua gavgavigh dɨkavigh Ba-
bilon mɨsoghsɨ damuam, eghtɨ Babilonɨn atrivim ua izɨ bar Judan kantri
gasɨghasigham.

15 Ezɨ Judan atrivir igiar kam Babilonɨn atrivimɨn akam batuegha, Isipɨn
atrivim bagha akam amadagha ghaze, a hoziaba ko mɨdorozir gumazir
avɨritabaamadaghtɨmeanakurvaghsɨ izam. Nɨmanmaghɨnnɨghnɨsi, atrivir
igiar kam deravɨra ikiam, o? Puvatɨgham. A Babilonɨn atrivimɨn akar
dɨkɨrɨzir gavgavim abɨki. Kamaghɨn amizɨ, Babilonɨn atrivim izɨ pazavɨrama
damigham.

16 “Kɨ Ikiavɨra Itir Godɨn Ekiam, kɨ zurara angamɨra ikia mamaghɨra iti,
kɨ uan ziamɨn guizbangɨra kamaghɨn mɨgei: Judan atrivimmangɨ Babilonɨn
kantrin kalabusɨn ikɨ mangɨ aremegham. Bizir kamɨn mɨngarim kamakɨn,
Babilonɨn atrivim anemɨsevezɨ, an atrivir igiamɨn iti. Egha a Babilonɨn
atrivim ko akar dɨkɨrɨzir gavgavim gamua ghaze, an an apengan ikɨva
bizibar amuam. Egha a uabɨ akar dɨkɨrɨzir gavgavimɨn aghuagha anebɨki.
17:12: 2 Atriviba 24:15-20; 2 Eghaghaniba 36:10-13

17 Eghtɨ Babilonia izɨ, Jerusalemɨn nguibar ekiam ekɨarugh nguazim gɨku
dɨvazim boroghɨn dar pozibav mɨkɨnigham. Egh me nguazir pozir kabagh
isɨn tuivigh ikɨ mɨdorozim damuam. Me kamagh nɨghnɨgha ghaze, gumazir
avɨrim arɨghiregham. Eghtɨ Isipɨn atrivimɨn mɨdorozir gumazir avɨrir bar
gavgavim, mɨdorozimɨn dughiamɨn izɨmen akuraghan kogham.

18 Ia oragh! Judan atrivir igiam, akar dɨkɨrɨzir gavgavimɨn aghuagha
anebɨki. Eghaabizir kababardaghami. Adatɨrɨghɨnarɨmangɨghankogham.

19 “Kɨ Ikiavɨra Itir Godɨn Ekiam, kɨ zurara angamɨra ikia mamaghɨra iti, kɨ
uan ziamɨn guizbangɨra kamaghɨn mɨgei: Kɨ atrivir kam ikaragh pazavɨra a
damigham. A guizbangɨra nan ziamɨn akar dɨkɨrɨzir gavgavim gami, egha
anebɨki.

20Kɨ an suiragham, mati gumazim asɨzibar suizir ivem onegha a mɨkɨnizɨ
an an suira. Kɨ a inigh Babilonɨn mangɨ munagh an arazir akɨrim ragha na
gasarazim tuisɨgh, egh ivezir kuram a danɨngam.

21 An mɨdorozir gumazir gavgavir aghuiba, me bar arɨghiregham. Eghtɨ
mɨdorozir gumazir ikiavɨra itir varazira, me tintinimɨn suaraghɨrɨgham,
mati amɨnim iza ivaima biziba tintinibar ghue. Eghtɨ ia kamaghɨn fogh
suam, kɨ Ikiavɨra Itir God, kɨmɨkemegha gɨfa.”

God Israelian akuraghasa akam akɨri
22-23Egha Ikiavɨra Itir Godɨn Ekiam kamaghɨnmɨgei:
“Kɨ uabɨ, kɨ sidan temer ruarim an aguarmuziarir bar pɨn ititam atugham.

Egh a inigh mangɨ Israelɨn mɨghsɨar igharazir bar dagh afirazimɨn an
anekaragham.

Eghtɨ temer kam aghuigh ekevegh aguar ruariba ikɨ bɨva, ovɨziba ikiam.
Egh a sidan temer bar dirimɨn otogh, sidan temermabagh afiragham.

Eghtɨ kuarazir guar avɨriba izɨ an aguabar dapighirɨ aruemɨn uari apazam.
Eghme an aguar kabar mɨkonibar ingaram.

24Eghtɨ nguazir kamɨn itir temeba, me bar kamaghɨn fogh suam, kɨ Ikiavɨra
Itir God.

Kɨ temer ruariba otima, da uaghiri, egha temer igiabagh amima, da
aghua ghuavanadi.

Kɨ temer dafarir angamtɨzibagh amima, damɨdɨi.
Egha temer dafarir mɨdiaribagh amima, dar dafariba angamɨra iti.

Kɨ Ikiavɨra Itir God, kɨmɨkemegha gɨfa,
egh kɨmɨkemezɨmoghɨn, kɨ biziba bar dar amuam.”

18
Gumazamiziba bar God vaghvaghamen arazibar gari

1 Ikiavɨra Itir God kamaghɨn namɨgɨa ghaze,
2 “Ia manmaghsua zurara Israelian nguazim gɨnɨghnɨgha aghuzir akar

kamɨn amɨgei?
“ ‘Afeziaba ko amebaba wainɨn ovɨzir angamtɨziba api.

Ezɨwainɨn ovɨzir kaba isɨngtɨziba puvatɨgha
boribar akabav sozi men ataribame giri.’

3 “Kɨ Ikiavɨra Itir Godɨn Ekiam, kɨ zurara angamɨra ikia mamaghɨra iti, kɨ
uan ziamɨn bar guizbangɨra ia mɨgei, Israelia ia uarira uarir tongɨn aghuzir
akar kammɨkɨman kogham!

18:2: Jeremaia 31:29

4 Ia oragh! Gumazamiziba bar men ikɨrɨmɨrim, nan bizim, afeziam ko
amebamɨn ikɨrɨmɨrim ko borimɨn ikɨrɨmɨrim, nan bizim. Eghtɨ gumazir
arazir kuram gamizim, anarɨra aremegham.

5 “Gumazitam ti bar deragh, arazir kuraba an puvatɨghtɨ, gumazir kam
deraghvɨra ikiam.

6 Gumazir kam, mɨghsɨabar pɨn itir aseba famin danganibar zuir pu-
vatɨgha me bagha ofa gamua dar dagheba apir puvatɨgha, Israelɨn asebar
marvir guabar ziaba fer puvatɨ, egha gumazir igharazibar amuiba koma
akuir puvatɨ, egha uaghan amizir uan iakɨnibav sozim koma akuir puvatɨ.

7 Egha a igharaz darazi abɨra arazir kurabar me gamir puvatɨ. Egha
gumazir igharazibar biziba okeir puvatɨ. Egha a uan namakamɨn ama-
mangatɨzɨ, a pura ada dagɨar kaba ini, ezɨ namakam ua da ikarvaghamin
ababanimɨn mɨn a uan biziba isa a ganɨngi. Egha gɨn namakar kam iza uan
dagɨar kaba ikarvaghasa, ezɨ gumazir aghuir kam ua namakamɨn bizim a
ganɨdi. Egha gumazir aghuir kam, mɨtiriaba azir darasi, a dagheba isa me
ganɨdi. Egha korotiaba puvatɨzir darasi, a korotiaba isa me ganɨdi.

8 Egha an namakam an dagɨaba pura da inigha ua da ikarvaghasa, an
dagɨar an anɨngizim gisɨn ua dagɨaba isir puvatɨ. Egha gumazamiziba
kotiaba bagha izi, a guizɨn arazimɨn gɨn ghua men kotiaba tuisɨsi. Egha an
arazir kurabar amuan aghua.

9Gumazir kamaghɨn amim, an arazir kɨ ifongeziba ko bizir kɨ damuasa ia
mɨkemeziba baragha deravɨra dar gɨn ghua dagh ami. Gumazir kam, nan
damazimɨn dera, kamaghɨn amizɨ, an angamɨra ikɨ mamaghɨra ikiam. Kɨ
Ikiavɨra Itir Godɨn Ekiam, kɨ kamaghɨnmɨkeme.

10 “Eghtɨ gumazir kam otaritam ikɨtɨ, otarir kam gumazibav soghtɨ me
arɨmɨghiram, kar otarimɨn osɨmtɨzimra.

11 An afeziam arazir kabagh amir puvatɨ, otarim uabɨra arazir kabagh
ami. Amɨghsɨabar pɨn itir aseba famin danganibar ghua da bagha ofa gamir
daghebaapi. Eghagumazir igharazibar amuibakomaakui. Eghadagherme
asermarvir guababagha ofa gamiziba apava gumazir igharazibar amiba ko
arazir kurar kɨ aghuazibagh ami.

12Egha a gumazamizir onganaraziba abɨra arazir kurabarme gami. Egha
gumazir igharazibar biziba okei. Eghtɨ namakatam an dagɨar a iniziba ikar-
vaghsɨ izɨtɨ, gumazir kurar kam ua namakamɨn ababanir bizim a danighan
kogham, a pura ua bagha a ini. Egha marvir guabar ziaba fe. Egha arazir
kurar kɨ aghuazir igharazibagh ami.

13 Egh an namakam an dagɨaba inigh, ua da ikarvaghsɨ, an dagɨar an
anɨngizim gisɨn, a ua dagɨar igharaziba isi. Gumazir kam ti angamɨra ikiam
ti? Puvatɨgham. A ikian kogham. An arazir kurar kɨ aghuazir kabagh ami,
kamaghɨn amizɨ, an ovengam. A uabɨ uan osɨmtɨzim bangɨn ovengam.

14 “Eghtɨ gumazir kurar kamɨn otarim, uaghan otaritam ikɨtɨ, otarir kam
uan afeziamɨn gantɨ, an arazir kurabar amuam. Eghtɨ a uan afeziamɨn mɨn
arazir kurabar amuan aghuagham.

15 Egh otarir kam, mɨghsɨabar pɨn itir aseba famin danganibar mangan
kogh, da bagh ofabar amu, dar daghebar aman kogham. Egh gumazir
igharazibar amuiba ko dakuan kogham.

16 Egh a igharaz darazi arazir kurabar me damuan aghuagham. Egh
gumazir igharazibar biziba okɨman aghuagham. Egh a uan namakamɨn
amamangatɨzɨ, a pura ada dagɨar taba inigh, eghtɨ namakam ua da ikar-
vaghamin ababanim inian aghuagham. Egh gumazir aghuir kam,mɨtiriaba
18:4: Esekiel 18:20; Rom 6:23 18:6: Ofa Gami 20:18 18:7: UaMe Ini 22:25 18:8: Ofa Gami

azir darasi, a dagheba isɨ me danɨngam. Egh korotiaba puvatɨzir darasi, a
korotiaba isɨme danɨngam.

17 Egh an namakam an dagɨaba pura da inigh, egh ua da ikarvaghsɨ,
an dagɨar an anɨngizim gisɨn ababanim inighan kogham. Egh an arazir
kurabar amuan aghuagham. A bizir kɨ damuasa ia mɨkemeziba ko arazir
kɨ ifongeziba baragh deravɨra dar gɨn mangɨ dar amuam. Otarir kam, uan
afeziamɨn arazir kurabar osɨmtɨziba inigh, da bangɨn aremeghan kogham.
Puvatɨgham. An angamɨra ikiam.

18 An afeziam bar arazir igharagha garibagh ami. A ifara biziba okɨava
zurara arazir kurabar igharaz darazigh ami. Kamaghɨn amizɨ, a uabɨ uan
arazir kurar an amizibagh ipurigh aremegham.

19 “Ezɨ ia kamaghɨn azai, ‘Tizim bagha, otarim afeziamɨn arazir kurabar
ivezir kuram inian kogham?’ Ezɨ ian azangsɨzimɨn ikarvazim kamakɨn. An
otarimnanarazir aghuiba ko arazir kɨ ifongezibar suiraghaderavɨra dar gɨn
zui, kamaghɨn amizɨ, an aremeghan kogh deravɨra ikiam.

20 Gumazim an arazir kuram gami, anarɨram aremegham. Otarim
afeziamɨn arazir kurabar ivezir kuram inian kogham. Eghtɨ afeziam,
otarimɨn arazir kurabar ivezir kuram inian kogham. Gumazir arazir
aghuimgamizim, anan ivezir aghuim iniam. Eghtɨgumazir arazir kurabagh
amim, a da bangɨn ivezir kuram iniam.

21 “Gumazir arazir kurabagh amitam arazir kuraba ategh arazir kɨ
ifongezibar suiragh arazir aghuibar amuam, an aremeghan kogham, an
angamɨra ikiam.

22Adatɨrɨghɨn arazir aghuibagh ami. Egha a faragha amizir arazir kuraba
kɨ da gɨn amada, egh ua dagh nɨghnɨghan kogham. Kamaghɨn amizɨ, an
angamɨra ikiam.

23 Kɨ Ikiavɨra Itir Godɨn Ekiam, kɨ kamaghɨn ia mɨgei. Gumazir arazir
kurabagh amiba ariaghiri, kɨ bizir kam bagha bar akongezir pu. Puvatɨ. Kɨ
kamaghsua, me navibagh iragh angamɨra ikiasa kɨ ifonge.

24 “Eghtɨ gumazir aghuitam arazir aghuiba ategh, arazir mɨzɨrɨziba ko
arazir kurar kɨ aghuazibar amu, egh an angamɨra ikian kogham. A faragha
amizir arazir aghuitam, kɨ tam ginɨrɨghan kogham. An akɨrim ragha na
gasara, kamaghɨn amizɨ, a uan arazir kuraba bangɨn ovengam.

25 “O Israelɨn ikɨzim, ia zurara kamaghɨn mɨgei, ‘Ekiam amir arazir kaba,
da derazir puvatɨ.’ Israelia, ia deravɨra nan akam baragh. Ia ghaze, nan
araziba ti ikufi. Bar puvatɨ. Iarara ian arazibara bar ikufi!

26 Gumazir aghuitam, arazir aghuim ategh arazir kuram damigh an
osɨmtɨzim ikiam. Egh a uan osɨmtɨzir kam bagh an ovengam.

27 Eghtɨ gumazir kuratam, arazir kuram ategh arazir aghuim damu, an
aremeghan kogham. A deraghvɨra ikiam.

28An arazir kurar amizir kam gɨfogha gɨvagha, anetegha arazir aghuimɨn
gɨn zui. Bizir kam bangɨn, an aremeghan kogham. An angamɨra ikɨ
deraghvɨra ikiam.

29 Ezɨ ia Israelɨn ikɨzim, ia ghaze, Ekiam amir araziba, derazir puvatɨ. Ezɨ
puvatɨ. Ian arazibara bar ikufi.

30 “Kɨ Ikiavɨra Itir Godɨn Ekiam, kɨ kamaghɨn ia mɨgɨa ghaze, O Israelɨn
ikɨzimɨn gumazamiziba, kɨ vaghvagh bar ian araziba tuisɨgham. Kamaghɨn
amizɨ, ia navibagh iragh, ia amir arazir kuraba ategh, akɨrim ragh dagh
asaragh. Eghtɨ ian arazir kuraba ia gasɨghasɨghan kogham.
18:20: Godɨn Araziba 24:16; Aisaia 3:10-11; Esekiel 18:4; Rom 2:9 18:21: Esekiel 18:27; 33:12;

31Arazir kurar ia amiba, ia bar ada atakigh. Egh nɨghnɨzir igiam ko navir
igiam inigh. O Israelɨn ikɨzim, ia manmaghsuava ovengasava ami?

32 Kɨ Ikiavɨra Itir Godɨn Ekiam kɨ kamaghɨn mɨgei: Ian tav aremeghan kɨ
bar aghua. Kamaghɨn amizɨ, ia uan arazir kuraba akɨrim ragh dagh asaragh,
egh ia angamɨra ikiam.”

19
Esekiel azirakar ighiam bange

1 Ikiavɨra Itir God Israelian atrivir pumuning bagha azirakar ighiar kam
bangasa namɨkeme:

2Nɨn amebam bar laionɨn amebar aghuim.
A laionɨn apurir ekiabar tongɨn ikia uan nguzibar akuaghapi.

A uan nguzibar gara dagh eghuvima, da aghuava ekefe.
3A uan nguzir mam deragha a geghuva an garima,

an aghuigha bar dera.
An asɨziba burir arazimɨn an akakasi,

ezɨ gɨn a gumazamizibav soghame api.
4 Kantrin Igharazibar Gumazamiziba, bar laionɨn kamɨn eghaghanim

baregha,
a bagha azuazimɨnmɨnmozim gɨkuizɨ

laion iza mozir kam giraghu.
Ezɨme akezim an koviamɨn guragha anemɨkɨrɨgha

Isipɨn kantrin ghu.
5Amebam a bagha dughiar ruarimɨn amɨzua itima,

a izezir puvatɨ.
Ezɨ a tagha ua nguzir igharazir mam inizɨ an an danganim ini,

ezɨ an an gara a geghuvima,
a bar mɨkarzim saram aghungigha, laionɨn igiar aghuimɨn oto.

6A bar ekevegha gɨvagha laionɨn igharaziba koma arui.
A uaghan asɨziba buri dav sogh, egh dar amamin arazimɨn fofoziba ini.

Egha uaghan gumazamizibav soghame api.
7Amen dɨpenir gavgaviba akaragharigha,

men nguibar ekiabagh asɨghasɨsi.
A tiarim akara dazerima,

nguazir kamɨn gumazamiziba bar puvɨrama atiati.
8Kantriba ko provinsɨn an boroghɨn itiba bar dar gumaziba,

a mɨsoghasa tintinibar uan nguibabar iza uari akufa.
Eghamemozimɨn aven laionbar suizir iveba onegha an suira.

9Me akezimɨn an guragha a inigha boksiar mam garugha
a inigha Babilonɨn atrivim bagha ghu.

Egha a isa kalabus gatɨ.
A uam arɨmangɨ Israelɨnmɨghsɨabarmangan kogham.

Eghtɨ gumazamiziba uam an dazezerir tiarim baraghan kogham.

10Nɨn amebammati wainɨn ikarɨzir me dɨparmɨriamɨn dɨkarazim.
Egha a dɨpar avɨriba iti,

kamaghɨn amizɨ, an agharir avɨriba ikia puvɨra be.*
11Wainɨn ikarɨzir kamɨn aghariba bar gavgafi,

ezɨme da isa dar atrivibar asadivibar ingari.

* 19:10: Hibrun akam deraghamɨgɨrɨgɨar kamɨnmɨngarim abɨghizir puvatɨ.

Wainɨn ikarazir kam aghua agharir avɨriba ko dafarir bar avɨriba ikia,
bar ruaragha overiamɨn suighasava ami.

Ezɨ gumazamiziba bar saghonmar ikia an gari,
a bar ruaragha aghariba ko dafarir avɨriba iti.

12Ezɨ gumazir an anɨngagheziba biba saram
anesigha a isa nguazimmɨkɨni.

Ezɨ amɨnir bar puvɨra ivaim aruem anadi naghɨn ikegha iza an ovɨzibagh
ivarazi,

da kuaraghɨreghamɨsɨngi.
Ezɨ an agharir gavgavimmɨsɨngizɨ, me a gaborozɨ a isi.

13Me datɨrɨghɨn a inigha dɨpaba puvatɨzir danganimɨn ghua,
nguazir dakɨghtɨzimɨn anekara.

14Ezɨ avim ikarɨzir kamɨn agharir gavgavimɨn otogha
vaghvagha an aghariba ko ovɨzibar isizɨ,

a ua agharir gavgaviba puvatɨ.
Egh da ua atrivimɨn asadivimɨnmɨn otoghan kogham.

Kar azirakar ighiar dughiar avɨribar ongezim.

20
Israelia Godɨn gɨntɨzir puvatɨ

1E Babilonɨn kalabusɨn mɨn itima, azenir namba 7ɨn, an iakɨnir namba 5,
an aruer namba 10 otozɨ, Israelian gumazir dapaniba na bagha iza, Ikiavɨra
Itir Godɨn ifongiam gɨfofoghasa nan damazimɨn apiaghav iti.

2Ezɨ Ikiavɨra Itir God kamaghɨn namɨgei,
3 “O nguazir kamɨn gumazim, nɨ nan akamɨn gun gumazir dapanir kabav

kɨm suam, kɨ Ikiavɨra Itir Godɨn Ekiam kamaghɨn ia mɨgei. Ia manmaghsua
nan ifongiamgɨfofoghasananazangsɨghasa izi? Kɨ Ikiavɨra ItirGodɨnEkiam,
kɨ zurara angamɨra ikia mamaghɨra iti, kɨ uan ziamɨn bar guizbangɨra ia
mɨgei, ia pura ize. Kɨ bizitamɨn ian azangsɨzitam ikaraghan kogham. Bar
puvatɨgham.

4 “O nguazir kamɨn gumazim, nɨmen arazir kurarme amiziba bagh akam
me gasɨ me tuisɨgham. Nɨ me isɨ azenara me atɨgh me tuisɨgh. Nɨ men inazir
afeziaba amizir arazir bar kurar kɨ aghuazibar gunmemɨkɨm.

5Kɨ Ikiavɨra Itir Godɨn Ekiam mɨkemezɨ moghɨn, nɨ me mɨkɨm. Kɨ Israelia
ginabazir dughiamɨn, kɨ Jekopɨn ikɨzimɨn ovavir boriba ko Akar Gavgavim
akɨrigha uabɨ isa men aka. Dughiar kamɨn, me Isipɨn nguazimɨn itima, kɨ
uabɨn gunmemɨgɨa ghaze, kɨ Ikiavɨra Itir God, kɨ ian God.

6 Dughiar kamɨn kɨ akar dɨkɨrɨzim gamua ghaze, kɨ Isipɨn nguazimɨn me
inigh nguazir kɨ me bagha inabazimɨnmangam. Nguazir kam bar deragha,
nguazirotevirmababardaghafira. Nguazirkambarderazɨdaghebaan ikia,
bar deraghavɨram aghui.

7Ezɨ kɨ kamaghɨnmemɨgei, ia bar moghɨra vaghvagh Isipian marvir guar
mɨzɨrɨzir ia bar ifongeziba makunigh. Kɨ Ikiavɨra Itir God, ian God, kɨ me
mɨkeme, bizir ia damutɨ ia nandamazimɨn zueghan koghamiba, ia dar ziaba
fanmarkɨ.

8Ezɨmeakababatogha, oraghanaghua. Men tavuanmarvir guarmɨzɨrɨzir
me bar ifongezitam a makunizir puvatɨ. Egha me Isipian aseba ataghɨrazir
puvatɨ. Me Isipɨn itima, kɨ ghaze, kɨ ti uan anɨngagharimme gingeghmɨzazir
kuramme danɨngam.

20:5: UaMe Ini 6:2-8

9 Ezɨ puvatɨ, kɨ kamagh amizir puvatɨ. Kɨ kamaghɨn damighɨva, uabɨ uan
ziam abɨri moghɨn damuam. Dughiar kamɨn, Israelia Kantrin Igharazibar
Gumazamizibar tongɨn itima, kɨ men damazibar uabɨ isa Israelian akagha
Akar Dɨkɨrɨzir Gavgavim Israelia koma a gamigha ghaze, kɨ Isipɨn kantrin
avenme inigh azenanmangam. Kamaghɨn amizɨ, dughiar kamɨn kɨuan ziar
ekiam bangɨn, mɨzazir kuram Israelia ganɨngizir puvatɨ.

10 “Egha kɨme inigha Isip ategha gumazamiziba puvatɨzir danganimɨn ize.
11 Kɨ uan arazir kɨ ifongeziba, kɨ da isa me ganɨga, bizir kɨ damuasa me

mɨkemeziba, men sure gami. Men tina Akar Gavgaviba baragha dar gɨntɨsi,
me deravɨra ikiam.

12 Egha kɨ Sabatɨn dughiam isa me ganɨga, na ko men tongɨn ababanimɨn
mɨn anetɨ. Me dughiar kamɨn avughsɨva kamaghɨn fogham, kɨ Ikiavɨra Itir
God, kɨme gamimame nan damazimɨn zue.

13 Egha Israelɨn ikɨzim gumazamiziba puvatɨzir danganimɨn ikia na
barazir puvatɨ. Me arazir kɨ ifongeziba abɨgha bizir kɨ damuasa me
mɨkemeziba, me dar aghuagha akɨribagh ighegha na gasara. Kar Akar
Gavgaviba, men tina dar gɨntɨgh, egh deraghvɨra ikiam. Me bar moghɨra
Sabatɨn arazimɨn gɨn zuir puvatɨgha anebɨragha ghaze, a pura dughiar
kɨnim. Me gumazamiziba puvatɨzir danganimɨn itima, kɨ ghaze, kɨ ti uan
anɨngagharimme gingeghmɨzazir kuramme danɨngam.

14 Ezɨ puvatɨ, kɨ kamaghɨn amizir puvatɨ. Kantrin Igharazibar Gumaza-
miziba nan garima, kɨ Israelia Isipɨn kantrin aven me inigha azenan ize.
Kamaghɨn amizɨ, dughiar kamɨn kɨ uan ziar ekiam bangɨn, mɨzazir kuram
Israelia ganɨngizir puvatɨ.

15Egha kɨ gumazamiziba puvatɨzir danganimɨn akar dɨkɨrɨzim gamua me
mɨgɨa ghaze, kɨ me inigh nguazir kɨ me bagha inabazimɨn mangan kogham.
Nguazir kambar deragha, nguazir otevirmaba bar dagh afira. Nguazir kam
bar derazɨ, dagheba an ikia bar deraghavɨram aghui.

16Mebizir kɨdamuasamemɨkemeziba abɨgha arazir kɨ ifongeziba,medar
aghuagha akɨribagh ighegha na gasara. Me bar moghɨra Sabatɨn arazimɨn
gɨn zuir puvatɨgha anebɨragha ghaze, a pura dughiar kɨnim. Egha me uan
navir averiabar aven asebar ziaba fasa. Kamaghɨn amizɨ, nguazir kɨ me
ganɨngizim, kɨme inigh anmangan aghua.

17 “Egha kɨ men apangkuvigha, gumazamiziba puvatɨzir danganimɨn me
gasɨghasɨzir puvatɨ.

18 Kɨ men boriba gumazamiziba puvatɨzir danganimɨn me mɨgɨa ghaze,
ia uan ameboghfeziaba amizir araziba, ia dar suighan markɨ. Ia bizir me
damuasa ia mɨkemezibar gɨntɨghan markɨ. Egh men asebar ziaba fɨ uari
damu nan damazimɨnmɨzeghanmarkɨ.

19Kɨ Ikiavɨra Itir God, ian God. Ia nan arazir kɨ ifongezibar gɨnmangɨ, egh
bizir kɨ damuasa ia mɨkemeziba baragh dar amu.

20 Ia nan Sabatɨn dughiam damightɨ, a nan damazimɨn zuegh ikɨ. Eghtɨ a
na ko ian tongɨn ababanimɨn mɨn ikiam. Eghtɨ ia kamaghɨn nɨghnɨgh suam,
kɨ Ikiavɨra Itir God, ian God.

21 “Ezɨ dughiar kamɨn otivizir borir kaba, gumazamiziba puvatɨzir dan-
ganimɨn ikia na barazir puvatɨ. Me arazir kɨ ifongeziba abɨgha arazir kɨ
damuasa me mɨkemeziba me dar aghuagha akɨribagh ighegha na gasara.
Kar Akar Gavgavir men tina dar gɨntɨgh, egh deragh ikiamiba. Me bar
moghɨra Sabatɨn arazimɨn gɨn zuir puvatɨgha anebɨragha ghaze, a pura
dughiar kɨnim. Me gumazamiziba puvatɨzir danganimɨn itima, kɨ ghaze, kɨ
ti uan anɨngagharimme gingeghmɨzazir kuramme danɨngam.

20:11: Ofa Gami 18:5 20:12: UaMe Ini 31:13-17 20:15: Dɨboboniba 14:26-35

22 Ezɨ puvatɨ, kɨ kamaghɨn amizir puvatɨ. Kantrin Igharazibar Gumaza-
miziba nan garima, kɨ Israelia Isipɨn kantrin aven me inigha azenan ize.
Kamaghɨn amizɨ, dughiar kamɨn kɨ uan ziar ekiam bangɨn, mɨzazir kuram
Israelia ganɨngizir puvatɨ.

23Me gumazamiziba puvatɨzir danganimɨn itima, kɨ Akar Gavgavir mam
me ganɨga ghaze, kɨ me aghamsightɨ, me tintinibar kantrin igharazibar
mangegham.

24Mebizir kɨ damuasamemɨkemeziba abɨgha arazir kɨ ifongezibame dar
aghuagha akɨribagh ighegha na gasara. Me bar moghɨra Sabatɨn arazimɨn
gɨn zuir puvatɨgha anebɨragha ghaze, a pura dughiar kɨnim. Egha me uan
inazir afeziabar asebar ziaba fasa zurara da bagha gari. Kamaghɨn amizɨ,
nguazir kɨ me ganɨngizim, kɨ me inigh an mangan aghua. Kamaghɨn amizɨ,
kɨ ghaze, kɨmeaghamsightɨ, me tintinibar kantrin igharazibarmangegham.

25 “Kɨ uaghan arazir kɨ ifongezir igharazir maba ko, bizir kɨ damuasa
mɨkemezibame ganɨngi.

26 Kɨ men amamangatɨzɨ, me uari uan aseba bagha ofabagh amua nan
damazimɨn bar mɨze. Egha kɨ men amamangatɨzɨ me uan otarir ivariaba
isa aseba bagha me mɨsogha ofabagh ami. Nan nɨghnɨzim kamakɨn, me ti
arazir kurar kabar amuva, bar dɨgavir kuram damigh uan arazir kaba bar
da ategham. Eghme fogh suam, kɨrara kɨ Ikiavɨra Itir God.”

God Israelia damightɨ,
me nguazir kamɨn araziba ategham

27 Ezɨ Ikiavɨra Itir God ua kamaghɨn mɨgei, “O nguazir kamɨn gumazim,
kɨ Israelia mɨgeir akaba, nɨ me mɨkɨm. Kɨ Ikiavɨra Itir Godɨn Ekiam, kɨ
kamaghɨn ia mɨgei, Ian inazir afeziaba, arazir igharazir mam gamigha, nan
ziam abɨragha akɨrim ragha na gasara.

28Nguazir kɨ me bagha inabazir kam, kɨ me inigha nguazir kamɨn ize. Ezɨ
gɨn me temer ekiaba ko mɨghsɨabar gara kamaghɨn nɨghnɨsi, kar danganir
aghuir asebar ziaba famiba. Eghamezuraradanganir kabar ofabar amuasa
iza, asɨziba inigha ghua dar ofa gamua dar mughuriar aghuim isa aseba
bagha pɨn da amadi. Egha me wainba inigha iza dagh ingegha aseba bagha
ofa gami. Me kamaghɨn amuava na gamima, kɨ barmen anɨngaghe.

29 Egha kɨ men azangsɨsi, ‘Ia manmaghsua ghua mɨghsɨar kabar ghua-
vanaga asebar ofa gami?’ Kamaghɨn amizɨ, Israelia, fomɨra iza datɨrɨghɨn
danganir ofa gamir kaba kamaghɨn dar bori, ‘Pɨn Itir Danganiba.’

30 “Kamaghɨn amizɨ, nɨ mangɨ Israelɨn ikɨzim mɨkɨm suam, kɨ Ikiavɨra
Itir Godɨn Ekiam, kɨ kamaghɨn mɨgei, ia manmaghsua uan inazir afeziabar
arazir kurabar gɨn zui? Ia me amizir arazir kurar kɨ aghuazir kabagh
amuavamen asebar gɨn ghua nan damazimɨnmɨze.

31 Ia tuavimɨn amizimɨn mɨn aser kɨ bar aghuaziba bagha ofa gamuavɨra
ikia, uan boribav sogha me isa da bagha ofabagh ami. Bar fomɨra iza
datɨrɨghɨn, ia arazir kam gamua, nan damazimɨn bar mɨze. Egha ia Israelia
bar tong aghumsɨzir puvatɨgha, na bagha izava nan ifongiam gɨfofoghasa
nan azangsɨsi. Kɨ Ikiavɨra Itir Godɨn Ekiam, kɨ zurara angamɨra ikia mam-
aghɨra iti, kɨ uan ziamɨn bar guizbangɨra ia mɨgei, kɨ ian amamangatɨghan
koghtɨ, ia nan ifongiam bagh azangsɨghan kogham.

32 “Ia kamaghɨn nɨghnɨgha ghaze, ia Kantrin Igharazibar Gumazamizibar
mɨn ikɨva men mɨn temeba ko dagɨabar ziaba fasa. Eghtɨ kɨ ti ian amaman-
gatɨghtɨ ia kamaghɨn otogham. Bar puvatɨgham.

20:23: Ofa Gami 26:33

33 Kɨ Ikiavɨra Itir Godɨn Ekiam, kɨ zurara angamɨra ikia mamaghɨra iti, kɨ
uan ziamɨn bar guizbangɨra ia mɨgei, kɨ uan gavgavimɨn uan agharim ian
amadagh uan anɨngagharim isɨ ia gingam, egh ian atrivimɨn ikiam.

34 Ia tintinimɨn kantrin igharazibar kalabusɨn itima, ezɨ kɨ datɨrɨghɨn ia itir
kantrin kabar ia inigh izɨ danganir vamɨran ia akuvagham. Egh kɨ datɨrɨghɨn
uangavgavimɨn, uanagharim ianamadaghuananɨngagharim isɨ ia gingegh
uan gavgavim ian akaghtɨ, ia a gɨfogham.

35 Kɨ ia inighɨva, Kantrin Igharazibar Gumazamiziba Puvatɨzir Dan-
ganimɨnmangɨghɨva, egh kɨ munagh ikɨva ian damazibar ian arazir kuraba
bagh ia tuisɨgham.

36 Kɨ arazir kamra, ian inazir afeziaba Isipɨn kantrin boroghɨn gumaza-
miziba puvatɨzir danganimɨn itir dughiamɨn, kɨ men arazir kuraba tuisɨki.
Eghtɨ kamaghɨra, kɨ gɨn uaghan ia tuisɨgham. Kɨ Ikiavɨra Itir Godɨn Ekiam, kɨ
kamaghɨnmɨkeme.

37 “Kɨ datɨrɨghɨn danganir kamɨn mati, sipsipbagh eghuvir gumazim
uan sipsipbagh eghuva asadivim suirazɨ sipsipba an apengan iti an ada
medi moghɨn, kɨ ia gativagh ia damightɨ, ia nan Akar Dɨkɨrɨzir Gavgavim
baragham. Eghtɨ kɨ bar deraghvɨra vaghvagh ian araziba bagh ia tuisɨgham.

38 Ian tongɨn itir akaba batogha arazir kurabagh amir gumazamiziba,
kɨ me batueghtɨ, me ua ian tongɨn ikian kogham. Me datɨrɨghɨn kantrin
igharazibar nguazibar ikia kalabuziamɨn iti, eghtɨ kɨ dar me inigh azenan
izam. Eghtɨ me ua Israelɨn nguazimɨn aven mangan kogham. Eghtɨ ia
kamagh fogh suam, kɨ Ikiavɨra Itir God.

39 “Kɨ Ikiavɨra Itir Godɨn Ekiam, kɨ datɨrɨkɨn kamaghɨn mɨgei, O Israelɨn
ikɨzim, ia ti nabaraghanaghuagh, egh ia vaghvaghdatɨrɨghɨnpura ikɨmangɨ,
uan ifongiabar gɨnmangɨ uan asebar ziaba fɨ. Egh ia asebar ofa damutɨ, ian
ofan arazir kam ua nan ziar zuruzim abɨnan kogham.

40 “Kɨ Ikiavɨra Itir GodɨnEkiam, kɨ kamaghɨnmɨgei, kotiar kamgɨvaghtɨma,
ia nan gumazamiziba bar uamategh Israelɨnnguazimɨnmangɨnanmɨghsɨar
ruarir bar pɨn ghuavanabozir kamɨn mangɨ nan ziam fam, eghtɨ kɨ bar ia
gakuegham. Ia uan ofaba ko, ian bizir ia ifongegha faragha atɨziba ko, ian
bizir bar aghuir na baghavɨra itiba, ia na bagh ada inigh izɨ na danɨngtɨ kɨ
bar akuegham.

41 Ia tintinimɨn kantrin igharazibar ghuegha dar aven itiba, kɨ ia inigh
azenan izɨ, egh kɨmughuriar aghuimzuir ofababaghabar akongezɨmoghɨn,
kɨ ia bagh navim deragh bar akuegham. EghtɨKantrin Igharazibar Gumaza-
miziba, bizir kɨ ia gamir kabar ganigh kamaghɨn fogh suam, nan araziba bar
zue.

42Kɨ ia inigh Israelɨn nguazimɨn izam, kar nguazir kɨ ian inazir afeziabar
anɨngasa akar dɨkɨrɨzim gamizim. Eghtɨ dughiar kamɨn, ia kamaghɨn fogh
suam, kɨ Ikiavɨra Itir God.

43 Eghtɨ ia uan arazir kurar ia amiziba ko, arazir ia uari uari gamua nan
damazimɨn zuezir puvatɨzibagh inɨrɨgham. Ia amizir arazir mɨzɨrɨzir kaba
bangɨn, ia bar uarir ikuragh suam, e bar ikufi.

44 O Israelɨn ikɨzim, kɨ uan ziar aghuim bangɨn deragha ia gami. Kɨ ian
arazir kurabar ivezir kuram isa ia ganɨngizir puvatɨ. Eghtɨ ia kamaghɨn fogh
suam, kɨ Ikiavɨra Itir God.

“Kɨ Ikiavɨra Itir Godɨn Ekiam, kɨmɨkemegha gɨfa.”

Avim sautɨn amadaghan otogham
45 Ikiavɨra Itir God namɨgɨa ghaze,

46 “O nguazir kamɨn gumazim, nɨ sautɨn amadaghan ganɨva pazavɨra
sautɨn mɨkɨmɨva, Negevɨn danganimɨn itir gumazamiziba puvatɨzir dan-
ganir arozimɨn atarɨva akam a gasɨ.

47Nɨ Negevɨn danganim mɨkɨm suam, nɨ Ikiavɨra Itir Godɨn akam baragh!
Kɨ Ikiavɨra Itir Godɨn Ekiam, kɨ kamaghɨn nɨ mɨgei, kɨ avitam atɨghtɨ, a
nɨn aven itir temer angamtɨziba ko mɨsɨngiziba bar, a dar isigham. Eghtɨ
bizitamavir ekiamamungeghan kogham. A sautɨn amadaghan ikeghmangɨ
notɨn amadaghan otogham. Eghtɨ gumazamiziba bar, men mɨkarziba an
mɨzariabar fefem barmen isigham.

48 Eghtɨ gumazamiziba bar ganigh fogh suam, kɨ Ikiavɨra Itir God, kɨ avir
kam atɨ, eghtɨ gumazitam anemungeghan kogham.”

49 Ikiavɨra Itir God mɨkemegha gɨvazɨma, kɨ kamaghɨn an akam ikaragha
ghaze, “O Ikiavɨra Itir Godɨn Ekiam, kɨ manmaghɨra akar kam akunam.
Gumazamiziba zurara kɨ mɨgeir akar isɨn zuir kaba baragha ghua na gipor-
pore.”

21
God uanmɨdorozir sabamɨn Jerusalemiamɨsoghɨrarigham

1 Ikiavɨra Itir God ua kamaghɨn namɨgei,
2 “O nguazir kamɨn gumazim, nɨ munagh Jerusalemɨn ganɨva kamaghɨn

Israelɨn nguazimɨn itir gumazamiziba akam me gasɨ me mɨkɨm suam, me
arazir kurabagh amir ikɨzim. Gumazamiziba asebar ziaba fer danganiba,
kɨ uaghan dagh ifongezir puvatɨ.

3 Nɨ nan Akar Gavgavim isɨ kamaghɨn Israelɨn nguazimɨn itir gumaza-
mizibav kɨm suam, kɨ Ikiavɨra Itir God ghaze, kɨ ian apanim damuva, uan
mɨdorozir sabamɨn bar ia mɨsoghɨrarigham, ian gumazamizir aghuiba ko
kuraba sara.

4 Guizbangɨra, kɨ ian gumazamizir aghuiba ko kuraba uaghara me
mɨsoghsɨ sautɨnamadaghan ikeghuanmɨdorozir sabamɨnmemɨsoghmangɨ
notɨn amadaghan tugham.

5Eghtɨ gumazamiziba barmoghɨra fogh suam, kɨ Ikiavɨra Itir Goduabɨuan
mɨdorozir sabam an mɨsevimɨn anesigha gɨfa, egh kɨ uam a isɨ anerugham
kogham. Puvatɨ. Kɨ bar puvɨra ia damigham.”

6 Egha Ikiavɨra Itir God ua kamaghɨn mɨgei, “O nguazir kamɨn gumazim,
nɨ mangɨ gumazamizir kabar kuabatɨghɨn azenara tugh tiarim akar arang,
mati nɨn dɨghorim bɨghasava ami.

7 Eghtɨ me ti nɨn azaragham, nɨ tizim bagha tiarim akarava arai? Eghtɨ
nɨ kamaghɨn me mɨkɨm suam, ia bativamin bizimɨn mɨgɨrɨgɨam izegha gɨfa.
Dughiar kurar kam, izɨ otoghtɨ, atiatim ian navibagh izɨvaghtɨ, ian aghara-
paniba ian amɨraghtɨ ia gavgaviba puvatɨghtɨ, ian sueba inɨghɨva akongam.
Ia deraghvɨram oragh, dughiar kuram otivasav ami. Kɨ Ikiavɨra Itir Godɨn
Ekiam kamaghɨnmɨkeme.”

8Egha Ikiavɨra Itir God ua kamaghɨn namɨgei,
9 “O nguazir kamɨn gumazim, nɨ gɨn izamin bizimɨn gun gumazamizibav

kɨm suam:

“Ekiam kamaghɨnmɨgei:
Mɨdorozir sabar mam iti,

mɨdorozir sabar kamme anemɨnezɨ a bar ghumigha iti.
Me uaghan borem a gaghuizɨ a bar zuegha taghtasi.

10Memɨsoghasavɨra anemɨnezɨ a iti.
Me uaghan borem a gaghuizɨ a zuegha onɨmarimɨnmɨn taghtasi.

Ezɨ ia nan gumazamiziba, ia ti ghaze, ia deravɨra ikɨ bar akuegh ikiam?
Bar puvatɨ.

Kɨmɨgɨrɨgɨar gavgaviba ia gamuamɨzazim ia gasima,
ia tong nan akam barazi puvatɨgha

da batoke.
11Mɨdorozir sabar kam, me datɨrɨghɨra borem a gaghuizɨ a bar zuegha iti.

A ingangarim damuasame anekɨri.
Me anemɨnegha borem a gaghuigha a isa

gumazir gumazibav soghtɨme arɨmɨghiramimɨn dafarim garɨsi.
12O nguazir kamɨn gumazim, nɨ pamtemɨn tiarim akar puv azi.

Mɨdorozir sabar kam, me a inigh nan gumazamizibav sogham.
Egh uaghan Israelian gumazir dapanibav sogham.

Eghtɨme bar arɨghiram.
Aia! Nɨn navir averiam bar bightɨ, nɨ uan evarimmɨsoghɨva azi.

13 “Kɨ datɨrɨghɨn uan gumazamiziba osɨmtɨzimme danigh men ganigham,
me navibagh iraghan koghtɨ, bizir kaba me bativam. Kɨ Ikiavɨra Itir Godɨn
Ekiam, kɨmɨkemegha gɨfa.
14 “Nguazir kamɨn gumazim, nɨ datɨrɨghɨn, gɨn izamin bizimmɨkɨm

uan dafaribav sogh.
Eghtɨmɨdorozir sabam okɨvɨra ikɨmangɨ

gumazamizir avɨriba okɨtɨme arɨmɨghiregham.
Karmɨdorozir sabar kuar avɨriba kurim.

15Mɨdorozir sabar kam, nan gumazamizibagh amima,
me gavgaviba puvatɨgha daghiri.

Mɨdorozir sabar kam, onɨmarimɨn mɨn taghtagha nguibar ekiamɨn tiar
akamɨn ikia

kuaba akunasavɨra gara iti.
16Omɨdorozir sabam, nɨ agharir guvimɨn amadaghan dughor kunɨva,

agharir kɨriamɨn dughor kun.
Nɨmɨdorozir sabar ghumtɨzim!

Nɨ manmaghɨn uabɨ ighavkɨrir dughiabar, nɨ danganiba bar gumaza-
mizibav sogh.

17Kɨ uaghan uan dafaribav soghmamaghɨra ikɨmangɨtɨ,
nan anɨngagharim gɨvagham.

Kɨ Ikiavɨra Itir God, kɨmɨkemegha gɨfa.”
Babilonian atrivim izɨ Jerusalemmɨsogham

18 Ikiavɨra Itir God kamaghɨn namɨgei,
19-20“Onguazir kamɨngumazim, Babilonianatrivimuanmɨdorozir sabam

suiragh izamin tuavir pumuning amɨsefe. Tuavir kamning uaghara kantrin
vamɨran ikegh izam. Nɨ tuavir akar kamningɨn bizitam osirigh anesaragh.
Eghtɨ atrivim izɨ an ganigh fogham, tuavirmamAmoniannguibar ekiamRa-
ban zui. Tuavir akar igharazim, a kantri Judan nguibar ekiam Jerusalemɨn
zui.

21 Eghtɨ Babilonɨn atrivim izɨva tuavir akamningɨn nɨ osirigha asarazir
bizimɨnmɨriamɨnmɨtɨgham. Egh a tuavirmanamramangɨsɨ fofoghsɨ, faragh
uan barir pibarmɨdorozir akavsiabar amu, uan afuzirmɨzebagh ivivamang
dagh inobagh inobagham. Egh a uan afuzitam Raban akagh, egh tam
Jerusalemɨn akakagham. Eghtɨ atrivim afuzir vamɨra iniam. A uaghan
asebar azangsɨghsɨ, ofa gamizir asɨzir dɨghorimɨn ganɨva anesavsuigham.

22 Ezɨ afuzir atrivim uan agharir guvimɨn suirazim, barir pimɨn afuzim
Jerusalemɨn akaghtɨ, a fogh me mɨkɨm suam, me mangɨ Jerusalemɨn
mɨdorozim damuam. Egh me Jerusalemɨn itiar akabar aven mangɨsɨ, me
temer bar ekiaba inigh da isɨ akuriabar arigh, dagh afughafugham. Egh
mɨdorozir gumaziba tiariba akarɨva, temer bar ekiar kaba inigh mangɨ
nguibar ekiamɨn itiar akabaakaram. Egh Jerusalemkonsɨ, nguazibaghkuva
nguibar ekiar kamɨn dɨvazimɨn boroghɨn dar pozibav kɨnam. Eghtɨ da dan-
ganiraghuirmɨdorozir gumaziba isɨnghuavanang tuivigh ikɨmɨsoghamibar
mɨn ikiam.

23 “Jerusalemɨn gumazamiziba kamaghɨn nɨghnɨgh suam, bizir kam
a guizbangɨra puvatɨ. Me fo, me fomɨra Babilonian atrivim ko akar
dɨkɨrɨzibagh amua ghaze,me an apengan ikiam. Kamaghɨn amizɨ, me ghaze,
mɨdorozitamme bativan kogham. Ezɨ puvatɨ. Babilonɨn atrivim,men arazir
kuraba bangɨn akamme gasɨ, men suighme isɨ kalabus darɨgham.

24 “Kamaghɨn amizɨ, kɨ Ikiavɨra Itir Godɨn Ekiam, kɨ Israelia ian mɨkɨmasa,
ian arazir kuraba aghua ghua bar ekefe. Kɨ ian arazir kurar kaba gɨn
amadaghan kogham. Ia arazir kurar kaba azenara dagh ami, ezɨ gumaza-
miziba ian arazir kurabagh fo. Osɨmtɨzir ekiam ian iti. Kamaghɨn amizɨ, kɨ
ia isɨ ian apanibar agharim darɨgham.

25 “Nɨ Israelɨn atrivim,
nɨ nan akaba batogha arazir kurabaram amir gumazim,

kɨ nɨn arazir kuraba ikarvaghamin dughiam,
a izegha gɨfa.

26Kɨ Ikiavɨra Itir Godɨn Ekiam, kɨ kamaghɨnmɨgei,
nɨ uan atrivir dapanir asuam ko inir nɨ dapanim ikezim suegh.

Biziba kamaghɨra ikian kogham, da ighɨghɨregham.
Kɨ onganarazibagh amir gumazamizibar amightɨ, me gavgaviba ikiam!

Eghtɨ ziaba itir adarasi, kɨme abɨragham!
27Asɨghasɨgham, asɨghasɨgham!
Guizbangɨra, kɨ nguibar ekiam gasɨghasightɨ a bar ikuvigham.

Asɨghasɨzir arazir katam fomɨra nguazimɨn otozɨ, gumazitam an ganizir
puvatɨ.

Nguibar kam pura ikɨmangɨ gumazir kɨ inabazimɨn dughiamɨn otogham.
Eghtɨ kɨ nguibar ekiam isɨva an dafarim darɨgham.”
God pazavɨra Amonia damuam

28 Ikiavɨra Itir Godɨn Ekiam ua kamaghɨn mɨgei, “O nguazir kamɨn gu-
mazim, nɨ gɨn otivamin bizimɨn gun Amonian mɨkɨm. Gumazir kaba akar
kurabar Israelia mɨgɨa akabame gasi. Eghtɨ nɨmemɨkɨm suam:

“Mɨdorozir sabar mam, me an mɨsevimɨn anesizɨ a gumazibagh
asɨghasɨghasava ami.

Me gumazamizibamɨsoghɨrarɨghasa borem a gaghuizɨ
a zuegha onɨmarimɨnmɨn taghtasi.

29 Ia Amonia irebamɨnmɨn garir bizir ifavariba ia dar gari,
egha gɨn otivamin bizir ia mɨgeiba, da guizbangɨra puvatɨ.

Ia ghaze, ia uari mɨdorozir sabar kamɨn suiragh, egh gumazir nan akaba
batogha arazir kurabagh amibav soghɨrarɨgham.

Ezɨ irebar kam, guizbangɨra puvatɨ.
Bar guizbangɨra, ian arazir kuraba ikarvaghamin dughiam izegha gɨfa,

ezɨ ia a damighan kogham.

21:28: Jeremaia 49:1-6; Esekiel 25:1-7; Amos 1:3-15; Sefanaia 2:8-11

30 “Ia mɨdorozir sabar kam isɨ uam anmɨsevim darugh!
Ian amebam ia batezir nguazim, a ian nguibamra,

kɨ ian arazir kuraba isɨ azenim datɨgh ia tuisɨgham.
31Kɨ uan anɨngagharim ia gingegh ia gasɨghasɨgham,

mati avir mɨzariabamɨghɨ ia baghmangam.
Egh kɨ ia isɨ bar puvɨra anɨngazir gumazibar agharibar arɨgham,

kar bizibagh asɨghasɨzir fofozim itir gumaziba.
32Avim ia gasɨghasigham,

eghtɨ ian ghuziba ian nguazimra iram.
Eghtɨ tav ua ia gɨnɨghnɨghan kogham.

Kɨ Ikiavɨra Itir God, kɨ kamaghɨnmɨkemegha gɨfa.”

22
Jerusalemia arazir kurar avɨribagh ami

1 Ikiavɨra Itir God kamaghɨn namɨgei,
2 “O nguazir kamɨn gumazim, Jerusalemɨn nguibar ekiamɨn gumazamiz-

iba, gumazamizir avɨrimɨn mɨsoghezɨ me ariaghire. Kamaghɨn amizɨ, nɨ me
isɨ kotiam datɨgh me tuisɨgham, o? Nɨ bighɨvɨra me amir arazir mɨzɨrɨzir kɨ
aghuazibar gunmemɨkemeghtɨ, me fogham.

3 Egh nɨ nguibar ekiar kam mɨkɨm suam, kɨ Ikiavɨra Itir Godɨn Ekiam kɨ
ghaze, ia Jerusalemia uari uan gumazamizir avɨrim mɨsuagharɨki. Egha ia
uari bagha marvir guabar ingara dar ziaba fava, egha ia uari kamaghɨn
amigha nan damazimɨn mɨze. Kamaghɨn amizɨ, kɨ ia gasɨghasɨghamin
dughiam roghɨra ize.

4 Ia gumazamizibar ghuzibagh amizɨ, da ire, egha marvir guabar in-
garigha nan damazimɨn mɨze, ezɨ arazir kurar kabar osɨmtɨzim ian iti.
Kamaghɨn amizɨ, ian dughiam izegh gɨfa! Arazir kam bangɨn, kɨ kantrin
igharaziba bar men amamangatɨghtɨ, me ian aghumsɨzimɨn ganɨva ia dɨpov
ian ingaravakam.

5 Kantrin ian boroghɨn itiba ko kantrin saghon mar itiba ian gara fo,
ia arazir bar kurabagh amir gumazamiziba. Kamaghɨn amizɨ, me ian
ingaravati.

6 “Ia oragh! Ian tongɨn itir Israelian gumazir dapaniba bar uari uan
gavgaviba fava igharaz daraziv suagharɨsi.

7 Ian aven itir gumazitam tong deravɨra uan ameboghfeziabar akaba
baragha men apengan itir puvatɨ. Kantrin igharazibar gumazamizir ian
tongɨn itiba iame abɨri. Egha ian tongɨn itir amizir odiarir paba ovengeziba,
ko ameboghfeziaba ariaghirezir boriba, iamenbiziba isa pazavɨramegami.

8 Ia ghaze, nan ziam fer biziba, da pura biziba. Egha ia Sabatɨn arazimɨn
gɨn zuir puvatɨgha anebɨragha ghaze, a pura dughiar kɨnim.

9 “Ian gumazamizir maba, akar ifavaribar igharaz darazigh amua me
mɨsoghɨrarɨghasava ami. Ezɨ ian marasi, asebar ofa gamir dagheba api.
Ezɨ marasi, zurara uan inivafɨzir agorogebar arazimɨn gɨn ghua aghumsɨzir
arazibagh ami.

10Ezɨ ianmarasi, uan afeziabar amuiba komaakui. Ezɨmarasi, amizir uan
iakɨnibav sozir dughiabar me ko arazir kurabar amuasame gakaghori.

11 Ezɨ marazi poroghamiba uari bakeir arazim gami. Ezɨ igharaziba uan
otaribar amuiba koma akui. Ezɨmarasi, uan afeziabar guiviba koma akui.

22:7: Ua Me Ini 20:12; 22:21-22; Godɨn Araziba 5:16; 24:17 22:8: Ofa Gami 19:30; 26:2 22:10:
Ofa Gami 18:7-20

12Ezɨ ian gumazamizirmaba, iveziba isa ghua igharaz daraziv suagharɨsi.
Ezɨ marasi, uan namakabar dagɨaba pura da inigha ua da ikarvaghsɨ an
dagɨar an anɨngizim gisɨn ua dagɨaba ini. Ezɨ marasi, uan namakar gumaz-
ibagh ifara me gami me atiatima, me me da dagɨaba isa bizir avɨriba iti. Ia
bar na gɨn amadagha na gɨnɨghnɨzir puvatɨ. Kɨ Ikiavɨra Itir Godɨn Ekiam, kɨ
kamaghɨnmɨkeme.

13 “Ia gan! Ia okɨmakɨabagh ami darasi, ko igharaz daraziv suagharɨzi
darasi, kɨ ian anɨngaghe, kamaghɨn amizɨ, kɨ ivezir kuram ia danɨng uan
dafaribav sogham.

14Dughiar kɨ pazavɨra ia damuamin kamɨn, ia uan navir averiabar aven
osɨmtɨzir kam aterɨva puvɨra atiatingam. Kɨ Ikiavɨra Itir God, kɨ mɨkemezɨ
moghɨn, kɨ damuam.

15 Kɨ ian gumazamiziba inigh tintinimɨn kantrin igharazibar me agham-
sigham, eghtɨ arazir kuraba dutughmangɨ gɨvagham.

16 Eghtɨ kantrin igharaziba ian ganɨva ian aghuagh mɨkɨm suam, ia pura
bizir kɨnim. Eghtɨ ia uari fogh suam, kɨ Ikiavɨra Itir God.”

Godɨn anɨngagharimmati avir ekiam
17 Ikiavɨra Itir God kamaghɨn namɨgei,
18 “O nguazir kamɨn gumazim, Israelɨn ikɨzim, kɨ bar men amɨra. Me mati

gumaziba silva iniasa dagɨaba avir ekiamɨn mɨnemɨn aven da tuema, da
amera egha emɨra dar muziarir kurar ingangariba puvatɨziba iri. Ezɨme da
isa damakuni.

19 Kamaghɨn amizɨ, kɨ Ikiavɨra Itir Godɨn Ekiam, kɨ kamaghɨn ia mɨgei, ia
nan ikiangsɨzir akam deravɨra a baragh. Ia silvabar mɨn amir puvatɨ, ia
mati darmuziarir kurar ingangaribapuvatɨzir kaba. Kamaghɨnamizɨ, kɨbar
moghɨra ia akuvagh ia inighmangɨ Jerusalemɨn nguibar torimramɨzazim ia
gasam.

20Nan adarim ko anɨngagharim mati avir ekiam. Gumaziba silva iniasa
avir ekiamɨn dagɨaba mɨnemɨn da tue moghɨn, kɨ ia tuam. Me dagɨaba
akuvagha avim givima a pamten isima, dagɨaba amera dɨpamɨn mɨn emɨra
iri moghɨn, kɨ ia akuvagh ian atar ian anɨngagham.

21 Kɨ ia inigh ia akuvagh mɨzazim ia gasegham. Guizbangɨra kɨ bar ian
anɨngaghe. Kamaghɨn amizɨ, nan anɨngagharim avir ekiamɨn mɨn bar ian
isigham. Eghtɨ ia ameregham.

22 Egh ia mati silva mɨnemɨn aven avir ekiamɨn isia ameri moghɨn, ia
datɨrɨghɨnnangavgavimganɨvaderavɨrana gɨfogh suam, kɨ Ikiavɨra Itir God,
kɨ uabɨ uan anɨngagharim ia gingeghamɨzazim ia gase.”

Israelɨn gumazir dapaniba arazir kurabagh ami
23 Ikiavɨra Itir God ua kamaghɨn namɨgei.
24 “O nguazir kamɨn gumazim, nɨ Israelia mɨkɨm suam, me arazir kurar

avɨribagh amizɨ, men nguazim nan damazimɨn bar mɨze. Kamaghɨn amizɨ,
kɨ barmen anɨngaghe, eghmɨzazimme gasɨsɨ amozim amadaghan kogham.

25 Gumazir dapanir ian tongɨn itiba mati, laionba asɨzim mɨsuegha an
kuamɨn mɨriam dazera an tuziba asiagharɨgha da api. Me gumazamiz-
ibar dagɨaba ko men bizir aghuiba isi. Egha uan namakabav soghezɨ me
ariaghire. Men arazir kamɨn, amuir avɨrim paba puvatɨgha odiaribar iti.

26Men ofa gamir gumaziba, nan Akar Gavgavibar gɨn zuir puvatɨgha da
abɨki. Egha ghaze, nan ziam fer biziba, da pura biziba. Egha me fozir
puvatɨ, bizir tizim bar zue, ezɨ bizir manam nan damazimɨn pura bizim.

22:12: UaMe Ini 22:25; 23:8; OfaGami 25:36-37; GodɨnAraziba 16:19; 23:19 22:26: OfaGami 10:10

Egha nan damazimɨn zuezir biziba ko bizir mɨzɨrɨzibar gun gumazamizibar
sure gamir puvatɨ. Me bar moghɨra Sabatɨn arazimɨn gɨn zuir puvatɨ. Egha
me uarir uan tongɨn nan ziam abɨragha ghaze, nan ziar ekiam a pura bizir
kɨnim.

27 “Ian gumazir aruaba, mati afiar atiaba asɨzim mɨsuegha uarir tongɨn
an kuam getuima, a dɨghoraghire. Me bizir avɨriba ikiasa gumazibav
suagharɨgha, egha ifara puramen biziba isi.

28 Akam inigha izir gumazir ifavariba, me gumazibar arazir kurar kaba
moga mati gumaziba bɨrim, penɨn ghurghurim a gaghui. Egh irebamɨnmɨn
garir bizir ifavaribar garava, gɨn otivamin bizir ifavaribav gei. Guizbangɨra,
kɨ Ikiavɨra Itir God, kɨ akatammemɨkemezir puvatɨ. Ezɨ me ifara ghaze, me
Ikiavɨra Itir Godɨn Ekiamɨn akammɨgei.

29Nguazir kamɨn itir gumazamiziba, uan namakabagh ifara biziba okei.
Egha zurara arazir kurabar onganarazibagh amir gumazamizibagh amua
pazavɨrame gami. EghaKantrin IgharazibarGumazamizirmen tongɨn itiba
abɨra men biziba okei, egha me guizɨn arazim ategha kotiamɨn aven men
tuavim apɨri.

30 “Kɨ gumazir men tongɨn itir kamaghɨn garitam, a bagha ruia an apizir
puvatɨ. Tinara nguazir kamɨn gumazamiziba bagh nan damazimɨn tughɨva,
nguibar ekiamavɨnizir dɨvazir akaraghireziba akɨram. Eghtɨkɨnguibar kam
gasɨghasighankogham. Kɨkamaghɨndamuamin gumazitamɨnapizir puvatɨ.

31 Kamaghɨn amizɨ, men arazir kurar me amiziba bangɨn, kɨ uan
anɨngagharim avimɨn mɨn a isa me gingegha me gasɨghasɨki. Kɨ Ikiavɨra Itir
Godɨn Ekiam, kɨ kamaghɨnmɨkeme.”

23
Amizir pumuning,

tuavimɨn amizimɨn arazibagh ami
1 Ikiavɨra Itir God kamaghɨn namɨgei.
2 “O nguazir kamɨn gumazim, guivir pumuning iti. Amebar vamɨra aning

bate.
3Guivir kamning uan igiamra ikia Isipɨn kantrin ikia, deravɨra itir arazim

ategha tuavibar amizimɨn arazimɨn gɨn ghua pura tintinimɨn gumaziba ko
ikarara uanmɨkarzimning isa me ganɨdi.

4 Avenemebam, an ziam Ohola, a Samarian nguibar ekiamɨn ababanim
gami. Ezɨ an afumimɨn ziam Oholiba, a Jerusalemɨn nguibar ekiamɨn
ababanim gami. Kɨ uaghara aningɨn iti, ezɨ aning nan boriba bati.

5 “Ohola, a nan amuimra, egha a pura tintinimɨn gumaziba koma akuir
arazir kam bagha bar ikuvigha, Asirian mɨdorozir gumaziba, a bar me
gifongegha zurarame bagha anmɨkarzim dɨkavame baghavɨra iti.

6 Asirian mɨdorozir gumazir kaba, me gumazir aruar ziaba itiba, ko
mɨdorozir gumazir dapaniba, egha me korotiar bar aghuir bluplaba azui.
Mɨdorozir gumazir igiar kaba hoziabagh isɨn apiav ikia mɨsosi. Ohola
gumazir igiar kabar marvir guaba sara gari me an damazimɨn bar derazɨ,
an navimme bagha dɨkavizɨ, a me ko arazir kuram gami.

7 An Asirian kantrin faragha zuir gumazir igiaba, men tuavir amizimɨn
mɨnotozɨ, an agoroger kamagamima,meakoarazirmɨzɨrɨzibaghami. Egha
an Asirian marvir guabar ziaba bar da fava, egha uan arazir kam bangɨn a
mɨze.
22:30: Onger Akaba 106:23; Jeremaia 5:1; Esekiel 13:1-7

8Auan igiamra Isipɨn ikia tuavimɨn amizimɨn arazir kam, a gamuavɨra iti.
Dughiar kamɨn, gumaziba a koma akua a ko ikararaima, a uanmɨkarzim isa
me ganɨga ghuavɨra iti.

9Kamaghɨn amizɨ, kɨ a isa, Asirian gumazir a bar ifongegha, me baghavɨra
itibar agharim gatɨ.

10Ezɨmeankorotiamsuezɨma, abibiabara iti. Eghamemɨdorozir sabamɨn
Ohola mɨsoghezɨ ana aremezɨ, me an guiviba ko otariba bar me ini. Ezɨ
amizir tintinibar itiba, Ohola batozir arazir kamɨn eghaghanim baregha
sighsirir akabar nɨmɨra, kamaghɨn uariv gei, ‘A uan arazir kurabar ivezim
ini.’

11 “An afumim Oholiba garima, arazir kam Ohola batozɨ, a bizir kam
gɨnɨghnɨzi pu. Bar puvatɨ. An arazir pura tintinibar gumaziba koma akuir
kamgamuavɨra iti, an arazir kurababarOhola amizir arazir kurabaghafira.

12 A uaghan Asirian gumazir dapaniba ko, ziaba itiba ko, mɨdorozir
gumazibar mɨdorozir korotiar aghuiba azuiba ko, gumazir hoziabagh isɨn
apiav ikia mɨsoziba, a me baghavɨra ikia bar me gifonge. Gumazir kaba bar,
me gumazir igiar bar diriba.

13 Kɨ kamaghɨn an arazir kamɨn garima, a bar ikuvigha, uan aveneme-
bamɨnmɨrara ghu. Aningɨn araziba bar mɨze.

14 “Oholiba arazir kurar kabagh amua ghuavɨra iti. A Babilonian gumazir
aruabar nedazibar gari, me bɨrimɨn penɨn aghevimɨn men nedazibar in-
garigha da aghefe.

15Egha dar ivariabar letiabar da amɨghɨni, egha iniba isa uan dapanibagh
ikezɨ dar otevir muziariba guighav iti. Oholiba Babilonian gumazir aruar
kabar nedazibar gari da bar an damazimɨn derazɨ,

16 an navim dɨkavizɨ, a maghɨra Babilonian gumazir kaba bagha akam
amadagha ghaze, Kaldian kantrin gumaziba izɨva a ko dakuam.

17 Ezɨ Babilonia izava a ko poroghamiba uari koma akuava amir arazir
kurabagh ami. Men agorogem me gami me an gɨn ghua arazir kurar
igharazibar a gamizɨ a bar mɨze, ezɨ a men aghuagha akɨrim ragha bar me
gasara.

18Oholiba bibiamra ikia azenara arazir kurabagh ami, ezɨ gumaziba bar
a gɨfo, an amizir bar kuram. Ezɨ kɨ an avenemebamɨn aghuazɨmoghɨn, kɨ an
aghuagha akɨrim ragha a gasara.

19 Ezɨ a tintinimɨn gumaziba koma akuir arazir kam gami an ekɨva ghua-
vanagavɨra iti, mati a faragha Isipɨn igiamra ikia tuavimɨn amizimɨn arazir
kam gami.

20An navim arazir kurar kam bagha puv a dɨkafi. Guizbangɨra, gumazir
kabar mɨkarzir mogomeba bar ekevegha mati donkin amɨnasɨziba, ezɨ a da
baka. Men amɨnasɨzibar dɨpabamati hoziabar amɨnasɨzibar dɨpaba.

21 “Oholiba, nɨ Isipɨn guivir igiamra ikiava amizir arazir kaba bagha bar
ifonge. Dughiar kamɨn gumaziba nɨn otemning gikararava nɨ koma akui.”

GodOholiba gasɨghasigham
22 Ezɨ Ikiavɨra Itir God ua kamaghɨn mɨgei, “O Oholiba, kɨ Ikiavɨra Itir

Godɨn Ekiam, kɨ fo, nɨ ifongezir gumaziba, nɨ bar men aghuagham. Eghtɨ
kɨ me damightɨ me adarim nɨn ikɨ, egh tintinibar ikegh izɨ pazɨ nɨ damu nɨ
gasɨghasigham.

23KɨBabiloniakoKaldiangumazibabar, koPekotiako, Soabako, Koabako,
Asirian gumaziba bar, me akuvaghme inigh izam. Me gumazir igiar diriba,
ko gumazir ziaba itiba, ko gumazir dapaniba ko, mɨdorozir gumaziba, me
bar hoziabagh isɨn dapiaghtɨ kɨme inigh izam.

24Memɨdorozir gumazir avɨrir ekiamkokarisba kobiziba aterir dakoziba
sara notɨn amadaghan ia mɨsoghsɨ izam. Me orar ekiaba ko orar doziba
ko mɨdorozir dapanir asuaba inigh uarir pɨgh izɨ bar nɨ ekɨarugham. Kɨ nɨ
isɨ men agharim datɨghtɨ, me uan arazibar gɨn mangɨ bizir me nɨ damuasa
mɨkemezibar gɨntɨgh ivezir kuram nɨ danɨngam.

25 Kɨ nɨn atara nɨ bagha nan muriam bar kufi, kamaghɨn amizɨ, kɨ me
ateghtɨ, me uari uan anɨngagharimɨn nɨ damuam. Me nɨn atinim ko
kuarimning atugh, egh nɨn ikɨvɨra ikiamin adarasi, me mɨdorozir sabamɨn
me mɨsoghɨrarigham. Bar guizbangɨra, me nɨ da nɨn otariba ko guivibar
suightɨ, gumazamizitaba ikɨvɨra ikɨtɨme angamɨrame dapongtɨme isiam.

26Me nɨn korotiaba bar da surarigh nɨn bisba ko ringɨn diriba inigham.
27 Nɨ tuavimɨn amizimɨn araziba ko arazir mɨzɨrɨzir nɨ fomɨra Isipɨn

nguazimɨn ikia iza datɨrɨghɨn amiziba, kɨ bar ada agɨvagham. Eghtɨ nɨ uam
asebar ziaba fan kogh, egh ua Isipia gɨnɨghnɨghan kogham.”

28 Ikiavɨra Itir Godɨn Ekiam kamaghɨn mɨgei, “Nɨ gan! Kɨ nɨ isɨ gumazir nɨ
ifongezir puvatɨzibar agharim datɨghtɨ, me izɨ pazɨ nɨ damigham.

29 Gumazir kaba, bar nɨn aghua, kamaghɨn amizɨ, me nɨn bizir nɨ ingara
iniziba bar da inighɨva, nɨ ateghtɨ, nɨ bibiamra ikiam. Mati nɨ fomɨra arazir
mɨzɨrɨzibagh amua tuavimɨn amizimɨnmɨn bibiamra ike.

30Nɨ kantrin igharazibar arua men asebar ziaba fava tuavimɨn amizimɨn
mɨn amua, uabɨ uabɨ gamigha nan damazimɨn mɨze. Kamaghɨn amizɨ, kɨ nɨ
damutɨ, nɨ osɨmtɨzir kaba iniam.

31 Nɨ uan avenemebamɨn diarir nozibar gɨn zui. Kamaghɨn amizɨ, kɨ a
ganɨngizir ivezir kurar kavɨn izɨvazir kam, kɨ a isɨ nɨ danɨngightɨ nɨ anemam.

32Kɨ Ikiavɨra Itir Godɨn Ekiam, kɨ kamaghɨnmɨgɨa ghaze:
“Kɨ bar pazavɨra nɨ damigham,

kɨ paza nɨn avenemebam, gamizɨmoghɨn pazɨ nɨ damigham.
Kɨnɨdamightɨnɨ ivezir kuraminiam,mati ivezirkuramitir kavɨnbar izɨvazir

mam nɨ aneremam.
Eghtɨ gumazamiziba bar nɨn gan nɨ dɨpov nɨn ingaravakam.

33Kavɨn kam, mati kɨ nɨn avenemebam Samaria, ganɨngizir kap.
Nɨ anemegh onganigh bar osemegh atiatigham.

34Nɨwainɨn kam amɨ bar an agɨvagham,
egh kavɨn kam abigh an akuarmɨsaraghirezibar amɨsɨ damuam.

Egh an akuarmɨsaraghireziba isɨ uan otemning abɨghɨrarɨgham.
Kɨ Ikiavɨra Itir Godɨn Ekiam, kɨ kamaghɨnmɨkemegha gɨfa.”

35 Ikiavɨra Itir Godɨn Ekiam kamaghɨn mɨgei, “Nɨ na gɨn amadagha akɨrim
na gasara. Kamaghɨn amizɨ, nɨ uan inivafɨzir agorogem ko tuavimɨn
amizimɨn arazim baghmɨzazim iniam.”

God amizir kurar kamning gasɨghasɨgham
36 Ikiavɨra Itir God kamaghɨn na mɨgei, “O nguazir kamɨn gumazim, nɨ

Ohola ko Oholiba akam aning gasɨ aning tuisɨgh, aning amizir arazir kurar
kɨ aghuazibar gun aningmɨkɨm.

37 Aning amizir poroghamiba uari bakeir arazim gamimning, egha gu-
mazibav sozi me ariaghiri. Aning uaghan poroghamiba uari bakeir arazim,
uan marvir guaba ko dagh ami. Aning na bagha boriba bate, egha me
mɨsueghame isa aseba bagha ofa gami.

38 Aning arazir kamnangram amizir puvatɨ. Aning nan dɨpenim gamizɨ
a bar mɨze. Aning bar moghɨra Sabatɨn arazimɨn gɨn zuir puvatɨgha
anebɨragha ghaze, a pura dughiar kɨnim.

39 Aning uan boribav suagharigha da isa asebar ofa gamizir dughiar
kamra, uananDɨpenimɨnghughaagamizɨanandamazimɨnbarmɨze. Aning
nan Dɨpenimɨn arazir bar mɨzɨrɨzibagh ami.”

40 “Aning zurara saghuiamɨn itir gumaziba bagha akaba amadimame izi.
Ezɨ aning ghua ruava uan damaziba aghɨva bisɨn aghuibar uaningɨn kurti.

41 Egha dabirabir bar aghuim gapera, ezɨ aningɨn guamningɨn, me bizir
aghuiba dakozimɨn da avara. Bizir aghuir me avezir kabar tongɨn, nan
mɨgharir mughuriar aghuim zuim koma olivɨn borer kɨ me ganɨngizim
uaghan iti.

42 Ezɨ aning orazi, gumazir avɨrimɨn nɨgɨnim oto. Gumazir igharagha
garir avɨriba izi. Me marasi, wainɨn dɨpaba apa onganizir gumazir kuraba,
me gumazamiziba puvatɨzir danganimɨn ikegha ize. Ezɨ amizir kamning,
daveriaba uan agharibagh aghuigha atrivir dapanir asuar bar aghuimning
uan dapanimning garu.

43 Ezɨ kɨ uabɨ uabɨ mɨgɨa ghaze, ‘Amizir kamning ti poroghamiba uari
bakeir arazimgamuabaramɨraghama. Ezɨpuvatɨ, gumazir kabaghuaaning
ko arazir mɨzɨrɨzibagh amuavɨra iti.

44 Me zurara amizir kamning bagha ghua tuavimɨn amizimɨn arazimɨn
mɨn aning gami. Ohola ko Oholiba, kar amizir arazir mɨzɨrɨzibagh amimn-
ing.

45Aning arazir kurar poroghamiba uari bakeir arazim ko igharaz daraziv
soagharɨzir arazim gami. Kamaghɨn amizɨ, jasɨn arazir aghuibagh amiba,
kotiamɨn aven aningɨn arazir kaba bagh aning ikuvighsɨ aningɨn mɨkɨmam.
Me fo, aning arazir kurar kabagh amima aningɨn dafariba ghuziba dar iti.’

46 “Kɨ Ikiavɨra Itir Godɨn Ekiam, kɨ kamaghɨnmɨgei: Kɨ mɨdorozir gumazir
okoruatamɨnaku izɨtɨ, mepazavɨra aningdamutɨ aning atiatightɨmeaningɨn
biziba okemegham.

47 Me dagɨabar aning giniv, mɨdorozir sababar aning okɨva, aningɨn
boribav soghɨrarigh, aningɨn dɨpenibar apongegham.

48 Eghtɨ nguazir kamɨn aven, kɨ arazir mɨzɨrɨzir kam batuegham. Eghtɨ
amiziba arazir kamɨn ganigh fogham,me aningɨnmɨn arazirmɨzɨrɨzir kabar
amuan kogham.

49 Gumazamizir kaba, guan arazir mɨzɨrɨziba ko asebar ziaba fer arazir
kurarkababangɨngua ikaragh,mɨzazimguadanɨngam. Eghtɨguakamaghɨn
fogh suam, kɨ Ikiavɨra Itir Godɨn Ekiam.”

24
Jerusalemmati mɨnermam

1 E namba 9ɨn azenimɨn Babilonɨn kalabuzɨn itima, an namba 10ɨn
iakɨnimɨn, an namba 10ɨn aruem otozɨ,* Ikiavɨra Itir God kamagh namɨgei.

2 “O nguazir kamɨn gumazim, nɨ datɨrɨghɨn aruer kamɨn dughiam
osirigh. Datɨrɨghɨn, dughiar kamra, Babilonian atrivim ghua, Jerusalem
ekɨarughasava ami.

3Nɨ ikɨzir akaba batozir kam, kɨme bagha nɨ ganɨdir akar isɨn zuir kam isɨ,
memɨkemegh:

“Kɨ Ikiavɨra Itir Godɨn Ekiam, kɨ kamaghɨnmemɨgei,
Nɨmɨnem isɨ avim dafagh,

* 24:1: Kar e azeniba vaghvagha da dɨborir dɨboboniba. Ezɨ kar azenir vamɨran iakɨniba dar
dughiabar dɨbobonim a 588. Dɨbobonir kam a Kraisɨn otirivimɨn faragha iti. 24:2: 2 Atriviba 25:1;
Jeremaia 52:4

egh dɨpam a gingeghtɨ a izɨfagh.
4-5 Egh sipsipbar tongɨn, sipsipɨn bar aghuir mɨkarzim sara ititam inigh a

mɨsuegh aneghoregh,
an gurir tuzir bar aghuim ko an sueba, ko an agharir aghuiba inigh
mɨnem daghuigh.

Egh agharir igharaziba isɨ asɨzibar apengan da amangigh,
egh asɨzir aghariba ko tuziba avikigh.

6 “Kɨ Ikiavɨra Itir Godɨn Ekiam, kɨ kamaghɨnmɨgei,
Gumaka! Jerusalemɨn nguibar ekiar kam, a bar ikuvigham.

A gumazamizir avɨribav suagharɨki.
Amati mɨnermam, an averiam bizir mɨzɨrɨziba an iti,

me tong a rueghan kogham.
Nɨ asɨzir tuzir kaba ko aghariba vaghvagh da inigh azenim darɨgh,

eghtɨ tam uamɨnemɨn aven ikianmarkɨ.
Guizbangɨra, Jerusalemia bar ikuvigham.

7Guizbangɨra, men arazir kuram azenimra iti.
Memati, gumazim, mɨsoghezɨ an aremezɨ, an ghuzim dagɨam gire.

Gumazir kamɨn ghuzim nguazim girezɨ nguazir mɨneziba anevaragha a
modozir puvatɨ.

A dagɨar azenan itim gisɨn ire.
Kamaghɨra, me azenara gumazamizibar damazimɨn kamaghɨn amima,

me barmen gari.
8Kɨrara, kɨ ghuzim gamizɨ

a dagɨar azenan itim gisɨn ikia mamaghɨra itima, kɨ an gari.
Eghtɨmemodoghan kogham.

Kamaghɨn amizɨ, kɨmen arazir kuram gɨnɨghnɨgh,
puvɨram atarɨva a ikarvagham.

9 “Kɨ Ikiavɨra Itir God, kɨ kamaghɨnmɨgei,
Gumaka! Jerusalemɨn nguibar ekiar kam, a bar ikuvigham.

A gumazamizir avɨribav suagharɨki.
Kɨ uabɨ dazibar pozimmɨkɨnam.

10Nɨ dazir avɨriba inigh izɨ!
Egh avim atɨgh a givi!

Egh asɨziba amangsɨzim ko iriziba sara da vereghtɨ, da isi.
Eghtɨ asɨzir tuziba isi mangɨtɨ dɨpam dakeghtɨ,

asɨzir aghariba bar isighmɨghɨrigh.
11Nɨ datɨrɨghɨnmɨnevsevim isɨ avivkɨabagh isɨn anefaghtɨ,

a isi mangɨ bar aghefegh.
Mɨner kam, a bar mɨze,

eghtɨmɨnemɨn itir mɨneziba isi mangɨ bar gɨvaghtɨ,
mɨnem ua bar zuegham.

12Ezɨ kɨ fo, avimmɨner kamɨnmɨnezibar isi da agɨvaghan kogham.
Nan ingangarim pura ghu, ezɨ kɨ bar amɨra.

13O Jerusalem, mɨner kamɨn itir mɨneziba,
da nɨn arazir mɨzɨrɨzibar ababanim gami.

Kɨ zueghasa nɨ gamima,
nɨmɨzeghvɨra iti.

Nɨ zueghan kogh ikɨmangɨ
dughiar nan anɨngagharim gɨvaghamimɨn tugham.

14Kɨ Ikiavɨra Itir God kamaghɨnmɨkeme,
kɨ ia gasɨghasɨghamin dughiam izi.

Kɨ a damu,
egh ian arazir kuraba ateghan kogham.

Egh ian apangkuvighan kogham.
Kɨ ia amizir arazir kuraba tuisɨgh,

da bagh ivezir kuram ia danɨngam.
Kɨ Ikiavɨra Itir Godɨn Ekiam, kɨ kamaghɨnmɨkemegha gɨfa.”

Godɨn akam inigha izir gumazim Esekiel, an amuim areme
15 Ikiavɨra Itir God kamaghɨn namɨgei.
16 “O nguazir kamɨn gumazim, kɨ fo nɨ uan amuim bar faraghvɨrama

anerɨgha bar a gifonge. Kɨ zuamɨra nɨ dam amizir kam inightɨ nɨ pura ikiam.
Eghtɨ nɨ a bagh azian kogh temeriba iranmarkɨ.

17Eghtɨ tav nɨn ararembaraghanmarkɨ. Nɨnɨmɨra ikɨuannavir averiamɨn
aven osemegh. Nɨ zurara ami moghɨn uan inim isɨ uan dapanim gikeghɨva
uan dagarir asuabar aghuigh, egh gumazim aremezɨme a bagh aziava amir
araziba, nɨdaramuanmarkɨ. Nɨuanguamavanmarkɨ. Eghnɨazia itir darazi
nɨ danɨngamin daghebar amanmarkɨ.”

18 Dughiar kamɨn, bar mɨzaraghara kɨ gumazamiziba ko mɨgɨa iti. Ezɨ
guaratɨghɨn nan amuim areme. Ezɨ amɨmzaraghan kɨ Ikiavɨra Itir God na
mɨkemezɨmoghɨn ami.

19Ezɨgumazamizibakamaghɨnnanazai, “Nɨmanmaghsuakamaghɨnami?
Nɨ bizir kamɨnmɨngarimɨn gun emɨkɨm.”

20Ezɨ kɨ kamaghɨnmemɨgei, “Ikiavɨra Itir God namɨgɨa ghaze:
21 Nɨ Israelɨn ikɨzimɨn mangɨ akar kam me mɨkɨm. Kɨ Ikiavɨra Itir Godɨn

Ekiam, kɨ kamaghɨn mɨgei: Ia nan Dɨpenim bagha bar akongegha ghaze,
a bar deragha gavgafi. Ia Dɨpenir kam bar faraghvɨrama anerɨgha bar a
gifonge. Ia uan navir averiabar aven, zurara a baghavɨra iti. Ia bizir kam
gɨfogh, kɨ a gasɨghasightɨ a bizir kɨnimɨn mɨn otogham. Eghtɨ ian borir
Jerusalemɨn ikiavɨra itiba, memɨdorozimɨn aven arɨmɨghiregham.

22 Eghtɨ dughiar kamɨn, ia kɨ amizɨ moghɨn damu. Egh uan akaba avan
markɨ. Egh ia, azia itir darazi ia danɨngamin daghebar amanmarkɨ.

23 Ia zurara ami moghɨn, iniba isɨ uan dapaniba ikeghɨva dagarir asuabar
aghuigh. Egh ia aziva arangan markɨ. Ia uan arazir kurabagh nɨghnɨgh
aghariba guigh, uari uan navir averiabar aven osemegh azi.

24 Esekiel ia bagha ababanim gami, ezɨ ia an amizɨ moghɨra damu. Bizir
kaba otoghamin dughiamɨn ia fogh suam, kɨrara, kɨ Ikiavɨra Itir Godɨn
Ekiam.”

25 Ikiavɨra Itir God ua mɨgɨa ghaze, “O nguazir kamɨn gumazim, nan
Dɨpenim men tongɨn itima me an gavgavim ko dirimɨn gara, ziar ekiam
isa naviba bar akonge, egha me bar faraghvɨrama anerɨgha zurara bar a
gifonge. Me uan navir averiabar aven, zurara a baghavɨra iti. Eghtɨ kɨ me
da a batuegham. Egh uaghanmen boribame dama da inigham.

26 Kɨ kamaghɨn damuamin dughiamɨn, tav dughiar kurar kamɨn
Jerusalemɨnmɨseveghɨrɨgh nɨ bagh izɨ nɨmɨkɨmam.

27 Eghtɨ dughiar kamra, nɨ ua bizibav kɨmam. Eghtɨ nɨ gumazir kam ko
mɨkɨm, egh ua nɨmɨra ikian kogham. Arazir kamɨn, nɨ mati ababanimɨnmɨn
ikɨva fofozim gumazamizibar anɨngam, eghtɨ me fogh suam, kɨ Ikiavɨra Itir
Godɨn Ekiam.”

Esekiel akam akura ghaze,
kantrin igharaziba ikuvigham

25
(Sapta 25--32)

God Amonia gasɨghasɨgham
1 Ikiavɨra Itir God kamaghɨn namɨgei,
2 “O nguazir kamɨn gumazim, nɨ Amonian nguazimɨn gan akam me gasɨ

memɨkɨm suam, me ikuvigham.
3Nɨ kamaghɨn me mɨkɨm: O Amonia, ia Ikiavɨra Itir Godɨn Ekiam mɨgeir

mɨgɨrɨgɨaba, deragh da baragh. Ikiavɨra Itir Godɨn Ekiam kamaghɨn mɨgɨa
ghaze, Ia nan Dɨpenimɨn garima, a ikuvigha ikia bizir kɨnimɨn oto. Ezɨ
Israelɨn nguazim, apaniba izegha a gasɨghasɨki. Ezɨ apanir igharaziba Judan
ikɨzim inigha kalabuziabar mɨn me inigha kantrin saghuiamɨn itimɨn ghua
me isa kalabus gatɨ. Ezɨ ia men garamen ingaravaka ghaze, ‘A dera!’

4Kamaghɨn amizɨ, kɨ aruemanadi naghɨn itir gumazibar amamangatɨghtɨ,
me izɨ ia abɨnigh ian nguazim inigham. Eghme ian kantrin aven, ian tongɨn
uari bagh uan averpenibar ingarɨva dar ikiam. Egh ia damamin azenibar
itir dagheba ko ian bulmakaun oter eboriba, me dar amam.

5Kɨ Raban nguibar ekiam gasɨghasɨgh a damightɨ, a kamelbar arɨghamin
danganimɨn otoghtɨ, da ikɨ grazibar amam. Eghtɨ kɨ Amonɨn nguazim
damightɨ a sipsipbar arɨghamin danganimɨn otoghtɨ, da an aven ikɨ avugh-
sam. Eghtɨ ia kamaghɨn na gɨfogh suam, kɨ Ikiavɨra Itir God.

6 “Kɨ Ikiavɨra Itir Godɨn Ekiam, kɨ kamaghɨnmɨgei: Ia Israelɨn nguazim bar
an aghuagha, uan dafaribav sogha bar akuegha uari fa uari akuri.

7 Kamaghɨn amizɨ, ia oragh! Kɨ uan gavgavim itir agharim amadagh,
ia isɨ Kantrin Igharazibar Gumazamizibar agharim datɨghtɨ, me bar ia
gasɨghasɨgh ia kuavaremeghtɨ, ia ua kantrin tamɨnmɨn ikian kogham. Eghtɨ
ia kamaghɨn na gɨfogh suam, kɨ Ikiavɨra Itir God.”

God ghaze, Moapɨn kantri ikuvigham
8 Ikiavɨra Itir Godɨn Ekiam kamaghɨn mɨgɨa ghaze, “Ia Moapia ko Seiria

ghaze, Ia gan! Judan ikɨzim, memati kantrin igharazibar mɨrara iti.
9 Kamaghɨn amizɨ, kɨ apanibar amamangatɨghtɨ, me izɨ Moapɨn kantrin

mɨtaghniamɨn boroghɨn itir nguibar ekiar gavgavibagh asɨghasigham. Egh
me men nguibar ekiar dirir kaba, Bet Jesimot, Balmeon, ko Kiriataim, bar
dagh asɨghasigham.

10 Eghtɨ apaniba aruem anadi naghɨn ikegh izɨtɨ, kɨ Moapia ko Amo-
nia isɨ apanibar agharim datɨghtɨ, me me abɨnigh men nguazim inigham.
EghtɨKantrin Igharazibar Gumazamiziba uamAmonɨn kantri gɨnɨghnɨghan
kogham.

11 Guizbangɨra, Kɨ Moapia amizir araziba tuisɨgh, ivezir kuram me
danɨngam. Eghtɨme kamaghɨn fogh suam, kɨ Ikiavɨra Itir God.”

God ghaze, Idomɨn kantri ikuvigham
12 Ikiavɨra Itir Godɨn Ekiam kamaghɨn mɨgei, “Idomia ikarvazir arazim

gamua, egha bar arazir kurabar Judan ikɨzim gamizɨ, arazir kurar kam bar
ekefe. Me osɨmtɨzir ekiam uari gatɨ.

13 Kamaghɨn amizɨ, kɨ Ikiavɨra Itir Godɨn Ekiam, kɨ kamaghɨn mɨgɨa
ghaze: Kɨ datɨrɨghɨn uan agharir gavgavim isɨ Idomɨn kantrin amadagh, a

25:1: Jeremaia 49:1-6; Esekiel 21:28-32; Amos 1:13-15; Sefanaia 2:8-11 25:8: Aisaia 15:1--16:14;
Aisaia 25:10-12; Jeremaia 48:1-47; Amos 2:1-3; Sefanaia 2:8-11 25:12: Aisaia 34:5-17; 63:1-6;
Jeremaia 49:7-22; Esekiel 35:1-15; Amos 1:11-12; Obadia 1:1-14; Malakai 1:2-5

gasɨghasɨgham. Egh Temanɨn nguibamɨn ikeghmɨdorozir sabamɨn gumaza-
miziba ko asɨzibav soghɨrarɨgh mangɨ Dedanɨn nguibamɨn tugham. Eghtɨ
Idomɨn kantri pura ikiam.

14 Kɨ Idomian arazir kuraba ikarvagham. Kamaghɨn amizɨ, kɨ uan gu-
mazamiziba, Israelia, me amadaghtɨ me mangɨ me mɨsogham. Eghtɨ Ido-
mia nan adarim ko anɨngagharir ekiar kam iniam. Egh Idomia uari nan
ikarvaghamin arazim gɨfogham. Kɨ Ikiavɨra Itir Godɨn Ekiam, kɨ kamaghɨn
mɨkemegha gɨfa.”

God ghaze, Filistiaba ikuvigham
15 Ikiavɨra Itir Godɨn Ekiam kamaghɨn mɨgei, “Filistiaba fomɨra ikegha iza

datɨrɨghɨn, me uan navir averiabar aven Judabar apanim gamua, apangku-
vir arazim men puvatɨgha ikarvazir arazim me gamua, arazir kurabar me
gamuame gasɨghasɨgha ghuavɨra iti.

16 Kamaghɨn amizɨ, kɨ Ikiavɨra Itir Godɨn Ekiam, kɨ kamaghɨn mɨgei: Ia
oragh! Kɨ uan agharir gavgavim amadagh Filistiaba bar me abɨragham.
Men ziar mam Keretia, kar ongarir dadarimɨn ikiavɨra itir darasi, kɨ bar me
gasɨghasigham.

17Kɨ adarir ekiammen iti. Kɨ me amizir arazir kuraba ikarvagh, pazavɨra
me damume gasɨghasigh me akuatɨgham. Eghtɨ me nanmɨzazim inigh, egh
me kamagh fogh suam, kɨ Ikiavɨra Itir God.”

26
God ghaze, Tair ikuvigham

1 E kalabusɨn itima, namba 11ɨn azenim, an iakɨnir mamɨn aruer faragha
zuim otozɨ,* Ikiavɨra Itir God kamaghɨn namɨgei,

2 “O nguazir kamɨn gumazim, Tairɨn nguibar ekiamɨn gumazamiziba bar
akuegha tiariba akara kamaghɨnmɨgei:
“Bar dera, Jerusalemɨn nguibar ekiam, a ikuvigha gɨfa,

ezɨ Kantrin Igharazibar Gumazamiziba ua anmangɨ
dagɨar ingangaribar amuan kogham.

Me datɨrɨghɨn e baghvɨra izɨ dagɨar ingangarim damutɨ
e bizir bar avɨriba ikiam.

3 “Kamaghɨn amizɨ, datɨrɨghɨn, kɨ Ikiavɨra Itir Godɨn Ekiam ghaze:

“O Tairia, ia oragh, kɨ ian apanim.
Kɨ kantrin avɨribar gumazibar aku ia mɨsoghsɨ izam,

eghtɨme ongarim dɨkava izi moghɨn izam.
4Me ian nguibar ekiam avɨnizir dɨvaziba akararigham.

Eghtɨ kɨ bar dar tauaba avigh damakunigham.
Egh kɨ nguibar kamɨn nguaziba bar dar anɨng da adeghtɨ,

dagɨar kɨnimra ikɨvɨra ikiam.
5Egh dagɨar kam ongarimɨn tongɨn ikɨtɨ,

osiriba isir gumaziba, uan iveba a gisɨn da onegh aruemɨn dar arɨgham.
Kɨ Ikiavɨra Itir Godɨn Ekiam, kɨ kamaghɨnmɨkeme,

Kantrin Igharazibar Gumazamiziba izɨ
ia inigh pazavɨra ia damuam.

25:15: Aisaia 14:29-31; Jeremaia 47:1-7; Joel 3:4-8; Amos 1:6-8; Sefanaia 2:4-7; Sekaraia 9:5-7 26:1:
Aisaia 23:1-18; Joel 3:4-8; Amos 1:9-10; Sekaraia 9:1-4;Matyu 11:21-22; Luk 10:13-14 * 26:1: Hibrun
akam iakɨnibar dɨbobonim itir puvatɨ.

6Me uan mɨdorozir sababar ian kantrin aven itir nguibar dozibar gumaza-
mizibav soghɨrarɨgham.

Eghtɨ Tairia kamaghɨn fogh suam,
kɨ Ikiavɨra Itir God.

7 “Kɨ Ikiavɨra Itir Godɨn Ekiam kɨ kamaghɨnmɨgei: Babilonɨn kantri gativir
atrivir bar gavgavim Nebukatnesar, kɨ an aku izɨtɨ, a Tairia ia ko mɨsogham.
A notɨn amadaghan ikegh izɨ, uan hoziaba ko, karisba ko, hoziabagh isɨn
dapiamin gumaziba ko, mɨdorozir gumazir bar avɨrim sara izam.

8 “A izɨ, nɨn kantrin aven itir nguibar dozibar gumazamiziba,
mɨdorozimɨn avenmemɨsoghtɨme arɨghiregham.

Apaniba izɨ nguibar ekiam ekɨarugh
nguazim gɨku dɨvazim boroghɨn da pozibav kɨnigham.

Eghme nguazir pozir kabagh isɨn tuivigh ikɨmɨdorozim damuam,
egh uari mongsɨ bɨrir gavgavibar amuam.

9Eghme temer bar ekiaba inighmangɨ
nguibar ekiamɨn dɨvaziba akararɨgh,

egh uan sobiar bar gavgavibar dɨvazimɨn tauaba akurarɨgham.
10An hoziaba bar avɨrasemegh ivemar izɨ nguazim dɨkɨtɨ,

nguazir mɨneziba dɨkav bar ia avaragham.
Eghtɨ men mɨdorozir gumazir hoziabagh apiaziba ko, dar wilba, ko dar

karisba, pamtem ivemar izɨ,
nguibar ekiamɨn tiar akabar mangɨgh zegh damuam.
Eghtɨ hoziar kaba nɨgɨnir bar ekiam damutɨ ian dɨvaziba vazvagham.

11 Men mɨdorozir gumazibar hoziaba, ian tuavir dozibar akɨzɨrɨgh izɨ ia
dɨkabɨragham.

Eghtɨ apanibamɨdorozir sababar ian gumazamizibav soghɨrarɨgham.
Eghtɨ ian dagɨar dɨpenir akɨnir gavgavir ekiaba magɨrɨ nguazim
giregham.

12 Ian apaniba ian dagɨaba okɨmɨva,
ia dagɨaba bagha amadir biziba tintinimɨn da iniam.

Me ian dɨvaziba akurarightɨ da irɨtɨ,
me ian dɨpenir bar aghuiba akararigh bar adagh asɨghasigham.

Eghme ian dagɨaba ko temeba ko nguaziba isɨ
ongarimɨn damakunigham.

13Eghtɨ kɨ ian onger akaba ko,
gitabav sozir arazim bar ada agɨvagham.

14Kɨ ian nguibam damightɨ, dagɨar kɨnimra an ikɨvɨra ikiam.
Eghtɨ dagɨar kamɨn, osiriba isir gumaziba,

uan iveba a gisɨn da onegh da aruem darɨgham.
Kɨ Ikiavɨra Itir Godɨn Ekiam, kɨ kamaghɨnmɨkeme,

gumazitam ua ian nguibar ekiamɨn ingarighan kogham.

15 “Kɨ Ikiavɨra Itir Godɨn Ekiam, kɨ Tairɨn nguibar ekiamɨn gumazamiziba
kamaghɨn me mɨgei: Ian nguibar ekiam akarɨghiregh irɨghtɨ, gumazamizir
ongarir mɨriamɨn itiba, me nguibam akaraghirezir nɨgɨnim baragh, egh
gumazamizibamɨzazir ekiam isir nɨgɨnim baragh, uarir tongɨn gumazamiz-
ibav sozi me ariaghirir nɨgɨnim baragh, dɨgavir kuram damigh akongam.

16Kantrin ongarir mɨriamɨn itibar atriviba, uan atrivir dabirabiba ategh,
uan atrivir korotiaba ko tretɨn diribar isamizir korotiar azenan azuiba

26:13: AkarMogomem 18:22 26:16: AkarMogomem 18:9-10

suegh, pura nguazim dapiagh atiatingɨva inɨghɨva akong mamaghɨra ikiam,
eghtɨmen nɨrɨzir agorogem gɨvaghan koghan.

17Me nɨ bagh azirakar ighiar kam damuam:

“Ziar ekiam itir nguibar ekiam, nɨ bar ikufi!
Gumazamizir nguibar ekiar kamɨn itiba, fomɨra ongarimɨn ize,

Egha kurir avɨriba ikia ongarim bar a gativagha,
ongarimɨn ingangarir kabame faragha dagh ami.

Egha ongarir dadaribar boroghɨn nguibabar itir darazigh amizɨ,
me atiatia okam nɨghnɨgha dɨgavir kuram gami.

Ezɨ datɨrɨghɨn nɨ ua ongarimɨn itir puvatɨ.
Noki!

18Datɨrɨghɨn dughiar kamra,
nɨ irɨgha gɨfa.

Ezɨ ongarimɨn boroghɨn itir darasi, inighava agoi,
ezɨ arighatɨzibar gumazamiziba atiatia,

pazava otozir arazir kamɨn aguaghfa.

19 “Kɨ Ikiavɨra Itir Godɨn Ekiam, kɨ kamaghɨn mɨgei: O Tair, kɨ nɨ damightɨ
nɨ pura ikiam, mati nguibar ekiar akaraghirezimɨn mɨn, nɨn gumazamiziba
puvatɨgham. Kɨ ongarir konir gavgavimɨn nɨ avaragham.

20 Kɨ nɨn amadaghtɨ, nɨ Oveaghuezibar Nguibamɨn magɨrɨ gumazamizir
bar fomɨra ikeziba ko ikiam. Kɨ nɨ damightɨ, nɨ nguazimɨn apengan magɨrɨ
nguibar ekiar kɨ asɨghasɨghiziba ko zurara ikiam. Bizir kambangɨn, gumazi-
tam ua nɨn danganimɨn ikian kogham. Eghtɨ nɨ ua nguazir kamɨn nguibar
aghuitamɨnmɨn otogham kogham.

21 Kɨ nɨ gasɨghasigh nɨ damightɨ, nɨ mati bizir kuramɨn mɨn otogh gu-
mazamizibar amutɨ me atiatingam. Gumazamiziba nɨ buriva, nɨn apighan
kogham. Kɨ Ikiavɨra Itir Godɨn Ekiam, kɨ kamaghɨnmɨkemegha gɨfa.”

27
Tairɨn nguibar ekiam ikuvizɨ, Esekiel a bagha azi

1 Ikiavɨra Itir God kamagh namɨgei.
2 “Onguazir kamɨn gumazim, Tairɨn nguibar ekiam ikuvigham, kamaghɨn

amizɨ, nɨ a bagh azirakar ighiam bangɨ.
3 Nguibar ekiar kam, ongarir dadarimɨn boroghɨn ikiava, gumazamizir

ongarir mɨriabar itiba ko dagɨaba bagha bizibagh iveza da amadir ingan-
garibagh ami. Nɨ amɨkɨm suam, Ikiavɨra Itir Godɨn Ekiam kamaghɨnmɨgei:
“O Tair, nɨ uabɨ uan ganganir bar dirimmɨgɨa a pɨrafi.
4Nɨn ingarizir gumaziba, kurir dirimɨnmɨn nɨn ingari,

ezɨ ongarir torim, a nɨn nguibar mɨtaghniamɨnmɨn iti.
5Me Hermonɨn Mɨghsɨamɨn ghua painɨn temer aghuiba inigha kurir kamɨn

ingari.
Me Lebanonɨn ruarimɨn ghua

sidan temer aghuim inigha, kurimɨn tughav itir guarir akɨnim
asara.

6 Egha me Basanɨn nguazimɨn ghua temer okɨn aghuiba inigha an pulbar
ingari.

Egha Saiprusɨn Arighatɨzimɨn ghua temer aghuiba inigha, kurimɨn
ghuriamɨn ingari.

26:21: AkarMogomem 18:21

Egha elefanɨn atariba inigha an ghuriam asɨngi.
7 Egha me Isipɨn kantrin ghua inir bar aghuir mam inigha kurimɨn duir

inimɨn ingari.
Inir kamme dɨgɨrir bar aghuiba tretɨn da isami.

Eghtɨ kurim saghonmar izɨtɨ, gumazamiziba bar deragh an ganam.
Eghame Saiprusɨn Arighatɨzimɨn ghua

bluplan nir aghuiba ko, inir pɨghaghevir maba inigha kurimɨn da gui.
Eghtɨ kurimɨn ingangarir gumaziba dar apengan dapiv ikiam.

8Me Saidonɨn nguibar ekiam ko Arvatɨn nguibar ekiamɨn ghua,
pul damuamin gumaziba ini.

O Tair, nɨn ingangarir gumazir fofoziba itiba,
me nɨn kurimɨn suizir gumaziba.

9Gebalɨn nguibamɨn gumazir aruaba,me kurimɨn ingarir fofozir gumaziba,
me nɨ ko arua, kurimɨn toriba apɨrir ingangarim gami.

Tairɨn nguibar ekiam, kurir kam a nɨn ababanim gami,
ezɨ nɨn fofoziba itir gumaziba, kurimɨn suizir gumazibar mɨn ami.

Kantrin igharazibar kuriba bar nɨ bagha ize, egha dar ingarir gumaziba,
nɨn nguibar ekiamɨn aven ghua

nɨn biziba amadir dɨpenibar, dagɨaba bagha ingangarir bizibagh
ami.

10Persian kantri ko Lidia ko Libia, menmarasi, nɨnmɨdorozir gumaziba.
Me uan oraba ko dapanir asuaba nɨn dɨvazibar da gui.

Gumazir kaba nɨn akuraghamɨsoghezɨ, nɨ ziar ekiam ini.
11 Arvatɨn nguibamɨn mɨdorozir gumaziba nɨn dɨvazir gavgavir mɨtɨabagh

isɨn, tuivav ikia apaniba bagha gari.
Ezɨ Gamatɨnmɨdorozir gumaziba nɨn tauan ruaribagh isɨn ikia,

apaniba bagha gara iti.
Gumazir kaba uan oraba nɨn dɨvazibar da guigha nɨ gamima,

nɨn ganganim bar dera.

12 “Nɨ kantri Spen ko bizibagh iveza da amadir dagɨar ingangarim gami.
Ezɨme nɨ da bizir bar avɨriba iniasa,

silva ko ain ko bizir igharazir maba sara isa ivezimɨnmɨn nɨ ganɨdi.
13 Nɨ kantri Grik ko, kantri Tubal ko, kantri Mesek ko bizibagh iveza da

amadir dagɨar ingangarim gamua,
dar ikarvazim bagh ingangarir gumazir kɨniba ko bizir avɨrirme brasɨn
ingariba isi.

14 Nɨ Togarman nguibar ekiamɨn gumazamiziba ko dagɨaba bagha ingan-
garibagh ami.

Egha uan biziba uari ikarvagha uari ganɨga,
me dama ingangarim damuamin hoziaba, ko hoziar mangɨ
mɨsoghamiba ko donkiba isi.

15Dedanɨn gumazamiziba nɨ ko ikarvazir arazim gami,
ezɨ ongarimɨn mɨriabar itir gumazamiziba, nɨ ko ikarvazir arazim
gamua,
elefanɨn atariba ko ebonin temer pɨziba nɨ ganɨga nɨ da bizibagh
ivesi.

16 Sirian gumazamiziba, nɨ ko biziba uari ikarvasi.
Me dagɨar bluplan ivezim bar pɨn koziba ko, inir pɨghaghevir aghuiba
ko, inir me tretɨn diribar isamiziba ko,
ongarimɨn dagɨar bar aghuir pɨn koziba, nɨ ganɨga,

nɨn bizir me ifongezibagh ivesi.
17 Juda ko Israelia nɨ ko biziba uari ikarvasi.

MeMinitɨn nguazimɨn itir azenibar aghuirwit ko, hani ko, olivɨn borem
ko, marasin ko, bizir igharaziba nɨ ganɨga,
nɨn bizir me ifongezibagh ivesi.*

18Ezɨ Damaskusɨn gumazamiziba nɨ ko dagɨaba bagha ingangarim gamua,
egha wainɨn dɨparme Helbonɨn nguibar ekiamɨn iniziba ko,

sipsipbar arɨzir me Saharɨn danganimɨn iniziba, isa nɨ ganɨdi.
19WedanɨnadarazikoGrikbakoUsalianadarazi†dagɨababagha ingangarim

nɨ koma a gami.
Egha me ain ko, borer me temer igharagha garir mamɨn ingarizim ko,
ighurunir mughuriar aghuim zuiba, me da isa,
bizir avɨrir me nɨ da iniamibagh ivezasa bizir kaba inigha ize.

20 Ezɨ Dedanɨn gumazamiziba hoziabar satelɨn apengan arɨzir nir mɨtiaba
isa,

nɨn biziba bagha, nɨ ko ikarvazir arazim gami.
21 Ezɨ Arebian gumazamiziba ko kantri Kedarɨn gumazir dapaniba, nɨ ko

dagɨaba bagha ingara,
uan sipsipɨn nguziba ko sipsipɨn apuriba komemeba,

nɨn biziba bagha, da isa nɨ ko ikarvazir arazim gami.
22 Ezɨ kantri Seba ko Raman nguibar ekiamɨn dagɨaba bagh ingangaribagh

amir gumaziba, nɨ ko ikarvazir arazim gami.
Me uan gol ko pauran mughuriar aghuim zuiba ko, ivezim bar pɨn kozɨ
dagɨaba isa,
nɨ ganigha, nɨ da bizibagh ivezasa.

23 Ezɨ Haranɨn nguibar ekiam ko, Kane ko Idenɨn gumaziba, ko kantri Seba
ko, Asur ko Kilmatɨn kantri, men gumazir dagɨaba bagha ingangarib-
agh amiba,

nɨ ko ikarvazir arazim gami.
24 Me ikarvazir arazim gamua, korotiar bar aghuiba ko, korotiar

pɨghagheviba ko, korotiar me tretɨn diribar isamiziba ko,
blanketɨnmɨtiar me ghuriabar ghuaribar, nedazir aghuariba itiba,
me da righa benibar da ikegha nɨ bagha da inigha ize.

Me bizir kaba nɨ danɨngigh, bizir nɨ da iniamibagh, ivezam.
25 Ezɨ kurir bar ekiaba, nɨn bizir avɨrir kaba, kantrin igharaziba bagha da

ateragharui.
Nɨuabɨ,mati kurirbarekiarmam, ongarir torimɨnbizirbaravɨrimateri.

26 “Ezɨ nɨn pul gamir gumaziba nɨ inigha ongarir torimɨn zuima,
aruem anadi naghɨn amɨnim iza nɨ givarazɨ,

nɨ bar saghonmar ghua uabɨ gasɨghasɨki.
27Ezɨnɨndagɨabako, dagɨababaghaamadirbizir aghuibako, kurkazirbiziba

ko, kurimɨn suirazir gumaziba ko, nɨn ingangarir gumaziba ko, nɨn
kurimɨn ingarir gumaziba ko, nɨn biziba amadir gumaziba ko, nɨn
mɨdorozir gumaziba ko, kurimɨn aruir gumaziba,

mebar kurimɨn itima, kurim ikuvizɨma,mebar ongarir torimɨnovenge.
28 Ezɨ kurimɨn suizir gumaziba, pamtem tuavara deima men tuater ararem

otozɨ,
gumazamizir ongarir dadarimɨn itiba a baragha nɨghava agoi.

29 “Ezɨ kurir igharaziba, ongarim ategha dadarimɨn ghue.
Ezɨ kuribar suizir gumaziba, ko gumazir pul gamiba,

* 27:17: Hibrunakamderaghamɨgɨrɨgɨar kamɨnmɨngarimabɨghizir puvatɨ. † 27:19: Hibrunakam
deraghamɨgɨrɨgɨar kamɨnmɨngarim abɨghizir puvatɨ. 27:25: AkarMogomem 18:11-19

kuribar faghafiagha nguazimɨn tuifi.
30Eghame bar puvɨra nɨ bagh aziava arai.

Eghame uan osɨmtɨzim akakagha,
nguazir mɨneziba isa uan dapanibav kɨra averenim gɨpoghposi.

31Me nɨ bagha uan dapanir arɨzibar suigha da asiagharɨgha,
azirakar korotiar bɨbɨziba aghui.

Me nɨ bagha aravamen navir averiaba bar ikufi.
32Me nɨ bagha azirakar ighiam gamua ghaze,

‘O Tair, nguibar ekiar igharazitam nɨ ikuvizɨmoghɨn garir puvatɨ.
Tair datɨrɨghɨn ongarir torimɨn aven nɨmɨra iti.’

33Nɨ dagɨaba bagha ongarir torimɨn azenan amadir biziba, da kantriba bar
dar ifongiaba agɨfa.

Atriviba, nɨn bizir nɨ amadiba bangɨn, biziba bar izɨfa.
34Datɨrɨghɨn nɨ ikuvigha ongarir torir konimɨn aven iraghu.

Nɨn biziba ko gumazir nɨn ingariba, me bar nɨ ko ongarim giraghuegha
gɨvagha puvatɨ.

35 Ongarir dadarimɨn itir gumazamiziba bar, nɨn biarim baregha dɨgavir
kuram gami.

Men atriviba uaghan agoava atiati,
ezɨ atiatimme gamimen guaba igharagha gari.

36Nɨ bar ikuvigha gɨfa, egh ua ikian kogham.
Ezɨ nguazir kamɨn dagɨaba bagha ingarir gumazamiziba bar, akongɨva
atiating ghuariaba su suam,
nguibar kam batozir bizim, uaghan ti e batogham.”

28
God ghaze, Tairɨn atrivim ikuvigham

1 Ikiavɨra Itir Godɨn Ekiam kamaghɨn namɨgei,
2 “O nguazir kamɨn gumazim, nɨ Tairɨn atrivimmɨkɨm suam:

“Kɨ Ikiavɨra Itir Godɨn Ekiam kamaghɨn amɨgei:
Nɨ puvɨra uabɨ fa, uabɨmɨgɨa ghaze,

nɨ godɨnmam.
Nɨ ghaze, nɨ godɨnmamɨnmɨn atrivir dabirabim gaperaghav iti,

ezɨ ongarim nɨ ekɨaru.
Nɨ ghaze, nɨn nɨghnɨzim godɨnmamɨn nɨghnɨzim komagh ghu.

Ezɨ puvatɨ! Nɨ pura nguazir kamɨn gumazir kɨnim!
Nɨ god puvatɨ.

3Nɨ ghaze, nɨn fofozim bar ekevegha, Danielɨn fofozim gafira,
eghtɨ bizitam nɨnmodoghan kogham.

4Nɨn fofozim ko ingangaribar amuamin fofozim nɨ gamima,
nɨn gol ko silva bar avɨraseme.

5Nɨ fofozir bar aghuir dagɨar ingangaribagh amiba ikia,
egha dagɨar avɨriba uam ada isi.

Egha uan dagɨar avɨrir kaba bagha uabɨ fa,
uan navir averiamɨn aven puvɨra ifaghati.

6 “Ezɨ datɨrɨghɨn, kɨ Ikiavɨra Itir Godɨn Ekiam, kɨ kamaghɨn nɨmɨgei:
Nɨ ghaze, nɨ godɨnmamɨnmɨn fofozim iti.

7Kamaghɨn amizɨma, kɨ apanir bar kurabar aku nɨ gasɨghasɨghsɨ izam.

28:2: Onger Akaba 9:20; Aisaia 14:13; 31:3; 2 Tesalonika 2:4

Eghtɨ nɨ fofozir ekiamɨn amodoghɨn amua inizir bizir aghuiba ko ziar
ekiam nɨ ganɨdir bizir diriba,
me bar adagh asɨghasigham.

8Me bar nɨ gasɨghasigh ongarir torimra nɨmɨsueghtɨ nɨ aremegh,
Gumazamizir Oveaghuezibar Nguibamɨnmagɨram.

9Me izɨ nɨ mɨsoghamin dughiamɨn, nɨ ti kamaghɨnmemɨkɨm suam, kɨ godɨn
mam.

Nɨ mɨsoghamin adarazi izɨtɨ, nɨ men guamɨn gumazir kɨnimɨn otogh
aremegh uam angamɨra ikian kogham.
Dughiar kamɨnnɨ fogh suam, nɨpuranguazir kamɨngumazir kɨnim!
Nɨ god puvatɨ.

10Apanir azenan izezir kaba nɨmɨsueghtɨ, nɨn ovevem bar ikuvigh,
eghmati gumazir mɨzɨrɨzir kɨnimɨnmɨn otogham.

Kɨ Ikiavɨra Itir Godɨn Ekiam, Akar Gavgavir kam anigha gɨfa.”
11 Ikiavɨra Itir God ua kamaghɨn namɨgei:
12 “O nguazir kamɨn gumazim, nɨ mangɨ Tairɨn atrivim bagh azirakam

damu, a mɨkɨm suam:

“Kɨ Ikiavɨra Itir Godɨn Ekiam kamaghɨn nɨmɨgei:
Nɨ faragha gumazamiziba bar me gafiragha gumazir aghuimɨn oto.

Ezɨ nɨn fofozim bar ekevegha nɨ gamizɨ nɨn ganganiba bar dera.
13Nɨmati Idenɨn azenimɨn iti, kar Godɨn azenir aghuim.

Egha nɨ dagɨar guar avɨrir igharagha garir bar pɨn koziba uabɨn kurti.
Me golɨn diriba inigha dagɨabar suizir golɨn kurkazibar ingari.

Dagɨar kabar kara, rubi, topas, daimon, beril, kanilian, jaspa, sapaia, emeral
koma ganet.

Nɨ nguazimɨn otozir dughiamɨn, kɨ nɨ bagha dagɨar kaba bar dar ingari.
14Kɨ kagh enselɨn bar gavgavim, isa nɨ geghuvasav anetɨ.

Nɨ nanmɨghsɨamɨn ikia dagɨar aghuir taghtazir kabagh isɨn arui.
15Kɨ nɨn ingarizɨ, nɨ otozir dughiamɨn, nɨn araziba bar dera.

Egha iza datɨrɨkɨn, nɨ arazir kurabagh amua nan damazimɨn osɨmtɨzim
iti.

16Nɨ zurara bizibagh iveza da amadi.
Ezɨ bizir kam nɨ gamima, nɨ akamadariba ko arazir kurabagh ami.

Ezɨ kɨ uanMɨghsɨamɨn, bizir mɨzɨrɨzir kɨnimɨnmɨn nɨ batosi.
Ezɨ enselɨn bar gavgavir kɨ nɨ geghuvasava atɨzim dɨkavigha,

dagɨar aghuir taghtazir kabar tongɨn nɨ inigha da ateghamar ghu.
17Nɨ ganganir bar aghuim gamua, uabɨ uabɨ fe.

Egha fofozir aghuim ikia ghaze,
fofozir kam ziar ekiam ko gavgavim nɨ danɨngam.

Kamaghɨn amizɨ, kɨ nɨ kavkɨnizɨ nɨ nguazim girɨ.
Kɨ nɨ isɨ azenara atrivir igharazibar damazim datɨghtɨ, me nɨn irɨrim
deragh an ganam.

18 “Nɨ bizibagh iveza da amaga, arazir kurar avɨribagh amua,
nan ziam fer danganibagh amizɨ, da bar mɨze.

Kamaghɨn amizɨ, kɨ nɨn nguibar ekiam avim a gatɨzɨ,
a isia ghua nguazir kɨnim oto.

Ezɨ gumazamizir nɨn gariba, nɨmen damazimɨn averenimɨn oto.
19Ezɨ nɨ bar ikuvigha gɨfa.

Egh ua nguazir kamɨn ikian kogham.
Gumazamiziba bar moghɨra, nɨ batozir arazir kamɨn biarim baregha,

puvɨra aguava atiatia dɨgavir kuram gami.”
God ghaze, Saidonɨn

nguibar ekiam ikuvigham
20 Ikiavɨra Itir God kamaghɨn namɨgei:
21 “O nguazir kamɨn gumazim, nɨ Saidonɨn nguibar ekiamɨn ganɨva, a

ikuvighsɨ amɨkɨm:

22 “Kɨ Ikiavɨra Itir Godɨn Ekiam, kɨ kamaghɨn ia mɨgei.
O Saidonia, kɨ ian apanim gami.

Kɨ ian tongɨn uan gavgavim ian akagham,
eghtɨ gumazamiziba nan ziar ekiam fam.

Kɨ ian arazir kuraba tuisɨgh ivezir kuram ia danɨngam.
Egh uan ziar bar zuezim ian akagham.

Eghtɨ ia kamaghɨn fogh suam, kɨ Ikiavɨra Itir God.
23Kɨ arɨmariar kuraba ia bagh da amangam.

Egh apanibar amangightɨme bar tintinimɨn izɨ ia ekɨarugh,
egh ian gumazamizibav soghɨrarɨgham.

Egh ghuzim damightɨ, a ian tuavibar emɨram.
Eghtɨ ia kamaghɨn fogh suam,

kɨ Ikiavɨra Itir God.”
God deraghvɨra Israelia damuam

24 “Kɨ Ikiavɨra Itir God, kɨ kamaghɨn mɨgei: Israelɨn ikɨzimɨn boroghɨn itir
kantrin igharaziba, men apanim gamua dɨbovir akar kurabar me mɨgei,
mati benir atariba ko dɨkoniba gumazimɨnmɨkarzimmɨtifi. Eghme gɨn uam
arazir kamdamuankogham. Eghtɨdughiar kamɨn, Israelia deraghna gɨfogh
suam, kɨ Ikiavɨra Itir Godɨn Ekiam.

25 “Kɨ Ikiavɨra Itir Godɨn Ekiam, kɨ kamaghɨn mɨgei, kɨ Israelɨn ikɨzir kɨ
aghamsɨgha tintinibar kantrin igharazibar amangizibar tongɨnuame inigh,
me akuvaghme inigh izam. Eghtɨ kantriba bar Israelian gantɨ, kɨ uan zuezir
arazim isɨ men akagham. Eghtɨ Israelɨn gumazamiziba ua uan nguazimra
ikiam. Kar nguazir kɨ uan ingangarir gumazim Jekop ganɨngizim.

26Me nguazir kamɨn deravɨra ikɨ, egh dɨpenibar ingarɨva wainɨn azeniba
oparam. Men boroghɨn itir gumazamizir men apanim gamua dɨbovir akar
kurabar memɨgeiba, kɨ ivezir kuramme danɨngam. Eghtɨ Israelia, deravɨra
ikiam. Eghtɨme kamaghɨn fogh suam, kɨ Ikiavɨra Itir God, men God.”

29
God ghaze, Isipɨn kantri ikuvigham

1E kalabuziabar mɨn itima, azenir namba 10ɨn, an iakɨnir namba 10ɨn, an
namba 12ɨn aruemɨn, Ikiavɨra Itir God kamaghɨn namɨgei:

2 “O nguazir kamɨn gumazim, nɨ Isipɨn atrivimɨn ganɨva, a ko Isipia bar
ikuvighsɨ amɨkɨm.

3Nɨ kamaghɨn amɨkɨm suam:

“Kɨ Ikiavɨra Itir Godɨn Ekiam, kɨ kamaghɨn Isipɨn atrivimɨnmɨgɨa ghaze,
Kɨ nɨn apanim gami.

Nɨmati, goar bar dafar Isipɨn dɨpabar itim.
Nɨ ghaze, Nailɨn Fanem, nɨ ua bagha an ingarizɨ a nɨn bizimra.

4Kɨ akezir taba isɨ nɨn aghozimningɨn guraghɨva,
28:20: Joel 3:4-8; Sekaraia 9:1-2; Matyu 11:21-22; Luk 10:13-14 29:1: Aisaia 19:1-25; Jeremaia

osirir dɨpamɨn itibar amightɨ, da nɨn naziabar puegham.
Egh nɨ ko osirir nɨn naziabar pueghav itiba saram ekuigh,

azenimmɨkɨnigham.
5Kɨ nɨ ko osirir kaba isɨ dɨpaba puvatɨzir nguazimmɨkɨnigham.

Eghtɨ nɨn kuam, me nguazim gɨkuigh anefaghan kogham,
a pura nguazim girɨghɨv ikiam.

Kɨ daghemɨnmɨn a isɨ kuaraziba ko asɨzir atiabar anɨngightɨ,
da nɨn kuam amam.

6Eghtɨ Isipɨn gumazamiziba bar fogh suam,
kɨ Ikiavɨra Itir God.

Nɨ fo, Israelia akurvazim bagha Isipia ian gari.
Israelia ghaze, nɨmati, men asadivir aghorir gavgavim.

Ezɨ puvatɨ.
7Me daruasa nɨn suirazɨ, nɨ dɨpɨrigha,

men dɨpɨzibagh amizɨ damɨzazir kuram ini.
Me nɨn suirazɨ, nɨmati ighurunir kɨnimɨnmɨn dɨpɨrizɨ,

men sueba amɨrazɨ, me ira uan ogaba amɨki.
8 “Ezɨ datɨrɨghɨn, kɨ Ikiavɨra Itir Godɨn Ekiam, kɨ kamaghɨn mɨgei: Ia

oragh! Kɨ apaniba inightɨ me mɨdorozir sababa inigh izɨva ia ekɨarugh nɨn
gumazamiziba ko asɨziba bar memɨsoghɨrarigham.

9Eghtɨ Isipɨn kantri, a ikuvigh nguazir kɨnir biziba puvatɨzimɨnmɨn ikiam.
Eghtɨ ia kamagh fogh suam, kɨ Ikiavɨra Itir God.

“Atrivim, nɨ ghaze, Nailɨn Fanem, nɨ ua bagha an ingarizɨ a nɨn bizimra.
10Kamaghɨn amizɨ, kɨ nɨ ko nɨnNailɨn Fanemɨn apanim damuam. Kɨ Isipɨn

nguazim bar a damightɨ a nguazir kɨnimɨn ikiam. Kɨ notɨn amadaghan
Mikdolɨnnguibar ekiamɨn ikeghmangɨ sautɨn amadaghanAswanɨnnguibar
ekiamɨnmangɨ Itiopian nguazir mɨtaghniamɨn tugham.

11Eghtɨ40planazenibar, gumazitamoasɨzitaman ikɨva, adaruankogham.
12 Kɨ Kantri Isip gasɨghasightɨ, a bar ikuvigh nguazir kamɨn kantrin iku-

viziba, bar dagh afiragham. Eghtɨ 40plan azenibar, Isipɨn nguibar ekiaba
bar ikuvigh, nguibar ekiar igharazir ikuvizibagh afiragham. Kɨ Isipia
damightɨ, me mati nguaziba puvatɨzɨ moghɨn mangɨ Kantrin Igharazibar
Gumazamizibar tongɨn ikiam.

13 “Kɨ Ikiavɨra Itir Godɨn Ekiam kɨ kamaghɨn mɨgei: 40plan azeniba
gɨvaghtɨ, Isipian aghamsigha tintinibar kantrin igharazibar itiba, kɨ ua me
inigh izam.

14 Egh me ateghtɨ me Isipɨn kantrin sautɨn amadagham ikiam, kar guizɨn
men ovavibar danganimra. Me kagh ikɨtɨ, men kantri gavgaviba pu-
vatɨgham.

15Eghtɨmenkantri purabizir kɨnimɨnmɨnotogham. Eghtɨmeuamkantrin
igharazibagh ativan kogham. Kɨ me damightɨ me ziaba puvatɨgh, fomɨra
kantrin igharazibagh ativazɨmoghɨn gavgaviba puvatɨgham.

16Eghtɨ Israelɨn ikɨzimuamakurvazimbagh Isipian azangsɨghan kogham.
Isip ikuvizir eghaghanim Israelia damutɨ, me fogh suam, me arazir kuram
gami. Egh Israelia ua kamaghɨn fogh suam, Kɨ Ikiavɨra Itir Godɨn Ekiam.”

AtrivimNebukatnesar Isip abɨragham
17E kalabusɨn itima, azenir namba 27ɨn, an iakɨnir faraghavɨra itimɨn, an

aruer faragha zuimɨn Ikiavɨra Itir God namɨgɨa ghaze,
29:6: Aisaia 36:6 29:16: Aisaia 30:2-3; 36:4-6

18 “O nguazir kamɨn gumazim, Babilonɨn Atrivim Nebukatnesar uan
mɨdorozir gumaziba ko iza Tairɨn nguibar ekiam mɨsoghavɨra iti. A uan
mɨdorozir gumazibagh amizɨ, me mɨsoghamin bizir osɨmtɨziba ateri. Egha
bizir kam bangɨn men dapanarɨziba asiaghirezɨ men dɨpɨzir iniba bar
dɨzaghire. Ezɨ atrivim ko anmɨdorozir gumaziba puramɨzaziba inigha, uari
bagha Tairian bizitam inizir puvatɨ.

19 Ezɨ datɨrɨkɨn, kɨ Ikiavɨra Itir Godɨn Ekiam kamaghɨn mɨgei: Kɨ Isipɨn
nguazim isɨ Atrivim Nebukatnesar danɨngam. Eghtɨ a Isip gasɨghasigh, an
dagɨaba ko bizir aghuiba bar da isɨ uan mɨdorozir gumaziba uan ivezimɨn
mɨn da inighmangɨgham.

20 Kɨ an ingangaribar ivezimɨn mɨn Isipɨn nguazim isɨ a danɨngam.
Guizbangɨra, an mɨdorozir gumaziba na bagha ingari. Kɨ Ikiavɨra Itir Godɨn
Ekiam, kɨ kamaghɨnmɨkeme.

21 “Bizir kam otoghamin dughiamɨn, kɨ Israelɨn ikɨzim damightɨ me ua
gavgavigham. Eghtɨ Esekiel, kɨ nɨn amamangatɨghtɨ nɨ men tongɨn mɨkɨmtɨ,
me bar nɨ baragham. Eghme kamaghɨn bar fogh suam, kɨ Ikiavɨra Itir God.”

30
Ikiavɨra Itir God Isip gasɨghasigham

1 Ikiavɨra Itir God ua kamaghɨn namɨgei,
2 “O nguazir kamɨn gumazim, nɨ nan akaba inigh dar gunmɨkɨm:

“Kɨ Ikiavɨra Itir Godɨn Ekiam, kɨ kamaghɨnmɨgei:
Iavzika!

Dughiar kuram a izi.
3 Ikiavɨra Itir God Izamin Dughiar Ekiam, a roghɨra ize.

Kar dughiar God gumazamizibagh asɨghasɨghamim.
Dughiar kamɨn, overiamɨn ghuariar ekiaba otivightɨ,

God kantribar araziba tuisɨgh, ivezir kuramme danɨngam.
4Dughiar kamɨn apaniba izɨ Isipia mɨsogham.

Eghtɨ Itiopiaba osɨmtɨzir ekiam iniam.
Eghtɨ Isipɨn gumazamizir avɨrim arɨghiram.

Apaniba bar a gasɨghasigh anekararightɨ a ikuvigh ikɨtɨ,
me an itir bizir aghuiba bar da inighmangegham.

5 “Mɨdorozimɨn aven,
Itiopian gumazamiziba ko,
Putɨn gumazamiziba ko,
Lidian gumazamiziba ko,
Libian gumazamiziba ko,
nan gumazamiziba

uaghan arɨmɨghiregham.

6 “Kɨ Ikiavɨra Itir God kɨ kamaghɨnmɨgei:
Gumazir manaba Isipian akurvagha me bagha mɨsosi, me bar

arɨmɨghiregham.
Egh notɨn amadaghanMikdolɨn nguibamɨn ikeghmangɨ,

Sautɨn amadaghan Aswanɨn nguibamɨn tugham.
Eghtɨ Isipɨn mɨdorozir gumazir gavgavir ikia uari feba, me bar

arɨmɨghiregham.
Kɨ Ikiavɨra Itir Godɨn Ekiam, kɨ kamaghɨnmɨkeme.

7 Isipɨn nguazim bar ikuvighɨva,
kantrin igharazibar nguazir ikuviziba bar dagh afiragham.

Eghtɨ an nguibar ekiaba bar akarɨghiregh ikɨ,
kantrin igharazibar nguibar ekiar ikuviziba bar dagh afiragham.

8Kɨ avim Isip datɨghtɨ a isitɨ,
gumazir an akuragha a baghamɨsoziba arɨghiregham.

Eghtɨ Isipia kamaghɨn fogh suam, kɨ Ikiavɨra Itir God.
9 “Dughiar kamɨn, Itiopiaba deravɨram apiagha ghaze,

bizir kuratamme bativan kogham.
Eghtɨ Isip ikuvightɨma, kɨ gumazitaba amadaghtɨ

me kuriba inighmangɨ Itiopiabav kɨm suam,
Isip bar ikuvigha gɨfa.

Eghtɨ Itiopiaba bar atiatigh dɨgavir kuram damigham.
Ia ikiangsɨzir akam baragh! Dughiar kurar kam, bar roghɨra izi!

10 “Kɨ Ikiavɨra Itir Godɨn Ekiam, kɨ kamaghɨnmɨgei:
Kɨ Babilonian Atrivim Nebukatnesar amamangatɨghtɨ,

a Isipɨn gumazamizir avɨriba agɨvagham.
11 A uan mɨdorozir gumazir bar kuraba ko izɨva Isipɨn nguazim bar a

gasɨghasigham.
Me izɨ uanmɨdorozir sababar Isipia mɨsoghɨrarightɨ,

Isipɨn nguazim gumazir kuaba bar a gizɨvagham.
12KɨNailɨn Fanem damightɨ a dakegham.

Egh Isip isɨ gumazir arazir bar kurabagh amibar dafarim datɨgham.
Egh kɨ azenan izezir gumazamizibar amamangatɨghtɨ,

me izɨ nguazim ko a gisɨn itir biziba bar dagh asɨghasigham.
Kɨ Ikiavɨra Itir God, kɨ kamaghɨnmɨkeme.

13 “Kɨ Ikiavɨra Itir Godɨn Ekiam, kɨ kamaghɨnmɨgei:
Kɨ Isipɨn kantrin nguibar ekiam Memfis, an marvir guaba ko aseba bar

adagh asɨghasigham.
Eghtɨ tam ua Isipɨn atrivimɨn ikian kogham.

Egh kɨ gumazamiziba bar me damightɨme bar atiatigham.
14Kɨ Isipɨn sautɨn amadaghan itir nguibar ekiamPatros damightɨ, biziba bar

an puvatɨgham.
Egh notɨn amadaghan nguibar ekiam Soan, avim a datɨghtɨ a isigham.

Egh kɨnguibar ekiamTebes, an gumazamiziba tuisɨgh ivezir kuram
a danɨngam.

15Pelusiumɨn nguibar ekiam, a Isipɨn nguibar ekiar bar gavgavim,
kɨ uan anɨngagharim a gingegh a damightɨ,

an gumazamiziba osɨmtɨziba ini maburanmɨzaziba ateram.
Egh Tebesɨn nguibar ekiam,

kɨ an gumazamizir avɨrim barme gasɨghasigham.
16Kɨ Isip avim a datɨgham.

Eghtɨ nguibar ekiam Pelusium, maburan osɨmtɨziba komɨzaziba iniam.
Eghtɨ apaniba Tebesɨn nguibar ekiamɨn dɨvaziba akararigham.

Eghtɨ Memfisɨn nguibar ekiam, apaniba dughiabar zuraram an izɨvɨra
ikɨtɨ,
an nguibar ekiam aperiam a batogham.

17 Eghtɨ Heliopolisɨn nguibar ekiam, ko Bubastisɨn nguibar ekiam, aningɨn
gumazir igiabamɨdorozimɨn arɨghiregham,

eghtɨ aningɨn gumazamizir igharaziba, apanibame inighmangɨ
kantrin igharazimɨnme kalabuziabar mɨnme arɨgham.

30:12: Aisaia 19:4-6

18 Isipia faragha uan gavgaviba bagha bar akongegha uari fe.
Eghtɨ kɨ bar Isipɨn gavgaviba abɨragham.

Eghtɨmɨtarmer kuram,
Tapanesɨn nguibar ekiam avaragham.

Overiamɨn ghuariar pɨzir tam Isip avaraghtɨ,
apaniba an gumazamiziba barme inigh kalabuziabarmɨnme arɨgham.

19Kɨ Isipian arazir kuraba tuisɨgh ivezir kuram isɨme danɨngightɨ,
me fogh suam, kɨ Ikiavɨra Itir God.”
Isipɨn atrivimɨn gavgavim gɨfa

20 E kalabuziabar mɨn itima, namba 11ɨn azenimɨn, an faragha zuir
iakɨnimɨn, namba 7ɨn aruemɨn, Ikiavɨra Itir God kamaghɨn namɨgei,

21 “O nguazir kamɨn gumazim, kɨ Isipɨn atrivimɨn gavgavim abɨra, mati kɨ
an agharimmɨsogha anepɨri. Ezɨ tav an agharim noghezir puvatɨ, eghtɨ a ua
deragh gavgavightɨ, a uamɨdorozir sabamɨn suigham.

22 Datɨrɨghɨn, kɨ Ikiavɨra Itir Godɨn Ekiam, kɨ kamaghɨn mɨgei: Ia oragh!
Kɨ Isipɨn atrivimɨn apanim gami. Egh kɨ an agharimning uaghara aning
mɨsoghaningapɨrigham. Eghtɨanaghariraghuimkoagharirdɨpɨriaghirɨzim
suirazir mɨdorozir sabam ateghtɨ a irɨgham.

23Eghkɨ Isipia batueghmeaghamsightɨ,me tintinibar kantrin igharazibar
mangegham.

24 Eghtɨ kɨ Babilonian atrivimɨn agharimning damightɨ aning gavgav-
igham. Kɨ uan mɨdorozir sabam an dafarim datɨgham. Kɨ Isipɨn atrivimɨn
agharimning apɨrightɨ, a mɨzazir bar ekiam iniam. Egh Babilonɨn atrivimɨn
damazimɨnmati gumazim aremeghasava amua bar puvɨra tuava arai.

25Guizbangɨra, kɨ Isipɨn atrivim damightɨ a gavgaviba puvatɨgham. Egh kɨ
Babilonian atrivim damightɨ a gavgavigham. Kɨ uan mɨdorozir sabam isɨ a
danightɨ, a Isipian akaghtɨme bar fogh suam, kɨ Ikiavɨra Itir God.

26Eghkɨ Isipia batueghmeaghamsightɨ,me tintinibar kantrin igharazibar
mangegham. Eghtɨme kamaghɨn fogh suam, kɨ Ikiavɨra Itir God.”

31
God ghaze, Isipian atrivimmati temer sida

1 E kalabuzibar mɨn itima, azenir namba 11ɨn, an iakɨnir namba 3ɨn, an
aruer bar faraghavɨra zuimɨn, Ikiavɨra Itir God kamaghɨn namɨgei,

2“Onguazirkamɨngumazim,nɨ Isipianatrivimkoangumazamiziravɨriba
memɨkɨm suam:

“Ia Isipia gavgavir bar ekiam iti.
Bizir manamra, ia anmɨn gavgafi?

3 Ia Asirian kantri gɨnɨghnɨgh, a fomɨra tugha bar gavgavigha iti,
mati Lebanonɨn kantrin itir temer sida ruaragha tughav ikia,
aguar diriba ikia dughuazir aghuim isa ruarim ganɨdi.

Egha bar ruaragha ghuanaga overiamɨn ghuariabar suiragha iti.
4Dɨpar avɨriba nguazimɨn aven ikia temer kam gamizɨ

an aghua ruara.
Ezɨ dɨpar emɨmɨrir mam nguazimɨn aven ikia, dɨpam temer sida ganɨdima

an aghua bar ekefe.
Ezɨ dɨpar isɨn emɨrim ivemara ghua temer kamɨn povim boroghɨn ghua,

uaghan ruarimɨn itir temer igharazir tintinibar itiba bar dar zui.
5Dɨparemɨmɨrir zurara itir kambangɨn, temerkamderaghavɨramaghuabar

ruaragha

ruarimɨn temer igharaziba bar dagh afira.
Ezɨ an aguaba aghua bar ekevegha ruari.

6Ezɨ kuarazir guar igharagha garir avɨrim an aguabarmɨkonibagh ami.
Ezɨ asɨzir atiaba iza an apebamɨn oti.

Ezɨ kantrin gavgavibar gumazamiziba,
temer gavgavir kamɨn dughuazimɨn apengan avughsa iti.

7Temer kam, aguar bar ruariba ikiava, an ruarimɨn ganganim bar dera.
Ezɨ an biba nguazimɨn aven bar iraghuezɨ a dɨpar avɨriba isi.

8Godɨn azenim Idenɨn aven, temer sidan tam a komagh garir puvatɨ.
An ganganim bar dera.

Ezɨ temer guar igharaziba,
anmɨn aguar ruariba itir puvatɨ.

9Kɨ Ikiavɨra Itir God, kɨ temer kam gamizɨ,
an ganganim bar deragha aguar bar avɨriba iti.

Ezɨ Idenɨn azenimɨn itir temeba,
da an gara anmɨn otivasa.

10 “Ezɨ datɨrɨghɨn, kɨ Ikiavɨra Itir Godɨn Ekiam, kɨ kamaghɨn mɨgei: Temer
kam bar ruaragha ghuariabar suiragha, uabɨ fa ghaze, bizir tizitam na
batogham?

11 Kamaghɨn amizɨ, kɨ an aghuagha, a isa kantrin igharazibar atrivimɨn
agharim gatɨ. Ezɨ atrivir kam temer kamɨn arazir kuram bangɨn ivezir
kuram a ganɨngi. Ezɨ kɨ uabɨ amakunigha gɨfa.

12Kantrin kurar igharazibar adarazi iza, an okegha anetaghizɨ, a irɨghav
iti. Ezɨ an aguaba tintinibar mɨghsɨaba ko danganir zaribar ire. Kantrin
igharazibar gumazamizir an aguabar dughuazibar apengan itiba, anetegha
igharagha ghue.

13Eghtɨ kuaraziba izɨ temer irɨzir kam gisɨn dapiam, eghtɨ asɨzir atiaba izɨ
an aguabagh isɨn daruam.

14Kamaghɨn amizɨ, datɨrɨghɨn ikegh mangɨva temer deravɨra dɨpam isava
aghuir ruaribagh amiba, ua puvatɨgham. Temeba bar arɨghiram, mati
gumazamiziba ariaghira ghua Oveaghuezibar Nguibamɨn iti.

15 “Kɨ Ikiavɨra Itir Godɨn Ekiam, kɨ kamaghɨn mɨgei: Temer kam,
Oveaghuezibar Nguibamɨn ghuzir dughiamɨn, kɨ nguazimɨn apengan itir
dɨpabagh amizɨ, da azir akam gamua bar anevara. Kɨ dɨpabar anogoroghezɨ,
da uam emɨrir puvatɨ. Kɨmɨtarmem gamizɨ, a LebanonɨnMɨghsɨaba avarazɨ,
da temer kam bagha azi. Ezɨ kɨ ruarir ekiamɨn temeba bar dagh amizɨ, da
mɨsɨngi.

16 Kɨ temer kam, mozim magɨramin temer igharaziba sara, da isɨ
Oveaghuezibar Nguibamɨn me akunamin dughiamɨn, dar irɨrimɨn
tɨngagharim, kantriba bar a bareghɨva akongam. Eghtɨ Idenɨn azenimɨn
temeba ko Lebanonɨn temer bar aghuiba ko, temer igharazir deravɨra
dɨpam isiba, me an irɨrim baregh bar akongegham.

17 Gumazamizir an dughuazimɨn apengan ikeziba, kar kantrin an akur-
vaghiziba, me a ko Oveaghuezibar Nguibamɨn mangɨ apaniba faragha
mɨdorozir sabamɨnmɨsoghezir gumaziba ko ikiam.

18 “Isipɨn atrivim, nɨ ko nɨn gumazamizir avɨrim, ia mati temer kam,
nguazir kamɨn ikiabar ruaraghagavgafi. Ezɨ Idenɨnazenimɨnaven temetam
nɨnmɨn ruaragha gavgavizir puvatɨ. Ezɨ datɨrɨghɨn, me nɨ okeghtɨ nɨ irɨ, mati
Idenɨn ikezɨ temebabarariaghire. NɨOveaghuezibarNguibamɨnmangɨ, God
31:8: Jenesis 2:9

gɨfozir puvatɨziba komɨdorozimɨn aven ariaghirezir darazi ko ikiam. Arazir
kaba, da Isipɨn atrivim ko an gumazamizir avɨrim bativam. Kɨ Ikiavɨra Itir
Godɨn Ekiam, kɨmɨkemegha gɨfa.”

32
Isipɨn atrivim ikuvigham

1 E kalabuziabar mɨn itima, namba 12ɨn azenim otozɨ, an iakɨnir namba
12ɨn, an aruer faragha zuimɨn, Ikiavɨra Itir God kamaghɨn namɨgei:

2 “O nguazir kamɨn gumazim, nɨ Isipɨn atrivim bagh azirakar ighiar kam
bangɨva amɨkɨm suam:

“Atrivim, nɨ uabɨmɨgɨa ghaze,
nɨmati laionɨnmam kantribar tongɨn iti.

Ezɨ puvatɨ, nɨ goar ekiar mamɨnmɨn ongarim abɨghava arui.
Nɨ fanebagh aruima nɨn dagariba dɨpaba dɨtima da kovakova nedi.

3Kɨ Ikiavɨra Itir Godɨn Ekiam kɨ kamaghɨnmɨgei:
Kɨ ikɨzir igharazibar gumazamizir avɨriba inigh izɨ me akuvagh men
damazimɨn,
kɨ uan iver ekiam nɨmɨkɨnigh nɨ gekuigh azenimmɨkɨnigham.

4Egh kɨ nɨ isɨ nguazimɨn azenara nɨ akunigham.
Eghtɨ kuarazir pɨnmɨghagha aruiba ko nguazir kamɨn asɨzir atiaba izɨ,

nɨ amɨ bar izevegham.
5Kɨ nɨn asɨzir natabamɨghsɨabav kɨnigh,

egh nɨn asɨzir nar ikuviba isɨ,
danganir zaribav kɨnightɨ, danganir zariba bar izevegham.

6Kɨ nɨn ghuzim ingeghtɨ, a danganiba bar dar emɨr mangam.
Egh fanebagh izeveghmɨghsɨaba avegham.

7Kɨ nɨ gasɨghasɨghamin dughiamɨn,
kɨ overiam avaraghmɨkovezibar angazangariba amungegham.

Egh overiamɨn ghuariabar amightɨ da aruer angazangarim apazaghtɨ a
isiraghan kogham.

Eghtɨ iakɨnim uaghan isiraghan kogham.
8Guizbangɨra, kɨ overiamɨn angazangariba bar adamungegham.

Eghtɨ nɨn kantri bar mɨtarmegham. Kɨ Ikiavɨra Itir Godɨn
Ekiam, kɨ kamaghɨnmɨkeme.

9 “Kɨ ia amadaghtɨ ia kantrin ia fozir puvatɨzibar mangɨ
dar aven kalabuziabar mɨn ikiam.

Eghtɨ ikɨzir igharazibar gumazamizir avɨrim,
kɨ nɨ gasɨghasɨghizir biarir kam baregh bar atiatigham.

10Kɨ nɨ gamizir bizir kam, Kantrin Igharazibar Gumazamizibar amightɨ,
me dɨgavir kuram damigham.

Men atriviba ian biarim baregh atiatigham.
Kɨ uanmɨdorozir sabamɨn nɨ gasɨghasightɨ,

atriviba komen gumazamiziba bizir kamɨn ganigh,
puvɨra atiatingɨva nɨghɨva akongam.

Eghme vaghvagh uarigh nɨghnɨgh kamaghɨnmɨkɨm suam,
God ti arazir kamra uaghan e damigham.

11 “Kɨ Ikiavɨra Itir Godɨn Ekiam, kɨ Isipɨn atrivimmɨgɨa ghaze:
Babilonɨn atrivim uanmɨdorozir sabamɨn nɨmɨsoghsɨ izam.

32:7: Aisaia 13:10; Matyu 24:29; Mak 13:24-25; Luk 21:25; Akar Mogomem 6:12-13; 8:12

12Kɨ kantrin kurar kabar mɨdorozir gumazir bar gavgaviba amangightɨ,
me izɨ uan mɨdorozir sababar nɨn gumazamizir avɨrim bar me
mɨsoghɨrarigham.

Eghme bizir aghuir, ia Isipia da bagha uan ziaba fa bar akongeziba,
me bar dagh asɨghasigham.

13Eghtɨ nɨn bulmakaun dɨpar avɨriba itir danganibar ikiava apiba,
kɨ bar adav soghɨrarɨgham.

Eghtɨ bulmakauba ko gumazamiziba ua ikɨ dɨpaba dɨkan kogham.
Egh dar amutɨ da nengan kogham.

14Kɨ ian dɨpabar amightɨ da dɨkɨrigh,
olivɨn boremɨnmɨn amɨraghvɨra emɨr mangam.

Kɨ Ikiavɨra Itir Godɨn Ekiam kɨmɨkemes.
15Kɨ Isipɨn nguazim gasɨghasightɨ a ikuvigh nguazir kɨnimɨnmɨn ikiam.

Egh kɨ uaghan gumazamiziba ko bizir an aven itibagh asɨghasigham.
Eghtɨme kamaghɨn fogh suam, kɨ Ikiavɨra Itir God.

16 Eghtɨ kantrin igharazibar amiziba, Isipɨn kantri ko an itir gumazamizir
avɨrim bagh azirakar ighiar kam bangam.

Kɨ Ikiavɨra Itir Godɨn Ekiam, Kɨmɨkemegha gɨfa.”
Gumazamizir Oveaghuezibar Nguibamɨn itiba

17E kalabuziabarmɨn itima, azenir namba 12ɨn, an akɨnir faragha zuimɨn,
aruer namba 15ɨn, Ikiavɨra Itir God, kamaghɨn namɨgei:
18 “O nguazir kamɨn gumazim,

nɨ Isipɨn gumazamizir avɨrir kam bagh azi.
Egh nɨme amadaghtɨ,

me mangɨ kantrin gavgavir igharazibar gumazamiziba ko, Gumaza-
mizir Oveaghuezibar Nguibamɨnmagɨrɨ.

19Nɨ kamaghɨn Isipianmɨkɨm suam,
ia ghaze, ia ti bar deragha gumazamizir igharazibagh afira? Bar puvatɨ.

Ia magɨrɨ gumazir Oveaghuezibar Nguibamɨn,
God gɨfozir puvatɨzir gumazamiziba, me ko ikɨva avughsɨ.

20 “Isipia gumazamizir mɨdorozir sabamɨn ariaghirezibar tongɨn, me
arɨmɨghiram. Kɨ me isa apanibar dafarim gatɨ, ezɨ me Isipɨn gumazamizir
avɨrimmɨsoghasava ami.

21 Eghtɨ Oveaghuezibar Nguibamɨn aven, gumazir faragha mɨdorozimɨn
ziarekiaba ikeziba, Isipiako Isipɨnakuraghamɨsoghezirdarazimɨkɨmsuam:
kar Gumazir God gɨfozir puvatɨziba, me mɨdorozir sabamɨn ariaghiregha
izaghira Oveaghuezibar Nguibam gireghav iti.

22 “Asirian kantri uaghan Nguibar kamɨn iti, ezɨ an mɨdorozir gumaz-
ibar moziba uaghan iti. Apaniba mɨdorozimɨn aven bar moghɨra me
mɨsuagharɨki.

23Ezɨ men kuaba afir moziba, Oveaghuezibar Nguibamɨn saghuiamɨn itir
danganim iti. EzɨAsiriankantrinmozimuabɨ, anmɨdorozir gumazibarmoz-
iba an okarizɨ, a men torimɨn iti. Asiriaba faragha angamɨra itir dughiamɨn,
me gumazamizibagh amizɨ, me puvɨrama aguava atiati.

24-25 “Kantri Elam, ko an mɨdorozir gumaziba bar moghɨra mɨdorozimɨn
ariaghire. Ezɨ an mɨdorozir gumazibar moziba bar an mozim okarizɨ, a
tongɨra iti. ElamiaGod gɨfozir puvatɨgha,me angamɨra ikiavɨra ikia gumaza-
mizir avɨrimgamizɨ,meaguavaatiati. MedatɨrɨghɨnuaghiraOveaghuezibar
Nguibamɨn ikia, gumazir aremezibar tongɨn ireghav ikia bar aghumsɨki.

26 “Kantri Mesek ko kantri Tubal, ko aningɨn mɨdorozir gumazir avɨrim
uaghan danganir kamɨn iti. Ezɨ aningɨn mɨdorozir gumazibar moziba bar
aningɨnmozimning okarizɨ, aning tongɨra iti. Kantrin kamningɨn gumaziba
God gɨfozir puvatɨgha, mɨdorozimɨn aven bar ariaghire. Aning angamɨra
ikiavɨra itir dughiamɨn, aning kantrin avɨribar gumazamizibagh amizɨ me
aguava atiati.

27 Me nguibar kamningɨn mɨdorozir gumazir kaba, mozibagh arɨgha
gumazir onganarazibagh amibar mɨn pura me afi. Me fomɨra mɨdorozir
gumaziba mozibagh arɨzir arazibar gɨn ghuame afir puvatɨ. Me men arazir
kurar me fomɨram amizibar gɨn ghua, men mɨdorozir sababa men dapani-
bar aghonegha, men oraba men agharibagh isɨn arɨki, ezɨ me Gumaza-
mizir Oveaghuezibar Nguibamɨn ghuaghiri. Mesek ko Tubal angamɨra itir
dughiamɨn, aning gumazamizir bar avɨrim atiatim me ganɨngi. Kamaghɨn
amizɨ, aningɨn arazir kurabar osɨmtɨzim aningɨn ikiavɨra itima aning areme.

28 “Eghtɨ kantri Isip uaghan ikuvigh mangɨ, apaniba mɨdorozimɨn
mɨsuagharɨghizir gumazibar tongɨn ikiam. Gumazir kaba, me God gɨfozir
puvatɨ.

29 “Ezɨ kantri Idom uaghan Oveaghuezibar Nguibamɨn iti. A uan atriviba
ko gumazir dapaniba ko iti. Fomɨra Idomia mɨdorozir gumazir bar gavgav-
ibar mɨn ike. Egha datɨrɨghɨn, me ariaghiregha ghua apaniba mɨdorozimɨn
mɨsoagharɨghizɨ gumaziba ko iti. Gumazir kaba God gɨfozir puvatɨ.

30 “Ezɨ notɨn amadaghan itir atriviba uaghan bar danganir kamɨn iti.
Ezɨ Saidonia me ko iti. Idomia fomɨra bar gavgavigha gumazamizir
avɨriba atiatim me ganɨdi. Egha datɨrɨghɨn me ariaghiregha, ghua gumazir
igharazir apaniba mɨdorozimɨn aven mɨsoagharɨghɨziba ko iti. Gumaza-
mizir kaba God gɨfozir puvatɨ. Egha me gumazamizir faragha Oveaghuez-
ibar Nguibamɨn itiba ko, vɨrara ivezir kurar magh garim inigha, men mɨn
bar aghumsɨki.

31 “Isipɨn atrivim, danganir kamɨn izegh gantɨma, gumazir igharazir
aremeziba danganir kamɨn ikiam. Eghtɨ a navim deragham, egh uan
mɨdorozir gumazir avɨrir ovengeziba bagh bar aghumsɨghan kogham. Kar
anmɨdorozir gumazir apanibamɨsogheziba. Kɨ Ikiavɨra Itir Godɨn Ekiam, kɨ
kamaghɨnmɨkeme.

32 Kɨ uabɨ Isipɨn atrivim gamizɨ, a uan mɨdorozir gumaziba ko gumaza-
mizir avɨrim atiatim me ganɨngi. Ezɨ datɨrɨghɨn, apaniba mɨdorozimɨn
an mɨdorozir gumazir avɨrim mɨsoghɨrarightɨ, me mangɨ Oveaghuezibar
Nguibamɨn ikɨ apaniba mɨdorozimɨn mɨsuagharɨghizir gumazibar tongɨn
ikiam. Gumazir kaba me God gɨfozir puvatɨ. Kɨ Ikiavɨra Itir Godɨn Ekiam,
kɨ kamaghɨnmɨkemegha gɨfa.”

God Israelia damightɨmeua deraghvɨra ikiasa,
Esekiel akam akuri

33
(Sapta 33--37)
God Israelia geghuvmen ganamin gumazimɨnmɨn ikiasa, Esekiel amɨsefe
(Esekiel 3:16-21)

1 Ikiavɨra Itir God namɨgɨa ghaze:
2 “O nguazir kamɨn gumazim, nɨ uan gumazamizibav kɨm suam: Kɨ

apaniba amadaghtɨ, me kantrin tamɨn mangɨtɨ, kantrin kamɨn gumazamiz-
iba ti uan tav amɨseveghtɨ, a men nguazir mɨtaghniam geghuv an ganamin
gumazimɨn otogham.

3A gantɨ, apaniba izɨtɨ, a gumazamiziba fofoghsɨ sɨgham giviam.
4Eghtɨ gumazitam sɨghamɨn ikiangsɨzir ararem bareghɨva, arɨ mangɨ uabɨ

mongan aghuaghtɨ, apaniba izɨva a mɨsueghtɨ an aremegham. Eghtɨ an
ovevemɨn osɨmtɨzim, a uabɨ a iniam.

5 Eghtɨ gumazir kam sɨghamɨn ikiangsɨzim baregh aran aghuaghtɨ,
apaniba mar a mɨsueghtɨ an aremegh, kar an osɨmtɨzimɨn an areme.
Guizbangɨra, a ti oregha ara ghuamodogha, ti osɨmtɨzim batoghan koghai.

6 Eghtɨ eghuvir gumazitam apanibar gantɨ me izɨtɨ, a ikiangsɨzim damu
sɨgham giveraghan koghtɨ, apaniba izɨ gumazibav soghtɨ me arɨghiregham.
Eghtɨ gumazamizir uan arazir kuraba akɨrizir puvatɨgha ariaghire, karmen
osɨmtɨzim puvatɨ. Kar eghuvir gumazir kamɨn osɨmtɨzim, a ikiangsɨzim me
ganɨngizir puvatɨ.

7 “Kamaghɨn amizɨ, nguazir kamɨn gumazim, kɨ Israelɨn ikɨzim geghuvasa
nɨ amɨsefe. Ikiangsɨzir akar kɨ nɨ danɨngamiba, nɨ oraghmemɨkɨm.

8Kɨgumazitamɨngantɨanarazirkuratamdamutɨ, kɨ suam, anaremegham.
Eghtɨnɨ ikiangsɨzimadanɨngamɨkɨmsuam, auannavimgiragh arazir kurar
kaba atakigh. Nɨ a mɨkɨman aghuaghtɨ, an arazir kuraba kamaghɨra ikɨtɨ an
aremegham. Eghtɨ nan damazimɨn, an osɨmtɨzimɨn ghuzim nɨn dafarimɨn
ikiam.

9 Eghtɨ nɨ ikiangsɨzir akam arazir kuram gamir gumazim mɨkemeghtɨ, a
uan arazir kuraba ataghɨraghan aghuaghtɨ, an arazir kurar kam an ikɨ a
gasɨghasightɨ an aremegham. Eghtɨ nɨ bizir kamɨn osɨmtɨzim puvatɨgham,
egh nɨ ovengan kogham.”

Ikiavɨra Itir God, arazir kurabagh amir gumazamiziba aremeghan an
aghua

10 Ikiavɨra Itir God ua na mɨgɨa ghaze, “O nguazir kamɨn gumazim, nɨ nan
akamɨn gun Israelɨn ikɨzim mɨkɨm suam: Ia ghaze, e akɨriba God gasaragha
arazir kurar avɨribagh amigha bar oseme, egha da bagha aghariba guni. E
manmaghɨn angamɨra ikiam?

11 Nɨ me mɨkɨm suam, kɨ Ikiavɨra Itir Godɨn Ekiam, kɨ zurara angamɨra
ikia mamaghɨra ikia, egha kɨ uan ziamɨn bar guizbangɨra ia mɨgei: Arazir
kurabagh amir gumazamiziba ariaghɨrima, nan navim derazir puvatɨ. Kɨ
kamaghsua, me arazir kuraba ategh angamɨra ikiasa kɨ ifonge. O Israelɨn
ikɨzim, ia oragh! Arazir kurar ia amiba, ia da atakigh, egh ua na bagh izɨ. Ia
tizim bagha ovengasa?

12 “Ezɨ datɨrɨghɨn, nguazir kamɨn gumazim, nɨ Israelia mɨkɨm suam, gu-
mazir aghuim arazir kuram gami, an arazir aghuir a faragha amiziba
an akuraghan kogham. Eghtɨ arazir kurabagh amir gumazim uan arazir
kuraba ateghtɨ, kɨ a gasɨghasɨghan kogham. Eghtɨ gumazir aghuitam arazir
kurabar amuam, egh an arazir aghuir a faragha amizibagh nɨghnɨgh, da
bangɨn nan damazimɨn deraghvɨra ikian kogham. Bar puvatɨ.

13Kɨ gumazir aghuibav gɨa ghaze, me deraghvɨra ikiam. Eghtɨ gumazitam
nɨghnɨgh suam, an arazir aghuir an amiziba an akuraghtɨ a deravɨra ikiam,
egh arazir aghuiba ategh arazir kurabar amuam, eghtɨ kɨ an arazir aghuir
a fomɨrama amizibagh nɨghnɨghan kogham. Bar puvatɨ. A datɨrɨghɨn uan
arazir kuraba bangɨn an aremegham.

14 Egh kɨ gumazir kuraba me mɨkɨm suam, ia aremegham. Eghtɨ gumazir
arazir kuram gamim, an akɨrim ragh uan arazir kurabagh asaragh, egh
arazir aghuibar amuam,

15 an aremeghan kogham. Egh a uan namakam da ikarvaghamin aba-
banimɨn mɨn inizir bizim, a uam a danɨngam. Egh an okemezir biziba a ua
dar anɨngam. Egh an arazir kɨ ifongezir ikɨrɨmɨrir aghuim anɨdibar gɨntɨgh
aremeghan kogham, an angamɨra ikiam.

16 An arazir aghuibar gɨntɨghtɨ, kamaghɨn kɨ an arazir kuraba gɨn
amadaghtɨ an angamɨra ikiam.

17 “Ezɨ nɨn gumazamiziba ghaze, arazir Ekiam amizir kam derazir puvatɨ.
Bar puvatɨ. Men arazir me amibara derazir puvatɨ.

18Eghtɨ arazir aghuibagh amir gumazim, uan arazir aghuiba ategh arazir
kurabar amu, egh da bangɨn ovegham.

19 Eghtɨ arazir kurabagh amir gumazim arazir kuraba ategh arazir
aghuibar amu, egh da bangɨn angamɨra ikiam.

20Ezɨ Israelɨn ikɨzim, ia ghaze, arazir Ekiam amir kam a derazir puvatɨ. Kɨ
gɨn ia amir arazibara, da bagh vaghvagh ia tuisɨgham.”

Jerusalemɨn nguibar ekiam ikufi
21E kalabuziabarmɨn itima, azenir namba 12 otozɨ, an iakɨnir namba 10ɨn

aven, an aruer namba 5ɨn, Jerusalemɨn ikezir gumazir mam ara na bagha
iza na mɨgɨa ghaze, “Jerusalemɨn nguibar ekiam, apaniba a inigha bar a
gasɨghasɨki.”

22 Gumazir kam tɨghar izamin guaratɨzir faragha zuimɨn, Ikiavɨra Itir
Godɨn gavgavim, amɨnimɨn mɨn nan mɨkarzimɨn izi. Ezɨ gumazir kam
amɨmzaraghan mɨzaragharam oto. Ezɨ dughiar kamra, Ikiavɨra Itir God ua
mɨkɨmamin gavgavim na ganɨngi.*

Gumazamizir kantri Israel ikiavɨra itiba, me arazir kurabagh ami
23 Ikiavɨra Itir God kamaghɨn namɨgei,
24O nguazir kamɨn gumazim, Israelɨn nguazimɨn itir danganir ikuvizibar

ikiavɨra itir gumazamiziba ghaze, Abraham a gumazir vamɨra, ezɨ nguazir
kam bar moghɨra an anam. Ezɨ e bar avɨrasemegha ghaze, ti guizbangɨra,
God nguazir kam e ganɨngi.

25 Kamaghɨn amizɨ, nɨ me mɨkɨm suam: Kɨ Ikiavɨra Itir Godɨn Ekiam,
kamaghɨn mɨgɨa ghaze: Ia ghuziba itir asɨziba apavɨra iti. Egha ia asebar
ziaba fava gumazamiziba sozime ariaghiri. Ia tizimsua ghaze, nguazir kam
a ian nguazim?

26 Ia zuraramɨdorozibaghamidaotifi. Egha iaarazirkurarkɨaghuazibagh
ami. Ia bar moghɨra poroghamiba uari bakeir arazibagh ami. Egha man-
maghsua ia ghazenguazir kama iananam? Bar puvatɨ, ia a inighankogham.

27 “Nɨ me mɨkɨm suam: Kɨ Ikiavɨra Itir Godɨn Ekiam, kɨ zurara angamɨra
ikia mamaghɨra iti, kɨ uan ziamɨn bar guizbangɨra ia mɨgei: Danganir
ikuvizibar ikiavɨra itir gumazamiziba, apaniba izɨ memɨsoghɨrarɨgham. Ezɨ
nguibabar azenan itir gumazamiziba, kɨ asɨzir atiabar amutɨ, da izɨ me
mɨsogh me amam. Eghtɨ mogomer danganiba ko dagɨar toribar moga iti
darasi, arɨmariar kurabame damutɨme arɨghiram.

28 Kɨ nguazir kam damightɨ a ikuvightɨ gumazamiziba ko biziba an pu-
vatɨgham. Egh kɨ me damightɨ, me uari fava amir ifaghatir arazim, a bar
gɨvagham. Eghtɨ Israelɨnmɨghsɨababar ruaribaghavagh,mɨtemeghtɨmedar
aruan aghuagham.

29 Gumazamizir arazir kurar kɨ aghuazibagh amiba, kɨ pazavɨra me
damightɨ, nguazim ikuvightɨ gumazamiziba ko biziba an puvatɨgham. Eghtɨ
me kamaghɨn ganigh fogh suam, kɨ Ikiavɨra Itir God.”

Gumazamiziba Godɨn akam inigha izir gumazimɨn mɨgɨrɨgɨabar gɨntɨzir
puvatɨ

30 Ikiavɨra Itir God kamaghɨn mɨgei, “Nguazir kamɨn gumazim, nɨn gu-
mazamiziba nguibar ekiamɨn dɨvazimɨn boroghɨn ikia, uan dɨpenibar tiar
akabar uari akuva ikia nɨ gɨnɨghnɨgha, kamaghɨn uariv gɨa ghaze, ‘Ia izɨ. E
mangɨ Ikiavɨra Itir God datɨrɨghɨn emɨkɨmamin akaba baragham.’

31 “Nan gumazamiziba nɨ mɨkɨmamin mɨgɨrɨgɨaba baraghasa, nɨn
damazimɨn uari akuvagha apiaghav ti. Egha arazir nɨ damuasamemɨgeiba,
me dagh amir puvatɨ. Me gumazamiziba uari isava akuava amir arazibagha
amua, egha dagɨaba iniasavɨra nɨghnɨgha iti.

32Nɨ kamaghɨn fogh, me nɨn akaba barazima, da mati gumazim amizim
gifuegha uan gita mɨsogha, uan tiarir aghuimɨn ighiar aghuibagh ami. Ezɨ
me pura da baragha, dar gɨnmangan aghua.

33 Eghtɨ gɨn, nɨn mɨgɨrɨgɨaba guizbangɨn otivtɨ, me kamaghɨn fogh suam,
Godɨn akam inigha izir gumazir mammen tongɨn iti.”

34
God, Israelian gumazir dapanibar araziba tuisɨsi

1 Ikiavɨra Itir God kamaghɨn namɨgɨa ghaze,
2 “O nguazir kamɨn gumazim, nɨ Israelian gumazir dapanibar atar iku-

vighsɨ me mɨkɨm suam: Kɨ Ikiavɨra Itir Godɨn Ekiam, kɨ kamaghɨn ia mɨgei:
Iavzika! Ia ivezir kuram iniam. Israelia mati sipsipɨn bɨzim, ezɨ ia mati
sipsipbagh eghuvir gumaziba. Ia uarira uarir akuaghapi. Egha ia uan
sipsipbar akuaghapir puvatɨ.

3 Ia sipsipɨn aghuir mɨkarziba sara itibav sogha da apava, dar arɨzibar
ingarizir korotiabar uarir kurti. Egha ia dar akuaghapir puvatɨ.

4 Ia sipsipɨn gavgaviba puvatɨziba, deragha men garir puvatɨ. Egha
arɨmariaba itiba, ia men arɨmariaba agevima, me ua ghuamazir puvatɨ.
Egha duaba itiba, iamenduabanozir puvatɨ. Egha tintinibar zuiba, ia uame
isa izir puvatɨ. Egha ovengeziba, ia me burir pu. Puvatɨ. Ia uan gavgavimɨn
dagh ativagha bar pazavɨra dagh ami.

5 Nan sipsipbagh eghuvir gumaziba puvatɨ, kamaghɨn amizɨ, da pura
tintinibar zui, ezɨ asɨzir atiaba dav sogha da api.

6Nan sipsipba tintinibar arua mɨghsɨabar ghuavanadi. Egha pura tintini-
bar nguazir kamɨn danganiba bar dar zui. Ezɨ tav me bagha gara me burir
puvatɨ.

7 “Kamaghɨn amizɨ, datɨrɨghɨn ia sipsipbagh eghuvir gumaziba, ia Ikiavɨra
Itir Godɨnmɨgɨrɨgɨam baragh:

8 Kɨ Ikiavɨra Itir Godɨn Ekiam, kɨ zurara angamɨra ikia mamaghɨra iti,
kɨ uan ziamɨn bar guizbangɨra ia mɨgei: Sipsipbagh eghuvir gumaziba
puvatɨ. Kamaghɨn amizɨ, asɨzir atiaba dav sogha da api. Nan sipsipbagh
eghuvir gumaziba tong nan sipsipba burir puvatɨ. Me deraghasa uarira
uarir akuaghapi, egha sipsipbar akuaghapir puvatɨ.

9Kamaghɨn amizɨ, ia sipsipbagh eghuvir gumaziba, ia Ikiavɨra Itir Godɨn
akam deragh a baragh:

33:33: 1 Samuel 3:20; Esekiel 2:5 34:5: Dɨboboniba 27:17; 1 Atriviba 22:17; 2 Eghaghaniba 18:16;

10 Kɨ Ikiavɨra Itir Godɨn Ekiam, kɨ kamaghɨn mɨgɨa ghaze, kɨ ian apanim
gami. Kɨ uan sipsipba ian dafariba dam ua da inigham, egh ia ateghtɨ ia ua
sipsipbagh eghuvir gumazibar mɨn ikian kogham. Egh ia ua uarira uarir
akuraman kogham. Kɨ uan sipsipba ian akatoriba da ua da inightɨ, ia uam
damamin sipsipba puvatɨgham.”

Ikiavɨra Itir God, a uabɨ sipsipbagh eghuvir gumazir aghuim
11Egha Ikiavɨra Itir Godɨn Ekiam, kamaghɨn mɨgei, “Ia oragh. Kɨ uabɨ uan

sipsipba buriva uame inigh izɨ deraghvɨra men ganam.
12 Nan sipsipba tintinibar ghuegha, mɨtarmer ekiamɨn aven iti. Ezɨ kɨ

gumazir dagh eghuvimɨnmɨn da akumakum da inigh izam.
13 Kɨ kantrin igharazibar mangɨ ua da inigh Israelɨn kantrin izam, kar

dar nguazimra. Eghtɨ da mɨghsɨaba ko faneba ko gumaziba itir danganibar
boroghɨn ikɨ, grazibar amɨ deraghvɨra ikiam.

14 Egh da Israelɨn mɨghsɨabar ikɨva grazir aghuibar amam. Da nguazir
aghuimɨn ikɨ avughsɨ deraghvɨra ikiam.

15Kɨ Ikiavɨra Itir Godɨn Ekiam, kɨ ghaze, kɨ uabɨ uan sipsipbagh eghuv dar
ganam. Egh kɨ uabɨmen aku aghuvsazir danganir aghuimɨnmangam.

16 Eghtɨ nan sipsipɨn taba oveghtɨ, kɨ mangɨ da buri da bativ ua da inigh
izam. Egh sipsipɨn tintinibar ghueziba, kɨ ua dar aku izam. Eghtɨ taba
ikuvigh duaba ikɨtɨ, kɨ dar duaba akɨr da nogham. Eghtɨ taba arɨmariaba
ikɨtɨ, kɨdaakɨrightɨdauaghuamaghegham. Egh sipsipɨnmɨkarziba sara itiba
ko sipsipɨn gavgaviba, kɨ dagh asɨghasigham. Guizbangɨra, kɨ guizɨn arazim
damu, egh sipsipbagh eghuv dar ganam.

17Kɨ Ikiavɨra ItirGodɨnEkiam, kɨkamaghɨnmɨgei: Kɨvaghvagh ianaraziba
tuisɨgham, egh kɨ sipsipba vongɨn dar arɨgh, memeba vongɨn dar arɨgham.

18 “Ian marazi grazir aghuiba apava, naviba izefi, egha grazir ikiavɨra
itiba, ia pura da dɨka da mɨrmɨri. Ia dɨpar dɨkɨriaba amegha gɨvagha, gɨn ia
da dɨkabɨra dagh amima, da nedi.

19 Ezɨ nan sipsipɨn igharaziba, grazir ia dɨka mɨrmɨriziba apava, dɨpar ia
dɨkabɨri negariba api. Ian arazir kam, a bar ikufi.

20“Ezɨdatɨrɨghɨn, kɨ Ikiavɨra Itir GodɨnEkiam, kamaghɨn iamɨgei: Ia oragh!
Kɨ vaghvagh ian araziba tuisɨgh ia tuiragham. Egh ia sipsipɨn gavgavir
mɨkarziba sara itiba kɨ vongɨn ia arɨgh, egh vongɨn sipsipɨn gavgaviba
puvatɨzibar arɨgham.

21 Ia sipsipɨn gavgaviba itiba, ia zurara sipsipɨn gavgaviba puvatɨziba uan
komba ko, uan dapaniba ko, uan namnabar damunamadima, da tintinibar
zui.

22 Kamaghɨn amizɨ, kɨ uan sipsipba ia da da inightɨ, ia ua pazavɨra dar
amuan kogham. Kɨ vaghvagh uan sipsipba tuisɨghɨva sipsipɨn aghuiba
vongɨn dar arɨgh, egh sipsipɨn kuraba vongɨn dar arɨgham.

23 “Kɨuan ingangarir gumazimDevit, an ikɨzimɨn gumazitamamɨseveghtɨ,
a sipsipbagh eghuvir gumazimɨn ikiam. Egh a deravɨra dar ganam.

24Eghtɨ kɨ Ikiavɨra Itir God, kɨ men Godɨn ikiam. Eghtɨ atrivitam, mati nan
ingangarir gumazim Devitɨn mɨn me gativagh men ganam. Kɨ Ikiavɨra Itir
God, kɨ kamaghɨnmɨkeme.

25 Me navir amɨrizimɨn ikɨ deragh dapiagh ikɨsɨ, kɨ me ko Akar Dɨkɨrɨzir
Gavgavim damuam. Me mɨsoghɨrarɨghamin asɨzir atiaba, kɨ bar ada

34:12: Aisaia 40:11; Esekiel 30:3; Joel 2:2 34:13: Aisaia 65:9-10; Jeremaia 23:3; Esekiel 28:25
34:14: Onger Akaba 23:2; Jeremaia 33:12 34:16: Maika 4:6; Matyu 18:12-14; Mak 2:17; Luk 5:32
34:23: Akar Mogomem 7:17 34:24: Esekiel 37:24 34:25: Aisaia 11:6-9; Jeremaia 23:6; Hosea

2:18



Esekiel 34:26 1644 Esekiel 35:7

gɨvagham, eghtɨ da ua men nguazimɨn ikian kogham. Guizbangɨra, nan
sipsipba deravɨra ikɨva ruarir ekiabar dakuam.

26 “Kɨ deravɨra uan gumazamiziba ko nguazir nan mɨghsɨam avɨnizibar
amuam. Egh amozir dughiamɨn, kɨ amozir avɨribar amutɨ da nguazim girɨ
a damightɨ a bar deragham.

27 Eghtɨ men azenibar itir temeba ovɨziba ikiam. Eghtɨ azenibar dagheba
otivam. Kɨ kantrin apanir nan gumazamiziba isa kalabuziabar mɨn me
atɨzim, kɨ kantrin kamɨn dafarimɨn uame inigh izam. Eghtɨ me barmoghɨra
uan nguazibar deravɨra dapiagh ikiam. Egh dughiar kamɨn me fogh suam,
kɨ Ikiavɨra Itir God.

28Eghtɨ Kantrin Igharazibar Gumazamiziba ua me abɨnan kogham. Eghtɨ
asɨzir atiaba ua me mɨsoghɨrarigh me aman kogham. Me deravɨra ikɨtɨ, tav
uame damutɨme atiatingan kogham.

29 “Kɨ men nguazim damutɨ, dagheba bar deravɨram an aghungam. Eghtɨ
mɨtiriaba gumazamizibar azir arazim, a gɨvagham. Eghtɨkantrin igharaziba
uame dɨpovan kogham.

30Eghtɨ Israelia barmoghɨra fogh suam, kɨ Ikiavɨra Itir GodmenGod, egha
meko iti. Ezɨmenangumazamiziba,me Israelɨn ikɨzim. Kɨ Ikiavɨra ItirGodɨn
Ekiam, kɨ kamaghɨnmɨgei.

31 “Ia nan gumazamiziba, ia nan sipsipbarmɨn ikia, nan nguazimra iti. Ezɨ
kɨ daghebar ian akuaghapa, ia geghuva, egha ian Godɨn iti. Kɨ Ikiavɨra Itir
Godɨn Ekiam, kɨmɨkemegha gɨfa.”

35
God Idomia gasɨghasigham

1 Ikiavɨra Itir God kamaghɨn namɨgɨa ghaze,
2 “O nguazir kamɨn gumazim, nɨ Seirɨn Mɨghsɨamɨn ganɨva, Idomɨn kantri

ikuvighsɨ akam a gasɨva amɨkɨm.
3Egh gumazamizibav kɨm suam:

“Kɨ Ikiavɨra Itir Godɨn Ekiam ghaze:
Nɨ oragh! SeirɨnMɨghsɨam, kɨ nɨn apanim gami.

Kɨ uan agharim nɨn nguazimɨn amadagh nɨ damightɨ nɨ ikuvightɨ,
gumazamiziba ko biziba nɨn puvatɨghtɨ,

nɨ pura ikiam.
4Kɨ nɨn nguibar ekiabar amightɨ da ikuvightɨ,

gumazamiziba ko biziba dar puvatɨghtɨ, da pura ikiam.
Eghtɨ ia kamaghɨn fogh suam, kɨ Ikiavɨra Itir God.

5 “Ia Idomia fomɨra Israelian apanim gami, egha kɨ ivezir kuram me
ganɨdir dughiamɨn, apaniba izamemɨsozima, ia apanibar akuragha Israelia
mɨsoghezɨme ariaghire.

6 Kamaghɨn amizɨ, Kɨ Ikiavɨra Itir Godɨn Ekiar angamɨra itim, kɨ
guizbangɨra ghaze, apaniba ian agɨntɨgh ia mɨsoghtɨma ia arɨmɨghiram.
Ia fomɨra gumazamizibav sozi me ariaghirir arazimɨn atiatingizir puvatɨ,
kamaghɨn amizɨ, datɨrɨghɨn apaniba ia mɨsueghtɨ ia arɨmighiram.

7Kɨ SeirɨnMɨghsɨam damightɨ, a danganir kɨnimɨn otoghtɨ, gumazamiziba
ko biziba bar an puvatɨgham. Eghtɨ gumazamizir an mangɨgh zegh gamiba,
kɨ barme kuavaremeghtɨ, me ua ikian kogham.

8Kɨ nɨn gumazamizibar kuabar amutɨ, da mɨghsɨabar pura tintinibar irɨv
ikiam, egh uaghan danganir zariba ko daghurir dakeziba bar, men kuaba
dagh izevegham.

9Kɨ nɨn nguazim ko nguibar ekiabar amightɨ, da pura ikɨtɨ, gumazamiziba
ko biziba ua dar aven ikian kogh kamaghɨra ikiam. Eghtɨ ia fogh suam, kɨ
Ikiavɨra Itir God.

10 “Ia kamaghɨn mɨgɨa ghaze, Juda ko Israelɨn kantrin nguazimning, ian
nguazimning, eghtɨ ia aning gativagham. Ezɨ puvatɨ, kɨ Ikiavɨra Itir God, kɨ
men God, kɨ nguazir kamningɨn iti.

11 Kamaghɨn amizɨ, Kɨ Ikiavɨra Itir Godɨn Ekiar angamɨra itim, kɨ uan
ziamɨn guizbangɨra mɨgei, kɨ ian arazir kuraba ikarvagham. Ia Israelian
aghuagha men atara navir kuram men ikia pazavɨra me gami. Kam-
aghɨn amizɨ, kɨ arazir kurar kabara ikarvagh, dar ivezir kuram isɨ ia
danɨngam. Kɨ tuavir kamɨn uabɨ isɨ Israelia akakaghtɨ, me nan arazir kɨ ia
gasɨghasɨghamimɨn ganɨva, deravɨra na gɨfogham.

12 Eghtɨ ia Idomia kamaghɨn deravɨra fogh suam, kɨ Ikiavɨra God, kɨ
orazima, ia Israelian mɨghsɨaba dɨpova akar kurabar kamaghɨn dav keme,
‘Israelian mɨghsɨaba ikuvigha bar gɨfa. Eghtɨ e datɨrɨghɨn kantrin kam inigh
a gativagham.’

13 Ia Idomia puv ifaghata uari fa akar kurabar na mɨgei. Kɨ ian mɨgɨrɨgɨar
kaba baregha gɨfa.

14 Kɨ Ikiavɨra Itir Godɨn Ekiam, kɨ kamaghɨn mɨgei: Kɨ bar moghɨra ia
gasɨghasɨghtɨ, Kantrin Igharazibar Gumazamiziba kamaghɨn ganigh bar
akongegham.

15 Nan gumazamiziba, Israelɨn ikɨzim, ikuvigha itir dughiamɨn ia bar
akonge. Kamaghɨra, ia Idomia, kɨ datɨrɨghɨn me batozir osɨmtɨzimɨn mɨrara
bar moghɨra ia gasɨghasigham. Eghtɨ Seirɨn Mɨghsɨam ko ian kantrin dan-
ganiba, da danganir bar ikuvizibar mɨn otogham. Eghtɨ Israelia kamaghɨn
fogh suam, kɨrara, kɨ Ikiavɨra Itir God.”

36
God deravɨra Israelia damuam

1 Ikiavɨra Itir God kamaghɨn na mɨgei: O nguazir kamɨn gumazim, nɨ
Israelɨn mɨghsɨaba kamaghɨn me mɨkɨm: “O Israelian mɨghsɨaba, ia Ikiavɨra
Itir Godɨnmɨgɨrɨgɨam baragh.

2Kɨ Ikiavɨra ItirGodɨnEkiam, kɨkamaghɨnmɨgei: Nɨnapaniba akamnɨ gasɨ
suam, ‘Bar dera! Mɨghsɨar ekiar kaba datɨrɨghɨn e dar ghuaviba ikegham!’

3“Kamaghɨnamizɨ, nɨ ikuvighsɨdavkɨm. Kɨ Ikiavɨra ItirGodɨnEkiam, kam-
aghɨn mɨgei: Israelɨn boroghɨn itir kantriba iza, ia ekɨarugha ia abɨnigha, ia
gasɨghasigha ia inigha kantrin igharazibagh anɨngi. EzɨKantrin Igharazibar
Gumazamiziba ia dɨpova akar kurabar ia gasa ia mɨgei.

4 Kamaghɨn amizɨ, O Israelɨn mɨghsɨaba, kɨ Ikiavɨra Itir Godɨn Ekiam
kamaghɨn ia mɨkɨmasa. Ian mɨghsɨaba ko, daghuriba ko, danganir zariba
ko, danganir asɨghasɨghiziba ko nguibar ekiar akaraghiregha biziba bar
puvatɨziba, kantrin igharazir Israelɨn boroghɨn itiba, ian biziba okɨava ia
dɨpova akar kurabar ia mɨgei.

5 “Kɨ Ikiavɨra Itir Godɨn Ekiam, kɨ kamaghɨn ia mɨgei: Kɨ anɨngagharir
ekiam avimɨn mɨn, kantri Idom ko kantrin igharazibar ikia, pamtem ia
mɨgei. Ia zurara navir averiar kuraba ikia bar akongegha ghaze, kɨ pura
bizim, egha nan nguazim ini. Egha nguazir kamɨn aven itir tuziba ko
ruaribagh ifongegha uari bagh an biziba okemegha, dar ghuaviba ikiangi.

6 “Kamaghɨn amizɨ, nɨ Israelɨn nguazim gɨnɨghnɨgh a mɨkɨm suam: Ia
mɨghsɨaba ko daghuriba ko danganir zariba, Ikiavɨra Itir Godɨn Ekiam,
kamaghɨn ia mɨgei: Kantrin igharaziba ia dɨpova akar kurabar ia mɨgei,
kamaghɨn amizɨ, kɨ uan anɨngagharir ekiam sara kamaghɨn ia mɨkɨmasava
ami.

7Kɨ Ikiavɨra Itir Godɨn Ekiam akam akɨrigha guizbangɨra mɨgɨa ghaze, Is-
raelɨn boroghɨn itir kantriba, me uaghan igharaz darazi dɨpov akar kurabar
memɨkɨmam.

8 “Eghtɨ Israelɨnmɨghsɨaba, ia gisɨn temeba uamurɨva Israelɨn ikɨzim bagh
uam ovɨziba ituam. Me bar kɨran oveghangɨn uamategh uan nguibabar
izam.

9Omɨghsɨaba, kɨ ia baghavɨra iti. Kamaghɨn amizɨ, kɨ deraghvɨra ian gantɨ,
Israelia ian dagher azenibar ingaram.

10 Kɨ Israelɨn ikɨzim bar moghɨra me damightɨ, me bar avɨrasemegh
ian ikiam. Eghtɨ me ua nguibar ekiaba ko danganir men apaniba
asɨghasɨghizibar ingaram.

11 Kɨ ian itir gumazamiziba ko asɨziba bar dar amightɨ, dar dɨbobonim
mavanangam. Ian dɨbobonim bar ghuavanaboghtɨ, gumazamiziba bar
avɨrasemegham. Kɨ ia damightɨ, gumazamiziba ian danganir mɨkebaba
bar dar ikiam, mati ia fomɨra ikezɨ moghɨn ikiam. Eghtɨ ian dabirabim
bar deragham, egh ia fomɨra ikezɨ dabirabim bar a gafiragham. Eghtɨ ia
kamaghɨn fogh suam, kɨ Ikiavɨra Itir God.

12 Egh Israelia, nan gumazamiziba, kɨ men aku mangɨtɨ me ia dapiagh,
deravɨra ikiam. Eghme ian ghuaviba ikegham. Eghtɨ ia men nguazibar mɨn
ikiam. Egh ia uamen boribagh asɨghsɨghan kogham.

13 “Kɨ Ikiavɨra Itir Godɨn Ekiam, kɨ kamaghɨn mɨgei: Gumazamizir maba
ghaze, ‘En nguazir kam, a gumazamiziba api, egha a guizbangɨra en borib-
agh asɨghasɨsi.’

14Ezɨ datɨrɨghɨn ikegh mangam, ia ua gumazamizibar aman kogham, egh
ia uan boribagh asɨghasɨghan kogham. Kɨ Ikiavɨra Itir Godɨn Ekiam, kɨ
kamaghɨnmɨkeme.

15 Eghtɨ kantrin igharaziba, Israelɨn mɨghsɨaba dɨpova akar kurabar ua
ia mɨkɨman kogham. Ia mɨghsɨaba datɨrɨghɨn, ua men aghumsɨzir akaba
baraghan kogham. Egh ia ua uan kantrin gumazamizibar amutɨ, me arazir
kuram bangɨn irɨghan kogham. Kɨ Ikiavɨra Itir Godɨn Ekiam, kɨ kamaghɨn
mɨkeme.”

God Israelia gamizɨ,
me gumazamizir igiabar oto

16Egha Ikiavɨra Itir God uan akam isa na ganɨga ghaze,
17 “Nguazir kamɨn gumazim, Israelɨn ikɨzim uan nguazimɨn itir

dughiamɨn, me arazir bar mɨzɨrɨzibagh amua, nguazir kam gasɨghasɨki.
Memati, amizim uan iakɨnir arɨmariabagh amua nan damazimɨnmɨze.

18Me gumazir avɨrimmɨsoghezɨme ariaghire. Eghamemarvir guabar zi-
aba fe, egha uan nguazim gamizɨma, a nan damazimɨn bar mɨze. Kamaghɨn
amizɨ, kɨ uan anɨngagharimme gingegha, ivezir kuram isa bar me ganɨngi.

19Kɨmenarazirkurarmeamizirkaba tuisighada ikarvaghamebatoghezɨ,
me tintinibar kantrin igharazibar ghue.

20Me tintinibar ghuezɨ, Kantrin Igharazibar Gumazamiziba men garima,
me nan ziar bar zuezim gasɨghasɨgha ghaze, a pura ziar kɨnim. Ezɨ Kantrin
Igharazibar Gumazamiziba ghaze, ‘Kar Ikiavɨra Itir Godɨn adarasi. A me
gamizɨ, me an nguazim ategha gɨfa.’
36:11: Jeremaia 31:27; Esekiel 35:9; 37:6; 37:13

21Ezɨ kɨ fo, Israelia ghuezir danganiba bar, kantrin kabar gumazamizibar
tongɨnnanziarbar zuezimdɨpovavaagasɨghasɨghaghaze, apuraziarkɨnim.
Ezɨ kɨ uan ziam bagha oseme.

22 “Kamaghɨn amizɨ, nɨ akar kam Israelɨn ikɨzim danɨngigh: Kɨ Ikiavɨra
Itir Godɨn Ekiam, kɨ kamaghɨn ia mɨgɨa ghaze: Ia kantribar gumazamizir
igharazibar tongɨn itima, me ian gara nan ziar bar zuezim dɨpova a
gasɨghasɨgha ghaze, a pura ziar kɨnim. Bizir gavgavir kɨ damuamin kaba, ia
Israelɨn ikɨzim, kɨ ia gɨnɨghnɨgha dagh amir pu. Bar puvatɨ. Kɨuan ziar ekiam
baghavɨra nɨghnɨgha dar amuasa.

23 Kɨ uabɨ Ikiavɨra Itir Godɨn Ekiam, kɨ kamaghɨn ia mɨgei, Ia Israelia, ia
Kantrin Igharazibar Gumazamizibar tongɨn, nan ziar ekiam gasɨghasɨgha
ghaze, a pura ziar kɨnim. Eghtɨ kɨ Kantrin Igharazibar Gumazamizibar
amightɨ, me ganigh fogh suam, kɨ uabɨ Ikiavɨra Itir God, ezɨ nan arazir kɨ ia
gamiba, da bar moghɨra zue. Eghtɨme ziar ekiam na danɨngam.

24 “Bizir kɨ ia damuamin kama kamakɨn, kɨ kantrin ia datɨrɨghɨn itibar, bar
ia inigh izɨ ua ian nguazimra ia arɨgham.

25 Egh dɨpar dɨkɨriam inigh, ian dapanibagh isɨn a kavamang ian arazir
kuraba batueghtɨ, ia nan damazimɨn bar zuegham. Egh ian arazir kurar ia
marvir guaba fem bagh, ia rueghtɨ ia zuegham.

26 Egh kɨ ian navir averiabar amightɨ da ua igiabar otivigham. Egh duar
igiam ia datɨgham. Ian naviba faragha dagɨabar mɨn gavgafi. Kɨ datɨrɨghɨn
ian navir kuraba batuegh nɨghnɨzir igiam isɨ ian navir averiabar arɨgham.

27Egh kɨ uan duam isɨ ia danɨngam, eghtɨ a ian navir averiabar ikiam. Egh
ia fɨtɨ, ia deraghvɨra arazir kɨ ifongeziba ko bizir kɨ damuasa iamɨkemezibar
gɨnmangam.

28 Egh ia nguazir kɨ fomɨra ian inazir afeziabagh anɨngizir kamɨn ikiam.
Egh ia nan gumazamizibaram otoghtɨ, kɨ ian Godɨn ikiam.

29 “Kɨ ian akuragh ia damutɨ, ia ua nan damazimɨn arazir mɨzɨrɨzibar
amuan kogham. Kɨ ian dagher azenibar amightɨ, da dagher avɨriba ikiam.
Eghtɨ dagheba otevir dughiaba ua ia bativan kogham.

30Kɨ ian temerbebar amightɨ, da ovɨzir bar avɨriba ikɨbar avɨrasemegham.
Eghtɨ dagheba otevir dughiaba ua ia bativan kogham. Eghtɨ ia Kantrin
Igharazibar Gumazamizibar damazimɨn uam aghumsɨghan kogham.

31 Egh ia uan arazir kurar ia amiziba ko arazir mɨzɨrɨzir kɨ aghuazibagh
nɨghnɨgham. Egh arazir kurar kaba bangɨn, ia uari dar aghuaghɨva bar
aghumsɨgham.

32 “O Israelɨn ikɨzim, ia kamaghɨn fogh, kɨ ian akurvaghasa arazir kabagh
amir pu. Puvatɨ, kɨ uan ziar ekiam gɨnɨghnɨgha dagh ami. Kɨ kamagh-
sua, kɨ arazir kabar amutɨ, ia uan arazir kurabagh nɨghnɨgh bar osemegh
aghumsɨgham. Kɨ Ikiavɨra Itir Godɨn Ekiam, kɨ kamaghɨnmɨkeme.”

33 “Kɨ Ikiavɨra Itir Godɨn Ekiam, kɨ kamaghɨn mɨgei: Kɨ ian arazir kuraba
batueghtɨ ia zueghamin dughiamɨn, kɨ ia ateghtɨ ia ua uan nguibar ekiabar
ikɨva, ua danganir ian apaniba asɨghasɨghizibar ingaram.

34 Gumazamiziba faragha ian nguazir ikuvizibagh arua dar garima, da
pura ikia bar mɨtemegha ruarir ekiabar mɨn gari. Eghtɨ kɨ dar amightɨ, ia
ua dar ingarɨva oparam.

35 Eghtɨ me bar suam, manmagh amizɨ, nguazir kam faragha pura ikia
ruarir ekiar mɨtiamɨn mɨn gari, egha datɨrɨghɨn, a deravɨram oto, mati
Idenɨn azenim. Manmagh amizɨ, nguibar ekiar me akara asɨghasɨghizir
bar ikuviziba, Israelia datɨrɨghɨn ua dar ingarigha, vaghvagha da avɨnigha
36:24: Aisaia 43:5-6; Esekiel 34:13; 37:21 36:26: Sekaraia 7:12 36:26: Esekiel 11:19-20 36:27:

dɨvazir gavgavibar ingari. Ezɨ gumazamizir bar avɨrimvaghvaghauamadar
aven iti.

36Eghtɨ kantrin ian boroghɨn ikiavɨra itiba fogh suam, kɨ Ikiavɨra Itir God,
kɨ uabɨ nguibar ekiar ikuviziba, kɨ ua dar ingari. Egha nguazir pura itiba,
kɨrara uam ada opari. Kɨ Ikiavɨra Itir God, kɨ kamaghɨn damuasa Akar
Gavgavim gami. Guizbangɨra, kɨ dar amuam.

37 “Kɨ Ikiavɨra Itir Godɨn Ekiam, kɨ kamaghɨn mɨgei: Kɨ Israelɨn ikɨzim
ua men amamangatɨghtɨ, me uarir akurvaghsɨ ua nan azangsɨgham. Eghtɨ
kɨ me damightɨ, men gumazamiziba sipsipɨn okoruar mamɨn mɨn, bar
avɨrasemegham.

38 Me Jerusalemɨn ofa damuasa inigha izir sipsipbar mɨn, me bar
avɨrasemegham. Eghtɨ Israelia ua ingaramin nguibar ekiar kabagh
izɨvagham. Eghtɨme kamaghɨn fogh suam, kɨ Ikiavɨra Itir God.”

37
Esekiel gumazamizibar agharir avɨrimɨn gari

1 Ikiavɨra Itir Godɨngavgavimnan izezɨ, anDuamna inigha ghuadanganir
zarir mamɨn na atɨ. Danganir kam, gumazamizibar agharir avɨriba an iti.

2 Egha a na inigha, ga ghua danganir zarir kam garua, agharir pozir bar
avɨrimɨn garima, agharir kaba barmɨsigha ireghav iti.

3 Ezɨ a kamaghɨn nan azara, “Nguazir kamɨn gumazim, nɨ manmaghɨn
nɨghnɨsi, agharir kaba, da ua gumazamizibar mɨn otivigh angamɨra ikiam,
o puvatɨgham?”
Ezɨ kɨ a mɨgɨa ghaze, “O Ikiavɨra Itir Godɨn Ekiam, nɨ uabɨra fo, kɨ fozir

puvatɨ.”
4 Ezɨ a kamaghɨn na mɨgei, “Nɨ nan akar kam agharir kabav kɨm suam: Ia

agharir mɨdiariba, kɨ Ikiavɨra Itir God, ia nan akam baragh.
5Kɨ Ikiavɨra Itir Godɨn Ekiam, kɨ kamaghɨn agharir kabav gei: Kɨ amɨnim

ia danɨngam, eghtɨ ia ua gumazamizibar mɨn otivigh angamɨra ikiam.
6 Kɨ agɨriba ko tuziba ia darɨgh, egh mɨkarzir inimɨn ian agɨriba ko tuzir

kaba avegham. Egh kɨ ia damightɨ ia gumazamizibar mɨn otivightɨ, kɨ
amɨnim iadanightɨ ia angamɨra ikiam. Eghtɨ ia deraghvɨra fogh suam, kɨuabɨ
kɨ Ikiavɨra Itir God.”

7 Ezɨ kɨ a mɨkemezɨ moghɨn amua, akam akuravɨra ikia orazima, Maia!
Nɨgɨnir dafar kuram oto. Kɨ oraghavɨra itima, aghariba tɨngazi. Egha kɨ
garima, aghariba uamategha uan danganibara ghua uariv tifi.

8 Egha gɨn kɨ agɨriba ko tuzibar garima, da uam agharibar poke, ezɨ dar
mɨkarziba otivigha da avara. Ezɨ me gumazamizibar mɨn otifi, ezɨ amɨnim
men aven ghuzir puvatɨ.

9 Ezɨ Ikiavɨra Itir God kamaghɨn na mɨgei, “Nguazir kamɨn gumazim,
nɨ kamaghɨn amɨnim mɨkɨm suam: Kɨ Ikiavɨra Itir Godɨn Ekiam, kɨ Akar
Gavgavim amɨnim ganɨga ghaze: Nɨ nguazir kamɨn otevir 4pla bar dar ikegh
izɨmɨkarzir kɨnir kabar avenmangɨtɨ, me uamategh angamɨra ikiam.”

10 Ezɨ kɨ an akar kam akurima, amɨnim mɨkarzir kuar kabar aven zuima,
me angamɨra itir ikɨrɨmɨrim inigha, bar moghɨra tuifi. Me gumazamizir bar
avɨrim oto. Ezɨmen dɨbobonim bar ghuavanabo.

11Ezɨ akamaghɨnnamɨgei, “Nguazir kamɨngumazim, Israelɨn ikɨzim,mati
agharir mɨsɨngizibar mɨn aremezɨ moghɨn iti. Egha me zurara ghaze: En
agharibamɨsigha gɨfa. E ua deraghvɨra ikian kogham. Egh e bar gɨvagham.

37:5: Onger Akaba 104:30 37:10: AkarMogomem 11:11



Esekiel 37:12 1649 Esekiel 37:25

12 Kamaghɨn amizɨ, nɨ nan akam me mɨkɨnasa kɨ ifonge, egh kamaghɨn
me mɨkɨm suam: O nan gumazamiziba, kɨ Ikiavɨra Itir Godɨn Ekiam, kɨ ian
gumazir kuaba afezir mozibagh kuigh, ia inigh azenan izegh, egh ia inigh
ua Israelian nguazimɨnmangam, kar ian nguazim.

13O nan gumazamiziba, dughiar kɨ ianmozibagh kuigh ia feghamimɨn, ia
deraghvɨra fogh suam, kɨ uabɨ kɨ Ikiavɨra Itir God.

14 Egh kɨ uan Duam ia danightɨ, ia angamɨra ikiam. Eghtɨ kɨ ua ian aku
ian nguazimramangam, eghtɨ ia an ikɨ deraghvɨra ikiam. Eghtɨ kɨ kamaghɨn
damuamin dughiamɨn, ia deraghvɨra fogh suam, kɨ Ikiavɨra Itir God, kɨ
kamaghɨn damuasa Akar Gavgavim gami. Guizbangɨra, kɨ dar amuam.”

Israelia kantrin vamɨran otogham
15 Ikiavɨra Itir God ua namɨgɨa ghaze,
16“Onguazir kamɨngumazim, nɨ ter araritam inigh akar kamɨnanosirigh:

‘Kar Judan adarazi ko Israelian igharazir me ko itiba, men ter ararim.’ Egh
nɨ ter ararir igharazitam inigh akar kamɨn an osirigh, ‘Kar Josepɨn adarasi,
me Efraimɨn anabamɨn gumazamiziba ko Israelian me ko iti adarazir ter
ararim.’

17 “Egh nɨ ter ararir kamningɨn ruaghatevimning uaghara uan dafarimɨn
aningɨn suiragh, egh aning isafuraghtɨ, aning ter ararir vamɨranmɨn ikɨ.

18 Eghtɨ nɨn gumazamiziba nɨn azaragham, bizir kamɨn mɨngarim man-
makɨn?

19 Eghtɨ nɨ kamaghɨn mɨkɨm: Kɨ Ikiavɨra Itir Godɨn Ekiam, kɨ kamaghɨn
mɨgei: Ia gan! Ter ararir kam, a Josepɨn adarazir ababanim gami, me
Efraimɨn anabamɨn gumazamizir Israelia ko itiba, men ter ararim, kɨ a
inigh, Judabar ter ararim sara isafuragham. Egh aning damightɨ aning nan
dafarimɨn ter ararir vamɨranmɨn ikiam.

20 “Nɨ uan dafarimɨn osizirim itir ter ararimning uaghara aningɨn
suiraghtɨ, gumazamiziba aningɨn ganam.

21Eghtɨnɨmemɨkɨmsuam: Kɨ Ikiavɨra ItirGodɨnEkiam, kɨkamaghɨnmɨgei:
Israelia ghua kantrin igharazibar tongɨn itibar aven, kɨ me akuvagh, me
inigh uamen nguazimɨn izam.

22Kɨ me damightɨ me kantrin vamɨran otogh uan nguazimɨn ikiam. Eghtɨ
Israelɨnmɨghsɨabar pɨn, atrivir vamɨrara me gativaghmen ganam, eghtɨ me
bighan kogh ua kantrin pumuningɨn ikian kogham.

23 Me ua aseba ko bizir kɨ aghuazibar ziaba fan kogh, nan damazimɨn
mɨzeghan kogham. Egh arazir kurabar amuan kogham. Kɨ men akuragh
arazir kurar me amibar me fɨrightɨ, me ua uarigh asɨghasɨghan kogham.
Kɨ me damightɨ me nan damazimɨn zuegham. Dughiar kamɨn, me nan
gumazamizibar ikɨtɨ, kɨmen Godɨn ikiam.

24 Eghtɨ nan ingangarir gumazim Devit, an ikɨzimɨn tongɨn gumazitam
men atrivimɨn ikiam. Me bar uari inigh atrivir vamɨran apengan ikɨtɨ,
a uabɨra me geghuvam, mati sipsipba geghuvir gumazim deravɨra uan
sipsipbagh eghufi. Dughiar kamɨn, me deraghvɨra arazir kɨ ifongeziba ko
bizir kɨ damuasamemɨkemezibar gɨnmangam.

25Menguazir kɨ uan ingangarir gumazim Jekop ganɨngizimɨn aven ikiam.
Karnguazirmen inazir afeziaba ikezim. Meuanboribakomengɨnotivamin
ovavir boriba, me zurara nguazir kamɨn ikɨ mamaghɨra ikiam. Nan ingan-
garir gumazim, AtrivimDevit, an ikɨzimɨn gumazitamme gativaghmen gan
mamaghɨra ikiam.

26Kɨ me ko Akar Dɨkɨrɨzir Gavgavim damightɨ a ikɨ mamaghɨra ikiam. Me
Akar Dɨkɨrɨzir Gavgavimɨn gɨn mangɨ navir amɨrizim ko dabirabir aghuim
ikiam. Eghtɨ kɨ deravɨra me damuam. Kɨ me damightɨ, me ekɨva bar
avɨrasemegham. Egh kɨ uan Dɨpenimmen tongɨn anetɨghtɨ, a ikɨmamaghɨra
ikiam.

27Nan Dɨpenim men tongɨn ikɨtɨ, kɨ men Godɨn ikɨtɨ, me nan gumazamiz-
ibar ikiam.

28 Nan Dɨpenim zurara men tongɨn ikiam, eghtɨ kantriba bar kamaghɨn
fogh suam, kɨ Ikiavɨra Itir God, kɨ Israelia ginaba, eghtɨ me na baghvɨra
ikiam.”

AtrivimGokɨn Eghaghanim
38

(Sapta 38--39)

Ikiavɨra Itir God, mɨgɨrɨgɨamAtrivimGokɨn iti
1 Ikiavɨra Itir God kamagh namɨgɨa ghaze,
2 “O nguazir kamɨn gumazim, nɨ Atrivim Gok mɨkɨm. Gok, a Magokɨn

nguazimɨn gumazim. A Mesekɨn kantri ko Tubalɨn kantri, aningɨn atrivir
faragha zuim. Nɨ ikuvighsɨ amɨkɨm.

3Nɨ kamaghɨn amɨkɨm suam: Kɨ Ikiavɨra Itir Godɨn Ekiam, kɨ kamaghɨn nɨ
mɨgei: O Gok, nɨ Mesekɨn kantri ko Tubalɨn kantri, aningɨn atrivir faragha
zuim. Kɨ nɨn apanim gami.

4Kɨ nɨ damightɨ nɨ ighɨghɨregham, eghtɨ nɨ ko nɨnmɨdorozir gumaziba bar,
kɨ akezibar ian aghozibar aghuigh, ia gekuigh ia inigh mangɨgham. Nɨn
hoziaba, ko hoziabagh isɨn apiaghiri gumaziba, ko mɨdorozir gumazir uan
mɨdorozir biziba ateriba, ko mɨdorozir gumazir oraba ko mɨdorozir sabar
itir bar avɨrim, kɨ bar ia gekuigh ia inighmangam.

5Ezɨ Persian kantri ko Itiopian kantri ko Libian kantrinmɨdorozir gumaz-
iba bar ia ko iti. Eghame bar oraba komɨdorozimɨn dapanir asuaba iti.

6 Ezɨ kantri Gomerɨn mɨdorozir gumaziba ko, kantri Bet Togarman notɨn
amadaghan itirmɨdorozir gumaziba,meuaghan ia ko iti. Ezɨ ikɨzir igharazir
avɨriba uaghan ia ko iti.

7 Atrivim Gok, nɨ mɨdorozim bagh biziba akɨr. Egh mɨdorozir gumazir
nɨ ativaziba, me uari akuvagh uaghan mɨdorozim bagh uari akɨr. Eghtɨ nɨ
deraghvɨrame geghuv.

8Nɨ dughiar ruarimɨn mɨzuam mangɨtɨ, gɨn dughiar abuananamɨn kɨ nɨn
diagh nɨ amadaghtɨ, nɨ kantri Israel baghmangam. Kantrin kam bar fomɨra
mɨdorozimɨnaven ikuvighadughiar ruarimɨngumazamizibapuvatɨzir dan-
ganimɨn mɨn iti. Ezɨ kɨ an gumazamiziba kantrin igharazibar tongɨn me
akuvagha me inigha uamategha men nguazimɨn izezɨ, me datɨrɨghɨn navir
amɨrizimɨn uan nguazir mɨghsɨabar iti. Gɨn izamin dughiam otoghtɨ, nɨ
mangɨ kantrin kammɨsogham.

9Nɨuanmɨdorozir gumazibako, kantrin igharazibarmɨdorozir gumaziba,
ia nguazir kamɨn gumazamizir kabav soghsɨ mangam. Ia amozir ekiam ko
ghuariammɨtarmegha izi moghɨn, men nguazim avaragham.

10 “Kɨ Ikiavɨra Itir Godɨn Ekiam, kɨ kamaghɨn Gok mɨgei: Dughiar kam
otoghtɨ, nɨghnɨzir taba nɨ bativtɨ nɨ arazir kuratabar amusɨ nɨghnɨgh, dar
amuamin tuaviba buriam.

11 Nɨ suam: Kantrin kamɨn gumazamiziba navir amɨrizimɨn ikiava de-
ravɨra iti. Men nguibar ekiaba bar, dɨvazir gavgavir da avɨniziba ko tiar akar
gavgaviba puvatɨ. Kamaghɨn amizɨ, kɨ pura avenmangɨme korogham.

12Mennguibar ekiaba faragha ikuvizɨ,mekantrin igharazibar ikeghauari
akuvagha uan nguazimɨn ize. Egha me datɨrɨghɨn, bulmakauba ko biziba
ikiava nguazir kamɨn kantribar tongɨra iti. Eghtɨ nɨ mangɨ me gasɨghasɨgh
men biziba okemegh da inighmangɨ.

13 Eghtɨ kantri Seba ko kantri Dedanɨn gumazamiziba, ko kantri Spenɨn
dagɨaba bagha ingarir darazi ko, an mɨdorozir gumazir igiaba bar, me izɨ
kamaghɨnnɨmɨkɨmam: Nɨ ti biziba okɨmasa ize. Nɨ ti uanmɨdorozir gumazir
avɨriba akuvagh izɨ, egh me korogh men bizibagh asɨghasɨgh men silva ko
gol ater, men bulmakauba komen bizir aghuir avɨriba inighmangasa.

14 “Nguazir kamɨn gumazim, nɨ nan akam an gun Atrivim Gok mɨkɨm
suam, ‘Kɨ Ikiavɨra Itir Godɨn Ekiam, kɨ kamaghɨn mɨgei: Nɨ gantɨ, nan
gumazamiziba Israelia deravɨra dapiagh ikiam. Eghtɨ nɨ dughiar kamra
dɨkavighme baghmangɨ.

15 Nɨ saghon notɨn amadaghan ikegh, uan mɨdorozir gumazir gavgavir
avɨrir dafam inigh Israelia mɨsoghsɨ izam. Mɨdorozir gumazir avɨrir kaba,
me kantrin igharazir avɨribar tongɨn ikegh izɨ, egh me bar hoziabar apiagh
nɨ ko izam.

16 Nɨ nan gumazamiziba Israelian apanim damusɨ izam, mati amozir
ekiamɨn ghuariar pɨzimme avara. Dughiar abuananam otoghtɨ, kɨ nɨ isɨ uan
nguazim mɨsoghsɨ nɨ amadagham. O Gok, kɨ kamaghsua, nɨ damighamin
arazir kamɨn, kɨ uabɨ isɨ Kantrin Igharazibar Gumazamizibar akagham,
eghtɨme na gɨfogh suam, kɨ Godɨn bar zuezim.

17 Kɨ Ikiavɨra Itir Godɨn Ekiam, kɨ kamaghɨn mɨgei: Fomɨra nan ingan-
garir gumaziba, kar nan akam inigha izir gumaziba, kɨ me mɨkemezɨ, me
ikiangsɨzir akaba Israelia ganɨga ghaze: Kɨ gɨn izamin dughiatamɨn apaniba
amadaghtɨ me Israelia gasɨghasɨgham. Ezɨ Gok, nɨ apanir kam, ezɨ dughiar
kam izi.’ ”

God pazavɨra AtrivimGok damuam
18 “Kɨ Ikiavɨra Itir Godɨn Ekiam, kɨ kamaghɨn mɨgei: Atrivim Gok Israelɨn

nguazimmɨsoghamin dughiamɨn, nan anɨngagharim puvɨra dɨkavigham.
19 Kɨ atarɨva navir kuram ikɨ, nan anɨngagharim avimɨn mɨn na dɨkavtɨ,

kɨ kamaghɨn mɨkɨm suam: Kɨ mɨkɨmkɨzir ekiam amadaghtɨ, a Israelɨn
nguazimɨn otogh a ginobaghnobagham.

20 Ongarimɨn itir osiriba, ko overiamɨn itir kuaraziba, ko nguazimɨn itir
asɨzir ekiaba ko doziba, ko gumazamizir nguazir kamɨn itiba, da bar nan
damazimɨn puvɨra akongɨva atiatingam. Mɨghsɨaba irɨtɨ danganir kuraba
bɨghiram, eghtɨ nguibar ekiaba avɨnizir dɨvaziba akarighiram.

21 Kɨ Ikiavɨra Itir Godɨn Ekiam, kɨ kamaghɨn mɨgei: Kɨ mɨdorozir ekiam
damightɨ, a nan mɨghsɨabar tongɨn Atrivim Gok gasɨghasɨgham. Eghtɨ an
mɨdorozir gumaziba uanmɨdorozir sababar uari uariv soghɨrarɨgham.

22Kɨ Atrivim Gokɨn araziba tuisɨgh pazavɨra a damightɨ arɨmariar kuraba
a giram. Eghtɨ mɨdorozimɨn aven an mɨdorozir gumazir ovengezibar
ghuziba emɨr ivemaram. Eghtɨ kɨ amozir dafar kuraba, ko amozir ofɨzir
ekiar dagɨabar mɨn gariba, ko avim, ko salfan dagɨar avir bar puvɨra isim
amadaghtɨ, da akoanmɨdorozir gumaziba, ko gumazamizir anakurazibagh
isɨn iram.

23 Arazir kamɨn, kɨ uabɨ isɨ Kantrin Igharazibar Gumazamizibar akaghtɨ
me fogham, kɨGodɨn bar zuezim, egha kɨ ziar ekiam iti. Eghtɨme fogh suam,
kɨ Ikiavɨra Itir God.”

39
Ikiavɨra Itir God AtrivimGok abɨra

1 “O nguazir kamɨn gumazim, nɨ nan akamɨn gun Atrivim Gok mɨkɨm: Kɨ
Ikiavɨra Itir Godɨn Ekiam, kɨ kamaghɨn mɨgei: O Gok, nɨ Mesekɨn kantri ko
Tubalɨn kantri, aningɨn atrivir faragha zuim, nɨ oragh! Kɨ nɨn apanim gami.

2 Kɨ nɨ giraghtɨ nɨ bar saghon mar notɨn amadagham ikegh izɨ, Israelɨn
mɨghsɨabar otoghɨva Israelia mɨsoghsɨ izam.

3 Eghtɨ kɨ nɨn agharir kɨriamɨn suirazir barir pim ko, nɨn agharir guvimɨn
itir baribav sueghtɨ da iregham.

4Eghtɨ Gok, nɨ uanmɨdorozir gumaziba ko nɨn akurazir darasi, ia Israelɨn
mɨghsɨabar arɨghiregham. Eghtɨ ian kuaba, kuarazir guar avɨriba, ko asɨzir
atiaba dar amam.

5 Ia arɨmɨghiregh azenara nguazim gireghɨv ikiam. Kɨ Ikiavɨra Itir Godɨn
Ekiam, kɨ kamaghɨnmɨkeme.

6 “Kɨ Magokɨn nguazim ko ongarir dadaribar deravɨra apiaghav itir gu-
mazamizibaavimmedatɨgham. Eghtɨmebarmoghɨra fogh suam, kɨ Ikiavɨra
Itir God.

7 “Kɨ kamaghɨn damightɨma, nan gumazamiziba Israelia, nan ziar bar
zuezim gɨfogham. Kɨ ua uan ziar bar zuezim damightɨ, me uam aghumsɨzim
na danɨngan kogh, egh kamaghɨn mɨkɨman kogham, a pura bizim. Eghtɨ
Kantrin Igharazibar Gumazamiziba kamaghɨn fogh suam, kɨ Ikiavɨra Itir
God, Israelian Godɨn bar zuezim.

8 “Kɨ Ikiavɨra Itir Godɨn Ekiam, kɨ ghaze: Dughiar kɨ mɨkemezim, a kɨran
oveghangɨn otogham. Bar guizbangɨra, dughiar kam zuamɨram otoghtɨ, kɨ
bizir kabar amuam.

9 Gumazamizir Israelɨn nguibar ekiabar aven itiba, me uan nguibaba
ategh mangɨ mɨdorozir bizir apaniba pura taghizɨ itiba iniam. Kar men
oraba ko, barir piba ko, barir afuziba ko, afuzir ruariba ko, mɨdorozir
ifaniba. Me dazibar mɨn dar avibar arɨghmangɨ 7plan azenibar tugham.

10 Egh me ua 7plan azenir kabar ua ruariba ko, tuzibar dazibar kuan
kogham. Me avibar arɨghsɨ mɨdorozir bizir kabar ikɨziba ater mangɨ dar
avibar arɨgham. Gumazir men biziba okemeziba, Israelia kamaghɨra, me
ikaragh men biziba okemegham. Apanir men bizibagh asɨghasɨghiziba,
Israelia uaghan me ikaragh men bizibagh asɨghasɨgham. Kɨ Ikiavɨra Itir
Godɨn Ekiam, kɨ kamaghɨnmɨkeme.”

Gokɨnmɨdorozir gumaziba afamin nguazim
11 Ikiavɨra Itir God kamaghɨnmɨgei, “Bizir kaba bar otivightɨma, kɨ Israelɨn

nguazimɨn Gok afɨsɨ nguazim a danigham. Danganir kam, Amangsɨzim
Itir Dɨpar Akaremɨn aruem anadi naghɨn danganir zarimɨn ikiam, egh
gumazamizir mangɨgh izegh gamibar tuavim apɨrigham. Me gɨn Gok uan
mɨdorozir gumaziba ko, danganir zarir kamɨn bar me afam. Egh me ziar
kam a darɨgham, ‘GokɨnMɨdorozir Gumazibar Danganir Zarim.’

12 Israelɨn ikɨzim, 7plan iakɨnibar gumazir kuaba afir ingangarim damu
mangɨ gɨvaghtɨ, nguazim ua deragh zuegham.

13 Israelɨn nguazimɨn itir gumazamiziba bar, gumazir kuar kabar afamin
ingangarim damuam. Dughiar kamɨn, kɨ uan ziar ekiam ko gavgavim men
akaghtɨ me nan ziam fam. Egh me uaghan, uan kuabar afamin ingangarir
kam bangɨn ziar ekiam iniam. Kɨ Ikiavɨra Itir Godɨn Ekiam, kɨ kamaghɨn
mɨkeme.

14 Me gumaziba amɨseveghtɨ, me mangɨ nguazim daru gumazir kuar
nguazimɨn ikiavɨra itiba buri, da isɨ mozibar afam. Me kamaghɨn damightɨ,
nguazim ua zuegham. Me 7plan iakɨnibar kamaghɨn kuaba buriamin
ingangarim damuam.

15 Me Israelian nguazimɨn averiam zurara mavanaboghɨn izɨghirɨgh
damuva agharitabar apigh, egh ifevim damigh ababanimɨn mɨn dar
boroghɨn anesaragham. Eghtɨ gumazir kuaba afiba izɨ, agharir kaba inigh
mangɨ GokɨnMɨdorozir Gumazibar Danganir Zarimɨn dar afam.

16Eghtɨ nguibar ekiar tam danganir kamɨn boroghɨn ikiam. Eghtɨ me ziar
kamadarɨgham, ‘Mɨdorozir Gumazir Bɨzir Ekiam.’ Mekamaghɨn ingangarir
kam damightɨ nguazim ua deragh zuegham.

17 “Kɨ Ikiavɨra Itir GodɨnEkiam, kɨkamaghɨnmɨgɨa ghaze: Onguazir kamɨn
gumazim, kɨ kamaghsua, nɨ kuarazir guar avɨriba ko, asɨzir atiar tintinibar
itiba bar dar diaghtɨ, me izɨ uari akuvagh ofan kɨ me bagh damuamin kam
amɨ. Kar Israelɨn mɨghsɨabar isar bar ekiam. Da izɨva gumazir kuar kabar
tuzibar amɨva dar ghuzim dozam.

18 Ia izɨva mɨdorozir gumazir bar gavgavir kabar tuziba amɨva, men
ghuziba dozam, mati me Basanɨn Distrighɨn itir sipsipba ko, memeba ko,
bulmakaunmɨkarziba sara itiba ofanmɨn ada api.

19Kɨ ofa damuasa amimoghɨn gumazir kabav soghɨrarightɨ, kuaraziba ko
asɨziba izɨ dar tuzibar amɨva naviba bar izevegham, egh men ghuzibar amɨ
mangɨmati, me dɨpar onganiba apava ongani.

20 Me izɨ nan dagher dakozimɨn hoziaba ko, dagh apiaghirir gumaziba
ko, mɨdorozir gumazibar tuzibar amɨ mangɨ bar izevegham. Kɨ Ikiavɨra Itir
Godɨn Ekiam, kɨ kamaghɨnmɨkeme.”

Ikiavɨra Itir God, ua Israelia inigham
21 Ikiavɨra Itir God uamɨgɨa ghaze, “Kɨ gumazamizibar arazir kuraba ikar-

vagh ivezir kuramme danɨngam. EghtɨKantrin Igharazibar Gumazamiziba
dughiar kamɨn nan gavgavir ekiamɨn ganigh fogham, egh ziar ekiam na
danɨngam.

22Egh dughiar kamɨn ikeghmangɨ dughiaba bar, Israelɨn ikɨzim kamaghɨn
deragh fogham, Kɨ Ikiavɨra Itir God, kɨmen God.

23 Eghtɨ Kantrin Igharazibar Gumazamiziba, kɨ Israelɨn ikɨzim gamizir
bizirmɨngarimgɨfogham. Dughiarkamɨn Israeliananakambatueghaarazir
kurabagh ami. Kamaghɨn amizɨ, me kantrin igharazimɨn kalabuziabar mɨn
ghue. Ezɨ kɨ akɨrim ragha me gasaragha me ataghizɨma, apaniba me abɨra
mɨdorozibar memɨsogharɨki.

24Me arazir mɨzɨrɨzir bar kurabagh ami. Ezɨ kɨ akɨrim ragha me gasarazɨ,
me uan arazir kurar kabar ivezim ini.

25 “Kɨ Ikiavɨra Itir Godɨn Ekiam, kɨ kamaghɨn mɨgei: Jekopɨn ovavir borir
kantrin igharazibar kalabuziabar mɨn itiba, kɨ datɨrɨghɨnmen apangkuvigh
uame inigh,men ikɨzimdamightɨmeua deragham. Egh kɨuan ziar zuruzim
deragh an gantɨ, gumazitam anebɨraghan kogham.

26 Israelia ua deraghvɨra uan nguazimɨn ikɨtɨ, gumazitam ua me damutɨ,
me atiatingan kogham. Eghame faragha akɨrim ragha na gasaragha amizir
arazir kurabagh nɨghnɨgh, aghumsɨzir ekiam iniam.

27 Kɨ apanibar kantribar tongɨn ua uan gumazamiziba inigh izam. Eghtɨ
Kantrin Igharazibar Gumazamiziba, kɨ Israelia gamizir bizir kamɨn ganigh
fogh suam, nan araziba bar zuegha dera.

28 Eghtɨ Israelia kɨ me gamizir bizibagh nɨghnɨgham. Kɨ me amadazɨ me
ghuakantrin igharazibar kalabusɨnmɨn itima, kɨuameakuvaghame inigha
men nguazimɨn ize. Kɨ men tav ateghtɨ, a kantrin kabar aven ikɨvɨra ikian
kogham. Eghtɨme kamaghɨn fogham, kɨ Ikiavɨra Itir God, men God.

29 Kɨ uan Duam isɨ Israelɨn ikɨzim gingegham, egh uam akɨrim ragh me
gasaraghan kogham. Kɨ Ikiavɨra Itir Godɨn Ekiam, kɨ kamaghɨnmɨkeme.”
God, gɨn kantri Israelɨn otivamin bizir aghuibar

Esekielɨn akakasi
40

(Sapta 40--48)
Ikiavɨra Itir God Esekiel inigha Jerusalemɨn ghu

1 E kalabuziabar mɨn itima, azenir namba 25 otozɨ, an iakɨnir faragha
zuimɨn, an dughiar namba 10ɨn, Ikiavɨra Itir Godɨn gavgavim na avara. Kar
apaniba Jerusalemɨn nguibar ekiam inigha gɨvazɨ, an azenir namba 14ɨn gɨn
otozɨ dughiam. Dughiar kamra Ikiavɨra Itir God uan Duamɨn aven na inigha
Jerusalemɨn ghu.

2Ezɨ kɨ irebamɨnmɨn garir bizimɨn garima, God na isa Israelɨn nguazimɨn
ghua mɨghsɨar mamɨn bar pɨn na atɨ. Ezɨ kɨ garima bizir mam sautɨn
amadaghanmɨghsɨar kamɨn ikia, mati nguibar ekiamɨnmɨn gari.

3 A na inigha bar roghɨra ghuzɨ, kɨ garima gumazir mam brasɨn mɨn
taghtasi. A dɨvazimɨn tiar akar mamɨn mɨriamɨn tughav ikia bizibar abarir
aghorim ko, bizibar abarir benim, uan dafarimɨn aningɨn suiraghav iti.

4Egha gumazir kam kamaghɨn namɨgɨa ghaze, “Nguazir kamɨn gumazim,
nɨ gan! Deraghvɨra kuarim atɨgh! Akar kɨ nɨ mɨgeiba baragh! God
bizir kam bagha nɨ inigha ize, kamaghɨn amizɨ, nɨ deraghvɨra bizir kɨ nɨn
akakaghamibar gan. Egh nɨ gɨn mangɨ bizir kabar gun Israelian ikɨzim
mɨkemegh.”

Esekiel aruem anadi naghɨn itir dɨvazimɨn tiar akamɨn gani
5Kɨ ganizir bizir kam, a GodɨnDɨpenim, ezɨ dɨvazirmamanevɨni. Gumazir

kam uan bizibar abarir aghorim inigha dɨvazimɨn abari. Aghorir kamɨn
ruarim 3mitan tu. Ezɨ dɨvazir kamɨn tuirivimɨn ababanim a 3mitan tu, ezɨ a
mɨtemezir ababanim 3mitan tu.

6Eghaa tiar akararuemanadinaghɨn itimɨnghu. Adagɨaradɨrɨziar itariba
dɨka ghuanaga aven zuir danganimɨn tiar akamɨn gara an abari. Ezɨ aven
zuir tuavimɨn ruarimɨn ababanim 3mitan tu.

7 An aven ghua garima, gumazir dɨvazimɨn garibar danganir mɨzuariba
vong ko vongɨn sara iti. Egha dar aroziba ko ruariba bar moghɨra, 3 mita, 3
mitan tu. Ezɨ danganir kaba abɨghizir bɨrim, an arozimɨn ababanim, 2 mita
koakuamɨn tu. Danganir kabagh itagh sɨvaghmangɨ, avenzuir tuavim iti, an
tiar akamGodɨnDɨpenimavɨnizirdɨvazimɨnavenamadaghangari. Gumazir
kam danganir muziarir bar aven zuimɨn ruarimɨn abari, ezɨ an ababanim 3
mitan tu.

8-9 Ezɨ an aven zuir tuavir kamɨn azuarir dozimɨn abarima, an arozimɨn
ababanim 4 mitan tu. Azuarir dozimɨn mɨriamningɨn bɨrimning vong ko
vongɨn ikia, aningɨn arozim 3 mitan tu. Azuarir dozimɨn vongɨn, tiar akar
Godɨn Dɨpenim avɨnizir dɨvazimɨn aven amadaghan gari. Gumazir kam
ghua tiar akar kamɨn mɨriamɨn vong ko vongɨn itir guarir akɨnimningɨn
arozimningɨn abarima, aningɨn ababanim uaghara 1mitan tu.

10 Gumazir dɨvazimɨn garibar danganir muziarir 6pla, da aven zuir tu-
avimɨn mɨriamningɨn iti. Ezɨ danganir kabar ababaniba vaghvagha magh
ghue. 3pla vongɨn itima, 3pla vongɨn iti. Ezɨ guarir akɨnir dar tongɨra itibar
ababaniba, uaghan uaghara ghu.

11 Egha gumazir kam gɨn uamategha ghua tiar akar aven mangamimɨn
abari. Ezɨ tiar akamɨn arozim uabɨ 6 mita ko akuamɨn tu. Eghtɨ me tiam
kuamin dughiamɨn, an arozimɨn ababanim 5mitan tu.

12Ezɨ dɨvazimɨn garir gumazibar danganir muziariba, da bɨrir oteviba iti.
Dar tuiriviba50 sentimita, ezɨdararozibauaghan50 sentimita. Ezɨdanganir
kabar ruariba ko aroziba uagharamagh ghuegha, 3 mitan tu.

13 Gumazir kam, dɨvazimɨn garir gumazibar danganir mamɨn aven
gɨrakɨrangɨn ikegha, an abaragha ghua vongɨn itir danganir mamɨn
akɨrangɨn tu. Ababanir kam 12 mita ko akuamɨn tu. Ababanir kam, a
dɨpenir siriamɨn, otevir mamɨn ikegha ghua vongɨn otevir mamɨn tuzimɨn
ababanim, anmɨrara ghu.

14Eghagumazirkamgɨnghuaazuarirdozimɨnabari. An tuirivim10mitan
tu. Ezɨ tiar akar vongɨn azuarir dozimɨn itim, anmɨriamningɨn guarir akɨnir
pumuning iti, egha a bar ghuaGodɨnDɨpenim avɨnizir dɨvazimɨn aven ghua,
uari akuvir danganim oto.*

15EzɨDɨpenim avɨnizir dɨvazimɨn azenan itir tiar akamɨn ikegha, bar aven
ghua azuarir dozimɨn vongɨn otozimɨn ruarim, 25mitan tu.

16Ghuriar kaba bar moghɨra, winduan doziba iti. Ezɨ gumazir dɨvazimɨn
garibar danganibar bɨriba, da bar winduaba iti. Egha dar guarir akɨniba,
mɨsizibar mɨn garir temem detɨn nedaziba iti.

Esekiel, dɨvazimɨn aven danganir ekiar uari akuvimɨn gari
17 Egha gumazir kam na inigha ga danganir kaba ategha, Godɨn Dɨpenim

avɨnizir dɨvazimɨnavenghua30plandanganirmuziarir igharazibar garima,
da dɨvazir ekiar kamɨn pueghav iti. Me fomɨra dagɨar avɨriba isa nguazim
gatɨgha daruamin danganimɨn ingari. Daruamin danganir kam, danganir
muziarir kabar guamɨn ikia dɨvazir ekiar kamɨn averiam bar an avɨni.

18 Egha daruamin danganir kam bar ghua Dɨpenim avɨnizir dɨvazir tiar
akaba itibar tu. Daruamin danganir kamɨn ruarimɨn ababanim, tiar akabar
arozibar ababaniba ko magh ghue. Ezɨ uari akuvir danganir ekiar kam
vazimɨn itima, Godɨn Dɨpenim pɨn iti.

19Danganir uari akuvir ekiar kam, bar moghɨra dɨvazir namba 2 anevɨni.
Dɨvazirnamba2ɨnkam,GodɨnDɨpenimanaven iti. Dɨvazirnamba2ɨnkamɨn
aven, uari akuvir danganir igharazim ikia, egha a mong pɨn iti. Ezɨ namba
2ɨn dɨvazir kamɨn aruem anadi naghɨn, tiar akar mam iti. Ezɨ gumazir
kam nguazir dɨvazir kamningɨn tɨzimɨn itimɨn abari. An azenan itir dɨvazir
ekiamɨn tiar akamɨn ikegha ghua, aven itir dɨvazir namba 2ɨn tiar kamɨn tu.
Ezɨ nguazir kamɨn ababanim, 50mitan tu.

Esekiel notɨn amadaghan itir tiar akamɨn gari
20 Ezɨ gumazir kam dɨvazir ekiar notɨn amadaghan itir tiar akamɨn

abanasa zui. Egha tiar akamɨn ruarim ko arozimɨn abari.
21-22Ezɨnotɨnamadaghan itir tiarakam, andanganirmuziarir6pla iti, 3pla

vongɨn itima 3pla vongɨn iti. Tiar akar kam ko, an danganir muziariba ko,
bɨriba ko, azuarir dozim ko, winduan doziba ko, temer aghuibar nedaziba,
dar ababaniba aruem anadi naghɨn itir tiar akamɨn danganiba ko magh
ghue. Tiar akamɨn danganibar arozimɨn ababanim 12 mita ko akuamɨn tu.
Ezɨ an ruarimɨn ababanim, 25 mitan tu. Ezɨ tiar akar kamɨn adɨrɨziar dɨkɨ
* 40:14: MeHibrun akam kagh deragha amɨngarim abɨghizir puvatɨ.

mavanangamim, ighuvir 7pla iti, eghtɨ me da dɨkɨ pɨnmavanang an azuarir
dozimɨn avenmangam.

23 Ezɨ notɨn amadaghan itir dɨvazir ekiamɨn tiar akam, an vongɨn, namba
2ɨn dɨvazimɨn tiar akar mam iti. Aning aruem anadi naghɨn itir tiar akamn-
ing ko magh ghu. Ezɨ gumazir kam tiar akar kamningɨn tɨzimningɨn itir
nguazimɨn abari. An azenan itir dɨvazir ekiamɨn tiar akamɨn ikegha ghua
aven itir dɨvazir namba 2ɨn tiar kamɨn tu. Ezɨ nguazir kamɨn ababanim, 50
mitan tu.

Esekiel sautɨn amadaghan itir tiar akamɨn gari
24-26 Ezɨ gumazir kam na inigha sautɨn amadaghan ghu, egha ga ghua

dɨvazir ekiamɨn tiar akamɨn oto. Egha tiar akar kamɨn danganiba ko guarir
akɨniba ko azuarir dozim, dar ruarimko arozimɨn abari. Ezɨ tiar akar kamɨn
aven itir danganiba ko azuarir dozim, da winduan doziba ikia, da tiar akar
igharazimning itir biziba ko bar moghɨra magh ghue. Ezɨ danganir kamɨn
ruarimɨn ababanim, 25 mitan tu, ezɨ an arozim 12 mita ko akuamɨn tu. Ezɨ
tiar akar kamɨn adɨrɨziar dɨkɨ mavanangamim, ighuvir 7pla iti, eghtɨ me da
dɨkɨ pɨn mavanang an azuarir dozimɨn aven mangam. Egha adɨrɨziamɨn
boroghɨn itir guarir akɨnimning, vong ko vongɨn itima, aningmɨsizimɨnmɨn
garir detɨn temer nedaziba iti.

27 Ezɨ sautɨn amadaghan, namba 2ɨn dɨvazim, uaghan tiar akar mam
iti. Gumazir kam ghua nguazir dɨvazimningɨn tiar akar kamningɨn tɨzimɨn
itimɨn abari, mati a faragha aruem anadi naghɨn ababanim gamizɨ mokɨn.
Nguazir kamɨn ababanim uaghan 50mitan tu.

Esekiel namba 2ɨn dɨvazimɨn tiar akabar gari
28 Ezɨ gumazir kam na inigha ga namba 2ɨn dɨvazimɨn tiar akamɨn aven

ghua, danganir me uari akuvir igharazir Godɨn Dɨpenimɨn guamɨn itimɨn
oto. Ezɨ gumazir kam sautɨn amadaghan itir tiar akamɨn danganibar
abarima, an ababaniba, tiar akar igharazibar ababaniba ko uaghara ghu.

29 An danganir muziariba, ko an guarir akɨniba, ko azuarir dozim, da
danganir igharazir a faragha abaraziba ko magh ghu. Danganir kam ko an
azuarirdozim, uaghanwinduandozir avɨriba iti. Ezɨanruarimɨnababanim,
25mitan tu, ezɨ an arozimɨn ababanim, 12mita ko akuamɨn tu.

30Danganir kam, azuarir ekiaba an vong ko vong sara iti. Azuarir kabar
ruarim 12mita ko akuamɨn tu, ezɨ dar aroziba 2mita ko akuamɨn tu.†

31Azuarir kaba, me azenan uari akuvir danganir ekiam guam amɨsuegha
iti. Ezɨ azuarir dozimɨn guarir akɨnimning, mɨsizimɨnmɨn garir detɨn temer
nedaziba iti. Ezɨ an adɨrɨziam, ighuvir 8pla iti.

32-34 Ezɨ gumazir kam na inigha ga aruem anadi naghɨn itir tiar akamɨn
aven ghua, me uari akuvir danganir igharazir mamɨn oto. Egha aven
mangamin tiar akamɨn danganibar abarima, an ababaniba tiar akar
igharaziba ko magh ghu. An danganir muziariba, ko an guarir akɨniba, ko
azuarir dozim, da danganir igharazir a faragha abaraziba ko magh ghu.
Danganir kam ko an azuarir dozim, da uaghan winduan dozir avɨriba iti.
Ezɨ an ruarimɨn ababanim, 25 mitan tu, ezɨ an arozimɨn ababanim, 12 mita
ko akuamɨn tu. An azuarim,me azenan uari akuvir danganir ekiamɨn guam
mɨsuegha iti. Ezɨ azuarir dozimɨn guarir akɨnimning, mɨsizimɨn mɨn garir
detɨn temer nedazir aghuiba iti. Ezɨ an adɨrɨziam, ighuvir 8pla iti.

35-37 Ezɨ gumazir kam na inigha ga ghua notɨn amadaghan itir namba 2ɨn
dɨvazimɨn tiar akamɨn oto. Egha aven mangamin tiar akamɨn danganibar
abarima, an ababaniba tiar akar igharaziba ko magh ghu. An danganir
muziariba, ko an guarir akɨniba ko, azuarir dozim, da danganir igharazir
† 40:30: Hibrun akam vezɨn kam deragha anmɨngarim abɨghizir puvatɨ.

a faragha abaraziba ko magh ghu. Danganir kam ko an azuarir dozim, da
uaghanwinduandoziravɨriba iti. Ezɨanruarimɨnababanim, 25mitan tu, ezɨ
anarozimɨnababanim, 12mita ko akuamɨn tu. Anazuarir dozim, anazenan
uari akuvir danganir ekiamɨnguammɨsuegha iti. Ezɨazuarir dozimɨnguarir
akɨnimning, mɨsizimɨn mɨn garir detɨn temer nedazir aghuiba iti. Ezɨ an
adɨrɨziam, ighuvir 8pla iti.

Esekiel danganirme ofabar amuamimɨn gari
38 Ezɨ dɨvazir namba 2ɨn notɨn amadaghan itir tiar akamɨn azuarimɨn

boroghɨn, danganir mam uaghan iti. Danganir kamɨn tiar akam, azuarimɨn
boroghɨn iti. Me ofan bar isia mɨghɨriba bagh asɨziba inigh izɨ, danganir
kamɨn aven da ruam.

39Tiar akar kamɨn boroghɨn itir azuarir kam, an aven, 4plan dakoziba iti,
pumuning vongɨn itima, pumuning vongɨn iti. Ezɨmeofa damuamin asɨziba
isa dagh arɨgha dav sosi. Ofan kabanang, ofan avim bar isia mɨghɨriziba, ko
arazir kuraba gɨn amangamin ofaba, ko osɨmtɨziba agɨvamin ofaba.

40 Ezɨ notɨn amadaghan itir tiar akamɨn boroghɨn itir azuarir kam, an
azenan, 4plan dakozir igharaziba ua iti. Da azuarir kamɨn ghuavanadir
adɨrɨziamɨnboroghɨn iti. Dakozir pumuningvongɨn itima, pumuningvongɨn
iti.

41 Ezɨ datɨrɨghɨn ofa damuamin asɨzibav soghamin dakozir 8pla iti. 4plan
dakoziba, azuarimɨn azenan itima, 4plan dakoziba, azuarimɨn aven iti.

42 Ezɨ dakozir 4plan igharaziba, ua iti, me dagɨabar adar ingari. Dakozir
kabar turivibar ababanim 50 sentimita, ezɨ dar ruariba ko arozibar aba-
banim 75 sentimitan tu. Me dakozir kabagh isɨn, afuaba ko bizir igharaziba
arɨsi, kar asɨzibav sogh, ofan bar isi mɨghɨramibar amuamin biziba.

43Ezɨ asɨziba aguamɨn akeziba, me azuarir kamɨn aven itir bɨribar da dui.
Akezir kabar ruaribar ababaniba, 7 sentimita ko akuamɨn tu. Ezɨ me ofa
damuamin asɨzir tuziba dakozir kabar da arɨsi.

Esekiel ofa gamir gumazibar ghuriabar gari
44Ezɨ gumazir kamna inigha namba 2ɨn dɨvazimɨn aven ghua, uari akuvir

danganimɨn aven otogha garima, God bagha ighiabagh amir gumazibar
danganimning iti. Danganirmam, notɨn itir tiar akamɨnboroghɨn ikia guam
sautɨn mɨsoke. Ezɨ danganir igharazim, sautɨn amadaghan itir tiar akamɨn
boroghɨn ikia, guam notɨnmɨsoke.

45 Ezɨ gumazir kam kamaghɨn na mɨgei, “Danganir guam sautɨn
mɨsoghezim, kar ofa gamir gumazir Godɨn Dɨpenimɨn ingangaribar garibar
danganim.

46 Ezɨ danganir guam notɨn mɨsoghezim, kar ofa gamir gumazir ofan
dakozibar ingangaribagh amiba, men danganim. Me Livain anabamɨn
ovavir boribar aven otivigha Sadokɨn ovavir boribar adarazira. Merara,
Ikiavɨra Itir Godɨn boroghɨnmangɨ an ingangarim damuam.”

Aning Godɨn Dɨpenimɨn oto
47Ezɨ gumazir kamGodɨnDɨpenimɨn uari akuvir danganimɨn abarima, an

ruarim 50mita, ezɨ an arozim uaghan 50mita, egha aning uaghara ghu. Ezɨ
ofa gamir dakozim, Godɨn Dɨpenimɨn faragha iti.

48Ezɨ gumazir kam ua na inigha ghua Godɨn Dɨpenimɨn otogha an azuarir
mam nan aka. Egha an tiar akamɨn boroghɨn itir guarir akɨnir vong ko
vongɨn itimningɨn abari, aningɨn ababanim uaghara ghugha, 2 mita ko

akuamɨn tu. Ezɨ Godɨn Dɨpenimɨn tiar akamɨn arozimɨn ababanim,‡ 7 mitan
tu. Ezɨ bɨrir otevir tiar akamɨn mɨriamningɨn itimning, aning uaghara
ghugha 1mita ko akuamɨn tu.

49Ezɨ azuarir kamɨn ruarimɨn ababanim 10mitan tu. Ezɨ an arozimɨn aba-
banim 5 mita ko akuamɨn tu. Egha adɨrɨziam, danganir me uari akuvimɨn
ikegha azuarir kamɨn anabo. Ezɨ guarir akɨnir dafar pumuning azuarir
kamɨn tiar akamɨnmɨriamningɨnmɨtɨghav iti.

41
1 Ezɨ gumazir kam na inigha Godɨn Dɨpenimɨn aven ghu. Ga garima,

Anogoroghezir Danganim iti. Egha a tiar akamɨn boroghɨn itir guarir
akɨnimning vong ko vong itimɨn abarima, aningɨn arozim 3mitan tu.

2 Ezɨ a tiar akamɨn arozimɨn abarima, an ababanim 5 mitan tu. Ezɨ tiar
akamɨnmɨriamningɨn bɨrir otevir vong ko vongɨn itimning vɨrara voroghɨra
ghu. Aningɨn arozimɨn ababanim 2mita ko akuamɨn tu. Egha gumazir kam
Anogoroghezir Danganir kamɨn abarima, an ruarimɨn ababanim, 20 mita,
ezɨ an arozimɨn ababanim 10mitan tu.

3 Egha a bar aven ghua Danganir Bar Anogoroghezimɨn oto. Egha a
tiar akamɨn boroghɨn itir guarir akɨnir vong ko vong itimningɨn abarima,
aningɨnarozimning, 1mitan tu. Ezɨ tiar akamɨnarozimɨnababanim, 3mitan
tu. Ezɨ tiar akamɨnmɨriamningɨn bɨrir otevir vong ko vongɨn itimning vɨrara
voroghɨra ghu. Aningɨn arozimningɨn ababanim 3mita ko akuamɨn tu.*

4 Egha a Danganir Bar Anogoroghezir kamɨn abarima, an ruarim ko
arozim, aning uaghara ghua 10 mitan tu. Egha a kamaghɨn na mɨgei,
“Danganir kam, a Danganir Bar Anogoroghezim.”

Esekiel Godɨn Dɨpenimɨn poghezir ghuriabar gari
5Ezɨ gumazir kamGodɨnDɨpenimɨn bɨrirmɨtiamɨn abari, ezɨ an ababanim

3mitan tu. GodɨnDɨpenimazenandanganirmuziarir avɨriba anevɨnigha iti.
Egha danganir kabar arozimɨn ababanim, 2 mitan tu.

6Danganirmuziarir kaba, da uari gisɨn ikia ghuava anaga 3plan ghuriaba
iti, ezɨ 3plan ghuriar kaba, vaghvagha 30plan danganir muziarir kaba iti.
Me dar ingarir dughiamɨn, me dɨpenir akɨniba asegha akoriba dagh isɨn da
arɨgha 3plan ghuriar danganir muziariba itiba, pɨn dar ingari. Eghtɨ dar
oteviba izɨ Godɨn Dɨpenimɨn bɨrim bɨraghan kogham.

7 Danganir muziarir Godɨn Dɨpenimɨn avɨnizir kaba, dar ghuriar dar
itiba kamaghɨn iti: Danganir vangɨnan itiba, dar arozim 2 mitan tu. Ezɨ
dar pɨn danganir muziarir ghuriar namba 2ɨn itiba, dar ababaniba mong
ekevegha dar apengan itir danganibar ababanibagh afira. Ezɨ dar pɨn
danganir muziarir ghuriar namba 3ɨn itiba, dar ababaniba mong ekevegha
dar apengan itir danganibar ababanibagh afira. Ezɨ adɨrɨziar mam, ghuriar
vangɨnan itimɨn ikegha pɨn ghua namba 2ɨn ghuriamɨn ghua bar pɨn namba
3ɨn ghuriamɨn oto.†

8Kɨ gari, GodɨnDɨpenimghuriar vazimɨn itimbɨraghaazenanghuzir daru-
amin tuavim, a ghuriar kabar apengan dar mɨngarimɨn mɨn ikia, Dɨpenir
mɨriaba bar da avɨni, egha a ghuriar pɨn itibar mɨngariba gavgaviba dagh

‡ 40:48: Akarababanir kamningɨn itimuadatɨrɨghɨnHibrunakamɨn itir puvatɨ. Akarkamfomɨra ikia
iza datɨrɨghɨn a itir puvatɨ. Akar kam ikiavɨra itir dughiamɨn, gumazir maba Grikɨn akamɨn a gɨra, ezɨ
akar kam akɨnafarir me Grikɨn akamɨn an osirizimɨn iti. * 41:3: Hibrun akam deragha mɨgɨrɨgɨar
kamɨn mɨngarim abɨghizir puvatɨ. Ezɨ akar kam, datɨrɨghɨn itir Grighɨn akamɨn gɨn zui. † 41:7:
Hibrun akam deraghamɨgɨrɨgɨar kamɨnmɨngarim abɨghizir puvatɨ.

anɨdi. Mɨngarir kam, nguazimɨn ikegha pɨn ghua daruamin tuavimɨn tu, an
tuirivimɨn ababanim 3mitan tu.

9Danganir muziarir kabar azenan itir dɨvazimɨnmɨtiamɨn ababanim, a 3
mita ko akuamɨn tu. Ezɨ vangɨnan itir nguazir pura itim, a Godɨn Dɨpenim
avɨnizir danganir mɨzuaribar ikegha ghua,

10 Godɨn Dɨpenim avɨnizir dɨpenir igharazir mabar oto. Danganir aruir
kam, Dɨpenim bar anevɨnigha gumaziba daruamin tuavimɨn mɨn iti, ezɨ an
arozimɨn ababanim 10mitan tu.

11 Ezɨ danganir mɨzuarir kabar aven mangamin tiar akar pumuning iti,
egha aningɨn azenan aruir tuavim guamamɨsuegha iti. Egha tiar akarmam
a Godɨn Dɨpenimɨn sautɨn amadaghan itima, mam notɨn amadaghan iti. Ezɨ
kɨ ua garima, pɨn itir tuavim, kar danganir muziariba avɨnizir tuavim, an
arozimɨn ababanim, 2 mita ko akuamɨn tu.

Godɨn Dɨpenimɨn ababanim
12 Godɨn Dɨpenimɨn akɨrangɨn aruem uaghiri naghɨn, dɨpenir ekiar mam

iti. Egha Godɨn Dɨpenim avɨnizir nguazir pura itim, guam a mɨsuegha iti.
Dɨpenir kamɨn arozimɨn ababanim, a 35 mitan tu, ezɨ an ruarim 45 mitan
tu. Dɨpenir kamɨn bɨrir azenan ghuzim, an mɨtiamɨn ababanim a 2 mita ko
akuamɨn tu.

13 Egha gumazim Godɨn Dɨpenimɨn ruarimɨn abarima, a 50 mitan tu.
Egha a gɨn nguazir Godɨn Dɨpenim avɨnizim ko aruem uaghiri naghɨn itir
dɨpenibar abari. A Godɨn Dɨpenimɨn tiamɨn mɨkebamɨn ikegha an abara
ghua dɨpenir igharazir kamɨn gɨrakɨrangɨn oto. Ezɨ an ababanim 50 mitan
tu.

14Egha aGodɨnDɨpenimɨn guamkonguazir kɨnir vong ko vong sara itimɨn
ruaribar abari, dar ababanim barmoghɨra uaghan 50mitan tu.

15a Egha a ghua, Godɨn Dɨpenimɨn akɨrangɨn itir dɨpenimɨn abari, dɨpenir
kam Godɨn Dɨpenim avɨnizir nguazir kɨnim guam a mɨsuegha iti. A dɨpenir
kam ko an dɨpenir ruarir vuem ko vuemɨn itimning, dar ruaribar abarima,
dar ababanim uaghan 50mitan tu.

Esekiel Godɨn Dɨpenimɨn aven an bɨribar dɨgɨribar gari
15b-16Godɨn Dɨpenimɨn aven zuir danganim, ko an azuarir faragha itimɨn

bɨrim ko Anogoroghezir Danganimɨn bɨrim, ko winduan ruariba ko, 3plan
bɨrir tiar akamɨn boroghɨn itiba, me temer arariba isa, ghuriamɨn ikegha
ghua winduabar otogha, bɨrir kabar pogha da arɨki. Egha uaghan temer
arariba winduaba aven dagh ase.

17Me Godɨn Dɨpenimɨn Anogoroghezir Danganim ko, Bar Anogoroghezir
Danganimɨn bɨriba ko, tiar akam gisɨn danganir pɨn itimɨn bɨriba ko,
Dɨpenimɨn aven zuir danganimɨn bɨriba nedazibar dɨgɨribar gɨn ghua da
aghore.‡

18 Dɨgɨrir kam kamakɨn: temer aghuir mamɨn nedazim iti, ezɨ an gɨn
enselɨn bar gavgavir mamɨn nedazim iti, ezɨ an gɨn detɨn tememɨn nedazim
iti, eghaghuadarnedazibakamaghɨrauari aghoravkɨraghua, danganirkam
bar a ini. Enselɨn bar gavgavir kaba vaghvagha guar pumuning iti.

19Mam gumazir guam iti, ezɨ igharazim laionɨn guam iti. Egha aningɨn
guamning detɨn tememɨn gari, detɨn temer roghɨra itir vong ko vongɨn
itimningɨn gari. Dɨgɨrir kamaghɨra gariba, bar Dɨpenimɨn bɨribagh izɨfa.

20 Egha da vangɨnan itir ghuriamɨn ikegha uanaga tiar akabagh afiragha
isɨn tu.

21aAnogoroghezirDanganimɨnguarir akɨnimning, 4planmɨriaba iti. Egha
aningmagh gari.
‡ 41:17: Hibrun akam deraghamɨgɨrɨgɨar kamɨnmɨngarim abɨghizir puvatɨ.

Esekiel ofa gamir dakozimɨn gari,
a Ikiavɨra Itir Godɨn boroghɨn iti

21b-22 Bar Anogoroghezir Danganimɨn aven mangamin tiar akamɨn
boroghɨn, bizir mam iti, a ofa gamir dakozir mamɨn mɨn gari. Ofa gamir
dakozir kam, me temer araribar an ingari. An tuirivimɨn ababanim, 1 mita
ko akuamɨn tu, ezɨ an arozimɨn ababanim, 1mitan tu, ezɨ an ruarim 1mitan
tu. An mɨkebaba, ko an dɨkɨnim,§ ko an mɨriaba, me temer araribar dar
ingari. Ezɨ gumazir kam kamaghɨn na mɨgei, “Ofa gamir dakozir kam, a
zurara Ikiavɨra Itir Godɨn damazimɨn tughav iti.”

Godɨn Dɨpenimɨn tiar akaba
23-24 Danganir Anogoroghezimɨn aven zuir tiar akam, tiar pumuning

iti. Tiar kamning vaghvagha akuar pumuning iti, ezɨ me hinsbar da isav
suiki. Pumuning vongɨn itima, pumuning vongɨn iti. Da kuamɨn dughiam,
da sɨvagh sɨvagh mangɨ uarigh puegham. Ezɨ kamaghɨra Danganir Bar
Anogoroghezim uaghan tiar pumuning iti.

25EzɨmeAnogoroghezir Danganimɨn tiamningɨn, detɨn temeba ko enselɨn
bar gavgavibar nedazibar ghore, mati nedazir me Dɨpenimɨn aven itir
bɨribar ghore. Ezɨ tiar akar azuarimɨn aven mangamimningɨn azenan, me
temer araribar dɨpenir ivem, tiar akam gisɨn an ingari.

26 Ezɨ aven mangamin azuarimɨn bɨrimningɨn, vong ko vong, winduan
ruariba ko detɨn temebar nedaziba iti. Ezɨ Dɨpenimɨn mɨriaba avɨnizir
danganir muziariba, dar bɨriba uaghan nedazir kabanang dar iti.

42
Ofa gamir gumazibar dɨpenir pumuning

1 Egha gumazir kam na inigha azenan itir danganir me uari akuvimɨn
aven otogha, GodɨnDɨpenimɨn notɨn amadaghan dɨpenir ruarirmamɨn gari.
Dɨpenir kam, daruamin nguazir kɨnir Godɨn Dɨpenim avɨnizimɨn vongɨn
iti, egha an mɨkebar mam Godɨn Dɨpenimɨn gɨrakɨrangɨn itir dɨpenir ekiam
mong an boroghɨra iti.

2Dɨpenir kamɨn ruarim, 50mitan tu, ezɨ an arozim, 25mitan tu.
3Dɨpenir kamɨn kuebamdaruamin nguazir kɨnir GodɨnDɨpenim avɨnizim

bɨra, egha azenan itir danganir me uari akuvir ekiamɨn guam amɨsuegh iti.
Me ghuriar 3pla dɨpenir kamɨn dar ingara ghuanabo.

4Dɨpenirkamningɨntizimɨn, daruavenmangamin tuavimiti. Anarozimɨn
ababanim, 5 mitan tu. Ezɨ an aven zuir danganim notɨn amadaghan iti, an
arozim, 50 sentimitan tu.

5Dɨpenirkamningɨnnamba3ɨnghuriamɨndanganirmuziariba, danamba
2ɨn ghuriam ko namba 1ɨn itir ghuriamɨn danganir muziariba mong dar
sufi. Me namba 3ɨn ghuriamɨn ingarir dughiam, me mong anesuvagha an
ingarizɨ, an danganir muziariba sufi.

6 Dɨpenir kamningɨn ghuriaba me dɨpenir akɨnibagh isɨn da arɨghizir
puvatɨ, mati me uari akuvir danganimɨn boroghɨn itir dɨpenir igharazibar
ingari. Puvatɨ. Namba 1ɨn ghuriam, a nguazim gaperagha namba 2ɨn
ghuriam ko namba 3ɨn ghuriam gavgavim aning ganɨdi. Kamaghɨn amizɨ,
pɨn itir ghuriamɨn danganir muziaribamong sufi.

7-8Dɨpenirnamba2ɨnruarimɨnababanim, a25mitan tu. Ezɨdɨpenir ruarir
faragha itimɨn ruarimɨn ababanim, a 50 mitan tu. Dɨpenir ruarir faragha
§ 41:21b-22: Hibrun akam, akar kam, “an dɨkɨnim,” a guizbangɨra ghaze, “an ruarim.” Fomɨra itir
gumazirmabaakɨnafarirkamɨnakamgɨra, eghaghaze, akarkamghaze, “andɨkɨnim.” 42:3: Esekiel
40:17; 41:10

itim,meanguamɨnvongɨndɨvazirmamɨn ingari, ezɨan ruarim,mati dɨpenir
ruarir namba 2ɨn ruarimɨn mɨn ikia, 25 mitan tu. Dɨvazir kam, a danganir
uari akuvamin azenan itimɨnmɨriamɨn iti.

9-10 Dɨvazir kam, ko dɨpenir ruarir faragha itir kam, aningɨn tɨzimɨn
daruamin tuavim iti. Gumazitam dɨpenir kamɨn aven mangɨsɨ, azenan ikia
uari akuvir danganimateghdɨvazimɨnmɨkebamɨnboroghɨnaven izɨ, aruem
anadi naghɨn ikeghmangɨ, daruamin tuavir kamɨn avenmangam.*
Ezɨ dɨpenir igharazir pumuning, aning uaghan Godɨn Dɨpenimɨn vongɨn,

danganir uari akuvimɨn boroghɨn sautɨn amadaghan iti.† Egha daru-
amin nguazir kɨnir Godɨn Dɨpenim avɨnizimɨn vongɨn iti. Egha aningɨn
mɨkebamning Godɨn Dɨpenimɨn gɨrakɨrangɨn itir dɨpenir ekiam mong an
boroghɨra iti.

11Dɨpenir kamningɨn ababaniba, dar aroziba ko ruariba ko tiar akaba, da
barmoghɨra notɨn amadaghan itir dɨpenimningɨn ababaniba komagh ghue.
Ezɨ dɨpenir kamningɨn tizimɨn, daruamin tuavir aven mangamim, aningɨn
tiamningɨn iti.

12 Gumazitam sautɨn itir dɨpenimningɨn aven mangɨsɨ, dɨvazimɨn
mɨkebamɨn boroghɨn aven izɨ, aruem anadi naghɨn ikegh izɨ, daruamin
tuavir kamɨn aven izam. Tuavir kam, a notɨn amadaghan itir tuavimɨn
mɨrara gari.

13 Ezɨ gumazir kam kamaghɨn na mɨgei, “Notɨn itir dɨpenir kamning ko
sautɨn itir dɨpenir kamning, Godɨn Dɨpenim avɨnizir nguazir kɨnimɨn vongɨn
ikia, egha uaghan Godɨn danganibara, egha bar zue. Ofa gamir gumazir
Ikiavɨra Itir Godɨn boroghɨn zuiba, me dar aven ikia ofan bar zueziba api.
Kɨ dɨpenir kabagh amizɨ da zue. Kamaghɨn amizɨ, ofa gamir gumaziba ofan
bar zuezibakaghdar arɨgham. Karwitba tuaminofaba, ko arazir kuraba gɨn
amangamin ofaba, ko osɨmtɨziba agɨvamin ofaba.

14 Ofa gamir gumaziba Godɨn Dɨpenimɨn aven ikegh, me azenan uari
akuvir danganim mangɨsɨ, me korotiar zueziba suegh dɨpenir kabar dan-
ganir mɨzuarir kabar aven dar arɨgham. Korotiar zuezir kaba me Ikiavɨra
Itir Godɨn ingangarim damuasa da azui. Egh korotiar igharaziba aghuigh
azenan itir danganir gumazamiziba uari akuvimɨnmangam.”

Gumazir kam dɨvazir ekiar Godɨn Dɨpenim avɨnizimɨn abari
15Gumazir kam Godɨn Dɨpenimɨn aven tir danganibar abaragha gɨvagha,

na inigha ga ghua aruem anadi naghɨn itir tiar akamɨn azenan otogha, a
Godɨn Dɨpenimɨn avɨnizir dɨvazir ekiamɨn abari.

16 A bizibar abarir aghorim inigha aruem anadi naghɨn dɨvazimɨn aba-
banim gamima, a 250mitan tu.

17-19 Egha a ghua notɨn amadaghan ko, sautɨn amadaghan ko, aruem
uaghiri naghɨn dɨvazir kamɨn abarima, dar ababanibar ruariba vaghvagha
250mitan tu.

20GodɨnDɨpenim avɨnizir dɨvazir kam, a 4planmɨriaba iti, ezɨ dar ababan-
iba bar 250 mitan tu. Dɨvazir kam, Godɨn bizir zueziba, ko nguazir kamɨn
gumazamizibar bizir kɨniba, tongɨra da abigha iti.

43
Ikiavɨra Itir God, uamategha uan Dɨpenimɨn ize

* 42:9-10: Akar ves 3ɨn ikegha ghua 10ɨn tuziba, Hibrun akam deragha mɨgɨrɨgɨar kabar mɨngarim
abɨghizir puvatɨ. † 42:9-10: Hibrun akar datɨrɨghɨn itim, ghaze, “aruem anadi naghɨn.” Fomɨra itir
gumazir maba akɨnafarir kam akabagh iragha da osiri, eghame ghaze, akar kam, sautɨn amadaghan
itir naghɨnmɨgei.

1 Gumazir kam na inigha dɨvazir tiar akar aruem anadi naghɨn garimɨn
amadaghan ghu.

2 Ezɨ kɨ garima, Israelian Godɨn angazangarir ekiam ko gavgavim aruem
anadi naghɨn ikegha izi. Ezɨ angazangarir ekiam ko gavgavim izir
dughiamɨn, kɨ nɨgɨnir ekiam barazima, a mati ongarir ekiaba dɨpɨra tɨngazi.
Ezɨ Godɨn angazangarim nguazim gamima a bar dafogha taghtasi.

3 Irebamɨn mɨn garir bizir kam mati kɨ faragha irebamɨn mɨn garir biz-
imningɨn mɨn ghu. Irebamɨn mɨn garir bizir mamɨn aven, God Jerusalem
gasɨghasɨghasa ami. Ezɨ irebamɨn mɨn garir bizir igharazim, kɨ Kebarɨn
Fanemɨnmɨriamɨn ikia an gani. Irebar kɨ datɨrɨkɨn garir kam, aning komagh
ghu. Kamaghɨn amizɨ, kɨ uabɨ fegha nguazimmɨkɨnigha guam nguazim gatɨ.

4 Ikiavɨra Itir Godɨn angazangarir ekiam ko gavgavim iza aruem anadi
naghɨn amadaghan tiar akamɨn aven iza Godɨn Dɨpenimɨn aven ghu.

5 Ezɨ Ikiavɨra Itir Godɨn Duam na fegha na inigha bar aven itir danganir
me uari akuvimɨn ghu. Ezɨ kɨ kagh garima, Ikiavɨra Itir Godɨn angazangarir
ekiam Godɨn Dɨpenim gizɨfa.

6Ezɨgumazirkamnanboroghɨn tughav ikiavɨra iti, ezɨkɨorazima, gumazir
mamɨn tiarim Godɨn Dɨpenimɨn aven ikia namɨgei.

7 A kamaghɨn na mɨgei, “O nguazir kamɨn gumazim, dɨpenir kam kar
nan atrivir dabirabimɨn danganim. Egha a uaghan nan dagarir onimning
ikiamin danganim. Kɨ Israelɨn ikɨzim zurara men tongɨn kagh ikɨva, me
gativaghmen gan ikɨmamaghɨra ikiam. Israelɨn ikɨzim komen atriviba, me
faragha nan ziar bar zuezim gasɨghasɨgha ghaze, a pura ziar kɨnim. Egh gɨn
izamin dughiamɨn, me ua kamaghɨn damuan kogham. Me faragha asebar
ziaba fa arazir bar kurabagh amua mati amizim tuavir amizibar arazibar
gɨn zui. Egh gɨn me ua kamaghɨn damuan kogham. Eghtɨ men atrivibar
kuaba, ua danganir kamɨn ikian kogham.

8Men atriviba faragha uan dɨpeniba nan Dɨpenimɨn boroghɨn dar ingari.
Ezɨmendɨpenir tiarakabananDɨpenimɨn tiarakamboroghɨra iti. Ezɨdɨvazir
vamɨra me dɨpeniba ko na dɨpenim abigha iti. Ezɨ me arazir bar kurar kɨ
aghuaziba me dagh ami. Ezɨ bizir kamɨn, me nan ziar zuruzim gamizɨ, a
nan damazimɨn bar mɨze. Bizir kam bangɨn, kɨ bar men anɨngaghegha me
gasɨghasɨki.

9Me datɨrɨghɨn ua asebar ziaba fanmarkɨ, mati tuavir amizimɨn arazir an
amiba. Egh me uan atrivibar kuaba nan saghon da arɨkigh. Me kamaghɨn
damightɨ, kɨ zuraramen tongɨn ikɨmamaghɨra ikiam.”

10 Egha Ikiavɨra Itir God ua kamaghɨn na mɨgei, “O nguazir kamɨn gu-
mazim, nɨ Dɨpenimɨn ganganir gɨn ikiamimɨn gun Israelɨn ikɨzim mɨkɨmme
geghan. Eghtɨme uan arazir kurar me amiziba bagh aghumsigham.

11 Me uan arazir kurar me amizibar aghumsigh gɨvaghtɨ, nɨ Godɨn
Dɨpenimɨn dɨgɨriba ko ganganimɨn gun me mɨkɨm. An ababaniba, ko tiar
akar aven ghua azenan iziba ko, an averiamɨn itir biziba ko, an aven
ingaramin araziba ko, an bizir kɨ damuasa mɨkemeziba, nɨ bizir kaba men
damazibar bar ada osirightɨ, me bar nan akabar gan dar gɨnmangɨ dar amu.

12 “Kar Godɨn Dɨpenimɨn Akar Gavgavim: Mɨghsɨar orazir Godɨn Dɨpenim
aperaghav itim, an danganiba bar anevɨnigha itir danganiba, da bar
moghɨra zuegh na baghvɨra ikiam. Guizbangɨra, kar Godɨn Dɨpenimɨn Akar
Gavgavim.”

Ofa gamir dakozimɨn ababaniba
13 Ikiavɨra Itir God ua kamaghɨn mɨgei, “Kar ofa gamir dakozimɨn aba-

43:2: Esekiel 10:3-4; 10:18-19; 11:22-23; AkarMogomem1:15 43:12: Esekiel 40:2 43:13: UaMe
Ini 27:1-2; 2 Eghaghaniba 4:1

banim. Ofa gamir dakozir kamɨn mɨngarimɨn povir nguazim gaperaghav
itim, an tuirivimɨn ababanim, 50 sentimitan tu. Ezɨ an povimɨn mɨriamɨn
ikegha aven zuir danganimɨn arozim, an ababanim, 50 sentimitan tu.
Dɨvazir dozir mam, an mɨngarir povir kamɨn mɨriaba azenan isɨn ikia bar
anevɨni, ezɨ an tuirivimɨn ababanim, 25 sentimitan tu.

14-15Ofa gamir dakozir kam a 3plan mɨteba iti. An povim gisɨn aperaghav
itir mɨter namba 1, an tuirivimɨn ababanim 1 mitan tu. Ezɨ mɨter kamɨn
mɨriamɨn ikegha aven zuir danganimɨnarozim, an ababanim, 50 sentimitan
tu. Ezɨ mɨter kam gisɨn itir namba 2ɨn mɨtem, an tuirivimɨn ababanim, a 2
mitan tu. Ezɨ mɨter kamɨn mɨriamɨn ikegha aven zuir danganimɨn arozim,
an ababanim, 50 sentimitan tu. Ezɨ mɨter kam gisɨn itir namba 3ɨn mɨtem,
an tuirivimɨn ababanim 2 mitan tu. Mɨter bar pɨn itir kam, kar ofaba tuer
danganim. Ezɨ ofaba tuer danganim, bulmakaun kombar mɨn garir biziba,
anmɨkebar 4pla gaseghav iti.

16“Ofagamirdakozimɨnofaba tuerdanganirkamɨnsiriam, anruarimning
ko, arozimningɨn ababaniba uaghara ghuegha 6mitan tu.

17Ofaba tuerdanganirkam, anapengan itirmɨternamba2, anruarimning
ko arozimningɨn ababaniba magh ghugha 7 mitan tu. Ezɨ mɨter namba 2ɨn
mɨriamɨn ikegha aven zuir danganimɨnarozim, an ababanim, 50 sentimitan
tu. Ezɨ dɨvazir dozir mam, a mɨter kamɨn mɨriaba azenan isɨn ikia bar
anevɨni, ezɨ an tuirivimɨn ababanim, a 50 sentimitan tu. Ezɨ adɨrɨziar mam,
ofa gamir dakozim gasaraghav ikia, guam aruem anadi naghɨn mɨsuegha
iti.”

Ofa gamir dakozim,
me a isa God ganɨdi

18 Ikiavɨra Itir God, kamaghɨn na mɨgɨa ghaze, “Nguazir kamɨn gumazim,
kɨ Ikiavɨra Itir Godɨn Ekiam, kɨ kamaghɨn mɨgei: Kar bizir kɨ damuasa
mɨkemeziba, me ofa gamir dakozim gisɨn asɨziba tue da mɨghɨrir ofabar
amuva, ofan bar isi mɨghɨramim damuamin asɨzir ghuziba, a gisɨn da kava-
mangsɨ, ofa gamir dakozimɨn ingarigh gɨvaghtɨ, dughiar kamra, nɨ arazir
kabar gɨnmangɨ dar amu.

19 Nɨ bulmakaun apuritam inigh Livain anabamɨn ofa gamir gumaziba,
me Sadokɨn ovavir boribar maba, me danɨngigh. Merara izɨ nan boroghɨn
nan ingangarim damuam. Egh ofa gamir gumazir kaba bulmakaun apuri-
tam mɨsuegh gumazamizibar arazir kuraba gɨn amangamin ofa damu. Kɨ
Ikiavɨra Itir Godɨn Ekiam, kɨ Akar Gavgavir kam gami.

20 Egh nɨ bulmakaun kamɨn ghuzitaba inighɨva ofa gamir dakozimɨn,
mɨkebabar komɨn 4plan kabar aghuigh. Egh gumazamizibar arazir kuraba
gɨn amangɨsɨ ofa gamir dakozir namba 2ɨn mɨtemɨn mɨkebabar aghuva, an
dɨvazir dozir bar anevɨnizim a daghuigh. Nɨ kamaghɨn damightɨ, ofa gamir
dakozim nan damazimɨn zueghɨva, na baghavɨra itir bizimɨnmɨn ikiam.

21 Ia bulmakaun apurim inigh, GodɨnDɨpenimavɨnizir dɨvazimɨn aven itir
danganir God inabazimramangɨ, arazir kuraba gɨn amangamin ofanmɨn, a
mɨsuegh an ofa damu. Danganir kam, a Anogoroghezir Danganimɨn azenan
iti.

22 Egh amɨmzaraghan, ia memen apurir duaba puvatɨzitam inigh, egh
arazir kuraba gɨn amangamin ofan mɨn ofa damu. Eghtɨ ofan kam ofa
gamir dakozim damightɨ, a zuegham. Mati ia faragha bulmakaun apurimɨn
ghuzim gamizɨmokɨn.
43:18: UaMe Ini 29:35-37

23 Ia kamaghɨn ofa gamir dakozim damightɨ a zuegh gɨvaghtɨ, ia bul-
makaun apurir duaba puvatɨzɨ tam inighɨva, sipsipɨn okoruamɨn tongɨn
sipsipɨn apurir duaba puvatɨzitam inigh,

24 Ikiavɨra ItirGodɨndamazimɨn izɨ. Eghtɨofagamirgumazibaamangsɨzim
isɨ aning gisuaghsuegh, ofan bar isiamɨghɨrizimɨnmɨn, aning isɨ Ikiavɨra Itir
God bagh ofa damu.

25 Ia 7plan aruebar, ia vaghvagh aruer vamɨran memen tam inigh izɨ
arazir kuraba gɨn amangamin ofan mɨn a mɨsuegh ofa damu. Egh uaghan
bulmakaun apuritam ko sipsipɨn okoruamɨn tongɨn sipsipɨn apuritam inigh
izɨ. Eghtɨ asɨzir kaba, duatam darmɨkarzibar ikianmarkɨ.

26Ofa gamir gumaziba aruer 7plan ofa gamir dakozimdamightɨ a zueghsɨ,
ofan kabar amuam. Me kamaghɨn ofa gamir dakozim damightɨ, a nan
bizimra anmɨn ikiam.

27 Eghtɨ 7plan aruer kaba gɨvaghtɨ, namba 8ɨn aruemɨn ikegh mangɨ,
ofa gamir gumaziba, Israelia ia bagh ofa damuam. Me ofan tue bar
isia mɨghɨriziba ko, gumazamiziba God ko navir vamɨran ikiamin ofabar
amuam. Me kamaghɨn damightɨ, kɨ ofan kaba bagh bar akongegh da iniam.
Kɨ Ikiavɨra Itir Godɨn Ekiam, kɨ kamaghɨnmɨkemegha gɨfa.”

44
Aruem anadi naghɨn itir tiam dukuaghav iti

1Ezɨ gumazir kam na inigha, ga ua Godɨn Dɨpenimɨn aruem anadi naghɨn
amadaghan itir dɨvazimɨn ghua kɨ gari, an tiam dukuaghavɨra iti.

2 Ezɨ Ikiavɨra Itir God na mɨgɨa ghaze, “Tiar kam dukuaghvɨra ikɨ
kuighirɨghan kogham. Gumazitam an avenmangan kogham. Kɨ Ikiavɨra Itir
God, Israelian God, kɨrara kɨ an aven ize. Kamaghɨn amizɨ, a kuighirɨghan
kogh kamaghɨra ikiam.

3 Atrivimɨn otarimra, Ikiavɨra Itir Godɨn damazimɨn daghebar amɨsɨ
tiar akamɨn aven izɨ Dɨpenimɨn aven dapiam. A tiar akamɨn aven izɨva,
Dɨpenimɨn aven mangamin azuarimɨn aven izam, egh gɨn a mangɨsɨ a
kamaghɨra tuavir kamra azenanmangam.”

Godɨn gumazamizibara, Godɨn Dɨpenimɨn avenmangam
4 Egha gumazir kam na inigha ga notɨn amadaghan itir tiar akamɨn

aven ghua, Godɨn Dɨpenimɨn tiamɨn oto. Ezɨ kɨ garima, Ikiavɨra Itir Godɨn
angazangarir ekiam, Ikiavɨra Itir Godɨn Dɨpenim bar a gizɨfa. Kamaghɨn
amizɨ, kɨ degiaghirɨgha uan guam nguazim gatɨ.

5 Ezɨ Ikiavɨra Itir God kamagh na mɨgei, “O nguazir kamɨn gumazim, nɨ
deravɨra ganigh. Bizir nɨ garava orazir kaba, nɨ deravɨra dagh nɨghnɨgh. Kɨ
bizir Ikiavɨra Itir Godɨn Dɨpenimɨn aven damuamiba ko Akar Gavgaviba nɨ
mɨkɨmasa. Eghtɨ nɨ deravɨra fogham, tinara Godɨn Dɨpenimɨn avenmangɨgh
uam azenan izam, eghtɨ tina puvatɨgham.

6 “Nɨ Israelɨn ikɨzir akaba batozir kamɨnmɨkɨmsuam: Kɨ Ikiavɨra Itir Godɨn
Ekiam, kɨ kamaghɨn mɨgei: O Israelɨn ikɨzim, ia amir arazir kurar kɨ bar
aghuaziba, Ia da atakigh!

7 Ianabaghaofabaghamuaasɨzir aghuibako, ovibako, ghuzibanaganɨdir
dughiabar, ia Kantrin Igharazibar Gumazamizibar amamangatɨzɨ me nan
Dɨpenimɨn aven ize. Me uan mɨkarzir mogomebar iniba aghorezir puvatɨ,
egha uan navir averiabar aven nɨghnɨzir gavgavim nan itir puvatɨ. Me
nan Dɨpenimɨn aven ize, ezɨ tuavir kamɨn ia nan Dɨpenim gamizɨ, a nan

44:4: Aisaia 6:4; Esekiel 1:28; 3:23; 43:5

damazimɨn mɨze. Ia arazir kurar kɨ bar aghuazir avɨribagh ami. Kamaghɨn
amizɨ, ia nan Akar Dɨkɨrɨzir Gavgavim abɨki.

8 Ia nan bizir bar zuruziba deravɨra dar garir puvatɨ. Egha ia
Kantrin Igharazibar Gumazamiziba arɨzima, me ian danganim inigha nan
Dɨpenimɨn ingangarir kabagh ami.

9 “Kɨ Ikiavɨra Itir Godɨn Ekiam, kɨ kamaghɨn ia mɨgei: Kantrin Igharazibar
Gumazamizir Israelɨn ikɨzimɨn tongɨn ititam, a uan mɨkarzir mogomemɨn
inim atughan kogh, egh uan navir averiamɨn aven nɨghnɨzir gavgavim
nan ikian kogh, gumazir kam, nan Dɨpenimɨn aven izan kogham. Bar
puvatɨgham.”

Livaiba ofa damuamin ingangarim damuan kogham
10 Ikiavɨra ItirGodnamɨgɨaghaze, “Israelɨn ikɨzimakɨrimnagasaraghabar

nan saghon zuima, Livain anabamɨn adarazi uaghan, nan aghuagha asebar
ziaba fa nan saghon ghu. Kamaghɨn amizɨ, kɨ men arazir kuraba ikarvagh
pazavɨrame damigham.

11 Kɨ kamaghsua, me nan Dɨpenimɨn aven ingangaribar amuam, egh
nan Dɨpenimɨn tiar akaba deraghvɨra dar ganam. Egh gumazamizibar
akurvagh, ofanbar isiamɨghɨriba, ko ofan igharaziba bagh asɨzibav soghɨva,
ofabar amuva gumazamizibar damazimɨn tuiv, me bagh Godɨn ingangarim
damuam.

12 Ezɨ puvatɨ, me ua Israelɨn ikɨzimɨn faragha ghua, asebar ziaba fe, egha
me gamizɨ me asaghpora ira arazir kuramɨn aven zui. Kamaghɨn amizɨ, kɨ
Ikiavɨra ItirGodɨnEkiam, kɨakardɨkɨrɨzimgamuaguizbangɨra kamaghɨnme
mɨgei, kɨmen arazir kuraba ikarvagh pazavɨra me damigham.

13 Eghtɨ me nan boroghɨn izɨ ofa gamir gumazibar ikɨ nan ingangarim
damuan kogham. Me nan damazimɨn ofan zueziba ko anogoroghezir
bizitamɨn boroghɨnmangan kogham. Me uan arazir kurabagh nɨghnɨgh bar
aghumsɨgham. Egh arazir kurar kɨ bar aghuazir me amiziba bagh, ivezir
kuram iniam.

14Eghtɨ kɨ me amɨseveghtɨ, me nan Dɨpenimɨn ganɨva an aven damuamin
ingangariba bar dar amuam.”

Ofa gamir gumazibar ingangariba
15 “Kɨ Ikiavɨra Itir Godɨn Ekiam, kɨ kamaghɨn mɨgɨa ghaze: Ofa gamir

gumazir Livain anabamɨn itiba, me Sadokɨn ovavir boriba, dughiar Israelɨn
ikɨzim akɨrim ragha na gasarazimɨn, merara nan Dɨpenimɨn aven itir biziba
deravɨra dar garava, nan ingangarim bagha gavgafi. Kamaghɨn amizɨ,
merara nan ingangarim damusɨ nan boroghɨn izɨ, na bagh ofabar amusɨ
asɨzibar oviba ko ghuziba isɨ ofabar mɨn na danɨngam.

16Merara nan Dɨpenimɨn aven izam. Merara nan ingangarim damusɨ nan
dakozim boroghɨra izam. Merara nan bizibar ganam.

17 “Ofa gamir gumaziba, namba 2ɨn dɨvazir nan Dɨpenim avɨnizimɨn tiar
akamɨn avenmangɨuari akuvir danganimɨn otivsɨ, me ofa gamir gumazibar
korotiar me inir ghurghuribar ingarizibar aghuigh. Me nan Dɨpenimɨn
boroghɨn uari akuvir danganir kamɨn aven ikɨ, nan ingangarim damuamin
dughiamɨn, me sipsipɨn arɨzibar ingarizir korotiabar aghuanmarkɨ.

18 Me inir ghurghurir avɨzir ruarir taba dapanir asuabar mɨn uan da-
panibagh ighuigh. Egh trausiziar oteviba isɨ uan korotiar ruaribar apengan
dar aghuigh. Egh doriba men aghan koghsɨ me inir ruariba ikɨva, mɨter
gavgavibar uan ivariaba amɨghɨnanmarkɨ.
44:17: UaMe Ini 28:39-43; Ofa Gami 16:4

19Me azenan ikia uari akuvir danganimɨn gumazamiziba bagh mangɨsɨ,
me Godɨn Dɨpenimɨn aven ingangarim damuasa aghuizir korotiaba suegh
danganir muziarir zuezibar dar arɨkigh. Egh me korotiar igharazitabar
aghuighazenanmangɨ. Puvatɨghtɨma, gumazamizirkɨnibamenkorotiarbar
zuegha anogoroghezibar suigh, egh me arɨmɨghiregham. Kamaghɨn amizɨ,
me korotiar igharazitabar aghuigh azenanmangam.

20“Ofagamirgumazibauandapanirarɨzibaapɨr, baradagh isɨtɨdadapanir
tuziba ikianmarkɨ. Eghme uan dapanir arɨziba ateghtɨ damangɨ ruarighan
markɨ.

21Ofa gamir gumaziba, aven ikia uari akuvir danganimɨn aven mangɨsɨ,
wainɨn tam amanmarkɨ.

22 Ofa gamir gumazitam, amizir pam taghizir tamɨn ikian markɨ. A
Israelɨn ikɨzimɨn amizir igiar gumazitam koma akuizir puvatɨzitamɨn ikɨtɨ
deragham. Egh a uaghan ofa gamir gumazir aremezimɨn amuir odiarimɨn
ikɨtɨ deragham. A gumazir kɨnir ovengezitamɨn amuir odiarimɨn ikian
markɨ.

23 “Ofa gamir gumaziba, bizir na baghavɨra itiba ko nguazir kamɨn bizir
kɨniba, nan gumazamizibar sure damu. Egh bizir manam, nan damazimɨn
zue, ezɨ bizimmanam nan damazimɨnmɨze, nɨ darmen sure damuam.

24Akamadaritamotoghtɨ, ofa gamir gumazibananAkarGavgavibagh isɨn
tughmenadarim tuisɨgh. Me isar ekiabarArazibar suigh, daghnɨghnɨghdar
gɨnmangɨ, arazir kɨ ifongezibar amuva, egh Sabatɨndughiamɨn arazimɨn gɨn
mangɨtɨ, a na baghvɨra itir dughiamɨnmɨn ikiam.

25 “Ofa gamir gumazitam, ovengezir gumazir kuamɨn boroghɨn mangɨ an
suiragh, nan damazimɨn mɨzeghan markɨ. Egh an tavɨra, mati an afeziam
o amebam, o an borir tam, o an aveghbuatam, o an amizir patamɨn itir
puvatɨzim aremeghtɨ, a men kuabar suigh dar afegh, egh a nan damazimɨn
mɨzegham.

26 Egh gɨn a ua nan damazimɨn zueghamin arazibar gɨn mangɨ ua nan
damazimɨn zuegh gɨvaghɨva, gɨn a 7plan aruer igharazibar ua pura ikɨ
mɨzuamam.

27 Aruer kaba gɨvaghtɨ, a gɨn Godɨn Dɨpenim avɨnigha uari akuvir dan-
ganimɨn mangɨ, ua bagh arazir kuram gɨn amangamin ofa damu. Egh a
kamaghɨn, ua Godɨn Dɨpenimɨn Anogoroghezir Danganimɨn aven mangɨ ua
ingaram. Kɨ Ikiavɨra Itir Godɨn Ekiam, kɨ kamaghɨnmɨkemegha gɨfa.

28 “Ofa gamir gumaziba, Israelɨn nguazimɨn aven nguazitam inian
kogham. Me nan ingangarir kam ini, a mati men bizir aghuir kɨ me
ganɨngizim. Kɨrara, kɨ bizir aghuir me inigh zurazurara suiragh ikiamin
kam.

29 Ofa gamir gumaziba, me wit tuamin ofa, ko arazir kuraba gɨn
amangamin ofa ko, osɨmtɨziba agɨvamin ofaba, dagher kaba kar ofa gamir
gumazibar dagheba. Egh Israelɨn nguazimɨn aven, bizir gumazamiziba na
bagha arɨghizɨ da na baghvɨra itiba bar, ofa gamir gumaziba da iniam.

30 Gumazamiziba faragha anizir dagheba asighɨva, dar tongɨn dagher
bar aghuir faraghavɨra itiba inigh ofa gamir gumazibar anɨngam. Egh
bizir igharazir gumazamiziba isa nan ingangarim bagha anɨdiba, ofa gamir
gumaziba uaghan da iniam. Gumazamiziba dughiabar zurara bretba tuva,
faraghɨvɨra tuaminbretba,meofanmɨnda isɨofagamirgumazibaranɨngigh.
44:19: Ofa Gami 16:23; Esekiel 42:13-14 44:20: Ofa Gami 21:5 44:21: Ofa Gami 10:9 44:22:

Egh gumazamiziba kamaghɨn damutɨ, nan bizir aghuiba men dɨpeniba ko
ikɨzibagh izɨvagham.

31 “Ofa gamir gumaziba, kuarazim o, asɨzir uabɨ aremezir tam aman
markɨ. Egh asɨzir igharazim mɨsuegha atɨzir asɨzim uaghan, me aneman
markɨ.”

45
Israelia Ikiavɨra Itir God bagh nguazir tam ginabagh

1 Ikiavɨra Itir God ua namɨgɨa ghaze, “Ia uamategh uan kantrin mangegh,
Israelia uannguazimabɨgh, uan ikɨziba vaghvaghamedanɨngɨva, kɨ Ikiavɨra
Itir God, na bagh nguazir ekiatam atɨgh. Eghtɨ an ruarim, 12 kilomita ko
akuamɨn tugham, eghtɨ an arozim 10 kilomitan tugham.* Eghtɨ danganir
kam barmoghɨra zueghɨva na baghvɨra ikiam.

2Nguazir kamɨn aven, ia Godɨn Dɨpenimɨn ingarsɨ danganitam ginabagh.
Nguazir kamɨn 4plan mɨriabar ababaniba bar moghɨra 250 mitan tugham.
Egh ia ua nguazir otevir igharazitam amɨseveghtɨ, a Godɨn Dɨpenim ikiamin
nguazir otevir kam avɨnightɨ, an arozim 25mitan tughtɨ, a pura ikiam.

3-5 Eghtɨ ia nan nguazir ekiar kam, akuar pumuningɨn anebightɨ, akuar
pumuning aning ababanir vamɨran ikɨ. Nguazir kamningɨn ababanimɨn
ruarimning uaghara 12 kilomita ko akuamɨn tugh, eghtɨ aningɨn arozim,
5 kilomitan tugh. Nguazir kamningɨn tam, kɨ ofa gamir gumaziba bagh a
ginabagham, kar nguazir nan Dɨpenim itir kam. Ofa gamir gumazir nan
Dɨpenimɨn aven ingangaribar amuasa nan boroghɨn iziba, me nguazir kɨ
me bagha inabazir kamɨn uari bagh dɨpenibar ingaram. Ezɨ nguazir kam a
danganir bar zuruzim, egha a nan bizimra, nan Dɨpenim uaghan danganir
kamɨn aven ikiam. Eghtɨ kɨ uan nguazir kamɨn otevir igharazim isɨ Livain
adarazir anɨngam. Livaiba nan Dɨpenimɨn ingangarir igharazibagh ami.
Eghme nguazir kamɨn uan nguibar ekiabar ingaram.†

6 “Danganir zuruzir kamɨnmɨriam, danganir igharazir mam an boroghɨn
ikiam. An ruarimɨn ababanim, 12 kilomita ko akuamɨn tughtɨ an arozimɨn
ababanim, 2 kilomita ko akuamɨn tugham. Nguazir kam a Israelɨn gumaza-
miziba bar men nguazim, eghtɨme an uan nguibar ekiamɨn ingaram.”

God atrivim bagha nguazim ginaba
7 Ikiavɨra ItirGoduakamaghɨnmɨgei, “Ianguazirotevirpumuningatrivim

bagh aning ginabagh. Nguazir otevir faragha zuim, an aruem anadi naghɨn
amadaghan nan nguazimɨn mɨriam ko nguazir ian nguibar ekiam itimɨn
mɨriamɨn ikegh, mangɨ aruem anadi naghɨn amadaghan Israelɨn kantrin
nguazibar mɨtaghniamɨn tugh. Eghtɨ namba 2ɨn nguazir otevim, aruem
uaghiri naghɨn amadaghan nan nguazim ko nguibar ekiam itir nguazimɨn
mɨriamɨn ikegh, mangɨ aruem uaghiri naghɨn Israelɨn kantrin nguazir
mɨtaghniamɨn tugh. Kamaghɨn amizɨ, nan nguazim ko nguibar ekiam itir
nguazim, ko atrivimɨn nguazir otevimning, da Israelɨn kantrin danganir
kam bar a iniam. Nguazir kam, aruem anadi naghɨn itir mɨtaghniamɨn
ikegh,mangɨaruemuaghirinaghɨn itirmɨtaghniamɨn tugham. Eghtɨnguazir
kamɨn ekiamɨn ababanim, Israelian anababa vaghvagha ghuaviba ikian-
gizir nguazibar ababaniba komaghmangɨgh.

44:31: Ofa Gami 22:8 * 45:1: Hibrun akar datɨrɨghɨn itim, akar kam kamaghɨn mɨgei, “5plan
kilomita.” Ezɨ gumazir fomɨra itirmaba, akarkamGrighɨnakamɨnkamaghɨnagɨra, “10plankilomita.”
† 45:3-5: Hibrun akar datɨrɨghɨn itim, akar kam kamakɨn, “20plan danganiba.” Egha gumazir fomɨra
itir maba, akar kam Grighɨn akamɨn a gɨra, “Men nguibar ekiam.”

8 Israelɨn nguazimɨn aven, atrivim ua baghvɨra nguazim ikiam. Eghtɨ
gɨn atriviba, nan gumazamiziba abɨn ua men nguaziba inian kogham,
mati atriviba faragha amizɨ mokɨn. Atriviba gɨn Israelɨn ikɨzimɨn anababa,
vaghvaghmen nguazibame danɨngam.

9 “Kɨ Ikiavɨra Itir Godɨn Ekiam, kɨ kamaghɨn mɨgei: Ia Israelian atriviba,
ia bar dughiar ruarimɨn arazir kurabagh ami! Ia kuaba kurir arazim ko
igharaz darazi abɨrir arazim atakigh. Bizir manam dera ia damu. Ia
uamategh nan gumazamiziba, men nguazimme dama a inisɨ, me batoghan
markɨ. Kɨ Ikiavɨra Itir Godɨn Ekiam, kɨ kamaghɨn ia mɨgei.”

Ia guizɨn arazimɨn gɨntɨgh bizibar ababanibar amu
10 Ia bar guizɨn arazimɨn gɨntɨgh, bizibar osɨmtɨziba ko ababanibar amu.
11 Efa, a bizir mɨdiariba tuisɨgh dar osɨmtɨzimɨn ganamin bizim. Ezɨ bat,

a bizir dɨpamɨn itibar ababanim damuamin bizim. Aningɨn bizibar abarir
ababanibauagharamaghghu. Kamaghɨnamizɨ, efan10pla, ahomanvamɨra
ko magh ghu. Ezɨ batɨn 10pla, homan vamɨra, o korɨn vamɨra ko magh ghu.
Bizir guar avɨriba bar, me homan ababanimɨn gɨn ghua, dar osɨmtɨziba ko
ababanibar adagh ami.‡

12Bizibarosɨmtɨzibarababanimkamakɨn: 20plangera, sekelɨnvamɨra. Ezɨ
60plan sekel, minan vamɨra.§

13 “Ia Israelia dagher biziba ofan mɨn da inigha na bagha izi, ia kamaghɨn
dar ababanibar amu. Ia witɨn 60plan efa ikɨ, egh dar tongɨn efan vamɨra isɨ
ofa damu. Egh balin 60plan efa ikɨ, dar tongɨn efan vamɨra isɨ ofa damu.

14 Egh ia uan temer olivɨn borer 100plan batba ikɨ, ia dar tongɨn batɨn
vamɨran isɨ ofa damu.

15 Egh sipsipɨn Israelɨn nguazimɨn dadaba apir 200pla ikɨ, ia dar tongɨn
sipsipɨn vamɨra isɨ ofa damu. Ia bizir kaba inigh izɨ, wit tuamin ofaba, ko
ofan bar isia mɨghɨriba, ko na ko navir vamɨra ikiamin ofaba, ia dar amu. Ia
ofan kabar amutɨma, kɨ ian arazir kuraba gɨn amadagham. Kɨ Ikiavɨra Itir
Godɨn Ekiam, kɨ kamaghɨnmɨkeme.

16 “Kantrin kamɨn gumazamiziba bar, bizir kaba inigh Israelian atrivim
baghmangɨva ofabar amuam.

17Kar atrivimɨn ingangarir a damuamim: ofan bar isia mɨghɨriba, ko wit
tuaminofaba, kowainkoolivɨnborem ingerofabako, dughiar ekiabar isaba
ko, iakɨnir igiabar dabirabiba ko, Sabatɨn dughiaba ko, Israelɨn ikɨzimɨn
dughiar ekiar igharazir God inabaziba. Atrivim, Israelɨn ikɨzimɨn arazir
kuraba agɨvsɨ, ofan kabar amuam. Ofan kabanang: arazir kuraba gɨn
amadir ofaba ko, wit tuamin ofaba ko, ofan isia bar mɨghɨriba ko, God
gumazamiziba ko navir vamɨran ikiamin ofaba.”

Godɨn ziam famin dughiar ekiaba
18 “Kɨ Ikiavɨra Itir Godɨn Ekiam, kɨ kamaghɨn mɨgei: Azeniba vaghvagha

dar iakɨnir faragha itimɨn, an aruer farazimɨn, ia Godɨn Dɨpenim damightɨ a
zueghsɨ, bulmakaun apurir igiar duaba puvatɨzitam inigh an ofa damu.

19 Eghtɨ ofa gamir gumazim arazir kuraba gɨn amangamin ofan kamɨn
ghuzitaba inigh, Godɨn Dɨpenimɨn guarir akɨnir tiar akamɨn boroghɨn itibar
aghuva, ofa gamir dakozir namba 2ɨnmɨtemɨnmɨkebar 4pla daghuva, aven
45:10: Ofa Gami 19:36 ‡ 45:11: Ababanir kamning, homa ko kor, aningɨn ababanim 175 litan

ghu. Ezɨ ababanir kamning efa ko bat, aningɨn ababanim, 17 lita ko akuamɨn tu. § 45:12: Sekelɨn
osɨmtɨzim, 11 gremɨn tu, ezɨminan osɨmtɨzim, 648 gremɨn tu. Hibrun akamvezɨn kamɨn aven, “60plan
sekel,” amɨgeir puvatɨ. A ghaze, “20plan sekel, ko 25plan sekel, ko 15plan sekel.” Ezɨ kar 60plan sekel.

itir danganir me uari akuvimɨn tiar akabar boroghɨn itir guarir akɨnibar
aghu.

20 Iakɨnir kamɨn, an namba 7ɨn aruemɨn, tina deraghvɨra fozir puvatɨgha
atamakuigha arazir kurar manam gami, ia a bagh ofan kabar amu. Egh
tuavir kamɨn, ia Godɨn Dɨpenim damutɨ a zuegham.

21 “Iakɨnir faragha zuimɨn, an namba 14ɨn aruemɨn, ia God Israelia Gitazir
Dughiam bagh Isar Ekiam damu. Egh aruer 7plan, ia yis puvatɨzir bret
amam.

22 Isar ekiamɨn dughiar faragha zuimɨn, atrivim uan arazir kuraba ko
kantrin kamɨn itir gumazamizibar arazir kuraba gɨnamangɨsɨ, arazir kuram
gɨn amangamin ofa damusɨ bulmakaun apurir igiatam isɨ ofa gamir gumaz-
ibar anightɨ, me an ofa damu.

23 Isar kamɨnaruebavaghvagh, atrivim Ikiavɨra ItirGodbaghofanbar isia
mɨghɨribar amusɨ, gumazamiziba inigha izir bulmakaun apurir igiar 7pla,
ko 7plan sipsipɨnapurir duabapuvatɨziba isɨofabar amu. Egh7plandughiar
kabar vaghvagh a uaghanmemen apurim isɨ arazir kuraba gɨn amangamin
ofabar amuam.

24 “Egh atrivim bulmakaun apurir kaba ko sipsipɨn apurir kaba iniva
vaghvagh 14 kilogrem wit ko 3 lita olivɨn borem sara inigh izɨ. Eghtɨ ofa
gamir gumaziba, bulmakauba ko sipsipɨn kaba isɨ ofa damuva, wit ko olivɨn
borem sara ofa damuam.

25 “Eghtɨ iakɨnir namba 7ɨn, an aruer namba 15ɨn, Averpenibar Ikiamin
Dughiar Ekiam ko Dagher Abuananaba Asiamin Dughiam otogh mangɨ
7plan aruebar tugham. Eghtɨ atrivim 7plan aruer kabar vaghvagh da inigh
izɨ ofa gamir gumazibar anɨngam. Ofan kaba, arazir kuraba gɨn amangamin
ofaba ko, avimɨn bar isia mɨghɨrir ofaba ko, wit tuamin ofaba ko, olivɨn
boremɨn ofaba. Asɨzir kaba ko, witba ko, olivɨn borebar dɨbobonim, da God
Israelia Gitazir Dughiamɨn ofabar dɨbobonim komagh ghu.”

46
God, atrivim damuamin ofabav gei

1 “Kɨ Ikiavɨra Itir Godɨn Ekiam, kɨ kamaghɨn mɨgei: Aven itir danganir me
uari akuvimɨn tiar akar aruem anadi naghɨn itim, wighba vaghvagh, dar
6plan ingangarir aruebar, tiam dukuagh ikɨ mamaghɨra ikɨ. Egh Sabatɨn
dughiam ko iakɨnir igiamɨn isar ekiamɨn dughiamɨn, tiam kuighirɨgham.

2 Godɨn ziam famin dughiam otoghtɨ, atrivim azenan itir me uari akuvir
danganimɨn ikegh, izɨ azuarir dozir aven mangamimɨn mangɨ namba 2ɨn
dɨvazimɨn aven otogh, an tiar akamɨn guarir akɨnimɨn boroghɨn tughɨv
ikiam. A gantɨ, ofa gamir gumaziba izɨ, an ofan bar isi mɨghɨramim
ko, gumazamiziba God ko navir vamɨran ikiamin ofabar amigh gɨvaghtɨ,
atrivim tiar akamɨn boroghɨra ikɨva tevimning apɨrigh, dapanim aviragh,
Godɨn ziam fam. Egh gɨn uamategh azenan mangam. Eghtɨ me tiar akam
asaraghan kogh ikɨmangɨ guaratɨzimɨn tugham.

3 Sabatɨn dughiaba ko iakɨnir igiabar isaba bar, kantrin kamɨn gumaza-
miziba uaghan tiar akar kamɨn azenan Ikiavɨra Itir Godɨn damazimɨn ikɨ, an
ziam fɨ teviba apɨrigh dapaniba avigham.

4 “Sabatɨn dughiaba bar, atrivim izɨ Ikiavɨra Itir God bagh ofan bar isia
mɨghɨribar amusɨ, 6plan sipsipɨn nguzir duaba puvatɨziba ko sipsipɨn apurir
duaba puvatɨzir tam inigh izɨ.

5A sipsipɨn apurir kam iniva 14 kilogrem wit sara inigh izam. A sipsipɨn
nguziba iniva, a uan ifongiamɨn gɨn mangɨ witɨn avɨritaba sara inigh izam.
A witɨn avɨrir kaba bagh olivɨn borer da ko voroghɨra mangamiba inigh izɨ.
Dar ababanim kamakɨn: a 14 kilogremwit iniva, a 3 litan olivɨn borem sara
inigh izɨ.

6 “Egh atrivim iakɨnir igiamɨn isam bagh, a bulmakaun apurir igiatam ko
6plan sipsipɨn igiaba, ko sipsipɨn apurir ekiar vamɨra, duaba darmɨkarzibar
puvatɨziba, ana da inigh izam.

7A bulmakaun apurir kam iniva 14 kilogremwit sara inigh izɨ. A sipsipɨn
apurir kam iniva 14 kilogrem plaua sara inigh izɨ. A sipsipɨn igiaba iniva,
a uan ifongiamɨn gɨn mangɨ witɨn avɨritaba sara inigh izɨ. Egh witɨn avɨrir
kaba bagh olivɨn borer da ko voroghɨramangamiba inigh izɨ. Dar ababanim
kamakɨn: a 14 kilogremwit iniva, a 3plan litan olivɨn borem sara inigh izɨ.

8Atrivim nan ziam fɨsɨ, an azenan itir me uari akuvir danganimɨn ikegh,
izɨ azuarir dozir avenmangamimɨnmangɨnamba 2ɨndɨvazimɨn tiar akamɨn
aven otogham. Egh a nan izam fegh gɨvagh ua mangɨsɨ, a izezɨ moghɨn ua
mangɨ azenan itir me uari akuvir danganimɨn otogham.

9 “Isar ekiabar dughiabar, kantrin kamɨn gumazamiziba Ikiavɨra Itir
Godɨn ziam fɨsɨ izɨ, tina notɨn amadaghan itir tiar akamɨn aven izegh, a
uamateghmangɨsɨ, a sautɨnamadaghan itir tiar akamɨnazenanmangɨ. Eghtɨ
tina sautɨn amadaghan itir tiar akamɨn aven izegh, a uamategh azenan
mangɨsɨ notɨn itir tiar akamɨn azenan mangɨ. Tav aven izezir tiar akam
moghɨn uam azenan mangan kogham, a vongɨn itir tiar akamɨn otogh
azenanmangɨ.

10 Gumazamiziba aven izɨsɨ, atrivim uaghan me ko aven izam. Eghtɨ me
azenanmangɨsɨ, atrivim uaghanme ko azenanmangam.

11 Isar ekiabar dughiaba ko ofa gamir dughiar ekiabar, gumazitam ofa
damusɨ a bulmakaun apurir tam iniva, 14 kilogrem wit sara inigh izɨ. A
sipsipɨn apurir ekiar tam iniva, 14 kilogrem plaua sara inigh izɨ. A sipsipɨn
igiataba iniva, a uan ifongiamɨn gɨnmangɨwitɨn avɨritaba sara inigh izɨ. Egh
witɨnavɨrir kababagholivɨnborerdakovoroghɨramangamiba inigh izɨ. Dar
ababanim kamakɨn: a 14 kilogrem wit iniva, 3plan litan olivɨn borem sara
inigh izɨ.

12“Atrivimuabɨ, Ikiavɨra ItirGodbagha, uan ifongiamɨngɨnmangaminofa
a danɨngam, kar ofan bar isia mɨghɨrim ko, God ko navir vamɨran ikiamin
ofaba, a da isɨ a uan ifongiamɨn gɨn mangamin ofabar mɨn, da inigh izɨ.
Dughiar kamɨn,meabaghnamba2ɨndɨvazimɨnaruemanadi naghɨn itir tiar
akamkuightɨ, an avenmangɨgham. Egh auanofanbar isiamɨghɨrimko, God
ko navir vamɨran ikiamin ofabar amuam, mati a zurara Sabatɨn dughiabar
ofa gami moghɨra, an ofabar amuam. Egh a uam azenan mangɨtɨ, me tiam
dukuagh.”

God, me dughiabar vaghvagh ofan damuamibav gei
13 Ikiavɨra Itir God ua kamaghɨn mɨgei, “Mɨzarazibar zurara, ia sipsipɨn

igiar azenir vamɨra ikia duaba puvatɨzitam inigh izɨ, Ikiavɨra Itir God bagh
ofan bar isia mɨghɨrimɨn mɨn ofa damu. Ofan kamaghɨn amizim, ia dughi-
abar zurara a damu.

14 Egh uaghan mɨzarazibar zurara, ia ofan bar isia mɨghɨramim damusɨ
asɨzim iniva, witɨn aghuir kilogremɨn pumuning ko olivɨn borer litan tam
sara inigh izɨ aning veregh. Kar wit tuamin ofa. Arazir mɨzarazibar Ikiavɨra
Itir God bagh ofa damuamin kam, a ikɨmamaghɨra ikiam.

15 Ia kamaghɨra sipsipɨn igiamkowit koolivɨnborem inigh izɨ,mɨzarazibar
zurazurara Ikiavɨra Itir God bagh ofan bar isia mɨghɨribar amumamaghɨra
ikɨ.”

Atrivimɨn nguazim
16 “Kɨ Ikiavɨra Itir Godɨn Ekiam, kɨ kamaghɨnmɨgei: Atrivimnguazir otevir

tam isɨ, bizir aghuimɨnmɨn uan otarim danigham, eghtɨ nguazir kam, an an
ghuavim ikegham. Nguazir kam zurara an otarimɨn adarazir nguazimra.

17 Eghtɨ atrivim uan nguazir otevir mam isɨ, uan ingangarir gumazir
mam danightɨ, azenir namba 50 otoghtɨ, a nguazir inizir kam uam atrivim
danɨngam. 50plan azenibar zurara, Judaba ua biziba ikarvaghamin arazir
kam damuam. Dughiar kam otoghtɨ, nguazir kam uam atrivimɨn nguazim
gavagham. Kar an bizimra, ezɨ a uan otariba ko uan ovavir boriba, me
zurara an ghuavim ikegham.

18 “Eghtɨ atrivim gumazamizibar nguazitam me dama a inian kogham. A
nguazirmanam isɨ uan otaritam danɨngɨsɨ, a uan nguazimra isɨ a danɨngam.
Eghtɨ nguazir kam an otarimɨn bizimra. A gumazamiziba abɨnɨva men
nguaziba me dama da inian kogham. Kamaghɨn amizɨ, nan gumazamiziba
uan nguazibar ikɨ deraghvɨra dapiagham. Me aghamsɨgh tintinibar nguazir
igharazibar mangan kogham.”

Esekiel Godɨn Dɨpenimɨn
ofa tuer danganibar gari

19 Gumazir kam na inigha, namba 2ɨn dɨvazimɨn tiar akamɨn aven
ghua, daruamin nguazir kɨnir Godɨn Dɨpenim avɨnizimɨn otogha notɨn itir
dɨpenimɨn oto. Dɨpenir kamɨndanganir doziba, da Godɨndanganibara, egha
da bar zue. Dar aven, ofa gamir gumazir Ikiavɨra Itir Godɨn boroghɨn zuiba
dar iti. Ezɨ gumazir kam aruem uaghiri naghɨn itir danganim nan aka.

20 Egha kamaghɨn na mɨgei, “Danganir kamɨn aven, ofa gamir gumaziba,
osɨmtɨziba agɨvamin ofaba ko arazir kuraba gɨn amangamin ofabar asɨzir
tuziba inigh izɨ da avigham. Egh me uaghan wit tuamin ofaba inigh izɨ
danganirkamrada tuam. Ofagamir gumazibabizir zuezɨ taba inigh, azenan
gumazibauari akuvir danganimɨnmangankogham. Puvatɨghtɨma, gumazir
kɨniba bizir bar zuegha anogoroghezir kabar suighɨva me ovengam. Kam-
aghɨn amizɨ, bizir zuezir kaba barmen saghon ikiam.”

21Egha gumazir kam na inigha azenan ghua, me uari akuvir danganimɨn
otogha anmɨkebar 4pla nan akakasi. Kɨ garima, anmɨkebar 4pla vaghvagha
ua danganir muziarir maba iti.

22 Danganir muziarir kaba, dar ababaniba magh ghu. Dar ruaribar
ababanim, 20mitan tu, ezɨ dar arozibar ababanim, 15mitan tu.

23 Da vaghvagha bɨrir dagɨabar ingarizir mam iti. Ezɨ avim arɨghamin
danganim dar bɨribar poroghav iti.

24 Ezɨ gumazir kam kamaghɨn na mɨgei, “Kar ofan dagheba tuamin dan-
ganim. GodɨnDɨpenimɨn ingangarir gumaziba, gumazamiziba ofa damuasa
inigha izir asɨziba inigh, me kagh adar tuziba avigham.”

47
DɨpamGodɨn Dɨpenimɨn ikegha emɨra ghuaghiri

1 Egha Esekiel ghaze, gumazir kam ua na inigha Godɨn Dɨpenimɨn tiar
akamɨn ize. E fo, Godɨn Dɨpenim aruem anadi naghɨn gari. Dughiar kamɨn,
kɨ garima, Ame! Dɨpam tiar akar aruem anadi naghɨn itimɨn apengan

otogha emɨra ghuaghiri. Ezɨ sautɨn amadaghan itir tiar akamuaghan dɨpam
an otogha sautɨn amadaghan itir ofa gamir dakozimɨn boroghɨn emɨra
ghuaghira, ofa gamir dakozim gita.

2Ezɨ ana inigha ghua tiar akarnotɨnamadaghan itimɨnazenanghugha, ga
dɨvazir ekiarGodɨnDɨpenimavɨnizimɨnazenanghu. Eghagaaruadɨvazimɨn
mɨriamɨn azenan ghua tiar akar aruem anadi naghɨn itimɨn oto. Egha kɨ
dɨpamɨn garima, a sautɨn amadaghan itir dɨvazimɨn tiar akamɨn apengan
otogha emɨra zui.

3Ezɨ gumazir kam uan ababanir benim inigha dɨpamɨnmɨriamɨn ghua an
ruarimɨnabari, a aruemanadinaghɨnghuaghira500mitan tu. Ezɨanamɨgɨa
ghaze: Ga dɨpam girɨgh mangam. Ezɨ kɨ an gɨn ghua dɨpam girɨgha vongɨn
zuima, dɨpam nan duiamningɨn tu.

4Ezɨ a ua dɨpamɨnmɨriamɨn sɨvagha ghua an abarima, a 500 mitan tu. Ezɨ
a nan akua dɨpam girɨgha vongɨn zuima, dɨpam nan itevimningɨn tu. Ezɨ a
ua dɨpamɨnmɨriamɨn sɨvagha an abarima, a 500mitan tu. Ezɨ a ua nan akua
dɨpam girɨgha vongɨn zuima, dɨpam nan ivariamɨn tu.

5 Ezɨ a ua dɨpamɨn mɨriamɨn sɨvagha an abarima, a 500 mitan tu. Dɨpam
kagh faner ekiamɨn otogha bar kone. Ezɨ kɨ an aven daru vongɨn mangan
ibura. Gumazir uabɨ afozofogh damuan fozitam, a ti tong an avenmangam.
Kar faner ekiar gumazitam vongɨnmangan koghamim.

6 Ezɨ gumazir kam kamaghɨn na mɨgei, “O nguazir kamɨn gumazim, nɨ
ti bizir kaba deravɨra dar gari?” Egha gumazir kam ua na inigha faner
dadarimɨnmɨriamɨn ghu.

7 Kɨ kagh otozir dughiamɨn, kɨ garima temer bar avɨrim, faner
mɨriamningɨn uaghara bar izɨvagha iti.

8Ezɨ a kamaghɨn namɨgei, “Dɨpar aruem anadi naghɨn ikegha ivemarim, a
Jordanɨn Fanemɨn ghua Araban danganir zarimɨn ghuaghiri, egha bar ghua
Amangsɨzim Itir Dɨpamɨn tu. E fo, ongarir kam, amangsɨzim bar a gizɨfa.
Eghtɨ faner kam a damutɨ, a dɨpar aghuimɨn otogh amangsɨzim puvatɨgham.

9Eghtɨ faner kam zuir danganiba, asɨzir igharagha gariba izɨ an boroghɨn
ikiam. Eghtɨ osirir avɨriba an ikiam. Guizbangɨra, faner kam Amangsɨzim
Itir Dɨpam damutɨ a deragham. Egh faner kam ivemara ghuaghirir naghɨn,
biziba bar angamɨra ikiam.

10 Eghtɨ osiriba isir gumaziba, Amangsɨzim Itir Dɨpamɨn mɨriamɨn
boroghɨn tughɨv ikɨ, Engedin dɨpam emɨrava otivi naghɨn ikegh, bar mangɨ
Eneklamɨn dɨpam emɨrava otivi naghɨn tugh, osiriba buriam. Egh me dan-
ganir kamɨnuan iveba aruemɨndaoneghda kɨrkɨram. EghtɨMediterenianɨn
Ongarir Ekiamɨn itir osirir guar avɨriba iti moghɨn, da kagh ikiam.

11 Eghtɨ danganir kamɨn boroghɨn itir dɨpar muziarir beghneazim
izɨvaziba, dar dɨpaba deraghvɨram otivan kogham. Puvatɨgham,
amangsɨzim dagh izɨvagham.

12EzɨGodɨnDɨpenimɨnotozir faner kamɨnmɨriamningɨn, temer igharagha
garir aghuiba otiv bɨvɨra ikiam. Temer kabar dafariba damɨsɨngan kogham.
Temer kaba, dɨpar iza Godɨn Dɨpenimɨn otozimɨn boroghɨn iti, kamaghɨn
amizɨ, da iakɨnibar zurara bɨvɨra ikiam. Eghtɨ gumazamiziba temer kabar
ovɨzibar amɨva, dar dafariba iniva uan duaba ko arɨmariaba akɨram.”

Kantri Israelɨn nguazirmɨtaghniaba
13-14 Ikiavɨra Itir Godɨn Ekiam kamaghɨn mɨgei, “Kɨ bar fomɨra akar

dɨkɨrɨzim ian inazir afeziaba bagha a gamua ghaze, kɨ Israelɨn nguazir kam
isɨ ia danightɨ, a zurara ian nguazimra ikiam. Kamaghɨn amizɨ, ia nguazir
47:12: AkarMogomem 22:2

kam deraghvɨra a tuisɨgh bar uari romegh Israelian anabar 12pla bagh
anebɨgh me danɨng. Anababa bar, da vaghvagh nguazir otevir tam iniam,
eghtɨ Josepɨn anabam, a nguazir otevir pumuning iniam. Nguazir kamɨn
mɨtaghniabar, kara.

15-16 “Nguazir kamɨn mɨtaghniam, a Notɨn amadaghan Mediterenianɨn
Ongarir Ekiamɨnmɨriamɨn ikegh,mangɨ aruemanadi naghɨnmangɨnguibar
ekiam Hetlonɨn otogh mangɨ, nguibar ekiam Hamatɨn mangamin tu-
avir akar ekiamɨn otogh mangɨ, nguibar ekiam Sedatɨn mangɨ, Berota
ko Sibraimɨn nguibar ekiamningɨn otogham. Sibraim, a nguibar ekiam
Damaskus ko nguibar ekiamHamat, aningɨnmɨtaghniamɨn tɨzimɨn iti. Eghtɨ
ian mɨtaghniam bar mangɨ nguibar ekiam Tikonɨn tugham. Tikon, a Hau-
ranɨn Distrighɨnmɨtaghniamɨn iti.

17Kamaghɨn amizɨ, Israelɨn nguazimɨnmɨtaghniar notɨn itim, a Meditere-
nianɨn Ongarir Ekiamɨn ikegh, bar vongɨn mangɨ aruem anadi naghɨn
amadaghan mangɨ, nguibar ekiam Enonɨn otogham. Nguibar kam,
Damaskusɨn nguazim ko Hamatɨn nguazimɨnmɨtaghniamɨn iti. Kar Israelɨn
nguazir notɨn amadaghan itir mɨtaghniam.

18 “Eghtɨ aruem anadi naghɨn nguazir mɨtaghniam, a nguibar ekiam
Damaskus ko Hauran Distrighɨn tɨzimɨn ikegh mangɨ, Jordanɨn Fanemɨn
magɨrɨ sautɨnamadaghanmangɨ, GileatɨnDistrikko Israelɨnnguazimɨn tɨzim
abighɨva bar sautɨn mangɨ, Amangsɨzim Itir Dɨpamɨn tugham. Kar Israelɨn
nguazir aruem anadi naghɨn amadaghan itir mɨtaghniam.

19 “Eghtɨ sautɨn itir nguazir mɨtaghniam, a nguibar ekiam Tamarɨn ikegh
mangɨ, aruem uaghiri naghɨn amadaghan bar mangɨ, dɨpam itir danganim,
Kades Meriban otogham. Egh mangɨ Isipɨn nguazir mɨtaghniamɨn itir
fanemɨn magɨrɨ, Mediterenianɨn Ongarir Ekiamɨn otogham. Kar Israelɨn
nguazir sautɨn amadaghan itir mɨtaghniam.

20 “Eghtɨ aruem ghuaghiri naghɨn itir nguazir mɨtaghniam, a Meditere-
nianɨnOngarir Ekiam. A sautɨn ikeghongarimɨndadarimɨnmangɨ, barnotɨn
amadaghan mangɨ nguibar ekiam Hamatɨn otogham. Kar Israelɨn nguazir
aruem ghuaghiri naghɨn amadaghan itir mɨtaghniam.

21 “Ia arazir kamɨn gɨn mangɨ nguazir kam, uari bagh uan anababa ko,
anebɨgh vaghvagh uari danɨngam.

22 Nguazir kam, a zurara ia ko ian ovavir boribar bizimra mɨn ikiam.
Kantrin igharazibar gumazamizir ian tongɨn itiba, ko tina ian tongɨn ikia
boriba isi, ia nguazir kam abɨgha uari ganɨdir dughiam, ia uaghan nguazir
asɨzitaba me bagh da abɨgh me danɨngigh. Me mati bar Israelian gumaza-
mizibar mɨn, ia arazir aghuibar me damu. Eghtɨ me uaghan Israelian
anababar tongɨn, nguazir oteviba ia ko da inightɨ, da zurara me ko men
ovavir boribar nguazibara ikiam.

23 Kantrin igharazibar gumazamizir iza ia ko ian gumazamizibar tongɨn
apiaziba, me uaghan uari bagh danganirme itibar nguazir otevitaba iniam.
Kɨ Ikiavɨra Itir Godɨn Ekiam, kɨ kamaghɨnmɨkemegha gɨfa.”

48
Me notɨn itir nguazim abɨgha Israelian anababa vaghvaghame ganɨdi

1 Ikiavɨra Itir God ua kamaghɨnmɨgei, “Israelian anababar ziabar kara:
“Kantri Israelɨn nguazir mɨtaghniar notɨn itim, a Mediterenianɨn On-

garir Ekiamɨn mɨriamɨn ikegh mangɨ, aruem anadi naghɨn mangɨ nguibar
ekiam Hetlonɨn otogham, kar nguibar ekiam Hamatɨn zuir tuavir akam.
Egh an mɨtaghniam mangɨ nguibar ekiam Enonɨn otogh mangɨ, nguibar
ekiamning Damaskus ko Hamatɨn mɨtaghniamɨn tugham. Eghtɨ Danɨn
anabamɨn adarasi, notɨn amadaghan itir nguazir kamɨn, nguazir otevir kam

iniam. Men nguazimɨn mɨtaghniam, kantrin kamɨn aruem anadi naghɨn
itir mɨtaghniam ikegh, ua izɨ aruem uaghiri naghɨn amadaghan mangɨ,
Mediterenianɨn Ongarir Ekiamɨn tugham.

2-7 “Ezɨ Aserɨn anabamɨn nguazim Danɨn anabamɨn nguazir otevimɨn
akuighav iti. Ezɨ Naptalin anabamɨn nguazim, Aserɨn anabamɨn nguazir
otevimɨn akuighav iti. EzɨManasen anabamɨnnguazim, Naptalin anabamɨn
nguazir otevimɨn akuighav iti. Ezɨ Efraimɨn anabamɨn nguazim, Manasen
anabamɨn nguazir otevimɨn akuighav iti. Ezɨ Rubenɨn anabamɨn nguazim,
Efraimɨn anabamɨn nguazir otevimɨn akuighav iti. Ezɨ Judan anabamɨn
nguazim, Rubenɨn anabamɨn nguazir otevimɨn akuighav iti. Nguazir
mɨtaghniar kaba bar aruem anadi naghɨn ikegha, ghua aruem uaghiri
naghɨn tu.”

God ghaze, Israelɨn kantrin tongɨra, nguazir ekiarmam ikiam
(Esekiel 45:1-8)

8 Ikiavɨra Itir God ua kamaghɨn mɨgei, “Judan anabamɨn nguazimɨn
mɨtaghniamɨn, sautɨn amadaghan nguazir otevir ekiar mam ikiam. Ia an
ingangarir bar igharazim bagh anebigh igharaghvɨra anetɨgh. An arozimɨn
ababanim, 12 kilomita ko akuamɨn tugham, kar arozir notɨn ikegh mangɨ
sautɨn otoghamim. Eghtɨ nguazir otevir kam, aruem anadi naghɨn ikegh
mangɨ aruem uaghiri naghɨnMediterenianɨn Ongarir Ekiamɨn otogham, an
ruarimɨn ababanimmati Israelɨn anababar nguazibar ruarimɨn ababanim.
Eghtɨ Godɨn Dɨpenim nguazir otevir kamɨn tongɨra ikiam.

9-10 “Nguazir kamɨn tongɨra, ia nguazir otevir tam isɨ Ikiavɨra Itir God
bagh anetɨgh. An mɨtaghniar notɨn itim ko mɨtaghniar sautɨn itim, aningɨn
ababanimning uaghara mangɨ, 12 kilomita ko akuamɨn tugham. Eghtɨ an
mɨtaghniar aruemanadinaghɨn itimkomɨtaghniar aruemghuaghiri naghɨn
itim, aningɨn ababanimning uaghara mangɨ, 5 kilomitan tugham. Nguazir
otevir kam, a ofa gamir gumazibar nguazimra. Eghtɨ Ikiavɨra Itir Godɨn
Dɨpenim, nguazir otevir kamɨn tongɨra ikiam.

11 Nguazir kam bar zuegh na baghvɨra ikɨ. Egh ofa gamir gumazibar
tongɨn, Sadokɨn ovavir boriba, me na baghvɨra ikiamin gumaziba, a men
nguazimra. Sadokɨn ovavir boriba, dughiar Israelɨn ikɨzim akɨrim ragha na
gasarazimɨn, merara nan Dɨpenimɨn aven itir biziba deravɨra dar garava
nan ingangarim bagha gavgafi. Mati Livain anabamɨn adarazir marazi
amizɨ moghɨn, me amizir puvatɨ. Kamaghɨn amizɨ, na baghvɨra ikiamin
nguazir kam, ia me baghvɨra anetɨgh.

12 Kamaghɨn amizɨma, kɨ nguazir otevir kam isɨ me danɨngam. A
bar moghɨra anogoregh, bar zuezir nguazimɨn ikiam. Nguazir kamɨn
mɨtaghniam, a Livain anabamɨn nguazir mɨtaghniam ko poroghɨv ikiam.

13 “Eghtɨ Livain anabamɨn adarasi, men nguazim, ofa gamir gumazir
kabar nguazimɨn mɨriamɨn mɨtaghniam ko poroghɨv ikiam. Eghtɨ an ru-
arimɨn ababanim, 12 kilomita ko akuamɨn tugham, eghtɨ an arozimɨn aba-
banim, 5 kilomitan tugham.

14 Nguazir me bigha Ikiavɨra Itir God baghvɨra ikiamim, a nguazir bar
aghuirnguazir igharazibabardaghafiraghamim. Eghtɨofa gamir gumaziba
an akua tam isɨdagɨababagh anemangankogham. Mebizir igharaziba bagh
a ikarvaghan kogham. Me gumazir igharazitamɨn amamangatɨghtɨ, an a
inian kogham. Bar guizbangɨra, a Ikiavɨra Itir Godɨn nguazimra, egh bar
anogoregham.

15“Nguazir zuruzirkamɨnakuigha itirdanganir igharazim, apuranguazir
kɨnim. An ruarimɨn ababanim, 12 kilomita ko akuamɨn tughtɨ, an arozimɨn
ababanim, 2 kilomita ko akuamɨn tugham. Nguazir kamɨn, nguibar ekiar

mam an tongɨn ikɨ, eghtɨ nguibar ekiamɨn gumazamiziba, an uan dɨpenibar
ingaram. Eghtɨ an danganir maba pura ikiam.

16Eghtɨ nguibar ekiar kam avɨnizir dɨvazimɨn mɨriar 4pla, dar ababaniba
uagharamangɨ, 2,250mitan tugham.

17 Nguibar ekiam avɨnizir nguazir azenan itim, a pura ikiam. Eghtɨ an
arozimɨn ababanim, 125mitan tugham.

18 Men nguibar ekiam, gumazamizibar nguazimɨn tongɨn an ingarigh
gɨvaghtɨ, nguibar ekiam nguazim abightɨ nguazir otevir pumuning otogh,
vong ko vong ikɨ pura ikiam. Nguazir otevir tam, aruem anadi naghɨn ikɨtɨ,
nguazir otevir igharazim aruem ghuaghiri naghɨn ikiam. Eghtɨ aningɨn
ruarimningɨn ababanimning uaghara 5 kilomitan tugham. Nguazir otevir
kamning, gumazamizir nguibar ekiamɨn aven ingar ikiamiba, aningɨn in-
garɨva opar aningɨn daghebar amam.

19 Israelɨn gumazamiziba nguibar ekiar kamɨn aven ikia ingariba, me
nguazir kamningɨn azenibar ingarɨva oparam.

20 “Eghtɨ nguazir ekiar otevir kam, an aven, nguazir me God bagh
datɨghamimkoofa gamir gumazibarnguazim, koLivain anabamɨnadarazir
nguazim, ko gumazamizir nguibar ekiamɨn itibar nguazim, da bar nguazir
ekiar kamɨn ikiam. Eghtɨ an ruarimning ko arozimningɨn ababaniba,
uagharamangɨ 12 kilomita ko akuamɨn tugham.

21-22 “Nguazir na baghvɨra ikiamin kam, ko gumazamiziba itir nguibar
ekiamɨn nguazir kam, aning nguazir bar ekiamɨn tongɨra iti. Eghtɨ kɨ
nguazir bar ekiam isɨ, ingangarir igharazim bagh anetɨgham. Nguazir an
vong ko vongɨn itimning, aning atrivimɨn nguazimningra. Nguazir otevir
mam, na baghvɨra ikiamin nguazimɨn ikegh mangɨ aruem anadi naghɨn
Jordanɨn Fanemɨn tugham. Eghtɨ nguazir otevir igharazim, na baghvɨra
ikiamin nguazimɨn ikegh mangɨ aruem ghuaghiri naghɨn Mediterenianɨn
Ongarir Ekiamɨn tugham. Eghtɨ nguazir otevir nan Dɨpenim an torimɨn
ikiamim, ko gumazamizibar nguazir men nguibar ekiam ikiamim ko Li-
vaibarnguazim,dabaratrivimɨnnguazimɨntorimra ikiam. Eghmangɨnotɨn
amadaghan Judan anabamɨn nguazir mɨtaghniamɨn otogham. Egh mangɨ
sautɨn amadaghan, Benjaminɨn anabamɨn nguazir mɨtaghniamɨn tugham.”

Anabar igharazibar nguazir oteviba
23-27 Ikiavɨra Itir God ua kamaghɨn mɨgei, “Israelɨn anabar igharazibar

nguaziba, ia me bagh nguazir otevir kaba isɨme danɨngam:
“Nguazir me bigha God bagh datɨghamimɨn mɨtaghniam, sautɨn

amadaghan itir nguazim, a Benjaminɨn anabamɨn adarazir nguazir otevim.
Men nguazimɨn mɨtaghniam, kantrin kamɨn aruem anadi naghɨn itir
mɨtaghniamɨn ikegh, ua izɨ aruem uaghiri naghɨn amadaghan mangɨ,
Mediterenianɨn Ongarir Ekiamɨn tugham.

“Ezɨ Simeonɨn anabamɨn nguazim, a Benjaminɨn nguazir otevimɨn
akuighav iti. Ezɨ Isakarɨn anabamɨn nguazim, a Simeonɨn nguazir otevimɨn
akuighav iti. Ezɨ Sebulunɨn anabamɨn nguazim, a Isakarɨn nguazir otevimɨn
akuighav iti. Ezɨ Gatɨn anabamɨn nguazim, a Sebulunɨn nguazir otevimɨn
akuighav iti. Nguazirmɨtaghniar kababar aruemanadinaghɨn ikeghaghua,
aruem uaghiri naghɨn tu.

28 “Nguazir me bigh Gatɨn anabamɨn adarazi danɨngamim, kantrin kamɨn
sautɨn itir nguazir mɨtaghniamɨn iti. A nguibar ekiam Tamarɨn ikeghmangɨ
aruem uaghiri naghɨn amadaghan bar mangɨ, dɨpaba itir danganim, Kades
Meriban otogham. Egh mangɨ Isipɨn nguazir mɨtaghniamɨn itir fanemɨn
magɨrɨ bar mangɨ Mediterenianɨn Ongarir Ekiamɨn otogham. Kar Israelɨn
kantrin sautɨn amadaghan itir mɨtaghniam.

29 Ia arazir kamɨn gɨn mangɨ nguazim abɨgh Israelɨn anababar anɨngightɨ,
me dar ikɨ uari bagh da iniam. Kɨ Ikiavɨra Itir Godɨn Ekiam, kɨ kamaghɨn
mɨkemegha gɨfa.”

God Jerusalemɨn tiar akabar gunmɨgei
30-34 Ikiavɨra Itir God ua kamaghɨn mɨgei, “Gɨn otivamin nguibar ekiam

avɨnamin dɨvazim, an azenan mangamin tiar akar 12pla ikɨ. Eghtɨ dɨvazir
kamɨn 4planmɨriaba vaghvagh dar ababaniba, uagharamangɨ, 2,250mitan
tugham. Egh dɨvazimɨn mɨriar 4plan kaba vaghvagh, 3plan tiar akaba ikɨ.
Tiar akaba, Israelɨn anababar ziaba vaghvagh dar ikɨ. Tiar akar notɨn
amadaghan ikiamibar ziabar kara: Ruben, Juda, ko Livai. Ezɨ tiar akar
aruem anadi naghɨn ikiamibar ziabar kara: Josep, Benjamin, ko Dan. Ezɨ
tiar akar sautɨn ikiamibar ziabar kara: Simeon, Isakar, ko Sebulun. Ezɨ tiar
akar aruem uaghiri naghɨn ikiamibar ziabar kara: Gat, Aser, ko Naptali.

35Kamaghɨn amizɨ, nguibar ekiam avɨnizir dɨvazimɨn 4plan mɨriaba, dar
ababanim bar moghɨra 9,000 mitan tugham. Eghtɨ dughiar kamɨn ikegh
mangɨ zurazurara ikiamin dughiamɨn, me nguibar ekiar kamɨn ziam dɨpon
suam, ‘Ikiavɨra Itir God Kagh Iti.’ ”

48:30-34: Akar Mogomem 21:12-13 48:35: Jeremaia 3:17; 33:16; Joel 3:21; Sekaraia 2:10; Akar
Mogomem 21:3; 22:3

Godɨn Akam Inigha Izir Gumazim
Danielɨn Akɨnafarim

O
Daniel

Akar faragha zuim
Godɨn Akam Inigha Izir Gumazim Danielɨn Akɨnafarim a 6plan

eghaghaniba ko 4plan irebabar akaba an iti. Me akɨnafarir kam Judaba
osɨmtɨziba sara itir dughiamɨn an osiri, ezɨ akɨnafarir kam men nɨghnɨzir
gavgaviba gavgavimme danɨngasa. Karmen akurvaghtɨme kamaghɨn fogh
suam, God gumazamizir bar deragha an pozibar akurvasi. Eghtɨ gɨn God
men osɨmtɨziba gɨvagh dabirabir aghuimme danɨngam.
Danielɨn akɨnafarim, akuar pumuning iti.
1. Sapta 1--6. KarDaniel ko annamakabar eghaghaniba. Dughiar avɨribar

apaniba pazɨ me damuasa, ezɨ kamaghɨn me pamten nɨghnɨzir gavgavim
Godɨn ikia egha arazir aghuibagh ami, ezɨ apanibame damuamin bizimme
ibura.
2. Sapta 7--12. Kar Daniel ganizir irebaba. Dughiar kamɨn, God gɨfozir

puvatɨzir gumazamizibar kantriba bar gavgavigha iti. Eghtɨ me ti Godɨn
gumazamiziba bar me agɨvagham. Ezɨ irebar kaba kamaghɨn men akakasi,
God uan gumazamizibar akuragh, egh kantrin kabar gavgaviba agɨvagham.
Eghtɨ gɨn Godɨn gumazamiziba bar deraghvɨra ikiam.

Daniel uan namakaba komen eghaghanim
(Sapta 1--6)
Judan gumazir igiarmaba atrivimɨn dɨpenimɨn iti

1Fomɨra Jehoiakim Judabar atrivimɨn itima, azenir pumuningkomɨkezim
gɨvazɨma, Babilonɨn kantrin Atrivim Nebukatnesar, a izɨ Jerusalemɨn
nguibar ekiam komɨsoghasa, egha anmɨdorozir gumaziba nguibam bar an
ekɨaru.

2Ezɨ EkiamNebukatnesar amamangatɨzɨma, an Atrivim Jehoiakim inigha
Judangumazamizir avɨrim inighaGodɨnDɨpenimɨnkavɨnaghuibako itariba
ini. Egha da inigha Babilonɨn kantrin ghua uan asebar dɨpenimɨn ghu. Egha
bizir aghuir kaba isa dɨpenir kamɨn aven itir danganir mogomemɨn da atɨ.

3 Ezɨ Atrivim Nebukatnesar Judabar tongɨn gumazir igiar maba iniasa,
uan dɨpenimɨn ingarir gumazibar faragha zuir gumazim, Aspenas mɨgei. A
ghaze, nɨAtrivim Jehoiakimɨn anabamra ganɨva gumazir igiabara iniva egh
uaghan gumazir ekiabar adarazir otaritaba sara inigh.

4 Egh a kamaghɨn garir gumazir igiaba iniam: me guar aghuiba ikɨva,
namnar aghuiba ikɨva, egh tav mɨkarzir tam ikuvighan kogh, egh fofozir
avɨriba ikɨva, suren aghuibar amuva, uaghan zuamɨra fofozim inigham.
Eghtɨ me atrivimɨn dɨpenimɨn ingaramin fofozim ikiam. Egh Aspenas uabɨ
men sure damutɨme Babilonɨn akam osirɨva egh a dɨponam.

5 Egha atrivim uaghan kamaghɨn mɨgei, dughiaba bar dagher me apiba
ko wainɨn dɨpar me apiba, me atrivimɨn dɨpenimɨn itir gumazibar mɨn dar
amam. Egh me azenir pumuning ko mɨkezimɨn sure damighɨva gɨn me
atrivimɨn ingangarir gumazibar otivam.

1:1: 2Atriviba 24:1; 2 Eghaghaniba 36:5-7 1:2: 2Atriviba 20:17-18; 24:10-16; 2 Eghaghaniba 36:10;
Aisaia 29:7-8

6 Men tongɨn mɨsevezir gumazibar ziabar kara: Daniel, ko Hanania, ko
Misael, ko Asaria, me bar Judan anabamɨn gumazir igiaba.

7 Egha Aspenas ziar igiaba me garɨki. Daniel a Beltesasar a gatɨ, egha
Hanania a Satrak a gatɨ, eghaMisael aMesak a gatɨ, eghaAsaria anAbetnego
a gatɨ.

8EzɨDaniel dagheba kowainɨndɨpaba ko bizirme atrivimɨndɨpenimɨn isa
me ganɨdiba, ana dar aman aghua. A pamten kamaghɨn nɨghnɨsi, a dagheba
ko wainɨn dɨpam amegh, Godɨn damazimɨn mɨzegham.* Kamaghɨn amizɨ,
a uabɨn akurvaghasa Aspenasɨn azangsɨsi, eghtɨ me dagher igharazitam a
danɨngam.

9Ezɨ God Aspenas gamima a Danielɨn apangkuvigha an akurvaghasa.
10 Egha Aspenas kamaghɨn Daniel mɨgei, “Kɨ uan ekiamɨn atiatingi. Kɨ fo,

a ia bagha dagheba ko dɨpaba amɨsevegha gɨfa. Eghtɨ ia mɨkarziba suegh
aghariba guigh, egh ia, ia ko izezir gumazibar mɨn ganan koghtɨma, a na
mɨsueghtɨ kɨ aremegham.”

11 Aspenas faragha Daniel, Hanania, Misael, ko Asaria, men ganasa gu-
mazirmamamɨsefe. EzɨDaniel ghua gumazirmen garim kamaghɨn amɨgei,

12 “Nɨ kamaghɨn e damu ganigh, nɨ azenibar oparir dagheba ko dɨpamra,
da e danɨngmangɨ 10plan dughiabar tugh.

13 Egh 10plan dughiar kabar gɨn, nɨ gumazir igiar atrivimɨn dagheba
apibar ganɨva, egh nɨ en gan. Egh nɨ fogham, en mɨkarziba men mɨkarzibar
mɨn deravɨram oto, o puvatɨ? Egh nɨ gɨn bizir tizimɨn e damusɨ, nɨ puram e
damu.”

14 Ezɨ gumazir men garim, a Danielɨn akamɨn gɨn ghua Daniel mɨkemezɨ
moghɨn ami.

15 Ezɨ 10plan dughiabar gɨn, men ganganim bar deragha, men mɨkarziba
saram aghua gavgavigha, gumazir igiar atrivimɨn dɨpenimɨn amezibagh
afira.

16 Ezɨ gumazir men garim, an atrivimɨn dɨpenimɨn dagheba ko wainɨn
dɨpaba isa zurara munagh da arɨsi. Egha azenibar oparir daghebara me
ganɨgavɨra iti.

17 Ezɨ 4plan gumazir igiar kaba, God biziba bar dar amuamin fofozim
ko, akɨnafaribar gara dagh fozir fofozir aghuim, ko nɨghnɨzir aghuim me
ganɨngi. Egha God Daniel fofozim a ganɨngizɨma, a irebaba ko irebamɨnmɨn
garir bizibar mɨngaribar gunmɨkɨmamin fofozim ti.

18 Ezɨ Judan gumazir igiar kaba bar, me azenir pumuning ko mɨkezimɨn
sure agɨfa, dughiar AtrivimNebukatnesar inabazim. EzɨAspenasme inigha
atrivim bagha ghu.

19 Ezɨ atrivim me ko mɨgɨava kamaghɨn gari, Daniel, Hanania, Misael, ko
Asaria,men fofozimgumazir igiarmabar fofozibaghafira. Kamaghɨnamizɨ,
a me inizɨmame an ingangarir gumazibar otifi.

20 Egha atrivim bizir avɨribar men azangsɨgha, me ko mɨgɨa gari, men
fofozim Babilonɨn fofozir gumazibar fofoziba, bar moghɨra me gafira.
Atrivimɨn irebar mɨngaribagh fogha dar gun mɨgeir gumaziba ko, kukunir

1:8: Esekiel 4:13; Hosea 9:3 * 1:8: Danielɨnnɨghnɨzimɨnmɨngarim, a deragha bighamɨgeir puvatɨ.
Guizbangɨra, Babilonia bizir guar avɨrir God Israelian anogoroghezibamedapi. Ezɨ IsraelianAraziba,
wainɨn dɨpabar amasamen tɨvazir puvatɨ. Babilonia ti dagheba uan aseba ofabar mɨn dagh anɨdi, ezɨ
bizir kabar Daniel daman aghua. O a ti ghaze, an atrivimɨn dagher aghuiba iniam, egh arazir kamɨn
an atrivim kamaghɨn an akagha ghaze, a bar atrivim anɨngizir akabar gɨn mangam. 1:9: Jenesis
39:21 1:20: 1 Atriviba 10:1



Daniel 1:21 1679 Daniel 2:12

gumaziba bar, me Judan gumazir 4plan kabagh afiraghan kogham. Bar
puvatɨ.

21 Egha Daniel dughiar ruarimɨn atrivimɨn ingangarim gami. Egha a
ingara ikiavɨra itima, Sairus Babilonɨn atrivimɨn oto.

2
Nebukatnesarɨn irebam

1 Nebukatnesar azenir pumuning uan kantrin garava an atrivimɨn iti.
Egha dɨmagarir mam, a irebamɨn gani. Ezɨ irebar kam a gamima a bar
osemegha akuava avenge.

2 Kamaghɨn amizɨ, irebar mɨngaribagh fogha dar gun mɨgeir gumaziba
ko, kukunir gumaziba ko, imezibagh amir gumaziba ko, akavsiar ifavarib-
agh amir gumaziba, me bagha akam amada. Eghtɨ me izɨ an irebamɨn
mɨngarimɨn gunmɨkɨmam. Eghame iza atrivimɨn guamɨn tuivizɨ,

3 a kamaghɨn me mɨgei, “Kɨ irebamɨn ganizɨ, irebar kam na gamima nan
navim bar oseme. Kamaghɨn amizɨ, kɨ irebamɨnmɨngarim gɨfoghasa.”

4 Egha me kamaghɨn Aramɨn akamɨn atrivimɨn akam ikaragha ghaze,
“Atrivim,* nɨ bar deraghvɨra ikɨ mamaghɨra ikɨ. E ghaze, nɨ faragh uan
irebamɨn emɨkemeghtɨ, e anmɨngarimɨn gun nɨmɨkɨmam.”

5Ezɨ atrivim kamaghɨn gumazir kabav gɨa ghaze, “Kɨ guizbangɨra iamɨgei,
ia bizir kɨ irebamɨn ganizibar gun na mɨkemeghan kogh, egh uaghan an
mɨngarimɨn gun mɨkemeghan koghtɨ, kɨ mɨdorozir gumazibav kemeghtɨ,
me ian sueba ko aghariba asightɨ, ia aremegham. Egh me ian dɨpenibagh
asɨghasɨghɨva, dar amutɨ da bar ikuvigham.

6Egh ia vɨrara irebam ko anmɨngarim sara namɨkemeghtɨ, kɨ bizir avɨrim
ia danɨng, egh ia damutɨ ia ziar ekiam iniam. Kamaghɨndatɨrɨghɨn, ia irebam
ko anmɨngarimɨn gun namɨkɨm.”

7 Egha me uam atrivim mɨgei, “Nɨ irebar kamɨn gun e mɨkemeghtɨ, e an
mɨngarimɨn gun nɨmɨkɨmam.”

8 Ezɨ atrivim kamaghɨn mɨgei, “Kɨ ian ifavaribagh fogha gɨfa. Ia dughiar
ruarimmɨzuamasa, kamaghɨn ia ghaze, kɨ akam otavkɨri. Ezɨ bar puvatɨ.

9Guizbangɨra, ia bizir kɨ irebamɨn ganizibar gun namɨkemeghan koghɨva,
iabarosɨmtɨzirmaghgariba iniam. Kɨ fo, iabarnavir vamɨra inighaghaze, ia
na gifarmangɨtɨ kɨ uan nɨghnɨzim otevkɨnigham. Kamaghɨn, ia irebar kamɨn
gun namɨkɨm, eghtɨ kɨ fogham, ia uaghan anmɨngarim sara namɨkemegh.”

10Ezɨ fofozir gumazir kaba atrivimɨn akambaregha, kamaghɨn a ikaragha
ghaze, “Atrivim, nguazir kamɨn gumazitam bizir nɨ damuasa e mɨkemezim
damighan kogham. Bar puvatɨ. Atrivim, atrivir gavgavir ekiatam, uan ire-
bar mɨngaribagh fogha dar gun mɨgeir gumazitam, ko kukunir gumazitam,
ko akavsiar ifavaribagh amir gumazitam, an azangsɨzir katamɨn a gamizir
puvatɨ.

11Atrivim, bizir nɨ en azangsɨziba, e dav kɨman ibura. Ezɨ gumazitam dar
amighan kogham. Aseba dar amuam. Egha aser kaba da gumaziba ko itir
puvatɨ.”

12 Ezɨ atrivim akar kam baregha bar puvɨram atari. Kamaghɨn amizɨ, a
mɨdorozir gumaziba bagha akam amadagha ghaze, me Babilonɨn fofozir
gumaziba bar memɨsueghtɨmame aremegham.

* 2:4: Akar kagh ikegha ghuaDaniel 7:28ɨn tuziba,meHibrun akamɨndar osirizir puvatɨ. MeAramɨn
akamɨn an osiri. 2:11: Jenesis 41:39; Aisaia 57:15; Daniel 5:11

13 Ezɨ mɨdorozir gumaziba ghua, Daniel uan namakaba ko me mɨsueghtɨ
me aremeghasame buriagha arui.

God irebamɨnmɨngarimDanielɨn aka
14 Ezɨ atrivimɨn mɨdorozir gumazibar garir gumazim Ariok, dɨkavigha

Babilonɨn fofozir gumazibav sueghtɨ me aremeghasa zui. Ezɨ Daniel a
mɨkɨmasa deravɨra nɨghnigha,

15 kamaghɨn Ariokɨn azara, “Manmaghsua, atrivim fofozir gumazibav
sueghtɨ me aremeghasa mɨgɨrɨgɨar gavgavir kam gami?” Ezɨ Ariok bizir
otivizir kabar gun amɨgei.

16 Ezɨ Daniel fofozir gumaziba aremeghan aghuagha, zuamɨra ghua
atrivimɨnmɨgɨaghaze, “Nɨ tongdughiamnadanightɨkɨ irebamɨnmɨngarimɨn
gunmɨkɨmam.”

17 Ezɨ atrivim akar kam amamangatɨzɨ, Daniel uamategha uan dɨpenimɨn
ghugha uan namakaba, Hanania, Misael, ko Asaria, bizir otiviziba bar dar
gunmemɨkeme.

18 Egha apangkuvim bagha Godɨn Uan Nguibamɨn Itim ko mɨkɨmasa
me mɨgei. Egh uaghan irebar mogomemɨn itim bagh azangsɨghtɨ, an an
mɨngarim en akagham. Eghtɨ e Babilonɨn fofozir gumazir igharaziba ko
aremeghan kogham.

19 Ezɨ dɨmagarir kamra God, atrivimɨn irebamɨn mɨngarim Danielɨn aka.
Ezɨ Daniel Godɨn Uan Nguibamɨn Itimɨn ziam fa,

20 egha kamaghɨnmɨgei:
“God, kɨ nɨn ziam fɨmamaghɨra ikiam.

Guizbangɨra, fofoziba ko gavgaviba bar nɨna.
21Nɨ amozim ko aruemɨn dughiam gatifa,

egha nɨ uabɨ gumazibagh inabi, da atrivibar otifi,
egha nɨmen ingangaribar me a gefi.

Egha fofozir aghuiba ko nɨghnɨzir aghuiba gumazibagh anɨdi.
22Egha God nɨ bizir avenmodoghav itir me fozir puvatɨzibamen akakasi.

Ezɨ zurara angazangarim nɨn iti,
ezɨ nɨmɨtatemɨn itir biziba, nɨ dagh fogha gɨfa.

23Nan ovavibar God, nɨ fofozim ko gavgavim na ganɨngi
egha nɨ nan dɨmdiam baraki,

egha bizir e nɨn azangsɨghizir kam, en aka.
Egha nɨ atrivimɨn irebamɨnmɨngarim, en aka.

Kɨ bizir kam bagha nɨmɨnabagha, bar nɨn ziam fe.”
Daniel irebamɨnmɨngarimɨn gun atrivimmɨgei

24 Egha Daniel Ariok bagha ghu, gumazir kam atrivim Babilonɨn fofozir
gumazibav sueghtɨmearemeghasa anemɨsefe. EzɨDaniel kamaghɨnamɨgei,
“Nɨ fofozir gumazibav sueghtɨ me aremeghan markɨ. Nɨ na inigh atrivim
bagh mangɨ, eghtɨ kɨ irebamɨn a geghanɨva irebamɨn mɨngarimɨn gun a
mɨkɨmam.”

25 Ezɨ zuamɨra Ariok Daniel inigha atrivim bagha ghugha, kamaghɨn
atrivim mɨgei, “Kɨ Judan adarazir mav inigha izi, me fomɨra kalabuziar
gumazirmamɨnmɨnankantrina inighakagh ize. Ezɨa irebamɨnmɨngarimɨn
gun nɨmɨkɨmam.”
2:21: 1Eghaghaniba29:30; Esta 1:13; Jeremaia27:5; Jems1:5 2:22: OngerAkaba139:11-12; Daniel

2:28-29; Hibru 4:13; Jems 1:17

26EzɨDaniel, an ziar mam Beltesasar, atrivim kamaghɨn an azara, “Nɨ nan
irebam ko anmɨngarimmɨkɨmamin fofozim iti?”

27 Ezɨ Daniel kamaghɨn atrivim mɨgei, “Atrivim, fofozir gumazitam, ko
kukunir gumazitam, ko imezibagh amir gumazitam, ko akuzibagh amir
gumazitam,me barmodoghav tir bizir kamɨnmɨngarim abɨghɨva avegham.

28 Ezɨ Godɨn Uan Nguibamɨn Itim, a iti, a bizir mogomebar mɨngariba
azenim garɨsi. Atrivim, God bizir gɨn otivamibar nɨn akaghasa irebar kam
nɨ ganɨngi. Ezɨ kɨ datɨrɨghɨn irebar nɨ uan dakozimɨn akua ganizimɨn, gun nɨ
mɨkɨmam.

29“Atrivim, nɨ akuimaGod irebamɨnbizir gɨnotivamibanɨnaka. EzɨGodɨn
kam, a bizir mogomeba azenim garɨsi. Egha bizir gɨn otivamiba nɨn aka.

30EghaGodɨn kambizirmodoghav itimnan aka. Kɨrara fofozir ekiam ikia
egha fofozir gumazir igharazibagh afirazir pu. Puvatɨ. God bizir kam nan
aka, eghtɨ nɨ uan irebamɨnmɨngarim ko nɨghnɨzibagh gɨfogham.

31 “Atrivim, nɨ irebamɨn garima marvir guar dafam iti. Ezɨ bizir kam a
gavgavigha bar puvɨra taghtasi. Ezɨ nɨ an ganigha bar atiatingi.

32 Me golɨn puvɨra taghtazimɨn an dapanimɨn ingari. Egha an evarim
ko agharimning, me silvan aningɨn ingari, egha an ivariam me brasɨn dar
ingari.

33 Egha an suemning me ainɨn aningɨn ingarigha, an dagarimningɨn vɨn,
me uaghara ain ko nguazim veregha aningɨn ingari.

34 Ezɨ dughiar nɨ marvir guar kamɨn garavɨra itimɨn, dagɨam a uabɨ
mɨghsɨamɨn kuiaghirɨ, gumazitam a poghezir puvatɨ. A uabɨ izaghiramarvir
guar kam mɨsogha an dagarir me nguazim ko ainɨn ingarizimning mɨsoke.
Ezɨ aning bar mɨsaraghire.

35 Ezɨ ainba, ko nguazim, ko bras, ko silva, ko gol, da bar bɨaghiregha
mati raizɨn mɨseviba, nɨ da isa da makuri. Ezɨ amɨnim dagh ivavamadi, ezɨ
mɨnezir taba ua itir puvatɨ. Ezɨ dagɨar marvir guar kam mɨsoghezim, an
aghuamɨghsɨar ekiamɨn otoghava nguazir kam bar anevara.

36 “Kar irebar nɨ ganizim. Ezɨ datɨrɨghɨn kɨ irebamɨn mɨngarimɨn gun nɨ
mɨkɨmam.

37Atrivim, nɨ faraghavɨra ikia, egha atrivirmaba bar dagh afira. EzɨGodɨn
Uan Nguibamɨn Itim, a nɨn amamangatɨzɨ nɨ atrivimɨn iti. Ezɨ a gavgavim nɨ
ganɨga egha ziar ekiam nɨ ganɨngi.

38Egha nɨ gamima, gumazamiziba bar, ko asɨziba, ko kuaraziba bar, nɨme
gatifa. Ezɨ nɨ dapanir me golɨn ingarizimɨnmɨn iti.

39 “Eghtɨ atrivir mam nɨn gɨn otivam, egh a nɨnmɨn gavgavighan kogham.
Egh gɨn atrivir mɨkezim otoghɨva, nguazir oteviba bar dagh ativagham. Ezɨ
atrivir kammati bras.

40 Eghtɨ ua gɨn namba 4ɨn atrivim otivam. An ainɨn mɨn gavgavigham. E
fo, ain bizibav sozima da bɨgha mɨnemniaba iri. Ezɨ kamaghɨra atrivir kam
kantrin fomɨra ikezibar gavgaviba bar dagh afiragh ada gɨvagham.

41 Ezɨ nɨ irebamɨn kamaghɨn gari, bizir kamɨn dagarimning ko dagarir
puziba, me ain ko nguazim uaning veregha dar ingari. Ezɨ bizir kamɨn
mɨngarim kamakɨn. Gumazamizir atrivir kam ativaziba, me uarira uari
abigh, men tarazi gavgavigh ikɨvɨra ikiam. Ain ko nguazim vɨrara dagarir
pumuningɨn iti, a kamaghɨn nɨn aka, dar gavgavim ainɨnmɨn gavgavigh egh
bar gavgavighan kogham.

42 Ezɨ dagarir puzir me ain ko nguazimɨn ingarizim, a kamakɨn, kantrin
otevir mam ainɨn mɨn gavgavigham. Eghtɨ an otevir mam nguazim mɨn
gavgavighan kogham.
2:30: Jenesis 41:16; Daniel 2:47; Aposel 3:12

43 Ezɨ me, nguazim ko ain aning veregha marvir guar kamɨn da-
garimɨn ingari. Ezɨ bizir kamɨn mɨngarim kamakɨn. Atrivim gumazamizir
bɨaghireziba, uame akuvasa nɨghnɨsi. Eghtɨme atrivir igharazibar guivibar
ikɨ, egh me deragh uari ko poroghan kogham.† Kamaghɨra ain deragha
nguazim ko pozir puvatɨ.

44 “Ezɨ dughiar atrivir kaba ikiavɨra itimɨn, Godɨn Uan Nguibamɨn Itim,
a Dughiar a Gumazamizibagh Ativaghamin Tam a damightɨ, an otivam.
Eghtɨ a ikɨ mamaghɨra ikiam. Eghtɨ atrivir maba da God Gumazamizibagh
Ativaghamin Dughiar Kam dɨkabɨraghan kogham. Eghtɨ God Gumazamiz-
ibagh Ativaghamin Dughiam, an atrivir igharazibagh asɨghasigham. Eghtɨ
an atrivir dughiar kam a ikɨmamaghɨra ikɨvɨra ikiam.

45 Nɨ dagɨamɨn gari, a uabɨ mɨghsɨamɨn pura kuiaghirɨ, gumazitam a
poghezir puvatɨ. Dagɨar kam ira, marvir guarme ain ko bras ko nguazim ko
silva ko golɨn ingarizim a mɨsoghezɨ, a bar mɨsaraghire. Dagɨar kam, a God
gumazamizibagh ativaghamin dughiamɨn ababanim.

“Godɨn ziar ekiam itim, a bizir gɨn otivamiba nɨn aka. Guizbangɨra, bizir nɨ
irebamɨn ganiziba, da kɨ nɨmɨkemezɨmoghɨram otivam.”

Atrivim ziar ekiamDaniel ganɨngi
46AtrivimNebukatnesarDanielɨnakambaregha, eghaDanielɨnboroghɨra

tevimning apɨrigha irɨghauan guam isanguazimgatɨgha ghaze,meDanielɨn
ofa damu borer mughuriar aghuim zuim tuva an ziam fɨ.

47 Ezɨ atrivim kamaghɨn Daniel mɨgei, “Nɨ irebar modozir kamɨn gun
mɨkemegha gɨfa. Kamaghɨn amizɨ, kɨ kamaghɨn fo, nɨn God a godɨn igharaz-
ibagh afira. Ana atriviba bar dar ekiam, egha bizir mogomeba azenim
garɨsi.”

48 Ezɨ atrivim Babilonɨn provinsɨn gavmanɨn dapanimɨn ikiasa Daniel
amɨsefe. Egh a gumazir nɨghnɨzir aghuiba atrivim ganɨdibar gumazir da-
panimɨn iti. Ezɨ atrivim uaghan Daniel bizir avɨrir aghuiba a ganɨngi. Ezɨ
Daniel ziar ekiam iti.

49 Egha Daniel Babilonɨn provins gatifa. Egha a ingangaribar ganasa
nɨghnɨghava, Satrak ko Mesak ko Abetnego, me amɨsɨvasa atrivimɨn
azangsɨsi. Ezɨ atrivim an azangsɨzir kamɨn amamangatɨzɨ, me dar gari. Egha
Daniel uabɨ atrivimɨn dɨpenimɨn iti.

3
Nebukatnesar marvir guamɨn tevimning apɨrigh a ziam fasa gumazamiz-

ibav gei
1AtrivimNebukatnesarmɨgeimamegol inighamarvir guarmamɨn ingari.

Ezɨmarvir guar kamɨn ruarima27mitan tuzɨ, an baravim3mitan tu. Ezɨme
marvir guar kam isa Babilonɨn provinsɨn Duran nguazir zarimɨn anetɨ.

2 Ezɨ me anetɨgha gɨvazɨma, atrivim uan gavman gumazir dapaniba bar
memɨgɨa ghaze,me izɨuari akufagh. Eghtɨ gavmanɨn faragha zuir gumaziba
ko, gumazir dapaniba ko, gumazir ekiar faragh zuiba ko, nguibamɨn gav-
manɨn garir gumaziba ko, dagɨabar garir gumaziba ko, jasba ko, nguibabar
gavmanɨn gumaziba me izɨ uari akufagh. Me izɨ, marvir guar Atrivim
Nebukatnesar asarazir kambagh, dughiar faragha zuimɨn an ziam fɨsɨ izam.

3 Ezɨ gavmanɨn gumazir ekiar kaba iza bar marvir guam itir naghɨn
dughiar nambawanɨn an ziam fasa bar uari akufa.
† 2:43: Aramɨn akam deragha akar otevir kamɨnmɨngarim abɨghizir puvatɨ. 2:48: Daniel 2:6; 4:9;
5:11

4 Egha gavmanɨn gumazir akam akurir mam pamten kamaghɨn diagha
mɨgei, “Ianguibababardargumazamiziba, kantribabardargumazamiziba,
nguibabar akaba bar ia bar atrivimɨn akam baragh!

5 Ia sɨghaba komariviba ko gitaba ko buaba ko ighiar igharaziba baraghtɨ
da arangam. Egh ia ighiar kam baragh, uan teviba pɨrigh avighmarvir guar
Atrivim Nebukatnesar asarazir kamɨn ziam fɨ.

6 Eghtɨ gumazitam tevimning apɨrigh aviragh, marvir guamɨn ziam fan
koghtɨ, e zuamɨra a inigh danganir ekiar avir bar pamten isimɨn aven
anekunigham.”

7 Kamaghɨn me ighiam baragha, nguibaba bar dar gumazamiziba ko
kantriba bar dar gumazamiziba ko nguibabar akaba bar, maghɨra teviba
apɨrigha aviragha marvir guar Atrivim Nebukatnesar asarazir kamɨn ziam
fe.

Me Judan gumazir 3plan gunmɨkeme
8 Ezɨ dughiar kamɨn Babilonɨn gumazir maba iza Judan gumazamizibar

ziabagh asɨghasɨghasamen gun atrivimmɨkeme.
9 Egha me kamaghɨn Atrivim Nebukatnesarɨn mɨgei, “Gumazir ekiam, nɨ

ikɨmamaghɨra ikiam!
10Atrivim, nɨ gumazamiziba bar kamaghɨnmemɨgɨa ghaze,me sɨghaba ko

mariviba ko gitaba ko buaba ko ighiar igharaziba baraghɨva, gumazamiziba
bar teviba apɨrigh avigh, golɨnmarvir guarnɨ ingarighaasarazir kamɨnziam
fam.

11 Eghtɨ gumazitam tevimning apɨrigh aviragh marvir guamɨn ziam fan
koghtɨ, nɨ zuamɨra a inigh danganir ekiar avir bar pamten isimɨn aven
anekunigham.

12 Ezɨ Judan gumazir pumuning ko mɨkezir kaba, Satrak, Mesak, ko
Abetnego, kar nɨ Babilonɨn provins gativagh an ganasa me amɨsefe, ezɨ me
nɨn akam batoke. Egha me nɨn asebar ziaba fer puvatɨ, egha uaghan teviba
apɨrigha aviragha golɨnmarvir guar nɨ asarazir kamɨn ziam fer puvatɨ.”

13 Ezɨ Atrivim Nebukatnesar akar kam baregha bar puvɨram atara egha
ghaze, ia 3plan gumazir kaba inigh na bagh izɨ.

14Me izegha gɨvazɨma a kamaghɨn men azai, “Satrak ko Mesak ko Abet-
nego,me ghaze ia nan aseba ko godɨnmarvir guar kɨ asarazir kam iauaghan
teviba apɨra aviragha an ziam fer puvatɨ. Guizbangɨra, o?

15 Ezɨ datɨrɨghɨn, ia sɨghaba ko mariviba ko gitaba ko buaba ko ighiar
igharaziba baraghɨva, teviba pɨrighɨva avigh marvir guar kamɨn ziam fɨ.
Ia kamaghɨn damuan koghtɨ, kɨ datɨrɨghɨra gumazibav kemeghtɨ me ia isɨ
danganir ekiar avir bar pamten isimɨn aven ia kunigham. Eghtɨ godɨn
manam ian akuragh nan gavgavim da ua ia inigham?”

16 Ezɨ Satrak, Mesak ko Abetnego atrivim ikara, “Atrivim Nebukatnesar,
bizir nɨ e damuasa ifongezir kam, e akaba an puvatɨ.

17 E guizɨn Godɨn ziam fe. Nɨ mɨkemezɨ moghɨn e damigh, eghtɨ en Godɨn
gavgavim itim, an en akuraghtɨ, nɨn gavgavim ko danganir ekiar avir bar
pamten isim, e a gitagham. God en akuragham.

18Eghtɨ an en akuraghan koghtɨ, nɨbizir kamgɨfogh, e nɨn asebar ziaba fan
koghɨva, egh uaghan teviba pɨrighɨva aviragh golɨn marvir guar nɨ asarazir
kamɨn ziam fan kogham.”

Me Satrak,Mesak ko Abetnego isava avimmɨkɨni
3:15: UaMe Ini 5:2; 2 Atriviba 18:35

19Nebukatnesar akar kam baregha egha bar Satrak, Mesak ko Abetnego
men anɨngaghegha, an damazimning bar aghefe. Egha a uan ingangarir gu-
mazibav kemeghtɨ me avim atɨghtɨ a puvɨra isiam. Avim faragha kamaghɨn
isizir puvatɨ.

20Egha a uanmɨdorozir gumazir gavgavibav gɨa ghaze, me Satrak, Mesak
ko Abetnego, ikegh me isɨva danganir ekiar avir bar pamten isimɨn me
kunigh.

21Kamaghɨn, me 3pla uagharamen korotiar ruariba ko siotba ko dapanir
asuaba sarame ikeghava, me isa danganir ekiar avir bar pamten isimɨn,me
akuni.

22 Dughiar kam atrivim faragha mɨgeima me avim gamima a bar
pamtemɨn isia mɨzariaba zui. Kamaghɨn, mɨdorozir gumazir me inigha avir
danganir ekiamɨn ghueziba, avir mɨzariaba bar men isizɨme ariaghire.

23Ezɨ Satrak,Mesak koAbetnego,me avimɨn torim giraghue. Ezɨme ikezir
beniba kamaghɨra iti.

24 Ezɨ Atrivim Nebukatnesar men ganigha dɨgavir kuram gamigha
zuamɨra dɨkavigha tu. Egha kamaghɨn gumazir nɨghnɨzir aghuiba a
ganɨdibar azara, “E 3plan gumaziba ikegha me isa avim mɨkɨni, o puvatɨ?”
Ezɨme a ikara, “Are, atrivim, e manmaghɨram ami.”

25 Ezɨ a ghaze, “Manmaghɨn amizɨ kɨ 4plan gumazibar garima me avimɨn
torimɨn arui? Egha benir e me ikeziba, ua men namnabar itir puvatɨ. Egha
avim uaghan men isir puvatɨ. Ezɨ namba 4ɨn gumazim asebar borimɨn mɨn
gari.”

Avim 3plan gumazibar isizir puvatɨ
26 Ezɨ Nebukatnesar danganir ekiar avir bar pamten isimɨn tiar akamɨn

boroghɨra ghugha kamaghɨn dei, “Satrak! Mesak! Abetnego! Ia Godɨn Bar
Pɨn Itimɨn ingangarir gumaziba! Ia azenan izɨ!” Ezɨ me avim ategha azenan
ize.

27Ezɨ gavmanɨn faragha zuir gumaziba ko, gumazir dapaniba ko, gumazir
aruar faragh zuiba ko, gumazir nɨghnɨzir aghuiba atrivim ganɨdiba, me
iza Judan gumazir 3plan kabar ganasa uari akufa. Me gara fo, me isizir
puvatɨ. Egha avimmen dapanir arɨziba ko korotiabar isizir puvatɨ, eghame
mɨkarzitam isighamughazir puvatɨ, egha avir mughuriar tam zuir puvatɨ.

28 Ezɨ atrivim kamaghɨn mɨgei, “E bar Satrak, Mesak, ko Abetnego, men
Godɨn ziam fam. God uan ensel amadazɨ a 3plan gumazir an ziam fa
egha nɨghnɨzir gavgavim an itibar akura. Me nan akam batuegha ovengan
atiatingizir puvatɨ. Egha godɨn igharazitam tevimning apɨrigha an ziam feir
puvatɨ. Me uan Godɨn ziamra fe.

29 Ezɨ kɨ fo, Satrak, Mesak ko Abetnego, men God men akurazɨ moghɨn,
godɨn igharaz tam uan gumazamizibar akuraghan kogham. Kamaghɨn
amizɨ, kɨ mɨgɨrɨgɨar kam damuasa, ia gumazamiziba bar Godɨn kam a
dɨpova, akar kuratamɨn a mɨkɨman kogham. Egh nguibaba bar dar gu-
mazamiziba ko kantriba bar dar gumazamiziba ko nguibabar akaba bar,
me arazir kam damutɨ, kɨ mɨdorozir gumazibav kemeghtɨ memen sueba ko
aghariba asightɨ, me aremegham. Eghmemen dɨpeniba akararɨgh bar dagh
asɨghasɨgham.”

30Ezɨ atrivimmɨkemegha gɨvagha, egha Satrak,Mesak koAbetnego ingan-
garir igiam Babilonɨn provinsɨn me ganɨngi, ingangarir kam ingangarir me
faragha amizim gafira.

4
Nebukatnesarɨn namba 2ɨn irebam, a temer ekiamɨn gani

1 Atrivim Nebukatnesar nguazimɨn nguibaba bar dar gumazamiziba ko
kantriba bar dar gumazamiziba ko nguibabar akaba bar, me bagha akam
amada. An akam kamakɨn:

Ia bar deraghvɨra ikɨ!
2Datɨrɨghɨn kɨ arazaraziba ko mirakelɨn bar ekiaba, Godɨn Bar Pɨn Itim

na bagha dagh amizibar gun ia mɨkɨmasa.

3God arazarazir bar ekiabar en aka!
Egha bar gavgavighamirakel bagh ami!

God ikɨmamaghɨra ikiam;
an atrivimɨn dughiaba zurara ikɨvɨra ikiam.

4 Kɨ Nebukatnesar, nɨmɨra uan dɨpenimɨn aperaghav ikia uan ingan-
garibar garima, da bar deragha oto. Egha kɨ bizir avɨrim ikia, egha bar
akuegha iti.

5 Ezɨ dɨmagarir mamɨn kɨ irebamɨn ganigha bar puvɨram atiatingi. Kɨ
irebamɨn aven ganizir biziba na gamizɨ kɨ dɨgavir kuram gami.

6 Egha kɨ Babilonɨn fofozir gumaziba bagha akam amada, eghtɨ me izi
irebamɨnmɨngarimɨn gun namɨkɨmam.

7 Ezɨ irebar mɨngaribagh fogha dar gun mɨgeir gumaziba ko, kukunir
gumaziba ko, imezibagh amir gumaziba ko, akavsiabagh amir gumaziba,
me bar ize. Kɨ irebamɨn gun me mɨgeima, me irebamɨn mɨngarimɨn gun na
mɨkɨman ibura.

8Ezɨ gɨn Daniel izi. (An ziarmamBeltesasar, ziar kam nan asemɨn ziam.
Guizbangɨra, aser bar gavgavibar duaba nɨghnɨzim Daniel ganɨngi.) Ezɨ kɨ
uan irebamɨn gun amɨgei. Kɨ kamaghɨn amɨgei:

9 “Beltesasar, fofozir gumazibar gumazir dapanim, kɨ fo, aser bar
gavgavibar duaba, nɨghnɨzim nɨ ganɨngizɨ, ezɨ bizitam nɨn pɨn kogh,
nɨn modoghan kogham. Ezɨ nɨ datɨrɨghɨn nan irebam baragh, egh an
mɨngarimɨn gun namɨkɨm.

10 “Kɨ uan dakozim girɨghav ikia irebamɨn garima, temer bar dafam
nguazim barmoghɨra an tongɨra tughav iti.

11 Egha an aghua bar ekɨva ghuanaga overiamɨn suira, nguazimɨn itir
gumazamiziba bar an gari.

12 Ezɨ temer kam dafarir bar aghuiba iti, egha ovɨzir avɨriba iti,
nguazimɨn itir gumazamiziba bar dar amegh izɨvagham. Ezɨ kuaraziba
an aguabar mɨkonibagh amima, nguazimɨn asɨzir atiaba iza an apengan
avughsi, egha da bar an ovɨziba api.

13 “Kɨ uan dakozim girɨghav ikia irebamɨn garavɨra itima enselɨn mam
Godɨn Nguibamɨn ikegha izaghiri, an enselɨn maba ko me bizibar garir
enselba.

14 Egha pamtemɨn dɨa ghaze: Nɨ temem okeghtɨ a irɨgh. Egh an aguaba
aghoregh, an dafariba aghor da makunigh, an ovɨziba tintinibar da kunigh.
Egh asɨzir an apebamɨn itiba batokegh, egh kuarazir an aguabar itiba
batokegh.

15 Egh temer dakam biba saram aneteghtɨ a nguazimɨn grazibar tongɨn
ikɨ, eghtɨ ainɨn kuakar ekiatam ko bras inigh an povim gighuigh. Egh
gumazir kam ateghtɨ amariba dɨmagaribar a giram. Eghtɨ an asɨzibar mɨn
dadabar amɨ ikiam.

16 Egh gumazir kam, a 7plan azenibar gumazamiziba nɨghnɨzi moghɨn
nɨghnɨghan kogham, ana asɨzibar mɨn nɨghnɨgh ikiam.

17 Ezɨ bizibar garir enselba bizir kaba otivasa me mɨkeme, eghtɨ
angamɨra itir gumazamiziba bar kamaghɨn fogham, Godɨn Bar Pɨn Itim bar
gumazamizibagh ativagha men gari. Egha a uabɨ uan ifongiamɨn gɨn ghua,
gumazir ziar ekiaba itiba ko gumazir kɨniba, atrivimɨn ikiasame amɨsevima
me otifi.”

18 Egha kɨ ua kamaghɨn Daniel mɨgei, kɨ uan irebam nɨ mɨkemegha gɨfa.
Nan fofozir gumaziba irebamɨn mɨngarimɨn gun na mɨkɨman ibura. Kam-
aghɨn amizɨ, Beltesasar, nɨ datɨrɨghɨn an mɨngarimɨn gun na mɨkɨmam. Kɨ
fo, aser bar gavgavibar duaba nɨghnɨzim nɨ ganɨngi, kamaghɨn nɨrara na
mɨkɨmam.

Daniel irebamɨnmɨngarimɨn gunmɨgei
19 Ezɨ Daniel irebamɨn mɨngarim gɨfogha gɨfa, kamaghɨn amizɨma a bar

osemegha dɨgavir kuram gamigha, atrivimɨn mɨkɨman atiati.* Ezɨ atrivim
kamaghɨn a mɨgei, “Beltesasar, irebar kam ko an mɨngarim nɨ damutɨ nɨ
osɨmɨva atiatinganmarkɨ.”
EzɨBeltesasar a ikara, “Atrivim, kɨ irebar kammɨkemezir bizibanɨbativan

kɨ ifongezir puvatɨ. Da nɨn apanibara otivasa kɨ ifonge!
20Nɨ temer ekiar mamɨn gani, a bar ruaragha ghuanaga overiamɨn suira,

ezɨ nguazir kamɨn gumazamiziba bar an gari.
21Adafarir bar aghuiba ko ovɨzir avɨriba iti, nguazimɨn itir gumazamiziba

bar dar amegh izɨvagham. Ezɨ asɨzir atiaba an apengan avughsi, ezɨ kuaraz-
iba an aguabarmɨkonibar ingari.

22 “Atrivim, nɨrara temer kam, ruaragha bar gavgafi. Ezɨnɨn gavgavimbar
ekeveghapɨn ti, ezɨnɨn gavgavimnguazimɨn itir gumazamiziba bar dar gari.

23 “Ezɨ nɨ garima, enselɨn mam Godɨn Nguibamɨn ikegha izaghira ghaze,
‘Nɨ temer kam okegh a gasɨghasɨkigh, egh an dakam ateghtɨ a nguazimɨn ikɨ.
Egh ainɨn kokam ko bras inigh an povim gighuigh. Eghtɨ ghuariar dɨpaba
dɨmangan gumazir kam giram, egh aneteghtɨ a 7plan azenibar asɨzir atiaba
ko ikiam.’

24 “Atrivim, irebar kamɨn mɨngarim kamakɨn, kar Godɨn Bar Pɨn Itim
mɨkemezir bizim, nɨ bativam.

25 Nɨ gumazamizibar nguibam ategh, mangɨva asɨzir atiaba ko ikiam.
Nɨ bulmakaubar mɨn dadabar amɨ, egh puram azenan dakuam. Eghtɨ
dɨmagarimɨn ghuariar dɨpaba 7plan azenibar nɨ giram. Nɨ kamaghɨra ikɨ,
mangɨ kamaghɨn fogham, Godɨn Bar Pɨn Itim bar gumazamizibagh atifa. Ezɨ
a uabɨ uan ifongiamɨn, gumazibamɨsevimame atrivibar otifi.

26Nɨ ensel barazi, a temer dakamateghtɨ anguazimɨnaven ikiasamɨkeme.
Bizir kamɨn mɨngarim kamakɨn, nɨ bar kamaghɨn fogh mɨkɨm, God Uabɨra
Nguazimɨn Biziba Bar Dagh Atifa. Nɨ fogha gɨfa, egha gɨn nɨ uam atrivimɨn
otivam.

27 Kamaghɨn amizɨ, atrivim, nɨ datɨrɨghɨn kɨ nɨ mɨkɨmamin akamɨn gɨn
mangam:† Nɨ arazir kurabar amuan koghɨva, arazir aghuibar amu, egh

* 4:19: Akar kam, 4:19ɨn ikegha ghua 4:33ɨn tu, kar akar otevir mam Atrivim Nebukatnesar
gumazamiziba bagha anemada. (Nɨ Daniel 4:1ɨn ganigh.) Egha kagh atrivim bizir a bativizibagh
eghanizir puvatɨ. † 4:27: Gumazirmaba ghaze, vezɨn kam, a dughiar Nebukatnesar uamatrivimɨn
otivamim a mɨgeir puvatɨ. Me ghaze, Daniel kamaghɨn mɨkeme, atrivim arazir aghuibar amutɨ, bizir
kurar kaba a bativan kogham.



Daniel 4:28 1687 Daniel 4:37

gumazamizir onganarazibar apangkuf. Nɨ kamaghɨn damuva, egh nɨ ti
deraghvɨra ikɨtɨ, bizir nɨ amiba bar deravɨram otivam.”

28 Ezɨ Daniel mɨkemezɨ moghɨra, bizir kaba bar Atrivim Nebukatnesar
batifi.

29 Ezɨ 12plan iakɨniba gɨvazɨ, atrivim dughiar mamɨn uan dɨpenir Ba-
bilonɨn itimɨn azuarim garui.

30 Egha kamaghɨn mɨgei, “Ia gan, Babilon a nguibar bar ekiam egha bar
dera. Nan gavgavimɨn kɨ uabɨ an ingari, kɨ nguibar kam gamizɨ an otogha,
uan gavgavim ko ziar ekiam isɨ gumazamizibar akakaghasa.”

31 A mɨgɨavɨra ikiava egha orazima, tiarir mam Godɨn Nguibamɨn ikegha
izi. Tiarir kam kamaghɨn mɨgei, “Atrivim Nebukatnesar, nɨ nan akam
barakigh. Kantrin nɨ ativazir kam, kɨ datɨrɨghɨn nɨ dam a inigham.

32 Eghtɨ kɨ nɨ batueghtɨ nɨ ua gumazamiziba ko ikian kogham. Nɨ mangɨ
asɨzir atiaba ko ikiam. Egh nɨ 7plan azenibar, bulmakaubar mɨn dadabar
amam. Nɨ kamaghɨra ikɨ mangɨ dughiar nɨ fogh suam, Godɨn Bar Pɨn Itim
bar gumazamizibagh atifa. A uabɨ uan ifongiamɨn, gumazibagh amima me
atrivibar otifi.”

33 Ezɨ bizir ensel mɨkemeziba, da zuamɨra Nebukatnesar batifi. Me gu-
mazamizibar tongɨn a batoghezɨ, a bulmakaubar mɨn dadaba api. Egha
dɨmagarimɨn ghuariar dɨpaba an namnam giri. Egha an dapanir arɨzim bar
ruaragha taragiar arɨzibar mɨn gari. Egha an dafarir puziba bar ruaragha
mati kuarazir puzibar mɨn gari.

Nebukatnesar Godɨn ziam fe
34Gɨn 7plan azeniba gɨvazɨ, kɨNebukatnesar, kɨ kogha Godɨn nguibamɨn

gara, egha nan nɨghnɨziba ua dera. Egha kɨ Godɨn Bar Pɨn Itim bagha bar
akonge. A Godɨn ikia mamaghɨra itim, kamaghɨn, kɨ an ziam fam. Egha kɨ
kamaghɨnmɨgei:

God atrivimɨn ikɨmamaghɨra ikiam.
Eghtɨ an atrivir kam dughiabar ikɨvɨra ikiam.

35A gari, nguazimɨn itir gumazamizibamati
pura biziba.

An Nguibamɨn itir enselba ko nguazimɨn itir gumazamiziba an apengan iti,
a bar me gatifa.

Egh a bizitam damusɨ an a damuam,
eghtɨ gumazitam an anogoreghan kogham.

Guizbangɨra, gumazitam kamaghɨn an azangsɨghan kogham,
Nɨ bizir tizim gami. Bar puvatɨ.

36 Ezɨ kɨ mɨgɨrɨgɨar kam gamir dughiamɨn, nan nɨghnɨzim ua dera, ezɨ kɨ
ua uan ziar ekiam ini. Egha datɨrɨghɨn kɨ kantrin faragha ativazim, kɨ uam
a gativagh an ganamin gavgavim ini. Ezɨ gumazir nɨghnɨzir aghuiba na
ganɨdiba, ko nan gumazir ekiaba, me ua iza na ko iti. Ezɨ kɨ uam atrivimɨn
ikia, egha ziar bar ekiam iti, a ziar ekiar kɨ faragha inizim gafira.

37 Egha datɨrɨghɨn kɨ Nebukatnesar, kɨ Atrivir Uan Nguibamɨn Itim bagha
bar akonge, egha an ziam fa ziar ekiam a ganɨdi. Kɨ fo, bizir ana amiba bar
voroghɨra ikia bar dera. Egha a gumazir uan ziaba feba da dɨkabɨri.

5
Atrivim Belsasarɨn isar ekiam

1 Ezɨ datɨrɨghɨn Belsasar atrivir igiamɨn otogha, dɨmagarir mamɨn a isar
ekiarmam gamua, egha uan gumazir ekiar tausen plan diazɨme isar kamɨn
izegha, a ko wainɨn dɨpam api.

2 Egha me wainɨn dɨpam apavɨra itima, Belsasar, gol kapba ko silvan
kapba inigh izasa uan ingangarir gumazibavmɨgei. Kavɨn kaba, an afeziam
Nebukatnesar Jerusalemɨn nguibamɨn itir Godɨn Dɨpenimɨn ghugha da
inigha Babilonɨn nguibamɨn ize. Atrivim ghaze, a uan gumazir ekiaba ko
uan amuiba ko an amuir doziba ko, me bar kavɨn kabar wainɨn dɨpabar
amam.

3 Kamaghɨn amizɨ, ingangarir gumaziba golɨn kapba inigha ize. Ezɨ
gumazamiziba bar kavɨn kabar wainɨn dɨpaba api.

4Egha me wainɨn dɨpaba apa ikiava, aser me gol, ko silva, ko bras, ko ain,
ko temem, ko dagɨamɨn, ingarizir marvir guabar ziaba fe.

5Mekamaghɨn amima, gumazimɨndafarim zuamɨra bɨrimɨn otogha bɨrim
gisɨn osiri. Danganir kamɨn lam isia an angazangarim bar ekefe, ezɨ atrivim
bar deraghavɨra dafarir kamɨn garima, an osiri.

6 Egha a bar atiatigha, an atiatir guam asaragha, an gavgavim gɨvazɨ, an
soroghafariba a ginɨsi.

7 Ezɨ a kukunir gumaziba, ko imezibagh amir gumaziba, ko akavsiar
ifavaribagh amir gumaziba, tav a bagh me inigh izasa a pamten dei.
Me izegha gɨvazɨma, atrivim kamaghɨn me mɨgei, “Gumazitam akar kam
dɨponegh anmɨngarimɨn gun namɨkemeghtɨ, kɨ atrivimɨn korotiar aghevim
a danightɨ aneghuam. Egh kɨ golɨn sen an fɨrimɨn daghtɨ, a ziar ekiam iniam.
Eghtɨ kɨ a damightɨ a namba 3ɨn gavmanɨn gumazimɨn ikiam.”

8 Ezɨ fofozir gumaziba aven izegha gɨvazɨ, atrivim akar kam bar me
mɨkemez, men tav akar kam dɨponan ibura. Egha men tav akar kamɨn
mɨngarimɨn gun atrivimmɨkemezir puvatɨ.

9 Kamaghɨn amizɨ, Atrivim Belsasar bar atiatingi. Egha an atiatir guam
asaragha an gavgavim gɨvazɨma, an soroghafariba a ginɨsi. Ezɨ an gumazir
ekiaba nɨghnɨghava avenge, kamaghɨn amizɨ, me bizitam damuan ibura.

10Dughiar kamatrivimɨn amebamnɨgɨnir kambaraki, nɨgɨnir atrivimuan
gumazir ekiaba ko me amizim. Egha a isar ekiam itir danganimɨn aven
ghugha ghaze, “Atrivim, nɨ deraghvɨra ikɨ mamaghɨra ikɨ. Nɨ bizir kam
ateghtɨ an osɨmtɨzim nɨ danɨnganmarkɨ.

11Nɨ oragh, gumazir mam nɨn kantrin iti, ezɨ aser bar gavgavibar duaba
nɨghnɨzim a ganɨngi. Ezɨ dughiar nɨn afeziam atrivimɨn itimɨn, nɨn afeziam
gumazir kamɨn garima, a fofozir ekiaba ko nɨghnɨzir aghuiba iti. Egha an
fofozim bar ekevegha aser gavgavibar fofozimɨn mɨn ghu. Ezɨ nɨn afeziam
Atrivim Nebukatnesar, gumazir kam isa, irebabar mɨngaribar gun mɨgeir
gumaziba ko, kukunir gumaziba, ko imezibagh amir gumaziba, ko akavsiar
ifavaribagh amir gumaziba, bar men gumazir dapanimɨn ikiasa anemɨsefe.
Nɨn afeziam kamaghɨn ami.

12 A fo, gumazir kam bar fofozir aghuiba ko nɨghnɨzir aghuiba iti, egha
irebabar mɨngariba ko akar isɨn zuiba, ko bizir mogomebar mɨngaribar
gun mɨgei. Kamaghɨn amizɨ, nɨ Daniel bagh akam amadagh. Atrivim
Nebukatnesar ziam Beltesasar a gatɨ. Nɨ a mɨkemeghtɨ a izɨ akar bɨrimɨn
itimɨnmɨngarimɨn gun nɨmɨkɨmam.”

Daniel akar dɨpenir bɨrimɨn itimɨnmɨngarimɨn gunmɨgei
13Eghame Daniel inigha aven ghuzɨma, an atrivimɨn boroghɨn tughav iti.

Ezɨ atrivim kamaghɨn a mɨgei, “Nɨ Daniel, nɨ ti Judan gumazir mam? Nɨ ti

Judan adarazir mav, fomɨra nan afeziam, Atrivim Nebukatnesar, nɨ inigha
ize?

14Kɨ kamaghɨn oraki, aser bar gavgavibar duaba nɨghnɨzim nɨ ganɨngi, ezɨ
nɨ fofozir ekiaba ko nɨghnɨzir aghuiba iti.

15Kɨ fofozir gumaziba ko kukunir gumazibar dia, eghtɨme izɨ akar bɨrimɨn
itimdɨponɨva, anmɨngarimgunnamɨkɨmasa. Ezɨpuvatɨ, memɨkɨman ibura.

16Ezɨ kɨ kamaghɨn oraki, nɨ bizirmogomeba ko akar isɨn zuibar gunmɨgei.
Egh nɨ osizirir kam dɨponɨva an mɨngarim gun na mɨkemeghtɨ, kɨ atrivimɨn
korotiar aghevim nɨ da arugh, egh gol sen nɨn fɨrimɨn datɨghtɨ nɨ ziar ekiam
iniam. Eghtɨ nɨ nan gavmanɨn gumazir namba 3ɨn otogham.”

17 Ezɨ Daniel an akam ikaragha ghaze, “Markɨ, kɨ nɨ da bizir aghuitam
inighan kogham. Nɨ ifueghɨva, gumazir igharazir tam danɨngigh. Ezɨ
Atrivim, kɨ datɨrɨghɨn osizirir kamdɨponɨva anmɨngarimɨn gun nɨmɨkɨmam.

18 “Nɨ oragh. GodɨnBar Pɨn Itim, a nɨn afeziamNebukatnesar gamizɨ, a bar
atrivir ekiamɨn otogha bar gavgafi, egha ziar ekiam ikia bar pɨn ti.

19 A gavgavir bar ekiam iti, kamaghɨn amizɨ, nguibaba bar dar gumaza-
miziba ko, kantriba bar dar gumazamiziba ko, nguibabar akaba bar, me
an atiatigha egha nɨsi. Eghtɨ a gumazitam mɨsueghtɨ an aremeghsɨ an
aremegham. Eghtɨ a gumazitam ateghtɨ a ikɨsɨ, a ikiam. Egha a kamaghɨn
ami, a gumazitamɨn ziam fɨsɨ, a fam. Eghtɨ a gumazitam dɨkabɨragh a
gasɨghasɨghsɨ, ana damuam.

20Eghaauanziamfava, akababatogha, arazir igharazibaghamima,Godɨn
Ikiavɨra Itim, atrivimɨn ikian a batoke, ezɨ an ziar ekiam iraghuzɨ, a uan
danganim ataki.

21 Ezɨ Godɨn Ikiavɨra Itim gumazamizibar nguibamɨn a batoke, ezɨ an
nɨghnɨzim, gumaziba nɨghnɨzi moghɨn nɨghnɨzir puvatɨ, an asɨzibar mɨn
nɨghnɨsi. Egha a ghua donkiba ko ikia, bulmakaubar mɨn dadaba apava,
puramazenan akui. Ezɨ dɨmagarimɨn ghuariar dɨpaba a giri. Ezɨ a kamaghɨn
amua ghua gɨn a kamaghɨn fo, Godɨn Bar Pɨn Itim gumazamiziba bar me
gativagha men gari. Egha a uabɨ uan ifongiamɨn gumaziba mɨsevima me
atrivibar otifi.

22 “Nɨ Nebukatnesarɨn otarim, nɨ bizir kabagh fogha gɨfa. Egha nɨ uabɨ
dɨkabɨrazir puvatɨ.

23Nɨuabɨuan ziam fasanɨghnɨgha, EkiarUanNguibamɨn Itim, nɨnan ziam
dɨkabɨra. Egha uan ingangarir gumazibav kemezɨ me kavɨn nɨn afeziam
Godɨn Dɨpenimɨn iniziba inigha ize. Egha nɨ uan gumazir ekiaba ko uan
amuiba ko nɨn amuir doziba ko, ia bar kavɨn kabar wainɨn dɨpaba api. Egha
ia marvir guar me gol ko, silva ko, bras ko, ain ko, temeba ko, dagɨamɨn
ingarizibar ziaba fe. Ezɨ marvir guar kaba me garir puvatɨgha mɨgɨrɨgɨaba
barazir puvatɨgha bizitam gɨfozir puvatɨ. God uabɨra nɨn ikɨrɨmɨrim ko nɨ
amir biziba bar dar gara dagh atifa. Ezɨ nɨ an ziam fer puvatɨ.

24Kamaghɨn amizɨ, God dafarir kam amadazɨ an akar kaba osiri.
25Akar kam kamakɨn:

‘Dɨpon, dɨpon, tuisɨgh, abɨkigh.’
26 “Akar kamɨnmɨngarim, ‘Dɨpon,’ a kamakɨn,

God nɨ atrivimɨn ikiamin dughiaba dɨponsɨ.
Datɨrɨghɨn nɨn dughiar abuananam.

27Ezɨ akar kamɨnmɨngarim, ‘Tuisɨgh,’ a kamakɨn,
5:22: 2 Eghaghaniba 33:23; 36:12

God nɨn araziba tuisigha gɨfa, ezɨ an ababanim kamaghɨn nɨn aka,
nɨ arazir aghuibagh amir puvatɨ.

28Ezɨ akar kamɨnmɨngarim, ‘Abɨkigh,’ a kamakɨn,
God nɨn kantri abɨghizɨ, an vuer mamMidian kantrin ghu,

ezɨ an vuer mam Persian kantrin ghu.”*
29 Ezɨ Atrivim Belsasar zuamɨra uan ingangarir gumazibav geima, me

korotiar aghevim Daniel garugha egha golɨn sen an fɨrimɨn da. Egha Daniel
gamizɨ a Belsasarɨn gavmanɨn namba 3ɨn gumazir dapanir ekiamɨn oto.

30 Ezɨ dɨmagarir kamra, Midian kantrin gumaziba iza Babilonɨn Atrivim
Belsasarɨnmɨsoghezɨ ana areme.

31 Ezɨ Darius, a Midian gumazim, a 62plan azeniba ikiava, datɨrɨghɨn
Babilonɨn atrivimɨn oto, egha kantrin kam gativagha an gari.

6
MeDaniel akunizɨ a laionba itir mozim giraghu

1Dughiar kam Darius atrivimɨn otogha gɨvagha, egha 120plan gavmanɨn
faragha zuir gumaziba amɨseveghtɨmekantrin aven tir nguibabagh ativagh
dar ganam.

2 Ezɨ atrivim, Daniel ko gumazir igharazir pumuning a me amɨsevezɨ, me
gavmanɨn faragha zuir gumazir kabagh ativagh, atrivimɨn ingangaribar
ganam. Eghtɨ atrivimɨn ingangaribar tongɨn bizitam ovengan kogham.

3 Ezɨ atrivim, Danielɨn ingangarimɨn garima a bar dera, egha gavmanɨn
faragha zuir gumaziba ko a ko ingarir gumazimning a men ingangaribagh
afira. Kamaghɨn amizɨ, atrivimɨn nɨghnɨzim a Daniel amɨseveghtɨ a kantrin
gumazir dapanimɨn ikiam.

4 Ezɨ gavmanɨn faragha zuir gumazir kaba ko, Daniel ko ingangarir
vamɨram amimning, me nɨghnɨzir kam gifongezir puvatɨ. Eghame Danielɨn
ingangarimɨn aven gari, a bizitam pazɨva a damightɨ, me a kot darɨgham.
Me garima, Daniel a gumazir bar aghuim, egha an ingangarim bar dera.
A ifarir puvatɨgha arazir kuratam gamizir puvatɨ, kamaghɨn amizɨ, me an
arazir kuratamɨn apizir puvatɨ.

5Eghame uarira uariv gei, “EDanielɨn ingangarimɨn aven arazir kuratam
batoghan kogh egh, a kot darɨghɨva avegham. Egh arazir a uan Godɨn gɨn
ghua amibar ganɨva, tuavitam batoghɨva a kot darɨgham.”

6Eghame atrivimɨn ganasa ghugha kamaghɨn amɨgei, “AtrivimDarius, nɨ
deraghvɨra ikɨmamaghɨra ikiam!

7Ezɨ e bar, nɨn gumazir ekiar nɨn kantri gativamiba, e gavmanɨn gumazir
dapaniba, ko gavmanɨn faragha zuir gumaziba, ko distrighɨn faragha zuir
gumaziba, e bar, nɨ akar bar gavgavitam damuasa, e akam akɨrigha gɨfa. En
ifongiam kamakɨn, nɨ gumazamiziba bar me mɨkɨm, eghtɨ 30plan dughiaba
me bizitam bagh ase tam o gumazitam ko mɨkɨman markɨ. Me nɨrara nɨ
ko mɨkɨm. Eghtɨ gumazitam akar gavgavir kam batueghtɨ, nɨ anekunightɨ a
laionba itir mozimɨnmagɨrɨ.

8Ezɨ atrivim, nɨ gumazibav kemeghtɨme akar gavgavir kam akɨnafarimɨn
an osirightɨ, nɨ uan ziam osirightɨ an akar gavgavir kam a damutɨ a gav-
gavigham. Eghtɨ gumazamiziba bar an gɨn mangam. Akar kam e Midia ko
Persia, a en akar gavgavim, an e bagh ikɨ mamaghɨra ikiam. Gumazitam
anebighan kogham.”
* 5:28: Aramɨn akamɨn, akar kam “Abɨkigh,” a Persian kantrin ziamɨnmɨrara ghu.

9 Ezɨ Atrivim Darius gumazibav geima me akar kam osirizɨ, a uan ziam
akɨnafarir kamɨn an osiri.

10 Egha Daniel atrivimɨn akam baregha fo, Atrivim uan ziam osiri. Egha
zurarama ami moghɨn, a dɨkavigha uan dɨpenimɨn ghu. Egha a bar
ghuriamɨn pɨn itir danganimɨn ghugha, winduan Jerusalemɨn amadaghan
itimɨn bar an boroghɨra tevimning apɨrigha, God komɨgɨa egha an ziam fe. A
dughiar vamɨra, 3plan dughiabar God komɨgei.

11 Ezɨ Danielɨn apaniba bar moghɨra uari inigha, an dɨpenimɨn ghua an
garima, a uan God komɨgei.

12Eghameuamategha atrivimbagha ghugha kamaghɨn amɨgei, “Atrivim,
guizbangɨra nɨ ghaze, gumazamiziba 30plan dughiabar nɨrara mɨkɨmam.
Egh me asetam o gumazitam ko mɨkɨman kogham. Gumazitam akar gav-
gavir kam batueghtɨ, nɨ anekunightɨ a laionba itir mozimɨn agɨram.”
Ezɨ atrivim ghaze, “Are. Akar gavgavir kam tugha bar gavgafi, kar Midia

ko Persian akar gavgavim, a ikɨvɨra ikiam.”
13 Egha me atrivim mɨgei, “Daniel, gumazir kam Judan adarazir mav, me

fomɨra kalabuziar gumazir mamɨn mɨn an kantrin a inigha kagh ize, a nɨn
akaba batogha, nɨ atɨzir akar gavgavimɨn gɨn zuir puvatɨ. A zurara 3plan
dughiar vamɨran, dughiar 3plan dughiabar dughiar vamɨran uan God ko
mɨgei.”

14 Ezɨ atrivim akar kam baregha an navim bar oseme, egha Danielɨn
akurvaghasa tuaviba buria ghuavɨra itima amɨnim pɨri.

15 Ezɨ Danielɨn apaniba uamategha atrivim bagha izegha kamaghɨn
pamten a mɨgei, “Atrivim, nɨ e Midia ko Persian arazim gɨfo. A kamakɨn,
atrivim akar gavgavitam damightɨ, akar gavgavir kam ikɨ mamaghɨra
ikiam.”

16 Ezɨ atrivim gumazibav geima, me Daniel inigha laionbar mozimɨn
anekunizɨ a iraghu. Ezɨ a kamaghɨn Daniel mɨgei, “Nɨn Godɨn nɨ nɨghnɨzir
gavgavim an ikia egha zurara teviba apɨra an ziam fer kam, a nɨn akuragh.”

17 Ezɨ me Daniel akunigha gɨvagha, dagɨar ekiar mam inigha mozir akam
apɨri. Egha atrivim uan gumazir dapaniba ko, me uan ringɨn dafaribagh
aghuizir ababaniba isa dagɨar kam gatɨ. Egha bizitam Daniel damuan
gumazamizibar anogoroke.

18Egha gɨn atrivimuamategha uan dɨpenimɨn ghu. Egha dɨmagarir kamɨn
daghetam amezir puvatɨgha, gumazamizibar diazɨ me iza a koma aperazir
puvatɨ. Egha a uaghan akuava avenge. Bar puvatɨ.

19 Ezɨ amɨnim tirazɨma bar mɨzaraghara atrivim dɨkavigha zuamɨra ghua
mozimɨn ghu.

20Ana otogha gɨvagha, bar osemegha kamaghɨn dei, “Daniel, nɨGodɨn Ikia
Mamaghɨra Itimɨn ingangarir gumazim! Nɨn Godɨn nɨ nɨghnɨzir gavgavim
an ikia zurara teviba apɨra an ziam fer kam, a nɨn akuragha laionbar akabar
kuazɨ, da nɨ amezɨ o puvatɨ?”

21 Ezɨ Daniel mozimɨn aven ikia kamaghɨn a ikaragha ghaze, “Atrivim, nɨ
deraghvɨra ikɨmamaghɨra ikɨ!

22Goduanensel amadazɨa iza laionbarakabarkuazɨdanagasɨghasɨghizir
puvatɨ. A fo kɨ deraghavɨra ikia, egha arazir kuratam nɨ gamizir puvatɨ.
Kamaghɨn, a nan akura.”

23 Ezɨ atrivim bar akuegha laionbar mozimɨn Daniel gekuigh azenim
darɨghasa gumazibav gei. Me mozimɨn a gekuigha azenim gatɨgha gɨvagha,
an garima, Daniel guizbangɨra nɨghnɨzir gavgavim Ikiavɨra Itir Godɨn iti,
kamaghɨn amizɨ, laionba duatam a gatɨzir puvatɨ.

24 Ezɨ atrivim mɨgeima me gumazir Daniel isa kot gatɨzir kaba ko, men
amuiba ko boriba inigha laionbar mozimmɨkɨni. Ezɨ me tɨghar nguazim gi-
ram, laionba pɨraramen suighamenmɨkarziba aghoraghsuamen aghariba
orovoreghame tuvareme.

25Ezɨ Atrivim Darius, nguazir kamɨn itir nguibaba bar dar gumazamiziba
ko kantriba bar dar gumazamiziba ko nguibabar akaba bar me bagha
akɨnafarim osira ghaze:

“Ia bar navir amɨrizimɨn ikɨ!
26Kɨ kamaghɨn ia mɨgei, ia nan kantrin gumazamizir kɨ ativaziba,

ia ziar ekiam Danielɨn God danɨng,
egh Godɨn kamɨn atiating an apengan ikɨ.

“Kar Godɨn Ikia Mamaghɨra Itim,
egh an atrivimɨn ikɨmamaghɨra ikiam.

An Dughiar an Atrivimɨn Ikiamim ko an gavgavim gɨvaghan
kogham.

27A gumazamizibar akurvagha uame isi;
an arazaraziba komirakelba overiam ko nguazimɨn dagh ami.

Bar guizbangɨra, a Danielɨn akurazɨ
laionba a gasɨghasɨghizir puvatɨ.”

28 Ezɨ Darius atrivimɨn ikia ghua gɨn Persian Atrivim Sairus uaghan
atrivimɨn itima, Daniel dughiar ruarimɨn gumazir dapanimɨn iti. Egha
uaghan gumazir bar ekiamɨn iti.

Daniel uan irebabagh eghari
7

(Sapta 7--12)
Daniel 4plan asɨzibar irebamɨn gani

1Dughiar Belsasar Babilonɨn kantrin atrivim itima, an azenir farazimɨn,
kɨ Daniel, kɨ dɨmagarir mamɨn dakozim girɨghav ikia irebamɨn mɨn bizimɨn
gani. Egha kɨ irebar kamɨn eghaghanim akɨnafarir mamɨn an osiri.

2Kar bizir kɨ dɨmagarimɨn irebamɨn ganiziba. Amɨnim danganiba bar dar
iza ongarim gamima a dɨkafi, egha dɨpɨra tintinibar zui.

3 Ezɨ 4plan asɨzir dafar vaghvagha igharagha gariba, ongarim ategha
azenan izi.

4Ezɨ farazim laionɨnmɨn gara, avɨzimning ikia taragiar ekiamɨnmɨn gari.
Kɨ garavɨra itimame an avɨzimning asigha an suemning asarazɨ a gumazim
mɨn tughav iti. Ezɨme gumazibar nɨghnɨzim a ganɨngi.

5 Ezɨ kɨ garima naba 2ɨn asɨzim, a bean mɨrara gara uan suemningɨn tu.
Egha an asɨzir mamɨn iviragharir 3pla uan akamɨn da isaghvɨra, ezɨ tiarir
mam amɨgɨa ghaze, “Aria, nɨ asɨzir tuzir avɨribar amɨ!”

6 Egha kɨ garavɨra itima asɨzir atiar kaziamɨn mɨn gari, ezɨ me a dɨbora
ghaze lepat, an oto. An akɨragharim avɨzir 4pla an iti. Da kuarazir avɨzibar
mɨn gara, dapanir 4pla iti. Eghamebizibagh ativagh dar ganamin gavgavim
a ganɨngi.

7 Egha kɨ garavɨra itima, namba 4ɨn asɨzir bar dafam oto. An guam bar
igharagha gari, egha gavgavir ekiam iti. Ezɨ kɨ bar puvɨram an atiatingi.
An ainɨn atarir bar ekiaba ikiava, biziba bar da apava da orovorogha dagh

7:3: AkarMogomem 13:1; 17:8 7:4: AkarMogomem 13:2 7:7: AkarMogomem 12:3; 13:1

asɨghasɨsi. Egha gɨn mɨnezir ireziba dɨkava da mɨsaragharɨsi. Asɨzir kam
10plan komba an dapanimɨn iti. Kamaghɨn amizɨ, a 3plan asɨzir faragha
otivizibar mɨn garir puvatɨ.

8 Egha kɨ mɨghɨgha 10plan kom kabar gara, komɨn dozir mamɨn garima a
mabar tongɨn oto. Ezɨ komɨn igiar kam 3plan komɨn faragha itiba asi. Ezɨ
komɨn igiarkamgumazimɨndamazimningkoakamiti. Eghabarakongegha,
uabɨ uan ziam fe.

Daniel irebamɨn garima, Fomɨra Fomɨra Itir Gumazim iti
9 Ezɨ kɨ irebamɨn garima me atrivir dabirabiba inigha iza dar afi. Ezɨ

Fomɨra Fomɨra Itir Gumazir mam iza atrivir dabirabir mam gaperaghav
iti. Egha an korotiaba ghuariamɨn mɨn bar ghurghurizɨ, an dapanir arɨziba
sipsipɨn arɨzibar mɨn bar ghurghuri. Ezɨ atrivir dabirabir kam, wilba
iti, egha dabirabim ko an wilba, avir mɨzariaba dar ikiava anekɨarugha
anevara.*

10 Ezɨ avivzariaba dabirabimɨn otivaghira bar ekevegha dɨpamɨn mɨn
buigha izaghira tintinibar zui. Ezɨ tausen tausenɨn gumazamiziba Gumazir
Kam bagha ingari, ezɨ milionɨn gumazamiziba an damazimɨn tuivighav iti.
Eghamarazi kotiabar amuasa akɨnafariba tui.

11Ezɨ kɨ garavɨra ikia orazima, namba 4ɨn asɨzimɨn komɨn dozir kam uabɨ
uan ziam favɨra iti. Egha kɨ garima me namba 4ɨn asɨzir kam mɨsuegha an
kuam inigha ghua avimmɨkɨnizɨ a bar isi.

12 Ezɨ 3plan asɨzir ikiavɨra itir kaba, me dar gavgaviba agɨfa, eghtɨ da
ua bizibagh ativagh dar ganan kogham. Egha me zuamɨra dav soghezɨ da
ariaghirezir puvatɨ. Me da ataghizɨma da dughiar bar otevimɨn ike.

13Ezɨnan irebar kɨ dɨmagarimɨn ganizir kam, kɨ gumazirmam, a Gumaza-
mizibar Otarimɨnmɨn kɨ an gani. A ghuariamɨn tongɨn ikegha nan boroghɨn
izi. Ezɨme a inigha ghua Fomɨra Fomɨra Itir Gumazir Kam ganɨngi.†

14 Ezɨ Fomɨra Fomɨra Itir Gumazir Kam uabɨ a gamizɨ an atrivimɨn otozɨ,
a gavgavim ko ziar ekiam a ganɨngi. Eghtɨ ana atrivimɨn ikɨtɨ, an gavgavim
mamaghɨra ikiam. Eghtɨ an atrivir ingangarim gɨvaghan kogham. Eghtɨ
nguibaba bar dar gumazamiziba, ko kantriba bar dar gumazamiziba ko
nguibabar akaba bar, me bar an apengan ikɨ a bagh ingaram.

Irebar kamɨnmɨngarim
15Ezɨ kɨDaniel, kɨbizir kaba irebamɨndar ganigha dɨgavir kuramgamigha

nɨghnɨzir avɨribagh ami.
16Eghakɨgumazirkabarmavbaghaghu, anatrivirdabirabimɨnboroghɨra

tughav iti, ezɨ kɨ uan irebamɨn gun mɨkɨmasa an azangsɨsi. Ezɨ an an
mɨngarimɨn gun namɨgei.

17A ghaze, “Asɨzir 4plan ekiar kaba, da kantrin gavgavir 4plan ababanim,
da nguazir kamɨn otivam.

18 Eghtɨ gɨn Godɨn Bar Pɨn Itimɨn gumazamiziba, me gavgavim inighɨva,
biziba bar dagh ativagh, ikɨmamaghɨra ikiam.”

19Ezɨ kɨ akar kam baregha gɨvagha, namba 4ɨn asɨzir kam bar a gɨfoghasa.
A mabar mɨn garir puvatɨ, ezɨ kɨ bar ana atiatingi. A bizir avɨriba uan
brasɨn dagarir puzibar da isa, da apava ainɨn ataribar da orovorogha dagh
asɨghasɨsi. Egha gɨnmɨnezir ireziba dɨkava damɨsaragharɨsi.
7:8: Akar Mogomem 13:5-6 7:9: Akar Mogomem 1:14; 20:4 * 7:9: Vezɨn kamɨn akar kam,

“Fomɨra Fomɨra Itir Gumazim,” a Godɨn gun mɨgei. 7:10: Akar Mogomem 5:11; 20:12 7:13:
Matyu 24:30; 26:64; Mak 13:26; 14:62; Luk 21:27; Akar Mogomem 1:7; 1:13; 14:14 † 7:13: Aramɨn
akamɨn ziar kam, “Gumazamizibar Otarim,” Iesus uabɨ dɨbori mokɨn. 7:14: AkarMogomem 11:15
7:18: AkarMogomem 22:5

20 Ezɨ kɨ uaghan, 10plan komɨn an dapanimɨn itiba ko komɨn dozir gɨn
otozim, kɨ dagh foghasa. Egha komɨn dozir kam a 3plan komɨn faragha itiba
asizɨ da ire. Ezɨ a damazimning ikia, akam ikia, egha akam arava uabɨ uan
ziam fe. Egha kɨ komɨn dozir kamɨn gara, kɨ bar atiatingi. Kɨ komba bar dar
atiatiava, egha dozir kam kɨ bar an atiatingi.

21-22 Ezɨ irebar kam kɨ an garima, komɨn kam Godɨn gumazamiziba ko
mɨsogha ikia, me dɨkabɨra ghuavti Fomɨra Fomɨra Itir Gumazim oto. Egha
a komɨn kam isa kotiam gatɨgha kamaghɨn mɨgei, Godɨn Bar Pɨn Itimɨn
gumazamiziba, me kotiamɨn aven komɨn kam gafira. Ezɨ dughiam otozɨma
Godɨn gumazamiziba, me biziba bar dagh ativamin gavgavim ini.‡

23 Ezɨ gumazir kɨ azarazir kam, a kamaghɨn na mɨkeme, “Irebar kamɨn
mɨngarim kamakɨn, namba 4ɨn asɨzir kam, a namba 4ɨn kantrin ababanim
gami. Egh a kantrin igharazibar mɨn ganan kogham. A kantrin igharaziba
bar dagh asɨghasɨgh da dɨkabɨragh egh da gɨvagham.

24 Ezɨ 10plan komɨn kaba, da 10plan atrivibar ababanim, me kantrin
kamɨn otivam. Eghtɨ gɨn atrivir igharazitamotogham, egh an atrivir faragha
itibar mɨn ganan kogham. An atrivir 3pla batuegham.

25Eghtɨ an akar kurabar Godɨn Bar Pɨn Itimmɨkɨmɨva, egh an gumazamiz-
iba dɨkabɨnam. Egh me Arazir God Me Ganɨngiziba ko, dughiar ekiar Godɨn
ziam feba, da batoghsɨ damuam. Egh an azenir pumuning ko mɨkezim ko
akuamɨn Godɨn gumazamizibagh ativaghmen ganam.§

26 “Eghtɨ an dughiar kam gɨvaghtɨ, Godɨn kotiam otivam, eghtɨ ana atrivir
kamɨn gavgavim agɨva, egh bar a gasɨghasigham.

27Egh Godɨn Bar Pɨn Itim, a nguazimɨn atriviba bar dar gavgaviba isɨ uan
gumazamizibar anɨngam. Eghtɨ me atrivibar ikɨ mamaghɨra ikiam. Eghtɨ
kantriba bar Godɨn gumazamizibar apengan ikɨva, egh ingarɨvamen akaba
baragham.”

28 Kar irebar kɨ ganizimɨn eghaghanim, a kamaghɨra tu. Ezɨ kɨ Daniel, kɨ
bar atiatingi, egha atiatir guam asara, egha kɨ bizir kaba puvɨram a dagh
nɨghnɨsi.**

8
Daniel irebamɨn sipsipɨnmamkomemenmamɨn gari

1 Ezɨ 3plan azeniba Belsasar atrivimɨn itima, kɨ bizir igharazir mam
irebamɨnmɨn an gani.

2Kɨ irebamɨn uabɨn garima, kɨ zuamɨra ghua Elamɨn provinsɨn oto. Egha
Susan nguibar ekiamɨn tughav iti. Ulain Fanemɨn boroghɨn.

3 Egha kɨ garima sipsipɨn apurir mam fanemɨn boroghɨn tughav iti. Egha
komɨn pumuning iti. Ezɨ an komning ruara, ezɨ komɨn mam farazimɨn gɨn
otogha bar ruara.

7:21-22: AkarMogomem 13:7; AkarMogomem 20:4 ‡ 7:21-22: Akar kam, Aramɨn akam, deragha
an mɨngarim abɨghizir puvatɨ. Gumazir maba ghaze, akar kam kamakɨn, “Gumazim ghaze, Godɨn
Bar Pɨn Itimɨn gumazamiziba me gumazir igharazibagh afira.” Ezɨ gumazir maba ghaze, akar kam
kamakɨn, “Gumazir Godɨn Bar Pɨn Itimɨn gumazamiziba gavgavim me ganɨdim, a kotiam gatifa.”
7:24: AkarMogomem17:12 7:25: AkarMogomem12:14; 13:5-6 § 7:25: Aramɨn akamderagha

vezɨn kamɨn mɨngarim abɨghizir puvatɨ. Marazi ghaze, an azenir pumuning ko mɨkezim ko akuam
mɨgei. Ezɨmarazi ghaze, akarkam, aguizbangɨra, akarmogomem, eghaanosɨmtɨzimkamgɨvaghamin
dughiamderagha an gunmɨgeir puvatɨ. 7:27: AkarMogomem20:4; 22:5 ** 7:28: Aramɨn akam
kagh gɨfa. Me akar sapta 8ɨn ikegha ghua 12ɨn tuziba, Hibrun akamɨn an osiri.

4 Ezɨ kɨ sipsipɨn apurir kamɨn garima, ana aviragha ivegha ghua aruem
uaghiri naghɨn, ko not ko sautɨn ghu. Eghtɨ asɨzitam an tɨvaghan kogham.
Eghtɨ tav an gavgavimɨn arɨmangɨghan kogham. A biziba uan ifongiamɨn
dagh amua egha bar gavgavigha uan ziam fe.

5 Ezɨ kɨ bizir kamɨn mɨngarim nɨghnɨzir avɨribar a gamuavɨra ikia, egha
memen apurir mamɨn garima, an aruem ghuaghiri danganim ategha izi.
A bar puvɨra ivemara an sueba nguazim dɨtir puvatɨ. Ezɨ komɨn bar ekiar
vamɨra an damazimningɨn tizimɨn tughav iti.

6 Ezɨ komɨn pumuning itir sipsipɨn Fanemɨn boroghɨra tughav itir kɨ
ganizim, memen kam an ganigha puv ivegha ataravɨra sipsipɨn kam bagha
ghu.

7 Egha kɨ an garima a sipsip mɨsosi. Ezɨ memen kam bar anɨngaghegha,
gavgavim uabɨn akuigha ivegha ghua, sipsipɨn apurim uabɨ a gasegha an
komning apɨriaghatɨ. Sipsipɨn apurim a munasan gavgaviba puvatɨ, ezɨ
meme anekunizɨ a nguazim giraghuzɨ, ana dɨkabɨni. Ezɨ sipsipɨn kamɨn
akurvaghamin bizitam itir puvatɨ.

8 Egha memen kam bar puvɨra ifaghata, uan gavgavim akakasi. Egha
an gavgavim bar ekevezir dughiamɨn, an komɨn ekiam dɨpɨri. Ezɨ an
danganimɨn 4plan komɨn igharaziba otifi. Egha da bar ekefe. Ezɨ komɨn
4plan kaba nguazimɨn 4plan ruaghateviba bar dar gari.

9 Ezɨ komɨn dozir igiar mam, 4plan komɨn kabar mam gisɨn aghui. Egha
komɨn igiarkamɨngavgavimbarekefeghaghuavɨra ikiagumazamizir sautɨn
amadaghan itibako, aruemanadinaghɨn itibako,Goduangumazamizibagh
anɨngizir nguazir aghuir kamɨnme dɨkabɨra.

10 Ezɨ komɨn kam bar gavgavigha mɨkovezibav sosi. Mɨkoveziba Godɨn
Nguibamɨn itir mɨdorozir enselbar mɨn mɨsosi. Ezɨ komɨn kam mɨkovezir
maba kunizɨ da nguazim giraghue, ezɨ ame dɨkabɨni.

11 Egha komɨn kam uaghan Godɨn Nguibamɨn mɨdorozir gumazibar
atrivim dɨkabɨnasa. An atrivim bagha zurara ofa gamir arazim agɨvagha,
Godɨn Dɨpenim gasɨghasɨgha a gamima a barmɨze.

12 Gumazamiziba arazir kurabagh ami, kamaghɨn komɨn kam gavgavim
inighaGodɨnNguibamɨnmɨdorozir gumazibamedɨkabɨnasa, eghdughiabar
zurara ofa gamir arazim agɨvasa.* Ezɨ Godɨn akaba bar guizbangɨra, ezɨ
komɨn kam Godɨn guizɨn akam gasɨghasɨki. Ezɨ gumazamiziba uam an gɨn
zuir puvatɨ. Ezɨ biziba bar komɨn kam dar amuasa, a pura dagh ami.

13 Egha kɨ enselɨn mam barazima a mɨgeima enselɨn igharazir mam kam-
aghɨn an azai, “Bizir kurar e irebamɨn garir kaba, da dazoghɨn gɨvagham?
Gumazamiziba dazoghɨn ua Godɨn ofa damuam. God bar aghuazir bizim
an Dɨpenimɨn iti, kamaghɨn a uan Dɨpenim ataki, eghtɨ dughiar manamɨn
arazir kurar kam gɨvagham? Eghtɨ dughiar manamɨn komɨn kamɨn gav-
gavim gɨvagham? Eghtɨ a ua Godɨn Dɨpenim gasɨghasɨghan koghɨva, Godɨn
Nguibamɨnmɨdorozir gumaziba uan suemningɨnme dɨkabɨnan kogham?”

14 Ezɨ kɨ orazima enselɨn igharazim a ikaragha, kamaghɨn mɨgei, “Fomɨra
me mɨzaraziba ko guaratɨzibar ofa God ganɨdi. Eghtɨ bizir kurar kam itir
dughiamɨn, me 2,300plan ofaba God danɨngan kogham.† Dughiar kam
gɨvaghtɨ, me Godɨn Dɨpenim akɨriva, ua Godɨn ofa damuam.”

8:10: AkarMogomem12:4 * 8:12: Hibrun akamderagha vezɨn kamɨnmɨngarim abɨghizir puvatɨ.
† 8:14: Hibrun akam, dɨbobonir kam iti, 2,300ɨn arueba. Me vaghvagh arueba mengtɨ, da 2,300plan
arueba. Eghme zuraramɨzaraziba ko guaratɨzibar ofa gamir dughiabamengtɨ, da 1,150plan aruebar
tugham.

15 Ezɨ kɨ Daniel, kɨ irebar kamɨn garavɨra ikia, egha kɨ an mɨngarim
gɨfoghasa puvɨra nɨghnɨsi. Egha kɨ garima gumazir mam zuamɨra nan
boroghɨn tughav iti.‡

Ensel Gebriel irebamɨnmɨngarimɨn gunmɨgei
16 Ezɨ kɨ gumazir mamɨn tiarim barazi a Ulain Fanemɨn ikia dia egha

kamaghɨn mɨgei, “Ensel Gebriel, nɨ bizir Daniel ganizir kamɨn mɨngarimɨn
gunmɨkɨm.”

17 Ezɨ Gebriel iza nan boroghɨn tuzɨ, kɨ bar atiatigha, nguazim girɨgha
fuaghav iti. Ezɨ Gebriel kamaghɨn na mɨgei, “Nɨ pura nguazimɨn gumazim,
ezɨ kɨ kamaghsua, nɨ irebar kamɨn mɨngarim gɨfogh. Irebar kam, nguazim
gɨvaghamin bizibar mɨgɨrɨgɨam an ti.”

18 A mɨgɨavɨra itima, nan damaziba nan sirizɨ, kɨ ira mɨtogha akuava
ongani. Ezɨ a nan suiragha na fezɨ kɨ tu.

19 Ezɨ a mɨgei, “Kɨ Godɨn anɨngagharim gɨvaghamim dughiamɨn, nɨ
mɨkɨmasa. Kar God inabazir dughiar abuananam. Bizir kaba nɨ irebamɨn
ganizɨmoghɨn otivam.

20 “Sipsipɨn apurir komɨn pumuning itir nɨ ganizim, a kantri Midia ko
kantri Persian ababanim.

21 Ezɨ memen apurir nɨ ganizim, a kantri Grikɨn ababanim. Egha an
damazimningɨn tongɨn tughav tir komɨn ekiar kam, a kantri Grikɨn faragha
itir atrivimɨn ababanim.

22Ezɨ nɨ ganizir komɨn ekiar dɨpɨrizir kam, 4pla komɨnmaba an danganim
otifi. Bizir kamɨn mɨngarim kamakɨn. Kantri Grik bigh kantrin igiar 4pla
ikiam. Egh me gavgaviba puvatɨgham, mati fomɨra kantri bɨghizir puvatɨzɨ
mokɨn.

23 “Ezɨ kantrin kabar gavgavim gevir dughiamɨn, gumazamizibar arazir
kuraba bar pazav otoghtɨ, dughiar kamra, atrivir tam otogham. A bar
gumazir kuram. Egh an akaba batoghɨva, navim gavgavigh ifavaribar
amuam.

24 An otogh gavgavigh ikiam, ezɨ kar guizbangɨra an gavgavim puvatɨ.
Eghtɨ a bizir avɨrim gasɨghasɨghɨva, biziba bar dar amusɨ nɨghnɨgh, a pura
dar amuam. A gumazir gavgaviba itibagh asɨghasɨgh, egh Godɨn gumaza-
mizibagh asɨghasɨgham.

25 Egh a gumazamizibagh ifaramin fofozir aghuim ikɨva, egh an ifavarir
arazir kamɨn an afiragh bar pɨn ikiam. Egh a uan navir averiamɨn nɨghnɨgh
suam a bar ekefe. Eghtɨ gumazamiziba suam me deravɨra iti. Puvatɨ, a
zuamɨra dɨkavighɨva men avɨribagh asɨghasigham. Egh a dɨkavigh Atrivir
Atriviba Bar Dagh Afirazir Kam mɨsoghsɨ damuam. Eghtɨ dughiar kamɨn
gumazitam a gasɨghasighan kogham, a uabɨ kuram iniam.”

26 Kɨ guaratɨziba ko mɨzarazibar ofabagh amir arazim, kɨ an irebar
mɨngarimɨn gun nɨ mɨkeme. Ezɨ bizir nɨ ganiziba da otivam. Egh bizir kaba
zuamɨram otivighan kogham, kamaghɨn nɨ irebar kamɨn akar mogomer
kamɨn gun gumazamizibav kɨmanmarkɨ.

27 Ezɨ kɨ akar kam baregha gɨvagha, bar oseme, egha dughiar mabar kɨ
arei. Ezɨ arɨmariam gɨvazɨma, kɨ dɨkavigha ua ingangarir Atrivim Belsasar
na ganɨngizim bagha ghu. Egha kɨ irebar kam puv a gɨnɨghnɨgha, nɨghnɨzir
avɨribagh amua deragha anmɨngarim gɨfozir puvatɨ.
‡ 8:15: Gumazir kam, ensel Gebrielra. (Nɨ ves 16 ko 17ɨn gan.) Ezɨ Daniel ghaze, a gumazir mamɨn
mɨn an gani. 8:16: Luk 1:19; 1:26

9
Daniel Israelia bagha God komɨgei

1 Darius, Serksisɨn otarim, a kantri Midian gumazim, egha a kantri Ba-
bilonɨn atrivimɨn iti.

2 An azenir farazim, ana atrivimɨn itima, kɨ Daniel, kɨ Godɨn akɨnafariba
gara dadɨbori. Egha, Godɨnakam inigha izir gumazim Jeremaia, Ikiavɨra Itir
God a ganɨngizir akam, kɨ a gɨnɨghnɨsi. A ghaze, Jerusalem 70plan azenibar
ikuvighvɨra ikiam.

3 Ezɨ kɨ Ikiavɨra Itir God ko mɨgei, Ekiam. Osɨmtɨzim nan navimɨn itima,
kɨ daghetam apir puvatɨgha, azir akamɨn korotiaba aghuigha, averenim isa
uanmɨkarzim gaghui. Kɨ kamaghɨn ikia, egha pamtem God komɨgei.

4 Ezɨ kɨ Israelian gumazamizibar arazir kurabar gun uan Ikiavɨra Itir
Godɨn gavgavim mɨgei. Kɨ kamaghɨn mɨgei, “O Godɨn Ekiam, nɨ gavgavir
ekiam iti, ezɨ e nɨn ziam fe. Egha nɨ zurara e koma amizir Akar Dɨkɨrɨzir
Gavgavimɨn gɨrara zui. Egha nɨ zurara gumazamizir nɨ gifuegha, nɨn akamɨn
gɨn zuiba, nɨ barmen apangkufi.

5 “E gumazamizir derazir puvatɨziba. E arazir kuram gami, egha nɨn
gɨn zuir tuavim ataki. E nɨn akam batuegha, Akar Gavgaviba ko, bizir nɨ
damuasa emɨkemeziba e dagh amir puvatɨ.

6 Nɨn akam inigha izir gumaziba, me nɨn ingangarir gumaziba, e men
akam barazir puvatɨ. Me nɨn ziamɨn, akam en atrivibav kɨra, en gumazir
dapanibav kɨra, egha en ovaviba ko en kantrin itir gumazamiziba bar me
mɨkɨni.

7 “Ekiam, nɨ arazir aghuibagh amima, ezɨ en arazir kuraba aghumsɨzir
ekiam e ganɨngi. Ezɨ kar bar guizbangɨra, e Judan nguibamɨn iti, o e
Jerusalemɨn iti, o Israelian gumazamizir kantrin roghɨra itiba ko saghon
itiba bar. Guizbangɨra, e nɨn akam batoghezɨ, kamaghɨn nɨ e amadazɨ e
tintinibar ghue, ezɨ aghumsɨzir kam enmɨkarzibar ikiavɨra iti.

8 “O Ikiavɨra Itir God, e ko, en atriviba ko en gumazir dapaniba ko en
ovaviba, arazir kuraba nɨ gamigha aghumsɨzir ekiam e ganɨngi.

9 E nɨn akaba batosi, ezɨ nɨ Ekiam en God, en apangkuvigha en arazir
kuraba gɨn amadi.

10 En Ikiavɨra Itir Godɨn Gavgavim, e nɨn akam barazir puvatɨ. Akar
Gavgavir kam, nɨn akam inigha izir gumaziba nɨ e mɨkɨmasa me mɨkeme,
ezɨ e an gɨn zuir puvatɨ.

11 Ezɨ e Israelia bar nɨn Akar Gavgaviba abigha, nɨn akam barazir puvatɨ.
Egha akɨrim ragha nɨn akam gasara. E arazir kuram nɨ gami. Kamaghɨn
amizɨ, nɨ en arazir kuraba tuisigha gɨfa. Egha Akar Gavgavir kam nɨ Moses
ganɨngizɨ an an osiri. Nɨ ivezir kuram gumazamizir akɨrim ragha nɨn akam
gasarazibame danɨngam. Nɨ ivezir kurar kam e gingegha gɨfa.

12 Egha nɨ en gumazir dapaniba ko e damuasa mɨkemezɨ moghɨn, nɨ bizir
kam gami. Egha nɨ Jerusalem puv a gamigha, bar pazavɨram a gasɨghasɨki.
Jerusalem gasɨghasɨzir arazir kam, a nguazimɨn itir nguibar igharazibagh
asɨghasɨzir arazim bar a gafira.

13Ezɨ nɨ Moses osirizir akabar aven mɨkemezɨ moghɨn e osɨmtɨziba isi. Ezɨ
datɨrɨghɨn e uaghan arazir kuram gamir arazim ataghizir puvatɨ, egha nɨ
Ikiavɨra Itir God, en God, nɨ e gakongasa e bizitam gamizir puvatɨ. Egha e
nɨn guizɨn akam barazir puvatɨ.
9:2: Jeremaia 25:11; 29:10 9:11: Ofa Gami 26:14-39; Godɨn Araziba 28:15-68

14Ezɨ Ikiavɨra Itir God, nɨ en arazir kuraba ikarvaghasa iti. Ezɨdatɨrɨghɨnnɨ
a gamigha gɨfa. Guizbangɨra, Ikiavɨra Itir God, en God, nɨ arazir aghuibaram
ami. Ezɨ e nɨn akam barazir puvatɨ.

15 “O Ekiam, en God, nɨ uan gavgavim akaghava uan gumazamiziba Isipɨn
kalabusɨnme inigha ize. Ezɨ datɨrɨghɨn Kantrin Igharazibar Gumazamiziba,
ingangarir nɨ amizir kamɨn gavgavim gɨnɨghnɨghavɨra iti. Egha me ziar
ekiam nɨ ganɨdi. Bar guizbangɨra, e arazir kurar avɨrim gamigha nɨn akam
batoke.

16 O Ekiam, nɨ en arazir kuraba ko en ovavibar arazir kurabar ganigha,
egha puv e gamigha, Jerusalemɨn nguibar ekiam gasɨghasɨki. Ezɨ Jerusalem
boroghɨra itir kantribar gumazamiziba, me bar dɨbovir akabar Jerusalem
mɨgɨava, e nɨn gumazamiziba saramɨgei. E kamaghsua, nɨ uam Jerusalemɨn
ataran markɨ. Bar guizbangɨra, kar nɨn nguibam a nɨn mɨghsɨam gisɨn ti. Nɨ
fomɨra an ingangarir aghuir avɨrim e bagha dagh ami, ezɨ nɨ ua kamaghɨn e
bagh damuasa e ifonge.

17 “O en God, nan dɨmdiam ko azangsɨzim barakigh. Kɨ kamaghsua, nɨ uan
ziar ekiam gɨnɨghnɨgh, ua uan Dɨpenir me asɨghasɨghizir kam akɨrigh, eghtɨ
me bar fogh suam, nɨ Ekiam.

18OnanGod, enararembaregh, engan. Nɨosɨmtɨzir kamɨngari anen ti, ezɨ
osɨmtɨzim nɨn nguibar ekiamɨn ti. E gumazir aghuibar mɨn nɨn azangsɨghan
kogham. E fo nɨn apangkuvim iti, kamaghɨn e nɨn azangsɨsi.

19O Ekiam, en dɨmdiam baragh! O Ekiam en arazir kuraba gɨn amadagh!
OEkiam, e baragh egh en akuragh! Jerusalemɨnnguibar kamko an gumaza-
miziba sara, e nɨn adarazira. Kamaghɨn amizɨ, nɨ suighsuighanmarkɨ. O nan
God, nɨ uan ziar ekiam gɨnɨghnɨgh egh zuamɨra en akuragh!”

Ensel Gebriel, Jeremaian akamɨnmɨngarimɨn gunmɨgei
20KɨDaniel, kɨGod komɨgɨavɨra iti, egha uan arazir kuraba ko Israelia, me

nan gumazamiziba, men arazir kuraba sara, kɨ dar gunmɨgei. Egha Ikiavɨra
Itir God, nan God kɨ an azangsɨsi, eghtɨ a uan Dɨpenim uamɨghsɨar kam gisɨn
an ingarightɨ a tugham.

21 Ezɨ kɨ God ko mɨgɨavɨra itima, enselɨn kam Gebriel, kɨ uan irebar
farazimɨn an gani, ezɨ a datɨrɨghɨnmɨghegha izaghira danganir kɨ itimɨn ize.
Ezɨ dughiar kam, bar guaratɨzimɨn ofa gamir dughiam.

22 Egha a iza kamaghɨn na mɨgei, “Daniel, kɨ nɨn nɨghnɨzim akɨrasa ize.
Eghtɨ nɨ fofozir aghuir avɨriba ikiam.

23Daniel, nɨGod komɨgeir dughiar kamra, a nɨn azangsɨzim ikaragha gɨfa.
God bar nɨ gifonge, kamaghɨn amizɨ, kɨ a nɨn azangsɨzimɨn ikarvazir akam
inigha nɨ danɨngasa izi. Ezɨ nɨ datɨrɨghɨn deraghvɨram oraghtɨ kɨ akar nɨ
dɨponezir kamɨnmɨngarimɨn gun nɨmɨkɨmam.

24 “Nɨ 70plan dughiabar, 7plan azeniba akuvagh kamaghɨra damu mangɨ
490ɨn azenibar otogham.* Kar dughiar God inabazim, a nɨn gumazamiziba
ko nɨn nguibam Jerusalem, a uamategh men arazir kuraba akɨrigh da
avegham. A gumazamizibar arazir kuraba bar ada agɨvaghtɨ, me arazir

9:21: Luk 1:19; 1:26 * 9:24: Daniel 9:24ɨn, akar namba 1. Godɨn akam inigha izir gumazim
Jeremaia ghaze, Israelɨn kantri ikuvigh ikɨ mangɨtɨ 70plan azeniba gɨvagham. Ezɨ vezɨn kamɨn, ensel
Gebriel kamaghɨn mɨgei, “70plan azenir kaba,” da guizbangɨra 70plan azeniba puvatɨ, da 70plan
wikba. Gumazir avɨriba ghaze, akar kam, “wikba,”Hibrun akamɨnmɨngarimkamakɨn7plan azeniba.
Kamaghɨn amizɨ, 70plan wikba, kar 70plan azeniba, ezɨ nɨ 7plan azeniba inigh 70plan dughiabar
da akuvaghtɨ, da bar moghɨra 490plan azenibar otogham. Ezɨ marazi ghaze, puvatɨ, Hibrun akam
wikbaramɨgei. Ezɨgumazirmabaghaze, apurabizir gɨnotivamibarakar isɨnzuibavgei, eghadughiar
tamɨn ababanim gamizir puvatɨ.

aghuim damu mamaghɨra ikiam. Eghtɨ Godɨn Dɨpenim uam a baghvɨra
ikiam.† Eghtɨ a bizir kabar amutɨ, akam inigha izir gumazibar akaba ko
irebaba guizbangɨram otivam.

25 “Nɨ oreghɨva, kamaghɨn fogh: Dughiar Jerusalem uam an ingaramin
mɨgɨrɨgɨam otogh mangɨ 49plan azeniba gɨvaghtɨma, gumazir God en akur-
vaghasamɨsevezim, an otogham. Eghtɨmeua Jerusalemɨn ingarɨva, nguibar
ekiamɨn aven tuavibar ingarɨva, afemozir ekiam gekuightɨ a nguibar
ekiamɨn dɨvazir gavgavim gighuigham. Eghtɨ Jerusalem 434plan azenibar
kamaghɨra ikiam, eghtɨ azenir kaba, kar osɨmtɨziba ikiamin azeniba.‡

26 Egh 434plan azeniba gɨvaghtɨ, me gumazir God en akurvaghasa
mɨsevezimmɨsueghtɨ anaremegham. Eghtɨ anbizitam ikian kogham.§ Eghtɨ
atrivir gavgavir mamɨn mɨdorozir gumazir bɨzir ekiam izɨva Jerusalem ko
Godɨn Dɨpenim gasɨghasɨgham. Eghtɨ dughiar abuananamɨn, mati aperiam
faner ekiamɨn otogha, biziba atera zui. Eghtɨ mɨdorozir ekiam ikɨ mangɨtɨ,
Godmɨkemezɨmoghɨn, dughiar abuananam otogham.

27 Eghtɨ atrivir kam gumazamizir avɨrim ko akar dɨkɨrɨzir gavgavim
damuam, eghtɨ me an akam baragham. Eghtɨ akar dɨkɨrɨzir gavgavir kam
7plan azenibar ikiam. Eghmangɨ azenir 3pla ko akuamɨn gɨvaghtɨ, an arazir
Godɨn ofa gamim agɨvagham. Eghtɨ me bizir kurar God bar aghuazim isɨ
Godɨn Dɨpenim gisɨn anetɨgham, kamaghɨn a uan Dɨpenim ategham. Eghtɨ
gumazirbizibaghasɨghasɨzimdɨpenirkamɨn ikɨmangɨ, Godagasɨghasɨghasa
inabazir dughiam otogham.”**

10
Daniel Taigrisɨn Fanemɨnmɨriamɨn ikiava irebamɨn gani

1 Ezɨ Sairus 3plan azenibar kantri Persian atrivim itima, God akam
aghurigha Daniel ganɨngi. Danielɨn ziar mam Beltesasar. Ezɨ akar kam bar
guizbangɨra, egha mong bar pɨn kozɨ, an osemegha ghaze, a manmaghɨn a
gɨfogham?* Ezɨ God irebamɨn an gunmɨgei.

2Ezɨ dughiar kabar kɨ, Daniel, kɨ 3plan wikbar oseme.
3Egha dagher isɨngtɨzitam amezir puvatɨgha, asɨzitam ko wainɨn dɨpatam

nan akatorim giraghuzir puvatɨ. Egha boretam uabɨ gaghua egha uan
dapanir arɨzimakɨrizir pu, barpuvatɨ, ezɨwighɨnpumuningkomɨkezimgɨfa.

4 Ezɨ kɨ iakɨnir faragha zuimɨn, an dughiar namba 24ɨn, Taigrisɨn Faner
ekiamɨnmɨriamɨn tughav iti.

5 Egha uan guam fegha garima, gumazir mam korotiar bar ghurghurim
arugha, letiar golɨn aghuimɨn ingarizim ike.

† 9:24: Daniel 9:24ɨn akar namba 2, gumazir maba ghaze, e kamaghɨn akar kam giragham, “A dan-
ganir anogoroghezir tam ua baghvɨra an amɨsevegham.” Eghtɨ arazir kamɨn, “God uabɨ gumazitam
amɨsevegham, a gumazir bar zuegha arazir aghuibagh amim.” ‡ 9:25: Gumazir maba ghaze, e
kamaghɨn akar kam giragham, “E kamaghɨn oregh fogham,me ua Jerusalemɨn ingaraminmɨgɨrɨgɨam
otoghtɨ, 7plan dughiabar, 7plan azeniba akuvaghamin dughiam ko 62plan dughiabar, 7plan azeniba
akuvaghamindughiamgɨvaghtɨ, Godmɨseveghamingumazir ekiar kamotogham. Dughiarkamɨn,me
ua Jerusalemɨn ingarɨva, nguibar ekiamɨn aven tuavibar ingarɨva, egh ua afemozir ekiam gekuightɨ
a nguibar ekiamɨn dɨvazir gavgavim gighuigham. Eghtɨ azenir kaba, osɨmtɨziba itir azenibar mɨn
ikiam.” § 9:26: Hibrun akam deragha vezɨn kamɨn mɨngarim abɨghizir puvatɨ. 9:27: Daniel
11:31; 12:11; Matyu 24:15; Mak 13:14 ** 9:27: Hibrun akam ves 27ɨn akar avɨrim deragha amɨgeir
puvatɨ. Kamaghɨn amizɨ, gumazir maba akar kam gɨra arazir igharazibar an osiri. * 10:1: Hibrun
akam deragha vezɨn kamɨnmɨngarim abɨghizir puvatɨ. 10:5: AkarMogomem 1:13-15; 2:18; 19:12

6Eghaanmɨkarzimdagɨar angazangarim itimɨnmɨn taghtasi. Ezɨanguam
mati onɨmarim taghtasi. Ezɨ an damazimning avimɨn mɨn dafogha isi. Ezɨ
an aghariba ko sueba da brasɨn mɨn ghurghurizɨ, an tiarim mati gumazir
avɨribamɨgei.

7 Ezɨ kɨ, Daniel, kɨ uabɨra irebar kamɨn gani. Ezɨ na ko itir darasi, me
bizitamɨn ganizir puvatɨghamenmɨkarziba purame dɨkafi. Ezɨmeatiatiava
ara ghuamonge.

8Ezɨ kɨ bar uabɨra ikia dɨgavir kuram gamir irebar kamɨn gani. Egha kɨ ua
gavgaviba puvatɨzɨ, nan guam ovever guam asaragha bar ikufi.

9Egha kɨ an tiarimbaregha, egha nguazim girɨgha akuava onganigha, uan
guam nguazim tua.

10 Ezɨ gumazir mam uan dafarimɨn nan suira. Egha na ghufezɨ kɨ uan
dafarimning ko tevir akɨrimningɨn tu. Egha kɨ nuighnuigha irasa amuavɨra
iti.

11Ezɨ ensel kamaghɨn na mɨgei, “Daniel, God nɨ gifonge. Eghtɨ nɨ dɨkavigh
bar deraghvɨra na baraghtɨ, kɨ bizir nɨmɨkɨmamimnɨmɨkɨmam. God uabɨ na
amadazɨ kɨ ize.” Egha a mɨkemegha gɨvazɨma kɨ dɨkafi, egha tugha aguavɨra
iti.

12 Ezɨ a ua kamaghɨn mɨgei, “Daniel, nɨ atiatingan markɨ. Dughiar faraz-
imra nɨ uabɨ dɨkabɨragha egha an fofozim iniasava ami. Ezɨ dughiar kamra,
God nɨn dɨmdiam baraki. Egha datɨrɨghɨn na amadazɨ, kɨ nɨn azangsɨzim
bangɨn ize.

13 Kɨ zuamɨra izasa, ezɨ puvatɨ. Aser kurar Persian nguibar ekiam gati-
vazim, 21plan dughiabar nan tɨvazɨ kɨ ike. Ezɨ kɨ uabɨra Persian atriviba
ko itima gumazir nan akurvaghamiba puvatɨ. Kamaghɨn amizɨ, enselbar
faragha zuir enselɨnmam, an ziamMaikel, a nan akuraghasa ize.†

14Ezɨ kɨ bizir gɨn nɨn gumazamiziba bativamimmɨkɨmtɨ nɨ foghasa ize. Nɨ
irebamɨnmɨn ganizir bizir kam, a bizir gɨn izamibar eghaghanim nɨn aka.”

15Egha a kamaghɨnmɨgeima, kɨ uan guam nguazimmɨtuaghamɨgɨrɨgɨaba
nan puvatɨ.

16 Ezɨ enselɨn kam nguazimɨn gumazamiziba en mɨn gari, egha uan da-
farim isa nan akam gatɨ. Ezɨ kɨ akam akarigha kamaghɨn a mɨgei, “Ekiam,
kɨ irebar kamɨn ganigha bar atiatigha, puvɨra nɨgha gavgaviba gɨfa.

17Kamaghɨnamizɨ, kɨmɨgɨrɨgɨarmanatamnɨmɨkɨmam? Kɨmati ingangarir
gumazir uan gumazir ekiamɨn damazimɨn tughav itim. Egha kɨ gavgaviba
puvatɨgha avɨghazi.”

18Ezɨ enselɨn kam ua nan suirazɨ, kɨ ua gavgafi.
19Egha a kamaghɨn na mɨgei, “God bar nɨ gifonge, ezɨ nɨ navir amɨrizimɨn

ikɨva, atiatingan markɨ. Nɨ tugh gavgafigh.” Egha a mɨkemegha gɨvazɨma,
kɨ bar gavgavigha egha kamaghɨn amɨgei, “Gumazir ekiam, nɨ gavgavim na
ganigha gɨfa, kamaghɨn, nɨ datɨrɨghɨn bizir kabar gun namɨkɨm.”

20-21Ezɨ a kamaghɨn namɨgei, “Nɨ fo, kɨ tizim bagha nɨ bagha ize? KɨGuizɨn
Akar Akɨnafarimɨn aven osirizir, akar mabar gun deraghvɨra nɨ mɨkɨmasa
ize. Egh kɨ dughiar ruarimɨn ikeghan kogham. Kɨ zuamɨra uamategh
mangɨva, aser kurar Persian kantrin garim ko mɨsogham. Eghtɨ mɨdorozir
kam gɨvaghtɨ, Grighɨn kantrin garir aser kuram otogham. Tav nan akurazir
puvatɨ. Ensel Maikel, a Israelia ian gari, egha a uabɨra nan akura.”
10:12: Daniel 9:3-4; 9:22-23; Aposel 10:4 10:13: Daniel 10:20-21; 12:1; Jut 1:9; AkarMogomem12:7
† 10:13: Hibrun akamderagha vezɨnkamɨnmɨngarimabɨghizir puvatɨ. 10:19: Gumazir Dapaniba
6:23 10:20-21: AkarMogomem 12:7

11
1 Ezɨ, azenir faragha zuimɨn Midian kantrin gumazim Darius Babilonɨn

kantrin atrivimɨn itima, kɨ ensel Maikelɨn akura.

Isip ko Sirian atrivimning uaningmɨsosi
2 Ezɨ enselɨn kam ua kamaghɨn na mɨgei, “Daniel, nɨ oragh. Bizir kɨ nɨ

mɨkɨmamin kaba, da bar guizbangɨram otivam. Eghtɨ atrivir 3pla otoghɨva
Persian kantri gativagh an ganam. Eghtɨ gɨn atrivitam uam otogham. Egh
namba 4ɨn atrivir kam dagɨar avɨriba ko bizir avɨriba ikɨva, kantri Persian
atrivir maba bar dagh afiragham. Eghtɨ an gavgavim bar ekeveghtɨ, a bizir
avɨrim ikiam, egh a kantriba bar dar amutɨ men naviba bar ikuvightɨ me
kantri Grik komɨsoghsɨ damuam.

3 Eghtɨ gɨn atrivir gavgavitam otogh, egh kantrin avɨriba ko gumazamizir
avɨribagh ativagham. Egh bizir manam ana damusɨ, ana damuam.

4Eghtɨ an gavgavim ikɨvɨra ikɨtɨ, an kantri bigh, 4plan kantribar otivightɨ,
an boribara kantrin kabagh ativagh dar ganan kogham. Puvatɨ. Gumazir
igharaziba dagh ativagham, eghtɨ dar gavgavim atrivir kamɨn gavgavimɨn
mɨn gavgavighan kogham.

5 “Eghtɨ dughiar kamɨn, Isipɨn atrivim,* gavgavim ikiam. Eghtɨ an gumazir
dapanir mam kantrin igharazimɨn atrivimɨn ikiam. Egh an gavgavim bar
ekeveghtɨ, a Isipɨn atrivimɨn gavgavim gafiragham. Eghtɨ kantrin a ganamin
kam, a bar ekevegh kantrin igharazibagh afiragham.

6 Eghtɨ azenir mabar gɨn Isipɨn atrivim uan borir guivim amadaghtɨ a
mangɨ Sirian kantrin atrivimɨn amuimɨn ikiam. Arazir kam kantrining
damightɨ aning uaning inigh deraghvɨra ikiam. Eghtɨ amizir kamɨn gav-
gavim dughiar ruarimɨn ikeghan koghtɨ, an pamɨn gavgavim gɨvagham.
Eghtɨ me amizir kam ko, an borim ko, a ko ghuezir darazi ko, an pam, me
memɨsueghtɨme aremegham.†

7 “Eghtɨ gɨn amizir kamɨn anabatam Isipɨn atrivimɨn otogham. Egh atrivir
kam Sirian atrivimɨn mɨdorozir gumaziba ko mɨsogh, egh nguibar ekiamɨn
dɨvazir gavgavimɨn avenmangɨ, mɨsoghɨvame kuavaremegham.

8Eghamenasebarmarvir guaba, komenasebabaghavɨra itir bizir aghuir
me silva ko golɨn ingariziba, ko bizir aghuir igharaziba sara, inigh Isipɨn
mangam. Eghtɨ bizir kabar gɨn azenir tabar mɨdoroziba puvatɨgham.

9 Eghtɨ gɨn Sirian atrivim Isipɨn mangɨ egh Isip ko mɨsogham. Egh
mɨdorozim ategh, ua uan kantrin mangam.

10 “Sirian atrivimɨn otariba, mɨdorozir gumazir avɨriba inighme akuvagh
mɨdorozim bagh ikiam. Eghtɨ atrivimɨn otaritam, mɨdorozir gumazir kaba
inigh zuamɨra mangɨ aperiamɨn mɨn men nguibaba avaragham. Egh me
nguibar dɨvazir gavgavim itim ko mɨsogham, kar nguibar Isipɨn atrivim
ativazim.

11 “Eghtɨ Isipɨn atrivim adarir ekiam ikɨ mangɨ Sirian atrivim ko mɨsogh,
egh anmɨdorozir gumazir avɨrim dɨkabɨragh kalabus datɨgham.

* 11:5: Hibrun akamɨnme deragha kantrin kamning, Isip ko Siria, aningɨn ziamning deragha aning
dɨborir puvatɨ. Me ghaze, “Notɨn amadaghan itir kantri,” egha “Sautɨn amadaghan itir kantri.” Ezɨ
sapta 11ɨn vezɨn avɨriba, e dar gara ghaze, “Notɨn amadaghan itir kantri,” a guizbangɨra Sirian kantri
mɨgei. Ezɨ “Sautɨn amadaghan itir kantri,” a Isipɨn kantri mɨgei. Ezɨ sapta 11ɨn vezɨn abuananam,
marazi ghaze, akar kamua Isip ko Siriamɨgeir puvatɨ. Me ghaze, a kantrin igharazibav gei. † 11:6:
Hibrun akam deragha vezɨn kamɨn mɨngarim abɨghizir puvatɨ. Marazi ghaze, vezɨn kam an amizir
kamɨn borimmɨgei, egha an afeziammɨgeir puvatɨ.

12Egh amɨdorozir kam dɨkabɨragh, egh kamaghɨn a bar akuegh uan ziam
fam. A tausenplan mɨdorozir gumazir avɨrim mɨsueghtɨ me arɨghiregham,
eghtɨ an gavgavim dughiar ruarimɨn ikian kogham.

13 “Egh Sirian atrivim uamategh uan kantri bagh mangɨva mɨdorozir
gumazir avɨrim akuvaghtɨ, men dɨbobonim fomɨra mɨsoghezir mɨdorozir
gumazibar dɨbobonim gafiragham. Eghtɨ azenir gɨn izamim, a uamategh izɨ
mɨdorozir gumazir gavgavir avɨrim inighmangɨ Isipɨnatrivimkomɨsogham.
Eghme dagher avɨriba ko bizir avɨriba sara inighmangam.

14 “Eghtɨ dughiar kamɨn gumazir avɨrim Isipɨn atrivimɨn apanimɨn ikiam.
Ezɨ Daniel nɨn adarazir marasi, me anɨngagharir arazim ikɨ, irebamɨn
ganigh, bizir kam bagh dɨkavigh mɨsoghsɨ damuam. Egh me Isip ko mɨsogh,
eghme iregham.

15 Eghtɨ Sirian atrivim uan mɨdorozir gumaziba ko, me izɨ nguibar
gavgavir mam dɨvazimɨn mɨn anerugh nguibam inisɨ mɨsogh, egh a
dɨkabɨragham. Eghtɨ Isipɨnmɨdorozir gumaziba uamɨsoghan kogham. Eghtɨ
men mɨdorozir gumazir gavgavir aghuiba, uaghan mɨsoghamin gavgaviba
puvatɨgham.

16Eghtɨ, Sirian atrivimuan ifongiamɨnbizibarmedamuam. Eghtɨ gumazi-
tam an anogoreghan kogham. Egh a nguazir aghuir God uan gumazamiz-
ibagh anɨngizir kam inigh, egh nguazir kam gasɨghasɨghamin gavgavim an
dafarimɨn ikiam.

17 “Egh gɨn Sirian atrivim uam uan mɨdorozir gumaziba bar me inigh,
Isipɨn kantri ko mɨsoghsɨ mangɨsɨ nɨghnɨgham. Egh kantrining uaning inigh
deragh ikiasa, a uan guivim amadaghtɨ a mangɨ Isipɨn atrivimɨn amuimɨn
ikiam. A ghaze, tuavir kamɨn a Isipɨn nguibam dɨkabɨragham. Eghtɨ an
nɨghnɨzir kam guizɨn otoghan koghtɨ, a bizitam inighan kogham.‡

18 Eghtɨ gɨn a mangɨ nguibar ongarimɨn mɨriamɨn itiba ko mɨsogh, egh
nguibar avɨriba dɨkabɨragham. Eghtɨ kantrin igharazimɨn gumazir da-
panim, a Sirian atrivim uabɨ fer arazir kuram dɨkabɨragh, egh an arazir
kurar kamra a ikaragh, bar a dɨkabɨragham.

19 Eghtɨ Sirian atrivim uamategh uan nguibamɨn mangɨgh, nguibar
ekiamɨn dɨvazimɨn ikiam. Egh a irɨgh bar gɨvaghtɨ, me uam an ganighan
kogham.

20 “Eghtɨ atrivir igharazitam an danganim inigh, kantrin an ativaziba
bizir aghuiba ua bagh da inisɨ nɨghnigh, egh gumazitam amadaghtɨ, a
nguibar bar aghuir kamɨn mangɨ me abɨn men dagɨaba iniam.§ Egh atrivir
kam mɨdorozimɨn aremeghan kogham. Egh uaghan gumazitam an atar a
mɨsueghtɨ an aremeghan kogham. Eghtɨ atrivir kam bar dughiar otevimɨn
ikegh ovengam.”

Sirian kantrin itir atrivir kuram
21 Ezɨ ensel ghua kamaghɨn Daniel mɨgei, “Eghtɨ gɨn atrivir tam Sirian

kantrin otogh, egh an araziba bar ikuvigham. Gumazir kam, Sirian gumaza-
mizibar ifongiamɨn atrivimɨn otoghan kogham, a uannɨghnɨzimɨn atrivimɨn
otogham. Egh a zuamɨra otogh akar asuibav kɨmɨva akar ifavaribar amu,
egh Sirian atrivimɨn ikiam.

‡ 11:17: Hibrun akam deragha vezɨn kamɨn mɨngarim abɨghizir puvatɨ. § 11:20: Hibrun akam
deragha vezɨn kamɨn mɨngarim abɨghizir puvatɨ. Gumazir maba ghaze, “nguibar bar aghuir kam,” a
Jerusalemɨn nguibar ekiammɨgei. Ezɨmarazi ghaze, a Godɨn Dɨpenir Jerusalemɨn itimmɨgei.

22Eghtɨmɨdorozir gumazir avɨrim amɨsoghsɨ izɨtɨ, ame dɨkabɨragh barme
a gevegham. Egh uaghan, a Godɨn Ofa Gamir Gumazibar Dapanir Ekiam
dɨkabɨragham.**

23An kantri suvizɨ, eghtɨ a kantrin taba ko, akar dɨkɨrɨzir gavgavir ifavarir
tabar amigham, egh mɨkɨm suam a me ko deraghvɨra ikiam. Egh a zuamɨra
kantrin a mɨsoghasa nɨghnɨzir puvatɨziba ko mɨsogham. Eghtɨ arazir kamɨn
an gavgavim bar ekevegham.

24 Eghtɨ kantrin maba navir amɨrizimɨn ikɨ mɨsoghsɨ nɨghnɨghan koghtɨ,
a zuamɨra dɨkavigh pura me ko mɨsogham. Ezɨ kantrin kaba, kar kantrin
dagɨar avɨriba itiba. Egh a bizir aghuir a mɨsogha iniziba, a uan roroaba ko
da tuiragh me da iniam. Kar an ovaviba fomɨram amizir puvatɨzir arazim.
Egh a nguibar dɨvazir gavgaviba itiba inisɨ, uamɨsoghsɨ nɨghnɨgh, egh amen
tarazi iniam. Egh a bizir kaba dughiar bar otevimra dar amuam.

25 “Egh atrivir kam Isipɨn atrivimɨn atiatighan kogham. Egh, a mɨdorozir
gumazir avɨrir ekiam akuvagh Isip ko mɨsogham. Eghtɨ Isipɨn atrivim
mɨdorozir gumazir gavgavir taba ua bagh da inigh, egh uaghan Sirian
atrivim ko mɨsogham. Eghtɨ gumazitaba Isipɨn atrivim gifarɨva a damutɨ a
bar foghan kogh, egh kamaghɨn, a irɨgham.

26 Isipɨnatrivimɨngumazir dapanibarapazavɨra adamigham. Eghtɨ Sirian
mɨdorozir gumaziba anmɨdorozir gumazibav sueghtɨmebar arɨghiregham.

27 Egh gɨn atrivir kamning uaning inigh daperagh damam. Egh aningɨn
nɨghnɨziba bar ikuvightɨ, aning akam gitɨva, akar ifavarir avɨribar uaning
mɨkɨmam. Eghbizir aningdamuasa ifongeziba, aning dar amighankogham.
God bizir kabar amuasa inabazim dughiam a tɨghar otivam.

28 Egh Sirian atrivim, bizir a mɨdorozimɨn iniziba, bar da inigh izam, egh
a ua uan nguibamɨn mangam. Egh gumazamiziba Godɨn ziam fer arazim
gasɨghasɨghsɨnɨghnɨzir tamdamuam. Ezɨbizir a damuasa ifongeziba, a pura
dar amuam. Egh gɨn a uamategh uan nguibamɨnmangam.

29 “Eghtɨ dughiar God inabazimɨn, Sirian atrivim Isipɨnmangɨghɨva ua Isip
komɨsogham, eghadughiarkamɨna faraghamemɨsoghameabɨnizɨmoghɨn,
ua kamaghɨn damighan kogham.

30 Eghtɨ Romɨn gumazamiziba kuribar izɨva a mɨsogham, eghtɨ a bar
atiatigham. Egh a bar puv atarɨva uamategh mangɨ, gumazamizir Godɨn
ziam fer arazim gasɨghasɨghsɨ damuam. Egh a gumazamizir akɨrim ragha
God gasarazibamenmɨgɨrɨgɨaba ko nɨghnɨzibar gɨnmangam.

31 “Eghtɨ an mɨdorozir gumaziba otivigh Godɨn Dɨpenim damutɨ a Godɨn
damazimɨn mɨzegham. Egh me Israelian tɨvaghtɨ, me zurara ofa gamir
arazimdamuankogham, eghbizir bar kuratamGodɨnDɨpenimɨnadamightɨ
a tugham, kamaghɨn a uan Dɨpenim ategham.††

32 Egh atrivim gumazamizir akɨrim ragha God gasaraziba, akar bar
isɨngtɨzir aghuibarmemɨkɨmtɨma,me an gɨnmangam. Eghtɨ gumazir Godɨn
apengan itiba, me tuivigh gavgavigh an akaba batogham.

33 “Eghtɨ Israelɨn gumazir dapanir fofozir aghuiba itiba, me gumazamiz-
ibar akurvagh nɨghnɨzir aghuiba me danɨngam. Eghtɨ men tarazi, apaniba
mɨdorozir sababarmemɨsoghtɨme arɨmɨghiram, egh tarazimeme dapongtɨ
me arɨmɨghiram. Egh me gumazir dapanir tabar bizitaba okɨmɨva me

** 11:22: Gumazirmaba ghaze, akar kamofa gamir gumazibar dapanimɨnmɨgeir puvatɨ. Me ghaze,
gumazir dapanir igharazim atrivim ko akam akɨri. 11:31: Daniel 12:11; Matyu 24:15; Mak 13:14
†† 11:31: Akar kam, “bizir bar kuratam,” an akar bar faraghavɨra itim, a Daniel 9:27ɨn iti. 11:32:
Daniel 11:21; 11:34; Maika 5:7-9; Sekaraia 10:3-6

isɨ kalabus darɨgham. Egh me arazir kam dughiar ruarimɨn a damighan
kogham.

34 Eghtɨ dughiar me Godɨn gumazir dapanibav soghtɨ me arɨmɨghiramim,
gumazitaba men akurvagham. Eghtɨ men avɨriba uari uarir akurvaghsɨ
nɨghnɨghɨva, men akurvagham.

35 Eghtɨ apaniba gumazir dapanir tabav soghtɨ me arɨghiram. Eghtɨ men
osɨmtɨzir kam gavgavim gumazamizir mabar anɨngam. Me arazir aghuibar
amuva, Godɨndamazimɨnbar zuegham. Eghtɨarazir kamgɨvaghankogham.
A kamaghɨra ikɨmangɨ God inabazir dughiar abuananamɨn tugham.

36 “Eghtɨ Sirian atrivir kam uan ifongiamɨn bizibar amuam. Egh a uabɨ
uan ziam fɨva kamaghɨn mɨkɨm suam, kɨ aseba bar dagh afira. Egh an
akar dɨbovibav kɨmɨva, Godɨn Bar Pɨn Itimɨn ziam dɨkabɨnam. A kamaghɨra
damu mangɨvɨra ikɨ mangɨtɨ Godɨn anɨngagharimɨn dughiam otogham.
Guizbangɨra, God uan nɨghnɨzimɨn gɨnmangɨ, biziba bar dar amuam.

37 Eghtɨ atrivir kam uan ovavibar aseba bar men aghuaghɨva, uaghan
amiziba gɨn zuir asemɨn aghuagham. Egha, a uabɨ mɨgɨa ghaze, kɨ uabɨra
faraghavɨra ikia dagh afira, egh kamaghɨn, a bar aseba akɨrim ragh dagh
asaragham.‡‡

38 Egh an aser vamɨra ziar ekiam a danɨngam. Aser kam, a nguibar ekiar
dɨvaziba itibar gari. Ezɨ atrivir kamɨn ovaviba aser kamɨn ziam fomɨram a
feir puvatɨ. Eghtɨ atrivim gol ko silva ko dagɨar bar aghuiba, ko bizir aghuir
maba sara aser kam bagh dar anɨngam.

39 Eghtɨ a nguibar dɨvazir gavgaviba itibav soghsɨ mangɨ, egh a uabɨn
akurvaghsɨ men aser kamɨn azangsɨgham. Egh a gumazir a gifongeziba,
a men atrivimɨn ikɨ, egh a ziar ekiam me danɨng, egh a me damutɨ me
gumazir dapanibar otivtɨ, a nguaziba bizir aghuibarmɨnme danɨngam, egh
akurvazir me a gamizim ikarvagham.

40 “Eghtɨ dughiar abuananam roghɨra izɨtɨ, Isipɨn atrivim izɨ a ko aning
uaning mɨsogham. Eghtɨ Sirian atrivim karisba ko hoziaba ko kuriba inigh,
zuamɨra mangɨ Isipɨn atrivim ko pamtem mɨsogham. Egh kantrin avɨriba
aperiar dafamɨnmɨn otoghme arigham.

41 Eghtɨ mɨdorozir gumazir kaba izɨ God uan gumazamizibagh anɨngizir
nguazir aghuir kamɨn otogham. Egh me tausen tausenɨn gumazamizibav
soghɨrarɨgham. Eghmɨdorozir gumazir kaba kantri IdomkoMoap ko kantri
Amonɨn nguazir otevir ekiam inighan kogham.

42 Eghtɨ atrivir kam nguibar avɨrim dɨkabɨragh, egh uaghan Isip ateghtɨ a
deraghvɨra ikian kogham. Puvatɨ.

43Egh a Isipɨn ivezir ekiaba itir bizir aghuir maba ko gol ko silvan avɨrim
inigham. Egh kantri Libia ko Itiopia dɨkabɨraghtɨ, aning an apengan ikiam.

44 Eghtɨ gɨn gumaziba aruem anadi naghɨn ko notɨn ikegh izɨva akar
tam a mɨkemeghtɨ, akar kam a damightɨ a dɨgavir kuram damigh bar
anɨngaghegham. Egh a navim bar an ikuvightɨ, a pamtem mɨsogh gumaza-
mizir avɨrim kuavaremegham.

45 Egh a ua bagh averpenir ekiaba, nguazir otevir mamɨn dar ingaram,
nguazir kam a Mediterenianɨn Ongarir Ekiamɨn mɨriam ko Godɨn Dɨpenim
itir mɨghsɨamɨn tɨzimɨn iti. Mɨghsɨar kam bar zuegha bar deragha taghtasi,
karGodɨnmɨghsɨam. Eghtɨatrivirkambargɨvagham, eghtɨ tavanakuraghan
kogham.”

11:36: 2 Tesalonika 2:3-4; Akar Mogomem 13:5-6 ‡‡ 11:37: Hibrun akam deragha vezɨn kamɨn
mɨngarim abɨghizir puvatɨ.

12
Dughiar abuananam

1Ezɨ enselɨn korotiar ghurghurim aruzim, kamaghɨnmɨgei, “Dughiar kam
otivam, enselɨn bar ekiam Maikel, kar Israelɨn gumazamizibar garir ensel,
an otogham. Eghtɨ dughiar kamɨn osɨmtɨzir bar ekiam otivam. Egha fomɨra
osɨmtɨzir kamaghɨn garitam nguazir kamɨn nguibatamɨn otozir puvatɨ. Ezɨ
dughiar osɨmtɨzir kam otivamim, Israelian gumazamizir men ziaba Godɨn
akɨnafarimɨn aven itiba God uame iniam.

2 Eghtɨ God gumazamizir avɨrir ovengeziba ua me fɨtɨ me ua dɨkavam.
Men marazi zurara itir ikɨrɨmɨrir aghuim iniam. Eghtɨ men tarazi bar
aghumsɨghɨva kamaghɨra ikɨvɨra ikiam.

3Eghtɨ gumazir fofozir aghuiba ko nɨghnɨzir aghuiba itiba,memɨkoveziba
isi moghɨn isi taghtagham. Eghtɨ gumazir gumazamizir avɨrim arazir
aghuibar gɨn mangasa men sure gamiba, me zurara mɨkovezibar mɨn isi
taghtaghmamaghɨra ikiam.

4 Ezɨ datɨrɨghɨn a na mɨgɨa ghaze, ‘Nɨ Daniel, nɨ akaba itir akɨnafarir kam
dukuagh, egh kendel gris a datɨghtɨ, an akabamodogh ikiam. Egh akɨnafarir
kam dukuagh mamaghɨra ikɨ mangɨ dughiar abuananam otogham. Eghtɨ
gumazamizir avɨrim pamtem akar kamɨn mɨngarim gɨfoghsɨ damuva aveg-
ham.’ ”*

Dɨparmɨriamɨn itir enselningɨn irebam
5 Ezɨ kɨ Daniel, kɨ gɨn garima, gumazir pumuning fanemɨn mɨriamningɨn

tughav iti. Mam vongɨn itima, ezɨmam vongɨn iti.
6Ezɨ aningɨnmav, enselɨn korotiar ghurghurim arughamong fanemɨn pɨn

itim kamaghɨn an azangsɨgha ghaze, “Dughiar manamra bizir me ganɨva
atiatingamiba gɨvagham?”

7 Ezɨ enselɨn korotiar ghurghurim aruzim, a uan agharimning vɨraram
aning ghufegha Godɨn Nguibamɨn akui. Egha kamaghɨn mɨgei, “Kɨ Godɨn
Mamaghɨra Itimɨn ziamɨn, bar guizbangɨra mɨgei. Bizir nɨ ganɨva ati-
atingamiba, azenir pumuning ko mɨkezim ko akuamɨn mangɨva gɨvagham.
Eghtɨ me Godɨn gumazamizibar gavgavim dɨkabɨraghtɨ, eghtɨ me bar iku-
vigha, dughiar kamra bizir kaba uaghan gɨvagham.”†

Enselningɨn irebamɨnmɨngarim
8 Ezɨ a mɨgeima, kɨ a baregha, akamɨn mɨngarim gɨfozir puvatɨ. Egha kɨ

kamaghɨn an azai, “Gumazir ekiam, bizir kabamanmaghɨn gɨvagham?”
9 Ezɨ a kamaghɨn nan akam ikaragha ghaze, “Daniel, nɨ mangɨ.

Guizbangɨra, akɨnafarim nɨ a dukuagha gɨfa. Eghtɨ akar kamɨn mɨngarim
modoghmamaghɨra ikɨmangɨ dughiar abuananam otogham.

10Eghtɨ bizir kaba otiv gumazamizibar amutɨmearazir aghuibar amuam.
Egh me Godɨn damazimɨn zuegham. Egh gumazamizir fofozir aghuiba ko
nɨghnɨzir aghuiba itir kaba, merara bizir kamɨn mɨngarim gɨfogham. Eghtɨ
12:1: Matyu 24:21; Mak 13:19; Akar Mogomem 7:14; 12:7 12:2: Aisaia 26:19; Matyu 25:46; Jon

5:29 12:3: Daniel 11:33-35; Matyu 13:43; 1 Korin 15:41-42; Jems 5:20 12:4: Akar Mogomem
22:10 * 12:4: Amos 8:12 vezɨn kamɨn itir akamɨn mɨrara ghu. Ezɨ Hibrun akam deragha akar
kamɨnmɨngarim abɨghizir puvatɨ. Gumazir avɨrim ghaze anmɨngarim kamaghɨn ghu, “Gumazamizir
avɨrim danganiba bar dar aruam, egh bizir guar avɨribar fofozir avɨriba iniam.” 12:7: Akar
Mogomem 10:5; 12:14 † 12:7: Hibrun akam deragha vezɨn kamɨn mɨngarim abɨghizir puvatɨ.
Gumazirmaba ghaze, a azenir pumuning komɨkezimko akuammɨgei. Ezɨ gumazirmaba ghaze, akar
kam, aguizbangɨraakarmogomem, eghaosɨmtɨzirkamgɨvaghamindughiamderaghaamɨgeirpuvatɨ.
12:10: AkarMogomem 22:11

gumazamizir kuraba me bizir kamɨn mɨngarim gɨfoghan kogham. Egh me
arazir kurar avɨrim damuam.

11 “Eghtɨ gɨn apaniba Israelian tɨvaghtɨ me zurara ofa gamir arazim
damuan kogham. Eghtɨ bizir bar kuratam me Godɨn Dɨpenimɨn aven ane-
saraghtɨ, kamaghɨn a uan Dɨpenim ategham, kar God bar aghuazir bizim.
Dughiar kam ikɨ mangɨ, 1,290plan dughiaba gɨvaghtɨma, bizir kurar kam
gɨvagham.

12 Eghtɨ gumazamizir God bagha tuivigha gavgavigha itiba, a mɨzuam
mangɨtɨ 1,335plan dughiaba gɨvaghtɨ, me bar akuegh ikiam.

13 “Eghtɨ nɨ, Daniel, nɨ datɨrɨghɨn tugh gavgavigh mangɨtɨ dughiar abua-
nanam otogham. Eghtɨ nɨ aremegham, egh nɨ gɨn ua dɨkavigham, egh
dughiar abuananamɨn God nɨ bagha inabazir biziba, nɨ da iniam.”

12:11: Daniel 9:27; 11:31; Matyu 24:15; Mak 13:14

Godɨn Akam Inigha Izir Gumazim
Hosean Akɨnafarim

O
Hosea

Akar faragha zuim
Godɨn Akam Inigha Izir Gumazim Hosean Akɨnafarim, a 12plan Godɨn

akam inigha izir gumazibar akɨnafarir otevibar faragha zuir akɨnafarim.
Godɨn akam inigh izir gumazibar akɨnafarir igharazibar, akam inigh izir
gumazimAisaia ko, akam inigha izir gumazim Jeremaia ko, akam inigha izir
gumazim Esekiel, men akɨnafariba, kar akɨnafarir bar ruariba. Kamaghɨn
amizɨ, akɨnafarir otevir 12plan kaba, me kamaghɨn da dɨbora ghaze, akam
inigha izir gumazibar akɨnafarir otevir 12pla.
Dughiar kantri Asiria iza Israelɨn kantri bar a gasɨghasɨghasava amimɨn,

Hosea notɨn amadaghan Israelɨn nguazimɨn ikia, Godɨn akabar gun mɨgei.
Kar, osɨmtɨzir ekiamɨn dughiam, ezɨ dughiar kamɨn Israelia bar deraghavɨra
ikezir puvatɨ.
Akar Hosea gunmɨkemezirmam, an otevir pumuning iti. An otevir mam,

a gumazamiziba uan arazir kuraba akɨrasa Akar Gavgavimɨnmemɨgei. Me
God ategha asebar marvir guabar gɨn zui. Ezɨ an akar otevir igharazim, a
bar guizbangɨra Godɨn apangkuvim ko gumazamizibagh ifongezir arazimɨn
gunmɨgei. A uaghan, Godɨnarazir an arazir kuraba gɨnamadimko, gumazir
arazir kuram gamizim uam a inizir akabar gunmɨgei.
Hosean ikɨrɨmɨrimɨn araziba, Godɨn arazir kamɨn ababanimɨn mɨn oto.

Hosean amuim ghua arua poroghamiba uari bakeir arazibagh ami, Arazir
kamra, Israelia uari God ategha tintinibar asebar marvir guabar gɨn zui.
Ezɨ gɨn Hosea ua uan amuim ini, ezɨ bizir kam a God uan gumazamizibar
apangkuva ua me inizir ababanimɨnmɨn iti. God bar uan gumazamizibagh
ifonge, egh ame ateghan kogham.

Hosea uan amuim
ko an boribar eghaghanim

(Sapta 1--3)
1 Akar kaba, Ikiavɨra Itir God, Hosea ganɨdi, a Berin otarim. Dughiar

kamɨn aven, Usia atrivimɨn ike, ezɨ an gɨn Jotam atrivimɨn ikezɨ, an gɨn
Ahas atrivimɨn ike, ezɨ an gɨn Hesekia, me bar kantri Judan atrivibar itima,
Jehoasɨn otarim Jeroboam, a kantri Israelɨn atrivimɨn iti.

Hosean amuim boriba bati
2 Ikiavɨra Itir God Israelia mɨkɨmasa, Hosean dughiar bar faragha zuimɨn,

akam isa a ganɨga kamaghɨn a mɨgei, “Nan gumazamiziba ua na gifongezir
puvatɨ, egha asebar ziaba fe, mati tuavimɨn amizir tintinimɨn gumaziba
koma akuim. Nɨ kamaghɨnmen akakagham, nɨmangɨ tuavir amizitam inigh
an ikɨtɨ, a poroghamiba tintinibar uari bakeir arazim damuvɨra ikiam. Eghtɨ
an boriba, tuavimɨn amizim oteghamin boribar mɨn ikiam.”

3 Ezɨ Hosea ghua Diplaimɨn guivim Gomer inigha an ti. Ezɨ gɨn Gomer
navim asegha otarim bate.

1:1: 2 Atriviba 14:23-29; 15:1-7; 15:32-38; 16:1-20; 18:1--20:21; 2 Eghaghaniba 26:1-23; 27:1-8; 28:1-27;
29:1--32:33

4 Ezɨ Ikiavɨra Itir God kamaghɨn a mɨgei, “Nɨ otarim, ziar kam, ‘Jesril,’ a
datɨgh. Nɨ fo, Israelian atrivibar inazir afeziam Jehu, a faragha atrivibar
nguibam Jesrilɨn ikia, atrivir pumuning mɨsoghezɨ aning areme. Kamaghɨn
amizɨ, kɨran oveghangɨn, kɨ an arazir kuram ikarvagh Israelian atrivir
datɨrɨghɨn itim ivezir kuram a danɨngam. Egh kɨ Jehun ikɨzimɨn aven
gumazitam ateghtɨ, tav uam Israelian atrivimɨn ikian kogham. Kar ziam
Jesrilɨnmɨngarim. Gumazamiziba otarir kamɨn ziam baraghɨva Jehu amizir
arazir kuram gɨnɨghnɨgham.

5 Egh dughiar kamɨn, kɨ Israelian mɨdorozir gumazibar gavgavim Jesrilɨn
danganir zarimɨn a gasɨghasigham.”

6 Ezɨ gɨn Hosean amuim Gomer ua navim asegha borir guivim bate. Ezɨ
Ikiavɨra Itir God kamaghɨn Hosea mɨgei, “Nɨ ziam, ‘Loruama,’ a datɨgh. Ziar
kamɨn mɨngarimra kara, kɨ ua Israelia me gifongeghan kogh, men arazir
kuraba gɨn amadaghan kogham.

7 Kɨ Judan gumazamiziba, bar me gifongeghavɨra iti. Kɨ Ikiavɨra Itir
God, men God, kɨ uan gavgavimɨn men akurvagham. Kɨ mɨdorozir sabam
ko, barir pim inigh me bagh mɨsogh men akuraghan kogham. Kɨ men
akurvaghsɨ mɨdorozir gumaziba ko hoziaba amadaghan kogham. Puvatɨ, kɨ
tuavir igharazim iti.”

8Ezɨ gɨnHosean guivim, Loruama, otem ataghizɨ, Gomer ua navim asegha
otarir igharazim bate.

9 Ezɨ Ikiavɨra Itir God Hosea mɨgɨa ghaze, “Nɨ ziar kam a datɨgh, ‘Loami.’
Ziar kamɨnmɨngarimra kara, Ia Israelia, ia nan gumazamiziba puvatɨ. Eghtɨ
kɨ ian Godɨn ikian kogham.”

Israelian kantri ua deravɨra ikiam
10 Israelia ua bar avɨrasemegham, mati ongarir dadarimɨn gigim,

eghtɨmememengan iburagham.
Datɨrɨghɨn God kamaghɨnmemɨgei, “Ia nan gumazamiziba puvatɨ.”

Egh gɨn dughiatam izɨtɨ, a kamaghɨnmemɨkɨm suam,
“Ia Godɨn Zurazurara Angamɨra Itimɨn boriba.”

11 Eghtɨ ikɨzir kamning, Juda ko Israel ua uaning akuvagh, kantrin vamɨran
otogham.

Me gumazirmen faraghmangamin vamɨra amɨseveghtɨ, men kantri, ua
kantrin bar gavgavimɨn otogham,
eghtɨme damuamin biziba, da bar deravɨram otivam.

Memati God ingarizir azenimɨnmɨn otogham,mati Jesrilɨn azenir aghuim.*
Bar guizbangɨra, God ingangarir kam damuamin dughiam,

a bar dughiar ekiam.

2
1Datɨrɨghɨn, ia Israelia, uan adarazigh nɨghnɨgh, ziar kamning me darɨgh,

“Ia Godɨn Gumazamizibara,” ko “God Bar Ia Gifonge.”
Israelia God ataki, mati Gomer Hosea ataki

2Ezɨ God akar isɨn zuim uan gumazamizibagh amua ghaze:

1:4: 2 Atriviba 10:11 1:7: 2 Atriviba 19:35; Sekaraia 4:6 1:10: Jenesis 32:12; Hosea 2:23; Jon
1:12; Rom9:26; 1 Pita 2:10; 1 Jon 3:1 * 1:11: Akar kamghaze, God ingarizir azenim, Hibrun akamɨn
me a dɨbora ghaze, Jesril. Borir 3plan ziaba, faragha bizir kurabar ababanim gami. Ezɨ datɨrɨghɨn ziar
3plan kaba bizir aghuibar ababanim gami.

“O nan boriba, ian amebam ua nan amuimɨn mɨn itir puvatɨ, ezɨ kɨ uam an
pamɨnmɨn itir puvatɨ.

Ia pamten, a mɨkɨm a gakaghontɨ, a uan arazir tintinimɨn gumaziba ko
akuim atakigh.
A ua tuavimɨn amizimɨn arazim damuanmarkɨ.

3An arazir kam ateghan koghtɨ, kɨ an korotiaba sueghtɨ, a bibiamra ikɨ bar
aghumsigham.

Kɨ a damightɨ, a nguazir bar kuramɨnmɨn otogham.
Nguazir kam, bar mɨsɨngizɨ temeba ko biziba an aghuir puvatɨ, egha dɨpar

apiba an puvatɨ.
Arazir kamɨn kɨ a gasɨghasigham.

4An boriba, me tuavimɨn amizim otezir boribar mɨn iti.
Kamaghɨn amizɨ, kɨ an boribar apangkuvan kogham.

5Men amebar kam uan pam ategha, tintinibar gumazir igharaziba ko akua
navim asegha aghumsɨziba puvatɨ, egha kamaghɨnmɨgei,

‘Kɨ gumazir kɨ ifongezibar gɨnmangam.
Me dɨpaba ko, dagheba ko, korotiaba ko, olivɨn borem ko, wainɨn
dɨpaba ko, bizir maba sara na ganɨdi.’

6 “Kamaghɨn amizɨ, kɨ temer dɨkoniba itiba inigh an tuavim apɨrigham.
Kɨ dɨvazimɨn mɨn an tuavim avɨnigham, eghtɨ a gumazir kaba bagh
mangan kogham.

7A ifongezir gumazibar gɨn iveghmangɨ, eghme batoghan kogham.
Ame burisɨmangɨva, eghmen apighan kogham.

Egh a kamaghɨnmɨkɨmam, ‘Kɨ faragha deraghavɨra iti, ezɨ datɨrɨghɨn puvatɨ.
Kamaghɨn amizɨ, kɨ ti uamategh uan par faragha ikezim baghmangam.’

8 “A kamaghɨn foghan aghua, kɨ uabɨ dagheba ko, wainɨn dɨpam ko, olivɨn
borem ko, silva ko, gol ko, bizir maba sara bar a ganɨngi.

Ezɨ puvatɨ, a bizir bar aghuir kaba inigha ghua asem Balɨn ziam fe.
9Kamaghɨn amizɨ, dagheba asiamin dughiam otoghtɨ, kɨ dagheba ko wainɨn

a ganɨngiziba,
kɨ ua da inigham.

Egh korotiaba ko bizir aghuir a ganɨngiziba,
kɨ ua da inigham.

10Egh a ifongezir gumazibar damazimɨn,
kɨ an korotiaba suegham.

Eghtɨ gumazitam nan dafarimɨn uam a inighan kogham.
11Dughiar ekiar a bar akongeziba, kɨ bar da agɨvagham.

Dughiar ekiar kaba kamakɨn.
Kar, dughiar ekiar zurara azeniba bar dar otiviba, ko, iakɨnir igiaba,

ko, Sabatɨn dughiaba, ko, Godɨn ziam fer dughiar igharaziba sara.
12Kɨ an wainɨn ikarɨziba ko fighɨn temeba kɨ bar dagh asɨghasɨgham.

A ghaze, a gifongezir gumaziba temer kaba isa an ivezimɨn mɨn a
ganɨngi.

Eghtɨ asɨzir atiaba izɨwainɨn azeniba ko fighɨn temebagh asɨghasigham.
Eghtɨwain ko fighɨn azenir kaba ruarir kɨnibar otivigham.

13A dughiar ruarimɨn na gɨnamada,
egha ghua mɨgharir mughuriar aghuim zuir ofaba isa asem Bal bagha
ofabagh ami.
Egha kurkazir aghuaribagh amua gumazir a ifongezibar gɨn arui.

Kamaghɨn amizɨ, kɨ ivezir kuram a danigham.

Kɨ Ikiavɨra Itir God, kɨ kamaghɨnmɨgei.”
Ikiavɨra Itir God uan gumazamiziba barme gifonge

14Egha Ikiavɨra Itir God uam akar isɨn zuimɨn kamaghɨnmɨgei:
“Kɨ akar aghuimɨn amizir kammɨkɨmɨva,

egh uam a gekuigh gumazamiziba puvatɨzir danganimɨnmangɨgham.
Egh an asughasugh anepezeperɨva, kamaghɨn amɨkɨmam,

‘Kɨ bar nɨ gifonge.’
15Egh kɨwainɨn azeniba isɨ ua a danɨngam.

Egh danganir zarir kam me kamaghɨn a dɨbori, ‘Osɨmtɨzibar Danganir
Zarim,’ kɨ a giragham,
eghtɨ a bizir aghuir gɨn izamiba bagh mɨzuamamin danganimɨn
otogham.

Eghtɨ nan amuim danganir kamɨn aven ikɨ nan akamɨn gɨnmangam,
mati a fomɨra igiamra itir dughiamɨn, Isip ategha izava amizɨmokɨn.”

16Egha Ikiavɨra Itir God kamaghɨn Israelia mɨgei:
“Ia dughiar kamɨn, nan amuimɨn mɨn ikɨ kamaghɨn na dɨpon suam, ‘Nɨ nan

pam.’
Egh ia ua kamaghɨn na gɨnɨghnɨghan kogh suam,

‘Nɨ aser kam Bal, nɨ nan Ekiam.’ Puvatɨ.
17Kɨ ia ateghtɨ,

ia amizir kamɨnmɨn uam asem Balɨn ziam dɨponan kogham.
Bar puvatɨgham.

18 “Dughiar kamɨn, kɨ asɨzir atiaba ko, kuruziba ko, kuaraziba koma akar
dɨkɨrɨzir gavgavim damigham.

Eghtɨ da nan gumazamizibagh asɨghasɨghan kogham.
Egh mɨdorozim gamir biziba, mati barir piba ko, afuziba, kɨ bar ada

apɨrarigham.
Eghtɨ nan gumazamiziba navir amɨrizimɨn ikɨ nguazir kamɨn ikiam,

egh uam atiatingan kogham.

19 “Israel, kɨ nɨ damightɨ nɨ nan amuimɨnmɨn otogham,
egh nɨ kamaghɨra ikɨmamaghɨra ikiam.

Kɨ arazir aghuim ko guizɨn arazimɨn nɨ damuam, egh nɨ ateghan kogham.
Egh nɨ gifueghmamaghɨra ikiam,

egh nɨn apangkuvɨra ikiam.
20Kɨ uan akar dɨkɨrɨzimɨn gɨntɨgham,

eghtɨ nɨ nan amuimɨnmɨn ikɨmamaghɨra ikiam.
Egh nɨ fogh suam,

kɨrara, kɨ nɨn Ikiavɨra Itir God.
21-22Kɨ Ikiavɨra Itir God,

kɨ dughiar kamɨn uan gumazamiziba Israelian azangsɨziba baragham.
Egh amozim amadaghtɨ, a nguazim gizam.

Eghtɨ men azenibar dagheba ko, wainba ko, olivɨn temer me borem
isiba,
bɨva avɨrasemegham, mati Jesrilɨn azenir aghuim.*

2:15: Josua 7:24-26 * 2:21-22: Vezɨn kamɨn, Godɨn akam inigha izir gumazim Israelia mɨgei,
egha a ziam, “Jesril,” Israelia garɨsi. God bizir kurar a Israelia gamizim giragha, ua deraghame gami.
Kamaghɨn amizɨ, ves 21-23ɨn aven, God Hosean borir 3plan ziabagh ira. Nɨ uaghan Hosea 1:11ɨn gan.

23Egh kɨ uan gumazamiziba nguazir kamɨnme arightɨ,
me aghung azenir aghuir kɨ ingarizimɨnmɨn ikiam.

Kɨ faragha kamaghɨn uan gumazamizibav gɨa ghaze,
‘Kɨ Ia Gifongezir Puvatɨ.’

Egh gɨn kɨ barme gifuegham.
Kɨ faragha kamaghɨnmemɨgei,

‘Ia Nan Gumazamiziba Puvatɨ.’
Egh gɨn kɨ kamaghɨnmemɨkɨm suam,

‘Ia nan gumazamizibara.’
Eghtɨme kamaghɨn nan akam ikaragham,

‘Nɨ en God.’ ”
3

Hosea ko an amuir kuram
1 Egha Ikiavɨra Itir God ua kamaghɨn na mɨgei, “Nɨ ua mangɨ uan amuim

gifongegh. Nɨ faragha uan amuim gifonge, ezɨ a ghua poroghamiba uari
bakeir arazim gami. Nɨ bar a gifongegh, mati kɨ uan gumazamiziba Israelia
bar me gifonge. Guizbangɨra, me na ategha aseba bagha ghue, egha wainɨn
ovɨzir me apuziziba isa asebar ofa gami. Me kamaghɨn amizɨ, kɨ Ikiavɨra Itir
Godme gifueghavɨra iti.”

2Kamaghɨnamizɨ, kɨdɨkavighaghua150kinako, 6planbalinbeghiabauan
amuim uam a givese.

3 Egha kɨ kamaghɨn a mɨgei, “Guizbangɨra, nɨ nan amuimra, ezɨ datɨrɨghɨn
kɨnɨ ko dakuighan kogham. Nɨ faragh dughiar ruarimɨn pura ikegh, dughiar
kamɨn, nɨ tuavimɨn amizimɨnmɨn ikianmarkɨ. Kɨ nɨ baghvɨra mɨzuamam.”

4 Kamaghɨra, Israelia dughiar ruarimɨn tong pura ikegham. Egh me
atriviba ko gumazir dapaniba puvatɨgham. Me aseba bagh ofabar amuan
kogham. Egh dagɨar guariba, ko nedazir me dar gara bizir gɨn otivamibagh
fofoziba, komarvir guaba, me bar da ategham.

5Dughiar kamgɨvaghtɨ, Israelia uamategh Ikiavɨra Itir God,menGodbagh
izɨ, akongɨva atiatingvɨra an ziamra fam. Egh me Atrivim Devitɨn ovavir
borir mamɨn gɨnmangam. Egh me Ikiavɨra Itir Godɨn akamɨn apengan ikɨtɨ,
gɨn izamin dughiamɨn a bizir aghuaribame danɨngam.
Hosea Godɨn anɨngagharimɨn gun Israeliamɨgei

4
(Sapta 4--13)
Ikiavɨra Itir Godmɨgɨrɨgɨam isa Israelia gasi

1 Kantrin kamɨn itir gumazamiziba, Ikiavɨra Itir God mati kotɨn aven
kamaghɨnmɨgɨrɨgɨamme gasi:

“O Israelia, ia Ikiavɨra Itir Godɨn akam baragh!
A kamaghɨn ia mɨgei,

‘Kantrin kamɨn gumazamiziba guizɨn arazibar gɨn zuir puvatɨ.
Egha gumazamizir igharazibagh ifongezir puvatɨ.

Me kamaghɨn nɨghnɨzir puvatɨ, kɨmen God.
2Me akar kurabar gumazamizibav gei.

Me uarigh ifarava,
gumazamizibav sozi me ariaghiri,

2:23: Jeremaia 31:27; Sekaraia 13:9; Rom9:25; 1 Pita 2:10 3:5: Jeremaia 31:9; 50:4-5; Esekiel 34:24

egha igharazibar biziba okɨava,
egha poroghamiba uari bakeir arazim gami.

Me arazir kurar avɨrim saram ami,
egha gumazamizibav suagharɨgha ghuavɨra iti.
Ezɨ arazir kam bar ekevegha ghuavɨra iti.

3Kamaghɨn amizɨ, nguazir kam osɨmtɨzim ikia mɨsigham.
Ezɨ nguazimɨn itir gumazamiziba, ko an itir biziba bar,

kar asɨziba ko, kuaraziba, ko, osiriba, da bar arɨmɨghiregham.’ ”
Ikiavɨra Itir God akam ofa gamir gumazibagh asi

4Egha Ikiavɨra Itir Godmati kotɨn aven ua kamaghɨnmɨgei:
“Gumazitam akam gumazamizibagh asan kogham. Markiam.

Ia ofa gamir gumaziba, arazir kurar kamɨnmɨngarim a ian iti.
Ezɨ gumazamizibamɨgɨrɨgɨam ian iti.

5 Ia zurara ingangarimgamua, deraghavɨra ingarirpuvatɨghaasaghporavɨra
iti.

Ezɨ Godɨn akam inigha izir gumaziba uaghan kamaghɨram ami.
Kamaghɨn amizɨ, kɨ Israel gasɨghasigham,

amati ian amebam.
6Nan gumazamiziba nan akamɨn gɨn zuir puvatɨ.

Kamaghɨn amizɨ, me ikuvigham.
Ia ofa gamir gumaziba uaghan, nan gɨn zuir puvatɨ, egha nan fofozim

batuegha gɨfa.
Kamaghɨn amizɨ, kɨ ia batuegham.

Egh ian otariba ateghtɨ,
me nan ofa gamir gumazibar ikian kogham.

7 “Ia ofa gamir gumaziba bar avɨraseme,
egha kamaghɨn ia arazir kurar avɨrim gami.

Ia datɨrɨghɨn ziar ekiaba iti.
Eghtɨ kɨ ia abɨraghtɨ, ia bar aghumsigham.

8Nan gumazamizibar arazir kurabamati ian daghem.
Kamaghɨn amizɨ, me arazir kurabar amuvɨra ikiasa ia bar ifonge.

9Kɨ pazɨ gumazamizibar amightɨ, me ikuvigham.
Eghtɨ ia ofa gamir gumaziba, menmɨrara ikuvigham.

Kɨ ian arazir kurar ia amiziba ikarvagh pazɨ ia damuam.
10 Ia akɨrim ragha Ikiavɨra Itir God gasaragha pura asebar gɨn zui.

Kamaghɨn amizɨ, ia dagher aghuibar amɨva, egh izɨvaghan kogham.
Ia borir avɨriba inisɨ, asebar ziaba fɨva,

poroghamiba uari bakeir arazim damuva,
egh ia boriba puvatɨgh kamaghɨra ikiam.”

Ikiavɨra Itir God gumazamizir asebar ziaba febar anɨngaghe
11Egha Ikiavɨra Itir God kamaghɨnmɨgei:

“Wainɨn dɨpaba apir arazim ko, tuavir amiziba ko, akuir araziba,
nan gumazamizibar nɨghnɨzibagh amizɨ,

me onganigha, deraghavɨra nɨghnɨzir puvatɨ.
12Eghame akarmogomeba azenim darɨghasa,

pura ter otevibar ingarizir marvir guabar azangsɨsi.
Me ghaze, ter otevir kaba,

4:6: Aisaia 5:13 4:7: 1 Samuel 2:30; Hosea 13:6; Malakai 2:9; Filipai 3:19

bizir me foghasa ifongezibar gunmemɨkɨmam.
Me na ategha gɨfa, egha asebar gɨn zui,

mati amizir mam tintinimɨn gumaziba koma akui.
13Memɨghsɨabar orazibar ghuavanaga ofabagh ami.

Pɨn itir temer kabar apengan dughuazir orangtɨzim iti.
Kamaghɨn amizɨ, me temer ekiabar apengan ikia ofan mɨgharir mughuriar

aghuim zuibagh ami.
Kamaghɨn amizɨ, ian guiviba tuavimɨn amizibar mɨn tintinimɨn gumaz-
iba koma akui.
Ezɨ ian otaribar amuiba poroghamiba uari bakeir arazim gami.

14“Ia uari uaghanasebar ziaba fer dɨpenibar itir, tuavimɨnamizibar gɨnarui.
Egha ia me ko ikiavame ko asebar ofa gami.

Ezɨ kamaghɨn kɨ ian guiviba ko, ian otaribar amuibar arazir kuraba
ikaraghan kogham.

Egha kɨ bighavɨra kamaghɨn ia mɨgei,
‘Ia gumazamizir nɨghnɨzir aghuariba puvatɨziba, ia ikuvigham.’

15 “Ia Israelian gumazamizibamati amizim tintinimɨn gumaziba koma akui,
egha ia na ategha gɨfa.

Ia deraghvɨra ganigh, ia Judan gumazamizibar amamangatɨghtɨ,
me ianmɨn arazir kamra damigh uaghan osɨmtɨzim ikiam.

Ia Gilgal ko, Betelɨnmangɨ ofabar amuanmarkɨ.
Ia aningɨnmangɨtɨ, aning uaghan nguibar kuramningɨnmɨn otogham.

Egh ia nguibar kamningɨn ikɨ, kɨ Ikiavɨra Itir Godɨn Zurara Itimɨn akakagh
nan ziamɨn akar dɨkɨrɨzibar amuanmarkɨ.

16 Israelian dapaniba bar gavgafi, mati bulmakaun amebar igiar akaba
batoziba.

Me ghaze, Ikiavɨra Itir Godme geghuvam,
mati sipsipbagh eghuvir gumazim uan sipsipɨn nguzibagh eghufi.

Kɨ garima, me puv akaba batosi,
eghtɨ kɨmanmaghɨnme geghuvam?

Ti puvatɨgham!
17Efraimia bar uari isa asebagh anigha dar gɨn zui.

Markɨ, ia me ateghtɨmemar uan ifongiabar gɨnmangɨ.
18Men gumazir aruaba aghumsɨzir arazim bar a gifonge.

Kamaghɨn amizɨ, me wainɨn avɨriba apava ongani,
egha gɨnme poroghamiba uari bakeir arazim tintinimɨn a gami.*

19 Ia oragh! Kɨ amɨnir gavgavim bizibagh ivai da zui moghɨn,
kɨme inighmangɨtɨme ikuvigham.

Eghtɨme ofan asebagh amizibagh nɨghnɨgh,
bar aghumsigham.”

5
1-2 “O ofa gamir gumaziba, ia akar kam baragh.

Ia Israelia, deravɨra kuaribar arigh nan akam baragh.
Ia atrivimɨn adarasi, ia oragh.

Ia kotɨn aven tughtɨ, kɨ deravɨra ian osɨmtɨziba tuisɨgham.
Kɨ fo, ia ofa gamir gumaziba azuazimɨn mɨn gumazamizibagh ifarava me

gekua,

* 4:18: Hibrun akam deragha vezɨn kamɨnmɨngarim abɨghizir puvatɨ.

Mispan nguibam ko TaborɨnMɨghsɨamɨn asebar ziaba fe.
Kamaghɨn amizɨ, ia gumazamizir avɨribar nɨghnɨzibar suirazɨ,

me okam nɨghnɨsi.
Ia mati asɨzir atiabar suizir mozibar mɨn iti.

Kamaghɨn amizɨ, kɨ ivezir kuram isɨ bar ia danɨngam.
3 Ia Efraimia ko Israelia, kɨ ian arazibagh fo.

Ia manmaghɨn nanmodogham?
Ia nan gɨn zuir puvatɨ, egha ia bar nan damazimɨnmɨze,

mati amizir tintinimɨn gumaziba koma akuim.”
Israelia ua Ikiavɨra Itir God bativan kogham

4 Israelia uan God ategha asebar ziaba fema,
men arazir kam tuavir amizimɨn arazibar mɨn iti.

Arazir kamme gativagha, pamtenmen nɨghnɨziba ikiagharɨsi,
eghtɨme uamategh uan God bagh izeghan kogham.

5 Israelian arazir uari fem, a me isa kot gatɨ.
Israelia ko Efraimian arazir kuramrame gamimame asaghporaghire.

Ezɨ Judaba uaghanme ko ire.
6 Ikiavɨra Itir Godme ategha gɨfa.

Kamaghɨn amizɨ, me sipsipba ko bulmakauba inigha a bagha iza, an ofa
damuasava ami.
Mevzika, me uam a batoghan kogham.

7Bar guizbangɨra, me Ikiavɨra Itir God ategha gɨfa,
mati amizim uan pam ataki, egha tintinimɨn gumaziba koma akuamen
boriba bate.

Ezɨmen boriba kamaghɨn fozir puvatɨ, Godra guizɨnmen afeziam.
Kɨran oveghangɨn iakɨnir igiamɨn dughiamɨn, apaniba izɨ,

me gasɨghasɨghmen nguazim saram asɨghasigham.
Judaba ko Israelia uariv sosi

8 Ia Gibean gumaziba, ko Raman gumaziba, ko Betelɨn gumaziba ko Ben-
jaminɨn anabamɨn gumaziba,

ia bar sɨghabagh ivi.
Ia pamten dɨmɨva ivemarmangɨmɨdorozim damu.

9Dughiar kamra ia Efraimia bar ikuvigham.
Kɨ ia mɨgei, guizbangɨra, bizir kam kɨmɨkemezɨmoghɨn,

a Israelɨn anababar tongɨn otogham.

10 Ikiavɨra Itir God kamaghɨnmɨgei:
“Ia oragh. Judan gumazir dapaniba,

mati gumaziba gumazir igharazimɨn nguazir otevim okɨmasa nguazir
mɨtaghniabagh sɨvaghsɨvasi.

Kɨmen arazir kurar kam bangɨnmen anɨngagheghme gasɨghasigham,
mati aperiam otogha bizibagh asɨghasɨsi.

11 Efraimia uan atrivimɨn akar gavgavimɨn gɨn ghua marvir guar kɨnibar
ziaba fe.

Kamaghɨnamizɨ, kɨkotɨnavenme tuisɨgh ivezir kurammedanɨngɨvame
dɨkabɨnam.

12Kamaghɨra, kɨ Efraimia ko Judaba vɨrarame gasɨghasigham,
mati apizir bizibagh asɨghasɨzim.

5:6: Aisaia 1:15; Jeremaia 14:12; Esekiel 8:6; Maika 6:6-7

13 “Efraimia uarir gara fo, me puv arei.
Ezɨ Judaba uari uan duar ekiabar gari.

Egha me dɨkavigha kantri Asirian ghua uarir akurvaghasa atrivir ekiam
gakaghora an azangsɨsi.

Ezɨ Asirian atrivimmen arɨmariabagh amima, me ghuamazir puvatɨ.
A men duabagh amima, da ua aguir puvatɨ.

14Kɨ datɨrɨghɨn bar gavgavigh laionɨn gavgavimɨnmɨn otogh
Efraimia ko Judabav sogham.

Kɨ uabɨ tintinimɨnme abɨghɨrarighme kurvaghmangɨtɨ,
gumazitammen akuraghan kogham.

15 “Kɨ uan gumazamiziba ategh uamategh uan nguibamɨnmangam.
Eghtɨmeuarira ikɨuan arazir kurabar ivezir kuram inimangɨtɨ, mɨzazir
kam gɨvaghamin dughiam otogham.

Me uan arazir kurabar ikarvazim bagh ivezir kuram komɨzazim iniam,
egh gɨnme uamategh na bagh izɨ na buriam.

Me pazɨ uari baregh,
egh gɨnme ua na baghvɨra izam.”

6
Gumazamiziba guizɨn navim gɨrazir puvatɨgha ghaze,me ti ua Ikiavɨra Itir

God baghmangam
1Ezɨ gumazamiziba kamaghɨnmɨgei:

“Aria, e uamategh Ikiavɨra Itir God baghmangam.
An e abɨagharigha gɨfa, egh a ti e damutɨ, e ua deravɨram otogham.

An emɨsoghezɨ duaba e batifi,
egh a duar kaba ua da ikegham.

2Dughiar pumuning o pumuning komɨkezimmangɨ gɨvaghtɨ,
an e damutɨ e ghuamaghegham.

A ti uam e feghtɨ,
e an damazimɨn deravɨra ikiam.

3E Ikiavɨra Itir God gɨfoghsɨ, bar puvɨra ingaram.
E fo, mɨzarazibar, aruem zuraram anadi.

E fo, aruem garir dughiaba gɨvaghtɨ, amozir dughiabar, amoziba nguazim
giri.

Kamaghɨra, e fo, Ikiavɨra Itir God izɨva deravɨra e damuam.”
Ikiavɨra Itir God gumazamizibarmɨgɨrɨgɨaba ikarvasi

4Ezɨ Ikiavɨra Itir Godmen akam ikaragha ghaze:

“Ia Israelia ko Judaba, kɨmanmaghɨn ia damuam?
Ia na gifongezir arazim, a zuamɨra gɨfa.

Mati mɨzarazimɨn ghuariam a zuamɨrama asigha ghuavanabogha puvatɨ.
Egha uaghanmati ghuariar dɨpam dadabagh irezɨ,

aruem anadi da zuamɨramɨsigha gɨfa.
5Kamaghɨnamizɨ, kɨuanakamakunasa, akam inigha izir gumaziba amangi.

Eghtɨme akam iamɨkɨntɨ, akar kaba ian arazir kuraba tuisɨgh
osɨmtɨzir ekiam ia danɨngam.

Bizir ia damuasa kɨ ifongezim, ia a baregha a gɨfogha gɨfa.
5:15: OngerAkaba 50:15; Aisaia 64:7-9; Jeremaia 2:27; 3:13-14 6:1: GodɨnAraziba 32:39; 1 Samuel

2:6; Jeremaia 30:17 6:3: 2 Samuel 23:4; Onger Akaba 72:6

Bizir kam, azenimra ikia kamaghɨn iti:
6Guizbangɨra, Kɨ apangkuvir arazim gifonge,

kɨ ofan kɨnibagh ifongezir puvatɨ.
Ia zurara ofan bar isia mɨghɨribagh ami, ezɨ kɨ dar aghua.

Kɨ bizir kam bagha bar ifonge, a kamakɨn,
ia deraghvɨra na gɨfogh nan akamɨn gɨnmangɨ.

7 “Gumazamizir kaba, bar faraghavɨra otozir gumazim Adamɨnmɨn ikia,
Akar Dɨkɨrɨzir Gavgavir kɨme ko amizim abɨki.*

Me zuamɨra akɨrim ragha na gasara.
8 Arazir kurabagh amir gumazamiziba ko gumazibav sozi me ariaghirir

gumazamiziba,
me Gileatɨn nguibar ekiam gizɨfa.

9Ofa gamir gumazibar okoruabamati okɨmakɨar gumaziba tuavir mɨriabar
uari akuva,

moga gumazibagh asɨghasɨgha, men biziba okei.
Egha tuavir Sekemɨn nguibar ekiamɨn zuimɨn,

me gumazamizir Godɨn ziam fasa zuibav sozi, me ariaghiri.
Me gumazir bar kuraba.

10Kɨ arazir bar kurar mamɨn garima, a Israelɨn otifi.
Nan gumazamiziba asebar ziaba fava egha nan damazimɨn barmɨze.
Efraimian arazir kammati, gumazir ghua tuavir amiziba ko akuim.

11 “O Judaba, ia uakan, kɨ ia amizir araziba bagh ian anɨngaghamin dughiam
ginabagha gɨfa,

eghtɨ ia ivezir kuram iniam, mati gumazim uan azenimɨn dagheba asi.
Egh gɨn, kɨ uan gumazamizibar amutɨ,

me ua deraghvɨra ikiam.”

7
1 “Kɨ Israelia damutɨme ua deraghasa ifonge. Ezɨ puvatɨ.

Kɨ Efraimian arazir kurabar garima, da azenara otifi.
Kɨ Samarian nguibar ekiamɨn gumazamizibar bizir kurar me amibar gari.

Me uari uarigh ifara dɨpeniba akara biziba okei.
Ezɨmen okoruar kurar maba

nguibar ekiamɨn tuavibar gumazamizibar biziba pura da isi.
2Kɨmen arazir kuraba gɨn amadaghan kogham. Puvatɨgham.

Ezɨme bizir kam gɨnɨghnɨzir puvatɨ.
Men arazir kuramme avara,

ezɨ kɨ zuraramen arazir kurar kamra gari.”
Me arazir kuram damuasa akam akɨri

3Egha Ikiavɨra Itir God kamaghɨnmɨgei:
“Gumazamizir maba tintinimɨn arazir kurabar amuasa akam akɨri,

egha atrivim ko an gumazir dapaniba apezeperame gifari.
4Mebar poroghamiba tintinibar uari bakɨa uari komaakuir gumazamiziba.

Men navir averiaba arazir kambagha isi, mati bret tuamin danganimɨn
mɨn iti.

6:6: 1 Samuel 15:22; Jeremaia 22:16; Maika 6:8; Matyu 9:13; 12:7; Jon 17:3 * 6:7: Hibrun akam
deragha vezɨn kamɨnmɨngarim abɨghizir puvatɨ. 7:2: Onger Akaba 9:16; 90:8; Jeremaia 17:1

Bretba tuer gumazim avim atɨzɨ a isi, egh aneteghtɨ a ikɨtɨ bret buigham.
Bret buigh gɨvaghtɨ, an avim giveraghtɨ a dafogh isi bar ekevegham.

Men arazim a kamaghɨn zui.
5Atrivim isar ekiam gamir dughiamɨn, a uan gumazir dapaniba ko,

mewainɨn dɨpar bar avɨriba ame.
Eghame bar onganigha arazir onganibagh amua,

dɨbovir gumaziba ko arazir kuram damuamin akammɨsosi.
6Men nɨghnɨzir me bizir kuram damuasa amim,

mati bret tuer danganimɨnmɨn fei.
Ezɨ dɨmagarimɨn gumazir danganir kamɨn bretba tuem, an akui,

eghamemati avivkɨabarmɨn isi, ezɨmɨgharimram otifi.
Eghamɨzarazimɨn da bar puvɨra isi.*

7 “Me bret tuamin danganimɨnmɨn puvɨra anɨngaghegha,
gumazir dapaniba ko atriviba vaghvaghamemɨsoghezɨme ariaghire.

Men arazir kurar kammen kantrin aven itima,
ezɨ gumazitam nan dia na komɨgeir puvatɨ.”
Israelia ghaze, kantrin igharazibamen akurvagham

8Egha Ikiavɨra Itir God kamaghɨnmɨgei:
“Efraimia Kantrin Igharazibar Gumazamiziba ko poroghamen arazibar gɨn

zui,
mati amizim bretɨn ingarasa plaua ko olivɨn borem isa da verevere.

Kamaghɨn amizɨ, men araziba derazir puvatɨ,
mati bret deragha isizir puvatɨ.

9 Israelia kantrin igharaziba ko pozir arazir kam, a men gavgavim abɨragha
gɨfa,

ezɨme bizir kam gɨfozir puvatɨ.
Memati gumazir ghurir apanim, ua gavgaviba puvatɨ,

eghame uaghan bizir kam gɨfozir puvatɨ.
10 Israelian arazir akaba batozimme isa kot gatɨ.

Ezɨme navim gɨrazir puvatɨ,
egha Ikiavɨra Itir God, men God, me uam a bagha izir puvatɨ.

Bizir kurar avɨribame batozɨ,
me God baghavɨra ikian aghua.

11Efraimia, mati kuarazir onganir mam, egha tintinimɨn uari akuri.
Faraghame akurvazim bagha Isipɨn azara,

egha gɨn me akurvazim bagha uaghan ivemara Asiriaba bagha
ghue.

12Egh dughiar memɨghɨmangamimɨn,
kɨ uan iver ekiam pɨn aneguraghmen suigham.

Me arazir kuram damusɨ uari akuvtɨ,
kɨ zuamɨra ivezir kuramme danɨngam.

13 “Mevzika! Me bar ikuvigham.
Me na ategha gɨfa, egha nan akam batosi.

Kamaghɨn amizɨ, kɨme gasɨghasigham.

* 7:6: Akar kam, gumazir maba amizir bizibagh eghari. Ezɨ e datɨrɨghɨn fozir puvatɨ, bizir manamra
dughiar kamɨn oto. Vezɨn kamɨn aven, “gumazir danganir kamɨn bretba tuem,” a gumazir kabar
gumazir dapanimɨn akar isɨn zuim gami. 7:7: Onger Akaba 14:4; Aisaia 9:13; Hosea 7:16; Sefanaia
1:6 7:9: Aisaia 1:7; Hosea 4:6 7:10: Hosea 5:4-5; 7:7; 7:14

Kɨ faraghamen akurvaghasava amima,
me nanmoga na gifari.

14Me ifara na komɨgei, egha gumazir na gɨfozir puvatɨzibar mɨn
uanmɨsiabar irav ikia puv arai.

Me dagheba ko wainɨn dɨpaba iniasa uan asebar deir dughiabar,
me tintinimɨn uanmɨkarzibar ghori,

mati na gɨfozir puvatɨzir gumazamiziba.
Me akɨrim na gasa puvɨra nan akaba batosi.†

15Guizbangɨra, kɨraramen akurazɨ, me ekevegha gavgafi.
Eghame arazir kuramɨn na damuasa akam akɨri.

16Osɨmtɨzibar dughiabar, me uarir akurvaghasa na bagh izir pu.
Puvatɨ, me aser gavgaviba puvatɨziba baghavɨra zui.

Me paza zuir tuavir kam, amati barir pir kuram.
Men gumazir dapaniba uari fa ghaze,

me gavgavim ikia uari uan apanibamɨdorozimɨnme abɨnigham.
Ezɨ puvatɨ. Memɨdorozimɨn aven arɨmɨghiregham,

eghtɨ Isipia puvɨramen ingaravakam.”
8

Israelia asebar ziaba fema, Godme isa kot gatɨ
1Egha Ikiavɨra Itir God kamaghɨnmɨgei:

“Ia mɨdorozim damusɨ sɨgham givi.
Apaniba atamra izɨ nan Dɨpenimmɨsoghasava ami,

mati kuarazir isam asɨzim iniasa zuamɨra mɨghegha nguazimɨn
izaghiri.

Guizbangɨra, nan gumazamiziba Akar Dɨkɨrɨzir Gavgavir kɨ me ko amizim
abɨki,

egha nan akam batoke.
2 Israelia nan dɨa ghaze,

‘Nɨ en God, e nɨ gɨfo!’
3Ezɨ puvatɨ, me arazir aghuim ataki.

Kamaghɨn amizɨ, apanibamen agɨntɨgham.
4 “Nan gumazamiziba gumazir dapaniba amɨsevima,

kɨmen amamangarɨzir puvatɨ.
Me uan silva ko golba isa uari baghamarvir guabar ingari.

Kamaghɨn amizɨ, kɨ gumazamizir kabagh asɨghasigham.
5O Samariaba, kɨ ian golɨn bulmakaunmarvir guar kam bar an aghua.

Kamaghɨn, kɨ bar ian anɨngaghe.
Kɨ kamaghɨn ifonge, me uan arazir kurar kam zuamɨram anetakigh.

Ezɨ ti puvatɨgham.
6 Israelian ingangarir gumazir mammarvir guar kamɨn ingari.

Bizir kam, a God puvatɨ, a pura nedazir kɨnim.
Bar guizbangɨra, kɨ bulmakaun kam abɨghɨrarightɨ,

a puramɨnezir kɨnimɨn otogham.
7Men arazir kuram, mati pura amɨnir muziarim,

eghtɨ arazir kurar kamra, gumazamizibagh asɨghasɨgham,
mati amɨnir ekiam iza gumazamizibagh asɨghasɨsi.

Eghamati witɨn azenir daghebamɨsevir puvatɨzim,
† 7:14: Hibrun akam, deragha akar kamɨn mɨngarim abɨghizir puvatɨ. 8:7: Aghuzir Akaba 22:8;
Hosea 7:9; 10:12-13

ezɨ bretbar ingaramin witba puvatɨ.
Eghtɨwitɨn kurar kam dagher bar muziaribamɨseveghtɨ,

kantrin igharazimɨn gumazamizibara izɨ dar amam.
8 Israelia ua derazir puvatɨ.

Me kantrin igharazibar mɨraram oto.
Datɨrɨghɨnmemati nguazir mɨnem bɨki,

eghme ua nan ingangarim damuan kogham.
9Me donkin atiabar mɨn puvɨra akaba batosi,

egha uan ifongiabar gɨn zui.
Egha uarir akurvaghasa Asiriaba bagha ghuamen azangsɨsi.

Egha me uarir akurvaghasa kantrin igharazibar atrivibagh iveza me
apezeperi.

10Ezɨ datɨrɨghɨn kɨ barme akuvagh
pazɨme damuam.

Dughiar ovezimɨn, Asirian atrivim barme abɨnigh,
egh osɨmtɨzir ekiar bar kuramme darɨgham.

Eghtɨ gɨnme avɨrasemeghan kogham.

11 “Efraimia arazir kuraba gɨn amadir ofa damuasa,
ofa gamir dakozir avɨribar ingari.

Ezɨ ofan kaba derazir puvatɨ.
Kamaghɨn amizɨ, me arazir kurar avɨrim gamuavɨra iti.

12Kɨmen sure damuasa uan arazir avɨriba osiri.
Ezɨme arazir kabar garima, damati ikɨzir igharazibar arazir igharagha
gariba.
Eghame dar gɨn zuir puvatɨ.

13Me ofan avɨribagh amua ofa gamir asɨzibar tuziba api.
Ezɨ kɨ Ikiavɨra Itir God, kɨ ofan kabagh ifongezir puvatɨ.

Kamaghɨn amizɨ, kɨ datɨrɨghɨnmen arazir kurabagh inɨrɨgh,
ivezir kuram isɨme danɨngam.

Kɨme amadaghtɨ, memangɨ
ua Isipɨn kantrin otogh kalabuziabar mɨn ikiam.

14 “Israelia ghaze, atriviba ti men akurvaghamin gavgaviba itima,
me atrivibar dɨpenibar ingari.

Bar guizbangɨra, kɨ God, kɨ gumazamizibar ingari.
Ezɨme bizir kam gɨn amada.

Judaba uaghan osɨmtɨzir kamra iti,
me dɨvazir gavgaviba itir nguibar ekiabar ingari.

Egha ghaze, me deravɨra ikiam.
Ezɨ puvatɨ, kɨ avim amadaghtɨ,

a izɨ nguibar ekiar kaba ko atrivibar dɨpenibar isigham.”
9

God ivezir kuram Israelia danɨngam
1O Israelia, ia God gɨfozir puvatɨzir gumazamizibar mɨn ikia,

isar ekiaba ko nan ziam fer dughiabar bar akongezir arazim gami.
Ia arazir kam atakigh.

Ia akɨrim ragha uan God gasaragha gɨfa,
egha an gɨn zuir puvatɨ.

Ia danganiba bar, asem Balɨn ziam fe,

8:14: Aisaia 17:10; Jeremaia 17:27; Amos 2:5

mati tuavimɨn amizim tintinimɨn gumaziba koma akui.
Egha ghaze, Bal ian azenibagh amima,

dagher avɨriba otifi, mati tuavimɨn amizimɨn ivezim.
2Ezɨ kɨran oveghangɨn ia dagheba,

ko wainɨn dɨpaba puvatɨgham.
3Egh ia Efraimia, ia uam Ikiavɨra Itir Godɨn nguazimɨn ikian kogham.

Eghtɨ ian tarazi uamateghmangɨ Isipɨn kalabuziabar mɨn ikiam.
Eghtɨ ian tarazi uaghan Asirian kantrin mangɨ kalabuziabar mɨn ikiam.

Ia kantrin kamningɨn ikɨ dagher God anogoroghezibar amam.
4 Ia ikɨzir igharazibar kantrin ikiamin dughiamɨn,

ia asɨziba kowainɨndɨpabaofanmɨn Ikiavɨra ItirGoddanɨngankogham.
Ian dagheba ia damightɨ, ia Godɨn damazimɨnmɨzegham,

mati dagher me gumazir kuamɨn azia, egha apim,
ezɨ dagher kamme gamizɨ, memɨze.

Dagher kaba, ia pura naviba izɨvsɨ da iniam.
Ia dagher nar katam inigh

Ikiavɨra Itir Godɨn Dɨpenimɨnmangɨ an ofa damighan kogham.
5Eghtɨ Ikiavɨra Itir Godɨn ziam famin dughiar ekiam izɨtɨ,

ia manmaghɨn damuam?
Ia ofa damuamin tuaviba bar puvatɨgham.

6 Ia oragh! Gɨn osɨmtɨzir ekiam otoghtɨ,
ia tintinibar arɨmangegham.

Eghtɨ Isipia izɨ ia batogh ia inighmangɨtɨ,
ia Isipɨn kantrin otivigh kalabuziabar mɨn ikiam.

Egh ia ikɨ mangɨ arɨghireghtɨ, me uan nguibar ekiam Memfisɨn ian kuabar
afegham.

Ia uamategh uan nguibamɨn izeghan kogham.
Puvatɨgham.

Eghtɨ ian silvan dagɨaba ko dɨpeniba ko ian bizir aghuiba pura ikɨtɨ,
ruarim aghung bar da avaragham.

7God pazɨ ia damuamin dughiam otogha gɨfa.
Eghtɨ ia uan arazir kurar amizibar ivezir kuram iniam.

Arazir kam otoghamin dughiamɨn, ia Israelia fogham,
kar dughiar God ia ikarvaghamim.

Ia kamaghɨn namɨgei,
“Akam inigha izir gumazir kam ongani.

Gumazir Godɨn Duam itir kam, a nɨghnɨzir aghuiba puvatɨ.”
Ia gumazamiziba, ian arazir kuram bar ekefe,

kamaghɨn amizɨ, ia bar na gifongezir puvatɨ.
8God uabɨ Akar Gavgavim uan gumazamizibar anɨngasa,

akam inigha izir gumazimɨnmɨn na amada.
Ezɨ danganir kɨ aruiba bar, ia nan suighasava ami,

mati gumazim kuaraziba guasa ivem adui.
Egha Godɨn Dɨpenimɨn uaghan nan apanim gami.

9 Ia arazir kuram gamuavɨra iti,
mati ian inazir afeziaba fomɨra Gibean nguibar ekiamɨn amizɨmokɨn.

Kamaghɨn amizɨ, God ian arazir kurabagh nɨghnɨgh,
ia ikarvagh ivezir kuram ia danɨngam.*
Israelian arazir kuraba ko dar ivezir kuram

9:7: Luk 21:22 * 9:9: Nɨ Gumazir Dapaniba sapta 19 ko 20ɨn gan.

10Egha Ikiavɨra Itir God kamaghɨnmɨgei:
“Kɨ faraghavɨra ian apizir dughiamɨn, ia bar dera,

mati wainɨn ikarɨzim nguazir mɨdiarimɨn otogha deraghavɨra be.
Ezɨ ian inazir afeziaba, mati temer fikɨn ovɨzir faraghavɨram aniba.

Egha gɨnme PeorɨnMɨghsɨamɨn otivigha,
egha faraghavɨra asem Balɨn ziam fava aghumsɨzir araziba baghavɨra
iti.
Me bar aser kam gifonge, egha anmɨrara bar ikufi.

11Efraimian gavgavimmangɨ gɨvagham,
mati kuarazimmɨghegha ghu.

Eghtɨmen amiziba naviba asang
boriba batan kogham.

12Tarazi boriba batɨtɨ,
kɨmemɨsueghtɨ, me arɨmɨghiregham.

Kɨ tav ateghtɨ a ikian kogham.
Kɨ gumazamiziba ateghamin dughiamɨn,

bizir kuraba tintinimɨnme bativam.
Mevzika!”

13Egha Hosea kamaghɨnmɨgei:
“O Ikiavɨra Itir God, Efraimia faragha, mati Tairɨn nguibar ekiamɨnmɨn bar

deravɨra iti.
Ezɨ kɨ garima, apaniba izava Tair gasɨghasɨki.

Eghtɨ arazir kam uaghan Efraimian otivam.
Apaniba izɨmen boribav soghtɨme arɨmɨghiram.

14O Ikiavɨra Itir God, nɨ ti ivezir manamme danɨngam?
Nɨmen amizibar amutɨme naviba asangan kogham.

Nɨ amizir borir iririviba itibamen oter eboribar amightɨ damɨsɨngigh,
eghtɨme oteba boribar anɨngan kogham.”

15Egha Ikiavɨra Itir God ua kamaghɨnmɨgei:
“Efraimia fomɨra Gilgalɨn ikia egha faraghavɨra arazir kurar kabagh ami.

Ezɨ dughiar kamra, kɨ uaghanmen anɨngaghamen atari.
Gumazamiziba arazir kurar avɨrim gamima,

men gumazir dapaniba uaghan nan akaba batosi.
Kamaghɨn amizɨ, kɨ uan dɨpenimɨnme batuegham.

Egh uame gifueghan kogham.
16Efraimia boriba batan kogham,

mati temem an bibamɨsigha gɨfa, egh ua ban kogham.
Eghtɨ tarazi boriba batɨtɨ, kɨ borir me bar ifongezir kabav soghtɨ,

me arɨmɨghiregham.”
Hosea ghaze, God pazavɨra Efraimia damuam

17Gumazamizir kaba nan Godɨn akaba batogha an akamɨn gɨn zuir puvatɨ.
Kamaghɨn amizɨ, an akɨrim ragh uan gumazamizibagh asaragham.

Eghtɨme kantrin igharazibar tongɨn
pura guighav itir gumazamizibar mɨn ikiam.

9:10: Dɨboboniba 25:1-5

10
1 Israelia bizir avɨrim ikia, mati wainɨn ikarɨzir aghuim puvɨra be.

Men bizir aghuiba bar avɨrasemegha iti.
Kamaghɨn amizɨ, me asembagha ofa gamir dakoziba ko dagɨar guarir akɨnir

avɨribar ingara,
egha bar deravɨra dagɨar guarir akɨnir kabar kurti.

2Me ifarir gumazamiziba.
Kamaghɨn amizɨ, me uan osɨmtɨzibar ivezir kuram iniam.

Ikiavɨra Itir Godmen ofa gamir dakoziba,
ko dagɨar guarir akɨniba apɨrarigham.

3Kɨran oveghangɨn, Israelia kamaghɨnmɨkɨmam,
“E Ikiavɨra Itir Godɨn akamɨn gɨn zuir puvatɨ,

kamaghɨn amizɨ, Ikiavɨra Itir God en atrivim batoke.
Egh e atrivim ikɨtɨ,

a manmaghɨn en akurvagham?
Ti puvatɨgham.

4Atriviba en akurvaghasa puramɨgɨrɨgɨar kɨnibagh ami.
Me puram akar gavgaviba akɨra,

egha kantrin igharazibar atriviba ko puram akabav sosi.”
Israelia arazir aghuim ategha, arazir kuram gamuavɨra iti.

Ezɨ arazir kurar kam, mati imezim itir ogher kurar gumazamizibagh
asɨghasɨzim.

5Golɨn bulmakaun nedazir Betelɨn itir kam,
Samarian nguibar ekiamɨn itir gumazamiziba, me a bagh akongɨva
arangam.

Guizbangɨra, apaniba an kurkaziba adegham.
Kamaghɨn amizɨ, ofa gamir gumaziba ko an gumazamiziba bar,

me an apangkuv egh aziam.
6Eghtɨ Asiriaba golɨn bulmakaun nedazir kam inighmangɨ,

mati me takis gavman ganɨdi moghɨn, me uan atrivir ekiam danɨngam.
Israelia fofozir gumazibar akabar gɨn zui,

ezɨ fofozir gumazibar akaba dagheba puvatɨ.
Kamaghɨn amizɨ, apaniba Israelia abɨraghtɨ,

me bar aghumsigham.
7 Israelian atrivim, apaniba a inighmangɨgham,

mati dazir suzim, aperiam a inigha ghu.
8Asebar ziaba fer danganiba, damɨghsɨabar pɨn iti,

ezɨ Israelia kaghmen ziaba fa arazir kurabagh ami.
Eghtɨ God danganir kabagh asɨghasigham,

eghtɨ ogheba ko benir dɨkoniba aghung ofa gamir danganir kaba aveg-
ham.

Eghtɨ gumazamiziba apanibar mongsɨ,
kamaghɨnmɨghsɨabav kɨmam,

“Ia e gisɨn irɨva emongegh.”
Ikiavɨra Itir God ghaze, Israel ikuvigham

9Ezɨ Ikiavɨra Itir God kamaghɨnmɨgei:
“Fomɨra Israelia Gibean nguibar ekiamɨn ikia arazir kuramɨn na gami,

10:8: Luk 23:30; Akar Mogomem 6:16

egha arazir kurar kam ataghizir puvatɨ.
Kamaghɨn amizɨ, apaniba izɨ gumazamizir kurar kabav sogh,

eghmangɨ Gibean tugham.*
10 Kamaghɨra, kɨ gumazamizir arazir kurabagh amir kabav soghasa akam

mɨsuegha gɨfa.
Egh kɨ pazavɨrame damigham.

Me arazir kurar avɨrim gami.
Kamaghɨn amizɨ, kɨ kantrin igharazibar amutɨ,

me izɨ uari akuvaghmemɨsogham,
eghme inigh ingangarir gumazamizir kɨnibar mɨnme ikɨrarɨghme
inighmangam.

11 “Fomɨra Efraimmati bulmakaun amebar igiar mam,
a rais dɨkabɨnasa deravɨra sure gami,

eghtɨ gumazamiziba raizɨn daghem iniam.
Egha a ingangarir kam bar a gifonge.

Ingangarim faragha bar an dera, ezɨ datɨrɨghɨn kɨ a damightɨ,
an ingangarim bar osemegham.

Datɨrɨghɨn kɨ Israel ko Juda damightɨ, aning bulmakaunmɨn,
gumazim temem an fɨrim gikeghtɨ,

a nguazim abɨzir bizim gekuam.
A ingangarir dafam damuva, bizir kam gekutɨ,

temem an fɨrim aghoram.
12Kɨ kamaghɨn Israelia ko Judabav gei,
‘Ia arazir kurar kam ategh, arazir aghuibar amu, egh guizbangɨra nan ziam

fɨ,
mati gumazim azenir igiamɨn nguazim abigha dagheba oparima,

da deravɨram aghua dagher avɨriba bati.
Datɨrɨghɨn ia ua Ikiavɨra Itir God bagh izɨ.

Ia ua na bagh izɨtɨ, kɨ bar deravɨra ia damuam.’
13Ezɨ ia kamaghɨn amir pu.

Puvatɨ, ia mati gumazim azenimɨn ingari,
ezɨ ian azenibar, ia arazir kuram ko ifavarir arazim opari.

Kamaghɨn amizɨ, ian azeniba, dagher kuraba dar aghui,
ezɨ ia da api.

“Ia ti ghaze, ianmɨdorozir gumazir avɨrim ian akuragham.
Ia ghaze, ia deravɨra ikiamin tuavim gɨfogha gɨfa.

Ezɨ puvatɨ.
14Kamaghɨn amizɨ, ian apaniba izɨ ia mɨsogham,

egh ian nguibar ekiar dɨvazir gavgaviba itibagh asɨghasɨgham.
Osɨmtɨzir kam, mati Atrivim Salman fomɨram amizir arazim,

a Betarbelɨn nguibar ekiam komɨsogha bar a gasɨghasɨki.
An adarazi men boriba ko amiziba isa nguazimɨnme apɨzima,

me tintinibar ariaghiri.
15 Ia Betelia, ia arazir kurar avɨrim gami,

kamaghɨn amizɨ, bizir kurar kamaghɨra garitam ia bativam.
Aruem anangtɨ, me Israelian atrivimmɨsueghtɨ,

an aremegham.”
* 10:9: Nɨ Gumazir Dapaniba sapta 19 ko 20ɨn gan. 10:12: Aghuzir Akaba 11:18; Jeremaia 4:3

11
Gumazamiziba Godɨn akaba batosi, ezɨ ame gifueghavɨra iti

1Egha Ikiavɨra Itir God ua kamaghɨnmɨgei:
“Israel borir aghɨrimɨnmɨn itima, kɨ bar a gifonge.

Ezɨ nan borir kam Isipɨn kantrin itima,
kɨ an diazɨma an azenan ize.

2Ezɨ dughiar avɨribar gɨn, nan akam inigha izir gumaziba nan gɨn mangasa
Israelian gumazamizir kabar dei.

Ezɨ akam inigha izir gumaziba men deima, me dughiabar zurara
akɨribagh ighame gasi.

Nan gumazamiziba asem Bal bagha ofabagh ami.
Memughuriar aghuim zuir ofabamarvir guaba bagha dagh ami.

3Kɨ uabɨ, kɨ Efraimia gegharame afi,mati borimdaruasa, afeziam a geghara
anefi.

Egha kɨ uaghan uan agharimningɨnmen suighame ateri.
Kɨ deraghavɨramen gari, ezɨme kamaghɨn fozir puvatɨ,

kɨrara kɨme gamizɨ, me ghuamaghe.
4Kɨ barme gifongeghamen apangkuvigha deraghame gamuamen asugha-

sugha,
me inigha uabɨ da izegha, men osɨmtɨzir me ateriba adangi.

Egha kɨ aviraghamen akurvagha daghebame ganɨdi.
5 “Ezɨme ua na bagh izan aghua.

Kamaghɨn amizɨ, me ua Isipɨnmangɨ,
o Asiriabame gativaghmen ganam.

6 Mɨdorozir ekiam otoghtɨ, apaniba nguibar ekiam avɨnizir dɨvazimɨn tiar
akar ekiam akarigh,

ivemar nguibar ekiamɨn avenmangɨme komɨsogham.
Nan gumazamiziba uan ifongiamɨn gɨn zui,

kamaghɨn amizɨ, mɨdorozir kamme agɨvagham.
7Me zurara akɨrim na gasi,

kamaghɨn ivezir kurar kɨme danɨngamim, me a gitaghan kogham.
Me uarir akurvaghsɨ asebar dɨmam.

Eghtɨ aser kɨnir kabamen akuraghan kogham.

8 “O Efraimia, kɨ ia ateghan kogham, egh ian arɨmangɨghan kogham.
Egh kɨ bar ia kuavaremeghan kogham,

mati kɨ Atma ko Seboimɨn nguibar ekiamning bar moghɨra aning
kuavareme.

Kɨ bar ia gifonge,
kamaghɨn amizɨ, kɨ bar ia gasɨghasighan kogham.

9Nan anɨngagharim ian ti.
Eghtɨ kɨ pazɨ ia damuan kogham.

Egh kɨ ua ia gasɨghasɨghan kogham.
Nan araziba gumazamizibar arazibar mɨn zuir puvatɨ.

Kɨ Godɨn Bar Zuezim, ezɨ nan araziba bar deragha bar zue, egha kɨ ia ko
iti.
Kɨ atar izɨ bar ia gasɨghasɨghan kogham.

11:1: Ua Me Ini 4:22; Matyu 2:15 11:3: Godɨn Araziba 1:31; Onger Akaba 107:20; Hosea 7:15
11:4: UaMe Ini 16:32; Jeremaia 31:2-3 11:8: Godɨn Araziba 29:23 11:9: Dɨboboniba 23:19



Hosea 11:10 1725 Hosea 12:7

10 “Kɨ uan gumazamizibar apaniba atiatimme danɨngɨsɨ, pamtemɨn dɨmam,
mati laion tiarim akara dazeri.

Eghtɨ nan gumazamiziba atiating akongɨva,
aruem ghuaghirir danganim ategh zuamɨra izɨ nan gɨnmangam.

11Me puvɨram atiating nɨghɨva akong zuamɨra Isip ko Asiria ategh izam,
mati kuarazibamɨgha zui.

Eghtɨ kɨmen aku uamateghmen nguibar me itimɨn izam.
Kɨ Ikiavɨra Itir God, kɨmɨkemegha gɨfa.”
Israelia ko Judaba Ikiavɨra Itir God ataki

12 Ikiavɨra Itir God ua kamaghɨnmɨgei:
“Efraimian gumazamiziba bar dughiar avɨribar na gifari.

Kɨ Godɨn Bar Zuezim, kɨ zurara uan akar dɨkɨrɨzimɨn gɨn zui.
Ezɨ Judaba nan apengan ikia gavgafi.”*

12
1 Bizir Efraimia arueba ko dɨmagaribar amiba, da bar moghɨra ikuvigha

meraram asɨghasɨsi.
Ifavarir arazim komɨdorozir arazimmen tongɨn bar ekefe.

Me kantri Asiria ko ingarasa akam akɨri.
Egha me olivɨn borebar dagɨar ingangarim gamua da isa Isipɨn da
amadi,
ezɨ Isipia dagh ivesi.

2 Ikiavɨra Itir God Judaba tuisɨghaminmɨgɨrɨgɨam iti.
Egh a Israelia amizir arazir kuram ikarvagh

ivezir kuramme danɨngam.
3Men inazir afeziam, Jekop, a uan aveghbuam ko,

aning uan amebamɨn navir averiamɨn ikia, uaningmɨsosi.
Gɨn Jekop ekevegha gɨvagha God komɨsosi.

4Dughiar kamɨn, a Godɨn ensel komɨsogha a gafira.
Egha Jekopuabɨnapangkuvasa puvɨraGodɨn ingarava ara, an azangsɨsi.

Dughiar igharazimɨn, God Betelɨn nguibamɨn Jekop bato, egha a ko
mɨgei.*

5 Jekop komɨgeir Godɨn kam, a Ikiavɨra Itir Godɨn Gavgaviba Bar Itim.
E kamaghɨn an ziam dɨponam, Ikiavɨra Itir God.

6Kamaghɨn amizɨ, ia nɨghnɨzir gavgavim uan Godɨn ikɨva uam a bagh izɨ.
Egh ia apangkuvir arazim ko guizɨn arazimɨn gɨnmangɨ.

Egh a ian akurvaghsɨ ia a mɨzuam.
Israelian arazir kurabar osɨmtɨzim bar ekefe

7 Ikiavɨra Itir God kamaghɨnmɨgei:
“Efraimia, Kenanian gumazir dagɨaba bagha ingaribar mɨn dagɨar ingan-

garibagh amua,
egha arazir aghuim sara dagh amir puvatɨ.

Me gumazir iza men bizibagh ivezibagh ifarasa bar ifonge.
* 11:12: Hibrun akam deragha vezɨn kamɨn mɨngarim abɨghizir puvatɨ. 12:3: Jenesis 25:26
12:3: Jenesis 32:24-26 12:4: Jenesis 28:10-22 * 12:4: Jekop, a Israelian inazir afeziam, ezɨ

an gɨn otivamin ovavir boriba, me uan inazir afeziam ko itima God a ko mɨgei. Ezɨ me ghaze, God “e
komɨgei.”

Me amadir biziba, me guizɨn ivezibar mɨrara da amadir puvatɨ.
8Eghame kamaghɨnmɨgei:
‘E dagɨaba itir gumazibar otivigha gɨfa.

E bizir avɨriba iti.
Eghtɨ gumazitam kamaghɨnmɨkɨman kogham,

e okɨmakɨar arazim gamua dagɨar gumazibar otifi.
E arazir kuratam gamizir puvatɨ.’

9Ezɨ kɨ Ikiavɨra Itir God, kɨ ian ifavarim gɨfogha gɨfa.
Kɨ fomɨra kantri Isipɨn ia inigha ian akua azenan ize.

Egh kɨ ia damutɨ, ia uan dɨpenir aghuiba ategh ua purirpenibar dakuam,
mati kɨ ia ko gumazamizibapuvatɨzir danganimɨn itima, ia amizɨmokɨn.

10 “Kɨ uan akam inigha izir gumaziba komɨgei,
egha irebamɨnmɨn garir bizir avɨribar memɨkeme.

Egha akam inigha izir gumazibar akatoribar,
kɨ akar isɨn zuibar Israelia mɨgei.

11Ezɨme orazir puvatɨ.
Me Gilgalɨn nguibar ekiamɨn arazir kurar avɨribagh ami.

Kamaghɨn amizɨ, me guizbangɨra bizir kɨnibar mɨn otogham.
Me Gilgalɨn nguibar ekiamɨn ikia bulmakaun apuriba isa

uan ofa gamir dakozir kurabar ofabagh ami.
Eghtɨ kɨ ofa gamir dakozir kaba apɨrightɨ,

da dagɨar pozir kɨnibar mɨn azenara ikiam.”
12Bar fomɨra en inazir afeziam Jekop, ara Mesopotemian kantrin ghu.

Egha an amizimɨn ikiasa, gumazir igharazimɨn sipsipbagh eghufi.
Egha tuavir kamɨn a gumazir kamɨn guivim givese.

13 Israelia Isipɨn itir dughiamɨn, Ikiavɨra Itir God uan akam inigha izir
gumazir mam amada,

ezɨ ame inigha Isip ataki.
Egha akam inigha izir gumazir kam deravɨrame geghufi.

14 Guizbangɨra, Efraimia arazir kurar avɨrim gamima, men Ekiam men
anɨngaghe.

Kamaghɨn amizɨ, me osɨmtɨzir kam bangɨn arɨghiram.
Me Ekiamɨn ziam dɨkabɨri,

kamaghɨn amizɨ, a pazɨme damigham.

13
God Israelia gasɨghasigham

1Fomɨra Efraimɨn anabamɨn adarazi mɨgeima,
anabar igharazibar gumazamiziba atiatiav agoi, egha orasi.

Efraimia uari Israelian anababar tongɨn uan ziam fe.
Egha Efraimɨn adarazi ua asem Balɨn ziam fava arazir kamɨn arazir kuram

gamigha gɨfa.
Kamaghɨn amizɨ, me arɨghiregham.

2Egha datɨrɨghɨnme arazir kuram gamua ghuavɨra iti.
Me uari baghamarvir guaba silvan dar ingara egha dar ziaba fe.

Gumazir maba uari dagh nɨghnigha, egha uan dafaribar dar ingari.
Egh nedazir kaba bagh ofa damuasa gumaziba amɨsefe.

12:9: Ofa Gami 23:42-43 12:12: Jenesis 29:1-20 12:13: UaMe Ini 12:50-51

Me bulmakaun nedazir kabar tori.
Amei! Kar gumazamizir anabar bar kuraba.

3 Kamaghɨn amizɨ, gumazamizir kaba mɨzarazimɨn ghuariamɨn mɨn pura
gɨvagham.

Me dɨmagarimɨn ghuariamɨnmɨn iti,
eghtɨ aruem anangtɨ, ghuariam zuamɨra mɨsɨngigham.

Me raizɨnmɨsevibar mɨn amɨnim dagh ivangtɨ, da pura tintinibar mangam.
Eghme avir mɨgharimɨnmɨn pɨn ghuavanang pura gɨvagham.

4 Ikiavɨra Itir God ua kamaghɨnmɨgei:
“Kɨ Ikiavɨra Itir God, ian God, kɨ Isipɨn ia inigha ian akua azenan ize.

Kɨ uabɨra, kɨ ian God.
Ua godɨn igharaziba puvatɨ.

Kɨrara kɨ ian Akurvazir Gumazimra!
5 Ia gumazamiziba puvatɨzir danganimɨn itima,

kɨ deravɨra ia geghufi.
Danganir kam, amɨnir fefem itima,

dɨpaba an puvatɨ.
6Ezɨ gɨn ia nguazir aghuimɨn otogha

dagher avɨriba ikia, egha biziba bar iti.
Ia bizir kaba inigha gɨvagha egha ifaghata uari fa ghaze,

ia uari uan gavgavibar da ini.
Egha kamaghɨn ia na gɨnamada.

7Kamaghɨn amizɨ, kɨ ian tuavibar mongɨva ia mɨzuamam,
mati laion ko kaziar atiar igharaziba amimoghɨn,

ia mɨsoghtɨ ia arɨmɨghiram.
8Kɨ uabɨ fegh ia mɨkɨnigh, egh ian evariba abɨgham,

mati bean amebam, an nguzim ovengezɨ an a bagh atari.
Egh kɨ ia abɨghɨrarigh egh zuamɨra ia tuigham,

mati laion ko asɨzir atiar igharaziba amimokɨn.
9 “O Israelian gumazamiziba, kɨ uabɨra ian Akurvazir Gumazim.

Ezɨ ia aghua, kamaghɨn ia ikuvigham.
Iavzika!

10 Ia atrivim ko gumazir dapaniba uari danɨngasa nan azara.
Eghtɨmemanmaghɨn ian akurvagham?

Me bar ian akuraghan kogham.*
11Ezɨ kɨ anɨngaghegha atriviba ia ganɨngi.

Ezɨ datɨrɨghɨn kɨ bar puvɨra ian anɨngagha,
ian atriviba batuegha gɨfa.

12 “Kɨ Efraimian arazir kuraba bar,
uan akɨnafarimɨn aven da osirigha gɨvagha,

deravɨra da atɨzɨ da iti.
13 Israelia deravɨra ikian fɨrɨn, me onganigha egha aghua.

Men arazir kam, mati borim amebamɨn navimɨn itima,
amebam a batasava amima, an azenan otivan aghua.

14 Kɨ ti Gumazamizir Oveaghuezibar Nguibamɨn gavgavim da ua me
inigham, a? Puvatɨgham.

13:4: Ua Me Ini 20:3; 2 Atriviba 18:35; Aisaia 45:21-22 13:5: Godɨn Araziba 8:11-17 13:10: 1
Samuel 8:5-6 * 13:10: Hibrun akam deragha vezɨn kamɨnmɨngarim abɨghizir puvatɨ. 13:11: 1
Samuel 10:17-24; 15:26

O ovevem, nɨ gumazamiziba dɨkabɨrir gavgavimmanagh iti?
O ovevem, nɨ gumazamizibamɨzazimme ganɨdir gavgavimmanagh iti?

Apangkuvir arazim ti nan damazimɨnmodogham.†

15 “Efraimia bar avɨrasemegha Israelian anabar igharazibagh afira.
Ezɨ kɨ aruem anadi naghɨn amɨnir fefem amadagham,

eghtɨ amenmozir dɨpabar amutɨ da dakegham.
Eghmen bizir aghuiba bar da inighmangɨgham.

16 Samariaba bar nan akaba barazir puvatɨ, kamaghɨn amizɨ, me ivezir
kuram iniam.

Apaniba izɨmemɨsoghtɨme arɨmɨghiram.
Egh borir doziba isɨ nguazimɨnme apɨstɨ, me uaghan arɨmɨghiram.

Egh amizir navir adasebar naviba abɨgham.”
Israelia uan arazir kuraba ategh, uam Ikiavɨra Itir

God bagh izam
14

(Sapta 14)
Israelia ua Ikiavɨra Itir God bagh izasa, Hoseamemɨgei

1O Israelia, ian arazir kuraba ia gamizɨ, ia asaghpora ire.
Kamaghɨn amizɨ, ia uamategh Ikiavɨra Itir God, ian God bagh izɨ.

2 Ia uamategh Ikiavɨra Itir God bagh izɨ, ofanmɨn kamaghɨn a komɨkɨm:
“O God, nɨ bar moghɨra en arazir kuraba gɨn amadagh, egh e nɨ danɨngamin

bizir aghuiba inigh.
Datɨrɨghɨn e bulmakaun apuribamɨsogh nɨn ofa damuan kogham.

Puvatɨgham. Arazir aghuir e fomɨra damuasa nɨ ko akam akɨriziba,
e dar amuam.*

3Asiriaba en akuraghan kogham.
Eghtɨmɨdorozir hoziaba en akuraghan kogham.

E uan dafaribar marvir guabar ingari,
egh gɨn e kamaghɨn ua davmɨkɨman kogh suam,

‘Kar en aseba.’
E fo, e mati asaghasazir borir e geghuvamin amebaba ko afeziaba puvatɨ,

ezɨ nɨrara, zurara en apangkufi.”
Ikiavɨra Itir God ghaze, Israelia deravɨra dapiam

4 Ikiavɨra Itir God kamaghɨnmɨgei:
“Kɨ gumazamizir na ataghizir kaba uame iniam.

Kɨ uan navir averiamɨn barme gifuegh,
uammen ataran kogham.

5Kɨ Israelia deravɨrame damuam, mati amozim danganir mɨsɨngizim gizi.
Kɨ me damutɨ, me akɨmarir aghuiba ko Lebanonɨn temer ekiabar mɨn
otivam.
Temer kabar biba bar nguazir averiamɨn ghuaghiri.

6Me deraghvɨra otogham, mati tememɨn ghuzir igiaba otifi.
Men ganganim bar deragham, mati olivɨn temer dirimɨnmɨn bar dera.

† 13:14: Hibrun akam deragha vezɨn kamɨnmɨngarim abɨghizir puvatɨ. Gumazir maba ghaze, Vezɨn
kamɨn nɨghnɨzim kamaghɨnmɨgei, God Israelia pazɨ me damigh egh me amadaghtɨ me Gumazamizir
Oveaghuezibar Nguibamɨn mangam. * 14:2: Hibrun akam deragha vezɨn kamɨn mɨngarim
abɨghizir puvatɨ.

Eghtɨ gumazamiziba bar me bagh bar akuegham,
mati me kantri Lebanonɨn temer sidabar mughuriar aghuariba bagha
agoi.

7Me ua izɨ na ko ikɨtɨ, kɨme geghuvam,
mati me nan orangtɨzir dughuazimɨn apengan iti.

Eghtɨmen azeniba dagher avɨriba ikiam.
Egh borir avɨriba batam,

mati wainɨn azenimɨn itir wainɨn ikarɨziba deraghavɨra ovɨziba bati.
Eghme ziar ekiaba ikiam,

mati Lebanonɨn kantrin wainɨn dɨpar bar aghuir faraghavɨra itim.

8 “O Efraimia, ia uamarvir guabar ziaba fan kogham.
Kɨ uabɨra, ian azangsɨziba baragham.

Egh deraghvɨra ia geghuvam.
Eghtɨ ia nan apengan ikiam,

mati gumazim aruemɨn dughiamɨn, temer ekiamɨn dughuazimɨn apen-
gan aperaghav iti.
Ia isir bizir aghuiba bar, kɨrara dar mɨngarim.”

Akar abuananam
9Gumazir nɨghnɨzir aghuarim itiba,

me akɨnafarir kamɨn aven tirmɨgɨrɨgɨaba, me dar fofozir aghuim iniam.
Ezɨ kɨ kamaghsua, me akar kam gɨnɨghnɨgh, egh an gɨnmangam.

Ikiavɨra Itir GodɨnAraziba bar dera, ezɨ gumazamizir aghuariba dar gɨn
zui.

Ezɨ gumazamizir arazir kurabagh amiba, me dar gɨn zuir puvatɨ.
Kamaghɨn amizɨ, me asaghpora iri.

14:9: Aghuzir Akaba 10:29; Daniel 12:10; Jon 8:47; 2 Korin 2:16; 1 Pita 2:7-8

Godɨn Akam Inigha Izir Gumazim
Joelɨn Akɨnafarim

O
Joel

Akar faragha zuim
Akɨnafarir kam, Godɨn akam inigha izir gumazim Joel mɨkemezir

mɨgɨrɨgɨaba an iti, ezɨ a Godɨn akam inigha izir gumazimɨn gun mɨkemezir
puvatɨ, a gumazir manmaghɨn amizimra. Kantri Persia gavgavigha itir
dughiamɨn a ti ike, kar dughiar Israelian gumazamiziba Babilon ategha ua
Judan nguazimɨn izezim.
Dughiar bar kurar mam kantrin otozɨ, Joel an gari. Aruer ekiam isiragha

biziba bar dagh amizɨ, da bar mɨsɨngizɨ, odezir bɨzir ekiam uaghan otogha,
dagheba ko bizibagh asɨghasɨghasava ami. Joel bizir kamɨn garima, a mati,
gumazamizir Godɨn apanim damuasava amiba, ikiangsɨzir akar mam me
bagha izi. Mearazir kurabar amumangɨtɨ, Ikiavɨra ItirGodɨnKotiarEkiamɨn
Dughiam otoghtɨ, a gumazamizir kurabagh asɨghasɨgh, gumazamizir an
ifongiamɨn gɨn zuiba deravɨra me damuam.
Joel gumazamizibav gɨa ghaze, me uan navibagh iraghtɨ, God men

apangkuvigham. Akam inigha izir gumazim Joelɨn akabar aven, akar
dɨkɨrɨzir ekiar mam iti, akar kam a Joel 2:28-32ɨn iti. A ghaze, God uan
Duamamadaghtɨ, a gumazamiziba bagh izam, gumazamizir aseba ko igiaba
uaghara. God uan Duam Iesusɨn suren gumazamiziba bagha anemadazir
dughiamɨn gɨn, Pita kamaghɨn mɨgɨa ghaze, Bizir kam, a Godɨn akam inigha
izir gumazim Joelɨn akam gamizɨma a guizbangɨram oto. Nɨ Aposel 2:1-42ɨn
gan.

Odeziba Judan kantri gasɨghasɨgha, ua
gumazamiziba inigha God bagha izi

(Sapta 1:1--2:17)
Gumazamizibar dagheba ko biziba bar ikuvizɨ, me azi

1Kar Ikiavɨra Itir Godɨn akam, a Petuelɨn otarim Joel bagha ize.

2 Ia gumazamizir aruaba, ia oragh.
Ia Judan nguazimɨn itir gumazamiziba bar, kuariba arɨkigh.

Kɨ datɨrɨghɨn otivir biziba bagh ian azangsɨghasa.
Fomɨra bizir kamaghɨn garitam

ti ian dughiam ko ian inazir afeziabar dughiamɨn otoz, o puvatɨ?
3 Ia bizir kamɨn gun uan boribav kɨm.

Eghtɨ ian boriba uan boribav kɨmtɨ,
men boriba gɨn otivamin adaraziv kɨm.

4 Odezir guar igharagha garir 4pla otivigha, bizir nguazimɨn aghuibar
dafariba bar ada gɨfa.

Faragha zuir odeziba da kun odeziba,
da bizir dafarir maba api.

Ezɨ dar gɨrara, odezir bɨzir avɨrir mɨghagha aruiba,
iza bizir maba api.

Ezɨ dar gɨrara, odezir febaba uari fa kura iza

bizir dafarir maba api.
Ezɨ dar gɨrara, odezir akɨraba, kar odezir bar ekiar bizibagh asɨghasɨziba,

da izir dughiamɨn bizitam itir puvatɨ, da bar da agɨfa.
5 Ia gan, odezir kaba bar ian wainɨn ovɨzibagh asɨghasɨki.

Kamaghɨn amizɨ, ia gumazirmɨghɨghawainɨn dɨpam apava onganiziba,
ia osegh dɨkavigh azi!

Ia gumazamizir wainɨn dɨpaba apiba,
ia uaghan uanwainɨn dɨpar isɨngtɨziba bagh azi.

6 Odezir bɨzir ekiam, mati mɨdorozir gumazir bɨzir ekiam en kantri bar a
noke.

Da bar gavgavigha bar avɨraseme, ezɨ e da dɨponan ibura.
Ezɨ dar atariba bar ghumi, mati laionɨn atariba.

Eghamati laionɨn amebamuan atarir afuzibar asɨzibav sogha da aghor-
agharɨsi.

7Da enwainɨn ikarɨzibagh asɨghasɨgha,
en fighɨn temeba apima damɨdɨa dɨpɨraghire.

Da temer iniba bar da amezɨ,
dar aguaba ghurghurighamɨsigha iti.

8 Ia gumazamiziba, ia azi,
mati guivir igiam gumazir igiamɨn ikiasa a ginabazɨ an areme,

ezɨ a uan pam bagha puv azia,
azirakar korotiar pɨziba aghui.

9 Ikiavɨra Itir Godɨn Dɨpenimɨn aven, ofa damuamin dagheba ko wainɨn
dɨpaba puvatɨ.

Ofagamirgumaziba,me Ikiavɨra ItirGodɨnofadamuaminbizibapuvatɨ.
Kamaghɨn amizɨ, me azi.

10Azeniba pura ikia dagheba puvatɨ.
Azenimɨn itir dagheba bar ikufi,
kamaghɨn amizɨ, nguazim pura ikia mɨsɨngi.

Ezɨwainɨn ovɨziba bar mɨsigha gɨfa.
Ezɨ olivɨn borer igiam gɨvasava ami.

11Witba ko, baliba ko, dagheba ko, bizir maba sara bar ikufi.
Kamaghɨn amizɨ, ia gumazir azenimɨn ingariba ko, gumazir wainɨn
azenimɨn ingariba,
ia naviba osemegh azi.

12Wainɨn ikarɨziba ko fighɨn temeba barmɨsɨngi.
Ezɨ temer igharazir ovɨzir aghuiba itiba, da uaghanmɨsɨngi.

Kamaghɨn amizɨma, gumazamizibar arazir bar akongezim,
a bar gɨfa.

13E uan Godɨn Dɨpenimɨn ofa damuamin dagheba ko wainba puvatɨ.
Kamaghɨnamizɨ, ia ofa gamir gumazir ofa gamir dakozimɨn ingangarim
gamiba,
ia azirakar korotiar pɨziba aghuigh egh azi.

Ia dɨmagarimɨn azirakar korotiar pɨziba aghuigh,
Godɨn Dɨpenimɨn avenmangegh ikɨ

mangɨtɨ amɨnim tiragh.

14 Ia gumazamiziba bar memɨkemeghtɨ, me dagheba atakigh.

1:6: AkarMogomem 9:8

Egh Judan nguazimɨn itir gumazamiziba bar men diaghtɨ,
me izɨ Ikiavɨra Itir God, ian Godɨn Dɨpenimɨn uari akuvagh, an dɨmɨva
arang.

15Bar guizbangɨra, dughiar kuram kɨran oveghangɨn otivam,
kar Ikiavɨra Itir God Izamin Dughiar Ekiam.

Kar Godɨn Gavgaviba Bar Itim, uan gavgavimɨn ivezir kuram gumazamiz-
ibar anɨngamin dughiam.

Evzika!
E uarira uarir apangkufi, dughiar kam, a bar moghɨra ikuvigham.

16En dagheba en damazimɨn bar ikuvigha gɨfa, e manmaghɨra damuam?
E uan Godɨn Dɨpenimɨnmangɨ, bar akuegh ighiabar amuan kogham.

17Nguazimɨn aven dɨpaba puvatɨ,
ezɨ dagher ovɨziba nguazimɨn aven ariaghire,

ezɨ dagheba otivir puvatɨ.
Kamaghɨn amizɨ, ruar dɨpenir dagheba arɨziba,

da pura ikia ikufi.
18Graziba puvatɨzɨ, bulmakaun okoruabamɨtiriam puvɨra men azi,

kamaghɨn amizɨ, me arai,
egha dar okoruaba pura tintinibar aruava ongani.

Ezɨ sipsipɨn okoruaba uaghanmɨtiriammen azi,
ezɨme aghariba gunigha bar amɨra.

19Temeba ko graziba bar mɨsɨngi,
mati avivzariam dar isi.

Kamaghɨn amizɨ, O Ikiavɨra Itir God,
kɨ pamten nɨ komɨgɨa nɨn dei.

20Faneba ko, daghuriba ko, dɨpar atuiba bar mɨsɨngigha gɨfa,
ezɨ grazibamati avim bar adar isi.

Kamaghɨn amizɨ, asɨzir atiaba uaghan nɨn dei.

2
Odeziba mati Ikiavɨra Itir Godɨn Kotiar Ekiamɨn Dughiamɨn ikiangsɨzir

akam
1 Ikiavɨra Itir God Izamin Dughiar Ekiam,

a bar roghɨra izi.
Kamaghɨn amizɨ, Saionɨn nguibam, a Godɨnmɨghsɨamra, ia a gisɨn ikɨ,

sɨghabagh iviva dɨbɨaribar tong.
Eghtɨ Judan nguazimɨn itir gumazamiziba bar

nɨghɨva akong.
2 Ikiavɨra Itir Godɨn Dughiar Ekiar kam, a bar mɨtarmegham,

eghtɨ ghuariar pɨzir avɨriba overiam apazagham.
Odezir bɨzir ekiam, mati mɨdorozir gumazibar bɨzir bar ekiam,

zuamɨramɨghsɨabar otifi,
mati amɨnim tiasava amua barmɨtarmangi.

Bizir kamaghɨn garitam fomɨram otozir puvatɨgha iza datɨrɨghɨn,
egh bizir kamaghɨn garitam gɨn uam otivan kogham.

3Damati, avim dadabar isi moghɨn
dagheba ko, graziba, ko, bizir igharaziba sara bar ada agɨfa.

Danganir da tɨghar mangamiba, da bar deragha,

1:15: Aisaia 13:6 2:2: UaMe Ini 10:14; Amos 5:18-20



Joel 2:4 1733 Joel 2:13

mati Idenɨn Azenim.
Ezɨ danganir me ter afariba ko, graziba amegha gɨvaziba,

damati danganir mɨsɨngizim.
Da bizitam ataghizɨ, a itir puvatɨ.

Bar puvatɨ.
Da biziba bar ada gɨfa.

4Odezir kaba, mati mɨdorozir hoziabar mɨn,
ivemara izi.

5Damɨghsɨar orazibar uari akura ghuavanadir dughiamɨn,
dar nɨgɨnimmati, karisba dagɨabagh isɨn ghua tɨngazi,

eghamati tuzim isia mɨzariaba dɨkava tɨngazi.
Eghamati mɨdorozir gumazir bɨzir bar ekiam,

mɨdorozim damuasava ami.
6Da roghɨra izir dughiamɨn,

gumazamiziba bar atiatigha, men guaba ighegha igharagha gari,
eghame bar dukome.

7Odezir kaba, mɨdorozir gumazibar mɨn ivemara izi.
Egha nguibar ekiamɨn dɨvazir gavgavimɨn bɨra ghuavanadi.

Eghamati mɨdorozir gumaziba bɨzimɨn voroghɨra zui.
Eghame ragha tuavir igharazitamɨn zuir puvatɨ.

Me vaghvagha uan bɨzim ataghɨrazir puvatɨ.
8Me ghua gumazir igharazitabar tuaviba apɨrir puvatɨ.

Me vaghvagha bigha ghuavɨra iti.
Me ghuamen afuziba ko barir pibar atiatir puvatɨ,

eghtɨ bizitammen tɨvaghan kogham.
9Me ivemara nguibar ekiabar zui.

Me dɨvazir gavgavibar ghuavanaga ghuaghira nguibar ekiabar aven
zui.

Egha dɨpenibar bɨribar ghuavanaga
winduabar aven ghuaghiri,

mati okɨmakɨar gumaziba.

10Me zuima nguazimmati mɨkɨmkɨzim a gɨnobazɨ a ivazvasi,
ezɨ overiammati God a gɨnobazɨ a nɨdi.

Ezɨ aruem ko iakɨnimmɨtarmangizɨ,
mɨkoveziba ua isir puvatɨ.

11 Ikiavɨra Itir God uanmɨdorozir gumaziba Akar Gavgavimme ganɨdi,
ezɨ anmɨgɨrɨgɨabamati ararim dagarvasi.

Anmɨdorozir gumaziba bar avɨraseme,
eghtɨ gumazitamme dɨponɨva avegham.

Ikiavɨra Itir God Izamin Dughiar Ekiam, gumazamizibar amutɨ,
me bar atiatigham.

Eghtɨ tinara dughiar kamɨn avenmangɨ ikuvighan kogh, deravɨra ikiam?
Ti puvatɨgham.
God navibagh ighasa gumazamizibar dei

12Egha Ikiavɨra Itir God kamaghɨnmɨgei,
“Guizbangɨra, bizir kurar kaba bar otivam,

eghtɨ ia datɨrɨghɨra uan navibagh iragh ua na bagh izɨ.
Egh dagheba ategh uan navir averiaba sara azi ua na bagh izɨ.

13 Ia pura uan korotiaba abɨghɨva azir arazim damuanmarkɨ.
2:4: AkarMogomem 9:7-9 2:10: AkarMogomem 8:12 2:11: AkarMogomem 6:17 2:13: Ua

Me Ini 34:6-7; 2 Samuel 1:11; Onger Akaba 86:5; 86:15; Jona 4:2



Joel 2:14 1734 Joel 2:21

Ian navir averiaba aven bɨghiregh, ian ararem akagham.
Ia fo, Ikiavɨra Itir God gumazamiziba bar me gifongegha barmen kuarkufi.

Egha zuamɨrama atarir pu. Puvatɨ.
An apangkuvim barmoghɨra men ekefe.

Egha a zurara uan nɨghnɨzim gɨghasa ifongeghavɨra ikia,
egha gumazamizibar arazir kuraba ikarvazir puvatɨ.

Kamaghɨn amizɨ, ia ua Ikiavɨra Itir God, ian God bagh izɨ.
14 Ia ua Ikiavɨra Itir God, ian God, ia a bagh izɨtɨ,

a ti uan nɨghnɨzim giragh, deraghvɨra ia damuam, egh dagher avɨriba ia
danɨngam.
Eghtɨ ia a bagh ofa damuamin dagheba ko wainba ikiam.

15-16 Ia SaionɨnMɨghsɨamɨn ikɨ sɨgham givi.
Egh uari akuvagh dagheba ateghamin dughiam ginabagham.

Egh gumazamiziba bar me akuvagh, memɨkɨmtɨ,
me nan ziam fɨsɨ, uan bizir kuraba ko arazir kuraba ategh,

nan damazimɨn bar zuegh.
Men gumazamizir ghuriba ko, borir ekiaba ko otem apir borir iririviba, me

barmoghɨra,
nɨme inigh izɨ.

Poroghamir igiaba, me uan dɨpeniba ategh uaghan izɨ.
17Nanofagamir gumaziba,menan ingangarir gumaziba, nɨmemɨkemeghtɨ,

me Godɨn Dɨpenimɨn azuarim ko, ofa gamir dakozimɨn tongɨn tugh
aziva arang kamaghɨnmɨkɨm,

‘O Ikiavɨra Itir God, e nɨn gumazamizibara.
Nɨ uan gumazamizibar apangkufigh.

Puvatɨghtɨ, kantriba bar, akɨrim ragh e gasaragh
dɨbovir akabar emɨkɨmam.

E nɨn azai, nɨ Kantrin Igharazibar Gumazamiziba ateghan koghtɨ,
me e dɨpova kamaghɨnmɨkɨman kogham, Ian Godmanagh iti?’ ”
God uamategh uan gumazamiziba deravɨrame

damuam
(Sapta 2:18--3:21)
Ikiavɨra Itir God daghebagh amizɨ da uam otifi

18Ezɨ gɨn, Ikiavɨra Itir God, bar puvɨra uan nguazim gɨnɨghnɨgha,
uan gumazamizibar apangkufi.

19Egha Ikiavɨra Itir God uan gumazamiziba ikaragha kamaghɨnmemɨgei:
“Ia gan! Datɨrɨghɨn kɨ dagheba ko wain dɨpaba, ko olivɨn borem ia danightɨ,

ian dagheba avɨrasemegham.
Eghtɨ Kantrin Igharazibar Gumazamiziba,

dɨbovir akabar ia damuan kogham.
20Eghtɨ kɨ notɨn amadaghan itir odeziba batueghtɨ, da ian saghonmangam.

Da danganir mɨsɨngizir gumazamiziba itir puvatɨzimɨnmangam.
Dar okoruar faragha zuim, kɨ da batueghtɨ,

da Amangsɨzim Itir Dɨpar Akaremɨnmagɨram.
Eghtɨ dar okoruar igharazim, kɨ da batueghtɨ,

da Mediterenianɨn Ongarir Ekiamɨnmagɨram.
Dar kuaba kurighmughuriar bar anɨnganir kuram otivam.

Bar guizbangɨra, kɨ arazir gavgavir bar ekiam damuam.

21 “Kɨ Ikiavɨra Itir God, kɨ arazir bar gavgavir ekiaba nɨ bagha dagh ami.
Kamaghɨn amizɨ, O nan nguazim, nɨ atiatinganmarkɨ.

Nɨ bar akongegh navim deragh.
22Graziba uam gumazamiziba puvatɨzir danganibar otifi.

Ezɨ temeba ua be.
Ezɨ fikɨn temeba ko wainɨn ikarɨziba dagher avɨriba iti.

Kamaghɨn amizɨ, ia asɨzir atiaba, ia atiatinganmarkɨ!
23 “Ia nan damazimɨn deraghasa,

kɨ ian akurvagha amozir avɨriba ia ganɨdi.
Amozir dughiabar iakɨnir faragha zuiba, kɨ amoziba ia ganɨga,

egha uaghan amozir dughiabar gɨn izir iakɨniba, kɨ amoziba ia ganɨdi.
Kamaghɨn amizɨ, ia Saionɨn gumazamiziba, ia bar akongegh.

Kɨ Ikiavɨra Itir God, ian God,
kɨ ian akurvaghasa amizir biziba, ia da bagh bar akongegh.

24Witɨn iniba kua dar dagheba isir danganiba, bar izevegham.
Eghtɨwain dɨtir danganiba ko olivɨn ovɨzibamɨrmɨrir danganiba,

wainɨn dɨpaba ko, olivɨn boreba bar dagh izɨvagh fasfagham.
25Kɨ uabɨ, mɨdorozir gumazibar mɨn,

odezir okoruar kaba ia bagha da amangi.
Maba, odezir bɨzir avɨrir mɨghagharuiba,

maba, odezir febaba,
maba, odezir bar ekiar bizibagh asɨghasɨziba,
maba, da kunodezir biziba aghoriba,

da bar izegha ian dagheba ame.
Kamaghɨn amizɨ, kɨ ua da ikaragh deraghvɨra ia damuam.
26 Ia dagher avɨribar amɨ, egh bar izevegham.

Kɨ dɨgavir kuram gamir arazir aghuir avɨriba ia bagha dagh ami.
Eghtɨ ikɨzir igharazibar gumazamiziba, me nan gumazamizibar amutɨ,

me uam aghumsɨghan kogham.
Eghtɨ kamaghɨn, ia Ikiavɨra Itir God, ian God, ia an ziam fam.

27Kamaghɨn amizɨ, ia Israelia, ia fogh suam,
Kɨ ian tongɨn iti.

Kɨ Ikiavɨra Itir God, ian God, ezɨ godɨn igharazitam nan mɨn itir
puvatɨ.

Eghtɨ ikɨzir igharazibar gumazamiziba, me ia damutɨ,
ia uam aghumsɨghan kogham.”
God uan Duam isɨ gumazamiziba barme danɨngam

28 Ikiavɨra Itir God kamaghɨnmɨgɨa ghaze:
“Dughiar gɨn izamimɨn

kɨ uan Duam gumazamiziba bar me gingegham.
Eghtɨ ian otariba ko guiviba Godɨn akam inigha izir gumazibar mɨn

mɨkɨmtɨma,
ian gumazir ghuriba irebabar gantɨma,

ian gumazir igiaba irebabar mɨn amizir bizibar ganam.
29Egh dughiar kabar kɨ uaghan uan Duam isɨ,

uan ingangarir gumaziba ko ingangarir amizibagh ingegham.”
Ikiavɨra Itir Godɨn Kotiar Ekiamɨn Dughiamɨn arazaraziba

30Egha Ikiavɨra Itir God, ua kamaghɨnmɨgei:
“Kɨ pɨn overiamɨn dɨgavir kuram gamir araziba akakagh,

uaghan nguazimɨn dɨgavir kuram gamir arazibar amuam.

2:25: Joel 1:4 2:27: Aisaia 45:5; Esekiel 37:26-28; 39:22; 39:28; Joel 3:17 2:28: Sekaraia 12:10;
Jon 7:39 2:28: Aposel 2:17-21 2:30: Matyu 24:29; Mak 13:24; Luk 21:11; 21:25

Eghtɨ ghuzim ko, avim ko, mɨgharir pɨzir ekiaba otivam.
31Eghtɨ aruemmɨtarmeghtɨ,

iakɨnim ghuzimɨnmɨn otogham.
Bizir kaba faragh otivightɨ,

gɨn Ikiavɨra Itir God Izamin Dughiar Ekiam otogham.
Dughiar ekiar kam otoghtɨ, gumazamiziba bar atiatigham.

32Eghtɨ dughiar kamɨn, Ikiavɨra Itir Godɨn ziamɨn diaghamin adarasi,
a men akurvagham.

Eghtɨ Ikiavɨra Itir Godmɨkemezɨmoghɨn, gumazamizir SaionɨnMɨghsɨamko
Jerusalemɨn nguibamɨn itiba,

men tarazi oveghan kogham.
Gumazamizir Ikiavɨra Itir God ua bagha inabaziba,

memen tongɨn ikɨ deraghvɨra ikiam.”
3

God kantriba bar dar gumazamiziba akuvagh kotiam damuam
1Egha Ikiavɨra Itir God ghaze:
“Ia oragh! Gɨn izamin dughiamɨn,

kɨ Jerusalem ko Judan gumazamizibar amightɨ,
me ua deragh otivigham.

2Eghtɨ kɨ kantriba bar dar gumazamiziba bar me inigh izɨ,
danganir zarir mamɨn otogham.

Me danganir zarir kam kamaghɨn a dɨbori, God Gumazamiziba
Tuisɨsi.

Kɨ kaghme akuvagh,
arazir me nan gumazamizibagh amiziba bagh akamme gasam.

Gumazamizir kaba, me nan gumazamizir kɨ ua bagha inabazibara.
Kantrin kabar gumazamiziba, nan nguazim inigha

anebɨgha uarigh anɨngi,
egha Israelia inigha tintinimɨn kantrin igharazibar ghue.

3Eghame nan gumazamiziba bagha satu gikarara
uari uari amɨsevegha gari,

terara vaghvaghme iniam.
Egha me Israelian otariba amaga, dar ikarvazimɨn, uari bagha tuavimɨn

amiziba isi.
Eghame Israelian guivir doziba amaga,

uari bagha dagɨaba isa wainɨn dɨpabagh ivesi.
4 “Ia Tair ko, Saidonɨn nguibamningɨn adarazi ko, Filistian kantrin dan-

ganiba bar,
ia manmaghɨn na damuasa?

Ia ti ghaze, Kɨ arazir kuram gamizɨ, ia na ikarvaghasa a?
Ia kamaghɨn nɨghnɨghtɨ, kɨ zuamɨra ian arazir kuram ikaragham.

5 Kɨ fo, ia nan gol ko, silvan biziba ko, bizir aghuir iveziba bar pɨn kozir
avɨriba sara,

inigha ghua uan asebar ziaba fer dɨpenibar da arɨki.
6 Ia Tair ko, Saidon ko, Filistiaba, ia Jerusalem ko, Judan danganir igharaz-

ibar gumazamiziba inigha,
bar saghon ghuame amada,

2:31: Aisaia 13:9-10; Malakai 4:5; Matyu 24:29; Mak 13:24-25; Luk 21:25; Akar Mogomem 6:12-13
2:32: Aisaia 11:11; 11:16; Obadia 1:17; Maika 4:7; Rom 9:27; 10:13; 11:26 3:4: Aisaia 14:29-31;

23:1-18; Jeremaia 47:1-7; Esekiel 25:15--28:26; Amos 1:6-10; Sefanaia 2:4-7; Sekaraia 9:1-7; Matyu
11:21-22; Luk 10:13-14

ezɨ Grikbame givezezɨ,
me puramen ingangarir gumaziba ko ingangarir amizir kɨnibar otifi.

7Ezɨ datɨrɨghɨn kɨ uame inightɨ,
me ua danganir ia me amangiziba ategham.

Eghtɨ ia me gamizir arazimra,
kɨ a ikarvagh ia damuam.

8Kɨ Judabar amamangatɨghtɨ, me ian otariba ko guivibagh ivezam.
Eghme inigh Sabean kantrin ikɨzir saghon itimɨnme amadagham.

Kɨ Ikiavɨra Itir God, kɨmɨkemegha gɨfa.”
9 Egha God akar kam Kantrin Igharazibar Gumazamizibar tongɨn mangɨ a

mɨkɨmasa Joel mɨkeme,
“Ia God komɨdorozim damusɨ biziba akɨr ikɨ,

eghmɨdorozir gumaziba bar men diaghtɨ,
me izɨ uari akuvagh, eghmɨsoghsɨmangam.

10 Ia uan nguazibagh tuir ainbav soghtɨ, da mɨdorozir sababarmɨn otifigh.
Egh uan sabar ikɨzɨrɨzir azenibar ingaribav soghtɨ, da afuzibar mɨn
otifigh.
Eghtɨ gumazir gavgaviba puvatɨziba, uaghanmɨdorozir gumazibar
otivam.

11 Ia kantrin roghɨra itibar gumazamiziba, ia bar moghɨra zuamɨra izɨ,
danganir zarir kamɨn uari akufagh.”

O Ikiavɨra Itir God, nɨ uanmɨdorozir gumazir gavgaviba amadaghtɨ,
me izɨ apanir kaba komɨsogh.

12Ezɨ God kamaghɨnmɨgei:
“Kantribar gumazamiziba bar, dɨkavigh danganir zarir kamɨn izɨ.

Me danganir zarir kam kamaghɨn a dɨbori, God Gumazamiziba Tuisɨsi.
Kɨ danganir kam daperagh,

Israelɨn boroghɨn itir kantribar gumazamiziba bar men arazir kuraba
tuisɨgham.

13 Ikɨzir kaba, me bar gumazamizir kuraba!
Kamaghɨn amizɨ, ia sabar ikɨzɨrɨziba inigh me aghor, mati daghem
anigha gɨfa.

Egh pamtenme dɨkabɨn,mati gumazimwainɨn ovɨziba dɨkabɨri danganimɨn
da dɨti.

Ezɨwainɨn dɨpaba bar izɨvagha fasfasi.
Eghtɨ, gumazamizir kaba kamaghɨra bar ikuvigham.”

14 Gumazamizir bar avɨrim, bar avɨrasemegh kotiam bagh danganir zarir
kamɨn uari akuvagham.

Ikiavɨra Itir God Izamin Dughiar Ekiam,
bar dughiar ovezimɨn danganir zarir kamɨn otivam.

Danganir zarir kamɨn ziar igharazim,
God Ivezir Kuram Gumazamizibar AnɨngasaMɨkeme.

15Eghtɨ aruem ko iakɨnimmɨtarmeghtɨ,
mɨkoveziba ua isian kogham.
God uan gumazamiziba bar deravɨrame damuam

16 Ikiavɨra Itir God, Jerusalemɨn aven SaionɨnMɨghsɨamɨn pamtemɨn deima,

3:10: Aisaia 2:4; Maika 4:3 3:13: Aisaia 63:3; Hosea 6:11; Matyu 13:39; Akar Mogomem 14:14-20;
19:15 3:16: Amos 1:2

an dɨmdiammati ararim dagarvasi, ezɨ overiam ko nguazim nɨsi.
Ezɨ God uan gumazamizibagh eghufi, eghtɨme ikuvighan kogham.

A Israelianmogomer danganimɨnmɨn iti.

17A kamaghɨnmɨgei,
“Dughiar kamɨn ia Israelia fogham, kɨrara kɨ Ikiavɨra Itir God, ian God.

Saion, nanmɨghsɨamra, kɨ danganir kamɨn iti.
Kɨ Jerusalem damightɨ, a nan nguibar ekiamra ikiam,

eghtɨ azenan itir darazi uam an avenmangan kogham.
18Dughiar kamɨn, wainɨn azenir avɨriba otivighmɨghsɨaba avegham,

eghtɨmɨghsɨar muziariba bar, bulmakaun avɨriba dar ikiam.
Eghtɨ gɨn Judan nguazimɨn itir daghurir dakeziba, dɨpar avɨriba zurara dagh

izɨvagh ivemaram.
Eghtɨ dɨpatam Ikiavɨra Itir Godɨn Dɨpenimɨn ikegh azenan izɨ,

emɨr ivemar Akasɨn Temeba Itir Danganir Zarimɨnmangam.
19 Isipɨn kantri ko Idomɨn kantri, aningɨnmɨdorozir gumaziba iza,

Judaba komɨsogha, pura gumazamizir osɨmtɨziba puvatɨziba,
memɨsoghezɨme ariaghire.

Kamaghɨn amizɨ, Isipɨn nguazim danganir mɨdiarimɨnmɨn otogham,
eghtɨ Idomɨn nguazim danganir kɨnimɨnmɨn otoghtɨ,

gumazitam uam an ikian kogham.
20-21Eghtɨ gumazir, gumazamizir kabav soghezɨme ariaghireziba,

kɨmen arazir kurar kamra uame ikarvagham.
Osɨmtɨzim itir gumazir kaba,

kɨmen tav ateghtɨ a ikian kogham.
Eghtɨ nan gumazamizir Jerusalem ko Judan danganir igharazibar itiba,

me zurara ikɨmamaghɨra ikiam.
Eghtɨ kɨ Ikiavɨra Itir God, kɨ SaionɨnMɨghsɨamɨn ikiam.”

Godɨn Akam Inigha Izir Gumazim
Amosɨn Akɨnafarim

O
Amos

Akar faragha zuim
Akam inigha izir gumazim Amos, a gumazir akam inigha izir igharazir

Godɨn Akɨnafarimɨn aven itir akɨnafaribar itiba, a ti men faragha oto.
Amos a Judan kantrin aven itir nguibar dozir mamɨn gumazim, egha a
faragha sipsipbagh eghuva dar garir gumazim. Ezɨ God uan gumazamizir
Israelɨn kantrin aven notɨn amadaghan itiba bagha, uan akammemɨkɨnasa
anemɨsefe. Dughiar kamɨn, Israelia deravɨra ikia, egha osɨmtɨzir ekiataba
bativizir puvatɨ.
Ezɨ Israelia ghaze, me deravɨra iti, ezɨ Amos me mɨgɨa ghaze, Me Godɨn

damazimɨnderazirpuvatɨ. Gumazamizir onganarazibaghamuamen tongɨn
itiba me deragha men gara me gamir puvatɨ. Egha uan namakaba arazir
aghuibar me gamir puvatɨ. Ezɨ Amos akar bar gavgavimmen nɨghnɨziba ko
araziba akɨrasa me ganɨngi. A ghaze, me uan navibagh iraghan koghtɨ God
bar ivezir kuram me danɨngam. Ezɨ Israelian gumazir ekiaba kamaghɨn a
baregha, uam anemadaghtɨ a Judan kantrin mangasamɨgei.
Ezɨ Amos gumazamizibav gɨa ghaze, Me kamaghɨn nɨghnɨghan markɨ

suam, God me amir araziba mɨghɨgha dagh nɨghnɨzir pu. Bar puvatɨ. Men
nɨghnɨzir kaba kamaghɨn men akagha ghaze, Me bar Godɨn saghon iti. Me
bar deravɨra kamaghɨn fogh suam, God a men Ikiavɨra Itir God, egha biziba
bar dar amuamin gavgavim iti. Egha auaghan ivezir kurammedanɨngamin
gavgavim iti.
Israelia osɨmtɨzir dafam itima, Amos Godɨn akam

memɨkɨri
(Sapta 1:1--5:3)
God akam isa Amos ganɨngi

1 Kɨ Amos, kɨ Tekoan nguibar ekiamɨn gumazim, egha kɨ sipsipbar garir
gumazim. Kɨ irebamɨnmɨn garir bizimɨn garima, God akar kam na ganɨngi.
Dughiar kamɨn, Usia Judankantrin atrivimɨn itima, Joasɨnotarim Jeroboam,
Israelɨn kantrin atrivimɨn iti. Kɨ bizir kam irebamɨn mɨn an ganigha gɨvazɨ,
azenir pumuning gɨvazɨma, mɨkɨmkɨzim oto.

Ikiavɨra Itir God ivezir kuram isɨ gumazamizibar anɨngamin gavgavim iti
(Amos 5:8-9; 9:5-6)

2Amos kamaghɨnmɨgei:
“Ikiavɨra Itir God, Jerusalemɨn nguibar ekiamɨn SaionɨnMɨghsɨamɨn iti.

Egha an azenan iza pamtemɨn dɨa dagarvasi.
Ezɨ grazir aghuariba ko, Karmelɨn Mɨghsɨamɨn orazimɨn itir tera-
fariba bar mɨsɨngi.”

Ikiavɨra Itir God, Sirian kantrin gumazamizibar araziba tuisɨsi
3Amos kamaghɨnmɨgei:

1:1: 2 Atriviba 14:23-29; 15:1-7; 2 Eghaghaniba 26:1-23 1:3: Aisaia 17:1-3; Jeremaia 49:23-27;
Sekaraia 9:1

“Ia oragh! Ikiavɨra Itir God Akar Gavgavir kam ia ganɨga ghaze,
Sirian kantrin aven itir nguibar ekiam Damaskus,

an gumazamiziba arazir kurabagh amua ghuavɨra iti.
Me Gileatɨn Distrighɨn itir gumazamiziba bar

me dɨkabɨraghame abɨni.
Kamaghɨn amizɨ, nan anɨngagharim guizbangɨrame bagha bar ekefe,

ezɨ kɨ ivezir kuramme danɨngam.
4Kamaghɨn amizɨ, kɨ avim isɨ AtrivimHasaelɨn dɨpenimmɨkɨnightɨ,

avim Atrivim Benhadatɨn nguibar ekiar gavgaviba bar dar isigham.
Nguibar kaba, dɨvazir bar gavgaviba da avɨnizɨ da gavgavigha iti.

5Kɨnguibar ekiar kamDamaskus, anainɨn tiar akabardɨvazir gavgavibabar
ada akararigham.

Egh kɨ Avenɨn Danganir Zarimɨn itir gumazamiziba batuegh,
uaghan Beteden kantrin atrivim batuegham.*

Eghtɨ kantri Sirian itir gumazamizibamangɨ
aruem anadi naghɨn itir nguazim Kirɨn, aven kalabusɨnmɨn ikiam.

Kɨ Ikiavɨra Itir God, kɨ kamaghɨnmɨkeme!”
God Gasan nguibar ekiamɨn gumazamizibar araziba tuisɨsi

6 “Ia oragh! Ikiavɨra Itir God Akar Gavgavir kam ia ganɨga ghaze,
Filistian kantrin aven itir nguibar ekiam Gasa,

an gumazamiziba arazir kurabagh amua ghuavɨra iti.
Me ikɨzir mabar gumazamiziba inigha

ghua Idomɨn kantrin kalabusɨnmɨnme atɨ.
Kamaghɨn amizɨ, nan anɨngagharim guizbangɨrame bagha bar ekefe,

ezɨ kɨ ivezir kuramme danɨngam.
7Kamaghɨn amizɨ, kɨ avim isɨ

Gasan nguibar ekiamɨn itir dɨvazimmɨkɨnightɨ,
avim an dɨpenir gavgaviba bar dar isigham.

8Egh kɨ Asdotɨn nguibamɨn itir gumazamiziba bar me batuegh,
uaghan Askelonɨn atrivim batuegham.

Egh uan gavgavimɨn Ekronɨn nguibar ekiam gasɨghsigh,
Filistian ikiavɨra itir varazira, kɨmemɨsueghtɨ, me arɨmɨghiregham.

Kɨ Ikiavɨra Itir Godɨn Ekiam, kɨ kamaghɨnmɨkeme!”
God Tairɨn nguibar ekiamɨn gumazamizibar araziba tuisɨsi

9 “Ia oragh! Ikiavɨra Itir God Akar Gavgavir kam ia ganɨga ghaze,
Tairɨn nguibar ekiamɨn gumazamiziba, arazir kurabagh amua ghuavɨra iti.

Me ikɨzirmabar gumazamiziba barme isa Idomɨn kantrinme amadazɨ,
Idomiame isa kalabusɨnmɨnme atɨ.

Me fomɨra ikɨzir kaba ko deragh dapiasa akam akɨri,
ezɨ puvatɨ, me datɨrɨghɨn uan akar dɨkɨrɨzim abɨki.

Kamaghɨn amizɨ, nan anɨngagharim guizbangɨrame bagha bar ekefe,
ezɨ kɨ ivezir kuramme danɨngam.

10Kɨ avim isɨ Tairɨn dɨvazimmɨkɨnighɨva,
an aven itir dɨpenir gavgaviba bar dar apongegham.”
God Idomɨn kantrin gumazamizibar araziba tuisɨsi

* 1:5: Avenɨn Danganir Zarim ko Beteden kantri, aning Damaskusɨn nguibar ekiamɨn boroghɨn
iti. Egha Hibrun akam, ziar kam Avenɨn Danganir Zarim akar kamɨn mɨrara ghu, “Arazir Kurabar
Danganir Zarim.” Ezɨ ziam Beteden an akar kamɨn mɨn iti, “Bar Akongezir Nguibam.” Egha ziar
kamning, gumazamizir God asɨghasɨghamibar araziba akakasi. 1:6: Aisaia 14:29-31; Jeremaia
47:1-7; Esekiel 25:15-17; Joel 3:4-8; Sefanaia 2:4-7; Sekaraia 9:5-7 1:9: Aisaia 23:1-18; Esekiel
26:1--28:19; Joel 3:4-8; Sekaraia 9:1-4; Matyu 11:21-22; Luk 10:13-14

11 “Ia oragh! Ikiavɨra Itir God Akar Gavgavir kam ia ganɨga ghaze,
Idomɨn kantrin aven itir darasi,

arazir kurabagh amua ghuavɨra iti.
Me uan adarazira Israelia, men agɨntɨgha,

menmarazi†mɨdorozir sababar memɨsozi me ariaghɨrima,
me tongmen apangkuvir pu.

Bar puvatɨ.
Men anɨngagharir arazir kammen tongɨn ikiavɨra iti.

Kamaghɨn amizɨ, nan anɨngagharim guizbangɨra me bagha bar ekefe,
ezɨ kɨ ivezir kuramme danɨngam.

12Kamaghɨn amizɨ, kɨ Temanɨn Distrighɨn avim akunightɨ amagɨram.
Eghtɨ kɨ Bosran nguibar ekiamɨn itir dɨpenir gavgavibar apongtɨ da
isiam.”

God Amonɨn kantrin gumazamizibar araziba tuisɨsi
13 “Ia oragh! Ikiavɨra Itir God Akar Gavgavir kam ia ganɨga ghaze,
Amonian kantrin gumazamiziba, arazir kurabagh amua ghuavɨra iti.

Me ua nguazitaba iniasa mɨsosi,
egha Gileatɨn Distrighɨn itir amizir naviba adaiba, me men naviba
abɨzi da bɨaghiri.

Kamaghɨn amizɨ, nan anɨngagharim guizbangɨra me bagha bar ekefe,
ezɨ kɨ ivezir kuramme danɨngam.

14Kamaghɨn amizɨ, kɨ avim isɨ Raban nguibar ekiamɨn dɨvazibav kɨnightɨ,
men dɨpenir ekiaba bar isigham.

Eghtɨmɨdorozir gumazibamɨsoghɨva pamtemɨn dagarvagh dɨmam,
eghtɨmɨdorozimbar gavgavigham,mati amɨnir ekiamdughiar kuramɨn
oto.

15Eghtɨ Amonɨn atrivim uanmɨdorozir gumaziba komemangɨ
kantrin igharazimɨn kalabusɨnmɨn ikiam.

Kɨ Ikiavɨra Itir God, kɨ kamaghɨnmɨkeme!”

2
Ikiavɨra Itir God,Moapɨn kantrin gumazamizibar araziba tuisɨsi

1 “Ia oragh!
Ikiavɨra Itir God Akar Gavgavir kam ia ganɨga ghaze,

Moapia arazir kurabagh amua ghuavɨra iti.
Me Idomɨn kantrin atrivim inigha amɨsoghezɨ an areme.

Ezɨme gɨn uam an aghariba inigha avimɨn da tuezɨ
da isigha arinimɨnmɨn oto.

Kamaghɨn amizɨ, nan anɨngagharim guizbangɨra Moapia bagha bar ekefe,
ezɨ kɨ ivezir kuramme danɨngam.

2Kamaghɨn amizɨ, kɨ avim isɨMoapɨn kantrin anekunightɨ,
Keriotɨn nguibamɨn dɨpenir gavgaviba bar isigham.

Eghtɨmɨdorozir bar ekiam otoghtɨ,
mɨdorozir gumaziba pamten dɨmɨva sɨghabagh iviam.

EghtɨMoapia mɨdorozir kamɨn tongɨn arɨmɨghiregham.
3Eghtɨ kɨMoapɨn atrivim ko an ingangarir gumaziba bar memɨsueghtɨ,

me arɨmɨghiregham.

1:11: Aisaia 34:5-17; 63:1-6; Jeremaia 49:7-22; Esekiel 25:12-14; 35:1-15; Obadia 1:1-14; Malakai 1:2-5
† 1:11: Israelia, me Jekopɨn ovavir boriba, ezɨ Idomia me Jekopɨn avebam Ison ovavir boriba. Nɨ
Jenesis 36:1-8ɨn ganigh. 1:13: Jeremaia 49:1-6; Esekiel 21:28-32; 25:1-7; Sefanaia 2:8-11 2:1:
Aisaia 15:1--16:14; Aisaia 25:10-12; Jeremaia 48:1-47; Esekiel 25:8-11; Sefanaia 2:8-11

Kɨ Ikiavɨra Itir God, kɨ kamaghɨnmɨkeme!”
Ikiavɨra Itir God, Judabar araziba tuisɨsi

4 “Ia oragh!
Ikiavɨra Itir God Akar Gavgavir kam ia ganɨga ghaze,

Judaba arazir kurabagh amua ghuavɨra iti.
Me nan Araziba batogha, arazir kɨ ifongezibar gɨn zuir puvatɨ.

Eghame uan inazir afeziaba faragha gɨn ghuezir aser ifavariba,
uaghan dar gɨn zui.

Kamaghɨn amizɨ, nan anɨngagharim guizbangɨrame bagha bar ekefe,
eghtɨ kɨ ivezir kuramme danɨngam.

5Kamaghɨn amizɨ, kɨ avim isɨ Judan nguibabav kɨnightɨ,
Jerusalemɨn dɨpenir gavgaviba bar isigham.”
Ikiavɨra Itir God, Israelian araziba tuisɨsi

6 “Ia oragh!
Ikiavɨra Itir God Akar Gavgavir kam ia ganɨga ghaze,

Israelia arazir kurabagh amua ghuavɨra iti.
Israelia uan namakabar amamangatɨzɨ,

me puramen biziba inigha, ua da ikarvaghan iburaghburaki.
Ezɨ Israelia pura uan bizir namakabagh anɨngizibagh nɨghnigha,

gumazir kaba biziba amadi moghɨn me amadi, ezɨ gumazir ekiaba me
givese.
Ezɨmepura gumazir ekiar kabar ingangarir gumazir kɨnibar ikiam.

Ezɨ Israelia gumazir ekiar kaba da dagɨaba inigha,
gumazir puramen bizir me da inizibar biziba ikarvasi.

Gumazir men biziba pura da iniziba, mevzika, me osɨmtɨziba puvatɨ,
ezɨ bizir me Israelia da pura iniziba dar ivezim ekevezir puvatɨ.

Dar ivezimɨn dɨbobonim, dagarir asuamning givezamin dagɨabar ko magh
ghue.

Egha Israelia tongmen apangkuvir puvatɨ.
Kamaghɨn amizɨ, nan anɨngagharim guizbangɨrame bagha bar ekefe.

Eghtɨ kɨ ivezir kuramme danɨngam.
7Me gumazir gavgaviba puvatɨziba dɨkabɨra,

onganarazibagh amir gumazamiziba batosi.
Egha afeziarmaba uan otariba kome amizir vamɨra ko akua arazir kurabar

a gami.
Me kamaghɨn amua nan ziar aghuim gasɨghasɨsi.

8Danganir me Godɨn ziam feba,
me pura namakaba da inizir iniba ghuara dagh isɨn akui.

Inir kaba kamaghɨn akagha ghaze,
gumazir pura dagɨaba inizir kaba, me ua da ikarvagham.

Eghame inir kaba uame ganɨdir puvatɨ.*
Eghame uan namakarmen biziba iniziba isa kot garɨgha

wainɨn dɨpabagh ivezasame da dagɨaba isi.
Eghame Godɨn Dɨpenimɨn aven wainɨn dɨpar kaba api.

9 “Israelia nan gumazamiziba, kɨ ia bangɨn Amoria gasɨghasɨki.
Gumazir kaba temer sidabar mɨn ruarigha, egha okɨn temebar mɨn
gavgafi.
Ezɨ Amoria kɨ barmoghɨrame gasɨghasɨki.

10Kɨ Isipɨn nguazimɨn aven ia inigha azenan ize.

* 2:8: Nɨ UaMe Ini 22:26-27ɨn itir Arazibar gan. 2:9: Godɨn Araziba 3:8-11

Egha ia inigha Amorian nguazimɨn ia arɨghasa,
40plan azenibar gumazamiziba puvatɨzir danganimɨn

kɨ ian faragha ghua ian akua ize.
11-12Kɨ ian otarir maba, akam inigha izir gumazibar mɨnme amɨsefe.

Ezɨme nan akam akunan aghuaghamen anogoroke.
Egha kɨ ian gumazir igiar maba, Nasan gumazibar mɨn otivigh nan ingan-

garim damuasame amɨsefe.†
Ezɨ ia me gakaghonezɨmewainɨn dɨpaba ame.

Israelia ia fo, kar bar guizbangɨra!
Kɨ Ikiavɨra Itir God, kɨmɨkemegha gɨfa!

13 “Ia oragh!
Kɨ datɨrɨghɨn ia dɨkabɨraghtɨ ia magɨregham.

Osɨmtɨzir ia iniamim
mati gumazim bizir osɨmtɨzim ateri an akɨragharim a gamimoghɨn,

ia mɨzazir ekiam baragham.
14Gumazir puvɨra ivemariba, me arɨmangɨmongan iburagham.

Gumazir gavgaviba, me ua gavgaviba puvatɨgham.
Mɨdorozir gumaziba deragh ikɨsɨ uarir akurvaghsɨ damuva aveg-
ham.

15Gumazir barir pibar mɨsoziba,
me tuivigh gavgavighmɨsoghɨva avegham.

Gumazir puvɨra ivemariba,
me deragh ikɨsɨ uarir akurvaghsɨ ivemaran iburagham.

Eghtɨ gumazir hoziabagh apiaghamɨsoziba
me uaghan arɨmangan iburagham.

Men apanibamemɨsoghtɨme barmoghɨram arɨmɨghiregham.
16Dughiar kamɨn, mɨdorozir gumazir atiatir puvatɨghamɨsoziba,

me barmoghɨra uanmɨdorozir biziba ategh puram arɨmangegham.
Kɨ Ikiavɨra Itir God, kɨ kamaghɨnmɨkemegha gɨfa!”

3
1O Israelɨn gumazamiziba, ia oragh! Ikiavɨra Itir God Isipɨn kantrin aven

ia inigha azenan ize, ia bar moghɨra deragh an akar a ia gasim baragh.
2A kamaghɨnmɨgei:

“Ikɨzir avɨriba nguazir kamɨn iti.
Ezɨ kɨmen tongɨn iarara inabazɨ,

ia nan gumazamizibara iti, ezɨ kɨ bar deravɨra ia geghufi.
Kamaghɨn amizɨ, kɨ ian gantɨ, ia arazir kurabar amutɨ,

kɨ bar ada ikarvagh ivezir kuram isɨ ia danɨngam.”
God akam anɨngightɨ, akam inigha izir gumazim anekunam

3Gumazir pumuning uaning ko darusɨ,
faragh akam akɨrighan kogh,

mamaghɨn uaning inigh daruam? Puvatɨgham.

4Laion asɨzitam ruarimɨn a inighan kogh,
manmaghsu dazeram?

Eghtɨ laionɨn igiam dagɨar torimɨn ikɨ asɨzitam ameghan kogh,
† 2:11-12: Gumazir ziar kam, “Nasa,” itiba, me uari uari isa God ganɨga egha wainɨn dɨpaba ko dɨpar
onganibar anogoroke, egha uaghan arazir igharazir mabagh ami. Nɨ Dɨboboniba 6:1-8ɨn gan.

manmaghsu dɨmɨva arangam? Puvatɨgham.
5Eghtɨ ivetam, asɨzir otevir kuarazibagh ifaramim an ikian koghtɨ,

kuarazibamanmaghɨn puram an avenmangam?
Eghtɨ asɨzitam azuazimɨn avenmangɨgham koghtɨ,

azuazimmanmaghsu pura irɨgham. Bar puvatɨgham.
6Eghtɨmɨdorozim nguibatamɨn aven otivsɨ,

gumazamiziba fofoghsɨme sɨgham giviam.
Ezɨ ia manmaghɨn nɨghnɨsi, gumazamiziba atiatingam, o?

Ezɨ kamaghɨra, nguibar ekiatam asɨghasɨzim a batogham.
Ezɨ ia manmaghɨn nɨghnɨsi, Ikiavɨra Itir God ti asɨghasɨzir kam amadaz,
o?

7Bar guizbangɨra, Ikiavɨra Itir Godɨn Ekiam damuasava amir biziba,
a faragh uan ingangarir gumazibav kemegham,
kar an akam inigha izir gumaziba,

egh gɨn amɨkemezɨmoghɨra dar amuam.
8Gumazim laion baraghtɨ, a pamten dazertɨ, a ti atiatingam, o?

Eghtɨ Ikiavɨra Itir Godɨn Ekiam uan akam gumazitam danightɨ, an
anekunan kogham o?
Puvatɨ, an an gunmɨkɨmam.

Amos ghaze, Samarian nguibam ikuvigham
9 Ia mangɨ, gumazir Asdotɨn nguibar ekiamɨn dɨpenir gavgavibar itiba, ko

Isipɨn kantrin dɨpenir gavgavibar itiba,
men diagh, akar kamɨn gunmemɨkemegh,

“Ia bar mangɨ Samarianmɨghsɨabar uari akuvagh ikɨ,
egh Samarian gumazamizibar gan, me bar onganigha atiatim uarira
uarigh anɨdi.
Egh men igharaz darazi dɨkabɨrir arazir kurar me amiba ia dar
ganigh.”

10 Ikiavɨra Itir God kamaghɨnmɨgei,
“Samarian gumazamiziba okɨmakɨar arazim komɨdorozir arazim gamua,

pura bizir avɨriba isa
ghua uan dɨpenir gavgavibagh arɨzi, da bar izefe.

Me guizbangɨn arazir aghuibar amuan fofoziba bar puvatɨ.”
11Ezɨ Ikiavɨra Itir Godɨn Ekiam kamaghɨnmɨgɨa ghaze,
“Apanitaba izɨmen kantri ekɨarugh an aven daru,

eghmen nguibar ekiamɨn dɨvazir gavgaviba akarigh,
men bizir aghuir men dɨpenir gavgavibar itiba iniam.”

12Egha Ikiavɨra Itir God ua kamaghɨnmɨgei,
“Laion sipsipɨn tammɨsuegh anemeghtɨ, sipsipbagh eghuvir gumazim uam

a inisɨ,
mangɨ gantɨ, anmɨdiarir muziaribara ikiam,

mati an suer agharimning ko kuarir nam.
Eghtɨ arazir kamra, God Samarian itir gumazamizibar amuam.

Samaria, a Israelɨn kantrin aven itir nguibar ekiam.
Gumazamizir kaba deragha apiagha bar akongegha iti, me datɨrɨghɨn bar

ikuvigham.
Men tongɨn itir ikɨzir bar muziarim deragh ikɨvɨra ikiam,

mati nguibar ekiamɨn itir bizir aghuiba bar ikuvizɨ,
dakozir suemɨn otevimra irɨghmamaghɨra ikiam.”

13 Ikiavɨra Itir Godɨn Ekiam, a Godɨn Gavgaviba Bar Itim, a kamaghɨn
mɨgei:
“Nɨ deragh kuarimning atɨgh oregh,

Jekopɨn ovavir boriba ikiangsɨzir akar kamme danɨngigh:
14Dughiar kɨ Israelian arazir kuraba ikarvaghamim,

kɨ Betelɨn nguibar ekiamɨn ofa gamir dakozibagh asɨghasɨgh,
egh ofa gamir dakozimɨn mɨkebabar itir bulmakaun kombar mɨn garir

biziba,
kɨ bar da apɨrarightɨ da nguazim giregham.*

15 Egh kɨ dɨpenir aghuir gumaziba dughiar orangtɨziba bagha ingarizibagh
asɨghasɨgh,

dɨpenir aghuir me aruem garir dughiamɨn avughsɨ ikiamibagh
asɨghasigham.

Egh dɨpenirme elefanɨn ataribar kurkeziba, kɨ bar da apɨrarightɨ damɨnezir
kɨnibar otivigham.

Eghtɨ dɨpenir ekiaba bar moghɨra ikuvigham.
Kɨ Ikiavɨra Itir God, kɨ kamaghɨnmɨkemegha gɨfa!”

4
1 Ia Samarian amiziba, ia akar kam baragh:

Ia mati bulmakaun aghuibar mɨn grazir avɨrim apava ian mɨkarziba bar
dera.

Gumazamizir gavgaviba puvatɨziba,
ia bar pazavɨra me gami.

Egha ia osɨmtɨziba isa onganarazibagh amir gumazamizibagh anɨga,
tongmen apangkuvir puvatɨ.

Egha ia uaghan uan pabar dia
uari bagh wainɨn dɨpaba inigh izasamemɨgɨa ghaze,

“Ia wainɨn dɨpar avɨriba inigh izɨtɨ,
e dar amɨ onganam.”

2 Ikiavɨra Itir Godɨn Ekiam, a Godɨn bar zuezim,
a uan ziar zuruzim akagha, akam akɨrigha gɨvagha ghaze,

“Bar guizbangɨra, dughiatam izɨtɨ,
apaniba akezimɨn ian guigh ia mɨkɨrɨvaghmangegham.

Ia bar moghɨra,
mati gumazim dɨpamɨn akezimɨn osiribar guava azenan izi moghɨn,

me akezibar ian guigh danganir igharazimɨnmangam.
3Apaniba ia inigh nguibar ekiamɨn dɨvazim akaraghirezɨ naghɨn

mangɨ azenan otogham,
egh ia isɨ Harmonɨn danganir bizir kuraba akurimɨn, ia akunightɨ,
ia magɨregham.*

Kɨ Ikiavɨra Itir God, kɨ kamaghɨnmɨkemegha gɨfa.”
God ivezir kuram Israelia ganɨngizɨ, me uan navibagh irazir puvatɨ

4 Ikiavɨra Itir God, a God, a kamaghɨnmɨgɨa ghaze:

3:14: 2 Atriviba 23:15 * 3:14: Israelia bulmakaun kombar mɨn bizibagh ingara egha da isa uan
ofabagh amir dakozibarmɨkebabagh arɨsi. NɨUaMe Ini 27:2ɨn gan. * 4:3: Hibrun akamvezɨn kam
deragha mɨgeir puvatɨ. Egha uaghan, e fozir puvatɨ, Harmonɨn nguibam a bar managhɨra iti, egha a
nguibar manmaghɨra gara iti.

“Ia Israelia, ia dɨkavighmangɨ
Betelɨn nguibar ekiamɨn arazir kurabar amuva nan akam batogh.

Egh ia Gilgalɨn nguibar ekiamɨnmangɨ
akɨrim ragh na gasɨmamaghɨra ikɨ.

Ia mɨzarazibar zurara ofa damusɨ asɨziba inigh izɨ.
Egh dughiar mɨkezimɨn, ia uan azenibar dagheba ko, biziba tuiragh
pozir 10pla mɨkɨnigh,
egh ia pozitam isɨ na danɨngam.

Kɨ Ikiavɨra Itir God, kɨ kamaghɨnmɨkeme.
5Aria, ia puramangɨ namɨnabaghsɨ,

bretɨn ia tueziba inigh, na bagh ofa damu.
Egh ia uan ifongiamɨn gɨnmangɨ bizir avɨriba inigh izɨ nan ofa damuva,

tuavir kamɨn gumazamizibar damazimɨn uarira uan ziaba fɨ.
Kɨ fo, ia Israelia, ia arazir kabar amuasa bar ifonge.

Kɨ Ikiavɨra Itir Godɨn Ekiam, kɨ kamaghɨnmɨkeme.”
6 “Kɨrara, kɨmɨtiriar ekiam gamizɨ, a ian nguibaba bar da batozɨ,

dagheba puvatɨ.
Ezɨ ia tong uan navibagh irazir pu.

Bar puvatɨ.
Kɨ Ikiavɨra Itir God, kɨ kamaghɨnmɨkeme.”

7 “Dughiar kamɨn, ian azenibar dagheba tɨghar aghungamin iakɨnir 3pla
ikiavɨra iti,

ezɨ kɨ amozimɨn anogoroke.
Kɨ amozim gamizɨ, a nguibar mabar ize,

egha nguibar mabar puvatɨ.
Kɨ amozim gamizɨ, an azenir mabagh ize,

ezɨ azenir maba amoziba puvatɨgha barmɨsɨngi.
8Ezɨ nguibar mabar gumazamiziba dɨpam bagha aremeghasava amua,

nguibar igharazibar ghua dɨpam burigha arui.
Ezɨ dɨpam barmen oteveghavɨra iti.

Kɨ bizir kabagh amizɨ, ia tong uan navibagh iraghasa nɨghnɨzir pu.
Bar puvatɨ.

Kɨ Ikiavɨra Itir God, kɨ kamaghɨnmɨkeme.”
9 “Kɨ amɨnir bar puvɨra feir mam ko, arɨmariar kurar mam amadazɨ,

aning iza ian azenibagh asɨghasɨki.
Ezɨ odeziba iza ian dagher azeniba ko, wainɨn azeniba ko, fighɨn temeba ko,

olivɨn temeba,
da apa bar ada agɨfa.

Kɨ bizir kabagh ami, ezɨ ia tong uan navibagh iraghasa nɨghnɨzir pu.
Bar puvatɨ.

Kɨ Ikiavɨra Itir God, kɨ kamaghɨnmɨkeme.”
10 “Kɨ faragha Isipia bagha arɨmariar mam amadazɨmoghɨn,

kɨ datɨrɨghɨn ian marazigh asɨghasɨghasa arɨmariar mam ia bagh ane-
mada.

Mɨdorozir dughiamɨn, kɨ apanibar amamangatɨzɨ,
me ian gumazir igiabav soghezɨme ariaghire.

Kɨ ian apanibar amamangatɨzɨ, me ian hoziaba okeme.
Gumazir ariaghirezibar kuaba, kɨ dagh amizɨ,

dar mughuriar kuraba ian fetoribar aven zui.

Kɨ bizir kabagh amizɨ, ia tong uan navibagh iraghasa nɨghnɨzir pu.
Bar puvatɨ.

Kɨ Ikiavɨra Itir God, kɨ kamaghɨnmɨkeme.”
11-12“Ianmarasi, kɨSodomkoGomorannguibamninggasɨghasɨghizɨmoghɨn,

kɨme gasɨghasɨki.
Ezɨ ia ikiavɨra iti darasi, mati dazir otevim avim gasaraghav ikia isima,

gumazir mam a gekuizɨma, a isizir puvatɨ.
Kɨ bizir kabagh amizɨ, ia tong uan navibagh iraghasa nɨghnɨzir pu.

Bar puvatɨ.
Kamaghɨn amizɨ, Israelia, kɨmɨzazim ia gasam.

Kɨ kamaghɨn damightɨ,
ia fogh uan Godɨn kotiamɨn tuivsɨ uari akɨrmɨgh ikiam.

Kɨ Ikiavɨra Itir God, kɨmɨkemegha gɨfa.”
Ikiavɨra Itir God, biziba bar dar amuamin gavgaviba iti
(Amos 5:8-9; 9:5-6)

13 Ia oragh!
Godɨnmɨghsɨabar ingarizim, an amɨnibagh amima,

da otiva ivai.
Egha a uan nɨghnɨziba isa

gumazamizibar akakazima, me dagh fo.
Anarɨra amɨnirbɨrim damightɨ

an angazangarim otoghamin gavgavim iti.
A mɨghsɨabagh isɨn arua

nguazir kamɨn danganiba bar dagh ativagha dar gari.
An ziam, Ikiavɨra Itir God,

a Godɨn Gavgaviba Bar Itim.

5
Amos azirakar ighiaba Israelia bagha da bange

1 O Israelia, ia oragh! Ia mati gumazim aremezɨ moghɨn iti. Kamaghɨn
amizɨ, kɨ azirakar ighiar mam ia bagh a bangɨtɨ, ia a baragham.

2Azirakar kam kamaghɨn ghu:

“Kantri Israel mati amizir igiar kam,
a irɨgha gɨvagha, ua dɨkavan kogham.

A datɨrɨghɨn uan nguazim girɨghav iti,
ezɨ an akurvagh, uam a famin gumaziba puvatɨ.”

3 Ikiavɨra Itir Godɨn Ekiam, a kamaghɨnmɨgei:
“Israelɨn kantrin aven an nguibar mam 1,000plan mɨdorozir gumaziba

mɨdorozim baghame amadazɨ,
100planmɨdorozir gumazibara uamategha ize.

Ezɨ nguibar igharazir mam 100planmɨdorozir gumaziba amadazɨ,
mɨdorozir gumazir 10plara uamategha ize.”
Ikiavɨra Itir Godɨn biziba bar dagh ativazim, a

Israelian araziba akɨrasa
(Sapta 5:4-15)
Israelia uanavibagh iraghGodbagh izɨ, egh ikɨrɨmɨrir angamɨra itim iniam

4Egha Ikiavɨra Itir God, kamaghɨn Israelia mɨgei:
4:11-12: Jenesis 19:24

“Ia ua izɨ na baghvɨra ikɨ,
egh dabirabir aghuim iniam.

5Egh Ia Berseban nguibamɨnmangɨ
nan ziam fanmarkɨ.

Ia Betelɨn nguibamɨnmangɨ, tong na burianmarkɨ,
Betelɨn nguibam barmoghɨra ikuvigham.

Ia Gilgalɨn nguibamɨnmangɨ nan ziam fanmarkɨ,
Gilgalɨn gumazamiziba mangɨ kantrin igharazimɨn kalabuziabar mɨn
ikiam.

6 “Ia uamategh izɨ Ikiavɨra Itir God baghvɨra ikɨ,
egh dabirabir aghuim iniam.

Puvatɨghtɨma, a ian atarɨva avir mɨzariamɨnmɨn isi izighirɨ,
ia Josepɨn ovavir boriba bar ian isigham.

Avir kamra Betelɨn nguibam bar an isigham.
Eghtɨ avir mɨzariar isir kam amungamin gumaziba puvatɨgham.”
Gumazir arazir kurabagh amibame bar ikuvigham

7 Iavzika, ia gumazir kotiabagh ifariba ko gumazir arazir aghuiba
dɨkabɨriba, ia bar ikuvigham!

Ikiavɨra Itir God, biziba bar dar ingaramin gavgavim ikia, egha uaghan
ivezir kuram gumazamizibar anɨngamin gavgavim iti

(Amos 1:2; 4:13; 9:5-6)
8-9Godmɨkovezir kamning Guezam ko, Iavibamɨn ingarigha,

egha uaghanmɨkovezir pɨn ikia angazangarim anɨdiba sara ingari.
A mɨtarmer bar pɨzim gɨrazɨ, angazangarim oto.

Egha angazangarim gɨrazɨmɨtatem oto.
Egha ongarimɨn deima, a izima,

an a isa nguazim ginge.
A gumazir gavgaviba komen dɨpenir gavgaviba sarama asɨghasɨsi.

God bar bizir kabagh ami,
ezɨ an ziam, Ikiavɨra Itir God.

Amos Israelia amir arazibar gunmemɨgei
10Gumazir aghuiba, kotiamɨn otiva guizbangɨramɨgɨa,

egha gumazir arazir kurabagh amibar atari,
ezɨ ia gumazir aghuir kabar aghua.

11 Ia onganarazibagh amir gumazamiziba dɨkabɨra
men biziba pura dagh ekuava, men dagheba okei.

Ia dagɨar gavgavibar dɨpenir aghuibar ingari,
egh ia dɨpenir katamɨn ikeghan kogham.

Ia wainɨn azenir aghuiba opari,
egh ia azenir kabar wainɨn dɨpatabar ameghan kogham.

12 Ia amir arazir kuraba, kɨ bar dagh fo.
Kɨ fo ia osɨmtɨzir bar avɨribagh ami.

Ia gumazamizir aghuiba pazame gami.
Gumazir kuraba ia apezeperamoga dagɨaba ia ganɨdima, ia dagɨaba isa,

gumazir onganarazibagh amibar, kotiabar me gifara me abɨri.
13Gumazamiziba arazir kurar kabar amuam,

eghtɨ ia gumazamizir fofozir aghuiba itiba,
ia akabar kumigh bizitamɨnmemɨkɨmanmarkɨ.

5:8-9: Jop 9:9; 38:31 5:11: Godɨn Araziba 28:30; 28:38-40; Maika 6:15; Sefanaia 1:13

Bar guizbangɨra, kar arazir kuraba otivir dughiamra.
Ia arazir aghuimɨn gɨraramangɨtɨ, God ia ko ikiam

14 Ia arazir aghuibara damu, arazir kurabar amuanmarkɨ.
Egh kamaghɨn, ia ikɨrɨmɨrir angamɨra itim inigh,

ian ikɨrɨmɨrim deragham.
Ia kamaghɨnmɨgɨa ghaze,

Ikiavɨra Itir God,
a Godɨn Gavgaviba Bar Itim, a ia ko iti.

Ezɨ ia arazir aghuir kabar amutɨ,
God guizbangɨra ia ko ikiam.

15 Ia arazir kuraba ategh,
arazir aghuibara ifongegh dar gɨnmangɨ.

Ia kotiamɨn tugh guizbangɨra mɨkɨm.
Ia kamaghɨn damutɨ,

Ikiavɨra Itir God, a Godɨn Gavgaviba Bar Itim,
ia Josepɨn ovavir borir ikiavɨra itir varazira, a ti ian apangkuvam.

Ikiavɨra Itir God ivezir kuram Israelia danɨngam
(Sapta 5:16--9:15)
Israelia uan arazir kurabagh nɨghnɨgh aziam

16-17 Ia arazir kurar kabagh ami, kamaghɨn nan Ikiavɨra Itir Godɨn Ekiam,
a Godɨn Gavgaviba Bar Itim, a kamaghɨnmɨgɨa ghaze:
“Kɨ ian tongɨn izɨ ivezir kuram isɨ bar ia danɨngam.

Eghtɨ ia nguibar ekiamɨn aven itir tuaviba ko biziba amadir danganibar
pamten azi suam,

‘Evzika! Evzika!’
Eghtɨ ia gumazir azenibar ingaribar diaghtɨ,

me uaghan aziam.
Eghtɨ gumazamizir gumazir aremeziba bagha azia foziba,

me uaghan izɨ ian akuragh aziam.
Eghtɨ gumazamizir wainɨn azenimɨn aven itiba,

me uaghan izɨ ian akuragh azirakabar amuam.
Kɨ Ikiavɨra Itir God, kɨmɨkemegha gɨfa.”

Godɨn ziam fer arazibara, Israelian akuraghan kogham
18 Ia bar moghɨra kamaghɨn ifonge,

Ikiavɨra Itir God Izamin Dughiar Ekiam,*
a bar zuamɨrama otogham.

Iavzika!
Ia bizir aghuir manamra dughiar kamɨn an gantɨ an otivam?

Ia ti ghaze, dughiar kamɨn amɨnim ti ian tiragham.
Bar puvatɨ.

Amɨnir bɨrim a ikɨ kamaghɨra ikiam.
19Dughiar kam kamaghɨn otivam,

mati gumazim laionɨn ara ghua bea batozɨ,
bea amɨsuegha aneme.

Dughiar kam uaghan kamaghɨn otogham,
mati gumazir mam uan dɨpenimɨn aven ghua dɨpenir bɨrimɨn suirazɨ,

kuruzim bɨrimɨn ikiava a givi.
20 Ikiavɨra Itir God Izamin Dughiar Ekiamɨn, amɨnim barmɨtategham.

5:15: Onger Akaba 97:10; Joel 2:14; Maika 5:3; 5:7-8 * 5:18: Nɨ Joel 1:15--2:11ɨn gan.

Eghtɨ angazangarim an ikian kogham.
Bar puvatɨgham.

21 Ikiavɨra Itir God kamaghɨnmɨgɨa ghaze,
“Ian isar ekiabar dughiaba, kɨ bar dar aghua,

Guizbangɨra, kɨ bar dagh ifongezir puvatɨ.
Ia nan ziam fer dughiar ekiaba,

da nan atinimɨn kurighamughasi.
22 Ian ofan bar isia mɨghɨriziba ko,

ofa damuasa inigha izir witba,
kɨ bar tam inighan kogham.

Ia bulmakaun aghuir mɨkarziba sara itiba, inigh
izɨ gumazamiziba na ko navir vamɨran ikiasava amir ofabar amutɨ,
kɨ ofan kabar ganighan kogham.

Bar puvatɨgham.
23 Ia ua ighabar amuanmarkɨ.

Ia ua gitabakobuabav soghanmarkɨ, danankuarir torimɨnpuranɨgɨnir
kɨnim gami.

Ezɨ kɨ da baraghan aghua.
24Kɨ kamaghɨn ifonge, ia guizɨn arazibara damu,

eghtɨ arazir aghuiba zurara ikɨ
mati faner ekiar mam zurara,

emɨra ivemara uaghira datir puvatɨ.
25 “O Israelia,

kɨ 40plan azenibar ian akua, gumazamiziba puvatɨzir danganimɨn iza,
ofan kamagh garitam ua bagh a damuasa ian azarazir puvatɨ.

26-27Ezɨ ia datɨrɨghɨn na ategha
gɨvagha uari bagh aser pumuningɨnmarvir guamningɨn ingari.

Marvir guar mam, ia atrivimɨn ziam Sakut a gatɨgha,
marvir guar igharazim, ia mɨkovezimɨn ziam Kaiwan a gatɨ.†

Kamaghɨn amizɨ, kɨ Damaskusɨn vongɨn amadaghan itir kantrin mamɨn
kalabusɨnmɨn ikɨsɨ ia amadaghtɨ,

ia ti marvir guar kamning inigh aning saramangam.
Kɨ Ikiavɨra Itir God, kɨ kamaghɨnmɨgei.

Nan ziamra kara, Godɨn Gavgaviba Bar Itim.”
6

Israelian gavgavimramen akurvaghtɨ, me deravɨra ikian kogham
1Egha God ghaze:
Iavzika, ia Saionɨn nguibamɨn gumazamizir deravɨra itiba,

ko ia Samarian nguibamɨn itir gumazamiziba, Iavzika, ia kamaghɨn
nɨghnɨgha ghaze, bizitam e gasɨghasighan kogham.
Iavzika!

Ia Israelɨn kantrin faragha zuir gumazir dapaniba, ia ghaze, e ziar ekiaba
ikia, egha kantrin igharaziba bar me gafira.

Ezɨ gumazamiziba akurvazim bagha ia bagha izi.
Iavzika, ia bar moghɨra ikuvigham!

2 Ia mangɨ Kalnen nguibar ekiamɨn ganighɨva,
egh gɨnmangɨHamatɨn nguibar bar ekiamɨn ganighɨva,

5:21: Aisaia 1:11-14 5:25: Aposel 7:42-43 † 5:26-27: Hibrun akam vezɨn kam deragha mɨgeir
puvatɨ.

egh ua mangɨ Filistian kantrin aven itir nguibam Getɨn ganigh, kar
kantrin gavgaviba.

Ia men gan nɨghnɨgh, ian gavgavibamen gavgavibagh afirazir puvatɨ.
Men nguaziba ti, guan nguazim gafirazir puvatɨ.*

3 Ia ghaze, dughiar kurar kam ti ia bativan kogham.
Iavzika, ia uari, ian arazir kurar ia amiba,

dughiar kurar kam inigha bar roghɨra ize.
4 Ia gumazir dagɨar avɨriba ikia, dakozir bar aghuibagh irav ikia, bulmakau

ko, sipsipɨn asɨzir aghuiba apiba,
Iavzika, ia uari bagh deravɨra gan.

Dughiar kuram ia batogham!
5 Ia Devit ami moghɨn, ighiar igiaba osira,

da bangasa gitabav sosi.
6 Ia itarir ekiaba itir wainɨn dɨpaba apamamaghɨra ikia, egha tong avughsir

puvatɨ.
Egha ia borer bar aghuiba isa uanmɨkarzibagh azui.

Egha ia Josepɨn ovavir boriba ikuvighamin bizir kam,
ia an kuarkuva a gɨnɨghnɨzir puvatɨ.

7Kamaghɨnamizɨ, iarara faraghmangɨkantrin igharazitamɨnkalabusɨnmɨn
ikiam.

Egh ua isar ekiabar amuan kogham.

8 Ikiavɨra Itir Godɨn Ekiam, a Godɨn Gavgaviba Bar Itim,
a uan ziamɨn Akar Gavgavim akɨra ghaze,

Jekopɨn ovavir boriba uari fava amir arazir kam,
kɨ bar an aghua.

Egha uaghanmen nguibar ekiamɨn aven itir dɨpenir gavgaviba, kɨ bar dagh
ifongezir puvatɨ.

Kamaghɨn amizɨ, kɨ nguibar kam ko bizir bar an aven itiba isɨ
apanibar dafaribar arɨgham.

9Eghtɨ 10plan gumazamizibara dɨpenir tamɨn aven ikɨ,
me barmoghɨram arɨmɨghiregham.

10Gumazitam aremeghtɨ, an ikɨzimɨn tav izɨ an kuam inighmangɨ a tusɨ,
dɨpenimɨn aven izɨ, egh dɨpenimɨn aven modogha itir gumazir kamɨn
diagh amɨkɨm suam,

“Gumazir igharaziba uaghan aven ikiavɨra iti, o puvatɨ?”
Eghtɨ gumazir modozir kam kamaghɨn a ikaragh suam, “Puvatɨ.”

Eghtɨ gumazir kuam iniamim, a kamaghɨn a ikaragham,
“Nɨ aghumra ikɨ. Egh Ikiavɨra Itir Godɨn ziam dɨponanmarkɨ.”†

11 Ia oragh! Ikiavɨra Itir Godmɨkɨmtɨ,
dɨpenir ekiaba ko, doziba sara bar dɨpɨrighɨrɨ akuar muziaribar
otivigham.

12 Ia ti ghaze,
hoziaba dagɨar ekiabagh isɨn ivemaram?

* 6:2: Hibrun akam deragha vezɨn kam mɨgeir puvatɨ. † 6:10: Hibrun akam vezɨn kam deragha
mɨgeir puvatɨ. Israelia gumazamizir ariaghirezibar kuaba tuer arazimɨn gɨn zuir puvatɨ. E fo,
mɨdorozir ekiabar dughiabar, arɨmariar kuraba otifi, ezɨ fofozir gumazir maba ghaze, me ti gumazir
kuaba dughiar kamɨn da tue. Ezɨ fofozir gumazir maba ghaze, Israelia ghaze, Ikiavɨra Itir God uabɨ
asɨghasɨzir kamme bagha an akua ize, kamaghɨn amizɨ, dughiar kabanangɨnme ti Ikiavɨra Itir Godɨn
ziam a dɨponan atiati. Me an ziam dɨpontɨ a ti puvɨrame gɨnɨghnɨgh barme gasɨghasigham.

Egha ia ghaze,
gumazim bulmakau inigh mangɨ, ti dagɨabagh isɨn mangɨ nguazim
abɨgham?

Ti Puvatɨgham.
Arazir kaba da bar guizbangɨra puvatɨgham.

Ia guizɨn arazibagh irazɨ, da ghua imezimɨnmɨn oto.
Egha ia arazir aghuim gɨrazɨ, a ghua bizir kuramɨnmɨn oto.

13 Ia mɨdorozim gamua Lodebarɨn nguibam ini,‡
egha bizir kam bagha bar akongegha uari fa iti.

Egha ia uaghan ghaze,
Ia uan gavgavimɨn Karnaimɨn nguibam ini.

14Ezɨ Ikiavɨra Itir God,
a Godɨn Bar Gavgaviba Itim kamaghɨnmɨgei,

“Israelia, kɨ kantrin igharazibar mɨdorozir gumazitaba amadaghtɨ,
me izɨ ia komɨsogham.

Eghme notɨn amadaghan itir nguibamHamatɨn ikegh ia gasɨghasɨgh,
mangɨ sautɨn amadaghan Araban Fanemɨn tugham.”

7
Amos irebamɨnmɨn garir bizimɨn aven odezibar gari

1 Ikiavɨra Itir GodɨnEkiam, a irebamɨnmɨn garir bizirmamnan aka. Ame!
Kɨ Ikiavɨra Itir Godɨngarima, anodezir okoruar bar dafamɨn ingarizɨdaotifi.
Dughiar kamɨn atrivimɨn ingangarir gumaziba an nguazimɨn grazibagh
ighɨzigha gɨfa. Ezɨ grazir kabar dafarir igiaba uam otivir dughiamra, odezir
kaba otifi.

2Kɨ garima, odeziba nguazir kamɨn graziba ko biziba bar da apa ada agɨfa.
Ezɨ kɨ kamaghɨnmɨgei:
“O Ikiavɨra Itir Godɨn Ekiam, ga uaning, kɨ nɨn azai,

nɨ Jekopɨn ovavir boribar arazir kuraba gɨn amadagh.
Men ikɨzim avɨrasemezir puvatɨzɨ,

me uarira uarir akurvaghamin gavgaviba puvatɨ.
Nɨmen arazir kuraba ikarvaghsɨ damutɨ,

me uamanmaghɨra damuam?”
3Kamaghɨn amizɨ, Ikiavɨra Itir God uan nɨghnɨzim giragha kamaghɨnmɨgei,

“Bizir nɨ garir kam, an otoghan kogham.”
Amos irebamɨnmɨn garir bizimɨn aven avimɨn gari

4 Ikiavɨra Itir Godɨn Ekiam ua irebamɨn mɨn garir bizimɨn aven bizir
igharazim nan aka. Kɨ irebamɨn mɨn garir bizimɨn gari, Ikiavɨra Itir Godɨn
Ekiam, ivezir kuram uan gumazamizibar anɨngasa avim gamizɨ a izaghiri.
Ezɨ gɨn avir kam ongarir ekiar bar konimɨn isigha, gɨn nguazimɨn isia
ghuavɨra iti.

5Ezɨ kɨ kamaghɨnmɨgei:
“O Ikiavɨra Itir Godɨn Ekiam, ga uaning, kɨ nɨn azai,

nɨ Jekopɨn ovavir boribagh nɨghnɨgh, bizir kam damuanmarkɨ.
Men ikɨzim avɨrasemezir puvatɨzɨ,

me uarira uarir akurvaghamin gavgaviba puvatɨ.
‡ 6:13: Hibrun akamɨn aven ziam Lodebar, an akar kam bar an mɨrara ghu, “Ingangarir mɨngariba
puvatɨzim.” Ezɨ ziam Karnaim akar kamɨn mɨrara ghu, “Bar gavgafi.” Dughiar kamɨn, Israelia
nguibaba mɨsogha me abɨni, ezɨ akam inigha izir gumazim gumazamizibar nɨghnɨziba fasa egha
nguibar kamningran ziamning dɨboro.

Nɨmen arazir kuraba ikarvaghsɨ damutɨ,
memanmaghɨn uarir akurvagham, me gavgaviba puvatɨ?”

6 Kamaghɨn amizɨ, Ikiavɨra Itir Godɨn Ekiam, uan nɨghnɨzim giragha kam-
aghɨnmɨgei,

“Bizir nɨ garir kam, a uaghan otoghan kogham.”
Amos irebamɨnmɨngarir bizimɨnavenainɨnmuziarir guraghav itimɨngari

7 Ekiam, bizir igharazir mam irebamɨn mɨn garir bizimɨn aven nan aka.
Kɨ Ekiamɨn garima, a dɨpenir mamɨn dɨvazir mɨriamɨn boroghɨra tughav
iti. Gumazir dɨpenir kamɨn ingariziba, me ainɨn muziarir guraghav itimɨn
suiragha dɨpenir kamɨn bɨribar abaragha fo, an bɨriba pura voroghɨra tuiv-
ighav iti. Kɨ gari Ekiam benir kamɨn suiraghav iti.*

8Egha a kamaghɨn nan azara, “Amos, nɨ bizir tizimɨn gari?”
Ezɨ kɨ kamaghɨnmɨgei, “Kɨ ainɨnmuziarir benimɨn guraghav itimɨn gari.”
Ezɨ a kamaghɨn namɨgei:

“Nɨ oragh!
Kɨ ainɨn benir muziarir guraghav itimɨn suiragha,

Israelian gumazamizibar abanmen arazibar ganɨva da tuisɨghasa.
Kɨmen gari,

memati dɨpenir dɨvazibar mɨn voroghɨra tuivighav itir puvatɨ.
Kɨmen arazir kuraba ua da ikarvaghasa,

egh kɨ ua uan nɨghnɨzim giraghan kogham.
9 Israelɨn nguibar kaba, kar Aisakɨn ovavir boribar

danganir pɨn itir me asebar ziaba feba, da bar ikuvigham.
Guizbangɨra, kɨ dɨkavigh atrivim Jeroboamɨn adarazi bar me
agɨvagham.”

Amos ofa gamir gumazimAmasian atari
10 Dughiar kamɨn, Amasia, a Betelɨn nguibamɨn itir ofa gamir gumazir

mam. A Israelian atrivim Jeroboam bagha akam amaga kamaghɨn mɨgɨa
ghaze, “Israelian gumazamiziba nɨn apanimɨn ikiasa Amos men navibagh
inifi. Nɨ purama an gantɨ a ikɨtɨ, an mɨgɨrɨgɨar kaba kantrin kam bar a
gasɨghasigham.

11Amos kamaghɨnmɨgei:
“ ‘Jeroboammɨdorozir ekiatamɨnmangɨ aremeghtɨ,

Israelia uan kantri ateghmangɨ,
kantrin saghuiamɨn itimɨn kalabusɨnmɨn ikiam.’ ”

12 Ezɨ Amasia ghua kamaghɨn Amosɨn mɨgɨa ghaze, “O ifavarir gumazim,
nɨ Betel ategh arɨ uamategh Judan nguazimɨnmangɨ. Nɨmangɨ Judaba akam
memɨkɨmtɨ, me ivezim nɨ danɨng.

13 Nɨ akam inigha izir gumazibar akatam ua kagh Betelɨn nguibamɨn en
mɨkɨman markɨ. Guizbangɨra, atrivim nguibar kamɨn Godɨn ziam fe. Godɨn
Dɨpenir kagh itim, a Israelia bar men dɨpenim.”

14EzɨAmos kamaghɨnAmasian akam ikaragha ghaze, “Kɨ akam inigha izir
gumazir igharazibar mɨn amir puvatɨ. Egha uan ivezim bagha azangsɨzir
puvatɨ. Kɨ pura sipsipbar gara dagh eghuvir gumazir kɨnim, egha fighɨn
temebar garir ingangarim gami.

* 7:7: Hibrun akam vezɨn kam deragha amɨgeir puvatɨ.

15Kɨ uan ingangaribagh amua itima, Ikiavɨra Itir God na inigha kamaghɨn
na mɨgei, ‘Nɨ mangɨ nan gumazamiziba Israelia, nan akamɨn me mɨkɨm.’
Kamaghɨn amizɨ, kɨ izi.

16 Nɨ datɨrɨghɨn, Ikiavɨra Itir Godɨn akam baragh. God adarim Israelian
ti, ezɨ nɨ Godɨn akam inigha izir gumazimɨn akaba, Israelia mɨkɨman nan
anogoroke.

17Amasia, nɨ akar kam na gasi. Ezɨ datɨrɨghɨn, Ikiavɨra Itir God kamaghɨn
akam nɨn iti.

“ ‘Nɨn amuim, nguibar ekiar kamɨn aven tuavimɨn amizimɨn mɨn gumaziba
isɨme ko dakuam,

eghtɨ apaniba izɨmɨsogh nɨn boribav sueghtɨme arɨmɨghiregham.
Eghme nɨn nguazim inigh anebɨghɨrarigh gumazir igharazibar anɨngam.

Egh apaniba nɨ inigh, gumazamizir God gɨfozir puvatɨzibar kantrin
mangɨghtɨ,
nɨ kantrin kamɨn aremegham.

Eghtɨ apaniba Israelia inighmangɨ kantrin saghuiamɨn itir igharazir kamɨn,
me isɨ kalabuziamɨnmɨnme arɨgham.’ ”

8
Amos irebamɨn mɨn garir bizimɨn akɨramɨn gari, dagher aghuir anigha

gɨvazir abuananaba an iti
1 Kɨ irebamɨn mɨn garir bizimɨn gari, Ikiavɨra Itir Godɨn Ekiam, dagher

aghuir anigha gɨvazir abuananaba itir akɨram nan aka.
2Egha a nan azara, “Amos, nɨ bizir tizimɨn gari?”
Ezɨ kɨ a ikaragha ghaze, “Kɨ dagher aghuir anigha gɨvazir abuananabar

gari, da akɨrar mam gizɨvagha iti.”
Ezɨ Ikiavɨra Itir God, ua kamaghɨn namɨgei:

“Dughiar abuananam otogha gɨfa, kar dughiar kɨ ivezir kuram isɨ
uan gumazamiziba Israelia danɨngamim,

mati gumazamiziba dagher aghuir anigha gɨvazir abuananaba asi-
amin dughiam otogha gɨfa.

Egh kɨ ua uan nɨghnɨzim giraghan kogham.
Kɨ barme gasɨghasigham.

3Dughiar kamɨn, gumazamizir atrivimɨn dɨpenimɨn itiba,
me uam ighiabar amuan kogham.

Me azivɨra ikiam.
Eghtɨ gumazamizir ariaghirezibar kuaba, tintinibar danganibar irɨv ikiam.

Me gumazir kuaba azenan da akuntɨ, gumazibamɨkɨman iburagham.
Kɨ Ikiavɨra Itir Godɨn Ekiam, kɨ kamaghɨnmɨkeme.”

Israelɨn kantri ikufi
4Ezɨ Ikiavɨra Itir God ghaze,
Israelia, Ia oragh. Ia Israelia, ia gumazamizir biziba oteveziba dɨkabɨra,

egha gumazamizir onganarazir ian kantrin itiba
ia me gasɨghasɨsi.

5 Ia kamaghɨn uariv gɨa ghaze,
Godɨn ziam fer isar ekiar kaba zuamɨra gɨvaghtɨ,

e uan daghetaba inighmangɨ dagɨaba bagh da amangam.
Dughiar manamra Sabat gɨvagham?

Eghtɨ e uan dagheba inigh da amadir danganimɨnmangɨ
dar iveziba pɨn dar arigham.

Egh ababanir ifavaribar amu,
egh skel guvame gifartɨ, me bizir kabagh ivezam.

6Ewitɨn kurabar dagɨaba pɨn dar arɨgh, egh dar dagɨar ekiaba iniam.
E gumazir onganarazim inightɨ,

an e da inizir biziba, dagɨar muziarimɨn da ikarvagham.
Eghtɨ dagɨar kam pura dagarir asuamning givezamin dagɨamɨn ababanimɨn

mɨn ikiam.
Egh e an suiragh anemadaghtɨ,

a gumazir igharazimɨn ingangarir gumazir kɨnimɨnmɨn otogham.
Eghtɨ gumazir igharazir kam, dagɨaba isɨ, onganarazir gumazir kam

danightɨ,
a uan osɨmtɨzir kam ikarvaghsɨ dagɨaba e danɨngam.

7 Ikiavɨra Itir God, a Jekopɨn ovavir boribar God,
an akam akɨrigha ghaze,

Ia Israelia, ia amir arazir kurar kaba, kɨdabakɨnɨghnighankogham.
8Kamaghɨn amizɨ, kɨ nguazim damightɨ, mɨkɨmkɨzim a gɨnobaghtɨ,

nguazir kamɨn itir gumazamiziba atiatingɨva arangam.
Eghtɨ nguazir kamɨn danganiba bar akongam.

Mati Isipɨn kantrin itir Nailɨn Fanemɨn, aperiam otogha buigha ua
mɨkɨrɨzɨmoghɨn,
nguazir kam bar buigh ghuvanabogh ua izighiram.

9 Dughiar kam otoghtɨ, kɨ aruem damightɨma, ana aruer arɨzimɨn
mɨtategham,

Amɨnir bɨrim aruer arɨzimɨn, nguazir kamɨn itir gumazamiziba
batogham.
Kɨ Ikiavɨra Itir Godɨn Ekiam, kɨ kamaghɨnmɨkeme.

10 Ia isar ekiabagh amua bar akongezir dughiaba, kɨ dagh iraghtɨ,
da mati gumazim ovengezɨ, ia an aghuimazimɨn iti moghɨn ikiam.

Kɨ ian onger akabagh iraghtɨ,
da azir onger akabarmɨn otivigham.

Kɨ ia damutɨ ia azirakar korotiabar aghuigh,
egh uan osɨmtɨzim akakaghsɨ, bar moghɨra uan dapanir arɨzibagh
isegham.

Kɨ ia damutɨ ia mati poroghamimning borir vamɨrara itima, an areme,
ezɨ aning a bagha osemezɨmoghɨn, ia azi bar osemegham.

Dughiar kurar kamɨn osɨmtɨzim,
mati ia dagher mɨsozim amezɨ a ia mɨsozi moghɨn,

a mangɨvɨra ikɨmangɨ gɨvagham.

11 Ikiavɨra Itir Godɨn Ekiam, ua kamaghɨnmɨgɨa ghaze:
“Kɨmɨtiriar ekiam damightɨ a ian kantrin otivam.

Eghtɨ gumazamizibamɨtiriam bar puvɨramen agham,
eghtɨme daghem baghmɨtiriammen aghan kogham. Puvatɨ.

Kuarim puvɨramen pɨram,
eghtɨme dɨpam bagh kuarimmen pɨran kogham. Puvatɨ.

Me Ikiavɨra Itir Godɨn akam baraghsɨ
mɨtiriammen agham.

Kɨ Ikiavɨra Itir Godɨn Ekiam, kɨ kamaghɨnmɨkeme.
12Gumazamizir kaba bar, Ikiavɨra Itir Godɨn akam baraghsɨ ifueghɨva,

a inisɨ ongarir vuemɨn ikegh vuemɨnmangɨ,
aruem anadi naghɨn ikegh aruem uaghiri naghɨnmangɨ

Godɨn akam baghmangɨgh zegh damu a buriva a batoghan kogham.

13 “Dughiar kamɨn amizir igiar diriba ko gumazir igiaba, nan akam inisɨ
damu,

damazibamen sɨrightɨme iregham,
mati gumazamiziba dɨpam bagha ariaghire.

14 Ezɨ gumazamizir maba Samarian asebar ziabar gavgavim uan akabagh
anɨga,

kamaghɨn mɨgei, ‘E aser Danɨn nguibar ekiamɨn itimɨn ziamɨn, e
guizbangɨramɨgei.’
Egha ‘EaserBersebannguibar ekiamɨn itimɨnziamɨn, e guizbangɨra
mɨgei.’

Kamaghɨn amizɨ, gumazamizir kaba guizbangɨra osɨmtɨziba ikɨ
arɨghiregham,

egh ua dɨkavan kogham.”

9
Ikiavɨra Itir God Israelian araziba tuisɨsi

1Kɨ Ekiamɨn garima, a uan Dɨpenim avɨnizir dɨvazimɨn aven itir ofa gamir
dakozimɨn boroghɨn tughav iti. Egha kamaghɨnmɨgei:
“Ia nan Dɨpenimɨn guarir akɨnir ruaribar dapanibav soghtɨ,

dɨpenimɨn azuarimɨn danganiba bar ivazvagh.
Eghtɨ Dɨpenir akɨnir guariba dɨpɨrighɨrɨ,

gumazamizibar dapanibav soghtɨme arɨmɨghiram.*
Eghtɨ ariaghirezir puvatɨziba ikɨvɨra ikɨtɨ, kɨ apanibar amamangatɨghtɨme izɨ

memɨsoghtɨ, me arɨmɨghiregham.
Men tarazi aregh deraghvɨra ikian kogham.

Bar puvatɨgham.

2 “Eghme nan arɨmangɨsɨ, uari baghmozibagh kumagɨrɨ
Gumazamizir Oveaghuezibar Nguibamɨn ikiam,
eghtɨ kɨ uaghanmagɨrɨmen suigham.

Me pɨn overiamɨn ghuavanaboghtɨ,
kɨ uamateghme gekuigh izighiram.

3Me KarmelɨnMɨghsɨamɨn orazimɨnmangɨ uari mongeghtɨ,
kɨme buri men apigham.

Memagɨrɨ ongarimɨn dɨkɨnimɨnmongeghtɨ,
kɨ ongarimɨn itir kuruzir aser dafammɨkemeghtɨ,

a memɨsueghme amegham.
4Apanibame inigh saghonmangɨ kalabusɨnmɨnme atɨghtɨ,

kɨ apanibav kemeghtɨ, mememɨsueghtɨme arɨghiregham.
Kɨmen akurvaghan aghua,

kɨ barmoghɨra me gasɨghasɨghasa.”
Ikiavɨra Itir God, biziba bar dar amuamin gavgavim iti
(Amos 1:2; 4:13; 5:8-9)

5 Ikiavɨra Itir Godɨn Bar Gavgaviba Itim, a en Ekiam,
a uan dafarimɨn nguazimɨn suirazɨ, mɨkɨmkɨzim a gɨnobaghnobasi.

Eghtɨ nguazimɨn itir gumazamiziba, men naviba osemeghtɨ me
arangam.

Eghtɨ nguazir kamɨn danganiba bar akongam.

* 9:1: Hibrun akam vezɨn kam deragha amɨgeir puvatɨ. 9:2: Onger Akaba 139:8; Jeremaia 51:53;
Obadia 1:4 9:3: Jop 34:22; Onger Akaba 139:9-12; Aisaia 27:1; Jeremaia 16:16

Mati Isipɨn kantrin itir Nailɨn Fanemɨn aperiam otogha buigha ua
mɨkɨrɨzɨmoghɨn,
nguazir kam bar buigh ghuanabogh izighiram.

6 Ikiavɨra Itir God, uan Dɨpenim uan Nguibar bar pɨn itimɨn an ingarigha,
egha overiam gamizɨ, a bar pɨn ikia nguazim avara,

mati dɨpenimɨn siriam anevara.
Egha an ongarimɨn diazɨ, a dɨkavigha izima, ana isa nguazim gisɨn a inge.

God uabɨra bizir kabagh ami, ezɨ an ziam kamakɨn, Ikiavɨra Itir God.
God gumazamizibame geghuva deravɨramen gari

7 Ikiavɨra Itir God kamaghɨnmɨgɨa ghaze:
“O Israelia, kɨ Itiopian gumazamiziba deraghamen gari moghɨn,

kɨ uaghan deragha ian gari.
Kɨ Kritɨn nguibamɨn Filistiaba inigha ize,

egha kantri Kirɨn, kɨ Sirian gumazamiziba inigha ize,
egha kamaghɨra, kɨ Isipɨn kantrin ia inigha ize.

8Kɨ Ikiavɨra Itir Godɨn Ekiam, kɨ gara fo, arazir kuram bar ia gizɨfa.
Egha kɨ uan damazimɨn bar deravɨra Israelia, ian arazibar gari.

Kamaghɨn amizɨ, kɨ bar ia gasɨghasɨgh ia agɨvagham.
Eghtɨ Jekopɨn ovavir boribar tongɨn ikiavɨra itir varazira, kɨ me
gasɨghasighan kogham, me ikɨvɨra ikiam.
Kɨ Ikiavɨra Itir God, kɨ kamaghɨnmɨkeme.

9 “Ia oragh! Kɨ puramɨkɨmtɨma, Israelia nɨghɨva akongam,
mati gumazim rais mɨsogha, da amɨsɨvasa dagh ivazvasi.

Eghtɨ Israelian gumazamizir kuraba raizɨn afezibar mɨn,
kantrin igharazibar tongɨn nguazim giregham.

10Gumazir arazir kurabagh amir kaba kamaghɨnmɨgei,
‘God bizitamɨn e damigh e gasɨghasighan kogham.’

Puvatɨgham. Kɨ apanibar amamangatɨghtɨ,
mememɨsueghtɨme arɨmɨghiregham.”
God kantri Israel damightɨ a ua deragham

11 Ikiavɨra Itir God kamaghɨnmɨgɨa ghaze,
“Dughiatam otoghtɨ, kɨ Atrivim Devitɨn ikɨzimɨn aven atrivitam damightɨ, a

tugham.
Dɨpenir kam kɨ gɨn uam anekɨrigh, an dɨvaziba ua da aseghtɨ,

dɨpenir kam fomɨra ikezɨmoghɨn ua ganam.
12Eghtɨ Israelia Idomɨn kantrin nguazir ikiavɨra itiba bar ada inigh,

egh kantrin igharazir kɨ ua bagha inabaziba uaghan da iniam.
Kar Ikiavɨra Itir God, bizir kabar amutɨ da otivasamɨgei.”

13Egha Ikiavɨra Itir God kamaghɨnmɨgɨa ghaze,
“Dughiatam otoghtɨ, nguazim bar deraghtɨ dagheba zuamɨram aghuigh bar

avɨrasemegham.
Eghtɨ, gumazir dagheba opariba ko dagheba isibar ingangarim uari
tɨvaghtɨvagham.

Eghtɨwainɨn ikarɨziba zuamɨrama aghuigh ovɨzir bar avɨriba ikiam,
eghtɨ gumazir wainɨn dɨpabar ingariba, da agɨvsɨ damuva avegham.

Eghtɨ gumazamiziba wainɨn dɨpar isɨngtɨzir bar avɨrim ikiam,
mati dɨpabamɨghsɨabar izevegha ivemara uaghiri.

9:11: Aposel 15:16-18 9:13: Ofa Gami 26:5; Joel 3:18

14Kɨ uan gumazamiziba Israelia inigh,
uamateghmen nguibamɨnmangam.

Eghtɨme uan nguibar ekiar ikuviziba akɨrigh, ua dar apiam.
Eghtɨme uawainɨn ikarɨziba opar wainɨn dɨpabar amɨva dar amam.

Eghme uam azenibar ingar dar dagheba iniva dar amam.
15Kɨuan gumazamizibar amamangatɨghtɨ, me nguazir kɨmeganɨngizir kam

deragh a dapiagh ikiam.
Eghtɨ gumazitam uamme batueghan kogham.

Kɨ Ikiavɨra Itir God, ian God, kɨmɨkemegha gɨfa.”

9:14: Aisaia 61:4; Jeremaia 30:3; Esekiel 36:33 9:15: Aisaia 60:21; Jeremaia 32:41; Esekiel 34:28;
Joel 3:20

Godɨn Akam Inigha Izir Gumazim
Obadian Akɨnafarim

O
Obadia

Akar faragha zuim
Godɨn akam inigha izir gumazimObadia dughiar Babilonia iza Jerusalem

gasɨghasɨghizimɨn gɨn uan akamɨn gun mɨgei. Fomɨra Idomia Israelian
apanim gami, egha dughiar Babilonia iza Jerusalemia gasɨghasɨghizimɨn,
Idomia bar akonge, egha Babilonian akuragha paza Israelia gami. Kam-
aghɨnamizɨ, Obadia kamaghɨnGodɨnotivir akabar gunmɨgɨa ghaze, Godbar
pazɨvɨra Idomia damigham. Kantri Idom ko, kantrin igharaziba Israelian
apanim gamiziba, me bar ovegham.
Idomian gumazamiziba arazir kuram gamizɨma,

Godmen arazir kuram ikara
Idomian arazir kuram bangɨn, God ivezir kuramme danɨngam

1 Ikiavɨra Itir Godɨn Ekiam akar kaba isa Obadia ganɨngi, God arazitam
Idomia damuamin akaba.

Ikiavɨra Itir God akam inigha izir gumazir mam amadazɨma, a kantriba bar
adar ghu.

Ezɨ e an akam baregha gɨfa.
A kamaghɨnmɨgɨa ghaze,

“Ia uarira uarir ariragh, egh dɨkavigh emangɨ Idomiamɨsogham.”
2Ezɨ Ekiam kamaghɨn Idomiamɨgei:
“Kɨ ian gavgaviba abightɨ,

kantrin igharazibar gavgaviba ian gavgavibagh afiragham.
Eghtɨ gumazamiziba bar ian aghuagh dɨbovir akabar ia mɨkɨm,

egh akɨrim ragh ia gasaragham.
3 Ia uari fer nɨghnɨzimra ia gifari.

Dagɨar gavgavir ekiaba ian nguibar ekiam, dɨvazimɨnmɨn anevɨnizɨma,
ia mɨghsɨamɨn bar pɨnmar iti.

Ezɨ ia kamaghɨnmɨgɨa ghaze,
‘Tina e gekuigh izighiramin gavgavim iti?

Bar puvatɨ.’
4Ezɨ kɨ God, kɨ ia mɨgei,

‘Ia kuarazir isabar mɨnmɨgha bar pɨn ghuavanaga,
egha uan dɨpeniba bar pɨnmɨkovezibar tongɨn dar ingari,

ezɨ kɨ ia gekuightɨ ia bar izighiregham.’ ”
5Egha Ekiam ghaze:
“Okɨmakɨar gumaziba dɨmagaribar iza, egha bizir ifongeziba isa

egha bizir me ifongezir puvatɨziba ataghɨrasi.
Ezɨ gumaziba wainɨn azenimɨn iza wainɨn ovɨziba isa,

egha igharaziba ataghɨrazi da iti.
1:1: Aisaia 34:5-17; 63:1-6; Jeremaia 49:7-22; Esekiel 25:12-14; 35:1-15; Amos 1:11-12; Malakai 1:2-5
1:3: 2 Atriviba 14:7; Aisaia 14:13-15; Akar Mogomem 18:7

Ezɨ ia, ian apaniba guizbangɨra bar ia agɨvagham.
6Ezɨ ia Idomia, ia Ison ovaviba,

apaniba guizbangɨra ian bizir aghuir mongeghav itiba okemegh,
bar ada inighmangɨgham.

7Eghtɨ kantrin ia ko uari isa bizibagh amiba, me ia gifaram.
Me ia batueghtɨma, ia uan kantrin ateghmangam.

Eghtɨ kantrin deragha ia ko apiav itiba, me mɨdorozim ia ko a
damuva ia abɨnam.

Eghtɨ ian namakar aghuir ia koma apiba,
me itarim giragh asɨzibar suizir azuazimɨn mɨn ia bagh aneguraghtɨ a
ian suiragham,
eghtɨme suam, ‘Idomian fofozimmanagh iti.’ ”

8Ezɨ Ikiavɨra Itir God ua ghaze:
“Kɨ ia gasɨghasɨghamin dughiam, kɨ Idomian fofozir gumazibagh

asɨghasigham,
eghmɨghsɨabar pɨn itir Ison ovavibar fofozir aghuiba itir gumaziba,

kɨme da bar da batuegham.
9 Ia Temanɨn nguibamɨn gumazirmɨdorozir fofozim itiba, ia bar atiatigham.

Eghtɨmɨghsɨabar pɨn itir Ison ovaviba,
kɨ barmemɨsueghtɨme arɨmɨghiregham.”

Idomian arazir kuramɨn, me osɨmtɨzir bar dafam ini
10 Ikiavɨra Itir God ua kamaghɨnmɨgei:
“Ia Idomia, ia uan aveghbuaba, me Jekopɨn ovavir boriba,*

ia memɨsoghezɨme ariaghire.
Kamaghɨn amizɨ, kɨ bar ia gasɨghasigh ian ziabar amightɨ,

da magɨreghtɨ ia aghumsigham.
11Dughiar kamɨn Judan apaniba Jerusalemɨn dɨvazimɨn tiar akaba akari,

egha Judabar dagɨaba ko bizir aghuiba okemegha,
uan nguibamɨn arazimɨn ikarara da tuisɨgha uari ganɨdi.

Ezɨ ia pura tuivighav ikia, egha Judabar akurazir puvatɨ.
Kamaghɨn amizɨ, ia uaghan okɨmakɨar gumazir kabar mɨn iti.

12-14 Egha arazir avɨrir ia Judabagh amiziba da derazir puvatɨ, kar ian
aveghbuaba.

Me osɨmtɨzim isir dughiamɨn, ia bar akuegha
naviba ian dera.

Me osɨmtɨzim isir dughiamɨn,
ia me dɨpovame abɨri.

Me osɨmtɨzim isir dughiamɨn, nan gumazamiziba bar ikuvizɨma,
ia men nguibar ekiabar aven ghua men osɨmtɨzir kaba bagha bar
akuegha,
men bizir aghuariba ini.

Me osɨmtɨzim isir dughiamɨn, Ia tuavir akabar tuivighav ikia Judaba bagha
gari,

me arɨtɨ ia men suighme isɨmen apanibar anɨngam.
Arazir ia amir kaba, da bar derazir puvatɨ.”

God bizitam gumazamizibar amightɨme fogham
15 Ikiavɨra Itir God ua kamaghɨnmɨgei:
“Ikiavɨra Itir God Izamin Dughiar Ekiam, a roghɨra izegha gɨfa.
* 1:10: Jekop ko Iso afeziar vamɨra iti. Ezɨ Israel ko Juda kar Jekopɨn ovavir boriba. Ezɨ Idomia, kar
Ison ovavir boriba.

Kar dughiar kɨ kantriba bar men gumazamizibar araziba tuisɨghamim.
Ia Idomia amizir arazir kuraba, kɨ dar ia damuam.

Osɨmtɨzir ia iniamim, kar arazir kurar ia amizibar ivezim.”
16Egha Ikiavɨra Itir God Judan gumazamizibav gei:
“Ia nan Dɨpenimɨn itir mɨghsɨamɨn ikia, mɨsozir dɨpam ame.

Kamaghɨra, kɨ kantriba bar men gumazamiziba fofozimme danɨngam,
mati kɨ dɨparmɨsozimme ganɨngi.

Eghtɨme barmoghɨra me agɨvagham.”
Israeliamɨdorozim damu apaniba abɨragham

17Egha Ikiavɨra Itir God ua kamaghɨnmɨgɨa ghaze:
“Gumazamizir SaionɨnMɨghsɨamɨn itiba, me ikuvighan kogham,

eghtɨ SaionɨnMɨghsɨamNan Nguibamɨnmɨn zuegh ikiam.
Eghtɨ Jekopɨn ovavir boriba,

kɨme ganɨngizir nguazir kam, me uam a iniam.
18Egh Jekopɨn ovavir boriba, me avimɨnmɨn otivigham.

Guizbangɨra, Josepɨn ovavir boriba,me avirmɨzariamɨnmɨn otivigham,
egh Ison ovavir boriba avim dadam girɨgha an isi moghɨn men
isigham.

Eghtɨ Ison ovavir boritam ua ikian kogham.
Kɨ Ikiavɨra Itir God, kɨmɨkemegha gɨfa.”
19 Ikiavɨra Itir God Israel mɨgɨa ghaze:
“Gumazamizir Negevɨn Distrighɨn aven itir nguibabar itiba,

me Ison ovavir boribar mɨghsɨaba inigh dar ikiam.
Eghtɨ ian gumazamizir mɨghsɨar muziaribar itiba, me Filistian
nguaziba iniam.

Eghtɨ Israelɨn igharaz darazi Efraimɨn nguazim ko Samaria nguazim iniam,
eghtɨ Benjaminɨn adarazi Jordanɨn Fanem girɨgh,

vongɨn aruem anadi naghɨn Gileatɨn danganim iniam.
20 Israelɨn notɨn itir mɨdorozir gumaziba, me faragha kantrin igharazimɨn

kalabusɨn ikezɨma,
men kalabuziam gɨvazɨmame ua ize.

Gumazir kabamangɨ Fonisian nguazim inigh,
mangɨ notɨn amadaghan Sarefatɨn nguibamɨn tugham.

Ezɨ Jerusalemɨn itirmɨdorozir gumazir kalabusɨn ikeghauamategha izeziba,
me Sarefatɨn nguibamɨn ikia, Negevɨn Distrighɨn aven itir nguibaba
iniam.

21Eghtɨmɨdorozim gamua apaniba abɨniziba,
me SaionɨnMɨghsɨamɨn ghuavanangam.

Kamaghɨn amizɨ, me Ison ovavir boribar mɨghsɨabagh ativagh dar
ganam.

Eghtɨ kɨ Ikiavɨra Itir God, kɨ uabɨ atrivimɨn ikiam.”

1:21: Onger Akaba 22:28; 47:9; 66:4; Daniel 2:44; Sekaraia 14:9; 14:16; Malakai 1:14; AkarMogomem
11:15

Godɨn Akam Inigha Izir Gumazim
Jonan Eghaghanim

O
Jona

Akar faragha zuim
Godɨn Akam Inigha Izir Gumazim Jonan Eghaghanim, a Godɨn akam

inigha izir gumazir igharazibar eghaghanibar mɨn garir puvatɨ. Akɨnafarir
kam, Jona amizir bizibara gunmɨgei. Egha uaghan, Jona amizir arazirmaba
mong derazir puvatɨ.
God Niniven nguibar ekiamɨn gumazamizir God gɨfozir puvatɨziba bagh

akamakunasa Jonamɨkeme. Ezɨ Jonaaghuagha, faraghaGodɨnarɨmangasa.
Ezɨ God uam a inigha ize, egha dughiar kamɨn Jona Niniven ghugha Godɨn
akam otivizir akabar gun me mɨgei. Egha a gari, me navibagh irazɨ, a
kamaghɨn fo God me gasɨghasighan kogham, ezɨ an navim ikuvigha iti.
Kamaghɨn amizɨ, God Jona arazir apangkuvim bagha bar deraghavɨra an
sure gami.
Judan gumazamizir maba kamaghɨn nɨghnɨsi, God merara ifonge, egha

gumazamizir igharaz darazigh ifongezir puvatɨ. Akɨnafarir kamderaghvɨra
kamaghɨn e mɨkɨmasa, God nguazimɨn gumazamiziba bar moghɨra me
gifonge. Ezɨ ingangarirGod Israeliaganɨngizirmam, akamakɨn,megumaza-
mizir igharazibar aku a bagh izam.

Jona arɨmangasa amima
God uam a inigha ize

(Sapta 1--2)
Jona Godɨn dɨmdiamɨn ari

1Dughiar mam Ekiam akam isa Amitain otarim Jona ganɨga ghaze,
2 “Niniven nguibar bar ekiam, an arazir kuram nan damazimɨn otogha

gɨfa. Kamaghɨn amizɨ, nɨ datɨrɨghɨramangɨ, akam akunɨva a gasɨva amɨkɨm.”
3 Ezɨ puvatɨ Jona Ikiavɨra Itir Godɨn arɨ, nguibar ekiam Tarsisɨn mangasa

nɨghnɨsi. Egha Jopan nguibar ekiamɨn uaghira kuriba itir danganimɨn gari,
ezɨ Tarsisɨn mangamin kurir mam iti. Ezɨ a uan kurir ivezim akɨrigha
gɨvagha kurimɨn ingarir gumaziba ko kurimɨn bɨragha Ekiamɨn arava Tar-
sisɨn zui.

4 Ezɨ Ekiam amɨnir bar dafam amadazɨma an ongarim gisɨn ivai, ezɨ
osɨmtɨzir dafam ongarim batozɨma kurim bighɨrɨghasava ami.

5 Ezɨ kurimɨn suighava an ingarir gumaziba atiatia aguava, vaghvagha
akurvazim bagha uan asebar diava arai.* Egha me kurim mɨghɨvghighasa,
kurimɨn itir bizir maba isa ongarimɨn ada akuri. Dughiar kamnaghɨn, Jona
kurimɨn dɨkɨnim giraghu, egha akuava ongani.

6 Ezɨ kurimɨn suizir gumazir ekiam a bagha ghuava a mɨgɨa ghaze, “Nɨ
manmaghsuava akui? Nɨ osegh dɨkavigh uan asemɨn dɨm! Eghtɨ aser kam
ti en apangkuvigh en akuraghtɨ e ovengan kogham.”
1:1: 2Atriviba 14:25 1:3: Josua 19:46; 2 Eghaghaniba 2:16; OngerAkaba 139:7-10; Jona 4:2; Aposel

9:36 1:4: Onger Akaba 107:25 1:5: Aposel 27:18-19; 27:38 * 1:5: Kurimɨn ingarir gumazibar
aseba, mati en marvir guaba ko asɨzir nedaziba ko aser avɨrir maba uakan. 1:6: Onger Akaba
107:28

7Ezɨ kurimɨn ingarir gumaziba uariv gɨa ghaze, “Ia izɨ e arazitam damigh
fogham, tinara amizɨma osɨmtɨzir kam e bato.” Egha me foghasa uan
nguibamɨn arazir mam gikarara zuima Jonan ziam oto.

8Ezɨ me an azara, “Nɨ, osɨmtɨzir e bativir kaba inigha izir gumazim, nɨ dar
gun e mɨkemegh. Nɨ tizim kagh a gami? Nɨ ten gumazim, egha managhɨra
ikegha izi? Nɨ nguibar manam ko, ikɨzir manamra gumazim?”

9 Ezɨ a men akam ikaragha ghaze, “Kɨ Hibruian gumazir mam, egha kɨ
Godɨn ziam fer gumazim. A Godɨn uan Nguibamɨn itim, an ongarim ko
nguazimɨn ingari.”

10Ezɨ Jona me geghanizɨ me kamaghɨn fo, a Ikiavɨra Itir Godɨn ari. Ezɨ me
bar atiatigha aguava an azara, “Nɨmanmaghɨram ami?”

11Dughiar kamnaghɨra ongarim bar moghɨra ikuva zui. Ezɨ me an azara,
“Emanmaghɨra nɨ damightɨma, ongarim e bagh amɨraghmagɨram?”

12 Ezɨ a ghaze, “Nan suiragh na isɨ ongarir torimɨn na akunigh, eghtɨ
ongarim amɨragh magɨram. Kɨ fo, na bangɨn amɨnim ko ongarim osɨmtɨzir
ekiam ia ganɨngi.”

13 Ezɨ puvatɨ, kurimɨn ingarir gumaziba kurim inigha azenan nguazimɨn
mangasava pul gami. Datɨrɨghɨn ongarim bua bar ekevegha ghuanabogha,
faragha ingarizɨmoghɨn bar a gafira. Kamaghɨnme ghuava avenge.

14 Egha me Ikiavɨra Itir God diava arai, “O Jonan Ekiam, e nɨn dei! E gu-
mazir kam ongarim mɨkɨnightɨ, nɨ an ovevem ikaraghtɨ e ovengan kogham.
Nɨ gumazir osɨmtɨziba puvatɨzir kamɨnoveveme gasanmarkɨ. O Ikiavɨra Itir
God, nɨ uabɨ ifongezɨ bizir kaba otifi, nɨ uabɨ dar amu.”

15 Egha me Jona inigha anekunizɨ, a iraghuzɨ, ongarir mɨghɨgha ingarir
kammaghɨra amɨragha uaghiri.

16Bizir kamɨn kurimɨn ingarir gumaziba bar Ikiavɨra Itir Godɨn atiatigha,
gɨn an ofa gamua akam akɨrigha, an ziam fe.

17 Ezɨ Ikiavɨra Itir God osirir dafar mam amadazɨ, a iza Jona tuizɨ, an
an navir averiam giraghu. Jona osirir kamɨn navir averiam aruer 3pla ko
dɨmagarir 3plan an aven iti.

2
Jona osirimɨn aven ikia egha God komɨgei

1Egha Jona osirimɨn navimɨn aven ikia uan Ikiavɨra Itir God komɨgei.
2A ghaze, “O Ikiavɨra Itir God, kɨ osɨmtɨzim ikia nɨn dei,

ezɨ nɨ nan akuragh, nan dɨmdiam barakigh.
Kɨ Gumazamizir Oveaghuezibar Nguibar kuramɨn ikia, nɨn diava arai.

Ezɨ nɨ nan ararem baraki.
3Nɨ na akunizɨ kɨ ongarir dɨkɨnim giraghu.

Kɨ guizbangɨra bar ongarir dɨkɨnimɨn iti.
Ezɨ ongarim bar na avara.

Ongarim na gisɨn dɨpɨraghira zui.
4Kɨ kamaghɨnmɨgɨa ghaze,

‘Nɨ na batoghezɨ, kɨ nɨ ko ikian kogham.
Kɨ ti ua nɨn Dɨpenimɨn ganan kogham.’

5Kɨ ongarimɨn aven iraghu, egha kɨ avɨghazi.
Ezɨ ongarim bar na avara.

1:7: Josua 7:14-16; 1 Samuel 10:20-21; Aposel 1:26 1:17:Matyu 12:40 2:2: 1 Samuel 30:6; Onger
Akaba 18:4-6; 22:24 2:3: OngerAkaba 42:7; 88:6 2:4: 1Atriviba 8:38; OngerAkaba 31:22 2:5:
Onger Akaba 69:1; Azir Akam 3:54

Ongarimɨn aghuir tevseviba
bar nan dapanim agɨragɨri.

6Kɨ ongarimɨn itir mɨghsɨaba bar dar apengan iraghu.
Danganir kurar kam bar nan suiragha bar na ikiagharɨki.

Ezɨ Ikiavɨra Itir God, nɨ nan God, nɨ uam na ini.
Ezɨ kɨ danganir kuram ategha angamɨra nɨ ko iti.

7Ekiam, kɨ ovengaminmoghɨn uabɨ gɨnɨghnɨgha,
egha nɨ gɨnɨghnɨsi.

Kɨ nɨ komɨgeir mɨgɨrɨgɨar kam nɨn Dɨpenir ekiar zuezimɨn nɨ batozɨ,
nɨ na baraki.

8Gumazir maba gavgaviba puvatɨzir marvir guabar ziaba fe.
Gumazir kaba arazir nɨn gɨn zuim ataki.

9Ezɨ kɨ uabɨ, ighiam bangɨva nɨn ziam fɨva
asɨzitammɨsuegh ofa isɨ nɨ danɨngasa.

Bizir kɨ nɨ ko akam akɨrigha gɨvaziba, kɨ dar amuam.
O Ikiavɨra Itir God, nɨ uabɨra en akurvazima,

e angamɨra nɨ ko iti.”
10Ezɨ Ikiavɨra Itir God osirimmɨkemezɨma, a ghua dadarimɨn Jonanmiki.

Jona Godɨn akamNiniven anekuri
3

(Sapta 3--4)
Jona Niniven zui

1Ezɨ Ikiavɨra Itir God, uam akam Jona ganɨga ghaze,
2 “Nɨ dɨkavigh, Niniven nguibar bar ekiamɨnmangɨ. Akar kɨ nɨ ganɨdim, nɨ

a isɨ gumazamizir nguibar kamɨn itiba, an gunmemɨkɨm.”
3Ezɨ Jona Ikiavɨra Itir Godɨn akambaregha, dɨkavigha Niniven zui. Ninive

anguibarbarekiam. Nɨnguibarkamfaghvongɨnotivsɨ, aruer3plananebigh
mangam.

4 Ezɨ Jona dɨkavigha nguibar ekiar kamɨn averiamɨn ghuava, aruer
vamɨran darorim gamua, kamaghɨn pamtemɨn gumazamizibar dɨa ghaze,
“40plan dughiaba gɨvaghtɨma, Ninive bar moghɨra ikuvigham.”

5 Ezɨ Niniven gumazamiziba Godɨn akar kam nɨghnɨzir gavgavim an ikia,
egha kamaghɨn mɨgɨa ghaze, “E dagheba ategham. E bar moghɨra, gumazir
dapaniba ko gumazir kɨniba uaghara, e azir korotiabar aghuigh, egh uan
azirakar kam akaghtɨ, God fogh suam, e guizbangɨra navibagh iragha gɨfa.”
Eghamemɨkemezɨmoghɨn, ami.

6 Ezɨ mɨgɨrɨgɨar kam Niniven atrivim batozɨ, an oregha uan Atrivir
dabirabim ataki. Egha a uan atrivimɨn korotiar aghuiba suegha, ada arigha
azirakarkorotiabaaghui, eghaaverenimgisɨnaperaghav iti, eghakamaghɨn
uabɨ Godɨn akagha ghaze, a uan navim gɨra.

7Egha atrivimNiniven gumazamiziba barme bagha akaba amangi. Egha
kamaghɨnmɨgei, “Kar kɨ, uan gumazir dapaniba ko en akam. Ia barmoghɨra
dagheba atakigh. Ia gumazamiziba, ko, uan bulmakauba ko, sipsipba ko, ia
dɨpatam ko, daghetam aman barmarkɨ.

8 Ia bar moghɨra azirakar korotiabar aghuigh, egh uan bulmakauba ko
sipsipba azirakar korotiaba uaghan me gikegh. Egh ia mɨghɨghvɨra God ko
mɨkɨm, egh ia amir arazir bar kuraba ko pura uariv sogha ariaghirir arazim,
ia bar moghɨra da atakigh.
2:7: Onger Akaba 18:6 3:4: Matyu 12:41; Luk 11:32

9Ekamaghɨndamightɨma,God ti uauannɨghnɨzimgiragh, eghuamataran
koghtɨ, e ovengan kogham.”

10Eghame uan arazir kuraba ataki, ezɨ Godme amizir arazir kamɨn gani.
Egha uan nɨghnɨzim giragha, bizir kurar a Niniven gumazamizibar amuasa
mɨkemezim, an a gamizir puvatɨ.

4
God apangkuvim iti, ezɨ Jona Godɨn atari

1 Jona, Ikiavɨra Itir God, Niniven gumazamizibar apangkuvizir arazir
kamɨn osemegha, navim an ikufi.

2 Egha a kamaghɨn Ikiavɨra Itir God ko mɨgɨa ghaze, “Ekiam, nɨ nan akam
barakigh. Kɨ tɨghar nguibam ataghɨraghamin dughiamɨn, kɨ fo, arazir nɨ
amizir kamnɨ adamuam. Kamaghɨnamizɨ, kɨ arɨmangasa, egha araTarsisɨn
zui. Kɨ fo, nɨ gumazamiziba bar me gifongegha, bar men apangkufi. Egha nɨ
zuamɨramaatarirpu. Puvatɨ. Nɨnapangkuvimbarmoghɨramenekefe. Egha
nɨ zurara uan nɨghnɨzim gɨghasa ifongeghavɨra ikia, egha gumazamizibar
arazir kuraba ikarvazir puvatɨ.

3Aria, Ikiavɨra Itir God, nɨ ikɨrɨmɨrir kɨ datɨrɨghɨn itim agɨfagh. Kɨ oveghtɨ,
kamaghɨn deragham. Kɨ oveghan koghtɨ, kamaghɨn ti deraghan kogham.”

4 Ezɨ Ikiavɨra Itir God an akam kamaghɨn a ikaragha ghaze, “Jona, adarir
arazir nɨ amir kam a deras, o? Bar puvatɨ!”

5 Ezɨ Jona nguibar ekiam ategha ghua aruem anadi naghɨn apera. Egha a
purirpenir mamɨn ingarigha an aven aperaghav iti. Egh an an ikɨ nguibar
ekiamɨn ganasa, bizir tizimram a bativam.

6 Ezɨ Ikiavɨra Itir Godɨn Gavgavim, kamaghɨn Jona gɨnɨghnɨsi, aruem an
mɨkarzim dapongan koghtɨma a deravɨra ikiam. Kamaghɨn, a ruarimɨn
ikarɨzir mam gamizɨma an aghua, Jonan purirpenimɨn ava Jona avara. Ezɨ
Jona ikarɨzir kam bagha bar akonge.

7 Ezɨ amɨnim tirazɨ amɨmzaraghan mɨzaraghara, God apizir kurar mam
amadazɨma, a ikarɨzir kam bagha izegha anemezɨ, ikarɨzimmɨsɨngi.

8 Ezɨ gɨn aruem anadima, God amɨnir bar puvɨra feim amadazɨma, an
aruem anadi naghɨn izi. Ezɨ aruem Jonan dapanim gaboi, an damaziba an
sɨrima a irasava ami.
Ezɨ Jona kamaghɨn nɨghnɨgha God mɨgei, “Kɨ aremeka. Kɨ aremeghtɨ,

kamaghɨn deragham. Kɨ aremeghan koghtɨ, kamaghɨn deraghan kogham.”
9 Ezɨ God kamaghɨn Jona mɨgei, “Ikarɨzir kam mɨsigha gɨvazɨma, nɨ atari.

Nɨn adarim ti arazir aghuim, o? Bar puvatɨ.”
Kamaghɨn amizɨ, Jona bar God basemegha ghaze, “Guizbangɨra, nan

adarim arazir aghuim. Nan adarim bar ekefe, a na damightɨ, kɨ aremeghtɨ
deragham.”

10Ezɨ Ekiam kamaghɨn amɨgei, “Ikarɨzir kam dɨmagarir vamɨran aghuava
ekefe, egha dɨmagarir igharazimɨn a mɨsɨngi. Nɨ tong an ingarizir puvatɨ,
egha nɨ a gamizɨ an ekevezir puvatɨ. Egha bar bizir muziarir kam, nɨ an
apangkufi.

11 Kɨ uaghan apangkuvir ekiam Niniven nguibar bar ekiamɨn iti. An
aven, arazir kuratamgamizir puvatɨzir borir avɨriba iti, mendɨbobonim120
tausen gafira. Egha uaghan bulmakaun bar avɨriba iti.”

3:10: UaMe Ini 32:14; 1 Atriviba 21:27-29; Jeremaia 18:8; Amos 7:3; 7:6 4:2: UaMe Ini 34:6-7; Joel
2:13 4:3: 1 Atriviba 19:4

Godɨn Akam Inigha Izir Gumazim
Maikan Akɨnafarim

O
Maika

Akar faragha zuim
Godɨn akam inigha izir gumazimMaika, Godɨn akam inigha izir gumazim

Aisaian dughiamɨn, a uaghan Godɨn akam akuri. Ezɨ Aisaia Jerusalemian
gumazim, egha an akam isa gumazir aruabav kɨri. Akam inigha izir
gumazimMaika, a Judan nguibar dozirmamMoresetɨn ize. A kamaghɨn gu-
mazamizibav gei, me akɨrimGod gasaragha arazir aghuiba ataki, kamaghɨn
amizɨ, a mɨzazimme gasam.
Maika inigha izezir akarmabar tongɨn, akar dɨkɨrɨzir aghuirmabauaghan

iti. A ghaze, God gɨn bar deraghvɨra uan gumazamizibar amuam. A
Devitɨn ikɨzimɨn gumazitam amɨseveghtɨma, an arazir aghuibar gɨn mangɨ
me gativagham.
Maikan akar otevir mam, akam inigha izir gumazir avɨriba mɨkemezir

akabar mɨngaribar mɨrara ghu. Akar kam kamakɨn, “Ikiavɨra Itir God
arazir aghuibar e mɨkemegha gɨfa, eghtɨ e arazir aghuir a ifongezir kabara
damu: E guizɨn arazibara damuam, egh igharaz darazir apangkuvir arazim
gifongegh, egh e uari abɨn uan Godɨn apengan ikɨ, anarɨra gɨn mangam.”
Akar kam, Maika 6:8ɨn iti.
God ivezir kuram isɨ uan gumazamizibar anɨngam
(Sapta 1--2)

1 Fomɨra Atrivim Jotam ko, Atrivim Ahas ko, Atrivim Hesekia me vagh-
vagha Judan gumazamizibagh ativagha men atrivibar ikezir dughiabar,
Ikiavɨra Itir God mɨgɨrɨgɨar kam isa Maika ganɨngi, Maika a Moresetɨn
nguibamɨn gumazir mam. Ikiavɨra Itir God Samarian nguibar ekiam ko,
Jerusalemɨn nguibar ekiamɨn otivamin bizibar gunMaikamɨgei.

God jasɨnmɨn izɨmɨzazim Samaria ko Jerusalemia danɨngam
2 Ia kantriba bar dar gumazamiziba, ia deraghvɨra akar kam baragh!

Ia nguazimɨn itir gumazamiziba, ia deraghvɨra kuariba arigh Ikiavɨra
Itir Godɨn akam baragh!

Ikiavɨra Itir God, ian Ekiam, a ia isa kot gatɨgha gɨfa.
Ezɨ ia deravɨram oragh.

Ekiam uan Dɨpenimɨn ikia mɨgɨrɨgɨar kam gami.
3 Ia gan! Ikiavɨra Itir God uan Nguibar Aghuim ategh izasa.

A izighirɨmɨghsɨabagh isɨn daruam.
4Eghtɨmɨghsɨaba an suemningɨn apengan dɨpabarmɨn otivigham,

mati kendel isia amera izaghira dɨpamɨnmɨn emɨri.
Mɨghsɨar kaba, irɨ danganir zaribar otivigham,

eghtɨ dagɨaba poghpogh izighirɨ,
mati dɨpammɨghsɨabar ikegha ivemara izaghiri.

5 Israelia, me Godɨn akam batuegha arazir kuram gami,
kamaghɨn amizɨ, bizir kaba barme bativam.

Israelia akam batozir arazir kam, kar ten osɨmtɨzim?

1:1: 2 Atriviba 15:32-38; 16:1-20; 18:1--20:21; 2 Eghaghaniba 27:1-7; 28:1-27; 29:1--32:33

Samariaba, kar ian osɨmtɨzim.
Ezɨ Judaba asebar ziaba feir arazir kam, kar ten osɨmtɨzim?

Jerusalemia, kar ian osɨmtɨzim.*
6Kamaghɨn amizɨ, Ikiavɨra Itir God ghaze,
“Kɨ Samarian nguibar ekiam gasɨghasigh,

anmɨzumzuiariba azenan dar pozimmɨkɨnigham.
Eghtɨ a wainɨn biar igiaba oparamin danganimɨnmɨn otogham.

Kɨ an dɨpeniba bar da apɨrarightɨ, da dagɨar muziaribar otivigh ikiam.
Eghtɨ dagɨar muziarir kaba irɨ poghpogh danganir zarimɨnmagɨrɨ,

dɨpenibar danganir faragha ikeziba avaraghan kogham.
7Eghtɨ kɨ asebar marvir guaba abɨghɨrarigh, da isɨ avimɨn da kunigham.

Eghtɨ marvir guar kaba bizir mɨzumzuiarir pozim mɨkɨnizibar mɨn
otivigham.

Samariaba akɨrim ragha God gasaragha aser kabar ziaba fe,
mati amizim uan pam ategha gumazir igharaziba ko tintinibar akui.

Bizir kam bangɨn, igharaz darazi izɨ Samariaba abɨnigh,
bizir me arazir kuram gamua iniziba, meme da, bar ada inigham.

Bizir kaba me da inigh kantrin igharazibar mangegh da isɨ uan
asebar anɨngam.”

8EzɨMaika kamaghɨnmɨgei:
“Bizir kaba otivam, eghtɨ nan navim bightɨ kɨ aziam.

Kɨ uan osɨmtɨzir kam akakaghsɨ dagarir asuabar aghuan kogham,
kɨ pura inir kurar bɨbɨziba ikiam.

Egh kɨ afiar atiabar mɨn arongam.
Egh kɨ ponemɨnmɨn arangam.

9Eghtɨ Samarian gumazamizibar osɨmtɨzim,
mati mɨdir puvatɨzir duaba.

Eghtɨ Judaba, uaghan kamaghɨramɨzazim iniam.
Jerusalem, kar nan gumazamizibar nguibam,

amɨzazim iniamin dughiam uaghan bar roghɨra izi.”
Apaniba Jerusalemɨn boroghɨra ize

10Getɨn nguibamɨn itir gumazamiziba, me en apaniba, ezɨ ia kamaghɨn me
mɨkɨmanmarkɨ,

God e gasɨghasɨki,
me ian gantɨ, ia azenara azianmarkɨ.

Ia Bet Leafran adarasi, ian naviba osemeghtɨ ia azi,
nguazim gɨpoghpogh, anmɨneziba uanmɨkarzibar aghu.†

11 Ia Safirɨn nguibamɨn gumazamiziba, ia bibiabara ikɨva aghumsɨgh,
kalabuziar gumazamizibar mɨn kantrin igharazimɨnmangɨ.

Ia Sananɨn nguibamɨn gumazamizibar atiatigh, nguibam ategh
* 1:5: Samariannguibar ekiam, a kantri Israelɨnnguibar ekiarmam. Ezɨ Jerusalemɨnnguibar ekiam,
a kantri Judan nguibar ekiar mam. † 1:10: Bet Leafran nguibar ekiam ko nguibar igharaziba ko
nguazir ves 10-15ɨn itiba, da Jerusalemɨnnguibar ekiamɨnboroghɨn iti. Apaniba Jerusalemɨnmɨsoghsɨ
mangɨ nguazir kam ko nguibar kamɨn otogh mangam. Gumazir maba ghaze, akam inigha izir
gumazim Maika ti akar kam, pura ikararer dɨbovir akabar a gamua ziar kam a gatɨ. Hibrun akamɨn
ziar kam, Bet Leafra mong kamaghɨn ghu, “Nguazir menemeniar dɨpenim.” Kamaghɨn amizɨ, akam
inigha izir gumazimkamaghmemɨgɨa ghaze,menguazirmɨnemeniamuanmɨkarzibar aghuam. Ziar
kam Sanan (a ves 11ɨn iti) a mong ziar kamɨn mɨn ghu “Anetaki.” Ezɨ akam inigha izir gumazim
men mɨgɨa ghaze, me uan nguibar kam ategham. Akam inigha izir gumazim uaghan ziar igharazir
maba kamaghɨra ikararer dɨbovir akabar da gei. Ezɨ Hibrun akam danganir maba me deragha dar
mɨngariba abɨghizir puvatɨ.

azenan izan kogham.
Ia oraghtɨ, Beteselɨn nguibamɨn adarazi arangtɨ ia fogh,

mongamin danganitam kagh itir puvatɨ.‡
12 Ikiavɨra Itir God Jerusalem gasɨghasɨghamin dughiam bar roghɨra ize,

kamaghɨn amizɨ, Marotɨn nguibamɨn adarazir naviba bar osemegha,
uarir akurvaghasa gumazamiziba bagha puramɨzua iti.

13 Ia Lakisɨn nguibamɨn adarasi, ia Israelian arazir kurabar gɨn ghua,
Jerusalemia gamizɨ, me arazir kuram gami.

Kamaghɨn amizɨ, ia karisba inigh
hoziar bar puvɨra ivemaribagh ikegh aregh.

14 Ia Judaba, ia Moreset Getɨn nguibamɨn apangkufigh.
Ia gantɨ, igharaz darazi a inightɨ, a ua ian nguibam gavaghan kogham.

Eghtɨ Aksipɨn nguibamɨn adarasi,
Israelian atrivibar akuraghan kogham.

15Ezɨ ia Maresan nguibamɨn adarasi, Ikiavɨra Itir God,
ia isɨ ian apanibar dafarim datɨghtɨ,

me ian nguibam inigham.
Eghtɨ Israelian gumazir dapaniba arɨmangɨ,

Adulamɨn dagɨar toribar avenmuegham.
16Egh apanir kaba ian borir ia bar ifongeziba inighmangegham.

Kamaghɨn amizɨ, ia me bagh nɨghnɨgh azi,
egh uan dapanir arɨzibagh isegh dapanir tuziba ikiam.

2
Gumazir arazir kurabar gumazir onganarazibagh amiba, God me

gasɨghasɨgham
1 Ia gumazir dɨmagaribar akui puvatɨgha, arazir kurabar amuasa nɨghnɨgha

itiba,
amɨnim tirazɨ arazir kurar kam damuamin tuavim otozɨ, ia zuamɨrama
a gami.

Ia kamaghɨn amir gumazamiziba iavzika!
Ia bar ikuvigham.

2 Ia gumazamizibar azenibar gara dagh ifuegha purama da isi darasi.
Egha ia men dɨpenibar gara dagh aguava pura da isi.

Ia ifavaribagh amuva,
gumazamizibar nguaziba ko, biziba ko, dɨpenibar okei darasi.

3Kamaghɨn amizɨ, Ikiavɨra Itir God kamaghɨnmɨgɨa ghaze,
“Ia oragh! Kɨ ia gasɨghasɨghasa nɨghnɨsi,

eghtɨ ia arɨmangamin tuaviba puvatɨgham.
Dughiar kurar kam ia batoghtɨ ia ganigh fogham,

egh ia ua gɨn, uan ziaba fɨsɨ kamaghɨn damuan kogham.
4 Ia bativamin bizir kaba otivtɨ,

gumazamiziba ia geghan akam ia gasɨ ia mɨkɨmam.
Eghme kamaghɨn azirakar ighiar amɨrizibar amuam:

‘E barmoghɨra bar ikufi.
Ikiavɨra Itir God, en nguazim inigha en apanir igharazibagh anɨngi.

Gumazir kaba e inigha ghua
nguazir igharazimɨn e isa kalabus gatɨ.

‡ 1:11: Hibrun akamɨnme akamɨnmɨngarim kagh deragha anebɨghizir puvatɨ.

Maia! A datɨrɨghɨnmanmaghɨn
en nguazir, e da inizim ikarvagh e damuam?’ ”*

5 Kamaghɨn amizɨ, ia Ikiavɨra Itir Godɨn gumazamiziba, ia gɨn ua izɨ uari
akuvagh,

nguazim abigh uari danɨngɨsɨ, a bagh satu gikarangamin dughiam,
ia gumazir arazir kurabagh amiba,

ian ovavir boriba nguazir otevir katam inighan kogham.

6Ezɨ gumazamiziba kamaghɨn namɨgɨa ghaze,
“Nɨ kamaghɨn garir akabar gun emɨkɨmanmarkɨ.

E nɨn akaba baraghan aghua.
God e gasɨghasɨghan koghtɨ, e aghumsɨghan kogham.”

7 Ia Jekopɨn ovavir boriba, ia ghaze,
Ikiavɨra Itir Godɨn apangkuvim ia ko ikɨvɨra ikiam, a?

Egh bizir kuratamɨn ia damighan kogham, a? Puvatɨ.
Ikiavɨra Itir God ghaze,

gumazir nan damazimɨn arazir aghuibagh amiba,
kɨ nɨmɨramemɨgei.

8 Ikiavɨra Itir God kamaghɨn gumazir kabav gɨa ghaze,
nan gumazamiziba, ia apanibar mɨnme gami.

Menmarazi mɨdorozim gamigha uamategha uan dɨpenibar izegha ghaze,
e deragha uamategha izegha avughsi.
Ezɨ puvatɨ, ia ghua me azenan azuir korotiaba men akɨragharibar
da adangi.†

9Egha ia nan gumazamizibar tongɨn itir amizir odiariba,
ia men dɨpenir me ifongeziba baghame batosi.

Egha kɨmen boriba, gɨnme danɨngamin bizir aghuiba,
ia men tuavim apɨrigha da okemegha gɨfa.

10 Ia gumazir arazir kurabagh amua nan damazimɨn zuezir puvatɨziba,
ia kagh deravɨra ikiamin danganir aghuiba puvatɨgham.

Kɨ bar pazavɨra ia gasɨghasigham.
Kamaghɨn amizɨ, ia dɨkavighmangɨ.

11Eghtɨ akam akurir gumazitam ti gumazir kurar kaba bagh izɨ,
wainɨn dɨpar onganiba ko dɨpar onganir igharazibar akar ifavaribar
mɨkɨm suam,

“Kɨ guizɨn kamaghɨnmɨgei, ia wain ko dɨpar onganir avɨriba ikiam,”
gumazir kurar kaba, ti gumazir akam inigha izir kam bar a gifuegham.
Ikiavɨra Itir God uamategh uan gumazamiziba iniam

12 Ikiavɨra Itir God ua kamaghɨn Jekopɨn ovavir boribav gɨa ghaze,
“Kɨ uamategh Israelian gumazamizir itir varazira uame akuvagham.

Eghmati gumazimsipsipba inigha izadɨvazimɨnavenmeakuvimoghɨn,
kɨ uame akuvagham.

Eghtɨme kalabusɨn dɨpenibar tiar akabar uari akuvam.
Eghtɨ gumazamiziba ua ian nguazim bar a gizɨvagham,

mati sipsipɨn avɨrim grazir aghuir avɨribar tongɨn ikia ada api.”
* 2:4: Hibrun akamɨn me akamɨn mɨngarim kagh deragha anebɨghizir puvatɨ. † 2:8: Hibrun
akamɨnme akamɨnmɨngarim kagh deragha anebɨghizir puvatɨ.

13 Ikiavɨra Itir God uan gumazamiziba kalabusɨnme fɨrigh,
me inigh azenimɨn izam.

Eghtɨme kalabuziar dɨvazibar tiar akaba akar azenan izɨtɨ,
men Atrivim a Ikiavɨra Itir God, a uabɨmen faraghmangam.
God gumazamizibar araziba akɨr, deraghme

damuam
3

(Sapta 3--5)
Maika Israelian gumazir dapanibar atari

1Kɨ ghaze:
“Ia oragh, ia Jekopɨn ovavir boribar gumazir dapaniba, ia Israelian gumazir

aruaba,
ia arazir aghuibagh nɨghnɨgh da bagh ingar.

2 Ia arazir aghuir kamɨn aghuagha arazir kuram bagha bar ifonge.
Ian arazir kabamati, ia nan gumazamizir angamɨra itibar iniba aghora
damɨsi.
Eghamen agharibar itir tuziba aghora damɨsefi.

3 Ian arazir kaba mati ia nan gumazamizibar iniba mɨsa men aghariba
apɨragharɨgha

dagh asegha, men tuziba aghoraghsua da api.
Ia mati, memɨnem daghuasa asɨzir tuzir agharibar itiba aghoraghsuegha

damɨnem gaghui.
4Eghtɨ dughiatam gɨn izɨtɨ, ia akurvazim bagh Ikiavɨra Itir Godɨn arangtɨ,

a ia bareghan kogham.
Ia arazir kurabagh ami, kamaghɨn amizɨ, a ian azangsɨziba bareghan

kogham,
mati a uan guam ianmodo.”

5Godɨn akam inigha izir gumazir maba,
deragha nan gumazamizibagh amir puvatɨ.

Eghtɨ tav daghebame danɨngtɨ, me a ko akaba akɨr suam,
a dughiar aghuibar ikiam.

Puvatɨ, kar me a gifari.
Eghtɨ gumazamiziba daghebamedanighankogham, eghtɨmeakar atiatibav

kɨm ifar suam,
men apaniba izɨme gasɨghasɨgham.

Ezɨ Ikiavɨra Itir God, akam inigha izir gumazir kabav gɨa ghaze,
6 “Ia nan gumazamizibagh ifari,

kamaghɨn amizɨ, kɨ ian anogoreghtɨ,
ia ua irebamɨnmɨn gari bizibar ganan kogham,

egh darmɨngariba abɨghan kogh,
egh ia gɨn otivamin bizibagh foghan kogh, dav kɨman kogham.

Ia aruem iraghugha gɨvagha amɨnim pɨrizɨmoghɨn,
ian dughiaba gɨvagham.”

7Eghtɨ akam inigha izir gumazir gɨn otivamin bizibar gara dav geir kaba,
me aghumsigh navibamen ikuvigham.

Men arazir kurar kam bangɨn, Godmen azangsɨziba baraghan kogh,
bizir me ganamin kabar amutɨ,

da otivan kogham.

8Ezɨ ko, Ikiavɨra Itir Godɨn Duam gavgavim na ganɨngi,

egha guizɨn arazim damuasa nɨghnɨzim isa na ganɨngi.
Egha Israelianarazir kurababardar gunmemɨkɨmasagavgavimnaganɨngi.

Eghtɨ kɨ Jekopɨn ovavir boribar arazir akaba batozimɨn gun me
mɨkɨmam.

9 Ia Jekopɨn ovavir boribar gumazir dapaniba deragh na baragh,
ia guizɨn arazibar aghua.

Ia Israelian gumazir aruaba, ia arazir aghuibagh irazɨ,
da ghua arazir kurabar mɨn otifi.

10 Ia uari bagha Saionɨn nguibamɨn dɨpenir aghuir avɨriba ingarasa,
gumazamizibav sozi me ariaghiri.

Ia guizɨnarazimɨnaghuagha, onganarazibaghamir gumazamizibaabɨragha
men ghuzim ingegha

ghaze, kar Ikiavɨra Itir Godɨn nguibam Jerusalem,
e anesarazɨ a tugha gavgafi.

11Ezɨ Jerusalemɨngumazirdapanibakotɨndughiamɨn, gumazamizibar ama-
mangatɨzɨ,

memodogha dagɨabame givezeghame gakaghorima,
me paza kotiaba tuisɨsi.

Ezɨ ofa gamir gumaziba, gumazibar amamangatɨghtɨ me dagɨaba me
danɨngtɨ,

me Godɨn Akar Gavgavibar mɨngariba abɨghmemɨkɨmam.
Ezɨ akam inigha izir gumaziba uaghan ghaze, me dagɨaba inighɨva,

akar mogomebarmɨngariba deragh da abɨgham.
Jerusalemɨn gumazir ekiar kaba bar, me kamaghɨn amua ghaze,

“Ikiavɨra Itir God e ko iti. Ezɨ bizitam e gasɨghasighan kogham.”
12 Kamaghɨn amizɨ, ia gumazir dapaniba ko ofa gamir gumaziba ko akam

inigha izir gumaziba,
ia amizir osɨmtɨzir kaba bangɨn, God Jerusalem gasɨghasɨgham.

Eghtɨ Jerusalemɨn biziba bar ikuvigham, eghmɨnezir pozimɨn otogham.
Eghtɨ Saion nguazir kɨnimɨn mɨn ikɨtɨ, gumaziba an dagher azenibar
ingaram.

Eghtɨ Ikiavɨra Itir Godɨn Dɨpenim iti naghɨnmɨghsɨar kam,
ruarim a batogham.

4
Ikiavɨra Itir God uan gumazamiziba barmen atrivimɨn ikiam
(Aisaia 2:1-4)

1Gɨn otivamin dughia tamɨn,
mɨghsɨar Ikiavɨra Itir Godɨn Dɨpenim tughav itim,

ziar bar ekiam iniam.
Egh a pɨnmar ikɨmɨghsɨar igharaziba bar dagh afiragham.

EghtɨKantrin IgharazibarGumazamizibabar izɨanuari akuvagh ikiam.
2Kantrin avɨribar gumazamiziba izɨ suam,
“Ia izɨ, e SaionɨnMɨghsɨamɨnmavanangam, a Ikiavɨra Itir Godɨnmɨghsɨam.

Kar Jekopɨn Godɨn Dɨpenim.
Emangɨtɨ a uan arazir a ifongezibar en sure damuam.

Egh a uabɨmɨsevezir tuavim, e an gɨnmangam.”
E fo, Moses Osirizir Araziba, SaionɨnMɨghsɨamɨn ikeghmangɨtɨ

gumazamiziba a iniam.

3:12: Jeremaia 26:18

Guizbangɨra, Jerusalemɨnnguibam, kardanganir Ikiavɨra ItirGoduanakam
isɨ, uan gumazamizibar anɨngamim,

eghtɨme azenanmangɨ an akam akunam.
3 Eghtɨ Ikiavɨra Itir God, jasɨn mɨn ikɨ kantriba bar dar gumazamizibar

araziba tuisɨgh,
men osɨmtɨziba deragh da akɨrtɨ,

me uari inigh deragh ikiam.
Eghme uanmɨdorozir sababa inigh dav soghtɨ,

da baravigh nguazibagh tuir ainbar mɨn otivigham.
Eghme uan afuzibav soghtɨ,

da ikɨzɨrigh sabar azenibar ingaribagh amimoghɨn, otivigham.
Egh danganiba bar dar itir gumazamiziba, uam uariv soghan kogh ikɨva,

uamɨdorozir arazibar sure damuan kogham.
4Kar Ikiavɨra Itir Godɨn Gavgaviba Bar Itim akam akɨrigha ghaze,

gumazamizibavaghvaghderaghvɨrauari uanwainɨn ikarɨzibakofighɨn
temebar boroghɨn dapiam.

Eghme deragh ikɨtɨ,
tav ua izɨ atiatimme danɨngan kogham.

5 Kantrin Igharazibar Gumazamiziba uan asebar ziaba fɨ, men akabar gɨn
mangam.

Eghtɨ e Israelia, Ikiavɨra Itir God, en God, e zuraram an ziam fɨ mam-
aghɨra ikiam.

Israelia uamategh uan nguibamɨn izam
6 Ikiavɨra Itir God kamaghɨnmɨgɨa ghaze,
“Gɨn otivamin dughiamɨn, gumazamizir kɨ faragha ivezir kuramme ganɨga,

kalabuziar gumazamizibar mɨn kantrin igharazimɨn amadaziba ko,
suer kurar daruan iburaziba,

kɨ uame akuvam.
7Ezɨ gumazamizir ikiavɨra itir varazira, me uan nguibamɨn saghon ikia,

egha daruan iburaghburaki, me gumazamizir suer kurar pazava
aruiba.

Ezɨ datɨrɨghɨn itir varazira kɨ ua me damightɨ, me kantrin bar gavgavimɨn
mɨn otogham.

Eghtɨ datɨrɨghɨn ikegh mangɨ, kɨ Ikiavɨra Itir God, kɨ Saionɨn Mɨghsɨamɨn
ikɨ,
men atrivimɨn ikɨ, me gativaghmamaghɨra ikiam.”

8Ezɨ nɨ Jerusalem, God nɨn ikia uan gumazamizibar gari,
mati sipsipbargari gumazimuansipsipbargarirdɨpenirdɨvazimɨnaven
iti.

Nɨ faraghame geghuvi moghɨn,
nɨ bar ekevegh uan kantrin nguibaba bar da gativagh, dagh eghuvam.

9 Jerusalem, nɨmanmaghsua pamten arai?
Nɨ tizim bagha amizim borim batasamɨzazim isi moghɨn uabɨ barasi?

Nɨ ti atriviba puvatɨ, a?
Ezɨ nɨn fofozir gumaziba ti ariaghire, a?

10 Ia Jerusalemia, ia dɨmɨva arang,
mati amizim borim batasamɨzazim baragha,

uabɨ gɨghavkɨravɨra iti.
Ia datɨrɨghɨn nguibam ategh graziba itir danganimɨnmangɨ.
4:3: Joel 3:10 4:4: Sekaraia 3:10

Eghtɨme ia inigh Babilonɨnmangam.
Eghtɨ gɨn Ikiavɨra Itir God, ian apaniba da ua ia inigham.

11Ezɨ kantrin avɨriba ia gasɨghasɨghasa uari akufa.
Eghame ghaze,

“Aria, e Jerusalemɨn nguibar ekiam bar a gasɨghasigh,
an gantɨ a bar ikuvigh ikiam.”

12 Egha kantrin kabar gumazamiziba Ikiavɨra Itir Godɨn nɨghnɨzim gɨfozir
puvatɨ, a manmaghɨn nɨghnɨsi.

Me kamaghɨn fozir puvatɨ, a me akuvaghme gasɨghasɨgham.
Mati gumazimwitba akuvagh damɨrmɨrightɨ,

da witɨn daghebarmɨn otivigham.

13Egha Ikiavɨra Itir God ghaze,
“Jerusalemia, ia dɨkavigh

mangɨ uan apanibagh asɨghasɨgh.
Kɨ ia damightɨ, ia gavgavigh ikiam,

mati bulmakaunmam ainɨn komba ko, brasɨn sueba ikia bar gavgafi.
Kamaghɨn amizɨ, ia kantrin avɨriba dɨkɨme abɨnigham.

Egh apaniba faragha ia mɨsogha inizir biziba,
ia uam ada inigh na danɨngam,

kɨ nguazir kam bar a gativazir Ikiavɨra Itir God.”

5
1 Ia Jerusalemia, ianmɨdorozir gumaziba uari akuvagh,

arang uanmɨkarziba aghor.
Apaniba ia ekɨarugha gɨfa.

Me Israelian gumazir dapanimmɨsogh aghumsɨzim a danɨngasa,
mati apanim aghorim inigha gumazimɨn koviammɨsoke.

God akamakɨra ghaze, gumazir dapanitamBetlehemɨn nguibamɨn otivam
2 Ikiavɨra Itir God ghaze,
“O Betlehem, nɨ Efratan Distrighɨn itir nguibam,

nɨ Judan anababar nguibabar tongɨn, nɨ nguibar bar dozim,
ezɨ nɨn aven gumazitam na bagh gumazir dapanimɨn otogh Israelia
gativaghmen ganam.

Ezɨ bar fomɨra, an ovavir bar faraghavɨra itim, an otogha ike,
ezɨ an adarazi datɨrɨghɨn ikia ghuavɨra iti.”

3Kamaghɨn amizɨ, Ikiavɨra Itir God uan adarazi ateghtɨ,
me uan apanibar dafaribar ikɨvɨra ikɨmangɨtɨ,

amizir God inabazim, an otarim bategham.
Eghtɨ dughiar kamɨn Israelian kantrin igharazibar ikeziba, uamategh izɨ

uan adarazi ko uam uari akuvagham.
4Eghtɨ gumazir dapanir kam otogh,

uabɨ uan gumazamiziba Ikiavɨra Itir Godɨn gavgavimɨnmen ganam,
mati sipsipbagh eghuvir gumazim deravɨra uan sipsipbagh eghufi.

Guizbangɨra, a Ikiavɨra Itir God, an God, an an ziar ekiamɨn me gati-
vagham.

Eghtɨ gumazamizir kantrin igharazibar itiba an gavgavim gɨfogham.
Eghtɨ an gumazamiziba deragh ikiam.

5:2: Matyu 2:6; Luk 2:4; Jon 7:42

5 Eghtɨ a navir amɨrizim ko, dabirabir aghuim isɨ uan gumazamizibar
anɨngam.

Eghtɨ Asirian mɨdorozir gumaziba izɨ, en nguibar ekiar gavgavibar
dɨvaziba akartɨ,

e uanmɨdorozir gumazir faragha zuir gavgaviba amɨseveghtɨ,
memangɨme komɨsogham.

6Me Asirian kantri komɨsoghme abɨnigh,
men kantri iniam, an ziamNimrot,* meme dama a inigham.

Eghtɨ arazir kamɨn, gumazir dapanir kam, Asirian e gasɨghasɨghasa iziba,
a men dafarimɨn en akuragh, uam e inigham.

7Eghtɨ Jekopɨn ovavir boribar ikiavɨra itir varazira,
me kantrin igharazir avɨribar gumazamizibar tongɨn ikɨ,

men akurvaghamin gumazibar mɨn ikiam.
Mati dɨmagaribar grazibagh irir ghuariaba, ko, temebagh izir amoziba,

Ikiavɨra Itir God da amadagha dagh amizɨ, da deraghavɨram otifi.
Bizir kabame Godɨn gavgavimra dar amuam,
men gavgaviba puvatɨ.

8Eghtɨ Jekopɨn ovavir boribar ikiavɨra itir varazira,
me kantrin igharazir avɨribar gumazamizibar tongɨn ikɨ,

mati laion ruarimɨn itir asɨziba ko,
sipsipɨn dɨvazimɨn aven itibar amasa gari.

A sipsipbar tongɨnmangɨ, uabɨ fɨ sipsipbav kɨnme givi me aghoram.
Eghtɨ gumazir men akurvaghamiba puvatɨgham.

9Eghtɨ tuavir kamɨn Israelia uan apaniba abɨnigh barme agɨvagham.

10 Ikiavɨra Itir God, kamaghɨn Israelia mɨgɨa ghaze:
“Gɨn otivamin dughiamɨn, kɨmɨdorozir bizibagh asɨghasɨgham.

Egh ian hoziabagh asɨghasɨgh ian karisba apɨrarigham.
11Egh kɨ ian nguibar ekiaba ko dar dɨvazir gavgaviba bar ada akarightɨ,

ia uam adarmongɨva avegham.
12Egh kɨ ianmeziba ko akavsiaba batuegh,

ian kukunir gumaziba agɨvaghtɨ, me ua ikian kogham.
13Egh kɨ ianmarvir guaba ko, asebar nedaziba bar da batuegham.

Ia uari uan dafaribar ingarizir bizibar ziaba fanmarkɨ.
14Egh kɨ temer guarir aser amizim Aseran nedazim itiba apɨrarigh,

ian nguibamɨn bar da batuegham.
Egh ian nguibar ekiaba bar adagh asɨghasigham.

15Kɨ arazir kam bagha nan navim bar osemegha atari.
Egh kantribar gumazamizir nan akaba batozir arazir kam, kɨ a ikar-
vagham.”

God Israelian arazir kurarme amiziba baghme
tuisɨgh, gɨnme damightɨme an gumazamizibar

otivigham
6

(Sapta 6--7)
Ikiavɨra Itir God Israelia isa kot gatɨ

* 5:6: Nimrot, a gumazirNinivennguibarekiamɨn ingarizim, anAsiriabarnguibarekiam. Kamaghɨn
amizɨ, kantri Asiria, me ziar kam a garɨsi “kantri Nimrot.” Nɨ Jenesis sapta 10:8-12ɨn gan.

1 Ia oragh!
Ikiavɨra Itir God Israelia isa kot gatɨ.
O Israelia, ia dɨkavigh izɨ kotiamɨn, ia uan osɨmtɨzimɨn gunmɨkɨm.
Eghtɨmɨghsɨaba jasɨnmɨn ikɨ,

ia baragh ian akaba tuisɨgham.

2 Eghtɨ ia mɨghsɨaba ko, dagɨar bar gavgavir nguazimɨn apengan ikia, an
suirazɨ a gavgavigha ikia mamaghɨra itiba,

ia Ikiavɨra Itir Godɨn kotiam baragh.
Eghtɨ Ikiavɨra Itir God, kotɨn aven uan gumazamiziba ko uari

adoghodoghɨva,
egh an akamme gasam.

3 Ikiavɨra Itir God kamaghɨnmɨgei,
“O nan gumazamiziba, kɨ arazir kurar manamra ia gami?

Kɨ ian azai, kɨ bizir tizim gamigha osɨmtɨzim ia ganɨngi?
Ia namɨkɨm!

4Guizbangɨra, kɨrara dughiar ia Isipɨn kalabusɨn itimɨn ia inigha azenan ize.
Kɨ tuavim ian akaghasa, Moses ko, Aron ko, Miriam, me amadazɨ,

me ian faragha ghua ia inigha ize.
5O nan gumazamiziba, ia Moapian Atrivim Balak faragha ia gamizir arazir

kuram gɨnɨghnɨgh.
Beorɨn otarim Balam, ia Balakmɨkemezir akam gɨnɨghnɨgh.

Egha iaSitimɨnnguibamateghaghuaGilgalɨnzuirdughiamɨn, kɨamizirbizir
ekiabagh nɨghnɨgh.

Ia bizir kabagh nɨghnɨgh fogh suam, kɨ ian akurvaghasava bizir
aghuibagh ami.”*

Ikiavɨra Itir God, arazir a ifongezibar amuasa gumazamizibav gei
6 Ikiavɨra Itir God, a Godɨn Bar Pɨn Itim, kɨ an damazimɨn izɨ

tevimning apɨrigh an ziam fɨsɨ,
bizir tizimra inigh izam?

Kɨ ti bulmakaun igiar mɨkarziba sara itir aghuiba inigh izɨ, a danɨngɨsɨ
ofan bar isia mɨghɨrizimmɨn bar da tueghtɨ da isi mɨghɨrigham, a?

7Kɨ ti sipsipɨn apurir 1,000pla o, 10,000plan olivɨn borer mɨneba inigh izam,
eghtɨ Ikiavɨra Itir God bizir kaba bagh bar akuegham, o?

Kɨ ti uan arazir kuramɨn ivezim bagh uan otarir ivariam ofa damusɨ
amɨsueghtɨ an aremegham, o?

Bar puvatɨgham.
8 Ia nguazir kamɨn itir gumazamiziba, Ikiavɨra Itir God arazir aghuibar ia

mɨkemegha gɨfa,
eghtɨ ia arazir aghuir a ifongezir kabara dar amu:

Ia guizɨn arazibara damuam,
egh igharaz darazir apangkuvir arazim gifongegh,

egh ia uari abɨn uan Godɨn apengan ikɨ, anarɨra gɨnmangam.
9 Ia fofozir aghuim gifueghɨva,

Ikiavɨra Itir Godɨn atiating an apengan ikiam.

6:4: Ua Me Ini 4:10-16; 12:50-51; 15:20 6:5: Dɨboboniba 22:2--24:25; Josua 3:1--4:19 * 6:5:
Vezɨn kam ghaze, Ikiavɨra Itir God dɨgavir kuram gamir arazir aghuir avɨribagh ami. Israelia Sitimɨn
nguibam ategha izir dughiamɨn, a Jordanɨn Fanem gamizɨ a dakezɨ me nguazir dakɨrtizim giregha
vongɨn Gilgalɨn ghue. 6:8: Godɨn Araziba 10:12; 1 Samuel 15:22; Aisaia 1:17; Hosea 6:6

Ia oragh! Ikiavɨra Itir God Jerusalemɨn nguibar ekiamɨn diagha ghaze,
“O nguazir kamɨn itir gumazamizir iza nguibar kamɨn uari akuviba, ia
oragh!†

10 Ia gumazir arazir kurabagh amiba,
ia bizir aghuiba uan dɨpenibar aven damongezɨ da ikiavɨra iti,

ezɨ bizir ia itir kaba, kar ia arazir kuram gamua inizir biziba.
Ia uan biziba gumazir igharaziba bagha da amadir dughiam,

ia ifara deragha dar osɨmtɨziba tuisɨgha dar ivezibar abarir puvatɨ.
Kɨ arazir kurar kam bar an aghua.

11Kɨ garima, ian gumazir maba igharaz darazigh ifara men bizir amadiba,
deragha dar osɨmtɨzibar ivezibame ganɨdi puvatɨ.

Kɨmen arazir kuraba gɨn amadir puvatɨ. Kɨ aghua.‡
12Ezɨ nguibar ekiamɨn itir gumazir dagɨar avɨriba itiba,

me onganarazibagh amir gumazamizibagh ifaramen biziba pura dagh
ekua,
egha pazame gami.

Nguibar ekiar kamɨn gumazamiziba,
me bar ifavarir gumazamizibara.

13Kamaghɨn amizɨ, ian arazir kurar kaba bangɨn,
kɨ ia gasɨghasigham.

14 Ia daghebar amɨ, izɨvaghan kogham,
eghtɨmɨtiriaba ian aghɨvɨra ikiam.

Egh ia biziba inigh dɨpenimɨn ada akuvam,
eghtɨ da deravɨra ikian kogham.

Eghtɨ ia bizir manaba iti, kɨ apaniba amadaghtɨ,
me izɨ ia mɨsogh dagh asɨghasigham.

15 Ia azeniba oparɨva,
dar daghetam inighan kogham.

Egh ia olivɨn ovɨziba dɨkabɨn damɨrmɨr,
egh olivɨn borer tam uanmɨkarzim daghuighan kogham.

Egh ia wainɨn ovɨziba dɨkabɨn damɨrmɨr,
egh wainɨn dɨpatam ameghan kogham.

16 Atrivim Omri ko an otarim, Atrivim Ahap, ia aningɨn arazir kurabar gɨn
ghuezir gumazamiziba,

aning faragha amizir araziba, ia datɨrɨghɨn aningɨn gɨn ghua dagh ami,
kamaghɨn amizɨ, kɨ ia gasɨghasightɨ,

Kantrin Igharazibar Gumazamiziba, akɨrim ragh ia gasɨ dɨbovir akabar
ia mɨkɨmam.

Eghtɨ ia nan gumazamizir nguibar ekiar kamɨn itiba
bar moghɨram aghumsigham.”

7
Israelia arazir kurabagh ami

1Maia! Kɨ uabɨn apangkufi.
Kɨ ti ovengam.

Gumazamizibamɨtiriabamen azi moghɨn,
mɨtiriam nan azi, ezɨ kɨ temer ovɨzitam amasa da bagha tememɨn
garima, da puvatɨ.

† 6:9: Hibrun akamɨn me akamɨn mɨngarim kagh deragha anebɨghizir puvatɨ. ‡ 6:11: Hibrun
akamɨn me akamɨn mɨngarim kagh deragha anebɨghizir puvatɨ. 6:15: Godɨn Araziba 28:30;
28:38-40; Amos 5:11; Sefanaia 1:13 6:16: 1 Atriviba 16:23-24; 21:25-26

Temer fighɨn ovɨziba ko, wainɨn ovɨziba, me bar ada inigha gɨfa.*
2Gumazir aghuitam nan kantrin aven itir puvatɨ.

Gumazitam guizbangɨra Godɨn gɨn zuir puvatɨ.
Bar puvatɨ.

Dughiabar zurara gumazamiziba uarira uarir apanibagh amua uarigh
asɨghasɨghasa uari bagha tuaviba buri,

mati gumazim asɨzibav soghasa, azuazim agura.
3Gumazamizir bar arazir kurabagh fogha dagh amiba,

me zuraram arazir kurabagh ami.
Gavmanɨn ingarir gumaziba ko, jasba kotɨn dughiamɨn, me gumazamizibar

azangsɨzima,
memoga dagɨabarme givezame gakaghorima,

me paza kotiaba barasi.
Gumazir ziar ekiaba itiba pura uan ifongiabar jasbav geima,

jasba guizɨn arazim ategha pura gumazir kurar kabar ifongiabar gɨn
zui.†

4Ezɨ gumazir igharaziba ghazeme deragha arazir aghuibagh ami,
ezɨ Godmen gari,

me ikuvighamati grazir ataghatariba ko, benir dɨkoniba itiba.
Dughiam otogha gɨfa, ezɨ God uan gumazamizibagh asɨghasɨghasa,

mati an akam inigha izir gumazimmɨkemezɨmokɨn.
God kamaghɨn damutɨ,

an gumazamiziba okam nɨghnɨgh onganigh tintinibar nɨghnɨgham.
5-6Eghtɨ dughiar kamɨn otariba dɨbovir akabar uan afeziabav kɨmtɨ,

guiviba uan amebabar akaba batogham.
Eghtɨ paba itir amiziba, uan ivozir amebaba ko akabar uari adogham.

Gumazamizibar anababa uari, men apanim ikɨva, men ikuvigham.
Kamaghɨn amizɨ, nɨ uan namakam ko roroamɨn akaba, nɨghnɨzir gavgavim

dar ikianmarkɨ.
Egh nɨ uaghan uan amuim o uan pam mɨkɨmsɨ deraghvɨra nɨghnɨgh a
mɨkɨm.

7Ezɨ kɨ uabɨ, nɨghnɨzir gavgavim Ikiavɨra Itir Godɨn ikɨ amɨzuamam.
Eghtɨ a kɨ a komɨgeir azir akaba baregh,

izɨ nan akuragh na inightɨ, kɨ deraghvɨra ikiam.
Ikiavɨra Itir God ua uan gumazamiziba ini

8Eghtɨ en apaniba aghumsɨzir akabar e damuan kogham.
E guizbangɨra iregha gɨfa, egh e ua dɨkavigh tuivigham.

E datɨrɨghɨn amɨnirbɨrimɨn iti,
eghtɨ Ikiavɨra Itir God uam angazangarim e danɨngam.

9E datɨrɨghɨn Ikiavɨra Itir Godɨn damazimɨn arazir kuram gami.
Eghtɨ Ikiavɨra Itir God bar dughiar otevimra uan anɨngagharim akagh, e
gasɨghasɨgham.

Egh a gɨn ua en akuragh guizɨn arazimɨn gɨnmangɨva,
pazavɨra e gamir darazir arazir kuraba ikarvagham.

Egh amɨtatemɨn e inigh angazangarimɨn e atɨghtɨ,
e angamɨra ikɨ an gantɨ, an en apanibar dafaribar uam e iniam.

10Apaniba faragha kamaghɨn emɨgɨa ghaze,
* 7:1: E fozir puvatɨ tinara akar kam akuni. Gumazir maba ghaze kar akam inigha izezir gumazim
Maika, an akamra. Ezɨ gumazir maba ghaze, akam inigha izir gumazim, a Jerusalem o Samarian
nguibamningɨnamizimɨnakar isɨnzuimmɨgei. Ezɨakarkamamizir kamakamakuni. † 7:3: Hibrun
akamɨnme akamɨnmɨngarim kagh deragha anebɨghizir puvatɨ. 7:5-6: Matyu 10:35-36; Luk 12:53
7:7: Aisaia 8:17

“Ikiavɨra Itir God, ian Godmanagh iti?”
Eghme gɨn gantɨ Ikiavɨra Itir God en akuraghtɨ,

me bar aghumsigham.
E gantɨ Ikiavɨra Itir Godme dɨkɨtɨ,

mati gumazamiziba tuavimɨn beghneazim dɨti moghɨn, a me
dɨkabɨnigham.

11 Ia Jerusalemɨn gumazamiziba, ia gɨn nguibar ekiamɨn dɨvaziba uam adar
ingaramin.

Egh nguazimɨnmɨtaghniabagh isɨvaghtɨ damangɨ ekevegham.
12Dughiar kamɨn nɨn gumazamizir kantrin igharazibar kalabusɨn itiba, me

uamategh tintinibar izam.
Tarazi Yufretisɨn Fanemɨn amadaghan ikegh izam,
eghtɨ tarazi aruem anadi naghɨn kantri Asirian ikegh izam,
eghtɨ tarazi sautɨn amadaghan kantri Isip ategh izam.
Israelia bar moghɨra kantrin saghon itibar mɨghsɨaba ko, ongarir
dadarimɨn itibar ikegh izam.

13Ezɨ kantrin kabar gumazamiziba bar arazir kurabagh ami.
Kamaghɨn amizɨ, da danganir bar kurabarmɨn ikiam.
Ikiavɨra Itir God, nɨ Israelian apangkufigh

14O Ikiavɨra Itir God, nɨ gumazamizir ua bagha mɨseveziba, nɨ me eghuvir
gumazimɨnmɨn ikɨ,

mati sipsipbagh eghuvir gumazim deravɨra uan sipsipbagh eghufi.
Me ruarir arɨzibar mɨghsɨabar ikia, nguazir aghuiba puvatɨ.

Ezɨ azenibar ingaramin nguazir aghuiba vɨn iti.
Me faragha amizɨmoghɨn, nɨmen amamangatɨghtɨ,

me mangɨ Basan Distrik ko Gileatɨn Distrighɨn nguazir aghuibar azeni-
bar ingaram,
mati sipsipba grazir aghuiba itir nguazim garua grazir avɨriba api.

15 Ikiavɨra Itir God akam ikaragha ghaze:
“Kɨ faragha Isipɨn ia inigh azenan izasa dɨgavir kuram gamir araziba,

kɨ datɨrɨghɨn uam ada ian akagham.
16Eghtɨ kantrin igharazir gavgaviba itiba,

me datɨrɨghɨn nan gavgavimɨn ganighɨva dɨgavir kuram damigh
aghumsɨgham.
Eghme atiatigh uan kuariba ko, akabar kumigham.

17Eghme fogh suam, me gavgaviba bar puvatɨ,
mati kuruziba uan navibar nguazim davaram.

Egh akongɨva atiatigh uan danganir mogomeba ategh,
Ikiavɨra Itir God bagh izam, a en God.”

18O Ikiavɨra Itir God, ua godɨn igharazitam nɨnmɨn itir puvatɨ.
Nɨn gumazamizir ikiavɨra itir varazira, nɨmen arazir kuraba gɨn amadi.

Nɨn adariba dughiar ruaribar itir puvatɨ.
Nɨ zurara en apangkuvigha, arazir aghuibar e damuasa bar akonge.

19Nɨ uam en apangkufigh.
Egh uan suemɨn biziba dɨka da abɨri moghɨn,

en arazir kuraba dɨkɨ da abɨnigh,
da akunightɨ da ongarir konim bar an avenmagɨrɨgh.

20Egh nɨ uan akaba bar dar gɨnmangɨva, zurara Israelia en apangkufigh.
E Abraham ko Jekopɨn ovavir boriba, e nɨn gumazamizibara.

Nɨ fomɨra en inazir afeziaba koma akar dɨkɨrɨzim gamua ghaze,
nɨ en apangkuvigham,
egh nɨ uan akar dɨkɨrɨzir kam damutɨ,

a guizbangɨram otogham.

Godɨn Akam Inigha Izir Gumazim
Nahumɨn Akɨnafarim

O
Nahum

Akar faragha zuim
Godɨn akam inigha izir gumazim Nahum, e deravɨram an ikɨrɨmɨrim

gɨfozir puvatɨ. Niniven nguibar ekiam a ikuvigha gɨfa, kamaghɨn amizɨ,
akɨnafarir an osirizir kam, kar anmɨgɨrɨgɨar bar akongeziba.
Ninive, a kantri Asirian nguibar ekiam. Asiria a kantrin bar gavgavir

mam, ezɨ an mɨdorozir gumaziba kantrin igharazir avɨribar gumazamiz-
ibav sogha me abɨni. Kantrin kamra notɨn amadaghan Israelian kantri
gasɨghasɨki. Egha an gumazamiziba inigha ghuezɨ, me danganir igharazibar
iti.
Kamaghɨn amizɨ, Israelia orazi apaniba Niniven nguibar ekiam

gasɨghasɨghizɨ, me bar akonge. Godɨn akam inigha izir gumazim Nahum
kamaghɨn mɨgei, me akaba batogha arazir kurar avɨrim gami. Kamaghɨn
amizɨ, God men arazir kuraba ikarvagha uabɨ bizir kam gamizɨ, a Ninive
bato.
Ikiavɨra Itir God Niniven nguibar ekiam gasɨghasɨki

(Sapta 1--3)
Ikiavɨra Itir GodNiniven nguibar ekiamɨn anɨngazi

1 Godɨn akam inigha izir gumazim Nahum, a irebamɨn mɨn garir bizir
mamɨngarima,Godakarkamaganɨngizɨ, anakɨnafarirkamosiri. Akarkam,
a Niniven nguibar ekiamɨn akam. Godɨn akam inigha izir gumazimNahum,
an nguibam Elkos.

2 Ikiavɨra Itir God uabɨra God, a gumazamiziba ateghtɨ,
me asebar ziaba fan kogham.

An akam batozir gumazamiziba, a mɨzazimme ganɨdi.
Ikiavɨra Itir God, a uan apanibar anɨngagha,

men arazir kuraba ikarvagha ivezir kuramme ganɨdi.
3 Ikiavɨra Itir God a zuamɨram atarir puvatɨ.

A Godɨn Gavgavir Ekiaba Itim,
egha a zurara arazir kurabagh amir gumazamiziba mɨzazim me
gasi.

Ikiavɨra Itir God, danganir manamɨn mangɨtɨ, amɨnir ekiam ko amozim
otivam,

eghtɨ ghuariabamati an dagarimning nguazim dɨtima,
nguazimmɨnezibamɨzi.

4An ongarim dagarvagh an atartɨ, ongarim dakegham.
Egha uaghan fanebagh ami da dati.

Egh a suam, biziba ikuvigham,
eghtɨ azeniba ko, grazir aghuaribamɨsɨngigh arɨmɨghiregham.

Basanɨn nguazir aghuimɨn itir azeniba ko, KarmelɨnMɨghsɨamɨn itir temeba

1:1: Aisaia 10:5-34; 14:24-27; Sefanaia 2:13-15 1:2: Ua Me Ini 20:5; Godɨn Araziba 32:35; 32:41;
Onger Akaba 94:1 1:3: UaMe Ini 34:6-7; Onger Akaba 104:3; Aisaia 29:6; Amos 1:14

ko, Lebanonɨn kantrin itir akɨmariba, da bar mɨdiava ariaghiri.
5God uan gavgavim akazɨ, mɨghsɨaba agoa nɨgha,

dɨpabarmɨn otifi.
A uan gavgavim akazɨ, mɨkɨmkɨzim nguazim ginobagha a gamima a nɨsi,

ezɨ gumazamiziba uaghan agoa nɨsi.
6An anɨngazir dughiam, tina deravɨra ikɨ ikuvighan kogham.

Bar puvatɨgham.
A gumazamizibar anɨngagha, an damazimningmati avim isiava aghefe,

An anɨngagharim, dagɨabamɨsaragharɨsi.
7 Ikiavɨra Itir God, an arazir aghuibar e gami.

Osɨmtɨzibar dughiabar a uan gumazamizibar mogomer danganimɨn
mɨn ikia,
egha gumazamizir a bagha zuiba, a men akurvasi.

8An aperiar ekiamɨnmɨn, Niniven nguibar ekiam bar a gasɨghasigham.
Egha gumazir an akam batoziba, a memɨsozi me ariaghiri.

9 Ia apaniba, ia arazir manam Ikiavɨra Itir God damuasava amɨgei?
Ia ganigh, a bar ia kuavaremegham.

Guizbangɨra, apanitam dughiar pumuning akɨrim ragh a
gasaraghan kogham.

10 Ia mati gumazim dɨpar onganim amegha bar ongani,
eghtɨ a bar ia agɨvagham,

mati avim benir dɨkoniba ko, grazir bar mɨsɨngizibar isi.*
11 Ia Niniven adarasi, ianmav nɨghnɨzir kuram iti,

egha a pazɨ Ikiavɨra Itir God damuasa akam akɨri.
12Ezɨ Ikiavɨra Itir God uan gumazamiziba Israelia, a kamaghɨnmemɨgei,
“Asiriabame bar avɨrasemegha gumazir gavgaviba iti,

ezɨ kɨme gasɨghasightɨ, me bar gɨvagham.
Nan gumazamiziba, kɨ osɨmtɨzir ekiam ia gatɨ,

egh kɨ ua kamaghɨn damuan kogham.
Bar puvatɨgham.

13Asiriaba faragha ia gativagha ike,
ezɨ datɨrɨghɨn kɨmen gavgavim abɨragham,
eghtɨme ua ia gativagh, ian ganan kogham.

Eghtɨ ia uamen kalabusɨn aven ikian kogham.”
14Egha Ikiavɨra Itir God Akar Gavgavimɨn kamaghɨn Asiriabav gei,
“Ian ovavir boriba uam otivan kogham.

Ian dɨpenir asebar ziaba feba,
kɨ dar avenmarvir guaba bar dagh asɨghasigham.

Eghme ian kuaba afaminmoziba, kɨ ia bagh dar akɨram.
Ia gumazamizir kɨniba, kamaghɨn amizɨ, ia ua ikian kogham.”

15 Ia gan, gumazir mammɨghsɨamɨn itir tuavimɨn izi,
egha akar aghuim inigha izi.

Kamaghɨn amizɨ, ia Judan gumazamiziba, ia izɨ
uari akuvagh Ikiavɨra Itir Godɨn ziam fɨsɨ isam damuam.

Egh bizir ia God danɨngasa akam akɨrigha gɨvaziba,
ia da isɨ a danɨng.

1:7: Onger Akaba 25:8; 28:8; 37:39-40 * 1:10: Hibrun akamɨnme kagh akam deragha anebɨghizir
puvatɨ. 1:15: Aisaia 52:7; Rom 10:15

Eghtɨ gumazamizir kuraba ua ian nguazim inian kogham.
Guizbangɨra, Godme gasɨghasigha gɨfa.

2
1-2Apaniba faragha Israelia gasɨghasigha, men biziba bar da inigha ghue.

Ezɨ datɨrɨghɨn Ikiavɨra Itir God, Israelɨn ziar ekiam damutɨ,
a faragha ikezɨmoghɨn uam otivam.

O Niniven adarasi, apaniba datɨrɨghɨn iamɨsosi.
Ia gasɨghasɨghamin gumazim izegha gɨfa.

Ia mɨdorozir gumaziba arɨghtɨme ian nguibar ekiamɨn okarigham.
Ia bar deravɨra tuavibar gan.

Ia mɨsoghsɨ tuivigh gavgavigh gan.

Ninive ikuvigham
3 Ian apaniba orar aghevibar suigha,mɨdorozir korotiar agheviba aghuigha,

ia mɨsoghasa izi.
Memɨsoghasa ivemara izima, men karisba taghtasi,

mati avim isi.
Ezɨmen afuzir ruarir me painɨn temebar ingariziba,

damɨsoghasa amua dar koniba igha izi.
4Men karisba bar pamten ivemara nguibar ekiamɨn aven izi,

egha gumazamiziba uari akuvir danganibar me darmangɨ izegh gami.
Me adenir avibar mɨn isia,

tintinibar ghuamati onɨmarim taghtasi.
5Men faragha zuir gumazim, mɨdorozir gumazir dapanibar diazɨ,

me ivemara asaghpora irasava amua dɨvazim bagha zui.
Me zuamɨra ivemara ghua averpenimɨn aven zui,

me averpenimɨn apengan, dɨvazim ginivtɨ, anekaramin temer otevir
mam iti.

6Me temer otevir kam, tiar akar fanemɨn boroghɨn itim ginivima,
tiar akam akariaghɨrɨ.

Ezɨ dɨpam bar puvɨra ivemara, atrivimɨn dɨpenimɨn aven izima, aperiar
ekiam otozɨ,

gumazamizir atrivimɨn dɨpenimɨn itiba bar atiatingi.
7Apaniba Asirian atrivim gamizɨ, a tughav itima, me an amuimɨn korotiaba

suegha,
a inigha kalabusɨn ghu.

Ezɨ an ingangarir amizibar naviba bar ikuvizɨme aziava,
bar an apangkuvigha uan evaribav sosi.

8 Dughiar bar ruarimɨn Niniven nguibar ekiam nɨmɨra iti, mati dɨpar
akarem.

Ezɨ datɨrɨghɨn an gumazamiziba ara nguibar ekiam ategha azenan zui,
mati dɨpam apɨrizir dɨvazim akariaghɨrɨzɨ, dɨpam puvɨra ivemari.

Menmarazi pamten dɨa ghaze,
“Ia mɨtifigh, ia mɨtifigh. Ia arɨmanganmarkɨ.”

Ezɨ tav mɨtɨgha uamategha zuir puvatɨ. Bar puvatɨ.
9An apaniba kamaghɨn uan adaraziv gei,
“Aria, ia men gol ko silvaba okemegh bar da inigh.

Bizir aghuir bar avɨriba, men nguibar ekiam gizɨfa.”

10Ninive bar ikuvigha, pura danganir kɨnir gumazamiziba puvatɨzimɨnmɨn
iti.

Gumazamiziba nguibar ekiam ategha tintinibar are.
Me puvɨram aguava bar atiatigha, men sueroghofariba nɨsi.

Men gavgaviba bar gɨvazɨma, men navibame gɨghaghirima,
men damaziba atiaghiregha guaba bar ghuari.

11-12Nguibar ekiar kam faragha bar gavgafi,
mati laionba itir danganim, ezɨ datɨrɨghɨn puvatɨ.

Ninive fomɨramati laionɨn igiaba ikia apir danganim, ezɨ laionɨnapuriba ko,
amebaba ko, men nguziba anmoga deravɨra itima,

apanibamemɨsozir puvatɨ.
Laionɨn apurim asɨzibav sogh da nguemsɨrightɨ, amebam ko, nguziba de-

ravɨra damam.
Egha asɨzir naba isa dɨpenim garɨzima a izɨfa.

Ezɨ datɨrɨghɨn laionɨn dɨpenim amanagh iti?
A ikuvigha gɨfa.

13 Ikiavɨra Itir Godɨn Gavgaviba Bar Itim kamaghɨn Ninivebav gei,
“Kɨrara ian apanim.

Kɨ ian karisba dapongtɨ da bar isigham.
Eghtɨ ianmɨdorozir gumaziba,

laionɨn igiabar mɨnmɨdorozimɨn aven arɨmɨghiregham.
Eghtɨ bizir ia igharaz darazi da iniziba, kɨ bar uam ada inigham.

Eghtɨ Kantrin Igharazibar Gumazamiziba
ua ian abuir gumaziba baraghan kogham.”

3
1 O Ninive! Men gumazamiziba puvɨra ifara gumazamizibav sozi me

ariaghiri.
Egha bizir avɨrim okemegha, nguibar ekiam garɨzima a bar izɨfa.

Kamaghɨn amizɨ, God gumazamizir kaba barme gasɨghasigham.
Mevzika!

2 Ia oragh, benir hoziabar akɨriba ifozorozim ikia tɨngazi,
ezɨ hoziabar sueba ko, karisɨnwilba tuavimɨn tɨngazi.

Ezɨ karisba tuavimɨn dagɨabagh isɨn ghua nɨdi.
3Mɨdorozir gumaziba hoziabagh apiagha ivemara izi,

ezɨmenmɨdorozir sababa glasɨnmɨn taghtasi.
Egha gumazir avɨrimmɨsozima, men kuaba tintinibar uarigh isɨn irav iti,

ezɨ nɨ da dɨponan iburagham.
Ezɨ gumazamiziba aruava gumazir kuaba dɨka, me gasaghpor-
aghiri.

4O Ninive, nɨ mati tuavimɨn amizim, kamaghɨn amizɨ, God ivezir kuram nɨ
ganɨdi.

Nɨn ganganim bar derazɨ, nɨ kantrin igharazibagh etui,
mati tuavimɨn amizim akavsiaba ko, imezibagh amua gumazibagh
etui.

Kantrin Igharazibar Gumazamiziba nɨ bagha ghua tuavimɨn amizimɨn
mɨn nɨ ko, arazir kurabagh ami.
Eghame nɨn kalabuziar gumazamizibar mɨn iti.

5Ezɨ Ikiavɨra Itir Godɨn Gavgaviba Bar Itim kamaghɨnmɨgei,
“ONinive, kɨ nɨ gasɨghasigham.

Nɨ tuavimɨn amizimɨn mɨn itima, kɨ datɨrɨghɨn nɨn korotiaba sueghtɨ nɨ
bibiamra ikiam.

Nɨ korotiaba puvatɨghtɨ, Kantrin Igharazibar Gumazamiziba nɨn gantɨ,
nɨ bar aghumsigham.

6Kɨ pazɨ nɨ damuva, bizir mughuriar kuraba zuibar nɨ avaragham.
Eghtɨ Kantrin Igharazibar Gumazamiziba nɨn ganɨva bar atiatigham.

7Me nɨn ganɨva nɨn arɨmɨriabar mangam.
Me kamaghɨnmɨkɨm suam,

‘Ia gan. Ninive ikuvigha gɨfa.
Gumazitam an apangkuvighan kogham.

Mɨgɨrɨgɨar aghuaritam a damuva an akurvaghamin gumaziba pu-
vatɨ.’ ”

8ONinive, nɨ ti ghaze, nɨn gavgavim Tebes gafira, a?
Kar Isipɨn nguibar ekiar mam.

A uaghan Nailɨn Faner Ekiamɨn boroghɨn iti,
ezɨNail mati an dɨvazim.

9 Ia ti fo, Tebes, kantri Isip ko, kantri Itiopian ruaghatevir mam gativagha
aningɨn gari.

Ezɨ kantrin tam an gavgavim abɨrazir puvatɨ.
Ezɨ kantri Put ko, kantri Libia a ko, poroghamɨdorozibagh ami.

10Ezɨ a pura bizim, apaniba Tebesia gafiragha,
kalabusɨn ingangarim baghame inigha ghue.

Memen boriba, tuavir akar uari bativibar memɨsozi me ariaghiri.
Egha Tebesɨn gumazir aruaba me senbar me ikegha vaghvagha me inigha

ghue,
ezɨmemen ingangarir gumazir kɨnibar mɨn ingari.

11 Ia Niniveba, ia uaghan Tebesbar mɨn otivam.
Ia dɨpar onganibar amɨ gumazir onganibar mɨn otivam.

Ian nɨghnɨziba onganightɨ ia daighiram,
egh apanibar atiating arɨmangɨmongsɨ danganiba buriam.

12 Eghtɨ apaniba ian nguibar ekiam inisɨ pamten ingaran kogham. Pu-
vatɨgham.

Ian nguibar ekiar gavgaviba mati fighɨn temer ovɨziba faragha anigha
gɨfa.

Eghtɨ apaniba zuamɨram a inigham, mati gumazim temer figh gɨnobazɨ,
an ovɨziba ira gumazimɨn akatorimra iraghu.

13 Ianmɨdorozir gumazibamati amiziba,
kamaghɨn amizɨ, me apanibav sogh, me batueghan kogham.

Ian nguibar ekiamɨn tiar akar ekiar, gavgaviba apazir igugunir gavgaviba,
avim dar isigham.

Eghtɨ nguibar ekiamɨn tiar akam bar kuighirɨghtɨ, apaniba puram an
aven izegham.

14Niniven gumazamiziba, apaniba ian nguibar ekiam korogham,
kamaghɨn amizɨ, ia dɨpaba tuigh, da inigh nguibar ekiamɨn aven izɨ.

Egh ia nguazir aghevim inigh a dɨkɨtɨ an amereghtɨ,
ia brighbar ingarir boksiabar arɨgh.

Egh brighba inighmangɨ
gavgavim isɨ nguibar ekiamɨn dɨvazim danɨng.

15 Ia dar amutɨ da uaghan bar ian akuraghan kogham.
Avim izɨ ia ko iannguibar ekiamɨn isitɨ, ia isigharɨghireghbar gɨvagham,
mati odeziba bar dagheba agɨfa.

Ia faragha odezibar mɨn bar avɨraseme.

16Egha ian gumazir dagɨar ingangaribagh amiba
bar avɨrasemegha, overiamɨnmɨkovezibar dɨbobonim gafira.

Ezɨ datɨrɨghɨnme bar ghuegha gɨfa,
mati odeziba zuravaribaameghagɨvagha, uanavɨzibakuighamɨghegha
ghue.

17 Ian gumazir dapanibamati odezir okoruam, orangtɨzimɨn dughiam,
da dɨvazibagh isɨn iti.

Ezɨ aruem anadima damɨgha ghue.
Ezɨ gumazamiziba fozir puvatɨ, da managh ghue?

18O Asirian atrivim, nɨ oragh.
Nɨn gumazir dapaniba ko, gumazir ziaba itiba,

me ariaghirezɨmen kuaba ireghav iti.
Ezɨ apaniba nɨn gumazamizibagh amizɨ, me tintinibar mɨghsɨabar ghue.

Ezɨ uamen akuva, me inigh nguibamɨn izamin gumaziba puvatɨ.
19Nɨmati gumazir duar ogorim iti.

Ezɨ nɨn duam damightɨ an akumaminmarasinba puvatɨ.
Nɨn duam akumighan kogham.
Bar puvatɨ.

Nɨ fomɨra paza gumazir avɨribagh ami,
ezɨ gumazitam arazir bar kurar nɨ me gamitamɨn arɨ mangɨghan
kogham.

Kamaghɨn amizɨ, gumazamiziba nɨn osɨmtɨzim bareghɨva,
dafaribav sogh bar akuegham.



Habakuk 1:1 1786 Habakuk 1:5

Godɨn Akam Inigha Izir Gumazim
Habakukɨn Akɨnafarim

O
Habakuk

Akar faragha zuim
Babilonɨn kantri bar gavgavigha itir dughiamɨn, Godɨn akam inigha izir

gumazim Habakuk, Godɨn akam akuri. Egha a garima, Babilonian araziba
bar ikufi. Me pura mɨsogha, igharaz darazigh asɨghasɨsi, ezɨ bizir kam
Habakuk gamima, a nɨghnɨzir avɨribagh ami. A kamaghɨn Godɨn azangsɨsi,
“Kɨ fo, nɨ guizɨn arazibagh ami, egh nɨ arazir kurabagh amir gumazamizibar
araziba tuisɨgh, ivezir kurammedanɨng. Gumazamizir kurarkaba, gumaza-
mizir mong derazibagh asɨghasɨzima, nɨ puram aperaghav ikia gari. Nɨ bar
tizim bagha kamaghɨn ami?” NɨHabakuk 1:13ɨn ganigh.
Azangsɨzir kam bar fomɨra ikia, iza datɨrɨghɨn tu. Ezɨ Godɨn ikarvazim

uaghan ikiavɨra iti. A kamaghɨnmɨgɨa ghaze, a uabɨ biziba bar dar afeziam,
ezɨ an ifongiamko, dughiar a uabɨmɨsevezimɨn, a biziba bar da akɨrmɨgham.
Ezɨ gumazamizir Godɨn Akar Gavgavibar gɨn zuiba, me nɨghnɨzir gavgavim
Godɨn iti, eghme zurara ikɨvɨra ikiam.
Habakukɨn akar mam uaghan kamaghɨn mɨgɨa ghaze, God gumazamizir

kurabaghasɨghasɨgham. Eghakɨnafarir kamagɨvsɨ, Godɨnziam famin ighiar
mam iti, eghtɨ an aven Habakuk uabɨ uan nɨghnɨzir gavgavim akakagham.

Habakuk uan navir osɨmtɨzibar gunmɨgeima,
Ikiavɨra Itir God an akam ikarvasi

(Sapta 1--2)
1 Kar Godɨn akam inigha izir gumazim Habakuk, a irebamɨn mɨn garir

bizimɨn aven akar kam baraki.
Habakuk gumazir kurabar arazibar gun Ikiavɨra Itir Godmɨgei

2O Ikiavɨra Itir God, dughiar bar ruarim kɨ nɨn diava ara iti.
Ezɨ nɨ dazoghɨn nan dɨmdiam baregh, en akuragham,

eghtɨ bizir bar kurar e bativiba, e gasɨghasɨghan kogham?
3Kɨ osɨmtɨzir bar avɨribar gari da gumazamiziba batifi.

Nɨmanmaghsua osɨmtɨzir kaba ataghizɨ, da otifi?
Manmaghɨn amizɨ nɨ bizir kurar kabar garima,

da gumazamiziba bativima, nɨ bizitam gamir puvatɨ?
Kɨ danganiba bar a dar gari,

gumazir kuraba, gumazamiziba ko, men biziba saram asɨghasɨsi.
Ezɨ gumazamiziba atara pura tintinibar mɨsosi.

4GumazamizibaMoses Osirizir Arazibar gɨntɨzir puvatɨgha ghaze,
nɨn Arazir kaba pura biziba.

Ezɨ jasba zurara kotɨn aven nɨn guizɨn Arazibar gɨn zuir puvatɨ.
Gumazamizir arazir kurabagh amiba, me gumazir arazir aghuibagh amiz-

iba dɨkabɨra,
egha zurara nɨn guizɨn araziba adavadafi.
Ikiavɨra Itir God akarmamuan gumazamizibagh anɨngi

5Ezɨ Ikiavɨra Itir God kamaghɨn uan gumazamizibavmɨgei,
“Ia bar deraghvɨra kantrin igharazimɨn gumazamizibar gan!
1:5: Aposel 13:41

Maia! Ia nguazir kamɨn itir dughiamɨn,
kɨ bar bizir igharagha garim ian tongɨn a damigham.

Eghtɨ ia bizir kam bareghamin dughiamɨn,
ia ti nɨghnɨzir gavgavim an ikian kogham!
Kamaghɨn amizɨ, ia bar dɨgavir kuram damigham!

6 Ia oragh! Kɨ Babilonia damightɨ me gumazamizir bar gavgavibar
otivigham.

Gumazamizir kaba, me gumazamizir bar kuraba, me uaghan mɨsozir
gumazamiziba.

Egha me datɨrɨghɨn pura tintinibar kantribar ghua, gumazamizir igharaz-
ibar dɨpeniba isa,

me dɨkabɨri.
7Me gumazamizibagh amima, me bar atiatigha puvɨra nɨsi.

Gumazir kurar kaba, me guizɨn arazir tamɨn gɨntɨzir puvatɨ.
Me uari fa, uan ifongiabar gɨntɨsi.

8 “Men hoziaba bar puvɨra ivemari,
eghame asɨzir atiar ruarimɨn ikia puvɨra ivemaribagh afira.

Egha hoziar kaba bar puvɨra mɨsosi, ezɨmemɨsozir arazim,
afiar atiabar mɨdorozir arazim gafira.

Hoziarkabauari fa, uari akuri, ezɨmɨsoghamingumaziba,mehoziarkabagh
apiagha,

nguibar bar saghon itibar ikegha, mɨdorozim foreghasa izi.
Me bar puvɨram akɨgh izam,mati kuarazir isam nguazim gisɨn uan asɨzimɨn

apigha
amɨsuegh anemasa, pura tuigha iraghu.

9Menmɨdorozir gumaziba, kantrin me inabazimramangasa nɨghnɨsi.
Me izima, gumazamizibame baregha, puvɨra atiatia nɨsi.

Eghame bar apangkuviba puvatɨgha puvɨra kantri gasɨghasɨgh,
gumazamiziba inighmangɨ kalabuziam datɨghtɨme pura ingaram.

Kalabuziar gumazir me inizir kabar dɨbobonim bar avɨrasemegha
mati ongarir gigim.

10Me atriviba ko, nguibar ekiabar gumazir dapanibar ingaravaka,
dɨbovibar me gami.

Eghame nguibar ekiamɨn garima, a dɨvazir gavgavim iti,
ezɨme puv an ingaravati.

Egha me dɨvazir mɨriamɨn nguazir pozim mɨkɨnigh, egh an mavanang
dɨvazimɨn uari akunigh,

nguibar ekiamɨn avenmangɨ an biziba bar ada inigham.
11 Me mɨdorozim zuamɨram anegɨvagha, ivegha zuamɨra danganir

igharazimɨn ghue,
mati amɨnim va iza zui.

Gumazir kaba, me godɨn tamɨn gɨntɨzir puvatɨ.
Me uari fa uan ifongiam ko, gavgavimɨn gɨntɨsi,

eghame bar osɨmtɨzir dafam iti.”
Habakuk atara uamategha Ikiavɨra Itir Godmɨgei

12O Ikiavɨra Itir God, nɨ fomɨra ikia iza datɨrɨghɨn, nɨ ikiavɨra iti.
Nan God, nɨ nan Godɨn Bar Zuezim.

Nɨ zurara ikɨmangɨ aremeghan kogham.
O Ikiavɨra Itir God, nɨ mati dagɨar bar gavgavim, ezɨ e nɨn gɨrakɨrangɨn uari

modi.
1:6: 2 Atriviba 24:2

E fo, nɨ en arazir kuraba ikarvagh, puv e damuasa,
Nɨ Babilonia amɨsevegha gavgavimme ganɨngi.

13Babilonia me gumazamizir ifariba, eghame arazir kurar avɨribagh ami.
Ezɨ barmanmaghɨram amizɨ, nɨme ataghizɨ, me nɨn ingangarim gami?

Kɨ fo, nɨ bar moghɨra zue, egha nɨ gumazir arazir kurabagh amibar araziba
tuisɨgh,

eghmen arazir kuraba bagh, ivezir kuramme ikarvagham.
Ezɨ gumazamizir kurar kaba, me gumazamizir mong derazibagh asɨghasɨsi.

Ezɨ nɨ puram aperaghav ikia men gari.
Nɨ bar tizim bagha kamaghɨn ami?

14Nɨ gumazamizibagh amizɨ, me ongarimɨn itir osiribar mɨn iti.
Nɨme gamizɨ, me sibar davaragh aruibar mɨn ikia,

men ganamin gumazir dapaniba puvatɨ?
15Ezɨ Babilonia gumazamiziba isa kalabuziam garɨsi,

mati amiziba ivebar osiriba isi.
Omati, gumaziba akezibar osiribar dui.

Egha Babilonia me isa kalabuziam gatɨgha gɨvagha,
bar akuegha diava arai.

16Egha arazir kamra, me dagher avɨriba ko, bizir aghuir avɨrim
uari bagha da akumakua,

dar pozimmɨkɨri.
Eghame uan asebar ziaba fava, bizir mughuriar aghuiba zuiba tuava,

mughuriar aghuibame ganɨga, me bagha ofabagh ami.
17Babilonia uan apanibar apangkuvir puvatɨ.

Eghtɨ nɨme ateghtɨ,
me zurara kamaghɨra kantrin igharazibav mɨsogh me
gasɨghasɨgham, o?

2
Ikiavɨra Itir GodHabakukɨn akam ikara

1Kɨ uan osɨmtɨzimɨn gun Ikiavɨra Itir Godmɨkemegha gɨfa,
egha a na danɨngaminmɨgɨrɨgɨammɨzua iti,

eghtɨ kɨ uam anmɨgɨrɨgɨam ikarvagham.
Mati mɨdorozir gumaziba nguibam avɨnizir dɨvazir mɨtiar gavgavimɨn pɨn

ghuavanega,
tuivigha apaniba bagha gara iti moghɨn,

kɨ a bagha garamɨzua iti.
2Ezɨ Ikiavɨra Itir God, kamaghɨn nan akam ikaragha ghaze,
“Kɨ uan akam, nɨ irebamɨnmɨn bizimɨn gari moghɨn,

kɨ a isɨ nɨn akagham.
Eghtɨ nɨ akar kam deravɨra dagɨatamɨn an osirigh,

eghtɨ gumazir a dɨponamim deraghvɨram an gan zuamɨra a dɨponam.
3Bizir kam otivamim dughiam, a tɨgharmaghɨn izɨ guizɨn otivam.

Kamaghɨn amizɨ, bizir kɨ nɨn akaghamin kaba, nɨ da osirightɨ da ikɨ.
Bizir kɨ nɨn akakaghamiba, da bar guizbangɨra kɨran oveghangɨn otivigham.

Nɨ ti ghaze, da zuamɨra otoghan kogham, puvatɨ, nɨ puramɨzuam ikɨ,
bizir kam bar aghumra izɨva otogham.

4Akar kam kamakɨn,
1:13: Onger Akaba 5:5; Jeremaia 12:1 2:3: Hibru 10:37 2:4: Rom 1:17; Galesia 3:11; Hibru

10:38

‘Gumazamizir kurar uan navir averiabar aven, uarira uari fa akaba batoz-
iba,

me iregham.
Ezɨ gumazamizir Godɨn Akar Gavgavibar gɨn zuiba,

me nɨghnɨzir gavgavim Godɨn ikɨ, me zurara ikɨvɨra ikiam.’ ”
Gumazir arazir kurabagh amiba, me bar ikuvigham

5 Gumazir bizir avɨriba iniasa naviba isiba, men arazir kam, zurara me
gifari.

Gumazir uari fa akaba barazir puvatɨziba,
me deragh dapiagh dughiar ruarimɨn ikian kogham.

Me zurara kantrin avɨrim dɨkabɨn, me inighme gativaghasa.
Kamaghɨra, me zurara bizir bar avɨriba iniasa ifonge,
Mati ovevem ko Gumazamizir Oveaghuezibar Nguibam zurara gu-
mazamizir avɨriba iniasa, egha izevir puvatɨ.*

6Eghtɨ gumazamizir men apengan itiba,
me dɨbovir akabar men garir gumazibav kɨmam.

Me kamaghɨnmemɨkɨm suam,
“Iavzika!

Ia gumazir igharaz darazir biziba okeiba, ia bar ikuvigham.
Ia manadɨzoghɨn arazir gumaziba pura ian biziba inizɨ, ia men avɨghtɨ

me zuamɨra uam ada ikarvaghamin arazir kam ataghɨragham?”
7 Ia gumazir igharaz darazi abɨniziba,

ia uari gumazir munamɨn bizim inigh, egh uam a ikarvaghamin
osɨmtɨzir ekiaba ikiam.

Eghtɨ igharaz darazi zuamɨra ia bagh izɨ, ia mɨkɨm suam,
arazir gumazir munamɨn bizim inigha uam a ikarvaghamin, ia
zuamɨram a ikaragh.

Guizbangɨra, apaniba izɨ ian bizibagh eku,
da ater mangam.

8 Ia kantrin avɨrir igharazibar gumazamizibar biziba, ia bar da okeme.
Egha ia men gumazamizir bar avɨrimmɨsoghezɨme ariaghirezɨ,

ia men nguibar ekiabagh asɨghasɨki.
Eghamen gumazamizir varazira ataghizɨme ikiavɨra iti.

Eghme gɨn, igharaz darazi gamizɨmoghɨra,
me dɨkavigh arazir kamra ia damuam.

9 “Iavzika! Ia gumazir igharaz darazir bizir avɨriba iniziba, ia bar iku-
vigham.

Ia bizir kaba isa uan adaraziram anɨngi.
Egha ian biziba deravɨra ikiasa, ia da bagha dɨpenir bar gavgavibar ingari,

egha ia ghaze, arazir kamɨn osɨmtɨzim izɨ ia gitavɨragham. Puvatɨgham.
10 Ian arazir kurabara, ian adarazir ziam dɨkabɨragha aghumsɨzim me

ganɨngi.
Ia kantrin avɨrim gasɨghasɨki,

kamaghɨn amizɨ, iarara bar ikuvigham.
11Eghtɨ dagɨar ia dɨpenibar bɨriba gavgavim dagh anɨdiba,

da uaghan ian dɨmɨva arangɨva akaba ia gasam.
Eghtɨ ian dɨpenir afiaba uaghan ian akam ikaragh mɨgɨrɨgɨar kam-
ram damuam.

12 “Iavzika! Ia uan nguibar ekiam damightɨ, a tugh gavgavighasa,

* 2:5: Hibrun akam deragha vezɨn kamɨnmɨngarim abɨghizir puvatɨ.



Habakuk 2:13 1790 Habakuk 2:18-19

ia gumazamizir avɨrimmɨsoghezɨme ariaghire.
Egha ia uan nguibar ekiam damightɨ, a mɨtɨgh gavgavighasa nɨghnɨgha,

arazir kurar avɨribagh ami.
Kamaghɨn amizɨ, ia bar ikuvigham.

13 Ia kantriba dɨkabɨragha, men gumazamiziba isa kalabuziam garɨki,
ezɨme bar ingangarir dafamɨn ian bizibagh ami.

Eghtɨ avim bizir kaba bar dar isightɨ, ingangarir me amizir kabar dagheba
puvatɨgham.

Guizbangɨra, Ikiavɨra Itir Godɨn Gavgaviba Bar Itim, bizir kam
damightɨma an otogham.

14 Eghtɨ nguazimɨn itir gumazamiziba bar deraghvɨra Ikiavɨra Itir God
gɨfogham.

Eghtɨ fofozir kam, nguazimɨn oteviba bar dagh izɨvagham,
mati ongarim bar ghua uan danganimra tu.

15 “Iavzika! Ia gumazir igharaz darazir atara bar pazavɨra me gamiba,
ia bar ikuvigham.

Ian anɨngagharimmati wainɨn kap.
Egha ia pazame gami,

mati gumazim uan namakamwainɨn dɨpar avɨriba a ganɨngizɨ,
an ada amegha, bar onganigha inim fɨriaghɨrɨzɨ,

a bibiamra ikia bar aghumsɨki.
16 Kamaghɨra Ikiavɨra Itir God ian ziar ekiam abɨraghtɨma, ia bar aghum-

sigham.
A ivezir kuram ia danɨngam, mati a uabɨ ia gamima,

ia uari wainɨn dɨpar avɨriba apa bar ongani.
Egh gumaziba ian gantɨ ia bibiabara ikɨtɨ,

ian ziar ekiam degeghirɨghtɨ, ia bar aghumsigham.
17 Ia Lebanonɨn ruarir pɨzimɨn itir temer bar avɨriba oke,

kamaghɨn amizɨ, God arazir ia amizir kamra, ua ia damuam.
Ia mati ruarimɨn itir asɨzir atiaba, asɨzir bar avɨrimmɨsuagharɨki,

ezɨ datɨrɨghɨn ia uari ikuvigham.
Ia gumazamizir bar avɨrimmɨsozi me ariaghire,

egha ia nguazir kamko, nguibar ekiaba ko, dar aven itir adarazi barme
gasɨghasɨki,
kamaghɨn amizɨ, bizir kaba otivam.†

18-19 “Iavzika! Ia gumazir kamaghɨn ter oteviba ko, dagɨabavmɨgeiba,
‘Ia daguim ategh dɨkafigh,’

ia bar ikuvigham.
Ia ti ghaze, bizir kam dɨkavigh bizitam ian akagham.

Bar puvatɨgham.
Marvir guar kabamanmaghɨn ian akuragham?

Me ian akuraghan kogham.
Marvir guar kaba, kar bizir gumaziba uari gol ko, temer otevibar
ingariziba.

Kamaghɨn amizɨ, bizir kaba guizɨn akatam akarigh iamɨkemeghan kogham.
Da pura ia gifari,

ezɨ ia bar ikuvigham.
Gumazim uabɨ marvir guar kam akɨrigha ghaze, bizir kam a nan

akuragham.
2:14: Onger Akaba 22:27; Aisaia 11:9; Sekaraia 14:8-9 2:15: Jenesis 9:22; Hosea 7:5 † 2:17:

Hibrun akam deragha vezɨn kamɨnmɨngarim abɨghizir puvatɨ.

Bar puvatɨgham.
Marvir guar kam, bar akam akarigh bizitammɨkemeghan kogham.

Eghtɨ ia silva ko, golɨn bar deraghvɨram an kurkegham, arazir kam a pura
bizim.

Guizbangɨra, an angamɨra itir puvatɨ,
egh a bar bizitam ia bagh a damighan kogham.

20 “Ezɨ Ikiavɨra Itir Godra, uan Dɨpenir Bar Zuezir uan Nguibamɨn itimɨn iti.
Eghtɨ ia nguazir kamɨn itir gumazamiziba bar moghɨra izɨ,

an damazimɨn tuivigh, uan akabar kumigh nɨmɨra ikiam.”
Habakuk God komɨgei

3
(Sapta 3)
Godɨn akam inigha izir gumazim, Israelian akurvaghasa Godɨn azangsɨsi

1Kar Godɨn akam inigha izir gumazimHabakuk, God komɨgeir akaba, ezɨ
da onger akar kamɨnmɨn zui. Gumazamiziba onger akar kabar amuva, me
azir akamɨn arazimɨn gɨnmangɨ, ighiabar amu. Eghtɨ gumazir onger akabar
faragha zuim gumazibavmɨkɨmtɨ, me gitabavmɨsogham.*

2O Ikiavɨra Itir God,
nɨ uan gavgavimɨn amizir bizibar akaba,

kɨ da baraki.
O Ikiavɨra Itir God,

kɨ nɨn ingangaribar akaba baregha,
dɨgavir kuram gami.

Nɨ fomɨram amizir bizir bar ekiaba,
nɨ datɨrɨghɨn en dughiamɨn,

nɨ ua dar amuasa kɨ ifonge.
Eghtɨ datɨrɨghɨn itir dughiamɨn gumazamiziba,

uaghan nɨn arazibagh fogham.
Guizbangɨra, nɨn adarim en iti,

nɨ Godɨn apangkuvim.
Ezɨ kɨ nɨn azangsɨsi,

nɨ en apangkuvigh en akuragh.

3God Idomɨn nguazim ategha uamategha izi.
Godɨn Bar Zuezim, a ParanɨnMɨghsɨamɨn dɨkavigha izi.

(Ighiam gamua an suiam
atugha avughsegha ua

ighiam gami.)
An gavgavim ko, ziar ekiam ko, an angazangarim otogha,

overiamɨn danganiba, bar da avara.
Ezɨ nguazir kamɨn itir gumazamiziba bar an angazangarir ekiamɨn garima,

arazir an ziam fem, bar me gizɨfa.
4An gavgavir ekiamɨn angazangarim, danganiba bar dagh isira.

Egha angazangarir kam, an dafarimɨn ikegha onɨmarimɨn mɨn tagh-
tagha tintinibar zui.
An dafarimra, an gavgavimmoga itir danganim.

2:20: Sekaraia 2:13 * 3:1: Hibrun akam deragha vezɨn kamɨnmɨngarim abɨghizir puvatɨ. 3:2:
Jop 42:5-6; Onger Akaba 44:1; 119:120; Jeremaia 10:7

5An arɨmariar igharagha garir avɨriba amadazɨ,
da an faragha ghue.

Eghtɨ arɨmariar bar ekiar gumazamizibar amutɨme arɨmɨghiramiba,
da an gɨn izam.

6A ghua tuzɨ dughiamɨn, nguazim barmoghɨra ivazvasi.
Egha a ghua kantribar gumazamizibar garir dughiamɨn,

me atiatiava agoa puvɨra nɨsi.
Egha a fomɨra itir mɨghsɨar ekiar bar gavgavibagh amizɨ, da pura dɨpɨra

uaghiri.
Egha amɨghsɨar muziarir a fomɨra isɨn aruizibagh amizɨ,

da isɨvagha uaghiri.†
7Kɨ Kusanɨn kantrin gumazamizibar garima, men averpeniba bar moghɨra

ikuvizɨ
me bar atiatingi.

EzɨMidianian purirpeniba, pura tintinibar irezɨ
me puvɨra atiatia nɨsi.

8O Ikiavɨra Itir God, nɨ amɨnir ekiam amadazɨma,
a iza faneba ko, ongarim gamizɨma,
da dɨkavigha puvɨra ingari.

Nɨ ti men atara kamaghɨn ami, o?
Nɨ dɨkavigh izɨ uan gumazamizibar akuragh

men apaniba abɨnamin dughiar kamɨn,
amozimɨn ghuariar ekiabamati, nɨnmɨdorozir hoziaba ko karisba.

9-10Nɨ uan pim asigha a dafagha, anekɨrigha gɨfa.
Nɨ barir avɨriba isa bariba azuir mɨtarir mɨsevim gaghui.

(Ighiam gamua an suiam
atugha avughsegha ua

ighiam gami.)
Eghamɨghsɨaba nɨn garir dughiabar, me nɨsi.

Nɨ amozir ekiaba akuri da nguazim gɨra anebɨsi,
ezɨ faner ekiabar dɨpaba emɨra izi.

Ezɨ aperiar ekiaba dar otiva izaghiri.
Ezɨ dɨpar nguazimɨn aven itiba uaghan tɨngagha,

buav anaga overiamɨn suisi.
11Nɨn bariba akɨzɨrɨgha zuir dughiamɨn,

dar angazangarim bar ekefe.
Nɨn afuzim akɨgha zuir dughiamɨn,

an onɨmarimɨnmɨn taghtasi.
Ezɨ aruem ko, iakɨnim dar gara,

voroghɨramɨtɨghav iti.
12Nɨ adarir ekiam kantriba bar dar ikia,

egha nɨ nguazim gisɨn arua,
nguibaba bar da dɨkabɨni.

13Nɨ tizim bagha arazir kabagh ami?
Guizbangɨra, nɨ uan gumazamiziba ko, atrivir nɨ mɨsevezimɨn akurvaghasa

ifonge,
egha nɨ arazir kabagh ami.

† 3:6: Hibrun akam deragha vezɨn kamɨnmɨngarim abɨghizir puvatɨ.

Egha nɨ gumazir kurabar gumazir dapanim mɨsuegha, bar an adarazi
gasɨghasɨki,

mati gumazim dɨpenir siriamɨn ikegha anekaragharigha, bar izaghira
an dɨpenir akɨnibar tu.

(Ighiam gamua an suiam
atugha avughsegha ua

ighiam gami.)

14Apaniba en agɨraghtɨ e pura tintinibar arɨmangasa,
me amɨnir bar dafamɨnmɨn izi.

Apaniba e dɨkabɨnasa bar akuegha,
mati gumaziba pazɨ gumazir biziba puvatɨzibar amuasa izima,

gumazir biziba puvatɨzibamongegha iti.
Ezɨpuvatɨ, nɨapanibarmɨdorozirgumazibardapanimɨnbarirafuziba inigha

dar anarɨram ase.
15Nɨ uan hoziabagh aperazɨ,

da ongarim dɨka anebɨgha zui.
Ezɨ bizir kam ongarim gamima

a dɨkava nɨgarpɨri.
16Kɨ bizir kaba bar da baregha agoi.

Kɨ atiatia agoima, nan akam uaghan nɨsi.
Nan agharapaniba amɨraghamɨregha berir amɨrazimɨnmɨn oto.

Ezɨ nan suemning nan amɨrazɨ, kɨ ua gavgaviba puvatɨ.
Kɨ fo, God izɨ apanir e gasɨghasɨghizir kaba puvme damigham.

Ezɨ kɨ dughiar kammɨzua iti.
Kamaghɨn amizɨ, kɨ pura uabɨn asugha nɨmɨra iti.‡

17-18Eghtɨ fighɨn temeba ban koghtɨ,
wainɨn ikarɨziba, wainɨn ovɨziba dar ituan koghtɨ,
olivɨn temeba, ovɨziba dar ituan koghtɨ,
azenimɨn dagheba puvatɨghtɨ,
sipsipba bar arɨmɨghireghtɨ,
bulmakaubar dɨpenim pura ikɨtɨ,

eghtɨ kɨrara Ikiavɨra Itir God bagh bar akongegham.
Kɨ fo, God, a uamategh na iniam.

Kamaghɨn amizɨ, osɨmtɨzir kaba otivamin dughiamɨn,
kɨ bar akuegh navir amɨrizimɨn ikiam.

19 Ikiavɨra Itir God, a nan Ekiam, a gavgavim na ganɨdi.
A nan suemning gamizɨ, aning gavgavigha, mati asɨzir dian sueba,

Egha a na gamima, kɨ deravɨramɨghsɨabagh isɨn arui.

(Gumazir onger akar kabar faragha zuim,
gumazibav geima,

me gitabav sosi.)

‡ 3:16: Hibrun akam deragha vezɨn kamɨn mɨngarim abɨghizir puvatɨ. 3:17-18: Jop 13:15; Aisaia
41:16 3:19: 2 Samuel 22:34; Onger Akaba 18:33

Godɨn Akam Inigha Izir Gumazim
Sefanaian Akɨnafarim

O
Sefanaia

Akar faragha zuim
Dughiar atrivim Josaia Judabar arazir kuraba akɨrizimɨn, Sefanaia gɨn iza

Ikiavɨra Itir God a ganɨngizir akabav gei. (Nɨ 2 Atriviba, sapta 22 ko, 23ɨn
gan.) Sefanaia ghaze, Judan adarazi arazir kurarmeGodɨn ziam fava amiba
ataghɨragham. Puvatɨghtɨma, God me bagh osɨmtɨzir ekiam amadaghtɨ a
izam.
Sefanaia uaghan mɨgɨa ghaze, kantrin igharazir Judabar apanim gamiba,

God uaghan me gasɨghasigham. Eghtɨ Jerusalem uaghan ikuvigham.
Eghtɨ gumazamizir navibagh iragha arazir aghuibagh amiba, me der-
aghvɨra ikiam. Eghtɨ gɨn Jerusalem ua deragh otoghtɨ, gumazamizir Godɨn
damazimɨn deraziba an aven ikiam.

Ikiavɨra Itir God Izamin DughiamOtogham
(Sapta 1--3)
Ikiavɨra Itir God Izamin Dughiam otoghtɨ, a gumazamiziba isɨ kot

darɨgham
1 Emonɨn otarim Josaia, a Judan atrivimɨn itima, Ikiavɨra Itir God akar

kam Sefanaia ganɨngi. Sefanaia Atrivim Hesekian anabamɨn oto. Kusi, a
Sefanaian afeziam, ezɨKusin afeziamGedalia, ezɨGedalian afeziamAmaria,
ezɨHesekia Amarian afeziam.

2 Ikiavɨra Itir God kamaghɨn Sefanaia mɨgei:
“Kɨ nguazir kamɨn itir biziba bar ada avigha da makunizɨ moghɨn, dagh

asɨghasigham,
3 kar gumazamiziba bar moghɨra, ko asɨziba, ko kuarazir overiamɨn

mɨghagha aruiba, ko osirir ongarimɨn aruiba.
Bizir kaba gumazamizibagh amima, me arazir kurabagh ami,

kɨ bar ada agɨvagham.
Eghtɨ tam ua ikian kogham.

Kɨ Ikiavɨra Itir God, kɨmɨkemegha gɨfa.
4 “Judan gumazamiziba ko Jerusalemɨn gumazamiziba bar moghɨra,

kɨmɨzazimme gasegham.
Asem Balɨn ziam fer arazimɨn bizir ikiavɨra itir vaghvaziba, ko an ofa gamir

gumaziba,
kɨ barme gasɨghasigham,

eghtɨ gumazamiziba uame gɨnɨghnɨghan kogham.
5Gumazamizir uan dɨpenibar isɨriabar ghuavanaga, aruem ko, iakɨnim ko,

mɨkovezibar ziaba feba,
kɨme gasɨghasigham.

Gumazamizir avɨrim nan ziam fa kamaghɨnmɨgei,
‘E Ikiavɨra Itir Godɨn ziamɨn pɨn an akakagha ghaze, Bar guizbangɨra, e
an gɨn zui.’

1:1: 2 Atriviba 22:1--23:30; 2 Eghaghaniba 34:1--35:27

Ezɨ puvatɨ, me uaghan asemMolekɨn ziam fa ghaze,
‘E asem Molekɨn ziamɨn pɨn akakagha ghaze, Bar guizbangɨra, e asem
Molekɨn gɨn zui.’
Kamaghɨn amizɨ, kɨme gasɨghasigham.

6Gumazamiziba akɨrim na gasa, ua nan gɨn zuir puvatɨ,
egha tuavim uarir akakaghasa na bagha iza, nan azangsɨzir puvatɨ.

Kɨ uaghan gumazamizir kabagh asɨghasigham.”
7 Ikiavɨra Itir God Izamin Dughiar Ekiam a roghɨra izegha gɨfa.

Kamaghɨn amizɨ, ia an boroghɨn izɨ nɨmɨra ikɨ.
Ikiavɨra Itir God uan gumazamizibamemɨsoghasava ami,

mati gumaziba ofa damuasa asɨzibav sosi.
Egha gumazir igharazibar diazɨme iza garima,

a uan damazimɨn zuezir arazim damuasamemɨgei.*
8 Ikiavɨra Itir God ghaze,

Dughiar kɨ uan gumazamizibav soghamim,
kɨ atrivimɨn gumazir dapaniba ko, atrivimɨn otariba ko, kantrin igharazibar

arazibagh amir gumazamiziba,
kɨme gasɨghasigham.

9Dughiar kamɨn, gumazamizir asebar ziaba fa,
uan gumazir ekiamɨn dɨpenim damutɨ a izɨvasa,
me okɨava gumazibav sozi me ariaghiri,

gumazir kaba, kɨme gasɨghasigham.

10 Ikiavɨra Itir God ghaze,
Dughiar kamɨn ia oraghtɨ ararem Osirir Tiar Akar Jerusalemɨn itimɨn
ikegh otivam,
eghtɨ azirakam Jerusalemɨn ruaghatevir igiamɨn ikegh otivam.

Egh ia oraghtɨ, mɨghsɨabagh isɨn dɨpeniba irɨ,
pamten tɨngagham.

11 Ia gantɨ, ian gumazir dagɨar ingangaribagh amiba,
me bar arɨmɨghiregham.

Kamaghɨnamizɨ, ia nguibar ekiamɨndanganir zarimɨn ikɨ, bizir kababaragh
aziam.

12Dughiar kamɨn, kɨ lamba inigh Jerusalemɨn averiam buriam.
Gumazir nan arazibagh ifongezir puvatɨziba, me ghaze me uari biziba
bar dar amuam.

Me ghaze God pura iti.
A gumazir aghuibar akurvazir puvatɨgha,

gumazir kurabar araziba ikarvazir puvatɨ.
Eghtɨ kɨ gumazir kabagh asɨghasigham.

13 Gumazir kaba, gumazir igharaziba izɨ men biziba okemegh, men
dɨpenibagh asɨghasigham.

Me dɨpenir igiabar ingarigh, dar ikian kogham.
Egh wainɨn azenir me opariba,

me dar wainɨn dɨpabar aman kogham.

* 1:7: Vezɨn kamɨn akar isɨn zuim, a kamaghɨnmɨgɨa ghaze, bizir God damuasamɨkemeziba, damati
gumaziba God bagh ofa damuasa amizir bizibar dughiam. Me asɨzibav sogha ofabagh ami. Egha me
gumazir igharazibar deimame izamekouari akuvavaasɨzir ofankabaapi. Ezɨ ederagha fozir puvatɨ,
akar isɨn zuim, gumazir igharazir kaba, me taia. Gumazir maba ghaze, kar God diazir gumazir izɨ
Judabagh asɨghasɨghamiba. 1:13: Godɨn Araziba 28:30; 28:38-40; Amos 5:11; Maika 6:15

14 Ikiavɨra Itir God Izamin Dughiar Ekiam, a roghɨra ize,
egh a bar zuamɨram otogham.

Ikiavɨra Itir God Izamin Dughiar Ekiam, a gumazamizibar amutɨ,
me bar osemegham.

Dughiar kamɨn, mɨdorozir gumazir gavgaviba,
me uaghan atiating pamten arangam.

15Dughiar kamɨn, Ikiavɨra Itir Godɨn anɨngagharim azenim giram,
eghtɨ gumazamiziba osɨmtɨzir ekiamɨn aven ikɨ men naviba bar iku-
vigham,
eghtɨ biziba tintinimɨn ikuvam.

Eghtɨ ghuariaba aruem avaraghtɨ,
mɨtater pɨgha duar dafam otogham.

16Dughiar kamɨnmɨdorozir sɨgham arangtɨ,
mɨdorozir gumaziba izɨ,
nguibar ekiar dɨvazir gavgaviba itiba ko dɨpenir gavgavir ganganir
gumaziba itiba,
me dav sogh pamtenmɨkɨm, dɨmɨva arangam.

17 Ikiavɨra Itir God kamaghɨnmɨgei,
Gumazamiziba arazir kurabar na gami,
kamaghɨn amizɨ, kɨ bizir kurar avɨrim damutɨ dame bativam,

eghtɨ me damazir okavɨrɨzibar mɨn punpun, daruamin tuaviba
buriam.

Eghtɨmen ghuziba dɨpamɨnmɨn irɨtɨme arɨmɨghiram.
Eghtɨmen kuaba nguazim gisɨn kurighirɨmati afiar buariba.

18Dughiar kamɨn, Ikiavɨra Itir God uan anɨngagharim akagham,
eghtɨmen gol ko silva tong bar men akuraghan kogham.

Bar puvatɨgham.
An anɨngagharim, avimɨnmɨn otogh nguazimɨn ruaghateviba

bar dar isigham.
A zuamɨram otogh, nguazimɨn gumazamiziba

bar me agɨvagham.

2
Gumazamiziba navibagh iragh

1 Ia kantrin kamɨn gumazamiziba,
ia uan arazir kurabar aghumsɨzir puvatɨ.

Ia deravɨra arazir kam gɨnɨghnɨgh,
egh a bagh aghumsɨgh.

2Puvatɨghtɨ, Ikiavɨra Itir God uan anɨngagharim akaghtɨ,
ia ikuvighammati akɨmaribamɨdɨi.

Puvatɨghtɨ, Ikiavɨra Itir God ian ataram,
eghtɨ an adarim avimɨnmɨn ian isiam.

3 Ia gumazamizir uari abɨra, Ikiavɨra Itir Godɨn apengan itiba,
ia a bagh izɨ a baghvɨra ikɨ.

Egh uari abɨnigh Godɨn damazimɨn arazir aghuibar amu.
Ia kamaghɨn damutɨ, Ikiavɨra Itir God uan anɨngagharim amadaghtɨ

a izɨ arazir kuraba ikarvaghamin dughiam,
ia ti an avenmodogh deraghvɨra ikiam.

1:17: Godɨn Araziba 28:29; Onger Akaba 83:10; Jeremaia 9:22 2:3: Aisaia 1:17; Amos 5:6; 5:14-15

Judan kantrin boroghɨn itir kantriba Ikiavɨra Itir Godme gasɨghasigham
4 Ikiavɨra Itir God Filistian kantri gasɨghasightɨ,

gumazitam Gazan nguibar ekiamɨn ikian kogham.
Eghtɨ Askelonɨn nguibar ekiam uaghan gumaziba puvatɨgham.

Asdotɨn itir gumazamiziba, apaniba dughiar vamɨranme batuegham,
eghme uaghan Ekronɨn itir gumazamiziba batuegham.

5O Filistian ongarir dadarimɨn itiba, ia ikuvigham.
Ikiavɨra Itir God ia isa kot gatɨgha gɨfa.

A ia gasɨghasightɨ, ian tav ikian kogham.
6 Ian nguazir ongarir mɨriamɨn itim, grazir kɨnim a batogham.

Danganir kamɨn sipsipbagh eghuvir gumaziba,
iauaribaghadɨpenirdozibako sipsipba ikiamindɨvazibar ingaram.

7Ezɨ Judan ikɨzimɨn ikiavɨra itir varazira, me ian nguazim iniam.
Eghtɨmen sipsipba danganir kamɨn itir grazibar amɨtɨ,

Judaba Askelonɨn nguibamɨn itir dɨpenibar dakuam.
Eghtɨ Ikiavɨra Itir God, a men God,

a me ko ikɨme damutɨ
me deravɨra ikiam.

8 Ikiavɨra Itir Godɨn Gavgaviba Bar Itim kamaghɨnmɨgei,
“KɨMoapɨn kantri ko, Amonɨn kantri barazima,

aning nan gumazamiziba dɨpova akar kurabar memɨgɨa uari fe.
Me pamtenmɨgɨa ghaze,

me Israelia abɨnighmen nguazim inigham.
9Kɨ Ikiavɨra Itir Godɨn Gavgaviba Bar Itim, Israelian God,

kɨ zurara angamɨra ikia, guizbangɨramɨgɨa Akar Gavgavir kam gami,
Moapia ko, Amoniame ikuvigham,

mati Sodom ko, Gomora ikuvizɨmoghɨnme ikuvigham.
Eghtɨ ikarɨzir ataghatariba otivighmen nguazim bar anevegham.

Eghtɨ amangsɨzim itir moziba nguibar kamɨn otoghtɨ
a bar ikuvigh kamaghɨra ikiam.

Eghtɨ nan adarazir ikiavɨra itir varazira,
me, memɨsogh puramen biziba iniva,

men nguaziba iniam.”
10Moapia ko, Amonia uari fava akaba batosi,

egha Ikiavɨra Itir Godɨn Gavgaviba Bar Itimɨn gumazamiziba,
me dɨbovir akar kurabarmemɨgei.

Kamaghɨn amizɨ, Godme ikaragh pazavɨrame damuam.
11 Ikiavɨra Itir Godme damutɨ,

me puvɨram atiatingam.
Kantriba bar, a men asebar amutɨ

da pura bizir kɨnibar mɨn otivam.
Eghtɨ gumazamizir ongarimɨn mɨriamɨn itiba ko, gumazamizir ongarir

arighatɨzimɨn itiba,
me uan nguibabara ikɨva

uan teviba apɨr dapaniba avighɨva an ziam fam.

12O Itiopian gumazamiziba, ia uaghan

2:4: Aisaia 14:29-31; Jeremaia 47:1-7; Esekiel 25:15-17; Joel 3:4-8; Amos 1:6-8; Sekaraia 9:5-7 2:8:
Aisaia 15:1--16:14; Aisaia 25:10-12; Jeremaia 48:1-47; 49:1-6; Esekiel 21:28-32; 25:1-11; Amos 1:13-15
2:9: Jenesis 19:24 2:12: Aisaia 18:1-7

Ikiavɨra Itir Godmɨdorozimɨn aven ia mɨsoghtɨ
ia arɨmɨghiram.

13 Ikiavɨra Itir God uan gavgavimɨn Asirian gumazamizibagh asɨghasigham,
kantrin kam a notɨn amadaghan iti.

Egh amen nguibar ekiamNinive gasɨghasigham.
Eghtɨ nguibar ekiar kam dɨpaba puvatɨzir danganimɨnmɨn otogham,

eghtɨ gumazamiziba ua an ikian kogham.
14Bulmakauba ko, sipsipba ko, memeba ko, asɨzir atiabara izɨ a dakuam.

Apaniba dɨpenibar itir ter arariba isɨ tintinimɨn da kunigham.
Kamaghɨn amizɨ, dɨpenir kaba bar ikuvigham.

Eghtɨ dɨmagarimɨn kuarazir biariba ko, mɨghɨaba ko, dariaba
da pura izɨ dɨpenir kabar ikɨva

dar dɨpenir akɨniba ko, tiar akaba ko, winduabar dapiagh ikɨva
arangam.

15Niniven adarazi nɨghnɨgha ghaze, me gavgavir ekiam iti,
me ikuvighan kogham, kamaghɨn amizɨ, me bar akonge.

Egha me ghaze, men nguibar ekiam a uabɨra kantrin igharazibar nguibar
ekiaba, bar dagh afira.

Ezɨ bar puvatɨ.
Bizir kurar kaba Ninive bato.

Ezɨ nguibam ikuvigha kamaghɨra ikia,
asɨzir atiabar danganim gava.

Gumazir an boroghɨn zuibame atiatiava
dapaniba roava bar an aghua.

3
Ikiavɨra Itir God Jerusalemian arazir kuraba gɨn amada

1O Jerusalem, nɨ ikuvigham.
Nɨn gumazamizibar araziba, Ikiavɨra Itir Godɨn damazimɨn bar
mɨzegha, kurigha bar ikufi.
Me an akaba batogha uan adarazira, pazame gami.

2Me Ikiavɨra Itir Godɨn akam barazir puvatɨ,
egha Ikiavɨra Itir Godmen araziba akɨranme aghua.

Egha nɨghnɨzir gavgavim an ikian aghua,
egha uarir akurvaghasa an azangsɨzir puvatɨ.

3Men gumazir dapanibamati laionba, mɨtiriammen azima
me pamten arava aroi.

Ezɨmen gumazir kotiaba tuisɨziba, mati afiar atiabamɨtiriam puvmen azi,
ezɨme asɨziba apava,

gurumzaraghan bagha agharitam atɨzir puvatɨ.
4 Godɨn akam inigha izir gumaziba deraghavɨra uan ingangarim gamir

puvatɨ,
egha ifaghata gumazamizibagh asɨghasɨghasa purame gifari.

Ofa gamir gumaziba, me bizir anogorogheziba paza dagh ami,
egha uarira uarir akurvaghasa Godɨn Akar Gavgaviba otavkɨri.

5Ezɨ Ikiavɨra Itir God Jerusalemɨn ikiavɨra iti.
2:13: Aisaia 10:5-34; 14:24-27; Nahum 1:1--3:19

A guizɨn arazir aghuibaram ami, egha arazir derazir puvatɨziba ana
dagh amir puvatɨ.

Mɨzarazibar zurara, a guizɨn uan arazimɨn gɨn ghua,
bar deragha kotiabagh amua, gumazamizibar araziba tuisɨsi.

Egha ingangarir kam ataghɨrazir puvatɨ.
Ezɨ gumazir kurar nguibar ekiar kamɨn itiba,

me guizɨn arazimɨn gɨn zuir puvatɨ,
egha aghumsɨzir puvatɨ.
Bar puvatɨ.

6 Ikiavɨra Itir God kamaghɨnmɨgɨa ghaze,
“Kɨ kantrin maba barme agɨfa, eghamen nguibar ekiabagh asɨghasɨki.

Ezɨdarnguibar ekiar dɨvazir gavgaviba itibako, dɨpenir ruarir ganganir
gumaziba itiba,
da ikuvigha iti.

Gumazitaba nguibar ekiabar itir puvatɨ,
kamaghɨn amizɨ, gumazamiziba ua nguibar ekiabar aven itir tuavibagh
aruir puvatɨ.

7Kɨ ghaze gumazamiziba nan arazir kabar gan, nan apengan ikiam,
eghme nan amamangatɨghtɨ kɨmen arazir kuraba akɨram.

Egh kɨ deraghvɨra men sure gamizir biziba, me deragh dagh nɨghnɨghtɨ,
kɨme gasɨghasighan kogham.

Ezɨme nan suren akaba barazir pu. Puvatɨ.
Me zuamɨra ua dɨkavigha arazir kurabagh ami.”

8 Ikiavɨra Itir God kamaghɨn an gɨn zuir gumazamizibav gei,
“Kɨmen atara kamaghɨn uan nɨghnɨzim akɨrigha gɨfa,
kɨ kantriba bar dar gumazamiziba inigh izɨme akuvagh,

men arazir kuraba ikarvagham.
Eghtɨ nan anɨngagharim avimɨn mɨn nguazir kamɨn danganiba bar dagh

asɨghasigham.
Kamaghɨn amizɨ, ia nɨghnɨzir avɨribar amuanmarkɨ.

Ia Dughiar kɨ kantriba bar dar gumazamiziba isɨ kot darɨghamim bagh pura
mɨzuam ikɨ.

9 “Dughiar kamɨn, kɨ kantriba bar dar gumazamiziba mɨgeir mɨgɨrɨgɨabagh
iraghtɨ,

da ua igiabar otivigham.
Eghtɨmemɨgeir mɨgɨrɨgɨaba bar zuegh bar deragham.

Eghme ua aseba ko, mɨkɨman kogham,
me nararamɨkɨmam.

Eghme navir vamɨra ikɨ, nan ingangarim damuam.
10Nan gumazamizibar marazi tintinimɨn kantrin igharazibar ghue,

ezɨmarazi kantri Itiopian iti,
me ofaba inigh na bagh izam.

11 “Nan gumazamiziba,
ia guizbangɨra nan akam batoke.

Eghtɨ kɨ bizir kabar amutɨ da otivamin dughiamɨn,
ian tongɨn itir gumazir uari fa akaba batoziba,

kɨ barme batuegham.
Eghtɨ ia Jerusalemɨn ikiam, kar nanmɨghsɨam,

egh ia ifaghatɨ ua nan akaba batoghan kogham.
Kamaghɨn amizɨ, ia uamategh Jerusalemɨn izeghɨva,

nɨ ua uan arazir kurabagh nɨghnɨgh aghumsɨghanmarkɨ.
12Eghtɨ gumazamizitaba, kɨme ateghtɨme Jerusalemɨn nguibamɨn ikiam.

Me bizir avɨriba puvatɨgh guizbangɨra uari dɨkabɨragham.
Egh na bagh izɨ uarir akurvaghsɨ nan azangsɨgham.

13 Israelian ikiavɨra itir varazira, men dɨbobonim bar sufi.
Me arazir kurabar amuan koghɨva, akar ifavaribar amuan kogham.

Me guizɨn akabar amu, egh ifaran kogham.
Me deraghvɨra dapiagh avughsam,

eghtɨ bizitamme damutɨme atiatingan kogham.”
Bar akongeghamin onger akarmam

14O Israelian gumazamiziba, ia pamten dɨmɨva ighiabar amu!
O gumazamizir Jerusalemɨn nguibamɨn itiba,

ian navir averiaba deraghtɨ ia bar akueghmamaghɨra ikɨ!
15 Ikiavɨra Itir God, ia gasɨghasɨghasamɨkemezir akar kam,

a anegɨvagha ian apanibar agɨrazɨme are.
Ikiavɨra Itir God, a Israelian atrivim,

a ian tongɨn iti.
Kamaghɨn amizɨ, ia bizitamɨn atiatinganmarkɨ.

16O Jerusalem, Dughiam izɨtɨme nɨmɨkɨm suam,
Ia Saionɨn gumazamiziba, ia puram akongɨva bizitamɨn atiatingan
markɨ.

17 Ikiavɨra Itir God, a ian God, a ia ko iti.
An gavgavim ian akurazɨ, ia mɨdorozimɨn uan apaniba abɨra.

A ia bagha bar akongegh ighiabar amuam.
Mati gumazamiziba uari akuva Godɨn ziam fa onger akabagh ami
moghɨn,
a ia bangɨn pamtem ongam.

Guizbangɨra a bar ia gifonge, ia kamaghɨn nɨghnɨzir kam damutɨ,
a mɨgɨrɨgɨabagh asagham.

18 Ikiavɨra Itir God ua kamaghɨnmɨgei,
“Kɨ faragha puv ia gamizɨ, ia nan saghon iti.

Ia fo, ia nan ziam fe puvatɨ,
ezɨ bizir kam ia gamima ia bar aghumsɨki.

Ezɨ kɨ datɨrɨghɨn ua ia inigh izasa.*
19Dughiar kamra, apanir ia abɨragha paza ia gamiziba,

kɨme gasɨghasigham.
Ia Israelian tintinibar kantrin igharazibar itiba,

ia mati sipsipba tintinibar ghuezɨ, ian sueba ikufi.
Kɨ ia inigh ua ian nguibamɨn izam.

Ia datɨrɨghɨn igharaz darazir damazimɨn bar aghumsɨki,
ezɨ kɨ ian aghumsɨzim agɨvagh ziar ekiam ia danɨngam.

Eghtɨ nguazimɨn danganiba bar,
dar gumazamiziba ian ziaba fam.

20Dughiar kamɨn, ia itir danganiba bar,
kɨ ia inigh uamategh ian nguibamɨn izam.

Egh ziar ekiam ia danightɨ,
nguazimɨn gumazamiziba bar ian ziam fam.

Egh Dughiar kamɨn, kɨ ian ingangaribar amutɨ da bar deragh otivam,

3:13: AkarMogomem 14:5 3:15: Aisaia 54:14 3:17: Godɨn Araziba 30:9; Aisaia 62:5; Jeremaia
32:41 * 3:18: Hibrun akamme kagh deragha akamɨnmɨngarim abɨghizir puvatɨ.

eghtɨ ian dabirabim deragham.
Kɨ Ikiavɨra Itir God, kɨmɨkemegha gɨfa.”

Godɨn Akam Inigha Izir Gumazim
Hagain Akɨnafarim

O
Hagai

Akar faragha zuim
Judaba, kantri Babilonɨn kalabus ategha ua Jerusalemɨn izezɨ, Hagai

Ikiavɨra Itir God, a ganɨngizir akar kamɨn gun me mɨgei. Me azenir mabar
Jerusalemɨn ikia, zuamɨra Ikiavɨra Itir Godɨn Dɨpenimɨn ingarizir puvatɨ.
Ezɨ Hagai ko, Godɨn akam inigha izir gumazim Sekaraia, aning Serubabel,
ko Josuan, nɨghnɨziba fasa akabar aningɨn mɨgei. Aning Judabar gumazir
dapanimning. Eghtɨ aning Godɨn Dɨpenim uam an ingarsɨ Judabar gumaza-
mizibav kemegh, uaghan Godɨn ziam fer arazimɨn arazir kuraba akɨram.
Hagai kamaghɨn mɨgɨa ghaze, Judaba ingangarir kam damuam, a men

akuraghtɨ, me uari ko ingarir arazir kam bar deragham. Eghtɨ Godɨn
akar dɨkɨrɨziba, an akam inigha izezir gumaziba mɨkemezɨ moghɨn, da
guizbangɨramaotivam. EghtɨGodbarderaghuangumazamizibaramutɨ,me
dughiar bar aghuarimra ikiam.
God uan Dɨpenimɨn ingarasa gumazamizibav gei
(Sapta 1:1--2:9)
God ua uan Dɨpenimɨn ingarasa gumazamizibar avɨsi

1Dughiar kamɨn Darius, Persian kantrin atrivir ekiamɨn itima, an namba
2ɨnazenim. Ezɨ an iakɨnir namba6ɨn, anaruer faragha zuimɨnaven, Ikiavɨra
Itir God mɨgɨrɨgɨam isa, uan akam inigha izir gumazim Hagai ganɨngi. Eghtɨ
an akar kam isɨ Judabar gumazir dapanim Serubabel danɨngam, a Sealtielɨn
otarim. Egh uaghan akar kam isɨ Jehosadakɨn otarim Josua, a Judabar ofa
gamir gumazibar dapanim danɨngam.*

2Egha Hagai kamaghɨn aning mɨgɨa ghaze, “Ikiavɨra Itir Godɨn Gavgaviba
Bar Itim kamaghɨn mɨgei, ‘Gumazamizir kaba ghaze, “Godɨn Dɨpenimɨn
ingaramim dughiam tɨghar maghɨn otivam.” ’ ”

3 Ezɨ Ikiavɨra Itir God, gumazamizibav kɨmasa mɨgɨrɨgɨaba isa ua Hagai
ganɨngi.

4 A ghaze, “Nan gumazamiziba, ia manmaghsua uari bagha dɨpenir bar
aghuibar ingara dar itima, nan dɨpenim ikuvigha iti?

5 Ikiavɨra Itir Godɨn Gavgaviba Bar Itim, datɨrɨghɨn ghaze, Ia bizir kurar ia
bativir kabar gara nɨghnɨsi o puvatɨ?

6 Ia dagher avɨriba oparigha, dar dagher avɨriba isir puvatɨ. Ia apava
izevir puvatɨ. Ia dɨpaba apava, kuariba ian pɨravɨra iti. Ia korotiaba ikia da
aghuava, arugharughvɨra ikiam. Gumazir dagɨaba bagha ingara da isiba, da
zuamɨra gefi, mati ia da isa dagɨavtarir toriba itibagh azui.

7Kɨ Ikiavɨra Itir Godɨn Gavgaviba Bar Itim, kɨ kamaghɨn ia mɨgei, ia bizir
kurar ia bativir kabar gara nɨghnɨsi, o puvatɨ?

8 Ikiavɨra Itir Godɨn Gavgaviba Bar Itim ghaze, Ia mɨghsɨabar mavanang
temeba okegh izighirɨ nan Dɨpenim uam an ingarigh. Eghtɨ nan navir

1:1: Esra 4:24--5:2; Esra 6:14 * 1:1: Azenir kam 520, an azenir fomɨra Kraisɨn dughiamɨn ikezim,
an dughiamOgas 29. 1:6: Godɨn Araziba 28:38-40; Hosea 8:7; Hagai 2:16

averiam deragh bar akongegham. Egh ia an aven nan ziam fɨtɨ, kɨ uan
angazangarim ko, gavgavim saram otogh, ziar bar ekiam iniam.

9 “Ikiavɨra Itir Godɨn Gavgaviba Bar Itim ghaze, Ia nan Dɨpenim ataghizɨ
a ikuvigha itima, ia uari uan dɨpenibar ingarigha arui. Kamaghɨn amizɨ, ia
uan azenibar dagher ekiataba inisɨ damuva avegham. Ia dagher muziarir
kaba inigh agheghtɨ, kɨ dagh iveraghtɨ da zuamɨra gevegham.

10 Ian arazir kababangɨn, ghuariaba irir puvatɨzɨmadagheba ianazenibar
otivir puvatɨ.

11 Kɨ uabɨ amozimɨn anogoroke. Egha kɨ aruer ekiam gamizɨ, a nguazim
koma, mɨghsɨaba ko, ian witɨn azeniba, ian wainɨn azeniba, ian olivɨn
temeba, nguazimɨn otivava aghuir zuravariba, ian asɨziba, gumazamiziba
ko, me oparir dagher guar avɨriba, a bar dagh apongezɨ damɨsɨngi.”

Gumazamiziba Godɨn akam baregha an gɨn zui
12 Dughiar kamɨn, Judabar gumazir dapanim Serubabel, a Sealtielɨn

otarim ko, Josua Jehosadakɨn otarim, a ofa gamir gumazibar dapanim ko,
Judan gumazamizir ua izegha aning ko itir vabara,me Ikiavɨra Itir God,men
God, an mɨgɨrɨgɨaba baraki. Egha me an akam inigha izir gumazim Hagain
mɨgɨrɨgɨaba baregha Ikiavɨra Itir Godɨn atiatingi. Me fo, Ikiavɨra Itir God,
anemadazɨma a izi.

13EzɨHagai, an akam inigha izir gumazim, a kamaghɨn Ikiavɨra Itir Godɨn
akamɨn gun gumazamizibav gei, “Ikiavɨra Itir God ghaze, ‘Kɨ ia koma akam
akɨra ghaze, kɨ zurara ia ko ikiam.’ ”

14 Ezɨ Ikiavɨra Itir God, Judabar gumazir dapanim Serubabel, a Sealtielɨn
otarim ko, Josua a Jehosadakɨn otarim, a ofa gamir gumazibar dapanim ko,
Judan gumazamizir aning ko itir vabara,men nɨghnɨziba ua da fema,me iza
ua Ikiavɨra Itir GodɨnGavgaviba Bar Itim, amenGod,me anDɨpenim ingari.

15 Darius atrivimɨn itir dughiamɨn, an azenir pumuningɨn namba 6
iakɨnimɨn dughiar namba 24ɨn, me ingangarir kam foregha a gami.†

2
Godɨn Dɨpenir igiam bar deragham

1 Darius atrivimɨn itir azenir namba 2ɨn, an iakɨnir namba 7ɨn, dughiar
namba 21ɨn, Ikiavɨra Itir God uam akam isa, akam inigha izir gumazim
Hagai ganɨngi.*

2God Hagai mɨgɨa ghaze, “Nɨ mangɨ Judabar gumazir dapanim Serubabel
Sealtielɨn otarim ko, Josua Jehosadakɨn otarim, a ofa gamir gumazibar
dapanim ko, Judan ikiavɨra itir varazira, kamaghɨnmemɨkɨm suam,

3 ‘Fomɨra nan Dɨpenimɨn ganganim bar dera, ezɨ ian tarazi ti an ganigha a
gɨnɨghnɨghavɨra ikiama? Datɨrɨghɨn ia an gari, a kamaghɨra garavɨra iti o, a
pura bizir kɨnimɨnmɨn iti?

4 Ikiavɨra Itir God ghaze, O Serubabel, nɨ tugh gavgafigh. O Josua, Je-
hosadakɨn otarim, nɨ ofa gamir gumazibar dapanim, nɨ tugh gavgafigh. Ia
nguazir kamɨn itir gumazamiziba, ia tuivigh gavgafigh. Guizbangɨra, kɨ
Ikiavɨra Itir Godɨn Gavgaviba Bar Itim ghaze, kɨ ia ko iti, kamaghɨn amizɨ,
ia dɨkavigh ua ingangarim damu.

5 Ia fomɨra Isipateghaazenan izasavaamima, kɨ iakoAkarGavgavimakɨra
ghaze, kɨ ia ko zurara ikiam. Guizbangɨra nan Duam ian tongɨn ikiavɨra iti.
Kamaghɨn amizɨ, ia atiatinganmarkɨ.
† 1:15: Azenir kam 520, an azenir fomɨra Kraisɨn dughiamɨn ikezim, an dughiam Septemba 21.
* 2:1: Dughiar kam, a Oktoba 17. 2:3: Esra 3:12; Sekaraia 4:10 2:5: UaMe Ini 29:45-46

6 “ ‘Kar Ikiavɨra Itir Godɨn Gavgaviba Bar Itim kamaghɨn mɨgei. Dughiar
otevimɨn, kɨua overiamko, nguazimko, ongarimko, nguazirmɨdiarimɨn itir
bizibagh nobaghnobagham.

7 Ikiavɨra Itir Godɨn Gavgaviba Bar Itim ghaze, Kɨ kantrin igharazibagh
nuabaghtɨ me akong, uan bizir aghuir ivezir bar pɨn koziba inigh kagh izɨtɨ,
nan Dɨpenim ganganir aghuim damuam.

8 Ikiavɨra ItirGodɨnGavgavibaBar Itimghaze, Kantribabardar itir silvaba
ko golba, da bar nan biziba.

9 Ikiavɨra Itir Godɨn Gavgaviba Bar Itim ghaze, Nan Dɨpenir igiar kam an
ganganim ko, ziar ekiam bar deragh, nan Dɨpenir ghurim gafiragham. Eghtɨ
kɨ bizir avɨriba gumazamizibar anɨngtɨ, me navir amɨrizim ko, dabirabir
aghuimikiam. Kɨ Ikiavɨra ItirGodɨngavgavibaBar Itim, kɨmɨkemeghagɨfa.’ ”
God deragh gumazamiziba ko, gumazir dapanim

Serubabel, damuam
(Sapta 2:10-23)
Arazirmɨzɨrɨziba gumazamizibar ofabagh asɨghasɨsi

10 Darius atrivimɨn itir dughiamɨn, an azenir namba 2ɨn, iakɨnir namba
9ɨn, an dughiar 24ɨn, Ikiavɨra Itir Godɨn Gavgaviba Bar Itim, mɨgɨrɨgɨarmam
ua Hagai ganɨngi.†

11 Ikiavɨra Itir Godɨn Gavgaviba Bar Itim kamaghɨn mɨgei, “Nɨ nan
azangsɨzir kamɨnmɨngarimgɨfoghfoghsɨ, ofa bagh amir gumazibar azaragh,
Moses Osirizir Arazibamanmaghɨnmɨgei.

12 Gumazitam, God ganɨngizir ofa gamir asɨzir tuzitam inigh, uan koro-
tiamɨn aven anerugh mangɨtɨ, an korotiar otevitam bretɨn tam o, dagher
isamiziba o, wain o, olivɨn borem o, dagher guar igharagha garitam uaghan
a seregh mangɨtɨ, dagher kam God baghvɨra ikɨ bar anogoregham o pu-
vatɨgham?” Ezɨ Hagai ghua ofa gamir gumazibar azarazɨ me kamaghɨn
mɨgei, “Mamaghɨn puvatɨgham.”‡

13 Ezɨ Hagai ua men azara, “Gumazitam uan dafarim isɨ gumazir ku-
atam gisɨn datɨgh, gɨn daghebar suiraghtɨ, dagher kaba Godɨn damazimɨn
mɨzegham, o puvatɨgham?” Ezɨ ofa gamir gumaziba ghaze, “Are, da
mɨzegham.”

14 Ezɨ Hagai kamaghɨn mɨgei, “Ikiavɨra Itir God ghaze, ‘Gumazamizir
kaba ko, men kantrin me amir biziba nan damazimɨn kamaghɨra ghue.
Men nɨghnɨziba ko, me amir araziba mɨze. Kamaghɨra ofan me ofa gamir
dakozimɨn amiba, da bar moghɨra nan damazimɨnmɨze.’ ”

God uan gumazamiziba deraghme damuasa akam akɨri
15 Kamaghɨn amizɨ, Ikiavɨra Itir God ghaze, “Ia tɨghar nan dɨpenimɨn

ingaramin dughiam, faragha ia bativizir biziba ia dagh nɨghnɨgh.
16 Dughiar kamɨn bizir maba ia batifi. Ia dagher pozir mam aghuasa

ghua ghaze, ia 4plan daghevtaribar aghuigham. Ezɨ puvatɨ, ia daghevtarir
pumuningramaaghui. Ia ghaze, ia tiwainɨn tengɨnekiamɨnmangɨgh, 10plan
mɨneba tuigham. Ezɨ puvatɨ, ia mɨner 4plara tui.

17 Ikiavɨra Itir God ghaze, Kɨ amɨnir gavgavir fefeim itim ko, arɨmariar
kurar mam ko, aisɨn amozir kuram amadazɨ, da izaghirava ian dagher ia
oparizibaghasɨghasɨki. Ia bizir kabar garanavibagh ighasanɨghnɨzir puvatɨ.
2:6: Joel 3:16; Hagai 2:21; Hibru 12:26 2:7: Aisaia 60:4-9; Daniel 2:44 2:8: 1 Eghaghaniba

29:14-16 † 2:10: Azenir kam 520, an azenir fomɨra Kraisɨn dughiamɨn otozir dughiam, an dughiam
Disemba 18. ‡ 2:12: Nɨ Ofa Gami 6:25-27ɨn ganigh. 2:13: Dɨboboniba 19:11-22 2:16: Hagai
1:6; 1:10-11; Sekaraia 8:10-12

18 Datɨrɨghɨn namba 9ɨn iakɨnimɨn, an 24ɨn dughiam ia nan Dɨpenimɨn
ingarasa, dagɨar ekiaba isa Dɨpenimɨn apengan ikɨ, gavgavim a danɨngasa
da arɨki. Kamaghɨn amizɨ, datɨrɨghɨn ia bizir aghuir kɨ damuamibar ganam.

19Guizbangɨra, ian dagher dɨpenir ekiar dagheba arɨziba, datɨrɨghɨnwitba
dar puvatɨ. Eghtɨ ian wainɨn ikarɨziba ko, fighɨn temeba ko, pomigranetɨn
temeba ko, olivɨn temeba, da tɨghar bam. Datɨrɨghɨn ikegh mangɨ, kɨ bar
deraghvɨra ia damuam.”

Ikiavɨra Itir God, ziar ekiam isɨ Serubabel danɨngam
20Dughiar kamra, iakɨnir kamran an dughiar 24ɨn Ikiavɨra Itir God, a uam

Hagai mɨgei,
21 “Nɨ Judabar gumazir dapanim Serubabel, kamaghɨn a mɨkɨm, ‘Kɨ ove-

riam ko, nguazimɨn itir biziba ua dagh inobagh inobaghasava ami.
22 Kɨ kantrin igharaziba ko, atrivibar gavgaviba agɨvagham, egh karisba

ighɨrarightɨ, dar karisbar suizir gumaziba da sara daighiregham. Eghtɨ
hoziaba arɨmɨghireghtɨ, men mɨdorozir gumaziba dɨkavigh kaghɨra uan
roroabav sogh barme agevegham.

23 Ikiavɨra Itir Godɨn Gavgaviba Bar Itim ghaze, O Serubabel, nan in-
gangarir gumazim, Sealtielɨn otarim, dughiar kam otoghtɨ, kɨ nɨ inightɨ nɨ
guizbangɨra nan ziamɨn gumazamizibagh ativagh men ganam. Kɨ nɨrara
amɨsefe, ezɨ nɨ mati nan atrivimɨn ziar ekiam ko, gavgaviba akaghamin
ringɨn nan dafarimɨn itimɨnmɨn ikia, gumazamiziba geghuvamin gavgavim
iti. Kɨ Ikiavɨra Itir GodɨnGavgaviba Bar Itimnanmɨgɨrɨgɨaba kamaghɨra tu.’ ”

Godɨn Akam Inigha Izir Gumazim
Sekaraian Akɨnafarim

O
Sekaraia

Akar faragha zuim
Godɨn akam inigha izir gumazim Sekaraia, an Hagai ko ingarir gumazir

mam. Auaghannɨghnɨzir gavgavim Judabar ikia ghaze,MeuamateghGodɨn
Dɨpenimɨn ingarigh, arazir aghuibar amuamingumazamizibar ikɨ. Sekaraia
uaghan Godɨn Akamɨn gunmɨgɨa ghaze, God dughiar aghuim damightɨ ame
bativam.
Sapta 1--8, an akam inigha izir gumazimɨn akam an iti, a Esekiel ko

Danielɨnakɨnafarir akar e gariba,mong adarmɨrara ghu. Sekaraia irebabar
mɨn garir bizibar gari, ezɨ an akaba, akar isɨn zuir avɨriba iti.
Sapta 9--14, a bizir gɨn otivamibar gun mɨgei, kar dughiar God ikɨziba

bar dar itir gumazamizibar araziba tuisɨghɨva, egh uaghan God gumazitam
amadaghtɨma a izɨ an ingangarim damuam. Akɨnafarir kamɨn akar maba
akam inigha izir gumazimɨn akamɨn mɨn, mati Iesus amizir bizir mabar
mɨrara ghu.

Sekaraia irebabarmɨn
garir bizibar gari

(Sapta 1--6)

Ikiavɨra Itir God ghaze, an gumazamiziba a bagh uamategham
1Darius Persian kantrin atrivim itima, azenir mam gɨvazɨma, an namba

2ɨn azenimɨn, namba 8ɨn iakɨnimɨn, Ikiavɨra Itir God, mɨgɨrɨgɨar kam isava
Sekaraia ganɨngi. Sekaraia Berekian otarim, ezɨ Berekia Idon otarim.

2A kamaghɨnmɨgɨa ghaze: Kɨ Ikiavɨra Itir God, kɨ fomɨra puvɨra ian inazir
afeziabar atari.

3Kamaghɨn amizɨ, Ikiavɨra Itir Godɨn Gavgaviba Bar Itim ia mɨkɨmasa na
mɨgei: Ikiavɨra Itir Godɨn Gavgaviba Bar Itim ghaze, ia na bagh ua izɨtɨ, kɨ ua
ia bagh izam, kar Ikiavɨra Itir Godɨn Gavgaviba Bar Itimɨnmɨgɨrɨgɨaba.

4 Iauan inazirafeziabarmɨndamuikianmarkɨ. FomɨraGodɨnakaminigha
izir gumaziba nan akam me mɨkɨra ghaze, Ikiavɨra Itir Godɨn Gavgaviba
Bar itim ghaze, ia pazavɨra itir arazir kuraba ataghɨragh. Ezɨ me na barazi
puvatɨgha, nan gɨn izir puvatɨ. Kar Ikiavɨra Itir Godɨnmɨgɨrɨgɨam.

5 Ian ovaviba ko, Godɨn akam inigha izir gumaziba, me datɨrɨghɨn itir
puvatɨ, me bar ariaghire.

6Nan akam inigha izir gumaziba, kar nan ingangarir gumaziba, me nan
akaba ko, arazir kɨ ifongeziba isa ian ovavibagh anɨngizɨ, me me baraghan
aghuagha osɨmtɨzibar aven zui. Egha gɨn me navibagh iragha fogha ghaze,
Ikiavɨra Itir Godɨn Gavgaviba Bar Itim, fomɨra mɨkemezɨ moghɨn, en arazir
kurar kaba bangɨn ivezir kuram e ganɨngi.

Akam inigha izir gumazim irebamɨnmɨn garir bizimɨn, hoziabar gari
7 Darius atrivimɨn itima, an namba 2 azenimɨn, egha an namba 11ɨn

iakɨnim, kar Sebatɨn iakɨnim, andughiar 24, Ikiavɨra Itir Godmɨgɨrɨgɨarmam

1:1: Esra 4:24--5:1; Esra 6:14 1:3: Jeremaia 25:5; Maika 7:19; Malakai 3:7; Luk 15:20; Jems 4:8

irebamɨnmɨn garir bizim na ganɨngi. Kɨ Sekaraia, kɨ Godɨn akam inigha izir
gumazir mam, kɨ Berekian otarim, ezɨ Berekia a Idon otarim.*

8 Kɨ dɨmangan irebamɨn mɨn garir bizir mamɨn garima, Ikiavɨra Itir
Godɨn enselɨn mam, hoziar aghevim gaperagha izi. A iza danganir zarir
mamɨn tevsevibar tongɨn tughav itima, an akɨrangɨn hoziar agheviba ko,
baghɨraviba dukumiziba koma, ghurghuriba tuivighav iti. Ezɨ enselɨnmaba
hoziar kabagh apiaghav iti.

9 Ezɨ kɨ azara, “Nan gumazir ekiam, bizir kabar mɨngarim, manmakɨn?”
Ezɨ enselɨn namɨgeim, na ikaragha ghaze, “Kɨ darmɨngarim nɨ akagham.”

10Ezɨ enselɨn faraghazuim, a tevsevibar tongɨn tughav ikianamɨgɨaghaze,
“Ikiavɨra Itir God uan enselɨn kaba amadazɨ, me ghua nguazir oteviba bar
dar gari.”

11 Ezɨ enselɨn igharaziba, enselɨn faragha ghua tevsevibar tongɨn tughav
itim kamaghɨn amɨgei, “E nguazim bar a garua garima, nguazimɨn gumaza-
miziba bar moghɨra osɨmtɨziba puvatɨgha deravɨram apia.”

12 Ezɨ Ikiavɨra Itir Godɨn enselɨn faraghavɨra zuim kamaghɨn mɨgei, “O
Ikiavɨra Itir Godɨn Gavgaviba Bar Itim, nɨ 70plan azenibar Jerusalem ko,
Judan nguibar ekiaba bagha atara navim bar nɨn ikufi. Nɨ bar dughiar
manamra uamen apangkuvigham?”

13Ezɨ Ikiavɨra Itir God, apangkuvir akaba ko, gavgavim anɨdir mɨgɨrɨgɨaba
enselɨn namɨgeir kam ganɨdi.

14Ezɨ enselɨn kam, Ikiavɨra Itir GodɨnGavgaviba Bar Itimɨn akamakunasa
na mɨgei: Kɨ ifongiar bar ekiam ko, apangkuvir nɨghnɨzim Jerusalem bagha
iti, an ziar mam Saion, a nan nguibar ekiam.

15 Kɨ fomɨra uan gumazamiziba mong men atara, egha Kantrin
Igharazibar Gumazamizibav mɨkemezɨ, me iza mɨzazim me gase. Me
izava amɨraghavɨra me gasɨghasɨghizir puvatɨ. Me, me gasɨghasɨghamin
mɨtaghniam gafiragha bar me gasɨghasɨki. Ezɨ kantrin igharaziba datɨrɨghɨn
osɨmtɨziba puvatɨgha deraghavɨra iti. Ezɨ kɨ osɨmtɨzir ekiammen iti.

16 Kamaghɨn amizɨ, Ikiavɨra Itir God ghaze, Kɨ ua Jerusalemɨn uan
apangkuvim men akaghasa izegha gɨfa. Ikiavɨra Itir Godɨn Gavgaviba
Bar Itim ghaze, Me nan Dɨpenimɨn ingarightɨ, a ua Jerusalemɨn tugham.
Mati gumazim dɨpenimɨn ingarasa benibar an ababaniba asi moghɨn, me
Jerusalemɨn nguibar ekiam, an ababaniba asɨ, egh bar aneghuigham.

17Ezɨ ensel uaghan kamaghɨn akam akunasa namɨgɨa ghaze, “Ikiavɨra Itir
Godɨn Gavgaviba Bar Itim ghaze, An nguibar ekiaba bizir aghuir avɨriba
dagh izɨvagham. Eghtɨ gumazamiziba deraghvɨra ikiam. Ikiavɨra Itir God,
gavgavim ua Saion danɨngtɨ, a ua tugh gavgavigham. Egh ua baghvɨra uam
Jerusalem ginabagham.”

Sekaraia irebamɨnmɨn garir bizimɨn aven bulmakaun kombar gani
18Kɨ irebamɨnmɨn garir bizimɨn aven, bulmakaun komɨn 4plan gari.
19Egha kɨ enselɨn na komɨgeimɨn azara, “Karmanmaghɨn amizir biziba?”

Ezɨ a kamaghɨn na ikara, “Komɨn kaba, dar mɨngarim kamakɨn, da Judaba
ko, Israelia ko, Jerusalemɨn gumazamiziba gasɨghasɨgha me aghamsɨghizir
kantriba.”

20 Egha Ikiavɨra Itir God, 4plan ingangarir gumaziba nan akazɨma, me
vaghvagha haman ainbav sozibar suiki.

21 Ezɨ kɨ an azara, “Gumazir kaba tizim damuasa izi?” Ezɨ a kam-
aghɨn na ikara, “Kantrin pazavɨra Judan nguazim gamua an gumazamiziba
* 1:7: Azenir kam519, a Krais tɨghar otivamin dughiamɨn fomɨra otozir dughiam, ezɨ an dughiam, 15
Februari. 1:8: AkarMogomem 6:2-4

aghamsɨghiziba, ingangarir gumazir kaba izɨ, me damutɨ me atiatingtɨ me
barmen gavgaviba dɨkabɨragham.”

2
Sekaraia ingangaribagh amir benir ababanim, irebamɨnmɨn garir bizimɨn

aven an gari
1Kɨ kogha irebamɨnmɨn bizirmamɨn garima, gumazirmam ababanibagh

amir benir mamɨn suira.
2 Ezɨ kɨ an azara, “Nɨ managh zui?” Ezɨ a kamaghɨn na ikara, “Kɨ

Jerusalemɨn ababanim damuva, an arozim ko, an ekiam gɨfoghasa zui.”
3 Ezɨ kɨ garima, enselɨn faragha na mɨgeim zuima enselɨn igharazim iza a

batogha,
4 kamaghɨn a mɨgei, “Nɨ ivegh mangɨ gumazir igiar munam mɨkɨm suam,

‘Gumazamiziba ko, asɨzir avɨriba bar avɨrasemegham, kamaghɨn amizɨma,
me Jerusalemɨn dɨvazibar bɨribar ingaran iburagham.

5 Eghtɨ kɨ Ikiavɨra Itir God, kɨ uabɨ deragh an ganam, mati kɨ bɨrir avimɨn
mɨn an dɨvazim aghuigham. Egh kɨ an aven ikɨ, an angazangarim ko
gavgavimɨnmɨn ikiam.’ ”

God Judabar diazɨmame uamategha uan nguazimra ize
6-7 Ikiavɨra Itir God uan gumazamiziba kamaghɨn me mɨgei, “Ia izɨ! Ia izɨ!

Kɨ fomɨra tintinibar ia aghamsɨghizɨ, ia nguazir kamɨn danganiba bar dar
ghue. Ezɨ datɨrɨghɨn, ia kalabusɨn itiba, ia Babilonɨn nguibar ekiam ategh arɨ
ua Saionɨn izɨ. Ia dɨkavigh zuamɨra izɨ!”

8 Ikiavɨra Itir Godɨn Gavgaviba Bar Itim, uan ziar ekiam bangɨn gavgavim
na ganɨga, kantrin pazavɨra an gumazamizibagh amiba, a me mɨkɨmasa na
amadagha ghaze, “Tina pazame gami, a paza nanbizir bar pɨnkozimgami.*

9Kɨ uabɨ ivezir kurammedanɨngasava ami, eghtɨ gumazamizirme abɨrazɨ
men ingangarir gumazir kɨnibar ikeziba, me dɨkavighɨva, uan apaniba
pazavɨra me damuva me da men biziba iniam.” Bizir kam otoghtɨma, me
bar fogh suam, Ikiavɨra Itir Godɨn Gavgaviba Bar Itim, na amada.

10 Egha Ikiavɨra Itir God ua ghaze, “Ia Saionɨn nguibamɨn gumazamiziba,
ia mati nan guivir kɨ ifongezim, ia araghasɨva bar akongezir ighiabar amu.
Bar guizbangɨra, kɨ uabɨ izɨ ian tongɨn ikiam.

11 Dughiar ekiar kɨ ian akurazɨ kamɨn, kantrin avɨribar gumazamiziba
Ikiavɨra Itir God bagh izɨ, an gumazamizibar ikiam. Guizbangɨra, kɨ izɨ ia ko
ikɨva ian tongɨn ikiam.” Bizir kam otoghtɨ, ia fogh suam, Ikiavɨra Itir Godɨn
Gavgaviba Bar Itim, a uabɨ na amadazɨ kɨ ia bagha ize.

12 Eghtɨ Judaba, Ikiavɨra Itir Godɨn kantrin kamra ikɨ, egh me an
damazimɨnbar faraghɨvɨra ikiam. Eghtɨ a bar Jerusalemgifueghɨva, ua bagh
anemɨsevegham. A Jerusalemgifongezɨmoghɨn, nguibar ekiatamgifueghan
kogham.

13O gumazamiziba, ia pura ikɨva oragh! Ikiavɨra Itir God dɨkavigha uan
Nguibam ategha e bagha izasava ami. Kamaghɨn amizɨ, e bar moghɨra uan
akabar kumigh nɨmɨra ikɨva amɨzuamam.

2:5: Aisaia 26:1; 60:19; Sekaraia 9:8; Akar Mogomem 21:23 * 2:8: Hibrun akam deragha akar
kamɨnmɨngarim abɨghizir puvatɨ. 2:11: Aisaia 2:2-3; 60:3 2:13: Habakuk 2:20

3
Sekaraia irebamɨnmɨngarir bizimɨnavenofa gamir gumazibar dapanimɨn

gani
1Eghakɨ irebamɨnmɨngarirbizirmamɨnavengarima, Ikiavɨra ItirGodofa

gamir gumazibar dapanim Josua, nan aka. Josua Ikiavɨra Itir Godɨn enselɨn
boroghɨn tughav iti. Ezɨ Josuan agharir guvimɨn amadaghan, Satan tughav
ikia, a isɨ kotiam darɨghasava ami.

2Ezɨ Ikiavɨra ItirGodkamaghɨnSatanmɨgei, “Satan, kɨ Ikiavɨra ItirGod, nɨn
atara ghaze, nɨ akatam mɨkɨman kogham! Kɨ Ikiavɨra Itir Godɨn Jerusalem
gifongezim, kɨnɨmɨgɨa ghaze, nɨnɨmɨra ikɨ. Gumazir kam Josua, kɨ uama ini,
a mati gumazim aviradiar avim isim inigha anemunge.”

3Kɨ garima, Josuankorotiambar pughpurizima a enselɨnboroghɨn tughav
iti.

4 Ezɨ enselɨn kam, enselɨn an faragha tuivighav itibav gɨa ghaze, “Ia
korotiar pughpurir an aghuiziba suegh.” Egha a Josua mɨgɨa ghaze, “Nɨ
oragh. Kɨ nɨn arazir kuramɨn osɨmtɨzim ko, korotiar pughpurir kaba suegha
gɨfa. Kɨ datɨrɨghɨn korotiar igiaba nɨ danɨngam.”

5 Kɨ kamaghɨn mɨgei, “Kamaghɨn ti deragham, me inir zuruzitam inigh
Josuandapanimgighuigha ikegh.” Ezɨkɨmɨkemezɨmoghɨn,meami. Ikiavɨra
Itir Godɨn ensel an boroghɨn itima, enselɨn igharaziba korotiar igiaba Josua
gazui.

6Ezɨ gɨn Ikiavɨra Itir Godɨn ensel kamaghɨn Josuamɨgei,
7 “Ikiavɨra Itir Godɨn Gavgaviba Bar Itim ghaze, nɨ nan Akar Gavgavibar

gɨn mangɨva, ingangarir kɨ nɨ danɨngamiba nɨ bar dar amutɨ, kɨ nɨ ateghtɨ
nɨ nan Dɨpenim ko, bizir nan ziam feba nɨ dar ganam. Egh kɨ nɨ ateghtɨ, nɨ
enselba amimoghɨn, nan boroghɨn izam.

8 Ofabagh amir gumazibar dapanim Josua, nɨ oragh. Ezɨ ia ofa gamir
gumazir igharaziba, ia uaghan oragh. Ia mati bizir aghuir gɨn otivamibar
ababanir gumaziba. Ia oragh. Kɨ uan ingangarir gumazim amadaghtɨ a
izam, an ziam Temer Ghuzir Igiam.

9 Kɨ Ikiavɨra Itir Godɨn Gavgaviba Bar Itim, kɨ dagɨar aghuir mam inigha
Josuan boroghɨn anetɨ. Dagɨar kam, a 7plan damaziba iti. Eghtɨ dagɨar kam
gisɨn, kɨ akatam osirigham. Egh kɨ dughiar vamɨran, nguazir kamɨn arazir
kurabar osɨmtɨzim gɨn amangam.

10 Kɨ Ikiavɨra Itir Godɨn Gavgaviba Bar Itim, kɨ ghaze, dughiar kam
otoghtɨma, ia vaghvagh uan namakaba inigh izɨ ia ko ikiam. Eghtɨ me ia ko
wainɨn azenibar daperagh fighɨn temebar apengan ikɨ, avughsɨ deraghvɨra
ikiam.”

4
Sekaraia irebamɨnmɨn garir bizimɨn, golɨn ingarizir lamɨn aghorimɨn gari

1 Ezɨ Enselɨn faraghavɨra na ko mɨgeim, a uamategha na bagha iza, mati
gumazim akuimame a gaghuri moghɨn, a na gaghuri.

2 Egha a kamaghɨn nan azara, “Nɨ tizimɨn gari?” Ezɨ kɨ ghaze, “Kɨ garima,
me golɨn ingarizir aghorim ko, borem arɨghamin itarir ekiam, an pɨn iti. Ezɨ
golɨn itarir ekiar kamɨn 7plan lamɨn aghoriba a gaseghav ti. Ezɨ 7plan lamɨn
kaba, da vaghvagha borer itarir ekiamɨn itim gekuasa 7pla wikba iti.

3Ezɨ olivɨn temer pumuning itima, lamɨn aghorir kamaningɨn tɨzimningɨn
tughav iti, mam vongɨn itimamam vongɨn ti.”
3:1: Esra 5:2; AkarMogomem12:10 3:2: Jut 1:9 3:8: Jeremaia 23:5; 33:15; Sekaraia 6:12 3:9:

Sekaraia 4:10 3:10: Maika 4:4 4:2: UaMe Ini 25:31-40 4:3: AkarMogomem 11:4

4 Kɨ kamaghɨn ganigha enselɨn azara, “Nan gumazir ekiam, bizir kabar
mɨngarimmanmakɨn?”

5Ezɨ enselɨn na ko mɨgeim nan azara, “Nɨ fos ti puvatɨ?” Ezɨ kɨ kamaghɨn a
ikaragha ghaze, “Gumazir ekiam, kɨ fozir puvatɨ.”

God Serubabel bagha akam akɨri
6 Ezɨ ensel Ikiavɨra Itir Godɨn akam, gavmanɨn gumazir dapanim Seruba-

bel danɨngasa, kamaghɨn na mɨgei, “Kar, Ikiavɨra Itir Godɨn Gavgaviba Bar
Itimɨn akam: Nɨ ingangarim damusɨ, nɨ uanmɨdorozir gumazibar gavgavim
ko, nɨ uan gavgavimɨn amodoghɨn bizibar amuam markɨ. Bar markɨ. Nan
Duamɨn gavgavim nɨ ko ikɨtɨ, nɨ gavgavir kamɨn amodoghɨn ingangaribar
amuam.

7 Eghtɨ bizir ekiaba mati mɨghsɨaba nɨn tuavim apɨrtɨ, kɨ bar da batueghtɨ
da voroghɨra ikiam. Eghtɨ nɨ ua nan Dɨpenimɨn ingaram, egh nɨ dagɨar abua-
nanam nan dɨpenim datɨghtɨ, gumazamiziba tiariba akar suam, ‘Dɨpenir
kam a bar dera. God deraghvɨra a damu!’ ”

8Egha Ikiavɨra Itir God uamɨgɨrɨgɨar mam na ganɨga ghaze,
9 “Serubabel uan dafarimningɨn nan Dɨpenimɨn ingarasa danganim

akɨrigha gɨfa. Egh a uabɨ an ingar anegɨvagham. Nan Dɨpenim gɨvaghamin
dughiamɨn, nan gumazamiziba fogh suam, kɨ Ikiavɨra Itir Godɨn Gavgaviba
Bar Itim, kɨ uabɨ nɨ amadazɨ nɨme bagha ghu.

10 Me ingangarimɨn garima a zuamɨra dɨkavigha zuir puvatɨ, ezɨ men
naviba bar oseme. Egh me Serubabelɨn gantɨma, an ain itir ikarɨzimɨn
suiragh nan dɨpenimɨn ingaram. Me fo, ikarɨzir kam, dɨpenir ingangariba
voroghɨra zuir ababanim. Eghtɨ me ganigh fogh suam, dɨpenir ingangarim
deraghvɨra zui, eghtɨme bar akongegham.”

Ensel Sekaraia irebamɨn ganizir lamba ko, olivɨn temer pumuningɨn
mɨngarimɨn, gun amɨgei
Ensel ua kamaghɨn na mɨgei, “Lamɨn 7plan kaba da Ikiavɨra Itir Godɨn

damazibar ababanimɨn mɨn iti. A zurara nguazir kamɨn oteviba bar dar
gari.”

11 Ezɨ kɨ an azara, “Olivɨn temer pumuning, lamɨn aghorimɨn agharir
guvim ko, agharir kɨriamɨn tughav itimningɨnmɨngarimmanmaghɨn ghu?”

12 Egha kɨ uam an azara, “Kar olivɨn aguar manmaghɨn amizimning,
aningɨn boroghɨn golɨn borem, golɨn itamningɨn torimɨn aven ivemara
ghuaghiri?”

13 Ezɨ a kamaghɨn nan azara, “Nɨ ti fozir puvatɨ, a?” Ezɨ kɨ ghaze, “Puvatɨ,
nan gumazir ekiam.”

14 Ezɨ ensel kamaghɨn na mɨgɨa ghaze, “Olivɨn aguar kamning, aning
gumazir pumuningɨn ababanim gami. Ekiam, a nguazir kamɨn oteviba bar
dar gari, egha a uan ingangarim damuasa aning amɨsevegha, borem isa
aningɨn dapanimning ginge.”

5
Sekaraia irebamɨn mɨn garir bizimɨn garima, akɨnafarir irɨghizir mam

mɨghegha zui
1Kɨ ua kogha gara irebamɨn mɨn bizir mamɨn garima, akɨnafarir irɨghizir

mammɨghegha zui.
4:6: Esra 5:2; Hosea 1:7 4:10: AkarMogomem 5:6 4:11: AkarMogomem 11:4



Sekaraia 5:2 1811 Sekaraia 6:5

2Ezɨ ensel na mɨgɨa ghaze, “Nɨ bizir tizimɨn gari?” Ezɨ kɨ ghaze, “Kɨ garima
akɨnafarir irɨghizir mam mɨghegha zui. Ezɨ an ruarim 10 mitan tu, ezɨ an
arozim 5mitan tu.”

3Egha a kamaghɨn namɨgei, “Akɨnafarir kam ghaze, dughiar kuramotogh
mangɨ nguazir kamɨn itir gumazamiziba bar me avaragham. Ezɨ akɨnafarir
kamɨn osizirir mam ghaze, gumazir okeiba, God kantrin kamɨn me bat-
uegham. Ezɨ akɨnafarir kamɨn osizirir igharazir mam ghaze, te ifavaribagh
amua pura pɨn akakagha ghaze guizbangɨra, a uaghanme batuegham.”

4 Ikiavɨra Itir Godɨn Gavgaviba Bar Itim ghaze, “Kɨ akar kam amadazɨma,
a zui, eghtɨ amangɨ okeir gumaziba ko, gumazir ifavaribagh amua pura nan
ziam dɨboriba, a men dɨpenibar aven mangam. Egh akɨnafarir kam men
dɨpenir akɨniba ko, dagɨaba bar da agɨvaghtɨ, gumazir kaba bar ikuvigham.”

Sekaraia irebamɨnmɨngarir bizimɨngarima, amizirmamakɨramɨnaven iti
5 Ezɨ ensel uam otogha, na mɨgɨa ghaze, “Nɨ gan. Bizir igharazir mam ua

izi.”
6Ezɨ kɨ an azara, “Bizir tizim?” Ezɨ a ghaze, “Kar akɨrar mam. Egha akɨrar

kam a mati, kantrin kamɨn itir gumazamiziba bizir kurar me ifongezibar
ababanimɨnmɨn* iti.”

7 Akɨrar kamɨn asuam, me ainɨn an ingari. Ezɨ kɨ garima an asuam
kuiaghirɨzɨ, an aven amizir mam aperaghav iti.

8 Ezɨ ensel ghaze, “Amizir kam, an arazir kuraba bar dar nedazimɨn mɨn
iti.” Amɨkemegha gɨvagha uam amizim abɨragha, akɨramɨn asuam dukua.

9 Ezɨ kɨ kogha pɨn gara amizir pumuningɨn garima, aning avɨziba ikia
na bagha izima, amɨnim iva aningɨn avɨzibar akurvazi, aning mɨghegha
nan amadaghan izi. Aningɨn avɨzibar ganganiba ekevegha, mati kuarazir
bagamɨn avɨziba. Ezɨ aning akɨrar kam inigha pɨn mɨghegha nguazim ko,
overiamɨn tɨzimningɨn zui.

10 Kɨ amizir kamningɨn ganigha kamaghɨn enselɨn azara, “Kaning akɨrar
kam inighamanagh zui?”

11 Ezɨ ensel kamaghɨn na ikara, “Aning akɨrar kam inigh Babilonɨn
mangɨva, a bagh an ziam famin dɨpenir ekiatamɨn ingaram. Aning
dɨpenimɨn ingarigh gɨvaghɨva, akɨrar kam an averiam datɨgham. Eghtɨ
Babilonian gumazamizibame dɨpenir kamɨn an ziam fam.”

6
Sekaraia irebamɨnmɨn garir bizimɨn garima, 4plan karisba iti

1 Kɨ gɨn ua kogha irebamɨn mɨn bizir mamɨn garima, karisɨn 4pla iti, me
brasɨnmɨghsɨar pumuningɨn tɨzimɨn iza, azenan oto.

2 Karisɨn faragha izim, hoziar agheviba a kurvasi. Ezɨ an gɨn izir karis,
hoziar pɨziba a kurvasi.

3 Ezɨ aningɨn gɨrara izir karis, hoziar ghurghuriba a kurvasi. Ezɨ bar dar
gɨn izir karis, baghɨraviba dukumizir hoziaba a kurvasi. Ezɨ hoziar kaba
gavgaviba dar iti.

4 Egha kɨ kamaghɨn enselɨn azara, “Nan gumazir ekiam, karisɨn 4plan
kabarmɨngaribamanmaghɨn ghu?”

5Ezɨ a kamaghɨn na ikaragha ghaze, “Karisɨn 4plan kaba, da 4plan amɨnir
overiamɨn pɨn itibar ababanim gami. Da datɨrɨghɨra nguazir kamɨn oteviba
bar dar garir Ekiamɨn damazimɨn ikegha, anetegha izi.”
* 5:6: Hibrun akam deragha akar kamɨn mɨngarim abɨghizir puvatɨ. 6:2: Akar Mogomem 6:4-5
6:3: AkarMogomem 6:2 6:5: AkarMogomem 7:1

6Hoziar pɨziba mɨkɨrvazir karis, a notɨn amadaghan itir kantrin zui. Ezɨ
hoziar ghurghuriba mɨkɨrvazir karis, a kantrin aruem ghuaghiri naghɨn
itimɨn zui. Ezɨ baghɨraviba dukumizir hoziaba mɨkɨrvazir karis, a sautɨn
amadaghan itir kantrin zui.*

7Hoziar aghuir kaba, azenan otivigha, zuamɨra kantribar mangɨ da geti-
asava ami. Ezɨ ensel ghaze, “A dera, ia mangɨ.” Ezɨme ghue.

8 Ezɨ ensel pamtemɨn nan diagha ghaze, “Hoziar notɨn amadaghan
itir kantribar ghueziba, me navir amɨrizim isa Ikiavɨra Itir Godɨn Duam
ganɨngi.”

God Sekaraia mɨgei, An atrivibar dapanir asuam isɨ Josuan dapanim
daghuam

9Ezɨ Ikiavɨra Itir God akar kam na ganɨga ghaze,
10 “Nɨ datɨrɨghɨn Sefanaian otarim Josaian dɨpenimɨn mangɨ otogh, gu-

mazir 3plan kaba, Heldai, Tobia ko, Jedaia, me dama silvaba ko, golba inigh.
Me Babilonɨn kalabus ategha Jerusalemɨn iza datɨrɨghɨram oto.

11 Egh nɨ me da silvaba ko, golba inigh, dar atrivir dapanir asuamɨn
ingarigh. Egh a inighmangɨ ofa gamir gumazibar dapanim Josuan dapanim
darugh, a Jehosadakɨn otarim.

12 Egh nɨ kamaghɨn an mɨkɨm, Ikiavɨra Itir Godɨn Gavgaviba Bar Itim
ghaze, ‘Gumazir mam, me kamaghɨn a dɨbori, Temer Ghuzir Igiam. Eghtɨ
an aghungigh aguar ekiam gavagh bar deraghvɨram otogham. Egh a gɨn
Ikiavɨra Itir Godɨn ziam fer Dɨpenimɨn ingaram.

13 Guizbangɨra, a uabɨ Ikiavɨra Itir Godɨn Dɨpenimɨn ingaram. Eghtɨ
gumazamiziba atrivimɨn mɨn ziar ekiam a danɨngam. Egh a uan atrivir
dabirabim daperagh gumazamizibagh ativaghmen ganam. Eghtɨ ofa gamir
gumazitam an atrivir dabirabimɨn boroghɨn tughɨv ikɨ, aning uaning inigh
ingarɨva, uaghara navir amɨrizimɨn fofozim aningɨn tongɨn ikiam.†

14 Eghtɨ atrivimɨn dapanir asuam, Ikiavɨra Itir Godɨn Dɨpenimɨn aven
ikiam. Eghtɨ gumazamiziba atrivimɨn dapanir asuar kamɨn ganɨva God
gɨnɨghnɨgham. Eghtɨ gumazir kaba, Heldai, Tobia, Jedaia, ko, Sefanaian
otarim Josaia, atrivimɨn dapanir asuamɨn ganamin ingangarim, men da-
faribar ikiam.’

15 “Eghtɨ gumazamizir saghuiamɨn itiba izɨva, men akuragh Ikiavɨra Itir
Godɨn Dɨpenimɨn ingaram. Eghtɨ ia kamaghɨn fogh suam, Ikiavɨra Itir Godɨn
Gavgavir Bar Itim ia bagha na amada. Ia bar deravɨra Ikiavɨra Itir Godɨn
Akar Gavgaviba baragh dar gɨnmangɨ, eghtɨ bizir kaba otivigham.”
God osɨmtɨziba itir dughiam agɨvagh, bar akongezir

arazim damightɨma an otogham

7
(Sapta 7--8)

* 6:6: Hibrun akam deragha akar kamɨn mɨngarim abɨghizir puvatɨ. Gumazir maba kamaghɨn
nɨghnɨsi, e akar kam gɨraka, “An aruem uaghiri naghɨn uaghiri,” mati, “a ghua hoziar pɨzibar gɨntɨsi.”
Gumaziravɨrimkamaghɨnnɨghnɨsi, “kantrinnotɨnamadaghan itirkam,”akantriBabilonɨnababanim
gami. 6:12: Jeremaia 23:5; 33:15; Sekaraia 3:8 † 6:13: Hibrun akam deragha mɨgɨrɨgɨar kamɨn
mɨngarim abɨghizir puvatɨ. Gumazir maba kamaghɨn nɨghnɨgha ghaze, a kamaghɨn mɨgei, “A nan
dɨpenimɨn ingarigh egh, an atrivimkoofa gamir gumazimɨnmɨn ikɨ eghuangumazamizibaghativagh
men ganam. Eghtɨ an atrivim ko ofa gamir ingangarir an amir kam bar deravɨram otogham.”

Ikiavɨra Itir God ghaze, ia dagheba ataghɨrazir ifavarir arazim damuan
markɨ

1 Darius atrivimɨn itir dughiamɨn, an namba 4ɨn azenimɨn, an iakɨnir
namba 9, me Kislot a garɨsi, an aruer namba 4ɨn, Ikiavɨra Itir God akarmam
na ganɨngi.*

2DughiarkamɨnBetelɨnnguibamɨngumazamiziba, Sareserko, Regemelek
ko, men adarazi amangizɨ, me Ikiavɨra Itir Godɨn Gavgaviba Bar Itimɨn
Dɨpenimɨn ghue. Me deragh uari damuasa, ghua Ikiavɨra Itir God komɨgei.

3 Egha me kamaghɨn ofa gamir gumaziba ko, Godɨn akam inigha izir
gumaziba men azangsɨghasa, “Azenir avɨriba gɨvazɨma, Ikiavɨra Itir Godɨn
Gavgaviba Bar Itimɨn Dɨpenim ikuvigha iti. Ezɨ e a bagha bar osemegha
aziavɨra iti, egha e zurara namba 5ɨn iakɨnibar dagheba ataghɨrasi. E ti
zurara kamaghɨn damuam, o?”

4Ezɨ Ikiavɨra Itir Godɨn Gavgaviba Bar Itim kamaghɨn namɨgei,
5 “Nɨ kantrin kamɨn gumazamiziba ko, an ofa gamir gumaziba kamaghɨn

memɨkɨm, ‘Guizbangɨra, 70plan azeniba dar namba 5ɨn iakɨniba ko, namba
7ɨn iakɨniba ia dagheba ataghɨragha azia aghuimazimɨn iti. Ezɨ ia nan ziam
fasa arazir kam gamizir pu. Bar puvatɨ.

6Egha ia apir dughiabar, ia pura uan navibar amutɨ da izɨvaghasa ia api.’ ”
7 Fomɨra Ikiavɨra Itir God uan akar kam, uaghan gumazamizibav kɨnasa

akam inigha izir gumazibagh anɨngi. Dughiar kamɨn, Jerusalem deravɨra
itima bizir aghuir avɨriba a gizɨfa. Dughiar kamɨn, Jerusalem ko, nguibar
ekiar anboroghɨn itiba ko, sautɨnamadaghan itiba ko,mɨghsɨar dozir aruem
ghuaghiri naghɨn itiba, gumazamizir avɨriba bar dagh izɨfa.

Ikiavɨra ItirGod, Judabakalabusɨn ikezir bizimɨnmɨngarimɨngunSekaraia
mɨgei

8Ezɨ Ikiavɨra Itir God, akar mam ua Sekaraia ganɨga ghaze,
9 “Bar fomɨra, kɨ Ikiavɨra Itir Godɨn Gavgaviba Bar Itim, akar kam uan

gumazamizibagh anɨga ghaze, ia arazir aghuibara damu gumazamizibar
araziba akɨr. Egh ia uan adarazir apangkuvmen akurvagh.

10 Ia pazɨvɨra amizir paba ariaghirezibar amuanmarkɨ. Egh borir afeziba
ariaghireziba ko, gumazamizir saghuiamɨn iza ia ko itiba ko, gumazamizir
biziba puvatɨziba, ia pazɨ me damuan markɨ. Egh ia uaghan uan adarazi
gasɨghasɨghanmarkɨ.

11 “Ezɨ gumazamiziba akaba baraghan aghuagha uan kuaribav konegha,
uan nɨghnɨzibar kumi.

12 Guizbangɨra, me uan dapanibagh amizɨ da dagɨabar mɨn gavgafi. Me
nan akam baraghan aghua, kɨ Ikiavɨra Itir Godɨn Gavgaviba Bar Itim. Nan
Duam akar kam me bagha a isa nan akam inigha izir gumazibagh anɨngi.
Ezɨme akar kamɨn gɨn zuir puvatɨ, ezɨ kɨ puvɨramen atari.

13Menanakababarazir puvatɨzir bizimbangɨn, kɨmenazangsɨzibabarazi
puvatɨ. Kɨ Ikiavɨra Itir Godɨn Gavgaviba Bar Itim kamaghɨn, kɨ mɨkemegha
gɨfa.

14 Bar guizbangɨra, kɨ me batoghezɨ, me ghua Kantrin Igharazibar Gu-
mazamizibar tongɨn, pura guighav iti,mati amɨnir ekiambizibagh ivara. Ezɨ
men nguazir aghuir kam, danganir kuramɨn mɨn otozɨ, gumazitam uam a
garuir puvatɨ.”
* 7:1: Azenir kam 518, an azenir fomɨra Kraisɨn dughiamɨn otozim, ezɨ an aruemDisemba 7. 7:9:
UaMe Ini 22:21-22; Ofa Gami 19:17-18; 25:35; Godɨn Araziba 10:17-19; 15:11; Jeremaia 7:5-6; 22:3

8
Ikiavɨra Itir God, ua deragh Jerusalem damuasa akam akɨri

1 Ikiavɨra Itir Godɨn Gavgaviba Bar Itim akar kam Sekaraia ganɨngi.
2 Ikiavɨra Itir Godɨn Gavgaviba Bar Itim ghaze, “Kɨ bar Saionɨn nguibamɨn

gumazamizibagh ifonge. Kamaghɨn amizɨ, kɨ men akurvaghasa. Kɨ bar me
gifonge, men apaniba bagha navim isia bar ikufi.

3Kɨ uamategh izɨ Saionɨn nguibamɨn aven ikiam, an ziar mam Jerusalem,
a bar guizbangɨra nan nguibar ekiamra. Jerusalem, a kɨ Ikiavɨra Itir
Godɨn Gavgaviba Bar Itimɨn mɨghsɨam, eghtɨ me kamaghɨn a dɨpon suam,
Godɨn Mɨghsɨar Anogoroghezim. Eghtɨ ikɨzir igharazibar gumazamiziba
Jerusalemɨn gumazamizibar gan suam, ‘Guizbangɨra, Jerusalemia der-
aghavɨra Ekiamɨn gɨn zui.’

4 Kɨ Ikiavɨra Itir Godɨn Gavgaviba Bar Itim, kɨ ghaze, Mɨdoroziba ko,
osɨmtɨziba Jerusalemɨn otivan kogham. Eghtɨ gumazamiziba ikɨ bar ghurigh
asadivir aghoribar suigh an tuavibar daruam. Eghmenguibar ekiamɨnuari
akuvir danganiba bar, me pura tintinibar dapiagh avughsam.

5 Eghtɨ borir doziba nguibar ekiamɨn uari akuvir danganibagh izɨvagh
ikararang ikiam.

6 “Kɨ Ikiavɨra Itir Godɨn Gavgaviba Bar Itim, kɨ ghaze, gumazamizir kabar
varazira, me kamaghɨn nɨghnɨsi, kɨ mɨkemezir biziba ti otivan kogham. Ezɨ
kɨ Ikiavɨra Itir Godɨn Gavgaviba Bar Itim kamaghɨn nɨghnɨzir pu. Puvatɨ. Kɨ
biziba bar dar amuamin gavgavim iti, kɨ dar amusɨ dar amuam.”

7-8Egha Ikiavɨra ItirGodɨnGavgavibaBar Itimghaze, “Kɨuangumazamizir
kantrin aruem anadi naghɨn itiba ko, kantrin aruem uaghiri naghɨn itiba,
kɨ men akurvaghasava ami. Kɨ me inigh ua Jerusalemɨn izɨtɨ me an ikiam.
Eghtɨ me nan gumazamizibar ikɨtɨ, kɨ men Godɨn ikiam, egh guizɨn araziba
ko arazir aghuibar me damuam.”

9 Egha Ikiavɨra Itir Godɨn Gavgaviba Bar Itim ghaze, “Ia uan aghariba
gavgavim dar anɨng, nan Dɨpenimɨn ingar. Godɨn akam inigha izir gu-
maziba, me fomɨra Ikiavɨra Itir Godɨn Gavgaviba Bar Itimɨn Dɨpenimɨn
ingangarim forir dughiamɨn ikia Godɨn akamɨn gun mɨgei. Ezɨ ia datɨrɨghɨn
men akatoribar otivizir akabara ia ua dagh nɨghnɨgh.

10 Akam inigha izir gumaziba tɨghar izɨ akar kam akunamin dughiamɨn,
bar faraghavɨra, ingangarir gumaziba ko ingangarir asɨzibagh ivezamin
dagɨaba puvatɨ. Ezɨ apaniba dughiabar pura tintinibar arua osɨmtɨzibagh
amima, gumazamiziba avughsaziba puvatɨ. Ezɨ kɨ me gamima, namakaba
uarira uariv sosi, ezɨmen dabirabim derazir puvatɨ.

11 Ezɨ Ikiavɨra Itir Godɨn Gavgaviba Bar Itim ghaze, Kɨ fomɨram amizir
arazim, kɨ datɨrɨghɨn itir varazira damighan kogham.

12 Kɨ me ateghtɨ, me navir amɨrizim ko, dabirabir aghuim ikɨva uan
azeniba oparam. Eghtɨ amozir ekiar avɨriba izɨtɨma men wainɨn ikarɨziba
bɨtɨma, men dagheba deravɨram otivam. Nan gumazamizibar ikiavɨra itir
varazira, kɨme bagh bizir aghuir kabar amuam.

13 Ia Judaba ko Israelia, ia uagharam oragh. Fomɨra Kantrin Igharazibar
Gumazamiziba ian garima, ian araziba ikuvizɨma me uan apanibav mɨgɨa
ghaze, ‘E kamaghsua, Judaba ko, Israelia ikuvizɨ moghɨn, ia uaghan iku-
vigham.’ Ezɨ datɨrɨghɨn, ia Judaba ko, Israelia, kɨ ua ia inigh deraghvɨra
ia damuam. Eghtɨ Kantrin Igharazibar Gumazamiziba ian gan, uan akar
gumazibav mɨkɨm suam, ‘E kamaghsua, ia Judaba ko, Israelia bar deravɨra
iti moghɨn, ia bar deravɨra ikiam.’ Kamaghɨn amizɨ, ia atiatingan markɨ! Ia
tuivigh gavgavigh ikɨ!”
8:7-8: Sekaraia 10:10

14Ezɨ Ikiavɨra Itir Godɨn Gavgaviba Bar Itim kamaghɨnmɨgei, “Fomɨra ian
inazir afeziaba na gamizɨma, kɨ me basemegha me gasɨghasɨghasava ami.
Egha kɨ uan nɨghnɨzim gɨrazir puvatɨ. Kɨ Ikiavɨra Itir Godɨn Gavgaviba Bar
Itim, kɨmen anɨngagheghame gasɨghasɨki.

15 Egha kɨ datɨrɨghɨn ghaze, Kɨ ua deragh Jerusalemia ko, Judabar
amuasava ami. Kamaghɨn amizɨma ia atiatinganmarkɨ.

16Egh ia arazir kabar amu: Ia barmoghɨrama guizɨn akabar gumazamizir
igharazibav kɨm. Egh ia kotiamɨn deragh guizɨn akam akɨrightɨ, mɨgɨrɨgɨaba
bar gɨvagham.

17 Ia arazir kurabar gumazamizir igharazibar amusɨ nɨghnɨghan markɨ.
Ia kotiamɨn mɨtivigh, akar ifavaribar amuan markɨ. Kɨ ifavarir arazim ko,
kotiam oteghavkɨrir arazim ko, uarir atara uariv sozir araziba, kɨ bar dar
aghua.”

18Egha Ikiavɨra Itir GodɨnGavgavibaBar Itimmɨgɨrɨgɨar igharazirmamua
Sekaraia ganɨngi.

19 Ikiavɨra Itir Godɨn Gavgaviba Bar Itim kamaghɨn mɨgei, “Ia iakɨnir
namba 4, ko 5, ko 7, ko 10ɨn, ia dar aruer maba ia osɨmtɨzir ia bativiba
daghnɨghnɨghadagheba ataghɨrasi. Ezɨ osɨmtɨzibar dughiar kaba, da Judaba
bar akongeghamin dughiar ekiaba. Kamaghɨn amizɨ, ia guizɨn akaba ko,
gumazamizir igharaziba ko, deraghvɨra dapiaghamin araziba bar dagh
ifongegh, dar amu.”

20 Egha Ikiavɨra Itir Godɨn Gavgaviba Bar Itim ua kamaghɨn mɨgei, “Gɨn
nguibar ekiar avɨribar gumazamiziba ua Jerusalemɨn izam.

21 Eghtɨ nguibar ekiar mamɨn gumazamiziba kamaghɨn nguibar ekiar
igharazimɨn gumazamizibav kɨmsuam, ‘E Jerusalemɨnmangɨva Ikiavɨra Itir
Godɨn Gavgaviba Bar Itimɨn ziam fɨva deragh uari damusɨ, an azangam. Ia e
ko izɨ.’

22Ezɨ ikɨzir igharazir avɨriba ko, kantrin gavgavir avɨribar gumazamiziba,
me Jerusalemɨn izɨva Ikiavɨra Itir Godɨn Gavgaviba Bar Itimɨn ziam fɨva,
deragh uari damusɨ an azangsɨgham.

23Kɨ Ikiavɨra Itir GodɨnGavgavibaBar Itim, kɨuakamaghɨnmɨgei, Dughiar
kamɨn saghon itir nguibabar gumazamizir 10pla izɨva Judan gumazitamɨn
korotiar otevitamɨn suiragh a mɨkɨm suam, ‘E kamaghɨn oraki, God ia ko iti.
Kamaghɨn amizɨ, e uaghan ia ko ikɨzir vamɨran ikiasa ifonge.’ ”
Ikiavɨra Itir God uan gumazamizibar akuraghsɨ,

bizir igharagha garibar amightɨ da otivam
9

(Sapta 9--14)
God Kantrin Igharazibar Gumazamiziba, ivezir kuramme danɨngam

1 Ikiavɨra Itir God kamaghɨn uan akam na ganɨga ghaze, Ikiavɨra Itir God,
Distrik Hadrak ko, Damaskusɨn nguibar ekiam daperagh avughsɨ ikiam.
Guizbangɨra, a uan damazimningɨn Israelian anababar gari moghɨn, a
kantriba bar dar gumazamizibar gari.

2 Egha uaghan a Hamat, a nguibar ekiar Distrik Hadrakɨn boroghɨn itim,
ko, Tairɨn nguibamko, Saidonɨn nguibamɨn gari. Tair ko Saidonɨn gumaziba
ti ghaze, me fofozir aghuir avɨriba iti. Ezɨ Ikiavɨra Itir God guizbangɨra
uaghanmen gari.
8:16: Efesus 4:25 8:17: Aghuzir Akaba 3:29; Sekaraia 5:3-4; 7:10 9:1: Aisaia 17:1-3; Jeremaia

49:23-27; Amos 1:3-5 9:1: Aisaia 23:1-18; Esekiel 26:1--28:26; Joel 3:4-8; Amos 1:9-10; Matyu
11:21-22; Luk 10:13-14



Sekaraia 9:3 1816 Sekaraia 9:10

3 Tair, a nguibar ekiar gavgavimɨn oto. Ezɨ an gumazamiziba uari bagha
dɨvazir mɨtiar bar gavgavimɨn ingarigha uan nguibar ekiam avɨni. Me
uaghan uari bagha silvan avɨriba geghufi, da nguazir mɨnezibar mɨn iti. Ezɨ
me golɨn bar avɨriba itima, damen damazibar pura bizir kɨnibar mɨn iti.

4 Ezɨ puvatɨ, Ekiam men bizir aghuiba bar da batuegham. A Tairɨn biziba
ko, an dɨvazirmɨtiar bar gavgaviba, a bar da isɨ ongarimda kunigham. Eghtɨ
apaniba izɨmen nguibar ekiam daborogh bar a gasɨghasigham.

5Eghtɨ Askelonɨn nguibar ekiamɨn gumazamiziba bizir kamɨn ganigh bar
atiatigham. Me uaghan kuram iniam, eghtɨ men nguibam, gumazamiziba
gɨnan ikiankogham. EghtɨGasabauaghanbizirkamɨngantɨ, osɨmtɨzir ekiam
me batogham, mati amizim borim batamin mɨzazim a bato. Eghtɨ men
atrivim aremegham. Eghtɨ Ekronba uaghan bizir kamɨn ganɨva osɨmtɨzir
ekiar kam iniam, mati amizim borim batasa mɨzazim isi. Me kamaghɨn
nɨghnɨsi, Tairba ti men akuragham. Ezɨ puvatɨ, me bar ikuvigham.

6 Eghtɨ gumazir pura tighɨn itir igharaziba izɨ Asdotɨn nguibar ekiamɨn
ikiam. Ikiavɨra Itir God kamaghɨn mɨgei, “Filistian kaba, me gumazir uari
fa akaba batoziba, kɨ barme dɨkabɨragham.

7Eghtɨ Filistian ikiavɨra itir varazira, me nan gumazamizibar mɨn otivigh
Judan anababar tongɨn ikiam. Jebusia* fomɨram amizɨ moghɨn, Ekronba
datɨrɨghɨn nan gumazamizibar ikiam. Kamaghɨn amizɨma, me ghuziba itir
asɨzir tuzibar aman koghɨva, uaghan Judaba ataghizir dagheba, me dar
aman kogham.†

8 “Kɨ uan gumazamizibar garima me mɨzazir ekiam ini. Kamaghɨn amizɨ,
kɨ uan kantri geghuv, mɨdorozir gumaziba ateghtɨma, me nguazir kamɨn
izeghan kogham. Kɨ uam apaniba ateghtɨme ua nan gumazamiziba abɨnɨva
arazir kurabar me damuan kogham.”

Guizɨn atrivim izam
9 Ia Saionɨn nguibar ekiamɨn itir gumazamiziba, ia bar akongegh!

Ia Jerusalemɨn itir gumazamiziba, ia bar tiariba akar pamtemɨn dɨm.
Ia gan, ian atrivimmara ia bagha izi!

A ziar ekiam ikiavamɨdorozim gamuava uan apaniba abɨri.
Egha a uabɨ uan ziam fer puvatɨ.

A gumazir kɨnir ziaba puvatɨzirmamɨnmɨn donkinmam gaperagha izi.
Kar donkin amebamɨn nguzir asem.

10 Ikiavɨra Itir God ghaze,
Kɨ karisba ko, mɨdorozibagh amir hoziaba batueghtɨ, da ua Israelɨn
tongɨn ikian kogham.
Egh kɨmen bariba bar da apɨrarigham.

Ian atrivim, kantrin ekiaba bar dar amightɨ, da mɨdorozir arazim ategh
deraghvɨra dapiagh, navir amɨrizimɨn ikiam.

A nguazir otevibar gumazamiziba bar me gativaghmen ganam.
Nguazir kaba, da ongarir ekiamɨn ikegh mangɨ ongarir saghon mar itibar

tugham.

9:5: Aisaia 14:29-31; Jeremaia 47:1-7; Esekiel 25:15-17; Joel 3:4-8; Amos 1:6-8; Sefanaia 2:4-7 * 9:7:
Jebusia, me Jerusalemɨn nguibamɨn nguazir ghueba. Devit gɨn taun Jerusalem iniam, Jebusia Israelia
ko iti. Nɨ Josua 15:63ɨn gan. † 9:7: Judaba asɨzim isamsɨ faragh bar deravɨrama an ghuzim rueghɨva
gɨn a isamigh aneremam. Ezɨ Filistiaba arazir kam gamir puvatɨgha, Moses osirizɨ moghɨn me Godɨn
damazimɨn mɨze. (Nɨ vezɨn kabar gan: Jenesis 9:4; Ofa Gami 3:17 ko 7:26-27; Godɨn Araziba 12:16 ko
15:23.) Ikiavɨra Itir God kagh kamaghɨn mɨgɨa ghaze, me asɨzim ghuziba sara ikɨtɨ me aneman a men
anogoroke. 9:9: Matyu 21:5; Jon 12:15 9:10: Onger Akaba 72:8

Egh Yufretisɨn Faner ekiamɨn ikegh vongɨn amadaghan mangɨ bar
saghonmar tugham.

Ikiavɨra Itir God ua uan gumazamizibar dabirabim akɨri
11 Ikiavɨra Itir God ua kamaghɨnmɨgei,
“Kɨ Akar Dɨkɨrɨzir Gavgavir mam Judaba ia ko a gami.

Ian inazir afeziaba ofabar amuasa asɨzibav sozima dar ghuziba ire.
Ezɨ ghuzir kam gavgavim en Akar Dɨkɨrɨzir Gavgavim a ganɨngi.

Kamaghɨn amizɨ, kɨ ia teghtɨma ia kantrin igharazimɨn kalabus ategham.
Kalabuziar kam bar ikufi,

mati me ia isa mozir ekiamɨn ia arɨghizɨ ia damamin dɨpaba puvatɨ.
12 Ia kamaghɨn fo, kɨ ian akuraghasa ifonge.

Kamaghɨn amizɨ, ia uamategh uan nguibamɨn izɨ deravɨra ikiam.
Ia osɨmtɨzir Bar ekiam ateri, ezɨ kɨ ia mɨgɨa ghaze, kɨ arazir aghuibar ia

damuam.
Eghtɨ arazir aghuir kam bar osɨmtɨzir kam gafiragham.

13 Judaba, kɨ uan barir pimɨnmɨnmen suiragh, egh Efraimɨn adarasi, kɨ uan
barir afuzibar mɨnmen suiragham.

Eghtɨ Saionɨn gumaziba me mati mɨdorozir sabam, eghtɨ kɨ Grikba ko
mɨsogham.

14 “Ikiavɨra Itir God uan gumazamizibagh isɨn azenaram otogh barir pimɨn
asam.

Eghtɨ an afuziba onɨmarimmɨn taghtagh zuamɨra mangam.
Eghtɨ Ikiavɨra Itir Godɨn Ekiam sɨgham givigh,

sautɨn amadaghan ikegh, pamtem sueba akun daru, amɨnir bar gav-
gavim ko, amozim sara izam.

15 Ikiavɨra Itir Godɨn Gavgaviba Bar Itim, oramɨnmɨn deravɨra uan gumaza-
mizibagh eghuvam,

eghtɨme katapelbar uan apanibav sogh barme abɨragham.
Me mɨdorozimɨn aven, me mati gumaziba dɨpar onganiba amegha tiariba

akara uan apanibav suagharɨsi.
Men ghuziba, mati me ofabar amuasa asɨzir ghuzir itarim inigha, ofa
gamir dakozim ginge.

16 “Dughiar kamɨn, Ikiavɨra Itir Godmen God uan gumazamiziba iniam,
mati laion sipsipbagh asɨghasɨghasava amima, sipsipbagh eghuvir gu-
mazim uamme iniam.

Eghtɨme bar deraghvɨram an nguazimɨn ikiam,
mati atrivimɨn dapanir asuamɨn itir dagɨar ivezir bar pɨn kozibar mɨn
taghtagham.

17Nguazir kam bar deraghtɨ, me deravɨra ikiam.
Eghtɨ gumazamizir igiaba, me dagher avɨriba ko, wainɨn avɨribar amɨva
aghungtɨ,
men ganganiba bar deragham.”

10
God uan gumazamiziba uame iniasa akam akɨri

1 Dagheba aghungamin dughiamɨn, ia amozim bagh Ikiavɨra Itir Godɨn
azangsɨgh.

Ikiavɨra Itir God overiar pɨzim ko, ghuariam akuvima, amozim izi,
ezɨ dagheba ko, biziba aghui.

9:11: UaMe Ini 24:8

2 Gumazamiziba, me gɨn otivamin bizibagh foghasa, aseba ko kukunir
gumazibar azangsɨsi.

Ezɨme ifavarir akabar me gami.
Gumazir maba irebabar mɨngaribar gunmɨgei, me uaghan ia gifari.

Me ghaze ia navir amɨrizim iniam, ezɨpuvatɨ, iannavir osɨmtɨzim ikɨvɨra
ikiam.

Gumazamizibamati sipsipba tintiniba arua ovegha gɨfa.
Me geghuvir gumaziba puvatɨzɨ, kamaghɨn amizɨme osɨmtɨziba ateri.

3Ezɨ Ikiavɨra Itir God kamaghɨnmɨgei,
“Kantrin Igharazibar Gumazamizibar gumazir dapanir nan gumazamiziba

gativaziba,
nan navimmen atarame bagha nan isi.

Kɨ ivezir kuramme danɨngam.
Judan gumazamiziba, me nan gumazamizibara.

Kɨ Ikiavɨra Itir Godɨn Gavgaviba Bar Itim, kɨ deraghvɨra men ganam,
mati sipsipbagh eghuvir gumazim uan sipsipbar gari.

Egh kɨ Judan anababa bar dar amutɨ,
memɨdorozir hoziar bar gavgavimɨnmɨn ikiam.

4Eghtɨ Judan anababar tongɨn, gumazir dapanir gavgavir maba otivam,
eghmemati dɨpenim aterir dagɨaba ko,

dɨpenim aterir guariba ko,
mɨdorozir barir pibar mɨn ikiam.

5Memɨdorozir gumazir gavgavibar mɨn uari inigh, uan apaniba abɨntɨ,
mati mɨdorozir gumaziba nguibar ekiamɨn zuir tuavimɨn uan apaniba,
nguazir beghneazibar me dɨkabɨri.

Kɨ Ikiavɨra Itir Godme ko ikiam.
Kamaghɨn amizɨ, me bar pamtemɨnmɨsoghmangɨ,
hoziabagh apiazir mɨdorozir gumazibav soghme abɨnigham.

6 “Kɨ Judan gumazamizibar amightɨ, me bar gavgavigham.
Egh kɨ Israelian gumazamiziba uame iniam.

Kɨmen apangkufi,
kamaghɨn amizɨ, kɨ barme inigh uamateghmen nguazimra izam.

Eghtɨme deravɨra ikiam, mati kɨme batoghezir puvatɨ.
Kɨ Ikiavɨra Itir God, kɨmen God,

kamaghɨn amizɨ, kɨmenmɨgɨrɨgɨar me namɨgeiba kɨ da baragham.
7 Israelian gumazamizibamemɨdorozir gumazir gavgavibar mɨn otivigh

bar akuegham,
memati gumaziba wainɨn dɨpaba ame.

Eghtɨmen ovavir boriba gɨn otivigh,
kɨ Ikiavɨra Itir God, me gamizir bizir aghuir kabagh nɨghnɨgh

bar akuegham.

8 “Kɨ uan gumazamiziba bar men dɨmɨva,
me akumakumme inigh izam.

Kɨ uame inighme damutɨ,
me fomɨra ikezɨmoghɨn bar avɨrasemegham.

9Kɨ guizbangɨrame batueghame aghamsɨki,
ezɨme pura tintinibar kantrin igharazibar iti.

Eghme nguibar saghuiabar ikɨva,
me na gɨnɨghnɨghvɨra ikiam.

10:2: Matyu 9:36; Mak 6:34

Ikɨzir kaba uan boriba ko, me ikɨvɨra ikɨva,
bar moghɨra uari akuvagh, uamategh

uan nguazimra izam.
10Nan gumazamizir Isip ko, Asirian kantrin itiba,

kɨ uame inigh izɨtɨma,
me uan nguazimra dapiagham.

Kɨ nguazimɨnmɨtaghniam gɨsɨvaghtɨma,
me Gileatɨn Distrik ko, Lebanonɨn nguazim sara iniam.

Eghtɨ gumazamiziba nguazir kam bar a gizɨvagham.
11Kɨme inightɨme uamategh uan nguibamɨn izam,

eghtɨ Isipia ko, Asiriaba ongarir ekiamɨn mɨn men tuavim apɨrightɨ, kɨ
me abɨnigham.

Kamaghɨra, kɨ Isipian gavgavim agɨvagh,
egh uaghan Nailɨn Fanem damightɨ amɨsigham.

Eghtɨ Asirian gavgavim uaghan gɨvagham.
12Kɨ uan gumazamizibar amightɨme gavgavigham.

Eghtɨme nan apengan ikɨ nan ziam fɨva, nan akabar gɨnmangam.
Kɨ Ikiavɨra Itir God, kɨmɨkemegha gɨfa.”

11
Atrivir kurabamati temer kuraba

1O Lebanonɨn gumazamiziba, avim ian temer sidabar isigham,
kamaghɨn amizɨ, ia tuavim apɨranmarkɨ,

ia uan tiar akaba kuigh.
2 Sidan temeba iregha gɨfa, temer kaba ziar ekiaba iti,

da ikuvigha gɨfa.
Kamaghɨn amizɨ, painɨn temeba ia azi.

Me ruarir arɨzimɨn temeba okegha gɨfa,
kamaghɨn amizɨ, ia Basanɨn itir okɨn temeba ia azi.

3Atrivibar gavgaviba ko, men ziar ekiaba gɨfa,
kamaghɨn amizɨ, men naviba bar osemezɨ, me azi.

Ia oragh, atriviba pamtemɨn arava azi.
Memati laionba JordanɨnFanermɨriamɨnmoga itir ruarir ekiam,mean
temer ekiaba okava,
a gasɨghasɨghizɨma da aroi.

God, uan gumazamizibar garir gumazir dapanir guar pumuningɨnmɨgei
4Egha Ikiavɨra Itir God, nan God kamaghɨn namɨgei,
“Nɨ sipsipbagh eghuvir gumazimɨnmɨn damu.

Sipsipɨn kaba dar ghuaviba dav sogh dar amasa.
5 Sipsipɨn kabar ghuaviba dav sogha ghaze,

‘E ti arazir kuram gamir puvatɨ.’
Me sipsipbav sogha, dar tuziba dagɨaba bagha da amagava, dagɨaba isa

ghaze,
‘E dagɨar gumazibar otivigha gɨfa.

Kamaghɨn amizɨ e Ikiavɨra Itir Godɨn ziam fam.’
Ezɨ sipsipbagh eghuvir gumaziba me uaghan, sipsipbar apangkuvir
puvatɨ.”

6 Ikiavɨra Itir God kamaghɨnmɨgei,
“Kɨ nguazimɨn gumazamizibar apangkuvighan kogham.

Kɨ uabɨ vaghvagh me isɨ men atriviba ko, men adarazir agharibar
arɨgham.

Eghtɨ me pazavɨra me damuam, mati sipsipɨn ghuaviba uari pazavɨra me
gami.

Atriviba ko, men adarazi pazavɨra me damutɨ, kɨ men akuraghan
kogham.”

7 Ezɨ kɨ gumazir bizibagh iveza da amadiba bagha, sipsipbagh eghuvir
gumazimɨnmɨn oto.

Kar sipsipɨnmemɨsuegh damasava amiba.
Ezɨ kɨ sipsipbagh eghuvir gumaziba suizir aghorir pumuning ini.

Aghorir mam, kɨ ziam Apangkuvim a gatɨgha,
igharazim, kɨNavir Vamɨra a gatɨ.

Kɨ aghorir kamningɨn suiragha,
sipsipɨn okoruar kamɨn gari.*

8Egha kɨ, sipsipbagh eghuvir gumazir 3plan ataramen aghua.
Ezɨme uaghan na gifongezir puvatɨ.

Ezɨ iakɨnir vamɨran aven kɨme batoke.
9Egha kɨ kamaghɨn sipsipɨn okoruar kammɨgei,
“Kɨ ua ia geghuvir gumazimɨn ikian kogham,

eghtɨme aremeghsɨ tina ginabaghtɨ, an aremegh.
Eghtɨme tina gasɨghasɨghasa nɨghnɨsi, me a gasɨghasɨgh.

Eghtɨ te mɨseveaghɨrɨgha iti, me uari uan inivafɨzibar amɨ!”
10 Kɨ gumazamizir kaba koma amizir Akar Dɨkɨrɨzir Gavgavim aghorasava

amua,
aghorir kɨ ziam Apangkuvim a gatɨzim,

kɨ a inigha anepɨri.
11Kamaghɨn amizɨma, Akar Dɨkɨrɨzir Gavgavir kam dughiar kamra gɨfa.

Ezɨ bizir kɨ amizibar aven, gumazir bizibagh iveza da amadiba nan
ganigha fo,
kar Ikiavɨra Itir Godmemɨgei.

12Ezɨ kɨ kamaghɨnmemɨgei,
“Ia nan ivezim na danɨngɨsɨ, ia na danɨng. Puvatɨghtɨmarkɨ, ia uari.”

Ezɨme 30plan silvan dagɨaba isa na ganɨngi.
13Gumaziba ghaze, kɨ ingangarir gumazir kuram.

Eghame ivezir bar muziarim na ganɨngi.
Ezɨ Ikiavɨra Itir God kamaghɨn namɨgɨa ghaze,
“Nɨ dagɨaba isɨva Godɨn Dɨpenimɨn dagɨaba arɨzir danganim datɨgh.”

Ezɨ kɨ 30pla silvan dagɨaba inigha Godɨn Dɨpenimɨn dagɨaba arɨzir dan-
ganimɨn da atɨ.

14 Egha kɨ gɨn, aghorir namba 2 apɨri, aghorir kam kɨ ziam Navir Vamɨra a
garɨsi.

Ezɨ arazir kam kamaghɨnmen akagha ghaze,
Judaba ko Israelia, uari abigha ikɨzir pumuningɨn oto.

15 Ikiavɨra Itir God ua kamaghɨn namɨgei,
“Nɨ ua sipsipbagh eghuvir gumazimɨn ikɨ,

egh dughiar kamɨn nɨ sipsipbagh eghuvir gumazir kuramɨnmɨn damu.
16Guizbangɨra, kɨ uan gumazamizibar ganasa gumazir mam atɨ,

memati sipsipɨn okoruarmam.
Ezɨ gumazir kam sipsipbar tongɨn dar ikuvizibar akurvazir puvatɨ,

egha a uaghan sipsipɨn ovengeziba tong da buria dar deir puvatɨ.
A uaghandar duabanozir puvatɨ, eghaderavɨra itiba, a daghebadagh anɨdir

puvatɨ.
* 11:7: Hibrun akam deragha akar kamɨn mɨngarim abɨghizir puvatɨ. 11:12: Matyu 26:15
11:12: Matyu 27:9-10

Bar puvatɨ.
A mɨkarziba sara itiba, a uabɨ dar tuziba apava

dar duiaba ko, puziba sara bar da asigha da ame.
17O sipsipbagh eghuvir gumazir bar kurar pura sipsipba kavkɨrim,

an apaniba izɨ an agharim ko damazir agharir guvimɨn itimmɨsogh
an gavgaviba bar da agɨvagham.

Eghtɨ an agharim an amɨraghtɨma,
an damazir agharir guvimɨn itim bar an okavigham.”

12
God gɨn ua Jerusalem iniam

1 Kar mɨgɨrɨgɨar Ikiavɨra Itir God Israelia bagha anɨngizim. Ikiavɨra Itir
God overiam ko, nguazimɨn ingarigha, gumazamizibar ingarigha, ikɨrɨmɨrir
angamɨra itimme ganɨngi. A kamaghɨnmɨgei,

2 “Kɨ Jerusalem damightɨ a wain itir kavɨn mɨn otogham. Eghtɨ kantrin
igharazir an boroghɨn ikia, a gasɨghasɨghasava amiba, me mati gumazir
wainɨn kavɨn kam amegha onganiziba. Me mɨdorozim bagh Jerusalemɨn
nguibar ekiamɨn mangɨva, me Judan nguibar dozir igharaziba bar da sara
ekɨarugham.

3 Dughiar kam otogh gɨvaghtɨ, kɨ Jerusalem damightɨma a dagɨar bar
osɨmtɨzimɨn mɨn otogham. Eghtɨ kantriba bar a ko mɨsoghsɨ uari akuvagh,
me uari ikuvigham, mati gumazim dagɨar osɨmtɨzir kam favamɨzazim isi.

4Kɨ Ikiavɨra Itir God, kɨ dughiar kamɨn apanibar hoziabar amightɨ, da bar
atiatigham, eghtɨ dagh isɨn apiazir gumaziba bar onganigham. Kɨ Judabagh
eghuva, men apanibar hoziabar amightɨ dar damaziba bar okavigham.

5 Eghtɨ Judan gumazir dapaniba bizir kamɨn ganigh, uarira uariv kɨm
suam, ‘God, a Ikiavɨra Itir Godɨn Gavgaviba Bar Itim, a gavgavim uan
gumazamizir Jerusalemɨn itibagh anɨngi.’*

6 “Dughiar kamɨn kɨ Judan gumazir dapanibar amightɨ, me mati tuzim
dafogha isi moghɨn, o mati witɨn azenir bar mɨsɨngizim dafogha isia
mɨzariaba zui. Eghtɨ kantrin men boroghɨn itiba da bar gɨvagham. Eghtɨ
Jerusalemɨn nguibar ekiamra, a itir danganimra ikɨvɨra ikiam.

7 “Kɨ Ikiavɨra Itir God, kɨ Judan mɨdorozir gumazibar amightɨ, me
faraghɨvɨra apaniba abɨnigh ziar ekiam iniam. EghtɨDevit uanovavir boriba
ko, Jerusalemɨn gumazamiziba, men ziar ekiam, Judan gumazamizibar ziar
ekiam gafighan kogham.

8Dughiar kamɨn kɨ Ikiavɨra Itir God, kɨ Jerusalemɨn gumazamiziba geghu-
vam, mati gumazim oramɨn uabɨ modi. Kɨ gavgavim me danɨngtɨ, gumazir
mɨdorozibar gavgavizir puvatɨziba, me Atrivim Devitɨn mɨn gavgavigham.
EghtɨDevitɨnovavir borir gɨnotivamiba,me,mengumazir dapanibar ikiam,
eghtɨmemati Ikiavɨra Itir Godɨn ensel o God uabɨ, eghme, me geghuvam.

9 Eghtɨ dughiar kamɨn, kantrin igharazir Jerusalem ko mɨsoghava amiba,
kɨ bar dagh asɨghasɨgham.”

Gumazir afuzimɨn ruazir aremezim,me gɨn an aghuimazimɨn ikiam
10 Ezɨ Ikiavɨra Itir God ua ghaze, “Kɨ Devitɨn ovaviba ko, Jerusalemɨn

nguibamɨn itir gumazamizir igharaziba, kɨ me damutɨ, me uan navir ave-
riabar aven apangkuvir arazim ko, God ko mɨgeir arazimɨn gɨn mangam.
Egh gumazir me afuzimɨn ruazim, me an ganigh a bagh bar puv aziam.

* 12:5: Hibrun akam deragha akar kamɨnmɨngarim abɨghizir puvatɨ. 12:10: Jeremaia 31:9; Akar
Mogomem 1:7

Mati gumazim otarir ivariamra itima, an aremezɨ, an a bagha puvɨram azi
moghɨn, me bar osemegh puvɨram aziam.†

11 Dughiar kamɨn Jerusalemɨn nguibamɨn azirakar bar ekiam an aven
otogham. Mati, me fomɨra Megidon danganir zarimɨn ikia, asem Hadatri-
mon bagha bar puvɨram azi moghɨn, men azirakam anmɨraramangam.‡

12-14 Ikɨziba bar, me vaghvagh an aghuimazimɨn ikɨva aziam. Devitɨn
ikɨzimɨn adarazi uari baghvɨra ikɨtɨ, Natanɨn ikɨzimɨn adarazi uari baghvɨra
ikɨtɨ, Livain ikɨzimɨn adarazi uari baghvɨra ikɨtɨ, Simein adarazir ikɨzim uari
baghvɨra ikɨtɨ, eghtɨ ikɨzir igharaziba bar moghɨram aziam. Ikɨziba bar
vaghvaghuari akuvagham, eghtɨmengumazibauari baghvɨra ikɨvaazitɨma,
men amiziba uari baghvɨra ikɨva aziam.

13
1 “Dughiar kam otoghtɨ kɨ mozir dɨpam damightɨ an anang otogh iram.

Devitɨnovavibako, Jerusalemɨnnguibamɨn itir gumazamizir igharaziba,me
godɨn ifavaribar ziaba fava, arazir mɨzɨrɨzir avɨribagh ami. Eghtɨ dɨpar kam
men arazir kuraba ruam.”

Akam inigha izir gumazir ifariba gɨvagham
2 Ikiavɨra Itir Godɨn Gavgaviba Bar Itim ua kamaghɨn mɨgei, “Kɨ dughiar

kamɨn godɨn ifavarir marvir guaba nguazir kamɨn da batuegham, eghtɨ
gumazitam uam a dagh nɨghnɨghan kogham. Egh uaghan akam inigha izir
ifavarir gumaziba ko, duar mɨzɨrɨziba, kɨ nguazir kamɨn da batuegham.

3 Eghtɨ akam inigha izir gumazitam, Godɨn akamɨn mɨn ifavarir akabav
kɨmtɨ, an amebam ko, afeziam uaning kamagh a mɨkɨm suam, ‘Nɨ uan akar
ifavarimɨn gunmɨgei. Kar Ikiavɨra Itir Godɨn akam puvatɨ. Kamaghɨn amizɨ,
nɨ aremegham.’ Gumazir kamakar ifavarir kammɨkɨmtɨ, an amebamko, an
afeziam afuzimɨn a bɨraghtɨma, an aremegham.

4 Dughiar kamɨn, akam inigha izir gumazir ifavariba, men tav uan ire-
babarmɨngarir bizibabaghaghumsigh, bar akongeghankogham. MeGodɨn
akam inigha izir gumazibar korotiatam aghuan kogham. Egh Godɨn akam
inigha izir gumazibar arazitamgumazamiziba gifarɨsɨ, a damighankogham.
Puvatɨgham.

5 A kamaghɨn mɨkɨm suam, ‘Kɨ Godɨn akam inigha izir gumazim puvatɨ.
Kɨ azenibar ingarir gumazim. Kɨ gumazir igharazimɨn pura ingangarir
gumazir kɨnim.’*

† 12:10: Hibrun akam deragha akar kamɨn mɨngarim abɨghizir puvatɨ. Ekiam faragha kamaghɨn
mɨgɨa ghaze, Israelia Godra rua, egha a gɨn akam giragha kamaghɨn mɨgɨa ghaze, me gumazir
igharazim bɨrazɨ, an areme. Fofozir gumazir maba kamaghɨn nɨghnɨgha ghaze, God uabɨ me bagh
amadazir gumazim me a mɨsoghezɨ an areme. Fofozir gumazir maba kamaghɨn nɨghnɨsi, faragha
mɨgɨrɨgɨar igharazim iti, ezɨ me gɨn mong akam pazav an osiri. Jon 19:37 ko Akar Mogomem 1:7
mɨgɨrɨgɨar otevir kamning, Kraisɨn otozir bizimɨn ababanim. ‡ 12:11: Fofozir gumazir avɨriba
kamaghɨn nɨghnɨsi, Hadatrimon, an aser mamɨn ziam. Gumazamizir an ziam feba, me nɨghnɨzir
gavgavim an ikia ghaze, an azenibar zurara dar dughiar vamɨran aremegham, eghtɨ me a bagh
puvɨram aziam. Egha gɨn, me ghaze, a uam angamɨra iti. 13:1: Onger Akaba 51:2; 51:7; Aisaia
1:16-18; Esekiel 36:25; Jon 1:29 13:3: Godɨn Araziba 18:20 * 13:5: Hibrun akam deragha akar
kamɨnmɨngarim abɨghizir puvatɨ.

6Eghtɨ gumazitamkamaghɨnanazaragham, ‘Karmanmaghɨnamizir duar
kurim nɨn evarimɨn iti?’ Eghtɨ a ifar suam, ‘Kɨ uan namakamɨn dɨpenimɨn a
ini.’ ”†

God sipsipbagh eghuvir gumazimmɨgei
7 Ezɨ Ikiavɨra Itir Godɨn Gavgavim Bar Itim kamaghɨn mɨgei, “O nan

mɨdorozir sabam, dɨkavigh na bagh uan namakam, a sipsipbar garir gu-
mazim, a mɨsueghtɨma, sipsipba tintinimɨn aregham. Kamaghɨra, mati
gumazim sipsipɨn nguzibav sosi moghɨn, kɨ uan gumazamizibav sogham.

8 Egh kɨ kantrin kamɨn gumazamiziba me tuiraghtɨ, me 3plan ikɨzibar
otogham. Eghtɨ kɨ ikɨzir pumuningmɨsueghtɨ aning aremegham. Eghtɨ ikɨzir
abuananam ikiam.

9Eghtɨ ikɨzir itir kam, a nandamazimɨn zueghsɨ, kɨ a damuganigham,mati
me silvaba ko, golɨnmɨneziba batueghasa, avimɨn da tuema da isi. Eghtɨ me
na ko mɨkɨmtɨ, kɨ men mɨgɨrɨgɨaba baragham. Egh kɨ kamaghɨn me mɨkɨm
suam, ‘Ia nan gumazamiziba.’ Eghtɨ me kamaghɨn na mɨkɨmam, ‘Nɨ Ikiavɨra
Itir God nɨ en God.’ ”

14
Apaniba izɨ Jerusalemia komɨsogham

1 Eghtɨ Ikiavɨra Itir Godɨn kotiar ekiamɨn dughiam izam. Eghtɨ dughiar
kamɨn apaniba izɨ Jerusalemɨn dagɨaba ko biziba iniam. Me ian damazibar
bizir aghuir kaba tuiragh uari danɨngam.

2 Eghtɨ Ikiavɨra Itir God uabɨ kantrin igharazibar mɨdorozir gumaziba
bar da inightɨ, me izɨ Jerusalem mɨsogham. Me Jerusalemia abɨnigh bizir
dɨpenimɨn itiba bar ada inigham. Egh arazir otuaribar amizibar amuam.
Egh gumazamizir kabar nar mam inigh mangɨtɨ, me kantrin igharazibar
kalabusɨn ikiam. Eghtɨ men akuar mam Jerusalem ateghan kogham, me an
ikɨvɨra ikiam.

3 Eghtɨ Ikiavɨra Itir God zurara mɨdorozibagh ami moghɨn, a dɨkavigh
mangɨ kantrin kabav sogham.

4Mɨdorozim otivir dughiar kamɨn, Ikiavɨra Itir God dɨkavigh, Jerusalemɨn
boroghɨnOlivɨnMɨghsɨamgisɨn tughɨv ikiam. OlivɨnMɨghsɨama Jerusalemɨn
aruem anadi naghɨn iti. Eghtɨ Olivɨn Mɨghsɨam tongɨra bighɨva, akuar
pumuning otoghtɨ, mɨghsɨar akua tammangɨ sautɨn amadaghan otoghtɨ, an
akuar vuem notɨn amadaghan ikiam. Eghtɨ aningɨn tɨzimningɨn danganir
zarir ekiam ikiam.

5Danganir zarir kam, a barmangɨ, Asalɨnnguibamɨnotogham. Eghtɨ ia arɨ
danganir zarir kamɨn mangɨ vongɨn otogham. Fomɨra Usia Judan atrivimɨn
itima, mɨkɨmkɨzir ekiam otozɨ ian ovaviba arezɨ moghɨn, ia zuamɨram
aregham. Eghtɨ dughiar kamɨn, Ikiavɨra Itir God, nan God, uan enselba bar
ada inigh ia bagh izam.

6Eghtɨ angazangarim aruemɨn dughiamra otivan kogham. Puvatɨ.*
7 Amɨnim pɨrir dughiamɨn, angazangarim isi mamaghɨra ikiam. Eghtɨ

arueba ko, dɨmagaribar dughiaba gɨvagham, da uam otivan kogham.
Ikiavɨra Itir God uabɨra, bizir otivamin kabar dughiam gɨfo.
† 13:6: Akam inigha izir gumazir maba, me afuam inigha pura tintinibar uan mɨkarzim aghorir
arazimɨn gɨntɨsi. (Nɨ 1 Atriviba 18:28ɨn ganigh.) Egha gumaziba an evarimɨn afuar dɨghoribar
ababanibar ganighame fo, kar akam akurir gumazim. Ezɨ ame gifara ghaze, puvatɨ. 13:7: Matyu
26:31; Mak 14:27 14:4: Esekiel 47:1-10; Maika 1:3-4; Habakuk 3:6; Sekaraia 4:7; 14:8 * 14:6:
Hibrun akam deragha akar kamɨn mɨngarim abɨghizir puvatɨ. 14:7: Aisaia 60:19; Matyu 24:36;
Akar Mogomem 21:23; 22:5

8Dughiar kamɨn, dɨparaghuir ikɨrɨmɨrir aghuimanɨdim Jerusalemɨn ikegh
ivemar mangam, eghtɨ an tam Amangsɨzim Itir Dɨpar Akaremɨnmangɨtɨma,
an tam Mediterenianɨn Ongarir Ekiamɨn mangam. Dɨpar kam dughiabar
ivemar mamaghɨra ikiam, an amoziba ko, aruebar dughiamɨn ivemar ma-
maghɨra ikiam. A bar dakeghan kogham.

9 Eghtɨ Ikiavɨra Itir God nguazir kamɨn kantriba bar dagh ativagh dar
Atrivimɨn ikiam. Eghtɨ a bar uabɨra, gumazamiziba barmoghɨra ziar vamɨra
a darɨgh, an ziam fam.

10 Eghtɨ nguazir Jerusalemɨn boroghɨn itim, a voroghɨra itir danganir
zarimɨn otogham, a notɨn amadaghan Geban nguibar ekiamɨn ikegh, mangɨ
sautɨnamadaghanRimonɨnnguibarekiamɨnotogham. Jerusalemɨnnguibar
ekiamra mɨghsɨatam gisɨn ikiam. Eghtɨ Jerusalem avɨnamin dɨvazir bar
mɨtiar gavgavim, a fomɨra ikezɨ moghɨra, a kamaghɨra ikiam. Jerusalemɨn
dɨvazim, a Benjaminɨn Tiar Akamɨn ikegh mangɨ, Mɨkebamɨn Tiar Akamɨn
otogham, danganir kam tiar akar mam fomɨra iti. Egh ababanir mɨtaghniar
Hananelɨn Tauan ikegh mangamim, a mangɨ me atrivim bagha wainɨn
ingarir danganimɨn otogham.

11 Eghtɨ Jerusalemɨn itir gumazamiziba danganir kamɨn deravɨra ikiam,
eghtɨ bizitam uame gasɨghasɨghan kogham.

12 Kantrin Jerusalem ko mɨsoziba, Ikiavɨra Itir God arɨmariar bar kuram
me bagh anemangam. Arɨmariar kam kamakɨn, gumazamiziba angamɨra
ikɨtɨ, men mɨkarziba ko damaziba ko mɨzeba bar kurightɨ, dar kuriba pura
iram.

13 Dughiar kamɨn Ikiavɨra Itir God me damightɨ, me atiatingɨva on-
ganigham. Egh me uarir boroghɨn itir darazir suighɨva, uariv soghɨva
arɨghiram.

14 Eghtɨ Judan gumaziba Jerusalemɨn akurvaghsɨ mɨsogham, eghtɨ an
gumazamiziba ikuvighan kogham. Egh me kantrin igharaziba bar, me da,
men gol ko silva ko korotiar avɨrir aghuiba inigham.

15Eghtɨmenapanibaraverpeniba itirdanganimɨn, arɨmariarkurarkamra
men hoziaba ko kamelba ko donkiba ko asɨzir guar igharaziba bativam.

Kantriba barmen gumazamiziba Godɨn ziam fam
16 Judaba uan apaniba abɨraghtɨ, men apanirmɨkeaghɨrɨziba,me azenibar

zurara Jerusalemɨn izɨvaAtrivimɨnziamfam, a Ikiavɨra ItirGodɨnGavgaviba
Bar Itim. Eghme Averpenibar Ikiamin Dughiar Ekiamɨn aven ikiam.

17Eghtɨ Kantrin Igharazibar Gumazamizitaba, atrivim Ikiavɨra Itir Godɨn
Gavgaviba Bar Itim,me an ziam fan aghuaghtɨ, amozimmennguazim gizan
kogham.

18Eghtɨ Isipia, Averpenibar IkiaminDughiar Ekiamɨnaven ikɨ, Ikiavɨra Itir
Godɨn izam fanaghuaghtɨma, faragha isamɨnmanganaghuazir darazi inizir
arɨmariar kurar kamra, Isipia uaghan a iniam.

19 Isipia ko Kantrin Igharazibar Gumazamiziba, me uaghan Averpenibar
IkiaminDughiarEkiamɨnmangɨ Ikiavɨra ItirGodɨnziam fanaghuaghɨva,me
uaghara uan arazir kuraba bagh ivezir kurar magh garim iniam.

20 Dughiar kamɨn, me kamaghɨn nɨghnɨgham, bizir kaba, da Ikiavɨra
Itir Godɨn bizir zuezibara. Hoziabar fɨribagh ikezir belon muziariba, da
uaghan osizirim kamaghɨn dar ikiam, “Bizir kaba, da bar Ikiavɨra Itir Godɨn
damazimɨn bizir zueziba.” Eghtɨ Ikiavɨra Itir Godɨn Dɨpenimɨn itir mɨner
14:8: Esekiel 47:1; Joel 3:18; Jon 7:38; Akar Mogomem 22:1 14:9: Aisaia 2:2-4; 45:21-24; Sekaraia

9:9; 14:16-17 14:11: AkarMogomem22:3 14:16: OfaGami23:39-43 14:20: UaMe Ini 28:36-38;
Aisaia 23:18; Esekiel 46:20

kɨniba, da Ikiavɨra Itir Godɨn damazimɨn guizɨn zuezir bizibar otivam, mati
itarir ekiar me ofa damuasa asɨzir ghuziba isa ofa gamir dakozim gingem.

21 Eghtɨ Jerusalemia ko, Judabar dɨpeniba bar dar itir mɨner kɨniba, da
uaghan Ikiavɨra Itir Godɨn Gavgaviba Bar Itimɨn damazimɨn zuezir bizibar
ikiam. Eghtɨ gɨn gumazamiziba ofabar amusɨ, pura mɨner kaba inigh dar
ofabar amuamin asɨzir tuziba avigham. Dughiar kamɨn, Ikiavɨra Itir Godɨn
Gavgaviba Bar Itimɨn Dɨpenimɨn bizibagh iveza, da amadir gumaziba ua
ikian kogham.

14:21: Esekiel 44:9; Sefanaia 1:11; Sekaraia 9:8

Godɨn Akam Inigha Izir Gumazim
Malakain Akɨnafarim

O
Malakai

Akar faragha zuim
Godɨn akaba inigha ziar gumazim Malakai, a Godɨn akam inigha izir

gumazir igharazibar gɨn, a uan akam akuri. Dughiar kamɨn Judaba
JerusalemɨnGodɨnDɨpenimɨn ingarigha gɨfa. GodɨnDɨpenim gɨvazɨ, Malakai
garima, Godɨn ziam fer arazir maba ko, ofabagh amir arazir maba mong
derazir puvatɨ. Kamaghɨn amizɨ, a ofa gamir gumaziba ko, gumazamiziba
gavgavimmennɨghnɨzibar anɨngasa akamakuri, eghtɨmederaghvɨraGodɨn
damazimɨn arazir aghuibar gɨnmangam.
Malakai Godɨn Akar Dɨkɨrɨzir Gavgavibagh nɨghnɨgha akar avɨribav gei.

An Akar Dɨkɨrɨzir Gavgavir kamɨn apengan ikiasa Judabav gei. Gumaziba
deraghvɨra uan amuibar porogh ikɨ, egh me arazir aghuibar amuamin
gumazamizibar otivam.
Malakai arazir kuraba ko, navim giraghamin arazimɨn gunmɨgei. Egha a

uaghan Ikiavɨra Itir Godɨn dughiar otivamimɨn gunmɨgei, eghtɨ Ikiavɨra Itir
God gumazamiziba bar men araziba tuisɨgham.
Malakain akar abuananam mɨgɨa ghaze, Elaija izeghtɨ an gɨn, God amizir

akar dɨkɨrɨzimɨn gɨn mangɨva bizir aghuir avɨribar amuam. Akar aghuir
kam, a Godɨn akam inigha izir gumazibar akɨnafariba agɨfa, egha en
nɨghnɨzibagh ekuigha, God uan gumazamiziba ko, damuaminAkar Dɨkɨrɨzir
Gavgavir Igiam bagha zui. Ezɨ akar aghuir kamɨn mɨngarim, ensel Gebriel
ofa gamir gumazim Sekaraia mɨgɨa ghaze, a Gumazamiziba Ruer Gumazim
Jonɨn afeziamɨn otogham. Ensel ghaze, JonGodɨn akam inigha izir gumazim
Malakain akabar amightɨ da guizbangɨra otivam. Nɨ Luk 1:15-17ɨn gan.
E Ikiavɨra Itir Godɨn apengan ikɨ, egh bizir e amiba

bagh
ziar ekiam a danɨngam

(Sapta 1--4)
God bar Israelia gifonge

1 Ikiavɨra Itir God, Israelia mɨkɨmasa akar kam isa Malakai ganɨngi.
2 Ikiavɨra Itir God kamaghɨn mɨgei, “Kɨ bar fomɨra ia gifueghavɨra iti.” Ezɨ

ia ghaze, “Nɨmanmaghɨram e gifonge?”
Ezɨ Ikiavɨra Itir God ghaze, “Ia oragh, fomɨra Jekop ko Iso, aning avegh-

buamning, ezɨ kɨ Jekop gifuegha, Ison aghua.
3 Iso uan ovavir boriba ko, me Idomia me garɨsi, ezɨ kɨ me gifongezir

puvatɨ. Kamaghɨn amizɨ, kɨ Ison danganir mɨghsɨam gasɨghasigha gɨfa, egha
an nguazim gamizɨma, an afiar atiabar nguibamɨn oto.”

4 Eghtɨ Idomia kamaghɨn mɨkɨm suam, “En nguibar ekiaba ikuvigha gɨfa,
ezɨ e uam adar ingaram,” eghtɨ Ikiavɨra Itir Godɨn Gavgaviba Bar Itim men
akam ikaragh mɨkɨm suam, “Ia uam adar ingartɨ, kɨ da apɨrarightɨ da ua
bar ikuvigham. Eghtɨ gumazamizir igharaziba, me Idomia ia mɨkɨm suam,
1:2: Jenesis 25:21-26 1:2: Rom 9:13 1:2: Aisaia 34:5-17; 63:1-6; Jeremaia 49:7-22; Esekiel

25:12-14; 35:1-15; Amos 1:11-12; Obadia 1:1-14



Malakai 1:5 1827 Malakai 1:13

‘Me gumazamizir kuraba,’ egha ‘Me gumazamizir, Ikiavɨra Itir God zuraram
atariba.’ ”

5 Ia Israelian gumazamiziba, ia uan damazibar bizir kamɨn ganam. Egh
ia kamagh mɨkɨm suam, “Ikiavɨra Itir God, gavgavir ekiam ikia, Israelia
iararam akurvazir puvatɨ, a uaghan kantrin igharazibar ingangarir gavgav-
ibagh ami.”

Ikiavɨra Itir God
ofa gamir gumazibar atari

6 Egha Ikiavɨra Itir Godɨn Gavgaviba Bar Itim kamaghɨn ofa gamir gu-
mazibav gɨa ghaze, “Boriba uan afeziabar apengan ikia men ziaba fe, ezɨ
ingangarir gumaziba uan gumazir dapanibar apengan ikia men akabar gɨn
zui. Kamaghɨn amizɨ, ia oragh. Kɨ ian afeziam. Ia manmaghɨn amigha nan
apengan itir puvatɨ? Kɨ ian gumazir dapanim. Ia manmaghɨra amigha nan
akabar gɨn zuir puvatɨ? Ia nan aghuagha akɨrim ragha na gasi. Egha ia
kamaghɨn na mɨgɨa ghaze, ‘E manmaghɨra nɨn aghuagha akɨrim ragha nɨ
gasi?’

7 Ia oraghtɨ, kɨ ian arazir kuramɨn gun ia mɨkɨmam. Ia nan ofabagh amir
dakozimɨn asɨzir kuraba inigha iza ofaba tue. Egha ia gɨn kamaghɨn nan
azangsɨsi, ‘E manmaghɨra nɨn ziam gasɨghasɨki?’ Kɨ datɨrɨghɨn ia mɨkɨmam.
Ia ghaze, nan ofa gamir dakozim ti pura bizim, ia kamaghɨn amua nan ziam
gasɨghasɨki.

8 Ia ofa gamua, asɨzir damazir okavɨrɨzir mam inigha na bagha an ofa
gami, ia ghaze, ian arazir kam ti deras, o? Egha ia asɨzir arɨmariaba itiba
ko, agharir dɨbɨriba, ia da isa na bagha ofa damuasa da inigha izi, ia amir
arazir kam a deras, o? Ia asɨzir kamagh garitam isɨ uan gavmanɨn faragha
zuir gumazir dapanim danightɨ, a ti ia amizir arazir kam gifuegham, o? Egh
abizir kam ikarvaghbizir bar aghuitam ia danɨngam, o? Ti bar puvatɨgham!
Kɨ Ikiavɨra Itir Godɨn Gavgaviba Bar Itim, kɨ kamaghɨn ia mɨkeme.”*

9Aria, iaofagamirgumaziba, iaGodderaghedamusɨanazangsɨgh. Eghtɨa
bar ian azangsɨzimbareghan koghtɨ, tinara osɨmtɨzir kamateram? Osɨmtɨzir
kam iarara aneteram. Ikiavɨra Itir Godɨn Gavgaviba Bar Itim, kamaghɨn ia
mɨgei.

10 Ezɨ Ikiavɨra Itir Godɨn Gavgaviba Bar Itim ghaze, “Kamaghɨn ti der-
agham, gumazitam nan Dɨpenimɨn tiar akaba asegham, eghtɨ gumazitam
aven mangɨ ofan mɨngariba puvatɨzir kabar amusɨ ofa gamir dakozimɨn
avim arɨghan kogham. Kɨ ian arazir kabagh ifongezir puvatɨ. Egh ofan ia
na bagha inigha iziba, kɨ da inian kogham.

11“Kɨ Ikiavɨra ItirGodɨnGavgavibaBar Itim, kɨ ghaze, gumazamizir aruem
anadi naghɨn itiba ko, aruem uaghiri naghɨn itir kantriba, me bar moghɨra
ziar ekiam na ganɨdi. Nguibaba bar dar gumazamiziba mughuriar aghuim
zuir ofaba ko, ofan igharazir guar avɨriba sara na danɨngam. Gumazamizir
kabame barmoghɨra ziar ekiam na ganɨdi.

12 Ezɨ ia nan ofa gamir dakozim mɨgɨa ghaze, a pura bizim, egha dagher
kurar ia aghuaziba, ia da isa ofan mɨn na ganɨdi. Ia kamaghɨn amua nan
ziam fer puvatɨ.†

13 Ia kamaghɨnmɨgɨa ghaze, ‘Oio, e ofa damuamin arazim a bar e baseme.’
Ezɨ ian arazir kam kamaghɨn akagha ghaze, ia Ikiavɨra Itir Godɨn Gavgaviba
Bar Itimɨn ziar ekiam, a ganɨdir puvatɨ. Ia asɨzir atiaba mɨsoghezir asɨziba
* 1:8: Nɨ Godɨn Araziba 15:21ɨn itir akamɨn ganigh. 1:10: Aisaia 1:11; Jeremaia 6:20; Amos 5:21
† 1:12: Hibrun akam deragha akar kamɨnmɨngarim abɨghizir puvatɨ.



Malakai 1:14 1828 Malakai 2:10

isa, dar ofabagh ami. Ia uaghan asɨzir arɨmariaba itiba ko, agharir dɨbɨriba
isa na bagha izi. Egha ia ghaze, Kɨ Ikiavɨra Itir God, kɨ ti ia amir ofan kabagh
ifuegham, a? Ti bar puvatɨgham!

14 Ian tina, na ko ofa damuasa akam akɨrigha inabazir asɨzir mɨkarziba
sara itir aghuiba ategha, asɨzir kurar mɨzɨrɨziba inigha Ikiavɨra Itir God,
bagha izi. Ia ifavarir arazirkambangɨn ia ivezirkuraminiam. Kɨ Ikiavɨra Itir
Godɨn Gavgaviba Bar Itim. Kɨ atrivibar Ekiam, ezɨ kantribar gumazamiziba
bar nan atiatia nan ziamra fe. Kamaghɨn amizɨ, kɨ bizir kam bagh ia
gasɨghasigham.”

2
1 Egha Ikiavɨra Itir God kamaghɨn mɨgei, “O, ofa gamir gumaziba, kɨ Akar

Gavgavir mam iamɨkɨmasa.
2 Ia na bagh ingangaribar amusɨ, ia guizbangɨra nan ziar ekiam famin

ingangaribar amu. Ia nan akaba batogh da baraghan koghtɨ, kɨ Ikiavɨra Itir
Godɨn Gavgaviba Bar Itim, kɨ kamaghɨn mɨgei, ia bar ikuvigham. Egh bizir
aghuir ia uarir akurvaghasa isiba, kɨ dagh asɨghasigham. Ia ghaze, kɨ ti pura
mɨgei, egha nan akaba batosi. Kamaghɨn, kɨ ia gasɨghasigha gɨfa.

3 Ia oragh, ia bangɨn kɨ ian ovavir boriba ivezir kuramme danɨngam. Egh
ia ofa gamir asɨzibar buariba isɨ ian guabar aghuigham. Egh ia batueghtɨ, ia
mangɨme asɨzibar buariba akuri naghɨn ikiam.

4Kɨ kamaghɨn damightɨ, ia ganigh fogh suam, kɨ uabɨ Akar Gavgavir kam
isa ia ganɨngi. Ia ofa gamir gumaziba, ia Livain ovavir boriba, Akar Dɨkɨrɨzir
Gavgavir kɨ ian adarazi ko amizir kam, ia anebɨghan markɨ. Kɨ Ikiavɨra Itir
Godɨn Gavgaviba Bar Itim, kɨmɨkemegha gɨfa.

5 “Nan Akar Dɨkɨrɨzir Gavgavir kam, kɨ me ko akam akɨrigha ghaze, ofa
gamir gumaziba me dughiar ruarimɨn nguazimɨn ikɨtɨ, kɨ dabirabir aghuim
me danɨngam. Kɨ kamaghɨnme damightɨma, me nan ziam fam. Me faragha
nan apengan ikia, nan ziam fes.

6Me guizɨn arazibar gumazamizibar sure gami. Egha arazir kuratamɨn
men sure gamizir puvatɨ. Ezɨ men ikɨrɨmɨrim na ko bar dera. Egha me uari
arazir aghuibaram amua gumazamizir igharazir avɨribar akurvazima, me
arazir kuraba ataghɨrasi.

7Kar ofa gamir gumazibar ingangarim, me gumazamizibar sure damutɨ,
me guizbangɨra na gɨfogham. Ofa gamir gumaziba, me Ikiavɨra Itir Godɨn
Gavgaviba Bar Itimɨn akam akurir gumaziba.

8 “Kɨ Ikiavɨra Itir Godɨn Gavgaviba Bar Itim, kɨ kamaghɨn ia mɨgɨa ghaze,
Ia ofa gamir gumaziba, ia datɨrɨghɨn guizɨn nan tuavim ataki. Ian suren
ifavariba gumazamizibagh amizɨ, me iregha arazir kurar mabagh amigha
gɨfa. Bar guizbangɨra, ia Livain adarasi, kɨ ia ko amizir Akar Dɨkɨrɨzir
Gavgavim, ia anebigha gɨfa.

9 Ia nan akabar gɨn zuir puvatɨ. Egha gumazamizibar sure damuasa akar
magh garibar men sure gamir puvatɨ. Ia marazi akar isɨngtɨzibar me mɨgɨa
eghamarazir atari. Kamaghɨn, kɨ Israelia damightɨme akɨriba ia gasegh ian
aghuagham.”

Israelia God ataki
10 E bar moghɨra afeziar vamɨra iti. Ezɨ Ikiavɨra Itir Godɨn vamɨra an e

gamizɨ e otifi. Egha manmaghsuavɨra, e uari uan namakaba ko, dɨkɨrɨzir
2:4: Dɨboboniba 3:11-13 2:5: Dɨboboniba 25:12 2:6: GodɨnAraziba 33:10; Jeremaia 23:22; Jems

5:20

akaba abɨagharɨsi? Egha manmaghsuavɨra, e Ikiavɨra Itir God, en ovaviba
ko Dɨkɨrɨzir Akar Gavgavim an gɨn zuir puvatɨ? Arazir kam, bar ikufi!

11 Fomɨra Israelia ko Judaba, me Godɨn akamɨn gɨn mangasa akar mam
akɨri. Ezɨpuvatɨ,meanebighauamarazir bar kurarmamgami. Arazir kurar
kam me kantrin aven nguibabar bar a gamua, egha uaghan Jerusalemɨn a
gami. Men gumazir maba, asebar ziaba fer adarazir amiziba isa dar iti. Ezɨ
men arazir kam, Ikiavɨra Itir GodɨnDɨpenir a bar ifongezim gamizɨ, a bar an
damazimɨnmɨze.

12 Kɨ kamaghsua, Ikiavɨra Itir God gumazir kamagh amiba bar me
agɨvaghtɨ, me ko men ikɨziba sara ua Israelian gumazamizibar tongɨn ikian
kogham. Kamaghɨnamizɨ, men tavua Ikiavɨra Itir GodɨnGavgavibaBar Itim
bagh ofaba inighmangan kogham.

13 Ezɨ kɨ bizir kurar igharazir ia amir mamɨn gun ua ia mɨkɨmam. Ofan ia
Ikiavɨra Itir God bagha inigha zuiba a ua da isir puvatɨ. Kamaghɨn amizɨma,
ia pamtemɨn aziava araima, ian temeriba Ikiavɨra Itir Godɨn ofa gamir
dakozim giri.

14 Ezɨ ia kamaghɨn Godɨn azangsɨsi, “Manmagh amizɨ, nɨ en ofaba isir
puvatɨ?” Bizir kamɨn mɨngarim kamakɨn, Ikiavɨra Itir God fo, nɨ fomɨra uan
mugamra ikia, amuimɨn ikiasa Godɨn damazimɨn akar dɨkɨrɨzir gavgavim
gamigha ghaze, nɨ amizir kam ateghan kogham. Amizim, kar nɨn roroam.
Ezɨ puvatɨ, nɨ akar dɨkɨrɨzir kam abigha gɨfa.

15 Gua poroghamimning, God gua gamizɨ, gua mɨkarzir vamɨra ko,
nɨghnɨzir vamɨra iti. God tizim bagha arazir kam gami? A kamaghsua, E
boriba batɨtɨ, me guizbangɨra Godɨn adarazir ikiam. Egh ia bizir kam bagh
deraghvɨragan, iauanamuir inigha itir kabakoakardɨkɨrɨzir gavgavir kaba,
ia da abɨghanmarkɨ.*

16God, a Israelian Ikiavɨra Itir Godɨn Gavgaviba Bar Itim kamaghɨn mɨgɨa
ghaze, “Kɨ poroghamiba uari ataghɨrazir arazir kam, bar an aghua. Nɨ
uan amuim pazavɨra a damuam, nɨn arazir kam, mati nɨ inim isa gua
uaning avarazɨ moghɨn, nɨn aghumsɨzir arazir kuram gua avara, egha mati
gua poroghamimning uaning abɨsi. Ia poroghamiba, bar deravɨra uan
ikɨrɨmɨrim geghuv, ifavarir arazibar uari damuanmarkɨ.”†

Ikiavɨra Itir God izamin dughiam roghɨra izi
17 Ia mɨgɨrɨgɨar guar avɨribagh amizɨma, Ikiavɨra Itir God ian mɨgɨrɨgɨar

kaba bar dar amɨra. Ia kamaghɨn azangsɨsi, “E mɨgɨrɨgɨar manabagh amizɨ,
Ikiavɨra Itir God en amɨra?” Ia kamaghɨn mɨgei, “Ikiavɨra Itir God gumazir
arazir kurabagh amibav gɨa ghaze, Me dera, ezɨ a me gifonge.” Egha ia
tintinibar kamaghɨn mɨgei, “Gumazamiziba ghaze, God arazir aghuibaram
amua gumazamizibar araziba akɨri. Ezɨ e an garima, a guizɨn arazir katam
gamizir puvatɨ.” Kamaghɨn amizɨ, a ianmɨgɨrɨgɨar kaba bar dar aghua.

3
1 Ezɨ Ikiavɨra Itir Godɨn Gavgaviba Bar Itim, a kamaghɨn akam ikaragha

ghaze, “Ia oragh! Kɨ uan abuir gumazim amadaghtɨma, a faraghmangɨva na
bagh tuavim akɨram. Ia ghaze, ia datɨrɨghɨn Ekiam bagha gara iti. Eghtɨ a
zuamɨra izɨ uan Dɨpenimɨn ikiam. Abuir gumazir ia bar ifongezim izɨ, Akar
Dɨkɨrɨzir Gavgavir kamɨn gun ia mɨkɨmam. Kɨ Ikiavɨra Itir Godɨn Gavgaviba
Bar Itim, kɨ ghaze, An darorim izi.”
* 2:15: Hibrun akam deragha akar kamɨn mɨngarim abɨghizir puvatɨ. † 2:16: Hibrun akam
deragha akar kamɨnmɨngarim abɨghizir puvatɨ. 3:1: Matyu 11:10; Mak 1:2; Luk 1:76; 7:27

2 Eghtɨ dughiar a izamin kam, tinara an kotiamɨn aven guizbangɨra
mɨkɨmam? Eghtɨ an azenaram otogh izamin dughiar kam, tinara tugh an
ganam? Bar puvatɨgham. Guizbangɨra, a mati, avim bar puvɨra isia golɨn
isighabizir kurababardaadangizɨmoghɨn, a izam. Eghmati, sopɨngavgavir
inir mɨzɨrɨzim rutɨ a bar zueghamimɨnmɨn ganam.

3 Avim golɨn isima a golrama otivi moghɨn, a gumazamizibar araziba
tuisɨgham. Kamaghɨra Ikiavɨra Itir Godɨn ingangarir gumazim, Livain
adarazir arazir kuraba batuegh, egh Ikiavɨra Itir God bagh ofan aghuiba
inigh izam.

4Eghtɨ gɨn Jerusalemia ko, Judabamatime faragha amizɨmoghɨn, Ikiavɨra
Itir God bagh ofan a ifongeziba uam ada inigh izam. Eghtɨ a da bagh bar
akuegham.

5 Egha Ikiavɨra Itir Godɨn Gavgaviba Bar Itim ghaze, “Kɨ izɨ ian araziba
tuisɨgham. Kɨ bar zuamɨra kotɨn aven gumazamizir kabar arazir kurabar
gun me mɨkɨmam. Gumazamizir kabar kara: imezibagh amir gumazamiz-
iba ko, kukunir gumaziba ko, gumazamizir poroghamibagh asɨghasɨziba
ko, gumazamizir kotɨn akabagh ifariba ko, gumazir dapanir deragha uan
ingangarir gumaziba ivezir puvatɨziba ko, gumazir amizir odiaribagh ifara
puramen biziba isiba ko, gumazamizir afeziaba ariaghirezir boribar biziba
isiba ko, gumazamizir Kantrin Igharazibar Gumazamizir men tongɨn itibar
akurvazir puvatɨziba. Gumazamizir arazir kaba bar dagh amiba me nan
apengan itir puvatɨ.”

Bizir akuatamGod danɨngamin arazimɨn akam
6 Egha Ikiavɨra Itir God ua ghaze, “Kɨrara kɨ Ikiavɨra Itir God, kɨ uan

nɨghnɨzim giraghan kogham. Kamaghɨn amizɨ, ia Jekopɨn ovavir boriba bar
gɨvazir puvatɨ.

7 Ian ovaviba fomɨram amizɨ moghɨn, ia ami. Ia nan arazir kɨ ifongeziba
akɨrim ragha dagh gasaragha dar gɨn zuir puvatɨ. Ia uan arazir kuraba ategh
uanabagh izɨtɨ, kɨuananɨngagharimateghua ia iniam. Kɨ Ikiavɨra Itir Godɨn
Gavgaviba Bar Itim, kɨ mɨkemegha gɨfa. Ia kamaghɨn mɨgei, ‘E bizir tizim
damighɨva, ua nɨ bagh izam?’

8 Ezɨ kɨ ia mɨgɨa ghaze, Ia nan biziba okei. Egha ia ti ghaze, arazir ia amir
kam a dera, a? Bar puvatɨ. Egha ia arazir kam ataghɨrazir puvatɨ. Egha ia
gɨnua kamaghɨnnan azangsɨsi, ‘Nɨmanmaghsua ghaze e nɨnbiziba okei?’ Kɨ
kamaghɨn ia mɨkɨmam, Nan Akar Gavgavim ghaze, ia ingara isir biziba, ia
bar da tuiraghtɨ pozir 10plan otoghtɨ, ia pozitam isɨ na danɨngam. Kar nan
bizimra.

9 Guizbangɨra, kɨ pamtem kamaghɨn ia mɨgei, Ia bar moghɨra nan biziba
okemes. Kamaghɨn amizɨma, ia bar kuram iniam.

10 Ia uan biziba 10plan pozibar arigh egh dar pozir tam inigh izɨ nan
dɨpenim datɨgh. Eghtɨ nan ingangarir gumaziba, dagher avɨriba ikiam.
Ia kamaghɨn damightɨ, kɨ Ikiavɨra Itir Godɨn Gavgaviba Bar Itim, kɨ uan
Nguibamɨn tiar akaba kuigh, uan bizir aghuiba isɨ amozimɨn mɨn da in-
gegham, eghtɨ ia bizir aghuir avɨrim ikɨ eghuabizitamɨnoteveghan kogham.
Ia tuavir kamɨn gɨn mangɨ damu ganigh, egh fogh suam, nan akam a bar
guizbangɨra.

11 Kɨ Ikiavɨra Itir Godɨn Gavgaviba Bar Itim, kɨ ghaze, ‘Ia kamaghɨn
damightɨ, kɨ apizibar tɨvaghtɨ, da ian azenibar itir bizibagh asɨghasɨghan
3:2: Aisaia 33:14; Joel 2:11; Sekaraia 13:9; Matyu 3:10-12; 1 Korin 3:13-15; Akar Mogomem

6:17 3:10: Ofa Gami 27:30; Dɨboboniba 18:21-24; Godɨn Araziba 12:6; 14:22-29; 2 Atriviba 7:2; 1
Eghaghaniba 26:20; 2 Eghaghaniba 31:10; Nehemia 10:38; 13:12

kogham. Eghtɨ ian wainɨn aghariba bar puvɨra bɨtɨ dar ovɨziba ikɨ mangɨ
anizir dughiamɨn otogham.

12Eghtɨkantrin igharaziba ian ganigh suam, Israeliannguazimbarderazɨ,
me deraghavɨra a gapiagha bar akonge. Kɨ Ikiavɨra Itir GodɨnGavgaviba Bar
Itim, nan akam kamaghɨra tu.’ ”

God ivezir aghuim isɨ gumazamizir aghuibar anɨngam
13 Egha Ikiavɨra Itir God ghaze, “Ia bar akar kurar avɨribar pamten na

mɨgei. Egha ia nan azangsɨgha ghaze, ‘E akar kurar manabara nɨmɨkeme?’
14 Ia uarira uariv gɨa ghaze, ‘E Godɨn ziam fe, ezɨ a en akurazir puvatɨ. Ezɨ

e tizim bagh an ziam fam? Egha Ikiavɨra Itir Godɨn Gavgaviba Bar Itimɨn
damazimɨn, e uan arazir kuraba bagha osemegha aziava dar gun amɨkeme,
ezɨ a bizir aghuitamɨn e gamizir puvatɨ. Ezɨ e manmaghsua pura uan arazir
kurabar gun amɨkeme?

15 E gumazir uari fa akaba batozibar gari, me bar akuegha deraghavɨra
iti. Ezɨ gumazir arazir kurabagh amiba, me bizir aghuir avɨriba iti. Ezɨ
gumazir arazir kuraba Godɨn akakaghasa dagh amiba, me ghaze, God ti me
gasɨghasɨgham, ti puvatɨgham? Ezɨ Godme gasɨghasɨghizir pu. Bar puvatɨ.’ ”

16Ezɨgɨngumazamizir Ikiavɨra ItirGodɨnatiatiavaanapengan itibauarira
uariv gei, ezɨ Ikiavɨra Itir God men mɨgɨrɨgɨam barasi. Egha Ikiavɨra Itir
Godmɨkemezɨ, enselba anNguibamɨn ikia akɨnafarir rɨghizirmam isaGodɨn
damazimɨn an gumazamizir kabar ziaba osiri. Kar gumazamizir Ikiavɨra
Itir Godɨn atiatiava an apengan ikiava, zurazurara an ziam feba. Akɨnafarir
rɨghizir kam, kar otivizir biziba gɨn dagh nɨghnɨghamin akɨnafarim.

17 Ezɨ Ikiavɨra Itir Godɨn Gavgaviba Bar Itim ghaze, “Gumazamizir kaba,
me nan adarazira ikiam. Eghtɨ dughiar kɨ inabazir kam otoghtɨ, gumaza-
mizir kaba guizbangɨra na baghvɨra ikiam. Eghtɨ nan apangkuvim men ikɨ
mamaghɨra ikiam,mati borim afeziamɨn ingangarim gamizɨma, afeziam an
apangkufi.

18Eghtɨ dughiar kamɨn, ia gumazamizir arazir aghuibagh amiba ko arazir
kurabagh amiba, kɨ me gamir arazim, ia an ganam. Arazir aghuibagh amir
gumazim, a nan akamɨn gɨn zui. Ezɨ arazir kurabagh amir gumazim, a nan
akam batosi.”

4
Ikiavɨra Itir Godɨn Dughiar EkiamOtivam

1 Ikiavɨra Itir Godɨn Gavgaviba Bar Itim ghaze, “Ia deragh oragh. Dughi-
atam izɨtɨ, gumazamizir akaba batogha uan ziaba fava arazir kurabagh
amiba, avir ekiam tuzibar isimoghɨn, otogh barmen isitɨ, me bar gevegham.
Eghtɨ temer aguatam, o ter bitam ikian kogham.

2 Eghtɨ dughiar kamɨn, ia gumazamizir nan ziam fa nan atiatia nan
apengan itiba, ia bagh amɨnim tiraghtɨ, aruem anang ia gisiragh, ian arazir
aghuiba akakagham. Mati aruem ia gisiragha gara fefem ian mɨkarzibagh
anɨdi moghɨn, a ia damutɨ ian arɨmariaba gɨvaghtɨ ia ghuamaghegham. Egh
iamati bulmakaunnguzibabarakueghauari akuradɨvazimategha ivemara
azenan zui moghɨn, ia bar akueghmangɨ.

3 Kɨ Ikiavɨra Itir Godɨn Gavgaviba Bar itim ghaze, bizir kabar amuamin
dughiamɨn, ia gumazir kurar kaba ia tuzir siribar mɨn me dɨkabɨn me
abɨnigham.

3:17: Godɨn Araziba 7:6; Onger Akaba 103:13; Taitus 2:14; 1 Pita 2:9 4:2: Malakai 3:16; Luk 1:78;
Efesus 5:14; 2 Pita 1:19; Akar Mogomem 2:28

4 “Kɨ SainainMɨghsɨamɨn, uan ingarir gumazimMoses ganɨngizir arazir kɨ
ifongeziba ko, bizir kɨ damuasa iamɨkemeziba, ia da bakɨnɨghnɨghanmarkɨ.
Israelian gumazamiziba bar akar kabar gɨnmangasa, kɨ da isa ia ganɨngi.

5 “Nan Dughiar kam, a Dughiar Bar Ekiam, kɨ an gumazamizibar amightɨ
me bar atiatigham. Dughiar kam a tɨghar otivam, kɨ faraghɨvɨra Elaija
amadaghtɨma an akam akurir gumazimɨnmɨn ia bagh izam.

6 Egh an afeziaba ko, men boribar navibar amightɨ, me navir vamɨran
otogh ikiam. Kamaghɨn amizɨ, kɨ nguazir kamɨn izɨ gumazamiziba bar me
gasɨghasɨghan kogham.”

4:5: Matyu 11:14; 17:10-13; Mak 9:11-13; Luk 1:17; Jon 1:21 4:6: Aisaia 11:4; Sekaraia 5:3; 14:12;
Luk 1:17; Akar Mogomem 19:15

Matyu Osirizir Akar Aghuim
O

Matyu
Akar faragha zuim

Matyu Osirizir Akar Aghuim, a 4plan akɨnafaribar tongɨn faragha zui.
Egha akɨnafarir 4plan kaba, da Iesusɨn Akar Aghuim mɨgɨa, egha dughiar
Iesus nguazimɨn ikiava amir bizir otivizibagh eghari.
Matyun akɨnafarim, a Maria Iesus batezir dughiamɨn otivizir bizibagh

egharava, egha ghua dughiar me Iesus mɨsoghezɨ an aremezimɨn tu. Egha a
uamozimɨn dɨkavigha, uan adarazi ategha Godɨn Nguibamɨn ghuavanabo.
Ezɨ bizir ekiar mam Matyu anekakaghasa, a kamakɨn, Iesus bizir God

fomɨra dɨkɨrɨzir akamɨn dagh amigha gɨfa. Me Akar Dɨkɨrɨzir Gavgavir
Ghurimɨn da osirizɨ, da iti. God akam akɨrigha ghaze, a Israelia ua me inisɨ
gumazitam amadaghtɨ a izam. Ezɨ akɨnafarir kam kamaghɨn en aka, Iesus
a gumazir kamra. Egha Matyun akɨnafarir otevir avɨravɨrir mabar, akaba
kamaghɨn e mɨgɨa ghaze, bizir Iesus amiziba, da bar mɨgɨrɨgɨar Godɨn akam
nɨgha izir gumaziba fomɨra mɨkemezir akabar mɨraram otivigha gɨfa. Nɨ
vezɨn kabar gan: Matyu 1:22-23, 2:4-6, 2:14-15, 2:23, 4:13-16, 8:16-17, 12:15-
21, 13:34-35, 21:2-5, 21:16, 26:24, 26:31, 26:54, 27:6-10ɨn gan.
Ezɨ bizir ekiar igharazirmam,Matyun akɨnafarim amɨgei, a God Bizibagh

Ativamin Dughiamɨn mɨgei. God kamaghɨn ifonge, Iesusɨn ingangarimɨn
God bar gumazamizibar atrivimɨn ikiasa, eghtɨ gumazamiziba bar an ifon-
giamɨn gɨnmangam.
Matyun akɨnafarimɨn aven, Iesus mɨkemezir akar ruarir 5pla, da iti.

Faragha zuim, a sapta 5, 6 ko, 7ɨn iti, kar akar Iesus mɨghsɨar mam gisɨn
ikia, mɨkemeziba. Akar kam a guizbangɨra God gumazamizibar arazibar
en aka. Ezɨ namba 2ɨn akar ruarim, a sapta 10ɨn iti. Kar akar Iesus uan
suren gumazibagh anɨngizim. Dughiar kam, me mangɨva Iesusɨn akam
gumazamizir igharazibav kɨmasa, ezɨ Iesus me mangɨ damuamin bizibav
gei.
Ezɨ namba 3ɨn akar ruarim, a sapta 13ɨn iti, Iesus God Bizibagh Ativamin

Dughiamɨnakar isɨn zuibar gumazamizibav gei. Ezɨnamba4ɨnakar ruarim,
a sapta 18ɨn iti, Iesus gumazamizir guizbangɨra an suren gumazibar itir
arazibar gunmɨgei. Eghanamba5ɨnakar ruarim, a sapta 24 ko 25ɨn iti, Iesus
Dughiar Abuananamɨn bizibar gunmɨgei.
Akɨnafarir kam uabɨ, gumazir akɨnafarim osirizimɨn gun mɨkemezir pu-

vatɨ. Akɨnafarir kam kamaghɨn ziar kam ini, Matyu Osirizir Akar Aghuim.
Guizbangɨra, me ti dagɨaba isir gumazimMatyu, a gɨnɨghnɨsi. (Nɨ Matyu 9:9-
13ɨn gan.)

Iesus nguazir kamɨn oto
(Sapta 1:1--4:16)

Iesusɨn inaziba ko ovavibar ziaba
(Luk 3:23-38)

1 Kar Krais Iesusɨn inaziba ko ovavibar eghaghanim. Iesus a Devitɨn
ovavim. Ezɨ Devit Abrahamɨn ovavim.

1:1: Stt 22:18, 1 Sto 17:11 1:1: Jenesis 22:18; 1 Eghaghaniba 17:11

2Abraham Aisakɨn afeziam. Ezɨ Aisak, Jekopɨn afeziam. Ezɨ Jekop Juda ko
an aveghbuabar afeziam.*

3 Ezɨ Juda, Peres ko Seran afeziam. Aningɨn amebam Tamar. Ezɨ Peres
Hesronɨn afeziam, EzɨHesron, Ramɨn afeziam.

4EzɨRamAminadapɨn afeziam, EzɨAminadapNasonɨn afeziam, ezɨNason
Salmonɨn afeziam.

5Ezɨ SalmonBoasɨnafeziam. An amebamRahap. EzɨBoasObetɨnafeziam,
an amebam Rut. EzɨObet Jesin afeziam, Ezɨ Jesi Atrivim Devitɨn afeziam.

6Ezɨ Devit Solomonɨn afeziam, an amebamUrian amuim.†
7 Ezɨ Solomon Rehoboamɨn afeziam. Ezɨ Rehoboam Abiyan afeziam, Ezɨ

Abiya Asan afeziam.
8 Ezɨ Asa Jehosafatɨn afeziam. Ezɨ Jehosafat Jehoramɨn afeziam. Ezɨ

Jehoram Usian afeziam.
9 Ezɨ Usia Jotamɨn afeziam. Ezɨ Jotam Ahasɨn afeziam. Ezɨ Ahas Hesekian

afeziam.
10 Ezɨ Hesekia Manasen afeziam. Ezɨ Manase Emonɨn afeziam. Ezɨ Emon

Josaian afeziam.
11 Ezɨ Josaia Jehoiakin ko an aveghbuar mabar afeziam. Dughiar kamɨn

Israelia ghua kalabuziar gumazamizibar mɨn Babilonɨn nguibar ekiamɨn
ghue.

12Ezɨ me Babilonɨn kalabusɨn ghuezɨ, gɨn Jehoiakin Sealtielɨn afeziam. Ezɨ
Sealtiel Serubabelɨn afeziam.

13Ezɨ Serubabel Abiutɨn afeziam. EzɨAbiut Eliakimɨn afeziam. EzɨEliakim
Asorɨn afeziam.

14 Ezɨ Asor Sadokɨn afeziam. Ezɨ Sadok Akimɨn afeziam. Ezɨ Akim Eliutɨn
afeziam.

15 Ezɨ Eliut Eleasarɨn afeziam. Ezɨ Eleasar Matanɨn afeziam. Ezɨ Matan
Jekopɨn afeziam.

16Ezɨ Jekop Josepɨn afeziam, a Marian pam.
Ezɨ Maria Iesus bate, ezɨ me ziar kam Krais a gatɨ. A Gumazir God Uam E

Iniasa Mɨsevezim.
17 Kamaghɨn amizɨ, Abrahamɨn dughiamɨn ikegha ghua Atrivim De-

vitɨn dughiamɨn tu, 14plan ovaviba otifi. Ezɨ Devitɨn dughiamɨn ikegha
ghua dughiar Israelia Babilonɨn nguibar ekiamɨn kalabuziabar mɨn ikezim,
14planovavibaotifi. Ezɨdughiarmekalabuziabarmɨn ikezimɨn ikeghaghua
God Uam E Iniasa Mɨsevezir Gumazim, Kraisɨn dughiamɨn tuzim, uaghan
14plan ovaviba otifi.

Maria Krais Iesus bate, a God UamE IniasaMɨsevezir Gumazim
(Luk 2:1-7)

18 Krais Iesus otozir eghaghanimra kara, a God Uam e Iniasa Mɨsevezir
Gumazim. An amebamMaria,me Josepɨn ikiasa a ginaba. Egha aning tɨghar
uaning inigh ikiasava amima, Maria navim asangi. Godɨn Duamra borim a
gatɨ.
* 1:2: Juda uan aveghbuaba ko, me Israelɨn anabar 12plan inaziba. 1:3: Stt 38:29-30, Rut 4:18-22
1:3: Jenesis 38:29-30; Rut 4:18-22 1:6: 2 Sml 12:24 1:6: 2 Samuel 12:24 † 1:6: Amizir ziar

kagh otiviziba, Israelian amiziba puvatɨ. Me Israelɨn gumazibar iti. Tamar ko Rahap aning Kenanɨn
amizimning. Rut, aMoapɨnamizim. Batseba Solomonɨnamebam, auabɨra Israelɨnamizim. A faragha
Urian ike, Uria Hititɨn gumazim. 1:7: 1 Sto 3:10-16 1:7: 1 Eghaghaniba 3:10-16 1:11: 2
Kin 24:14-15, 1 Sto 3:15, 2 Sto 36:10, Jer 27:20 1:11: 2 Atriviba 24:14-15; 1 Eghaghaniba 3:15; 2
Eghaghaniba 36:10; Jeremaia 27:20 1:12: Esr 3:2 1:12: Esra 3:2 1:18: Lu 1:27, 1:35 1:18:
Luk 1:27; 1:35

19 Ezɨ Josep Godɨn damazim derazir gumazim an averara Maria
ataghɨraghasa nɨghnɨsi. An azenanMaria aghumsɨzim a danɨngan aghua.

20 Egha a kamaghɨn nɨghnɨgha itima Ekiamɨn enselɨn mam irebamɨn
kamaghɨn a mɨgei, “Josep, nɨ Devitɨn ovavim, nɨ atiatingan markɨ. Nɨ Maria
inigh an ikɨ. A navim asangizir borim, a Godɨn Duam da ize.

21 An otarim bateghtɨma, eghtɨ a uan gumazamizibar arazir kuraba gɨn
amadaghmen akurvagham. Kamaghɨn nɨ ziam Iesus a datɨgh.”‡

22 Arazir kaba kamaghɨn otiva, egha Godɨn akam inigha izir gumazir
mamɨnmɨgɨrɨgɨamɨnmɨraram otifi.

23A kamaghɨnmɨkeme:

“Amizir gumazitam ko akuizir puvatɨzim navim asegh, otaritam bategham.
EghtɨmeziarkamEmanuel adarɨgham, ziarkamɨnmɨngarimkara, ‘God
e ko iti.’ ”

24 Ezɨ Josep daguraguimɨn dɨkavigha, Ekiamɨn ensel irebamɨn aven a
mɨkemezɨmoghɨn, ghuaMaria inigha an iti.
25A poroghamiba uari isava akuir arazitamMaria gamizir puvatɨgha, ghua
dughiar an otarim batezim. Ezɨ a ziam Iesus isa a gatɨ.

2
Saghon itir fofozir gumaziba Iesus bagha ize

1Maria Distrik Judian aven itir nguibam Betlehemɨn Iesus bate. Dughiar
kamɨn Herot, Atrivimɨn iti. Amebam Iesus batezɨma fofozir gumazir maba
aruem anadi naghɨn ikegha Jerusalemɨn ize.*

2 Egha me kamaghɨn azai, “Borir Judabar Atrivimɨn ikiamim, amebam a
batezɨ a managh iti? E an gun mɨgeir mɨkovezim aruem anadi naghɨn an
ganigha an ziam fasa izi.”

3 Ezɨ Herot akar kam baregha an dɨghorim a bɨra. Ezɨ Jerusalemɨn itir
darazi uaghan kamaghɨn ami.

4 Egha Herot ofa gamir gumazir ekiaba ko Judan Arazibagh fozir gumaz-
ibar diaghame akuvagha kamaghɨnmen azai, “God UamE IniasaMɨsevezir
Gumazim, an amebammanagh a batam?”

5 Ezɨ me ghaze, “Judian Distrighɨn aven itir nguibam Betlehemɨn, an
amebam a batam. E bizir kam kamaghɨn a gɨfo, Godɨn akam inigha izir
gumazimɨn osizirim kamaghɨn iti:

6 “ ‘Nɨ Betlehem, nɨ Judan nguazimɨn aven iti.
Nɨ Judabar nguibar ekiabar tongɨn uaghan ziam iti,

nɨn aven gumazitam na bagh gumazir dapanimɨn otogh
Israelia gativaghmen ganam.’ ”

1:19: Lo 24:1 1:19: Godɨn Araziba 24:1 1:21: Lu 1:31, 2:21, Ap 4:12, 13:23, 13:38 1:21:
Luk 1:31; 2:21; Aposel 4:12; 13:23; 13:38 ‡ 1:21: Ziam Iesus Hibrun akamɨnmɨgɨrɨgɨar kamkomagh
ghu, “Ekiam, agumazamizibauame iniamingumazim.” ZiamIesusGrighɨnakam. MeHibrunakamɨn
ziam, “Josua,” Iesus garɨsi. 1:23: Ais 7:14 1:23: Aisaia 7:14 1:25: Lu2:7, 2:21 1:25: Luk2:7;
2:21 * 2:1: Atrivim Herot Judian Distrik ko Judian boroghɨn itir distrighbar gari. Herot Atrivimɨn
ikia, uaghan Romɨn Atrivir Ekiam Sisarɨn apemɨn iti. 2:2: Num 24:17 2:2: Dɨboboniba 24:17
2:6: Mai 5:2, Jo 7:42 2:6: Maika 5:2; Jon 7:42

7 Ezɨ Herot averara aruem anadi naghɨn izezir gumazibar diagha
mɨkovezim otozir dughiam baghamen azai. Ame faraghavɨramɨkovezimɨn
apizir dughiam gɨfogha,

8 egha me isa Betlehemɨn me amadagha kamaghɨn me mɨgei, “Ia mangɨ
borimbativsɨderaghvɨrarui. Iaabatoghɨvauanabaghmɨgɨrɨgɨamamadagh.
Eghtɨ kɨ uaghanmangɨ, an ziam fam.”

9 Me Herot baregha zuima mɨkovezir me faragha aruem anadi naghɨn
ganizim, men faragha ghua borim itir danganim batogha a gisɨrara iti.†

10Memɨkovezimɨn ganigha bar akonge.
11EghamedɨpenimɨnavenghuaborimuanamebamMariako, aningbato.

Me tevibarpɨrighaavighaghuaghiraborimɨnziamfe. Eghameuanmɨtariba
kuigha bizir aghuir a bagha inigha izezibar an ekarim gami. Me gol ko
mughuriar aghuim itir borem ko avir mɨgharir mughuriar aghuim gamim
da isava a ganɨngi.

12EzɨGod irebamɨnmebatoghaHerot baghuamanganmeanogoroke. Ezɨ
me tuavir igharazimɨn uamategha uan nguibamɨn ghue.

Josep koMaria borim inigha Isipɨn zui
13 Fofozir gumaziba ghuezɨma Ekiamɨn enselɨn mam irebamɨn Josep

batogha a mɨgɨa ghaze, “Nɨ dɨkavigh borim iniva an amebam sara inighɨva
ia arɨ Isipɨnmangɨ. Herot borim bagh ruiva amɨsueghtɨ an aremeghasa. Ka-
maghɨn amizɨ, ia mangɨmaghɨra ikɨmangɨtɨ, dughiar kɨ ua nɨmɨkɨmamim.”

14 Ezɨma Josep dɨkavigha borim isa an amebam inigha me dɨmagarir
kamra Isipɨn ghue.

15Egha Josep Isipɨn ikia ghua, dughiarHerot ovengezim. Arazir kabanagh
otiva Ekiamɨn akam inigha izir gumazir mamɨn akatorimɨn mɨkemezir
mɨgɨrɨgɨabar mɨn otifi. A kamaghɨn mɨkeme, “Nan Otarim Isipɨn kantrin
itima, kɨ an diazɨma an azenan ize.”

AtrivimHerotmɨkemezɨma,me borir avɨribav soghezɨma da ariaghire
16Ezɨ Herot garima, fofozir gumazir aruem anadi naghɨn izeziba a gifara.

Ezɨ Herot bar puv atara uan mɨdorozir gumaziba amadagha, mɨgɨrɨgɨar
gavgavim me ganɨga, me amadima me ghua, Betlehem koma an boroghɨn
itir nguibaba bar dar ghua otarir azenir pumuning ko an apengan itiba,
me mɨsozima me ariaghire. Kar ana aruem anadi naghɨn izezir fofozir
gumazibar mɨgɨrɨgɨamɨn gɨn ghua kamaghɨn ami.

17 Arazir kabanagh otiva Godɨn akam inigha izir gumazim Jeremaia
mɨkemezɨmoghɨn, otifi. A ghaze:

18 “Me Raman nguibamɨn tiarir mam barasi, azirakam ko tuatem.
Reselɨn boriba ua itir puvatɨ.

Kamaghɨra a uan ovengezir boriba bagha azi.
A navir amɨrizim inian aghua.”
Josep uan amuim ko Iesus inigha uamategha uan nguibamɨn ize

19 Herot ovengezɨma, Josep Isipɨn itima, Ekiamɨn ensel irebamɨn Josep
bato.
† 2:9: Betlehem a Jerusalemɨn saghon itir puvatɨ. Aning tɨzim 8 kilomitan iti. 2:11: Sng 72:10, Ais
60:6,Mt 12:46 2:11: OngerAkaba 72:10; Aisaia 60:6 2:15: Hos 11:1 2:15: Hosea 11:1 2:18:
Stt 35:19, Jer 31:15 2:18: Jenesis 35:19; Jeremaia 31:15

20 Egha kamaghɨn a mɨgei, “Borim mɨsoghasa amir darazi me ovenge.
Kamaghɨn amizɨ, nɨ dɨkavigh borim koma an amebam inigh ua Israelɨn
mangɨ.”

21Ezɨ a dɨkavigha borim isa an amebam inighame ua Israelɨn ghue.
22 Egha an orazima, Arkelaus uan afeziam Herotɨn danganim inigha

Judian Atrivimɨn iti. Ezɨ Josep Judian Distrighɨnmangan atiatingi. Egha God
da irebamɨnmɨgɨrɨgɨam inigha Galilin Distrighɨn ghu.‡

23 A ghua Galilin Distrighɨn nguibar mam, Nasaretɨn apera. Bizir kaba
otiva Godɨn akam inigha izir gumazimmɨkemezɨ moghɨn otifi, a ghaze, “Me
Nasaretian Gumazim, a darɨgham.”

3
Jon, Gumazamiziba Ruer Gumazim, akam akuri
(Mak 1:2-8; Luk 3:1-18; Jon 1:19-28)

1 Dughiar kamnaghɨn Gumazamiziba Ruer Gumazim Jon izava, Judian
gumazamiziba puvatɨzir danganimɨn ikia akam akuri.

2Egha ghaze, “God Bizibagh Ativamin Dughiam, a roghɨra ize. Kamaghɨn
amizɨ, ia navibagh iragh.”*

3 Godɨn akam inigha izir gumazim Aisaia fomɨra Jonɨn gun mɨgɨa ghaze,
“Gumazir tiarir mam gumazamiziba puvatɨzir danganimɨn dɨa ghaze, ‘Ia
Ekiam bagh tuaviba azenɨva, dar kɨr.’ ”

4 Jon an asɨzim kamelɨn arɨzibar ingarizir iniba ikegha asɨzir inim uan
ivariam ike. A inir kaba ikeghava odeziba ko ruarimɨn haniba api.†

5 Ezɨ gumazamiziba, me Jerusalemɨn nguibar ekiam ko Judian Distrik ko
Jordanɨn danganimɨn ikegha, bar a bagha izava,

6uan arazir kurabar gunmɨgeima a Jordanɨn Fanemɨnme rue.
7 Egha a garima, Farisiba ko Sadyusibar avɨrim, a gumazamiziba ruer

danganimɨn izi. Ezɨ a kamaghɨn me mɨgei, “Ia kuruzir divir anababa, tina
ia mɨkemezɨ, ia Godɨn anɨngagharir gɨn izamimɨn arɨmangasa?

8 Ia navim gɨrazir arazibar amu.
9 Egh ia pura uarigh nɨghnɨgh suam ‘E Abrahamɨn ovaviba.’ Kɨ ia mɨgei,

God dagɨar kabara amightɨ da Abrahamɨn ovavibar mɨn otivighamin gav-
gavim iti.

10 Sobiam datɨrɨghɨn temer povibar iti, eghtɨ temer dagher ovɨzir aghuiba
itir puvatɨziba, God bar da okeghɨva da isɨva avimmɨkɨnam.

11 “Ia navibagh irazir arazim akakaghasa kɨ dɨpamɨn ia rue. Ezɨ nan gɨn
2:20: Kis 4:19 2:20: Ua Me Ini 4:19 ‡ 2:22: Atrivim Herot ovengezɨma Romɨn gavman a garir

kantri abɨgha an otaribagh anɨngi. Ezɨ Arkelaus atrivimɨn ikia Distrik Galili ko Distrik Judian gari. A
10plan azenibar atrivimɨn ike. 2:23: Ais 11:1, 53:2,Mk 1:24, Lu 2:39, Jo 1:45 2:23:Mak 1:24; Luk
2:39; Jon 1:45 3:1: Mk 1:4, 1:15, Lu 3:2-3, Jo 1:28 3:1: Mak 1:4; 1:15; Luk 3:2-3; Jon 1:28 3:2:
Mt 4:17, Mk 1:15 3:2: Matyu 4:17; Mak 1:15 * 3:2: Ziar kamning, “Kingdom Bilong God,” ko
“Kingdom Bilong Heven,” aning God Bizibagh Ativamin Dughiammɨgei. Ezɨ kagh Matyu osirizɨ Akar
Aghuimɨn aven e ghaze, “God Bizibagh Ativamin Dughiam.” 3:3: Ais 40:3, Mk 1:3, Lu 1:76, Jo 1:23
3:3: Aisaia 40:3; Mak 1:3; Luk 1:76; Jon 1:23 3:4: 1 Sml 14:25-26, Sek 13:4, Mk 1:6 3:4: 1 Samuel

14:25-26; Sekaraia 13:4; Mak 1:6 † 3:4: Jon apir dagheba ko an azuir korotiaba an akakagha ghaze,
a Godɨn akam inigha izezir gumazim Elaijan mɨn iti. Nɨ akar 2 Atriviba 1:8ɨn itimɨn gan. 3:7: Mt
12:34, 23:33, Lu 3:7, Ro 5:9, 1 Te 1:10 3:7: Matyu 12:34; 23:33; Luk 3:7; Rom 5:9; 1 Tesalonika 1:10
3:9: Jo 8:33, Ap 13:26, Ro 2:28-29, 4:1, 4:11-12, 4:16 3:9: Jon 8:33; Aposel 13:26; Rom 2:28-29; 4:1;

4:11-12; 4:16 3:10: Mt 7:19, Lu 13:6-9, Jo 15:6 3:10: Matyu 7:19; Luk 13:6-9; Jon 15:6 3:11:
Ais 4:4, Mal 3:2, Jo 1:26-27, 1:33, Ap 1:5, 2:3-4, 1 Ko 12:13 3:11: Aisaia 4:4; Malakai 3:2; Jon 1:26-27;
1:33; Aposel 1:5; 2:3-4; 1 Korin 12:13



Matyu 3:12 1838 Matyu 4:7

izir gumazim, an gavgavim nan gavgavim gafira. Ezɨ kɨ an dagarir asuabar
ateramin gavgaviba puvatɨ. Gumazir kam Godɨn Duam ko avimɨn ia ruam.

12 A witba mɨsevir savol an agharimɨn iti, eghtɨ a uan witba mɨsɨva dar
daghebar arɨghɨva, witba mɨsevir dɨpenimɨn witɨn mɨseviba aviva, egh dar
mɨseviba avir munger puvatɨzimɨn da akuntɨma, da isiam.”

Jon Iesus rue
(Mak 1:9-11; Luk 3:21-22)

13 Ezɨ dughiar kamɨn Iesus Galilin Distrik ategha Jon a ruasa, Jordanɨn
Fanemɨn zui.

14Ezɨ Jonananogoroghaghaze, “Nɨmanmaghsua, uabɨ ruasanabagha izi?
Nɨ na rutɨ, kamaghɨn deragham!”

15Ezɨ Iesus an mɨgɨrɨgɨam ikaragha a mɨgɨa ghaze, “Markɨ. Nɨ datɨrɨghɨn kɨ
nɨ mɨgei moghɨn nɨ damu. Ga arazir kamɨn, God ifongezir arazibar gɨntɨghtɨ,
da otivam.” Ezɨ Jon anmɨgɨrɨgɨamɨnmɨn ghu.

16 Ezɨ Iesus ruegha gɨvagha zuamɨra dɨpamɨn anagava oto. Ezɨ overiam
kuiaghirɨzɨ a garima, Godɨn Duam bunbamɨnmɨnmɨghegha izaghira a gisɨn
apera.

17Ezɨ tiarir mamGodɨnNguibamɨn ikia dɨa ghaze, “Kar nan Otarim, kɨ bar
a gifonge. Kɨ a bagha bar akonge.”

4
Satan Iesus gifarasa a gakaghori
(Mak 1:12-13; Luk 4:1-13)

1Dughiar kamɨn Godɨn Duam Iesus inigha ghua Satan a gifarasa gumaza-
miziba puvatɨzir danganimɨn ghu.

2 Ezɨ Iesus 40plan arueba ko dɨmagaribar daghetam inizir puvatɨ. Ezɨ
mɨtiriam an azi.

3Ezɨ gumazir ifavaribagh amimSatan iza a batogha kamaghɨn amɨgei, “Nɨ
guizbangɨra Godɨn Otarim, nɨ dagɨar kaba akar gavgavim dav kemeghtɨ da
bretɨn rubuzibar mɨn otifigh.”

4Ezɨ Iesus Satan ikaragha ghaze, “Godɨn Akɨnafarim kamaghɨnmɨgei, ‘Gu-
mazamiziba daghebara damɨva dar gavgavimɨn ikian kogham. Puvatɨ. Me
Godmɨgeir mɨgɨrɨgɨaba bar dar gɨnmangɨvame ikɨrɨmɨrir aghuim iniam.’ ”

5Ezɨ Satan Iesus inigha Jerusalemɨn ghugha a isa Godɨn Dɨpenim pɨn mar
anefa.

6 Egha kamaghɨn a mɨgei, “Nɨ oragh, Godɨn Akɨnafarim kamaghɨn mɨgei,
‘A nɨ bagh uan enselba akar gavgavim me mɨkɨmtɨma me deraghvɨra nɨn
ganam. Egh me uan dafaribar nɨ fueghtɨ, nɨ uan dagarim dagɨatamɨn
aneseghan kogham!’ Kamaghɨn amizɨ, nɨ guizbangɨra GodɨnOtarim, nɨ kagh
ikɨ uabɨ ekunigh.”

7Ezɨ Iesus an akam ikaragha ghaze, “Godɨn Akɨnafarim uaghan kamaghɨn
mɨgɨa ghaze, ‘Nɨ uan Ekiam Godɨn Araziba tuisɨgh a gɨfoghsɨ an gavgavim
bagh azanganmarkɨ.’ ”
3:12:Mal 3:3, 4:1,Mt 13:30 3:12:Malakai 3:3; 4:1; Matyu 13:30 3:16: Ais 11:2,Mk 1:10, Lu 3:22,

Jo 1:32-33 3:16: Aisaia 11:2; Mak 1:10; Luk 3:22; Jon 1:32-33 3:17: Stt 22:2, Sng 2:7, Ais 42:1, Mt
12:18, 17:5, Mk 1:11, Lu 9:35, Jo 12:28, 2 Pi 1:17 3:17: Jenesis 22:2; Onger Akaba 2:7; Aisaia 42:1;
Matyu 12:18; 17:5;Mak 1:11; Luk 9:35; Jon 12:28; 2 Pita 1:17 4:1:Mk1:12-13, Lu 4:1-13, Hi 2:18, 4:15
4:1: Mak 1:12-13; Luk 4:1-13; Hibru 2:18; 4:15 4:2: Kis 34:28, 1 Kin 19:8 4:2: UaMe Ini 34:28; 1

Atriviba 19:8 4:3: Jo 6:30-31 4:3: Jon 6:30-31 4:4: Lo 8:3 4:4: Godɨn Araziba 8:3 4:6:
Sng 91:11-12, Jo 7:3-4 4:6: Onger Akaba 91:11-12; Jon 7:3-4 4:7: Lo 6:16 4:7: Godɨn Araziba
6:16

8 Ezɨ Satan ua Iesus inigha ghua mɨghsɨar bar pɨn itir mamɨn ghuavan-
abogha nguazir kamɨn kantriba bar, ko dar bizir aghuiba an akakagha
ghaze,

9 “Nɨ tevimning apɨrigh nan ziam feghtɨ, bizir kaba kɨ bar da nɨ danɨngam.”
10Ezɨ Iesus amɨgɨaghaze, “Satannɨnagitagh! GodɨnAkɨnafarimkamaghɨn

mɨgei, ‘Nɨ uan Ekiam God, nɨ an apengara ikɨ an ziamra fam.’ ”
11Ezɨ Satan Iesus ataghizɨma, Godɨn enselba an garava an akurvasi.
Iesus Galilin Distrighɨn ingari
(Mak 1:14-15; Luk 4:14-15)

12 Iesus orazimame Jon, Gumazamiziba Ruer Gumazim a isa kalabus gatɨ,
ezɨ a uamategha Galilin Distrighɨn ghu.

13 Egha a Nasaretɨn nguibam ategha ghua Kaperneamɨn nguibamɨn iti.
Nguibar kam, Galilin Dɨpar Akaremɨn dadarimɨn Sebulun ko Naptalin
nguazir asɨzimɨn iti.*

14 Arazir kabanagh otiva fomɨra Godɨn akam inigha izir gumazim Aisaia
mɨkemezɨmoghɨn otifi. A ghaze,

15 “Ia gumazamizir Sebulunɨn nguazim ko Naptalin nguazimɨn itiba,
nguazir kama tuavir ongarimɨnzuimɨnboroghɨra itir danganimko Jordanɨn
Fanemɨn dadarir vongɨn itir danganim, a Galilin Distrighɨn nguazim. Dan-
ganir kam Kantrin Igharazibar Gumazamizir avɨriba uaghan an aven iti.

16 Gumazamizir arazir kurabar mɨtatemɨn aven aruiba, me datɨrɨghɨn
angazangarir ekiamɨn gari. Me danganir mɨtatemɨn apiaghav ikiava are-
meghasava ami, ezɨ datɨrɨghɨn amɨnim tirazɨ angazangarimme gisira.”

Iesus Akar Aghuim akuri
(Sapta 4:17--9:34)
Iesus suren gumazir 4plan diazɨ,

me an gɨn zui
(Mak 1:16-20; Luk 5:1-11)

17Dughiar kamɨn Iesus ingangarim foregha akam akura gumazamizibav
gɨa ghaze, “God Bizibagh Ativamin Dughiam a roghɨra ize. Kamaghɨn amizɨ,
ia navibagh iragh!”

18 Ezɨ Iesus Galilin Dɨpar Akaremɨn dadarimɨn ghua gari aveghbuar
mamning iti. Saimon, me “Pita,” a garɨsi. A uan dozim Andru ko, aning
iver ekiaba dɨpamɨn da kuri. Aning osiriba isa dagɨaba bagha da amadir
gumazimning.

19Ezɨ Iesus aning mɨgɨa ghaze, “Gua nan gɨn izɨtɨma kɨ guan akakaghtɨma,
gua osiriba isi moghɨn gumazamiziba iniam.”

20Ezɨ aning an akam baraghavɨra, uan iveba ategha an gɨn zui.
21Ezɨ Iesusmongsɨvaghaghuaaveghbuarmamningɨnapi. Jems, aSebedin

otarim, auandozim Jonko iti. AninguanafeziamSebedi komebotɨnmamɨn
iti. Men iveba dɨghoraghirezi, me dar toribar kɨri. Ezɨ Iesus aning diazɨma,

22aningmaghɨra uan afeziam ko bot ategha Iesusɨn gɨn zui.
4:9: Jo 6:14-15 4:10: Lo 6:13, 10:20, Jos 24:14 4:10: Godɨn Araziba 6:13; 10:20; Josua 24:14
4:11: Hi 1:6, 1:14 4:11: Hibru 1:6; 1:14 4:12:Mt 14:3, Mk 1:14, 6:17, Lu 3:19-20, Jo 4:43 4:12:

Matyu 14:3; Mak 1:14; 6:17; Luk 3:19-20; Jon 4:43 4:13: Jo 2:12 4:13: Jon 2:12 * 4:13:
Israelɨn inazir pumuning Sebulun Ko Naptali fomɨra Galilin Dɨpar Akaremɨn dadarimɨn ike. Egha
Iesusɨn dughiamɨn aning Galilin Distrighɨn aven iti. 4:15: Aisaia 9:1-2 4:16: Ais 42:7, Lu 2:32
4:16: Aisaia 42:7; Luk 2:32 4:17: Mt 3:2, 10:7, Mk 1:14-15 4:17: Matyu 3:2; 10:7; Mak 1:14-15
4:19: Mt 13:47, Lu 5:1-11 4:19: Matyu 13:47; Luk 5:1-11 4:20: Mt 19:27, Mk 10:28, Lu 18:28
4:20: Matyu 19:27; Mak 10:28; Luk 18:28

Iesus akam akura arɨmariabar kɨri
(Luk 6:17-19)

23 Iesus Galilin Distrik bar a garua me God ko mɨgeir dɨpenibar aven men
sure gami. Egha a God Bizibagh Ativamin Dughiamɨn akam me mɨgɨa men
arɨmariaba ko osɨmtɨzir men namnabar itiba bar da gefi.

24 Ezɨ an biarim Sirian Provins bar an ghu. Ezɨ gumazamizir arɨmariaba
itiba, me bar me isa a bagha izi. Gumazir aria mɨzazir kuraba baraziba,
ko duar kuraba apazaziba, ko gumazir arɨmariar inɨrɨzibagh amiba, ko
gumaziragharapanibaariaghireziba,mebarme inighaabagha izi. Ezɨ Iesus
men arɨmariaba bar da gɨfa.†

25 Ezɨ gumazamizir bɨzir dafam, me a koma arui. Galilin Distrighɨn itir
darazi ko Distrik Dekapolisɨn itir darazi ko Jerusalem ko Judian Distrik, ko
Jordanɨn vongɨn itir danganimɨn itir darasi, me an gɨn arui.

5
Iesusmɨghsɨamɨn akam akuri

1 Iesus gari avɨrir ekiam an gɨn izima, a mɨghsɨar mamɨn ghuanabogha
apera. Ezɨ an suren gumaziba a bagha izi.*

Iesus gumazamizibar sure gami
(Luk 6:20-23)

2Ezɨ Iesus kamaghɨn uan suren gumazibar sure gamua ghaze:†

3 “Ia Godɨn damazimɨn ia fo, ia an bizibagh asa,
ia God Bizibagh Ativamin Dughiamɨn avenmangam.

Kamaghɨn ian naviba deragh.
4 Ia datɨrɨghɨn azia itir gumazamiziba,

ia bar akuegham.
Kamaghɨn ian naviba deragh.

5 Ia gumazamizir uari abɨra aghumra itiba,
God nguazim bar ia danɨngam.

Kamaghɨn ian naviba deragh.
6 Ia gumazamizir arazir aghuiba baghavɨra ikia egha mati gumazim

mɨtiriam an azi, eghamati gumazim kuarim an pɨri,
God ianmɨtiriam a gɨvagham.

Kamaghɨn ian naviba deragh.
7 Ia gumazamizir igharaz darazir apangkuviba,

God ian apangkuvam.

4:23: Mt 9:35, Mk 1:39, Lu 4:15, 4:44, Ap 10:38 4:23: Matyu 9:35; Mak 1:39; Luk 4:15; 4:44; Aposel
10:38 4:24: Mk 6:55 4:24: Mak 6:55 † 4:24: Judan Nguibam Rom gavmanɨn apengan itir
dughiamɨn, kantri Israel aRomɨnProvinsɨnekiamSirianaven iti. 4:25:Mk3:7-8 4:25:Mak3:7-8
* 5:1: Judabar arazim, men tisaba apiava akam akuri. (Nɨ Matyu 13:2 ko 24:3 ko Luk 4:20ɨn gan.)
† 5:2:Matyu 4:23-25 ko 9:35 ghaze, Iesus ingangarir pumuning gami. A faragha gumazamizibar sure
gamigha gɨnmen arɨmariaba batosi. Kamaghɨn eMatyu sapta 5ɨn ikegha ghua sapta 7ɨn tu Iesus, God
Bizibagh Ativamin akabar men sure gami. Egha gɨn Matyu sapta 8 ko 9 e gari, Iesus men arɨmariaba
batosi. Matyun Osirizir Akar Aghuimɨn aven Iesus mɨgɨrɨgɨar bar ruarir 5pla akuni, sapta 5--7ɨn itir
mɨgɨrɨgɨar ruarim a 5plan kabar faragha otifi, ezɨ 4pla ikiavɨra iti. Akar sapta 5--7ɨn itiba a mɨghsɨar
mamɨn ikia da akuni. 5:3: Sng 51:17, Ais 57:15, Lu 6:20 5:3: Onger Akaba 51:17; Aisaia 57:15;
Luk 6:20 5:4: Ais 61:2, Lu 6:121, MAA 7:17 5:4: Aisaia 61:2; Luk 6:21; Akar Mogomem 7:17
5:5: Sng 37:11, Ais 29:19 5:5: Onger Akaba 37:11; Aisaia 29:19 5:6: Ais 55:1-2, 65:13 5:6:

Aisaia 55:1-2; 65:13 5:7: Mt 6:14, Mk 11:25, Hi 6:10, Je 2:13 5:7: Jems 2:13

Kamaghɨn ian naviba deragh.
8 Ia gumazamizir navir averiaba zueziba,

ia Godɨn ganam.
Kamaghɨn ian naviba deragh.

9 Ia gumazamizir adariba komɨdoroziba ageviba,
me ‘Godɨn Boriba,’ ia darɨgham.

Kamaghɨn ian naviba deragh.
10 Ia gumazamizir arazir aghuibagh amiba, ezɨ me arazir kam bagha

osɨmtɨziba komɨzaziba ia ganɨdi,
God Bizibagh Ativamin Dughiam, a iana.

Kamaghɨn ian naviba deragh.
11Me ian gari ia na ko iti, ezɨ bizir kam bangɨnme paza ia gamua osɨmtɨziba

komɨzaziba ia ganɨdi,
eghamɨgɨrɨgɨar ifavarir avɨriba ia gasi,

kamaghɨn ian naviba deragh.
12 Ivezir bar ekiam iamɨzua Godɨn Nguibamɨn iti.

Godɨn akam inigha izir gumazir ian faragha ghueziba, me uaghan
kamaghɨra osɨmtɨziba komɨzazibame ganɨngi.
Kamaghɨn ia naviba deragh bar akongegh.”

Ia amangsɨzim ko angazangarimɨnmɨn iti
(Mak 9:50; Luk 14:34-35)

13Egha Iesus uamemɨgɨa ghaze, “Ia nguazir kamɨn itir gumazamiziba bar
me bagha, amangsɨzimɨn mɨn iti. Ia fo, amangsɨzim uan isɨngtɨzim ateghtɨ,
ia manmaghɨn a damightɨ a ua sɨngigham? Amangsɨzir kamaghɨn otiviba
ingangariba puvatɨ. Me a isɨ nguazimɨn anekunigh a dɨkabɨnam.

14 Ia mati nguazir kamɨn angazangarim. Ia kamagh nɨghnɨgh! Nguibar
ekiatammɨghsɨamɨn ikɨmodoghan kogham.

15 Egha gumazitam lamɨn tam gaborogha a isa mɨnetamɨn aven anetɨzir
puvatɨ. An a isɨ dakozim dafaghtɨma, an angazangarim gumazamizir
dɨpenimɨn itiba bar me gisiragham.

16 Nɨn angazangarim kamaghɨra isiraghtɨma, gumazamiziba bar an
ganam. Egh me ian arazir aghuir kabar ganɨva ian Afeziar uan Nguibamɨn
itim, me an ziam fam.”

Moses Osirizir Arazibar akaba
17 Egha Iesus ua mɨgɨa ghaze, “Ia kamaghɨn nɨghnɨghan markɨ, egh suam,

kɨ Moses Osirizir Araziba ko Godɨn akam inigha izir gumazibar akaba
batoghasa ize. Puvatɨ. Kɨ izɨ dar amutɨ dar dagheba guizɨn otivam.

18 Kɨ bar guizbangɨra ia mɨgei, Moses Osirizir Arazibar akar muziaritam
gɨvaghan kogh, mangɨ nguazim ko overiam gɨvaghamin dughiam otogham.

Dar osizirir otevir muziariba ko ababanir me osiriziba, da kamaghɨra ikɨ
mangɨ bizir otivamiba bar otivigham.

19 Kamaghɨn amizɨ, gumazir manam Moses Osirizir Arazitamɨn kuragh
suam, a pura bizim, egh kamaghɨra igharaz darazir sure damuam, gumazir
kamaghɨn amim, God Bizibagh Ativamin Dughiamɨn an ziam bar gɨn ikiam.
Eghtɨma gumazir manam Moses Osirizir Arazibar gɨn mangɨva egh kam-
aghɨra ua igharaz darazir men sure damutɨ me an mɨn arazir kabar gɨn
mangɨtɨ, gumazir kamaghɨnamizim,GodBizibaghAtivaminDughiam, a ziar
bar ekiam iniam.

20 Kamaghɨn amizɨ, kɨ ia mɨgei, ia Godɨn ifongiamɨn gɨntɨghan koghɨva,
ian arazir aghuiba Judan Arazibagh fozir gumaziba ko Farisibar arazir
aghuibagh afiraghan koghtɨ, ia God Bizibagh Ativamin Dughiamɨn aven
mangan kogham.”

Iesus akabar kɨrir arazimmɨgei
(Luk 12:57-59)

21 Egha Iesus ua kamaghɨn mɨgei, “Ia mɨgɨrɨgɨar ian ovaviba iniziba, ia da
baregha gɨvagha dagh fo, ia tav mɨsueghtɨma an aremeghan markɨ. Ian tav
gumazitammɨsueghtɨma an aremegham, a kotiamɨn otivam.

22 Ezɨ kɨ kamaghɨn ia mɨgei, gumazir manam uan aveghbuamɨn atari,
a kotiamɨn mangam. Egh gumazitam mɨgɨrɨgɨar kurabar uan aveghbuam
mɨkɨmsuam, a Kotiar Ekiamɨn otivam. Egh gumazitam gumazirmamɨn atar
suam, a gumazir onganim, a helɨn avir ekiamɨnmangam.

23 “Egh nɨ ofa damusɨ ofa gamir dakozimɨn mangɨ, egh nɨ nɨghnɨgham, nɨ
uan aveghbuam komɨgɨrɨgɨar osɨmtɨzim iti,

24 egh nɨ uan ofaba ofa gamir dakozimɨn dar atɨgh. Egh uamategh mangɨ
aveghbuam ko mɨgɨrɨgɨabar kɨrigh. Gua dar kɨrigh, egh nɨ datɨrɨghɨn mangɨ
uan ofa isɨ God danɨng.

25 “Eghtɨ nɨn apanimnɨ inigh kotiamɨnmangɨtɨ, nɨ a ko osɨmtɨzir kam akɨrsɨ
tuavimɨnamɨkɨmmangɨ. Puvatɨghtɨma, anɨ inigh jasɨndamazimɨnmangam.
Eghtɨ jas nɨ inigh polisɨn agharim datɨghtɨma, polis nɨ inigh kalabuziam
datɨgham.

26Ezɨ kɨ guizbangɨra nɨmɨgei, nɨ azenim giran kogham, ikɨmangɨ nɨ ivezim
bar anekɨrighamin dughiamɨn gɨn, azenim giram.”

Iesus poroghamiba uari bakeir arazibav gei
27Egha Iesus ua kamaghɨnmɨgei, “Ia kamaghɨn oraki, me fomɨra ghaze, ia

poroghamiba uari bakeir arazim, damuanmarkɨ.
28 Ezɨ kɨ kamaghɨn ia mɨgei, nɨ gumazitam nɨ amizir mamɨn gara paza a

gɨnɨghnɨsi, nɨ poroghamiba uari bakeir arazim uan navir averiamɨn aven, a
ko a gamigha gɨfa.

29 “Eghtɨ nɨn damazir guvimɨn itim nɨ damutɨ, nɨ arazir kuram damightɨ,
nɨ anesigh amakunigh. Kamaghɨn deragham, nɨ uanmɨkarzitam atugh, egh
arazir kuratam damighan kogham. Puvatɨghtɨma, me nɨn mɨkarzim bar a
isɨva helɨn anekunigham.

30 Eghtɨ nɨn dafarir guvim nɨ damutɨ nɨ arazir kuratam damightɨ, nɨ
anetugh a makunigh. Kamaghɨn dera, nɨn mɨkarzitam dutugh deragham,
eghnɨ arazir kuratamdamuankogham. Puvatɨghtɨma,menɨnmɨkarzimbar
a isɨ helɨn anekunigham.”

Iesus ghaze, gumaziba uan amuiba ataghɨraghan kogham
(Matyu 19:9; Mak 10:11-12; Luk 16:18)

31 Egha Iesus ua mɨgɨa ghaze, “Me fomɨra kamaghɨn mɨgei, ‘Gumazir
manam uan amuim ataghɨraghsɨ, an a bagh akɨnafarim osirigh egh
anetegham.’

32 Ezɨ kɨ kamaghɨn ia mɨgei, Gumazir manam uan amuimɨn garima, a
gumazir igharazitam ko akuizir puvatɨzɨ a puram anetaki, gumazir kam
uan amuim gamima a poroghamiba uari bakeir arazim gami. Eghtɨ amizir
kamgumazir igharazitamɨn ikiam, a poroghamiba uari bakeir arazim gami.
Eghtɨ gumazitam amizir pam ataghizimɨn ikɨva, egh gumazir kam uaghan
poroghamiba uari bakeir arazim gami.”

Iesus ghaze, ia bizibav kɨmegh guizbangɨra darɨghGodɨnNguibamɨn akak-
aghanmarkɨ

33 Egha Iesus ua kamaghɨn mɨgei, “Mɨgɨrɨgɨar mam ian ovaviba a inizɨ
ia a baraki, a kara, ‘Ia ifarɨva Godɨn Nguibamɨn akakagh mɨkɨman markɨ.
Ia Ekiamɨn damazimɨn mɨgeir akamɨn mɨrara mangɨ, arazir kam deragh a
damu.’

34 Ezɨ kɨ ia mɨgei, uan mɨgɨrɨgɨaba gavgavim dar anɨngsɨ, bizir katamɨn
akakagh mɨkɨman markɨ. Bar markiam. Ia Godɨn Nguibamɨn akakagh egh
mɨkɨm suam, ‘Bar guizbangɨra,’ ia kamaghɨn damuan markɨ. Bar markiam.
Kar Godɨn Atrivir Dabirabim.

35 Ia uan mɨgɨrɨgɨaba gavgavim dar anɨngsɨ, nguazir kam dɨponan markɨ.
God nguazimɨn uan suemning arɨsi. Egh ia uan mɨgɨrɨgɨaba gavgavim
dar anɨngsɨ, Jerusalem dɨponan markɨ. Jerusalem Atrivir Ekiamɨn nguibar
ekiam.

36 Egh ia uan mɨgɨrɨgɨaba gavgavim dar anɨngsɨ uan dapanibar akak-
aghan markɨ. Ia fo, ian tav uan dapanir arɨzitam damutɨ a pigham, o
ghurghurighan kogham.

37 Ia pura kamaghɨnmɨkɨm, ‘Guizbangɨra,’ o ‘Puvatɨ.’ A kamaghɨn dera. Ezɨ
mɨgɨrɨgɨar igharazir isafuraziba, da Satanɨn otivaghirir mɨgɨrɨgɨaba.”

Iesus ghaze, ia arazir kuraba
ikarvaghanmarkɨ

(Luk 6:29-30)
38Egha Iesus ua kamaghɨnmɨgei, “Ia oraki, me fomɨra ghaze, ‘Tav igharaz

tavɨn damazim a gasɨghasightɨ, me uaghan an damazim gasɨghasigham.
Eghtɨ tav tavɨn ataritam asightɨ, me uaghan an ataritam asigham.’

39 Ezɨ kɨ kamaghɨn ia mɨgei, gumazim arazir kuratam ia damightɨma, ia a
ikarvaghan markɨ. Egh gumazitam ian koviatam apezeghtɨ, ia koviar vuem
sara a danɨngigh.

40Eghtɨ tav iankorotiarazenanazuimbagh ia isɨkotiamdatɨghtɨ, iauaghan
uan aven azuir korotiam saram a danɨngigh.

41 Eghtɨ tav uan biziba iniasa nɨ bagha gavgava ghaze, nɨ an biziba ater
an aku tuavir asɨzitamɨn mangam, eghtɨ nɨ an aku tuavir asɨzir ruarir
pumuningɨnmangɨ.

42 Eghtɨ tav biziba bagh ian azangsɨghtɨ, ia a danɨngigh. Eghtɨ gumazitam
pura ia da biziba iniasa ian azai, ia akɨrim ragh a gasanmarkɨ.”

Iesus ghaze, ia uan apanibagh ifongegh
(Luk 6:27-28; 6:32-36)

43Egha Iesusuakamaghɨnmɨgei, “Iakamaghɨnoraki,me fomɨrakamaghɨn
mɨgei, ‘Ia uan namakabagh ifongegh, egh pazɨ uan apanibar amu.’‡

44Ezɨ kɨ kamagh ia mɨgei, ia uan apanibagh ifongegh, egh me bagh Godɨn
azangtɨ, God gumazir osɨmtɨziba komɨzaziba ia ganɨdibar apangkuvam.

45 Arazir kam kamaghɨn ian akagham, ia guizbangɨra uan Afeziar uan
Nguibamɨn itimɨn boribara. Guizbangɨra, an aruem gamima, a gumazir
kuraba ko aghuiba bar me gisɨsi. Egha an amozim gamima, a gumazir
aghuiba ko gumazir arazir kurabagh amiba sarame gizi.

46 Eghtɨ ia gumazir ia gifongezibara ifueghɨva ia ivezir aghuir manatam
iniam? Puvatɨ. Gumazir dagɨaba isiba uaghan arazir kabagh ami.

47 Egh ia dughiam isɨ uan adarazir anɨng, egh ian arazir manam igharaz
darazir arazim gafiragham? Gumazir God gɨfozir puvatɨziba ti uaghan ia
amir arazibagh ami!

48 Kamaghɨn amizɨ, ia uan Afeziar uan Nguibamɨn itim, an arazir
aghuibagh amimoghɨn, ia uaghan arazir aghuibar amu.”

6
Iesus igharazibar akurvazir arazimmɨgei

1 Egha Iesus ua kamaghɨn mɨgei, “Ia deraghvɨra gan. Ia gumazamiziba
gansɨ osamɨva, arazir aghuibar amuanmarkɨ. Ia kamagh damu, uanAfeziar
uan Nguibamɨn itim da ivezir aghuitam inighan kogham.

2 “Egh ia bizitam isɨ gumazir asaghasazitam danɨngsɨva, tav amadaghtɨma
a mangɨ ian arazir aghuir kamɨn, gun mɨkɨman markɨ, egh mati gumazir
mabameGodkomɨgeir dɨpenibako tuavibar tuivaodavaamimokɨn. Iamen
mɨn damuan markɨ. Kamagh amir darasi, me gumazamizibar damazibar
uan araziba akakaghtɨma, me men ziaba fasa. Kɨ guizbangɨra ia mɨgei, me
uan ivezim inigha gɨfa.

3 Ia asaghasazitamɨn akurvaghsɨ, ian agharir guvim arazir kam damutɨ,

agharir kɨriam arazir kam gɨfoghan kogham.
4Eghtɨ ianakurvazirarazirkamaverara ikɨtɨ, ianAfeziarbizirmogomebar

garim, ian arazir aghuim ikaragham.”
Iesus God komɨgeir arazibagh eghari
(Luk 11:2-4)

5Egha Iesusuakamaghɨnmɨgei, “IaGodkomɨkɨmsɨ, gumazir ifavaribaami
moghɨndamuanmarkɨ. MeGodkomɨgeir dɨpenibako tuavir ekiabar akabar
tuiva, God ko mɨkɨmasa bar akonge. Me odava, egha ghaze, gumazamizir
avɨriba nan ganigh nan ziam fam. Kɨ guizbangɨra ia mɨgei, me uan ivezim
inigha gɨfa.

6Eghtɨ ia God komɨkɨmsɨ, uan dɨpenir averiamɨnmangɨ tiam asaragh, egh
modogh ia uan Afeziam komɨkɨm. Kamaghɨn, ian Afeziar bizir mogomebar
garim, a ian ivezim ia danɨngam.

7 “Ia God komɨkɨmsɨmɨgɨrɨgɨar kɨnir avɨribar amuva, God gɨfozir puvatɨzir
darazi ami moghɨn damuan markɨ. Me ghaze, me mɨgɨrɨgɨar avɨribar
amuam, eghtɨ kamaghɨn Godme baragham.

8Meamimoghɨn, ia damuanmarkɨ. Guizbangɨra, ia puvatɨzir biziba, ia da
bagh tɨghar uan Afeziamɨn azangsɨghamimdughiamɨn, an adagh fogha gɨfa.

9 “Kamaghɨn amizɨ, ia kamaghɨn God komɨkɨm:

“ ‘En Afeziar uan Nguibamɨn itim, nɨn ziam bar zue,
ezɨ arazir kuraba an saghon iti.

10Eghtɨ Dughiar Nɨ Bizibagh Ativamim,
a izɨ.

Eghtɨ nɨn Nguibamɨn itir darazi nɨn ifongiamɨn gɨn zui moghɨn,
e uaghan nguazir kamɨn nɨn ifongiamɨn gɨnmangam.

11E datɨrɨghɨn damamin dagheba,
nɨ datɨrɨghɨn da isɨ e danɨng.

12Eghme e gamir arazir kuraba e da gɨn amadi moghɨn,
nɨ en arazir kuraba gɨn amang.

13Egh e ateghtɨ,
e osɨmtɨzibar aven ikɨtɨ

bizitam en navim bɨraghtɨ,
e arazir kuratam damuan kogham.

Nɨ arazir kurabar gavgavim da e inigh.’*
14 “Guizbangɨra, ia gumazamiziba ia gamir arazir kuraba gɨnamangɨtɨ, ian

Afeziar uan Nguibamɨn itim, ian arazir kuraba gɨn amangam.

15 Ia men arazir kuraba gɨn amangan koghtɨ, ian Afeziam uaghan ian
arazir kuraba gɨn amangan kogham.”

Iesus dagheba ataghɨrazir arazibav gei
16 Egha Iesus ua me mɨgɨa ghaze, “Ia dagheba ataghɨrazir dughiamɨn ia

gumazir ifavaribar mɨn uan guabagh ekuan markɨ. Gumazir ifavariba
dagheba ataghɨrazir dughiamɨn, gumazibamen ganasa, me uan guaba ruer
puvatɨgha pughpurighav arui. Me odava arazir kabagh ami. Kɨ guizbangɨra
ia mɨgei, me uan ivezim inigha gɨfa.

17Eghtɨ iadaghebaataghɨrazirdughiamɨn, iaboremuari aghɨvauanguaba
ru,

18 eghtɨ gumazamiziba ia dagheba ataghɨrazir arazir kam gɨfoghan
kogham. Eghtɨ ian Afeziar danganir mogomemɨn itim, anarɨra ian ganigh
fogham. Egh gɨn ian Afeziar bizir mogomebar garim, a ian ivezim ia
danɨngam.”

Iesus biziba akumakuir arazibav gei
(Luk 12:33-34)

19 Egha Iesus ua me mɨgɨa ghaze, “Ia nguazimɨn ikia uari bagh bizir
aghuiba akumakum dar pozibav kɨnam markɨ. Nguazir kamɨn, barereba
ko omebaba dar amɨtɨ, damazɨva akughɨregham. Eghtɨ okɨmakɨar gumaziba
bɨriba akar da okɨmam.

20 Ia Godɨn Nguibamɨn uari bagh bizir aghuiba pozibav kɨn. Godɨn
Nguibamɨn barereba ko omebaba bizibar aman koghtɨ, da mazigh,
akughɨran kogham. Eghtɨ okɨmakɨar gumazitam bɨritam akarigh da
okemeghan kogham.

21 Nɨn bizir aghuiba itir danganim, nɨn navir averiamɨn itir ifongiam, a
uaghan danganir kamra ikiam.”

Damazim a namnamɨn angazangarim
(Luk 11:34-36)

22 Egha Iesus ua me mɨgɨa ghaze, “Damaziba, da lamɨn mɨn namnamɨn
angazangarimɨnmɨn iti. Damazimderazɨ, nɨnnamnamangazangarimbar a
gizɨvaghtɨ, nɨ arazir aghuibar amuam.

23 Eghtɨ nɨn damaziba ikuvigham, nɨn namnam bar mɨtarmeghtɨma, nɨ
arazir kurabar amuam. Eghtɨ nɨn angazangarim mɨtarmegham, mɨtarmer
kam bar pɨrigham.”

Ingangarir gumazitam, gumazir ekiar pumuning bagh ingaran kogham
(Luk 16:13)

24 Egha Iesus ua me mɨgɨa ghaze, “Ingangarir gumazitam o amizitam,
gumazir ekiar pumuning bagh ingaran kogham. A tavɨn aghuagh, tav
gifuegham. O, a tavbaghvɨra ikɨ, tav akɨrimagasaragham. IaGodkodagɨaba
bagh uaghara ingaranmarkɨ.”

Ia pamten biziba bagh dɨghorim isiva dagh nɨghnɨghanmarkɨ
(Luk 12:22-31)

25 Egha Iesus ua me mɨgɨa ghaze, “Kamaghɨn amizɨ, kɨ ia mɨgei, ia

pamten uan ikɨrɨmɨrim gɨnɨghnɨghɨva, kamaghɨn azangan markɨ, e dagher
manatamra damam, o e dɨpar manatamra damam? Egh ia pamten uan
inivafɨzibagh nɨghnɨgh mɨkɨman markɨ, e inir manatam uan mɨkarziba
avam? Gumazimɨn ikɨrɨmɨrim ti daghebagh afira, ezɨ gumazimɨn mɨkarzim
ti inibagh afira.

26 Ia kuarazibar gari, da dagheba oparir puvatɨgha da pozibagh aghua
da isa dagher dɨpenibar amadir puvatɨ. Ian Afeziar uan Nguibamɨn itim,
dagheba dagh anɨdi. Ezɨ ian ikɨrɨmɨrim ti kuarazibar ikɨrɨmɨrim gafirazir
puvatɨ?

27 Egh ian tav deraghvɨra ikɨsɨ nɨghnigh kamaghɨn a ti uan ikɨrɨmɨrim
damutɨ a tong ruaragham? Bar puvatɨ.

28 “Ia tizimsua, pamten korotiabagh nɨghnɨsi? Ia akɨmarir aghuaribagh
nɨghnɨgh. Da manmaghɨn otifi? Da ingangarir ekiatam gamir puvatɨ. Egha
da korotiatam isamizir puvatɨ.

29 Ezɨ kɨ ia mɨgei, fomɨra Atrivim Solomon bizir bar avɨriba ikia an azuir
adiariba bar dera, egha an korotiatam akɨmarir kabar mɨn otozir puvatɨ.

30 E fo, graziba pura biziba, da iti, gurumɨn gumazitam dar akoreghɨva
da isɨva avitammɨkɨnigham. Grazir kɨnir kabanagh God adiariba me gazui.
Ia bizir kam gɨfogh, God uaghan adiariba ia danɨngam. Ia gumazamizir
nɨghnɨzir gavgavir muziarim itiba!

31 Kamaghɨn, ia pamten nɨghnɨgh mɨkɨman markɨ, ‘E dagher manatam
ramegham? O, dɨparmanatam amam? O, e inir manatam ikegham?’

32 Gumazir God gɨfozir puvatɨziba pamten bizir kabagh nɨghnɨsi. Ezɨ ian
Afeziar uan Nguibamɨn itim fo, ia bizir puvatɨzir kaba, ia da iniam.

33 Ezɨ bizir ia bar faragh damuamimra kara: Ia God Bizibagh Ativamin
Dughiam baghvɨra nɨghnɨgh, egh God ifongezir arazir aghuibar amutɨ, a
bizir kaba komaba sara bar ia danɨngam.

34 “Kamaghɨn amizɨ, ia pamten gurumzaraghan bagh dɨghorim isiva
nɨghnɨghan markɨ. Gurum izamin dughiam, a mar uan bizibara nɨghnɨgh.
Dughiar manamɨn otivir osɨmtɨziba, da anarɨra ikɨ. Aruer manamɨn oti-
vamin biziba, mar an biziba.”

7
Iamunen araziba tuisɨghanmarkɨ,

egh suam,men araziba ikufi
(Luk 6:37-38; 6:41-42)

1 Egha Iesus ua kamaghɨn mɨgei, “God ia tuisɨgh ian ikuraghan koghsɨ,
kamaghɨn ia munen araziba tuisɨghanmarkɨ, egh suammen araziba ikufi.

2 Ia me tuisɨgha men ikurakurazi moghɨn, God kamaghɨra ia tuisɨgham.
Egh ia men garame gɨnɨghnɨzi moghɨra, God ia gɨnɨghnɨgham.

3Tizim bagha, mɨnezir barmuziarim nɨn aveghbuamɨn damazimɨn itima,
nɨ ti an gara egha temer ararir ekiar nɨn damazimɨn itimɨn garir puvatɨ?

4 Ter ararir ekiam nɨn damazimɨn ikɨtɨ, nɨ manmaghɨn uan aveghbuam
mɨkɨm suam, ‘Aveghbuam, kɨ nɨn damazimɨn itir mɨnezim batuegham?’

5 Nɨ bar ifari! Nɨ faraghɨvɨra ter ararir nɨn damazimɨn itim asigh, egh
deragh ganɨvamɨnezir nɨn aveghbuamɨn damazimɨn itim asigh.

6 “Ia God baghavɨra itir biziba inigh, afiabar anɨnganmarkɨ. Guizbangɨra,
da ua raghɨrɨgh ia givigham. Egh ia uan manmaniar ikarɨzir aghuiba isɨ
dabav kɨnanmarkɨ. Da pura da dɨkabɨnigham.”

God bizir aghuiba isɨva, gumazir a komɨgeibar anɨngam
(Luk 11:9-13)

7 Egha Iesus ua me mɨgɨa ghaze, “Ia God ko mɨkɨm, egh biziba bagh an
azang, eghtɨ a da isɨ ia danɨngam. Egh ia biziba bagh ruiva, ia da bativam.
Egh ia tiam gafughafughtɨ, God ia bagh tiam kuigham.

8Gumazir Godɨn azaiba, me biziba isi. Ezɨ gumazir biziba bagha ruim, da
batifi. Ezɨ gumazir itiam gafughafuzim, God a bagh tiam kuigham.

9Ezɨ ia afeziaba, ian boritam bretba bagh ian azangsɨghtɨ, ia ti dagɨatam a
danɨngam? Puvatɨ.

10 Eghtɨ boritam osiriba bagh uan afeziamɨn azangtɨ, a ti kuruzitam a
danɨngam? Bar puvatɨ.

11 “Ia afeziar arazir kurabagh amiba, ia zurara bizir bar aghuiba uan
boribagh anɨdi. Ia deraghvɨra kamaghɨn fogh, guizbangɨra ian Afeziar uan
Nguibamɨn itimbar akueghvɨra bizir aghuiba isɨ gumazamizir a komɨgeibar
anɨngam.

12 “Kamaghɨn amizɨ, ia arazir aghuir igharaz darazi ia damuasa ia ifongez-
iba, ia arazir kabara me damu. Mɨgɨrɨgɨar kaba, Moses Osirizir Araziba ko
Godɨn akam inigha izir gumazibar osiziriba, dagh isɨn tu.”

Tiar akar asuvazim ko aroghezim
(Luk 13:24)

13Egha Iesusuamemɨgɨa ghaze, “Ia tiar akar asuvazimɨnavenmangɨ. Tiar
akar aroghezim nguibar ikuvtɨzimɨn zui. Ezɨ nguibar kamɨn zuir tuavim an
aruegha bar ekefe. Ezɨ gumazamizir avɨrim an zui.

14Ezɨ nguibar aghuimɨn zuir tiar akambar asufa, egha tuavir an zuim bar
pɨri. Ezɨ gumazamizir vaghvaziba tuavir kam batogha an zui. Kamaghɨn
amizɨ, ia tiar akar asuvazimɨn avenmangɨ.”

Ia akar ifavarim akurir gumaziba bagh deravɨra gan
(Luk 6:43-44; 13:25-27)

15 Egha Iesus ua me mɨgɨa ghaze, “Ia akar ifavarim akurir gumazamiziba
bagh deravɨra gan. Me ia gifarɨsɨ mɨgɨrɨgɨar aghuibar amuam. Egha me
guizbangɨra ia gasɨghasɨghasa izi. Me guizbangɨra afiar atiabar mɨn ikia,
eghame ifara en damazibar sipsipbar mɨn sipsipbar arɨziba aghui.

16 Ia men arazibar gan me gɨfogh, egh suam, me akar ifavarim akurir
gumazamiziba. Gumaziba ter ataghataritamɨn wainɨn ovɨzitam kuarizir

puvatɨ. Egha me ti fighɨn ovɨzitam kuarasa ghua, dɨkonir ataghatarimɨn, da
isi? Bar puvatɨ.

17 Ezɨ kamaghɨra temer aghuiba ovɨzir aghuiba bati, ezɨ temer kuraba
ovɨzir kuraba bati.

18 Eghtɨ temer aghuitam ovɨzir kuratam bateghan kogham. Eghtɨ temer
kuratam ovɨzir aghuitam bateghan kogham.

19Temer ovɨzir aghuiba batir puvatɨziba, me da oka da isa avimmɨkɨri.
20Kamaghɨn amizɨ, ia men arazibar gan fogham,me akar ifavarim akurir

gumazamiziba, o me akar aghuim akurir gumazamiziba.
21 “Ia kamaghɨn nɨghnɨghan markɨ, gumazamizir ‘Ekiam, Ekiam’ na

garɨziba, me bar moghɨra God Bizibagh Ativamin Dughiamɨn aven ikiam.
Puvatɨ. Gumazamizir nan Afeziamɨn ifongiamɨn gɨn zuiba, merara God
Bizibagh Ativamin Dughiamɨn aven ikiam.

22 Godɨn Kotɨn Dughiamɨn, gumazamizir avɨrim kamaghɨn mɨkɨmam,
‘Ekiam, Ekiam, enɨnziamɨnGodɨnakamakuri. Eghanɨnziamɨnduarkuraba
batogha, nɨn ziamɨnmirakelɨn bar avɨribagh ami.’

23 Eghtɨ kɨ Dughiar kamɨn bighɨvɨra me mɨkɨm suam, ‘Kɨ tong ia gɨfozir
puvatɨ. Ia gumazamizir arazir kurabagh amiba, ia na gitagh!’ ”

Dɨpenimɨn ingangarir arazir pumuning
(Luk 6:47-49)

24 Egha Iesus ua me mɨgɨa ghaze, “Gumazir nan akam baragha an gɨn
zuim, a mati gumazir mam fofozir aghuim ikia, egha uan dɨpenim ingara
gavgavim a danɨngasa dagɨam gisɨn an ingari.

25 Ezɨ amozim izima, aperiam otozɨma, amɨnir ekiam dɨkavigha dɨpenir
kam givava a munamadi. Ezɨ dɨpenir kam dɨpɨriaghirɨzir puvatɨ. Dɨpenir
kamme dagɨam gisɨn an ingari. Kamaghɨn amizɨ, a irɨzir puvatɨ.

26 Ezɨ gumazir nan mɨgɨrɨgɨaba baragha dar gɨn zui puvatɨzim, a mati
gumazir onganimɨnmɨn gigimɨn uan dɨpenim okore.

27Ezɨ amozim izima aperiam otozɨma, amɨnir ekiamdɨpenir kampamtem
a givai. Bizir kaba dɨpenir kam gunabagha a munamadima, a irɨ. A
guizbangɨra bar pazavɨra irɨ.”

28 Iesus mɨgɨrɨgɨar kabav kemegha gɨvazɨma, gumazamizir avɨrir ekiam
dɨgavir kuram gami.

29Me fo, Iesus JudanArazibagh fozir gumaziba amimoghɨnmɨgeir puvatɨ.
A gavgavim itir gumazimɨnmɨnmen sure gami.

8
Iesus lepa itir gumazim gamizɨ,

a ua dera
(Mak 1:40-44; Luk 5:12-14)

1Egha Iesus mɨghsɨam ategha ghuaghirima avɨrir ekiam an gɨn zui.*

2 Ezɨ gumazir lepa itir mam, Iesus bagha iza uan tevimning apɨrigha a
mɨgɨa ghaze, “Ekiam, nɨ fueghɨva na damightɨ, kɨGodɨn damazimɨn zuegh ua
deraka.”†

3 Ezɨ Iesus uan agharim isa gumazir kam gatɨgha ghaze, “Kɨ ifonge. Nɨn
mɨkarzim zuegh, egh ua deragh.” A kamaghɨn mɨgɨavɨra itima, gumazir
kamɨn lepan arɨmariam zuamɨra anetaghizɨma gumazim ua dera.‡

4 Ezɨ Iesus a mɨgɨa ghaze, “Nɨ oragh, nɨ batozir bizir kamɨn gun mɨkɨman
markɨ. Nɨ mangɨ uan mɨkarzim isɨ ofa gamir gumazimɨn akagh, egh Moses
fomɨra emɨkemezɨmoghɨn, nɨuabaghGodɨnofa damu. Eghtɨ gumazamiziba
fogh suam, nɨn arɨmariam gɨfa.”

Iesusmɨdorozir gumazimɨn ingangarir gumazimɨn arɨmariam a gɨfa
(Luk 7:1-10)

5 Egha Iesus ghua nguibar ekiam Kaperneamɨn aven ghu. Ezɨ 100plan
mɨdorozir gumazibar garir gumazir dapanim iza, Iesus gaghora ghaze,

6 “Ekiam, nan ingangarir gumazim arɨava muna dɨpenimɨn iti. An
soroghafariba bar amɨra, ezɨ amɨzazir kuram barasi.”

7Ezɨ Iesus ghaze, “Kɨmangɨ a damightɨ, a ua deragham.”
8 Ezɨ mɨdorozir gumazir dapanim Iesusɨn akam ikaragha a mɨgɨa ghaze,

“Ekiam, kɨ gumazir aghuir manam, nɨ nan dɨpenimɨn aven izam? Markɨ. Nɨ
puramɨkɨmtɨma, nan ingangarir gumazim deragham.

9Kɨ uabɨ mɨdorozir gumazir mabar apengan iti, egha uabɨ mabar garima,
me nan apengan iti. Egh kɨ me mɨkɨm suam, ‘Ia mangɨ,’ eghtɨ me mangam.
O, kɨ memɨkɨm suam, ‘Ia izɨ.’ Eghtɨ me izam. Egh kɨ uan ingangarir gumazir
mammɨkɨm suam, nɨ ingangarir kam damu, eghtɨ an a damuam. Egha kɨ fo,
nɨmɨkɨmtɨ, nan ingangarir gumazim ua deragham.”

10Ezɨ Iesus mɨgɨrɨgɨar kam baregha, dɨgavir kuram gami. Egha ragha a ko
izir gumazamizibav gɨa ghaze, “Kɨ bar guizbangɨra ia mɨgei, kɨ Israelɨn aven
kamaghɨn nɨghnɨzir gavgavim itir gumazitamɨn ganizir puvatɨ.

11 “Kɨ ia mɨgei, gumazamizir avɨriba uan nguibar aruem anadi naghɨn
itiba ko aruem ghuaghiri naghɨn itiba ategh izɨ, Abraham ko Aisak ko Jekop
dukuagh, God Bizibagh Ativamin Dughiamɨn aven dakozimɨn daperagh
damam.

12 Eghtɨ God faragh uan Nguibamɨn ikiasa mɨsevezir darasi, God me
batuegh me isɨva danganir mɨtatem me akunigham. Eghtɨ me tuangɨva
arangɨva atariba kuskugh danganir kamɨn ikiam.”

13 Egha Iesus 100plan mɨdorozir gumazibar garir gumazir dapanimɨn
mɨgɨaghaze, “Nɨmangɨ. Bizir nɨnɨghnɨzir gavgavim itim, anɨbaghotogham.”
Dughiar kamra, gumazir kamɨn ingangarir gumazim ua dera.

8:2: Mt 9:18, Mk 1:40-44, Lu 5:12-14, Ap 10:25 8:2: Mak 1:40-44; Luk 5:12-14 † 8:2: Moses
osirizir akaba mɨgɨa ghaze, gumazim o amizir lepan arɨmariam itim, a Godɨn damazimɨn mɨze. An
arɨmariam gɨvaghtɨma a ua mangɨ uabɨ isɨva, ofa gamir gumazibar akagh, eghtɨ me an gantɨ an
arɨmariam gɨvagham, eghtɨme amɨkɨmsuam, a Godɨn damazimɨn zuegha ua dera. NɨOfa Gami sapta
13 ko 14ɨn gan. ‡ 8:3: Judabar akar mam ghaze, gumazim lepan arɨmariam ikɨtɨ nɨ an suiragh, nɨ
uaghan Godɨn damazimɨn mɨze. Ezɨ Iesus uan dafarim isava gumazir lepa itir kam gatɨ, egha Godɨn
damazimɨnmɨzezir puvatɨ. A gumazimɨnarɨmariamagɨfa, ezɨ gumazimuadera. 8:4:Wkp14:1-32,
Mt 9:30, Mk 5:43, 7:36, Lu 5:14, 17:14 8:4: Ofa Gami 14:1-32; Matyu 9:30; Mak 5:43; 7:36; Luk 5:14;
17:14 8:5: Jo 4:47 8:5: Jon 4:47 8:10: Mt 15:28 8:10: Matyu 15:28 8:11: Sng 107:3,
Lu 13:29 8:11: Onger Akaba 107:3; Luk 13:29 8:12: Mt 13:42, 21:43, 22:13, 25:30, Lu 13:28, 2 Pi
2:17, Ju 13 8:12: Matyu 13:42; 21:43; 22:13; 25:30; Luk 13:28

Iesus Pitan ivozir amizim gamizɨ,
a ua dera

(Mak 1:29-31; Luk 4:38-39)
14 Ezɨ Iesus ghua Pitan dɨpenimɨn aven ghua garima, Pitan asamimɨn

mɨkarzim an feima, an aria dakozim girɨghav iti.
15 Ezɨ Iesus an dafarimɨn suirazɨma, an arɨmariam maghɨram ane-

taghizɨma, a dɨkavigha Iesus bagha isai.
Iesus gumazamizir avɨrim gamizɨ,

me ghuamaghe
(Mak 1:32-34; Luk 4:40-41)

16 Ezɨ aruem gevima, me gumazamizir avɨrir duar kuraba apazaziba
inigha, Iesus bagha izi. Ezɨ Iesus duar kurar kabav gɨa me batozima, me an
akamɨn gumazamiziba ataghɨrasi. Ezɨ Iesus arɨmariaba itir gumazamiziba
bar men arɨmariaba agɨfa.

17 Godɨn akam inigha izezir gumazim Aisaia ghaze, “A uabɨ, e bagha
en osɨmtɨziba ko mɨzaziba isa da ateri, ezɨ da ghue.” Iesus Aisaian akam
damightɨ, an otivasa, arazir kabagh ami.

Iesus uabɨn gɨnmangamin arazibav gei
(Luk 9:57-60)

18Egha Iesus garima, avɨrir ekiamanekufa. Ezɨ auan suren gumazibav gɨa
ghaze, “E dɨpar kam abigh an vongɨnmangam.”

19 Ezɨ Judan Arazibagh fozir gumazir mam iza, kamaghɨn Iesus mɨgei,
“Tisa, nɨ danganir manamɨnmangam, kɨ uaghan nɨ komangam.”

20 Ezɨ Iesus a mɨgɨa ghaze, “Afiar atiaba nguazir toribar itima, kuaraziba
mɨkonibar iti, ezɨ Gumazamizibar Otarim, dakuamin danganiba puvatɨ.”

21 Ezɨ gumazir mam, a uaghan Iesusɨn suren gumazim, a kamaghɨn Iesus
mɨgei, “Ekiam, nɨ faragh nan amamangatɨghtɨ, kɨmangɨ uan afeziammozim
dafaka.”

22Ezɨ Iesus a mɨgɨa ghaze, “Markɨ. Nɨ nan gɨn izɨ, gumazir ovengeziba uari
uan gumazir kuabar afɨ.”

Iesusmɨgeima, amɨnir ekiam gɨfa
(Mak 4:36-41; Luk 8:22-25)

23Ezɨ Iesus botɨn anabozɨ, an suren gumaziba an gɨn zui.
24Me ghua ongarimɨn torimɨn amɨnir bar ekiam dɨkava ongarim gamima,

a dɨpɨra kurim avasava ami. Ezɨ Iesus akuavɨra iti.
25 Ezɨ an suren gumaziba a gaghuragha a mɨgei, “Ekiam, nɨ en akuragh, e

arɨmɨghiregham!”
26 Ezɨ a kamaghɨn me mɨgei, “Ian nɨghnɨzir gavgavim bar sufi. Ia tizim

bagha atiati?” Egha a dɨkavigha amɨnim ko ongarim mɨgɨrɨgɨar gavgavim
aning ganɨngizɨ, amɨnim gɨvazɨ, dɨpam uam amɨraghirɨ.

27 Ezɨ an suren gumaziba nɨghnɨzir avɨribagh amua ghaze, “Kar gumazir
manmaghɨn amizim? Amɨgeima, amɨnim ko dɨpavsɨzim an akam barasi!”
8:14:Mk1:29-34, Lu 4:38-41, 1Ko 9:5 8:14:Mak1:29-34; Luk 4:38-41; 1Korin 9:5 8:16:Mk1:32,

Lu 4:40-41 8:16: Mak 1:32; Luk 4:40-41 8:17: Ais 53:4, 1 Pi 2:24 8:17: Aisaia 53:4; 1 Pita 2:24
8:19: Lu 9:57-58 8:19: Luk 9:57-58 8:20: 2 Ko 8:9 8:20: 2 Korin 8:9 8:21: 1 Kin 19:20,

Lu 9:59-60, Jo 5:25 8:21: 1 Atriviba 19:20; Luk 9:59-60 8:24: Sng 4:8 8:24: Onger Akaba 4:8
8:26: Sng 65:7, 89:9, 107:29,Mt 14:31, 16:8 8:26: OngerAkaba 65:7; 89:9; 107:29;Matyu 14:31; 16:8

Iesus gumazir pumuningɨn
duar kuraba batoke

(Mak 5:1-17; Luk 8:26-37)
28Ezɨ Iesus ghua Galilin Dɨpar Akaremɨn vongɨn oto. Kar Gadaran nguazir

asɨzim. A iza duar kuraba apazazir gumazir pumuning bato. Aningmatma-
tiamɨn tongɨn ikegha izi. Egha aning bar ikuvizɨma, gumazamiziba aningɨn
atiatigha tuavir kam garuir puvatɨ.

29 Ezɨ aning pamten dɨa ghaze, “Nɨ Godɨn Otarim, nɨ manmaghɨn ga
damuasa? Dughiam tɨgharɨ, nɨ kagh izɨ ga gasɨghasɨghasa?”

30Ezɨ dar bɨzir ekiar mammong saghon apa iti.
31 Ezɨ duar kurar kaba pamten Iesus gakaghora ghaze, “Nɨ e batueghsɨ,

kamaghɨn nɨ e ateghtɨ, e mangɨ dar okoruar munamɨn avenmangam.”
32 Ezɨ Iesus duar kurar kabav gɨa ghaze, “Ia mangɨ.” Ezɨ duar kuraba

gumazir kamning ategha ghuadabar aven ghue. Ezɨdar bɨzir ekiar kampuv
ara ghua davarir kurar mamɨn ghuaghira dɨpam apa bar ariaghire.

33 Ezɨ gumazir dabar gariba dar ganigha ara ghua, nguibar ekiamɨn
otivigha bizir kabar gun gumazamizibagh eghari. Me uaghan gumazir duar
kuraba apazazir pumuning bativizir bizibagh eghari.

34 Kamaghɨn amizɨ, nguibar ekiar kamɨn itir gumazamiziba Iesus bagha
izi. Me iza an gara a gakaghora ghaze, a men nguazim ategh danganir
igharazitamɨnmangɨ.

9
Iesus gumazir soroghafariba amɨrazim akɨrizɨ, a ua dera
(Mak 2:1-12; Luk 5:17-26)

1 Ezɨ Iesus ua bot inigha uamategha ongarir dadarir vongɨn itimɨn ghua
uan nguibamɨn oto.

2 Ezɨ me soroghafariba amɨrazir gumazir mam inigha a bagha izi. Gu-
mazir kam akuriamɨn iti. Ezɨ Iesus gumazir kabar nɨghnɨzir gavgavimɨn
ganigha kamaghɨn arɨmariar gumazir kam mɨgei, “Nan borim, nɨn navim
bar amɨragh ikɨ. Kɨ nɨn arazir kuraba gɨn amada.”

3Ezɨ Judan Arazibagh fozir gumazirmaba Iesusɨnmɨgɨrɨgɨar kambaregha
kamaghɨnuariv gɨa ghaze, “Gumazir kamGodɨndanganim inigha kamaghɨn
mɨgei.”

4Ezɨ Iesus men nɨghnɨzibagh fogha gɨvagha kamaghɨnmemɨgei, “Ia tizim
bagha nɨghnɨzir kurar kaba uan navir averiabar dagh ami?

5 Kɨ akar manam mɨkɨmam? Pura gumazir kɨnitam kamaghɨn a mɨkɨm
suam, kɨ nɨn arazir kuraba gɨn amada. Egh uaghan gumazir kɨnitam
kamaghɨn amɨkɨman kogham, nɨ dɨkavigh uan akuriam inighmangɨ, egh ua
deragh.

6Kɨ arazir kam damightɨma, ia ganigh fogham, Gumazamizibar Otarim a
nguazir kamɨn arazir kuraba gɨn amangamin gavgavim iti.”
Egha a kamaghɨn gumazir soroghafariba amɨrazim mɨgei, “Kɨ nɨ mɨgei, nɨ

dɨkavigh uan akuriam inigh dɨpenimɨnmangɨ.”
7Ezɨ gumazir kam dɨkavigha uan dɨpenimɨn ghu.

8:28: Mk 5:1-2, Lu 8:26-27 8:28: Mak 5:1-2; Luk 8:26-27 8:29: Mk 1:24, Lu 4:34, 4:41 8:29:
Mak 1:24; Luk 4:34; 4:41 9:2: Mt 8:10, Mk 2:3-5, Lu 5:18-20 9:2: Mak 2:3-5; Luk 5:18-20 9:4:
Sng 94:11, Mt 12:25, Lu 6:8, 9:47, Jo 2:25 9:4: Onger Akaba 94:11; Matyu 12:25; Luk 6:8; 9:47; Jon
2:25 9:5: Mk 2:5, 2:9, Lu 5:20, 7:48 9:5: Mak 2:5; 2:9; Luk 5:20; 7:48 9:6: Jo 5:8, 17:2 9:6:
Jon 5:8; 17:2

8 Ezɨma gumazamiziba arazir kamɨn ganigha dɨgavir kuram gamigha
Godɨnziamfavakamaghɨnmɨgei, “Godragavgavir kamisagumazamizibagh
anɨdi.”

IesusMatyun diazɨ, an an gɨn zui
(Mak 2:13-17; Luk 5:27-32)

9 Ezɨ Iesus danganir kam ategha ghua garima, gumazir mam dagɨaba isir
dɨpenimɨn aperaghav iti. An ziam Matyu. Ezɨ Iesus a mɨgɨa ghaze, “Nɨ nan
gɨn izɨ.” EzɨMatyu dɨkavigha an gɨn zui.

10Ezɨ Iesus an dɨpenimɨn ikiava apima, gumazir dagɨaba isiba ko gumazir
arazir kurabaghamir avɨriba,me iza Iesus koan surengumazibakomaapi.*

11 Ezɨ Farisiba kamaghɨn gara Iesusɨn suren gumazibar azai, “Ian Tisa, a
tizimbagha dagɨaba isir gumaziba ko arazir kurabagh amir gumaziba koma
api?”†

12 Ezɨ Iesus mɨgɨrɨgɨar kam baregha kamaghɨn me mɨgei, “Arɨmariaba
puvatɨzirgumazamiziba, doktabaghazuirpuvatɨ. Gumazamizirarɨmariaba
itibara, me dokta bagha zui.

13 Iamangɨ, GodɨnAkɨnafarimɨn itir osizirimda fofozim inigh. Kɨapangku-
vir arazim gifonge, kɨ ofan kɨnibagh ifongezir puvatɨ.”
Egha Iesus ua me mɨgɨa ghaze, “Kɨ Godɨn damazimɨn derazir gumazamiz-

iba bagha izezir puvatɨ. Kɨ gumazamizir arazir kurabagh amibar dɨmasa
ize!”

Iesus dagheba ataghɨrazir arazimmɨgei
(Mak 2:18-22; Luk 5:33-39)

14EzɨGumazamiziba Ruer Gumazim Jonɨn suren gumaziba iza, kamaghɨn
Iesusɨn azai, “Kar manmaghɨn amizir arazim? E ko Farisiba, e God ko
mɨkɨmasa dagheba ataghɨrazima, nɨn suren gumaziba dagheba ataghɨrazir
puvatɨ?”

15 Ezɨ Iesus men akam ikaragha ghaze, “Gumazir amuimɨn ikiamim, a ia
ko ikɨtɨ, ia a bagha izezir gumazibav kɨmtɨ, me ti amughamugh, dagheba
ataghɨraghan kogham? Puvatɨ. Me dagheba ataghɨrazir dughiam iti.
Gɨn dughiam izɨtɨma gumazir amuimɨn ikiamim, me me dama a inigh
mangɨtɨma, dughiar kabar me dagheba ataghɨragham.

16 “Gumazitam inir avɨzir igiatam inigha korotiar ghurimɨn porogha a
isamizir puvatɨ. A kamaghɨn damighɨva egh a rutɨma, inir avɨzir igiam
ekonegh korotiar ghurim gekuigh, anebightɨma an torim guizbangɨra bar
ekevegham.

17Eghtɨ gumazitamwainɨn igiam inigh, a isɨva asɨzir inirmɨsevir ghuritam
guruighan kogham. A kamaghɨn damightɨma, wainɨn dɨpam gɨn buva
anangɨva asɨzir inir ghurir kam abightɨ, wainɨn dɨpam nguazim giregham.

9:10: Luk 15:1-2 * 9:10: Matyu osirava mɨgɨrɨgɨar kam abɨzir puvatɨ. Me ti tinan dɨpenimɨn api?
Avɨrir ekiam ghaze, ti Matyun dɨpenim. (Mak 2:15) Marazi ghaze, Iesusɨn dɨpenim. 9:11: Matyu
11:19; Mak 2:16; Luk 5:30; 19:7 † 9:11: Farisiba bar akar gavgavir avɨribagh amigha dar gɨn zui.
Egha ghaze, gumazir manam men mɨgɨrɨgɨabar gɨn zuir puvatɨ, egha arazir kuram gami, kamaghɨn
me Godɨn damazimɨn mɨze. Egh gumazir igharazitam gumazir kam ko ikegham, a uaghan Godɨn
damazimɨn mɨze. Farisiba uaghan ghaze, gumazir Romɨn gavman bagha dagɨaba isiba, me zurara
Romɨn itir darazi ko iti, kamaghɨn me Godɨn damazimɨn mɨze. 9:12: Mak 2:17; Luk 5:31 9:13:
Hos 6:6, Mt 12:7, Mk 2:17, Lu 5:32, 1 Ti 1:15 9:13: Hosea 6:6; Matyu 12:7; Mak 2:17; Luk 5:32; 1
Timoti 1:15 9:14: Luk 18:12 9:15: Jon 3:29

Eghtɨ wain ko asɨzir inim vɨrara ikuvigham. Kamaghɨn me wainɨn igiam isɨ
asɨzir inir igiabaram guruigh, eghtɨ aning vɨrara deraghvɨra ikiam.”‡

Iesus guivir aremezim gamizɨ, a ua dɨkafi. Egha uaghan amizir mamɨn
arɨmariam agɨfa

(Mak 5:22-43; Luk 8:41-56)
18 Ezɨ Iesus Jonɨn suren gumaziba ko mɨgɨavɨra itima, gumazir dapanir

mam iza Iesusɨn boroghɨn tevimning apɨrigha kamaghɨn a mɨgei, “Nan
guivim datɨrɨghɨrama areme, ezɨ nɨ izɨ uan dafarim a datɨghtɨma a ua
dɨkavigham.”

19Ezɨ Iesus dɨkavigha an gɨn zuima, an suren gumaziba a ko zui.
20Ezɨ amizir 12plan azenibar ghuzimbatir arɨmariam itirmam,meko zui.

Amizir kam Iesusɨn gɨrakɨrangɨn iza an korotiar avɨzimɨn suira.
21A kamaghɨn nɨghnɨgha ghaze, “Kɨ ti an korotiar avɨzimɨn suiraghtɨ, nan

arɨmariam ti gɨvagham.”
22 Ezɨ Iesus ragha an gara a mɨgɨa ghaze, “Nan guivim, nɨ navim bar

amɨragh ikɨ. Nɨ nɨghnɨzir gavgavim nan iti. Kamaghɨn, nɨn nɨghnɨzir
gavgavim nɨ gamizɨ nɨ dera.” Dughiar kamra, amizir kamɨn arɨmariam gɨfa.

23 Ezɨ Iesus ghua gumazir dapanir kamɨn dɨpenimɨn otogha gari, amiziba
ko gumaziba azia iti. Gumazir maba sɨghabagh ivima, gumazamiziba azia
nɨgɨnir ekiam gami.

24 Ezɨ Iesus me batogha me mɨgɨa ghaze, “Ia dɨkavigh mangɨ. Guivim
aremezir puvatɨ. An akui.” A kamaghɨnmɨgeima, me a dɨpofi.

25 A me batoghezɨ, me azenan ghuezɨma, Iesus aven ghua guivimɨn da-
farimɨn suirazɨma, a dɨkafi.

26Ezɨ Iesus amizir bizir kamɨn eghaghanim nguibaba bar dar ghu.
Iesus gumazir damazir okavɨrɨzir pumuning, ko gumazir mɨgeir puvatɨzir

mam,me gamizɨ, me ua dera
27 Ezɨ Iesus danganir kam ategha zuima, gumazir damazir okavɨrɨzir

pumuning an gɨn iza kamaghɨn an dei, “O Devitɨn Otarim, nɨ gan apangku-
figh.”§

28 A ghua dɨpenimɨn aven ghuzɨma, gumazir kamning a bagha izima,
a kamaghɨn aningɨn azai, “Gua bizir kɨ damuamin kam, gua nɨghnɨzir
gavgavim an iti, o puvatɨ?”
Ezɨ aning ghaze, “Are, Ekiam ga nɨghnɨzir gavgavim an iti.”
29 Ezɨ Iesus uan dafarim isa aningɨn damazibagh atɨgha kamaghɨn mɨgei,

“Gua nɨghnɨzir gavgavim iti. Kamaghɨn, gua ua gan.”
30 Ezɨ aningɨn damaziba kuiaghirezɨ, aning ua gari. Ezɨ Iesus aningɨn

anogorogha aning mɨgɨa ghaze, “Gua tong bizir gua batozir kam tavɨn
mɨkɨmanmarkɨ.”
‡ 9:17: Judaba asɨzir memebav soghava dar iniba isava dar dɨpav kɨvɨzibagh ami, egh me da inigh
wainɨn dɨpabar aghuam. Wainɨn ovɨziba, me igiamra da mɨrmɨrighɨva, da isɨva wainɨn mɨsevibar
aghuam, egh aneteghtɨ a dughiatabar ikegham. Egh wain, onganim itir dɨpamɨn otogham. Wain
memen inirkamɨnaven ikɨbuvmangɨ, eghmemen inir ghurimabigham. Mewainɨnmɨsevirbar igiam
a gurightɨ, wain deravɨra ikɨ, egh inir igiam abighan kogham. 9:18: Mk 5:22, Lu 8:41-42 9:18:
Mak5:22; Luk8:41-42 9:20:Mk5:25, Lu8:43 9:20:Mak5:25; Luk8:43 9:21:Mt14:36 9:21:
Matyu 14:36 9:24: Jo 11:11 9:24: Jon 11:11 9:27: Mt 15:22, 20:29-34 9:27: Matyu 15:22;
20:29-34 § 9:27: Judaba ghaze, Gumazir God ua Gumazamiziba IniasaMɨsevizim, Atrivim Devitɨn
ikɨzimɨn otivam. Gumazir damazir okavɨrɨzir kamning nɨghnɨzir gavgavim Iesus ikia ghaze, Israelia
gumazir kamramɨzuai. Kamaghɨnaningdɨa ghaze, “DevitɨnOtarim.” 9:29:Mt8:13 9:29:Matyu
8:13 9:30: Mt 8:4 9:30: Matyu 8:4

31 Ezɨ puvatɨ. Aning ghua Iesus amizir arazir aghuir kamɨn gun bar
distrighɨn kamɨn itir gumazamizibav keme.

32Gumazir kamning Iesus ategha zuima, gumazamiziba mɨgeir puvatɨzir
gumazir mam inigha, Iesus bagha izi. Gumazir kam, duar kuraba a gapasa.

33 Ezɨ Iesus an duar kuraba batoghezɨma, gumazir kam ua mɨgei. Ezɨ
gumazamiziba dɨgavir kuram gamua ghaze, “Fomɨra, kantri Israelɨn aven,
bizir kamagh garitam otozir puvatɨ.”

34 Ezɨ Farisiba ghaze, “A duar kurabar gumazir dapanimɨn gavgavimɨn
duar kuraba batosi.”
Iesus ingangarim isa uan suren gumazibagh anɨdi
(Sapta 9:35--10:42)

Iesus gumazamizibar apangkufi
35 Ezɨ gɨn, Iesus nguibar ekiaba ko nguibar doziba bar dagh arua, me

uan God ko mɨgeir dɨpenibar aven ghua, gumazamizibar sure gami. A God
Bizibagh Ativamin Dughiamɨn akammemɨgɨa men arɨmariaba ko osɨmtɨzir
men namnabar itiba bar da gefi.

36A gumazamizir avɨrir dafamɨn garima,men nɨghnɨziba tintinibar itima,
me osɨmtɨzibar aven arua, mati sipsipbar mɨn ami, me ghuaviba puvatɨgha
asaghasazibar mɨn puram arui. Kamaghɨn amizɨ, a bar men apangkufi.

37 Egha a uan suren gumazibav gɨa ghaze, “Dagher bar avɨrim anigha
gɨvagha azenimɨn iti. Ezɨ ingangarir gumazamizir da iniamin avɨriba puvatɨ.

38 Kamaghɨn amizɨ, ia azenir kamɨn ghuavimɨn azangsɨghtɨ, a ingangarir
gumazamiziba amangɨtɨma, me an azenimɨnmangɨ, dagheba iniam.”

10
12plan suren gumazibar ziaba
(Mak 3:13-19; Luk 6:12-16)

1Egha gɨn, Iesus uan suren gumazir 12plan diazɨma, me a bagha izezɨma,
a duar kuraba batoghamin gavgavim ko gumazamiziba itir arɨmariaba
akɨramin gavgavim sarame ganɨngi.

2 Aposelɨn 12plan ziabar kara: Men faragha zuim, Saimon, an ziar mam
Pita, ko an dozim Andru. Jems, ko Sebedin otarim, ko an dozim Jon,

3 Filip, Bartolomyu, Tomas, Matyu, a gumazir dagɨaba isim, ko Jems, an
Alfiusɨn otarim, ko Tadius,

4 ko Saimon, a marazi ko me Selotɨn ikɨzimɨn iti, koma Judas Iskariot,
gumazir Iesus isava, apanibagh anɨngizim.

Iesus ingangarim isa,
12plan aposelbagh anɨdi

(Mak 6:7-13; Luk 9:1-5)

5 Ezɨ Iesus gumazir 12plan kaba amaga akar kam me ganɨga ghaze, “Ia
Kantrin Igharazibar Gumazamiziba bagh mangan markɨ. Egh Samarian
nguibar ekiabar manganmarkɨ.*

6 Ia Israelɨn ikɨzimɨn itir sipsipɨn ovengeziba baghmangɨ.
7 Ia mangɨ, akam akun suam, ‘God Bizibagh Ativamin Dughiam a roghɨra

izegha gɨfa.’
8 Iamangɨ gumazamizibar arɨmariaba agɨva, egh gumazamizir aremeziba

medamutɨmeuadɨkav, egh lepa itir gumazamizibar amutɨmeuazuegh, egh
duar kurar gumazamizibaghapazazibadabatogh. Bizir ia inizim iapurama
a ini, ia a givezezir puvatɨ. Kamaghɨra ia pura a isɨ gumazamizibar anɨng. Ia
a bagh ivezitam inian kogham.

9 “Ia golɨn tam o silvan dagɨatam o kapan dagɨatam inighmanganmarkɨ.
10 Ia daruamin dughiabar, ia biamɨtaritam inian markɨ. Egh ia siotiar

pumuning, odagarir asuatamofidizitam inighmangankogham. Barpuvatɨ.
Guizbangɨra, ingangarir gumazamiziba damamin dagheba, me da isɨ me
danɨng.

11 “Egh ia nguibar ekiatamɨn mangam, o nguibar dozitamɨn mangɨsɨ, ia
deraghvɨram azangsɨgh fogh, gumazir manam an arazir aghuibagh amua
egha bar dera. Egh ia gumazir kam ko ikɨ mangɨ dughiar ia nguibar kam
ataghɨraghamim.

12 Egh dɨpenir ia aven zuim, ia kamaghɨn an aven itir daraziv kɨm, ‘God
deragh ia damuam.’

13 Egh gumazamizir dɨpenir kamɨn itiba, ia gifueghɨva ia inightɨ, ia me ko
ikɨ, egh ia Godɨn azaraghtɨ, ian navir amɨrizim me ko ikɨ. Me ian aghuaghtɨ,
ia uan navir amɨrizir kamme da uam a inigh.

14Egh gumazitam ia inigh uan dɨpenimɨnmangan aghuagh, egh ian akam
baraghan koghtɨ, ia dɨpenir kam o nguibar kam ataghɨraghamim dughiam,
ia uan dagaribar itir mɨneziba apɨsigh.†

15Kɨguizbangɨra iamɨgei, GodɨnKotɨnDughiamɨn, osɨmtɨzimgumazamizir
nguibar kamɨn itiba iniamim, an osɨmtɨzir Sodom ko Gomora inizim gafi-
ragham.”

Osɨmtɨzir avɨriba otivam
(Mak 13:9-13; Luk 21:12-17)

16 Egha Iesus ua kamaghɨn mɨgei, “Ia oragh, kɨ sipsipbar mɨn ia isava
afiar atiabar tongɨn ia amadi. Eghtɨ ia kuruzibar araziba iniva deravɨra
bizibaghnɨghnigheghgɨndaramu. Egh ia kuarazir bunbabar arazibar amu,
kamaghɨn ia arazir kuratam damusɨ nɨghnɨghanmarkɨ.

17 Ia deraghvɨrauari baghgan. Me ian suiragh, uankaunselbardamazibar
ia isɨ kotiam darɨghɨva, eghme uan God komɨgeir dɨpenibar ia fozorogham.

18 Egh me nan ziam bangɨn, ia iniva gavmanba ko atrivibar damazibar
mangam. Eghtɨ ia Akar Aghuimɨn gun gumazir ekiar kabav kɨm. Egh ia
uaghan Kantrin Igharazibar Gumazamiziba, memɨkɨm.

19Me ia inighkotiamɨnmangɨtɨma ia atiating kamaghɨnnɨghnɨghanmarkɨ,
‘Emɨgɨrɨgɨarmanatamdamuam? O, emanmaghɨnmen akaba ikarvagham?’
Puvatɨ. God uabɨ dughiar kamɨn ia mɨkɨmamin akaba ia danɨngam.

20 Ia uarimɨkɨmankogham, puvatɨ. IanAfeziamɨnDuamra, ian akatoribar
aghumɨkɨmam.

21 “Aveghbuaba uarira uari isɨ apanibar anɨngtɨ me me mɨsoghtɨ me
arɨmɨghiram. Eghtɨ afeziaba uan boriba uaghan kamaghɨra me damuam.
Boriba uan ameboghfeziabar akaba batoghɨva ovengamin arazibar me
damutɨ, me arɨmɨghiram.

22 Eghtɨ gumazamiziba bar nan ziam bangɨn ian aghuagham. Eghtɨ
gumazamizir gavgavigh ikɨ mangɨ dughiar abuananamɨn otoghamiba, God
men akurvagham.

23Egh gumazamiziba nguibar ekiar mamɨn pazɨ ia damutɨ, ia arɨ nguibar
ekiar igharazimɨn mangɨ. Kɨ guizbangɨra ia mɨgei, ia Israelɨn nguibar ekiar
kabar aven damuamin ingangariba, da gɨvaghan koghtɨ Gumazamizibar
Otarim uamategham.

24 “Suren gumazitam o amizitam uan tisa gafirazir puvatɨ, ezɨ ingangarir
gumazim o amizim uan gumazir ekiam gafiraghan kogham.

25 Eghtɨ suren gumazim uan tisan mɨn otoghɨva, egh deragham. Egh
ingangarir gumazim uan ekiamɨn mɨn otoghɨva, a uaghan deragham. Me
ziar kamBelsebul isa dɨpenimɨn ghuavimgatɨ, ezɨ e kamaghɨn fo,meuaghan
bar ziar kuraba da isɨva an adarazir arɨgham.”‡

Gumazamiziba Godrama atiatingam
(Luk 12:2-7)

26 Egha Iesus ua kamaghɨn mɨgei, “Gumazamiziba pazɨ ia damutɨ, ia men
atiatinganmarkɨ. Moegha itir biziba, da azenim giregham. Akar aven itiba,
gumazamiziba dagh fogham.

27 Kɨ mɨtatemɨn ia mɨkemezir akaba, ia aruer angazangarimɨn dav kɨm.
Egh sighsirir akar ia oraghiziba, ia mangɨ dɨpenir nogoribar tuiv dar gun
gumazamizibav kɨm.

28 Ia gumazir namnar kɨnibav sozibar atiatingan markɨ. Me ian duabav
sueghan kogham. Puvatɨ. Ia Godram atiating. A namnam ko duam uaghara
aning isɨva helɨn avimɨn aning gasɨghasɨghamin gavgavim iti.

29 “Ia fo, gumazamiziba kuarazir dozir pumuning wan toian vɨrara aning
givezegham. Ezɨ ian Afeziam deraghavɨra kuarazir kabar gari. Ian Afeziam
ifueghan koghtɨma, kuarazir katam nguazim giran kogham.

30Egha God uaghan ian dapanir arɨzibamenge, egha a bar deraghavɨra ia
gɨfo.

31Kamaghɨnamizɨma, ia atiatinganmarkɨ. Ia kuarazir dozir kabarmɨn itir

puvatɨ. Ia Godɨn damazimɨn bar ekevegha dagh afira.”
E Iesusɨn adarazir ikɨva

aghumsɨghan kogham
(Luk 12:8-9)

32 Ezɨ Iesus ua kamaghɨn mɨgei, “Gumazir manam gumazamizibar
damazimɨn ghaze, a nan anavɨra, eghtɨ kɨ uaghan uan Afeziar uan
Nguibamɨn itimɨn damazimɨnmɨkɨm suam, gumazir kam a nan anav.

33Eghtɨ tina gumazamizibar damazimɨnmɨkɨmsuam, a nan adarazirmav
puvatɨ, eghtɨkɨuaghanuanAfeziaruanNguibamɨn itimɨndamazimɨnmɨkɨm
suam, gumazir kam nan anav puvatɨ.”

Ia Iesus bar a gifuegh, faragh anetɨgh
(Luk 12:51-53; 14:26-27)

34 Egha Iesus ua kamaghɨn mɨgei, “Ia ti ghaze, kɨ navir vamɨran arazim
inigha, nguazir kamɨn ize. Ia kamaghɨn nɨghnɨghan markɨ. Kɨ adariba ko
mɨdoroziba agɨvasa izezir pu. Puvatɨ, kɨmɨdorozir sabam inigha ize.

35Kɨ bizir kam bagha ize, kɨ gumazim damutɨ, a uan afeziamɨn apanimɨn
ikiam. Eghtɨ guivimuanamebamɨnapanimɨn ikiam. Eghtɨpaba itir amiziba,
uan ivozir amebaba ko akabar uari adogham.

36Gumazamizibar anababa uari, men apanimɨn ikɨva, men ikuvigham.
37 “Tina uan afeziam ko amebam bar aning gifongegha, faragha aning

arɨgha, egha na isa gɨn arɨsi, a guizbangɨra nan namakam puvatɨ. Tina uan
otarim o guivim bar aning gifongegha, faragha aning arɨgha, egha na isa gɨn
arɨsi, a nan namakam puvatɨ.

38 Eghtɨ tina uan ter ighuvir an ovengamim gisaghpugha nan gɨn zuir
puvatɨ, a nan namakam puvatɨ.§

39 Eghtɨ gumazamizir manam uan ikɨrɨmɨrim suiraghsɨ nɨghnɨghtɨ, an
ikɨrɨmɨrim gɨvagham. Eghtɨ gumazamizir manam na bagh uan ikɨrɨmɨrim
ateghɨva, a uan ikɨrɨmɨrim iniam.”

GumazamizirmanamKraisɨn adarazi deraghame gami,
me uan ivezir aghuim iniam

(Mak 9:41)
40 Egha Iesus ua kamaghɨn mɨgei, “Gumazamizir manam ia inigha arazir

aghuibar ia gami, a na inigha arazir aghuibar na gami. Gumazamizir na
iniziba, me Godɨn na amadazɨ kɨ izezim ini.

41 Eghtɨ gumazitam o amizitam suam, kɨ Godɨn akam inigha izir gumazi-
tamɨn akurvaghasa, egha Godɨn akam inigha izir gumazir kamɨn akua
uan dɨpenimɨn ghua an akurvagha deragha a gami, God gumazir kam,
bizir aghuir an akam inigha izir gumaziba isiba, God da isɨva a danɨngam.
Eghtɨ gumazitam suam, kɨ gumazir aghuitamɨn akurvaghasa, egha gumazir

aghuir mam inigha uan dɨpenimɨn ghua deraghavɨra an akurvaki, God
gumazir kam uaghan, bizir aghuir gumazir aghuiba isiba, God da isɨva a
danɨngam.

42 Eghtɨ tav suam, kɨ Iesusɨn suren gumazitamɨn akurvaghsɨ, egh pura
dɨpar orangtɨzim isɨva suren gumazamizir ziaba puvatɨzir katamdanigham,
bar guizbangɨra kɨ ia mɨgei, God ivezir aghuim a danɨngam.”

Iesus bar tinara
11

(Sapta 11:1--16:20)

GumazamizibaRuerGumazim Jon, uan surengumazibaamadazɨme Iesus
bagha ghue

(Luk 7:18-35)
1 Egha Iesus akar kaba uan 12plan suren gumazibagh anɨga, egha dan-

ganir kam ategha nguibar igharazibar ghua men sure gamua Godɨn akam
memɨkɨri.

2 Jon kalabusɨn ikia kamaghɨn God Ua Gumazamiziba Iniasa Mɨsevezir
Gumazimɨn ingangariba baregha uan suren gumaziba a baghame amada.

3 Egha ghaze, ia mangɨ kamaghɨn Iesusɨn azang, “Ti nɨrara, gumazir
God faragha amangasa mɨkemezim? O, e ti ua gumazir igharazitam
mɨzuamam?”

4 Ezɨ Iesus men azangsɨziba ikaragha ghaze, “Ia mangɨ, bizir ia garava
orazibar gun Jonmɨkɨm suam:

5 Gumazamizir damazir okavɨrɨziba ua gari, ezɨ gumazamizir suer
amɨriziba uamarui. Ezɨ gumazamizir lepa itiba ua zuegha dera, ezɨ gumaza-
mizir kuarir orazir puvatɨziba uam orasi. Ezɨ ovengezir gumazamiziba ua
dɨkavima, ezɨ gumazamizir onganarazibagh amiba Akar Aghuim barasi.*

6Gumazamizir nan ganigha nɨghnɨzir gavgavim nan itiba, men nɨghnɨzir
gavgavim ikɨvɨra ikɨ, eghtɨmen navir averiaba deraghtɨme bar akuegham!”

7Ezɨ Jonɨn suren gumaziba anetegha ghuezɨma, Iesus an gun gumazamiz-
ibavgei, “Iagumazamizibapuvatɨzirdanganimɨnghua tizimɨnganasaghue?
Ia ti ighurunir amɨnim ivaimɨn ganasa ghue? Puvatɨ.

8 Ia tizimra ganasa ghue? Ia ti gumazir korotiar aghuiba aghuizitamɨn
ganasa ghue? Puvatɨ. Gumazir korotiar aghuiba azuiba, atrivibar dɨpenibar
iti.

9 Ezɨ ia tizimɨn ganasa ghue? Ia Godɨn akam inigha izir gumazitamɨn
ganasa ghue? Bar guizbangɨra! Kɨ ia mɨgei, Godɨn akam inigha izir gumazir
kam, a Godɨn akam inigha izir gumazir igharaziba, bar me gafira.

10 Gumazir kam baghavɨra Godɨn Akɨnafarim mɨgɨa ghaze, ‘Ia oragh.
Kɨ uan abuir gumazim amadaghtɨma, a faragh mangɨva nɨ bagh tuavim
akɨram.’

11Kɨ guizbangɨra ia mɨgei, Gumazamiziba Ruer Gumazim Jon, nguazimɨn
itir gumazamiziba bar me gafira, ezɨ tina borimɨn mɨn God Bizibagh Ati-
vamin Dughiamɨn aven iti, a bar Jon gafira.

12 “Gumazamiziba Ruer Gumazim Jonɨn dughiamɨn ikegha iza datɨrɨghɨn,
gumazir kuraba God Bizibagh Ativamin Dughiam iniasa puv ingara mɨsosi.
Eghamemɨdorozir arazir anabar igharazibaghamua, eghaosɨmtɨzir avɨriba
a ganɨdi.†

13Godɨn akam inigha izir gumazibar osiziriba ko Moses Osirizir Araziba,
da Godɨn akam akura iza Jon otozir dughiamɨn tu.

14 Kamaghɨn amizɨ, ia dar akam baraghsɨ ifuegh, a baragh, ‘Godɨn akam
inigha izir gumazim Elaija izam,’ kar a Jon baghavɨra mɨgei.

15Tina kuarimning iti, an oragh.
16“Eghtɨkɨdatɨrɨghɨn itir gumazamizibar arazibar gunmɨkɨmsɨvaakar isɨn

zuir manam mɨkɨmam? Me boribar mɨn gara biziba amadir danganibar
apiav ikia uarir dei:

17 “ ‘E ia baghamarvibagh ivima,
ia ighian aghua.

Ezɨ e ongerakar amɨrizibagh amima,
ia azir puvatɨ.’

18 “Datɨrɨghɨn itir gumazamiziba, borir kabar mɨn ami. Jon izava pamten
apir puvatɨghava wainɨn dɨpaba apir puvatɨzɨma, me ghaze, ‘Duar kuraba
a gapasa.’
19 Ezɨ Gumazamizibar Otarim izava dagheba ko wainɨn dɨpaba api. Ezɨ
me ghaze, ‘Ia gan, a gumazir puv daghem ko wainɨn dɨpam apim. Egha a
dagɨaba isir gumazamiziba ko gumazamizir arazir kurabagh amiba, a men
roroabaghamuameko iti.’ Mekamaghɨnmɨgeima, gumazamizibamengara
fo, Godɨn fofozim a guizbangɨra bizim.”

Navibagh irazir puvatɨzir gumazamiziba, me bar ikuvigham
(Luk 10:13-15)

20 Iesus nguibar ekiar mabar mirakelɨn avɨribagh amizɨ me uan navibagh
irazir puvatɨ. Ezɨ Iesus dughiar kamɨn nguibar kabar gumazamizibar atara
ghaze,

21 “Ia Korasinɨn nguibamɨn itir gumazamiziba, Iavzika! Ia kuram iniam.
Ia Betsaidan nguibamɨn itir adarasi, Iavzika! Ia bar ikuvigham. Gumazitam
Tairɨn nguibam ko Saidonɨn nguibamɨn ghua, mirakelɨn kɨ amiziba men
tongɨn dagh amighai, Tair ko Saidonɨn itir darazi ti fomɨra navibagh iragha,
egha azir adiariba aghuigha, averenim gapiava a guruava, egha uan arazir
kamɨn uari akakagha ghaze, me uan arazir kuraba ataki.

22Ezɨkɨ iamɨgei, GodɨnKotɨnDughiamɨn, osɨmtɨzir ia iniamim, anosɨmtɨzir
Tair ko Saidon iniamim gafiragham.

23 Ezɨ ia Kaperneamɨn nguibamɨn itir darasi, ia ghaze, ia uari fegh
Godɨn Nguibamɨn ikiam, a? Bar puvatɨ, God ia akunightɨ ia Gumazamizir
Oveaghuezibar Nguibamɨnmagɨram. Ezɨ gumazitam ti Sodomɨn nguibamɨn
ghua mirakelɨn kɨ ian tongɨn amizibagh amizɨ, kamaghɨn Sodom ti ikiavɨra
ikiai.

11:12: Luk 16:16 † 11:12: Grighɨn akamɨnmɨgɨrɨgɨar kamme deragha anebɨghizir puvatɨ. Marazi

24Ezɨkɨ iamɨgei, GodɨnKotɨnDughiamɨn, osɨmtɨzir ia iniamim, anosɨmtɨzir
Sodom inizim gafiragham.”

Ia na bagh izɨva aghuvsazim iniam
(Luk 10:21-22)

25 Egha dughiar kamɨn Iesus kamaghɨn mɨgei, “Afeziam, nɨ nguazim ko
overiam gativazir Ekiam! Nɨ fofozim ko nɨghnɨzir aghuiba itir gumaza-
miziba bizir kaba men modo, egha boribar mɨn itir gumazamizibar aka.
Kamaghɨn kɨ nɨmɨnabi.

26Guizbangɨra Afeziam, nɨ uan ifongiamɨn kamaghɨn ami.”
27 Egha Iesus ua kamaghɨn mɨgei, “Nan Afeziam biziba bar da isa nan

dafarim gatɨ. Ezɨ gumazitam Otarim gɨfozir puvatɨ. Afeziam uabɨra a gɨfo.
Egha tav Afeziam gɨfozir puvatɨ. Otarim uabɨra, ko gumazir Otarim ifuegha
Afeziam isamen akaziba, merara Afeziam gɨfo.

28 Ia, gumazamizir ingangarir ekiabagh amua osɨmtɨzir avɨriba ateriba, ia
bar moghɨra na bagh izɨ. Eghtɨ kɨ aghuvsazim ia danɨngam.

29 Ia na da fofozim iniva nan mɨgɨrɨgɨabar apengan ikɨ, egh mati temer
ruarir me bulmakauningɨn tuemning gatɨzɨma aning uaning inigha ingan-
garim gami moghɨn, ia nan apengan ikɨ. Ia na gɨfo, kɨ uan navir averiamɨn
aven uabɨ dɨkabɨragha, egha gumazamizibar asughasusi. Egh kɨ ia damutɨ ia
aghuvsazim iniam.

30 Ter ruarir kɨ ian tuebagh arɨzim, ia a gumuam, ezɨ bizir kɨ aterim an
osemezir puvatɨ.”

12
Farisiba Sabatɨn dughiam bagha

Iesus adoghodosi
(Mak 2:23-28; Luk 6:1-5)

1 Egha Iesus Sabatɨn dughiar mamɨn uan suren gumaziba ko, raizɨn mɨn
garirdaghermamwit, anazenir ekiamɨn torimɨnzui. Ezɨansurengumaziba
mɨtiriammen azima, mewitɨn ovɨzir maba isa da api.

2Ezɨ Farisibamen ganigha kamaghɨn Iesusmɨgei, “Nɨ gan, arazir nɨn suren
gumazibaamiba, en JudanArazibaghaze,meSabatɨndughiamɨndaramuan
kogham.”*

3 Ezɨ Iesus me ikaragha ghaze, “Ia ti Devit fomɨra amizir arazimɨn
eghaghanimɨnganiz, opuvatɨ? Devitdughiarkamɨnuanadarazikomɨtiriam
men azi,

4 ezɨ Devit Godɨn Purirpenimɨn aven ghua me ofa damuasa atɨzir bretɨn
rubuziba inigha uan adarazi ko me da ame. E fo, me bretɨn kabar aman
kogham. Puvatɨ, Moses Osirizir Araziba ghaze, ofa gamir gumazibara bretɨn
kabar amam.

5 Egha ia ti Moses Osirizir Arazibar ganizir puvatɨ, a ghaze, ofa gamir
gumaziba me Sabatɨn Godɨn Dɨpenimɨn aven ingaram. Me ingara, egha
Godɨn damazimɨn arazir kuraba puvatɨ.

6Ezɨ kɨ ia mɨgei, bizir Godɨn Dɨpenim gafirazim a kagh iti.
7EghaGodɨnAkɨnafarimɨn aven itirmɨgɨrɨgɨarmamghaze, ‘Kɨ apangkuvir

arazim gifonge, kɨ ofan kɨnibagh ifongezir puvatɨ.’ Iamɨgɨrɨgɨar kamgɨfogha,
egha pura osɨmtɨziba gumazir aghuibagh arɨghan koghai.

8Ezɨ Gumazamizibar Otarim a Sabatɨn dughiamɨn Ekiam.”
Iesus gumazir dafarir ekonezim Sabatɨn dughiamɨn a gamizɨ a dera
(Mak 3:1-6; Luk 6:6-11)

9 Egha Iesus danganir kam ategha nguibar ekiar mamɨn ghua God ko
mɨgeir dɨpenimɨn aven ghu.

10 Ezɨ gumazir mam dɨpenir kamɨn aven iti, an dafarir mam bar ekone.
Ezɨ gumazir maba Iesus akatam a gasasa, egha kamaghɨn an azai, “Moses
Osirizir Araziba manmaghɨn mɨgei? E Sabatɨn dughiamɨn gumazamizibar
arɨmariaba akɨram, o puvatɨgham?”

11Ezɨ Iesus kamaghɨnmemɨgei, “Ian tongɨn itir gumazitam, a sipsipɨn tam
ikɨtɨma, egh Sabatɨn dughiamɨn sipsipɨn kam mozitamɨn magɨrɨghtɨma, a ti
mangɨ uam a gekuigham, o?

12 E fo, gumazimɨn ikɨrɨmɨrim sipsipɨn ikɨrɨmɨrim bar a gafira! Kamaghɨn
amizɨma, e foMosesOsirizir Araziba en amamangatɨzɨ, e Sabatɨndughiamɨn
gumazamizibar akurvagham.”

13 Egha a gumazir kam mɨgei, “Nɨ uan dafarim onegh.” Ezɨ gumazim uan
dafarim onezɨma an dafarim dafarir vuemɨnmɨn, ua dera.

14 Ezɨ Farisiba dɨkavigha God ko mɨgeir dɨpenim ategha uari akuvagha
Iesus mɨsoghasa tuaviba buri.†

Iesus a guizbangɨra Godɨn ingangarir gumazim
15 Farisiba Iesus mɨsoghasa tuaviba burima, a men arazir kam gɨfoghava

nguibar ekiar kamategha ghu. Ezɨ gumazamizir avɨriba angɨnzuima, amen
arɨmariaba bar dar kɨrima, me ua dera.

16 Ezɨ a men anogorogha ghaze, me an gun gumazir igharazibav kɨman
markɨ.

17 A Godɨn akam inigha izir gumazim Aisaian mɨgɨrɨgɨam damutɨ, an
otivasa, egha a kamaghɨn ami. Aisaia kamaghɨnmɨkeme:

18 “Kar nan ingangarir gumazim, kɨ uabɨ anemɨsefe,
egha kɨ bar a gifuegha, a bagha bar akonge.

Kɨ uan Duam a datɨghtɨ, a Kantrin Igharazibar Gumazamizibav kɨm suam,
dughiar kɨmen araziba tuisɨghamim otivam.

19Gumazir kammɨkɨmamin dughiamɨn,
a pamten akam akarighmɨkɨman kogham.

Me tuavibar an tiarim baraghan kogham.

20 Ighurunim gavgaviba puvatɨgha dɨpɨrasava amim,
a bar anepɨrighan kogham,

egh lamɨn pamtem isir puvatɨzim,
a anemungeghan kogham.

Egh a kamaghɨra, gavgaviba puvatɨzir gumazamizibar asughasugh
deravɨrame damuam.

A kamaghɨra damumangɨ,
guizɨn arazim damightɨ,

a ikɨ gavgavigham.
21Eghtɨ Kantrin Igharazibar Gumazamiziba nɨghnɨzir gavgavim an ikɨva

uarir akurvaghsɨ amɨzuam ikiam.”
Me ghaze, Iesus Belsebulɨn

gavgavimɨn ingari
(Mak 3:20-30; Luk 11:14-23; 12:10)

22 Dughiar kamɨn me duar kuram apazazir gumazir mam inigha Iesus
bagha ize. Gumazir kam mɨgeir puvatɨgha uaghan garir puvatɨ. Ezɨ Iesus
gumazir kam a gamizɨ a deragha uamɨgɨa egha uaghan gari.

23 Ezɨ gumazamiziba dɨgavir kuram gamigha mɨgɨa ghaze, “Gumazir kam
ti Devitɨn otarim, a?”‡

24EzɨFarisibamɨgɨrɨgɨarkambareghaghaze, “Gumazirkam, duarkurabar
gumazir dapanim Belsebul, gavgavim a ganɨngizɨ, a gavgavir kamɨn duar
kuraba batosi.”§

25 Ezɨ Iesus men nɨghnɨzibagh fogha egha kamaghɨn me mɨgei, “Kantrin
tamɨn gumazamiziba uari tuiragh uarira uariv soghtɨ, men dabirabim iku-
vigham. Eghtɨ dɨpenir vamɨran itir darazi o nguibar vamɨran itir darazi uari
tuiragh uarira uariv soghtɨ, men dabirabim ikuvigham.

26 Ezɨ kamaghɨra e fo, Satan uan adarazi ko uari abigh uariv sogh, egh
me manmaghɨn tugh gavgavigh bizibar ganamin gavgavim ikiam? Bar
puvatɨgham.

27 Ia ghaze, kɨBelsebul da gavgavim isa duar kuraba batosi. Ezɨ kamaghɨn,
tinara ian adarazir akurvazima, me duar kuraba batosi? Ian adarazi amir
araziba, darara ian akagha ghaze, ia paza namɨgei.

28 Eghtɨ kɨ Godɨn Duamɨn gavgavimɨn duar kuraba batoghtɨ, ia kamaghɨn
fogh suam, God Bizibagh Ativamin Dughiam ia batogha gɨfa.

29 “Eghtɨ gumazirmanatammangɨ pura gumazir gavgavitamɨn dɨpenimɨn
aven mangɨva an biziba okemegham? Puvatɨgham. A faraghɨvɨra benibar
gumazir gavgavir kam ikegham. A kamaghɨn a damigh gumazir kamɨn
dɨpenimɨn avenmangɨ, an biziba okemegham.

30 “Tina nan namakam puvatɨ, a nan apanim. Ezɨ gumazim nan akuragha
gumazamiziba akumakuir puvatɨ, gumazir kam men gɨntɨzima me tintini-
bar zui.

31 “Kamaghɨn amizɨ, kɨ ia mɨgei, gumazamiziba amir arazir kuraba ko
me Godɨn ziam gasɨghasɨzir akaba, God bar da gɨn amadagham. Eghtɨ

gumazitam Godɨn Duamɨn ziam gasɨghasɨghtɨ, God an arazir kurar kam gɨn
amadaghan kogham.

32 Eghtɨ gumazitam akar kuratam Gumazamizibar Otarim mɨkemeghtɨ,
God an arazir kurar kam gɨn amadagham. Eghtɨ gumazitam Godɨn Duam
akar kuratam amɨkemeghtɨma, God dughiar kam ko gɨn izamin dughiamɨn,
anarazir kurar kamgɨnamadaghankogham. Anarazir kurar kaman ikɨvɨra
ikiam.”

Temer kuraba ovɨzir kuraba bati
(Luk 6:43-45)

33 Egha Iesus ua kamaghɨn mɨgei, “Temer aghuim ikɨtɨma, an ovɨzir
aghuiba uaghan ikiam. Egh temer kuram ikɨtɨma, an ovɨzir kuraba uaghan
ikiam.

34 Ia gumazir kuraba, ia kuruzir kurabarmɨn iti! Eghmanmaghmɨgɨrɨgɨar
aghuitam mɨkemegham? Puvatɨ. Ian navir averiabagh izɨvazir nɨghnɨzibar
mara ian akatoribar otifi.

35 Gumazir aghuim, an navir averiamɨn aven nɨghnɨzir aghuiba a gizɨfa,
egha amara arazir aghuibagh ami. Gumazir kuram, an navir averiamɨn
aven nɨghnɨzir kuraba a gizɨfa, egha amara arazir kurabagh ami.

36Ezɨ kɨ iamɨgei, GodɨnKotɨnDughiamɨn, a puramenmɨgɨrɨgɨar nɨghnɨziba
puvatɨziba bagh vaghvaghmen azangsɨghɨva, me tuisɨgham.

37 God gɨn nɨn mɨgɨrɨgɨabagh nɨghnɨghɨva, nɨ tuisɨgham, eghtɨ nɨn
mɨgɨrɨgɨabara nɨ damutɨ, God gumazir aghuim o gumazir kuram nɨ
darɨgham.”

Memirakelɨn tam damuasa Iesusɨn azai
(Mak 8:11-12; Luk 11:29-32)

38 Ezɨ Judan Arazibagh fozir gumazir maba ko Farisin maba kamaghɨn
Iesus mɨgei, “Tisa, nɨ mirakelɨn arazitam damightɨ, e an ganigh fogh suam,
nɨ guizbangɨra Godɨn ingangarim gami.”

39Ezɨ Iesusme ikaraghaghaze, “Gumazamizirdughiarkamɨn itiba,mebar
gumazamizir kuraba! Egha me guizbangɨra God baghavɨra itir puvatɨ. Me
zurara mirakelɨn tamɨn ganasa. Me tamɨn ganighan kogham. Puvatɨ. God
mirakelɨn arazir vamɨra men akagham. Godɨn akam inigha izir gumazim
Jona batozir mirakelɨn kamra, me an ganam.

40 E fo, Jona arueba ko dɨmagarir pumuning ko mɨkezimɨn osirir ekiar
mamɨn navir averiamɨn ike. Ezɨ kamaghɨra Gumazamizibar Otarim aruer
3pla ko dɨmagarir 3plan nguazimɨn aven ikiam.**

41 Eghtɨ Godɨn Kotɨn Dughiamɨn, Niniven gumazamiziba dɨkavigh ian
arazir kurabar gun mɨkɨmam. Ia fo, Niniven adarazi Jona akunizir akam
baregha navibagh ira. Ezɨ gumazir datɨrɨghɨn ian tongɨn itirmam, a bar Jona
gafira!

42Fomɨra Seban Atrivir Amizim nguazir kamɨn saghon ikegha Solomonɨn
fofozir aghuimɨn akaba baraghasa ize. Ezɨ gumazir mam bar Solomon

gafiragha ian tongɨn iti. Kamaghɨn amizɨ, Gumazamiziba Godɨn Kotiamɨn
TuivaminDughiamɨn, SebanAtrivirAmizim tughdatɨrɨghɨn itir gumazamiz-
ibar arazir kurabar gunmɨkɨmam.”

Duar kuram uamategha ize
(Luk 11:24-26)

43 Egha Iesus ua kamaghɨn mɨgei, “Duar kuram gumazir mam ategha
dɨpaba puvatɨzir danganibar arua ikiamin danganiba buri, egha a tam
batozir puvatɨgha,

44eghauabɨmɨgɨa ghaze, ‘Kɨuamategh faragha ikezir dɨpenimɨnmangam.’
Egha a uamategha ghua garima, me dɨpenim avizɨ, a bar zuezɨma an itir
biziba bar deragha ikia egha pura iti.

45 Egh duar kurar kam mangɨ, 7plan duar kurar a gafiragha arazir
kurabagh amiba, men aku izam. Egh me mangɨ, dɨpenir kamɨn ikiam.
Gumazir kam faragha paza ike, egh a datɨrɨghɨn bar pazavɨra ikiam, eghtɨ an
dabirabim a faragha ikezir dabirabim bar a gafiragh bar ikuvigham. Arazir
kamaghɨramamim, gumazamizir kurardatɨrɨghɨn itibauaghanmebativam,
eghtɨmebarpazavɨra ikiam. Eghtɨmendabirabim, faragha ikezirdabirabim
bar a gafiragh bar ikuvigham.”

Terara Iesusɨn amebam ko doziba
(Mak 3:31-35; Luk 8:19-21)

46 Iesus gumazamizir avɨribav gɨavɨra itima, an amebam ko doziba iza
dɨpenimɨn azenan ikia a komɨkɨmasa.

47Ezɨ gumazirmamamɨgɨa ghaze, “Nɨ gan, nɨn amebamko doziba azenan
tuivighav ikia nɨ komɨkɨmasa.”††

48 Ezɨ Iesus gumazir kam ikaragha ghaze, “Tina nan amebam? Te nan
doziba?”

49 Egha uan suren gumazamizibar akagha ghaze, “Ia gan! Nan amebam
ko dozibar kara.

50 Gumazamizir nan Afeziar uan Nguibamɨn itim ifongezir arazibar gɨn
zuiba, me nan doziba ko nan amiziba ko nan amebam.”

13
Iesus witɨn ovɨziba

akurir akar isɨn zuimmɨgei
(Mak 9:14; Luk 8:4-8)

1 Aruer kamra Iesus dɨpenim ategha azenan ghu. Egha ghua dɨpar
dadarimɨn aperaghav iti.

2 Ezɨ gumazamizir avɨriba a bagha ize, egha men avɨrim bar ekefe.
Kamaghɨn a kurir mamɨn bɨraghava apera. Ezɨma gumazamiziba dɨpar
dadarimɨn tuivighav iti.

3 Ezɨ Iesus akar isɨn zuir avɨribar me mɨgei. Egha kamaghɨn mɨgei, “Ia
oragh. Gumazir mamwitɨn ovɨziba inigha ghua uan azenimɨn da akuragha
arui.*
12:43: Jop 1:7, Lu 11:24, 1 Pi 5:8 12:43: Jop 1:7; Luk 11:24; 1 Pita 5:8 12:45: Hi 6:4, 2 Pi 2:20-22
12:45: Hibru 6:4; 2 Pita 2:20-22 12:46: Mt 13:55, Mk 3:31, Jo 2:12, Ap 1:14 12:46: Matyu 13:55;

Mak 3:31; Jon 2:12; Aposel 1:14 †† 12:47: Fofozir gumazir maba, vezɨn kamɨn akabav gɨa ghaze,
Matyuuabɨdaosirizirpuvatɨ. Gumazir igharazimakarkabaMak3:32komaLuk8:20mɨraramangasa,
gɨn da osiri. 12:50: Jo 15:14, Ro 8:29, Ga 5:6, 6:15, Kl 3:11, Hi 2:11 12:50: Jon 15:14; Rom 8:29;
Galesia 5:6; 6:15; Kolosi 3:11; Hibru 2:11 13:2: Lu 5:1-3 13:2: Luk 5:1-3 * 13:3: Kar Iesusɨn
mɨgɨrɨgɨar ruarir Namba 3, a Matyun osiziribar aven iti. Akar kaba, da 12:3-52ɨn iti. Ezɨ God Bizibagh
Ativamin Dughiamɨn, mɨgɨrɨgɨar avɨriba dar iti.

4 An ada akurima witɨn ovɨzir maba tuavimɨn irezɨma, kuaraziba iza da
ame.

5Ezɨmabadagɨabagh isɨn itir nguazir evarimgire. Nguazir kammɨtemezir
puvatɨ, ezɨwitɨn ovɨziba zuamɨra afuangi.

6Ezɨdarbibabarnguazimɨnaven iraghuezirpuvatɨ, ezɨaruemanagadagh
isirazɨ, da isia mɨsɨngi.

7Ezɨwitɨnovɨzirmababenirdɨkoniba itirnguazimgiregha, benibar tongɨn
afuangizɨ, benir dɨkoniba aghuava da ikiagharɨki. Ezɨ dar ovɨziba mɨsevezir
puvatɨ.

8 Ezɨ witɨn ovɨzir maba nguazir aghuim giregha dagheba mɨsefi. Maba
100plan ovɨziba mɨsevima, maba 60plan ovɨziba mɨsevima, maba 30plan
ovɨzibamɨsefi.

9Tina kuarimning iti, an oragh.”
Iesus nɨghnɨzir manam ikia, akar isɨn zuibaramɨgei
(Mak 4:10-12; Luk 8:9-10)

10 Ezɨ Iesusɨn suren gumaziba gɨn iza kamaghɨn an azai, “Nɨ tizim bagha
akar isɨn zuibar gumazamizibav gei?”

11 Ezɨ a me ikaragha ghaze, “God fofozim ia ganɨngizɨ, ia God Bizibagh
Ativamin Dughiamɨn akar mogomebagh fo. Ezɨ a fofozir kamme ganɨngizir
puvatɨ.

12Gumazitam o amizitam Godɨn akabagh foghtɨ, God uan akabar fofozir
igharaziba a danɨngam, eghtɨ a Godɨn akar avɨribagh fogham. Eghtɨ Godɨn
akabagh foghan aghuazir tav, an fofozir muziarim God a dam a inigham.

13Men damaziba gara, egha me bizitamɨn gari puvatɨ. Egha me oragha,
me bizitamɨn mɨngarim bar anebɨghizir puvatɨ. Kɨ bizir kamɨn tugha akar
isɨn zuibar memɨgei.

14-15 Godɨn akam inigha izir gumazim Aisaian mɨgɨrɨgɨaba gumazamizir
kaba bagha guizbangɨram otifi. A kamaghɨnmɨkeme:

“ ‘Gumazamizir kaba uan navir averiabar kua,
ezɨmen kuariba oraghan aghua,

ezɨmen damaziba okafi.
Me kamaghɨn amima, God ghaze, markɨ,

men damaziba bizitamɨn ganighai,
men kuariba oreghai.

Ezɨmennaviba kuiaghirezɨmemɨgɨrɨgɨabagh foghava eghanavibagh iragha
na bagha izima,

kɨ uame inighame gamizɨmame deraghai.
Me kamaghɨn damuan aghua,

kamaghɨnme zuraram oraghɨva,
egh deragh bizitamɨnmɨngarim gɨfoghan kogham.

Me zurara ganɨva,
egh deragh bizitamɨn ganighan kogham.’

16 “Ezɨ ia, ian damaziba bizibar gari, ezɨ ian kuariba akambarasi. Kamaghɨn
ia bar akongegh!

13:12: Mt 25:29, Mk 4:25, Lu 8:18, 19:26 13:12: Matyu 25:29; Mak 4:25; Luk 8:18; 19:26 13:13:
Lo 29:4 13:13: Godɨn Araziba 29:4 13:14-15: Ais 6:9-10 13:14-15: Aisaia 6:9-10; Mak 4:12;
Jon 12:40; Aposel 28:26-27; Hibru 5:11 13:16: Luk 10:23-24

17Kɨ guizbangɨra iamɨgei, fomɨra Godɨn akam inigha izir gumazir avɨriba ko
gumazamizir aghuir avɨriba,me iadatɨrɨghɨngarir bizibar ganamin ifongiar
bar ekiam ikia, me dar ganizir puvatɨ. Egha ia datɨrɨghɨn orazir akar kaba,
me da baraghan ifongiar bar ekiam ikia, me tam baraghizir puvatɨ.”

Witɨn akar isɨn zuimɨnmɨngarim
(Mak 4:13-20; Luk 8:11-15)

18 Ezɨ Iesus ua kamaghɨn mɨgei, “Ia datɨrɨghɨn oragh, gumazim witɨn
ovɨziba akunizir akar isɨn zuimɨnmɨngarimra kara.

19 Gumazamizir God Bizibagh Ativamin Dughiamɨn akam baragha
anebɨzir puvatɨziba, me witɨn ovɨzir tuavim girezibar mɨn ami. Me Godɨn
akam barazima, Satan zuamɨra izavame oraghizir akabame dama, da ini.

20 Ezɨ witɨn ovɨzir dagɨabagh isɨn itir nguazim gireziba, da gumazamiziba
Godɨn akam baragha zuamɨra nɨghnɨzir gavgavim an ikia bar akonge.

21Ezɨmenbiba puvatɨ, egha dughiar bar otevimra iti. Eghtɨ gumazitaba izɨ
Godɨn akam bagh pazɨ me damuva osɨmtɨziba me darɨghtɨma, me zuamɨra
God ategham.

22Ezɨwitɨnovɨzir benir dɨkonibar tongɨn ireziba, kar gumazamizibaGodɨn
akam baraghava, egha uaghan nguazir kamɨn osɨmtɨzibagh nɨghnɨgha,
uaghan dagɨar avɨriba iniasa nɨghnɨsi. Ezɨ bizir kaba Godɨn akaba iki-
agharɨghizɨma damɨsevir puvatɨ.

23Ezɨwitɨn ovɨzir nguazir aghuim gireziba, kar gumazamizir Godɨn akam
baragha deragha anebɨgha a gɨfoziba. Gumazamizir kabamatiwitɨn ovɨziba
mɨsɨva, maba 100plan ovɨziba mɨsefi, ezɨ maba 60plan ovɨziba mɨsefi, ezɨ
maba 30plan ovɨzibamɨsefi.”

Ogher kuraba azenimɨn otivizir akar isɨn zuim
24Egha Iesusuamakar isɨnzuirmamɨnkamaghɨnmemɨgei, “GodBizibagh

AtivaminDughiammati gumazirmamwitɨnovɨziraghuibauanazenimɨnda
akuni.

25 Ezɨ gumazamiziba akuima gumazir witɨn ovɨziba akunizimɨn apanim
iza ogher kuramɨn ovɨziba isa witbar tongɨn da akunigha ghu.

26 Ezɨ witba gɨn aghuigha mɨsɨvasava amima, me gari ogher kurar kam
uaghan iti.

27 Ezɨ azenir kamɨn ghuavimɨn ingangarir gumaziba ghua a mɨgɨa ghaze,
‘Gumazir ekiam, e ghaze nɨ witɨn ovɨzir aghuiba uan azenim mɨkɨni. Man-
magh amizɨma, ogher kurar kam uaghan otifi?’

28 “Ezɨ amemɨgɨa ghaze, ‘Nan apanir mam arazir kam gami.’
“Ezɨ an ingangarir gumaziba an azai, ‘Nɨ ifueghtɨma, e mangɨ ogher kam

suegham?’
29 “Ezɨ a ghaze, ‘Markɨ. Ia ogher kuraba asighsuva, uaghan witba asiam.

Kamaghɨn da asianmarkɨ.
30 Ia da ateghtɨma da mar witba ko aghung, mangɨ dagheba iniamin

dughiamɨnotogh. Eghtɨkɨ ingangarir kamdamuamingumaziba kamaghme
mɨkɨmam: Ia ogher kurar kam faragh anesɨva a dapongsɨva an ikɨzibar amu.
Eghɨva ia witba iniva da akuvagh da isɨva nan dagher dɨpenim darɨgham.’ ”

Mastetɨn ovɨzimɨn akar isɨn zuim
(Mak 4:30-32; Luk 13:18-19)

13:17: Jo 8:56, Hi 11:13, 1 Pi 1:10-12 13:17: Jon 8:56; Hibru 11:13; 1 Pita 1:10-12 13:22: Mt

31 Egha Iesus akar isɨn zuir igharazir mamɨn me mɨgɨa ghaze, “God Biz-
ibagh Ativamin Dughiam mati zuravarir me mastet arɨzimɨn ovɨzimɨn mɨn
ami. Gumazir mammastetɨn ovɨzim inigha ghua uan azenimɨn anekuni.

32 Mastetɨn ovɨzim dagher igharazibar ovɨzibar mɨn ekevezir puvatɨ. A
bar sufi. Egha an aghuir dughiamɨn an azenimɨn itir zuravarir mabagh
afiragham. A tememɨn mɨn aghungigham, eghtɨma kuaraziba izɨva an
aguabarmɨkonibar ingaram.”

Yisɨn akar isɨn zuim
(Luk 13:20-21)

33 Egha Iesus akar isɨn zuir igharazir mam kamaghɨn me mɨgei, “God
Bizibagh Ativamin Dughiam, a yisɨn mɨn ami. Amizir mam yisɨn muziarir
mam inigha, plauandramɨnekiamɨn itim inigha, aning verevere. Ezɨplauan
kam gɨn bar bui.”

Iesus Godɨn akam
akar isɨn zuibara anekuri

(Mak 4:33-34)
34 Iesus gumazamizibav geir mɨgɨrɨgɨaba, an akar isɨn zuibara da akuri.

Egha a mɨgɨrɨgɨatam abigha me mɨkemezir puvatɨ, an akar isɨn zuibara me
mɨgei.

35FomɨraGodɨnakaminigha izir gumazimkamaghɨnmɨgɨaghaze, “Kɨakar
isɨn zuibara ia mɨkɨmam. Bizir maba, nguazir kam otozir dughiamɨn da
muega iza datɨrɨghɨn tu, ezɨ kɨ bizir kabar eghaghanimdamuasa.” Iesus akar
kam damutɨ an otivasa, kamaghɨn an akar isɨn zuir kabagh ami.

Ogher kurabar akar isɨn zuimɨnmɨngarim
36 Egha Iesus gumazamiziba ategha ghua dɨpenimɨn aven ghu. Ezɨ an

suren gumaziba an gɨn iza ghaze, “Nɨ ogher kurabar akar isɨn zuimɨn
mɨngarimɨn gun emɨkɨmam, o?”

37 Ezɨ Iesus me ikaragha kamaghɨn mɨgɨa ghaze, “Gumazir witɨn ovɨzir
aghuiba akunizim, a Gumazamizibar Otarim.

38Azenim, kar nguazir kam. Witɨn ovɨzir aghuiba, kar gumazamizir God
Bizibagh Ativamin Dughiamɨn aven ikiamiba. Ogher kuraba, kar Satanɨn
gumazamiziba.

39Apanir ogher kuramakunizim, a Satan. Dagheba iniamin dughiam, kar
nguazir kamgɨvamindughiam. Ezɨ enselba,medagheba iniamin ingangarir
gumaziba.

40Eghamati gumaziba ogher kuraba akuva dagh aboi, kamaghɨra enselba
nguazir kam gɨvamin dughiamɨn, me kamaghɨn damuam.

41Gumazamizibar Otarim uan enselba amadaghtɨ, me God Bizibagh Ati-
vamin Dughiamɨn aven itir gumazamiziba, men tongɨn itir gumazir arazir
kurabagh amiba ko gumazir nɨghnɨzir gavgavibagh asɨghasɨziba, enselba
bar me batuegham.

42 Egh me me isɨva, avir ekiam me kunigham. Eghtɨ me avir kamɨn ikɨva
arangɨva atariba kuskugham.

43 Eghtɨ dughiar kamɨn gumazamizir aghuiba uan Afeziam Bizibagh Ati-
vamin Nguibamɨn aven ikɨ, aruemɨn mɨn sɨgham. Tina kuarimning iti, an
oragh.”

Bizir ivezim bar pɨn kozimɨn akar isɨn zuim
44Egha Iesus ua kamaghɨnmɨgei, “God Bizibagh Ativamin Dughiammati,

me bizir ivezir bar pɨn kozim isava azenimɨn nguazimɨn aven a modo. Ezɨ
gumazirmamabato, eghauamanevara. Eghabarakuegha, ghuauanbiziba
bar da amaga, dagɨaba inigha ghua, azenir kam itir nguazim givese.”

Manmaniar ivezir bar pɨn kozimɨn akar isɨn zuim
45 Ezɨ Iesus ua kamaghɨn mɨgei, “God Bizibagh Ativamin Dughiam mati,

dagɨar ingangarim gamir gumazir mam. Gumazir kam manmaniar bar
aghuiba bagha ruiagha arui.

46Egha ghua manmaniar bar aghuir ivezir bar pɨn kozir mam bato. Egha
ghua uan biziba bar dagɨaba bagha da amada. Egha ghua manmaniar bar
aghuir kam givese.”

Ivemɨn akar isɨn zuim
47 Egha Iesus ua kamaghɨn mɨgei, “Akar isɨn zuir mam kamakɨn. God

Bizibagh Ativamin Dughiam mati, me ivem akunizɨ a dɨpar averiamɨn
ghuaghira, osirir guar avɨriba, dar kome.

48Ezɨ ivem izɨvazɨma,me a gekuigha dɨpar dadarim gatɨ. Eghame apiagha
osirir aghuiba mɨsɨva da isava itaribav kɨri. Egha osirir kuraba me da
makuri.

49 Nguazir kam gɨvamin dughiam kamaghɨra. Enselba izɨva gumazir
kuraba, gumazir aghuibar tongɨnme amɨsɨvam.

50 Egh me isɨva, avir ekiamɨn me akunam. Eghtɨ me avir ekiar kamɨn ikɨ,
arangɨva atariba kuskugham.”

51Egha Iesus uan suren gumazibar azai, “Ia ti akar kamɨnmɨngarim gɨfo?”
Ezɨme ghaze, “Are.”
52 Ezɨ a kamaghɨn me mɨgei, “Kamaghɨn amizɨ, gumazir manam Judan

Arazibagh fozir gumazimɨn ikia, eghagɨnGodBizibaghAtivaminDughiamɨn
akabarmɨngariba adagh fo, egha amati dɨpenirmamɨnghuavimɨnmɨnami.
A uan dɨpenimɨn aven ghua bizir igiaba ko ghuriba bar da isava azenim
garɨsi.”

Nasaretɨn itir darazi Iesusɨn aghuagha, akɨribagh ighegha a gasara
(Mak 6:1-6; Luk 4:16-30)

53 Iesus akar kaba akunigha gɨvagha danganir kam ategha,
54uannguibamɨn ghu. A ghuamenGodkomɨgeir dɨpenimɨnaven ghugha,

Godɨn akamɨn gumazamizibar sure gami. Ezɨ me an akam baragha dɨgavir
kuram gami. Egha ghaze, “Gumazir kam managh fofozir kam ini? Egha a
mirakelbamanmaghɨn dagh ami?

55 E a gɨfo, a dɨpenibar ingarir gumazimɨn otarim, ezɨ Maria an amebam.
Ezɨ Jems ko Josep ko Saimon ko Judas, me an doziba.

56An buaramiziba bar kagh e ko iti. Kamaghɨn a manmaghɨn bizir kabar
amutɨ, da otivam.”

57Mekamaghmɨgɨanavir averiaba Iesusɨn ikufi. Ezɨ Iesusmemɨgɨa ghaze,
“Godɨn akam inigha izir gumazim, nguibar igharazibar ziar ekiam otifi.
Egha a uan nguibam ko uan dɨpenimɨn aven, a ziaba puvatɨ.”

58Me nɨghnɨzir gavgavim an itir puvatɨ, kamaghɨn amizɨ, a nguibar kamɨn
mirakelɨn avɨribagh amizir puvatɨ.

14
Herot ghaze, Iesus ti Jon, Gumazamiziba Ruer Gumazim
(Mak 6:14-29; Luk 3:19-20; 9:7-9)

1-2 Dughiar kamɨn Galilin Distrighɨn Atrivim Herot, a Iesus amizir araz-
iba baregha, kamaghɨn uan ingangarir gumazibav gei, “Gumazir kam ti,
Gumazamiziba Ruer Gumazim Jon, an aremegha ua dɨkafi. Kamaghɨn a
mirakelbar amuamin gavgavim iti.”*

3-4Herot fo, a faragha uan dozimɨn Filipɨn amuim Herodias inigha an iti.
Ezɨ Jon bizir kambaghaHerotmɨgɨavɨra ikia ghaze, “Nɨ arazir kuram gamua
uan dozimɨn amuim inigha an iti.” EzɨHerot bizir kambagha Jonɨn suiragha
a ikegha a isava kalabus gatɨ.

5 Egha a mɨsueghtɨ an aremeghasa nɨghnɨsi. Egha a gumazamizibar
atiatingi. A fo, me ghaze, Jon Godɨn akam inigha izir gumazim.

6 Ezɨ aruer mamɨn gumazir maba iza Herotɨn gara, an amebam a batezir
dughiam gɨnɨghnɨgha, a koma apa iti. Ezɨ Herodiasɨn guivim men guamɨn
ighiam gizi. EzɨHerot bar an ighiam bagha bar akonge.

7 Egha Herot dafarim overiamɨn akuigha kamaghɨn a mɨgei, “Bar
guizbangɨra, nɨ bizir manam gifongegh nan azaraghtɨ, kɨ bizir kam nɨ
danigham.”

8 Ezɨ Herodias nɨghnɨziba uan guivim ganɨngi, ezɨ guivim ghua kamaghɨn
Herot mɨgei, “Nɨ Jon, Gumazamiziba Ruer Gumazimɨn dapanim isɨ itaritam
dafagh a inigh izɨ na danɨngigh.”†

9 Atrivim akar kam baregha bar oseme. Egha a fo, a uabɨ gumazir a ko
itibar damazimɨn akar gavgavim gamigha, kamaghɨn, an aghumsɨzim inian
aghua. Egha a mɨdorozir gumaziba akar gavgavim me ganɨngizɨma me
guivimmɨkemezɨmoghɨn ami.

10 A gumazir mam amadazɨma, a ghua kalabusɨn mɨdorozir gumazibav
kemezɨ, me Jonɨn fɨrim atu.

11 Egha Jonɨn dapanim itarir mam dafagha, guivim bagha a inigha iza a
ganɨngi. Ezɨ an a inigha ghua uan amebam ganɨngi.

12Ezɨ Jonɨn suren gumaziba iza an kuam inigha ghua anefa. Me anefagha
gɨvagha ghua Iesus mɨkeme.

Iesus dagheba isa
5,000 gumazibagh anɨngi

(Mak 6:31-44; Luk 9:10-17; Jon 6:1-13)
13 Ezɨ Iesus kamaghɨn oraki, me Jonɨn fɨrim atuzɨma an areme. Ezɨ a

nguibar kam ategha kurim inigha uan suren gumaziba ko, gumazamiziba
13:57:Mt11:6,Mk6:3-4, Lu4:24, Jo 4:44 13:57:Matyu11:6;Mak6:3-4; Luk4:24; Jon4:44 13:58:

Mk 6:5-6 13:58: Mak 6:5-6 * 14:1-2: Herotɨn kamɨn ziarmamAntipas. A Galilin Distrighɨn gari.
An afeziam atrivimɨn itima, Maria Iesus bate. Nɨ Matyu 2ɨn gan. 14:3-4: Wkp 18:16, 20:21, Mt
11:2, Lu 3:19-20 14:3-4: Ofa Gami 18:16; 20:21; Matyu 11:2; Luk 3:19-20 14:5: Mt 21:26, Lu
20:6 14:5: Matyu 21:26; Luk 20:6 † 14:8: Herodias uan guivim ko, aning deraghvɨra foghasa,
Jon guizbangɨra areme, kamaghɨn amizɨ, aning ghaze, nɨ an dapanim isɨva itarim datɨgh a inigh izɨ ga
danɨngigh. 14:10: Mt 17:12, Mk 6:27, Lu 9:9 14:10: Matyu 17:12; Mak 6:27; Luk 9:9

puvatɨzir danganir mamɨn ghu. Ezɨ gumazamizir avɨrim orazima, a dan-
ganir kamɨn ghu. Ezɨme nguibar ekiam ategha, a buria uan suebar zui.

14Ezɨ Iesus ghuadɨpardadarimɨnotoghagarima, gumazamizir baravɨriba
iti. Ezɨ amen apangkuvamen gumazamizibar arɨmariaba akɨra da gefi.

15 Aruem gevima, Iesusɨn suren gumaziba iza kamaghɨn a mɨgei, “Kar
gumazamiziba puvatɨzir danganim, ezɨ amɨnim pɨrasava ami. Kamaghɨn
amizɨ, nɨ gumazamiziba amangɨtɨ, me mangɨ nguibabar uari bagh daghe-
bagh ivez.”

16 Ezɨ Iesus uan suren gumaziba kamaghɨn me mɨgei, “Me tizim bagh
mangam? Ia uari daghetabame danɨng.”

17Ezɨme ghaze, “E bar bretɨn rubuzir 5pla ko osirir pumuningra iti.”‡
18Ezɨ a ghaze, “Ia bretba ko osirimning inigh izɨ.”
19Egha Iesus gumazamizibav geima, me grazim gapia. Ezɨ a 5plan bretba

ko osirir pumuning inigha kogha overiamɨn gara Afeziam mɨnabi. Egha
bretba bɨgha uan suren gumazibagh anɨngi. Ezɨ an suren gumaziba da isava
gumazamizibagh anɨdi.

20 Ezɨ gumazamizir kaba bar amegha, naviba bar izefe. Ezɨ dagher naba
itima, me da akuvagha 12plan akɨrabagh aghui.

21 Gumazir amezibar dɨbobonim 5,000ɨn tu. Me amiziba ko boriba
dɨponezir puvatɨ.

Iesus dɨpam gisɨn tugha zui
(Mak 6:45-52; Jon 6:16-21)

22 Ezɨ Iesus uan suren gumaziba amaga me mɨgɨa ghaze, me faragh bot
inigh dɨpamɨn vongɨnmangɨ. A uabɨ ikɨ gumazamiziba amangam.

23 A gumazamiziba amadagha, egha uabɨra ikia God ko mɨkɨmasa
mɨghsɨamɨn ghuavanabo. Ezɨ amɨnim pɨrizɨma, Iesus uabɨra iti.

24Ezɨ bot dadarimɨn saghon ghuzɨma, amɨnim botɨn guamɨn dɨkavighame
givaima ongarimmen bot mɨsosi.

25Ezɨ amɨnim tiasava amima, Iesus dɨpam gisɨn arua uan suren gumaziba
bagha zui.

26Me garima, Iesus dɨpam gisɨn izima, me bar puv atiatiava agoa ghaze,
kar ti duam. Egha atiatiava arai.

27Ezɨ Iesuszuamɨramemɨgɨaghaze, “Iagavgafigh, karkɨrara. Iaatiatingan
markɨ!”

28Ezɨ Pita an akam ikaragha kamaghɨnmɨgei, “Ekiam, guizbangɨra nɨrara,
nɨ namɨkemeghtɨ, kɨ dɨpam gisɨn nɨ baghmangam.”

29Ezɨ Iesus ghaze, “Nɨ izɨ.”
Ezɨ Pita bot ategha dɨpam gisɨn Iesus bagha zui.
30Aghuaamɨnir gavgavimɨngari, abar ekevezɨmaanatiatiadɨpamɨnaven

ghuaghiri. Egha dei, “Ekiam, nɨ nan akuragh!”
31 Ezɨ Iesus zuamɨra uan agharim amadagha Pitan suira. Egha kamaghɨn

Pitanmɨgei, “Nɨn nɨghnɨzir gavgavim sufi. Nɨ tizim bagha okam nɨghnɨsi?”
32Egha aningme gatɨn botɨn ghuavanabo, ezɨ amɨnim pura gɨfa.

14:14: Mt 9:36, Mk 6:34 14:14: Matyu 9:36; Mak 6:34 ‡ 14:17: Judaba ingarir bretba ekevezir
puvatɨ. Da en skonbarmɨn gari. Ezɨ bretɨn 5pla, gumazir pumuningra damam. 14:19: Mt 15:35-39,
Mk 8:6-10 14:19: Matyu 15:35-39; Mak 8:6-10 14:20: 2 Kin 4:44, Mk 6:42-43, Lu 9:17, Jo 6:11-13
14:20: 2 Atriviba 4:44; Mak 6:42-43; Luk 9:17; Jon 6:11-13 14:23: Lu 6:12, 9:28 14:23: Luk 6:12;

9:28 14:26: Lu 24:37 14:26: Luk 24:37 14:29: Jo 21:7 14:29: Jon 21:7 14:31: Mt 8:26
14:31: Matyu 8:26

33Ezɨbotɨn itir gumaziba Iesusɨn ziam fa ghaze, “Bar guizbangɨra, nɨGodɨn
Otarim!”

Iesus Genesaretian arɨmariar gumazamizir avɨribar arɨmariaba agɨfa
(Mak 6:53-56)

34 Egha Iesus uan suren gumaziba ko dɨpamɨn vongɨn ghugha, ghua
Genesaretɨn nguibamɨn otifi.

35 Ezɨ kagh itir darazi Iesusɨn gara a gɨfo. Egha akam amadazɨ, a nguibar
roghɨra itibar ghuzɨ,mearɨmariaba itir darazi barme inigha Iesusbagha ize.

36 Egha me a gakaghora ghaze, a men asughtɨma, arɨmariaba itiba an
korotiar avɨzibar suigham. Ezɨ gumazamizir an korotiamɨn suiziba, men
arɨmariaba gɨfa.

15
Godɨn Araziba Judan ovavibar arazibagh afira
(Mak 7:1-13)

1 Dughiar kamɨn Farisin maba ko Judan Arazibagh fozir gumazir maba
Jerusalem ategha Iesus bagha ize. Eghame kamagh an azai,

2“Manmaghɨnamizɨ, nɨnsurengumazibaenovavibaanɨngzir arazibargɨn
zuir puvatɨ? Eghame damasa uan dafariba ruer puvatɨ.”*

3Ezɨ Iesus men akam ikaragha kamaghɨnmemɨgei, “Manmagh amigha ia
Godɨn Arazibar gɨn zuir puvatɨ, egha uan arazibar gɨn zui?

4E fo, God ghaze, ‘Ia uan afeziaba ko amebabar akaba baragh men apen-
gan ikɨ.’ Egha ghaze, ‘Gumazitam akar kuratam uan afeziam ko amebam
mɨkemeghtɨ, ia gumazir kammɨsueghtɨ, an aremegh.’

5 Ezɨ ia kamaghɨn mɨgei, ‘Gumazitam uan amebam ko afeziamɨn akur-
vaghsɨ dagɨaba atɨgha, egha ua gɨn aningɨn akuraghan aghuagha, kamaghɨn
aning mɨgei, “Kɨ guan akuraghasa atɨzir dagɨaba, gua markɨ. Kɨ da isɨ God
danɨngam.” ’ A kamaghɨnmɨkɨmɨva, amebam ko afeziam gɨnɨghnɨgh deragh
aningɨn akurvaghan kogham.

6 Ia kamaghɨn amua, ian arazir kabar, ia Godɨn Araziba ategha, uan
ovavibar araziba faraghavɨra darɨsi. Egha Godɨn akam gamima, amati pura
bizim.

7“Ia uarirauarigh gifarir gumazibara! Godɨnakam inigha izezir gumazim
Aisaia guizbangɨra ian arazibar gun kamaghɨnmɨgei,

8 ‘Gumazamizir kaba,meuan akatoribar nan ziam fe, eghamennaviba ko
nɨghnɨziba bar saghon iti.

9Megumazibar akabar uari sure gamuauari gifara egha ghaze, karGodɨn
akam. Kamaghɨn amizɨ, me nan ziam guizbangɨra a fer puvatɨ.’ ”

Iesus Godɨn damazimɨn
mɨzezir bizibav gei

(Mak 7:14-23)

10 Egha Iesus gumazamizibar diazɨma me a bagha izima a kamaghɨn me
mɨgei, “Ia oragh, egh deragh nɨghnɨgh!

11 Bizir gumazamizibar akatoribar ikegha ghuaghiriba, da me gamima,
me Godɨn damazimɨn mɨzezir puvatɨ. Bizir navibar ikia akatoribar otiviba,
da gumazamizibagh amima, me Godɨn damazimɨnmɨze.”

12Ezɨ gɨn an suren gumaziba iza kamaghɨn amɨgɨa ghaze, “Nɨ ti kamaghɨn
fo, Farisiba nɨmɨkemezir mɨgɨrɨgɨam bareghamenmuriaba bar ikufi?”

13 Ezɨ Iesus me ikaragha ghaze, “Nan afeziar uan Nguibamɨn itim, an
azenim iti. Egha bizir a dɨkezir puvatɨziba, a biba sara da asiam.

14 Ia gumazir kabagh nɨghnɨghan markɨ. Me damazir okavɨrɨziba, egha
me tuavim isava gumazir igharazimɨn akakasi. Eghtɨ gumazir damazir
okavɨrɨzim tuavim isava gumazir okavɨrɨzir mamɨn akakagh, egh aning
vɨraramangɨmozimɨnmagɨrɨgham.”

15 Ezɨ Pita Iesusɨn azai, “Nɨ gumazamizibav kemezir akar isɨn zuimɨn
mɨngarim e bagh anebightɨ, e a gɨfogham?”

16 Ezɨ Iesus ghaze, “Manmagh ami, ia ti uaghan gumazir igharazibar
mɨrara fozir puvatɨghavɨra iti.

17 Ia ti kamaghɨn fozir puvatɨ, bizir akatorimɨn aven zuiba ghua navimɨn
zuima, muriam da batozima, ezɨ gumazim dagh avi.

18Ezɨ bizir akatoribar otiviba da nɨghnɨzimɨn ikegha ize. Egha da gumaza-
mizibagh amima, me Godɨn damazimɨnmɨze.

19Kɨ gumazamizibar nɨghnɨzibar otivir bizir kabav gei, nɨghnɨzir kuraba,
ko gumazibav soagharɨzir araziba, ko gumazamiziba tintinibar uari isava
akuir araziba, ko poroghamiba uari bakeir araziba, ko okɨmakɨar araziba,
ko kotiabar gumazamizibagh ifarir araziba, ko gumazamizibar ziabagh
asɨghasɨzir araziba.

20Arazir kaba gumazamizibagh amima, me Godɨn damazimɨn mɨze. Gu-
mazamiziba dafariba ruer puvatɨgha api, arazir kamme gamimame Godɨn
damazimɨnmɨzezir puvatɨ.”

Kenanian amizim nɨghnɨzir gavgavim Iesusɨn iti
(Mak 7:24-30)

21Ezɨ Iesus nguibar kamategha ghua nguibar ekiamning Taia ko Saidonɨn
nguazimɨn ghu.

22 Ezɨ Kenanian amizir mam danganir kamɨn ikegha iza kamaghɨn dei,
“Ekiam, nɨ Devitɨn Otarim, nɨ nan apangkuvigh! Duar kuram nan guivim
gapazagha a gasɨghasɨsi.”

23 Ezɨ Iesus mɨgɨrɨgɨatamɨn a ikarazir puvatɨ. Ezɨ an suren gumaziba a
bagha izaamɨgɨaghaze, “Amizirkamdɨaghdiaghaengɨn izi. Nɨanemadaghtɨ
amangɨ.”

24Ezɨ Iesus kamaghɨnme ikaragha ghaze, “God Israelian akurvaghasavɨra
na amada. Me sipsipba gumazir dar ganamiba puvatɨzɨmoghɨn iti.”

25Ezɨ amizir kam Iesusɨn boroghɨra iza, tevimning apɨrigha aviragha uan
guam nguazim gatɨgha amɨgɨa ghaze, “Ekiam, nɨ nan akuragh.”

26 Ezɨ Iesus a ikaragha ghaze, “Kar arazir kuram, gumazimɨn boribar
dagheba inigh afiabav kɨnam.”†

27Ezɨamizimghaze, “Ekiam, nɨ guizbangɨramɨgei. Ezɨafiardozibauaghan
uan ghuavimɨn dakozimɨn apengan irezir dagher muzemziariba api.”

28 Ezɨ Iesus akar kam baregha kamagh amizim mɨgei, “Amizim, nɨn
nɨghnɨzir gavgavim bar ekefe. Bizir nɨ bativasa nɨ ifongezim, amar nɨ batif.”
Ezɨ dughiar kamra an guivim ua dera.

Iesus arɨmariaba itir gumazamizir avɨribar arɨmariaba agɨfa
29 Ezɨ Iesus nguibar kam ategha Galilin Dɨpar Akaremɨn dadarimɨn zui.

Egha ghuamɨghsɨar mamɨn anabogha apera. Ezɨ avɨrir ekiam a bagha izi.
30Eghasuerkurabako, damazirokavɨrɨzibako, soroghafarir ikɨzɨrɨzibako,

mɨgeir puvatɨziba ko, arɨmariar igharaziba uaghan,me da inigha iza Iesusɨn
dagarimningɨn boroghɨn me arɨki. Ezɨ a bar men arɨmariaba batozima, me
ua dera.

31 Ezɨ gumazamiziba garima, mɨgeir puvatɨziba mɨgei, soroghafarir
ikɨzɨrɨziba ua dera, suer kuraba uam arui, damazir okavɨrɨziba ua gari, ezɨ
me nɨghnɨzir avɨribagh ami. Eghame Israelɨn Godɨn ziam fe.

Iesus dagheba
4,000plan gumazibagh anɨngi

(Mak 8:1-10)
32 Ezɨ Iesus uan suren gumazibar diazɨ, me izima a kamaghɨn me mɨgei,

“Gumazamizir kaba, me na ko aruer pumuning ko mɨkezimɨn ikia, egha
daghebapuvatɨghamɨtiriammenazi, kamaghɨnkɨmenapangkufi. Mɨtiriam
men aghɨtɨ, kɨ me amangan aghua. Me mangɨ damaziba men isirtɨ, me
tuavimɨn dagh iram.”

33Ezɨansurengumazibaamɨgei, “Kargumazamizibapuvatɨzirdanganim.
Emanagh bretɨn avɨriba inigh avɨrir ekiar kam danɨngam?”

34Ezɨ Iesus men azai, “Ia manmagh bretba iti?”
Ezɨme ghaze, “E 7plan bretɨn rubuziba ko osirir dozir vaghvaziba iti.”
35Ezɨ Iesus gumazamizibav geima, me nguazim gapia.
36 Ezɨ a 7plan bretɨn rubuziba ko osiriba inigha God mɨnabagha da

bɨaghsueghada tuiraghauan suren gumazibagh anɨngi. Ezɨ suren gumaziba
da isava gumazamizibagh anɨdi.

37 Ezɨ me bar apa izɨfa. Ezɨ dagher naba itima, me da isa 7plan akɨrabagh
aghui.

38 Gumazir ameziba, men dɨbobonim 4,000ɨn tu. Me amiziba ko boriba
dɨponezir puvatɨ.

39Ezɨ Iesus me amadazɨ, me zuima a bot inighaMagadan nguazimɨn ghu.

16
Me Iesusmɨgɨa ghaze,

amirakelɨn tam damuam
(Mak 8:11-13; Luk 12:54-56)

1Ezɨ Farisiba ko Sadyusiba Iesus basamasa a bagha izi. Me iza ghaze, ami-
† 15:26: Iesus amizir kam dɨkabɨnasava amir puvatɨ. A kamaghɨn ifonge, a faraghavɨra Godɨn Akar
Aghuim isɨ Israelɨn adarazir anɨngightɨ, gɨn igharaziba oragham. Kamaghɨn Iesus akar isɨn zuir kam
gamuaghaze, Israelia boribarmɨn itima, igharazdarazi afiabarmɨn iti. Daafiaratiabapuvatɨ, en afiar
e ko dɨpenibar akuiba. Ezɨ Iesus amizir kamɨn nɨghnɨzir gavgavimɨn ganigha an akura. 15:28: Mt
8:10, 8:13 15:28: Matyu 8:10; 8:13 15:31: Mk 7:37 15:31: Mak 7:37 15:32: Mt 14:14

rakelɨn arazitam damightɨ, me an ganigh kamaghɨn fogham, a guizbangɨra
Godɨn ingangarim gami.

2Ezɨ a kamaghɨn menmɨgɨrɨgɨaba ikaragha ghaze, “Ia guaratɨzibar ghaze,
overiam aghevezɨ, gurumɨn dughiam deragham.

3 Egha mɨzarazibar ia ghaze, ghuariam korogha pɨzima, aruem
aghevezɨ, ia ghaze, amozim datɨrɨghɨn izɨtɨma, dughiam deraghan kogham.
Guizbangɨra, ia overiamɨn otivir biziba deravɨra dagh fo. Egha ia dughiar
kamɨn otivir arazibar gara da abɨzir puvatɨ.*

4 Gumazamizir dughiar kamɨn itiba, me bar gumazamizir kuraba! Egha
me guizbangɨra God baghavɨra itir puvatɨ. Me zurara mirakelɨn tamɨn
ganasa. Me tamɨn ganighan kogham. Puvatɨ. God mirakelɨn arazir vamɨra
men akagham. Godɨn akam inigha izir gumazim Jona batozir mirakelɨn
kamra, me an ganam.” Egha Iesus me ategha ghu.

Farisiba ko Sadyusibar
yisɨn akar isɨn zuim

(Mak 8:14-21)
5 Egha Iesus uan suren gumaziba ko ghua dɨpamɨn vongɨn otifi, egha gɨn

gari, me bretɨn tam inian okɨnɨghnɨki.
6 Ezɨ Iesus kamaghɨn me mɨgei, “Ia deragh uari bagh gan. Ia Farisiba ko

Sadyusibar yis bagh deravɨra gan.”
7 Ezɨ an suren gumaziba maghɨra uarira uariv gɨa ghaze, “E ti bretɨn tam

inigha izezir puvatɨzɨ, a kamaghɨn yisɨn bizimɨn emɨgei.”
8 Ezɨ Iesus me mɨgeir mɨgɨrɨgɨabagh fo, egha me mɨgɨa ghaze, “Ia gumazir

nɨghnɨzir gavgavir muziariba itiba! Ia tizim bagha uarira uariv gɨa ghaze, e
bretba puvatɨ?

9 Ia ti fozir puvatɨ? Ia ti okɨnɨghnɨki, kɨ bretɨn 5pla inigha gumazir 5,000pla
dagheba me ganɨngi. Me amezɨ, ia akɨraba manmaghɨn dagh aghui, ia dagh
nɨghnɨghavɨra iti, o puvatɨ?

10Egha ia ti fo, kɨ bretɨn 7pla inigha gumazir 4,000pla daghebame ganɨngi.
Ezɨ gɨnmen dagher naba itima, ia akɨrabamanmaghɨn dagh aghui?

11 Iamanmaghɨnamighabizir kamgɨfozir puvatɨ, kɨbretbaghnɨghnɨgha ia
mɨgeir puvatɨ? Kɨ ghaze, ia Farisiba ko Sadyusibar yis baghderaghuari bagh
gan.”

12Ezɨ me akar kam baregha fo, Iesus bret bagha amir yisɨn mɨgeir puvatɨ.
Me fo, a Farisiba ko Sadyusiba sure gamir akabagh nɨghnɨgha ghaze, ia akar
kaba bagh deravɨra uari bagh gan.

Pita Iesusɨn gunmɨgei
(Mak 8:27-30; Luk 9:18-21)

13 Ezɨ Iesus ghua Sisaria Filipain nguibamɨn boroghɨn itir danganimɨn
ghu, egha dughiar kamɨn uan suren gumazibar azai, “Gumazamiziba man-
maghɨnmɨgei, Gumazamizibar Otarim a tina?”

14 Ezɨ me ghaze, “Marazi ghaze, nɨ Jon Gumazamiziba Ruer Gumazim,
marazi ghaze nɨ Elaija, marazi ghaze nɨ Jeremaia, o nɨ ti Godɨn akam inigha
izir gumazir mam.”

15Ezɨ Iesus men azai, “Ezɨ ia uari, ia manmaghɨn na dɨponam? Kɨ tina?”
* 16:3: Fofozir gumazir avɨriba ghaze, ves 2 ko ves 3ɨn itirmɨgɨrɨgɨaba, gumazir igharazirmamgɨnda
osiri. Egha ghaze, Matyu da osirizir puvatɨ. 16:4: Mt 12:39, Lu 11:29 16:4: Matyu 12:39; Luk
11:29 16:6: Lu 12:1 16:6: Luk 12:1 16:9: Mt 14:17-21 16:9: Matyu 14:17-21 16:10: Mt
15:34-38 16:10: Matyu 15:34-38 16:14: Mt 14:1-2, Mk 6:14-15, Lu 9:7-8 16:14: Matyu 14:1-2;
Mak 6:14-15; Luk 9:7-8

16 Ezɨ Saimon Pita a ikaragha ghaze, “Nɨ Krais, God Ua E Iniasa Mɨsevezir
Gumazim. Nɨ Godɨn Zurara Ikiavɨra Itimɨn Otarim.”

17 Ezɨ Iesus a ikaragha kamaghɨn a mɨgɨa ghaze, “Saimon, Jonɨn otarim,
nguazimɨn gumazitam mɨgɨrɨgɨar kam nɨn akazir pu. Puvatɨ. Nan Afeziar
uan Nguibamɨn itimra, nɨn aka. Kamaghɨn nɨ bar akongegh.

18Ezɨ kɨ nɨ mɨgei, nɨ Pita. Egh dagɨar kam gisɨn kɨ uan siosɨn ingaram, eghtɨ
Ovevemɨn Gavgavim an suiragh anepɨrighɨva a gasɨghasighan kogham.†

19 Eghtɨ kɨ God Bizibagh Ativamin Dughiamɨn kiba isɨva nɨn dafarim
datɨgham. Eghtɨ bizir manam nɨ nguazimɨn a ikeghtɨ, God uan Nguibamɨn
uaghan a ikegham. Eghtɨ nɨ nguazimɨn bizir manam a fɨrightɨ, God uan
Nguibamɨn uaghan kamaghɨram a fɨrigham.

20Egha Iesus pamtenuan suren gumazibar anogorogha ghaze,me tong an
gun tavmɨkɨm suam, a Gumazir God Uam E Iniasa Mɨsevezim.”

Iesus ovengasa, egha uan suren gumazibav gɨa
ghaze, me uaghan an amir arazibar amuam

(Sapta 16:21--20:34)
Iesus ghaze, an ovegh ua dɨkavam
(Mak 8:31--9:1; Luk 9:22-27)

21 Ezɨ dughiar kamɨn ikegha ghua, Iesus uan suren gumaziba bighavɨra
memɨgɨa ghaze, a Jerusalemɨnmangam, eghtɨ gumazir aruaba, ko ofa gamir
gumazir ekiaba, ko Judan Arazibagh fozir gumaziba, a men dafarimɨn bar
mɨzazir ekiaba ko osɨmtɨziba iniam. Eghtɨme an aghuaghɨva amɨsueghtɨma
an aremegham. Egh dughiar mɨkezimɨn a ua dɨkavigham.

22 Ezɨ Pita akar kam baregha Iesus inigha mɨriamɨn ghua kamaghɨn an
atara amɨgɨa ghaze, “Bar puvatɨgham. Arazir kaba nɨ bativan kogham.”

23 Ezɨ Iesus raghɨrɨgha kamaghɨn Pita mɨgei, “Satan, nɨ na gitagh mangɨ!
Nɨ nguazimɨn bizibagh nɨghnɨgha, egha Godɨn bizibagh nɨghnɨzir puvatɨ,
kamaghɨn nɨ nan tuavim apɨri.”

24 Egha Iesus kamaghɨn uan suren gumazibav gei, “Gumazitam, o
amizitam nan gɨn izɨsɨ, a ifongezir biziba gɨn amadagh uan ter ighuvim
gisaghpugh nan gɨn izɨ.

25Gumazamizirmanamuan ikɨrɨmɨrimɨn suighasa nɨghnɨsi, an ikɨrɨmɨrim
gɨvagham. Eghtɨ gumazamizirmanamnabaghuan ikɨrɨmɨrimateghɨva, uan
ikɨrɨmɨrim iniam.

26Gumazitamo amizitamnguazimɨn itir biziba bar da inigh, a gɨnoveghtɨ,
bizir kaba manmaghɨn an akuragham? Bar puvatɨ. A ivezir manam uan
duam bagh anerenɨngam? Bar puvatɨ.

27 Guizbangɨra, Gumazamizibar Otarim uan enselba ko, uan Afeziamɨn
angazangarir ekiamsara izam. Eghdughiar kamɨn ivezim isɨ gumazamiziba
vaghvaghmen araziba baghme danɨngam.

16:16: Jo 6:68-69, Ap 8:37, Hi 1:2, 1:5, 1 Jo 4:15 16:16: Jon 6:68-69; Hibru 1:2; 1:5; 1 Jon 4:15
16:17: Mt 17:5, 1 Ko 2:10, Ga 1:15-16, Ef 2:8 16:17: Matyu 17:5; 1 Korin 2:10; Galesia 1:15-16;

Efesus 2:8 16:18: Jo 1:42, Ef 2:20, MAA 21:14 16:18: Jon 1:42; Efesus 2:20; AkarMogomem21:14
† 16:18: Grighɨn akamɨn aven, ziar kam Pita, an mɨngarimra kara, Dagɨam. 16:19: Mt 18:18, Jo
20:23 16:19: Matyu 18:18; Jon 20:23 16:20: Matyu 17:9; Mak 9:9 16:24: Mt 10:38, Lu 14:27,
Ap 14:22, 2 Ti 3:12 16:24: Matyu 10:38; Luk 14:27; Aposel 14:22; 2 Timoti 3:12 16:25: Mt 10:39,
Lu 17:33, Jo 12:25 16:25:Matyu 10:39; Luk 17:33; Jon 12:25 16:26: Sng 49:7-8,Mt 4:8-9 16:26:
Onger Akaba 49:7-8; Matyu 4:8-9 16:27: Sng 62:12, Snd 24:12, Sek 14:5, Mt 25:31, 26:64, Mk 8:38, Lu
9:26, Ro 2:6, 1 Pi 1:17, MAA 22:12 16:27: Onger Akaba 62:12; Aghuzir Akaba 24:12; Sekaraia 14:5;
Matyu 25:31; 26:64; Mak 8:38; Luk 9:26; Rom 2:6; 1 Pita 1:17; Akar Mogomem 22:12

28Kɨ guizbangɨra iamɨgei, ia kagh tuivighav itir darasi, ian tarazi oveghan
kogham. Ia ikɨvɨra ikɨ gantɨma, GumazamizibarOtarim, Atrivir Ekiamɨnmɨn
otogh ua izam.”

17
Iesusɨnmɨkarzim igharagha oto
(Mak 9:2-13; Luk 9:28-36)

1 Ezɨ 6plan arueba gɨvazɨma, Iesus Pita ko Jems uan dozim Jon, ko a me
inigha, memɨghsɨar ekiar mamɨn ghuavanabogha, uarira kagh iti.

2 Egha me garavɨra itima, Iesusɨn mɨkarzim igharaghav oto. Ezɨ an guam
mati aruem a gisira, ezɨ an korotiaba ghurghurigha angazangarir mamɨn
mɨn sira.

3EzɨMoses ko Elaija otogha Iesus komɨgei.
4 Ezɨ Pita kamaghɨn gara, egha Iesus mɨgɨa ghaze, “Ekiam, bar deragha e

kagh iti! Nɨ ifueghtɨma, kɨ purirpenir pumuning ko mɨkezimɨn ingaram. Nɨ
bagh tam, Moses bagh tam, egh Elaija bagh tam.”

5 Pita mɨgɨavɨra itima, ghuariam angazangarimɨn mɨn isiragha me avara.
Ezɨ ghuariar kamɨn aven me tiarir mam barazima a kamaghɨn mɨgei, “Kar
nan Otarir kɨ bar ifongezim. Ia anarɨram oragh!”

6 Me kamaghɨn oragha, bar puv atiatigha tevibar pɨrigha uan guaba
nguazimɨn akuigha ireghav iti.

7Ezɨ Iesus me bagha iza men suigha kamaghɨnmemɨgei, “Ia dɨkafigh, egh
atiatinganmarkɨ.”

8Ezɨme dɨkavigha ua tavɨn garir puvatɨ, Iesus uabɨra iti.
9Eghamemɨghsɨamategha ghuaghira amemɨgɨa ghaze, “Ia irebamɨnmɨn

ganizir bizim, bar an gun tavmɨkɨmanmarkɨ. Egh ikɨmangɨGumazamizibar
Otarim ovegh ua dɨkavigham.”

10Eghameanazai, “Manmaghsua JudanArazibagh fozir gumaziba ghaze,
Elaija faragh izeghtɨ, God Ua e Iniasa Mɨsevezir Gumazim gɨn izam?”

11 Ezɨ a me ikaragha ghaze, “Guizbangɨra Elaija faragh izeghɨva bizibar
akɨram.

12 Ezɨ kɨ ia mɨgei, Elaija izegha gɨfa. Ezɨ gumazamiziba a gɨfozir puvatɨ,
egha uan nɨghnɨzibar gɨn ghua arazir kurabar a gami. Egh me kamaghɨra
Gumazamizibar Otarim arazir kurabar a damutɨ, a mɨzazir kuram iniam.”

13 Iesus kamaghɨnmɨgeimame fo, aGumazamizibaRuerGumazim Jon, an
gunmɨgei.

Iesus otarir mamda duar kuram batoke
(Mak 9:14-29; Luk 9:37-42)

14 Ezɨ Iesus uan suren gumazir pumuning ko mɨkezim inigha ghua gu-
mazamizir avɨrim bato. Ezɨ gumazir mam iza Iesusɨn boroghɨn tevimning
apɨrigha egha ghaze,

15 “Ekiam, nɨ nan otarimɨn apangkufigh. An dapanim abanganizɨ, a bar
pazavɨra iti. Egha dughiar avɨriba an aviba ko dɨpabar ghuaghiri.

16Kɨ a inigha nɨn suren gumazirmaba bagha izezɨmame anekɨran ibura.”
16:28: Mk 9:1, Lu 9:27 16:28: Mak 9:1; Luk 9:27 17:1: 2 Pita 1:17-18 17:5: Stt 22:2, Lo

18:15, Sng 2:7, Ais 42:1, Mt 3:17, 12:18, Mk 1:11, Lu 3:22 17:5: Jenesis 22:2; Godɨn Araziba 18:15;
Onger Akaba 2:7; Aisaia 42:1; Matyu 3:17; 12:18; Mak 1:11; Luk 3:22 17:9: Mt 8:4, 9:30, 12:16, 16:20

17 Ezɨ Iesus an akam ikaragha kamaghɨn mɨgei, “Oio, kɨ bar amɨra, ia
dughiar kamɨn itir gumazamiziba, ian nɨghnɨzir gavgaviba puvatɨ, ian araz-
iba ko nɨghnɨziba bar derazir puvatɨ. Dughiabar manmaghɨn, kɨ ia ko ikɨ ian
osɨmtɨziba ateram? Nɨ uan otarim inigh kagh izɨ.”

18 Ezɨ Iesus duar kuram batoghezɨ, duar kuram otarim ataghizɨma, an
arɨmariammaghɨra gɨfa.

19 Ezɨ Iesusɨn suren gumazibara gɨn iza kamaghɨn an azai, “Manmagh
amizɨ, e duar kurar kam batoghava avenge?”

20-21 Ezɨ a me mɨgɨa ghaze, “Ian nɨghnɨzir gavgavim bar sufi, ezɨ ia a
batoghan ibura. Kɨ guizbangɨra ia mɨgei, ian nɨghnɨzir gavgavim zuravarim
mastetɨn ovɨzitamɨn mɨn ikɨva, ia mɨghsɨar kam mɨkɨm suam, nɨ sɨvagh
munagh mangɨ, eghtɨ a mangam. Ia nɨghnɨzir gavgavim ikɨ, ia guizbangɨra
biziba bar dar amuam.”*

Iesus ua ghaze, an ovegh dɨkavam
(Mak 9:30-32; Luk 9:43-45)

22Ezɨ Iesus uan suren gumaziba ko ghua Galilin Distrighɨn uari akuvagha
kamaghɨn me mɨgei, “Me Gumazamizibar Otarim isɨ gumazibar agharim
datɨgham.

23 Eghtɨ me a mɨsueghtɨ an aremeghɨva, egh dughiar mɨkezimɨn a ua
dɨkavigham.” Ezɨ an suren gumaziba akar kam baregha, naviba bar oseme.

Iesus Godɨn Dɨpenimɨn ivezim anɨngi
24Ezɨ Iesus gɨn uan suren gumaziba ko ghua nguibar ekiamKaperneamɨn

otivigha itima, Godɨn Dɨpenimɨn takis isir gumaziba, Pita bagha iza kam-
aghɨn an azai, “Ian tisa ti uaghan Godɨn Dɨpenimɨn takis anɨdi, o?”

25Ezɨ Pita ghaze, “Are.”
Egha dɨpenimɨn aven zuima, Iesus maghɨra an azai, “Saimon, nɨ man-

maghɨn nɨghnɨsi? Nguazir kamɨn atriviba takisɨn avɨriba isa, egha me te
da, takisba isi? Me uan adarazi da takisba isi, o me Kantrin Igharazibar
Gumazamiziba da takisba isi?”

26Ezɨ Pita ghaze, “Me gumazir igharaziba da takisba isi.” Ezɨ Iesus a mɨgɨa
ghaze, “Kamaghɨn amizɨma, men adarazi uari takisbar anɨngan kogham.

27 Eghtɨ me en ataran koghsɨva, nɨ dɨpamɨn mangɨ akezim akun. Egh
osirir nɨ faraghɨvɨra guraghamim, a inigh an akam akarigh, egh dagɨatamɨn
gantɨma a ikiam. Egh nɨ dagɨar kam inigh, egh ga uaning bagh a isɨ me
danɨngigh.”

18
God Bizibagh Ativamin Dughiamɨn, tina ziar ekiam iniam
(Mak 9:33-37; Luk 9:46-48)

1Dughiar kamɨn Iesusɨn suren gumaziba iza kamaghɨn an azai, “Tina God
Bizibagh Ativamin Dughiamɨn ziar ekiam iniam?”*
17:17: Lo 32:5, 32:20, Jo 14:9 17:17: Godɨn Araziba 32:5; 32:20; Jon 14:9 17:19: Mt 10:1
17:19: Matyu 10:1 17:20-21: Mt 21:21, Mk 11:23, Lu 17:6, 1 Ko 12:9, 13:2 17:20-21: Matyu

21:21; Mak 11:23; Luk 17:6; 1 Korin 12:9; 13:2 * 17:20-21: Fofozir gumazir maba nɨghnɨgha ghaze,
mɨgɨrɨgɨar mam uaghan vezɨn kamɨn iti. A kamakɨn: “Duar kurar kaba batozir arazir vamɨra. E
dagheba ataghɨragh egh uaghan God ko mɨkɨmam. Bar tuavir kamra e duar kuraba batogham, ua
tuaviba puvatɨ.” 17:22: Mt 16:21 17:22: Matyu 16:21 17:24: Kis 30:13, 38:26 17:24: Ua
Me Ini 30:13; 38:26 18:1: Lu 22:24 18:1: Luk 22:24 * 18:1: Matyun osiziribar aven, Iesusɨn
mɨgɨrɨgɨar ruaribar dɨbobonim 5pla. Kar namba 4. Ezɨ abuananam ikiavɨra iti. Mɨgɨrɨgɨar 18:3-35ɨn
aven itiba, da arazir Iesusɨn gɨnmangamin gumazamiziba deragh uari damuamibav gei.

2Ezɨ Iesus borir mamɨn dia, ezɨ a izima amen tongɨn anesara.
3Egha a kamaghɨnmemɨgei, “Kɨ guizbangɨra ia mɨgei, ia uari giragh borir

dozir kabar mɨn otoghan kogh, ia God Bizibagh Ativamin Dughiamɨn aven
ikian kogham.

4Gumazir uabɨdɨkabɨragha, borir dozir kamɨnmɨn itim, gumazir kamGod
Bizibagh Ativamin Dughiamɨn ziar ekiam ikiam.

5 Egh gumazitam o amizitam na gɨnɨghnɨgh egh borir dozir kamagh
garitam inigh an akuragham, kamaghɨn a na inigha nan akurvasi.”

Nɨghnɨzir gavgavibagh asɨghasɨzir
bizir kuraba

(Mak 9:42-48; Luk 17:1-2)
6 Ezɨ Iesus ua kamaghɨn mɨgei, “Tina nɨghnɨzir gavgavim nan itir borir

katam damightɨ an arazir kuratam damightɨ, a helɨn mangɨva, ivezir bar
kuram iniam. Kamaghɨn dera, me dagɨar ekiam an fɨrim dafaghɨva ongarir
konimmɨkɨnightɨ an aremegham.

7 “Kɨ ghaze, gumazamizir nguazimɨn ikiava igharaz darazigh amima
me arazir kurabagh amiba, mevzika! Me kuram iniam! Arazir kuraba
guizbangɨra otifi, ezɨ arazir kurabagh amima da otivir gumazamiziba, kɨ
ghaze, Iavzika! Ia kuram iniam!

8 “Eghtɨ nɨn dafarim o suem nɨ damutɨ, nɨ arazir kuratam damighɨva,
anetughamakunigh. Kamaghɨndera, nɨdafarir vamɨra ko suer vamɨra ikɨva
zurara itir ikɨrɨmɨrir aghuimɨn aven mangam. Nɨ dafarir pumuning o suer
pumuning ikɨtɨme nɨ isɨva avir munger puvatɨzimmɨkɨnigham.

9 Egh nɨn damazim nɨ damutɨ nɨ arazir kuratam damightɨ, nɨ anesigh a
makunigh. Kamaghɨn dera, nɨ damazir vamɨra ikɨ, egh uaghan zurara itir
ikɨrɨmɨrir aghuimɨnavenmangam. Nɨdamazir pumuning ikɨtɨmamenɨ isɨva
helɨn avimmɨkɨnigham.

10-11 “Ia deragh uari bagh gan! Ia borir dozir kabar tongɨn tav gɨnɨghnɨgh
kamaghɨn mɨkɨman markɨ, a pura bizim.† Puvatɨ. Kɨ ia mɨgei, men enselba
zurara nan Afeziar uan Nguibamɨn itimɨn damazimɨn iti.”‡

Sipsipɨn ovengezimɨn akar isɨn zuim
(Luk 15:3-7)

12 Ezɨ Iesus ua kamaghɨn mɨgei, “Ia manmaghɨn nɨghnɨsi? Gumazitam
100pla sipsipba ikɨtɨ tam oveghtɨma, a ti manmaghɨn damuam? A ti a burian
kogham, o? Puvatɨ. A 99plaateghtɨdapuramazenan ikɨdamɨtɨ, eghtɨamangɨ
ovengezim buri mangɨ, an apighvɨra gɨvagham.

13Kɨ guizbangɨra iamɨgei, an abatogh eghbar akuegham. Eghanagoroger
ekiar kam, an agoroger 99plan ovengezir puvatɨzir kaba bagha itim, bar a
gafiragham.

14 Kamaghɨra ian Afeziar uan Nguibamɨn itim, borir katam ovengan an
aghua.”

Aveghbuar arazir kuram nɨ gamizim
15 Egha Iesus ua kamaghɨn mɨgei, “Nɨn aveghbuam arazir kuram nɨ

damightɨ, nɨ an bighan mangɨ egh gua uaningra ikɨva nɨ a ko gua bizir kam
anekɨrigh. A nɨ baraghtɨ, nɨ ua uan aveghbuam inigham.§

16Egh a nɨ baraghan aghuaghtɨ, nɨ gumazitamuam, o igharazir pumuning
uamme inightɨ, me nɨn gɨn mangɨ. E fo, Godɨn Akɨnafarim kamaghɨn mɨgei,
‘Nɨ gumazitamɨn arazir kuram an gun a mɨkɨmsɨ, gumazir pumuning ko
mɨkezim gavgavim nɨnmɨgɨrɨgɨabar anɨngam.’

17Egh gumazir nɨ mɨgeir kam uaghanmen akam baraghan aghuaghtɨma,
nɨ an arazibar gun Siosɨn adaraziv kɨmam. Eghtɨ a uaghan me baraghan
aghuaghtɨ, nɨGod gɨfozir puvatɨzir gumazim o dagɨaba isir gumazimɨnmɨn a
damu.

18 “Kɨ guizbangɨra ia mɨgei, bizir manam ia nguazimɨn a ikeghtɨ, God uan
Nguibamɨn uaghan a ikegham. Egh ia nguazimɨn bizir manam fɨrightɨ, God
uan Nguibamɨn uaghan a fɨrigham.

19 “Egha kɨ ua iamɨgei, gua taning kagh nguazimɨn bizitam bagh nɨghnɨzir
vamɨra ikia a iniasa a bagha God ko mɨgei, nan Afeziar uan Nguibamɨn itim
a isɨ gua danɨngam.

20 Egh gumazir pumuning, o pumuning ko mɨkezim nan ziamɨn uari
akuvagh ikɨtɨ, kɨ uabɨmen tongɨn ikiam.”

Iesus igharaz darazir arazir kuraba gɨn amangasa akar isɨn zuim akuri
21 Ezɨ dughiar kamɨn Pita iza kamaghɨn Iesusɨn azai, “Ekiam, kɨ man-

maghɨn dughiabar arazir kurabar na gamizir gumazimɨn araziba gɨn
amangam. Ti 7plan dughiaba?”

22 Ezɨ Iesus kamaghɨn a mɨgei, “Kɨ 7plan dughiabar an arazir kuraba gɨn
amangasa nɨmɨgeir puvatɨ. Nɨ zurazurara an arazir kuraba gɨn amang.

23 “Ia oragh. God Bizibagh Ativamin Dughiam mati, atrivir mam ko an
ingangarir gumazibar eghaghanim. Atrivimuandagɨaba isa uan ingangarir
gumazibar dafarim gatɨgha ghaze, me gɨn ua da ikarvagham. Dughiar mam
atrivimme a ikarvaghamin bizim akɨrasa.

24An adar kɨrir dughiam, me gumazir atrivim da 10 milien kina inizimɨn
akua izi.

25Ezɨ a dagɨar inizir kabar ikarvaghan ibura. Kamaghɨn atrivimmemɨgɨa
ghaze, me gumazir kam inigh an amuiroghboriba sara dagɨaba bagh me
amadagh, egh men ivezim inigh. Egh me ateghtɨ me gumazir igharazimɨn
ingangarir gumazir kɨnibarmɨn ikɨ. Egh an biziba bar da amadagh, dagɨaba
inigh egh a na da inizir biziba ikarvagham.

26Ezɨ ingangarir gumazir kam kamaghɨn oregha atrivimɨn guamɨn irɨgha
kamaghmɨgɨa a gakaghori, ‘Nɨ nan apangkuvigh, egh namɨzuam. Eghtɨ kɨ nɨ
da inizir biziba bar da ikarvagham.’

27Ezɨ atrivim an apangkuvigha, a inizir biziba uaghan da gɨn amada.
28 “Ezɨ ingangarir gumazir kam atrivimɨn dɨpenim ategha ghua a ko

ingaritav bato. A ko ingarir gumazir kam, faragha a da 10 kina inigha a
ikarazir puvatɨ. Ezɨ gumazir atrivim ko ikegha izir kam, maghɨrama an
fɨrimɨn suigha anegoava kamaghɨn a mɨgei, ‘Nɨ na da inizir dagɨaba bar da
ikaragh.’

29“Ezɨgumazir kamanguamɨn irɨghaagakaghoraghaze, ‘Nɨnanapangku-
figh, egh namɨzuam. Eghtɨ kɨ nɨ da inizir biziba ua da ikarvagham.’

30 Ezɨ gumazir kam a baraghan aghua, egha a inigha ghua kalabus gatɨ,
eghtɨ a ikɨmangɨ dagɨar kaba ikaragham.

31 “Ezɨ aning ko ingarirmarasi, arazir kamɨn ganighamennaviba barmen
ikufi. Egha me ghua atrivim batogha gumazir kam, a ko ingarir gumazim
gamizir arazibar gun amɨkeme.

32Ezɨ atrivim gumazir kamɨn diazɨma, a uam a bagha ghu. Ezɨ a kamaghɨn
a mɨgɨa ghaze, ‘Nɨ bar ingangarir gumazir kuram! Nɨ faragha na gamuava
araima, kɨ dagɨar nɨ iniziba bar da gɨn amada.

33 Kɨ nɨn apangkufi, kamaghɨn amizɨ, nɨ tizim bagha nɨ ko ingarir tavɨn
apangkuvan aghua?’

34 Egha atrivim atarava gumazir kam isa, mɨzazim a gasamin gumazibar
dafarim gatɨ. Eghtɨ a kaghɨra ikɨ mangɨ, a biziba bar da ikarvaghamin
dughiamɨn tugham.

35 “Eghtɨ ia uan aveghbuabar arazir kurar me ia gamiba, ia guizbangɨra
uan navir averiabar aven, da gɨn amangan koghtɨma, nan Afeziar uan
Nguibamɨn itim uaghan kamaghɨra ia damuam.”

19
Iesus poroghamiba uari

ataghɨrazir arazibav gei
(Mak 10:1-12; Luk 16:18)

1 Iesus mɨgɨrɨgɨar kaba agɨvagha, Galilin Distrik ategha, Judian Distrighɨn
ghua Jordanɨn Fanemɨn vongɨn ghu.

2Ezɨ gumazamizir avɨrimangɨnzui, ezɨ adanganir kamɨnmenarɨmariaba
agɨfa.

3Ezɨ Farisin maba Iesus basamasa iza kamaghɨn an azai, “Nɨ manmaghɨn
nɨghnɨsi? Gumazim uan ifongiamɨn gɨn ghua uan amuim puram ane-
taghɨraghsɨdamutɨ, JudanAraziba ti anamamangatɨgham,o tipuvatɨgham?”

4 Ezɨ Iesus me ikaragha kamaghɨn men azai, “Ia ti Godɨn mɨgɨrɨgɨaba itir
Akɨnafarimɨn ganizir puvatɨ? Akar kamghaze, ‘Godbar faraghavɨra nguazir
kam ko biziba bar dar ingara, gumazamizibar ingarigha me gamizɨ, men
marazi gumazibar mɨn otivizɨ, marazi amizibar mɨn otifi.’

5 Ezɨ God ghaze, ‘Kamaghɨn amizɨ, gumazim uan ameboghfeziaba ategh
mangɨ, a uan amuim ko aning uaningɨn porogham. Egh aning inivafɨzir
vamɨram otogham.’

6God kamaghɨnmɨkemezɨma, aning ua gumazir pumuning puvatɨ. Aning
inivafɨzir vamɨra ikiam. Kamaghɨn amizɨ, God bizir pumuning isafuraghtɨ,
gumazitam aning abighan kogham.”

7 Ezɨ Farisiba kamaghɨn a mɨgei, “Manmaghɨn amizɨ, Moses osira ghaze,
gumazimamuimataghɨraghsɨva, a baghakɨnafarimosirighadanɨngigh, egh
amuim batueghtɨma amangɨ?”

8 Ezɨ Iesus kamaghɨn me mɨgɨa ghaze, “Ian naviba gavgafi. Kamaghɨn
amizɨ, Moses ian amamangatɨzɨma, ia uan amuiba ataghɨrasi. Faraghavɨra
arazir kam puvatɨ.

9 Ezɨ kɨ kamaghɨn ia mɨgei, gumazitamɨn amuim, a gumazir igharaziba
tintinibar me isava akuir arazitam damighan koghtɨma, an a batuegh egh
amizir igharazitam inigh an ikiam, gumazir kam poroghamiba uari bakeir
arazim gami.”

10 Ezɨ Iesusɨn suren gumaziba akar kam baregha kamaghɨn Iesus mɨgei,
“Arazir kabanagh poroghamibar tongɨn ikɨtɨma, gumaziba amuibar ikian
kogham.”

11 Ezɨ Iesus kamaghɨn me mɨgei, “Gumazamiziba bar akar kam inian
kogham. Puvatɨ, God gavgavir kam isava gumazir vabaram anɨngi. Kam-
aghɨnme amuibar ikian kogham.

12 Guizbangɨra, marazi amebaba me batima, men inivafɨziba ikufi.
Marazi, meme aghori, eghtɨ me boriba inian kogham. Marazi God Bizibagh
Ativamin Dughiam gɨnɨghnɨgha amuiba ko pabar ikian aghua. Tina akar
kam inisɨva amar a ini.”

Iesus ghaze, Ia boriba ateghtɨ,
me na bagh izɨ

(Mak 10:13-16; Luk 18:15-17)
13 Ezɨ dughiar kamɨn gumazamiziba borir doziba inigha Iesus bagha izi.

EghtɨauandafarimningmegisɨndarɨghmebaghGodkomɨkɨmasame izima,
an suren gumazibamen ataramen anogorosi.

14 Ezɨ Iesus kamaghɨn me mɨgei, “Nɨ tina God Bizibagh Ativamin
Dughiamɨn aven ikɨsɨ, borir dozir kabar mɨn ikɨ. Kamaghɨn amizɨ, ia borir
doziba ateghtɨ, me na bagh izɨ, eghmen anogoroghanmarkɨ.”

15 Egha Iesus dafarimning vaghvagha me gisɨn arigha, danganir kam
ategha ghu.

Gumazir igiar bizir avɨriba itim iza Iesus komɨgei
(Mak 10:17-31; Luk 18:18-30)

16Ezɨ gumazirmam iza kamagh Iesusɨn azai, “Tisa, kɨmanmaghɨn damigh
zurara itir ikɨrɨmɨrir aghuarim iniam?”

17Ezɨ Iesus kamaghɨn amɨgɨa ghaze, “Nɨ tizim bagha arazir aghuiba bagha
nan azai? Gumazir vamɨra, a dera. Egh nɨ zurara itir ikɨrɨmɨrir aghuim inisɨ,
Godɨn akabar gɨnmangɨ.”

18Ezɨ gumazir kam kamaghɨn Iesusɨn aza ghaze, “Nɨ Godɨn Akar Gavgavir
manabav gei?”

Ezɨ Iesus ghaze, “Ia gumazitam mɨsueghtɨ an aremeghan markɨ, ia
poroghamiba uari bakeir arazim damuan markɨ, ia okɨman markɨ, egh ia
pura gumazamizibagh ifarɨva, me isɨ kotiam darɨghanmarkɨ,

19 egh ia uan amebaba ko afeziabar apengan ikɨ me baragh, egh ia uarigh
ifongezɨmoghɨn gumazamizir igharazibagh ifongegh.”

20Ezɨ gumazir igiar kamkamaghɨn Iesusmɨgei, “Akarkabanagh, kɨbardar
gɨn zui. Kɨ ua tizim damuam?”

21 Ezɨ Iesus kamaghɨn a mɨgɨa ghaze, “Nɨ bar deragh otivan ifueghɨva,
mangɨ uan biziba bar da amadagh. Egh dar dagɨaba inigh egh da isɨ
gumazamizir biziba puvatɨzibar anɨngigh. Nɨ kamaghɨn damightɨ, bizir bar
aghuiba nɨ bagh Godɨn Nguibamɨn ikiam. Egh nɨ nan gɨn izɨ.”

22Gumazir igiar kam, a bizir bar avɨriba ikia, kamaghɨn oregha navimbar
an osemezɨ, a ghu.

23 Ezɨ Iesus kamaghɨn uan suren gumazibav gei, “Bar guizbangɨra kɨ
ia mɨgei, gumazamizir bizir bar avɨriba itiba, God Bizibagh Ativamin
Dughiamɨn avenmangan iburagham.

24 Egha kɨ ua ia mɨgei, kamelɨn tam iniba isair dɨkonir torimɨn aven
mangɨsɨ ingangarir dafamdamigh avenmangam. Eghtɨ gumazamizir biziba
avɨrasemeziba, me God Bizibagh Ativamin Dughiamɨn mangɨsɨ guizbangɨra
bar iburagham!”

25Ezɨansurengumazibaakarkambareghadɨgavirkuramgamighaghaze,
“Kamaghɨn damightɨ, tinara zurara itir ikɨrɨmɨrir aghuir kam iniam?”

26 Ezɨ Iesus damazim meraram asaragha ghaze, “Bizir kaba gumazimɨn
bar osemegham. Bizir kaba Godɨn osemezir puvatɨ. A biziba bar dagh ami.”

27Akamaghɨnmɨkemezɨ, Pita an akam ikaragha ghaze, “Nɨ ge, e uanbiziba
bar da ategha, nɨn gɨn ize. E tizitam iniam?”

28Ezɨ Iesus kamaghɨnmemɨgei, “Kɨ guizbangɨra ia mɨgei, God nguazim ko
overiar igiam akɨramin dughiamɨn Gumazamizibar Otarim ziar bar ekiam
iniam, egh atrivir dabirabim daperagham. Eghtɨ ia nan gɨn aruizir darasi, ia
uaghan 12plan atrivir dabirabibar apiagh Israelian anabar 12plan ganam.

29 Eghtɨ tina nan ziam bagh nɨghnigh, uan dɨpeniba, aveghbuaba,
buaramiziba, afeziam, amebam, boriba ko nguaziba, ateghtɨ, God gumazir
kam ivezir bar aghuim a danɨngam. Ivezir kam, a nguazir kamɨn itir bizir
kaba bar dagh afiragham. Eghtɨ a uaghan zurara itir ikɨrɨmɨrir aghuimɨn
aven ikiam.

30 Eghtɨ dughiar kamɨn faragha itir gumazamizir avɨriba, me gɨn ikɨtɨma,
datɨrɨghɨn gɨn itir gumazamizir avɨriba, me gɨn faraghmangam.”

20
Wainɨn azenimɨn ingarir gumazibar akar isɨn zuim

1 Egha Iesus ua kamaghɨn mɨgɨa ghaze, “Kɨ gumazamiziba faragh ikiasa
mɨgeir nɨghnɨzimkɨ kamaghɨnamɨkɨmasa. GodBizibaghAtivaminDughiam
mati, gumazir mam wainɨn azenir ekiam iti. Egha a mɨzarazimra ghua
wainɨn azenimɨn ingarasa ingangarir gumazir maba ini.

2 Ezɨ gumazir kaba a ko akam akɨri, egha wan kina wan kina aruer
vamɨra iniasa ifonge, ezɨgumazir ekiammeamadazɨmeanwainɨnazenimɨn
ingarasa ghue.

3Ezɨ gumazir ekiar kam 9 klok kamaghɨn ghua biziba amadir danganimɨn
gumazir mabar gari, me iti.

4 Ezɨ a kamaghɨn me mɨgei, ‘Ia uaghan mangɨ nan wainɨn azenimɨn ingar,
eghtɨ kɨ ian ingangarimɨnmɨrara ia givezam.’

5 Ezɨ me ingarasa ghue. Ezɨ gumazir ekiar kam 12 klok ko 3 kloghɨn ghua
arazir kamram amua ua gumazir maba ini.

6 “Egha 5 klok ko kamaghɨn ghua ua gumazir mabar gari, me pura
tuivighav iti. Ezɨ a kamaghɨnmen azai, ‘Ia manmaghɨn amigha aruer kamɨn
pura iti.’

“Ezɨme amɨgɨa ghaze,
7 ‘Tav ingangaritam e ganɨngizir puvatɨ.’
“Ezɨ gumazir ekiam me mɨgɨa ghaze, ‘Ia uaghan mangɨ nan wainɨn

azenimɨn ingar.’
8 “Ezɨ aruem gɨvazɨma gumazir ekiam uan ingangarir gumazibar garir

gumazim kamaghɨn a mɨgɨa ghaze, ‘Nɨ ingangarir gumazibar diagh men
ivezimme danɨng. Egh nɨ gumazir bar gɨn izezibar ikegh ivezimme danɨng,
mangɨ faragha izezibar gɨfagh.’

9Ezɨ gumazir 5 kloghɨn izeziba iza wan kina, wan kina isi.
10 Ezɨ gɨn gumazir faraghavɨra ingariba iza nɨghnɨgha ghaze, me ti dagɨar

ekiatam iniam. Puvatɨ, me uaghanwan kina wan kina ini.
11 “Egha me dagɨar me inizibar gara wainɨn azenimɨn ghuavimɨn atara

kamaghɨn amɨgɨa ghaze,
12 ‘Gumazir kaba bar gɨn izegha auan vamɨran ingari, ezɨ e mɨzaraghara

izegha ingangarir ekiamgamima, arueme gaponge. Ezɨnɨ ivezir vamɨra bar
e ganɨngi.’

13 “Ezɨ azenimɨn ghuavim akar kam baregha kamaghɨn men mav mɨgei,
‘Namakam, kɨ arazir kuratam ia gamizir puvatɨ. Ia ti faragha, ia wan kina
iniasa akam akɨri?

14Nɨ uan ivezim inigh mangɨ. Kɨ kamaghɨn ifonge, kɨ dagɨaba gumazir gɨn
izezim gɨvezir moghɨra nɨ givesi.

15Karnanbizimra. Kɨ ti uandagɨabauan ifongiamɨndaranɨngankogham?
Egha kɨ arazir bar aghuim gumazir kabagh amizɨma nɨ tizim bagha navir
averiamɨn na baseme?’ ”

16 Egha Iesus ghaze, “Kamaghɨra gumazir gɨn izeziba faragh ikiam, eghtɨ
faragha itibame gɨnmangam.”

Iesus uan ovever dughiam, dughiarmɨkezimɨn uam amɨgei
(Mak 10:32-34; Luk 18:31-33)

17Egha Iesus uan suren gumazir 12pla ko Jerusalemɨn zui. Egha me ghua
a me inigha danganir mɨriar mamɨn ghuame uarira ikiava, egha kamaghɨn
amemɨgɨa ghaze,

18 “Ia oragh, E nguibar ekiam Jerusalemɨn ghuavanadi. Eghtɨ gumazitam
Gumazamizibar Otarim isɨva, Judan Arazibagh fozir gumaziba koma ofa
gamir gumazir ekiabar anɨngam. Eghtɨ me a isɨ kotiam datɨghɨva, egh a
mɨsueghtɨ an aremeghsɨva me akabar kɨram, egh me kamaghɨn a mɨkɨm
suam, Nɨ aremegham.

19 Egh me a inigh Kantrin Igharazibar Gumazamizibar dafaribar arightɨ,
gumazir kaba a dɨpovam, egh a ifozoroghɨva a isɨ ter ighuvimɨna gafughtɨ an
aremegham. Eghtɨ aruer mɨkezim gɨvaghtɨ, a ua dɨkavigham.”

Jems ko Jon
gumazir ekiamningɨn otivasa

(Mak 10:35-45)
20Ezɨ Sebedin amuimuanotarimning ko Iesus bagha izi. Me izava aningɨn

amebam itevimning apɨrigha, ua bagha bizitam damuasa an azai.
21Ezɨ Iesus an azara, “Nɨ tizim baka?”
Ezɨaghaze, “Nɨkamaghɨnnabaghdamu,nɨAtrivirEkiamɨnotogh, eghnan

otarimning ateghtɨ, tav nɨnagharir guvimdaperaghtɨ, tav nɨnagharir kɨriam
daperagh.”

22Ezɨ Iesus akambaregha kamaghɨn a ikaragha ghaze, “Nɨ azangsɨzir bizir
kam, nɨ anmɨngarim gɨfozir puvatɨ, egha nɨ a bagha nan azai.”
Egha aningɨn azara, “Gua ti kɨ ateramin osɨmtɨzim, uaghan an ateramin

gavgavim iti?”
Ezɨ aning ghaze, “Are, ga gavgavim iti.”
23 Ezɨ Iesus kamaghɨn aning mɨgɨa ghaze, “Guizbangɨra, gua kɨ ateramin

osɨmtɨzim, gua a iniam. Egha kɨ tav amɨseveghtɨ a nan kɨriam ko guvimɨn
dapiamin bizim, a nan bizim puvatɨ. Ezɨ danganir kabanang, nan Afeziam
dar apiasa gumazir maba amɨsevegha, me bagha dar kɨrigha gɨfa.”

24Ezɨ suren gumazir 10pla akar kam baregha aningɨn atari.
25 Ezɨma Iesus men diazɨ, me izima a ghaze, “Ia fo, Kantrin Igharazibar

Gumazamizibar atriviba pamten me gamima, me bar men apengan iti. Ezɨ
men gumazir dapaniba uan akaba baraghasa puvɨra me abɨraghbɨrasi.

26Eghtɨ arazir kaba ian tongɨn ikian kogham. Gumazir manam ian tongɨn
ekiamɨn ikɨsɨ, a ingangarir gumazimɨnmɨn ikɨ.

27Eghtɨ gumazirmanam ian faraghmangɨsɨ, a bar ian ingangarir gumazir
kɨnimɨnmɨn ikɨ.

28 Ezɨ kamaghɨra Gumazamizibar Otarim iza, gumazamizibar amutɨ me
a bagh ingarasa, a izezir pu. Puvatɨ, a me bagh ingarasa ize. Egha a
gumazamizir avɨriba bagh aremegh uame givezeghme iniasa ize.”

Iesus gumazir damazir kurar pumuning gamizɨ, aning gari
(Mak 10:46-52; Luk 18:35-43)

29 Egha Iesus uan suren gumaziba ko Jerikon nguibar ekiam ategha zui.
Ezɨ avɨrir ekiam an gɨn zui.

30 Ezɨ gumazir damazir kurar pumuning tuavir apɨnimɨn aperaghav iti.
Egha aning orazima Iesus tuavir kamɨn izima, aning pamten kamaghɨn dei,
“Nɨ Devitɨn Otarim, nɨ gan apangkufigh.”

31 Ezɨ gumazamiziba aning barazi, aning deima, me pamten aningɨn
anogorogha ghaze, gua uan akamning dukuagh. Me kamaghɨn aning
mɨgeima, aning tiarim akarava dɨa ghaze, “Ekiam, nɨ Devitɨn Otarim, nɨ gan
apangkufigh.”

32 Kamaghɨn amizɨ, Iesus tugha aningɨn dɨa ghaze, “Kɨ tizim gua bagha a
damuasa, gua ifonge?”

33 Ezɨ aning a ikaragha ghaze, “Ekiam, nɨ gan damaziba kuightɨ, ga ua
ganasa.”

34Ezɨ Iesus aningɨnapangkuvigha eghadafarimaningɨndamazibaghatɨzɨ,
aningɨn damaziba maghɨra ua derazɨ, aning ua gari. Egha maghɨra Iesusɨn
gɨn zui.
Iesus Jerusalemɨn otogha gumazamizibar sure gami

21
(Sapta 21--25)

Iesus atrivimɨnmɨn Jerusalemɨn aven zui
(Mak 11:1-11; Luk 19:28-40; Jon 12:12-19)

1Egha Iesus uan suren gumaziba kome Jerusalemɨnboroghɨn izavaOlivɨn
Mɨghsɨamɨn iza Betfagen nguibamɨn oto. Egha Iesus uan suren gumazir
pumuning amaga,

2 kamaghɨn aning mɨgei, “Gua nguibar munagh itimɨn mangɨ, egh gua
gantɨma, donkinmammea ikezɨmaauannguzir asemko iti. Aningɨnbenim
fɨrigh na bagh aning inigh kagh izɨ.

3Eghtɨ gumazitamguanazangtɨma, guaamɨkɨmsuam, ‘Ekiam ingangarim
aningɨn iti.’ Eghtɨ gumazir kam zuamɨra puram aning ateghtɨ, aning izam.”

4 Godɨn akam inigha izir gumazim Aisaia faragha mɨkemezir akaba oti-
vasa, bizir kaba otifi. Akar kam kamakɨn,

5 “Nɨ akar kam isɨva Saionɨnnguibar ekiamɨn itir gumazamizibav kemegh.
Ia gan, ian atrivimra mara, ia bagha izi! A gumazir kɨnir ziaba puvatɨzir
mamɨnmɨndonkinmamgaperagha izi, kardonkinamebamɨnnguzir asem.”

6Ezɨ Iesusɨn suren gumazimning ghua amɨkemezɨmoghɨn ami.
7 Egha aning donkin amebam nguzir asem sara aning inigha iza, egha

uan korotiar azenan azuiba suegha donkiningɨn akɨrimning gisɨn atɨzɨ, Iesus
korotiar kabagh isɨn apera.

8 Ezɨ gumazamizir avɨriba uan korotiar azenimɨn azuiba suegha tuavim
mughara zui. Ezɨmarazi temer aguaba oka da isa tuavir torim garɨsi.

9 Ezɨ gumazamizir faragha zuiba ko Iesusɨn gɨn iziba, uan tiariba akara
ghaze, “Hosana! Ia Devitɨn Otarimɨn ziam fɨ! Gumazir, Ekiamɨn ziam ko
gavgavimɨn izim, God deragh a damu! Hosana! Ia Nguibar bar pɨn itimɨn
itir Godɨn ziam fɨ!”

10 Ezɨ Iesus Jerusalemɨn aven ghuzɨ, an itir gumazamiziba dɨgavir kuram
gamigha tintinibar uarir azai,

11 “Kar gumazir manam?”
Ezɨ Iesusɨn gɨn izezir darazi ghaze, “Kar Iesus, a Godɨn akam inigha izir

gumazim. A Galilin Distrighɨn aven itir nguibamNasaretian gumazim.”

IesusGodɨnDɨpenimavɨnizirdɨvazimɨnavenbizibaamadirgumazamiziba,
me batosi

(Mak 11:15-19; Luk 19:45-48; Jon 2:13-22)
12 Ezɨ Iesus ghua Godɨn Dɨpenim avɨnizir dɨvazimɨn aven gumazamizibar

garima, me biziba amadi, ezɨ a me batosi. Egha gumazamizir dagɨaba
uarir ikarvazibar dakoziba, ko kuarazir bunbaba amadir gumazamizibar
dabirabiba, da fava egha da ighavkɨri.*

13 Egha kamaghɨn me mɨgei, “Godɨn Akɨnafarimɨn aven, osizirim kam-
aghɨn iti, ‘Nan Dɨpenim, God ko mɨgeir Dɨpenimra. Ezɨ ia a gamizɨ, an
okɨmakɨar gumazibar mogomer danganimɨnmɨn oto!’ ”

14 Egha a Godɨn Dɨpenimɨn aven itima, damazir okavɨrɨziba ko suer
amɨriziba a bagha izima, a men arɨmariaba gefi.

15 Ezɨ ofa gamir gumazir ekiaba koma Judan Arazibagh fozir gumaziba
izava an amir arazir ivɨnbabar gari. Egha me orasi, boriba Godɨn Dɨpenim
avɨnizir dɨvazimɨn aven ikia dɨa ghaze, “Hosana! Devitɨn Otarimɨn ziam fɨ.”
Kamaghɨn amizɨ, me bizir kaba bagha atari.
16Egha kamaghɨn Iesusɨn azai, “Nɨ boribamɨgeir akaba barasi, o?”
Ezɨ Iesusme ikaraghaghaze, “Are, ia ti GodɨnAkɨnafarimɨnganizir puvatɨ?

A ghaze, ‘Nɨ borir bar iririviba ko otem apavɨra itibagh amima, me deravɨra
nɨn ziam fe.’ ”

17Eghaameateghaghua JerusalemɨnnguibamateghaBetaninnguibamɨn
ghu, egha kagh akui.

Iesus temer fighmɨkemezɨ, a mɨsɨngi
(Mak 11:12-14; 11:20-24)

18 Egha mɨzaraghara Iesus dɨkavigha ua Jerusalemɨn zuima, mɨtiriam an
azi,

19 ezɨ a tuavir apɨnimɨn temer fighɨn mamɨn garima, a iti. Ezɨ a roghɨra
ghua garima, fighɨn ovɨziba puvatɨ. A pura dafarir kɨniba iti. Ezɨ Iesus temer
kammɨgɨa ghaze, “Nɨ ua ban kogham. Bar puvatɨgham.” Ezɨ tememmaghɨra
mɨsɨngi.

20 Ezɨ an suren gumaziba bizir kamɨn ganigha dɨgavir kuram gamigha,
ghaze, “Temer fighmanmaghɨn amigha zuamɨramɨsɨngi?”

21 Ezɨ Iesus kamaghɨn me ikaragha ghaze, “Kɨ guizbangɨra ia mɨgei, ia
nɨghnɨzir gavgavim ikɨva, okam nɨghnɨghan kogh, egh kɨ fighɨn temem
gamizir arazim, ia uaghan a damuamin gavgavim ikiam. Egha anarɨra
puvatɨ, ia uaghan mɨghsɨar kam mɨkɨm suam, ‘Nɨ dɨkavigh mangɨ, uabɨ isɨ
ongarimmɨkɨnigh.’ Eghtɨ a ia mɨkemezɨmoghɨn otivam.

22Egh ia nɨghnɨzir gavgavim ikɨvaGodkomɨkɨmɨva, eghbiziba baghGodɨn
azangsɨgh, egh ia da iniam.”

Judan gumazir dapaniba Iesusɨn gavgavim bagha an azai
(Mak 11:27-33; Luk 20:1-8)

23Egha Iesus ghua Jerusalemɨn otogha Godɨn Dɨpenim avɨnizir dɨvazimɨn
aven gumazamiziba Godɨn akam men sure gami. Ezɨ ofa gamir gumazir
ekiaba ko Judabar gumazir aruaba iza kamaghɨn an azai, “Nɨ gavgavir
manamɨn amodoghɨn bizir kabagh ami? Ezɨ tina gavgavir kam nɨ ganɨngi?”

24Ezɨ Iesusme ikaragha ghaze, “Kɨuaghan azangsɨzirmam ia damuasa. Ia
deraghvɨram a ikaraghtɨ, kɨ ia mɨkɨmam, kɨ gavgavir manamɨn amodoghɨn
bizir kabagh ami.

25Kɨ Jon bagha ian azai, tina gavgavim Jon ganɨngizɨ a gumazamiziba rue?
A ti Godɨn Nguibamɨn gavgavir kam ini, o a ti gumazamiziba dama a ini?”
Ezɨ me uarira uariv gɨa ghaze, “E suam, ‘An rurim Godɨn ize,’ eghtɨ a ua

kamaghɨn en azaragham, ‘Ia manmaghɨn amigha nɨghnɨzir gavgavim Jonɨn
ikian aghua?’

26 Eghtɨ e suam, ‘Jonɨn rurim gumazamizibar ize,’ kamaghɨn e gumaza-
mizibar atiatingi. E fo, me bar Jonɨn mɨgɨa ghaze, a Godɨn akam inigha izir
gumazir mam.”

27Kamaghɨn amizɨ, me Iesus mɨgɨa ghaze, “E fozir puvatɨ.”
Ezɨ Iesus kamaghɨn me mɨgɨa ghaze, “Kamaghɨra, kɨ uan gavgavim inizir

tuavimɨn gun ia mɨkemeghan kogham.”
Iesus gumazirmamɨn otarimning akar isɨn zuimmɨgei

28 Egha Iesus uam ofa gamir gumazir ekiaba ko gumazir dapaniba kam-
aghɨn me mɨgei, “Ia manmaghɨn nɨghnɨsi? Gumazir mam otarir pumuning
iti. Egha a ghua kamaghɨn otarir ekiam mɨgei, ‘Otarim, nɨ datɨrɨghɨn mangɨ,
wainɨn azenimɨn aven ingar.’

29Ezɨ otarimghaze, ‘Kɨ aghua.’ Eghaua gɨn, nɨghnɨzimgiragha ghua ingari.
30Ezɨ afeziamghuaotarir dozimkamaghɨra an azara. Ezɨ otarimghaze, ‘Kɨ

mangɨ ingaram.’ Egha ghuzir puvatɨ.
31Ezɨ iamanmaghɨnnɨghnɨsi, otarir kamningɨnmanamra afeziamɨnakam

baregha an gɨn zui?”
Ezɨme Iesus mɨgɨa ghaze, “Otarir ekiam.”
Ezɨ Iesus kamaghɨn me mɨgei, “Kɨ guizbangɨra ia mɨgei, gumazir dagɨaba

isiba ko amizir arazir kurabagh amiba, me ia gafiragha faragha God Biz-
ibagh Ativamin Dughiamɨn aven zui.

32Guizbangɨra, Jonotogha arazir aghuimɨn tuavim ianaka, ezɨ ia nɨghnɨzir
gavgavimanakamɨn ikianaghua. Ezɨdagɨaba isir gumazibakoamizir arazir
kurabagh amiba, me nɨghnɨzir gavgaviba an iti. Ia bizir kamɨn ganigha
uan nɨghnɨzibagh irazir puvatɨ, egha nɨghnɨzir gavgavim Jonɨn akamɨn itir
puvatɨ.”

Wainɨn azenimɨn garir gumazir kurabar akar isɨn zuim
(Mak 12:1-12; Luk 20:9-19)

33 Egha Iesus gumazir dapaniba ua kamaghɨn me mɨgei, “Ia akar isɨn
zuir igharazir kam baragh. Gumazir mam wainɨn azenimɨn ingarigha, an
dɨvazim aghui. Egha wainɨn ovɨziba mɨrmɨramin itarim gɨkuigha azenir
dɨpenimɨn ingari, eghtɨ ingangarir gumaziba an ikɨ azenimɨn ganam. Egha
azenir kam isa gumazir mabar agharim gatɨgha ghaze, me gɨn wainɨn
dɨpataba uam a ikaragham. Egha dɨkavigha nguibar saghon itimɨn ghu.†

34 Ezɨ wainɨn ovɨziba kuaramin dughiam roghɨra izezɨma, gumazir kam
uan ingangarir gumazir maba amadazɨma, me wainɨn ovɨzi taba iniasa
ghue.

35 Ezɨ azenimɨn garir gumaziba ingangarir gumazir kaba inigha, mam
mɨsuegha, igharazir mam me a mɨsoghezɨma an areme, egha dagɨabar
igharazir mam ginifi.

36 Ezɨ azenimɨn ghuavim gɨn ua ingangarir gumazir igharaziba amangi.
Me avɨraseme, egha men dɨbobonim faragha izezibagh afira. Ezɨ wainɨn
azenimɨn garir gumazir kaba kamaghɨra uam azenimɨn ghuavimɨn ingan-
garir gumazibagh ami.

37 “Kamaghɨn amizɨ, azenimɨn ghuavim abuan uan otarim amada.
Afeziam ghaze, ‘Me nan otarimɨn akam baregh deragh a damuam.’

38 “Puvatɨ, gumazir kaba otarimɨn gari, a izima, me uarira uariv gei,
‘Gumazir kam izɨva uan afeziamɨn biziba bar da inigham. Aria. E a
mɨsueghtɨ, an aremeka. Egh e uari bagh wainɨn azenim iniam.’

39 Kamaghɨn, me maghɨra an suigha, wainɨn azenimɨn azenan aneku-
nigha, otarimmɨsoghezɨ an areme.

40 “Eghtɨ wainɨn azenimɨn ghuavim izɨ manmaghɨn gumazir kabar
amuam? Iamanmaghɨn nɨghnɨsi?”

41 Ezɨ me a mɨgɨa ghaze, “A gumazir kurar kaba puv me mɨsueghtɨ me
arɨmɨghiregham. Eghtɨ an azenim isɨva gumazir igharazibar anigam, eghtɨ
wainɨn ovɨziba iniamin dughiamɨnme a bagh pozimdaghuigh a danɨngam.”

42 Ezɨ Iesus kamaghɨn men azai, “Ia Godɨn Akɨnafarimɨn aven itir osizirir
kabar ganis, o puvatɨ? Osizirir kaba kamaghɨnmɨgei:

“ ‘Kar dɨpenir akɨnir ingangarir gumaziba aghuazim,
a datɨrɨghɨn dɨpenim aterir guarim gava.

Ekiam uabɨ arazir kam gamizɨma an oto.
Ezɨ e an garima, a bar dera.’

43 “Kamaghɨn amizɨ, kɨ ia mɨgei, God Bizibagh Ativamin Dughiam, God ia
dama a inigh a isɨva, gumazamizir dughiar kamɨn aven ikɨ arazir aghuibar
amuamibar anɨngam.

44 Eghtɨ gumazir manam dagɨar kam gisɨn irɨghɨva, an aghariba
mɨsarighiregham. Eghtɨ dagɨar kam gumazitam gisɨn irɨghɨva, bar
anemɨsararigham.”‡

45 Ofa gamir gumazir ekiaba ko Farisiba akar isɨn zuir kam baregha fo,
Iesus akam isa, me gasara.

46Kamaghɨn amizɨ, me an suighasava amua, egha gumazamizir avɨribar
atiatingi. Me fo, gumazamiziba Iesusɨn mɨgɨa ghaze, a Godɨn akam inigha
izir gumazir mam.

22
Poroghamibar isar ekiamɨn

akar isɨn zuim
(Luk 14:16-24)

1Ezɨ Iesusuamakar isɨnzuirmamɨngumazirdapanibaghamuakamaghɨn
memɨgei,

2 “God Bizibagh Ativamin Dughiam mati, atrivir mamɨn otarim amuimɨn
ikiasava amima, an a bagh isar ekiam gami.

3 Isar dughiam tɨghar otivam, a faraghavɨra isam bagh izasa gumazamiz-
iba bagha akam amada. Ezɨ isamɨn dughiam otozɨma, a gighamizir gumaza-
miziba izasa uan ingangarir gumaziba amada. Ezɨ puvatɨ, gumazamizir a
gighamiziba, me izan aghua.

4 Ezɨ a uan ingangarir gumazir maba amaga, kamaghɨn me mɨgei, ‘Ia
mangɨ, gumazir kɨ gighamiziba kamagh me mɨkɨm, “Ia oragh. Kɨ dagheba
tuegha gɨvagha, uan bulmakaun apuribav suegha, egha uaghan uan asɨzir
ekiabav soke. Ezɨ isamɨn biziba bar gɨfa. Ia poroghamibar isar ekiamɨn izɨ.”
’

5 “Ezɨ ingangarir gumaziba ghua akar kamɨn gumazibav gei. Ezɨ me
oraghan aghuagha tintinibar zui. Mavuan azenimɨn zui, ezɨmavuandagɨar
ingangarim bagha zui.

6Ezɨmarazi atrivimɨn ingangarir gumazibar suigha, puvmemɨsoghezɨme
ariaghire.

7 “Kamaghɨn amizɨ, atrivim puv atari, egha uan mɨdorozir gumaziba
amada. Ezɨ me ghua an ingangarir gumazibav soghezir gumaziba, me
mɨsogha barme agɨvaghava, men nguibar ekiam gaborozɨ a isi.

8 “Egha atrivim uan ingangarir gumazibav gei, ‘Poroghamibar isamɨn
dagheba isigha gɨfa. Ezɨ gumazir kɨ gighamiziba, me gumazir kuraba,
kamaghɨnme isamɨn ikian kogham.

9 Kamaghɨn amizɨ, ia mangɨ tuavir ekiaba bar dar mangɨ, egh gumazir
manaba ia me bativigh, egh ia men diaghtɨ, me poroghamibar isar kamɨn
izɨ.’

10 A kamaghɨn mɨkemezɨma, an ingangarir gumaziba tuaviba bar dar
ghuava gumazamiziba barme akufa, gumazamizir aghuiba ko kuraba sara.
Ezɨme iza damasa poroghamibar isar dɨpenim gapiazɨ a bar izɨfa.

11“Ezɨgumazamizibaapiazɨma, atrivimmenganasaavenzui. Eghaaghua
gumazir mamɨn garima, a poroghamibar isamɨn azuir adiaritam aruzir
puvatɨ.

12Ezɨ atrivimanazara, ‘Namakam,manmaghɨnamizɨ, nɨ adiarir aghuitam
aruzir puvatɨgha, puram aven ize?’ Ezɨ gumazimmɨkɨman asa.

13 “Kamaghɨn amizɨ, atrivim ingangarir gumazibav gɨa ghaze, ‘Ia an
soroghafariba ikegh, a isɨvaazenanmɨtatemɨnanekunigh. Danganirmɨtater
kamɨnme puvɨra tuavara atariba kuskusi.’

14 “Ia oragh. God gumazamizir avɨribar dei, egha varazira, a me
amɨsevima, me aven zui.”

Gumazamiziba dagɨaba Atrivim Sisar danɨngam, omarkiam?
(Mak 12:13-17; Luk 20:20-26)

15 Ezɨ Farisiba ghua akabav suegha Iesusɨn suighasa tuaviba buri. Egha
me ghaze, a pazɨ bizitam mɨkemeghtɨ, me an mɨgɨrɨgɨam baghavɨram an
suigham.

16Eghame uan suren gumazir maba ko Herotɨn gɨn zuir marazi amadazɨ,
me Iesus bagha ghua kamaghɨn a mɨgei, “Tisa, e fo nɨ guizbangɨra bizibav
geir gumazim. Nɨ Godɨn Arazibar gumazamizibar sure gamua guizbangɨra
memɨgei. Nɨ tavɨn nɨghnɨzimɨn gɨn zuir puvatɨ. Akar vamɨra nɨ gumazamizir
ziaba itiba, ko gumazamizir kɨniba uaghara, memɨgei.

17 Kamaghɨn, nɨ deragh e mɨkɨm. Judan Araziba manmaghɨn mɨgei? E
dagɨaba isɨva Atrivim Sisar danɨngtɨma, arazir kam Godɨn damazimɨn dera,
o puvatɨ? Nɨmanmaghɨn nɨghnɨsi?”

18 Ezɨ Iesus men nɨghnɨzir kurar kam gɨfo, egha kamaghɨn me mɨgei, “Ia
gumazir ifavaribagh amiba, ia tizim bagha na gifarasava ami?

19 Ia gavman ganɨdir dagɨatam nan akagh.” Ezɨ me dagɨar mam inigha iza
a ganɨngi.

20Ezɨ Iesus kamaghɨnmen azai, “Kar tinan nedazim ko tinan ziam?”
21Ezɨme ghaze, “Mar Sisarɨn nedazim ko an ziam.”
Ezɨ a me mɨgɨa ghaze, “Kamaghɨra, ia Sisarɨn biziba isɨ Sisar danɨng, egh

Godɨn biziba isɨ, God danɨng.”
22Ezɨmemɨgɨrɨgɨar kam baregha dɨgavir kuram gamigha, anetegha ghue.
Sadyusiba gumazir aremegha ua dɨkavizibar arazim bagha Iesusɨn azai
(Mak 12:18-27; Luk 20:27-40)

23Ezɨ aruer kamra, Sadyusiba Iesus bagha ize. Sadyusiba ghaze, gumazir
aremeziba ua dɨkavir puvatɨ. Eghame kamaghɨn Iesusɨn azai,

24 “Tisa, Moses kamaghɨn mɨkeme, Gumazir manatam boriba puvatɨgh
aremeghtɨ, an aveghbuatam an amuim inigh an ikɨtɨ, amizir kam boriba
batɨtɨ, an aveghbuamɨn ikɨzim kuavaremeghan kogham.

25Ezɨ fomɨra aveghbuar 7pla, en tongɨn ike. Men avebam amuimɨn ikiava
boritam inizir puvatɨ, egha areme. Kamaghɨn amizɨ, an dozir mam an
amuim inigha an iti.

26 Ezɨ an dozir kam uaghan boritam inizir puvatɨgha areme. Ezɨ aningɨn
dozir mɨkezim ko an gɨn iziba kamaghɨram ami.

27Eghame bar ariaghire, ezɨ abuan amizir kam uaghan areme.
28Kamaghɨn nɨ e mɨkɨm, gumazamiziba ua dɨkavamin dughiamɨn, amizir

kam tinan amuimra? Nɨ nɨghnɨgh, me bar an ike!”
29 Ezɨ Iesus me ikarvagha kamaghɨn me mɨgei, “Ia Godɨn Akɨnafarimɨn

itir akam gɨfozir puvatɨ, egha ia uaghan Godɨn gavgavim gɨfozir puvatɨ.
Kamaghɨn, ia pazamɨgei.

30Gumazamizir aremeziba ua dɨkavamin dughiamɨn, paba amuibar ikian
kogham, uaghan me amuiba isɨ pabar arɨghan kogham. Me enselbar mɨn
Godɨn Nguibamɨn ikiam.

31“Ezɨkɨuadɨkavamindughiambagh ian azangasa. Ia ti God iamɨkemezir
akar kamɨn ganiz, o puvatɨ? A ghaze,

32 ‘KɨAbraham ko Aisak ko Jekopɨn God.’ God gumazir ariaghirezibar God
puvatɨ, a gumazir angamɨra itibar God.”

33Ezɨ gumazamiziba an akar kam baregha dɨgavir kuram gami.

Godɨn Akar Gavgavir faraghavɨra itim
(Mak 12:28-31; Luk 10:25-28)

34 Farisiba orazi, Iesusɨn mɨgɨrɨgɨaba Sadyusibagh amizɨma, me mɨkɨman
ibura. Ezɨme uari akuvagha a bagha izi.

35Meko izir gumazirmam, a JudanArazibagh fozir gumazim. Eghaa Iesus
basamasa kamaghɨn an azai,

36 “Tisa, Godɨn Akar Gavgavir manamra maba bar dagh afira egha
faraghavɨra iti?”

37 Ezɨ Iesus kamaghɨn a mɨgɨa ghaze, “Ia bar uan navir averiaba ko uan
duaba ko uan nɨghnɨziba ko uan gavgaviba sara bar a gifongegh.

38 Kar Akar Gavgavir bar ekiam, egha Akar Gavgavir igharazibar
faraghavɨra iti.

39 Ezɨ an gɨrara irim. A kamakɨn: nɨ uabɨra uabɨ gifongezɨ moghɨn,
gumazamizir igharazibagh ifongegh.

40Moses Osirizir Araziba ko Godɨn akam inigha izir gumazibar akaba, da
bar arazir kamning gisɨn tu.”

Iesus God UamE IniasaMɨsevezir Gumazim bagha Farisibar azai
(Mak 12:35-37; Luk 20:41-44)

41Farisiba uari akuvagha ikiav itima, Iesus men azara,
42 “Ia God Ua Gumazamiziba Iniasa Mɨsevezir Gumazim, manmaghɨn a

gɨnɨghnɨsi? A tinan otarim?”
Ezɨme anmɨgɨa ghaze, “A Devitɨn Ovavim.”
43 Ezɨ Iesus kamaghɨn men azai, “Manmaghɨn amizɨ, Godɨn Duam

nɨghnɨzim Devit ganɨngizɨ, a gumazir kam, ‘Ekiam,’ a gatɨ, egha kamaghɨn
mɨgɨa ghaze:
44 “ ‘Ekiam, nan Ekiammɨgɨa ghaze,

“Nɨ nan agharir guvimɨn daperagh ikɨmangɨtɨ,
kɨ nɨn apaniba dɨkabɨraghme isɨ nɨn dafarim datɨghtɨ,

me nɨn dagarimningɨn apengan ikiam.” ’
45 “Ezɨ ia nɨghnɨgh, Devit uabɨ gumazir kamɨn mɨgɨa ghaze, a nan Ekiam.

Ezɨmanmaghɨn, gumazir kam ua Devitɨn Ovavimɨnmɨn iti?”
46Ezɨ men tav bar Iesus ikarvaghan buraghburaki. Egha me aruer kamɨn

ikegha ghua ua gɨn bizitam bagha an azangan atiati.

23
Farisiba ko Judan Arazibagh fozir gumaziba arazir kurabagh ami
(Mak 12:38-39; Luk 11:43; 11:46; 20:45-46)

1Ezɨ Iesus gɨn gumazamizir avɨriba ko an suren gumazibagh eghari.
2Egha kamaghɨnmɨgei, “Judan Arazibagh fozir gumaziba ko Farisiba, me

Mosesɨn danganim inighaMoses Osirizir Araziba ia geghari.

3Kamaghɨn amizɨ, me ia mɨgeir akaba, ia da baragha dagh eghari moghɨn
dar amu. Egh me amir araziba, ia men gɨn mangɨ dar amuan markɨ. Me
mɨgɨrɨgɨar bar avɨribagh amua egha uari dar gɨn zuir puvatɨ.

4Me kamaghɨn amua, mati me bizir bar osɨmtɨziba isava gumazamizibar
dɨpɨzibagh isɨnarɨzima,meda ateranburaghburasi. Eghame tonguandafar
puzitamɨnmen akurvaghan nɨghnɨzir puvatɨ.

5 “Arazir me amiba, me uarir ganasa oda dagh ami. Me Godɨn Akarmaba,
uan daveriaba ko guaghafɨvibar da osirigha, egha dagh amizɨ, da bar ekefe,
ezɨ me da azui. Egha korotiar apɨnibar itir dueviar bar ruariba, me da azui.
Egha ghaze, e arazir kamɨn uari akakagh suam, e guizbangɨra Godɨn akabar
gɨn zui.*

6Egha isar ekiabarmedanganir ziaba itiba isava, God komɨgeir dɨpenibar
aven dabirabir aghuaribagh apiaghiri.

7Eghmemaketɨn danganibar mangɨtɨ, gumazamiziba ‘Tisaba’ me darɨgh,
men ziaba fasa me bar akonge.

8 “Kɨ ghaze, gumazitam ia ‘Tisa’ a darɨghanmarkɨ. Barmarkɨ. Ian tisan bar
vamɨra, ia bar aveghdiariba.

9 Egh ia nguazimɨn kagh gumazitam ‘Afeziam’ a darɨghan markɨ. Ian
Afeziar bar vamɨra, a uan Nguibamɨn iti.

10 Egh me ‘Gumazir Dapanim’ ian tav darɨghan markɨ. Ian Gumazir
Dapanir vamɨra iti, a Gumazir God Uam E Iniasa Mɨsevezim.

11 Ian gumazamizir ekiaba pura ian ingangarir gumazamizibar mɨn ikɨ.
12Gumazamizir uan ziaba feba, God me abɨnam. Eghtɨ gumazamizir uari

abɨriba, Godme feghtɨme ziar ekiaba iniam.”
Iesus JudanArazibagh fozir gumaziba ko Farisibar arazir kurabar gunme

mɨgei
(Mak 12:40; Luk 11:39-52; 20:47)

13-14Egha Iesusuakamaghɨnmɨgei, “Ia JudanArazibagh fozir gumazibako
Farisiba, Iavzika, ia bar ikuvigham! Ia ifavaribagh amir gumaziba! Ia God
Bizibagh AtivaminDughiamɨn tiam asarazɨ, gumazamiziba azenan iti. Egha
ia uaghan avenmangan aghua. Ezɨ gumazamiziba avenmangasava amima
iamen tuaviba apɨri.†

15 “Ia Judan Arazibagh fozir gumaziba ko Farisiba, Iavzika! Ia bar iku-
vigham! Ia ifavaribagh amir gumaziba! Ia ongariba ko nguazir igharaziba
bardar ghua, surengumazir vamɨra iniasa ruiaghaarui. Eghtɨ ia gumazitam

batogh JudanArazibar a geghantɨ, a ian nɨghnɨzibar gɨnmangɨ, egh a bar ian
mɨrarauaghanhelɨnmangam. Iaadamightɨ, abar iagafiragharazirkurabar
amuam.

16 “Ia damazir okavɨrɨziba, egha ia gumazir igharaziba tuavimmen akak-
aghasa! Iavzika, ia bar ikuvigham! Ia kamaghɨn gumazamizibar sure
gamuaghaze, ‘Gumazirmanamguizɨnmɨkɨmsɨva,GodɨnDɨpenimɨnakakagh
mɨkɨmtɨ, an araziba pura bizim. Egh gumazir kam guizɨn mɨkɨmsɨ, golɨn
Godɨn Dɨpenimɨn aven itibar akakagh mɨkɨmtɨ, kar a guizbangɨra mɨgei, egh
amɨkemezir arazimɨn gɨnmangɨ, a damu.’

17 Ia gumazir onganir damazir okavɨrɨziba, tizimGodɨn damazimɨn ekefe?
Ti gol, o ti Godɨn Dɨpenim? Ia fo, golɨn kam Godɨn Dɨpenimɨn aven iti, egha
tuavir kamɨn golɨn kamGodɨn bizimɨn oto.

18 Egha ia uaghan kamaghɨn men sure gamua ghaze, ‘Gumazitam uan
mɨgɨrɨgɨaba gavgavim dar anɨngsɨ, ofa gamir dakozimɨn akakaghtɨ, an
mɨgɨrɨgɨaba pura biziba. Eghtɨ gumazim ofa gamir dakozimɨn itir ofabar
akakaghmɨkɨmtɨ, kar a guizbangɨramɨgei, egh amɨkemezir mɨgɨrɨgɨabar gɨn
mangɨ.’

19 Ia damazir okavɨrɨziba, bizir manam Godɨn damazimɨn ekefe, ti ofa
gamir dakozimɨn itir ofaba, o ofa gamir dakozimuabɨ? Ia fo, ofaba ofa gamir
dakozimɨn iti, egha tuavir kamɨn ofan kamGodɨn bizimɨn oto.

20 Eghtɨ gumazim uan mɨgɨrɨgɨaba gavgavim dar anɨngsɨ, ofa gamir
dakozimɨn akakaghmɨkɨmtɨ, anmɨgɨrɨgɨaba ofa gamir dakozim ko ofa gamir
dakozimɨn itir ofaba uaghara aningɨn akakasi.

21 Egh gumazim uan mɨgɨrɨgɨaba gavgavim dar anɨngsɨ Godɨn Dɨpenimɨn
akakagh mɨkɨmtɨ, an mɨgɨrɨgɨaba Godɨn Dɨpenim, ko Godɨn uan Dɨpenimɨn
aven itim, vɨrara aningɨn akakasi.

22 Eghtɨ gumazitam uan mɨgɨrɨgɨaba gavgavim dar anɨngsɨ, Godɨn
Nguibamɨn akakagh mɨkɨmtɨ, an mɨgɨrɨgɨaba Godɨn atrivir dabirabim, ko
Godɨn uan atrivir dabirabim gaperazim, uaghara aningɨn akakasi.

23 “Ia Judan Arazibagh fozir gumaziba ko Farisiba, Iavzika, ia bar iku-
vigham! Ia ifavaribagh amir gumaziba! Ia isɨngtɨzim daghebagh anɨdir
zuravarir 10plan pozibar da arɨgha, egha dar pozir vamɨra God ganɨdi. Egha
Moses Osirizir Arazibar aven itir arazir ekiaba ataghɨrasi. Ia, Godɨn guizɨn
arazim, ko apangkuvir arazim, ko nɨghnɨzir gavgavim Godɨn itir arazim, ia
da gɨn amadi. Ia faragh arazir ekiar kabar gɨn mangɨ dar amu, egh uaghan
arazir dozir ia amiba sara, uaghan dar amu.

24 Ia damazir okavɨrɨziba, egha gumazir igharaziba tuavim men akak-
aghasa! Ia mati, gumazim sibaba dɨparsɨzimɨn itima, a bar deravɨra gara da
isa damakuri. Ezɨ asɨzir ekiamkamel, a dɨparsɨzimɨn aven itima, an an garir
puvatɨgha, a tui.

25 “Ia Judan Arazibagh fozir gumaziba ko Farisiba, Iavzika! Ia bar
ikuvigham! Ia ifavaribagh amir gumaziba! Ia bar deraghavɨra kapba ko
itaribar azeniba rue, ezɨ dar aven itir dagher kaba bar izɨfa. Ia, okɨmakɨar
araziba ko uarira uarigh nɨghnɨzir arazibar tuavimɨn, dagher kaba ini.

26 Ia Farisiba, ian damaziba okafi! Ia faraghɨvɨra kapbar averiaba ruegh,
eghtɨ dar otɨghɨnaba uaghan zuegham.

27 “Ia Judan Arazibagh fozir gumaziba ko Farisiba, Iavzika! Ia bar iku-
vigham. Ia ifavaribagh amir gumaziba! Ia mati, me matmatiam penɨn
ghurghurim a gaghui, ezɨ matmatiamɨn ganganim azenan bar dera. Ezɨ an
aven gumazir kuabar aghariba ko bizir kuriba bar izɨfa.

28 Ia uaghan kamaghɨn iti. Me azenan ian gara ghaze, ia gumazir aghuiba.
Ezɨ ifavarir araziba ko arazir bar kuraba, guizbangɨra ian navir averiabagh
izɨfa.”

29 Egha Iesus ua kamaghɨn mɨgei, “Ia Judan Arazibagh fozir gumaziba ko
Farisiba, Iavzika! Ia bar ikuvigham! Ia ifavaribagh amir gumaziba! Ia,
fomɨra itir Godɨn akam inigha izir gumaziba, men moziba deraghvɨra dar
kɨrmɨgha, egha gumazir arazir aghuibagh amizibarmoziba deraghavɨra dar
adiaribagh ami.

30 Egha kamagh uariv gei, ‘E ti uan inazibar dughiamɨn ikia, egha ti men
akuragha Godɨn akam inigha izir gumazibav soghezir puvatɨghai.’

31 Ia kamagh mɨgɨa uari akakagha ghaze, ‘E Godɨn akam inigha izir
gumazibav soghezir gumazibar boriba!’

32Aria, mangɨ, ia uan inaziba amua taghizir arazir kuraba, bar da gɨfagh!
33 “Ia kuruziba! Ia dabɨrɨzir anababa! God uan kotɨn aven ian araziba

tuisɨghɨva, ia isɨ helɨn avir ekiamɨn ia amangam! Ia man tuavitamɨn mangɨ,
helɨn avim gitagham? Bar puvatɨgham!

34“Kamaghɨnamizɨ, ia oragh, kɨ iabaghaGodɨnakaminigha izir gumaziba,
ko gumazir nɨghnɨzir aghuiba itiba, ko Godɨn Arazibagh fozir gumaziba,
me amangam. Eghtɨ ia men taraziv soghtɨ me arɨmɨghiram, egh tarazi isɨ
ter ighuvibar me afughafugham, egh tarazi ian God ko mɨgeir dɨpenibar
aven benibar me fozorogham. Egh ia uan nguibar ekiabar me batogh men
gɨntɨghtɨ, me arɨ nguibar igharazibar mangam.

35Eghtɨ arazir aghuibagh amir gumazamiziba bar, memɨsoghezir gumaz-
ibar ivezir kuram, ia a iniam. Gumazir aghuibav sozir arazir kam, gumazir
aghuimAbelɨndughiamɨn ikegha, izaBerekianotarimSekaraiandughiamɨn
tu. Gumazir kam, ia Godɨn Dɨpenim ko ofa gamir dakozim tɨzimɨn ia a
mɨsoghezɨ an areme, ezɨ iarara ivezir kuramuan arazir kurambagh a iniam.

36Kɨ guizbangɨra iamɨgei, arazir kurar kabar ivezir kuram, adatɨrɨghɨn itir
gumazamizibame bativam.”

Iesus Jerusalemɨn apangkufi
(Luk 13:34-35; 19:41-44)

37 Egha Iesus ua kamaghɨn mɨgei, “Oio, ia Jerusalemɨn adarasi, kɨ ian
apangkufi! Ia Godɨn akam inigha izir gumazibav sozi me ariaghiri, egha
God ia bagha amadir gumaziba, ia dagɨaba isa, me ginivi, me ariaghiri.
Dughiar avɨribar kɨ ian boriba akuv me mughasa, mati tuarir amebam uan
avɨzimingɨn nguziba avarazɨ moghɨn, kɨ ia damuasa ifonge. Ezɨ ia na bagh
izan aghua.

38 Ia oragh! Ian nguibam, God anetaki, ezɨ a nguibar soriam gava.

39 Kɨ guizbangɨra ia mɨgei, ia ua nan ganan kogh, kamaghɨra ikɨ mangɨ
dughiar ia suam, ‘Gumazir, Ekiamɨn ziam ko gavgavimɨn izim, God deragh a
damu!’ ”

24
Iesus ghaze, Godɨn Dɨpenim akarighirɨgham
(Mak 13:1-2; Luk 21:5-6)

1 Egha Iesus Godɨn Dɨpenimɨn mɨriam ategha azenan zuima, an suren
gumaziba a bagha izi. Eghame Godɨn Dɨpenim an akakasi.

2Ezɨ anakar kamɨnmemɨgei, “IaDɨpenimɨn itir bizir aghuir kabar gari? Kɨ
guizbangɨra ia mɨgei, dagɨar kaba, gumaziba bar da pueghtɨ da bar moghɨra
dagh iregham. Eghtɨ tam tam gisɨn ikeghan kogham.”*

Iesus ghaze, osɨmtɨzir avɨriba
gɨn otivam

(Mak 13:3-13; Luk 21:7-19)
3Egha Iesus ghua OlivɨnMɨghsɨamɨn aperaghav itima, an suren gumaziba

uarira iza kamaghɨn an azai, “Nɨ e mɨkɨm, bizir kaba dughiar manamɨn
otivam? Arazir manamnagh faragh otoghtɨ, e fogh suam, ‘Nɨ ua izam,’ eghtɨ
nguazir kam uaghan gɨvam?”

4Ezɨ Iesusme ikaragha kamaghɨnmemɨgei, “Ia uari bagh deraghvɨra gan,
gumazitam izɨ ia gifaranmarkɨ.

5Kamaghɨn amizɨ, gumazir bar avɨriba izɨ, nan ziam isɨva uari gasɨ suam,
‘Kɨrara, kɨ Gumazir God Gumazamiziba Ua Me Iniasa Mɨsevezim.’ Egh me
gumazamizir avɨribagh ifaram.

6 Eghtɨ ia roghɨra itir mɨdorozir ekiabar nɨgɨniba baragh, egh saghon itir
mɨdorozir ekiabar akaba baragham. Egh ia dɨgavir kuram damuan markɨ.
Arazir kaba otivam, eghtɨ nguazir kam gɨvamin dughiam tɨghar izam.

7 Kantrin mamɨn itir darazi dɨkavigh kantrin igharazimɨn itir darazi
ko mɨsogham. Eghtɨ atrivir mamɨn adarazi dɨkavigh atrivir igharazimɨn
adarazi ko mɨsogham. Danganir mabar dagheba bar puvaratɨghtɨma, gu-
mazamizibamɨtiriamra ikiam. Eghtɨmɨkɨmkɨziba uaghan otivam.

8Osɨmtɨzir kabamati, amizim otasa faraghavɨra mɨzazim barazi mokɨn.
9 “Dughiar kamɨn me ian suighɨva osɨmtɨziba ia darɨghɨva ia mɨsoghtɨ, ia

arɨmɨghiram. Eghtɨ gumazamiziba bar nan ziam bangɨn ian aghuagham.
10 Egh dughiar kamɨn gumazamizir avɨriba, me uan nɨghnɨzir gavgavir

nan itim ategham. Egh pazɨ uarira uarir amuva, uari isɨ apanibar agharim
darɨgham.

11 Eghtɨ akar ifavarim akurir gumazir avɨriba otivigh, gumazamizir
avɨribagh ifaram.
23:39: Sng 118:26, Mt 21:9 23:39: Onger Akaba 118:26; Matyu 21:9 24:2: Jer 26:18, Mai

3:12, Lu 19:44 24:2: Jeremaia 26:18; Maika 3:12; Luk 19:44 * 24:2: Kar Matyu osirizir Iesusɨn
mɨgɨrɨgɨar ruarir abuananam. (4pla faragha gɨfa.) Akar kaba, da 24:2--25:46ɨn iti. Da nguazimgɨvamin
dughiamɨn arazibar gun mɨgei. 24:3: Mt 24:27, 24:37-39,, Mk 13:3, 1 Te 5:1 24:3: Matyu 24:27;
24:37-39; Mak 13:3-4; 1 Tesalonika 5:1 24:5: Jer 14:14, 23:21, 23:25, Mt 24:23-24, Jo 5:43, Ap 5:36-37,
1 Jo 2:18 24:5: Jeremaia 14:14; 23:21; 23:25; Matyu 24:23-24; Jon 5:43; Aposel 5:36-37; 1 Jon 2:18
24:7: 2 Sto 15:6, Ais 19:2, Hag 2:22, Sek 14:13, Ap 11:28 24:7: 2 Eghaghaniba 15:6; Aisaia 19:2;

Hagai 2:22; Sekaraia 14:13; Aposel 11:28 24:9: Mt 10:22, Mk 13:9, Lu 21:12, Jo 15:18-20, Ap 4:2-3,
MAA2:10, 2:13 24:9:Matyu 10:22; Mak 13:9; Luk 21:12; Jon 15:18-20; Aposel 4:2-3; AkarMogomem
2:10; 2:13 24:10: Mt 11:6, 13:57, 2 Ti 1:15 24:10: Matyu 11:6; 13:57; 2 Timoti 1:15 24:11: Mt
7:15, 24:5, 24:24, Ap 20:29, 1 Ti 4:1, 2 Pi 2:1, 1 Jo 4:1 24:11: Matyu 7:15; 24:5; 24:24; Aposel 20:29; 1
Timoti 4:1; 2 Pita 2:1; 1 Jon 4:1



Matyu 24:12 1897 Matyu 24:25

12 Eghtɨ arazir kuraba bar izɨvaghtɨ, kamaghɨn gumazamiziba uarigh
ifongezir arazim ategham.

13Eghtɨ tina arazir kabar tongɨngavgavigh ikɨ,mangɨdughiarnguazir kam
gɨvaghamim otoghtɨ, God uam a iniam.

14EghtɨGod Bizibagh Ativamin DughiamɨnAkar Aghuir kam,me a inigh a
isɨva nguazimɨn itir ikɨziba bar dar gumazamiziba bar me mɨkɨmtɨma, me a
baragham. Eghtɨma gɨn nguazir kam gɨvamin dughiam otivam.”

Iesus ghaze, bizir bar kuram otogham
(Mak 13:14-23; Luk 21:20-24)

15 Egha Iesus mɨgɨa ghua kamaghɨn mɨgei, “Ia gantɨma, bizir bar kurar
God ifongezir puvatɨzim, Godɨn Dɨpenimɨn aven ikiam. A ikɨtɨ, God uan
Dɨpenim ategham. Fomɨra Godɨn akam inigha izir gumazim Daniel bizir
kamɨn gun mɨkeme. (Gumazir osizirir kamɨn garim, a deraghvɨra nɨghnigh
egh a gɨfogh.)

16 Dughiar kamɨn Judian Distrighɨn itir gumazamiziba arɨ mɨghsɨabar
ghuavanangam.

17 Egh tav dɨpenimɨn pɨn itir avughsazir danganimɨn ikegh, nguazimɨn
magɨrɨ, egh uam avenmangɨ uan bizitam inisɨ nɨghnɨghanmarkɨ.

18 Egh gumazir manam azenir ekiamɨn ikegh, egh uamategh dɨpenimɨn
mangɨ uan azenan azuir korotiam inianmarkɨ.

19Naviba adair amiziba ko boriba oteba apir amebaba, mevzika; dughiar
izamin kaba barmen ikuvigham!

20 Ia amozimɨn dughiam ko Sabatɨn dughiatamɨn aran aghuaghɨva, uari
bagh God komɨkɨm.

21Dughiar izamin kaba, da osɨmtɨzir ekiabar dughiaba. God nguazim ko
overiamɨn ingarizir dughiamɨn iza datɨrɨkɨn, egh ua kamaghɨn dughiatam
otoghan kogham.

22Ekiamuangumazamizirmɨsevezibaghnɨghnigha, dughiar kurar kamɨn
dughiarmaba aghorezɨ, damong otefe. A ti dar aghorezir puvatɨzɨ, gumaza-
miziba bar ariaghireghai.

23 “Dughiar izamimɨn, tav ia mɨkɨm suam, ‘Ia gan, Kraisra kara! A God
Ua E Iniasa Mɨsevezir Gumazimra,’ o, ‘Ia gan, Kraisra muna!’ ia an akam
baraghanmarkɨ.

24 Gumazitaba izɨva ia gifar suam, ‘Kɨrara, God Gumazamiziba Ua me
Iniasa Mɨsevezir Gumazim,’ o ‘kɨ Godɨn akam inigha izir gumazir mam,’
egh me mirakelɨn bar ekiaba koma dɨgavir kuram gamir arazibar amutɨ
da otivam. Me kamaghɨn ifonge, me gumazamiziba bar me gifaraghtɨ,
me onganigham. Egh me gavgavim ikɨ, uaghan God ua bagha mɨsevezir
gumazamiziba, me uaghan me gifarasa. Kamaghɨn me mirakelɨn kabar
amuam. Egh dughiatabameme gifarɨsɨ damuva avegham.

25 Ia oragh! Bizir kɨ faragha ia mɨkemeziba, da otivam.

26 “Kamaghɨn amizɨ, me ia mɨkɨm suam, ‘Ia gan. A muna gumazamiziba
puvatɨzir danganimɨn iti,’ eghtɨ ia mangan markɨ. Egh me suam, ‘Ia gan. A
kara, dɨpenir kamɨn avenmodoghav iti,’ ia men akam baraghanmarkɨ.

27 Ia fo, onɨmarim taghtagha, an angazangarim aruem anadi naghɨn
ikegha nguazim bar anevaragha ghua aruem ghuaghiri naghɨn tu. Eghtɨ
Gumazamizibar Otarim ua izamin arazim, uaghan kamaghɨram otivtɨ,
nguazimɨn itir darazi bar an ganam.

28 “Gumazir kuaba iti naghɨn, taragiaba uari akuvagham. Kamaghɨra,
Gumazamizibar Otarim izɨtɨma, gumazamiziba bar an ganam.”

Iesus ghaze, Gumazamizibar Otarim gɨn izam
(Mak 13:24-27; Luk 21:25-28)

29Egha Iesus ua kamaghɨnmɨgei, “Osɨmtɨzir ekiar kaba otivigh gɨvaghtɨ:
“ ‘Aruemmɨtategham,

eghtɨ iakɨnim isiraghan kogham,
eghtɨmɨkoveziba overiamɨn asighiram,

overiamɨn itir bizir gavgaviba bar uarira uari sɨvaghsɨvagh,
uan danganiba ataghɨragham.’

30 “Eghtɨ, Gumazamizibar Otarim Izamin Dughiam, an arazarazim ove-
riamɨn otivtɨma, nguazimɨn itir nguibaba bar aziam. Dughiar kamɨn gu-
mazamiziba gantɨ, Gumazamizibar Otarim ghuariabagh isɨn ikɨ, uan gav-
gavir ekiam koma angazangarir ekiam sara izam.

31Eghtɨ sɨghambarpamtenarangtɨ, a uanenselbaameghtɨ,menguazimko
overiamɨn danganiba bar dar mangɨ, a ua bagha mɨsevezir gumazamiziba
akuvam, egh enselba nguazimɨn oteviba bar, me akuvagh, men aku a bagh
izam.”

Iesus ghaze, ia temer fighɨn gan fogh
(Mak 13:28-31; Luk 21:29-33)

32 Egha Iesus ua kamaghɨn mɨgei, “Temer fighɨn aguaba ua dɨz murtɨ, ia
fogh suam, amozimɨn dughiam roghɨra ize. Ia temer fighɨn gan nɨghnɨzim
iniam.

33Kamaghɨra ia bizir kabar gantɨ da otivtɨ, ia fogh suam, Gumazamizibar
Otarim a ua izamin dughiam roghɨra ize. A tiar akamɨn tughav iti.

34Kɨguizbangɨra iamɨgei dughiarkamɨn itir gumazamizir kaba ikɨvɨra ikɨtɨ
bizir kaba bar otivam.

35 Overiam ko nguazim gɨvagham, eghtɨ nan mɨgɨrɨgɨaba gɨvaghan
kogham.”

Iesus ghaze, a ua izamin dughiam, tav a gɨfozir puvatɨ
(Mak 13:32-37; Luk 17:26-30; 17:34-36)

36 Egha Iesus ua kamaghɨn mɨgei, “Bizir kɨ ia mɨgeir kaba otivamin
dughiam, tav a gɨfozir puvatɨ. Enselɨn Godɨn Nguibamɨn itiba ko Godɨn
Otarim uaghan fozir puvatɨ. Afeziam bar uabɨra fo.

37Ezɨ bizir Noan dughiamɨn otiviziba, da uaghan Gumazamizibar Otarim
Izamin Dughiamɨn otivam.

38Dɨparekiarnguazimbaranevarazimtɨghar izamindughiamɨn, gumaza-
mizibadaghebakodɨpabaapa, uarir ikiamamaghɨra iti. Mekamaghɨnamua
ikiav itima, Noa kurimɨn aven ghu.

39Mebizirmebativamin tamgɨfozir puvatɨ, egha pura ikiav itima, aperiar
ekiam otogha bar me avaragha me avigha ghue. Gumazamizibar Otarim
izamin dughiam, uaghan kamaghɨram otivam.

40Gumazir pumuning azenimɨn ikɨtɨ, God tav inighɨva tav ategham.
41Amizir pumuning bretbar amusɨplauamɨrmɨr ikɨtɨ, God tav inighɨva tav

ategham.
42 “Kamaghɨn amizɨ, ia deragh gan ikɨ. Ian Ekiam izamin dughiam, ia a

gɨfozir puvatɨ.
43 Ia arazir kam gɨnɨghnɨgh. Gumazir manam, okɨmakɨar gumaziba

dɨmagarimɨn izava an dɨpenim akarasava amima, a men dughiam gɨfogha,
men arafa. Eghame ataghizɨme an dɨpenim akarizir puvatɨ.

44 Kamaghɨra, ia uaghan aravagh ikɨ gan. Guizbangɨra, dughiar ia Gu-
mazamizibar Otarimmɨzuaman koghamim, a dughiar kamram otogham.”

Ingangarir gumazir aghuim ko ingangarir gumazir kuramɨn akar isɨn
zuim

(Luk 12:42-46)
45Egha Iesusuakamaghɨnmɨgei, “Ingangarir gumazirmanamranɨghnɨzir

aghuiba ikia deravɨra uan ingangarim gami? An gumazir ekiam a damutɨ,
a ingangarir gumazir igharazibar ganam. Egh dughiar an gumazir ekiam
ifongezimɨn, a dagheba isɨ ingangarir gumazibar anɨngam.

46 Ingangarir gumazir kam ingara itima, an gumazir ekiam izava a
batogha an ingangarir kamɨn garima, gumazir kamɨn navir averiam bar an
dera.

47 Ezɨ kɨ guizbangɨra ia mɨgei, ingangarir gumazir kamɨn ekiam a
damightɨma, an an ingangarir gumazir mabar ekiamɨn ikɨva an biziba bar
dar ganam.

48 Eghtɨ ingangarir gumazir kam guizbangɨra ikuvigh, egh a uabɨ kam-
aghɨn nɨghnɨgham, ‘Nan ekiam zuamɨra izeghan kogham.’

49 Egha uaghan a ko ingarir daraziv sogh, wainɨn dɨpabar amɨ gumazir
dɨpar onganiba apiba ko ikiam.

50 Eghtɨ an ekiam, dughiar an ingangarir gumazim a bagha garir pu-
vatɨzimɨn, an otogham. A dughiar a fozir puvatɨzimɨn uamategham.

51 Ingangarir gumazir kamɨn gumazir ekiam bar pazav, a damigh, ivezir
bar kuram a danɨngam. Egh a isɨva ifavaribagh amir gumazibar tongɨn

anetɨgham. Eghtɨ a danganir kamɨn ikɨva, arang atariba kuskugh mam-
aghɨra ikiam.”

25
Iesus 10plan guivir igiabar akar isɨn zuimmɨgei

1 Egha Iesus ua kamaghɨn mɨgei, “God Bizibagh Ativamin Dughiam mati,
guivir igiar 10plan eghaghanimɨn mɨn mangam. Gumazir mam igiamra
amuimɨn ikiasa izi. Ezɨ guivir igiar maba uan lamba inigha tuavimɨn an
apuasa zui.

2Men 5pla, nɨghnɨzir aghuiba itima, 5pla nɨghnɨzir aghuiba puvatɨ.
3 Egha 5plan nɨghnɨzir aghuiba itir puvatɨziba, uan lamba isa, egha da

bagha boretaba inizir puvatɨ.*
4 Ezɨ guivir igiar nɨghnɨzir aghuiba itiba, uan lamba isa, egha uaghan

borem itir mɨsevir maba sara, ini.
5 Ezɨ gumazir amuimɨn ikiamim zuamɨra izezir puvatɨ, ezɨ guivir kaba

pariammen azima, me akui.
6 “Ezɨ dɨmagarir arɨzimɨn gumazir mam dɨa ghaze, ‘Gumazir amuimɨn

ikiamim, a roghɨra izi. Ia izɨ, e mangɨ, tuavimɨn a batogh a ko izam.’
7Ezɨ guivir igiar kaba dɨkavigha uan lambar kɨri.
8 “Ezɨ guivir nɨghnɨzir aghuiba puvatɨziba, nɨghnɨzir aghuim itibar aza

ghaze, ‘En lambamungasavaami. Kamaghɨnamizɨ, iaboretabaedanɨngigh.’
9 “Ezɨ nɨghnɨzir aghuim itir guiviba, me ikaragha kamaghɨn mɨgei, ‘Pu-

vatɨgham! Borem bar en tughatɨghan kogham. Ia mangɨ, boreba amadir
danganitamɨn uari bagh tabagh ivesegh.’

10 Ezɨ guivir nɨghnɨzir aghuiba puvatɨzir kaba ghuezɨma, gumazir
amuimɨn ikiamim oto. Ezɨ guivir boreba itiba, a ko isar ekiam bagha
dɨpenimɨn aven ghue. Ezɨ gumaziba tiam asara.

11 “Ezɨ gɨn guivir ghueziba uamategha iza kamaghɨnmɨgei, ‘Ekiam! Ekiam,
nɨ izɨ e bagh tiam kuigh.’

12 “Ezɨ ame ikaragha kamaghɨnmɨgei, ‘Kɨ guizbangɨra iamɨgei, kɨ ia gɨfozir
puvatɨ.’ ”

13Egha Iesus ghaze, “Kamaghɨra, ia deraghavɨra gan. IanEkiam, aruemko
dughiar ia fozir puvatɨzimɨn, an otogham.”

Ingangarir gumazibar dagɨaba inizimɨn, akar isɨn zuim
(Luk 19:11-27)

14Egha Iesus ua kamaghɨnmɨgei, “God Bizibagh Ativamin Dughiammati,
gumazir mam nguibar saghon itimɨnmangasava ami mokɨn. Gumazir kam
uan ingangarir gumazibar diazɨ me izima, a uan biziba isɨ, me danightɨma,
me a bagh dar ganam.

15 A gumazibar araziba ko gavgavibar gara, dagɨaba tuiragha da isa me
ganɨngi. Amav 5,000 kina a ganɨga, mav 2,000 kina a ganɨga, mav 1,000 kina
a ganɨngi. A kamaghɨn amigha ghu.

16 A ghuzɨma, gumazir 5,000 kina inizim maghɨra an ingara, 5,000 kinan
mam a dagh isɨn uam a ini.

17 Ezɨ gumazir 2,000 kina inizim kamaghɨra amua, uaghan 2,000 kinan
mam dagh isɨn uam a ini.

18 Ezɨ gumazir 1,000 kina inizim ghua mozim okoregha uan gumazir
ekiamɨn dagɨaba isa mozim gatɨgha damodo.

19 “Ezɨ gumazir ekiam dughiar ruarimɨn saghon ikegha uamategha ize.
Egha uan ingangarir gumazibar ingangaribagh fofoghasamen dei.

20Ezɨ gumazir 5,000 kina inizim, 5,000 kinanmam a dibagha, a inigha iza
kamaghɨnmɨgei, ‘Ekiam,nɨ5,000kinanaganɨngi. Nɨge, kɨdagɨar ingangarim
gamua, 5,000 kinanmam dagh isɨn uam a ini.’

21 “Ezɨ an ekiam kamaghɨn a mɨgei, ‘Nɨ ingangarir gumazir aghuim, nɨ
ingangarir aghuim gami. Nɨ bizir doziba deravɨra dar gari. Kamaghɨn
amizɨma, nɨ ingangarir ekiabar ganasa, kɨ ifonge. Nɨ izɨ uan ekiamɨn isamɨn
aven ikɨ, egh a ko bar akuegham.’

22“Ezɨ gumazir 2,000 kina inizim iza kamaghɨnmɨgei, ‘Ekiam, nɨ 2,000 kina
na ganɨngi. Nɨ ge, kɨ dagɨar ingangarim gamua, 2,000 kinan mam dagh isɨn
uam a ini.’

23 Ezɨ an ekiam kamaghɨn a mɨgei, ‘Nɨ ingangarir gumazir aghuim, nɨ
ingangarir aghuim gami. Nɨ bizir doziba deravɨra dar gari. Kamaghɨn amizɨ,
nɨ ingangarir ekiabar ganasa, kɨ ifonge. Nɨ izɨ, uan ekiamɨn isamɨn aven ikɨ,
egh a ko bar akuegham.’

24“Ezɨ gumazir 1,000kina inizimuaghan izakamaghɨnmɨgei, ‘Ekiam, kɨ fo,
nɨ gumazir apangkuviba puvatɨzim. Nɨ gumazir igharaziba oparir azeniba,
nɨ uaghan daghebagh tui. Egha gumazir igharazimdagher ovɨziba akurima,
nɨ uaghan pura dar aghafi.

25 Kamaghɨn amizɨ, kɨ atiatingi, egha nɨn 1,000 kina inigha ghua nguazir
mozim gatɨgha egha damodo. Nɨn dagɨabar kara.’

26 “Ezɨ an ekiam a ikaragha kamaghɨn a mɨgei, ‘Nɨ ingangarir gumazir
kuram! Nɨ gumazir amɨrazim. Nɨ na gɨfo, kɨ gumazir igharaziba oparir
azenibar daghebagh tui. Egha uaghan gumazir igharazim dagher ovɨziba
akurima, kɨ uaghan pura dar aghavam.

27Ezɨ nɨ tizim bagha nan dagɨaba isa, dagɨar dɨpenim gatɨzir puvatɨ? Eghtɨ
kɨ ua izɨva, uan dagɨaba iniva dagɨar igharazitaba dagh isɨn da iniam.

28Kamaghɨnamizɨ, ia ada1,000kina inigh, a isɨva10,000kina itir gumazim
danɨngigh.

29Gumazitam o amizitam Godɨn akabagh foghtɨ, God uan akabar fofozir
igharaziba a danɨngam, eghtɨ a Godɨn akar avɨribagh fogham. Eghtɨ Godɨn
akabagh foghan aghuazir tav, an fofozir muziarim God a dam a inigham.

30 Ezɨ ingangarir gumazir bar kurar kam, ia a isɨ, azenan itir danganir
mɨtatemɨn anekunigh. Danganir kamɨn me puvɨra tuangɨva arang, atariba
kuskugh ikiam.’ ”

GumazamizibarOtarim, gumazamiziba barme isɨ uan kotiamɨn avenmen
araziba tuisɨgham

31Egha Iesus ua kamaghɨnmɨgei, “Gumazamizibar Otarim, Atrivimɨnmɨn
otogh uamategh uan enselba bar me ko izɨva, egh uan atrivir dabirabim
daperagham.

32 Eghtɨ nguazimɨn itir gumazamiziba bar izɨva an guamɨn uari aku-
vagham. Eghtɨ a me tuiragh, egh bɨzir pumuning damuam, mati sipsipbar
garir gumazim sipsipba isava, bɨzirmamɨnmeamaga,memebabɨzirmamɨn
me amadi.

33 A sipsipba isɨ agharir guvimɨn da amang, egh memeba isɨ agharir
kɨriamɨn amangam.

34Egh Atrivim kamaghɨn agharir guvimɨn itir gumazamizibav kɨmam, ‘Ia
izɨ, nan Afeziam deragh ia damuasa ifonge! Ia izɨva, danganir Afeziam
fomɨra ia bagha inabazim inigh, a nguazir kam otozir dughiamɨn a ia bagha
danganir kam akɨri.

35Kɨ faragha mɨtiriam nan azima, ia dagheba na ganɨngi, ezɨ kuarim nan
pɨrima, ia dɨpam na ganɨngi, ezɨ kɨ nguibar igharazimɨn gumazimɨn mɨn
itima, ia na inigha uan dɨpenimɨn ghu,

36 ezɨ kɨ bibiamra itima, ia korotiaba na ganɨngi, ezɨ kɨ areima, ia nan
akurvasi, ezɨ kɨ kalabusɨn itima ia iza nan gari. Kamaghɨn amizɨ, ia aven izɨ.’

37 “Eghtɨ gumazamizir aghuiba kamaghɨn a ikaragham, ‘Ekiam, dughiar
manamra,mɨtiriamnɨn azima, e dagheba nɨ ganɨngi? Ezɨ dughiarmanamra,
kuarim nɨn pɨrima, e dɨpam nɨ ganɨngi?

38 Ezɨ dughiar manamra, nɨ nguibar igharazimɨn gumazimɨn mɨn itima,
e nɨ inigha uan dɨpenibar ghue? Ezɨ dughiar manam, nɨ bibiamra itima, e
korotiaba nɨ ganɨngi?

39Ezɨ dughiar manam, nɨ areima, e nɨn akura, o nɨ kalabusɨn itima, e ghua
nɨn gani?’

40 “Eghtɨ Atrivim me ikaragh kamaghɨn me mɨkɨmam, ‘Kɨ guizbangɨra ia
mɨgei, arazir ia nan gumazamizir kɨnibagh amiziba, ia dar na gami.’

41 “Egh Atrivim uan agharir kɨriamɨn itir darazi kamaghɨn me mɨkɨmam,
‘Ia na gitagh! Ia Godɨn anɨngagharimɨn aven itir darazi! Ia mangɨ, avir
munger puvatɨzimɨn mangɨ. Avir kam, me Satan uan enselba ko me bagha
anetɨzɨma a iti.

42 Kɨ faragha mɨtiriam nan azima, ia daghetam na ganɨngizir puvatɨ, ezɨ
kuarim nan pɨrima, ia dɨpatam na ganɨngizir puvatɨ.

43 Egha kɨ nguibar igharazimɨn gumazimɨn mɨn itima, ia na inigha uan
dɨpenibar ghuzir puvatɨ, ezɨ kɨ bibiamra itima, ia korotiatam na ganɨngizir
puvatɨ, ezɨ kɨ areima, ia nan akurazir puvatɨ, ezɨ kɨ kalabusɨn itima, ia ghua
nan ganizir puvatɨ. Kamaghɨn amizɨ, ia na gitagh!’

44 “Eghtɨ me kamaghɨn a mɨkɨmam, ‘Ekiam, e dughiar manam nɨn gari,
mɨtiriam nɨn aghe, o kuarim nɨn pɨri, o nɨ nguibar igharazimɨn gumazimɨn
mɨn ike, o nɨbibiamra ike, o nɨ arei, o nɨ kalabusɨn ikezɨ, e deravɨra nɨ gamizir
puvatɨ?’

45 “Eghtɨ a me ikaragh kamaghɨn me mɨkɨmam, ‘Kɨ guizbangɨra ia mɨgei,
arazir ia gumazamizir kɨnibagh amizir puvatɨziba, ia uaghan arazir kabar
na gamizir puvatɨ.’

46 Eghtɨ gumazamizir kamaghɨn amiziba mangɨ, ivezir kuram iniam, kar
mɨzazir gɨvan koghamim. Eghtɨ gumazamizir aghuiba mangɨ, ikɨrɨmɨrir
aghuir zurara itim iniam.”

Iesusmɨzazim inigha
aremegha ua dɨkafi

26
(Sapta 26--28)
Gumazir dapaniba Iesusmɨsueghtɨ an aremeghasamɨgɨrɨgɨabar kɨri
(Mak 14:1-2; Luk 22:1-2; Jon 11:45-53)

1 Iesusmɨgɨrɨgɨar kaba agɨvagha, uan suren gumaziba kamaghɨnmemɨgei,
2 “Ia fo, aruer pumuning gɨvaghtɨma, God Israelia Gitazir Dughiamɨn

isar ekiam otivam. Eghtɨ me Gumazamizibar Otarim isɨ apanibar agharim
datɨghtɨme a isɨva ter ighuvimɨn a gafugham.”

3Dughiarkamɨn, ofagamirgumazirekiabakomaJudabargumaziraruaba
ghua, ofa gamir gumazibar dapanimɨn dɨpenimɨn uari akufa. Gumazir
kamɨn ziam Kaiafas.

4 Egha me arazir mogometamɨn Iesusɨn suiragh a mɨsueghtɨ an are-
meghasa tuaviba buria, akabav sosi.

5 Egha me kamaghɨn uariv gei, “E isar ekiamɨn dughiamɨn an suighan
kogham. E damutɨ, gumazamizir isamɨn itiba men naviba osemegh, egh
mɨdorozir dafatam damigham.”

Amizirmam borem isa
Iesusɨn dapanim ginge

(Mak 14:3-9; Jon 12:1-8)
6Ezɨ Iesus ghua Betanin nguibamɨn aven Saimonɨn dɨpenimɨn iti, Saimon

faragha lepan arɨmariam anmɨkarzim gami.
7 Dughiar kamɨn Iesus dagher dakozimɨn aperaghav itima, amizir mam,

borermughuriaraghuimzuirmam, inigha izi. Boreraghuirkamɨnmɨsevim,
me dagɨar ziam alabastan an ingari. Ezɨ borer kamɨn ivezim bar pɨn ko. Ezɨ
amizir kam borer kam isava, Iesusɨn dapanim ginge.

8Ezɨ an suren gumaziba kamaghɨn an gara, navir averiaba ikufi. Eghame
ghaze, “Tizim bagha kav borer mughuriar aghuim zuim pazava a gami?

9E ti anemadagha dagɨar ekiatam inigha asaghasazibagh anighai.”
10Ezɨ Iesus men mɨgɨrɨgɨabagh fogha kamaghɨn me mɨgei, “Ia tizim bagha

osɨmtɨzim amizir kam garɨsi? Anetakigh! An arazir aghuim na gami.
11Asaghasaziba zurara ia ko ikiam. Kɨrara, ia ko zurara ikian kogham.
12Amizir kam nan namnammozim bagh anekɨrasa, borer aghuir kam na

ginge.
13 Kɨ guizbangɨra ia mɨgei, me nguazir kamɨn danganir manabar Godɨn

Akar Aghuim akunɨva, amizir kam amizir arazim uaghan a mɨkɨmɨva a
gɨnɨghnɨghvɨra ikiam.”

Judas Iesus isɨva gumazir ekiabar agharim darɨghasa akam akɨri
(Mak 14:10-11; Luk 22:3-6)

14Dughiar kamɨn Judas Iskariot, a 12plan surengumazirmam, aofa gamir
gumazir ekiaba bagha ghu.

15 Egha a kamaghɨn men azai, “Kɨ Iesus isɨva ian dafaribar atɨghtɨ, ia
tizim na danɨngam?” Ezɨ me 30plan silvan dagɨar maba mengegha, da isa
a ganɨngi.*

16 Ezɨ dughiar kamɨn ikegha ghua, Judas, Iesusɨn suiragh men dafaribar
arɨghasa tuaviba buri.

Iesus uan suren gumaziba ko api
(Mak 14:12-21; Luk 22:7-14; 22:21-23; Jon 13:21-30)

17 Ezɨ Yis Puvatɨzir Bretɨn Isam Damuamin Dughiam, an faragha zuir
dughiam otozɨ, Iesusɨn suren gumaziba iza kamaghɨn a mɨgei, “Nɨ danganir
manamɨn God Israelia Gitazir Dughiamɨn isam amɨsɨ ifongeghtɨ, e an mangɨ
bizibar kɨram?”

18Ezɨ a kamaghɨnmemɨgei, “Ia nguibar ekiamɨn avenmangɨ, egh gumazir
kam bagh mangɨ kamaghɨn a mɨkɨm, ‘Tisa ghaze, nan dughiam roghɨra
izegha gɨfa. Ezɨ kɨ uan suren gumaziba ko, God Israelia Gitazir Dughiamɨn
isam, e nɨn dɨpenimɨn daghebar amam.’ ”

19 Ezɨ suren gumaziba Iesus mɨkemezɨ moghɨn ghua God Israelia Gitazir
Dughiam bagha dagheba ko bizibar kɨri.

20 Ezɨ guaratɨghɨn Iesus uan aposelba ko me dagher dakozimɨn mɨn api-
aghav iti.

21Me apava a kamaghɨn me mɨgei, “Kɨ guizbangɨra ia mɨgei, ian tav na isɨ
gumazir nan apanim gamibar agharim darɨgham.”

22Ezɨ an suren gumaziba akar kam baregha, naviba bar oseme. Egha me
bar vaghvagha kamaghɨn an azangsɨsi, “Ekiam, kɨraramarkiama?”

23Ezɨakamaghɨnme ikaraghaghaze, “Gumazirna isɨvaapanibar agharim
darɨghamim, a uaghan na ko ga uan dafarimning isa itarir vamɨra garugha
uam aning asi.

24 Gumazamizibar Otarim, Godɨn Akɨnafarim mɨkemezɨ moghɨn, an are-
megham. Eghtɨ gumazir Gumazamizibar Otarim isava apanibar agharim
gatɨzim, gumaka! A bar ikuvigham! Amebam a batezir puvatɨzɨ deraghai!”

25 Ezɨ gumazir Iesus isɨva apanibar agharim darɨghamim, a Judas, a
kamaghɨn an azai, “Ekiam, nɨ ti namɨgɨama?”
Ezɨ Iesus ghaze, “Nɨrara, nɨmɨgei moghɨra!”
Iesus bret kowain uan suren gumazibagh anɨdi
(Mak 14:22-26; Luk 22:15-20; 1 Korin 11:23-25)

26 Iesus uan suren gumaziba ko apava, a bretɨn mam inigha God
mɨnabagha anebigha, a isa uan suren gumazibagh anɨga kamaghɨn me
mɨgei, “Kar nan inivafɨzim. Ia a inigh aneremɨ.”

27 Egha a wain apir kavɨn mam inigha God mɨnabagha, a isa me ganɨga
kamaghɨnmɨgei, “Ia bar wainɨn dɨpar kam amɨ.

28 Kar nan ghuzim, an Akar Dɨkɨrɨzir Gavgavim, a gavgavim a ganɨdi. A,
gumazamizir avɨribar arazir kuraba gɨn amangasa, nan ghuzim me bagha
ire.

29Kɨ guizbangɨra ia mɨgei, kɨ ua wainɨn ovɨzimɨn dɨpatam rameghan kogh,
kamaghɨra ikɨmangɨDughiar AfeziamBizibagh Ativamimɨn otogham. Eghtɨ
dughiar kam, kɨ ia ko wainɨn dɨpar igiam amam.”

30 Egha me Godɨn ziam fer ighiar mam gamigha, dɨkavigha Olivɨn
Mɨghsɨamɨn ghue.

Iesus ghaze, Pita akɨrim ragh a gasaragham
(Mak 14:27-31; Luk 22:31-34; Jon 13:36-38)

31 Egha Iesus kamaghɨn uan suren gumazibav gɨa ghaze, “Ia dɨmagarir
kamɨn na bativamin arazibar ganɨva ian nɨghnɨzir gavgavir nan itim
gɨvaghtɨma, ia na ategh aregham. Egh Godɨn Akɨnafarim mɨkemezɨ moghɨn
otivam:

“ ‘Kɨ sipsipbar garir gumazimmɨsueghtɨma,
sipsipba tintinimɨn aregham.’

32 “Kɨ aremegh ua dɨkavigh ian faragh Galilin Distrighɨnmangam.”
33 Ezɨ Pita an akam ikaragha kamaghɨn a mɨgɨa ghaze, “Me ti bar, nɨ

bativamin arazibar ganɨva, nɨ ataghɨragh aram, eghtɨ kɨrara nɨ ateghan
kogham.”

34 Ezɨ Iesus kamaghɨn a mɨgei, “Kɨ guizbangɨra nɨ mɨgei, datɨrɨghɨn
dɨmagarir kamɨn nɨ uabɨ dughiar pumuning ko mɨkezimɨn, nɨ suam, ‘Kɨ a
gɨfozir puvatɨ,’ eghtɨ tuarim gɨn akam.”

35 Ezɨ Pita a mɨgei, “Kɨ nɨ ko ovengsɨva ovengam, kɨ bar mamaghɨn
mɨkemeghan kogham. Bar puvatɨgham!” Ezɨ suren gumaziba bar kam-
aghɨram amɨgei.

Iesus Getsemanin Azenimɨn
God komɨgei

(Mak 14:32-42; Luk 22:39-46)
36 Egha Iesus uan suren gumaziba ko danganir ziam Getsemanin ghue.

Egha a kamaghɨn me mɨgei, “Ia kagh dapiaghɨv ikɨtɨ, kɨ munagh mangɨ God
komɨkɨmam.”

37Egha a Pita ko Sebedin otarimning inigha, me ghue. Ezɨ an navim bar a
basemezɨ, a bar paza uabɨ barasi.

38 Egha a kamaghɨn me mɨgei, “Nan navir averiam, osɨmtɨzim a itaragha
ghuaghiri. Ezɨ kɨ aremeghasava ami. Ia kagh ikɨ, egh na ko gan.”

39 Egha a mong isɨvagha ghugha, uan guam moghɨn nguazim girɨgha
kamaghɨn God ko mɨgei, “Nan Afeziam nɨ ifueghɨva, nɨ na da osɨmtɨzir kam
inigh. Nɨ nan ifongiamɨn gɨn mangan markɨ. Puvatɨ, nɨ uan ifongiamra gɨn
mangɨ.”

40Egha a dɨkavigha uamategha uan suren gumazir pumuning komɨkezim
baghaghughagarimameakui. EzɨakamaghɨnPitanazai, “Manmaghɨnami?
Ia ti na ko dughiar otevimɨn gan ikian kogham o?

41 Ia na bagh deravɨra gan, egh God komɨkɨm, eghtɨ osɨmtɨzitam ia damutɨ,
ia ireghankogham. Kɨ fo, iannaviraveriaba ifonge, ezɨ inivafɨzibagavgaviba
dar puvatɨ. Kamaghɨn pariam ian azi.”

42 Egha a uamategha ghua kamaghɨn Afeziam ko mɨgei, “Nan Afeziam,
osɨmtɨzirkamnagitaghankoghtɨ, kɨanetertɨma, kamaghɨnnɨuan ifongiamɨn
gɨnmangɨ.”

43 Egha a uamategha suren gumaziba bagha iza gari, me akuavɨra iti.
Pariam puvmen azi.

44Ezɨ ame ategha dughiarmɨkezimɨn ghua, faragha Afeziam komɨkemezɨ
moghɨn uam a komɨgei.

45 Egha a gɨn iza suren gumaziba kamaghɨn me mɨgei, “Ia avughsava
akuavɨra iti? Arazir kam atakigh! Dughiam oto. Ia gan, Gumazamizibar
Otarimme a isɨva gumazir arazir kurabagh amibar dafarim darɨghasa.

46 Ia dɨkafigh! E mangam! Ia gan. Gumazir na isɨva apanibar anɨngamim,
amuna izi!”

Judas Iesus isava
an apanibar agharim gatɨ

(Mak 14:43-50; Luk 22:47-53; Jon 18:3-12)
47 Iesus kamaghɨn mɨgɨavɨra itima, Judas oto, a 12plan suren gumazibar

mav. Maburan avɨrim a komɨdorozir sababa ko asianiba inigha Iesus bagha
izi. Ofa gamir gumazir ekiaba ko Judabar gumazir aruaba,meme amangizɨ,
me izi.

48 Gumazir Iesus isɨ men dafaribar arɨghasava amim faragha ghaze, “Kɨ
arazir kam ian akagham. Gumazir kɨ toramim, anarɨra Iesus. Ia an suiragh.”

49Egha a Iesus bagha ghuavɨra ikia ghaze, “Tisa, dɨmagarir aghuim.” Egha
an tore.

50Ezɨ Iesus kamaghɨn amɨgɨa ghaze, “Namakam, nɨ damuasa izezir bizim,
nɨ zuamɨram a damu.” Ezɨ gumaziba izava Iesusɨn agharibagh iregha,
pamtem an suiki.†

51 Ezɨ gumazir Iesus ko itir mam, uan mɨdorozir sabam asigha, ofa gamir
gumazibar dapanimɨn ingangarir gumazimɨn kuarim atu, ezɨ an kuarim
dutuaghirɨ.

52 Ezɨ Iesus kamaghɨn a mɨgɨa ghaze, “Nɨ ua uan sabam isɨ an mɨsevim
darugh. Gumazir sababar igharazibav soziba, me sababaram arɨghiram.

53 Nɨ ti kamaghɨn fozir puvatɨ? Kɨ ifueghɨva uan Afeziamɨn azaraghtɨ, a
mɨdorozir enselɨn avɨriba amadagham, men dɨbobonim 12plan mɨdorozir
gumazir okoruar bar ekiabagh afiragham. Ezɨme iza nan akuraghai.

54Kɨ kamaghɨn damightɨ, Godɨn Akɨnafarimmɨkemezir mɨgɨrɨgɨaba otivan
kogham. Godɨn Akɨnafarim na bativamin bizir kabav keme.”
26:41: Mt 6:13, Ef 6:18, Hi 2:14,, 4:15 26:41: Matyu 6:13; Efesus 6:18; Hibru 2:14; 4:15 26:44: 2

Ko 12:8 26:44: 2 Korin 12:8 26:45: Jo 12:27, 13:1 26:45: Jon 12:27; 13:1 26:46: Jo 14:31
26:46: Jon14:31 † 26:50:Mɨgɨrɨgɨarotevir kamGrighɨnakamderaghaanebɨghizirpuvatɨ. Gumazir

maba akar kam giragha ghaze, Iesus kamaghɨnmɨgei, “Namakam, nɨ bizitam bagha izi?” 26:51: Jo
18:26 26:51: Jon 18:26 26:52: Stt 9:6, MAA 13:10 26:52: Jenesis 9:6; Akar Mogomem 13:10
26:53: 2 Kin 6:17, Dan 7:10 26:53: 2 Atriviba 6:17; Daniel 7:10 26:54: Ais 53:7, Mt 26:56, Mk

14:49 26:54: Aisaia 53:7; Matyu 26:56; Mak 14:49



Matyu 26:55 1907 Matyu 26:68

55 Egha Iesus maghɨrama gumazir an suighasa izeziba kamaghɨn me
mɨgɨa ghaze, “Kɨ okɨmakɨar gumazim puvatɨ. Ia tizim bagha nan suighasa
mɨdorozir sababa koma asianiba suigha izi? Kɨ zurara ia ko ikia, Godɨn
Dɨpenim avɨnizir dɨvazimɨn aven gumazamizibar sure gami. Ezɨ ia nan
suighan aghua.

56Godɨn Akɨnafarimɨn Osizirimmɨkemezɨmoghɨra ia kamaghɨn na gami.”
Ezɨ Iesusɨn suren gumaziba bar aneteghava are.
Me Iesus isa kot gatɨ
(Mak 14:53-65; Luk 22:54-55; 22:63-71; Jon 18:13-14; 18:19-24)

57Ezɨ gumazir Iesusɨn suighiziba a inigha, ofa gamir gumazibar dapanim,
Kaiafasɨn dɨpenimɨn ghue. Ezɨ Judan Arazibagh fozir gumaziba ko Judabar
gumazir aruaba iza uari akuvagha iti.

58 Ezɨ Pita mong tɨzim a gatɨgha Iesusɨn gɨn ghua bar ghua, ofa gamir
gumazibar dapanimɨn dɨpenim avɨnizir dɨvazimɨn aven ghu. Egha Godɨn
Dɨpenimɨn garir polisba ko aperaghav iti. Egha a me Iesus gamir arazibar
ganasa.

59 Dughiar kamɨn, ofa gamir gumazir ekiaba koma Judan kotɨn aven itir
gumaziba bar, akar ifavaribar Iesus gasasa tuaviba buri. Me nɨghnɨgha
ghaze, me an arazir kuratam batogh amɨsueghtɨ an aremegham.

60 Egha me tam batozir puvatɨ. Ezɨ gumazir avɨriba iza akar ifavariba isa
Iesus gasi. Ezɨ gɨn gumazir pumuning iza,

61 kotɨn aven mɨgɨa ghaze, “Gumazir kam kamaghɨn mɨgei, ‘Kɨ Godɨn
Dɨpenim akarigh, egh aruer pumuning komɨkezimɨn uam an ingarigham.’ ”

62 Ezɨ ofa gamir gumazibar dapanim tugha kamaghɨn Iesusɨn azai, “Nɨ
akatam ikarvaghan aghua? Me nɨ gasir akar kam, a guizbangɨra, o?”

63Ezɨ Iesusnɨmɨra ikiamɨgɨrɨgɨatamgamirpuvatɨ. Ezɨofagamirgumazibar
dapanim a mɨgɨa ghaze, “Kɨ akar gavgavim nɨ ganɨdi, nɨ Godɨn zurara itimɨn
ziamɨn akakagh, egh guizbangɨra emɨkɨm. Nɨ ti, God UamE IniasaMɨsevezir
Gumazim, nɨ ti Godɨn Otarimra, o puvatɨ?”

64 Ezɨ Iesus kamaghɨn a mɨgɨa ghaze, “Are, nɨ mɨkemezɨ moghɨra. Kɨ
guizbangɨra ia mɨgei, ia gɨn gantɨ, Gumazamizibar Otarim gavgavim itir
Godɨn agharir guvim daperagh overiamɨn ghuariabagh isɨn izam.”

65 Ezɨ ofa gamir gumazibar dapanim uan korotiam abigha kamaghɨn
mɨgei, “A Godɨn ziam gasɨghasɨsi! E tizim bagh uam akar akurvaziba
buriam? Markiam! Ia datɨrɨghɨn uari a barasi, a mɨgɨrɨgɨar kurabar Godɨn
ziam gasɨghasɨsi!

66Ezɨ ia manmaghɨn a gɨnɨghnɨsi, e arazir manatamɨn a damuam?”
Ezɨme a ikaragha ghaze, “An arazir kuram gami, kamaghɨn an ovengam.”
67 Egha me Iesusɨn guam giparava a mɨsogha, marazi dafariba onegha a

mɨsosi.
68Egha ghaze, “Nɨ, God Uam E Iniasa Mɨsevezir Gumazim! Nɨ Godɨn akam

inigha izir gumazibar arazitam damuva, egh emɨkɨm, ‘Kar gumazirmanam
nɨmɨsosi?’ ”
26:55: Lu19:47, 21:37 26:55: Luk19:47; 21:37 26:56:Mt26:31 26:56:Matyu26:31 26:60:

Lo 19:15, Sng 27:12, Mk 14:55, Ap 6:13 26:60: Godɨn Araziba 19:15; Onger Akaba 27:12; Mak 14:55;
Aposel 6:13 26:61: Mt 27:40, Jo 2:19 26:61: Matyu 27:40; Jon 2:19 26:63: Ais 53:7, Mt 27:12
26:63: Aisaia 53:7; Matyu 27:12 26:64: Sng 110:1, Dan 7:13, Mt 24:30, Lu 21:27, Ap 7:55, 1 Te 4:16,

MAA 1:7 26:64: Onger Akaba 110:1; Daniel 7:13; Matyu 24:30; Luk 21:27; Aposel 7:55; 1 Tesalonika
4:16; Akar Mogomem 1:7 26:65: Mt 9:3, Mk 14:63, Jo 10:33, Ap 14:14 26:65: Mak 14:63; Aposel
14:14 26:65: OfaGami 24:16 26:66: Jo 19:7 26:66: Jon 19:7 26:67: Ais 50:6, 53:5,Mt 27:30,
Jo 19:3 26:67: Aisaia 50:6; 53:5; Matyu 27:30; Jon 19:3



Matyu 26:69 1908 Matyu 27:5

Pita ghaze, a Iesus gɨfozir puvatɨ
(Mak 14:66-72; Luk 22:56-62; Jon 18:15-18; 18:25-27)

69 Ezɨ Pita dɨpenimɨn dɨvazimɨn aven an mɨriamɨn aperaghav iti. Ezɨ
ingangarir guivirmaman boroghɨra iza ghaze, “Nɨ uaghan Galilin gumazim
Iesus ko ike.”

70 Ezɨ Pita uabɨn ghuara, ezɨ me bar an garima, a ghaze, “Nɨ mɨgeir akar
kam, kɨ a gɨfozir puvatɨ.”

71 Egha gɨn ghua dɨpenimɨn dɨvazimɨn itir tiar akar ekiamɨn ghua tughav
iti. Ezɨ ingangarir guivir igharazir mam iza an ganigha, gumazamizir
an boroghɨn itiba kamaghɨn me mɨgɨa ghaze, “Gumazir kam, a Nasaretɨn
gumazim Iesus ko ike.”

72 Ezɨ Pita ua uabɨn ghuaragha ghaze, “Bar guizbangɨra, kɨ Godɨn
damazimɨn ia mɨgei, kɨ gumazir kam gɨfozir puvatɨ.”

73 Ezɨ gɨn gumazir roghɨra tuivighav itiba iza kamaghɨn Pita mɨgei, “Bar
guizbangɨra, nɨmenmavɨra, nɨmenmɨraramɨgei.”

74 Ezɨ Pita ua bagha pamtem mɨgɨa ghaze, Kɨ guizbangɨra mɨgei, kɨ
ifaraghtɨma God na gasɨghasigham. Egha mɨgɨa ghaze, “Bar guizbangɨra kɨ
Godɨn damazimɨn ia mɨgei, kɨ gumazir kam gɨfozir puvatɨ. Kɨ ifartɨma, God
na gasɨghasɨgh.” A kamaghɨnmɨkemegha gɨvazɨ, tuarimmaghɨram ake.

75 Ezɨ Pita Iesus mɨkemezir mɨgɨrɨgɨam ginɨrɨ, “Tuarim tɨghar akegham,
eghtɨ nɨ faraghɨvɨra dughiar pumuning ko mɨkezim, na mɨkɨm suam, nɨ na
gɨfozir puvatɨ.” Egha Pita azenimɨn ghua bar puvɨrama azi.

27
Me Iesus inigha Pailat bagha zui
(Mak 15:1; Luk 23:1-2; Jon 18:28-32)

1 Ezɨ amɨnim dutuzɨma ofa gamir gumazir ekiaba ko Judabar gumazir
aruaba Iesus mɨsueghtɨ an aremeghasa akabar kɨri.

2Egha me gɨn senbar a ike, egha a inigha ghua Romɨn gavmanɨn gumazir
ekiam Pailatɨn agharim gatɨ.*

Judasɨn ovevem
(Aposel 1:18-19)

3 Ezɨ Judas, gumazir Iesus isava apanibar agharim gatɨzim, a garima me
paza Iesus gamuava a isa kotiam garɨgha ghaze, an aremegham. Ezɨ Judas
gara ghaze, kɨ uabɨ arazir kuram gami. Egha uan nɨghnɨzibagh ira. Egha
dagɨar silvan 30plan ofa gamir gumazir ekiaba ko Judabar gumazir aruaba
a ganɨngiziba inigha uame danɨngasa zui.

4 Egha ua kamaghɨn mɨgei, “Kɨ Godɨn damazimɨn arazir kuram gami.
Gumazir kɨ ian dafaribagh atɨzim, arazir kuratam gamizir puvatɨ. Ezɨ ia
purama amɨsueghtɨ an aremegham.”
Ezɨ me an akam ikaragha kamaghɨn mɨgei, “Kar en bizim puvatɨ. Nɨn

bizimra.”
5 Ezɨ Judas dagɨar silvan kaba isa Godɨn Dɨpenim avɨnizir dɨvazimɨn aven

da kunigha ghua uabɨ guragha areme.

6 Ezɨ ofa gamir gumazir ekiaba, dagɨar silvan kaba inigha ghaze, “Dagɨar
kaba, gumazir ghuzimɨn ivezim. E fo, Moses Osirizir Araziba ghaze, e da isɨ
ofa gamir dagɨaba sara dar arɨghan kogham.”

7 Egha me akam mɨsuegha dagɨar kaba inigha ghua Mɨnebar Ingangarir
GumazimɨnNguazimgivese. Meghaze, nguazir otevir kam, gumazir saghon
izezibar afaminmatmatiamɨn otogham.

8 Kamaghɨn amizɨ, nguazir otevir kam, me ziar kam “Ghuzir Nguazim,”
a gatɨ. Ezɨ me dughiar kamɨn ikegha iza, datɨrɨghɨn, nguazir kam me ziar
kamra a garɨgha iti.†

9Kamaghɨn amizɨ, Godɨn akam inigha izir gumazim Jeremaia mɨkemezir
akaba guizɨn otifi. A kamaghɨn mɨgɨa ghaze, “Me 30plan silvan dagɨaba ini,
kar Israelia gumazir kam givezasa atɨzir ivezim.

10 Egha Ekiam na mɨkemezɨ moghɨra, me dagɨar kabar Mɨnebar Ingarir
Gumazimɨn Nguazim givese.”

Pailat Iesusɨn azai,
“Nɨ Judabar atrivim, o?”

(Mak 15:2-5; Luk 23:3-5; Jon 18:33-38)
11 Ezɨ Iesus ghua gavmanɨn gumazir ekiam Pailatɨn damazimɨn tuzɨma

Pailat kamaghɨn an azai, “Nɨ Judabar atrivim, o?”
Ezɨ Iesus ghaze, “Are, nɨmɨkemezɨmoghɨra.”
12 Ezɨ ofa gamir gumazir ekiaba koma Judabar gumazir aruaba akar

avɨriba isa Iesus gasi. Ezɨ amen akatam ikarvazir puvatɨ.
13 Kamaghɨn amizɨ, Pailat ua kamaghɨn an azai, “Me nɨ gasir akar avɨrir

kaba, nɨ da barazi, o?”
14Ezɨ Iesus Pailatɨn akatam ikarvazir puvatɨ, ezɨ Pailat nɨghnɨzir avɨribagh

ami.
Pailat Iesus isɨ ter ighuvimɨn

a gafughasamɨgei
(Mak 15:6-15; Luk 23:13-25; Jon 18:38--19:16)

15 Azeniba bar, Romɨn gavmanɨn gumazir ekiam arazir kam gami, a isar
ekiar kamɨn dughiamɨn, a kalabusɨn itir gumazitam ateghtɨ, an azenimɨn
mangam. Kalabusɨn itir gumazir gumazamiziba ifongezir manam, Pailat a
isɨme bagh anemangam.

16 Ezɨ dughiar kamɨn gumazir arazir kurabar ziam itir mam, a kalabusɨn
iti. An ziam Barabas.

17 Ezɨ gumazamizir avɨriba iza uari akufa, ezɨ Pailat kamaghɨn men azai,
“Ia tina gifonge, eghtɨ kɨ ia bagh anetaghɨragham. Kɨ Barabas ataghɨragham,
o Iesus, me a dɨbora ghaze, ‘Gumazir God Uam E Iniasa Mɨsevezim,’ kɨ
anetaghɨragham?”

18Pailat fo, me Iesus amir biziba bagha naviba ikuvava, a inigha kotiamɨn
ize, egha kamaghɨnmen azai.

19 Egha Pailat uaghan kotiabagh amir dabirabimɨn aperaghav itima, an
amuim a bagha akam amaga ghaze, “Kɨ dɨmangan irebamɨn arazir kuraba
puvatɨzir gumazir kamɨn gani, egha bar oseme. Kamaghɨn, nɨ arazitamɨn a
damuanmarkɨ.”

20 Ezɨ ofa gamir gumazir ekiaba koma Judabar gumazir aruaba, gumaza-
mizir avɨrimɨn navibagh iniva ghaze, me Pailatɨn azangtɨ, a Barabas ategh,
egh Iesus mɨsueghtɨ, an aremegham.

21 Ezɨ gavmanɨn gumazir ekiam ua men aza ghaze, “Ia gumazir manam
gifonge, eghtɨ kɨ anetaghɨragham?”
Ezɨ gumazamiziba dɨa ghaze, “E Barabas gifonge.”
22 Ezɨ Pailat men azai, “Eghtɨ, Iesus me a dɨbora ghaze, ‘God Ua E Iniasa

Mɨsevezir Gumazim,’ kɨmanmaghɨn a damuam?”
Ezɨme bar dɨa ghaze, “A isɨ ter ighuvimɨn a gafugh!”
23Ezɨ Pailat kamaghɨnmen azara, “Manmagh su? An arazir kurarmanam

gami?”
Ezɨme bar pamten dɨa ghaze, “A isɨ ter ighuvim gafugh!”
24 Ezɨ Pailat datɨrɨghɨn fo, me an akatam bareghan kogham. Egha a gari,

mɨdorozir ekiam otivasava ami. Egha dɨpam inigha men damazibar uan
dafariba rua ghaze, “Gumazir kamɨn ovevem, a nan osɨmtɨzim puvatɨ. Kar
ian bizimra.”

25 Ezɨ gumazamiziba a ikarvagha ghaze, “An ovevemɨn osɨmtɨzim mar en
ikɨ, egh en boribar ikɨ.”

26 Kamaghɨn amizɨ, Pailat me bagha Barabas ataki. Egha mɨdorozir
gumazibav geima, me benibar Iesus ifozoroke. Egha gɨn a isa mɨdorozir
gumazibar agharim gatɨ, eghtɨme a isɨ ter ighuvim gafugham.

Mɨdorozir gumaziba Iesus dɨpofi
(Mak 15:16-20; Jon 19:2-3)

27 Ezɨ gavmanɨn gumazir ekiamɨn mɨdorozir gumaziba Iesus inigha, gav-
manɨn dɨpenir ekiamɨn mɨriamɨn aven ghuzɨ, mɨdorozir gumaziba bar uari
akuvazɨ, Iesus men tongɨn tughav iti.

28Eghame an korotiaba suegha, korotiar aghevir ruarir mam isa a garu.
29Eghame dɨkoniba itir beniba inigha atrivimɨn dapanir asuamɨnmɨn an

ingarigha, andapanimgaru. Eghafidizirmamisavaanagharir guvimgatɨzɨ,
an an suira. Ezɨ me tevibar apɨra a dɨpova ghaze, “Judabar Atrivim, nɨrara
atrivir ekiam!”‡

30Eghame a giparava a suirazir fidizim inigha an dapanimmɨsosi.
31Mearazir kabar a gamuaadɨpovegha gɨvagha, korotiarmea gaghuiziba

suegha, uam ananaba a gaghui. Egha a isa ter ighuvim a gafughafughasa an
akua zui.

Me Iesus isa ter ighuvim gafu
(Mak 15:21-32; Luk 23:26-43; Jon 19:17-27)

32 Ezɨ mɨdorozir gumaziba Iesus inigha, nguibar ekiam ategha ghua,
Sairinian nguibamɨn gumazir mam bato. An ziam Saimon. Egha me a
gakaghorima, a Iesusɨn ter ighuvim gisaghpu.

33Eghame ghua danganirmamɨn otifi, an ziamGolgota. (Danganir kamɨn
ziamɨnmɨngarim kamakɨn, Dapanir Agharir Danganim.)

27:20: Ap 3:14 27:20: Aposel 3:14 27:24: Lo 21:6-9, Mt 27:4 27:24: Godɨn Araziba 21:6-9;
Matyu 27:4 27:25: Jos 2:19, 2 Sml 1:16,Mt 23:35, Ap 5:28 27:25: Josua 2:19; 2 Samuel 1:16;Matyu
23:35; Aposel 5:28 27:28: Lu23:11 27:28: Luk23:11 27:29: Sng69:19, Ais 53:3 27:29: Onger

34 Ezɨ me danganir kamɨn Iesus damasa me dɨpar anɨnganir mam wain
sara averegha,mam inigha Iesus ganɨdi. Ezɨamuziarimramameghapuram
anetaki.

35 Ezɨ mɨdorozir gumaziba Iesus isa ter ighuvimɨn a gafu. Egha an
korotiaba tuiragh uari danɨngasa satu gikararai.

36Egha danganir kamɨn apiagha anesavsuisi.
37Me an dapanim gisɨn, an kotim gamizir mɨgɨrɨgɨam osiri. Men osirizir

akam ghaze, “Kar Iesus, a Judabar Atrivim.”
38Me gumazir okɨava mɨdorozibagh amizir pumuning, Iesusɨn boroghɨn

uaghan aning agura. Me mav isa Iesusɨn agharir guvimɨn itir ter ighuvim
gafu, eghamav isa agharir kɨriamɨn itir ter ighuvim gafu.

39 Ezɨ gumazamiziba mangɨ izegh gamua Iesus dɨpova, uan dapaniba roa
ghaze,

40 “Nɨ, gumazir Godɨn Dɨpenim akarigh aruer pumuning ko mɨkezimɨn
uam an ingarasa mɨkemezim! Nɨ uabɨ uabɨn akuragh! Egh nɨ guizbangɨra
Godɨn Otarim, nɨ ter ighuvim ategh izighirɨ.”

41 Ezɨ kamaghɨra ofa gamir gumazir ekiaba ko Judan Arazibagh fozir
gumaziba ko Judabar gumazir aruaba izava a dɨpova ghaze,

42 “A gumazir igharazibar akurvasi, egha uabɨ uabɨn akurvaghan ibura. A
Israelian Atrivim, kamaghɨn a ter ighuvim ategh izighirɨ, eghtɨ e nɨghnɨzir
gavgavim an ikiam.

43Anɨghnɨzir gavgavimGodɨn ikia, egha ghaze, kɨGodɨnOtarim. EghtɨGod
guizbangɨra ifongiam an ikɨva, datɨrɨghɨn an akuraghtɨ, e ganika!”

44 Ezɨ kamaghɨra okɨmakɨar gumazir Iesusɨn boroghɨn ter ighuvimningɨn
guraghav itimning, uaghan akar kabar a dɨpova amɨgei.

Iesus areme
(Mak 15:33-41; Luk 23:44-49; Jon 19:28-30)

45Ezɨ aruem iza pazaghar torim gatima,mɨtatemnguazimɨn itir nguibaba
bar da avaragha ghua, dughiam 3 kloghɨn guaratɨzimɨn tu.

46 Egha dughiam 3 kloghɨn boroghɨra izima, Iesus pamten kamaghɨn dei,
“Eli, Eli, lama sabaktani?” Akar kamɨn mɨngarim kamakɨn, “Nan God, nan
God, nɨ tizim bagha na ataki?”

47Ezɨ roghɨra tuivighav itir darazi akarkambareghaghaze, “Gumazir kam
ti Elaijan dei.”

48 Egha men mav zuamɨra ivegha ghua dɨpamɨn suizir bizir mam inigha
wainɨn afangtɨzim isava a gatɨ. Ezɨ wain a gizɨvazɨma, an a isa aghorir mam
gatɨ. Egha aneremasa a isa Iesusɨn amadi.

49Ezɨ marazi mɨgɨa ghaze, “Ia tegh, e ganika, Elaija ti izɨva an akuragham,
o puvatɨ.”

50Ezɨ Iesus ua pamtem diagha uan duam suegha areme.
51Ezɨdughiar kamra, GodɨnDɨpenimɨnguraghav itir inir ekiampɨn ikegha

tongɨra bigha, ghuaghira vɨn otogha akuar pumuning irɨ. Ezɨ mɨkɨmkɨzim
otozɨma, dagɨar ekiaba bɨaghire.

52 Ezɨ matmatiaba kuaghirima, Godɨn gumazamizir avɨrir ariaghireziba
ua dɨkavigha,

53egha uanmoziba ataki. Eghtɨ gɨn Iesus dɨkavightɨma,me nguibar ekiam
Jerusalemɨn avenmangam. Eghtɨ avɨrir ekiammen ganam.

54 Ezɨ 100plan mɨdorozir gumazibar garir gumazir dapanir mam, uan
mɨdorozir gumaziba ko, me garima mɨkɨmkɨzim otozɨma, arazir kaba
otivima, me bar puvɨram atiati. Eghame kamaghɨnmɨgei, “Bar guizbangɨra,
gumazir kam Godɨn Otarimra.”

55 Amizir avɨriba uaghan izegha iti. Me Galilin Distrik ategha Iesusɨn
akurvaghasa an gɨn ize. Amizir kabamong saghon tuivighav ikia gari.

56 Men tongɨn, Makdalan nguibamɨn amizim Maria, ko Jems ko Josepɨn
amebamMaria, ko Sebedin otarimningɨn amebam.

Me Iesusɨn kuam isa, dagɨar torim gatɨ
(Mak 15:42-47; Luk 23:50-55; Jon 19:38-42)

57Ezɨ amɨnimpɨrasava amima, Arimatean nguibar ekiamɨn gumazirmam
izi. An ziam Josep, a dagɨar avɨriba itir gumazim.

58A uaghan Iesusɨn suren gumazir mam. Egha Pailat bagha ghua Iesusɨn
kuam iniasa an azai. Ezɨ Pailat mɨdorozir gumazibav kemezɨ, me Iesusɨn
kuam isa Josep ganɨngi.

59Ezɨ Josep a inigha inir ghurghurir aghuir mamɨn a rɨki.
60 Egha an kuam inigha ghua, a isa ua bagha okorezir mozir igiam gatɨ.

Egha Josep dagɨar ekiar mam poghpuegha ghua mozimɨn akam gasaragha,
anepɨri. A kamaghɨn amigha ghu.

61Ezɨ Maria, Makdalan nguibamɨn amizim, komaMarian igharazir mam,
aningmozimɨn boroghɨn aperaghav ikia, an gara iti.

Mɨdorozir gumazibamozimɨn gara iti
62Ezɨ Sabat bagha bizibar kɨrir dughiam gɨfa, ezɨ an gɨn izir dughiamɨn ofa

gamir gumazir ekiaba ko Farisiba Pailat bagha ghue.§
63Meghueghakamaghɨnamɨgei, “Gumazir ekiam, e gumazir ifavarir kam

ikiamɨkemezirmɨgɨrɨgɨarmamginɨrɨ. A ghaze, ‘Aruerpumuningkomɨkezim
gɨvaghtɨma kɨ ua dɨkavam.’

64 Kamaghɨn amizɨ, nɨ mɨkemeghtɨ, me mozim aruer pumuning ko
mɨkezimɨn deragh anepɨrigh. Puvatɨghtɨma, an suren gumaziba an kuam
okemegh, egh gumazamizibav kɨm suam, a ua dɨkafi. Eghtɨ an ifavarir akar
kam, a faragha amizir ifavarir akam gafiragham.”

65Ezɨ Pailat kamaghɨnmemɨgei, “Ia mangɨ, mɨdorozir gumaziba inighme
mɨkemeghtɨ, me mozimɨn gan ikɨ. Egh ia mangɨ, mozim apɨrasa ifongezɨ
moghɨn, ia damuva, egh bar anepɨrigh.”

66 Ezɨ me ghua mozim apɨri. Egha ifevimɨn mɨn bizir mam mozir akam
gighufa, egh me fogham, gumazitam dagɨam giraghan kogham. Egha
mɨdorozir gumaziba arɨghizɨma, memozimɨn gara iti.

28
Iesus ua dɨkafi
(Mak 16:1-10; Luk 24:1-10; Jon 20:1-18)

1EzɨSabatɨndughiamgɨvazɨma, Sandenbarmɨzaragharaaruemanadima,
Makdalan amizimMaria, koMarian igharazimuamateghamozimɨn ganasa
izi.*

2 Ezɨ mɨkɨmkɨzir ekiam maghɨram oto. Ezɨ Godɨn enselɨn mam Godɨn
Nguibam ategha izaghira, dagɨar Iesusɨn mozir akamɨn itim poghpuegha,
mongmozir apɨnimɨn ghugha, dagɨam gaperaghav iti.

3Enselɨn ganganim,mati onɨmarim taghtazimoghɨn gari, ezɨ an korotiaba
bar ghurghuri.

4Ezɨmɨdorozir gumaziba an atiatia, inɨgha egha aremezɨmoghɨn iti.
5Ezɨ ensel kamaghɨn amizir kamning mɨgei, “Gua atiatingan markɨ. Kɨ fo,

guame ter ighuvim gafuzir gumazim Iesus bagha gara izi.
6A kagh itir puvatɨ. A faragha mɨkemezɨ moghɨn a ua dɨkavigha gɨfa. Gua

izɨ, a kagh irɨghav ikezir danganimɨn gan.
7 “Egh gua zuamɨramangɨ, an suren gumazibav kɨm suam, a ua dɨkavigha

gɨvagha mozimɨn itir puvatɨ. Ia oragh. A ia bativasa faragha Galilin Dis-
trighɨn zui. Ia mangɨ, munagh an ganam. Kɨ bizir kamɨn gun gua mɨkɨmasa
ize.”

8 Ezɨ amizimning puv atiatiava, egha uaghan bar akonge. Egha zuamɨra
mozim ategha, ivegha Iesusɨn suren gumazibav kɨmasa zui.

9Ezɨ Iesus tuavimɨnmaghɨra aning bato, egha ghaze, “Mɨzarazir aghuim.”
Ezɨ aning an boroghɨn ghua, an dagarimningɨn suiragha an ziam fe.

10 Ezɨ Iesus kamaghɨn aning mɨgɨa ghaze, “Gua atiatingan markɨ. Gua
mangɨ, nan aveghbuabav kɨm suam, me Galilin Distrighɨn mangɨ egh mu-
nagh nan ganam.”

Mɨdorozir gumazibamɨkemezir akam
11Amizimning Iesusɨn suren gumaziba bagha zuima, mɨdorozir gumazir

mozimɨn gara ikeziba Jerusalemɨn ghuegha, otivizir araziba bar dar gun ofa
gamir gumazir ekiabav keme.

12 Ezɨ ofa gamir gumazir ekiaba, Judabar gumazir aruaba inigha akar
mam akɨri. Egha dagɨar avɨribar mɨdorozir gumazibagh ivezegha,

13 egha me mɨgɨa ghaze, “Ia kamaghɨn mɨkɨm suam, e akuima, an suren
gumaziba dɨmagarimɨn izava an kuam okemegha ghue.

14 Eghtɨ gavmanɨn gumazir ekiam akar kam bareghtɨma, e uari a ko
mɨgɨrɨgɨam akɨram, eghtɨ ia osɨmtɨziba puvatɨgham.”

15 Ezɨ mɨdorozir gumaziba dagɨar kaba inigha, gumazir ekiaba mɨkemezɨ
moghɨn ami. Ezɨ akar kam ghua Judabar tongɨn bar ekefegha iza dughiar
kamɨn, Judaba kamaghɨra mɨgɨavɨra iti.

Iesusɨn suren gumaziba damuamin ingangarim, Iesus an gunmemɨgei
(Mak 16:14-18; Luk 24:36-49; Jon 20:19-23)

16 Ezɨ Iesusɨn suren gumazir 11pla Galilin Distrighɨn ghua, mɨghsɨar a me
bativasamɨkemezimɨn oto.

17Eghame Iesusɨn garava an ziam fe, eghamenmarazi okam nɨghnɨsi.

18 Ezɨ Iesus men boroghɨra iza kamaghɨn me mɨgei, “God nguazim ko
overiam gativamin gavgaviba bar na ganɨngi.

19Kamaghɨn amizɨ, ia nguazimɨn itir nguibaba bar dar mangɨ, ikɨziba bar
dar gumazamiziba, me damutɨ, me nan suren gumazamizibar otiv. Eghtɨ ia
Afeziamɨn ziam ko, Otarimɨn ziam, ko Godɨn Duamɨn ziamɨnme ru.

20Eghkɨ iamɨkemezirmɨgɨrɨgɨaba, ia bar da isɨvamen sure damu, eghtɨme
dar gɨn mangɨ. Ia deravɨra fogh, kɨ ia ko ikɨvɨra ikɨ mangɨtɨ, nguazir kamɨn
dughiam gɨvagham.”

MakOsirizir Akar Aghuim
O

Mak
Akar faragha zuim

Mak Osirizir Akar Aghuimɨn akɨnafarim, an akar faragha itim kam-
aghɨn mɨgei, “Kar Godɨn Otarim Krais Iesusɨn Akar Aghuimɨn mɨngarim.”
Akɨnafarir kamean gari, Iesus a gumazir ingangarir avɨribar amuamin gav-
gavimkoziam itim. Ezɨdughiar a gumazamizibar sure gamiziba, kodughiar
a duar kuraba batogheziba, ko dughiar a gumazamizibar arazir kuraba gɨn
amadaziba, e akɨnafarir kamɨn aven eghaghanir kabar gara kamaghɨn fo,
a gavgavir ekiam ko ziar ekiam iti. Iesus a kamaghɨn uabɨ dɨbora ghaze,
“Gumazamizibar Otarim.” Egha a kamaghɨnmɨgei, “A gumazamizir avɨriba
bagh ovegh uame givezeghme iniasa ize.” (NɨMak 10:45ɨn gan.)
Mak Iesusɨn ingangarir avɨribagh eghani. Egha a Iesus gumazamizibar

sure gamizir akar avɨribagh eghanizir puvatɨ. Mak faragha Gumazamiziba
Ruer Gumazim Jonɨn ingangarim, ko Iesusɨn rurim, ko Satan Iesus gifarasa
a gakaghorir eghaghanimɨn gun mɨgei. Ezɨ gɨn e Iesusɨn garima, a gumazir
osɨmtɨzir avɨriba ateribar apangkufi, eghamen sure gami. Ezɨ faragha suren
gumaziba Iesus amir bizibar mɨngaribagh fozir puvatɨ. Egha me nɨmɨra
nɨmɨra gɨn dagh fofosi.
E uaghan Iesusɨn apanibar gari, me osɨmtɨzir avɨriba a garɨsi. Ezɨ Mak

Osirizir Akar Aghuimɨn akar abuananaba, a Iesus aremegha ua dɨkavizir
eghaghanim geghari.
Iesus, God Bizibagh Ativamin Dughiamɨn gun

gumazamizibav kɨmasa ize
(Sapta 1:1--3:6)
Jon, Gumazamiziba Ruer Gumazim,

faragha izava Iesusɨn akam akuri
(Matyu 3:1-12; Luk 3:1-9; 3:15-17; Jon 1:19-28)

1Kar Godɨn Otarim Krais Iesusɨn Akar Aghuim.
2God fomɨra uan akam isa, an akam inigha izir gumazim Aisaia ganɨngi.

Ezɨ an an osirizɨma, an akɨnafarimɨn iti. Akar kamra kara:

“Ia oragh! Kɨ uan abuir gumazim amadaghtɨma,
a faraghmangɨ nɨ bagh tuavim akɨram.

3Gumazir tiarir mam gumazamiziba puvatɨzir danganimɨn dɨa ghaze,
‘Ia Ekiam bagh tuaviba azenɨva, dar kɨr.’ ”

4Kamaghɨn amizɨma, Gumazamiziba Ruer Gumazim Jon izava gumazamiz-
iba puvatɨzir danganimɨn ikiava gumazamiziba rua kamaghɨn akam akuri,
“Ia navibagh iraghtɨ, kɨ ia rueghtɨ, God ian arazir kuraba gɨn amadagham.”
5 An akar kabav geima Judian Distrighɨn itir nguibaba koma Jerusalemɨn
nguibar ekiamɨn itir gumazamiziba, me bar iza uan arazir kurabar gun
mɨgeima, a Jordanɨn Fanemɨnme rue.

6 Jon, Gumazamiziba Ruer Gumazim, an asɨzim kamelɨn arɨzibar ingarizir
iniba ikegha asɨzir inim uan ivariam gike. A inir kaba ikeghava odeziba ko
ruarimɨn haniba api.*

7 Ezɨ an akam kamaghɨn mɨgei, “Nan gɨn izamin gumazim an gavgavim
guizbangɨra nan gavgavim gafira. Kɨ an mɨn garir puvatɨ. Kɨ uaghan
aviraghɨva an dagarir asuabar beniba fɨran gavgaviba puvatɨ.

8Kɨ dɨpamɨn ia rue, eghtɨ a gɨn Godɨn Duamɨn ia ruam.”
Iesus ruezɨma gɨn Satan a gifarasa

a gakaghori
(Matyu 3:13-17; 4:1-11; Luk 3:21-22; 4:1-13)

9 Dughiar kam Iesus Galilin Distrighɨn itir nguibam, Nasaret, ategha Jon
bagha izezɨma, a Jordanɨn Fanemɨn a rue.

10 Iesus dɨpamɨn aven ikegha azenan otivavɨra ikia garima overiam
kuiaghirɨzɨ Godɨn Duam bunbamɨnmɨnmɨghegha a bagha izaghiri.

11 Ezɨ tiarir mam Godɨn Nguibamɨn ikiava kamaghɨn dei, “Nɨ nan Otarim.
Kɨ guizbangɨra nɨ gifuegha nɨ bagha bar akonge.”

12 Ezɨ Godɨn Duam anemadazɨma a gumazamiziba puvatɨzir danganimɨn
ghu.

13 A ghugha, 40plan dughiabar danganir kamɨn itima, Satan a gifarasa a
gakaghori. A ruarimɨn itir asɨziba ko ikia dar torimɨn itima, Godɨn enselba
an garava an akurvasi.

Iesus faragha zuir suren gumazibar dei
(Matyu 4:12-17; Luk 4:14-15;Matyu 4:18-22; Luk 5:1-11)

14 Ezɨ me Jon, Gumazamiziba Ruer Gumazim, inigha kalabus gatɨzɨma,
Iesus gɨn Galilin Distrighɨn ghugha Godɨn Akar Aghuim akuri.

15 A kamaghɨn mɨgei, “Dughiam otogha gɨfa. God Bizibagh Ativamin
Dughiam roghɨra ize. Ia navibagh iragh nɨghnɨzir gavgavim Godɨn Akar
Aghuimɨn ikɨ.”

16 Dughiar mam Iesus Galilin Dɨpar Akaremɨn dadarimɨn ghua Saimon
uan dozimAndru ko aningɨn garima, aning osiriba baghava uan iver ekiaba
akuri. Aning osiriba isa dagɨaba bagha da amadir gumazimning.

17Ezɨ Iesus kamaghɨn aningmɨgei, “Gua nan gɨn izɨtɨ kɨ guan akakaghtɨma,
gua osiriba isi moghɨn gumazamiziba iniam.”

18Ezɨ aning an akam baraghavɨra uan iveba ategha an gɨn zui.
19Ezɨ among sɨvagha ghua, Sebedin otarim Jemsuandozim Jonkoaningɨn

garima aning uan botɨn ikiava uan iver ekiabar kɨri.
20Ananingɨngaravɨraaningɨndiazɨma, aningmaghɨrauanafeziamSebedi

koma an ingangarir gumaziba ataghizɨmeuan botɨn itima aning Iesusɨn gɨn
zui.

1:6: Wkp 11:22, 2 Kin 1:8, Mt 11:8 1:6: Ofa Gami 11:22; 2 Atriviba 1:8; Matyu 11:8 * 1:6: Nɨ
kamel ko hanibar mɨngaribagh foghsɨ, akɨnafarir kamɨn akɨrangɨn itir Akar Mɨngaribar gan. 1:7:
Ap 13:25 1:7: Aposel 13:25 1:8: Ais 44:3, Jol 2:28, Ap 2:4, 10:45, 1 Ko 12:13 1:8: Aisaia 44:3;
Joel 2:28; Aposel 2:4; 10:45; 1 Korin 12:13 1:11: Stt 22:2, Sng 2:7, Ais 42:1, Mt 3:17, 12:18, Mk 9:7, Lu
3:22 1:11: Jenesis 22:2; Onger Akaba 2:7; Aisaia 42:1; Matyu 3:17; 12:18;Mak 9:7; Luk 3:22 1:13:
Sng 91:11-13 1:13: Onger Akaba 91:11-13 1:14: Mk 6:17 1:14: Mak 6:17 1:15: Dan 9:25,
Mt 3:2, Ga 4:4, Ef 1:10 1:15: Daniel 9:25; Matyu 3:2; Galesia 4:4; Efesus 1:10 1:17: Mt 13:47, Lu
5:1-11 1:17: Matyu 13:47; Luk 5:1-11 1:18: Mt 3:20, 19:27, Lu 5:11 1:18: Matyu 4:20; 19:27;
Luk 5:11

Iesus duar kurarmam batoghezɨ
a gumazim ategha azenan ize

(Luk 4:31-37)
21 Ezɨ Iesus ko an gɨn zuir darazi Kaperneamɨn ghue. Me zuezɨ Sabat

otozɨma, a God ko mɨgeir dɨpenimɨn aven ghugha, dɨpenir kamɨn aven itir
gumazamizibar sure gami.

22Amensure gamimagumazamizibabar anakambareghadɨgavir kuram
gami. An mɨgɨrɨgɨar kaba mati gavgavim itir gumazimɨn mɨgɨrɨgɨaba. An
mɨgɨrɨgɨaba Judan Arazibagh fozir gumazibar mɨgɨrɨgɨabar mɨn zuir puvatɨ.
Ezɨ gumazamiziba dɨgavir kuram gami.†

23Akamaghɨnmemɨgɨavɨra itimagumazir duarkuramapazazirmamGod
komɨgeir dɨpenimɨn aven izegha dei.

24A dɨa kamaghɨn mɨgei, “Nɨ manmaghɨn e damuasa, Nasaretɨn gumazim
Iesus? Nɨ e gasɨghasɨghasa ize? Kɨnɨ gɨfo, nɨGodamadazir gumazim, nɨGodɨn
damazimɨn zuezir gumazim.”

25Ezɨ Iesus akar gavgavimɨnkamaghɨnamɨgei, “Nɨnɨmɨra ikɨ, egh gumazir
kam ategh azenan izegh.”

26 Ezɨ duar kurar kam Iesus baregha gumazir kam gunabagha aravɨram
azenan ize.

27 Ezɨ gumazamiziba bar bizir kamɨn ganigha guizbangɨra dɨgavir kuram
gamigha uarira uarir azangsɨsi, “Kar manmaghɨn amizir bizim? A suren
arazir igiam e gami. A gavgavim itir akabav gei. A uaghan akar gavgavimɨn
duar kurabav geima da an akam barasi.”

28An amizir bizibar eghaghanim zuamɨra Galilin Distrik bar a garui.

Iesus gumazamizir avɨribar akuraghame gamizɨme ghuamaghe
(Matyu 8:14-17; Luk 4:38-41)

29 Ezɨ Iesus gumazir maba ko God ko mɨgeir dɨpenim ategha Saimon ko
Andrun dɨpenimɨn zuima, Jems ko Jonme ko zui.

30 Me ghua garima Saimonɨn asamim arɨa mɨkarzim fɨava dakozim
girɨghav itima gumazir maba an gun Iesus mɨgei.

31Me a mɨkemezɨma, an a bagha ghuava an dafarimɨn suiragha a ghufe.
Ezɨ an arɨmariam anetaghizɨma a dɨkavigha daghebame ganɨdi.

Iesus gumazamizir avɨribagh amizɨ,
me ua dera

(Matyu 8:16-17; Luk 4:40-41)
32Guaratɨzir kamra, amɨnim pɨrizɨmame gumazamizir arɨmariar kuraba

komagumazamizir avɨrir duar kuraba apazaziba barme inigha Iesus bagha
izi.

33Nguibar kamɨn itir gumazamiziba bar izava dɨpenir kamɨn tiar akamɨn
uari akufa.

34 Ezɨ Iesus arɨmariar guar avɨriba itir gumazamizir avɨriba men
arɨmariabagh amizɨ, me ghuamaghe. A duar kurar avɨriba saram
otoghezɨma da gumazamiziba ategha azenan ize. Duar kuraba a gɨfo, a
Godɨn Otarim. Ezɨ kamaghɨn a ghaze, ia kamaghɨnmɨkɨmanmarkɨ suam, Kɨ
Godɨn Otarim. Egha amen anogoroke.

1:21: Mt 4:13 1:21: Matyu 4:13 1:22: Mt 7:28-29 1:22: Matyu 7:28-29 † 1:22: Nɨ Judan
Arazibagh fozir gumazibar mɨngarim gɨfoghsɨ, akɨnafarir kamɨn akɨrangɨn itir Akar Mɨngaribar gan.
1:24: Mk 5:7 1:24: Mak 5:7 1:26: Mk 9:26 1:26: Mak 9:26 1:28: Mt 4:24 1:28: Matyu

4:24 1:34: Mk 3:11-12, Lu 4:41 1:34: Mak 3:11-12; Luk 4:41

Iesus gumazamiziba puvatɨzir danganimɨn God komɨgei
(Luk 4:42-44)

35 Egha amɨmzaraghan amɨnim tɨghar itima, Iesus dɨkavigha dɨpenim
ategha ghuava gumazamiziba puvatɨzir danganimɨn ghugha God komɨgei.

36A ghuzɨ Saimon uan roroaba ko a buriagharui.
37Me ghua an apigha kamaghɨn amɨgei, “Gumazamiziba bar nɨ buri.”
38 Ezɨ Iesus men akam ikaragha kamaghɨn mɨgei, “E nguibar igharazir

roghɨra kagh itibar mangam. Kɨ munagh uaghan Godɨn akam akunam. Kɨ
bizir kam bagha ize.”

39 A kamaghɨn mɨkemegha, Galilin Distrighɨn danganiba bar dagh aru-
ava God ko mɨgeir dɨpenibar aven Godɨn akam akurava gumazamizibagh
apazazir duar kuraba batosi.

Iesus lepa itir gumazirmam gamizɨma, a ua dera
(Matyu 8:1-4; Luk 5:12-16)

40 Ezɨ gumazir lepa itir mam Iesus bagha izava, an guamɨn aviragha
tevimning apɨrigha puvɨra a gaghori, “Nɨ fueghɨva na damightɨ, kɨ Godɨn
damazimɨn zuegh ua deraka.”‡

41 Ezɨ Iesus kamaghɨn oregha, guizbangɨra bar an apangkufi. Egha uan
agharim isa gumazir kam gatɨgha ghaze, “Kɨ ifonge. Nɨn mɨkarzim zuegh,
ua deragh.”

42 Iesuskamaghɨnmɨgɨavɨra itima, lepanarɨmariamzuamɨragumazir kam
ataghizɨ anmɨkarzim ua dera.

43Ezɨ Iesus gumazir kam amaga akar gavgavimɨn kamaghɨn amɨgei,
44 “Nɨ oragh, nɨ batozir bizir kam nɨ an gun mɨkɨman markɨ. Nɨ mangɨ

uanmɨkarzim isɨ ofa gamir gumazimɨn akagh, eghMoses fomɨra emɨkemezɨ
moghɨn, nɨ ua bagh Godɨn ofa damu. Eghtɨ gumazamiziba fogh suam, nɨn
arɨmariam gɨfa.”

45 Ezɨ gumazir kam Iesus a mɨkemezɨ moghɨn damuan aghuagha, bizir
kamɨn gun bar me mɨgei. Kamaghɨn amizɨ, maburan avɨrim Iesus aku-
vazɨma, a nguibar ekiatamɨn aven azenaram aruir puvatɨ. A uabɨra itir
danganimɨn itima, gumazamiziba a bagha tintinibar izavɨra iti.

2
Iesus gumazir soroghafariba amɨrazirmam gamizɨma a ua dera
(Matyu 9:1-8; Luk 5:17-26)

1Ezɨ dughiar maba gɨvazɨma, Iesus uamategha Kaperneamɨn ghu. A ghua
dɨpenimɨn itima gumazamizir avɨriba a uamategha izezir akam baraki.

2Meakar kambaregha izezɨmadɨpenimbar izɨvazɨ an tiar akamsara izɨfa.
Ezɨ Iesus Godɨn akammemɨkɨri.

3An akamakurima, gumazirmaba soroghafariba amɨrazir gumazirmam
inigha a bagha izi. Gumazir pumuning ko pumuning akuriamɨn a gisagh-
pugha izi.

4 Me iza garima dɨpenimɨn tiar akam bar izɨfa, kamaghɨn amizɨ, me
Iesus bagh mangan ibura. Egha me gumazir kam inigha dɨpenir siriamɨn
1:35: Mt 14:23, Mk 6:46, Lu 4:42 1:35: Matyu 14:23; Mak 6:46; Luk 4:42 1:39: Mt 4:23, 9:35
1:39: Matyu 4:23; 9:35 ‡ 1:40: Lepan arɨmariar fomɨra Baibelɨn dughiamɨn ikezim ighara. Ezɨ

datɨrɨghɨn itir lepan arɨmariam a igharaghav ami. Fomɨra ikezim puramɨkarzir ghurghurim gumazir
namnabar otifi. Egha uaghan bizir igharaziba sara posi. 1:44: Ofa Gami 14:1-32; Mak 3:12; 7:36;
Luk 5:14

ghuavanabogha dɨpenir siriamɨn torim gamigha beniba akuriam dafegha
anemadazɨma a Iesus bagha ghuaghiri.*

5 Ezɨ Iesus gumazir kabar nɨghnɨzir gavgavimɨn ganigha kamaghɨn
soroghafariba amɨrazir gumazim mɨgei, “Nan borim, kɨ nɨn arazir kuraba
gɨn amada.”

6 Iesus kamaghɨn a mɨgeima, Judan Arazibagh fozir gumaziba apiaghav
ikiava uarira uan navir averiabar kamaghɨnmɨgei,

7“Gumazir kam tizimbaghakamaghɨnmɨgei? AGodɨndanganim iniasava
ami! Gumazir kɨnitamgumazir igharazitamɨnarazir kurabagɨnamadaghan
kogham. God uabɨra.”

8 Me kamaghɨn nɨghnɨzima, Iesus zuamɨra uan navir averiamɨn men
nɨghnɨzibagh fogha kamaghɨn me mɨgei, “Ia manmaghsua uan navir averi-
abar aven kamaghɨn nɨghnɨsi?

9Kɨakarmanammɨkɨmam? Puragumazir kɨnitamkamaghɨnmɨkɨmsuam,
kɨ nɨn arazir kuraba gɨn amada. Egh uaghan gumazir kɨnitam kamaghɨn
mɨkɨman kogham, nɨ dɨkavigh uan akuriam inighmangɨ, egh ua deragh.

10Kɨ arazir kam damightɨma, ia ganigh fogham, Gumazamizibar Otarim a
nguazir kamɨn arazir kuraba gɨn amangamin gavgavim iti.”
Egha kamaghɨn gumazir soroghafariba amɨrazimmɨgei,
11 “Kɨ nɨmɨgei, nɨ dɨkavigh uan akuriam inigh dɨpenimɨnmangɨ.”
12 Egha a mɨgɨavɨra itima me gari gumazir kam dɨkavigha uan akuriam

inigha azenan ghu.
Gumazamiziba bar an ganigha dɨgavir kuram gamigha Godɨn ziam fa

kamaghɨnmɨgei, “E faragha bizir katamɨn ganizir puvatɨ!”
Iesus uabɨn gɨnmangasa Livain dei
(Matyu 9:9-13; Luk 5:27-32)

13 Ezɨ Iesus ua Galilin Dɨpar Akaremɨn mɨriamɨn ghuaghiri. A ghuaghir-
ima, gumazamizir avɨriba izava uari akuvazɨ, a men sure gami.

14Amen sure gamua dɨpar mɨriamɨn ghua Alfiusɨn otarim Livain garima,
a gavman danɨngamin dagɨaba isir dɨpenimɨn aperaghav iti. Iesus an gara,
kamaghɨn amɨgei, “Nɨnan gɨn izɨ.” EzɨLivai a baregha, dɨkavigha an gɨn zui.†

15 Egha gɨn Iesus Livain dɨpenimɨn ikiava uan suren gumaziba koma api.
Ezɨ dagɨaba isir gumazir avɨriba ko arazir kurabagh amir gumazir avɨriba,
me uaghan me koma api. Gumazir kamaghɨn amir avɨriba, me uaghan
Iesusɨn gɨn arui.

16 Me apavɨra itima, Judan Arazibagh fozir gumazir maba, me uaghan
Farisiba, me an ganigha, an suren gumazibar azangsɨsi, “A manmaghsua
dagɨaba isir gumaziba ko arazir kurabagh amir gumaziba koma api?”‡

17 Ezɨ Iesus men azangsɨzim baregha kamaghɨn me mɨgei, “Arɨmariaba
puvatɨzirgumazamiziba, doktabaghazuirpuvatɨ. Gumazamizirarɨmariaba
itibara, me dokta bagha zui. Kɨ Godɨn damazimɨn derazir gumazamiziba
bagha izezir puvatɨ. Kɨ gumazamizir arazir kurabagh amibar dɨmasa ize!”
* 2:4: Judabar dɨpeniba boksiabar mɨn gari. Dar inogoriba puvatɨgha, egha pɨn barafi. Ezɨ dar
mɨriabar azenan adidiaba iti. Dar dɨpenir akɨniba puvatɨ. Me pura nguazim gisɨn dar ingari. 2:5:
Lu 7:48 2:5: Luk 7:48 2:7: Jop 14:4, Ais 43:25, 1 Jo 1:9 2:7: Jop 14:4; Aisaia 43:25; 1
Jon 1:9 2:12: Mt 9:33 2:12: Matyu 9:33 2:14: Jo 1:43 2:14: Jon 1:43 † 2:14:
Matyun ziar igharazim kara, Livai. 2:16: Mt 11:19, Lu 15:1-2 2:16: Matyu 11:19; Luk 15:1-2
‡ 2:16: Farisibar arazir avɨriba iti. Gumazamizir men arazibar gɨn zuir puvatɨziba me kamaghɨn
gɨnɨghnɨsi, meGodɨn damazimɨn derazir puvatɨ. Farisiba kamaghɨn dagɨaba isir gumazibagh nɨghnɨsi,
me Romɨn gavman bagha dagɨaba isi. Kamaghɨn amizɨ, me uaghan Godɨn damazimɨn derazir puvatɨ.
Me kamaghɨn amuava Romɨn gumaziba ko arazir kurabagh ami.

MeGod komɨkɨmasa dagheba atagharazir arazim bagha
Iesusɨn azangsɨsi

(Matyu 9:14-17; Luk 5:33-39)
18Ezɨ dughiar mam Jonɨn suren gumaziba ko Farisin suren gumaziba, me

God ko mɨkɨmasa dagheba ataghɨrasi. Ezɨ Iesusɨn suren gumaziba dughiar
kamɨn apima gumazir maba Iesus bagha izava kamaghɨn an azangsɨsi,
“Kar manmaghɨn amizir arazim, Jonɨn suren gumaziba ko Farisibar suren
gumaziba, me datɨrɨghɨnGod komɨkɨmasa dagheba ataghɨrazima, nɨn suren
gumaziba God komɨkɨmasa dagheba ataghɨrazir puvatɨ?”

19 Ezɨ Iesus men akam ikaragha ghaze, “Gumazir amuimɨn ikiamim, a ia
ko ikɨtɨ, ia a bagha izezir gumazibav kɨmtɨ me dagheba ategham, o puvatɨ?
Puvatɨgham. Ame ko ikɨtɨme dagheba ataghɨraghan kogham.

20 Me dagheba ataghɨrazir dughiam iti. Gɨn dughiam izɨtɨma gumazir
amuimɨn ikiamim, me me dam a inigh mangɨtɨma, dughiar kabar me
dagheba ataghɨragham.

21 “Gumazitam inir avɨzir igiatam inigha korotiar ghurimɨn porogha a
isamizir puvatɨ. A kamaghɨn damighɨva egh a rutɨ, inir avɨzir igiam ekonegh
korotiar ghurim gekuigh, anebightɨma an torim guizbangɨra bar ekeveg-
ham.

22Eghtɨ gumazitamwainɨn igiam inigh, a isɨva asɨzir inirmɨsevir ghuritam
guruighan kogham. A kamaghɨn damightɨ, wainɨn dɨpam gɨn buva anangɨva
asɨzir inir ghurir kam abightɨ, wainɨn dɨpam nguazim giregham. Eghtɨwain
ko asɨzir inim vɨrara ikuvigham. A kamaghɨn damuan kogham. A wainɨn
igiam inigh asɨzir inir mɨsevir igiamra ruigham.”

Iesus Sabatɨn Ekiam
(Matyu 12:1-8; Luk 6:1-5)

23 Egha Iesus Sabatɨn dughiar mamɨn, raizɨn mɨn garir dagher mam wit,
an an azenir ekiamɨn torimɨn zui. Ezɨ an suren gumaziba a ko ghuava witɨn
ovɨziba isi.§

24MezuimaFarisinmabamen ganigha kamaghɨn Iesusmɨgei, “Nɨ gan. Me
manmaghsua arazir kam gamuava Sabatɨn arazimɨn gɨn zuir puvatɨ?”

25 Ezɨ Iesus me ikaragha kamaghɨn mɨgei, “Devit amizir bizim, me an
osirizɨma a iti, ezɨ ia ti an ganiz, o puvatɨ? A uan adarazi ko mɨtiriam men
azima a bizir kam gami.

26 Devit Godɨn Purirpenimɨn aven ghua me ofa damuasa atɨzir bretɨn
rubuziba inigha uan adarazi ko me da ame. An da apava, uaghan maba
isa uan gumazibagh anɨngizɨma, me uaghan da ame. Dughiar kam Abiatar,
ofa gamir gumazibar dapanim itima, Devit bretɨn kaba ame. Judabar arazir
kam iti. Bretɨn kaba ofa gamir gumazibaram ada api, gumazamizir kɨniba
puvatɨ. Ezɨ Devit, a gumazir kɨnim, egha a bretɨn kaba ame.”

27Egha Iesus mɨgɨa ghua kamaghɨnmemɨgei, “God gumazamizibar akur-
vaghasa Sabat atɨ. A Sabat bagha gumazamiziba atɨzir puvatɨ.

28Ezɨ Gumazamizibar Otarim a Sabatɨn dughiamɨn Ekiam.”**

2:23: Lo 23:25 2:23: GodɨnAraziba 23:25 § 2:23: Nɨwitɨnmɨngarim gɨfoghsɨ, akɨnafarir kamɨn
akɨrangɨn itir AkarMɨngaribar gan. 2:24: Lo 23:25 2:24: GodɨnAraziba 23:25 2:25: 1 Samuel
21:6 2:26:Wkp24:9 2:26: OfaGami 24:9 2:27: Lo 5:14 2:27: GodɨnAraziba 5:14 2:28:
Mt 12:8 2:28: Matyu 12:8 ** 2:28: Nɨ Gumazamizibar Otarimɨnmɨngarim gɨfoghsɨ, akɨnafarir
kamɨn akɨrangɨn itir Akar Mɨngaribar gan.

3
Iesus Sabatɨn dughiamɨn gumazir dafarim ekonezirmam gamizɨma

a ua dera
(Matyu 12:9-14; Luk 6:6-11)

1-2 Egha dughiar igharazir mam Iesus God ko mɨgeir dɨpenimɨn ghua
garima, dafarim ekonezir gumazir mam, gumazamizir avɨribar tongɨn
dɨpenir kamɨn aven iti. A itima gumazir maba uaghan iti. Me, Iesus bizitam
damightɨ, me akam agasasa bar deravɨram an gari. Me kamaghsua an gari.
A Sabatɨn gumazir kamɨn akuragham, o?

3Mebizir kambagha an garavɨra itima, Iesus kamaghɨn dafarim ekonezir
gumazimmɨgei, “Nɨ dɨkavigh izɨ bar en guamɨn tugh.”

4Gumazim dɨkavigha tuzɨma, Iesus kamaghɨnmen azara, “Arazirmanam
Sabatɨn arazim abɨki? E arazir aghuim damuam, o arazir kuram damuam,
o gumazimɨn akuragham, o gumazim gasɨghasɨgham?” A kamaghɨn men
azarazɨma, me bar nɨmɨra iti.

5Andamazimning bar gumazamizibagh aruava, navimɨn avenmen atari.
A men garima, men naviba gavgavigha apangkuvir nɨghnɨziba men puvatɨ.
Kamaghɨn a bar osemegha gumazim kamaghɨn a mɨgei, “Nɨ uan dafarim
onegh.” Ezɨ gumazir kam uan dafarim onezɨma, an dafarim ua dera.

6Ezɨ Farisiba kamaghɨn ganigha dɨpenim ategha azenan ghuegha Herotɨn
gumaziba ko ikia Iesus mɨsoghasa akabar kɨri.

Iesus uan gavgavimmen akazɨma an adarazi
nɨghnɨzir gavgavim

an itir puvatɨ
(Sapta 3:7--6:6)
Gumazamizir avɨriba Iesusɨn gɨn zui
(Luk 6:17-19)

7 Ezɨ Iesus uan suren gumaziba ko Galilin Dɨpar Akaremɨn ghuaghiri.
A ghuaghirima gumazamizir avɨriba Galilin Distrighɨn ikegha an gɨn
ghuaghiri.

8 Gumazamizir avɨriba Judian Distrik ko, Jerusalemɨn nguibam ko,
Idumean Distrik ko, Jordanɨn Fanemɨn vongɨn itir danganiba ko, Tair ko
Saidonɨnnguibamningɨn ikegha Iesus bagha ghuaghiri. Gumazamizir avɨrir
kaba, me an amizir bizibar akam baregha a bagha ghuaghiri.

9-10 Me iraghuezɨma, Iesus gumazamizir avɨribar akurazɨma, men
arɨmariaba gɨfa. Arɨmariaba itir gumazamizir avɨriba uan arɨmariaba
agɨvasa Iesusɨn boroghɨn uari akuvagha, Iesusɨn suighasa uari munamadi.
Kamaghɨn amizɨ, Iesus uan suren gumazibav gɨa ghaze, “Ia botɨn tam inigh
izɨ puram anetɨghtɨ a ikɨ. Eghtɨ gumazamiziba bar na akuvaghtɨma kɨ botɨn
ghuavanangam.”

11 Iesusmemɨgeima, duarkurabaapazazir gumazirmaba iza, Iesusɨngara
duar kuraba zuamɨrame gamimame Iesusɨn guamɨndaighira kamaghɨndɨa
mɨgei, “Nɨ Godɨn Otarim.”

12Me kamaghɨn mɨgeima, a men anogorogha ghaze, me an gun gumazir
igharazibav kɨmanmarkɨ.
3:4: Luk 14:3 3:4: Luk 14:3 3:5: Jo 11:33 3:5: Jon 11:33 3:6: Mt 22:15-16 3:6: Matyu

22:15-16 3:8: Mt 4:25 3:8: Matyu 4:25 3:9-10: Mk 4:1, Lu 5:1-3 3:9-10: Matyu 9:21; 14:36;
Mak 4:1; Mak 5:29; 6:56; Luk 5:1-3; Luk 7:21 3:11: Mk 1:23-24, Lu 4:41 3:11: Mak 1:23-24; Luk
4:41 3:12: Mt 8:4, 12:16, Mk 1:34 3:12: Matyu 8:4; 12:16; Mak 1:34

Iesus 12plan aposelbame amɨsefe
(Matyu 10:1-4; Luk 6:12-16)

13 Egha Iesus dɨpar mɨriamɨn ikegha dɨkavigha mɨghsɨamɨn ghuavan-
abogha uan ifongezir gumazibar diazɨma, me a bagha zui.

14Me zuima a gumazir 12plamɨsevegha ziar kam, aposelba,me gatɨ. Eghtɨ
me a ko ikɨtɨ, a gɨnme amangɨtɨmemangɨ Godɨn Akar Aghuim akunam.

15Egh a uan gavgavimmedanɨngtɨmameuaghan duar kuraba batogham.
16 A mɨsevezir gumazir 12plan ziabar kara. Saimon (Iesus gɨn ziar kam,

Pita, a gatɨ),
17Sebedin otarimning Jems ko Jon (A ziar kam aning gatɨ, Boanerges. Ziar

kamɨnmɨngarim kamaghɨn ghu, atara pamtemmɨgeir gumazimning),
18AndrukoFilip, Bartolomyu,Matyu, Tomas, AlfiusɨnotarimJems, Tadius,

Saimon (a Selotbar gumazir mam),
19ko Judas Iskariot, gumazir Iesus isava, apanibagh anɨngizim.

Me kamaghɨnmɨgei,
“Iesus Belsebulɨn gavgavimɨn ingari.”

(Matyu 12:24-32; Luk 11:14-23; 12:10)
20 Egha Iesus uamategha dɨpenimɨn aven ghugha itima gumazamizir

avɨriba izava anekufa. Me bar anekufa, kamaghɨn amizɨ, a uan suren
gumaziba ko daghebar aman ibura. Me damamin dughiaba puvatɨ.

21 Ezɨ gumazamizir maba kamaghɨn mɨgei, “An ongani.” Ezɨ Iesusɨn
adarazi akar kam baregha, a inighmangasa izi.

22 Ezɨ Judan Arazibagh fozir gumazir maba Jerusalemɨn ikegha izaghira
kamaghɨn mɨgei, “Belsebul a gapasa. A duar kurabar gumazir dapanimɨn
gavgavimɨn duar kuraba batosi.”*

23 Ezɨ Iesus me mɨgeir akam baregha, egha kamaghɨn gumazamizibar
diagha akar isɨn zuir mabar me mɨgei, “Satan manmaghɨn uabɨra uabɨ
batuegham?

24Kantrin tamɨn gumazamiziba uari tuiragh uarira uariv soghtɨ, kantrin
kam ikian kogham.

25 Eghtɨ dɨpenir vamɨran itir darazi uari abigh uarira uariv sogh dɨpenir
kamɨn itir darazi ikian kogham.

26 Kamaghɨra Satan uan adarazi ko uari abigh uariv sogh, egh me man-
maghɨn tugh gavgavigh bizibar ganamin gavgavim ikiam? Bar puvatɨgham.

27 “Eghtɨ gumazir manatam puram aven mangɨ gumazir gavgavitamɨn
dɨpenimakarighɨva anbiziba okemegham? Puvatɨgham. A faraghɨvɨra beni-
bar gumazir gavgavir kam ikegham. A kamaghɨn a damigh, egh gumazir
kamɨn dɨpenimɨn avenmangɨ, an biziba okemegham.

28 “Kɨ guizbangɨra ia mɨgei, gumazamizibar arazir kuraba ko me Godɨn
ziam gasɨghasɨzir akaba, God da gɨn amangamin tuavim iti.

29 Eghtɨ gumazitam Godɨn Duamɨn ziam gasɨghasightɨma God an arazir
kurar kam, a gɨn amadaghan kogham. Egh gumazir kam aremeghtɨ, arazir
kurar kam an ikɨvɨra ikiam.”
3:16: Jo 1:42 3:16: Jon 1:42 3:17: Lu 9:54 3:17: Luk 9:54 3:20: Mk 6:31 3:20: Mak

6:31 3:21: Jo 7:5, 10:20 3:21: Jon 7:5; 10:20 3:22: Mt 9:34, 10:25 3:22: Matyu 9:34; 10:25
* 3:22: Satanɨn ziar mamra kara, Belsebul. 3:23: Mt 4:10, Lu 11:17-22 3:23: Matyu 4:10; Luk
11:17-22 3:27: Ais 49:24, Mt 12:29 3:27: Aisaia 49:24; Matyu 12:29 3:28: Matyu 12:31-32;
Luk 12:10; 1 Jon 5:16

30Mefaraghakamaghɨnamɨgɨaghaze, “Duarkurarmamagapasa.” Abizir
kam bagha, akar kabar memɨgei.†

Iesusɨn amebam ko an doziba
(Matyu 12:46-50; Luk 8:19-21)

31 Ezɨ Iesusɨn amebam ko doziba izava, a itir dɨpenimɨn tiar akamɨn
tughava gumazir mam amadazɨma a Iesus mɨkɨmasa aven zui.

32 Ezɨ gumazamizir avɨriba a koma apiaghav ikia kamaghɨn a mɨgei, “Nɨ
oragh, nɨn amebam ko doziba nɨ bagha izeghava azenan iti.”

33Me a mɨkemezɨma a kamaghɨn men azara, “Tina nan amebam? Te nan
doziba?”

34A kamaghɨnmen azaragha, egha an okarigha apiaghav itir gumazamiz-
ibar gara, kamaghɨnmemɨgei, “Ia gan! Nan amebam ko dozibara kara.

35Gumazamizir God ifongezir arazibar gɨn zuiba, me nan doziba ko nan
amiziba ko nan amebam.”

4
Iesusakar isɨnzuimɨnkamaghɨnmɨgei, “Gumazirmamwitɨnovɨziba inigha

azenimɨn da akuragharui.”
(Matyu 13:1-23; Luk 8:4-15)

1 Dughiar igharazir mam Iesus ua dɨpar mɨriamɨn ikiava, gumazamizir
mabar sure gami. Me an akaba baraghasa anekuvagha guizbangɨra bar
avɨraseme. Ezɨ a botɨn mamɨn bɨragha dɨpam gisɨn aperaghav iti. Gumaza-
mizir kaba an boroghɨn dadarimɨn apiaghav iti.

2An akar isɨn zuir avɨribar men sure gamuava, kamaghɨnmemɨgei,
3“Iaoragh. Gumazirmamraizɨnmɨngarirdaghemwit, anada inighaghua

azenimɨn da akuragharui.
4 An ada akurima witɨn ovɨzir maba tuavimɨn irezɨma, kuaraziba iza da

ame.
5Ezɨmabadagɨabagh isɨn itir nguazir evarimgire. Nguazir kammɨtemezir

puvatɨ, ezɨwitɨn ovɨziba zuamɨra afuangi.
6Ezɨ dar biba bar nguazimɨn aven iraghuezir puvatɨzɨ, aruem anaga dagh

isirazɨ, da isia mɨsɨngi.
7Ezɨwitɨnovɨzirmababenirdɨkoniba itirnguazimgiregha, benibar tongɨn

afuangizɨ, benir dɨkoniba aghuava da ikiagharɨki. Ezɨ dar ovɨziba mɨsevezir
puvatɨ.

8 Ezɨ witɨn ovɨzir maba nguazir aghuim giregha aghuava dagheba mɨsefi.
Eghamaba 30plan ovɨzibamɨsevimamaba 60plan ovɨzibamɨsefe. Ezɨmaba
100plan ovɨzibamɨsefe.”

9 Iesus mɨgɨa ghua kamaghɨnmemɨgei, “Tina kuarimning iti, an oragh.”
Iesusmanmaghsuavɨra

akar isɨn zuibagh ami
(Matyu 13:10-17; Luk 8:9-10)

10 Ezɨ gumazamizir avɨriba bar ghuezɨ, Iesus uabɨra itima, an 12plan gu-
maziba ko anboroghɨn itir gumazamiziba,meanakar isɨnzuimɨnmɨngarim
bagha an azara.
† 3:30: Iesus Godɨn Duamɨn gavgavimɨn ingari. Ezɨ me ghaze, a Satanɨn gavgavimɨn ingari. Me
kamaghɨn Godɨn Duamɨn ziam gasɨghasɨsi. 3:31: Mk 6:3, Jo 2:12, Ap 1:14 3:31: Mak 6:3; Jon
2:12; Aposel 1:14 4:1: Mk 3:7-9, Lu 5:1-3 4:1: Mak 3:7-9; Luk 5:1-3 4:2: Mt 13:34, Mk 4:33-34
4:2: Matyu 13:34; Mak 4:33-34 4:8: Mt 13:8, Lu 8:8, Jo 15:5, Kl 1:6 4:8: Matyu 13:8; Luk 8:8; Jon

15:5; Kolosi 1:6

11Me an azarazɨma a kamaghɨn me mɨgei, “God fofozim ia ganɨngizɨma,
ia God Bizibagh Ativamin Dughiamɨn akarmogomebagh fo. Egha kɨ azenan
itir gumazamiziba pura akar isɨn zuibar memɨgei.

12Kamaghɨn amizɨma:

“ ‘Me zurara ganɨva,
egh deragh bizitamɨn ganighan kogham.

Me uaghan zurara oraghɨva,
eghme deragh bizitamɨnmɨngarim gɨfoghan kogham.

Me amuava akar mɨngarim gɨfogha,
uan navibagh irazɨ,

Godmen arazir kuraba gɨn amadaghai.’ ”*
Witɨn akar isɨn zuimɨnmɨngarim
(Matyu 13:18-23; Luk 8:11-15)

13 An akar kam ua kamaghɨn me mɨgei, “Ia witɨn akar isɨn zuir kamɨn
mɨngarim gɨfoz, o puvatɨ? Ia manmaghɨn akar isɨn zuir igharazir tabagh
fogham?

14 Akar isɨn zuimɨn aven itir gumazir kam, a mati gumazir Godɨn akam
akuragharuim.

15 Gumazamizir maba tuavim girezir witɨn ovɨzibar mɨn ami. Me Godɨn
akaba baraghizɨ, Satan zuamɨra izame oraghizir Godɨn akaba,me dama ada
ini.

16Gumazamizirmabadagɨaba itir nguazimgirezirwitɨnovɨzibarmɨnami.
Me Godɨn akaba baregha da bagha bar akonge.

17 Egha men biba iraghuezir puvatɨgha, uaghan dughiar ruarimɨn ikezir
puvatɨ. Me itima osɨmtɨziba ko Godɨn gɨn zuir gumazamizibagh asɨghasɨzir
araziba izima, me pura God ataki.

18Gumazamizir maba benir dɨkoniba itir nguazim girezir witɨn ovɨzibar
mɨn ami. Me Godɨn akaba baraki.

19Me da baregha uaghan nguazir kamɨn biziba bagha nɨghnɨgha, dagɨar
avɨriba iniasa ifavarir nɨghnɨzibagh amua, nguazir kamɨnbizir avɨribar gar-
ava da bagha agoi. Bizir kabar nɨghnɨziba izava Godɨn akaba ikiagharɨghizɨ
damɨsevir puvatɨ.

20Ezɨ gumazamizir maba nguazir aghuim girezir witɨn ovɨzibar mɨn ami.
Me Godɨn akaba baregha dar suiragha dar gɨn zui. Gumazamizir kaba mati
witɨn ovɨziba mɨsɨva, maba 30plan ovɨziba mɨsevima, maba 60plan ovɨziba
mɨsevimamaba 100plan ovɨzibamɨsefe.”

Lamɨn danganimra aneguragh
(Luk 8:16-18)

21Egha Iesus kamaghɨn memɨgei, “Ian tina lam gaborogha a inigha itarir
ekiamɨn anevara? O an a inigha dakozimɨn apengan anetɨ? Puvatɨ! Ia lam
daborogh a inigh azenan an danganimram aneguragh.

22 Kamaghɨra mogomer biziba da gɨn azenan otivigham. Eghtɨ bizir
amigha aveziba da uaghan gɨn azenan otivigham.

4:12: Ais 6:9-10, Jo 12:40, Ap 28:26-27 4:12: Aisaia 6:9-10; Jon 12:40; Aposel 28:26-27 * 4:12:
Iesus Godɨn gɨn mangasa gumazamizibar anogorozir puvatɨ. Marazi uari Godɨn gɨn mangan aghua.
4:18: Mt 26:31 4:18: Matyu 13:26 4:19: Mt 19:23-24, 1 Ti 6:9, 6:17 4:19: Matyu 19:23-24; 1

Timoti 6:9; 6:17 4:21: Mt 5:15, Lu 11:33 4:21: Matyu 5:15; Luk 11:33 4:22: Mt 10:26, Lu 12:2
4:22: Matyu 10:26; Luk 12:2

23Tina kuarimning iti, an oragh.”†
24-25Egha a ua kamaghɨnmɨgei, “Ia deraghvɨra akar kam baragh. Gumazi-

tam o amizitam Godɨn akabagh foghtɨ, God uan akabar fofozir igharaziba
a danɨngam, eghtɨ a Godɨn akar avɨribagh fogham. Eghtɨ Godɨn akabagh
foghan aghuazir gumazim o amizim, an fofozir muziarim God a dam a
inigham.”

Dagher ovɨzir afuarazibar akar isɨn zuim
26 Egha Iesus mɨgɨa ghua kamaghɨn me mɨgei, “God Bizibagh Ativamin

Dughiamɨn arazim a kamakɨn. Gumazir mam dagher ovɨziba inigha
nguazimɨn da akuri.

27 Gumazir kam da kunigha, dɨmagaribar akuava, aruebar dɨkavigha
arui. An aruima dagher ovɨzir kaba da afuegha aghui. Dagher ovɨzir kaba
manmaghɨn afuegha aghui? Gumazir kam fozir puvatɨ.

28 Ezɨ nguazimra dagher ovɨzir kabagh amizɨma da aghua mɨsefe. Da
faragha afuegha aghua ghua aghariba otivigha, ada ghua akɨmariba
otivighamɨsefe.

29Da mɨsevegha dagheba itima, gumazir kam sabam inigha dar akori. A
fo, dagheba iti, ezɨ da akoramin dughiam oto.”

Mastetɨn ovɨzimɨn akar isɨn zuim
(Matyu 13:31-32; Luk 13:18-19)

30 Egha a ua kamaghɨn mɨgei, “E manmaghɨn God Bizibagh Ativamin
Dughiamɨn arazim mɨkɨmam? O, e akar isɨn zuir manamɨn an mɨngarimɨn
gunmɨkɨmam?

31Amastetɨnovɨzimɨnmɨngari. Mastetɨnzuravarirovɨzibabar sufi. Temer
igharazibar ovɨziba bar a gafiragha ekefe.‡

32 Gumazir mam anekunizɨma a gɨn aghua bar ekevegha azenimɨn itir
zuravariba bar dagh afiragha bar ekefe. An ekevegha an aguar ekiaba uari
tuirazɨma kuaraziba izava an aguabar dughuazimɨn aven ikia mɨkonibar
ingari.”

Iesus akar isɨn zuibara akam akuri
(Matyu 13:34-35)

33Egha Iesusmen nɨghnɨziba tuzɨnaghɨra, an akar isɨn zuir avɨribar Godɨn
akabarmemɨgei.

34Anakabar gumazamizibav gɨava zurara akar isɨnzuibarmemɨgei. Egha
a uan suren gumaziba ko me uarira ikiava a bizibar mɨngariba abɨgha me
mɨgei.

Iesus amɨnir ekiam ko dɨpavsɨzim batoghezɨ aning pura nɨmɨra irɨghav iti
(Matyu 8:23-27; Luk 8:22-25)

35 Aruer kamɨn amɨnim pɨrasava amima Iesus kamaghɨn uan suren gu-
mazibav gɨa ghaze, “E dɨpar kam abigh an vongɨnmangam.”
† 4:23: Iesus akar isɨn zuibar gumazamizibar sure gami. A kamaghɨn foghasa, me guizbangɨra God
gifongez ti puvatɨ. Gumazir God gifongeziba, akar isɨn zuiba baregha, dagh nɨghnɨghava gɨn dar
mɨngaribar gara dagh fo. Ezɨ gumazir God gifongezir puvatɨziba, nɨghnɨgha ghaze, akar isɨn zuiba,
eghaghanir onganiba. Kamaghɨnme akar isɨn zuiba, dagh nɨghnɨzir puvatɨgha, dar mɨngaribar garir
puvatɨ. 4:24-25: Matyu 7:2; Matyu 13:12; 25:29; Luk 6:38; Luk 19:26 4:27: Je 5:7 4:27: Jems
5:7 4:29: Jol 3:13,MAA 14:15-18 4:29: Joel 3:13; AkarMogomem14:15-18 ‡ 4:31: Nɨmastetɨn
mɨngarim gɨfoghsɨ, akɨnafarir kamɨn akɨrangɨn itir Akar Mɨngaribar gan.

36 A kamaghɨn me mɨgeima gumazamiziba dadarimɨn ikiavɨra iti, ezɨ me
Iesus aperaghav itir botɨn ghuavanabogha pul gamua vongɨn zui. Botɨn
igharazir maba uaghanme ko vongɨn zui.

37 Iesus uan suren gumaziba ko zuima, Maia! Amɨnir ekiam dɨkafi. Ezɨ
dɨpavsɨziba izava bot gafirazɨ dɨpam botɨn aven ghuaghira, bot gizɨvazɨ, an
atam dɨpamɨn avenmagɨrasava ami.

38 Bot magɨrasava amima, Iesus botɨn kamɨn gɨrakɨrangɨn dapanir
aghoghonir mam uan dapanimɨn aghorogha akui. Ezɨ an suren gumaziba
a gaghuragha kamaghɨn amɨgei, “Tisa, e gɨfa! Nɨ e bagha nɨghnɨsi, o puvatɨ?”

39 Ezɨ Iesus dɨkavigha akar gavgavim amɨnim ganɨga, egha kamaghɨn
ongarim mɨgei, “Gua amɨragh, nɨmɨra ikɨ!” A mɨgeima, amɨnim amɨrazɨ,
dɨpam pura nɨmɨra irɨghav iti.

40Ezɨ Iesus kamaghɨnuan surengumazibav gei, “Ia tizimbaghapuvatiati?
Ia nɨghnɨzir gavgavim oteveghavɨra iti?”

41 Ezɨ me bar atiatigha kamaghɨn uarira uariv gei, “Kar gumazir man-
maghɨn amizim? Amɨgeima, amɨnim ko dɨpavsɨzim an akam barasi!”

5
Iesus Gerasan gumazirmamɨn duar kuraba batoghezɨma da anetaki
(Matyu 8:28-34; Luk 8:26-39)

1 Ezɨ Iesus uan suren gumaziba ko dɨpam abigha vongɨn Gerasan dan-
ganimɨn oto.

2Me otivigha, Iesus bot ategha dadarimɨn anadima gumazir duar kuram
apazazir mam, amatmatiamɨn tongɨn ikegha Iesus bativasa izi.

3-4 A matmatiamɨn ikiava a gakui. Me dughiar avɨriba senbar an
agharimning ikiava, ankavba an suemning gazui. Ezɨ a zurara senɨn kabar
suigha da aghora egha an suemning ikezir ankavbav sogha da aghor-
agharɨsi. Kamaghɨn amizɨ, gumazitam gumazir kamɨn suiragh a ikɨva aveg-
ham. Me uaghan senbar a ikeghtɨ da an suiraghan kogham. Egh gumazitam
gavgavigh a ikeghan kogham.

5 A dɨmagariba ko aruebar matmatiam ko mɨghsɨabar purama arua
pamtem arava dagɨabar uabɨ uanmɨkarzim aghori.

6 A saghon ikia Iesusɨn ganigha ivegha a bagha izava an guamɨn uan
tevimning apɨri.

7-8Ezɨ Iesus kamaghɨn duar kurammɨgei, “Nɨ duar kuram, nɨ gumazir kam
ategh azenan izɨ.”
Iesus kamaghɨn a mɨgeima, gumazir kam pamtem ara kamaghɨn mɨgei,

“Nɨ manmaghɨn na damuasa, Iesus, Godɨn Bar Pɨn Itimɨn Otarim. Kɨ Godɨn
damazimɨn pamtem nɨn azangsɨsi, nɨ arazir kuratam na damuammarkɨ!”

9A kamaghɨnmɨgeima Iesus kamaghɨn amɨgei, “Nɨ uan ziam dɨborogh.”
Ezɨ duar kurar kam a ikaragha kamaghɨn a mɨgei, “E bar avɨraseme,

kamaghɨn nan ziam Avɨriba.”
10A Iesus danganir igharazitamɨn me amangan aghuagha Iesus vɨvɨgha a

gakaghori.
11Dughiar kam, men boroghɨra itir mɨghsɨar mɨriamɨn dar avɨriba ikiava

api.
12 Ezɨ duar kurar kaba kamaghɨn Iesus mɨgɨava a gakaghori, “Nɨ e

mɨkemegh e amadaghtɨ emangɨ dar okoruar munam gapazaka.”
13 Ezɨ a men amamangatɨzɨ duar kurar kaba gumazir kam ategha azenan

izegha ghuadabaghapasa. Dar avɨrir kaba, dar dɨbobonim2,000ɨnboroghɨn
5:2: Mk 1:23 5:2: Mak 1:23 5:7-8: Mak 1:24 5:9: Mt 26:53, Lu 8:30 5:9: Luk 8:30

ghu. Ezɨ daba puv ivemara ghua davarir kuram giraghuegha dɨpamɨn aven
ghuegha dɨpam apava ariaghire.

14 Ezɨ dabar garir gumaziba daba batoghezir bizimɨn ganigha ghua
nguibar ekiamɨnghuadanganir kamɨn itir nguibar dozibar ghuabizir otozir
kamɨn gunmɨgei. Ezɨ gumazamiziba bizir kamɨn ganasa dɨkavigha izi.

15Me iza Iesusɨn boroghɨn duar kuraba apazazir gumazimɨn garima, an
nɨghnɨzim ua derazɨ, a korotiaba aghuigha aperaghav iti. Me an ganigha
atiati.

16Ezɨ otozir bizir kamɨn ganizir gumazamiziba, me duar kuraba apazazir
gumazim batozir bizir kabar gumazir igharazibav gei. Me dar gun mɨgɨa
uaghan daba batozir bizimɨn gunmɨgei.

17 Egha gumazamizir kaba bizir kam baregha iza an gara a gakaghora
ghaze, a men nguazim ategh danganir igharazitamɨnmangɨ.

18 Ezɨ Iesus danganir kam ategh mangasa botɨn bɨrima duar kuraba
apazazir gumazim Iesus komangasa pamtem a gaghori.

19 Ezɨ Iesus an anogoregha kamaghɨn a mɨgei, “Nɨ uamategh uan adarazi
bagh dɨpenimɨn mangɨva Ekiam nɨn akuragha nɨ gamizir bizibar gun me
mɨkɨmɨva, a uaghan bar nɨn apangkuvizir bizimɨn gunmemɨkɨm.”

20Ezɨ gumazir kamabaregha ghua Iesus an akurazir bizimɨn gunDekapo-
lisɨn Distrighɨn itir nguibabar ghua bar me mɨgei. Gumazamizir kaba a
baregha dɨgavir kuram gami.

Iesus aremezir guivir mam ko, arɨmariar amizir mam gamizɨ
aning ua dera

(Matyu 9:18-26; Luk 8:40-56)
21 Ezɨ Iesus bot inigha uamategha dɨpamɨn vongɨn ize. A izegha dɨpar

dadarimɨn itima, gumazamizir avɨriba izava anekufa.
22-23 Ezɨ God ko mɨgeir dɨpenimɨn bizibar garir gumazir mam, an ziam

Jairus, a iza Iesusɨn gara an guamɨn uabɨ ekunigha an dagarimningɨn
boroghɨn irɨgha kamaghɨn puvɨram a gaghori, “Nan guivim aremeghasa an
dɨghorimra isi. Nɨ izɨva uan dafarim a datɨghtɨ an arɨmariam gɨvagh ua
ikiam.”

24Ezɨ Iesus a ko zui.
A zuima gumazamizir avɨrim bar anekuvagha an gɨn zui.
25Me zuima men tongɨn amizir 12plan azenibar ghuzim batir arɨmariam

itir mam uaghan me ko zui. Amizir kam ghuzim batir arɨmariam an itima
12plan azeniba gɨfa.

26 A fomɨra arɨmariam agɨvasa doktaba bagha zuima, me an arɨmariam
a gɨvazir puvatɨ. Ezɨ a mɨzazir kuram isi. A uan arɨmariam agɨvasa pura
uan dagɨabar me givezima an dagɨaba bar gɨfa. Bizir kaba an arɨmariamɨn
akurazir puvatɨ. An ekɨva ghuavɨra iti.

27-28 A Iesus amir bizibar akam baregha, kamaghɨn nɨghnɨsi, “Kɨ puram
an azenan itir korotiamra suiragh nan arɨmariam gɨvagham.” A kamaghɨn
nɨghnigha egha damuasa. Amizir kam gumazamizir avɨribar gɨn izava me
munamaga iza Iesusɨn korotiar avɨzimɨn suira.

29 Amizim Iesusɨn korotiamɨn suizir dughiamra, an ghuzir arɨmariam
pura dutugha ghu. A uabɨ baregha fo, anmɨkarzim ua dera.

30A kamaghɨn amimra, Iesus zuamɨra uabɨ baregha God gumazamizibar
arɨmariaba gɨvaghasa a ganɨngizir gavgavim, anmɨkarzim ataghizɨ a fo, nan
5:15: Lu 8:27, 8:35 5:15: Luk 8:27; 8:35 5:20: Mt 4:25, Mk 7:31 5:20: Matyu 4:25; Mak 7:31

gavgavim ingari. Eghaa raghagumazamizibar garavamenazara, “Tinanan
korotiamɨn suira?”

31 Ezɨ an suren gumaziba a ikaragha kamaghɨn a mɨgei, “Nɨ garima,
gumazamizir avɨriba nɨ akufa. Ezɨ nɨ tizim bagha kamaghɨn azai, ‘Tina nan
korotiamɨn suira?’ ”

32 Me kamaghɨn Iesus mɨgɨavɨra itima, Iesus an korotiamɨn suirazir gu-
mazim o amizim gɨfoghasa raghɨrɨgha garagharui.

33A ruiavɨra itima, amizir kam a batozir bizim gɨfogha iza Iesusɨn guamɨn
degiaghirɨgha, atiatia nɨgha guizbangɨra a batozir bizimɨn gunmɨgei.

34 Ezɨ Iesus kamaghɨn a mɨgei, “Nan guivim, nɨ navim bar amɨragh ikɨ. Nɨ
nɨghnɨzir gavgavim nan iti. Kamaghɨn, nɨn nɨghnɨzir gavgavim nɨ gamizɨ nɨ
dera. Nɨ navir amɨrizim sara mangɨ, eghtɨ nɨn arɨmariar kam ua nɨ damuan
kogham.”

35 Iesus amizir kam mɨgɨavɨra itima gumazir maba God ko mɨgeir
dɨpenimɨn bizibar garir gumazim, Jairusɨn dɨpenimɨn ikegha iza kamaghɨn
Jairus mɨgei, “Nɨn guivim areme. Nɨ osɨmtɨzim Tisa danɨnganmarkɨ.”

36 Me kamaghɨn mɨgeima Iesus me baregha kamaghɨn Jairus mɨgei, “Nɨ
atiatinganmarkɨ. Nɨ pura nɨghnɨzir gavgavim nan ikɨ.”

37 An gɨn aruir gumazamiziba a ko mangasa amima a men anogoregha,
Pita, ko Jems uan dozim Jon ko, a merara inighame zui.

38Meghua Jairusɨndɨpenimɨnotivigha Iesus gumazamiziba barazima,me
bar azia nɨgɨnir dafam gami.

39 Ezɨ a me bagha aven ghua kamaghɨn me mɨgei, “Ia tizim bagha azia
nɨgɨnir dafam gami? Borir kam aremezir puvatɨ. An akui.”

40 A kamaghɨn me mɨgeima, me a dɨpova an ingarava kava uariv gei, “E
fo, a guizbangɨram areme.” Gumazamiziba kamaghɨn mɨgeima, a bar me
batuegha guivimɨn afeziamko amebam inigha an suren gumazir pumuning
komɨkezim,meraraakozui. Ame inighameguivimɨnkuamitirdanganimɨn
aven ghue.

41Me ghuegha a guivimɨn dafarimɨn suiragha kamaghɨn a mɨgei, “Talita
kum!” (Akar kamɨn mɨngarim kamaghɨn iti, “Guivir dozim, kɨ nɨ mɨgei, nɨ
dɨkafigh!”)

42An amɨgeimrama, guivim dɨkavigha tughava arui. (An azenir 12pla.) A
dɨkavigha tugha aruima, me kamaghɨn guizbangɨra dɨgavir kuram gami.

43Ezɨ an akar gavgavimɨn guizbangɨramemɨgɨa ghaze, ia bizir kamɨn gun
gumazir igharazitammɨkɨmammarkɨ. A kamaghɨnmemɨgɨava daghetam a
danɨngasamemɨgei.

6
Iesusɨn nguibamɨn itir darazi

an aghuagha akɨrim a gasara
(Matyu 13:53-58; Luk 4:16-30)

1 Egha Iesus danganir kam ategha uan nguibamɨn ghuavanadima an
suren gumaziba a ko zui.

2 Ezɨ, Sabatɨn dughiam otozɨ a God ko mɨgeir dɨpenimɨn aven ghua, gu-
mazamizibar sure gami. Gumazamizir avɨriba an akaba baregha dɨgavir
kuram gami.

Me dɨgavir kuram gamigha kamaghɨn azai, “Gumazir kam managh akar
kaba ini? A managh nɨghnɨzir aghuir kaba ini? A uaghan managh mirakel-
bagh amir gavgavir kam ini?

3 E fo, kar pura dɨpenibar ingarir gumazim. A Marian otarim, egha a
Jems ko Josep, Judas, ko Saimon, a men avebam. An buaramiziba e ko iti.”
Kamaghɨn amizɨ, me dɨbovir akabar amɨgɨava navibar aven an atari.

4 Ezɨ Iesus kamaghɨn me mɨgei, “Godɨn akam inigha izir gumazim, a
nguibar igharazibar zuima, me an ziam fe. Ezɨ an nguibamɨn an adarasi,
me an ziam fer puvatɨ.”

5Kamaghɨn amizɨ, a nguibar kamɨn mirakelɨn avɨribagh amizir puvatɨ. A
pura dafarim arɨmariar gumazir vabaram arɨghizɨma,men arɨmariaba gɨfa.

6Ezɨmenɨghnɨzir gavgavim an itir puvatɨzɨma, a kamaghɨn dɨgavir kuram
gami.
Iesus uan gavgavim suren gumazibar akazɨ, me

deragha a gɨfozir pu
(Sapta 6:6--8:21)
Iesus uan 12plan aposelba ingangarimme ganighame amada
(Matyu 10:5-15; Luk 9:1-6)

Egha Iesus nguibabagh arua gumazamizibar sure gami.
7 Iesus men sure gamua, egha 12plan aposelbar diazɨ, me a bagha izezɨ, a

me akuvagha, me mɨgɨa me amada. Gumazir pumuning uaning inigha zui,
ezɨ gumazir pumuning uaning inigha zui. A kamaghɨn amua uaghan duar
kuraba batoghamin gavgavimme ganighame amada.

8-9Amɨgɨrɨgɨar kamme gamuavame amada, “Iamangɨ, bizitaba uari bagh
da inianmarkɨ. Ia bretɨn tamkomɨtaritam inianmarkɨ. Ia dagɨatam suighan
markɨ. Ia uan dagarir asuaba aghuva, ua siotɨn tam inian markɨ. Ia uan
aghorir asadivibara suighmangɨ.

10 Ia kamaghɨn damigh, dɨpenir ia aven zuir manam, ia dɨpenir kamra ikɨ,
mangɨ dughiar ia nguibar kam ataghɨraghamim.

11 Ia kamaghɨn damu mangɨ nguibatamɨn mangɨghtɨ, me ian aghuagh ia
inigh uandɨpenibarmangɨghan kogh, egh uaghan iamɨgeir akaba baraghan
koghtɨma, ia kamaghɨn damu. Ia nguibar kam ategh mangɨsɨ uan dagarir
mɨneziba apezegh, nguibar kam ategh mangɨ. Ia kamaghɨn damightɨ, me
ganigh fogham, me arazir aghuim ia gamizir puvatɨ.”*

12 A kamaghɨn me mɨkemegha me amadazɨ me nguibabar ghua Godɨn
akam akura ghaze, Ia uan navibagh iragh.

13Me kamaghɨn me mɨgɨava, egha uaghan gumazir avɨribar duar kuraba
batogha arɨmariar gumazir avɨriba boremɨn men dapanibagh inga me
gamima, me ua dera.

Herot Jon, Gumazamiziba Ruer Gumazimɨn, fɨrim atu
(Matyu 14:1-12; Luk 3:19-20; 9:7-9)

14 Iesus bizir avɨribagh amizɨ an ziam otogha ekevezɨ, gumazir avɨriba a
gɨfo. Ezɨ danganir kamɨn Atrivim Herot, a baraki. Men marazi kamaghɨn

mɨgei, “Jon Gumazamiziba Ruer Gumazim aremegha ua dɨkafi. Kamaghɨn a
mirakelbar amuamin gavgavim iti.”

15Ezɨmenmarazi kamaghɨnmɨgei, “A Elaija.”
Ezɨ marazi kamaghɨnmɨgei, “Kar Godɨn akam inigha izir gumazir mam, a

mati fomɨra ikezir Godɨn akam inigha izir gumazibar mɨn ami.”
16Me akar kabav geima, Herot da baregha a fo, a fomɨra Jonɨn fɨrim atu.

Kamaghɨn amizɨ a kamaghɨnmɨgei, “Kɨ fomɨramɨkemezɨ, meGumazamiziba
Ruer Gumazim Jonɨn fɨrim atu, ezɨ a ua dɨkafi.”

17-20 Herot kamaghɨn amigha a fo, a fomɨra uan dozim Filipɨn amuim
Herodias ini. Ezɨ Jon zurara kamaghɨn a mɨgei, “Herot, nɨ arazir kuram
gamuava uan dozim da an amuim ini.” Jon kamaghɨn mɨgeima, Herodias a
bagha guizbangɨra navim isia, egha Jonɨnmɨsueghtɨ an aremeghasa a bagha
puvɨra Herot mɨgei. EzɨHerot Herodias ifongezɨmoghɨn damuan aghuagha,
uan gumazir mabav kemezɨ me Jonɨn suiragha a inigha kalabus gatɨ. Herot
fo, Jon Godɨn damazimɨn zuegha derazir gumazimra. Kamaghɨn amizɨ,
Herot an atiatia, a inigha deragha an gari. Herot uaghan Jon mɨgeir akaba
baragha nɨghnɨzir avɨribagh amua, ana akaba baraghasa ifonge.

21 Ezɨ Herodias datɨrɨghɨn Jonɨn mɨsueghtɨ an aremeghasa tuavim bato.
Herotɨn amebam a batezir dughiam otozɨ, a dughiar kam gɨnɨghnɨgha isar
ekiam gami. Ezɨ Herodias Jon mɨsoghamin dughiam datɨrɨghɨn oto. Herot
isar kamgamuava, uan ingangaribar gari gumazir ekiaba, kouanmɨdorozir
gumazibar gari gumazir ekiaba, ko Galilin itir gumazir ekiaba, a men
diazɨmame a ko damasa ize.

22 Me izegha isam apima Herodiasɨn guivim izava me apir danganimɨn
ghugha men guamɨn ighiam gizi. A ighiam gizima, Herot ko ikia apir
gumaziba an ighiamɨn ganigha guizbangɨra bar a gifongegha a bagha bar
akonge.
Me bar akuegha, Herot kamaghɨn guivir igiam mɨgei, “Nɨ bizir manam

gifongegh nan azaragh. Eghtɨ kɨ bizir kam nɨ danigham.”
23 A kamaghɨn a mɨkemegha, akar dɨkɨrɨzir gavgavim kamaghɨn a mɨgei,

“Kɨ guizbangɨra nɨmɨgei, nɨbizitamgifongegh, namɨkɨm. Nɨ kɨ garir bizibagh
ifongeghɨva, namɨkɨm. Kɨ tongɨra da bighɨva, taba nɨ danigham.”

24Guivir igiar kam akar kam baregha, azenan izegha ghua kamaghɨn uan
amebammɨgei, “Amebam, kɨ bizir tizim bagh an azaragham?”
Ezɨ an amebam kamaghɨn a mɨgei, “Jon, Gumazamiziba Ruer Gumazimɨn

dapanim.”
25 Ezɨ guivir kam akar kam baregha, zuamɨra uamategha aven ghugha

kamaghɨnHerotmɨgei, “Nɨdatɨrɨghɨra Jon, Gumazamiziba RuerGumazimɨn,
dapanim itaritam datɨgh na danɨngigh.”

26 Ezɨ Herot a baregha, an navim bar oseme. A faragha akar dɨkɨrɨzir
gavgavim mɨgeima a ko apir gumaziba a baraki. Kamaghɨn amizɨ, an an
azangsɨzim pueghan kogham.

27 Egha Herot a baraghavɨra, akar gavgavim uan mɨdorozir gumazim
mɨkemegha anemadazɨ a ghua kalabusɨn aven iraghugha Jonɨn fɨrim atu.

28 A Jonɨn fɨrim atugha an dapanim inigha itarir mam gatɨgha a inigha
izava guivir kam ganɨngizɨ anenigha ghua uan amebam ganɨngi.

29 Ezɨ Jonɨn suren gumaziba an ovevem baregha izava an kuam inigha
ghua amozim gatɨ.

Iesus dagheba
5,000ɨn gumazibagh anɨdi

(Matyu 14:13-21; Luk 9:10-17; Jon 6:1-13)
30Ezɨ Iesusɨn aposelba ua izegha an boroghɨn uari akufa. Eghame aruava

amizir biziba ko akar me gumazibar sure gamizibar gun Iesus geghari.
31 Dughiar kam gumazamizir avɨriba me bagha mangɨgh izegh gamima,

me damamin dughiaba puvatɨ. Ezɨ Iesus kamaghɨn me mɨgei, “Ia uarira na
komangɨva gumazamiziba puvatɨzir danganimɨnmangɨva avughsam.”

32 A kamaghɨn me mɨgɨa, egha me uarira bot inigha gumazamiziba pu-
vatɨzir danganir mamɨn zui.

33Mezuima, gumazamizir avɨribamenganighamegɨfo. Ezɨnguibabar itir
gumazamiziba bar men faraghavɨra ivegha ghuame zuir danganimɨn otifi.

34Ezɨ Iesus ghuadɨpardadarimɨnotoghagarima, gumazamizir baravɨriba
iti. Amengari,memati sipsipbarmɨnamua, ghuavibapuvatɨghaasaghasaz-
ibar mɨn puram arui. Kamaghɨn amizɨ, a bar men apangkufi. Egha a bizir
avɨribar men sure gami.†

35 A mɨgɨavɨra itima, amɨnim pɨrizɨ an suren gumaziba a bagha iza kam-
aghɨn amɨgei, “Kar gumazamiziba puvatɨzir danganim, ezɨ amɨnim pɨri.

36Nɨ gumazamiziba amadaghtɨ, me mangɨ danganir kamɨn itir nguibaba
ko roghɨra itir nguibar dozibar mangɨva me damɨsɨ uari bagh daghebagh
ives.”

37Ezɨ ame ikaragha kamaghɨnmɨgei, “Ia uari daghetabame danɨng.”
Ezɨ me kamaghɨn a mɨgei, “Dagɨar e me bagh bretbagh ivezamim, a 200

kinan tu. E da inigh, mangɨ, me bagh bretbagh ivezegh me danɨngasa, nɨ
ifonge?”‡

38Ezɨ Iesus men azara, “Ia manmaghɨra bretba iti? Ia mangɨ ganigh.”
A mɨkemezɨ, me ghua ganigha kamaghɨn a mɨgei, “E bar bretɨn rubuzir

5pla ko osirir pumuningra iti.”
39 Ezɨ Iesus me mɨkemezɨ me gumazamizibav gei, me uari uari tuiragha

grazim gapia.
40 Ezɨ me uari tuiragha okoruabar apiaghiri. Ezɨ okoruar maba 50plan

gumazamiziba iti, ezɨ okoruar maba 100plan gumazamiziba iti.
41 Me apiaghav itima, Iesus bretɨn 5pla inigha, osirir pumuning inigha,

pɨn overiamɨn gara God mɨnabagha bretba abɨagharɨki. Egha uan suren
gumazibav geima, me da isa, gumazamizibagh anɨdi. A uaghan osirimning
sara abɨagharɨghizɨ, me da isa, me ganɨdi.

42Ezɨ gumazamizir kaba bar amegha, naviba bar izefe.
43 Men naviba bar izevezɨma Iesusɨn suren gumaziba, dagher nar me

ataghiziba inigha, akɨrar 12pla gaghuizɨma, da bar izɨfa.
44Dagheba amezir gumazibara, men dɨbobonim 5,000ɨn tu.

Iesus dɨpam gisɨn tugha zui
(Matyu 14:22-36; Jon 6:16-21)

6:30: Lu 10:9-10, 10:17 6:30: Luk 10:9-10; 10:17 6:31: Mk 3:20 6:31: Mak 3:20 6:34:
Nam 27:17, 1 Kin 22:17, 2 Sto 18:16, Ese 34:5, Mt 9:36 6:34: Dɨboboniba 27:17; 1 Atriviba 22:17; 2
Eghaghaniba18:16; Esekiel 34:5;Matyu9:36 † 6:34: Nɨ sipsipɨnmɨngarimgɨfoghsɨ, akɨnafarir kamɨn
akɨrangɨn itir Akar Mɨngaribar gan. 6:35: Mt 14:15, Mk 8:1-9, Lu 9:12 6:35: Matyu 14:15; Mak
8:1-9; Luk 9:12 6:37: Nam 11:13, 11:22, 2 Kin 4:43, Mt 14:16, Lu 9:13, Jo 6:7 6:37: Dɨboboniba
11:13; 11:22; 2 Atriviba 4:43; Matyu 14:16; Luk 9:13; Jon 6:7 ‡ 6:37: Grighɨn akam kamaghɨnmɨgɨa
ghaze, gumazim bretba kamaghɨn ivesɨva, an 8plan iakɨnibar ingarigham. 6:41: Mk 7:34



Mak 6:45 1932 Mak 7:2

45Gumazamizibaameghagɨvazɨma, Iesuskamaghɨnuansurengumazibar
ariragha ghaze, Ia botɨn bɨnighɨva faragh Betsaidan nguibamɨn vongɨn
mangɨ. Kɨ uabɨra ikɨ gumazamiziba amadaghtɨ me ua uan nguibabar
mangam.

46Ame amadazɨme ghuezɨ, a God komɨkɨmasamɨghsɨamɨn ghuavanabo.
47 Dughiar kam amɨnim pɨrima, men bot dɨpamɨn tongɨn itima, Iesus

uabɨra dadarimɨn iti.
48A ikiava uan suren gumazibar garima, amɨnir gavgavim izava men bot

givai. Mepul gamua ingangarir dafamgamuavaamɨnimkouari adosi. Egha
amɨnim tiasava amima, Iesus dɨpam gisɨn arua me bagha izi. A mangɨ me
gitaghmangasa.

49-50Ezɨ me an gari, a dɨpam gisɨn arua izima, me kamaghɨn nɨghnɨsi, “Kar
ti duatam.”
Menɨghnɨzir kam gamua, bar an ganigha puv atiatiava arai. Me araima, a

zuamɨra kamaghɨnmemɨgei, “Ia gavgafigh, kar kɨrara. Ia atiatinganmarkɨ!”
51-52 A kamaghɨn me mɨgɨava, me gatɨn botɨn aven ghuzɨ, amɨnim pura

dutugha ghu. Ezɨ Iesus 5,000plan gumaziba bretbame ganɨngizɨme damezɨ,
me bizir kabar ganigha, tong bar fozir puvatɨ. Men nɨghnɨziba otefe. Egha
me bizir kabagh nɨghnɨgh guizbangɨra dɨgavir kuram gami.§

Iesus Genesaretɨn
arɨmariar avɨriba agɨfa

(Matyu 14:34-36)
53 Egha Iesus uan suren gumaziba ko dɨpamɨn vongɨn ghugha, ghua

Genesaretɨn nguibamɨn otivigha, bot ike.
54Me botɨn ikegha dadarimɨn anadima, gumazamiziba Iesusɨn garavɨra a

gɨfo.
55Me a gɨfogha, egha gumazamiziba Iesus itir danganim baregha, ivegha

danganir kam garua uan arɨmariar gumazamiziba inigha me akuriabagh
arigha Iesus bagha izi.

56 Iesus nguibar ekiaba ko nguibar doziba ko ruarir nguibabar zui. A
zuir nguibar kaba me arazir kamram ami, me arɨmariar gumazamiziba
inigha iza nguibamɨn tongɨn da arɨgha, egha a gakaghora ghaze, a men
asughtɨma, arɨmariaba itiba an korotiar avɨzibar suigham. Ezɨ gumazamizir
an korotiamɨn suiziba, men arɨmariaba gefi.

7
Godɨn Araziba

Judan ovavibar arazibagh afira
(Matyu 15:1-9)

1 Ezɨ Farisin gumazir maba ko Judan Arazibagh fozir gumazir maba, me
Jerusalemɨn ikegha, izaghira, Iesus bagha izava anekufa.

2Me iza ikia garima, Iesusɨn suren gumazir mabamen ovavibar arazibar
gɨn ghua dafariba rua dagheba apir puvatɨ. Me pura dagheba api.

6:46: Mk 1:35, Lu 5:16, 6:12, 9:28 6:46: Mak 1:35; Luk 5:16; 6:12; 9:28 6:49-50: Matyu
14:26; Luk 24:37; Jon 6:19 6:51-52: Mak 4:39; Mak 8:17 § 6:51-52: Dughiar kamɨn Iesus
bret gumazamizibagh anɨgava, uan gavgavim men akakasi, me kamaghɨn ganigh suam, a bizir bar
avɨrir igharagha garibar amuamin gavgavim iti. Ezɨma an suren gumaziba bizir kabar garava a dagh
fozir puvatɨ. Kamaghɨnme Iesusɨn garima a dɨpam gisɨn aruava amɨnim gamizɨma an amɨrazɨmame
ganighava dɨgavir kuram gami. 6:56: Mt 9:20, 14:36, Ap 19:12 6:56: Matyu 9:20; 14:36; Aposel
19:12 7:2: Lu 11:38 7:2: Luk 11:38

3 Farisin kaba ko Judan gumazamiziba bar, me uan ovavibar arazibar
suighavɨra ikia, dafariba ruava api. Me pura daghebar aman kogham.

4 Me uaghan maketɨn inigha izir dagheba, me dar aman kogham. Me
faragh da ruegh egh dar amam. Meuaghanuan ovavibar arazir avɨrirmaba
sara suighavɨra iti. Me pura dagheba isamigh dar ameghan kogham. Me
faragh uan mɨneba ko itariba ko apir dakoziba, rueghɨva egh me dagheba
isamam.

5Kamaghɨnamizɨ, Farisibako JudanArazibagh fozir gumaziba,me Iesusɨn
azara, “Manmaghɨn amizɨ nɨn suren gumaziba en ovavibar arazibar gɨn
mangɨ dafariba ruan aghuagha, pura dagheba api?”

6 Ezɨ Iesus me ikaragha kamaghɨn mɨgei, “Ia uarira uarigh ifarir gumaz-
ibara. Godɨn akam inigha izir gumazim Aisaia, a guizbangɨra ia amir
arazibar gunmɨgɨa kamaghɨn osiri:

“ ‘Gumazamizir kaba, me uan akatoribar nan ziam fe,
eghamen naviba ko nɨghnɨziba bar saghon iti.

7Me gumazibar akabar uari sure gamua
uari gifara egha ghaze, kar Godɨn akam.

Kamaghɨn amizɨ, me nan ziam guizbangɨra a fer puvatɨ.’
8 “Ia kamaghɨn amua, Godɨn akaba, ategha, uan ovavibar arazibar suiragha
gavgafi.”

9 A mɨgɨa ghua kamaghɨn me mɨgei, “Ia ghaze, ia arazir aghuim gamua
Godɨn akaba ategha uan arazibar gɨn zui. Ian arazir kaba bar ikufi.

10Moses fomɨra kamaghɨn mɨkeme, ‘Ia uan afeziaba ko amebabar akaba
baragh men apengan ikɨ, egh gumazitam akar kuratam uan afeziam ko
amebammɨkemeghtɨ, ia gumazir kammɨsueghtɨ, an aremegh.’

11 Ezɨ ia kamaghɨn mɨgei, ‘Gumazitam uan amebam ko afeziamɨn akur-
vaghasa dagɨaba atɨgha, egha ua gɨn aningɨn akuraghan aghuagha, kam-
aghɨnaningmɨgei, “Guanakuraghasa atɨzir dagɨaba, guamarkɨ. Kɨda isɨGod
danɨngam.” ’

12 Ia kamaghɨnmɨgeima, gumazir kambizitamuan amebamko afeziamɨn
akurvazir puvatɨ.

13 Ia kamaghɨn amua, uan ovaviba da inizir arazibar gɨn ghua, da gumazir
igharazibagh anɨdi. Ian arazir kabar, ia Godɨn Araziba ategha, uan ovavibar
araziba faragha da arɨsi. Egha Godɨn akam gamima a mati pura bizim. Ia
amir bizir avɨrir maba uaghan iti.”

Godɨn damazimɨnmɨzezir biziba,
Iesus dav gei

(Matyu 15:10-20)
14Egha Iesus ua uabɨn boroghɨn itir gumazamizibar diazɨma, me a bagha

izima, a kamaghɨn me mɨgei, “Ia bar na baragh, nan akar kaba deraghvɨra
dagh fogh.

15-16Bizitam azenan ikegh gumazimɨn navimɨn aven magɨrɨ an navir ave-
riam damightɨ, a Godɨn damazimɨn mɨzeghan kogham. Puvatɨ, gumazimɨn
7:3: Mk 7:5, 7:8, Jo 2:6, Ga 1:14 7:3: Mak 7:5; 7:8; Jon 2:6; Galesia 1:14 7:4: Mt 23:25 7:4:

Matyu 23:25 7:6: Aisaia 29:13; Matyu 15:8-9 7:10: Kis 20:12, 21:17, Wkp 20:9, Lo 5:16, Mt 15:4
7:10: UaMe Ini 20:12; 21:17; Ofa Gami 20:9; Godɨn Araziba 5:16; Matyu 15:4 7:15-16: Ap 10:14-15
7:15-16: Aposel 10:14-15

navimɨn aven ikegha azenan izezir biziba, an navir averiam damightɨ, a
Godɨn damazimɨnmɨzegham.”*

17 Iesus akar kaba gumazamizir avɨribav kemegha, me ategha ghua
dɨpenimɨn aven ghuzɨma, an suren gumaziba akar isɨn zuimɨn mɨngarim
bagha an azara.

18-19 Ezɨ Iesus kamaghɨn me mɨgei, “Eee! Ia ongani? Ia uaghan akar
kam deravɨra a gɨfozir puvatɨ? Ia bizir kam gɨfo? Daghetam guizbangɨra
gumazimɨn navir averiamɨn magɨrɨgh ikeghan kogham. Bizir akatorimɨn
aven zuiba ghua navimɨn zuima, muriam da batozima, gumazim dagh
avi. Kamaghɨn gumazim apir bizitam azenan ikegh an akam ko muriamɨn
magɨrɨgh, an muriam damightɨ a Godɨn damazimɨn mɨzeghan kogham.”
(Iesus akar gavgavimkamaghɨnmɨgɨa ghaze, daghebabarGodɨndamazimɨn
bar zue. Ezɨ e dar amam.)

20 A mɨgɨa ghua kamaghɨn me mɨgei, “Gumazimɨn navimɨn aven ikegha
azenan izezir biziba, an arazir kuraba, a gamima, an navim Godɨn
damazimɨnmɨze.

21Gumazimɨnnavimɨn aven ikegha azenan izezir arazibar kara, nɨghnɨzir
kuraba, gumazamiziba tintinibar uari koma akui, biziba okei, gumazamiz-
ibav sozi da ariaghiri,

22 poroghamiba uari bakei, mɨghɨghavɨra bizibagh ifonge, gumaza-
mizir igharazibagh asɨghasɨghasa nɨghnɨsi, ifavariba, aghumsɨziba pu-
vatɨzir arazir kuraba, bizim bagha navim ikufi, gumazir igharazimɨn ziam
gasɨghasɨsi, uabɨra uabɨ fe, arazir onganiba,

23 arazir kurar kaba bar navimɨn aven ikegha azenan iza, gumazim
gamima a Godɨn damazimɨnmɨze.”

Fonisian amizim nɨghnɨzir gavgavim Iesusɨn iti
(Matyu 15:21-28)

24 Egha Iesus Genesaret ategha Tairɨn nguibar ekiamɨn danganimɨn ghu.
A gumazamiziba a gɨfoghan an aghuagha, mogomebar ghua dɨpenirmamɨn
aven ghugha eghamodozir puvatɨ. Me bar fo, a dɨpenimɨn aven iti.

25A dɨpenir kamɨn itima, guivir duar kuram apazazimɨn amebam, a Iesus
izezir darorim baregha, zuamɨra a bagha izava an dagarimningɨn boroghɨn
uan tevimning apɨri.

26Amizir kam, an amebam Fonisian Distrighɨn a bate. A Sirian danganir
ekiamɨn aven itir distrik. Egha a Grighɨn akam mɨgei. A duar kurar an
guivim gapazazim batoghasa Iesus mɨgɨava a gakaghori.

27Ezɨ Iesus kamaghɨn amɨgei, “E faragh boribar daghebame danɨngtɨ, me
damam. Arazir kuram, kɨ boribar dagheba inigh afiabav kɨnam.”

28 Ezɨ amizim kamaghɨn Iesus mɨgei, “Gumazir Ekiam, Kɨ fo, afiar doziba
uaghan boribar dakozimɨn apengan irezir dagher muzuemziariba api.”

29 Ezɨ Iesus kamaghɨn a mɨgei, “Nɨn mɨgɨrɨgɨam dera. Kamaghɨn nɨ ua-
mategh uan dɨpenimɨn mangɨ. Duar kurar kam nɨn guivim ategha azenan
ize.”

30 Ezɨ a uamategha uan dɨpenimɨn ghua garima, an guivim uan dakozim
girɨghav iti. Ezɨ an an ganigha fo, duar kurar kam anetegha azenan ghu.

Iesus gumazir kuarir onganirmamɨn akurazɨma a dera
31 Egha Iesus dɨkavigha Tairɨn danganim ategha, ghua Saidonɨn dan-

* 7:15-16: Bizir apiba azenan ikegha ghuaghira gumazimɨn muriar averiam gamima a Godɨn
damazimɨn mɨzezir puvatɨ. Ezɨ bizir kurar navimɨn aven ikegha azenan iziba a gamima an navir
averiam mɨze. 7:20: Mt 15:8, Mk 7:23 7:20: Matyu 15:18; Mak 7:23 7:31: Mt 15:29-31
7:31: Matyu 15:29-31

ganimɨn otogha ghua, Dekapolisɨn Distrighɨn otogha ghua, Galilin Dɨpar
Akaremɨn dadarim giraghu.

32 A ghuzɨma, gumazir maba gumazir kuarir onganir mam inigha Iesus
bagha izi. Gumazir kam uaghan mɨzem osemegha deravɨra mɨgeir puvatɨ.
Me izegha dafarim a darɨghasa Iesus gakaghori.

33 Ezɨ Iesus gumazir kam inigha gumazir avɨriba ategha aning uaningra
mɨriamɨnghugha, eghaauanakakazir dafarimninggumazimɨnkuarimning
gatɨgha aning asigha, egha iparigha, anmɨzemɨn suira.

34 Egha Iesus pɨn overiamɨn garava, gumazir kam bagha navim bigha
ara kamaghɨn mɨgei, “Efata!” (Akar kamɨn mɨngarim kamaghɨn ghu,
“Kuighirɨgh!”)

35 Iesus kamaghɨnmɨgɨavɨra itima, an kuarimning kuiaghirɨ. Ezɨ anmɨzem
mɨghɨvghɨki, ezɨ a deravɨra bizibav gei.

36Ezɨ Iesus akar gavgavimɨn bizir kamɨn gunmɨkɨmanmen anogoroke. A
men anogoroghezɨme ua puvɨram bizir kamɨn gunmɨgɨavɨra iti.

37 Me akar kam mɨgeima, gumazamizir kaba a baregha guizbangɨra
dɨgavir kuram gamigha kamaghɨn mɨgei, “Gumazir kam an amir biziba
da bar dera. A kuarir onganibagh amima, me uam orasi. Egha, mɨzer
osɨmtɨzibagh amima, me ua deravɨra bizibav gei.”

8
Iesus 4,000ɨn gumaziba

daghebame ganɨdi
(Matyu 15:32-39)

1 Dughiar kamɨn, gumazamizir avɨrir igharaziba iza uari akufa. Me
damamin dagheba puvatɨ. Kamaghɨn amizɨ, Iesus uan suren gumazibar
diazɨme a bagha izima a kamaghɨnmemɨgei,

2 “Gumazamizir kaba, me na ko aruer pumuning ko mɨkezimɨn ikia, egha
dagheba puvatɨghamɨtiriammen azi, kamaghɨn kɨmen apangkufi.

3Men marazi saghon ikegha ize. Kamaghɨn amizɨ, kɨ me amadaghtɨ, me
mɨtiriaba sara, uan nguibabar mangɨva damazibamen isirtɨmame iram.”

4Ezɨ an suren gumaziba kamaghɨnanakam ikaragha ghaze, “Kar gumaza-
miziba puvatɨzir danganim. Ezɨ e managh bretba inigh gumazamizir kabar
anɨngam?”

5Me kamaghɨnmɨgeima Iesus kamaghɨnmen azara, “Ia manmagh bretba
iti?”
Me a ikaragha kamaghɨnmɨgei, “7pla.”
6Ezɨ Iesus nguazimɨndapiasa gumazamizibav kemezɨmeapia. Ezɨ a 7plan

bretɨn rubuziba inigha God mɨnabagha egha da bɨagharigha, gumazamiz-
ibar anɨngasa uan suren gumazibagh anɨngizɨ, meme ganɨdi.

7 Me uaghan osirir muziarir maba iti. Ezɨ a uaghan da bagha God
mɨnabagha dame danɨngasa uan suren gumazibav gei.

8Gumazamizir avɨriba me amegha bar izɨfa. Ezɨ gɨn, an suren gumaziba
dagher nar me taghiziba inigha 7pla akɨrabagh aghuizɨ, da izefe.

9Dughiar kamɨn itir gumazamizibar dɨbobonim4,000ɨnboroghɨn ghu. Me
amegha gɨvazɨ, a me amadazɨ, me uan nguibabar ghue.
7:32: Mt 9:32, Lu 11:14 7:32: Matyu 9:32; Luk 11:14 7:33: Mk 5:23, 8:23, Lu 4:40, 13:13, Jo 9:6

10Me zuima, a uan suren gumaziba ko botɨn bɨnigha, Dalmanutan dan-
ganimɨn ghue.

Memirakelbar amuasa Iesusmɨgei
(Matyu 16:1-4)

11 Ezɨ Farisiba izegha ifavarir azangsɨzibar Iesus gami. Eghtɨ God gav-
gavim a danightɨ, amirakelɨn arazitam damightɨ, me ganigh fogh suam, God
guizbangɨra anemada.

12Ezɨ a men azangsɨzir ifavaribar amɨragha ghuariaba suegha, kamaghɨn
memɨgei, “Ia datɨrɨghɨn itir gumazamizir kaba tizimbaghamirakelɨnarazim
bagha nan azangsɨsi? Kɨ guizbangɨra ia mɨgei, God mirakelɨn arazitam ian
akaghan kogham.”

13Egha ame ategha uamategha botɨn bɨragha, dɨpamɨn vongɨn ghu.

Farisiba koHerotɨn yisɨn akar isɨn zuim
(Matyu 16:5-12)

14Eghame ghuava Iesusɨn suren gumaziba bretba bakɨnɨghɨnigha ize. Me
bretɨn vamɨra inizɨma ame ko botɨn iti.

15Ezɨ Iesusakargavgavimɨnkamaghɨnmemɨgei, “Iaderaghuaribaghgan!
Ia deravɨra Farisibar yis ko Herotɨn yis bagh deravɨra gan.”*

16 Iesus me mɨkemezɨ, me kamaghɨn uarira uariv gei, “E ti bretɨn tam
inigha izezir puvatɨzɨ, a kamaghɨn yisɨn bizimɨn emɨgei.”

17Me uarira uariv geima, Iesus men mɨgɨrɨgɨabagh fogha kamaghɨn men
azara, “Ia tizim bagha ghaze, e bret tam inigha izezir puvatɨ? Eee, ia kɨ
amir bizibar garava, fozir puvatɨ. Ia tɨghar deraghvɨra dagh fofogham? Ian
nɨghnɨziba bar otefe.

18 Ia damaziba ikia, garir puvatɨ? Ia kuariba ikia, orazir puvatɨ? Ia bizir
kabagh nɨghnɨzir puvatɨ?

19 Ia, kɨ bretɨn 5pla bɨagharigha ia ganɨngizɨ, ia 5,000ɨn gumazibagh
anɨngizɨma, me da apa izɨvagha, ataghizir naba, ia manmaghɨn akɨrabagh
aghui?”
Ezɨme kamaghɨn a ikaragha ghaze, “E 12pla akɨrabagh aghui.”
20Ezɨ a ua kamaghɨnmemɨgei, “Ezɨ kɨ bretɨn 7pla bɨagharigha ia ganɨngizɨ,

ia gumazir 4,000pla dagheba me ganɨngizɨ, me da apa izɨvazɨ dar naba, ia
manmaghɨn akɨrabagh aghui?”
Ezɨme kamaghɨn a ikaragha ghaze, “E 7pla akɨrabagh aghui.”
21Me kamaghɨn amɨgeima, a kamaghɨnmemɨgei, “Eee, ia tɨghar bizibagh

fofogham.”
Iesus uan suren gumazibar

sure gami
(Sapta 8:22--10:52)

Iesus Betsaidan gumazir damazir kurarmamɨn akurazɨ, an damazimning
ua dera

22 Egha me Betsaidan ghuezɨma, gumazir maba gumazir damazir kurar
maminigha, Iesusbagha izi. Me izeghadafarimadarɨghasa Iesusgakaghori.

23 Ezɨ Iesus gumazir damazir kuramɨn agharimɨn suiragha, a inigha
nguibam ategha azenan ghu. Aning azenan ghugha, Iesus gumazimɨn
damazimning giparigha uan dafarimning a gisɨn atɨgha kamaghɨn an azara,
“Nɨ bizitamɨn gari?”

24Ezɨ gumazir kam kogha gara kamaghɨnmɨgei, “Are, kɨ garima, gumaza-
miziba temebarmɨn garav arui.”

25 Ezɨ Iesus ua uan dafarimning an damazimningɨn suirazɨ, gumazimɨn
damazimning kuiaghirɨzɨma, a ua deragha bizibar gari.

26 Ezɨ Iesus anemaga kamaghɨn a mɨgei, “Nɨ ua nguibar kamɨn aven
manganmarkɨ. Nɨ uan dɨpenimɨnmangɨ.”

Pita Iesusɨn gunmɨgei
(Matyu 16:13-20; Luk 9:18-21)

27 Egha Iesus uan suren gumaziba ko dɨkavigha Sisaria Filipain nguibar
ekiamɨn boroghɨn itir nguibar dozibar zui. Me ghuava a tuavimɨn men
azara, “Gumazamiziba tina na garɨsi?”

28Ezɨmea ikaragha kamaghɨn amɨgei, “Marazi ghaze, nɨ Jon, Gumazamiz-
iba Ruer Gumazim. Ezɨ marazi ghaze, nɨ Godɨn akam inigha izir gumazim
Elaija. Ezɨ marazi ghaze, nɨ fomɨra ikezir Godɨn akam inigha izir gumazir
mam.”

29Ezɨ Iesus kamaghɨnmen azara, “Ezɨ ia? Ia tina na garɨsi?”
Ezɨ Pita kamaghɨn a ikaragha ghaze, “NɨKrais, GodUame IniasaMɨsevezir

Gumazim.”
30Ezɨ Iesus akar gavgavimɨn kamaghɨnmemɨgei, “Ia nan gun gumazitam

mɨkɨmanmarkɨ suam, kɨ tina.”
Iesus uan ovevem ko

ua dɨkavaminmɨgɨrɨgɨam gami
(Matyu 16:21-28; Luk 9:22-27)

31 Egha Iesus men sure gamua kamaghɨn mɨgei, “Gumazamizibar Otarim
bar mɨzazir ekiaba koma osɨmtɨziba iniam. Eghtɨ Judabar gumazir aruaba,
koma ofa gamir gumazir ekiaba, koma Judan Arazibagh fozir gumaziba,
me an aghuaghɨva a mɨsueghtɨ an aremegham. Egh dughiar pumuning ko
mɨkezim gɨvaghtɨ a ua dɨkavigham.”

32 Iesus kamaghɨn uan ovevem aghurigha me mɨgeima, Pita a inigha
mɨriamɨn ghua kamaghɨn an atara a mɨgɨa ghaze, “Nɨ mamaghɨn mɨkɨman
markɨ.”

33 A kamaghɨn mɨgeima, Iesus ragha uan suren gumazibar garava, Pitan
atara kamaghɨn a mɨgei, “Satan, nɨ na gitagh mangɨ! Nɨ nguazimɨn bizibagh
nɨghnɨgha egha Godɨn bizibagh nɨghnɨzir puvatɨ.”

34 Egha Iesus gumazamiziba ko uan suren gumazibar diazɨ, me a bagha
izima, a kamaghɨnmemɨgei, “Gumazitamnan gɨn izɨsɨ, a ifongezir biziba gɨn
amadagh uan ter ighuvim gisaghpugh nan gɨn izɨ.

35Gumazamizirmanamuan ikɨrɨmɨrimsuiraghsɨnɨghnɨghtɨ, an ikɨrɨmɨrim
gɨvagham. Eghtɨ gumazamizir manam, Akar Aghuim ko na bagh uan
ikɨrɨmɨrim ateghɨva, uan ikɨrɨmɨrim iniam.

36Gumazitam o amizitam nguazimɨn itir biziba bar da inigh a gɨn oveghtɨ,
bizir kabamanmaghɨn an akuragham? Bar puvatɨ.

37A ivezir manam uan duam bagh anerenɨngam? Bar puvatɨ.

38 Ezɨ datɨrɨghɨn itir gumazamiziba me God akɨrim ragha a gasaragha
arazir kurabagh ami. Men tina nan ziam ko nan Akar Aghuimɨn gun
mɨkɨman aghumsɨghtɨ, gɨn Gumazamizibar Otarim uan afeziamɨn boroghɨn
ikeghɨva Godɨn damazimɨn zuezir enselba koma Godɨn angazangarim sara
izighirɨ, uaghanmen aghumsɨgham.”

9
1 Iesus ua kamaghɨn mɨgei, “Kɨ guizbangɨra ia mɨgei, ia kagh tuivighav

itir darasi, ian tarazi oveghan kogham. Ia ikɨvɨra ikɨ gantɨma, God Bizibagh
Ativamin Dughiam gavgavim sara izighiram.”

Iesusɨnmɨkarzim igharagha oto
(Matyu 17:1-13; Luk 9:28-36)

2 Ezɨ dughiar 6pla gɨvazɨma, Iesus Pita ko Jems ko Jon inigha mɨghsɨar
ekiar mamɨn ghuavanabogha, me uarira kagh iti. A kagh anmɨkarzimmen
damazimɨn igharaghav oto.

3 An korotiabar angazangarir gavgavir kam guizbangɨra ghurghuri.
Ghurghurir kam nguazimɨn gumazitam ruezir bizir ghurghuritam an mɨn
garir puvatɨ.

4Me garima Elaija koMoses otogha Iesus kome uariv gei.*
5-6 Me uariv gɨavɨra itima, Pita, Jems ko Jon me bar atiatigha, Pita

mɨkɨmamin mɨgɨrɨgɨabagh asagha pura kamaghɨn Iesus mɨgei, “Tisa, bar
deragha e kagh iti! E purirpenir pumuning ko mɨkezimɨn ingaram. Nɨ bagh
tam, Moses bagh tam, egh Elaija bagh tam.”

7 Ezɨ ghuariam otogha me avarazɨ, tiarir mam ghuariamɨn tongɨn otogha
kamaghɨnmɨgei, “Kar nan Otarir kɨ bar ifongezim. Ia anarɨram oragh!”

8Ezɨ zuamɨrame gara ua gumazitamɨn garir puvatɨ. Iesus uabɨrame ko iti.
9Eghameuamateghamɨghsɨamɨn izaghira Iesus bizir otozirmeganizimɨn

gun gumazitam mɨkɨman bar men anogoroke. Kamaghɨra ikɨ mangɨ Gu-
mazamizibar Otarim aremegh ua dɨkavigham.

10 Me ganizir bizir kam merara iti, ezɨ me aremegh ua dɨkavighamin
mɨgɨrɨgɨar mɨngarim bagha uarira uariv gei.

11 Egha me an azara, “Manmaghsua Judan Arazibagh fozir gumaziba
ghaze, Elaija faragh izeghtɨ, God Ua e Iniasa Mɨsevezir Gumazim gɨn izam?”

12 Ezɨ Iesus kamaghɨn men azangsɨzim ikara, “Guizbangɨra Elaija faragh
izeghɨva bizibar kɨram. Ezɨ tizim bagha fomɨra Godɨn Akɨnafarimɨn osizirim
kamaghɨn iti, ‘Gumazamizibar Otarim osɨmtɨzir avɨribar aven mangɨtɨ me
akɨrim a gasaragham?’

13 Ezɨ kɨ ia mɨgei, Elaija izegha gɨfa. Ezɨ gumazamiziba akɨnafarimɨn
osizirir angunmɨkemezimɨnmɨrara,meuanarazirme ifongezibar a gami.”†

Iesus otarir duar kuram apazazim gamizɨma
a ua dera

(Matyu 17:14-23; Luk 9:37-45)
14Egha me iza suren gumazir igharaziba bativigha garima, gumazamizir

avɨrim me akuvazɨ Judan Arazibagh fozir gumaziba me ko uariv gɨa uari
adosi.

15 Me uari adozima gumazamiziba Iesusɨn garavɨra dɨgavir kuram
gamigha dughiam a danɨngasa ivemara zui.

16Ezɨ a kamaghɨnmen azara, “Ia tizim baghame ko ia uari adosi?”
17 Ezɨ gumazir mam gumazamizir avɨrimɨn torimɨn ikia kamaghɨn mɨgei,

“Tisa, kɨ uan otarim inigha nɨ bagha ize, duar kuram a gapazazɨma, amɨgeir
puvatɨ.

18Dughiar avɨribar duar kurar kam a gamua anekurima, a daghira pupu-
viba an akammɨsevima an atariba uariv tivima amɨkɨrvasi. Kɨ duar kuram
batoghasa nɨn suren gumazibar azangsɨzimame a batoghezir puvatɨ.”

19Ezɨ Iesus kamaghɨnmɨgei, “Oio! Kɨ bar amɨra, datɨrɨghɨn itir gumazamiz-
iba nɨghnɨzir gavgaviba puvatɨ. Kɨ fomɨra ia ko itima, ia dazoghɨn bizitam
gɨfogham? Dughiabar manmaghɨn, kɨ ia ko ikɨ egha ian osɨmtɨziba ateram?
Otarim inigh na bagh izɨ.”

20 Ezɨ me otarim inigha Iesus bagha ize. Ezɨ duar kuram Iesusɨn apigha,
maghɨra otarim gamima a nɨgha nguazim girɨgha, poghpogha pupuviba an
akammɨsefi.

21 Ezɨ Iesus otarimɨn afeziamɨn azara, “A man dughiamɨn duar kuram a
gapasa?”
Ezɨ afeziam kamaghɨnmɨgei, “An aghɨrimra itima an a gapasa.
22An a damightɨ an aremeghasa dughiar avɨribar anekurima an aviba ko

dɨpabar ghuaghiri. Nɨ bizir kabar amuva, en apangkuvigh en akurvagh.”
23 Ezɨ Iesus kamaghɨn mɨgei, “Nɨ uabɨ! Nɨ nɨghnɨzir gavgavim ikɨtɨ biziba

bar deragham.”
24 Ezɨ otarimɨn afeziam zuamɨra kamaghɨn diagha mɨgei, “Kɨ nɨghnɨzir

gavgavim ikiava, an otefe. Ezɨ nɨ nan akuragh!”
25Egha Iesus garima gumazamiziba ivemaramen boroghɨn zuima a duar

kuram batogha kamaghɨn amɨgei, “Nɨ duar kurar gumazamizibagh ami me
orazi puvatɨzim ko mɨgeir puvatɨzim, kɨ nɨ mɨgei, azenan izɨ egh uam aven
manganmarkɨ!”

26 Ezɨ duar kam aregha pamtemɨn a gunabagha azenan ize. Ezɨ otarim
gumazir kuamɨnmɨn gari, ezɨme bar kamaghɨnmɨgei, “An areme.”

27Ezɨ Iesus an agharimɨn suiragha a ghufezɨ a dɨkavigha tu.
28 Egha Iesus dɨpenimɨn aven ghuzɨma an suren gumaziba mogomemɨn

kamaghɨnanazara, “Manmaghamizɨ, eduarkurarkambatoghavaavenge?”
29 Ezɨ a kamaghɨn me ikaragha ghaze, “Duar kurar kamaghɨn amiba God

komɨgeir arazimɨn gavgavimɨn azenan izi.”
Namba 2ɨn dughiam Iesus ghaze,

an aremegh ua dɨkavigham
(Matyu 17:22-23; Luk 9:43-45)

30-31 Egha me danganir kam ategha Galilin Distrighɨn otogha zui. Me
ghuava Iesus uan suren gumazibar sure gami. Bizir kamɨn Iesus me iti
naghɨn gumazitam foghan an aghua. Me ghua, a kamaghɨn me mɨgei, “Me

Gumazamizibar Otarim isɨva gumazibar dafarim darɨgham. Eghtɨ me a
mɨsueghtɨ an ovegham. Eghtɨ dughiar pumuning ko mɨkezim gɨvaghtɨ a ua
dɨkavigham.”

32 Ezɨ me mɨgɨrɨgɨar a mɨkemezim gɨfozir puvatɨ, egha a bagha an
azangsɨghan atiatingi.

Tinarama Ekiam
(Matyu 18:1-5; Luk 9:46-48)

33Eghame Kaperneamɨn izegha dɨpenimɨn aven ikia Iesus men azara, “Ia
tuavimɨn tizimmɨgɨa uari adosi?”

34 Me tuavimɨn uarira uari adoghodogha ghaze, tina men dapanimɨn
ikiam. Kamaghɨnme nɨmɨra iti.

35Ezɨ Iesus aperaghav ikiava suren gumazir 12plan diagha kamaghɨn me
mɨgei, “Tina faragh ikɨsɨ, a bar gɨn kegh gumazamiziba bar men ingarir
gumazimɨn otogh.”

36Egha a borir dozim inigha me uan tongɨn anesarazɨ a tughav iti. Egha a
uan agharimningɨn amuigha kamaghɨnmemɨgei,

37 “Gumazitam o amizitam na gɨnɨghnɨgh egh borir dozir kamagh garitam
inigh an akuragham, kamaghɨn a na inigha nan akurvasi. Egha nɨ tina nan
akurvasi, nɨ na gamir puvatɨ. Nɨ uaghan gumazir na amadazim gami.”

Tina en apanim gami puvatɨ a en anav
(Luk 9:49-50)

38Ezɨ Jon kamaghɨnamɨgei, “Tisa, e garima gumazirmamnɨn ziamɨnduar
kuraba batosi. E fo, a enmav puvatɨ, ezɨ e an anogoroke.”

39 Ezɨ Iesus kamaghɨn mɨgei, “Ia an anogoroghan markɨ. Gumazitam
nan ziamɨn mirakel damigh, egh dughiar igharazimɨn akar kurabar na
damighan kogham.

40Tina en apanim gami puvatɨ a en anav.
41 Kɨ guizbangɨra ia mɨgei, ia Gumazir God Uam E Iniasa Mɨsevezimɨn

adarasi. Kamaghɨn tinananziamɨndɨpatamiadanɨngam,God ivezir aghuim
a danɨngam.”

Arazir kuraba
nɨghnɨzir gavgavim gasɨghasɨsi

(Matyu 18:6-9; Luk 17:1-2)
42 Iesus ua kamaghɨnmɨgei, “Tina nɨghnɨzir gavgavimnan itir borir katam

damightɨ an arazir kuratam damightɨ, a helɨn mangɨva, ivezir bar kuram
iniam. Kamaghɨn dera, me dagɨar ekiam an fɨrim dafaghɨva ongarim
mɨkɨnightɨ an aremegham.

43-44 Nɨn agharim nɨ damightɨ nɨ arazir kuratam damigham, nɨ anetugh.
Kamaghɨn dera, nɨ agharir vamɨra ikɨva zurara itir ikɨrɨmɨrir aghuarimɨn
aven mangam. Nɨ agharir pumuning vɨrara ikɨva helɨn mangam, a nguibar
avimmungemari puvatɨzim.

45-46 Egh nɨn suem nɨ damightɨ nɨ arazir kuratam damigham, anetugh.
Kamaghɨn dera, nɨ suer vamɨra ikɨva zurara itir ikɨrɨmɨrir aghuarimɨn aven
mangam. Nɨ suer pumuning vɨrara ikɨtɨme nɨ isɨva helɨn nɨ akunigham.

47Egh nɨn damazim nɨ damutɨ nɨ arazir kuratam damigham, anesigh. Ka-
maghɨndera, nɨdamazirvamɨra ikɨvameGodBizibaghAtivaminDughiamɨn
avenmangam. Nɨdamazimning vɨrara ikɨtɨ, Godnɨ isɨvahelɨnnɨ akunigham.

48 “ ‘Danganir kamɨn, apizir nguzir menmɨkarziba apiba gɨvaghan kogham.
Ezɨmenmɨkarziba isir avim uaghanmungueghan kogham.’

49 “Gumazamiziba ofa God danɨngasa, me amangsɨzim ofa gamir daghe-
bagh arɨgha avimɨn da tuava da isa, God ganɨdi. Amangsɨzim ko avim ofa
gamir daghebagh amima da Godɨn damazimɨn zue. Kamaghɨra, osɨmtɨziba
gumazamiziba bativam. Eghme damutɨ, me Godɨn damazimɨn zuegham.

50 Amangsɨzim a dera, egh a uan isɨngtɨzim ateghtɨ, ia manmaghɨn a
damightɨaua sɨngigham? Ia amangsɨzim inighuari darɨgh, eghuari konavir
amɨrizimɨn ikɨ.”‡

10
Poroghamiba uari ataghɨrasi
(Matyu 19:1-12; Luk 16:18)

1 Egha Iesus nguibar kam ategha ghua, Judian Distrighɨn ghua Jordanɨn
Fanemɨn vongɨn oto. An otozɨma, gumazamizir avɨriba ua iza, anekuvazɨ, a
zurara amimoghɨnmen sure gami.

2Amen sure gamima, Farisinmaba Iesus basamasa iza kamaghɨn an azai,
“Nɨ manmaghɨn nɨghnɨsi? Gumazim uan ifongiamɨn gɨn ghua uan amuim
puram anetaghɨraghsɨ damutɨ, Judan Araziba ti an amamangatɨgham, o ti
puvatɨgham?”

3Amen azangsɨzim ikaragha kamaghɨnmen azara, “Moses arazirmanam
damuasa ia mɨkeme?”

4 Ezɨ me kamaghɨn mɨgei, “Moses, gumazitam amuim ateghsɨ
poroghamimning uaning ataghɨraghamin akɨnafarir avɨzim osirigh amizim
amadaghasa, e mɨkeme.”

5 Ezɨ Iesus kamaghɨn me ikaragha ghaze, “Ian naviba gavgafi. Kamaghɨn
amizɨ, Moses ia bagha arazir kam osiri.

6 God bar faraghavɨra nguazir kam ko biziba bar dar ingara, gumaza-
mizibar ingarigha me gamizɨ, men marazi gumazibar mɨn otivizɨ, marazi
amizibar mɨn otifi.

7 Kamaghɨn amizɨ, gumazim uan ameboghfeziaba ategh mangɨ, a uan
amuim ko aning uaningɨn porogham.

8 Egh aning inivafɨzir vamɨram otogham. Aning ua gumazir pumuning
puvatɨ. Aning inivafɨzir vamɨra ikiam.

9 Kamaghɨn amizɨ God bizir pumuning isafuraghtɨ, gumazitam aning
abighan kogham.”

10Eghameuamateghadɨpenimɨnavenghua, Iesusɨnsurengumazibabizir
kam bagha an azara.

9:47:Mt5:29 9:47:Matyu5:29 9:48: Ais 66:24 9:48: Aisaia 66:24 9:49: Ese 43:24 9:49:
Esekiel 43:24 9:50:Mt 5:13, Lu 14:34-35, Ro 12:18, Ef 4:29, Kl 4:6, Hi 12:14 9:50:Matyu 5:13; Luk
14:34-35; Rom 12:18; Efesus 4:29; Kolosi 4:6; Hibru 12:14 ‡ 9:50: Ves 49 ko 50ɨn mɨgɨrɨgɨar avɨriba
aningɨn aven iti. EzɨmaGrighɨn akamderagha dar akarmɨngarim abɨghizir puvatɨ. Ezɨmɨgɨrɨgɨar kam
fofozir gumaziba uaghannɨghnɨzir vamɨraman itir puvatɨ. 10:4: Lo 24:1-4,Mt 5:31 10:4: Godɨn
Araziba 24:1-4; Matyu 5:31 10:6: Stt 1:27, 5:2 10:6: Jenesis 1:27; 5:2 10:7: 1 Ko 6:16, Ef 5:31
10:7: 1 Korin 6:16; Efesus 5:31 10:7: Jenesis 2:24

11A me ikaragha kamaghɨn mɨgei, “Gumazitam uan amuim ategh amizir
igharazimɨn ikɨva, gumazir kamuanamuimgasɨghasɨghaporoghamibauari
bakɨa uari isava akuir arazim gami.

12 Eghtɨ amizitam uan pam ategh gumazir igharazimɨn ikɨva, amizir kam
poroghamiba uari bakɨa uari isava akuir arazim gami.”

Iesus ghaze, me boriba ateghtɨ
me a bagh izam

(Matyu 19:13-15; Luk 18:15-17)
13 Ezɨ gumazamiziba borir doziba inigha Iesus bagha izi. Eghtɨ a uan

dafarimning me gisɨn darɨghasa me izima, an suren gumaziba men atara
men anogorosi.

14Me men atarima, Iesus men ganigha navim an ikuvizɨma, a kamaghɨn
memɨgei, “Nɨ tina God Bizibagh Ativamin Dughiamɨn aven ikɨsɨ, borir dozir
kabar mɨn ikɨ. Kamaghɨn amizɨ, ia borir doziba ateghtɨ, me na bagh izɨ. Men
anogoroghanmarkɨ.

15Kɨ guizbangɨra iamɨgei, gumazitam borir dozir kabarmɨnGod Bizibagh
Ativamin Dughiam inighan koghɨva, an avenmangan bar iburagham.”

16 A kamaghɨn me mɨkemegha, boriba vaghvagha me isa me musi. Egha
dafarim vaghvaghame gisɨn arɨghava, God arazir aghuimme damuasa God
mɨgei.

Bizir avɨriba itir gumazim
(Matyu 19:16-30; Luk 18:18-30)

17Egha Iesus dɨkavigha zuima, gumazirmam ivegha izava, uan tevimning
apɨrigha Iesusɨn guamɨn kamaghɨn a mɨgei, “Tisan Aghuim, kɨ manmaghɨn
damigh zurara itir ikɨrɨmɨrir aghuarim iniam?”

18Ezɨ Iesus anakam ikaragha ghaze, “Nɨmanmaghsua gumazir aghuimna
garɨsi? Gumazir aghuitam itir puvatɨ. God uabɨra gumazir aghuim.

19 Nɨ God Moses ganɨngizir arazim gɨfo, ‘Nɨ gumazim mɨsueghtɨ an are-
meghan markɨ, nɨ poroghamiba uari bakeir arazim damuam markɨ, nɨ
gumazamizir igharazibar biziba okɨman markɨ, nɨ bizibagh ifaran markɨ,
nɨ ua bagh biziba inisɨ gumazamizibagh ifaran markɨ, nɨ uan afeziam ko
amebamɨn apengan ikɨ aningɨn akaba baragh.’ ”

20 Ezɨ an a ikaragha kamaghɨn mɨgei, “Tisa, kɨ fomɨram aghɨrimra ikiava
arazir kabagh amua iza datɨrɨghɨn ikia kati.”

21 Ezɨ Iesus gumazir kamɨn garava, a gifongegha kamaghɨn a mɨgei,
“Nɨ bizir vamɨra tɨghar a damuam. Bizir nɨ itiba bar da amadagh
dagɨaba inighɨva, gumazamizir biziba puvatɨzibar anɨngigh. Egh nɨ Godɨn
Nguibamɨn bizir aghuariba iniam. Egh nɨ nan gɨn izɨ.”

22 Ezɨ gumazir kam akar kam baregha, an guam mɨsɨngi. A fo, a
guizbangɨra bizir avɨriba itir gumazim. Kamaghɨn, an navim bar osemezɨ
a ghu.

23 Ezɨ Iesusɨn damaziba uan suren gumazibagh aruava, kamaghɨn me
mɨgei, “Gumazamizir bizir bar avɨriba itiba, me God Bizibagh Ativamin
Dughiamɨnmangɨsɨ bar iburagham!”
10:11: Matyu 5:32; 1 Korin 7:10-11 10:14: 1 Ko 14:20, 1 Pi 2:2 10:14: 1 Pita 2:2 10:15: Mt

18:3 10:15:Matyu18:3 10:19: Kis 20:12-16, Lo5:16-20, 24:14, Je 5:4 10:19: UaMe Ini 20:12-16;
GodɨnAraziba 5:16-20; 24:14; Jems 5:4 10:21:Mt 6:19-20, 10:38,Mk 8:34, Lu 12:33 10:21:Matyu
6:19-20; 10:38; Mak 8:34; Luk 12:33 10:23: Mt 19:23, Mk 4:19, Lu 18:24, 1 Ti 6:17 10:23: Matyu
19:23; Mak 4:19; Luk 18:24; 1 Timoti 6:17

24 An suren gumaziba an akar kaba baregha, dɨgavir kuram gamizɨ,
Iesus ua kamaghɨn me mɨgei, “Boriba, gumazim God Bizibagh Ativamin
Dughiamɨn avenmangɨsɨ, a guizbangɨra bar iburaghburegham.

25Kamelɨn tam iniba isair dɨkonir torimɨn avenmangɨsɨ ingangarir dafam
damigh aven mangam. Eghtɨ gumazamizir biziba avɨrasemeziba, me God
Bizibagh Ativamin Dughiamɨn avenmangɨsɨ guizbangɨra bar iburagham!”*

26 A me mɨgeima, me guizbangɨra dɨgavir kuram gamigha nɨghnɨzir
avɨribagh amua uarira uariv gei, “Kamaghɨn damightɨ, tinara zurara itir
ikɨrɨmɨrir aghuir kam iniam?”

27Ezɨ Iesusmen gara kamaghɨnmemɨgei, “Bizir kaba bar gumazamizibar
osemegham. Bizir kaba Godɨn osemezir puvatɨ. A biziba bar dagh ami.”

28EzɨPita kamaghɨnamɨgei, “Nɨ ge, e uanbizibabar da ategha, nɨngɨn ize.”
29Ezɨ Iesus kamaghɨn me mɨgei, “Kɨ guizbangɨra ia mɨgei, gumazitam nan

Akar Aghuim ko na bagh, uan dɨpenim, o uan aveghbuaba, buaramiziba, o
uan afeziam, amebam, ko boriba, o uan nguaziba ategh,

30 egh gumazir kam datɨrɨghɨn nguazir kamɨn, God guizbangɨra bizir a
faragha itiba bar dagh afiragh a danɨngam. A dɨpenir avɨriba, aveghbuaba,
buaramiziba, amebaba, borir avɨriba, ko azenir avɨriba a danɨngam. Eghtɨ
Godɨn gɨn zuir gumazamizibagh asɨghasɨzir araziba a uaghan dar aven
ikiam. Eghtɨ dughiar gɨn izamim zurara itir ikɨrɨmɨrir aghuarim an a
danɨngam.

31 Datɨrɨghɨn dughiar kamɨn faragha itir gumazamizir avɨriba, me gɨn
ikɨtɨma, datɨrɨghɨn gɨn itir gumazamizir avɨriba, me gɨn faraghmangam.”

Iesus uan ovevem,
dughiarmɨkezimɨn uam amɨgei

(Matyu 20:17-19; Luk 18:31-34)
32 Egha me Jerusalemɨn ghuavanaga Iesus farazɨma, an suren gumaziba

an gɨn ghua nɨghnɨzir avɨribagh amima,me ko zuir gumazamiziba atiati. Ezɨ
Iesus ua uan 12plan suren gumaziba inighamemɨriamɨn ghuegha, a bizir a
bativamibar gunmemɨgei.

33 A kamaghɨn me mɨgei, “Ia oragh. E nguibar ekiam Jerusalemɨn ghua-
vanadi. Eghtɨ gumazitam Gumazamizibar Otarim isɨva, Judan Arazibagh
fozir gumaziba ko ofa gamir gumazir ekiabar anɨngam. Eghtɨ me a isɨ kot
datɨgh, egh a mɨsueghtɨ an aremeghsɨva akabar akɨram, eghme kamaghɨn a
mɨkɨm suam, An aremegham. Egh me a mɨsueghtɨ an aremeghsɨva, a inigh
Kantrin Igharazibar Gumazamizibar dafaribar arɨgham.

34EghtɨKantrin IgharazibarGumazamiziba,medɨbovir akabar amɨkɨm, a
giparɨva, a fozoroghɨva, a mɨsueghtɨ an aremegham. An aremeghtɨ, dughiar
pumuning komɨkezim gɨvaghtɨ a ua dɨkavigham.”

Jems ko Jon ziar ekiamning
iniasa ifonge

(Matyu 20:20-28)
35 Ezɨ Sebedin otarimning, Jems ko Jon, Iesus bagha iza kamaghɨn mɨgei,

“Tisa, ga bizir mam bagha ifonge. Nɨ ga bagha a damuasa ga nɨn azai.”
36Ezɨ Iesus kamaghɨn aningɨn azara, “Kɨmanmaghɨn guan akurvagham?”

* 10:25: Nɨ kamelɨn mɨngarim gɨfoghsɨ, akɨnafarir kamɨn akɨrangɨn itir Akar Mɨngaribar gan.
10:27: Jer 32:17, Lu 1:37 10:27: Jeremaia 32:17; Luk 1:37 10:30: 2 Sto 25:9, Lu 18:30 10:30: 2

37 Aning a ikaragha kamaghɨn mɨgei, “Nɨ atrivir ekiamɨn otogh egh ga
damightɨ gan tav nɨn agharir guvim daperaghtɨ, tav nɨn agharir kɨriam
daperagham.”

38 Ezɨ Iesus kamaghɨn mɨgei, “Gua azangsɨzir bizir kam, gua an mɨngarim
gɨfozir puvatɨgha a bagha nan azai. Gua ti kɨ ateramin osɨmtɨzim, uaghan an
ateramin gavgavim iti? O osɨmtɨzir dɨpar kɨ ruamimgua uaghan a guruam?”

39Ezɨ aning kamaghɨn a ikaragha ghaze, “Are, ga gavgavim iti.”
Ezɨ Iesus kamaghɨn aningmɨgei, “Guizbangɨra, gua kɨ ateramin osɨmtɨzim,

gua a iniam, egh osɨmtɨzir dɨpar kɨ ruamim gua a guruam.
40 Egha gua nan agharir guvim ko kɨriam dapiasa azangsɨsi, kar nan

bizim puvatɨ. Danganir kaba Godɨn bizimra. A danganir kabar dapiamin
gumazamizibagh fogha, me bagha danganir kabagh ami.”

41 Ezɨ Jems ko Jon bizir kamɨn Iesus mɨgeima, 10plan suren gumazir
igharaziba a baregha, bizir kam bagha Jems ko Jonɨn atari.

42Ezɨ Iesus men diagha, me akuvagha kamaghɨnmemɨgei, “Ia fo, Kantrin
Igharazibar atriviba uan gumazamiziba pamten me gamima, me bar men
apengan iti. Ezɨ men gumazir dapaniba uan akaba baraghasa puvɨra me
abɨraghbɨrasi.

43Eghtɨ arazir kaba ian tongɨn ikian kogham. Gumazir manam ian tongɨn
ekiamɨn ikɨsɨ, a ingangarir gumazimɨnmɨn ikɨ.

44Eghtɨ gumazirmanam ian faraghmangɨsɨ, a bar ian ingangarir gumazir
kɨnimɨnmɨn ikɨ.

45Ezɨ kamaghɨra Gumazamizibar Otarim iza, gumazamizibar amutɨ me a
bagh ingarasa, a izezir pu. Puvatɨ, a me bagh ingarasa ize. A gumazamizir
avɨriba bagh ovegh uame givezeghme iniasa ize.”

Iesus gumazir damazir kurarmam
gamizɨ a dera

(Matyu 20:29-34; Luk 18:35-43)
46Egha Iesus uan suren gumaziba ko Jerikon izegha, gumazamizir avɨrim

sara Jerikon nguibar ekiam ataghɨrasi. Ezɨ gumazir damazir kurarmam, an
ziam Bartimeus (Timeusɨn otarim), a tuavirmɨriamɨn aperaghav ikia biziba
bagha inge.

47 Egha an orazima Nasaretɨn gumazim Iesus uaghan iza zuima a dɨa
ghaze, “Iesus Devitɨn Otarim, nan apangkufigh!”

48Ezɨ gumazamizir avɨriba dɨman an anogoregha nɨmɨra ikiasava amɨgei.
Ezɨ a pamtem diavɨra iti, “Devitɨn Otarim, nɨ nan apangkufigh!”

49Ezɨ Iesus tugha kamaghɨnmɨgei, “An diagh.”
Ezɨme gumazir damazir kuramɨn diagha ghaze, “Nɨ uabɨn gavgavigh, egh

dɨkafigh! Iesus nɨn dei.”
50Ezɨ a uan korotiar azenan azuim suegha anekunigha zuamɨra dɨkavigha

Iesus bagha ize.
51Ezɨ Iesus an azara, “Kɨ tizim nɨ bagha a damuasa, nɨ ifonge?”
Ezɨ gumazir damazir kuram kamaghɨnmɨgei, “Tisa, kɨ ganasa ifonge.”
52Ezɨ Iesus kamaghɨn amɨgei, “Mangɨ. Nɨ nɨghnɨzir gavgavim Godɨn itima,

a nɨ gamizɨ nɨ ua dera.” Ezɨ zuamɨra a ua gari. Egha a Iesusɨn gɨn tuavimɨn
zui.
10:38: Mk 14:36, Lu 12:50 10:38: Mak 14:36; Luk 12:50 10:39: Ap 12:2, MAA 1:9 10:39:

Iesusmɨzazim inigha
aremegha ua dɨkafi

11
(Sapta 11--16)
Iesus atrivimɨnmɨn Jerusalemɨn zui
(Matyu 21:1-11; Luk 19:28-40; Jon 12:12-19)

1 Egha Iesus uan suren gumaziba ko Jerusalemɨn boroghɨn izava Betfage
ko Betanin boroghɨn Olivɨn Mɨghsɨamɨn oto. Egha Iesus uan suren gumazir
pumuning amaga,

2 kamaghɨn aning mɨgei, “Gua nguibar munagh itimɨn mangɨ gantɨma,
donkin igiarmamme a ikezɨma, a iti. Gumazitam dughiatamɨn a gaperagha
aruizir puvatɨ. Gua an benim fɨrighɨva a inigh kagh izɨ.*

3 Eghtɨ tav guan azang suam, ‘Gua tizim bagha donki fɨri?’ eghtɨ gua a
mɨkɨm suam, ‘Ekiam ingangarim an iti. A uam anemangam.’ ”

4Ezɨ aning ghua gari donkime dɨpenir tiar akamɨn azenan tuavimɨn a ike.
Ezɨ aning a fɨrima,

5 gumazir maba tuivighav ikia aningɨn azara, “Gua tizim bagha donkin
benim fɨri?”

6 Ezɨ Iesus mɨkemezɨ moghɨn aning men akam ikara. Ezɨ gumazamiziba
aning amamangatɨzɨma aning donki inigha zui.

7Egha aning donki inigha Iesus bagha izegha uan korotiar azenan azuiba
suegha donki gisɨn da ghuanizɨ, Iesus a gisɨn apera.

8Ezɨ gumazamizir avɨribauankorotiar azenanazuiba suegha tuavimɨnda
ghuari. Ezɨmarazi ruarimɨn tev seviba aghoregha da arɨsi.

9Egha faragha zuiba ko gɨn zuibame diava ara kamaghɨnmɨgei:
“Hosana!

Ia Godɨn ziam fɨ!
Gumazir, Ekiamɨn ziam ko gavgavimɨn izim,

God deragh a damu!”
10 “En ovavim Devit fomɨra en atrivimɨn ikezɨmoghɨn

gumazir kam en atrivimɨn ikiasa izi.
Eghtɨ God deravɨra a damu.

Hosana!
Biziba bar dar pɨn itir Godɨn ziam fɨ!”

11 Ezɨ Iesus Jerusalemɨn aven ghugha Godɨn Dɨpenir mɨriamɨn ghu. A
ghugha bizibar gara da asavsuisi. Ezɨ aruem gɨvazɨ, a uan suren gumaziba
kome Betanin ghue.

Iesus temer figh bar an anogoroke
(Matyu 21:18-19)

12 Amɨmzaraghan Iesus uan suren gumaziba ko ua Betani ataghɨragha,
Iesus mɨtiriam an azi.

13A saghon garima temer fighɨn mam dafaribara iti. Ezɨ a roghɨra mangɨ
foghasa a dagheba iti, o puvatɨ. Kar fighɨn temeba bamin dughiam puvatɨ.
Ezɨ kamaghɨn a ghua ovɨzitamɨn apizir puvatɨ, dafarir kɨnibaram an iti.†

* 11:2: Nɨ donkin mɨngarim gɨfoghsɨ, akɨnafarir kamɨn akɨrangɨn itir Akar Mɨngaribar gan. 11:9:
Sng 118:25-26 11:9: Onger Akaba 118:25-26 11:13: Mk 11:20 11:13: Mak 11:20 † 11:13:
Nɨ fighɨnmɨngarim gɨfoghsɨ, akɨnafarir kamɨn akɨrangɨn itir Akar Mɨngaribar gan.

14 Egha a kamaghɨn temem mɨgei, “Tav gɨn nɨn ovɨzitam rameghan
kogham.” An amɨkemezɨ, an suren gumaziba oraki.

Iesus Godɨn Dɨpenirmɨriamɨn ghua
gumazir asɨziba amadiba batosi

(Matyu 21:12-17; Luk 19:45-48; Jon 2:13-22)
15 Egha Iesus uan suren gumaziba ko Jerusalemɨn otivigha, Iesus Godɨn

Dɨpenim avɨnizir dɨvazimɨn aven ghuava gumazamizir asɨzir ofa gamibagh
iveziba ko, asɨzir ofa gamiba amadiba, me batosi. Egha dagɨaba uari ikar-
vazir gumazamizibar dakoziba ko kuarazir bunbaba amadibar dabirabiba
fa, egha da ighagharɨsi.

16Egha a tav bizir amaditam inighGodɨnDɨpenimavɨnizir dɨvazimɨn aven
izɨmangan an anogoroke.

17 Egha a men sure gamuava kamaghɨn me mɨgei, “Mɨgɨrɨgɨar kam Godɨn
Akɨnafarimɨn osizirimɨn iti, o puvatɨ?
“ ‘Nan Dɨpenimɨn ingangarimɨnmɨngarim kamakɨn,

kar Nguaziba Bar Men Gumazamiziba God koMɨgeir Dɨpenim.’
“Ezɨ ia a gamizɨ, an okɨmakɨar gumazibar mogomer danganimɨnmɨn oto!”

18 Gumazamizir avɨrim bar an suren mɨgɨrɨgɨaba baregha dɨgavir kuram
gami. Ezɨ kamaghɨn ofa gamir gumazir ekiaba ko Judan Arazibagh fozir
gumaziba Iesusɨn atiatigha, a mɨsueghtɨ an aremeghasa maghɨra tuaviba
buri.

19Ezɨaruemgevima Iesusuansurengumazibakome Jerusalemɨnnguibar
ekiam ategha azenan zui.

Temer fighɨnmɨsɨngizim
(Matyu 21:20-22)

20Eghamɨzaraghara Iesusuansurengumazibakoghuagarima temerfigh,
biba saramɨsɨngi.

21 Ezɨ Pita nɨrɨgha Iesus mɨgei, “Tisa nɨ gan, temer fighɨn nɨ asɨghasɨghasa
mɨkemezim, a mɨsɨngi!”

22 Ezɨ Iesus an mɨgɨrɨgɨam ikaragha kamaghɨn me mɨgei, “Nɨghnɨzir gav-
gavim Godɨn ikɨ.

23 Kɨ guizbangɨra ia mɨgei, tina mɨghsɨar kam mɨkɨm suam, ‘Mangɨ uabɨ
feghongarimmɨkɨnigh,’ eghuannaviraveriamɨn igharaghnɨghnɨghankogh,
nɨghnɨzir gavgavim a mɨkemezir bizimɨn ikɨ suam, ‘An otivam,’ eghtɨ bizir
kam a bagh otogham.

24Kamaghɨn amizɨ, kɨ ia mɨgei, ia nɨghnɨzir gavgavim ikɨ God komɨkɨmɨva,
egh biziba bagh Godɨn azangsɨgh, da iniam.

25-26Egh nɨ tugh God ko mɨkɨm egh osɨmtɨzim tinan iti, nɨ an arazir kuram
gɨn amadagh, eghtɨ kamaghɨn nɨn Afeziar Ekiar uan nguibamɨn itim, nɨn
arazir kuraba gɨn amadagham.”‡

11:14: Lu 13:6 11:14: Luk 13:6 11:17: Ais 56:7, Jer 7:11 11:17: Aisaia 56:7; Jeremaia 7:11

17:6, 1 Ko 13:2 11:23:Matyu 17:20; Luk 17:6; 1Korin 13:2 11:24:Mt7:7, Lu 11:9, Jo 14:13, Je 1:5-6

Judan gumazir dapaniba
Iesusɨn gavgavim bagha azara

(Matyu 21:23-27; Luk 20:1-8)
27 Egha Iesus uan suren gumaziba ko uamategha Jerusalemɨn otogha,

Iesus Godɨn Dɨpenim avɨnizir dɨvazimɨn aven aruima, ofa gamir gumazir
ekiaba ko, Judan Arazibagh fozir gumaziba ko, Judabar gumazir aruaba a
bagha ize.

28 Egha me kamaghɨn Iesusɨn azara, “Nɨ gavgavir manamɨn amodoghɨn
bizir kabagh ami? Egha tina bizir kabar amuasa gavgavim nɨ ganɨngi?”

29 Ezɨ Iesus me ikaragha ghaze, “Kɨ azangsɨzir mam ia damuasa, ia na
mɨkemeghtɨ, kɨ bizir kabagha amir gavgavimɨn gun ia mɨkɨmam.

30 Jonɨn rurim, kar Godɨn bizim, o gumazamizibar bizim? Namɨkemegh!”
31Ezɨmeuarira uariv kemegha ghaze, “E suam, ‘An rurimGodɨn ize,’ eghtɨ

a kamaghɨn uam en azaragham, ‘Iamanmaghɨn amigha nɨghnɨzir gavgavim
Jonɨn ikian aghua?’

32 Eghtɨ e suam, ‘An rurim gumazamizibar ize.’ ” (Gumazamiziba bar
moghɨra fo, Jon a guizbangɨra Godɨn akam inigha izir gumazim, kamaghɨn
me gumazamizibar atiatingi.)

33Eghame Iesusɨn azangsɨzim ikaragha kamaghɨnmɨgei, “E fozir puvatɨ.”
Ezɨ Iesus kamaghɨnmemɨgei, “Kamaghɨra, kɨ uan gavgavim inizir tuavimɨn
gun ia mɨkemeghan kogham.”

12
Wainɨn azenimɨn garir gumazir kurabar

akar isɨn zuim
(Matyu 21:33-46; Luk 20:9-19)

1 Ezɨ Iesus akar isɨn zuibar Judan gumazir dapanibav gei, “Gumazir
mam wainɨn azenim oparigha an dɨvazim aghui. Egha wainɨn ovɨziba
mɨrmɨramin itarim gɨkuigha, pɨn ikɨ wainɨn azenimɨn ganamin dɨpenimɨn
ingari. Egha a wainɨn azenim isa wainɨn azenimɨn ganamin gumazir
mabagh anɨngi. (Eghtɨ me gɨn wain taba uam a ikaragham.) Egha saghon
igharagha ghu.*

2 Ezɨ wainɨn ovɨziba kuaramin dughiam otozɨ, wainɨn azenir ghuavim in-
gangarir gumazir mam amadazɨ a wainɨn ovɨzitaba iniasa wainɨn azenimɨn
garir gumaziba bagha ghu.

3Ezɨ me an suiragha, a mɨsuegha anemadazɨ a dafarir kɨnibar uamategha
ghu.

4 Ezɨ azenir ghuavim, ingangarir gumazir igharazim amadazɨ, me a
mɨsogha an dapanim abigha aghumsɨzir arazibar a gami.

5 Ezɨ a ua mɨkezim amada, ezɨ ingangarir gumazir kam, me uaghan
a mɨsoghezɨ an areme. Ezɨ a ingangarir gumazir avɨrir igharazir maba
amangi, ezɨ maba me pura me mɨsoke, egha maba me me mɨsoghezɨ me
ariaghire.

6 “Ezɨ an otarir kamran a bar ifongezir abuananam itima an anemangasa.
A bar men gɨn anemaga kamaghɨn mɨgɨa ghaze, ‘Me nan otarimɨn akam
baregh deragh a damuam.’ Egha anemadazɨ a ghu.
11:32: Mt 14:5, Mk 6:20 11:32: Matyu 14:5; Mak 6:20 12:1: Ais 5:1-2 12:1: Aisaia 5:1-2

7Ezɨwainɨn azenimɨn garir gumaziba kamaghɨn uariv gei, ‘Kar gɨnwainɨn
azenir kam iniamin otarim. Aria, e uari inigh a mɨsueghtɨ an aremeka. Egh
wainɨn azenir kam, e an ghuaviba ikegham.’

8 Egha me an suiragha a mɨsoghezɨ an areme. Ezɨ me a isava wainɨn
azenimɨn azenan anekuni.

9 “Ezɨ wainɨn azenimɨn ghuavim bar manmaghɨra damuam? A izɨ wainɨn
azenimɨn garir gumazir kabav soghtɨma me arɨmɨghiram. Egh wainɨn
azenim isɨva igharaz darazir anɨngam.

10-11 Ia Godɨn Akɨnafarimɨn osizirir kamɨn ganiz, o puvatɨ?
“ ‘Kar dɨpenir akɨnir ingangarir gumaziba aghuazim,

a datɨrɨghɨn dɨpenim aterir guarim gava.
Kar Ekiam arazir kam gami,

ezɨ an en ganganimɨn bar dera.’ ”
12 Ezɨ me fo an akar isɨn zuim me gasara, ezɨ kamaghɨn me an suiragh

a iniasa tuaviba buri. Egha me an suighasa gumazamizibar atiatigha,
anetegha ghue.

Gumazamiziba dagɨaba Sisar danɨngam,
o puvatɨgham?

(Matyu 22:15-22; Luk 20:20-26)
13 Egha gɨn Judan gumazir dapaniba Farisin maba ko Herotɨn gɨn zuir

marazi amadazɨ, me Iesusɨnmɨgɨrɨgɨar otevitamɨn suighasa ize.
14 Me izegha kamaghɨn mɨgei, “Tisa, e fo nɨ guizbangɨra bizibav geir

gumazim. Nɨ Godɨn Arazibar gumazamizibar sure gamua guizbangɨra me
mɨgei. Nɨ tavɨn nɨghnɨzimɨn gɨn zuir puvatɨ. Akar vamɨra nɨ gumazamizir
ziaba itiba, ko gumazamizir kɨniba uaghara, me mɨgei. Nɨ e mɨkɨm, Judan
Arazibamanmaghɨnmɨgei? E dagɨaba isɨvaAtrivimSisar danɨngtɨma, arazir
kam Godɨn damazimɨn dera, o puvatɨ?”

15Ezɨ Iesusmen ifavarim gɨfogha kamaghɨnmen azara, “Ia tizim bagha na
gifari? Dagɨatam na bagh a inigh izɨtɨ kɨ an ganika.”

16 Ezɨ me dagɨam a bagha a inigha izezɨ a men azara, “Tinan nedazim ko
ziamra kara?”
Ezɨme kamaghɨn Iesus ikara, “Sisarɨn nedazim.”
17 Ezɨ Iesus kamaghɨn me mɨgei, “Kamaghɨra, ia Sisarɨn biziba isɨ Sisar

danɨng, egh Godɨn biziba isɨ, God danɨng.” Ezɨ me an ikarvazimɨn dɨgavir
kuram gami.

Sadyusiba gumazim aremegh ua dɨkavamin bizim bagha
Iesusɨn azangsɨsi

(Matyu 22:23-33; Luk 20:27-40)
18 Ezɨ Sadyusiba, kamaghɨn nɨghnɨsi, gumazim aremegh ua dɨkavighan

kogham. Eghame azangsɨzir mam sara Iesus bagha ize.†
19Me izegha kamaghɨn an azara, “Tisa, Moses fomɨra kamaghɨn e bagha

osiri, gumazim ovegh uan amuim ategh egh boriba puvatɨghtɨ, an avegh-
buam an amuir odiarimɨn ikɨva a bagh boriba iniam.

20-21 Ezɨ dughiar mamɨn 7plan aveghbuaba iti. Avebam amuimɨn ikia
boriba puvatɨgha aremezɨ, ua avebamra irim an ikia boriba puvatɨghava
uaghan areme. Ezɨmɨkezim kamaghɨram ami.

22 Ezɨ 7plan aveghbuar kaba bar me an ikia, boritaba inizir puvatɨgha
ariaghire. Ezɨ abuan, amizim uaghan areme.

23 Aveghbuar 7pla an ike. Egh kamaghɨn gumazamiziba ua dɨkavamin
dughiamɨn, amizir kam tinan amuimra?”

24 Ezɨ Iesus kamaghɨn me ikaragha ghaze, “Ia Godɨn Akɨnafarimɨn itir
akam gɨfozir puvatɨgha, uaghan Godɨn gavgavim gɨfozir puvatɨ. Kamaghɨn,
ia pazamɨgei.

25 Ariaghireziba dɨkavamin dughiam paba amuibar ikian kogham,
uaghan me amuiba isɨ pabar arɨghan kogham. Me enselbar mɨn Godɨn
Nguibamɨn ikiam.

26 “Ezɨ ariaghireziba ua dɨkavizir bizim bagha, ia Mosesɨn Akɨnafarimɨn
aven temer isizimɨn eghaghanim ia an ganiz, o puvatɨ? Eghaghanir kamɨn,
God kamaghɨnMoses mɨkeme, ‘Kɨ Abraham, ko Aisak ko Jekopɨn God.’

27 God gumazamizibar ariaghirezibar God puvatɨ, a gumazamizir
angamɨra itibar God. Ia bar paza nɨghnɨghamɨgei.”

Godɨn Akar Gavgavir faragha zuim
(Matyu 22:34-40; Luk 10:25-28)

28Ezɨ Judan Arazibagh fozir gumazir mam izima Sadyusiba Iesus ko uari
adozima, a me barasi. An orazima Iesus ikarvazir aghuimme ganɨngizɨma,
a Iesusɨn azara, “Godɨn Akar Gavgavir manamra maba bar dagh afira egha
faraghavɨra iti?”

29-30 Ezɨ Iesus a ikaragha ghaze, “Akar Gavgavir bar ekiamra kara: ‘Is-
raelia, ia deravɨram oragh. Ekiam, a bar uabɨra ian God. Eghtɨ ia bar uan
navir averiaba ko uan duaba ko uan nɨghnɨziba ko uan gavgaviba sara bar a
gifongegh.’

31EzɨAkarGavgavir anarɨra irimra kara, ‘Nɨuabɨra uabɨ gifongezɨmoghɨn,
nɨ gumazamizir igharazibagh ifongegh.’ Ua arazitam, arazir kamningɨnmɨn
ekevegha aning gafirazir puvatɨ.”

32 Ezɨ gumazir kam kamaghɨn Iesus ikara, “Nɨ guizbangɨra mɨgɨa ghaze,
God uabɨra, tav ua itir puvatɨ.

33 E uan navir averiam ko, uan nɨghnɨzim ko uan gavgavimɨn Ekiam
gifongegh, egh uabɨ gifongezɨmoghɨn, gumazamizir igharazibagh ifongegh.
E arazir kamningɨn gɨn mangɨtɨ, arazir kamning ofan me bar avimɨn tueba
ko ofa damuamin biziba bar dagh afiragham.”

34 Iesus orazima a deravɨra mɨkemezɨ, Iesus a mɨgei, “Nɨ God biziba bar
dagh ativagh dar ganamin dughiamɨn saghon itir puvatɨ.” Egha datɨrɨghɨn
tav ua azangsɨzitam Iesusɨn azangan atiatingi.

Iesus, God Uam E Iniasa Mɨsevezir Gumazim bagha gumazamizibar
azangsɨsi

(Matyu 22:41-46; Luk 20:41-44)

35 Egha Iesus Godɨn Dɨpenir mɨriamɨn gumazamizibar sure gamua, men
azara, “Manmagh amizɨ Judan Arazibagh fozir gumaziba kamaghɨn mɨgɨa
ghaze, Krais, God Uam E Iniasa Mɨsevezir Gumazim, a Devitɨn Ovavim?

36Devit uabɨ, GodɨnDuamnɨghnɨzir kam a ganɨngizɨ, a kamaghɨnmɨkeme:

“ ‘Ekiam, nan Ekiammɨgɨa ghaze,
“Nɨ nan agharir guvimɨn daperagh ikɨmangɨtɨ,

kɨ nɨn apaniba dɨkabɨraghme isɨ nɨn dafarim datɨghtɨ,
me nɨn dagarimningɨn apengan ikiam.” ’

37 “Egha Devit uabɨ ‘Ekiam’ gumazir kam gatɨ. Ezɨ manmaghɨn amizɨ a
ua Devitɨn Ovavim?” Ezɨ gumazamizir avɨriba an mɨgɨrɨgɨaba baregha bar
akonge.

Judan Arazibagh fozir gumaziba
arazir kurabagh ami

(Matyu 23:1-36; Luk 11:37-54; 20:45-47)
38 Ezɨ Iesus gumazamizibar sure gamua kamaghɨn mɨgei, “Ia Judan Araz-

ibagh fozir gumaziba bagh ganigh. Me korotiar ruaribar aghuigh darutɨ
gumazamiziba maketɨn danganibar ziar ekiaba me danɨngasa, me bar
ifonge.

39 Egh God ko mɨgeir dɨpenibar aven dabirabir aghuariba iniva, egh isar
ekiabar dughiabar, me danganir ziaba itiba iniasa bar ifonge.

40 Me amuir odiaribagh ifarava men dɨpeniba okɨa, ghaze e dera. Egha
gumazamiziba men ziaba fasa, me God ko mɨgɨa mɨgɨrɨgɨar ruaribagh ami.
Kamaghɨn amir gumaziba,men ivezir kuramgumazamizir arazir kurabagh
amibar ivezim bar a gafiragham.”

Amuir odiarimɨn ofa
(Luk 21:1-4)

41 Egha Iesus ghua dagɨaba arɨzir danganimɨn boroghɨn aperaghav ikia
gumazamizir avɨribar garimame uan dagɨaba isa Godɨn Dɨpenimɨn dagɨaba
arɨzir danganimɨn a da arɨsi. Gumazamizir dagɨar avɨriba itiba dagɨar
avɨriba arɨsi.

42 Ezɨ biziba puvatɨzir amuir odiarir mam iza dagɨar muziarir pumuning
atɨ, ezɨ aning dagɨar rubuzir muziarir vamɨranmɨn ghu.

43 Ezɨ Iesus uan suren gumazibar diagha kamaghɨn me mɨgei, “Kɨ
guizbangɨra ia mɨgei, biziba puvatɨzir amuir odiarir kam dagɨar muziarir
pumuning dagɨaba arɨzir danganim gatɨ, ezɨ an dagɨar pumuning gumazir
igharaziba arɨghizir dagɨabagh afira.

44Me uan dagɨar avɨribar amodoghɨn dagɨar muziariba anɨngi. Ezɨ a uan
dabirabir onganarazimɨnmɨrara dagɨar muziarir abuananam atɨ.”

13
Iesus ghaze, Godɨn Dɨpenim

gɨn ikuvigham
(Matyu 24:1-2; Luk 21:5-6)

1Egha Iesus GodɨnDɨpenim ategha azenan zuima, an suren gumazirmam
a mɨgei, “Tisa! Nɨ gan, kar dagɨar bar ekiaba, me dar Godɨn Dɨpenimɨn
12:36: Sng110:1 12:36: OngerAkaba110:1 12:41: 2Kin12:9 12:41: 2Atriviba12:9 12:43:

ingarizɨma, an ganganim bar dera! Godɨn Dɨpenim koma dɨpenir dozir an
mɨriamɨn itiba, da bar dɨpenir diriba!”

2 Ezɨ Iesus kamaghɨn a ikaragha ghaze, “Nɨ dɨpenir dafar kabanangɨn
gari? Da bar ikuvigham. Egh dagɨar kaba, gumaziba bar da pueghtɨ da bar
moghɨra dagh iregham. Eghtɨ tam tam gisɨn ikeghan kogham.”

Iesus ghaze, osɨmtɨzir avɨriba
gɨn otivam

(Matyu 24:3-14; Luk 21:7-19)
3 Egha Iesus Olivɨn Mɨghsɨam gisɨn, Godɨn Dɨpenim guam a mɨsuegha

aperaghav itima, Pita, Jems, Jon ko Andrume uarira ikiava an azara,
4 “E mɨkemegh, dɨpeniba ikuvighamin bizim, a manadɨzoghɨn otivam?

Eghtɨ arazir manam faragh otoghtɨma, e fogh suam bizir kaba otivamin
dughiam roghɨra ize?”

5 Ezɨ Iesus kamaghɨn me mɨgei, “Ia uari bagh deraghvɨra gan, gumazitam
izɨ ia gifaranmarkɨ.

6Gumazir avɨribananziamɨn izɨ, suam, ‘KɨKrais, Goduae iniasamɨsevezir
gumazim,’ egh gumazamizir avɨribagh ifaram.

7 “Eghtɨ ia roghɨra itir mɨdorozir ekiabar nɨgɨniba baragh, egh saghon itir
mɨdorozir ekiabar akaba baragham. Egh ia dɨgavir kuram damuan markɨ.
Arazir kaba otivam, eghtɨ nguazir kam gɨvamin dughiam tɨghar izam.

8 Kantrin mamɨn itir darazi dɨkavigh kantrin igharazimɨn itir darazi
ko mɨsogham. Eghtɨ atrivir mamɨn adarazi dɨkavigh atrivir igharazimɨn
adarazi ko mɨsogham. Danganir mabar dagheba bar puvaratɨghtɨma, gu-
mazamizibamɨtiriamra ikiam. Eghtɨmɨkɨmkɨziba uaghan otivam. Osɨmtɨzir
kaba faragh otivigham, eghtɨ nguazir kam gɨvamin dughiam tɨgharɨ.
Osɨmtɨzir kabamati, amizim otasa faraghavɨra mɨzazim barazi mokɨn.

9 “Ia deravɨra uarira uari bagh gan. Gumazitaba ia isɨ nguibabar garir
gumazibar anɨngam. Egh me God ko mɨgeir dɨpenibar ia mɨsogham. Egh
ia na bangɨn atriviba ko gavmanɨn gumazir ekiabar damazibar tuiv, egh kɨ
amizir biziba ia dar gunmemɨkɨmam.

10Eghtɨ Godɨn Akar Aghuim, gumazamiziba faragh mangɨ ikɨziba bar dar
gumazamiziba dav kɨnigh.

11 Eghtɨ gumazamizitaba dughiar tamɨn ian suigh ia inigh kotɨn mangɨtɨ,
ia mɨkɨmsɨ nɨghnɨgh osɨman markɨ. God mɨgɨrɨgɨar manam kotɨn aven ia
danightɨ, ia mɨkɨm. Kar ia uari mɨgeir puvatɨ, Godɨn Duammɨgei.

12 “Aveghbuaba uarira uari isɨ apanibar anɨngtɨ me me mɨsoghtɨ me
arɨmɨghiram. Eghtɨ afeziaba uan boriba uaghan kamaghɨra me damuam.
Boriba uan ameboghfeziabar akaba batoghɨva ovengamin arazibar me
damutɨ, me arɨmɨghiram.

13 Eghtɨ gumazamiziba bar nan ziam bangɨn ian aghuagham. Eghtɨ
gumazamizir gavgavigh ikɨ mangɨ dughiar abuananamɨn otoghamiba, God
men akurvagham.”

Iesus ghaze, bizir bar kuram otivam
(Matyu 24:15-28; Luk 21:20-24)

14 Egha Iesus ua kamaghɨn mɨgei, “Ia gantɨma, bizir bar kurar God
ifongezir puvatɨzim, Godɨn Dɨpenimɨn aven ikiam. Kar a ikian koghamin
danganim. A ikɨtɨ, GoduanDɨpenimategham. (Nɨ tina osizirir kamɨn ganigh,
deravɨra nɨghnighɨva a gɨfogh.) God bar aghuazir bizir kam, dughiar kamɨn
otoghtɨ, JudianDistrighɨn itir gumazamiziba arɨmɨghsɨabar ghuavanangam.

15Tav dɨpenimɨn pɨn itir avughsazir danganimɨn ikeghɨva dɨpenimɨn aven
mangɨ uan bizitam inianmarkɨ.

16 Tav azenir ekiamɨn ikeghɨva uamategh dɨpenimɨn mangɨ uan azenan
azuir korotiam inianmarkɨ.

17Naviba adair amiziba ko boriba oteba apir amebaba, mevzika; dughiar
izamin kaba barmen ikuvigham!

18-19 Dughiar izamin kaba, da osɨmtɨzir ekiabar dughiaba. God nguazim
kooveriamɨn ingarizir dughiamɨn izadatɨrɨkɨn, eghuakamaghɨndughiatam
otoghan kogham. Ezɨ kamaghɨn, ia amozimɨn dughiamɨn aran aghuaghɨva,
uari bagh God komɨkɨm.

20Ekiamuangumazamizirmɨsevezibaghnɨghnigha, dughiar kurar kamɨn
dughiar maba aghorezɨ da mong otefe. A ti da aghorezir puvatɨzɨ gumaza-
miziba bar ariaghireghai.

21 “Dughiar izamimɨn, tav ia mɨkɨm suam, ‘Ia gan, Kraisra kara! A God
Ua E Iniasa Mɨsevezir Gumazimra,’ o, ‘Ia gan, Kraisra muna!’ ia an akam
baraghanmarkɨ.

22Gumazitaba izɨ ia gifar suam, ‘Kɨrara, God Gumazamiziba UaMe Iniasa
Mɨsevezir Gumazim,’ o ‘kɨ Godɨn akam inigha izir gumazir mam,’ egh me
mirakelɨn bar ekiaba ko dɨgavir kuram gamir arazibar amutɨ da otivam.
Me kamaghɨn ifonge,me gumazamiziba barme gifaraghtɨ, me onganigham.
Egh me gavgavim ikɨ, uaghan God ua bagha mɨsevezir gumazamiziba,
uaghan me gifarasa. Kamaghɨn me mirakelɨn kabar amuam. Egh dughi-
atabameme gifarɨsɨ damuva avegham.

23Kɨgɨnotivaminbizibabardargun iamɨkeme. Kamaghɨn iaderavɨrauari
bagh gan.”

Iesus ghaze, gɨn
Gumazamizibar Otarim izam

(Matyu 24:29-31; Luk 21:25-28)
24Egha Iesus uakamaghɨnmɨgei, “Osɨmtɨzir ekiar kabar dughiamgɨvaghtɨ,

gɨn izamin dughiamɨn bizir kaba otivam.

“ ‘Aruemmɨtategham,
eghtɨ iakɨnim isiraghan kogham;
25 eghtɨmɨkoveziba overiamɨn asighiram,
eghtɨ overiamɨn itir bizir gavgaviba bar uarira uari sɨvaghsɨvagh,

uan danganiba ataghɨragham.’
26 “Dughiar kamɨn gumazamiziba gantɨ Gumazamizibar Otarim gavgavir
ekiam ko angazangarir ekiam sara ghuariamɨn tongɨn izam.

27Egh auan enselba amadaghtɨmemangɨnguazimko overiamɨndanganiba
bar ko nguazimɨn oteviba bar dar mangɨva God mɨsevezir gumazamiziba
men aku a bagh izam.”

Iesus ghaze, ia temer fighɨn gan fogh
(Matyu 24:32-35; Luk 21:29-33)

28 Egha Iesus ua kamaghɨn mɨgei, “Temer fighɨn aguaba ua dɨz murtɨ, ia
fogh suam, amozimɨn dughiam roghɨra ize. Ia temer fighɨn gan nɨghnɨzim
iniam.

29Kamaghɨra ia bizir kabar gantɨ da otivtɨ, ia fogh suam, Gumazamizibar
Otarim a ua izamin dughiam roghɨra ize. A tiar akamɨn tughav iti.

30 Kɨ guizbangɨra ia mɨgei, dughiar kamɨn itir gumazamizir kaba ikɨvɨra
ikɨtɨ bizir kaba bar otivam.

31 Overiam ko nguazim gɨvagham, eghtɨ nan mɨgɨrɨgɨaba gɨvaghan
kogham.”

Iesus ghaze, a ua izamin dughiam
tav a gɨfozir puvatɨ

(Matyu 24:36-44)
32 Egha Iesus ua kamaghɨn mɨgei, “Bizir kɨ ia mɨgeir kaba otivamin

dughiam, tav a gɨfozir puvatɨ. Enselɨn Godɨn Nguibamɨn itiba ko Godɨn
Otarim uaghan fozir puvatɨ. Afeziam bar uabɨra fo.

33 “Ia deravɨra uari bagh ganɨva mɨzuam ikɨ, dughiar izamim, ia a gɨfozir
puvatɨ.

34 Dughiar kam mati gumazim igharagha zui. A uan dɨpenim ategha
ghuauandɨpenim isauan ingangarir gumazibar dafarimgarɨghadɨpenimɨn
ingangariba me rome. A tiar akamɨn itir gumazim mɨgɨa ghaze, nɨ deravɨra
gan.

35 “Dɨpenimɨn ghuavim izamin dughiam ia a gɨfozir puvatɨ, a bogarangra
izam, o dɨmagarir arɨzimɨn izam, o tuariba akɨtɨ a izam, o amɨnim tiraghtɨ a
izam, o? Kamaghɨn ia deravɨra gan.

36Puvatɨghtɨma, a zuamɨram otogh ian gantɨ, ia dakuvɨra ikiam.
37 Kɨ ia mɨgeir bizir kaba, kɨ gumazamiziba bar me mɨgei, ‘Ia deravɨra

gan!’ ”
14

Gumazir dapaniba Iesusmɨsueghtɨ an aremeghasamɨgɨrɨgɨabar kɨri
(Matyu 26:1-5; Luk 22:1-2; Jon 11:45-53)

1 Dughiar kam, God Israelia Gitazir Dughiam, ko Yis Puvatɨzir Bretɨn
Isam Damuamin Dughiam, dughiar pumuningra ikiavɨra itima, ofa gamir
gumazir ekiaba, ko Judan Arazibagh fozir gumaziba, arazir mogometamɨn
Iesusɨn suiragh amɨsueghtɨ an aremeghasa tuaviba buri.*

2 Egha me kamaghɨn uariv gei, “E isamɨn dughiamɨn an suighan kogham.
E damutɨ isamɨn itir gumazamizibamɨdorozir ekiatam damigham.”

Amizirmammughuriar aghuim zuir borem Iesusɨn dapanim ginge
(Matyu 26:6-13; Jon 12:1-8)

3Egha Iesus Betanin nguibamɨn ikiava, Saimonɨn dɨpenimɨn aven dagher
dakozimɨn apava aperaghav iti. (Saimon faragha lepan arɨmariam an
mɨkarzim gami.) Iesus apava aperaghav itima, amizir mam mughuriar
aghuimzuir borermaminigha izi. Borer kamalabastan ingarizirmɨsevimɨn
aven iti. Boremɨn ziam nat, an ivezim bar pɨn ko. Amizir kam borer kam
inigha Iesusbagha izeghaborevsevimabighaboremIesusɨndapanimginge.

4 Ezɨ uaghan itir darasi, men naviba isia kamaghɨn uariv gɨavɨra iti, “Kav
tizim bagha borer mughuriar aghuim zuim pazava a gami?

5 A ti anemadagha dagɨar avɨriba inighai. An ivezim azenir vamɨran
ivezim gafira. Eghtɨ an dagɨaba onganarazibagh amibar akuragham.” Egha
me puv an atari, egha an anogorosi.

6 Ezɨ Iesus kamaghɨn me mɨgei, “Ia tizim bagha osɨmtɨzim a garɨsi? An
arazir aghuim na gami. Ia anetakigh!

7 Onganarazibagh amiba zurara ia ko ikiam. Ia dughiar manam men
akurvaghsɨ, men akurvagh. Kɨ zurara ia ko ikian kogham.

8 Kɨ aremeghtɨ a damuamin bizim, a datɨrɨghɨn na gami. A faragh
mughuriar aghuim zuir borem nan mɨkarzim daghuightɨ me gɨn na mozim
darɨgham.

9 Kɨ guizbangɨra ia mɨgei, me nguazir kamɨn danganir manabar Godɨn
Akar Aghuim akunɨva egh amizir kam amizir arazim uaghan a mɨkɨmɨva a
gɨnɨghnɨghvɨra ikiam.”

Judas Iskariot Iesus inigh ofa gamir gumazir ekiabar dafarim darɨghasa
akar gavgavim akɨri

(Matyu 26:14-16; Luk 22:3-6)
10 Ezɨ Judas Iskariot 12plan aposelɨn mam, a Iesus isɨ ofa gamir gumazir

ekiabar dafarim darɨghasame bagha ghu.
11Ezɨ Farisiba an akar kambaregha bar akonge, egha dagɨaba a danɨngasa

akam akɨri. Ezɨ Judas, Iesusɨn suiraghmen dafaribar arɨghasa tuaviba buri.
Iesus uan suren gumaziba koma api
(Matyu 26:17-25; Luk 22:7-14; 22:21-23; Jon 13:21-30)

12 Yis Puvatɨzir Bretɨn Isam Damuamin Dughiabar faragha zuir aruemɨn,
Judangumazamizibaarazir kamiti. Me faraghGod IsraeliaGitazirDughiam
gɨnɨghnɨgh sipsipɨn igiam inigh God danighɨva an ofa damuam. Ezɨ Iesusɨn
suren gumaziba an azara, “Nɨ danganir manamɨn God Israelia Gitazir
Dughiamɨn isam amɨsɨ ifueghtɨ, e anmangɨ biziba akɨram?”

13Ezɨ a uan suren gumazir pumuning amaga kamaghɨn aningmɨgei, “Gua
nguibar ekiamɨnmangɨtɨ gumazitam dɨpar mɨnem ater izɨ gua batoghtɨ, gua
an gɨnmangɨ.

14 Dɨpenir an aven zuim gua an mangɨva an ghuavim mɨkɨm suam, Tisa
kamaghɨn mɨgei, ‘Nan danganir kɨ uan suren gumaziba ko God Israelia
Gitazir Dughiamɨn isam amamim amana?’

15Eghtɨ a pɨn dɨpenimɨn aven itir danganir ekiam ian akagham. Danganir
kam biziba bar ikia e baghavɨra mɨzuai. Eghtɨ ia danganir kam e uari bagh
biziba bar adar kɨrigh.”

16 Ezɨ an suren gumazimning me ategha nguibar ekiamɨn aven ghua
garima biziba an mɨgɨrɨgɨamɨn mɨrara ghuzɨ, aning maghɨra God Israelia
Gitazir Dughiam bagha dagheba ko bizibar kɨri.

17Ezɨ guaratɨghɨn Iesus uan 12plan suren gumaziba ko otifi.
18Egha dagher dakozimɨn apiaghav ikia apava, Iesus kamaghɨnmemɨgei,

“Kɨguizbangɨra iamɨgei, ian tavna isɨgumazirnanapanimgamibaragharim
darɨgham, a uaghan na ko ikiava api.”

19Me an akam baregha, naviba bar oseme. Egha me bar vaghvagha an
azangsɨgha kamaghɨnmɨgei, “Kɨ ti markiama?”

20 Ezɨ a me ikaragha kamaghɨn me mɨgei, “Gumazir na ko bret isa
itarir vamɨram aghua, uam a isim, a gumazir na isɨva apanibar agharim
darɨghamim, a ian 12planmavɨra.

21 Godɨn Akɨnafarim mɨkemezɨ moghɨn, gumazamizibar Otarim are-
megham. Eghtɨ gumazir Gumazamizibar Otarim isava apanibar agharim
gatɨzim, gumaka! A bar ikuvigham! Amebam a batezir puvatɨzɨ, deraghai!”

Iesus bret kowain
uan suren gumazibagh anɨngi

(Matyu 26:26-30; Luk 22:15-20; 1 Korin 11:23-25)
22 Egha Iesus uan suren gumaziba ko apa ikiava, a bretɨn mam inigha

God mɨnabagha anebigha, a isa uan suren gumazibagh anɨga kamaghɨnme
mɨgei, “Kar nan inivafɨzim. Ia a inigh aneremɨ.”

23 Egha a wain apir kap inigha God mɨnabagha me ganɨngizɨ, me vagh-
vagha uarir guri.

24 Me wain apima a kamaghɨn me mɨgei, “Kar nan ghuzim, an Akar
Dɨkɨrɨzir Gavgavim, gavgavim a ganɨdi. A gumazamizir avɨriba bagha ire.

25 Kɨ guizbangɨra ia mɨgei, Kɨ uam wainɨn ovɨzimɨn dɨpatam rameghan
kogham, kamaghɨra ikɨ mangɨ Dughiar God Bizibagh Ativamimɨn otogham.
Eghtɨ dughiar kamɨn, kɨwainɨn dɨpar igiam amam.”

26 Egha me Godɨn ziam fer ighiar mam gamigha dɨkavigha Olivɨn
Mɨghsɨamɨn ghue.

Iesus ghaze, Pita gɨnmɨkɨmsuam,
a Iesus gɨfozir puvatɨ

(Matyu 26:31-35; Luk 22:31-34; Jon 13:36-38)
27 Egha Iesus kamaghɨn uan suren gumazibav gei, “Godɨn Akɨnafarimɨn

osizirim kamaghɨn iti:

“ ‘Kɨ sipsipbar garir gumazimmɨsueghtɨ
sipsipba tintinimɨn aregham.’

“Kamaghɨn amizɨ, ian nɨghnɨzir gavgavir nan itim gɨvaghtɨma, ia bar na
ategh aregham.
28Kɨ iamɨgei, kɨ aremeghuadɨkavigh ian faraghGalilinDistrighɨnmangam.”

29 Ezɨ Pita kamaghɨn mɨgei, “Me ti bar, nɨ ataghɨragh aram, eghtɨ kɨrara nɨ
ateghan kogham.”

30 Ezɨ Iesus kamaghɨn a mɨgei, “Kɨ guizbangɨra nɨ mɨgei, datɨrɨghɨn
dɨmagarir kamɨnnɨuabɨ dughiar pumuning komɨkezimɨn suam, ‘Kɨ a gɨfozir
puvatɨ,’ eghtɨ tuarim gɨn akazir pumuning damuam.”

31 Ezɨ Pita akar gavgavimra amua ghaze, “Kɨ nɨ ko ovengsɨva ovengam, kɨ
bar kamaghɨnmɨkemeghan kogham. Bar puvatɨgham!” Ezɨ suren gumaziba
bar kamaghɨram amɨgei.
14:18: Sng 41:9 14:18: Onger Akaba 41:9 14:24: Kis 24:8, Jer 31:31-34, Sek 9:11, 1 Ko 10:16, Hi

9:20 14:24: UaMe Ini 24:8; Jeremaia 31:31-34; Sekaraia 9:11; 1 Korin 10:16; Hibru 9:20 14:27:
Sek 13:7, Mk 14:50 14:27: Sekaraia 13:7; Mak 14:50 14:28: Mt 28:16, Mk 16:7 14:28: Matyu
28:16; Mak 16:7 14:31: Jo 11:16 14:31: Jon 11:16



Mak 14:32 1956 Mak 14:47

Iesus Getsemanin azenimɨn
God komɨgei

(Matyu 26:36-46; Luk 22:39-46)
32 Egha Iesus uan suren gumaziba ko Getsemanin ghuegha, a kamaghɨn

memɨgei, “Ia kagh dapiaghɨv ikɨtɨ kɨ God komɨkɨmam.”
33Egha a Pita, Jems ko Jon inigha ghu. Egha a bar osemegha, bar paza uabɨ

barasi.
34 Egha kamaghɨn me mɨgei, “Nan navir averiam, osɨmtɨzim a itaragha

ghuaghiri. Ezɨ kɨ aremeghasava ami. Ia kagh ikɨva, deravɨra gan.”
35 Egha a mong isɨvagha ghugha, uan guam moghɨn nguazim girɨgha

kamaghɨn God ko mɨgɨa ghaze, tuavir igharazitam ikɨtɨ God dughiar kurar
kam na dam a inigh.

36 A kamaghɨn God ko mɨgei, “O Ame, nan afeziam, bizitam bar nɨn
osemezir puvatɨ. Kamaghɨn osɨmtɨzir kam, nɨ na dam a inigh. Nɨ nan
ifongiamɨn gɨnmanganmarkɨ. Puvatɨ, nɨ uan ifongiamra gɨnmangɨ.”

37Egha a dɨkavigha uamategha uan suren gumazir pumuning komɨkezim
bagha ghua gari me akui. Ezɨ a kamaghɨn Pitan azai, “Saimon, nɨ akui? Nɨ
tong dughiar otevimɨn angamɨra ikeghan kogham?

38 Ia na bagh deravɨra gan, egh God ko mɨkɨmtɨ, osɨmtɨzitam ia damutɨ ia
ireghan kogham. Kɨ fo, ian navir averiaba ifonge, ezɨ inivafɨziba gavgaviba
dar puvatɨ. Kamaghɨn pariam ian azi.”

39 Egha a uamategha ghua faragha God ko mɨkemezɨ moghɨn uam a ko
mɨgei.

40 Egha a uamategha suren gumaziba bagha iza gari, me akuavɨra iti.
Pariam puvmen azi. Ezɨ ame gaghurazɨ, me amɨkɨmamin akabagh asa.

41 Ezɨ a dughiar mɨkezimɨn ghua God ko mɨkemegha uamategha iza me
mɨgei, “Ia avughsava akuavɨra iti? Arazir kamatakigh! Dughiamoto. Ia gan,
GumazamizibarOtarimmea isɨvagumazirarazirkurabaghamibardafarim
darɨghasa.

42 Ia dɨkavigh, e mangam. Ia gan. Gumazir na isɨva apanibar anɨngamra
muna izi!”

Judas Iesus isava
apanibar dafarim gatɨ

(Matyu 26:47-56; Luk 22:47-53; Jon 18:3-12)
43 Egha Iesus Pita, Jems ko Jon mɨgɨavɨra itima, Judas oto, a 12plan

suren gumazibar mav. Maburan avɨrim a ko mɨdorozir sababa ko asianiba
inigha Iesus bagha izi. Ofa gamir gumazir ekiaba ko Judan Arazibagh fozir
gumaziba ko Judabar gumazir aruaba, meme amangizɨ, me izi.

44 Gumazir Iesus isɨ men dafaribar arɨghasava amim faragha ghaze, “Kɨ
arazir kam ian akagham. Gumazir kɨ toramim, kar Iesusra. Ia an suiragh,
deraghvɨra an ganɨva, egh a inighmangɨ.”

45 Ezɨ Judas Iesus bagha ghuavɨra ikia kamaghɨn mɨgei, “Tisa!” Egha an
tore.

46Ezɨ gumaziba izava Iesusɨn agharibagh iregha, pamtem an suiki.
47 Ezɨ Iesusɨn boroghɨn itir gumazir mam uan mɨdorozir sabam asigha,

ofa gamir gumazibar dapanimɨn ingangarir gumazimɨn kuarim atuzɨ, an
kuarim dutuaghirɨ.
14:32: Mt 26:36, Jo 18:1 14:32: Matyu 26:36; Jon 18:1 14:34: Jo 12:27 14:34: Jon 12:27
14:36: Mk 10:38, Jo 6:38, Ro 8:15, Ga 4:6, Hi 5:7 14:36: Mak 10:38; Jon 6:38; Rom 8:15; Hibru 5:7
14:38: Lu 11:4, Ro 7:23, Ga 5:17 14:38: Luk 11:4; Rom 7:23; Galesia 5:17



Mak 14:48 1957 Mak 14:65

48 Ezɨ Iesus kamaghɨn me mɨgei, “Kɨ okɨmakɨar gumazim puvatɨ. Ia tizim
bagha nan suighasamɨdorozir sababa koma asianiba suigha izi?

49Kɨ zurara ia ko ikia, GodɨnDɨpenimavɨnizir dɨvazimɨnaven gumazamiz-
ibar sure gami. Ezɨ ia nan suighan aghua. Ezɨ Godɨn Akɨnafarimɨn osizirim
mɨkemezir moghɨra ia kamaghɨn na gami.”

50Ezɨma Iesusɨn suren gumaziba bar aneteghava are.

Gumazir igiarmamarav ghu
51 Ezɨ gumazir igiar mam bizitam aruzir puvatɨgha, inir ghurghurir

azenan itimra ikegha Iesusɨn gɨn zui. Ezɨ Iesusɨn apaniba an suirazɨma,
52a uan azenan itir inir ghurghurim ategha bibiamrama arav ghu.

Iesus Judan kotɨn aven iti
(Matyu 26:57-68; Luk 22:54-55; 22:63-71; Jon 18:13-14; 18:19-24)

53 Ezɨ Iesusɨn apaniba a inigha ofa gamir gumazibar dapanim bagha
ghu. Ezɨ ofa gamir gumazir ekiaba ko Judabar gumazir aruaba, ko Judan
Arazibagh fozir gumaziba, me bar iza uari akufa.

54 Ezɨ Pita mong tɨzim a gatɨgha Iesusɨn gɨn ghua bar ghua ofa gamir
gumazibar dapanimɨn dɨpenimɨn dɨvazimɨn aven ghu. Egha kagh ganganir
gumaziba ko apiaghav ikia avimɨn fɨi.

55Ezɨ ofa gamir gumazir ekiaba ko, Judan kotɨnaven itir gumaziba bar,me
Iesusɨn mɨsueghtɨ an aremeghasa akar men akurvaziba buria, tam batozir
puvatɨ.

56 Gumazir avɨriba ifavarir mɨgɨrɨgɨabar Iesus gami, ezɨ men mɨgɨrɨgɨaba
voroghɨra zuir puvatɨ.

57Ezɨmarazi dɨkavigha ifavarir akar kamɨn amɨgei,
58 “E orazi, a ghaze, ‘Kɨ Godɨn Dɨpenir gumaziba ingarizim apɨrigh, egh

dughiar pumuning komɨkezimɨn, igharazitamɨn ingarigham. GodɨnDɨpenir
kɨ ingaramim, gumaziba uan dafaribar ingarizir puvatɨzimɨn ingarigham.’ ”

59Ezɨmɨgɨrɨgɨar kaba uaghan guizbangɨra voroghɨra zuir puvatɨ.
60Ezɨma ofa gamir gumazibar dapanim dɨkavighamen tongɨn tugha egha

Iesusɨn azara, “Nɨ akatam ikarvaghan aghua? Me nɨ gasir akar kam, a
guizbangɨra, o?”

61Ezɨ Iesus nɨmɨra ikia menmɨgɨrɨgɨatam ikarazir puvatɨ.
Ezɨ ofa gamir gumazibar dapanim uam an azara, “Nɨ Krais, God Uam E

Iniasa Mɨsevezir Gumazim? Nɨ gumazamiziba ziam fer Godɨn Otarim?”
62 Ezɨ Iesus kamaghɨn a mɨgei, “Kɨ an Otarimra. Ia gantɨ, Gumazamizibar

Otarim gavgavim itir Godɨn agharir guvim daperagh overiamɨn ghuariaba
sara izam.”

63Ezɨ ofa gamir gumazibar dapanim uan korotiaba abigha azara, “E tizim
bagh ua akar akurvaziba buriam? Markiam!

64 Ia uari a barasi, a mɨgɨrɨgɨar kurabar Godɨn ziam gasɨghasɨsi. Ezɨ ia
manmaghɨn nɨghnɨsi?” Ezɨme bar akam a gasa ghaze, an aremegham.

65 Egha marazi a gipari. Egha me an damaziba avaragha, uan agharibar
a mɨsogha kamaghɨn mɨgei, “Nɨ mɨkɨm. Tinara nɨ mɨsosi?” Ezɨ ganganir
gumaziba a inigha amɨsoghavɨra iti.

Pita ghaze, a Iesus gɨfozir puvatɨ
(Matyu 26:69-75; Luk 22:56-62; Jon 18:15-18; 18:25-27)

66 Dughiar kamra Pita dɨpenimɨn dɨvazimɨn aven vangɨnan itima, ofa
gamir gumazibar dapanimɨn ingangarir guivir mam izi.

67 Egha Pitan garima an avimɨn fɨima, a dɨkɨravɨram an gara, kamaghɨn
mɨgei, “Nɨ uaghan Nasaretɨn gumazir kam, Iesus ko ike.”

68Ezɨ Pita uabɨn ghuaragha ghaze, “Kɨ nɨmɨgeir bizir mam gɨfozir puvatɨ.”
Egha dɨvazimɨn tiar akar ekiamɨn otivasa azenan ghu. Ezɨ tuarim ati.

69Ezɨ ingangarir guivir kam kagh an apigha tuivighav itir gumazamiziba
uamemɨgei, “Munamenmav.”

70Ezɨ a ua uabɨn tira.
Ezɨ mong gɨn, an boroghɨn tuivighav itir darazi Pita mɨgei, “Nɨ Galilin

gumazim, kamaghɨn guizbangɨra nɨmenmavɨra.”
71 Ezɨ a pamtem mɨgɨa ghaze, Kɨ guizbangɨra mɨgei, kɨ ifaraghtɨma God na

gasɨghasigham. Egha kamaghɨnmemɨgei, “Kɨ gumazir iamɨgeir kam gɨfozir
puvatɨ.”

72A kamaghɨnmɨgɨavɨra itima tuarim uam ake.
Ezɨ Pita Iesus amɨkemezirmɨgɨrɨgɨamginɨrɨ, “Nɨ faragh dughiar pumuning

ko mɨkezimɨn suam, kɨ Iesus gɨfozir puvatɨ, eghtɨ tuarim gɨn dughiar
pumuningɨn akegham.” Egha Pita nɨghnɨghava avegha bar puvɨrama azi.

15
Me Iesus inigha Pailat bagha ghu
(Matyu 27:1-2; 27:11-14; Luk 23:1-5; Jon 18:28-38)

1 Egha bar mɨzaraghara, ofa gamir gumazir ekiaba, ko Judabar gumazir
aruaba, ko Judan Arazibagh fozir gumaziba, ko Judan kotɨn aven itir gu-
mazir igharaziba sara, me nɨghnɨzir mam bato. Egha me Iesusɨn dafariba
ikegha an akua ghua Pailat ganɨngi.

2Ezɨ Pailat an azai, “Nɨ Judabar atrivim, o?”
Ezɨ Iesus ghaze, “Are, nɨmɨkemezɨmoghɨra.”
3Ezɨ ofa gamir gumazir ekiaba bizir avɨribar amɨgɨava, a gasi.
4 Ezɨ Pailat uam an azara, “Nɨ mɨgɨrɨgɨar kaba ikarvagham, o puvatɨ? Nɨ

orasi, me bizir avɨriba nɨmɨgɨa nɨ gasi.”
5Ezɨ Iesus bar mɨgeir puvatɨzɨma, Pailat dɨgavir kuram gami.

Pailat ter ighuvimɨn Iesus aguasamɨgei
(Matyu 27:15-26; Luk 23:13-25; Jon 18:38--19:16)

6Ezɨ Pailat amir arazim kamakɨn, azeniba bar isar ekiar kamɨn dughiam,
mePailatmɨkɨmtɨ a kalabusɨn itir gumazirme ifongezim, ateghtɨ, amangam.

7Gumazir mam, an ziam Barabas, a gumazir gavman ko mɨsoziba me ko
kalabusɨn iti. Me bizir kam bagha kalabusɨn iti. Me gavman ko uariv sogha
gumazir mabav soghezɨme ariaghire.

8 Ezɨ gumazamiziba Pailat iti naghɨn ghuavanabogha kalabusɨn itir gu-
mazir me ifongezim ateghasa Pailatɨn azangsɨsi. Kar arazir Pailat zurara
amim.

9Ezɨ Pailat men azara, “Kɨ Judabar Atrivim ategh ia bagh anemangasa, ia
ifonge?”

10 Pailat fo, ofa gamir gumazir ekiaba Iesus amir biziba bagha naviba
ikuvava, a isa Pailatɨn dafarim gatɨ.

11 Ezɨ ofa gamir gumazir ekiaba mɨgɨrɨgɨar navibagh iniviba gumazamiz-
ibagh anɨdi. Eghtɨ me Pailat mɨkemeghtɨ a Iesusɨn anogoregh, Barabas
ateghtɨ ame bagh izam.

12 Ezɨ Pailat azara, “Gumazir ia Judabar atrivim arɨzim, kɨ manmaghɨn a
damuam?”

13 Ezɨ gumazamiziba pamtem dɨa kamaghɨn mɨgei, “A isɨ ter ighuvimɨn a
gafugh!”

14Ezɨ Pailat men azara, “Manmagh su? An arazir kurar manam gami?”
Ezɨme bar pamtem dɨamɨgei, “A isɨ ter ighuvimɨn a gafugh!”
15 A me damutɨ men naviba deraghasa, Pailat Barabas ataki. Egha

mɨdorozir gumazibav geima, me benibar Iesus ifozoroke. Egha gɨn a isa
mɨdorozir gumazibar agharim gatɨ, eghtɨme a isɨ ter ighuvimɨn a gafugham.

Mɨdorozir gumaziba Iesus dɨpofi
(Matyu 27:27-31; Jon 19:2-3)

16 Egha mɨdorozir gumaziba Iesus inigha gavmanɨn dɨpenir ekiamɨn
mɨriamɨn aven ghuaghira mɨdorozir gumaziba bar men diazɨ me iza uari
akufa.

17Eghame korotiar aghevir ruarim a garugha dɨkoniba itir beniba inigha
atrivimɨn dapanir asuamɨnmɨn an ingarigha, an dapanim garu.

18 Egha me maghɨra an diava a mɨgei, “Judabar Atrivim, nɨrara atrivir
ekiam!”

19 Egha me aghorim an dapanim mɨsogha, egha uaghan a giparavɨra iti.
Egha me ifara uan teviba apɨrigha ira mati me guizbangɨra an ziam fe
moghɨn ami.

20 Me arazir kabar a gamua a dɨpovegha gɨvagha, a da korotiar me a
gaghuiziba suegha, ananaba a gaghui. Egha me a isa ter ighuvimɨn a
gafughasa an akua zui.

Mɨdorozir gumaziba Iesus isa
ter ighuvimɨn aneguragha a gafu

(Matyu 27:32-44; Luk 23:26-43; Jon 19:17-27)
21Ezɨ Sairinin gumazir mam Saimon, a Aleksander ko Rufusɨn afeziam, a

nguibar igharazimɨn ikegha Jerusalemɨn aven zui. Ezɨ mɨdorozir gumaziba
Iesus guamin ter ighuvim aterasa an suirazɨ, an aneteri.

22 Egha me ghua danganir mamɨn ziam Golgota, me an otifi. (Danganir
kamɨn ziamɨnmɨngarim kamakɨn, Dapanir Agharir Danganim.)

23Eghamewain komɨzaziba a gevir dɨpam veregha Iesus ganɨdima an an
aghua.

24-25 Ezɨ aruem anabozɨ, me a isa ter ighuvimɨn aneguragha a gafu. Ezɨ
mɨdorozir gumaziba an korotiaba tuiragh uari danɨngasa satu gikararai.
Tina faragh otogh, korotiar manam iniam.

26Egha me an gun mɨgeir akar kam osiri, “A Judabar atrivim.” Me ghaze,
a bizir kam bagha kotɨn tughava areme.

27-28Me gumazir okɨa mɨdorozibagh amizir pumuning, Iesusɨn boroghɨn
uaghan aning agura. Me mav isa Iesusɨn agharir guvimɨn itir ter ighuvimɨn
a gafu, eghamav isa agharir kɨriamɨn itir ter ighuvimɨn gafu.

29 Ezɨ iza zui darazi dɨbovibar a mɨgɨava uan dapaniba roa ghaze, “Ore!
Nɨ, gumazir Godɨn Dɨpenim akarigh aruer pumuning ko mɨkezimɨn uam an
ingarasamɨkemezim,

30datɨrɨghɨn nɨ uabɨ uabɨn akuragh, ter ighuvim ategh izighirɨ!”
31Ofa gamir gumazir ekiaba ko Judan Arazibagh fozir gumaziba uaghan

kamaghɨram a dɨpova uariv gei. Me kamaghɨn mɨgɨa ghaze, “A igharaz
darazir akurvagha uabɨra uabɨn akurvaghan asa!

32 Gumazir kam, ghaze, kɨ God Ua Gumazamiziba Iniasa Mɨsevezir Gu-
mazim ko Israelian Atrivim, a ter ighuvim ategh izighirɨtɨma, e an ganigh
nɨghnɨzir gavgavim an ikiam.” Gumazir okɨmakɨar an boroghɨn guraghav
itimning uaghanmɨgɨrɨgɨar kurar avɨriba puvɨram amɨgɨavɨra iti.

Iesusɨn ovevem
(Matyu 27:45-56; Luk 23:44-49; Jon 19:28-30)

33Aruem iza pazaghar torimɨn itimamɨtatemnguazimɨn itir nguibababar
da avaragha, ghua dughiam 3 kloghɨn guaratɨzimɨn tu.

34 Egha dughiam 3 kloghɨn itima Iesus tiarir ekiamɨn pamtem kamaghɨn
dei, “Eloi, Eloi, lama sabaktani?” Akar kamɨn mɨngarim kamakɨn, Nan God,
nan God nɨ tizim bagha na ataki?

35 Ezɨ roghɨra tuivighav itir darazi akar kam baregha ghaze, “Ia oragh, a
Elaijan dei.”

36 Ezɨ gumazir mam ivegha ghua dɨpamɨn suizir bizim isa wainɨn
afangtɨzim garugha a isa aghorir mam gatɨgha, Iesus damasa an an amadi.
Egha a ghaze, “Ia tegh, e ganika, Elaija ti izɨva an akuragham, o puvatɨ.”

37Ezɨ Iesus pamtem diagha duam sue.
38 Ezɨ Godɨn Dɨpenimɨn itir inir ekiar guraghav itim pɨn ikegha tongɨra

bigha ghuaghira vɨn otogha akuar pumuning irɨ.
39 Ezɨ mɨdorozir gumazir 100plan garir gumazir dapanir mam, Iesusɨn

boroghɨn tughav ikia orazi a pamtemdiagha aremezir arazir kamɨn ganigha
ghaze, “Bar guizbangɨra, gumazir kam Godɨn Otarimra!”

40Ezɨamizirmabamong saghon tuivighav ikia gari. Men tongɨnMakdalan
nguibamɨn amizim Maria, ko Jemsɨn igiam ko Josepɨn amebam Maria, ko
Salome.

41Amizir kaba Galilin Distrighɨn ikegha Iesusɨn akurvaghava an gɨn arui.
Amizir avɨrir maba sara Iesus ko Jerusalemɨn anabogha uaghan iti.

Me Iesusɨn kuam isa dagɨar torim gatɨ
(Matyu 27:57-61; Luk 23:50-55; Jon 19:38-42)

42-43DatɨrɨghɨnSabat baghabizibar kɨrir dughiam. (Eghtɨ guaratɨzimSabat
otogham.) Ezɨkamaghɨnaruemgevima, Arimateangumazim Josep, Judabar
kotɨn aven itir gumazir aghuir me bar fozim. A uabɨ uaghan God Bizibagh
Ativamin Dughiam bagha mɨzuai. An atiatir puvatɨgha Iesusɨn kuam iniasa
ghua Pailatɨn azai.

44 Ezɨ Pailat orazi, Iesus aremegha gɨvazɨ, a dɨgavir kuram gami. Egha a
mɨdorozir gumazir 100plan garir gumazir dapanim bagha akam amadazɨ a
izima an an azara, “Iesus guizbangɨra aremez, o?”

45 Ezɨ an an mɨgɨrɨgɨam baregha a fo, Iesus guizbangɨram areme. Ezɨ a
Iesusɨn kuam iniasa Josepɨn amamangatɨ.

46-47 Ezɨ Josep inir ghurghurir aghuir mam givezegha iza Iesusɨn kuam
adangi. Egha a righa ghua dagɨar torir me dutuzimɨn ghugha anetɨ. Ezɨ
MakdalanamizimMariako JosepɨnamebamMaria, aninggari, Josep Iesusɨn
kuam isa dagɨar torimɨn aven anetɨgha, dagɨar ekiar mam poghpuegha iza
an akam dukua.

16
Iesus ua dɨkafi
(Matyu 28:1-8; Luk 24:1-12; Jon 20:1-10)

1Ezɨ Sabatɨndughiamgɨvazɨma,MakdalanamizimMaria, Jemsɨnamebam
Maria, ko Salomemangɨ Iesusɨnkuamdaghuasaborermughuriar aghuarib-
agh ivese.

2-3 Egha 7plan dughiabar faragha zuir dughiamɨn mɨzaraghara, aruem
anadima me dagɨar torir matmatiamɨn ghua uarira uariv gei, “Tina dagɨar
torimɨn akam gasarazir dagɨam puegham?”

4Me ghua garima dagɨar ekiar kam, me a poghpuegha ghu.
5 Ezɨ me dagɨar torir akamɨn aven ghua garima gumazir igiar mam koro-

tiar ghurghurir ruarim arugha agharir guvimɨn amadaghan aperaghav iti.
Ezɨme an ganigha bar aguaghfa.

6 Ezɨ a kamaghɨn mɨgei, “Ia akongan markɨ. Ia Nasaretɨn gumazim Iesus
bagha gari. A ter ighuvimɨn aremegha ua dɨkafi! A kagh itir puvatɨ. Ia kagh
a irɨghav ikezir danganimɨn gan.

7Egh iamangɨ, Pitakoansurengumazir igharazibavkemegh, ‘Aian faragh
Galilin Distrighɨnmangam. Amɨkemezɨmoghɨn ia munagh a bativam.’ ”

8 Ezɨ me dɨgavir kuram gamigha aguava azenan ghuegha puv are. Me
atiatigha, kamaghɨn taraziv kemezir puvatɨ.

Makdalan amizimMaria Iesusɨn gani
(Matyu 28:9-10; Jon 20:11-18)

9 Iesus 7plan dughiabar faragha zuir dughiamɨn mɨzaraghara ua
dɨkavigha Makdalan amizim Maria faragha uabɨ isava an aka. Amizir
kamnaghɨra Iesus faragha duar kurar 7pla an itiba batoke.

10Ezɨ gumazamizir Iesus ko aruava ikeziba,meabaghabar osemeghapuv
azia itima, Maria ghugha Iesusɨn gunmemɨgei.

11 Ezɨ me orazi, Iesus ua dɨkavigha uabɨ isa Makdalan Marian akazɨ, an
an gani. Me kamaghɨn oregha nɨghnɨzir gavgavim amizir kamɨn akabar itir
puvatɨ.

Suren gumazir pumuning
tuavimɨn Iesusɨn gani

(Luk 24:13-35)
12 Egha dughiar kamnaghɨra gɨn Iesus gumazir igharazimɨn mɨn otozɨ,

suren gumazir pumuning nguibar ekiamɨn azenan zuima an aning bato.
13 Ezɨ aning uamategha iza bizir kamɨn gun maraziv kemezɨ, me uaghan

nɨghnɨzir gavgavim aningɨn akabar itir puvatɨ.
Iesusme damuamin ingangarimɨn

gun uan suren gumazibav gei
(Matyu 28:16-20; Luk 24:36-49; Jon 20:19-23)

14 Egha gɨn 11plan suren gumaziba apima Iesus uabɨ isa men aka. Egha
a, me nɨghnɨzir gavgavim puvatɨzir bizim ko, me navir gavgavim ikia a
ua dɨkavizɨ mɨgɨrɨgɨam marazi an ganigha mɨgeima me nɨghnɨzir gavgavim
mɨgɨrɨgɨar kamɨn itir puvatɨ, ezɨ bizir kaba bagha Iesus memɨgɨamen atari.

15Eghaakamaghɨnmemɨgei, “Iamangɨnguazir kambar adaruvanguazir
kamɨn itir gumazamiziba bar Akar Aghuimmemɨkɨm.

16 Eghtɨ tina nɨghnɨzir gavgavim nan ikɨ, egh rueghtɨ, God an akuraghtɨ, a
zurara God ko ikiam. Eghtɨ tina nɨghnɨzir gavgavim nan itir puvatɨ, a Godɨn
kotɨn ikɨ ivezir kuram iniam.

17-18 Eghtɨ nɨghnɨzir gavgavim nan itiba, mirakelɨn arazir kaba uaghan
me bativam: me nan ziamɨn duar kuraba batoghɨva, me nguibabar akar
fozir puvatɨzibav kɨmɨva, egh kuruziba uan dafaribar dar suigham. Egh
me imezir dɨpar ariaghiritam rameghtɨ a tong men navibagh asɨghasighan
kogham. Egh me uan dafariba isɨ arɨmariar gumazamizibar arɨghtɨ men
arɨmariaba gɨvam.”

God Iesus inigha
uanNguibamɨn ghuavanabo

(Luk 24:50-53; Aposel 1:9-11)
19 Egha Ekiam Iesus bizir kaba me mɨkemegha gɨvazɨ God a inigha uan

Nguibamɨn ghuavanabo. Ezɨ a Godɨn agharir guvimɨn amadaghan aper-
aghav iti.

20 Ezɨ suren gumaziba nguazir kamɨn danganiba bar dar ghuava akam
akuri. Ezɨ Ekiam me ko ingara uan akam gavgavim a ganɨga mirakelɨn
araziba sara akakasi, kamaghɨn gumazamiziba fo, akar kama guizbangɨra.*

LukOsirizir Akar Aghuim
O

Luk
Akar faragha zuim

Luk Osirizir Akar Aghuimɨn akɨnafarimɨn aven, e Iesusɨn garima, a Is-
raelian gumazamiziba ua me inigha, egha Kantrin Igharazibar Gumaza-
miziba, uaghan me ini. Iesus faragha uan ingangarim damuasa, kamaghɨn
gumazamizibav mɨgei, “God Akar Aghuim onganarazibagh amir gumaza-
mizibav kɨnasa na mɨsevegha, borem nan dapanim ginge, kamaghɨn amizɨ,
Ekiamɨn Duam nan iti.” (Nɨ Luk 4:18ɨn gan.) Ezɨ bar guizbangɨra, akɨnafarir
kamɨn Luk Iesus geghara ghaze, a gumazamizir osɨmtɨzir avɨriba ateribar
apangkuvigha deravɨrame gami.
Bizir Iesus amiba, da an adarazigh amima, me bar a gakonge. Dughiar

Maria a batezimɨn, gumazamiziba bar akonge. (Nɨ Luk 1:42-48 ko 2:10ɨn
gan.) Egha ghua akɨnafarim gɨvazɨ naghɨn tuzɨ, Iesus Godɨn Nguibamɨn
ghuavanabozɨma, gumazamiziba bar akuegha mamaghɨra iti. (Nɨ Luk
24:52ɨn gan.)
Iesusɨn ikɨrɨmɨrimɨn bizir avɨriba, Luk uabɨra dagh eghari. Bizir kaba, da

akɨnafarir igharazitamɨn itir puvatɨ. Lukuabɨra, Iesusnguazimɨn izezir bizir
avɨrir otivizibagh eghari. Luk uabɨra, a Iesusɨn akar isɨn zuir kam geghari, a
kamakɨn: Gumazir mam osɨmtɨzim tuavimɨn a bato, ezɨ Samarian gumazim
an akura. Ezɨ akar isɨn zuir igharazim, Luk a geghari, otarim afeziamategha
ghua tintinibar aruigha gɨn uamategha ize. Egha Luk Iesusɨn akar isɨn zuir
mabanang uaghan dagh eghari. Egha Luk uabɨra, bizir Sakius batozim
geghari, kar gumazir dagɨaba isim.
Bizir maba Luk akar avɨriba dar iti, dar kara: God ko mɨkɨmvɨra ikiamin

arazim, koGodɨnDuamɨn ingangarim, koGodgumazamizibararazir kuraba
gɨn amadir arazim. Egha Luk uaghan amiziba ingarizir bizibar akar avɨriba
da iti.
Lukɨn akaba, da akɨnafarir kamra itir puvatɨ. Luk uaghan akɨnafarir

igharazim osiri, e a dɨbora ghaze, Aposelbar Ingangaribar Akɨnafarim. E fo,
Iesus Godɨn Nguibamɨn ghuavanabogha gɨvazɨma, Aposelba bizir avɨribagh
ami. Ezɨ akɨnafarir kamɨn aven, Luk aposelba amizir bizibar eghaghanim
osiri.

Luk osirizir akar faragha zuim
(Sapta 1:1-4)

1-4 Gumazir aruam, Tiofilus, nɨ fo, gumazamizir avɨriba God en tongɨn
amizir bizibar ganigha, dar gun osirasava ami. E uari uan damazibar
ganizir gumazamizibar akam baraki. Me faragha Godɨn akamɨn ingangarir
gumazamizibar otivigha, an akam akuri. Kamaghɨn amizɨ, kɨ uaghan akar
kam osirigh nɨ bagh anemangasa. Egha kɨ deraghavɨra dar mɨngaribagh
foghasa ingara ghua dagh foghava, nɨ bagha bar deravɨrama da osiri. Nɨ dar
gan fogh suam, bizir nɨ oraghizir kaba da guizɨn biziba.
Jon Gumazamiziba Ruer Gumazimɨn amebam a

batezir dughiam koMaria Iesus batezir dughiamɨn
mɨgɨrɨgɨam

1:1-4: Jon 15:27; Aposel 1:1; 11:4; 15:28; Hibru 2:3; 1 Pita 5:1; 1 Jon 1:1

(Sapta 1:5--2:52)
Ensel Sekaraianmɨgɨa ghaze, Jon otogham

5 Dughiar kamɨn Herot Judian atrivimɨn itima, Godɨn ofa gamir gumazir
mamɨn ziam Sekaraia, an Abiyan adarazir gumazir mam. Ezɨ an amuim
Elisabet, a Aronɨn ovavim.

6 Aning bar deraghavɨra Godɨn Akar Gavgaviba ko bizir a damuasa e
mɨkemeziba, aningdar gɨnzui. EzɨGodaningɨngarima, aningandamazimɨn
bar dera.

7 Elisabet furabar iti, kamaghɨn amizɨ aning boriba puvatɨgha, dughiar
ruarim pura ikia ghua bar ghuri.

8 Ezɨ dughiar mamɨn ofa gamir gumaziba ingarima, Sekaraia uaghan ofa
gamir gumazimɨnmɨn Godɨn damazimɨn ingari.

9 Ezɨ me Godɨn Dɨpenimɨn ofa gamir gumazibar arazibar gɨntɨgha, gu-
mazim amɨsɨvasa me dagɨaba akuri. Ezɨ God Sekaraia amɨsefe. Eghtɨ
Sekaraia Godɨn Dɨpenimɨn aven mangɨ mɨgharir mughuriar aghuim zuim
dapongam.*

10 Ezɨ mɨgharir mughuriar aghuim zuim dapongamin dughiam otozɨma,
gumazamizir Godɨn ziam feba, Godɨn Dɨpenimɨn mɨriamɨn uari akuvagha
God komɨgei.

11 Ezɨ Ekiamɨn Ensel a batogha, pauran mughuriar aghuim tuamin ofa
gamir dakozimɨn agharir guvimɨn amadaghan tughav iti.

12Ezɨ Sekaraia an apigha dɨgavir kuram gamigha bar atiatingi.
13 Ezɨ ensel kamaghɨn a mɨgei, “Sekaraia, nɨ atiatingan markɨ, nɨ God ko

mɨkemezir mɨgɨrɨgɨam, God a baraki. Ezɨ nɨn amuim Elisabet nɨ bagh otarim
bategham. Eghtɨ nɨ ziar kam, Jon a datɨgh.

14-15 Egh nɨ bar akuegh navir amɨrizimɨn ikɨ. Eghtɨ a Godɨn damazimɨn
ziar ekiam iniam, kamaghɨn amizɨ gumazamizir avɨriba an otoghamin
dughiamɨn bar akuegham. Eghtɨ a wain ko dɨpar onganibar aman kogham.
A uan amebamɨn navir averiamɨn aven ikɨvɨra ikɨtɨ, Godɨn Duam bar a
gizɨvagham.

16 Egh a uam Israelɨn gumazamizir avɨriba inigh, men Ekiam God bagh
mangam.

17 Eghtɨ Elaijan itir Godɨn Duam ko gavgavir kamra Jonɨn ikɨtɨ, a Ekiamɨn
faragh mangɨva, afeziabar amutɨ me ua uan boribagh ifueghɨva, akɨriba
ragha God gasaraziba ua me damutɨ, me ua nɨghnɨzir aghuibar gumaza-
mizibar amuva, egh gumazamizibav kɨmtɨmameuari akɨrɨghasɨ, egh Ekiam
baghmɨzuam ikiam.”

18 Ezɨ Sekaraia enselɨn azara, “Kɨ ghurizɨ, nan amuim uaghan ghurigha
gɨfa. Kamaghɨn amizɨ, kɨmanmaghɨn guizbangɨra bizir kam gɨfogham?”

19 Ezɨ ensel an akam ikaragha ghaze, “Kɨ Gebriel. Kɨ Godɨn damazimɨn
1:5: 1 Sto 24:10 1:5: 1 Eghaghaniba 24:10 1:6: Stt 17:1, 1 Kin 9:4, Ap 23:1, Fl 3:6 1:6: Jenesis

17:1; 1 Atriviba 9:4; Aposel 23:1; Filipai 3:6 1:8: 1 Sto 24:19, 2 Sto 8:14, 31:2 1:8: 1 Eghaghaniba
24:19; 2 Eghaghaniba 8:14; 31:2 1:9: Kis 30:7-8, 1 Sml 2:28, 2 Sto 29:11 1:9: Ua Me Ini 30:7-8;
1 Samuel 2:28; 2 Eghaghaniba 29:11 * 1:9: Kar men arazim, God gumazim uan ingangarim bagh
anemɨsɨvasa, me ikararer kam gami. Ikararer kam a Satun ikararer biziba iniasa ikararemɨn amir
puvatɨ. 1:10: Wkp 16:17, MAA 8:3-4 1:10: Ofa Gami 16:17; Akar Mogomem 8:3-4 1:12:
Het 6:22, Dan 10:8, Lu 1:29, Ap 10:4 1:12: Gumazir Dapaniba 6:22; Daniel 10:8; Luk 1:29; Aposel
10:4 1:14-15: Dɨboboniba 6:3; Gumazir Dapaniba 13:4; Jeremaia 1:5; Galesia 1:15 1:16: Mal
4:5-6 1:16: Malakai 4:5-6 1:17: Mal 3:1, 4:5-6, Mt 11:14, 17:11-13, Mk 9:12 1:17: Malakai 3:1;
4:5-6; Matyu 11:14; 17:11-13; Mak 9:12 1:18: Stt 18:11 1:18: Jenesis 18:11 1:19: Dan 8:16,
9:21, Mt 18:10, Hi 1:14 1:19: Daniel 8:16; 9:21; Matyu 18:10; Hibru 1:14

tughav iti. God uabɨ na amadazɨma, kɨ akar aghuir kamɨn nɨmɨkɨmasa ize.
20 Nɨ nan akaba baregha nɨghnɨzir gavgavim dar itir puvatɨ. Bizir kam

bangɨn nɨ mɨkɨman kogh mamaghɨra ikɨtɨ, bizir kaba otivamin dughiam
otogham.”

21 Ensel Sekaraia mɨgeima, gumazamiziba azenan ikia Sekaraia mɨzua
ghuav amɨragha pura nɨghnɨsi, manmaghɨn amizɨma, a dughiar ruarimɨn
Godɨn Dɨpenimɨn aven iti?

22 Ezɨ an azenan otogha, me mɨkɨman asaghasaki. Ezɨ me fo, a ti Godɨn
Dɨpenimɨn aven irebamɨn mɨn bizitamɨn gani. Egha an akamɨn me mɨgeir
puvatɨgha dafaribaramemɨgei.

23Ezɨ an ingangarir dughiam gɨvazɨma, a uan nguibamɨn ghu.
24 Dughiar maba ghua gɨvazɨma, an amuim Elisabet navim ada 5plan

iakɨnibar uabɨmodo.
25 Egha a kamaghɨn mɨgei, “Ekiam na bagha bizir kam gami. A nan

apangkuvigha nan aghumsɨzim gumazamizibar damazimɨn anedangi.”
EnselMaria bagha akam inigha zui

26 Elisabetɨn navir adasem 6plan iakɨnimɨn otozɨma, God ensel Gebriel
Nasaretɨn anemada, kar Galilin Distrighɨn aven itir nguibar ekiam.

27Ezɨ ensel ghua, guivir igiar gumazitam koma akuizir puvatɨzim bato, an
ziamMaria, me gumazim Josepɨn ikiasa a ginaba. Josep, an Atrivim Devitɨn
ovavimra.

28Ensel abaghaghuakamaghɨnamɨgei, “Dughiar aghuarimMaria. Ekiam
nɨ gifongegha deravɨra nɨ gamua egha nɨ ko iti.”

29Ezɨ Maria an akam baregha dɨgavir kuram gamigha pura nɨghnɨsi, “Kar
akar manmaghɨn amizim?”

30Ezɨ ensel kamaghɨn a mɨgɨa ghaze, “Maria, nɨ atiatingan markɨ, God bar
nɨ gifuegha nɨ ko iti.

31Nɨ oragh, nɨ navim asegh otarim bateghɨva, ziar kam Iesus, a datɨgh.
32A ziar ekiam ikɨtɨ, me suam, kar Godɨn Bar Pɨn Itimɨn otarim. Eghtɨ God

a damightɨ, a uan ovavim, Atrivim Devitɨnmɨn ikiam.
33 Eghtɨ a Jekopɨn adarazir atrivimɨn ikɨvɨra ikiam. Eghtɨ a Bizibagh

Ativamin Dughiar kam gɨvaghan kogham.”
34 Ezɨ Maria kamaghɨn enselɨn azara, “Kɨ guivir igiar patamɨn itir pu-

vatɨzim. Ezɨ bizir kammanmaghɨn na batogham?”
35 Ezɨ ensel an akam ikaragha kamaghɨn mɨgei, “Godɨn Duam nɨ bagh

izeghtɨ Godɨn Bar Pɨn Itimɨn gavgavim nɨ avaragham. Eghtɨ borim Godɨn
damazimɨn zueghtɨme Godɨn Otarim a darɨgham.

36-37Bizitam Godɨn aven kozir puvatɨ. Nɨn anabam Elisabet, a ghuri, egha
a uaghan navim adai. Me ghaze, a navim asangan kogham, ezɨ an navir
adasem datɨrɨghɨn iakɨnir 6plan tu.”

38 Ezɨ Maria kamaghɨn ensel ikara, “Kɨ Godɨn ingangarir amizim. Nɨ
mɨkemezir moghɨra God bizibar na damu.” Ezɨ ensel anetegha ghu.
1:20: Ese 3:26, 24:27, Lu 1:45 1:20: Esekiel 3:26; 24:27; Luk 1:45 1:23: 1 Sto 9:25 1:23: 1

1:27: Mt 1:18, Lu 2:5 1:27: Matyu 1:18; Luk 2:5 1:28: Het 6:12, Dan 9:23, 10:19 1:28:

Gumazir Dapaniba 6:12; Daniel 9:23; 10:19 1:31: Ais 7:14, Mt 1:21, Lu 2:21 1:31: Aisaia 7:14;
Matyu 1:21; Luk 2:21 1:32: Sng 132:11, Jer 23:5, Mk 5:7 1:32: Onger Akaba 132:11; Jeremaia

Maria Elisabetɨn ganasa zui
39Ezɨ dughiar kamɨnMaria uan biziba akɨrighava, zuamɨra nguibar ekiar

Judian Distrighɨnmɨghsɨamɨn itimɨn ghu.
40Egha a Sekaraian dɨpenimɨn aven ghugha dughiam Elisabet ganɨngi.
41 Ezɨ Elisabet Marian tiarim barazima, an borim an navimɨn aven

aguaghfa, ezɨ Godɨn Duam Elisabet gizɨfa.
42 Ezɨ a pamtemɨn tiarim akarigha kamaghɨn mɨgei, “Nɨ amizibagh afi-

razɨ God bar bizir aghuim nɨ gami. Egh a uaghan bizir aghuim borir nɨ
oteghamim gami.

43EzɨGod tizimbaghaderavɨrana gami, ezɨnanEkiamɨnamebamnabagh
izi?

44 Nɨ dughiam na ganɨdima, kɨ nɨ barazir dughiamra, borir nan navir
averiamɨn itim bar akuegha aguaghfa.

45Nɨ nɨghnɨzir gavgavim Godɨn iti, ezɨ Ekiam nɨ mɨkemezɨ moghɨn bizibar
nɨ gami. Kamaghɨn amizɨ nɨ bar akongegh.”

Marian ighiam
46-49EzɨMaria kamaghɨnmɨgei:

“Kɨ pura Ekiamɨn ingangarir amizim,
kamaghɨn amizɨma a na ginɨrɨ.

Kamaghɨn amizɨ nan navim Ekiamɨn ziam fe.
Ezɨ nan duamGod bagha bar akonge, a nan akurvazim.

God a bar gavgavigha bizir bar ekiabar na gami.
Ezɨ an ziam bar zuegha dera.

Kamaghɨn amizɨ, datɨrɨghɨn tughmangɨ gumazamiziba namɨkɨm suam,
God deravɨra nɨ gami.

50God gumazamizir an atiatiava an apengan itibar apangkufi.
A kamaghɨra datɨrɨghɨn itir gumazamizibar amu,

egh gɨn izamin gumazamizibar amumamaghɨra ikiam.
51A uan dafarimɨn bizir bar gavgavibagh ami.

Gumazamizir uarira uan ziaba feba,
a men agɨrazɨme are.

52God atrivibar gavgavim dɨkabɨragha
gumazamizir kɨniba fe.

53A bizir aghuiba isavamɨtiriaba azibagh anigha,
biziba bar izɨvaziba amangizɨmame pura ghue.

54-55A uan ingangarir gumazim Israelɨn akura.
Egha en ovavibagh amizir Akar Gavgavim gɨnɨghnɨghavɨra iti.

Egha Abrahamɨn apangkuvigha,
gɨn otivamin gumazamizibar apangkuvighmamaghɨra ikiam.”

1:41: Lu 1:15 1:41: Luk 1:15 1:42: Lo 28:4, Het 5:24 1:42: Godɨn Araziba 28:4; Gumazir

56Maria iakɨnir pumuning komɨkezimɨn Elisabet ko ikegha gɨn uamategh
uan nguibamɨn ghu.

Elisabet Jon batezir dughiam
57Elisabet otamin dughiam otozɨma, an otarim bate.
58 An boroghɨra itir darazi ko an anababa kamaghɨn oraki, Ekiam an

apangkuvigha bizir aghuimɨn a gamizɨ, me a ko bar akonge.
59 Ezɨ an 7plan arueba gɨvazɨma, me borimɨn mɨkarzir mogomemɨn inim

aghorasa izi. Eghame an afeziamɨn ziam Sekaraia a darɨghasa.
60Ezɨ an amebam kamaghɨnmemɨgei, “Puvatɨ! E Jon a darɨgham.”
61Ezɨme kamaghɨn amɨgei, “Nɨn anabatam ziar katam itir puvatɨ.”
62Eghame dafarimra an afeziamɨn azangsɨsi, a ziar manatam uan otarim

darɨgham.
63 Ezɨ Sekaraia an ziam osirasa biziba bagha dafaribara men azangsɨsi.

Eghakamaghɨnosiri, “AnziamJon.” Ezɨmekamaghɨnganighabaraguaghfa.
64 Ezɨ an akam zuamɨra kuiaghirɨzɨma an mɨzem fɨriaghɨrɨzɨ, a maghɨra

mɨgɨava Godɨn ziam fe.
65 Ezɨ an boroghɨn itir darazi kamaghɨn ganigha, bar atiatingi. Ezɨ Judian

Distrighɨn itir nguibar mɨghsɨabar itibar gumazamiziba bizir otivizir kaba
baregha dar gun uariv gei.

66 Ekiamɨn gavgavim borir kam ko iti. Ezɨ me bar moghɨra bizir kam
baregha, a gɨnɨghnɨgha a bagha azangsɨsi, “Borir kam bar manmaghɨram
otogham?”

Sekaraian ighiam
67Ezɨ an afeziam Sekaraia Godɨn Duam a gizɨvazɨma, a Godɨn nɨghnɨzimɨn

gunmɨgei:
68 “Ekiam iza uan gumazamiziba uame ini,

kamaghɨn amizɨ, e an ziam fe,
a Israelian God.

69God en akurvaghasa
uan ingangarir gumazim Devitɨn adarazir aven gumazir bar gavgavim
amɨsefe.

70Godɨn akam inigha izir gumaziba
bizir kamɨn gun fomɨra kamaghɨnmemɨkeme.

71An en apaniba ko en atara pazav e gamibar dafaribar e iniasa ize.
72Egh apangkuvim en ovavibar akakaghɨva,

uan Akar Dɨkɨrɨzir Gavgavim ginɨrɨgham,
73Akar Gavgavir en ovavim Abraham ganɨngizim.

74Egh en apanibar dafaribar uam e inigh,
en amamangatɨghtɨ,

e an ingarsɨ atiatingan kogham.

75Egh an damazimɨn arazir aghuir a ifongezibar gɨnmangɨtɨ,
a ifongezir arazir aghuir kaba en ikiam.

76Ezɨ nɨ nan borim, nɨ faraghmangɨ Ekiam bagh tuavim akɨr.
Kamaghɨn amizɨ, me Godɨn Bar Pɨn Itimɨn akam inigha izir gumazim nɨ
darɨgham.

77-78Godɨn apangkuvim e ko itima,
a uan gumazamiziba uame iniamin fofozimme ganɨga,

men arazir kuraba gɨn amadi.
Aruemɨn angazangarim Godɨn Nguibamɨn ikegh

e bagh izighiram.
79Egh angazangarimmɨtarmemɨn ikiava aremeghasava amibagh feghɨva,

egh navir amɨrizimɨn tuavim en suebar akagham.”
80 Ezɨ Jon gɨn aghua gavgavizɨ, an duam uaghan aghua gavgafi. A ghua

Judian gumazamiziba puvatɨzir danganimɨn ikegha, gɨn Israelɨn gumaza-
mizibar damazimɨn azenan oto.

2
Maria Iesus bate
(Matyu 1:18-25)

1 Ezɨ dughiar kam Sisar Ogastus akar gavgavim amadagha ghaze, “Rom
garir nguibabar gumazamiziba bar mangɨ uan ziaba osir.”

2Dughiar kam Kwirinius, a Sirian gumazir dapanimɨn itima, ziaba osirir
dughiar faragha zuir kam oto.*

3Ezɨ gumazamiziba uan ziaba osirasa uan nguibabara zui.
4 Ezɨ Josep uaghan Devitɨn anabar mam. Kamaghɨn amizɨ a Galilin

Distrighɨn itir nguibamNasaret ategha, JudianDistrighɨn itir nguibamBetle-
hemɨn zui, kar Devitɨn nguibam.

5 A mangɨva uan amuir inabazim Maria ko aning uan ziamning osirasa.
Dughiar kamMaria borimɨn navim adai.

6Egha aning ghua Betlehemɨn itima, Maria borim batamin dughiam oto.
7Ezɨ a uan otarir ivariam bate. Egha inir avɨzibar borim nomke. Dughiar

kam dɨpenir akuim izɨfa. Kamaghɨn amizɨ, aning borim isava bulmakauba
apir danganimɨn anetɨ.

Enselba akam inigha sipsipbar garir gumaziba bagha zui
8Ezɨ sipsipbargarir gumazirmabanguibamɨnazenan ikiava, dɨmagaribar

uan sipsipbar gara dagh eghufi.
9 Ezɨ Ekiamɨn enselɨn mam pura me batozɨ, Ekiamɨn angazangarim me

gisirazɨ, me bar atiatingi.

10 Ezɨ ensel kamaghɨn me mɨgei, “Ia atiatingan markɨ. Ia oragh! Kɨ
akar aghuim inigha ia bagha izi. Akar aghuir kam, gumazamiziba bar me
damightɨ, me bar akongegham.

11Datɨrɨghɨn Devitɨn nguibamɨn Akurvazir Gumazim ia bagha oto. A God
Ua Gumazamiziba Iniasa Mɨsevezir Gumazim, a en Ekiam.

12 Ia mangɨ kamaghɨn ganigh fogham, ia gantɨma me inir avɨzibar borim
nomkeghɨva bulmakauba apir danganim datɨghtɨma a irɨghɨv ikiam.”

13Ezɨ maghɨra, Godɨn Nguibamɨn enselɨn avɨrir bar dafam otogha enselɨn
kam kome Godɨn ziam fa kamaghɨnmɨgei:
14 “Ia Bizibar Pɨn Itir Godɨn ziam fɨ.

Eghtɨ nguazimɨn itir gumazamizir God ifongeziba,
me navir amɨrizimɨn ikɨ.”

Sipsipbar garir gumaziba Iesusɨn ganasa zui
15 Ezɨ enselba sipsipbar garir gumaziba ategha Godɨn Nguibamɨn

ghuezɨma, sipsipbar garir gumaziba uarira uariv gei, “Aria, e Betlehemɨn
mangɨva Ekiam emɨkemezir bizir otozimɨn ganika.”

16 Egha me zuamɨra ghua Josep ko Marian api, egha borimɨn garima a
bulmakauba apir danganim girɨghav iti.

17Egha sipsipbar garir gumaziba borimɨn ganigha, ensel borimɨn gunme
mɨkemezir akabar gun gumazamizir igharazibav gei.

18 Ezɨ gumazamiziba sipsipbar garir gumazibar eghaghanim baregha
dɨgavir kuram gami.

19EzɨMaria bizir kaba uan navir averiam gatɨgha, dagh nɨghnɨghavɨra iti.
20 Ezɨ sipsipbar garir gumaziba uamatenge. Ensel me mɨkemezɨ me

oraghizɨmoghɨnbizibargari daotifi. KamaghɨnamizɨmebarakueghaGodɨn
ziam fa zui.

Godɨn ensel memɨkemezɨmoghɨn, me ziam Iesus a gatɨ
21 Ezɨ 7plan arueba gɨvazɨma an mɨkarzir mogomemɨn inim aghoramin

dughiam otozɨ me ziam Iesus a gatɨ. Maria tɨghar navim asangam, ensel
faragha a gatɨzir ziam.

Simeon ko Ana Godɨn Dɨpenimɨn Iesusɨn gari
22EzɨMoses Osirizir Arazibarmɨn amebamGodɨn damazimɨn zueghamin

dughiam otozɨma, Maria ko Josep borim inigha Ekiam danɨngasa
Jerusalemɨn zui.

23 Ekiam Moses ganɨngizir arazibar osizirim iti, otarir ivariaba me da isɨ
ua Ekiam danɨngam.

24 Ezɨ aning Ekiamɨn arazir osiriziba mɨkemezɨ moghɨn, aning ofa
damuasa, kuarazir bunbar igiar pumuning o osɨrvar igiar pumuning inigha
izi.

25 Ezɨ Jerusalemɨn aven gumazir mam, an ziam Simeon, a Godɨn
damazimɨnderaghaGodbaghavɨra iti. A Israelɨn gumazamizibar osɨmtɨziba
agɨvamin dughiam baghamɨzuai iti. Ezɨ Godɨn Duam a ko iti.

26 Godɨn Duam bizir kam azenarama an akagha gɨfa, a faragh Ekiamɨn
Krais (Gumazir God Ua Gumazamiziba Iniasa Mɨsevezim), an an ganighɨva,
gɨn aremegham.†

27 Kamaghɨn amizɨ Godɨn Duam nɨghnɨzim a ganɨngizɨ a Godɨn Dɨpenir
avɨzimɨn zui. Ezɨ Josep ko Maria Iesus inigha aven iza Ekiamɨn arazir
osirizimmɨkemezɨmoghɨn, a damuasa.

28 Ezɨ Simeon Iesus inigha uan dafarimningɨn a ifiragha Godɨn ziam fa
kamaghɨnmɨgei:
29-32 “Ekiam, kɨ nɨn ingangarir gumazim.

Eghtɨ nɨn akurvazimɨn angazangarim, nɨ Kantrin Igharazibar Gumaza-
mizibame danɨngam.
Egh ziar ekiam Israelia danɨngam;me nɨn gumazamiziba.

Nɨ gumazamizibar damazibar me bagha akurvazir bizir kam gami.
Ezɨ nɨ en akuragh ua e iniamin bizir kam,

kɨ uan damazimɨn an ganigha gɨfa.
Kamaghɨn amizɨ, nɨ fomɨramɨkemezɨmoghɨn

nɨ na ateghtɨ kɨmangɨ,
navir amɨrizimɨn ikiam.”

33Ezɨ borimɨn amebamko afeziam, Simeon an gunmɨkemezirmɨgɨrɨgɨaba
baregha nɨghnɨzir avɨribagh ami.

34 Ezɨ Simeon ghaze, God bizir aghuiba ia bagh dar amu, egha Simeon
kamaghɨn an amebamMaria mɨgei, “Borir kam God a ginaba, eghtɨ Israelɨn
avɨriba God bagh tugh gavgavigham. Eghtɨ avɨriba iregham. Eghtɨ gumaza-
miziba bizir an amibar ganɨva akar kurabar dav kɨmam.

35 Eghtɨ gumazir avɨribar nɨghnɨzir navimɨn aven itiba azenim giram.
Eghtɨ osɨmtɨzir ekiatam uaghan nɨn navir averimɨn otivam, mati afuzim nɨn
dɨghorimmɨtɨ.”

36 Ezɨ Godɨn akam inigha izir amizir mam iti, an ziam Ana, a Panuelɨn
guivim, egha Aserɨn anabam. A faragha pamɨn ikia, aningɨn 7plan azenibar
ike, ezɨ an pam aremezɨma, a datɨrɨghɨn bar ghuri.

37 Egha a 84plan azenibar odiarimɨn iti. A Godɨn Dɨpenim ataghɨrazir
puvatɨ, egha dɨmagariba ko aruebar, a Godɨn ziam fa, dagheba ataghɨragha
God komɨgei.

38 Egha dughiar kamra a uaghan iza men mɨriamɨn tu. A biziba bagha
God mɨnabi. Egha borir kamɨn gun gumazamizir avɨribav gei, me God ua
Jerusalemɨn itir gumazamiziba iniamin dughiam baghamɨzuai.

Josep uamategha Nasaretɨn zui

39 Josep ko Maria biziba bar Ekiamɨn arazir osirizim mɨkemezɨ moghɨn
dagh amigha gɨvagha, uamategha Galilin Distrighɨn aven itir nguibam
Nasaretɨn ghu.

40Ezɨ borim aghuiga gavgafi. Ezɨ fofozir aghuiba bar a gizɨvazɨ, God arazir
aghuibar a gami.

Iesus otarir igiamra ikiava, Godɨn Dɨpenimɨn ghu
41 Azeniba zurara Iesusɨn amebam ko afeziam, God Israelia Gitazir

Dughiamɨn Isam bagha Jerusalemɨn zui.
42Ezɨ Iesus azenir 12pla ikia, arazimmɨrarame isam bagha zui.
43 Isam gɨvazɨma, an gɨn, an amebam ko afeziam uamategha nguibamɨn

zuima, aningɨn otarim Iesus Jerusalemra itima aning a gɨfozir puvatɨ.
44Aning ghaze, a ti uan namakaba ko izi. Egha aruer kamɨn ghuavɨra iti.

Egha aningmaghɨra uan namakaba koma anababar tongɨn a bagha rui.
45Egha aning an apizir puvatɨgha, a buriasa uamategha Jerusalemɨn zui.
46Dughiar mɨkezimɨn gɨn, aning Godɨn Dɨpenir avɨzimɨn an api. A tisabar

torimɨn aperaghav ikia, me baragha azangsɨzibar me gami.
47 Gumazir kaba bar an fofozim ko akar ikarvazir kaba baragha dɨgavir

kuram gami.
48 Ezɨ an amebam ko afeziam an apigha, dɨgavir kuram gami. Egha an

amebam kamaghɨn amɨgei, “Nan otarim, nɨ tizim bagha arazir kurar kamɨn
ga gami? Ga nɨ bagha bar osemegha nɨ buri.”

49 Ezɨ a kamaghɨn aningɨn azara, “Gua tizim bagha na buri? Gua ti fozir
puvatɨ, kɨ uan Afeziamɨn Dɨpenimɨn aven ikiam?”

50Ezɨ amɨgeir bizimɨnmɨngarim, aning a gɨfozir puvatɨ.
51 Egha a aningɨn akam baregha aning ko Nasaretɨn uaghiri. Ezɨ an

amebam bizir kaba baregha dagh nɨghnɨghavɨra iti.
52Ezɨ Iesus fofozir aghuim komɨkarzim sarama aghui. Ezɨ an araziba God

ko gumazamizibagh amima, me a gifonge.
Jon Iesus bagha tuavim akɨri

3
(Sapta 3:1--4:13)

Jon, Gumazamiziba Ruer Gumazim, a faragha izava Iesusɨn akam akuri
(Matyu 3:1-12;Mak 1:2-8; Jon 1:19-28)

1Dughiar kamɨn, Sisar Taiberius 15plan azenibar Romɨn atrivimɨn iti. Ezɨ
Pontius Pailat Judian Distrighɨn gavmanɨn gumazir dapanimɨn iti, ezɨ Herot
Galilin Distrighɨn gavmanɨn gumazir dapanimɨn iti. Ezɨ an aveghbuam Filip
Iturian Distrik ko Trakonitisɨn Distrighɨn gavmanɨn gumazir dapanimɨn iti,
ezɨ Lisanias Abilenen Distrighɨn gavmanɨn gumazir dapanimɨn iti.

2 Ezɨ Anas ko Kaiafas Godɨn ofa gamir gumazibar dapanimningɨn iti.
Dughiar kamɨn, Jon, a Sekaraian otarim, a gumazamiziba puvatɨzir dan-
ganimɨn itima, God uanmɨgɨrɨgɨam a ganɨngi.

3 Ezɨ Jon Jordanɨn Fanemɨn dɨpar mɨriamɨn aruava akam akura kam-
aghɨn mɨgei, “Ia uan navibagh iraghɨva rueghtɨ, God ian arazir kuraba gɨn
amadagham.”

4 Godɨn akam inigha izir gumazim Aisaian akɨnafarimɨn itir mɨgɨrɨgɨar
osirizibar mɨrara ghu, a kamaghɨnmɨgei:
“Gumazir tiarir mam gumazamiziba puvatɨzir danganimɨn dɨa ghaze,

‘Ia Ekiam bagh tuaviba azenɨva, dar kɨr.
5Danganir zariba apemɨva,

mɨghsɨaba ko akɨribagh kutɨ damagɨrɨ.
Egh tuavir ikɨzɨrɨziba,

ia dar ingarightɨ,
da voroghɨra mɨneghirɨgh.

Egh tuavir kuraba,
ia deraghvɨra da akɨr.

6Eghtɨ nguazir kamɨn gumazamiziba bar
Godɨn Akurvazimɨn ganam.’ ”

7Ezɨ Jon gumazamizir bɨzir ruasa a bagha izibav gei, “Ia kuruzir divir an-
ababa! Tina ia mɨkemezɨ ia Godɨn anɨngagharir gɨn izamimɨn arɨmangasa?

8 Ia navim gɨrazir arazibar amu. Egh ia pura Abrahamɨn ovavibar uari
arɨgh mɨkɨman markɨ. Kɨ ia mɨgei, God dagɨar kabar amightɨ da Abrahamɨn
ovavibar mɨn otivighamin gavgavim iti.

9 Sobiam datɨrɨghɨn temer povibar iti, eghtɨ temer dagher ovɨzir aghuiba
itir puvatɨziba, God bar da okeghɨva da isɨva avimmɨkɨnam.”

10Ezɨ gumazamiziba Jonɨn azara, “Ezɨ emanmaghɨra damuam?”
11 Ezɨ Jon me ikaragha ghaze, “Gumazir korotiar aven azuir pumuning

itim, a tam isɨ gumazir puvatɨzim danɨngigh. Ezɨ dagheba itiba uaghan
kamaghɨra damu.”

12 Ezɨ gavmanɨn dagɨaba isir gumaziba uaghan ruasa ize. Egha me
azangsɨgha ghaze, “Tisa, e manmaghɨra damuam?”

13Ezɨ a kamaghɨnmemɨgei, “Gumazamizibar dagɨabagh isɨn ua dagɨataba
inianmarkɨ.”

14 Ezɨ mɨdorozir gumazir maba Jonɨn azara, “Ezɨ eia, e manmaghɨn
damuam?”
Ezɨ a me ikaragha ghaze, “Gumazamizibar dagɨaba okɨmsɨva, akar

ifavaribar me gasanmarkɨ. Ia uan ingangarimɨn ivezimra initɨ deragham.”
15 Gumazamiziba bizir kabar gara men navir averiaba me ginivima me

pura nɨghnɨgha ghaze, Jon ti God Ua Gumazamiziba Iniasa Mɨsevezir Gu-
mazim?

16 Ezɨ Jon bar men nɨghnɨziba ikaragha ghaze, “Kɨ dɨpamɨn ia rue. Ezɨ
gumazir mam gɨn izam, an gavgavim bar nan gavgavim gafira. An dagarir
asuabar beniba kɨ da fɨran gavgaviba puvatɨ. A Godɨn Duam ko avimɨn ia
ruam.

3:3: Ap 13:24, 19:4 3:3: Aposel 13:24; 19:4 3:4: Aisaia 40:3-5 3:6: Sng 98:2, Ais 52:10 3:6:
Onger Akaba 98:2; Aisaia 52:10 3:7: Mt 12:34, 23:33 3:7: Matyu 12:34; 23:33 3:8: Jo 8:33,
8:39 3:8: Jon 8:33; 8:39 3:9: Mt 7:19 3:9: Matyu 7:19 3:10: Ap 2:37 3:10: Aposel 2:37
3:11: Lu 11:41, 2 Ko 8:14, Je 2:15-16, 1 Jo 3:17 3:11: Luk 11:41; 2 Korin 8:14; Jems 2:15-16; 1 Jon

3:17 3:12: Mt 21:32, Lu 7:29 3:12: Matyu 21:32; Luk 7:29 3:14: Kis 23:1,Wkp 19:11 3:14:
UaMe Ini 23:1; Ofa Gami 19:11 3:16: Mt 3:11, Ap 13:25 3:16: Matyu 3:11; Aposel 13:25



Luk 3:17 1973 Luk 3:32

17Witbamɨsevir savol andafarimɨn iti, eghtɨauanwitbamɨsɨvadardaghe-
bar arɨghɨva, witba mɨsevir dɨpenimɨn witɨn mɨseviba aviva, dar mɨseviba
avir munger puvatɨzimɨn da akuntɨma, da isiam.”

18 Jonmɨgɨrɨgɨar avɨrirmaba saramemɨgɨamen navibagh inifi. Egha Akar
Aghuimmemɨkɨri.

Herot Jon kalabus gatɨ
19 Dughiar kamɨn Herot gavmanɨn gumazir dapanimɨn ti. Egha a uan

aveghbuam Filipɨn amuim Herodias koma akui, egha arazir kurar maba
saram ami. Kamaghɨn amizɨ Jon Herodias bagha Herotɨn guam gatɨgha a
mɨkeme.

20 Herot uan arazir kurar maba ko kam sara isɨn atɨgha, Jon kalabus
gatɨghava an tiam asara.

Jon Iesus rue
(Matyu 3:13-17;Mak 1:9-11)

21 Jon gumazamiziba ruer dughiamɨn, Jon uaghan Iesus rue. Ezɨ Iesus uan
afeziam God komɨgeima, overiam kuiaghirɨzɨ,

22 Godɨn Duam bunbamɨn mɨn mɨghegha izaghiri. Ezɨ tiarir mam ove-
riamɨn otogha kamaghɨn mɨgei, “Nɨ nan Otarim. Kɨ guizbangɨra nɨ gi-
fueghava nɨ bagha bar akonge.”

Iesusɨn inaziba ko ovaviba
(Matyu 1:1-17)

23 Dughiar kamɨn Iesus uabɨ 30plan azeniba iti. Egha a uan ingangarim
maghɨram a gami. Gumazamiziba ghaze, Iesus Josepɨn otarimra. Ezɨ Josep,
a Helin otarim.

24EzɨHeli, aMatatɨn otarim. EzɨMatat, a Livain otarim. EzɨLivai, aMelkin
otarim. EzɨMelki, a Janain otarim. Ezɨ Janai, a Josepɨn otarim.

25Ezɨ Josep, aMatatiasɨn otarim. EzɨMatatias, a Amosɨn otarim. EzɨAmos,
a Nahumɨn otarim. EzɨNahum, a Eslin otarim. Ezɨ Esli, a Nagain otarim.

26 Ezɨ Nagai, Matɨn otarim. Ezɨ Mat, a Matatiasɨn otarim. Ezɨ Matatias, a
Seminɨn otarim. Ezɨ Semin, a Josekɨn otarim. Ezɨ Josek, a Jodan otarim.

27 Ezɨ Joda, a Joananɨn otarim. Ezɨ Joanan, a Resean otarim. Ezɨ Resea, a
Serubabelɨn otarim. Ezɨ Serubabel, a Sealtielɨn otarim. Ezɨ Sealtiel, a Nerin
otarim.

28 Ezɨ Neri, a Melkin otarim. Ezɨ Melki, a Adin otarim. Ezɨ Adi, a Kosamɨn
otarim. Ezɨ Kosam, a Elmadamɨn otarim. Ezɨ Elmadam, a Erɨn otarim.

29EzɨEr, a Josuanotarim. Ezɨ Josua, aElieserɨnotarim. EzɨElieser, a Jorimɨn
otarim. Ezɨ Jorim, a Matatɨn otarim. EzɨMatat, a Livain otarim.

30 Ezɨ Livai, a Simeonɨn otarim. Ezɨ Simeon, a Judan otarim. Ezɨ Juda, a
Josepɨn otarim. Ezɨ Josep, a Jonamɨn otarim. Ezɨ Jonam, a Eliakimɨn otarim.

31 Ezɨ Eliakim, a Melean otarim. Ezɨ Melea, a Menan otarim. Ezɨ Mena, a
Matatan otarim. EzɨMatata, a Natanɨn otarim. EzɨNatan, a Devitɨn otarim.

32 Ezɨ Devit, a Jesin otarim. Ezɨ Jesi, a Obetɨn otarim. Ezɨ Obet, a Boasɨn
otarim. Ezɨ Boas, a Salmonɨn otarim. Ezɨ Salmon, a Nasonɨn otarim.

3:17: Mai 4:12, Mt 13:30 3:17: Maika 4:12; Matyu 13:30 3:19: Matyu 14:3-4; Mak 6:17-18

33 Ezɨ Nason, a Aminadapɨn otarim. Ezɨ Aminadap, a Atminɨn otarim. Ezɨ
Atmin, a Arnin otarim. Ezɨ Arni, a Hesronɨn otarim. Ezɨ Hesron, a Peresɨn
otarim. Ezɨ Peres, a Judan otarim.

34 Ezɨ Juda, a Jekopɨn otarim. Ezɨ Jekop, a Aisakɨn otarim. Ezɨ Aisak,
a Abrahamɨn otarim. Ezɨ Abraham, a Teran otarim. Ezɨ Tera, a Nahorɨn
otarim.

35EzɨNahor, a Serukɨn otarim. Ezɨ Seruk, a Reun otarim. EzɨReu, a Pelekɨn
otarim. Ezɨ Pelek, a Eberɨn otarim. Ezɨ Eber, a Selan otarim.

36 Ezɨ Sela, a Kainanɨn otarim. Ezɨ Kainan, Arpaksatɨn otarim. Ezɨ
Arpaksat, a Siemɨn otarim. Ezɨ Siem, a Noan otarim. Ezɨ Noa, a Lamekɨn
otarim.

37EzɨLamek, aMetuselanotarim. EzɨMetusela, a Enokɨnotarim. EzɨEnok,
a Jaretɨn otarim. Ezɨ Jaret, a Mahalalelɨn otarim. Ezɨ Mahalalel, a Kenanɨn
otarim.

38 Ezɨ Kenan, a Enosɨn otarim. Ezɨ Enos, a Setɨn otarim. Ezɨ Set, a Adamɨn
otarim. Ezɨ Adam, a Godɨn otarim.

4
Satan Iesus gifarasa a gakaghori
(Matyu 4:1-11;Mak 1:12-13)

1Godɨn Duam bar Iesus gizɨvazɨma, a Jordanɨn Fanem ategha uamategha
Galilin Distrighɨn zui. Ezɨ Godɨn Duam a inigha gumazamiziba puvatɨzir
danganimɨn ghu.

2Danganirkamɨn Iesus40planaruebakodɨmagaribar itima, Satanbizibar
a gifari. Iesus dughiar kabar daghetam amezir puvatɨ. Ezɨ dughiar kaba
gɨvazɨmamɨtiriam an azi.

3EzɨSatankamaghɨnamɨgei, “NɨguizbangɨraGodɨnOtarim, nɨdagɨarkaba
akar gavgavim dav kemeghtɨ, da bretɨn rubuzibar mɨn otogh.”

4 Ezɨ Iesus Satan ikaragha ghaze, “Godɨn Akɨnafarim kamaghɨn mɨgei,
‘Gumazamiziba daghebara damɨva, dar gavgavimɨn ikian kogham.’ ”

5 Ezɨ Satan ua Iesus inigha danganir bar pɨn itimɨn ghuavanabogha,
zuamɨra nguazir kamɨn kantriba bar an aka.

6 Egha Satan kamaghɨn Iesus mɨgei, “Bizir kaba bar nan dafarimɨn iti,
kamaghɨn amizɨ, kɨ tina danɨngɨsɨ fueghɨva, a danɨngam. Kɨ nguibar kabar
ganamin gavgavim ko, dar bizir aghuiba nɨ danɨngam.

7 Kamaghɨn amizɨ nɨ tevimning apɨrigh nan ziam feghtɨma, kɨ bizir kaba
bar da nɨ danɨngam.”

8 Ezɨ Iesus kamaghɨn an akam ikara ghaze, “Godɨn Akɨnafarim kamaghɨn
mɨgei, ‘Nɨ uan Ekiam God, nɨ an apengara ikɨ an ziamra fam.’ ”

9Ezɨ Satan Iesus inigha Jerusalemɨn ghugha a isa Godɨn Dɨpenim pɨn mar
anefa.

10-11 Egha kamaghɨn a mɨgei, “Godɨn Akɨnafarim kamaghɨn mɨgei, ‘A
nɨ bagh uan enselba akar gavgavim me mɨkɨmtɨma me deraghvɨra nɨn
ganam. Eghmeuandafaribar nɨ fueghtɨ, nɨuandagarimdagɨatamgaseghan
kogham!’ Kamaghɨn amizɨ, nɨ guizbangɨra Godɨn Otarim, nɨ kagh ikɨ uabɨ
ekunigh.”

12Ezɨ Iesus an akam ikaragha ghaze, “Godɨn Akɨnafarim kamaghɨnmɨgei,
‘Nɨ uan Ekiam Godɨn Araziba tuisɨgh a gɨfoghsɨ an gavgavim bagh azangan
markɨ.’ ”

13 Ezɨ Satan ifavarir kaba bar Iesus gamigha gɨvagha anetaki. A Iesus
ategha ghua dughiar igharazim baghamɨzuai.

Iesus Galilin Distrighɨn ghua Godɨn Duamɨn
gavgavimɨn

ingangarim gami
(Sapta 4:14--9:50)

Iesus Galilin ghughavamaghɨra uan ingangarim gami
(Matyu 4:12-17;Mak 1:14-15)

14 IesusGodɨnDuamɨngavgavimɨnauamateghaGalilinDistrighɨnghu. Ezɨ
an akam barmoghɨra nguibabar ghu.

15Egha a God komɨgeir dɨpenibar men sure gamima, me bar an ziam fe.

Nasaretɨn itir gumazamiziba
Iesusɨn aghua

(Matyu 13:53-58;Mak 6:1-6)
16 Ezɨ Iesus ikiava aghungizɨ naghɨn Nasaretɨn ghu. Egha Sabatɨn

dughiamɨnaGodkomɨgeir dɨpenimɨnaven ghu, kar arazir a zuraramamim.
A tugha Godɨn Akɨnafarim dɨponasava ami.

17 Ezɨ me Godɨn akam inigha izir gumazim Aisaian akɨnafarir rɨghizim a
ganɨngi. Ezɨ Iesus akɨnafarir rɨghizir kam onegha, mɨgɨrɨgɨar kamɨn api:

18-19 “God Akar Aghuim onganarazibagh amir gumazamizibav kɨnasa na
mɨsevegha,

borem nan dapanim ginge,
kamaghɨn amizɨ, Ekiamɨn Duam nan iti.

Egha uaghan akam akunasa na amada,
eghtɨ kɨ kamaghɨnmemɨkɨm suam,

gumazir damazir kuraba ua ganam.
Eghtɨ kalabusɨn itir gumazamiziba ko gumazir osɨmtɨzibar apengan itiba,

kɨme bagh kalabusɨn tiar akam kuightɨ,
me kalabus ategh fɨrighɨreghmangam.

Kɨ kamaghɨnmemɨkɨmam,
Ekiam gumazamizibagh ifongezir dughiam,

an otogha gɨfa.”
20Ezɨ Iesus akɨnafarim uam a righa, a isava ingangarir gumazim ganigha

apera. Ezɨmebarmoghɨra God komɨgeir dɨpenimɨn aven pamtemɨn an gari.
21 Ezɨ a kamaghɨn me mɨgei, “Datɨrɨghɨn Godɨn mɨgɨrɨgɨar ia oraghizim, a

guizbangɨram oto!”
22 Ezɨ me an akabagh ifongeghava nɨghnɨzir avɨribar akar aghuir a

mɨkemezibagh ami, eghame kamaghɨn azara, “Kar ti Josepɨn otarimra o?”

23 Ezɨ Iesus kamaghɨn me mɨgei, “Ia ti akar isɨn zuir kam na mɨkɨmam,
‘Dokta, nɨ uabɨ uanmɨkarzim akɨrigh!’ Egh e oraghizir bizir nɨKaperneamɨn
amiziba, nɨ kagh uaghan uan nguibamɨn dar amu.”*

24Egha a mɨgɨa ghuavɨra ikiava kamaghɨnmɨgei, “Kɨ guizbangɨra ia mɨgei,
Godɨn akam inigha izir gumaziba, men adarazi me baraghan aghua.

25 Kɨ guizbangɨra ia mɨgei, Elaijan dughiamɨn, amuir odiarir bar avɨrim
Israelɨn iti. Ezɨ amozim izir puvatɨgha ghua azenir pumuning ko mɨkezim
ko azenir akuamɨn oto. Ezɨ dagheba bar puvatɨzir dughiam bar nguibabar
oto.

26 Ezɨ God Israelɨn amizitam bagha Elaija amadazir puvatɨ. A Saidonɨn
danganir aven itir nguibar mam, Sarefetɨn itir amuir odiarim baghavɨra
anemada.

27EzɨGodɨnakaminigha izir gumazimElisandughiamɨn, lepanarɨmariam
itir gumazir avɨrim Israelɨn ti. Ezɨ God men tav gamizɨma a zuegha derazir
puvatɨ. EzɨNamanra,Godagamizɨmaazueghadera, aSiriangumazirmam.”

28 Ezɨ gumazamizir God ko mɨgeir dɨpenimɨn aven itiba bar bizir kam
bareghamen naviba Iesus baghamen isi.

29 Egha me dɨkavigha, Iesus batoghezɨma a nguibam ategha azenan
ghuzɨma,mea inighanguibarekiamitirmɨghsɨaravarirkonimɨnanekunasa
zui.

30Ezɨ amen tongɨn ghuamunagh otogha ghu.
Iesus duar kuram gumazirmam

dama batoke
(Mak 1:21-28)

31 Iesus Galilin Distrighɨn aven itir nguibam, Kaperneamɨn ghuaghiri.
Egha Sabatɨn dughiamɨn, a gumazamizibar sure gami.

32 Ezɨ an akaba gavgavim dar itima, me an suren mɨgɨrɨgɨaba baragha
dɨgavir kuram gami.

33Ezɨduar kuramapazazir gumazirmam, aGodkomɨgeir dɨpenimɨnaven
ikia, pamtemɨn dɨa kamaghɨnmɨgei,

34 “Iesus, Nasaretɨn gumazim, nɨ manmaghɨra e damuasa ize? Nɨ e
gasɨghasɨghasa izi? Kɨ nɨ gɨfo, nɨ Godɨn damazimɨn zuezir gumazim!”

35 Ezɨ Iesus an atara a mɨgɨa ghaze, “Nɨ nɨmɨra ikɨ! Egh gumazir kam
ategh azenan izɨ!” Ezɨ duar kurar kam men damazibar gumazim akunigha
azenimɨn iza gumazim gasɨghasɨghizir puvatɨ.

36 Ezɨ me bar aguaghfagha uarira uariv gei, “Eei, kar mɨgɨrɨgɨar manam?
An akar gavgavimɨn duar kuraba batoghezɨma da azenan izi.”

37Ezɨ an amizir bizir kaba, dar mɨgɨrɨgɨam bar nguibabar ghu.
Iesus Pitan asamim akɨrizɨma a ghuamaghe
(Matyu 8:14-15;Mak 1:29-31)

38 Egha Iesus God ko mɨgeir dɨpenim ategha Saimonɨn dɨpenimɨn ghu.
Ezɨ Saimonɨn asamim arɨava mɨkarzim puvɨra feima, me an akurvaghasa
Iesusɨn azai.

39Ezɨ Iesus amizimɨn mɨn tugha aviragha akar gavgavimɨn an arɨmariam
batoghezɨma, arɨmariam ghu. Ezɨ amizim zuamɨra dɨkavighava me bagha
daghebagh amuavame ganɨdi.

Iesus gumazamizir avɨribagh amizɨ,
me ua dera

(Matyu 8:16-17;Mak 1:32-34)
40 Ezɨ aruem ghuaghirima, gumazamiziba me gumazir arɨmariar

igharaghagarir avɨriba inigha Iesusbagha ize. Ezɨavaghvaghauandafariba
me gisɨn arɨzimame ghuamazi.

41 Egha a uaghan duar kurabagh ami da gumazamiziba ataghɨragha
azenan iza kamaghɨn dei, “Nɨ Godɨn Otarim!” Duar kuraba fo, kar God
Gumazamiziba Ua Me Iniasa Mɨsevezir Gumazim. Kamaghɨn amizɨ Iesus
mɨkɨman dar anogoroke.

Iesus nguibar igharazibagh arui
(Mak 1:35-39)

42 Amɨnim tirazɨma, Iesus gumazamiziba puvatɨzir danganimɨn ghu. Ezɨ
gumazamiziba a buria ghua a batogha, an anogorogha ghaze, a me ategh
mangan kogham.

43 Ezɨ a kamaghɨn me mɨgei, “God Akar Aghuim akunasa na amada.
Kamaghɨn amizɨ kɨ nguibar igharaziba uaghan dar mangɨ God Bizibagh
Ativamin Dughiamɨn Akar Aghuim akunam.”

44Egha a Judian Distrighɨn God komɨgeir dɨpenibar akam akura ghuavɨra
iti.

5
Iesus faragha diazir suren gumaziba
(Matyu 4:18-22;Mak 1:16-20)

1Dughiar mamɨn Iesus Genesaretɨn dɨpar akarer mɨriamɨn tughav itima,
gumazamiziba anekuvagha Godɨn akam barasi.*

2Ezɨadɨparmɨriamɨngarima, osiriba isir gumazibarbotɨnpumuningpura
iti. Aningɨn ghuaviba uan iver ekiaba rue.

3Ezɨ Iesus botɨnmamɨn ghuavanabo, kar Saimonɨn bot. Egha an azaragha
ghaze, nɨ tong a gɨsɨvaghtɨma a dɨpar mɨriam atakigh. Ezɨ a bot gaperaghav
ikia gumazamizibar sure gami.

4 Iesus mɨkemegha gɨvagha Saimon mɨgei, “Nɨ bot gisɨvagh dɨpar konimɨn
mangɨva iver ekiaba osiriba bagh da akunigh.”

5 Ezɨ Saimon an akam ikaragha ghaze, “Ekiam, e dɨmagarir kamɨn ingara
ghua bar osiritam inizir puvatɨ. Ezɨ nɨ mɨgeima kamaghɨn kɨ iver ekiaba
akunam.”

6Eghame Iesus mɨkemezɨmoghɨn amigha, osirir bar avɨriba inizɨmamen
iver ekiabamaghɨra akarasava ami.

7 Ezɨ me uan namakar botɨn igharazimɨn itiba me gikarizɨmame iza men
akura, egha me iza botɨn pumuning uaghara aning gaghuizɨma aning bar
izɨvagha osemeghamaghɨra dɨpamɨn ghuaghiri.

8-10 Ezɨ Saimon Pita ko a ko iti darasi, me osirir me inizir kabar ganigha
dɨgavir kuram gami. Saimonɨn roroamning Jems ko Jon, Sebedin otarimn-
ing. Aning Saimon ko ingarir gumazimning, aning uaghan dɨgavir kuram
gami. Kamaghɨn amizɨ Saimon kamaghɨn ganigha, tevimning apɨrigha
Iesusɨn suemningɨn boroghɨn irɨ. Egha ghaze, “Ekiam, kɨ gumazir arazir
kurabagh amim! Kamaghɨn amizɨ nɨ na ateghmangɨ.”
Ezɨ Iesus kamaghɨn Saimon mɨgei, “Nɨ atiatingan markɨ, datɨrɨghɨn ikegh

mangɨ, nɨ gumazamiziba iniam.”
11Ezɨ me uan botba mɨkɨrvegha, dɨpar dadarimɨn ghuavanega, biziba bar

da ategha Iesusɨn gɨn zui.
Gumazir lepan arɨmariam itim
(Matyu 8:1-4; Mak 1:40-45)

12 Iesus nguibar ekiar mamɨn itima, gumazir mam lepan arɨmariam bar
anegɨrizɨma, a izava oto. Egha a Iesusɨn apigha ira uan guam nguazim
mɨtuagha kamaghɨn a mɨgei, “Ekiam, nɨ fueghɨva na damightɨ, kɨ Godɨn
damazimɨn zuegh ua deraka.”†

13 Ezɨ Iesus uan agharim isa gumazir kam gatɨgha ghaze, “Kɨ ifonge. Nɨn
mɨkarzim zuegh, ua deragh.” Ezɨma lepan arɨmariam zuamɨra anetaki.

14 Egha Iesus akar gavgavim a ganɨga ghaze, “Nɨ tav mɨkɨman markɨ.
Egh mangɨ, uabɨ Godɨn ofa gamir gumazimɨn akagh, egh Moses mɨkemezɨ
moghɨn, nɨ uabɨ zueghsɨ ofa damu. Eghtɨ gumazamiziba fogh suam, nɨn
arɨmariam gɨfa.”

15Ezɨ Iesus amizir bizir kabar eghaghanim bar mar ghu. Kamaghɨn amizɨ
gumazamizir avɨrim a baraghɨvamen arɨmariaba ua deraghasa izi.

16 Ezɨ Iesus zurara me ataghɨragha ghua, gumazamiziba itir puvatɨzir
danganimɨn ikia God komɨgei.

Iesus gumazir soroghafariba amɨrazim gamizɨma a dera
(Matyu 9:1-8; Mak 2:1-12)

17 Dughiar mamɨn Iesus gumazamizibar sure gamima, Farisiba ko Ju-
dan Arazibagh fozir gumaziba, me Galilin Distrik ko Judian Distrighɨn
itir nguibaba bar, ko Jerusalemɨn nguibamɨn ikegha iza apiaghav iti. Ezɨ
Ekiamɨn gavgavim uaghan iti, kamaghɨn Iesus men arɨmariabar amutɨ da
deragham.

18 Ezɨ gumazir maba soroghafariba amɨrazir gumazir mam inigha
akuriam gatɨgha a inigh dɨpenimɨn avenmangɨ Iesusɨn guamɨn anerɨghasa.

19 Ezɨ gumazamiziba bar avɨraseme. Ezɨ me aven mangan iburagha
dɨpenir siriamɨn ghuavanabogha dɨpenir siriamɨn torim gamigha benibar
an akuriam dafagha, nɨmɨra anetaghɨrazima a ghuaghira gumazamizir
okoruamɨn tongɨn Iesusɨn guamɨn anetɨ.

20Ezɨ Iesus gumazir kabar nɨghnɨzir gavgavimɨn ganigha kamaghɨnmɨgei,
“Namakam, kɨ nɨn arazir kuraba gɨn amada.”

21 Ezɨ Farisiba ko Judan Arazibagh fozir gumaziba maghɨra uan navir
averiabar aven nɨghnɨsi, “Kar gumazir manam Godɨn danganim iniasa
mɨgɨrɨgɨar kam gami? Gumazir kɨnitam arazir kuraba gɨn amangam, o
puvatɨ? God uabɨra.”

22Ezɨ Iesusmen nɨghnɨzibagh foghamen azara, “Ia tizim bagha bizir kaba
uan navir averiabar aven dagh nɨghnɨsi?

23 Kɨ akar manam mɨkɨmam? Pura gumazir kɨnitam kamaghɨn mɨkɨm
suam, kɨ nɨn arazir kuraba gɨn amada. Egh uaghan gumazir kɨnitam
kamaghɨnmɨkɨman kogham, nɨ dɨkavighmangɨ ua deragh.

24Kɨ arazir kam damightɨma, ia ganigh fogham, Gumazamizibar Otarim a
nguazir kamɨn arazir kuraba gɨn amangamin gavgavim iti.”
Egha kamaghɨn gumazir soroghafariba amɨrazim mɨgei, “Kɨ nɨ mɨgei, nɨ

dɨkavigh uan akuriam inigh dɨpenimɨnmangɨ.”
25Ezɨ a zuamɨra men damazibar dɨkavigha, irɨghav ikezir akuriam inigha

uan nguibamɨn ghuava Godɨn ziam fe.
26 Ezɨ me bar dɨgavir kuram gamigha Godɨn ziam fe. Egha agorogem me

gizɨvazɨme kamaghɨnmɨgei, “E datɨrɨghɨn bizir bar igharagha garibar gari.”
Iesus uabɨn gɨnmangasa Livain dei
(Matyu 9:9-13;Mak 2:13-17)

27Bizir kabar gɨn Iesus ghua garima, gavmanɨndagɨaba isir gumazirmam,
an ziamLivai, a uandagɨaba isir dɨpenimgaperaghav iti. Ezɨ Iesus kamaghɨn
amɨgei, “Nan gɨn izɨ.”‡

28Ezɨ Livai dɨkavigha, biziba bar da ategha an gɨn zui.
29EghaLivai isar ekiam Iesus baghauandɨpenimɨnaneru. Ezɨdagɨaba isir

gumazir avɨrim ko gumazir maba sara iza me koma api.
30Ezɨ Farisiba ko Judan Arazibagh fozir gumazibar adarasi, memɨgɨrɨgɨar

mabar Iesusɨnsurengumazibaghami, “Ia tizimbaghadagɨaba isir gumaziba
ko arazir kurabagh amir gumaziba koma api?”§

31Ezɨ Iesusmen akam ikaragha ghaze, “Arɨmariaba puvatɨzir gumazamiz-
iba, me dokta bagha zuir puvatɨ. Gumazamizir arɨmariaba itibara dokta
bagha zui.

32 Kɨ Godɨn damazimɨn derazir gumazamiziba bagha izezir puvatɨ. Kɨ,
gumazamizir arazir kurabagh amiba navibagh iraghasa, kɨ ize.”

Dagheba ataghɨrazir arazimɨn azangsɨzim
(Matyu 9:14-17;Mak 2:18-22)

33 Ezɨ me kamaghɨn a mɨgei, “Jonɨn suren gumaziba, me zurara God ko
mɨkɨmasa dagheba ataghɨrasi. Ezɨ Farisin suren gumaziba uakan. Ezɨ
nɨnanaba apamamaghɨra iti.”

34Ezɨ Iesusmenakam ikaraghaghaze, “Gumazir amuimɨn ikiamim, a ia ko
ikɨtɨ, ia a bagha izezir gumazibav kɨmtɨmedagheba ategham, o puvatɨgham?
Puvatɨgham.

35 Gɨn dughiam izɨtɨma gumazir amuimɨn ikiamim, me me dama a inigh
mangɨtɨma, dughiar kabar me dagheba ataghɨragham.”

36 Egha Iesus akar isɨn zuir kamɨn me geghari, “Gumazitamɨn korotiar
ghurim torim an ikɨtɨ, a korotiar igiatam abigh, inir avɨzir kam isɨ, korotiar
ghurim dukuagh a isamanmarkɨ. A kamaghɨn damightɨ, korotiar igiar kam
arɨzigham. Eghuaghan iniravɨzir igiarkorotiarghurimdukuagha isamizim,
korotiar ghurimɨnmɨn ganan kogham.

37Eghtɨ gumazitamwainɨn igiam inigh, a isɨva asɨzir inirmɨsevir ghuritam
guruighan kogham. A kamaghɨn damightɨ, wainɨn dɨpam gɨn buva anangɨva
5:24: Jo 5:8 5:24: Jon 5:8 ‡ 5:27: Ziar kam Livai, ti Matyun ziar igharazirmam. NɨMatyu 9:9ɨn

asɨzir inir ghurir kam abightɨ, wainɨn dɨpam nguazim giregham. Eghtɨwain
ko asɨzir inim vɨrara ikuvigham.

38 A kamaghɨn damuan kogham. A wainɨn igiam, wainɨn mɨsevir igiam
gurigh.**

39 Egh gumazim wainɨn ghurim amegh, igiam gifueghan kogham. Egh a
kamaghɨnmɨkɨm suam, ‘Ghurim a dera.’ ”

6
Iesus uabɨ Sabatɨn Ekiam
(Matyu 12:1-8; Mak 2:23-28)

1Sabatɨnmam, Iesus uan suren gumaziba ko raizɨnmɨngarir daghermam
wit, me an kuriabagh aruava, an suren gumaziba witɨn ovɨziba isa uan
dafaribar dar inibamɨsɨva da api.

2 Ezɨ Farisin maba kamaghɨn mɨgei, “Ia manmaghsua arazir kam gamua
Sabatɨn arazimɨn gɨn zuir puvatɨ?”*

3 Ezɨ Iesus me ikaragha ghaze, “Ia ti Devit fomɨra amizir arazimɨn
eghaghanimɨnganizir puvatɨ? Devit dughiar kamɨnuanadarazi komɨtiriam
men azi,

4 ezɨ Devit Godɨn Purirpenimɨn aven ghua me ofa damuasa atɨzir bretɨn
rubuziba inigha uan adarazi ko me da ame. E fo, me bretɨn kabar aman
kogham.”

5 Egha Iesus kamaghɨn me mɨgei, “Gumazamizibar Otarim a Sabatɨn
dughiamɨn Ekiam.”

Iesus Sabatɨn dughiamɨn dafarir ekonezir gumazim gamizɨ a ua dera
(Matyu 12:9-15;Mak 3:1-6)

6 Sabatɨn dughiar igharazim Iesus God ko mɨgeir dɨpenimɨn aven ghugha
mensure gami, ezɨ gumazirmammen tongɨn iti. Andafarir guvimekonegha
an areme.

7 Farisin maba ko Judan Arazibagh fozir gumaziba an arazitamɨn apigh,
akam a gasasa bar deravɨra an gari. Me kamaghsua, a Sabatɨn arɨmariaba
batogham, o?

8 Kamaghɨn amizɨ Iesus men nɨghnɨzibagh fogha dafarim ekonezir gu-
mazim mɨgei, “Nɨ dɨkavigh men damazibar tughtɨ me bar nɨn ganika.” Ezɨ
a dɨkavigha tughav iti.

9 Ezɨ Iesus me mɨgɨa ghaze, “Kɨ ian azai, arazir manam Sabatɨn dera? E
arazir aghuimdamuam, o arazir kuramdamuam, o gumazimɨnakuragham,
o e a gasɨghasɨgham?”

10Egha a bar men ganigha gumazimmɨgei, “Nɨ uan dafarim onegh.” Ezɨ a
uan dafarim onezɨma an dafarim barmoghɨra ua dera.

11 Ezɨ me bizir kam bangɨn atara, egha uarira uariv gɨa ghaze, e arazir
manatam Iesus damuam.

Iesus 12pla aposelbamɨsefe
(Matyu 10:1-4; Mak 3:13-19)

12 Dughiar kamɨn Iesus God ko mɨkɨmasa mɨghsɨamɨn ghuavanabogha,
God komɨgeima amɨnim a bangɨn tira.

13 Amɨnim tirazɨma, a uabɨn gɨn aruir gumazibar diazɨ me izezɨ, a 12pla
amɨseveghamaghɨra ziam aposelbame gatɨ:

14 Saimon (Iesus Pita a gatɨ) ko an dozim Andru, Jems, Jon, Filip, Bar-
tolomyu,

15Matyu, Tomas, Jems Alfiusɨn otarim, Saimon, a Selotbar gumazir mam,
16 Judas Jemsɨn otarim, ko Judas Iskariot, gumazir gɨn Iesus isa apanibagh

anɨngizim.
Iesus arɨmariaba batosi
(Matyu 4:24-25;Mak 3:7-12)

17-18 Egha Iesus uan suren gumaziba ko ghuaghira danganir zarimɨn tu.
An gɨn aruir gumazamizir avɨrim iti. Ezɨ maburan avɨrir Jerusalem ko Tair
ko Saidonɨn Ongarir dadarim, ko Judian aven itiba bar, Iesus baraghɨva
men arɨmariaba ghuamaghasa me ize. Ezɨ gumazamizir duar kuraba
asɨghasɨghiziba, ua dera.

19 Ezɨ gavgavim Iesus ategha azenan ghua gumazamizibagh amima me
ghuamazi, kamaghɨn amizɨ, me barmoghɨra Iesusɨnmɨkarzimɨn suighasa.

Iesus ghaze, onganarazibagh amiba
me bar akongegh

(Matyu 5:1-12)
20Ezɨ Iesus kogha uan gumazir an gɨn aruibar gara kamaghɨnmɨgei:

“Ia biziba puvatɨziba, ia God Bizibagh Ativamin Dughiamɨn aven iti,
kamaghɨn ian naviba deragh.

21 Ia datɨrɨghɨnmɨtiriam aziba, ia gɨn izɨvagham,
kamaghɨn ian naviba deragh.

Ia datɨrɨghɨn azi darasi, ia gɨn akam,
kamaghɨn ian naviba deragh.

22Me ian gantɨ ia Gumazamizibar Otarimɨn gɨnmangɨtɨma,
men naviba ia bagh bar ikuvigham.

Eghme ia batoghɨva pazɨ ia damuva ian ziabagh asɨghasɨgham.
Bizir kaba ia bativtɨ ian naviba deragh.

23Menafeziaba fomɨrakamaghɨraGodɨnakaminigha izir gumazibaghamizɨ
moghɨn, me ia gami.

Ia uaghan ivezir ekiam Godɨn Nguibamɨn a iniam.
Kamaghɨn amizɨ dughiar kam otoghtɨ,

ia bar akongeghɨva
agorogem sara pɨn uari akun.

24 Ia bizir avɨriba itiba, ia datɨrɨghɨn navir aghuim inigha gɨfa,
kamaghɨn ia ikuvigham.

25 Ia dagher avɨriba itiba, ia gɨnmɨtiriam ian agham,
kamaghɨn ia ikuvigham.

Ia datɨrɨghɨn ati darasi, ia gɨn arangɨva temeribagh ruam,
kamaghɨn ia ikuvigham.

26Gumazamizibamɨgɨrɨgɨar aghuibar ia damutɨ,
ia bar ikuvigham.

Fomɨramen inaziba akam inigha izir gumazir ifaribamɨgɨrɨgɨar aghuibame
gami.

Kamaghɨra, gumazamizibame barmɨgɨrɨgɨar aghuiba ia damutɨ,
ia bar ikuvigham.”

Arazir apanibagh ifongeziba
(Matyu 5:38-48)

27 Iesus ua kamaghɨn mɨgei, “Ia na barazi darasi, kɨ kamaghɨn ia mɨgei, ia
uan apanibagh ifongegh, egh ia gifongezir puvatɨziba, ia arazir aghuibarme
damu,

28eghmɨgɨrɨgɨar kurabar ia gamir darasi, iamɨgɨrɨgɨar aghuibarme damu,
egh paza ia gamir darasi, ia me bagh afeziam komɨkɨm.

29Eghtɨ tav ian koviatamapezeghtɨ, ia koviar vuemsara a danɨngigh. Eghtɨ
tav ian korotiar azenan azuim inightɨ, nɨ uaghan aven itir korotiam sara an
takigh.

30Egh tav biziba bagh ian azangsɨghtɨ, ia a danɨngigh. Egh te ian biziba ini,
ia ua da baghmɨkɨmɨvame dama da inianmarkɨ.

31 Ia arazir aghuir me ia damuamin ia ifongeziba, ia arazir kabara me
damu.

32 “Egh ia gumazir ia gifongezibara ifueghɨva ia ivezir manatam iniam?
Puvatɨ. Arazir kurabagh amibauaghankamaghɨramami. Me,me gifongezir
daraziragh ifonge.

33 Ia deraghvɨra deragha ia gamir darazigh ami, kamaghɨn amizɨ ia arazir
aghuir manam gami? Gumazamizir arazir kurabagh amiba uaghan kam-
aghɨram ami.

34 Ia pura uan biziba me danɨng, egh nɨghnɨgh suam, me ti da ikar-
vagham, egh ia manmaghɨn arazir aghuitam damigham? Gumazamizir
arazir kurabagh amiba me uaghan ghaze, kɨ gumazir kurar igharazim uan
biziba a danɨngtɨ, a gɨn ua da ikarvagham.

35 Ia uan apanibagh ifuegh deravɨra me damu, biziba pura me danɨngɨva,
uamategh da ikarvaziba inisɨ nɨghnɨghan markɨ. God arazir aghuiba gu-
mazir arazir kurabagh amiba ko gumazir a mɨnabir puvatɨzibagh ami.
Kamaghɨn amizɨ, gɨn ian ivezim bar ekeveghtɨ, ia Godɨn Bar Pɨn Itimɨn
boribar mɨn ikiam.

36Afeziamɨn apangkuvimɨnmɨrara, ia apangkuvim ikɨ.”
Igharaz darazir araziba

tuisɨghanmarkɨ
(Matyu 7:1-5)

37 Iesusuakamaghɨnmɨgei, “God ia tuisɨgh ian ikuraghankoghsɨ, iamunen
araziba tuisɨghanmarkɨ, egh suammen araziba ikufi. Ivezir kuramanɨngan
markɨ, eghtɨ God ivezir kuram ia danighan kogham. Ia men arazir kuraba
gɨn amadaghtɨ, God ian arazir kuraba gɨn amadagham.

38 Ia bizibar anɨngtɨ, God ia danɨngam. Nɨn mɨnem bar deravɨra
izɨvaghtɨma, a biziba isɨ mɨkebabar amangɨva, dagh asavkon, eghtɨ da irɨ
magɨrɨ ian apozibar inibagh iram. God bizir izɨvɨrɨziba, ia ganɨdi moghɨn ia
igharaz darazir anɨng.”

39 Iesus uaghan akar isɨn zuir mam sara me mɨkeme, “Gumazir damazir
kuram damazir kurar igharazitamɨn suiragh mangam, o? Aning vɨrara
mozimɨnmagɨrɨgham.

40 Suren gumazim, uan tisa gafirazir puvatɨ. Ezɨ suren gumazir bar
deravɨra uan sure agɨvazim, a uan tisanmɨrara ghu.

41Tizimbagha,mɨnezir barmuziarimnɨnaveghbuamɨndamazimɨn itima,
nɨ an gara egha temer ararir ekiar nɨn damazimɨn itimɨn garir puvatɨ?

42 Ter ararir ekiam nɨn damazimɨn ikɨtɨ, nɨ manmaghɨn uan aveghbuam
mɨkɨm suam, ‘Aveghbuam, kɨ nɨn damazimɨn itir mɨnezim batuegham?’ Nɨ
bar ifari! Nɨ faraghɨvɨra ter ararir nɨn damazimɨn itim asigh, egh deragh
ganɨvamɨnezir nɨn aveghbuamɨn damazimɨn itim asigh.”

Temem ko an ovɨzim
(Matyu 7:16-20; 12:33-35)

43Egha Iesus ua kamaghɨnmɨgei, “Temer aghuitamovɨzir kuratambatezir
puvatɨ, kamaghɨra temer kuratam ovɨzir aghuitam batezir puvatɨ.

44Gumazamiziba temer ovɨzibar gara fogha ghaze, temer aghuim o temer
kuram. Me fighɨn ovɨziba temer ataghatarimɨn da kuari puvatɨ. Egha me
wainɨn ovɨziba temer ataghatarir muziarir kuramɨn da isir puvatɨ.

45 Gumazimɨn navir averiamɨn ikezir biziba, an akatorim dav gei. Ka-
maghɨn amizɨ gumazir aghuim bizir aghuiba an navir averiamɨn ikegha
otivaghiri. Ezɨ gumazir kuram bizir kuraba an navir averiamɨn ikegha
otivaghiri.”

Dɨpenimɨn ingarir gumazir dɨkɨriam
ko onganim

(Matyu 7:24-27)
46 Iesus ua kamaghɨn mɨgei, “Ia tizim bagha ‘Ekiam’ na garɨsi, egha kɨ

mɨgeir biziba ia dagh amir puvatɨ?
47 Tina na bagha iza nan mɨgɨrɨgɨaba baragha dagh ami, kɨ an araziba ian

akagham.
48Amati gumazim dɨpenimɨn ingara, an okora bar vɨn ghuaghira dagɨam

gisɨn ter akɨniba kuni. Dɨpenir kamme bar deravɨram an ingari. Kamaghɨn
amizɨma aperiamɨn dughiam, dɨpam dɨpenir kamɨn aven ghuzɨma a nuigh-
nuizir puvatɨ.

49 Ezɨ gumazir nan mɨgɨrɨgɨaba baragha dar gɨn zui puvatɨzim, a mati
gumazim uan dɨpenim nguazir kɨnim ko bizitam gisɨn an ingarizir puvatɨ.
Eghtɨ dughiar aperiam otoghamim dɨpenir kam bɨraghtɨma, a irɨgh bar
ikuvigham.”

7
Mɨdorozir gumazir dapanimɨn nɨghnɨzir gavgavim
(Matyu 8:5-13)

1 Iesus bizir kabar gumazamizibav kemegha gɨvagha, Kaperneamɨn aven
zui.

2 Ezɨ 100plan mɨdorozir gumazibar garir gumazir dapanir mam iti. An
ingangarir gumazir a bar ifongezim, arɨava aremeghasava ami.

3Ezɨmɨdorozir gumazirdapanirkamIesusamizirbizibabaregha, Judabar
gumazir aruar maba Iesus baghame amangi.

4-5Ezɨ me Iesus bagha izegha a gaghora kamaghɨn amɨgei, “Gumazir kam
en gumazamiziba bar me gifonge. Egha e bagha God ko mɨgeir dɨpenimɨn
ingari. Kamaghɨn amizɨ gumazir kam akurvazim baghava ami, nɨ an
akuragh.”

6 Ezɨ Iesus tagha me ko zui. A ghua dɨpenimɨn boroghɨn otozɨ, mɨdorozir
gumazir dapanim uan namakaba amangizɨ me kamaghɨn a mɨgei, “Ekiam,
kɨ gumazir aghuir manam, nɨ nan dɨpenimɨn aven izam? Nɨ nan dɨpenimɨn
aven izanmarkɨ. Nɨ pazɨ uabɨ damuanmarkɨ.

7-8Kamaghɨn amizɨ kɨ uabɨ nɨ bagh mɨgɨrɨgɨam inigh izan kogham. Kɨ uabɨ
mɨdorozir gumazir mabar apengan iti, egha uabɨ mabar garima, me nan
apengan iti. Egh kɨ me mɨkɨm suam, ‘Ia mangɨ,’ eghtɨ me mangam. O, kɨ me
mɨkɨmsuam, ‘Ia izɨ.’ Eghtɨme izam. Egh kɨuan ingangarir gumazitammɨkɨm
suam, nɨ ingangarir kam damu, eghtɨ an a damuam. Egha kɨ fo, nɨ mɨkɨmtɨ,
nan ingangarir gumazim ua deragham.”

9Ezɨ Iesus kamaghɨn oregha, dɨgavir kuram gamigha, raghɨrɨgha gumaza-
mizir a gɨn zuibav gei, “Kɨ ia mɨgei, kɨ Israelɨn aven kamaghɨn nɨghnɨzir
gavgavim itir gumazitamɨn ganizir puvatɨ.”

10 Ezɨ gumazir amadaziba uamategha dɨpenimɨn ghua ingangarir gu-
mazimɨn garima a dera.

Amuir odiarimɨn otarim ua dɨkafi
11 Egha gɨn Iesus nguibar ziam Nainɨn zui. Ezɨ an suren gumaziba ko

gumazir avɨrim an gɨn zui.
12 Egha a nguibar kamɨn tiar akar ekiar kamɨn boroghɨn ghua garima,

gumazir maba gumazir kuam gisaghpugha nguibar ekiamɨn ikegha azenan
izi. Gumazir aremezir kamnagh, an amizir pam aremezimɨn otarir vamɨra.
Ezɨ nguibar ekiar kamɨn itir gumazir avɨrim amuir odiarir kam ko iti.

13 Ezɨ Iesus an gara bar an apangkuvigha kamaghɨn a mɨgei, “Nɨ arangan
markɨ.”

14 Egha Iesus roghɨra ghua gumaziba isaghpughav itir boksiamɨn suira.
Ezɨ a gisaghpughav itir gumaziba voroghɨra mɨtivighav iti. Ezɨ a kamaghɨn
gumazir igiamɨnmɨgei, “Gumazir igiam, kɨ nɨmɨgei, nɨ dɨkafigh.”

15Ezɨ gumazir aremezim dɨkavigha maghɨra mɨgeima, Iesus uam a isa an
amebam ganɨngi.

16 Ezɨ me kamaghɨn ganigha bar dɨgavir kuram gamigha, Godɨn ziam fa
ghaze, “Godɨn akam inigha izir gumazir ekiar mam en tongɨn oto.” Eghame
ghaze, “God uan gumazamizibar akurvaghasa ize.”

17 Ezɨ Iesus amizir bizir kamɨn eghaghanim bar Judian Distrik ko an
boroghɨn itir nguibaba sara ghu.

Gumazamiziba Ruer Gumazim Jon,
a Iesus bagha azangsɨsi

(Matyu 11:2-19)

18Ezɨ Jon, Gumazamiziba Ruer Gumazim, an suren gumaziba, bizir kabar
gun bar amɨkeme. Ezɨ a uan suren gumazir pumuningɨn diagha,

19 Ekiam Iesusɨn azangsɨghasa aning amada, “Ti nɨrara, gumazir
God faragha amangasa mɨkemezim? O, e ti ua gumazir igharazitam
mɨzuamam?”

20 Ezɨ gumazimning Iesus bagha izegha, kamaghɨn a mɨgei, “Jon, Gu-
mazamiziba Ruer Gumazim nɨn azangsɨghasa ga amada, ‘Ti nɨrara, gu-
mazir God faragha amangasa mɨkemezim? O, e ti ua gumazir igharazitam
mɨzuamam?’ ”

21Ezɨdughiarkamnaghɨra Iesus gumazamizir arɨmariaba itiba gamuavɨra
itima, me ghuamazi. Egha duar kuraba batogha gumazir damazir kurar
avɨribagh amima, me ua gari.

22 Kamaghɨn amizɨ, Iesus Jonɨn suren gumazimningɨn akam ikaragha
ghaze, “Gua uamategh mangɨ bizir gua ganigha oraghizibar gun Jon
mɨkemegh, ‘Gumazamizir damazir okavɨrɨziba ua gari, ezɨ gumazamizir
suer amɨriziba uam arui. Ezɨ gumazamizir lepa itiba ua zuegha dera, ezɨ gu-
mazamizir kuarir orazir puvatɨzibauamorasi. Ezɨovengezir gumazamiziba
ua dɨkavima, gumazamizir onganarazibagh amiba Akar Aghuim barasi.’*

23 Gumazir nan ganigha nɨghnɨzir gavgavim nan itiba, men nɨghnɨzir
gavgavim ikɨvɨra ikɨ, eghtɨmen navir averiaba deraghtɨme bar akuegham!”

24Ezɨ Jonɨn suren gumazimning uamategha ghuzɨma, Iesusmaghɨra Jonɨn
gun gumazamizibav gɨa ghaze, “Ia tizimɨn ganasa gumazamiziba puvatɨzir
danganimɨn ghue? Ia ti ighurunir amɨnim ivaimɨn ganasa ghue? Puvatɨ.

25 Ia tizimra ganasa ghue? Ia ti gumazir korotiar aghuiba aghuizitamɨn
ganasa ghue? Puvatɨ. Gumazir korotiar aghuiba azuiba atrivibar dɨpenibar
iti.

26 Ezɨ ia tizimɨn ganasa ghue? Ia Godɨn akam inigha izir gumazitamɨn
ganasa ghue? Bar guizbangɨra! Kɨ ia mɨgei, Godɨn akam inigha izir gumazir
kam, a Godɨn akam inigha izir gumazir igharaziba, bar me gafira.

27 Gumazir kam baghavɨra, Godɨn Akɨnafarim mɨgɨa ghaze, ‘Ia oragh.
Kɨ uan abuir gumazim amadaghtɨma, a faragh mangɨva nɨ bagh tuavim
akɨram.’

28 Kɨ ia mɨgei, Jon nguazimɨn itir gumazamiziba bar me gafira, ezɨ tina
borimɨnmɨn God Bizibagh Ativamin Dughiamɨn aven iti, a bar Jon gafira.”

29 (Jon gumazamizir avɨriba ruava, egha maghɨra dagɨaba isir gumaziba
sara rue. Kamaghɨn amizɨ me Iesusɨn akam baregha fo, Godɨn arazim a bar
guizbangɨra.

30 Ezɨ Farisiba ko Judan Arazibagh fozir gumaziba, me Jonɨn rurim inizir
puvatɨ. Kamaghɨn amizɨ me akɨrim ragha God men akazir tuavir aghuim
gasara.)

31 Iesus ua kamaghɨn mɨgei, “Kɨ gumazamizir datɨrɨghɨn itibar arazibav
kɨmsɨ akar isɨn zuir manammɨkɨmam? Memanmaghɨra gari?

32Me boribar mɨn gara biziba amadir danganibar apiav ikia uarir dei:

“ ‘E ia baghamarvibagh ivima,
ia ighian aghua.

Ezɨ e ongerakar amɨrizibagh amima,

ia azir puvatɨ.’
33“Ezɨ Jon,GumazamizibaRuerGumazimizadaghebakowainɨndɨpabaapir
puvatɨzɨ, ia ghaze, ‘Duar kuraba a gapasa.’
34 Ezɨ Gumazamizibar Otarim izava dagheba ko wainɨn dɨpaba api. Ezɨ ia
ghaze, ‘Ia gan, a gumazirpuvdaghemkowainɨndɨpamapim. Eghaadagɨaba
isir gumaziba ko gumazir arazir kurabagh amiba, a men roroabagh amua
me ko iti.’
35 Ezɨ gumazamizir Godɨn fofozim iniziba, me gara fo, Godɨn fofozim a
guizbangɨra bizim.”

Amizir arazir kurabagh amirmam Iesusɨn dagarimning rue
36 Ezɨ Farisin gumazir mam uabɨ ko damasava Iesus bagha mɨkeme.

Kamaghɨn amizɨ an a ko daperagh damasa an dɨpenimɨn ghu.
37Ezɨamizir arazir kurabaghamuanguibarkamɨn itimorazi, IesusFarisin

dɨpenimɨn ikiava api. Ezɨ amizir kam borer mughuriar aghuim zuim itir
alabastan ingarizir mɨsevim inigha izi.

38 Egha a Iesusɨn gɨrakɨrangɨn an dagarimningɨn boroghɨn tughav ikia
azima, an teriba Iesusɨn dagarimning giri. Ezɨ a uan dapanir arɨzimɨn an
dagarimning adizava, an dagarimningɨn tora borem an dagarimning ginge.

39Ezɨ Farisin an diazim bizir kamɨn ganigha uabɨra uabɨ mɨgei, “Gumazir
kam guizbangɨra Godɨn akam inigha izir gumazim a fogh suam, kar amizir
manam an suisi, kar amizir arazir kurabagh amim.”

40Ezɨ Iesus an akam ikaragha ghaze, “Saimon kɨ nɨ mɨkɨmamin bizir mam
iti.”
Ezɨ Saimon ghaze, “Tisa, nɨ namɨkemegh.”
41 Ezɨ Iesus kamaghɨn a mɨgei, “Gumazir pumuning gumazir mam da

dagɨaba pura da ini, egh aning gɨn a da ikarvagham. Ezɨ mav a da 500ɨn
dagɨaba ini, ezɨmav a da 50plan dagɨaba ini.

42 Ezɨ aning uaghara an dagɨaba ikarvaghan ibura. Ezɨ a aning ikar-
vaghamindagɨar kaba gɨnamada. Ezɨnɨnɨghnɨgh, aningɨn tina gumazir kam
bar a gifuegham?”

43 Ezɨ Saimon an akam ikaragha ghaze, “Kɨ kamaghɨn nɨghnɨsi, gumazir
dagɨar avɨriba inigha ua da ikarvaghan iburazim.”
Ezɨ Iesus kamaghɨn amɨgei, “Nɨ deraghamɨgei.”
44Egha a ragha amizimɨn gara kamaghɨn Saimonmɨgei, “Nɨ amizir kamɨn

gari? Kɨ nɨn dɨpenimɨn izezɨma, nɨ nan dagarimning ruasa dɨpatam na
ganɨngizir puvatɨ. Ezɨ amizimuan temeribar nan dagarimining ruegha, uan
dapanir arɨzimɨn da dɨsi.

45Ezɨ nɨ nan torezir puvatɨ. Ezɨ amizir kamdughiar kɨ aven izezimɨn a nan
dagarimningɨn toramamaghɨra ikia iza datɨrɨkɨn.

46 Ezɨ nɨ borem nan dapanim gingezir puvatɨ. Ezɨ amizir kam a borer
mughuriar aghuim inigha nan dagarimning ginge.

47 A bar na gifonge, kamaghɨn amizɨ, God an arazir kurar avɨriba bar da
gɨn amada. Kɨ ia mɨgei, tina God an arazir kurar muziarim gɨn amadaghtɨ,
kamaghɨn a God gifongezir arazir muziarim ikiam.”

48 Ezɨ Iesus kamaghɨn amizimɨn mɨgei, “Nɨn arazir kuraba, kɨ da gɨn
amada.”

49 Ezɨ gumazir a ko ikiava apiba kamaghɨn oregha, maghɨra uarira uariv
gei, “Kar gumazir manam uaghan arazir kuraba gɨn amadi?”

50 Ezɨ Iesus kamaghɨn amizim mɨgei, “Nɨn nɨghnɨzir gavgavim nɨn akura,
kamaghɨn amizɨ nɨ navir amɨrizimɨnmangɨ.”

8
Amizirmaba Iesusɨn gɨn arui

1 Bizir kabar gɨn, Iesus, nguibar ekiaba ko nguibar dozibagh arui, egha
God Bizibagh Ativamin Dughiamɨn akam akuri. Ezɨ an suren gumazir 12pla
uaghan an gɨn arui.

2 Ezɨ amizir maba uaghan, me fomɨra Iesus men arɨmariaba ko duar
kuraba batoke: Maria, me Makdalan nguibamɨn amizim a garɨsi, Iesus
fomɨra a gamizɨma, 7plan duar kuraba anetegha azenimɨn ize,

3 Joana ko Susana ko amizir avɨrir igharaziba uaghan a koma arui. (Joana,
a Kusan amuim, a Herotɨn dɨpenir averiamɨn garir gumazir dapanim.)
Amizir kaba uan bizibar Iesus ko an suren gumazibar akurvasi.

Witɨn ovɨziba akurir akar isɨn zuim
(Matyu 13:1-9; Mak 4:1-9)

4 Gumazamizir avɨrim uan nguibaba ategha Iesus bagha iza uari aku-
vazɨma, an akar isɨn zuir kamɨnmemɨgei:

5 “Azenibar ingarir gumazirmamghuava raizɨnmɨn garir daghemwit, an
ovɨziba inigha uan azenimɨn da akuri. An ada akura zuima, maba tuavim
gɨra ghuzɨma gumazamiziba da dɨke. Ezɨ kuarazir pɨn itiba izaghira bar da
ame.

6Ezɨmabadagɨaba itir danganibagh iregha afuangi. Ezɨdɨpabanguazimɨn
puvatɨ, kamaghɨn amizɨ, witɨn kaba uamɨsɨngigha ariaghire.

7 Ezɨ witɨn ovɨzir mabanang benir ataghataribar torim gire, egha benir
ataghatariba sara aghuima da da ikiagharɨki.

8 Ezɨ mabanang nguazir aghuim giregha, aghua dagher bar avɨriba iti,
kamaghɨn amizɨ da vaghvagha 100pla bar mɨsevegha iti.”
An akar isɨn zuir kam me mɨkemegha, a pamtem kamaghɨn me mɨgei,

“Tina kuarimning iti, an oragh.”
Iesusmanmaghsua

akar isɨn zuibagh ami
(Matyu 13:10-17;Mak 4:10-12)

9 Ezɨ Iesusɨn suren gumaziba akar isɨn zuir kamɨn mɨngarim baghava an
azara.

10 Ezɨ a me mɨgɨa ghaze, “God fofozim ia ganɨngizɨma, ia God Bizibagh
Ativamin Dughiamɨn akar mogomebagh fo. Ezɨ igharaz darazi kɨ akar isɨn
zuibara me mɨgei, eghtɨ me zurara ganɨva, egh deragh bizitamɨn ganighan
kogham. Egh uaghan zurara oraghɨva, egh me deragh bizitamɨn mɨngarim
gɨfoghan kogham.”

Witɨn akar isɨn zuimɨnmɨngarim
(Matyu 13:18-23;Mak 4:13-20)

11 Iesus ua kamaghɨn mɨgei, “Kar akar isɨn zuir kamɨn mɨngarim. Witɨn
ovɨzim a Godɨn akam.

12 Ezɨ witɨn ovɨzir tuavim gireziba mati gumazamizir Godɨn akam
baraghiziba, me a baraghizɨ Satan iza men navir averiabar Godɨn akam
batoke, eghtɨ me nɨghnɨzir gavgavim Godɨn ikian koghtɨ God ua me inighan
kogham.

13 Ezɨ dagɨaba itir danganibagh irezir witɨn ovɨziba mati, gumazamizir
akam baregha bar akongeziba, ezɨ men biba nguazim giraghuezir puvatɨ.
Me dughiar otevimɨn nɨghnɨzir gavgavim Godɨn iti, ezɨ osɨmtɨzibar dughiam
me God ataki.

14 Ezɨ witɨn ovɨzir benir ataghataribar tongɨn ireziba mati gumazamizir
akam baraghizibar mɨn iti. Me deragha tuavimɨn zuima inivafɨzibar
agoroger osɨmtɨziba, ko dagɨar nɨghnɨzir osɨmtɨziba, koma nguazir kamɨn
bizir ganganir agorogemme isima, me dar aven ikia eghamɨsevir puvatɨ.

15 Ezɨ witɨn ovɨzir nguazir aghuim gireziba mati, gumazamizir Akar
Aghuim baraghiziba, me a inigha uan navir averiabagh atɨgha dar suiragha
gavgavigha ikia, dagher aghuiba otifi.”

Gumazitam lam gaboroghamɨnemɨn aven anevarazir puvatɨ
(Mak 4:21-25)

16 Egha Iesus ua kamaghɨn mɨgei, “Gumazitam lam gaborogha mɨnemɨn
aven a modogha a isa dakozimɨn apengan anefazir puvatɨ. An a inigh
dakozim gisɨn anefagham, eghtɨ tina aven izɨva angazangarimɨn ganam.

17 Kamaghɨra mogomer biziba da gɨn azenan otivigham. Eghtɨ bizir
amigha aveziba da uaghan gɨn azenan otivigham.

18 Kamaghɨn amizɨ ia deraghvɨra akar kam baragh. Gumazitam o
amizitam Godɨn akabagh foghtɨ, God uan akabar fofozir igharaziba a
danɨngam, eghtɨ a Godɨn akar avɨribagh fogham. Eghtɨ Godɨn akabagh
foghan aghuazir gumazim o amizim, an fofozir muziarim God a dam a
inigham.”

Tinara a Iesusɨn amebam ko doziba?
(Matyu 12:46-50;Mak 3:31-35)

19 Ezɨ Iesusɨn amebam ko doziba an ganasa izi. Ezɨ gumazamiziba bar
anekufa, kamaghɨn amizɨ, me an boroghɨramangan ibura.

20 Ezɨ mav Iesus mɨgɨa ghaze, “Nɨn amebam ko doziba muna azenan
tuivighav ikia nɨn ganasa.”

21Ezɨ Iesus an akam ikaragha ghaze, “TinaGodɨnakambaragha an gɨn zui,
me nan amebam ko doziba.”

Iesusmɨgeima amɨnir ekiam areme
(Matyu 8:23-27;Mak 4:35-41)

22 Dughiar mamɨn, Iesus uan suren gumazibav gɨa ghaze, “E dɨpar kam
abigh vongɨnmangam.” Eghame botɨn ghuavanega vongɨn zui.

23Me ghuava, Iesus pariam an azima an akui. Ezɨ amɨnir ekiam amozim
sara dɨpamɨn oto, ezɨ dɨpam men bot bar a gizɨfa. Kamaghɨn amizɨ me
osɨmtɨzir ekiamɨn aven iti.

24 Ezɨ suren gumaziba ghuava a gaghuragha a mɨgɨa ghaze, “Gumazir
Ekiam, nɨ dɨkafigh! E ovengam!” Ezɨ a dɨkavigha amɨnim ko dɨpar puvɨra
ingarim akar gavgavimɨn aning mɨgei. Ezɨma amɨnim ko dɨpam aremegha
amɨragha iti.

25 Ezɨ a kamaghɨn uan suren gumazibar azara, “Ian nɨghnɨzir gavgavim
managh iti?”
Ezɨ me atiatia, nɨghnɨzir avɨribagh amuava, uarira uarir azangsɨsi, “Kar

gumazir manmaghɨn amizim? A mɨgeima, amɨnim ko dɨpam an akam
barasi!”

Iesus gumazirmamɨn
duar kuraba batoke

(Matyu 8:28-34;Mak 5:1-20)
26 Iesus uan suren gumaziba ko botɨn ghuava Gerasan Distrighɨn otifi, a

Galilin Dɨpar Akaremɨn vongɨn iti.
27 Egha Iesus bot ategha azenan izima, nguibar ekiar kamɨn itir gumazir

duar kuraba apazazim a bato. A fomɨra iniba itir puvatɨgha dɨpenibar aven
itir puvatɨ, a gumazir ovengezibar dagɨar mozir toribar aven iti.

28-29 Egha duar kurar kam dughiar avɨribar an suigha anekurima a
daghiri. Egha uaghan an dafariba ko sueba me senbar da ike, ezɨ an garir
gumaziba an boroghɨra ikiava an gari, ezɨ duar kurar kam a gamima a uan
senba aghorava, ara ghua gumazamiziba puvatɨzir danganimɨn iti. Ezɨ Iesus
duar kuram batogha ghaze, nɨ gumazim ategh azenan izɨ. Ezɨ a Iesusɨn
apigha, arava Iesusɨn dagaribar apengan irɨgha pamtem dɨamɨgei, “Nɨ tizim
na damuasa, Iesus, Godɨn Bar Pɨn Itimɨn Otarim? Kɨ nɨn azangsɨsi nɨ arazir
kuratam na damuammarkɨ!”

30Ezɨ Iesus an azara, “Nɨn ziam tina?”
Duar kurar avɨriba an aven iti. Kamaghɨn amizɨ, a kamaghɨn mɨgei,

“Avɨriba.”
31 Ezɨ duar kuraba kamaghɨn Iesus gaghoravɨra iti, “Nɨ e batuegh e

amadaghtɨma e torir mɨngariba puvatɨzir kamɨnmanganmarkɨ.”
32Dughiar kamɨn, dar bɨzir ekiar maba mɨghsɨar mɨriamɨn roghɨra ikiava

api. Ezɨ duar kuraba Iesus gakaghora ghaze, “Nɨ en amamangatɨghtɨ emangɨ
darmunabar avenmangeka.” Ezɨ amen amamangatɨzɨme zui.

33 Ezɨ duar kuraba gumazim ategha azenan iza dabar aven ghue. Ezɨ dar
bɨzir kam ara ghua davarir kuram giraghuegha dɨpam amegha ariaghire.

34Ezɨdabar garir gumaziba garimabizir kabaotivizɨ,meara ghuanguibar
ekiamɨnbizir kabar gunmɨgeima, nguibar azenan roghɨra itiba saramorasi.

35Ezɨ gumazamiziba ganasa izi, bizir tizimram oto? Egha me Iesus bagha
iza garima, gumazir duar kuraba ategha azenan izezim, a Iesusɨndagarimɨn
mɨn aperaghav iti. A korotiaba aghuizɨ an nɨghnɨzim ua dera. Kamaghɨn
amizɨme atiatingi.

36Ezɨ ikia bizir kamɨn ganizir darazi gumazamizibagh eghara ghaze, Iesus
duar kuraba apazazir gumazim gamizɨ a ua dera.

37 Ezɨ gumazamizir Gerasan Distrighɨn itiba puvɨra atiatia, egha Iesusɨn
azangsɨsi, “Nɨ e ategh danganir igharazitamɨn mangɨ.” Ezɨ a botɨn ghuavan-
abogha uamategha ghu.

38 Ezɨ duar kuraba ataghizir gumazir kam Iesusɨn azangsɨgha uaghan an
gɨnmangasa, ezɨ Iesus anemadagha, a mɨgɨa ghaze,

39 “Nɨ uamategh uan nguibamɨn mangɨ, egh God nɨ gamizir biziba bar me
mɨkɨm.” Ezɨ gumazim uamategha ghua nguibam garuava Iesus a gamizir
biziba bar dar gunmɨgei.

Iesus aremezir guivir mam gamizɨ a ua dɨkafi, egha amizir an korotiamɨn
suirazim gamizɨma a ua dera

(Matyu 9:18-26;Mak 5:21-43)
40 Iesus uamategha Galilin Dɨpar Akaremɨn vongɨn izezɨma, gumazamiz-

iba a izɨme bativasame a bagha oragha amɨzua iti.
41-42 Ezɨ gumazir mam, an ziam Jairus, a God ko mɨgeir dɨpenimɨn gu-

mazir dapanim. An guivir vamɨra an azenir 12plan boroghɨra ghugha,
aremeghasava ami. Kamaghɨn amizɨ a iza Iesusɨn dagarimningɨn boroghɨn
irɨ. Egha uan dɨpenimɨn mangasa Iesus gakaghori. Ezɨ Iesus ghuavɨra itima
maburan avɨrim bar an okarigha kaghɨra uari dɨkabɨri.*

43 Ezɨ amizir 12plan azenibar ghuzim batir arɨmariam itir mam, gumazi-
tam an akuraghtɨ a deraghan kogham.

44 A Iesusɨn gɨn izava an korotiar avɨzimɨn suirazɨ, an ghuzir arɨmariam
zuamɨra dutugha ghu.

45Ezɨ Iesus azara, “Tina nan suira?”
Ezɨ me bar uarir tiragha, ezɨ Pita ghaze, “Gumazir Ekiam, gumazamiziba

bar nɨ akuvagha nɨ adughadusi.”
46Ezɨ Iesus ghaze, “Kɨ kamaghɨn fo, gumazim nan suirazɨma gavgavim na

ategha azenan ghu.”
47 Ezɨma amizim uabɨra uabɨn gara fo, a modoghan kogham. Egha

atiatim sara iza Iesusɨn guamɨn degiaghirɨgha, gumazamizibar damazibar
mɨgɨa ghaze, nan arɨmariam gɨvaghasa, kɨ Iesusɨn korotiamɨn suira, ezɨ nan
arɨmariam zuamɨra gɨfa.

48 Ezɨ Iesus a mɨgɨa ghaze, “Nan guivim, nɨ navim bar amɨragh ikɨ. Nɨ
nɨghnɨzir gavgavim nan iti. Kamaghɨn amizɨ, nɨn nɨghnɨzir gavgavim nɨ
gamizɨma nɨ dera. Nɨ navir amɨrizim saramangɨ.”

49 Iesus mɨgɨavɨra itima, gumazir mam God ko mɨgeir dɨpenimɨn garir gu-
mazir dapanim Jairusɨn dɨpenimɨn ikegha, Jairus bagha izi. Egha kamaghɨn
Jairusmɨgei, “Nɨn guivim areme. Ezɨ nɨ ua ingangarim tisa danɨnganmarkɨ.”

50 Ezɨ Iesus kamaghɨn oregha, Jairus mɨgɨa ghaze, “Nɨ atiatingan markɨ.
Pura nɨghnɨzir gavgavim ikɨ, eghtɨ nɨn guivim ua deragham.”

51Eghaa Jairusɨndɨpenimɨnotogha, ua tavɨnamamangatɨghtɨmaanangɨn
aven mangan an aghua, egha a Pita, ko Jon, ko Jems ko guivimɨn amebam
koma afeziam, amerara inigha dɨpenimɨn aven ghue.

52Dughiar kamɨn gumazamiziba bar, me uan evaribav sogha azia iti.
Ezɨ Iesusmemɨgɨa ghaze, “Azir akamatakigh. Guivimaremezir puvatɨ. An

akui.”
53Me fo, guivim areme, kamaghɨn amizɨme an ingaravati.
54 Ezɨ Iesus guivimɨn dafarimɨn suiragha a mɨgɨa ghaze, “Nan borim, nɨ

dɨkafigh!”
55Ezɨ an duam uamategha izezɨma, a zuamɨra dɨkavigha tu.
Ezɨ Iesus memɨgɨa ghaze, “Ia daghetam a danɨngigh.”

56 Ezɨ an amebam ko afeziam bar aguaghfa. Ezɨ a kamaghɨn mɨgɨa aning
abɨra, gua otozir bizir kamɨn gun gumazitammɨkɨmanmarkɨ.

9
Iesus 12pla gumaziba amangi
(Matyu 10:5-15;Mak 6:7-13)

1 Iesusuan surengumazir 12plandiazɨma,meabagha izezɨ, a duarkuraba
batoghamingavgavimkogumazamiziba itir arɨmariabaakɨramingavgavim
sarame ganɨngi.

2Eghameamaga ghaze, ia GodBizibaghAtivaminDughiamɨn akamakun,
egh gumazamizibar arɨmariaba akɨrmɨghtɨme ua deragham.

3Egha a kamaghɨnmemɨgei, “Iamangɨsɨva bizitam inianmarkɨ, mɨtariba,
dagheba, dagɨaba, ko siotɨn ia gɨn daghuamin tam inianmarkɨ.

4 Ia kamaghɨn damigh, dɨpenir ia aven zuir manam, ia dɨpenir kamra ikɨ,
mangɨ dughiar ia nguibar kam ataghɨraghamim.

5 Eghtɨ gumazamiziba ia gifueghan koghtɨ, dughiar ia men nguibam
ataghɨraghamim, ia uan dagaribar mɨneziba apɨsigh, eghtɨ me fogh suam,
arazir me amizir kam, a derazir puvatɨ.”*

6Ezɨ Iesusɨn suren gumaziba nguibabar ghuava, Akar Aghuim akura egha
arɨmariar gumazamizibagh amimame ghuamazi.

Herot foghasa, Iesus a tinara
(Matyu 14:1-2; Mak 6:14-16)

7-8 Ezɨ Herot, gavmanɨn dapanim, a bizir Iesus amiba baraghizɨma da
ghuavɨra iti. A fo, marazi ghaze, Jon aremegha ua dɨkafi, ezɨ marazi
ghaze, Elaija oto, ezɨ marazi ghaze, Godɨn akam inigha izir gumazir mam
fomɨra ikegha aremegha ua dɨkafi. Kamaghɨn amizɨma, Herot bar nɨghnɨzir
avɨribagh ami.

9 Egha Herot kamaghɨn mɨgei, “Kɨ Jonɨn fɨrim atu. Ezɨ tina bizir kabagh
amimame dar gunmɨgei?” Egha a Iesusɨn ganasa.

Iesus dagheba 5,000ɨn gumazibagh anɨdi
(Matyu 14:13-21;Mak 6:30-44; Jon 6:1-13)

10Ezɨ Iesusɨn aposelba uamategha izegha, bizir me amizibar gun a mɨgei.
Ezɨ ame inighame uarira nguibar mam an ziam Betsaidan ghue.

11 Ezɨ gumazir bɨzir avɨrim a gɨfoghava an gɨn zui. Ezɨ Iesus me gi-
fuegha, GodBizibaghAtivaminDughiamɨngunmemɨgɨava, gumazamizibar
arɨmariaba akɨri.

12 Bar guaratɨzimɨn Iesusɨn 12plan aposelba a bagha izegha kamaghɨn
a mɨgei, “E gumazamiziba puvatɨzir danganimɨn iti. Nɨ gumazamiziba
amadaghtɨ, me danganir kamɨn itir nguibaba ko nguibar roghɨra itibar
mangɨva, uari bagh dagheba ko dakuamin danganiba buri.”

13Ezɨ Iesus men akam ikaragha ghaze, “Ia uari daghetabame danɨng.”
8:56: Mk 7:36, Lu 5:14 8:56: Mak 7:36; Luk 5:14 9:1: Mt 10:1, Mk 3:13-15 9:1: Matyu 10:1;

Mak 3:13-15 9:3: Luk 10:4-11 9:4: Mt 10:11, Mk 6:10 9:4: Matyu 10:11; Mak 6:10 9:5: Mt
10:14, Mk 6:11, Ap 13:51 9:5: Matyu 10:14; Mak 6:11; Aposel 13:51 * 9:5: Judabar arazim kara,
nɨ me baraghan koghtɨma, me nɨn sagh, uan dagarir asuaba mɨneziba apɨzighɨva nɨ ategh igharagh
mangam. Ezɨ en arazim kamakɨn, kɨ nɨ mɨkɨmtɨ nɨ na baraghan koghtɨ, kɨ apem apɨrigh uan tuavim
gighuvagh, suam, kɨ nɨn sagham. 9:6: Mk 6:12 9:6: Mak 6:12 9:7-8: Mt 16:14, Mk 8:28, Lu
9:19 9:7-8: Matyu 16:14; Mak 8:28; Luk 9:19 9:9: Lu 23:8 9:9: Luk 23:8 9:12: Mt 14:15,
Mk 6:35-36, Jo 6:5 9:12: Matyu 14:15; Mak 6:35-36; Jon 6:5



Luk 9:14 1992 Luk 9:26

Ezɨ me kamaghɨn mɨgei, “E bar bretɨn rubuzir 5pla ko osirir pumuningra
iti. Egh e mangɨ gumazir avɨrir kaba bagh dagher tabagh ivezeghan koghtɨ,
dagheba bar otevegham.”

14 (Dughiar kam gumazibar dɨbobonim, 5,000 boroghɨn ghu.)
Ezɨ Iesus kamaghɨn uan suren gumazibav gei, “Iamemɨkɨmtɨme 5pla ten,

5pla tenɨn okoruabar dapighirɨ.”
15Ezɨ suren gumaziba kamaghɨram amizɨma, gumazamiziba bar apia.
16Ezɨ Iesusbretɨnrubuzir5plakoosirirpumuning inighakoghaoveriamɨn

gara Afeziar Ekiammɨnabagha, bretba ko osirimning apɨrigha gumazamiz-
ibar anɨngasa uan suren gumazibagh anɨngizɨmeme ganɨdi.

17 Ezɨ gumazamizir kaba bar amegha, naviba bar izɨfa. Ezɨ Iesusɨn
suren gumaziba, dagher nar me ataghiziba, me da inigha 12plan akɨrabagh
aghuizɨma da bar izefe.

Pita Iesusɨn gunmɨgɨa ghaze, a tina
(Matyu 16:13-19;Mak 8:27-29)

18Dughiarmamɨn Iesus uabɨra Afeziam komɨgeima, an suren gumaziba a
ko itima, a men azara, “Gumazamiziba tina na garɨsi?”

19 Ezɨ me kamaghɨn an akam ikaragha ghaze, “Marazi ghaze, nɨ Jon,
GumazamizibaRuerGumazim, ezɨmarazi ghaze, nɨElaija, ezɨmarazi ghaze,
Godɨn akam inigha izir gumazir fomɨra itir mam aremegha ua dɨkafi.”

20Ezɨ Iesus men azara, “Ezɨ ia? Ia uari ghaze kɨ tina?”
Ezɨ Pita an akam ikaragha ghaze, “NɨGodɨn izezir Krais, God UamE Iniasa

Mɨsevezir Gumazim.”
Iesus ghaze, an aremegh

ua dɨkavigham
(Matyu 16:20-28;Mak 8:30--9:1)

21 Iesus mɨgɨrɨgɨar gavgavim uan suren gumazibagh anɨga ghaze, ia nan
gun tavɨnmɨkɨmanmarkɨ.

22Egha a kamaghɨnmɨgei, “Gumazamizibar Otarim barmɨzazir ekiaba ko
osɨmtɨziba iniam. Eghtɨ Judabar gumazir aruaba koma ofa gamir gumazir
ekiaba, ko Judan Arazibagh fozir gumaziba, me an aghuaghɨva a mɨsueghtɨ
an aremegham. Egh dughiar mɨkezimɨn a ua dɨkavigham.”

23 Egha a bar moghɨra me mɨgɨa ghaze, “Gumazitam o amizitam nan gɨn
izɨsɨ, a ifongezir biziba gɨn amadagh uan ter ighuvim zurara a gisaghpugh
nan gɨn izɨ.

24Gumazamizirmanamuan ikɨrɨmɨrimsuiraghsɨnɨghnɨghtɨ, an ikɨrɨmɨrim
gɨvagham. Eghtɨ gumazamizirmanamnabaghuan ikɨrɨmɨrimateghɨva, uan
ikɨrɨmɨrim iniam.

25 Gumazim o amizim nguazimɨn itir biziba bar da inigh, a gɨn oveghtɨ,
bizir kabamanmaghɨn an akuragham? Bar puvatɨ.

26 Tina nan ziam ko nan Akar Aghuimɨn gun mɨkɨman aghumsɨghtɨ, gɨn
GumazamizibarOtarimuanafeziamɨnboroghɨn ikeghɨvaGodɨndamazimɨn

zuezir enselba ko Godɨn angazangarim sara izighirɨva, uaghan men
aghumsɨgham.

27Kɨ guizbangɨra iamɨgei, ia kagh tuivighav itir darasi, ian tarazi oveghan
kogham. Ia ikɨvɨra ikɨ gantɨma, God Bizibagh Ativamin Dughiam otogham.”

Iesusɨnmɨkarzim igharagha gari
(Matyu 17:1-13;Mak 9:2-13)

28 Iesus bizir kabav kemezɨ, 8plan dughiaba gɨvazɨma, a gɨn Pita, ko Jon, ko
Jems inighame God komɨkɨmasamɨghsɨar ekiar mamɨn ghuavanabo.

29Egha a God ko mɨgeima, an guamɨn ganganim ragha igharagha oto. Ezɨ
an korotiaba bar ghurghurigha onɨmarimɨnmɨn taghtasi.

30Gumazir pumuning, Moses ko Elaija,
31 aning Afeziar Ekiamɨn angazangarimɨn aven ikia, egha Iesus ko uariv

gei. Me Iesus nguazir kam ataghɨragham koma bizir a Jerusalemɨn
damuamin bizibav gei.

32 Pita uan namakamning ko pariam men azima me akui, me osegha
Iesusɨn angazangarir gavgavimɨn ganigha uaghan gumazir pumuningɨn
gari, aning a ko tughav iti.†

33Ezɨ gumazimning an ataghɨrazima Pita kamaghɨn Iesusmɨgei, “Tisa, bar
deragha e kagh iti! E purirpenir pumuning ko mɨkezimɨn ingaram. Nɨ bagh
tam, Moses bagh tam, egh Elaija bagh tam.” (Pita akar kammɨgɨa, egha uabɨ
mɨgɨrɨgɨar amɨkemezir kam gɨfozir puvatɨ.)

34A mɨgɨavɨra itima, ghuariar mam otogha me avara, ezɨ me ghuariamɨn
aven ghua bar atiatingi.

35 Ezɨ tiarir mam ghuariamɨn tongɨn otogha kamaghɨn mɨgɨa ghaze, “Kar
nan Otarim, kɨ a ginaba. Ia anarɨram oragh!”

36 Tiarir kam mɨkemegha gɨvazɨma, me Iesusɨn garima a uabɨra iti. Ezɨ
Iesusɨn suren gumaziba bizir me ganizimɨn gun gumazitam mɨkemezir
puvatɨ.

Otarirmam, duar kuram a gapazazɨma Iesus a batoke
(Matyu 17:14-23;Mak 9:14-32)

37 Egha me amɨmzaraghan mɨghsɨam ategha izaghirima, gumazamizir
avɨrim iza tuavimɨn a bato.

38Ezɨ gumazirmammen torimɨn ikia dei, “Tisa, kɨnɨ gakaghori, nan otarir
bar vamɨra iti, kamaghɨn amizɨ nɨ an ganigh.

39Duar kuram an aven ikia a gamima a zuamɨra ara dei. Egha anekurima
a nguazim gɨra puv nɨsi. Ezɨma pupuviba an akamɨn otifi. Duar kurar kam
dughiar mabar an ikia bar pazava a gamuava, anetaghɨrazir puvatɨ.

40Kɨ a batoghasa nɨn suren gumazibagh aghori. Ezɨme a damuan ibura.”
41 Ezɨ Iesus kamaghɨn me ikaragha ghaze, “Oio, kɨ bar amɨra, ia dughiar

kamɨn itir gumazamiziba, ia nɨghnɨzir gavgaviba puvatɨ, ian araziba ko
nɨghnɨziba bar derazir puvatɨ. Dughiabar manmaghɨn, kɨ ia ko ikɨ egh ian
osɨmtɨziba ateram? Nɨ uan otarim inigh kagh izɨ.”

42 Ezɨ otarim izavɨra itima, duar kuram an ekunizɨma a nguazim girɨgha
uam aguava egha puv nɨsi. Ezɨ Iesus duar kuram batoghezɨma, a borim
ataghizɨ a dera. Ezɨ Iesus a inigha uam an afeziam ganɨngi.

43Ezɨ gumazamiziba bar Godɨn gavgavimɨn ganigha dɨgavir kuram gami.

Mebar puv Iesus amizir bizibagh nɨghnɨzima, a uan suren gumazibav gei,
44 “Ia deraghvɨra na baraghtɨ, kɨ bizitam iamɨkɨmasa. Me Gumazamizibar

Otarim isɨ gumazir kurabar dafarim darɨgham.”
45 Ezɨ me mɨgɨrɨgɨar kamɨn mɨngarim gɨfozir puvatɨ. A men modo, kam-

aghɨn amizɨme a gɨfozir puvatɨgha an azangsɨghan atiatingi.

Tina ziar ekiam iniam
(Matyu 18:1-5; Mak 9:33-37)

46 Ezɨ Iesusɨn suren gumaziba uarira uari adoghodogha ghaze, tina men
dapanimɨn ikiam.

47Me mɨgeima, Iesus men nɨghnɨzibagh fogha borim inizɨ, borim an mɨn
tughav iti.

48Egha a kamaghɨn memɨgei, “Gumazitam o amizitam na gɨnɨghnɨgh egh
borir dozir kamagh garitam inigh an akuragham, kamaghɨn a na inigha nan
akurvasi. Egha tina nan akurvasi, a nan Afeziar na amadazimɨn akurvasi.
Kamaghɨn amizɨ, tina ian tongɨn ziam puvatɨ, a ziar ekiam iniam.”

Tina ian apanim gamir puvatɨ, a ian anav
(Mak 9:38-40)

49 Ezɨ Jon Iesus mɨgei, “Tisa, e garima gumazir mam nɨn ziamɨn duar
kuraba batosi. E fo, a enmav puvatɨ, ezɨ e an anogoroke.”

50 Ezɨ Iesus kamaghɨn mɨgei, “Tina ian apanim gamir puvatɨ, a ian anav.
Eghtɨ, ia an anogoroghanmarkɨ.”

Iesus uan suren gumaziba ko Jerusalemɨn zui
(Sapta 9:51--19:28)

Samarian gumazamiziba Iesusmen nguibamɨn izanme an aghua
51 God Iesus inigh uan Nguibamɨn ghuavanangamin dughiam roghɨra

izezɨma, Iesus Jerusalemɨnmangasa nɨghnɨzim gamigha iti.
52 Egha uan mɨgɨrɨgɨar gumazir maba amangizɨma, me akam inigha

faragha ghue. Me Samarian nguibar mamɨn a bagha bizibar akɨrasa ghue.
53 Ezɨ gumazamizir nguibar kamɨn itiba fo, Iesus Jerusalemɨn zui, kam-

aghɨn amizɨmame Iesus inian aghua.‡
54 Ezɨ suren gumazimning, Jems ko Jon bizir kabar ganigha an azara,

“Ekiam, nɨ ifueghtɨma e Godɨn Nguibamɨn itir avim bagh diaghtɨma a
izighirɨva gumazamizibar isigham.”

55Ezɨ Iesus raghava aningɨn atari.
56Eghame nguibar igharazimɨn ghue.

Iesusɨn gɨnmangamin ivezim
(Matyu 8:19-22)

57 Iesus uan suren gumaziba ko tuavimɨn zuima, gumazir mam Iesus
mɨgei, “Nɨ danganir manamɨnmangam, kɨ uaghan nɨ komangam.”

58 Ezɨ Iesus a mɨgɨa ghaze, “Afiar atiaba nguazir toribar itima, kuaraziba
mɨkonibar iti, ezɨ Gumazamizibar Otarim dakuamin danganiba puvatɨ.”

59Egha Iesus gumazir igharazimmɨgei, “Nan gɨn izɨ.”
Ezɨ gumazim an akam ikaragha ghaze, “Ekiam, nɨ faragh nan amaman-

gatɨghtɨ, kɨmangɨ uan afeziammozim dafaka.”
60 Ezɨ Iesus kamaghɨn a mɨgei, “Markɨ. Gumazir ovengeziba uari uan

gumazir kuaba afɨ. Nɨ mangɨva God Bizibagh Ativamin Dughiamɨn akam
akunam.”

61 Ezɨ gumazir mam ua Iesus mɨgɨa ghaze, “Ekiam, kɨ nɨn gɨn mangam. Nɨ
faragh nan amamangatɨghtɨ, kɨmangɨ uan adarazir ganika.”

62 Ezɨ Iesus a ikaragha ghaze, “Tav itazim kuazagh egh raghɨrɨgh gɨn
ganam, a God Bizibagh Ativamin Dughiamɨn aven ingaran kogham.”

10
Iesus 72plan gumaziba amangizɨme ghua an ingangarim gami

1 Egha bizir kabar gɨn Ekiam 72plan gumazir igharaziba mɨsevegha
pumuning pumuning faragh nguibar ekiaba ko danganir a mangasa
nɨghnɨzibar me amadi.*

2Egha a kamaghɨnmemɨgei, “Dagher bar avɨrimanigha gɨvagha azenimɨn
iti. Ezɨ ingangarir gumazamizir da iniamin avɨriba puvatɨ. Kamaghɨn
amizɨ, ia azenir kamɨn ghuavimɨn azangsɨghtɨ, a ingangarir gumazamizibar
amangɨtɨ, me an azenimɨnmangɨ dagheba iniam.

3 Iamangɨ! Kɨ sipsipɨn nguziba afiar atiabar torimɨn iti moghɨn ia amadazɨ
ia zui.

4 Egh dagɨaba azuir mɨtarim ko beghiam ko dagarir asuaba inian markɨ.
Eghtɨ gumazitam tuavimɨn ia batoghɨva dughiam ia danɨngtɨ, ia a ikaraghan
markɨ.

5“Egh iadɨpenitamɨnavenmangɨ egh faraghkamaghɨnmɨkɨmsuam, navir
amɨrizim ia ko iti.

6 Eghtɨ gumazir navir amɨrizim kagh ikɨtɨ, ia navir amɨrizim an ikɨ. Pu-
vatɨghtɨ, ian navir amɨrizim ua ia bagh izegham.

7Guizbangɨra, ingangarir gumazamiziba uan ivezim isi. Kamaghɨn amizɨ
ia dɨpenir kamɨn aven ikɨ, dagheba ko dɨpar tizir me ia ganɨdiba, ia dar amɨ.
Egh dɨpenir mamɨn ikeghmamɨnmanganmarkɨ.

8 “Egh ia nguibar ekiamɨnavenmangɨghtɨma,me ia inigh tizim ia danɨngtɨ,
ia puram anemɨ.

9 Egh ia arɨmariaba itir darazir amightɨ me ghuamagheghtɨ, ia kamaghɨn
memɨkɨm, God Bizibagh Ativamin Dughiam roghɨra ize.

10-11Egh ia nguibar ekiatamɨn avenmangɨtɨma,me ia inighan koghtɨma, ia
tuavir dozibar aven mangɨ mɨkɨm suam, ‘Ian nguibar ekiamɨn nguaziba en
dagaribar poghezɨ, e da dɨsi, eghtɨ ia kamaghɨn ganigh fogh suam, ia amizir

arazir kam, a derazir puvatɨ. Egh ia fogh suam, God Bizibagh Ativamin
Dughiam roghɨra ize.’

12Ezɨ kɨ ia mɨgei, Godɨn Kotɨn Dughiamɨn, osɨmtɨzir nguibar kam iniamim,
an osɨmtɨzir Sodom inizim gafiragham.”

Gumazamizir navim gɨrazir puvatɨziba bar ikuvigham
(Matyu 11:20-24)

13 Egha Iesus ua kamaghɨn uan 72plan gumazibav gei, “Ia Korasinɨn
nguibamɨn itir gumazamiziba, iavzika! Ia kuram iniam. Ia Betsaidan
nguibamɨn itir adarasi, Iavzika! Ia bar ikuvigham. Gumazitam Tairɨn
nguibam ko Saidonɨn nguibamɨn ghua, mirakelɨn kɨ amiziba men tongɨn
dagh amighai, Tair ko Saidonɨn itir darazi ti fomɨra navibagh iragha, azir
adiariba aghuigha, averenim gapiava a gurua, egha uan arazir kamɨn uari
akakagha ghaze, me uan arazir kuraba ataki.

14GodɨnKotɨnDughiamɨn, osɨmtɨzir ia iniamim, anosɨmtɨzirTairkoSaidon
iniamim gafiragham.

15 Ezɨ ia Kaperneamɨn nguibamɨn itir darasi, ia ghaze, ia uari fegh
Godɨn Nguibamɨn ikiam, a? Bar puvatɨ, God ia akunightɨ ia Gumazamizir
Oveaghuezibar Nguibamɨnmagɨram.

16 “Tina ia barasi a uaghan na barasi, tina ia barazir puvatɨ a uaghan na
barazir puvatɨ. Egha tina na barazir puvatɨ, a nan Afeziar na amadazim
uaghan a barazir puvatɨ.”

72plan gumaziba uamatenge
17Ezɨ 72plan gumaziba ua iza bar akuegha kamaghɨnmɨgei, “Ekiam, e nɨn

ziam dɨborima duar kuraba en akabarmɨrara zui.”
18 Ezɨ a me mɨgɨa ghaze, “Kɨ Satanɨn garima a ira onɨmarimɨn mɨn Godɨn

Nguibamɨn tagha gɨfa.
19 Ezɨ kɨ gavgavim ia ganigha gɨfa, eghtɨ ia kuruziba ko tuighakabagh isɨn

daruva da dɨkɨva, egh uan apanibar gavgavim a gɨvagham. Eghtɨ me bizir
kuratam ia damuan iburagham.

20Eghtɨ duar kuraba ian akammɨrara ghuzir bizim bagh akongan markɨ.
God uan Nguibamɨn ian ziaba osirizir bizim baghɨva ia akong.”

Iesus bar akuegha uan Afeziammɨnabi
(Matyu 11:25-27; 13:16-17)

21 Ezɨ dughiar kamra, Godɨn Duam Iesus gamima a bar akongegha kam-
aghɨn mɨgei, “Afeziam, nɨ nguazim ko overiam gativazir Ekiam! Nɨ fofozim
ko nɨghnɨzir aghuiba itir gumazamiziba bizir kabamenmodo, egha boribar
mɨn itir gumazamizibar aka. Kamaghɨn amizɨ kɨ nɨ mɨnaba. Guizbangɨra
Afeziam, nɨ uan ifongiamɨn kamaghɨn ami.”

22 Egha Iesus ua kamaghɨn mɨgei, “Nan Afeziam biziba bar da isa nan
dafarim gatɨ. Ezɨ gumazitam Otarim gɨfozir puvatɨ. Afeziam uabɨra a gɨfo.

Egha tav Afeziam gɨfozir puvatɨ. Otarim uabɨra, ko gumazir Otarim ifuegha
Afeziam isamen akaziba, merara Afeziam gɨfo.”

23-24 Egha a ragha uan suren gumazibar gara kamaghɨn me mɨgei, “Kɨ
guizbangɨra ia mɨgei, fomɨra Godɨn akam inigha izir gumazir avɨriba ko
gumazamizir aghuir avɨriba,me iadatɨrɨghɨngarir bizibar ganamin ifongiar
bar ekiam ikia, me dar ganizir puvatɨ. Egha ia datɨrɨghɨn orazir akar kaba,
me da baraghan ifongiar bar ekiam ikia, me tam baraghizir puvatɨ. Ezɨ ia,
ian damaziba bizibar gari, kamaghɨn amizɨ ia bar akongegh!”

Samarian gumazim Judanmavɨn akurazir eghaghanim, Iesus a gami
25 Ezɨ dughiar mamɨn, Judan Arazibagh fozir gumazir mam dɨkavigha

Iesus gifarasa purama an azara, “Tisa, kɨmanmaghɨndamighɨva zurazurara
itir ikɨrɨmɨrir aghuarim iniam?”

26 Ezɨ Iesus a ikaragha ghaze, “Akar Gavgavir manam Moses Osirizir
Arazibar akamɨn aven iti? Nɨmanmaghɨn an gari?”

27 Ezɨ an a ikaragha ghaze, “Nɨ uan Ekiam, a nɨn God, nɨ bar uan navir
averiam ko uan duam ko uan nɨghnɨzim ko uan gavgavim sara bar a
gifongegh. Egh uaghan, nɨ uabɨra uabɨ gifongezɨ moghɨn, uan namakabagh
ifongegh.”

28Ezɨ Iesus an akam ikaragha ghaze, “Nɨbar deraghamɨgei. Nɨmamaghɨra
damigh zurara itir ikɨrɨmɨrir aghuarim iniam.”

29Ezɨ a gumazamizibar damazimɨn deraghasa, kamaghɨn a Iesusɨn azara,
“Ezɨ tina nan namakaba?”

30 Ezɨ Iesus an akam ikaragha ghaze, “Gumazim Jerusalem ateghava
Jerikon uaghira, egha gumazir kuraba batozɨma, me an korotiaba suegha,
puvɨram amɨsueghava are, egha anetaghizɨma amɨkɨrɨgha irɨghav iti.

31Ezɨ ofa gamir gumazim tuavir kamrauaghira egha an gara a gitagha zui.
32 “Kamaghɨra Livain gumazim uaghan iza danganir kamnaghɨra an gara

a gitagha zui.
33“EzɨmaSamariangumazirmamizadanganir gumazir kam itimra izava,

an apighava bar an apangkufi.
34Egha a bagha ghua wain ko borem an duaba ruegha da nomke. Egha a

gumazim isa uan donki gisɨn anefagha, a inigha ghua daguir dɨpenirmamɨn
aven ghugha, deravɨram a gami.

35 Egha amɨmzaraghan a dagɨar pumuning dɨpenir ghuavim ganigha
ghaze, ‘Nɨ deragh an gan, eghtɨ dughiar kɨ uamategh izamim, kɨ izɨ bizir tizir
nɨ uam a gamiziba, kɨ da ikaragham.’

36 “Ezɨ nɨ manmaghɨn nɨghnɨsi, gumazir pumuning ko mɨkezir kabar
manam gumazir kurabamɨsoghezir gumazimɨn namakam?”

37 Ezɨ Judan Arazibagh fozir gumazim a ikaragha ghaze, “Gumazir an
apangkuvizim.”
Ezɨ Iesus amɨgɨa ghaze, “Nɨmangɨva kamaghɨra damu.”
IesusMaria koMartan dɨpenimɨn iti

38 Iesus uan suren gumaziba ko tuavimɨn ghua nguibamɨn oto. Ezɨ amizir
mam, an ziamMarta, a Iesus inigha uan dɨpenimɨn ghu.

39Ezɨ an afumimɨn ziamMaria. A Iesusɨn dagarimɨn boroghɨra aperaghav
ikiava a barazima amɨgei.

40 Ezɨ Marta ingangarir avɨrim an nɨghnɨzimɨn izi, ezɨ an osɨmtɨzim sara
dagher me damamibagh ami. Egha a Iesus bagha iza an azara, “Ekiam, nan
afumim na ataghizɨma kɨ uabɨra ingangaribagh ami, ezɨ nɨ na gɨnɨghnɨsi, o?
Amɨkemeghtɨma a nan akuragh!”

41Ezɨ Ekiam a ikaragha ghaze, “Marta, Marta, nɨ bizir avɨribagh nɨghnɨgha
da baghamuriam nɨ dɨghori.

42Nɨ bizir vamɨra bagh nɨghnɨgh. Maria a bizir aghuimramɨsefe. Ezɨ bizir
kam, gumazitam a dama a inighan kogham.”

11
Iesus God komɨgeir arazibar

men sure gami
(Matyu 6:9-15; 7:7-11)

1 Iesus danganir mamɨn ikia God ko mɨkemegha gɨvazɨma, an suren
gumazir mam a mɨgɨa ghaze, “Ekiam, nɨ God ko mɨgeir arazibar en sure
damu, mati Jon uan suren gumazibar sure gamizɨmokɨn.”

2 Ezɨ Iesus kamaghɨn me mɨgei, “Ia God ko mɨkɨmamin dughiamɨn, ia
kamaghɨnmɨkɨm:

“ ‘En Afeziam, nɨn ziam bar zue, ezɨ arazir kuraba an saghon iti.
Dughiar Nɨ Bizibagh Ativamim, a izɨ.

3E datɨrɨghɨn damamin dagheba,
nɨ datɨrɨghɨn da isɨ e danɨng.

4Eghme e gamir arazir kuraba e da gɨn amadi moghɨn,
nɨ en arazir kuraba gɨn amang.

Egh e ateghtɨ,
e osɨmtɨzibar aven ikɨtɨ

bizitam en navim bɨraghtɨ,
e arazir kuratam damuan kogham.’ ”

5-6 Ezɨ Iesus kamaghɨn uan suren gumazibav gei, “Ian tongɨn gumazitam
namakatam ikɨva, egha dɨmagarir arɨzimɨn a bagh mangɨva kamaghɨn a
mɨkɨmam, ‘Namakam, nɨ daghetaba nan akuragh. Nan akar gumazim
tuavimɨn iza na batozɨ, kɨ a danɨngamin dagheba puvatɨ.’

7 “Eghtɨ, gumazir dɨpenimɨn aven itim kamaghɨn an akam ikaragham, ‘Nɨ
ingangarimna danɨnganmarkɨ. Kɨ tiar akamasaragha gɨfa, egha uan boriba
koma akui. Kamaghɨn kɨ dɨkavighɨva bizitam nɨ danɨngan kogham.’

8 Ezɨ kɨ ia mɨgei, dɨpenir ghuavim dɨkavighɨva uan namakam puvatɨzir
biziba bar a danɨngam. A bizir kaba uan namakam danɨngan ifongezir
puvatɨ, egha an a ganɨngi. An namakam a dɨmvɨra ikian an aghuagha,
dɨkavigha iza bizir a bar ifongeziba a ganɨngi.”

9 Egha Iesus ua kamaghɨn mɨgei, “Ia God ko mɨkɨm, egh biziba bagh an
azangtɨ, a da isɨ ia danɨngam. Egh ia biziba bagh ruiva, ia da bativam. Egh ia
tiam gafughafughtɨ, God ia bagh tiam kuigham.

10Gumazir Godɨn azaiba, me biziba isi. Ezɨ gumazir biziba bagha ruim da
batifi. Eghtɨ gumazir itiam gafughafuzim, God a bagh tiam kuigham.

11 “Ian boritam uan afeziam, osiriba bagh an azangsɨghtɨma, a ti kuruzi-
tam a danigham? Bar puvatɨ.

12 Egh borim tuarir aroriam bagh uan afeziamɨn azangsɨghtɨma, a ti
tuighakam a danigham, o?

13 Ia afeziar arazir kurabagh amiba, egha ia zurara bizir bar aghuiba
uan boribagh anɨdi. Ia deraghvɨra kamaghɨn fogh, guizbangɨra ian Afeziar
uan Nguibamɨn itim bar akueghvɨra uan Duam isɨ gumazir a ko mɨgeibar
anɨngam.”

Me ghaze, Iesus duar kuram ko ingari
(Matyu 12:22-30;Mak 3:20-27)

14 Egha Iesus duar kurar gumazim gamima a mɨgeir puvatɨzim batoke.
Ezɨ duar kuram anetaghizɨ, gumazir mɨgeir puvatɨzim datɨrɨghɨn mɨgei. Ezɨ
gumazamiziba dɨgavir kuram gami.

15Ezɨ marazi ghaze, “A Belsebulɨn gavgavimɨn duar kuraba batosi, a duar
kurabar gumazir dapanim.”*

16 Ezɨ marazi Iesus basamasa ghaze, “Nɨ Godɨn gavgavimɨn mirakelɨn
arazitam damightɨ, an overiamɨn ikegh izighirɨtɨ, e an ganigh fogham.”

17 Ezɨ Iesus men nɨghnɨzibagh fogha, kamaghɨn me mɨgei, “Kantrin tamɨn
gumazamiziba uari tuiragh uarira uariv soghtɨ, men dabirabim ikuvigham.
Eghtɨ dɨpenir vamɨran itir darazi uariv sogh, egh uari abigh egh men
dabirabim ikuvigham.

18 Ia ghaze, kɨ ti Satanɨn gavgavimɨn duar kuraba batosi. Kamaghɨn amizɨ,
kɨ ian azai, Satan uan adarazi ko uari abigh uariv sogh, egh memanmaghɨn
tugh gavgavigh bizibar ganamin gavgavim ikiam? Bar puvatɨgham.

19 Ia ghaze, kɨ Belsebul da gavgavim isa duar kuraba batosi. Ezɨ tinara
ian adarazir akurvazima,me duar kuraba batosi? Ian adarazi amir araziba,
darara ian akagha ghaze, ia paza namɨgei.

20 Eghtɨ kɨ Godɨn Duamɨn gavgavimɨn duar kuraba batoghtɨ, ia kamaghɨn
fogh suam, God Bizibagh Ativamin Dughiam ia batogha gɨfa.

21 Gumazir gavgavitam mɨdorozir biziba bar da inigh, egh uan dɨpenim
bagh gantɨ an biziba bar deraghvɨra ikiam.

22 Eghtɨ gumazitam bar gavgavigh a ko mɨsogh, anebɨragh, an mɨdorozir
bizir a gamima a gavgavim ikia mɨsoziba inigh mangɨ, da tuiragh da isɨ
gumazir igharazibar anɨngam.

23 Tina nan namakam puvatɨ, a nan apanim. Ezɨ gumazim nan akuragha
gumazamiziba akumakuir puvatɨ, gumazir kam men gɨntɨzima me tintini-
bar zui.”

Duar kuram uamategha ize
(Matyu 12:43-45)

24 Iesus ua kamaghɨn mɨgei, “Duar kuram gumazir mam ategha dɨpaba
puvatɨzir danganibar arua ikiamin danganiba buri, egha a tam batozir
puvatɨgha, egha uabɨ mɨgɨa ghaze, ‘Kɨ uamategh faragha ikezir dɨpenimɨn

mangam.’ Egha a uamategha ghua garima, me dɨpenim avizɨ, a bar zuezɨma
an itir biziba bar deragha ikia pura iti.

25Egha a uamategha ghua garima,me dɨpenim avizɨ, a bar zuezɨmaan itir
biziba bar deragha iti.

26 Egh duar kurar kam mangɨ, 7plan duar kurar a gafiragha arazir
kurabagh amiba, men aku izam. Egh me mangɨ, dɨpenir kamɨn ikiam.
Gumazir kam faragha paza ike, egh a datɨrɨghɨn bar pazavɨra ikiam, eghtɨ
an dabirabim, dabirabir a faragha ikezim bar a gafiragh bar ikuvigham.”

Gumazirmanaba bar akuegham?
27 Ezɨ Iesus bizir kabav gɨavɨra itima, amizir mam gumazamizibar tongɨn

ikia kamaghɨn dɨa mɨgei, “Amizir nɨ bategha oteba nɨ ganɨngizim, a bar
akongegh.”

28Ezɨ Iesus a ikaragha ghaze, “Te nan Afeziamɨn akam baragha an gɨn zui,
me bar akongegh.”

Mirakelɨn azangsɨzim
(Matyu 12:38-42;Mak 8:12)

29 Ezɨ gumazamiziba otiva izavɨra itima, Iesus kamaghɨn me mɨgei,
“Datɨrɨghɨn itir gumazamiziba bar ikufi. Me mirakelɨn arazir kɨ damightɨ
me ganigh foghamim bagha azangsɨsi. Eghtɨ kɨ arazitammen akakaghsɨ me
danighankogham. God Jona gamizir arazimɨnmɨn,mearazir kamɨnganam.

30 Fomɨra Jona batozir arazim Niniven nguibar ekiamɨn gumazamizibar
aka. Kamaghɨra, Gumazamizibar Otarim datɨrɨghɨn itir gumazamiziba
arazitammen akagham.

31Fomɨra Seban Atrivir Amizim nguazir kamɨn saghon ikegha Solomonɨn
fofozir aghuimɨn akaba baraghasa ize. Ezɨ gumazir mam bar Solomon
gafiragha ian tongɨn iti. Kamaghɨn amizɨ, Gumazamiziba Godɨn Kotiamɨn
TuivaminDughiamɨn, SebanAtrivirAmizim tughdatɨrɨghɨn itir gumazamiz-
ibar arazir kurabar gunmɨkɨmam.

32 Eghtɨ Godɨn Kotɨn Dughiamɨn, Niniven gumazamiziba dɨkavigh ian
arazir kurabar gun mɨkɨmam. Ia fo, Niniven adarazi Jona akunizir akam
bareghanavibagh ira. EzɨGumazir datɨrɨghɨn ian tongɨn itirmam, abar Jona
gafira!”

Nɨn damazimningmɨkarzimɨn angazangarim
(Matyu 5:15; 6:22-23)

33 Egha Iesus ua kamaghɨn mɨgei, “Gumazitam lam gaborogha danganir
mogometamɨn a modozir puvatɨ, o a inigha itarir ekiamɨn aven amadazir
pu. Puvatɨ, an a isɨ an danganimram anefagham. Eghtɨ tina aven izɨ, an
angazangarimɨn ganam.

34Damaziba, da lamɨnmɨn namnamɨn angazangarimɨnmɨn iti. Damazim
derazɨ, angazangarim bar nɨn namnam gizɨvagham. Eghtɨ nɨn damazim
ikuvightɨ, mɨtatem nɨn namnam, avaragham.†

35Kamaghɨn amizɨ, nɨ ua bagh deravɨra gan, puvatɨghtɨ, angazangarir nɨn
itim, mɨtarmem an epazagham.

36Kamaghɨnamizɨ, angazangarimbarnɨnmɨkarzimgizɨvaghtɨ,mɨtarmem
tong an epazaghan koghtɨ, nɨn mɨkarzim bar angazangarimɨn ikiam, mati
lamɨn angazangarim nɨ gisirazɨmokɨn.”

Farisiba ko Judan Arazibagh fozir gumaziba, arazir kurabagh ami
(Matyu 23:1-36;Mak 12:38-40; Luk 20:45-47)

37 Iesusmɨkemegha gɨvazɨma, Farisinmam Iesus ko damasa an gighamizɨ,
Iesus an dɨpenimɨn aven ghugha dagher dakozim gapera.

38 Ezɨ Farisin kam garima, Iesus ruezir puvatɨgha a koma api. Ezɨ a
kamaghɨn ganigha aguaghfa.

39 Ezɨ Ekiam kamaghɨn a mɨgei, “Ia Farisiba, Ia bar deraghavɨra kapba ko
itaribar azeniba rue, ezɨ ian navir averiabar aven bar ikuvigha mɨze. Ia
okɨmakɨam koma arazir kurabagh ami.

40 Ia bar gumazir onganiba! God azenan ingarizir biziba, a uaghan aven
dar ingari?

41 Eghtɨ ia bizir itaribar averiabar itiba isɨva gumazir onganarazibar
anɨng, eghtɨ ian biziba bar zuegham.

42 “Ia Farisiba, ia ghaze, ia isɨngtɨzim daghebagh anɨdir zuravarir 10plan
pozibar da arɨgha, egha pozir vamɨra God ganɨdi. Egha ia Godɨn guizɨn
arazim ko a gifongezir arazim ataghɨrasi. Ia faragh arazir ekiar kabar gɨn
mangɨ dar amu, egh uaghan arazir dozir ia amiba sara, uaghan dar amu.
Kamaghɨn amizɨ, iavzika, ia bar ikuvigham!

43 “Ia zuraraGod komɨgeir dɨpenibar aven dabirabir aghuariba iniasa bar
ifonge. Egha uaghan maketɨn danganiba me dughiaba ia danɨngasa, ia bar
ifonge. Kamaghɨn amizɨ, iavzika, ia bar ikuvigham.

44 “Ia mati matmatiar me gan foghan koghamibar mɨn iti. Ezɨ gumaza-
miziba dagh fozir puvatɨgha dagh isɨn arui. Egha Godɨn damazimɨn zuezir
puvatɨ. Kamaghɨn amizɨ, iavzika, ia bar ikuvigham!”

45Ezɨ JudanArazibagh fozir gumazirmama ikaragha ghaze, “Tisa, nɨbizir
kabav gɨa, uaghan e gasɨghasɨsi.”

46 Ezɨ Iesus a ikaragha ghaze, “Ia Judan Arazibagh fozir gumaziba, ia
osɨmtɨziba gumazamizibagh arɨzima me da ateran ibura. Ezɨ ia uari uan
dafar puzitamɨn men akuragha bizitam aterir puvatɨ. Kamaghɨn amizɨ,
iavzika, ia bar ikuvigham!

47 Ian inazir afeziaba Godɨn akam inigha izir gumazibav soghezɨma me
ariaghire. Ezɨ ia me bagha dagɨar mozir aghuiba okoregha men aghariba
mozibagh arɨki. Kamaghɨn amizɨ, iavzika, ia bar ikuvigham!

48 Ia arazir kamgumazamizibar akakagha ghaze, ian inazir afeziaba amir
arazir kam dera. Ezɨ me Godɨn akam inigha izir gumazibav soghezɨ me
ariaghire, ezɨ ia me baghamozibagh ami.

49 “Bizir kam bagha, Godɨn fofozir aghuim kamaghɨn mɨgei, ‘Kɨ me bagh
nan akam inigha izir gumaziba koma aposelba amangam, eghtɨmen tarazi,
me me mɨsoghtɨma, me arɨghiram. Eghtɨ igharaziba, me arazir kurabar me
damuam!’

50Fomɨra nguazir kam otozir dughiam, Godɨn akam inigha izir gumaziba,
me me mɨsoghezɨ me ariaghire, ezɨ arazir kam iza datɨrɨghɨn tu. Kamaghɨn
amizɨma ia datɨrɨghɨn iti darazi men ivezim iniam.

51 Ezɨ modorozir arazir kam, an Abelɨn dughiamɨn ikegha iza Sekaraian
dughiamɨn tu. Gumazir kam, Sekaraia, me ofa gamir dakozim ko Godɨn
Dɨpenimɨn tɨzimɨn a mɨsoghezɨma an areme. Ezɨ kɨ ia mɨgei, arazir kurar
kabar ivezim gumazir datɨrɨghɨn itiba bativam.

52“Ia JudanArazibagh fozir gumaziba, iaGodɨn fofozimɨn tiarakamɨnkiba
inigha ghue. Ia uari aven ghuezir puvatɨgha, aven mangamin gumazamiz-
ibar tiar akam apɨri.”

53 Egha Iesus danganir kam ataghɨrazima, Judan Arazibagh fozir gumaz-
iba ko Farisiba, me akar kurabar amɨgei. Egha azangsɨzir avɨribar a gami.

54Eghame an gari, a bizitam pazɨva amɨkemeghtɨma, me an suigham.

12
Farisibar arazir ifavariba bagh gan
(Matyu 10:26-27)

1 Ezɨ dughiar kamɨn gumazamizir bar avɨrim uari akuvaghav ikia uari
dɨkabɨri. Ezɨ Iesus maghɨra uan suren gumaziba faragha dav gɨa ghaze, “Ia
uari bagh gan. Farisiba mati, yis bretɨn aven ghugha a gamizɨma a bar
buizɨ moghɨn ian avenmangɨ ia gasɨghasɨgham. Kamaghɨra ifavarir araziba
uaghan bar ia gasɨghasigham.

2Moegha itir biziba, da azenim giregham. Akar aven itiba, gumazamiziba
dagh fogham.

3 Ezɨ bizir ia mɨtatemɨn mɨkemeziba, me aruer angazangarimɨn da
baragham. Ezɨ bizir tizir ia sighsirir akabar uan kuaribagh arɨgha dɨpenir
averiabar uariv kemeziba, me mangɨ dɨpenir nogoribar tuiv dar gun
mɨkɨmam.”

GumazimGodram atiating
(Matyu 10:28-31)

4 Iesus ua kamaghɨn mɨgei, “Nan namakaba, kɨ ia mɨgei, ia gumazir
namnar kɨnibav sozibar atiatingan markɨ. Me gɨn ua bizitam damighan
kogham.

5 Ezɨ, ia tinarama atiatingam, kɨ ian akagham. Ia Godɨn atiating, a ian
namnamgasɨghasighɨva, gɨn ia inighhelɨnavimmɨkɨnamin gavgavim iti. Ezɨ
kɨ guizbangɨra ia mɨgei, ia Godɨn atiating.

6 Ia fo, gumazamiziba kuarazir dozir 5pla wan toian vaghvagh dagh
ivezegham. Ezɨ God dar tam bakɨnɨghnighan kogham.

7God uaghan ian dapanir arɨziba menge, egha a bar deraghavɨra ia gɨfo.
Kamaghɨn amizɨma, ia atiatingan markɨ. Ia kuarazir dozir kabar mɨn itir
puvatɨ. Ia Godɨn damazimɨn bar ekevegha dagh afira.”

E Iesusɨn ziamɨn aghumsɨghan kogham
(Matyu 10:32-33; 12:32; 10:19-20)

8 Iesus ua kamaghɨnmɨgei, “Kɨ ia mɨgei, Gumazir manam gumazamizibar
damazimɨn ghaze, a nan anam, eghtɨGumazamizibar Otarim uaghan Godɨn
enselbar damazibar mɨkɨm suam, gumazir kam a nan anam.

9Eghtɨ tina gumazamizibar damazimɨn mɨkɨm suam, a nan adarazir mav
puvatɨ, eghtɨ kɨ uaghan Godɨn enselbar damazibar mɨkɨm suam, gumazir
kam nan anav puvatɨ.

10 Eghtɨ gumazitam akar kuratam Gumazamizibar Otarim mɨkemeghtɨ,
God an arazir kurar kam gɨn amadagham. Eghtɨ gumazitam akar kuratam
Godɨn Duam mɨkemeghtɨma, God an arazir kurar kam gɨn amadaghan
kogham.

11Me ia inigh God komɨgeir dɨpenibar mangam. Egha gavmanɨn gumazir
ekiaba ko gumazir ziaba itibar damazibar mangɨtɨma, ia atiatingan markɨ.
Egh suam, kɨmanmaghɨn ua bagh ganam, omanmaghɨnmɨkɨmam?

12Dughiar kamra, Godɨn Duam nɨmɨkemeghtɨma nɨmemɨkɨmam.”
Gumazir dagɨaba bar avɨrasemezir onganimɨn akar isɨn zuim

13 Ezɨ gumazir mam gumazamizibar torimɨn ikia kamaghɨn Iesus mɨgei,
“Tisa, nan aveghbuam mɨkemeghtɨma, a gan afeziam ga bagha taghizir
bizitaba na bagh taba tuiragh.”

14 Ezɨ Iesus a ikaragha ghaze, “Tinara guan osɨmtɨzibar kɨr guan biziba
tuiraghasa namɨsefe?”

15 Egha a kamaghɨn me mɨgei, “Ia uari bagh ganigh. Biziba bar dagh
ifongezir arazir kaba bagh, uari bagh ganigh! Gumazimɨn dabirabim a bizir
avɨrir a itir kaba saram otozir puvatɨ.”

16 Egha an akar isɨn zuir kamɨn me mɨgei, “Gumazir dagɨaba bar
avɨrasemezir mam iti. Egha uan nguazimɨn dagher aghuir avɨriba isi.

17 Egha a kamaghɨn uabɨ gɨnɨghnɨsi, ‘Kɨ manmaghɨn damuam? Kɨ uan
daghebar arɨghamin danganiba puvatɨ.’

18 “Egha a ghaze, ‘Kɨ kamaghɨn damuam. Kɨ uan dagher dɨpeniba kuar-
ighɨva, dɨpenir ekiabara ingarigham. Egh dɨpenir ekiaba, kɨ uanmaziaba ko
dagheba ko biziba bar dar arɨgham.

19 Egh kɨ uabɨra uabɨ mɨkɨmam, “Nɨ dughiar avɨriba bagha ua bagha bizir
aghuir avɨrim arɨki. Egh nɨ damɨva, wainɨn dɨpabar amɨva, egh dughiar
aghuarim iniva, egh bar akuegh ikiam.” ’

20 “Ezɨ God a mɨgɨa ghaze, ‘Nɨ gumazir onganim. Dɨmagarir kamra kɨ nɨn
ikɨrɨmɨrim inightɨ, nɨ aremegham. Eghtɨ nɨ ua bagha arɨghizir biziba, tina da
iniam?’

21 “Kamaghɨra, tina ua bagh biziba puv dar pozim mɨkɨnɨva, egh a Godɨn
damazimɨn onganarazibar amuam, eghtɨ bizir kam a bativam.”

Nɨghnɨzir avɨribar amuanmarkɨ
(Matyu 6:25-34)

22Egha Iesus kamaghɨn uan suren gumazibav gei, “Kamaghɨn amizɨ, kɨ ia
mɨgei, ia pamten uan ikɨrɨmɨrim gɨnɨghnɨghɨva, kamaghɨn azangan markɨ,
e dagher manatamra damam? Egh ia pamten uan inivafɨzibagh nɨghnɨgh
mɨkɨmanmarkɨ, e inir manatam uanmɨkarziba avam?

23 Gumazimɨn ikɨrɨmɨrim ti daghebagh afira, ezɨ gumazimɨn mɨkarzim ti
inibagh afira.

24 Ia kuarazibar gan. Da dagheba opari puvatɨgha dagh eghuvir puvatɨ,
da dagheba arɨzir dɨpeniba puvatɨ. Ezɨ God dagheba dagh anɨdi! Ezɨ ian
ikɨrɨmɨrim bar kuarazibagh afira.

25 Egh ian tav deraghvɨra ikɨsɨ nɨghnigh, kamaghɨn a ti uan ikɨrɨmɨrim
damutɨ a tong ruaragham? Bar puvatɨ.

26Nɨbizirmuziarir kamdamuan iburagh, nɨ tizimbaghabiziba bar adagh
nɨghnɨgha nɨghnɨzir avɨribagh ami?

27“Ia akɨmarir aghuaribaghnɨghnɨgh. Damanmaghɨnotifi? Da ingangarir
ekiatam gamir puvatɨ. Egha da korotiatam isamizir puvatɨ. Ezɨ kɨ ia mɨgei,
fomɨra Atrivim Solomon bizir bar avɨriba ikia an azuir adiariba bar dera,
egha an korotiatam akɨmarir kabar mɨn otozir puvatɨ.

28 E fo, graziba pura biziba, da iti, gurumɨn gumazitam da akoreghɨva da
inighavitammɨkɨnigham. Grazir kɨnir kaba, Godadiaribadaghazui. Ia bizir
kam gɨfogh, God uaghan adiariba ia danɨngam. Ia gumazamizir nɨghnɨzir
gavgavir muziarim itiba!

29 Ian nɨghnɨzim dagheba ko dɨpabara ikian markɨ. Egh ia pamtem dagh
nɨghnɨghanmarkɨ.

30 Nguazir kamɨn gumazamiziba pamten bizir kabagh nɨghnɨsi. Ezɨ ian
Afeziam fo, ia da iniam.

31 Ezɨ bizir ia bar faragh damuamimra kara: Ia faragh God atɨghtɨ, a ian
Atrivimɨn ikɨtɨ, ia an gɨnmangɨtɨ, a bizir kaba ia danɨngam.”

Bizir aghuiba akumakuir arazim
(Matyu 6:19-21)

32Egha Iesus ua kamaghɨnmɨgei, “Ia sipsipɨn bɨzir muziarim, ian Afeziam
ia damightɨ, ia Atrivimɨn otivasa a bar akonge. Kamaghɨn ia atiatingan
markɨ.

33 Ia uan biziba amangɨva dagɨaba inigh, egh gumazamizir onganarazibar
anɨng. Eghuaribaghdagɨabaazuirmɨtariba inighdararightɨmadadɨghoran
kogham. Ian bizir aghuir Godɨn Nguibamɨn itiba, da gɨvaghan kogham.
Godɨn nguibamɨn okɨmakɨar gumaziba roghɨra izan kogham, eghtɨ barareba
dagh asɨghasɨghan kogham.

34 Nɨn bizir aghuiba itir danganim, nɨn navir averiamɨn itir ifongiam
uaghan danganir kamra ikiam.”

Dakuanmarkɨ, ia uari bagh gan
(Matyu 24:42-44)

35 Egha Iesus ua kamaghɨn mɨgei, “Ia ingaramin korotiabar aghuighɨva
otivamin bizim bagh ganɨva uan lamba ateghtɨma da isi mamaghɨra ikɨ.

36 Egh mati gumazim uan gumazir aruamɨn amuir ikɨzir isam bagha
ghugha uamategh izasa, me a mɨzuai. Eghtɨ a uamategh izɨ tiam
gafughafughtɨ, me zuamɨram a bagh tiam kuigham.

37 Ingarir gumazir kabar gumazir aruam uamategh izɨ men gantɨ, me
a mɨzua gari. Kamaghɨn me bar akuegham. Kɨ guizbangɨra ia mɨgei, a

daghebame danɨngɨsɨ uabɨn kurukegham. Eghmemɨkemeghtɨ, me dakozim
dapiaghtɨ a izɨ daghebame danɨngam.

38Eghmen gumazir aruamdɨmagarir arɨzim, o amɨnim titɨ a uamategh izɨ
men gantɨme a bagh ganmɨzuam ikɨtɨ, kamaghɨnme bar akuegham.

39 Ia arazir kam gɨnɨghnɨgh. Gumazir manam, okɨmakɨar gumaziba
dɨmagarimɨn izava an dɨpenim akarasava amima, a men dughiam gɨfogha,
men arafa. Eghame ataghizɨme an dɨpenim akarizir puvatɨ.

40 Kamaghɨra, ia uaghan aravagh ikɨ gan. Guizbangɨra, dughiar ia Gu-
mazamizibar Otarimmɨzuaman koghamim, a dughiar kamram otogham.”

Ingangarir gumazir aghuim ko kuramɨn akar isɨn zuim
(Matyu 24:45-51)

41 Ezɨ Pita Iesusɨn azara, “Ekiam, nɨ akar isɨn zuir kamɨn erara mɨgei, o e
bar moghɨra?”

42 Ezɨ Ekiam an akam ikaragha ghaze, “Ingangarir gumazir manamra
nɨghnɨzir aghuiba ikia deravɨra uan ingangarim gami? An gumazir ekiam a
damutɨ, a ingangarir gumazir igharazibar ganam. Egh dughiar an gumazir
ekiam ifongezimɨn, a dagheba isɨ ingangarir gumazibar anɨngam.

43 Ingangarir gumazir kam ingara itima, an gumazir ekiam iza a batogha
an ingangarir kamɨn garima, gumazir kamɨn navir averiam bar an dera.

44 Ezɨ kɨ guizbangɨra ia mɨgei, ingangarir gumazir kamɨn gumazir aruam
a damightɨma, an an ingangarir gumazirmabar ekiamɨn ikɨva an biziba bar
dar ganam.

45Egh ingangarir gumazibar dapanimuabɨra uabɨ kamaghɨnnɨghnɨgham,
‘Nan gumazir ekiam zuamɨra izeghan kogham.’ Egh a dɨkavigh ingangarir
gumaziba ko ingangarir amizibav soghɨva, damɨva, wainɨn dɨpabar amɨva
dapanim onganigham.

46Eghtɨ an gumazir ekiam, dughiar an ingangarir gumazim a bagha garir
puvatɨzimɨn, an otogham. A dughiar a fozir puvatɨzimɨnuamategham. Eghtɨ
an gumazir ekiam bar anerghorarighɨva a inighɨva gumazir God gɨfozir
puvatɨziba ko anetɨgham.

47 “Ingangarir gumazibar dapanim fo, an gumazir ekiam bizir tizim
damuasava a mɨkeme, ezɨ an a gamizir puvatɨ. Eghtɨ an gumazir ekiam
dughiar avɨribar a ifozoregham.

48 Eghtɨ ingangarir gumazim an gumazir ekiam ifongezir arazibagh fozir
puvatɨghɨva, egh a uabɨ mɨsoghamin arazibar amutɨ, an gumazir ekiam
dughiar avɨribar a ifozoreghan kogham. Tina bar bizir avɨriba ini, a ua bizir
avɨribaGoddanɨngam. Ezɨ tinaGodbizir avɨriba andafarimgarɨki, Goduam
a dam avɨriba inisɨva an azangsɨgham.”

Iesus gumazamiziba abɨghasa ize
(Matyu 10:34-36)

49 Egha Iesus ua kamaghɨn mɨgei, “Kɨ nguazim avim a darɨghasa izi. Ezɨ
avim datɨrɨghɨra isiasa kɨ ifonge.

50 Kɨ tɨghar rurir mam iniam. A mati dɨpam gumazim avarazɨ moghɨn,
osɨmtɨzibanabativam. Ezɨkɨ a inizir puvatɨ. Kamaghɨnamizɨkɨbar osemegh
mangɨ dughiar kam otogham!

51Nɨ ti ghaze, kɨ navir vamɨran arazim inigha, nguazir kamɨn ize? Puvatɨ,
kɨ ia mɨgei, kɨ gumazamiziba abɨghasa ize.

52 Datɨrɨghɨn tugh mangɨ 5plan amuiroghboriba dɨpenir tamɨn ikɨ uari
tuiragham, 3pla pumuningɨn apanimɨn ikiam, eghtɨ, pumuning 3plan
apanimɨn ikiam.

53Meuari tuiragham, afeziamuan otarimɨn apanimɨn ikiam, eghtɨ otarim
uan afeziamɨn apanimɨn ikiam. Eghtɨ guivim uan amebamɨn apanimɨn ikɨtɨ,
amebam uan guivim apanimɨn ikiam. Eghtɨ paba itir amiziba, uan ivozir
amebaba ko akabar uari adoghtɨ, otarimɨn amebam uan otarimɨn amuimɨn
apanimɨn ikiam.”

Iesus dughiar otivamibar gunmɨgei
(Matyu 16:2-3)

54 Egha Iesus gumazamizir avɨribav gei, “Ia gantɨ, ghuariam aruem
magɨramin amadagham anangtɨma, ia zuamɨra suam, ‘Amozim izam,’ eghtɨ
a izam.

55Egh Sainain amɨnim vangtɨ, ia suam, aruem gan bar puvɨra isiam. Eghtɨ
an otogham.

56 Ia ifavarir gumazamiziba! Ia guizbangɨra, overiamɨn otivir biziba
deravɨra dagh fo. Egha ia dughiar kamɨn otivir arazibar gara da abɨzir
puvatɨ.”

Nɨ gumazir nɨ isɨ kot daraghasamɨgeim ko akabar kɨrigh
(Matyu 5:25-26)

57 Iesus ua kamaghɨn mɨgei, “Ezɨ ia uari uarir azangsɨghan aghua, bizir
tizim a dera.

58 Egh nɨn apanim nɨ inigh mejistretbar damazimɨn mangɨtɨma, nɨ a ko
osɨmtɨzir kam akɨrsɨ tuavimɨn amɨkɨmganigh. Puvatɨghtɨma, a nɨ inigh jasɨn
damazimɨn mangam. Eghtɨ jas nɨ inigh polisɨn dafarim datɨghtɨ polis nɨ isɨ
kalabuziam datɨgham.

59Kɨ guizbangɨranɨmɨgei, nɨ azenimgirankogham, egh ikɨmangɨnɨ ivezim
bar anekɨrighamin dughiamɨn gɨn, azenim giram.”

13
Gumazamiziba navibagh iraghan kogh arɨmɨghiregham

1Ezɨdughiar kamɨngumazirmaba ikiaGalilin gumazibar gun Iesusmɨgei,
ezɨ Pailatɨn mɨdorozir gumaziba me mɨsoghezɨma men ghuziba God bagha
tuer asɨzibar ghuziba sara verevere.

2 Ezɨ Iesus men akam ikaragha ghaze, “Galilin gumazir kaba kamaghɨn
ariaghire. Kamaghɨn amizɨma ia ghaze men arazir kuraba Galilin gumazir
igharaziba bar men arazir kurabagh afira?

3 Ezɨ kɨ guizbangɨra ia mɨgei, bar puvatɨ! Ia navibagh iraghan koghɨva, ia
uaghan bar arɨmɨghiregham.

4 Egh ia uaghan bizir kam gɨnɨghnɨgh, 18plan gumazir Siloamɨn dagɨar
dɨpenim dɨpɨrigha me mɨsoghezɨma me ariaghire. Ezɨ ia ghaze, men arazir
kuraba bar Jerusalem itir gumazamizibamen arazir kurabagh afira?

5 Ezɨ kɨ guizbangɨra ia mɨgei, bar puvatɨ. Ia navibagh iraghan koghɨva, ia
uaghan bar arɨmɨghiregham.”

Temer ber puvatɨzimɨn akar isɨn zuim

6 Iesus akar isɨn zuir kamɨn me mɨgei, “Gumazir mam temer figh uan
wainɨn azenimɨn anekara, egha a ghua ovɨziba bagha an gara tamɨn apizir
puvatɨ.

7 Egha a wainɨn azenimɨn garir gumazim kamaghɨn a mɨgei, ‘Kɨ 3plan
azenibar arua izava, fighɨn ovɨziba bagha garava avenge, da bar puvatɨ. An
okegh! Manmaghsua a puram aghui?’

8 “Ezɨ ingangarir gumazim kamaghɨn a mɨgei, ‘Ekiam, aneteghtɨma, an
azenir tam uam an ikɨtɨma, kɨ nguaziba an povim darɨghtɨma a dagher
aghuiba iniam.

9 An azenir munamɨn beghtɨ, deragham. Puvatɨghtɨma, nɨ na
mɨkemeghtɨma kɨ an okegham.’ ”

Iesus amizir akɨrir kuram akɨrizɨ, a ua dera
10 Egha Iesus Sabatɨn dughiamɨn God ko mɨgeir dɨpenir mamɨn aven

gumazamizibar sure gami.
11Ezɨ amizirmam 18plan azenibar duar kuram an akɨragharim gamizɨ an

aviraghavɨra ikiava bar uabɨ amɨnava avenge.
12Ezɨ Iesus an apigha andiazɨ an ada zuima, a kamaghɨnamɨgei, “Amizim,

nɨn arɨmariam nɨ ataki.”
13Egha uan dafarimning a gisɨn atɨzɨma, a zuamɨra uabɨ amɨnegha tugha,

Godɨn ziam fe.
14 Iesus Sabatɨn dughiamɨn amizim akɨrizɨma a dera, ezɨ bizir kam bagha

God ko mɨgeir dɨpenimɨn garir gumazim atara kamaghɨn gumazamizibav
gei, “Ingangarir dughiar 6pla iti, ia dughiar kabar izɨtɨma, a ian arɨmariaba
akɨram. Egh ia Sabatɨn dughiamɨn izanmarkɨ.”

15EzɨEkiamanakamikaraghaghaze, “Iauarirauari gifarir gumaziba! Ian
tav Sabatɨn dughiamɨn uan bulmakau o donki fɨrigha a inigha ghua dɨpatam
a ganɨdir puvatɨ?

16 Kamaghɨn amizɨ, amizir kam an Abrahamɨn ovavim, Satan 18plan
azenir kabar a ike. Kamaghɨn amizɨma kɨ Sabatɨn dughiamɨn a fɨrightɨ a
deragham.”

17 A kamaghɨn mɨkemezɨma, an apaniba bar moghɨra aghumsɨki. Ezɨ
gumazamiziba an amizir bizir aghuibar gara bar akonge.

Mastetɨn ovɨzir akar isɨn zuim
(Matyu 13:31-32;Mak 4:30-32)

18 Egha Iesus gumazamizibar azara, “God Bizibagh Ativamin Dughiam
manmaghɨn gari? Ezɨ kɨ akar isɨn zuir manamɨn amɨkɨmam?

19 A mastetɨn ovɨzim mɨngari. Ezɨ gumazim a inigha uan azenimɨn an
ekarazɨma, an aghua ghuava temem gava. Ezɨ kuaraziba an aguabar
mɨkonibagh ami.”

Yisɨn akar isɨn zuim
(Matyu 13:33)

20Egha Iesus ua gumazamizibar azara, “Kɨ bizirmanatamɨnGod Bizibagh
Ativamin Dughiamɨn akar isɨn zuimmɨkɨmam?

21Ayisɨnmɨnami. Amizirmamyisɨnmuziarirmaminigha, plauandramɨn
ekiamɨn itim inigha, aning verevere. Ezɨ plauan kam gɨn bar bui.”

Tiar akar asuvɨrɨzim
(Matyu 7:13-14; 7:21-23)

22 Egha Iesus Jerusalemɨn ghuava nguibar ekiaba ko doziba bar dar itir
gumazamizibar sure gamua zui.

23Ezɨmav an azara, “Ekiam, God gumazamizir vabara uame iniam, o?”
24 Ezɨ a kamaghɨn me mɨgei, “Kɨ ia mɨgei, gumazamizir avɨriba tiar akar

asuvazimɨn aven mangɨva avegham. Kamaghɨn amizɨma ia gavgavigh tiar
akar asuvɨrɨzir kamɨn dɨrighɨva avenmangɨ.

25 Eghtɨ dɨpenimɨn ghuavim dɨkavigh tiam asaragham. Eghtɨ ia azenan
ikɨva tiam mɨsogh dɨmɨva avegh suam, ‘Ekiam, e bagh tiam kuigh.’ Eghtɨ a
kamaghɨn ian akam ikaragham, ‘Kɨ ia gɨfozir puvatɨ. Ia managh izava otifi?’

26 “Eghtɨ ia kamaghɨn mɨkɨmam, ‘E nɨ ko dagheba ko dɨpaba ame. Ezɨ nɨ
tuavibar en sure gami.’

27 “Eghtɨ a kamaghɨn ian akam ikaragham, ‘Kɨ ia gɨfozir puvatɨ. Ia managh
izava otifi. Na gitagh, ia arazir kurabagh amiba!’

28“Egh iaAbrahamkoAisak ko JekopkoGodɨnakam inigha izir gumaziba,
me God Bizibagh Ativamin Dughiamɨn aven ikɨtɨma ia men gan ikiam. Egh
ia azenan ikɨva bizir kam bagh tuangɨva arang atariba kuskugh danganir
kamɨn ikiam.

29Egh gumazamizir avɨriba nguazimɨnmɨkebaba bar dar ikegh izɨva God
Bizibagh Ativamin Dughiamɨn isam bagh uan danganiba iniam.

30 Ia oragh, gumazir gɨn izeziba faragh ikiam, eghtɨ faragha itiba me gɨn
mangam.”

Iesus Jerusalemɨn apangkufi
(Matyu 23:37-39)

31 Ezɨ dughiar kamra Farisin maba Iesus bagha iza kamaghɨn a mɨgei,
“Herot nɨ mɨsoghasa. Kamaghɨn amizɨ nɨ nguibar kam ategh igharagh
mangɨ.”

32 Ezɨ Iesus kamaghɨn men akam ikaragha ghaze, “Ia mangɨ afiar atiar
mam mɨkemegh, ‘Nɨ oragh, kɨ datɨrɨghɨn ko gurumzaraghan duar kuraba
batoghɨva, gumazamizibar arɨmariaba akɨram. Egh kɨ zuerimɨn uan ingan-
garim agɨvam.’

33 Ezɨ kɨ ia mɨgei, Godɨn akam inigha izir gumazitam Jerusalemɨn azenan
aremeghan kogham. Ezɨ kɨ datɨrɨghɨn ko gurumzaraghan ko zuerimɨn
mangɨvɨra ikiam.”

34 Egha Iesus ua kamaghɨn mɨgei, “Oio, ia Jerusalemɨn adarasi, kɨ ian
apangkufi! Ia Godɨn akam inigha izir gumazibav sozi me ariaghiri, egha
God ia bagha amadir gumaziba, ia dagɨaba isa me ginivi me ariaghiri.
Dughiar avɨribar kɨ ian boriba akuv me mughasa, mati tuarir amebam uan
avɨzimingɨn nguziba avarazɨ moghɨn, kɨ ia damuasa ifonge. Ezɨ ia na bagh
izan aghua.

35 Ia oragh! Ian nguibam, God anetaki, ezɨ a nguibar soriam gava. Kɨ
guizbangɨra ia mɨgei, ia ua nan ganan kogh, kamaghɨra ikɨmangɨ dughiar ia
suam, ‘Gumazir, Ekiamɨn ziam ko gavgavimɨn izim, God deragh a damu!’ ”

14
Iesusmɨkarzim buizir gumazim gamizɨ a ua dera

1 Sabatɨn dughiar mam Iesus ghua Farisibar gumazir ekiamɨn dɨpenimɨn
api. Ezɨ dughiar kam gumazamiziba bar deravɨram an gari.

2Ezɨ an guamɨn gumazir mɨkarzim buizir mam iti.
3 Ezɨ Iesus Farisiba ko Judan Arazibagh fozir gumazibar azara, “Moses

Osirizir Araziba, da Sabatɨngumazamizibar arɨmariaba ghuamaghasa ama-
mangatɨz, o puvatɨ?”

4 Ezɨ me nɨmɨra itima a gumazimɨn suiragha a gamizɨma a dera. Egha
anemadazɨ a ghu.

5 Egha a men azara, “Ian tavɨn otaritam o bulmakaun tam Sabatɨn
dughiamɨnmozirpamɨnmagɨrɨghtɨma, ia ti mangɨ uam a gekuigham, o?”

6Ezɨmemɨkɨmamin akabagh asa.
Iesus ghaze, ia uarira uari fanmarkɨ

7 Dughiar kam Iesus gari, gumazir gighamiziba me dabirabir danganir
ekiaba dagher dakozimɨn da isi. Ezɨ Iesus akar isɨn zuir kamɨnmemɨgei,

8 “Gumazitam amuir ikɨzimɨn isam bagh diaghtɨ, nɨ mangɨ dabirabir dan-
ganir ekiar faragha itim dapian markɨ. Me, gumazir ziar ekiar nɨn ziam
gafirazim, a bagha a ginaba.

9Eghtɨ, isar ghuavir vɨrara guan diazim izɨ kamaghɨn nɨmɨkɨmam, ‘Nɨ uan
mɨsiam gumazir kam danɨngigh.’ Eghtɨ nɨ bar aghumsɨghɨva, danganir bar
gɨn itim inigham.

10Kamaghɨnamizɨdughiarmenɨndiazim, nɨdanganir apengan itim inigh,
eghtɨ isar ghuavim izɨ suam, ‘Roroam, nɨ danganir aghuir pɨn itimɨnmangɨ.’
Eghtɨ nɨ ziar aghuarim nɨ ko itir darazir tongɨn a iniam.

11Gumazamizir uan ziaba feba, God me abɨnam. Eghtɨ gumazamizir uari
abɨriba, Godme feghtɨme ziar ekiam iniam.”

Godɨn ikarvazim,
o gumazibar ikarvazim?

12 Egha Iesus ua isar ghuavim mɨgei, “Nɨ isam damuva, uan roroaba ko
aveghbuaba, o anababa, o nɨn namakar biziba bar avɨrasemeziba, nɨ men
dɨman markɨ. Nɨ men diaghtɨ, me uamategh nɨn diaghtɨ, nɨ kamaghɨn uan
ikarvazim uamategh a inigham.

13 Ezɨ nɨ isam damuamin dughiam, nɨ onganarazibagh amiba, sorogha-
fariba ikuviziba, suer kurar aruir puvatɨziba, ko damazir kurabar diagh.

14 Eghtɨ God arazir aghuimɨn nɨ damuam. Gumazir kaba nɨn dagheba
ikaraghan kogham. Kamaghɨn amizɨ, nɨ uan ikarvazim dughiar gumazir
Godɨn damazimɨn deraziba ua dɨkavamimɨn a iniam.”

Isar ekiamɨn akar isɨn zuim
(Matyu 22:1-10)

15 Egha Iesus ko dakozimɨn itir gumazibar mav Iesusɨn akaba baregha,
kamaghɨn Iesus mɨgei, “Gumazir God Bizibagh Ativamin Dughiamɨn isar
ekiam amamim, a bar akongegham.”

16Ezɨ Iesus kamaghɨn a ikaragha ghaze, “Dughiarmamgumazirmam isar
ekiam bagha biziba akɨrava gumazamizir avɨrimɨn dia.

17 Isam azuir dughiamɨn, isar ghuavim a gighamiziba bagha uan ingan-
garir gumazimmemɨkɨmasa anemaga ghaze, ‘Ebiziba bar ada akɨrigha gɨfa,
kamaghɨn amizɨ ia izɨ.’

18 “Ezɨ me bar moghɨra mangan aghuagha uan dɨmdiam avaghboava
mɨgɨrɨgɨar ifavaribagh ami. Egha men mav faragha kamaghɨn mɨgei, ‘Kɨ
datɨrɨghɨra nguazim givese, eghmangɨva an ganasa. Noka, kɨ izan kogham.’

19Ezɨ igharazim ghaze, ‘Kɨ 10plan bulmakaubagh ivese, egha kɨ da ingan-
garim gatɨgha dar ganasa zui. Noka, kɨ izan kogham. Ga uaning, nɨ nan gun
isar ghuavimmɨkemegh.’

20Ezɨ gumazirmɨkezimkamaghɨra amɨgei, ‘Kɨamuim ini, kamaghɨnamizɨ,
kɨ izan kogham.’

21 “Ezɨ ingangarir gumazim uamategha izava akar kabar gun uan ekiam
mɨkeme. Ezɨ isar ghuavim atara kamaghɨn mɨgei, ‘Nɨ zuamɨra azenan
mangɨva nguibar ekiamɨn itir tuavir ekiaba ko afeghtiabar mangɨva onga-
narazibagh amiba, ko soroghafariba ikuviziba, ko damazir kuraba, ko suer
kurar aruir puvatɨziba, me inigh izɨ.’

22Ezɨ ingangarir gumazimkamaghɨn amɨgei, ‘Ekiam, nɨmɨkemezɨmoghɨn
kɨ amigha gɨfa, ezɨ danganir maba ikiavɨra iti.’

23Ezɨ isar ghuavim uan ingangarir gumazim kamaghɨn amɨgei, ‘Nɨmangɨ
tuavir ekiaba ko tuavir dozibar itiba bar me mɨkɨmtɨ, me izɨ, eghtɨ nan
dɨpenim izɨvaka.

24Ezɨ, kɨnɨmɨgei, gumazir kɨ faraghadiazibamen tav isar kamɨndaghetam
ameghan kogham.’ ”

Ia faragh deravɨra nɨghnighɨva
Iesusɨn gɨnmangɨ

(Matyu 10:37-38)
25 Ezɨ gumazamizir bɨzir dafam Iesus koma arui. Ezɨ a ragha men gara

kamaghɨnmɨgei,
26 “Tina na bagh izɨva, egha uan afeziam ko amebam, o amuim ko boriba,

o aveghbuaba, o amezamebaba ko buaramiziba bar men aghuaghɨva,
egha uaghan uan ikɨrɨmɨrim ateghan koghɨva, egh nan suren gumazim o
amizimɨn otoghan kogham.

27 Egh tina uan ter ighuvir an ovengamim a gupugh, egh nan gɨn izan
koghɨva, nan suren gumazim o amizimɨn otoghan kogham.*

28 “Ian tina dɨpenir ekiamɨn ingarasa, a ti faragh daperagh nɨghnighɨva,
egh suam, kɨ dagɨabamanmaghɨra dɨpenir kam agɨvagham?

29-30 Egh ian tina dɨpenir ekiamɨn ingarsɨ, a faragh daperagh nɨghnɨgh
suam, ‘Kɨ dagɨaba manmaghɨra dɨpenir kam a gɨvagham?’ Puvatɨghtɨma, a
ghuriamradamighɨva, egh anegɨvaghankoghtɨma,mebar an ganɨvadɨbovir
mɨgɨrɨgɨabar a damu, suam, ‘Gumazir kam dɨpenimɨn ingara bar anegɨvazir
puvatɨ.’

31 “O, kɨ kamaghɨn mɨkɨm suam, atrivir mam atrivir igharazim ko
mɨdorozir ekiam damuasa. A ti faragh daperagh uabɨra uabɨn azangsɨgh
suam, ‘Kɨ ti 10 tausenɨn mɨdorozir gumaziba ko mangɨ, na bagha izir
atrivimɨn 20 tausenɨnmɨdorozir gumazibagh afiragham, o puvatɨgham?’

32 A mɨsoghan iburaghɨva, egh atrivim saghuiamra ikɨtɨma, an abuir
gumazibamangɨ suam, mɨdorozimmarkɨ.

33 Ezɨ kamaghɨra, ian tina bizir a itiba bar moghɨra a da ateghan koghɨva,
egh nan suren gumazim o amizimɨn otoghan kogham.”

Amangsɨzir kuramɨn akar isɨn zuim
(Matyu 5:13;Mak 9:50)

34Egha Iesusuakamaghɨnmɨgei, “Amangsɨzimadera, eghauan isɨngtɨzim
ateghtɨ, ia manmaghɨn a damightɨ a ua sɨngigham?

35 An obarir nguazim ko bulmakaubar buariba uaghan dar akuraghan
kogham. Kamaghɨn amizɨ, me amakuni. Tina kuarimning iti, an oragh.”

15
Sipsipɨn ovengezimɨn akar isɨn zuim
(Matyu 18:12-14)

1 Ezɨ arazir kurabagh amir gumaziba ko dagɨaba isir gumaziba, me Iesus
baraghasa anekuvagha iti.

2Ezɨ Farisiba ko JudanArazibagh fofozir gumaziba an atara amɨgɨa ghaze,
“Gumazir kam gumazir arazir kurabagh amiba komɨgɨame koma api.”

3Ezɨ Iesus akar isɨn zuir kamɨnmemɨgei,
4 “Ian tav 100pla sipsipba ikɨtɨ tam oveghtɨma, a 99pla ateghtɨ da pu-

ram azenan ikɨ damɨtɨ, eghtɨ a mangɨ ovengezim buri mangɨ, an apighvɨra
gɨvagham, o?

5-6 Egh an an apighɨva bar akuegh a isi uan dɨpɨzim datɨgh a gisaghpugh
ngun mangam. Egh a uan namakaba ko an boroghɨn itir darazir diagh me
akuvagh, egh kamaghɨn mɨkɨmam, ‘Kɨ uan sipsipɨn ovengezim uam an api!
Ia izɨ. E a givarvaram.’

7 Kɨ ia mɨgei, kamaghɨra enselba gumazir kuram bagha agoir agorogem
bar 99plan derazir gumazamizir kabagh afiragham. Gumazir kuram a
navimgɨra. Ezɨ 99pla gumazamizibameghazemedera eghanavibagh irazir
puvatɨ.”

Dagɨar ovengezimɨn akar isɨn zuim
8 Egha Iesus ua kamaghɨn mɨgei, “Amizitam 10pla wan kina ikɨtɨ, tam

oveghtɨma, a manmaghɨn damuam? A lam daborogh, egh dɨpenim aviva a
buri mangɨ, an apighvɨra gɨvagham.

9 Egh an apigh, uan namakaba ko an boroghɨn itir darazir diagh me
akuvagh kamaghɨn me mɨkɨmam, ‘Kɨ uan ovengezir wan kina batogha gɨfa.
Ia na ko e a givarvaram.’ ”

10 Egha Iesus ua kamaghɨn mɨgei, “Kɨ ia mɨgei, gumazir arazir kurabagh
amitam navim giraghtɨ, ia nguazimɨn a givarvara akongezɨ moghɨn Godɨn
enselba Godɨn Nguibamɨn a givarvaram.”

Afeziar otarir pumuning itimɨn akar isɨn zuim
11Egha Iesus ua kamaghɨnmɨgei, “Gumazir mam otarir pumuning iti.
12Ezɨ dozim kamaghɨn uan afeziammɨgɨa a gaghora ghaze, ‘Afeziam, nɨ ga

baghbiziba tuiraghnananabanadanɨngigh.’ Ezɨaningɨnafeziamuanbiziba
aning bagha da tuira.

13 “Ezɨ dughiar otevimɨn gɨn, otarir dozim uan biziba akuvagha da inigha
saghon itir nguibarmamɨn ghu. Egha nguibar kamɨn ikiava pura tintinimɨn
arazir kurabagh amima, an dagɨaba bar gɨfa.

14 Ezɨ an dagɨaba bar gɨvazɨma, nguibar a itir kam dagheba puvatɨzir
dughiam oto. Ezɨ a ua bizitam itir puvatɨ.

15Kamaghɨn amizɨ, a ghua nguibar kamɨn itir gumazir mamɨn ingarasa a
bato. Ezɨ a anemadazɨ a ghua an dabar gara dar akuaghapi.

16Ezɨ gumazitam daghetam a ganɨngizir puvatɨ. Kamaghɨn amizɨ, a dabar
gari da nguezibar mɨseviba api. Ezɨ a uaghan tabar amasa bar ifonge.

17 “Ezɨ datɨrɨghɨn nɨghnɨzir aghuarim an izima, a kamaghɨn mɨgei, ‘Nan
afeziamɨn ingangarir gumazamiziba dagher avɨriba iti. Ezɨ kɨ kagh ikɨ
mɨtiriam bangɨn aremegham.

18 Kɨ ti uamategh uan afeziam bagh mangɨ kamaghɨn a mɨkɨmam,
“Afeziam, kɨ arazir kuramɨn God ko nɨ gami.

19Kɨ datɨrɨghɨn gumazir aghuim puvatɨ. Eghtɨ nɨ borimna darɨghanmarkɨ.
Nɨ na ateghtɨ kɨ pura nɨn ingangarir gumazimɨnmɨn ikiam.” ’

20Egha a dɨkavigha uan afeziam bagha zui.
“A saghon izavɨra itima, an afeziam an apigha bar an apangkufi. Egha an

a bagha ivegha ghua uan dafarimningɨn amuigha an tori.
21 “Ezɨ an otarim kamaghɨn amɨgei, ‘Kɨ arazir kuramGod ko nɨ gami. Kɨ ua

gumazir aghuim puvatɨ, nɨ borim na darɨghanmarkɨ.’
22 “Ezɨ an afeziam kamaghɨn uan ingangarir gumazibav gei, ‘Ia zuamɨra!

Korotiar bar aghuir ruarim inigh izɨva a darugh. Egh ring an dafarim
darugh, dagarir asuaba a daghuigh!

23-24 Nan borim aremegha ua angamɨra iti. An ovengezɨ e uam an api.
Kamaghɨn amizɨ, ia mangɨ bulmakaun nguzir mɨkarzim sara itim a inigh
izɨva amɨsuegh e anemɨva a givarvaram.’ Eghame a givarvara isam gami.

25 “Ezɨ dughiar kamɨn otarir ekiam azenibar ikegha izi. A dɨpenimɨn
boroghɨn iza orazi, me ongava ighiam gizi.

26Ezɨauanafeziamɨn ingangarir gumazirmamɨndiaghaanazara, ‘Marazi
tizim gami?’

27 “Ezɨ a an akam ikaragha ghaze, ‘Nɨn dozim uamategha ize. An aremezir
puvatɨgha deravɨra ikia uamatenge. Kamaghɨn amizɨ, nɨn afeziam a bagha
bulmakaun nguzir mɨkarzim sara itimmɨsoke.’

28 “Ezɨ an otarir ekiam atara dɨpenimɨn aven mangan aghua. Ezɨ an
afeziam azenan ghua avenmangasa a gakaghoravɨra iti.

29Ezɨ a kamaghɨn uan afeziamɨn akam ikaragha ghaze, ‘Nɨ gan! Kɨ azenir
kabar kɨ pura ingangarir gumazir kɨnimɨn mɨn ikia pura nɨn ingara, nɨn
akaba batozir puvatɨ. Ezɨ nɨ bar dughiatamɨn kɨ uan namakaba ko ikɨ bar
akueghasa nɨmemen nguzitam na ganɨngizir puvatɨ.

30 Ezɨ nɨn otarir kam arazir kurabagh amua amiziba ko ikia uan dagɨaba
agɨvagha izezɨ, nɨ bulmakaun nguzir mɨkarzim sara itim a bagha amɨsoke!’

31 “Ezɨ afeziam kamaghɨn amɨgei, ‘Nan otarim, nɨ zurara na ko iti. Ezɨ nan
biziba da nɨn biziba.

32 Nɨn dozim aremegha ua dɨkafi. Egha an ovengezɨ e uam an api.
Kamaghɨn amizɨ, e a bagh isam gamua ivarvari.’ ”

16
Gumazir fofozir aghuim ikiava nɨghnɨzir aghuaribagh amimɨn akar isɨn

zuim
1Egha Iesuskamaghɨnuansurengumazibavgei, “Dughiarmamɨndagɨaba

bar avɨrasemezir gumazir mam, an ingangarir gumazibar dapanim iti. Ezɨ
an ingangarir gumaziba a mɨgɨa ghaze, ‘Nɨn gumazir dapanim nɨn dagɨaba
pura damakuri.’

2Ezɨanandiazɨanavenghuzɨmaananazangsɨsi, ‘Nɨbizir tizimgamizɨkɨnɨ
baraki? Nɨ uan ingangarimɨn aven nɨ amizir bizibar gun mɨgeir akɨnafarim
na danɨngigh. Ezɨ bizir kam bagh nɨ ua gumazir dapanimɨn ikian kogham.’

3 “Ezɨ gumazibar dapanim uabɨra uabɨ mɨgei, ‘Nan gumazir ekiam, nan
ingangarimɨn na gɨvazɨma, kɨ manmaghɨn damuam? Egha kɨ nguazim
gɨkuamin gavgaviba puvatɨgha, biziba bagh azangsɨghan aghumsɨki.

4 Ezɨ kɨ fo, kɨ manmaghɨn damuam, nan gumazir ekiam ingangarimɨn na
gɨvaghtɨma, gumazamiziba namɨkɨmtɨma kɨmen dɨpenibar mangam.’

5 “A fo, gumazamizir maba pura gumazir ekiamɨn biziba ini, me tɨghar an
biziba ua da ikarvagham. Ezɨ a gumazamizir kaba vaghvagha men deima
meaven zui. Ezɨ a faragha zuimɨnazara, ‘Nɨmanmaghɨnnan gumazir ekiam
da biziba ini?’

6 Ezɨ a kamaghɨn mɨgɨa ghaze, ‘Kɨ 800pla dram wel ini.’ Ezɨ gumazir da-
panim kamaghɨn amɨgɨa ghaze, ‘Nɨ uan akɨnafarim inigh zuamɨra daperagh
400 osirigh.’

7 Egha a ua mavɨn azara, ‘Nɨ manmaghɨn nan gumazir ekiam da biziba
ini?’ Ezɨ a ghaze, ‘100 bek plaua.’ Ezɨ a kamaghɨn amɨgei, ‘Nɨ uan akɨnafarim
inighɨva 80 osirigh.’

8 “Nguazir kamɨn gumazamiziba me amir ingangariba me bar dagh fo.
Egha angazangarimɨn itir gumazamiziba bar me gafira. Ezɨ kamaghɨn
gumazir ekiam gumazir dapanim amizir arazim gɨfogha, gumazir dapanir
kurar kamɨn ziam fe. A gumazir nɨghnɨzir aghuim itimɨn arazim gami.

9 “Kɨ ia mɨgei, ia nguazir kamɨn dagɨar kuram, gumazamizibar akurvagh
me ko namakabar amu. Eghtɨ dughiar da gɨvamim otoghtɨ, God nɨ inightɨ nɨ
mangɨ ikɨmamaghɨra ikiamin nguibamɨnmangam.

10 “Egh tina bizir doziba deraghavɨra dar gari, a uaghan bizir ekiaba
deraghvɨra dar ganam. Egha tina deraghavɨra bizir dozibar garir puvatɨ, a
uaghan bizir ekiaba deraghavɨra dar ganan kogham.

11 Egh ia nguazir kamɨn dagɨar kuram deragh an ganan koghtɨma, tina
guizbangɨn biziba ia danɨngtɨ ia dar ganam?

16:8: Jo 12:36, Ef 5:8, 1 Te 5:5 16:8: Jon 12:36; Efesus 5:8; 1 Tesalonika 5:5 16:9: Dan 4:27,
Mt 6:19-20, Lu 14:14, 1 Ti 6:17-19 16:9: Daniel 4:27; Matyu 6:19-20; Luk 14:14; 1 Timoti 6:17-19
16:10: Mt 25:21, Lu 19:17-26 16:10: Matyu 25:21; Luk 19:17-26



Luk 16:12 2014 Luk 16:24

12Egh ia gumazir igharazimɨnbiziba deraghvɨra dar ganan koghtɨma, tina
ian biziba ia danɨngam?

13 “Ingangarir gumazitam o amizitam, gumazir ekiar pumuning bagh
ingaran kogham. A tavɨn aghuagh, tav gifuegham. O, a tav baghvɨra ikɨ, tav
akɨrim a gasaragham. Ia God ko dagɨaba bagh uaghara ingaran kogham.”

Farisin dagɨaba bagha bar ifongeziba
(Matyu 5:31-32; 19:9; Mak 10:11-12)

14 Farisin dagɨaba bagha bar ikuviziba bizir kaba baregha Iesusɨn garav
mɨnbaba sighsiravɨra iti.

15Ezɨ akamaghɨnmemɨgei, “Ia gumazamizibar damazibar bizibaghamua
ghaze ia dera. EzɨGod ian nɨghnɨzibagh fo. Ezɨ bizir gumazamiziba garimen
damazibar bar deraziba, da Godɨn damazimɨn bar ikufi.”

16Egha Iesus ua kamaghɨn mɨgei, “Moses Osirizir Araziba ko Godɨn akam
inigha izir gumaziba akam akura mamaghɨra ikia, ghua Jonɨn dughiamɨn
tu. Ezɨ dughiar kamɨn, Jon God Bizibagh Ativamin Dughiamɨn Akar Aghuim
akuri. Ezɨ gumazamiziba bar moghɨra dughiar kamɨn aven mangasa uari
ghasaghasagha uari munakuri.

17 Nguazim ko overiam gɨvagham. Eghtɨ God Osizirir Arazibar akar
otevitam, mɨseveghɨrɨghan kogham.

Iesus poroghamiba uari ataghɨrazir arazimmɨgei
(Matyu 5:31-32; 19:9; Mak 10:11-12)

18 “Ezɨ nɨ gumazirmanamuan amuim ategha amizir igharazimɨn ikɨmati,
nɨ amizir munamɨn mɨkarzim okeme. Ezɨ nɨ gumazir manam nɨ amizir me
ikegha taghizimɨn iti, nɨ uaghan amizimɨnmɨkarzim okeme.”

Gumazir dagɨaba avɨrasemezim ko Lasarus
19 Iesus ua kamaghɨn mɨgei, “Dughiar mamɨn, gumazir dagɨaba

avɨrasemezir mam iti. Egha a korotiar bar aghuir aghevim arugha dagher
aghuiba ikia zurara isabagh amua da apamamaghɨra iti.

20 Ezɨ an tiar akamɨn, gumazir puv biziba bagha azangsɨzir mam, duaba
bar a gizɨvazɨma a irɨghav iti, an ziam Lasarus.

21 Egha a gumazir dagɨaba avɨrasemezir kamɨn dagher otevir dakozimɨn
apengan suaghiriba, a dar amasa gara iti. Ezɨ afiaba uaghan izava an duaba
ozɨsi.

22 “Ezɨ gumazir puv biziba bagha azangsɨzim aremeghamin dughiam
otozɨma, an areme. Ezɨ enselba a inigha ghua Abrahamɨn mɨn anetɨ. Ezɨ
gumazir dagɨaba avɨrasemezim uaghan aremezɨme anefa.

23 Ezɨ a Gumazamizir Oveaghuezibar Nguibamɨn ikia mɨzazir kuram isi.
Egha a kogha pɨn garava Abrahamɨn garima, a bar saghon itima Lasarus an
mɨn iti.

24 Egha an Abrahamɨn dei, ‘Afeziam Abraham, nan apangkufigh. Kɨ
mɨzazim isava avimɨn iti. Ezɨnɨ bizir kambagh Lasarus amadaghtɨma, a uan
dafarir puzim dɨpam darugh nanmɨzem orangigh.’
16:13: Mt 6:24 16:13: Matyu 6:24 16:14: Mt 23:14 16:15: 1 Sml 16:7, Sng 7:9, Snd 6:16-17,

25 “Ezɨ Abraham an dɨmdiam ikaragha ghaze, ‘Otarim, nɨ bizir kam uam a
ginɨrɨgh, nɨ angamɨra itir dughiamɨn, nɨ bizir aghuiba iti. Ezɨ Lasarus bizir
kuraba iti. Ezɨ a datɨrɨghɨn kagh deraghavɨra itima nɨmɨzazir kuram isi.

26 Ezɨ ua bizir mam, ga ko no en tɨzimɨn, ruzir konim e abɨki. Ezɨ te kagh
ikegh nɨ baghmangɨsɨ iburagham, o tinamagh ikegh kagh izɨsɨ iburagham.’

27-28 “Ezɨ dagɨaba avɨrasemezir gumazim Abrahamɨn akam pamtemɨn
a ikaragha ghaze, ‘Kɨ aveghbuar 5pla iti. Kamaghɨn amizɨ, Afeziam, kɨ
pamtemɨn nɨn azangsɨsi, Lasarus amadaghtɨma a nan afeziamɨn dɨpenimɨn
mangɨ. Egh me mɨkemeghtɨ, me kɨ itir nguibar mɨzaziba isir kamɨn izan
markɨ.’

29 “Ezɨ Abraham an akam ikaragha ghaze, ‘Moses ko Godɨn akam inigha
izir gumazibar osiziriba iti. Eghtɨmemen akaba baragh.’

30 “Ezɨ a kamaghɨn Abraham mɨgei, ‘Puvatɨ, Afeziam. Gumazir ovengezi-
tam ua dɨkavighme baghmangɨtɨma, me navibagh iragham.’

31 “Ezɨ Abraham kamaghɨn a mɨgei, ‘Me Moses ko Godɨn akam inigha
izir gumazibar akaba baraghan koghtɨma, tav aremegh ua dɨkavigh izɨ me
mɨkɨmtɨma, me uaghan nɨghnɨzir gavgavim an akabar ikian kogham.’ ”

17
Arazir kuraba, nɨghnɨzir gavgavim gasɨghasɨsi
(Matyu 18:6-7; 18:21-22;Mak 9:42)

1 Iesus kamaghɨn uan suren gumazibav gei, “Gumazir nguazimɨn ikiava
igharaz darazigh amima me arazir kurabagh amiba, mevzika! Me kuram
iniam! Arazir kuraba guizbangɨra otifi, ezɨ arazir kurabagh amima da otivir
gumazim, kɨ ghaze, Noka! Nɨ kuram iniam!

2A ikɨva borir katam arazir kuratam an akagham, kamaghɨn ia a inighɨva
dagɨam an fɨrim ikeghɨva a isɨ ongarimmɨkɨnightɨ, an aremeghtɨ deragham.

3Kamaghɨn amizɨ ia deravɨra uari bagh gan.
“Egh nɨn aveghbuam arazir kuratam damightɨma, nɨ pamtem a mɨkɨm

suam, nɨda atakigh. Egh anavimgiraghtɨma, nɨ an arazir kuraba gɨnamada.
4 Egh a 7plan dughiabar arazir kurabar nɨ damighɨva, egh a 7plan dughi-

abar uamategh nɨ bagh izɨ kamaghɨn mɨkɨmam, ‘Kɨ navim gɨra,’ eghtɨ nɨ an
arazir kuraba gɨn amadagh.”

Iesus nɨghnɨzir gavgavimɨn arazimmɨgei
5 Ezɨ aposelba kamaghɨn Iesus mɨgei, “Nɨ en nɨghnɨzir gavgavim damightɨ

an ekefegh!”
6 Ezɨ a kamaghɨn me mɨgei, “Ian nɨghnɨzir gavgavim suvigh zuravarim

mastetɨn ovɨzitamɨn mɨn ikɨtɨma, ia temer kam mɨkɨm suam, ‘Nɨ uabɨ
asigh egh biba sara mangɨva ongarimɨn uabɨ ekaragh,’ eghtɨ a ian akam
baragham.”*

Iesus ingangarir gumazimɨn arazimmɨgei
7 Egha Iesus ua kamaghɨn mɨgei, “Ian tav ingangarir gumazitam an

azenimɨn ingari o sipsipbar gari. Ingangarir gumazim azenibar ikegh

izɨtɨma, eghtɨ a suam, nɨ izɨ daperagh damɨ? Puvatɨ. Ia kamaghɨn mɨgeir
puvatɨ.

8Gumazir dapanim kamaghɨnmɨkɨmam, nɨ na bagh dagheba isamigh uan
inim kegh da tuigh faragh na danightɨ kɨ dar amam, eghtɨ nɨ gɨn damɨ.

9 A ingangarir gumazim amizir bizir kaba bagha a mɨnabagham, o pu-
vatɨgham? Puvatɨ.

10Ezɨ ia uaghan God damuasa ia mɨkemezir biziba ia bar dagh ami, egh ia
suam, E pura ingangarir gumazir kuraba, ingangarir Ekiam e ganɨngiziba e
pura dagh ami.”

Iesus 10plan gumazir lepa itiba akɨrizɨme ua dera
11 Iesus Jerusalemɨn ghuava, Samaria ko Galilin Distrighɨn tɨzimɨn zui.
12Egha a nguibarmamɨn aven zuima, 10pla lepa itir gumaziba a bato. Me

mong saghon tuivighav ikia,†
13 tiarim akara an dei, “Iesus, Gumazir Ekiam, en apangkufigh.”
14 Ezɨ a men apigha kamaghɨn me mɨgei, “Ia mangɨva, uari isɨva Godɨn

ofa gamir gumazibar akagh.” Ezɨ me me bagha ghua tuavir arɨzimɨn men
mɨkarziba zuegha dera.

15Ezɨ menmav, uabɨn garima an arɨmariam gɨvazɨma a uamategha izava
pamtemɨn Godɨn dia egha an ziam fe.

16 Egha Iesusɨn suemningɨn boroghɨn nguazim girɨgha fuagha, Iesus a
gamizir bizim bagha amɨnaba. A Samarian gumazimra.

17Ezɨ Iesus kamaghɨnazara, “Ezɨkɨ ti 10plan gumazir kabaakɨris, o puvatɨ?
Ezɨ 9pla managh iti?

18 Ezɨ Judan gumazitam ua iza, Godɨn ziam fe, o puvatɨ? Gumazir
saghuiamɨn izezim uabɨra izava Godɨn ziam fe.”

19 Egha Iesus kamaghɨn a mɨgei, “Nɨ dɨkavigh mangɨ. Nɨn nɨghnɨzir gav-
gavim nɨ gamizɨ, nɨ dera.”

God Bizibagh Ativamin Dughiam izam
(Matyu 24:23-28; 24:37-41)

20 Dughiar mamɨn Farisin gumaziba Iesusɨn azara, “God Bizibagh Ati-
vamin Dughiammanadɨzoghɨn izam?”
Ezɨ Iesus men akam ikaragha ghaze, “Ia oragh, God Bizibagh Ativamin

Dughiamɨn arazaraziba ia uan damazibar dar ganighan kogham.
21 Eghtɨ gumazitam kamaghɨn mɨkɨman kogham, ‘A kara,’ o ‘A muna.’ Ezɨ

God Bizibagh Ativamin Dughiam, a ian navir averiamɨn aven iti.”‡
22Egha Iesus uan suren gumazibav gei, “Dughiam izɨtɨma, ia Gumazamiz-

ibar Otarim izamin dughiam bagh gansɨ damuva avegham.

23-24 Gumazamiziba ia mɨkɨmam, ‘Ara muna!’ o ‘Ara kara!’ Ezɨ ia fo,
Gumazamizibar Otarim izamin dughiam an onɨmarimɨn mɨn taghtagham.
Eghtɨma an angazangarim bar overiamɨn ruaghatevimning uagharam an-
ingɨn tagham. Eghtɨ ia ivemarmen akaba gɨnmanganmarkɨ.

25A faragh bizir avɨriba bagh mɨzazim inigham. Eghtɨ datɨrɨghɨn dughiar
kamɨn itir gumazamiziba an aghuagham.

26 “EzɨbizirNoandughiamɨnotiviziba, da uaghanGumazamizibarOtarim
izamin dughiamɨn otivam.

27Gumazamiziba dagheba ko dɨpaba apava, uarir ikiava mamaghɨra ikia
ghua, Noa uan kurimɨn ghuavanabozir dughiamɨn, aperiam iza bar me
kuavareme.

28 “Ezɨ Lotɨn dughiamɨn kamaghɨra, gumazamiziba dagheba ko dɨpaba
apava, dagɨaba bagha biziba amagava, dagh ivezava, dagheba oparava
dɨpenibar ingari.

29Ezɨ Lot Sodom ataghizir dughiamɨn, avim ko dagɨar isiba amozimɨnmɨn
overiamɨn ikegha sua izaghira bar moghɨra me kuavareme.

30 “Gumazamizibar Otarim azenara izighiramin dughiamɨn, biziba
uaghan kamaghɨram otivam.

31 Eghtɨ dughiar kamɨn nɨ tina uan dɨpenimɨn pɨn itir avughsazir dan-
ganimɨn ikeghɨva, egha uan biziba ataghizɨ da aven iti, nɨ da bagh magɨrɨ
da inian markɨ. Kamaghɨra, tina azenibar iti, a bizitam bagh nguibamɨn
manganmarkɨ.

32Nɨ Lotɨn amuim gɨnɨghnɨgh!
33Gumazamizir manam na bagh uan ikɨrɨmɨrim ateghɨva, uan ikɨrɨmɨrim

iniam.
34Kɨ ia mɨgei, dɨmagarir kamɨn taning uaning inigh mɨsiar vamɨra dakutɨ,

God tav inighɨva tav ategham.
35-36 Eghtɨ amizir pumuning uaning inigh maziaba rɨghɨrɨghtɨma, God tav

inighɨva tav ategham.”§
37Ezɨme an azara, “Ekiammanaghɨra?”
Ezɨ a men akam ikaragha ghaze, “Gumazir kuaba managh iti naghɨn,

taragiaba uari akuvagham.”
18

Zurara God komɨgeir arazimɨn akar isɨn zuim
1 Egha Iesus akar isɨn zuir mamɨn uan suren gumazibav gei, egh men

akaghtɨ, me zurara God ko mɨkɨm mamaghɨra ikiam. Egh amɨrvaghan
kogham.

2Egha a kamaghɨnmemɨgei, “Nguibar ekiar mamɨn aven jasɨnmam iti, a
Godɨn atiatir puvatɨ. Egha gumazamizibagh nɨghnɨzir puvatɨ.

3Ezɨamuirodiarirmamuaghannguibarekiarkamɨn iti. Ezɨgumazirmam
pazava a gamua osɨmtɨziba a garɨsi. Ezɨ a jas bagha zurara izava a mɨgei, ‘Nɨ
kotiamɨn nan akuragh.’

4 “Ezɨ dughiar avɨrir maba a bizitam gamizir puvatɨ. Egha abuan a uabɨra
uabɨ mɨgei, ‘Kɨ Godɨn atiatir puvatɨ. Egha kɨ gumazamizibagh nɨghnɨzir
puvatɨ.

5 Ezɨ amuir odiarir kam dughiar avɨribar na bagha izi. Kɨ bar amɨra.
Kamaghɨn amizɨ, kɨ ua bagh zuamɨra an osɨmtɨzim akɨrigham, eghtɨ a ua izɨ
na damutɨma kɨ bar amɨraghan kogham!’ ”

6Egha Iesus uamɨgɨa ghaze, “Ia jasɨn kuramɨnmɨgɨrɨgɨam baragh.
7God inabazir gumazamiziba,medɨmagariba ko aruebar a bagha araima,

a men osɨmtɨziba bagh izɨ da akɨram, o puvatɨgham? A me ataghɨraghtɨ me
puramangam? Bar puvatɨ.

8 Kɨ ia mɨgei, a men osɨmtɨzibar ganɨva, zuamɨra men akuragham. Kam-
aghɨn amizɨma, Gumazamizibar Otarim uamateghamin dughiamɨn, a gantɨ,
nguazimɨn itir gumazamiziba nɨghnɨzir gavgavim an ikiam, o puvatɨgham?”

Gumazir pumuning God komɨgeir akar isɨn zuim
9 Gumazamizir mabara uarira uan ziaba fa, egha igharaz daraziv gɨa

ghaze, me derazir puvatɨ. Ezɨ Iesus kamaghɨn amir gumazamiziba bagha
akar isɨn zuir kam gami,

10 “Gumazir pumuning God ko mɨkɨmasa Godɨn Dɨpenimɨn ghu, aningɨn
mav Farisi, ezɨmav dagɨaba isir gumazim.

11EzɨFarisin gumazim tughauabagha kamaghɨnGodmɨgei, ‘Kɨnɨmɨnaba,
kɨ gumazir mabar mɨn amir puvatɨ. Me biziba okɨava, arazir kurabagh
amuava egha amizir paba itiba okɨame koma akui. Egha kɨ uaghan dagɨaba
isir gumazir kamɨnmɨn amir puvatɨ.

12 Kɨ wighɨn vamɨran dughiar pumuningɨn nɨ ko mɨkɨmasa dagheba
ataghɨrasi. Egha bizir kɨ isiba, kɨ 10plan pozibar da arɨgha, dar pozir vamɨra
uaghan nɨ ganɨdi.’

13 Ezɨ dagɨaba isir gumazim mong munamaghɨn tu. Egha a kogha ove-
riamɨn gari puvatɨgha uan evarim mɨsogha kamaghɨn mɨgei, ‘Kɨ gumazir
kuram, God nɨ nan apangkufigh!’

14 Kamaghɨn amizɨ kɨ guizbangɨra ia mɨgei, gumazir dagɨaba isir kam, a
Godɨndamazimɨndera, egha dɨpenimɨn ghu. Ezɨ igharazimpuvatɨ. Gumaza-
mizir uan ziaba feba, Godme abɨnam. Eghtɨ gumazamizir uari abɨriba, God
me feghtɨme ziar ekiaba iniam.”

Iesus ghaze, borir doziba na bagh izɨ
(Matyu 19:13-15;Mak 10:13-16)

15Ezɨ Iesus dafarimning borir dozibar arɨghasa, gumazamizibame inigha
izi. Ezɨ an suren gumaziba kamaghɨn ganighamen ataramen anogorosi.

16 Ezɨ Iesus borir dozibar diazɨ me a bagha zuima, a kamaghɨn me mɨgei,
“Tina God Bizibagh Ativamin Dughiamɨn aven ikɨsɨ, a borir dozir kabar

mɨn ikɨ. Kamaghɨn amizɨ, ia borir doziba ateghtɨ me na bagh izɨ, egh men
anogoroghanmarkɨ.

17Kɨ guizbangɨra iamɨgei, gumazitam borir dozir kabarmɨnGod Bizibagh
Ativamin Dughiam inighan koghɨva, egh an avenmangan bar iburagham.”

Gumazir dapanir biziba avɨrasemezim, Iesus komɨgei
(Matyu 19:16-30;Mak 10:17-31)

18 Ezɨ Judabar gumazir dapanir mam Iesusɨn azara, “Tisan Aghuim, kɨ
manmaghɨn damigh zurara itir ikɨrɨmɨrir aghuarim iniam?”

19Ezɨ Iesus anakam ikaragha ghaze, “Nɨmanmaghsua gumazir aghuimna
garɨsi? Gumazir aghuitam itir puvatɨ. God uabɨra gumazir aghuim.

20 Nɨ God Moses ganɨngizir arazim gɨfo, ‘Nɨ gumazim mɨsueghtɨ an are-
meghan markɨ, nɨ poroghamiba uari bakeir arazim damuam markɨ, nɨ
gumazamizir igharazimɨn biziba okɨman markɨ, nɨ bizibagh ifaran markɨ,
nɨ ua bagh biziba inisɨ gumazamizibagh ifaran markɨ, nɨ uan afeziam ko
amebamɨn apengan ikɨ aningɨn akaba baragh.’ ”

21 Ezɨ a kamaghɨn Iesus mɨgei, “Kɨ fomɨram aghɨrimra ikia, arazir kabagh
amua iza datɨrɨghɨn ikia kati.”

22 Ezɨ Iesus kamaghɨn oregha a ikaragha ghaze, “Nɨ bizir vamɨra nɨ tɨghar
a damuam. Bizir nɨ itiba bar, nɨ da amangighɨva dagɨaba inigh, egh gumaza-
mizir biziba puvatɨzibar anɨngigh. Egh nɨ Godɨn Nguibamɨn bizir aghuariba
iniam. Egh nan gɨn izɨ.”

23Gumazir kam, biziba bar avɨriba iti, kamaghɨn amizɨma, a Iesusɨn akam
baregha bar oseme.

24 Ezɨ Iesus an gara egha a mɨgɨa ghaze, “Gumazamizir bizir bar avɨriba
itiba, me God Bizibagh Ativamin Dughiamɨnmangɨsɨ bar iburagham!

25Kamelɨn tam iniba isair dɨkonir torimɨn avenmangɨsɨ ingangarir dafam
damigh aven mangam. Eghtɨ gumazamizir biziba avɨrasemeziba, me God
Bizibagh Ativamin Dughiamɨnmangɨsɨ guizbangɨra bar iburagham!”

26 Ezɨ marazi kamaghɨn oregha an azara, “Kamaghɨn damightɨma, tinara
zurara itir ikɨrɨmɨrir aghuir kam iniam?”

27 Ezɨ Iesus kamaghɨn me ikaragha ghaze, “Bizir kaba gumazimɨn bar
osemegham. Bizir kaba Godɨn osemezir puvatɨ. A biziba bar dagh ami.”

28EzɨPita kamaghɨnamɨgei, “Nɨ ge, e uanbizibabar da ategha, nɨngɨn ize.”
29 Ezɨ Iesus kamaghɨn me mɨgei, “Kɨ guizbangɨra ia mɨgei, gumazitam

God Bizibagh Ativamin Dughiam bagha uan dɨpenim, o uan amuim, o
aveghbuaba, o ameboghfeziaba, o boriba ataki,

30 egh datɨrɨghɨn itir dughiar kamɨn, God bizir avɨrir me faragha inizir
bizibagh afiragh me danɨngam. Egh dughiar gɨn otivamim me zurara itir
ikɨrɨmɨrir aghuarim iniam.”

Dughiarmɨkezim Iesus uamɨgɨa ghaze, an aremegh ua dɨkavigham
(Matyu 20:17-19;Mak 10:32-34)

31Egha Iesus 12plan suren gumaziba inighame uarira ikiava, a kamaghɨn
me mɨgei, “Ia oragh! E nguibar ekiam Jerusalemɨn ghuavanadi. Eghtɨ
Godɨnakam inigha izir gumaziba, GumazamizibarOtarimɨn gunmɨkemezir
osizirir biziba bar, guizbangɨra otogham.

32 Eghtɨ me a isɨ Kantrin Igharazibar Gumazamizibar dafaribar arɨgham.
Eghtɨ me a dɨpova a mɨkɨmam. Egh aghumsɨzir arazibar a damuam. Egh a
giparɨva, a ifozoregh amɨsueghtɨ an aremegham.

33Eghtɨ dughiar mɨkezimɨn a ua dɨkavigham.”
34Ezɨansurengumazibabizir katamgɨfozirpuvatɨ, a bizir tizimmɨgei. Dar

mɨngaribamenmonge, ezɨme bar fozir puvatɨ.
Iesus gumazir damazir kuram gamizɨ a gari
(Matyu 20:29-34;Mak 10:46-52)

35 Iesus Jerikon boroghɨra izima, gumazir damazir kurar mam tuavir
mɨriamɨn aperaghav ikia biziba bagha azangsɨsi.

36Egha anorazima gumazamizir avɨrim iza zuima, amenazara, kar tizim.
37Ezɨme amɨgɨa ghaze, “Nasaretɨn gumazim Iesus iza zui.”
38Ezɨ a dɨamɨgei, “Iesus, Devitɨn Otarim, nɨ nan apangkufigh!”
39Ezɨ gumazir faragha zuibame an atara amɨgɨa ghaze, nɨ nɨmɨra ikɨ.
Ezɨ a bar pamtem dɨamɨgei, “Devitɨn Otarim, nɨ nan apangkufigh!”
40 Ezɨ Iesus tugha akar gavgavim gumazibav gɨa ghaze, “Ia gumazir mu-

nam inigh na bagh izɨ.”
Ezɨ a roghɨra izima, Iesus an azara,
41 “Kɨ tizim nɨ bagh a damuasa, nɨ ifonge?”
Ezɨ an a ikaragha ghaze, “Ekiam, kɨ ganasa ifonge.”
42 Ezɨ Iesus a mɨgɨa ghaze, “Nɨ gan. Nɨn nɨghnɨzir gavgavim nɨn akurazɨ nɨ

dera.”
43Ezɨ a zuamɨra gari. Egha IesusɨngɨnghuaGodɨn ziam fe. Ezɨ gumazamiz-

iba an ganigha, uaghan Godɨn ziam fe.

19
Iesus Sakiusɨn dɨpenimɨn ghu

1 Iesus Jerikon nguibar ekiam abigha zui.
2 Ezɨ gumazir mam nguibar kamɨn iti, an ziam Sakius. A dagɨaba isir

gumazibar gumazir dapanim, a dagɨaba bar avɨraseme.
3 A Iesusɨn ganasa, a manmaghɨra garir gumazim. Sakius bar gumazir

otevim, egha gumazamizir avɨrimɨn tongɨn iti. Kamaghɨn amizɨ a Iesusɨn
garir puvatɨ.

4A fo, Iesus tuavir kamra izam. Kamaghɨn amizɨ, a ivegha faragha ghua,
Iesusɨn ganasa temer fighɨn ghuavanabo.

5 Ezɨ Iesus danganir kamɨn oto. Egha kogha temer kam gisɨn gara, kam-
aghɨn Sakius mɨgei, “Sakius nɨ zuamɨra izighirɨ. Datɨrɨghɨn kɨ nɨn dɨpenimɨn
ikiam.”

6 Ezɨ a zuamɨra izaghirɨgha bar akonge. Egha Iesus inigha uan dɨpenimɨn
zui.

7Ezɨ gumazamiziba bar an ganigha, kamaghɨnmɨgɨa ngavamadi, “A ghua
gumazir kuramɨn dɨpenimɨn iti.”

8Me dɨpenimɨn ikia, Sakius tugha, kamaghɨn Ekiam mɨgei, “Ekiam, Nɨ or-
agh! Datɨrɨghɨnkɨuanbizibabarda tuiragham. Eghkɨ taba isɨgumazirbiziba
puvatɨzibar anɨngam. Egh kɨ gumazitam gifaragh an bizitamokemeghɨva, kɨ
datɨrɨghɨn uamategh bizir pumuning ko pumuning a danɨngam.”

9Ezɨ Iesus kamaghɨnamɨgei, “Gumazir kamauaghanAbrahamɨnovavim.
Kamaghɨn amizɨ, datɨrɨghɨn God dɨpenir kamɨn gumazamiziba bar men
akura.

10 Gumazamizibar Otarim, gumazamizir ovengeziba bagha ruiava men
akurvaghasa ize.”

Dagɨaba inizir ingangarir gumazir 10plan akar isɨn zuim
(Matyu 25:14-30)

11 Gumazamiziba ikia Iesus barazima, a mɨgei. A Jerusalemɨn boroghɨn
itima, me ghaze, datɨrɨghɨra God Bizibagh Ativamin Dughiam otogham.
Kamaghɨn amizɨ, an akar isɨn zuir mammemɨgei.

12 A kamaghɨn me mɨgei, “Gumazir aruar mam nguibar saghuiamɨn
mangasa, eghtɨ me a damightɨ an atrivimɨn ikiam. A gɨn uamategh uan
nguibamɨn izeghmen ganam.

13Amangasa uan ingangarir gumazir 10plan diagha, 20 kina, 20 kina bar
moghɨra me rome. Egha kamaghɨn me mɨgei, ‘Ia dagɨar kaba inighɨva uari
bagh dagɨar ingangaribar amu ikɨtɨ, kɨ uamategham.’

14 “An apengan itir gumazibame bar navir kuram an iti. Kamaghɨn amizɨ,
me akam inigha zuir gumaziba amadazɨma me nguibar gumazir aruam
ghuzimɨn ghu. Me kamaghɨn mɨgei, ‘Gumazir kam en atrivimɨn otivan e
aghua.’

15Ezɨ gumazir igharaziba gumazir aruar kam gamizɨ an atrivimɨn otogha,
gɨnuamatenge. Auamategha izeghakamaghɨnmemɨgei, ‘Gumazir kɨ fomɨra
dagɨaba anɨngiziba, men diagh. Kɨ foghasa me manmaghɨn nan dagɨabagh
isɨn dagɨaba ini.’

16 “Ezɨ gumazir faragha zuim iza kamaghɨn mɨgei, ‘Ekiam, kɨ nɨn 20 kinan
kamɨn dagɨar ingangarim gamighava, a gisɨn 200 kina ini.’

17 Ezɨ atrivim kamaghɨn a mɨgei, ‘Nɨ nan ingangarir gumazir aghuim,
nɨ ingangarir bar aghuim gami. Nɨ bar deraghvɨra bizir muziarim gami,
kamaghɨn kɨ datɨrɨghɨn bizir ekiam nɨ danightɨma, nɨ nguibar ekiar 10plan
ganam.’

18 “Ezɨ ingangarir gumazir igharazim iza kamaghɨn mɨgei, ‘Ekiam, kɨ nɨn
20 kinan kamɨn dagɨar ingangarim gamigha datɨrɨghɨn a gisɨn 100 kina ini.’

19Ezɨ atrivim amɨgei, ‘Kɨ nɨ atɨghtɨ nɨ nguibar ekiar 5plan ganam.’
20 “Ezɨ ingangarir gumazir mɨkezim iza kamaghɨn mɨgei, ‘Ekiam nɨn 20

kina ikia kati. Kɨ inir avɨzimɨn a nomkezɨma, a kati.
21Kɨ nɨ gɨfo, nɨ gumazir apangkuviba puvatɨzim. Gumazir igharaziba amir

biziba, nɨ pura da isi. Egha dagher me opariziba, nɨ uaghan pura da isi.
Kamaghɨn amizɨ kɨ nɨn atiati.’

22 “Ezɨ atrivim kamaghɨn ingangarir gumazim mɨgei, ‘Nɨ ingangarir gu-
mazir kuram! Nɨn akamra kɨ nɨ tuisɨgham. Nɨ kamaghɨn na gɨnɨghnɨsi, kɨ ti
gumazir apangkuviba puvatɨzim. Egha kɨ gumazir igharaziba amir biziba,
kɨ ti pura da isi. Egha dagher me opariba, kɨ ti uaghan pura da isi?

23 Manmaghɨn amizɨ, nɨ nan dagɨaba isa, dagɨar dɨpenim gatɨzir puvatɨ,
eghtɨ kɨ uamategh izɨva da iniva dagɨataba dagh isɨn ua da iniam?’

24 Egha a kamaghɨn an boroghɨn tuivighav itir gumazibav gei, ‘Ia ada 20
kina inighɨva gumazir 200 kina itim danɨngigh.’

25Me kamaghɨn amɨgei, ‘Ekiam, a 200 kina inigha gɨfa.’
26 “Ezɨ a ghaze, ‘Kɨ iamɨgei! Gumazimo amizimGodɨn akabagh foghtɨ, God

uan akabar fofozir igharaziba ia danɨngam, eghtɨ a Godɨn akar avɨribagh
fogham. EghtɨGodɨn akabagh foghan aghuazir tav, an fofozirmuziarimGod
a dam a inigham.

27Nan apaniba, kɨ men atrivimɨn ikian me aghua, ia me inigh kagh izɨva,
nan damazimɨnmemɨsueghtɨme arɨmɨghiregh.’ ”

28 Iesus akar isɨn zuim gamigha gɨvagha, uan darorim gamua tuavir
Jerusalemɨn zuimɨn ghuavanadi.

Iesus Jerusalemɨn otogha Godɨn Dɨpenimɨn
gumaziba ko amizibar sure gami

(Sapta 19:29--21:38)
Iesus atrivimɨnmɨn

Jerusalemɨn aven zui
(Matyu 21:1-11;Mak 11:1-11; Jon 12:12-19)

29 Iesus Betfage ko Betanin boroghɨn oto, nguibar kamning Olivɨn
Mɨghsɨam gisɨn iti. Egha a uan suren gumazir pumuning amaga,

30 kamaghɨn aning mɨgei, “Gua nguibar munagh itimɨn mangɨ. Gua
nguibar kamɨn mangɨ gantɨma donkin igiar mam me a ikezɨma, a iti. Gu-
mazitam dughiatamɨn a gaperagha aruizir puvatɨ. Gua an benim fɨrighɨva
donki inigh kagh izɨ.

31Eghtɨ tav kamaghɨnguanazaragham, ‘Gua tizimbaghadonkinkam fɨri?’
eghtɨ gua amɨkɨm suam, ‘Ekiam ingangarim an iti.’ ”

32Egha Iesus aning amadazɨ aning ghua garima, biziba barmoghɨra Iesus
mɨkemezɨmoghɨn iti.

33 Ezɨ aning donkin benim fɨrima, an ghuaviba aningɨn azara, “Gua tizim
bagha donkin benim fɨri?”

34Ezɨ aning kamaghɨnmemɨgei, “Ekiam ingangarim an iti.”
35 Egha aning donki inigha Iesus bagha izi. Egha aning uan azenan azuir

korotiar ruariba donki gisɨn da ghuani. Egha aning Iesusɨn akurazɨma a
donki gisɨn apera.

36 A donki gaperagha zuima, gumazamiziba uan korotiar ruariba suava
tuavimɨn damɨghuari.

37A iza danganir tuavir OlivɨnMɨghsɨamɨn ghuaghirimɨn boroghɨn izima,
an gɨn aruir darazi, me God amizir mirakelbar ganighava da bagha bar
akongegha pamtem Godɨn ziam fe.

38Me araghasa kamaghɨn mɨgei, “Gumazir Ekiamɨn ziam ko gavgavimɨn
izim, God deragh a damu! Navir amɨrizim Godɨn Nguibamɨn iti. Nguibar
bar pɨn itimɨn itir Godɨn ziam fɨ!”

39 Ezɨ Farisin marazi gumazamizir kabar tongɨn ikia, kamaghɨn Iesus
mɨgei, “Tisa, nɨ uan suren gumazibav kɨmtɨma, me nɨmɨra ikɨ! Me kamaghɨn
mɨkɨmanmarkɨ!”

40 Ezɨ a kamaghɨn me mɨgei, “Kɨ ia mɨgei, me nɨmɨra ikɨtɨ dagɨaba uari
araghasam!”

Iesus Jerusalem bagha azi
41 Iesus Jerusalemɨn boroghɨra iza, egha an gara a bagha azi.
42 Egha a kamaghɨn mɨgei, “Jerusalem, kɨ kamaghsua, nɨ amua datɨrɨghɨn

navir amɨrizimɨn bizibagh foghai. Kamaghɨn amizɨ, da datɨrɨghɨn nɨnmodo.
43 Dughiam izɨtɨ, nɨn apaniba izɨ nguibam avɨnizir dɨvazimɨn boroghɨn

nguazir pozir ekiabav kɨnɨva nɨ ekɨarughtɨ, nɨ arɨmangɨghan kogham.
44 Nɨ Jerusalem, me nɨn borir nɨn aven itiba sarama asɨghasigham. Nɨ

Godɨn dughiar nɨn akuraghasa izezim, nɨ a gɨfozir puvatɨ. Bizir kam bagh
me dɨpenimɨn ingarizir dagɨatam, ateghtɨ, tam tam gisɨn ikeghan kogham.”

Ivezir gumazamiziba ko biziba amadir gumazamiziba Iesus Godɨn
Dɨpenimɨnme batosi

(Matyu 21:12-17;Mak 11:15-19; Jon 2:13-22)
45 Egha a Godɨn Dɨpenim avɨnizir dɨvazimɨn aven ghua, biziba amadir

gumaziba batosi.
46 Egha kamaghɨn me mɨgei, “Godɨn Akɨnafarimɨn aven, osizirim kam-

aghɨn iti, ‘Nan Dɨpenim, God ko mɨgeir Dɨpenimra. Ezɨ ia a gamizɨ, an
okɨmakɨar gumazibar mogomer danganimɨnmɨn oto.’ ”

47A zurara Godɨn Dɨpenimɨn aven men sure gami. Ezɨ ofa gamir gumazir
ekiaba ko Judan Arazibagh fozir gumaziba ko gumazir dapaniba, me a
mɨsueghtɨ an aremeghasa.

48 Ezɨ gumazamiziba a baraghasa bar ifongegha, bar an boroghɨn iti.
Kamaghɨn amizɨ, an apaniba amɨsoghan ibura.

20
Me Iesusɨn gavgavim bagha an azara
(Matyu 21:23-27;Mak 11:27-33)

1Dughiar mamɨn Iesus Godɨn Dɨpenir avɨzimɨn aven ikia, gumazamizibar
sure gamuava Akar Aghuim akuri. Ezɨ ofa gamir gumazir ekiaba, ko Judan
Arazibagh fozir gumaziba, ko Judabar gumazir aruaba, me iza anekufa.

2 Egha me kamaghɨn a mɨgei, “E mɨkemegh, nɨ gavgavir manamɨn bizir
kabagh ami? Tina gavgavir kam nɨ ganɨngi?”

3-4Ezɨ Iesuskamaghɨnmenakamikaraghaghaze, “Kɨuaghanazangsɨzitam
ia damuasa. Ia namɨkɨm, Jonɨn rurim, a Godɨn ize o gumazamizibar ize?”

5Ezɨme uarira uariv gei, “E suam, ‘An rurim Godɨn ize,’ eghtɨ, a kamaghɨn
mɨkɨm suam, ‘Ia manmaghɨn amigha ia nɨghnɨzir gavgavim Jonɨn ikian
aghua?’

6Eghesuam, ‘Anrurimgumazamizibar ize,’ eghtɨgumazamizibadagɨabar
e ginivightɨ, e arɨghiregham. Me kamaghɨn fo Jon a Godɨn akam inigha izir
gumazim.”

7 Egha me Iesus ikaragha ghaze, “E fozir puvatɨ, Jonɨn rurim manmaghɨn
ize.”

8 Ezɨ Iesus kamaghɨn me mɨgei, “Kamaghɨra, kɨ uan gavgavim inizir tu-
avimɨn gun ia mɨkemeghan kogham.”

Wainɨn azenir gumazibar
akar isɨn zuim

(Matyu 21:33-46;Mak 12:1-12)
9 Egha Iesus mɨgɨa ghua ua akar isɨn zuir kamɨn gumazamizibav gei,

“Gumazir mam wainɨn azenim oparigha, egha azenimɨn garir gumazir
mabar dafarim garɨgha ghaze, me gɨn a givezam. Egha a ghua dughiar
ruarimɨn saghon iti.

10 Egha wainɨn ovɨziba kuarir dughiamɨn, a ingangarir gumazir mam
amadagha ghaze, me wainɨn ovɨzir taba a danɨngam. Ezɨ azenimɨn garir
gumaziba amɨsuegha anemadazɨma, a dafarir kɨnibar uamatenge.

11 Ezɨ a ingangarir gumazir igharazim amada, ezɨ me uaghan a mɨsuegha
aghumsɨzir arazibar a gamigha, anemadazɨ a dafaribara uamatenge.

12Ezɨ a uamɨkezim amadazɨ, me bar puv amɨsuegha a isa azenimmɨkɨni.
13 “Ezɨ wainɨn azenir ghuavim uabɨra uabɨ mɨgei, ‘Kɨ manmaghɨn

damuam? Kɨ uan otarir ifongezim amangam. Eghtɨ me ti a baregh deragh
a damuam.’

14 Ezɨ wainɨn azenimɨn garir gumaziba otarir kamɨn ganigha, kamaghɨn
uariv gɨa ghaze, ‘Kar otarir gɨn azenir kam iniamim. E a mɨsueghtɨ an
aremeghtɨ, e uari bagh wainɨn azenir kam iniam.’

15Eghame a isa azenimmɨkɨnigha amɨsoghezɨma an areme.”
Egha Iesus ua kamaghɨn gumazamizibav gei, “Wainɨn azenir ghuavim

manmaghɨra azenimɨn garir gumazir kabar amuam?
16A izɨva azenimɨn garir gumazir kabav soghtɨ, me arɨmɨghiram. Eghtɨ a

wainɨn azenim inigh gumazir igharazibar anigam.”
Ezɨ gumazamiziba bizir kam bareghamɨgɨa ghaze, “Bar puvatɨgham!”
17 Ezɨ Iesus merara gara, egha men azara, “Ezɨ Godɨn Akɨnafarimɨn

mɨgɨrɨgɨar otevir kam, anmɨngarimmanmakɨn?
“ ‘Kar dɨpenir akɨnir ingangarir gumaziba aghuazim,

a datɨrɨghɨn dɨpenim aterir guarim gava?’
18 “Nɨ tina temer guarir kam gisɨn irɨghɨva dɨpɨrigh irɨgham, eghtɨ a tina gisɨn
irɨghtɨma gumazir kam barmɨsarighiregham.”
20:6:Mt 14:5, 21:26, Lu 7:29 20:6:Matyu 14:5; 21:26; Luk 7:29 20:9: Ais 5:1 20:9: Aisaia 5:1
20:10: 2 Sto 36:15-16 20:10: 2 Eghaghaniba 36:15-16 20:17: Sng 118:22, Mt 21:42 20:17:

OngerAkaba118:22;Matyu21:42 20:18: Ais8:14-15,Dan2:34-35,Mt21:44 20:18: Aisaia8:14-15;
Daniel 2:34-35; Matyu 21:44

19 Ezɨ Judan Arazibagh fozir gumaziba, ko ofa gamir gumazir ekiaba, me
bar kaghɨra Iesusɨn suighasa tuaviba buri. Me fo, an akar isɨn zuir kam me
gasara, ezɨme an suighan gumazamizibar atiati.

Dagɨaba Sisar ganɨdi
(Matyu 22:15-22;Mak 12:13-17)

20Eghamebarderavɨra abagha gara, eghamoga garir gumaziba amadazɨ,
me ifara mati me guizɨn mɨgei. Me kamaghsua, me Iesusɨn mɨgɨrɨgɨar
otevitamɨn suiraghɨva, egh a isɨ Romɨn gavmanɨn gumazir ekiam danigham.

21 Ezɨ moga garir gumazir kaba an azangsɨsi, “Tisa, e fo nɨ guizbangɨra
bizibav geir gumazim. Nɨ Godɨn Arazibar gumazamizibar sure gamuava
guizbangɨra me mɨgei. Nɨ tavɨn nɨghnɨzimɨn gɨn zuir puvatɨ. Akar vamɨra nɨ
gumazamizir ziaba itiba, ko gumazamizir kɨniba uaghara, memɨgei.

22Nɨ e mɨkɨm, Judan Araziba manmaghɨn mɨgei? E dagɨaba isɨva Atrivim
Sisar danɨngtɨma, arazir kam Godɨn damazimɨn dera, o puvatɨ?”

23-24Ezɨ amennɨghnɨzir ifavaribagh fogha kamaghɨnmemɨgei, “Dagɨatam
nan akagh. Tinan nedazim ko ziam an iti?”

25Ezɨme kamaghɨnmɨgei, “Sisarɨn ziam koma nedazim an iti.”
Ezɨ a me mɨgei, “Kamaghɨra, ia Sisarɨn biziba isɨ Sisar danɨng, egh Godɨn

biziba isɨ God danɨng.”
26 Ezɨ me gumazamizibar tongɨn, a mɨkemezir mɨgɨrɨgɨaba bagha an

suighan ibura. Eghame pura anmɨgɨrɨgɨabagh nɨghnɨgha nɨmɨra iti.
Aremezir gumazamiziba ua dɨkavigham
(Matyu 22:23-33;Mak 12:18-27)

27 Sadyusin maba azangsɨzir mam sara Iesus bagha ize. (Me kamaghɨn
nɨghnɨsi, aremeziba ua dɨkavan kogham.)

28 Egha me kamaghɨn Iesus mɨgei, “Tisa, Moses e bagha akɨnafarim osira
ghaze, gumazitamɨn aveghbuamamuimɨn ikɨva boriba puvatɨgh aremeghtɨ,
anarɨra irir aveghbuam an amuir odiarimɨn ikɨva a bagh boriba iniam.

29 Ezɨ 7plan aveghbuaba iti. Egha men mav faragha amuimɨn ikia boriba
puvatɨgha areme.

30-31 Ezɨ anarɨra irim an ikia kamaghɨra, ezɨ mɨkezim kamaghɨra ghu.
Kamaghɨra, 7plan aveghbuaba bar ariaghiregha boriba puvatɨ.

32Ezɨ amizir kam gɨn uaghan areme.
33 Fomɨra me bar amizir kamɨn ike. Kamaghɨn amizɨ gumazamiziba ua

dɨkavamin dughiamɨn, amizir kam tinan amuimra?”
34Ezɨ Iesusmenakam ikaraghaghaze, “Dughiar kamɨn itir gumazamiziba,

me poroghamibagh ami.
35 Eghtɨ gɨn gumazamizir God inabaziba, me uaghan dughiar izamim ko

ua dɨkavamin dughiamɨn, me poroghamibar amuan kogham.
36God me damightɨma, me ua dɨkavigham. Me ua dɨkavightɨ e fogh suam

me Godɨn boribara, egh me enselbar mɨn ikiam. Kamaghɨn amizɨ me uam
arɨmɨghiran koghɨva, egh poroghamibar amuan kogham.

37Ezɨ Moses uabɨ temer avimɨn eghaghanimɨn aven en aka, aremeziba ua
dɨkavam. A kamaghɨnmɨgei, ‘Ekiam, Nɨ Abraham ko Aisak ko Jekopɨn God.’
20:19: Mt 21:46, Mk 14:1-2, Lu 19:47-48 20:19: Matyu 21:46; Mak 14:1-2; Luk 19:47-48 20:20:

38 Kamaghɨn e fo, God gumazir ariaghirezibar God puvatɨ, a gumazir
angamɨra itibar God. Ezɨ an damazimɨn an boriba bar angamɨra iti.”

39 Ezɨ Judan Arazibagh fozir gumazir maba kamaghɨn mɨgei, “Mar
mɨgɨrɨgɨar aghuim, Tisa.”

40Eghame uam an azangan atiati.
Iesus a tina?
(Matyu 22:41-46;Mak 12:35-37)

41 Ezɨ Iesus kamaghɨn gumazamizibav gei, “Manmaghɨn amizɨ gumaza-
miziba ghaze, God Uam E Iniasa Mɨsevezir Gumazim Krais, a Devitɨn
ovavim?

42Ezɨ Devit uabɨOnger Akabar Akɨnafarimɨn aven kamaghɨnmɨkeme:

“ ‘Ekiam, nan Ekiammɨgɨa ghaze,
“Nɨ nan agharir guvimɨn daperagh ikɨmangɨtɨ,*

43kɨ nɨn apaniba dɨkabɨraghme isɨ nɨn dafarim datɨghtɨ,
me nɨn dagarimningɨn apengan ikiam.” ’

44 “Egha Devit ‘Ekiam’ a gatɨ. Manmaghɨn amizɨ, a Devitɨn Ovavim?”
Judan Arazibagh fozir gumaziba

arazir kurabagh ami
(Matyu 23:1-36;Mak 12:38-40; Luk 11:37-54)

45Ezɨ gumazamiziba orazima a kamaghɨn uan suren gumazibav gei,
46 “Ia Judan Arazibagh fozir gumaziba bagh gan. Me uari fava korotiar

ruarir kaba aghuraruasa ifonge. Ezɨ gumazamiziba maketɨn danganibar
menziaba fasamebarakonge. EghaGodkomɨgeirdɨpenibaravendabirabir
aghuariba iniva, egha isar ekiabar dughiabarmedanganir ziaba itiba iniasa
bar ifonge.

47 Me amuir odiaribagh ifara, men dɨpeniba okɨa ghaze e dera. Egha
gumazamiziba men ziaba fasa, me God ko mɨgɨa mɨgɨrɨgɨar ruaribagh ami.
Kamaghɨn amir gumaziba,men ivezir kuramgumazamizir arazir kurabagh
amibar ivezim bar a gafiragham.”

21
Amuir odiarim dagɨamning God ganɨngi
(Mak 12:41-44)

1 Iesus kogha garima, dagɨaba itir gumazamiziba uan dagɨaba isa Godɨn
Dɨpenimɨn dagɨaba arɨzir danganim garɨsi.

2 Ezɨ a garima biziba puvatɨzir amuir odiarir mam uaghan uan dagɨar
muziarimning atɨ.

3 Ezɨ Iesus kamaghɨn mɨgei, “Kɨ guizbangɨra ia mɨgei, biziba puvatɨzir
amuir odiarir kamdagɨarmuziarir pumuning dagɨaba arɨzir danganimgatɨ,
ezɨ an dagɨar pumuning gumazamizir igharaziba arɨghizir dagɨabagh afira.

4Me uan dagɨar avɨribar amodoghɨn dagɨar muziariba anɨngi. Ezɨ a uan
dabirabir onganarazimɨnmɨrara dagɨar muziarir abuananamning atɨ.”

Iesus ghaze, Godɨn Dɨpenim ikuvigham
(Matyu 24:1-2; Mak 13:1-2)

20:38: Ro 6:10-11, 14:8-9 20:38: Rom 6:10-11; 14:8-9 20:42: Onger Akaba 110:1 * 20:42:
Ekiam Iesus, God ko biziba bar dar ganam. 20:46: Mt 23:5, Lu 11:43 20:46: Matyu 23:5; Luk
11:43 21:1: Mk 12:41 21:1: Mak 12:41 21:3: 2 Ko 8:12 21:3: 2 Korin 8:12

5 Ezɨ an suren gumazir maba Godɨn Dɨpenimɨn garava kamaghɨn mɨgei,
“Me dagɨar bar aghuibar an ingarighava, Afeziar Ekiam danɨngamin bizir
aghuir maba an kuruke.”

6 Ezɨ Iesus kamaghɨn me mɨgei, “Ia datɨrɨghɨn garir bizir kabanagh,
dughiam izɨtɨmadagɨar kaba, gumaziba bar da pueghtɨ da barmoghɨra dagh
iregham. Eghtɨ tam tam gisɨn ikeghan kogham.”

Iesus ghaze, osɨmtɨziba gɨn otivam
(Matyu 24:3-14;Mak 13:3-13)

7Ezɨ me an azara, “Tisa, bizir kabamanadɨzoghɨn otivam? Arazir manam
faragh otoghtɨ, e fogh suam, dughiar kam roghɨra ize?”

8 Ezɨ Iesus kamaghɨn mɨgɨa ghaze, “Ia uari bagh deraghvɨra gan, ia men
ifavariba baraghan markɨ. Gumazir avɨriba nan ziamɨn izɨ suam, ‘Kar
kɨrara!’ Eghtɨ tarazi suam, ‘Dughiam roghɨra ize!’ Eghtɨ ia men gɨn mangan
markɨ.

9 Egh ia inogoviba ko adoghodozir mɨdorozir akaba baraghɨva, atiatin-
gan markɨ. Bizir kabanagh faragh otivigham, eghtɨ nguazir kam gɨvamin
dughiam datɨrɨghɨra otoghan kogham.”

10Egha a kamaghɨnmemɨgei, “Kantrinmamɨn itir darazi dɨkavigh kantrin
igharazimɨn itir darazi ko mɨsogham. Eghtɨ atrivir mamɨn adarazi dɨkavigh
atrivir igharazimɨn adarazi komɨsogham.

11Eghtɨdanganirmabamɨkɨmkɨzir gavgaviba, kodaghebaotevirdughiaba
koma arɨmariar gavgaviba otivtɨ, atiatingamin biziba ko overiamɨn pɨn
arazarazir ekiaba otivam.

12 “Bizir kaba gɨn otivam, me faragh ian suiraghɨva arazir kurabar ia
damuam. Me ia kotiam darɨghsɨ ia inighɨva God ko mɨgeir dɨpeniba koma
kalabuziabar aven mangam. Eghtɨ ia nan gɨn zuir gumazamiziba me bizir
kam bangɨn ia inighɨva atriviba ko gavmanɨn gumazir ekiabar damazimɨn
mangam.

13Eghtɨ kar dughiar aghuir ia nan akammemɨkɨnamim.
14Eghtɨ ia deraghvɨra nɨghnɨgh. Ia faraghmemɨkɨmsɨ akabagh nɨghnɨghan

markɨ.
15 Eghtɨ kɨ nɨghnɨzir aghuiba ko mɨgɨrɨgɨar aghuiba ia danɨngtɨma, ia

mɨgɨrɨgɨar aghuibara damutɨ, ian apanitam ian akaba batoghɨva ia adoghan
kogham.

16 “Eghtɨ ian ameboghfeziaba, ko aveghbuaba, ko anababa, ko namakaba,
merara ia inighɨva gumazir kurabar dafaribar atɨghtɨ, me ian taraziv soghtɨ
ia arɨmɨghiregham.

17Eghtɨ gumazamiziba bar nan ziam bangɨn ian aghuagham.
18 Egh me bar tong arazitam ia damuan kogham. Kamaghɨn ian dapa-

narɨzitam asighiran kogham.
19 Ia tugh gavgavighvɨra ikɨva, dabirabir bar aghuim iniam.”
Iesus ghaze Jerusalem ikuvigham
(Matyu 24:15-21;Mak 13:14-19)

21:6: Mt 24:2, Mk 13:2, Lu 19:44 21:6: Matyu 24:2; Mak 13:2; Luk 19:44 21:8: Mt 24:4-5, Mk
13:5-6, Ef 5:6, 2 Te 2:3 21:8:Matyu 24:4-5; Mak 13:5-6; Efesus 5:6; 2 Tesalonika 2:3 21:10:Matyu
24:6-7; Mak 13:7-8 21:12: Mt 24:9, Mk 13:9 21:12: Matyu 24:9; Mak 13:9 21:14: Mt 10:19, Mk
13:11 21:14: Matyu 10:19; Mak 13:11 21:14: Luk 12:11-12 21:15: Ap 6:10 21:15: Aposel
6:10 21:16:Mai 7:6, Mt 10:21-22,Mk 13:12, Ap 7:59, 12:2 21:16:Maika 7:6; Matyu 10:21-22;Mak

10:22; 24:13; Hibru 10:36



Luk 21:20 2028 Luk 21:33

20 Iesus ua kamaghɨn mɨgei, “Nɨ Jerusalemɨn nguibamɨn gantɨ mɨdorozir
gumaziba izɨ a kontɨma, nɨ fogh suam, a gasɨghasɨghamin dughiam roghɨra
ize.

21 Egh gumazir Judian itiba arɨ mɨghsɨabar mangɨtɨ, Jerusalemɨn
nguibamɨn itiba azenanmangɨtɨma, Jerusalemɨn azenan itir gumazamiziba
uam an avenmanganmarkiam.

22 Kar osɨmtɨzibar dughiam, God da isɨ Israelia danɨngɨva, men arazir
kuraba ikarvagham. A fomɨra osirizɨmoghɨn otogham.

23Naviba adair amiziba ko boriba oteba apir amebaba, mevzika; dughiar
izamin kaba bar men ikuvigham! Eghtɨ God gumazir kabar atartɨma,
osɨmtɨzir ekiam nguazir kam bativam.

24Eghtɨ mɨdorozir gumaziba mɨsozir sababar tarazigh inivtɨ me arɨghirɨtɨ,
me tarazi suighɨva, me amangɨtɨma me nguibar Israelɨn azenan itibar
mangam. Eghtɨ Kantrin Igharazibar Gumazamiziba bar pazɨva Jerusalem
damumangɨ dughiar me Jerusalemɨn ganamin dughiam gɨvagham.”

Gumazamizibar Otarim gɨn izam
(Matyu 24:29-31;Mak 13:24-27)

25Egha Iesus ua kamaghɨnmɨgei, “Eghtɨ arazaraziba aruem ko iakɨnim ko
mɨkoveziba bativam. Eghtɨ ongarim dɨpɨr tɨngaghɨvɨra ikɨtɨma, nguazimɨn
gumazamiziba bar atiatigh okam nɨghnɨgham.

26 Eghtɨ overiamɨn biziba bar nɨgham, kamaghɨn amizɨ gumazamiziba
atiatingɨva damaziba men isirtɨma, me daighirɨva otivamin biziba bagh
mɨzuamɨva nɨghnɨgham.

27 Egh me dughiar kamɨn Gumazamizibar Otarimɨn gantɨ, a ghuariamɨn
tongɨn gavgavir ekiam ko angazangarir ekiam sara izam.

28Eghtɨ bizir kabanagh otivighɨrɨtɨma ia dɨkavigh, uan dapaniba fegh gan!
God ua ia iniamin dughiam roghɨra ize!”

Temer fighɨn akar isɨn zuim
(Matyu 24:32-35;Mak 13:28-31)

29Egha Iesus kamaghɨn akar isɨn zuimɨnmemɨgei, “Ia temer fighɨn ganɨva
temermaba sara gan.

30 Temebar dafariba asighɨrɨtɨ ia fogh suam, aruem ganamin dughiam
roghɨra ize.

31 Kamaghɨra, ia bizir kabar gan fogh suam, God Bizibagh Ativamin
Dughiam roghɨra ize.

32 “Kɨ guizbangɨra ia mɨgei, dughiar kamɨn itir gumazamizir kaba ikɨvɨra
ikɨtɨ bizir kaba bar otivam.

33 Overiam ko nguazim gɨvagham, eghtɨ nan mɨgɨrɨgɨaba gɨvaghan
kogham.”

Iesusɨn suren gumaziba uari bagh deraghvɨra gan

34 Egha Iesus ua kamaghɨn mɨgei, “Ia uari bagh ganigh! Isaba ko, dɨpar
onganiba ko nguazir kamɨn biziba, ia puv dagh nɨghnɨghtɨ, da ia dɨkabɨntɨ,
dughiar otivamin kam puram otoghɨva, asɨzibar suizir azuazimɨn mɨn ian
suigham.

35Dughiar kam, nguibaba ko nguazir kamɨn gumazamiziba bar me bati-
vam.

36 Ia zurara uari bagh gan Afeziam ko mɨkɨmvɨra ikɨtɨ, a gavgavim ia
danɨngtɨma ia bizir otivamin kabagh itavɨragham. Egh ia Gumazamizibar
Otarimɨn damazimɨn tuivam.”

37 Dughiabar zurara, Iesus Godɨn Dɨpenimɨn aven men sure gamuava,
guaratɨzibar OlivɨnMɨghsɨamɨn ghuava dɨmagaribar an iti.

38 Ezɨ gumazamiziba bar Iesus baraghasa, mɨzarazibar Godɨn Dɨpenimɨn
arui.

Iesusmɨzazim inigha
aremegha ua dɨkafi

22
(Sapta 22--24)
Judas Iesus isa gumazir kurabar dafaribagh atɨ
(Matyu 26:1-5; 26:14-16;Mak 14:1-2; 14:10-11; Jon 11:45-53)

1Datɨrɨghɨn Yis Puvatɨzir Bretɨn Isam Damuamin Dughiam roghɨra izi. An
ziam, God Israelia Gitazir Dughiam.

2 Ezɨ ofa gamir gumazir ekiaba, ko Judan Arazibagh fozir gumaziba, me
gumazamizibar atiati, kamaghɨn amizɨme Iesus mɨsoghasa tuaviba buri.

3-4 Iesusɨn 12plan suren gumazir mam Judas, an ziar mam Iskariot. Satan
an navir averiamɨn ghu. Ezɨ a Iesus isava Godɨn Dɨpenimɨn garir gumazir
ekiaba, ko ofa gamir gumazir ekiabar dafaribar arɨghasa ghua me koma
mɨgɨrɨgɨabagh ami.

5Ezɨme anmɨgɨrɨgɨam gifuegha ivezim a danɨngasa akabar kɨri.
6 Ezɨ Judas ivezim inian ifuegha Iesusɨn suiragh men dafaribar arɨghasa

tuaviba buri. A ghaze, Iesus uabɨra ikɨtɨ, an an suiragh men dafarim
darɨgham.

Suren gumazimning daghebar kɨri
(Matyu 26:17-25;Mak 14:12-21; Jon 13:21-30)

7Yis Puvatɨzir Bretɨn IsamDamuaminDughiamdatɨrɨghɨnoto. Ezɨdughiar
kamɨn me God Israelia Gitazir Dughiamɨn isam bagha sipsipɨn nguzim
mɨsuegh anemɨ ikɨva, a gɨnɨghnɨghasa.*

8 Ezɨ Iesus Jon ko Pita amadagha kamaghɨn aning mɨgɨa ghaze, “Gua
mangɨva, e God Israelia Gitazir Dughiamɨn isam amamin daghebar kɨr.”

9Ezɨ aning an azara, “Gamanagh a bagh danganim akɨram?”

10 Ezɨ a kamaghɨn aning mɨgei, “Gua nguibar ekiamɨn aven mangɨtɨ,
gumazitammɨnerdɨpamater izɨ guabatoghtɨma, guaangɨnazuir dɨpenimɨn
mangɨ.

11Egh dɨpenimɨn ghuavimmɨkɨmsuam, ‘Tisa kamaghɨnmɨgɨa ghaze, “Nan
danganir kɨ uan suren gumaziba ko God Israelia Gitazir Dughiamɨn isam
amamimmana?” ’

12Eghtɨ a ghuriamɨn aven danganir bar ekiatam guan akagham, dakoziba
ko dapiagh damamin dabirabiba ko biziba bar ikɨtɨ, guamagh bizibar kɨr.”

13Ezɨ aning ghua garima, biziba bar Iesus mɨkemezɨ moghɨrama otifi. Ezɨ
aning God Israelia Gitazir Dughiam bagha dagheba ko bizibar kɨri.

Iesus bret kowain uan aposelbagh anɨdi
(Matyu 26:26-30;Mak 14:22-26; 1 Korin 11:23-25)

14 Ezɨ damamin dughiam otozɨ, Iesus uan aposelba ko me dagher
dakozimɨnmɨn apiaghav iti.

15-16 Egha a kamaghɨn me mɨgei, “Kɨ guizbangɨra ia mɨgei, kɨ ua God
Israelia Gitazir Dughiamɨn isamɨn dagher katam ameghan kogh, kamaghɨra
ikɨmangɨ, God BizibaghAtivaminDughiamɨn otogham. Kamaghɨn amizɨma,
kɨ ia ko isar kam amasa bar ifonge. Egh kɨ gɨnmɨzazim iniam.”

17-18 Egha Iesus wain apir kap inigha Ekiam mɨnabagha kamaghɨn mɨgei,
“Kɨ iamɨgei, kɨuamwainɨnovɨzimɨndɨpar katamamankogh, kamaghɨra ikɨtɨ
God Bizibagh Ativamin Dughiam otogham. Kamaghɨn amizɨ, ia a inigh ia
uari danɨng.”

19Eghaabret inigha, Ekiammɨnabaghaanebighameganɨgakamaghɨnme
mɨgei, “Kar nan inivafɨzim, kɨ ia bagha anenɨngi. Ia anemɨ na gɨnɨghnɨgh.”

20Me amegha gɨvazɨma, arazir kamra a wain apir kap inigha kamaghɨn
mɨgei, “Kavɨn aven itir wainɨn kam, an Akar Dɨkɨrɨzir Gavgavir Igiam, kɨ uan
ghuzimɨn a gamizɨma, a ia bagha iri.†

21 Eghtɨ ia gan, gumazir na inighɨva gumazir kurabar dafarim
darɨghamim, a kara na ko dakozim gaperaghav iti.

22 Eghtɨ Gumazamizibar Otarim tuavir Afeziam faragha a bagh atɨzimɨn
gɨn mangam. Ezɨ gumazir a inigha gumazir kurabar dafarim gatɨzim,
gumaka, a bar ikuvigham.”

23 Ezɨ me akar kam baregha uarira uarir azangsɨsi, “Tina bizir kam
damuam?”

Iesusɨn aposelba uari adoghamɨgei, tina faragham?
24Egha aposelba uari adogha ghaze, tinara en faragham?
25Ezɨ Iesus kamaghɨnmemɨgei, “Kantrin Igharazir Gumazamizibar atriv-

iba,meuan gavgaviba ko ziaba fava, arazir kurabar gumazamizibagh amua
kamaghɨnmɨgei ‘E gumazamizibar akurvasi.’
22:13: Lu 19:32 22:13: Luk 19:32 22:15-16: Luk 13:29; 14:15; Aposel 10:41; Akar Mogomem

19:9 22:19: Mt 26:26, Mk 14:22, Lu 24:30, 1 Ko 11:24 22:19: Matyu 26:26; Mak 14:22; Luk 24:30;
1 Korin 11:24 22:20: Jer 31:31-34, 1 Ko 10:16 22:20: Jeremaia 31:31-34; 1 Korin 10:16 † 22:20:
Fofozir gumazirmabakamaghɨnnɨghnɨsi, vezɨnkamɨn itir akaba, Lukuabɨdaosirizirpuvatɨ. Gumazir
igharazim gɨn a da osiri. 22:21: Sng 41:9, Mt 26:21-23,Mk 14:18, Jo 13:21-22, 13:26 22:21: Onger
Akaba 41:9;Matyu 26:21-23;Mak 14:18; Jon 13:21-22; 13:26 22:22:Mt26:24, Ap 2:23, 4:28 22:22:
Matyu 26:24; Aposel 2:23; 4:28 22:23: Mt 26:22, Jo 13:22, 13:25 22:23: Matyu 26:22; Jon 13:22;
13:25 22:24: Mt 18:1, Mk 9:34, Lu 9:46 22:24: Matyu 18:1; Mak 9:34; Luk 9:46 22:25: Mt
20:25-27 22:25: Mak 10:42-45 22:25: Matyu 20:25-27; Mak 10:42-44



Luk 22:26 2031 Luk 22:38

26 Ia kamaghɨndamuanmarkɨ. Gumazir ian torimɨn ikia ian faragha zuim,
a uabɨ apengan ikɨva, borimɨnmɨnuabɨ arɨgh. Ezɨ gumazir ian faragha zuim,
ian ingangarir gumazimɨnmɨn ikɨ.

27Tinaraekefe, gumazirpuradagherdakozimɨnaperaghav itimogumazir
dagheba anɨdim? Gumazir pura dagher dakozimɨn aperaghav itim. Ezɨ kɨ
ian torimɨn ikia mati ian ingangarir gumazim.

28 “Kɨ osɨmtɨziba aterima ia na ko iti.
29Kamaghɨra, nan afeziam Atrivimɨn mɨn na atɨzɨma, kɨ uaghan atrivibar

mɨn ia arɨghasa.
30 Eghtɨ nan atrivir dughiamɨn aven ia na ko atrivimɨn dabirabir

aghuaribar apiaghɨva Israelian anabar 12plan ganam.”
Iesus kamaghɨnmɨgɨa ghaze, Pita akɨrim ragh a gasaragham
(Matyu 26:31-35;Mak 14:27-31; Jon 13:36-38)

31 Egha Iesus kamaghɨn mɨgei, “Saimon, Saimon, Satan nɨn nɨghnɨzir
gavgavim tuisɨgh a gɨfoghasa Godɨn azara.

32EzɨkɨnɨbaghaAfeziarEkiamkomɨkemeghagɨfa, nɨnnɨghnɨzir gavgavim
irɨghan kogham. Egh nɨ uamategh na bagh izɨ, egh gavgavim uan avegh-
buabar anɨng.”

33 Ezɨ Pita kamaghɨn a mɨgɨa ghaze, “Ekiam, kɨ nɨ ko kalabusɨn mangam o
aremeghasa ifuegha iti.”

34Ezɨ IesuskamaghɨnPitanakamikaraghaghaze, “Kɨnɨmɨgei, nɨdatɨrɨghɨn
dughiar pumuning ko mɨkezimɨn mɨkɨm suam, nɨ na gɨfozir puvatɨ, eghtɨ
tuarimmaghɨrama akam.”

Iesusghaze, surengumazibauandagɨarmɨtaribakoruaghaaruirmɨtariba
komɨdorozir sababa ini

35Egha Iesusmen azara, “Kɨ dughiar kamɨn ia amadagha bizir kataba sara
ia amadazir puvatɨ, dagɨaba azuir mɨtariba ko ruagha aruir mɨtariba koma
dagarir asuaba. Ezɨ ia bizitamɨn otevez, o puvatɨ?”
Ezɨme kamaghɨnmɨgɨa ghaze, “Puvatɨ.”
36 Ezɨ a kamaghɨn me mɨgei, “Eghtɨ datɨrɨghɨn, gumaziba dagɨaba itir

mɨtarir muziariba ikɨ da inigh, egh gumaziba ruagha aruir mɨtariba ikɨ,
uaghan da inigh. Eghtɨ gumazir mɨdorozir sababa puvatɨziba, ia uan initam
amadaghɨva tam givesegh.

37 Guizbangɨra Godɨn Akɨnafarim ghaze, ‘Gumazamiziba an gari, a mati
gumazir kuram.’ Kɨ ia mɨgei, bizir kaba na bativam. Are, Afeziar Ekiamɨn
Akɨnafarim osirizɨmoghɨn biziba na bativavɨra iti.”

38Ezɨ me kamaghɨn a mɨgei, “Ekiam, nɨ gan. E mɨdorozir sabar pumuning
kati.”
Ezɨ a kamaghɨnmemɨgei, “A gɨfa.”

Iesus OlivɨnMɨghsɨamɨn God komɨgei
(Matyu 26:36-46;Mak 14:32-42)

39 Egha Iesus nguibar ekiam, Jerusalem ategha, Olivɨn Mɨghsɨam bagha
zui. A zurara amimokɨn. Ezɨ an suren gumaziba an gɨn zui.

40Medanganir kamɨn otivigha a kamaghɨnmemɨgei, “Ia uari baghGod ko
mɨkɨm. Eghtɨ osɨmtɨzir ekiar kam ia damutɨ, ia ireghan kogham.”

41 Egha a me ategha, mati gumazim dagɨam akunizir tɨzimɨn ababanimɨn
mɨn, mong saghon ghugha, tevimning apɨrigha kamaghɨn God komɨgei,

42 “Afeziam, nɨ ifueghavanada osɨmtɨzir kam inigh. Eghnɨnan ifongiamɨn
gɨnmanganmarkɨ. Nɨ uan ifongiamɨn gɨnmangɨ.”

43Ezɨ ensel mamGodɨn Nguibamɨn ikegha iza gavgavim a ganɨdi.
44Ezɨ Iesus nɨghnɨgha bar oseme, egha a pamtemAfeziam komɨgei. Ezɨ an

doriba otivaghira mati ghuzim nguazim giri.‡
45An Afeziam ko mɨkemegha, dɨkavighava uamategha uan suren gumaz-

iba bagha zui. Egha amen garima, me bar osemegha akuavɨra iti.
46Ezɨ a kamaghɨnmemɨgei, “Ia tizim bagha akui? Ia dɨkavighɨva Afeziam

komɨkɨm. Eghtɨ osɨmtɨzir ekiam ia damutɨ, ia ireghan kogham.”
Judas Iesus isava, gumazir kurabar dafarim gatɨ
(Matyu 26:47-56;Mak 14:43-50; Jon 18:3-11)

47 Egha Iesus mɨgɨavɨra itima maburan gumazir bɨzim oto. An 12plan
suren gumazir mam Judas, a men faragha iza tuavim men aka. A Iesusɨn
boroghɨra izegha an torasava ami.

48 Ezɨ Iesus kamaghɨn an azara, “Judas, kar nɨ Gumazamizibar Otarimɨn
toreghɨva, a inigh gumazir kurabar dafarim darɨghasa?”

49 Ezɨ suren gumaziba Iesus ko ikia garima arazim otivasava amima, me
kamaghɨnmɨgei, “Ekiam, e uanmɨdorozir sababarmemɨsogham o?”

50 Ezɨ men mav mɨdorozir sabam inigha, ofa gamir gumazibar ekiamɨn
ingangarir gumazir mammɨsogha, bar an kuarim anetuzɨ a irɨ.

51Ezɨ Iesuskamaghɨnmɨgei, “Arazir kamatakigh!” Egha Iesusankuarimɨn
suirazɨ, a ua dera.

52 Ezɨ ofa gamir gumazibar ekiaba, ko Godɨn Dɨpenimɨn garir gumazir
ekiaba, ko Judabar gumazir aruaba, me iza Iesusɨn suighasava amima, a
kamaghɨn me mɨgei, “Ia mɨdorozir sababa ko asianiba inigha iza mati, ia
okɨmakɨar gumazim omɨdorozir gumazim buri?

53Kɨ zurara ia koGodɨnDɨpenimɨnaven itima, ia dafarimnagarɨzir puvatɨ.
Ezɨ datɨrɨghɨn ian dughiam. Datɨrɨghɨnmɨtarmemɨn gavgavim oto.”

Pita ghaze, a Iesus gɨfozir puvatɨ
(Matyu26:57-58; 26:69-75;Mak14:53-54; 14:66-72; Jon18:12-18; 18:25-27)

54Ezɨ Iesusɨn apaniba an suigha a inigha ofa gamir gumazibar dapanimɨn
dɨpenimɨn zui. Ezɨ Pita men gɨn ghuamong gɨrara iti.

55 Ezɨ me dɨpenimɨn dɨvazimɨn aven avim atɨgha apiaghav itima, Pita
uaghanme koma aperaghav iti.

56Ezɨ ingangarir guivir mam avir angazangarimɨn an garima, a me koma
aperaghav iti, ezɨ a mɨghɨgha an garava kamaghɨn a mɨgei, “Gumazir kam a
ko ike.”

57Ezɨ Pita kamaghɨnmɨgɨa ghaze, “Puvatɨ! Amizim, kɨ a gɨfozir puvatɨ.”
58Among ikezɨma, mav ua gɨn iza an apigha kamaghɨn a mɨgɨa ghaze, “Nɨ

uaghanmenmav.”
Ezɨ Pita kamaghɨnmɨgei, “Ai! Kɨ an suren gumazim puvatɨ!”
59 Dughiam mong ghugha gɨvazɨma, gumazir igharazim izava pamtem

ghaze, “Guizbangɨra kav, a Galilin gumazimra. Kamaghɨn e guizbangɨra fo,
a uaghan a ko ike.”

60 Ezɨ Pita kamaghɨn mɨgɨa ghaze, “Aiee! Nɨ tizim mɨgei? Kɨ bar fozir
puvatɨ!” Egha amɨgɨavɨra itima, tuarim ake.

61EzɨEkiamraghɨrɨghamɨghɨghaPitan garima, amɨkemezir akabagh inɨrɨ,
“Nɨ datɨrɨghɨn dughiar pumuning ko mɨkezimɨn mɨkɨm suam, Nɨ na gɨfozir
puvatɨ, eghtɨ tuarimmaghɨrama akegham.”

62Egha Pita inɨrɨghava, azenan ghugha bar puvɨrama azi.
Me Iesusmɨsoghava a dɨpofi
(Matyu 26:67-68;Mak 14:65)

63Ezɨ gumazir Iesusɨn suighiziba dɨbovir akabar amɨgɨava amɨsosi.
64 Egha me inir avɨzimɨn an damazimning ikegha kamaghɨn a mɨgei,

“Godɨn akam inigha izir gumazim, nɨ emɨkɨm! Tina nɨmɨsoke?”
65Eghame akar kurar avɨrir maba saram amɨkeme.
Iesus gumazir apanibar damazimɨn tughav iti
(Matyu 26:59-66;Mak 14:55-64; Jon 18:19-24)

66 Ezɨ amɨnim tirazɨma, Judan kotɨn aven itir gumazir aruaba (ofa gamir
gumazir ekiaba, ko Judan Arazibagh fozir gumaziba) me bar iza uari aku-
vaghav itima, me Iesus inighamen damazimɨn zui.

67 Ezɨ me kamaghɨn mɨgei, “Nɨ e mɨkɨm, kar nɨ Krais, God Uam E Iniasa
Mɨsevezir Gumazim, o ti puvatɨ?”
Ezɨ a kamaghɨn me mɨgɨa ghaze, “Kɨ ia mɨkemeghtɨma, ia nɨghnɨzir gav-

gavim nan ikian kogham.
68Eghtɨ kɨ ian azaraghtɨma, ia namɨkemeghan kogham.
69 Eghtɨ datɨrɨghɨn ko gɨn izamin dughiaba, Gumazamizibar Otarim gav-

gaviba bar itir Godɨn agharir guvimɨn daperaghɨv ikiam.”
70Ezɨme bar an azara, “Kar nɨ Godɨn Otarim?”
Ezɨ amemɨgɨa ghaze, “Ia guizbangɨra mɨgei, kɨ an Otarimra.”
71 Egha me kamaghɨn mɨgɨa ghaze, “E tizim bagh uamategh gumaziba

inightɨ me gumazir kamɨn arazibar gun e mɨkɨmam? A uabɨ bizir kam
mɨkemezɨma, e an akatorim baregha gɨfa.”

23
Me Iesus inigha Pailatɨn damazimɨn zuima amɨtɨghav iti
(Matyu 27:1-2; 27:11-14;Mak 15:1-5; Jon 18:28-38)

1Egha gumazir bɨzim bar dɨkavigha Iesus inigha Pailat bagha zui.
2Egha me dɨkavigha a gifara, kamaghɨn a mɨgɨa ghaze, “E gumazir kamɨn

garima an en gavmanɨn ikura. Egha a dagɨaba Sisar danɨngan bar en
22:56: Ap 4:13 22:56: Aposel 4:13 22:61: Lu 22:34 22:61: Luk 22:34 22:67: Jo 3:12, 8:45,

10:24 22:67: Jon 3:12; 8:45; 10:24 22:69: Ap 7:56, Hi 1:3, 8:1 22:69: Aposel 7:56; Hibru 1:3;
8:1 22:70: Lu 4:3, 4:9 22:70: Luk 4:3; 4:9 23:2: Mt 17:27, Lu 20:25, Jo 19:12, Ap 17:7 23:2:
Matyu 17:27; Luk 20:25; Jon 19:12; Aposel 17:7



Luk 23:3 2034 Luk 23:20

anogoregha, kamaghɨn mɨgɨa ghaze, a uabɨ atrivim ko God Uam E Iniasa
Mɨsevezir Gumazim, Krais.”

3Ezɨ Pailat Iesusɨn azai, “Nɨ Judabar atrivim, o?”
Ezɨ Iesus ghaze, “Are, nɨmɨkemezɨmoghɨra.”
4Ezɨ Pailat kamaghɨn ofa gamir gumazir ekiaba koma gumazamizibav gɨa

ghaze, “Kɨ gumazir kamɨn arazir kuratamɨn apizir puvatɨ.”
5 Ezɨ me bar gavgavigha kamaghɨn mɨgɨa ghaze, “A Galilin Distrighɨn

ikegha nguibabagh aruava men sure gamua men navibagh inivava da fe.
Egha datɨrɨghɨn a Judian Provinsɨn izegha kagh otogha kamaghɨn amuavɨra
iti.”

Me Iesus inighavaHerotɨn damazimɨn zui
6 Ezɨ Pailat mɨgɨrɨgɨar kam baregha kamaghɨn men azara, “Kar Galilin

gumazim?”
7 Iesus, Herot garir Provinsɨn ikezɨma, Pailat kamaghɨn fogha anemadazɨ,

a Herot bagha ghu. Dughiar kamɨn Herot uaghan Jerusalemɨn iti.
8Herot fomɨra Iesusɨnganasa ifuegha, anganizirpuvatɨghadughiarkamɨn

an an ganigha, bar akonge. Egha Iesusɨn akaba baregha anmirakelɨn tamɨn
ganasa.

9Egha Herot azangsɨzir avɨravɨribar Iesus gamima, a bar an azangsɨzitam
ikarazir puvatɨ.

10 Ezɨ ofa gamir gumazir ekiaba, ko Judan Arazibagh fozir gumaziba, me
roghɨra tuivighav ikia an atara akaba pamtem a gasi.

11Ezɨ Herot uan mɨdorozir gumaziba ko an atarava dɨbovir akar kurabar
a mɨgei. Egha me atrivimɨn inir aghuir mam inigha a gikegha, uam ane-
madazɨ, a Pailat bagha zui.

12Fomɨra Herot Pailatɨn apanim, egha dughiar kamɨn, aning roroamning.
Me Iesus isɨ temem gafughasa, Pailat mɨgei
(Matyu 27:15-26;Mak 15:6-15; Jon 18:38--19:16)

13Ezɨ Pailat, ofa gamir gumazir ekiaba ko gumazir aruaba ko gumazamiz-
iba, men deimame bar uari akuvagha iti.

14 Ezɨ a kamaghɨn mɨgei, “Ia gumazir kam inigha na bagha ize. Egha ia
kamaghɨn mɨgei, ‘A gumazamizibav geima me gavmanɨn ikura.’ Ezɨ kɨ ian
damazimɨn arazir kabanagh bagha an azangsɨki. Ia oragh! Kɨ gumazir
kamɨn arazitam batozir puvatɨ. Ia purama a gifari.

15 Ezɨ Herot uaghan nɨghnɨzir kam ikia, gumazir kam e bagha uam ane-
mada. Ia oragh! An arazir kuratam damighɨva, an ovengam. Gumazir kam
arazir kuratam gamizir puvatɨ, an ovengan kogham.

16-17Kamaghɨn amizɨ, kɨ pura a fozoregh, an ateghtɨ amangam.”*
18 Ezɨ gumazamiziba bar moghɨra tuai, “Gumazir mamɨn mɨsokegh! Egh

Barabas ateghtɨ an e bagh izɨ!”
19 (Barabas a fomɨra Romɨn gavmanɨn ikuragha Jerusalemɨn nguibamɨn

avenmɨdorozimfore. Ezɨgumazirmabaariaghire. Ezɨmea isakalabusgatɨ.)
20Ezɨ Pailat Iesus ateghtɨ amangasa uamemɨgei.

21Ezɨmekamaghɨn tuai, “A isɨ ter ighuvimɨna gafugh! E a isɨ ter ighuvimɨn
a gafugh!”

22Ezɨ dughiarmɨkezim a kamaghɨnmɨgei, “Manmagh su? An arazir kurar
manam gami? Kɨ an arazir kuratamɨn apizir puvatɨ. An arazir kuratam
damighɨva an ovengam. Gumazir kam arazir kuratam gamizir puvatɨ. Kɨ
puram a fozoreghɨva aneteghtɨ, a mangam.”

23Ezɨmebarmoghɨra gavgavighadei, “Iesus isɨva ter ighuvimɨnagafugh!”
Ezɨmen dɨmdiaba bar Pailatɨn akam gafira.

24Ezɨ Pailat men akamɨn gɨn ghugha, Iesus mɨgɨa ghaze, an ovengam.
25 Gumazamiziba me Pailatɨn deima a Barabas ataki. Gumazir kam a

gavman ikuragha mɨdorozim forezɨma, gumazir maba ariaghire. Ezɨ me a
isa kalabus gatɨ. Ezɨ Pailat gumazamizibar nɨghnɨzimɨn gɨn ghuava, Iesus isa
mɨdorozir gumazibar dafarim gatɨ.

Me Iesus isa ter ighuvimɨn a gafu
(Matyu 27:32-44;Mak 15:21-32; Jon 19:17-27)

26 Ezɨ mɨdorozir gumaziba Iesus inigha zuima, Sairinin gumazir mam an
ziamSaimon, a Jerusalemɨnmangasa izamegitavɨrazɨma,mean suira. Egha
me ter ighuvim an dɨpɨzim gatɨgha amɨgeima, a Iesusɨn gɨn zui.

27Ezɨ gumazir avɨrim an gɨn ghua, amiziba a bagha aziava azirakar ighiar
amɨrizibagh ami.

28Ezɨ Iesus raghɨrɨgha kamaghɨnmemɨgɨa ghaze, “Ia Jerusalemɨnamiziba,
ia na bagh aranganmarkɨ. Ia uari ko uan boriba bagh arang!

29 Gɨn dughiatam otoghtɨma, me kamaghɨn mɨkɨm suam, ‘Amizir
furabaghatiba ko amizir tɨghar boriba batamiba ko, amizir oteba boribagh
anɨngizir puvatɨziba, me bar akuegham.’
30 “ ‘Eghme dughiar kamɨn kamaghɨnmɨghsɨabav kɨmam,

“Ia e gisɨn irɨghɨva, e mongegh!” ’
31 “Me datɨrɨghɨn arazir kamɨn temer angamtɨzim damighɨva arazir man-
atamɨn temermɨdiarim damuam?”

32 Ezɨ mɨdorozir gumaziba gumazir kurar pumuning Iesus ko aning
mɨsueghtɨma, me aremeghasa aning inigha izi.

33 Egha me ghua danganir mamɨn oto, an ziam Dapanir Agharim. Egha
me danganir kam Iesus isa ter ighuvimɨn anegura. Me uaghan gumazir
kuramning agurazɨma, mam an agharir guvimɨn itima, mam an agharir
kɨriamɨn iti.

34 Ezɨ Iesus kamaghɨn mɨgei, “Afeziam, me amir biziba, me dagh fozir
puvatɨ. Nɨmenarazir kuraba gɨnamadagh.” Ezɨmɨdorozir gumaziba Iesusɨn
korotiaba iniasa satu gikararai.

35 Ezɨ gumazamiziba an gara tuivighav itima, gumazir dapaniba uaghan
angaramɨnbabasighsiravakamaghɨnamɨgei, “Agumazirmabarakurvakis.
Egh a guizbangɨra God Uam E Iniasa Mɨsevezir Gumazim, gumazir God
inabazim, a uabɨ uabɨn akuragh.”

36-37 Ezɨ mɨdorozir gumaziba iza uaghan a dɨpovava, egha wainɨn dɨpar
mɨsozim a ganɨga kamaghɨn a mɨgei, “Nɨ guizbangɨra Judabar atrivir gu-
mazim, nɨ uabɨ uabɨn akuragh!”

38Eghamɨdorozir gumaziba osizirir mam Iesusɨn dapanim gisɨn anegura.
An osiziriba kamaghɨnmɨgei, “Gumazir kam Judabar Atrivim.”

39 Ezɨ gumazir kurar mam ter ighuvimɨn guraghav ikia, atara kamaghɨn
Iesusmɨgei, “Nɨ guizbangɨra God UamE IniasaMɨsevezir Gumazim, nɨ uabɨn
akurvaghɨva ga sarama akuragh!”

40 Ezɨ gumazir kurar igharazim atarava kamaghɨn mɨgei, “Nɨ ovengasava
amuava, Godɨn atiati, o puvatɨ?

41Me deragha ga gami, ga uan arazir kurabagh ipuri. Ezɨ gumazir kam
arazir kuratam gamizir puvatɨ.”

42 Egha gumazir kam kamaghɨn Iesus mɨgei, “Iesus, nɨ gɨn atrivimɨn
ikiamin dughiam, nɨ na ginɨrɨgh.”

43Ezɨ Iesus kamaghɨn amɨgei, “Kɨ guizbangɨra nɨ mɨgei, nɨ datɨrɨghɨn na ko
Godɨn Nguibar Aghuarimɨn ikiam.”

Iesus areme
(Matyu 27:45-56;Mak 15:33-41; Jon 19:28-30)

44-45 Ezɨ aruem dughiar kamɨn garir puvatɨ. Kamaghɨn amizɨ, mɨtatem 12
kloghɨnnguazimbar anevaragha ghua 3kloghɨn tu. EzɨGodɨnDɨpenimɨn itir
inir ekiam tongɨra bɨki.

46 Ezɨ Iesus pamtem kamaghɨn dei, “Afeziam, kɨ uan duam nɨn dafarim
garɨsi.” A kamaghɨnmɨkemegha, uan duam sue.

47Ezɨmɨdorozir gumazibar gumazir dapanimkamaghɨn ganighava Godɨn
ziamfe. Eghakamaghɨnmɨgei, “Guizbangɨra, kar gumazir aghuim, abizitam
pazava a gamizir puvatɨ.”

48Ezɨgumazamizir iza itibabizir kabanangɨngari daotivima,meazia, uan
afarɨzibav sogha, uan dɨpenibar zui.

49 Ezɨ Iesus gɨfozir gumaziba, ko amizir an gɨn Galilin Distrighɨn izeziba,
memong saghon tuivigha ikia, bizir kabar gari da otifi.

Me Iesusɨn kuam dagɨar torim garɨsi
(Matyu 27:57-61;Mak 15:42-47; Jon 19:38-42)

50-51 Ezɨ gumazir mam, an ziam Josep, a Judian Provinsɨn nguibam Ari-
matean ikegha ize. A gumazir aghuim, aGodɨndamazimɨnarazir aghuibagh
amir gumazim, egha a Judan kotɨn aven itir gumazir aruabar gumazirmam.
Egha a men nɨghnɨziba ko arazibar gɨn mangan aghua. A God Bizibagh
Ativamin Dughiam baghavɨra mɨzua iti.

52 Egha Josep Iesusɨn kuam iniasa ghua Pailatɨn azarazɨma, Pailat an
amamangatɨ.

53Ezɨ a Iesusɨn kuam ter ighuvimɨn anedegha, inir ghurghurimɨn a righa,
a inigha ghua dagɨar torir me fomɨra gumazir kuatam atɨzir puvatɨzim gatɨ.

54Kar dughiar bizibar kɨrim, ezɨ Sabatɨn dughiam roghɨra ize.
55 Ezɨ amizir Iesusɨn gɨn Galilin Distrighɨn izeziba, me Josepɨn gɨn ghua

dagɨar torimɨn gari. Egha me uaghan garima, Josep manmaghɨn Iesusɨn
kuam atɨ.

56 Egha me ganigha gɨvaghava, uamategha uan dɨpenibar ghua bizir
mughuriaba itiba ko boreba isa da arɨsi. Egha Godɨn osizirim mɨkemezɨ
moghɨn, me Sabatɨn dughiamɨn avughsi.

24
Iesus ua dɨkafi
(Matyu 28:1-10;Mak 16:1-8; Jon 20:1-10)

1 Ezɨ Sanden bar mɨzaraghara, amiziba borer mughuriar aghuir me
arɨghiziba, inigha dagɨar torimɨn zui.*

2Eghame gari, torim avarazir dagɨam, me a puegha ghu.
3Eghame aven ghua Iesusɨn kuam bagha garava avenge.
4 Egha me kamaghɨn ganigha nɨghnɨzir avɨribagh amua tuivighav itima,

gumazir pumuning zuamɨra aningɨn korotiaba onɨmarimɨn mɨn taghtagha
menmɨn tughav iti.

5Ezɨ amiziba bar atiatigha avigha nguazimɨn gari, ezɨ gumazimning kam-
aghɨn me mɨgei, “Ia tizim bagha gumazir angamɨra itim, gumazir ovengez-
ibar danganimɨn a buri?

6A kagh itir puvatɨ; a ua dɨkafi! A ia ko Galilin ikia mɨkemezir bizim, ia a
gɨnɨghnɨgh,

7 ‘Gumazamizibar Otarim, me a isɨ gumazir arazir kurabagh amibar da-
farimdatɨghtɨ,mea isɨ ter ighuvimɨnaguragham. Eghtɨadughiarmɨkezimɨn
ua dɨkavigham.’ ”

8Ezɨ amɨkemezir akaba, me dagh inɨrɨ.
9 Egha me mozim ategha uamategha ghua bizir kabar gun Iesusɨn suren

gumazir 11planmɨgɨava igharaz darazi saramɨkeme.
10 Amizir bizir kabar gun Iesusɨn 11plan aposelba ko igharaz daraziv

kemeziba. Makdalan nguibamɨn amizimMaria, ko Joana, koMaria a Jemsɨn
amebam, ko amizir igharazir maba uaghan me ko ikia bizir kabar gun
aposelbav gei.

11 Ezɨ me amizibav gɨa ghaze, me ti onganighama, kamaghɨn amizɨ me
nɨghnɨzir gavgavimmen akabar itir puvatɨ.

12 Pita kamaghɨn oregha dɨkavigha ivegha mozimɨn ghu. Egha an avi-
ragha, mozimɨn aven gara bizitamɨn apizir puvatɨgha inir ghurghuribara
gari da ireghav iti. Egha a uamategha ghua nɨghnɨzir avɨribagh amua ghaze,
kar manmaghɨn amizir bizim.†

Gumazir pumuning Emeusɨn tuavimɨn Iesus bato
(Mak 16:12-13)

13 Ezɨ dughiar kamra gumazir pumuning Emeusɨn nguibamɨn zui,
Emeusɨnnguibamɨn ikegha Jerusalemɨnzuir tuavimɨnruarim, a11kilomita.

14Ezɨ aning bizir otivizir kabar gun uaningra uaningmɨgei.
15 Egha aning bizir kabav gɨa uaningɨn azangsɨzima, Iesus uabɨ otogha

aning kome zui.
16Ezɨ aning an garava, deragha a gɨfozir puvatɨ.

23:56: Kis 20:10, Lo5:14 23:56: UaMe Ini 20:10; GodɨnAraziba5:14 * 24:1:Wikbar faraghavɨra
zuir aruem, a Sandera. 24:4: Ap1:10 24:4: Aposel 1:10 24:5: Lu2:9 24:5: Luk2:9 24:6:
Matyu16:21; 17:22-23; 20:18-19;Mak8:31; 9:31; 10:33-34; Luk9:22; 18:31-33 24:9:Mk16:10 24:9:
Mak 16:10 24:10: Lu 8:3 24:10: Luk 8:3 24:11:Mk16:11, Lu 24:25 24:11:Mak 16:11; Luk
24:25 † 24:12: Fofozir gumazir maba kamaghɨn nɨghnɨgha ghaze, vezɨn kamɨn akaba, Luk uabɨ da
osirizir puvatɨ. Gumazir igharazir mam gɨn da osiri. 24:15: Mt 18:20, Lu 24:36 24:15: Matyu
18:20; Luk 24:36 24:16: Jo 20:14, 21:4 24:16: Jon 20:14; 21:4



Luk 24:17 2038 Luk 24:34

17Ezɨ an aningɨn azara, “Gua tizibar uaningmɨgɨa tuavimɨn zui?”
Ezɨ aning tugha an garava bar osemegha aziasava ami.
18Ezɨ aningɨnmav, an ziamKliopas, an azara, “Jerusalemɨn izezir gumaza-

mizibabarbizirkamgɨfo. Ezɨnɨ ti uabɨradughiargɨvazibar Jerusalemɨnbizir
kabagh fozir puvatɨ?”

19Ezɨ Iesus aningɨn azara, “Bizir tiziba?”
Ezɨ aning a ikaragha ghaze, “Ga Nasaretɨn Iesus bativizir bizibav gei. A

Godɨn akam inigha izir gumazir mam, ezɨ an akaba ko ingangariba God ko
gumazamizibar damazimɨn bar gavgafi.

20Ezɨ en ofa gamir gumazir ekiaba ko en gumazir aruaba a isa gavmanɨn
dafarim gatɨzɨ, me amɨsoghezɨ an areme, ezɨme ter ighuvimɨn anegura.

21 Ezɨ e faragha nɨghnɨzir gavgavim kamaghɨn an iti, a God Ua Israelia
Iniasa Mɨsevezir Gumazim.

“Ezɨ mɨgɨrɨgɨar mam ua iti, bizir kaba otivigha gɨvazɨ, ezɨ datɨrɨghɨn an
aremezir dughiar mɨkezim oto.

22-23 Ezɨ datɨrɨghɨn en amizir maba mɨzaraghara mozimɨn ghuegha an
kuamɨn apizir puvatɨ. Egha me iza e mɨkemezɨ, e bar aguaghfa. Me ghaze,
e irebamɨnmɨn enselbar garima, me kamaghɨn emɨgɨa ghaze, a ua dɨkafi.

24Ezɨ enmarazimozimɨn ghuegha amizibamɨkemezɨmoghɨn bizibar gari
da iti, ezɨme an apizir puvatɨ.”

25 Ezɨ Iesus kamaghɨn aning mɨgei, “Gua gumazir onganimning! Gua
Godɨn akam inigha izir gumazimɨn akaba nɨghnɨzir gavgavim ko navim
zuamɨrama dar itir puvatɨ.

26 Ezɨ gua ti fozir puvatɨ? God Ua Gumazamiziba Iniasa Mɨsevezir Gu-
mazim, faraghmɨzaziba inigh egh gɨn Godɨn damazimɨn ziar ekiam iniam.”

27 Egha Iesus aning geghari. A faragha Moses osirizir akabav gɨa,
ghua, Godɨn akam inigha izir gumazibar akaba bar aning mɨgei. A Godɨn
Akɨnafarimɨn itir akar an gun mɨkemeziba, dar mɨngariba bar aningɨn sure
gami.

28 Egha me nguibar me ikiamimɨn boroghɨra ghuava, Iesus aning bada
ghuavɨra itima,

29 aning a mɨgɨa ghaze, “Aruem bar gɨvazɨma amɨnim pɨri. Nɨ ga ko
dakuam.” Ezɨ a ghuava aning koma akui.

30 Egha Iesus damasa aning koma aperaghav ikia, bret inigha Afeziar
Ekiammɨnabagha, bret abigha aning ganɨdi.

31Ezɨ aning datɨrɨghɨn an gara a gɨfofozima, a pura puvatɨ.
32 Ezɨ aning maghɨra uaning mɨgei, “A tuavimɨn ga batogha Godɨn

Akɨnafarimɨn akabar gamɨgeima, gan navimning dɨkafi.”
33 Egha aning dɨkavigha zuamɨra uamategha Jerusalemɨn ghua garima,

Iesusɨn 11pla suren gumaziba, memarazi ko uari akuvagha iti.
34 Egha me kamaghɨn aning mɨgei, “Bar guizbangɨra! Iesus aremegha

dɨkavigha ghua Saimon bato!”

35Ezɨ aning maghɨra tuavimɨn otivizir bizibar gun me mɨgɨa ghaze, a bret
abɨghizɨma ga an ganighava a gɨfo.

Iesus uan suren gumaziba bato
(Matyu 28:16-20;Mak 16:14-18; Jon 20:19-23)

36 Iesusɨn suren gumazir 11pla ko marasi, bizir kabar gun uariv geima,
Iesus pura men tongɨn tughav ikia, kamaghɨn me mɨgei, “Navir amɨrizim ia
ko ikɨ.”‡

37Ezɨme bar atiatigha ghaze, me duamɨn gari.
38 Ezɨ a kamaghɨn me mɨgei, “Ia tizim bagha atiatia nɨghnɨzir avɨribagh

ami?
39 Ia kagh nan dafariba ko dagaribar gan. Egh ia fogh suam, kar kɨ Iesus

uabɨ. Egh ia nan suigh ia fogham. Duaba aghariba ko inivafɨziba puvatɨ. Ezɨ
ia nan gari, kɨ aghariba ko inivafɨzim iti.”

40Akamaghɨnmɨkemegha uan duar torir dafarimningɨn itimning ko duar
torir dagarimning itimning, men aka.§

41 Ezɨ me bar akuegha tintinibar nɨghnɨgha, nɨghnɨzir gavgavim an itir
puvatɨ.
Ezɨ amen azara, “Ia damamin daghetam iti?”
42Ezɨme tuazir osirir akuam a ganɨngizɨma,
43amen damazibar a inighava anepi.
44 Egha a kamaghɨn me mɨgei, “Fomɨra Moses Osirizir Araziba, ko Godɨn

akam inigha izir gumazibar osiziriba, ko Onger Akabar Akɨnafarim, da nan
gun mɨkemezir biziba, da bar moghɨra guizɨn otivam. Kar bizir kɨ ia ko ikia
ia mɨkemeziba.”

45 Egha a nɨghnɨzir aghuiba me ganɨngizɨma me Afeziar Ekiamɨn
Akɨnafarimɨn akabarmɨngaribagh fo.

46 Ezɨ a kamaghɨn me mɨgei, “Afeziar Ekiamɨn Akɨnafarim kamaghɨn
mɨkeme, God Ua Gumazamiziba Iniasa Mɨsevezir Gumazim, Krais, an
aremegh dughiar pumuning ko mɨkezimɨn ikegh uamategh mozimɨn
dɨkavigham.

47 Eghtɨ nan ziamɨn, ia nan akam inigh mangam. Ia Jerusalem ikegh nan
akam inigh nguazimɨnmɨkebaba bar dar mangɨ. Ia ikɨziba bar dar gumaza-
mizibav kɨmtɨ, me navibagh iraghtɨ kɨmen arazir kuraba gɨn amangam.

48 Ia uari uan damazibar bizir kabar ganizɨmoghɨn dar gunmɨkɨm.
49 Ia oragh. Afeziam faragha akam akɨra ghaze, a uan Duam isɨ ia

danɨngam. Ezɨ kɨ a mɨkemezɨ moghɨn, ia bagh anemangam. Kamaghɨn ia
nguibar ekiamɨn ikɨ. Eghmamaghɨra ikɨmangɨdughiarGodko itir gavgavim
izighirɨtɨma, ia a iniam.”

God Iesus inigha uamategha
uanNguibamɨn ghuavanabo

(Mak 16:19-20; Aposel 1:9-12)
50 Egha Iesus uan suren gumaziba inigha ghuava Betanin boroghɨn itir

danganimɨn tu. Eghaauanagharimghufeghaarazir aghuimmedamuasava
Godɨn azai.

51 An arazir aghuim me damuasa Godɨn azavɨra itima, God a inigha uan
Nguibamɨn ghuavanadi.

52Ezɨme an ziam fa bar akuegha uamategha Jerusalemɨn zui.
53Eghame Godɨn Dɨpenimɨn aven ikiava an ziam famamaghɨra iti.

Jon Osirizir Akar Aghuim
O
Jon

Akar faragha zuim
Jon Osirizir Akar Aghuimɨn akɨnafarim, a kamaghɨn mɨgɨa ghaze, Iesus

a “Godɨn Akam uabɨ gumazimɨn mɨn oto. God anemadazɨma an en tongɨn
iti.” Jon kamaghɨn ifonge, gumazamiziba bar nɨghnɨzir gavgavim Godɨn
Otarim Iesusɨn ikiam. Egh me kamaghɨn fogh suam, Iesus a Gumazir
God Uam E Iniasa Mɨsevezim. Jon kamaghɨn fo, gumazamizir nɨghnɨzir
gavgavim Iesusɨn itiba, me ikɨrɨmɨrir aghuarir zurara itim iniam. Kamaghɨn
an akɨnafarir kam osiri. (Nɨ Jon 20:31ɨn gan.)
Jon faragha e mɨkeme, Akar fomɨra God ko itir kam, kar Iesusra. Egha gɨn

Jon Iesusɨnmirakelbar eghaghanibar gunmɨgei. Eghtɨ e dar gan fogh suam,
Iesus a Gumazir God Uam E Iniasa Mɨsevezim, a Godɨn Otarim. Jon uaghan
Iesus amizir mirakelbar akar mɨngaribar e mɨkeme. Ezɨ e gumazamizir
mabar gari, me nɨghnɨzir gavgavim Iesusɨn ikiava an gɨn zui. Ezɨ marazi
nɨghnɨzir gavgavim an ikian aghua.
Akar sapta 13--17ɨn itiba, Iesusɨn apaniba dɨmagarimɨn an suirazimɨn

dughiamɨn otivizir araziba, Jon a dagh eghari. Dɨmagarir kam, Iesus uan
surengumazibako ikiamɨgɨrɨgɨar aghuir avɨribameganɨngi. Ezɨ gɨnapaniba
Iesusɨn suiragha a kot gatɨgha, a isa ter ighuvimɨn a gafu. Akar abuananam,
Iesus mozimɨn ua dɨkavizɨ, an suren gumaziba an gani.
Bizir e dughiar avɨribar Jonɨn akɨnafarimɨn garir mam, a kamakɨn, Iesus

nguazimɨn itir gumazamizibar dabirabimɨn bizibar gara da isa akar isɨn
zuimɨn dav gei. Ezɨ amɨnimɨn akam, ko dɨpamɨn akam, ko bretɨn akam, ko
angazangarimɨn akam, ko wainɨn ikarɨzimɨn akam, ko sipsipbar garir gu-
mazimɨn akam, dɨpenimɨn tiar akamɨn akam, bizir kaba Jonɨn akɨnafarimɨn
aven iti.
Akam gumazimɨnmɨn otogha iza gumazamizibar

tongɨn iti
(Sapta 1)
Akar Ikɨrɨmɨrir Zurara Itim Anɨdim, a gumazimɨnmɨn oto

1 Bar fomɨra fomɨra, biziba bar tɨghar otivamin dughiam, Akam iti. Akar
kam God ko iti, egha a uabɨ God.

2Bar fomɨra fomɨra AkamGod ko iti.
3EzɨAkarkamɨn,Godbizibabardar ingarizɨma, daotifi. Ezɨbizitam tuavir

igharazitamɨn otozir puvatɨ. Akam uabɨ bizibagh amizɨma, da otifi.
4 Egha Akar kamra, a zurara itir ikɨrɨmɨrir aghuarimɨn mɨngarim. Ezɨ

ikɨrɨmɨrir aghuarir kam, a uaghan gumazamiziba angazangarimme ganɨdi.
5Ezɨangazangarir kamamɨtatemɨn isima,mɨtatemanevaraghavaanemu-

ngezir puvatɨ.

6Ezɨ God gumazir mam amada, an ziam Jon.
7An akam akunasa ize. An angazangarir kamɨn akamɨn gun mɨkɨmtɨma,

gumazamiziba bar moghɨra a baraghɨva nɨghnɨzir gavgavim an ikiam. A
ingangarir kam damuasa ize.

8Egha Jon uabɨ angazangarir kampuvatɨ. An angazangarir kamɨn akamɨn
gunmɨkɨmasa ize.

9 Ezɨ angazangarir kam guizbangɨn angazangarim. Egha nguazir kamɨn
izegha gumazamiziba bar angazangarimme ganɨdi.

10Akam nguazir kamɨn iti. An gavgavimɨn, God nguazir kamɨn ingari, ezɨ
nguazimɨn itir gumazamiziba a gɨfozir puvatɨ.

11A uan nguibamra ghuzɨma an anababa an aghuagha a inizir puvatɨ.
12 Ezɨ gumazamizir maba a ini, egha nɨghnɨzir gavgavim an ziamɨn iti.

Kamaghɨn amizɨ, a me gamizɨmame Godɨn boribar mɨn otifi.
13 Me amebaba ko afeziabar ghuzibar otifi, o mɨkarzibar ifongiamɨn, o

gumazimɨn ifongiamɨn Godɨn boribar otivizir pu. Bar puvatɨ. God uabɨ me
gamizɨmame an boribar otifi.

14 Akam uabɨ gumazimɨn mɨn oto. A bar Godɨn Otarir vamɨra, ezɨ God a
gamizɨ a Godɨn gavgavim ko angazangarim ini. EzɨGod anemadazɨma an en
tongɨn iti. Ezɨ e an gavgavim ko angazangarimɨn gani. Ezɨ apangkuvim ko
guizɨn akam bar a gizɨfa.

15 Ezɨ Jon gumazir kamɨn gun me mɨgei. Egha pamten dɨa ghaze, “A
gumazir kam, kɨ faragha an gun ia mɨkemegha gɨfa. Kɨ kamaghɨn mɨgei,
‘Gumazir nan gɨn izim, a bar fomɨra iti, ezɨ nan amebam gɨn na bate.
Kamaghɨn amizɨ, an gavgavim bar nan gavgavim gafira.’ ”

16Ezɨ apangkuvim bar a gizɨfa, ezɨ a uan apangkuvimɨn a dughiar avɨribar
bar deravɨra e gami.

17 Guizbangɨra, Moses Osirizir Araziba, God e bagha da isa Moses
ganɨngizɨ, Moses e ganɨngi. Ezɨ God, Krais Iesusɨn aven apangkuvim ko
guizbangɨn arazim en aka.

18GumazitambarGodɨnganizirpuvatɨ. EzɨkarGodɨnOtarirvamɨra, auabɨ
God, egha a bar Godɨn boroghɨra iti. A uabɨra God en aka.

Jon Gumazamiziba Ruer Gumazim,
an akam akuri

(Matyu 3:1-12;Mak 1:7-8; Luk 3:15-17)

19 Ezɨ Judan gumazir aruaba, me ofa gamir gumazir maba ko Livain
gumazir maba amadazɨ, me Jerusalem ategha Jon bagha iza kamaghɨn an
azara, “Nɨ tinara?”

20Ezɨ Jon bighavɨra mɨgɨa akammodir puvatɨ. A kamaghɨn mɨgei, “Kɨ God
Ua Gumazamiziba Iniasa Mɨsevezir Gumazim puvatɨ.”*

21Ezɨme an azara, “Nɨ tinara? Nɨ ti Elaija, o?”
Ezɨ a kamaghɨnmɨgei, “Puvatɨ.”
Ezɨ me kamaghɨn a mɨgei, “Nɨ ti Godɨn akam inigha izir gumazir kamra, e

nɨmɨzuai.”
Ezɨ amen akam ikaragha ghaze, “Puvatɨ.”
22 Kamaghɨn amizɨma, me uam an azara, “Nɨ bar tinara? E ikarvazir

aghuitam inigh mangɨva gumazir e amadazibav kɨmam. Nɨ manmaghɨra
uabɨmɨgei?”

23Ezɨ Jon kamaghɨnmɨgei:
“Kɨ gumazir kamɨn tiarim,

kɨ gumazamiziba puvatɨzir danganimɨn ikia egha kamaghɨn dɨamɨgei,
‘Ia Ekiam baghɨva

tuaviba azenɨva, dar kɨr.’ ”
(Kar akar Godɨn akam inigha izir gumazim Aisaia fomɨra osirizim.)

24Gumazir kaba, Farisibame amangizɨme ize.
25 Egha me kamaghɨn Jonɨn azara, “Nɨ Gumazir God Ua Gumazamiziba

IniasaMɨsevezim puvatɨgh, egh nɨ Elaija puvatɨgh, nɨGodɨn akam inigha izir
gumazir kam puvatɨ, egha nɨ tizimsua gumazamiziba rue?”

26 Ezɨ Jon kamaghɨn men akam ikaragha ghaze, “Kɨ dɨpamɨn me rue. Ezɨ
gumazir mam ian tongɨn iti, ia a gɨfozir puvatɨ.

27A gumazir kam, a nan gɨn izi. Kɨ an dagarir asuabar beniba fɨran ibura.”
28 Jon Betanin nguibamɨn ikia akar kam me mɨkeme, nguibar kam Jor-

danɨn Fanemɨn vongɨn iti. Danganir kamɨn Jon gumazamiziba rue.

Iesus a Godɨn SipsipɨnNguzim
29Ezɨ amɨmzaraghan Jon Iesusɨn garima an a bagha izi. Ezɨ Jon kamaghɨn

mɨgei, “Ia munagh gan! Munar Godɨn Sipsipɨn Nguzim. A nguazimɨn itir
gumazamizibar arazir kuraba gɨn amadi!

30A gumazir kam, kɨ fomɨra kamaghɨn an gun mɨkeme, ‘Gumazir nan gɨn
izim, a bar fomɨra iti, ezɨ nan amebam gɨn na bate. Kamaghɨn amizɨ, an
gavgavim bar nan gavgavim gafira.’

31 Kɨ uabɨ a gɨfozir puvatɨ, a tina. Kɨ gumazir kam aghurightɨma, Israelɨn
gumazamiziba a gɨfoghasa, kamaghɨn kɨ iza dɨpamɨn gumazamiziba rue.”

32 Egha Jon ua kamaghɨn an gun mɨgei, “Kɨ garima Godɨn Duam kuarazir
bunbamɨnmɨnGodɨnNguibamateghamɨghegha izaghiragumazirkamgisɨn
iti.

33Kɨuabɨagɨfozir puvatɨ. Goddɨpamɨngumazamiziba ruasanaamadazɨkɨ
ize. A faragha kamaghɨn namɨkeme, ‘Nɨ gantɨma, GodɨnDuam izighirɨghɨva,
gumazitam gisɨn ikiam, a gumazir kamra, a Godɨn Duamɨn gumazamiziba
ruam.’

34 Kɨ uabɨ bizir kamɨn ganigha egha an gun kamaghɨn ia mɨgei, gumazir
kamra, a Godɨn Otarim.”

4plan gumaziba Iesusɨn suren gumazibar otifi
35 Egha amɨmzaraghan Jon uan suren gumazir mamning ko ua danganir

kamɨn tuivighav iti.
36 Egha a garima Iesus a gitavɨrazɨma, Jon aning mɨgei, “Gua gan! Kar

Godɨn Sipsipɨn Nguzim!”
37 Ezɨ suren gumazir kamning a barazima a kamaghɨn akar kam

mɨkemezɨma, aning ghua Iesusɨn gɨn zui.
38Ezɨ Iesus ikɨgha gara aningɨn azara, “Gua tizim buri?”
Ezɨ aning an azara, “Rabi, nɨ dɨpenir manamɨn iti?” (Ziar kam “Rabi,” an

mɨngarim kamakɨn, “Tisa.”)
39Ezɨ Iesus kamaghɨnaningmɨgei, “Gua izɨ ganigh.” Ezɨaning ghuadɨpenir

a itimɨn gari. Dughiam, 4 kloghɨn guaratɨzim. Ezɨ dughiar kamɨn aning a ko
iti.

40Egha Andru, a Iesusɨn gɨn zuir gumazir kamningɨnmav. A Saimon Pitan
aveghbuam.

41 Egha Andru Iesus ategha maghɨra ghua uan aveghbuam Saimon
batogha, kamaghɨn a mɨgei, “E Mesaian gani.” (Ziar kam “Mesaia,” a
kamakɨn, “Gumazir God Ua E Iniasa Mɨsevezim.”)

42EghaAndru Saimon inigha Iesus bagha ghu. Ezɨ Iesus an gara kamaghɨn
a mɨgei, “Nɨ Saimon, Jonɨn Otarim. Eghtɨ me gɨn ziam ‘Sifas’ nɨ darɨgh nɨ
dɨponam.” (Ziar kam “Sifas,” a ziar kam “Pitan,” mɨrara ghu. An mɨngarim
kamakɨn, “Dagɨam.”)†

Iesus Filip ko Natanielɨn dia
43 Egha amɨmzaraghan, Iesus Galilin Distrighɨn mangasa. Egha a ghua

Filip batogha, kamaghɨn amɨgei, “Nɨ nan gɨn izɨ!”
44 (Filip a Betsaidan nguibamɨn gumazir mam. Andru ko Pitan nguibam,

Betsaida.)
45 Ezɨ Filip ghua Nataniel batogha kamaghɨn a mɨgei, “E gumazir kamɨn

ganigha gɨfa,Moses fomɨra JudanArazibar Akɨnafarimosira gumazir kamɨn
gun osiri. Ezɨ Godɨn akam inigha izir gumaziba uaghan gumazir kamɨn gun
osiri. A Nasaretɨn nguibamɨn gumazim Iesus, a Josepɨn otarim.”

46 Ezɨ Nataniel kamaghɨn an azara, “Akurvazir bizir aghuitam Nasaretɨn
nguibamɨn otivam? Ti puvatɨgham!”

Ezɨ Filip kamaghɨn amɨgei, “Nɨ izɨ ganigh.”
47Ezɨ Iesus garima Nataniel a bagha izi. Ezɨ a kamaghɨnmɨgei, “Ia ganigh.

Gumazir izir kam, a guizbangɨra Israelɨn gumazim. Ezɨ ifavarir akatam ko
ifavarir arazir tam an itir puvatɨ.”

48EzɨNataniel kamaghɨn Iesusɨn azara, “Nɨmanmaghɨnna gɨfo?” Ezɨ Iesus
kamaghɨn an akam ikaragha ghaze, “Filip tɨghar nɨn dɨmamin dughiamɨn, nɨ
temer fighɨn povimɨn itima, kɨ nɨn gani.”

49 Ezɨ Nataniel akar kam baregha kamaghɨn a ikaragha ghaze, “Tisa, nɨ
Godɨn Otarim! Nɨ Israelian Atrivim!”

50 Ezɨ Iesus kamaghɨn a mɨgei, “Kɨ kamaghɨn nɨ mɨgei, nɨ temer fighɨn
povimɨn itima, kɨ nɨn gani. Ezɨ bizir muziarir kamɨn, nɨ nɨghnɨzir gavgavim
nan iti. Nɨ gɨn bizir ekiabar gantɨ da bizir kam bar a gafiragham.”

51Egha Iesus ua kamaghɨnmemɨgei, “Kɨ guizbangɨra iamɨgei, ia gɨnGodɨn
Nguibamɨn gantɨ a kuighirɨghtɨ, ia Godɨn enselbar gantɨ da Gumazamizibar
Otarim bagh ghuavanang, ua izighiram.”
Iesus uan gavgavir bar ekiam akakaghamirakelɨn

arazibagh ami
2

(Sapta 2--4)
Iesus dɨpam gɨrazɨma awainɨn dɨpamɨn oto

1 Dughiar pumuning gɨvazɨma, gumazir mam Kanan nguibamɨn ikia
amizimɨn ikiasa, ezɨ amuimɨn ikiamin isam oto. Kanan nguibam a Galilin
Distrighɨn aven iti. Dughiar kam Iesusɨn amebam uaghan iti.*

2 Ezɨ me uaghan Iesus uan suren gumaziba ko men diazɨma me uaghan
amuimɨn ikiamin isar kamɨn ghuegha iti.

3 Ezɨ wainɨn dɨpam gɨvazɨma, Iesusɨn amebam kamaghɨn a mɨgei, “Me ua
wainɨn dɨpaba puvatɨ.”

4 Ezɨ Iesus kamaghɨn a mɨgei, “Amebam, kar nɨn bizim, nan bizim puvatɨ.
Nan dughiam a tɨghar izam.”

5Ezɨ an amebam ingangarir gumazibav gei, “A bizitam damusɨ iamɨkɨmtɨ,
ia a damu.”

6 Ezɨ dɨpenir kamɨn 6plan dagɨar mɨner ekiaba iti, da ekevegha egha
vaghvagha 100 litan dɨpabadar iti. Judabauan rurir arazibar gɨn ghuadɨpar
kabagh rue.

7 Ezɨ Iesus kamaghɨn ingangarir gumazibav gei, “Ia mɨner kabar dɨpaba
tuigh.” Ezɨme da tuizɨma da bar izevegha akabagh imara.

8 Ezɨ a kamaghɨn me mɨgei, “Ia datɨrɨghɨn mɨner dozitam inigh dɨpatam
tuighɨva a inigh gumazir isamɨn faragha zuim bagh mangɨ.” Ezɨ ingangarir
gumazibamaba inigha zui.

9 Ezɨ dɨpar kam wainɨn dɨpamɨn otogha gɨfa, ezɨ gumazir isamɨn faragha
zuim anepava a barasi, egha a fozir puvatɨ, me managh wainɨn dɨpar kam
ini. Ezɨ ingangarir gumazir dɨpam tuiziba, merara fo.

Kamaghɨn amizɨ, isamɨn faragha zuir gumazim a gumazir amuimɨn iki-
asava amim, an diagha,

10kamaghɨnamɨgei, “Gumazamizibabarwainɨndɨparaghuimfaraghame
ganɨdi. Ezɨ gumazamiziba wainɨn avɨrim amegha gɨvazɨma, me gɨn wainɨn
dɨpar mong afangizim anɨdi. Ezɨ no, nɨ wainɨn dɨpar aghuimɨn anogoregha,
egha datɨrɨghɨra nɨ a inigha izi!”

11Kar mirakelɨn arazir Iesus faragham amizim. A Galilin Distrighɨn aven
itir nguibam Kanan, mirakelɨn arazir kam gami. Ezɨ mirakelɨn kamɨn, Iesus
bar uan gavgavir ekiam aka. Ezɨ an suren gumaziba an ganigha egha
nɨghnɨzir gavgavim an iti.

12 Ezɨ bizir kabar gɨn, Iesus uan amebam ko aveghbuaba ko an suren
gumaziba, me Kanan ategha Kaperneamɨn nguibamɨn ghuaghiri. Egha me
dughiar mabar nguibar kamɨn iti.

Iesus Godɨn Dɨpenimɨn aven dagɨaba bagha ingarir gumazamiziba batosi
(Matyu 21:12-13;Mak 11:15-17; Luk 19:45-46)

13EzɨGod IsraeliaGitazirDughiamɨn Isamotivasa roghɨra izima, bizir kam
bagha, Iesus Jerusalemɨn nguibar ekiamɨn ghu.

14 Egha a Godɨn Dɨpenim avɨnizir dɨvazimɨn aven ghua bizibar garima,
gumazamiziba dagɨaba iniasa bulmakauba ko sipsipba ko kuaraziba amadi.
Ezɨ a garima dagɨaba uari ikarvazir gumazamiziba apiaghav iti.

15 Ezɨ Iesus beniba inigha bɨzimɨn mɨn a da ike. Egha a gumazamiziba ko
mensipsipbakobulmakaubabarmebatoke, ezɨmeGodɨnDɨpenimɨnavɨzim
ategha zui. Ezɨ a dagɨaba uari ikarvazir gumazamizibar dakoziba akuri da
ira dagɨaba akɨzɨrɨgha tintinibar zui.

16Ezɨ a kamaghɨn gumazir dagɨaba bagha kuaraziba amadiba pamtenme
mɨgei, “Ia kuaraziba inigh mangɨ! Ia nan Afeziamɨn Dɨpenim biziba amadir
danganimɨnmɨn a damuanmarkɨ.”

17Ezɨ an suren gumaziba an amizir arazir kamɨn ganigha, egha me Godɨn
Akɨnafarimɨn itir akarmamginɨrɨ. Akarkamakamakɨn, “Nannavir averiam
bar nɨn Dɨpenim gifuegha egha a baghavɨra iti.”

18Ezɨ Judan gumazir aruaba Iesus amizir arazir kamɨnganigha, kamaghɨn
an azara, “Nɨ mirakelɨn arazir manam damigh en akagh suam, nɨ gavgavim
ikia datɨrɨghɨn arazir kam gami?”

19 Ezɨ Iesus kamaghɨn men akam ikaragha ghaze, “Ia Godɨn Dɨpenir kam
apɨrightɨ, eghtɨ kɨ dughiar pumuning ko mɨkezimɨn uam an ingarightɨma a
tugham.”

20Ezɨ Judaba kamaghɨn mɨgei, “Me 46plan azenibar Godɨn Dɨpenir kamɨn
ingari. Eghtɨnɨ ti dughiar pumuning komɨkezimɨna ingarightɨ a tugham, o?”

21Ezɨ Iesus mɨgeir Godɨn Dɨpenir kam, anmɨkarzimra.
22 Ezɨ God gɨn mozimɨn a gamizɨma a ua dɨkafi, ezɨ an suren gumaziba ua

akar a fomɨra mɨkemezir kam ginɨrɨ. Egha akar Godɨn Akɨnafarimɨn itim ko
akar Iesus mɨkemezir kam nɨghnɨzir gavgavim dar iti.

Iesus gumazamizibar araziba bar dagh fo
23 Ezɨ Iesus, God Israelia Gitazir Dughiamɨn Isamɨn Jerusalemɨn itima,

gumazamizir avɨrim mirakelɨn arazarazir Iesus amizibar gani. Kamaghɨn
amizɨmame nɨghnɨzir gavgavim an iti.

24Ezɨ Iesus, a bar men araziba ko nɨghnɨzibagh fo. Kamaghɨn, a nɨghnɨzir
gavgavimmen itir puvatɨ.

25 A uabɨ gumazamizibar navir averiabar aven itir nɨghnɨzibagh fogha
gɨfa. A fofozitamɨnotevezirpuvatɨ, gumazitamgumazamizibararazibargun
amɨkɨman kogham.

3
Iesus Nikodemus komɨgei

1 Gumazir mam iti, an ziam Nikodemus, a Farisin mam, egha a Judabar
gumazir aruar mam.

2 Dɨmagarir mam gumazir kam Iesus bagha izegha kamaghɨn a mɨgei,
“Tisa, e fo, God tisanmɨn nɨ amadazɨma nɨ ize. E fo, God gumazitam ko ikian
koghtɨma, gumazir kammirakelɨn nɨ amir kaba, a tam damuva avegham.”

3Ezɨ Iesuskamaghɨnanakamikaraghaghaze, “Kɨbarguizbangɨranɨmɨgei.
Gumazitam ua gumazir igiamɨn otoghan koghɨva, a God Bizibagh Ativamin
Dughiamɨn aven ikian kogham.”

4EzɨNikodemusanazara, “Gumazimghurighgɨvaghmanmaghɨnua igiam
gavagham? A ti uamategh uan amebamɨn navir averiamɨn mangɨtɨ an
amebam uam a bategham?”

5 Ezɨ Iesus kamaghɨn a ikaragha ghaze, “Kɨ guizbangɨra nɨ mɨgei, gumazi-
tam dɨpam ko Godɨn Duamɨn ua gumazir igiamɨn otoghan kogh, egh a God
Bizibagh Ativamin Dughiamɨn aven ikian kogham.

6Nguazir kamɨn itir amiziba boriba batima, borir igiaba otifi. Ezɨ Godɨn
Duam gumazimɨn duam gamima, a gumazir igiamɨn oto.

7Nɨ akar kɨ nɨ mɨkemezimɨn dɨgavir kuram damuan markɨ, ‘Ia ua igiabar
otifigh.’

8 Amɨnim a uan ifongiamɨn gɨntɨgha egha pura tintinibar vua zui. Nɨ an
nɨgɨnim barasi, egha nɨ fozir puvatɨ, a managh iza egha ua managh zui.
Kamaghɨra, Godɨn Duam gumazamiziba bar me gamimame igiabar otifi.”

9 Ezɨ Nikodemus kamaghɨn an azara, “Bizir nɨ mɨgeir kam, a manmaghɨn
otogham?”

10 Ezɨ Iesus kamaghɨn an akam ikaragha ghaze, “Manmaghɨn ami? Nɨ
Israelian tongɨn itir tisan ekiam, egha nɨ ti bizir kabagh fozir puvatɨ, o?

11Kɨ guizbangɨra nɨmɨgei, e fozir bizim e amɨgei. Egha e bizir e ganizimɨn
gunmɨgei. Ezɨ ia, e mɨkemezir akam akɨrim ragha a gasara.

12 Kɨ nguazir kamɨn bizibar ia mɨkeme, ezɨ ia nɨghnɨzir gavgavim dar
itir puvatɨ. Eghtɨ kamaghɨn kɨ Godɨn Nguibamɨn bizibar ia mɨkɨmtɨ, ia
manmaghɨn nɨghnɨzir gavgavim dar ikiam?

13 Gumazir igharazitam Godɨn Nguibamɨn ghuavanabozir pu. Puvatɨ.
Gumazamizibar Otarim uabɨra Godɨn Nguibam ategha izaghirɨ.

14 “Fomɨra Moses gumazamiziba puvatɨzir danganimɨn ikia kuruzimɨn
nedazir aghorimɨn itim a ghufe, eghtɨ kamaghɨra me Gumazamizibar
Otarim ghufam.

15Godkamaghsua, gumazirnɨghnɨzir gavgavimGumazamizibarOtarimɨn
itiba, me bar zurara itir ikɨrɨmɨrir aghuarim iniam. Bizir kam bagh me
Gumazamizibar Otarim ghufam.

16 “God Otarir bar vamɨra iti. Egha God nguazimɨn itir gumazamiziba,
bar me gifonge. A kamaghsua, gumazamiziba bar nɨghnɨzir gavgavim an
Otarimɨn ikɨva ovengan kogh, zurara itir ikɨrɨmɨrir aghuarim iniam. Bizir
kam bagha an Otarir bar vamɨran kamme ganɨngi.

17 God uan Otarim nguazimɨn gumazamizibar jasɨn mɨn me tuisɨghasa
anemadazir puvatɨ. A men akurvaghasa anemada.

18 Gumazim nɨghnɨzir gavgavim Otarimɨn iti, a kotiaba puvatɨ. Ezɨ gu-
mazim nɨghnɨzir gavgavim an ikian aghua, a kotɨn ikia bar ovegha gɨfa. A
nɨghnɨzir gavgavimGodɨnOtarirvamɨrankamɨn itirpuvatɨ, kamaghɨnamizɨ,
an ovegha gɨfa.

19 Ezɨ Godɨn kotiamɨn mɨngarimɨn arazim kamakɨn, Godɨn angazangarim
nguazimɨn izegha gɨfa. Ezɨ gumazamiziba, me amir araziba bar ikufi,
kamaghɨn amizɨ, memɨtatem bagha bar ifonge, me angazangarimɨn aghua.

20 Gumazamizir arazir kurabagh amiba bar, angazangarimɨn apaniba.
Men arazir kuraba azenim giran me aghua, kamaghɨn amizɨ, me angazan-
garimɨn izir puvatɨ.

21 Ezɨ gumazir guizbangɨn arazim gamim, a Godɨn angazangarimɨn izi.
A kamaghɨn ifonge, Godɨn angazangarim deravɨra kamaghɨn gumazamizir
igharazibar akagham, a Godɨn gavgavimɨn uan ingangarim gami. Ezɨ
kamaghɨn gumazir kam Godɨn angazangarimɨn aven izi.”

Jon Gumazamiziba Ruer Gumazim, deraghavɨra bighatɨgha ghaze, Iesus a
tina

22 Ezɨ bizir kabar gɨn Iesus uan suren gumaziba ko me Judian Distrighɨn
zui. Ame ko danganir kamɨn ikia gumazamiziba rue.

23 Jon, Salimɨnnguibamɨnboroghɨn itir nguibamAinonɨn ikia gumazamiz-
iba rue. Danganirkamdɨparavɨriba iti, ezɨgumazamizir avɨrimrurim iniasa
izi.

24 (Dughiar kamɨn, Herot tɨghar Jon isɨ kalabus darɨgham.)
25 Ezɨ akavdorozir mam Jonɨn suren gumaziba ko Judan gumazir mamɨn

tongɨn oto. Me uari adogha ghaze, e rurir arazir manamɨn gɨnmangɨ, Godɨn
damazim zuegham?

26 Egha suren gumaziba Jon bagha ghuegha kamaghɨn a mɨgei, “Tisa,
gumazir kam fomɨra nɨ ko Jordanɨn Fanemɨn vongɨn ike, ezɨ nɨ an gun

mɨkeme, gumazir kam datɨrɨghɨn gumazamiziba ruema, gumazamiziba bar
a bagha zui.”

27 Ezɨ Jon kamaghɨn me ikaragha ghaze, “Godɨn uan Nguibamɨn itim,
bizitam gumazim danighan koghtɨ, an a inighan kogham.

28Kɨ fomɨra akar kam ia mɨkeme, ezɨ ia uari a baraki, ‘Kɨ God Ua E Iniasa
Mɨsevezir Gumazim puvatɨ. God na amadazɨma kɨ an faragha ize.’

29 Gumazitam amizitamɨn ikiam, eghtɨ amizir kam a gumazir kamɨn
amuim. Ezɨ gumazir kamɨn namakam, a tugha gumazir amuimɨn itimɨn
akam baraghasa bar akonge. Ezɨ kamaghɨra agorogem nan navir averiam
bar a gizɨfa.

30An ziam bar ekeveghmamaghɨra ikɨtɨ, nan ziam barmagɨrɨgh.
31 “Gumazir Godɨn Nguibamɨn pɨn ikegha izezim, a bar bizibagh isɨn iti.

Ezɨ nguazir kamɨn gumazim, a nguazir kamɨn bizibagh amua egha nguazir
kamɨn bizibav gei. Ezɨ gumazir Godɨn Nguibamɨn izezim a biziba bar dagh
isɨn iti.

32Abizir a ganiziba ko oraghizibar gunmɨgei. Ezɨ gumazitamamɨkemezir
akar katam inigha nɨghnɨzir gavgavim an itir puvatɨ.

33 Ezɨ gumazim an akam inigha nɨghnɨzir gavgavim an ikia, egha tuavir
kamɨn kamaghɨnmen aka, God a guizɨn akammɨgei.

34 Gumazir God amadazir kam, God uan Duam isa bar a ganɨngi. Kam-
aghɨn amizɨ, a Godɨn akam akuri.

35 “Afeziam uan Otarim bar a gifongegha biziba bar an agharim gatɨzɨ a
bar dagh atifa.

36 Gumazim nɨghnɨzir gavgavim Otarimɨn iti, a zurara itir ikɨrɨmɨrir
aghuarim iti. Ezɨ gumazim Otarimɨn akamɨn gɨn zuir puvatɨ, a zurara itir
ikɨrɨmɨrir aghuarim inian kogham, Godɨn anɨngagharim an ikɨvɨra ikiam.”

4
Iesus Samarian amizim komɨgei

1 Ezɨ Farisiba kamaghɨn oraki, Iesus gumazamizir avɨriba ruezɨ, gumaza-
mizir kaba an suren gumazibar otifi. Ezɨ men dɨbobonim Jonɨn suren
gumazibar dɨbobonim gafira.

2 (Guizbangɨra, Iesus uabɨ gumazamiziba ruer puvatɨ. An suren gumaziba
me rue.)

3 Iesus kamaghɨn fo, Farisiba orazima gumazamizir avɨriba an suren
gumazamizibar otifi, kamaghɨn a Judian Distrik ategha uamategha Galilin
Distrighɨn ghu.

4Ezɨ tuavir a zuir kam, a Samarian Distrik abigha ghu.
5 Egha a ghua Samarian Distrighɨn aven itir nguibar mamɨn oto, an ziam

Sikar. Ezɨ Sikarɨn nguibam, a nguazir Jekop uan otarim Josep ganɨngizimɨn
boroghɨra iti.

6 Jekop fomɨrakuizirmozir dɨpamiti, anguibarkamɨn ti. Ezɨ Iesus iza ghua
bar amɨra. Egha a mozir dɨpar kamɨn boroghɨn apera. Ezɨ dughiam aruer
arɨzimɨn tu.

7Ezɨ Samarian amizir mam, a dɨpam tuasa izi, ezɨ Iesus kamaghɨn amɨgei,
“Nɨ dɨpatam na danɨngam, o?”

8 (Dughiar kamɨn Iesusɨn suren gumaziba daghebagh ivezasa nguibamɨn
ghu.)

9 Ezɨ Samarian amizim kamaghɨn a mɨgei, “Nɨ Judan gumazim ezɨ kɨ
Samarian amizim. Manmaghsua, nɨ dɨpam amasa na mɨgei?” (Amizir kam
fo, JudabameSamariangumazamizibako itirpuvatɨ, kamaghɨnanakarkam
Iesus mɨgei.)

10 Ezɨ Iesus kamaghɨn amizim ikaragha ghaze, “Nɨ, God gumazamizibagh
anɨngizir bizir aghuim gɨfoghɨva, gumazir dɨpam bagha nɨ mɨgeir kam
gɨfogham, egh nɨ an azaraghtɨ, a dɨpar ikɨrɨmɨrir zurara itim anɨdim nɨ
danigham.”

11 Ezɨ amizim a mɨgei ghaze, “Gumazir ekiam, nɨ mɨneba pu. Mozir dɨpar
kam bar kone. Eghtɨ dɨpar ikɨrɨmɨrir zurara itim anɨdim, nɨ managh a
inigham?

12En ovavim Jekopmozir dɨpar kam e ganɨngi. Egha a uabɨ uan boriba ko
bulmakauba ko an asɨziba, me bar mozir dɨpar kam ame. Ezɨ nɨ ghaze, nɨ ti
Jekop gafiraz, o?”

13Ezɨ Iesus kamaghɨn an akam ikaragha ghaze, “Gumazamiziba bar dɨpar
kam amegh, men kuariba uamen pɨram.

14Eghtɨ gumazimo amizir kɨ danɨngamin dɨpar kamamegham, an kuarim
dughiatamɨn uam an pɨran kogham. Puvatɨ. Dɨpar kɨ danɨngamin kam, a
dɨpam nguazir averiamɨn ikiava otivi moghɨn, an navir averiamɨn otivam.
Egh dɨpar ikɨrɨmɨrir zurara itim anɨdir kamotivmamaghɨra ikɨva, zurara itir
ikɨrɨmɨrir aghuarim a danɨngam.”

15 Ezɨ amizim kamaghɨn Iesus mɨgei, “Gumazir ekiam, dɨpar kam na
danɨngigh. Eghtɨ nan kuarim gɨn ua nan pɨran koghtɨ kɨ ua kagh izɨ dɨpam
tuan kogham.”

16 Ezɨ Iesus kamaghɨn a mɨgei, “Nɨ mangɨ uan pamɨn diagh, egh gua kagh
izɨ.”

17Ezɨ amizim kamaghɨn a ikaragha ghaze, “Kɨ paba puvatɨ.”
Ezɨ Iesus amɨgɨa ghaze, “Are, nɨ deraghamɨgei, nɨ paba puvatɨ.
18Guizbangɨra, nɨ faragha 5pla paba iti. Ezɨ gumazir nɨ datɨrɨghɨn itim, a

guizbangɨra nɨn pam puvatɨ. Nɨn akar kam a bar guizbangɨra.”
19 Ezɨ amizim a mɨgei, “Gumazir Ekiam, kɨ datɨrɨghɨn fo, nɨ Godɨn akam

inigha izir gumazir mam.
20En ovaviba memɨghsɨar kamɨn uari akuvava, Godɨn ziam fe. Ezɨ ia Jud-

aba ghaze, danganir gumazamizibamangɨvaGodɨnziam fam, a Jerusalemɨn
iti.”*

21 Ezɨ Iesus kamaghɨn a mɨgei, “Amizim, nɨ nɨghnɨzir gavgavim nan ikɨ.
Dughiatam otoghtɨma ia mɨghsɨar kamɨn Afeziamɨn ziam fan kogh, egh
uaghan Jerusalemɨn nguibamɨn an ziam fan kogham.

22 Ia Samariaba, ia fozir puvatɨzir God, ia an ziam fe. Ezɨ e Judaba e
fozir God, e an ziam fe. E fo, Godɨn gumazamizibar akurvazir ingangarim,
a faragh Judabar agharimɨn ikegh egh gɨn gumazamizir igharaziba bagh
mangam.

23 Ezɨ dughiar otivamim, an otogha gɨfa, ezɨ gumazamiziba bar
guizbangɨra Afeziamɨn ziam fasa, me an Duamɨn gavgavim ko guizbangɨn
arazimɨn an ziam fam. Ezɨ Afeziam, gumazamizir kamaghɨn amiba, me an
ziam fasa a bar ifonge.

24God, a Duam. Ezɨ gumazir an ziam feba,meGodɨnDuamɨn gavgavim ko
guizbangɨn arazimɨn an ziam fe.”†

25 Ezɨ amizim kamaghɨn Iesus mɨgei, “Kɨ fo, Mesaia a izam. A God Ua E
Iniasa Mɨsevezir Gumazim. A izamin dughiam, a biziba bar emɨkɨmam.”

26Ezɨ Iesus kamaghɨn amɨgei, “Kar kɨrara, datɨrɨghɨn nɨ komɨgei.”
27 Iesus kamaghɨn a mɨgeima, dughiar kamɨn an suren gumaziba ua-

mategha izi. Egha me an garima an amizir kam ko uaning mɨgeima, me
okam nɨghnɨsi. Egha tav kamaghɨn amizimɨn azarazir puvatɨ, “Nɨ tizim
iniasa?”
Egha tav Iesusɨn azarazir puvatɨ, “Nɨ tizimsua amizir kam komɨgei?”
28 Ezɨ amizir kam uan mɨnem ategha, uamategha nguibamɨn ghu. Egha a

kamaghɨn gumazamizibav gei,
29 “Ia izɨ gumazir kamɨn ganigh. Kɨ fomɨra amizir araziba, a bar dar na

mɨkeme. Ka ti gumazir kamra, God Ua E Iniasa Mɨsevezir Gumazim?”
30Eghame nguibam ategha, Iesus bagha izi.
31 Ezɨ dughiar kamɨn, Iesusɨn suren gumaziba a gakaghora kamaghɨn a

mɨgei, “Tisa, nɨ damɨ.”
32Ezɨ a kamaghɨnmemɨgei, “Dagher kɨ damamim, ia a gɨfozir puvatɨ.”
33 Ezɨ an suren gumaziba uarira kamaghɨn uariv gei, “Gumazitam ti a

bagha dagheba inigha iza a ganɨngi?”
34Ezɨ Iesus kamaghɨnmemɨgei, “Nan daghemra kara, kɨGodɨn ifongiamɨn

gɨn zui, a gumazir na amadazɨ kɨ izezim. Ezɨ a na ganɨngizir ingangarim, kɨ
anegɨvagham.

35 Ia kamaghɨnmɨgei, ‘4plan iakɨniba gɨvaghtɨ, e dar gɨn azeniba aghoram.’
Ezɨ kɨ ia mɨgei, ia tintinibar ganɨva egh deravɨra azenibar gan. Dagheba
aghuigha gɨfa, ezɨ azeniba aghoramin dughiam otogha gɨfa!

36 Gumazir dagheba isim, a datɨrɨghɨn uan ivezim isi, egha zurara itir
ikɨrɨmɨrir aghuarim bagha dagheba akufi. Kamaghɨn amizɨ, gumazir
dagheba oparim ko gumazir dagheba isim aning vɨrara bar akuegham.

37 Akar kam a guizbangɨra, ‘Gumazir mam azenim opari, ezɨ gumazir
igharazim an dagheba isi.’

38Kɨ, ia faragha ingarizir puvatɨzir azenimɨn dagheba iniasa, kɨ ia amada.
Gumazir igharaziba azenir kamɨn ingari, ezɨ ia ghua me uan gavgavimɨn
oparizir dagheba isi.”

39Amizir kam faragha ghaze, “Gumazir kam, kɨ fomɨra amizir araziba, a
bar dar namɨkeme.” Ezɨ nguibar kamɨn itir Samarian gumazamizir avɨriba,
me amizimɨn akar kam baregha, nɨghnɨzir gavgavim Iesusɨn iti.

40Egha Samariaba a bagha ize, egha me uarir gan ikiasa a gakaghoravɨra
iti. Ezɨ a dughiar pumuningɨnme ko iti.

41 Ezɨ gumazamizir igharazir avɨrir maba, me uaghan Iesusɨn akam
baregha nɨghnɨzir gavgavim an iti.

42 Egha me kamaghɨn amizim mɨgei, “E nɨn akamra baregha nɨghnɨzir
gavgavim gumazir kamɨn itir pu. Puvatɨ. E uari an akam baraki, egha e fo,
gumazir kamra, a guizbangɨranguazir kamɨn itir gumazamizibarAkurvazir
Gumazim. Kamaghɨn e nɨghnɨzir gavgavim an iti.”

Iesus atrivimɨn ingangarir gumazimɨn borim gamizɨma, a ua dera
43 Ezɨ Iesus dughiar pumuningɨn Samarian adarazi ko ikegha gɨvagha,

nguibar kam ategha Galilin Distrighɨn ghu.
44 Iesus uabɨmɨgɨrɨgɨar kamgami, “Godɨnakam inigha izir gumazim, a uan

nguibamra ziaba puvatɨ.”
45 Galilin Distrighɨn itir gumazamiziba, me uaghan Israel bagh Itazir

Dughiamɨn Isam bagha Jerusalemɨn nguibamɨn ghue, ezɨ Iesus dughiar
kamɨn mirakelɨn avɨribagh amizɨma me dar gani. Kamaghɨn amizɨ, Iesus
datɨrɨghɨn uamategha ghua Galilin Distrighɨn otozɨ, Galilin gumazamiziba
bar akuegha a ini.

46 Ezɨ Iesus ua Kanan nguibamɨn ghu, a Galilin Distrighɨn aven itir
nguibam. A faragha nguibar kamɨn dɨpam gɨrazɨma a wainɨn dɨpamɨn oto.
Ezɨ dughiar kamɨn atrivimɨn ingangarir gumazir mam, a Kanan nguibamɨn
iti. Ezɨ an otarim arɨa, Kaperneamɨn nguibamɨn iti.

47 Ezɨ gumazir kam kamaghɨn oraki, Iesus Judian Distrik ategha ua-
mateghaGalilinDistrighɨn ize. Ezɨmaa Iesusbaghaghuaagakaghora ghaze,
“NɨKaperneamɨn nguibamɨnmagɨrɨ, nan otarim damightɨ, a ua deraka. Nan
otarim bar ovengasava ami.”

48 Ezɨ Iesus kamaghɨn a mɨgei, “Ia mirakelba ko dɨgavir kuram gamir
arazibar ganan koghɨva, ia nɨghnɨzir gavgavim nan ikian kogham.”

49 Ezɨ ingangarir gumazir kam kamaghɨn a mɨgei, “Gumazir Ekiam, nɨ
zuamɨra izighirɨ. Puvatɨghtɨma, nan otarim aremegham.”

50 Ezɨ Iesus a mɨgɨa ghaze, “Nɨ mangɨ, nɨn otarim angamɨra ikiam.” Ezɨ
gumazir kam nɨghnɨzir gavgavim Iesusɨn akamɨn ikia, egha ghu.

51Eghagumazirkamtuavimɨnghuavɨra itima, an ingangarir gumaziba iza
tuavimɨn a bato, eghame kamaghɨn amɨgei, “Nɨn otarim an angamɨra iti!”

52 Ezɨ a men azara, dughiar manamra borim mong dera. Ezɨ me ghaze,
“Boghɨnaron 1 kloghɨn aruer arɨzimɨn, an arɨmariam gɨvazɨ mɨkarzim
orangi.”

53Ezɨafeziamfo, boghɨnarondughiarkamran Iesusamɨkeme, “Nɨnotarim
anangamɨra ikiam.” Kamaghɨnamizɨ, anɨghnɨzir gavgavimIesusɨn itima, an
adarazi uaghan nɨghnɨzir gavgavim iti.

54 Kar dughiar namba 2, Iesus Judian Distrik ategha ua iza Galilin Dis-
trighɨn ikiavamirakelɨnmam uam a gami.

Iesus uan ingangarim gamua
egha Sabatɨn dughiabar

gumazamizibar sure gami
5

(Sapta 5--10)

Iesus Betesdanmozir dɨpamɨn gumazirmam gamizɨ a ua dera
1 Dughiar maba gɨvazɨ, Judabar isar ekiam otozɨ, Iesus isam bagha

Jerusalemɨn nguibar ekiamɨn ghu.*
2Ezɨ Jerusalemɨnmozir dɨpar ekiarmam iti, ezɨHibrun akamme Betesda,

a garɨsi. A Sipsipba Aven Zuir Tiar Akar Ekiamɨn boroghɨra iti. Ezɨ mozir
dɨpar kamɨnmɨriam azuarir 5pla iti.†

3-4 Ezɨ azuarir kaba arɨmariar gumazamizir avɨrim dar iti, damazir
okavɨrɨziba ko suer kuraba, ko soroghafariba amɨraziba.‡

5 Gumazir mam an azuarir mamɨn iti, an suemning bar amɨrazɨma a
38plan azenibar arɨmariar kam iti.

6 Ezɨ Iesus gumazir kamɨn garima a irɨghav iti, ezɨ a fo, a fomɨram arɨa iti.
Ezɨ Iesus an azara, “Nɨ ua deraghasa ifonge?”

7 Ezɨ arɨmariar gumazim kamaghɨn Iesusɨn akam ikaragha ghaze, “Gu-
mazir ekiam, kɨ akurvazir gumaziba puvatɨ. Dɨpam sɨrvamadir dughiamɨn,
gumazitam na inigha ghua mozir dɨpamɨn averiam gatɨzir puvatɨ. Kɨ uabɨ
mangasa ifonge, ezɨ gumazamizir igharaziba na gafigha faragha ghuaghiri.”

8Ezɨ Iesuskamaghɨnamɨgei, “Nɨdɨkavighuanakuriaminigh, darumangɨ.”
9 Ezɨ gumazir kamɨn suemning zuamɨra ua dera. Ezɨ a uan daguivsiaba

inigha zui.
Ezɨ aruer kamɨn kar Sabatɨn dughiam,
10 ezɨ Judaba gumazir kamɨn ganigha kamaghɨn a mɨgei, “Datɨrɨghɨn

Sabatɨn dughiam. Moses Osirizir Araziba ghaze, nɨ Sabatɨn dughiamɨn uan
daguivsiaba ater daruan kogham.”

11 Ezɨ a kamaghɨn men akam ikaragha ghaze, “Gumazir na gamizɨ kɨ
derazim, a kamaghɨn na mɨgei, ‘Nɨ dɨkavighɨva uan daguivsiaba inigh, daru
mangɨ.’ ”

12Ezɨmeanazara, “Gumazirmanamranɨmɨgɨa ghaze, ‘Nɨdɨkavighɨva uan
daguivsiaba inigh, darumangɨ.’ ”

13 Ezɨ gumazir ua derazir kam a fozir puvatɨ, tinara a mɨkeme. Dughiar
kam gumazamizir avɨrim nguibar kamɨn iti, ezɨ Iesus men tongɨn
suiaghɨrɨgha ghu. Kamaghɨn amizɨ, gumazir kam fozir puvatɨ, tina an
akura.

14 Ezɨ gɨn Iesus Godɨn Dɨpenim avɨnizir dɨvazimɨn aven ghua an garima a
iti. Ezɨ Iesus amɨgei, “Nɨ oragh. Nɨ datɨrɨghɨn ua dera. Nɨ uamarazir kuratam
damuanmarkɨ. Nɨ oraghan koghtɨ, osɨmtɨzir bar ekiatam nɨ batogham.”

15 Ezɨ gumazir kam ghua kamaghɨn Judabav gei, “Gumazir na gamizɨ kɨ
derazim, a Iesusra.”

16 Iesus Sabatɨn dughiamɨn bizir kabagh ami, bizir kam bagha Judaba
osɨmtɨziba Iesus garɨgha ghaze, an en apanim.

17 Ezɨ Iesus kamaghɨn men akam ikaragha ghaze, “Nan Afeziam a zurara
ingara iza datɨrɨkɨn. Ezɨ kɨ uaghan kɨ ingari.”

18 Ezɨ Judaba me akar kam baregha me fo, Iesus Sabatɨn dughiamɨn
Arazimɨn gɨn zuir puvatɨ, egha a uaghan ghaze, God guizbangɨra nan Afezi-
amra. Akar kamɨn, a uabɨ uabɨ gamigha egha Godɨn mɨn oto. Kamaghɨn
amizɨ, Judaba Iesus mɨsueghtɨ an aremeghasame bar ifonge.

GodɨnOtarim a ingangarim damuamin gavgavim iti
19Ezɨ Iesus Judabar akam ikaraghaghaze, “Kɨ guizbangɨra iamɨgei, Otarim

bizitamuannɨghnɨzimɨnadamighankogham. Puvatɨ. AnAfeziamɨngari, an
amir biziba darara a dagh ami. Egha bizir Afeziam amiba, Otarim uaghan
dagh ami.

20Afeziam bar Otarim gifonge, egha bizir a uabɨ amiba, a bar ada isa uan
Otarimɨn aka. Afeziam kamaghsua, a ia damutɨ ia dɨgavir kuram damuam,
kamaghɨn a ingangarir ekiar igharaziba sara uaghan uan Otarimɨn ak-
agham, da ingangarir an amigha gɨvazibagh afiragham.

21Afeziam gumazir ariaghirezibagh amimame ua dɨkavima an angamɨra
itir ikɨrɨmɨrim me ganɨdi. Ezɨ kamaghɨra Otarim uaghan gumazir a
mɨseveziba angamɨra itir ikɨrɨmɨrimme ganɨdi.

22 Afeziam kotɨn gumazitamɨn araziba tuisɨzir puvatɨ. Egha gumazamiz-
ibar araziba tuisɨghamin ingangarim, an a isa Otarim ganɨngi.

23 Afeziam kamaghsua, gumazamiziba bar Afeziamɨn ziam fe moghɨn,
meOtarimɨn ziam fam, kamaghɨn a gumazamiziba tuisɨghamin ingangarim
isa Otarim ganɨngi. Gumazim Otarimɨn ziam fer puvatɨ, an Afeziar Otarim
amadazimɨn ziam fer puvatɨ.

24 “Kɨ guizbangɨra ia mɨgei, gumazim nan akam baragha, egha nɨghnɨzir
gavgavim Afeziar na amadazimɨn ikiava, egha a zurara itir ikɨrɨmɨrir
aghuarim iti. A kotiaba puvatɨ. An ovevem ategha, datɨrɨghɨn an angamɨra
iti.

25 “Kɨ guizbangɨra iamɨgei, dughiar otivamim, a datɨrɨghɨn otogha gɨfa. Ezɨ
gumazamizir ariaghireziba me Godɨn Otarimɨn akam baragham. Gumaza-
mizir a baraghiziba, me angamɨra ikiam.

26 Afeziam, a uabɨ ikɨrɨmɨrir zurara itim anɨngamin gavgavim iti. Ka-
maghɨra a uan Otarim gamizɨ, a uaghan ikɨrɨmɨrir zurara itim anɨngamin
gavgavim iti.

27 A Gumazamizibar Otarim, kamaghɨn amizɨ Afeziam gumazamizibar
araziba tuisɨghamin gavgavim a ganɨngi.

28 Ia nan akar kam inigh egh dɨgavir kuram damuan markɨ. Dughiam
otivasava amima gumazamizir ariaghireziba, me bar Otarimɨn akam
baragham.

29 Egh me bar moziba ategh azenimɨn izam. Gumazamizir arazir
aghuibagh amiziba, me ua dɨkavigh egh zurara angamɨra ikiam. Eghtɨ
gumazamizir arazir kurabagh amiziba, me ua dɨkavighɨva kotiamɨn ikiam,
eghtɨ kɨ kamaghɨnmemɨkɨmam,me bar helɨnmangɨva ivezir kuram iniam.”

Marazi uaghan ghaze, Iesus a tina
30 Egha Iesus ua kamaghɨn mɨgei, “Kɨ uabɨ uan nɨghnɨzimɨn gɨn mangɨ

bizitam damighan kogham. Kɨ akar Afeziam da inizibar gɨn ghua, egha
gumazamizibar araziba tuisɨsi. Kɨ uabɨ uan ifongiamɨn gɨn zuir puvatɨ. Kɨ
Afeziamɨn ifongiamɨn gɨn zuima, a na amadazɨma kɨ ize. Kamaghɨn amizɨ, kɨ
gumazamizibar arazibaderavɨra da tuisɨsi, ezɨnankotiamabar guizbangɨra
ghua egha bar dera.

31 “Eghtɨ kɨ uabɨ ua bagh uan ingangariba ko arazibar gun mɨkɨmtɨma,
gumazamiziba nɨghnɨzir gavgavim kɨmɨgeir akar kabar ikianmarkɨ.§

32Ezɨ igharazitava iti, eghaauaghannanarazibakonan ingangaribar gun
mɨgei. Ezɨ kɨ fo, a nan gunmɨgeir akaba guizbangɨra.**

33 “Iarara fomɨra gumazir maba amangizɨ me Jon bagha ghuezɨ a nan gun
mɨkeme, ezɨ an akam guizbangɨra.

34Kɨ uabɨ, kɨ gavgavim gumazitamɨn akam danɨngasa nɨghnɨzir puvatɨ. Kɨ
God ian akurvaghasa, kɨ ifonge. Kamaghɨn amizɨ, kɨ Jonɨn akamɨn gun ia
mɨgei.

35 Jon a lamɨn mɨn ikia isia angazangarim gumazamizibagh anɨdi. Ezɨ
dughiar otevimɨn ia an akam iniasa ifonge, ezɨ Jonɨn angazangarim ia
gisiragha ia gamima ia bar akonge.

36 “Ezɨ nan gun mɨgeir akar mam iti, a Jonɨn akam gafira, akar kam
datɨrɨghɨn nan gun ia mɨgei. Afeziam, kɨ ingangarir kam damuva anegɨvasa,
a na ganɨngi. Ezɨ ingangarir kɨ amir kaba, da bar deraghavɨra nan gun
gumazamizibav gei, Afeziam na amadazɨ kɨ ize.

37 Ezɨ Afeziar na amadazɨ kɨ izezim, a uabɨ nan gun mɨgei. Ezɨ ia tong an
akam barazir puvatɨ. Egha ia dughiatam an guamɨn ganizir puvatɨ. Bar
puvatɨ.

38 Ia Afeziam amadazir gumazir kamɨn akam nɨghnɨzir gavgavim an itir
puvatɨ. Ian arazir kaba ian gun mɨgei, Afeziamɨn akam uaghan ian navir
averiabar itir puvatɨ.††

39 “Ia ghaze, akar Godɨn Akɨnafarimɨn itim, a zurara itir ikɨrɨmɨrir
aghuarim ia ganɨdi. Kamaghɨn amizɨma ia akar Godɨn Akɨnafarimɨn itibar
gara da tuisɨsi. Ezɨ Godɨn Akɨnafarim uaghan nan gunmɨgei!

40Ezɨ ia na bagh izɨ zurara itir ikɨrɨmɨrir aghuarim inian aghua.
41 “Kɨ gumazamiziba da ziar ekiam iniasa, mɨgɨrɨgɨar kabagh amir puvatɨ.
42Kɨ ia gɨfo. Ian navir averiabar, ia guizbangɨra God gifongezir puvatɨ.‡‡
43 Kɨ uan Afeziamɨn ziamɨn ize, ezɨ ia nan akam baraghan aghua. Eghtɨ

gumazitam uabɨ uan ziamɨn izeghtɨ, ia an akam zuamɨram a baregham.
44 Ia uan adarazira me da ziar ekiaba isi. Ezɨ God uabɨra ziar ekiam

anɨdima, ia a inian aghua. Ia arazir kabar amu, egh iamanmaghɨn nɨghnɨzir
gavgavim nan ikiam? Bar puvatɨgham!

45 “Ia kamaghɨn nɨghnɨghan markɨ, kɨ Afeziamɨn damazimɨn akam ia
gasam. Puvatɨ. Gumazir akam ia gasamim, a Moses uabɨ, a gumazir kam
ia ghaze, a ian akuragham.

46 Ezɨ akar Moses osiriziba, da nan gun mɨgei. Kamaghɨn, ia nɨghnɨzir
gavgavim Mosesɨn akabar ikɨva, egh ia uaghan nɨghnɨzir gavgavim nan
akabar ikiam. Kamaghɨn amizɨ, ia guizbangɨra nɨghnɨzir gavgavimMosesɨn
akaba ko nan akabar itir puvatɨ.

47 Ezɨ kamaghɨn, ia nɨghnɨzir gavgavim Moses osirizir akabar itir puvatɨ,
egh ia manmaghɨn nɨghnɨzir gavgavim na akabar ikiam?”

6
Iesus dagheba isa 5,000plan gumazibagh anɨdi
(Matyu 14:13-21;Mak 6:30-44; Luk 9:10-17)

1 Ezɨ bizir kabar gɨn Iesus Galilin Dɨpar Akaremɨn dadarir vuemɨn ghu,
dɨpar kamɨn ziar mam Taiberias.

2Gumazamizir avɨrim faraghavɨra an garima a mirakelɨn arazir avɨribar
arɨmariar gumazamizibagh amizɨ me ua dera. Kamaghɨn amizɨ, me
datɨrɨghɨn an gɨn zui.

3 Ezɨ Iesus mɨghsɨamɨn ghuavanabogha, uan suren gumaziba ko aper-
aghav iti.

4 Ezɨ dughiar kamɨn God Israelia Gitazir Dughiamɨn Isam otivasa roghɨra
izi.

5 Ezɨ Iesus kogha garima, gumazamizir avɨrir ekiam a bagha izi. Ezɨ a

kamaghɨn Filipɨn azara, “E managh gumazamizir kaba bagh daghebagh
ivezeghme danɨngam?”

6 (Ezɨ Iesus Filipɨnnɨghnɨzir gavgavim, gavgavima danɨngasava, akar kam
puram a gami. Iesus uabɨ bizir a damuamim gɨfo.)

7 Ezɨ Filip a ikaragha ghaze, “E 200 kina inigh bret givezeghtɨ, da bar
gumazamizibar tughatɨghan kogham,me vaghvagh bretɨn akuarmuziariba
ini dar amam.”

8 Ezɨ Iesusɨn suren gumazibar mav, an ziam Andru, a Saimon Pitan
aveghbuam, a kamaghɨnmɨgei,

9 “Otarir mam a kagh iti, a bretɨn me balin daghemɨn ingarizir 5pla, ko
osirir pumuningra iti. Ezɨ gumazamizir avɨrir ekiam iti. Kamaghɨn bretɨn
kam ko osirir kamning, damanmaghɨn en akuragham?”

10 Ezɨ Iesus kamaghɨn mɨgei, “Ia gumazamizibav kɨmtɨma me dapiagh.”
(Grazir avɨrim danganir kamɨn iti.) Ezɨ gumazamiziba apia. Egha men
tongɨn, 5,000ɨn gumaziba iti.

11Me apiaghav itima, Iesus bretɨn kaba inigha God mɨnabagha gumaza-
mizibagh anɨdi. A uaghan osirir pumuning kamaghɨra aning gami. A me
ganɨdima, me uan ifongiabar amegha tughatɨ.

12Meamegha naviba bar izɨvazɨma Iesus kamaghɨnuan suren gumazibav
gei, “Ia dagher nar ikiavɨra itiba bar da akumakumigh. Taba pura ikian
markɨ.”

13 Gumazamiziba, 5plan bretɨn me balin daghem ingariziba amegha
gɨvazɨma, bretɨn naba iti. Ezɨ suren gumaziba bretɨn nar muziarir itiba
akumakumigha 12plan akɨrabagh aghuizɨ da izɨfa.

14 Ezɨ gumazamiziba mirakelɨn arazir Iesus amizir kamɨn ganigha, kam-
aghɨn mɨgei, “Bar guizbangɨra, kar Godɨn akam inigha izir gumazim, God
nguazir kamɨn anemangasamɨkeme!”

15 Ezɨ Iesus akar kam baregha fo, me izɨva an suiragh a damightɨ, a men
atrivimɨn ikiam. Kamaghɨnamizɨ, a danganir kamateghauabɨrauamategha
mɨghsɨamɨn ghu.

Iesus Galilin Dɨpar Akarem gisɨn arua zui
(Matyu 14:22-33;Mak 6:45-52)

16Ezɨ guaratɨzir kamɨn Iesusɨn suren gumaziba dɨpamɨn ghuaghiri.
17Eghame botɨnmam inigha dɨpamabigha Kaperneamɨn nguibambagha

zui. Iesus tɨghar me bativam, ezɨ amɨnim pɨrigha gɨfa.
18Ezɨ amɨnir dafam otogha, ongarim givaima an ekiabar dɨkafi.
19 Ezɨ me 5 o 6 kilomitan pul gamua ghua garima, Iesus dɨpam gisɨn arua

botɨn boroghɨn izi. Ezɨme bar atiatingi.
20Ezɨ Iesus kamaghɨnmemɨgei “Kar kɨrara izi. Ia atiatinganmarkɨ.”
21Ezɨme a inigh botɨn aven izasa bar ifonge, ezɨ bot bar zuamɨra danganir

me zuimɨn oto.

Gumazamiziba Iesus buri
22 Amɨmzaraghan, gumazamizir dɨpamɨn vongɨn ikiavɨra ikeziba, me fo,

botɨn vamɨra boghɨnaron ike, ezɨ Iesus uan suren gumaziba ko botɨn kamɨn
ghuzir puvatɨ. Suren gumazibara botɨn kamɨn ghue.

23 Ezɨ Taiberiasɨn botɨn maba, danganir kamɨn boroghɨra izi, danganir
kam, Ekiam Iesus, God mɨnabagha bret gumazir avɨribagh anɨngizɨ me
amezim.

24Ezɨ gumazamiziba kamaghɨn ganigha fo, Iesus itir puvatɨzɨma, an suren
gumaziba uaghan itir puvatɨ. Kamaghɨn amizɨ, me botɨn kabar ghuavanega,
Iesus buriasa Kaperneamɨn nguibamɨn zui.

Iesus, a dagher ikɨrɨmɨrir zurara itim anɨdim
25 Ezɨ gumazamiziba dɨpamɨn vongɨn Iesus batogha gɨvagha, kamaghɨn a

mɨgei, “Tisa, nɨmanadɨzoghɨn kagh ize?”
26 Ezɨ Iesus men akam ikaragha ghaze, “Bar guizbangɨra kɨ ia mɨgei, ia

mirakelɨn arazarazir ia ganiziba dagh nɨghnɨgha iza na buri, o? Puvatɨ. Kɨ
ghaze, ia dagher kɨ ia ganɨngizir kam amegha ian naviba bar izefe, ezɨ bizir
kam bagha ia na buri.

27 Ia dagher kuraghɨriba bagh ingar da inian markɨ. Ia dagher zurara
ikia mamaghɨra itim bagh ingarɨva a inigh, kar dagher zurara itir ikɨrɨmɨrir
aghuarim anɨdim. AfeziamGod kamaghɨn ian aka, Gumazamizibar Otarim,
auabɨn toroghagavgavimaganɨngi. Kamaghɨnamizɨ, dagher kam,Gumaza-
mizibar Otarim ia danɨngam.”

28 Ezɨ me an azara, “E manmaghɨn damighɨva egh e Godɨn ingangarim
damuam?”

29 Ezɨ Iesus kamaghɨn men akam ikaragha ghaze, “Godɨn ingangarim
kamakɨn. Ia gumazir God amadazir kam, ia nɨghnɨzir gavgavim an ikɨ.”

30 Ezɨ me kamaghɨn an azara, “Nɨ mirakelɨn arazir manam damightɨ e an
ganighɨva, nɨghnɨzir gavgavim nɨn ikiam? Nɨ tizim damigham?

31 En ovaviba dagher mam an ziam mana, me gumazamiziba puvatɨzir
danganimɨn ikia aneme. Godɨn Akɨnafarimɨn itir akam mɨkemezɨ moghɨn,
‘A Godɨn Nguibamɨnmanan daghemme ganɨngizɨmame aneme.’ ”

32 Ezɨ Iesus kamaghɨn me mɨgei, “Kɨ guizbangɨra ia mɨgei, Moses Godɨn
Nguibamɨn daghem ia ganɨngizir pu. Puvatɨ. Kar nan Afeziam Uan
Nguibamɨn itir guizɨn daghem ia ganɨngi.

33 Dagher God e ganɨngizir kam, a Godɨn Nguibam ategha izaghirɨ, a
nguazir kamɨn itir gumazamizibagh amimame ikɨrɨmɨrir aghuarim iti.”

34Ezɨme an azara, “Ekiam, nɨ dagher kam zurara e danɨngvɨra ikɨ.”
35 Ezɨ Iesus kamaghɨn me mɨgei, “Kɨ uabɨ, dagher ikɨrɨmɨrir zurara itim

anɨdim. Gumazir na bagha izim, mɨtiriam uam an aghan kogham. Ezɨ
gumazir nɨghnɨzir gavgavim nan itim, kuarim uam an pɨran kogham.

36Kɨ iamɨkeme, ia nan ganigha gɨfa, egha ia nɨghnɨzir gavgavim itir puvatɨ.
37 Ezɨ gumazamizir Afeziam na ganɨngiziba, me bar na bagh izam. Egh

gumazir na bagh izamim, kɨ a batueghan kogham.
38 Kɨ uan ifongiamɨn gɨn mangasa Godɨn Nguibam ategha izaghirɨzir

puvatɨ. Kɨ Afeziar na amadazimɨn ifongiamɨn gɨnmangasa kɨ izaghirɨ.

39 Ezɨ Afeziar na amadazimɨn ifongiam, a kamakɨn, kɨ gumazamizir a
na ganɨngizitam ateghan kogham. Puvatɨ. Kɨ Godɨn Kotɨn Dughiamɨn me
damightɨme bar ua dɨkavigham.

40 Nan Afeziamɨn ifongiam kamakɨn, gumazamiziba bar Otarimɨn
ganighɨva egh nɨghnɨzir gavgavim an ikɨva, me zurara itir ikɨrɨmɨrir
aghuarim iniam. Eghtɨ Godɨn Kotɨn Dughiam otoghtɨ kɨ me damightɨ me
ua dɨkavigham.”

41 Ezɨ Judaba akar kam baraki, “Kɨ uabɨ kɨ dagher kam, Godɨn Nguibam
ategha izaghirɨ,” eghame an atarava a gimobi.

42 Me ghaze, “Gumazir kam a Iesus, Josepɨn otarim. E an afeziam ko
amebam gɨfo. Ezɨ manmaghsua a ghaze, ‘Kɨ Godɨn Nguibam ategha, egha
izaghirɨ?’ ”

43 Ezɨ Iesus kamaghɨn men akam ikaragha ghaze, “Ia atara egha uarigh
imobir arazir kam atakigh.

44 Gumazitam uabɨ uan ifongiamɨn na bagh izeghan kogham. Puvatɨ.
Afeziar na amadazim, an nɨghnɨzim feghɨva a inigh na bagh izam. Eghtɨ
Godɨn Kotɨn Dughiam kɨ mozimɨn a damightɨ a ua dɨkavighɨva angamɨra
ikiam.

45 Akar kam kamaghɨn Godɨn akam inigha izir gumazibar Akɨnafarimɨn
iti, ‘God bar gumazamizibar sure damuam.’ Ezɨ kamaghɨn gumazamiziba
Afeziamɨn akam baregha, Afeziam da fofozim isa na bagha izi.

46 “Gumazitam Afeziamɨn ganizir puvatɨ. Gumazir Afeziam ko ikegha
izezir kam, a uabɨra Afeziamɨn gani.

47Kɨ guizbangɨra ia mɨgei, gumazir nɨghnɨzir gavgavim nan itim, a zurara
itir ikɨrɨmɨrir aghuarim iti.

48Kɨ uabɨ, kɨ dagher ikɨrɨmɨrir zurara itim anɨdim.
49 Ian ovavir kaba me, dagher ziam mana, me gumazamiziba puvatɨzir

danganimɨn ikia aneme, egha ariaghire.
50 Ezɨ dagher kam Godɨn Nguibam ategha izaghirɨ, gumazamiziba

anemɨva, eghme aremeghan kogham.
51 Kɨ uabɨ dagher kam, ikɨrɨmɨrir zurara itim anɨdim, Godɨn Nguibam

ategha izaghirɨ. Eghtɨ gumazitam dagher kam ameghɨva, a zurara itir
ikɨrɨmɨrir aghuarim iniam. Dagher kɨ a danɨngamim, a nan inivafɨzim. Kɨ
kamaghsua, nguazimɨn gumazamizibame angamɨra ikiam, kamaghɨn kɨme
bagh uan inivafɨzim anenigham.”

52 Ezɨ Judaba akar kam baregha egha uari tongɨn uarir atara ghaze,
“Gumazir kammanmaghɨn uan inivafɨzim e danightɨ e anemam?”

53 Ezɨ Iesus kamaghɨn me mɨgei, “Kɨ guizbangɨra ia mɨgei, ia Gumaza-
mizibar Otarimɨn inivafɨzim ameghan koghɨva, egh an ghuzim ameghan
koghɨva, egh ia angamɨra itir ikɨrɨmɨrim ian ikian kogham.

54-55Nan inivafɨzim a guizɨn daghem, ezɨ nan ghuzim a guizɨn apir bizim.
Kamaghɨn amizɨ, gumazim nan inivafɨzim apava egha nan ghuzim api, a

zurara itir ikɨrɨmɨriraghuarimiti. EghtɨGodɨnKotɨnDughiamɨnkɨadamightɨ
a uamozimɨn dɨkavigham.

56 Ezɨ gumazim nan inivafɨzim apava egha nan ghuzim api, a nan
poroghav iti, ezɨ kɨ an poroghav iti.

57 Afeziar ikɨrɨmɨrir angamɨra itim anɨdim, a na amadazɨma kɨ ize, ezɨ kɨ
Afeziamɨn gavgavimɨn angamɨra iti. Ezɨ kamaghɨra gumazimnan inivafɨzim
api, a nan gavgavimɨn ikɨrɨmɨrir angamɨra itim iniam.

58 Dagher kamra, a Godɨn Nguibam ategha izaghirɨ. Egha dagher kam,
a dagher ian ovaviba fomɨram anemegha gɨn ariaghirezimɨn mɨn garir pu.
Puvatɨ. Gumazir dagher kam apim, a zurara itir ikɨrɨmɨrir aghuarim iniam.”

59 Iesus Kaperneamɨn nguibamɨn itir God ko mɨgeir dɨpenimɨn aven ikia,
egha gumazamizibar sure gamua akar kamɨnmemɨkeme.

Iesusɨn akaba, da zurara itir ikɨrɨmɨrir aghuarim anɨdi
60 Ezɨ suren gumaziba Iesusɨn akar kam baregha, men avɨrim kamaghɨn

mɨgɨa ghaze, “Akar kam e gamima e nɨghnɨzir avɨribagh ami. Tina akar kam
baragham?”

61 Ezɨ Iesus uan navir averiamɨn aven kamaghɨn fo, an suren gumaziba
puvɨra akar amɨkemezimmɨgɨa imobi.
Ezɨ amen azara, “Akar kam ti ian nɨghnɨzir gavgaviba gasɨghasɨsi, o?
62 Egh ia Gumazamizibar Otarimɨn ganightɨ, a nguibar a fomɨra ikezimɨn

ua ghuavanaboghtɨ, ia manmaghɨn nɨghnɨgham?
63 Godɨn Duam uabɨ, angamɨra itir ikɨrɨmɨrim gumazamizibagh anɨdi.

Gumazimɨn gavgavim tong ian akuraghan kogham. Akar kɨ ia mɨkemezir
kaba, da Godɨn Duamɨn bizim, da angamɨra itir ikɨrɨmɨrim ia ganɨdi.

64 Ezɨ gumazir ian tongɨn itir maba, me nɨghnɨzir gavgaviba nan itir
puvatɨ.” (Iesus fomɨra iza datɨrɨghɨn, a nɨghnɨzir gavgavim itir puvatɨzir
gumazamizibagh fo. Eghaagumazira isɨapanibardafarimdarɨghaminkam
gɨfo.)

65Egha Iesus uamemɨgei, “Menɨghnɨzir gavgavimnan itir puvatɨ, ezɨbizir
kam bagha, kɨ ia mɨkeme, ‘Afeziam gavgavim gumazitam danighan koghtɨ,
kamaghɨn gumazir kam na bagh izeghan kogham.’ ”

66 Iesus akar kamɨn gun mɨkemegha gɨvazɨma, an suren gumazir avɨrim
anetegha ua ghue, egha uam a ko aruir puvatɨ.

67Ezɨ Iesus kamaghɨn 12plan suren gumazibar azara, “Ezɨ ia? Ia ti uaghan
na ateghmangasa?”

68Ezɨ Saimon Pita an akam ikaragha ghaze, “Ekiam, e tina baghmangam?
Nɨn akabara, da zurara itir ikɨrɨmɨrir aghuarim anɨdi.

69Ezɨ e nɨghnɨzir gavgavim ikiava, egha deravɨra kamaghɨn fo, nɨ gumazir
Godɨn damazimɨn bar zuegha arazir kuraba nɨn puvatɨzim, God ua bagha nɨ
ginaba.”

70 Ezɨ Iesus kamaghɨn men akam ikaragha ghaze, “Manmaghɨn ami? Kɨ
uabɨ ia 12plan suren gumaziba mɨsefe. Ezɨ ian tongɨn itir mav, a duar
kuram.”

71A Judasɨnmɨgei, a Saimon Iskariotɨn otarim, a 12plan suren gumazibar
mav. Iesus fo, Judas gɨn a isɨ apanibar dafarim datɨghtɨ me a mɨsueghtɨ, an
aremegham.

7
Judabar Averpenibar Aven Ikiamin Isar Ekiam otozɨ, Iesus an ganasa zui

1Dughiar maba gɨvazɨma, Iesus Galilin Distrighɨn aven arui. A fo, Judaba
a mɨsueghtɨma an aremeghasa a bagha mɨzuai. Kamaghɨn amizɨma, a ua
Judian Distrighɨnmangan aghua.

2Ezɨ Judabar Averpenibar Ikiamin Dughiar Ekiam otivasa roghɨra izi.
3Ezɨ an doziba kamaghɨn amɨgɨa ghaze, “Nɨdanganir kamateghɨva Judian

Distrighɨnmangɨ. Eghtɨ nɨn suren gumaziba ingangarir nɨ amibar ganam.
4 Egh gumazitam gumazamiziba bar a gɨfoghsɨ, a modogh ingangarim

damuan kogham. Nɨ bizir kabar amuava, kamaghɨn nɨ uabɨ isɨ gumazamiz-
iba bar men akagham.”

5 (An doziba uaghan nɨghnɨzir gavgavim an itir puvatɨ, egha akar kam
mɨkeme.)

6 Ezɨ Iesus kamaghɨn men akam ikaragha ghaze, “Nan dughiam a tɨghar
izam. Ezɨ dughiaba bar, ian dughiar aghuiba.

7 Ezɨ nguazir kamɨn itir gumazamiziba me ian apanim damuan kogham.
Ezɨ kɨ men arazir kurar me amibar gun mɨgei. Kamaghɨn amizɨ, me nan
apanim gami.

8 Ia uarira isamɨn dughiar kam bagh Jerusalemɨn mangɨ. Nan dughiam
tɨghar izam, kamaghɨn amizɨ, kɨ isam baghmangɨghan kogham.”

9A kamaghɨnmemɨkemegha, Galilin Distrighɨn ikiavɨra iti.
10Ezɨ an doziba ghuegha gɨvazɨma, Iesus uaghanmen gɨn zui. An azenara

zuir puvatɨ, a mogomebar zui, ezɨ gumazamiziba a gɨfozir puvatɨ.
11 Ezɨ isar ekiamɨn dughiamɨn, Judabar gumazir ekiaba a bagha

garagharuamɨgei, “Gumazir kammanagh iti?”
12 Ezɨ gumazamiziba uarir tongɨn a bagha sighsirir akabar uariv gei.

Marazi ghaze, “A gumazir bar aghuim.”
Ezɨmarazi ghaze, “Puvatɨ, a gumazamizibagh ifari.”
13 Egha me Judabar gumazir ekiabar atiati. Kamaghɨn amizɨ, tav an

araziba azenara dav geir puvatɨ.
14 Ezɨ isamɨn dughiar kamɨn tongɨn, Iesus Godɨn Dɨpenim avɨnizir

dɨvazimɨn aven ghugha gumazamizibar sure gami.
15 Judaba an akar kam barasi, egha me nɨghnɨzir avɨribagh amua kam-

aghɨnmɨgei, “Manmagh amizɨ gumazir kam fofozir kaba iti? A suren ghuzir
puvatɨ.”

16 Ezɨ Iesus kamaghɨn men akam ikaragha ghaze, “Kɨ ia ganɨngizir akar
kam, kar nan akam puvatɨ, kar Godɨn akam, a na amadazɨma kɨ ize.

17 Ezɨ gumazitam Godɨn akam bar an gɨn mangasa ifonge, an akar kɨ
mɨkemezir kamɨnmɨngarim bar a gɨfogham. Egh a fogham, akar kamGodɨn
ize, o a pura nan nɨghnɨzimɨn ize.

18Gumazir pura uan nɨghnɨzimɨnmɨgeim, a uabɨ uan ziam fasa ifonge. Ezɨ
gumazim a gumazir anemadazimɨn ziam fasa ifonge, gumazir kam a guizɨn
akabaramɨgei, egha a bizitam gifarir puvatɨ.

19 “Fomɨra Moses Godɨn Araziba osirigha ia ganɨngi. Ezɨ gumazitam
ian tongɨn ikia Moses Osirizir Arazibar gɨn zuir puvatɨ. Ia tizim bagh na
mɨsueghtɨ kɨ aremegham?”

20Ezɨgumazamizibakamaghɨnanakamikaraghaghaze, “Tiduarkuratam
nɨ gapasa! Gumazir manamra nɨmɨsueghtɨ na aremegham?”

21Ezɨ Iesus kamaghɨnmen akam ikaragha ghaze, “Kɨmirakelɨn ingangarir
vamɨra a gami, ezɨ ia bar nɨghnɨzir avɨribagh ami.*

22 Ezɨ ia nɨghnɨgh, Moses mɨkarzir mogomebar iniba aghorir arazim ia
ganɨngi, ezɨ ia Sabatɨn dughiabar uaghan otaribar mɨkarzir mogomebar
inibar ghori. (Guizbangɨra, Moses uabɨ arazir kam atɨzir puvatɨ. Arazir kam
ian ovavibar oto.)

23 Ia Moses Osirizir Araziba deragh a dar gɨn mangɨsɨ, egh ia Sabatɨn
dughiamɨn otaribar mɨkarzir mogomebar inibar ghoram. Ezɨ kɨ gumazir
mam Sabatɨn dughiamɨn a gamizɨma a ua bar dera, ezɨ manmaghsua ia nan
anɨngaghe?†

24 Ia pura damazir kɨnibar bizibar ganɨva, da tuisɨghan markɨ. Ia guizɨn
arazimɨn araziba deravɨra da tuisɨgh.”

Gumazamiziba foghasa, Iesus a tinara
25 Ezɨ Jerusalemɨn gumazamizir maba, me Iesus amizir bizibar ganigha

kamaghɨnmɨgei, “Manmaghɨn ami? Kar gumazir kamra, en gumazir ekiaba
amɨsueghtɨma an aremeghasa, me ifonge.

26A kara, an azenaramɨgei, ezɨmemɨgɨrɨgɨatam a gamir puvatɨ. Me ti fo, a
gumazir kam, God Ua E Iniasa Mɨsevezir Gumazim?

27 Ezɨ e gumazir kamɨn nguibam gɨfo. Eghtɨ God Ua E Iniasa Mɨsevezir
Gumazim otoghtɨ, gumazitam an nguibam gɨfoghan kogham.”

28Ezɨ Iesus Godɨn Dɨpenimɨn ikia egha akam gumazamizibav kɨri. Egha a
kamaghɨndei, “Ia ghaze, ia bar na gɨfo, egha ia ti nan nguibar kɨ izezim gɨfoz,
o? Kɨ uabɨ uan ifongiamɨn izezir puvatɨ. Afeziar na amadazim, an akam bar
guizbangɨra. Ezɨ ia a gɨfozir puvatɨ.

29Ezɨ kɨ a gɨfo. Kɨ a ko itima, a na amadazɨ kɨ ize.”

30Me akar kam baregha a isɨ kalabus darɨghasa. Ezɨ an dughiam tɨgharɨ,
kamaghɨn amizɨ, gumazitam an suirazir puvatɨ.

31 Gumazamizir avɨrim nɨghnɨzir gavgavim an ikia, egha me kamaghɨn
mɨgei, “Gumazir GodUamE IniasaMɨsevezimotoghɨva, amirakelɨn avɨribar
amutɨ damirakelɨn gumazir kam amibagh afiragham ti?”

MeGodɨnDɨpenimɨngarir polisba amangizɨme Iesus kalabus darɨghasa izi
32Ezɨ Farisiba gumazamiziba barazima, me sighsirir akabar Iesus amizir

bizibav gei. Kamaghɨn amizɨ, me ko, Godɨn ofa gamir gumazir dapaniba, me
polisɨn gumaziba amadazɨme Iesusɨn suighasa izi.

33Ezɨ Iesus kamaghɨnmemɨgei, “Dughiar bar ovezimɨn kɨ ia ko ikegh, egh
kɨ uamategh Afeziar na amadazim baghmangam.

34Eghtɨ ia na buriva, nan apighankogham. Eghnguibar kɨmangɨ ikiamim,
ia anmangɨghan kogham.”

35 Ezɨ Judaba uarir tongɨn uarira uariv gɨa ghaze, “A managh mangɨghtɨ,
e an ganighan kogham? A ti en gumazamizir kantri Grighɨn itiba bagh
mangɨgham, egh Grighɨn gumazamizibar sure damuam, o?

36 A manmaghɨn nɨghnɨgha kamaghɨn mɨgɨa ghaze, ‘Ia na buriva, egh ia
nan apighan kogham.’ Egha ghaze, ‘Ia nguibar kɨ ikiamim ia an mangɨghan
kogham.’ Ezɨ akar kamɨnmɨngarimmanmakɨn?”

Iesus, dɨpar ikɨrɨmɨrir zurara itim anɨdimɨn gunmɨgei
37Ezɨ isar ekiamɨn dughiar abuananam, a dughiar bar ekiam. Ezɨ dughiar

kamɨn Iesus tugha egha pamten diagha kamaghɨn mɨgei, “Gumazitam o
amizitam kuarim an pɨrtɨ, a na bagh izɨ egh dɨpam amam.

38 Akar Godɨn Akɨnafarimɨn itim kamaghɨn mɨgei, ‘Gumazir nɨghnɨzir
gavgavim nan itim, a dɨpar ikɨrɨmɨrir zurara itim anɨdim, an navir averiam
gizɨvagh, fasfagh iram.’ ”‡

39 Iesus Godɨn Duam gɨnɨghnɨgha mɨgei, gumazir nɨghnɨzir gavgavim an
itiba,me a iniam. Dughiar kamɨn Iesus tɨghar ziar ekiam iniam, ezɨ kamakɨn
Godɨn Duam tɨghar izam.

Gumazamiziba uari abɨki
40 Ezɨ gumazamizir maba akar a mɨkemeziba baregha, kamaghɨn mɨgei,

“Bar guizbangɨra, gumazir kam a Godɨn akam inigha izir gumazim, God
nguazimɨn anemangasamɨkeme.”

41Ezɨmarazi ghaze, “A Gumazir God Uam E Iniasa Mɨsevezim.”
Ezɨ marazi ghaze, “Puvatɨ, Gumazir God Uam E Iniasa Mɨsevezir kam, a

Galilin Distrighɨn otoghan kogham. Puvatɨ.

42 Godɨn Akɨnafarim kamaghɨn mɨkeme, Gumazir God Uam E Iniasa
Mɨsevezir kamAtrivim Devitɨn anabamɨn otogham, eghtɨ an amebam Betle-
hemɨn nguibamɨn a bategham, nguibar kam Atrivim Devit fomɨra an ike.”

43 Kamaghɨn amizɨ, gumazamiziba nɨghnɨzir avɨriba Iesusɨn ikia, egha
uarira uari abɨki.

44Marazi a isɨ kalabus darɨghasa ifonge, ezɨ gumazitam an suirazir puvatɨ.
Judabar gumazir dapaniba nɨghnɨzir gavgavim Iesusɨn ikian aghua

45EzɨGodɨn Dɨpenimɨn garir polisba uamategha Godɨn ofa gamir gumazir
dapaniba ko Farisiba bagha ghu. Ezɨme kamaghɨnmen azara, “Manmaghɨn
amizɨ, ia Iesusɨn akua izir puvatɨ?”

46Ezɨpolisɨngumaziba kamaghɨnmenakam ikaragha ghaze, “Gumazitam
faragha gumazir kammɨkemezɨmoghɨnmɨgeir puvatɨ.”

47EzɨFarisibakamaghɨnmenakam ikaragha ghaze, “A ti uaghan ia gifara?
48 E gumazir dapaniba ko Farisiba, ia ti en tongɨn gumazitamɨn garima a

nɨghnɨzir gavgavim an iti, o? Bar puvatɨ.
49 Nɨghnɨzir gavgavim an itir darasi, kar Moses Osirizir Arazibagh fozir

puvatɨzir gumazamiziba. God ghaze, me ovengam.”
50Nikodemus, a faragha Iesus bagha ghuzir gumazim, a Farisibar mav, a

kamaghɨnmemɨgei,
51 “En Arazir Moses Osiriziba ti ghaze, e pura gumazitam kotɨn aven a

mɨkɨm suam, nɨ aremegham? Puvatɨ. E faragh an akam baregham, egh an
amizir bizim deravɨra a gɨfogham.”

52 Ezɨ me kamaghɨn an akam ikaragha ghaze, “Nɨ ti uaghan Galilin gu-
mazitam, o? Nɨ Godɨn Akɨnafarimɨn itir akaba nɨ bar deravɨra dar gan, egh
nɨ uaghan kamaghɨn fogham, Godɨn akam inigha izir gumazitam Galilin
Distrighɨn otoghan kogham.”

Me amizir arazir kuram gamizim inigha Iesus bagha izi
53Ezɨ gumazamiziba bar uan dɨpenibar ghue.

8
1Ezɨ Iesus OlivɨnMɨghsɨamɨn ghu.
2 Ezɨ amɨnim tirazɨ, bar mɨzaraghara a ua Godɨn Dɨpenim avɨnizir

dɨvazimɨn aven ghu. Ezɨ gumazamiziba bar a bagha izi. Ezɨ an aperaghav
ikia men sure gami.

3 Ezɨ Judan Arazibagh fozir gumaziba ko Farisiba me pam itir amizir
mamɨn, garima a gumazir igharazir mam ko akuizɨ me an akua ghua a
gamizɨma, a gumazamizibar damazimɨn tughav iti.

4 Egha me kamaghɨn Iesus mɨgei, “Tisa, pam itir amizir kam, a gumazir
igharazim ko akuizɨ, me an gani.

5EzɨMosesOsirizirArazibakamaghɨnmɨgei, edagɨaba fɨvakamaghɨnamir
amizimmɨkɨntɨma an aremegham. Ezɨ nɨmanmaghɨnmɨkɨmam.”

6 Me ghaze, an akatam mɨkemeghtɨ, me akar kam bagh akam a gasam.
Egha me a gifarasa mɨgɨrɨgɨar kam gami. Ezɨ Iesus aviragha uan dafar
puzimɨn nguazim osiri.

7 Ezɨ me an azangsɨghavɨra iti, ezɨ Iesus tugha kamaghɨn me mɨgei, “Gu-
mazir manam ian tongɨn arazir kuratam gamizir puvatɨ, a faragh dagɨam
amizir kammɨkɨnigh.”

8Egha a uam aviragha nguazimɨn osiri.
9Meakar kambaregha,mebar vaghvaghadanganir kamataghɨragha zui.

Gumazir ghuribame faragha zui, ezɨ marazi men gɨn zui. Ezɨ Iesus uabɨram
aviraghavɨra iti, ezɨ amizim an damazimɨn tughav iti.

10 Ezɨ Iesus dɨkavigha tugha kamaghɨn amizimɨn azai, “Amizim, gumazir
kabamanagh ghue? Gumazir akam nɨ gasamiba ti puvatɨ?”

11Ezɨ amizim kamaghɨnmɨgei, “Ekiam, ua gumaziba puvatɨ.”
Ezɨ Iesus a mɨgei, “Kɨ uaghan akam nɨ gasir puvatɨ. Nɨ mangɨ, egh gɨn uam

arazir kuratam damuanmarkɨ.”*
Iesus, a gumazir angazangarim nguazimɨn itir gumazamizibagh anɨdim

12Egha Iesus ua gumazamizibav gɨa ghaze, “Kɨ uabɨ, kɨ gumazir angazan-
garim nguazir kamɨn itir gumazamizibagh anɨdim. Gumazim nan gɨn izɨ,
a mɨtatemɨn daruan kogham. Puvatɨ. An angazangarir gumazamizibagh
amimame angamɨra itim, an an aven ikiam.”

13 Farisiba akar kam baregha kamaghɨn Iesus mɨgei, “Nɨ uabɨ uan ingan-
gariba ko arazibar gun mɨgei. Kamaghɨn amizɨ, gumazamiziba nɨn akar nɨ
mɨkemezim nɨghnɨzir gavgavim an ikian kogham. Nɨn akam, a pura bizim.”

14 Ezɨ Iesus men akam kamaghɨn a ikaragha ghaze, “Guizbangɨra, kɨ uabɨ
uan arazibar gun mɨgei. Ezɨ nguibar kɨ dɨkavigha izezim, kɨ a gɨfo, egha
danganirkɨuamateghmangamim, kɨagɨfo. Kamaghɨnamizɨ, gumazamiziba
nan akam nɨghnɨzir gavgavim an ikɨ. Ia nan Nguibam gɨfozir puvatɨ. Egha
danganir kɨ gɨnmangamim, ia uaghan a gɨfozir puvatɨ.

15 Ia nguazir kamɨn arazibar gɨn ghua, gumazamizibar inivafɨzibar gara
me tuisɨsi. Kɨ gumazitamɨn araziba tuisɨzir puvatɨ.

16 Egh kɨ gumazamizibar araziba tuisɨghtɨ, gumazamiziba nan akar kɨ
mɨkemezim nɨghnɨzir gavgavim an ikiam. Kɨ uabɨra a tuisɨzir puvatɨ.
Afeziar na amadazim, a na ko ingari, ezɨ kamaghɨn nan tuisɨzir arazim bar
guizbangɨra.

17 IanArazirMosesOsiriziba, akamkamaghɨn iti, gumazir pumuning akar
otevir vamɨra mɨkɨmam, eghtɨ aningɨn akam a guizbangɨra.

18 Kɨ uabɨ kɨ uan araziba ko ingangaribar gun mɨgei, ezɨ Afeziar na
amadazim, a uaghan nan ingangariba ko arazibar gunmɨgei.”

19 Ezɨ Farisiba kamaghɨn an azara, “Nɨn Afeziar nɨ mɨgeir kam, a managh
iti?”

Ezɨ Iesus kamaghɨn me ikaragha ghaze, “Ia guizbangɨra na gɨfozir puvatɨ.
Egha ia nan Afeziam gɨfozir puvatɨ. Ia na gɨfoghɨva egh uaghan nan Afeziam
gɨfogham.”

20 Iesus Godɨn Dɨpenimɨn ikia dagɨaba arɨzir danganimɨn boroghɨra gu-
mazamizibar sure gami. Ezɨ an dughiam tɨghar otivam, kamaghɨn amizɨ,
gumazitam an suirazir puvatɨ.

Iesus ghaze, kɨmangamin danganim gumazamiziba anmangan kogham
21 Egha Iesus ua gumazamizibav gɨa ghaze, “Kɨ zui. Ia na buriva nan

apighan kogham. Ian arazir kuraba ikɨvɨra ikɨtɨ ia ovengam. Egh kɨ
mangamin danganim, ia anmangɨghan kogham.”

22Ezɨ Judan gumazir aruaba akar kambareghameuarira kamaghɨnuariv
gei, “Manmaghsua a ghaze, ‘Ia danganir kɨ zuimɨn mangan kogham?’ A ti
uabɨra uabɨmɨsueghɨva aremegham?”

23Ezɨ Iesus kamaghɨnmemɨgei, “Ia nguazimɨn vɨn itir darasi. Ezɨ ko, kɨ pɨn
iti tav. Ia nguazir kamɨn adarasi. Ezɨ kɨ nguazir kamɨn gumazim puvatɨ.

24Kamaghɨn amizɨ, kɨ ia mɨkemegha gɨfa, ian arazir kuraba ikɨvɨra ikiam,
eghtɨ ia aremegham. Ia kamaghɨn nɨghnɨzir gavgavim nan ikian kogh egh
mɨkɨm suam, Kɨ Uabɨ Kɨ Kamaghɨn Iti, eghtɨ ian arazir kuraba ikɨvɨra ikɨtɨ ia
arɨmɨghiram.”†

25Ezɨme kamaghɨn an azara, “Nɨ tina?”
Ezɨ Iesus me ikaragha ghaze, “Kɨ tina, kɨ faraghavɨra ia mɨkemegha gɨfa.
26Kɨ ian araziba bagha akar avɨriba iamɨkɨmasa. Egh uaghan kɨ ian arazir

kuraba jasɨn mɨn da tuisɨghasa. Ezɨ Afeziar na amadazim, an araziba bar
guizbangɨra. Ezɨ akar a namɨkemezɨ kɨ oraghiziba, kɨ bar dar gunnguazimɨn
gumazamizibav gei.”

27Me kamaghɨn fozir puvatɨ, Iesus uan Afeziamɨn gunmemɨgei.
28Kamaghɨn amizɨ, a kamaghɨnmemɨgei, “Ia Gumazamizibar Otarim fɨva

ter ighuvimɨnaneguragh, egh iakamaghɨn fogh, KɨUabɨKɨKamaghɨn Iti. Egh
kamaghɨn fogh, kɨ uabɨ uan nɨghnɨzimɨn gɨn ghua bizitam gamir pu. Puvatɨ.
Afeziam namɨkemezir akabara, kɨ darara gunmɨgei.

29 Afeziar na amadazɨ kɨ izezim, a na ko ikiavɨra iti. Bizir a ifongeziba kɨ
zurara dagh ami, kamaghɨn amizɨ, a na ataghɨrazi kɨ uabɨra itir puvatɨ.”

30 Ezɨ gumazamiziba orazima Iesus akar kam mɨkeme, ezɨ men avɨrim
nɨghnɨzir gavgavim an iti.

Guizɨn akam gumazamizibar amutɨme fɨrighɨrɨgham
31 Ezɨ Iesus kamaghɨn Judan nɨghnɨzir gavgavim an itibav gɨa ghaze,

“Ia nan akamɨn suiragh gavgavigh ia guizbangɨra nan suren gumazibar
otogham.

32Egh ia guizɨn akam gɨfoghtɨ, guizɨn akam ia damutɨ ia fɨrighɨrɨgham.”

33 Ezɨ me kamaghɨn an akam ikaragha ghaze, “E Abrahamɨn ovaviba. E
dughiatamɨn pura gumazitamɨn ingangarir gumazir kɨnibar ikezir puvatɨ.
Ezɨmanmaghsua nɨ ghaze, ‘Ia fɨrighɨrɨgham?’ ”

34 Ezɨ Iesus kamaghɨn men akam ikaragha ghaze, “Bar guizbangɨra kɨ ia
mɨgei, gumazir arazir kurabagh amiba, me bar arazir kuramɨn ingangarir
gumazir kɨnibar mɨn iti.

35 Ingangarir gumazir kɨniba me zurara uan anababa ko itir Puvatɨ. Ezɨ
otarim zurara anababa ko iti.

36 Kamaghɨn amizɨ, Otarim ia damutɨ, ia fɨrighɨrɨghɨva, ia guizbangɨra
fɨrighɨrɨgham.

37 Kɨ fo, ia Abrahamɨn ovaviba. Egha ia nan akam baraghan aghua,
kamaghɨn amizɨ, ia namɨsoghasava ami.

38Nan Afeziam nan akazir akaba, kɨ dar gun mɨgei. Ezɨ ia uan afeziam da
inizir araziba, ia dagh ami.”‡

39 Ezɨ Judaba Iesusɨn akam baregha a ikaragha ghaze, “Abraham, en
afeziam.”
Ezɨ Iesus kamaghɨn me mɨgɨa ghaze, “Ia guizɨn Abrahamɨn boriba kam-

aghɨn, ia anmɨrara arazir an amizibar amuam.
40Guizɨn akar God nan sure gamiziba, kɨ dar gun iamɨgei. Ezɨ ia datɨrɨghɨn

namɨsoghasa. Kar Abrahamɨn arazim puvatɨ!
41 Ia uan afeziamɨn arazim gami.”
Ezɨ me kamaghɨn a mɨgei, “En amebaba pura ikia e batezir pu. Puvatɨ. E

afeziar vamɨra iti, a God.”
42 Ezɨ Iesus kamaghɨn me mɨgei, “Kɨ God ko ikegha ize. Kɨ uabɨ uan

ifongiamɨn izezir pu. Puvatɨ. God na amadazɨ kɨ ize. Kamaghɨn God
guizbangɨra ian Afeziamra, eghtɨ ia na gifuegham.

43Ezɨmanmaghɨn amizɨ ia deravɨra nan akam gɨfozir puvatɨ? Ia nan akam
baraghan aghua, egha bizir kambangɨn ia deravɨra nan akamgɨfozir puvatɨ.

44 Ia uan afeziam Satanɨn boriba. Egha ia uan afeziamɨn ifongiamɨn gɨn
mangasabar gavgafi. A fomɨra ikia gumazamizibav sozimameariaghiri. Ezɨ
guizbangɨn araziman itir puvatɨ, kamaghɨn amizɨ, a guizbangɨn arazibar gɨn
zuir puvatɨ. An akar ifavaribagh ami, kar an akamra. An akar ifavaribagh
amir gumazim, egha guizbangɨra akar ifavaribar afeziam.

45Ezɨ ko, kɨ guizɨn akam akuri, ezɨ ia nan akam nɨghnɨzir gavgavim an itir
puvatɨ.

46 Ia ghaze, kɨ ti arazir kuram gami? Ia kamaghɨn nɨghnɨghɨva, nan arazir
kuramazenimdatɨgh. Ezɨkɨguizɨnakamakuri, ezɨ iamanmaghsuanɨghnɨzir
gavgavim nan akabar itir puvatɨ?

47 Godɨn boriba Godɨn akaba bar da barasi. Ezɨ ia Godɨn boriba puvatɨ,
kamaghɨn amizɨ, ia an akaba barazir puvatɨ.”

Iesus ghaze, kɨ fomɨra iti, ezɨAbraham gɨn oto
48 Ezɨ Judaba an akam ikaragha ghaze, “E ghaze, nɨ Samarian gumazir

mam, ezɨ duar kuram nɨ gapasa. Ezɨ e nɨn azai, bizir kam ti guizbangɨra, o?”
49 Ezɨ Iesus kamaghɨn men akam ikaragha ghaze, “Duar kuram na

gapazazir pu. Puvatɨ. Kɨ uan Afeziamɨn ziamra fe, ezɨ ia nan ziam dɨkabɨri.
50Kɨ uabɨ uan ziam fer puvatɨ. Ezɨ gumazir mam nan ziam fasa iti, egha a

jas.
51 Kɨ guizbangɨra ia mɨgei, gumazir nan akamɨn gɨn zuim, an aremeghan

kogham. Bar puvatɨ.”
52 Ezɨ Judaba kamaghɨn Iesus mɨgei, “E datɨrɨghɨn fo, duar kuram nɨ

gapasa. Abraham aremegha gɨfa, ezɨ Godɨn akam inigha izir gumaziba
uaghan ariaghiregha gɨfa. Ezɨ nɨ ghaze, gumazir nan akamɨn gɨn zuim, an
aremeghan kogham?

53 Nɨ manmaghɨn nɨghnigha kamaghɨn mɨgei? En ovavim Abraham are-
megha gɨfa! Nɨ ti Abraham gafiraz, o? Ezɨ Godɨn akam inigha izir gumaziba
uaghan ariaghire. Ezɨ nɨmanmaghɨn uabɨn gunmɨkɨmam, nɨ bar tinara?”

54Ezɨ Iesuskamaghɨnmenakamikaraghaghaze, “Kɨuabɨuanziamfɨtɨ, nan
ziam pura bizim. Ezɨ nan Afeziam, a nan ziam fe. Ezɨ ia kamaghɨn mɨgei, a
ian God.

55 Ia a gɨfozir puvatɨ. Ezɨ kɨ a gɨfo. Egh kɨ suam, ‘Kɨ a gɨfozir puvatɨ,’
kamaghɨn, kɨ ian mɨn ifavarir gumazimɨn otogham. Kɨ a gɨfogha gɨvagha,
egha deravɨra an akamɨn gɨn zui.

56“Ian afeziamAbraham, anandughiar kɨ izamimɨnganasa, a bar akonge.
Ezɨ an an ganigha gɨvagha, egha an navim bar dera.”

57 Ezɨ Judaba akar kam baregha egha kamaghɨn Iesus mɨgei, “Nɨ tɨghar
50plan azeniba ikiam. Egha nɨ ti Abrahamɨn ganis, o?”

58 Ezɨ Iesus kamaghɨn me ikaragha ghaze, “Kɨ guizbangɨra ia mɨgei, Abra-
ham tɨghar otivam, Kɨ Fomɨra Iti.”§

59 Ezɨ me a ginivasa dagɨaba isi. Ezɨ Iesus uabɨ modogha egha Godɨn
Dɨpenimɨnmɨriam ategha azenan ghu.

9
Gumazir damazir okavɨrɨzimɨn eghaghanim

1Egha Iesus ghuavigha gumazir damazir okavɨzir mamɨn api. An damaz-
imning okavizɨ amebam a bate.

2 Ezɨ Iesusɨn suren gumaziba an azara, “Tisa, tina arazir kuram gami, gu-
mazir kam o an amebam ko afeziam, ezɨ an damazimning okavizɨ amebam
a bate?”

3 Ezɨ Iesus kamaghɨn men akam ikaragha ghaze, “Gumazir kam arazir
kuram gamizir puvatɨ, ezɨ an amebam ko afeziam uaghan arazir kuratam
gamizir puvatɨ. God kamaghsua, bizir gumazir kamɨn otozim, gumaza-
miziba an ganigh fogham, Godɨn ingangarim azenim girɨ. Kamaghsua an
damaziba okavizɨ amebam a bate.

4 Ezɨ datɨrɨghɨn aruem ikiavɨra itima, e gumazir na amadazɨ kɨ izezim
an ingangarim damuam. Amɨnim pɨrasa roghɨra izi, ezɨ gumazamiziba
ingangaritam damighan kogham.

5Dughiar kɨ nguazir kamɨn itim, kɨ gumazir angazangarim nguazimɨn itir
gumazamizibagh anɨdim.”

6 Iesus kamaghɨn mɨkemegha nguazim giparigha nguazim sara uan
ipazariba veregha, gumazimɨn damazimning gaghui.

7 Egha Iesus kamaghɨn a mɨgei, “Nɨ mangɨva Siloamɨn mozir dɨpam gu-
ruegh.” (Ziar kam Siloam, an mɨngarim kamaghɨn ghu, “Amada.”) Ezɨ
gumazir damazir okavɨrɨzim ghua rue. Egha uamategha iza, biziba bar
deravɨra dar gari.

8 Gumazir kam faragha dagɨaba uabɨ danɨngasa gumazamizibagh inge,
ezɨ gumazamizir avɨriba an gani. Datɨrɨghɨn men marazi ko an boroghɨn
itir darasi, me ghaze, “Gumazir kamra, a faragha apiav ikia dagɨaba bagha
gumazamizibagh inge?”

9Ezɨmarazi ghaze, “Are, gumazir kamra.”
Ezɨ marazi ghaze, “Puvatɨ. A gumazir kamɨn mɨrara gara, a gumazir

igharazim.”
Ezɨ gumazir kam uabɨ ghaze, “Kar kɨrara.”
10Ezɨme an azara, “Manmaghɨn amizɨma nɨn damazimning dera?”
11Ezɨakamaghɨnmenakamikaraghaghaze, “Gumazir kamanziamIesus,

a nguazim giparigha uan ipazarim sara veregha nan damazimning gatɨ.
Egha na mɨgei, ‘Nɨ Siloamɨn mozir dɨpamɨn mangɨgh egh ruegh.’ Ezɨ kɨ ghua
ruezɨma nan damazimning dera, ezɨ kɨ deravɨra bizibar gari.”

12Ezɨ me an azara, “Gumazir kammanagh iti?” Ezɨ a kamaghɨnmɨgei, “Kɨ
fozir puvatɨ.”

13Eghamegumazir faraghadamazibaokavɨzir kam inighaFarisibabagha
zui.

14 Ezɨ dughiar Iesus nguazir beghneazimɨn ingarigha gumazimɨn damaz-
imning gamizɨ a garim, kar Sabatɨn dughiam.

15Kamaghɨn amizɨ, Farisiba uaman azai, “Nɨn damazimning,manmaghɨn
amigha dera?”
Ezɨ a kamaghɨn me mɨgei, “A nguazir beghneazim isa nan damazimning

gaghuizɨ, kɨ ghua ruegha datɨrɨghɨn deravɨra bizibar gari.”
16 Ezɨ Farisin maba ghaze, “Gumazir kam a Sabatɨn dughiamɨn arazibar

gɨn zuir puvatɨ. Kamaghɨn e fo, God gumazir kam amadazir puvatɨ.”
Ezɨ marazi ghaze, “Manmagh amizɨ gumazir arazir kuram itimmirakelɨn

kabar amigham.” Eghame uari abɨki.
17 Egha Farisiba ua faragha gumazir damaziba okavɨzir kamɨn azangsɨsi,

“Nɨ ghaze, gumazir kam nɨn damazimning akɨri, ezɨ nɨmanmaghɨn nɨghnɨsi,
a gumazir manmaghɨra garim?”
Ezɨ gumazir kam men akam ikaragha ghaze, “A Godɨn akam inigha izir

gumazir mam.”
18 Bar guizbangɨra, faragha gumazir kamɨn damazimning okafi, egha

datɨrɨghɨn an damazimning kuiaghirɨ. Ezɨ Judan gumazir aruaba nɨghnɨzir
gavgavim bizir kamɨn ikian aghua. Egha kamaghɨn me gumazir kamɨn
amebam ko afeziamɨn diagha ghaze, gua izɨ.

19 Ezɨ aning izima me kamaghɨn aningɨn azai, “Ka ti guan borimra, o?
Gua ghaze amebam a batezir dughiamɨn, an damazimning okavigha iti, Ezɨ
manmagh amizɨ a datɨrɨghɨn gari?”

20Ezɨ an amebamko afeziamkamaghɨnmen akam ikaragha ghaze, “Ga fo,
kar gan borim. Ezɨ dughiar amebam a batezim, an damazimning okavigha
iti, ga uaghan a gɨfo.

21 Ezɨ datɨrɨghɨn an damazimning manmaghɨn kuiaghirɨ, ga uaghan fozir
puvatɨ. Ezɨ tina an damazimning kui, ga uaghan fozir puvatɨ. Ia an azaragh.
An asegha gɨfa. A uabɨ ua baghmɨkɨmam.”

22 An amebam ko afeziam Judabar atiatigha, egha kamaghɨn mɨgɨrɨgɨar
kam gami.
Me fo, Judaba faragha kamaghɨn akam mɨsoke, gumazitam kamaghɨn

mɨkɨm suam, “Iesus a Gumazir God Uam E Iniasa Mɨsevezim,” eghtɨ me an
anogoreghtɨ a ua God komɨgeir dɨpenimɨn aven ikian kogham.

23Kamaghɨnamizɨ, gumazir kamɨnamebamkoafeziamghaze, “Anasegha
gɨfa. Ia an azangsɨgh.”

24 Egha gɨn me ua gumazir faragha damazimning okavizimɨn diagha a
mɨgɨa ghaze, “Nɨ Godɨn damazimɨn guizɨn akam mɨkɨmsɨ egh akar dɨkɨrɨzim
damigh. E fo, gumazir nɨmɨgeir kam, an arazir kurabagh amir gumazim.”

25 Ezɨ a kamaghɨn men akam ikaragha ghaze, “An arazir kurabagh amir
gumazim o puvatɨ, kɨ kamaghɨn fozir puvatɨ. Egha bizir vamɨra, kɨ a gɨfo, kɨ
faragha damazimning okafi, egha datɨrɨghɨn nan damazimning kuiaghirɨ.”

26 Ezɨ me uam an azara, “A manmaghɨn nɨ gami? A manmaghɨn nɨn
damazimning akɨri?”

27Ezɨ a kamaghɨnmen akam ikaragha ghaze, “Kɨ ia mɨkemegha gɨfa, ezɨ ia
oraghan aghua. Iamanmaghsua dughiar avɨribar oraghasa? Ia ti uaghan an
suren gumazibar otivasa, o?”

28 Ezɨ Farisiba dɨbovibar kamaghɨn gumazir kam mɨgei, “Nɨrara an suren
gumazim. EMosesɨn suren gumaziba.

29 E kamaghɨn fo, God akam Moses ganɨngi. Ezɨ gumazir kam, e fozir
puvatɨ, a nguibar manamɨn gumazim.”

30Ezɨgumazir faraghadamazimningokavɨzir kam, akamaghɨnmenakam
ikaragha ghaze, “Ia akar bar igharazim mɨgeima, kɨ dɨgavir kuram gami!
Gumazir nan damazimning akɨrizir kam, ia ghaze ia a gɨfozir puvatɨ, a
nguibar manamɨn gumazim.

31 E fo, God gumazir arazir kurabagh amiba barazir puvatɨ. Gumazitam
Godɨn ziam fɨva egh an ifongiamɨn gɨnmangɨtɨ, eghtɨ God a baragham.

32 Bar fomɨra iza datɨrɨkɨn, e eghaghanir katam baraghizir puvatɨ, gu-
mazitamɨn damazimning okavizɨ amebam a batezɨ, gɨn gumazir mam an
damazimning akɨri.

33God gumazir kam amadaghan koghtɨ, a bizitam damighan kogham.”
34 Farisiba me akar kam baregha kamaghɨn an akam ikaragha ghaze,

“Manmagh ami? Arazir kuram bar nɨ avara, dughiar nɨn amebam nɨ
batezimɨn ikegha iza datɨrɨghɨn, ezɨ nɨ ti en sure damuasa, o?” Egha me a
batoghezɨma an azenan ghu.

Gumazir nɨghnɨzir gavgavim itir puvatɨziba, memati men damaziba okafi
35 Iesusorazimamegumazir kambatoke, ezɨaghuaaburi. Eghaabatogha

kamaghɨn a mɨgei, “Nɨ Gumazamizibar Otarim nɨghnɨzir gavgavim an iti, o
puvatɨ?”

36Ezɨ a kamaghɨn an akam ikaragha ghaze, “Gumazir Ekiam, Gumazamiz-
ibarOtarirkama tina? Kɨnɨghnɨzir gavgaviman ikɨsɨ, kamaghɨnnɨnamɨkɨm,
a tina.”

37 Ezɨ Iesus a mɨgɨa ghaze, “Nɨ an ganigha gɨfa. A gumazir datɨrɨghɨn nɨ ko
mɨgeim.”

38 Ezɨ gumazir kam kamaghɨn mɨgei, “Ekiam, kɨ nɨghnɨzir gavgavim iti.”
Egha Iesusɨn guamɨn tevimning apɨrigha an ziam fe.

39 Ezɨ Iesus ghaze, “Kɨ gumazamizibar araziba tuisɨghasa kɨ ize. Kɨ kam-
aghsua, gumazir damazir okavɨrɨzibame ganam, eghtɨ gumazir gariba,men
damaziba okavigham. Bizir kam bagha, kɨ nguazir kamɨn ize.”

40Farisinmaba Iesusɨnboroghɨra ikia akar kambaraki. Eghameanazara,
“Nɨ ghaze, e ti uaghan damaziba okafi, o?”

41Ezɨ Iesus kamaghɨn me mɨgei, “Ian damaziba okavizɨ, ia arazir kurabar
osɨmtɨziba puvatɨghai. Egha ia ghaze, ‘En damaziba gari.’ Kamaghɨn amizɨ
ian arazir kurabar osɨmtɨzim ikiavɨra iti.”

10
Iesus, a sipsipbagh eghuvir gumazir aghuim

1 Egha Iesus ua kamaghɨn mɨgei, “Kɨ bar guizbangɨra ia mɨgei, gumazim
sipsipbar dɨvazimɨn tiar akamɨn aven zuir puvatɨgha, tuavir igharazimɨn
dɨvazimɨn ikiavkɨnigha aven ghu, amati okɨmakɨar gumazim, egha gumazir
igharazibar biziba okei.

2Ezɨ gumazir tiar akamɨn aven zuim, a sipsipbagh eghuvir gumazim.
3Tiar akamɨn garir gumazim a gumazir kam bagha tiam kui. Ezɨ sipsipba

an tiarim barasi. Ezɨ a uabɨ uan sipsipbar ziaba vaghvagha dar diava, egha
men akua azenan zui.

4 A uan sipsipbar akua azenan ghugha, egha uabɨ men faragha zui. Ezɨ
sipsipba an tiarim baragha an gɨn zui.

5Me gumazir igharazibar gɨn zuir puvatɨ. Me gumazir igharazibar tiarib-
agh fozir puvatɨ. Kamaghɨn amizɨ, gumazir igharazim men dɨmtɨ, sipsipba
an aregham.”

6 Iesus akar isɨn zuimɨn me mɨkeme, ezɨ me akar kamɨn mɨngarim gɨfozir
puvatɨ.

7 Kamaghɨn amizɨ, Iesus ua kamaghɨn me mɨgei, “Kɨ bar guizbangɨra ia
mɨgei, kɨ uabɨ, kɨ sipsipba aven zuir tiar akam.

8Gumazir nan faragha izeziba,mebar okɨmakɨar gumaziba egha gumaza-
mizibar biziba isir gumaziba. Ezɨ sipsipbame barazir puvatɨ.

9 Kɨ uabɨ kɨ tiar akam. Ezɨ gumazitam na bagh izɨ dɨvazimɨn aven
mangɨghtɨ, Godanakurvagham. Eghtɨanavenmangɨghɨvaeghazenan izam,
egh daruva dagheba iniam.

10 “Okɨmakɨar gumazim, a sipsipba okɨmɨva me mɨsoghtɨma me
arɨmɨghiram, egh me gasɨghasɨghasa izi. A bizir igharazitam damuasa
izir puvatɨ. Ezɨ ko, kɨ ia angamɨra itir ikɨrɨmɨrim iniasa, kɨ ize, eghtɨ ikɨrɨmɨrir
aghuarim guizbangɨra ia gizɨvagham.

11 “Kɨ uabɨ kɨ sipsipbagh eghuvir gumazir aghuim. Sipsipbagh eghuvir
gumazir aghuim, a uan sipsipbar akurvaghsɨme bagh aremegham.

12Ezɨ gumazir dagɨar ingangarimra amim, a guizbangɨra sipsipbagh eghu-
vir gumazim puvatɨ, a sipsipbar ghuavim puvatɨ. Egh a sipsipbar gantɨ afiar
atiatam izɨtɨ, a sipsipba ategh arɨmangɨgham. Eghtɨ afiar atiam sipsipbar
amɨsɨ dar agɨntɨghtɨ, da tintinibar mangegham.

13Gumazir kamuan ivezim iniasavɨra ingara iti. A guizbangɨra sipsipbagh
nɨghnɨzir puvatɨ. Kamaghɨn, a sipsipba ategh arɨmangɨgham.

14-15 “Kɨ uabɨ kɨ sipsipbagh eghuvir gumazir aghuim. Afeziamna gɨfozɨma,
kɨ Afeziam gɨfozɨ moghɨra kɨ uan sipsipbagh fo, ezɨ nan sipsipba na gɨfo. Ezɨ
kɨ sipsipbar akurvaghsɨ, me bagh aremegham.

16 Kɨ sipsipɨn maba uaghan iti, da dɨvazir kamɨn sipsipba puvatɨ. Ezɨ kɨ
sipsipɨn kaba uaghanmen aku izam, eghtɨmenan tiarim baragham. Eghɨva
me bar sipsipɨn okoruar vamɨra ikɨtɨ, sipsipbagh eghuvir gumazir vamɨra
bar me geghuvam.

17 “Kɨ kamaghsua, kɨ ua dɨkavigh angamɨra ikiam, kamaghɨn kɨ are-
meghasa ifonge. Kamaghɨn amizɨ, Afeziam bar na gifonge.

18 Gumazitam na mɨsueghtɨ kɨ aremeghan kogham. Puvatɨ. Kɨ uabɨ nan
ifongiamɨn kɨ aremegham. Kɨ oveghamin gavgavim ikia, egha uaghan ua
dɨkavamin gavgavim iti. Nan Afeziam kamaghɨn damuasa namɨkeme.”

19 Judaba akar kam baregha ua uari tuiragha okoruar pumuning iti.
20 Egha gumazir avɨriba ghaze, “Duar kuram a gapasa, ezɨ an ongani.

Manmaghsua ia an akam barasi?”
21 Ezɨ marazi ghaze, “Akar kam, a duar kuram gapazazir gumazimɨn

akam puvatɨ. Eghtɨ duar kuram manmaghɨn gumazir damazim okavɨzim
akɨrigham?”

Judabame Iesusɨn apanimɨn iti
22Ezɨ dughiar kamɨn, isar ekiamɨn dughiam Jerusalemɨn oto. Kar dughiar

me fomɨra Godɨn Dɨpenim gɨnɨghnɨgha ghaze, Dɨpenir kam a God baghavɨra
itir Dɨpenim. Ezɨ datɨrɨghɨn me dughiar kam gɨnɨghnɨsi. An orangtɨzimɨn
dughiamɨn oto.

23Ezɨ Iesus Godɨn Dɨpenimɨn ikia Solomonɨn Azuarimɨn aven arui.
24 Ezɨ Judaba iza an okarigha kamaghɨn an azara, “Dughiar manamra nɨ

deravɨra e mɨkɨmam, nɨ bar tinara? Nɨ gumazir kamra, God Uam E Iniasa
Mɨsevezir Gumazim, egh nɨ deravɨra emɨkɨm.”

25Ezɨ Iesuskamaghɨnmenakamikaraghaghaze, “Kɨ iamɨkemeghagɨfa, ezɨ
ia nɨghnɨzir gavgavim nan ikian aghua. Kɨ ingangariba bar uan Afeziamɨn
ziamɨn dagh ami, ezɨ ingangarir kaba nan gunmɨgɨa ian akakasi, kɨ tinara.

26 Egha ia nan sipsipba puvatɨ, kamaghɨn amizɨma ia nɨghnɨzir gavgavim
nan itir puvatɨ.

27Nan sipsipba nan tiarim barasi, ezɨ kɨme gɨfozɨ, me nan gɨn izi.
28Kɨ zurara itir ikɨrɨmɨrir aghuarimme ganɨdi, eghtɨme ovengan kogham.

Bar puvatɨ. Eghtɨ gumazitam nan dafarimɨnme batueghan kogham.
29Nan Afeziamme isa na ganɨngi. Egha an gavgavim bar ekevegha, bizir

igharazibar gavgaviba, bar dagh afira. Kamaghɨn amizɨ, gumazitam an
dafarimɨnme batueghan kogham.

30Ezɨ kɨ uan Afeziam ko, ga gumazir vamɨranmɨn iti.”
31 Judaba akar kam bareghame ua a ginivasa dagɨaba isi.
32Ezɨ Iesus kamaghɨnmemɨgei, “Nan Afeziam namɨkemezɨ, kɨ ingangarir

aghuir avɨribagh amizɨ, ia dar gani. Egha, ia ingangarir kabar manamra
gɨnɨghnɨgha egha dagɨabar na ginivasa?”

33Ezɨ Judaba kamaghɨn an akam ikaragha ghaze, “E ingangarir aghuitam
gɨnɨghnɨgha dagɨaba fɨ nɨ mɨkɨnasa, puvatɨ. Nɨ Godɨn danganim iniasa,
kamaghɨn amizɨ, e dagɨaba nɨ mɨkɨnasa. Nɨ pura gumazir kɨnim, egha nɨ
kamaghɨnmɨgɨa ghaze, nɨ uabɨ nɨ God.”

34 Ezɨ Iesus kamaghɨn men akam ikaragha ghaze, “Ian Arazir Moses
Osirizimɨn aven, akar kam iti, ‘God ghaze, “Iarara godba.” ’

35 Fomɨra God akar kamɨn gun gumazamizibav keme, egha me mɨgɨa
ghaze, me godba. Ezɨ e fo, Godɨn Akɨnafarimɨn itir akam zurara ikɨva, egh
ragh igharagh otoghan kogham.

36 Ezɨ ko, Afeziam uabɨ na mɨsefe, egha na amadazɨma kɨ nguazimɨn
ize. Egha kɨ ghaze, ‘Kɨ Godɨn Otarim,’ ezɨ manmaghsua ia ghaze, ‘Nɨ Godɨn
danganim iniasa?’

37 “Kɨ uan Afeziamɨn ingangarim damuan koghtɨ, ia nɨghnɨzir gavgavim
nan akamɨn ikianmarkɨ.

38Ezɨ kɨ an ingangarim gami. Ezɨ ia nɨghnɨzir gavgavim nan akamɨn ikian
aghuaghɨva, ia nɨghnɨzir gavgavim nan ingangarir kɨ amizibar ikɨ. Egh ia
deravɨra fofoziba ko nɨghnɨziba kamaghɨn da ini, Afeziam nan aven iti, ezɨ
kɨ Afeziamɨn aven iti.”

39Eghame uam an suighasava amima, a men tongɨn suiaghɨrɨgha ghu.
40 Egha Iesus uamategha ghua Jordanɨn Fanem abigha vongɨn ghu. Egha

ghua danganir Jon fomɨra gumazamiziba ruezimɨn oto, egha a danganir
kamɨn iti.

41 Ezɨ gumazamizir avɨriba a bagha iza kamaghɨn a mɨgei, “Guizbangɨra,
Jon gavgavim uan akam danɨngasa mirakelɨn arazitam gamizir puvatɨ. Jon
gumazir kamɨn gunmɨkemezir akaba, da bar guizbangɨra.”

42 Iesus danganir kamɨn itir dughiamɨn, gumazamizir avɨrim nɨghnɨzir

gavgavim an iti.
Iesus Judian Distrik ko Jerusalemɨn nguibamɨn

ghuzɨma, gumazir aruaba amɨsueghtɨ an
aremeghasa

11
(Sapta 11--12)
Lasarus aremegha gɨfa

1GumazirmamLasarus, an arei. A Betanin nguibamɨn gumazim. Betanin
nguibam, Maria uan avenamebamMarta ko aning itir nguibam.*

2 (Marian kamra, amughuriar aghuim zuir borem isa Ekiamɨn dagarimn-
ing ginge, egha uan dapanir arɨzibar anedɨsi. Datɨrɨghɨn an dozim Lasarus
arei.)

3 Ezɨ an amizimning Iesus bagha akam amada, “Ekiam, gumazir nɨ bar
ifongezim, an arei.”

4 Ezɨ Iesus oregha, kamaghɨn aning mɨgei, “Kar gumazim aremegh bar
gɨvaghamin arɨmariam puvatɨ. Kar gumazamizibar amutɨ, me Godɨn gav-
gavimɨn ganɨva egh ziar ekiam a danɨngamin arɨmariam. Ezɨ tuavir kamra,
Godɨn Otarim uaghan ziar ekiam iniam.”

5 Iesus bar Marta ko an afumim ko Lasarus, me gifonge.
6 Ezɨ a Lasarusɨn arɨmariamɨn akam baregha, ua dughiar pumuningɨn

nguibar a itir kamɨn ikiavɨra iti.
7 Egha a gɨn suren gumazibav gɨa ghaze, “E uamategh Judian Distrighɨn

mangam.”
8Ezɨ suren gumaziba amɨgɨa ghaze, “Tisa, boghɨmra Judian Distrighɨn itir

gumaziba,medagɨabarnɨginivasavaami. Ezɨnɨuamategh JudianDistrighɨn
mangasa, a?”

9 Ezɨ Iesus kamaghɨn men akam ikaragha ghaze, “Dughiar vamɨra aruem
ti 12plan auan gari, o? Gumazim aruemɨn aruava, angazangarimɨn gara,
kamaghɨn an asaghpora irir puvatɨ.

10 Ezɨ gumazim dɨmagarimɨn aruava, a ganamin angazangariba puvatɨ,
kamaghɨn an asaghpor iram.”

11 Iesus mɨkemegha gɨvagha, gɨn ua kamaghɨn me mɨgei, “En roroam
Lasarus an akui. Eghtɨ kɨmangɨva a gaghuraghtɨ a ua dɨkavigham.”

12 Ezɨ suren gumaziba an akar kam baregha kamaghɨn mɨgei, “Ekiam, a
dakuigh arɨmariam gɨvagham.”

13 Suren gumaziba me kamaghɨn fozir puvatɨ, Iesus ghaze, Lasarus are-
megha gɨfa. Me ghaze, Iesus Lasarusɨnmɨgɨa ghaze, a puram akui.

14 Ezɨ datɨrɨghɨn Iesus deravɨra kamaghɨn me mɨgɨa ghaze, “Lasarus an
aremegha gɨfa.

15Ezɨ kɨ ia gɨnɨghnɨsi, egha kɨ fo, bizir kam ia damutɨ, ia nɨghnɨzir gavgavim
ikiam. Kamaghɨn, kɨ a ko dughiar kamɨn ikezir puvatɨgha, kɨ bar akonge. Ezɨ
datɨrɨghɨn e a baghmangam.”

16 Iesus mɨkemegha gɨvazɨma, Tomas an ziar mam Fufuzim, a kamaghɨn
suren gumazir igharazibav gei, “E uaghan uan Tisa ko mangɨva, a ko
ovengam.”

Iesus ghaze, Kɨ uabɨ, kɨ gumazir gumazamizibagh amima me ua dɨkavim,
egha kɨ uabɨ, kɨ gumazir ikɨrɨmɨrir zurara itim anɨdim

17 Ezɨ Iesus uan suren gumaziba ko ghuava Betanin nguibamɨn boroghɨn
zui, egha kamaghɨn oraki, Lasarus 4plan aruebar mozimɨn ike.

18 Betanin nguibam a Jerusalemɨn boroghɨn iti, tuavimɨn ruarim a 3
kilomitan tu.

19 Ezɨ Judian gumazamizir avɨriba iza Marta ko Marian gara iti. Aningɨn
dozimɨn ovevem bagha, me aningɨn akurvaghamin mɨgɨrɨgɨar tabav kɨmtɨ
aningɨn navimning deraghasa, me ize.

20 Ezɨ Marta orazima, Iesus izima, a Maria ataghizɨ a dɨpenimɨn itima a
ghua tuavimɨn Iesus bato.

21 Egha Marta kamaghɨn Iesus mɨgei, “Ekiam, nɨ kagh ikezɨ, nan dozim
aremeghan koghai!

22 Ezɨ kɨ uaghan fo, nɨ datɨrɨghɨn bizitam bagh Godɨn azaraghtɨ a nɨ
danigham.”

23Ezɨ Iesus amɨgei, “Nɨn dozim ua dɨkavigham.”
24EzɨMarta amɨgei, “Kɨ fo, a nguazimgɨvaghamindughiamɨndɨkavigham,

dughiar gumazamiziba bar dɨkavamim.”
25 Ezɨ Iesus kamaghɨn a mɨgei, “Kɨ uabɨ, kɨ gumazir gumazamizibagh

amimameuadɨkavim, eghakɨuabɨ, kɨgumazir ikɨrɨmɨrir zurara itimanɨdim.
Gumazitam, nɨghnɨzir gavgavim nan ikɨva aremegh, an angamɨra ikɨvɨra
ikiam.

26 Ezɨ gumazamiziba bar angamɨra ikia egha nɨghnɨzir gavgavim nan iti,
me aremeghan kogham. Puvatɨ. Me angamɨra ikɨ mamaghɨra ikiam. Nɨ
nɨghnɨzir gavgavim akar kabar iti, o puvatɨ?”

27EzɨMartakamaghɨnIesusmɨgei, “Are, Ekiam! Kɨnɨghnɨzir gavgavimikia
fo, nɨ Godɨn Otarim. Nɨ gumazir kam God nguazimɨn nɨ amangasa mɨkeme,
Gumazir God Uam E Iniasa Mɨsevezim.”

Iesus Lasarusɨn apangkuvigha azi
28 Marta kamaghɨn mɨkemegha, ghua uan afumim Marian dia. Egha

nɨmɨra Marian kuarim gatɨgha kamaghɨn a mɨgei, “Tisa ize, egha nɨ bagha
azai.”

29EzɨMaria kamaghɨn oregha, zuamɨra dɨkavigha Iesus bagha ghu.
30 (Iesus tɨghar nguibamɨn otivam. A danganir Marta faragha a batozɨ

naghɨra iti.)
31 Ezɨ Judaba Marian apangkuvigha a ko dɨpenimɨn iti, egha an garima,

a zuamɨra dɨkavigha azenan ghu. Ezɨ me an gɨn zui. Me ghaze, a ti aziasa
mozimɨn zui.

32 Ezɨ Maria ghua Iesus itir danganir kamɨn otogha Iesus bato. Egha
a Iesusɨn suemningɨn boroghɨra tevimning apɨrigha, kamaghɨn a mɨgei,
“Ekiam, nɨ ti kagh ikezɨ, nan dozim aremeghan koghai.”

33 Ezɨ Iesus Marian garima, an azi. Egha a Judan Marian gɨn izezibar
garima, me uaghan azi. Ezɨ a barmen apangkuvigha uaghan aziasava ami.

34Egha a kamaghɨnmen azara, “Ia managh anefa?”
Ezɨme kamaghɨn amɨgei, “Ekiam, nɨ izɨ ganigh.”
35Ezɨ Iesus azia teriba iri.
36Ezɨ Judaba an ganigha kamaghɨn uariv gei, “Ia munagh gan. A gumazir

kam bar a gifonge.”
37Ezɨmarazi ghaze, “Agumazirdamazibaokavizibaakɨrizɨma,meuagari.

Egha a gumazir kamɨn akurazɨ, an aremeghan koghai. A ti manmaghsua an
akuraghan aghua?”

Iesus Lasarus gamizɨma, a ua dɨkafi
38 Ezɨ Iesus ua bar osemegha, ghua mozimɨn oto. Mozir kam a dagɨar

mozim, memɨghsɨamɨn an ingari. Ezɨ dagɨar ekiarmam an tiar akam avara.
39Ezɨ Iesus ghaze, “Ia dagɨam pueghmunagh amadagh.”
Ezɨ gumazir aremezimɨn amizim Marta, a kamaghɨn Iesus mɨgei, “Ekiam,

ankuam4planaruebarmozimɨn ike. Ankuamɨnmughuriarkuramotivam.”
40Ezɨ Iesus kamaghɨn a mɨgei, “Kɨ faragha nɨ mɨkemegha gɨfa, nɨ nɨghnɨzir

gavgavim ikɨva, egh nɨ Godɨn gavgavir ekiamɨn ganam.”
41Eghame dagɨam pueghamunagh amadazɨ, Iesus kogha overiamɨn gara

kamaghɨnmɨgei, “Afeziam, nɨ na barasi, kamaghɨn amizɨ kɨ nɨmɨnaba.
42 Kɨ fo, nɨ zurara na barasi. Ezɨ kɨ gumazir kagh tuivighav itibagh

nɨghnɨgha, kamaghɨn ifonge, me kamaghɨn fogh suam, nɨ na amadazɨ kɨ ize.
Kamaghɨn kɨ akar kam gami.”

43 Iesusmɨkemegha gɨvagha, a pamtemdɨa ghaze, “Lasarus, nɨ azenan izɨ.”
44EzɨLasarus uadɨkavigha azenan ize. An sueba ko aghariba ko guam,me

inimɨn da nomke.
Ezɨ Iesus kamaghɨnmemɨgei, “Ia inim adegh, egh aneteghtɨ, a daru.”
Gumazir dapaniba Iesusmɨsueghtɨ

an aremeghasa akammɨsoke
(Matyu 26:1-5; Mak 14:1-2; Luk 22:1-2)

45Ezɨ Judan gumazamizir izaMaria ko itiba,men avɨrim Iesus amizir bizir
kamɨn ganigha kamaghɨn nɨghnɨzir gavgavim an iti.

46 Ezɨ men marazi Farisiba bagha ghuegha bizir Iesus amizir kamɨn gun
memɨgei.

47Kamaghɨn amizɨ, ofa gamir gumazir ekiaba ko Farisiba, me Judan kotɨn
aven itir gumaziba bar men diagha me akuvagha kamaghɨn me mɨgei, “E
manmaghɨn damuam? Gumazir kammirakelɨn avɨrim gami!

48E aneteghtɨ an arazir kam damuvɨra ikɨtɨ, kamaghɨn gumazamiziba bar
nɨghnɨzir gavgavim an ikiam. Eghtɨ Romɨn gumazir ekiaba izɨva en Godɨn
Dɨpenim ko en adarazi saram asɨghasigham.”

49 Ezɨ men tongɨn gumazir mam, an ziam Kaiafas, an azenir kamɨn ofa
gamir gumazibar dapanim. A kamaghɨnmemɨgei, “Ia fofoziba bar puvatɨ.

50 Ia ti arazitam gɨfozir puvatɨ, a ian akurvagham. Kamaghɨn a dera,
gumazir vamɨra gumazamizibar danganim inigh egh aremegham. Pu-
vatɨghtɨma, en adarazi bar ovegham.”

51 Kaiafas uabɨ uan nɨghnɨzimɨn akar kam mɨkemezir puvatɨ. A azenir
kamɨn ofa gamir gumazibar dapanimɨn iti. Egha an arazir Godɨn akam
inigha izimɨnmɨraramɨgɨa ghaze, Iesus a Judabar akurvaghsɨ aremegham.

52 Ezɨ Iesus Judabar akurvaghsɨvɨra aremeghan kogham. Puvatɨ. A Godɨn
borir tintinibar itiba bagh aremeghme akuvaghtɨme vamɨran otogham.

53Ezɨ dughiar kamɨn ikegha ghua, gumazir aruaba Iesus mɨsueghtɨma an
aremeghasa tuaviba buria egha akabar kɨri.

54 Kamaghɨn amizɨ, Iesus Judabar tongɨn uabɨ azenim gatɨgha aruir pu-
vatɨ. Egha a nguibar kam ategha ghua, gumazamiziba puvatɨzir danganim
boroghɨn itir nguibarmamɨn iti. Nguibar kam, an ziam Efraim. A uan suren
gumaziba ko, me nguibar kamɨn iti.

55 Ezɨ God Israelia Gitazir Dughiamɨn isar ekiam roghɨra ize. Kam-
aghɨn tintinimɨn nguibabar gumazamiziba, Godɨn damazimɨn uari zuasa
Jerusalemɨn ghue.

56Eghame Iesus bagha ruiavɨra iti. Me Godɨn Dɨpenim avɨnizir dɨvazimɨn
aven tuivighav ikia, eghameuarir tongɨnkamaghɨnuarirazangsɨsi, “Iaman-
maghɨn nɨghnɨsi? A ti izɨ isar ekiamɨn dughiamɨn ganam, o puvatɨgham?”

57 Ezɨ gumazir aruaba ko Farisiba me gumazamizibav kemegha gɨfa,
gumazitam danganir Iesus itim gɨfogh, egh me mɨkemegh. Eghtɨ me an
suiragh kalabus darɨghasa.

12
Mariamughuriar aghuim zuir borem Iesusɨn dagarimning ginge
(Matyu 26:6-13;Mak 14:3-9)

1 Ezɨ 6plan dughiaba ikiavɨra itima, God Israelia Gitazir Dughiamɨn isar
ekiam otivasa. Ezɨ dughiar kamɨn Iesus Betanin nguibamɨn ghu. Betani a
Lasarusɨn nguibam, a gumazir Iesus mozimɨn a gamizɨma a ua dɨkavizim.

2Ezɨmenguibar kamɨn Iesusɨn ziam fasa dagheba isai. EzɨMarta dagheba
tui. Ezɨ Lasarus, a gumazir Iesus ko dakozimɨn apiaghav ikia apibar mav.

3 Ezɨ Maria, mughuriar aghuim zuir borer ivezim bar pɨn kozim inigha
iza Iesusɨn dagarimning ginge, egha uan dapanir arɨzimɨn an dagarimning
adɨsi. Ezɨ borer kamɨnmughuriar aghuim dɨpenim bar a koro.

4 Ezɨ an suren gumazir mam, Judas Iskariot, a gumazir gɨn Iesus isa
apanibar agharim gatɨzim, a kamaghɨnmɨgei,

5 “Manmaghsua kav borer kam 300 silvan dagɨaba bagh anemangan
aghua, eghtɨ e an dagɨaba inighɨva gumazamizir onganarazibar anɨngam?”

6 Judas onganarazir gumazamizibagh nɨghnɨzir puvatɨ, egha a kamaghɨn
mɨgei. Puvatɨ. An okɨmakɨar gumazim. Iesusɨn adarazir dagɨabar mɨtarim
an gara iti, ezɨ a dughiar mabar da okei.

7 Ezɨ Iesus akar kam baregha kamaghɨn me mɨgei, “Amizir kam atakigh!
Eghtɨbizir an amizir kamɨnnɨghnɨzim ikɨvɨra ikɨmangɨdughiar kɨ aremeghtɨ
me namozim datɨgham.

8Gumazir onganaraziba ia ko ikɨvɨra ikiam. Ezɨkɨ ia ko zurara ikɨvɨra ikian
kogham.”

Ofagamirgumazir ekiabaLasarusmɨsueghtɨanaremeghasa, akammɨsosi
9Ezɨ Judan avɨrir ekiam oreghame fo, Iesus Betanin nguibamɨn iti. Ezɨme

a bagha izi. Me Iesusɨn ganasavɨra izir puvatɨ. Me fo, Iesus faragha Lasarus
mozimɨn a gamizɨma a ua dɨkafi. Ezɨme uaghan Lasarusɨn ganasa.

10Kamaghɨn amizɨ, ofa gamir gumazir ekiaba uaghan Lasarus mɨsueghtɨ
an aremeghasa akammɨsosi.

11Me fo, Judan avɨriba Iesus Lasarus gamizir bizim gɨnɨghnɨsi, egha me
ofa gamir gumazir ekiaba ategha akɨrim ragha me gasara, egha nɨghnɨzir
gavgavim Iesusɨn iti. Kamaghɨn amizɨ, me uaghan Lasarus mɨsoghasava
ami.

Iesus atrivimɨnmɨn
Jerusalemɨn aven zui

(Matyu 21:1-11;Mak 11:1-11; Luk 19:28-40)
12 Ezɨ gumazamizir avɨriba God Israelia Gitazir Dughiamɨn isar ekiamɨn

ganasa iza Jerusalemɨn iti. Boghɨnaronra Iesus Lasarusɨn dɨpenimɨn ame.
Ezɨ datɨrɨghɨn gumazamiziba kamaghɨn oraki, Iesus roghɨra iza Jerusalemɨn
otivasa.

13 Ezɨ me uan dafaribar okavir aghuabar suigha ghua tuavimɨn Iesus
batoghame kamaghɨn dei:

“Hosana!
Ia Godɨn ziam fɨ!

Gumazir Ekiamɨn ziam ko gavgavimɨn izim,
God deragh a damu!

A Israelian Atrivim!”
14 Ezɨ Iesus donkin mam inigha a gaperagha zui, mati Godɨn Akɨnafarim
mɨkemezɨmoghɨn:
15 “Ia Saionɨn nguibar ekiamɨn itir gumazamiziba, ia atiatinganmarkɨ.

Ia gan, ian atrivimramara, ia bagha izi!
A donkin nguzim gaperagha izi.”

16 Dughiar kamɨn an suren gumaziba akar kabar mɨngaribagh fozir pu-
vatɨ. Egha gɨn God ziar ekiam isa Iesus ganigha gɨvazɨma, me akar Godɨn
Akɨnafarimɨn itim ginɨrɨgha me fo, a Iesusra mɨgei. Egha me ua bizir
gumazamiziba Iesus gamizim gɨnɨghnɨsi.

17 Lasarus aremegha mozimɨn itir dughiam, gumazamizir avɨrim Iesus
ko ikia egha Iesusɨn garima, a Lasarus mozimɨn an diagha a gamizɨma a
ua dɨkafi. Ezɨ datɨrɨghɨn gumazamizir kaba, Iesus amizir bizir kamɨn gun
mɨgɨavɨra iti.

18 Ezɨ gumazamiziba orazi a mirakelɨn kam gamizɨ, me a bagha ghua
tuavimɨn a bato.

19 Ezɨ Farisiba ganigha, me uarir tongɨn kamaghɨn uariv gei, “Ia an gan!
Bizir e damuamin kam, a datɨrɨghɨn otoghan kogham. Gumazamiziba bar
an gɨn zui.”

Grighɨnmarazi Iesusɨn ganasa
20 Ezɨ dughiar kamɨn, gumazamiziba isar ekiamɨn Godɨn ziam fasa

Jerusalemɨn ghuavanabo, ezɨmen tongɨn, Grighɨnmarazi uaghan iti.
21 Egha Grighɨn gumazir kaba Filip bagha ize. (Filip a Betsaidan

nguibamɨn gumazim, a Galilin Distrighɨn iti.) Egha me kamaghɨn a mɨgei,
“Gumazir ekiam, e Iesusɨn ganasa ifonge.”

22Ezɨ Filip ghua Andrumɨkemegha aning uaghara ghua Iesus mɨgei.
23 Ezɨ Iesus kamaghɨn aningɨn akam ikaragha ghaze, “Dughiar Gumaza-

mizibar Otarim ziar ekiam iniamim, an otogha gɨfa.
24Kɨ guizbangɨra ia mɨgei, witɨn ovɨzitam nguazim girɨgh egh aremeghan

koghɨva, a uabɨra ikiam. An aremegh, uam aghungɨva witɨn ovɨzir avɨriba
mɨsɨvam.

25 Gumazamizir uabɨra uan ikɨrɨmɨrim gifongeziba, me aremegham. Ezɨ
gumazamizir nguazir kamɨn ikia uabɨ uan ikɨrɨmɨrimɨn aghuaziba, me
angamɨra itir ikɨrɨmɨrimɨn suiraghmangɨ zurara ikɨvɨra ikiam.

26 Ezɨ gumazir nan ingangarim damuasa ifongeziba, me nan gɨn izɨ. Egh
nguibar kɨ itim, nan ingangarir gumazamiziba uaghan na ko ikiam. Eghtɨ
gumazamizir nan ingangarim gamiba, Afeziam ziar ekiamme danɨngam.”

Iesus uan ovevemmɨgei
27 Ezɨ Iesus ua kamaghɨn mɨgei, “Datɨrɨghɨn nan navim bar osemegha

nɨghnɨzir avɨriba iti. Eghtɨ kɨ manmagh mɨkɨmam, ‘Afeziam, datɨrɨghɨn na
bativamin bizir kam, nɨ a batokegh?’ Ezɨ puvatɨ. Kɨ kamaghɨn mɨkɨman
kogham. Osɨmtɨzir dughiar kamɨn otivim amar otiv. Bizir kam bagha kɨ ize.

28Afeziam nɨ uan ziam damutɨ, an ekefegh!”
Iesus mɨkemegha gɨvazɨma, tiarir mam Godɨn Nguibamɨn izaghira ghaze,

“Kɨ uan ziam gamizɨma an ekevegha gɨfa, eghtɨ kɨ ua kamaghɨn damuam.”
29 Ezɨ gumazamizir roghɨra tughav itiba, me tiarir kam baraki, egha me

kamaghɨnmɨgei, “Ararim dagara!”
Ezɨmarazi ghaze, “Enselɨnmam amɨgei!”
30Ezɨ Iesus kamaghɨn akam ikaragha ghaze, “Akar ia datɨrɨghɨn oraghazir

kam, a nan akurvaghasa izezir puvatɨ. A ian akurvaghasa ize.
31Datɨrɨghɨn God nguazir kamɨn gumazamizibar araziba tuisɨgham. Egh

nguazir kam gativazir gumazir dapanim Satan a batuegham.
32Datɨrɨghɨn kɨ nguazimɨn iti, ezɨ gɨnme ter ighuvimɨn na guragham, eghtɨ

dughiar kamɨn kɨ gumazamiziba bar me damutɨme na bagh izam.”*
33 (Iesus mɨgɨrɨgɨar kam gamua a uan ovengamimɨn arazimɨn gunmɨgei.)

34 Ezɨ gumazamiziba kamaghɨn an akam ikaragha ghaze, “E kamaghɨn
MosesOsirizir Arazibar akambaraki, GodUamE IniasaMɨsevezirGumazim
otogh, egh ikɨ mamaghɨra ikiam. Egha manmaghsua nɨ ghaze, ‘Me Gumaza-
mizibar Otarim fegh ter ighuvimɨn aneguragham?’ Gumazamizibar Otarir
kam, a bar tinara?”

35 Ezɨ Iesus kamaghɨn me mɨgei, “Dughiar ovezimɨn angazangarim ian
tongɨn ikiam. Datɨrɨghɨn angazangarim ian ikiavɨra iti, ezɨ ia angazan-
garimɨn aven daru. Puvatɨghtɨ, mɨtatem ia avaragham. E fo, gumazim
mɨtatemɨn arui, a fozir puvatɨ, a managh zui.

36 Angazangarim datɨrɨghɨn ia ko ikiavɨra iti, eghtɨ ia nɨghnɨzir gavgavim
angazangarimɨn ikɨ. Kamaghɨn ia angazangarimɨn gumazamizibar mɨn
otivigham.”

Judan gumazir avɨrim nɨghnɨzir gavgavim Iesusɨn itir puvatɨ
Iesus gumazamiziba komɨkemegha gɨvagha, me ategha ghuamenmodo.
37Me an garima a mirakelɨn avɨrim gami. Ezɨ me nɨghnɨzir gavgavim an

itir puvatɨ.
38 God kamaghsua, an akam inigha izir gumazim Aisaian akam

guizbangɨra otogham. Aisaia kamaghɨnmɨkeme:

“Ekiam, tina en akam nɨghnɨzir gavgavim an iti?
Terara, Ekiam, uan ingangarir gavgaviba isa men akazɨ,

me dar gani?”
39Me nɨghnɨzir gavgavim itir puvatɨzir bizimɨn mɨngarim, Aisaia uaghan

akar igharazir mamɨn an osiri. A kamaghɨnmɨgei:
40 “God kamaghsua, me bizitamɨn ganan koghɨva,

eghme naviba akamɨnmɨngarim gɨfoghan kogham.
Eghme navibagh iragh ua na bagh izɨtɨ,

kɨme damightɨme ua deraghan kogham.
Kamaghɨn Godmen damazibagh amizɨ da okafi,

ezɨme gari puvatɨ.
Eghamen nɨghnɨzibagh amizɨ

me ongani.”
41 Aisaia Iesusɨn angazangarim ko gavgavimɨn ganigha, kamaghɨn an an

guraramɨgei.
42 Guizbangɨra, gumazir dapanir avɨrim uaghan nɨghnɨzir gavgavim

Iesusɨn iti. Egha me Farisibar atiatigha, uan nɨghnɨzir gavgavimɨn gun
mɨgeir puvatɨ. Me atiatigha ghaze, Farisiba men anogoreghtɨ me ua God ko
mɨgeir dɨpenimɨn aven ikian kogham.

43Gumazamizibamen ziaba fasame bar ifonge, egha Godmen ziaba fasa
me ifongezir puvatɨ.

Akar Iesusmɨkemezim, a gumazamizibar araziba tuisɨgham

44 Ezɨ Iesus kamaghɨn diagha ghaze, “Gumazir nɨghnɨzir gavgavim nan
itim, a nɨghnɨzir gavgavim narara itir puvatɨ. A nɨghnɨzir gavgavim Afeziar
na amadazɨ kɨ izezim uaghan an iti.

45Ezɨ gumazir nan garim, a uaghan Afeziar na amadazɨ kɨ izezimɨn gari.
46Kɨkamaghsua, gumazir nɨghnɨzir gavgavimnan itiba,mebarmɨtatemɨn

ikian kogham. Bizir kam bagha kɨ angazangarimɨnmɨn nguazir kamɨn ize.
47 “Gumazitam nan akam baregha nan gɨn zuir puvatɨ, kɨ jasɨn mɨn a

tuisɨghan kogham. Kɨ nguazimɨn gumazamizibar jasɨn ikiasa izezir puvatɨ.
Kɨmen akurvaghasa ize.

48 Ezɨ gumazim akɨrim na gasara egha nan akam inizir puvatɨ, a kot iti,
eghtɨ jas a tuisɨgham. Akarkɨmɨkemezim, anguazimgɨvaghamindughiamɨn
an an araziba tuisɨgham.

49 Kɨ uabɨ uan nɨghnɨzimɨn mɨgeir puvatɨ. Afeziam na amadazɨ kɨ ize. A
uabɨ akaba bar namɨkeme, ezɨ kɨ dar gunmɨgei.

50 Ezɨ kɨ fo, Afeziamɨn akam gumazamizibar amutɨ, me zurara itir
ikɨrɨmɨrir aghuarim iniam. Kamaghɨn amizɨ, akar kɨ mɨkemezir kaba bar,
Afeziam namɨkemezɨmoghɨn kɨ dar gunmɨgei.”
Iesus kamaghɨn suren gumazibav gɨa ghaze, ame

ategh ua Afeziam baghmangam
13

(Sapta 13--17)

Iesus uan suren gumazibar dagariba rue
1 Dughiar kam, God Israelia Gitazir Dughiam a gurumzaraghan otivam.

Ezɨ Iesus fo, a mangamin dughiam otozɨ, a nguazir kam ategh uan Afeziam
baghmangasava ami. A uan gumazamizir nguazir kamɨn itiba a fomɨra bar
me gifonge, eghame gifueghavɨra ikia ghua an areme.

2Ezɨguaratɨzir kamɨnmeapa iti. Satan faraghanɨghnɨzir Iesus isɨapanibar
dafarim darɨghamim isa Judasɨn navim gatɨgha gɨfa. Judas, a Saimon
Iskariotɨn otarim.

3 Iesus kamaghɨn fo, Afeziam bizibar amuamin gavgavim bar a isa a
ganɨngi. A uaghan kamaghɨn fo, God anemadazɨ a ize, egh a ua God bagh
mangam.

4 Kamaghɨn amizɨ, Iesus dagher dakozim ategha dɨkavigha uan korotiar
ruarim suegha, taulɨnmam inigha uan ivariam gike.

5 Egha dɨpam itarir mam gingegha maghɨra uan suren gumazibar da-
gariba ruegha, taulɨn uan ivariam amɨghɨrɨzimɨnmen dagariba adɨsi.

6Egha a Saimon Pita bagha izezɨ Pita an azara, “Ekiam, nɨ ti nan dagariba
ruam, o?”

7Ezɨ Iesus kamaghɨn an akam ikaragha ghaze, “Bizir kɨdatɨrɨghɨn amim, nɨ
a gɨfozir puvatɨ, nɨ gɨn a gɨfogham.”

8Ezɨ Pita amɨgɨa ghaze, “Nɨ nan dagariba ruanmarkɨ. Bar markɨ!”
Ezɨ Iesus kamaghɨn an akam ikaragha ghaze, “Kɨ nɨn dagariba rueghan

koghtɨ, nɨ na ko ikian kogham.”
9EzɨSaimonPitaamɨgɨaghaze, “Ekiam,mamaghɨnnɨnandagaribararuan

markɨ. Nɨ nan dagariba ko dafariba ko dapanim sara, bar da ruegh!”
10 Ezɨ Iesus kamaghɨn a mɨgei, “Gumazir ruegha gɨvazim, zuegha gɨfa, a

ua ruan markɨ. A pura dagaribara ruegh bar zuegham. Ezɨ ia bar moghɨra
zuegha gɨvagha iti. Ezɨ ian gumazir vamɨra, a zuezir puvatɨ.”

11 (Iesus gumazir a isɨ apanibar dafaribar arɨghamim, an a gɨfogha gɨfa.
Egha kamaghɨnmɨgei, “Ia bar moghɨra zuezɨ, ian vavɨra zuezir puvatɨ.”)

12 Iesus men dagariba ruegha gɨvagha, uan korotiar ruarim uam
anerugha, ghua uan danganim gapera. Egha kamaghɨn men azai, “Kɨ ia
bagha amizir bizir kamɨnmɨngarim, ia a gɨfoz, o?

13 Ia ‘Tisa’ na garɨgha ‘Ekiam’ na garɨsi. Guizbangɨra, kɨ Tisa egha kɨ ian
Ekiam. Egha bar deragha ia kamaghɨnmɨgei.

14Kɨ, ian Ekiamko ian Tisa, egha kɨ ian dagariba rues. Ezɨ ia uaghanuarira
uarir dagariba ruegh.

15 Kɨ arazim ian aka, ezɨ ia uaghan arazir kɨ datɨrɨghɨn ia gamizir kamra
damu.

16 Kɨ guizbangɨra ia mɨgei, ingangarir gumazamizir kɨnitam uan ekiam
gafirazir puvatɨ. Ezɨ akam inigha izir gumazim o amizim, a gumazir
anemadazir a ghuzim gafirazir puvatɨ.

17Ezɨdatɨrɨghɨn ia arazir kɨ amizir kamɨnmɨngarimgɨfogha gɨfa, kamaghɨn
ia deraghvɨra an gɨnmangɨva, egh ia bar akuegham.

18 “Kɨ bar ia mɨgeir puvatɨ. Kɨ gumazir kɨ ua bagha mɨsevezibagh fo. Egha
kɨ kamaghɨn fo, akar GodɨnAkɨnafarimɨn itim, a guizbangɨramotivam. Akar
kam kamakɨn ‘Gumazir na ko dagheba apim, nan apanimɨn oto.’

19 Bizir kam tɨghar otivam, ezɨ kɨ datɨrɨghɨn ia mɨkemegha gɨfa. Eghtɨ
kamaghɨn a gɨn otoghamin dughiam, ia kamaghɨn nɨghnɨzir gavgavim ikɨ
fogh, Kɨ Uabɨ Kɨ Kamaghɨn Iti.*

20 Kɨ guizbangɨra ia mɨgei, gumazir manam ingangarir gumazir kɨ
amadazim inigha deravɨra a gami, gumazir kamna inigha deravɨra na gami.
Gumazamizir na iniziba, me Godɨn na amadazɨ kɨ izezim ini.”

Judas Iesus isɨ
apanibar dafaribar arɨgham

(Matyu 26:20-25;Mak 14:17-21; Luk 22:21-23)

21 Iesus bizir kabav kemegha gɨvagha, an navim bar a baseme. Egha a
bighavɨra kamaghɨnmɨgei, “Kɨ guizbangɨra iamɨgei, ian tav na isɨva gumazir
nan apanim gamibar agharim darɨgham.”

22 A kamaghɨn mɨkemezɨ, an suren gumaziba vaghvagha uari uarir gari.
Me fozir puvatɨ, Iesus tinamɨgei.

23Egha suren gumazibar mav, gumazir Iesus bar ifongezim, a bar Iesusɨn
boroghɨra iti.

24Ezɨ Saimon Pita benim akuigha amɨgei, “Nɨ an azaragh, a tinamɨgei?”
25 Ezɨ suren gumazir kam uan dapanim isa Iesusɨn afarɨzim boroghɨram

atɨgha, kamaghɨn an azara, “Ekiam, nɨ tinamɨgei?”
26 Ezɨ Iesus kamaghɨn an akam ikaragha ghaze, “Kɨ dagher otevir kam

inigh itarim darugh uam a inigh, egh gumazitam danɨngam. A gumazir
kamra, kɨ a mɨgei.” Egha a dagher otevim isa itarim garugha uam a inigha
Judas ganɨngi, a Saimon Iskariotɨn otarim.

27 Ezɨ Judas dagher kam inigha gɨvazɨ, dughiar kamra Satan an navir
averiamɨn aven ghua a gapasa. Ezɨ Iesus kamaghɨn a mɨgei, “Bizir nɨ
damuasa ifongezim, nɨ zuamɨra a damigh!”

28Gumazir dakozimɨn apiaghav itiba, me bar akar Iesus Judas mɨkemezir
kam baregha, me akamɨnmɨngarim gɨfozir puvatɨ.

29 Judas dagɨabar mɨtarimɨn gari. Ezɨ marazi ghaze, Iesus ti isar ekiam
bagha bizibagh ivezasa amɨkeme, o amangɨ biziba gumazir onganarazibar
anɨngam.

30 Ezɨ Judas dagher otevir kam inigha gɨvagha, zuamɨra azenan ghu. Ezɨ
amɨnim bar pɨri.

Iesus Akar Gavgavir Igiam suren gumazibagh anɨdi
31 Judas azenan ghugha gɨvazɨma, ezɨ Iesus kamaghɨn mɨgei, “Datɨrɨghɨn

Gumazamizibar Otarimɨn ziar ekiam azenan oto. God uan Otarim isa
gumazamizibar akazɨOtarimme damutɨme fogham, God ziar bar ekiam iti.

32 God uan ziar ekiam pɨrafɨ, uan Otarim isɨ gumazamizibar akaghtɨ me
fogham, Gumazamizibar Otarim ziar ekiam iti. Egh God zuamɨra a pɨrafagh
ziar ekiam a danɨngam.

33 Nan boriba, dughiar otevimra kɨ ia ko ikiam. Eghtɨ ia na buriam.
Kɨ Judabav kemezɨ moghɨn, akar kamra kɨ ua ia mɨgei, ia danganir kɨ
mangamim, ia anmangan kogham.

34EzɨdatɨrɨghɨnkɨAkarGavgavir Igiam ia ganɨdi, a kamakɨn, ia uari uarigh
ifongegh. Kɨ bar ia gifonge, ezɨ kamaghɨra ia uari uarigh ifongegh.

35 Ia uari uarigh ifongeghtɨ, gumazamiziba bar arazir kamɨn ganigh fogh
suam, ia nan suren gumaziba.”

Iesus ghaze, Pita akɨrim ragh
a gasaragham

(Matyu 26:31-35;Mak 14:27-31; Luk 22:31-34)
36Ezɨ Saimon Pita kamaghɨn Iesusɨn azara, “Ekiam, nɨmanaghmangam?”

Ezɨ Iesus kamaghɨn an akam ikaragha ghaze, “Nguibar kɨ mangamim, nɨ
datɨrɨghɨn nan gɨn anmangɨghan kogham. Nɨ gɨn nan gɨn izam.”

37 Ezɨ Pita an azara, “Ekiam, manmagh amizɨma kɨ datɨrɨghɨn nɨn gɨn
mangɨghan kogham? Kɨ nɨ bagh aremeghasa ifonge.”

38 Ezɨ Iesus kamaghɨn an akam ikaragha ghaze, “Nɨ ghaze, nɨ ti na bagh
aremegham? Kɨ guizbangɨra nɨ mɨgei, tuarim tɨghar akam, eghtɨ nɨ dughiar
pumuning komɨkezimɨn kamaghɨnmɨkɨm suam, nɨ na gɨfozir puvatɨ.”

14
Iesus, an Afeziam bagha zuir tuavim

1 Ezɨ Iesus ua kamaghɨn uan suren gumazibav gei, “Ia nɨghnɨzir avɨribar
amuva osɨmanmarkɨ. Ia nɨghnɨzir gavgavimGodɨn ikɨ, eghuaghannɨghnɨzir
gavgavim nan ikɨ.

2 Nan Afeziamɨn dɨpenimɨn danganir avɨriba iti, ezɨ kɨ mangɨva ia bagh
danganibar kɨram. Bizir kam guizbangɨra puvatɨzɨ, kɨ ia mɨkemeghan
koghai.

3Kɨmangɨ ia bagh danganim akɨrigh, ua izɨ ia inighmangɨtɨ ia na ko ikiam.
Egh nguibar kɨ ikiamim, ia uaghan na ko an ikiam.

4Ezɨ nguibar kɨ zuim, ia an tuavim gɨfogha gɨfa.”
5 Ezɨ Tomas a mɨgɨa ghaze, “Ekiam, e fozir pu, nɨ managh zui, kamaghɨn e

manmaghɨn tuavir nɨ zuim gɨfogham?”
6 Ezɨ Iesus kamaghɨn a mɨgei, “Kɨ uabɨ kɨ tuavim, egha kɨ guizɨn akamɨn

mɨngarim, egha kɨ ikɨrɨmɨrir aghuimɨn mɨngarim. Ezɨ gumazitam tuavir
igharazimɨn Afeziam bagh mangɨghan kogham. Puvatɨ. Kɨrara kɨ Afeziam
bagha zuir tuavim.

7 Eghtɨ ia na gɨfoghɨva, egh uaghan nan Afeziam gɨfogham. Ezɨ datɨrɨghɨn
ikegha zui, ia nan Afeziam gɨfofogha, an gari.”

8 Ezɨ Filip ghaze, “Ekiam, nɨ Afeziam en akagh, eghtɨ e uan damazibar an
ganigh, ua nɨn azangan kogham.”

9 Ezɨ Iesus kamaghɨn a mɨgei, “Filip, dughiar ruarimɨn kɨ ia ko iti, ezɨ ia ti
na gɨfozir puvatɨ? Gumazim nan gari, an Afeziamɨn gari. Ezɨ manmaghsua
nɨ ghaze, ‘Nɨ Afeziam en akagh?’

10 Filip, nɨ ti kamaghɨn nɨghnɨzir gavgavim itir puvatɨ, kɨ Afeziamɨn aven
itima, Afeziam nan aven iti? Akar kɨ ia mɨgeiba, kɨ uan nɨghnɨzimɨn dav geir
puvatɨ. Afeziar nan aven itim, a uabɨ uan ingangarim gami.

11 Ia nɨghnɨzir gavgavim akar kamɨn ikɨ, kɨ Afeziamɨn aven iti, ezɨ Afeziam
nan aven iti. Puvatɨghtɨ, ia nan ingangarir kɨ amibagh nɨghnɨghtɨ, ingangarir
kaba ian nɨghnɨzir gavgavibar amutɨ da gavgavigham.

12 Kɨ bar guizbangɨra ia mɨgei, gumazir nɨghnɨzir gavgavim nan itim, a
uaghan kɨ amir ingangarir kabar amuam. Kɨ uan Afeziam bagh mangam,

kamaghɨn amizɨ, ingangarir ekiar gumazir kam damuamiba, da ingangarir
kɨ amibagh afiragham.

13Kɨ kamaghsua, Afeziam ziar ekiamuanOtarimɨn ingangarimɨn a iniam.
Kamaghɨn, ia nan ziamɨn biziba bagh azangsɨghtɨ, kɨ dar amuam.

14 Ia nan ziamɨn bizitam bagh nan azaraghtɨ, kɨ a damuam.”
Iesus ghaze, a Godɨn Duam amadaghtɨ a izam

15Egha Iesusuakamaghɨnmɨgei, “Iabarnagifueghɨva, egh iaderavɨranan
akaba baragh dar gɨnmangam.

16 Eghtɨ kɨ Afeziamɨn azangsɨghtɨ, a gavgavim ia danɨngamin Akurvazir
mam ia bagh anemangam. Eghtɨ a ia ko ikɨmamaghɨra ikiam.

17 Ezɨ Akurvazir kam a Godɨn Duam, a guizɨn akabav geir Duam. Ezɨ
nguazir kamɨn gumazamiziba me an ganighan koghɨva, egh a gɨfoghan
kogham, kamaghɨn me a inighan kogham. Ezɨ iarara, a ia ko iti, egh a ian
navir averiabar aven ikiam. Kamaghɨn ia a gɨfo.

18“Kɨ iaateghtɨ, iamatiborirameboghfeziabapuvatɨzibarmɨnuarira ikian
kogham. Puvatɨ. Kɨ ua ia bagh izam.

19 Dughiar ovezimɨn nguazimɨn gumazamiziba ua nan ganan kogham.
Eghtɨ ia nan ganam. Kɨ angamɨra iti, eghtɨ kamaghɨn ia uaghan angamɨra
ikiam.

20Dughiar kamɨn ia kamaghɨn fogham, kɨ uan Afeziamɨn aven iti moghɨn,
ia nan aven iti, ezɨ kɨ ian aven iti.

21Ezɨ tina nan Akar Gavgaviba baragha dar gɨn zui, gumazir kam a bar na
gifonge. Egha gumazir na gifongezim, nan Afeziam a gifuegham. Eghtɨ kɨ
uaghan a gifuegham, egh kɨ uabɨ isɨva an akagham.”

22 Iesus kamaghɨn mɨkemezɨ, Judasɨn igharazim (a Judas Iskariot puvatɨ)
a kamaghɨn Iesusɨn azara, “Ekiam, manmagh su nɨ uabɨ isɨva en akaghasa,
egha nɨ uabɨ isɨva nguazimɨn gumazamizibar akaghan aghua?”

23 Ezɨ Iesus kamaghɨn an akam ikaragha ghaze, “Gumazitam na gi-
fueghɨva, deraghvɨra nan akamɨn gɨn mangam. Eghtɨ nan Afeziam bar
gumazir kam gifuegham. Eghtɨ ga izɨva a ko ikɨmamaghɨra ikiam.

24Gumazir na gifongezir puvatɨzim, a deravɨrananakabar gɨn zuir puvatɨ.
Ezɨ akar ia oraghizir kam, kar nan akampuvatɨ. Kar Afeziar na amadazimɨn
akam.

25 “Dughiar kɨ ia ko ikiavɨra itim, kɨ bizir kabar gun ia mɨkeme.
26 Ezɨ Gavgavim ia Danɨngamin Akurvazir Gumazim, a Godɨn Duam. Ezɨ

nan ziamɨn, Afeziam anemadaghtɨ a izam. A biziba bar ian sure damuam.
Eghtɨ akar kɨ ia mɨkemeziba, a ian sure damutɨ ia uam a dagh nɨghnɨgham.

27 “Kɨ ia ataghɨraghasa, egha kɨ navir amɨrizim ia ganɨdi. Ezɨ nan navir

amɨrizir kɨ ia ganɨdim, a nguazimɨn gumazamiziba anɨdi moghɨn puvatɨ.
Kamaghɨn amizɨma, ia nɨghnɨzir avɨribar amuva egh osɨman markɨ, egh
atiatinganmarkɨ.

28Ezɨ ia akar kɨ ia ganɨngizir kam baregha gɨfa, ‘Kɨ ia ategha zui, egh kɨ ua
ia bagh izam.’ Egh ia bar na gifueghtɨ, akar kam ia damutɨ ia bar akuegham.
Afeziamɨn gavgavim bar ekevegha nan gavgavim gafira, kamaghɨn, kɨ uan
Afeziam bagha zui.

29 Kɨ kamaghsua, bizir kam gɨn otoghtɨ, ia an ganigh nɨghnɨzir gavgavim
nan ikɨ. Kamaghɨn kɨ datɨrɨghɨn bizir kam tɨghar otivamin dughiamɨn, kɨ an
gun ia mɨgei.

30 “Nguazir kam gativazir gumazir dapanim, a na gativamin gavgaviba
puvatɨ. Egha a datɨrɨghɨn izi. Kamaghɨn amizɨ, kɨ ua mɨgɨrɨgɨar avɨriba ia
mɨkɨman kogham.

31 Kɨ kamaghsua, nguazimɨn gumazamiziba kamaghɨn fogh, kɨ bar
Afeziamgifonge, ezɨbizirAfeziamnamɨkemezibarakɨdaghami. Iadɨkavigh
danganir kam ategh, e mangam.”

15
Iesus a guizbangɨrawainɨn ikarɨzimɨnmɨn iti

1 Ezɨ Iesus ua kamaghɨn mɨgei, “Kɨ uabɨ kɨ guizbangɨra wainɨn ikarɨzimɨn
mɨn iti. Ezɨ nan Afeziam awainɨn azenimɨn ghuavim.

2 Ezɨ nan agharir ber puvatɨziba, Afeziam vaghavagha dar ghora da
makuri. Egha agharir ovɨziba itiba, Afeziam vaghavagha a dar ghora da
otefi. A ghaze, da zuegh ikɨ, egh gɨn bɨva ovɨzir avɨriba ikiam, kamaghɨn an
adar ghori.

3 Ia zuegha gɨfa. Akar kam kɨ ia ganɨdi, a ia gamima ia zue.
4 Ia nan porogh, eghtɨ kɨ ian porogham. Ezɨ wainɨn ikarɨzimɨn agharim,

a ikarɨzimɨn poroghan koghɨva, egh a ban kogham. Kamaghɨra, ia nan
poroghan kogh, ia uaghan ban kogham.

5 “Kɨ uabɨ kɨ wainɨn ikarɨzim, ezɨ ia wainɨn aghariba. Ezɨ gumazim nan
porozɨ ezɨ kɨ an poro, a zurara bava ovɨzir avɨriba iti. Ezɨ ia na ategh, ia
bizitam damighan kogham.

6 Eghtɨ gumazitam nan poroghan kogh, egh a mati wainɨn ikarɨzimɨn
agharim me a makunizɨ a mɨsɨngi. Egha me agharir kaba akuva da isava
avimmɨkɨra egha dagh aboi.

7 “Ia nan porogh ikɨtɨ, nan akam ian aven ikiam, eghtɨ ia uan ifongiamɨn
bizitam bagh azangam, eghtɨ biziba ia mɨkemezɨmoghɨn otivam.

8Egh ia bɨva ovɨzir avɨriba ikɨ, egh kamaghɨn ia nan suren gumazibar mɨn
ikiam. Eghtɨ tuavir kamɨn nan Afeziam ziar ekiam iniam.

9 “Afeziam bar na gifonge, ezɨ arazir kamra kɨ ia gifonge. Egh ia nan
poroghtɨ kɨ ia gifueghmamaghɨra ikiam.

10KɨuanAfeziamɨnAkarGavgavibar gɨn zui, egha anporozɨ a na gifongezɨ
moghɨn, ia uaghan nan Akar Gavgavibar gɨn mangɨva nan poroghtɨ, kɨ ia
gifueghmamaghɨra ikiam.

11 “Nan navir agorogem ian ikiasa kɨ ifonge. Ezɨ agoroger kam bar ian
navir averiabagh izɨvagham. Kamaghɨn amizɨ, kɨ akar kabar ia mɨkeme.

12 Kɨ ia mɨkemezir Akar Gavgavimra kara: kɨ bar ia gifongezɨ moghɨn,
arazir kamra ia uari uarigh ifongegh.

13 Gumazitam uan namakar aghuim gifuegh a bagh aremegham, ezɨ an
arazir uarira uari ifongezim, a gumazamizir igharazibagh ifongezir araziba
bar dagh afira.

14Ezɨ kɨ ia mɨkemezɨmoghɨn ia ami, egha ia nan namakar aghuibar iti.
15 E fo, ingangarir gumazim bizir an gumazir ekiam amiba, an adagh

fozir puvatɨ. Kamaghɨn amizɨ, kɨ ua ‘ingangarir gumaziba’ ia dɨborir puvatɨ.
Akaba bar kɨ uan Afeziam da, da baregha kɨ ia mɨkemegha gɨfa. Kamaghɨn
amizɨ, kɨ ‘namakar aghuiba’ ia garɨsi.

16 “Ia uari ko ikiasa na mɨsevezir pu. Puvatɨ. Ia nan adarazir ikiasa kɨ ia
mɨsefe. Egha kɨ ingangarim ia ganɨdi, ia mangɨ bɨva dagher avɨriba ikɨ, eghtɨ
ian dagheba ikɨvɨra ikiam. Kamaghɨn ia bizitam uari danɨngɨsɨ nan ziamɨn
Afeziamɨn azaraghtɨ, a ia danɨngam.

17Kar nan Akar Gavgavim, kɨ ia ganɨdi: Ia uari uarigh ifongegh.”

Nguazimɨn gumazamiziba suren gumazibar apanim damuam
18 Iesus ua kamaghɨn mɨgei, “Nguazimɨn gumazamiziba ian apanim

damutɨ, ia okɨnɨghnɨghanmarkɨ, me faragha uaghan nan apanimɨn ike.
19 Ia nguazir kamɨn gumazamizibar mɨn ikɨtɨ, nguazimɨn gumazamiziba

uan adarazigh ifongezɨ moghɨn, ia gifongegham. Ezɨ ia nguazir kamɨn
gumazamiziba puvatɨ. Kɨ ia mɨsevegha gɨfa, ezɨ ia nguazir kamɨn araziba
ataki. Kamaghɨn amizɨ, nguazimɨn gumazamiziba ian aghuagha ian apanim
gami.

20 Ia akarkɨ iamɨkemezibaderaghvɨradagɨnɨghnɨgh, ingangarir gumaziba
uan gumazir ekiam gafirazir puvatɨ. Kamaghɨrame paza na gamizɨmoghɨn,
me uaghan pazɨ ia damuam. Egh me ti nan akam bareghai, me uaghan ian
akam baragham.

21EghameAfeziam gɨfozir puvatɨ, a na amadazɨ kɨ izes. Ezɨ ia nan adarasi,
kamaghɨn, me arazir kurar kaba bar dar ia damuam.

22Ezɨkɨ ti izeghankoghaakammeganɨngizir puvatɨzɨ, ezɨ ia arazir kurabar
osɨmtɨzibapuvatɨghai. Ezɨdatɨrɨghɨnmeuanarazir kurabarmongan tuaviba
puvatɨ.

23 Gumazir nan aghuagha nan apanim gamim, a uaghan nan Afeziamɨn
aghuagha an apanim gami.

24 Kɨ men tongɨn ikia mirakelbagh ami, da gumazir igharazitam faragha
amizir puvatɨzir ingangariba. Ezɨkɨmen tongɨnmirakelɨnkabaghamizir pu-
vatɨzɨ, me arazir kurabar osɨmtɨziba puvatɨghai. Ezɨ datɨrɨghɨnmemirakelɨn
kɨ amizibar ganigha gɨfa, egha me na ko Afeziam sara, gan aghuagha gan
apanim gami.

25Osizirir mam, Judan Arazibar aven iti, a kamaghɨnmɨgei, ‘Gumazamiz-
iba puranan apanimgami.’ Ezɨ akar kamguizbangɨra otivasa, kamaghɨnme
nan apanim gami.

26“GodɨnDuarGavgavim iaDanɨngamim, anAfeziamko iti. A guizbangɨra
mɨgeir Duam, an Afeziam ko ikegh izam. A izɨva deravɨra nan araziba ko
ingangaribar gunmɨkɨmam.

27Kɨ faragh ingangarim gamima, ia na ko ikia iza datɨrɨghɨn. Kamaghɨn, ia
uaghan nan gunmɨkɨmam.

16
1 “Ezɨ kɨ kamaghsua, ia uan nɨghnɨzir gavgavim ataghɨraghan markɨ,

kamaghɨn amizɨ, kɨ bizir kamɨn ia mɨkeme.
2Me ian anogoreghtɨ ia ua God ko mɨgeir dɨpenibar aven ikian kogham.

Eghtɨ gɨn dughiam izɨtɨ, gumaziba ia mɨsoghtɨ ia arɨmɨghiram, egh me suam,
me Godɨn ingangarir aghuim gami.

3Me Afeziam gɨfozir puvatɨgha, uaghan na gɨfozir puvatɨ. Kamaghɨn me
arazir kabar amuam.

4 Kɨ kamaghsua, gumaziba gɨn arazir kabar ia damutɨ, eghtɨ ia akar kɨ
ia mɨkemezir kam gɨnɨghnɨgham. Kamaghɨn amizɨ, bizir otivamin kaba, kɨ
datɨrɨghɨn dar gun ia mɨkemegha gɨfa.”

Iesus Godɨn Duamɨn ingangarimmɨgei
Egha Iesus kamaghɨn mɨgei, “Kɨ faragha uabɨ ia ko iti, kamaghɨn kɨ bizir

kabar gun ia mɨkemezir puvatɨ.
5 Egha datɨrɨghɨn Afeziar na amadazɨ kɨ izezim, kɨ a bagha zui. Ezɨ ian tav

nan azarazir puvatɨ, ‘Nɨmanagh zui?’
6Kɨ akar kamɨn ia mɨkemezɨ, ian naviba datɨrɨghɨn bar oseme.
7 Ezɨ kɨ guizbangɨra ia mɨgei, kɨ ian akurvaghasa ia ategha zui. Kɨ fo, kɨ

mangɨghan koghtɨ, GodɨnDuar Gavgavim ia Danɨngamim, a ia bagh izeghan
kogham. Kɨmangɨgh ia bagh anemangam.

8 Eghtɨ a izɨva nguazir kamɨn gumazamizibar amutɨ me arazir kuramɨn
mɨngarim ko arazir aghuimɨn mɨngarim ko Godɨn kotiamɨn mɨngarim
gɨfogham.

9 Arazir kuramɨn mɨngarim, a kamakɨn, me nɨghnɨzir gavgavim nan itir

puvatɨ.
10Arazir aghuimɨnmɨngarim, a kamakɨn, kɨAfeziambaghmangɨghtɨ, ia ua

nan ganighan kogham.*
11 Godɨn kotiamɨn mɨngarim, a kamakɨn, nguazir kam gativazir gumazir

dapanim, God kotiamɨn aven a tuisigha gɨvagha ghaze, a ivezir kuram inigh
aremegham.

12 “Kɨ ia mɨkɨmamin akar avɨriba iti, ezɨ datɨrɨghɨn ian nɨghnɨziba bar izɨfa,
eghtɨ ia bar da bareghan kogham.

13 Ezɨ Godɨn Duam, a guizɨn akam mɨgeir Duam, a izɨva, ian nɨghnɨzibar
amutɨ ia guizɨn akaba bar dagh fogham. A uabɨ uan nɨghnɨzimɨn akatam
mɨkemeghan kogham. Puvatɨ. Akar an oraghizim, akar kamra an an gun
mɨkɨmam. Egh a bizir gɨn otivamibar gun ia mɨkɨmam.

14A nan akam inighɨva an gun ia mɨkɨmam. Egh arazir kamɨn a nan ziar
ekiam ko nan gavgavim, ian akagham.

15 Afeziamɨn biziba da bar nan biziba. Kamaghɨn amizɨ, kɨ kamaghɨn ia
mɨkeme, an Duam nan akam inighɨva an gun ia mɨkɨmam.”

Bar akongezir arazim, a navir osɨmtɨzimɨn danganim inigham
16 Egha Iesus ua kamaghɨn mɨgei, “Dughiar bar ovezimɨn ia ua nan

ganighan kogham. Egh dughiar bar otevimɨn gɨn ia ua nan ganam.”
17 Ezɨ suren gumazir maba uarira uarir tongɨn uariv gei, “Akar a mɨgeir

kamɨn mɨngarim manmaghɨn ghu? A ghaze, ‘Dughiar bar ovezimɨn ia nan
ganighan kogham. Egha uaghan ghaze, dughiar otevimɨn gɨn ia ua nan
ganam.’ Egha uaghan ghaze, ‘Bizir kamɨnmɨngarim, a kamakɨn, kɨ Afeziam
bagha zui.’ ”

18 Egha me mɨgɨa ghuavɨra iti, “Dughiar ovezir a mɨkemezir kam, a bizir
tizim? E akar amɨkemezir kamɨnmɨngarim gɨfozir puvatɨ.”

19 Ezɨ Iesus fo, me an azangsɨghasa, ezɨ a me mɨgɨa ghaze, “Ia ti tintinibar
akar kɨ mɨkemezir kamɨn mɨngarim bagha azangsɨsi? Kɨ kamaghɨn mɨgei,
‘Dughiar ovezimɨn ia nan ganighan kogham. Egh gɨn dughiar otevimɨn ia
uan nan ganam.’ Ia ti bizir kam bagha azai, o?

20Kɨbar guizbangɨra iamɨgei, ia puvɨramaziva arangam. Eghtɨnguazimɨn
gumazamiziba bar akuegham. Ian naviba osemegham. Eghtɨ ian navir
osɨmtɨzir kam raghɨrɨghtɨ, navir agorogem otogham.

21 Amizim borim batasava amuava, a fo, a mɨzazim iniamin dughiam
otogha gɨfa. Kamaghɨn an oseme. Egha an otegha gɨvagha, a uamɨzazir kam
gɨnɨghnɨzir puvatɨ. An borim nguazimɨn otogha gɨfa, kamaghɨn amizɨ, a bar
akonge.

22 Ezɨ kamaghɨra, ia datɨrɨghɨn naviba oseme. Eghtɨ kɨ ua ian gantɨ, ian
naviba bar akuegham. Eghtɨ tav ian agoroger kam batueghan kogham.

23 Eghtɨ dughiar kamɨn ia ua bizitam bagh nan azaraghan kogham. Kɨ

guizbangɨra ia mɨgei, ia bizitam bagh nan ziamɨn Afeziamɨn azaraghtɨ, a ia
danɨngam.

24 Ia fomɨra ikegha iza datɨrɨghɨn, ia nan ziamɨn bizitam iniasa azarazir
puvatɨ. Ia azangsɨgh biziba iniam, eghtɨ agorogem bar ian navibagh
izɨvagham.”

Iesus nguazir kamɨn gavgavim dɨkabɨrazɨ a iraghu
25Egha Iesus ua kamaghɨnmɨgei, “Kɨ akar isɨn zuimɨn akar kabar ia gami.

Kɨ gɨn ua akar isɨn zuitam ia mɨkemeghan kogham. Puvatɨ. Kɨ bighɨvɨra ia
mɨkɨmɨva, egh Afeziamɨn gun ia mɨkɨmam.

26 Ia dughiar kamɨn nan ziamɨn azangsɨgham. Kɨ kamaghɨnmɨgeir puvatɨ,
kɨ ia bagh Afeziamɨn komɨkɨmam. Puvatɨ.

27 Afeziam a uabɨ ia gifonge. Ia a gifongegha ia nɨghnɨzir gavgavim nan
ikia egha fo, kɨ Afeziam ko ikegha ize. Kamaghɨn a ia gifonge.

28Guizbangɨra, kɨ fomɨra Afeziam ko ikegha nguazimɨn ize. Egh datɨrɨghɨn
kɨ ua nguazim ategh uamAfeziam baghmangam.”

29 Ezɨ an suren gumaziba kamaghɨn mɨgei, “Are, nɨ datɨrɨghɨn bighavɨra
mɨgei, egh akar isɨn zuibav geir puvatɨ.

30 Ezɨ e datɨrɨghɨn fo, nɨ biziba bar dagh fo. Gumazitam bizitam bagh nɨn
azangasa nɨghnɨsi, nɨ an nɨghnɨzim gɨfogha gɨfa. Nɨ an azangsɨzim bagha
mɨzuai puvatɨ. Kamaghɨn amizɨ, e nɨghnɨzir gavgavim ikia ghaze, nɨ God ko
ikegha ize.”

31 Ezɨ Iesus kamaghɨn men akam ikaragha ghaze, “Ia datɨrɨghɨn nɨghnɨzir
gavgavim iti, o?

32 Ia oragh. Dughiam a roghɨra izi, egha a izegha gɨfa, eghtɨ me vaghvagh
ian agɨntɨghtɨ ia tintinibar uan nguibabar mangam. Egh ia na ateghtɨ kɨ
uabɨra ikiam. EzɨAfeziamnako iti, kamaghɨnkɨbaruabɨra ikeghankogham.

33 Ia nanporoghɨv ikɨva egh ia navir amɨrizim ikiasa kɨ ifonge. Kamaghsua
kɨ akar kam ia mɨkeme. Eghtɨ ia nguazir kamɨn ikɨtɨ, osɨmtɨziba ia bativam.
Eghtɨ ian naviba gavgavigh ikɨ! Kɨ nguazir kamɨn gavgavim dɨkabɨragha
anegɨfa!”

17
Iesus suren gumaziba bagha God komɨgei

1 Egha Iesus suren gumazibav kemegha gɨvagha, kogha overiamɨn gara,
kamaghɨnmɨgei, “Afeziam,dughiamizeghagɨfa. EghtɨnɨnOtarimziarekiam
nɨ danɨngɨsɨ, kamaghɨn nɨ datɨrɨghɨn ziar ekiam uan Otarim danɨngigh.

2 Kamaghɨn ami, nɨ gavgavim a ganigha gɨfa. Nɨ kamaghɨn ifonge, a
ikɨrɨmɨrir aghuim gumazamizir nɨ a ganɨngiziba, bar me danɨngam. Kar
zurara itir ikɨrɨmɨrir aghuarim. Bizir kam bagha, nɨ gumazamiziba barmen
dapanimɨn ikiasa anemɨsefe.

3 Ezɨ zurara itir ikɨrɨmɨrir aghuarim, a kamakɨn: Gumazamizir ikɨrɨmɨrir
aghuarir kam iniziba,menɨ gɨfo, nɨuabɨra nɨ guizbangɨnGod. EghameKrais
Iesus gɨfo, nɨ anemadazɨ a ize.

4 “Kɨ nɨn ziar ekiam ko gavgavim nguazir kamɨn gumazamizibar akagha
gɨfa. Egha kɨ, ingangarir kɨ damuasa nɨ na ganɨngizir kam, kɨ a gamigha gɨfa.

5Afeziam, fomɨra nguazim tɨghar otivam, kɨ nɨ ko ikia nan ziam ekefe. Ezɨ
datɨrɨghɨn nɨ uan damazimɨn, nɨ ua ziar ekiam na danɨngasa, kɨ ifonge.

6 “Kɨ nɨn ziar ekiam isa nguazir kamɨn gumazir nɨ na ganɨngizibar aka.
Me nɨn gumazamiziba, ezɨ nɨ me na ganigha gɨfa. Ezɨ me deravɨra nɨn akam
baragha an gɨn zui.

7Eghame datɨrɨghɨn fo, bizir nɨ na ganɨngiziba, da bar nɨn ize.
8 Ezɨ akar nɨ na ganɨngiziba, kɨ bar da isa me ganɨngi. Ezɨ me da ini, egha

me guizbangɨra kamaghɨn fo, kɨ fomɨra nɨ ko ikegha, egha kɨ ize. Egha me
nɨghnɨzir gavgavim ikia kamaghɨn fo, nɨ na amadazɨ kɨ ize.

9 “Kɨ me bagha nɨ ko mɨgei. Kɨ bar nguazimɨn gumazamiziba bagha nɨ
ko mɨgeir pu. Kɨ fo, gumazamizir nɨ na ganɨngizir kaba, me nɨn adarasi.
Kamaghɨn amizɨ, kɨme bagha nɨ komɨgei.

10Ezɨ nan gumazamiziba, me nɨn adarasi. Ezɨ nɨn gumazamiziba, me nan
adarasi. Ezɨ gumazamiziba nan gumazamizir kabar gari,menan ziar ekiam
gɨfo.

11 “Kɨ datɨrɨghɨn nɨ bagh izam, egh kɨ ua nguazimɨn ikian kogham. Ezɨ me
nguazimɨn ikiavɨra iti. Ezɨ Afeziam, nɨ bar zue ezɨ tav nɨn mɨn itir puvatɨ! Kɨ
kamaghsua, me uari inigh navir vamɨra ikɨ, mati nɨ na ko, ga uaning inigha
itimokɨn. Bizir kambagha, nɨuanziamɨngavgavimɨnderavɨramengan. Kar
ziar nɨ na ganɨngizim.

12Ezɨ dughiar kɨ me ko itiba, kɨ nɨn ziamɨn gavgavimɨn men gari. Kar ziar
nɨ na ganɨngizim. Kɨ bar deravɨramen garimamen tav ovengezir puvatɨ. Ezɨ
gumazir ovengamim, a uabɨram ovengam. Kɨ kamaghsua, nɨnAkɨnafarimɨn
itir akam guizbangɨra otivam, kamaghɨn gumazir kam ovengam.

13 “Kɨ datɨrɨghɨn nɨ bagha izi. Kɨ kamaghɨn ifonge, nan agorogem men
navibagh izɨvagh ikiam. Kamaghɨn, dughiar kɨ nguazimɨn itim, kɨ akar
kabav keme.

14 “Nɨn akam, kɨ me ganigha gɨfa. Kɨ nguazir kamɨn gumazim puvatɨ. Ezɨ
kamaghɨra, nan gumazamiziba me nguazir kamɨn gumazamiziba puvatɨ.
Kamaghɨn amizɨma, nguazir kamɨn gumazamiziba men aghuagha men
apanim gami.

15Kɨ, nɨnguazirkamɨnme inighazenanmangasanɨnazangsɨzirpu. Puvatɨ.
Kɨ, nɨ men ganasa, kɨ nɨn azai, eghtɨ Gumazir Kuram pazɨ me damuan
kogham.

16 Kɨ uabɨ kɨ nguazir kamɨn gumazim puvatɨ. Ezɨ kamaghɨra, me nguazir
kamɨn gumazamiziba puvatɨ.

17 Ezɨ nɨn akam a bar guizbangɨra, ezɨ nɨ uan akam damutɨ a men navir
averiabar ingarasa, kɨ ifonge. Eghtɨ nɨme damutɨme uari isɨ nɨ danɨngam.

18Nɨ fomɨranaamadazɨezɨkɨ izeghanguazirkamɨngumazamizibar tongɨn
iti. Ezɨ kamaghɨra nɨ gumazir na ganɨngiziba, kɨ me amadagha ghaze, me
nguazir kamɨn gumazamizibar tongɨn ikiam.

19Kɨ kamaghɨn ifonge, me bar guizbangɨra uari isɨ nɨ danɨngam. Bizir kam
bagha kɨmen akurvaghasa, kɨ bar uabɨ isa nɨ ganɨngi.

20 “Kɨ gumazir kabara bagha God ko mɨgeir puvatɨ. Kɨ, gumazamizir men
akambaragh nɨghnɨzir gavgavim nan ikiamiba, kɨ uaghanme bagha God ko
mɨgei.

21 Egha gumazir kaba bar navir vamɨra ikiasa kɨ ifonge. Afeziam, nɨ nan
aven itima kɨ nɨn aven iti, ezɨ kamaghɨra me gan aven ikiasa kɨ ifonge.
Eghtɨ nguazimɨn gumazamiziba nɨghnɨzir gavgavim ikɨ egh fogh suam, nɨ na
amadazɨ kɨ ize. Kamaghɨn kɨ ghaze, me bar navir vamɨra ikɨ.

22 Kɨ ghaze, nɨ na ko, ga navir vamɨra iti moghɨn, kamaghɨra me navir
vamɨra ikiam. Bizir kambagha, ziar ekiarna ganɨngizim, kɨ ziar ekiar kamra
isa me ganɨngi.

23 Kɨ kamaghsua, nguazimɨn gumazamiziba fogh suam, nɨ na amadazɨ kɨ
ize. Egh fogh suam, nɨ na gifongezɨ moghɨra nɨ nan adarazigh ifonge. Kam-
aghɨn kɨ men aven iti, ezɨ nɨ nan aven iti, ezɨ arazir kamɨn me guizbangɨra
navir vamɨra ikiasa kɨ ifonge.

24 “Afeziam, gumazamizir nɨ na ganɨngiziba, me na ko nguibar kɨ itimɨn
ikiasa kɨ ifonge. Me nan angazangarir ekiam ko nan gavgavimɨn ganasa kɨ
ifonge. Dughiar nguazim tɨghar otivam, nɨ na gifonge, egha nɨ angazangarir
kam ko gavgavim na ganɨngi.

25 “Nɨ Arazir Aghuibaram Amir Afeziam, nguazimɨn gumazamiziba nɨ
gɨfozir puvatɨ. Ezɨ kɨ nɨ gɨfo. Ezɨ nan adarasi, me fo, nɨ na amadazɨ kɨ ize.

26 Kɨ kamaghɨn ifonge, me igharaz darazigh ifongezir arazim inigham,
mati nɨ na gifongezɨ mokɨn. Eghtɨ kɨ uaghan men aven ikiam. Kamaghɨn kɨ
nɨ isa men aka, egh kɨ kamaghɨn damumamaghɨra ikiam.”

Iesusmɨzazim inigha
aremegha ua dɨkafi

18
(Sapta 18--20)

Judas Iesus isa apanibar agharim gatɨ
(Matyu 26:47-56;Mak 14:43-50; Luk 22:47-53)

1Ezɨ Iesus kamaghɨn God ko mɨkemegha gɨvagha, egha uan suren gumaz-
iba kome ghuaKidronɨn Zarim girɨgha vongɨn ghue. Ezɨ dɨpar kamɨn vongɨn
azenirmamiti, ezɨ Iesusuansurengumazibakomeazenirkamɨnavenghue.

2 Dughiar avɨribar Iesus uan suren gumaziba azenir kamɨn me batifi.
Kamaghɨn Judas, a Iesus isɨ gumazir apanibar agharim darɨghamim, a
uaghan azenir kam gɨfo.

3 Egha a Romɨn mɨdorozir gumaziba ko, ofa gamir gumazir ekiaba ko
Farisiba amadazir polisɨn maba inigha me danganir kamɨn ghue. Egha me
adenir aviba ko lamba komɨdorozir biziba sara suigha zui.

4Ezɨ Iesus bizir a bativamiba a bar dagh fo. Egha a sɨvaghamen boroghɨra
ghua kamaghɨnmen azara, “Ia tina buri?”

5Ezɨ me kamaghɨn an akam ikaragha ghaze, “E Nasaretɨn gumazim Iesus
buriasa izi.”
Ezɨ Iesus me mɨgɨa ghaze, “Kar kɨrara.” Dughiar kam Judas, a gumazir

Iesus isa me ganɨdim, a me ko tughav iti.
6Me Iesus barazi a kamaghɨnmɨgei, “Kar kɨrara,” ezɨ me ua ekuigha ghua

nguazim gire.
7Ezɨ Iesus uamen azara, “Ia tina buri?”
Ezɨme ghaze, “Nasaretɨn gumazim Iesus.”
8Ezɨ Iesus kamaghɨnmenakam ikaraghaghaze, “Kɨ iamɨkemeghagɨfa, kar

kɨrara. Kamaghɨn ia na buriva, gumazir kaba ateghtɨmemangɨ.”
9 A kamaghsua an akar fomɨra mɨkemezim, an daghem otogham, “Ezɨ

gumazir nɨ na ganɨngiziba, men tav ovengezir puvatɨ.” Kamaghɨn an arazir
kam gami.

10 Ezɨ Saimon Pita mɨdorozir sabar mam inigha ize, egha uan sabam a
mɨkɨrɨghaofagamirgumazibardapanimɨn ingangarir gumazimmɨsogha, an
kuarir guvimɨn itim atuzɨ, a irɨ. Ingangarir gumazir kamɨn ziam, Malkus.

11Ezɨ Iesus Pita mɨgei, “Nɨ sabam inigh ua an nodozim darugh. Manmagh
ami? Nɨ ghaze, kɨ ti Afeziam na ganɨngizir osɨmtɨzir kam inian kogham, o?”

Me Iesus inigha Anas bagha zui
12EzɨRomɨnmɨdorozir gumaziba komen gumazir ekiam, ko Judan polisɨn

gumaziba, me Iesusɨn suighava benimɨn a ike.
13 Egha faraghava a inigha Anas bagha ghu. Anas a Kaiafasɨn ivozir

afeziam. Kaiafas a azenir kamɨn ofa gamir gumazibar dapanim.
14 Egha Kaiafas, Judaba kamaghɨn me mɨkemezir gumazim, “Kamaghɨn a

dera, gumazir vamɨra gumazamizibar danganim inigh aremegham.”
Pita ghaze, a Iesus gɨfozir puvatɨ
(Matyu 26:69-70;Mak 14:66-68; Luk 22:55-57)

15Ezɨ Saimon Pita ko suren gumazir igharazir mam, aning Iesusɨn gɨn zui.
Ofagamirgumazibardapanim, a surengumazirkamgɨfo, kamaghɨnamizɨ, a
Iesusɨn gɨn ghua ofa gamir gumazibar dapanimɨndɨpenimɨndɨvazimɨn aven
ghu.

16Ezɨ Pita azenan ikia tiar akamɨn boroghɨra tughav iti. Ezɨ suren gumazir
igharazim, a ghua amizir tiar akamɨn garim mɨkemegha, Pita inigha aven
zui.

17 Ezɨ amizir tiar akamɨn garim a kamaghɨn Pitan azara, “Nɨ ti uaghan
gumazir kamɨn suren gumazim?”
Ezɨ Pita ghaze, “Puvatɨ. Kɨ an suren gumazim puvatɨ.”
18 Ezɨ danganim bar orangi. Kamaghɨn amizɨ, ingangarir gumaziba ko

polisɨn gumaziba me avir mam atɨ. Egha me avimɨn fɨava an mɨn tuivighav
iti. Ezɨ Pita uaghanme ko tughav ikia egha avimɨn fɨa iti.

Ofa gamir gumazibar dapanim
Iesusɨn kotim gami

(Matyu 26:59-66;Mak 14:55-64; Luk 22:66-71)
19 Ezɨ dughiar kamɨn ofa gamir gumazibar dapanim, a Iesusɨn suren

gumaziba ko akar amen sure gamizim bagha, a Iesusɨn azangsɨsi.
20Ezɨ Iesus kamaghɨnanakam ikaraghaghaze, “Kɨ gumazamizibaazenara

me mɨkeme. Egha kɨ zurara God ko mɨgeir dɨpeniba ko Godɨn Dɨpenimɨn
aven gumazamizibar sure gami. Kar danganir Judaba bar uari akuviba. Kɨ
modogha akatammɨkemezir puvatɨ.

21 Ezɨ manmagh amizɨ nɨ nan azangsɨsi? Nɨ gumazamizir akar kam
baraghizibar azangsɨgh. Me kɨmɨkemezir akam gɨfo.”

22 Iesus kamaghɨnmɨgeima ezɨ polisɨn gumazir mam tughav ikia, egha an
an guam a mɨsuegha kamaghɨn mɨgei, “Nɨ kamaghɨn ofa gamir gumazibar
dapanimɨn akam ikaragha ghaze, kar ti arazir aghuim, o?”

23 Ezɨ Iesus kamaghɨn an akam ikaragha ghaze, “Kɨ akar kuratam
mɨkemeghtɨ, nɨ deravɨra akar kɨmɨkemezimɨn gunmɨkɨm. Eghtɨ kɨmɨgɨrɨgɨar
aghuim damightɨ, ezɨ nɨ tizim bagha na apese?”

24 Ezɨ Anas Iesus isa ofa gamir gumazibar dapanim Kaiafas bagha ane-
mada. Eghame Iesus ikezir benim fɨrizir puvatɨ.

Pita ua ghaze, a Iesus gɨfozir puvatɨ
(Matyu 26:71-75;Mak 14:69-72; Luk 22:58-62)

25 Saimon Pita tughav ikia egha avimɨn fɨi. Ezɨ me kamaghɨn an azara, “Nɨ
ti uaghan an suren gumazir mam?”
Ezɨ a kamaghɨnmɨgei, “Puvatɨ. Kɨ an suren gumazim puvatɨ.”
26Ezɨ ofa gamir gumazibar dapanimɨn ingangarir gumazir mam iti, a Pita

kuarim atuzir gumazimɨn adarazir mav.
A ghaze, “Kɨ ti nɨn gani, nɨ Iesus ko azenimɨn aven ikes?”
27Ezɨ Pita ua kamaghɨnmɨgei, “Puvatɨ.” Ezɨ dughiar kamra tuarim ake.

Me Iesus inigha Pailat bagha zui
(Matyu 27:1-2; 27:11-14;Mak 15:1-5; Luk 23:1-5)

28 Egha Judaba Iesus inigha Kaiafasɨn dɨpenim ategha an akua gavmanɨn
dapanir ekiamɨn dɨpenimɨn zui. Ka bar mɨzaraghara. Egha me ghaze, “E
Godɨn damazimɨn mɨzeghɨva, egh e God Israelia Gitazir Dughiamɨn isar

ekiamɨn asɨzim ameghan kogham.” Kamaghɨn amizɨ, me uari gavman
dapanir ekiamɨn dɨpenimɨn aven ghuzir puvatɨ.*

29Me azenan iti, ezɨ Pailatme bagha izegha kamaghɨnmen azara, “Ia akar
manam gumazir kam gasarazɨ, a kotɨn iti?”

30 Ezɨ me kamaghɨn an akam ikaragha ghaze, “An arazir kuram gamir
puvatɨzɨ, e nɨ bagha a inigha izeghan koghai.”

31 Ezɨ Pailat kamaghɨn me mɨgei, “Kamaghɨn, ia a inigh mangɨva uan
Arazibagh isɨn a tuisɨgh.”
Ezɨ Judaba kamaghɨn an akam ikaragha ghaze, “E gumazitam puram a

mɨsueghtɨ an aremeghan kogham.”†
32 (Iesus fomɨra uan ovengamin arazimmɨgei. A kamaghsua, an akar kam

guizbangɨra otivam, ezɨ kamaghɨn Pailat ko Judaba kamaghɨn uariv gei, ezɨ
bizir kam oto.)

33Ezɨ Pailat uamategha gavmanɨn dɨpenimɨn aven ghua, Iesusɨn diazɨmaa
izi. Ezɨ a kamaghɨn an azara, “Nɨ Judabar Atrivim, o?”

34 Ezɨ Iesus kamaghɨn an akam ikaragha ghaze, “Nɨ uabɨ nɨghnɨgha akar
kam gami, o gumazir igharazitam nan gun nɨmɨkeme?”

35 Ezɨ Pailat kamaghɨn an akam ikaragha ghaze, “Manmaghɨn ami? Nɨ
ghaze, kɨ ti Judabar mav o? Nɨn adarazi ko ofa gamir gumazir ekiaba, me
nɨn akua na bagha ize. Nɨ bizir tizim gami?”

36Ezɨ Iesus kamaghɨn an akam ikaragha ghaze, “Kɨ nguazir kamɨn atrivim
puvatɨ. Kɨ nguazir kamɨn atrivimɨn ikiai, kamaghɨn nan ingangarir gumaz-
ibanabaghamɨsoghai, egha tavna isa Judabar agharimgatɨghankoghai. Ezɨ
kɨ nguazir kamɨn atrivibar mɨn ingarir puvatɨ.”

37Ezɨ Pailat an azara, “Ezɨ nɨ guizbangɨra atrivir mam, o?”
Ezɨ Iesus kamaghɨn an akam ikaragha ghaze, “Atrivimɨn mɨgɨrɨgɨar kam,

kar nɨn akamra. Amebam na batezɨ kɨ nguazir kamɨn ingangarir vamɨra
damuasa ize. Ingangarir kam kamakɨn: kɨ guizɨn akam akunam. Ezɨ
gumazamizir guizɨn akamɨn gɨnmangamiba, me nan akam barasi.”

38Ezɨ Pailat an azara, “Guizɨn akam, a bar bizir tizimra?”
Pailat ter ighuvimɨn

Iesus gafughasamɨgei
(Matyu 27:15-31;Mak 15:6-20; Luk 23:13-25)

Pailat mɨkemegha gɨvagha ua Judaba bagha azenan ghu. Egha kamaghɨn
memɨgei, “Kɨ an arazir kuratam batozir puvatɨ.

39 Egha, arazir kɨ gɨn zuir kam, ia a gɨfo. Azeniba bar, God Israelia Gitazir
Dughiabar, kɨ ian arazimɨn gɨn ghua gumazir vamɨra kalabusɨn a isa azenim
garɨsi. Ia ifueghtɨ kɨ Judabar atrivir kam fɨrigh ia bagh anemangam, o?”

40 Ezɨ me kamaghɨn dɨa ghaze, “Mam puvatɨ! Nɨ Barabasra fɨrigh!”

(Barabas, a gumazir okeim egha uaghanmɨsosi.)‡

19
1Ezɨ Pailat memɨkemezɨme Iesus inigha a ifozorosi.
2 Ezɨ mɨdorozir gumaziba dɨkoniba itir beniba inigha atrivimɨn dapanir

asuamɨn mɨn an ingarigha, an dapanim garu. Egha me korotiar aghevir
mam a garu.

3 Egha me an boroghɨra izegha a mɨgei, “Judabar Atrivim, nɨrara atrivir
ekiam!” Eghame kamaghɨnmɨgɨava an guam apezavɨra iti.

4Ezɨ Pailat ua azenan ghugha kamaghɨn gumazamizibav gei, “Ia oragh. Kɨ
a inigh ia bagh azenan izam, eghtɨ ia fogham, kɨ an arazir kuratamɨn apizir
puvatɨ.”

5 Ezɨ Iesus azenan zui. Ezɨ dapanir asuar me benir dɨkoniba itimɨn
ingarizim, an an dapanimɨn ikiavɨra iti. Ezɨ korotiar aghevir kam, a uaghan
an ikiavɨra iti. Ezɨ Pailat memɨgei, “Ia gan, gumazir kam a kara.”

6Ezɨ ofa gamir gumazir ekiaba ko polisɨn gumaziba an ganigha kamaghɨn
dei, “A isɨ ter ighuvimɨn a gafugh! A isɨ ter ighuvimɨn a gafugh!”
Ezɨ Pailat kamaghɨn me mɨgei, “Ia uari a inighɨva egh ter ighuvimɨn a

gafugh. Kɨ uabɨ, kɨ an arazir kuratamɨn apizir puvatɨ.”
7 Ezɨ Judaba kamaghɨn an akam ikaragha ghaze, “A uabɨ ghaze ‘Kɨ Godɨn

Otarim.’ Ezɨ en Arazibar Osizirir mam iti, ezɨ arazir kam kamaghɨn mɨgei,
gumazir kamaghɨnmɨgeim, an aremegham.”

8Ezɨ Pailat akar kam baregha bar atiatingi.
9 Egha a ua ghua gavmanɨn dɨpenimɨn aven ghugha, kamaghɨn Iesusɨn

azai, “Nɨ nguibar manamɨn ikegha ize?” Ezɨ Iesus an akar kam ikarazir
puvatɨ.

10 Ezɨ Pailat a mɨgei, “Manmaghɨn amizɨ nɨ nan akam ikarvaghan aghua?
Kɨ nɨ fɨrighamin gavgavim iti, egha uaghan nɨ isɨ ter ighuvim gafughamin
gavgavim iti. Ezɨ nɨ ti bizir kam gɨfozir puvatɨ?”

11 Ezɨ Iesus kamaghɨn an akam ikaragha ghaze, “Godɨn pɨn itim, a gav-
gavim nɨ ganɨngizir puvatɨzɨ, nɨ na dɨkabɨnamin gavgaviba puvatɨghai. Ezɨ
gumazir na isa nɨn agharim gatɨzim, an arazir kuramɨn osɨmtɨzim, a nɨn
arazir kuramɨn osɨmtɨzim, bar a gafira.”

12Pailat akar kam baregha Iesus ateghtɨ a mangasa tuaviba buri. Ezɨ Jud-
aba kamaghɨn dei, “Nɨ gumazir kam ateghtɨ a mangɨtɨ, nɨ Sisarɨn namakam
puvatɨ. Guizbangɨra, gumazimuabɨra uabɨmɨgɨa ghaze, an atrivim, a Sisarɨn
apanim.”

13 Pailat akar kam baregha, Iesusɨn akua azenan ghu. Egha a jasɨn
dabirabim gaperaghav iti, danganir kam, me “Dagɨar Azuarim,” a garɨsi.
(Hibrun akamme ghaze, “Gabata.”)

14EzɨdughiarkamadughiarmeGod IsraeliaGitazirDughiamɨn isambagh
daghebar amubizibar kɨramim. Kar aruer arɨzim. EzɨPailat Judabav gei, “Ia
ganigh! Ian Atrivim kara.”

15 Ezɨ me kamaghɨn dei, “A batokegh! A batueghtɨ a mangɨ! A isɨ ter
ighuvimɨn a gafugh!”
Ezɨ Pailat men azara, “Ia ifonge, kɨ ian Atrivim isɨ ter ighuvimɨn a

gafugham?”
Ezɨ ofa gamir gumazir ekiaba kamaghɨn an akam ikaragha ghaze, “E

atrivir igharaziba puvatɨ. Sisar bar uabɨra!”
16Kamaghɨn amizɨ, Pailat Iesus isa, me ter ighuvimɨn a gafughasa, a men

agharim gatɨ.
Me Iesus isa ter ighuvimɨn a gafu
(Matyu 27:32-44;Mak 15:21-32; Luk 23:26-43)

Ezɨme Iesus inigha zui.
17 Ezɨ a uabɨ uan ter ighuvim gupugha, nguibar ekiam ategha danganir

mamɨn zui, an ziam “Dapanir Agharir Danganim.” (Hibrun akamme ghaze,
“Golgota.”)

18 Ezɨ danganir kamɨn me a isa ter ighuvimɨn anegura. Egha me gumazir
igharazir pumuning a ko, aning agura, mam vongɨn itima, mam vongɨn iti.
Ezɨ Iesus aningɨn torimɨn iti.

19 Ezɨ Pailat uaghan me mɨgeima me ziar mam osirigha ter ighuvim gatɨ.
Ziar kam a kamakɨn, “Nasaretɨn Gumazim Iesus, Judabar Atrivim.”

20 Me ziar kam, Hibrun akam ko Romɨn akam ko Grighɨn akamɨn, men
akabar an osiri. Danganir me Iesus ter ighuvimɨn anegurazim, a nguibar
ekiamboroghɨra iti, kamaghɨn amizɨ, Judan avɨrim izava osizirir kamɨn gara
egha a dɨbori.

21 Ezɨ ofa gamir gumazir ekiaba kamaghɨn Pailat mɨgei, “Nɨ kamaghɨn
osiran markɨ, ‘Judan Atrivim.’ Bar markɨ. Nɨ kamaghɨn osirigh, ‘Gumazir
kam ghaze, kɨ Judabar Atrivim.’ ”

22Ezɨ Pailat kamaghɨnmen akam ikaragha ghaze, “Markɨ. Akar kɨ osirigha
gɨvazim, a kamaghɨra ikɨ.”

23 Mɨdorozir gumaziba ter ighuvimɨn Iesus gafugha gɨvagha, gɨn me an
korotiaba inigha 4plan akuabar uari rome. Egha me akuar vamɨra vamɨra
isi. Egha me uaghan an korotiar ruarim sara ini, egha mɨdorozir gumaziba
kamaghɨngari,me inir akuaravɨriba inighakorotiar ruarir kamisamizirpu.
Puvatɨ. Me inir vamɨram an ingarigha, isamizir puvatɨ.

24Eghamɨdorozir gumaziba kamaghɨn uarira uariv gei, “E korotiar ruarir
kam abɨghan kogham. Puvatɨ. E satu gikararang fogham tina a iniam.”
Godɨn Akɨnafarimɨn itir akar mam kamaghɨn mɨgei, “Me nan korotiaba

tuiragh uarira uari danɨngam. Egh me satu gikararangɨva gumazim
amɨseveghtɨ a nan korotiar ruarim iniam.” Ezɨ akar kam guizbangɨra
otoghasa, kamaghɨn arazir kamramɨdorozir gumaziba a gami.

25 Ezɨ Iesusɨn amebam ko, an amebamɨn afumim ko, Klopasɨn amuim
Maria ko, Makdalan nguibamɨn amizim Maria, me bar an ter ighuvimɨn
boroghɨra tuivighav iti.

26 Ezɨ Iesus garima an amebam ko suren gumazir a bar ifongezim, aning
roghɨra tughav iti. Ezɨ a kamaghɨn uan amebam mɨgei, “Amizim, gumazir
kam datɨrɨghɨn, a nɨn otarim.”

27 Egha a kamaghɨn suren gumazir kam mɨgei, “Amizir kam, a datɨrɨghɨn
nɨn amebam.” Ezɨ dughiar kamɨn ghua, suren gumazir kam Maria inigha
uan dɨpenimɨn ghugha an gara uan amebamɨnmɨn a gami.

Iesus areme
(Matyu 27:45-56;Mak 15:33-41; Luk 23:44-49)

28Ezɨ Iesus fo, an ingangariba datɨrɨghɨn bar gɨfa. Egha a kamaghɨnmɨgei,
“Nan kuarim nan pɨri.” Godɨn Akɨnafarimɨn itir akar mam guizbangɨra
otivasa, kamaghɨn an akar kam gami.

29 Ezɨ mɨner mam wainɨn afangtɨzim an ikia roghɨra iti. Ezɨ me dɨpamɨn
suizir bizim inigha wainɨn dɨpam garu. Ezɨ wain a gizɨvazɨma, me a isa
hisopɨn aghorim gikegha a isa Iesusɨn akam darɨghasa an amadi.

30 Ezɨ Iesus wainɨn kam amegha gɨvagha, kamaghɨn mɨgei, “A datɨrɨghɨn
gɨfa.” Egha a dapanim aviragha uan duam sue.

Mɨdorozir gumazirmam Iesusɨn ivim bɨra
31 Kar dughiar me Sabat bagha bizibar kɨrim. Sabatɨn dughiar kam, a

dughiar bar ekiam. Kamaghɨn amizɨ, Judaba gumazir kuaba dughiar kamɨn
ter ighuvibar ikianmeaghua. EghamekamaghɨnPailatɨnazangsɨghaghaze,
amenamamangatɨghtɨme ter ighuvibar itir gumazibar suer agharibav sogh
da apɨrightɨ, me zuamɨram aremeghtɨmemen kuaba adegh izighiram.

32 Ezɨ mɨdorozir gumaziba ghua gumazir Iesus ko guraghav itir mamɨn
suer agharimning mɨsogha aning apɨrigha, egha ghua gumazir igharazim
uaghan an suer agharimningmɨsogha aning apɨri.

33 Egha me iza Iesusɨn garima an aremegha gɨfa. Kamaghɨn amizɨma me
an suer agharimning apɨrizir puvatɨ.

34Ezɨmɨdorozir gumazirmamafuzim inigha Iesusɨn ivimbɨra. Ezɨ ghuzim
ko dɨpam zuamɨra ire.

35 (Kɨ, Jon, kɨgumazirbizirkamɨnganizim, kɨkamaghɨn ifonge, iabizirkam
gɨfoghɨva nɨghnɨzir gavgavim an ikiam. Kamaghɨn kɨ an gun ia mɨgei. Akar
kɨ gunmɨgeir kam, a guizbangɨra. Kɨ uabɨ fo, kɨ guizbangɨramɨgei.)

36 Godɨn Akɨnafarimɨn itir akar mam, a kamakɨn, “Me an agharitam
apɨrighan kogham.” God kamaghsua, akar kam guizbangɨram otogham, ezɨ
kamaghɨn bizir kam oto.

37Ezɨakar igharazirmamGodɨnAkɨnafarimɨn iti, a kamakɨn, “Gumazirme
afuzimɨn ruazim, me an ganam.”

Me Iesusɨn kuam isa
mozir igiarmam gatɨ

(Matyu 27:57-61;Mak 15:42-47; Luk 23:50-56)
38Ezɨ gɨn Arimatean nguibamɨn gumazim Josep ghua Iesusɨn kuam iniasa

Pailatɨn azangsɨsi. Josep a Iesusɨn suren gumazir mam, egha a Judabar
atiatigha, uan nɨghnɨzir gavgavimmodo. Ezɨ Pailat an amamangatɨzɨ, a ghua
Iesusɨn kuam ini.

39 Ezɨ Nikodemus, gumazir faragha dɨmagarimɨn Iesusɨn ganizim, a
uaghan ize. Egha borer mughuriar aghuir maba inigha ize, me temer

pumuningɨn borem inigha aning veregha, borer kam gami. Ezɨ borer kamɨn
osɨmtɨzim 30 kilogremɨn ghu.

40Ezɨ Josep ko Nikodemus aning Iesusɨn kuam inigha borer kam an kuam
gaghui. Egha inir aghuimɨn an mɨkarzim nomke, Judaba uan gumazir
oveaghuezibagh amimokɨn.

41Ezɨmɨdorozir gumaziba Iesus ter ighuvimɨnanegurazir danganir kamɨn
boroghɨra, azenirmamiti. Eghaazenir kamɨnmozir igiarmamiti,medagɨar
mozir kamɨn, faragha gumazitamɨn kuatam afazir puvatɨ.

42Kar dughiar Judaba Sabatɨn dughiam bagh bizibar kɨramim, ezɨ mozir
kam, a Iesus aremezir danganimɨn boroghɨra iti. Kamaghɨn amizɨ, aning
Iesusɨn kuam inigha ghuamozir kamɨn anetɨ.

20
Iesus ua dɨkafi
(Matyu 28:1-8; Mak 16:1-8; Luk 24:1-12)

1 Ezɨ Sanden bar mɨzaraghara, amɨnim mɨtateghavɨra iti, ezɨ Makdalan
nguibamɨnamizimMaria, amozimɨnghu. Eghaagarimamozimɨn tiarakam
gasarazir dagɨam ua itir puvatɨ.*

2Ezɨ a, Saimon Pita ko suren gumazir igharazir Iesus bar ifongezim bagha
ivegha ghua kamaghɨn aning mɨgei, “Me Ekiamɨn kuam mozimɨn a inigha
ghu, ezɨ e fozir puvatɨ, memanagh anetɨ.”

3EzɨPita ko surengumazir igharazir kam, aningnguibamateghamozimɨn
zui.

4Aning vɨrara ivegha ghua, suren gumazir igharazir kam Pita gafiragha,
faraghamozimɨn oto.

5 Egha an aviragha mozimɨn aven inir aghuir me Iesusɨn kuam avarazir
kabar gara, egha aven ghuzir puvatɨ.

6Ezɨ Saimon Pita an gɨn ghua, mozimɨn averiamɨn ghu. Egha a inir aghuir
kabar garima da iti.

7 Egha a inir igharazir mamɨn garima a uaghan iti, kar inir me Iesusɨn
dapanimɨn ikezim. Inir kam a inir igharaziba ko itir puvatɨ. Saimon ghaze,
me ti a righa igharagha anetɨ.

8 Ezɨ suren gumazir igharazir faragha mozimɨn otozim, a uaghan aven
ghu. Egha a bizir kabar ganigha nɨghnɨzir gavgavim iti.

9 (Guizbangɨra, Godɨn Akɨnafarimɨn itir akam ghaze, Iesus mozimɨn ua
dɨkavigham. Ezɨ dughiar kamɨn aning akar kam tɨghar deraghvɨra a
gɨfogham.)

10Egha suren gumazimning uamategha dɨpenimɨn ghu.
Makdalan nguibamɨn amizimMaria Iesusɨn gani
(Matyu 28:9-10;Mak 16:9-11)

11Ezɨ Maria mozimɨn azenan tughav ikia azi. Egha aziavɨra ikia aviragha
mozimɨn averiamɨn gari.

12 Egha a enselɨn pumuningɨn garima, aning korotiar ghurghurimning
aru. Egha aning danganir Iesusɨn kuam faragha ikezimɨn aperaghav iti.

Egha mam an dapanim ikezir naghɨn aperazɨ, mam an suemning ikezir
naghɨn apera.

13Egha aning kamaghɨnMarian azai, “Amizim, nɨmanmaghsuava azi?”
Ezɨakamaghɨnaningmɨgei, “MenanEkiamɨnkuam inigha ghu, ezɨkɨ fozir

puvatɨ, memanagh anetɨ.”
14A kamaghɨnmɨkemegha, ragha garima, Iesus tughav iti. EzɨMaria fozir

puvatɨ, kar Iesus.
15 Ezɨ Iesus kamaghɨn an azara, “Amizim, nɨ manmaghsuava azi? Nɨ tina

buri?”
Ezɨ Maria ghaze, kar ti azenimɨn garir gumazim, egha a kamaghɨn Iesus

mɨgei, “Gumazir aruam, nɨ an kuam inigh mangɨghɨva, egh danganir nɨ an
atɨzimɨn gun namɨkemegh. Eghtɨ kɨmangɨva a iniam.”

16Ezɨ Iesus kamaghɨn amɨgei, “Maria!”
EzɨMaria raghakamaghɨnHibrunakamɨnamɨgei, “Rabonai.” Akarkamɨn

mɨngarim a kamakɨn, “Tisa.”
17Ezɨ Iesus kamaghɨn amɨgei, “Kɨ tɨghar uan Afeziam baghmavanangam,

kamaghɨn nɨ nan suiraghɨv ikian markɨ. Nɨ nan aveghbuaba bagh mangɨva
kamaghɨnmemɨkɨm, kɨ euanAfeziambaghauamategha ghuavanadi. Anan
God, ko uaghan ian God.”

18 Ezɨ Makdalan Maria ghua suren gumaziba kamaghɨn me mɨgei, “Kɨ
Ekiamɨn ganigha gɨfa.” Egha an akar Iesus amɨkemezimɨn gunmemɨgei.

Suren gumaziba Iesusɨn gani
(Matyu 28:16-20;Mak 16:14-18; Luk 24:36-49)

19 Sanden guaratɨzimɨn amɨnim pɨrigha gɨvazɨ, suren gumaziba Judabar
atiatigha dɨpenir me itim, me pamten an tiar akaba ase. Ezɨ Iesus iza pura
suren gumazibar tongɨn tugha, kamaghɨn me mɨgei, “Ian naviba amɨragh
ikɨ.”

20A kamaghɨn mɨgɨa, uan duar torir dafarimningɨn itimning ko duar ivir
vuemɨn itim,men aka. Ezɨ suren gumaziba Ekiamɨn ganighamebar akonge.

21Ezɨ Iesus ua memɨgei, “Ian naviba amɨragh ikɨ. Afeziam na amadazɨ ezɨ
kɨ ize. Ezɨ kamaghɨra kɨ ia amadima ia zui.”

22Akamaghɨnmɨgɨa, eghauanamɨnimmenagiveragha,menamada, egha
kamaghɨnmemɨgei, “Ia Godɨn Duam uan navir averiabar a inigh.

23Egh ia gumazamizibar arazir kuraba gɨnamadagham, eghtɨGoduaghan
men arazir kuraba gɨn amadaghtɨ, da puvatɨgham. Eghtɨ ia men arazir
kuraba gɨn amadaghan koghtɨ, men arazir kuraba ikɨvɨra ikiam.”

Tomas Iesusɨn gani
24Dughiar Iesus uan suren gumaziba batozim, men 12plan suren gumaz-

ibar mav, a me ko itir puvatɨ. Kar Tomas, an ziar mam Fufuzim.
25 Ezɨ suren gumazir igharaziba kamaghɨn Tomas mɨgei, “E Ekiamɨn

ganigha gɨfa.”
Ezɨ Tomas kamaghɨn me mɨgei, “Kɨ an duar torir me an dafarimning

gafuzimingɨn ganighan koghɨva, egh kɨ uan dafar puzim an duar torimning

datɨghan kogh, egh uan dafarim an ivir vuemɨn itir duam datɨghan koghɨva,
kɨ nɨghnɨzir gavgavim ikian kogham. Bar puvatɨgham.”

26Ezɨ 7plan dughiaba gɨvazɨma, suren gumaziba ua dɨpenimɨn aven iti, ezɨ
Tomasme ko aven iti. Me tiar akaba bar pamten da asegha gɨfa. Ezɨ Iesus iza
men tongɨn tughav iti. Eghamemɨgei, “Ian naviba amɨragh ikɨ.”

27 Egha a kamaghɨn Tomas mɨgei, “Nɨ uan dafar puzimɨn kagh suiragh,
egh nan dafarimningɨn ganigh. Egh nɨ uan agharim amadagh uan dafarim
nan ivir vuemɨn itir duam datɨgh. Nɨ nɨghnɨzir pumuning ikian markɨ. Nɨ
nɨghnɨzir gavgavim nan ikɨ.”

28 Ezɨ Tomas kamaghɨn an akam ikaragha ghaze, “Nɨ nan Ekiam. Nɨ nan
God.”

29 Ezɨ Iesus kamaghɨn a mɨgei, “Nɨ nan ganigha gɨvagha, nɨghnɨzir gav-
gavim nan iti, a? Gumazir nan ganizir puvatɨziba, egha nɨghnɨzir gavgavim
nan iti, gumazir kaba bar akongegh.”

Akɨnafarir kamɨnmɨngarim
30 Iesus mirakelɨn avɨrir maba uaghan suren gumazibar damazimɨn dagh

ami. Ezɨ kɨ bar Akɨnafarir kamɨn da osirizir puvatɨ.
31 Ezɨ akar kɨ osirizir kam, kɨ kamaghsua, ia nɨghnɨzir gavgavim Iesusɨn

ikiasa, kɨ an osiri. A Gumazir God Uam E Iniasa Mɨsevezim, a Godɨn Otarim.
Eghtɨ ia nɨghnɨzir gavgavim an ikɨva, egh ia an ziamɨn zurara itir ikɨrɨmɨrir
aghuarim iniam. Kɨ kamaghsua, akɨnafarir kam an osiri.

Iesus ua uabɨ isa uan suren gumazibar aka
21

(Sapta 21)
7plan suren gumaziba Iesusɨn gani

1Dughiarmaba gɨvazɨma, Iesus Galilin Dɨpar Akaremɨn boroghɨn, uabɨ isa
ua uan suren gumazibar aka. Galilin Dɨpar Akaremɨn ziar mam Taiberiasɨn
dɨpam. Bizir kam kamaghɨn oto.

2Dughiar kam Saimon Pita ko Tomas (an ziar mam Fufuzim) ko Nataniel
(an nguibam, Kanan nguibar Galilin Distrighɨn aven itim) ko Sebedin otarir
pumuning, ko Iesusɨn suren gumazir igharazir pumuning, me bar uari
inigha iti.

3Egha Saimon Pita kamaghɨnmemɨgei, “Kɨ osiriba burisɨmangam.”
Ezɨ me ghaze, “E nɨ ko mangam.” Egha me dɨkavigha botɨn mamɨn

ghuavanaboghame zui. Ezɨ dɨmagarir kamɨnme osirir taba inizir puvatɨ.
4 Ezɨ bar mɨzaraghara, aruem ovɨrima, me gumazir mamɨn garima a

dɨpamɨn dadarimɨn tughav iti. Ezɨ suren gumaziba kamaghɨn fozir pu, kar
Iesus.

5Ezɨ Iesus kamaghɨnmen azara, “Otariba, ia osiritaba iniz, o?”
Ezɨme kamaghɨn a ikaragha ghaze, “Bar puvatɨ.”
6 Ezɨ a kamaghɨn me mɨgei, “Ia ivem inigh, botɨn agharir guvimɨn

amadaghan anekunigh, egh ia osiritaba iniam.” Ezɨ me ivem akunizɨ, osirir
bar avɨrim ivem gizɨvazɨ, me a gekuigh anangan ibura.

7 Ezɨ suren gumazir Iesus bar ifongezim, a kamaghɨn Pita mɨgei, “Kar
Ekiamra.” Pita faragha ingarasava uan korotiar aruzim sue.
Eghaakamaghɨnoraki, “KarEkiamra,” eghakorotiamuamanerughauabɨ

ikegha, dɨpam uabɨ akunigha egha dɨpamɨn ghua dadarimɨn oto.
8Ezɨ suren gumazir igharaziba botɨnmam inigha ghua, osiriba sara ivem

amɨkɨrɨgha dadarimɨn zui. Me saghon itir puvatɨ, me 100 mitan dɨpar
dadarimɨn boroghɨra iti.

9Ezɨme iza dadarimɨn otogha gɨvagha, me avir mamɨn garima osiri maba
avim gisɨn iti. Ezɨ bretɨnmaba sara iti.

10Ezɨ Iesus kamaghɨn me mɨgei, “Osirir ia datɨrɨghɨn iniziba, ia taba inigh
izɨ.”

11 Ezɨ Saimon Pita botɨn ghuavanabogha, egha ivem a mɨkɨrɨgha dɨpar
dadarimɨn ghu. Ezɨ osirir ekiabara ivem gizɨfa, da bar moghɨra, 153plan
osiriba. Osiriba bar avɨrasemezɨ ivem akariaghɨrɨzir puvatɨ.

12Ezɨ Iesus kamaghɨnmemɨgei, “Ia izɨ damɨ.”
Ezɨ suren gumaziba atiatighamen tav an azarazir puvatɨ, “Nɨ tina?” Me fo,

kar Ekiamra.
13Ezɨ Iesusavimɨnboroghɨraghuabret inighameganɨdi. Eghaosiriba sara

inigha uaghanme ganɨdi.
14 Dughiar Iesus mozimɨn dɨkavizimɨn gɨn, kar an namba 3ɨn dughiam a

uabɨ isa uan suren gumazibar aka.
Iesus Pitamɨgɨa ghaze, nɨ nan sipsipba deraghvɨramen ganmen akurvagh

15 Iesus uan suren gumaziba ko amegha gɨvagha, Iesus kamaghɨn Saimon
Pitan azai, “Saimon, Jonɨn otarim, nɨ ti bar na gifonge, egha nɨ na gifongezir
arazir kam, a gumazir kaba na gifongezir arazibagh afira?”
Ezɨ Pita ghaze, “Are, Ekiam, nɨ fo, kɨ nɨ gifonge.”
Ezɨ Iesus a mɨgei, “Nɨ nan gumazamiziba sipsipɨn nguzibar mɨn men

akurvagh deraghvɨramen gan.”*
16Ezɨ Iesus uam an azara, “Saimon, Jonɨn otarim, nɨ ti na gifonge?”
Ezɨ Pita a ikara, “Are, Ekiam, nɨ fo, kɨ nɨ gifonge.”
Ezɨ Iesus a mɨgei, “Nɨ nan gumazamiziba sipsipbar mɨn men akurvagh

deraghvɨramen gan.”†
17 Egha dughiar mɨkezimɨn uam an azara, “Saimon, Jonɨn otarim, nɨ ti na

gifonge?”
Ezɨ Pita Iesus baseme, a dughiar mɨkezim uam an azaragha ghaze, nɨ ti na

gifonge? Ezɨ a kamaghɨn Iesus mɨgei, “Ekiam, nɨ bar bizibagh fo. Nɨ fo, kɨ nɨ
gifonge.”
Ezɨ Iesus kamaghɨn a mɨgei, “Nɨ nan gumazamiziba sipsipbar mɨn men

akurvagh deraghvɨramen gan.‡

18 Kɨ guizbangɨra nɨ mɨgei, nɨ fomɨra igiamra ikia, nɨ uabɨ letiam uan
ivariam ikeghadanganirnɨmangasa ifongezibagharui. Eghnɨ ghurighamin
dughiam, nɨ uan agharimning feghtɨ, gumazir igharazim nɨ gikegh nɨ inigh
danganir nɨmangasa ifongezir puvatɨzimɨnmangam.”

19 (Iesus mɨgɨrɨgɨar kam mɨgɨa kamaghɨn Pitan aka, a tuavir manamɨn
aremegh ziar ekiam God danɨngam.) Egha a kamaghɨn Pita mɨgei, “Nɨ nan
gɨn izɨ.”

Suren gumazir Iesus bar ifongezir kamɨn akam
20 Ezɨ Pita ragha suren gumazir Iesus bar ifongezir kamɨn garima, an

aningɨn gɨn izi. Suren gumaziba faragha Iesus koma apava, gumazir kam
uan dapanim isa Iesusɨn afarɨzim boroghɨra anetɨgha, kamaghɨn an azai,
Ekiam, tina nɨ isɨ apanibar agharim darɨgham?

21 Ezɨ Pita an ganigha kamaghɨn Iesus azara, “Ekiam, gumazir kam, bizir
tizim a batogham?”

22 Ezɨ Iesus kamaghɨn an akam ikaragha ghaze, “Kɨ ifueghtɨ a ikɨvɨra ikɨ
mangɨ dughiar kɨ uamategh izamim otogham, kar nɨn bizim puvatɨ. Nɨ nan
gɨn izɨ.”

23Kamaghɨn amizɨ, akar kam tintinibar arui, ezɨ gumazamiziba kamaghɨn
nɨghnɨgha ghaze, “Suren gumazir kam an aremeghan kogham.”
Ezɨ Iesus guizbangɨra kamaghɨn mɨkemezir puvatɨ, an aremeghan

kogham. Puvatɨ. A ghaze, “Kɨ ifueghtɨa ikɨvɨra ikɨmangɨdughiarkɨuamategh
izamim otogham, kar nɨn bizim puvatɨ.”

24Kar suren gumazir kamra, a datɨrɨghɨn bizir kabar gun mɨkemegha, an
akar kaba osiri. E datɨrɨghɨn fo, akar a gunmɨkemezir kaba, da guizbangɨra.

25 Ezɨ bizir avɨrir igharazir maba Iesus uaghan dagh amizɨ, da iti. Ezɨ me
ti vaghvagha bizir kabar akɨnafariba osirighai, nguazir kamɨn akɨnafarir
kabar arɨghamin danganiba bar puvatɨgham.

Aposelbar Ingangariba
O

Aposel
Akar faragha zuim

Akɨnafarir kam, Aposelbar Ingangariba, Lukra an osiri. Luk faragha,
akɨnafarir igharazim osiri, a Luk Osirizir Akar Aghuim. Egha datɨrɨghɨn
Aposelbar Ingangariba osiri.
E akɨnafarir kamɨn garima, Godɨn Duam aposelba tuavim men akazɨ,

me Iesusɨn Akar Aghuim “Jerusalemɨn nguibar ekiamɨn aven ko, Judian
danganiba bar moghɨra ko, Samarian Distrik ko, nguazir kamɨn danganiba
bar,” an gunmemɨgei. (Nɨ sapta 1:8ɨn gan.)
Aposelbar akɨnafarim kamaghɨnmɨgɨa ghaze, Iesusɨn sios Judabar tongɨn

dɨkavigha egha gɨn ghua bar ekevegha tintinibar ghua nguazimɨn otevir
mabar ghu. Luk uaghan kamaghɨn en akaghasa, Kraisɨn ingangarim ko gu-
mazamizir an gɨn zuibar dabirabim, da God fomɨra Israelɨn gumazamiziba
bagha dɨkɨrɨzir akam bar a ko voroghɨra ghu.
Ezɨ bizir ekiar mam Aposelbar akɨnafarim a mɨgei, a Godɨn Duamɨn

ingangarim. Pentikosɨn dughiamɨn Godɨn Duam faragha Iesusɨn suren
gumazamizibar ize. Egha gɨn Godɨn Duam nɨghnɨziba me ganɨga, egha
gavgavimme ganɨdi.
Ezɨ akɨnafarir kam e uaghan aposelbar akar ruarir avɨribar gari. Dughiar

avɨriba aposelba IesusɨnAkar Aghuim gumazamizir igharazibav kɨnasa. Ezɨ
e garima gumazamizir avɨrim Akar Aghuir kamɨn gɨn zui, ezɨ sios otogha
gavgafi.
Aposelbar akɨnafarim, an aposelɨn avɨribar eghaghaniba an iti. Egha akar

bar avɨriba, Pita ko Pol amizir bizibav gei. Pita a suren gumazir mam, a
uaghan Iesus ko arui. Ezɨ Pol faragha Iesusɨn gɨn aruizir puvatɨ. A Iesusɨn
siosɨn gumazamiziba dɨkabɨnasa pamtemɨn ingari. Ezɨ Iesus Polɨn diazɨ,
a Iesus baghavɨra itir gumazimɨn mɨn otogha guizbangɨra an ingangarim
pamtem a gami.
Ezɨ akɨnafarir kamɨn otevir maba, Luk bizir Pol bativizibagh eghanasa,

ghaze, “Eia,” e dagh ami. Fofozir gumazir avɨrim ghaze, Luk uabɨ ti Pol ko
dughiar mabar arui, kamaghɨn amizɨ, a ghaze, “Eia.”
Aposelba Jerusalemɨn aven Iesusɨn Akar Aghuim

akuri
(Sapta 1:1--8:3)
Iesus akar dɨkɨrɨzimɨn ghaze, a Godɨn Duam amangam

1-2 Tiofilus, kɨ akɨnafarir kam nɨ bagha an osiri. Nan akɨnafarir faragha
zuimɨn, kɨ Iesus amizir biziba ko, a gumazamizibar sure gamiziba bar, ada
osiri. Dughiar kamɨn Iesus dɨkavigha uan ingangarim gamua mamaghɨra
ikia, ghua a Godɨn Nguibamɨn ghuavanabozir dughiamɨn tuzir biziba, kɨ
da osiri. A tɨghar Godɨn Nguibamɨn mangasa, aposelba mɨsevegha Godɨn
Duamɨn gavgavimɨn ingangarir akabar memɨgei.*

1:1-2: Mak 16:19; Luk 1:1-4; 24:49-51 * 1:1-2: Luk, a akɨnafarir kam Aposelbar Ingangariba, an
osiri. A faragha zuir akɨnafarim an osirizɨ, a Luk Osirizir Akar Aghuim.

3 A faragha mɨzaziba inigha aremegha ua dɨkafi. Egha a tɨghar Godɨn
Nguibamɨn mangasava amua uabɨ isa uan aposelbar aka. Egha a bizir
avɨribar men akazɨ, me bar fo, a ua dɨkavigha iti. Ezɨ 40plan dughiaba,
dughiar kamɨn aven dughiar avɨriba a uabɨ men akakaghava God Bizibagh
Ativamin Dughiamɨn gunmemɨgei.

4Dughiarmamɨn ame ko ikia, apavamɨgɨrɨgɨar gavgavir kamme ganɨngi,
“Ia Jerusalemɨn nguibar ekiam ategh mangan markɨ. Bizir aghuarir nan
Afeziam ia danɨngasa akam akɨrizim a izam. Kɨ an gun ia mɨkemezɨ, ia a
baraki. Ia a bagh ikɨ.

5 Jondɨpamɨngumazamiziba rue, ezɨgurumra iaGodɨnDuamɨnruegham.”
6 Ezɨ me uari akuvazir dughiamɨn, me an azara, “Ekiam, nɨ dughiar kam

atrivim Israel danightɨma, a ua Israelɨn nguazimɨn ganam, o?”†
7 Ezɨ Iesus kamaghɨn me mɨgei, “Biziba otivamin dughiaba, nan afeziam

uabɨ uan gavgavimɨn da atɨ. Ezɨ ia tizim bagh dughiar an atɨzir kam
gɨfoghasa. Kar ian bizim puvatɨ.

8 Godɨn Duam izighirɨ ia gizɨvaghtɨ, ia an gavgavim iniam. Eghtɨ bizir ia
ganigha foziba, ia Jerusalemɨn nguibar ekiamɨn aven ko, Judian danganiba
bar moghɨra ko, Samarian Distrik ko, nguazir kamɨn danganiba bar, me
geghanam.”

Iesus GodɨnNguibamɨn zui
(Mak 16:19-20; Luk 24:50-53)

9 Ezɨ Iesus kamaghɨn mɨkemegha gɨvazɨ, an aposelba garavɨra itima God
anesiarafazɨma a Godɨn Nguibamɨn ghuavanabo. Ezɨ ghuariam me gari
naghɨn amodo.

10 A ghuavanadima me kogha overiamɨn garavɨra itima, gumazimning
korotiar ghurghurimning arugha bemɨramenmɨn tu.

11Egha aning kamaghɨnmemɨgei, “Galilin gumaziba, ia tizim bagha kagh
tuivighav ikia pɨn overiamɨn gari? Gumazir kam Iesus, God a inizɨ a ia
ategha uan Nguibamɨn ghu. Ia an ganizɨ a Godɨn Nguibamɨn ghuzɨ moghɨn,
kamaghɨra a uamategham.”

Me Judasɨn ingangarir danganim baghaMatias amɨsefe
12 Egha Iesusɨn aposelba Olivɨn Mɨghsɨam ategha ua Jerusalemɨn zui.

Olivɨn Mɨghsɨar kam Jerusalemɨn boroghɨra ikia an ruarim 1 kilomitan
mɨrara ghu.

13 Egha me otivigha, ghuriar pɨn itir me zurara itimɨn ghuavanabo. Men
ziabar kara:

Pita, Jon, Jems ko Andru, Filip ko Tomas, Bartolomyu ko Matyu, Jems,
Alfiusɨn otarim, ko Saimon a Selotbar gumazir mam, ko Judas, a Jemsɨn
otarim.
14 Egha me zurara navir vamɨra ikia uari inigha God ko mɨgei. Ezɨ amizir

maba ko, Iesusɨn amebamMaria ko Iesusɨn doziba uakan.
15Dughiar kabar aven Pita nɨghnɨzir gavgavim Iesusɨn itir darazir tongɨn

tu. (Men avɨrimɨn dɨbobonim 120.)
16 Egha kamaghɨn mɨgei, “Nan adarasi, Godɨn Duam fomɨra Devit gamizɨ,

an akarmammɨkeme. Ezɨ akar kamGodɨn Akɨnafarimɨn aven iti. Akar kam
a Judasɨn mɨgei. Judas, a gumazir Iesus isa gumazir an suirazibar akazim.
Akar kam datɨrɨghɨn Devit mɨkemezɨmoghɨra otogha gɨfa.

17 Judas fomɨra en gumazir mamra, egha uaghan ingangarir e amir kam
gami.”

18 (Ivezir Judas uan arazir kuramɨn inizim, a nguazir mam givese. Egha
nguazir kamɨn a uabɨ ekunigha aremegha an mɨkarzim afoaraghirɨ, ezɨ an
muriaba bar azenim gire.

19Kamaghɨnamizɨ, Jerusalemɨn itirdarazibarmoghɨrabizir kambaregha,
nguazir kamuan akamɨn ziar kama gatɨ, Akeldama. Anmɨngarim kamakɨn,
“Ghuzimɨn Nguazim.”)

20 Egha Pita ua kamaghɨn mɨgɨa ghaze, “Godɨn Akɨnafarimɨn itir Onger
Akabar aven osizirir kam iti, ‘An danganim pura ikɨ, tav an danganim inian
markɨ.’

“Egha a uaghan ghaze, ‘A gumazir dapanim, eghtɨ igharaz tav an dan-
ganim ini.’

21 “Kamaghɨn amizɨ, e gumazir zurara e ko ikia uaghan Ekiam Iesus ko
aruizir gumazitam amɨsɨvam.

22 Dughiar Jon gumazamiziba ruezim ko Iesus faragha ingangarim
igiamra a gamir dughiam ikegha, ghua dughiar God Iesus inizɨ an e ategha
ghuavanabozir dughiamɨn tu. E dughiar kaba bar e ko ikezir gumazitam
amɨsɨvam. Gumazir kam Iesusɨn garima, a ua dɨkafi. An e ko mɨgɨrɨgɨar
kamɨn gun akam akunam.”

23 Egha me gumazir pumuningɨn ziamning dɨboro, Josep, an ziar mam
Barsabas (an ziar igharazir mam Jastus) koMatias.

24-25EghameGodkomɨgei, “Ekiam, gumazamizibar navir averiaba, nɨbar
dagh fo. Nɨ en akagh, nɨ aningɨn tav amɨseveghtɨ, an aposelɨn ingangarim
bagh Judasɨn danganim iniam. Ingangarir kam Judas anetegha uan dan-
ganir ikiamimɨn ghu.”

26Egha me dagɨaba aningɨn ziamning osirigha torim gatɨgha aning givaz-
vasi. Ezɨ dagɨar Matiasɨn ziam isɨn itim faragha azenim girɨ. Ezɨ me Matias
isa, uaghan 11plan aposelbar tongɨn anetɨ.

2
Godɨn Duam izaghiri

1 Ezɨ Pentikosɨn Dughiar Ekiam otozɨma, nɨghnɨzir gavgavim Iesusɨn itir
darasi, me barmoghɨra uari akuvagha danganir vamɨran iti.*

2 Ezɨ zuamɨra nɨgɨnir mam Godɨn Nguibamɨn ikegha izaghira mati amɨnir
gavgavim izi. Egha dɨpenir me apiaghav itim bar a gizɨvagha anevara.

3Eghamegarimabizirmammati avirmɨzariababɨaghira vaghvaghamen
dapanir siriabagh apiaghiri.

4 Ezɨ Godɨn Duam bar moghɨra me gizɨvagha, gavgavim me ganɨga me
gamima, me nguibar igharazibar akabav gei.

5 Ezɨ Judan gumazamizir Godɨn apengan itir maba, me nguazimɨn itir
kantriba bar dar ikegha izegha datɨrɨghɨn Jerusalemɨn iti.

6 Egha me nɨgɨnir kam baregha iza bar uari akuvaghava, vaghvagha
orazima gumazamiziba men nguibabar akabav gei. Kamaghɨn amizɨ, me
dɨgavir kuram gamua okam nɨghnɨsi.

7 Egha me dɨgavir kuram gamigha azangsɨsi, “Gumazamizir mɨgeir kaba,
me bar Galilin gumazamizibara!

8Ezɨ manmaghɨn amizɨ, e vaghvagha me barazi me en nguibabar akabav
gei?

9 En marazi Partian kantri ko Midian kantri ko Elamɨn kantribar ize.
Ezɨ marazi Mesopotemian Distrighɨn ize. Ezɨ marazi Judian Distrik ko
Kapadosian Provins ko, Pontusɨn Provins ko, Esian Provinsɨn ize.

10 Ezɨ marazi Frigian Distrik ko Pamfilian Provinsɨn ize. Ezɨ marazi
Isipɨn kantri, ko LibianDistrighɨn aven itir nguibar ekiam Sairinin boroghɨn
ikegha ize. Ezɨ marazi Judan gumazir Romɨn nguibamɨn ikegha izeziba.
Marazi Judaba, ezɨ marazi Kantrin Igharazibar Gumazamiziba, me Judan
Arazibagh amua dar gɨn ghua, eghame uaghan, mati enmarasi.

11Ezɨ enmarazi KritɨnArighatɨzimkoArebianDistrighɨngumazamiziba, e
vaghvagha me barazimame en nguibabar akabar God amizir bizir ekiabar
gunmɨgei!”

12Ezɨ Judan gumazamiziba dɨgavir kuram gamigha pura okam nɨghnɨgha
uarir azangsɨsi, “Kar bizir tizim?”

13 Ezɨ Judan gumazamizir maba dɨbovir akabav gɨa ghaze, “Me wainɨn
dɨpar avɨriba amegha ongani.”

Pita akam akuri
14 Ezɨ Pita 11plan aposelba ko tughav ikia, egha pamtem kamaghɨn gu-

mazamizibav gei, “Ia Judaba ko Jerusalemɨn itir gumazamiziba, ia bar de-
raghvɨra na baragh. Kɨ bizir otozir kamɨn gun ia mɨkemeghtɨ, ia a gɨfogham.

15Gumazamizir kabawainɨndɨpamɨnonganizirpuvatɨ. Ia fo, kar9kloghɨn
mɨzarazimra.†

16 Bizir otozir kam, kar Godɨn akam inigha izir gumazim Joel fomɨra
mɨkemezɨmoghɨn:
17 “ ‘God kamaghɨnmɨgɨa ghaze,

Dughiar gɨn izamibar kɨ uan Duam gumazamiziba bar me gingegham.

Eghtɨ ian otariba ko guiviba Godɨn akam inigha izir gumazamizibar mɨn
mɨkɨmtɨma,

ian gumazir igiaba irebabar mɨn bizibar gantɨ,
ian gumazir ghuriba irebabar ganam.

18Dughiar kabar kɨ uaghan uan Duam isɨ,
uan ingangarir gumaziba ko ingangarir amizibagh ingegham,

eghtɨme Godɨn akam inigha izir gumazamizibar akabav kɨmam.
19Eghtɨ kɨ pɨn overiamɨn dɨgavir kuram gamir araziba akakagh,

egh nguazimɨnmirakelɨn arazibar amuam.
Eghtɨ ghuzim ko avim komɨturir dafam otogham.

20Eghtɨ aruemmɨtarmeghtɨ, iakɨnim ghuzimɨnmɨn otogham.
Bizir kaba faragh otivightɨ,

gɨn Ekiam Izamin Dughiam otogham.
Dughiar kamɨn Ekiam uan gavgavim ko angazangarim sara izam.

21Eghtɨ Ekiamɨn ziamɨn dɨmamin adarasi,
a men akurvagham.’

22 “Israelɨn gumazamiziba, ia mɨgɨrɨgɨar kam baragh. Nasaretɨn Iesus,
God ia bagha anemadagha gavgavim a ganɨngizɨ, a ian tongɨn ingangarir
gavgavir ekiaba ko mirakelɨn gavgavibagh amizɨ, da otivizɨ ia dar ganigha
uari fo.

23God uan ifongiamɨn gɨn ghua ia bagha fomɨra nɨghnɨzir mam gamigha,
uanOtarim isa ian agharim gatɨ. Ezɨ ia gumazir kurabar agharimɨn, a isa ter
ighuvimɨn a gafuzɨ, an areme.

24 Ovevem bar Iesusɨn suiraghan kogham. Kamaghɨn, God a gamizɨ a
dɨkavigha ovevemɨn gavgavim ataki.

25Devitɨn Onger Akabar Akɨnafarim kamaghɨnmɨkeme:

“ ‘Kɨ Ekiamɨn garima a zurara bar nan boroghɨra iti.
A bar roghɨra ikia gavgavim na ganɨdi.

Kamaghɨn amizɨ, kɨ atiatiava agoir puvatɨ.
26-27Nɨ na ateghtɨ,

kɨ Gumazamizir Oveaghuezibar Nguibamɨn ikian kogham.
Nɨ ua bagha inabazir gumazim aneteghtɨma,

an inivafɨzim kurighan kogham.
Kamaghɨn nan navir averiam bar akonge.

Ezɨ kɨmɨgɨrɨgɨar aghuibagh ami.
God na damuamin bizir aghuiba,

kɨ da baghamɨzuai.
28 Ikɨrɨmɨrir aghuarim iniamin tuavim,

nɨ nan akagha gɨfa.
Nɨ na ateghtɨ kɨ nɨ ko ikiam,

egh nɨ na damutɨ,
kɨ bar akuegham.’

29 “Nan adarasi, kɨ guizbangɨra ia mɨgei, en ovavim Devit aremezɨ me
anefa. Ezɨ an dagɨar mozim datɨrɨghɨn e ko ikia kati.

30Devit a Godɨn akam inigha izir gumazir mam, egha a fo, God mɨgɨrɨgɨar
gavgavima ganɨga ghaze, ‘Nɨnatrivir danganimɨnkɨnɨnovavitamafagham.’

31 God gɨn damuamin bizim, Devit a gɨfo, a Gumazir God Uam E Iniasa
Mɨsevezim, Krais, an aremegh ua dɨkavamin bizim mɨgei. Egha ghaze, God
aneteghtɨma a Gumazamizir Oveaghuezibar Nguibamɨn ikian kogham. Egh
an inivafɨzim kurighan kogham.‡

32 Ezɨ gumazir kam Iesus, God a gamizɨ a ua dɨkafi. Ezɨ e uari uan
damazibar an ganigha, an gunmɨgei.

33 Ezɨ Iesus ghuanabogha uan Afeziam Godɨn agharir guvim gaperaghav
ikia a da gavgavim isi. Ezɨ an Afeziam a mɨkemezɨ moghɨn uan Duam Iesus
ganɨngi. Ezɨ datɨrɨghɨn ia oragha garir bizir kaba, Iesus uabɨ dagh ami.

34 Devit Iesusɨn mɨn Godɨn Nguibamɨn ghuzir puvatɨ. Egha a kamaghɨn
mɨgei:
“ ‘Ekiam kamaghɨn nan Ekiammɨgɨa ghaze,

“Nɨ nan agharir guvimɨn daperagh ikɨmangɨtɨ,
35kɨ nɨn apaniba dɨkabɨraghme isɨ nɨn dafarim datɨghtɨ,

me nɨn dagarimningɨn apengan ikiam.” ’
36 “Kamaghɨn amizɨ, Israelia ia bar bizir kam gɨfo, ia mɨsuegha ter ighu-

vimɨn gurazir Iesusɨn kam, God datɨrɨghɨn a gamizɨ an Ekiamɨn oto, a Krais,
God Uam E Iniasa Mɨsevezir Gumazim.”

Gumazamizir avɨriba uan naviba iragha rue
37 Gumazamiziba Pitan akaba barazima, da men navibagh kuizɨ, me

kamaghɨn Pita ko aposelɨn igharazibav gei, “En aveghbuaba, e manmaghɨn
damuam?”

38Ezɨ Pita kamaghɨnmemɨgei, “Ia bar navibagh iraghKrais Iesusɨn ziamɨn
rueghtɨ, a ian arazir kuraba gɨn amangɨtɨ, God uan Duam ia danɨngam.

39 God fomɨra akam akɨrigha ghaze, a uan Duam isɨ, ia ko, ian boriba
ko, ian saghon itir darazi bar, a uan Duam ia danɨngam. God, en Ekiam,
gumazamizir a diaziba, a uan Duamme danɨngam.”

40 Egha Pita mɨgɨrɨgɨar avɨribar me gamua akar gavgavir maba sara me
mɨkeme, “Ia uari uarir akuragh, eghtɨ God dughiar kamɨn gumazamizir
kurar kabagh asɨghasɨgh uaghan ia gasɨghasɨghan kogham.”

41 Ezɨ gumazamizir avɨriba an akam baregha a gifuegha, egha rue. Ezɨ
dughiar kamɨnGodua 3,000plan gumazamizirmabauame inizɨ, meKraisɨn
adarazir aven ize.

Godɨn gumazamizibar ikɨrɨmɨrim

42 Kraisɨn adarazi me aposelbar mɨgɨrɨgɨaba baragha, bizibar uarir akur-
vagha, uari isava apava, God komɨkɨmasa bar ifonge.§

43Ezɨ aposelba dɨgavir kuram gamir arazir avɨriba komirakelɨn avɨribagh
ami. Kamaghɨn gumazamizir avɨriba dɨgavir kuram gami.

44 Egha nɨghnɨzir gavgavim Iesusɨn itir darasi, navir vamɨra ikiava, bizir
me itiba, me uarir akurvasi.

45 Egha me uan nguaziba ko biziba amaga dar dagɨaba isava, dagheba
otevezibar akurvasi.

46Dughiabar zurara,meGodɨnDɨpenir avɨzimɨnuari akufi. Egha dɨpeniba
roa vaghvagha dagh arua, uari isava apava, bar akongegha,mennaviba bar
dera.

47 Egha me Godɨn ziam fema, gumazamizir igharaziba me bagha bar
akonge. Ezɨ Ekiam dughiabar zurara gumazamiziba akurvaghavɨra iti.
Kamaghɨn amizɨ, men dɨbobonim dughiabar ghuavanagavɨra iti.

3
Gumazir suer kurarmamua dera

1 Aruer mam, aruem 3 kloghɨn tu, kar Judaba God ko mɨgeir dughiam.
Dughiar kamra Pita ko Jon Godɨn Dɨpenimɨn zui.

2 Ezɨ gumazir navimɨn averara suemning ikuvizir mam iti. Ezɨ gumaziba
anetera ghua Godɨn Dɨpenimɨn tiar akar mamɨn anerɨsi, an ziam, Tiar Akar
BarDirim. Akagh ikiavadagɨababaghagumazamizirGodɨnDɨpenimɨnaven
zuibagh ginge.

3 Ezɨ a gari Pita ko Jon Godɨn Dɨpenimɨn aven mangasa izima a dagɨaba
bagha aning ginge.

4 Ezɨ Pita bar anarɨra gari, ezɨ Jon uakan. Egha Pita ghaze, “Nɨ kagh gan
ganigh!”

5Ezɨ gumazim bizitam iniasa nɨghnɨgha, aningra gari.
6Ezɨ Pita kamaghɨnmɨgei, “Kɨ dagɨaba puvatɨ, bizir kɨ itim, kɨ nɨ danɨngasa.

Nasaretɨn gumazim Krais Iesus, an ziamɨn, nɨ dɨkavigh daru!”
7 Egha Pita an dafarir guvimɨn suiragha a fe. Ezɨ an duiavaniba ko

dagariba zuamɨra gavgafi.
8 Ezɨ a dɨkavigha uabɨ ekunigha maghɨram arui. Egha a Pita ko Jon sara

Godɨn Dɨpenir avɨzibar aven aruava, pɨn uabɨ ekura, Godɨn ziam fe.
9Ezɨ gumazamiziba bar an gari an arua Godɨn ziam fema,
10me an ganigha a gɨfogha ghaze, gumazir kamra Godɨn Dɨpenimɨn tiar

akar ziam, Tiar Akar Bar Dirimɨn apiav ikia, dagɨaba bagha gumazamiz-
ibagh inge. Egha me dɨgavir kuram gamigha pura nɨghnɨsi, manmaghɨn
amizir bizim kav bato.

Pita Godɨn Dɨpenimɨn aven
akam akuri
2:42: Ap 20:7 2:42: Aposel 20:7 § 2:42: Fofozir gumazir avɨriba kamaghɨn nɨghnɨsi, Faragha

zuir Kraisɨn adarazi uari akuva egha uari koma api. Me amegha gɨvagha, me Iesusɨn inivafɨzim ko
ghuzim gɨnɨghnɨgha bret ko wainɨn dɨpam api. 2:43: Mk 16:17, Ap 4:33, 5:11-12 2:43: Mak
16:17; Aposel 4:33; 5:11-12 2:44: Ap 4:32-35, 5:12, 6:8 2:44: Aposel 4:32-35; 5:12; 6:8 2:46: Lu
24:53, Ap 1:14, 20:7 2:46: Luk 24:53; Aposel 1:14; 20:7 2:47: Ap 2:41, 4:33, 5:14, 6:7, 11:21, 11:24,
Ro 14:18 2:47: Aposel 2:41; 4:33; 5:14; 6:7; 11:21; 11:24; Rom 14:18 3:1: Sng 55:17, Ap 2:46, 10:3,
10:9, 10:30 3:1: Aposel 2:42; 10:9; 10:30 3:2: Jo 9:1, Ap 14:8 3:2: Jon 9:1; Aposel 14:8 3:4:
Ap 14:9 3:4: Aposel 14:9 3:6: Ap 3:16, 4:10, 16:18 3:6: Aposel 3:16; 4:10 3:8: Ais 35:6, Jo
5:14, Ap 14:10 3:8: Aisaia 35:6; Jon 5:14; Aposel 14:10 3:9: Ap 4:16, 4:21 3:9: Aposel 4:16;
4:21

11 Ezɨ gumazamiziba akar kam baregha, dɨgavir kuram gamigha, ive-
mara ghua gumazir kamɨn garima a Pita ko Jonɨn suiragha, Godɨn Dɨpenir
azuarimɨn tughav iti. Dɨpenir azuarir kamɨn ziam, Solomonɨn Azuarim.

12 Ezɨ Pita kamaghɨn ganigha, me mɨgei, “Israelɨn gumazamiziba, tizim
baghabizir kam ia gamizɨma iadɨgavir kuramgami? Ia tizimbaghapamtem
gangara ghaze, ga ti uangavgavibar tuavim, o gaGodɨndamazimɨnderavɨra
itir tuavimɨn, gumazir kam gamizɨma an arui? Bar puvatɨ.

13 Abraham ko Aisak ko Jekopɨn God, a en inazir afeziabar God, a uan
ingangarir gumazim Iesus bar a pɨrafa. Ia, an aremeghasa a isa apanibar
dafarim gatɨ. Egha dughiar Pailat anetaghɨraghasa mɨgeim, ia kamaghɨn
mɨgei, ‘E tong a gifongezir puvatɨ!’ Egha akɨrim a gasara.

14 Ia Godɨn damazimɨn zuegha derazir gumazimɨn aghuaghava, gumazir
kuram uari bagh anetaghɨraghasa Pailat mɨgei. A gumazibav sozi me
ariaghirezir gumazim.

15 Ia gamizɨ ia angamɨra itir gumazim, ia a mɨsoghezɨ an aremezɨ God a
gamizɨ a ua dɨkafi. Ga uaning bizir kamɨn ganighava a gɨfogha an gunmɨgei.

16 Ga Iesusɨn ziamɨn nɨghnɨzir gavgavim iti. Ezɨ Iesusɨn ziamɨn gumazir
ia ganigha fozir kam, a gavgavim ini. Iesusra gan nɨghnɨzir gavgavir kam
gamizɨ, nɨghnɨzir gavgavir kamra gumazir kam gamizɨ, a bar derazɨ, ia
datɨrɨghɨn uari an gari.

17 “Ezɨ nan adarasi, kɨ kamaghɨn fo, ia uan gumazir dapaniba ko amizir
arazim, ia a gɨfozir puvatɨ.

18 Ezɨ God fomɨra an akam inigha izir gumaziba bar me mɨkemezɨ, me
mɨgɨa ghaze, God Uam E Iniasa Mɨsevezir Gumazim, Krais, mɨzazim iniam.
Ezɨ God uanmɨgɨrɨgɨabagh amizɨmoghɨn dar dagheba otifi.

19-20 “Ia kamaghɨn ifueghtɨma, God ian arazir kuraba angarightɨ dughiar
kabar Godɨn Duam izɨva ian duaba avughsɨzim ko navir amɨrizim, ia
danightɨ, God ia bagh Iesus uam anemangam, a Gumazir God Uam E Iniasa
Mɨsevezim, a ia bagha anemɨsefe. Ia bizir kabagh nɨghnɨgh da inisɨ, uan
navibagh iraghɨva uamategh God bagh izɨ.

21God fomɨra uan akam inigha izir gumazir zuezibav kemezɨ, me ghaze,
‘IesusdatɨrɨghɨnGodɨnNguibam ikɨ,mangɨdughiarGodbizibar amutɨdabar
igiabar otivam.’ Eghtɨ Godmɨkemezɨmoghɨn, biziba bar otivam.

22 Ezɨ akar dɨkɨrɨzir kam God fomɨra Moses mɨkemezɨ, a kamaghɨn mɨgei,
‘Ekiam ian God, a nan mɨn ia bagh akam inigha izir gumazitam, ian tongɨn
gumazitamramɨsevegham. Bizir a mɨgeiba, ia da baragh dar amu.

23Abarazir puvatɨziba Godme gasɨghasigham. EghtɨmeuaGodɨn adarazi
ko ikian kogham.’*

24Godɨn akam inigha izir gumaziba bar, Samuelɨn tugha izi, me bar mɨgɨa
dughiar kabar gunmɨkeme.

3:13: Kis 3:6, 3:15, Mt 22:32, Lu 23:13-25, Ap 2:23, 7:32 3:13: UaMe Ini 3:6; 3:15; Matyu 22:32; Luk
23:13-25; Aposel 2:23; 7:32 3:14: Mt 27:15-23, Mk 15:6-14, Lu 23:13-23, Jo 19:12-15 3:14: Matyu
27:15-23;Mak 15:6-14; Luk 23:13-23; Jon 19:12-15 3:15: Ap1:8, 2:24, 2:32, 2:36, 4:10 3:15: Aposel
1:8; 2:24; 2:32; 2:36; 4:10 3:16:Mt9:22, Ap 4:10, 14:9 3:16:Matyu 9:22; Aposel 4:10; 14:9 3:17:
Lu 23:34, Jo 16:3, 1 Ko 2:8, 1 Ti 1:13 3:17: Luk 23:34; Jon 16:3; 1 Korin 2:8; 1 Timoti 1:13 3:18: Ais
50:6, 53:5, Lu 24:27, 24:44, Ap 26:22, 1 Pi 1:10-11 3:18: Aisaia 50:6; 53:5; Luk 24:27; 24:44; Aposel
26:22; 1 Pita 1:10-11 3:19-20: Aposel 2:38 3:22: Lo 18:15-19, Ap 7:37 3:22: Godɨn Araziba
18:15-19; Aposel 7:37 3:23:Wkp 23:29 3:23: Ofa Gami 23:29 * 3:23: Akar kam, akam inigha
izir gumazir God amadazim, a Godɨn Araziba 18:15, 16, 17, 18, 19ɨn iti. Pita kamaghɨn mɨgɨa ghaze,
Iesus, a uabɨ akam inigha izir gumazim.

25“God fomɨrauanakam inigha izir gumazibaAkarGavgavimmeganɨngi,
ezɨ ia men boriba mɨn ikɨ, eghtɨ Akar Gavgavir kabanang uaghan iana. God
fomɨra Akar Dɨkɨrɨzir Gavgavim ian ovaviba ko a gamizɨ, iamen boribarmɨn
iti, ezɨAkar Dɨkɨrɨzir Gavgavir kam, a uaghan iana. God kamaghɨn Abraham
mɨkeme, ‘Kɨ kamaghɨn damuam, nɨn ovavibar borimɨn tuavimɨn, kɨ nguazir
kamɨn itir nguibaba bar deravɨrame damuam.’

26Godkamaghɨn ifonge, ia vaghvaghuan arazir kuraba ateghtɨ, a deravɨra
ia damuam. Bizir kam bagha a uan ingangarir gumazim amɨsevegha ia
bagha faragha anemada.”

4
Pita ko Jon Judan kotɨn iti

1 Pita ko Jon gumazamizibav gɨavɨra itima, ofa gamir gumaziba ko Godɨn
Dɨpenimɨn garir gumazibar gumazir dapanimko Sadyusiba,me izava aning
bato.*

2 Egha me fo, Pita ko Jon Iesus aremegha ua dɨkavizir bizir kamɨn gun
gumazamizibav gei. Kamaghɨn amizɨ, gumazir dapanibar naviba aning
bagha bar ikufi.

3 Egha me Pita ko Jonɨn agharimning suiragha aning kot darɨghasava
amima, amɨnim pɨri. Kamaghɨn amizɨ, me aning sel gatɨzɨ aning ikia ghua
amɨmzaraghan.

4Ezɨ gumazamizir avɨriba akar kam baregha nɨghnɨzir gavgavimɨn an iti.
Egha Kraisɨn adarazir dɨbobonim bar ekevegha ghua 5,000ɨn boroghɨn tu.

MePita ko Jon kot gatɨ
5Egha amɨmzaraghan Judan gumazir ekiaba ko Judabar gumazir aruaba

ko Judan Arazibagh fozir gumaziba, me Jerusalemɨn uari akuvagha iti.†
6Anas, ofa gamir gumazibar dapanim, a uaghan iti, ezɨ Kaiafas ko Jon ko

Aleksandakoofagamirgumazibardapanimɨnadarazir gumazir igharaziba,
me uaghan iti.

7 Egha me mɨkemezɨ, gumaziba Pita ko Jon inigha men damazibar izezɨ,
memaghɨramaningɨnazangsɨsi, “Gua gavgavirmanam inigha, tinan ziamɨn
gua bizir kabagh ami?”

8EzɨGodɨnDuamPita gizɨvazɨma, akamaghɨnmemɨgei, “Ia Judangumazir
ekiaba ko Judabar gumazir aruaba!

9 Ia ti gumazir suer kurar ga akurazir kam bagha gan azangsɨgh, egha ti
uaghan foghasa, gumazir kam amanmaghɨn dera.

10 Eghtɨ ia ko Israelɨn itir darasi, ia bar moghɨra bizir kam gɨfogh! Kar
NasaretɨngumazimKrais Iesusɨnziamɨn, gumazir iandamazibar tughav itir

3:25: Stt 12:3, 18:18, 22:18, Ro 9:4, 9:8, Ga 3:8, 3:26 3:25: Jenesis 12:3; 18:18; 22:18; Rom 9:4; 9:8;
Galesia 3:8; 3:26 3:26: Mt 10:5, Lu 24:47, Ap 13:32-33, 13:46 3:26: Matyu 10:5; Luk 24:47;
Aposel 13:32-33; 13:46 4:1: Lu 22:4, 22:52 4:1: Luk 22:4; 22:52 * 4:1: Godɨn Dɨpenimɨn
garir gumazibar ekiam, a ofa gamir gumazir mam. A Livain gumaziba, a me gativagha men garima,
meGodɨnDɨpenimɨnmɨriamɨn ingara bizibar gara polismanɨn ingangarim gami. 4:2:Mt 22:23, Ap
23:8 4:2: Matyu 22:23; Aposel 23:8 4:4: Ap 2:41 4:4: Aposel 2:41 † 4:5: Gumazir okoruar
pumuning ko mɨkezim, me uari akufa. Egha me Judabar Kaunselbar mɨn iti. Egha men ingangarim
kamakɨn, me Judabar dabirabim gativagha egha men gari. 4:7: Mt 21:23, Ap 7:27 4:7: Matyu
21:23; Aposel 7:27 4:8: Mt 10:19-20 4:8: Matyu 10:19-20 4:10: Ap 2:24, 3:6, 3:13-16 4:10:
Aposel 2:24; 3:6; 3:13-16

kamuadera. GumazirkamaIesus, iaa inigha ter ighuvimgafuzɨ, anaremezɨ
God a gamizɨ a ua dɨkafi.‡

11Ezɨ Iesus:
“ ‘Kar dɨpenir akɨnir ingangarir gumaziba aghuazim,

a datɨrɨghɨn dɨpenim aterir guarim gava.’
12 “Nguazir kamɨn gumazitam en akuraghan kogham, bar puvatɨ. Iesusɨn
ziamra e akurvazir aghuim iniam. A uabɨra, en Akurvazir Gumazim.”

13 Egha me Pita ko Jonɨn garima aning bar gavgavighav atiatir puvatɨgha
me mɨgeima, me aningɨn ganighava fo, aning sure gamizir puvatɨ. Aning
pura gumazir kɨnimning. Egha me aningɨn gara dɨgavir kuram gamigha
ghaze, gumazir kamning Iesus koma arui.

14Eghame gumazir faragha suer ikuvizimɨn gari, a Jon ko Pita, ko tughav
itima, me bizitammɨkɨman asa.

15Kamaghɨn amizɨ, me akar gavgavimra aning ganɨngizɨma, aning Judan
kotɨn dɨpenim ategha zuima, me aning bagha akammɨsosi.

16 Egha me uarir azangsɨsi, “E manmaghɨn gumazir kamning damuam?
Jerusalemɨn itir gumazamiziba, fo, aning mirakelɨn bar ekiam gami. Eghtɨ
e kamaghɨnmɨkɨman kogham, bizir kam guizbangɨra otozir puvatɨ.

17 E kamaghɨn aghua, gumazamizir igharaziba bizir kam baraghan
kogham. Egh e akar bar gavgavimra aning danightɨ, aning ua Iesusɨn ziamɨn
gun bar tavmɨkɨman kogham.”

18 Egha me ua aningɨn diazɨma aning aven ghuzɨ, me akar gavgavimɨn
aningmɨgɨa ghaze, gua uamategh Iesusɨn ziamɨn gunmɨkɨmɨva gumazitabar
sure damuan barmarkɨ.

19-20 Ezɨ Pita ko Jon men akam ikaragha mɨgei, “Ga uaning ganighava or-
aghizir bizibar ghuangsɨghan kogham, ga dar gun mɨkɨmvɨra ikiam. Ia uari
nɨghnɨgh, arazir manam Godɨn damazimɨn dera, ga Godɨn akam baragham,
o ga ian akam baragham?”

21-22 Gumazir Pita ko Jon Godɨn gavgavimɨn amizir derazim, a 40plan
azenibagh afira. Gumazamiziba uari bizir kabar gari da otivizɨ, kamaghɨn
me Godɨn ziam fe. Kamaghɨn amizɨ, gumazir dapaniba ivezir kuram aning
danɨngasa pura nɨghnɨsi, me manmaghɨn aning damuam. Egha me atiatir
mɨgɨrɨgɨaba komɨgɨrɨgɨar gavgavirmaba uam aning gamigha aning amadazɨ
aning zui.

Nɨghnɨzir gavgavim Iesusɨn itir darazi God komɨgei
23Ezɨ Judan kotɨn aven itir gumaziba Pita ko Jon ataghizɨma aning azenim

girɨgha uamategha uan adarazi bagha ghu. Egha aning ofa gamir gu-
mazir ekiaba ko Judabar gumazir aruaba aning mɨkemezir akabar gun uan
adarazi bar memɨkeme.

24 Ezɨ me kamaghɨn oregha uari akuvagha God ko mɨgei. Me kamaghɨn
mɨgei, “EnEkiar en garim, nɨ overiamkonguazimɨn ingarigha, ongarim sara
ingari, egha dar itir biziba sara, bar dar ingari.
‡ 4:10: Gumazir okoruar kam, Judabar Kaunselba, merara Pailat (Romɨn gavman faragha zuir
gumazim) mɨgɨa ghaze, a Iesus mɨsueghtɨ an ovengegh. Nɨ Luk 22:66--23:5ɨn gan. Egha Iesus
ovengegha gɨvazɨ, me gumazamiziba nɨghnɨzir gavgavimɨn an ikian me aghua. 4:11: Sng 118:22,
Ais 28:16,Mt 21:42 4:11: Onger Akaba 118:22; Aisaia 28:16;Matyu 21:42 4:12:Mt 1:21, Ap 10:43
4:12:Matyu 1:21; Aposel 10:43 4:16: Jo 11:47, Ap 3:9-10 4:16: Jon 11:47; Aposel 3:9-10 4:18:

Ap 5:28, 5:40 4:18: Aposel 5:28; 5:40 4:19-20: Aposel 5:29 4:19-20: Aposel 1:8; 22:15; 1 Jon
1:1-3 4:24: Kis 20:11, Neh 9:6, Sng 146:6 4:24: UaMe Ini 20:11; Nehemia 9:6; Onger Akaba 146:6

25 Fomɨra nɨn Duam akar mam en ovavim Devit, a nɨn ingangarir gu-
mazim, nɨ akar kam a ganɨngi. Ezɨ Devit kamaghɨnmɨkeme:

“ ‘Ezɨ Kantrin Igharazibar Gumazamiziba tizim bagha atari?
Eghame tizim bagha arazir kurabar amuasava akabav sosi?

26Ezɨ nguazir kamɨn itir atrivibamemɨsoghasava ami.
Ezɨ gumazir ekiaba uari inigha Ekiammɨsoghasa.

Egha uaghan God Uam E Iniasa Mɨsevezir Gumazimmɨsoghasa.’
27 “Bar guizbangɨra, Herot ko Pontius Pailat, Israelɨn gumaziba, koKantrin

Igharazibar Gumazamiziba sara,me Jerusalemɨnnguibamɨnuari akuvagha
arazir kurabar Godɨn ingangarir gumazir zuezim, Iesus damuasava akabav
sosi. A gumazir nɨ fomɨra uan ingangarim bagha inabazim.

28 Nɨ fomɨram otivasa mɨkemezir biziba, me nɨn gavgavim ko nɨn
nɨghnɨzimɨn gɨn ghua dagh ami.

29 Ezɨ Ekiam, nɨ atiatir akar me e ganɨngizibagh nɨghnɨgh. Egh nɨ en
akuraghtɨma e tugh gavgavigh atiatingan kogh nɨn akam akunam.

30Eghnɨuan dafarim arɨmariar gumazamizibar arɨghtɨmeghuamagham.
Egh nɨ mirakelba ko dɨgavir kuram gamir arazibar amutɨ da Iesusɨn ziamɨn
otivam, a nɨn ingangarir gumazir bar zuezim.”

31 Egha me Afeziam ko mɨkemegha gɨvazɨma, danganir me itim ivazvaz-
ima, GodɨnDuambarmoghɨrame gizɨvazɨ, me atiatir puvatɨghaGodɨn akam
akuri.

Nɨghnɨzir gavgavim Iesusɨn itir darazi uan bizibar uarir akurvasi
32 Egha nɨghnɨzir gavgavim Iesusɨn itir darasi, me bar navir vamɨra ko

nɨghnɨzir vamɨra iti. Men tav uabɨra uan bizitam gamir puvatɨ, me uari
inighava biziba bar moghɨra dagh ami.

33 Egha aposelba Godɨn gavgavir ekiamɨn amodoghɨn, Ekiam Iesus are-
meghauadɨkavizir bizir kamɨngungumazamizibav gei. EzɨGodɨnapangku-
vir ekiamrame ko iti.

34-35 Ezɨ kamaghɨn, men tav bizitamɨn otevezir puvatɨ. Ezɨ gumazamizir
nguaziba ko dɨpeniba itiba, me da amaga dar dagɨaba inigha iza aposelbagh
anɨdima, me da isava gumazamizir biziba puvatɨzibar akurvasi.

36 Gumazir mam Josep, a Livain gumazim. Ezɨ aposelba Barnabas a
garɨsi. An mɨngarim kamaghɨn ghu, gumazamizibar akurvagha gavgavim
me ganɨdir gumazim. Barnabas, a Saiprusɨn Arighatɨzimɨn gumazim.

37A uan nguazir mam amadagha, an dagɨaba inigha aposelbagh anɨngi.
5

Ananaias ko Safaira God gifari
1Gumazir mam Ananaias, an amuim Safaira, aning uaghara fuegha uan

nguazir mam amadagha an ivezim ini.
2Eghaaninguagharabar fogha,Ananaiasdagɨarmabauabaghadar suira.

Egha naba inigha aposelbagh ifaraghame ganɨngi.

3 Ezɨ Pita kamaghɨn Ananaias mɨgei, “Nɨ manmaghsua, Satan ataghizɨma
a nɨn navim gizɨvazɨ, nɨ Godɨn Duam gifari? Egha nguazir ivezimɨn dagɨar
maba nɨ ua bagha dar suira?

4Kar nɨn nguazim, nɨ uabɨ ifuegha anemada. An ivezimɨn dagɨaba uaghan
nɨn dagɨabara. Nɨ manmaghɨn nɨghnigha uan dagɨar kabar e gifari? Nɨ
gumazamizibagh ifari puvatɨ, nɨ God gifari.”

5 Ezɨ Ananaias kamaghɨn oregha degiaghirɨgha maghɨram areme. Ezɨ
gumazamiziba bizir kam baregha atiatir ekiamme ini.

6 Ezɨ gumazir igiaba izava an kuam nomkegha a inigha azenan ghuava a
mozim gatɨ.

7 Ezɨ auan pumuning ko mɨkezim gɨvazɨ, an amuim fozir puvatɨgha aven
izi.

8Ezɨ Pita an azara, “Nɨ namɨkɨm, kar nguazir ivezim, nɨAnanaias ko gua a
ini?”
Ezɨ a kamaghɨnmɨgɨa ghaze, “Are, bar an ivezimra.”
9EzɨPita kamaghɨnamɨgei, “Guamanmaghsua vɨrara fueghaGodɨnDuam

gifari? Nɨ gan! Gumazir nɨn pammozim gatɨziba, me tiar akamɨn iti. Eghme
uaghan nɨn kuam inigh azenanmangam.”

10 Pita mɨgɨavɨra itima, Safaira maghɨram an suemningɨn irɨghava areme.
Ezɨ gumazir igiaba aven iza garima an aremezɨ me a inigha azenan ghugha
an pamɨnmozimɨnmɨriamɨn anefa.

11 Ezɨ atiatir ekiam Kraisɨn adarazi bar me batozɨ, gumazir bizir kaba
baraghiziba bar uaghan bar atiatingi.

Mirakelɨn avɨravɨriba otifi
12 Aposelba mirakelɨn avɨriba ko dɨgavir kuram gamir bizir avɨriba, gu-

mazamizibar tongɨn dagh ami. Ezɨ nɨghnɨzir gavgavim Iesusɨn itir gumaza-
miziba, me Solomonɨn Azuarimɨn zurara uari akufi.

13 Gumazir igharaziba, me ko poghasa tong nɨghnɨzir puvatɨ. Me men
ziaba fa egha fo, me arazir aghuim gami.

14Marazimekopoghanaghua, ezɨavɨrimnɨghnɨzir gavgavimEkiamɨn ikia
men aven zuima, men dɨbobonim bar ghuavanabo.

15Kamaghɨn, gumaziba arɨmariar gumazamiziba inigha men mɨsiaba ko
akuriaba sarameatera iza tuavirmɨriamɨnmearɨsi. Me kamaghɨnnɨghnɨzir
gavgavim iti, Pitan nedazimme gisɨnmangɨtɨme ua ghuamagham.*

16Ezɨuaghan Jerusalem torimgatɨzir nguibar dozibar gumazir avɨrim,me
uan arɨmariar gumazamiziba inigha ize. Egha uaghan uan gumazamizir
duar kuraba apazaziba inigha izezɨma, me bar moghɨra ghuamaghegha
dera.

Ensel aposelbar akurazɨ,
me kalabus ataki

17Ezɨ ofa gamir gumazibar dapanimko an akurvazir adarasi, kar Sadyusi-
bar aven itir gumaziba. Me aposelba amir biziba bagha navim ikufi.

18Egha Sadyusibamen suiragha kalabuziar ekiam gatɨ.

19 Me kalabusɨn itima, dɨmangan Ekiamɨn ensel tiaba kuigha me inigha
azenan ize.

20Egha ensel kamaghɨnmɨgei, “Iamangɨ, GodɨnDɨpenirmɨriamɨn avɨzibar
tuiv ikɨrɨmɨrir igiar kamɨnmɨgɨrɨgɨaba bar, gumazamizibav kɨm.”

21 Ezɨ amɨnim itima aposelba, ensel me mɨkemezɨ moghɨn Godɨn Dɨpenir
mɨriamɨn aven ghua, gumazamizibar sure gami.
Ezɨofagamirgumazibardapanimuanakurvazibako iza, Judankotɨnaven

itir gumazibar diazɨ, me ghua uari akufa. Israelɨn gumazir aruaba bar uari
akufa. Eghame kalabusɨn dɨpenimɨn aposelba inigh izasa akam amada.

22 Ezɨ polisɨn maba ghua kalabusɨn dɨpenimɨn otogha garima, me itir
puvatɨ, ezɨme uamategha iza bizir kamɨn gunmɨgei,

23 “E kalabusɨn dɨpenimɨn garima me deravɨra an tiam asarazɨ kalabusɨn
dɨpenimɨn garir gumaziba an tiar akamɨn tuivighav iti. Ezɨ e tiaba kuigha
garima, tav aven itir puvatɨ.”

24 Ezɨ me ghua bizir kamɨn gun mɨkemezɨ, Godɨn Dɨpenimɨn garir gumaz-
ibar dapanim ko ofa gamir gumazir ekiaba pura nɨghnɨsi, bizir tizitam uam
otogham?†

25 Ezɨ gumazir mam iza ghaze, “Ia oragh! Gumazir ia kalabus gatɨziba
Godɨn Dɨpenir mɨriamɨn tughav ikia gumazamizibar sure gami.”

26Kamaghɨn amizɨ, Godɨn Dɨpenimɨn garir gumazibar gumazir dapanim,
uan gumazir a ko ingariba ko ghua aposelba inigha izi. Me kamaghɨn atiati,
gumazamiziba dagɨabarme ginivigham, eghame pura nɨmɨrame inigha izi.

Aposelba Judan kotɨn aven itir gumaziba akammemɨkɨman atiatir puvatɨ
27 Ezɨ Godɨn Dɨpenimɨn garir gumaziba, me aposelba inigha izegha me

mɨgeima,me Judankotɨnaven itir gumazibar damazimɨn tuifi. Ezɨ ofa gamir
gumazibar dapanimme kotɨn Itir bizim baghamen azangsɨsi.

28 Ezɨ ofa gamir gumazibar dapanim kamaghɨn me mɨgei, “E akar gav-
gavim ia ganɨga ghaze, ia Iesusɨn ziamɨn gumazamizibar sure damuan
markɨ! Ezɨ ia orazir puvatɨgha men sure gamima ian suren mɨgɨrɨgɨaba
Jerusalem bar a garui. Egha ia ghaze, e Iesus mɨsoghezɨ an areme.”

29 Ezɨ Pita aposelɨn igharaziba ko, me kamaghɨn me mɨgei, “E God
baragham, e gumazamiziba baraghan kogham.

30 Iarara Iesusɨn mɨsuegha ter ighuvimɨn anegurazɨma an areme. Ezɨ en
ovavibar God Iesus fezɨ a ua dɨkafi.

31 Ezɨ God a isa uan agharir guvimɨn anetɨzɨ, an Atrivimɨn Otarim ko
Gumazamizibar Akurvaghamin Gumazimɨn ikiam. Egh a Israelia damutɨ
me navibagh iraghtɨ, Godmen arazir kuraba gɨn amangam.

32E God amizir bizir kaba uan damazibar dar ganigha dar gun mɨgei. Ezɨ
Godɨn Duam uaghan bizir kabar gunmɨgei. God baragha an gɨn zui adarasi,
a uan Duamme ganɨngi.”

Gamalielɨn fofozim

33 Judankotɨnaven itir gumazibakamaghɨnaposelbarakambaregha,men
navibame bagha bar ikufi. Eghamemɨsueghtɨme aremeghasa nɨghnɨsi.

34 Ezɨ Farisin gumazir mam Gamaliel, Judan Arazibar sure gamizir gu-
mazir me bar ifongezim. A Judan kotɨn aven tugha ghaze, aposelba tong
azenan ikegh.‡

35Egha a mɨgɨrɨgɨar kabagh ami, “Israelɨn gumaziba, ia arazitam gumazir
kabar amusɨ deravɨra nɨghnɨgh.

36 Boghɨmra Teudas otogha kamaghɨn uabɨ mɨgɨa ghaze, kɨ gumazir da-
panir mam, ezɨ 400ɨn boroghɨra ghuzir gumaziba an gɨn ghue. Ezɨ gavman
a mɨsoghezɨ, an areme. Ezɨ an gɨn zuir darazi bar uari aghamsɨki. Ezɨ me
amizir bizir kam dagheba puvatɨ.

37 Ezɨ an gɨn, gavman gumazamiziba dɨborir dughiam, Galilin gumazir
mam Judas oto. Egha, a gumazir bɨzir mamɨn faragha ghuava me gavman
komɨsosi. A uaghan aremezɨ an gɨn zuir darasi, me uari aghamsɨki.

38 Kamaghɨn amizɨ, kɨ datɨrɨghɨn kamaghɨn ia mɨkɨmasa. Ia bizitamɨn
gumazir kabar amuan markɨ! Me ateghtɨ me mar mangɨ! Ia pura gan, men
ingangarim gumazitam gisɨn tughɨva, degeghirɨgham.

39Eghme Godɨn tugh bizim damutɨ, ia men anogoroghan kogham. Ia fogh
suam, ia God komɨsosi.”

40 Ezɨ me Gamalielɨn nɨghnɨzimɨn gɨn ghugha aposelbar diazɨ, me aven
ghuezɨ me pura me fozoroke. Egha Iesusɨn ziamɨn bizibav kɨman men
anogoreghame ataghizɨme ghue.

41Eghame ghaze, God e bagha bar akongegha en amamangatɨzɨ, e Iesusɨn
ziamɨn osɨmtɨziba ini. Egha kamaghɨn me Judan kotɨn aven itir gumaziba
ataghɨragha bar akonge.

42Egha dughiaba zurara me Godɨn Dɨpenimɨn mɨriaba ko dɨpenibar Akar
Aghuim gumazamiziba sure gamuavɨra iti. Egha akam me mɨkɨra ghaze,
Iesus a Krais, God Uam E Iniasa Mɨsevezir Gumazim.

6
Me 7pla gumazirmaba aposelbar akurvaghasame amɨsefe

1 Dughiar kabar Iesusɨn suren gumazamizibar dɨbobonim bar ghua-
vanadi. Ezɨ suren gumazamizir maba Grighɨn akamɨn mɨgei, ezɨ marazi
Aramɨn akammɨgei. EzɨGrighba ghaze, “Dughiar avɨriba ia zurara gumaza-
mizir dagheba puvatɨzibar akurvasi, egha ia en amuir odiaribar akurvazir
puvatɨ.” Bizir kam baghame uarir atari.*

2 Ezɨ aposelɨn 12pla, suren gumazamiziba bar men diazɨ me iza uari
akuvazɨma, me kamaghɨn me mɨgei, “E Godɨn akam akurir ingangarim
ateghɨva dagher ingangarim damuam, kamaghɨn derazir puvatɨ.

3 Kamaghɨn amizɨ, en adarasi, ia uarir tongɨn 7plan gumaziba mɨsefegh.
Men araziba gumazamizibar damazibar bar deragh, Godɨn Duam me
gizɨvaghtɨ, me uaghan fofozir aghuarim ikɨ. Eghtɨ e me isɨ ingangarir kam
datɨghtɨ, me an ganam.

4Eghtɨeuari ingangarirkamningdamuam, eGodkomɨkɨmɨva,GodɨnAkar
Aghuim gumazamizibar sure damuam.”

5 Ezɨ gumazamiziba akar kam baregha bar a gifonge. Egha me Stiven
amɨsefe, a gumazir bar nɨghnɨzir gavgavim itim, ezɨGodɨnDuambar a gizɨfa.
Egha me uaghan Filip, ko Prokorus, ko Nikanor, ko Timon, Parmenas, ko
Nikolas me amɨsefe. Nikolas an Antioghɨn gumazim, a Judan gumazim
puvatɨ, a faragha Judan Arazibagh amuava dar gɨn zui. Egha a datɨrɨghɨn
Kraisɨn gɨn zui.

6 Ezɨ me gumazir kaba inigha aposelbar damazimɨn ghuzɨ, me dafariba
men dapanibagh isɨn arɨghame bagha God komɨgei.

7 Ezɨ Godɨn akam bar moghɨra ekevegha bar nguibabar ghue. Ezɨ
Jerusalemɨn itir suren gumazamizibar dɨbobonim zuamɨram ekefe. Ezɨ
ofa gamir gumazir avɨrim Godɨn akam baregha nɨghnɨzir gavgavim an ikia
uaghan an gɨn zui.

Judan gumaziba Stivenɨn suira
8 Ezɨ God guizbangɨra Stivenɨn akuragha, apangkuvim ko gavgavim a

ganɨngizɨma, a dɨgavir kuram gamir araziba ko mirakelɨn araziba gumaza-
mizibar tongɨn dagh amima da otifi.

9 Ezɨ marazi dɨkavigha Stiven ko me mɨgɨrɨgɨabar uari adosi. Me Judan
God ko mɨgeir dɨpenir mamɨn gumaziba, dɨpenir kamɨn ziam, Friman. Me
Sairinin nguibamɨn gumaziba, ko Aleksandrian nguibamɨn gumaziba, ko
Silisian Provins ko Esian Provinsɨn gumaziba. Me Stiven ko uari adosi.†

10 Ezɨ Godɨn Duam fofozir aghuim isa Stiven ganɨngi. Kamaghɨn amizɨ,
Judan gumaziba an akaba komɨkɨman ibura.

11Ezɨmemoga, gumazirmabagh ifarameabɨraghaze, iakamaghɨnmɨkɨm,
“E orazima Stivenmɨgɨrɨgɨar kurabar Moses ko God gami.”

12 Ezɨ me arazir kamɨn gumazamiziba, ko men gumazir aruaba ko Judan
Arazibagh fozir gumazibar navibagh inivima da dɨkafi. Ezɨme Stiven bagha
ghugha an suiragha a inigha Judan kotɨn aven itir gumazibar damazimɨn
ghue.

13 Egha me mɨgɨrɨgɨar ifavarir tabar a damuasa gumazir maba ini. Gu-
mazir kaba kamaghɨn mɨgei, “Gumazir kam zurara akar kurabar Godɨn
Dɨpenim ko Judan Arazibagh asi.

14E orazima a kamaghɨn mɨgei, ‘Gumazir kam Nasaretɨn gumazim, Iesus,
a Godɨn Dɨpenir kam apɨrigh a gasɨghasɨgh, egh arazir Moses fomɨra e
ganɨngiziba otɨvkɨnigham.’ ”

15Ezɨ Judan kotɨn aven itir gumaziba barmoghɨra apiaghav ikia dɨkɨravɨra
Stivenɨn garima, an guam enselɨn guamɨnmɨn gara taghtasi.

7
Stiven Judan kotɨn damazimɨn

akam akuri
1Ezɨ ofa gamir gumazibar dapanimStivenɨnazara, “Menɨ gasir akar kaba,

da guizbangɨra, o puvatɨ?”

2 Ezɨ Stiven me ikaragha ghaze, “Nan aveghbuaba ko nan afeziaba, ia na
baragh! En ovavim Abraham, a tɨghar Haranɨn mangam, a Mesopotemian
kantrin ikiavɨra itima angazangarim itir God, a bato.

3Egha amɨgɨa ghaze, ‘Nɨ uan nguazim ko uan adarazi ategh nguazir kɨ nɨn
akaghamimɨnmangɨ.’

4“EzɨAbrahamKaldiannguazimateghaHaranɨnnguazimɨn ikiasa zui. Ezɨ
an afeziamɨn ovevemɨn gɨn God nguazir ia datɨrɨghɨn itir kamɨn anemada.

5God tongnguazir otevitamatughaauanadarazi ko,meganɨngizirpuvatɨ.
God a ko akamakɨra ghaze, a ko an ovavir gɨn izamiba nguazir kamɨn ikiam.
Ezɨ dughiar kamɨn Abraham uabɨ boriba puvatɨ.

6Egha God kamaghɨn Abrahamɨnmɨgei, ‘Nɨn ovavir boribamangɨ kantrin
igharazimɨn ikiam. Egh pura men ingangarir gumazamizibar mɨn ikiam.
Eghtɨ kantrin kamɨn gumazamiziba 400plan azenibar pazɨme damuam.

7Eghtɨ kɨ osɨmtɨzir ekiam isɨ pazame damuamin gumazir kabar anɨngam.
Eghtɨ gɨn me kantrin kam ategh azenan izegh, danganir kamɨn nan ziam
fam.’

8 God mɨkarzir mogomebar iniba aghoramin Akar Dɨkɨrɨzir Gavgavim
Abraham koma a gami. Ezɨ Abraham, Aisakɨn afeziamɨn oto, egha amebam
a batezɨ, 8plan dughiabar gɨn Abraham Aisakɨn mɨkarzir mogomemɨn inim
atu. Egha gɨnAisak Jekopɨn afeziamɨn oto. Ezɨ Jekop en inazir afeziar 12plan
afeziam.

9-10 “Ezɨ en inazir afeziaba navir averiabar Josepɨn ikuvigha Isipɨn
nguibamɨn ingarir gumazir kɨnimɨn ikiasa anemada. Ezɨ God a ko ikia an
osɨmtɨziba agɨvagha an akura. God fofozir bar aghuiba Josep ganɨngizɨ, an
arazir aghuarim akakasi, ezɨ Isipian atrivim bar a gifongegha, a gamizɨ a
Isipɨn gumazir dapanimɨn oto. Egha an dɨpenimɨn biziba sara gari.

11 “Ezɨ gɨn dagheba otevezir dughiam Isipɨn nguibaba ko Kenanɨn nguaz-
iba bar me batifi. Ezɨ gumazamiziba osɨmtɨzir ekiam isi. En inazir afeziaba
uaghan dagheba puvatɨ.

12 Ezɨ Jekop orazima dagheba Isipɨn itima, a uan otariba, en inazir afezi-
aba, a me amangizɨme darorir farazim gamua zui.

13 Ezɨ me darorir namba 2ɨn ua zuima, Josep uan aveghbuabagh eghara
ghaze, ‘Kɨ Josep.’ Ezɨ gɨn atrivim uaghan Josepɨn adarazigh fo.

14Eghabizir kamɨngɨn, Josepuanafeziam Jekopkoan75plan gumazamiz-
iba bar moghɨra a bagh izasa, a me bagha akam amada.

15 Ezɨ Jekop Isipɨn nguibamɨn iraghugha, a en inazir afeziaba ko me kagh
ariaghire.

16 Ezɨ me men kuaba inigha uamategha Sekemɨn nguibamɨn ua izegha
me dagɨar torir mozim garɨki, kar Abraham fomɨra Sekemɨn nguibamɨn
Hamorɨn otariba da ivezezir mozim.

17 “Ezɨ God Abraham ko dɨkɨrɨzir Akar Gavgavim guizbangɨra otivasa
roghɨra izima, en gumazamizir Isipɨn itiba bar avɨraseme.

18Ezɨ gɨn atrivir igiar mam Isipɨn kantrin atrivimɨn oto. Atrivir kam Josep
gɨfozir puvatɨ.

19Egha an en gumazamizibagh ifara arazir kurabar en inazir afeziabagh
ami. Eghtɨ me uan borir iririviba puram azenan me akuntɨ, me ariaghɨrasa
ame gakaghori.

20 “Ezɨ dughiar kamɨn Mosesɨn amebam a bate, a Godɨn damazimɨn bar
derazir borim. A iakɨnir pumuning ko mɨkezimɨn uan afeziamɨn dɨpenimɨn
itima, me an gari.

21Egha gɨnme a inigha azenan anetɨzɨma, atrivimɨn guivim a inigha ghua
uan borimɨnmɨrarama an gari.

22 Ezɨ Moses Isipbar fofozir ekiar aghuiba ini, egha an araziba ko an
mɨgɨrɨgɨaba bar gavgafi.

23 “Moses 40plan azeniba ikia, egha ua uan adarazi Israelian ganasa
nɨghnɨsi.

24 Egha a Israelian mavɨn garima, Isipian mav a mɨsogha bar pazava a
gami. Ezɨ a ghua an akuragha, Isipɨn gumazimɨn arazir kuram ikarvagha,
a mɨsoghezɨ an areme.

25 Moses kamaghɨn nɨghnɨsi, an adarazi kamaghɨn fogh suam, God men
akurvaghasa nan aven ingari. Ezɨme bar fozir puvatɨ.

26 Egha amɨmzaraghan Moses garima Israelɨn gumazimningra uaning
mɨsosi. Ezɨ aning uaning gifueghasa a navir amɨrizimɨn aning mɨgei, ‘Man-
ing, gua orakigh, gua avetinganing, egha gua tizim bagha kaghɨra uaning
mɨsosi?’

27“Ezɨ gumazir igharazitavmɨsozim,Moses adughaghuakamaghɨnmɨgei,
‘Tina nɨ amɨsevezɨ nɨ en gumazir dapanim ko jasɨn ikiava en gari?

28 Nɨ boghɨnaron Isipian gumazim mɨsoghezɨ an aremezɨ moghɨn,
datɨrɨghɨn namɨsueghtɨ kɨ aremeghasa?’

29 Ezɨ Moses kamaghɨn oregha Isip ategha ara ghua Midian nguazir
igharazimɨn ikia egha otarir pumuning ini.

30 “Egha 40plan azenibar gɨn,Moses gumazamiziba puvatɨzir danganimɨn
itima, God enselɨnmama bagha anemada. Enselɨn kamSainainMɨghsɨamɨn
boroghɨn temer otevir mamɨn aguabar tongɨn avir mɨzariabar aven, puram
a bato.

31 A bizir kamɨn ganigha dɨgavir kuram gami. Egh bar roghɨra mangɨ
deragh ganasava amua, egha Ekiamɨn tiarim barasi,

32 ‘Kɨ nɨn inazir afeziabar God, kɨ Abraham ko Aisak ko Jekopɨn God.’ Ezɨ
Moses nɨgha, ganan atiatingi.

33 “Ezɨ Ekiam kamaghɨn a mɨgei, ‘Nguazir nɨ isɨn tughav tir kam, kar
anogoroghezir nguazim, anannguazimra. Kamaghɨnnɨuandagarir asuaba
suegh.

34Kɨ arazir bar kurar me Isipɨn nan gumazamizibagh amibar gani. Egha
kɨmen arareba baregha,men osɨmtɨziba gɨvasa izaghiri. Nɨ izɨ, kɨua Isipɨnnɨ
amangam.’
7:17: Stt 15:5, Sng 105:24-25, Ap 7:5-7 7:17: Jenesis 15:5; Onger Akaba 105:24-25; Aposel 7:5-7

7:20: Ua Me Ini 2:2; Hibru 11:23 7:21: Kis 2:3-10 7:21: Ua Me Ini 2:3-10 7:23: Ua Me Ini

2:11-15 7:29: Kis 2:21-22, 18:3-4 7:29: Ua Me Ini 2:21-22; 18:3-4 7:30: Ua Me Ini 3:1-10
7:33: Jos 5:15 7:33: Josua 5:15



Aposel 7:35 2121 Aposel 7:43

35 “Mosesɨn kamra Israelia an aghuagha ghaze, ‘Tina nɨ amɨsevezɨ nɨ en
gumazir dapanimko jasɨn ikiava en gari?’ Ezɨ kar anarɨra, gumazir Goduabɨ
men gumazir dapanimɨn ikɨ, ua me iniasava amadazim. E fo, God Moses
bagha enselɨn mam amadazɨ ensel temer isimɨn aven otozɨ Moses an gara
God amadazir akam ini.

36 Ezɨ a me inigha Isip ateghasava egha mirakelɨn avɨribagh ami. A Isipɨn
ko Ongarir Aghevimɨn, dagh ami. Egha gumaziba puvatɨzir danganimɨn a
40plan azenibar dagh ami.

37 “Mosesɨnkamra, a Israeliamɨgɨa ghaze, ‘God ian tongɨn akam inigha izir
gumazitam nanmɨn anemɨsevegham.’

38Ezɨ Israelia gumazamiziba puvatɨzir danganimɨn uari akuvagha itima a
me ko iti, a Sainaianmɨghsɨamɨn ghuavanabozɨ ensel a mɨkeme. Ezɨ an akar
angamɨra itir ikɨrɨmɨrim e danɨngasa, a ini.

39 “Ezɨ en inazir afeziaba Mosesɨn akaba baraghan aghua. Egha me an
mɨgɨrɨgɨaba batosi. Egha men navir averiabar aven me uamategh Isipɨn
mangasa.

40 Egha me kamaghɨn Aron mɨgei, ‘E fozir puvatɨ, gumazir e inigha Isipɨn
azenan izezim Moses, bizir tizim a bato. Kamaghɨn amizɨ, nɨ e bagh marvir
guabar ingarightɨ da en faraghmangam.’

41 Dughiar kamɨn me bulmakaun nguzimɨn mɨrarama marvir guamɨn
ingari. Eghauandafaribar ingarizir bizimbagha ofabagh gamua, ighiabagh
amua bar akonge.

42 Ezɨ God akɨrim ragha me gasaragha, me ataghizɨ me overiamɨn
mɨkovezibar ziaba fe. Akam inigha izir gumazibar akɨnafarimɨn akam an
mɨrara ghu:

“ ‘Ia Israelɨn gumaziba,
mar ia 40plan azenibar gumazamiziba puvatɨzir danganimɨn ikia

nan ofa gami?
Bar puvatɨ.

43 Ia asemMolekɨnmarvir guamɨn averpenim aneteri,
egha ia uaghan asem Refanɨnmɨkovezir nedazim ateragha arui.

Kar asemning,
ia aningɨn arazibar gɨnmangasa

aningɨn ingari.
Kamaghɨn amizɨ, kɨ ian nguazimɨn ia batuegh,

ia amadaghtɨ ia mangɨ

Babilonɨn nguazimɨn vongɨn ikiam.’*
44 “En inazir afeziaba gumazamiziba puvatɨzir danganimɨn itima, Godɨn

Purirpenim me ko iti. Dɨpenir kamɨn aven me fo, God me ko iti. God Moses
mɨkemegha an akazɨmoghɨra, a Israelia mɨkemezɨme an ingari.

45 Ezɨ en inazir afeziaba Purirpenim inigha, anetera Josuan gɨn zui. Me
ghua nguibar igharazimɨn nguazim, Godmen damazibar me batoghezɨ, me
a ini. Purirpenir kamme ko ikiavɨra itima Devitɨn dughiam oto.

46 Ezɨ Devit Godɨn damazimɨn derazɨ God deravɨram a gami. Egha a
kamaghɨnGodɨnazara, ‘Kɨ JekopɨnGodbaghDɨpenimɨn ingaram, o?’ EzɨGod
ghaze, ‘Puvatɨ.’

47Ezɨ gɨn Solomon a bagha Dɨpenimɨn ingari.
48 “Ezɨ Godɨn Bar Pɨn Itim dɨpenir gumaziba ingaribar itir puvatɨ. Godɨn

akam inigha izir gumazim kamaghɨnmɨkeme:

49 “ ‘God kamaghɨnmɨgei:
Overiam, a nan atrivir dabirabim,

ezɨ nguazim kɨ uan dagarimning arɨzir danganim.
Eghtɨ ia managh nan Dɨpenimɨn ingaram?

Eghtɨ danganir manamra nan avughsɨzir danganim ikiam?
Bar puvatɨgham.

50Kɨ uabɨ, uan dafarimningɨn
overiam ko nguazim ko biziba bar dar ingari.’ ”

51 Egha Stiven ua kamaghɨn Judan kotɨn gumazibav gei, “Ia bar orazir
puvatɨzir darasi! Ian naviba ko nɨghnɨziba mati, God gɨfozir puvatɨzir
gumazamiziba! Ia uan inazir afeziabar mɨrarama ami! Ia uaghan Godɨn
Duam zurara a batosi!

52 Ian inazir afeziaba Godɨn akam inigha izir gumaziba, osɨmtɨziba barme
garɨki. Ezɨ me fomɨra Godɨn damazimɨn derazir gumazimɨn izirimɨn gun
mɨgeima, ian inazir afeziaba me mɨsozi me ariaghire. Ezɨ datɨrɨghɨn ia a
inigha gumazir kurabar dafaribagh atɨgha, a mɨsoghezɨ an areme.

53 Ia enselbardafaribarMosesOsirizirAraziba inigha, dargɨnzuirpuvatɨ.”
Me dagɨabar Stiven ginivizɨma an areme

* 7:43: Molek, a gumazir igharazibar asem, Judaba puvatɨ. Ezɨ Refan a mɨkovezir mamɨn ziam, me

54Ezɨmekamaghɨn oregha,men navir averiaba a bagha bar ikuvigha uan
ataribagh ivi.

55 Ezɨ Godɨn Duam Stiven gizɨvazɨma, a kogha Godɨn Nguibamɨn Godɨn
angazangarir gavgavimɨn gari, ezɨ Iesus Godɨn agharir guvimɨn tughav iti.

56Ezɨakamaghɨnmɨgei, “IaGan! KɨGodɨnNguibamɨngari, akuiaghirɨzɨma
Gumazamizibar Otarim Godɨn agharir guvimɨn tughav iti.”

57 Ezɨ me kamaghɨn oregha pamtem diava ara, egha dafaribar uan
kuaribav konegha, ivemara a bagha zui.

58 Egha me a kurugha nguibar ekiamɨn azenan ghugha, maghɨrama
dagɨabar a ginifi. Egha akam a gasir darazi uan azenan azuir korotiaba
suegha gumazir igiam, an ziam Solɨn dagarimningɨn a da arɨsi.†

59 Egha me dagɨabar a ginivavɨra itima, Stiven kamaghɨn God ko mɨgei,
“Ekiam Iesus, nan duam inigh.”

60Eghaauan tevimningapɨrigha irɨghapamtemdei, “Ekiam,nɨmenarazir
kurar kam gɨnɨghnɨghan markɨ, a gɨn amadagh.” A kamaghɨn mɨkemegha
areme.

8
1Ezɨ Sol uaghan ikia bizir kamɨn ganigha ghaze, a dera.
Sol Kraisɨn adarazi pazavɨrame gami

Me Stiven mɨsoghezɨ dughiamɨn gɨn, me Jerusalemɨn itir Kraisɨn adaraziv
sogha, arazir kurabar me gami. Kamaghɨn amizɨ, Kraisɨn adarazi bar ara
Judian Distrik ko Samarian Distrighɨn ghue. Ezɨ aposelbara Jerusalemɨn iti.

2Ezɨ gumazir God baghavɨra itiba, me Stivenɨn kuam isa mozim gatɨgha a
bagha puvɨrama azi.

3 Ezɨ Sol Kraisɨn adarazigh asɨghasɨghavɨra ikia, egha vaghvagha men
dɨpenibar ghua gumazamiziba isa, me kurvagha ghua kalabus garɨsi.
Aposelba Akar Aghuim Judian Distrik ko Samarian

Distrighɨn anekuragharui
(Sapta 8:4--12:25)
Filip Samarian Distrighɨn

Akar Aghuim akuri
4Ezɨ gumazamizir areziba, me Akar Aghuim nguibar me itibar anekuri.
5Ezɨ Filip Samarian Distrighɨn aven itir nguibar mamɨn ghua, God Uam E

Iniasa Mɨsevezir Gumazim, Kraisɨn akam akuri.
6 Ezɨ gumazamizir okoruaba an akaba baragha, uan damazibar an amir

mirakelbar gara, kuariba arigha bar deraghavɨra a barasi.
7MeFilipɨngarimaaduarkurar gumazamizibaghapazazibabatozima, da

pamtem diava arava me ataghɨragha azenan izi. Ezɨ gumazamizir agharir
amɨriziba ko suer kurar avɨriba, uaghan ua dera.

8Kamaghɨn amizɨ, nguibar kamɨn gumazamiziba bar akonge.

Kukunir gumazim Saimonɨn eghaghanim
9 Gumazir mam an ziam Saimon, a fomɨra Samarian nguibamɨn ikia

mirakelɨn ifavarir kurabagh amima, Samarian gumazamiziba an ganigha
nɨghnɨzir avɨribagh ami. A kamaghɨnmɨgei, “Kɨ gumazir ekiam.”

10 Ezɨ gumazir ekiaba ko gumazamizir kɨniba, me Saimonɨn akam
baraghasa ifonge. Egha me kamaghɨn mɨgei, “Kar aser gavgavim, an ziam
Gavgavir Bar Ekiam, a Saimonɨn iti.”

11 A dughiar avɨribar mirakelɨn ifavarir kurabagh ami da otivi me dar
garava, nɨghnɨzir avɨribagh ami. Bizir kam bagha, me an akam baraghasa
ifongegha an gɨn arui.

12 Egha datɨrɨghɨn Filip, a God Bizibagh Ativir Arazimɨn Akar Aghuim ko
Krais Iesusɨn ziam sara kuri. Kamaghɨn amizɨ, gumazamiziba nɨghnɨzir
gavgavim Filipɨn akamɨn ikiava, me rue.

13 Ezɨ Saimon uaghan nɨghnɨzir gavgavim ikia egha rue. Egha Saimon
Filipɨn gɨn arua garima, Filip arazarazir ekiaba ko mirakelbagh amima da
otifi, ezɨ a dɨgavir kuram gami.

14 Ezɨ Jerusalemɨn itir aposelba orazima, Samarian gumazamiziba Godɨn
akam inigha gɨfa, kamaghɨn amizɨ, me Pita ko Jon amadazɨ aning me bagha
ghu.

15-16 Samarian gumazamiziba, me Ekiam Iesusɨn ziamɨn ruegha Godɨn
Duam inizir puvatɨ. Kamaghɨn amizɨ, Pita ko Jon ghua otogha, me Godɨn
Duam iniasa me bagha God komɨgei.

17 Aning God ko mɨkemegha, uan dafariba me gisɨn arɨzima me Godɨn
Duam isi.

18 Ezɨ Saimon gari, aposelning uan dafariba me gisɨn arɨzima me Godɨn
Duam isi. Ezɨma a dagɨaba inigha aning ganɨga, kamaghɨnmɨgei,

19 “Gua gavgavir kamuaghan na danɨngigh. Eghtɨ kɨ uan dafarim tav gisɨn
datɨghtɨ, a uaghan Godɨn Duam iniam.”

20Ezɨ Pita kamaghɨn Saimonmɨgei, “Nɨ ghaze, nɨdagɨaba ga danɨngigh, egh
tuavir kamɨn God anɨngizir bizir aghuim givezam. Bar puvatɨ! Bizir kam
bagh nɨ uan dagɨaba sara helɨnmangam.

21Nɨn navir averiam Godɨn damazimɨn derazir puvatɨ. Kamaghɨn amizɨ,
nɨ Godɨn ingangarimɨn aven ikian kogham.

22-23 Kɨ nɨn garima, nɨ navim ikufi, egha uaghan arazir kuraba nɨn ike.
Kamaghɨn amizɨ, nɨ navim giragh arazir kuraba ateghɨva, Ekiam ko mɨkɨm.
Eghtɨ a ti nɨghnɨzir kurar nɨn navir averiamɨn itiba gɨn amadagham.”

24Ezɨ Saimonanakam ikaragha ghaze, “GuanabaghEkiamkomɨkɨmtɨma,
bizir guamɨkemeziba na bativan kogham.”

25 Ezɨ Pita ko Jon Ekiam aningɨn akurvaghizir bizibar gun mɨgɨava, an
akamakuri. Egha aning uamategha Jerusalemɨn ghua, AkarAghuimSamar-
ian Distrighɨn nguibar avɨribar anekura zui.

Filip Akar Aghuimɨn
Itiopian gumazimmɨgei

26 Ekiamɨn ensel kamaghɨn Filipɨn mɨgei, “Nɨ Sautɨn zuir tuavimɨn mangɨ,
tuavir kam Jerusalem ategha ghuaghira Gazan nguibamɨn oto. Tuavir kam
gumazamiziba puvatɨzir danganimɨn iti.”

27-28 Ezɨ Filip maghɨra dɨkavigha zui, a tuavir arɨzimɨn Itiopian gumazir
mam bato. A gumazir dapanim, a Itiopian Atrivir Amizim Kandasɨn
dagɨabar garir gumazim. Gumazir kam Jerusalemɨn ghugha Godɨn ziam
fegha uamategha izi. Egha a karis gaperagha, Godɨn akam inigha izir
gumazim, Aisaian akɨnafarimɨn gari.

29EzɨGodɨnDuamFilipmɨgei, “Nɨmangɨvakarisɨnmunamɨnboroghɨn ikɨ.”
30 Ezɨ Filip ivegha karisɨn boroghɨn ghugha Itiopian gumazim barazima,

a Godɨn akam inigha izir gumazim Aisaian akɨnafarimɨn gari. Ezɨ Filip an
azara, “Nɨ garir akɨnafarir mam nɨ a gɨfoz, o puvatɨ?”

31Ezɨ Itiopian gumazima ikaragha ghaze, “Kɨmanmaghɨn fogham? Tavna
gegharaghtɨ, kɨ fogham.”
Egha a Filip mɨgɨa ghaze, “Nɨ izɨvanang na ko daperagh.”
32-33 Itiopian gumazim Godɨn Akɨnafarimɨn itir akar kabar gari:

“Amati sipsipɨn nguzim uan akam dukuazɨ,
me amɨsueghtɨ an aremeghasa a inigha zui.

Egha uaghanmati sipsip me an arɨziba aghorasava amima,
a bizitammɨgeir puvatɨ.

Kamaghɨra gumazir kam, me amɨsoghasava amima,
a pura nɨmɨra ikia bizitammɨgeir puvatɨ.

Ezɨme guizɨn arazim oteghavkɨnigha puram a isa
kalabus gatɨgha, a inigha kotɨn ghu,

ezɨ kot a mɨgɨa ghaze, an aremegham.
Kamaghɨn amizɨ, a boriba puvatɨ,

ezɨ tina an gunme geghanam?
Me an ikɨrɨmɨrim agɨvazɨ,

a ua nguazimɨn itir puvatɨ.”
34 Egha Itiopian gumazim Filipɨn azara, “Ga uaning, nɨ na mɨkemegh,

Godɨn akam inigha izir gumazim, a tinan gun mɨgei? A uabɨn gun mɨgei, o
a gumazir igharazimɨnmɨgei?”

35Ezɨ Filip dɨkavighaGodɨnAkɨnafarimɨnaven akar kamra anmɨngarimɨn
mɨgɨa ghua, egha Iesusɨn Akar Aghuimɨn gun amɨgei.

36-37 Me tuavimɨn ghua, dɨpar mam bato. Egha Itiopian gumazim kam-
aghɨn mɨgei, “Nɨ gan, dɨpam kara. Kɨ datɨrɨghɨra ruasa, bizir tizitam ua nan
suigham?”*

38 Egha Itiopian gumazim karisɨn suizir gumazim mɨgeima, a karis
gamizɨma a tu. Ezɨ Filip ko Itiopian gumazim dɨpamɨn ghuaghirɨgha, Filip
a rue.

39Aning dɨpamɨn ikegha azenan izezɨ, EkiamɨnDuamzuamɨra Filip inigha
ghu. Ezɨ Itiopian gumazimuaFilipɨn garir puvatɨ, egha tuavimɨn ghuava bar
akonge.
8:27-28: Aisaia 56:3-7; Sefanaia 3:10; Jon 12:20 8:31: Jo 16:13 8:31: Jon 16:13 8:32-33:

Ais 53:7-8 8:32-33: Aisaia 53:7-8 8:35: Lu 24:27, Ap 18:28 8:35: Luk 24:27; Aposel 18:28
8:36-37: Ap 10:47 8:36-37: Aposel 10:47 * 8:36-37: Fofozir gumazir maba kamaghɨn nɨghnɨsi,

akar otevir igharazir mam uaghan kagh iti. Filip kamaghɨnmɨgei, “Nɨ guizbangɨra uan navimɨn aven
nɨghnɨzir gavgavim ikɨtɨ, kɨ nɨ ruam.” Ezɨ Itiopian gumazim kamaghɨn mɨgei, “Kɨ nɨghnɨzir gavgavim
Krais Iesusɨn iti, a GodɨnOtarim.” 8:39: 1Kin 18:12, 2 Ki 2:16, Ese 3:12-14 8:39: 1Atriviba 18:12;
2 Atriviba 2:16; Esekiel 3:12-14



Aposel 7:40 2126 Aposel 9:15

40 Ezɨ Filip gari, a Azotusɨn nguibamɨn oto. Egha ghua, nguibaba bar dar
Akar Aghuim akura ghua Sisarian oto.

9
Sol navim gɨra
(Aposel 22:4-16; 26:9-18)

1-2 Dughiar kamɨn Sol Iesusɨn suren gumazamizibagh asɨghasɨgh, me
mɨsoghtɨ me arɨghirasa, mɨgɨrɨgɨar gavgavim gamuavɨra iti. Kamaghɨn
amizɨ, an ofa gamir gumazibar dapanim bagha ghua kamaghɨn an azai,
“Nɨ Damaskusɨn itir God ko mɨgeir dɨpenibar garir gumazir dapaniba
bagh akɨnafariba osir suam, ‘Gumazitam o amizitam, Iesusɨn Tuavimɨn gɨn
mangɨtɨ, Sol an apigh, an suiragh mangɨva kalabuziar gumazimɨn mɨn a
ikɨrarighɨva, a inigh Jerusalemɨnmangam.’ ”

3 Egha Sol Damaskusɨn nguibamɨn boroghɨn zuima overiamɨn angazan-
garir gavgavim a gisira.

4Ezɨ a nguazim girɨgha orazima, tiarirmamkamaghɨn amɨgei, “Sol, Sol, nɨ
tizim bagha na gasɨghasɨsi?”

5Ezɨ Sol azara, “Ekiam, nɨ tina?”
Ezɨ a kamaghɨn amɨgei, “Kɨ Iesus, nɨ na gasɨghasɨsi.
6 Nɨ dɨkavigh nguibar ekiamɨn mangɨ. Egh arazir nɨ manmaghɨn

damuamim, gumazitam tɨghar nɨmɨkɨmam.”
7 Ezɨ gumazir Sol ko zuiba, me pura gumazimɨn mɨgɨrɨgɨar kɨnim baragha

gumazitamɨn garir puvatɨ. Kamaghɨn amizɨ, me mɨgɨrɨgɨaba puvatɨgha pura
iti.

8 Ezɨ Sol dɨkavigha, uan damazimning kuigha, ua bizitamɨn garir puvatɨ,
an damazimningmɨtarmangi. Ezɨ akomaaruir gumaziba anagharimningɨn
suiragha a inighame Damaskusɨn zui.

9 A Damaskusɨn itima an damatuzimning dughiar pumuning ko
mɨkezimɨn ikuvighavɨra itima, a daghetam ko dɨpatam amezir puvatɨ.

10 Dughiar kamɨn Damaskusɨn aven Iesusɨn suren gumazir mam iti, an
ziamAnanaias. EzɨEkiam irebamɨnmɨngarir bizimɨnavenandiaghaghaze,
“Ananaias!”
Ezɨ Ananaias a ikara ghaze, “Ekiam, kɨ kati.”
11 Ezɨ Ekiam a mɨgɨa ghaze, “Gumazir mam, an ziam Sol, a Tarsusɨn

gumazim. A na ko mɨgɨa iti. Kamaghɨn amizɨ, nɨ dɨkavigh, tuavir kamɨn
mangɨ, an ziamVoroghɨraZui. Nɨ JudasɨndɨpenimɨnmangɨSol baghazaragh.

12Sol irebamɨnmɨngarir bizimɨngarima, gumazimɨn ziamAnanaias, a iza
an damazimning deraghasa uan dafarimning a gisɨn atɨ.”

13 Ezɨ Ananaias a ikaragha ghaze, “Ekiam, kɨ orazima, gumazir avɨriba
kamaghɨn gumazir kamɨn gun mɨgei, me ghaze, a nɨn gumazir Jerusalemɨn
aven itiba pazame gami.

14Ezɨofagamirgumazir ekiabaakargavgavimanamamangatɨzɨa ize. Egh
te nɨn ziam fa nɨ komɨgei, a men suighɨvame kalabus darɨgham.”

15 Ezɨ Ekiam kamaghɨn Ananaias mɨgei, “Nɨ mangɨ! Gumazir kam, mar

kɨ inabazir ingangarir gumazim. A nan ziam ater Kantrin Igharazibar
Gumazamiziba komen atriviba ko Israelɨn gumazamiziba baghmangam.

16Eghtɨ a nan ziamɨn iniaminmɨzaziba ko osɨmtɨziba, kɨ dar an akagham.”
17EzɨAnanaias ghua dɨpenimɨn aven ghu. Egha uan dafarimning Sol gisɨn

atɨgha kamaghɨn mɨgei, “Nan aveghbuam Sol, nɨ kagh izima Ekiam Iesus
tuavimɨn nɨ bato. Ezɨ datɨrɨghɨn nɨ ua gantɨ, Godɨn Duam nɨ gizɨvaghasa, a
na amadazɨ kɨ ize.”

18 Ezɨ zuamɨra, osirir naziamɨn mɨn garir bizim, Solɨn damazimningɨn
ikegha kuiaghirɨgha irɨ. Ezɨ a datɨrɨghɨn ua gari. Ezɨ a dɨkavizɨmame Iesusɨn
ziamɨn a rue.

19Sol daghermaba amegha gɨn ua uan gavgavim ini. Egha a Iesusɨn suren
gumazamiziba komong dughiar mabar Damaskusɨn ike.

Sol Damaskusɨn Akar Aghuim akuri
20Egha Sol Iesusɨn suren gumazamiziba ko Damaskusɨn ikiamaghɨra God

komɨgeir dɨpenibar akam akura ghaze, Iesus a Godɨn Otarim.
21 Ezɨ Solɨn mɨgɨrɨgɨam baraghizir darasi, me dɨgavir kuram gamighava

azai, “Kar ti gumazir kamra, a Jerusalemɨn ikia, Iesusɨn ziamɨndeir gumaza-
mizibar suigha me gasɨghasɨsi? Egh a ti me inigh mangɨ kalabusɨn gumaza-
mizibar mɨn me ikɨrarɨgh ofa gamir gumazir ekiabar dafarim darɨghasa,
egha a kagh ize?”

22 Ezɨ Sol akurir akar kabar gavgavim bar ghuanabozɨ, a mɨgɨrɨgɨam bar
deravɨrama anebɨghizɨ, Judan gumazamizir Damaskusɨn itiba fo, Iesus a
Krais, a Gumazir God Uam E Iniasa Mɨsevezim.

Judaba Solɨn apanimɨn itima
an arav ghu

23 Dughiar avɨriba ghua gɨvazɨma, Judaba Sol mɨsueghtɨ an aremeghasa
tuaviba buri.

24Me a mɨsoghasava amua, a bagha arueba ko dɨmagaribar zurazurara
nguibar ekiamɨn tiar akabar gari, ezɨ Sol men nɨghnɨzir kurar kam gɨfo.

25 Ezɨ an gɨn aruir gumaziba, me dɨmagarimɨn a mɨkemezɨ an akɨrar
ekiamgaperazɨma,medagɨardɨvazir torirmamɨnanetaghizɨmaaghuaghira
nguibar ekiamɨn dɨvazimɨn azenan irɨ.

Sol Jerusalemɨn iti
26 Sol gɨn Jerusalemɨn izegha, a uaghan Iesusɨn suren gumazibar aven

mangasava ami. Ezɨ me nɨghnɨzir gavgavim kamaghɨn an itir puvatɨ, a
Iesusɨn suren gumazim, eghame bar an atiatingi.

27Ezɨ Barnabas a inigha an gun aposelbav kɨmasa zui. Egha kamaghɨnme
mɨgei, Sol tuavimɨnghuaEkiamɨngani. EzɨEkiamamɨkemezɨ, aDamaskusɨn
tavɨn atiatingizir puvatɨgha, Iesusɨn ziamɨn akam akuri.

28 Ezɨ Sol Jerusalemɨn deravɨra me koma aruava me ko ikia, egha atiatir
puvatɨgha Iesusɨn ziamɨn akam akura ghuavɨra iti.

29Egha a JudanGrighɨn akammɨgeir gumaziba kome uariv gɨa uari adosi,
ezɨme amɨsueghtɨ an aremeghasa tuaviba buri.

30 Ezɨ Kraisɨn adarazi kamaghɨn oregha, a inigha Sisarian nguibamɨn
ghuaghira, egha a isa Tarsusɨn nguibamɨn anemada.*

31 Ezɨ Judian Distrik ko Galilin Distrik ko Samarian Distrighɨn aven itir
Kraisɨn adarasi, dughiar kamɨn navir amɨrizimɨn ikia deravɨra itima, Godɨn
Duam gavgavim me ganɨdi. Ezɨ Kraisɨn adarazir dɨbobonim ghuavanadi.
Gumazamiziba Godɨn atiatiava an apengan iti.

Pita Ainias gamizɨma a ua dera
32 Ezɨ Pita nguibaba bar dagh aruigha, egha Lidan nguibamɨn itir Godɨn

gumazamizibar ganasa zui.
33Egha a nguibar kamɨn gumazir mam bato, an ziam Ainias. An sorogha-

fariba an amɨrazɨma, a 8plan azenibar mɨsiamra iti.
34 Ezɨ Pita kamaghɨn a mɨgei, “Ainias, Krais Iesus nɨ gamizɨ, nɨ dera. Nɨ

dɨkavigh uan akuriam apɨrigh.” Ezɨ Ainias zuamɨra dɨkafi.
35 Ezɨ Lidan nguibam ko Saronɨn danganir voroghɨra irɨghav itimɨn itir

gumazamiziba, an ganigha uan navibagh iragha Iesus bagha ize.

Pita Tabita gamizɨma a ua dɨkafi
36 Ezɨ Jopan nguibamɨn suren amizir mam iti, an ziam Tabita, Grighɨn

akamɨn an ziam Dorkas, a zurarama arazir aghuibagh amuava gumazir
onganarazibar akurvasi.

37 Ezɨ dughiar mamɨn arɨmariam a inizɨma an areme. Ezɨ me an kuam
ruegha a isava ghuriar pɨn itimɨn anetɨ.

38 Jopan nguibam, a Lidan nguibamɨn boroghɨra iti, ezɨ suren gumaziba
kamaghɨn oraki, Pita Lidan nguibamɨn itima, me a mɨkɨmasa gumazir
pumuning amadazɨma aning zui. Aning ghua a mɨgɨa ghaze, “E uari, nɨ
zuamɨra datɨrɨghɨra ga ko izɨ!”

39Ezɨ Pita aning ko ghua otogha, maghɨra ghuriar pɨn itimɨn ghuavanabo.
Ezɨ amizir odiarir pura itiba, an mɨriamɨn tuivighav ikia azia, Dorkas
angamɨra ikia me bagha ingarizir korotiaba ko korotiar azenan azuiba an
akakasi.

40 Ezɨ Pita gumazamiziba bar me amangizɨ me azenan ghue. Ezɨ a uan
tevimning apɨrigha God ko mɨgei. Egha raghɨrɨgha amizir aremezim gara
ghaze, “Tabita, nɨ dɨkafigh.” Ezɨ Tabita uan damazimning kuigha Pitan
apigha, dɨkavigha apera.

41Ezɨ Pita an akuragha a fezɨ a dɨkavigha tu. Egha Pita nɨghnɨzir gavgavim
God baghavɨra itir gumazamiziba ko amizir odiaribar diagha Tabita men
aka, ezɨme gari an angamɨra iti.

42 Ezɨ Jopan itir gumazamiziba bizir kamɨn eghaghanim baregha men
avɨriba nɨghnɨzir gavgavim Ekiamɨn iti.

43 Ezɨ Pita dughiar mabar Jopan itir gumazir asɨzir inibar bizibar ingarir
mam, an ziam Saimon, a ko ike.

10
Ensel Kornilius bagha izeghava akam a ganɨdi

1 Gumazir mam Sisarian nguibamɨn iti, an ziam Kornilius. A Romɨn
mɨdorozir gumazir 100plan garir gumazir dapanim. A uaghan men mav,
me Italin Kantrin Mɨdorozir Gumaziba.

2 Kornilius, a God ifongezir arazibagh amir gumazim, a uan adarazi ko
me Godɨn apengan iti. Egha a uaghan Judan gumazamizir onganarazibar
akurvagha, zurara God komɨgei.

3 Dughiar mamɨn 3 kloghɨn guaratɨzimɨn Kornilius bar deravɨra garima
Godɨn ensel irebamɨnmɨn bizimɨn aven iza kamaghɨn amɨgei, “Kornilius!”

4 Ezɨ Kornilius atiatia dɨkɨravɨram an gara, kamaghɨn an azara, “Ekiam,
bizir tizim?”
Ezɨ ensel an azangsɨzim ikaragha ghaze, “God nɨn mɨgɨrɨgɨaba baragha,

ingangarir nɨ gumazamizir onganarazibagh amiba, God dagh ifuegha dagh
nɨghnɨsi.

5Nɨ datɨrɨghɨn gumazitaba amadaghtɨ, me Jopan mangɨ gumazir kam an
ziam Saimon, me uaghan Pita a garɨsi, me a batogh a inigh izɨ.

6 An asɨzir inibar bizibar ingarir gumazim Saimon ko iti. An dɨpenim
ongarir mɨriamɨn iti.”

7Egha enselɨn Kornilius mɨkemezim anetegha ghuzɨma, a uan ingangarir
gumazimning koma mɨdorozir gumazir bar God gifongezim uaghan a ko
itimɨn diazɨmame a bagha izi.

8Ezɨ a bizir otivizir kabar gun bar me mɨkemegha, me amadazɨ me Jopan
ghue.

Pita irebamɨnmɨn bizimɨn gari
9 Ezɨ amɨmzaraghan aruer arɨzimɨn Kornilius amadazir gumaziba ghua

Jopan nguibar ekiamɨn boroghɨn otivima, dughiar kamra Pita dɨpenimɨn
avughsir danganimɨn ghuavanabogha God komɨgei.

10EzɨmɨtiriamPita azima, adaghetamamasa, ezɨmedaghebaghamuavɨra
itima, a irebamɨnmɨn bizir mamɨn gari.

11Egha apɨngarimaoveriamkuiaghirɨzɨ, bizirmam inir ekiamɨnmɨngari.
Bizir kam, me an ruaghatevir 4plan suirazɨma, a nguazimɨn izaghiri.

12Egha inir kamɨnaven, asɨzibabar an iti, asɨzir soroghafariba ikia aruiba,
ko nguazim davaragha aruir asɨziba, ko pɨn itir kuaraziba sara an iti.

13Ezɨ tiarir mam kamaghɨn amɨgei, “Pita, nɨ dɨkavigh dav suegh dar amɨ.”
14EzɨPitakamaghɨna ikaraghaghaze “Ekiambarpuvatɨgham! Kɨ fomɨram

Godɨn damazimɨn bizir mɨzɨrɨzitam amezir puvatɨ.”
15 Ezɨ tiarim uam a mɨgɨa ghaze, “Bizir God amizir zueziba, nɨ uam

mɨzɨrɨzibar dar arɨghanmarkɨ.”
16 Ezɨ bizir kamnagh dughiar pumuning ko mɨkezimɨn Pita bato. Ezɨ inir

ekiar kam zuamɨra uamategha overiamɨn ghuavanabo.
17Pita irebamɨnmɨn ganizir bizir kamɨnmɨngarim gɨnɨghnɨghavɨra itima,

Kornilius amadazir gumaziba otifi. Egha me Saimonɨn dɨpenim bagha
azangsɨsi, an dɨpenim managh iti. Egha me datɨrɨghɨn izava an tiar akamɨn
otifi.

18Eghamediavaazangsɨsi, “Saimon, anziarmamPita, a kagh iti opuvatɨ?”
10:1:Mt 8:5, Ap 27:1-3 10:1:Matyu 8:5; Aposel 27:1-3 10:2: Ap 8:2, 10:22, 10:35, 22:12 10:2:

Aposel 8:2; 10:22; 10:35; 22:12 10:3: Ap 3:1, 10:30, 11:13 10:3: Aposel 10:30; 11:13 10:6: Ap
9:43 10:6: Aposel 9:43 10:9: Ap11:5 10:9: Aposel 11:5 10:11: Ap11:5-17 10:11: Aposel
11:5-17 10:14:Wkp11:1-47, Lo 14:3, 14:7, Ese 4:14 10:14: OfaGami 11:1-47; GodɨnAraziba 14:3;
14:7; Esekiel 4:14 10:15:Mt 15:11, Mk 7:15, 7:19, Ap 10:28, Ro 14:14-20, 1 Ko 10:25 10:15:Matyu
15:11; Mak 7:15; 7:19; Aposel 10:28; Rom 14:14-20; 1 Korin 10:25



Aposel 10:19 2130 Aposel 10:33

19 Pita irebamɨn mɨn ganizir bizim gɨnɨghnɨghavɨra itima, Godɨn Duam
kamaghɨn amɨgei, “Saimon, gumazir pumuning komɨkezim nɨ buriagharui.

20 Kɨ me amadazɨ me nɨ bagha izi. Kamaghɨn amizɨ, nɨ me ko mangɨsɨ
nɨghnɨzir avɨribar amuanmarkɨ. Nɨ dɨkavigh vangɨnanmagɨrɨ.”

21 Ezɨ Pita vangɨnan iraghugha me mɨgei, “Kar kɨrara, ia na buri. Ia tizim
bagha izi?”

22 Ezɨ gumaziba an akam ikaragha ghaze, “Kornilius 100plan mɨdorozir
gumazibar garir gumazir dapanim, a nɨ bagha e amadazɨ e ize. A Godɨn
damazimɨn deragha an apengan itir gumazim. Judan gumazamiziba bar a
gifongegha an ziam fe. Ezɨ Godɨn enselɨn mam a mɨgɨa ghaze, nɨ Pita bagh
akam amadaghtɨ a nɨn dɨpenimɨn izeghmɨgɨrɨgɨatabar amutɨ nɨ da baragh.”

23 Egha Pita me mɨgeima, me dɨpenimɨn aven ghu. Me akuigha
amɨmzaraghan, Jopan nguibamɨn nɨghnɨzir gavgavim Iesusɨn itir gumazir
maba uaghanme ko Sisarian zui.

Pita Korniliusɨn dɨpenimɨn ghu
24Me ghua tuavimɨn akuigha, ua dɨkavigha ghua Sisarian oto. Ezɨ Kornil-

ius memɨzua iti. A uan roroaba ko uan adarazi diagha, me akuvaghame ko
iti.

25 Pita dɨpenimɨn aven zuima, Kornilius a batogha, an suemningɨn irɨgha
an ziam fe.

26 Ezɨ Pita an suiragha a fegha ghaze, “Nɨ dɨkavigh tugh. Kɨ pura gumazir
kɨnim.”

27Pita amɨgɨavɨra dɨpenimɨn aven ghua garima, gumazamizir avɨriba uari
akuvagha iti.

28 Ezɨ Pita kamaghɨn me mɨgei, “Ia bar fo, e Judaba en arazim. E Kantrin
Igharazibar Gumazamizibar boroghɨn mangan kogh me ko ikian kogham.
EzɨGodkamaghɨnnamɨgɨaghaze, kɨGodɨndamazimɨngumazitammɨzɨrɨzim
a darɨghan kogham.

29 Ia na bagha akam amadazɨ, kɨ ize, kɨ aghuazir puvatɨ. Egha kɨ ian
azangsɨsi, ia tizim bagha na bagha akam amada?”

30 Ezɨ Kornilius kamaghɨn an akam ikaragha ghaze, “Dughiar pumuning
ko pumuning gɨvazɨma, kɨ 3 kloghɨn guaratɨzimɨn uan dɨpenimɨn aven ikia
God ko mɨgei. Ezɨ gumazir mam korotiar ghurghurim arugha bemɨra nan
guamɨnmɨtɨghav iti.*

31 Egha ghaze, ‘Kornilius, God nɨn mɨgɨrɨgɨam baraki, egha arazir nɨ gu-
mazamizir onganarazibagh amiba, an adagh nɨghnɨsi.

32 Eghtɨ Saimon, an ziar mam Pita, nɨ a bagh gumazitam amadaghtɨma, a
Jopanmangɨva a inigh izɨ. A Saimon asɨzir inibar bizibar ingarir gumazimɨn
dɨpenimɨn akuima, anan gara iti. Dɨpenir kam ongarir mɨriamɨn iti.’

33Kamaghɨn amizɨ, kɨ nɨ bagha zuamɨram akam amada. Ezɨ nɨ deragha izi.
E datɨrɨghɨn bar iza Godɨn damazimɨn iti. God nɨ mɨkemezir akaba, nɨ dav
kɨmtɨma e bar da baragham.”

Pita Korniliusɨn dɨpenimɨn
Godɨn akam akuri

34 Ezɨ Pita kamaghɨn Korniliusɨn dɨpenimɨn aven itir daraziv gei, “Bar
guizbangɨra, kɨ datɨrɨghɨn fos. God gumazamizir vabara ifuegha merara
garir puvatɨ, a bar gumazamizibagh ifonge.

35Nguibaba bar dar itir gumazamizir an apengan ikia, arazir aghuibagh
amiba, a me gifonge.

36 Kar God Israelɨn gumazamiziba bagha amadazir akam. A kamaghɨn
mɨgei, Krais Iesus abarmoghɨra enEkiam. Eghaanegamima, eGodkonavir
amɨrizimɨn iti.

37 Iauari fo, bizirmanabakantri Israelɨnnguibababardabatifi. Bizir kaba
Distrik Galilin dɨkafi. Da, Jon gumazamiziba ruasa akam akuragharuigha
gɨvazɨma, da gɨn otifi.

38 Ia fo, God Nasaretɨn gumazim Iesus, uan Duam ko gavgavim a ganɨngi.
Egha God a ko itima, ezɨ a nguibabagh arua gumazamizibar akurvasi. Egha
Satanɨn apengan itir gumazamizibagh amime ua dera.

39 “E uari uan damazibar an garima, an en nguibar Judan aven itiba
ko Jerusalemɨn nguibamɨn bizir avɨribagh ami. Ezɨ me a mɨsuegha ter
ighuvimɨn anegurazɨma an areme.

40EzɨdughiarpumuningkomɨkezimgɨvazɨmaGodagamizɨauadɨkafi. Ezɨ
God a isava gumazamizibar aka.

41Egha a Judaba barmebativizir Puvatɨ. E gumazir Godmɨseveziba, erara
an gari. An aremegha ua dɨkavizir dughiamɨn gɨn, an e ko ikiava dagheba ko
dɨpaba ame.

42 Iesus uan akamɨn gun gumazamizibav kɨmasava e mɨkeme. A ghaze, e
kamaghɨnmemɨkɨmsuam,Godgumazir kam, Iesus anemɨsevezɨma, anarɨra
en kotiaba baragham, oveaghueziba ko angamɨra itiba sara.

43Godɨnakam inigha izir gumazibabar,me Iesusɨnguizɨnakarkamakuni.
Egha ghaze, gumazitamnɨghnɨzir gavgavim Iesusɨn ziamɨn ikɨtɨ, God Iesusɨn
ziamɨn an arazir kuraba gɨn amangam.”

Kantrin Igharazibar Gumazamiziba Godɨn Duam isi
44 Pita akam akuravɨra iti, gumazamiziba a baragha itima, Godɨn Duam

barme gisɨn izaghiri.
45-46 Judan gumazir nɨghnɨzir gavgavim itiba, Pita ko ize. Eghameorazima

me nguibar igharazibar akabar Godɨn ziam fe. Kamaghɨn amizɨ, me dɨgavir
kuram gamigha kamaghɨn mɨgei, “Ia munagh gan! God uan Duam bizir
aghuarimɨnmɨn Kantrin Igharazibar Gumazamiziba uaghanme ganɨngi.”

47 Ezɨ Pita kamaghɨn me mɨgɨa ghaze, “Gumazamizir kaba, me en mɨn

Godɨn Duam inis. Ezɨ tina, e dɨpamɨnme ruan en anogorosi?”
48 Egha Pita kamaghɨn gumazir kabav gei, “Ia Krais Iesusɨn ziamɨn me

ruegh.” Ezɨme ruegha gɨvagha, uari ko dughiar tabar ikiasa Pita mɨgei.

11
Pita Jerusalemɨn ghugha bizir otivizibar gunmɨgei

1 Ezɨ aposelba ko Judian nguibabar aven itir darasi, me kamaghɨn oraki,
Kantrin Igharazibar Gumazamiziba uaghan Godɨn akam ini.

2-3EzɨPitauamategha Jerusalemɨnghuavanabo. Ezɨgumaziruanmɨkarzir
mogomebar iniba aghoregha nɨghnɨzir gavgavim Iesusɨn itiba, me Pitan
atara ghaze, “Nɨ arazir manam gamua, egha ghua gumazir uan mɨkarzir
mogomebar iniba aghorezir puvatɨzibar dɨpenibar me koma api.”

4Ezɨ Pita maghɨra bizir a batoziba, bar deravɨra dar gunmemɨgei,
5 “Kɨ Jopannguibar ekiamɨn ikia God komɨgei. Egha irebamɨnmɨnbizimɨn

garima, bizimmati inir avɨzir dafam,mean ruaghatevir 4plan suirazɨma, an
overiam ategha izaghira kɨ iti naghɨn asara.

6Ezɨ kɨ an aven garima, asɨzir soroghafariba ikia nguazimɨn itiba, ko asɨzir
atiar maba, ko nguazimɨn davaragha aruir asɨziba, ko pɨn itir kuaraziba iti.

7 Ezɨ kɨ orazi, tiarir mam kamaghɨn na mɨgei, ‘Pita, dɨkavigh, asɨzitam
mɨsuegh anemɨ.’

8 “Ezɨ kɨ kamaghɨn a ikaragha ghaze, ‘Ekiam! Bar puvatɨgham! Nan akam
Godɨn damazimɨn bizir mɨzɨrɨzir katam bar anemezir puvatɨ.’

9 “Ezɨ tiarim ua kamaghɨn Godɨn Nguibamɨn mɨgei, ‘Bizir God amizir
zueziba, nɨ uammɨzɨrɨzibar dar arɨghanmarkɨ.’

10 Ezɨ bizir kam dughiar pumuning ko mɨkezimɨn amigha, ua ekuigha
overiamɨn ghuavanabo.

11 “Ezɨ dughiar kamra gumazir pumuning ko mɨkezim, na bagha Sisarian
nguibamɨn iza dɨpenir kɨ itimɨn oto.

12 Ezɨ Godɨn Duam na mɨgɨa ghaze, nɨ me ko mangɨsɨ nɨghnɨzir avɨribar
amuan markɨ. Ezɨ 6plan aveghbuaba uaghan na ko zui. Egha e gumazir na
bagha akam amadazimɨn dɨpenimɨn aven ghue.

13Ezɨanemɨgɨaghaze, enselɨnmamandɨpenimɨnavenabatoghaghaze, nɨ
gumazitaba amangightɨ, me Jopan nguibamɨn mangɨ, Saimon, an ziar mam
Pita, a batogh.

14EghtɨaGodɨnakaminigh izɨ, nɨmɨkɨmtɨ, tuavirkamɨnnɨkonɨndɨpenimɨn
itir gumazamiziba bar, Ekiam uaghan uame iniam.

15 “Ezɨ kɨmɨgɨavɨra itima, Godɨn Duammaghɨrame gisɨn izaghiri, mati bar
faraghavɨra an e gisɨn izaghirɨzɨmokɨn.

16 Ezɨ kɨ Ekiam mɨkemezir mɨgɨrɨgɨam ginɨrɨ, ‘Jon dɨpamɨn ia rue, eghtɨ kɨ
Godɨn Duamɨn ia ruam.’

17 E fo, e faragha nɨghnɨzir gavgavim Ekiam Krais Iesusɨn itima, Godra
uan Duam bizir aghuimɨn mɨn e ganɨngi. Egha kamaghɨra datɨrɨghɨn God
Kantrin Igharazibar Gumazamiziba uaghan uan Duam, bizir aghuim mɨn
me ganɨngi. Kamaghɨn amizɨ, kɨ tina, kɨ Godme ko ingaramin ingangarimɨn
anogoregham?”

18 Ezɨ nɨghnɨzir gavgavim Iesusɨn itir gumazamiziba kamaghɨn oregha,
uam ataramin nɨghnɨziba puvatɨgha, Ekiamɨn ziam fa ghaze, “A dera, God
uaghan Kantrin Igharazibar Gumazamizibar amamangatɨghtɨ, me uaghan
navibagh iragh egh ikɨrɨmɨrir zurara itim iniam.”

Antioghɨn itir gumazamiziba nɨghnɨzir gavgavim Iesusɨn iti
19 Me Stivenɨn mɨsoghezɨ an aremezir dughiamɨn, me arazir kuram

uaghan nɨghnɨzir gavgavim Iesusɨn itir igharazibagh amizɨ, me tintinibar
ara ghua, Fonisian Distrik ko Saiprusɨn Arighatɨzim ko Antioghɨn nguibar
ekiamɨn ghua, Godɨn akam Judan gumazamizibav gei.

20 Ezɨ men marazi uaghan Saiprusɨn Arighatɨzim ko Sairinin nguibar
ekiamɨn ikegha ize, egha Antioghɨn ghuegha Ekiam Iesusɨn Akar Aghuimɨn
gun Grighɨn gumazamizibav gei.

21 Ezɨ Ekiamɨn gavgavim me ko iti. Ezɨ gumazamizir bar avɨrim nɨghnɨzir
gavgavim Ekiamɨn ikia egha uan navibagh iragha Ekiam bagha ize.

22 Ezɨ Jerusalemɨn itir Kraisɨn adarazi bizir kamɨn eghaghanim baregha,
Barnabas amadazɨma an Antioghɨn ghu.

23 Egha an otogha gari, God men apangkuvigha, men akurvagha arazir
aghuibar me gamizɨ Barnabas bar akonge. Egha me uan navir averiabar
aven guizbangɨra Ekiam ko ikiaminmɨgɨrɨgɨabarmemɨgei.

24Abar gumazir aghuim,GodɨnDuamagizɨvazɨGodɨnnɨghnɨzir gavgavim
an iti. Ezɨ gumazamizir bar avɨrim Ekiam bagha ize.

25-26 Ezɨ Barnabas Sol buriasa Tarsusɨn zui. Egha an apigha, a inigha
Antioghɨn ize. Egha azenir vamɨra Barnabas ko Sol uaning inigha Kraisɨn
adarazi ko uari akufa. Egha gumazamizir bar avɨribar sure gami. Ezɨ suren
gumaziba Antiokɨn, faragha ziar kam, Kraisɨn gɨn zuir darasi, me a ini.

27 Ezɨ dughiar kamɨn, Godɨn akam inigha izir gumazir maba Jerusalemɨn
ikegha Antioghɨn izaghiri.

28 Ezɨ men mav, an ziam Agabus, a dɨkavigha Godɨn Duamɨn gavgavimɨn
kamaghɨn mɨgei, Romɨn nguaziba bar dagheba otevegham. (Sisar Klodius,
atrivimɨn itir dughiamɨn bizir kam oto.)

29 Ezɨ suren gumaziba akam mɨsuegha, vaghvagh uan dabirabimɨn mɨn
dagɨaba danɨngɨva, Judian itir darazir akurvaghasa dagɨaba amangasa.

30Mekamaghɨn amigha, uan dagɨaba isa, Barnabas ko Sol ganɨngizɨ, aning
ghua Kraisɨn adarazir gumazir dapanibagh anɨngi.

12
Herot Jemsmɨsoghezɨ an aremezɨ, a Pita kalabus gatɨ

1 Dughiar kamɨn Atrivim Herot Kraisɨn adarazir marazir suigha me
gasɨghasɨghasa.*

2 Egha a mɨgeima, me Jonɨn aveghbuam Jems mɨdorozir sabamɨn a
mɨsoghezɨ, an areme.

3 Ezɨ Herot garima, an amizir arazir kam, Judaba a gifonge, kamaghɨn
amizɨ, a uaghan Pitan suiragha a isa kalabus gatɨ. Herot Yis Puvatɨzir Bretɨn
Isamɨn Dughiamɨn bizir kam gami.

4A Pitan suiragha a isa kalabus gatɨ. Egha a isa mɨdorozir gumazir 4plan
okoruabar agharim gatɨ. Ezɨ me dughiaba isa vaghvagha an gari. Egha
4plan okoruar kaba,me dar vaghvagha 4plan gumaziba inizɨmame an gari.
Herot, God Israelia Gitazir Dughiamɨn Isar Ekiar kam gɨvaghtɨ, a Pita isɨ
gumazamizir avɨribar damazimɨn a kot darɨghasa.

5 Ezɨ Pita kalabusɨn dɨpenimɨn aven itima Kraisɨn adarazi uan navir
averiabar a bagha puvɨra God komɨgɨavɨra iti.

Ensel kalabuziar dɨpenimɨn Pita inigha azenim gatɨ
6 Egha Herot Pita inigh kot bagh mangasa dughiar mam dɨboro. Ezɨ

dɨmagarir kamɨn, amɨnim tɨghar tiam, me senɨn pumuningɨn a ikezɨ
a mɨdorozir gumazir pumuningɨn tongɨn akui. Ezɨ mɨdorozir gumazir
igharazir maba kalabuziar dɨpenimɨn a bagha gara tiar akamɨn iti.

7Ezɨ zuamɨra Ekiamɨn ensel otozɨ, an angazangarimkalabuziar dɨpenimɨn
aven sira. Egha ensel Pitan ivimamɨsuegha a gaghuragha kamaghɨnamɨgei,
“Nɨ zuamɨra dɨkafigh!” Ezɨ senɨn an agharimning gikezimning fɨriaghɨrɨgha
nguazim girɨ.

8Ezɨ ensel amɨgɨa ghaze, “Nɨkorotiamarughɨvadagarir asuabar aghuigh.”
Ezɨ Pita kamaghɨn amigha gɨvazɨ ensel a mɨgei, “Nɨ uan korotiar ruarim

arugh nan gɨn izɨ.”
9 Ezɨ Pita kalabuziar dɨpenim ategha, enselɨn gɨn azenan ghu. A bizir

kabagh fozir puvatɨzɨ, ensel dagh amima, da guizbangɨram otifi. Pitan
nɨghnɨzim ghaze, a irebamɨnmɨn bizimɨn gari.

10 Aning ghuava, kalabusɨn dɨpenimɨn garir gumazir pumuning gitagha,
ghua kalabusɨn zuir ainɨn tiar akar nguibar ekiamɨn zuimɨn oto. Aning an
otozɨ, tiam uabɨ kuiaghirɨzɨma, aning azenan ghua tuavir mamɨn zui. Aning
mong saghon ghua, ensel zuamɨra Pita ategha ghu.

11 Ezɨ Pitan nɨghnɨzim ua izima, a kamaghɨn mɨgei, “Kɨ datɨrɨghɨn
guizbangɨra fo, Ekiam uan ensel amadazɨma a ize. Egha a Herotɨn agharim
da nan akura, egha Judaba na damuasa nɨghnɨzir bizir kuraba sara nan
akura.”

12 Pita bizir kabagh fogha, Jonɨn amebam Marian dɨpenimɨn ghu. Jonɨn
ziar mam Mak. Ezɨ gumazamizir avɨrim uari akuvagha dɨpenir kamɨn ikia
God komɨgei.

13 Ezɨ Pita azenan ikia dɨvazimɨn tiar akar azenan itim gafughafuzima,
ingangarir amizimɨn ziam Roda, a bagha tiam kuasa izi.

14 Egha a Pitan tiarim baregha, bar akuegha, tiam kuizir puvatɨgha
uamategha ivegha aven ghua, kamaghɨn gumazamizibav gɨa ghaze, “Pita
muna iza tiar akamɨn iti!”

15Ezɨme kamaghɨn amɨgei, “Nɨ onganis ti.”
Ezɨ a bar gavgavigha kamaghɨnmɨgei, “Puvatɨ. Guizbangɨra a iti.”
Ezɨme amɨgɨa ghaze, “Nɨ ti an enselɨn gani.”†

16 Ezɨ Pita tiam gafughafuzima, me iza tiam kuigha an apigha, dɨgavir
kuram gami.

17Ezɨ Pita uan dafarimɨn me aminivazɨma, me aghumra iti. Ezɨ an Ekiam
kalabuziar dɨpenimɨn aven a inigha azenan anetɨzir arazibagh eghari. Egha
a kamaghɨnmɨgei, “Ia bizir kabar gun Jems ko aveghbuaba saramɨkemegh.”
Egha Pita me ategha danganir igharazimɨn ghu.‡

18 Egha amɨnim tirazɨma, mɨdorozir gumaziba Pita bagh garava avenge.
Egha bar dɨgavir kuram gamigha uarira uarir azangsɨgha ghaze, “Pita
managh ghu?”

19Pita itir puvatɨzɨ, Herot a gumazibav kemezɨmePita buriasa ghue. Egha
me tong bar an apizir puvatɨ. Kamaghɨn amizɨ mɨdorozir gumazir a Pitan
ganasa arɨghiziba, Herot me isa kot gatɨgha ghaze, me arɨmɨghiram. Egha
Herot gɨn Judian danganim ategha, Sisarian nguibar ekiamɨn ikiasa uaghirɨ.

Herotɨn ovevem
20 Egha Herot adarim Tair ko Saidonian gumazamizibar iti. Me Herot

garir nguibar ekiamɨn uan dagheba isi. Kamaghɨn amizɨ, me datɨrɨghɨn uari
akuvagha izi an ganasa. Me faragha Blastus ko uariv kemezɨ a me ko navir
amɨrizim inis. Blastus, an Atrivim Herot akuir danganimɨn garir gumazim.
Egha gɨn, me Herotɨn ganasa zui, Herot men apangkuvigh adarir kam me
kom anegɨvagham.

21Herot dughiar atɨzimɨn, a uan atrivir korotiaba aghuigha, uan atrivimɨn
dabirabim gaperagha gumazamizibav gei.

22Ezɨmepamtemdɨa ghaze, “Kar gumazimmɨgeir puvatɨ. Kar godɨnmam
mɨgei.”

23Herot Godɨn ziam fer puvatɨ, kamaghɨn amizɨ, Ekiamɨn ensel maghɨra a
mɨsoghezɨ a irɨ. Ezɨ apiziba angamɨra anepa zuima, an areme.

24Ezɨ Godɨn akam nguibaba bar dar ghua bar ekevegha ghuavɨra iti.
25 Ezɨ Barnabas ko Sol uan ingangarim Jerusalemɨn anegɨvagha, ua-

mategha Antioghɨn ghu. Jon, an ziar mamMak, aning a inigha a sara ghu.
Pol kantrin avɨribar ghua Iesusɨn Akar Aghuim

akuri
13

(Sapta 13:1--21:14)
God kantrin igharazibar Akar Aghuim akunasa Barnabas ko Sol amɨsefe

1 Antioghɨn itir Kraisɨn adarasi, men marazi Godɨn akam inigha izir
gumaziba ko tisaba. Men ziabar kara: Barnabas, ko Simeon (an ziar mam
Niger) ko Sairinin gumazimLusius, koManain (a AtrivimHerotɨn roroam, a
Herot koma aghungi) ko Sol.*

2Ezɨ dughiar mamɨn Kraisɨn adarasi, me Godɨn apengan ikia uari isa God
ganɨga, God ko mɨkɨmasa dagheba ta. Ezɨ Godɨn Duam kamaghɨn me mɨgei,

“Kɨ Barnabas ko Sol uan ingangarim bagha aningɨn dia. Ia ingangarir kam
bagh aning amɨseveghtɨ, aning nan ingangarim baghmangɨ.”

3Kamaghɨnamizɨ,meGodkomɨkɨmasadagheba tagha,Godkomɨgei. Egha
uan dafariba Barnabas ko Sol gisɨn atɨgha, aning amadazɨ aning zui.

Barnabas ko Sol Saiprusɨn Arighatɨzimɨn Akar Aghuim akuri
4 Ezɨ Godɨn Duam Barnabas ko Sol amadazɨ, aning Selusian nguibar

ekiamɨn ghugha, ua kurim inigha Saiprusɨn Arighatɨzimɨn ghu.
5Eghame Salamisɨnotivigha JudabaGodkomɨgeir dɨpenibar, Godɨnakam

akuri. JonMak aning ko ghua aningɨn akura.
6 Me Saiprusɨn nguibar arighatɨzim bar a garua ghua, Pafosɨn nguibar

ekiamɨn oto. Egha me Judan kukunir gumazir mam bato. A Godɨn akam
inigha izir ifavarir gumazim, an ziam Bar-Iesus.

7Agavmanɨn gumazir dapanimSergius Paulus ko iti. Sergius Paulus, a gu-
mazir nɨghnɨzir aghuiba ko fofozir aghuiba itim. A Godɨn akam baraghasa,
egha kamaghɨn a Pol ko Barnabasɨn diazɨ aning ize.

8 Kukunir gumazir kam, me Grighɨn akamɨn ziar kam Elimas a gatɨ, an
mɨngarim kukunir gumazim. Elimas, a gavmanɨn gumazim Sergius Paulus,
nɨghnɨzir gavgavim Iesusɨn ikian an aghua. Elimas, Barnabas ko Solɨn
ingangarim pazɨva a damuasa.

9Ezɨ Sol, an ziar mam Pol, Godɨn Duam a gizɨvazɨma, a dɨkɨravɨra Elimasɨn
gara kamaghɨnmɨgei,†

10 “Nɨ Satanɨn borim. Nɨ arazir aghuaribar apanimɨn iti. Ifavarir araziba
ko arazir kuraba bar nɨ gizɨfa. Egha nɨ tizim baghavɨra Ekiamɨn arazir
aghuibagh asɨghasɨsi? Nɨ ti arazir kuraba ataghɨraghan aghua?

11 Datɨrɨghɨn Ekiam nɨn apanim damu uan gavgavimɨn nɨn damazimn-
ing okavigham. Eghtɨ nɨ aruer angazangarimɨn ganan kogh dughiatabar
ikegham.”
Ezɨ zuamɨra ghuariam an damazimning korozɨ amɨnim an pɨri. Ezɨ a tavɨn

agharimɨn suighasa pura ruia asaghinifi.
12Ezɨ gavmanɨn gumazir dapanim, Ekiamɨn akam baregha dɨgavir kuram

gami. A bizir otivizir kabar ganigha, kamaghɨn a nɨghnɨzir gavgavim
Ekiamɨn iti.

Barnabas ko Pol Antioghɨn aven Iesusɨn akam akuri
13EzɨPol ko gumazir a komaaruiba,mePafosɨnkurim inigha ghuaPergan

nguibamɨn otifi. A Pamfilian Provinsɨn aven iti. Ezɨ JonMak kaghme ategha
uamategha Jerusalemɨn ghu.

14 Ezɨ me Pergan nguibamɨn dɨkavigha ghua Antioghɨn nguibamɨn otifi,
a Pisidian Distrighɨn aven iti. Egha, Judaba avughsa Godɨn ziam fer
dughiamɨn, me God komɨgeir dɨpenimɨn aven ghuegha apiaghav iti.‡

15 Ezɨ God ko mɨgeir dɨpenimɨn garir gumazir dapanir ekiaba, me Moses
Osirizir Araziba ko Godɨn akam inigha izir gumazibar akaba dar bora me

mɨgei. Me dar ponegha gɨvagha, Pol ko Barnabas bagha akam amaga ghaze,
“Aveghbuaba, ia akurvazirmɨgɨrɨgɨatamgumazir kabavkɨmsɨ, iamemɨkɨm.”

16 Ezɨ Pol dɨkavigha, uan dafarimɨn me aminiva, kamaghɨn me mɨgei, “Ia
Israelɨn gumazamiziba ko, Kantrin Igharazibar Gumazamizir Godɨn atiatia
uari isa God ganɨdiba, ia na baragh!

17 Fomɨra Israelɨn gumazamizibar God en ovaviba amɨsevezɨma, kam-
aghɨnme an gumazamizibara. Egha gɨnmeuannguibamategha ghua Isipɨn
kantrin ghue. Egha dughiar kamɨn Godme gamimamen dɨbobonim bar pɨn
ghua, me bar avɨraseme. Ezɨma gɨn God uan gavgavimɨn Isipɨnme inighava
azenim gatɨ.

18Egha a 40plan azenibar gumazamiziba puvatɨzir danganimme ko ikia,
men osɨmtɨziba ateramen akurvasi.

19 Egha Kenanɨn nguaziba, God 7plan gumazamizir bɨzim gasɨghasɨgha,
mennguaziba isauangumazamizibaghanɨngi. Ezɨmedar ghuaviba ikiangi.

20Bizir kaba 450 azenimɨn aven otifi.
“EghabizirkabargɨnGod Israelianganasagumazirdapanibaamɨsɨva,ma-

maghɨra ikia ghua, Godɨnakaminigha izir gumazimSamuelɨndughiamɨn tu.
21 “Dughiar kamɨn Israelia atrivim bagha Godɨn azangsɨsi. Ezɨ a Sol

me ganɨngi, a Kisɨn otarim, egha Benjaminɨn adarazir gumazim, a 40plan
azenibar men gari.

22Ezɨ God Sol agɨvagha, Devit amɨsevezɨ an an danganim inigha atrivimɨn
oto. Ezɨ a Devitɨn gunmemɨgei, ‘KɨDevitɨn gani, Jesin otarim, gumazir kɨ bar
ifongezim, bizir kɨ ifongeziba a bar dar amuam.’

23 “God fomɨra akamakɨrizɨmoghɨn, God gumazirmamamadazɨ a Israelɨn
ize. A Iesus, Devitɨn ovavir mam, a en Akurvazir Gumazim.

24 “Iesus tɨghar izamin dughiamɨn, Jon faragha izava navibagh iraghamin
akam ko rurumɨn akamɨn Israelɨn gumazamizibav gei.

25 Jonɨn ingangarir dughiam gɨvasava amima, a kamaghɨn me mɨgei, ‘Ia
ghaze, kɨ tina? Kɨ gumazir ia mɨzua itim puvatɨ. A nan gɨn izi. Kɨ an dagarir
asuabar beniba fɨran derazir puvatɨ. Kɨ gumazir kɨnim.’

26 “Aveghbuaba, ia Abrahamɨn igiaba, ko ia God gifuegha an apengan itir
Kantrin Igharazibar Gumazamiziba, e bagha, God uam e iniasa mɨgɨrɨgɨar
kam amadazɨ a ize.

27 Jerusalemɨn gumazamiziba ko gumazir ekiaba, me kamaghɨn fozir
puvatɨ, Iesus en Akurvazir Gumazim. Egha me zurara Sabatɨn dughiamɨn
Godɨn akam inigha izir gumazimɨn akaba dɨbora, egha deragha dagh fozir
puvatɨ. Egha ghaze gumazir kamaremegham. Kamaghɨnamizɨ, Godɨnakam
inigha izir gumazimɨn akaba guizbangɨra otos.
13:16: Ap 12:17 13:17: Kis 1:7, 6:6, 12:5, Lo 7:6-7, Sng 105:23-24 13:17: Ua Me Ini 1:7; 6:6;

Godɨn Araziba 7:6-7; Onger Akaba 105:23-24 13:18: Kis 16:35, Nam 14:34, Lo 1:31, Sng 95:10, Ap
7:36 13:18: Ua Me Ini 16:35; Dɨboboniba 14:34; Godɨn Araziba 1:31; Onger Akaba 95:10; Aposel
7:36 13:19: Lo 7:1, Jos 14:1, Sng 78:55 13:19: Godɨn Araziba 7:1; Josua 14:1; Onger Akaba 78:55
13:20: Het 2:16, 1 Sml 3:20 13:20: Gumazir Dapaniba 2:16; 1 Samuel 3:20 13:21: 1 Sml 8:5,

8:19, 10:1, 10:21 13:21: 1 Samuel 8:5; 8:19; 10:1; 10:21 13:22: 1 Sml 13:14, 15:23-26, 16:12-13, 2
Sml 2:4, Sng 89:20, Hos 13:11 13:22: 1 Samuel 13:14; 15:23-26; 16:12-13; 2 Samuel 2:4; Onger Akaba
89:20; Hosea 13:11 13:23: 2 Sml 7:12-16, Sng 132:11, Ais 11:1, Lu 1:32, 1:69, Ro 11:26 13:23: 2
Samuel 7:12-16; Onger Akaba 132:11; Aisaia 11:1; Luk 1:32; 1:69; Rom 11:26 13:24: Mt 3:1-2, Mk
1:4, Lu 3:3, Ro 11:26 13:24: Matyu 3:1-2; Mak 1:4; Luk 3:3; Rom 11:26 13:25: Mt 3:11, Mk 1:7, Lu
3:16, Jo 1:20-27 13:25: Matyu 3:11; Mak 1:7; Luk 3:16; Jon 1:20-27 13:26: Mt 10:6, Lu 24:47, Ap
13:16, 13:46 13:26: Matyu 10:6; Luk 24:47; Aposel 13:46 13:27: Lu 23:34, 24:20, 24:44, Jo 16:3,
Ap 3:17, 15:21, 1 Ko 2:8 13:27: Luk 23:34; 24:20; 24:44; Jon 16:3; Aposel 3:17; 15:21; 1 Korin 2:8



Aposel 13:28 2138 Aposel 13:39

28 Egha me a mɨsueghtɨ an aremeghan mɨgɨrɨgɨar otevir aghuitam batozir
puvatɨ. Ezɨ me pamtem kamaghɨn Pailat mɨgei, nɨ mɨdorozir gumazibav
kemeghtɨme amɨsueghtɨ an aremegh.

29 Godɨn akam inigha izir gumaziba fomɨra mɨkemezɨ moghɨn me ami.
Eghame ter ighuvimɨn anedegha a inigha dagɨar torim gatɨ.

30Ezɨ God a gamizɨ a ua dɨkafi.
31AkoGalilin Distrighɨn ikia Jerusalemɨn zuir gumazamiziba,me dughiar

avɨribar an gani. Ezɨ datɨrɨghɨn gumazir uari an ganizir kaba, me an gun
Judan gumazamizibav gei.

32 “EAkar Aghuimkamaghɨn iamɨgei. God fomɨra en ovaviba bagha akam
akɨra ghaze, a gumazir uam e iniamim amadagham.

33Datɨrɨghɨn, a Iesus gamizɨ amatmatɨnuadɨkafi. Emenboriba, kamaghɨn
amizɨ, an e bagha uan akar dɨkɨrɨzir kam gamizɨ a guizbangɨram oto. Onger
Akabar Akɨnafarim sapta 2, kamaghɨn amɨgei:
“ ‘Nɨ nan otarim,

ezɨ datɨrɨghɨn kɨ nɨn afeziamɨn oto.’
34 “E fo, God a gamizɨma a ua matmatɨn dɨkafi. Ezɨ a ua matmatɨn mangɨ
kurighan kogham. God bizir kamɨn kamaghɨnmɨkeme:

“ ‘Kɨ guizbangɨra deraghvɨra ia damuva,
bizir aghuiba ia danɨngam,

kɨ fomɨra akar dɨkɨrɨzibar Atrivim Devit mɨkemezɨmoghɨn,
kɨ bizir aghuiba ia danɨngam.

Ezɨ bizir kam kɨmɨkemezɨmoghɨn guizbangɨram otivam.’
35 “Ezɨ akar igharazir mam uaghan Godɨn Akɨnafarimɨn iti. A kamaghɨn
mɨgei:
“ ‘Nɨ uan ingangarim baghamɨsevezir gumazim ateghtɨma,

amatmatɨn ikɨ kurighan kogham.’
36 “E fo, dughiar kamɨn Devit nguazimɨn ikia, a Godɨn nɨghnɨzimɨn gɨn zui.

Egha a gɨn aremezɨ, me an kuam inigha ghua an ovaviba afi naghɨn anefazɨ,
an kuam kuri.

37-38 Ezɨ gumazir God amizɨ a ua matmatɨn dɨkavizir kamnang, an kuam
kurizir puvatɨ. Nan adarasi, kamaghɨn amizɨma, e ua mɨgei, ia akar kam
gɨfogh, gumazir kam Iesus ian arazir kuraba gɨn amangasa ize.

39 Moses Osirizir Araziba ian akuragh ian arazir kuraba gɨn amadaghtɨ,
ia Godɨn damazimɨn deraghan kogham. Puvatɨ. Gumazir kam Iesusɨn
ingangarimɨn, God gumazir nɨghnɨzir gavgaviba itiba bar, men akuragha
men arazir kuraba bar, da gɨn amaga, me gamimame an damazimɨn dera.

40 Ia uari bagh gan, Godɨn akam inigha izir gumaziba fomɨra mɨkemezɨ
moghɨn, bizitam ia batoghan kogham:

41 “ ‘Kɨ ian dughiamɨn bizir igharazitam damightɨ
a ia batogham.

Eghtɨ gumazitam iamɨkɨmtɨ
ia nɨghnɨzir gavgavim an ikian kogham.

Kamaghɨn, ia gumazir dɨbovir akar kurabagh amiba, ia gan,
ia dɨgavir kuram damigh ikuvigham.’ ”

42 Egha Pol ko Barnabas Judaba God ko mɨgeir dɨpenim ataghɨrazima,
gumazamiziba kamaghɨn aning mɨgei, “Gua Sabatɨn munamɨn dughiamɨn
uamategh izɨva bizir kabar mɨgɨrɨgɨar taba uam emɨkɨm.”

43 Egha me bar God ko mɨgeir dɨpenim ategha azenan ghue. Ezɨ Judan
avɨribako gumazamizir igharaziba,me JudanArazibar gɨnzuir gumazamiz-
iba, me Pol ko Barnabasɨn gɨn zui. Ezɨ aning me mɨgɨa, men nɨghnɨziba fa
ghaze, ia Godɨn nɨghnɨzimɨn gɨnmangɨ an apangkuvimɨn apengan ikɨ.

44 Ezɨ Sabatɨn dughiar igharazim otozɨ, nguibar ekiar kamɨn itir gumaza-
mizir avɨrim bar iza uari akuvagha Ekiamɨn akam barasi.

45Ezɨ Judaba gumazamizir okoruar kamɨn ganigha, men naviba bar ikufi.
Ezɨme Polɨn akabar kurakuragha amɨgei.

46 Kamaghɨn amizɨ, Pol ko Barnabas atiatir puvatɨgha, akar bar gav-
gavimɨn me mɨgei, “Ia Judaba, ga faragha Godɨn akamɨn ia mɨkeme. Ezɨ ia
akɨrim ragha akar kam gasara. Egha ghaze, e ikɨrɨmɨrir aghuir zurara itim
inian kogham. Kamaghɨn amizɨ, ia oragh, ga uam akar kamɨn ia mɨkɨman
kogham. Ga Kantrin Igharazibar Gumazamizibav kɨmam.

47Ekiam bizir kam bagha kamaghɨn emɨkeme:

“ ‘Kɨ nɨ amɨsevegha
ingangarir ekiam nɨ ganɨdi.

Egh nɨ damightɨ,
nɨ Kantrin Igharazibar Gumazamiziba bagh angazangarimɨn mɨn
ikiam.

Eghtɨ kɨ Kantrin Igharazibar Gumazamiziba bar men akuragh
uame iniam.’ ”

48 Ezɨ Kantrin Igharazibar Gumazamiziba, me akar kam baregha, bar
akuegha ghaze, akar kam bar dera. Ezɨ gumazamizir God ikɨrɨmɨrir aghuir
zurara ikiam baghamɨseveziba, me bar nɨghnɨzir gavgavim an iti.

49Ezɨ Ekiamɨn akam bar nguibaba bar dar ghu.
50Amizir maba God gifuegha an apengan ikia ziar ekiaba iti, ezɨ gumazir

ziaba itir maba, me uaghan nguibar ekiar kamɨn iti. Judaba men navibagh
inivima,me osɨmtɨziba Pol koBarnabas garɨsi. Eghameuandistrighɨnaning
batoke.

51 Kamaghɨn amizɨ, Pol ko Barnabas, uan dagarimningɨn itir nguaziba
apɨsi, eghtɨgumazamiziba fogh suam,menarazir kamosɨmtɨzimmeganɨngi.
Ezɨ, Pol ko Barnabas Antiok ategha Aikoniam nguibamɨn ghu.

52 Kamaghɨn amizɨ, Antioghɨn itir Kraisɨn suren gumazamiziba, Godɨn
Duam barme gizɨvazɨmame bar akonge.

14
Pol ko Barnabas Aikoniamɨn Iesusɨn Akar Aghuim akuri

1Pol ko Barnabas Antioghɨn ikiav amizir arazibara, aning iza Aikoniamɨn
Judaba God komɨgeir dɨpenibar dagh ami. Egha aning kagh bar deraghvɨra
akam akurima, Judan avɨriba ko Kantrin Igharazibar Gumazamizir avɨriba
nɨghnɨzir gavgavim Iesusɨn iti.

2 Ezɨ Judan marazi nɨghnɨzir gavgavim men akabar ikian aghuagha
Kantrin Igharazibar Gumazamizibar nɨghnɨzibagh asɨghasɨgha men nav-
ibagh inivima, me nɨghnɨzir kurabar nɨghnɨzir gavgavim Iesusɨn itir
darazigh ami.

3 Ezɨ Pol ko Barnabas dughiar ruarimɨn Aikoniamɨn ikiava, Ekiamɨn
apangkuvimɨn akammɨkɨmasava atiatir puvatɨ. Ezɨ Ekiam gavgavim aning
ganɨngizɨ, aning mirakelba ko dɨgavir kuram gamir bizibagh ami, da otifi.
Ezɨ kamaghɨnEkiamgumazamizibar akakagha ghaze, akar aningmemɨgeir
kaba, da guizɨn akaba.

4 Ezɨ nguibar ekiar kamɨn itir gumazamiziba uari abɨki, marazi Judabar
gɨn zuima, marazi aposelning bagha zui.

5Eghagɨn JudabakoKantrin IgharazibarGumazamiziba,meuangumazir
aruaba ko, Pol ko Barnabas aremeghasame nɨghnigha aning bagha tuaviba
buria ghaze, me arazir kurabar aning damuasa ifonge. Egha me dagɨabar
aning ginivasava ami.

Pol ko Barnabas Listra ko Derben Akar Aghuim akuri
6 Ezɨ Pol ko Barnabas kamaghɨn oregha ara Listra ko Derben ghu, aning

Likonian Distrighɨn nguibar ekiamning. Egha aning uaghan nguibar ekiar
kamningɨn boroghɨn itir nguibaba sara ghu.

7Egha aning kagh Akar Aghuim akuravɨra iti.
8 Listran nguibar ekiamɨn aven gumazir mam, an suemning ikuvigha

an amɨrazɨ an aruir puvatɨgha aperaghavɨra iti. An amebam a batezɨma a
kamaghɨra gari.

9 A Pol barazi an akam akuri. Ezɨ Pol dɨkɨravɨram an gara kamaghɨn fo,
gumazir kam nɨghnɨzir gavgavim iti, a deragham.

10 Egha Pol kamaghɨn pamtemɨn dia, “Nɨ dɨkavigh mɨtɨgh!” Ezɨ gumazir
kam uabɨ ekunighamɨtɨghamaghɨram arui.

11 Egha gumazamizir avɨrim Pol amizir bizir kamɨn ganigha, pamtemɨn
Likonian akamɨn dɨa mɨgei, “Aseba gumazibar mɨn otivigha e bagha iza-
ghire!”

12 Egha Barnabas, me asem Sus a gatɨ. Pol a mɨgɨrɨgɨabar faragha zuir
gumazim, kamaghɨnme asemHermes a gatɨ.*

13 Asem Susɨn dɨpenim, a Listran nguibar ekiamɨn avɨnizir tiar akamɨn
boroghɨn azenan iti. Ezɨ Susɨn ofa gamir gumazim, a ko gumazir avɨriba, me
Pol ko Barnabas bagh asɨzibav sueghɨva aningɨn ofa damuasa. Kamaghɨn,
a bulmakaun apuriba ko akɨmarir bɨziziba inigha Listran nguibar ekiamɨn
tiar akamɨn ize.

14EzɨaposelningPolkoBarnabas, aningbizir kababaregha, uankorotiaba
abɨagharigha, ivegha gumazamizibar okoruamɨn aven ghua pamtem dɨa
mɨgei,

15 “Maia! Gumazamiziba, ia tizim bagha arazir kam gami? Ga pura
gumazir kɨnimning, egha uaghan ian mɨrara gari. Ga kamaghsua Akar
Aghuir kam ia mɨgei. Ia pura bizir kɨnir kabar ziaba fan markɨ. Ia uari
isɨ Ekiam danɨng, an Angamɨra Itir God. A Godɨn overiam ko nguazim ko
ongarimɨn ingarizim, egha dar itir biziba bar adar ingari.

16Fomɨra, Godnguibababar,meataghizɨmamepurauannɨghnɨzibar arua
bizibagh ami.

17 Egha a ian modozir puvatɨ, eghtɨ gumazamiziba a gɨfoghan kogham.
Puvatɨ. A zuraram arazir aghuibar ia gamua, amozim ia ganɨga, dagher
aghuir avɨriba ia ganɨga, dagher aghuibagh ami da otifi. Egha ia gamima ian
naviba deragha bar akonge.”

18 Aning bizir kabar pamten me mɨgɨa, uaningɨn ofa damuan men
anogoroghavɨra iti.

19 Ezɨ gɨn Judan gumazir maba Antiok ko Aikoniamɨn ikegha Listran
izegha, gumazamizibar nɨghnɨzibagh ekuizɨ, me Polɨn apanibar otifi. Egha
me dagɨabar Pol ginivigha an ganigha ghaze, an areme. Egha anemɨkɨrɨgha
Listran nguibar ekiamɨn azenan ghu.

20 Ezɨ gɨn suren gumazamiziba iza an okarizɨ, a dɨkavigha uamategha
Listran nguibar ekiamɨn ghu. Egha dughiar igharazimɨn a Barnabas ko
Derben zui.

Pol ko Barnabas gavgavim isa suren gumazamizibagh anɨdi
21 Pol ko Barnabas Derben nguibar ekiamɨn ikia Akar Aghuim akura

gumazamizir avɨribagh ami, me suren gumazamizibar otifi. Egha aning
uamategha Listra ko Aikoniam ko Antioghɨn ghu.

22 Aning gavgavim suren gumazamizibagh anɨga akurvazir mɨgɨrɨgɨabar
me gamua ghaze, ia uan nɨghnɨzir gavgavibar tuivigh gavgafigh. Aning
kamaghɨn me mɨgɨa ghaze, “E God Bizibagh Ativaghamin Dughiamɨn aven
mangɨsɨ, e faragh osɨmtɨzir avɨribar avenmangɨgham.”

* 14:12: Grighɨn gumazamiziba nɨghnɨzir gavgavim kamaghɨn iti, aser avɨriba uaghan iti. Men aser
mam, Sus, amenasebar gumazir dapanir ekiam. EzɨHermes, amenaser akaba inighamebagha izim.

23 Egha Pol ko Barnabas Kraisɨn adarazi itir nguibaba bagha vaghvagha
gumazamizir dapaniba amɨsefe. Gumazamizir dapanir kaba nɨghnɨzir gav-
gaviba Ekiamɨn iti. Ezɨ aningmebagha dagheba tagha Ekiamkomɨkemegha
me isava Ekiamɨn agharim gatɨ.

Pol ko Barnabas uamategha Sirian Distrighɨn aven Antioghɨn zui
24 Egha Pol ko Barnabas Pisidian Distrighɨn ghugha gɨn iza Pamfilian

Provinsɨn ghu.
25 Egha aning Pergan nguibamɨn Akar Aghuim akunigha gɨvagha Atalian

nguibam uaghirɨ.
26 Egha aning Atalian ikegha kurim inigha uamategha Antioghɨn

nguibamɨn ghu. Nguibar kamra, aning kagh faragha ikezɨ, Antioghɨn itir
Kraisɨn adarazi aning isa Godɨn agharim ganɨga ghaze, Godɨn apangkuvim
aning ko ikɨtɨ aning ingangarir kam damuam. Ezɨ aning ingangarir kam
gamua iza datɨrɨghɨn anegɨvagha, uamategha Antioghɨn ghu.

27 Egha aning Antioghɨn otogha, Kraisɨn adarazir diazɨ me iza uari aku-
vazɨma, aning bizir God aningɨn dafaribar amiziba bar, dar gun me mɨgei.
Egha uaghan God Kantrin Igharazibar Gumazamiziba bagha nɨghnɨzir gav-
gavimɨn tiam kuizir akammemɨgei.

28Egha aning kagh dughiar ruarimɨn suren gumazamiziba ko ike.

15
Kraisɨn adarazi Jerusalemɨn nguibamɨn uari akufa

1 Ezɨ Judian Distrighɨn gumazir maba Antioghɨn izegha Kraisɨn adarazir
sure gamuaghaze, “IaMosesɨnArazimɨngɨnmangankogh, eghuanmɨkarzir
mogomebar iniba aghoreghan koghtɨ, God ua ia inighan kogham.”*

2Bizir kam bangɨn, Pol ko Barnabas maburan odorozimme koma a gami.
Kamaghɨn amizɨ, Kraisɨn adarazi Pol ko Barnabas ko nɨghnɨzir gavgavim
Iesusɨn itir gumazirmaba sarameamɨseveghaghaze,me Jerusalemɨnmangɨ
bizir kam bagh aposelba ko Siosɨn gumazamizir dapanibav kɨmam.

3 Egha Kraisɨn adarazi, me amadazɨma me zui. Me Fonisian Distrik ko
Samarian moghɨn ghua Kantrin Igharazibar Gumazamiziba uan navibagh
irazir bizimɨn gunmemɨgei. EzɨKraisɨn adarazi barmɨgɨrɨgɨar kambaregha
bar akonge.

4EzɨPol koBarnabas,mekozuidarazi ko,me Jerusalemɨnotivizɨ, aposelba
ko Kraisɨn adarazi komen gumazir dapaniba bar akueghame ini. Ezɨ Pol ko
Barnabas God aningɨn agharimɨn amizir bizibar, gunmemɨgei.

5 Ezɨ nɨghnɨzir gavgavim Iesusɨn itir gumazir maba, me fomɨra Farisibar
mɨn ike, me dɨkavigha kamaghɨn mɨgei, “Kantrin Igharazibar Gumazamiz-
iba uaghan Moses Osirizir Arazibar gɨn mangɨva uan mɨkarzir mogomebar
aghor.”†

6 Ezɨ aposelba ko siosɨn gumazamizir dapaniba akar kam akɨrasa uari
akufa.

7 Dughiar ruarimɨn me bizir kam mɨgɨa ghua, Pita dɨkavigha me mɨgei,
“Nan adarasi, ia fo dughiar maba gɨvazɨ God kamaghɨn ifonge, Kantrin

Igharazibar Gumazamiziba nan akatorimɨn Akar Aghuimɨn mɨgɨrɨgɨam
bareghɨva nɨghnɨzir gavgavim Iesusɨn ikiam. Egha a ian tongɨn namɨsefe.

8 E fo, God gumazamizibar navir averiabagh fo. Egha a uan Duam me
ganɨngi. An e gamizɨ moghɨra, me gami. Egha tuavir kamɨn a kamaghɨn en
aka, a me gifuegha uame ini.

9Godɨn damazimɨn Judaba ko Kantrin Igharazibar Gumazamiziba, e bar
magh ghue. Kantrin IgharazibarGumazamiziba nɨghnɨzir gavgavim Iesusɨn
itima, God men nɨghnɨzir gavgavimɨn tuavimɨn, men navibagh amizɨ me an
damazimɨn dera.

10 Ezɨ kamaghɨn ia tizim bagh God damightɨ, a ian nɨghnɨzibar gɨn
mangam? Egha osɨmtɨzir faragha en ovaviba ateran iburaziba ko, osɨmtɨzir
e uaghan datɨrɨghɨn ateran iburaziba, da isa nɨghnɨzir gavgavim Iesusɨn itir
darazigh arɨsi.

11 Kamaghɨn puvatɨ. En nɨghnɨzir gavgavim ghaze, en Ekiam Iesusɨn
apangkuvimɨn, God uam e inizir moghɨrame ini.”

12Ezɨ gumazir uari akuvaziba bar nɨmɨra ikia Barnabas ko Pol barasi. Ezɨ
aning mirakelɨn arazaraziba ko dɨgavir kuram gamir bizibar gunmemɨgei.
Egha aning ghaze, God aningɨn dafaribar arazir kaba Kantrin Igharazibar
Gumazamizibar tongɨn, dagh ami.

13 Aning mɨkemegha gɨvazɨ Jems kamaghɨn mɨgei, “Nan adarasi, ia na
baragh.

14 Saimon kamaghɨn e geghara ghaze, kar faragha zuir dughiam, God
Kantrin Igharazibar Gumazamiziba uan apangkuvim men akagha, men
tongɨn gumazirmaba ua baghame inighame gamizɨ, me an gumazamizibar
otifi.

15Godɨn akam inigha izir gumazibar mɨgɨrɨgɨamɨnmɨrara ghu. Me fomɨra
kamaghɨn osiri, menmɨgɨrɨgɨamɨn osizirimra kara:

16 “ ‘God kamaghɨnmɨgei,
Devitɨn ovavibamati, purirpenim degiaghirɨ.

Egh kɨ gɨn uamategh izɨ,
an ingarightɨ a tugham.

An bizir ikuviziba kɨ ua dar ingarigham,
egh kɨ a damightɨ

a ua deragham.
17Eghtɨ gumazamizir ikiavɨra itir naba

God bagh ruiam.
Kantrin Igharazibar Gumazamizir nan ziamɨn itiba

bar uaghan na buriam.
18Ekiam kamaghɨnmɨkeme.

A bizir kaba fomɨra gumazamizibar akazɨ
me dagh fo.’ ”

19 Jems ua kamaghɨn mɨgei, “Nan nɨghnɨzimra kara, Kantrin Igharazibar
Gumazamiziba, me navibagh iragha God bagha zui. Eghtɨ e men tuaviba
apɨran kogham.

20Emebaghosir kamaghɨnmemɨkɨmsuam, iadaghermemarvir guabagh
anɨdibar amanmarkɨ. Ia dar amɨ kamaghɨn ia Godɨn damazimɨnmɨzegham.
Ia dagher kabar aman markɨ. Ia uari isava akuir arazir kurabar amuan
markɨ. Egha asɨzir me benibar fɨribagh afi ariaghɨriba, dar ghuziba darara
iti, ia dar amanmarkɨ. Egh ia ghuzibar amanmarkɨ.

21 E fo, Moses osirizir arazir kamnagh fomɨra iza datɨrɨghɨn, me an akam
nguibar ekiabar aven bar anekura, egha Sabatba zurara God ko mɨgeir
dɨpenibar aven a dɨbori.”‡

Me Kantrin Igharazibar Gumazamizir God gɨfoziba bagha akɨnafarim
amadi

22 Egha aposelba ko siosɨn gumazamizir dapaniba ko Jerusalemɨn itir
Kraisɨn adarazi bar mɨkemegha, uarir tongɨn gumazir maba mɨsevegha
me amadazɨ me Pol ko Barnabas ko Antioghɨn zui. Me gumazir dapanir
pumuning uaghan aning amɨsefe: Sailas ko Judas, an ziar mam Barsabas.
Gumazir kamning Kraisɨn adarazir faragha zui.

23Eghame akɨnafarir kamme koma anemada:

E, aposelba ko siosɨn gumazamizir dapaniba, e ian adarasi.
Ia Kantrin Igharazimɨn itir nɨghnɨzir gavgavim Iesusɨn itir darasi, ia

Antioghɨn nguibar ekiam ko Sirian Provins ko Silisian itiba. Akɨnafarir
kam ia bagha izi. Dughiar aghuim.

24 E kamaghɨn oraki, en tongɨn marazi me en azarazir puvatɨgha, ghua
ia mɨgɨa ian nɨghnɨzibagh asɨghasɨki. Me ia gifarazɨ ia okam nɨghnɨsi.

25Ezɨ e bar navir vamɨra inigha gumazirmaba ko ennamakar aghuimn-
ing Barnabas ko Pol a mɨseveghame amada.

26Gumazir kamning, aning en Ekiam Krais Iesusɨn ziam bagha nguazir
kamɨn ikɨrɨmɨrim ategha uaningɨn sa.

27Kamaghɨn amizɨ, Judas ko Sailas uaghan akamɨn iamɨkɨmasa, e aning
amada.

28 E Godɨn Duam ko navir vamɨra ikia kamaghɨn nɨghnɨgha ghaze, e
osɨmtɨzitamua ia darɨghan kogham. Bizir e iamɨkemeziba, darara ia dar gɨn
mangɨ.

29 Ia me marvir guabagh anɨdir daghebar aman markɨ, egh asɨzibar
ghuzibar aman markɨ, egh me beniba fɨribagh afi ariaghirir asɨzibar aman
markɨ, egh uari isava akuir arazir kurabar amuanmarkɨ. Ia bizir kaba ategh
deragham. En akam kamaghɨra tu.

30 Egha Jerusalem itir Kraisɨn adarazi gumazir kaba amadazɨ, me
Jerusalem ategha Antioghɨn iraghuegha Kraisɨn adarazi akuvagha
akɨnafarimme ganɨngi.

31Ezɨ Antioghɨn itir Kraisɨn adarazi akɨnafarir kam barazima, a gavgavim
me ganɨgamen navibagh ami da dera. Ezɨme bizir kam bagha bar akonge.

32 Judas ko Sailas aning uaghan Godɨn akam inigha izir gumazimning.
Egha aning mɨgɨrɨgɨar avɨribagh ami. Kamaghɨn, aning gavgavim Kraisɨn
adarazi ganɨgamɨgɨrɨgɨar akurvazir avɨribar me gami.

33-34Egha aning dughiar maba mong Antioghɨn me ko ike. Ezɨ gɨn Kraisɨn
adarazi navir amɨrizim sara me amadazɨ, me Jerusalemɨn uamategha gu-
mazir me amangiziba bagha zui.§

35Ezɨ Pol ko Barnabas Antioghɨn ikia gumazir avɨrirmaba ko gumazamiz-
ibar sure gamua Ekiamɨn akam akuri.

Pol ko Barnabas uaning abɨki
36Dughiar maba gɨvazɨ, gɨn Pol kamaghɨn Barnabas mɨgei, “Ga uamategh

nguibar ekiar ga Ekiamɨn akam akuniziba, bar dar mangɨva uan adarazir
ganam, memanmaghɨn iti.”

37EzɨBarnabaskamaghɨnnɨghnɨsi, a Jon, anziarmamMak, ana inightɨma,
a aningɨn gɨnmangam.

38 Jon Mak Pamfilian purama aning ataki, egha aning ko ingangarim a
gɨvazir puvatɨ. Kamaghɨn an aning komangan Pol aghua.

39Egha aning odorozir dafam gamigha kamaghɨn aning uaning abɨki. Ezɨ
Barnabas koMak kurim inigha arighatɨzim Saiprusɨn ghu.

40EzɨPol Sailas amɨsefe. EzɨKraisɨnadarazi uari akuvaghaaning isaGodɨn
agharim gatɨgha kamaghɨn mɨgei, “Godɨn akurvazim gua ko ikɨ.” Ezɨ aning
ghu.

41Egha aning SirianProvins ko SilisianmoghɨnghuaPol gavgavimKraisɨn
adarazigh anɨdi.

16
Timoti Pol ko Sailasɨn gɨn zui

1Pol ghuaDerbenotoghaghuaListranoto. Ezɨkagh surengumazirmamɨn
ziam Timoti, a iti. An amebam Judan amizim, a Kraisɨnmav. Ezɨ an afeziam
Grighɨn gumazim.

2 Listra ko Aikoniamɨn itir en adarasi, me kamaghɨn a mɨgei, Timoti
gumazir bar aghuim.

3EzɨPol a inightɨ, anakomangasa ifonge. Judabadanganir kamɨn iti. Egha
me bar fo, an afeziam a Grighɨn gumazim. Kamaghɨn, Pol Timotin mɨkarzir
mogomemɨn inim atu.

4 Egha me nguibar ekiabagh arui. Akar aposelba ko siosɨn gumaza-
mizirdapaniba Jerusalemɨnmɨkemeghaamamangatɨzim, gumazamizibada
baragh, dar gɨnmangasa, mememɨgɨagharui.

5 Kamaghɨn amizɨ, Kraisɨn adarasi, men nɨghnɨzir gavgaviba gavgafi. Ezɨ
men dɨbobonim aruebar zurara pɨn ghuavanadi.

Pol irebamɨnmɨn bizimɨnMasedonian gumazimɨn gani

15:32: Ap 11:27, 13:1, 14:22 15:32: Aposel 11:27; 14:22 § 15:33-34: Fofozir gumazir maba

Sailas uan nɨghnɨzim gɨn ghua Antioghɨn iti.” 15:37: Ap 12:12, 12:25, Kl 4:10, 2 Ti 4:11 15:37:

Filipai 2:19-22 16:3: 1 Ko 9:20, Ga 2:3-5 16:3: 1 Korin 9:20; Galesia 2:3-5 16:4: Ap 15:23-29
16:4: Aposel 15:23-29 16:5: Ap 2:47 16:5: Aposel 2:47



Aposel 16:6 2146 Aposel 16:19

6 Ezɨ Godɨn Duam, Esian Provinsɨn Akar Aghuim kunan men anogoroke.
Kamaghɨn amizɨ, Pol, ko Sailas, ko Timoti, me Frigian Distrighɨn nguibar
ekiam ko Galesian Distrighɨnmoghɨn ghue.

7 Egha me Misian Distrik ko Bitinian Provinsɨn mɨtaghniamɨn otogha
Bitinian Provinsɨn avenmangasava amima, Iesusɨn Duammen anogoroke.

8Kamaghɨn amizɨ, meMisian Distrighɨnmɨriam gatɨgha, Troasɨn ira ghue.
9 Ezɨ dɨmangan Pol irebamɨn mɨn bizimɨn garima, Masedonian Provinsɨn

gumazim tughav ikia a gakaghora ghaze, “IaMasedonian izɨva en akuragh.”
10Pol irebamɨnmɨnbizirkamɨnganighagɨvagha, ezuamɨrabizibarkɨrigha

Masedonianmangasa tuavibar kɨri. E fo, God Akar Aghuimmemɨkɨnasa en
dia.*

Filipain amizim, Lidia, Kraisɨn anavɨn oto
11 Egha e Troasɨn kurim inigha biaghatɨgha Samotresɨn zui. Egha

amɨmzaraghan Neapolis bagha zui.
12 Egha e kagh dɨkavigha ghua Filipain otifi. Romba fomɨra izava apiazir

nguibar ekiam. AMasedonianDistrighɨnnguibar faragha zuirmam. E kagh
dughiar mabar ike.

13 Ezɨ Sabatɨn dughiamɨn, e nguibar ekiamɨn tiar akamɨn azenan ghua
dɨpamɨn uaghiri. E ghaze, God ko mɨkɨmamin danganitam ti kagh ikiama?
Ezɨ e kagh amizir mabar gari me uari akuvagha itima, e memɨgei.

14 Amizir e barazir kabar mav, an ziam Lidia, a faragha Taiatairian
nguibar ekiamɨn ikia izegha inir pɨghagheviba amadi. A zurara Godɨn ziam
fer amizim. Ekiam an navim kuizɨma a Polɨnmɨgɨrɨgɨaba barasi.

15Egha a ko an gara dɨpenir vamɨran itir darasi, e me ruegha gɨvazɨ, a uan
dɨpenimɨnmangasa en gighami. A kamaghɨn emɨgɨa ghaze, “Ia kamaghɨnna
gɨnɨghnɨgh suam, kɨ guizbangɨra nɨghnɨzir gavgavim Ekiamɨn ikɨ, kamaghɨn
ia izɨ nan dɨpenimɨn ikɨ.” A kamaghɨn emɨgɨa bar e gakaghone.

Pol ko Sailas kalabusɨn iti
16Dughiar mamɨn e God ko mɨgeir danganimɨn zuima, ingangarir amizir

igiam, duar kuram a gapazazɨ, an e bato. Duar kuram a gapazazɨma a gɨn
otivamin bizibagh fogha dar gunmɨgei. Ezɨ kamaghɨn an garir gumaziba an
amir ingangarir kamɨn dagɨar avɨriba isi.

17 Ezɨ guivir kam, Pol ko bar en gɨn iza kamaghɨn dɨa mɨgei, “Gumazir
kaba Godɨn Bar Pɨn Itimɨn ingangarir gumaziba. Me God ian akurvaghamin
tuavimɨn gun ia mɨgei.”

18A dughiar avɨribar kamaghɨn ami.
Ezɨ Pol an amɨragha raghɨrɨgha kamaghɨn duar kuram mɨgei, “Kɨ Krais

Iesusɨn ziamɨn nɨmɨgei, nɨ azenim girɨgh!” Ezɨ duar kurammaghɨra anetaki.
19Ezɨ an garir gumaziba fo,mendagɨaba isir tuavimpɨri. Kamaghɨn amizɨ,

me Pol ko Sailasɨn suiragha aning amɨkɨrɨgha gumazir dapaniba bagha
biziba amadir danganir ekiamɨn ghu.

20 Egha me aningɨn akua jas bagha ghugha kamaghɨn mɨgei, “Kar Judan
gumazimning. Aning en nguibar ekiamɨn itir gumazamizibar navibagh
inivima osɨmtɨzir avɨriba otifi.

21 Egha aning Romɨn kantri en anogoroghezir arazibar gɨn mangasa,
gumazamizibav gei.”

22 Ezɨ gumazamiziba iza uari akuvagha uaghan akaba Pol ko Sailas gasi.
Ezɨ jas mɨdorozir gumazibav gɨa ghaze, ia aningɨn korotiaba suegh aning
mɨsogh.

23 Me Pol ko Sailas puv aning mɨsuegha, aning isa kalabus gatɨ. Egha
deraghɨva aningɨn ganamin akar gavgavim isa, kalabusɨn garir gumazim
ganɨngi.

24 Ezɨ kalabusɨn dɨpenimɨn garir gumazim jasɨn akam baregha, aning isa
selɨn danganir bar aven itim gatɨgha, aningɨn sueba pamtem temem sara da
ike.

25Ezɨ dɨmagarir arɨzimɨn Pol ko Sailas God ko mɨgɨava ighiabagh ami. Ezɨ
kalabusɨn itir gumazir maba aning barasi.

26 Ezɨ zuamɨra mɨkɨmkɨzir dafar mam otogha, gavgavim kalabuziar
dɨpenimɨn mɨngarim ganɨdir dagɨabagh inobaghnobasi. Ezɨ kalabusɨn tiar
akaba zuamɨra kuiaghire. Ezɨme kalabuziaba ikezir senba bar fɨriaghɨre.

27 Ezɨ kalabusɨn dɨpenimɨn garir gumazim osegha dɨkavigha kalabusɨn
dɨpenimɨn tiar akabar garima da bar kuiaghirezɨ, an nɨghnɨzim ghaze gu-
mazir kalabusɨn itiba bar are. Kamaghɨnauanmɨdorozir sabamasighauabɨ
uabɨ bɨragh aremeghasa.

28Ezɨ Pol pamtemɨn dia, “Nɨ pazɨ uabɨ damuanmarkɨ! E bar ka iti.”
29Ezɨ kalabusɨn garir gumazim angazangariba bagha dia, egha ivegha Pol

ko Sailas itir danganimɨn ghua atiatia puvɨra nɨgha, aningɨn suebar irɨ.
30Egha an aning inigha azenan otogha aningɨn azangsɨsi, “Aruamning, kɨ

tizim damightɨma God nan akuragham?”
31 Ezɨ aning a ikaragha ghaze, “Nɨ nɨghnɨzir gavgavim Ekiam Iesusɨn ikɨtɨ,

a nɨn akuragh, nɨn adarazi sara akuragham.”
32 Ezɨ aning Ekiamɨn akam a mɨgɨa egha uaghan a ko itir darazi bar me

mɨgei.
33Dɨmagarir kamra, gumazir dapanir kam aning inigha aning duaba rue.

Ezɨ aning zuamɨra a ko an adarasi, Iesusɨn ziamɨn barme rue.
34 Ezɨ kalabuzibar garir gumazir dapanim, Pol ko Sailas inigha uan

dɨpenimɨn aven ghugha dagheba aning ganɨdi. A uan adarazi ko nɨghnɨzir
gavgavim Godɨn iti. Kamaghɨn amizɨ, me bar akonge.

35Ezɨ amɨnim tirazɨ, jasba polisɨn gumaziba amadazɨme iza kamaghɨnkal-
abuziar dapanim mɨgei, “Jasba kamaghɨn mɨgei, ‘Nɨ Pol ko Sailas ateghtɨma
aningmangɨ.’ ”

36Ezɨ kalabuziabar garir gumazir dapanim kamaghɨn Pol mɨgei, “Jasba nɨ
ko Sailas ataghɨraghasa na mɨkeme. Ezɨ gua datɨrɨghɨn navir amɨrizim sara
mangɨ.”

37 Ezɨ Pol kamaghɨn polisɨn gumazibav gei, “Ga Romɨn gumazimning. Me
ga isa kot gatɨzir puvatɨgha gumazir avɨribar damazimɨn pura ga mɨsogha,

ga isa kalabusɨn ga amada. Egha me datɨrɨghɨn nɨmɨra ga amangasa? Ti
puvatɨgham! Me uari izɨva gan akumangam.”†

38 Ezɨ polisɨn gumaziba akar kabar gun jasbav keme. Ezɨ me orazi Pol ko
Sailas Romɨn gumazimning. Ezɨme atiatingi.

39Kamaghɨn amizɨ, jasba kalabusɨn dɨpenimɨn ghuegha, kamaghɨn aning
mɨgɨa ghaze, gua ataran markɨ. Egha me aningɨn akua azenan ghuegha,
aningɨn azangsɨsi, “Gua nguibar ekiar kam ateghmangɨ.”

40Ezɨ aning kalabusɨndɨpenimategha Lidian dɨpenimɨn ghu. EghaKraisɨn
adarazir ganigha, akar maba me mɨgɨa, gavgavim me ganigha, egha aning
ghu.

17
Me Tesalonikan nguibamɨn aven akam akuri

1 Pol ko an gɨn aruir gumaziba, me Amfipolis ko Apolonian nguibamning
ategha ghuavɨra ikia Tesalonikan nguibamɨn oto. Tesalonikan nguibamɨn
aven, Judabar dɨpenir God komɨgeir mam iti.

2Egha Pol God komɨgeir dɨpenimɨn aven ghu. Kar a zuraramamir arazim.
Egha Sabatɨn pumuning ko mɨkezimɨn Godɨn Akɨnafarimɨn itir osiziriba me
gegharamemɨgei.

3 An osiziriba men akakagha dar mɨngaribav gɨa ghaze, “Krais mɨzazim
inigh aremegh ua dɨkavaminmɨgɨrɨgɨam, a guizbangɨra.”
Egha kamaghɨn mɨgei, “Iesusɨn kɨ akam akurir kamnagh, a Gumazir God

Ua Gumazamiziba Iniasa Mɨsevezim, a Krais.”*
4Ezɨ Judan gumazir maba oregha nɨghnɨzir gavgavim akar kabar ikia Pol

ko Sailasɨn nɨghnɨzimɨn gɨn zui. Ezɨ uaghan Godɨn atiatir Grighɨn gumazir
avɨriba ko ziaba itir amizir avɨriba sara aningɨn gɨn zui.

5Gumazir avɨrim Pol ko Sailasɨn nɨghnɨzimɨn gɨn zuima, Judaba kamaghɨn
naviba bar ikufi. Egha puram aruir gumazir kurar maba akumakumigha
gumazir bɨzir dafam gami. Egha ghua nguibar ekiamɨn aven arua pamtem
atarava araghasi. Me Pol ko Sailas inigh avɨrir torimɨn mangasa, aning
buriasa ivemara Jesonɨn dɨpenimɨn aven ghue.

6 Egha me aningɨn apizir puvatɨgha, Jeson ko Kraisɨn marazi kurɨvegha
nguibar ekiamɨn garir gumazir dapaniba bagha me inigha ghu. Egha
kamaghɨn dei, “Gumazir kaba osɨmtɨzim nguazir kamɨn nguibaba bar dagh
arɨgha iza datɨrɨghɨn kagh oto.

7 Ezɨ Jeson me inigha uan dɨpenim gatɨ. Gumazir kaba bar moghɨra Sisar
osirizir arazibar gɨn mangan aghua. Egha kamaghɨn mɨgei, Atrivir ekiar
igharazim uaghan iti, an ziam Iesus.”
† 16:37: Dughiar kamɨn Romɨn nguibar ekiamɨn atrivim, an ziam Sisar. A Mediterenianɨn Ongarir
Ekiamɨn boroghɨra itir kantribar gari. Kamaghɨn amizɨ, Romɨn kantrin itir gumaziba mati gumazir

gumaziba pura me mɨsoghan kogham. Dughiar mabar Romba, gumazir igharaziba uaghan me
ataghizɨmame uaghan Romɨn kantrin gumazibarmɨn otifi. Polɨn afeziam a uaghan kamaghɨn amizir
gumazir mam. Kamaghɨn amizɨ, Polɨn amebam a batezɨ, a uaghan Romɨn kantrin gumazir mam. (Nɨ

8Ezɨgumazamizir avɨriruari akuvazibakonguibarekiamɨngarir gumazir
dapaniba, memen akar kam baragha dɨgavir kuram gamigha diava arai.

9Egha nguibar ekiamɨn garir gumazir dapaniba, me Jeson ko an adaraziv
kemezɨ, me sel givese. Ezɨmeme ataghizɨ, me zui.

Berian nguibamɨn itir Judabar arazir aghuim
10Ezɨamɨnimpɨrima,Kraisɨnadarazi zuamɨraaningamadazɨaningBerian

nguibamɨn ghu. Aning ghua otivavɨra Judabar dɨpenir God ko mɨgeimɨn
aven ghu.

11 Berian Judaba, men araziba ko men nɨghnɨziba bar dera. Me Polɨn
mɨgɨrɨgɨaba baraghasa bar ifonge. Egha me Polɨn mɨgɨrɨgɨabar mɨngariba
abɨgh bar dagh fofoghasa zurara Godɨn Akamɨn Osiziribar gari. Me kam-
aghɨn foghasa, Polɨn mɨgɨrɨgɨaba, da guizɨn mɨgɨrɨgɨaba, o? Kamaghɨn, me
Tesalonikan itir Judabar arazibagh afira.

12 Ezɨ Judan avɨriba nɨghnɨzir gavgavim Polɨn mɨgɨrɨgɨabar iti. Ezɨ uaghan
Grighɨn amizir ziaba itir maba ko Grighɨn gumazir avɨriba sara aningɨn gɨn
zui.

13 Ezɨ Judan gumazir Tesalonikan itiba orazi, Pol Berian ikia Godɨn akam
akuri. Ezɨ me uaghan Berian otivigha gumazamizir kabar nɨghnɨzim
gasɨghasɨghamen navibagh inifi.

14 Ezɨ Kraisɨn adarazi zuamɨra Pol amadazɨ an ongarir mɨriamɨn ghu.
Sailas ko Timoti Berian ikiavɨra iti.

15 Ezɨ Polɨn akua zuir gumaziba, ghua Atensɨn anetɨ. Ezɨ Pol, Sailas ko
Timoti zuamɨra a bativasa, an aning bagha akam isame ganɨngi.

Pol Atensɨn ikiava akam akuri
16EghaPolAtensɨn ikia Sailas koTimoti baghamɨzuai. Eghaagari, Atensɨn

nguibar ekiamɨn aven marvir guaba bar izɨfa. Ezɨ Pol bar osemegha an
muriam bar ikufi.

17 Egha a bizir kam bagha God ko mɨgeir dɨpenibar aven a Judaba ko
Grighɨn Godɨn atiatia itir gumazamiziba sara mɨgei. Egha uaghan bizibagh
ivezir danganimɨn zurara gumazir pura iza otivibav gei.

18 Ezɨ Epikurian ko Stoikɨn gumazir fofoziba itiba, me Pol ko uari adosi.
Marazi kamaghɨn mɨgei, “Onganir mam tizibav gei?” Ezɨ marazi kamaghɨn
mɨgei, “Ati aser igharazibarakamakuri.” Pol IesusuadɨkavizirbizimɨnAkar
Aghuim akurima, kamaghɨnmemɨgɨrɨgɨar kabar a gami.†

19-20 Egha me a inigha Atensɨn garir gumazir dapanibar tongɨn ghua me
mɨghsɨamɨn Areopagus uari akuvagha iti. Egha me kamaghɨn Pol mɨgei,
“Nɨ nɨghnɨzir e fomɨra tong oraghizir puvatɨzibav gei. E dar mɨngarim
gɨfoghasa ifonge. Kamaghɨn e foghasa, kar nɨghnɨzir igiar manam, nɨ an
gumazamizibar sure gami. Nɨ emɨkɨm.”

21 (Atensɨn gumaziba ko Atensɨn azenan itir gumazir izeziba, me zurara
pura ikiava nɨghnɨzir igiar otivir kabaramɨgei.)

22 Ezɨ Pol Areopagusɨn Mɨghsɨamɨn tongɨra tugha kamaghɨn mɨgei, “Ia
Atensɨn gumaziba! Kɨ ian gari, ia godɨnmɨn asebar gɨnmangasa bar gavgafi.

23 Kɨ arua bar deravɨra bizir ia ziaba febar gani, egha kɨ uaghan ofa
gamir dakozir mamɨn gari ziar kam an iti: E fozir puvatɨzir godɨn ofa gamir

dakozim. Ezɨ datɨrɨghɨn kɨ, godɨn ia fozir puvatɨgha gɨn zuim, kɨ an akam ia
mɨkɨmasa.

24 “Godɨn mam iti, a nguazir kam ko an itir biziba bar dar ingari, anarɨra
overiamkonguazimɨnEkiam. Egha a gumaziba dafaribar ingarir dɨpenibar
itir puvatɨ.

25 Godɨn kam a uabɨ ikɨrɨmɨrim ko biziba bar gumazamizibagh anɨngi.
Egha a bizitamɨn otevezir puvatɨ. Kamaghɨn, e uan dafaribar an akurvagh
bizitam damighan kogham.

26EzɨGod gumazir vamɨran ingari, egha an ovavir kamɨn a gumazamiziba
bar men ingari. Egha me isa nguazimɨn danganiba bar dagh arɨki. Egha a
uabɨ me ikiamin ikɨrɨmɨrimɨn dughiaba arɨki. Egha danganir me itiba a me
bagha nguazir mɨtaghniaba arɨki.

27Godkamaghɨn ifonge, gumazamiziba aburi, an boroghɨn izɨva anapigh,
kamaghɨn a bizir kabagh ami. Guizbangɨra God e vaghvagha en saghon itir
puvatɨ.

28 ‘Anarɨra e gamima, e ikiava, aruava egha ikɨrɨmɨrim isi.’ Ezɨ ian fofozir
gumazir mabara kamaghɨnmɨkeme, ‘E Godɨn boribara.’‡

29 “Kamaghɨn amizɨ, e guizbangɨra an ovavibar ikɨva, egh kamaghɨn
nɨghnɨghan kogh suam, God ti golɨn nedazim o silvan nedazim o dagɨabar
nedazim. E uaghan kamaghɨn nɨghnɨghan kogh suam, a ti gumazamiziba
uari uan dafariba ko uan nɨghnɨzibar ingarizir marvir guatam.

30 “Fomɨra gumazamiziba God gɨfozir puvatɨ. Dughiar kamɨn,me fozir pu-
vatɨgha amizir biziba, God dagh nɨghnɨzir puvatɨ. Egha datɨrɨghɨn God Akar
Gavgavimanɨgaghaze, nguazir kamɨndanganibabardar itir gumazamiziba
bar uan navibagh iragh.

31 God gumazamizibar arazir kuraba bagh me tuisɨghamin dughiam
akɨrigha gɨfa. An arazir aghuimɨn mɨrara a inabazir gumazim, nguazir
kamɨn gumazamiziba tuisɨgham. Gumazir kam aremezɨ God a gamizɨ a ua
dɨkafi. Bizir kamɨn God e tuisɨghamin ingangarim gumazamiziba bar men
akazɨ, me fo, a guizbangɨram otogham.”

32Eghame ua dɨkavaminmɨgɨrɨgɨam baregha, marazi a dɨpofi. Ezɨ marazi
kamaghɨnmɨgei, “Nɨ dughiatam ua bizir kammɨkɨmtɨ, e nɨ baraghasa.”

33Ezɨ Pol me ategha ghu.
34 Ezɨ gumazamizir maba Polɨn nɨghnɨzimɨn gɨn ghua nɨghnɨzir gavgavim

an mɨgɨrɨgɨabar iti. Men tongɨn Dionisius, a Areopagus kaunselɨn aven itir
gumazir mam. Ezɨ amizir mam, an ziam Damaris, a gumazamizir igharazir
maba ko, me uaghan nɨghnɨzir gavgavim Polɨnmɨgɨrɨgɨabar iti.

18
Pol Korinɨn nguibar ekiamɨn Godɨn Akar Aghuim akuri

1Bizir kabar gɨn, Pol Atens ategha Korinɨn nguibamɨn ghu.

2Egha a Judan gumazirmambato, an ziamAkwila. An nguibam Pontusɨn
Provinsɨn aven iti. A uan amuim Prisila ko, aning mong fomɨra kantri Italin
ike, ezɨ Sisar Klodius Judabav gɨa ghaze, me Romɨn nguibar ekiam ategh
igharagh mangɨ. Kamaghɨn amizɨ, aning Itali ategha Korinɨn ize. Ezɨ Pol
aning ganasa zui.

3 Pol uaghan aningɨn mɨrara, selɨn dɨpenibar ingari. Kamaghɨn amizɨ, an
aningɨn ganasa ghugha, aning ko ikia eghame ko ingari.

4 Sabatɨn dughiabar, Pol zurara Judaba God ko mɨgeir dɨpenibar ghua
me ko uariv gei. A Judaba ko Grighbar nɨghnɨzibar amutɨma, me nɨghnɨzir
gavgavim Iesusɨn ikiasa me gakaghori.

5 Ezɨ Sailas ko Timoti Masedonia ategha izaghirɨzɨ, Pol dughiabar zurara
Godɨn Akar Aghuim akuri. An akar gavgavimɨn kamaghɨn deravɨra Jud-
abagh eghari, Iesus a Krais, Gumazir God Uam E Iniasa Mɨsevezim.

6 Ezɨ Judaba Polɨn akam baraghan aghuagha, mɨgɨrɨgɨar kuraba a ganɨdi.
Kamaghɨn amizɨ, a uan korotiamɨn mɨneziba apɨzigha, kamaghɨn me mɨgei,
“Kamaghɨn ia Godɨn saghon ikɨ oveghtɨ, mar ian osɨmtɨzimra. Ezɨ kɨ uabɨ
osɨmtɨziba puvatɨ. Kɨ datɨrɨghɨn Godɨn Akar Aghuim Kantrin Igharazibar
Gumazamizibamemɨkɨnam.”

7 Ezɨ Pol God ko mɨgeir dɨpenim ategha Titius Jastusɨn dɨpenimɨn ghu.
Gumazir kam zurara Godɨn ziam fe. An dɨpenim a Judaba God ko mɨgeir
dɨpenimɨn boroghɨn iti.

8 Krispus, God ko mɨgeir dɨpenibar garir gumazir dapanim. Ezɨ a uan
adarazi ko me nɨghnɨzir gavgavim Ekiamɨn iti. Ezɨ Korinɨn gumazamizir
avɨrim Polɨn akam baregha, nɨghnɨzir gavgavim Iesusɨn ikia egha rue.

9 Ezɨ dɨmagarir mamɨn Ekiam irebamɨn mɨn garir bizimɨn kamaghɨn Pol
mɨgei, “Nɨ atiatinganmarkɨ, nɨmɨkɨmvɨra ikɨ, egh nɨmɨra ikianmarkɨ.

10Kɨ nɨ ko iti, nan gumazamizir avɨriba nguibar ekiar kamɨn iti. Kamaghɨn
tav pazɨ nɨ damighan kogh, egh nɨmɨsueghan kogham.”

11Ezɨ Pol azenir vamɨra ko akuamɨn ikiava, Godɨn Akar Aghuimmen sure
gami.

12 Galio, Akaian Provinsɨn gavmanɨn gumazir dapanimɨn itima, Judan
gumaziba bar dɨkavigha Polɨn apanimɨn gamua a isa kot gatɨ.

13Meghaze, “Gumazir kam, a gumazamizibav gɨa ghaze, ‘IaMosesOsirizir
Araziba riaghɨriaghɨva, arazir igharazimɨn Godɨn ziam fɨ.’ ”

14 Pol bar men akam ikarvaghasava ami, ezɨ Galio Judabav gei, “Ia
Judaba, gumazir kam Rom osirizir araziba abigham, o an arazir kuratam
damightɨma, kɨ ian akam baregham.

15Ezɨ ia mɨgɨrɨgɨaba ko ziaba ko ia uan araziba, bagha nɨghnɨgha na bagha
izi. Markiam. Ia uari dar kɨrmɨgh. Kɨbizir kabar kotiababareghankogham.”

16Kamaghɨn amizɨ, a me amadazɨ, me kot ategha azenan ize.

17Ezɨ Korinɨn gumaziba, maghɨra Sostenesɨn suira, a Judabar dɨpenir God
ko mɨgeimɨn garir gumazir dapanim, egha kotɨn danganim boroghɨra a
mɨsosi. Ezɨ Galio bizir me amizir kam gunuira.*

Pol uamategha Antioghɨn nguibam ghu
18 Pol dughiar mabar Korinɨn ikegha, Kraisɨn adarazi ategha kurimɨn

ghuavanaboghaSirianDistrighɨnghu. PrisilakomaAkwilaakozui. Dughiar
a tɨghar kurimɨn mangamim, a Senkrian ikia God ko akar dɨkɨrɨzir mam
gami. Kamaghɨn a uan dapanir arɨzim gise.†

19 Ezɨ me Efesus otivigha, Pol Prisila ko Akwila kagh aning ataki. Egha a
uabɨ Judabar dɨpenir God komɨgeimɨn ghuame ko uariv gei.

20Ezɨme dughiar tabar uarir gan ikiasava amɨgeima, a ghaze, Puvatɨ.
21 A me ataghɨragha, akar dɨkɨrɨzim gamua kamaghɨn me mɨgei, “God

ifueghtɨ, kɨ ua ia bagh izam.” Egha kurim inigha Efesus ategha ghu.
22 Egha a Sisarian otogha, Jerusalemɨn itir Kraisɨn adarazigh etiasa ghua-

vanabo. Egha gɨn Antioghɨn nguibamɨn ghuaghirɨ.
23 Pol dughiar mabar Antioghɨn ikegha, Distrik Galesia ko Frigian itir

nguibaba bar dagh arua, men nɨghnɨzir gavgavir Iesusɨn itiba gavgavimme
ganɨdi.

Apolos Godɨn Akar Aghuim Efesusɨn nguibamɨn anekuri
24 Judan gumazir mam, an ziam Apolos, an Aleksandrian gumazim. A

iza Efesusɨn nguibamɨn iti. A bar deravɨra mɨgɨava, Godɨn Akɨnafarimɨn
Osiziriba bar dagh fo.

25Me Ekiamɨn tuavimɨn a geghani, ezɨ a gumazamizibar sure damuasa an
navim bar a dɨkafi. A bar deravɨra Iesus amizir bizibar me mɨgei. Egha a
Jonɨn rurimra fo.

26EghaApolos JudabarGodkomɨgeir dɨpenimɨnghugha, atiatir puvatɨgha
Godɨn akam akuri. Ezɨ Prisila ko Akwila a baregha a inigha uan dɨpenimɨn
ghugha Godɨn tuavim a geghanizɨ, a deravɨra Godɨn tuavim gɨfos.

27 Ezɨ Apolos Akaian mangasava amima, Efesusɨn itir Kraisɨn adarasi,
gavgavim a ganɨdi, egha a iniasa Akaian suren gumaziba bagha akɨnafarim
osiri. Apolos Akaian otozir dughiamɨn, a nɨghnɨzir gavgavim Godɨn itir
darazi akurvazir ekiamme gami. God men apangkufi, kamaghɨn amizɨ, me
nɨghnɨzir gavgavim Godɨn iti.

28 Apolos bar gavgavigha gumazamizibar damazibar akam akuri, egha
men akaba ikarvagha, Judabar akar kurar me mɨgeiba dɨkabɨri. A Godɨn
Akɨnafarimɨn itir akam akuri, eghtɨme fogh suam, Iesus a God UamE Iniasa
Mɨsevezir Gumazim, Krais.

19
Pol Efesusɨn akam akuri

1 Dughiar kam Apolos Korinɨn ikiavɨra itima, Pol mɨghsɨabar itir
nguibabagh arua ghua iza Efesusɨn oto. Egha a kagh suren gumazir maba
bato.

2Eghamen azara, “Ia faraghavɨra nɨghnɨzir gavgavim Iesusɨn itima, Godɨn
Duam ia gizɨvaz, o puvatɨ?”
Ezɨ me ghaze, “Puvatɨ, e uaghan tong oraghizir pu, Godɨn Duam iti, o

puvatɨ.”
3Ezɨ Pol men azara, “Ia rurir manamra ini?”
Ezɨme ikara ghaze, “Jonɨn rurim.”
4 Ezɨ Pol ghaze, “Jonɨn rurim a navim gɨrazir rurim. Jon gumazamizibav

gɨa ghaze, ia nɨghnɨzir gavgavim nan gɨn izamin gumazimɨn ikɨ, a Iesus.”
5Ezɨme kamaghɨn oraghizɨ, Pol Ekiam Iesusɨn ziamɨnme rue.
6Ezɨ Pol uan agharimningme gisɨn atɨzɨ, GodɨnDuammebagha izeghame

avara. Ezɨ me nguibar igharazibar akabav gei. Egha Godɨn akam inigha izir
gumazibar mɨn Godɨn akammɨgei.

7Me barmoghɨra men dɨbobonim 12pla.
8Ezɨ Pol iakɨnir pumuning komɨkezimɨn, a God komɨgeir dɨpenimɨn aven,

gumazamiziba akar gavgavibar me mɨgɨa atiatir puvatɨ. A God Bizibagh
Ativir Arazimɨn mɨgɨrɨgɨamɨn gun me mɨgɨa, men nɨghnɨziba iraghasa me
mɨgei.

9Ezɨmarazir naviba gavgavizɨ, me nɨghnɨzir gavgavim Polɨn akabar ikian
aghuagha, gumazamizibar damazibar azenara mɨgɨrɨgɨar kurabar Godɨn
Tuavimgami. EzɨPolmeateghanɨghnɨzir gavgavimIesusɨn itirdarazi inigha
ghu. Egha dughiabar zurara Tiranusɨn suren dɨpenimɨn bizibar memɨgei.

10 Pol azenir pumuningɨn kamaghɨn amima, Judaba ko Grighɨn Esian
Provinsɨn itiba, me bar Ekiamɨn akam baraki.

Skevan otariba duar kuraba batoghasa
11Egha Godmirakelɨn bar gavgavir igiaba Polɨn dafarimningɨn dagh ami.
12Me uaghan inir avɨzir doriba adiziba ko, inir avɨzir maba, me da Polɨn

mɨkarzimɨn poegha, da isa ghuava arɨmariabagh arɨzi me ghuamazima,
duar kurabame ataghɨrasi.

13 Ezɨ Judan gumazir maba nguibabagh arua duar kuraba batosi. Me
Ekiam Iesusɨn ziamɨn duar kurar gumazamizibar aven itiba batoghasa
kamaghɨnmɨgei, “IesusɨnPol akamakurimɨn ziamɨn, kɨ pamtemnɨmɨgei, ‘Nɨ
azenan izɨ.’ ”

14 Ezɨ Skeva, a Judan ofa gamir gumazir dapanir mam. An otarir 7pla,
arazir kam gami.

15Ezɨ dughiarmam, duar kurarmamkamaghɨnmemɨgei, “Iesus, kɨ a gɨfo,
egha kɨ Pol, kɨ a gɨfo, ezɨ ia taia?”

16 Ezɨ gumazir duar kuram apazazir kam, uabɨ fegha me mɨkɨnigha puv
memɨsuagharɨki. A mɨzazir kuramme gasimame ghuzibagh rua bibiabara
dɨpenim ategha arava azenan ghue.

17 Ezɨ Judaba ko Grighɨn gumazir Efesusɨn itiba bizir kam baregha bar
atiatingi. Ezɨ Ekiam Iesus an ziam, gumazamiziba bar a pɨrafa.

18Faragha nɨghnɨzir gavgavim Iesusɨn itiba datɨrɨghɨn iza, gumazamizibar
damazimɨn uan arazir kurabar gunmɨgei.

19 Ezɨ gumazamizir avɨrir imeziba ko mirakel kurabagh amiba, me uan
akɨnafarir mirakelɨn kurabar osiziriba itiba inigha iza, gumazamizibar
damazimɨn da tue. Me mirakelɨn kurabar akɨnafarir kabar ivezimɨn
dɨbobonim dɨboborima, da 50,000ɨn silvan dagɨabar tu.

20Kamaghɨnamizɨ, Ekiamɨnmɨgɨrɨgɨamnguibababar dar zui. Ezɨ gumaza-
mizir avɨrimnɨghnɨzir gavgavimEkiamɨnmɨgɨrɨgɨamɨn itima a pamtemmen
navibar aven ingari.

Efesusɨn nguibamɨn gumaziba dia Polɨn atari
21Bizir kaba otivigha gɨvazɨ, Pol GodɨnDuamɨngɨnMasedonianProvins ko

AkaianProvinsmoghɨnmangɨ, Jerusalemɨnotivasa. Eghaghaze, “Kɨnguibar
kamɨn ikeghɨva, gɨn uaghan Romɨn nguibar ekiamɨnmangam.”

22 Egha an akurvazir gumazimning, Timoti ko Erastus, an aning isa
Masedonian aning amada. Egha a uabɨmong Esian Provinsɨn ike.

23 Dughiar kamra gumazir maba Ekiamɨn Tuavimɨn adarir mɨgɨrɨgɨar
dafam gami.

24Ezɨ gumazirmam, an ziamDemitrius. A silvanbizibar ingarir gumazim.
A dagɨaba iniasa, aser amizim Artemisɨn dɨpenimɨn mɨn, a dɨpenir dozibar
ingarigha, silvan dagh ami. Gumazir avɨriba Demitrius ko ingara dagɨar
avɨriba isi.

25 Egha a ko an ingangarir gumaziba ko men ingangarimɨn mɨn amir
ingangarir igharazibagh amir gumaziba, men dia. Egha kamaghɨn mɨgei,
“Maia, ia fo. E dagɨar ingangarir kam gamua dagɨar dafam isi.

26 Ia garava orasi, gumazir kamPol, gumazamizir avɨrim an akaba bangɨn
ira dar gɨn zui. Efesusɨnkaghɨra puvatɨ, Esian Provins bar. A gumazamizibar
nɨghnɨzibagh ami, da tuavir igharazibar zui. A kamaghɨn mɨgɨa ghaze,
gumaziba amir marvir guaba, da guizbangɨra godba puvatɨ.

27 Polɨn akar kam en dagɨar ingangarimɨn ziar aghuim gasɨghasigham.
Bizirkamrapuvatɨ, uaghangumazamizibarnɨghnɨzimɨn,Artemisɨndɨpenim
purabizir kɨnimgavagham. EghtɨArtemisuabɨ,meEsianProvinskonguazir
kam bar moghɨra ua asemɨn mɨn an ganan kogham. An marvir guam pura
bizir kɨnim gavagham!”

28 Ezɨ me oregha atara maghɨra pamtem mɨgɨa ghaze, “Aser amizim
Artemis, an Efesusɨn bar Ekiam!”

29Ezɨmong gɨn nguibar kamɨn itir gumazamiziba bar nɨgɨnir dafam gami.
Egha me bar, Gaius ko Aristarkusɨn suiragha aning a mɨkɨrɨgha, voroghɨra
uari akuvir danganir ekiamɨn zuamɨra ivemara ghue. Aning, Masedonian
gumazir Pol koma aruimning.

30 Pol uabɨ gumazamizir okoruamɨn tongɨn mangasa nɨghnɨsi. Ezɨ Kraisɨn
adarazi an anogorosi.

19:17: Lu 7:16, Ap 2:43, 5:5, 5:11 19:17: Luk 7:16; Aposel 2:43; 5:5; 5:11 19:20: Ap 6:7, 12:24
19:20: Aposel 6:7; 12:24 19:21: Ap 18:21, 20:22, 23:11, Ro 1:13, 15:24-28, Ga 2:1 19:21: Aposel

18:21; 20:22; 23:11; Rom 1:13; 15:24-28; Galesia 2:1 19:22: Ro 16:23, 2 Ti 4:20 19:22: Rom 16:23;
2 Timoti 4:20 19:23: 2 Ko 1:8 19:23: 2 Korin 1:8 19:24: Ap 16:16-19 19:24: Aposel
16:16-19 19:26: Sng 115:4, Ais 44:10-20, Jer 10:3, Ap 17:29, 2 Ti 1:15 19:26: Onger Akaba 115:4;
Aisaia 44:10-20; Jeremaia 10:3; Aposel 17:29; 2 Timoti 1:15 19:29: Ap 20:4, 27:2, Ro 16:23, 1 Ko 1:14,
Kl 4:10, Fm 24 19:29: Aposel 20:4; 27:2; Rom 16:23; 1 Korin 1:14; Kolosi 4:10; Filemon 1:24



Aposel 19:31 2155 Aposel 20:5

31 Ezɨ uaghan Efesusɨn gavmanɨn gumazir maba, me Polɨn namakaba,
me a bagha akam amaga pamtem a gakaghora ghaze, a danganir ekiar
gumazamiziba uari akuvimɨnmanganmarkɨ.

32 Ezɨ uari akuvazir gumazamiziba me okam nɨghnɨsi, marazi bizir mam
mɨgɨa dei, ezɨmarazi bizir igharazimmɨgɨa dei. Gumazir avɨrim fozir puvatɨ,
me tizim bagha iza uari akufa.

33Ezɨ Judaba,megumazirmamAleksanderɨn tɨvazɨ, a ghua faraghavɨra tu.
Ezɨ marazi ghaze, Aleksander ti osɨmtɨzimɨnmɨngarim. Ezɨ a uan dafarimra
nɨmɨra ikiasa memɨgei. A men akaba ikarvaghasa.*

34 Ezɨ me fo, a Judan gumazir mam, me bar moghɨra uari inigha dɨa
ghaze, “Aser amizim Artemis, an Efesusɨn bar Ekiam.” Men dɨmdiam auan
pumuningɨn ghu.

35 Ezɨ Efesusɨn nguibar ekiamɨn kuskus gumazir okoruar kam me
amɨnivagha kamaghɨn me mɨgei, “Efesusɨn gumazamiziba, nguazir kamɨn
gumazamiziba bar fo. Artemisɨn marvir guam overiamɨn ikegha kagh
suiaghɨrɨ. Ezɨ Efesusɨn nguibar ekiam, an Artemisɨn dɨpenim ko an marvir
guamɨn garir nguibam.

36 E fo, gumazitam akar kabar ghuaraghan kogham. Kamaghɨn ia nɨmɨra
ikɨ, zuamɨra bizitam damuanmarkɨ.

37 Ia gumazir kamning inigha kagh ize. Aning Artemisɨn dɨpenimɨn
bizitamokemezir puvatɨ. Egha aning Artemisɨn ziam gasɨghasɨghizir puvatɨ.

38 Demitrius ko ingarir gumaziba, me osɨmtɨzitam gumazitamɨn ikɨtɨ,
kotiaba ko gumazir kotiaba baraziba iti. Me men osɨmtɨzim kotiamɨn
anekɨram.

39Ka kot puvatɨ. Egh ia osɨmtɨzitaba ua ikɨva, ia kotɨn dughiamɨn dar kɨr.
40 Kamaghɨn amizɨ, gavmanɨn gumaziba bizir datɨrɨghɨn otozir kam

baregh, eghe isɨkotdatɨgham. Kamaghɨnepamtemɨnataraamizir bizir kam
bagh, me e damightɨ e ivezegham. E amizir bizir kamɨn mɨngariba puvatɨ.
Me bizir kam bagh azaraghtɨ emɨkɨmaminmɨgɨrɨgɨaba puvatɨ.”

41A kamaghɨnmɨkemegha gumazamiziba amadazɨme ghue.

20
Pol ProvinsMasedonia ko kantri Grighɨn zui

1 Ezɨ gumazamizibar arareba ko dɨmdiaba gɨvazɨma, Pol gumazamizir
nɨghnɨzir gavgavim Iesusɨn itiba,mendiazɨme izauari akufa. Ezɨmaanakar
mabar me mɨgɨa ghaze, me tuivigh gavgavigh. Egha a men dafariba suigha
me ateghaMasedonian ghu.

2EghaPol nguibar kabagharua akar avɨrirmennavibar amutɨ, me tuivigh
gavgavighamibav gei. Egha a gɨn ghua Grighɨn kantrin oto.

3 Egha a iakɨnir pumuning ko mɨkezimɨn Grighɨn iti. Pol kurim inigha
Sirian mangasava amima, Judaba a mɨsoghamin mɨgɨrɨgɨar mam akɨri.
Kamaghɨn amizɨ, a uamateghaMasedonian ghu.

4 Pol zuima, Berian gumazim, Sopater, a Pirusɨn otarim, an gɨn zui. Ezɨ
Aristarkus koma Sekundus, aning Tesalonikan gumazimning. Ezɨ Gaius,
nguibar ekiam Derben gumazim. Ezɨ Timoti ko Esian gumazir pumuning,
Tikikus komaTrofimus, aning Provins Esian gumazimning,me barmoghɨra
Pol ko ghue.

5Gumazir kaba faragha ghuava Troasɨn nguibamɨn e baghamɨzua iti.

19:31: 2 Ti 1:15 19:31: 2 Timoti 1:15 * 19:33: Grighɨn akambizir kamderagha a gɨfozir puvatɨ.

6Ezɨ e Filipain ikiavɨra itima, Yis puvatɨzir BretɨnDughiaba gɨvazɨ, e kurim
inigha Filipai ataki. Ezɨ 5plan dughiaba ua gɨvazɨ e ghua Troasɨn gumazir e
baghamɨzuaiba batifi. Egha 7plan dughiaba Troasɨn iti.*

Pol Troasɨn nguibamɨn Yutikus gamizɨ a ua dɨkafi
7Wighɨnkamɨn faraghazuir aruemɨn, ebret abɨagharighadamasa izauari

akufa. Ezɨ Pol amɨmzaraghan mangasa, kamaghɨn amizɨ, an akam akura
ghuavɨra ikia dɨmagarir arɨzimɨn tu.†

8Ghuriar e uari akuvazir pɨn itir kam, lamɨn avɨriba an iti.
9 Ezɨ winduan aperaghav itir gumazir igiam, an ziam Yutikus, an os-

emegha akuava ongani. Pol mɨgɨavɨra itima, Yutikus pɨn ikegha degha
nguazim girɨ. Ezɨme ghua a gaghuigha an garima, a bar areme.

10 Ezɨ Pol uaghira a gisɨn ghua a muigha kamaghɨn mɨgei, “Ia atiatingan
markɨ. An angamɨra iti.”

11EghaPol ghuriar pɨn itimɨnghuavanabogha, bret abɨagharigha gumaza-
miziba kome da api. Polmemɨgɨa ghuavɨra itima amɨnim tirazɨ ame ategha
zui.

12 Ezɨ me gumazir igiar angamɨra itim inigha an dɨpenimɨn ghua bar
akonge.

Pol Troas ateghava uan suebarMiletusɨn nguibamɨn zui
13 Ezɨ e Pol ategha faragha kurim inigha Asosɨn nguibamɨn zui. E ghaze,

e Asosɨn Pol batogh a inigh kurimɨn mangam. Pol uabɨ ghaze, kɨ tuavimɨn
mangam.

14EzɨPolAsosɨnebatoghaekokurir kam inighaMitilinɨnnguibamɨnghue.
15Egha amɨmzaraghan e kurimɨn ghuaKiosɨnArighatɨzimɨnotifi. Dughiar

kamɨn gɨn e ghua Samosɨn nguibamɨn otogha, dughiar abuananamɨn e ghua
Miletusɨn nguibamɨn oto.

16Pol dughiar avɨribar EsianProvinsɨn ikianaghua, a zuamɨramangasa. A
Jerusalemɨn otoghɨva, PentikosɨnDughiar Ekiamɨn ganasa ifonge. Bizir kam
bagha an Efesus azovaghmangasa nɨghnɨzir mam gami.‡

Pol ko Efesusɨn Kraisɨn adarazir gumazir dapaniba
17 E ghua Miletusɨn otogha, Pol Efesusɨn Kraisɨn adarazir gumazamizir

dapaniba bagha akam amada.§
18 Ezɨ me iza otivizɨma, a kamaghɨn me mɨgei, “Ia kɨ amir arazibagh fo, kɨ

dughiar faragha ghuzimɨn Esian Provinsɨn izegha arazir kabagh amua, iza
datɨrɨghɨn tu.

19 Judaba na mɨsoghasa mɨgei. Kamaghɨn kɨ bar uabɨ dɨkabɨragha,
osɨmtɨziba ko terim sara Ekiamɨn ingangarim gami.

20 Ia kamaghɨn fo, kɨ ian akurvaghamin akatamɨn ia mɨkɨmsɨ ia mɨkɨmam,
kɨ atiatir puvatɨ. Egha kɨ vaghvagha ian dɨpeniba ko azenara ian sure gami.

* 20:6: Fofozir gumazir avɨrim kamaghɨn nɨghnɨsi, Pol Filipain otogha, Luk inigha a ko ghu.

gumazir avɨrim kamaghɨn nɨghnɨsi, me dagher kam gamua, Iesusɨn inivafɨzim ko ghuzim gɨnɨghnɨsi.

21Kɨ akar gavgavimra Judaba koGrighɨn gumazamizibav gɨa ghaze, ia uan
navibagh iragh, uan arazir kuraba ateghɨva Godɨn gɨn mangɨ, egh nɨghnɨzir
gavgavim e uan Ekiam Krais Iesusɨn ikɨ.

22 “Ia oragh, Godɨn Duar nan aven itim, a datɨrɨghɨn Jerusalemɨnmangasa
puvɨra namɨgei. Ezɨ kɨ fozir puvatɨ, bizir manatammunagh na batogham.

23Kɨ kamaghɨn fo, nguibar ekiar kɨ zuiba bar Godɨn Duam namɨgɨa ghaze,
kalabusba ko osɨmtɨziba namɨzua iti.

24 “Ezɨ kɨ uan mɨkarzir angamɨra itim gɨnɨghnɨzi, a pura bizim. Ekiam
Iesus ingangarir mam na ganɨngi. Ezɨ ingangarir kam kamakɨn, kɨ bizitam
iniasa ivemari. Mati gumazim uan ivemarim a gɨvasava ami, kamaghɨra kɨ
uaghan uan ingangarim agɨvasa bar ifonge. Ingangarir kam kamakɨn, God
uan apangkuvim gumazamiziba bar men akakaghasa. Ezɨ kɨ bizir kabar
akam akuri.

25“Ezɨ ia oragh. Kɨ ian tongɨn ikiaGodBizibaghAtivaminDughiamɨnakam
akuragha arui. Egha kɨ fo, datɨrɨghɨn ia ua nan guamɨn apighan kogham.

26-27 Bizir kam bagha kɨ atiatir puvatɨgha Godɨn nɨghnɨziba bar ia mɨgei.
Kamaghɨn amizɨma, datɨrɨghɨn kɨ bar deraghvɨra ia mɨkɨmasa, gumazitam
ian tongɨn oveghtɨ, kar ian osɨmtɨzim.

28 Ia uari uari bagh ganɨva, egh uaghan Godɨn gumazamizibar gan. Godɨn
Duam Godɨn gumazir nɨghnɨzir gavgaviba iti, a bar dar ganasa ia mɨsefe. Ia
gumaziba gari gumazibar mɨn ikɨ, ia Kraisɨn adarazir gan. God uabɨ uan
Otarimɨn ghuzimɨnme givese.

29Kɨ kamaghɨn fo, kɨ gɨn ia ateghmangɨghtɨ, gumazitaba afiar atiabar mɨn
ian tongɨn izam. Ezɨafiaratiaba sipsipbaghasɨghasɨzimoghɨn, gumazir kaba
ian gari darazigh asɨghasɨgham.

30Eghtɨ ian tongɨn tarazi, dɨkavigh guizɨn akam giragh nɨghnɨzir gavgavim
Kraisɨn itir daraziv kɨmtɨ, memen gɨnmangam.

31 Kamaghɨn amizɨ, ia uari bagh gan. Kɨ azenir pumuning ko mɨkezimɨn
amizir araziba, ia dagh nɨghnɨgh. Kɨ arueba ko dɨmagaribar, teriba sara, zu-
razurara nɨghnɨzir aghuiba vaghvagha ia mɨgɨa, tong mɨtetam atɨzir puvatɨ.
Egha ghaze, ia uari bagh ganigh.

32 “Ezɨ kɨ datɨrɨghɨn ia isa Godɨn dafarim gatɨ, eghtɨ an apangkuvimɨn akam
ia damutɨ, ia gavgavigham. Egh gɨn apangkuvimɨn akar kam, bizir aghuiba
ia danɨngɨva, ia ko Godɨn damazimɨn zuezir gumazamiziba sara danɨng,
akurvazir aghuibar gumazamizir Godɨn damazim zuezibar tongɨn gɨn ia
danɨngam.

33 “Kɨ tavɨn silva ko gol ko inibagh ifongezir puvatɨ.
34 Ia uari kamaghɨn fo, nan dafarir kamning, kɨ uabɨ ua bagha ingarir

biziba isa uabɨn akurvagha, egha na ko ingarir darazir akurvasi.

35 Ezɨ kɨ amizir ingangariba bar, kɨ kamaghɨn ian aka, e pamtemɨn in-
gangarir arazimɨn gɨn mangɨ, egh kamaghɨn, e ingaran iburazir gumazibar
akurvagham. Egh ia Ekiam Iesus, a uabɨ mɨkemezir akam gɨnɨghnɨgh, ‘Nɨ
bizir aghuarim munav ganɨdir arazim, a bar dera. Egha a nɨ ua baghavɨra
biziba isir arazim gafira.’ ”

36Egha Pol akar kammɨkemegha, me ko me bar moghɨra teviba apɨrigha,
gumazir dapaniba ko, me God komɨgei.

37Ezɨme bar aziava amuigha an tori.
38Ezɨ Pol memɨgɨa ghaze, “Ia ua nan guamɨn ganighan kogham.” Ezɨ bizir

kam bagha, me bar osemegha bar nɨghnɨghava avenge. Egha Polɨn akua,
kurimɨn anemangasa zui.

21
Pol kurimɨn Jerusalemɨn zui

1 Egha e, Efesusɨn Kraisɨn adarazir gumazir dapaniba, ataghɨragha bar
oseme. Egha e kurim inigha Kosɨn Arighatɨzim baghavɨra zui. Egha
amɨmzaraghan, e Rodesɨn Arighatɨzimɨn ghue. Egha Rodes ategha Pataran
nguibamɨn ghue.

2Egha e Pataran kurir mam bato. A Finisian zuima, e an bɨnigha zui.
3 Egha e Saiprusɨn Arighatɨzimɨn gara, agharir kɨriamɨn amadaghan a

gitagha ghua, Sirian Provinsɨn zui. Egha Tairɨn nguibamɨn aghegha kurimɨn
itir biziba kagh dar arighasa.

4E kaghKraisɨn adarazir apighameko 7plan aruebar ike. EzɨGodɨnDuam
memɨkemezɨme Pol mɨgɨa ghaze, nɨ Jerusalemɨnmangan kogham.

5 Ezɨ kurim Tair ataghɨraghasava amima, Kraisɨn adarazi uan amuirogh-
boriba ko, en akua nguibar ekiamɨn azenan zui. Egha ongarir dadarimɨn e
teviba pɨrigha God komɨgei.

6Ezɨ e me ko uan dafaribar suigha, e kurim inigha zuima, me uamategha
uan dɨpenibar zui.

Godɨn akam inigha izir gumazimAgabus akarmamPol ganɨngi
7Ezɨ e Tair ategha Tolemesɨn nguibamɨn otivigha, dughiar aghuimKraisɨn

adarazigh anigha, me ko aruer vamɨran ike.
8 Egha amɨmzaraghan e me ategha Sisarian nguibar ekiamɨn otivigha

ghua, Filipɨndɨpenimɨn iti. FilipEkiamɨnAkarAghuimakurir gumazirmam.
Egha a 7plan gumazir aposelbar akurvazir gumazamizibar mav.

9 A guivir igiar pumuning ko pumuning iti, egha me Godɨn akam inigha
izir amizibar mɨn akam akuri.

10 E mong dughiar maba Sisarian ikezɨ, Godɨn akam inigha izir gumazir
mam, Agabus, a Judian Distrighɨn ikegha Sisarian izaghirɨ.

11 Egha a en bighan izava Polɨn letiam uan dafarimning ko suemning
ikegha kamaghɨn mɨgei, “Godɨn Duam kamaghɨn mɨgei, ‘Kamaghɨra Judan
Jerusalemɨn itiba, letɨn kamɨn ghuavim ikeghɨva a isɨ Kantrin Igharazibar
Gumazamizibar anɨngam.’ ”

12 E kamaghɨn oregha, e ko Sisarian gumazamiziba Jerusalemɨn mangan
koghasa Pol gakaghori.

13Ezɨ Pol me ikaragha kamaghɨnmɨgei, “Ia tizim bagha aziava nan navim
gamima a ikufi? Me na ikɨsɨ, a dera. Kɨ uaghan Ekiam Iesusɨn ziam bagh
Jerusalemɨn aven aremegham, a dera.”

14 Pol bar gavgavizɨma e tagha anetegha kamaghɨn mɨgei, “Bizir tizim
Ekiam a damusɨ ifongegh, an a damu.”

Pol Judian kalabusɨn itima
me an kotiam barasi

(Sapta 21:15--26:32)
Pol ghua Jerusalemɨn oto

15Egha gɨn e bizibar kɨrigha Jerusalemɨn ghuavanabo.
16 Ezɨ Sisarian itir Kraisɨn adarasi, men marazi en akua ghua Nasonɨn

dɨpenimɨn e ikiamin naghɨn e atɨ. A Saiprusɨn gumazir bar faraghavɨra Iesus
gɨfogha an gɨn zuim.

17Egha e Jerusalemɨn otozɨma, Kraisɨn adarazi e bagha bar akonge.
18 Egha amɨmzaraghan, Pol en marazi ko Jemsɨn ganasa zui. Dughiar

kamɨn siosɨn gumazamizir dapaniba bar, uaghan iti.
19 Pol dughiar aghuim me ganigha, Ekiam Kantrin Igharazibar Gumaza-

mizibar tongɨn an dafarimɨn amizir biziba bar dar gunmemɨgei.
Gumazir dapaniba Godɨn Dɨpenimɨnmangasa Polmɨgei

20Ezɨ Kraisɨn adarazir gumazir dapaniba kamaghɨn oregha Ekiamɨn ziam
fe. Eghame Pol mɨgɨa ghaze, “En anav, nɨ fo Judan gumazamizir bar avɨriba
nɨghnɨzir gavgavim Ekiamɨn iti. Egha me bar Moses Osirizir Araziba bagha
gavgafi.

21Ezɨ gumazir mabamemɨgɨa ghaze, Pol Judan gumazir Kantrin Igharaz-
ibar Gumazamizibar tongɨn itiba Moses Osirizir Arazibar gɨn mangan men
anogorosi. Egha ghaze, ia uan boribar mɨkarzir mogomebar iniba aghoran
markɨ, egh Judaba e uan arazibar amuanmarkɨ.

22E fo, nɨ izezɨ, me oregham, eghtɨ e uamanmaghɨn damuam?
23Nɨ kamaghɨndamu. Kagh e ko itir gumazir pumuning ko pumuningGod

ko akar dɨkɨrɨzir gavgavir mam gami.
24Nɨme inigh ia Godɨn damazimɨn zueghsɨ, arazir kamdamu. Eghme uan

dapanir arɨzibagh isaminofaba, nɨ adagh ivezam. Nɨkamaghɨndamightɨma,
gumazamiziba bar fogh suam, ka ti akar ifavaritam, ezɨ nɨ uaghan Judan
Arazibagh ami.*

25 Ezɨ Kantrin Igharazibar Gumazamizir Iesusɨn gɨn zuiba, e akɨnafarir
mamɨn uan nɨghnɨzim osirigha me bagha fomɨra anemada. Egha me mɨgɨa
ghaze, iamarvir guabarofagamirasɨzibaramanmarkɨ. Egh iauaghanasɨzir
ghuziba itiba koma asɨzir me fɨragharim dafa mɨsozibar aman markɨ, egh
uari isɨ dakuva arazir kurabar amuanmarkɨ.”

26Kamaghɨnamizɨ, Pol taghaghuagumazir kaba ini. Eghaamɨmzaraghan,
me ghua arazir Godɨn damazimɨn zueghamim, a me ko a gamigha, Godɨn
Dɨpenir mɨriamɨn aven ghua ofa gamir gumazibav gɨa ghaze, dughiar
manamɨn e Godɨn damazimɨn zueghamin arazimɨn dughiam gɨvaghtɨ, me e
bagh vaghvagh ofa damuam.

Judan gumaziba Godɨn Dɨpenimɨn Polɨn suira
27 Ezɨ dughiar 7pla gɨvasava amima Judan gumazir Esian Provinsɨn itiba

Godɨn Dɨpenim avɨnizir dɨvazimɨn aven Polɨn api. Egha gumazamizibar
navibagh inivimame Polɨn suiragha kamaghɨn dɨamɨgei,

28 “Israelɨn gumaziba, ia en akuragh! Gumazir kam, en gumazamizibagh
asɨghasɨghasa, gumazir igharaziba ko nguibar igharaziba bar men sure
gami. Egha Moses Osirizir Araziba ko Godɨn Dɨpenim gasɨghasɨgha mɨgei.
A uaghan Grighɨn gumaziba inigha Godɨn Dɨpenim avɨnizir dɨvazimɨn aven
ghua, God ua bagha inabazir Dɨpenim gamima a Godɨn damazimɨnmɨze.”

29 (Me faragha Efesusɨn gumazim Trofimusɨn garima, a Pol ko nguibar
ekiamɨn aven arui. Ezɨ me kamaghɨn nɨghnɨsi, Pol a inigha Godɨn Dɨpenim
avɨnizir dɨvazimɨn aven ghu.)

30Ezɨnguibar ekiamɨn gumazamiziba bar navibame ginivima,me tintini-
bar ivemara izi. Egha Godɨn Dɨpenimɨn mɨriamɨn Polɨn suiragha a kurugha
zui. Eghame zuamɨra Godɨn Dɨpenimɨnmɨriamɨn tiar akar ekiaba ase.†

Romɨnmɨdorozir gumaziba Polɨn suira
31 Egha Judan gumazamiziba aremeghamin mɨdorozim Pol gamima

Romɨn mɨdorozir gumazibar ekiam oraki. Ezɨ mɨgɨrɨgɨam ghua kamaghɨn a
bato, Jerusalemɨn gumazamiziba uariv sosi.

32 Ezɨ a zuamɨra mɨdorozir gumazibar garir gumazir dapanir maba ko,
mɨdorozir gumaziba inigha me ivemara danganir gumazamizir avɨrim iti
naghɨn zui. Ezɨ Pol mɨsozir gumaziba mɨdorozir gumazir ekiam ko an
gumazibar ganigha Pol ataki.

33EzɨmɨdorozirgumazibargumazirdapanimizaPolɨnsuiraghamɨdorozir
gumazibav geima, me senɨn pumuningɨn a ike. Ezɨ mɨdorozir gumazibar
gumazir dapanim, Judan gumazibar azara, “Kar tina, egha a tizim gami?”

34 Ezɨ avɨrir ekiar kamɨn aven me pura tintinimɨn bizibav gei. Me nɨgɨnir
dafam gamima, mɨdorozir gumazibar gumazir dapanim deragha bizitam
baragha a gɨfozir puvatɨ. Kamaghɨn amizɨ, a uan mɨdorozir gumazibav
kemezɨma, me a inigha uan dɨpenimɨn ghu.

35 Pol dɨpenir kamɨn adɨrɨziamɨn otivasava amima gumazamiziba a
mɨsoghasa bar kaghɨram anerɨsi. Ezɨmɨdorozir gumaziba a gisaghpu.

36Ezɨ gumazamizir avɨrirmengɨnzuibadia kamaghɨnmɨgei, “Amɨsueghtɨ,
an aremegh!”

Pol uan nɨghnɨzir gavgavimɨn gun Judabagh eghari

37 Ezɨ me Pol inigha mɨdorozir gumazibar dɨpenimɨn aven mangasava
amima, a Grighɨn akamɨn men gumazir dapanimɨn azara, “Kɨ bizitam nɨ
mɨkɨmam, o?”
Ezɨ mɨdorozir gumazibar gumazir dapanim an azara, “Nɨ Grighɨn akam

mɨgei?
38 Kɨ ghaze, nɨ Isipɨn gumazim, nɨ fomɨra gavman ko mɨsogha, 4,000plan

gumazir kuraba inigha ghua gumazamiziba puvatɨzir danganimɨn ghu. Nɨ
gumazir kam?”

39 Ezɨ Pol kamaghɨn mɨgei, “Puvatɨ. Kɨ Judabar gumazim, kɨ Silisian Dis-
trighɨn aven itir nguibam Tarsusɨn gumazim. Kɨ ziam itir nguibar ekiamɨn
gumazim. Kɨ nɨ azai, nɨ nan amamangatɨghtɨ, kɨ akatam gumazamizibav
kɨmasa.”

40Ezɨmɨdorozir gumazibar gumazir dapanim amɨkemezɨ, Pol adɨrɨziamɨn
tugha uan dafarimra gumazamiziba aminifa. Ezɨ me bar moghɨra nɨmɨra
itima, a Hibrun akamɨnmemɨgei.

22
1 “Nan adarazi ko nan afeziaba, ia oragh. Kɨ datɨrɨghɨn deravɨra ia

geghanam. Kɨ osɨmtɨzitam gamizir puvatɨ.”
2Ezɨmeabarazima, aHibrun akammemɨgeima,mebar nɨmɨra iti. Ezɨ Pol

kamaghɨnmɨgei,
3 “Kɨ Judan gumazir mam, nan amebam Silisian Distrighɨn, Tarsusɨn

nguibamɨn na bate. Ezɨ kɨ Jerusalemɨn nguibar ekiamɨn ikiava aghungi. Kɨ
Gamalielɨn dafarimɨn itima, a en ovavibar arazibar nan sure gamizɨ, kɨ bar
deravɨra dagh fo. Egha ia datɨrɨghɨn ami moghɨn kɨ Godɨn gɨn mangasa bar
gavgafi.

4 Kɨ faragha gumazamizir nɨghnɨzir gavgaviba itiba, me Tuavir Kamɨn
zuima, kɨ me gasɨghasɨsi. Egha kɨ men suigha senbar me ikiava kalabus
garɨsi.

5 Godɨn ofa gamir gumazibar dapanim ko Judan kotɨn aven itir gu-
mazir aruaba bar nan arazibagh fo, me dar gun ia mɨkɨmam. Me Judan
Damaskusɨn itir endarazibaghaosirizirakɨnafaribanaganɨngi. Ezɨkɨghaze,
kɨ gumazamizir nɨghnɨzir gavgaviba itir Tuavir Kamɨngɨn zuiba, kalabusbar
mɨn me inigh Jerusalemɨn izɨva, mɨzaziba me danɨngam. Egha kɨ bizir kam
bagha Damaskusɨn ghu.”

Polmanmaghɨn amigha datɨrɨghɨn Iesus bagha nɨghnɨzir gavgavim an iti
(Aposel 9:3-19; 26:12-18)

6 Pol mɨgɨa ghua, ua kamaghɨn me mɨgei, “Kɨ aruer arɨzimɨn Damaskusɨn
boroghɨra zuima, angazangarir gavgavimGodɨnNguibam ikia bar na gisira.

7 Ezɨ kɨ nguazim girɨgha orazima, tiarir mam na mɨgei, ‘Sol! Sol! Nɨ
manmaghsua na gasɨghasɨsi?’

8 “Ezɨ kɨ an azara, ‘Ekiam, nɨ tina?’
“Ezɨ tiarir kam na ikara, ‘KɨNasaretɨn gumazim Iesus, nɨ na gasɨghasɨsi.’
9 Ezɨ na ko zuir darasi, me angazangarimɨn ganigha, me mɨgɨrɨgɨam

baragha deragha fozir puvatɨ, tina namɨgei.
10 “Ezɨ kɨ azara, ‘Ekiam, kɨmanmaghɨn damuam?’

“Ezɨ Ekiam na mɨgei, ‘Nɨ dɨkavigh Damaskusɨn mangɨ. Eghtɨ gumazitam
munagh, kɨ nɨ baghamɨsevezir ingangariba bar, dar nɨmɨkɨmam.’

11Ezɨ angazangarir kam nan damazimning okavizɨ, kɨ garir puvatɨ. Kam-
aghɨn amizɨ, na ko itir darazime uan dafaribar nan suighaDamaskusɨn ghu.

12 “Ezɨ gumazir mam, an ziam Ananaias, a God baghavɨra ikiava, egha
Moses Osirizir Araziba bar deraghavɨra dar gɨn zui. Ezɨ Judan Damaskusɨn
itir darasi, me amɨgɨa ghaze, a gumazir aghuim. Ezɨ a iza nan gari.

13A iza nan boroghɨn tugha, kamaghɨnnamɨgei, ‘Nan aveghbuam, Sol, nɨn
damazimning ua deragh.’ Ezɨ dughiar kamra, kɨmaghɨra an gari.

14 “Ezɨ Ananaias na mɨgei, ‘En ovavibar God uan nɨghnɨzim gɨfoghasa nɨ
ginaba. Nɨ Gumazir arazir aghuibagh amir kamɨn ganɨva, an akamɨn otivir
mɨgɨrɨgɨaba baragh.

15Nɨ an akam akun, egh ganigha oraghizir bizibar gun gumazamiziba bar
memɨkɨmam.

16Ezɨ datɨrɨghɨn nɨ tizibav zuai? Nɨ dɨkavigh ruegh, an ziamɨn diaghtɨma a
nɨn arazir kuraba gɨn amadagh.’ ”

God Kantrin Igharazibar Gumazamiziba bagha Pol amada
17 Egha Pol mɨgɨa ghua ua kamaghɨn mɨgɨa ghaze, “Kɨ gɨn uamategha

Jerusalemɨn izegha, Godɨn Dɨpenimɨn aven ikia God ko mɨgɨa irebamɨn mɨn
bizimɨn gari.

18 Kɨ Ekiamɨn garima a na mɨgei, ‘Nɨ zuamɨra dɨkavigh Jerusalem ategh
mangɨ. Nɨ kagh nan akam akuntɨma, me a bareghan kogham.’

19 “Ezɨ kɨ a ikaragha ghaze, ‘Ekiam, gumazir kaba me uari fo, kɨ God ko
mɨgeir dɨpenibar ghua gumazamizir nɨghnɨzir gavgavim nɨn itibar suigha
me kalabus garɨgha, memɨsosi.

20 Ezɨ nɨn akam akurir gumazir kam Stiven, me a mɨsoghezɨ an areme. Kɨ
an boroghɨn tughav ikia, uan damazimɨn arazir kamɨn garima a dera. Ezɨ kɨ
Stivenmɨsoghezɨ an aremezir adarazir korotiar ruaribar gari.’

21 “Ezɨ Ekiam kamaghɨn na mɨgei, ‘Nɨ mangɨ. Kɨ saghon itir gumazamizir
Kantrin Igharazibar Itiba bagh nɨ amangam.’ ”

Polmɨdorozibar gumazibav gɨa ghaze, kɨ Romɨn gumazim
22Ezɨ gumazamizir avɨrim Polɨnmɨgɨrɨgɨaba baragha ghuamɨgɨrɨgɨar kam

gami, a Kantrin Igharazibar Gumazamiziba bagh mangasa. Ezɨ Judaba
maghɨra tiariba akara, a dagarvasi, “E a mɨsueghtɨ an aremeka! Gumazir
kamaghɨn amim nguazimɨn ikian kogham.”

23Eghamedagarvaghauankorotiabamakuravanguazirmɨnemniabapɨn
da akuri.

24 Ezɨ Romɨn mɨdorozir gumazibar gumazir dapanim, uan mɨdorozir
gumazibav geima, me Pol inigha uan dɨpenibar ghue. A kamagh deragh
foghasa, manmaghɨn amizɨ me kamaghɨn Pol dagarvasi. Kamaghɨn a bizir
kam gɨfoghasa, uanmɨdorozir gumazibav keme, ia a fozoregh an azangsɨgh.

25 Ezɨ me Polɨn soroghafariba ikegha a fozoroghasa. Ezɨ Pol gari, Romɨn
mɨdorozir gumazir 100plan garir gumazir dapanim tughav itima, Pol

an azara, “Romɨn gavman osirizir arazitam, Romɨn kantrin gumazitam
damuasa ianamamangatɨ, o puvatɨ? KɨRomɨngumazim. Ianakotiamgatɨzir
puvatɨgha egh na fozoroghasa.”*

26 Ezɨ mɨdorozir gumazibar garir gumazir dapanim kamaghɨn oregha,
Romɨn mɨdorozir gumazibar gumazir dapanim bagha ghua kamaghɨn a
mɨgei, “Nɨmanmaghɨn damuam? Kar Romɨn gumazim.”

27 Ezɨ mɨdorozir gumazibar gumazir dapanim Pol bagha ghua an azara,
“Nɨ namɨkɨm, nɨ Romɨn gumazimra?”
Ezɨ Pol a ikaragha ghaze, “Are, kɨrara.”
28 Ezɨ mɨdorozir gumazibar gumazir dapanim kamaghɨn mɨgei, “Kɨ ivezir

dafam gamigha, egha Romɨn gumazimɨn oto.”
Ezɨ Pol kamaghɨn a mɨgei, “Nan afeziam, a Romɨn gumazim, ezɨ kɨ Romɨn

gumazim.”
29 Ezɨ an azangsɨghasava amir gumaziba me kamaghɨn oregha, zuamɨra

uarigh ekuigha saghuiamɨn tuivighav iti. Ezɨmɨdorozir gumazibar gumazir
dapanir senɨn Pol ikezim a fo, Pol Romɨn gumazimra. Kamaghɨn amizɨ, a
uaghan atiatingi.

Pol Judan kotɨn aven akam akuri
30Ezɨ amɨmzaraghan mɨdorozir gumazibar gumazir dapanim bar deragh

foghasa, Pol arazir kurar manam gamizɨ, Judaba a mɨgei. Ezɨ a Polɨn senba
fɨrigha, Godɨn ofa gamir gumazir ekiaba ko Judan kotɨn aven itir gumaziba
barmendiazɨ, me iza uari akufa. Ezɨ a Pol inigha ghuaghiramendamazimɨn
anetɨzɨ a tughav iti.

23
1EghaPol dɨkɨravɨra Judankotɨnaven itir gumazibar garava kamaghɨnme

mɨgei, “Nan adarasi, kɨ ingangarir God baghava amizim, kɨ bar deravɨra a
gamua iza datɨrɨghɨn tu. God nan nɨghnɨzibagh fo, kɨ uan araziba deravɨra
da tuisɨgha arazir aghuimɨn gɨn zui.”

2Pol kamaghɨnmɨkemezɨ, ofa gamir gumazibar dapanim, Ananaias, Polɨn
akammɨsoghasa an boroghɨn itir gumazibav gei.

3 Ezɨ Pol kamaghɨn a mɨgei, “God uaghan nɨ mɨsuegham! Nɨ mati dɨpenir
bɨrir kuram, me azenan aneghefe. Eghtɨ me aven an kuramɨn ganan
kogham. Nɨ magh aperaghav ikia Moses Osirizir Arazibagh isɨn tugha na
kot garɨsi. Egha nɨ na mɨsoghasa mɨgeir mɨgɨrɨgɨamɨn nɨ uabɨ Moses Osirizir
Arazim gasɨghasɨsi.”*

4EzɨPolɨnboroghɨn tuivighav itir gumazibakamaghɨnmɨgei, “NɨGodɨnofa
gamir gumazibar dapanim akar kuramɨn amɨgei.”

5 Ezɨ Pol kamaghɨn mɨgei, “Nan adarasi, kɨ kamaghɨn fozir puvatɨ, an
ofa gamir gumazir dapanir ekiam. Godɨn Akɨnafarimɨn osizirim kamaghɨn
iti, ‘Ia akar kuratam uan gumazir dapanitam mɨkɨman kogh, an ziam
gasɨghasɨghan kogham.’ ”
* 22:25: Nɨ akar Aposel 16:37ɨn itimɨn gan. Romɨn Arazir mam kamaghɨn mɨgɨava anogoroke, me
Romɨn gumazitam bar fozoroghan kogham. 22:29: Ap 16:38 22:29: Aposel 16:38 23:1:
Ap 24:16, 1 Ko 4:4, 2 Ko 1:12, 2 Ti 1:3 23:1: Aposel 24:16; 1 Korin 4:4; 2 Korin 1:12; 2 Timoti 1:3
23:2: 1 Kin 22:24, Jer 20:2, Jo 18:22-23 23:2: 1 Atriviba 22:24; Jeremaia 20:2; Jon 18:22-23 23:3:

Wkp 19:35, Lo 25:1-2, Mt 23:27-28, Jo 7:51 23:3: Godɨn Araziba 25:1-2; Matyu 23:27-28; Jon 7:51

Osirizir Arazim abɨki. 23:5: Kis 22:28 23:5: UaMe Ini 22:28

6 Ezɨ Pol fo men marazi Sadyusiba, ezɨ marazi Farisiba. Ezɨ a Judan
kotɨn aven itir gumazibar diagha kamaghɨn mɨgei, “Nan adarasi, kɨ Farisin
mav, nan afeziam a Farisin gumazim. Nan nɨghnɨzir gavgavim kamakɨn,
ovengeziba ua dɨkavam. Me bizir kam bagha na isa kot gatɨ.”

7 Polɨn mɨgɨrɨgɨam me gamizɨ Farisiba ko Sadyusiba me uari abigha, egha
uari adosi.

8 (Sadyusiba ghaze, ovengeziba ua dɨkavan kogham, egha uaghan ghaze
enselba ko duaba itir puvatɨ. Ezɨ Farisiba ghaze, bizir kaba bar iti.)

9 Kamaghɨn amizɨ, adoghodozir dafam otozɨ Judan Arazibagh fozir
gumaziba (me Farisiba), me dɨkavigha pamtem mɨgɨa ghaze, “Gumazir
kam osɨmtɨziba an puvatɨ. A ti guizbangɨra mɨgei, ensel o duam ti a
mɨkemeghama.”

10 Men odorozim bar gavgavizɨma mɨdorozir gumazibar gumazir da-
panim kamaghɨn atiatingi, Judaba Pol mɨsoghɨva a gekutɨ, an asighɨregham.
Kamaghɨn amizɨ, a mɨdorozir gumazibav kemezɨ me ghuaghira me da
anemɨkegha a inighamɨdorozir gumazibar dɨpenimɨn ghu.

11 Ezɨ amɨnim tirazɨ ua dɨmangan, Ekiam an boroghɨn tugha ghaze, “Nɨ
atiatingan markɨ! Nɨ Jerusalemɨn nan gun mɨkemezɨ moghɨra nɨ nan gun
Romɨnmemɨkɨm.”

Judaba Polmɨsueghtɨ an aremeghasa akam akɨri
12 Egha amɨmzaraghan Judan gumaziba uari akuvagha Pol mɨsueghtɨ

an aremeghasa God ko akam akɨri. Me kamaghɨn akam akɨra ghaze, “E
daghetam o dɨpatam rameghan kogh, mangɨtɨ dughiar Pol aremeghamim
otogham.”

13Akam akɨrizir gumazir kabar dɨbobonim, 40 gafira.
14 Egha me ofa gamir gumazir ekiaba ko Judabar gumazir aruaba bagha

ghua kamaghɨnmemɨgei, “Ekamaghɨnakamakɨra ghaze, e Polmɨsueghtɨ an
aremeghtɨ, e gɨn daghetam amam.”

15 Ezɨ datɨrɨghɨn ia ko Judan kotɨn aven itir gumaziba, ia mɨdorozir gu-
mazibar gumazir dapanim kamaghɨn a bagh ifar akam amadagh, “E Polɨn
mɨgɨrɨgɨar otevitam deravɨra a gɨfoghasa. Eghtɨ e a bagh pɨragham. A tɨghar
izɨ ia bativtɨ, e a mɨsueghtɨ an aremegham.”

16Me mɨgeima Polɨn amizimɨn otarim oregha ghua mɨdorozir gumazibar
dɨpenimɨn Pol mɨkeme.

17 Ezɨ Pol Romɨn mɨdorozir gumazir 100plan garir gumazir dapanimɨn
diagha ghaze, “Otarir igiar kam inigh mɨdorozir gumazibar garir gumazir
dapanim baghmangɨ. A bizir mamɨn amɨkɨmasa.”

18Ezɨmɨdorozir gumazibar garir gumazir dapanimPolɨnamizimɨnotarim
inighamɨdorozir gumazibar gumazir dapanim bagha zui.
Egha mɨdorozir gumazibar garir gumazir dapanim ghaze, “Kalabusɨn itir

gumazimPolnabaghaakamamada. Eghotarir igiar kam inighnɨbagh izasa
nan azara. Otarir igiar kamnɨmɨkɨmaminmɨgɨrɨgɨarmam iti, kamaghɨn kɨ a
inigha nɨ bagha izi.”

19 Ezɨ mɨdorozir gumazibar garir gumazir dapanim, otarimɨn dafarimɨn
suiragha aningmɨriamɨn ghugha an an azara, “Nɨ tizimɨn namɨkɨmasa?”
23:6: Ap 4:2, 24:15, 24:21, 26:5, Fl 3:5 23:6: Aposel 4:2; 24:15; 24:21; 26:5; Filipai 3:5 23:8: Mt

20 Ezɨ otarim ghaze, “Judaba nɨn azangsɨghasa akam akɨri. Me ghaze, nɨ
Pol amadaghtɨ a gurumzaraghan Judan kotɨn mangam. Me ifara ghaze, a
mangɨtɨ Judan kot deravɨra anmɨgɨrɨgɨaba iniam.

21Gumazibar dɨbobonim 40 gafira, me an aravagha a baghamonge. Kam-
aghɨn amizɨ, nɨmebaraghanmarkɨ. Me akamakɨrigha gɨfa, me daghetamko
dɨpatam ameghan kogh mangɨ me a mɨsueghtɨ an aremeghvɨra gɨvagham.
Datɨrɨghɨn nɨ men amamangatɨghamin akamra, me a baghavɨram oragha
iti.”

22 Ezɨ mɨdorozir gumazibar garir gumazir dapanim, anemaga akar gav-
gavim kamaghɨn amɨgei, “Nɨ namɨkemezɨ bizir kam tavɨnmɨkɨmanmarkɨ.”

MePol amadazɨ a gavmanɨn gumazir ekiam, Feliks bagha ghu
23 Egha mɨdorozir gumazibar garir gumazir dapanim, uan mɨdorozir gu-

mazir 100plan garir gumazir dapanir pumuningɨn diagha kamaghɨn aning
mɨgei, “Gua200planmɨdorozir gumazibako70planmɨdorozir gumazirhozi-
abagh apiaghiramɨsoziba ko 200plan afuzibarmɨsozir mɨdorozir gumaziba
akumakum. Egh ia 9 kloghɨn datɨrɨghɨn dɨmagarimɨn Sisarianmangɨ.

24 Egh Pol isɨn dapiamin hoziataba, nɨ uaghan da inigh. Eghtɨ a deravɨra
mangɨ gavmanɨn gumazir ekiam Feliks bativam.”

25Ezɨmɨdorozir gumazibar garir gumazir dapanim kamaghɨn akɨnafarim
osiri:

26Kɨ Klodius Lisias.
Kɨ bar pɨn itir gavmanɨn gumazir ekiam Feliks bagha akɨnafarim osiri.
Dughiar aghuim, nɨ deravɨra ikɨ.
27 Judaba gumazir kamɨn suiragh a mɨsueghtɨ an aremeghasa. Kɨ kam-

aghɨn fo, a Romɨn gumazim, ezɨ kɨ uan mɨdorozir gumaziba ko ghua uam
a ini.

28 Kɨ foghasa, me bizir tizim bagha akam a gasi. Egha kɨ a inigha men
kotɨn ghu.

29 Kɨ kamaghɨn fo, me uan osirizir arazibar mɨgɨrɨgɨam gamua pura
akaba a gasi. An aremegham o kalabusɨn mangamin arazitam gamizir
puvatɨ.

30 Gumazir mam na mɨkemezɨ, kɨ fo, me a mɨsueghtɨ an aremeghasa,
moga akabav sosi. Ezɨ kɨ nɨ bagha zuamɨra anemadi. Egha akam a gasir
gumaziba, kɨ uaghan nɨn damazimɨn me uan mɨgɨrɨgɨabar amuasa, me
mɨkeme.

31 Ezɨ mɨdorozir gumaziba akam baregha dɨmagarimɨn Polɨn akua ghua
Antipatrisɨn oto.

32 Ezɨ amɨmzaraghan hoziabagh apiaghira mɨsozir mɨdorozir gumaz-
iba a ko zuima, mɨdorozir gumazir igharaziba uamategha uan dɨpenibar
Jerusalemɨn ghue.

33 Ezɨ hoziabagh apiaghirir mɨdorozir gumaziba Sisarian otogha
akɨnafarim isa gavmanɨn gumazir ekiam ganɨga Pol isava a ganɨngi.

34 Ezɨ gavmanɨn gumazir ekiam akɨnafarimɨn ganigha Polɨn azara, “Nɨ
provinsɨnmanamɨn gumazim?”
Ezɨ Pol kamaghɨnmɨgei, “Kɨ Silisian gumazim.”
Gavmanɨn gumazir ekiam kamaghɨn oregha,

23:27: Ap 21:30-33, 22:25-27, 24:7 23:27: Aposel 21:30-33; 22:25-27; 24:7 23:28: Ap 22:30

35ghaze, “Akamnɨ gasir gumazibakaghotivightɨkɨnɨnkotiambaragham.”
Egha a Herotɨn dɨpenir ekiamɨn Pol atɨgh deravɨram an ganasa, memɨkeme.

24
Judan gumazir dapanir aruaba Pol kot gatɨ

1 Aruer 5pla gɨvazɨma, Godɨn ofa gamir gumazibar dapanim Ananaias,
a Judan gumazir aruar maba ko Romɨn gavman osirizir arazibagh fozir
gumazir mam, an ziam Tertulus, me Sisarian ghuaghiri. Egha me Pol gasir
akamɨn gun gavman gumazir ekiammɨgei, egha akar kam bagha me Pol isɨ
kot darɨghasa.

2 Egha gavman gumazir ekiam Polɨn diazɨ an aven ghuzɨma, Tertulus,
Feliksɨn damazimɨn maghɨram akaba a gasi. A kamaghɨn mɨgei, “Gumazir
Ekiam Feliks, nɨ en akurazɨma e dughiar ruarimɨn bar deraghvɨra iti. Nɨn
nɨghnɨzir aghuarimɨn nɨ en akurvagha en kantrin aven itir bizir avɨribar
akɨri.

3Nguibaba bar ko dughiaba zurara e bar nɨmɨnabi: Feliks, nɨ bar gumazir
aghuim.

4 “Ezɨ kɨ nɨn suiraghtɨma nɨ dughiar ruarimɨn ikeghan kogham, nɨ en
deragh en akar otevim baraghasa, kɨ nɨn azangsɨsi.

5 “E gumazir kamɨn garima an osɨmtɨzir avɨribagh ami. A Judan nguibaba
bar dar adariba ko mɨdoroziba forima da otifi, a Nasaretɨn ifarir darazir
gumazir dapanim.

6-8 Egh uaghan, a Godɨn Dɨpenim damutɨ, a Godɨn damazimɨn mɨzegh
ikuvighasava ami. Bizir kam bagha e an suighasa. Kamaghɨn nɨ uabɨ
gumazir kamɨn azaragh, egh deraghvɨra akar e a gasibagh fogham.”*

9Ezɨ JudabauaghanTertulusɨnakuraghaakababarPol gasi. Mekamaghɨn
mɨgei, bizir kaba bar guizbangɨra.

Pol Feliksmɨgei
10 Ezɨ gavmanɨn gumazir ekiam mɨkɨmasa dafarim Polɨn akuizɨma, a

kamaghɨn me ikaragha ghaze, “Kɨ fo, azenir avɨriba nɨ gumazamizir kabar
jasɨn iti. Kamaghɨn kɨ nɨn akam ikarvaghasa nan navim bar dera.

11Ezɨnɨpuramazangsɨgh, egh fogham, kɨ12plandughiar ghuzibara, Godɨn
ziam fasa Jerusalemɨn ghuavanabo.

12Ezɨ akam na gasibar damazimɨn, kɨ gumazitam ko, Godɨn Dɨpenim dan-
ganimɨn aven akatamɨn anedoghezir puvatɨ. Eghame nan gari, kɨ gumaziba
God komɨgeir dɨpeniba o Jerusalemɨn avenme akuvamennavibagh inivizir
puvatɨ.

13Ezɨmedatɨrɨghɨnnagasir akaba,menɨnakaghamin tuavitam itir puvatɨ.
Akar me na gasir kam, a guizɨn akam puvatɨ.

14 “Ezɨ kɨ guizbangɨra mɨgei, kɨ en ovavibar Godɨn ziam fa egha Tuavir
kamɨn zui. Tuavir kamɨn ziam Judaba kamaghɨn a dɨbori, ifarir darasi. Kɨ
nɨghnɨzir gavgavimbarMosesOsirizir Araziba ikia, eghaGodɨnakam inigha
izir gumaziba osirizir akabar iti.

15 Ezɨ kɨ nɨghnɨzir gavgavim Godɨn ikia kamaghɨn fo, a gumazir ovengez-
ibar amutɨ me ua dɨkavam. Gumazir aghuiba ko kuraba sara. A damuamin
bizim, kɨ a bagha mɨzuai. Ezɨ akam na gasir gumaziba uaghan bizir kam
baghamɨzuai iti.

16 Kamaghɨn kɨ zurara God ko gumazamizibar damazimɨn uan araziba
deravɨra da tuisɨgha, arazir aghuimɨn gɨnmangasa, pamtem ingari.

17 “Egha kɨ azenir mabar nguibar igharazibar ikegha, uamategha
Jerusalemɨn ize. Kɨ God danɨngamin ofaba ko gumazamizir onganarazibar
akurvaghasa dagɨaba inigha izi.

18 Ezɨ kɨ Godɨn Dɨpenimɨn itima me nan gari kɨ Godɨn damazimɨn zue.
Gumazir avɨrim na ko itir puvatɨzɨ, nɨgɨnir avɨriba uaghan puvatɨ.†

19 Ezɨ Judan gumazir Esian itir maba, me iza nan suiki, kamaghɨn me
akatam nan ikɨ, me uari kagh izɨva, nɨn damazimɨn na isɨ kot darɨgh.

20Ezɨ dughiar kɨ Judan kotɨn aven tughav itim, gumazir kagh itir kaba me
nan gari arazir kurar manam nan iti, me nɨmɨkɨm.

21 Ezɨ kɨ men tongɨn tughav ikia dɨa mɨkemezir akam, me ti a gifongezir
puvatɨ. Akar kam, ‘Gumazir ovengeziba ua dɨkavam, ezɨ bizir kam bagha
me na inigha ian kot darɨghasa ize.’ ”

22 Feliks men nɨghnɨzir gavgaviba ko arazir me Ekiamɨn gɨn zuir Tuavim
gɨfogha gɨfa. Ezɨ Pol mɨkemegha gɨvazɨma, Feliks Judabav gɨa ghaze, “Ia
orarkegh. Mɨdorozir gumazibar garir gumazir dapanim, Lisias, izɨtɨma, kɨ
ianmɨgɨrɨgɨabar kɨram.”

23 Egha a Pol kalabus darɨghasa mɨdorozir gumazibar garir gumazir
dapanim mɨgɨa ghaze, nɨ kalabusɨn gavgavim Pol damuan markɨ. Polɨn
namakaba bizibar an akurvaghtɨ nɨmen anogoroghanmarkɨ.

Feliks Polɨn tɨvazɨ an azenir pumuningɨn kalabusɨn iti
24 Dughiar maba gɨvazɨma, Feliks uan amuim Drusila ko ize. A Judan

amizim. Ezɨ Feliks Polɨn diagha an mɨgɨrɨgɨaba barazi a nɨghnɨzir gavgavim
Krais Iesusɨn itir arazibav gei.

25 Ezɨ Pol Godɨn damazimɨn derazir arazimɨn mɨgɨrɨgɨam gamua navir
ghurimɨn arazim dɨkabɨrir arazimɨn mɨgɨrɨgɨam gamua, Godɨn Kotiar Gɨn
Izamin mɨgɨrɨgɨabagh ami. Ezɨ Feliks bizir kam baregha atiatigha ghaze,
“Kamaghɨra tuzɨ, nɨmangɨ. Kɨ gɨn dughiatam ikɨ ua nɨn diagham.”

26 Ezɨ dughiar kamra Feliksɨn nɨghnɨzim ghaze, Pol dagɨataba inigh a
danightɨ a Pol ateghtɨma a mangam. Bizir kam bagha dughiar avɨribar a
Polɨn deima, a iza a komɨgɨrɨgɨabagh ami.

27 Ezɨ azenir pumuning gɨvazɨma, Porsius Festus a Feliksɨn danganim ini.
Feliks Judabar amutɨ me a bagh bar akueghasa, a Pol ataghizɨ a kalabusɨn
ikiavɨra iti.

25
Pol ghaze, Sisar nan kotiam baragham

a Godɨn damazimɨnmɨzegham. Ezɨ Pol akar kam ikarvaghasa, kamaghɨnmɨgei, a zuegha gɨvagha gɨn
GodɨnDɨpenimɨn aven zui. 24:19: Ap 23:30, 25:16, 2 Ti 1:15 24:19: Aposel 23:30; 25:16; 2 Timoti

1 Ezɨ Festus Judian Distrighɨn izezɨ, dughiar pumuning ko mɨkezim
gɨvazɨma a Sisaria ategha Jerusalemɨn ghuavanadi.

2Festus Jerusalemɨn ghuavanabozɨ, ofa gamir gumazir ekiaba ko Judabar
gumazir dapaniba Festusɨn kotiamɨn tugha akaba Pol gasi.

3 Me pamtemɨn kamaghɨn Festus mɨgei, nɨ en akuragh gumazir kam
amadaghtɨ, a Jerusalemɨn ghuavanang. Me gumazirmabav gɨa ghaze, ia Pol
mɨsueghtɨ an aremeghsɨ, mangɨ an aravagh mongegh. Kamaghɨn amizɨ, me
kamaghɨn Festus mɨgei.

4Ezɨ Festusme ikara, “Pol a Sisarian kalabusɨn iti. Ezɨ kɨ gurumra Sisarian
magɨram.

5Pol guizbangɨnosɨmtɨzimdamightɨ, ia akamagasɨsɨ, ian gumazir dapanir
taba nan gɨn Sisarianmagɨrɨ kotiam baragh.”

6 Festus 8pla o 10plan arueba kamaghɨn me ko ikegha Sisarian iraghu.
Egha amɨmzaraghan a kotɨn aperagha me mɨkemezɨ me Pol inigha a bagha
izi.

7 Pol izava otozɨma Judan Jerusalemɨn ikegha izaghireziba an okarigha
tuifi. Egha kamaghɨnmɨgei, gumazir kam arazir kurar avɨribagh ami. Egha
me an osɨmtɨzitam Festusɨn akazir puvatɨ.

8Ezɨ Pol ua bagha kamaghɨnmɨgei, “Kɨ Judabar arazitam abɨghizir puvatɨ.
Egha Godɨn Dɨpenim gasɨghasɨghizir puvatɨ, egha osɨmtɨzitam Sisar gatɨzir
puvatɨ.”

9 Ezɨ Festus Judabar akurvaghasa nɨghnɨgha Polɨn azara, “Nɨ kotiam bagh
Jerusalemɨn ghuavanaboghtɨ, kɨ munagh akar me nɨ gasiba baragham? Nɨ
kamaghɨn ifongez, o?”

10 Ezɨ Pol a ikara, “Kotɨn kɨ tughav itir kam, kar Sisarɨn kotiam. Kotɨn
kamra, kar nan kot. Nɨ uaghan bar fo, kɨ osɨmtɨzitamɨn Judabagh amizir
puvatɨ.

11Kɨ guizbangɨra ovengamin arazitam damighɨva ovengam. Kɨ ovevemɨn
arɨmangɨghan kogham. Ezɨ Judaba na gasir mɨgɨrɨgɨaba, da mɨngariba
puvatɨghtɨ, tavna inigh Judabardafarimdatɨghankogham. Sisarnankotiam
baraghasa kɨ ifonge!”*

12 Festus a ko kotiam barazir gumazibar nɨghnɨzim inigha, kamaghɨn Pol
mɨgei, “Sisar nɨn kotiam baraghsɨ, nɨ Sisar baghmangɨ!”

AtrivimAgripa Polɨn kotiam barasi
13 Ezɨ dughiar maba gɨvazɨma, Atrivim Agripa uan amuim Bernaisi ko

aning Festusɨn gan dughiar aghuim a danɨngasa Sisarian zui.†
14Aning dughiar avɨribar Sisarian itima Festus Polɨn gun Atrivim Agripa

mɨgei. Festus ghaze, “Gumazir mam kagh iti. Feliks a isa kalabus gatɨzɨ a
ikiavɨra ikia kagh iti.

15 Kɨ Jerusalemɨn itima ofa gamir gumazir ekiaba ko Judabar gumazir
aruaba akaba a gasananazangsɨgha ghaze, kɨ anosɨmtɨzimgunmɨkemeghtɨ,
mɨdorozir gumaziba amɨsueghtɨ an aremegham.

25:2: Ap 24:1, 25:15 25:2: Aposel 24:1; 25:15 25:3: Ap 23:12, 23:15 25:3: Aposel 23:12;
23:15 25:7: Ap 24:5-6, 24:13 25:7: Aposel 24:5-6; 24:13 25:8: Ap 24:12, 28:17 25:8: Aposel
24:12; 28:17 25:9: Ap 24:27, 25:20 25:9: Aposel 24:27; 25:20 25:11: Ap 23:29, 25:25, 26:31-32,
28:19 25:11: Aposel 23:11; 23:29; 25:25; 26:31-32; 28:19 * 25:11: Romɨn Arazibar mam ghaze,
Romɨngumazitamnɨghnɨsi, kotɨnavenmederagha an akambaraghizir puvatɨ, eghtɨ a kotɨnazaraghtɨ,
Sisar uabɨ an kotiambaragham. Sisar, a Rombar atrivibar ziam. † 25:13: AtrivimAgripa, a Atrivim
Herotɨn otarim. Atrivim Herot faragha Jonɨn dozim Jems mɨsoghezɨ an areme. Nɨ akar Aposel 12 vɨn
itimɨn gan. 25:14: Ap 24:27 25:14: Aposel 24:27

16“Ezɨkɨkamaghɨnmemɨgei, ‘Romɨnarazimrakara,megumazitampuram
amɨsueghan kogham. A faragh akama gasir gumaziba ko kotiamɨn tugham.
Egh a me ko me uarir ganam. Dughiar kam a ua bagh mɨkɨm suam guizɨn
bizim o puvatɨ.’

17 “Ezɨ me na ko kagh izezɨ, kɨ tong sughsughizir puvatɨ. Egha
amɨmzaraghan kɨ kotiam gaperagha gumazim inigh aven izasa mɨkemezɨ,
me a inigha ize.

18Akam asir gumaziba me akam Pol gasir dughiamɨn, kɨ orazi me arazir
kuratam baghava a gasir puvatɨ. Kɨ ghaze, an arazir kuratam gamizɨ, me
akam a gasi. Ezɨ puvatɨ.

19 Judaba uan nɨghnɨzir gavgaviba bagha Pol ko uari adosi. Egha aremezir
gumazir mam Iesus, Pol ghaze, an angamɨra itima me bizir kam bagha uari
adosi.

20Kɨ akar kamɨnmɨngarim buriava avenge. Kɨ deragha fozir puvatɨ. Egha
kamaghɨn an azai, ‘Nɨ ti Jerusalemɨn mangɨva akar me nɨ gasir kaba bagh
kotiam damu?’

21Ezɨ Pol ghaze, ‘Kɨ kalabusɨn ikiam, eghtɨ gɨn Sisar nan kotiambaragham.’
Kamaghɨn amizɨ, kɨ me mɨkemezɨ, me an suirazɨ a kalabusɨn iti. Eghtɨ kɨ gɨn
tuavitam batogh Sisar bagh anemangam.”

22Ezɨ Agripa oregha kamaghɨnmɨgei, “Kɨ uabɨ gumazir kam baraghasa.”
Ezɨ Festus kamaghɨnmɨgei, “Nɨ gurumɨn an kotiam baragh.”
23Ezɨ amɨmzaraghanAgripa koBernaisi atrivimɨnkurukazir aghuaribagh

amigha, mɨdorozir gumazibar garir gumazir dapaniba ko nguibar ekiamɨn
gumazir aruaba sara me gumaziba iti naghɨn aven zui. Ezɨ Festus mɨkemezɨ
me Pol inigha aven ize.

24Ezɨ Festus kamaghɨnmɨgei, “Atrivim Agripa ko ia kagh itir darazi bar, ia
gumazir kamɨn gan! Judan gumazamizir Jerusalemɨn itiba ko Sisarian kagh
itiba, me akama gasa bar pamtemdɨa ghaze, ‘Nɨ amɨsueghtɨ an aremegh, an
angamɨra ikianmarkɨ!’

25 Ezɨ kɨ an aremeghamin arazir kuratam batozir puvatɨ. Ezɨ Sisar an
kotiam baraghasa Pol ifonge. Kamaghɨn kɨ a isa Romɨn anemadi.

26Ezɨkɨbizir tizitamrauanekiamSisarbaghanosirighanemangam? Eghtɨ
a fogh suam, me bizir kam bagha akam a gasi. Kamaghɨn amizɨ, ia bar kagh
itir gumaziba ko, nɨrara Atrivim Agripa, kɨ a inigha ia bagha ize. Eghtɨ nɨ an
kot bareghtɨ, kɨ deravɨra an gun osiram.

27“Nannɨghnɨzim, kɨpura kalabuziar gumazitamamang, an arazimɨngun
osirighan koghtɨ, kar arazir aghuim puvatɨ.”

26
Pol Agripamɨgei

1Ezɨ Agripa kamaghɨn Pol mɨgei, “Nɨ uabɨ uabɨ geghan.”
Ezɨ Pol uan agharim fegha uan akabav gɨa ghaze,
2 “Atrivim Agripa, kɨ Judaba na gasir akar kam ikarvaghasa. Ezɨ bar dera

kɨ an gun nɨmɨkɨmam.
3 E Judaba, nɨ en araziba ko bizir e mɨgɨa uari adoziba nɨ bar a dagh fo.

Kamaghɨn amizɨ, kɨ nɨn azai, nɨ nɨmɨra daperagh ikɨ nan akaba baragh.

25:19: Ap18:15, 23:29 25:19: Aposel 18:15; 23:29 25:20: Ap25:9 25:20: Aposel 25:9 25:23:
Mt 10:18, Mk 13:9 25:23: Matyu 10:18; Mak 13:9 25:24: Ap 25:2-3, 25:7, 22:22 25:24: Aposel
22:22; 25:2-3; 25:7

4 “Judaba me bar na gɨfo, kɨ aghɨrimra itir dughiamɨn, kɨ uan nguibamɨn
uan adarazir ko ikegha, gɨn ghua Jerusalemɨn iti.*

5Me fomɨra na gɨfo, egh me ifongegh, nan arazibar gun nɨ mɨkɨm. Kɨ uan
igiamɨn ikia, Farisibar gumazir mamɨn otogha men arazibar gɨn zui. Ezɨ
gumazibamen arazibar gɨnmangan bar iburaghburaki.

6 “God fomɨra en ovaviba ko akar dɨkɨrɨzir mam gami. Ezɨ kɨ nɨghnɨzir
gavgavim akar kamɨn ikiava a bagha datɨrɨghɨn kotɨn iti.

7Ezɨ kar Godɨn akar dɨkɨrɨzim, en 12plan anababa, me Godɨn ziam arueba
ko dɨmagaribar a fe, egha nɨghnɨzir gavgavim ikia bizir kam baghavɨra
mɨzuai. OAtrivim, e bizir kambaghamɨzuai, ezɨbizir kamɨn, Judabaabagha
akaba na gasi.

8 “Manmaghɨn amizɨ ia gumazir maba ghaze, e nɨghnɨzir gavgavim God
ikian kogham, a gumazamizir oveaghuezibar amutɨme ua dɨkavam?

9 “Fomɨra kɨ uabɨ ghaze, kɨ bizir bar avɨribar amutɨ da Nasaretɨn gumazim
Iesusɨn ziam gasɨghasɨgham.

10 “Egha kɨ bizir kaba Jerusalemɨn dagh ami. Kɨ Godɨn ofa gamir gumazir
ekiaba da gavgavim inigha, Kraisɨn adarazir avɨriba isa kalabus garɨki. Ezɨ
gumazir dapaniba me mɨsoghtɨ me aremeghasa me mɨgeima, kɨ uaghan
ghaze, me aremegham.

11Egha dughiar avɨriba kɨGod komɨgeir dɨpenibar aven ghua,men suigha
me mɨsosi. Kɨ kamaghsua, me Iesusɨn ziam akar kurabar a mɨkɨm, egh
nɨghnɨzir gavgavim Iesusɨn ikian kogham. Nan navim me bagha puv nan
isi, ezɨ kɨ nguibar saghon itibar ghuame gasɨghasɨghasame buri.”

Pol uabɨ geghari, amanmaghɨn
Kraisɨn anavɨn oto

(Aposel 9:3-19; 22:6-16)
12 Egha Pol mɨgɨa ghua ua kamaghɨn mɨgei, “Ezɨ darorir kabar mam, kɨ

Godɨn ofa gamir gumazir ekiaba da akar gavgavim ini, ezɨ me na amadazɨ
kɨ Damaskusɨn nguibar ekiamɨn ghu.

13OAtrivim, dughiam kamaghɨn 12 kloghɨn zuima, kɨ tuavimɨn ghua gari,
angazangarir mam Godɨn Nguibamɨn ikegha izaghiri. Angazangarir kam
bar gavgavigha, aruemɨn angazangarim gafiragha, na ko zui darazi bar e
gisira.

14 Ezɨ e bar nguazim gire, egha kɨ orazima akar mam Hibrun akamɨn
kamaghɨn na mɨgei, ‘Sol, Sol, nɨ manmaghsua na gasɨghasɨghavɨra iti? Kɨ
nɨn akurvaghasava amima, nɨ nan akurvazim tɨvagha, uabɨ osɨmtɨzim uabɨ
ganɨdi.’

15 “Ezɨ kɨ an azara, ‘Ekiam, nɨ tina?’
“Ezɨ Ekiam na ikaragha ghaze, ‘Kɨ Iesus, nɨ na gasɨghasɨghavɨra iti.
16 Nɨ dɨkavigh tugh. Kɨ nɨ amɨseveghtɨ, nɨ nan ingangarim damuasa, kɨ

datɨrɨghɨn nɨ bato. Ezɨ bizir datɨrɨghɨn otozir nɨ ganiziba ko bizir kɨ gɨn nɨn
akakaghamiba, nɨ dar gunmɨkɨmam.

* 26:4: Pol, dughiar aghɨrimra itimɨn, a Tarsusɨn nguibar Silisian Provinsɨn itimɨn iti. Nɨ akar Aposel
22:3ɨn itimɨn gan. 26:5: Ap 22:3, 23:6, 24:15, 24:21, Fl 3:5 26:5: Aposel 22:3; 23:6; 24:15; 24:21;
Filipai 3:5 26:6: Lo 18:5, Sng 132:11, Ais 7:14, Dan 9:24, Ap 23:6, 28:20 26:6: Daniel 9:24; Aposel
23:6; 28:20 26:9: 1 Tim 1:13 26:9: 1 Timoti 1:13 26:9: Aposel 8:3; 22:4-5 26:10: Ap 9:14,
9:21, Ga 1:13 26:10: Aposel 9:14; 9:21; Galesia 1:13 26:12: Ap 9:3, 22:6 26:12: Aposel 9:3;
22:6 26:16: Ap 22:15 26:16: Aposel 22:15

17Eghtɨ kɨnɨn ganɨvanɨnakurvagham, eghtɨnɨn gumazamiziba koKantrin
Igharazibar Gumazamiziba pazɨ nɨ damighan kogham. Kɨ me bagha nɨ
amadi,

18 eghtɨ nɨ men damaziba kuightɨma, me akɨrim ragh mɨtatemɨn arazir
kurabagh asaragh, angazangarimɨn izɨ. Egh me Satanɨn atrivir gavgavim
ateghɨva, God bagh izɨ. Kamaghɨn kɨ men arazir kuraba gɨn amangtɨ, me
nɨghnɨzir gavgavim nan itir gumazamizibar tongɨn danganim iniam. Nan
gumazamizir kaba, me nɨghnɨzir gavgavim nan itima, kɨ me gamizɨ me zue.
Nɨ ingangarir kam damuasa, kɨme bagha nɨ amadi.’ ”

Pol uan ingangarimɨn gun Agripamɨgei
19EghaPoluakamaghɨnmɨgei, “AtrivimAgripa, kɨGodɨnNguibamɨn izezir

irebamɨnmɨn bizimɨn ganigha an aghuazir puvatɨ, kɨ an akam baraki.
20Egha kɨ faragha Damaskusɨn nguibamɨn akam akuni, egha Jerusalemɨn

akam akunigha, Judan nguibaba bar dar akam akurava, uaghan Kantrin
Igharazibar Gumazamiziba sara akam me mɨkɨra ghaze, ‘Ia uan navibagh
iragh ua God bagh izɨ. Eghtɨ ian arazir ia amiba, ian gun mɨkɨm suam, ia
navibagh iragha gɨfa.’

21Kɨ bizir kabar akam akurima, Judaba na mɨsueghtɨ kɨ aremeghasa, me
Godɨn Dɨpenir avɨzibar nan suira.

22God nan akurazɨ kɨ deragha ikia iza datɨrɨkɨn, egha kɨ kagh tughav ikia
akam me mɨgei, gumazir kɨniba ko gumazir ekiaba me bar. Akar kamra,
Moses ko Godɨn akam inigha izir gumaziba fomɨra an gun mɨkeme. Kɨ uam
akar igharazitam akuri puvatɨ.

23 Me kamaghɨn mɨgɨa ghaze, Gumazir God Uam E Iniasa Mɨsevezim,
Krais, a mɨzazim inigh aremegh, egh faraghɨvɨra ovevemɨn dɨkavighamin
gumazimɨn otogham. Egh, a Godɨn angazangarimɨn gun Israelia ko Kantrin
Igharazibar Gumazamizibav kɨmam.”

Pol, nɨghnɨzir gavgavimGodɨn ikiasa Agripamɨgei
24Pol akamakuravɨra itima, Festus a dagaragha kamaghɨn amɨgei, “Pol, nɨ

ongani! Nɨ suren avɨribagh amizɨ, da nɨ gamima nɨ ongani!”
25 Ezɨ Pol kamaghɨn a ikaragha ghaze, “Gumazir Aruam Festus, kɨ onga-

nizir puvatɨ, kɨ guizbangɨra mɨgei, kɨ nɨghnɨzim ikiava kɨmɨgei.
26EzɨAtrivimAgripa bizir kaba bar dagh fo, damodogha otozir puvatɨ, ezɨ

kɨ fo, bizir kaba a gitazir puvatɨ. Kamaghɨn amizɨ, kɨ atiatir puvatɨgha dar
gun bar Atrivim Agripamɨgei.

27 Atrivim Agripa, nɨ nɨghnɨzir gavgavim Godɨn akam inigha izir gumaz-
ibar iti, o puvatɨ? Kɨ fo, nɨ nɨghnɨzir gavgavim iti.”

28 Ezɨ Agripa kamaghɨn Polɨn azara, “Nɨ ghaze, nɨ ti dughiar otevir kamɨn
na damightɨ, kɨ Kraisɨn anavɨn otogham, o?”

29 Ezɨ Pol a ikaragha ghaze, “Dughiar otevim o dughiar ruarim, kɨ kam-
aghɨnGodkomɨkɨmam,nɨkokarasi iadatɨrɨghɨnnanakambaraki, iabarnan
mɨn otivigham. Ezɨ bizir vamɨra, me senbar ia ikegh ia isɨ kalabus darɨghan,
kɨ aghua.”
26:17: Ap 22:21 26:17: Aposel 22:21 26:18: Ais 35:5, 42:7, 42:16, Jo 8:12, Ap 20:32, 2 Ko 6:14,

30EzɨAtrivimkogavmanɨndapanimkoBernaisi kogumazirmeko ikeziba,
me dɨkavigha,

31 dɨpenim ategha ghua, uarira uariv gɨa ghaze, “Gumazir kam arazir
kuratamdamighɨva, anaremegham, oakalabusɨn ikiam. Anarazir kuratam
gamizir puvatɨ.”

32 Ezɨ Agripa kamaghɨn Festus mɨgei, “A uabɨ ghaze, Sisar nan kotiam
baragham. A ti kamaghɨnmɨkemezir puvatɨgha, fɨriaghɨrɨghai.”

Pol Romɨn nguibar ekiamɨn zui
27

(Sapta 27--28)
Me Pol isa kurim gatɨzɨ a Romɨn zui

1 Me, e kurim inigh Italin mangasa akam akɨrigha gɨvagha, me Pol ko
kalabuziar igharaziba sara isa 100planmɨdorozir gumazibar garir gumazir
dapanimɨn dafarim gatɨ. An ziam Julius, an Atrivim Sisarɨn garir mɨdorozir
gumazibar mav.*

2 E Adramitiumɨn nguibamɨn kurimɨn bɨni. Kurir kamnagh Esian
Provinsɨn itir ongarir mɨkebabar mangasa, ezɨ e an zui. Ezɨ Aristarkus, a
TesalonikanProvinsɨn itir nguibamMasedonian gumazim, a uaghan eko iti.

3 E amɨmzaraghan Saidonɨn oto. Egha Julius arazir aghuim Pol gamua
anetaghizɨ a uan adarazi bagha zuima, me dagheba ko bizibar an akurvasi.

4E Saidonɨn ikegha uamategha zuima amɨnim bar gavgavizɨ, kamaghɨn e
Saiprusɨn Arighatɨzimɨn amɨnim amɨrazir naghɨn zui.

5 E ongarir ekiam abigha Silisian Provins ko Pamfilian Provinsɨn
dadarimning gitagha ghua, Lisian Provinsɨn itir nguibar ekiam Mairan
oto.

6Ezɨ 100planmɨdorozir gumazibar garir gumazir dapanimAleksandrian,
kurimɨn gari a Italin mangasa, ezɨ an e isava a gatɨ.

7 Egha e dɨkavigha kurim dughiar avɨribar nɨmɨra zuima e pamten ingar-
ava ghua nɨmɨra Nidusɨn boroghɨn zuima, amɨnim bar gavgavizɨma kurim
uan tuavim ategha ghua Kritɨn Arighatɨzimɨn oto, a Salmonɨn Arighatɨzimɨn
nguazir otevimɨn boroghɨn iti. Egha Kritɨn amɨnim ivai puvatɨzir dan-
ganimɨn ghuaghiri.

8 Amɨnim bar amɨrazɨ, e pamten ingara ongarir dadarimɨn boroghɨram
anaga izava, danganir ziamOngarirMɨkebar Aghuim bato. Danganir kam a
Lasean nguibamɨn boroghɨn iti.

9 Kurir darorir kam ikufi; ezɨ dughiar avɨriba pura gɨfa. Ezɨ kamaghɨn
Judaba dagheba ataghɨrazir dughiar kam otogha gɨfa. Ezɨ Pol kamaghɨn me
mɨgei,†

10 “Gumaziba, kɨ kamaghɨn nɨghnɨsi, e datɨrɨghɨra dughiar kurambativam,
kurim ko bizir avɨrir an itiba ko e sara, e bar ovengam.”

11 Ezɨ mɨdorozir gumazibar garir gumazir dapanim Pol baraghan fɨrɨn,
kurimɨn ghuavim ko an suizir gumazimɨnmɨgɨrɨgɨam baraki.

26:31: Ap 23:9, 23:29, 25:25 26:31: Aposel 23:9; 23:29; 25:25 26:32: Ap 25:11 26:32: Aposel
25:11 27:1: Ap 25:12, 25:25 27:1: Aposel 25:12; 25:25 * 27:1: Pol Jerusalemɨn izima, Luk
ti uaghan a ko ize. Nɨ Aposel 16:10 ko Aposel 21:17ɨn gan. Ezɨ Pol Judia ategha Romɨn zuima, Luk ti
uaghan a ko ghu. 27:2: Ap 19:29 27:2: Aposel 19:29 27:3: Ap 24:23 27:3: Aposel 24:23
† 27:9: Dughiar ekiar kam, a dughiar ekiar God gumazamizibar arazir kuraba da gɨn amadi. Nɨ Ofa
Gami 23:26-32ɨn gan. Ezɨ azenir dughiar kam, amɨnir ekiaba Mediterenianɨn Ongarir Ekiamɨn dɨkafi,
ezɨ kuriba aruir puvatɨ. 27:10: Ap 27:22 27:10: Aposel 27:22

12 Kuritam amɨnir ekiamɨn ongarir mɨkebar kamɨn ikeghan kogham. A
bar ikufi. Kamaghɨn gumazir avɨriba mangɨvɨra ikiasa mɨgei. Egha ghaze,
me manmaghɨn Finiksɨn otivigh ikɨtɨ amɨnir kam gɨvagham. Kar Kritɨn
Arighatɨzimɨn itir ongarir mɨkebam. Finiks, a Kritɨn Arighatɨzimɨn Sautɨn
ongarir mɨkebamɨn aven iti. An aruem ghuaghiri naghɨn gari.

Amɨnir ekiam ko ongarim dɨkafi
13 Ezɨ Sautɨn amɨnir amɨrizim dɨkafi. Ezɨ me ghaze, me ti deravɨra mangɨ

ongarir mɨkebar me mɨkemezim batogham. Egha kamaghɨn me kurimɨn
anka asigha Kritɨn ongarir dadarimɨnmɨriamɨn zui.

14-15 Egha mong ikezɨ amɨnir bar gavgavim dɨkavigha ongarim gamima a
puvɨra ingari. Me kamaghɨn amɨnir kamdɨbori, “Not ko aruemanadi naghɨn
tizimɨn dɨkavir amɨnim.” AKritɨnArighatɨzimɨn vongɨn izava pamten kurim
givava a munamadi. Amɨnim bar gavgavizɨ kurimɨn ingarir gumaziba
kurimɨn suizir puvatɨgha kurim ataghizɨ amɨnim a givaima a pura zui.

16 E ghua Kaudan Arighatɨzimɨn mɨriamɨn ghue. Arighatɨzim amɨnim
mong anepazazɨma e botɨn dozim gekuigha kurimɨn boroghɨn izasa bar
ingangarir ekiam gami.

17 Ezɨ kurimɨn ingarir gumaziba botɨn dozim fegha pɨn anetɨgha, me
benibara ikegha, kurimsaraa ikezɨagavgafi. EghmemangɨAfrikanongarir
dadarimɨn gigimɨn ghuanangan atiatigha, kurimɨn selba akunizɨ amɨnim
kurim gɨsɨvaghsɨvazima a zui.

18 Ezɨ amɨnim ko ongarim vɨrara bar gavgavigha puvɨra e mɨsosi. Ezɨ
amɨmzaraghan kurimɨn ingarir gumaziba kurimɨn aven itir biziba isava
ongarimɨn damakuri.

19Dughiarmɨkezimɨnmekurimɨn sel ko an biziba sara uaghan damakuri.
Me uan dafaribar da isa da akuri.‡

20 Egha dughiar avɨribar e aruem ko mɨkovezibar garir puvatɨ. Ezɨ
amɨnim pamtem vavɨra iti. Kamaghɨn amizɨ, e abuan uarir akurvaghamin
nɨghnɨzitam ua itir puvatɨgha ghaze, e arɨmɨghiregham.

21 Dughiar ruarimɨn gumaziba daghetam amezir puvatɨzɨ, Pol dɨkavigha
men guamɨn tugha kamaghɨn mɨgei, “Gumaziba, ia nan akam baregha, e
Kritɨn Arighatɨzimra ikegha dughiar kurar kam batozir puvatɨzɨ, bizitaba
oveghan koghai.

22Kɨ datɨrɨghɨn iamɨkɨmasa, en tav oveghan kogham. Kamaghɨn ia atiatin-
gan markɨ, egh pura nɨmɨra ikɨ. Kamaghɨn amizɨ, kurim uabɨra guizbangɨra
bar ikuvigham.

23 Kɨ Godɨn gumazim, kɨ an ziam fe. Ezɨ dɨmangan, Godɨn ensel iza na
boroghɨn tugha kamaghɨnmɨgei,

24 ‘Pol, nɨ atiatingan markɨ. Nɨ mangɨtɨ, Sisar nɨn kotiam baragh. Nɨ oragh,
God nɨn azangsɨzim baregha gɨvagha nɨn apangkufi. Gumazir nɨ ko kurimɨn
itiba, me oveghan kogham.’

25 Gumaziba, ia oragh! Kɨ nɨghnɨzir gavgavim Godɨn ikia kamaghɨn fo,
God na mɨkemezɨ moghɨra biziba otivam. Kamaghɨn amizɨ, ia gavgavigh
atiatinganmarkɨ.

26E kurim ateghtɨ amangɨ arighatɨzitamɨn dadarimɨn poroka.”
‡ 27:19: Grighɨn akam deravɨra bizir kam a mɨkemezir puvatɨ. 27:22: Ap 27:10, 27:31 27:22:
Aposel 27:10; 27:31 27:23: Dan 6:16, Ap 23:11, Ro 1:9 27:23: Daniel 6:16; Aposel 23:11; Rom 1:9
27:24: Ap 23:11 27:24: Aposel 23:11 27:25: Ro 4:20-21, 2 Ti 1:12 27:25: Rom 4:20-21; 2

Timoti 1:12 27:26: Ap 28:1 27:26: Aposel 28:1

27 Ezɨ namba 14ɨn aruemɨn dɨmagarimɨn, amɨnim e givarazɨ e Meditere-
nianɨn ongarir ekiam gisɨn zui. Ezɨ dɨmagarir arɨzim roghɨra izezɨma
kurimɨn ingarir gumaziba nɨghnɨsi, e nguazimɨn boroghɨn izi.

28 Kamaghɨn amizɨ, me ongarimɨn konim gɨfofoghasa benim akunizɨ a
iraghu. Ezɨ ongarimɨn konim 40mitan tu. Egha kurimmong isɨvagha ghuzɨ,
me ongarimɨn abarima a 30mitan tu.

29Ezɨ me kamaghɨn atiatingi, kurim mangɨ dagɨataba iti naghɨn bɨraghɨva
bar mɨsarighiregham. Egha me ankan 4pla kurimɨn gɨrakɨrangɨn da aku-
nigha, amɨnim zuamɨra tiasa me God komɨgei.

30 Egha kurimɨn ingarir gumaziba, me kurim ategh arasa tuaviba buri.
Egha odava botɨnmuziarim isa ongarimdafa. Egha ifara ghaze, kar kurimɨn
guamɨn tir anka.

31Ezɨ Pol kamaghɨn 100planmɨdorozir gumazibar garir gumazir dapanim
ko mɨdorozir gumazibav gei, “Gumazir kaba kurimɨn ikian koghtɨ, ia oveg-
ham.”

32 Kamaghɨn mɨdorozir gumaziba botɨn muziarimɨn beniba aghorezɨ an
ongarim giraghu.

33EghaamɨnimtiasavaamimaPoldaghetamamasabarmegakaghori, “Ia,
14plandughiaba iandɨghoribamɨtivighav itimadagheba iannavibarpuvatɨ,
ia daghetam amezir puvatɨ.

34 Ezɨ datɨrɨghɨn kɨ daghetam iniasa ia gakaghori. Daghem ian akuraghtɨ
ia gavgavigham. Ian tongɨn tav ikuvighan kogham. Ian dapanir arɨzitam
oveghan kogham.”

35 A kamaghɨn mɨkemegha gɨvagha, bretɨn mam inigha men damazibar
Godmɨnabi. Egha anebighamaghɨram anepi.

36Kamaghɨn amizɨ, me bar navir aghuarim ikia, egha uari dagheba api.
37E gumazir kurimɨn itiba, en dɨbobonim bar 276ɨn tu.
38 Egha me amegha naviba izevegha ghaze, kurim mɨghɨvghigh pɨrara

ikiam. Eghamewitɨn nar kurimɨn itiba isa ongarimɨn da akuri.
Kurim ikufi

39 Ezɨ amɨnim tirazɨ aruem anadima, kurimɨn ingarir gumaziba ongarir
dadarir e zuimɨn garava a gɨfozir puvatɨ. Egha me ongarir mɨkebar mamɨn
gari, a bar aven ghugha egha gigir aghuim iti. Ezɨ me ghaze, me deravɨra
kurim damightɨ a ti gigir dadarir kamɨn azenanmangasa, me ifonge.

40Eghame ankabar suighizir beniba aghorezɨ da ongarim giraghue. Egha
kurimɨn pul gamir pulɨn ekiamning ikezir beniba fɨri. Egha me amɨnim
bagha kurimɨn guamɨn itir sel agurazɨ amɨnim kurim inigha dadarimɨn zui.

41 Ezɨ kurim ghua ongarir torimɨn itir gigir fɨghtɨzimɨn ghuavanabogha,
maghɨram aperaghav iti. Kurimɨn guam gigim vuigha ghugha bar gavgafi.
Ezɨ an gɨnkevim, ongarim izava amɨsozima a bar bɨaghire.

42Mɨdorozir gumaziba kamaghɨn nɨghnɨgha atiati, kalabusɨn gumazitaba
mangɨva dadarimɨn otivigh aregham. Egha me me mɨsueghtɨ me are-
meghasa nɨghnɨsi.

43 Ezɨ 100plan mɨdorozir gumazibar garir gumazir dapanim, Pol are-
meghan an aghua. Egha a mɨdorozir gumazibar anogoroke. Afozo-
fogha fozir adarasi, a me mɨgɨa ghaze, ia kurimɨn uari akunigh afozofogh
dadarimɨnmangɨ.
27:31: Ap 27:22 27:31: Aposel 27:22 27:34: 1 Kin 1:52, Mt 10:30, Lu 12:7 27:34: 1 Atriviba

Timoti 4:3-5 27:41: 2 Ko 11:25 27:41: 2 Korin 11:25

44Eghtɨ igharaz darazi ter arariba ko kurimɨn arariba dagh isɨnmangɨ. Ezɨ
me kamaghɨn barmoghɨra deravɨra nguazimɨn otifi.

28
PolMaltan arighatɨzimɨn iti

1 E deraghavɨra ghuava ongarir dadarimɨn otivigha, gara fo, e arighatɨzir
mamɨn ti, an ziamMalta.

2Ezɨgumazirarighatɨzirkamɨn itibaaraziraghuaribaregami. Ezɨamozim
izima, en mɨkarziba bar orangi, kamaghɨn amizɨ, e avimɨn fɨngasa, me e
bagha avim atɨgha e inigha avim boroghɨra ghu.

3Poldazirpozirmaminighadaavimgarɨsi. Ezɨkuruzirmamdazibaraven
itima, avir fefem a inizɨ an azenan oto. Egha kuruzim Polɨn agharim givigha
guraghav iti.

4 Ezɨ arighatɨzir kamɨn itir gumazamiziba kamaghɨn an garima, kuruzim
an agharim gitoroghav itima, me kamaghɨn uariv gei, “Gumazir kam ti
gumazibav sozi me ariaghirir gumazim, an ongarimɨn aremezir puvatɨ.
Kamaghɨnamizɨ, aser arazir kuraba ikarvazimdatɨrɨghɨna ikarvaghaghaze,
an angamɨra ikian kogham.”

5EzɨPolkuruzimkavkɨnizɨanavimgiraghu. EzɨbizitamPolbatozirpuvatɨ.
6Ezɨ gumaziba pura Polɨn mɨzuai, me ghaze, an mɨkarzim ti buigham, o a

ti irɨghɨva aremegham. Me dughiar ruarimɨn an gara a mɨzua ghua puram
an gari, bizitam a batozir puvatɨ. Eghame ghaze, an aser mam.

7 Ezɨ nguazir mam danganir kamɨn boroghɨra iti, kar Publiusɨn nguazim,
an arighatɨzimɨn gavman gumazir dapanim. An e inigha uan dɨpenimɨn
ghuzɨ, e dughiar pumuning komɨkezimɨn a ko deraghvɨra iti.

8An afeziam arɨa iti, anmɨkarzim an feima, a buarir dɨpabagh avi. Ezɨ Pol
anganasaavenghugha, abaghaGodkomɨkemegha, uandafarimningagisɨn
atɨzɨma, a ghuamaghe.

9 A kamaghɨn amizɨ, arighatɨzir kamɨn itir arɨmariar gumazamiziba bar
moghɨra izima ame gamimame ua dera.

10 Me arazir aghuibar e gami, ezɨ e kurim inigh mangasava amima, me
bizir e puvatɨziba isa e ganɨgava egha da isa kurim garɨsi.

Pol ghua Romɨn oto
11 Ezɨ iakɨnir pumuning ko mɨkezim gɨvazɨma e mangasa. Ezɨ kurir mam

Maltan itima, amɨnir ekiamɨn dughiam gɨfa. An Aleksandrian nguibamɨn
kurim. Kurimɨn guamɨn asem Susɨn otarir fufuzimningɨn nedazimning an
iti. Aningɨn ziamning Kastor ko Polluks.

12Ezɨ e ghua Sirakyusɨn otivigha, dughiar pumuning komɨkezimɨn an iti.
13Egha e kaghdɨkavigha ghuaRegiumɨnotifi. Egha amɨmzaraghan, Sautɨn

amadaghan amɨnim dɨkavizɨ, e dughiar mɨkezimɨn Puteolin otifi.
14 E kagh Kraisɨn adarazir marazi batifi. Ezɨ me 7plan aruebar uari ko

ikiasa emɨkemezɨ, e me ko iti. Eghame ategha ghua Romɨn nguibar ekiamɨn
oto.

15Ezɨnɨghnɨzir gavgavimIesusɨn itir daraziRomɨn ikia ebarazi e izima,me
e bativasa izi. Ezɨ e Apiusɨn biziba amadir danganim ko Pasindian Dɨpenir
3pla itir danganimɨn me bato. Ezɨ Pol men ganigha, God mɨnabagha an
navim gavgavim ini.

16EghaeRomɨnotivizɨ, gavmanɨngumazirdapanimPolɨnamamangatɨgha
ghaze, a uabɨra dɨpenitamɨn ikɨtɨmɨdorozir gumazitam an ganam.

Pol Romɨn Akar Aghuim akuri
17Ezɨ 3pla dughiaba gɨvazɨma, Pol Judan gumazir dapanibar diazɨ, me iza

uari akufa. Ezɨ a kamaghɨn me mɨgei, “Nan aveghbuaba, kɨ bizitam e uan
adarazi paza me gamizir puvatɨ, o en ovavibar arazitam iriazir puvatɨ. Ezɨ
me Jerusalemɨnna kalabus gatɨghava, na isa Romɨn gumazibar dafarimgatɨ.

18 Ezɨ me nan kotiam baragha, nan gara fo, kɨ arazir kuratam gamizir
puvatɨ. Kɨ tam damighɨva ovegham. Kamaghɨn amizɨ, me na ataghɨraghasa.

19 Ezɨ Judaba kamaghɨn aghua. Kamaghɨn amizɨ, kɨ tuaviba ua puvatɨ. Kɨ
ghaze, Sisar nan kotiam baragham. Ezɨ kɨ uan adarazi akam me gasamin
bizir mɨngaritam itir puvatɨ.

20 Ezɨ bizir kam bagha kɨ ian diazɨ ia ize. Kamaghɨn kɨ ian ganɨva ia ko
mɨkɨmasa. Ezɨ kɨ nɨghnɨzir gavgavim ikia mɨzuai bizir kam, Israelia bar
uaghan amɨzuai. Bizir kam bangɨnme datɨrɨghɨn senɨn kamɨn na ike.”

21Ezɨme kamaghɨn Pol ikara, “E Judian Provinsɨn gumaziba da akɨnafarir
osirizir nɨ mɨgeitam inizir puvatɨ. Ezɨ Judan gumazitam iza eghaghanitam e
gegharamɨgɨrɨgɨar kuratam nɨ gamizir puvatɨ.

22 E fo, nguibaba bar men gumazamiziba mɨgɨrɨgɨar kurabar Judan aven
itir dakozir igiar igharazir kam mɨgei. Kamaghɨn amizɨ, e nɨn nɨghnɨzim
baraghasa.”

23 Ezɨ me dughiar mam dɨborogha, gumazir avɨriba iza Pol bagha a itir
dɨpenir kamɨn zui. Mɨzarazimɨn ghua guaratɨzimɨn, a God Bizibagh Ativir
Arazimɨn akam geghara an gun me mɨgei. Egha Moses Osizirir Arazibar
akaba ko Godɨn akam inigha izir gumazibar akabar, men nɨghnɨziba fa me
mɨgei. Egha me nɨghnɨzir gavgavim akar kabar Iesusɨn ikiasa, a pamtemɨn
memɨgei.

24 Ezɨ marazi ghaze, Pol mɨkemezir akaba da guizbangɨra, ezɨ marazi
nɨghnɨzir gavgavim dar ikian aghua.

25Egha me uarira uarir tongɨn akaba uariv sogha memangasava amima,
Pol akar abuananamɨn me mɨgei, “Godɨn Duam guizbangɨra ian ovavibav
keme. An akam inigha izir gumazim Aisaian akatorimɨn kamaghɨn ia
mɨkeme:
26-27 “ ‘Nɨ gumazamizir kaba baghmangɨ,

egh kamaghɨnmemɨkɨm:
Gumazamizir kaba uan navir averiabar kua,

ezɨmen kuariba oraghan aghua,
ezɨmen damaziba okafi.

Me kamaghɨn amizɨ, God ghaze, markɨ,
men damaziba bizitamɨn ganighai, me foghai,

ezɨmen kuariba oreghai, ezɨme foghai.
Ezɨmen naviba kuiaghirɨzɨ

memɨgɨrɨgɨabagh fogha
navibagh iragha na bagha izima,

kɨ uame inigha
me gamizɨme deraghai.

Me kamaghɨn damuan aghua,
kamaghɨnme zurara oraghɨva,

egh deragh bizitamɨnmɨngarim gɨfoghan kogham.
Me zurara ganɨva,

egh deragh bizitamɨn ganighan kogham.’ ”
28-29 Egha Pol mɨgɨa ghua, kamaghɨn mɨgei, “Kamaghɨn amizɨ, kɨ kamagh-

sua, iakamaghɨnfogh,Godɨnakurvazim, aKantrin IgharazibarGumazamiz-
iba bagha anemadagha gɨfa. Eghtɨme oragham!”*

30 Pol azenir pumuningɨn dɨpenir mam ikia egha dɨpenir kam givesi. Ezɨ
gumazamiziba an ganasa an dɨpenimɨn izima a bar akonge.†

31 Pol God Bizibagh Ativamin Dughiamɨn Arazimɨn akam akura, egha
Ekiam Krais Iesusɨn akabar gumazamizibar sure gami. Egha a uaghan
atiatir puvatɨzɨ, bizitam bar an tuavim apɨrizir puvatɨ.

28:28-29: Sng 67:2, Lu 3:6, Ap 13:46-47, 18:6, 22:21, Ro 11:11 28:28-29: Onger Akaba 67:2; Luk
3:6; Aposel 13:46-47; 18:6; 22:21; Rom 11:11 * 28:28-29: Fofozir gumazir mabar ghaze, mɨgɨrɨgɨar
otevir mam uaghan iti. Akar kam kamakɨn, “Pol akar kam mɨkemegha gɨvazɨma, Judaba anetegha
ghu. Ezɨ adarir dafarmen tongɨn otozɨmame uarira uariv gɨa, akabar uariv sosi.” 28:30: Ap 28:16
28:30: Aposel 28:16 † 28:30: LukazenirpumuningPol batozir bizimɨngunemɨkemezir puvatɨ. Ezɨ

gumazir maba ghaze, gavmanɨn gumaziba kalabusɨn a fɨrizɨ a ghua nguibar igharazibar Godɨn akam
akuri. Ezɨ gumazir maba ghaze, Romɨn gavmanɨn gumaziba Pol mɨsoghezɨma an aremes. 28:31:
Ap 4:31, 28:23, Ef 6:19 28:31: Aposel 4:31; 28:23; Efesus 6:19

Akɨnafarir Pol RomɨnNguibar Ekiamɨn Itir
Sios Bagha Osirizim

O
Rom

Akar faragha zuim
Pol kamaghɨn ifonge, a mangɨva Romɨn nguibar ekiamɨn itir Kraisɨn

adarazir ganasa. Kamaghɨn amizɨ, an akɨnafarir kam osiri. A ghaze,
a dughiar otevimɨn me ko ikegh, gɨn mangɨ kantri Spenɨn Akar Aghuim
akunam. Akɨnafarir kamɨn, Pol bar deraghvɨrabigha IesusɨnAkarAghuimɨn
gun me mɨgɨa, egha Iesusɨn gɨn zuir gumazamizibar ikɨrɨmɨrimɨn gun me
mɨgei.
Pol faragha Romɨn itir Kraisɨn adarazi mɨgɨa ghaze, a zurara God ko

mɨgɨava, men akurvaghasa Godɨn azangsɨsi. Egha gɨn an akɨnafarir kamɨn
akar mɨngarim abigha ghaze, “Nɨghnɨzir gavgavimɨn tuavimra e Godɨn
damazimɨn gumazamizir aghuibar otivigham.” (1:17) Pol kamaghɨn mɨgɨa
ghaze, gumazamiziba bar,me Judan adarasi o Kantrin IgharazibarGumaza-
miziba, me bar arazir kurabagh ami. Kamaghɨn amizɨ, God men apangku-
vigh ua me iniam. Gumazamizir nɨghnɨzir gavgavim Krais Iesusɨn itiba,
God uamme inightɨ, meGodɨnnamakabar otoghKrais Iesusɨn aveghbuabar
ikiam.
Kamaghɨn amizɨGod ua gumazitamo amizitam inightɨ, a ikɨrɨmɨrim igiam

ikiam. EzɨGod a ko itima, GodɨnDuama gizɨfa. Kamaghɨn, ovevemko arazir
kuram ua a dɨkabɨnɨva a gativaghamin gavgaviba puvatɨ. Sapta 5, 6, 7, ko 8,
Pol Godɨn Arazibar mɨngarim mɨgɨava, Godɨn Duamɨn gavgavim mɨgei. Pol
ghaze, Godɨn Duam, gumazamizir nɨghnɨzir gavgavim Iesusɨn itibar aven
ikia, eghamen ikɨrɨmɨribar aven ingari.
Sapta 9, 10 ko 11, Pol uan osɨmtɨzir ekiar mamɨn gun mɨgei. Pol uabɨ Jud-

abar gumazirmam. Kar gumazamizir God fomɨra ua baghavɨramɨseveziba.
Ezɨ Judan avɨrir ekiam, me akɨrim ragha Iesus gasara. Ezɨ Kantrin Igharaz-
ibar Gumazamizir avɨriba, me Iesusɨn suren gumazamizibar otifi. Ezɨ
Judaba puvatɨ. Ezɨ Pol kamaghɨn mɨgei, arazir kurar kam, kar me uari men
osɨmtɨzim. Me bizir ekiar Godme bagh damuasa ifongezir kamme deragha
a gɨnɨghnɨzir puvatɨ. Ezɨ Polɨnnɨghnɨzim, gɨn Judan gumazamizitaba uaghan
Iesusɨn adarazir aven izam.
Ezɨ Polɨn akɨnafarimɨn akar abuananaba, sapta 12, 13, 14, 15, ko 16, Pol

Kraisɨn adarazi gɨn mangamin arazibav gei. A igharaz darazigh ifongezir
arazimɨn mɨgɨrɨgɨar avɨribagh ami. Egha a uaghan Godɨn ingangarim
damuamin arazim mɨgɨava, gavmanɨn apengan ikiamin arazim mɨgɨava,
igharaz darazir akurvaghamin arazimmɨgei.

E nɨghnɨzir gavgavim
Kraisɨn ikia tuavir kamɨn,

e Godɨn damazimɨn dera
(Sapta 1--4)

Pol uan aposelɨn ingangarimɨn gunmɨgei

1 Kɨ Pol, kɨ ia bagha akɨnafarir kam osiri. Kɨ Krais Iesusɨn ingangarir
gumazir mam. Krais Iesus nan diagha ghaze, nɨ Godɨn aposelɨn otogham.
Egha a namɨsevegha Akar Aghuim akunamin ingangarim na ganɨngi.

2FaraghavɨraGodakamakɨraghaze, akaraghuirkamotogham. Eghaakar
kam inigha, an akam inigha izir gumazibav keme. Ezɨme akar kam osirizɨ a
Godɨn Akɨnafarimɨn iti.

3Akar aghuir kamaGodɨnOtarimɨn gunmɨgei. Otarir kam, a gumazamiz-
ibar mɨn otogha, kamaghɨn a Atrivim Devitɨn ikɨzimɨn iti.

4 Egha Godɨn Duamɨn gavgavimɨn tuavimɨn, God a gamizɨ a ua dɨkavigha
kamaghɨn en aka, a gavgavim itir Godɨn Otarim: A Krais Iesus, en Ekiam.

5 God kamaghɨn ifonge, Kantrin Igharazibar Gumazamizir maba,
nɨghnɨzir gavgavim Iesusɨn ikɨva an akamɨn gɨn mangam. Kamaghɨn God,
Krais Iesusɨn ingangarimɨn tuavimra, a en apangkufi. Egha God, Krais
bagha, aposelɨn ingangarim damuasa e atɨ.

6 Ezɨ ia uaghan, Krais Iesus ian diagha ghaze, ia nan adarasi, ezɨ ia an gɨn
zui. Egha ia Iesusɨn aven itir marasi.

7God ia gifongegha ian diagha ghaze, ia nan adarasi, egh na baghvɨra ikɨ.
Ezɨ kɨ akɨnafarir kam ia Romɨnnguibar ekiamɨn itir gumazamiziba bagha an
osiri.
Egha kɨ ghaze, en Afeziam God ko en Ekiam Krais Iesus, aning ian

apangkuvighɨva navir amɨrizim ia danɨngam.

Pol Romɨn nguibar ekiamɨnmangasa bar ifonge
8 Kɨ faragh kamaghɨn ia mɨkɨmasa. Nguazir kamɨn nguibaba bar dar itir

gumazamiziba, me ian nɨghnɨzir gavgavimɨn eghaghanim barasi. Ezɨ Krais
Iesus na gamima, kɨ barmoghɨra ia bagha Godmɨnabi.

9-10Kɨ bar God bagha pamten ingara, egha uan gavgavim sara ingari, egha
an Otarimɨn Akar Aghuim akuri. God nan gara na gɨfo, kɨ ia gɨnɨghnɨghavɨra
iti. Kɨ God ko mɨgɨa zurara kamaghɨn an azai, a ifueghɨva, a uabɨ na bagh
tuavitam atɨghtɨ, kɨ ia bagh izɨva ian ganam.

11Kɨ kamaghsua, kɨ ia damutɨ, Godɨn Duam amir ingangarir aghuiba, ian
ikiam, eghtɨ ian duaba gavgavigham. Kamaghɨn amizɨ, kɨ ian ganasa bar
ifonge.

12 Nan nɨghnɨzim kamakɨn, e uarira uarir akurvagham. Ian nɨghnɨzir
gavgavim nan akurvaghtɨ, nan nɨghnɨzir gavgavim ian akurvagham.

13 Nan adarasi, ia kamaghɨn fogh, kɨ dughiar avɨribar izɨ ian ganasava
amima, bizir avɨriba otiva nan tuavim apɨrima, kamaghɨn kɨ izir puvatɨ. Kɨ
Kantrin Igharazibar Gumazamizibar tongɨn ingarizɨ, men avɨriba navibagh
ira. Kamaghɨra, kɨ ian tongɨn ingartɨ, ian gumazamizir avɨriba navibagh
iragham.

14GodGrighbakogumazamizirGrighɨnaven itirpuvatɨzibarakurvaghasa
ingangarim na ganɨngi. Fofozir gumazamiziba ko, fofoziba puvatɨzir gu-
mazamiziba me uakan. Kamaghɨn, kɨ gumazamiziba me ikarvaghamin
osɨmtɨzim aterɨva, ingangarir kam damuam.

15Kamaghɨn amizɨ ia Romɨn itir gumazamiziba, kɨAkarAghuimuaghan ia
mɨkɨnasa, nan navim dɨkafi.

Godɨn gavgavim, an an Akar Aghuimɨn aven iti
16 Kɨ fo, Godɨn gavgavim an Akar Aghuimɨn aven iti. Gavgavir kam

gumazir nɨghnɨzir gavgavir an itiba barmenakurvagham. A faragh Judabar
akurvagh, egh uaghan Kantrin Igharazibar Gumazamizibar akurvagham.
Kamaghɨn amizɨ, kɨ Akar Aghuim akunasa aghumsɨzir puvatɨ.

17 Akar Aghuir kam, an arazir aghuir God amizir kamɨn e dɨpon suam,
e an damazimɨn dera. Ezɨ nɨghnɨzir gavgavimɨn tuavimra e an damazimɨn
gumazamizir aghuibar otogham. Mati akam Godɨn Akɨnafarimɨn iti, “Gu-
mazamizir nɨghnɨzir gavgavim an itiba, God me mɨkɨm suam, me nan
damazimɨn dera, eghtɨ gumazamizir kaba zurara deraghvɨra ikiam.”

Gumazamiziba bar akɨrimGod gasara
18 E fo, God uan Nguibamɨn ikia uan anɨngagharim azenimra aneka. A

gumazamizir akɨrim a gasaragha arazir kurabagh amiba, ivezir kuram me
danɨngam. Men arazir kurar kam guizɨn akam abɨri.

19God gumazamizir kabauabɨderavɨramenakazɨ, me an arazir avɨribagh
fo. Me guizbangɨra fo, egha me akɨrim God gasara, kamaghɨn amizɨ, God
ivezir kuramme ganɨdi.

20Godnguazimɨnbizibabardar ingarizir dughiamɨn ikegha, izadatɨrɨghɨn
gumazamiziba bar a ingarizir bizibar gani. Tuavir kamɨn, gumazamiziba
Godɨn arazir mogomer maba deravɨra dagh fogham. Egha me an arazir
aghuibar mɨngarim ko an gavgavir bar ekiar zurara itim gɨfos. Kamaghɨn
amizɨ, gumazitamoamizitamkamaghɨnmɨkɨmankoghsuam, “KɨGodgɨfozir
puvatɨ, egha kɨ osɨmtɨziba puvatɨ.” Ti puvatɨgham!

21Me God gɨfogha kamaghɨn nɨghnɨzir puvatɨ, “A guizbangɨra God.” Egha
an ziam fan aghua. Egha a mɨnabir pu. Puvatɨ. Men nɨghnɨziba onga-
nizɨ moghɨn itima, me fofozir aghuiba puvatɨzɨ, mɨtatem men nɨghnɨziba
avaragha dagh izɨfa.

22Me ghaze, me fofozir aghuim iti. Me guizbangɨra puvatɨgha, ongani.
23 Me Godɨn zurara itim akɨrim a gasara, egha an ziam fer pu. Puvatɨ.

Me aremeghamin gumazamizibarmɨn gara,marvir guaba ko, kuaraziba ko,
asɨziba ko, kuruziba ko, ipebar marvir guabar ingara, egha da isa dar ziaba
fe.

Gumazamiziba arazir kurar igharagha garir avɨribagh ami

24 Gumazamiziba God akɨrim a gasara, ezɨ bizir kam bangɨn a me
ataghizɨmamen naviba ifongezir arazir kurabame dɨkavima,me arazir bar
kurar aghumsɨziba itibar uari gami.

25 Kamaghɨn amir gumazamiziba, me Godɨn guizɨn akamɨn gɨn mangan
fɨrɨn, akar ifavarimɨn anetɨ. Me biziba bar adar ingarizir Godɨn kamnangɨn
ziam fan aghuagha, uam akɨrim ragha a gasara. Egha a ingarizir bizibar
ziaba fava da bagha ingari. God a biziba bar dar mɨngarim, kamaghɨn e
zurazurara an ziam fɨmamaghɨra ikiam! Guizbangɨra!

26Me God akɨrim a gasara, kamaghɨn God akɨrim ragha me gasaragha me
ataghizɨ, me uan aghumsɨzim itir arazir kurabagh ami. Ezɨ men amuiba
poroghamibar arazir aghuim ategha arazir kuraba amizir igharaziba ko
uari gami.

27Kamaghɨra, gumaziba poroghamibar arazir aghuim ategha naviba me
dɨkava mati avim men isima, me arazir kuraba gumazir igharaziba ko uari
gami. Gumaziba aghumsɨzir araziba uarira uari gami, egh bizir kamɨn me
uarira uan arazir kurabar ivezir kuram iniam.

28Me Godɨn guizɨn fofozim suiragh a gɨnɨghnɨghan aghua, kamaghɨn God
me ataghizɨ, me uan nɨghnɨzir kurar mɨzɨrɨzibar gɨn ghua arazir bar kurar e
damuan koghamibagh amua, nɨghnɨziba bar ikufi.

29 Me arazir kurar avɨrir kabagh ami: men araziba bar ikuvigha, mu-
navɨn bizim bagha navim dɨkafi, egha uarir apanim gamigha, bizir avɨriba
itir gumazamiziba bagha navim ikufi, egha gumazamizibav sozima da
ariaghiri, egha biziba bagha uarir atara uari abɨsi, egha gumazamizibagh
ifari. Egha gumazamiziba paza me damuasa nɨghnɨsi, egha gɨrakɨrangɨn
mɨgɨrɨgɨar kurabar gumazamizibagh ami.

30 Egha mɨgɨrɨgɨar ifavarir gumazamizir igharazibar ziabagh
asɨghasɨzibagh ami. Egha Godɨn apanim gamua, egha tiraghtirazir arazim
gamua, egha uan navir averiabar aven ghaze erara e bar dera, eghame uari
uan ziaba fe. Eghame uari arazir kurar igiar mabagh ami da otifi. Eghame
uan afeziaba ko amebabar akaba batosi.

31Menɨghnɨzir aghuiba puvatɨ. Eghame uari uan akar dɨkɨrɨzibar gɨn zuir
puvatɨ. Egha me igharaz darazir akurvaghan aghuagha, men apangkuvir
puvatɨ.

32Me fo, Godɨn Akɨnafarimɨn itir Akar Gavgavim kamaghɨn mɨgɨa ghaze,
“Gumazamizir kamaghɨn amiba, me ivezir kuram inigh arɨmɨghiregham.”
Gumazamizir kaba Godɨn Akar Gavgavim gɨfogha, me a batogha arazir
kurar avɨribagh ami. Egha uaghan me arazir kurar kabarama amir pu.
Puvatɨ. Me arazir kurar kabagh amir gumazamizir igharazibar ziaba fe.

2
God gumazamizibar araziba tuisɨzir arazim, a guizbangɨra ghua bar dera

1 Kamaghɨn amizɨ, ia akaba igharaz darazi gasir gumazamiziba, kɨ vagh-
vagh kamaghɨn ia mɨkɨmasa, nɨ kamaghɨn nɨghnɨghan markɨ suam, kɨ uabɨ

osɨmtɨziba nan puvatɨ. Ia orakigh, nɨ akam igharazitav gasi, egha nɨ uabɨ
arazir me amiba nɨ uaghan dagh ami, kar nɨ akam uaghan uabɨ gasi.

2E fo, God, gumazamizir arazir kurar kabaghamiba,menaraziba tuisɨgha
ivezir kuram me ganɨdi, arazir God amir kam a bar guizbangɨra ghua bar
dera.

3 Ia arazir kabagh amir gumazamiziba akamme gasa, egha ia uari arazir
kaba uaghan me ko dagh ami. Nɨ ghaze, God ti akam nɨ gasan kogham? Bar
puvatɨ!

4ManmaghɨnamizɨGodarazir aghuibar nɨ gamua, eghadughiar ruarimɨn
nɨ mɨzua ikia, nɨn arazir kuram bagha ivezir kuram zuamɨra nɨ ganɨngizir
puvatɨ. Godɨn arazir aghuarir kam, nɨ ti an garima a ti pura bizim? Nɨ uan
navim giraghasa God ifuegha arazir aghuimɨn nɨ gami. Nɨ foz, o?

5Nɨuannavimɨnsuiraghagavgavighauannavimgɨghasanɨghnɨzirpuvatɨ.
Egha arazir kamɨn nɨ uabɨ ivezir bar ekiar kuram uabɨ garɨsi.

6God gumazamiziba amizir araziba bagh ivezimvaghvaghmedanɨngam.
7Gumazamizir maba arazir aghuiba bagha gavgavigha dar gɨn ghua, God

ko dabirabir aghuim, ko ziar ekiam, ko ikɨrɨmɨrir ikuvighan koghamim,
da iniasa tuavim buri. God ikɨrɨmɨrir zurazurara itim gumazamizir kabar
anɨngam.

8 Ezɨ gumazamizir maba uarira uari gɨnɨghnɨgha, guizɨn akam akɨrim
ragh a gasaragha arazir kurabar gɨn zui. Eghtɨ God uan anɨngagharim isɨ
gumazamizir kabagh ingeghɨva ivezir bar kuramme danɨngam.

9Osɨmtɨzir ekiam komɨzazir kuram gumazamizir arazir kurabagh amiba
batogham. Judaba faraghtɨma Kantrin Igharazibar Gumazamiziba gɨn.

10 Eghtɨ God dabirabir aghuim ko ziar ekiam ko navir amɨrizim isɨ gu-
mazamizir arazir aghuibagh amibar anɨngam. Judaba faraghtɨ Kantrin
Igharazibar Gumazamiziba gɨn.

11 God ikɨzitam uabɨn toroghan kogh, egh bar deravɨra gumazamizibar
araziba tuisɨgham.

12 Kantrin Igharazibar Gumazamiziba, Moses Osirizir Araziba men pu-
vatɨ. Egha arazir kuram gamigha, Moses Osirizir Arazibar saghon ikia me
ovenge. Ezɨ Judaba Moses Osirizir Araziba ikia dagh fo. Egha arazir kuram
gamizɨ, GodmengaraMosesOsirizirArazibaraven itir akamɨngɨnghuamen
araziba tuisɨsi.

13 E fo, gumazitam o amizitam Moses Osirizir Araziba pura da baragha,
Godɨn damazimɨn derazir pu. Puvatɨ. GumazamizirMoses Osirizir Arazibar
gɨn zuibara, Godmemɨgɨa ghaze, me an damazimɨn dera.

14Kantrin Igharazibar Gumazamiziba, me Moses Osirizir Araziba puvatɨ.
Egha men marazi uan nɨghnɨzimra arazir aghuibar gɨn zui, ezɨ arazir kaba
Moses Osirizir Araziba mɨrara zui. Me Moses Osirizir Araziba puvatɨ, egha
dar aven itir arazir aghuibar gɨn zui. Arazir kam kamaghɨn en aka, arazir
aghuibamen nɨghnɨzimɨn iti me fo, memanmaghɨn damuam.

15Meamir arazir kamɨne fo, GodMosesOsirizirArazibar akammennavir

averiabar an osirizɨma an azenim girɨ. Dughiar maba men nɨghnɨzimra
akam me gasi; egha dughiar maba men nɨghnɨzim ghaze, ia deravɨram
ami. Kamaghɨn amizɨ, nɨghnɨzir men navir averiabar aven itir kam uaghan
kamaghɨn en aka, Moses Osirizir Araziba guizbangɨra men navir averiabar
aven iti.

16 Kamaghɨn amizɨ, Akar Aghuir kɨ kurim kamaghɨn mɨgei, God gu-
mazamiziba bar men navir averiabar itir nɨghnɨzir mogomeba tuisɨghamin
dughiam, gumazamizir kabar nɨghnɨzibara arazir kurar me amiziba bagh
men araziba tuisɨgham. God gumazamizibar araziba bagh me tuisɨghamin
ingangarim isava, Krais Iesusɨn dafarim gatɨ.

Judaba ghaze, Moses Osirizir Arazibamen akurvasi
17 Ezɨ datɨrɨghɨn ia manmaghɨn ami? Ia ghaze, erara e Judaba; e Moses

Osirizir Arazibagh isɨn tu. Egha ia uari fa ghaze, e Godɨn adarasi, erara God
uabɨn toro.

18Kamaghɨn iaGod ifongezir arazibagh fo. MosesOsirizirAraziba ian sure
gami, ezɨ ia fo, arazir manaba dera, o da ikufi.

19-20 Ia kamaghɨn nɨghnɨsi, Moses Osirizir Araziba fofozimɨn mɨngarir
aghuim ko guizɨn akaba bar e ganɨngi. Kamaghɨn ia ghaze, e gumazamizir
damazir okavɨrɨziba tuavim men akakasi. Egha mɨtatemɨn itir gumazamiz-
iba, angazangarim men akakasi. Egha gumazamizir onganiba fofozim me
ganɨga, borir dozibar sure gami.

21 Guizbangɨra, ia marazir sure gami. Egha manmaghsua ia uari sure
damuanaghua? Ia kamaghɨnakamakuri, biziba okɨmanmarkɨ. Egha iarara
biziba okei.

22 Ia ghaze, poroghamiba uari isɨ arazir kurabar amuan markɨ. Egha ia
uaghan kamaghɨn ami. Ia ghaze, e asebar marvir guaba, bar dar aghua.
Eghamanmaghsua dar dɨpenibar ghua, marvir guaba okei.

23 Ia uarira uan ziaba fa ghaze, “E Moses Osirizir Araziba iti.” Egha ia dar
gɨnmangan aghua. Egha arazir kamɨn ia Godɨn ziam gasɨghasɨsi.

24 Ia fo, GodɨnAkɨnafarimbizir kamɨnmɨgɨrɨgɨam iti, “Ia Judaba, ian arazir
kurababangɨn,Kantrin IgharazibarGumazamizibaGodɨnziamgasɨghasɨsi.”

Guizɨnmɨkarzirmogomer dɨghorimɨn arazim
25 Ia guizbangɨra Moses Osirizir Arazibar gɨn mangɨtɨ, ian arazir mɨkarzir

mogomemɨn inim aghorim a dera. Egh ia Moses Osirizir Arazibar gɨn
mangan koghtɨ, ianmɨkarzirmogomemɨn inimaghorir arazimpura bizimɨn
oto.

26 Eghtɨ Kantrin Igharazimɨn Gumazitam, a mɨkarzir mogomemɨn inim
atuzir puvatɨzir gumazim, Moses Osirizir Araziba bar dar gɨn mangɨtɨ, God
an ganighmɨkɨm suam, amati gumazir memɨkarzir mogomer inim atuzim.

27 Ia Judaba guizbangɨra Moses Osirizir Arazibar akɨnafarim iti, ezɨ me
ian mɨkarzir mogomebar iniba aghore. Ezɨ ia deravɨra Moses Osirizir
Arazibar gɨn zuir puvatɨ. Ezɨ Kantrin Igharazibar Gumazamiziba, Moses
Osirizir Araziba deravɨra dar gɨn zui, ezɨmemenmɨkarzirmogomebar iniba
aghorezir puvatɨ. Bar guizbangɨra, ia Judaba, Moses Osirizir Arazibar gɨn
mangan koghtɨ, Kantrin Igharazibar Gumazamiziba ian araziba tuisɨgh egh
mɨkɨm suam, ian araziba ikufi.

28 Akar kamɨn mɨngarim kamakɨn: mɨkarzir mogomer iniba aghorir
arazim gumazitam damutɨ, a guizɨn Judan gumazimɨn otoghan kogham.
Mɨkarzir mogomemɨn inibar aghorir arazim a inivafɨzimɨn bizim pu.

29 Puvatɨ. Guizɨn Judan gumazim a kamakɨn: an nɨghnɨzim ko navir
averiam Judan gumazimɨn iti. Guizɨn mɨkarzir mogomer inir dɨghorim,
a uaghan gumazimɨn nɨghnɨzim ko navir averiamɨn aven ikegh otivam.
Guizɨn mɨkarzir mogomer inir dɨghorim, a Moses Osirizir Arazibar gɨn zuir
tuavimɨn otivir puvatɨ. Kar bizir Godɨn Duamɨn tuavimɨn otivim. Gumazir
kamaghɨn amim, gumazamizibar damazimɨn ziar aghuim isir puvatɨ. Egha
Godɨn damazimɨn a ziar aghuim isi.

3
God deravɨra uan akamɨn gɨn zui

1 E fo, mɨkarzir mogomemɨn inimɨn dɨghorim a pura inivafɨzimɨn bizim
puvatɨ. Ezɨ kamaghɨn Judaba ti manmaghɨn Kantrin Igharazibar Gumaza-
mizibaghafira? Ezɨbizir aghuirmanabamɨkarzirdɨghorimɨnarazimɨnotifi?

2God bizir bar aghuir avɨriba Judabagh anɨngi! Bar bizir ekiam, God uan
akam isa Judabagh anɨga ghaze, ia deravɨra a geghuv an ganam.

3 Bar guizbangɨra, Judan marazi akar kam deravɨra an gɨn zuir puvatɨ.
EghtɨGodmanmaghɨndamuam? Menɨghnɨzir gavgavimGodɨn ikian koghtɨ,
bizir kam God damightɨ, a uan akamɨn gɨnmangan kogham, o?

4 Bar puvatɨ! Gumazamiziba bar moghɨra ifari, ezɨ God uabɨra zurara
guizbangɨramɨgei. Godɨn Akɨnafarimɨn osizirim kamaghɨnmɨgei:
“God, nɨmɨgeima, gumazamiziba fo, nɨ guizbangɨra mɨgei.
Eghme nɨn araziba tuisɨghɨva, me fogh suam, nɨ arazir kuratam itir puvatɨ.”

5Ezɨmanmaghɨn ami? E kamaghɨnmɨkɨmsuam, en arazir kuraba ti Godɨn
arazir aghuiba azenim garɨsi? O, e kamaghɨn mɨkɨm suam, God en arazir
kuraba ikarvagha ivezir kuraba e ganɨga, kamaghɨn a ti arazir kuram gami?
(Mɨgɨrɨgɨar kaba, nguazimɨn itir gumazamizibar mɨgɨrɨgɨabarmɨn zui.)

6 Bar puvatɨ! God deraghan koghɨva, manmaghɨn gumazamiziba bar
men araziba tuisɨgham? Bar puvatɨ, an araziba dera, kamaghɨn amizɨ a
gumazamizibar arazir kuraba ikarvasi.

7 Gumazitam o amizitam kamaghɨn mɨkɨm suam, “Nan akar ifavarim,
Godɨn guizɨn akam gamizɨ, an azenim girɨ, egha an ziam gamima an ekefe.
Eghmanmagh su, God namɨkɨmsuam, kɨ gumazir arazir kuramgamim, egh
nan arazir kuram ikaragham?”

8 Mɨgɨrɨgɨar onganir igharazir mamra kara: “Aria, e arazir kuram
damutɨmaarazir aghuimotivam.” Gumazamizirmaba akamna gasa ghaze,
kɨ kamaghɨn bizibav gei! Kamaghɨn Godme gasɨghasɨghtɨ, bar deragham.

Gumazamiziba Godɨn damazimɨn derazir puvatɨ
9 Ezɨ manmaghɨn ami? E Judaba ti Kantrin Igharazibar Gumazamiziba

Godɨn damazimɨn me gafira? Bar puvatɨ! Kɨ mɨkemegha gɨfa, Judaba ko

Kantrin Igharazibar Gumazamiziba sara, arazir kurabar gavgavim bar e
avarazɨ e an apengan iti.

10Godɨn Akɨnafarim bizir kam kamaghɨn amɨgei:
“Gumazamiziba bar moghɨra,

men tav arazir aghuitam bar a gamizir puvatɨ.
Bar puvatɨ.

11Gumazitam fofozir aghuim itir puvatɨ.
Gumazitam God buri puvatɨ.

12Gumazamiziba bar tuavir aghuim ataki.
Gumazamiziba bar pazav ami.

Men tav arazir aghuitam bar a gamizir puvatɨ.
Bar puvatɨ.

13Men akar toribamati gumazamizir moziba akaba akari;
kamaghɨn amizɨmemɨgeima ovevem otifi.

Me akar ifavarir bar avɨribagh ami.
Me gumazibagh asɨghasɨghasamɨgeir akaba,

men akatoribar ikia
mati kuruzim imezir kuram an aven iti.

14Dughiaba zurarame akavghuriaba gumazamizibagh arɨgha,
mɨgɨrɨgɨar gumazamizibagh asɨghasɨsibagh amua

osɨmtɨzibame garɨsi.
15Me zurara atamra ghua

gumazamizir arazir kurabagh amir puvatɨzibav sozi,
me ariaghiri.

16Me aruava bizir gumazamizibar dabirabim gasɨghasɨzibagh amua,
mɨzaziba ko osɨmtɨzibame garɨsi.

17Me navir amɨrizimɨn tuavim gɨfozir puvatɨgha
igharaz darazi ko deragha apiaghiri puvatɨ.

18Me tong Godɨn atiatia
an apengan itir puvatɨ.

Bar puvatɨ.”
19 E fo, God kamaghɨn ifonge, an kotɨn dughiamɨn Judaba ko Kantrin

Igharazibar Gumazamiziba sara, me Godɨn arazir gumazamiziba tuisɨzim
riaghmɨgɨrɨgɨatam damighan kogham. Kamaghɨn God, Moses Osirizir Araz-
iba isa, Judabagh anɨngi. Eghtɨme dar gɨnmangɨ dar apengan ikiam.

20 E fo, tav Moses Osirizir Arazibar gɨn mangɨtɨ, God kamaghɨn mɨkɨman
kogham, nɨ nan damazimɨn dera. Puvatɨ. Gumazamizir Moses Osirizir
Arazibar gɨn mangasava amiba, me uan arazir kurabar gara fo, kar arazir
kuram.

Gumazir nɨghnɨzir gavgavim Kraisɨn itim, God ghaze, a nan damazimɨn
dera

21 Ezɨma tuavir e Godɨn damazimɨn derazim, a datɨrɨghɨn azenim girɨ.
A Moses Osirizir Arazibar gɨn zuir tuavimɨn otozir puvatɨ. A tuavir

igharazimɨn oto. Mosesɨn Osiziriba, ko Godɨn akam inigha izir gumazibar
Akɨnafariba bizir kamɨn gunmɨgei.

22Bizirkamkamakɨn, gumazamizibabarnɨghnɨzir gavgavimKrais Iesusɨn
ikɨtɨ, God suam ia nan damazimɨn dera. Tuavir igharazitam ua itir puvatɨ.

23 Gumazamiziba bar moghɨra arazir kuram gamigha, Godɨn angazan-
garimɨn saghon ikia an avenmangan ibura.

24EzɨGod en apangkuvigha Krais amizir ingangarimɨn a uam e givezegha
ghaze, e an damazimɨn dera. E uan ingangaritamɨn Godɨn damazimɨn
derazir pu. Puvatɨ. Kraisɨn Iesusɨn ingarim bangɨn, God bizir aghuir kam
isa puram e ganɨngi.

25Godkamaghɨn ifonge,Kraisaremeghɨva, tuavirkamɨnagumazamizibar
amutɨ, men arazir kuraba gɨn amadagham. Bizir kam bagha, God Krais
amɨsefe. Eghtɨ tina nɨghnɨzir gavgavim Iesusɨn ikɨtɨ, God suam, nɨ nan
damazimɨn dera. Kraisɨn ovevemɨn tuavimɨn, God uabɨ en akagha ghaze,
a uabɨ bar dera. Fomɨra God gumazamizibar asughav ikia, zuamɨra men
arazir kurabar ivezir kuram da ikarazir puvatɨ.

26 Egha datɨrɨghɨn dughiar kam God uabɨ en akagha ghaze, a uabɨ bar
dera. A uan arazir aghuim kamaghɨn en aka, eghtɨ gumazamiziba nɨghnɨzir
gavgavim Iesusɨn ikɨtɨ, a suam, ia nan damazimɨn dera.

27Eghtɨ e tizim bagh uarira uan ziaba fam? Biziba bar puvatɨ. E kamaghɨn
mɨkɨman kogham, e Moses Osirizir Arazibar gɨn zuima God e mɨgɨa ghaze, e
dera. Bar puvatɨ. Gumazamizibanɨghnɨzir gavgavim Iesusɨn ikɨtɨ, God suam,
ia nan damazimɨn dera.

28 E fo, Moses Osirizir Arazibar gɨn zuir tuavir kam gumazitam gamizɨ, a
Godɨn damazimɨn derazir puvatɨ. Nɨghnɨzir gavgavim itir gumazamiziba,
merara Godɨn damazimɨn dera.

29-30Ezɨmanmaghɨnami, God ti JudabarGodra? O, a tiKantrin Igharazibar
Gumazamiziba sara, men God? Are. A Judaba ko Kantrin Igharazibar
GumazamizibabarmoghɨramenGod. Godɨnvamɨra iti. Egha a gumazir uan
mɨkarzir mogomebar iniba aghoreziba, men nɨghnɨzir gavgavimɨn garava,
uaghan gumazir uanmɨkarzirmogomebar iniba aghorezir puvatɨziba, men
nɨghnɨzir gavgavimɨn gari. Egha ghaze, ia nan damazimɨn dera.

31Ezɨ manmakɨn? E kamaghɨn mɨkɨm suam, nɨghnɨzir gavgavim bar bizir
ekiam, egh e ti suam, Moses Osirizir Araziba pura bizim? Bar puvatɨ. E
kamaghɨn mɨkɨm suam, Moses Osirizir Araziba da gavgavigha ingangarim
iti.

4
God Abraham dɨbora ghaze, a nan damazimɨn dera

1 Kamaghɨn amizɨ, e Abraham gɨnɨghnɨgham, an en mɨn nguazir kamɨn
gumazir mam, egha en ovavim. Bizir tizim guizɨn a bato?

2 Ia nɨghnɨgh: Abraham arazir aghuibar amutɨ, God suam nɨ nan
damazimɨn dera, eghtɨ bizir kam bagh Abraham uan ziam fam. Ezɨ bizir

kamguizɨn bizim puvatɨ. Abraham tuavir kamɨnGodɨn damazimɨn gumazir
aghuim otozir puvatɨ. Abraham bizir kam bagh uan ziam fan kogham.

3GodɨnAkɨnafarimghaze, “Abrahamnɨghnɨzir gavgavimGodɨn itima,God
an nɨghnɨzir gavgavim bagha a dɨbora ghaze, nɨ nan damazimɨn dera.”

4Gumazim ingangarim gamima, me ivezim a ganɨdi. Ivezir kam, a bizir
aghuir me pura a ganɨdir puvatɨzim. Puvatɨ. Kar an ingangarimɨn ivezimra.

5 Eghtɨ gumazitam o amizitam Godɨn damazimɨn gumazir aghuimɨn mɨn
otivsɨ, a manmaghɨn damuam? An arazir aghuim bagh pamten ingaran
markɨ. Puvatɨ. A nɨghnɨzir gavgavim Godɨn ikɨ suam, God arazir kurabagh
amizir gumazim dɨpon suam, nɨ nan damazimɨn dera. God gumazir kam o
amizir kamɨnnɨghnɨzir gavgavimɨn garava amega ghaze, nɨnandamazimɨn
dera.

6 Devit uaghan akar otevir kam gamua ghaze, gumazamizir arazir
aghuibagh amir puvatɨziba, God ghaze, me nan damazimɨn dera. Gumaza-
mizir kaba, me bar akongegh. Devit kamaghɨnmɨgei:
7 “Gumazamizir arazir kurabagh amiba,

Godmen arazir kuraba gɨn amadagha da avara,
eghtɨ gumazamizir kaba bar akuegham.

8Gumazamizir arazir kurabagh amiba,
Godmen arazir kurammengvɨra ikian koghtɨ,

gumazamizir kaba bar akuegham.”
9Bar akongezir arazir kam, ten bizim? A gumazir uanmɨkarzir mogome-

bar iniba aghorezibar bizimra? O, gumazir mɨkarzir mogomebar iniba
aghorezir puvatɨziba uaghan, men bizim? Ia deravɨra nɨghnɨgh. E kam-
aghɨn mɨgei, “Abraham nɨghnɨzir gavgavim Godɨn itima, God an nɨghnɨzir
gavgavim bagha a dɨbora ghaze, nɨ nan damazimɨn dera.”

10 Ia nɨghnɨgh, dughiar manamra God ghaze, nɨ nan damazimɨn dera?
Dughiar a tɨghar uanmɨkarzirmogomemɨn inimaghoramim, an amɨkemez,
o? Dughiar a uan mɨkarzir mogomemɨn inim atugha gɨvazimɨn gɨn, an
a mɨkeme? Guizbangɨra, Abraham tɨghar uan mɨkarzir mogomemɨn inim
aghoramin dughiamɨn God ghaze, nɨ nan damazimɨn dera!

11 Ezɨ gɨn, me an mɨkarzir mogomemɨn inim atu. God mɨkarzir
mogomemɨn inimɨn dɨghorimɨn arazim a ganɨngi, eghtɨ me Abrahamɨn
duar kurimɨn gan fogh suam, dughiar a tɨghar mɨkarzir mogomemɨn inim
aghoramim a nɨghnɨzir gavgavim Godɨn iti. Ezɨ bizir kam bagha God ghaze,
nɨ nan damazimɨn dera. Kamaghɨn amizɨ, Abraham gumazamizir nɨghnɨzir
gavgavim Godɨn itibar ovavimɨn mɨn oto. Gumazir kaba, me gumazir
mɨkarzir mogomemɨn inim aghorezir puvatɨziba. Egha nɨghnɨzir gavgavim
Godɨn itima God ghaze, ia nan damazimɨn dera.

12 Egha Abraham uaghan mɨkarzir mogomebar iniba aghorezir marazir
ovavim, me pura mɨkarzir mogomebar iniba aghorezir pu. Puvatɨ. Me
mɨkarzir mogomebar iniba aghoregha, me uaghan en ovavim Abrahamɨn
arazibar gɨn ghua, nguazir kamɨn ikia nɨghnɨzir gavgavim Godɨn iti, mati
Abraham, dughiar a tɨghar mɨkarzir mogomemɨn inim aghoramimɨn, a
nɨghnɨzir gavgavim Godɨn iti.

God Abraham ko dɨkɨrɨzir akam

13 Fomɨra God akar dɨkɨrɨzim Abraham ko an gɨn zuir ovaviba me ganɨga
ghaze, a nguazir kam me danɨngam. Abraham, Moses Osirizir Arazibar
gɨn zuir puvatɨzɨ, God a ko akar dɨkɨrɨzim gami. Puvatɨ, Abraham nɨghnɨzir
gavgavim Godɨn itima, God ghaze, nɨ nan damazimɨn dera. Egha God
Abrahamɨn nɨghnɨzir gavgavimɨn ganigha, kamaghɨn a ko akar dɨkɨrɨzim
gami.

14 Gumazitam o amizitam Moses Osirizir Arazibar gɨn mangɨva a Godɨn
akardɨkɨrɨzimɨnbiziba initɨ, kamaghɨnannɨghnɨzir gavgavimapurabizimɨn
otozɨ, Godɨn akar dɨkɨrɨzim gavgaviba puvatɨghai.

15E kamaghɨn fo, Moses Osirizir Araziba itima gumazamiziba dar gɨn zuir
puvatɨzɨma bizir kam God gamima a men anɨngazi. Moses Osirizir Araziba
puvatɨghtɨma, e kamaghɨnmɨkɨman kogham, gumazamiziba Moses Osirizir
Arazibar akaba batosi.

16God kamaghɨn ifonge, a Abrahamɨn gɨn zuir ovavibar apangkuvighɨva
akar dɨkɨrɨzim me danɨngam. Kamaghɨn amizɨ, God Abrahamɨn nɨghnɨzir
gavgavimɨn ganigha, a gisɨn akar dɨkɨrɨzimAbrahamkoma a gami. Gumaza-
mizir Moses Osirizir Arazibar gɨn zuibara, bizir kaba inian kogham. Puvatɨ.
Tina Abrahamɨnmɨn nɨghnɨzir gavgavim ikɨvame uaghan bizir kaba iniam.
Kamaghɨn, Abraham bar en afeziam.

17 Kamaghɨn amizɨ Godɨn Akɨnafarim kamaghɨn mɨgei, “Kɨ nɨ damightɨ nɨ
kantrin avɨribar afeziamɨn otogham.” Akar dɨkɨrɨzir kam, God uabɨ a gamizɨ
an andamazimɨngavgafi. Godɨnkamra, Abrahamnɨghnɨzir gavgaviman iti.
Egha Godɨn kamra, a gumazamizir ovengezibagh amimame ua dɨkafi, egha
a puramɨgeima bizir faragha itir puvatɨziba, da otifi.*

18 Abraham fozir puvatɨ, God manmaghɨn uan akar dɨkɨrɨzim damightɨ
an otivam. Egha a guizbangɨra nɨghnɨzir gavgavim Godɨn ikia, bizir aghuir
a fogha iniamiba bagha mɨzuai iti. Egha kamaghɨn a “Kantrin avɨribar
afeziamɨn oto.” GodɨnAkɨnafarimmɨkemezɨmoghɨn, “Nɨn ovavir boriba bar
avɨrasemegham.”

19Abraham fo, an mɨkarzim bar ghurigha mati aremezir gumazim. Egha
a 100plan azenibar roghɨra ghu. Egha a fo, an amuim Sara boritam batan
kogham, a navim ronge.

20-21 Egha Abraham uan nɨghnɨzir gavgavim anetaghizir puvatɨ. Egha
Godɨn akar dɨkɨrɨzimgɨnɨghnɨghanavir pumuningɨn itir puvatɨ. An nɨghnɨzir
gavgavim a gamima a bar gavgavigha Godɨn ziam fe. A bar fo, God uan akar
dɨkɨrɨzimɨn gɨnmangɨ bizir kam damuamin gavgavim iti.

22 Kamaghɨn God Abrahamɨn nɨghnɨzir gavgavim gɨnɨghnɨgha a dɨbora
ghaze, a nan damazimɨn dera.

23AkarkamGodɨnAkɨnafarimɨn iti, “Godadɨboraghaze, anandamazimɨn
dera.” Kar an Abrahamramɨgeir puvatɨ.

24Kar uaghan enmɨgɨrɨgɨam. E uaghan nɨghnɨzir gavgavim Godɨn iti. God
en Ekiam Iesus gamizɨ a ua mozimɨn dɨkafi, ezɨ e nɨghnɨzir gavgavim an iti.
Kamaghɨn amizɨ God uaghan e dɨpon suam, ia nan damazimɨn dera.

25 En arazir kuraba bagha, God Iesus isa gumazir kurabar dafarim gatɨzɨ
me a mɨsoghezɨ, an areme. E an damazimɨn deraghasa, an e bagha Iesus
gamizɨ a uamozimɨn dɨkafi.

E Krais ko aremegha uaghan
a ko angamɨra iti

5
(Sapta 5--8)
E datɨrɨghɨn Godɨn damazimɨn dera

1 E nɨghnɨzir gavgavim Godɨn itima, tuavir kamɨn God ghaze, e an
damazimɨn dera. Kamaghɨn, en Ekiam Krais Iesus an e gamizɨ, e navir
vamɨra God ko iti.

2EKrais nɨghnɨzir gavgavim an itima, tuavir kamɨn an e inigha God bagha
ghuzɨma, e datɨrɨghɨn Godɨn apangkuvimɨn aven iti. E fo, e Godɨn ziar ekiam
ko dabirabir aghuim a ko a iniasa, bizir kammɨzuai ikia bar akonge.

3Egha e bizir kabanangɨra bagha bar akongezir puvatɨ. E fo, e osɨmtɨzibar
aven iti, eghtɨ osɨmtɨziba e damutɨ, e tugh gavgavighamin arazim gɨfogham.
Kamaghɨn amizɨ e bar akonge.

4E tugh gavgavightɨ, Godmɨgɨrɨgɨar aghuimedamuam. Eghtɨ anmɨgɨrɨgɨar
kam e damutɨ, e bizir aghuir gɨn izamiba baghmɨzuam ikɨ suam, e da iniam.

5God uan Duamɨn, an arazir gumazamizibagh ifongezim e gingezɨ, a bar
ennavibagh izɨfa. Kamaghɨnamizɨ, eGodɨnbizir aghuibabaghamɨzua, egha
bar fo, e puramɨzuai puvatɨ, da guizbangɨra otivam.

6 E uarira uarir akurvaghan iburazir dughiamɨn, Krais e gumazamizir
kuraba bagha areme. An ovevem, God inabazir dughiamɨn oto.

7 Guizbangɨra, gumazir aghuimɨn akurvaghsɨ aremeghamin bizim bar
oseme. Ezɨ ti dughiar vabara, tarazi ti, gumazir aghuitam bagh aremegham.

8 Ezɨ e arazir kurabagh amuavɨra itir dughiamɨn, Krais en akurvaghasa
areme. Arazir kamɨn, God bar e gifongezir arazim en aka.

9Bizir bar ekiam, Krais e bagh aremezɨ, tuavir kamɨn God en gara ghaze,
ia nandamazimɨndera. Kamaghɨnamizɨ e fo, gɨnGodɨnkotiamɨndughiamɨn
an anɨngagharim otoghtɨ, a dughiar kam guizɨn uaghan en akurvagham.

10 E faragha Godɨn apaniba, ezɨ an Otarimɨn ovevemɨn an e gamizɨ e an
namakaba. Datɨrɨghɨn e an namakaba, ezɨ Iesus angamɨra ikiava, kamaghɨn
bar guizbangɨra a en akurvagham.

11 Uaghan bizir mam kamakɨn, en Ekiam Krais Iesus e gamizɨ e guizɨn
Godɨn namakabara, kamaghɨn e bar akonge.

Adamɨn aven, ovevem oto, ezɨKraisɨn aven, ikɨrɨmɨrir zurara itim oto
12Kamaghɨn amizɨ, gumazir vamɨra arazir kuram gami, ezɨ tuavir kamɨn

arazir kuraba nguazir kamɨn oto. Ezɨ nguazir kamɨn gumazamiziba arazir
kurabagh amima, ovevem oto. Ezɨ gumazamiziba bar arazir kurabagh
amima, ovevem barme bato.

13E fo, fomɨra Moses Osirizir Arazibar tɨghar otivamin dughiam, dughiar
kamɨn arazir kuraba nguazir kamɨn iti. Ezɨ Moses Osirizir Araziba itir
puvatɨzɨ, God gumazamizibar arazir kurar kabamedir puvatɨ.

14 Ezɨ Adamɨn dughiamɨn ikegha ghua Mosesɨn dughiamɨn, ovevem gu-
mazamiziba gativagha me avara. Gumazir maba Adamɨn mɨn arazir ku-
ratam gamizir puvatɨ, men arazir kuraba ighara. Ezɨ ovevem uaghan me
avara. Ezɨ Adammati Gumazir Izamimɨn nedazim.

15EzɨGodɨnapangkuvir a pura anɨngizim, anAdamamizir arazir kuramɨn
mɨn amir puvatɨ. Guizbangɨra, gumazir vamɨra Adam arazir kuram gamizɨ,
tuavir kamɨn gumazamizir avɨriba ariaghire. Ezɨ gumazir vamɨra Krais
Iesus an apangkuvimɨn, God e gamizɨ, e an damazimɨn dera. Ezɨ Godɨn
apangkuvimɨn gavgavim bar ovevemɨn gavgavim gafira. Bizir kam, a
gumazamizir avɨriba purame ganɨngizɨ, a me gizɨfa!

16Egha uaghan God puram e ganɨngizir bizim ko, gumazir vamɨran arazir
kuramɨn otozir bizim, aning uaghara zuir puvatɨ. Aning arazir vamɨra
e gamir pu. Bar puvatɨ. Gumazir kam arazir kurar vamɨra gamizɨ, God
gumazamiziba me tuisɨgha ghaze, ia bar ikuvigham. Egha God puram e
ganɨngizir bizim kamakɨn, gumazamiziba arazir kurar avɨribagh amima,
Godmen apangkuva gari, mati me arazir kuratam gamizir puvatɨ.

17Guizbangɨra, gumazir vamɨraGodɨnakambatoke, ezɨ anarazir kuramɨn
ovevem gumazamiziba bar me gatifa. Ezɨ God uan apangkuvim gumaza-
miziba avarazɨ a me gizɨfa, ezɨ a ghaze, ia nan damazimɨn dera. Kar a pura
anɨngizir bizim. Egh gumazir vamɨra Krais Iesusɨn ingangarimɨn, tina God
pura anɨdir bizim iniva, a Krais ko ikɨva bizibagh ativagh dar ganam. Egh
me kamagh ikɨva me bizibagh ativaghamin gavgavim, ovevemɨn gavgavim
gafiragham.

18 Kamaghɨn amizɨ, e deravɨra akar kam gɨnɨghnɨgham. Gumazir mam
arazir kurar vamɨram amizɨ, God ghaze, gumazamiziba bar moghɨra
bar ikufi. Kamaghɨra, Gumazir Igharazir Vamɨra arazir aghuir Godɨn
damazimɨn derazim gami. Kamaghɨn amizɨ God gumazamiziba bar men
gari, me mati arazir kuratam gamizir puvatɨ. Egh God zurara itir ikɨrɨmɨrir
aghuarimme danɨngam.

19 Gumazir vamɨra Godɨn akam baraghizir puvatɨ, ezɨ an arazir kam
gumazamizir avɨribagh amizɨ, me arazir kurabagh amir gumazamizibagh
ava. Kamaghɨra Gumazir Vamɨra Godɨn akam baraghizɨ, an arazir kam
gumazamizir avɨribagh amizɨ, me Godɨn damazimɨn dera.

20God kamaghɨn nɨghnɨgha, Moses Osirizir Araziba anɨngi, eghtɨ gumaza-
miziba arazir kurabar amuamin tuavibagh fogh dar amutɨ, arazir kurar
avɨrim otivighɨram. Kamaghɨn amizɨ gumazamiziba puv arazir kurabagh
ami, ezɨ Godɨn apangkuvim bar ekevegha, bar dar pɨn iti.

21Arazir kuram faragha gumazamizibagh amimame ariaghiri, kamaghɨn
amizɨ ovevemɨn tuavimɨn, arazir kurammen atrivimɨn mɨn iti. Kamaghɨra,
Godɨn apangkuvim datɨrɨghɨn gumazamizibagh amima, me an damazimɨn
dera. Ezɨ apangkuvim en atrivimɨn mɨn iti. Eghtɨ gɨn izamin dughiam,
en Ekiam Krais Iesusɨn ingarimɨn, God zurara itir ikɨrɨmɨrir aghuarim e
danɨngam.

6
E Krais ko ovenge

1Kamaghɨn amizɨ, e manmaghɨn mɨkɨmam? E ti arazir kurabar amuvɨra
ikɨtɨ, Godɨn apangkuvim ekeveghmangɨvɨra ikiam?

2Bar puvatɨgham! E aremezir gumazamizibarmɨn ikia, egha arazir kurar
e amiba ategha gɨfa. Egh e manmagh su, uam arazir kurabar tuavimɨn gɨn
mangɨvɨra ikiam?

3 Ia ti kamaghɨn fo, ebarKrais Iesusɨnavenrueghaakopoke. Arazir kamɨn
e bar an ovevem ko poke.

4 E ruegha, tuavir kamɨn Kraisɨn ovevemɨn poghezɨ, Afeziam Krais ko
mozimɨn aven e akaragha e avara. A uan gavgavir ekiamɨn Krais gamizɨ
a mozimɨn ua dɨkafi, kamaghɨra, e uaghan ikɨrɨmɨrir igiar aghuimɨn ikɨvɨra
ikiam.

E Krais Iesus ko uaghan ikɨrɨmɨrir aghuarimɨn ikiam
5 E Krais ko puegha mati an aremezɨ moghɨn areme. Kamaghɨra, a ua

dɨkavizɨmoghɨn e a ko puegh ua dɨkavigham.
6 E kamaghɨn fo, en navir ghurimɨn araziba, da Krais ko ter ighuvimɨn

aremegha gɨvazɨ, en inivafɨzimɨn agoroger arazir kurabar gavgavim gɨfa.
Kamaghɨn amizɨ, e ua arazir kuramɨn ingangarir gumazamizibar ikian
kogham.

7 Guizbangɨra, gumazim o amizim aremeghtɨ, arazir kuramɨn gavgavim
uam a gativaghtɨ, an an apengan ikian kogham.

8E ghaze, e Krais ko aremegha, nɨghnɨzir gavgavimkamaghɨn iti, e uaghan
a ko ikɨrɨmɨrir aghuir kamɨn ikiam.

9 E kamaghɨn fo, Krais mozimɨn ua dɨkavigha gɨfa. Egh uam aremeghan
kogham. Ovevem, amɨsueghtɨ a uam aremeghamimɨn gavgaviba puvatɨ.

10 Krais dughiar vamɨram areme, egha ua aremeghan kogham. Egha
ovever arazir kamɨn, an arazir kuramɨn gavgavim agɨfa. Eghtɨ ovevem
uam a gativsɨ damuan kogham. A datɨrɨghɨn ikɨrɨmɨrir aghuarimɨn ikia God
baghavɨra iti.

11 Ia uaghan nɨghnɨzir kamra ikɨ, ia uaghan Krais ko aremegha arazir
kuramɨngavgavimuamanapengan itir puvatɨ. IaKrais Iesus kopueghaGod
baghavɨra ikia ikɨrɨmɨrir aghuimɨn iti.

12E Ovevermɨkarzim iti, ezɨ ia arazir kuram ateghtɨma a ianmɨkarzibagh
ativan markɨ. Arazir kuram ia gekutɨma ia mɨkarzim ifongezir arazir
kuramɨn gɨnmangan kogham.

13Egh ia arazir kuramɨn amamangatɨghtɨ a ian soroghafariba ko bizitaba
ikɨrarɨghtɨ ia arazir kuratam damuan markɨ. Ia mati, gumazamizir ovegha
mozimɨn ikegha ua dɨkavigha angamɨra itiba, kamaghɨn ia uari isɨ God
danɨng. EghGodɨn amamangatɨghtɨ a ianmɨkarzimbar a gativaghtɨ ia arazir
aghuibar amu.

14 Arazir kuram ua ian mɨkarzibagh ativan kogham. Ia Moses Osirizir
Arazibar apengan itir puvatɨ, ia Godɨn apangkuvimɨn apengan iti.

E arazir aghuibar ingangarir gumazamiziba
15 E datɨrɨghɨn ua Moses Osirizir Arazibar apengan itir puvatɨ. Egh e

manmaghɨn damuam? E datɨrɨghɨn Godɨn apangkuvimɨn apengan iti, egh
e arazir kurabar amuvɨra ikiam o? Bar puvatɨ!

16 Ia ti kamaghɨn fos o? Ia uari isɨ, gumazitam danɨngɨva, an akamɨn gɨn
mangɨva, an ingangarir gumazamizibar otivigham. Kamaghɨra, ia arazir
kuramɨn ingangarir gumazamizibar ikɨtɨ, a ia damightɨ ia aremegham. Egh
iaGodɨnakambareghɨvaangɨnmangɨvaan ingangarir gumazamizibar ikɨtɨ,
a ia damightɨ, ia an damazimɨn deragham.

17Guizbangɨra, ia faragha arazir kuramɨn ingangarir gumazamizibar ike,
ezɨ God gɨn ia isa, uan akamɨn apengan ia arɨki. Me Godɨn guizɨn akam ian
sure gamizɨ, ia a inighaguizbangɨraangɨnzui. Ezɨbizir kamɨn, eGodmɨnabi!

18 Faragha arazir kuraba ia ikiagharɨghizɨ, God ia fɨri. Egha ia gamizɨ, ia
arazir aghuibar ingangarir gumazamizibar otifi.

19 Iavzika. Ian navir ghuribar nɨghnɨziba otevezɨ, ia foghasa kɨ bizir kam
akar otevir isɨn zuimɨn ia mɨgei. Bizir kam guizbangɨra, ia faragha uan
mɨkarziba bar da anɨngizɨ, da arazir kurabar ingangarir gumazamizibar
otivizɨ, ia arazir mɨzɨrɨziba ko bar ikuvizir arazibagh ami. Egh datɨrɨghɨn ia
bar uan mɨkarzibar anightɨ, da arazir aghuibar ingangarir gumazamizibar
otivightɨ, ia Godɨnmɨrara zuegh ikiam.

20 Faragha ia arazir kurabar ingangarir gumazamizibar ikia, arazir
aghuimɨn gavgavimɨn apengan itir puvatɨ.

21 Ia faragha amir arazibagh da akurvazir manabar ia gami? Arazir kaba,
ia datɨrɨghɨn dagh nɨghnɨgha aghumsɨsi. Arazir kabara gumazamizibagh
amimame ariaghiri.

22 Ezɨ datɨrɨghɨn God ia fɨrizɨ, ia arazir kurabar gavgavimɨn apengan
itir puvatɨgha, Godɨn ingangarir gumazamizibar otifi. Ia iniamin bizir
aghuimra kara, God ia damightɨ, ia Godɨn mɨrara zuegh ikɨ, zurara itir
ikɨrɨmɨrir aghuarim iniam.

23Guizbangɨra, arazir kuram ivezim isa uan ingangarir gumazamizibagh
anɨngi. Ivezir kaman ovevemra. EzɨGodbizir aghuarir pura e ganɨngizimra
kara, zurara itir ikɨrɨmɨrir aghuarim. Ikɨrɨmɨrir kam, euanEkiamKrais Iesus
ko poroghava a isi.

7
Datɨrɨghɨn e navir igiamɨn arazibar gɨn ghua ingangarim gami

1 Nan adarasi, ia Moses Osirizir Arazibagh fozɨ kɨ ia mɨgei. Ia fo, gu-
mazamiziba angamɨra ikiavɨra ikia, Moses Osirizir Arazibar apengan iti.
Gumazamiziba aremegha uamMoses Osirizir Arazibar apengan itir puvatɨ.

2 Amizim pam ikɨtɨ, an pam angamɨra ikɨvɨra ikɨtɨma, Moses Osirizir
Araziba uaghara aning ike. Amizimɨn pam aremeghtɨ, Moses Osirizir Arazir
uaghara aning ikezim, uam amizim ikeghan koghtɨ amizim fɨrighɨrɨgham.

3Gumazimangamɨra ikɨvɨra ikɨtɨ, amizimgumazir igharazimkodakuightɨ,
me amizir kam mɨkɨm suam, a poroghamiba uari bakeir arazim gamir
amizim. Amizir kamɨn pam aremeghtɨ, Moses Osirizir Arazim a ikeghan
koghtɨ a fɨrighɨrɨgham. Kamaghɨn, a gumazir igharazimɨn ikɨtɨ, mekamaghɨn
mɨkɨman kogham, a poroghamiba uari bakeir arazim gami. Puvatɨ.

4 Kamaghɨra, nan adarasi, ia Kraisɨn mɨkarzim ko puegha bizir kamɨn
ia a ko ovegha, uam Moses Osirizir Arazimɨn apengan itir puvatɨ. God
kamaghɨn ifonge, e a bagh ingartɨ dagher aghuiba otivam. Kamaghɨn amizɨ,
ia datɨrɨghɨn gumazir God amizɨ uamozimɨn dɨkavizim, ia an adarasi.

5E faraghauannavir ghurimɨnarazibar gɨnzuima,MosesOsirizirAraziba
agorogerkuramenmɨkarzibaghanɨngizɨma, e arazir kuramgami. Ezɨarazir
kamɨn ovevem e bato.

6 Ezɨ datɨrɨghɨn e Kraisɨn mɨn ovengegha faragha en suighizir biziba, e da
ataki. Kamaghɨn amizɨ, Moses Osirizir Araziba uam en suirazir puvatɨzɨ e
fɨriaghɨre. Ezɨ datɨrɨghɨn en ingangarir e amiba, ua Moses Osirizir Arazibar
gɨn zuir puvatɨ. Datɨrɨghɨn, Godɨn Duam e gamima e tuavir igiamɨn gɨn ghua
ingangarim gami.

Arazir kuraba paza e gami
7Eghtɨmanmakɨn? MosesOsirizir Araziba agoroger kuramenmɨkarzibar

anightɨ, e arazir kuram damigh, manmagh mɨkɨmam? Tarazi suam, Moses
Osirizir Araziba ti ikufi. Bar puvatɨ. Moses Osirizir Araziba ikian koghtɨma,
kɨ guizɨn kamaghɨn azangam, arazir kuraba, da tizim? Kɨ dagh foghan
kogham. Moses Osirizir Araziba kamaghɨn mɨgei, “Nɨ munavɨn biziba bagh
navim dɨkavanmarkɨ.” A kamaghɨnmɨkemeghan koghtɨ, kɨ foghan kogham,
biziba bagha navim dɨkavir arazim, an arazir kuram.

8 Ezɨ arazir kuram nan navir ghurimɨn aven ingara, egha Moses Osirizir
Arazibar aven tuavimɨn apigha nɨghnɨzir kuraba na ganɨdi. Egha tuavir
avɨribar nan navim gami a dɨkavima, kɨ gumazamizir igharazibar bizibar
gara nan navim da bagha arai. Moses Osirizir Araziba ti puvatɨzɨma, arazir
kuram gavgaviba puvatɨghai.

9-10 Fomɨra Moses Osirizir Araziba itir puvatɨzɨ, kɨ angamɨra iti. Ezɨ Moses
Osirizir Araziba otozɨ, arazir kuraba dɨkavigha angamɨra iti kɨ fo, kɨ Godɨn
damazimɨn areme. Moses Osirizir Arazibar ingangarimra kara, a ikɨrɨmɨrir
aghuarimeganɨdi. KɨMosesOsirizir Arazibar tuavimɨn, ikɨrɨmɨrir aghuarim
inizir pu. Puvatɨ. Da na gamizɨ, kɨ areme.

11 Ezɨ arazir kuram nan aven ingara Moses Osirizir Arazibar aven
tuavimɨn apigha na gifari. Egha Moses Osirizir Arazibar tuavmɨn na
mɨsoghezɨ, kɨ areme.

12E kamaghɨn fo, Moses Osirizir Araziba, da Godɨn otivaghire. Moses Osi-
rizirArazibaraven itirmɨgɨrɨgɨargavgaviba, dauaghanGodɨnotivaghiregha
Godɨn damazimɨn derazir arazibar amuasa e mɨgɨa, egha gumazamizibar
akurvasi.

13 Ezɨ manmakɨn? Bizir aghuir kam ti na gamizɨ kɨ ovenge? Bar puvatɨ.
Arazir kuram uabɨ na gamizɨ kɨ ovenge. God kamaghɨn ifonge, arazir
kuram azenim girɨghtɨma e bar fogh suam, arazir kuram a bar bizir kuram.
Kamaghɨn amizɨ God arazir kuramɨn amamangatɨzɨ, arazir kuram bizir
aghuir kamɨn aven otogha na gamizɨ kɨ ovenge. Kamaghɨn amizɨ Moses
OsirizirArazibar tuavimɨn, Godguizbangɨra kamaghɨnenaka, arazir kuram
bar kurighamughasi.

Arazir kuram enmɨkarzibagh atifa
14 E fo, Moses Osirizir Araziba, da Godɨn Nguibamɨn bizim, ezɨ kɨ nguazir

kamɨn gumazim. Ezɨ arazir kuramɨn gavgavim nan suirazɨ, kɨ arazir ku-
ramɨn ingangarir gumazimɨn oto.

15 Egha kɨ amir araziba, kɨ deragha dar mɨngaribagh fozir puvatɨ. Arazir
kɨ damuasa bar ifongeziba, kɨ dagh amir puvatɨ. Egha arazir kɨ ifongezir
puvatɨziba, kɨ zurara dagh ami.

16Arazirkɨ ifongezirpuvatɨziba, kɨdaramutɨnanarazirkamkamaghɨn ian
akaghtɨ, kɨ ti kamaghɨnmɨkɨmam, Are, Moses Osirizir Araziba da bar dera.

17 Kamaghɨn amizɨ, kɨ uabɨ arazir kurar kabagh amir pu. Puvatɨ. Arazir
kurar nan aven itimra, dagh ami.

18 Kɨ uan navir ghurim mɨgei. Kɨ fo, bizir aghuitam nan aven itir puvatɨ.
Kamaghɨn amizɨ, kɨ arazir aghuibar amuasa ifuegha, dar amuamin gavgav-
iba pu.

19Arazir aghuir kɨdamuasa ifongeziba, kɨdaghamirpu. Eghaarazir kurar
kɨ damuasa ifongezir puvatɨziba, kɨ dagh ami.

20Arazir kɨ aghuaziba, kɨ dagh amua, kamaghɨn fo, kɨ uabɨ kamaghɨn amir
pu. Puvatɨ. Arazir kurar nan aven itimra, dagh ami.

21 Kamaghɨn amizɨ kɨ gari, arazir kam guizbangɨra nan ingari: kɨ arazir
aghuibar amuasa ifongezɨ, arazir kuram zurara na ko ikia nan tuavim apɨri.

22 Guizbangɨra, nan navir averiamɨn aven, Godɨn otivir Moses Osirizir
Araziba, kɨ dagh nɨghnɨghavɨra ikia da bagha bar akonge.

23Kamaghɨn, kɨ arazir igharazimɨn garima, a nanmɨkarzimɨn aven ingari.
Egha Godɨn mɨgɨrɨgɨar nan nɨghnɨzimɨn aven itibav sosi. Arazir igharazir
kam, na gamima, Moses Osirizir Arazibar otozir arazir kuram, a nan
mɨkarzimɨn aven ingara na ikiagharigha na gatifa.

24 Maia! Kɨ ghaze, kɨ bar ikufi! Tina nan akuraghtɨma, kɨ mɨkarzir
ovengamin kamɨn fɨrighɨrɨgham?

25 Godra, a en Ekiam Krais Iesusɨn ingangarimɨn tuavimɨn, a nan
akuragham! Ezɨ kɨ God mɨnabi! Egha kɨ uabɨ, uan nɨghnɨzimɨn navir

averiamɨn aven Godɨn mɨgɨrɨgɨabar ingarir gumazimɨn iti. Egha uan navir
ghurimɨn aven, kɨ uaghan Moses Osirizir Arazibar otozir arazir kuram, kɨ
an ingangarir gumazimɨn iti.

8
Krais arazir kuraba agɨvagha Godɨn Duam e ganɨngi

1Kamaghɨn amizɨ e Krais Iesus ko pogheziba, God datɨrɨghɨn uan kotiamɨn
aven uam ivezir kuram e danɨngɨsɨmɨkɨman kogham.

2 E fo, e bar datɨrɨghɨn Krais Iesus ko pueghav itiba, Godɨn Duamɨn
gavgavim ikɨrɨmɨrir aghuarim e ganɨga, ovevemɨn arazimko arazir kuramɨn
e fɨragharɨki. Eghtɨ arazir kaba ua e gativagh e ikɨrarighan kogham.

3 En navir ghuriba, gavgaviba puvatɨ. Kamaghɨn amizɨ, Moses Osirizir
Araziba, en arazir kurabar gɨn amangamin gavgaviba puvatɨ. EzɨMoses Osi-
rizirArazibadamuankoghaminbizirkam,Goduabɨagami. GoduanOtarim
amadazɨ, a gumazimɨn mɨn otogha, arazir kurabagh amir gumazimɨn mɨn
gari. A en arazir kuraba agɨvasa izezɨ, an ingangarimɨn tuavimɨn, God
gumazamiziba itir arazir kurabar gavgavim agɨvagha a gasɨghasɨki.

4Ezɨ e datɨrɨghɨn navir ghurimɨn arazibar gɨn zuir puvatɨ, e Godɨn Duamɨn
arazibar gɨn zui. God kamaghɨn ifonge, Moses Osirizir Arazibar aven itir
arazir aghuiba en navibar aven deragh otogham. Kamaghɨn amizɨ God en
arazir kurabar gavgavim a gɨvagha a gasɨghasɨki.

5Guizbangɨra, navir ghurimɨn arazibar gɨn zuir gumazamiziba,me dughi-
ababar navir ghurim ifongezir biziba baghavɨra nɨghnɨsi. EzɨGodɨnDuamɨn
gɨnzuir gumazamiziba,meGodɨnDuam ifongezir bizibabaghavɨranɨghnɨsi.

6 Eghtɨ gumazim o amizim navir ghurimɨn araziba baghvɨra nɨghnɨghɨva,
an aremegham. Eghtɨ tina Godɨn Duam baghvɨra nɨghnɨghɨva, a ikɨrɨmɨrir
aghuarim ko navir amɨrizim iniam.

7 Eghtɨ gumazim o amizim navir ghurimɨn araziba baghvɨra nɨghnɨgh,
a Godɨn aghuaghɨva an apanimɨn ikiam. A Godɨn otivir Moses Osirizir
Arazibar gɨn zuir puvatɨgha guizbangɨra dar gɨnmangan kogham.

8 Gumazamizir navir ghurimɨn arazibar gɨn zuiba, me God ifongezir
arazibar amuan kogham.

9 Eghtɨ Godɨn Duam guizbangɨra ian navir averiabar aven ikɨtɨ, ia ua
navir ghurimɨn arazibar gɨn mangan kogham, ia Godɨn Duam ifongezir
arazibar gɨn mangam. Gumazim o amizimɨn navir averiam Kraisɨn Duam
guizbangɨra an itir puvatɨ, a Kraisɨn anav puvatɨ.

10 Ia arazir kuram gamigha, bizir kamɨn ia ariaghire. EghtɨKrais ian navir
averiabar aven ikɨtɨ, God iamɨkɨmsuam, ianandamazimɨndera, eghtɨGodɨn
Duam ikɨrɨmɨrir aghuarim ia danɨngam.

11 Godɨn Duam Iesus mozimɨn a gamizɨ a ua dɨkafi, ezɨ Duar kamra, ian
navir averiabar aven iti. Egh gumazir Krais gamizɨ a dɨkavizir kam, a ian

ovengamin mɨkarzibar amutɨ, da ua dɨkavigh angamɨra ikiam. God uan
Duar ian navir averiabar aven itimɨn tuavimɨn, bizir kam damuam.

Godɨn Duam ia gamizɨ, ia Godɨn boribar otifi
12Kamaghɨn amizɨ, nan adarasi, e ikarvazir ingangarirmam iti. Ikarvazir

ingangarir kam, a navir ghurimɨn bizim puvatɨ, e an gɨnmangan kogham.
13 Ia navir ghurimɨn arazibar gɨn mangɨva, ia arɨmɨghiregham. Ia Godɨn

Duamɨn gavgavimɨn tuavimɨn, ia uan mɨkarzibar arazir kurabav soghtɨ, da
arɨmɨghireghtɨ, ia angamɨra ikɨvɨra ikiam.

14 E fo, gumazamizir Godɨn Duam men faragha zuima me an gɨn zuiba,
gumazamizir kaba bar Godɨn boriba.

15 E kamaghɨn fo, Duar God ia ganɨngizim, a ia gamizɨ, ia pura ingangarir
gumazamizibar otozir puvatɨ, egh ia bizibar atiati. Puvatɨ. Godɨn Duam ia
gamizɨ, ia an boribar otifi. Egha Godɨn Duamɨn gavgavimɨn e an dɨa ghaze,
“O Ame, En Afeziam!”*

16Godɨn Duam uabɨ, en duaba ko porozɨ, e uarir gunmɨgɨa ghaze, e Godɨn
boriba.

17E Godɨn boriba, egh gɨn bizir aghuir God e danɨngasa e bagha inabaziba
iniam. Bizir kaba, en avebam Krais da inigha gɨfa. E fo, e datɨrɨghɨn Krais
ko mɨzazir a iniziba e da aterɨva, gɨn a ko ziar ekiam ko dabirabir aghuim
uaghan a iniam.

E gɨn GodɨnNguibamɨnmangɨva ziar ekiam ko dabirabir aghuim iniam
18 Kɨ fo, ziar ekiam ko dabirabir aghuir kam God gɨn en akaghtɨ, e a

gɨfogham. Ezɨ kɨ kamaghɨn nɨghnɨsi, bizir kam, a mɨzazir e datɨrɨghɨn isiba
bar dagh afiragham.

19 Guizbangɨra, God ingarizir biziba bar, me dughiar God uan boriba
azenim darɨghamim a bagha mɨzua, uan dapaniba fegha tintinibar gara
nɨghnɨghɨsi, dughiar manamra bizir kam otivam?

20Guizbangɨra, God fomɨra nguazimɨn itir biziba da tuisɨgha ghaze, da bar
ikufi, da pura bizir kɨniba. Da uari kamaghɨn otozir pu. Puvatɨ. God uabɨ
dagh amizɨ da kamaghɨn otifi. Egha da God damuamin bizir aghuim bagha
mɨzuai.

21 Datɨrɨghɨn, nguazimɨn itir biziba da ovevem ko biziba kuraghɨrir
arazimɨn apengan ikia,mati da kalabusɨn iti. Eghame kamaghɨn fo, dughiar
Godmɨsevezimɨn, God biziba kalabusɨn itir arazir kam agɨvaghtɨ, biziba bar
Godɨn boriba ko fɨrighɨreghɨva dabirabir aghuarim ko ziar ekiam iniam.

22 E fo, bizir God ingariziba bar moghɨra, mati amizim borim batasa
mɨzazim isimoghɨn, damɨzazim isi. Eghadabarpuv tuavaara, izadatɨrɨghɨn
oto.

23Ezɨ bizir kabarama arair pu. Puvatɨ, e uari uaghan arai. E Godɨn Duam
inigha gɨfa, mati God e danɨngamin bizir aghuibar faragha zuim a e ganɨngi.

Egha e tuavara, dughiar God e damightɨ e an boribar mɨraram otivamim,
e a bagha mɨzuai. Dughiar kam, God en mɨkarzibar amightɨ da fɨrighɨregh
ganganir igharazimɨn otogham.

24E bizir aghuir e fogha iniamiba baghmɨzuai iti, kamaghɨn amizɨ God en
akura. E suam, e bizir mam bagh mɨzuam fogham, e tɨghar a iniam. Egh
gumazamiziba tizim bagha bizir me inigha gɨvazim baghmɨzuam ikiam?

25E fo, bizir e tɨghar iniamiba e guizbangɨra da iniam. Kamaghɨn amizɨ, e
navibar suigha da baghamɨzuai.

26 Kamaghɨra, e gavgaviba puvatɨzir darasi, Godɨn Duam en akurvasi. E
fozir puvatɨ, e manmaghɨn biziba bagh God ko mɨkɨmam? En mɨgɨrɨgɨaba
otefe. Kamaghɨn amizɨ, Godɨn Duam uabɨ e bagha God komɨgɨa, tuavara, an
ararem akar emɨkɨman asazibagh afira.

27 Ezɨ God gumazamizibar navir averiaba guizbangɨra dar gari. A uan
Duamɨn nɨghnɨzim gɨfo. Kamaghɨn, an Duam Godɨn ifongiamɨn gɨn ghua
Godɨn gumazamiziba bagha a komɨgei.

28 E fo, God bizibagh amima da vɨrara uari inigha ingara, gumazamizir
bar God gifongezibagh amima,me dera. Kar gumazamizir God uame iniasa
mɨkemegha gɨvaziba, a men dia.

29Kar, gumazamizir God fomɨra ua me iniasa mɨgeiba, a me ginaba, eghtɨ
me uaghan an Otarimɨn mɨn ikiam. Eghtɨ borir avɨriba ikɨtɨ Krais uabɨ men
avebar ekiamɨnmɨn ikiam.

30 Ezɨ gumazamizir a fomɨra me ginabaziba, a uaghan men dia. Egha gu-
mazamizir kaba dɨbora ghaze, ia nan damazimɨn dera. Egha gumazamizir
an damazimɨn derazir kaba, a ziar ekiam ko dabirabir aghuimme ganɨngizɨ
me a ko a isi.

Bizitam e damutɨ, e God e gifongezir arazimɨn saghon ikian kogham
31 E bizir kabagh foghava, manmaghɨn mɨkɨmam? E fo, God e baghvɨra

ikɨtɨ, tina e dɨkabɨragh e gafiragham? Bar puvatɨgham.
32God uan Otarimɨn suirazir pu. Puvatɨ, a bar moghɨra e bagha ofan mɨn

anenɨngizɨ, an areme. E fo, a uan Otarim e ganɨngi, a uaghan bizir aghuir
igharaziba bar, da pura e danɨngam.

33 Eghtɨ tina God inabazir gumazamizibar kotɨn aven akam me gasam?
Puvatɨ. God uabɨ gumazamizir kabav gɨa ghaze, ia nan damazimɨn dera.

34Tinara emɨkɨmsuam, iauanarazir kuramɨn ivezim iniam? Puvatɨ, Krais
Iesus, gumazir aremezim, God a gamizɨ a ua dɨkavigha, datɨrɨghɨn Godɨn
agharir guvimɨn aperaghav iti. Egha anarɨra e bagha God komɨgei!

35Krais bar e gifongeghavɨra iti, kamaghɨn amizɨ tina e damutɨ, e Krais e
gifongezir arazimɨn saghon ikiam? Puvatɨ. Osɨmtɨziba e bativam, o dughiar
kuramebativam, o gumazamiziba arazir kurabar e damuamo,mɨtiriaba en
agham o, bizir daghuamiba puvatɨgham o, bizir kuram e gasɨghasɨgham o,

8:24: 2 Ko 5:7, Hi 11:1 8:24: 2 Korin 5:7; Hibru 11:1 8:26: Sek 12:10, Ef 6:18, Je 4:3 8:26:
Sekaraia 12:10; Efesus 6:18; Jems4:3 8:27: Sng7:9, 139:1, Ap1:24, 1Ko4:5, 1 Te2:4, 1 Jo 5:14 8:27:
Onger Akaba 7:9; 139:1; Aposel 1:24; 1 Korin 4:5; 1 Tesalonika 2:4; 1 Jon 5:14 8:28: Ro 9:11, 9:23-24,
Ef 1:11, 2 Ti 1:9 8:28: Rom 9:11; 9:23-24; Efesus 1:11; 2 Timoti 1:9 8:29: Jo 17:22, 2 Ko 3:18, Ef
1:5, 1:11, Kl 1:5, 1:11, 1:18, 2 Ti 2:19, Hi 1:6 8:29: Jon 17:22; 2 Korin 3:18; Efesus 1:5; 1:11; Kolosi
1:18; 2 Timoti 2:19; Hibru 1:6 8:30: Ro 9:24, 1 Ko 6:11, Ef 4:4, 1 Pi 2:9 8:30: Rom 9:24; 1 Korin
6:11; Efesus 4:4; 1 Pita 2:9 8:31: Nam14:9, Sng 118:6 8:31: Dɨboboniba 14:9; Onger Akaba 118:6
8:32: Jo 3:16 8:32: Jon 3:16 8:33: Ais 50:8 8:33: Aisaia 50:8 8:34: Sng 110:1, Ap 7:55-56,

Kl 3:1, Hi 7:25, 9:24, 1 Jo 2:1 8:34: Onger Akaba 110:1; Aposel 7:55-56; Kolosi 3:1; Hibru 7:25; 9:24;
1 Jon 2:1 8:35: Ro 8:38-39 8:35: Rom 8:38-39



Rom 8:36 2198 Rom 9:5

meemɨsoghtɨ e arɨmɨghiram, bizir kabanang e damutɨ, e ti Krais e gifongezir
arazimɨn saghon ikiam, o? Bar puvatɨ.

36Guizbangɨra, Godɨn Akɨnafarimmɨkemezɨmoghɨn bizir kaba e batifi:

“E nɨn gɨn zui, ezɨ bizir kam bangɨn,
me zurara emɨsozima, e ariaghirasava ami.

Me kamaghɨn nɨghnɨgha ghaze,
e mati sipsipɨn gumazibamɨsueghtɨ aremeghasavɨrama amibar mɨn,

me emɨsoghasa.”
37Barpuvatɨ. Krais bar e gifonge, ezɨbizirmanamebatifi, a zurara e gamima
e uan apanim dɨkabɨri.
38 Guizbangɨra, Krais bar e gifonge, ezɨ nan nɨghnɨzir gavgavim kamakɨn,
bizitam e damutɨ, e Krais e gifongezir arazimɨn saghon ikian kogham:
Ovevem, o ikɨrɨmɨrir aghuim, o enselba, o duar kuraba, o gavgaviba itir
biziba, o datɨrɨghɨn itir biziba, o bizir gɨn otivamiba,
39o bizir pɨn itiba, o bizir vazimɨn itiba, o God ingarizir biziba bar, dar tongɨn
bizitam e damutɨ, e God e gifongezir arazimɨn saghon ikian kogham. An
arazir e gifongezir kam, a Krais Iesus en Ekiamɨn ingangarimɨn, e ganɨngi.

God Israelia gamizir arazim,
Pol a geghari

9
(Sapta 9--11)

Pol Israelia gɨnɨghnɨghamen apangkufi
1 Kɨ Kraisɨn gumazim, kamaghɨn amizɨ kɨ guizbangɨra mɨgei, kɨ ifarir

puvatɨ. Godɨn Duam nɨghnɨzir zuezim na ganɨngizɨ, nan navimɨn aven kɨ
kamaghɨn fo, nan akar kam a guizbangɨra.

2 Kɨ zurara uan anabam bagha nɨghnɨgha, bar men apangkuvigha, ose-
megha nan navir averiam ikufi.

3 Kɨ kamaghɨn bar ifonge, God nan anabam Israel, ua men iniam. Eghtɨ
Krais nan nɨghnɨzimɨn gɨn mangan koghtɨ, kɨ an azangsɨgh a ko mɨkɨmtɨ, a
uan gumazamizibar tongɨn na batueghtɨ, nan anabam Israel nan danganim
iniam. Bizir kammen akurazɨ, kamaghɨn deraghai.

4Me Israelɨn gumazamiziba, ezɨ God me dɨbora ghaze, me an boriba. Ezɨ
meGodɨn ziar ekiam a ko a inigha gɨfa. EzɨGod uanAkar Dɨkɨrɨzir Gavgavim
me ko a gami. Egha Moses Osirizir Araziba isa, me ganɨngi. Egha uan ziam
fer arazimmen akagha, me ko akam akɨri.

5Men ovavir faragha itiba, bar ziar ekiaba iti. Ovavir kabar iza, Gumazir
God Uam E Iniasa Mɨsevezim, Krais nguazir kamɨn gumazimɨn mɨn men

ikɨzimɨn aven oto. Krais a God, egha biziba bar dar dapanimɨn iti. Eghtɨ e
zurazurara Kraisɨn ziam fam!*

God Israelia gamir arazim, Pol an gunmɨgei
6 Kɨ kamaghɨn mɨgeir puvatɨ, Godɨn akar dɨkɨrɨzim pura ghua otozir pu.

Puvatɨ. E fo, gumazamizirmaba Israelɨn anabamɨn aven ikia, guizɨn Israelia
puvatɨ.

7 Abrahamɨn ovaviba, men marazi guizbangɨra Godɨn boriba puvatɨ.
Fomɨra God kamaghɨn Abraham mɨkeme, “Aisakra, nɨn ovavir boriba oti-
vam.”

8 Akar kamɨn mɨngarim kamaghɨn ghu, borir inivafɨzimɨn otiviziba,
me Godɨn boriba pu. Puvatɨ. Borir Godɨn akar dɨkɨrɨzimɨn otiviba, me
guizbangɨra Abrahamɨn ovaviba.

9 Ezɨ akar dɨkɨrɨzim kamaghɨn ghu, “Dughiar kɨ inabazimɨn, kɨ uamategh
izɨtɨ, Sara otarim batam.”

10 Kamaghɨra, akar igharazir mam kamaghɨn iti: Rebekan otarir
pumuning afeziar vamɨran oto, a en ovavim, Aisak.

11-12Godarazir a zurara amimɨngɨnghua, gumazamizibauannɨghnɨzimɨn
me ginabi. A gumazamizibar ingangarim bagha nɨghnɨzir pu. Puvatɨ. A
uabɨ men diavame ginabi. Kamaghɨn amizɨ Rebeka tɨghar otarir pumuning
batamindughiamɨn, aningarazir kuratamoarazir aghuimgamizir puvatɨzɨ,
God kamaghɨn Rebeka mɨgei, “Otarir faragha irɨzim, otarir gɨn irɨzimɨn
ingangarir gumazimɨnmɨn ikiam.”

13 Bizir kam, Godɨn Akɨnafarim kamaghɨn mɨkeme, “Kɨ Jekop gifuegha,
Ison aghua.”

14Kamaghɨn amizɨ e manmaghɨn mɨkɨmam? E suam, God ti arazir kuram
gami? Bar puvatɨ!

15Guizbangɨra, God kamaghɨnMosesmɨgei, “Kɨ gumazamizitabar kuarku-
vighsɨ, kɨ men kuarkuvam. Kɨ gumazamizitabar apangkuvsɨ, kɨ men
apangkuvam.”

16 Kamaghɨn amizɨ God gumazitam o amizitam ginabaghsɨ, an an
nɨghnɨzim ko an ingangarimɨn gara a ginabir pu. Puvatɨ. God uan apangku-
vimra gɨn ghua gumazamizibagh inabi.

17Guizbangɨra, Godɨn Akɨnafarimɨn itir akam Isipɨn atrivim mɨgɨa ghaze,
“Kɨkamaghsua ifonge, kɨuangavgavim isɨ ianakagham, eghtɨnguazirkamɨn
danganiba bar, dar gumazamiziba nan ziar ekiam geghanam. Kamaghɨn
amizɨ, kɨ ia ataghizɨ ia ikiavɨra iti.”

18 Kamaghɨn amizɨ e fo, God gumazitam o amizitamɨn apangkuvighsɨ
ifuegh, an apangkuvam. Egh a gumazitamoamizitamdamightɨ andapanim
gavgavigh an akam batoghsɨ ifuegh, a damuam.

19 Ian tav ti na mɨkɨm suam, “God kamaghɨn amigha, tizimsua e mɨgɨa
ghaze, ‘Ia uan arazir kurabar ivezim iniam?’ Gumazitam o amizitam Godɨn
ifongiam iriaghan kogham.”

20 Ia gumazamizir kɨniba! Ia Godɨn arazir an amizim bagh an ataran
markɨ! Nguazirmɨnemkamaghɨngumaziran ingarizimɨnmɨkɨmankogham,
“Nɨ tizim bagha kamaghɨn nan ingari?”

21 Nguazir mɨnemɨn ingarizir gumazim, a uan nɨghnɨzimɨn gɨn mangɨ
mɨner pumuning ingarigham. A nguazitam inigh, mɨner pumuning in-
garightɨ, tam dughiar ekiam bagh ikɨtɨ, igharazim, me pura bizir kuraba
zuraram amɨkɨnam. Kar an nɨghnɨzim.

22 God uaghan kamaghɨram ami. God kamaghsua, a uan anɨngagharim
azenim datɨghtɨma, gumazamiziba bar an gavgavir ekiam gɨfogham.
Nguazirmɨner ivezir kuram iniamiba, kar gumazamizir an asɨghasɨghasava
amiba, a dughiar ruarimme ganɨngi. Egh a gɨnme abɨghɨrarɨgham.

23A kamaghsua, an ziar bar ekiam ko dabirabir aghuim azenim girɨghtɨ,
gumazamiziba bar a gɨfogham. A fomɨra uan ziar ekiam ko dabirabir
aghuim e a ko da iniasa, gumazim nguazir mɨneba akɨrizɨ moghɨn, an en
navibar akɨri. Egha uan ziar ekiam ko dabirabir aghuim isa, nguazir mɨner
an apangkuvim itibagh ingezɨ, da bar izɨfa.

24 Nguazir mɨner apangkuvim iniamin kaba, kar e gumazamizir God
deiba. E Israelia merara men tongɨn izezir puvatɨ, e uaghan Kantrin
Igharazibar Gumazamizibar tongɨn ize.

25EzɨHosean akɨnafarimɨn, God kamaghɨnmɨgei:
“Gumazamizir fomɨra nan adarazi puvatɨziba,

datɨrɨghɨn kɨme dɨpon suam, ia nan adarasi.
Kantrin kɨ fomɨra aghuazir kam, kɨ gɨnmemɨkɨm suam,

ia kɨ bar ifongezir darasi.
26 Ia faragha danganir mamɨn itima, kɨ ia mɨgɨa ghaze,

‘Ia nan adarazi puvatɨ.’
Egh danganir kamnaghɨra kɨ ia mɨkɨm suam,

‘Ia Godɨn zurazurara angamɨra itimɨn boriba.’ ”
27-28Aisaia Israelia gɨnɨghnɨgha kamaghɨn akam akuri, “Guizbangɨra, Ekiam
dughiar vamɨra gumazamizir nguazimɨn itiba bar men araziba tuisɨgh,
zuamɨramen ivezir kuram isɨme danighɨva barme gasɨghasɨgham. Fomɨra,
Israelian gumazamiziba,mati ongarimɨn itir gigimɨnmɨn bar avɨraseme, ezɨ
pura bizim, memarkɨ. Ekiammen ikiavɨra itir varazira, uame inigham.”
29Bizir kaba Aisaia fomɨramɨkemezɨmoghɨn otifi, a kamaghɨnmɨgei, “Ekiar
Gavgavir Ekiam Itim, en tarazi ataghizir puvatɨzɨ, e itir puvatɨghai. Ezɨ bar
guizbangɨra, e bar gevegha gɨvaghai, mati bar fomɨra Sodom ko Gomoran
nguibamning bar ikufi.”

Israelia nɨghnɨzir gavgavim itir puvatɨ
30 E manmaghɨn mɨkɨmam? E kamaghɨn mɨkɨmam, Kantrin Igharazibar

Gumazamiziba, Godɨn damazimɨn deraghasa ingangarir ekiam gamizir

puvatɨ. Me nɨghnɨzir gavgavim Godɨn itima, God ghaze, me nan damazimɨn
dera.

31 Ezɨ Israelia me Moses Osirizir Arazibar gɨn ghua ingara, Godɨn
damazimɨn deraghasa tuavim buriava, a batozir puvatɨ.

32 Manmaghɨn amizɨ, me a batozir puvatɨ? Me Godɨn damazimɨn der-
aghasa, uan gavgavibar pamtem ingarava avenge. Menɨghnɨzir gavgavimɨn
tuavimɨn gɨn zuir puvatɨ. Dagɨar dagariba asim, me a gasaghporaghiri.

33Godɨn Akɨnafarim bizir kammɨgɨa ghaze:
“Ia oragh!

Kɨ gumazamiziba asaghporir dagɨar mam amɨsevegha
a isa SaionɨnMɨghsɨamɨn anefa.

Dagɨar kam a gumazamizibagh amima, me asaghpora daighiri.
Egh gumazamizir nɨghnɨzir gavgavim an itiba,

me aghumsɨghan kogham.”
10

Israelia Godɨn Araziba deravɨra dagh fozir puvatɨ
1 Nan adarasi, God ua Israelia iniasa kɨ uan navir averiamɨn aven bar

ifuegha, me bagha God komɨgei.
2Kɨ bar deragha Israelia gɨfogha kamaghɨn mɨgei, me Godɨn Arazibar gɨn

mangasa bar gavgafi. Eghame guizɨn God ifongezir arazim gɨfozir puvatɨ.
3Me, tuavir God ghaze e an damazimɨn derazim,me a gɨfozir puvatɨ. Egha

uan gavgavibar, Godɨn damazimɨn deraghasa tuaviba buri. Kamaghɨn amizɨ
me Godɨn damazimɨn deraghamin tuavimɨn apengan itir puvatɨ.

4 E fo, Krais Moses Osirizir Arazibagh amizɨma, dar gavgavim gɨfa. Ka-
maghɨn, tina nɨghnɨzir gavgavim Kraisɨn iti, anarɨra Godɨn damazimɨn de-
ragham.

5Gumazamizir Godɨn damazimɨn deraghasa Moses Osirizir Arazibar gɨn
zuiba, Moses me mɨgɨa kamaghɨn osiri, “Gumazamiziba Moses Osirizir
Arazibamɨgeimoghɨndamueghdughiaba zurara dar amutɨ, arazir kabame
damutɨ, me ikɨvɨra ikiam.”

6 Kar Godɨn Akɨnafarimɨn akar otevir mam, a gumazamizir nɨghnɨzir
gavgavimɨn tuavimɨn Godɨn damazimɨn deraziba, a kamaghɨn me mɨgei,
“Ia uan navir averiabar kamaghɨnmɨkɨmammarkɨ, ‘Tina Godɨn Nguibamɨn
ghuavanangam?’ ” (Akar kamkamakɨn, nɨKrais e bagh izighirɨsɨ, nɨmangɨva
an azangam?)

7 “Egh nɨ uaghan kamaghɨn mɨkɨman markɨ, ‘Tina Gumazamizir
Oveaghuezibar Nguibamɨn magɨram?’ ” (Akar kam kamakɨn, nɨ ovevemɨn
mozimɨnmangɨ, Krais inigh anangam?)

8EzɨGodɨnAkɨnafarimkamaghɨnmɨgei, “Godɨnakambarnɨnboroghɨra iti,
a nɨn akatorim ko nɨn navir averiamɨn aven iti.” Kar nɨghnɨzir gavgavimɨn
akar e ia mɨgeim.

9 Nɨ uan akamɨn kamaghɨn mɨkɨm suam, “Iesus a nan Ekiam,” egh uan

navir averiamɨn aven nɨghnɨzir gavgavim ikɨ, kamaghɨn fogh, God Iesus
gamizɨ amozimɨn ua dɨkafi, eghtɨ God nɨn akurvaghtɨ, nɨ ikɨvɨra ikiam.

10 E fo, nɨ navir averiamɨn nɨghnɨzir gavgavim Iesusɨn ikɨtɨ, God suam,
nɨ nan damazimɨn dera. Egh uaghan nɨ uan akatorimɨn suam, “Iesus nan
Ekiam,” eghtɨ God nɨn akuraghtɨ, nɨ ikɨvɨra ikiam.

11GodɨnAkɨnafarimkamaghɨnmɨgei, “Gumazamizibanɨghnɨzir gavgavim
an itiba, me aghumsɨghan kogham. Puvatɨ.”

12-13Godɨn Akɨnafarim ghaze, “Ekiamɨn ziamɨn diaghamin adarasi, a men
akurvagham.” Kamaghɨn amizɨ, Godɨn vamɨra iti, a bar en Ekiam. Eghtɨ
gumazamizir an deiba, a bar bizir aghuir avɨribamen akurvagham. Judaba
ko Kantrin Igharazibar Gumazamiziba, Godɨn damazimɨnmagh gari.

14 Ezɨ manmakɨn? Gumazamizir nɨghnɨzir gavgavim Godɨn itir pu-
vatɨziba, memanmaghɨn an ziamɨn dɨmam? Egh gumazamizir eghaghanim
baraghizir puvatɨziba, me manmaghɨn nɨghnɨzir gavgavim an ikiam? Eghtɨ
gumazamizitaba Akar Aghuim me mɨkɨnighan koghtɨ, me manmaghɨn a
baregham?

15 Eghtɨ siosba Akar Aghuim akurir gumazamiziba amangan koghtɨma,
memanmaghɨn akamɨn gunmemɨkɨmam? GodɨnAkɨnafarimɨn aven Aisaia
kamaghɨn osiri, “Godɨn Akar Aghuim inigha izir gumazamizibar darorim, a
bar dera.”

Israelia Akar Aghuim inizir puvatɨ
16 Ezɨ Israelian marasi me Godɨn Akar Aghuim inizir puvatɨ. Aisaia uabɨ

kamaghɨnmɨgei, “Ekiam, tinara enAkar Aghuimnɨghnɨzir gavgaviman iti?”
17 Kamaghɨn e fo, nɨghnɨzir gavgavim a gumazamiziba Akar Aghuim

barazir tuavimɨn izam. Eghtɨ gumazamizirKraisɨnakamakuribar tuavimɨn,
gumazamiziba Akar Aghuim baregham.

18 Ezɨ kɨ ian azai, Israelɨn gumazamiziba me Godɨn Akar Aghuim, me uan
kuaribar a baraghizir puvatɨ, o? Kɨ ghaze, me guizbangɨra oraki. E fo, Godɨn
Akɨnafarim kamaghɨnmɨgei:
“Akam inigha izir gumazibar akatoribar otivir mɨgɨrɨgɨaba,

da ghua nguazir kamɨn nguibaba bar dar otozɨ,
gumazamiziba bar, men kuariba a baraki.”

19 Ezɨ kɨ ua ian azai, Israelia me ti akar kamɨn mɨngarim gɨfozir puvatɨ, o?
Puvatɨ. Me fos. Moses God bagha faragha kamaghɨnmɨkeme:

“Kɨ Kantrin Igharazibar Gumazamizir ziaba puvatɨgha pura bizibar mɨn
itiba kɨme inightɨma,

ian naviba bar ikuvigham.
Kɨ gumazamizir fofoziba puvatɨziba inightɨma,

bizir kam ia damightɨ
ia ataram.”

20Ezɨ Aisaia uaghan Akar Gavgavimɨn kamaghɨnmɨgei:

“Gumazamizir na burir puvatɨziba,
me nan api.

Gumazamizir na bagha azai puvatɨziba,
kɨ uabɨmen aka.”

21Egha a Israelia gɨnɨghnɨgha kamaghɨnmɨgei:
“Kɨ zurara dughiabar men suighmemughasame baghavɨra ikia

uan dafarim amadaghamen azangsɨghavɨra itima,
me nan akaba barazir puvatɨgha

akɨrim ragha na gasara.”
11

God Israelian tongɨn itir varaziran apangkuvigha, ua baghame amɨsefe
1Kamaghɨn amizɨ, kɨ bizir kam gɨnɨghnɨgha ian azai, God uan gumazamiz-

iba batosi, o? Bar puvatɨ! Kɨ uabɨ Israelɨn gumazir mam, egha Abrahamɨn
ovavim, kɨ Benjaminɨn anabar gumazir mam.

2God uan gumazamizir fomɨra ua baghamɨseveziba, a me batozir puvatɨ.
Ia Elaijan eghaghanir Godɨn Akɨnafarimɨn itim gɨnɨghnɨgh. Elaija Israelian
osemeghame bagha pamtem God azangsɨgha ghaze,

3 “Ekiam, Israelia nɨn akam inigha izir gumazibav soghezɨme ariaghirezɨ,
menɨnofa gamirdakozibaghasɨghasɨki. Ezɨkɨuabɨranɨbagha ikiavɨra itima,
me namɨsoghasava ami.”

4 Ezɨ God manmaghɨn an akam ikara? A ghaze, “Kɨ ua bagha Israelian
tongɨn itir gumazir 7,000ɨn varazira amɨsevezɨ, me Israelɨn ikiavɨra iti. Me
asem Baal bagha teviba apɨrizir puvatɨ.”

5Kamaghɨra, dughiar kamɨnuaghan Israelian tongɨn ikiavɨra itir varazira,
Godmen apangkuvigha, ua baghame amɨsefe.

6 Guizbangɨra, God men apangkuvigha me amɨsefe. A me amir ingan-
garibagh nɨghnɨzir puvatɨ. God gumazamiziba mɨsevir arazim, gumazamiz-
iba amir ingangarimɨn tuavimɨn otoghtɨ, Godɨn apangkuvimɨn tuavim, a
guizbangɨra otoghan kogham.

7 Ezɨ manmakɨn? Israelia Godɨn damazimɨn deraghamin bizim bagha
pamtem ingara, egha a inizir puvatɨ. Ezɨ Israelian avɨrimɨn tongɨn itir God
mɨsevezir varazira,merara a ini. Israelɨn igharaz darasi, naviba gavgavigha
Godɨn dɨmdiamɨn aghua.

8Godɨn Akɨnafarimɨn osizirim iti:

“Godme gamizɨ, memati gumazamizir aremezibamoghɨn akui.
Ezɨmen damaziba bizibar garir puvatɨzɨ,

men kuariba biziba barazir puvatɨgha,
iza datɨrɨghɨn tu.”

9Ezɨ Devit Godɨn Akɨnafarimɨn aven kamaghɨnmɨgei:

“Kamaghɨn deragham, dughiar me isar ekiaba bagha uari akuvibar,
men isar ekiar kabame damutɨ

me irɨ,
mati azuazim asɨzim amɨsoke.

Me irɨva,
uan arazir kurabar ivezim iniam.

10Eghtɨ Godmen damazibar amightɨ
amɨnimmen pɨrightɨ,

me ua ganan kogham.
Ame damutɨ

me osɨmtɨziba aterɨva
akɨraghariba avigh
mamaghɨra ikiam.”

God Kantrin Igharazibar Gumazamiziba uame ini
11 Kɨ ua ian azai, Israelia asaghporegh iregh mamaghɨra ikɨ, ua daruan

kogham, o? Bar puvatɨ! Guizbangɨra, men arazir kuraba bangɨn Godɨn
akurvazim Kantrin Igharazibar Gumazamizibar ize. God kamaghɨn ifonge,
Israelia na bagh ua izam, kamaghɨn a Kantrin Igharazibar Gumazamizibar
akurvaghtɨ, memen gan naviba ikuvigh ua na bagh izam.

12 Israelia akɨrimGod gasarazɨma, God bizir aghuir avɨriba nguazir kamɨn
itir gumazamizibar akura. Israelia Godɨn arazimɨn irezɨ, God akurvazir
ekiam Kantrin Igharazibar Gumazamizibagh anɨngi. Kamaghɨn amizɨ, gɨn
IsraelianGodmɨseveziba barGod baghua izeghtɨ, God guizbangɨra bizir bar
aghuir avɨribar gumazamizibar amuam.

13 Ia Kantrin Igharazibar Gumazamiziba, kɨ ia mɨgei, God ian tongɨn
ingarasa na amadazɨ ingangarir kɨ amir kam, kɨ bar a gifonge.

14 Tuavir kamɨn, kɨ uan adarazir nɨghnɨzibar amutɨ, men naviba God ia
gamizir arazir aghuimbaghdɨkavam. Eghtɨnan ingangarir kamɨn, Godmen
tarazi uame iniam.

15 God Israelia batuegha, nguazimɨn itir gumazamizibagh amizɨma me
a ko navir vamɨra iti. Kamaghɨn amizɨ gɨn God ua Israelia inightɨ, bar
deragham, mati God gumazamizir aremezibar amightɨ, me ua dɨkavam.

16 Nɨ bretɨn ingar, egh plauan atiaritam inigh faragh a isɨ ofan mɨn God
danɨngigh. Eghtɨ arazir kamnangɨn bretɨn igharaziba uaghan Godɨn biziba.
Eghtɨ, gumazitam temer biba God danɨngtɨ, an aguaba uaghan Godɨn biziba.

17 Israelia mati olivɨn temer aghuir mam, ezɨ God an aguar maba aghor-
agharɨki. Ezɨ ia Kantrin Igharazibar Gumazamiziba mati ruarimɨn itir
olivɨn temer atiamɨn aguaba. God ia inigha olivɨn temer aghuimɨn aguar
a dɨghorezibar danganimɨn ia isavsuiki. Ezɨ ia datɨrɨghɨn olivɨn temer
aghuimɨnbimɨndaghem isa,mati olivɨnaguar faragha ikezibarmɨnderagha
iti.

18 Ia kamaghɨn nɨghnɨghan markɨ, ia bar deragha guizɨn olivɨn tememɨn
aguabagh afira. Ia faragh deravɨra nɨghnigh, egh nɨghnɨzir kam damu. Ia
olivɨn aguaba daghem olivɨn bim ganɨdir pu. Puvatɨ. Temer bim daghem ia
ganɨdi.

19Eghtɨ ia ti kamaghɨnmɨkɨmam,Gode isa, temeraguarkabardanganimɨn
e isavsuiraghasa, kamaghɨn ana dar aghore.

20 Guizbangɨra, God kamaghɨn ami. Arazir an amizir kamɨn mɨngarim
kamakɨn, me nɨghnɨzir gavgavim Godɨn itir puvatɨzɨ, a me aghore. Ezɨ ia
nɨghnɨzir gavgavim Godɨn ikia, egha deravɨra iti. Kamaghɨn amizɨ ia deragh
uari bagh gan, uari uan ziaba fanmarkɨ. Ia atiatingtɨ deragham.

21 Ia nɨghnɨgh, God fomɨra guizɨn olivɨn aguaba ataghizɨma, da ikezir
puvatɨ. Kamaghɨra, ia akaba batoghtɨma a ia ateghtɨ ia ikian kogham.

22 Kamaghɨn amizɨ ia deravɨra nɨghnɨgh. God arazir aghuibagh amua,
uaghan ivezir kuraba anɨdi. Gumazamizir an arazibar gɨn zuir puvatɨziba, a
ivezir kuramme ganɨdi. Ia an arazir aghuibar suiragh tugh gavgavightɨma,
an arazir aghuibar ia damuam. Ia dar amuan koghtɨma, a uaghan ia
aghoregham.

23Olivɨn temer aguar a fomɨra dɨghoreziba, me nɨghnɨzir gavgavim Godɨn
ikian koghamin arazim ateghtɨ, a ua me inigh olivɨn tememɨn me isav-
suiragham. Guizbangɨra, God me inigh ua tememɨn me isavsuiraghamin
gavgavim iti.

24 Ia fo, ia fomɨra ruarimɨn itir olivɨn atiamɨn aguaba, ezɨGod ia aghoregha
olivɨn aghuimɨn ia isavsuiki. Kar guizbangɨra ian temem pu. Kamaghɨn
amizɨ, a temer kamɨn aguar faragha an ikezibara inigh ua da isavsuigham,
kar ingangarir ekiam puvatɨ, a pura bizim.

God uan apangkuvim bar gumazamizibar akaghasa ifonge
25 Nan adarasi, ia guizɨn akar mogomer mam gɨfoghasa kɨ ia mɨgei. Ia

a gɨfoghɨva, kamaghɨn mɨkɨman kogham, ia fofozir ekiam iti. Akar kam
kamakɨn: Israelɨn marazi datɨrɨghɨn nɨghnɨzir gavgavim ikian aghua; men
arazir kam zurara ikɨvɨra ikian kogham. Me kamaghɨra ikɨ mangɨ, Kantrin
Igharazibar Gumazamizir Godmɨseveziba bar God bagh izamin dughiamɨn
tugham. Eghtɨme gɨn Godɨn gumazamizibar tongɨn ikiam.

26 Tuavir kamnangra God Israelia bar men akurvagham. Godɨn
Akɨnafarim kamaghɨnmɨkeme:

“Akurvazir Gumazim Jerusalemɨn ikegh izam.
Egh a Jekopɨn ovavir boribar amightɨma

me Godɨn akam barazir puvatɨzir arazim ategham.
27Kɨmen arazir kuraba bar da agɨvaghɨva,

egh dughiar kamɨn uan Akar Dɨkɨrɨzir Gavgavir kamme ko a damuam.”
28 Israelia Iesusɨn Akar Aghuim akɨrim a gasaraghamati Godɨn apaniba. Ezɨ
men arazir kam Kantrin Igharazibar Gumazamizibar akura. God fomɨra
uan gumazamiziba amɨsevegha, me gifueghavɨra iti. A men ovavir fomɨra
itibagh nɨghnigha kamaghɨn ami.
29Goddiazir gumazamiziba, a bizir aghuibame ganɨngi, egh a gɨnuamategh
uannɨghnɨzimgiraghkamaghɨnmɨkɨmankogham, iamarkɨ, kɨuandɨmdiam
ko bizir aghuiba ua da iniam.
30 Ezɨ ia Kantrin Igharazibar Gumazamiziba, ia fomɨra Godɨn akam
batoghezɨ, datɨrɨghɨn Israeliaabatosi. Ezɨ tuavirkamɨn iaGodɨnapangkuvim
ini.

31 Kamaghɨra, Israelia Godɨn akam batoke. Ezɨ Godɨn apangkuvir ia inizir
kamɨn tuavimɨn, me datɨrɨghɨn Godɨn apangkuvim uaghan a iniam.
32 God kamaghɨn ifonge, a uan apangkuvim gumazamiziba bar men ak-
agham. Kamaghɨn amizɨ, gumazamiziba bar Godɨn akam batoke. God me
gamizɨ me kamaghɨn amua, uan arazir kuramɨn apengan ikia kalabuziar
gumazamizibar mɨn iti.

EGodɨn ziam fam
33Ame! Godɨnbizir aghuibakoan fofozimkoannɨghnɨzim, daguizbangɨra

bar ekevegha bar pɨn iti! Egha ongarimɨn mɨn bar kone! Gumazitam o
amizitam an nɨghnɨzimɨn mɨngarim manmaghɨn deravɨram a geghanam?
Puvatɨ. A zuraram amir araziba, gumazitam o amizitam manmaghɨn dagh
fogham? Bar puvatɨ!

34-35Bizir kam, Godɨn Akɨnafarimɨn aven iti:

“Guizbangɨra, tina Ekiamɨn nɨghnɨzim gɨfo?
Gumazitam bizibar amuamin fofozim Ekiamɨn sure damuan kogham.

Gumazitam an faraghmangɨ nɨghnɨziba a danɨngan kogham.
Bar puvatɨ!”

36 E fo, God uan dafarimɨn biziba bar dar ingari, egha dar mɨngarim, ezɨ da
a baghavɨra ikia, mamaghɨra iti. Kamaghɨn amizɨ e zurazurara ziar ekiam a
danɨngmamaghɨra ikiam! Bar guizbangɨra.

Pol ghaze, Kraisɨn adarazime arazirmanabar
amuam
12

(Sapta 12:1--15:13)
E uan inivafɨziba isɨ ofanmɨn God danɨngam

1 Kamaghɨn amizɨ, nan adarasi, kɨ Godɨn apangkuvir ekiam gɨnɨghnɨgha,
kamaghɨn ia gakaghori: Ia uari uan inivafɨziba isɨ angamɨra itir ofan mɨn
God danɨngvɨra ikɨ. Egh a baghvɨra ikɨva an ingangarim damu. Egh ia God
damutɨ, a bizir kam bagh bar akuegham. Ia uari isɨ God danɨngamin arazir
kam, kar guizɨn arazir Godɨn ziam fem.

2 Ia nguazir kamɨn itir gumazamiziba amir arazibar gɨn mangan markɨ.
Ia teghtɨma God nɨghnɨzir igiaba ia danɨngtɨ ia arazir igiabar amuam. Kam-
aghɨn, ia Godɨn ifongiamgɨfogham, a kamakɨn: ia arazir aghuiba, koGodbar
akongezir araziba, ko arazir bar deragha arazir mabagh afiraziba, ia dagh
fogham.

God ingangaribar amuasa fofoziba isa e ganɨngi, eghtɨ e igharaziba bagh
ingangarim deravɨra a damuam

3God uan apangkuvimɨn gɨn ghua ingangarim damuasa bizir aghuim na
ganɨngizɨ, kɨ vaghvagha kamaghɨn iamɨkɨmasa. Ia uari fɨva pɨn uari arɨghan

markɨ. Ia deragh nɨghnɨghɨva, God ia ganɨngizir nɨghnɨzir gavgavimɨn
ganɨva, tuavir kamɨn ia uari tuisɨgh.

4E fo, inivafɨzir vamɨra itima, anaven soroghafaribakobizirmaba sara iti.
Ezɨ inivafɨzir kamɨnaven itir bizir kaba, vaghvagha ingangarir igharazibagh
ami.

5 Kamaghɨra, e gumazamizir avɨriba ikia, datɨrɨghɨn Krais ko porogha
inivafɨzir vamɨran mɨn oto. Egha inivafɨzir kamɨn aven itir bizir kabar mɨn,
e uari inigha Kraisɨn poroghav iti.

6Kamaghɨn amizɨ, God uan apangkuvimɨn gɨn ghua ingangaribar amuasa
fofoziba isa mati bizir aghuibar mɨn vaghvagha e ganɨngi. Eghtɨ gumazitam
o amizitam, Godɨn akam inigha izir fofozim ikɨva, a uan nɨghnɨzir gav-
gavimɨnmɨrara deravɨra Godɨn akamɨn gunmemɨkɨmam.

7Eghtɨ gumazim o amizim igharazibar akurvaghamin fofozim ikɨva, a de-
ravɨramenakurvagh. Eghtɨ gumazimoamizim igharazibar sure damuamin
fofozim ikɨva, a deravɨramen sure damu.

8 Eghtɨ gumazim o amizim gavgavim igharaz darazir navibar anɨngamin
fofozim ikɨva, a bar deravɨra ingangarir kam damu. Eghtɨ gumazim o
amizim biziba isa gumazamizibagh anɨdir fofozim ikɨva, an avɨriba me
danɨng. Eghtɨ gumazim o amizim ingangarimɨn faragha zuir fofozim ikɨva,
a deravɨra an apengan itir gumazamizibar ganɨva ingangarir kam damu.
Eghtɨ gumazim o amizim igharaz darazir apangkuvamin fofozim ikɨva, a
men apangkuvsɨ bar akongeghmamaghɨra ikɨ.

E navir averiabar aven guizɨn gumazamizibagh ifongegham
9 Ia ifar gumazamizibagh ifongan markɨ, ia uan navir averiabar aven

guizɨn gumazamizibagh ifongegh. Egh arazir kurabar aghuaghɨva, arazir
aghuibar suiragh gavgafigh.

10 Ia uan ikɨzimɨn aven uari uarigh ifongezɨ moghɨn, ia uaghan Kraisɨn
adarazir aven uari uarigh ifongegh. Egh ia zurara uarira uan ziaba pɨrafɨsɨ
pamtem ingar.

11 Ia pamten ingarɨva amɨrvaghan markɨ, Godɨn Duam ian navibar amutɨ
ia zurara Ekiamɨn ingangarim damusɨ naviba dɨkavam.

12 Egh ia, bizir aghuir ia fogha iniamiba bagha mɨzua itiba, da bagh
nɨghnɨgh bar akongegh. Egh osɨmtɨziba izamin dughiamɨn, ia ikɨ uaghan da
aterɨva tugh gavgavigh, egh zurara God komɨkɨm.

13 Eghtɨ Godɨn gumazamiziba biziba puvatɨghtɨ, bizir ia itiba men
akurvagh. Egh nguibar igharazimɨn gumazamiziba ian bighan izamin
dughiamɨn, ia me inigh uan dɨpenibar mangɨ deraghme damu.

14 Gumazim o amizim arazir kuramɨn nɨ damightɨ, nɨ arazir aghuimɨn a
damusɨ Godɨn azangsɨgh. Egh a gasɨghasɨghsɨ Godɨn azangsɨghanmarkɨ.

15 Ia igharaz darazi bar akongeghtɨ ia me ko bar akongegh. Egh igharaz
darazi osemeghtɨ, ia me ko osemegh.

16 Ia arazir vabara, gumazamiziba bar me damu. Egh uarira uari fan
markɨ. Ia gumazamizir ziaba puvatɨzibar namakabar amu. Kamaghɨn uabɨ
gɨnɨghnɨghanmarkɨ, kɨrara fofozim iti.

17Gumazitam o amizitam arazir kuratamɨn nɨ damightɨma, nɨ uam arazir
kuramɨn a ikarvaghanmarkɨ. Puvatɨ. Ia zurara gumazamizibar damazimɨn
arazir aghuibar amu.

18 Ia uari navir amɨrizim ikɨva gumazamizir igharaziba ko navir vamɨra
ikɨsɨ pamtem ingar.

19 Nan namakar aghuiba, me arazir kuram ia damightɨ, ia men arazir
kuram ikarvaghanmarkɨ. Ia teghtɨ, God uabɨ uan anɨngagharimɨn tuavimɨn
me ikarvagham. Ia fo, Godɨn Akɨnafarimɨn aven en Ekiam kamaghɨnmɨgei,
“Arazir kuraba ikarvaghamin ingangarim, kar nan bizim. Kɨ uabɨ men
arazir kuraba ikarvagh egh ivezir kurabame danɨngam.”

20 Nɨ Godɨn Akɨnafarim mɨkemezɨ moghɨn damu, “Nɨn apanim, mɨtiriam
an aghɨtɨ, nɨ daghem a danɨng. Egh kuarim an pɨrtɨ, nɨ dɨpatam a danɨng.
Nɨn arazir aghuir kamɨn a damightɨ, a uan arazir kuram gɨnɨghnɨgh bar
aghumsɨgham.”

21Nɨ arazir kuram ateghtɨ, a nɨ gafighan markɨ. Nɨ arazir aghuim damutɨ,
nɨn arazir kam arazir kuram abɨragh a gafiragham.

13
E gavmanɨn apengan ikiam

1Gumazamiziba bar gavmanbar apengan ikɨ. E fo, gavmanɨn tam puram
otozir puvatɨ. Gavmanɨn ingangariba Godɨn dafarimram oto. Gavmanɨn
aven itir gumazamizir dapaniba bar, God uabɨme arɨki.

2Gumazitam o amizitam gavmanɨn gumazir dapanibar akam batoghɨva,
kamaghɨn a God uabɨ ingangarir kam damuasa mɨsevezir gumazamizibar
akaba batosi. Gumazamizir kamaghɨn amiba, me uari uan arazibar ivezir
kuraba iniam.

3Gavmanba gumazamizir arazir aghuibagh amiba atiatimme danɨngasa
itir puvatɨ. Gavmanba gumazamizir arazir kurabagh amiba atiatim me
danɨngasa iti. Kamaghɨn amizɨ, nɨ gavmanɨn atiatingan koghsɨ, nɨ arazir
aghuibar amutɨ, me nɨn ziam fam.

4 E fo, gavman a mati Godɨn ingangarir gumazim, egha arazir aghuibar
ian akurvaghasa ingari. Ia arazir kuram damigh gavmanɨn atiating. Ia
fo, gumazamizibagh asɨghɨsɨghamin ingangarim ko gavgavim, gavmanɨn
dafarimɨn iti, a puramaningɨnsuirazir puvatɨ. AGodɨn ingangarir gumazim,
ia te arazir kuram damightɨ, a ian arazir kuramɨn ivezim ia danɨngam.

5Kamaghɨn amizɨ, ia gavmanbar apengan ikɨ. Ia gavmanɨn apengan ikian
kogh, ivezir kuram iniam, kar guizbangɨra. Ezɨ ia uaghan kamaghɨn fogh, ia
uan navir averiamɨn aven uan araziba deravɨra da tuisɨgh, arazir aghuibar
gɨnmangɨ. Ia kamaghɨn damuva, gavmanbar apengan ikiam.

6Gavmanba Godɨn ingangarir gumazamizibar ikɨ, zurara ingangarir God
me ganɨngizimderagh a damu. Bizir kambagh, ia uaghan takisɨndagɨaba isɨ
me danɨngam.

7 Bizir tizir ia gavmanba danɨngamiba, ia me danɨng. Takisɨn dagɨaba ko
takisɨn igharazir maba sara, me danɨngɨva, egh arazir aghuibar me damu,
men ziaba fɨ.

E gumazamizir igharaziba barme gifuegham
8 Ia ikarvaghamin biziba, tam ikian markɨ, ia bar da gɨfagh. Eghtɨ ikar-

vaghamin bizir mam zurara ikiam. A kamakɨn: e gumazamizir igharaz-
iba bar me gifuegham. Tina gumazamizir igharaziba bar me gifonge, a
guizbangɨra Moses Osirizir Arazibar gɨn zui.

9E fo, Moses Osirizir Araziba kamaghɨnmɨgei, “Ia gumazamizibav soghtɨ,
me arɨmɨghiranmarkɨ. Ia okɨmanmarkɨ. Ia gumazamizir igharazibar biziba
bagh naviba dɨkavan markɨ. Ia poroghamiba uari bakɨm uari ko dakuan
markɨ.” Moses Osirizir Arazir kaba komaba sara uaghan iti, da barmoghɨra
akar vamɨra an aven iti, akar kam kamakɨn: “Nɨ uabɨra uabɨ gifongezɨ
moghɨn, gumazamizir igharazibagh ifongegh.”

10 Nɨ gumazamizir igharazim gifongegh, arazir kuratamɨn a damighan
kogham. Kamaghɨn amizɨ, gumazim igharaz darazigh ifongeghɨva, a Moses
Osirizir Araziba guizɨn dar gɨn zui.

E angazangarimɨn aruir gumazamizibarmɨn daruam
11 Dughiar e datɨrɨghɨn itim, ia a gɨfo, kamaghɨn amizɨ arazir kɨ ia

mɨkemeziba ia dar amu. Kar dughiar ia daguraguim ategh dɨkavigh
angamɨra ikiamim. Ia fo, fomɨra dughiar e nɨghnɨzir gavgavim Kraisɨn itim,
ko God en akuraghamin dughiam, aning mong uaningɨn saghon iti. Ezɨ
datɨrɨghɨn God en akurvaghamin dughiar kam a roghɨra ize.

12 Amɨnirbɨrim gɨvasava amima, amɨnim tiasa. Kamaghɨn amizɨ, e
mɨtatemɨn araziba bar da ateghɨva angazangarimɨn aven mɨsoghsɨ,
mɨdorozir biziba inigh dar aghuam.

13 E angazangarimɨn aruir gumazamizibar mɨn deraghvɨra daruam. E
dɨpar onganibar amɨva onganan kogh, egh pura gumazamiziba isɨ pamten
dɨmɨva ighiar kurabar arazibar amuan kogham. Egh gumaziba ko amiziba
pura tintinibar uari ko dakuva, afiar arazibar amuanmarkɨ. Egh uari uariv
soghɨva, munavɨn biziba bagh navim ikuvighɨva da inisɨ navim isianmarkɨ.

14 Egh ia uan Ekiam Krais Iesus arugh, mati gumazim mɨdorozir biziba
aghui. Ia uan navir ghurimɨn arazibagh nɨghnɨghɨva, navir ghurimɨn ifon-
giam uam an gɨnmanganmarkɨ.

14
Ia uan adarazir araziba tuisɨghanmarkɨ, egh suam, ian araziba ikufi

1 Gumazim nɨghnɨzir gavgavim Kraisɨn ikia, an nɨghnɨzir gavgavim gav-
gavizirpuvatɨ, ia gumazirkaminighaven izɨtɨa ian tongɨn ikiam. Ia, annavir
averiamɨn aven itir nɨghnɨziba bagh, a ko uari adoghanmarkɨ.

2 Gumazir nɨghnɨzir gavgavim itim, a biziba bar ada api. Ezɨ gumazir
nɨghnɨzir gavgavimmong gavgavizir puvatɨzim, an asɨziba apir puvatɨ.*

3Gumazirbizibabardaapim, gumazir asɨzibaapirpuvatɨzimgɨrakɨrangɨn
adarir nɨghnɨzibar a damuan markɨ. Eghtɨ uaghan gumazir asɨziba apir
puvatɨzim, a fo, God a inizɨ a siosɨn aven ize, kamaghɨn, a gumazir biziba bar
ada apimɨn arazibar gan da tuisɨghanmarkɨ egh suam, an araziba ikufi.

4 Nɨ tina, nɨ ghaze, kɨ ti gumazir igharazimɨn ingangarir gumazimɨn
araziba tuisɨgham. Puvatɨ. Bizir a tugh gavgavigham o a irɨghamim, kar
an Gumazir Ekiamɨn bizim. Kamaghɨn amizɨ, Ekiam uabɨ a damightɨ, a
guizbangɨra tugh gavgavigham.

5 Gumazitam suam, dughiar mam dughiar mabagh afira. Eghtɨ gumazir
igharazim suam, dughiaba bar magh gari. Eghtɨ gumazamiziba bar vagh-
vagh uari gɨfogh suam, nɨghnɨzir manammen nɨghnɨzimɨn dera.

6Gumazir dughiarmampɨrafim, an Ekiamɨn ziam fasa kamaghɨn ami. Ezɨ
gumazir biziba bar ada apim, a dagheba baghaGodmɨnabava, tuavir kamɨn
Ekiamɨn ziam fe. Gumazir asɨziba apir puvatɨzim, a God mɨnaba, Ekiamɨn
ziam fasa nɨghnɨgha, dagher maba ataghɨrasi.

7E fo, en tongɨn itir gumazitam suam, nan ikɨrɨmɨrir angamɨra itim, a nan
bizimra puvatɨ. Eghtɨ gumazitam suam, nan ovevem, uaghan nan bizimra
puvatɨ.

8 E angamɨra ikɨva, Ekiam bagh ikiam. E aremeghɨva, Ekiam bagh are-
megham. Kamaghɨn amizɨ, e angamɨra iti, o e areme, e Ekiamɨn adarazira.

9Bizir kamɨnmɨngarim kamakɨn. Krais aremegha ua dɨkafi. Kamaghɨn an
angamɨra itiba ko aremeziba bar moghɨra men Ekiamɨn iti.

10E fo, e bar Godɨn kotiamɨn tuivightɨ, an en araziba tuisɨgham. Kamaghɨn
amizɨ, nɨ uabɨ, nɨ uan adarazir araziba tuisɨghan kogh suam, men araziba
ikufi. Nɨ uabɨ, nɨ uan adarazir gɨrakɨrangɨn adarir nɨghnɨzibar me damuan
markɨ.

11E fo, Godɨn Akɨnafarim kamaghɨnmɨgei:
“Kɨ ian Ekiam, kɨ zurara ikɨvɨra ikiam,

kamaghɨn amizɨ kɨ guizbangɨra ia mɨgei,
‘Nguazimɨn itir gumazamiziba bar moghɨra

nan guamɨn teviba apɨrigh,
egh uan akabar nan gunmɨkɨm suam,
kɨ guizbangɨra God.’ ”

12Kamaghɨnamizɨ, ebarvaghvaghuanaraziramizibargunGodɨnmɨkɨmam.

Nɨ uan tav damutɨ, an arazir kuram damuan kogham
13 Kamaghɨn amizɨ, e gumazir igharazibar araziba ua da tuisɨghan

kogham. Egh ia nɨghnɨzir igharazimɨn gɨn mangɨva, uan adarazir amutɨ me
arazir kuram damu iran kogham.

14 Kɨ Ekiam Iesus ko poroghav iti, bizir kam nan nɨghnɨzim gamizɨ a bar
kuiaghirɨzɨ, kɨ guizbangɨra kamaghɨn fo, bizitam uabɨ Godɨn damazimɨn
mɨzezir puvatɨ. Eghtɨ gumazitam suam, bizir manam an damazimɨn zuezir
puvatɨ. Eghtɨ bizir kam an nɨghnɨzimɨn guizbangɨra bar mɨzeghtɨ an a
damuanmarkɨ.

15 Nɨ daghetam amɨtɨ, nɨn anav gan nɨghnɨgh suam, a Godɨn damazimɨn
mɨze, eghtɨ arazir kamɨn nɨ an nɨghnɨzim gasɨghasɨgham. Nɨ kamaghɨn
damuva nɨ munav gifongezir arazimɨn gɨn mangan kogham. Krais munav
bagha areme, ezɨ nɨ puram apir arazim a damuva a gasɨghasɨghanmarkɨ.

16Egh ia kamaghɨn damuanmarkɨ, ia igharaz darazir amutɨ, me ian arazir
aghuimmɨkɨm suam, ia arazir kuram gami.

17 E fo, God Bizibagh Ativir Arazim, a dagheba apir araziba o dɨpaba
apir arazim puvatɨ. A Godɨn damazimɨn derazir arazim ko, navir vamɨran
ikiamin arazim ko, bar akongezir arazim. Arazir aghuir kaba, da Godɨn
Duamɨn aven otifi.

18 Tina tuavir kamɨn Kraisɨn ingangarim damigh, a God damutɨ, an a
bagh bar akuegham. Egh a gumazamizibar amutɨ, me mɨgɨrɨgɨar aghuibar
amɨkɨmam.

19 Kamaghɨn amizɨ, e zurara igharaz darasi ko navir vamɨra ikiamin
arazibar gɨn mangɨva, arazir gumazamizir igharazibar amutɨ me tugh gav-
gavighamiba, dar gɨnmangɨ dar amuam.

20Nɨdaghemranɨghnɨgh, tuavir kamɨnGodamizir arazibaghasɨghasɨghan
markɨ. Guizbangɨra, dagheba bar, ada dera. Eghtɨ nɨ daghetam amɨtɨ,
bizir kam gumazir igharazim damightɨ, an arazir kuram damigh irɨghtɨ,
kamaghɨn nɨ arazir kuram gami.

21Nɨ asɨzitamkowainɨn dɨpatamamɨva bizir igharazitamdamightɨ, tuavir
kamɨn da nɨn anav damightɨ a irɨgham. Nɨ kamaghɨn damuanmarkɨ.

22 Nɨn nɨghnɨzir gavgavir bizir kamɨn itim, a nɨn navimɨn ikɨ. God nɨn
nɨghnɨzim gɨfozɨ, nɨ gumazir igharazitamɨn mɨkɨman markɨ. Gumazitam
bizitam guizbangɨra, a gɨnɨghnɨzi, bizir kam derazɨ, an navim osemezir
puvatɨ, gumazir kam bar akongegham.†

23Gumazitamasɨzitamodaghetamamɨva, nɨghnɨzir pumuning ikɨtɨ, God a
mɨkɨmsuam, anarazir kuramgami. Anamirarazir kam,nɨghnɨzir gavgavim
gisɨn tuzir puvatɨ, kamaghɨn osɨmtɨzim an iti. Guizbangɨra, e nɨghnɨzir
gavgavim gisɨn tughan kogh arazir manam damutɨ, God suam, an arazir
kuram.

15
E Kraisɨn nɨghnɨzim ko arazimɨn gɨnmangam

1 E gumazamizir nɨghnɨzir gavgavim itiba, gumazamizir gavgaviba pu-
vatɨziba, men osɨmtɨziba ater men akurvagham. E uarira uarir akurvaghsɨ
nɨghnɨghan kogham.

2 E bar vaghvagh uan adarazi bagh pamten ingar men akurvagham. E
kamaghsua, men nɨghnɨzir gavgavim gavgavigh ikɨvɨra ikiam, kamaghɨn e
men akurvagham.

3E fo, Krais uabɨ uabɨn akurvaghasa nɨghnɨzir puvatɨ. GodɨnAkɨnafarimɨn
arazir a batozimɨn osizirim kamakɨn, “Akar kurar gumazamiziba nɨ gasiba,
da uaghan na gire.”

4Godɨnmɨgɨrɨgɨarme fomɨra Godɨn Akɨnafarimɨn osiriziba, da bar en sure
damuasa me ada osiri. Mɨgɨrɨgɨar kam e damutɨ, e nɨmɨra ikɨ, osɨmtɨziba
aterɨva tugh gavgavigh God e danɨngamin bizir aghuiba baghmɨzuamam.

5Datɨrɨghɨn kɨ ia bagha God ko mɨgɨa ghaze, God uabɨ e gamima, e nɨmɨra
ikia osɨmtɨziba atera tugha gavgafi. Egh a ia damutɨ, ia Krais Iesus amizir
arazibar gɨn mangɨ, egh tuavir kamɨn ia igharaz darazi ko navir vamɨra
ikiam.

6Kamaghɨn amizɨ kɨ ia bagh Godɨn azangsɨghtɨ, ia navir vamɨra ikɨva bar
moghɨra uari inigh Godɨn ziam fam, an en Ekiam Krais Iesusɨn Afeziam.

Krais, Judaba ko Kantrin Igharazibar Gumazamiziba uaghan, bar men
akura

7 Kamaghɨn amizɨ, gumazamiziba Godɨn ziam fɨsɨ, ia Kraisɨn adarazi ia
uarira uari inigh bar akongegh. Krais ia inigha aven izezɨmoghɨn, ia igharaz
darazi inigh aven izɨ bar akongegh.

8 Kɨ ia mɨgei, Krais Judabar ingangarir gumazimɨn oto. An arazir kam
kamaghɨn aka, God mɨkemezir akaba da bar guizbangɨra. Da kamakɨn, God
en ovaviba ko amizir akar dɨkɨrɨziba, da guizbangɨra otivigham.

9 Krais uaghan kamaghsua, a Kantrin Igharazibar Gumazamizibar
amightɨ, me Godɨn apangkuvim bagh an ziam fam. Godɨn Akɨnafarim bizir
kam kamaghɨn amɨgei:
“Kamaghɨn amizɨ, kɨ Kantrin Igharazibar Gumazamizibar tongɨn ikɨva nɨ

mɨnamam.
Egh kɨ nɨn ziam fɨva ighiabar amuam.”

10Egha Godɨn Akɨnafarimmɨgɨrɨgɨar igharazim uaghan iti:

“Ia Kantrin Igharazibar Gumazamiziba,
ia Godɨn gumazamiziba Israelia,

ia me ko ikɨ bar akongegh.”

11Ezɨmɨgɨrɨgɨar mam uaghan kamaghɨnmɨgei:
“Ia Kantrin Igharazibar Gumazamiziba bar,

ia Ekiamɨn ziam fɨ!
Egh nguazimɨn itir anababa,

ia bar an ighiabar amu!”
12Ezɨ Aisaia uaghan kamaghɨnmɨkeme:

“Atrivir igiam, Jesin ovavir boribar tongɨn otogh,
mati temer ghuzir igiam, temer dakar kamɨn oto.

God gumazir kam amɨseveghtɨ,
an atrivimɨn otogh izɨva

Kantrin Igharazibar Gumazamizibar ganam.
Egh ame damutɨ,

me bizir aghuir a me danɨngamiba baghmɨzuam ikiam.”
13 Kɨ ia bagha God ko mɨgei, Godra, a ian akuraghtɨ, ia bizir aghuir gɨn

izamiba bagh mɨzuamam. God kamaghsua, an Duamɨn gavgavimɨn, a ia
damutɨ, ian arazir gɨn izamin bizir aghuiba bagha mɨzuaim, an aghung
mangɨ bar ekevegham. Kamaghɨn amizɨ, God ian nɨghnɨzir gavgavir an
itimɨn tuavimɨn, a ia damutɨ, navir amɨrizim ko bar akongezir arazim, bar
ia gizɨvagham.
Pol uabɨ uan ingangarim geghara, uan akam isa

uan namakaba bagha anemadi
(Sapta 15:14--16:27)
Pol uan ingangarim bagha bar akonge

14Nan adarasi, kɨ uan navimɨn aven kɨ nɨghnɨzir gavgavim ikia kamaghɨn
fo, ia zurara arazir aghuibagh ami. Egha fofozir guar avɨriba iti. Kamaghɨn
ia vaghvagh nɨghnɨzir aghuiba uarira uari danɨngam.

15-16 Ezɨ kɨ akɨnafarir kamɨn aven akar mabagh nɨghnigha, kamaghɨn ian
nɨghnɨziba dɨkavasa ia bagha mong akar gavgaviba osiri. Kɨ fo, God nan
apangkuvigha na mɨsevezɨ, kɨ Krais Iesusɨn ingangarir gumazimɨn ikiava,
Kantrin Igharazibar Gumazamiziba bagha ingari. God kamaghɨn ifonge,
Kantrin Igharazibar Gumazamiziba, me ofan mɨn ikɨ a damutɨ a me bagh
bar akongegham. Eghtɨ Godɨn Duam me damightɨ, me God baghvɨra ikiam.
Kamaghɨn amizɨ, nan ingangarimkamaghɨn iti, kɨ ofa gamir gumazimɨnmɨn
ingara Godɨn Akar Aghuimmemɨkɨri.

17KɨKrais Iesus ko porogha ingangarim gami, kamaghɨn amizɨ ingangarir
kɨ God bagha amir kam, kɨ a bagha bar akonge.

18-19 Kɨ bizir igharazibar gun mɨkɨman kogham, bizir vamɨran kam kɨ an
gun mɨkɨmasa: Kɨ Krais ko ingarima Krais na bagha tuaviba arɨzima, kɨ
Kantrin Igharazibar Gumazamiziba an gɨn mangasa men sure gami. A nan
aven ingarima, mɨgɨrɨgɨar kɨ me mɨgeiba ko arazir kɨ amiziba, ko mirakelɨn
gavgaviba ko arazarazir kɨ amiziba,medar garimadamegamimameGodɨn
gɨn zui. Bizir otozir kaba, Godɨn Duamɨn gavgavimɨn kɨ a dagh amima

da otifi. Kamaghɨn amizɨ, kɨ Jerusalemɨn ikegha Kraisɨn Akar Aghuim bar
anekura ghua Ilirikumɨn Provinsɨn oto.

20 Nan ifongiam kamakɨn: kɨ Kraisɨn Akar Aghuim danganir gumaziba
oraghizir puvatɨzibar anekunasa bar ifonge. Kɨ kamaghɨn aghua, me suam,
Pol gumazir igharazim kunizir dɨpenir akɨnibagh isɨn dɨpenimɨn ingari.

21Godɨn Akɨnafarimmɨkemezɨmoghɨn kɨ damuasa:

“Gumazamizir an eghaghaniba faragha da baraghizir puvatɨziba,
datɨrɨghɨn da baragham.

Gumazamizir faragha anmɨgɨrɨgɨaba baraghizir puvatɨziba,
datɨrɨghɨn dagh fogham.”
Pol Romɨn itir Kraisɨn adarazir ganigh, Spenɨn Kantrinmangam

22Dughiar avɨriba, kɨ ia bagha izasavaamima, ingangarir kamnan suirazɨ,
kamaghɨn kɨ izezir puvatɨ.

23Egha datɨrɨghɨn kɨ nguibar kabar ingangariba puvatɨ. Kɨ azenir avɨribar
ian ganasa ifonge,

24 kamaghɨn amizɨ, kɨ datɨrɨghɨn izasa. Kɨ ghaze, kɨ kagh dɨkavigh Spenɨn
Kantrinmangɨsɨmangɨ, Spenɨndarorimategh ia ko tong ikeghɨva, gɨnSpenɨn
mangam. Kɨ ian gan, egh tong ia ko ikɨsɨ bar akuegham. Eghtɨ ia tuavimɨn
ivezim nan akuraghtɨ, kɨ Spenɨnmangam.

25Kɨ datɨrɨghɨn Godɨn adarazi bagh akurvazitam inigh Jerusalem Nguibar
Ekiamɨnmangam.

26 Ia fo, Jerusalemɨn itir Godɨn adarasi, men tongɨn itir gumazamizirmaba
biziba bar puvatɨ. Kamaghɨn amizɨ, Masedonia ko Akaian Provinsɨn itir
siosbame bagha dagɨaba arɨghasa bar ifuegha akammɨsoke.

27 Me uan ifongiamra an gɨn ghua kamaghɨn ami. Kar guizbangɨra,
Kantrin Igharazibar Gumazamiziba, me Israelɨn gumazamizir onganaraz-
ibar akurvaghamin ingangarim iti. Guizbangɨra, Israelia fomɨra Godɨn
bizir aghuir avɨriba isa Kantrin Igharazibar Gumazamizibagh anigha men
duabar akura. Kamaghɨn amizɨ, Kantrin Igharazibar Gumazamiziba ikar-
vaghamin bizim iti, me nguazir kamɨn bizir aghuiba isɨ Israelia danɨngɨva
me ikarvagham.

28Kɨ faraghdagɨar kababar ada inigh Jerusalemɨnmangamin ingangarim
agɨvaghɨva, gɨn Spenɨnmangɨsɨ izɨ ian ganigh, mangam.

29 Kɨ fo, kɨ izɨ ia bativamin dughiam, Krais bizir aghuir bar avɨribar en
tongɨn dar amuam.

30 Nan adarasi, en nɨghnɨzir gavgavir Ekiam Krais Iesusɨn itim ko,
Godɨn Duam e ganɨdir igharaz darazigh ifongezir arazim, kɨ bizir kamning
gɨnɨghnɨgha kamaghɨn ia gakaghori, ia na ko porogh pamtem God komɨkɨm
na bagh an azangsɨgh.

31 Egh kamaghɨn mɨkɨm, Judian itir nɨghnɨzir gavgavim puvatɨziba na
gasɨghasighan kogham. Eghtɨ Jerusalemɨn itir Kraisɨn adarazi nan ingan-
garir kɨme bagha amim bagh bar akuegham.

32 Kamaghɨn God ifueghtɨma, kɨ ia bagh izɨsɨ nan navir averiam bar
akuegham. Egh ia ko avughsɨ ua uan gavgavim inisɨ, egh bar akuegham.

33 Kɨ kamaghɨn Godɨn azai, Godɨn navir amɨrizim ko dabirabir aghuim
anɨdim, bar moghɨra ia ko ikɨ. Guizbangɨra.

16
Pol gumazamizir avɨriba bagha akam amaga ghaze, Afeziam ia ko ikɨ

1Kɨ ghaze, ia kamaghɨn fogh, Fibi en buaramizim, an amizir bar aghuim.
Ia deragh a damu. An ingangarim kamakɨn, a Senkrian nguibar ekiamɨn itir
siosɨn ingangarir amizim.

2 Kɨ kamaghsua, ia Ekiam gɨnɨghnɨgh Fibi inightɨ a ia ko ikɨ. Kar arazir
aghuir e Godɨn gumazamiziba damuamim. Egh a bizitizim puvatɨghtɨ ia an
akuragh. Guizbangɨra, a gumazamizir avɨribar akurvagha eghauaghannan
akura.

3 Ezɨ kɨ uan akam isa Prisila ko Akwila bagha anemaga ghaze, Afeziam
aning ko ikɨ. Aning na ko Krais Iesusɨn ingangarim gami.

4Aning nan akurvagha na bangɨn oveghai. Kamaghɨn, kɨ uabɨra puvɨram
aningmɨnabi. EzɨKantrin IgharazibarGumazamizibar siosbauaghananing
mɨnabi.

5Egha kɨ uan akam isa aningɨn dɨpenimɨnuari akuvir sios bagha anemaga
ghaze, Afeziam vaghvaghme ko ikɨ.
Egha kɨ uan akam isa nan namakam Epainetus bagh anemaga ghaze,

Afeziam a ko ikɨ. A Esian Provinsɨn itir gumazamiziba bar men faraghavɨra
nɨghnɨzir gavgavim Kraisɨn iti.

6 Egha kɨ uan akam isa Maria bagha anemaga ghaze, Afeziam a ko ikɨ. A
ian akuraghasa pamten ingari.

7 Egha kɨ uan akam isa Andronikus ko Junia bagha anemaga ghaze,
Afeziam aning ko ikɨ. Gumazir kam ko amizir kam, aning e Judan ikɨzir
vamɨra, egha na ko kalabusɨn ike. Aning Kraisɨn aposelbar tongɨn ziar
ekiamning itima, me bar aning gɨfo. Ezɨ aning nan faragha ghua Krais gɨfo.

8Egha kɨ uan akam isa Ampliatus bagha anemaga ghaze, Afeziam a ko ikɨ.
Ga uaghara Ekiam ko porogha kamaghɨn ga namakar aghuimningɨnmɨn iti.

9 Egha kɨ uan akam isa Urbanus bagha anemaga ghaze, Afeziam a ko ikɨ.
An e ko Kraisɨn ingangarir gumazim. Egha Stakis uaghan, kɨ a bagha akam
amaga ghaze, Afeziam a ko ikɨ. A uaghan nan namakar aghuim.

10 Egha kɨ uan akam isa Apeles bagha anemaga ghaze, Afeziam a ko ikɨ.
A Kraisɨn gɨn zuima osɨmtɨziba a bativima, an nɨghnɨzir gavgavim Kraisɨn
ikiavɨra iti, ezɨbizir kambaghaaziam iti. EghakɨuanakamisaAristobulusɨn
dɨpenimɨn itir darazi bagha anemaga ghaze, Afeziamme ko ikɨ.

11Egha kɨ uan akam isa Herodion bagha anemaga ghaze, Afeziam a ko ikɨ.
Ga Judan ikɨzir vamɨra. Egha kɨ uaghan uan akam isa Narsisusɨn dɨpenimɨn
aven itir Ekiamɨn adarazi bagha ghaze, Afeziamme ko ikɨ.

12Egha kɨ uan akam isa Trifina ko Trifosa bagha anemaga ghaze, Afeziam
aning ko ikɨ. Aning Ekiam bagha pamten ingari. Egha uaghan uan akam isa
nan roroamPersis bagha anemaga ghaze, Afeziam a ko ikɨ. A uaghan Ekiam
bagha pamten ingari.

16:3: Ap 18:2, 18:18, 18:26, 2 Ti 4:19 16:3: Aposel 18:2; 18:18; 18:26; 2 Timoti 4:19 16:5: 1 Ko

13 Egha uaghan akam isa Rufus bagha anemaga ghaze, Afeziam a ko ikɨ.
A gumazir bar deragha Ekiamɨn gɨn zuim. An amebam uaghan, kɨ a bagha
akar aghuim amadi. A guizbangɨra uan borimɨnmɨn deravɨra na gami.

14 Egha kɨ uan akam isa Asinkritus ko Flegon ko Hermes, ko Patrobas, ko
Hermas, ko nɨghnɨzir gavgavim Ekiamɨn ikiame ko itiba bar, me bagh akam
amaga ghaze, Afeziam barme ko ikɨ.

15Eghakɨuanakam isaFilologus ko Julia, koNereusuanbuaramizimsara,
ko Olimpas, ko Godɨn gumazamizir me ko uari akuviba bar, me bagh akam
amaga ghaze, Afeziam barme ko ikɨ.

16 Ia Kraisɨn adarasi, e uan arazimɨn gɨn mangɨva, ia uan adarazir da-
faribar suigh. EzɨKraisɨn siosba bar, uan akaba isa ia baghada amaga ghaze,
Afeziam ia ko ikɨ.

Ia gumazir ia abɨziba bagh deragh gan
17 Nan adarasi, kɨ akar gavgavim ia mɨkɨmasa, Ia gumazir ia abɨziba

bagh deraghvɨra gan. Gumazir kaba, ian marazir nɨghnɨzir gavgavibagh
asɨghasɨghava, suren akar ia inizibar apanim gami. Kamaghɨn amizɨ, iamen
saghon ikɨ.

18Me en Ekiam Krais Iesusɨn ingangarim gamir pu. Puvatɨ. Me uan ini-
vafɨzim ifongezir arazibar gɨn zui. Me mɨgɨrɨgɨar aghuiba ko mɨgɨrɨgɨar nav-
ibagh inivibaghamuava, gumazamizir arazirkurabagh ifozirpuvatɨzibame
gifara, men nɨghnɨzibagh amima, me okam nɨghnɨsi.

19 Gumazamiziba bar kamaghɨn oraki, ia Akar Aghuim inigha deravɨra
an gɨn zui. Kamaghɨn amizɨ, kɨ ia bagha bar akonge. Kɨ kamaghɨn ifonge,
ia arazir aghuiba bar adagh fogh, egh arazir kurabar amuamin fofoziba
puvatɨgham.

20 Dughiar bar otevimɨn, Godɨn navir amɨrizim ko dabirabir aghuarim
anɨdim, a Satanɨn gavgavim gasɨghasɨghɨva ian amamangatɨghtɨ, ia Satan
dɨkaraghtɨma, a ian dagaribar apengan ikiam. En Ekiam Krais Iesusɨn
apangkuvim ia ko ikɨ.

Gumazirmaba uan akaba isa Romɨn itir gumazamiziba bagha da amadi
21Timoti, na ko ingarir gumazim, a uanakam isa ia bagha anemaga ghaze,

Afeziam ia ko ikɨ. Ezɨ Lusius ko, Jason ko, Sosipater, me na ko e ikɨzir vamɨra,
me uaghan ia bagha akam amadi.

22 Kɨ Tertius, kɨ uaghan uan akam isa ia bagha Ekiamɨn ziamɨn anemadi.
Kɨ Polɨn akaba inigha ia bagha akɨnafarir kamɨn da osiri.

23-24 Ezɨ Gaius uan akam isa, ia bagha anemaga ghaze, Afeziam ia ko ikɨ.
Kɨ Pol kɨ Gaiusɨn dɨpenimɨn aven itima, a bar deragha na gami. Ezɨ Siosɨn
mamuaghan Gaiusɨn dɨpenimɨn aven uari akufi. Ezɨ Erastus nguibar kamɨn
Gavmanɨn dagɨabar garir gumazim, ko enmav Kuartus, aning uan akam isa
ia bagha anemadi.*

EGodɨn ziam fam!
25-26E Godɨn ziam fam! God gavgavir ekiam ikia, kamaghɨn a ia damutɨ ia

nɨghnɨzir gavgavimɨn suiragh gavgavigham! Bizir kam, kɨ an akar aghuim
akura, bizir kam uaghan a mɨgei. Akar Aghuir kɨ akurim, a Krais Iesusɨn
Akar Aghuim, a guizɨn akarmogomem, bar fomɨra azenir avɨribarmodogha
iza, datɨrɨghɨn azenim girɨ. Guizɨn akar mogomer kam, Godɨn akam inigha
izir gumazibar osiziriba, da gumazamizibagh amizɨ, me akarmogomer kam
gɨfo. Godɨn ovengan koghamim, Akar Gavgavimɨn kamaghɨn mɨgɨa ghaze,
akar mogomer kaba azenim girɨtɨ, Kantrin Igharazibar Gumazamiziba bar
dagh foghɨva, nɨghnɨzir gavgavim Kraisɨn ikɨ kamaghɨn an gɨnmangam.

27Ezɨ kɨ kamaghɨn ifonge, Krais Iesus e damutɨ, e Godɨn ziam fam. Anarɨra
a God, egha a uabɨra fofoziba bar iti. Kamaghɨn amizɨ, e zurara an ziam fɨ
mamaghɨra ikiam. Guizbangɨra!

Akɨnafarir Faragha Zuim, Pol Korinɨn
Nguibamɨn Itir Sios Baghava an Osiri

O
1 Korin

Akar faragha zuim
Polɨn dughiamɨn, Korin, a nguibar ekiar mam, an Akaian Provinisɨn iti. A

uaghan Grighɨn nguazimɨn aven iti. Pol uabɨ faragha Iesusɨn akam Korinɨn
nguibar ekiam anekunigha, sios gamizɨ a tu. Egha gɨn Pol me ategha,
ghua nguibar igharazibar ingarava aruima, osɨmtɨziba Korinɨn sios batifi.
Kamaghɨnamizɨ, Polnɨghnɨzir aghuibamedanɨngɨvamenosɨmtɨzibaakɨrasa
akɨnafarir kam osiri.
Pol garima, Korinɨn itir Kraisɨn adarasi, men arazir maba ikufi. Ezɨ a

kamaghɨn nɨghnɨsi, me ti uan nɨghnɨzir gavgavim ategham. A kamaghɨn
men apangkufi. Egha poroghamiba arazir aghuibar amuasa a me mɨgei. A
uaghan ghaze, me Godɨn Duamɨn amamangatɨghtɨ, a men daroribar faragh
mangan koghtɨ, osɨmtɨziba guizbangɨrame bativam. AGodɨn ziam fer arazir
aghuim mɨgɨa, uaghan Godɨn Duamɨn bizir aghuibar me mɨkeme. Egha
gumazamizir ovengezibav gɨa ghaze, me ua dɨkavam.
Bizir kaba, osɨmtɨziba Korinɨn itir darazigh anɨdi. Me Godɨn ifongiam

gɨfoghasa Pol akar bar aghuir kamɨn me gami. A men akuraghtɨ, me a
gɨfogham. Akar otevir Kraisɨn adarazi bar ifongezir mam, a sapta 13ɨn
iti. Sapta 13 Pol kamaghɨn men akagha ghaze, igharaz darazigh ifongezir
arazim, a bizir bar aghuir God uan gumazamizibagh anɨdim.
Kraisɨn adarasi uarira uari adogh uan ziaba fan

markɨ
(Sapta 1--4)

1Kɨ Pol, kɨ Krais Iesusɨn aposel. God uabɨ ifongegha, na gamizɨ kɨ aposelɨn
oto. Kɨ, Kraisɨn gɨn zuir gumazim Sostenes ko,

2 ga akɨnafarir kam ia Korinɨn nguibar ekiamɨn itir sios bagha an osiri.
Krais Iesus ia gamizɨma, ia a baghavɨra iti. Egha a ua bagha ia amɨsevezɨ, ia a
ko poroghav iti. A ia ko, nguazimɨn itir gumazamizir Krais Iesusɨn ziam feba
bar, a ia mɨsefe. Krais Iesus, en Ekiam. Amen Ekiam, ko uaghan en Ekiam.

3KɨGodkomɨgɨa ghaze, God enAfeziamkoenEkiamKrais Iesus, aning ian
apangkuv, egh navir amɨrizim ia danɨng.

Pol Godmɨnabi
4God, Krais Iesusɨn ingangarimɨn tuavimɨn, ian apangkuvigha, deragha ia

gami. Kamaghɨn kɨ zurara ia gɨnɨghnɨgha uan Godmɨnabi.
5-6 Kɨ a mɨnabagha ghaze, Kraisɨn akar e ia mɨkɨnizim, a ian navibar ikia

gavgafi. Ia Krais ko poroghav itima, God bizir aghuir avɨrim ia ganɨngizɨ, da
ia gizɨfa, kar akam akurir arazir avɨriba, ko fofozir guar avɨriba.

7Kamaghɨn, ia datɨrɨghɨn en Ekiam Krais Iesus azenim giramin dughiam

mɨzua, Godɨn Duam anɨngizir bizir aghuitam, ia an otevizir puvatɨ.
8 Krais Iesus gavgavim ia danɨngtɨ, ia gavgavigh mangɨ, dughiar abua-

nanamɨn otoghtɨ, bizir kuratam en Ekiam Krais Iesus Uamateghamin
Dughiamɨn ian ikian kogham.

9God uan Otarim Krais Iesus, en Ekiam a ko navir vamɨra ikiasa ian dia.
Eghtɨ God damuasamɨkemezɨ biziba, a bar adar amigham.

Sios bar bɨaghire
10 Nan adarasi, kɨ en Ekiam Krais Iesusɨn ziamɨn pamtem kamaghɨn ia

gakaghori, ia bar navir vamɨra uariv geir mɨgɨrɨgɨaba ikɨ. Egh ia tintinimɨn
bɨghiranmarkɨ. Ia ikɨzir vamɨra, ko nɨghnɨzir vamɨra, ko ifongiar vamɨra ikɨ.

11Nan adarasi, Kloen adarazi namɨgɨa ghaze, ia adaribar uarigh ami.
12 Kɨ arazir ia uari adozir ian tongɨn itim mɨgei. Marazi kamaghɨn mɨgei,

“Kɨ Polɨn anav.” Ezɨ marazi kamaghɨn mɨgei, “Kɨ Apolosɨn anav.” Ezɨ marazi
kamaghɨn mɨgei, “Kɨ Pitan anav.” Ezɨ marazi kamaghɨn mɨgei, “Kɨ Kraisɨn
anav.”

13 Ezɨ manmakɨn? Krais ti bɨaghireghama? Kɨ Pol ti ian akurvaghasa ter
ighuvimɨn aremez, o? Ia ti nan ziamɨn rurim iniz, o? Bar puvatɨ!

14 Ian tongɨn, kɨ Krispus ko Gaiusra rue, ua gumazamiziba puvatɨ. Kam-
aghɨn kɨ Godmɨnabi.

15 Kamaghɨn amizɨ, gumazitam o amizitam kamaghɨn mɨkɨman kogham,
“E Polɨn ziamɨn rurim ini.”

16 (Guizbangɨra, kɨ igharaz darazi uaghan me rue, kar Stefanasɨn
dɨpenimɨn itir adarasi. Egha kɨ fozir puvatɨ, kɨ ti igharaz darazi uaghan me
rues o puvatɨ.)

17Krais gumazamiziba ruasa na amadazir pu. Puvatɨ. An akam akunasa
naamada. Eghtɨkɨ apezeperirmɨgɨrɨgɨabakonguazir kamɨn itir gumazamiz-
ibar fofozimɨnanekunankogham. Kɨkamaghɨndamu,Kraisɨn ter ighuvimɨn
ovevem damightɨ, a mati pura bizim.

Krais, a Godɨn gavgavim
18 Guizbangɨra, gumazamizir ovengamiba ghaze, ter ighuvimɨn

mɨgɨrɨgɨam, mati mɨgɨrɨgɨar onganim egha mɨngariba puvatɨ. Ezɨ e
gumazamizir God en akurvaziba, e fo, ter ighuvimɨn mɨgɨrɨgɨam, a Godɨn
gavgavim.

19Godɨn Akɨnafarim kamaghɨnmɨgei:
“Kɨ gumazir nɨghnɨzir aghuibame ganɨdibar fofoziba adegham,

egh kɨmen fofozir gumazibar fofoziba bar da agɨvagham.”
20Eghtɨ emanmaghɨnnguazir kamɨn itir gumazamizibarnɨghnɨzir aghuibav
kɨmam? E manmaghɨn Judan Arazibagh fozir gumazibav kɨmam? E

gumazamizir akaba uariv sozir arazim bar a gɨfoziba, e manmaghɨn me
mɨkɨmam? Guizbangɨra,Godnguazirkamɨn itir fofozibaghamizɨma,damati
mɨgɨrɨgɨar onganibamɨngariba puvatɨ.

21 Godɨn nɨghnɨzir aghuim ko an fofozimɨn, God kamaghɨn fo, nguazir
kamɨn itir gumazamizibauan fofozimɨn tuavimɨnmeGodɨn fofozim inighan
kogham. Kamaghɨn, God tuavir igharazir mammen akuraghasa anemɨsefe.
Kar, me “mɨgɨrɨgɨar onganim,” arazir akam, e anekuri. Gumazamiziba akar
kam baragha nɨghnɨzir gavgavim Godɨn itima, Godmen akurvasi.

22 Judabamirakelbarganasabargavgafi, ezɨKantrin IgharazibarGumaza-
miziba nɨghnɨzir aghuim ko fofozim bagha pamten ingari.

23 Ezɨ e Krais ter ighuvimɨn aremezir akam me mɨkɨri. Ezɨ akar kam Jud-
abar nɨghnɨzimɨn, mati bizir me asaghporaghirim. Ezɨ Kantrin Igharazibar
Gumazamizibar nɨghnɨzim ghaze, kar mɨgɨrɨgɨar onganim.

24 Ezɨ e gumazamizir God diaziba, Juda ko Kantrin Igharazibar Gumaza-
miziba uaghara, e fo, Kraisra a Godɨn gavgavim ko Godɨn fofozim.

25 Nguazimɨn itir gumazamiziba kamaghɨn nɨghnɨgha ghaze, “Godɨn
nɨghnɨzir maba bar ongani.” Ezɨ nɨghnɨzir kamra bar gumazamizibar
nɨghnɨzibagh afira. Ezɨme kamaghɨn nɨghnɨsi, Godɨn arazirmaba kamaghɨn
en akakasi, God gavgaviba puvatɨ. Ezɨ an arazir kabara bar gavgavigha, bar
gumazamizibar gavgavim gafira.

26Nan adarasi, ia dughiar God ian diazim gɨnɨghnɨgh. Ian avɨriba faragha,
nguazir kamɨn itir gumazamizibar damazimɨn, fofozir gumazamizibar mɨn
ikezir puvatɨ. Ezɨ ian avɨriba, gavgaviba puvatɨ. Ian avɨriba, anabar ziar
ekiaba itibar otivizir puvatɨ.

27 God kamaghsua, a nguazir kamɨn itir fofozir gumazamizibar amutɨ,
me bar aghumsɨgham. Kamaghɨn, a gari, gumazamizir gavgaviba pu-
vatɨgha nguazimɨn itir gumazamizibar damazimɨn nɨghnɨziba onganiziba,
merara Godme amɨsefe. God ghaze, a gavgaviba itir gumazamizibar amutɨ,
me aghumsɨgham. Kamaghɨn, gumazamizir gavgaviba puvatɨgha nguazir
kamɨn itir gumazamizibar damazimɨn itiba, merara Godme amɨsefe.

28 Egha a nguazir kamɨn ziaba puvatɨzir gumazamiziba ini, kar gumaza-
mizirme kamaghɨnmɨgeiba, me bizir kɨnirme aghuaziba. Ezɨ arazir kamɨn,
God ziar ekiaba itiba ko gavgaviba itibagh amizɨ, da mati bizir kɨnibar mɨn
iti.

29 Kamaghɨn amizɨ, gumazitam o amizitam Godɨn damazimɨn uabɨ uan
ziam fan kogham.

30 God uabɨ ia gamizɨ, ia Krais Iesus ko poroghav iti. Ezɨ a Krais gamizɨ,
a en nɨghnɨzir aghuimɨn mɨngarimɨn iti. Ezɨ Kraisɨn ingangarimɨn, God
e gamizɨma, e Godɨn damazimɨn deragha, God baghavɨra iti. Ezɨ Kraisɨn
ingangarimɨn, a uam e givezegha, arazir kuramɨn gavgavimɨn e fɨri.

31 Ezɨ Akɨnafarim mɨkemezɨ moghɨn God kamaghɨn ifonge, “Tina bar
akongeghsɨ, an Ekiam amizir arazibagh nɨghnɨgh, a bagh bar akongegh.”

2
Pol Korinɨn itir gumazamizibar nɨghnɨzir gavgavimɨnmɨgei

1Nan adarasi, kɨ ia bagha izezir dughiamɨn, kɨ Godɨn akar mogomemɨn ia
mɨgɨa, fofozir gumazamizibar mɨn akar ekiar guar avɨritabar ia mɨkemezir
puvatɨ.

2 Kɨ faraghavɨra kamaghɨn nɨghnɨki, kɨ ian tongɨn ikiamin dughiamɨn,
kɨ bizir igharazitam gɨnɨghnɨghan kogham. Puvatɨgham. Kɨ Krais Iesusra
nɨghnɨghɨva, a ter ighuvimɨn aremezir ovevem uaghan a gɨnɨghnɨgham.

3 Kɨ ia ko itir dughiamɨn, kɨ guizbangɨra gavgaviba puvatɨ. Kɨ atiatiava,
mɨghɨghavɨra agoi.

4 Ezɨ akar kɨ mɨkemezim ko Akar Aghuir kɨ kunizim, kɨ nguazir kamɨn
itir fofozim o nɨghnɨzibagh etuir akam, ia mɨkemezir pu. Puvatɨ. God uan
Duamɨn gavgavim, ian akazɨ, ia fo, kɨmɨgeir akaba da guizbangɨra.

5 Guizbangɨra, kɨ kamaghsua, ian nɨghnɨzir gavgavim nguazir kamɨn itir
fofozim gisɨn ikian kogham. Puvatɨ. Ian nɨghnɨzir gavgavim, Godɨn gavgav-
imra, a gisɨn tugham.

Godɨn Duamnɨghnɨzir aghuim ko fofozim e ganɨdi
6 Guizbangɨra, gumazamizir gavgavigha Godɨn Arazibar gɨn zuiba, e fo-

fozir aghuim me ganɨdi. Ezɨ fofozir me inizir kam, a nguazir kamɨn itir
fofozim puvatɨ. Egha uaghan a nguazir kamɨn gumazir dapanibar fofozim
puvatɨ, kar gumazir ovengasava amiba.

7 Fofozir aghuir e ia ganɨdir kam, a Godɨn nɨghnɨzir mogomem. Fomɨra,
God tɨghar nguazimɨn ingaramin dughiamɨn, a uan fofozir aghuimɨn a
kamaghɨn ifonge, e an Nguibamɨn ikɨ, ziar ekiam ko dabirabir aghuim a ko
a iniam. Ezɨ dughiar kamɨn ikegha iza datɨrɨghɨn an fofozir aghuir kam en
modo.

8 Ezɨ, nguazir kamɨn gumazir dapanitam a gɨfozir pu. Puvatɨ. Me ti
foghava, ziar ekiam itir Ekiam isa ter ighuvim gafughan koghai.

9Ezɨ e Godɨn Akɨnafarimɨn itir akamɨnmɨgɨrɨgɨar kammɨgei, a kamakɨn:

“Bizir gumazitam o amizitam faragha uan damazimɨn ganizir puvatɨziba,
ko akar gumazitam o amizitam faragha oraghizir puvatɨziba,
ko bizir gumazitam o amizitamɨn nɨghnɨzimɨn itir puvatɨziba,

bizir bar aghuir kaba,
God gumazamizir a gifongeziba baghavɨra da akɨri.”

10 Bizir kabar mɨgɨrɨgɨam fomɨra modo, ezɨ Godɨn Duamɨn ingangarimɨn
God da azenim gatɨzɨ, e dar gari. Godɨn Duam biziba bar deravɨra dar gara,
uaghan Godɨn nɨghnɨzir mogomebar gara fo.

11 Tav gumazamizir igharazibar nɨghnɨzibagh foghan kogham. Puvatɨ.
Gumazimɨn duar an aven itimra fo. Kamaghɨra, gumazitam o amizitam
Godɨn nɨghnɨzim gɨfoghan kogham. Godɨn Duam, a uabɨra fo.

12Enguazirkamɨnduaminizirpu. Puvatɨ. EGodamadazirDuamini. Eghtɨ
tuavir kamɨn, e bizir aghuir God e ganɨngiziba, e deraghvɨra dagh fogham.

13 E bizir aghuir kabav geima, en mɨgɨrɨgɨaba nguazimɨn itir fofozimɨn
tuavimɨnotozir pu. Puvatɨ. GodɨnDuamuabɨen suregamima, e akarkabagh
ami. E Godɨn Duamɨn akaba isa, Godɨn Duam itir gumazamiziba akar kaba
bɨghame geghari.

14 Ezɨ gumazamizir Godɨn Duam puvatɨziba, me Godɨn Duamɨn bizir
aghuiba inighan kogham. Guizbangɨra, me kamaghɨn nɨghnɨgha ghaze, da
bizir onganiba, eghamɨngariba puvatɨ. Bizir aghuir kaba, da Godɨn Duamɨn
otifi. Kamaghɨn, gumazamizir Godɨn Duam itiba, merara Godɨn Duamɨn
bizir aghuir kaba tuisɨghamin fofozim iti.

15 Gumazamizir Godɨn Duam itiba, me biziba bar da tuisɨsi. Eghtɨ gu-
mazitam o amizitam, Godɨn Duam itir gumazamizibar araziba tuisɨghɨva
avegham.

16Godɨn Akɨnafarim kamaghɨnmɨgei:
“Tina Ekiamɨn nɨghnɨzim gɨfo?

Gumazitam bizibar amuamin fofozim Ekiamɨn sure damuan kogham.”
Ezɨ erara, Kraisɨn nɨghnɨzim en iti.

3
Siosɨn ingangarir gumazamiziba, me Godɨn ingangarir gumazamiziba

1 Nan adarasi, kɨ gumazamizir Godɨn Duamɨn gɨn zuibav gei moghɨn ia
mɨkɨman kogham. Puvatɨ. Kɨ gumazamizir navir ghurimɨn arazibar gɨn
zuibav gei moghɨn, kɨ ia mɨgei. Dughiar kamɨn ia borir iririvibar mɨn ikia,
Kraisɨn arazibar gɨn zui.

2 Kɨ faragha, mati otem ia ganɨga, dagher gavgavitam ia danɨngan ibura.
Faraghavɨra, kɨ fo, ia tɨghar dagher gavgavitam iniam. Egha datɨrɨghɨn ikia,
kamaghɨra iti.

3Kɨ fo, ia navir ghurimɨn arazibar gɨn ghuavɨra iti. Ia uan adarazi navim
men ikuvir arazim, ko uarir adoghodozir arazim, da ian ikiavɨra iti. Arazir
ia amir kaba, kar navir ghurimɨn araziba. Ia dagh amuava, nguazir kamɨn
itir gumazamizibar mɨn ami.

4Gumazirmamkamaghɨnmɨgei, “KɨPolɨnanav.” Ezɨmavkamaghɨnmɨgei,
“Kɨ Apolosɨn anav.” Ezɨ arazir kamɨn ia mati nguazir kamɨn gumazamiziba.

5 Ia deravɨra nɨghnɨgh. Apolos, a tina? Kɨ Pol, kɨ tina? Ga ingangarir
gumazir kɨnimning. Ekiam ingangariba isa, vaghvagha ga ganɨngi. Ezɨ
ingangarir ga amir kabar, ia nɨghnɨzir gavgavim Kraisɨn iti.

6 Kɨ mati, dagher ovɨzim opari. Ezɨ Apolos dɨpam a ganɨdi. Ezɨ God a
gamima, an aghui.

7 Gumazamizir dagher ovɨziba opariba, me ziaba puvatɨ. Gumazamizir
dɨpam a ganɨdiba, me uaghan ziaba puvatɨ. God daghebagh amima, da
aghui, kamaghɨn a uabɨra ziam iti.

8Gumazamizir dagher ovɨziba opariba, ko gumazamizir dɨpaba anɨdiba,
me uaghara Godɨn ingangarir gumazamiziba. Eghme vaghvagh uan ingan-
garir amizibar ivezim iniam.

9 E bar moghɨra, e uari inigha Godɨn ingangarim gami, ezɨ ia mati an
azenim.

Siosɨn ingangarir gumazamiziba, mati dɨpenibar ingarir gumazamiziba
Egha ia uaghanmati Godɨn Dɨpenim.
10God uan apangkuvimɨn, fofozim na ganɨngizɨ, kɨ mati dɨpenibar ingarir

gumazir fofozir bar ekiam itim. Egha kɨ dagɨaba arɨzima, gumazamizir
igharaziba dagh isɨn dɨpenimɨn ingari. Eghtɨ dɨpenimɨn ingarir gumazamiz-
iba vaghvagh deravɨra ganɨva dɨpenimɨn ingar.

11 Ia fo, God Krais Iesus isa, dɨpenimɨn ingarir dagɨar faragha atɨzimɨn
mɨn anetɨgha gɨfa. Eghtɨ gumazitam o amizitam, dɨpenimɨn ingarir dagɨar
faragha itir igharazitam, uam anerɨghan kogham.

12 Gumazamiziba dagɨar kam gisɨn dɨpenimɨn ingarsɨ, tarazi ti golɨn
dagɨabar an ingaram, tarazi ti silvan dagɨabar an ingaram, eghtɨ tarazi ti
dagɨar ivezim bar pɨn kozibar an ingaram, eghtɨ tarazi temebar an ingaram,
eghtɨ tarazi dadabar an ingaram, eghtɨ tarazi maziar mɨsiabar an ingaram.

13 Eghtɨ gɨn, Godɨn Kotiamɨn Dughiamɨn, gumazamiziba bar, men ingan-
gariba azenim giram. Eghtɨ dughiar kam avir ekiamɨn mɨn otoghtɨ, avir
kammen ingangaribar isi vaghvagh da tuisɨgham, men ingangariba deraz,
o puvatɨ.

14 Eghtɨ gumazamizir manam dagɨar kam gisɨn dɨpenimɨn ingarightɨ, an
dɨpenim isighan koghtɨ, a ingangarir kamɨn ivezir aghuim iniam.

15 Eghtɨ ingangarir gumazamizibar dɨpeniba bar isightɨ, me uan ingan-
garibar ivezim inighan kogham. Ingangarir gumazamiziba uari avimɨn
mɨseveaghɨrɨgh eghme ovengan kogham.

Ia Godɨn Dɨpenimra
16 Ia kamaghɨn fos ti? Ia Godɨn Dɨpenimra, ezɨ Godɨn Duam ian aven iti.
17GodɨnDɨpenim, a ua baghavɨram a ginabas. Ezɨ dɨpenir kam, kar iarara.

Kamaghɨn amizɨ, gumazim o amizimGodɨnDɨpenim gasɨghasightɨma, God a
gasɨghasɨgham.

E gumazamizibar ziaba fan kogham

18 Ian tav uabɨra uabɨ gifaran markɨ. Kɨ ghaze, ian tongɨn gumazitam o
amizitam nguazir kamɨn bizibagh fogh kamagh nɨghnɨgham, “Kɨ fofozir bar
aghuim iti,” egh a faragh gumazir onganimɨn mɨn otogh, gɨn bar fofozir
gumazimɨn otogham. Kamaghɨn deragham.

19 Guizbangɨra, nguazir kamɨn fofozir aghuim, a Godɨn damazimɨn mati
arazir onganim. Godɨn Akɨnafarim kamaghɨn mɨgei, “Gumazamizir maba
paza gumazamizir igharazibar amuasa, arazir avɨribagh nɨghnɨsi. Ezɨ God
gumazamizir kabar arazibagh amima, dameraram asɨghasɨsi.”

20GodɨnAkɨnafarimuaghan kamaghɨnmɨkeme, “Ekiama fofozir gumaza-
mizibar nɨghnɨzibagh fo. A fo, me damuasa nɨghnɨzir biziba, da otivan
kogham.”

21Kamaghɨnamizɨ, ia gumazamizibarziaba ferarazimatakigh. Bizibabar,
ian biziba.

22 Pol, ko Apolos, ko Pita, ko nguazir kam, ko ikɨrɨmɨrim, ko ovevem, ko
bizir datɨrɨghɨn itiba, ko gɨn otivamin biziba, da bar iana.

23Ezɨ ia Kraisɨn adarasi, ezɨ Krais, Godɨn anav.*

4
Ekiam uabɨ uan ingangarir gumazamiziba tuisɨsi

1 Ia kamaghɨn e gɨnɨghnɨgh, e Kraisɨn ingangarir gumazamiziba. Egha
Godɨn akarmogomeba deraghvɨra dar ganamim ingangarim gami.

2Eghtɨgumazamiziba tavɨn ingangarir gumazibar ikɨ, eghmeuangumazir
ekiamɨn akaba deraghvɨra dar gɨnmangɨ.

3Kamaghɨn amizɨ, ia nan araziba tuisɨgham, o gumazamizir igharazitaba
nan araziba kotɨn da tuisɨghsɨ damuam, kar pura bizim. Kɨ uaghan uabɨ uan
araziba tuisɨzir puvatɨ.

4Guizbangɨra, kɨ uan arazir kuratam gɨfozir puvatɨ. Kɨ kamaghɨnmɨkɨman
kogham, “Kɨ gumazir arazir kuraba puvatɨzim.” Puvatɨ, na tuisɨghamin
ingangarim, kar Ekiamɨn bizimra.

5 Kotiamɨn Dughiam tɨghar otivam. Kamaghɨn, ia gumazamizir igharaz-
ibar araziba tuisɨghan markɨ. Ia Ekiam izamin dughiam mɨzuam. A bizir
mɨtarmemɨn mueghav itiba inigh angazangarimɨn dar atɨgham. Egh a
gumazamiziba bar men navir averiabar itir nɨghnɨziba, azenim darɨgham.
Eghtɨdughiarkamɨn,Godbarvaghvaghemɨkɨmsuam, en ingangarimderaz,
o ikufi.

Korinba uari uan ziaba fe

6 Nan adarasi, kɨ ian nɨghnɨzibar akurvaghasa, Apolos ko ga uaning
geghari. Ia ga gɨnɨghnɨgh, egh Godɨn Akɨnafarimmɨkemezɨ moghɨn deravɨra
an gɨn mangɨ. Egh ia arazir osirizir kamɨn mɨrara mangɨ. Ia akaba batogh
uari fɨva, gumazamizir mabar ziaba fɨva igharazibar ziaba abɨnanmarkɨ.

7Namakam, tina gumazir ekiamɨn nɨ atɨ? Nɨ ti bizir aghuir nɨ ititam, God
dama a inizir puvatɨ, o? Guizbangɨra, bizir nɨ itiba, God nɨ ganɨngizɨ, nɨ
manmaghsua uabɨ uan ziam fa, mati nɨ bizir kabagh amizɨ, da otifi?

8 Guizbangɨra, ia ti biziba bar izɨvaghama? Ia ti biziba bar izɨvagha
deraghavɨram apia? Ia ti e gafiragha atrivibar otivighama? A dera, kɨ
mamagh sua, ia guizɨn atrivibar ikɨtɨma, e ia ko uaghan atrivibar ikiam.

9Kɨ ghaze, puvatɨ. Nannɨghnɨzimɨn, God ti e aposelba isa, danganir bar gɨn
itimɨneatɨ. Emati gumazibamekotɨnavenghaze, earemegham. Menguazir
kamɨn itir enselba ko gumazamiziba bar, men damazimɨn e mɨsueghtɨ, e
arɨghregham.

10E Kraisɨn ziam fer arazim bangɨn, e gumazamizir onganibar mɨn iti. Ezɨ
ia Krais ko poroghav ikiava, ia fofozir gumazamizibar mɨn iti. E gavgaviba
puvatɨ, ezɨ ia bar gavgafi. E ziaba pu, ezɨ ia ziar ekiaba iti.

11Bar fomɨra iza datɨrɨkɨn, e mɨtiriaba sara itima, kuariba puv en pɨrima,
e korotiar bɨbɨziba azui. Ezɨ me tintinibar e mɨsozi, e deravɨra danganitam
gaperazir puvatɨ.

12 E uari uan dafaribar ingangarir bar osɨmtɨzibagh ami. Me paza e
mɨgeima, e deragh me damuasa Godɨn azangsɨsi. Me arazir kurabar e
gamima, e pura nɨmɨra ikia osɨmtɨziba ateri.

13Meakar bar kurabar emɨgeima, e akar aghuaribarmen akaba ikarvasi.
E mati bizir kurar gumazamiziba makuniziba. Gumazamizibar damazibar
e mati bizir kurar bar mɨzɨrɨziba. E kamaghɨra ikia iza datɨrɨkɨn.

Polɨn ifongiam, Korinba an arazibar gɨnmangam
14Akar kam, ia damutɨ ia aghumsɨghasa kɨ an osirizir puvatɨ. Kɨ kamagh-

sua, ia mati nan boribara. Kɨ ian nɨghnɨzibar amutɨ ia deragh foghasa, egha
akar kam osiri.

15 Gumazamizir bar avɨrim ia ko ikiam maraghe, Kraisɨn arazibar ian
akurvagh, ia geghuf, a pura bizim. Ia afeziar vamɨra iti. Kɨ Akar Aghuim
inigha ia bagha iza ia ganɨngizɨ, ia Krais Iesus ko poroghav iti. Kamaghɨn, kɨ
ian afeziamɨn oto.

16Kamaghɨn kɨ ia gakaghori, ia nan arazibar gan, dar gɨnmangɨ.
17 Bizir kam bagha, kɨ Timoti ia bagha anemada. A nan otarimɨn mɨn iti,

ezɨ kɨ bar a gifonge. An Ekiamɨn ingangarim deragha an gari. Kɨ kamaghɨn
ifonge, a nan arazir kɨKraisɨnporoghav ikia amibar gun iamɨkɨmam. Arazir
kabara, kɨ zurara nguibaba bar dar ghua, siosba bar dar men sure gami.
Eghtɨ, Timoti arazir kabar ia mɨkɨm, ian nɨghnɨzibar amutɨ, da dɨkavam.

18 Ianmarazi ghaze, kɨ izɨ ian ganan kogham, eghame akaba batogha uan
ziaba fe.

19 Puvatɨ. Ekiam ifueghtɨma, kɨ ia bagh zuamɨra izam. Egh kɨ izeghamin
dughiamɨn, kɨ gumazamizir uan ziaba feba, kɨ men akaba baraghsɨ izan
kogham. Puvatɨ. Kɨ izɨ foghasa, me gavgavir manam iti.

20 Guizbangɨra, God Bizibagh Ativamin Arazim, kar pura mɨgɨrɨgɨar
kɨnimɨn bizim puvatɨ. Kar gavgavir ekiam itir bizim.

21Ezɨ kɨ manmaghɨn damuasa ia ifonge? Kɨ ia mɨsoghamin aghorim inigh
ia bagh izasa, ia ifonge? O kɨ uan navim ia danɨngɨva, ian asughasugham?
Kraisɨn adarazi arazir kurarmen tongɨn otiviba

akɨr
5

(Sapta 5--6)
Gumazamiziba tintinibar uari isava akuir arazim, Korinɨn siosɨn aven iti

1 Kɨ kamaghɨn eghaghaniba baraki, gumazamiziba tintinibar uari isava
akuir arazim ian tongɨn oto. Kar arazir bar kuram. Arazir kam, Krais
gɨfozir puvatɨzir gumazamiziba amir arazir kuraba, bar dagh afira. Arazir
kamnang kamakɨn, gumazir mam uan afeziamɨn amuim koma akui.

2 Egha ia manmaghɨn amigha ghaze, ia bar pɨn ikia, marazi gafira? Ia
ti arazir uan ziaba fer kam ateghɨva azi. Egh gumazir arazir kurar kam
gamizim, ia a batueghtɨma, a ua ia ko ikianmarkɨ.

3 Guizbangɨra, kɨ uan inivafɨzimɨn ian saghon iti, egha uan duamɨn kɨ ia
ko iti. Egha mati, kɨ guizbangɨra uabɨ ia ko ikia, gumazir arazir kurar kam
gamizimɨn arazim tuisɨgha gɨfa.

4 Egha kɨ kamaghɨn mɨgei, ia en Ekiam Iesusɨn ziamɨn, ia uari akuvaghtɨ,
en Ekiam Iesusɨn gavgavim, ko nan duam uaghan, ia ko ikɨtɨ,

5 ia gumazir kam isɨ, Satanɨndafarimdatɨghtɨ, an inivafɨzim ikuvigham. Ia
kamaghɨn damightɨ, Ekiam Izamin Dughiamɨn, God gumazir kamɨn duamɨn
akuragham.

Korinba gumazir arazir kuram gamim batokegh
6 Ia uari uan ziaba fe, kar arazir aghuim puvatɨ. Ia ti kamaghɨn fozir pu,

yisɨnmuziarim, a bret damuamin plaua bar a gamima, a bui?
7Kamaghɨn, ia yisɨn ghurimɨnmɨn arazir kuraba bar da batoghɨva, zuegh,

mati bretɨn igiar yisba puvatɨzimɨn mɨn ikɨ. Kɨ kamaghɨn fo, ia yis puvatɨzir
bretɨn mɨn iti. Ia fo, God Israelia Gitazir Dughiam Gɨnɨghnɨzir Isar Ekiam,
an ababanim gamigha gɨfa. Me, mati Isar Ekiam bagha sipsip isa ofa gami
moghɨn, me Krais isa sipsipɨnmɨn amɨsoghezɨ, an areme.

8 Kamaghɨn amizɨ, en araziba, gumazamizir Isar Ekiar kam damuasava
amir arazibar mɨn mangɨ. Egh uan arazir kuraba batuegh, mati me Isar

Ekiam damuasa uan dɨpenibar yisɨn ghuriba isa, da makuri. Egh arazir
zuruzim ko guizɨn akamɨn gɨn mangɨtɨ, arazir kam mati bretɨn igiar yis
puvatɨzim.*

9 Akɨnafarir igharazir kɨ ia bagha faragha osirizimɨn, kɨ kamaghɨn ia
mɨkeme, “Ia gumazamizir tintinibauari bakɨavaakuiba,meko ikianmarkɨ.”

10 Ia bar nguazir kamɨn gumazamizir arazir kurar kabagh amiba
ataghɨraghasa, kɨ mɨgeir puvatɨ. Gumazamizir tintinibar uari bakɨava
akuiba, ko gumazamizir igharazibar biziba bagha naviba dɨkaviba, ko
gumazamizir igharazibar biziba okeiba, ko gumazamizir marvir guabar
ziaba feba, ia gumazamizir kabanang bar me ataghɨraghsɨ, ia bar nguazir
kamɨn ikian kogham.

11Kɨ osirizir akar kam, an mɨngarim kamakɨn: Gumazir Kraisɨn adarazir
aven iti tamarazir kurabagh amua, gumazamizir uari bakɨava akuir arazim
gami, o gumazir igharazibar biziba bagha navim dɨkafi, o marvir guabar
ziaba fe, o akar kuraba uari gasir arazim gami, o dɨpar onganiba api, o
gumazir igharazibar biziba okei, ia gumazir kam ko ikian markɨ. Egh ia
uaghan gumazir kamaghɨn amim ko daghebar aman kogham.

12Ezɨmanmakɨn? Kɨ ti Kraisɨn adarazir azenan itir gumazamiziba tuisɨzir
ingangarim iti? Bar puvatɨ. Kraisɨn adarazir aven itir gumazamiziba tuisɨzir
ingangarim, a ian ingangarimra.

13Azenan itir gumazamiziba, God uabɨ men araziba tuisɨgham. Ezɨ Godɨn
Akɨnafarimkamaghɨnmɨkeme, “Ia gumazir kurar ian tongɨn itimbatokegh.”

6
Kraisɨn adarazi uarira uari kot darɨghanmarkɨ

1 Ian tongɨn tavosɨmtɨzitamKraisɨnadarazirmavɨn ikia, tizimbaghaGodɨn
gumazamiziba ategha ghua Godɨn gɨn zuir puvatɨzibar damazimɨn a isa kot
garɨsi? Ia arazir kam gamua aghumsɨzir puvatɨ, o?

2 Ia ti kamaghɨn fozir puvatɨ? E Godɨn gumazamiziba, e nguazimɨn itir
biziba bar, da tuisɨgham. Egh ia guizbangɨra gɨn nguazir kamɨn biziba
tuisɨghamin fofozim ikiam, egha datɨrɨghɨnmanmaghsua osɨmtɨzirmuziarir
kaba uarir tongɨn ia da tuisɨghamin fofoziba puvatɨ?

3 Ia ti kamaghɨn fozir puvatɨ? E enselbar araziba tuisɨgham. E kam-
aghɨndamuva, e guizbangɨra nguazir kamɨn osɨmtɨziba tuisɨghamin fofozim
ikiam.

4Kamaghɨn, osɨmtɨzitam ian tongɨnotoghtɨma, tizimbagh ia osɨmtɨzir kam
tuisɨghamin ingangarim isava, siosɨn azenan itir darazigh anɨdi?

5 Ia aghumsɨghasa, kɨ kamaghɨn mɨgei. Kɨ ghaze, ian tongɨn, gumazir fo-
fozim ititam timar ikia, eghaKraisɨn adarazir tongɨnosɨmtɨziba tuisɨghamin
fofozim ikiama.

* 5:8: Ves 6ɨn ikegha ghua ves 8ɨn tuzir mɨgɨrɨgɨam, God Israelia Gitazir Dughiam an arazibagh

amizɨma, da Kraisɨn adarazir dabirabimɨn nedazim oto. 5:9: Mt 18:17, 2 Ko 6:14, Ef 5:11, 2 Te 3:14
5:9: Matyu 18:17; 2 Korin 6:14; Efesus 5:11; 2 Tesalonika 3:14 5:10: Jo 17:15, 1 Ko 1:20, 10:27
5:10: Jon 17:15; 1 Korin 1:20; 10:27 5:11: Mt 18:17, Ro 16:17, 2 Te 3:6, Ta 3:10, 2 Jo 10 5:11:

Matyu 18:17; Rom 16:17; 2 Tesalonika 3:6; Taitus 3:10; 2 Jon 1:10 5:12: Mk 4:11, 1 Ko 6:1-4, Kl 4:5, 1
Te 4:12, 1 Ti 3:7 5:12: Mak 4:11; 1 Korin 6:1-4; Kolosi 4:5; 1 Tesalonika 4:12; 1 Timoti 3:7 5:13:
Lo 13:5, 17:7, 21:21, 22:21-24 5:13: Godɨn Araziba 13:5; 17:7; 21:21; 22:21-24 6:2: Dan 7:22, Mt
19:28, MAA 2:26, 3:21, 20:4 6:2: Daniel 7:22; Matyu 19:28; Akar Mogomem 2:26; 3:21; 20:4 6:3:
2 Pi 2:4, Ju 6 6:3: 2 Pita 2:4; Jut 1:6



1 Korin 6:6 2228 1 Korin 6:16

6 Ezɨ manmaghsua, Kraisɨn adarazi uari isava, gumazir nɨghnɨzir gav-
gavim Kraisɨn itir puvatɨzibar damazimɨn ghua uari isa kot garɨsi.

7 Ia Kraisɨn adarasi, ia osɨmtɨziba uarir ikia, uari isa kotɨn zui, ezɨ ian
arazir kam kamaghɨn e gamizɨ e fo, Kraisɨn arazir ia gɨn zuim, ia anetakis.
Manmaghsua ia me ateghtɨ, me paza ia damuan ia aghua? Manmaghsua ia
me ateghtɨ, me pura ian biziba inian ia aghua?

8 Ia arazir aghuir kabar gɨn mangan aghuagha, uari paza me gamua men
biziba pura da isi. Egha arazir kamra, ia uaghan uan adarazigh ami.

9 Gumazamizir arazir kurabagh amiba, God Bizibagh Ativamin
Dughiamɨn aven mangan kogham. Ia ti kamaghɨn fozir puvatɨ? Ia uari
uan navibagh ifaran markɨ. Gumazamizir tintinibar uari isava akuiba, ko
gumazamizirmarvir guabar ziaba feba, koporoghamibauari bakeir arazim
gamiba, ko gumazir uarira uari isa akua arazir aghumsɨzibagh amiba,

10 ko okɨmakɨar gumazamiziba, ko gumazamizir igharaz darazir biziba
bagha navim dɨkaviba, ko dɨpar onganiba apiba, ko akar kuraba uari gasir
arazim gamiba, ko gumazir pura igharazibar biziba uari bagha da isiba,
gumazamizir kamaghɨn amiba bar, me God Bizibagh Ativamin Dughiamɨn
aven ikian kogham.

11 Fomɨra ian marazi kamaghɨn ike. Ezɨ God ia ruegha, ia gamizɨ, ia an
gumazamizibar otifi. Ia, Ekiam Krais Iesusɨn ziam ko en Godɨn Duamɨn
gavgavimɨn, God ia gamizɨ, ia an damazimɨn derazir gumazamizibar otifi.

En inivafɨziba, da Godɨn Duamɨn Dɨpenimɨnmɨn iti
12 Gumazamizir maba kamaghɨn mɨgei, “Bizitam nan suirazir puvatɨ,

kamaghɨnkɨbizibabar dar amuam.” Aguizbangɨra, eghnɨuaghannɨghnɨgh,
bizirmabanɨndabirabimɨnakurvazir puvatɨ. Guizbangɨra, kɨ fɨrighɨrɨghbiz-
iba bar dar amuam. Eghtɨ bizitam na damightɨ, kɨ an ingangarir gumazimɨn
mɨn ikian kogham.

13 Gumazamizir maba ghaze, “Dagheba, da navim bagha itir biziba, ezɨ
navim, a dagheba isir bizim.” Akar kam guizbangɨra, ezɨ God bizir kamning
vɨraram aning agɨvagham. Eghtɨ en inivafɨziba, gumazamiziba uari bakɨa
akuir arazim bagh ikian kogham. Puvatɨ. En inivafɨziba, Ekiam bagh ikɨva,
an ingangarim damuam. Ekiam en inivafɨzibar gara dar akurvasi.

14 God uan gavgavimɨn Ekiam gamizɨ, a ua dɨkafi, egh a uaghan en
inivafɨzibar amightɨ e ua dɨkavam.

15 Ia ti kamaghɨn fozir puvatɨ? Ian inivafɨziba, daKraisɨn inivafɨzir akuaba.
Kamaghɨn, kɨ ti Kraisɨn inivafɨzir akua tam inighɨva, amizir arazir kurabagh
amimɨn inivafɨzimɨn poroghtɨ, kar arazir aghuim? Bar puvatɨ! Kɨ kamaghɨn
damighan kogham!

16 Gumazim arazir kurabagh amir amizim ko porogha, a ko aning ini-
vafɨzir vamɨram oto. Ia ti kamaghɨn fozir puvatɨ? Godɨn Akɨnafarim
kamaghɨnmɨkeme, “Aning, inivafɨzir vamɨram otogham.”

17Eghtɨ gumazitam o amizitam Ekiam ko porogh, egh a ko Duar vamɨram
otogham.

18 Ia zurara arazir gumazamizir uari bakɨava akuimɨn arɨ mangɨ, an
saghon ikɨ. Arazir kurar igharaziba, gumazamiziba dagh amima, da ini-
vafɨzimɨn azenan otifi. Ezɨ gumazim o amizim, gumazamiziba tintinibar
uari ko akuir arazim damigh, a uabɨ uan inivafɨzim gasɨghasigham.

19 Ia ti kamaghɨn fozirpuvatɨ? Ian inivafɨziba, daGodɨnDuamɨnDɨpenimɨn
mɨn iti. GoduanDuam isa ia ganɨngizɨma, a ian aven iti. Ia uarira uari bagha
itir puvatɨ, ia God bagha iti.

20God ivezir bar ekiamɨn ia givese. Kamaghɨn, ia uan inivafɨziba isɨ, God
danɨng an ziam fɨ.

Pol poroghamir arazimɨn akammɨgei
7

(Sapta 7)

Pol poroghamibar arazimɨn azangsɨziba ikarvasi
1Kɨ datɨrɨghɨnmɨgɨrɨgɨar ia akɨnafarimɨn osiriziba ikarvaghasa. Gumazim

o amizim poroghamim gamizir puvatɨ, a dera.
2Gumazamiziruaribakɨaakuirarazim, barekevima, kamaghɨngumaziba

bar, vaghvagh amuimɨn ikɨtɨ, amiziba bar, vaghvagh pamɨn ikɨ.
3 Pamɨn inivafɨzim, kar an amuimɨn bizim, ezɨ gumazim an anogoroghan

kogham. Kamaghɨra, amuimɨn inivafɨzim, kar an pamɨn bizim, amuim an
anogoroghan kogham.

4 Amizim uabɨ, uan inivafɨzim gativan kogham. Puvatɨ, pam a gatifa.
Kamaghɨra, gumazim uabɨ, uan inivafɨzim gativan kogham. Puvatɨ, amuim
a gatifa.

5 Gua poroghamimning, gua akɨrim ragh uaning gasɨ uaningɨn
aghuaghuagh, uan inivafɨzimning uaningɨn anogoroghan markɨ. Gua
God ko mɨkɨmsɨ, vɨrara ifongegh uaning mɨkɨm suam, ga dughiar otevimɨn
uan inivafɨzimning anogoregham, eghtɨ arazir kam dera. Egh arazir kamɨn
gɨrara, gua ua uaningɨn porogh. Gua kamaghɨn damuan koghtɨ, Satan gua
gifarɨsɨ, gua gakaghontɨ, gua uan inivafɨzimɨn agorogem dɨkabɨnɨva avegh,
irɨgham.

6Akar kɨ ia mɨkemezir kam, kɨ pura ian amamangarɨsi. Kɨ akar gavgavim
ia ganɨdir puvatɨ.

7 Kɨ kamaghsua, gumazamiziba bar nan mɨn pura odiaribar ikɨ. God
vaghvagha gavgavim isa, gumazamiziba vaghvagha me ganɨngi. Gumazir
mam, gavgavir mam iti, ezɨ gumazir igharazir mam, gavgavir igharazir
mam iti.

8Gumaziba ko amizir odiarbar itiba, ko amizirmenpaba ariaghireziba, kɨ
kamaghɨnmɨgei, me nanmɨn odiarimɨn ikɨtɨ, deragham.

9 Nɨ uan inivafɨzimɨn agorogem dɨkabɨnamin gavgavim puvatɨghɨva, nɨ
amuimɨn ikɨ, o pamɨn ikɨ. Nɨ odiarimɨn ikɨtɨma, inivafɨzir agorogem bar nɨn
ekeveghtɨ, nɨ gumazamiziba pura tintinibar uari ko akuir arazim bagh bar
ikuvigham.

10Poroghamiba, kɨ akar gavgavir kam ia ganɨdi, kar nan akam puvatɨ, kar
Ekiamɨn akam. A kamakɨn: Amizim uan pam ataghɨraghan kogham.

11Amizim uan pam ategh, a pura ikɨ. Puvatɨghtɨma, a uamategh uan pam
bagh mangɨva a ko navir vamɨra ikɨ. Eghtɨ gumazim uaghan uan amuim
batoghanmarkɨ.

12 Ezɨ, gumazir igharazir maba, kɨ kamaghɨn me mɨkɨmasa, akar kam
Ekiamɨn akam puvatɨ. Kɨ uabɨ kamaghɨn me mɨgɨa ghaze, Kraisɨn adarazir
tavɨn amuim, nɨghnɨzir gavgavim Kraisɨn ikian kogh, egh amizir kam a ko
ikɨsɨ bar ifongeghtɨ, gumazir kam a batoghan kogham.

13 Eghtɨ Kraisɨn adarazir amizitamɨn pam, nɨghnɨzir gavgavim Kraisɨn
ikian kogh, egh gumazir kam a ko ikɨsɨ bar ifongeghtɨ, amizir kam ane-
taghɨraghanmarkɨ.

14 Gumazir nɨghnɨzir gavgavim Kraisɨn itir puvatɨzim, amizir nɨghnɨzir
gavgavim Kraisɨn itim ko poroghtɨ, arazir kamɨn God a damutɨ, a God
baghavɨra itir gumazimɨn otogham. Ezɨ amizir nɨghnɨzir gavgavim Kraisɨn
itir puvatɨzim, gumazir nɨghnɨzir gavgavim Kraisɨn itim ko poroghtɨ, arazir
kamɨn God a damutɨ, a God baghavɨra itir amizimɨn otogham. Me kamaghɨn
amizir puvatɨzɨ, men boriba ti Godɨn damazimɨn zuezir puvatɨghai. Ezɨ
datɨrɨghɨnmen boriba God baghavɨra itir boriba.

15 Ezɨ nɨghnɨzir gavgavim Kraisɨn itir puvatɨzitav, nɨghnɨzir gavgavim
Kraisɨn itir tav ataghɨraghsɨ, a dera. A mar anetakigh. Arazir kam otoghtɨ,
pam o amuir nɨghnɨzir gavgavim Kraisɨn itim, datɨrɨghɨn poroghamir arazir
kam uam aning ikɨrarighan kogham. Aning fɨriaghɨrɨ. Ia fo, God navir
amɨrizimɨn ikiasa en dia.

16Nɨamuim, nɨmanmaghɨn fogh, uanpamɨnakuraghtɨma, anɨghnɨzir gav-
gavim Kraisɨn ikiam? Nɨ kamaghɨn fozir puvatɨ. Ezɨ nɨ pam, nɨ manmaghɨn
fogh, uan amuimɨn akuraghtɨma, a nɨghnɨzir gavgavim Kraisɨn ikiam, o
puvatɨgham? Nɨ uaghan fozir puvatɨ.

E ikɨrɨmɨrir God e bagha inabazimɨnmoghɨn ikiam
17God vaghvagha e bagha inabazir ikɨrɨmɨrim isa, e ganɨngi. Kamaghɨn, e

deravɨra ikɨrɨmɨrir kamɨn aven daruam. Eghɨva e ikɨrɨmɨrir God faragha en
diazim, e an ikɨva kamaghɨra daruam. Kɨ zurara arazir kam siosba bar men
sure gami.

18 Gumazir mam, me an mɨkarzir mogomemɨn inim atughtɨ, gɨn God an
diaghtɨ, a uan duar kurimmonganmarkɨ. Eghtɨ gumazitam,me anmɨkarzir
mogomemɨn inim atughan koghtɨ, gɨn God an diaghtɨ, a uan mɨkarzir
mogomemɨn inim aghoranmarkɨ.

19 Mɨkarzir mogomemɨn inim atuz, o mɨkarzir mogomemɨn inim atuzir
puvatɨ, aning pura bizim. Godɨn Akar Gavgavibar gɨn zuir arazim, a bizir
ekiam.

20 E bar moghɨra, dughiar God en diazimɨn, manmaghɨn itir ikɨrɨmɨrim e
faragha an ike, e ikɨrɨmɨrir kamra ikiam.

21Nɨ ti fomɨra ingangarir gumazirkɨnimo ingangarir amizirkɨnimɨn itima,
God nɨn dia? Nɨ bizir kamɨn osɨman markɨ. Eghtɨ tuavir nɨ fɨrighɨrɨghamin
tam ikɨtɨma, nɨ tuavir kamɨn gɨnmangɨ.

22Gumazim ingangarir gumazir kɨnimɨn itima, God an dia, ezɨ a datɨrɨghɨn
Ekiamɨn gumazimra. An Ekiamɨn damazimɨn fɨriaghɨrɨgha, ua ingangarir
gumazir kɨnimɨn mɨn itir puvatɨ. Kamaghɨra, gumazim fɨriaghɨrɨgha itima,
God an diazɨ, a datɨrɨghɨn Kraisɨn ingangarir gumazir kɨnimɨnmɨn iti.

23 God bar ivezir ekiamɨn ia givese, kamaghɨn, ia gumazamizibar ingan-
garir gumazamizir kɨnibar mɨn ikianmarkɨ.

24 Nan adarasi, manmaghɨn itir ikɨrɨmɨrim e an itima, God en dia, eghtɨ
ikɨrɨmɨrir kamra e an aven daru God ko porogham.

Pol akam isa odiarir gumazamizibagh anɨdi
25Ekiamgumazamizir odiaribarmɨkɨmaminakatamnaganɨngizir puvatɨ.

Ezɨ kɨ uan nɨghnɨzimɨn gɨn mangɨ mɨkɨmasa. Ia fo, Godɨn apangkuvimra na
gamizɨ, kɨ guizɨn akam akurir gumazimɨn oto.

26Kɨdughiar kamɨnosɨmtɨzir ekiabar gara ghaze, ia kamaghɨra itimoghɨra
ikɨtɨ, deragham.

27Nɨ amuimɨn iti, nɨ anetaghɨraghsɨ tuaviba burianmarkɨ. Nɨ odiarimɨn iti,
nɨ poroghamim damusɨ nɨghnɨghanmarkɨ.

28Nɨ amimɨn ikɨ, kar arazir kuram puvatɨ. Ezɨ amizir igiam pamɨn ikɨ, kar
arazir kuram puvatɨ. Guizbangɨra gumazamizir poroghamibagh amiziba,
nguazimɨn itir osɨmtɨzibame bativam. Osɨmtɨzir kaba, ia bativan kɨ aghua.

29 Nan adarasi, kɨ kamaghɨn ia mɨgei, dughiam bar otefe. Ezɨ dughiar
kamɨn tughmangɨva, poroghamibaghamizir gumaziba,megumazir amibar
itir puvatɨzɨmoghɨn ikɨ.

30 Ezɨ gumazamizir aziba, me azi puvatɨzɨ moghɨn ikɨ. Eghtɨ gumazamizir
bar akongeziba, me akongan markɨ. Eghtɨ gumazamizir bizibagh iveziba,
me biziba puvatɨzɨmoghɨn ikɨ.

31Ezɨ nguazimɨn biziba bagha ingarir gumazamiziba, me bizir kaba bagh
pamtem nɨghnɨghan markɨ. E fo, dughiar ruarim puvatɨ, eghtɨ nguazir kam
ko an itir biziba bar gɨvagham.

32 Kɨ kamaghɨn aghua, nguazir kamɨn navir osɨmtɨziba tintinibar ian
nɨghnɨzibagh ekuam. Odiarir gumazim, a mɨghɨgha Ekiamɨn bizibagh
nɨghnɨgha, Ekiam ifongezir arazibar amuasa.

33Ezɨ poroghamim gamizir gumazim, amɨghɨgha nguazir kamɨn bizibagh
nɨghnɨsi. A uan amuim ifongezir arazibar amuasa.

34 Ezɨ kamaghɨn nɨghnɨzir pumuning a getui. Amizir igiaba ko odiarir
amiziba, me mɨghɨgha Ekiamɨn bizibagh nɨghnɨsi. Me uan duaba ko ini-
vafɨziba bar da isɨ God danɨng, egh God baghvɨra ikiasa. Ezɨ poroghamim
gamizir amizim, a mɨghɨgha nguazir kamɨn bizibagh nɨghnɨsi. A uan pam
ifongezir arazibar amuasa.

35Kɨ ian akuraghtɨ ia deragh ikiasa akar kam gami. Kɨ ian anogoroghasa
nɨghnɨzir puvatɨ. Kɨ kamaghsua, ia zurara arazir aghuibar gɨn mangɨ, egh

Ekiamɨn ingangarim damu. Biziba pura tintinimɨn ian nɨghnɨzibagh ekuan
kɨ aghua.

36 Gumazitam kamaghɨn nɨghnɨgh suam, kɨ amizir igiar me na bagha
inabazim, arazir aghuibar a gamir puvatɨ. Egha a bagha nɨghnɨgha, uan
inivafɨzimɨn agorogem dɨkabɨnamin gavgavim puvatɨ. Egh a gantɨ tuaviba
ua puvatɨgham. Kamaghɨn a uan ifongiamɨn gɨn mangɨ, aning uaningɨn ikɨ.
An arazir kuram gamir puvatɨ.

37 Eghtɨ gumazitam uabɨn gavgavigh, avɨghan kogh, uan inivafɨzimɨn
agorogem dɨkabɨnɨva, uan nɨghnɨzimɨn suam, kɨ amizir igiar me na bagha
inabazimɨn ikian kogh, ga pura odiarimningɨn ikiam, arazir kam dera.

38Kamaghɨn, gumazir poroghamim gamizim, an arazir aghuim gami. Ezɨ
gumazir odiarimɨn itim, bar arazir aghuim gami.*

39Amizitamɨnpam ikɨvɨra ikɨtɨ, amizir kamakoporoghmamaghɨra ikɨ. An
pamaremeghtɨ, datɨrɨghɨna fɨriaghɨrɨ. Auagumazitamɨn ikɨsɨ, tavɨn ikɨ. Eghtɨ
a ikiamin gumazim, nɨghnɨzir gavgavim Ekiamɨn ikɨ.

40Kɨ uabɨ kamaghɨn nɨghnɨsi, an odiarimɨn ikɨ, kamaghɨn a bar akuegham.
Kɨ nɨghnɨzi, Godɨn Duam nan iti, ezɨ kɨ akar kabav gei.

Memarvir guabar ofa gamir asɨziba, Kraisɨn
adarazi dar amam, o puvatɨ?

8
(Sapta 8--10)

Pol asɨzir me isamarvir guabar ofa gamibav gei
1Kɨdatɨrɨghɨnasɨzirmemarvir guabarofa gamuaapir arazimɨnmɨkɨmasa.

Gumazamizir maba ghaze, “E bar, fofozim iti.” Akar kam guizbangɨra,
fofozir kɨnim, gumazamizibagh amima, me uarira uan ziaba fe. Ezɨ gu-
mazamizir igharazibagh ifongezir arazim, a gumazamizibagh amima, men
nɨghnɨzir gavgavir Kraisɨn itim bar gavgafi.*

2Gumazitam o amizitam suam, a biziba bar dagh fo. Ti puvatɨ, an fofozim
apengara iti.

3Ezɨ gumazamizir God gifongeziba, God barme gɨfo.
4Ezɨ, asɨzir memarvir guabar ofa gamua apir arazim, kɨ amɨkɨmasa. E fo,

marvir guam, a guizɨn bizim puvatɨ, a nedazir kɨnim. Godɨn avɨriba puvatɨ.
Godɨn bar vamɨra iti.

5 Guizbangɨra, bizir avɨriba me “god,” dagh arɨgha, bizir avɨriba me
“ekiam,” dagh arɨsi. Da guizbangɨra overiamonguazimɨn iti, da pura biziba.

6 E Godɨn vamɨra iti, a God Afeziam. A biziba bar dar mɨngarim, ezɨ e an
gumazamizibar mɨn iti. Ezɨ Ekiar vamɨra iti, a Krais Iesus. A biziba bar dar
ingarigha, e gamima, e angamɨra iti.

7Ezɨ gumazamizir maba bizir kabagh fozir puvatɨ. Marazi fomɨra marvir
guabar arazibar gɨn ghuegha kamaghɨn amigha, datɨrɨghɨn asɨzir me apir
kaba, me ghaze, kar marvir guabar guizɨn ofa. Men nɨghnɨziba kuiaghirezir
puvatɨgha gavgavizir puvatɨzɨ, me asɨzir kaba apava ghaze, me derazir
puvatɨzir arazim gami.

8 Guizbangɨra, daghem e damightɨ, e bar Godɨn boroghɨra mangan
kogham. E daman koghtɨ, bizir kam e damightɨ, e Godɨn damazimɨn
ikuvighan kogham. Egh e damɨtɨ, bizir kam uaghan e damightɨ, e Godɨn
damazimɨn deravɨra ikian kogham.

9 Ia deravɨra ganigh, kamaghɨn fogh dagher tizir ia ifongezim, ia pura
aneremam. Eghtɨ gumazamizir nɨghnɨzir gavgavir muziariba itiba, ian
arazir ia amir kamɨn ganɨva, uam arazir kuramɨn avenmangam.

10 Nɨ gumazir fofozim itim, nɨ marvir guabar dɨpenimɨn mangɨ asɨzibar
amɨtɨ, gumazamizir nɨghnɨziba kuiaghirezir puvatɨgha gavgavizir pu-
vatɨziba, izɨ nɨn gantɨ, nɨn arazir kam gavgavim an navim a danightɨ, me
uaghan asɨzir memarvir guabar ofa gamibar amam.

11 Eghtɨ nɨn arazir kamɨn, fofozim gumazamizir nɨghnɨzir gavgavir
muziarim itiba me gasɨghasigham. Kar, ian anav, Krais uaghan a bagha
areme.

12 Ia oragh. Kraisɨn adarasi, men marasi, men nɨghnɨziba kuiaghirezir
puvatɨgha gavgavizir puvatɨ. Ezɨ ia arazir kurar kam me gamua men
nɨghnɨzir gavgavibagh asɨghasɨsi, egha arazir kamɨn ia mati arazir kuramɨn
Krais gami.

13 Kamaghɨn, dagher manam nan adarazir mav damightɨ, an arazir
kuramɨn aven mangɨtɨ, kɨ tong uam asɨzitam ameghan kogham. Kɨ uan
namakam damutɨ, an arazir kuramɨn avenmangan, kɨ aghua.

9
Pol aposelɨn ingangarimɨn ivezim isir puvatɨgha, bar akonge

1 Ia nan gan fogh, kɨ gumazir fɨriaghɨrɨzim! Kɨ guizbangɨra aposelɨnmam!
Egha kɨ uabɨ Iesus en Ekiam, kɨ an ganigha gɨfa. Egha kɨ Ekiamɨn ingangarim
gamima, nan ingangarimɨn ia gamizɨma, ia Kraisɨn adarazir otifi!

2Marazi ghaze, kɨ aposel puvatɨ. Ezɨ ia fo, kɨ aposel. Ia Kraisɨn adarazir
otivigha, a koporoghav itima, bizir kamkamaghɨn ianaka, kɨ guizɨnEkiamɨn
aposel.

3Gumazamizir maba nan araziba tuisɨgha, akam na gasi. Ezɨ kɨ kamaghɨn
ua baghame ikarvasi.

4 Kamaghɨn ti derazir puvatɨ, e aposelba uan ingangarimɨn ivezim
dagheba ko dɨpabarmɨn da iniam? Guizbangɨra, e da iniam.

5A ti kamaghɨn derazir puvatɨ, e amuibar ikɨva, me ko tuavir saghuiabar
mangam. Mati aposelɨn igharaziba, ko Ekiamɨn aveghbuar doziba, ko Pita
amizɨmoghɨn? Are, arazir kam uaghan dera.

6 Ga Barnabasra ti, uan ingangarimɨn ivezim isir puvatɨgha, uan
ikɨrɨmɨrim bagh dagɨar ingangarim damuam, eghtɨ aposelɨn igharaziba ti
puvatɨgham? Puvatɨ, e bar moghɨra ingangarimɨn ivezim iniam.

7 Gumazir manam mɨdorozir gumazimɨn ingangarim gamua, uabɨ ua
bagha dagheba buri? A guizbangɨra, da burir puvatɨ. Gumazir manam
ua bagha azenim oparigha, an dagheba isir puvatɨ? Puvatɨ, an ada iniam.
Gumazir manam sipsipbar gara, egha a uabɨ dar oteba apir pu? Puvatɨ, an
ada api.

8 Ia suam, kɨ ti nguazir kamɨn gumazamizibar nɨghnɨzibar gɨn ghua
mɨgɨrɨgɨar kam gami. Puvatɨ. Moses Osirizir Araziba uaghan kamaghɨn
mɨkeme.

9 Moses Osirizir Arazibar aven a kamaghɨn mɨkeme, “Bulmakau raizɨn
iniba tuir dughiamɨn, ia damɨsɨ an anogorogh an akam ikian markɨ.” God
ti bulmakaubagh nɨghnɨghamɨgɨrɨgɨar kam gami, o? Puvatɨ.

10 An e gɨnɨghnɨgha mɨgɨrɨgɨar kam gami. Guizbangɨra, gumazir azenim
bagha nguazim abɨzim, ko gumazir raizɨn inim amɨsevim, aning fo, aning
uan ingangarimɨn daghetam iniam. Kamaghɨn e fo, mɨgɨrɨgɨar kam, en
mɨgɨrɨgɨam.

11 E Godɨn Duamɨn bizir aghuariba ian tongɨn da opari. Eghtɨ ia ini-
vafɨzimɨn akurvazir bizibar en akurvaghtɨ, kamaghɨn ti deragham? Are,
arazir kam dera, e oparizir bizibar dagheba iniam.

12 Ia igharaz darazir amamangarɨghtɨ, me ia da biziba iniam, ia zurara en
amamangarɨghtɨma, e biziba iniam. Eghtɨ bizir ia e ganɨdiba, me ganɨdir
bizibagh afiragham.
Ezɨ bizir e ia da iniamiba bar, e da isir puvatɨgha, kamaghɨn e osɨmtɨzir

avɨriba ateri. E Kraisɨn Akar Aghuimɨn tuavim apɨran aghuagha, kamaghɨn
e da isir puvatɨ.

13 Ia fo, gumazir Godɨn Dɨpenimɨn ingangarim gamiba, me Godɨn
Dɨpenimɨn dagheba isi. Ezɨ gumazir ofa gamir dakozimɨn ingariba, me
gumazamiziba ofa gamir asɨzir naba isa da api. Ia ti kamaghɨn fozir puvatɨ?

14Kamaghɨra, Ekiammɨgɨrɨgɨar kame ganɨngi, gumazamizir Akar Aghuim
akuriba, me gumazamizir Akar Aghuim barazibar dafarimɨn, men ini-
vafɨzimɨn akurvazir biziba iniam.

15 Ezɨ arazir Ekiam damuasa mɨkemezim, kɨ uabɨ a gamir puvatɨ. Egha
datɨrɨghɨn uaghan, kɨ ian bizitam iniasava akar kam osirir pu. Bar puvatɨ.
Kɨ ti aremeghtɨ, ia bizitam na danɨngam. Arazir kɨ amim, kɨ a bagha bar
akongezɨ gumazitam anegɨvan kɨ bar aghua.

16KɨAkar Aghuim akunɨva, uabɨ uan ziam fɨ bar akongeghan kogham. Pu-
vatɨ. Akar aghuim akurir ingangarim, kar Ekiam na ganɨngizir ingangarim.
Kɨ Akar Aghuim akunan kogh bar ikuvigham.

17Kɨ uabɨ uan ifongiamɨn gɨnmangɨ ingangarir kam damuva, kɨ an ivezim
iniam. Puvatɨ. Ekiam ingangarir kam na ganɨngizɨ, kɨ a gami.

18Kamaghɨn, kɨ ivezirmanaminiam? KɨAkarAghuimakura iniasavaamir
biziba, kɨ da isir puvatɨ. Kɨ pura Akar Aghuim gumazamizibav kɨnasa, bar
akonge. Ezɨ bar akongezir arazir kɨ isir kam, amati nan ivezimra.

Pol gumazamiziba barmen ingangarir gumazimɨnmɨn iti
19Kɨ fɨriaghɨrɨgha iti, egha gumazitamɨn ingangarir gumazimɨn itir puvatɨ.

Egha kɨ uan ifongiamɨn gumazamiziba bar men ingangarir gumazimɨnmɨn
oto. Kɨ gumazamizir avɨrim uam me inigh, Kraisɨn adarazir aven izasa.
Kamaghɨn, kɨmen ingangarir gumazimmɨn iti.

20Kɨ Judaba ko itir dughiamɨn, kɨ me iniasa, kamaghɨn kɨ Judan Arazibar
gɨnzui. KɨuabɨMosesOsirizirArazibarapengan itirpuvatɨ. KɨMosesOsirizir
Arazibar apengan iti darasi kɨ me iniasa, kamaghɨn kɨ men damazimɨn,
Moses Osirizir Arazibar apengan itir gumazimɨnmɨn iti.

21Kamaghɨra, kɨKantrin Igharazibar Gumazamiziba iniasa. Kamaghɨn, kɨ
me ko ikia, mati Kantrin Igharazibar Gumazimɨnmɨn iti. Egha kɨ kamaghɨn
amua, Godɨn arazim ataghizir puvatɨ. Guizbangɨra, kɨ Kraisɨn arazimɨn
apengan ikiavɨra iti.

22 Kɨ gumazamizir nɨghnɨzir gavgavir muziariba itiba, me iniasa. Kam-
aghɨn, kɨ men damazibar, kɨ gavgaviba puvatɨzir gumazimɨn mɨn iti. Kɨ
gumazamizir guar avɨriba,men tarazi iniasa, tuavir avɨriba buri. Kamaghɨn
kɨ pura tintinimɨn gumazamiziba bar men arazibar mɨn zui.

23 Kɨ fo, Ekiam gɨn bizir aghuiba isɨ, gumazamizir nɨghnɨzir gavgavim
Akar Aghuimɨn itiba, me danɨngam. Kɨ kamaghsua, kɨ uaghan bizir aghuir
kataba me ko da iniam. Bizir kam bagha, kɨ Iesusɨn Akar Aghuim damutɨ a
gavgavasa, kamaghɨn kɨ ingangarir kabagh ami.

E pamtem ivemarɨ ivezim iniam
24Gumazir ivemariba, me bar ivemara, vamɨra ivezim isi. Ia ti kamaghɨn

fozir puvatɨ? Ia uaghan pamtem ivemar egh ivezim iniam.
25 Eghtɨ gumazitam ivemarimɨn faragh otoghsɨ, inivafɨzimɨn ifongiam

dɨkabɨragh, ivezim inisɨ pamten ingar. Ivezir a isir kam, a zurara ikian
kogham. Ivezir e iniasa amim, a zurara ikiam.

26 Kamaghɨn, kɨ mati gumazim pamtem ivemara tintinimɨn garir pu-
vatɨzim. Eghamatimɨsozir gumazimderaghamɨsogha, puraagharimakurir
puvatɨzim.

27 Puvatɨ. Kɨ uan inivafɨzim mɨsogha a dɨkabɨrima, a nan apengan iti.
Kɨ kamaghɨn aghua, kɨ Akar Aghuim gumazamizir igharazibav kɨmɨva, gɨn
ivezim inighan kogham.

10
Ia uaribagh gan, ia ifavariba ko osɨmtɨziba bangɨn iranmarkɨ

9:17: 1 Ko 3:8, 3:14, 4:1, Ga 2:7, Kl 1:25 9:17: 1 Korin 3:8; 3:14; 4:1; Galesia 2:7; Kolosi 1:25 9:18:
1 Ko 7:31, 10:33, 2 Ko 4:5 9:18: 1 Korin 10:33; 2 Korin 4:5 9:19: Mt 18:15, 20:26-27, Ga 5:13, 1 Pi
3:1 9:19: Matyu 20:26-27; Galesia 5:13; 1 Pita 3:1 9:20: Ap 16:3, 18:18, 21:20-26 9:20: Aposel
16:3; 18:18; 21:20-26 9:21: Ro 2:12-14, 1 Ko 7:22, Ga 2:3, 3:2, 5:13 9:21: Rom 2:12-14; Galesia
2:3; 3:2; 5:13 9:22: Ro 11:14, 15:1, 1 Ko 10:33, 2 Ko 11:29 9:22: Rom 11:14; 15:1; 1 Korin 10:33; 2
Korin 11:29 9:24: Ga5:7, Fl 2:16, 3:14, 2 Ti 4:7, Hi 12:1 9:24: Galesia 5:7; Filipai 3:14; 2 Timoti 4:7;
Hibru 12:1 9:25: Ef 6:12, Fl 3:14, 2 Ti 2:4-5, 4:8, Je 1:12, 1 Pi 1:4, 5:4, MAA 2:10 9:25: Efesus 6:12;
Filipai 3:14; 2 Timoti 2:4-5; 4:8; Jems 1:12; 1 Pita 1:4; 5:4; Akar Mogomem 2:10 9:27: Ro 6:18-19,
8:13, 13:14, 2 Ko 13:5-6, Kl 3:5 9:27: Rom 6:18-19; 8:13; 13:14; 2 Korin 13:5-6; Kolosi 3:5



1 Korin 10:1 2236 1 Korin 10:13

1 Nan adarasi, ia kamaghɨn foghasa kɨ ifonge. Mosesɨn dughiamɨn, en
ovavibabar ghuariarGod tuavimɨnmenakakazimɨnapengan iti. Ezɨmebar
deravɨra Ongarir Aghevim abigha ghue.

2 Egha me bar ghuariam ko ongarimɨn rurim ini, ezɨ rurir kam me
gamizɨma, meMosesɨn gɨn aruir gumazamizibar otifi.

3Eghame barmoghɨra dagher Godme ganɨngiziba ame.
4Egha me bar moghɨra dɨpar God me ganɨngiziba ame. God dagɨar me ko

aruim gamizɨma, dɨpaman ikegha otivaghirima,me aneme. Ezɨ dagɨar kam,
a Krais uabɨ.*

5 Ezɨ God gumazamizir kabar avɨriba, men arazibagh ifongezir puvatɨ.
Kamaghɨn, God me mɨsuagharigha, men kuaba tintinimɨn danganir dɨpaba
puvatɨzimɨn pura da kavamangi.

6Ezɨ arazir me amizir kaba, da mati ababaniba, e dar ganigh ua menmɨn
bizir kuraba bagh naviba dɨkavan kogham.

7Mati memarazi amizɨ moghɨn, ia marvir guabar ziaba fan markɨ. Godɨn
Akɨnafarim kamaghɨn mɨgei, “Me apiagha dagheba ko dɨpaba amegha, gɨn
dɨkavigha ghua ighiar kurabagh ami.”

8 Mati men marazi amizɨ moghɨn, e gumazamiziba uari bakɨava akuir
arazim damuan kogham. Ia fo, dughiar vamɨran, men 23,000pla gumaza-
miziba ariaghire.

9 Mati men marazi amizɨ, kuruzir kuraba me givima me ariaghirezɨ
moghɨn, e Krais bizitam damusɨ a gakaghonan kogham.

10 Mati men marazi amizɨ, Ovevemɨn Ensel iza me mɨsoghezɨ me
ariaghirezɨmoghɨn, Ia God gimomanmarkɨ.

11Bizir me batozir kabanang, da mati ababaniba, eghtɨ gumazir igharaz-
iba dar ganam. God kamaghɨn ifonge, da nɨghnɨzim e datɨrɨghɨn itir gumaza-
mizibar anightɨ, e deraghvɨra uari bagh ganam. Kamaghɨn, gumazamiziba
fomɨra eghaghanir kaba Godɨn Akɨnafarimɨn e bagha da osiri. Dughiar e itir
kam, kar nguazim gɨvamim dughiar abuananam.

12Kamaghɨn, gumazitamo amizitam suam, kɨ tugha gavgafi, a deragh gan,
egh iranmarkɨ.

13Osɨmtɨzir ia bativiba, da osɨmtɨzir kabanangɨra, gumazamiziba bar me
batifi. Ezɨ God uan akar dɨkɨrɨzimɨn gɨn ghua, osɨmtɨzir ian gavgavibagh
afirazɨ tam ateghtɨ, a ia batoghan kogham. Osɨmtɨziba ia bativtɨ, God ian

akuraghsɨ tuavimdamigham. Tuavir kamkamakɨn: a ia damightɨ, ia tuivigh
gavgavigham, eghtɨ osɨmtɨzir kam ia abɨraghan kogham.

EGod komarvir guam vɨrara aningɨn ziaba fan kogham
14Kamaghɨn, nan namakaba, ia marvir guabar ziaba fer arazimɨn saghon

ikɨ.
15 Ia fofoziba iti, kamaghɨn kɨ ia mɨgei. Ia uari nan akaba tuisɨgh.
16 Kavɨn kam Godɨn bizir aghuiba an itima, e a bagha God mɨnabi. E

an wainɨn dɨpam apir dughiamɨn an e gamima, e bar moghɨra uari inigha
Kraisɨn ghuzimɨn posi. Ezɨ bretɨn e bɨzir kam, e anepir dughiamɨn, an e
gamima, e bar moghɨra uari inigha Kraisɨn inivafɨzimɨn posi.

17 Bretɨn rubuzir vamɨra iti, ezɨ e bar moghɨra uari inigha bretɨn rubuzir
kamnaghɨram apa, kamaghɨn e gumazamizir avɨriba, e inivafɨzir vamɨra iti.

18 Ia Israelian arazim gɨnɨghnɨgh. Me ofa gamir dakozim gisɨn tuezir
asɨziba apir dughiamɨn, me uari inigha ofa God ganɨdi.†

19-20 Kɨ kamaghɨn mɨgeir puvatɨ, asɨzir me isa ofan mɨn marvir guabagh
anɨdiba, da bizir ekiam, o marvir guaba da bizir ekiaba. Puvatɨ, da pura
biziba. Guizbangɨra, kɨ kamaghɨnmɨgei, Godɨn ziam fer puvatɨzir darazi ofa
gamir biziba, me da isa asebagh anɨdi. Me God bagha ofa gamir puvatɨ. Egh
ia uari inigh aseba ko poghan, kɨ aghua.

21 Ia Ekiamɨn kap ko asebar kap vɨraram aningɨn daman markɨ. Egh ia
Ekiamɨndagherdakozimkoasebardagherdakozimvɨraramaningɨndaman
markɨ.

22 E ti Ekiam damightɨ, an navim ikuvigham o? En gavgavim ekevegha,
Ekiamɨn gavgavim gafiras? Bar puvatɨ!

E zurara Godɨn ziam fam
23Marazi ghaze, “Godenamamangarɨghaghaze, ebizibabardaramuam.”

Ezɨ e amir bizir maba deravɨra en akurvazir puvatɨ. Marazi ghaze, “God en
amamangarɨgha ghaze, e biziba bar dar amuam.” Ezɨ e amir bizir maba, e
Kraisɨn adarasi, da gavgavim e ganɨdir puvatɨ.

24Euarirauarirakurvaghsɨ, nɨghnɨghankogham. Puvatɨ, e igharazdarazir
akurvaghsɨ nɨghnɨgham.

25Asɨzir me maketɨn amadiba, ia dar amɨ. Egh navir averiamɨn nɨghnɨzir
avɨribar amu, tintinimɨn azangsɨghanmarkɨ suam, a dera o a ikufi. Puvatɨ.‡

26E fo, GodɨnAkɨnafarim ghaze, “Nguazir kam ko an itir biziba bar, da bar
moghɨra Ekiamɨn biziba.”

27 Eghtɨ gumazamizir nɨghnɨzir gavgavim Iesusɨn itir puvatɨzitaba, ia ko
damɨsɨ ia mɨkɨmtɨ, ia ifongegh, me komangɨ. Dagher manamme ia danightɨ,

ia pura aneremɨ. Nɨnavir averiamɨnnɨghnɨzir avɨribar amu, pura tintinimɨn
azangsɨghanmarkɨ suam, dagher kam deras, o a ikufi.

28 Eghtɨ tav ia mɨkɨm suam, “Dagher kaba, me da isa, marvir guabar ofa
gami.” Eghtɨ ia gumazim o amizir ia mɨkemezim bagh nɨghnigh, daman
markɨ. Ia pazɨ damuanmarkɨ.

29 Ia paza uarir amuasa, kɨ ia mɨgeir puvatɨ. Kɨ gumazir igharazir kamɨn
mɨgei, a ua suam, ia pazav ami.
Eghtɨ tav kamaghɨn azangsɨgham, tizim bagh kɨ gumazamizir igharazibar

nɨghnɨzimɨn gɨnmangɨva, bizir kɨ damuamim, kɨ a damuan kogham?§
30KɨGodmɨnabagh damɨtɨ, gumazamizir igharaziba tizim baghmɨgɨrɨgɨar

kurabar nan dagher kɨ Godmɨnabazir kabav kɨmam?
31Kamaghɨn, ia dagheba api, o ia dɨpaba api, o ia bizir igharazibagh ami,

ia ziar ekiam God danɨngɨsɨ, bizir kaba bar dar amu.
32 Ia Judaba ko Kantrin Igharazibar Gumazamiziba ko Kraisɨn adarazigh

nɨghnɨghɨva, eghme damutɨ, me arazir kuramɨn iranmarkɨ.
33 Egh kɨ amir arazibara, ia dar gɨn mangɨ. Kɨ kamagh sua, God gumaza-

miziba bar men akurvaghasa. Kamaghɨn, kɨ amir araziba bar, me damightɨ,
me dagh ifuegham. Kɨ uabɨ uabɨn akurvaghasa amir puvatɨ, kɨ gumazamizir
igharazibar akurvaghasava ami.

11
1Mati kɨ Kraisɨn arazibar gɨn zui moghɨn, ia nan arazibar gɨnmangɨ.
Pol Godɨn Duam anɨdir bizir aghuiba ko Godɨn ziam

fer
arazir aghuibav gei

(Sapta 11--14)
Pol dapaniba aver arazimɨnmɨgei

2 Ia zurara na gɨnɨghnɨgh mɨgɨrɨgɨar kɨ ia ganɨdiba, pamtem dar suisi.
Kamaghɨn, kɨ ghaze, ia arazir bar aghuim gami.

3 Egha kɨ kamaghsua, ia uaghan mɨgɨrɨgɨar igharazir mam gɨfogh, a
kamakɨn: Krais, a gumaziba bar men dapanim, ezɨ pam uan amuimɨn
dapanim, ezɨ God Kraisɨn dapanim.

4Ezɨ gumazimuandapanimavaraghaGodkomɨgei, o Godɨnakamazenim
darɨgh, gumazir kam uan dapanim Krais, aghumsɨzim a ganɨdi.

5 Ezɨ amizitam uan dapanim avaraghan koghɨva, God ko mɨkɨmam, o
Godɨn akamazenimdarɨghɨva, a uaghan uan pam, aghumsɨzim a danɨngam.
Amizir kamaghɨnamim, amizir bar uandapanimgisezimko, aning uaghara
aghumsɨzim anɨdi.

6 Eghtɨ amizim uan dapanim avaraghan koghɨva, a uan dapanarɨzim
apɨrightɨ an otefegh. A uan dapanarɨzim apɨr, o bar a gisan aghumsɨgh, egh a
uan dapanim avaragh.

7 Gumazim Godɨn nedazimɨn mɨn ikia, Godɨn ziar ekiam akakasi, kam-

aghɨn a uan dapanim avan markɨ. Ezɨ amizim, uan pamɨn ziar ekiam
akakasi.

8 God amizimɨn inivafɨzimɨn gumazimɨn ingarizir puvatɨ. A gumazimɨn
inivafɨzimɨn amizimɨn ingari.

9EghaGodamizimɨnakurvaghasanɨghnɨgha, gumazimɨn ingarizir puvatɨ.
A gumazimɨn akurvaghasa nɨghnɨgha, amizimɨn ingari.

10Egh enselba amizir kamɨn gansɨ, amizir kam uan dapanim avaraghtɨ, e
bar fogh suam, a gavgavim ikia uabɨ uan dapanim gativa Godɨn ingangarim
gami.*

11E datɨrɨghɨn Ekiamko porogha fo, amiziba uari baghavɨra itir puvatɨ, ezɨ
gumaziba uari baghavɨra itir pu. Puvatɨ. Amizim gumazimɨn akurvazim, ezɨ
gumazim amizimɨn akurvazim.

12 Faraghavɨra God gumazimɨn inivafɨzimɨn amizimɨn ingari. Kamaghɨra,
datɨrɨghɨn gumazim amizimɨn inivafɨzimɨn otifi. EzɨGod uabɨ, biziba bar dar
mɨngarim.

13 Ia uari akar kam tuisɨgh, amizim uan dapanim avaraghan kogh, God ko
mɨkɨmtɨ, arazir kam dera?

14Nguazir kamɨn gumazamizibar arazim, kamaghɨn en aka, gumazimɨn
dapanarɨzim ruaraghtɨ, kamaghɨn deraghan kogham.

15 Eghtɨ amizimɨn dapanarɨzim ruaraghtɨ, kar an adiarir aghuarim, egha
gumazamizibar damazimɨn ziar ekiam a ganɨdi. Guizbangɨra, God dapa-
narɨzir ruarim an dapanim avasa a ganɨngi.

16 Eghtɨ gumazitam o amizitam nan mɨgɨrɨgɨar kaba adoghsɨ, a deravɨra
kamaghɨn fogh, e arazir igharazitabar gɨn zuir puvatɨ, ezɨ Godɨn siosba
uaghan arazir igharaziba itir puvatɨ.

Korinba EkiamGɨnɨghnɨzir Isamɨn Dughiam, arazir aghuim gamir puvatɨ
17Kɨ datɨrɨghɨn arazitabar ia mɨkemeghtɨma, ia dar gɨn mangam. Kɨ gari,

dughiar ia uari akuva Godɨn ziam fem, arazir aghuim otivir pu. Puvatɨ,
arazir ia amim, mong derazir puvatɨ. Kamaghɨn, bizir kɨ ia mɨkɨmamim, kɨ
ia fe moghɨnmɨgɨrɨgɨatam damuan kogham.

18 Kɨ faraghavɨra kamaghɨn ia mɨkɨmam, kɨ orazi, dughiar ia Godɨn ziam
fasa uari akuviba, ia uari abɨgha uari adosi. Ezɨ kɨmong nɨghnɨzir gavgavim
mɨgɨrɨgɨar kamɨn iti.

19 (Kɨ kamaghɨn fo, ia uari abɨgh, deravɨra foghasa, ian gumazamizir
manaba guizɨn God ifongezir arazibar gɨn zui.)

20 Egha ia Godɨn ziam fasa uari akuvir dughiam, ia ghaze, ia Ekiam
Gɨnɨghnɨzir Isam api. Egha ia guizbangɨra anepir puvatɨ.

21 Ia damasava amigha, ian marazi vaghvagha faraghavɨra uari bagha
dagheba isa da api. Ezɨ kamaghɨn marazi mɨtiriaba sara itima, marazi
pamtemɨn dɨpar onganiba apava ongani.

22Manmaghɨn ami? Ia ti dagheba ko dɨpaba apir dɨpeniba puvatɨ? Ia ti
ghaze, Godɨn sios, a pura bizim? Egha ia izava dagheba puvatɨzir avegh-
buabagh amima, me aghumsɨsi. Kɨ manmaghɨn ia mɨkɨmam? Kɨ ti ia amir

arazim bagh ian ziam fɨtɨ, ia bar akongegham? Puvatɨ. Bizir kam bagha, kɨ
ian ziam famin akar aghuitamɨn ia mɨkɨman kogham. Bar puvatɨ.

Ekiam Iesus bret kowainɨn dɨpam aposelbagh anɨngi
(Matyu 26:26-29;Mak 14:22-25; Luk 22:14-20)

23 Akar kɨ ia mɨkemezim, kar Ekiamra na ganɨngi. Akar kam kamakɨn:
Dɨmagarir Judas Ekiam Iesus isava apanibar agharim gatɨzimɨn, Iesus bret
inigha,

24 God mɨnabagha anebigha ghaze, “Kar nan inivafɨzim, kɨ ian akur-
vaghasa anenɨdi. Ia kamaghɨn damuva, na gɨnɨghnɨgh.”

25Me amegha gɨvazɨ, a wain apir kap inigha, kamaghɨram ami. A kam-
aghɨnmɨgei, “Wain apir kavɨn kam, an Akar Dɨkɨrɨzir Gavgavir Igiam, kɨ uan
ghuzimɨn a gamua gavgavim a ganɨdi. Ia anemamin dughiamɨn, ia anemɨva
na gɨnɨghnɨgh.”

26 Iesusɨn akar kam kamaghɨn en aka, zurara dughiabar ia bretɨn kam, ko
wainɨn kavɨn kam amɨva, ia Ekiamɨn ovevemɨn gunmɨkɨm,mangɨ dughiar a
uamategh izamimɨn tugham.

E deravɨra uan naviba tuisɨghɨva EkiamGɨnɨghnɨzir Isam amam
27 Eghtɨ tina Ekiamɨn bret o an wainɨn kavɨn apir dughiamɨn, an arazir

aghuitam damuan kogh, kamaghɨn an arazir kurabar Ekiamɨn ghuzim ko
inivafɨzim gami.

28Gumazamiziba faraghderaghvɨrauannaviba tuisɨgh, eghbretɨnkamko
wainɨn kavɨn kamɨn damɨ.

29 Kamaghɨn tina Ekiamɨn inivafɨzimɨn mɨngarim gɨfoghan koghɨva, bret
ko wainɨn kavɨn damɨva, a uabɨ pazɨ uabɨ damutɨ, God ivezir kuram a
danɨngam.

30 Bizir kam baghavɨra gumazamizir ian tongɨn itir avɨriba gavgavim
puvatɨgha, arɨava eghamarazi ariaghire.

31 Ezɨ e deravɨra uari uan naviba tuisɨgh damɨva, egh e osɨmtɨziba inian
kogham.

32 Ekiam kamaghɨn ifonge, e nguazimɨn itir gumazamiziba ko ovengan
kogham. Egha kamaghɨn a en arazir kuraba akɨrasa osɨmtɨziba e ganɨdi.

33Kamaghɨn amizɨ, nan adarasi, dughiar ia EkiamGɨnɨghnɨzir Isamamasa
uari akuvamimɨn, ia igharaz adaraziv zuam.

34 Ian tav mɨtiriam an aghɨtɨma, a uan dɨpenimɨn damegh. Kamaghɨn ia
uari akuvir dughiamɨn, God ivezir kuram ia danɨngan kogham. Mɨgɨrɨgɨar
maba ikiavɨra iti, kɨ izɨ ian ganamin dughiamɨn, dar kɨram.

12
Pol Godɨn Duam anɨngizir bizir aghuir guar avɨribav gei

1Nan adarasi, kɨ datɨrɨghɨn deravɨra Godɨn Duam anɨngizir bizir aghuibar
ia mɨkɨmasa.

2 Ia kamaghɨn fo, ia fomɨra Kraisɨn adarazir otivizir puvatɨzir dughiamɨn,
biziba tintinimɨn ia getuima, ia mɨgeir puvatɨzir marvir guar kaba pura dar
gɨn zui.

3 Kamaghɨn, ia kamaghɨn foghasa kɨ ifonge. Godɨn Duam gumazitamɨn
ikɨtɨma a kamaghɨn mɨkemeghan kogham, “Iesus, a ikufigh.” Ezɨ uaghan
Godɨn Duam puvatɨzir gumazitam kamaghɨn mɨkemeghan kogham, “Iesus,
an Ekiam.”

4Godɨn Duam bizir aghuir guar avɨribagh ami, Duar kamra ada nɨdi.
5God bagha ingarir tuavir guar avɨriba iti, ezɨ e Ekiar kamra bagha ingari.
6 Ingangarimgamir arazarazir avɨriba iti, ezɨGodɨnvamɨrara gavgavimko

fofozim bar gumazamizibagh anɨdima, me ingangarir kabagh ami.
7 Godɨn Duam gumazamiziba vaghvagha men aven uan ingangarim

akakasi, egh tuavir kamɨn a gumazamiziba bar men akurvagham.
8Gumazamizibar tav, Godɨn Duam akar nɨghnɨzir aghuiba itimmɨkɨmasa

gavgavimaganɨdi. Egha gumazamizir igharaziba, Duar kamraakar fofozim
bar izɨvazimmɨkɨmasa gavgavim a ganɨdi.

9Duar kamra, nɨghnɨzir gavgavim ikiasa gavgavim gumazir mam ganɨdi.
Egha Duar kamra, arɨmariar gumazamiziba amutɨ, me ghuamaghamin
gavgavim gumazamizir igharazibagh anɨdi.

10Egha igharazitav, amirakelbagh amir gavgavim a ganɨdi. Egha igharaz-
itav, a Godɨn otivir akabar gun mɨgeir gavgavim a ganɨdi. Egha igharazitav,
a duaba tuisɨghamin gavgavim a ganɨdi. Egha igharazitav, Godɨn Duamɨn
otivir mɨzer guar avɨribav kɨmamin gavgavim a ganɨdi. Egha igharazitav, a
mɨzer kabagh ighavkɨnamin gavgavim a ganɨdi.

11Duar vamɨra, anarɨra bizir kaba bar dagh ami. A uabɨ ifongezɨ moghɨn,
bizir aghuarir mam isa gumazamizir mabagh anɨga, ua bizir igharazir
aghuir mam isa, gumazamizir igharazibagh anɨdi.

E barmoghɨra, emati inivafɨzir vamɨran akuaba
12 Gumazamiziba vaghvagha inivafɨzir vamɨra, egha akuar avɨriba iti.

Ezɨ akuar avɨrir kaba, inivafɨzir vamɨran poro. Ezɨ Kraisɨn sios uaghan
kamaghɨra.

13Duar vamɨra bar moghɨra e ruezɨ, e inivafɨzir vamɨranmɨn iti. E Judaba
ko Kantrin Igharazibar Gumazamiziba, ko ingangarir gumazamizir kɨniba
ko fɨriaghɨrezir gumazamiziba, Godɨn Duam bar moghɨra e gamizɨ, mati
gumazamizir avɨriba uari inigha dɨpar itarir vamɨran api moghɨn, e uari
inigha Godɨn Duam ko poro.

14E fo, inivafɨzim an akuar vamɨra puvatɨ, an akuar avɨriba iti.
15 Eghtɨ suem suam, “Kɨ dafarim puvatɨ, egha kɨ inivafɨzimɨn akuam pu,”

puvatɨ, suem a inivafɨzimɨn akuarmam.

16 Eghtɨ kuarim suam, “Kɨ damazim puvatɨ, egha kɨ inivafɨzimɨn akuam
pu,” puvatɨ, kuarim a inivafɨzimɨn akuarmam.

17 Eghtɨ inivafɨzim bar moghɨra damazimra, a manmaghɨn oragham?
Egh inivafɨzim bar moghɨra kuarimra, a manmaghɨn bizibar mughuriabar
amuam?

18 Ezɨ guizɨn inivafɨzim kamaghɨn puvatɨ. God an akuaba uabɨ ifongezɨ
moghɨn, vaghavagha bar da isa an poke.

19 Inivafɨzim an akuar vamɨra ikɨva, kamaghɨn a guizɨn inivafɨzim puvatɨ.
20 Ezɨ inivafɨzim a kamaghɨn puvatɨ. Inivafɨzim akuar avɨriba ikia, bar

inivafɨzir vamɨran poke.
21Eghtɨ damazim kamaghɨn dafarimɨnmɨkɨman kogham, “Nɨ ikian koghtɨ,

kɨ uabɨra deravɨra ikiam.” Eghtɨ dapanim uaghan kamaghɨn suemmɨkɨman
kogham, “Nɨ ikian koghtɨ, kɨ uabɨra deravɨra ikiam.”

22 Puvatɨ. Inivafɨzimɨn akuar maba, e dav gɨa ghaze, da gavgaviba
puvatɨgha pura biziba, eghtɨ da ikian koghtɨ, inivafɨzim deraghvɨra ikian
kogham. Bar puvatɨgham.

23Egha inivafɨzimɨn akuar maba, e dav gɨa ghaze, da derazir puvatɨ. Egha
e bar deravɨra da asi. Egha inivafɨzimɨn akuar e aghumsɨziba, e bar deravɨra
da ave.

24Egha inivafɨzir akuar igharaziba, e da ave puvatɨzɨ, da pura iti. God bar
deravɨra inivafɨzimɨn akuabar ingarizɨ da bar uari akufa. Egha kamaghɨn
inivafɨzir akuar ziaba puvatɨzibagh amizɨ, da uaghan ziar ekiaba iti.

25God kamaghɨn ifonge, inivafɨzimɨn akuaba uari abɨghan kogh, bar uari
inigh uarir akurvaghsɨ nɨghnɨgham.

26 Kamaghɨn amizɨ, inivafɨzimɨn akuatam mɨzazim initɨ, inivafɨzimɨn
akuaba uaghan bar mɨzazim iniam. Eghtɨ inivafɨzimɨn akuatam ziar ekiam
initɨ, inivafɨzir akuar igharaziba uaghan a ko bar akongegham.

27 Ia bar moghɨra Kraisɨn inivafɨzim. Egha ia vaghavagh an inivafɨzimɨn
akuaba.

28 Egha God siosɨn ingangarim damuasa, faragha aposelbav sefe, egha
aposelbar gɨn, a uan akamɨn otivir akabar gun mɨgeir gumazamizibav
sefe, egha men gɨn, God ifongezir arazibar igharaz darazir sure gamir
gumazamizibav sefe. Eghauaghanmirakelbaghamir gumazamiziba ko, gu-
mazamizir arɨmariabagh amima da ghuamaziba ko, gumazamizir igharaz
darazir akurvaziba ko, siosɨn ingangaribar amuasa gumazamizibav gɨa
ingangariba vaghvagh me ganɨdiba ko, Godɨn Duamɨn otivaghirir mɨzebav
geir gumazamizibav sefe.

29 Ezɨ manmakɨn? Me ti bar aposelbar ingangarim damuam? Me ti bar
Godɨn otivir akabar gun mɨgeir ingangarim damuam? Me ti bar gumaza-
mizibar sure gamir ingangarim damuam? Me ti bar mirakelbagh amir
gavgavim ikiam?

30Me ti bar arɨmariabar amutɨ da ghuamaghamin gavgavim ikiam? Me
ti bar Godɨn Duamɨn otivaghirir mɨzebav kɨmam? Me ti bar mɨzer kabagh
ighavkɨnamin fofozim ikiam? Bar puvatɨ, me bar vaghavagha ingangariba
iti.

31 Ia Godɨn Duam anɨdir gavgavir faragha zuiba ia da inisɨ, bar ifongegh.
Eghtɨ kɨ datɨrɨghɨn arazir faraghavɨra itim, kɨ ian akagham.

13
E gumazamizir igharaziba barme gifuegham

1 Kɨ enselba mɨgeir mɨzeba o nguazimɨn itir gumazamizibar akabav geir
fofozim ikɨva, kɨ igharaz darazi ifongeghan koghtɨ, da pura bizim. Kɨ mati
dɨbɨarimɨnmɨn pura nɨdi, egha belonmɨn pura tɨngazi.

2EghtɨGod gavgavimnadanightɨ, kɨ anotivir akabar gunmɨgeir gavgavim
ikɨva, Godɨn nɨghnɨzir mogomebagh fogh, fofozir avɨriba bar ikɨva, nan
nɨghnɨzir gavgavim bar ekevegh na damutɨ kɨ mɨghsɨaba munamangamin
gavgavim ikɨ, egh kɨ igharaz darazigh ifongeghan koghɨva, kɨ mati pura
bizim.

3 Kɨ bizir itiba bar da isɨ onganarazibar anɨghɨva, uaghan uan inivafɨzim
ateghtɨ, me nan suiragh nan inivafɨzim avimɨn na daboroghtɨ, kɨ igharaz
darazigh ifongeghan koghtɨ, nan arazir kaba tong bar nan akuraghan
kogham.*

4 Gumazim o amizir igharaz darazigh ifongezim, arazir kaba an iti. A
zuamɨra atarir puvatɨgha, arazir aghuibar gumazamiziba bar me gamua,
igharaz darazir biziba bagha navim ikuvir puvatɨgha, uabɨ uan ziam fer
puvatɨ.

5 An akaba batozir arazim gamir puvatɨgha, uabɨra uabɨ gɨnɨghnɨzir
puvatɨgha, zuamɨra navim isir puvatɨgha, arazir kurar me a gamibagh
nɨghnɨghavɨra itir puvatɨ.

6 An arazir kuraba bagha aguer pu. Puvatɨ, an agorogem guizɨn araziba
bagha iti.

7 Gumazamizir igharaz darazigh ifongeziba, bizir kaba men otivam. Me
biziba bar da atertɨ, bizitamme abɨnan kogham. Eghme nɨghnɨzir gavgavir
Godɨn itim ateghan kogham. Egh bizir aghuir me fogha iniamiba bagh
mɨzuam ikɨva, osɨmtɨzibar dughiamɨn, me tugh gavgavigh irɨghan kogham.

8 Eghtɨ igharaz darazigh ifongezir arazir kam gɨvaghan kogham. Bar
puvatɨ. Godɨnotivir akabar gunmɨgeir arazimmangɨ gɨvagham. EghtɨGodɨn
Duamɨn otivaghirir mɨzeba mangɨ gɨvagham. Eghtɨ gumazamizibar fofozir
guar avɨriba, da uaghanmangɨ gɨvagham.

9Guizbangɨra, en fofozimmong otefe, ezɨ arazir e Godɨn otivir akaba gun
mɨgeim, a uaghanmong otefe.

10 Eghtɨ gɨn otivamin bizim, a guizbangɨra bar deragh, bizitam gasaghan
kogham. Eghtɨ dughiar kamɨn, bizir mong otevezir kaba, da gɨvagham.

11 Kɨ borimra ikiava, kɨ borimɨn mɨn mɨgɨava amuava, borimɨn mɨn
nɨghnɨgha, egha borimɨn mɨn bizibagh fofosi. Egha kɨ gumazir aruamɨn
otogha, ua boribar arazir kabagh amir puvatɨ.

13:2: Mt 17:20, 21:21, Mk 11:23, Lu 17:6, 1 Ko 12:8-10, 12:28 13:2: Matyu 17:20; 21:21; Mak
11:23; Luk 17:6; 1 Korin 12:8-10; 12:28 13:3: Mt 6:2 13:3: Matyu 6:2 * 13:3: Grighɨn
akamɨnakɨnafarir ghuriba bar vezɨnkamɨnmɨgɨrɨgɨabadauaghara zuir puvatɨ. Akɨnafarirmaba akar
kam iti, “kɨ uaghan uan inivafɨzim ateghtɨ, me nan suiragh nan inivafɨzim avimɨn na daboroghtɨ, kɨ
aremegham.” Ezɨ maba akar kam iti, “Me nan suiragh na gekuigh mangɨtɨma, kɨ ziar ekiam iniam.”

12 Godɨn bizir e datɨrɨghɨn gariba, e deravɨra dar garir puvatɨ, mati e
ganganimɨn aven dar gari. Eghtɨ gɨn izamin dughiamɨn, e deraghvɨra Godɨn
guamɨn ganɨva a gɨfogham, mati datɨrɨghɨn God bar deravɨra e gɨfozɨmokɨn.

13 Guizbangɨra, arazir pumuning ko mɨkezim zurara ikɨvɨra ikiam. Dar
kara: nɨghnɨzir gavgavim Godɨn itim ko, bizir aghuir e iniamiba bagha
mɨzuair arazim ko, igharaz darazigh ifongezir arazim. Ezɨ arazir mam,
arazir igharazibagh afiragha bar faraghavɨra iti. Kar, igharaz darazigh
ifongezir arazim.

14
Ia Godɨn otivir akabar gunmɨkɨmsɨ bar ifongegh

1 Ia igharaz darazigh ifongeghsɨ pamtemɨn ingar. Egh Godɨn Duam anɨdir
gavgaviba inisɨ bar gavgafigh. Godɨn otivir akabar gun mɨgeir gavgavim, a
gavgavir mabar fara, eghtɨ ia a inisɨ bar ifongegh.

2E fo, GodɨnDuamɨnotivaghirirmɨzebav geir gumazamiziba,me gumazir
igharazim ko mɨgeir puvatɨ. Me God ko mɨgei. Guizbangɨra, gumazamiziba
memɨgeir bizibagh fozir puvatɨ. Me Godɨn Duamɨn gavgavimɨn, guizɨn akar
mogomebav gei.

3 Ezɨ gumazamizir Godɨn otivir akabar gun mɨgeiba, me gumazamizibav
gɨa,men nɨghnɨzir gavgaviba gavgavimdagh anɨga, arazir aghuibar amuasa
me abɨra, men navibagh amima da dera.

4 Ezɨ Godɨn Duamɨn otivaghirir mɨzebav geir gumazamiziba, me uarira
uarir akurvasi. Ezɨ gumazamizir Godɨn otivir akabar gunmɨgeibame siosɨn
gumazamiziba uari akuvir dughiamɨn, me barmen akurvasi.

5 Ia bar, Godɨn Duamɨn otivaghirir mɨzebav kɨmasa, kɨ ifonge. Egh ia
uaghan Godɨn otivir akabar gun mɨkɨmasa, kɨ guizbangɨra bar ifonge.
Gumazim o amizim Godɨn Duamɨn otivaghirir mɨzebav kɨmtɨ, dagh
ighavkɨnamin gumazitam ikɨva akabagh ighavkɨntɨ, siosɨn aven itir adarazi
gavgavim iniam. Akam ighavkɨnamin gumaziba puvatɨghtɨ, gumazamizir
Godɨn otivir akabar gunmɨgeiba,men ingangarim ekevegha, GodɨnDuamɨn
otivaghirir mɨzebav geir gumazamizibar ingangarim gafira.

6 Nan adarasi, ia deravɨra akar kam gɨnɨghnɨgh. Kɨ ia bagh izɨva, Godɨn
Duamɨn otivaghirir mɨzebav kɨmɨva, manmaghɨn ian akuragham? Kɨ ian
akurvaghsɨ, kɨ mɨgɨrɨgɨar God nan akazitaba, o fofozir aghuitaba, o Godɨn
otivir akataba, o ian sure damuamin akataba, kɨ ia danɨngam.

7 Ia bizir kam gɨnɨghnɨgh. Bizir arareir aghuiba, mati marvim o gita, da
gumazamizibar mɨn duaba itir puvatɨ. Da deraghvɨra arangan koghɨva,
deraghvɨra uan ingangarimdamuankogham. Kamaghɨnemanmaghɨn fogh
suam, me ighiar manam gami?

8Kamaghɨra sɨghamderaghvɨramarangan koghtɨ, tinamɨdorozimdamusɨ
biziba iniam?

9 Ia uaghankamaghɨra. IaGodɨnDuamɨnotivaghirirmɨzebavkɨmtɨma, gu-
mazamiziba ian akaba baragh dagh foghan koghɨva, manmaghɨnmɨgɨrɨgɨar
kabar mɨngaribagh fogham? Nɨn mɨgɨrɨgɨaba, mati nɨ gumazamizibar tu-
aghagɨriabav gɨa, pura zui.

10 Nguazimɨn itir nguibaba akar bar avɨriba iti. Egha da bar akar
mɨngariba iti.

11 Eghtɨ kɨ gumazamizitaba mɨkɨmamin mɨgɨrɨgɨam gɨfoghan kogh, egh
nɨghnɨgh suam, me nguibar igharazimɨn akamɨn gumazamiziba. Egh me
uaghan kamaghɨn nɨghnɨgh suam, e nguibar igharazimɨn akamɨn gumaza-
miziba.

12Arazir kamra, ian tongɨn otivam. Kɨ fo, ia Godɨn Duam anɨdir gavgaviba
iniasa bar ifonge. Egh ia siosɨn aven itir darazi gavgavim me danɨngamin
gavgaviba, ia da inisɨ pamtemɨn ingar.

Pol Godɨn Duamɨn otivaghirir mɨzebav geir arazimmɨgei
13 Gumazamizir Godɨn Duamɨn otivaghirir mɨzebav geiba, me God ko

mɨkɨmɨva,meuan akar kaba ighavkɨnamin gavgavim inisɨ, Godɨnazangsɨgh.
14 Ia fo, kɨ Godɨn Duamɨn otivaghirir mɨzebar God ko mɨkɨmtɨ, nan duam

God komɨgeima, na nɨghnɨzim pura iti.
15 Kamaghɨn kɨ manmaghɨn damuam? Kɨ uan duamɨn God ko mɨkɨmɨva,

uaghan uan nɨghnɨzimɨn God ko mɨkɨmam. Kɨ uan duamɨn ighiam bangɨva,
uaghan uan nɨghnɨzimɨn ighiam bangam.

16 Nɨ kamaghɨn damuan kogh, egh duamɨn aven God mɨnabɨtɨ, gumaza-
mizir kɨnitaba ian tongɨn ikɨva, nɨ amirmɨgɨrɨgɨar kam gɨfoghan koghɨva, me
manmaghɨnnɨmɨnabirmɨgɨrɨgɨamgɨfogh suam, “Aguizbangɨra?” Mefoghan
kogham, nɨ tizibav gei.

17Guizbangɨra, nɨGodmɨnabirmɨgɨrɨgɨama bar deragham. Eghtɨ gumaza-
mizir igharaziba bar akurvazitam inighan kogham.

18 Kɨ Godɨn Duamɨn otivaghirir mɨzeba dughiar avɨribar dav gei, egha
arazir kamɨn kɨ bar ia gafira. Kamaghɨn kɨ Godmɨnabi.

19Egh siosɨn aven itir gumazamiziba uari akuvir dughiamɨn, kɨ men sure
damusɨva, akar otevir 5pla me foghsɨ me mɨkɨmtɨ, deragham. Egh Godɨn
Duamɨn otivaghirir mɨzer bar avɨribar memɨkɨman kogham.

20Nan adarasi, ia aghɨribar mɨn nɨghnɨgh ikian markɨ. Ia borir iririvibar
mɨn arazir kurabagh ami puvatɨzɨ moghɨn ikɨ. Eghtɨ ian nɨghnɨziba, da
gumazamizir aruabar nɨghnɨzibar mɨn ikɨ.

21Godɨn Akɨnafarimɨn aven osizirim kamaghɨn iti:

“Ekiam kamaghɨn mɨgei, Gumazamiziba nguibar igharazibar akabav geir
tuavimɨn,

kɨ dar aven gumazamizir kabav kɨmam.
Kɨ nguibar igharazibar gumazamizibar amutɨ, mememɨkɨmtɨ,

me nan akaba baraghan aghuagham.”
22 Kamaghɨn, Godɨn Duamɨn otivaghirir mɨzebav geir gavgavim, God
nɨghnɨzir gavgavim Kraisɨn itir puvatɨzibar akakaghasa, anenɨngi. Egha a
nɨghnɨzir gavgavim itibabaghaanenɨngizirpuvatɨ. EghaGodɨnotivir akabar
gun mɨgeir gavgavim, God nɨghnɨzir gavgavim Kraisɨn itibar akakaghasa,
anenɨngi. Egha nɨghnɨzir gavgavim puvatɨziba bagha, anenɨngizir puvatɨ.

23 Kamaghɨn, siosɨn gumazamiziba uari akuvamin dughiamɨn, ia bar
moghɨra Godɨn Duamɨn otivaghirir mɨzebav kɨmtɨ, gumazamizir kɨniba o
nɨghnɨzir gavgavim Kraisɨn itir puvatɨziba aven izɨ, ia baragh suam, ia ti
ongani.

14:15: Sng 47:7, Ef 5:19, Kl 3:16 14:15: Onger Akaba 47:7; Efesus 5:19; Kolosi 3:16 14:20: Mt
18:3, Ro 16:19, Ef 4:14, Fl 3:15, Hi 5:12-14, 1 Pi 2:2 14:20:Matyu 18:3; Rom16:19; Efesus 4:14; Filipai
3:15; Hibru 5:12-14; 1 Pita 2:2 14:21: Ais 28:11-12, Jo 10:34 14:21: Aisaia 28:11-12 14:23: Ap
2:13 14:23: Aposel 2:13



1 Korin 14:24 2246 1 Korin 14:35

24Eghtɨ ia bar moghɨra Godɨn otivir akabar gunmɨkɨmtɨ, gumazir kɨnitam
o nɨghnɨzir gavgavim Kraisɨn itir puvatɨzitav aven izɨ, ia baraghtɨ, ian
mɨgɨrɨgɨaba an navim bɨragh, a damutɨ, a fogh suam, kɨ arazir kurabagh ami.

25 Nɨghnɨzir mogomer an navimɨn itiba, da azenim girɨgham. Eghtɨ a
tevimning apɨrighmagɨrɨgh, Godɨn ziam fɨ, egh suam, “Guizbangɨra, God ian
tongɨn iti.”

Siosɨn gumazamiziba uari akuvir dughiamɨn, me deravɨra bizibar amu

26Kamaghɨnamizɨ, nan adarasi, ia uari akuvaKraisɨn ziam fer dughiamɨn,
ia manmaghɨn damuam? Ia bar moghɨra ingangariba iti. Gumazim o
amizir mamGodɨn ziam fer ighiam iti, ezɨmav surenmɨgɨrɨgɨam iti, ezɨmav
God an akakazir mɨgɨrɨgɨam iti, ezɨ mav Godɨn Duamɨn otivaghirir mɨzev
giragham iti, ezɨ gumazir igharazim o amizir igharazim mɨzev gɨrɨgɨar kam
ighavkɨnamin gavgavim iti. Egh bizir ia damuamiba bar, ia gavgavim sios
danɨngɨsɨ, dar amu.

27 Egh tarazi Godɨn Duamɨn otivaghirir mɨzebav kɨmsɨ, gumazamizir
pumuning o gumazamizir pumuning ko mɨkezimra, dav mɨkɨmam. Egh me
uaghara mɨkɨman markɨ. Tav mɨkemeghtɨma, tav mɨkɨm. Eghtɨ tav men
mɨzer mɨgɨrɨgɨaba da ighɨvkɨn.

28 Ezɨ akam ighɨvkɨnamin gumazamiziba puvatɨghtɨ, gumazir Godɨn
Duamɨn otivaghirir mɨzebav geiba, me nɨmɨra ikɨ, God ko nɨmɨra uariv kɨm.

29 Eghtɨ gumazamizir pumuning, o gumazamizir pumuning ko mɨkezim,
me Godɨn otivir akaba gun mɨgeir gavgavim ikɨva, merara akam akunam.
Eghtɨ igharaz darazi men akaba tuisɨgh.

30 Tav daperaghav ikɨtɨ, God mɨgɨrɨgɨatam an akaghtɨ, gumazamizir
faraghamɨgeiba, me nɨmɨra ikɨ.

31 Tuavir kamɨn, ia bar Godɨn otivir akaba vaghvagh dar gun mɨkɨmam,
kamaghɨn siosɨn gumazamiziba bar fofozim ko gavgavam iniam.

32 Gumazamizir Godɨn otivir akaba gun mɨgeir gavgaviba itiba, me der-
aghvɨra uan gavgavibagh ativagh dar gan. Egh dar dughiamra, me dav kɨm.

33-34 Ia fo, God okam nɨghnɨzir arazim gamima an otivir puvatɨ. A uan
biziba bar deravɨra dar kɨri. Egha, e navir vamɨran ikɨ deraghvɨra ikiasa, a
kamaghɨn ifonge.

Siosɨn gumazamiziba Godɨn ziam fasa uari akuvir dughiamɨn, amiziba
bizibav kɨmanmarkɨ. Me pura nɨmɨra ikɨ. Godɨn gumazamizibar siosba bar,
arazir kam iti. Amiziba faragh mangan markiam, me en araziba mɨkemezɨ
moghɨn, puram apengan ikɨ.

35 Amizim bizitam gɨfoghsɨ, mangɨ uan dɨpenimɨn uan pamɨn azangsɨgh.
Amizim sios uari akuvir dughiamɨn bizibav kɨmɨva, kamaghɨn a uabɨ

14:24: Jo 16:8 14:24: Jon16:8 14:25: Ais 45:14, Sek8:23, Jo 4:19 14:25: Aisaia 45:14; Sekaraia
8:23; Jon4:19 14:26: 1Ko12:7-10, 2Ko12:19, Ef 4:12 14:26: 1Korin 12:7-10; 2Korin 12:19; Efesus
4:12 14:29: Ap 17:11, 1 Te 5:19-22 14:29: Aposel 17:11; 1 Tesalonika 5:19-22 14:33-34: 1 Ko
11:3, 14:40, Kl 3:18, 1 Ti 2:11-12, Ta 2:5, 1 Pi 3:1 14:33-34: 1 Korin 11:3; 14:40; Kolosi 3:18; 1 Timoti
2:11-12; Taitus 2:5; 1 Pita 3:1



1 Korin 14:36 2247 1 Korin 15:7

aghumsɨzim uabɨ danɨngam.*
36Guizbangɨra, Godɨnakam faragha ian tongɨnotogha, ti tintinimɨnghuzir

puvatɨ. An akam ia baghavɨra izezɨ, igharaz darazi ti puvatɨ.
37 Eghtɨ gumazitam o amizitam suam, a Godɨn otivir akabar gun mɨgeir

mav, o a Godɨn Duam nɨghnɨzir aghuim anɨdir gumazir mam, a kamaghɨn
fogh suam, bizir kɨ ia bagha osirizim, kar Ekiam anɨngizir Akar Gavgaviba.

38Eghtɨ a nan akar kam baraghan koghtɨ, ia an akam baraghanmarkɨ.
39 Kamaghɨn amizɨ, nan adarasi, ia Godɨn otivir akabar gun mɨkɨmsɨ, bar

ifongegh. Egh Godɨn Duamɨn otivaghirir mɨzebav kɨmsɨ uarir anogoroghan
markɨ.

40 Ia uari akuvir dughiabar, ia arazir aghuimɨn gɨn mangɨva, bar der-
aghvɨra bizibar amu.

Gumazamizir ariaghireziba,
me ua dɨkavam

15
(Sapta 15)
Krais aremegha ua dɨkafi

1 Nan adarasi, kɨ ua ian nɨghnɨzibar amutɨ, ia ua Akar Aghuir kɨ ia
mɨkɨnizim, gɨnɨghnɨgh. Ia Akar Aghuir kam inigha a gisɨn tuivigha gavgafi.

2 Kar Akar Aghuir kɨ ia mɨkɨnizim. Ia pamtemɨn an suiragh gavgavightɨ,
ian nɨghnɨzir gavgavim pura bizimɨnmɨn ikian koghtɨ, tuavir kamɨnGod ian
akurvagham.

3Akarbar ekiar kɨ inizim, kɨ ia ganɨngi. Akarkamkamakɨn: Krais enarazir
kurababatoghasavaaremegha,matiGodɨnAkɨnafarimɨnosizirimmɨkemezɨ
moghɨn.

4 Ezɨ me an kuam isa mozim gatɨzɨ, ezɨ dughiar pumuning ko mɨkezim
gɨvazɨma, a ua dɨkafi, mati Godɨn Akɨnafarimɨn osizirimmɨkemezɨmoghɨn.

5Egha a Pita batogha, gɨn 12plan aposelba bato.
6Egha gɨn a dughiar vamɨran gumazamizir an gɨn zuir avɨrim batifi, men

dɨbobonimmong 500 gafira. An ganizir gumazamizir avɨriba ikiavɨra itima,
marazi ariaghire.

7Egha a uaghan Jems bato, egha gɨn aposelba bar me batifi.
* 14:35: Pol, sios uari akuvaghtɨ, dughiar kam amiziba bizitam mɨkɨman men anogoroghezir pu.
Puvatɨ, Pol sapta 11ɨn mɨgɨa ghaze, amiziba God ko mɨkɨmɨva, egh Godɨn otivir akabar gun mɨkɨmam.
(Nɨ 1 Korin 11:5ɨn gan.) Pol kamaghɨn ifonge, Godɨn gumazamiziba, me uari akuvir dughiamɨn,
uarirauarighnɨghnigh,GodɨnDuamanɨngizir gavgavibarderavɨra ingangarimdamu, eghGodɨnziam

mɨgeir arazim, ko Godɨn Duamɨn otivaghirir mɨzebav geir arazim mɨgɨa, mɨzem giraghɨragha nɨgɨnir
avɨribagh ami. Ezɨ bizir kam, Godɨn ziam fer arazim, akoravɨra ikia an tuavim apɨri. Pol ghaze,
Korinɨn amiziba mɨzem giraghɨragh azangsɨzir avɨribav kɨm, egh Godɨn ziam fer arazimɨn tuavim
apɨran kogham. Me azangsɨziba ikɨ, uan paba dɨpenimɨnmen azangsɨgh. 14:37: 2 Ko 10:7, 1 Jo 4:6

8 Egha bar men gɨn a uaghan na bato. Kamaghɨn kɨ mati borir amebam
borim batamin dughiamra, a batezir puvatɨzim.

9 Kɨ aposelbar tongɨn, kɨ bar men gɨn iti. Kɨ faraghavɨra Godɨn sios
gasɨghasɨsi, egha kɨ kamaghɨn nɨghnɨsi, me ziam “aposel,” na darɨghan
kogham.

10 Ezɨ Godɨn apangkuvimɨn a na gamizɨ, kɨ datɨrɨghɨn kamaghɨn otogha,
aposelɨn iti. Ezɨ an apangkuvir a nan itim, a pura zuir pu. Bar puvatɨ,
kɨ pamtem ingari, ezɨ nan ingaramin gavgavim aposelɨn igharazibar in-
garamingavgavimgafira. Eghakɨuabɨ ingaripuvatɨ, Godɨnapangkuvimnan
itima, kɨ ingari.

11 Ezɨ kamaghɨn akar kam, kɨ anekuri, o me anekuri, e bar moghɨra Iesus
aremegha ua dɨkavizir Akar Aghuim akuri. Ezɨ ia a baregha nɨghnɨzir
gavgavim an iti.

Gɨn gumazamizir aremezibame ua dɨkavam
12 E zurara kamaghɨn akam akura ghaze, Krais ovegha ua dɨkafi. Ezɨ

manmaghsua ianmarazi ghaze, “Ariaghireziba, me ua dɨkavan kogham?”
13 Ia nɨghnɨgh. Ariaghireziba ua dɨkavan koghtɨ, kamaghɨn God ti Krais

gamizɨ a ua dɨkavizir puvatɨghai.
14 Krais ti ovevemɨn ua dɨkavizir puvatɨzɨ, akar e ia mɨkɨnamim, ti

mɨngariba puvatɨghai. Ezɨ uaghan, ia nɨghnɨzir gavgavim iniamin akaba
mɨngariba puvatɨghai.

15Krais ti ovevemɨn ua dɨkavizir puvatɨzɨ, e ti God amizir bizibar ifavarir
gumazamizibarmɨn otivighai. E kamaghɨn akam iamɨkɨri, God Krais gamizɨ
a ua dɨkafi. Egh guizbangɨra gumazamizir aremeziba ua dɨkavan koghtɨ,
kamaghɨn Krais ti ua dɨkavizir puvatɨghai.

16 E fo, God gumazamizir aremezibar amutɨ me ua dɨkavan koghtɨ, e
kamaghɨnmɨkɨm suam, “God Krais gamizɨ, a ua dɨkavizir puvatɨ.”

17God tiKrais gamizɨauadɨkavizir puvatɨzɨ, iannɨghnɨzir gavgavirKraisɨn
itim, a pura bizir kɨnim. Ezɨ arazir kurabar gavgavim ia gativazɨ, ia ti dar
apengan ikiavɨra ikiai.

18Ezɨuaghan, nɨghnɨzir gavgavimKraisɨn ikiavaariaghireziba,meuaghan
ti bar ovegha gɨvagha uan ivezir kuram inighai.

19 E nɨghnɨzir gavgavim Kraisɨn ikia, bizir aghuir e fogha iniamiba bagha
mɨzuai iti. Egh, e nguazir kamɨn itir biziba baghvɨra mɨzuamɨva, gɨn izamin
biziba bagh mɨzuaman koghtɨ, gumazamiziba bar en kuarkuvigham. Eghtɨ
me en kuarkuvir arazir kam, a me gumazir igharazibar kuarkuvir arazim,
bar a gafiragham.

20 Ezɨ guizɨn bizim kamakɨn: God Krais gamizɨma, a ua dɨkafi. An
oveaghuezibar faragha dɨkavigha, mati azenimɨn dagher ovɨzir faragha
zuim. Kamaghɨn e fo, oveaghueziba ua dɨkavam.

21 Gumazir mam a ovevem gamizɨ, an oto. Ezɨ gumazir igharazim ua
dɨkavir arazim gamizɨ, an oto.

22 Ia fo, gumazamiziba Adamko porogha kamaghɨn anmɨnmebar areme,
egha kamaghɨra gumazamiziba Krais ko poro, eghtɨ kamaghɨn an mɨn me
bar ua dɨkavigham.

23 Egh me bar vaghvagh uan dughiamra ua dɨkavam. Krais bar men
faraghtɨ, a ua izamin dughiam, an adarazi ua dɨkavam.

24 Eghtɨ nguazir kam gɨvaghamin dughiam otogham. Eghtɨ Krais duar
gavgavir gumazamizibagh ativiba ko, nguazir kamɨn garir adariaba ko, aser
gavgaviba, a barme gasɨghasigham. Egh a God Bizibagh Ativamin Dughiam
isɨ, God Afeziamɨn dafarim darɨgham.

25 E fo, Krais atrivimɨn ikɨvɨra ikɨ, mangɨtɨ, God an apaniba bar me
dɨkabɨraghme isɨansuemningɨnapenganmearɨghamindughiamɨntugham.

26God dɨkabɨnamin apanir abuananamra kara: ovevem.
27Godɨn Akɨnafarim kamaghɨnmɨkeme, “God biziba bar da isa an suemn-

ingɨn apengan da atɨ.” Akar kam kamaghɨnmɨgɨa ghaze, God uabɨ biziba isa
Kraisɨn suemningɨn apengan da arɨki. Ezɨ e fo God uabɨ Kraisɨn apengan itir
puvatɨ.

28 Eghtɨ gɨn, biziba bar Kraisɨn apengan ikɨtɨ, Godɨn Otarim uabɨ uabɨ isɨ,
Godɨn apengan uabɨ atɨgham. Faraghɨvɨra God biziba bar da isɨ, Otarimɨn
apengan dar arɨgham. Eghtɨ dughiar Otarim uabɨ uabɨ isɨ Godɨn apengan
uabɨ atɨghamim, God biziba bar moghɨra dar dapanimɨn ikiam.

29 Ia nɨghnɨgh, marazi ariaghireziba bagha rue, egha tizim bagha me
kamaghɨn ami? Me manmaghɨn men akurvaghasa arazir kam gami? Gu-
mazamiziba ua dɨkavan koghtɨma, tizimbagha gumazibamen akurvaghasa
rue?

30Ezɨemanmaghɨndamuam? Earuava, aremeghauadɨkavir akamakurir
ingangarim gamima, gumazamizir avɨriba zurara e gasɨghasɨghasava ami.
Ariaghireziba ua dɨkavan koghtɨ, e tizim bagha ingangarir kam gami?

31Nan adarasi, kɨ dughiabar zurara ovevem bativasava ami. Kɨ ia ko, en
EkiamKrais Iesus ko porogha, egha ia bangɨn bar akonge, kamaghɨn kɨ akar
kam ianmodir puvatɨ.

32 Kɨ ti nguazir kamɨn nɨghnɨzimɨn gɨn ghua Efesusɨn nguibamɨn ikia,
“asɨzir atiaba,” ko uariv soke, kamaghɨn kɨ ivezir aghuir manam iniam? Bar
puvatɨ. Ariaghirezibauadɨkavankoghtɨma, kamaghɨnemɨgɨrɨgɨarkamɨngɨn
mangam, “E fo, e gurumɨn ovengam, kamaghɨn ia izɨ e damɨ wainɨn dɨpabar
amam.”*

33 Ia gumazamizir igharazibar amamangatɨghtɨ, me ia gifaran markɨ. Ia
akarkamgɨfo, “Iagumazamizirkurabakoporoghtɨ,me ianaraziraghuibagh
asɨghasɨgham.”†

34 Ia arazir onganiba ateghɨva deravɨra nɨghnɨgh. Egha ia uam arazir
kurabar amuan markɨ. Ia oragh, ian marazi God gɨfozir puvatɨ. Ia
aghumsɨghasa kɨ akar kamɨn iamɨgei.

Inivafɨzir ua dɨkavamim, igharagh ganam
35 Eghtɨ tav azaragham, “Ariaghireziba manmaghɨn ua dɨkavigham? Me

manmaghɨn garir inivafɨziba ikiam?”
36 Nɨ gumazir onganim! Nɨ ter ovɨzim nguazimɨn aven an ekaraghtɨ, a

faragh aremeghɨva, biam otivam.
37 Ezɨ ter ovɨzir nɨ dɨkarazir kam, a witɨn ovɨzim, o tizimɨn ovɨzim, a bizir

gɨn aghungamimɨnmɨn garir puvatɨ, a pura ter ovɨzir kɨnim.
38 God ifongezɨ moghɨn, a uabɨ aguaba ko namnam ko dafariba isa,

igharagha garir dagheba ko graziba ko temebagh anɨdi. Egha bizir God
anɨngizir kaba, mati men inivafɨziba. Kamaghɨn amizɨ, da bar moghɨra
vaghvagha inivafɨzir igharagha gariba iti.

39 Ezɨ inivafɨzir angamɨra itiba, bar uaghara garir puvatɨ. Gumazamiziba
inivafɨzir igharagha garim iti. Ezɨ asɨzim inivafɨzir igharagha garim iti,
ezɨ kuarazim inivafɨzir igharagha garim iti, ezɨ osirim inivafɨzir igharagha
garim iti.

40Ezɨ overiamɨn itir biziba,matime inivafɨziba itimoghɨn, igharagha gari.
Ezɨ nguazimɨn itir biziba uaghan, mati me inivafɨziba iti moghɨn, igharagha
gari. Overiamɨn itir inivafɨzibar dɨgɨriba, nguazimɨn itir inivafɨzibar dɨgɨriba
mɨn garir puvatɨ.

41 Aruem dɨgɨrir igharazim iti, ezɨ iakɨnim dɨgɨrir igharazim iti, ezɨ
mɨkovezim dɨgɨrir igharazim iti, egha mɨkovezibar aven da vaghvagha
dɨgɨrir igharagha gariba iti.

42 Gumazamizir aremegh ua dɨkavibar arazim, a kamakɨn. Inivafɨzir e
dafazim, a ikuvightɨ inivafɨzir ua dɨkavamim, ikuvighan kogham.

43 Inivafɨzir e dafazim, a derazir puvatɨ, eghtɨ inivafɨzir ua dɨkavamim,
a dɨgɨrir aghuim ikiam. Inivafɨzir e dafazim, a gavgaviba puvatɨ, eghtɨ
inivafɨzir ua dɨkavamim, bar gavgavigham.

44 Inivafɨzir e dafazim, a nguazir kamɨn otozir bizim. Ezɨ inivafɨzir
ua dɨkavamim, a Godɨn Duam anɨdir bizim. Kamaghɨra e fo, nguazimɨn
inivafɨziba iti, ezɨ uaghan Godɨn Duam anɨdir inivafɨziba iti.

45GodɨnAkɨnafarimghaze, “Gumazir faragha otozim, Adam, God a gamizɨ
an angamɨra iti.” Ezɨ Adamɨn bar gɨn izezim, a Duamɨn otogha, gumazamiz-
ibar amutɨme angamɨra ikiam.‡

46Godɨn Duam anɨdir ikɨrɨmɨrim faragha otozir pu. Puvatɨ, nguazir kamɨn
otozir ikɨrɨmɨrim faragha otozɨ, Godɨn Duam anɨdir ikɨrɨmɨrim gɨn oto.

47Adamɨn faragha zuim, a nguazimɨn gumazim. Godnguazimɨnan ingari.
Ezɨ Adamɨn gɨn zuim, a Godɨn Nguibamɨn ikegha ize.

48 Nguazir kamɨn gumazamiziba, me nguazir kamɨn otozir gumazir
kamɨn mɨn ami. Ezɨ Godɨn Nguibamɨn gumazamiziba, me gumazir Godɨn
Nguibamɨn ikegha izezir gumazir kamɨnmɨn ami.

49 E datɨrɨghɨn nguazimɨn otozir gumazir kamɨn mɨn gari, egh gɨn Godɨn
Nguibamɨn izezir gumazimɨnmɨn ganam.

50 Nan adarasi, ia kamaghɨn foghasa kɨ ia mɨgei. Nguazir kamɨn gu-
mazamiziba, me God Bizibagh Ativamin Dughiamɨn avenmangɨ ikɨ an bizir
aghuiba inian kogham. Egh ariaghɨriba, bizir ariaghirir puvatɨziba inian
kogham.

51-52 Ia oragh. Kɨ akar mogomer mamɨn gun ia mɨkɨmasa. En tarazi
oveghan kogham. Me ikɨvɨra ikɨtɨma, sɨghar abuananam arangtɨ dughiar
kamra God me damightɨ men inivafɨziba igharagh otogham. Bizir kam
damazim komokoi moghɨn bar zuamɨram otogham. Sɨgham arangamin
dughiamɨn, ariaghireziba ua dɨkavighɨva uam ikuvan kogham. God bar
moghɨra e damightɨ e inivafɨzir igharagha garibar otivam.

53A kamakɨn, mati gumazamiziba korotiar ghurim suegha korotiar igiam
aruzɨ moghɨn, e inivafɨzir kuram sueghɨva, ikuvighan koghamin inivafɨzim
arugham. Egh e ariaghirir inivafɨzim sueghɨva, ariaghirir puvatɨzir ini-
vafɨzim arugham.

54 E gɨn uan ariaghirir inivafɨzir kuram sueghɨva, uan inivafɨzir ikuvan
koghamibar aghuightɨ, dughiar kamɨn Godɨn Akɨnafarimɨn itir mɨgɨrɨgɨam a
guizɨn otogham:

“God ovevem dɨkabɨragha,
a gasɨghasɨgha, bar a gafira.

55O ovevem,
nɨ gumazamiziba dɨkabɨrir gavgavim

managh iti?
O ovevem,

nɨ gumazamizibamɨzazimme ganɨdir gavgavim
managh iti?”

56Ovevem, mɨzazir gavgavir gumazamizibagh anɨdim, arazir kuram dama
a ini. Ezɨ arazir kuram uan gavgavim, Moses Osirizir Araziba dama a ini.
57EnEkiamKrais Iesusɨn ingangarimɨn,Godgavgavimeganɨdima, eovevem
komɨsogha a dɨkabɨri. Kamaghɨn, e Godmɨnabi!

58Kamaghɨn, nan namakar bar aghuiba, ia tuivigh gavgavightɨ, bizitam ia
munamangan kogham. Ia kamaghɨn fo, ingangarir ia Ekiam bagha amiba
pura zuir puvatɨ. Kamaghɨn, ia zurara Ekiam bagh ingarsɨ bar gavgafigh.

Pol, damuasava amir bizibav gei
16

(Sapta 16)
Me Jerusalemɨn amangasava amir dagɨaba, Pol dav gei

1Kɨ datɨrɨghɨn dagɨar ia Jerusalemɨn itir Godɨn adarazi bagha darɨghasava

amibav kɨmasa. Kɨ faragha Galesian Provinsɨn itir siosba, arazir kam men
aka, egha kɨ kamaghɨn iamɨkɨmasa, ia uaghan arazir kam damuam.

2 Ia bar, Sandebar zurara, vaghvagh dagɨar ia isibar mɨrara, dagɨataba
tuiragh, egh da isɨ uan dɨpenibar da mongegh. Eghtɨ dagɨaba tong
avɨrasemegh. Eghtɨ dughiar kɨ izamimɨn, ia ua dagɨaba burian kogham.

3 Kɨ izeghɨva, gumazir ia mɨseveziba, men gun mɨgeir akɨnafarim me
danɨngɨva, me amadaghtɨ, me mangam. Eghtɨ me dagɨar ia anɨngizir kaba
inighmangɨ Jerusalemɨn itir darazir dafarim darɨgham.

4Biziba deraghtɨ, kɨ uaghanmangɨtɨ, me na komangam.
PolmangɨKorinbar ganasa ifonge

5Kɨ ia bagh mangɨsɨ, Masedonian Provins abigh mangɨgh, gɨn ian bighan
otogham. Kɨ faraghMasedonianmangasa ifonge.

6 Kɨ foghan kogham, kɨ ti tong dughiatabar ia ko ikeghtɨ, orangtɨzim ko
amɨnir gavgavimɨn dughiam gɨvaghtɨma, kɨmanaghmangɨsɨ ifueghtɨ, ia nan
akuraghtɨma kɨmangam.

7Kɨ izɨ, dughiar otevimɨn ia ko ikian aghua. Kɨ tong dughiar ruarimɨn ia ko
ikiasa ifonge. Ekiam kamaghɨn ifongeghtɨ, kɨ dughiar ruarim ia ko ikiam.

8 Kɨ Efesusɨn Nguibamɨn kagh ikɨ mangɨtɨ, Pentikosɨn Dughiar Ekiam
gɨvagham.*

9Kɨ fo, God na bagha tuavim kuizɨma, kɨ kagh ikɨ ingangarim damuamin
dughiar aghuim iti. Egh kɨ gumazamizir avɨribar akuraghtɨma, me Kraisɨn
adarazir otivigham. Ezɨ uaghan gumazir avɨriba en apanim gami.

10 Timoti ia batoghtɨma, ia a inigh an akurvaghtɨma, a ian tongɨn ia ko
navir amɨrizimɨn ikɨ, egh atiatingan kogham. Ia fogh, kɨ Ekiam bagha ingari
moghɨn, a ingari.

11 Ian tarazi an gan kamaghɨn mɨkɨman markɨ, a pura bizim. Ia an
akuraghtɨ, a navir amɨrizim sara mangɨ darorim gɨvagh, ua na bagh izam.
An, aveghbuaba ko izasa, kɨ a baghamɨzua gari.†

12 Ezɨ en aveghbuam Apolosɨn mɨgɨrɨgɨam a kamakɨn. Kɨ dughiar avɨribar
aveghbuar igharaziba ko izɨ, ian ganasa pamtemɨn a mɨgei. Ezɨ a datɨrɨghɨn
tong izasa nɨghnɨzir puvatɨ. Gɨn, tuavitam ikɨtɨ, a izam.

Mɨgɨrɨgɨar abuananaba
13 Ia uari bagh gan, egh nɨghnɨzir gavgavimɨn tugh gavgafigh. Egh gavgav-

ighɨva bizitamɨn atiatinganmarkɨ.
14 Ia God ko gumazamizir igharaziba bar me gifongeghɨva uan ingan-

garibar amu.
15-16Nan adarasi, ia Stefanas ko an adarazigh fo. MeAkaian Provinsɨn ikia

faraghavɨra Kraisɨn adarazir otifi, ezɨ gɨnAkaian Provinsɨn itir gumazamizir
igharaziba Kraisɨn adarazi otifi. Ezɨ Stefanas uan adarazir ko, uari isa

ingangarir Godɨn gumazamizibar akurvaghamim ganɨngi. Nan adarasi, kɨ
kamaghɨn ia gakaghora ghaze, ia kamaghɨn amir gumazamizibar apengan
ikɨ, egh uaghan gumazamizir me ko ingaribar apengan ikɨ.

17 Stefanas ko Fortunatus ko Akaikus na bagha ize. Ia na bagh izamin
tuaviba puvatɨzɨ, me ian danganim inigha na ko iti. Kamaghɨn kɨ bar
akonge.‡

18 Me nan navim gamizɨ, an amɨra, egha uaghan ian navibagh ami. Ia
kamaghɨn amir gumazibar akaba baragh.

19 Esian Provinsɨn itir siosba uan akam isa ia bagha anemaga ghaze,
Afeziam ia ko ikɨ. Ezɨ Akwila ko Prisila, ko aningɨn dɨpenimɨn uari akuvir
sios, Ekiamɨn ziamɨn uan akam isa ia bagha anemaga ghaze, Afeziam ia ko
ikɨ.

20Kagh itirKraisɨnadarasi,mebaruanakaba isa iabaghadaamagaghaze,
Afeziam ia ko ikɨ. Ia Kraisɨn adarasi, ia uan arazimɨn gɨn mangɨva, ia uan
adarazir agharibar suigh.

21Kɨ Pol, kɨ uabɨ uan dafarimɨn dughiar aghuir kam ia bagha an osiri.§
22Tina Ekiam gifongezir puvatɨ, a mar ikufigh. En Ekiam, nɨ izɨ!
23En Ekiam Iesusɨn apangkuvim, a ia ko ikɨ.
24 E bar Krais Iesus ko poroghav ikia, arazir kamɨn kɨ bar moghɨra ia

gifonge. Guizbangɨra.

‡ 16:17: Grighɨn akam vezɨn kamɨn deragha akatam mɨgeir pu. 16:18: Fl 2:29 16:18: Filipai

3:17 16:21: Kolosi 4:18; 2 Tesalonika 3:17 § 16:21: Pol uabɨ uan akɨnafariba osirir pu. Puvatɨ, a
mɨgeima gumazir igharazim a bagha osiri. Ezɨmɨgɨrɨgɨar vezɨn kamɨn itim, Pol uabɨ uan dafarimɨn an
osiri. 16:22: Ga 1:8-9 16:22: Galesia 1:8-9



2 Korin 1:1 2254 2 Korin 1:4

Polɨn Akɨnafarir Namba 2,
a KorinɨnNguibamɨn Itir Sios Baghava an

Osiri
O

2 Korin
Akar Faragha Zuim

Korinɨn nguibar ekiamɨn siosɨn gumazamizir maba akar kurabar Pol
mɨkeme. Ezɨ bizir kam Pol gamima, a bar oseme. Pol Korinɨn sios ko akabar
kɨrasa. Kamaghɨn amizɨ, a me bagha akɨnafarir kam osiri. Egh ua me
gakuegham.
Ezɨakarotevirakɨnafarimɨn itirmam,Pol akargavgavira faraghaKorinba

bagha amizimɨn gun mɨgei. An akar kam mɨkɨman aghua, ezɨ me a barazir
puvatɨgha, akar kurabar a mɨkeme. Ezɨ kamaghɨn an akar gavgavim me
ganɨngi. Ezɨ me an akam baregha uan arazibar kɨri, kamaghɨn amizɨ, a
datɨrɨghɨnme bagha guizbangɨra bar akonge.
Ezɨ dughiar kamɨn Judian Distrighɨn itir Kraisɨn adarasi, me paza iti. Ezɨ

Pol me bagha dagɨaba akumakumigh, da inigh mangɨ me danɨngasa. Egha
Sapta 8 ko 9, Pol akar Korinba navibagh aghuvkɨntɨma, me dagɨaba isɨ
ingangarir kam danɨngamin akabav gei.
Ezɨ akɨnafarimɨn akar otevir abuananam, aposelɨn ifavarir iza Korinɨn

itir maba, me Polɨn ziam dɨkabɨra an Aposelɨn ingangarim gasɨghasɨsi.
Kamaghɨn amizɨ, Pol men arazir kurabar gunmɨgei.
Pol ingangarir God aposelbagh anɨngizimɨn gun

mɨgei
(Sapta 1--7)

1 Kɨ Pol, kɨ Krais Iesusɨn aposelɨn mam. God uan ifongiamɨn gɨn ghua,
aposelɨn mɨn ikiasa na amɨsefe. Kɨ en aveghbuam Timoti ko, ga akɨnafarir
kam osirigha, ia Korinɨn nguibar ekiamɨn aven Godɨn siosɨn itiba, ko Godɨn
gumazamizir Akaian Provinsɨn danganiba bar adar itiba, ia bagha an
osirigha anemadi.

2Egha gaGod komɨgɨa ghaze, God enAfeziam, ko en EkiamKrais Iesus ian
apangkuv, navir amɨrizim ia danɨngam.

Pol God an akurazir bizim bagha amɨnaba
3 E Godɨn ziam fam, a God, egha en Ekiam Krais Iesusɨn Afeziam. A

en Afeziam, ezɨ akurvazir arazim ko apangkuvir arazim an otifi. Ezɨ a,
gumazamizir osɨmtɨziba ateriba, men gɨrakɨrangɨn tuiva navir amɨrizimme
ganɨdi.

4God kamaghɨn ifonge, an en gɨrakɨrangɨn tuiva navir amɨrizim e ganɨdi
moghɨn, e gumazamizir osɨmtɨzir avɨriba ateritabar gɨrakɨrangɨn tuiva navir
amɨrizim me danɨngam. Kamaghɨn, osɨmtɨziba e bativir dughiabar, an en
gɨrakɨrangɨn tuiva navir amɨrizim e ganɨdi.

1:1: Ap 18:1, 1 Ko 1:1 1:1: Aposel 18:1; 1 Korin 1:1 1:2: 1 Ko 1:3 1:2: 1 Korin 1:3 1:3: Ro

5 Krais osɨmtɨzir bar ekiam aterezɨ moghɨn e uaghan aneteri. Ezɨ God
Kraisɨn gɨrakɨrangɨn tugha navir amɨrizim a ganɨngizɨ moghɨn, God Kraisɨn
ingangarimɨn, en gɨrakɨrangɨn tuzɨma navir amɨrizim e gizɨfa.

6God kamaghsua, ia navir amɨrizimko an akurvazim iniam, bizir kamɨn e
osɨmtɨzimateri. Godnavir amɨrizimedanɨngɨva, a uaghannavir amɨrizim ia
danɨngam. Iaenmɨn tuivighgavgavighosɨmtɨzibaatertɨ, Godnavir amɨrizim
enmɨn ia danɨngam.

7Ezɨ e kamaghɨnnɨghnɨzir gavgavimGodɨn ikia bar fogha ghaze, ia tuivigh
gavgavigham. E fo, ia e ko osɨmtɨzim ateri, kamaghɨn amizɨ, ia uaghan e ko
navir amɨrizim iniam.

8 Nan adarasi, osɨmtɨzir Esian Provinsɨn e batozim, ia a gɨfoghasa.
Osɨmtɨzir bar ekiam e avaragha, en gavgaviba bar dagh afira. Ezɨ kamaghɨn
e ghaze, e ti ovegham.

9Bar guizbangɨra, e mati gumazim jas ovengasava a mɨgei moghɨn, e uari
barasi. God kamaghsua, e uan gavgavibara nɨghnɨghan kogham. Puvatɨ, e
Godɨn gavgavimra nɨghnɨgh a gisɨn tugham, a gumazir ovengezibagh amizɨ
me ua dɨkafi. Kamaghɨn, bizir kam e bato.

10Kar bizir bar kuram, an e gamizɨ e atam oveghai. Ezɨ God en akura. Egh
a gɨn uam en akuragham. E nɨghnɨzir gavgavim Godɨn ikia bar fogha ghaze,
zurara bizir kuram e bativtɨma, God uam en akuraghtɨma, e deraghvɨra
ikiam.

11 Egh ia en akuragh God ko mɨkɨm. Eghtɨ God gumazamizir avɨribar
dɨmdiaba baragh en akuragham. Eghtɨ gumazamizir bar avɨriba ganigh, me
God en akuragha e gamizir biziba bagh amɨnabagham.

Pol Korinbagh ifarazir puvatɨ
12 Bizir kam na gamima kɨ bar akonge. Nan navir averiamɨn, kɨ uan

araziba deravɨra da tuisɨgha kamaghɨn fo, kɨ nguazir kamɨn ikia arazir
aghuim gami, egha guizbangɨra ian damazibara e arazir bar aghuim gami.
Kɨ arazir God nan akazir kam gamua God baghavɨra itir arazibar gɨn ghua,
bizitam ian modozir puvatɨ. Kɨ nguazir kamɨn fofozim isa arazir kam
gamizir pu. Puvatɨ, kɨ Godɨn apangkuvimɨn gavgavim isa, arazir kam gami.

13-14 Egha kɨ ia bagha akɨnafarim osirava, akar ia deravɨra gan dar
mɨngaribagh foghamiba, kɨ dararama osiri. Kɨ ia bagha akar igharazitaba
osirir puvatɨ. Guizbangɨra, dughiar mabar kɨ osirir mɨgɨrɨgɨar maba, ia der-
agha dagh fozir puvatɨ. Kɨ kamaghsua, ia en Ekiam Iesus IzaminDughiamɨn,
kɨ ia bagha ziar ekiam inizɨmoghɨn, ia na bagh ziar ekiam iniam. Kamaghɨn
ia guizbangɨra nan akabarmɨngaribagh foghasa, kɨ ifonge.

15-16 Kɨ kamaghɨn nɨghnɨzir gavgavim ikia ghaze, ia na bagh ziar ekiam
iniam. Ezɨ bizir kam bagha, kɨ akam akɨrigha ghaze, kɨ faragh izɨ ian
ganam. Egh kɨ ia ategh, Masedonian Provinsɨnmangam. Egha kɨMasedonia
Provins ataghizir dughiamɨn, kɨ uamategh izɨ ian ganasa nɨghnɨsi. Ezɨ arazir
kamɨn God dughiar pumuningɨn arazir aghuimɨn ia damuam. Eghtɨ ia nan
akuraghtɨ, kɨ Judian Distrighɨnmangam.

17 Ezɨ manmaghɨn ami? Ia ti ghaze, kɨ amizir mɨgɨrɨgɨar kaba, kɨ
pura ia gifari. Ia ti ghaze, kɨ nguazir kamɨn gumazamizibar mɨn puram

akar dɨkɨrɨzibagh amua dar ghuangsɨgha ghaze, “Guizbangɨra,” o “Puvatɨ,”
uagharam aningmɨkɨmam? Bar puvatɨ.

18 God zurara uan mɨgɨrɨgɨabar gɨntɨsi. Ezɨ kamaghɨra kɨ guizbangɨra ia
mɨgei, mɨgɨrɨgɨar kɨ ia gamiba bar, da uaghara “Guizbangɨra,” o “Puvatɨ,”
mɨgeir pu.

19 Kɨ, ko Sailas, ko Timoti, e ian tongɨn Godɨn Otarim Krais Iesusɨn akam
kuri. Ezɨ ia bar fo Krais, “Guizbangɨra,” ko “Puvatɨ,” uagharam aningɨn
mɨgeir puvatɨ. Krais zurara guizbangɨra mɨgei.

20 Godɨn akar dɨkɨrɨzir avɨriba iti. Ezɨ Krais “Guizbangɨra,” akar dɨkɨrɨzir
kababardav gei. Kamaghɨn, eGodɨnakambarazimaaKraisɨnziamɨnghaze,
“A guizbangɨra,” ezɨ e Godɨn ziam fe.

21 Ezɨ God uabɨ gavgavim isa, e ko ia ganɨdi, ezɨ e Krais ko porogha, ikia
gavgafi. Egha a uabɨ ua bagha e amɨsefe.

22 Egha a uabɨ uan inabazir ababanim e gatɨ, kamaghɨn me en gan fogh
suam, e an gumazamizibara. Egha uan Duam en navir averiabar ikiasa an
e ganɨngi. Godɨn Duamra a uaghan bizir aghuir faragha zuir mam, God e
danɨngasa. E GodɨnDuam inigha gɨvagha, kamaghɨn e fo, e guizbangɨra bizir
avɨrir maba sara iniam.

Pol zuamɨra Korinɨn ghuzir puvatɨ
23 God, a gumazir nan mɨgɨrɨgɨaba gavgavim dagh anɨdim, egha a nan

navimɨn gari. Ezɨ kɨ an ziamɨn guizbangɨra kamaghɨn mɨgei, kɨ osɨmtɨzim
ia danɨngan aghuagha, kamaghɨn, kɨ zuamɨra Korinɨn izezir puvatɨ. A
kamaghɨra tu.

24 Kɨ kamaghɨn mɨkemezir puvatɨ, e ian nɨghnɨzir gavgavibar gantɨ da en
apengan ikiam. Puvatɨ. E fo, ia nɨghnɨzir gavgavim Kraisɨn ikia mɨtivigha
gavgavigha gɨfa. Egh e ian agorogem damutɨ, an otivasa, ia ko ingari.

2
1Kɨ kamaghɨn nɨghnɨsi, kɨ ia bagh izan kogham, egh ia damutɨ ia fomɨra na

basemezɨmoghɨn na basɨman kogham. Kamaghɨn kɨ izezir puvatɨ.
2 Egh kɨ ia damutɨ, ia na basemeghtɨma, tina ikɨ na damutɨ kɨ bar

akuegham? Ia, gumazamizir kɨ ia gamizɨ ia na basemeziba, iarara ikiam.
3 Ia gumazamizir agorogemnaganɨdiba, kamaghɨnkɨ ia bagh izɨosɨmtɨzim

ia danɨngan aghua. Ezɨ bizir kam bagha kɨ fomɨra ia bagha akɨnafarir
mam osirigha anemada. Kɨ fo, kɨ bizitam bagh bar akueghtɨ, ia uaghan bar
moghɨra bar akuegham.

4 Guizbangɨra, kɨ ia bagha akɨnafarim osirir dughiamɨn, kɨ bar ian
apangkuvigha, nan navim bar osemezɨ, kɨ puvɨram azi. Kɨ osɨmtɨzim ia
danɨngasa akɨnafarir kam osirizir puvatɨ. Kɨ ghaze, ia kamaghɨn fogh suam,
kɨ bar ia gifuegha, bar uan navim ia ganɨngi. Kamaghɨn kɨ ia bagha osiri.

Korinba, gumazir arazir kuram gamizimɨn arazir kuram gɨn amang
5 Gumazitam osɨmtɨzim gumazir igharazibagh anɨngi, an osɨmtɨzim na

ganɨngizir puvatɨ. Kɨmɨgɨrɨgɨar gavgavir avɨribar bizir kammɨkɨman aghua.

Kɨ kamaghɨn mɨkɨmasa, a ia gamizɨma, ian naviba bar moghɨra, mong ian
oseme.

6Ezɨ ian avɨriba ghaze, gumazir kam a ivezir kuratam inigh. Ezɨ datɨrɨghɨn
an a inigha gɨvagha, kamaghɨra tu.

7Kamaghɨn amizɨ, ia arazir igharazitamɨn datɨrɨghɨn a damu. Ia an arazir
kuraba gɨn amadaghɨva, an gɨrakɨrangɨn tugh, navir amɨrizim a danɨng.
Puvatɨghtɨ, osɨmtɨzir bar ekiam gumazir kam dɨkabɨragham.

8Kamaghɨn, kɨ ia gakaghora ghaze, ia an akaghtɨ a fogham, ia a gifuegha
mamaghɨra iti.

9 Akɨnafarir kɨ faragha osirizim, mar kɨ pura ia basamasa an osiri. Kɨ
kamaghɨn foghasa, ia nan akabar gɨntɨgha biziba bar dagh ami, o puvatɨ?

10 Eghtɨ ia gumazitamɨn arazir kuraba gɨn amangɨtɨ, kɨ uaghan da gɨn
amangam. Eghtɨ kɨ gɨn amangamin arazir kuratam ikɨtɨ, kɨ ian akurvaghsɨ
Kraisɨn damazim a gɨn amangam.

11Kɨ atiatia ghaze, Satan ti e gifaragh e dɨkabɨragham. Kamaghɨn kɨ arazir
kuraba gɨn amadi. E Satanɨnmogomer nɨghnɨzir kurabagh fogha gɨfa.

Pol Taitusɨn ganasa
12KɨKraisɨnAkar Aghuimakunasa izava, Troasɨnnguibar ekiamɨn otogha

gari, Ekiam kɨ ingangarir kam damuasa, a na bagha tuavim atɨ.
13Ezɨ kɨ uan aveghbuamTaitusɨn ganizir puvatɨ. Kamaghɨn nan navimde-

razir puvatɨ. Kamaghɨn amizɨ, kɨ Troasia ategha uamategha izaMasedonian
Provinsɨn oto.

Aposelba Godɨn gavgavimɨnmɨdorozibagh afisi
14 Ezɨ God, Krais ko porogha en faragha zuima, e an gɨn ghua kalabuziar

gumazamizibar mɨn ghua bar akuegha mɨgɨa ghaze, Krais modorozim gafi-
ragha apaniba dɨkabɨragha gɨfa! Ezɨ arazir kamɨn gumazamiziba bar God
gɨfoghamin fofozim ini. A mati mughuriar aghuimɨn mɨn otozɨ, amɨnim a
bɨrazɨ a tintinibar ghu. Bizir kam bagha kɨ Godmɨnabi.*

15 Guizbangɨra, e mati pauran mughuriar aghuim zuimɨn mɨn, Krais a
inigha ofan mɨn God ganɨngi. Mughuriar kam, a Godɨn Nguibamɨn zuir
tuavimɨn zuir gumazamizibar tongɨn otiva zui. Egha uaghan helɨn zuir
tuavimɨn itir gumazamizibar tongɨn otiva zui.

16 Egha helɨn tuavimɨn zuir darasi, mughuriar kam barazima, an ovever
mughuriamɨn mɨn zui. Egha me gamima, me ovei. Ezɨ Godɨn Nguibamɨn
tuavimɨnzuirdarasi,memughuriarkambarazima, amati ikɨrɨmɨrir aghuim
isir mughuriam. Egha a ikɨrɨmɨrir aghuim me ganɨdi. Tinara gavgavigh
ingangarir kamagh garim damuam? Bar puvatɨ.

17 Ezɨ e gumazamizir mabar mɨn amir puvatɨ, me danganiba bar dagh
aruava Godɨn akam mɨgɨa, mati me dagɨaba bagha biziba amadi. God uabɨ
ingangarir kam e ganɨngizɨ e ifarir puvatɨ, e guizbangɨra mɨgei. E Krais ko
porogha, Godɨn damazimɨn deravɨram an akaba akuri.

3
Aposelba Akar Dɨkɨrɨzir Gavgavir Igiamɨn ingangarir gumazibar otifi

1 E ti ian aghariba apɨrtɨ, ia suam, e gumazir aghuiba, kamaghɨn e ti
mɨgɨrɨgɨar kabagh ami? O e ti gumazir mabar mɨn e gumazibav kɨmtɨ, me
ia bagh akɨnafariba osir ia mɨkɨm suam, e gumazir aghuiba? O e uarir
akurvaghsɨ ian azangsɨghtɨ, ia en akurvaghamin akɨnafarim osiram? Bar
puvatɨ!

2 Ia uari, mati akɨnafarir en gun gumazamizibav geim. Ezɨ akɨnafarir
kamɨn osiziriba, da en navir averiabar aven iti. Eghtɨ gumazamiziba bar
akɨnafarir kamɨn ganɨva a dɨponam.

3 Ia bar azenara iti, mati akɨnafarir mam Krais an osirizɨ e a inigha ize.
A fɨnfɨnir dɨpamɨn an osirizir puvatɨ. A zurara ikiamin Godɨn Duamɨn an
osiri. Egha a dagɨar ekiatam gisɨn an osirizir puvatɨ. A gumazamizibar navir
averiabar an osiri.

4 E fo, God ingangarir kam damuasava e amɨsefe. Ezɨ Krais fofozir kam e
ganɨngi. Kamaghɨn, e akar kabar gun ia mɨgei.

5 Guizbangɨra, e uari ingangarir kam damuan buraghburaki, egh e uari
kamaghɨn mɨkɨman kogh suam, e uari bizibagh ami. Puvatɨ, God uabɨra
gavgavim e ganɨdima, e ingangarir kam gami.

6 Ezɨ a uabɨ e gamizɨma, e Akar Dɨkɨrɨzir Gavgavir Igiar kam, e an ingan-
garir gumazibar otifi. Akar Dɨkɨrɨzir kam, a bizir me akɨnafarimɨn osirizir
puvatɨzim, mati Moses Osirizir Arazir fomɨram otoziba. Puvatɨ. Kar Godɨn
Duamɨnbizim. MosesOsirizirAraziba gumazamizibaghamimameovei. Ezɨ
Godɨn Duam ikɨrɨmɨrir aghuimme ganɨdi.

7 Ingangarir God amizim, a Moses Osirizir Arazibagh amizɨ da otifi. Ezɨ
tuavir kamɨn ovevem otos. Dughiar kam God dagɨam abɨghizɨ, osiziriba
vaghvagha an otifi, ezɨGodɨn angazangarim uaghan ize. Egha angazangarir
kamMosesɨn guam gisirazɨ Israelia an guamɨn ganan buraghburaki. Ezɨ gɨn
angazangarir kam gɨfa.

8 Ingangarir God uan Duam gumazamizibar anɨngasava amizim, a ingan-
garir Moses Osirizir Araziba anɨngasava amizim, bar a gafira. Eghtɨ Godɨn
angazangarim ko gavgavim, ingangarir kamɨn ikɨmamaghɨra ikiam.

9Moses Osirizir Arazibar ingangarir kam, a en araziba tuisɨghɨva emɨkɨm
suam, e ovengam. E fo, ingangarir kam Godɨn angazangarim sara ize. Egh
ingangarir kam Godɨn angazangarim sara izɨtɨ, ingangarir gumazamizibar
amutɨ me Godɨn damazimɨn deraghamim, a Godɨn angazangarir bar ekiam
sara izɨmamaghɨra ikiam.

10Godɨn angazangarir ekiam ko gavgavim, ingangarir igiar an amizim ko
ikia bar ekevegha mamaghɨra iti. Egha angazangarir kam, Godɨn angazan-
garir ingangarir ghurim ko itim, bar a gafira. Kamaghɨn, e datɨrɨghɨn gara
nɨghnɨsi, ingangarir ghurimɨn angazangarimmunge.

11 Ingangarir ghurir kam a zurara ikian kogham. Puvatɨ, a mungegham.
Egha aGodɨn angazangarim sara ize. Kamaghɨn e fo, ingangarir igiar zurara
ikiamim, a Godɨn angazangarir bar ekiam sara iza mamaghɨra iti.

12 Ezɨ e nɨghnɨzir gavgavim ikia bar fo, angazangarir kam izɨva e bativ
mamaghɨra ikiam, ezɨ e a bagha mɨzuai. Kamaghɨn, e atiati puvatɨgha
azenara an gunmɨgei.

13 E Moses amizɨ moghɨn amir puvatɨ. An guamɨn angazangarim siragha
mungemarima, a kamaghɨn aghua, Israelia an ganam. Kamaghɨn a ini-
ravɨzim inigha uan guam avara.

14 Ezɨ fomɨra iza datɨrɨghɨn tuzir dughiamɨn, Israelian nɨghnɨziba bar
pɨrizɨ, me Godɨn Akar Dɨkɨrɨzir Gavgavir Ghuribar gara, dar mɨngariba
deragha dagh fozir puvatɨ. Egha mati Mosesɨn guam avarazir iniravɨzim,
men nɨghnɨziba avaraghavɨra iti. Ezɨ gumazitam o amizitam me avarazir
iniravɨzir kam adangizir puvatɨ. Krais uabɨra, gumazim a gɨfoghtɨma, God
an iniravɨzir a dukuaghav itim adegham.

15 Guizbangɨra, dughiaba bar me Moses Osirizir Arazibar bori, ezɨ ini-
ravɨzir kam ikia men nɨghnɨziba apɨra, iza datɨrɨghɨn oto.

16Egh tina uan navim Ekiam bagh a giraghtɨ, God iniravɨzir an nɨghnɨzim
avarazim adegham.

17Kɨ Ekiammɨgɨa, kar kɨ Godɨn Duammɨgei. Eghtɨ Ekiamɨn Duam gumazi-
tamo amizitamɨn ikɨtɨ, bizitaman suiragh a ikɨrarighan kogham. Bar puvatɨ.
A bar fɨrighɨrɨgh ikiam.

18E barmoghɨra, bizitam en guaba avarazir puvatɨ. Ezɨ Ekiamɨn angazan-
garir ekiam e gisirazɨma, e ganganir guabar garimɨn mɨn otogha, Godɨn
angazangarim gumazamizibar akakasi. E zurara Godɨn angazangarir kam
isavɨra iti, ezɨ a bar en arazibagh ighavɨra itima, e Ekiamɨn nedazimɨn mɨn
otivavɨra iti. Ekiam, a Godɨn Duam, egha a bizir kabagh ami.

4
Aposelba, me nguazirmɨnebarmɨn iti

1God en apangkuvigha ingangarir kam e ganɨngi. Ezɨ kamaghɨn e ingan-
garir kam gamua amɨrvazir puvatɨ.

2E aghumsɨzir arazir gumazamiziba mogava amiba, e akɨrim ragha dagh
asara. E ifavarir arazibagh amir puvatɨ. Egha e Godɨn akam gɨrazɨ, a
igharagha otozir puvatɨ. E Godɨn guizɨn akam azenarama anekuri, eghtɨ
gumazamiziba bar uan navir averiabar aven en araziba tuisɨgham. Eghme
kamaghɨn fogham, e ingangarir bar aghuim Godɨn damazimɨn a gami.

3 Ezɨ tarazi Akar Aghuir e kurir kamɨn mɨngarim gɨfoghan kogh, mati
iniravɨzim men nɨghnɨzim avaraghavɨra iti. Gumazamizir kaba, me helɨn
zuir tuavimɨn itibara.

4 Satan a nguazir kamɨn godɨn ifavarim, a gumazamizir kabar nɨghnɨziba
mɨtatem dagh anɨngizɨma, me nɨghnɨzir gavgavim puvatɨ. Ezɨ kamaghɨn

Kraisɨn Akar Aghuimɨn angazangarim ko an apangkuvim men navir averi-
abar aven ghuava avenge. Kamaghɨn, me Krais deragha an garir puvatɨ, a
uabɨ Godɨnmɨrara itir nedazim.

5E uari uan arazibar akam akurir puvatɨ. E kamaghɨn akam akura ghaze,
“Krais Iesus, a en Ekiam. Ezɨ e Iesusɨn mɨgɨrɨgɨamɨn gɨn ghua egha ian
ingangarir gumazibar iti.”

6 Fomɨra God kamaghɨn mɨgɨa ghaze, “Mɨtatemɨn aven, angazangarim
otogh siragham.” Ezɨ Godɨn kamnangran angazangarim iza en navir ave-
riabar ikia e gamizɨma, e Godɨn fofozir aghuiba iti. E Krais Iesusɨn guamɨn
angazangarir kamɨn gara, egha e Godɨn angazangarim ko an gavgavim gɨfo.

7E pura nguazir mɨner kɨnir gavgaviba puvatɨzibar mɨn ami, ezɨ bizir bar
aghuir kamen aven iti. Bizir kamkamaghɨn en aka, gavgavir bar ekiar kam,
a Godɨn otifi, an en otivir puvatɨ.

8Ezɨ dughiarmabar osɨmtɨzir avɨriba e bativigha, e dɨkabɨrazir puvatɨ. Ezɨ
bizir avɨriba en nɨghnɨzibar iza e gamima e okam nɨghnɨsi, da en nɨghnɨziba
bar da apɨrizir puvatɨ.

9 Gumazamizir avɨriba en apanibar itima, God e ataghizir puvatɨ. Me e
mɨsogha pazava e gamua, egha bar e gasɨghasɨghizir puvatɨ.

10E kamaghsua, e uan ovengamin inivafɨzir kaba, gumazamiziba Iesusɨn
ikɨrɨmɨrir aghuim men akaghtɨma, me dar ganam. Kamaghɨn e zurara uan
ovengamin inivafɨzibar, Iesusɨn ovevemmen akakasi.

11 E kamaghɨn ifonge, e uan ovengamin inivafɨzir kaba, e gumazamiziba
Iesusɨn ikɨrɨmɨrir aghuim men akaghtɨma, me dar ganam. Kamaghɨn e
angamɨra ikia Iesusɨn ingangarim bangɨn, gumazamiziba e mɨsozima, e
dughiar avɨribar atam ariaghiri.

12Kamaghɨn, e ghaze, ovevem e bativasa amuavɨra iti, eghtɨ en arazir kam
ia damutɨ, ia ikɨrɨmɨrir aghuarim iniam.

13 Gumazir mam Godɨn Duamɨn fofozim an itima, a Godɨn Akɨnafarim
kamaghɨn osiri, “Kɨ nɨghnɨzir gavgavim Godɨn ikia, egha kamaghɨn kɨ an
gun mɨgei.” Kamaghɨra, Godɨn Duam en aven ingara e gamima, e uaghan
nɨghnɨzir gavgavim Godɨn ikia kamaghɨn an gunmɨgei.

14 E kamaghɨn fo, God, Ekiam Iesus gamizɨ, a ua mozimɨn dɨkavigha
ikɨrɨmɨrir aghuarim ini. A uaghan e damightɨ, e Iesus ko ua dɨkavightɨ, a bar
e ko ia sara inighmangɨtɨ, e an boroghɨn ikiam.

15 Bizir e bativir kaba bar, da ia bangɨn e batifi. God kamaghsua, arazir
kamɨn an apangkuvim gumazamizir avɨriba bativ mangɨvɨra ikiam. Egh
gumazamizir kaba a mɨnabɨ mangɨvɨra ikɨ, an ziam fam. Kamaghɨn bizir
kaba e batifi.

Aposelba nɨghnɨzir gavgavimKraisɨn ikia egha gavgavim ini
16 E ingangarir bar aghuir God amizir kam gɨnɨghnɨgha, kamaghɨn an

ingangarim damuasa amɨrvazir puvatɨ. E fo, en inivafɨzir azenan itiba,

bar ikuvighasava amima, ezɨ en navir averiabar aven, e zurara dughiabar
gumazamizir bar igiabar mɨn otivavɨra iti.

17 E fo, osɨmtɨziba ko mɨzazir e datɨrɨghɨn ateriba, da osɨmtɨzir ekiaba
puvatɨ. Egh da dughiar otevimra ikiam. Egh da en akuraghtɨ, e dabirabir bar
aghuim Godɨn Nguibamɨn zurazurara a iniam. E fo, bizir aghuir e iniamin
kaba, da bizir igharaziba bar dagh afiraghtɨ, osɨmtɨzir e datɨrɨghɨn aterir
kaba, da pura bizibar mɨn otivigham.

18 E uan damazibar garir biziba, e dar gara dagh nɨghnɨzir puvatɨ. Bizir e
uandamazibar ganankoghamiba, emɨghɨghaadar garadaghnɨghnɨsi. Bizir
e uan damazibar gariba, da bar dughiar otevimra ikiam. Ezɨ bizir aghuir e
uan damazibar ganan koghamiba, da bar zurara ikiam.

5
1 E kamaghɨn fo, nguazimɨn purirpenir e datɨrɨghɨn aven itir kaba, da gɨn

dɨpɨrighirɨgh ikuvigham, kar en inivafɨzimɨn ovevem. Eghtɨ dughiar kam
God dɨpenir igharazir aghuim e danɨngam, kar en inivafɨzir igiam. Dɨpenir
kam, gumazitaman ingarizir puvatɨ, Goduabɨan ingari. AGodɨnNguibamɨn
ikɨ zurazurara ikɨvɨra ikiam.*

2 E datɨrɨghɨn nguazimɨn dɨpenir kamɨn ikia, egha navim bigha ara ikia
uan dɨpenir Godɨn Nguibamɨn itim inigh, korotiamɨn mɨn e anerughasa bar
ifonge.

3E anerugh uan inivafɨzim avaragh, egh bibiamra ikian kogham.
4 E nguazimɨn purirpenimɨn aven ikiavɨra ikia, osɨmtɨziba atera navim

bigha ara iti. Ezɨ da e gamima e uan inivafɨzir ghurir kam ataghɨraghasava
amir puvatɨ. E inivafɨzir igiar aghuim a gisɨn aneghuasa ifonge, mati e ko-
rotiar igiam ghurim gisɨn anerughtɨma, anagapazagh ganganir bar aghuim
damuam. Tuavir kamɨn en inivafɨzir ovengamim, a ua raghɨrɨgh, inivafɨzir
angamɨra ikɨvɨra ikiamimɨn otogham.

5 God uabɨ e akɨrigha angamɨra itir ikɨrɨmɨrir kam e ganɨngi, egha uan
Duam e ganɨngi. God bizir bar aghuir maba e danɨngasa, egha faragha uan
Duam e ganɨngi. Ezɨ e Godɨn Duam inigha gɨvagha bar fo, e bizir aghuir
igharaziba uaghan da iniam.

6 Kamaghɨn e bizir kam gɨnɨghnɨgha tuivigha gavgavighavɨra iti. E fo, e
inivafɨzir kam sara ikɨva, Ekiam ko an Nguibamɨn ikian kogham.

7 Bizir e gariba, e dagh nɨghnɨgha, dar gɨn zuir puvatɨ. E pura nɨghnɨzir
gavgavim Ekiamɨn ikia, egha an gɨn zui.

8 Ezɨ kɨ mɨkemegha gɨfa, e uan navibar suigha ikia, egha atiatir puvatɨ. E
inivafɨzir ghurir kam ategh mangɨ Ekiam ko ikɨ an Nguibamɨn ikiasa bar
ifonge. Eghtɨ an Nguibar a itim, guizbangɨra en nguibamɨnmɨn ikiam.

9Egha e nguibar manamɨn iti, an en nguibam, o Godɨn Nguibam, e zurara
kamaghɨn bar ifonge, e arazir aghuir Ekiam ifongezibar amuam.

10 Guizbangɨra, e bar moghɨra Kraisɨn kotɨn otivightɨ, an en araziba
tuisɨgham. Dughiar e nguazimɨn inivafɨzimɨn aven itim, e arazir aghuibagh
ami, o arazir kurabagh ami, eghtɨ kotiamɨn dughiam e bar vaghvagh uan
arazir amizibar ivezim iniam.

E gumazamizibar akurvaghtɨ, me Godɨn namakabar otivam
11 Egha e Ekiamɨn atiatiava an apengan iti. Kamaghɨn, gumazamiziba

nɨghnɨzir gavgavim Godɨn ikiasa, e men nɨghnɨziba fa me gakaghori. God
guizbangɨra bar en nɨghnɨziba ko arazibagh fo. Kɨ uaghan kamaghɨn
nɨghnɨsi, ia en araziba tuisɨgha fo, e ingangarir aghuim gami.

12 E ua mɨgeir akar kam, e ian aghariba apɨrtɨ, ia en ziaba fɨ suam, e
gumazir aghuiba, e kamaghɨn nɨghnɨzir puvatɨ. Ia fo, marazi pura gumaza-
mizibar ziar ekiaba itiba bagha bar akongegha, men navimɨn aven otivir
araziba bagh nɨghnɨzir puvatɨ. Ezɨ e kamaghsua, ia gumazir kabar akaba
ikarvaghamin fofozim ikɨ. Bizir kamɨn e ia bagha osiri, eghtɨ ia en arazir
aghuiba bagh bar akongegham.

13 Guizbangɨra, marazi ghaze, en araziba ko en nɨghnɨziba ti gumazir
onganibar mɨn iti. Puvatɨ, kar e guizbangɨra Godɨn ingangarim gami. E
nɨghnɨzir aghuarim ikɨva, egh ian akurvaghsɨ kamaghɨn damuam.

14 E deragha nɨghnɨgha fo, gumazir mam bar e bagha areme. Ezɨ tuavir
kam mati, e bar moghɨrama ovegha gɨfa. Kamaghɨn Krais e gifongezir
arazim, en naviba fa e abɨrima, e an ingangarim gami.

15 Gumazir kam kamaghɨn ifonge, e gumazamizir angamɨra itiba uarira
uari bagh ikian kogham. E gumazir e bagha ovegha ua dɨkavizim baghvɨra
ikiam. Kamakɨn, a bar moghɨra e bagha ovenge.

16Kamaghɨn amizɨ, e datɨrɨghɨn ua navir ghurimɨn arazimɨn gɨn ghua gu-
mazamizibar araziba tuisɨzir puvatɨ. Guizbangɨra, e faragha navir ghurimɨn
arazimɨn gɨn ghuaKraisɨnaraziba tuisɨki. Egha datɨrɨghɨnua kamaghɨn amir
puvatɨ.

17 Gumazim o amizim Krais ko poroghtɨ, God a damightɨ, a bar igiamɨn
otogham. Eghtɨ bizir ghurim bar gɨvaghtɨ, bizir bar igiam otogham.

18Bizir kababar, Goddaghamima, daebatifi. E fomɨraanapanibarmɨn iti,
ezɨ Kraisɨn ingangarimɨn an e gamizɨ, e datɨrɨghɨn an namakabar otifi. Egha
a uaghan, ingangarir kam e ganɨngi, eghtɨ e an apanir igharazibar amightɨ,
me an namakabar otivam.

19 En mɨgɨrɨgɨam kamakɨn: God, Kraisɨn ingangarimɨn tuavimɨn, a
nguazimɨn itir gumazamiziba bar me gamima, me Godɨn apanim gamir
arazim ataghɨragha an namakabar mɨn otifi. Egha men arazir kurar me
amiziba, a ua dagh nɨghnɨzir puvatɨ. Egha a ingangarir kam e ganɨga ghaze,
ia akam nan apanibav kɨnightɨ, me oregh nan namakabar otivigham.

20 Kar e Kraisɨn abuir gumazamizibar otivigha, mati God uabɨ uan
dɨmdiam ia ganɨngizɨ moghɨn, e akar kam ia mɨkɨri. Kamaghɨn, e Kraisɨn

danganim isa, ia gakaghora ghaze, ia Godɨn apanim gamir araziba ategh an
namakabar otifigh.

21Kraisuabɨarazirkuratamgamizirpuvatɨ. EzɨGodkamaghsua, eKraisko
porogh, an gavgavimɨn e Godɨn damazimɨn gumazamizir aghuibar otivam.
Kamaghɨn, God en akurvaghasa en arazir kuraba bar Krais gisɨn da arɨki, ezɨ
Krais mati uaghan gumazir arazir kurabagh amir mamɨnmɨn oto.

6
Aposelba uan ingangarim gamua osɨmtɨzir avɨriba ateri

1 God ko ingara pamten ia gakaghora ghaze, ia gumazamizir Godɨn
apangkuvim iniziba, ia aneteghtɨ a pura bizimɨnmɨn otivanmarkɨ.

2 God kamaghɨn mɨgei, “Dughiar kɨ ian kuarkuvigha atɨzim, an otozɨ, kɨ
ian dɨmdiam barasi. Dughiar kɨ ian akurvaghasa atɨzir kam, an otozɨ, kɨ
ian akura.” Ia oragh! Kɨ ian kuarkuvighamin dughiam datɨrɨghɨn otos. Ezɨ
uaghan kɨ ian akurvaghamin dughiam datɨrɨghɨn otos!

3Gumazitamoamizitammɨgɨrɨgɨar kuratame amir ingangarimdamuan e
aghuagha, kamaghɨn en arazir e amiba bar, e gumazitam o amizitam gamizɨ
a uan dagarim asegha irɨzir puvatɨ.

4EGodɨn ingangarir gumazibar ikia, kamaghɨn zurara uan arazir aghuiba
gumazamizibar akakasi. E men aghariba apɨra me mɨgeima me kamaghɨn
fo: Osɨmtɨzir e bativiba, ko bizir me bar pazava e gamiba, ko bizir e
gasɨghasɨziba, e dar tuivigha gavgavighavɨra iti.

5Me e mɨsogha e isa kalabusɨn e arɨsi. Apanir avɨriba e akumakua nɨgɨnir
dafam gamua en atari. Ezɨ e puvɨra ingara deragha akuir puvatɨghava,
mɨtiriabara iti.

6 E arazir Godɨn damazimɨn zuezibagh amua, guizɨn akamɨn fofozimɨn
suira. E akamadariba ikarvagha bemɨram atarir puvatɨ. E arazir aghuibar
gumazamizibagh ami. E Godɨn Duamɨn gavgavim iti. E igharaz darazigh
ifongezir arazim guizbangɨrama gami. E arazir kabagh amua kamaghɨn ian
aka, e guizbangɨra Godɨn ingangarir gumazamiziba.

7 E guizɨn akam akura, egha Godɨn gavgavimɨn uan ingangarim gami. E
Godɨn arazir aghuimɨn suira, mati inogovimɨn bizibar mɨn, e uan agharir
kɨriam ko guvimɨn dar suigha, Godɨn ingangarim baghamɨsosi.

8 Gumazamizir maba en ziaba fe. Ezɨ igharaziba en ziabagh asɨghasɨsi.
Ezɨ marazi gɨrakɨrangɨn e mɨgɨa e gasɨghasɨsi, ezɨ igharaziba en gun uan
namakabav gɨa ghaze, e arazir aghuibagh ami. Gumazamizirmaba ghaze, e
gumazir ifariba. Kamaghɨn puvatɨ, e gumazir guizɨn akabav geiba.

9Marazi en gara, matime e gɨfozir puvatɨ. Ezɨ guizbangɨra, gumazamiziba
bar moghɨram e gɨfos. Marazi en gara ghaze, dughiar avɨriba e atam ovei.
Ezɨ guizbangɨra, e angamɨra ikiavɨra iti. Marazi en gara ghaze, God uam e
akɨrmɨghasamɨzazir ekiar kam e ganɨdi. Ezɨ guizbangɨra, e aremezir puvatɨ.

10 Marazi en gara ghaze, e bar oseme. Ezɨ guizbangɨra, e zurara bar
akuegha iti. Marazi en gara ghaze, e onganarazibarmɨn iti. Ezɨ guizbangɨra,
5:21: Ais 53:6-12, Jo 8:46, Ro 5:19, 1 Ko 1:30, Ga 3:13, Fl 3:9, Hi 4:14-15, 1 Pi 2:22-24, 1 Jo 3:5 5:21:

Aisaia 53:6-12; Jon 8:46; Rom5:19; 1Korin 1:30; Galesia 3:13; Filipai 3:9; Hibru 4:14-15; 1 Pita 2:22-24; 1
Jon 3:5 6:1: 1Ko 3:9, 2 Ko 5:20, Hi 12:15 6:2: Ais 49:8, Lu 4:19-21 6:2: Aisaia 49:8; Luk 4:19-21
6:3: Ro 14:13, 1 Ko 9:12, 10:32 6:3: Rom14:13; 1 Korin 9:12; 10:32 6:4: 2 Ko 4:2 6:4: 2 Korin

4:2 6:5: Ap 16:23, 2 Ko 11:23-27 6:5: Aposel 16:23; 2 Korin 11:23-27 6:6: 1 Ti 4:12 6:6:
1 Timoti 4:12 6:7: 1 Ko 2:4, 2 Ko 10:4, Ef 6:11-13, 2 Ti 4:7 6:7: 1 Korin 2:4; 2 Korin 10:4; Efesus
6:11-13; 2 Timoti 4:7 6:9: Sng 118:18, 1 Ko 4:9, 2 Ko 4:2, 4:9-10 6:9: Onger Akaba 118:18; 1 Korin
4:9; 2 Korin 4:2; 4:9-10 6:10: 2 Ko 7:4, Fl 2:17, Kl 1:24 6:10: 2 Korin 7:4; Filipai 2:17; Kolosi 1:24



2 Korin 6:11 2264 2 Korin 7:3

e gumazamizir avɨribar akurvazima, me Godɨn Duamɨn amodoghɨn, bizir
aghuir avɨribabar izɨfa. Marazi en gara ghaze, e bizibapuvatɨzɨmoghɨnpura
iti. Ezɨ guizbangɨra, e Godɨn Duamɨn amodoghɨn, e biziba bar avɨrasemegha
iti.

11 Ia, Korinɨn itir Kraisɨn adarasi, e azenara bighɨvɨra ia mɨkɨmasa. E
guizbangɨra uan naviba kuighava da isa ia ganɨdi.

12 E uan navibar kuazɨ pu. Puvatɨ. E ia bagha bar ifonge. Ezɨ ia uari uan
navibar kumi. Ezɨ navir vamɨran itir arazir kam, en tongɨn itir puvatɨ.

13Kɨ datɨrɨghɨnmati Afeziamuan boribav geimoghɨn, kɨ iamɨgei. Ia arazir
e amibar mɨn, uaghan uan naviba kuighɨva da isɨ e danɨngam.

EGodɨn Dɨpenimɨnmɨn iti
14 Kraisɨn adarazir azenan itir gumazamiziba, men araziba bar ighara.

Kamaghɨn amizɨ, ia me ko porogh me ko ingangaribar amuan markɨ. Kɨ ian
azai, Godɨn arazir aghuim ko arazir kuram ti manmaghɨn uaning ko porogh
uaning ko ingaram? Eghtɨ angazangarim ko mɨtatem manmagh uaning
inigh ikiam? Bar puvatɨgham.

15Krais ko Satan, aning ti navir vamɨran iti, o? O, gumazamizir nɨghnɨzir
gavgavim ititam, ko gumazamizir nɨghnɨzir gavgavim puvatɨzitam, aning
manmaghɨn nɨghnɨzir vamɨra ikiam? Bar puvatɨ.

16Manmaghsu, eGodɨnDɨpenimkomarvir guabardɨpeniba isafuragham?
God fomɨra kamaghɨnmɨgei, “Kɨmeko ikɨ, eghmen tongɨndaruam. Eghtɨme
nan gumazamizibarmɨn ikɨtɨ, kɨmenGodɨn ikiam.” Kamaghɨn amizɨ, ia fo, e
uari Godɨn zurara itimɨn dabirabir Dɨpenim.

17-18EzɨEkiamuakamaghɨnmɨgei, “ ‘Iameategh,mangɨdanganir igharazi-
tamɨn ikɨ. Egh ia bar deraghvɨra uari bagh gan, ia ua bizir Godɨn damazimɨn
zuezir puvatɨzitam uam an suighan markɨ. Kɨ uabɨ ia inigh, ian Afeziamɨn
mɨn ikɨtɨ, ia nan boribar mɨn ikiam.’ Ekiar Gavgavir Ekiam Itim kamaghɨn
mɨgei.”

7
1Nan namakar aghuiba, Godɨn e bagha inabazɨ itir bizir kaba e da inigha

gɨfa. Kamaghɨn, e inivafɨzim ko duam gami aning mɨzezir biziba, bar da
batuegh, Godɨn damazimɨn bar zuegham. Egh e Godɨn atiating an apengan
ikiam. Egh uari isɨ bar God danigh, egh Godɨn arazir zuezim zuraram an gɨn
mangam.

Korinba navibagh irazɨmaPol bar akonge
2 Ia uan naviba kuighɨva, da isɨ e danɨng. E arazir kuratamɨn gumazitam o

amizitam gamizir puvatɨ. Egha e gumazitam o amizitam pazava a gamizir
puvatɨ. Egha e gumazitam o amizitam gifaragha an bizitam pura a inizir
puvatɨ.

3Kɨakatam iagasamɨgɨrɨgɨarkamiamɨgeirpuvatɨ. Ia fo, kɨ fomɨramɨkeme,
e uan naviba bar ia ganigha bar ia gifueghɨvɨra ikiam. Egh e ovengam, o e
angamɨra ikɨvɨra ikiam, arazir kam kamaghɨra ikiam.

4Kɨ kamagh fogha bizitam modozir puvatɨ. Kɨ bighɨvɨra ia mɨkɨmam, nan
navim bar amɨraghɨrɨzɨ, kɨ ia bagha bar akonge. Osɨmtɨziba guizbangɨra e
batifi, ezɨ da pura biziba. E ia gɨnɨghnɨsi, ezɨ bizir kam e gamizɨ, en naviba ia
bagha bar akueghavɨra iti.

5E ghuaMasedonian itir dughiam, e avughsasa amuava avenge. Nguibar
kamɨn osɨmtɨzir avɨrir maba zurara e isi. Gumazamiziba akabar, e uari
batogha uariv gei. Ezɨ atiatir nɨghnɨziba, en navir averiabar aven iti.

6 Gumazamizir osɨmtɨziba men naviba abɨnigha itiba, God men
gɨrakɨrangɨn tuiva navir amɨrizim me ganɨdi. Egha a Taitus amadazɨma,
a uam e bagha izezɨma, en navir averiaba bar dera.

7 Taitus ua izezir arazir kamra, God e gamizɨ en naviba derazir puvatɨ.
Ia faragha Taitus gamizɨ an navim ian dera, egha a ian arazir kamɨn gun e
geghani. Ian arazir kamɨn God uaghan en navibagh amizɨ da dera. Taitus
kamaghɨn emɨgɨa ghaze, ia nan ganasa bar ifongegha, ararer kam ian navir
averiabar iti. Egha ia na ko navir vamɨran ikiasa bar puvɨra nɨghnɨsi. Ezɨ
kamaghɨn kɨ bar guizbangɨra bar akonge.

8 Kɨ fo akɨnafarir kɨ ia bagha osirizim ia gamizɨ, ian naviba oseme. Ezɨ
kɨ uabɨ bizir kam mɨghɨgha a gɨnɨghnɨzir puvatɨ. Kɨ guizbangɨra faragha
bizir kam gɨnɨghnɨgha ian apangkufi, egha datɨrɨghɨn puvatɨ. Akɨnafarir kɨ
ia bagha osirizir kam ia gamizɨ, ia osemegha aghumsɨki. Ezɨ arazir kam bar
dughiar otevimram iti.

9 Ezɨ kɨ datɨrɨghɨn bar akonge. Kɨ fo, ia oseme, ezɨ kɨ bizir kam bagha
bar akongezir puvatɨ. Kɨ fo, ian osɨmtɨzim ko aghumsɨzim ia gamizɨ, ia uan
navibagh ira, ezɨ kɨ bizir kam bagha bar akonge. Kɨ fo, God uabɨ ia gamizɨ,
ian naviba osemegha aghumsɨki. Ezɨ en mɨgɨrɨgɨar kataba bar ian navibagh
asɨghasɨghizir puvatɨ.

10E fo, Godɨnotivir osɨmtɨziba ko aghumsɨzir araziba, da gumazamizibagh
amima, me uan navibagh iraghɨrasi. Arazir kamɨn God uam en akura.
Kamaghɨn, e arazir kam bagh uan navibagh isɨn nɨghnɨzir avɨribara amuan
markiam. Ezɨ nguazir kamɨn osɨmtɨziba ko aghumsɨzir araziba, da gumaza-
mizibagh amima ovevem otifi.

11 Ia kamaghɨn deragh nɨghnɨgh. God ia ganɨngizir osɨmtɨzir kam, bizir
bar aghuir igharagha garibar ia gami. Bizir kamɨn God ia gamizɨ ia uari,
uari bagha uan osɨmtɨzim deravɨra bighɨvɨra mɨkɨmasa ia ifonge. Ezɨ God
ian naviba fezɨ, ia gumazir arazir kuram gamizimɨn atari. Ezɨ a ia gamizɨ,
ia an atiatingi. Ia datɨrɨghɨn mɨghɨgha e gɨnɨghnɨgha, gumazir arazir kuram
gamizimɨnarazimakɨrasapamten ingari. Arazir iamɨgɨrɨgɨarkamakɨrasava
amiba, kamaghɨnakagha ghaze, iaGodɨndamazimɨnosɨmtɨzitam itir puvatɨ.

12 Kɨ akɨnafarir kam ia bagha an osira, egha arazir kuram gamizir gu-
mazim gɨnɨghnɨgha an osirizir puvatɨ. Egha gumazir igharazir pazava a
gamim, kɨ uaghan a gɨnɨghnɨghizir pu. Bar puvatɨ. Kɨ kamaghɨn ifonge, ian
arazir aghuimazenimgirɨghtɨ, iaGodɨndamazimɨnderagh fogh suam, iabar
na gifonge. Bizir kam bagha kɨ akɨnafarir kam osiri.

13 Ezɨ datɨrɨghɨn ian arazir kam e gamizɨ, en navir averiaba amɨraghavɨra
iti. En naviba amɨraghɨrɨgh iti, e bar akonge. Ia Taitusɨn akuragha an
osɨmtɨziba agɨvazɨ, an navim amɨra. Ezɨ bizir kamɨn e guizbangɨra bar
akonge.

14Kɨ faragha ian arazir aghuibar gun Taitusɨnmɨgɨa ian ziaba fe. Egha uan
mɨgɨrɨgɨar kamɨn aghumsɨzim inizir pu. Puvatɨ. Akar e ian arazir aghuibar
gunmɨkemeziba, da guizbangɨra. Kamaghɨn datɨrɨghɨn Taitus fo, e ian ziaba
fer mɨgɨrɨgɨaba, da bar guizbangɨra.

15 Taitus ia bagha izezir dughiamɨn, ia atiatia nɨgha, a inigha, bar an
mɨgɨrɨgɨabar mɨrara ghue. A ian arazir kam gɨnɨghnɨghavɨra ikia bar ian
apangkuvigha navim ia bagha ikiavɨra iti.

16Kɨ datɨrɨghɨn bar fogha ghaze, ia arazir aghuibara damuam. Kamaghɨn
kɨ bar akonge.
Korinba, Judian itir Kraisɨn adarazir akurvaghasa

dagɨaba arɨsi
8

(Sapta 8--9)
Kraisɨn adarasi, Judian itir Kraisɨn adarazi bagha dagɨaba arɨsi

1 Nan adarasi, e kamaghɨn ia mɨkɨmasa, God Masedonian Provinsɨn itir
siosba bar men apangkuvighamen akurvasi.

2Osɨmtɨzir ekiamme batozɨ, dughiar kamɨnme biziba bar puvatɨ. Ezɨ God
me gamizɨ, me bar akuegha, Kraisɨn adarazigh nɨghnɨgha,men akurvaghasa
dagɨar bar avɨriba arɨzima da bar izɨfa.

3 Kɨ deravɨra kamaghɨn ia mɨkɨmasa, me uari uan ifongiamɨn gɨn ghua
dagɨar kaba anɨngi. Bizir me danɨngamin me itiba, me da anɨga, dagh isɨn
bar avɨriba anɨngi.

4Me pamten e gaghora e mɨgɨa ghaze, e men amamangatɨghtɨ, me Godɨn
apangkuvir arazim inigh, siosɨn igharaziba ko ingarɨva Judian itir Godɨn
gumazamizibar akurvagham.

5E kamaghɨn nɨghnɨsi, me dagɨataba anɨngam. Ezɨ men arazir aghuim, en
nɨghnɨzi moghɨn, bar a gafira. Me uari isa God bar a ganɨga, God ifongezir
arazimɨn gɨn ghua uaghan uari isa bar e ganɨngi.

6 Taitus faragha Godɨn apangkuvir arazimɨn gɨn ghua ingangarir aghuir
kamian tongɨnagami. Kamaghɨnamizɨ, e anemadi, eghtɨauamateghmangɨ,
uan ingangarir nam bar anegɨvagham.

7 Bizir ia amiba bar, da guizbangɨra bar dera. Ia nɨghnɨzir gavgavim
Godɨn ikia, deravɨram an gun mɨgei. Egha ia fofozir ekiam ikia, Godɨn
ingangarim damuasa bar moghɨra ifonge. Egha ia uaghan e bagha bar
ifonge. Kamaghɨra, datɨrɨghɨn ia apangkuvir arazimɨn gɨn mangɨva a gisɨn
arazir bar aghuir kam isafuragh ingangarir kam damu.

8 Ia nan akar kamɨn gɨrara mangasa kɨ akar gavgavim ia ganɨdir puvatɨ.
Kɨ kamaghɨn nɨghnɨgha ia mɨgei, gumazamizir igharaziba ingangarir kam
damuasa naviba me dɨkafi. Eghtɨ ia damuamin arazir manatamɨn, kɨ dar
ganɨva da tuisɨgh deragh dagh fogham, ia igharaz darazigh ifongezir arazim
a guizbangɨrama otifi, o puvatɨ?

9 Ia fo, en Ekiam Krais Iesus, en apangkuvir arazim bar ekefe. A Godɨn
Nguibamɨn bizir aghuir bar avɨriba ikia, egha ia bangɨn nguazir kamɨn
izegha onganarazimɨn mɨn iti. A ian akuraghtɨ, ia bizir avɨriba iniasa,
kamaghɨn a biziba puvatɨzir gumazimɨnmɨn oto.

10 Kɨ datɨrɨghɨn ia dagɨaba arɨzir ingangarir kamɨn uan nɨghnɨzim ia
danɨngasa. Ia azenir gɨvazimɨn ingangarir kam gamizɨ a dɨkafi. Egha ia
ingangarir kam damuasa bar ifonge.

11 Egh ia datɨrɨghɨn ingangarir amir kam, ia gavgavigh anegɨfagh! Ia
faragha ingangarir kam damuamin ifongiam iti moghɨn, ia zuamɨra a
damigh anegɨfagh. Ia itir bizibar amodoghɨn, ia ingar mangɨ otogh.

12 Gumazitam o amizitam bizibar anɨngsɨ bar ifueghtɨ, God da inisɨ
bar akuegham. God bizir gumazamiziba vaghvagha ikiava anɨdibagh
nɨghnɨgha, egha bizir me anɨdiba isi. A gumazamizir biziba puvatɨzibagh
nɨghnɨghamen araziba tuisɨzir puvatɨ.

13-14 Kɨ ia osɨmtɨzir ekiam atertɨ, igharaz darazi deravɨra ikiasa, kɨ mɨgeir
puvatɨ. Kɨ e arazir magh garibara e vaghvagh uarir amuasa, kɨ ifonge. Ia
datɨrɨghɨn dughiar kamɨn bizir avɨriba iti, ia biziba otevezir gumazamizibar
akuragh. Eghtɨ gɨn ia bizibar oteveghtɨ, me bizir avɨrir me itibar ian
akurvagham. Kamaghɨn, ia bar arazir vabara damuva, ia deravɨra ikiam.

15Mati Godɨn Akɨnafarimmɨkeme, “Gumazamizir dagher avɨriba iniziba,
men mɨneba izevezir puvatɨ. Ezɨ gumazamizir dagher avɨriba inizir pu-
vatɨziba, men dagheba otevezir puvatɨ.”

Pol gumaziba amangizɨmameKorinɨn ghue
16God Taitusɨn navim fezɨma, an e ko nɨghnɨzir vamɨrama amua, uaghan

ian akurvaghasa bar akonge. Kamaghɨn e Godmɨnabi.
17 E ua ia bagh mangasava an azangsɨsi, a mangasa bar ifonge. Egha

a uaghan ingangarir kam damuasa bar ifonge. Kamaghɨn amizɨ, a uabɨ
ifueghava, ia bagha ghu.

18 Ezɨ e uaghan Kraisɨn adarazir mav amadazɨma, a Taitus ko mar zui.
Gumazir kam siosba bar dar Akar Aghuim akura, egha ziam iti.

19 Ezɨ bizir kamra puvatɨ. A en gɨn daru apangkuvim itir ingangarir kam
damuasa, Siosba anemɨsevegha ghaze, an en akuragh dagɨaba arɨgham. E
kamaghsua, e ingangarir kamɨn Ekiamɨn ziam fɨtɨ, gumazamiziba uaghan
fogham, en naviba ingangarir kam damuasa dɨkavima e a gami. Bizir
kamning bagha, e ingangarir kam gami.

20 Bizir ekiar gumazamiziba anɨngizɨ e garim, tav a bagh akar kuratam e
gasan e aghua. Kamaghɨn, e Kraisɨn adarazir kav inizɨ an e ko izi.

21Earazir aghuibaradamuasa. Eghearazir aghuir kamGodɨndamazimra
a damuan aghua. Puvatɨ, e uaghan gumazamizibar damazibar dar amuam.

22Ezɨ eKraisɨnadarazir gumazir igharazirmamuaghananemadazɨma, an
aning ko zui. E dughiar avɨribar ingangarir guar avɨriba a ganɨga an garima,
a gavgavigha deragha dagh ami. A bar fo, ia bar arazir aghuibara damuam.
Kamaghɨn datɨrɨghɨn a ingangarir kam damuasa bar ifonge.*

23 Ia Taitus gɨfogha gɨfa, a nan roroam ko na ko ingarir gumazim, e ian
akurvasi. Ezɨ en aveghbuar kamning, ia kamaghɨn aning gɨfo, aning siosbar
ingangarir gumazimningɨn ikia, aningɨn ingangarimɨn aning Kraisɨn ziam
fe.

24 Ia arazir bar aghuibar gumazir kabar amu. Eghtɨ ian arazir kam siosbar
gumazamizibar akaghtɨ, me fogh suam, ia guizbangɨra igharaz darazigh
ifonge. Egh me fogham, e faragha me mɨgɨa ian ziam fe, ezɨ akar kam, a
guizbangɨra, e puramɨgeir puvatɨ.

9
Korinba dagɨaba Godɨn gumazamizibar akurvaghsɨ dar anɨngam

1 Ia dagɨar e Godɨn gumazamizir Judian itibar akurvaghasa arɨghɨzibagh
fogha gɨfa. Kamaghɨn amizɨ, kɨ akar ruaritam bizir kam bagh an osiran
kogham.

2Kɨ fogha gɨfa, ia igharaz darazir akurvaghasa ian naviba dɨkavigha gɨfa.
Ezɨ kɨ zurara ian ziaba Masedonian gumazamizibar damazibar da fe. Kɨ
kamaghɨn me mɨgei, “Azenir gɨvazim Akaiaba ingangarir kam damuasa
biziba akɨrigha gɨfa.” Eghame orazi ia dagɨaba anɨngasa bar ifonge, ezɨ bizir
kamMasedonian avɨribar naviba femame uaghan dagɨabar anɨngasa.

3 Ezɨ nan mɨgɨrɨgɨar kɨ ian ziaba fer kaba, pura bizimɨn mɨn otivan, kɨ
kamaghɨn aghua. Kɨ kamaghɨn ifonge, ia dagɨaba arighɨva, egh kɨ mɨkemezɨ
moghɨn, ia da me danɨngsɨvɨra ia gan ikɨ. Kɨ bizir kam gɨnɨghnɨgha, avegh-
buar kaba amangizɨ, me ia bagha izi.

4Kɨ guizbangɨra nɨghnɨzir gavgavim kamaghɨn iti, ia dagɨabar anɨngasa da
arigha mɨzuai iti. Nan nɨghnɨzimMasedonian gumazitaba na ko izɨ gantɨ, ia
dagɨabaarighankoghtɨ, kɨbizir kamɨnaghumsɨzim inigham. Eghtɨ ia uaghan
bar aghumsɨgham.

5Kamaghɨn kɨ ghaze, kɨ gumazir kaba amadaghtɨme faragh izɨ ian ganɨva,
ian akuragh dagɨar ia danɨngasa akam akɨriziba, dar akɨrigh da amadaghtɨ
da mangam. Eghtɨ kɨ izamin dughiamɨn, gumaziba ian gantɨ, ia bar akuegh
dagɨar kabar anɨngam. Egh me kamaghɨn nɨghnɨghan kogham, e men
dagɨaba okɨmasame gifari. Puvatɨ.

6 Ia deragh bizir kam gɨnɨghnɨgh. Gumazim dagher bofera oparigh, a bar
bofera iniam. Eghtɨ gumazim dagher avɨriba oparigh, a dagher bar avɨriba
iniam.

7 Kamagh amizɨ, ia bar vaghvagh deravɨra faragh nɨghnigh, egh bizir ia
anɨngasa ifongezim faragha a gɨfogh. Gumazitam o amizitam uan bizitam
anɨngsɨ osemegh suam, me bizibara anɨngasa puvɨram e gaghora e abɨri.
Gumazamizir bar akuegha uan ifongiamɨn gɨn ghua biziba anɨdiba, God bar
me gifonge.

8God bizir aghuir guar avɨriba ia danɨngamin gavgavim iti, eghtɨ ia bizir
aghuir bar avɨriba ikiam. Egh ia zurazurara biziba bar izɨvagham. Eghtɨ ia
ingangarir aghuiba bar dar amusɨ, bizir bar avɨriba ia bagh izɨvagh ikiam.

9 Godɨn Akɨnafarim arazir kam mɨgɨa ghaze, “Gumazamizir bizir avɨriba
isaonganarazibaghanɨdiba,memati gumazamizibadagherovɨzibaoparasa
pura tintinibar nguazim mɨkɨri. Ezɨ men arazir aghuir kam gɨvaghan
kogham, a ikɨvɨra ikiam.”

10 God dagher ovɨziba gumazamizibagh anɨdima me uan azenibar da
opari. Egha dagher guar bar avɨriba isa gumazamiziba bar me ganɨdima,

me da api. Kamaghɨra God biziba uaghan ia danɨngtɨ, ia bar izɨvagham.
Kamaghɨra ia Godɨn gumazamizir igharaziba men akurvagham. Eghtɨ ian
arazir aghuiba otiv mangɨvɨra ikɨ, mati gumazim dagher ovɨziba oparizɨ dar
dagheba otiva ghuavɨra iti.

11God zurara bizir bar avɨriba ia danɨngtɨ, ia bizir avɨriba igharaz darazi
danɨngamin tuavim ikiam. Eghtɨ en ingangarimɨn, ia me danɨngamin bizir
kaba, me damightɨ, me God bar amɨnabagham.

12 Kamagh amizɨ, ingangarir ia amir kam Godɨn gumazamizibar
akuraghtɨ, me uam bizibar oteveghan kogham. Egh uaghan ingangarir
kam gumazamizibar amightɨ, me God bar amɨnabagham.

13 Ingangarir ia amua men akurvazir kam, a ian arazir aghuim bar
azenaram anekagham. Eghtɨ me fogh suam, ia Kraisɨn Akar Aghuim guizɨn
a inigha, deraghavɨra an akamɨn gɨn zui. Eghtɨ me bizir avɨrir ia me
ganɨngiziba, ko bizir ia gumazamizir igharazibagh anɨngiziba uaghan dar
gan, egh Godɨn ziam fam.

14Eghme kamaghɨn fogham, Godɨn apangkuvim guizbangɨra bar ia gizɨfa.
Kamaghɨn, me bar ia gifuegh, God bar deravɨra ia damusɨ, me ia bagh Godɨn
azangsɨgham.

15 Bizir aghuir God e ganɨngizim, a guizbangɨra bar ekefe, ezɨ e a
mɨkɨmamin akabagh asa. E pura bizir ekiar kam bagh Godmɨnamam!

Gumazirmaba akar kuramɨn Polmɨkemegha,
Korinbagh amizɨ,
me Polɨn oseme.

Ezɨ Polmen nɨghnɨziba ua dar kɨri

10
(Sapta 10--13)

Pol gumazir an ingangarim abɨnasava amibar akaba ikarvasi
1Gumazamizirmaba kamaghɨnakamna gasa namɨgɨa ghaze, Pol e ko ikia

bar uabɨ abɨragha iti. Egha a saghon ikia akar bar gavgaviba e ganɨdi. Ezɨ
kɨ Pol, nan ifongiam kamakɨn, ia uari amɨragha itir arazim, ko igharazibar
asughasugha deragha me gamir arazir Krais amizim gɨnɨghnɨgh. Egh kɨ
Kraisɨn arazir kabar gɨn ghua, akar kɨ mɨgeiba ia deragh dagh nɨghnɨghasa
kɨ ian azangsɨsi.*

2 Kɨ kamaghɨn ia gaghora ia mɨkɨmasa, ia deravɨra ganigh fogh, kɨ izɨ ia
ko ikɨva uam akar bar gavgavitam ia mɨkɨman maraghe. Gumazir e mɨgɨa
ghaze, e nguazimɨn bizibar gɨn zuiba, kɨ akar gavgavim me mɨkɨmamin
gavgavim iti.

3 Guizbangɨra e nguazir kamɨn ikia, nguazir kamɨn itir gumazamizibar
mɨnmɨsozir puvatɨ.

4 Inogovir bizir e suighiziba, da nguazimɨn inogovir biziba pu. Bar puvatɨ.
Bizir kaba, Godɨn gavgavim dar iti. Eghtɨ e dar suighɨva apanibar dɨvɨnir
gavgavim abɨghɨrarɨgham.

5Egha e ifavarir akaba, ko nɨghnɨzir guar avɨriba dɨkabɨri. Nɨghnɨzir kaba,
gumazamiziba Godɨn fofozim iniasava amima, da men tuaviba apɨri. Ezɨ e
gumazamizibar nɨghnɨziba ikiagharɨsi, mati me gumazir kuram isa kalabus
gatɨ. Egh e men nɨghnɨzibar amightɨ, men nɨghnɨziba Kraisɨn akamɨn gɨrara
mangam.

6Ezɨe iararamɨzuai. Ia enakababardar gɨnmangɨtɨ, e gumazamizir akaba
batoziba, mɨzazimme danɨngam.

7 Ia bar deravɨra bizir azenan itir ia gariba tuisɨgh. Egh gumazitam
o amizitam uabɨra uabɨ mɨkɨm suam, a guizbangɨra Kraisɨn anav, a bar
deravɨra nɨghnigh kamaghɨn fogh, e uaghan anmɨrara Kraisɨn adarasi.

8 Ekiam ingangarir kam damuasa gavgavim e ganɨngi. Egha, e ian
nɨghnɨzir gavgaviba fasa, a ifonge. Egha e ian nɨghnɨzir gavgavibagh
asɨghasɨghan a bar aghua. Kamagh amizɨ, kɨ ingangarir e amir kam bagh
bar akuegh, e uan ziaba tong ada fegh, akarmɨkemezir kamɨn aghumsɨghan
kogham.

9 Ia kamaghɨn na gɨnɨghnɨghan kɨ aghua, kɨ gumazir akɨnafariba ia bagha
da osira atiatim ia ganɨdim.

10Gumazamizir maba guizbangɨra kamaghɨn na mɨgei, Polɨn akɨnafariba
akar gavgavir igharagha gariba dar iti. Ezɨ a uabɨ iza e ko mɨgeir dughiaba,
e an garima a gavgaviba puvatɨ. Egha akam akurir arazim bar deragha a
gɨfozir puvatɨ.

11 Gumazamizir mɨgɨrɨgɨar kabagh amiba, me bar deragh nɨghnigh kam-
aghɨn fogh, arazir e iza ia ko ikia amiba, damati arazir e saghon ikia ia bagha
Akɨnafarim osirizɨmoghɨn, da dar mɨrara ghu.

12E kamagh mɨkɨman kogh, uari tuisɨgh suam, e gumazamizir uarira uan
ziaba febako, e uaghara ghue. Egh ekamaghɨnmɨkɨmankogham, enaraziba
men araziba ko magh ghu. Puvatɨ, gumazamizir kaba uari uan araziba
tuisɨsi. Egha gumazir mam uan arazim igharazitavɨn arazim koma a tuisɨsi.
Gumazamizir kamaghɨn amiba, me fofozir aghuiba bar puvatɨ.

13Euari uarigh isɨvaghpɨnmavananganaghua, eghtɨ en ziababar pɨnmar
ikiam. Puvatɨ, e ingangarir God e bagha inabazim damuasa, God e bagha
abarazɨ moghɨn, e uan araziba tuisɨghasa. Ezɨ ingangarir God e ganɨngizir
kamɨn ababanim, ia Korinba uaghan aven iti.

14 Ezɨ ingangarir God e ganɨngizir kamɨn ababanim, a uaghan ia avara.
Kamaghɨn, dughiar e akam iamɨkɨrim, e ababanir kamɨn ikiavkɨnizir puvatɨ.
Erara bar faraghavɨraKorinɨn izaKraisɨnAkarAghuir kam iabagha a inigha
ize.

15 E uan ababanim gafirazir puvatɨgha, gumazamizir igharaziba amizir
ingangarimgɨnɨghnɨgha, uanziaba ferpuvatɨ. Barpuvatɨ: E ingangarirGode
ganɨngizim guizbangɨrama a damuasa ifonge. Eghtɨ ian nɨghnɨzir gavgaviba
gavgavightɨ, en ingangarir kam ian tongɨn bar ekevegham.

16 Eghtɨ e Akar Aghuim inigh ian gɨrakɨrangɨn itir kantribar mangam.
E nguibar gumazamiziba ingangarim gamigha gɨvazibar mangan aghua.
Egha e gumazamizir igharaziba amigha gɨvazir ingangarim bagh pura uan
ziaba fan aghua.†

17 Godɨn Akɨnafarim kamaghɨn mɨgei, “Tina bar akongeghsɨ, an Ekiam
amizir arazibagh nɨghnɨgh, a bagh bar akongegh.”

18E fo, gumazamizibabar akueghauarirauanziaba fe, gumazamizir kaba
Godɨn damazimɨn ziaba pu. Bar puvatɨ. Eghtɨ Ekiam gumazamizibar ziaba
fɨtɨ, gumazamizir kaba guizbangɨra ziaba iti.

11
Polɨn arazimAposelɨn ifavaribar arazibarmɨrara zuir puvatɨ

1 Ia nan amamangatɨghtɨ, kɨ onganizɨ moghɨn tong mɨkemeka. Ia nan
amamangatɨgham, o?

2God gumazamiziba anarɨram apengan ikiasava a ifonge. Ezɨ kamaghɨra,
iaKraisra gɨnmangasa, kɨuaghan ifonge. IaKraisɨnadarazirmɨrara ikiasakɨ
iamɨsefe,mati amizir igiarbar zuezimkɨa inighmangɨparakoporoghamim
danɨngam.

3 Ia kuruzim fomɨra Iv gifarazimɨn eghaghanim gɨnɨghnɨgh. Kɨ kamaghɨn
atiati, bizir Iv batozir kam uaghan ia batogham. Gumazir kuram ia gi-
faraghanmaraghe, eghtɨ ia ua Krais baghavɨra itir guizɨn arazim ategham.

4Kɨ fo, gumazamizirmaba iabagha iza Iesusɨn igharazimɨnakamiamɨkɨri.
Kar Iesusɨn e akam iamɨkɨnizim, puvatɨ. Ezɨ arazir kamɨn ia duar igharagha
garim ini. Kar ia faragha inizirGodɨnDuampuvatɨ. Ia akaraghuir igharazim
ini. KarAkarAghuir ia faragha inizimpuvatɨ. Kɨ fo,me ian tongɨnarazir kam
gamizɨ, ia pura uari isa menmɨgɨrɨgɨabar gɨnmangasava ami.

5 Ia orakigh! Kɨ ghaze, ian gumazir “Aposelɨn Ekiabar,” arɨziba, me na
gafirazɨ kɨmen apengan itir pu. Bar puvatɨ.

6 Guizbangɨra, kɨ akam akurir arazim mong deragha a gɨfozir puvatɨ.
Ezɨ nan fofozim otevezir puvatɨ. Arazir e zurarama amiba, e uan fofozim
gumazamiziba bar men akakazima, ia deravɨra dar gani.

7 Ia fo, kɨ Godɨn Akar Aghuim ia mɨkɨni, egha ingangarir kamɨn ivezitam
inizir puvatɨ. Arazir kamɨn, kɨ ia fasa, egha uabɨra uabɨ abɨragha iti.
Manmaghɨn ami, arazir kɨ amir kam, kɨ ti arazir kuram gami, o? Puvatɨ.

8Kɨ ian tongɨn ingangarim gamima, siosɨn igharaziba nan akurazɨ, kɨ me
da dagɨaba ini. Arazir kammati, kɨmen biziba okemegha ian akura.

9 Dughiar kɨ ia ko itimɨn, kɨ dagɨabar otevegha, da bagha ian tavɨn
azangsɨzir pu. Puvatɨ, KraisɨnmaraziMasedonian Provinsɨn ikegha iza bizir
kɨ otevegha ifongeziba, me bar dar nan akura. Kɨ kamaghɨn nɨghnɨsi, kɨ
osɨmtɨzim ia danɨngan aghuagha nɨghnɨzir kamɨn suiraghavɨra iti.
† 10:16: Pol, Korinɨn gɨrakɨrangɨn itir kantribav gei. Kar, a ti Korinɨn aruem uaghiri naghɨn itir
kantribagh nɨghnɨsi. A ti Romko Spen aningɨnmɨgei. 10:17: Ais 65:16, Jer 9:24, 1 Ko 1:31 10:17:
Jeremaia 9:24; 1 Korin 1:31 10:18: Snd 27:2, Ro 2:29, 1 Ko 4:4-5 10:18: Aghuzir Akaba 27:2;
Rom 2:29; 1 Korin 4:4-5 11:2: Hos 2:19-20, 1 Ko 4:15, Ga 4:17-18, Ef 5:26-27, Kl 1:28 11:2: Hosea
2:19-20; 1 Korin 4:15; Galesia 4:17-18; Efesus 5:26-27; Kolosi 1:28 11:3: Stt 3:1-5, 3:13, Jo 8:44, Hi
13:9, 2 Pi 3:17 11:3: Jenesis 3:1-5; 3:13; Jon 8:44; Hibru 13:9; 2 Pita 3:17 11:4: Ga 1:7-9 11:4:
Galesia 1:7-9 11:5: 1 Ko 15:10, 2 Ko 12:11, Ga 2:6 11:5: 1 Korin 15:10; 2 Korin 12:11; Galesia 2:6
11:6: 1 Ko 1:17, 2:1, 2:13, 2 Ko 4:2, 10:10, Ef 3:4 11:6: 1 Korin 1:17; 2:1; 2:13; 2 Korin 4:2; 10:10;

Efesus 3:4 11:7: 1 Ko 9:12, 9:18 11:7: 1 Korin 9:12; 9:18 11:9: 2 Ko 12:13, Fl 4:15-18, 1 Te 2:9
11:9: 2 Korin 12:13; Filipai 4:15-18; 1 Tesalonika 2:9

10Kɨ fo, kɨ uan arazir kam bagha uan ziam fe. Ezɨ Kraisɨn guizɨn akam na
ko itima kɨ guizɨn kamaghɨn mɨgɨa ghaze, Akaian Provinsɨn nguibaba bar,
dar gumazitam o amizitam kɨ uan ziam fer arazir kam bagh, nan tuavim
apɨrighan kogham.

11Kɨ tizimbaghkamaghɨndamuam? Kɨ ti ia gifongezir pu? Puvatɨ, Godbar
fo, kɨ bar ia gifonge.

12Gumazamizirmabauarirauanziaba fasa tuavibaburiagumazamizibar
damazibar e ko magh otivasava ami. Ezɨ kɨ men tuavir kam apɨrasava ami.
Kɨ kamaghɨra ingar mamaghɨra ikiam.

13Gumazamizir kabame aposelɨn ifavariba ko ingarir gumazir ifavariba.
Megumazibagh ifaruanarazibaotavkɨntɨgumazamizibamengansuam,me
guizbangɨra Kraisɨn aposelbar iti.

14 Eghtɨ ia men arazir kurabar gan, dɨgavir kuram damuan markɨ. E fo,
Satan uabɨ uan arazim oteghavkɨnigha, angazangarimɨn enselɨnmɨn oto.

15Kamaghɨnamizɨ, Satanɨn ingangarir gumazamizibauaghanuanaraziba
otevkɨnigh, Godɨn arazir aghuimɨn ingangarir gumazamizibar mɨraram
otoghtɨ, e kamaghɨnganighdɨgavir kuramdamuankogham. Me gɨnmeamir
arazir kurar kam baghvɨra ivezim guizbangɨram a iniam.

Pol Aposelɨn ingangarim gamir dughiamɨn, an osɨmtɨzir bar avɨriba ateri
16 Kɨ faragha mɨkemegha gɨvagha datɨrɨghɨn ua mɨgei, ia nan mɨgɨrɨgɨar

kam baragh kamaghɨn nɨghnɨghan markɨ, kɨ gumazir onganim. Egha ia
gumazir onganimɨn na arɨsi, a uaghan dera. Egh ia nan amamangatɨghtɨma,
kɨ uan ziam tong a feka.

17KɨEkiamɨn ifongiamɨngɨnghuamɨgɨrɨgɨarkamgamirpuvatɨ. Kɨ gumazir
onganimɨnmɨnmɨgɨa, uabɨ uan ziam fe.

18Gumazamizir avɨriba nguazimɨn bizibar gɨn ghuava, uari uan ziaba fe.
Eghtɨ kɨ uaghan arazir kamɨn gɨnmangɨva uan ziam fam.

19 Ia gumazir nɨghnɨzir aghuiba itiba, gumazir onganiba mɨgɨrɨgɨar on-
ganiba ia danɨngasa, ia bar ifonge.

20 Bar guizbangɨra, gumazitam ia gativaghtɨ, ia mati kalabuziar gumaza-
mizibar mɨn ikiam, o a ian biziba bar ada gɨvagham, o a ia gifar ia isɨ uan
gavgavimɨn apengan darɨgham, o a uabɨ uabɨ damigh gumazir ekiamɨnmɨn
ikiam, o a ian tav akar kurabar a damuva, an guam apezegham. Eghtɨ
gumazir arazir kabar ia gamiba, ia uari men amamangatɨghtɨ, me uari
ifongezɨmoghɨn ia damuam.

21 Iavzika, e arazir kabar ia damuamin gavgaviba puvatɨ. Kɨ ian arazir
kurar kaba aghuran bar aghumsɨki.
Gumazitam uan arazir an amiba bagh gavgavigh mɨkɨmtɨ, kɨ uaghan

gavgavighmɨkɨmam. Kɨ fo, kɨ datɨrɨghɨn gumazir onganimɨnmɨnmɨgei.
22Me ti Hibruian gumaziba? Kɨ uaghan, Hibruian gumazir mam. Me ti

Israelian gumaziba? Kɨ uaghan Israelian gumazir mam. Me ti Abrahamɨn
adarasi? Kɨ uaghan Abrahamɨn adarazir mav.

23 Me ti Kraisɨn ingangarir gumaziba? Kɨ datɨrɨghɨn gumazir bar on-
ganimɨnmɨnmɨgei. Kraisɨn ingangarimɨn, kɨ bar me gafira. Nan ingangarir
kɨ amir kam, bar men ingangarim gafira. Dughiar avɨribar gumaziba na isa

11:10: 1 Ko 9:15 11:10: 1 Korin 9:15 11:13: Ro 16:18, 2 Ko 2:17, Ga 1:7, Fl 3:2, 2 Pi 2:1, MAA 2:2
11:13: Rom 16:18; 2 Korin 2:17; Galesia 1:7; Filipai 3:2; 2 Pita 2:1; Akar Mogomem 2:2 11:14: Ga

1:8 11:14: Galesia 1:8 11:15: 2 Ko 3:9, Fl 3:19 11:15: 2 Korin 3:9; Filipai 3:19 11:16: 2
Ko 12:6 11:16: 2 Korin 12:6 11:21: Fl 3:5 11:21: Filipai 3:5 11:23: Ap 16:23, 1 Ko 15:10
11:23: Aposel 16:23; 1 Korin 15:10

kalabus gatɨ, ezɨ osɨmtɨzir kabar kɨ gumazir kaba guizbangɨra bar me gafira.
Dughiarbaravɨribamena fozorosi, kɨdardɨbobonimgɨfozirpuvatɨ. Dughiar
avɨribar kɨ atam ovia taghɨrasi.

24 Ezɨ Judaba benim isa, 39plan ifozorozibar na gami. Arazir kam, 5plan
dughiabar na bato.*

25 Dughiar 3plan, me aghorimɨn na mɨsoke. Egha dughiar mamɨn me
dagɨaba na ginifi. Ezɨ dughiar 3plan, kɨ kuribar aven itima da ongarim
giraghue. Kɨ dɨmagarim ko aruer vamɨran ongarim gisɨn pura iti.

26 Dughiar avɨribar kɨ saghuiabar ghua, dɨpabar ovengasava amua
okɨmakɨar gumazibar dafaribar atam ovei. Egha uan adarazi Judabar
dafaribaratamovia, uaghanKantrin IgharazibarGumazamizibardafaribar
atamovei. Eghanguibar ekiabar avenatamovei. Egha ruaribagharua atam
ovei. Egha ongarim gisɨn arua atam ovei. Egha ifavarir Kraisɨn adarazir
dafaribar atam ovei.

27 Kɨ osɨmtɨziba itir ingangarir bar avɨribagh ami. Kɨ dughiar avɨribar
dɨmagaribar ingara deravɨram akuir puvatɨ. Mɨtiriaba nan azi kɨ pura iti.
Egha dɨpam bagha kuarim nan pɨri. Dughiar avɨribar kɨ dagheba puvatɨ.
Ezɨ dughiar avɨribar arugharuzim na isima, kɨ daghuamin korotiar mɨtiaba
puvatɨ.

28Ezɨ osɨmtɨzir avɨrir igharazir na bativiziba, kɨ dav kɨman aghua. Egha kɨ
dughiabar bar, siosbar ganamin ingangarimatera a gɨnɨghnɨsi. Ezɨbizir kam
osɨmtɨzir ekiam na gatɨ.

29 Eghtɨ Kraisɨn adarazir tav, gavgaviba puvatɨghtɨ, kɨ uaghan gavgaviba
puvatɨgham. Eghtɨ bizitam otogh Kraisɨn adarazir tav damightɨ, an arazir
kuramɨn irɨghtɨ kɨ arazir kam bagh guizbangɨra osemegh ataram.

30 Tuaviba bar puvatɨghtɨ, bizir otivigha kɨ gavgaviba puvatɨzir arazim
akaziba kɨ dav kɨmam. Bizir kam bagh kɨ uan ziam fam.

31God, a en Ekiam IesusɨnGod koma anAfeziam, a fo, kɨ ifarir puvatɨ. E an
ziam zurazuraram a fam.

32 Kɨ Damaskusɨn nguibar ekiamɨn itima, Atrivim Aretas nan suiragh
na kalabus darɨghasa, uan mɨdorozir gumazibav kemezɨ, me nguibamɨn
dɨvazimɨn tiar akabar tuivigha na bagha gari.

33 Ezɨ Kraisɨn adarazir marasi, na isa akɨrar ekiam garugha, akɨram
isa dɨvazir torimɨn azenan nɨmɨra na ataghɨrazima, kɨ izaghira azenan
nguazimɨn otogha tu. Ezɨ arazir kamɨn kɨ mɨdorozir gumazibar dafarimɨn
modogha arav ghu.

12
God irebamɨnmɨn garir bizimɨn, akar avɨribar Pol mɨkeme

11:24: Lo 25:3 11:24: Godɨn Araziba 25:3 * 11:24: Godɨn Araziba 25:1-3, a kamaghɨn
mɨgei, Israelia gumazitam fofozim a danɨngsɨva benimɨn a ifozorogh, meng mangɨ 40ra tugham. Ezɨ
Judaba nɨghnɨsi, me ti pazamega ghua ababanim gafira. Kamaghɨn amizɨ, Judaba gumazim fofozim a
danɨngsɨva, egh mengvɨra a mɨsogh a ifozorogh mangɨ 39ra tugham. 11:25: Ap 14:19, 16:22, 27:41
11:25: Aposel 14:19; 16:22; 27:41 11:26: Ap 9:23, 13:50, 14:15, 20:3, 23:10-11 11:26: Aposel

9:23; 13:50; 14:15; 20:3; 23:10-11 11:27: Ap 20:31, 1 Ko 4:11, 2 Ko 6:5 11:27: Aposel 20:31; 1
Korin 4:11; 2 Korin 6:5 11:28: Ap 20:18-21, 20:31 11:28: Aposel 20:18-21; 20:31 11:29: 1 Ko
8:13, 9:22 11:29: 1 Korin 8:13; 9:22 11:30: 2 Ko 12:5, 12:9-10 11:30: 2 Korin 12:5; 12:9-10
11:31: 2 Ko 1:23 11:31: 2 Korin 1:23 11:32: Aposel 9:23-25

1 Kɨ tuaviba ua puvatɨ. Kɨ uabɨ uan ziam fam. Arazir kam guizbangɨram
en akuraghan kogham. Ezɨ markɨ, kɨ irebaba ko akar mogomer God nan
akazibav kɨmam.

2 Kɨ Kraisɨn adarazir mav gɨfo, God fomɨra, 14plan azenibar faragha, a
inigha ghua namba 3 overiamɨn ghuavanabogha Godɨn Nguibamɨn oto. Kɨ
fozir puvatɨ, a ti uan inivafɨzim sara ghu, o a uan inivafɨzim ategha duamɨn
ghu. God uabɨra bizir kam gɨfo.*

3-4 Kɨ kamaghɨn fo, God gumazir kam inigha uan Nguibar Aghuarimɨn
ghu. (A uan inivafɨzimɨn ikiavɨra iti, o uan inivafɨzim ategha duamɨn
iti, kɨ fozir puvatɨ, God uabɨra fo.) Egha a Nguibar Aghuarir kamɨn ikia
akar gumazamizibav kɨman koghamiba barasi, ezɨ akar kaba akunamin
anogorozim iti.

5Kɨ gumazir kamɨn ziam fasa ifonge, egh uabɨra uan ziam fan kogham. Kɨ
kamaghɨn mɨkɨm suam, kɨ gavgaviba puvatɨ, egh kɨ bizir kam baghvɨra uan
ziam fam.

6Kɨ guizbangɨn uan ziam fɨsɨ, gumazir onganimɨn mɨn mɨkɨman kogham.
Kɨ guizɨn akamra akunam. Kɨ ghaze, gumazamiziba nan nɨghnɨzimra gɨn
mangɨ ziar ekiam na danɨngan, kɨ aghua. Nan nɨghnɨzim kamakɨn: Me nan
arazir kɨ amiba, ko akar kɨ kuribara gan, arazir kamɨnme nɨghnɨzir aghuim
nan ikɨ. Kamaghɨn, kɨ uabɨra uan ziam fan aghua.

Bizim dɨkonir atarimɨnmɨn Polɨnmɨkarzimmɨtifi
7 God bizir bar aghuiba nan akakaki, egha kamaghɨn aghua, kɨ bizir

kabaghnɨghnɨghuanarazimbaghbarakuegham. Ezɨadɨkonir atarimɨnmɨn
garir bizir mam ataghizɨ a iza nan mɨkarzim mɨtiva na ko ikiavɨra iti. Bizir
kam, a Satanɨn ingangarir gumazim, a na dɨkabɨraghtɨ kɨ bar akuegh uabɨra
uan ziam fan koghasa, a ize.†

8Kɨ dughiar 3plan bizir kam batoghasa Ekiamɨn azangsɨgha a gakaghone.
9 Ezɨ a kamaghɨn na mɨgei, “Nan apangkuvim nɨ baghavɨra iti, eghtɨ

nɨ bizitamɨn oteveghan kogham. Guizbangɨra, nan gavgavim, gumaza-
mizir gavgaviba puvatɨziba, bar me gizefi.” Ekiam kamaghɨn mɨkemezɨ, kɨ
datɨrɨghɨn gumazir gavgaviba puvatɨzimɨn mɨn ikia bar akuegha iti, eghtɨ
Kraisɨn gavgavim na ko ikɨ na avaragham.

10 Guizbangɨra, dughiar kɨ gavgaviba puvatɨzim, dughiar kamra kɨ gav-
gavir bar ekiam iti. Kamaghɨn amizɨ, Kraisɨn ziam bangɨn kɨ gavgaviba
puvatɨ, ezɨ gumazamiziba pazavɨra na gamima, osɨmtɨzir avɨriba na ba-
tivima gumazamiziba arazir kurabar na gami, ezɨ gumazamiziba bar na
gasɨghasɨghasavaami. Ezɨkɨarazir kabaghnɨghnɨghanannavir averiambar
deravɨra uabɨn asugha iti.

Pol Korinɨn itir Kraisɨn adarazir nɨghnɨzir gavgavim damightɨme gavgav-
ighasa

11 Kɨ mɨgeir mɨgɨrɨgɨar kam, a gumazir onganimɨn mɨgɨrɨgɨamɨn mɨn ghu.
Ezɨ ia uari na gamizɨ, kɨ mɨgɨrɨgɨar kam gami. Ia nan arazir aghuibar
gun mɨkemeghtɨ, deragham. Ia kamaghɨn amizir puvatɨzɨ, kɨ uabɨ mɨgei.
* 12:2: Akar kam “Kraisɨn adarazirmav,” kar ti Pol uabɨ. Nɨ ves 7ɨn gan. 12:5: 2 Ko 11:30 12:5:
2 Korin 11:30 12:6: 2 Ko 10:8, 11:16 12:6: 2 Korin 10:8; 11:16 12:7: Jop 2:6, Ese 28:24,
Lu 13:16, Ga 4:13-14 12:7: Jop 2:6; Esekiel 28:24; Luk 13:16; Galesia 4:13-14 † 12:7: Pol ghaze,
dɨkonir atarimɨn mɨn garir bizim an mɨkarzim mɨtifi. Kar guizbangɨra dɨkonir atarim puvatɨ. Kar ti
osɨmtɨzitaba anmɨkarzim batozɨma, a bizir kam gisɨn akar isɨn zuim gami. 12:8: Mt 26:44 12:8:
Matyu 26:44 12:9: 2 Ko 11:30, Fl 4:11-13, 1 Pi 4:14 12:9: 2 Korin 11:30; Filipai 4:11-13; 1 Pita 4:14
12:10: Ro 5:3, 2 Ko 7:4, 13:4 12:10: Rom 5:3; 2 Korin 7:4; 13:4 12:11: 2 Ko 11:5 12:11: 2

2 Korin 12:12 2275 2 Korin 12:21

Guizbangɨra kɨ pura bizim, egha kɨ ian “Aposelɨn Ekiaba,” bar men apengan
itir puvatɨ.

12Kɨ ian tongɨn ikia bizir bar avɨribagh ami, egha kamaghɨn uabɨ ian aka,
kɨ guizɨnAposel. Kɨ tugha gavgavigha osɨmtɨziba atera, mirakelɨn avɨriba, ko
dɨgavirkuramgamiraraziba, koGodɨngavgavim itir ingangariba, ian tongɨn
dagh ami. Ezɨ bizir kaba kamaghɨn nan ian akazɨ ia fo, kɨ Godɨn ingangarim
gami.

13 Kɨ siosɨn igharazibagh amir arazibara, kɨ uaghan dar ia gami. Bizir
bar vamɨra, kɨ ian tongɨn a gamizir puvatɨ, a kamakɨn: Kɨ dagɨabar uabɨn
akurvaghasa osɨmtɨzim ia gatɨzir puvatɨ. Kar kɨ pazava ami, o? Kɨ paza
damightɨ, ia nan arazir kurar kam gɨn amadagh.

14 Kɨ datɨrɨghɨn namba 3ɨn dughiamɨn ia bagh izasa. Kɨ izegh uam
osɨmtɨzim ia danɨngan kogham. Kɨ ian biziba iniasa puvatɨ, kɨ iarara iniasa.
Ia fo, boriba uan ameboghfeziaba bagh dagheba buri dar pozim mɨkɨnan
kogham. Puvatɨ. Ameboghfeziaba uan boriba bagh dagheba buri dar pozim
mɨkɨnamin ingangarim iti.

15Kɨ uan biziba isɨ ia danɨngasa bar akuegha iti. Egha kɨ ian duabar akur-
vaghsɨ, barmoghɨra uan ikɨrɨmɨrimanɨngasa bar akonge. Kɨ guizbangɨra bar
ia gifonge, ezɨ bizir kam ti ia gamizɨ, ia mong na gifongezir puvatɨ.

16 Ezɨ ia bar moghɨra nan arazibagh fogha ghaze, “Pol dagɨabar uabɨn
akurvaghasa osɨmtɨzim e gatɨzir puvatɨ.” Ezɨmarazi ghaze, “An e apezeperir
mɨgɨrɨgɨabagh amua, e gifara en bizir avɨriba pura dagh ekua da isi.”

17 Ezɨ manmaghɨn ami? Gumazir kɨ ia bagh amadaziba, men tavɨn da-
farimɨn, kɨ ti ia gifaragha ian biziba okeme, o? Puvatɨ.

18 Kɨ Taitus nɨghnɨzim a ganɨngizɨ, a ia bagha zui. Ezɨ kɨ en aveghbuar
igharazir mam amadazɨma an an gɨn ghu. Taitus ti ia gifaragha ian biziba
okeme, o? Bar puvatɨ. Ga nɨghnɨzir vamɨra iti. Egha ga tuavir vamɨran gɨn
zui.

19Kɨ ghaze, ia ti mɨgɨrɨgɨar kabar garava nɨghnɨgha ghaze, e uan arazibar
ian damazibar dar akɨrasa, da osiri. Bar puvatɨ. God guizbangɨra en garima,
eKraisɨn ingangarir gumazibarmɨraramɨgei. Nanadarasi, e amirbizibabar,
da ian akurvaghasa, e dagh ami.

20 Kɨ kamaghɨn nɨghnɨgha atiati, kɨ ia bagh izɨ ian gantɨ, ia gumazir kɨ
ganasa ifongezir puvatɨzibarmɨraramotivigham. Eghtɨ ia uaghannan gantɨ,
kɨgumazamizir ia ganasa ifongezir puvatɨzimɨnmɨraramotogham. Kɨua ian
gantɨ, arazir guar avɨrir kaba ian tongɨn ikian, kɨ atiatingi. Arazir kabanang,
akaba uari batogha, naviba uarir ikuva, adarir mɨgɨrɨgɨabagh amua, uan
biziba baghavɨra nɨghnɨgha, akar kuraba igharaz daraziv gɨa, gɨrakɨrangɨn
uariv gɨa, uan ziaba fava, ingangaribagh ami da pazavɨram otifi.

21 Kɨ kamaghɨn atiati, kɨ magh mangɨtɨ faragha otozir bizir kam, ikɨvɨra
ikiam. Eghtɨ God na damightɨ, kɨ ian damazibar aghumsɨzir bar dafam
inigham. Kɨ kamaghɨn atiatingi, arazir kurar gumazamiziba fomɨram amiz-
iba, me datɨrɨghɨn dagh amuavɨra iti, eghtɨ kɨmangɨmen ganigh uame bagh
aziam. Me afiar araziba ko, pura tintinibar uari koma akuir araziba ko,
aghumsɨzir puvatɨzir araziba, me da tegha navibagh irazir puvatɨ.

13

Korinba uan nɨghnɨzir gavgavim deragh an gan
1Kɨ datɨrɨghɨn namba 3ɨn dughiamɨn, kɨ ia bagh izasa. Godɨn Akɨnafarim

kamaghɨn mɨgei, “Gumazir pumuning, o pumuning ko mɨkezim uaghara,
gumazim amizir arazir kuramɨn ganigh a mɨkɨmtɨ, kamaghɨn e osɨmtɨzibar
akɨramin tuavim iti.”

2 Kɨ namba 2ɨn dughiamɨn izegha ia ko ikia, gumazir arazir kuraba
faragha dagh amiziba, ko gumazir igharaziba sara, kɨ men arazir kuram
ikarvaghamin arazim, kɨ me mɨkeme. Kɨ datɨrɨghɨn saghon ikia, egha ua
kamaghɨn me mɨkɨmasa, kɨ ua ia bagh izegh, gumazir arazir kurabagh
amiziba ateghtɨme puramangɨghan kogham.

3 Ia kamaghɨn foghasa, Krais nan akamɨn aven, akam akuri, o puvatɨ.
Arazir kamɨn kɨ ia damightɨ, ia bar deraghvɨra fogham. Ia orakigh. Krais
ian arazir kuraba akɨrsɨ amɨrvaghan kogham. Puvatɨ. A guizbangɨra uan
gavgavim ian akagham.

4 Guizbangɨra, fomɨra Iesus gavgaviba puvatɨzɨ, me a isa ter ighuvimɨn a
gafu. Ezɨ datɨrɨghɨn Godɨn gavgavimɨn an angamɨra iti. E uaghan an puegha
gavgaviba puvatɨ. Egh Godɨn gavgavimɨn, e angamɨra a ko ikiam. Egh e
gavgavir kam ian tongɨn anekaghtɨ, ia an ganam.

5 Ia zurara uan nɨghnɨziba ko araziba tuisɨgh, egh uan nɨghnɨzir gavgavim
gɨfogham, a gavgaviz, o puvatɨ. Ia bar deraghvɨra uari uan araziba tuisɨgh.
Ia ti kamaghɨn fozir puvatɨ, Krais Iesus ian navir averiabar iti? Egh a ia ko
ikian koghtɨ, e fo, ia guizɨn nɨghnɨzir gavgavim an itir puvatɨ.

6 Kɨ kamagh ifonge, ia deravɨra e tuisɨgh kamaghɨn fogh, e guizbangɨra
Kraisɨn ingangarim gami.

7E iabaghaGodkomɨgɨaghaze, a ianakuraghtɨ, ia arazirkuratamdamuan
kogham. E kamaghɨn nɨghnɨzir puvatɨ, ia kamaghɨn e gɨnɨghnɨgh suam, e
Kraisɨn ingangarir gumazibar ikia egha mɨgɨrɨgɨar kabagh ami. Puvatɨ. E
fo, marazi e gɨnɨghnɨgha ghaze, e pura ifara ingangarir kam gami. Ezɨ pura
bizim. En ifongiar ekiamra kara, ia arazir aghuibara damuasa, e ifonge.

8 Ia fo, e guizɨn akam dɨkabɨnamin bizitam damighan kogham. Puvatɨ, e
guizɨn akamɨn akurvaghasavɨra ingari.

9 Ia gavgaviba ikɨtɨ, e gavgaviba puvatɨgham, egh e bizir kam bagh bar
akongegham. E zurara ia bagha God ko mɨgɨa ghaze, ia ua tugh, gavgav-
ighvɨra ikiam.

10 Ekiam uan ingangarimɨn ganasa na mɨsevegha ingangarir kam
damuasa gavgavim na ganɨngi. A ghaze, kɨ ian nɨghnɨzir gavgaviba
gavgavim dar anɨng, egh ia gasɨghasɨghan koghasa, a gavgavir kam na
ganɨngi. Kɨ kamaghɨn aghua, kɨ ia bagh izɨva, gavgavir kam gisɨn, akar
gavgavibar iamɨkɨmɨva ian arazir kurabar kɨram. Kamaghɨn, kɨ saghon ikia,
egha akɨnafarir kam ia bagha an osiri.

Polmɨgɨrɨgɨar abuananaba, me ganɨdi
11Nan adarasi, kɨ datɨrɨghɨn uan akam agɨvasa. Ia uan arazibar kɨrigh, ua

tuivigh gavgavighvɨra ikɨ. Egh nan akam baragh. Egh ia bar moghɨra navir
vamɨra ikɨvanavir amɨrizimɨn ikɨ. EghtɨGodɨn ia gifongegha, navir amɨrizim
ia ganɨngizim, a bar moghɨra ia ko ikiam.

12-14 Eghtɨ mati e Godɨn gumazamiziba ami moghɨn, ia vaghvagh uarira
uan agharibar suigh. Godɨn gumazamizir na ko itiba uan akam isa, ia bagha
anemaga ghaze, Afeziam ia ko ikɨ. Kɨ ia bagha Godɨn azangsɨgha ghaze,
Ekiam Krais Iesusɨn apangkuvim, ko God ia gifongezir arazim, ko arazir
Godɨn Duam ia gamima ia navir vamɨra itim, da bar moghɨra ian ikɨ.*

13:12-14: Rom16:16; 1 Tesalonika 5:26; 1 Pita 5:14 * 13:12-14: Inglisɨn akamɨnBaibelɨnmaba, ves
12 abigha an akuar pumuning gami. Eghamammɨgɨa ghaze, ves 12, egha igharazim ves 13ɨn a garɨsi.
Egha ves 13ɨnmɨgɨa ghaze, ves 14.

Akɨnafarir Pol Galesian Provinsɨn Itir Sios
Bagha Osirizim

O
Galesia

Akar faragha zuim
Gumazamizir faragha Iesusɨn gɨn zuiba, me Judan gumazamizibara.

Ezɨ gɨn Iesus Pol amadazɨma, a ghua Kantrin Igharazibar Gumazamiziba
uaghan Akar Aghuim me mɨkɨri. Ezɨ gumazamizir kaba Iesusɨn gɨn zuima,
osɨmtɨzir mam oto. Fomɨra gumazamizir kaba Moses Osirizir Arazibar gɨn
zuir puvatɨ, mati Judaba ami mokɨn. Egha me Kraisɨn gɨn zuima, azangsɨzir
ekiam kamaghɨn iti: me uaghan Moses Osirizir Arazibar gɨn mangam, o
puvatɨgham?
Gumazir maba kamaghɨn ifonge, me gumazir kabar amutɨ me Judabar

arazimɨngɨnmangɨuanmɨkarzirmogomebar inibaaghoreghMosesOsirizir
Arazir igharazibar gɨn mangam. Ezɨ Pol ghaze, puvatɨ. A ghaze, e nɨghnɨzir
gavgavim Krais Iesusɨn iti, ezɨ bizir kamra e gamima, e Godɨn damazimɨn
gumazamizir aghuibar otivigha ikɨrɨmɨrir igiam ini.
Judan gumazir kabarmaba ti faraghaGalesian Provinsɨn ghueghaKraisɨn

adarazigh amima, meMoses Osirizir Arazibar gɨnmangasava ami. Pol bizir
otozir kam baregha, ua Galesiabar nɨghnɨzir gavgaviba ko arazibar kɨrasa,
akɨnafarir kamme bagha an osiri.
Pol akɨnafarir kamɨn faragha kamaghɨn mɨgei, God uabɨ Aposelɨn ingan-

garim damuasava anemɨsefe. A uabɨ uan ifongiamɨn gɨn zuir puvatɨgha, gu-
mazitamɨn akamɨn gɨn zuir puvatɨ. God an diagha egha Kantrin Igharazibar
Gumazamiziba Akar Aghuim akunamin ingangarim a ganɨngi. Akɨnafarir
kamɨn, Pol ua kamaghɨn mɨgei, gumazamizir nɨghnɨzir gavgavim Krais
Iesusɨn itiba, merara Godɨn damazimɨn deragha iti. Akɨnafarir kamɨn akar
abuananaba kamakɨn, Krais e fɨrizima, Godɨn Duam tuavim en akazɨma, e
arazir aghuibar igharaz darazigh ami.

God aposelɨn ingangarim damuasa Pol amɨsefe
(Sapta 1:1--2:14)

1 Kɨ Pol. Nguazir kamɨn gumazitam o amizitam aposelɨn ikiasa na
mɨsevegha ingangarir kam na ganɨngizir puvatɨ. God, en Afeziar Iesus
gamizɨ a ua dɨkavizim, a ko Ekiam Krais Iesus, aning aposelɨn ikiasa na
mɨsefe.

2 Kɨ, na ko itir darazi ko, e Galesian Provinsɨn itir Kraisɨn adarazi bagha
akɨnafarir kam amadi.

3-5 Datɨrɨghɨn e nguazir kamɨn itima, arazir kuraba bar e ikiava e adafi.
Ezɨ God en Afeziam en akurvaghasa ifonge. Ezɨ kamaghɨn Ekiam Krais
Iesus en arazir kuraba batoghɨva, en akurvaghasava areme. En Afeziam
God ko Ekiam Krais Iesus, aning apangkuvim ko navir amɨrizim ian ikia,
eghakamaghɨnami. Eghtɨgumazamiziba zurazurara ziar ekiamGoddanɨng
mamaghɨra ikiam. Bar guizbangɨra.

Kɨ gari, ia God ataghɨrazima, kamaghɨn kɨ dɨgavir kuram gami

1:1: Ga 1:11-12 1:1: Galesia 1:11-12 1:3-5: Rom1:7; Filipai 1:2; Rom4:25; Galesia 2:20; 1 Timoti
2:6; Taitus 2:14; 1 Jon 5:19

6Kɨ faraghaKraisɨnAkarAghuimɨn iamɨkemezɨ, ia fo, Kraisɨnapangkuvim
ian iti. Ia fozɨ, kamaghɨn God ian dɨa ghaze, ia izɨ. Ezɨ ia zuamɨra Godɨn ian
diazim ataki. Egha ia akar aghuir igharazimɨn gɨn zui. Ezɨ kamaghɨn kɨ ian
arazir kamɨn dɨgavir kuram gami.

7 Ia ghaze, ia akar aghuir igharazimɨn gɨn zui. Bar puvatɨ, akar aghuir
igharazitam ua itir puvatɨ. Ezɨ gumazamizir maba Kraisɨn Akar Aghuim
giraghava akar ifavaribar amuasa. Egha ia gamizɨ, ia okam nɨghnɨsi.

8 Eghtɨ e uari, o Godɨn Nguibamɨn enselɨn tam Akar Aghuir e faragha ia
mɨkɨnizim ia mɨkɨnighan kogh, egh akar igharazitam ia mɨkɨnigham, egh
gumazamizir kaba, helɨnmangɨ zurara ikɨ.

9E faragha iamɨkemezɨmoghɨn, kɨdatɨrɨghɨnua iamɨgei. Gumazamizitaba
akar igharazitam ia mɨkɨnightɨ, an Akar Aghuir ia faragha gɨn zuimɨn mɨn
mangan koghtɨ, gumazamizir kaba helɨnmangɨva zurara ikɨ!

10 Ia manmaghɨn nɨghnɨsi? Kɨ ian navibar amutɨ da deraghasa, kɨ ti
mɨgɨrɨgɨar kam gamiz? O kɨGodɨn navim damutɨ a deraghasa, kɨ ti mɨgɨrɨgɨar
kam gami? Kɨ gumazamizibar damazimɨn ziam iniasa, mɨgɨrɨgɨar kam gami,
o? Bar puvatɨ. Kɨ ingangarir kam damu, gumazamizibar damazimɨn ziam
iniva, egh kamaghɨn kɨ Kraisɨn ingangarir gumazimɨn ikian kogham.

Nguazimɨn gumazamizitaba akar kɨ iamɨkɨrir kam na ganɨngizir puvatɨ
11-12 Nan adarasi, kɨ guizbangɨra ia mɨgei. Kɨ ti pura gumazitam o

amizitamɨn akam ia mɨkɨnizɨ ia anetegha akar igharazimɨn gɨn zuima, kɨ ti
dɨgavir kuram gamighan koghai. Ezɨ gumazamiziba Akar Aghuir kam na
ganɨngizir puvatɨ. Egha gumazamiziba akar kam nan sure gamizir puvatɨ.
Krais Iesus uabɨ Akar Aghuir kam nan akazɨ kɨ a gɨfo. Kamaghɨn ia foghasa,
kɨ ia mɨgei, Akar Aghuir kɨ ia mɨkɨnizim, kar puram akar gumazamizitabar
akamɨn otozir puvatɨzim.

13-14 Kɨ eghaghanitam ia damutɨ ia fogh suam, bizir kɨ mɨgeir kaba da
guizbangɨra. Nan Judan ovavibar araziba ikɨvɨra ikiasa, kamaghɨn kɨ
pamtem dar gɨn zui. Kɨ Judan Araziba bar dar gɨn ghua, kamaghɨn kɨ
Judan igiar na ko aghungizibagh afira. Kamaghɨn kɨ Kraisɨn adarazigh
asɨghasɨghasa osɨmtɨziba me garɨsi. Kɨ Judan Arazibar gɨn ghua arazir kam
gamizɨ, ia a baraki. (Ia fo, dughiar kam kɨ nɨghnɨzir gavgavim Iesusɨn Akar
Aghuimɨn itir puvatɨgha, arazir kabagh ami.)

15-17 Nan amebam tɨghar na batamin dughiamɨn God aposelɨn ikiasa na
ginaba. Egha gɨn a nan apangkuvigha ingangarir kam damuasa nan dia.
Egha kamaghɨn mɨgɨa ghaze, nɨ nan otarimɨn Akar Aghuimɨn gun Kantrin
IgharazibarGumazamizibavkɨnasa, kɨ ifonge. Bizir kambaghaauanotarim
nan akaghasa ifonge. Ezɨ kɨ maghɨra Akar Aghuim gumazamizibav kɨnasa
ua tavɨn azarazir puvatɨ. Dughiar kam kɨ aposelɨn faragha ingariba bagha
Jerusalemɨn nguibar ekiamɨn ghuavanabozir puvatɨ. Kɨ maghɨra Arebian
kantrin ghugha gɨn uamategha Damaskusɨn nguibar ekiamɨn ghu.

18 Egha gɨn azenir pumuning ko mɨkezim gɨvazɨma, kɨ Pita gɨfoghɨva a
ko mɨkɨmasa Jerusalemɨn nguibar ekiamɨn ghuavanabo. Kɨ ghugha 15plan
dughiabar a ko ike.

19Dughiar kam kɨ Ekiamɨn dozim, Jemsra gani. Egha kɨ aposelɨn igharazi-

tam uam an ganizir puvatɨ.
20 Ia oregh fogh suam nguazimɨn gumazamiziba Akar Aghuir kɨ ia

mɨkɨnizir kam namɨkemezir puvatɨ. Kamaghɨn ia fogh suam, eghaghanir kɨ
eghara akɨnafarimɨn osirir kamnagh, a guizbangɨra. God fo.

21-23 Egha kɨ gɨn Jerusalem ategha ghua Sirian Provins ko Silisian Provins
bar aningɨn aven arui. Kɨ kamaghɨn amima, Judian Distrighɨn aven itir
Kraisɨn adarazi me tong nan guamɨn ganizir puvatɨ. Ezɨ gumazamizir
maba ghaze, Pol fomɨra en nɨghnɨzir gavgavir Godɨn itim gasɨghasɨghasa
osɨmtɨziba e garɨsi. Egha datɨrɨghɨn gumazir kamra Godɨn Akar Aghuim
gumazamizibav kɨra ghaze, ia nɨghnɨzir gavgavim Kraisɨn ikɨ.

24 Judian Distrighɨn itir gumazamiziba orazi, God nan nɨghnɨzibagh
irazɨma, me bizir kam bagha Godɨn ziam fe.

2
Aposelɨn igharaziba, Pol ko uari inigha navir vamɨra iti

1-3 Kɨ kamaghɨn atiati, Kantrin Igharazibar Gumazamiziba gɨn Judan
Araziba me ikɨrarigham. Kɨ kamaghɨn nɨghnɨsi, gumazamizir kaba Ju-
dan Arazibar gɨn mangɨtɨ, ingangarir kɨ fomɨram amizim ko ingangarir
datɨrɨghɨn amim aning pura ingangarir kɨnim gavagham. Kɨ kamaghɨn
nɨghnɨzima, God bizir kam nan akagha ghaze, nɨ Jerusalemɨn mangasa kɨ
ifonge. Kɨ fomɨra Jerusalemɨnghuavanabozɨ, 14plaazenibadatɨrɨghɨngɨvazɨ,
kɨ datɨrɨghɨn God nan akazir bizimɨn mɨrara kɨ uamategha Jerusalemɨn
ghuavanabo. Kɨ ghua Barnabas ko ghua, egha Taitus uaghan a inigha ghu. E
ghuegha, kɨKraisɨnadarazir ziaba itir gumazirdapanibara,meakuvaghava,
Akar Aghuir kɨ Kantrin Igharazibar Gumazamizibav kemezimra, kɨ me
mɨgei. Taitus, na ko ghuzir gumazim, a Grighɨn gumazimra. Kɨ Akar Aghuir
Kantrin IgharazibarGumazamizibavgeir kamragumazir dapanibavgeima,
me oregha Taitusɨnmɨkarzir mogomemɨn inim aghorasa a gaghorir puvatɨ.

4 Taitusɨn mɨkarzir mogomemɨn inim aghorir mɨgɨrɨgɨamɨn mɨngarim ka-
maghɨn oto. Gumazir ifavarir maba mogomemɨn en tongɨn ize. Me e gifara
mati me guizbangɨra enmarasi. Me orazi, e fomɨra Judan Arazibar apengan
itima, da e ikiagharɨki, ezɨ Iesus e gamizɨma, e datɨrɨghɨn fɨriaghɨrɨ. Ezɨ gu-
mazir kaba Krais e fɨrizir arazibar ganasa iza ifarava en tongɨn iti. Gumazir
kaba e damutɨ e ua Judan Arazibar apengan ikɨtɨ da uam e ikɨrarɨghasa, me
ifonge. Eghame Taitusɨnmɨkarzir mogomemɨn inim aghorasa, e mɨgei.

5 Ezɨ e ghaze, Akar Aghuim a guizbangɨra mɨgɨrɨgɨam, ezɨ a ia ko ikɨvɨra
ikiasa, e ifonge. Kamaghɨn eme baragha tongmen akabar gɨn zuir puvatɨ.

6 Ezɨ Jerusalemɨn itir gumazir dapaniba, me akar otevir igharazitam nan
mɨgɨrɨgɨam isafurazir puvatɨ. Gumazir kaba me gumazir dapaniba, a dera.
God gumazir ziaba itibar garir puvatɨ. Kamaghɨn, tina ziam iti, o tina ziam
pu, nan nɨghnɨzim, ziar ekiam pura bizim. Kɨ mɨgeima gumazir dapaniba
oraghava kamaghɨn mɨgeir puvatɨ, “Nɨ paza bizir mabav gei.” Egha me bar
akar otevir igharazitam nanmɨgɨrɨgɨam isafurazir puvatɨ.

7-9 God faragha Judan gumazamizibar tongɨn aposelɨn ingangarim
damuasa, Pita ginaba. Egha ingangarimdamuasa gavgavim a ganɨngi. Egha
Akar Aghuim Judan gumazamizibav kɨnasa Pita mɨkeme. Kamaghɨra God

1:21-23: Aposel 9:30 2:1-3: Aposel 11:30; 15:2; 16:3 2:4: Ap 15:1, 15:24, 2 Ko 11:20, 11:26, Ga
1:7, 5:1, 5:13 2:4: Aposel 15:1; 15:24; 2 Korin 11:20; 11:26; Galesia 1:7; 5:1; 5:13 2:5: Ga 3:1, 4:16
2:5: Galesia 3:1 2:6: Lo 10:17, Ap 10:34, Ro 2:11, 2 Ko 12:11, Ga 6:3 2:6: Godɨn Araziba 10:17;

Aposel 10:34; Rom 2:11; 2 Korin 12:11; Galesia 6:3 2:7-9: Aposel 22:21; Rom 1:5; Efesus 3:8

Kantrin Igharazibar Gumazamizibar tongɨn aposelɨn ingangarim damuasa,
kɨ Pol na ginaba, egha God uabɨ gavgavim na ganɨngi. Egha ghaze, nɨ Pol
nɨ Kantrin Igharazibar Gumazamiziba Akar Aghuim me mɨkɨn. Kraisɨn
adarazir gumazir dapanir pumuning komɨkezim, Jems, Pita ko Jon, me nan
mɨgɨrɨgɨaba baregha, fo, God uabɨ ingangarir kam na ganɨngi. Me fo, Godɨn
apangkuvim na ko itima, a ingangarir kam na ganɨngi. Me kamaghɨn fogha,
bar akar otevir vamɨra na ko Barnabas ganɨngi, “E Judan gumazamizibar
tongɨn ingartɨ, nɨ ko Barnabas Kantrin Igharazibar Gumazamizibar tongɨn
ingar.

10 Gua me ko ingarɨva gumazamizir onganarazir Jerusalemɨn itiba, gua
men akurvaghamin nɨghnɨzim gɨnamangan markɨ.” Kɨ fomɨra akurvazir
kam gamua iza datɨrɨghɨn a damuasa ifongegha nan nɨghnɨzim a bagha bar
gavgafi. Egha e ingangarim kamaghɨn anebɨgha uari ganigha, egh nɨghnɨzir
vamɨra ikiasa uan agharibar suisi.

Kɨ gari, Pita arazir kuram gamima kɨ an anogoroke
11-13 Dughiar mam Pita Antioghɨn nguibar ekiamɨn izegha, Kantrin

Igharazibar Gumazamiziba koma api. Ezɨ gɨn nɨghnɨzir gavgavim Iesusɨn
itir Judan marazi me Jems ko ikegha uaghan Antioghɨn ize. Me izezɨ, Pita
kamaghɨn nɨghnɨsi, kɨ Kantrin Igharazibar Gumazamiziba ko ikɨ damɨtɨ,
Judaba me mɨkarzir mogomebar iniba aghorezir darasi, me nan ataram.
A kamaghɨn atiatigha, Judan izezir darazigh ifara, egha Kantrin Igharaz-
ibar Gumazamiziba me ategha saghon ikiasa. Egha a Kantrin Igharazibar
Gumazamiziba koma uam apir puvatɨ. Egha Judabar gumaziba me koma
api. An arazir kam gamizɨ, Judan Antioghɨn itir nɨghnɨzir gavgavim Iesusɨn
itir darasi, me uaghan Kantrin Igharazibar Gumazamiziba ko ikɨ daman
aghua. Me ifavarir arazir kam gamima, Barnabas uaghan men mɨn ami.
Ezɨ gumazir kaba Pitan arazir ifavarimɨn gɨn zui. Ezɨ an arazir kurar kam
azenim girɨzɨ me bar fo, an arazir kuram gami. Kamaghɨn amizɨ, kɨ Pitan
arazir kurar kam bagha an guam gatɨgha an atari.

14Me Akar Aghuimɨn guizbangɨra mɨgɨrɨgɨaba deravɨra dar gɨn zui puvatɨ.
Ezɨ kɨ kamaghɨn men arazir kurabar ganigha, Pita men damazimɨn kam-
aghɨn a mɨgei, “Pita, nɨ Judabar gumazir mam, egha nɨ nɨghnɨzir gavgavim
Krais Iesusɨn iti, egha nɨ Judan Araziba ategha, Kantrin Igharazibar Gu-
mazamizibar arazir mabagh ami. Gumazir maba Jems ko ikegha izezɨma,
nɨ Kantrin Igharazibar Gumazamizibar araziba ategha, manmaghsua ua
Judan Arazibagh ami? Nɨ kamaghɨn amuava, manmaghsua Judan Arazibar
gɨnmangasa Kantrin Igharazibar Gumazamizibav gɨa, me abɨri?”

Gumazamizir nɨghnɨzir gavgavim Iesusɨn itiba,
merara
Godɨn damazimɨn dera

(Sapta 2:15--4:31)

Judaba ko Kantrin Igharazibar Gumazamiziba uaghara, nɨghnɨzir gav-
gavim Iesusɨn ikɨtɨ,
God suam, ia nan damazimɨn dera

15 Egha Pol mɨgɨa ghua kamaghɨn Pita mɨgei, “Guizbangɨra, e Judan gu-
mazamizibara, egha ghaze, e ti bar dera. Ezɨ Kantrin Igharazibar Gumaza-
mizibara, arazir kurabagh ami.

2:10: Ap 11:29-30 2:10: Aposel 11:29-30 2:11-13: Aposel 11:3 2:14: 1 Ti 5:20 2:14: 1

16 Ezɨ e fo, gumazamiziba Moses Osizirir Arazibar gɨn zuima, God kam-
aghɨnmemɨgeir puvatɨ, ia nan damazimɨn dera. Bar puvatɨ. Gumazamiziba
nɨghnɨzir gavgavim Iesusɨn ikɨtɨ, merara God kamaghɨn me mɨgei, ia nan
damazimɨn dera. Kamaghɨn amizɨ e Krais Iesus nɨghnɨzir gavgavim an iti.
E fo, gumazamiziba Moses Osirizir Arazibar gɨn mangɨtɨ, God kamaghɨn
me mɨkemeghan kogh suam, ia nan damazimɨn dera. Nɨghnɨzir gavgavim
Iesusɨn itir tuavimra God suam, ia nan damazimɨn dera. Ezɨ Moses Osirizir
Arazibar gɨn zuir tuavim puvatɨ. God kamaghɨn e mɨkɨm suam, ia nan
damazimɨn dera, kamaghsua, e nɨghnɨzir gavgavim Iesusɨn iti.

17-20 “E nɨghnɨzir gavgavim Kraisɨn ikɨtɨ, God tuavir kamɨn suam, e an
damazimɨn dera. Tuavir kamɨn e fo, e Judaba uaghan Kantrin Igharazibar
Gumazamizibar mɨn arazir kurabagh ami. Egh e ti kamaghɨn mɨkɨmam,
Kraisuabɨarazir kurabaramuasa, gumazamizibaabɨri. Barpuvatɨ. E,Moses
Osirizir Araziba ateghɨva, kamaghɨn e arazir kurabagh amir puvatɨ. Kɨ
nɨghnɨzir gavgavim Godɨn Otarimɨn iti. A bar na gifuegha nan akurvaghasa
uan mɨkarzim gasɨghasɨki. Ezɨ ikɨrɨmɨrir kɨ datɨrɨghɨn nguazir kamɨn amim,
kɨ nɨghnɨzir gavgavimɨn tuavimɨn gɨn ghuava, ikɨrɨmɨrir kam gami. Kɨ Krais
ko ter ighuvimɨn aremegha, ikɨrɨmɨrir igiam ini. Ezɨ ikɨrɨmɨrir kam a nan
ikɨrɨmɨrimra puvatɨ. Krais angamɨra nan aven iti. Kɨ ikɨva Godɨn ingangarim
damuasa, kamaghɨnMosesOsirizirArazibanagamizɨkɨaremeghauaMoses
Osirizir Arazibar gavgavimɨn apengan itir puvatɨ. Bizir kɨ Mosesɨn Osirizir
Arazibar apengan ikiava amiziba, kɨ da agɨfa. Egh gɨn ua dar amuva,
kamaghɨnmati kɨ arazir kurabagh amir gumazim.*

21 Egh kɨ Moses Osirizir Arazibar gɨn mangɨ Godɨn damazimɨn deraghtɨ,
Kraisɨn ovevemmati pura bizim. EzɨGod uan arazir Moses ganɨngizibar gɨn
mangan gumazamizibar anogoroke. Me dar gɨnmangɨva Godɨn damazimɨn
deraghan kogham. Kamaghɨn kɨ Godɨn apangkuvim damightɨ a pura bizir
kɨnimɨnmɨn otivan, kɨ aghua.”

3
Ia Galesian onganiba, tinara ian nɨghnɨzibagh asɨghasɨki?

1 O Galesiaba, ia bar ongani. E Krais Iesusɨn gun bar deravɨra ia
mɨkeme. Ezɨ mati ia uari an garima, a ter ighuvimɨn areme. Ezɨ tinara ian
nɨghnɨzibagh asɨghasɨki.

2-4Kɨ bizir vamɨra gɨfoghasa ian azai. Ia, Moses Osirizir Arazibar gɨn ghua,
Godɨn Duam iniz, o ia Akar Aghuim baregha nɨghnɨzir gavgavim an ikia,
Godɨn Duam ini? Ia faragha Godɨn Duamɨn gavgavimɨn amodoghɨn ghuava,
datɨrɨghɨn ia Godɨn Duam ategha uan gavgavibar darorim agɨvasa. Ia ti
bar onganighama? Bizir faragha ia bativiziba, ia pura a da isi, o? Nan
nɨghnɨzimɨn, ia pura da inizir puvatɨ.*
2:16: Sng 143:2, Ap 13:38-39, 15:10-11, Ro 1:17, 3:20-28, 4:5, 11:6, Ga 3:11, Hi 7:18-19 2:16: Onger

God gari, ia nɨghnɨzir gavgavim an itima a ian akurvasi
5God gari, ia Moses Osirizir Arazibar gɨn zuima, a uan Duam ia ganigha,

ian tongɨn mirakelbagh ami? O a gari, ia nɨghnɨzir gavgavim an Akar
Aghuimɨn itima, a uan Duam ia ganigha ian tongɨnmirakelbagh ami?

6-9 Ia Abrahamɨn eghaghanim gɨnɨghnɨgh. God fomɨra kamaghɨn fo, gɨn
Kantrin Igharazibar Gumazamiziba nɨghnɨzir gavgavim Akar Aghuimɨn
ikɨtɨ, a kamaghɨn me mɨkɨm suam, ia nan damazimɨn dera. Ezɨ Godɨn
Akɨnafarim kamaghɨnmɨkeme, God fomɨra Akar Aghuim Abraham ganigha
kamaghɨnmɨgei, “Nɨ bangɨn, kɨ nguazir kamɨn itir kantriba bar deravɨra me
damuam.” Godɨn Akɨnafarim ghaze, “Abraham nɨghnɨzir gavgavim Godɨn
itima, ezɨGod kamaghɨn amɨgɨa ghaze, nɨ nan damazimɨn dera.” Kamaghɨn,
ia fogh suam, gumazamizir nɨghnɨzir gavgavim Krais Iesusɨn itiba, me
uaghan Abrahamɨn ovavir boriba. Abraham nɨghnɨzir gavgavim itima, God
deravɨra a gami. Kamaghɨra gumazamiziba bar nɨghnɨzir gavgavim Godɨn
ikɨtɨ, a uaghan deravɨra me damuam.

10-12Moses Osirizir Arazibar mɨngarim, a nɨghnɨzir gavgavimɨn bizim pu-
vatɨ, a bizir igharazim. Ezɨ Godɨn Akɨnafarim ghaze, “Gumazamiziba Moses
Osirizir Arazibamɨgei moghɨn damu egh dughiaba zurara dar amutɨ, arazir
kaba me damutɨ, me ikɨvɨra ikiam.”† Egha Godɨn Akɨnafarim kamaghɨn
mɨgei, “Gumazitam o amizitam nɨghnɨzir gavgavim Godɨn ikɨtɨ, God suam,
nɨ nan damazimɨn dera, gumazir kamra zurara deravɨra ikɨvɨra ikiam.”
Kamaghɨn, e bar fo, gumazitam o amizitam Moses Osirizir Arazibar gɨn
ghua, Godɨn damazimɨn derazir puvatɨ. Godɨn Akɨnafarim kamaghɨnmɨgei,
“Gumazitam o amizitam akɨnafarimɨn aven itir araziba deravɨra dar gɨn
mangan koghtɨ, God gumazir kam gasɨghasigham.” Eghtɨ kamaghɨn tina
suam, e Moses Osirizir Arazibar gɨn mangɨva Godɨn damazimɨn deragham,
kamaghɨn amir gumazamiziba, Godme gasɨghasɨgham.

13Moses Osirizir Araziba kamaghɨn mɨkeme, e gumazamiziba bar Moses
Osirizir Arazibar gɨnmangɨva, egh ikuvigham. Godɨn Akɨnafarim kamaghɨn
mɨkeme, “Gumazir ter ighuvimɨnduibaGod ghaze,me gumazir kuraba.” Ezɨ
kamaghɨn Krais en akurvaghasa ziar kam ini, “gumazir kuram.” Egha ziar
kam bangɨn a uam e ini.

14God Abraham deravɨra a gamigha ghaze, kɨ Abraham gamizɨ moghɨra,
kɨKrais Iesusɨn ingangarimɨn tuavimɨn Kantrin Igharazibar Gumazamiziba
deravɨra me damuam. Egha God kamaghɨn ifonge, e nɨghnɨzir gavgavim
Krais Iesusɨn ikɨva, an Duam iniam. Egha kamaghɨn a uam e ini.

Moses Osirizir Araziba ko Akar Dɨkɨrɨzir Gavgavimɨnmɨgɨrɨgɨaba
15-18FomɨraGodbiziraghuirgɨnotivamangunmɨkeme. GodAkarDɨkɨrɨzir

Gavgavir kam Abraham uan ovavim ko aning ganɨngi. Godɨn Akɨnafarim
kamaghɨn mɨkemezir puvatɨ, “Nɨn ovavir boriba.” An ovavir avɨribav geir
puvatɨ. Anovavir vamɨramɨgɨa ghaze, “Nɨnovavir borim.” Kar aKraismɨgei.
God e bagha inabazir biziba inisɨva e Moses Osirizir Arazibar gɨn mangɨ,
egh akar dɨkɨrɨzimɨn tuavimɨn da inighan kogham. E fo, God fomɨra akar
dɨkɨrɨzimɨn mɨn bizir kaba Abraham ganɨngi. Nan adarasi, datɨrɨghɨn kɨ e
3:6-9: Jenesis 12:3; 15:6; 18:18; 22:18; Jon 8:39; Aposel 3:25; Rom 4:3; 4:11-16; 9:17; Jems 2:23
3:10-12: Ofa Gami 18:5; Godɨn Araziba 27:26; Nehemia 9:29; Jeremaia 11:3; Habakuk 2:4; Rom 1:17;

10:5; 11:6; Galesia 2:16; Hibru 10:38 † 3:10-12: Gumazitam Moses Osirizir Araziba zurara bar
deravɨra tamɨn gɨn zuir puvatɨ. 3:13: Lo 21:23, Ro 8:3, 2 Ko 5:21, Ga 4:5 3:13: Godɨn Araziba
21:23; Rom 8:3; 2 Korin 5:21; Galesia 4:5 3:14: Ese 11:19, Jol 2:28-29, Sek 12:10, Ap 2:33 3:14:
Joel 2:28-29; Sekaraia 12:10; Aposel 2:33 3:15-18: Jenesis 12:3; 12:7; Ua Me Ini 12:40; Aposel 7:5;

gumazamiziba zurara amir arazim mɨkɨmasa. Gumazitam aremeghsɨ, egh
uanbiziba tuiraghuanboribaranɨngsɨ,mɨgɨrɨgɨar tamosirightɨ, anmɨgɨrɨgɨar
kammati Akar Dɨkɨrɨzir Gavgavim. Eghtɨ gumazitam uam akar igharazitam
akar dɨkɨrɨzir kam gifuraghan kogham. Egha kamaghɨn mɨgeir puvatɨ,
“E akar dɨkɨrɨzir kamɨn gɨn mangan kogham.” Nan mɨgɨrɨgɨar mɨngarim
kamakɨn: Faraghavɨra God, Abraham ko Akar Dɨkɨrɨzir Gavgavim gami. Ezɨ
430pla azeniba gɨvazɨ gɨn God uan arazir osiriziba Moses ganɨngi. Moses
Osirizir Arazir kaba bar gɨn otifi. Egh da Godɨn Akar Dɨkɨrɨzir Gavgavimɨn
mɨgɨrɨgɨam batueghan kogham. Egh Godɨn Akar Dɨkɨrɨzir Gavgavir kam
angarighan kogham.

19 Ezɨ kamaghɨn manmaghsua God uan osirizir araziba Moses ganɨngi?
God gumazamizibar amutɨ, me arazir kurabar mɨngarim gɨfoghasa, uan
osirizir araziba anɨngi. God faragha akar dɨkɨrɨzimAbrahamganigha ghaze,
nɨnovavimgumazamiziba barmen akurvagham. Ezɨ gumazir kamzuamɨra
izezir puvatɨ. Ezɨ arazir kurar kaba bagha, God gɨn uan osirizir araziba
anɨngi. A kamaghɨn ifonge, an osirizir araziba ikɨmangɨ, ovavim otoghamin
dughiamɨn tugham. Goduanosirizir arazir kaba isa enselbar dafarimgatɨzɨ,
me da isa abuir gumazimMoses ganɨngizɨ, abuir gumazim e ganɨngi.

20 Egh gumazitam ingangaritam damusɨ gumazir igharazitam ko Akar
Dɨkɨrɨzir Gavgavim akɨrsɨ, an a isɨva abuir gumazimɨn dafarim datɨghtɨma,
abuir gumazim a isɨva gumazir igharazim danɨngan kogham. Ezɨ God
uabɨra, a uabɨ uan Akar Dɨkɨrɨzir Gavgavim Abraham ganɨngi, egha enselɨn
tam ganɨngizir puvatɨ, o abuir gumazitam ganɨngizir puvatɨ.

Datɨrɨghɨn Godɨn Duam zurara en akurvasi
21 Kɨ kamaghɨn mɨkɨmam, Moses Osirizir Araziba Godɨn akar fomɨra

dɨkɨrɨzimɨn apanim gami, o? Bar puvatɨ. Osirizir arazitam ikɨrɨmɨrir aghuim
e ganɨdir puvatɨ. Osirizir arazitam ikɨrɨmɨrir aghuim e danightɨ, e ti fomɨra
MosesOsirizir Arazibar gɨnzuima, da e gamizɨ eGodɨndamazimɨnderaghai.
Moses Osirizir Araziba ikɨrɨmɨrir aghuim anɨdi puvatɨ.

22Godɨn akar dɨkɨrɨzimɨnmɨrara e gumazamizir nɨghnɨzir gavgavim Krais
Iesusɨn itir darasi, God bizir kaba e danɨngasa ifonge. Kamaghɨn amizɨ,
Godɨn Akɨnafarim kamaghɨnmɨkeme, nguazir kamɨn gumazamiziba, arazir
kurabar gavgavim barme ikiagharɨki.

23 Faraghavɨra nɨghnɨzir gavgavir kam izezir puvatɨzɨ, arazir kurabar
gavgavim e ikiagharɨghizɨ, eMoses Osirizir Arazibar apengan iti. Eghmangɨ
God nɨghnɨzir gavgavimɨn tuavim en akaghamin dughiam otogham.

24Godkamaghɨn ifonge, enɨghnɨzir gavgavimAkarAghuimɨn ikɨtɨ, a suam,
ia nan damazimɨn dera. Egha, a uaghan kamaghɨn ifonge, Moses Osirizir
Araziba e inigh Krais bagh mangam. Egha kamaghɨn a Moses Osirizir
Arazibagh amizɨ, da e gativagha en garir gumazimɨnmɨn oto.

25 Ezɨ datɨrɨghɨn nɨghnɨzir gavgavim azenimɨn otozɨ, e ua Moses Osirizir
Arazibar apengan itir puvatɨzɨ da ua e gativagha en gari puvatɨ.

26-28 Ia gumazamizir dɨpamɨn rueziba, ia Kraisɨn puegha, Kraisɨnmɨn otifi.
Egha datɨrɨghɨn Krais Iesusɨn aven ia ikɨzir vamɨra. Bar guizbangɨra, ia
datɨrɨghɨn Judaba ko Kantrin Igharazibar Gumazamizibar mɨn itir pu. Ia

ingangarir gumazamizir kɨniba ko gumazamizir fɨriaghɨrezibar mɨn itir pu.
Ia gumazibakoamizibarmɨn itir pu. Barpuvatɨ. Ia nɨghnɨzir gavgavimKrais
Iesusɨn ikia, ia bar moghɨra Godɨn boriba. Kamaghɨn, e ua Moses Osirizir
Arazibar apengan itir puvatɨzɨ, da ua e gativagha en garir puvatɨ.

Datɨrɨghɨn iaGodɨnboriba, ezɨMosesOsirizirAraziba ia ikiagharɨzirpuvatɨ
29Krais an Abrahamɨn ovavim. Ezɨ ia Kraisɨn ikɨzimɨn ikɨva, egh ia uaghan

Abrahamɨn ovaviba. Ia Kraisɨn ikɨzir kam, iarara God fomɨra Abrahamɨn
ovavibabizir aghuir kabamedanɨngasaAbrahamkoakamakɨri. Kar iarara,
God ia mɨgei.

4
1 Ezɨ datɨrɨghɨn kɨ akar isɨn zuimɨn bizir kam deravɨra ia mɨkɨmam. Afezi-

atam borir aghɨritam ikɨva, egh gɨn a uan biziba bar da isɨva borir kam
danɨngam. Bizir kaba borim bagha fomɨra iti. Ezɨ borim tɨghar aghuir
dughiam, a puramati a uan afeziamɨn ingangarir gumazir kɨnir mam. Bizir
kaba, an biziba.

2 Egha a suvighavɨra itima, gumazir an gariba ko an bizibar gariba, an
garavaanbiziba sara gari. Egha ghuadughiar anafeziambiziba anagharim
darɨghamim oto. Egha dughiar kamɨn, a uabɨ uan biziba inigha dar gari.

3 Ezɨ e uaghan kamaghɨn ami, e borir aghɨribar mɨn itir dughiam, e
nguazim ko overiamɨn bizibagh ativagha dar garir duar kuraba ko bizir
nedaziba, e dar ingangarir gumazamizir kɨnibagh ava.

4-5 Ezɨ God kamaghɨn ifonge, e an boribar otivasa, egha Moses Osirizir
Arazibar apengan itir gumazamiziba, a uam e givezasa. God fomɨra e
givezasa dughiam ginaba. Ezɨ dughiar a fomɨra inabazim datɨrɨghɨn otozɨ, a
uanotarimamadazɨmaa ize. Ezɨamizimabate. EzɨagumazirMosesOsirizir
Arazibar apengan itimɨn mɨn oto. Egha e Moses Osirizir Arazibar apengan
itir gumazamiziba, a ua e ini.

6 Ezɨ ia datɨrɨghɨn Godɨn boribagh ava. Ezɨma God uan Otarimɨn Duam
amadazɨma an en navir averiabar iti. Ezɨ Duar kam en aven kamaghɨn dei,
“O Ame! Nan afeziam.”

7Kamaghɨn, nɨ ua pura ingangarir gumazamizir kɨnimɨn itir puvatɨ. God
nɨ gamizɨ nɨ an borim gava. Egh nɨ fogh, nɨ an bizir aghuir inabaziba iniam.

Tizim bagha nguazir kamɨn biziba ua ia ikiagharɨsi?
8 Fomɨra ia God gɨfozir puvatɨgha, bizir guizbangɨra God puvatɨzibagh

amuava, dar ingangarir gumazamizir kɨnibar mɨn iti.
9-10 Ezɨ datɨrɨghɨn ia Godɨn boroghɨn zui. O kɨ kamaghɨn mɨkɨmam, God

ian boroghɨn zui. Ia kamaghɨn nɨghnɨgha ghaze, ia zurara Moses Osirizir
Arazibar dughiar ekiaba ko iakɨnir igiabar dughiaba ko azenir igiabar
dughiaba ko dagheba otir dughiabar gɨn mangam. Manmaghsua ia ua
nguazim ko overiamɨn bizibagh ativagha dar garir pura duar kurabar gɨn
zui? Da gavgaviba puvatɨ. Ia ti uamategh dar ingangarir gumazir kɨnibar
ikiasa?

11Kɨ ian arazir kam gɨnɨghnɨgha, kamaghɨn atiati, ingangarir kɨ ian tongɨn
amizim an daghem puvatɨgham.

Ia nan arazibar gɨn izɨ
12-15Nan adarasi, kɨ uabɨ Moses Osirizir Araziba ategha ian mɨn iti. Ezɨ ia

nanmɨn ikiasa kɨ ia gakaghori. Ia fo, fomɨra kɨ Galesian Provinsɨn izeghava,
nguibar igharazitamɨn mangasava amuava arɨmariam ini. Egha dughiar
kamra Akar Aghuim faragha ia mɨkɨni. Nan mɨkarzim gavgavim puvatɨgha
osɨmtɨzir ekiam ia ganɨngi. Ezɨ ia akɨrim ragha na gasarazir puvatɨ, egha
na ko ikian aghuazir puvatɨ. Enselɨn tam, o Krais Iesus uabɨ izɨva ia ko
ikɨtɨ, ia aning inigh bar deravɨra aning damuam. Ezɨ kɨ areir dughiamɨn, ia
na inighava arazir kamra na gami. Ia na inizɨ kɨ ian gara itima, ia arazir
kuratam na gamizir puvatɨ. Kɨ guizbangɨra kamaghɨn mɨkɨmam, dughiar
kamɨn ia nan akurvaghasa bar ifonge. Egha ia uan damaziba na bagha da
asiasa ifuegha da asigha na ganighai. Ia faragha na gifuegha na bagha bar
akonge. Ezɨ ia na gifongezir navir kam datɨrɨghɨnmanagh iti?

16Manmaghɨn ami? Kɨ guizbangɨra akam ia mɨkɨni, egha kamaghɨn kɨ ti
ian apanim gava?

17 Ifavarir gumazirkabakamaghɨn ifonge, iamebaghavɨra ikiasa,mepura
ian kuariba isava, egha guizbangɨra ian akurvaghaminnɨghnɨziba puvatɨ. Ia
men nɨghnɨzibar gɨnmangɨva egh ia en saghon ikiasa, me ifonge.

18 Tina gumazamizir igharaziba baghvɨra ikɨ, egh men akurvaghamin
nɨghnɨzir aghuim ikɨtɨ, kamaghɨn dera. Ia zurara arazir kam damuvɨra ikɨ.
Egh kɨ ia ko ikiamin dughiabara puvatɨ.*

19-20Kɨ orazi, ia arazir kam gamima, kɨ ia bagha okam nɨghnɨgha ghaze, kɨ
manmaghɨn ianakurvagham. Kɨ ia ko itir puvatɨ, Iavzika. Kɨ ia ko ikia, ti tong
akar aghuitam ia mɨkemeghai. Nan boriba, ia guizbangɨra Godɨn boribagh
avaghɨva Kraisɨn mɨn ikiasa, kamaghɨn kɨ ia bagha ua mɨzazir kam barasi.
Mati amizim borim batasa isir mɨzazim.

Hagar ko Sara
21-23 Ia gumazamizirMoses Osirizir Arazibar apengan ikiasa ifongeziba ia

namɨkɨm. Ia tiMoses Osirizir Arazibamɨkemezɨmoghɨn fozir puvatɨ? Godɨn
Akɨnafarim kamaghɨn mɨkeme, Abraham otarir pumuning iti. Ingangarir
amizir kɨnim, Hagar, mam bate. Ezɨ guizbangɨra an amuim, Sara, mambate.
Ingangarir amizir kɨnimɨn borim nguazimɨn amiziba boriba isi moghɨn oto.
Ezɨ guizbangɨra an amuimɨn borim, an akar dɨkɨrɨzimɨn tuavimɨn oto.

24-25 Amizir kamning Akar Dɨkɨrɨzir Gavgavir pumuningɨn mɨn iti.
Eghaghanir kamnagh akar isɨn zuim an iti. Hagar, a Sainain Mɨghsɨamɨn
Akar Dɨkɨrɨzir Gavgavimɨn mɨn iti. Sainain Mɨghsɨam, a kantri Arebian
iti. Hagar ingangarir amizir kɨnir mam. Ezɨ an boriba uaghan ingangarir
gumazir kɨniba. Hagar uan boriba ko me ingangarir gumazir kɨnibar
mɨn ti. Ezɨ Jerusalemɨn datɨrɨghɨn itim, an Hagarɨn mɨn iti. Datɨrɨghɨn
itir Jerusalem uan boriba ko, me Moses Osirizir Arazibar apengan ikia
ingangarir gumazamizir kɨnibar mɨn ami.

26-27Godɨn Akɨnafarim kamaghɨnmɨkeme:

“Amizir boriba puvatɨzir kam, nɨn boriba gɨn bar avɨrasemegham.
Nɨmati amizir nɨn pam nɨ ataghizim.

Egh nɨ gɨn borir bar avɨriba inightɨ,
nɨn boribar dɨbobonim,

4:12-15: 1Korin 2:3; 2 Korin 11:30; 12:7-9 4:16: Amo5:10, Ga 2:5, 2:14 4:16: Amos 5:10; Galesia
2:14 * 4:18: Grighɨn akamvezɨnkamɨnderagha bighamɨkemezir puvatɨ. 4:21-23: Jenesis 16:15;
21:2 4:21-23: Jenesis 18:10-14; Rom9:7-9; Hibru11:11 4:24-25: Rom8:15; Galesia 5:1 4:26-27:
Aisaia 54:1; Hibru 12:22; Akar Mogomem 3:12; 21:2; 21:10



Galesia 4:28 2287 Galesia 5:5-6

amizir uan pam ko itimɨn boribar, dɨbobonim gafiragham.
Kamaghɨn nɨ amizir boriba isir puvatɨzim, nɨ bar akongegh.

Nɨ amizir otɨrɨmɨrir mɨzazibagh fozir puvatɨzim,
nɨn navim deragh, nɨ bar akuegh,
pamtem dɨmɨva araghasɨ.”

Ezɨ kamaghɨn Jerusalemɨn igharazim a Godɨn Nguibamɨn iti, Moses Osirizir
Araziba a ikiagharɨghɨzir puvatɨzɨma, a datɨrɨghɨn fɨriaghɨrɨ. Ezɨ an en
amebamɨnmɨn iti.†
28 Ezɨ nan adarasi, ia Aisakɨn mɨn ami. Godɨn akar dɨkɨrɨzim mɨrara, ia an
boriba.
29 Nguazimɨn amiziba boriba isi moghɨn otozir otarim, a Godɨn Duamɨn
gavgavimɨn otozir otarim pazava a gami. Kamaghɨra, datɨrɨghɨn Moses
Osirizir Arazibar apengan itir gumazamiziba, e tinaGodɨnDuamɨnapengan
iti, me en aghuagha osɨmtɨziba e garɨsi.
30EzɨGodɨnAkɨnafarimmanmaghɨnmɨkeme? A kamaghɨnmɨgɨa ghaze, “In-
gangarir amizir kɨnimɨn borim, a guizbangɨra Abrahamɨn amuimɨn borim
ko afeziamɨn bizir aghuiba da inian kogham. Kamaghɨn, nɨ ingangarir
amizir kɨnim uan otarim ko aning batokegh.”

31Nan adarasi, e ingangarir amizir kɨnimɨn boriba puvatɨ, e guizbangɨra
Abrahamɨn amuimɨn boriba.

Godɨn gumazamiziba fɨriaghɨre
5

(Sapta 5--6)
Ia uari bagh ganigh,Moses Osirizir Araziba ua ia ikɨrarighan kogham

1 Krais, e Moses Osirizir Arazibar apengan ikian aghuaghava, kamaghɨn
an e gamizɨ, e fɨriaghɨrɨ. Kamaghɨn amizɨ, ia tuivigh gavgafigh. Ia gumaza-
mizitabar gantɨ, me ua ia damutɨ, ia ua ingangarir gumazamizir kɨnibarmɨn
ikianmarkɨ.

2 Ianabaragh. KɨPol, kɨ iamɨgei, iamengantɨmame ianmɨkarzirmogome-
bar iniba aghoreghtɨma, Kraisɨn ingangarim tong bar ian akuraghan
kogham. Bar puvatɨ.

3 Kɨ datɨrɨghɨn ua deravɨra kamaghɨn ia mɨkɨmasa, nɨ tina gumazitamɨn
gantɨ, a nɨn mɨkarzir mogomemɨn inim atughtɨ, kamaghɨn nɨ uaghan Moses
Osirizir Araziba bar dar gɨnmangam.

4 Ia gumazamizirMosesOsirizirArazibar gɨnmangasavaamiba, ezɨ tuavir
kamɨn ia ghaze, e Godɨn damazimɨn dera, ia kamaghɨn Krais ategha gɨfa. Ia
Godɨn apangkuvimɨn tuavim ategha gɨfa.

5-6 Egh gumazim Krais Iesus ko ikɨtɨ, gumazibar mɨkarzir mogomebar
iniba aghorir arazim, a pura bizim, egh gumazibar mɨkarzir mogomebar
inibar aghorir puvatɨzir arazim, a uaghan pura bizim. Ezɨma gumazir
nɨghnɨzir gavgavim itim, an nɨghnɨzir gavgavim a gamima, a bar gumazir
† 4:26-27: Ves 22ɨnaven, Pol Sara dɨbora ghaze, “GuizbangɨraAbrahamɨnamuim, Sara.” Kar akar isɨn
zuir mam, Sara Godɨn akar dɨkɨrɨzimɨn mɨn iti. Saran otarim Aisak, a Kraisɨn gɨn zuir darazir mɨn iti.

igharazibagh ifonge, kar guizbangɨn bizim. Godɨn Duamɨn gavgavimɨn, e
nɨghnɨzir gavgavim Godɨn iti. Egha e, dughiar God suam, ia nan damazimɨn
derazim, mɨzuai.

7 Ia fomɨra deraghavɨra Kraisɨn tuavimɨn zui. Ezɨ tina tuavim apɨrizɨma ia
ua guizbangɨn akamɨn gɨn zuir puvatɨ?

8Nɨghnɨzir ia datɨrɨghɨn gɨntɨzim, a Godɨn ian diazimɨn izezir puvatɨ.
9Yisɨnmuziarim, a bret bar a damightɨ, a buigham.
10Kɨ kamaghɨn nɨghnɨzir gavgavim iti, Ekiam ian akuragham. Egh ia nan

nɨghnɨzimɨn gɨn mangɨva, nɨghnɨzir igharazim atakigh. Kɨ fozir pu, tina ian
nɨghnɨzibagh asɨghasɨsi. Gumazamizir kaba arazir kurar ia gamizim bagh
ivezir kuram iniam.

11 Nan adarasi, ia orakigh, gumazir maba ghaze, Pol gumaziba uan
mɨkarzirmogomebar inibaaghorir akamdughiabaranekuravɨra iti. Eghme
guizbangɨra kamaghɨn nɨghnigh, me tizim bagha osɨmtɨzim na garɨsi? Kar
guizbangɨra nɨghnɨzimpuvatɨ. Ezɨ kɨ ter ighuvimɨn akamakurima, akar kam
gumazamizibar nɨghnɨzibagh asɨghasɨsi. Egh kɨ mɨkarzir mogomemɨn inim
aghorir akam akunɨva, ter ighuvimɨn akam akunan koghtɨ, ter ighuvimɨn
akargumazibarnɨghnɨzibaghasɨghɨsɨzim, apuraakaramɨrizimɨnmɨnotogh,
ua gumazibar nɨghnɨzibagh asɨghasɨghan kogham.

12 Gumazir ian navibagh inivir kaba, me mɨkarzir mogomebar iniba
aghoramin arazim bagha bar gavgafi. Kamaghɨnme uarira uan inibar ghor,
magh suegh bar dar ghoregh.

13-15Nan adarasi, ia fɨrighɨrasa God ifonge, egha kamaghɨn a ian dia. Eghtɨ
ia ua Moses Osirizir Arazibar apengan ikian kogh kamaghɨn nɨghnɨghan
markɨ suam, “Moses Osirizir Araziba e ikiagharɨghizɨ, e arazir kaba ategha
fɨriaghɨre. Egh e navir ghurimɨn arazibar amuam.” Moses Osirizir Arazibar
mɨgɨrɨgɨaba, da bar uari inigha akar vamɨran iti, “Nɨ uabɨra uabɨ gifongezɨ
moghɨn, gumazamizir igharazibagh ifongegh.” IabarGodɨngumazamizibar
ingangarir gumazamizibarmɨn ikɨ, uarira uarigh ifongegh. Egh ia uarir atar
pura tintinibar uariv sogh, egh deravɨra nɨghnɨgh. Ia uarigh asɨghasɨgham.

Godɨn Duamnɨn sure gamir arazir aghuibar gɨnmangɨ
16-18Godɨn Duam koma nɨn navir ghurim, bizir kamning uaningɨn apan-

imning gami. Godɨn Duam ghaze, nɨ Godɨn arazir aghuibara damu. Ezɨ
kamaghɨn nɨ dar amuasa. Kamaghɨn amizɨma, nɨ arazir aghuibar gɨn
mangɨsɨ damutɨ, nɨn navir ghurimɨn araziba suam,markɨ. Nɨn navir ghurim
suam, “Arazir kuratam damu.” Eghtɨ nɨ tam damuam. Kamaghɨn nɨ arazir
kurabar gɨn mangɨtɨ, Godɨn Duam suam, markiam. E fo, navir ghurimɨn
araziba Godɨn Duam dɨkabɨnasa. Ezɨ Godɨn Duam navir ghurimɨn araziba
dɨkabɨnasa. Aning uaning adosi. Ezɨ bizir ia damuasa ifongezim, ia a
damighan kogham. Ia Godɨn Duamɨn gɨn mangɨva, Moses Osirizir Arazibar
apengan ikian kogham. Egh, ia navir ghurimɨn arazibar gɨn mangan
kogham. Ezɨ kɨ kamaghɨn ia mɨgei, ia navir ghurimɨn araziba ateghtɨma,
Godɨn Duamra ian faraghtɨma, ia an gɨnmangɨ.

19 Ia navir ghurimɨn arazibagh fogha gɨfa. Arazir kaba, gumazamiziba
tintinibar uari koma akua arazirmɨzɨrɨzibagh amuava, afiar arazibagh ami.

20 Egha nguazir kamɨn biziba e God gami moghɨn e uari isa dagh anɨdi,
imezibagh amir arazibagh amuava, munavɨn biziba bagha navim ikuvigha
da iniasa navim isi. Egha atara bizibagh asɨghasɨsi, uarir apanibagh ami,
gumazamizir igharazibar aghuagha, uabɨra uabɨ gɨnɨghnɨsi, biziba bagha
uari batogha uari abɨsi.

21 Egha dɨpar onganiba apava onganigha, pura gumazamiziba isa
pamtemɨn diava ighiar kurabar arazibagh ami. Egha arazir kurar maba
uaghan kamaghɨn iti. Kɨ fomɨra ia mɨkemegha gɨfa. Egha kɨ datɨrɨghɨn akar
kamra ua ia mɨgei. Gumazamizir arazir kabagh amiba, me God Bizibagh
Ativamin Dughiamɨn avenmangan kogham.

22-23 Ezɨ Godɨn Duam arazir aghuir kabar amuasava en naviba fe:
arazir bar igharaz darazigh ifongezim, bar akongezim, navir amɨrizim,
dughorir amɨrazim, gumazibar akurvagha arazir aghuibar me gami. Egha
guizbangɨra mɨgɨa deravɨra bizibagh amua, gumazibar asughasusi, egha
navir ghurimɨn araziba dɨkabɨri. Moses Osirizir Arazitam arazir kabar
anogoroghezir puvatɨ.

24 Gumazamizir Krais Iesusɨn gɨn zuiba, me navir ghurimɨn araziba ko
bizibabaghabar ifongezir arazir kuraba inigha, ter ighuvimɨndagura. Egha
dagh afuzɨma, da aremegha gɨfa.

25GodɨnDuamikɨrɨmɨrir aghuimeganɨngi. Kamaghɨn, anarɨraekodaruva
en akurvagham.

26 Kamaghɨn amizɨ, e pura uarira uan ziaba fan kogham. Egh e igharaz
darazir navibagh inivtɨ, me uarir ataran kogham. Egh e men biziba bagh
naviba isian kogham.

6
Bizir manam nɨ uan navir averiamɨn an opari, bizir kamnaghɨra, an

otogham
1Nan adarasi, ian tav arazir kuratam damightɨ, ia gumazir Godɨn Duamɨn

gɨn zuiba, ia navir amɨrizimɨn arazibar a damuva, an akuraghtɨ, a uan
arazir kuraba ategham. Kamaghɨn ia deravɨra uari bagh gan, Satan ia
gifaraghtɨma, ia uaghan arazir kuratam damigham.

2-3 Eghtɨ gumazitam suam, a ziar ekiam iti, puvatɨ, a ziam pu, egha
kamaghɨn gumazir kam uabɨra uabɨ gifari. Ia igharaz darazir akuragh men
osɨmtɨziba ater. Egh ia kamaghɨn damuva, guizbangɨra Kraisɨn arazibar gɨn
mangam.

4-5Gumazamiziba bar, me uari uan arazir me amibar osɨmtɨziba ateram.
Gumazamiziba uari uan ingangaribar gan, da deras ti puvatɨ. Gumazamiz-
ibakamaghɨndamuva,meuariuanarazibar gandagh ifongegh. Eghmeuan
arazibar gan, egh gumazir igharazimɨn arazibara gan dav kɨmanmarkɨ.

6 Gumazir Godɨn akam barazim, a uan bizir aghuitaba an sure gamir
gumazim danɨng.

7-8 Bizir manam nɨ uan navir averiamɨn anekara, bizir kamnaghɨra,
5:21: 1 Ko 6:9, Ef 5:5, Kl 3:6, MAA 22:15 5:21: 1 Korin 6:9; Efesus 5:5; Kolosi 3:6; Akar Mogomem

22:15 5:22-23: 1 Korin 13:7; Efesus 5:9; Kolosi 3:12; 1 Timoti 1:9; Jems 3:17 5:24: Ro 6:6, 13:4, Kl
3:5, 1 Pi 2:11 5:24: Rom 6:6; Kolosi 3:5; 1 Pita 2:11 5:25: Ro 8:4-5, Ga 5:16 5:25: Rom 8:4-5;
Galesia 5:16 5:26: Fl 2:3 5:26: Filipai 2:3 6:1: Mt 18:15, 1 Ko 2:15, 4:21, 7:5, 2 Ti 2:25, Hi
12:13, Je 5:19 6:1: Matyu 18:15; 1 Korin 2:15; 4:21; 2 Timoti 2:25; Hibru 12:13; Jems 5:19 6:2-3:
Jon 13:14-15; Rom 12:3; 15:1; 1 Korin 8:2; 2 Korin 3:5; 1 Tesalonika 5:14; 1 Jon 4:21 6:4-5: Rom 2:6;
14:12; 1 Korin 3:8; 11:28; 2 Korin 13:5 6:6: Ro 15:27, 1 Ko 9:11, 9:14 6:6: Rom15:27; 1 Korin 9:11;
9:14 6:7-8: Jop 13:9; Hosea 8:7; Luk 16:25; Jon 3:6; 6:63; Rom 2:6; 8:13; 1 Korin 6:9; 10:12; Jems 3:18



Galesia 6:9 2290 Galesia 6:18

an otogham. Gumazitam o amizitam uan navir ghurimɨn arazibar gɨn
mangɨtɨma, an navir ghurir kamɨndagher kuraba otivtɨmaabar ikuvigham.
Egh gumazitam o amizitam Godɨn Duamɨn gɨn mangɨtɨ, Godɨn Duam a
damutɨ, dagher aghuiba otivtɨma, a ikɨrɨmɨrir aghuir zurara itim iniam. Egh
ia suam, iaGodgifari, barpuvatɨ. Iauarirauarigh ifarɨva, kamaghɨndamuan
markɨ.

9 Egh e ingangarim damusɨ amɨrvaghan kogh, dagheba iniamin
dughiamɨn, e dagher bar aghuiba iniam. Kamaghɨn e arazir aghuibar
amusɨ amɨrvaghan kogham.

10 Kamaghɨn amizɨma, datɨrɨghɨn dughiam ikiavɨra iti, e arazir aghuibar
gumazamizir igharaziba bar deravɨra me damuam. Egh bizir ekiam, e
deravɨra gumazamizir nɨghnɨzir gavgavim Ekiamɨn itibar amuam.

Polɨnmɨgɨrɨgɨar abuananaba
11 Kɨ osirizir osizirir ekiar kaba, ia dar gari, kar kɨ uabɨ uan dafarimɨn

osirizir akaba.*
12-13 Ifavarir gumaziba atiatia kamaghɨn nɨghnɨsi, “Gumazir igharaziba

kamaghɨn fogh suam, e nɨghnɨzir gavgavimKraisɨn ter ighuvimɨn iti, eghme
pazɨ edamuam.” Kamaghɨnme ianmɨkarzirmogomebar inibaaghorasabar
gavgafi. Me ghaze,me ianmɨkarzirmogomebar iniba aghoreghtɨ, gumaziba
bizir kambaghmen ziaba fam. Ezɨ gumazir uanmɨkarzibar iniba aghorezir
kabanagh, uaghan deravɨra Moses Osirizir Arazibar gɨn zuir puvatɨ. Ia
oragh. Gumazir kaba ian mɨkarzir mogomebar iniba aghorasa bar gavgafi.
Me kamaghsua, me kamaghɨn ia damigh gumazir igharazibar damazimɨn
ziar ekiaba iniasa.

14-15 Ezɨ mɨkarzir mogomemɨn inim aghorir arazim, a pura bizim. Egha
mɨkarzir mogomemɨn inim aghorir puvatɨzir arazim, a uaghan pura bizim.
God e gamizɨma e gumazamizir igiabar otifi, kar bizir ekiam. En Ekiam
Krais Iesus ter ighuvimɨn areme. Ezɨ kɨ bizir kambagha uan ziam o gumazir
igharazitamɨn ziam fer puvatɨ. Kɨ Godɨn ziamra fe. Iesus ter ighuvimɨn
areme, ezɨ tuavir kamɨn nguazir kamɨn araziba nan nɨghnɨzimɨn aremegha
gɨfa. Egha mati kɨ uabɨ ter ighuvimɨn areme. Egh kɨ uam nguazir kamɨn
arazibar gɨnmangan kogham.

16Nɨghnɨzir kamɨn suiragha an gɨntɨziba, Godɨn apangkuvim men ikiam.
Egh amen navibar amutɨmame nɨmɨra ikiam. Eghtɨ gumazamizir kaba, me
guizbangɨra Godɨn Israelia.

17 Gumaziba na mɨsoghezɨ, men duar kuriba nan mɨkarzimɨn iti. Ia
bizir kabar gan suam, kɨ guizbangɨn Iesusɨn ingangarir gumazim. Eghtɨ
gumazitam uam osɨmtɨzitam na darɨghan kɨ aghua.

18 Nan adarasi, en Ekiam Krais Iesusɨn apangkuvim ian duaba ko ikɨ.
Guizbangɨra.

Akɨnafarir Pol EfesusɨnNguibamɨn Itir Sios
Bagha Osirizim

O
Efesus

Akar faragha zuim
Akɨnafarir kamɨn akar mɨngarim a kamakɨn, God kamaghɨn nɨghnɨsi, a

uan Nguibam ko nguazir kamɨn ingarizir biziba bar, dar amu da isɨ Kraisɨn
apengan dar arɨgham. Eghtɨ Krais biziba bar dar dapanimɨn ikiam (1:10).
EzɨGod kamaghɨn ifonge, a uan gumazamiziba gaghuvkɨntɨ, me bar Krais ko
poroghɨv ikɨva navir vamɨra ikiam.
Ezɨ akɨnafarimɨn aven faragha itir akaba, Pol Godɨn apangkuvimɨn

mɨgɨrɨgɨar avɨribagh ami. A ghaze, God gumazamizibagh amima, me bar
nɨghnɨzir gavgavim Kraisɨn ikiava uari akuvagha, ikɨzir vamɨran gumaza-
mizibar otifi. Iesusɨn ingangarimɨn, God ua gumazamiziba inigha, Godɨn
Duam me ganɨngi. Ezɨ tuavir kamɨn me bar fo, me Godɨn akar dɨkɨrɨzimɨn
bizir mɨkemeziba, me bar da iniam (1:14).
Egha akɨnafarimɨn itir namba 2ɨn akar otevimɨn, Pol kamaghɨn mɨgɨa

ghaze, Kraisɨn adarasi me Krais ko poroghav iti. Kamaghɨn amizɨ, me bar
navir vamɨra ikɨva, Godɨn Arazibar gɨnmangɨ.
Ezɨ akɨnafarir kamɨnPol akar isɨn zuibav gɨa, kamaghɨnmenakakaghtɨme

fogh suam, me Krais ko poroghav ikia egha ikɨzir vamɨran gumazamizibar
oto. A kamaghɨn mɨkeme, Godɨn gumazamiziba, me inivafɨzir vamɨran mɨn
oto, ezɨ Krais mati inivafɨzir vamɨran kamɨn dapanim. (4:1-16). Ezɨ uaghan,
Godɨn gumazamiziba mati dɨpenir mam, ezɨ Krais, a mati dɨpenir kamɨn
guarir akɨnim (2:19-22). Egha Godɨn gumazamiziba mati amizir mam, ezɨ
Krais mati amizir kamɨn pam (5:22-32). Ezɨ akɨnafarir kamɨn aven e bar
deravɨra bizir aghuir God uan gumazamizibar amuamibar gari.

E Kraisɨn poroghav itima, God e gamizɨ e
gumazamizir igiabar otifi

(Sapta 1--3)
1 Kɨ Pol, God uan ifongiamɨn gɨn ghua Krais Iesusɨn aposelɨn ikiasa na

mɨsefe. Ia, Efesusɨn itir Kraisɨn adarasi, ia Krais ko poroghav ikia der-
aghavɨra an gɨn zui. Kɨ ia bagha akɨnafarir kam osirigha anemadi.

2Kɨ kamaghsua, God en Afeziam ko EkiamKrais Iesus, aning apangkuvim
ko navir amɨrizim ia danɨngam.

E Krais Iesusɨn poroghav itima, God uan Nguibamɨn itir bizir aghuiba bar
da isava e ganɨdi

3EKrais Iesusɨnporoghav iti, ezɨ tuavirkamɨnGodderavɨraegamuaendu-
abar akurvaghasa uan Nguibamɨn otivir bizir aghuiba e ganɨdi. Kamaghɨn,
e Godmɨnamam, a en Ekiam Krais Iesusɨn Afeziam ko an God.

4-5 Dughiar God tɨghar nguazir kamɨn ingaramim, a kamaghɨn ifonge, e
a baghvɨra itir gumazamizibar ikɨva, an damazimɨn arazir kuratam ikian
kogham, egha a fomɨra e ginaba. Egha ghaze, e Krais ko poroghɨv ikɨ, egh
tuavir kamɨn e an gumazamizibar mɨn otogham. A fomɨra bar e gifongegha
e ginabagha ghaze, a Krais Iesusɨn ingangarimɨn tuavimɨn e damightɨ, e an
boribar otivigham. God uan bar akongezir arazim ko uan ifongiamɨn gɨn
ghua bizir kam gami.

6AifongezirOtarimɨnziamɨn, abarpurabiziraghuimɨnmɨnuanapangku-
vim isa e ganɨngi. Kamaghɨn e apangkuvir bar ekiar kam gɨnɨghnɨghɨva,
Godɨn ziam fam.

7-8 E fo, Kraisɨn ovevemɨn God uam e inigha en arazir kuraba gɨn amada.
Godɨn apangkuvim guizbangɨra bar ekevegha izɨfa. Kamaghɨn a uan
apangkuvim e gufusfuzima an e girava, fofozir aghuim ko nɨghnɨzir aghuim
e ganɨdi.

9God fomɨra uan ifongiamɨn gɨn ghua, Kraisɨn ingangarimɨn tuavimɨnuan
nɨghnɨzir mogomem azenim darɨghasa nɨghnɨki. Ezɨ datɨrɨghɨn an nɨghnɨzir
mogomer kam a en akazɨ an azenan oto.

10 Godɨn nɨghnɨzir kam a kamakɨn, a ingarizir biziba bar dar amutɨ
da mangɨva dughiar a inabazimra a da isɨ Kraisɨn apengan dar arɨgham.
Overiamɨn itir biziba ko nguazimɨn itir biziba sara bar. Eghtɨ Krais biziba
bar dar dapanimɨn ikiam.

11God uan ifongiam ko nɨghnɨzimɨn gɨn ghua, bizibagh amima da otifi. A
faraghavɨra uan nɨghnɨzimɨn gɨn ghua, e Krais ko porogh an gumazamizibar
mɨn ikiasa, an e amɨsefe.

12 E Judaba, e faraghavɨra Krais mɨzuava an gɨn zuir gumazamiziba, e
Godɨn ziar ekiam bar a pɨrafam.

13 Ezɨ ia Kantrin Igharazibar Gumazamiziba uaghan, ia guizɨn akam
baraghizɨma God ia gamizɨ ia an gumazamizibar otifi. Akar aghuir kamra
kara: God ian akurvasi. Ia nɨghnɨzir gavgavim Kraisɨn itima God uan Duam
ia gatɨ. Kamaghɨn me fogh suam, ia an gumazamizibara. Kar Godɨn Duar a
fomɨra akar dɨkɨrigha amizim.

14EGodɨnDuaminighagɨfa, kamaghɨnebar fo, ebizirGodakardɨkɨrɨzimɨn
uan gumazamizibav kemeziba, e bar da iniam. Bizir kamɨn e fo, God uan
gumazamizibar amightɨ me guizbangɨra fɨrighɨregham. Kamaghɨn e Godɨn
ziar ekiam bar a pɨrafam.

Pol God komɨgɨa ghaze, God fofozim Efesusɨn sios danɨngam
15Kɨ fo, Godbizir kabanang gami, ezɨkɨorazi, ia nɨghnɨzir gavgavimEkiam

Iesusɨn ikiava, Godɨn gumazamiziba bar me gifonge,

16 kamaghɨn amizɨ, kɨ zurara ia gɨnɨghnɨgha God ko mɨgɨa ia bagha God
mɨnabavɨra iti.

17Egha kɨGodɨn azangsɨsi, en EkiamKrais Iesusɨn God, Afeziar ziar ekiam
itim, kɨ an azangsɨgha ghaze, a uan Duam ia danightɨ a ia damutɨ, ia fofozir
aghuim iniam. Eghtɨ Godɨn Duam uan guizɨn akam ian akaghtɨ, ia deragh
Godra fogham.

18 Kɨ kamaghɨn Godɨn azangsɨsi, ian nɨghnɨzim kuighirɨghtɨ ia Godɨn
angazangarimɨn ganam. Egh ia kamaghɨn fogham, God ian diazɨma bizir
aghuir ia fogha iniamiba bagha mɨzuai iti. Egh kamaghɨn fogham, bizir
aghuir God uan gumazamizibar anɨngamiba, da bar ekevegha pɨn ko.

19-20 Egh ia kamaghɨn fogham, e nɨghnɨzir gavgavim Godɨn itir darasi, an
gavgavim zurara en navibar aven ikia ingara en akurvasi. Gavgavir kam,
guizbangɨra bar ekevezɨ, e guizbangɨra an gavgavim tuisɨghɨva avegham.
Gavgavir en aven ingarir kamra, dughiar Krais ovengezimɨn, God gavgavir
kamɨnKrais gamizɨ, a ua dɨkafi. Egha a inighauanNguibamɨn ghua a isa uan
agharir guvimɨn amadaghan anefa.

21 Kamaghɨn Krais Godɨn Nguibamɨn ikia egha duar gavgaviba itiba bar,
ko gumazir dapaniba, ko gavmanɨn gumaziba, ko atriviba, a bar men
gavgavibagh afiragha me gatifa. Egha Ziar Krais uan ingangarim bagha
inizim a ziar manaba, manaba bar dagh afira, dughiar kamɨn ziaba ko
dughiar tɨghar izamimɨn ziaba bar.

22God biziba bar dagh amizɨma da Kraisɨn apengan iti. Egha a gamizɨ, a
sios bagha biziba bar dar dapanimɨn oto.

23 Sios mati Kraisɨn namnam. Ezɨ Krais biziba bar dar aven ikia bar dagh
izɨfa. Egha Krais uan siosɨn aven ikia bar a gizɨfa.

2
E gumazamizir ariaghireziba, God e gamizɨ e Krais ko angamɨra iti

1 Ia fomɨra Godɨn akam barazi puvatɨgha arazir kurabagh amuava, ka-
maghɨn ian duaba guizbangɨra aremezɨ moghɨn iti, mati gumazamizir
ariaghireziba.

2 Faragha zuir dughiamɨn, ia nguazir kamɨn arazir kurabar gɨn zui. Egha
ia duar kurar overiamɨn itibar atrivim, ia an akambaregha an gɨn zui. Duar
kurar kam, gumazamizir Godɨn akam barazi puvatɨzibar navir averiabar
aven ingari.

3Fomɨra e barmoghɨramenmɨnami, eghauannavir ghurimɨn ifongiamɨn
gɨn zui. E uan inivafɨzir agorogemkouannɨghnɨzir kurabar gɨn zui. Dughiar
kamɨn e nguazimɨn itir gumazamizibar mɨn amima, kamaghɨn God bar en
arazir kuraba bagh ivezir kuram e danɨngasa nɨghnɨzim gami.

4-5Guizbangɨra, en arazir kuraba e gamizɨ en duaba guizbangɨra aremezɨ
moghɨn iti, mati gumazamizir ariaghireziba. Ezɨ God bar e gifongezɨ, an
apangkuvir dafam bar e avara. Kamaghɨn an e gamizɨ e Krais ko angamɨra
iti. Ezɨ God uan apangkuvimɨn tuavimra, a en akura.

6A kamaghsua, e Krais Iesus ko Godɨn Nguibamɨn atrivimɨn ikiam. Kam-
aghɨn an e gamizɨ e Krais ko poroghav ikia, a ko ua dɨkafi.

7 A kamaghsua, a uan apangkuvir bar dafam, tɨghar izamin dughiabar
gumazamiziba bar men akaghasa. Eghtɨ me fogh suam, a Krais Iesusɨn
ingangarimɨn tuavimɨn a barme gifonge. Kamaghɨn an arazir aghuir kamɨn
e gami.

8-9 Ia nɨghnɨzir gavgavim Godɨn itima, a uan apangkuvimɨn tuavimra ian
akurvasi. Kar ia uari amizir puvatɨzir bizim. Puvatɨ. God pura ia ganɨngi.
Kar ian ingarimɨn ivezimpuvatɨ. Kamaghɨnbizir kambagh gumazitamuabɨ
uan ziam fanmarkɨ.

10 God fomɨra e bagha, ingangarir aghuir e gɨn damuamiba, a dagh
nɨghnɨgha da atɨ. A kamaghsua, e ingangarir kabar amuasa, egha kamaghɨn
an e gamizɨ, e Krais Iesus ko poroghav ikia datɨrɨghɨn gumazamizir igiabar
otifi.

Krais apanim gamir arazim a gɨvazɨ, Judaba ko Kantrin Igharazibar Gu-
mazamiziba ikɨzir vamɨran iti

11 Ia Kantrin Igharazibar otivir gumaziba, ia kamaghɨn fo, Judaba, uan
gumazibarmɨkarzirmogomebar iniba aghori. Eghame kamaghɨn ia dɨbori,
ia gumazir mɨkarzir mogomebar iniba aghorir puvatɨziba. Arazir kam
kamakɨn, gumaziba uari uan mɨkarzir mogomebar iniba aghori. Eghtɨ ia
deravɨra nɨghnɨgh, ia fomɨra Kantrin Igharazibar Gumazamizibar mɨn ike.

12 Egha dughiar kam ia Kraisɨn saghon iti. Ia Israelɨn gumazamizibar
azenan iti, kamaghɨn ia nguibar igharazibar gumazamizibar mɨn iti. God
uan adarazi ko akam akɨrigha, uan gumazamiziba Akar Dɨkɨrɨzir Gavgavim
me ganɨngi. Ezɨ ia Akar Dɨkɨrɨzir Gavgavir kamɨn aven itir puvatɨ. Ia nguazir
kamɨn ikiava God gɨfozir puvatɨ, egha bizir aghuir mɨzuai iti tam itir puvatɨ.

13 Ia faragha saghon iti, ezɨ datɨrɨghɨn Kraisɨn ghuzim ia ruegha ian akua
izezɨ, ia Krais Iesus ko poroghav ikia, Godɨn boroghɨn iti.

14 Krais uabɨ e gamizɨ e navir amɨrizim ikiava deravɨra uari inigha iti.
Fomɨra Judaba ko Kantrin Igharazibar Gumazamiziba uarir apanim gami.
Ezɨ arazir kam a dɨvazimɨn mɨn men tongɨn ikia me abɨki. Ezɨ Krais uan
ovevemɨn tuavimɨn dɨvazir kam anekariaghatɨgha egha apanir arazir kam
agɨfa. Ezɨ Judaba ko Kantrin Igharazibar Gumazamiziba ikɨzir vamɨram oto.

15Krais, Moses Osirizir Araziba, ko Akar Gavgaviba, ko bizir a damuasa e
mɨkemeziba sara, bar da gɨfa. A ghaze, a kamaghɨndamigh, ikɨzir pumuning

damutɨ, aning a ko porogh ikɨva ikɨzir igiar vamɨran otogham. A tuavir
kamɨn an e gamizɨ e navir vamɨra iti.

16 Krais ter ighuvimɨn aremegha tuavir kamɨn ikɨzir pumuning gamizɨ
aning ikɨzir vamɨran oto. Egha uam aning inigha God bagha ize. Egha an
ovever tuavir kamrame uarir apanim gamir arazim anegɨfa.

17 Kamaghɨn Krais izeghava Akar Aghuim gumazamiziba bar me mɨkɨra
ghaze, ia navir vamɨra ikɨ. A, gumazamizir Godɨn saghon itiba ko gumaza-
mizir Godɨn boroghɨn itiba bar, Akar Aghuimmemɨkɨri.

18 Kamaghɨn Kraisɨn ingangarimɨn tuavimra e bar, Judaba ko Kantrin
Igharazibar Gumazamiziba, Godɨn Duam en akurvazima e uari akuvagha
Afeziamɨn boroghɨn izi.

E Kraisɨn adarasi, e mati Godɨn Dɨpenimra
19Kamaghɨnamizɨ, datɨrɨghɨn iaKantrin IgharazibarGumazamiziba, ia ua

kamaghɨn nɨghnɨghanmarkɨ suam, ia nguibar igharazibar gumazamiziba o
nguibabapuvatɨzir gumazamiziba. Puvatɨ. IaGodɨnadarazikouagharaghu,
egha uaghan Godɨn gumazamizibar tongɨn itir marasi.

20 Ia uaghan mati God ingarizir dɨpenimɨn mɨn iti. Gumazim dɨpenim
ingarasa ter akɨniba kuazizɨ moghɨn, God aposelba ko uan akam inigha izir
gumazibav sevezɨ me tuivigha ingangarim gami. Ezɨ Krais Iesus, a uabɨ
dɨpenir guarimɨnmɨn iti.

21 Dɨpenir guarim a dɨpenir agharim bar a gupuzɨ moghɨn, Krais bar e
isafuragha e gamima e aghua, ghuava God baghavɨra itir dɨpenimɨn oto.

22 Ia uaghan Krais ko poroghav iti, ezɨGod igharaz darazi ko ia isafuragha
ia gamizɨ, ia guizɨnGodɨnDɨpenimɨnmɨn oto. EzɨGodɨnDuamdɨpenir kamɨn
aven iti.

3
Pol Kantrin Igharazibar Gumazamizibar tongɨn Akar Aghuim akunamin

ingangarim gami
1 God guizbangɨra deravɨra ia gami. Ezɨ bizir kam bagha kɨ Pol, kɨ Krais

Iesusɨn ingangarim gamua egha ia Kantrin Igharazibar Gumazamiziba ian
akurvagha, kamaghɨn kɨ kalabusɨn iti. Egha kɨ ia bagha God komɨgei.

2 Ia ti oreghama, God apangkuvim ikia ia bagha ingangarir kam na
ganɨngi.

3Egha God uan nɨghnɨzirmogomemazenan anekagha na gamizɨ, kɨ a gɨfo.
Kɨmong an gun osiri,

4eghtɨ iamɨgɨrɨgɨar kɨ osirizibar gan fogh suam, Krais amizir ingangarimɨn
nɨghnɨzir mogomem, kɨ bar a gɨfo.

5 Faragha zuir dughiaba, God gumazamiziba nɨghnɨzir mogomer kamɨn
memɨkemezir puvatɨ. EzɨdatɨrɨghɨnGoduanDuamɨn tuavimɨnuanaposelɨn
a baghavɨra itiba ko an akam inigha izir gumazibar akazɨ an azenim girɨ.

6 Nɨghnɨzir mogomer kam a kamakɨn: Akar Aghuimɨn aven Kantrin
Igharazibar Gumazamiziba ko Judaba uaghara, God uan bizir aghuiba isa
bar moghɨra me ganɨdi. Me uari ko ikia mati inivafɨzir vamɨran aven iti. Me
bar moghɨra, Krais Iesusɨn ingangarimɨn tuavimɨn, bizir God e bagha akam
akɨriziba e da iniam.

7Godɨn apangkuvimɨn tuavimɨn, a bizir aghuir kampura na ganɨngi, egha
a na gamizɨ an gavgavim nan aven ingari, ezɨ kɨ Akar Aghuimɨn ingangarir
gumazimɨn oto.

8Kɨ, Godɨn gumazamizibar abuan itir gumazim, kɨ barmen gɨn iti. EzɨGod
bar nanderaghaKantrin IgharazibarGumazamizibaAkarAghuimakunasa
ingangarir ekiar kamna ganɨngi. Akar Aghuir kam, a Kraisɨn bizir aghuibar
gun mɨgei. Bizir aghuir kaba, gumazamiziba dagh nɨghnɨgh da tuisɨghɨva
avegham.

9 God biziba bar dar ingari, egha faragha zuir dughiaba uan nɨghnɨzir
mogomem men ghuara. Egha iza datɨrɨghɨn a uan nɨghnɨzir mogomem
aghurasa, ingangarir kamna ganɨngi, eghtɨ kɨ gumazamiziba barme damutɨ
me God damuamin araziba bar dagh fogham.

10Godkamaghsua, datɨrɨghɨndughiar kamauan sios damutɨ, sios, enselba
ko duar gavgavir overiamɨn itibar amutɨ, da an fofozir aghuimɨn tuavir
avɨribagh fogham.

11 God fomɨra bizir kam damuasa nɨghnigha datɨrɨghɨn en Ekiam Krais
Iesusɨn ingangarimɨn an a gamizɨ an oto.

12 E Krais ko poroghav ikia nɨghnɨzir gavgavim an ikia, tuavir kamɨn e
Godɨn boroghɨnmangasa gavgavigha, atiatir puvatɨ.

13 Kɨ pamtem ia gakaghori, ia osɨmtɨzir kɨ ia bagha aterir kam, ia a
gɨnɨghnɨgh osɨman markɨ. Guizbangɨra kɨ ian dabirabir aghuarim bagha
osɨmtɨzir kam ateri.

Pol Efesusɨn nguibamɨn itir sios bagha God komɨgei
14KɨbizirAfeziamamizirkabaghnɨghnɨgha, andamazimɨnuan tevimning

apɨri.
15 A uan Nguibamɨn itir ikɨziba ko nguazimɨn itir ikɨziba bar, a bar men

Afeziam. Egha vaghvagha ziabame garɨki.
16 Ezɨ kɨ bizir kam bagha Godɨn azangsɨgha ghaze, God bizir aghuir an

Nguibamɨn otivi taba ia danɨng, eghtɨ an Duam gavgavim ia danɨngtɨ, ian
navir averiaba gavgavigham.

17Kɨ kamaghɨn Godɨn azangsɨsi, ian nɨghnɨzir gavgavimɨn tuavimɨn Krais
zurara iannavir averiabar ikiam. Eghtɨ igharazdarazigh ifongezir arazim, a
ian navir averiabar aven ikɨ gavgavigh ia damutɨ, ia tuivigh gavgavigh, mati
nguazim temer bibar suirazɨ temem tugha gavgavigha aghui.

18 Egh ia Godɨn gumazamizir igharaziba ko, gavgavim iniva deravɨra
fogham, Krais gumazamizibagh ifongezir arazim bar ekevegha, bar pɨn
ghuavanaga, bar ruarvagha, bar vɨn uaghiri.

19Guizbangɨra Krais gumazamizibagh ifongezir arazim a gumazamizibar
fofozim bar a gafira. Eghtɨ ia guizbangɨra arazir kam gɨfogham. Eghtɨ bizir
aghuir God gizɨvaziba, uaghan bar ia gizɨvagham.

20 Godɨn gavgavim en navir averiabar ingari, ezɨ gavgavir kam bar en
nɨghnɨzibagh afira. Bizir God damuasa e an azangsɨziba, o bizir God
damuasa e nɨghnɨziba, damati pura biziba, an gavgavim bar dagh afira.

21 Kamaghɨn dughiaba bar, e siosɨn aven itir gumazamiziba Krais Iesus
ko poroghɨv ikɨ, zurazurara ziar ekiam a danɨng mamaghɨra ikiam! Bar
guizbangɨra.

Emati Kraisɨn inivafɨzimɨnmɨn iti,
kamaghɨn e Godɨn Arazibar gɨnmangam

4
(Sapta 4--6)
E Kraisɨn adarasi, e Kraisɨn inivafɨzimɨnmɨn iti

1 Kɨ Pol, kɨ Ekiamɨn ingarim gamua, kamaghɨn kɨ kalabuziamɨn iti. Kɨ fo,
God ian dɨagha ghaze, ia an arazir bar pɨn itibar gɨn mangɨ. Kamaghɨn, kɨ
mɨghɨghavɨra ia mɨgɨa ghaze, ia bar deraghvɨra Godɨn arazir kabar gɨrara
mangɨ.

2 Ia igharaz darazir apengan ikɨ, men asughasugh, egh dughorir
amɨrazimɨn ikɨ, osɨmtɨzir me ia garɨziba da aterɨva, tuavir kamɨn bar me
gifongegh.

3Godɨn Duam e gamima e navir amɨrizim iti. Egha tuavir kamɨn an arazir
navir vamɨran ikiamim e ganɨngi. Ezɨ arazir kam benimɨn mɨn e ikegha
gavgavizɨ e ikɨzir vamɨran iti. Kamaghɨn amizɨ, ia arazir kamɨn suiragh
gavgafigh.

4 E fo, e uari inigha inivafɨzir vamɨran mɨn iti. Ezɨ Godɨn Duar vamɨra iti.
Ezɨ kamaghɨra, God ian diagha ghaze, bizir vamɨra ia a danɨngam, eghtɨ ia a
baghvɨramɨzuamam.

5 En Ekiar vamɨra iti. Ezɨ nɨghnɨzir gavgavir arazir vamɨra iti. Ezɨ rurir
arazir vamɨra iti.

6 Ezɨma Godɨn vamɨra iti. A bar moghɨram en Afeziam. A gumazamiziba
bar me gativaghamen tongɨn ingara eghamen aven iti.

7E fo, Krais vaghvaghabarenapangkufi. Eghakamaghɨrauanapangkuvir
ekiamɨn abaragha anmɨrara, a bizir bar aghuim vaghvagha e ganɨngi.

8Godɨn Akɨnafarim kamaghɨnmɨkeme:

“A bar pɨn ghuavanabogha,
kalabuziar gumazir avɨrim inizɨ,

me a ko ghue.
Egha bizir bar aghuiba

pura gumazamizibagh anɨngi.”

9 Akar kam, “A ghuavanabo,” a kamaghɨn en akazɨ e fo, Krais a faragha
nguazir bar vɨnmar itim giraghu.*

10Egha gumazir faragha iraghuzir kam, auaghanpɨnghuavanaga, uabɨ isɨ
bizibabardagh izɨvaghasa, kamaghɨnanoveriarbarpɨn itimɨnghuavanabo.

11Gumazir kamra a “bizir bar aghuiba pura gumazamizibagh anɨngi.” A
bizir aghuir kaba me ganɨngi, marazi an aposelɨn ingangarim me ganɨngi.
Marazi, a Godɨn akam inigha izir gumazimɨn ingangarim me ganɨngi.
Marazi, a Godɨn Akar Aghuim akunamin ingangarim me ganɨngi, marasi,
a Godɨn gumazamizibar ganamin ingangarim me ganɨngi, egha marasi,
gumazamiziba God ifongezir arazibarmen sure damuamin ingangarimme
ganɨngi.

12Krais kamaghɨn ifonge, e Godɨn gumazamiziba a en akuraghtɨ e a bagh
ingangarir aghuibar amuam. Eghtɨ kamaghɨn e Kraisɨn inivafɨzimɨn otogh
gavgavigh deravɨra ikiam. Kamaghɨn a bizir aghuir kaba e ganɨngi.

13Eghtɨ ingangarir kammamaghɨra ikɨmangɨtɨ en nɨghnɨzir gavgavim bar
gavgavightɨ bizir kam e damutɨ e bar moghɨra navir vamɨra ikiamin arazim
inigh, egh Godɨn Otarim guizbangɨra bar a gɨfogham. Kamaghɨn damightɨ
e Kraisɨn gɨn zuir darorir kamɨn aven, e tugh gavgavigh aghung mangɨ,
gumazir aruabar avaghɨva e guizbangɨra Kraisɨnmɨn otogham.

14 E ua boribar mɨn ikian kogham. Ia fo, gumazir ifavariba, me gumaza-
mizibagh ifara me gamima me tuavir kurabar zui. Eghtɨ men mɨgɨrɨgɨar
ifavariba uaghan iamunamangan kogham,mati ongarim ko amɨnim kurim
givai.

15 E men mɨgɨrɨgɨar ifavariba baraghan kogham. E igharaz darazigh
ifongezir arazim damuva guizɨn akabar memɨkɨmam. Egh e Kraisɨnmɨrara
aghungɨva a ko poroghɨv ikɨtɨ a en dapanimɨn ikiam.

16 A en dapanimɨn itima en soroghafariba ko damaziba ko inivafɨzimɨn
bizir maba sara dar mɨn iti. Egha an e gamima e inivafɨzimɨn aven bar
uari isavsuira. Ezɨ mati inivafɨzimɨn aven itir tevir agɨriba ko aghariba uari
isavsuighizɨmoghɨn, an e gamimaeuari isavsuiki, egha bar uarigh ifongezir
arazim gami. E vaghvagha uan ingangarir aghuim gamua, kamaghɨn
inivafɨzir kam uabɨ aghua ghua gavgafi.

Kraisɨn adarazi arazir igiabar gɨntɨgh
17 Kamaghɨn amizɨ, kɨ Ekiamɨn ziamɨn akar mam pamtem kamaghɨn ia

mɨkɨmasa. Ia uam gumazir Ekiam gɨfozir puvatɨzibar arazibar gɨntɨghan
markɨ. Men nɨghnɨziba, mɨngariba puvatɨ.

18 Egha men nɨghnɨziba mati me mɨtatemɨn iti. Egha me fofoziba bar
puvatɨghamennaviba bar gavgafi, kamaghɨnmeGodɨn ikɨrɨmɨrimɨnazenan
iti.

19Me arazir kurabagh amuavɨra ikiava datɨrɨghɨn uam aghumsɨziba pu-
vatɨ. Me bar uari isa arazir kurabagh anigh arazir mɨzɨrɨzir avɨrir igharaz-
ibar amusɨ bizitammen suiraghan kogham.

20 Ezɨ kɨ ghaze, ia Kraisɨn guizɨn akam baraghizir dughiamɨn, me bizir
kurar kabar ian sure gamizir puvatɨ.

21 Ia guizbangɨra Kraisɨn akam baregha gɨfa. Ezɨ ia an gɨn zuir darasi, me
guizɨn akamɨn ian sure gamigha gɨfa. Guizɨn akar kam, a Iesusɨn aven iti.

22 Ia fomɨra uan navir ghuribar arazibar gɨn zuima da ia gamima ia arazir
ifavariba ko arazir kurabar amuasa navim dɨkavava, ia gasɨghasɨsi. Ezɨ
datɨrɨghɨn ia navir ghurim ateghɨvamati gumazim korotiar ghurim sue.

23 Ian nɨghnɨziba ko navibagh ighɨghiregh bar igiabar otifigh.
24 Ia navir igiaba inigh mati gumazim korotiar igiam aru. God uabɨ navir

igiar ian aven itibagh amizɨ ia anmɨn otifi. Eghtɨ gumazamiziba bar ian gan
fogham, ia Godɨn damazimɨn deragha a baghavɨra iti.

25Kamaghɨn ia ifavarir arazimatakigh. EbarmoghɨraKraisɨn inivafɨzimɨn
soroghafariba ko an bizibar mɨn iti. Kamaghɨn amizɨma, ia bar moghɨrama
guizɨn akabar gumazamizir igharazibav kɨm.

26 Ia atarɨva, uari bagh gan egh arazir kuratam damighan kogham. Ian
adarim ikɨvɨra ikɨtɨ amɨnim pɨranmarkɨ.

27 Ian adarim zuamɨra gɨvaghan koghtɨ, kamaghɨn ia Satan bagh tiam
kuightɨ a ian nɨghnɨzibagh asɨghasɨgham. Ia kamaghɨn damuanmarkɨ.

28Okɨmakɨar gumaziba uam okɨmanmarkɨ. Me uari uan dafaribar ingan-
garir aghuibar amu. Egh uaghan gumazamizir onganarazibar akurvaghsɨ,
ingarɨva bizitaba inighme danɨng.

29Eghtɨ akarmɨzɨrɨzir kuraba ian akabar otivanmarkɨ. Ia gumazamizibar
akurvaghamin akabara mɨkɨm. Akar aghuir igharaz darazi gavgavim me
danɨngamibara, da ian akabar otiv. Egh akar ia mɨgeir kaba, da gumaza-
mizir ia barazibar akurvagham.

30 Eghtɨ ia Godɨn Duam osɨmtɨzim a danɨngan markɨ. Ia fo, God ia an
gumazamizibar otivasa, a uan Duam ia ganɨngi. Eghtɨ a ian akaghtɨ ia fogh
suam, ia guizbangɨra an gumazamizibara, egh dughiar a uam ia iniamimɨn
a ia damightɨ ia bar fɨrighɨregham.

31 Ia arazir kurar kaba atakigh: navir kurar igharazi tavɨn itir arazim, ko
anɨngagharim, ko adarir arazim, ko pamtem dagarvagha uari adoghodozir
arazim, ko akar kuraba uari gasir arazim, ko igharaz darazir aghuaghuazir
arazir maba sara.

32 Egh ia arazir aghuibar Kraisɨn adarazi me damu, men apangkuv. Egh
uaghan uari uan arazir kuraba gɨn amang, mati God Kraisɨn ingangarimɨn
tuavimɨn, ian arazir kuraba gɨn amadi.

5
E angazangarimɨn aven daruam

1 Ia God bar ifongezir boriba, kamaghɨn ia an amir arazibar gɨnmangɨ.
2 Ian arazir ia amiba, arazir gumazamizibagh ifongezir arazim gisɨn tugh,

mati Krais bar e gifuegha e bagha uabɨ anigha areme. Kamaghɨn an ovevem
mati ofanmughuriar aghuir God ifongezim.

3 Ia Godɨn gumazamizibara. Kamaghɨn ia, gumazamiziba tintiniba uari
bakɨa uari isava akuir arazim, ko arazir mɨzɨrɨziba, ko igharaz darazir
bizibar ganɨva da ifongamin araziba, ia arazir kabar amuan markɨ. Egh
uaghan arazir kabar mɨgɨrɨgɨaba tong ian tongɨn otivanmarkɨ.

4 Egh ia akar mɨzɨrɨziba ko akar onganiba ko asuir mɨgɨrɨgɨar kurabar
amuan markɨ. Kar uaghan ia damuamin araziba puvatɨ. Arazir ia
damuamimra kara, ia Godmɨnabɨ.

5 Ia kamaghɨn fogh, gumazamizir tintiniba uari isava akuir arazim
gamiba, ko gumazamizir arazir mɨzɨrɨzibagh amiba, ko gumazamizir
marazir bizibar gara ifuer arazim gamiba, (arazir kam mati ia uari isa
God ganɨdi moghɨn ia uari isa bizir ifongezibagh anɨdi), ezɨ gumazamizir
kamaghɨn amiba, me God ko Krais Ativir Gumazamizibar tongɨn ikian
kogham.

6 Ia tav ateghtɨ a ia gifar ia damutɨ, ia akar ifavaribar gɨn mangan markɨ.
Arazir kurar kaba bagh Godɨn anɨngagharim gumazamizir an akamɨn gɨn
zuir puvatɨzibame bativam.

7Kamaghɨn, ia ifavarir gumazir kaba tongmen poghanmarkɨ.
8 Ia faragha mɨtatemɨn aven ike, egha datɨrɨghɨn ia Ekiamɨn gumaza-

mizibar otivigha, angazangarimɨn aven iti. Kamaghɨn ia gumazamizir
angazangarimɨn aven itibar mɨn daru.

9 (Angazangarim arazir aghuiba ko Godɨn damazimɨn derazir araziba ko
guizɨn akamɨn arazibagh ami, da otifi.)

10 Ia, arazir God damutɨ a bar akongeghamiba, ia da buri dagh fogh dar
amu.

11 Ia arazir mɨtatemɨn itibagh amir gumazamizibar poghan markɨ. Men
arazir kɨnir kaba, da gumazamizibar akurvazir puvatɨ. Ia men arazibar
amutɨ, da azenan otogh, mati angazangarim dagh isirazɨ moghɨn, eghtɨ me
fogh suam, arazir me amiba, da ikufi.

12 Me amir arazir mogomeba, kɨ dar gun mɨkɨman kogham. Kɨ dav
mɨkɨman bar aghumsɨki.

13 Angazangarim bizibagh isiraghtɨ, da azenim girɨghtɨ, gumazamiziba
fogh suam, bizir kabar mɨngariba kamakɨn.

14 Bizitam bar azenim girɨgh egh a guizbangɨra angazangarimɨn mɨn
otogham. Kamaghɨn, marazi ghaze:

“Nɨ aremezir gumazim,
nɨ ua dɨkavigh,

mozim ategh uam azenan izɨ.
Eghtɨ Kraisɨn angazangarim

nɨ gisiragham.”
15Kamaghɨn, iauandaroribaderavɨradar gan. Ia gumazamizir onganibar

mɨn daruanmarkɨ. Ia fofoziba itir gumazamizibar mɨn daru.
16 Datɨrɨghɨn ia Godɨn Arazibar amuamin dughiam iti. Ezɨ e datɨrɨghɨn

itir dughiam, a gumazamiziba arazir kurabagh amir dughiam, a dughiar
kuram. Kamaghɨnamizɨ, ia deravɨra gan, dughiar kampuramangɨ gɨvaghan
kogham. Dughiaba vaghvagh ia arazir aghuibar amu.

17Kamaghɨn ia arazir onganibar amuan markɨ. Egh arazir God damutɨ a
bar akongeghamiba, ia da buri dagh fogh dar amu.

18 Ia wainɨn dɨpar avɨrim amɨva onganan markɨ, arazir kam ia
gasɨghasigham. Ia Godɨn Duam ateghtɨ a ia gizɨfagh.

19 Egh ia uariv kɨmsɨ, Onger Akabar Akɨnafarimɨn aven itir ighiaba ko,
Godɨn ziam fer ighiaba ko, Godɨn Duam ian navir averiabagh atɨzir ighiaba,
ia uariv kɨm. Egh ia ighiabar amuva, Ekiamɨn ziam fɨva, uannavir averiabar
aven, ziar ekiam a danɨng.

20Egh ia zurara, en Ekiam Krais Iesusɨn ziamɨn, bizir otiviba bar, da bagh
God Afeziammɨnabɨ.

Pol poroghamibav gei
21 Ia Kraisɨn apengan ikia an ziam fe, kamaghɨn ia uarira uarir apengan

ikɨva uari baghɨvɨra ikɨ.
22 Ia amizir paba itiba, ia Ekiamɨn apengan ikia a baghavɨra iti moghɨn, ia

uan pabar apengan ikɨme baghɨvɨra ikɨ.
23E fo, Krais uan siosɨn dapanimɨn iti moghɨn, paba uan amuibar dapani-

bar iti. EzɨKraisuabɨ siosɨnAkurvazirGumazim, ezɨ siosKraisɨn inivafɨzimɨn
mɨn iti.

24Sios Kraisɨn apengan ikia a baghavɨra itimoghɨn, ia amuiba uaghan uan
pabar apengan ikɨme baghɨvɨra ikɨ.

25 Paba, ia uan amuiba bar me gifongegh, mati Krais uan sios gifongegha
a bagha uabɨ isava a ganigha a bagha areme.

26 Krais kamaghɨn ifonge, an akamɨn tuavimɨn, a uan sios dɨpamɨn a
rueghtɨ a Godɨn damazimɨn zuegham.

27A kamaghsua, a sios damightɨ an an damazimɨn bar aghungigh, egh bar
zueghɨva, arazir kuratam puvatɨgh, duar kuriba ko seghsariba puvatɨghɨva,
bizir kurarmaba sarauaghanpuvatɨgham. KamaghɨnKrais a baghauabɨ isa
a ganɨngi.

28 Ezɨ kamaghɨra ia gumaziba uan inivafɨzibagh ifongezɨ moghɨn, ia uan
amuibagh ifongegh. Gumazir uan amuim gifongezimmati a uabɨ gifonge.

29 E fo, tav uabɨ uan inivafɨzimɨn apanim gamir pu. Puvatɨ, a dagheba a
ganɨgava an akurvasi, mati Krais siosɨn akurvasi.

30E fo, erara, e Kraisɨn inivafɨzimɨn aven itir soroghafariba ko bizibarmɨn
iti.

31Godɨn Akɨnafarimɨn aven itir osizirim kamaghɨnmɨgei:
“Kamaghɨn amizɨ, gumazim uan ameboghfeziaba ateghmangɨ,

uan amuim ko aning uaningɨn porogham.
Egh aning inivafɨzir vamɨram otogham.”

32Akarmogomer kam, amɨngarir ekiam iti. Ezɨ kɨ uabɨ kamaghɨn nɨghnɨsi, a
Krais uan sios ko aning geghari.
33 Ezɨ akar kam a uaghan ia mɨgɨa ghaze, ia gumaziba vaghvagh uarigh
ifongezɨ moghɨn uan amuibagh ifongegh. Eghtɨ ia amuiba vaghvagh uan
paba baghɨvɨra ikɨ.

6
Pol boriba ko ameboghfeziabav gei

1 Ia boriba, arazir aghuir ia damuamimra kara, ia Ekiam ko porogh uan
ameboghfeziabar akaba baragh.

2 Godɨn Akɨnafarim ghaze, “Ia uan ameboghfeziabar apengan ikɨva men
akabar gɨn mangɨ.” Akar Gavgavir kam, an Akar Gavgavibar tongɨn ikia,
egha dar faraghavɨra akar dɨkɨrɨzim sara iti.

3 Akar dɨkɨrɨzir kam kamakɨn, “Ia kamaghɨn damutɨ, ian dabirabim bar
deraghtɨ ia nguazir kam dughiar ruarimɨn an ikiam.”

4 Ia afeziaba, ia uan boribar nɨghnɨzibagh asɨghasɨgh me damutɨ, me
ataranmarkɨ. Egh ia deravɨramen ganɨva Ekiamɨn damazimɨnmen kuariba
inivamen araziba akɨrɨva, Ekiamɨn arazibar men sure damu.

Pol ingangarir gumazamizir kɨniba komen gumazir ekiarmen garibav gei
5 Ia ingangarir gumazamizir kɨniba, ia uan gumazir ekiar ian garibarmen

atiatingɨva,menakababaraghɨvamenapengan ikɨ. Egh ia ifarankogh, navir
zuruzimɨn ingangarim damu, mati ia Kraisɨn akam baragha an ingangarim
gami.

6 Ia fo, ian gumazir ekiar ian gariba ian gan suam, ia ingangarim de-
ravɨram a gamizɨ me ia gifonge. Egh ia kamaghɨn nɨghnɨghan markɨ, me
ian garir dughiabara, ia ingangarir aghuim damuam. Puvatɨ. Ia Kraisɨn

ingangarir gumazir kɨnibara, kamaghɨn ia God ifongezɨ moghɨn ia uan
nɨghnɨziba bar da isɨ ingangarim danɨngɨva a damu.

7Kamaghɨn ia ingangarir gumazamizir kɨnibar mɨn ingangarim damuva,
iannaviba bar akongegh suam, e uan gumazir ekiar en garibamebaghavɨra
ingangarim gamir puvatɨ, e Ekiam bagha ingangarim gami.

8 Ia ingangarir gumazamizir kɨnibar mɨn iti, o ia tavɨn apengan in-
gangarim gamir puvatɨziba, ia kamaghɨn fogh, gumazamizir ingangarir
aghuibagh amiba, Ekiam da bagh ivezir aghuiba bar vaghvagh me
danɨngam.

9Kamaghɨra ia, men garir gumazir ekiaba, ia uaghan arazir aghuiba uan
ingangarir gumazamizir kɨnibar amu. Ia atiatir araziba me damuanmarkɨ.
Ia zurara bizir kam gɨnɨghnɨgh, ia ko ian ingangarir gumazir kɨniba, ia bar
Gumazir Ekiar Ian Garir vamɨra iti, egha a uan Nguibamɨn pɨn iti. An arazir
vamɨra gisɨn tugha gumazamiziba bar me tuisɨsi.

Kraisɨn adarazi mati mɨdorozir gumaziba
10 Nan mɨgɨrɨgɨar abuananaba, ezɨ kɨ kamaghɨn mɨkɨmasa, ia Ekiamɨn

poroghtɨ an gavgavir ekiam ia damutɨ ia tuivigh gavgavigham.
11God ia ganɨdir mɨdorozir biziba, ia bar dar aghuigh dar suikigh. Kam-

aghɨn ia tughgavgavighSatanɨn ifavarir nɨghnɨzir kurabadamunamangam.
12 Ia deravɨra nɨghnɨgh, e gumazamizir igharaziba ko uariv sozir puvatɨ.

E duar kurar overiamɨn itiba ko uariv sosi. Duar gavgavir gumazamizibagh
ativiba, koasergavgaviba itiba, konguazirkamɨngariradariaba, duarkurar
kaba dughiar mɨtater kamɨn aven ingarima e da ko uariv sosi.

13 Kamaghɨn ia God ia ganɨngizir mɨdorozir bizibar suigh dar aghuigh.
Egh arazir kuraba otivamin dughiam, ia tugh gavgavigh uan apanim mu-
nasɨ, mangɨmɨdorozim gɨvaghamin dughiam, ia tugh gavgavighmamaghɨra
ikiam.

14 Ia tugh gavgavighsɨ, Godɨn guizɨn akam letiamɨn mɨn uan ivariam
gikegh. Egh arazir aghuir ia zuraram amiba evarimɨn pɨzir korotiamɨn mɨn
anerugh.

15 Egh ia Akar Aghuim anekunsɨ zurara bar ifongegh, arazir kam mati
ia dagarir asuabar mɨn da zui. Akar Aghuir kam kamakɨn, God e ko navir
vamɨra ikiasa.

16Eghdughiababar ia oramɨnmɨnnɨghnɨzir gavgavimuaghanan suiragh,
eghtɨ gumazir kuram, Satan, a barir avim itiba ia gasavamangɨtɨ, ia orar
kamɨn amodoghɨn barir avir kabamungam.

17 IaGod ianakurazir arazimgɨnɨghnɨgh, eghnɨghnɨzir kam, dapanirasuar
gavgavimɨnmɨn anerughtɨ a ian dapaniba avɨ. Egh Godɨn akam, an Duam ia
ganɨngizir mɨdorozir sabamɨnmɨn ia an suiragh.

18 Ia bizir kabar amuva, egh God ko mɨkɨm. Egh a ian akurvaghsɨ ia an
azangsɨgh. Ia zurara, Godɨn Duam ian navibagh inivtɨ, ia God komɨkɨm. Egh
angamɨra ikɨ gan, egh dughiatamGod komɨgeir arazim ataghɨraghanmarkɨ,
egh zurara Godɨn gumazamiziba bar me bagh a komɨkɨm.

19Egh ia uaghan na bagh God komɨkɨm suam, God uan akam na danightɨ,
kɨ anekunsɨ, kɨ atiatingan koghɨva, bighɨvɨra mɨkɨmam. Egh Akar Aghuimɨn
nɨghnɨzir mogomem aghuram.

20 Kɨ Akar Aghuim gumazamizir igharazibav kɨmasa, egha Krais Iesusɨn
abuir gumazimɨn ikia, kamaghɨn kɨ datɨrɨghɨn kalabusɨn iti. Eghtɨ ia God ko
mɨkɨm suam, kɨ an Akar Aghuimɨn gun mɨkɨmsɨ, a gavgavim na danightɨ, kɨ
atiatingan koghɨva bighɨvɨra Akar Aghuimmɨkɨmam.

God deravɨra Efesusɨn itir Kraisɨn adarazir amuasa, Pol an azangsɨsi
21Tikikus, amati en aveghbuar e bar ifongezim, a Ekiambaghavɨra ikiava

an ingangarim gami. A na bativir bizibar gun ia mɨkɨmam. Eghtɨ ia fogham,
kɨmanmaghɨn iti.

22 Ezɨ bizir kam bagha, kɨ ia bagha anemada. Kɨ ghaze, ia fogham, e
manmaghɨn iti, eghtɨ akar kam gavgavim ian navibar amutɨ ia ua bar
akuegham. Kamaghsua, kɨ Tikikus amadazɨ, a ia bagha zui.

23Kɨ ia baghaGodkomɨgɨa ghaze, God enAfeziamko enEkiamKrais Iesus,
aning navir amɨrizim ko igharaz darazigh ifongezir arazim, ko nɨghnɨzir
gavgavim sara, Kraisɨn adarazi me danɨng.

24 Eghtɨ, gumazamizir en Ekiam Krais Iesus gifuegha mamaghɨra itiba,
Godɨn apangkuvim barme ko ikɨ.

Akɨnafarir Pol Filipain Nguibamɨn Itir Sios
Bagha Osirizim

O
Filipai

Akar faragh zuim
Pol faraghakurimɨnongarimɨnghua faraghaYuropɨndanganimɨnotogha,

Masedonian Provinsɨn aven itir nguibar ekiam Filipain ghua, Akar Aghuim
akuri (Aposel 16:8-15). A gɨn ghua nguibar igharazimɨn itima me a kalabus
gatɨ. Ezɨakalabusɨn ikiaorazimagumazirmabaFilipain itirKraisɨnadarazir
nɨghnɨzir gavgavibagh asɨghasɨghasava ami. E Pol Filipaiba bagha amadazir
akɨnafarir kamɨn gara fo, bizir kaba Pol gamima an osemezir pu. Puvatɨ. A
nɨghnɨzir gavgavim Iesusɨn ikia, egha bar akuegha iti.
Pol faragha bar dagɨabar otefe, ezɨ Filipaiba an akurvaghasa dagɨaba

a bagha da amada. Kamaghɨn amizɨ, Pol akɨnafarir kamɨn Filipaiba a
gamizir bizim bagha me mɨnabi. Egha uaghan a men nɨghnɨzir gavgaviba,
gavgavim dar anɨngasa. A kamaghɨn aghua, me Polɨnmɨkɨm suam, gumaka,
a kalabusɨn ikiama, eghme nɨghnɨzir avɨribar amuva osɨmam.
Pol bizir aghuir God me ganɨngizimɨn me mɨgei, kar ikɨrɨmɨrir igiar me

Krais Iesus ko porogha inizim. A ghaze, me Moses Osirizir Arazibar gɨn
ghua bizir aghuir kam inizir puvatɨ. Me nɨghnɨzir gavgavimra Iesusɨn ikia
egha a ini. Pol kamaghsua, Filipaiba Kraisɨn arazibar gɨn mangam. Krais
kamaghɨnnɨghnɨzir puvatɨ, a uabɨ gumazir ekiam, egha uabɨuan ifongiamɨn
gɨn zuir puvatɨ. A uabɨ dɨkabɨragha God a ganɨngizir ingangarir kam gami.
Pol kamaghɨn mɨgei, gumazamizir bar Krais ko poroghav itiba, me Godɨn
navir amɨrizim isi, egha bar akueghavɨra iti.
E akɨnafarir kamɨn gara fo, Pol Filipain nguibar ekiamɨn itir siosɨn gu-

mazamiziba bar me gifonge.
Filipain gumazamiziba bar deravɨra Pol ko

ingarima a bar akonge
(Sapta 1--4)

1 Pol ko Timoti, Krais Iesusɨn ingangarir gumazimning, ga, ia Godɨn
gumazamizir Filipain nguibar ekiamɨn itiba bagha akɨnafarir kam osiri. Ia
Krais Iesusɨn poroghav iti. Ia ko ian tongɨn itir gumazamizir dapaniba ko
siosɨn ingangarir gumazamiziba, ga bar ia bagha osiri.

2 E ghaze, God en Afeziam, ko Ekiam Krais Iesus, aning ian apangku-
vighɨva, ia damutɨ ia navir amɨrizimɨn ikɨ.

Pol God komɨgɨava amɨnabi
3Dughiabar kɨ ia gɨnɨghnɨgha, ia bagha uan Godmɨnabi.
4-5Dughiar faraghazuimɨnghua izadatɨrɨkɨn, iananakurvaghanakoAkar

Aghuimɨn ingangarim gami. Kamaghɨn, dughiar kɨ ia baghaGod komɨgeiba,
kɨ zurara bar akonge.

6 Ezɨ kɨ kamaghɨn fo, God uabɨ ingangarir kam ia ganɨga, ian navir averi-
abar aven ingar mangɨ, Krais Iesus Ua Izamin Dughiamɨn ingangarir kam
agɨvagham.

7 Kɨ uan navir averiamɨn aven bar ia gifuegha ia gɨnɨghnɨghavɨra iti.
Datɨrɨghɨndughiar kɨkalabusɨn itim, ko dughiar faragha kɨpura itim, kɨAkar
Aghuimderagha amɨgɨa gumazamizibagh amimame fo, Akar Aghuima bar
guizbangɨra, egha nɨghnɨzir gavgavim an iti. God uan apangkuvimɨn ingan-
garir kam na ganɨngizɨma, ia bar nan akurvagha na ko ingari. Kamaghɨn
amizɨ, bar deragha kɨ nɨghnɨzir aghuir kam ian iti.

8God kamaghɨn fo, Krais Iesusɨn apangkuvim uabɨ nan navim gamima kɨ
bar ian ganasa bar ifonge.

9 Ezɨ kɨ zurara kamaghɨn God ko mɨgɨa ghaze, arazir igharaz darazigh
ifongezim, a ian ikɨva aghungɨva ekevegh mangɨvɨra ikɨ. Eghtɨ ia fofozir
ekiam ikɨva, ian nɨghnɨziba bar dɨkɨrɨmigham.

10Kɨ ghaze, ia deravɨra araziba bar dar gan da tuisɨgh arazir aghuibar gɨn
mangɨ. Eghtɨ Krais Ua Izamin Dughiamɨn, ia Godɨn damazimɨn bar zuegh
ikɨtɨ arazir kuratam ian poroghan kogham.

11Eghtɨ arazir aghuir Krais Iesus ami otiviba, da bar ia gizɨvagham. Eghtɨ
gumazamiziba dar ganɨva ziar ekiam God danɨngɨva egh an ziam fam.
Kamaghɨn, kɨ ia bagha God komɨgei.

Pol kalabusɨn iti, ezɨ bizir kamAkar Aghuimɨn akurvasi
12 Nan adarasi, kɨ ia foghasa, na batozir bizir kaba da Akar Aghuimɨn

anogorozir puvatɨ. An Akar Aghuim gamima a ghuavɨra iti.
13 Kamaghɨn mɨdorozir gumazir Romɨn atrivimɨn dɨpenimɨn gariba ko

gumazir igharaziba sara,mebar kamaghɨn fogha gɨfa, kɨKraisɨn ingangarim
gamima, me bizir kam bagha na isa kalabus gatɨ.

14 Ezɨ en adarazir avɨriba oraki, kɨ kalabusɨn iti, ezɨ me na gɨnɨghnɨsi. Ezɨ
bizir kamgavgavimmennavibagh anɨdimamenɨghnɨzir gavgavimEkiamɨn
iti. Egha me atiatir arazim ataghɨragha bar gavgavigha Godɨn akam akura
ghuavɨra iti.

15 Guizbangɨra, marazi gumazamizibar garima, me ziar ekiam na
ganɨdima, men naviba nan ikuvigha na dɨkabɨnasa. Egha kamaghɨn me
Kraisɨn akam akuri. Ezɨmarazi me nɨghnɨzir aghuiba ikiava akam akuri.

16Gumazamizir kaba me fo, God ingangarim na ganɨga na mɨsefe, ingan-
garir kam an Akar Aghuim deragha an gun mɨgeir ingangarim, ezɨ bizir
kamɨnkɨkalabusɨn iti. Kamaghɨnamizɨ,mebarnagifonge, eghaakamakuri.

17 Ezɨ gumazamizir igharazir kɨ faragha mɨgeiba, me uari ziar ekiaba
iniasa, egha Kraisɨn akam akuri. Me guizɨn nɨghnɨzir aghuiba puvatɨgha
kamaghɨn ami. Me kamaghɨn nɨghnɨsi, kɨ kalabusɨn itir dughiamɨn me uam
osɨmtɨzir taba na darɨghasa.

18 Ezɨ a pura bizim. Me nɨghnɨzir aghuim iti, o nɨghnɨzir kuram iti,
gumazamizir kaba zurara Kraisɨn akam akuri. Ezɨ bizir kam bagha kɨ bar
akonge. Egh bar akueghmamaghɨra ikiam.

Pol ghaze, an angamɨra ikɨva Filipain gumazamizibar akurvagham

19 Kɨ bar fo, ia zurara nan akurvaghasa God ko mɨgei, ezɨ Krais Iesusɨn
Duam gavgavim na ganɨdi. Ezɨ tuavir kamɨn God nan akurvaghtɨ, kɨ kalabus
ategh azenan izam. Kɨ bizir kam gɨfo, egh bar akueghɨvamamaghɨra ikiam.

20 Egha nan nɨghnɨzir bar ekiam kamakɨn, kɨ arazir derazir puvatɨzitam
damuva an aghumsɨzim inian kogham. Puvatɨ. Nan nɨghnɨzim kamakɨn,
datɨrɨghɨnkogɨn, kɨ zuraramamimoghɨn, atiatingankoghɨva tughgavgavigh
arazir aghuibara damuam. Ezɨ kɨ angamɨra ikiam o kɨ aremegham, bizir kɨ
amiba bar, ziar ekiam Krais danɨngam.

21 Nan nɨghnɨzim kamakɨn, kɨ nguazir kamɨn itir ikɨrɨmɨrimɨn ikɨ, Krais
baghvɨra ikiam. O kɨ aremeghɨva, nan ovevem nan ikɨrɨmɨrir kam gafi-
ragham.

22 Egh kɨ angamɨra nguazir kamɨn ikɨvɨra ikɨ, kamaghɨn kɨ gumazamizir
avɨribar akurvagham. Egh kɨ tuavir manamɨnmangam? Kɨ fozir puvatɨ.

23Nɨghnɨzir pumuning na getui. Kɨ bar ifonge, kɨ aremegh Krais ko ikiam.
Nɨghnɨzir kam a bar dera.

24Kɨ ia bagha nɨghnɨgha, ian akurvaghasa, kamaghɨn kɨ angamɨra ikiam.
25-26 Kɨ kamaghɨn ifonge, kɨ ua mangɨ ia batoghɨva ia ko ikɨtɨ, ia Krais

Iesusɨn poroghɨv ikɨva kɨ ia ko ikiamin bizimbagh ia na bagh bar akuegham.
Kamaghɨn kɨ bar fo, kɨ ian akurvaghamin ingangarim ikiavɨra iti. Eghtɨ kɨ ikɨ
ia ko ingarɨva, ian akurvaghtɨ ia nɨghnɨzir gavgavim ikɨ egh bar akuegham.

Filipain gumazamiziba, God deravɨrame gamimame uaghanmɨzaziba isi
27 Ezɨ bar bizir ekiam kara, ian daroriba Kraisɨn Akar Aghuim mɨkemezɨ

moghɨn an gɨnmangɨva bar deragh ikɨ. Kɨ kamaghɨn ifonge, kɨ izɨ ian ganam,
o kɨ saghon ikɨva ia baragham, egh kɨ fogh suam, ia tuivigha gavgavigha
egha navir vamɨra iti. Egha ia uari inigha nɨghnɨzir vamɨran ingarava,
gumazamizibar nɨghnɨziba fema me nɨghnɨzir gavgavimɨn Akar Aghuimɨn
iti. Kamaghsua, kɨ ghaze, ia deravɨra daru ikɨ.

28 Kamaghɨn, ian apaniba ia damutɨ ia atiatingan markɨ. Ia zurara uan
nɨghnɨzir gavgavim men akakaghsɨ gavgafigh. Kamaghɨn me fogham, me
ovengam, eghtɨ Godra, a uabɨ ian akurvagham.

29 Ia fogh, God deravɨra ia gamuava ingangarim ia ganɨngizɨma, ia Kraisɨn
ingangarim gami. Ingangarir kam, a nɨghnɨzir gavgavimra Kraisɨn itir pu.
Puvatɨ. Ia uaghan ingangarir kam damuva Kraisɨn ziam bangɨn mɨzaziba
iniam.

30 Fomɨra ia nan garima kɨ mɨdorozir kamɨn aven iti. Ezɨ datɨrɨghɨn ia nan
akam barasi, kɨ mɨsoghavɨra iti. Ezɨ ia na ko e mɨdorozir kamɨn aven ikia,
kamaghɨn, ia mɨzaziba isi.

2
E bar navir vamɨra ikɨva igharaz darazi deravɨrame damuam

1-2Krais ti ian naviba gavgavimdagh anɨdi? A ti bar ia gifuegha ia gamima
ia navir amɨrizimɨn iti? Ia ti GodɨnDuamko poroghav iti? Egha ia ti igharazi
darazir apangkuvigha deravɨrame gami? Egh kamaghɨn, ia arazir aghuibar
amutɨ, nanagorogembar izɨvagham. Ia barnɨghnɨzir vamɨra ikɨ, egh igharaz

darazigh ifongezir arazir vamɨran gɨnmangɨ. Ia bar navir vamɨra ikɨva bizir
vamɨra bagh nɨghnɨgh.

3 Ia uarira uarigh nɨghnɨghan kogham, egh uaghan ziar ekiaba inisɨ in-
garanmarkɨ. Puvatɨ. Ia bar uari dɨkabɨragh, kamaghɨnmɨkɨmsuam, igharaz
darazi ian pɨn iti.

4 Ia uarira uan bizibara ganan markɨ. Puvatɨ. Ia uaghan vaghvagh
gumazamizir igharazibar bizibar ganɨvamen akurvagh.

Krais bar uabɨ dɨkabɨrazɨma, God a fe
5 Ia, nɨghnɨzir Krais Iesus suirazir kamra, ia uaghan nɨghnɨzir kamra

suiraghtɨma a ian ikɨ.
6 A guizbangɨra God, egha an arazir Godɨn mɨn itimɨn suighasa nɨghnɨzir

pu. Bar puvatɨ.
7 A uabɨ arazir kam bar anetegha, pura ingangarir gumazir kɨnimɨn mɨn

oto. A nguazir kamɨn gumazimɨn otozɨ gumazamiziba an garima, a guizɨn
gumazimɨn iti.

8 Egha a uabɨ dɨkabɨragha Godɨn akam baragha bar an gɨn ghua egha
areme. Guizbangɨra a gumazir bar kuramɨnmɨrara, ter ighuvimɨn areme.

9Ezɨbizir kambaghaGod Iesus fegha a isa bar pɨnanetɨ. EghaGod ziar bar
aghuir mam a ganɨngizɨ, ziar kam bar ziabagh afira.

10Godkamaghɨn ifonge, GodɨnNguibamɨn itibako, nguazir kamɨn itibako,
nguazimɨn apengan itiba, me bar moghɨra Iesusɨn damazimɨn uan tevibar
apɨrigh an apengan ikɨva an ziam fam.

11 Egh me bar azenan an gun kamaghɨn mɨkɨm suam, “Krais Iesus, an
Ekiam!” Egh tuavir kamra, me ziar ekiam God en Afeziam danɨngam. God
kamaghsua, ziar bar aghuir kam Iesus ganɨngi.

E angazangarimɨnmɨn gumazamizibar tongɨn ikiam
12-13Kamaghɨn amizɨ, nan namakar aghuiba, ia zurara nan akaba barasi,

ezɨ datɨrɨghɨn ia uaghan kamaghɨn damu. Kɨ ia ko itir dughiamɨn orazi ia
dera. Kɨ datɨrɨghɨn ian saghon ti, kamaghɨn ia deravɨra nan akabar gɨn
mangɨ. E fo, God ian akura, egha a ian navir averiabar ingaravɨra iti.
Egha a uabɨ ian nɨghnɨziba fema ia a ifongezir arazibagh ami, ezɨ an arazir
kabar amuasa gavgavim ia ganɨgavɨra iti. Kamaghɨn, ia datɨrɨghɨn Godɨn
atiatingɨva akongɨva puvɨra ingarɨva, egh akurvazir aghuir God ia bagha
atɨzir kam, a iniam.

14-16 God kamaghɨn ifonge, ia an borir bar aghuibara ikiam, egh arazir
kuratam ian puvatɨghtɨ, ia navir averiabar aven bar zuegham. Egh ia akar
angamɨra itimɨn suiragh, egh mati overiamɨn itir mɨkoveziba isia taghtazi

moghɨn nguazir kamɨn gumazamizibar tongɨn ikiam. Kar gumazamizir
arazir aghuiba ategha arazir kurabagh amiba. Bizir kambangɨn, bizir ia bar
amiba, ia nɨmɨra ikɨ dar amu. Ia akar avɨribav kɨm, egh akabar uariv soghan
markɨ. Ia kamaghɨndamutɨ, Krais Ua IzaminDughiamɨn, kɨ ian araziba bagh
bar akuegham. Egh kɨ kamaghɨn fogham, ingangarir dafar kɨ ian tongɨn
amizir kaba, kɨ pura dagh amizir puvatɨ.

17 Ian nɨghnɨzir gavgavim, a mati ofan mam ia a isa God ganɨdi. Kɨ foghan
kogham, me ti na mɨsueghtɨ kɨ aremeghtɨ me nan ghuzim ingeghɨva wainɨn
ofanmɨn a inigh ian ofan kam sarama a ingegham. Bizir kam otoghtɨ, kɨ bar
akuegham. Kɨ guizbangɨra ia ko, e bar moghɨra bar akuegham.

18 Ezɨ kamaghɨra ia uaghan bar akongegh. Ia guizbangɨra na ko, e bar
akuegham.

Pol Filipain nguibar ekiamɨn Timoti amangasamɨgei
19Ekiam Iesus a ifueghtɨma, kɨ zuamɨra Timoti amadaghtɨ a ia bagh izam.

Kɨ ghaze, a ua izɨ ian gun na mɨkɨmam, eghtɨ nan navim bar deragham.
Kamaghɨn, kɨ anemangasa.

20Gumazir igharazitamTimotinmɨn amua na ko itir puvatɨ. A na ko navir
vamɨra ikia egha zurara ian akurvaghamin tuavibagh nɨghnɨsi.

21 Ezɨ gumazir maba bar uan bizibara nɨghnɨsi, me Krais Iesusɨn ingan-
garim gɨnɨghnɨzir puvatɨ.

22 Ezɨ Timoti uan ingangarir aghuim ian akazɨ, ia a gɨfogha gɨfa. Ia
kamaghɨn fo, anAkarAghuimɨn ingangarimɨnnanakurvasi,mati borimuan
afeziamɨn akurvasi.

23 Kamaghɨn amizɨ, kɨ tong mɨzuam egh ganigham, bizir tizimra na
batogham. Kɨ foghɨva egh zuamɨra anemadaghtɨma a ia baghmangɨgham.

24 Ezɨ nan nɨghnɨzir gavgavim kamakɨn, Ekiam tuavim atɨgham, eghtɨ
dughiar ovezimɨn kɨ uaghanmangɨ ian ganam.

Pol Filipain nguibar ekiamɨn Epafroditus amangasamɨgei
25 Kɨ kamaghɨn nɨghnɨgha ghaze, kɨ ti en aveghbuam Epafroditus

amadaghtɨma a ia bagh izam. A na ko ingarava, uaghan nan akurvagha
mɨsosi. Ia faragha, a nan akurvaghasa, ia anemadazɨ a ize.

26 A bar ian apangkuvigha ian ganasa bar ifonge. A fo, ia an arɨmariar
akam baraki, ezɨ bizir kam a gamima a bar oseme.

27 Guizbangɨra, a faragha arɨa, egha atam aremeghai. Ezɨ God an
apangkufi. Ezɨ kɨ fo, osɨmtɨzir bar ekiam na avaraghan God aghua. Ka-
maghɨn amizɨ, God anarɨram apangkuvir puvatɨ, a uaghan nan apangkufi.
Kamaghɨn an a gamizɨma a ua dera.

28 Ezɨ bizir kam bagha kɨ Epafroditus amangasa bar ifonge, eghtɨ ia an
ganigh ua bar akuegham. Eghtɨ kɨ uaghan osemeghan kogham.

29-30 Kamaghɨn, ia Ekiamɨn ziamɨn Epafroditus inisɨ bar akongegh. A,
ingangarir ia na bagh damuan koghamim, an a gami. Kamaghɨn, a Kraisɨn
ingangarim gamuava atamareme. A deravɨra ikiasa uabɨ gɨnɨghnɨzir puvatɨ.
Egha uan arɨmariam adogha ingangarim gamuavɨra iti. Kamaghɨn amizɨ,
ia ziar ekiam a danɨng uaghan an mɨraram amir gumazamiziba sara ziar
ekiamme danɨng.

3
Gumazir nɨghnɨzir gavgavimKraisɨn itim, a Godɨn damazimɨn dera

1Nan adarasi, kɨ uan mɨgɨrɨgɨam agɨvasa kamaghɨn ia mɨgei, ia Ekiam ko
poroghav ikɨ, egh ia bar akongegh. Kɨ fo, kɨ faragh osirizir akaba, da ian
akurvasi. Kamaghɨn, kɨ ua ia bagha akar kabara osiran amɨrazir puvatɨ.

2 Ia arazir kurabagh amir gumaziba bagh gan,me afiar atiabarmɨn arazir
mɨzɨrɨzibagh ami. Gumazir kaba ghaze, e bar Israelɨn arazimɨn gɨn mangɨ
uanmɨkarziba aghorɨva dagh asɨghasɨgham.*

3 Erara guizbangɨn mɨkarzir mogomebar iniba aghorir arazimɨn gɨn zuir
darasi. Ezɨ me puvatɨ. Erara Godɨn Duamɨn akurvazimɨn uari isa God
ganigha Krais Iesus ko poroghav ikia bar akonge. E fo, arazir gumaziba
uan mɨkarzibar amiba, da tong men akuraghan kogham, ezɨ e nɨghnɨzir
gavgavim dar itir puvatɨ. Kamaghɨn amizɨ, e fo, erara guizbangɨn mɨkarzir
mogomebar iniba aghorir arazimɨn gɨn zuir darasi.†

4 Ia oragh. Arazir gumaziba uan mɨkarzibar amiba, da en akurvaghtɨ,
kamaghɨn kɨ uabɨ kɨ deravɨra ikiam. Gumazitam uan mɨkarzimɨn otivir
biziba bagh nɨghnɨgh nɨghnɨzir gavgavim dar ikɨtɨ, kɨ kamaghɨn iamɨkɨmam,
nan otivizir biziba, an otivizir biziba bar dagh afira.

5Nanamebamnabatezɨ, 7plan dughiaba gɨvazɨ, menamba 8ɨndughiamɨn
nanmɨkarzirmogomemɨn inimatu. Nanafeziamkoamebam, aning Israelɨn
gumazim ko amizim, ezɨ kɨ Israelɨn gumazir mam. Kɨ Benjaminɨn adarazir
gumazirmam. KɨHibrunakammɨgei, ezɨnan inazafeziabauakan. KɨFarisin
gumazimra, eghaMoses Osirizir Araziba bar deravɨra dar gɨn zui.

6 Kɨ fomɨra bar gavgavigha Godɨn ingangarim damuasa bar ifonge, ka-
maghɨn kɨ Kraisɨn adarazigh asɨghasɨgha mɨzazim me ganɨdi. Ezɨ gu-
maziba Moses Osirizir Arazibagh nɨghnɨgha, nan araziba tuisɨgha, me fo,
osɨmtɨzitam nan itir puvatɨ.

7 Kɨ fomɨram amir bizibagh nɨghnɨgha ghaze, kɨ ziar ekiam iti. Egha
datɨrɨghɨn kɨ Kraisɨn tuavimɨn gɨn zui. Egha a na bagha amir bizibagh
nɨghnɨgha ghaze, kɨ faragha amizir biziba, da bar pura biziba.

8Kɨ Judanbizibaramɨgeir pu. Puvatɨ. KɨKrais Iesus gɨfo a nanEkiam, ezɨ kɨ
fofozir kamgɨnɨghnɨgha ghaze, a guizbangɨnbizim, ezɨnguazir kamɨnbiziba
bar pura mɨneghmɨnezir kɨniba. Kɨ Kraisra gɨn mangasa ifonge. Egha bizir
igharaziba bar da ategh, kɨ Kraisɨn suiragh,

9egh a ko bar porogh ikiam. KɨMoses Osirizir Arazibar gɨn ghua, gumazir
aghuimɨn otivasa nɨghnɨzir pu. Puvatɨ. Kɨ tuavir igharazimɨn ghua Godɨn
damazimɨn derazir gumazimɨn oto, kar nɨghnɨzir gavgavim Kraisɨn itir
tuavim. Enɨghnɨzir gavgavimKraisɨn itima, Goduabɨ ghaze, e andamazimɨn
dera.

10EzɨkɨKraisbaragɨfoghasa. Kraismozimɨnuadɨkavigha, gavgavir ekiam
iti, ezɨ kɨ an gavgavir kam gɨfoghasa. Egh kɨ a ko mɨzaziba isir arazimɨn
aven ikiam. Egh kɨ, nɨghnɨzir a suiragha ikia ovengezir kamra, kɨ uaghan
an suiraghasa.

11 Egha kamaghɨn kɨ nɨghnɨsi, God uaghan na damightɨ kɨ mozimɨn ua
dɨkavigh egh angamɨra ikiam.

Pol ivezir aghuim iniasa pamten ivemari
12 Kɨ kamaghɨn nɨghnɨzir puvatɨ, kɨ Krais Iesusɨn arazim inigha gɨvagha,

gumazir aghuimɨn otogha gɨfa. Puvatɨ. Kɨ zurara ingangarir gavgavim
gamua arazir kamɨn suizi moghɨn, Krais nan suira.

13 Nan adarasi, nan nɨghnɨzim, kɨ arazir kam tɨgharmaghɨn a iniam. Kɨ
nɨghnɨzir vamɨra iti, kɨ fomɨra itir biziba gɨn amadagh, egh gɨn na bativamin
bizim inisɨ a baghmɨghɨn ingaram.

14 Kamaghɨn kɨ ivemar ivemarim gɨvazɨ naghɨn otoghɨva ivezir aghuim
iniasa, egha ivemaravɨra iti. Ivezir aghuir kam a kara. Krais Iesusɨn
ingangarimɨn tuavimɨn, God nan dia. Eghtɨ kɨ an Nguibamɨn mangɨva a ko
bar deravɨra ikiam.

15 Eghtɨ e gumazir Kraisɨn arazibar gɨn ghua gumazir aruabar nɨghnɨziba
itiba, e bar nɨghnɨzir kɨ gunmɨkemezir kamɨn gɨnmangam. Egh ia nɨghnɨzir
igharazim ikɨtɨ, God ian nɨghnɨzir derazir puvatɨzir kam, ian akagham.

16Ezɨ nɨghnɨzir aghuiba e da inigha gɨfa, e pamtemɨn dar suiragham. Bizir
kam a bizir ekiam.

17Nanadarasi, ia bar nan arazibar gɨnmangɨ. Egh ia bar deravɨra gumazir
en arazibar gɨn zuibar arazibar gan, eghmen arazir aghuibar gɨnmangɨ.

18 Ia fo, gumazir avɨriba Kraisɨn ter ighuvimɨn apanimɨn iti. Kɨ dughiar
avɨribarmen arazibar gun iamɨkemegha, datɨrɨghɨn ua iamɨgɨa, egha teriba
nan damaziba azui.

19 Me uan mɨkarzibar ifongiabar gɨn mangasa bar ifonge, ezɨ bizir kam
mati men godɨn mɨn iti. Me aghumsɨzir arazibar amuasa bar akongegha,
zurara nguazir kamɨn bizibara nɨghnɨsi. Kamaghɨn, gumazir kaba helɨn
mangɨtɨ Godme gasɨghasɨgham.

20 Ezɨ eia, e Godɨn Nguibamɨn gumazamiziba. E, Ekiam Krais Iesus en
Akurvazir Gumazim, a pɨn munagh ikegh izighirɨva uam e iniam, ezɨ e a
baghavɨramɨzuai.

21 Krais uan gavgavimɨn bizibar amutɨ da bar an apengan ikiam. Egh
a gavgavir kamra en mɨkarzir apengtɨzir oveavɨra itir kabar amightɨ, da
mɨkarzir igiabagh avagham. Egh Kraisɨn mɨkarzir aghuir angazangarimɨn
itimɨnmɨraram otivigham.

4
E bar akuegh navir vamɨra ikɨ nɨghnɨzir aghuiba iniam

1 Kamaghɨn, nan adarasi, ia Ekiam ko poroghɨv ikɨ tuivigh gavgafigh. Kɨ
uan navim isa ia ganɨngi! Kɨ ian saghon ikia, ia bagha puvɨra nɨghnɨsi! Kɨ ian
arazir aghuibar gun igharaz daraziv gei! Egha kɨ ia bagha bar akonge, nan
namakar aghuiba!

2Kɨ ghaze, Yuodia ko Sintike, gua oragh. Gua vɨrara Ekiamɨn amizimning,
gua navir vamɨra ikiasa, kɨ kamaghsua gua gakaghori.

3Ezɨ nɨ bar guizɨn na ko ingarir gumazim, kɨ nɨmɨgei, nɨ amizir kamningɨn
akuragh. Aning na ko, e Akar Aghuimɨn ingangarim ateri. EzɨKlemen ko, na
ko ingarir gumazirmaba,meuaghan e ko ingari. Gumazamizir kabar ziaba,
akɨnafarir God gumazamizir ikɨrɨmɨrir zurara itim iniamin ziaba osirizim,
da an aven iti.*

4 Ia Ekiam ko porogh ikɨ egh zurara bar akongegh. Kɨ ua mɨgei, ia bar
akongegh.

5 Ia gumazamiziba bar men asughasughtɨ, me ian arazir aghuir kamɨn
ganigh. Ia nɨghnɨgh, Ekiam roghɨra izi.

6 Ia bizitam bagh nɨghnɨgh osɨman markɨ. Ia zurara uan osɨmtɨziba bagh
God komɨkɨm. Ia God komɨkɨmamɨnabɨ, egh a ian akurvaghsɨ ia an azang.

7 Eghtɨ kamaghɨn God ia damutɨ ia navir amɨrizimɨn ikiam. Egh ia Krais
Iesus ko porogh deragh ikiam, eghtɨ tuavir kamɨn Godɨn navir amɨrizim
deravɨra ian naviba ko nɨghnɨzibagh eghuvtɨ da bar deravɨra ikiam. God
navir amɨrizir e ganɨngizir kam, a bar bizir aghuim, ezɨ navir amɨrizir kam
gumazibar fofozim bar a gafira.

8 Nan adarasi, kɨ mɨgɨrɨgɨar abuananam ia mɨkɨmasa. Ia zurara arazir
kabagh nɨghnɨgh: guizɨn araziba, arazir aghuariba, God ko gumazibar
damazimɨn derazir araziba, arazir zuruziba, gumazamiziba ifongezir bizir
diriba, arazir gumaziba gara bar akongeziba. Ia fo, arazir aghuir pɨn itiba ko
arazir me gara feba, da iti. Arazir aghuir kabara, ia dagh nɨghnɨgh.

9 Arazir kɨ ian sure gamizɨ ia foziba, ko nan mɨgɨrɨgɨar ia iniziba, ko nan
akar iaoraghiziba, ko ianangari kɨamiraraziba, iabardaramu. EghtɨGodɨn
navir amɨrizim e ganɨngizim, a ia ko ikiam.

Filipain gumazamiziba bizir aghuiba Pol bagh amangizɨ, a barmemɨnaba

10 Dughiar ruarim gɨvazɨ, datɨrɨghɨn ia ua nan akurvaghasa nɨghnɨsi, ezɨ
kamaghɨn kɨ Ekiam ko poroghav ikia a mɨnabava, bar akonge. Guizbangɨra,
ia faragha na gɨnɨghnɨghavɨra ikia, egha nan akurvaghamin tuaviba puvatɨ.

11Kɨ bizitamɨn otevezir puvatɨgha mɨgɨrɨgɨar kam gamir pu. Puvatɨ. Bizir
manatam na batoghtɨ, kɨ nɨghnɨzir avɨribar amuan kogham. Kɨ bizitam uam
a iniamin nɨghnɨzim ategha, nɨmɨra ikia bar akongezir arazim gɨfo.

12Kɨ onganarazibagh ami, o kɨ bizir avɨriba iti, kɨ pura nɨmɨra iti. Kɨ arazir
pura nɨmɨra itimɨn fofozim ini. Kɨ dagher avɨriba iti, o mɨtiriam nan azi, o kɨ
bizir avɨriba iti, o bizibapuvatɨ, bizir kabamarnabativ, ezɨkɨnavir amɨrizim
sara zurara nɨmɨra iti.

13Krais zurara gavgavim na ganɨdi, ezɨ an akurvazimɨn kɨ biziba bar dar
amuamin gavgavim iti.

14 Ezɨ ia na ko nan osɨmtɨzim aterasa nɨghnɨgha, arazir aghuir kam gami.
Ezɨ kamaghɨn, kɨ ia nan akurazir arazim bagha bar akonge.

15 Ia Filipain gumazamiziba, ia uari kamaghɨn fo, dughiar kɨ faragha
Akar Aghuim akuribar, kɨ Masedonian Provins ataki, dughiar kamɨn siosɨn
igharazitam dagɨaba na ganɨga, nan akurazir puvatɨ. Ia uarira arazir kam
gami.

16 Dughiar kɨ Tesalonikan itim, kɨ biziba puvatɨzɨ, ia dughiar mabar nan
akurvasi.

17 Ia kamaghɨn nɨghnɨghan markɨ, kɨ bizir aghuiba ia na danɨngasa kɨ ian
azangsɨsi. Puvatɨ. Ian arazir aghuim mangɨvɨra ikiasa, kɨ ifonge. Eghtɨ God
ivezir aghuim ia danɨngam.

18Ezɨ akɨnafarir kamɨn aven, kɨ ia na gamizir biziba bagha iamɨnabi. Ia na
bagha biziba inigha Epafroditusɨn dafarim gatɨzɨ a da inigha izezɨ kɨ da ini.
Egha datɨrɨghɨn kɨ bizitamotevezir puvatɨ, kɨmong bar izɨfa. Ia na ganɨngizir
biziba, da mati mughuriar aghuim zuir ofa ia God ganɨdi. God ofan kamɨn
gara a gifuegha bar akonge.

19Nan God a bizir avɨriba bar iti. Egh ia otevezir biziba, a bar dar ganɨva,
egh Krais Iesusɨn ingangarir amizimɨn tuavimɨn, a uan bizir aghuibar
avɨrimɨn amodoghɨn, biziba isɨ ia danɨngam.

20 God, a God en Afeziam, ezɨ e zurara ziar ekiam a danɨng mamaghɨra
ikiam. Bar guizbangɨra!

Pol Filipain gumazamizibav gɨa ghaze, Afeziam ia ko ikɨ
21 Eghtɨ, Godɨn gumazamizir Krais Iesus ko poroghav itiba, ia vaghvagh

kamaghɨn me mɨkɨmam, Pol ghaze, Afeziam ia ko ikɨ. En aveghbuar na ko
itiba, me ia bagha akam amaga ghaze, Afeziam ia ko ikɨ.

22Kagh itir Godɨn gumazamiziba bar, me iamɨgɨa ghaze, Afeziam ia ko ikɨ.
Atrivim Sisarɨn dɨpenimɨn aven ingarir darasi, me akar kam ia danɨngasa
mɨghɨgha namɨgei.

23En Ekiam Krais Iesusɨn apangkuvim vaghvagh ian duaba ko ikɨ.

Akɨnafarir Pol Kolosin Nguibamɨn Itir Sios
Bagha Osirizim

O
Kolosi

Akar faragha zuim
Kolosi, anguibar ekiarmam, aEsianProvinsɨn iti. EghaaEfesusɨnnguibar

ekiam mong an boroghɨn iti. Pol uabɨ Kolosin nguibamɨn sios gamizɨ an
otozir puvatɨ. Pol Efesusɨn ikiava gumaziba amadazɨ, me ghua provinsɨn
kamɨn nguibar mabar siosɨn ingangarim gamua, egha uaghan Kolosin ghu.
Pol kamaghɨn oraki, gumazir maba Kolosibar nɨghnɨzir gavgavibagh

asɨghasɨghasa. Kamaghɨn amizɨ, a gavgavim men nɨghnɨzir gavgavim
danɨngasa, akɨnafarir kam osirigha me bagha anemada. A kamaghɨnmɨgei,
Krais biziba bar dar dapanim. Krais uabɨra uam e iniam, eghtɨ tuavir
igharaziba en akurvaghan kogham. Tuavir igharazir kaba e inigh Kraisɨn
saghuiamɨnmangam. Kraisɨn, God bar bizibar ingarizɨ da otifi. Egh Kraisɨn
ingangarimɨn God ua bar biziba iniasa. Krais en aven iti, ezɨ e gumazamizir
igiabar otivigha Kraisɨn arazibara gɨn zui.
Pol akɨnafarir kam osirigha gumazir pumuning ganɨngizɨ, aning a inigha

Kolosin ghu. Gumazir faragha itim, Tikikus. Ezɨ an gɨrara itim, Onesimus,
gumazir kam Pol Filemon bagh osirizir akɨnafarimɨn an gun mɨgɨrɨgɨar
avɨribagha ami.
Krais a biziba bar dar dapanim, ezɨGodɨn ikɨrɨmɨrir

aghuim ko an arazir aghuiba bar a gizɨfa
(Sapta 1:1--3:4)

1-2 Kɨ Pol, God uan ifongiamɨn gɨn ghua Krais Iesusɨn aposelɨn ikiasa na
mɨsefe. Ezɨ kɨ ko en aveghbuam Timoti, ga ia bagha akɨnafarir kam osiri. Ia
Godɨn gumazamizir Kolosin nguibar ekiamɨn itiba gan adarasi, ia nɨghnɨzir
gavgavim Kraisɨn ikia a ko poroghav itir darasi. Ga, e uan Afeziam God ko
mɨgɨa ghaze, a ian apangkuvigh ian navibar amutɨ ia navir amɨrizimɨn ikɨ.

Ga ia bagha nɨghnɨgha Godmɨnabavɨra iti
3-4 Ga ian arazir aghuim baragha kamaghɨn fo, ia nɨghnɨzir gavgavim

Krais Iesusɨn ikiava Godɨn gumazamiziba bar, me gifonge. Kamaghɨn amizɨ,
dughiaba bar ga ia bagha God komɨgɨa, ia gɨnɨghnɨgha Godmɨnabavɨra iti. A
en Ekiam Krais Iesusɨn Afeziam.

5 E fo, guizɨn akam, an Akar Aghuim, a faragha ia bagha ghuzɨma ia
kamaghɨn oraki, bizir aghuir God ia danɨngamiba da An Nguibamɨn iti, egh
ia da bagh mɨzuamɨva da iniam. Egha ia nɨghnɨzir gavgavim bizir kamɨn
iti. Kamaghɨn, ia guizbangɨra nɨghnɨzir gavgavim Krais Iesusɨn ikiava Godɨn
gumazamiziba bar, me gifonge.

6 Ezɨ nguazir kamɨn danganiba bar, me Akar Aghuir kamɨn akurazɨ,
gumazamizir avɨriba nɨghnɨzir gavgavim an ikiava an gɨn zuima, Akar
Aghuimɨndagher aghuiba otiva ghuavɨra iti. Ezɨ ia uaghan, arazir kamra ian
tongɨn oto. Dughiar ia faragha Godɨn apangkuvimɨn eghaghanim baregha

bar guizbangɨra a gɨfozim, dughiar kam iza datɨrɨghɨn arazir kamra ian
tongɨn otogha, ian ingaravɨra iti.

7 Epafras Akar Aghuir kam ian sure gami, ezɨ ia a gɨfo. Epafras, a
ingangarir gumazir bar aghuir ga bar ifongezim, a ga ko ingarir mav. A ga
gisɨn ian akurvagha, bar deravɨra Kraisɨn ingangarim gami.

8 Egha Epafras ga mɨgɨa ga geghari, Godɨn Duam ia gamima ia Godɨn
gumazamiziba deraghavɨrame gifonge.

Pol Kolosin gumazamiziba gavgavimme danɨngasa God komɨgei
9Bizir kam bagha, ga fomɨra ian araziba baragha iza datɨrɨghɨn, ga zurara

ia bagha God ko mɨgei. Ga kamaghɨn an azangsɨsi, Godɨn Duam fofozir
aghuiba ko nɨghnɨzir aghuiba ia danɨngtɨ, nɨghnɨzir kaba bar ia gizɨvagham.
Eghtɨ bizir kamɨn ia Godɨn ifongiam bar a gɨfogham.

10 Kamaghɨn amizɨ ia Ekiamɨn gumazamizibar mɨn ikɨva an arazibar
amutɨma, a ia amir araziba dagh ifuegham. Egh ia ingangarir aghuir
igharagha garir avɨribar amuam. Egh ia uaghan God gɨfogham, eghtɨ fofozir
kam barmangɨva ekevegham.

11-12Ezɨ ga kamaghɨn God ko mɨgei, an gavgavir ekiar aghuimɨn, God gav-
gaviba bar ia danɨngtɨ, ia tuivigh gavgavigh osɨmtɨziba ateram, egh aghumra
ikɨva osɨmtɨziba gɨvaghamin dughiam mɨzuam. Egh ia bar akueghɨva, en
Afeziam mɨnabagh. A ia gamizɨma ia arazir aghuibar gɨn zui, egh bizir
aghuir a ia bagha mɨseveziba iniam. Ia Godɨn gumazamiziba ko da iniam,
kar Godɨn Nguibamɨn angazangarimɨn aven itir darasi.

13-14Faraghamɨtarmemɨn gavgavim e ikezɨma e an apengan itima, God en
akuragha e inigha uan Otarimɨn gavgavimɨn apengan e atɨzɨ an en Atrivim
iti, Otarir kam a bar a gifonge. God uan Otarimɨn ingangarimɨn e gamizɨ e
fɨriaghɨre, egha tuavir kamra an en arazir kuraba gɨn amada.*

Pol Kraisɨn araziba ko an ingangaribar gunmɨgei
15 E Godɨn ganighan kogham, ezɨ Krais an mɨrara gari. Krais an Otarir

ivariam, a God ingarizir bizir kaba bar dar dapanim.
16Ezɨ Kraisɨn agharimɨn, God uan nguibamɨn itir biziba ko nguazimɨn itir

biziba bar dar ingari. Kar bizir e gariba ko garir puvatɨziba, da enselɨn
gavgaviba ko duar gavgaviba ko aseba ko adariaba, ko bizir gavgaviba itiba.
God Krais ko, aning bizir kaba bar dagh amizɨ, da bar Krais baghavɨra iti.

17 Ezɨ bizir kaba tɨghar otivam, Krais fomɨra iti. Egha a biziba bar dagh
amima da deravɨra uari isasuigha bar deravɨra ingari.

18 Krais, a siosɨn dapanim, ezɨ sios an inivafɨzim. Egha a uabɨ ikɨrɨmɨrir
igiamɨn faragha zuir gumazim. Krais Godɨn Otarir ivariam, egha a faragha
ovevemɨn ua dɨkafi. God ghaze, Krais uabɨ biziba bar dar dapanimɨn ikiam.
Kamaghsua, a Krais gamizɨ, a ua dɨkafi,

19God kamaghɨn ifonge, an ikɨrɨmɨrir aghuim ko an araziba ko an gavgav-
iba Otarir kam gizɨvagham, kamaghɨn God uabɨ Kraisɨn aven iti. Kamaghɨn
amizɨ, Krais Godɨnmɨrara gari.

20 Bizir God ingariziba, da an saghon ikegha apanir arazibar a gami. Ezɨ
God kamaghɨn ifonge, a bizir kaba bar dar amutɨ da uam a ko navir vamɨra
ikiam. A ghaze, a Kraisɨn ingangarimɨn arazir kam damuam. Kamaghɨn
amizɨ a Krais ataghizɨma a ter ighuvimɨn areme. Ezɨ an ghuzim irezɨ tuavir
kamɨn en apanir araziba da gɨfa. Egha bizir a ingariziba a bar ua da inizɨ da
uam a ko iti, bizir an Nguibamɨn itiba ko nguazimɨn itiba uaghara.

21 Iarara, ia fomɨra arazir kuraba ko nɨghnɨzir kurabagh amuavɨra iti.
Kamaghɨn amizɨ ia Godɨn saghon ikiava uan nɨghnɨzibar aven an apanim
gami.

22 Ezɨ God kamaghɨn ifonge, a ia inigh ua bagh izam. Eghtɨ ia an gumaza-
mizibar mɨn ikɨva, an damazimɨn bar zueghɨva, arazir kuratam ian ikian
kogham. Kamaghsua datɨrɨghɨn Godɨn Otarim angamɨra gumazir mɨkarzim
sara areme, ezɨ tuavir kamɨn God uam e ko navir vamɨra inis.

23 Ezɨ dɨpenir guarim dɨpenimɨn suirazɨ moghɨn, ia nɨghnɨzir gavgavimɨn
suiragh bar tuivigh gavgavigh ikɨ. Ia Akar Aghuim baregha dughiar kamɨn
fo ia bizir aghuiba iniam, egha ia dav zuava nɨghnɨzir gavgavim iti. Egh ia
akongɨva nɨghnɨzir gavgavim ataghɨraghan markɨ. Kɨ Pol, kɨ Akar Aghuir
kamɨn ingangarir gumazim, egha e gumazamizir nguazimɨn itiba bar me
bagha anekuri.

Pol sios bagha ingangarim gami
24Ezɨ datɨrɨghɨn kɨ ian akurvaghasamɨzazim ini. Krais siosɨn akurvaghasa

inizir mɨzaziba, da gɨvazir puvatɨ. Kɨ da gɨvasava ami. Ezɨ kɨ siosɨn akur-
vaghasa ifonge, a Kraisɨn inivafɨzimra. Bizir kam bagha kɨ bar akonge.

25 God uabɨ, ian akurvaghasa na mɨsevegha, ingangarir kam na ganɨngi,
ezɨ kɨ siosɨn ingangarir gumazimɨn oto. Ezɨ kɨ deravɨra Godɨn akam akurir
ingangarim nan iti.

26 Dughiar fomɨra itibar iza datɨrɨghɨn, akar kam bar modo, ezɨ gumaza-
miziba bar a gɨfozir puvatɨ. Egha datɨrɨghɨn Godɨn gumazamizibar damaz-
ibar an azenim girɨ.

27 Ezɨ Godɨn nɨghnɨzim kamakɨn, a uabɨ Akar Aghuir modozir kam e an
gumazamiziba, an en aka, eghtɨ e fogham, akar modozir kam a guizbangɨra
bar dera, egh Kantrin Igharazibar Gumazamiziba bar men akuragham.
Akar modozir kam kamakɨn, Krais ian navir averiabar aven iti, ezɨ ia fo, a
ia inightɨ ia a ko mangɨva Godɨn Nguibamɨn ikɨva, egh ia an bizir aghuiba
iniam, ezɨ ia bizir kam baghamɨzuai.

28 Ezɨ e Kraisɨn Akar Aghuim bar vaghvagha gumazamizibav kɨri. E
kamaghɨn ifonge, me Krais ko porogh ikɨva fofozir aghuitamɨn oteveghan
kogham, eghtɨ e me inigh Godɨn damazimɨn mangam. Kamaghsua, e

nɨghnɨzir aghuim ko fofozir aghuimɨn gɨn ghua men sure gamua, egha akar
gavgavimme ganɨdi.

29Kamaghɨnamizɨ, Kraisnaganɨngizir gavgavir ekiam, ananakurvazima,
tuavir kamɨn kɨ osɨmtɨziba sara ingangarir dafar kam gami.

2
E nɨghnɨzir gavgavim ikɨva akar ifavariba batogham

1Kɨ ia foghasa, kɨ akurvazir ingangarir dafam ia ko Laodisian nguibamɨn
itir gumazamiziba bagha a gami, egha uaghannan guamɨn ganizir puvatɨzir
igharaziba sara.

2 Kɨ kamaghɨn ifonge, kɨ gavgavim men navibar anɨngtɨ me atiatingan
kogham, egh kɨ me damutɨ me uari gifueghɨva uari inigh ikɨva, fofozir
aghuim inightɨnɨghnɨzir aghuirkammedamutɨmennɨghnɨzir gavgavimbar
ekevegham. EghkamaghɨnmeGodɨnakarmodozimɨnmɨngarimderaghvɨra
a gɨfogham, a Krais, a uabɨ akar modozir kamɨn mɨngarim. Kamaghsua kɨ
ingangarir kam gami.

3Godɨn fofozir aghuim ko nɨghnɨzir aghuim bar pɨn kogha Krais gizɨvagha
modogha iti, mati dagɨaba dagɨabar dɨpenimɨn iti. Ezɨ Krais uabɨra fofozir
aghuir kam en aka.

4 Ezɨ kɨ ghaze, tav ia gifarɨva akar amɨrizibar ia mɨkɨmɨva ia apezaperan
kogham. Kamaghsua, kɨ akar kam iamɨgei.

5 Kɨ uabɨ uan mɨkarzimɨn ia ko itir puvatɨgha, kɨ ia gɨnɨghnɨghavɨra iti.
Kamaghɨn kɨ akurvazir ingangarir dafar kam ia bagha a gami. Egha kɨ ian
garima, ia uari inigha tuivigha deragha ingara egha nɨghnɨzir gavgavim
Kraisɨn iti. Bizir kam bangɨn kɨ bar akonge.

E Kraisɨn porogh egh tuivigh gavgavigham
6Ezɨ ia Krais Iesus en Ekiam a inigha gɨfa, kamaghɨn amizɨ ia a ko daruva

an poroghɨv ikɨ.
7Egh ia a gisɨn tuivigh gavgavigh, mati temem biba sara nguazimɨn tugha

gavgafi. Uaghan mati dɨpenim dɨpenir akɨnir gavgavibagh isɨn tughav iti.
Ia nɨghnɨzir gavgavim Akar Aghuir Epafras ian sure gamizir kamɨn iti, egh
kamaghɨn ian nɨghnɨzir gavgavim aghung mangɨvɨra ikɨ. Egh zurara God
mɨnabɨvɨra ikɨ.

8 Ia bar deragh uari bagh gan, gumazitam fofozir ifavariba ko akar
kɨnitabar gun iamɨkɨmtɨma, ia an nɨghnɨzibar gɨnmanganmarkɨ, eghtɨ da ia
ikɨrarighan kogham. Gumazir kaba, inazir afeziaba ko duar kurar overiam
konguazimgativaziba,memeda fofozir kaba ini. Ezɨ fofozir kabadaKraisɨn
izezir puvatɨ.

9 Ia fo, Krais a en mɨrara gumazimɨn oto, ezɨ Godɨn ikɨrɨmɨrim ko araziba
ko an gavgaviba bar a gizɨfa.

10 Egha a duar gavgaviba ko bizir gavgaviba itiba bar, dar dapanim. Ia
Kraisɨn poroghav itima, God ia gamima ia guizbangɨra angamɨra ikiavɨra iti.

11 Ezɨ ia Kraisɨn poroghav ikia, mati ia uan mɨkarzir mogomebar inibar
ghorir arazim ini. Ezɨ arazir kam, gumazitam uan dafarimɨn a gamizɨ an
otozir pu. Puvatɨ. Krais uabɨ mɨkarzir mogomebar inibar ghorir arazir
kam atɨ. Kraisɨn arazir kamɨn e, navir ghurimɨn gavgavir e ikiagharɨghɨzim,
anetughavkɨnigha, a gɨn amadagha fɨriaghɨrɨ. Kar guizbangɨra mɨkarzir
mogomebar iniba aghorir arazim.

12 Ezɨ dughiar e ruezimɨn e Krais ko poroghav itima, God Krais ko e sara
mozim gatɨ. Ezɨ e fo, God uan gavgavir ekiamɨn amodoghɨn ingarava Krais
mozimɨn a gamizɨ a ua dɨkafi. Ezɨ e nɨghnɨzir gavgavim an ingangarir
gavgavirkamɨn iti, ezɨdughiare ruezimɨn,God Iesuskoegamizɨmaeuaghan
ua dɨkafi.

13 Ia faragha uan arazir kurabagh amir arazim bangɨn, ia mati gumazir
mɨkarzir mogomebar iniba aghorir puvatɨzibar mɨn amua, gumazir are-
mezibar mɨn iti. Ia navir ghurimɨn arazibar gɨn zui. Dughiar kamɨn Krais
ian navir ghurimɨn araziba tɨghar da atughuvkɨnighɨva da gɨn amadagham,
kamaghɨn amizɨ ia gumazir aremezibarmɨn amuavɨra iti. Ezɨ datɨrɨghɨnGod
ia gamizɨ ia Krais ko angamɨra iti. Ezɨ God en arazir kuraba bar a da gɨn
amada.

14Moses Osirizir Araziba, akam e gasaragha, en arazir kuraba aghurigha
azenim gatɨgha, e gamima e an akam ko an gavgavimɨn apengan iti. Ezɨ
e gasir akar kaba God bar da batoke, egha uaghan Moses Osirizir Araziba
isa Iesusɨn ter ighuvimɨn a gafu, egha tuavir kamɨnMoses Osirizir Arazibar
gavgavim agɨfa.

15 Ezɨ Krais ter ighuvimɨn duar gavgaviba ko bizir gavgaviba itiba, a dar
gavgaviba adegha gɨfa. God ter ighuvimɨn, kamaghɨn gumazamiziba bar
men aka, a bar da dɨkabɨragha dagh amima da pura bizir kɨnibar mɨn otifi.

E Krais koma areme, ezɨ nguazir kamɨn araziba en akuraghan kogham
16 Kamaghɨn amizɨ, ia tav ateghtɨma an akaba ia gasan markɨ, egh ia

mɨkɨm suam, ia dagheba ko dɨpaba apir arazibar gɨn zuir puvatɨ, o ia Godɨn
ziam fer dughiabar gɨn zuir puvatɨ, o iakɨnir igiabar isar araziba ko Sabatɨn
dughiabar arazibar gɨn zuir puvatɨ.

17 Arazir kaba, da bizir gɨn izamibar nedazir kɨniba, ezɨ Krais a uabɨ
guizbangɨn bizim.

18 Eghtɨ gumazitam bizitam irebamɨn mɨn bizimɨn ganigh, kamaghɨn a
uabɨra uan ziam fɨtɨ, ia an akam baraghan markɨ. Gumazir kam suam,
ia uarigh ifarɨva uari dɨkabɨnɨva egh enselbar ziaba fɨ. Eghtɨ ia an akam
baraghanmarkɨ. Gumazir kam a uan nɨghnɨzim ko navir ghurimɨn arazibar
gɨn ghua, pura mɨgɨa ghaze, kɨ uabɨ bar fo. Eghtɨ ia gumazir kamaghɨn
amitam ateghtɨ a ia dɨkabɨragh, ian ivezir aghuim okɨmanmarkɨ.

19 Egha a Kraisɨn suirazir puvatɨgha anetaki, Krais en dapanim, e an
inivafɨzim. E an poroghav ikia dagheba isa, egha a ko inivafɨzir agɨribarmɨn
uari isasuiragha iti. Inivafɨzir kamKraisɨnapengan itimaanagamimaaGod
ifongezɨmoghɨn aghua gavgafi.

20 Ezɨ ia Krais ko poroghav ikia a ko areme, kamaghɨn amizɨ ia duar
kurar overiamkonguazimgativaziba bar ada ategha uamadar apengan itir

puvatɨ. Egha tizimsua ia nguazir kamɨn itir gumazamizibar mɨn aruavɨra
iti? Egha tizimsua ia nguazir kamɨn arazibagh amuavɨra iti? Arazir kaba
kamakɨn,

21 “Ia bizir kabar suighan markɨ,” egh “Dagher kabar aman markɨ,” egh
uaghan “Bizir igharazir maba sara suighanmarkɨ.”

22 Ezɨ bizir kaba, e dar ingangaribagh amima da zuamɨra ikufi. Arazir
kaba, gumazamizibara uari dagh amuava da arɨgha en sure gami.

23 E bar fo, arazir kaba me dav kɨm suam, da nɨghnɨzir aghuibar gɨn
zui. Da guizbangɨra bar puvatɨ. Arazir kaba ghaze, ia uari uan ifongiamɨn
gɨn mangɨva mɨghɨghvɨra Godɨn ziam fer arazibar amu. Egha ghaze, ia
uarigh ifarɨva uari dɨkabɨn. Egha ghaze, ia Godɨn ingangarim damuva uan
mɨkarzim mɨzazir kuram a danɨng. Egh arazir kaba, da en mɨkarzibar
akuragh navir ghurimɨn araziba dɨkabɨragh da gɨvaghan kogham. Bar
puvatɨgham.

3
E Krais ko ua dɨkavigha ikɨrɨmɨrir igiamɨn iti

1 God ia gamizɨma ia Krais ko ua dɨkavigha ikɨrɨmɨrir igiamɨn iti. Ka-
maghɨn amizɨ, ia Godɨn Nguibamɨn pɨn itir biziba bar dagh ifongegh, da
Krais iti naghɨn iti. Krais, Godɨn agharir guvimɨn amadaghan uan atrivir
dabirabimɨn aperaghav iti.

2 Ezɨ ia bizir pɨn itiba baghvɨra nɨghnɨgh, egh nguazimɨn itir bizibagh
nɨghnɨghanmarkɨ.

3 Ia fo, ia aremegha gɨfa, ezɨ ian ikɨrɨmɨrir angamɨra itim Krais ko ikiava,
Godɨn poroghav ikia eghamodoghav ikia tɨghar azenimɨn otivam.

4EzɨKraisra, a guizbangɨra ian ikɨrɨmɨrir angamɨra itimɨnmɨngarim. Eghtɨ
Krais uamategh izamin dughiam, ia uaghan a ko an angazangarir gavgavir
ekiamɨn aven otivam.

Krais en aven itima
e gumazamizir igiabar otifi

(Sapta 3:5--4:18)
Ikɨrɨmɨrir ghurim koma ikɨrɨmɨrir igiam

5Kamaghɨn amizɨ, ia nguazimɨn itir arazir kurar ian navir averiamɨn itiba
bar da gɨfagh. Bizir kaba, gumazamiziba uari bakɨa uari ko akuir arazim,
ko arazir mɨzɨrɨziba, ko afiar araziba, ko arazir kurabar amuasa naviba
dɨkavir arazim, koma gumazir igharazibar bizibar gara da ifuer arazim.
Bizibar gara dagh ifuer arazir kam,mati ia uari isa ifavarir godbar anɨngizir
arazimɨnmɨn ami.

6Ezɨ bizir kaba bagha God uan anɨngagharimɨn ivezir bar kuram gumazir
arazir kabagh amiba me bagha anetɨzɨma a iti. Kar gumazamizir Godɨn
akam iriaghɨriazibar ivezir kuram. A izam.

7 Ia faragha arazir kurar kabar gɨn zuima, da ia gativagha ia ikiagharɨki.

8 Ezɨ datɨrɨghɨn ia arazir kaba uam adar amuan markɨ. Arazir kaba:
adariba, ko anɨngaziba, ko navir kuraba ko akar kuraba uari gasir araziba,
komamɨgɨrɨgɨar mɨzɨrɨzir ian akatoribar otiviba,

9 ko uarigh ifarir arazim, ia arazir kabar amuan markɨ. Ia fo, ia navir
ghurimɨn araziba ategha,

10 gumazamizir igiabar otifi, mati gumazim korotiar ghurim sueghava
korotiar igiam aru. Ezɨ God, gumazir ian ingarizɨ ia gumazamizir igiabar
otivizir kam, a kamaghɨn ifonge, a ia damutɨ ia bar deravɨram a gɨfogham.
Kamaghsua, a ia gamuavɨra itima ia anmɨraram otivavɨra iti.

11Kamaghɨn amizɨ, datɨrɨghɨn bɨbɨziba puvatɨ. Ia ua kamaghɨn nɨghnɨghan
markɨ, e Judaba ko Kantrin Igharazibar Gumazamiziba, o e mɨkarzir
mogomebar iniba aghore, o da aghorezir puvatɨ, o igharazir darazir akabav
gei, o nguibar atiabar gumazamiziba, o e pura ingangarir gumazibar iti, o
e fɨriaghɨrezir gumazamiziba. E kamaghɨn nɨghnɨghan kogham. E fo, Krais
uabɨra iti, egha Krais uabɨ bar en aven iti.

E igharazibagh ifongezir arazim damuam
12 God ua baghavɨra ia mɨsevezɨ, ia an gumazamizibar otivigha gɨfa, ezɨ

a bar ia gifonge. Kamaghɨn amizɨ, ia arazir kabar amu: Ia gumazamizibar
apangkuv, egh arazir aghuibar gumazamizir igharazibar amu, egh uari
dɨkabɨragh, egh gumazamizibar asughasugh, egh dɨghorim amɨrazir arazim
damu.

13 Egh ian tongɨn tav arazir kuratam igharazitav damightɨma an an ose-
meghɨva, egh ia zuamɨra uari uarir anɨngaghan markɨ, egh uari uan arazir
kuraba gɨn amang. Ia fo, Ekiam ian arazir kuraba gɨn amada, ezɨ kamaghɨra
ia uaghan uarira uan arazir kuraba gɨn amang.

14Egh ia bar uarigh ifongegh. Arazir kam a bar arazir igharazibagh afira.
Arazir kam, an arazir aghuir igharazibagh amima da bar deravɨram otiva,
uari isa ingari.

15Krais navir amɨrizim ia ganɨngi, egha ia gamizɨma ia navir vamɨra iti, ezɨ
navir amɨrizir kam ian navir averiabar ikɨva ia gativagh nɨghnɨzir aghuiba
ia danɨngam. Ia fo, navir amɨrizir kam bagha God ian diazɨma ia bar uari
inigha inivafɨzir vamɨranmɨn oto. Egh zurara Godmɨnabɨ.

16 Egh Kraisɨn akam ian navir averiabar ikɨ gavgafigh. Eghtɨ ia vaghvagh
nɨghnɨzir aghuiba ko fofozibar gɨnmangɨva uarira uarir sure damuva akur-
vazir akam uari danɨng. Egh Onger Akabar Akɨnafarimɨn aven ighiabar
amuva, Iesusɨn ziam fer ighiabar amuva, Godɨn Duam ian navir averiabagh
atɨzir ighiabar amu. Dughiar ia ighiabar amuamim, ia uan navir averiabar
Godmɨnabɨ.

17 Ezɨ bizir manaba ia dagh ami, mɨgɨrɨgɨaba o ingangariba, ia bizir kaba
bar Ekiam Iesusɨn ziamɨn dar amu. Egh an ziamɨn ia God Afeziammɨnabɨ.

Pol, Kraisɨn arazibar gɨnmangasa, poroghamiba ko boribav gei

18 Ia amuibavaghvagh, uanpabarapengan ikɨmebaghɨvɨra ikɨ. KarEkiam
ifongezir arazim.

19 Ezɨ ia paba vaghvagh, uan amuiba bar deraghvɨra me damuva bar me
gifongegh. Eghmen ataran kogh, pazɨme damuanmarkɨ.

20 Ia boriba, ia zurara uan ameboghfeziabar akaba baraghɨva dar gɨn
mangɨ. Ia fo, Ekiam ian arazir kam bagh bar akuegham.

21 Ia afeziaba uan boriba mɨghɨ me amir biziba bagh mɨkɨmɨva men
nɨghnɨzibar amutɨ me ataran markɨ. Ia kamaghɨn damutɨ, borim osemegh
kamaghɨnmɨkɨm suam, kɨ bizitam damuan kogham. Markɨ. Kɨ aghua.

Pol ingangarir gumaziba ko gumazir ekiarmen garibav gei
22 Ia ingangarir gumaziba vaghvagh, uan gumazir ekiar ian garibar akaba

baragh, egh biziba bar dar amu. Egh ia kamaghɨn nɨghnɨghan markɨ, “egh
suam, dughiar me en gara itibar, e me apezeper ingangarir aghuibar amutɨ
me e gifuegham.” Puvatɨ. Ia Ekiamɨn atiating, egh dughiaba bar uan navir
averiabar aven deravɨra nɨghnɨgh, guizbangɨra ingangarim damu.

23Ezɨ ia amir biziba bar, ia uan gavgaviba sara dar amu. Kar, ia gumaziba
bagha ingarir puvatɨ. Ia Ekiam bagha ingangarim gami.

24 Ia bizir kam gɨnɨghnɨgh, ia Ekiam Kraisɨn ingangarir gumazamiziba, a
uabɨra ian garir gumazir bar ekiam. Egha ia fo, Ekiam ivezir aghuir uan
gumazamiziba bagha atɨzim, a gɨn ia danɨngam.

25 Ia fo, Godgumazamizir vabaraamengarirpuvatɨ, a bargumazamizibar
gara men araziba ko navir averiaba deravɨra dar gara tuavir vamɨra me
tuisɨsi. Kamaghɨn amizɨ, gumazir arazir kurabagh amizim, a uan arazir
kurar an amizim bagh ivezir kuram iniam.

4
1 Ia ingangarir gumazamizibar garir gumazir ekiaba, ia kamaghɨn fogh, ia

uaghangumazir iangarir ekiamaGodɨnNguibamɨnpɨn iti. Kamaghɨnamizɨ,
ia uan ingangarir gumazamiziba deravɨra men ganɨva Godɨn damazimɨn
derazir arazimɨnme damuva arazir aghuibar me damu.

EGod komɨgeir arazim pamtem a damu egh deraghvɨra daruam
2 Ia God ko mɨkɨm mamaghɨra ikɨva, deraghvɨra ganɨva nɨghnɨgh God ko

mɨkɨm, egh Godmɨnabɨvɨra ikɨ.
3 Ia God ko mɨkɨmɨva egh uaghan e bagh an azangsɨghtɨ, an e bagh tiam

kuightɨma e Kraisɨn akam akunam. Akar kam a fomɨra modoghav iti. Ia fo,
kɨ akar kam akunizɨ, me a baraghan aghuagha na isa kalabus gatɨ.

4 Ia God ko mɨkɨm egh suam, a nan akuraghtɨ kɨ God ifongezir moghɨra,
deraghvɨra akar kam akunam.

5 Ezɨ ia, nɨghnɨzir gavgavim Kraisɨn itir puvatɨzir darasi, ia nɨghnɨzir
aghuibar gɨn mangɨva egh arazir aghuibar me damu. Egh ia dughiaba
vaghvagh Kraisɨn arazibar men akakaghsɨvɨra damuvɨra ikɨ.

6 Ia zurara akar aghuir sɨngtɨzibav kɨmtɨma, gumazamiziba da baragh
dagh ifuegham. Kamaghɨn amizɨ ia bar deravɨra foghɨva gumazamiziba
vaghvaghmen akaba ikarvagh.

Pol Tikikus ko Onesimus aning amadazɨ aning Kolosin zui
7 Tikikus e ko ingangarir gumazir mam, a en aveghbuar aghuir e bar

ifongezim, egha a guizbangɨra Ekiamɨn ingangarir gumazir bar aghuim. A
nan ingangariba bar dar gun ia mɨkɨmam.

8 Ezɨ bizir kam bagha, kɨ ia bagha anemada. Kɨ ghaze, ia fogham, e
manmaghɨn iti, eghtɨ akar kam gavgavim ian navibar amutɨ ia ua bar
akuegham. Kamaghsua, kɨ Tikikus amadazɨ, a ia bagha zui.

9 Eghtɨ Onesimus, a Tikikus ko izam, a guizbangɨra en guizɨn aveghbuar
bar aghuir e bar ifongezim, a dughiaba bar Godɨn ingangarim gami. A ian
mav. Eghtɨ aning bizir kagh otiviziba bar dar gun ia mɨkɨmam.*

Pol Kolosiba bagha akɨnafarim amaga ghaze, Afeziam ia ko ikɨ
10Aristarkus, anakokalabusɨn ikia, eghaghaze, Afeziamiako ikɨ. EzɨMak,

Barnabasɨn imurim, a uaghan akam amaga ghaze, Afeziam ia ko ikɨ. (Egh a
izɨ ian tongɨn otoghtɨ ia a inigh uan dɨpenimɨn mangɨ. Ia Mak iniasa, kɨ ia
bagha akar kam amadagha gɨfa.)

11 Ezɨ Iesus, an ziar mam Jastus, a uaghan ghaze, Afeziam ia ko ikɨ.
Judan tongɨn itir gumazir mɨkarzir mogomebar iniba aghorezir kabara, me
na ko ikia God Gumazamizibagh Ativir Ingangarim gamua egha me bar
deraghavɨra nan akurvasi.

12 Epafras uaghan ia gɨnɨghnɨgha ghaze, Afeziam ia ko ikɨ. A uaghan ian
mav, eghaKrais Iesusɨn ingangarir gumazim. A zurara ia baghapamtenGod
ko mɨgɨavɨra iti, egha ghaze, God ian akurvaghtɨ, ia tuivigh gavgavigh, egh
fofozir aghuitam oteveghan koghɨva, egh Godɨn ifongiam bar a gɨfoghɨva an
gɨnmangam.

13Ezɨkɨkamaghɨn iamɨkɨmasa, a bar akurvazir dafam iabaghaagamuava
eghauaghanLaodisiannguibamɨn itir darazi koHierapolisɨnnguibamɨn itir
darazi bagha a gami.

14 Ezɨ Luk, a doktan e bar ifongezim, a Demas ko aning ghaze, Afeziam ia
ko ikɨ.†

15Egh iaLaodisian itir siosɨnmɨkɨmsuam, Pol ghaze, Afeziam ia ko ikɨ. Egh
ia Nimfa ko siosɨn an dɨpenimɨn uari akuvim sara, bar me mɨkɨm suam, Pol
ghaze, Afeziam ia ko ikɨ.

16 Egh ia akɨnafarir kam uarir tongɨn a dɨpon, egh gɨn Laodisian itir sios
bagh anemadagh, eghtɨ me uaghan uarir tongɨn a dɨponam. Egh uaghan
akɨnafarir kɨ Laodisiaba bagha amadazim, me ia bagh anemadaghtɨ, ia a
inighɨva uarir tongɨn a dɨponam.

17Egh ia kamaghɨn Arkipus mɨkemegh, “Ekiam nɨ ganɨngizir ingangarim,
nɨ deravɨra a damuva bar anegɨfagh.”
4:6:Mk9:50, Ef 4:29, Kl 3:16, 1 Pi 3:15 4:6:Mak9:50; Efesus 4:29; Kolosi 3:16; 1 Pita 3:15 4:7: Ap

20:4, 2Ti 4:12 4:7: Aposel 20:4; 2Timoti 4:12 4:7: Efesus6:21-22 4:9: Fm10-12 4:9: Filemon
1:10-12 * 4:9: Onesimus a pura Filemonɨn ingangarir gumazim. Nɨ akar Filemon akɨnafarir Pol a
bagha osirizimɨn aven itimɨn gan. 4:10: Ap12:12, 12:25, 13:13, 15:37-39, 19:29, 27:2, Fm24 4:10:
Aposel 12:12; 12:25; 13:13; 15:37-39; 19:29; 27:2; Filemon1:24 4:12: Kl1:7, Fm23 4:12: Kolosi 1:7;
Filemon 1:23 4:14: 2 Ti 4:10-11, Fm 24 4:14: 2 Timoti 4:10-11; Filemon 1:24 † 4:14: Gumazir
avɨribanɨghnɨghaghaze, Lukɨnkamrama, akɨnafarir pumuningosiri,mamLukOsirizirAkarAghuim,
egha igharazim Aposelbar Ingangariba. 4:17: Fm 2 4:17: Filemon 1:2



Kolosi 4:18 2323 Kolosi 4:18

18Kɨ Pol, kɨ uan dafarimningɨn akar abuananam ia bagha an osira ghaze:
God deravɨra ia damu. Kɨ kalabusɨn ikiavɨra iti, ezɨ ia na gɨn amanganmarkɨ.
Kɨ ia bagha God komɨgɨa ghaze, Godɨn apangkuvim ia ko ikɨ.‡

4:18: 1 Ko 16:21, 2 Te 3:17 4:18: 1 Korin 16:21; 2 Tesalonika 3:17 ‡ 4:18: Nɨ 1 Korin 16:21ɨn gan.

Akɨnafarir Faragha Zuim,
Pol Tesalonikan Nguibamɨn Itir Sios Baghava

an Osiri
O

1 Tesalonika
Akar faragha zuim

Tesalonikan nguibar ekiam, aMasedonian Provinsɨn nguibar ekiar mam.
Dughiar Pol Filipai ataghizim, a Tesalonikan ghugha nguibar kamɨn siosɨn
mamokore (Aposel 17:1-9). Egha Judabargarima, gumazamizir avɨrimPolɨn
akamɨn gɨn ghua egha Kraisɨn adarazir otifi, ezɨ Judaba navir kuram Polɨn
ikiava a gamizɨ, a Tesalonikan nguibam ataki. Egha gɨn Pol ghua Korinɨn
nguibar ekiamɨn itima, a ko ingarir gumazim Timoti iza bizir Tesalonikan
Kraisɨn adarazi bativizibar gun Pol mɨgei.
Ezɨ Pol Timotin akam baregha, Tesalonikan sios nɨghnɨzir gavgaviba

gavgavim me danɨngasa, a ko Sailas ko Timoti akɨnafarir kam osirigha me
baghaanemada. Fofozir gumazir avɨrimghaze, akɨnafarir kamti Pol osirizir
akɨnafarir Godɨn Akɨnafarimɨn aven itibar faragha zuim. Ezɨ akɨnafarir
kamɨn, Pol Tesalonikabar nɨghnɨzir gavgaviba ko arazir aghuiba bagha bar
akonge.
Tesalonikan gumazamizir kaba, Krais manmaghɨn ua izamin bizim, me

ti deravɨra fozir puvatɨ. Me kamaghɨn foghasa, gumazamizir Krais tɨghar
ua izamin dughiamɨn ovengeziba, me uaghan zurara itir ikɨrɨmɨrir aghuim
iniam, o puvatɨgham? Eghtɨ Krais dughiar manamra izam? Pol men
azangsɨziba ikarvagha kamaghɨn mɨgei, me arazir aghuibar gɨn mangɨva,
Ekiam izamin dughiam bagh uari akɨr ikɨ.

Pol ko ingarir darasi, me Tesalonikan itir sios
gɨnɨghnɨsi

(Sapta 1--3)
1Kɨ Pol, ko Sailas ko Timoti, e Tesalonikan itir sios bagha akɨnafarir kam

osiri, me God Afeziam ko Ekiam Krais Iesusɨn poroghav itir gumazamiziba:
Godɨn apangkuvim ko navir amɨrizim ia ko ikɨ.

Pol Tesalonikan itir siosɨn nɨghnɨzir gavgavim bagha bar akonge
2E zurazurara Godmɨnabava ia bagha God komɨgei.
3 E ian arazibagh nɨghnɨgha e fo, ia nɨghnɨzir gavgavim Godɨn itima, bizir

kam ia gamima ia ingangarir aghuibagh ami. Egha ia igharazibagh ifuegha,
bizir kam ia gamima, ia pamtem ingari. Egha ia en Ekiam Krais Iesusɨn
mɨzua ikia, uan naviba gavgavim dagh anɨgavɨra iti. E ian arazir kaba Godɨn
damazimɨndaghnɨghnɨsi. Kamaghɨn, e bizir kaba baghaGodmɨnabavɨra iti.

4En adarasi, e kamaghɨn fo, God barmoghɨra ia gifongegha, ua baghavɨra
ia amɨsevegha gɨfa.

5Akar aghuir e inigha ia bagha izezim, anakar kɨnimɨnmɨn ia bagha izezir
puvatɨ. AGodɨnDuamkogavgavimsara ize. Kamaghɨnamizɨ, ia guizbangɨra
fo, akar kamabar guizɨnakam. E ian tongɨn ikiava ian akuraghasava amizir
arazim, ia uari a gɨfo.

6Egha iaGodɨnakaminizɨ, osɨmtɨzir avɨriba iabatifi, ezɨ iaEkiamɨnaraziba
ko en arazibar gɨn zuima, Godɨn Duam ian navibagh amima ia bar akonge.

7Kamaghɨn ia arazir aghuim Masedonia ko Akaian Provinsɨn itir Kraisɨn
adarasi, bar men aka. Eghtɨme ian arazimɨn ganɨva an gɨnmangam.

8Ezɨ Ekiamɨn akar ia kunizim, a dɨbɨarimɨn araremɨnmɨn bar ghu. Egha a
Masedonia ko Akaiara aningɨn ghuzir puvatɨ, ian nɨghnɨzir gavgavir Godɨn
itir kamɨn eghaghanim, nguibaba bar a baraki. Kamaghɨn amizɨ, markɨ e ua
memɨkɨman kogham.

9Ezɨ dughiar e ia bagha iziba, me uari bizir otivizibar gun e geghari. Egha
iamarvir guabaateghanavibagh iraghaguizbangɨraGodɨngɨnzuir arazibar
me geghari. A guizbangɨra ko zurara itir God.

10 Ezɨ ia an Otarim mɨzuai, a Godɨn Nguibam ategh uamategham. Otarir
kam aremezɨma God a gamizɨ, a ua dɨkafi. A Iesus, an en akurvasi, egh
dughiar Godɨn anɨngagharim izamim, an en akuragham.

2
Pol Tesalonikan nguibamɨn ikiava amizir ingangarimmɨgei

1 En adarasi, ia uari fo, ingangarir e ian tongɨn ikiava amizim, a pura
ghuzir puvatɨ.

2 Ia fo, e tɨghar ia bagh izamin dughiam, e Filipain nguibar ekiamɨn ikia
mɨzaziba isima, me en ziabagh asɨghasɨsi. Ezɨ dughiar e ia bagha izezim, en
God en naviba gavgavim dagh anɨngizɨma, e uan apanir avɨrir kabar atiatir
puvatɨ. E tugha gavgavigha Godɨn Akar Aghuim iamɨkɨri.

3 Egha e ia nɨghnɨzir gavgavim Kraisɨn ikiasava, e ia mɨgɨa, egha pazav
akatamɨn ia mɨkemezir puvatɨ, egha e nɨghnɨzir zuezir puvatɨzitam sara ia
mɨgɨa ia gifarazir puvatɨ.

4 Bar puvatɨ. En nɨghnɨzim a igharagha iti. God en navir averiabagh
fogha gɨvagha, a uabɨ ifongegha Akar Aghuim akunamin ingangarim e
ganɨngi. Gumazamiziba en ingangarim gifueghasa, e akam akurir puvatɨ.
Godra en navir averiabar gari. Ezɨ e kamaghsua, a uari amir ingangarim
gifongegham.

5 Ia fogha gɨfa, God en garava e gɨfozɨma e kamaghɨn ia mɨgei, e akar
ifavaritamɨn ia gifarazir puvatɨ, egha e ian bizibagh ifuegha ia apezepera
mɨgeir puvatɨ.

6E, ia ko gumazamizir igharazibar damazimɨn ziam iniasa ingarir puvatɨ.

7 E guizbangɨra Kraisɨn aposelbar mɨn iti. Kamaghɨn e ti ifuegha, uarir
akurvaghasava biziba bagha iamɨgɨai. Egha e ingangarir ekiam ia danɨngan
aghua. E bar aghumra ia ko ikiava ian asughasusi. Kamaghɨra amebamuan
borir aghɨribar asughasugha deraghamen gari moghɨn e deravɨra ian gari.

8 Ia bar guizbangɨra en namakaba, kamaghɨn amizɨma, e guizbangɨra
bar ia gifongegha, Godɨn Akar Aghuim ia mɨkɨmasa, egha e uaghan uan
ikɨrɨmɨrim ian akurvaghasa.

9 En adarasi, ia uari en ingangarir ekiar e ia ko ikia Godɨn Akar Aghuir
kunizim gɨfo. E ghaze, e daghebar uarir akurvaghsɨ osɨmtɨzir ekiam ia
danɨngan kogham. Egha e dɨmagariba ko aruebar bar puvɨra ingari.

10 Ia fozɨ, God uaghan fo, arazir manam e ia gami, ia nɨghnɨzir gavgavim
Kraisɨn itir gumazamiziba. E Godɨn damazimɨn derazir arazir aghuibagh
amua, egha arazir kuratam gamizir puvatɨ.

11 Ia fo, afeziam uan boribagh amir arazibar mɨrara e uaghan vaghvagha
dar ia gami.

12 Egha e ian nɨghnɨzir gavgavim damutɨ ia tugh gavgavighamin
mɨgɨrɨgɨabagh ami. Egha ia osɨmtɨziba aterir dughiamɨn e agharim ia
ganɨdi. Egha e ikɨrɨmɨrir aghuir God uabɨ ifongezimɨn gɨnmangasa ia mɨgei.
God Bizibagh Ativir Dughiam oto, ezɨ a ian dɨa ghaze, ia dughiar kamɨn aven
izɨ nan apengan ikɨva na ko pɨn ikɨ, dabirabir aghuarim nan Nguibamɨn a
iniam.

Kraisɨn adarazi nɨghnɨzir gavgavim ikia, osɨmtɨziba atera tugha gavgafi
13 Ia en akam baregha Godɨn akam ini, egha gumazibar akamɨn mɨn a

inizir puvatɨ, ia guizbangɨra Godɨn akamra ini. Ezɨ akar kam bar pamten
ia gumazamizir nɨghnɨzir gavgavim Kraisɨn itibar navir averiabar ingari.
Kamaghɨn amizɨ, e bizir kam bagha zurara Godmɨnabi.

14Enadarasi, Godɨnsiosɨn JudianProvinsɨn itiba,meKrais Iesusɨnadarasi,
bizir me batozibara, da uaghan ia batifi. Ian nguibamɨn gumazibara
osɨmtɨzir ekiaba ia ganɨdi moghɨra, Judian itir siosba, Judaba osɨmtɨziba me
garɨsi.

15 Judaba, Ekiam Iesus ko Godɨn akam inigha izir gumazibav soghezɨma
me ariaghirezɨ, me uaghan e batosi. Egha me God ifongezir arazibar
aghuagha, gumazamiziba bar men apanimɨn iti.

16 Egha me God ua gumazamizir kaba inian me aghuagha, kamaghɨn e
Kantrin Igharazibar Gumazamiziba akam e me mɨkɨman me aghuagha, en
tuaviba apɨri. Kamaghɨra me zurara arazir kurabagh amima, da ghua bar
ekefe, ezɨ datɨrɨghɨn Godɨn anɨngagharimmen izegha gɨfa.

Pol ua Tesalonikabar ganasa bar ifonge
17En adarasi, Judaba kaghɨra e arɨzima, e dughiar bar otevimɨn ia ategha,

ian garir puvatɨ, ezɨ en nɨghnɨziba ia ko iti. Ezɨ e ua mangɨ ian ganasa bar
ifuegha egha tuaviba buriavɨra iti.

18 E ia bagh izasa; kɨ Pol guizbangɨra dughiar avɨribar izasa ingari, ezɨ
Satan en tuaviba apɨri.

19 Eghtɨ en Ekiam Iesus uamateghamin dughiam, bizir tizim e damightɨ e
an damazimɨn bar akuegh a mɨzuam ikɨ tugh gavgavigham? E bizir tizim
inighmangɨ an akagh suam e ingangarir aghuim gami? E ghaze, iarara. E ia
baghavɨra bar akuegham.

20Guizbangɨra, e ia baghavɨra bar akuegham. Ezɨ iarara e gamima e bar
akueghavɨra iti.

3
Pol Tesalonikaba gavgavimme danɨngasa Timoti amada

1 E ia bagha nɨghnɨghavɨra ikia ghua, gɨn e ghaze, e sughsughan kogham.
Egha akammɨsuegha ghaze, ga Atensɨn ikiam.

2 Egha Timoti amadazɨma a ia bagha izi. Timoti a en aveghbuam. Egha
a Godɨn ingangarir gumazir Kraisɨn Akar Aghuim akurim. Ga gavgavim ia
danɨngɨva, ian nɨghnɨzir gavgavimɨn akurvaghasa anemada.

3 E kamaghɨn aghua, osɨmtɨziba ko mɨzazir ia isir kaba ia damutɨ ia
nɨghnɨzir avɨribar amuam. Ia uari fo, God uabɨ osɨmtɨzir kamagh gariba
aterasa e amɨsefe.

4E faragha ia ko ikia egha kamagh iamɨgɨavɨra iti, osɨmtɨzitaba e bativam.
Ezɨ ia datɨrɨghɨn deragha kamaghɨn fo, dughiar kurar kam e bato.

5 Bizir kam bagha, kɨ sughsughan aghuagha, ian nɨghnɨzir gavgavim
gɨfoghasa Timoti ia bagha anemadazɨ a izi. Kɨ kamagh atiati, gumazir
kuramSatan iannɨghnɨzir gavgavibar amutɨ, da ireghtɨ, en ingangarimpura
mangɨgham.

Timoti mɨgɨrɨgɨar aghuim inigha izezɨmaPol bar akonge
6EzɨTimoti ia ateghadatɨrɨghɨra iza ebatogha, AkarAghuimemɨgɨa ghaze,

ia nɨghnɨzir gavgavim Godɨn ikiava God ko gumazir igharazibagh ifonge.
Eghaakamaghɨnmɨgɨaghaze, ia zuraraegɨnɨghnɨgha iannavibabarendera.
Egha ia en ganasava amimoghɨn e uaghan ian ganasava ami.

7Kamaghɨn amizɨ, en adarasi, dughiar e osɨmtɨziba ateri nɨghnɨzir avɨriba
e bativimɨn, e kamaghɨn oraki, ia nɨghnɨzir gavgavir Godɨn itim ikiavɨra iti;
ezɨ bizir kam gavgavim e ganɨngi.

8 E kamaghɨn fo, ia Ekiam bagha tugha gavgavizɨma, e kagh uaghan, en
dabirabim datɨrɨghɨn bar dera.

9 E ia gɨnɨghnɨgha uan Godɨn damazimɨn guizbangɨra bar akonge. Kam-
aghɨn amizɨ, e ia bagha Godmɨnabavɨra iti.

10 Egha dɨmagariba ko aruebar, God ko pamtem mɨgɨavɨra ikia ghaze,
God en amamangatɨghtɨ e uari izɨ ian ganam. Eghtɨ ian nɨghnɨzir gavgavim
oteveghtɨ, e ua ianakurvaghɨva iannɨghnɨzir gavgavimdamutɨma, a gavgav-
igham.

Pol God komɨgei

11E kamaghsua, enGod enAfeziamuabɨ ko Iesus en Ekiam, e bagh tuavim
azeneghtɨ e ia bagh izam.

12En ifongiam, Ekiam ia damightɨ arazir igharazir darazigh ifongezimbar
moghɨra ia gizɨvagh egh fasfagham. E bar ia gifongezɨmoghɨra, ia vaghvagh
Godɨn gumazamiziba ko gumazamizir igharaziba bar me gifongegh.

13 Eghtɨ God gavgavim ia danɨngtɨ, gumazamizir en Ekiam Iesusɨn
damazimɨn zueziba bar, a ko uamateghtɨ, en God en Afeziam ian gantɨma
ia an damazimɨn zuegh arazir kuraba puvatɨgham.
Tesalonikabar arazir aghuibamen ikɨrɨmɨrimɨn

aven otogh gavgafigh

4
(Sapta 4--5)

E gumazamiziba uari bakɨa uari ko akuir arazim damuan kogham
1 Kamaghɨn, en adarasi, e God ifongezir araziba bar ian akagha ghaze,

arazir kaba ia dar amu. Arazir kaba, ia datɨrɨghɨn guizbangɨra dagh ami. E
datɨrɨghɨn Ekiam Iesusɨn ziamɨn gavgavimɨn ia gakaghora ghaze, ia arazir
kabar amumamaghɨra ikɨ.

2E Ekiam Iesusɨn ziamɨn ian sure gamizir akaba, ia dagh fo.
3 God kamaghɨn ifonge, ia bar uari isɨva a danigh an damazimɨn zuegh.

Egh gumazamiziba tintinibar uari isava akuir arazim gitagham.
4 Egh ia vaghvagh uan amuibar ikɨva deravɨra men gan. Egh Godɨn

damazimɨn zuezir araziba ko a ifongezir arazibar amu.*
5 Ia uan mɨkarzimɨn ifongiabara, gɨn mangan markɨ, mati God gɨfozir

puvatɨzir gumazamiziba amir araziba.
6 Kamaghɨn ia uan aveghbuaba osɨmtɨziba me darɨgh me gifar arazir

kurabarmenamuibaramuanmarkɨ. E fomɨraakargavgavimiamɨgɨaghaze,
gumazir arazir kurar kabagh amiba, God gɨn ivezir kuramme danɨngam.

7 E fo, God arazir mɨzɨrɨziba bagha en diazir pu. Bar puvatɨ. A en diagha
ghaze, ia nan gumazamizibara, kamaghɨn ia arazir zuruzibara damu.

8Kamaghɨnamizɨ, nɨ tina akar kaba akɨrimdagh asara, nɨ akɨrimgumazim
gasarazir puvatɨ, nɨGod akɨrim a gasara, Godɨn kamra uan Duam ia ganɨngi.

E arazir aghuibar amutɨ da gavgavika

9Kɨ Kraisɨn adarazi uarigh ifongezir arazim ia bagh osiran kogham. Kɨ fo,
God uabɨ ia uarigh ifueghamin arazim bagha ian sure gami.

10Ezɨ ia ProvinsMasedonian itir Kraisɨn adarazi uarigh ifongezir arazibar
barme gami. En adarasi, ia arazir kamdamumangɨmamaghɨra ikiasa e ian
azangsɨsi.

11-12Kɨ kamaghsua, ia bizitamɨn oteveghan kogham, eghtɨ gumazir Kraisɨn
azenan itiba ian ganɨva kamaghɨn mɨkɨm suam, Kraisɨn adarazi arazir
aghuibagh ami. Bizir kam bagh ia uan dabirabir amɨrizim damutɨ a der-
aghsɨ, puvɨra uari bagh ingar. Egh uan agharibar uari ingar egh ia uari uarir
akurvagham, mati e fomɨra ia mɨkemezɨmoghɨra.

Ekiam uamategh izɨva e akuvagham
13Enadarasi, e kamaghsua, ia bar deravɨraKraisɨn gumazamizir ovengez-

iba bativamin bizim gɨfogh. Ia gumazir igharazir nɨghnɨzir gavgavim
Godɨn itir puvatɨzibar mɨn pamten osemegh ikian markɨ. Me ua dɨkavamin
dughiammɨzuair puvatɨ.

14Ekamaghɨnnɨghnɨzir gavgavim iti. Iesus aremeghauadɨkafi. Kamaghɨn
amizɨ, en nɨghnɨzir gavgavim kamakɨn, God gumazir nɨghnɨzir gavgavim an
ikiava ovengezibar amightɨ, me ua dɨkavigh egh Iesus ko ua izam.

15 Ekiamɨn akam e kamaghɨn ia mɨkeme, Ekiam uamateghtɨma e gu-
mazamizir angamɨra itiba, gumazir ariaghirezibar faraghmangan kogham.
Puvatɨ.

16 Ekiam pamtem mɨkɨmtɨ, an enselɨn faragha zuimɨn tiarim mɨkɨmtɨ,
Godɨn sɨgham sara arangam. Eghtɨ Ekiamra uan nguibam ategh izighirɨtɨma
gumazamizirEkiamɨnporoghav ikiavaariaghireziba faraghuadɨkavigham.

17 Dughiar kamɨn gɨn e gumazamizir angamɨra ikiavɨra itiba, e gumaza-
mizir kaba ko ghuariabar tongɨnmavanangam, egh e bar Ekiam overiamɨn
a bativam. Kamaghɨn e bar Ekiam ko zurazurara ikiam.

18 Egh ia akar kam Godɨn gumazamizir igharazibav kɨm, egh gavgavim
uari danɨng.

5
E Ekiam izamin dughiam bagh uari akɨr ikiam

1 En adarasi, e biziba otivamin dughiatam dɨborogh ia bagh an osirighan
kogham.

2 Iauari foghagɨfa, EkiamIzaminDughiamokɨmakɨar gumazimdɨmangan
izi moghɨn zuamɨrama otogham. A izamin dughiam, ia a gɨfoghan kogham.

3 Gumazamiziba kamaghɨn mɨkɨmam, “Datɨrɨghɨn dughiar amɨrizim e
batozɨ, e deravɨra iti.” Eghtɨ bizir me gasɨghasɨghamim bar zuamɨra me
batogham, mati mɨzazir amizir naviba adaiba borim batasa isir mɨzaziba.
Men tav osɨmtɨzir kam gitagh arɨmangan kogham.

4 Kamaghɨn amizɨ, en adarasi, ia mɨtatemɨn itir puvatɨ, egh dughiar kam
okɨmakɨar gumazimɨnmɨn izɨtɨ, ia an ganigh dɨgavir kuram damuanmarkɨ.

5 Ia fo, ia bar aruem ko angazangarimɨn gumazamiziba. E dɨmagarim ko
mɨtarmemɨn adarazi puvatɨ.

6Kamaghɨnamizɨ, e gumazamizir igharazibarmɨndaku ikian kogham. En
damaziba kurighɨreghtɨ e deraghvɨra nɨghnɨgham.

7 E fo, gumazamizir akuiba me dɨmagaribar akui. Ezɨ gumazir dɨpar
kuraba apa onganiziba, dɨmagaribar da api.

8 Ezɨ e aruemɨn adarasi, kamaghɨn e deraghvɨra nɨghnɨgham. E nɨghnɨzir
gavgavim Godɨn itir arazim ko igharaz darazigh ifongezir arazim inigham,
egh bizir kamning mɨdorozir korotiamɨn mɨn uan evariba ikeghtɨ da e
apazagham. Egh God mɨzuam ikɨ an akurvazir arazim inigham, egh e
mɨdorozir dapanir asuamɨnmɨn anerughtɨ an e apazagham.

9God, uananɨngagharimɨnavenmangasa eamɨsevezir puvatɨ. A enEkiam
Krais Iesusɨn ingangarimɨn en akurvaghasa e amɨsefe.

10 Iesus en akurvaghasava e bagha areme. Kamaghɨn amizɨ, e ovenge, o e
angamɨra iti, e a ko angamɨra ikiam.

11Kamaghɨn, iauari vaghvaghakaraghuibaruarivkɨmeghgavgavimuari
danɨng, mati ia datɨrɨghɨn amimokɨn.

God uan adarazir akuraghtɨme arazir aghuibar amuam
12Nan adarasi, e kamaghɨn ian azangsɨsi, ia gumazamizir ian akurvagha

ia ko ingaribar apengan ikɨ. Ekiam ian gumazamizir dapanibar ikiasa me
amɨsefe, eghtɨme ian araziba akɨraminmɨgɨrɨgɨabar amuam.

13 Ia men ingangarir me amir kam gɨnɨghnɨgh, egh naviba bar men
deraghɨva me gifongeghɨva men apengan ikɨ. Egh ia bar uari inigh navir
amɨrizimɨn ikɨ.

14Nan adarasi, e kamaghɨn ian azangsɨghasa, ia gumazamizir amɨrazibar
arazibaakɨrɨva, eghgumazamizir atiatiabarnavibagavgavimmedanɨngɨva,
gumazamizir gavgaviba puvatɨzibar akurvagh, egh ia gumazamiziba bar
dughorir amɨrazimmen ikɨ.

15 Ia deravɨra gan, gumazitam o amizitam arazir kurabar ia damutɨma,
ia an arazir kuraba ikaravaghan markɨ. Ia zurara arazir aghuibar Godɨn
gumazamizibar amusɨ gavgavigh, uaghan gumazamizir igharaziba sara.

16Egh ia zurara bar akongegh,
17 egh ia God ko zuraramɨkɨmvɨra ikɨ.
18Bizir tizim ia bato, Godmɨnabɨvɨra ikɨ. God kamaghsua, ia gumazamizir

Krais Iesusɨn poroghav itiba ia arazir kaba bar, dar amu.
19 Eghtɨ Godɨn Duam bizitam damusɨ ia mɨkɨmtɨma, ia an anogoroghan

markɨ.
20Eghtɨ Godɨn akam inigha izir gumazamizibar akamme ia mɨkɨmtɨma ia

navir kurammen ikianmarkɨ.
21 Egh ia bar deravɨra araziba ko akaba bar, da tuisɨgh. Egh arazir

aghuibara, ia dar suigh.
22Egh arazir kuraba ia bar da atakigh.
23God uabɨ navir amɨrizimɨn mɨngarim, a ia damightɨma ia uari isɨ bar a

danɨng, egh an damazimɨn bar zuegham. Eghtɨ a ian duaba ko, mɨkarziba
ko, ikɨrɨmɨriba bar moghɨra deraghvɨra dar gantɨ, da deraghvɨra ikɨva en
Ekiam Krais Iesus izamin dughiamɨn ia arazir kuratam Godɨn damazimɨn
bar puvatɨgham.

24Godɨn ian diazim, a uan akabar gɨn ghua bizibagh amimada guizɨn otifi.
Kamaghɨn e fo, a guizbangɨra bizir kabar amuam.

25En adarasi, ia e bagh God komɨkɨmtɨ, a en akuraka.
26 Ia Kraisɨn gumazamiziba, vaghvagh uan dafaribar suigh.
27Kɨ Ekiamɨn ziamɨn akɨnafarir kam Kraisɨn gumazamiziba bar me bagh

a dɨponmemɨkɨmasa ia gakaghori.
28En Ekiam Krais Iesusɨn apangkuvim barmoghɨra ia ko ikɨ.

Akɨnafarir Namba 2,
Pol Tesalonikan Nguibamɨn Itir Sios Baghava

an Osiri
O

2 Tesalonika
Akar faragha zuim

Gumazamizir Tesalonikan nguibar ekiamɨn itiba, me ti nɨghnɨzir
avɨribagh amua ghaze, bizir manamra Krais ua izamin dughiamɨn otivam.
Marazi ghaze, Ekiam Izamin Dughiam otogha gɨfa. Kamaghɨn amizɨ, Pol ko
Sailas ko Timoti Tesalonikabar nɨghnɨziba akɨrasa akɨnafarir kam osiri.
Pol kamaghɨn mɨgei, dughiar kam tɨghar otivam. Gumazamiziba faragh

Godɨn akaba batoghɨva akɨrim God gasaragham. Eghtɨ arazir kuram otogh
gavgavighvɨra ikiam. Eghtɨ gɨn Godɨn Araziba adoghodozir gumazir mam
azenaram otogham, egh a Kraisɨn apanim damuam.
Pol gumazamizibav gɨa ghaze, me nɨghnɨzir gavgavimɨn tugh gavgavigh

egh osɨmtɨziba ater. Pol kamaghsua, me uarira uarir akurvaghsɨ pamtem
ingar, mati a uabɨ a ko ingari darasi me ami mokɨn. Me ingangaribar amusɨ
amɨrvaghanmarkɨ. Eghme igharazi darazir akurvaghsɨ amɨrvaghanmarkɨ.

Ekiam Izamin Dughiam
gɨn otogham

(Sapta 1--2)
1Kɨ Pol, ko Sailas ko Timoti, e Tesalonikan itir sios bagha akɨnafarir kam

osiri, me God en Afeziam ko Ekiam Krais Iesusɨn poroghav itir gumazamiz-
iba.

2 God en Afeziam ko Ekiam Krais Iesusɨn apangkuvim ia damightɨma, ia
navir amɨrizim ikɨ.

Tesalonikaba osɨmtɨziba komɨzazibar dughiamɨn tuivigha gavgafi
3 En adarasi, e zurara ian ziaba dɨponɨva ia bagh God mɨnabɨva God ko

mɨkɨmam. E fo, ian nɨghnɨzir gavgavim bar moghɨra gavgafi, ezɨ ia bar
moghɨra vaghvagha bar uarigh ifonge, ezɨ arazir kam ekɨva ghuavɨra iti.
Kamaghɨn bar derazɨ, e ia bagha Godmɨnabi.

4Kamaghɨnamizɨ, e tintinibarGodɨnsiosbar ghuegha ianziaba fe. E arazir
kurar apaniba ia gamiba bar dar gunmemɨgɨava, osɨmtɨziba saramemɨgei.
Eghaekamaghɨnmɨgei, “Godɨngumazamizibameuannɨghnɨzir gavgavimɨn
tugha gavgavigha, osɨmtɨziba komɨzaziba ateri.”

God arazir aghuimɨn e tuisɨsi
5 Ezɨ bizir ia bativir kaba, God kamaghɨn en aka, an arazir aghuim

gamua egha en araziba tuisɨsi. Ia kamaghɨn ifonge, God Bizibagh Ativamin
Dughiam otogham. Kamaghɨn, ia mɨzaziba isi. Eghtɨ God suam, ia dera egh
ia inigh dughiar kamɨn avenmangam.

6 Godɨn arazir aghuim a kamaghɨn damuam, gumazamizir osɨmtɨziba ia
garɨziba, a uamen osɨmtɨziba ikarvagham.

7 Egh ian osɨmtɨzir datɨrɨghɨn ia ateriba God da gɨvagh, avughsazim ia
danɨngɨva uaghan e danɨngam. Dughiar kamɨn Ekiam Iesus uan enselɨn
bar gavgavim itiba ko Godɨn Nguibam ategh azenara otogham, eghtɨ e
avughsam. An avir bar gavgavir mɨzariaba sara izam.

8 Egh God gɨfozir puvatɨziba ko en Ekiam Iesusɨn Akar Aghuimɨn gɨn zuir
puvatɨziba, Iesus ivezir kuramme ikarvagham.

9 Kamaghɨn amir gumazamiziba ivezir kurar kam inigh; bar ikuvigh
mamaghɨra ikiam. Egh me Ekiamɨn saghon ikɨva, uaghan an gavgavimɨn
angazangarir ekiamɨn saghon ikiam.

10EzɨDughiarGodatɨzim, Ekiamua izɨtɨmaangumazamizir nɨghnɨzir gav-
gavim an itiba, me an ziam fɨva, ziar ekiam a danɨng a bagh bar akuegham.
Ia Godɨn akar e ian tongɨn kunizim, ia nɨghnɨzir gavgavim an iti. Kamaghɨn
amizɨ, ia dughiar kamɨn uaghanme ko ikiam.

Pol God komɨkɨmtɨ a Tesalonikaba gavgavimme danɨngam
11 Ezɨ e bizir kabagh nɨghnɨgha zurara ia bagha e uan God ko mɨgei, eghtɨ

a ian akurvagham. E kamaghsua, a ia damutɨ arazir aghuir a damuasa ian
diaziba, ia dar amuam. E a ko mɨkɨmtɨma, a gavgavim ia danɨngam. Eghtɨ
ia, arazir aghuir ia damuasa ifongeziba bar, ia dar amuam. Eghtɨ Godɨn
gavgavim ian nɨghnɨzir gavgavim damutɨ, an ekeveghtɨ ia arazir aghuir
avɨribar amuam.

12 Ezɨ arazir kamɨn ia Ekiam Iesusɨn ziam fɨtɨma a uaghan ian ziaba fam.
En God ko Ekiam Krais Iesus ian apangkuvigh egh bizir kabar amutɨ da
guizbangɨn otivam.

2
Godɨn Araziba adoghodozir gumazim otogham

1Enadarasi, ebizitam iamɨkɨmasa, enEkiamKrais Iesusauamategh izam,
eghtɨeakouari akuvagham. Ekamaghsua, iabarderavɨraakarkambaragh.

2 Gumazir taba ti ia mɨgɨa ghaze, Ekiam Izamin Dughiam otogha gɨfa.
Gumazir mamɨn nɨghnɨzim ghaze, Godɨn Duam ti uan akar kam a ganɨngizɨ
an an gunmɨgei. O gumazir mamGodɨn akam akura akar kamɨn gunmɨgei.
O gumazir mam ghaze, e osirizir akɨnafarir mam, akar kam an iti. Ezɨ
ia akar kam managh a baraki, ia zuamɨra dɨgavir kuram damighɨva okam
nɨghnɨghanmarkɨ.

3 Ia gumazitamɨn gantɨ a uan akatam o arazir an amitamɨn ia gifaran
markɨ. Ia oragh! Dughiar kam puram otoghan kogham. Puvatɨ. Faraghɨvɨra
gumazir avɨrim Godɨn akaba batoghɨva akɨrim ragh God gasaragham. Eghtɨ
Godɨn Araziba adoghodozir gumazir mam azenara otogham, gumazir kam
God helɨn a gasɨghasɨgham.

4 Bizir gumazamiziba ziaba feba ko dar bora ghaze men godba o men
aseba, a dar apanimɨn ikiam. Egh a uabɨra uan ziam fɨva egh a bizir kaba
bardadɨkabɨragham. EghaGodɨnDɨpenimɨnavendaperagh ikɨvakamaghɨn
mɨkɨmam, “Kɨ uabɨra God.”

5 Ia fo, kɨ ia ko itir dughiam, kɨ bizir kabar gun ia mɨkeme. Ia ti
okɨnɨghnɨghiz, o?

6 Ia fo, bizir mam gumazir kamɨn tuavim apɨrima an azenaram otivan
kogham. A gɨn God a bagha atɨzir dughiamra, an azenim giram.

7 Ia fo, datɨrɨghɨnGodɨnAraziba adoghodozir arazir kamaverara ingari iti.
A modogh averara ikɨ mangɨtɨ, gumazir an tuavim apɨrizim, sɨvagh mangɨtɨ,
an azenaram otogham.

8 Egh Godɨn Araziba adoghodozir gumazir kam dughiar kamɨn azenim
giram. Eghtɨ Ekiam Iesus uan akamɨn a giveragh a mɨsueghtɨma an are-
megham. Ekiam uan angazangarim ko gavgavir ekiam sara izɨva, uan
angazangarim ko gavgavir kamra a gumazir kam bar a gasɨghasɨgham.

9Godɨn Araziba adoghodozir gumazir kam, a Satanɨn gavgavimɨn azenan
otogham. Egh Satanɨn ifavarir arazimɨn, a dɨgavir kuram gamir arazir
avɨriba ko arazarazir igharaziba komirakelɨn ifavarir igharagha gariba, dar
amuam.

10 An arazir kurar avɨrir igharazibar amu, ovevemɨn tuavimɨn gɨn zuir
gumazibagh ifaram. Me guizɨn akam gifongeghan aghua, ezɨ God men
akuraghan kogham. Kamaghɨn amizɨ, gumazamizir kaba bar arɨghiregham.

11-12God kamaghsua, gumazamizir nɨghnɨzir gavgavim guizɨn akamɨn itir
puvatɨgha arazir kurabagh amua bar akongeziba, me nɨghnɨzir gavgavim
akar ifavarimɨn ikɨva, Godɨnkotɨn ivezir kuram iniam. Kamaghɨnamizɨ, God
men nɨghnɨzibagh amizɨ, me paza nɨghnɨsi.

God ua ia iniasa iamɨsefe
13 En darasi, ia Ekiam bar ifongeziba, God faragha inizir gumazamizibar

tongɨn ikiasa ia mɨsefe. God uan Duamɨn gavgavimɨn ian navir averiamɨn
ingarima, ia a baghavɨra itir gumazamiziba, egha ia guizɨn akam nɨghnɨzir
gavgavim an iti. Ezɨ tuavir kamɨn God ian akurvaghasa. Kamaghɨn amizɨ, e
zurara God ia bagh amɨnamam.

14Godkamaghsua, ia uanEkiamKrais Iesusɨnangazangarir ekiamɨnaven
a ko ikiasa a ifonge. Egha a uan Akar Aghuir e ia mɨkemezir kamɨn ian dia.

15Kamaghɨn amizɨ, en adarasi, ia bar tuivigh gavgafigh. Eghtɨ Godɨn akar
e ia mɨkemeziba, o akar ian sure damuasa osiriziba, ia dar gɨnmangɨ.

16EkamaghɨnGodkomɨgɨaghaze, enEkiamKrais IesuskoGodenAfeziam
bar e gifonge. Egha en apangkuvigha en navibagh amima, da deragh,
mamaghɨra ikiam. Egha en akurvazima en nɨghnɨzir gavgavim ikiava God
mɨzuai, eghtɨ an arazir aghuimɨn e damuam.

17Egh a gavgavim ian navibar anɨng, ian akurvaghtɨ ia arazir aghuiba bar,
dar gɨnmangɨva akar aghuibav kɨmam.

Tesalonikaba gumazamizir ingangaribar
amɨrazibar

arazibar kɨrigh
3

(Sapta 3)
Ia God komɨkɨmtɨ, an en akuragham

1 En adarasi, en akar abuananam, a kamakɨn. Ia God ko mɨkɨmtɨma, an
en akuragham, eghtɨ Ekiamɨn akam zuamɨra nguibaba bar a dar mangɨtɨ
gumazamiziba a iniva an gɨn mangɨ, nɨghnɨzir gavgavim an ikiam, mati ia
faragha a inizɨmokɨn.

2 Ia God ko mɨkɨmtɨma a gumazir kurabar dafaribar e inigh, kar arazir
kurabagh amir gumaziba. Ia fo, gumazamizir maba nɨghnɨzir gavgavim
Ekiamɨn itir puvatɨ.

3Ezɨ Ekiam guizɨn arazibagh ami, eghtɨ ia bar nɨghnɨzir gavgavimra an ikɨ.
A gavgavim ia danɨngɨva, ia geghuvtɨ, Satan paza ia damighan kogham.

4 Ezɨ Ekiam e gamizɨma e bar deravɨra kamaghɨn fo, ia arazir e ia
mɨkemeziba, bar dagh amuavɨra iti. Egh gɨn ia kamaghɨra damuam.

5E kamaghsua, Ekiam ian faraghmangɨ, ian navibar amutɨ, ia fogh suam,
God guizbangɨra ia gifonge. A ian navibar amutɨ, ia Kraisɨn arazimɨn gɨn
mangɨva osɨmtɨziba aterɨva tugh gavgavigham.

Gumazamiziba bar, ingangaribar amu
6 En adarasi, en Ekiam Krais Iesusɨn ziamɨn e akar gavgavim mɨgɨa kam-

aghɨn ia mɨgei, en marazi pura amɨrvagha ikia, akar e ia ganɨngizimɨn gɨn
zuir puvatɨ. Ia vaghvaghmen saghon ikɨ.

7 Ia fo, ia en arazibar gɨnmangɨ. Dughiar e ia ko itiba, e pura apiaghav itir
puvatɨ.

8E pura ian dafaribar daghetaba inizir puvatɨ. E dagh ivesi. E kamaghsua,
e osɨmtɨziba ia darɨghankogham. Kamaghɨnepuvɨra aruebakodɨmagaribar
ingari.

9God ghaze, e dagheba bagh ian azangsɨghtɨma, ia en akurvagham. Ezɨ e
ianazangsɨzir pu. E ghaze, e arazir aghuim ianakaghtɨma ia angɨnmangam.
Ezɨ kamaghɨn, e ian azangsɨzir puvatɨ.

10 Ia fo, dughiar e ia ko itibar, e akar gavgavim ia ganɨngi: gumazamiziba
ingangaribar amuan aghuaghtɨ, ia daghebame danɨngan kogham.

11Ezɨedatɨrɨghɨnorazi, ianmarazipura iti. Me ingangaritamgamirpuvatɨ.
Me pura gumazamizir igharazibar biziba tintinibar dav gei. Karmen biziba
puvatɨ.

12EzɨdatɨrɨghɨnEkiamKrais Iesusɨnziamɨneakargavgavir kamkamaghɨn
gumazir kabav gei, me bar deravɨra dapiaghɨva, ingarɨva, me daghebar
uarira uarir akurvagh.

13Ezɨ en adarasi, ia arazir aghuibar amuva dar amɨrvaghanmarkɨ.
14 Eghtɨ gumazitam o amizitam akar e akɨnafarir kamɨn osirizibar gɨn

mangan koghtɨma, ia deravɨram an gan. Ia kamaghɨn damutɨ, gumazir kam
uan arazir kam gɨfoghɨva aghumsɨgham, kamaghɨn ia an saghon ikɨ.

15 Ia apanimɨnmɨn a gɨnɨghnɨghanmarkɨ, ia aveghbuamɨnmɨn a damuva,
egh arazir aghuibar amusɨ an sure damu.

Pol uan akar abuananamme ganɨdi
16 Ekiam a navir amɨrizimɨn mɨngarim, a zurara ia damutɨ ia navir

amɨrizimɨn biziba bar dar ikiam. Ekiam barmoghɨra ia ko ikiam.
17Kɨ Pol, kɨ uan dafarimɨn osira ghaze, Afeziam ia ko ikɨ. Nan akɨnafariba

bar, osizirir abuananam kɨ zurara uan ziam kamaghɨn an osiri. Kar kɨ
kamaghɨn osiri.

18En Ekiam Krais Iesusɨn apangkuvim barmoghɨra ia ko ikiam.

Akɨnafarir Faragha Zuim,
Pol Timoti Baghava an Osiri

O
1 Timoti

Akar faragha zuim
Timoti, Kraisɨn adarazir gumazir igiar mam, a Listran nguibar ekiar

Galesian Provinisɨn itimɨn ize. An amebam, a Judan amizim, ezɨ an afeziam
aGrighɨngumazim. Pol Timoti inizɨma, anakomaaruavaGodɨn ingangarim
gami. (Nɨ Aposel 16:1-3ɨn gan.) Ezɨ Timoti gɨn Efesusɨn nguibar ekiamɨn itir
siosɨn gumazir dapanimɨn oto. Ezɨ Pol akɨnafarir kam a bagha an osiri.
Akɨnafarim faragha mɨgeir bizim, a kamakɨn, Timoti deravɨra ua bagh

ganigh, gumazitaba gumazamizibar nɨghnɨzir gavgavibagh asɨghasighan
maraghe. Gumazir kaba, me nɨghnɨzir igharaziba ikia ghaze, nguazir
kamɨn itir biziba, da derazir puvatɨ. Kamaghɨn amizɨ, gumazim guizbangɨn
ikɨrɨmɨrir aghuim inisɨva, dagher taba ateghɨva egh amuimɨn ikianmarkɨ.
Bizir igharazir ekiar akɨnafarim mɨgeir mam, Timoti siosɨn ingangarim

deravɨram an ganam. Egha a uaghan mɨgɨa ghaze, siosɨn gumazamizir
dapaniba ko siosɨn ingangarir gumazamiziba, me arazir aghuibar amu.
Akɨnafarimɨn akar abuananaba, Pol Timoti mɨgɨa ghaze, a Krais Iesusɨn

ingangarir gumazir aghuimra ikɨ, egh arazir aghuibar vaghvagh siosɨn
gumazamizibar amu.
Timoti uabɨ uan araziba deraghvɨra dar gan, egh

siosɨn gumazamiziba uaghanmen gan
(Sapta 1--6)

1 Kɨ Pol, kɨ Krais Iesusɨn aposel. God, en Akurvazir Gumazim, ko Krais
Iesus, gumazir e ganasamɨzuaim, aning namɨsevezɨma kɨ aposelɨn oto.

2Timoti, nɨna ko nɨghnɨzir gavgavim ikiava,mati guizbangɨra nan otarim.
Ezɨ kɨ akɨnafarir kam nɨ bagha an osiri. God en Afeziam ko Krais Iesus en
Ekiam, aningɨn apangkuvim ko kuarkuvim, nɨ damutɨ nɨ navir amɨrizimɨn
ikɨ.

E ifavarir akaba bar a da baraghan kogham
3 Kɨ fomɨra Masedonian Provinsɨn ghughava, dughiar kamɨn kɨ akar

gavgavir mam nɨ ganɨngi, egha datɨrɨghɨn kɨ akar kamra ua kamaghɨn nɨ
mɨkɨmasa. Kɨ ghaze, nɨ Efesusɨn Nguibar Ekiamɨn ikɨva gumazir maba
mɨgɨrɨgɨar gavgavimmedanɨng suam,megumazamizibaGodɨnakamɨnmen
sure damuva, akar ifavarir tabame damuvɨra ikianmarkɨ.

4 Egh me pura eghaghanir araziba ko men ovavibar ziar mɨgɨrɨgɨar me
zurara mɨgɨavɨra itiba, da atakigh. Akar kaba men nɨghnɨzibagh amima
me onganighava tintinibar uariv gɨa uari adosi. Akar kaba me damutɨ, me
nɨghnɨzir gavgavim Godɨn ikian kogham, egh God e damuamin bizim me
deragh a gɨfoghan kogham.

5Nanakargavgavirkamɨnmɨngarimrakara, ebaruarigh ifuegham. E fo, e
guizɨnnɨghnɨzir gavgavim Iesusɨn ikia, navir zuruzim ikia, egha uan araziba
deravɨra da tuisɨgha arazir aghuibar gɨn zui. Eghtɨ bizir kaba e damutɨ, e bar
uarigh ifuegham.

6 Marazi arazir kam ataki, egha datɨrɨghɨn me onganigha pura akar
mɨngariba puvatɨzibav gei.

7 Egha me igharaz darazi Godɨn Arazibar men sure damuasa. Egha me
ghaze, men mɨgɨrɨgɨaba bar guizbangɨra. Ezɨ akar me gun mɨgeim, an
mɨngarimme uari a gɨfozir puvatɨ, eghame uari uan akamderagha a gɨfozir
puvatɨ.

8 E kamaghɨn fo, Moses Osirizir Arazir God a Ganɨngiziba, da bar dera.
Eghtɨ gumazitam bar deragh Godɨn Arazir kabar gɨn mangɨtɨ, Arazir Kaba
an deragham.

9 Ezɨ e uaghan kamaghɨn fo, God uan Araziba isa gumazamizir aghuiba
baghadaanɨngizir pu. Puvatɨ, a gumazamizir arazir kurabaghamibabagha,
da me ganɨngi. Gumazamizir akaba batoziba, ko akaba barazir puvatɨziba,
kogumazir akɨrimraghaGodgasaraziba,meraraGodmebaghauanAraziba
anɨngi. Kar gumazamizir Godɨn ziam fer puvatɨziba, ko gumazamizir
Godɨn aghuaziba, ko gumazamizir uan amebaba ko afeziaba mɨsoghezɨ me
aremeziba, ko gumazamizir igharaz darazi mɨsozimame ariaghireziba,

10 ko arazir mɨzɨrɨzibagh amiba, ko gumazir uarira uari isava akuiba, ko
gumazir gumazamizibaokɨavamegamimamepura ingangarir gumazamiz-
ibar otiviba, ko gumazamizir ifariba, ko gumazamizir kotɨn aven ifariba,
meraraGodmebaghauanArazibaanɨngi. EghauaghangumazamizirGodɨn
guizɨn akamɨn apaniba, Godme bagha uan Araziba anɨngi.

11 Ezɨ guizɨn akar kam, God an gun mɨkɨmasa na ganɨngizir akam, an
Akar Aghuir kamɨn mɨrara ghu. Ezɨ Akar Aghuir kam e mɨgɨa ghaze, God
angazangarir ekiamɨn aven ikia, egha gavgavir ekiam iti. A bar derazɨma
gumazamiziba an ziam fe.

God Polɨn apangkuvizɨma, Pol amɨnabi
12En EkiamKrais Iesus, ingangarim bagha gavgavimna ganigha ghaze, kɨ

an ingangarim damuam. Egha ingangarir kam damuasa na amɨsefe. Ezɨ kɨ
kamaghsua amɨnaba.

13 Guizbangɨra, fomɨra kɨ dɨbovir akabar an ziam gasɨghasɨki, egha an
apanim gamuava, akar kurabar a mɨkeme. Ezɨ a fo, kɨ deragha a gɨfozir
puvatɨgha, nɨghnɨzir gavgavim an itir puvatɨ, egha arazir kabagh ami.
Kamaghɨn amizɨma, a nan apangkufi.

14EzɨKrais Iesus en Ekiamɨn apangkuvimbar na gizɨvagha, na gamima, kɨ
nɨghnɨzir gavgaviman ikiavagumazamizirnɨghnɨzir gavgavimKrais Iesusɨn
itiba, bar me gifonge.

15 Krais Iesus, gumazamizir arazir kurabagh amiba men akuraghasa
nguazir kamɨn ize. Ezɨ men tongɨn, nan arazir kuraba bar men arazir
kurabagh afira. Ezɨ akar kam a guizbangɨra, gumazamiziba a baregh
nɨghnɨzir gavgavim an ikɨ.

16Ezɨ Krais Iesus kamaghsua ifonge, gumazamiziba bar kamaghɨn fogh, a
gumazamizir arazir kurabagh amibar asughasugha nɨmɨra me gamua zui.
Kamagh amizɨ a faragha nan apangkufi, ezɨ kɨ an ababanimɨnmɨn iti, eghtɨ a
na gamizir biziba men akaghtɨ me dar ganɨva, nɨghnɨzir gavgavim an ikɨva,
ikɨrɨmɨrir ikia mamaghɨra itim iniam.

17 Ezɨ an Atrivir Zurara Itim. An oveghan kogham, ezɨ e gumazamiziba
an ganighan kogham. A uabɨra bar guizbangɨn God. Kamaghɨn amizɨ, e
zurazurara ziar ekiam a danɨng mamaghɨra ikɨ mɨkɨm suam, God nɨ bar
ekevegha bar dera. Bar guizbangɨra.

Pol Timoti mɨgɨa ghaze, nɨ nɨghnɨzir gavgavir Iesusɨn itim, an suiragh
gavgafigh

18-19Nan otarim Timoti, kɨ fo, Godɨn akam inigha izir gumazim fomɨra nɨn
arazibar gunmɨkeme. Ezɨ kɨ akar kam gɨnɨghnɨgha, bizir nɨ damuamiba bar
dar gun nɨ mɨgei. Kɨ kamaghɨn ifonge, nɨ nɨghnɨzir gavgavim Iesusɨn ikɨva
an suiragh gavgavigh, uan araziba deravɨra da tuisɨgh arazir aghuibar gɨn
mangɨ. Kɨ kamaghsua, nɨGodɨnakam inigha izir gumazimnɨ ganɨngizir akar
kabar gɨnmangɨ, egh tuavir kamɨnnɨmɨdorozir aghuimmɨsoghɨva nɨghnɨzir
gavgavimɨn aven tugh gavgafigh. Bizir kam bagha, kɨ akar kam nɨ ganɨdi.
Ezɨ gumazir maba, me uan araziba deragha da tuisɨgha, arazir aghuibar
gɨn mangan aghuagha da batosi. Egha tuavir kamɨn me uan nɨghnɨzir
gavgavibagh asɨghasɨki.

20EzɨmentongɨnHimeneuskoAleksanderkamaghɨnami. Ezɨkɨkamaghɨn
ifonge, aning ua Godɨn ziam gasɨghasɨghan markiam. Aning kamaghɨn
foghasa, kɨ aning isa Satanɨn agharim gatɨ.

2
E gumazamizibar akurvaghsɨGod komɨkɨmɨva an azangsɨgham

1 Kɨ mɨghɨghavɨra ia mɨgei, faragh damuamin bizim a kamakɨn, ia gu-
mazamiziba bagh God ko mɨkɨmɨva a mɨnabɨva an azangsɨghɨva, egh a
gumazamiziba bar men akurvaghsɨ a gakaghon.

2 Egh uaghan atriviba ko gavmanba bagh Godɨn azangsɨgh. Kamaghɨn, e
bar deragh ikɨva navir amɨrizibar ikɨva, God baghavɨra itir arazibar amuva,
God ifongezir araziba bar dar gɨnmangam.

3 God ko mɨgeir arazir kam, a Godɨn damazimɨn bar dera. God, en
Akurvazir Gumazim, an arazir kam gifonge.

4 A kamaghsua, a bar gumazamiziba men akurvagham. Eghtɨ me bar
guizɨn akamɨnmɨngarim gɨfogham.

5E fo, Godɨn vamɨra iti. Ezɨ abuir gumazir vamɨra iti, a God ko en tighɨn iti.
A gumazir kamra, Krais Iesus.

1:15: Lu 15:2, 19:10, Ro 5:8, 1 Ti 3:1, 4:9, 2 Ti 2:11, 1 Jo 3:5 1:15: Luk 15:2; 19:10; Rom 5:8; 1 Timoti
3:1; 4:9; 2 Timoti 2:11; 1 Jon 3:5 1:17: Dan 7:14, Jo 1:18, Ro 16:27, Hi 11:27, 1 Jo 4:12 1:17: Daniel
7:14; Jon 1:18; Rom 16:27; Hibru 11:27; 1 Jon 4:12 1:18-19: 1 Timoti 3:9; 6:9; 6:12; Jut 1:3 1:20:
1 Ko 5:5, 2 Ti 3:17-18, 4:14-15 1:20: 1 Korin 5:5; 2 Timoti 2:17-18; 4:14-15 2:1: Jeremaia 29:7;
Esekiel 6:10; Rom 13:1; Efesus 6:18; Filipai 4:6 2:4: Ese 18:23, Jo 3:16-17, 17:3, 1 Ti 4:10, 2 Ti 2:25, 2
Pi 3:9 2:4: Esekiel 18:23; Jon 3:16-17; 17:3; 1 Timoti 4:10; 2 Timoti 2:25; 2 Pita 3:9 2:5: Ro 3:29-30,
Ga 3:20, Hi 8:6, 9:15, 12:24 2:5: Rom 3:29-30; Galesia 3:20; Hibru 8:6; 9:15; 12:24



1 Timoti 2:6 2340 1 Timoti 3:2

6Dughiar God inabazimɨn, Krais Iesus gumazamiziba bar me bagha uabɨ
isa God ganigha aremegha uame givese. Ezɨ arazir kamɨn God kamaghɨn en
aka, a uan gumazamiziba bar moghɨra uame iniam.

7Egha ingangarir kam bagha, God aposel ko akam akunamin gumazimɨn
ikiasanamɨsefe. Kɨguizbangɨramɨgei, kɨ ifarirpuvatɨ. AKantrin Igharazibar
Gumazamizibar sure damuasa ingangarim na ganɨngi, eghtɨ me nɨghnɨzir
gavgavim Kraisɨn ikɨva guizɨn akam gɨfogham.

8 Kɨ kamaghɨn ifonge, nguazir kamɨn gumaziba bar dafariba fɨva God
ko mɨkɨm. Kɨ kamaghsua, me bar uari isɨva God danɨngɨva, zuegh ikɨva,
anɨngagharir arazim ko adoghodozir arazim atakigh. Me arazir kam
damuva, God komɨkɨm.

Ingangarir aghuim damuamin arazim, a guizɨn amizibar kurukazim
9 Kɨ uaghan kamaghɨn ifonge, amiziba korotiar aghuibar aghutɨ, da men

tughatɨgham. Eghtɨ men korotiaba, igharaz darazi men ganɨva nɨghnɨzir
kuraba ko aghumsɨzir nɨghnɨziba ikian kogham. Me uan dapanir arɨziba
mɨghvɨra da asɨngan markɨ, egh uan mɨkarziba, manmaniaba ko gol ko
korotiar bar pɨn koziba, puram azenan dar kurukanmarkɨ.

10Amizir Godɨn akamɨn gɨnmangasa ifongeziba,me arazir aghuibar amu.
Arazir kaba, kar guizɨnmen kurukazim.

11Eghamizirmambaruabɨdɨkabɨraghnɨmɨra ikɨvaGodɨnakamɨn fofozim
iniam.

12 Kɨ kamaghɨn amizir kamɨn amamangatɨzir puvatɨ, a uabɨ fɨva gu-
mazimɨn faraghfaragh mangɨ, egh an sure damuan kogham. Amizir kam
nɨmɨra ikɨ.

13 Ia oragh! God faragha Adamɨn ingarigha, gɨn Ivɨn ingari.
14EzɨAdamakar ifavariba nɨghnɨzir gavgavim a dar itir puvatɨ. Amizimra

akar ifavariba nɨghnɨzir gavgavim a dar iti, egha arazir kuram gami.
15 Amizim boriba batir ingangarim damuva, egh nɨghnɨzir gavgavim

zurara Kraisɨn ikɨva uabɨ isɨva a danɨngɨva zuegh ikɨ, egh a igharaz darazigh
ifongegh, arazir aghuibar gɨnmangɨtɨ, God an akuragham.*

3
Siosɨn gumazamizir dapaniba arazir aghuibar amu

1Akar kamabar guizbangɨra, tina siosɨndapanirmamɨn ikɨsɨ a ingangarir
aghuim gifonge.

2 Siosɨn dapanim, an arazir aghuibar gɨn mangɨ, eghtɨ me arazir kuratam
bagh an ganɨva avegham. An amuir vamɨra ikɨ, egh poroghamir arazim
abɨghanmarkɨ. Egh andabirabimbarmoghɨra deragh, navir ghurimɨnaraz-
iba dɨkabɨragh, egh arazir aghuibara damu ziar aghuim iniva, gumazamizir
igharaziba ini dɨpenimɨnmangɨva, deravɨra gumazamizibar sure damu.

3 A wainɨn dɨpar avɨribar amɨva onganan markɨ. A zuamɨra anɨngaghɨva
gumazibav soghan kogham, a men asughasugh. Egh biziba bagh gumaza-
miziba adoghanmarkɨ, egh a dagɨaba baghvɨra ikianmarkɨ.

4Egh deravɨra uan dɨpenimɨn itir darazi men ganɨva, boribav kɨmtɨmame
deravɨra an akaba baragh dar gɨnmangɨ.

5 Siosɨn gumazamizir dapaniba, me uan dɨpenibar itir darasi deraghvɨra
men ganan kogh, manmaghɨnme Godɨn siosɨn ganamin ingangarim iniam?
Bar puvatɨ.

6 Gumazamizir datɨrɨghɨra nɨghnɨzir gavgavim Iesusɨn itiba, me Godɨn
siosɨn ganan kogham. Me kamaghɨn nɨghnɨgh suam, e gumazamizir
aghuiba, egh uan ziaba fam. EghtɨGod ivezir kuramSatan ganɨngizɨmoghɨn
ivezir kuramme danɨngam.

7 Siosɨn gumazamizir dapaniba, siosɨn azenan itir gumazamiziba me
mɨkɨm suam, me ziar aghuim iti. Me ziar aghuim ikian koghtɨma, gumaza-
mizibaakarkurabarmemɨkɨmtɨ,meaghumsɨghɨva, Satanɨnazuazimɨnaven
mangɨgham.

Siosɨn ingangarir gumazamiziba arazir aghuibar gɨnmangɨ
8 Kamaghɨra siosɨn ingangarir gumaziba, gumazibar damazibar me ziar

aghuim ikɨ. Egh me mɨzer pumuningɨn ikian markɨ, egh wainɨn dɨpar
avɨribar amɨva onganan markɨ. Egh dagɨaba bagh bar ikuvigh ifar da inian
markɨ.

9 Me uan araziba deraghvɨra da tuisɨgh arazir aghuibar gɨn mangɨ, egh
guizɨn akar e nɨghnɨzir gavgavim an itimɨn suiragh gavgafigh.

10 Ia faragh me isɨ ingangaritam datɨgh ganigh. Eghtɨ men ingangarim
deraghtɨ, me siosɨn ingangarir gumazibar ikiam.

11Kamaghɨra, siosɨn ingangarir amiziba uaghan, gumazamizibar damaz-
ibar me ziar aghuim ikɨ. Egh me igharaz darazi gɨrakɨrangɨn me mɨkɨman
markɨ. Egh men dabirabim bar moghɨra deragh, egh me guizɨn deraghvɨra
ingangarir me inizibar amu.

12 Egh siosɨn ingangarir gumazamiziba, me poroghamir arazim abɨghan
markɨ. Eghme uan boriba komen dɨpenibar itir darazi deraghmen gan.

13 Gumazamizir deravɨra ingariba, me ziar aghuiba iniam. Egh me
atiatingan kogh uan nɨghnɨzir gavgavir Krais Iesusɨn itimɨn gunmɨkɨmam.

Godɨn Arazibar akarmogomem, a bizir bar ekiam
14Kɨ gurumra izɨ ian ganasa ifonge, eghamɨgɨrɨgɨar kam ia bagha an osiri.
15Kamaghɨn amizɨ, kɨ zuamɨra izeghan koghtɨ, ia mɨgɨrɨgɨar kabar ganɨva

ia arazir aghuibagh fogham, arazir e Godɨn adarazi damuamiba. E Godɨn
adarasi, e Godɨn zurara itimɨn sios. Egha siosɨn aven itir darasi, erara, e
dɨpenir akɨnibar mɨn gavgavigh guizɨn akam gupughɨva tugh gavgavigham.

16E guizbangɨra fo, Godɨn Arazibar akarmogomem, a bar bizir ekiam. Ezɨ
akar God en akazir kam, a kamakɨn:
A guizɨn gumazimɨn oto,

ezɨ gumazamiziba an gani.
Ezɨ Godɨn Duam kamaghɨn en aka,

an araziba bar dera,
Ezɨ enselba an gani.

Ezɨ gumaziba ghua

an akamɨn gun bar gumazibav kɨri.
Ezɨ nguazimɨn itir gumazamiziba

nɨghnɨzir gavgavim an iti.
Ezɨ God a inigha uan Nguibamɨn ghuavanabozɨ

a ziar ekiam ini.

4
Akar ifavariba Godɨn gumazamizibar nɨghnɨzibagh asɨghasɨsi

1GodɨnDuamguizbangɨra kamaghɨnmɨgei, DughiarGɨn Izamim, gumaza-
mizitaba uan nɨghnɨzir gavgaviba ategham. Egh me ifavarir duaba ko duar
kurabar akaba baragh dar gɨnmangam.

2 Eghtɨ ifavarir gumaziba, me akar ifavaribar gumazamizibar sure
damuam. Men arazir aghuibar gɨn mangamin nɨghnɨziba ariaghire mati
avim dar isizɨ, me ua uan arazir aghuiba ko kurabagh fozir puvatɨ.

3Me gumaziba amuiba ikian men anogoroke. Egha dagher God e bagha
ingarizir maba, me ghaze ia dar aman markɨ. Dagher kaba, God ghaze,
gumazamizir guizɨn akam gɨfogha nɨghnɨzir gavgavim an itiba, merara
dagher kaba iniam. Me dagheba iniva dar amɨva Godmɨnabagh.

4E fo, God ingarizir biziba bar, da bar dera. Ezɨ e bizir kurabar mɨn a dar
ganan kogham. Puvatɨ. E Godmɨnabagh da iniam.

5 E fo, e daghebar amɨsɨ, e God ko mɨgeir arazim ko Godɨn akamɨn gun
mɨgeir arazim damutɨ, God arazir kamɨn daghebar amutɨ, da Godɨn bizibar
mɨraram otogham.

Timoti Kraisɨn ingangarir gumazir aghuimɨn ikɨ
6 Egh nɨ akar gavgavir kam Godɨn gumazamizibar anɨngɨva, nɨ Krais

Iesusɨn ingangarir gumazir aghuimɨn ikiam. Egh nɨ, guizɨn akar e inigha
nɨghnɨzir gavgavim an itim, ko fofozir aghuir nɨ gɨn zuiba, da nɨ damutɨ,
tuavir kamɨn nɨ gavgavir ekiam iniam.

7 Egh nɨ eghaghanir kɨniba ko eghaghanir kuraba akɨrim ragh dagh
asaragh. Egh nɨ deravɨra Godɨn Arazibar sure damuam.

8Nɨ fo, e uanmɨkarzibar amutɨ da gavgavighsɨ, e ingarɨva bizir maba sara
damutɨ en mɨkarziba gavgavigham. Eghtɨ e Godɨn Arazibar sure damutɨ da
en ikɨtɨ e gavgavigham, da bar en akurvaghvɨra ikiam. Egh da e datɨrɨghɨn
itir ikɨrɨmɨrim ko ikɨrɨmɨrir gɨn iniamimɨn en akurvagham.

9 Ezɨ akar kam a bar guizbangɨra. Gumazamiziba bar a baraghɨva
nɨghnɨzir gavgavim an ikiam.*

10 Godɨn ikia mamaghɨra itim, a gumazamiziba bar men Akurvazir Gu-
mazim, an nɨghnɨzir ekiam kamakɨn, gumazamizir nɨghnɨzir gavgavim an
itiba amen akuragham. Enɨghnɨzir gavgaviman ikia, bizir e fogha iniamiba
baghamɨzua iti. Kamaghɨn amizɨma, e zurara bar puvɨra ingari.
4:1: 2 Ti 3:1, 1 Pi 1:20, 2 Pi 2:1, 3:3, 1 Jo 2:18, Ju 18, MAA 9:20, 16:14 4:1: 2 Timoti 3:1; 1 Pita 1:20; 2

Pita 2:1; 3:3; 1 Jon 2:18; Jut 1:18; AkarMogomem 9:20; 16:14 4:3: Stt 9:3, Ro 14:6, 1 Ko 8:8, 10:30-31,
Kl 2:20-21,Hi 13:4 4:3: Jenesis 9:3; Rom14:6; 1Korin8:8; 10:30-31; Kolosi 2:20-21;Hibru13:4 4:4:
Stt 1:31, Ap 10:15, Ro 14:14, 14:20, 1 Ko 10:25, Ta 1:15 4:4: Jenesis 1:31; Aposel 10:15; Rom 14:14;
14:20; 1 Korin 10:25; Taitus 1:15 4:7: 1 Ti 1:4, 6:20, 2 Ti 2:16, 2:23, Hi 5:14 4:7: 1 Timoti 1:4;
6:20; 2 Timoti 2:16; 2:23; Hibru 5:14 4:8: Sng 37:4, Mt 6:33, Ro 8:28, Kl 2:23, 1 Ti 6:6 4:8: Onger
Akaba 37:4; Matyu 6:33; Rom 8:28; Kolosi 2:23; 1 Timoti 6:6 4:9: 1 Ti 1:15 4:9: 1 Timoti 1:15
* 4:9: E fozir puvatɨ, a manmaghɨnmɨkɨmasa, “akar kam a guizbangɨra,” ves 8ɨn itir akam, o ves 10ɨn
itir akam? 4:10: Sng 36:6, 1 Ko 4:11-12, 1 Ti 2:3-4 4:10: Onger Akaba 36:6; 1 Korin 4:11-12; 1
Timoti 2:3-4

11Nɨ gumazamiziba akar gavgavir kammemɨkɨmɨvamen sure damutɨme
dar gɨnmangɨ.

12Marazi nɨn gara ghaze, nɨ gumazir igiam. Egh gumazitam kamaghɨn nɨ
mɨkɨman markiam, kar gumazir kɨnim. Eghtɨ nɨ nɨghnɨzir gavgavim itiba
bagh ababanimɨn uabɨ atɨgh. Egh arazir aghuibar amutɨ, me nɨn arazibar
ganɨva, nɨngɨnmangam. Nɨnarazir aghuibarakara: nɨnakaraghuiba, konɨn
daroriba, konɨnarazir igharaz darazigh ifongezim, konɨghnɨzir gavgavimɨn
arazim, ko Godɨn damazimɨn zuegha itir arazim.

13Datɨrɨghɨn tughmangɨkɨ izamindughiam, nɨGodɨnAkɨnafarimɨnakabar
gan me mɨkɨm, egh Godɨn akabar me mɨkɨn, egh dar mɨngarimɨn men sure
damu, egh uan gavgavim isɨ ingangarir kabar anɨng.

14 Nɨ fo, fomɨra siosɨn gumazamizir dapaniba uan dafariba isa nɨn da-
panim garɨki. Ezɨ dughiar kamɨn, Godɨn akam inigha izir gumazir mam
akamɨn gun nɨ mɨkeme, ezɨ tuavir kamɨn God bizir aghuimɨn mɨn uan
gavgavim isa ingangarim bagha nɨ ganɨngi. Ezɨ kɨ nɨ mɨgei, nɨ gavgavir kam
ataghɨraghanmarkɨ, nɨ a sara Godɨn ingangarim damuvɨra ikɨ.

15Nɨuan ingangarirkabanɨderavɨradargan. Eghnɨbaruabɨ isɨ ingangarir
kam danɨngɨva a damutɨ a deragh otogh. Eghtɨ gumazamiziba bar nɨn
ingangarir arazibar gan fogham, da bar dera.

16 Egh nɨ bar deragh uan arazibar ganɨva, uaghan nɨ gumazamizibar
sure gamir ingangarimɨn gan. Nɨ kamaghɨn damu gavgavightɨma, tuavir
kamɨn God nɨn akuragh, egh gumazamizir nɨn akam baraziba uaghan men
akuragham.

5
Pol ghaze, Timoti gumazamiziba uan adarazirmɨnme damu

1 Nɨ gumazir aruabar atar pamten me mɨkɨman markɨ. Puvatɨ, nɨ uan
afeziamɨn mɨn aghumra me mɨkɨmɨva me fɨ. Egh gumazir igiaba, nɨ uan
aveghbuabagh amimoghɨn, deraghme damu.

2 Egh amizir aruaba, nɨ uan amebam gami moghɨn, arazir kamra deragh
me damu. Egh amizir igiaba, nɨ uan buaramizibagh amimoghɨn, deraghme
damu. Kar arazir bar Godɨn damazimɨn zuezim.

Tina amizir odiaribar ganam?
3Eghtɨamizir odiaritambaruabɨra ikɨtɨma,nɨbararazir aghuimɨnadamu.
4 Eghtɨ amizir kam boriba ko igiaba ikɨtɨ, nɨ borir kabar akurvaghtɨ, me

deraghvɨra kamaghɨn fogh suam, men ingangarir faragh Godɨn damazimɨn
damuamim a kara, me bar deraghvɨra uan amebamɨn ganam. Egh arazir
kamɨn, me uan amebam ko afeziamɨn akurvazim ko ingangarir dafar aning
fomɨrame gamiziba ikarvagham. God arazir kam bar a gifonge.

5 Ezɨ amizir odiarim bar uabɨra iti, ezɨ tav an garir puvatɨ, a kamaghɨn
ami, a nɨghnɨzir gavgavimGodɨn ikiava egha bizir aghuir a fogha iniamibav
zua iti. Egha a zurara arueba ko dɨmagaribar God ko mɨgɨava, uabɨn
akurvaghasa an azangsɨsi.
4:12: 1 Ko 16:11, Ta 2:7, 2:15, 1 Pi 5:3 4:12: 1 Korin 16:11; Taitus 2:7; 2:15; 1 Pita 5:3 4:14: Ap

6:6, 8:17, 13:3, 19:6, 1 Ti 1:18, 2 Ti 1:6 4:14: Aposel 6:6; 8:17; 13:3; 19:6; 1 Timoti 1:18; 2 Timoti 1:6
4:15: 1 Ti 5:22 4:15: 1 Timoti 5:22 4:16: Ap 20:28, Ro 11:14, 1 Ko 9:22, Je 5:20 4:16: Aposel

20:28; Rom 11:14; 1 Korin 9:22; Jems 5:20 5:1:Wkp 19:32 5:1: Ofa Gami 19:32 5:4: Mt 15:4,
Ef 6:1-2, 1 Ti 2:3 5:4: Matyu 15:4; Efesus 6:1-2; 1 Timoti 2:3 5:5: Lu 2:37, 18:1, 18:7, Ap 26:7, 1 Ko
7:32 5:5: Luk 2:37; 18:1; 18:7; Aposel 26:7; 1 Korin 7:32

6 Ezɨ amizir odiarir uan mɨkarzim isa pura tintinimɨn bizir igharazibagh
amim, an angamɨra ikiava, navir averiamɨn aven, a mati aremegha gɨfa.

7 Eghtɨ nɨ akar gavgavir kam uaghan, gumazamiziba me danɨngtɨ, me
arazir aghuibar amutɨ, kamaghɨn gumazamizir igharaziba men gan akar
kurabamemɨkɨman kogham.

8 Nɨ oragh. Tina uan anababar ganan kogh, egh uaghan uan adarazir
ganan koghɨva, a guizbangɨra uannɨghnɨzir gavgavimataki. An arazir kurar
kam, a gumazamizir nɨghnɨzir gavgavim puvatɨziba, men arazir kurabagh
afira.

9 Nɨ amizir odiaribar ziaba akɨnafarimɨn aven da osirɨsɨ, nɨ amizir kam-
aghɨn amiba men ziaba osir: Amizir 60plan azenibar tugha ghuavanadiba,
ko poroghamir arazim abɨghizir puvatɨziba.*

10Amizir kabanang, gumazamiziba barme gɨfo,me ingangarir aghuibagh
ami: me uan boriba deravɨra men garava, dagheba nguibamɨn itir gumaza-
mizibagh anɨga, Godɨn adarazir dagariba ruava, gumazamizir osɨmtɨziba
itibar akurvagha, uaghan ingangarir aghuir igharazibagh ami. Kamaghɨn
amir amizibara, nɨmen ziaba osir.†

11 Ezɨ amizir odiarir bar ghurizir puvatɨziba, nɨ men ziaba akɨnafarir
kamɨn da osiran markɨ. E fo, men naviba ua pabar ikɨsɨ dɨkavtɨ men arazir
kam, amen arazir Krais baghavɨra itim gafiragham.

12 Egh tuavir kamɨn me akar dɨkɨrɨzir me faragha amizim ateghɨva, me
fogham, Godɨn damazimɨnmen arazim ikufi.

13Egha arazirmammeuaghan a gami. Me amɨrizir arazim gamuava pura
dɨpenibagh arui. Me amɨrvazir arazimra amir puvatɨ, me gumazamiziba
amirarazibarakababaraghadagh ifongegha, aruavagɨrakɨrangɨnmemɨgei.
Me uaghan akar emɨkɨman koghamibav gei.

14Ezɨkɨkamaghɨnnɨghnɨsi, amizir odiarir igiabauapabar ikɨvaboribabatɨ
egh uan paba ko boribar gan. Egh me kamaghɨn damutɨ, en apaniba men
arazir me amibar ganɨva, akar kurabar emɨkɨman kogham.

15Nɨ fo, amizir kabar mabame tuavir aghuim ategha, Satanɨn gɨn zui.
16 Egh amizir nɨghnɨzir gavgavim Kraisɨn ititam, an nguibamɨn amizir

odiariba uaghan ikɨtɨ, amizir kam uabɨ men gan. A kamaghɨn damutɨ,
siosɨn gumazamiziba men ganamin osɨmtɨziba puvatɨgham. Egh siosɨn
gumazamiziba, me amizir bar uarira itibar ganam.

E siosɨn gumazamizir dapanir ingangarir aghuim gamiba, e deravɨramen
ganam

17 Siosɨn gumazamizir dapanir ingangarir aghuim gamiba, ia ziar ekiam
ko ivezir aghuim me danɨng. Bizir kaba faragh da iniamiba, kar gumaza-
mizir dapaniba, me ingangarir dafam gamua Godɨn akam akura, egha God
ifongezir arazibar gumazamizibar sure gami.

5:8: Ais 58:7, Mt 18:17, Ga 6:10, Ta 1:16 5:8: Aisaia 58:7; Matyu 18:17; Galesia 6:10; Taitus 1:16
* 5:9: E fozir puvatɨ, me tizim bagha amizir odiaribar ziaba akɨnafarimɨn aven da osiri. Fofozir
gumazir maba ghaze, amizir odiarir maba akam akɨrigha ghaze, me Godɨn ingangarim damuva egh
uapabar ikiankogham. EzɨKraisɨnadarazi ti amizir kabar ziabaosiri. Eghameamizir kabadaghebar
men akurvasi. 5:10: Hi 13:2 5:10: Hibru 13:2 † 5:10: Nɨ Jon Osirizir Akar Aghuim 13:1-17ɨn
gan. Dughiar kamɨn, men arazimra kara, gumazamiziba izɨ nɨn dɨpenimɨn otoghtɨ, nɨ fogh, tuavimɨn
mɨneziba men dagaribagh amima da mɨze, eghtɨ nɨ men dagariba ruegh. Arazir kam, kar ingangarir
amizir kɨniba ko ingangarir gumazir kɨnibar ingangarimra. Ezɨ Iesus uan suren gumazibav gɨa ghaze,
ia uari ingangarir gumazir kɨnibarmɨn ikiam. NɨMatyu 20:25-28ɨn gan. 5:13: 2 Te 3:11 5:13: 2
Tesalonika 3:11 5:14: 1 Ko 7:9 5:14: 1 Korin 7:9 5:17: 1 Ko 16:18 5:17: 1 Korin 16:18

18E fo, Godɨn Akɨnafarim kamaghɨnmɨgei, “Ia, bulmakau raizɨn iniba tuir
dughiamɨn, ia an akam ikeghɨva damɨsɨ an anogoroghan markɨ.” Ezɨ e fo,
“Ingangarir gumazim, a uan ivezim iniam.”

19 Eghtɨ tav kamaghɨn mɨkɨm suam, siosɨn dapanitam arazir kuram gami,
eghtɨ nɨ akar kam baraghan markɨ. Eghtɨ, gumazamizir pumuning, o
pumuning ko mɨkezim, an ganigh bar moghɨra akar kamra mɨkɨmtɨ, nɨ me
baragh.

20 Eghtɨ gumazamizir dapanitaba arazir kuram damightɨ, nɨ gumazamiz-
iba bar men damazimɨn me akɨrigh. Eghtɨ kamaghɨn igharaz darazi me
uaghan atiatingam.

Timoti deragh uan arazibar gan
21 Ezɨ kɨ Godɨn damazim ko Krais Iesusɨn damazim ko Godɨn enselbar

damazibar, kɨ bar deragha kamaghɨn nɨ mɨgei, nɨ bar deravɨra ingangarir kɨ
nɨ mɨkemezir kabar amu. Egh nɨ ingangarim damuva, nɨ gumazir ekiaba ko
namakabara me isɨ uabɨn toroghan markɨ. Nɨ arazir vamɨra gumazamiziba
bar, me damu.

22EghnɨzuamɨraGodɨn ingangarimdamusɨgumazitabaamɨsɨvɨsɨdafariba
me gisɨn darɨghan markɨ. Eghtɨ gumazamizir kabar arazir kuraba, dar
osɨmtɨzim nɨn ikian kogham. Nɨ ua bagh ganɨva, egh Godɨn damazimɨn bar
zuegh ikiam.

23Nɨ pura dɨpar kɨnibar aman markɨ. Nɨ wainɨn dɨpar muziarir taba sara
damɨtɨ, da nɨn navimɨn akuragham. Eghtɨ arɨmariar zurara nɨ bativir kam, a
gɨvagham.

24 Gumazamizir mabar arazir kuraba, bar azenara itima, me dar gara
ghaze, men araziba bar ikufi. Ezɨ mati men arazir kurar kaba da faragha
ghua kotɨn otifi. Ezɨ gumazamizir igharazibar arazir kuraba damueghav iti.
Egh gɨn da aghurighiram.

25 Ezɨ kamaghɨra arazir aghuiba uaghan azenan otivizɨ, me dar gari. Ezɨ
arazir aghuir maba zuamɨra azenan otivir puvatɨ, da uaghan mongegh
mamaghɨra ikian kogham.

6
Ingangarir gumazamizir kɨniba arazir aghuibara damu

1 Gumazamizir igharazibar apengan itir ingangarir gumazamiziba, me
bar uan gumazamizir ekiar men gariba deraghme damuva, ziar ekiabame
danɨngɨva men apengan ikɨ. Eghtɨ gumazamizir ekiar men gariba, Godɨn
ziam ko en surenmɨgɨrɨgɨaba, akar kurabar dav kɨman kogham.

2 Eghtɨ ingangarir gumazitamɨn garir gumazir ekiatam a nɨghnɨzir gav-
gavim ikɨtɨ, an ingangarir gumazir kam kamaghɨn mɨkɨman markɨ, a nan
mav, kamaghɨn kɨ an akaba batogham. Puvatɨ, a kamaghɨn nɨghnɨgh suam,
gumazir kam kɨ an akurvaghsɨ ingangarim damuam, a nɨghnɨzir gavgavim
itima, kɨ bar a gifonge. Egh nɨghnɨzir kam a damutɨ, a ingangarir aghuim
damuam. Timoti, nɨ gumazamiziba akar kabamemɨkɨnɨvamen sure damu.

5:18: Lo 25:4, Mt 10:10, Lu 10:7, 1 Ko 9:9 5:18: Godɨn Araziba 25:4; Matyu 10:10; Luk 10:7; 1 Korin
9:9 5:19: Lo17:6, 19:15, 2Ko13:1 5:19: GodɨnAraziba 17:6; 19:15; 2Korin 13:1 5:20: Lo13:11,
Ga 2:11, 2:14, Ef 5:11, Ta 1:13 5:20: Godɨn Araziba 13:11; Galesia 2:11; 2:14; Efesus 5:11; Taitus 1:13
5:21: 1 Ti 6:13, 2 Ti 2:14, 4:1 5:21: 1 Timoti 6:13; 2 Timoti 2:14; 4:1 5:22: Ap 6:6, 13:3, 1 Ti 4:14,

Fm 16 6:2: Kolosi 4:1; 1 Timoti 4:11; Filemon 1:16

Dagɨabagh ifongezir arazim, an arazir kurar guar avɨribarmɨngarim
3Tavakar igharizitam ian sure damuva, kamaghɨnmɨkɨmsuam, EnEkiam

Krais Iesusɨn guizɨn akam ko Godɨn gɨn zuir arazimɨn suren mɨgɨrɨgɨaba, da
guizɨn akaba puvatɨ,

4 gumazim o amizir kam uan nɨghnɨzibara ifuegha uabɨra uabɨ fe, egha
bizitam gɨfozir puvatɨ. A nɨghnɨzir kuram ikia, arɨava onganizɨ moghɨn,
akabar gumazibagh afighasa, pura bizir muziariba bagha akabar uari
adoghodosi. Akar kamaghɨn amiba, da gumazamizibagh amima men nav-
iba gumazamizir igharaziba bagha men derazir puvatɨ, egha uari abɨgha,
gumazamizibar ziabagh asɨghasɨgha, nɨghnɨzir kurabar igharaz darazigh
amua,

5 eghame zurara pura uarir atari. Ezɨ gumazamizir arazir kabagh amiba,
men nɨghnɨziba derazir puvatɨzɨ me bar onganigha guizɨn akam gɨfozir
puvatɨ. Me ghaze, Godɨn gɨn zuir arazim, mati biziba isir tuavim.

6Guizbangɨra, e God e ganɨdir biziba bagh bar akueghɨva, an arazibar gɨn
mangɨtɨ, God bizir aghuir bar avɨriba e danɨngam.

7 E fo, en amebaba e batezɨ e nguazir kamɨn otozir dughiamɨn, e bizitam
suiragha izezir puvatɨ. Egh dughiar e oveghmangamim, e uaghan bizitamɨn
suiraghmangan kogham.

8Kamaghɨn amizɨ e dagheba ko iniba ikɨ, suam, “Kabanang, en tughatɨ.”
9 Ezɨ gumazamizir dagɨaba iniasa bar ifongeziba, Satan me gifara men

nɨghnɨzibagh etui, mati asɨzim azuazim gupuzɨ moghɨn, men naviba, arazir
onganir avɨrir osɨmtɨziba anɨdibar amusɨdɨkavtɨ, bizir kambarmedamume
gasɨghasɨghtɨme bar ikuvigham.

10Ezɨdagɨabagh ifongezir arazim, anarazir kurar guaravɨribarmɨngarim.
Gumazamizir maba dagɨaba baghavɨra ifonge, ezɨ arazir kam me gamima,
me uan nɨghnɨzir gavgaviba ataghɨrasi. Egha me osɨmtɨzir kurar ekiam isa,
mati afuzim navim okoregha vongɨn oto.

Pol akar gavgavir aghuibar Timoti mɨgei
11 Ezɨ no, nɨ Godɨn gumazimra, nɨ bizir kurar kaba akɨrim ragh dagh

asaragh. Egh nɨ arazir aghuibar amuva, guizɨn Godɨn Araziba iniva,
nɨghnɨzir gavgavim ikɨva, igharaz darazigh ifongezir arazim ikɨva, arazir
tugha gavgavigha osɨmtɨziba bar da ateramim ikɨva, egh gumazibar asugha-
sughamin arazim ikɨ. Nɨ arazir kaba bar pamtemdar suiragh dar gɨnmangɨ.

12 Gumazir nɨghnɨzir gavgavim Kraisɨn itim, a mati gumazir deragha
mɨsozimɨn mɨn, uan nɨghnɨzir gavgavimɨn aven tugha gavgafi. Kamaghɨn
amizɨ kɨ nɨ mɨgei, nɨ uan nɨghnɨzir gavgavimɨn aven tugh gavgavighɨva,
bar deragh mɨsogh. Fomɨra nɨ uan nɨghnɨzir gavgavir Kraisɨn itimɨn gun
gumazamizir avɨribar damazimɨn mɨgeima me nɨ baraki. Dughiar kamɨn
God ikɨrɨmɨrir aghuir mamaghɨra itim iniasa nɨn dia. Eghtɨ nɨ deragh
mɨsoghɨva, ikɨrɨmɨrir kamɨn suigham.

13Godɨn biziba bar dagh amizɨ da angamɨra itim, ko Krais Iesus, gumazir
Pontius Pailatɨn damazimɨn deragha bighavɨra uabɨn gun mɨkemezim, kɨ
aningɨn damazimɨn akar gavgavimɨn nɨmɨgei.

14Akar gavgavirnɨ inizir kam, nɨbarderavɨramangɨnmangɨ. Nɨmɨgɨrɨgɨar
kuratam, o bizitam damuan markɨ, eghtɨ me akar kuratam nɨ mɨkɨman
kogham. Egh nɨ bar deragh akar kamɨn gɨn mangɨva, en Ekiam Krais Iesus
ua izamin dughiamɨn tugham.

15 A dughiar God atɨzimɨn otogham. God uabɨra, gumaziba an ziam fe.
Egha a uabɨra, biziba bar dar gari da an apengan iti. A guizbangɨra Atrivibar
Atrivir Ekiam, ko Gumazamizir Ekiabar Gumazir Ekiam.

16A uabɨra oveghan kogham. An angazangarir ekiamɨn aven iti, ezɨ e an
boroghɨn mangɨghan kogham. Tav an ganizir puvatɨ. Eghtɨ gumazitam o
amizitam an ganighan kogham. Kamaghɨn amizɨ, e zurara an ziam fam, egh
mɨkɨm suam, an gavgavim ikɨvɨra ikiam. Bar guizbangɨra!

Gumazamizir dagɨar avɨriba itiba, me nɨghnɨzir gavgavim Godɨn ikɨ, egh
gumazamizibar akurvagh

17Gumazamizir dagɨar avɨriba ikia nguazir kamɨn itiba, nɨ kamaghɨn me
mɨkɨm,meuariuanziaba fanmarkɨ. Eghmeuanbizirpura ikuvibanɨghnɨzir
gavgavimdar ikianmarkɨ. Meguizbangɨranɨghnɨzir gavgavimGodra ikɨ. An
e damutɨ, e bar akongeghasa, a bizir aghuir avɨriba e ganɨdi.

18 Nɨ kamaghɨn me mɨkɨmam, me arazir aghuir avɨribar amuva igharaz
darazir akurvagh. Egh me zurara bizir avɨriba gumazamizir biziba pu-
vatɨzibar anɨng. Egh me uan dagɨabagh nɨghnɨgh suam, kar en bizimra
puvatɨ. Guizbangɨra, me bizir taba isɨva igharaz darazir akurvagh.

19Eghme kamaghɨn damuva,memati gumazim gɨnuan dabirabimbagha
bizir avɨriba arɨsi. Egh me gɨn iniamin dabirabim uari bagh anerkɨr, egh
ikɨrɨmɨrir guizbangɨra itim iniam.

Polmɨgɨrɨgɨar abuananaba Timoti ganɨdi
20 Timoti, nɨ bar deravɨra ingangarir God nɨ ganɨngizir kamɨn gan. Egh

pura akar Godɨn nɨghnɨzimɨn gɨn zuir puvatɨziba akɨrim ragh dagh asaragh.
Eghnɨgan fogh, gumazamizirkaba ifaraghaze, eGodɨnfofozimiti, eghamen
nɨghnɨziba ko Godɨn nɨghnɨziba uari adosi. Nɨ gumazamizir kaba bar men
saghon ikɨ.

21Gumazamizir maba fofozir kamɨn gɨn ghua, egha nɨghnɨzir gavgavimɨn
tuavim ataki.
Godɨn apangkuvim nɨ ko ikɨ.

Akɨnafarir Namba 2,
Pol Timoti Baghava an Osiri

O
2 Timoti

Akar faragha zuim
Timoti, Pol ko ingarir gumazim. Ezɨ Pol arazir aghuibar an akaghtɨma,

a dar gɨn mangasa, kamaghɨn akɨnafarir akam Timoti bagha an osiri. Pol
ghaze, Timoti uan nɨghnɨzir gavgavimɨn amɨrvaghan markɨ. Egh Krais
Iesusɨn Akar Aghuim akurir arazim ataghɨraghan markɨ. Egh Godɨn akaba
bar dar gɨnmangɨ. Eghtɨ gumazamizibamɨzaziba ko osɨmtɨziba a darɨgham,
eghtɨ a gavgavigh ingangarir God a ganɨngizim damuvɨra ikiam.
Timoti gumazamizir nɨghnɨzir aghuiba puvatɨziba, me paza mɨgeir akaba

baraghan markɨ. Akar kamagh gariba gumazir orazibar dabirabibagh
asɨghasɨsi. Timoti bar deraghPolɨnarazibaghnɨghnɨghɨva, darara gɨnmangɨ.
Arazirkabanang, pamtemnɨghnɨzir gavgavim itir arazim, konaviramɨrizim
itir arazim, ko bar igharaz darazigh ifongezir arazim, ko osɨmtɨzir avɨriba
aterir arazim.
Timoti, nɨ guizɨn Godɨn ingangarir gumazimɨn ikɨsɨ,

pamten ingar
(Sapta 1--4)

1 Kɨ Pol, kɨ Krais Iesusɨn aposel. God uabɨ uan ifongiamɨn gɨn ghua,
aposelɨn ikiasa na mɨsefe. A fomɨra akar dɨkɨrɨzim gamua ghaze, e Krais
Iesus ko porogh ikɨva, ikɨrɨmɨrir zurara itimɨn ikiam. God bizir kamɨn gun
mɨkɨmamin ingangarim na ganɨngi.

2 Timoti, nɨ guizbangɨra mati nan otarim, ezɨ kɨ akɨnafarir kam nɨ bagha
an osiri. God en Afeziam ko en Ekiam Krais Iesus, aningɨn apangkuvim ko
kuarkuvim nɨ damutɨ, nɨ navir amɨrizimɨn ikɨ.

Pol Timoti mɨgɨa ghaze, nɨAkar Aghuim akunsɨ aghumsɨghanmarkɨ
3Nan ovaviba Godɨn ingangarim gamua uan araziba deravɨra da tuisɨgha

arazir aghuibar gɨn zui. Ezɨ kɨ uaghan kamaghɨra Godɨn ingangarim gami.
Egha kɨ arueba ko dɨmagaribar God ko mɨgɨa zurara nɨ gɨnɨghnɨgha God
mɨnabi.

4 Kɨ nɨn temeribagh nɨghnɨghavɨra ikia ua nɨn ganasa bar ifonge, egh
kamaghɨn kɨ bar akuegham.

5Kɨ kamaghɨn fo, nɨ guizbangɨra nɨghnɨzir gavgavim Kraisɨn iti. Ezɨ arazir
kamranɨn inaghamim, Lois konɨnamebamYunis, aningnɨghnɨzir gavgavim
iti. Ezɨ kɨ fo, nɨ uaghan nɨghnɨzir gavgavir kam iti.

6 Egha kɨ ua nɨghnɨzir kam nɨ ganɨdi, nɨ God nɨ ganɨngizir bizir aghuim
damutɨ, a nɨn ikɨ bar gavgavigh, mati gumazim avim givima, an mɨzariam
bar ekefe. Nɨ fo, kɨ fomɨra uan dafarim isa nɨn dapanim gatɨzɨ, God gavgavim
isa bizir aghuimɨnmɨnnɨ ganɨngi. Kɨdatɨrɨghɨngavgavir kambaghanɨmɨgei.

7Nɨ fo, DuarGodeganɨngizir kam, anedamutɨ eatiatingankogham. Godɨn
Duam gavgavim e ganɨga, egha en akurvazima e igharaz darazigh ifonge.
Egha e gamima, e uaghan deravɨra uan ikɨrɨmɨrimɨn gari.

8Kamaghɨn amizɨ, nɨ e uan Ekiamɨn akam akunsɨ aghumsɨghan kogham.
Egh nɨ uaghan nan aghumsɨghan markɨ, kɨ an kalabuziar gumazim. Egh,
nɨGodɨn gavgavimɨn amodoghɨn na ko Akar Aghuim akunamin ingangarim
bagh osɨmtɨzim iniam.

9God en akuragha en diagha ghaze, e an gumazamizibara. An en arazir
aghuiba bagha en diazir puvatɨ. Fomɨra dughiar biziba tɨghar otivamimɨn,
God uabɨ uan ifongiamɨn gɨn ghua en dia. Egha Krais Iesusɨn ingarimɨn a en
apangkuvigha e gamizɨma e an gumazamizibar otifi.

10EzɨdatɨrɨghɨnKrais Iesus, a enAkurvazirGumazim, abarazenimgirɨgha
gɨfa. Ezɨ an ingangarimɨn, Godɨn apangkuvim uaghan en azenim girɨ. Krais
Iesus, ovevemɨn gavgavim gasɨghasɨki. Ezɨ an Akar Aghuimɨn tuavimɨn, a
gumazamiziba bar me gamimame ikɨrɨmɨrir zurara itim gɨfo.

11 Ezɨ God kamaghɨn ifonge, kɨ Akar Aghuimɨn ingangarim damuasa.
Kamaghɨn amizɨ, an aposelɨn ingangarim, ko akam akurir ingangarim, ko
gumazamizibar sure damuamin ingangarim bagha namɨsefe.

12Kamaghɨn amizɨma kɨ osɨmtɨzir kaba atera egha aghumsɨzir puvatɨ. Kɨ,
gumazir nɨghnɨzir gavgavim an itim, kɨ a gɨfogha gɨfa. Ezɨ kɨ fo, ingan-
garir a nan dafarim gatɨzir kam a deraghvɨram an ganam, egh mamaghɨra
ikɨ mangɨva dughiar Krais otoghamimɨn tugham. Bizir kam bagha kɨ
aghumsɨzir puvatɨ.

13 Nɨ guizɨn akar kɨ nɨ ganɨngizir kabagh nɨghnɨghvɨra ikɨ, egh nɨ arazir
kamra gun mɨkɨmɨva gumazamizibar sure damu. Egh nɨ Krais Iesus ko
porogh ikɨ, bar nɨghnɨzir gavgavim an ikɨvɨra ikɨ, bar uan navim isɨ igharaz
darazir anɨngɨvame gifongegh. Arazir kamɨn, nɨ an gunmemɨkɨm.

14EghtɨAkarAghuir God isa nɨndafarim gatɨzim, nɨ bar deravɨra an gan. A
bar bizir aghuim, kamaghɨn nɨ bar deragh an gan. EghtɨGodɨnDuar en aven
itim, a ingangarir kam bagh nɨn akuragham.

15Nɨkamaghɨn fo, EsianProvinsɨngumazibabarnaateghagɨfa. EzɨFigelus
ko Hermogenes uaghan na ataki.

16 Kɨ Ekiam ko mɨgɨa ghaze, an Onesiforus ko an amuiroghboriba men
apangkuvigham. A fo, Onesiforus dughiar avɨriba nannavimgamimakɨbar
akonge. Egha kɨ kalabusɨn itima a nan aghumsɨzir puvatɨ.

17ARomɨnnguibar ekiamɨnghughava, naburiagharuaviava, ghuabar gɨn
na bato.

18Kɨ God ko mɨgɨa ghaze, Ekiam Godɨn Kotiamɨn Dughiamɨn an apangku-
vigham. Nɨ fo, Onesiforus Efesusɨn nguibar ekiamɨn ikia nan akurvagha
ingangarir avɨribagh ami.

2
Timoti bar deragh Krais Iesusɨnmɨdorozir gumazimɨn ikɨ

1 Nan otarim Timoti, nɨ zurara Krais Iesusɨn apangkuvimɨn amaman-
gatɨghtɨma, a nɨn akuraghtɨ nɨ bar gavgavigham.

2 Nɨ fo, kɨ fomɨra gumazamizir avɨribar damazimɨn akar mabav kemezɨ,
nɨ da baraki. Ezɨ akar kabara nɨ da isɨva gumazamizir deravɨra Godɨn
ingangarim damuamibar anɨngigh. Eghtɨ gumazamizir kaba, uaghan gu-
mazamizir igharazibar sure damuamin fofozim ikiam.

3Nɨ, Krais Iesusɨnmɨdorozir gumazir aghuirmamɨnmɨn, nɨ e ko osɨmtɨzim
ateram.

4 Nɨ mɨdorozir gumazimɨn arazim gɨfo. Gumazitam a mɨdorozir ingan-
garim gami, a ingangarir igharazibagh amir pu. Bar puvatɨ. An garir gu-
mazir ekiabaan ingangarimgifueghasa, amɨdorozir ingangarir aghuimram
ami.

5Kamaghɨra, gumazitam igharaz darazi ko ivemarɨva me gafiragh faragh
otivsɨ, a ivemarimɨn arazibar gɨn mangɨva, egh bizir aghuitam iniam. A
ivemarimɨnarazibargɨnmangankoghɨva, abiziraghuitaminighankogham.

6 Eghtɨ gumazitam o amizitam puvɨra uan azenimɨn ingarɨva an oparɨva
an ganam, a gumazamizir mabagh itaghɨva faragh uan daghebar amam.

7Nɨ akar kɨ mɨkemezir kabagh nɨghnɨgh, eghtɨ Ekiam nɨn akuraghtɨma nɨ
akar kabar mɨngariba bar dagh fogham.

8Egh nɨ zurara Krais Iesus gɨnɨghnɨgh. An aremegha ua dɨkafi, an Atrivim
Devitɨn ovavimra. Ezɨ Akar Aghuir kamra, kɨ an gunmɨgei.

9 Ezɨ Akar Aghuir kam bangɨn, gumaziba nan gara ghaze, kar gumazir
kuram. Egha me osɨmtɨziba na garɨgha, na isa kalabus gatɨ. Eghtɨ Godɨn
akam, a kalabusɨn ikeghan kogham.

10 Kɨ kamaghɨn ifonge, gumazamizir God ua bagha mɨseveziba, uaghan
Krais Iesus ko poroghɨv ikɨ Godɨn Akurvazim iniva, ikɨrɨmɨrir aghuir zurara
itim iniam. Kamaghɨn, kɨ gavgavim uan navim ganɨgavame bagha osɨmtɨzir
kaba bar ada ateri.

11Kar guizɨn akam, e nɨghnɨzir gavgavim an ikiam:

“E Krais ko aremeghɨva,
a ko ikɨrɨmɨrir kamɨn ikiam.

12Egh e gavgavighvɨra ikɨva
osɨmtɨziba bar a da ater,

egh uaghan a ko atrivimɨn ingangarim damuam.
E akɨrim ragh a gasaraghtɨ,

a uaghan akɨrim ragh e gasaragham.
13Eghtɨ e an gɨnmangɨsɨ a ko akam akɨrigh,

egh gɨn e uan akar kamɨn gɨnmangan koghtɨ,
a uan akar an amizimɨn gɨnmangɨvɨra ikiam.

A uabɨ uan akam giraghan kogham.

Bar puvatɨ.”

Timotin ingangarimGod gamima a bar akonge
14Nɨ gumazamizibav kɨmvɨra ikɨtɨmame akar kam gɨnɨghnɨgh. Egh Godɨn

damazimɨn mɨghɨghvɨra me mɨkɨm suam, me pura akar muziariba bagh
uari adoghodoghanmarkɨ. Arazir kamgumazamizibar akuraghan kogham.
Arazir kam uaghan gumazamizir orazibagh asɨghasɨsi.

15 God nɨn ingangarim gan fueghsɨ, nɨ pamtem ingar. Nɨ ingangarir gu-
mazir aghumsɨzir puvatɨzimɨn mɨn ikɨva, deravɨra guizɨn akam bighvɨrama
amɨkɨm.

16Marazi mɨzer kɨnibav gɨa akar Godɨn nɨghnɨzimɨn gɨn zuir puvatɨzibav
gei. Eghtɨ nɨ akar kaba akɨrim ragh dagh asaragh. Nɨ fo, akar kaba gumaza-
mizibagh amima me Godɨn saghon ghuavɨra ikia ghua bar an saghuiamɨn
iti.

17Gumazamizir kabanang uan akar kamɨn gumazamizibar sure gami. Ezɨ
men akar kam, mati duam, a gumazimɨn namnam ikia an isiava anepava
a gasɨghasɨsi. Men tongɨn ikia akar kabav geir gumazimning, Himeneus ko
Filetus.

18Aning guizɨnakamɨn tuavimataki, eghakamaghɨnmɨgei, “Earemeghua
dɨkavigha gɨfa, kamaghɨn e gɨn ua dɨkavighan kogham.” Ezɨ me akar kamɨn
gumazamizir mabar nɨghnɨzir gavgavibagh asɨghasɨsi.

19 Ezɨ God mati gumazim dɨpenimɨn ingari moghɨn, a uan siosɨn ingarasa
dɨpenir akɨnir gavgaviba akunizɨ da tugha ikia gavgafi. Egha dɨpenir akɨnir
kabar a kamaghɨn osiri, “Ekiam bar uan gumazamizibagh fo.” Egha ua
kamaghɨn osiri, “Gumazamizir Ekiamɨn ziam itiba, me akɨrim ragh bar
arazir kurabagh asaragh.”

20 E fo, dɨpenir ekiar mamɨn averiam, itarir maba iti, me silva ko golɨn a
dar ingari, egha maba me tememɨn dar ingari, egha maba me nguazimɨn
dar ingari. Maba, me ingangarir aghuim bagha dar ingari, egha maba, me
ingangarir kɨniba bagha dar ingari.

21 Kamaghɨn amizɨ, gumazitam o amizitam uan arazir kuraba ateghɨva,
Godɨn damazim zuegham, a itarir me ingangarir aghuim bagha amizimɨn
mɨn otogham. A God baghavɨra itir gumazimɨn ikiam, egh guizbangɨra uan
Ekiamɨn akurvagham. Egh a ingangarir aghuir guar avɨribar amusɨ ikiam.

22 Kamaghɨn amizɨ, ifongiar kurar gumazir igiabar navibar otiviba nɨ
akɨrim ragh dagh asaragh. Egh nɨ, arazir aghuiba, ko nɨghnɨzir gavgavim,
ko igharaz darazigh ifongezir arazim, ko navir amɨrizimɨn arazim, arazir
kabanang nɨ bar pamtem dar suiragh dar gɨn mangɨ. Gumazamizir Godɨn
damazimɨn zueziba, me Ekiamɨn ziam fer gumazamiziba, ezɨ nɨ me ko ikɨva
arazir kabar amu.

23Marazi akar onganiba ko akar kɨnibagh amua uari adoghodosi. Ezɨ nɨ
akɨrim ragh akar kabagh asaragh. Nɨ fo, akar kaba da gumazamizibagh
amimame akabar uari adosi.

24 Godɨn ingangarir gumazim igharaz darazi ko uari adoghan kogham.
Puvatɨ, a bar men asughasugh deravɨra me damuam. Egh men tisan
aghuimɨn ikiam. Eghtɨme an akaba batoghtɨ, an aghumra ikiam.

25 Egh a gumazamizir akaba batoziba men asughasugh me akɨrmɨgh
mangɨvɨra ikiam. Egh a kamaghɨn damutɨ, God men akuraghtɨ me ti uan
navibagh iraghɨva, guizɨn akam gɨfogham.

26 Satan fomɨra me gifara me gamizɨ me an azuazimɨn aven ikia egha an
ifongiamɨn gɨn zui. Egh me guizɨn akam gɨfogh, men nɨghnɨzir aghuariba
uamateghtɨma, me Satanɨn azuazim ategh ua fɨrighɨregham.

3
Dughiar Abuananaba, gumazamiziba arazir kurabar amuam

1 Ezɨ nɨ bizir kam gɨfogh, Dughiar Abuananaba, osɨmtɨzir bar kuraba
otivam.

2 Gumazamiziba vaghvagh uari baghvɨra nɨghnɨgham, egh me dagɨaba
baghɨva bar ikuvigham. Egh me uari uan ziaba fɨva, igharaz darazir
gan suam me pura biziba, egh igharaz darazir ziaba gasɨghasɨghɨva, egh
uan ameboghfeziabar akaba baraghan kogham. Egh gumazamizir arazir
aghuibar me gamiba, mememɨnabaghan kogham. Me Godɨn aghuagham.

3 Egh me namakabagh ifongezir arazim gɨfoghan kogham. Egh igharaz
darazi ko uarir atarɨva, adariba gɨvan tuaviba puvatɨgham. Me akar
kurabav kɨmɨva igharaz darazi gɨrakɨrangɨnmemɨkɨmam. Eghmeuannavir
ghurimɨn araziba dɨkabɨnɨva avegham, egh pura gumazamizibav soghɨva
me gasɨghasɨgham. Eghme arazir aghuibar apanimɨn ikiam.

4 Egh me pazɨ uan namakabar amuam. Egh me deraghvɨra nɨghnighan
kogh, atamra uan nɨghnɨzir kurabar gɨn mangam. Egh me uarira uarigh
nɨghnɨgh suam, erara gumazir ekiaba, e bar pɨn iti. Egh me uan inivafɨzir
agorogebar gɨnmangɨsɨ, God gifueghan kogham.

5Egh me pura ifar mɨkɨm suam, me Godɨn gɨn zui. Me guizbangɨra akɨrim
ragha Godɨn gavgavim gasara. Nɨ gumazir kamaghɨn amibar saghon ikɨ.

6 Ezɨ men marazi tuaviba buria dɨpenibar aven ghua amizir nɨghnɨzir
aghuibapuvatɨziba apezepera, kalabuziabarmɨnmegamimamemenapen-
gan iti. Amizir onganir kaba me arazir kurar avɨrim gamizɨ, dar osɨmtɨziba
me taragha uaghiri. Ezɨ men naviba me gaghuavkɨrima me arazir kurar
mɨngariba puvatɨzibar amuasa ifonge.

7Egha amizir kaba me sure damuasa bar ifongegh, guizɨn akam gɨfoghan
kogham.

8 Fomɨra Janes ko Jambres aning Mosesɨn apanimɨn iti moghɨn, gumazir
kaba guizɨn akamɨn apanim gami. Ezɨ men nɨghnɨziba deragha ingarir
puvatɨzɨmame nɨghnɨzir gavgavim Godɨn itir puvatɨ.*

9 Eghtɨ men arazir kam bar ekeveghan kogham. Gumazamiziba bar men
arazir kabar ganigh fogh suam, da bar ikuvigha ongani, mati gumaziba
fomɨra Janes ko Jambresɨn arazibar gara ghaze, da bar ikuvigha ongani.

Timoti pamtemɨn Godɨn akamɨn suiragh
10 Ezɨ nɨ na ko ikiava, nan arazir kɨ manmaghɨn gumazamizibar sure

gamim, nɨ a gɨfo. Nan dabirabir arazim nɨ a gɨfo, egha uaghan nan arazibar
mɨngarimsara. Nɨ fo, kɨnɨghnɨzir gavgavimGodɨn iti, eghazurarauannavim
gavgavim a ganɨga ingangarim gami. Egha kɨ igharaz darazigh ifuegha,
tugha gavgavigha osɨmtɨziba ateri.

11 Nɨ arazir kurar gumazamiziba na gamiziba, nɨ dagh fo, egha uaghan
mɨzazir kɨ Antiok ko Aikoniam ko Listran ikia iniziba sara. Ezɨ nɨ fo, me
nguibar ekiar kabar arazir bar kurabar na gami. Ezɨ Ekiam osɨmtɨzir kabar
aven nan akurazɨma kɨ deravɨra iti.

12 Bar guizbangɨra, gumazamizir Krais Iesus ko ikɨ Godɨn Arazibar gɨn
mangasa ifongeziba, me bar, gumazamiziba pazɨme damuam.

13 Eghtɨ gumazamizir kuraba ko ifavarir gumazamiziba, gumazamizir
igharazibagh ifar mangɨvɨra ikiam. Eghtɨ Satan uaghan me gifartɨ, men
araziba bar ikuvigham.

14 Ezɨ nɨrara, nɨ mɨghvɨra guizɨn akar kamɨn suiragh, akar nɨ inigha
nɨghnɨzir gavgavim an itim. Guizbangɨra, nɨ bar deragha e gɨfo, e gumaza-
mizir akar kamɨn nɨn sure gamiziba.

15 Egha nɨ fo, dughiar nɨ aghɨrimra itim, nɨ faragha Godɨn Akɨnafaribar
fofozim ini. Akɨnafarir kaba da nɨghnɨzir aghuiba nɨ ganɨdima, nɨ nɨghnɨzir
gavgavim Krais Iesusɨn ikɨ Godɨn Akurvazim iniam.

16E fo, Godɨn Duam uabɨ, Godɨn Akɨnafarimɨn aven itir akabagh amizɨ da
otifi. Ezɨ akar kam a bar bizir aghuim, a guizɨn akamɨn en sure gamuava,
nɨghnɨzir aghuiba puvatɨzir gumazamiziba akɨrava, en daroriba akɨrava,
egha arazir Godɨn damazimɨn derazibar en sure gami.

17Kamaghɨn amizɨ, e Godɨn gumazamiziba, akar kaba e gamima e arazir
aghuiba bar ada inigha ingangarir aghuibar amuasava ami.

4
Timoti Godɨn akam akunsɨ bar gavgavigh

1 Krais Iesus uamategh izɨ atrivimɨn ikiamin dughiam, a en araziba ko-
tiamɨn da tuisɨgham, gumazamizir ikiavɨra itiba ko ariaghireziba uakan.
Kamaghɨn kɨ Godɨn damazim ko Krais Iesusɨn damazimɨn mɨghɨghavɨra
kamaghɨn nɨmɨgɨa ghaze,

2 nɨ Godɨn akam akunsɨ bar gavgafigh. Gumazamiziba akam baraghasa
ifonge, o a baraghan aghua, nɨ zurara Kraisɨn akam akunsɨ pamtem ingar.
Egh nɨ men navibagh inivsɨ akar gavgavibar me mɨkɨm, egh me uan arazir

kuraba akɨrsɨ me mɨkɨmɨva, me Godɨn Arazibar gɨn mangɨsɨ me mɨkɨm. Egh
nɨ asughvɨrame damuva deravɨra God ifongezir arazibar men sure damu.

3E fo, dughiam izɨtɨma, gumazamiziba ua guizɨn akam baraghsɨ ifueghan
kogham. Men kuariba akar igharaziba baraghsɨ bar ikuvigham. Egh me
uari bagh tisan avɨriba inightɨ, me akar me oraghasa ifongezibar men sure
damuam.

4 Kamaghɨn me guizɨn akam akɨrim ragh a gasaragham. Egh me pura
eghaghanir kɨnir igharaziba baragham.

5 Eghtɨ nɨ uabɨ, nɨ zurara deravɨra nɨghnɨgh ikɨva osɨmtɨziba ko mɨzaziba
ater. Egh Akar Aghuim akurir ingangarim damu. God gumazamizibar
akurvaghamin ingangarim nɨ ganɨngi. Kamaghɨn amizɨ nɨ ingangarir kam
deravɨram a damu.

Pol ovengamin dughiam roghɨra ize
6 Ezɨ kɨ uabɨ, nan ovevemɨn dughiam roghɨra ize. Eghtɨ nan ghuzim mati

wainɨn dɨpar me God ganɨdimɨn mɨn, abuan irasava ami. Nan dughiar kɨ
mangamim a roghɨra izegha gɨfa.

7 Kɨ pamtem ingara Akar Aghuim deravɨram anekuri, mati ivemarir
gumazim pamtem ivemari. Egha ingangarir God na ganɨngizim kɨ anegɨfa,
mati ivemarir gumazim uan ivemarim anegɨfa. Egha kɨ nɨghnɨzir gavgavir
Godɨn itim, kɨ pamtem an suiraghamamaghɨra iti.

8Ezɨ ivezir aghuimnamɨzuai iti,mati ivemarir gumaziman ivezir aghuim
a mɨzuai. Ezɨ ivezir aghuir kam a kamakɨn, God na mɨkɨm suam, nɨ nan
damazimɨn dera. Ekiam arazir aghuimra gɨn mangɨva gumazamizibar
araziba tuisɨgham. Egh Dughiar Krais Otoghamim, a ivezir aghuir kam na
danɨngam. Egh a narara danɨngan kogham. Puvatɨ. A ivezir aghuir kam isɨ,
gumazamizir a mɨzua a uamategh izamin dughiam gifongeziba, a bar me
danɨngam.

Timoti zuamɨra Pol bagh izɨ
9Nɨ zuamɨra na bagh izɨsɨ damu.
10Nɨ oragh! Demas, a nguazir kamɨn biziba bagha bar ifonge, kamaghɨn

amizɨ a na ategha gɨvagha Tesalonikan nguibar ekiamɨn ghu. Ezɨ Kresens
Galesian Provinsɨn ghu, ezɨ Taitus Dalmesian Distrighɨn ghu.

11 Luk uabɨra na ko iti. Kamaghɨn amizɨma nɨ Mak batoghɨva a inighɨva a
ko izɨ. A gumazir aghuir ingangaribar nan akurvazim.

12Nɨ fo, kɨ Tikikus amadazɨma an Efesusɨn nguibamɨn ghu.
13 Nɨ izɨsɨ, nan azenan azuir korotiar ruarim inigh izɨ. Kɨ Troasɨn

nguibamɨn ikia Karpusɨn dɨpenimɨn anetaki. Egh akɨnafarir rɨghiziba sara
inigh. Bar bizir ekiam, nɨ akɨnafarir me asɨzir inibar ingariziba inigh izɨ.

14Aleksander, gumazir ainɨn bizibar ingarim, a bar paza na gami. Ekiam
gɨn arazir kurar an amizir kam ikaragham.

15 Eghtɨ nɨ uaghan gumazir kam bagh gan. A bar guizbangɨra en akabar
apanim gami.

16Kɨ faragha Kotɨn tugha akaba ikarvazima, gumazitam na ko tugha nan
akamɨn akurazir puvatɨ. Gumaziba bar na ataki. Kɨ God ko mɨkɨmtɨma, a
men arazir kurar kam gɨnɨghnɨghan kogham.

17Ezɨ Ekiam uabɨ nan boroghɨn ikia gavgavim na ganɨdi. Kamaghɨn amizɨ
kɨAkarAghuimbaranekurima,Kantrin IgharazibarGumazamiziba,mebar
a barasi. Ezɨ kɨ ovengasava amima God nan akura, mati a laionɨn akamɨn ua
na ini.

18 Ezɨ Ekiam me na damuamin arazir kuraba, a nan akuragham. Egh a
deravɨranadamuvananakuuanNguibara ikiavaatrivimɨn itimɨnmangam.
Eghtɨ e zurazurara ziar ekiam a danɨngmamaghɨra ikiam. Bar guizbangɨra.

19 Nɨ nan akam isɨ, Prisila ko Akwila, ko Onesiforusɨn amuiroghboribar
anɨng suam, Afeziam ia ko ikɨ.

20 Erastus Korinɨn nguibamɨn ikiavɨra iti. Ezɨ Trofimus areima kɨ ane-
taghizɨma aMiletusɨn nguibamɨn iti.

21 Nɨ damu, zuamɨra na bagh izɨ. Nɨ suighsuightɨma, amozim ko amɨnir
orangtɨzimɨn dughiam otogham.
Yubulus ko Pudens ko Linus ko Klodia ko Romɨn nguibamɨn itir Kraisɨn

adarasi, me akam amaga ghaze, Afeziam nɨ ko ikɨ.
22Ekiam nɨn duam ko ikɨ. Egh an apangkuvim barmoghɨra ia ko ikɨ.

Pol Taitus Bagha
Osirizir Akɨnafarim

O
Taitus

Akar faragha zuim
Taitus, a Judan gumazim puvatɨ. A Kraisɨn gɨn ghua, Polɨn akuragha an

Aposelɨn ingangarim gami. Ezɨ Pol ti, Taitus Kritɨn Arighatɨzimɨn siosɨn
ingangaribar ganasa, an anetɨ.
Akɨnafarir kamɨn faragha zuir akam kamaghɨn mɨgei, Kritɨn gumaza-

mizibar araziba derazir puvatɨ. Kamaghɨn amizɨ, gumazamiziba siosɨn
gumazamizir dapanibar otivsɨ,mebar arazir aghuibar gɨnmangɨ. EzɨPol gɨn
vaghvagh gumazamizibar sure damuasa Taitusmɨgei. Kar gumazir ghuriba
ko amizir ghuriba, ko gumazir igiaba ko ingangarir gumazir kɨniba.
Ezɨ akɨnafarimɨn akar abuananaba kamaghɨn mɨgei, Taitas gumazamiz-

ibar sure damutɨ, me navir vamɨran ikɨva, arazir aghuibar igharaz darazir
amu. Eghtɨme akam adaribar amu akaba uariv soghan kogham.
Taitus Kritɨn Arighatɨzimɨn damuamin ingangarim

(Sapta 1--3)
1Kɨ Pol, kɨ Godɨn ingangarir gumazim, egha Krais Iesusɨn aposel. God ua

baghamɨsevezir gumazamizir nɨghnɨzir gavgavim an itiba, kɨ gavgavimme
danɨngasa, God na amada. Egh men akuraghtɨ me guizɨn akam gɨfogh egh
Godɨn Arazibar gɨnmangam.

2 Kɨ me damutɨ, me nɨghnɨzir gavgavim Godɨn ikɨva, egh God me
danɨngamin zurara itir ikɨrɨmɨrir aghuarim mɨzuamam. Fomɨra fomɨra
nguazir kam otozir puvatɨzir dughiamɨn, an akar dɨkɨrɨzim e ganigha
gɨvagha ghaze, a ikɨrɨmɨrir kam e danɨngam. A Godɨn ifarir puvatɨzim.

3 Egha a uabɨ inabazir dughiamɨn an mɨgɨrɨgɨam bar azenim girɨ. God en
Akurvazir Gumazim, a uabɨ na amɨsevegha akar gavgavim na ganigha, uan
akam akurir ingangarim na ganɨngi.

4 Taitus, kɨ nɨ bagha akɨnafarir kam osiri. Nɨ na ko nɨghnɨzir gavgavir
vamɨra iti, nɨ guizbangɨra nan otarimɨn mɨn iti. Afeziar Ekiam God ko Krais
Iesus, en Akurvazir Gumazimɨn apangkuvim ko navir amɨrizim nɨ ko ikɨ.

Taitus, nɨ siosɨn gumazamizir dapaniba amɨsefegh
5Kɨkamaghɨnnɨghnɨsi, nɨuan ingangarir otevirnɨamuagɨvazirpuvatɨziba

agɨvagh, egh kɨ nɨ mɨkemez moghɨn vaghvagh nguibar ekiabar itir siosbar
gumazamizir dapaniba amɨsɨv. Kɨ kamaghsua Kritɨn Arighatɨzimɨn nɨ ataki.

6 Siosɨn gumazamizir dapaniba, me gumazamizir igharazibar damazibar
deraghvɨra ikɨ. Siosɨn gumazir dapanim amuir vamɨra ikɨ, egh poroghamir
arazim abɨghan markɨ. Eghtɨ men boriba nɨghnɨzir gavgavim Kraisɨn ikɨva,
gumazamizibar damazibar arazir kurabar amuanmarkɨ. Egh uan afeziaba
ko amebabar akabamunasan kogham.

7 E fo, Kraisɨn adarazir garir gumazamizir dapaniba, me Godɨn ingan-
garibar garir gumazamiziba. Kamaghɨn me deraghvɨra daru, egh gumaza-
mizibar damazimɨn deraghvɨra ikɨ, kamaghɨn nɨghnɨghan kogh suam, me
ziar ekiam inisɨ me gativagh men ganam. Egh me zuamɨram anɨngaghan
markɨ. Egh dɨpar onganir avɨribar aman markɨ. Egh me tintinibar gumaza-
mizibav soghanmarkɨ, eghmeuari baghvɨradagɨaravɨriba inisɨ, nɨghnɨghan
markɨ.

8Men dɨpenimɨn izir gumazamiziba me deraghvɨra men gan. Egh arazir
aghuiba bar dagh ifongegh, navir ghurimɨn araziba dɨkabɨragh. Me arazir
aghuibar amuva, Godɨn damazimɨn zuezir arazibara gɨntɨgh. Egh uan
ikɨrɨmɨrim deravɨram an gan.

9 Egh me gumazamizibar sure damutɨ, me nɨghnɨzir gavgavim guizɨn
akabar ikɨtɨ, da men naviba fɨtɨ, me guizɨn akar kabar gɨn mangɨ. Egh me
uaghan gumazir guizɨnakababatoziba, pamtemɨnmemɨkɨmtɨma,me suam,
a guizbangɨra mɨgei. Me kamaghɨn damusɨ, me guizɨn akar e men sure
gamizim, me an suiragh gavgafigh.

Kritɨn Arighatɨzimɨn gumazir avɨriba ikia gumazamizir mabar nɨghnɨzir
gavgavibagh asɨghɨsɨsi

10E fo, KritɨnArighatɨzimɨn itir darasi, me akar aghuibamunasir gumaza-
mizir avɨriba iti. Me pura akar avɨribav gɨa, gumazamizibar nɨghnɨzibagh
ifari. Gumazamizir kaba men avɨriba, me Judaba, me gumazibar mɨkarzir
mogomebar inibar ghorasa gavgafi. Kamaghɨn amizɨ, nɨ siosɨn gumazamizir
dapaniba amɨsefegh.

11Gumazamizir kurar kaba arazir kuram damuva gumazamizibar biziba
ko men dagɨaba uari bagh da iniasa. Kamaghɨn amizɨ, me arazir e damuan
koghamibar men sure gami. Egha arazir kamɨn me gumazamizir mabar
men adarazi sara, men nɨghnɨzir gavgavibagh asɨghasɨsi. Kamaghɨn amizɨ,
nɨmemɨkemeghtɨme akar katammɨkɨmanmarkɨ.

12Fomɨra, Kritɨn gumazir fofozirmam, anarɨra kamaghɨnmɨkeme, “Kritɨn
gumaziba, me zurara ifarir gumaziba, me gumazir bar kuraba. Me
damasavɨra nɨghnɨgha ikia, egha ingangaribar amuan bar amɨra. Me mati
asɨzir atiaba.”

13-14Akar kam guizbangɨra. Kamaghɨn amizɨ, nɨ men araziba akɨrsɨ, akar
bar gavgavimra me mɨkɨm, eghtɨ me nɨghnɨzir gavgavim Godɨn ikɨva, egh
Judabar eghaghanir kɨnir avɨribabaraghanmarkɨ, egh guizɨnakammunasir
gumazibamɨgeir akar gavgaviba baraghanmarkɨ.

15Godɨn damazimɨn zuezir gumazamiziba, me ghaze, dagheba ko biziba
uaghan zue, eghtɨ me da iniam. Ezɨ gumazamizir Godɨn damazimɨn arazir
kurabagh amua, nɨghnɨzir gavgavim Godɨn itir puvatɨziba, men bizitam
zueghan kogham. Men nɨghnɨziba ko naviba Godɨn damazimɨn bar mɨze.
Egha me uan araziba deravɨra da tuisɨgha arazir aghuibar gɨn mangan
aghua.

16Me kamaghɨnmɨgɨa ghaze, “E God gɨfo.” Ezɨmen arazibamen akakagha
ghaze, me akɨrim ragha God gasaragha gɨfa. God bar me gifongezir puvatɨ.

Me Godɨn akaba munasir gumazamiziba, egha me bar arazir aghuitam
damighan kogham.

2
Gumazamizir ghuriba bar deravɨra arazir God ifongezibar gɨnmangɨ

1 Ezɨ no, nɨ gumazamizibar sure damu suam, me arazir guizɨn akaba ko
zuiba bar dar amu.

2Eghnɨ gumazir ghuribar suredamusuam,medɨparonganir avɨribar amɨ
onganan markɨ. Me arazir aghuibar amutɨ, igharaz darazi me mɨkɨm suam,
mebar dera. Eghmenavir ghurimɨnarazibadɨkabɨn. MeGodɨnguizɨnakam
deravɨram a gɨfogh, egh arazir bar igharaz darazigh ifongezim damu, tugh
gavgavigh osɨmtɨziba bar a da ater.

3 Egh nɨ uaghan amizir ghuribar sure damu suam, me God ifongezir
arazimɨn daru. Me akar kurabar igharaz darazi gɨrakɨrangɨn me mɨkɨman
markɨ. Me wainɨn dɨpar onganibar amɨtɨ da me ikɨrarɨghan kogham. Me
arazir aghuibar amusɨ, igharaz darazir sure damu.

4Egh amizir igiabar sure damutɨ, me uan paba ko boribagh ifongeghamin
arazim damu.

5 Eghtɨ amizir igiaba uan navir ghurimɨn araziba dɨkabɨn, egh me Godɨn
damazimɨn bar zuegh ikɨ. Egh me arazir bar deravɨra uan dɨpenibar
ganamim gɨfogham. Egh igharaz darazir akurvaghamin arazim damu. Egh
me vaghvagh uan pabar apengan ikɨ me baghɨvɨra ikɨ. Igharaz darazi akar
kurabar Godɨn akamɨnmɨkɨman koghsɨ, amizir ghuriba amizir igiabar sure
damutɨ, me navir ghurimɨn araziba dɨkabɨn.

Taitus arazir aghuibar amutɨ, gumazir igiaba an gɨnmangam
6Kamaghɨra, nɨuaghangumazir igiabavkɨmmennaviba fɨtɨ,meuannavir

ghurimɨn araziba dɨkabɨnam.
7Arazir nɨ uabɨ amiba bar, nɨ arazir aghuibara damu, eghtɨ gumazir igiaba

nɨn arazibar gan dar gɨntɨgham. Egh nɨn ingangarir nɨ gumazamizibar sure
gamim, nɨ me gifaran markɨ, egh nɨ dɨbovir akabav kɨm ifaghatan markɨ. Nɨ
zurara guizɨn akabagh nɨghnɨgh deravɨram akam akun.

8Eghtɨ en apaniba akar kuratamɨn e damighan koghɨva, uan nɨghnɨzir ku-
ramɨn aghumsɨghsɨ, kamaghɨn nɨ bar deravɨram akabav kɨmtɨma, gumaziba
akar kuratamɨn apighan kogham.

Ingangarir gumazamiziba bar deraghvɨra men garir gumazir dapanibar
akabar gɨnmangɨ

9 Nɨ kamaghɨn ingangarir gumazamizibar sure damu, me gumazir
men garibar apengan ikɨ, egh ingangarir aghuir men garir gumaziba
ifueghamibar amu. Egh me akar kurabar men garir gumaziba ikarvaghan
markɨ.

10 Egh me, gumazir men garibar biziba okɨman markɨ. Bizir me amiba
bar, men garir gumaziba dar ganɨva egh me akar e kurir kamɨn ziam fam.
A God en Akurvazir Gumazimɨn akam. Me akar kamɨn ziam fɨsɨ, ingangarir
gumaziba bar deravɨra men garir gumazibar akabar gɨn mangɨva arazir
aghuimmen akakagh.

EGodɨn Arazimɨn gɨntɨgh egh Kraisɨn Dughiammɨzuamam
11 E fo, Godɨn apangkuvim azenim girɨgha gɨvazɨ, gumazamiziba bar an

gari. God uan apangkuvir kamɨn en akurvasi.
12 God uan apangkuvir kamɨn en sure gamua ghaze, e God aghuazir

araziba ataghɨraghɨva egh nguazir kamɨn arazir ifongeziba ataghɨragham.
Egh uaghan navir ghurimɨn araziba dɨkabɨnɨva egh arazir God ifongezir
aghuibar amuasa, en sure gami. Guizbangɨra e nguazir kamɨn gumazamiz-
ibar tongɨn iti, ezɨ God uan apangkuvimɨn tuavimɨn a ifongezir arazibar gɨn
mangasa, en sure gami.

13 Dughiar e nguazir kamɨn itim, e bizir e damutɨ e bar akueghamim
baghamɨzuai. E Krais Iesusɨn angazangarim ko gavgavir ekiam sara izamin
dughiam baghamɨzuai. A en Godɨn Gavgavim ko en Akurvazir Gumazim.

14Krais kamaghɨn ifonge, a uam e inigh en arazir kuraba adangasa. Eghtɨ
e bar zuegh an gumazamizibar mɨn ikiam. Egh e arazir aghuibar amusɨ bar
ifongegham. Bizir kam bagha, a uabɨ uanmɨkarzim anigha, areme.

15Kamaghɨnamizɨ, nɨ zurara akar kabara gumazamizibar sure damu. Egh
nɨ akar kabar gɨnmangɨsɨmen naviba fɨ. Egh akaba batozir gumazamizibar
arazir kuraba akɨrsɨ, memɨkɨm. Nɨ akar kaba Godɨn gavgavim sara pamtem
memɨkɨm. Nɨ puramen gantɨ, me nɨn aghuagh nɨ iriaghɨriaghanmarkɨ.

3
E arazir aghuibar amuam

1NɨGodɨn gumazamizibav kɨmsuam,me gavmanba ko atrivibar apengan
ikɨ, egh me men akabar gɨn mangɨ. Egh me zurara ingangarir aghuibar
amusɨvɨra ikɨ.

2 Egh me akar kuratam gɨrakɨrangɨn gumazamizibav kɨman markɨ. Me
zurara nɨmɨra ikɨva, arazir aghuimɨn gumazamizibar amu. Me guizɨn uari
abɨrir arazim, gumazamiziba bar men akakagh.

3 Nɨ fo, e faragha uaghan nɨghnɨzir aghuiba puvatɨ, egha e akaba batosi.
Satan e gifarazɨma, e Godɨn tuavimɨn zuir puvatɨ. E inivafɨzir kam ifongezir
arazibar gɨntɨgha nguazir kamɨn arazibar gara dar amuasa naviba dɨkafi.
Egha dar ingangarir gumazir kɨnibar mɨn iti. E nɨghnɨzir kuraba ko arazir
kurabar igharaz darazigh amuava igharaz darazir biziba bagha naviba
isiava arui. Gumazamiziba en apanim gamima, e uaghan men apanibagh
ami.

4 Ezɨ God, en Akurvazir Gumazim, a bar e gifongegha en apangkuvigha
arazir aghuimɨn e gami. Ezɨ an arazir kam azenim girɨzɨ,

5 an en akura. A en arazir aghuir e uari amizibagh nɨghnɨzir puvatɨ, egha
en akura. Puvatɨ. An apangkuvimra, an en akura. An e rue, ezɨ tuavir kamɨn

a en akura. Dughiar kamɨn a uan Duam e ganɨngizɨ, an Duam e gamizɨ, e an
borir bar igiabar mɨn otifi.

6Krais Iesus, a Gumazir en Akurvazim, an ingangarimɨnGod uanDuamɨn
gavgavir avɨriba bar e ginge.

7 God kamaghɨn ifonge, Krais en apangkuvigha e gamizɨ, e Godɨn
damazimɨn gumazamizir aghuibar otifi. E an boribagh ava, egh gɨn bizir
aghuir an e bagha inabaziba iniam. Kamaghɨne ikɨrɨmɨrir aghuir an e bagha
inabazimmɨzuai iti.

8 E nɨghnɨzir gavgavim akar kamɨn ikiam. Kɨ kamaghɨn ifonge, nɨghnɨzir
gavgavim Godɨn itir darasi, me arazir aghuibar amu gavgavigh mamaghɨra
ikɨ. Kamaghɨnnɨpamtemɨnbizirkabavkɨmasakɨ ifonge. Bizirkababardera,
egha bar gumazamizibar akurvasi.

9 Egh nɨ, gumazamizir Moses Osirizir Arazibar mɨgɨrɨgɨaba bagha uari
adoziba, nɨ da baraghan markɨ. Gumazamizir adarir onganiba ko
adoghodoziba bagha bar ifongeziba, ko uan ovavibar ziaba bagha uari
adoziba, nɨ bar dagh itagh. E fo, akar kaba arazir aghuibar gɨn mangɨsɨ bar
en akuraghan kogham.

10 Gumazitam o amizitam, a Kraisɨn adarazir navir vamɨran itir arazim
abɨzir arazimdamutɨ, eghtɨnɨ annɨghnɨzimakɨrsɨmɨgɨrɨgɨatamɨnamɨkɨm. Nɨ
faragh anmɨkɨmtɨ an oraghan koghtɨ, nɨ gɨnuamanmɨkɨmtɨ anuamoraghan
koghtɨ, nɨ bar anetakigh.

11Nɨ fo, gumazimo amizir kamaghɨn amim, an nɨghnɨzim ikuvizɨ a pazava
amir gumazim, egha an arazir kurabagh ami. Ezɨ an arazir kurabara, akam
a gasa ghaze, a bar ikufi.

Taitus izɨ Polɨn ganigh
12 Kɨ amɨnir gavgavim ko orangtɨzimɨn dughiamɨn Nikopolisɨn nguibar

ekiamɨn ikiasa. Kamaghɨnamizɨ, kɨArtemasoTikikus amadaghtɨmaaningɨn
tav, nɨ bagh izɨtɨma, nɨ na bagh Nikopolisɨn nguibar ekiamɨn izɨsɨ bar gav-
gafigh.

13Nɨgavmanosirizirarazibagh fozir gumazimSenas, koApolosderavɨram
aningɨn gan. Bizir aning inigh mangamiba, nɨ dar aningɨn akurvagh. Eghtɨ
aning tuavimɨn daruamin dughiamɨn bizitamɨn oteveghan kogham.

14 Kɨ kamaghɨn ifonge, en gumazamiziba, me biziba bar puvatɨzir gu-
mazamizibar akurvagh, egh pura uan ikɨrɨmɨrim ko dughiaba makunan
markɨ. Eghtɨme gumazamizir igharazibar akurvaghamin arazimɨn fofozim
inighɨva an suiragh gavgafigh.

15Gumazamizir na ko itiba, me nɨ bagha akam amaga ghaze, Afeziam nɨ
ko ikɨ. Nɨ nɨghnɨzir gavgavim Iesusɨn ikia e gifongezir darasi, nɨ kamaghɨn
memɨkɨm suam, Afeziam ia ko ikɨ. Godɨn apangkuvim bar ia ko ikɨ.

Aposel 20:4; Efesus 6:21-22; Kolosi 4:7-8; 2 Timoti 4:12 3:13: Ap 18:24, 1 Ko 3:5-6, 16:12 3:13:
Aposel 18:24; 1 Korin 3:5-6; 16:12 3:14: Mt 7:19, Ro 15:28, Ef 4:28, Fl 1:11, Kl 1:10, Ta 2:14 3:14:
Matyu 7:19; Efesus 4:28; Filipai 1:11; Kolosi 1:10; Taitus 2:14

Pol Filemon Bagha Osirizir Akɨnafarim
O

Filemon
Akar faragha zuim

Filemon, a gumazir aruar mam. Egha a Kolosin nguibar ekiamɨn Kraisɨn
adarazir mav. An ingangarir gumazir kɨnir mam, an ziam Onesimus, a uan
gumazir aruam ategha, ara ghua nguibar igharazimɨn iti. Egha nguibar
kamɨn Onesimus Pol batogha a Kraisɨn gɨn zuir gumazimɨn oto.
Ezɨ dughiar kamɨn Pol kalabusɨn ikia, egh mangɨ Filemonɨn ganan ibura.

Egha akɨnafarir kam osirigha Onesimus ganɨga Onesimus amadazɨ, a ua
uan gumazir aruam bagha ghu. Akɨnafarir kamɨn, Pol kamaghɨn Filemon
mɨgei, a uan ingangarir gumazir kɨnimɨn ataran markɨ. A ghaze, datɨrɨghɨn
ingangarir gumazir kam a Kraisɨn gɨn zuir gumazimɨn oto. Filemon uan
aveghbuamɨnmɨn uam a inigh.
Filemonɨn ingangarir gumazir kɨnim ara ghugha gɨn
navim gɨrazɨma, Pol anemadazɨma a ua Filemon

bagha ghu

1KɨPol, kɨKrais Iesusbangɨnkalabusɨn iti, eghakɨeuanaveghbuamTimoti
ko, ga akɨnafarir kam Filemon bagha an osiri.
Filemon, nɨ en namakar aghuimra, egha e ko ingangarir vamɨram ami.
2 Ga uaghan, e uan amizim Apia ko e ko Godɨn ingangarim damuamin

mɨdorozir gumazim Arkipus bagha akɨnafarir kam osiri. Ga uaghan, nɨn
dɨpenimɨn uari akuvir Kraisɨn adarasi, ga me bagha uaghan osiri.

3 E God ko mɨgɨa ghaze, God en Afeziam ko Ekiam Krais Iesusɨn apangku-
vim ko navir amɨrizim ia ko ikɨ.

Filemonɨn arazir aghuim Pol gamima a bar akonge
4Kɨ uan God komɨgɨava, egha nɨ gɨnɨghnɨgha zurara nɨ bagha Godmɨnabi.
5 Kɨ orazi me zurara kamaghɨn na mɨgei, nɨ bar Godɨn gumazamizibagh

ifonge, egha nɨ nɨghnɨzir gavgavim Ekiam Iesusɨn iti. Kamaghɨn amizɨ, kɨ nɨ
bagha Godmɨnabi.

6E nɨ ko, e uari inigha ikia, nɨghnɨzir gavgavim Kraisɨn iti. Egha kɨ God ko
mɨgɨa ghaze, a en nɨghnɨzir gavgavibar amutɨ da fofozir aghuim damutɨ an
ekevegham. Eghtɨ e fogham, e Krais ko poroghav ikia egha bizir aghuiba an
agharimɨn da isi. Egh e deravɨra vaghvagh dagh fogham.

7 Nan namakar aghuim, nɨ igharaz darazigh ifongezɨ, arazir kam Godɨn
gumazamizibar naviba fema me bar akonge. Ezɨ bizir kam na gamima kɨ
bar akonge, egha gavgavim nan navim ganɨdi.

Pol ghaze, Filemon ua Onesimus inightɨma a guizbangɨram an avegh-
buamra ikɨ

8-9 Kɨ kamaghsua, bizir kɨ ifongezir mam iti, kɨ Kraisɨn ziamɨn nɨ
mɨkemeghtɨ nɨ a damuam. Kɨ nɨn arazir aghuibagh fo, nɨ Kraisɨn adarazigh
ifongezir arazim gɨfo, kamaghɨn kɨ akar gavgavim nɨ danighan kogham. Ezɨ
1:1: Efesus 3:1 1:2: Kolosi 4:17; 2 Timoti 2:3 1:3: Galesia 1:3 1:4: Rom 1:8-9 1:6: Filipai

1:9; Kolosi 1:9 1:7: 2 Korin 7:4; 7:13 1:8-9: Filemon 1:1

igharaz darazigh ifongezir arazim ga isa uaningɨn suira, kamaghɨn amizɨma
kɨnɨmɨranɨmɨkɨmasa. KɨPol, kɨKrais Iesusɨnabuir gumazim, eghadatɨrɨghɨn
kɨ a bangɨn kalabusɨn iti.

10 Kɨ kamaghsua nɨn azangsɨsi, nɨ arazir aghuibar nan otarim Onesimus
damu. Kɨ kalabusɨn itir dughiamɨn, Onesimus na bagha ize, ezɨ kɨ an
akurazɨma a nɨghnɨzir gavgavim Kraisɨn iti. Egha a guizbangɨra mati nan
otarim.*

11 A fomɨra nɨn akurvaghasa ingangarir aghuitam gamizir puvatɨ. A ti
datɨrɨghɨn ingangarir aghuim damu vɨrara gan akurvagham.†

12Ezɨ kɨ datɨrɨghɨn uamOnesimus nɨ bagha anemadi, nan navim uaghan a
ko zui.

13 Dughiar kam kɨ Kraisɨn Akar Aghuim bangɨn kalabusɨn ikia ghaze,
Onesimus nɨn danganim inigh nan akurvaghtɨ deragham. Kɨ kamaghsua, a
na ko ikiasa kɨ bar ifonge.

14 Kɨ kamaghɨn nɨghnɨsi, nɨ bizir kam gifueghan koghtɨma, kɨ bizir kam
damuan kogham. Kamaghɨn ami, Onesimus na ko ikiasa, kɨ nɨ mɨgeir
puvatɨ. Bizir tizim nɨ a damuasa, kɨ mɨghɨghvɨra nɨ gakaghonan aghua. Kɨ
kamaghɨn nɨghnɨsi, nɨ arazir aghuim nan akurvaghsɨ nɨ damu, kamaghɨn nɨ
uan ifongiamɨn gɨnmangɨva a damu.

15 Guizbangɨra, Onesimus mong dughiar otevimɨn nɨ ategha saghon ike.
Ezɨ e foghan kogham, nɨ ti uam a inightɨ, a nɨ ko ikɨ mamaghɨra ikiasa,
kamaghsua a dughiar otevimɨn nɨn saghuiamɨn ike.

16Ezɨdatɨrɨghɨnnɨpura ingangarir gumazir kɨnimɨn a gɨnɨghnɨghanmarkɨ.
Bar puvatɨ. A pura nɨn ingangarir gumazir kɨnim, egha datɨrɨghɨn a bar nɨn
aveghbuamra, ezɨnɨbara gifuegham. KɨuabɨangarimaaKraisɨnanav, ezɨkɨ
uan navim isava a ganɨngi. Kamaghɨn kɨ fo, nɨ bar a gifuegham. Nɨ an arazir
a pura ingangarir gumazir kɨnimmɨn ikiava amim gifuegham. Egh Ekiamɨn
aven nɨ aveghbuamɨnmɨn an ganɨva bar a gifuegham.

17Kamaghɨnnɨnangaraghaze, gauaning inighaKraisɨn ingangarimgami,
ezɨ kɨ nɨmɨgei, nɨ arazir nɨ na isi moghɨra, nɨ ua Onesimus inigh.

18 Ezɨ a bizir kurar manam nɨ gami, o a pura bizitam ini, kamaghɨn nɨ an
danganimɨn, nan ziam atɨghtɨ, kɨ da ikarvagham.

19 Kɨ Pol, kɨ uan dafarimɨn akar kam osiri. Egh kɨ uabɨ Onesimusɨn
biziba ikarvagham. (Nɨ fo, kɨ uabɨ nɨn akurazɨma, nɨ navim gɨra, ezɨ kar nɨ
ikarvaghamin bizim. Ezɨ kɨ bizir kammɨkɨman aghua.)

20Nan aveghbuam, kɨ kamaghɨn ifonge, nɨ Ekiamɨn ziamɨn arazir aghuir
kamɨn nan akuragh. Ga Kraisɨn gumazimningɨn mɨn iti. Kamaghɨn nɨ nan
navim feghtɨ kɨ bar akuegham!

21 Kɨ guizbangɨra fo, nɨ nan akamɨn gɨn mangam, egha kɨ nɨ bagha
akɨnafarir kam osiri. Kɨ fo, arazir nɨ Onesimus damuamim, a kɨ damuasa
nɨmɨkemezir arazim bar a gafiragham.

22 Ezɨ kɨ akar mam ua iti. Nan nɨghnɨzir gavgavim kara, God ian
azangsɨziba baregh, na ateghtɨ, kɨ ua ia bagh izam. Eghtɨ nɨ na bagh uan
dɨpenimɨn danganitam akɨrightɨ, kɨ izɨ a dakuam.

1:10: 1 Korin 4:15; Kolosi 4:9 * 1:10: Gumazir avɨriba ghaze, Onesimus a pura Filemonɨn
ingangarir gumazir kɨnimɨn ike, egha a gɨn ara Pol bagha ghu. Egha a Pol ko itir dughiamɨn a Kraisɨn
anavɨn oto. Egha dughiar kamɨn arazim a kamakɨn, ingangarir gumazir kɨnimɨn arɨmangɨgham,
eghtɨ gumazir ekiarmen garim, amɨdorozir gumazibav kemeghtɨ, me ingangarir gumazir kam isɨ ter
ighuvimɨn a gafugham, eghtɨ an aremegham. † 1:11: Grighɨn akamɨn, ziamOnesimus, an akar kam
komagh ghu, “Ingangarir aghuim gami.” 1:13: Filipai 2:30 1:14: 2 Korin 9:7; 1 Pita 5:2 1:16:
1 Timoti 6:2 1:17: 2 Korin 8:23 1:19: Galesia 6:11 1:22: Filipai 1:25; 2:24

Pol ko ingangarir vamɨramamiba,me Filemon bagha akamamaga ghaze,
Afeziam nɨ ko ikɨ

23 Epafras nɨ bagha akam amaga ghaze, Afeziam nɨ ko ikɨ. A uaghan
kalabusɨn iti, egha ga vɨrara Krais Iesus bangɨn kalabuziar gumazimning.

24Na ko ingarir darasi, Mak ko Aristarkus ko Demas ko Luk, me uaghan
ghaze, Afeziam nɨ ko ikɨ.

25En Ekiam Krais Iesusɨn apangkuvim vaghvagh ian duaba ko ikɨ.

1:23: Kolosi 1:7; 4:12 1:24: Aposel 12:12; 12:25; 13:13; 15:37-39; 19:29; 27:2; Kolosi 4:10; 4:14; 2
Timoti 4:10-11

Akɨnafarir Hibrun Gumazamiziba Bagha
Zuim
O

Hibru
Akar faragha zuim

Judabar marazi faragha uan navibagh iragha Kraisɨn gɨn zui, egha
datɨrɨghɨn uan nɨghnɨzir gavgavim ataghɨraghasava ami. Kamaghɨn,
akɨnafarir kam gumazir mam o amizir mam me bagha an osiri. E fozir pu,
tinaram an osiri, akɨnafarimɨn aven gumazim o amizim uan ziam dɨborozir
puvatɨ. Marazi ghaze, Pol, o Barnabas, o Apolos, o Prisila, men tav ti an osiri.
Gumazir maba Kraisɨn gɨn zuir gumazamiziba dɨkabɨra egha osɨmtɨziba

meganɨdi. Akɨnafarir kammennɨghnɨzir gavgaviba gavgavimdar anɨngasa,
kamaghɨn amizɨ, a ingangarir ekiar God Krais Iesusɨn aven amizim, gunme
mɨgei. Kraisra guizbangɨn Godɨn arazim en akakasi.
Ezɨ akɨnafarir kam bizir ekiar pumuning ko mɨkezim mɨgei. 1. Iesus

a guizbangɨra Godɨn Otarim. Dughiar Iesus nguazimɨn itim, an osɨmtɨzir
avɨribakomɨzaziba ini. Ezɨarazir kamɨnGod Iesus gamizɨ, a gumazamizibar
akurvaghamin faragha zuir gumazimɨn oto. (2:10) Egha Iesus akam inigha
izir gumazir fomɨra itiba ko enselba ko Moses gafira. 2. God uabɨ Iesus
amɨsevezɨ a ofa gamir gumazimɨn ikɨ mamaghɨra ikiam, egha a Judabar ofa
gamir gumazibagh afira. 3. Iesus a GodɨnNguibamɨn Ofa Gamir Gumazibar
Dapanimɨn iti. Eghgumazamizirnɨghnɨzir gavgaviman itiba, auame iniam.
Moses Osirizir Araziba, God bagha ofa gamir arazibar gun mɨgei, da pura
Iesus amizir ingangarir ekiar kamɨn nedaziba.
Akɨnafarir kam gumazamizibar nɨghnɨzir gavgavim, gavgavim dar

anɨngasa. Kamaghɨn amizɨ, a Israelian gumazamizir fomɨra itibar nɨghnɨzir
bar gavgavimɨn akaba iti (sapta 11). A ghaze, markɨ, osɨmtɨzir manam
me bato, me uan nɨghnɨzir gavgavimɨn suiraghvɨra ikɨ mangɨva ovengegh.
Me Iesusɨn gan an arazibar gɨn mangɨ, egh osɨmtɨziba ko mɨzazir me isiba
batogh.

Iesus, a enselbagh afira
(Sapta 1--2)
God emɨkɨmasa uan akam isa uan Otarim ganɨngi

1 Fomɨra God dughiar avɨriba ko tuavir avɨribar uan akam isa an akam
inigha izir gumazibagh anɨngizɨ, me en inazir afeziabav keme.

2 Ezɨ datɨrɨghɨn dughiar kam, kar dughiar abuananaba, God e mɨkɨmasa
uan akam isa uan Otarim ganɨngi. God biziba bar da iniasava Otarir kam
amɨsefe. Otarir kamɨn agharimɨn, God fomɨra overiam ko nguazimɨn ingari.

3Ezɨ Otarir kamra Godɨn angazangarim en akagha ghaze, God a bar dera.
Egha uaghan a Godɨn mɨrara gari. An akam bar gavgafi, egha akar kamra
a bar bizibagh amima, da gavgavighavɨra iti. Egha an arazir kuraba gɨn
amadir ingangarim agɨvagha, gumazamizibagh amimame zuegha iti. Egha
a gɨn Godɨn Nguibamɨn ghuavanabogha Pɨn Tir Atrivir Ekiamɨn agharir
guvimɨn boroghɨn apera.
1:2: Sng 2:8, Jo 1:3, Ef 1:10 1:2: Onger Akaba 2:8; Jon 1:3; Efesus 1:10 1:3: Ap 2:33-34, 2 Ko 4:4,

Kl 1:15-17, 1:20, Hi 8:1, MAA 4:11 1:3: Aposel 2:33-34; 2 Korin 4:4; Kolosi 1:15-17; 1:20; Hibru 8:1;
Akar Mogomem 4:11

GodɨnOtarim enselbagh afira
4AfeziamziamuanOtarimganɨngi. Ezɨ ziar kamabar dera, egha enselbar

ziabagh afira. Kamaghɨnamizɨ, anOtarimgamizɨmaaenselbar ekiamɨnoto,
ezɨme an apengan iti.

5 Egha God dughiatam uan enselɨn tam kamaghɨn a mɨkemezir puvatɨ,
“Nɨ nan Otarim, ezɨ datɨrɨghɨn kɨ nɨn Afeziamɨn oto.” O a kamaghɨn enselɨn
tam mɨkemezir puvatɨ, “Kɨ uabɨ ia inigh, egh ian Afeziamɨn mɨn ikɨtɨ, ia nan
Otarimɨnmɨn ikiam.” Bar puvatɨ.

6 Egha dughiar God ua uan Otarir ivariam nguazir kamɨn anemangasa
uaghan ghaze:

“Godɨn enselba bar an apengan ikɨva
an ziam fam.”

7 God enselbagh nɨghnɨgha kamaghɨn mɨgei, “A uan enselbagh amima
da amɨnimɨn mɨn otifi, egha uan ingangarir gumazibagh amima me avir
mɨzariabar mɨn otifi.”

8Egha Otarim gɨnɨghnɨgha kamaghɨnmɨgei:
“Nɨn atrivir dabirabir God nɨ ganɨngizim,

a zurara ikɨmamaghɨra ikiam.
Eghtɨ nɨ guizɨn arazimɨn

uan gumazamizibagh ativaghmen ganam.
9Nɨ arazir aghuibara ifuegha, egha arazir kuraba bar dar aghua.
Kamagh amizɨ, God nɨ amɨsevegha,

nɨ ziar ekiam ikiasa
a borem nɨn dapanim ginge.

A kamaghɨn nɨ gamizɨ
nɨ bar akonge,

ezɨ nɨ bar akongezir bizir kam,
atrivir igharaziba bar me gafira.”

10Egha God uan Otarim kamaghɨn amɨgei:
“Ekiam, nɨ fomɨra nguazir kamɨn ingari.

Guizbangɨra, nɨ uabɨ uan dafaribar overiam ko bizir pɨn itibar ingari.
11Bizir kaba bar gɨvagham,

eghtɨ nɨ ikɨvɨra ikiam.
Overiam ko nguazim, aning bar ikuvigham,

mati inim ghurigha bar bɨaghire.
12Nɨ aning righam,

mati gumazim atuim rɨki.
Nɨ aning damightɨ aning igharagh otogham,

mati gumazim korotiar ghuriba suagharɨsi.
Ezɨ nɨ, kamaghɨra iti, nɨ igharagha garir puvatɨ.

Nɨn dughiam gɨvaghan kogham.”
1:4: Ef 1:21, Fl 2:9-10 1:4: Efesus 1:21; Filipai 2:9-10 1:5: 2 Sml 7:14, 1 Sto 17:13, Sng 2:7,

89:26-27, Ap 13:33, Hi 5:5 1:5: 2 Samuel 7:14; 1 Eghaghaniba 17:13; Onger Akaba 2:7; 89:26-27;
Aposel 13:33; Hibru 5:5 1:6: Lo 32:43, Sng 97:7, Ro 8:29, Kl 1:18, 1 Pi 3:22, MAA 1:5 1:6: Godɨn
Araziba 32:43; Rom 8:29; Kolosi 1:18; 1 Pita 3:22; AkarMogomem1:5 1:7: Sng 104:4 1:7: Onger
Akaba 104:4 1:8: Onger Akaba 45:6-7 1:9: Ais 61:1, Ap 4:27, 10:38 1:9: Aisaia 61:1; Aposel
4:27; 10:38 1:10: Onger Akaba 102:25-27 1:11: Ais 34:4, Mt 24:35, 2 Pi 3:7, 3:10 1:11: Aisaia
34:4; 2 Pita 3:7; 3:10

13 Fomɨra God kamaghɨn uan Otarimra kamaghɨn a mɨkeme, “Nɨ nan
agharir guvimɨn daperagh ikɨ mangɨtɨ, kɨ nɨn apaniba dɨkabɨragh me isɨ
nɨn dafarim datɨghtɨ me nɨn dagarimningɨn apengan ikiam.” Egha God
dughiatamɨn akar katam enselɨn tammɨkemezir puvatɨ. Bar puvatɨ.

14 Guizbangɨra enselba me duaba, egha me Godɨn ingangarim gami. Ezɨ
God gumazamizir a ua iniamibar akurvaghasame amadi, me arui.

2
God en akurazir arazim,

a bizir bar ekiam
1GodɨnOtarim ziar ekiam isi, kamaghɨn amizɨ, akar e oraghizir kamnagh,

e barmɨghvɨram an suiragham. E ireghan koghsɨ, e akar kam deraghvɨra an
suiragh gavgavigh ikiam.

2 Fomɨra God en inazir afeziabav kɨmasa, uan akam isa enselbagh anɨngi,
egha kamaghɨra tuavir kamɨnakamaghɨnmenaka, akar kamaguizbangɨra.
Ezɨ gumazamiziba akar kamɨn gɨn zuir puvatɨgha a batoke, me ivezir kuram
iniam. Men arazir kurar me amizibar mɨrara, me uan ivezir kuram inis.*

3Ezɨ datɨrɨghɨn, God en akurazir arazim, a bizir bar ekiam. E akɨrim ragh
Godɨn akurvazir arazim gasaraghɨva, e manmaghɨn arazir kuramɨn ivezim
gitagham. Bar puvatɨgham. Ekiam uabɨ faragha en akurvaghasa mɨkeme,
ezɨ gumazamiziba an akam baraki. Ezɨ me kamaghɨn mɨgɨa en aka, akar
kamnagh a guizbangɨra.

4Dughiar kamɨn, Godmirakelɨn igharagha gariba ko dɨgavir kuram gamir
arazibagh amua uan ifongiamɨn gɨn ghua Godɨn Duamɨn bizir aghuiba
tuiragha gumazamizibagh anɨdi. Ezɨ arazir kamɨn a kamaghɨn en aka, an
Otarimɨn akar kam a bar guizbangɨra ghu.

Iesus, a uabɨ en Akurvazir Gumazim
5 E nguazir igiar God gɨn damightɨ otivamim gɨnɨghnɨgh fogham, God

nguazir igiar kam gativasa, enselbav kemezir puvatɨ. Bar puvatɨ.
6Ezɨ Godɨn Akɨnafarimɨn aven akar mam kamaghɨn iti:

“O God! E gumazamiziba ti manmaghɨram amizir biziba, ezɨ nɨ mɨghɨgha e
gɨnɨghnɨsi?

E pura biziba. Manmaghɨram amizɨ, nɨ bar puvɨram e gɨnɨghnɨsi?
7Nɨ uabɨ en ingarigha, e isa enselbar apengan e atɨ.

Nɨ gavgavim ko ziar ekiam isa e ganɨga e afazɨ, bizir nɨ ingariziba bar en
apengan iti.

8 Biziba bar moghɨra nɨ da isa e gumazamiziba en suemningɨn apengan da
arɨki.

Eghtɨ e bar dagh ativagham.”
1:13: Sng 110:1, Mt 22:44, Mk 12:36, Lu 20:42 1:13: Onger Akaba 110:1; Matyu 22:44; Mak 12:36;

Luk 20:42 1:14: Sng 34:7, 91:11, Mt 18:10, Ap 12:7, Ro 8:17, Je 2:5, 1 Pi 3:7 1:14: Onger Akaba
34:7; 91:11; Matyu 18:10; Aposel 12:7; Jems 2:5 2:2: Sng 68:17 * 2:2: MeAkar Dɨkɨrɨzir Gavgavir
God Moses ganɨngizim mɨgei. Nɨ Ua Me Ini 19-20ɨn gan. Ua Me Iniamin Akɨnafarimɨn akam, enselɨn
mɨgɨrɨgɨabapuvatɨ, ezɨ Judabakamaghɨnnɨghnɨzir gavgavim iti, GodAkarDɨkɨrɨzirGavgavimenselbar
dafarimɨn Moses ganɨngi. Ia Aposel 7:38 ko 7:53, ko Galesia 3:19ɨn gan. 2:3: Mt 4:17, Mk 1:14, Lu
1:2, Hi 10:28-29, 12:25 2:3: Matyu 4:17; Mak 1:14; Luk 1:2; Hibru 10:28-29; 12:25 2:4: Mk 16:20,
Ap 2:22, 14:3, 1 Ko 2:4, 12:4, 12:7, 12:11, Ef 1:5, 1:9 2:4: Mak 16:20; Aposel 2:22; 14:3; 1 Korin 2:4;
12:4; 12:7; 12:11; Efesus 1:5; 1:9 2:5: Hi 6:5, 2 Pi 3:13 2:5: Hibru 6:5; 2 Pita 3:13 2:6: Jop
7:17, Sng 144:3 2:6: Jop 7:17; Onger Akaba 144:3 2:6: Onger Akaba 8:4-6 2:8: Mt 28:18, 1 Ko
15:25-27, Ef 1:22 2:8: Matyu 28:18; 1 Korin 15:25-27; Efesus 1:22



Hibru 2:9 2367 Hibru 2:14-15

Godɨn akar kam ghaze, God gumazamizibagh amizɨ, biziba bar men apen-
gan ikɨtɨ me dagh ativagham. Akar kamɨn mɨngarim a kamakɨn, God bizir a
ingariziba bar da isa en apenganda arɨki. Ezɨ e fo, datɨrɨghɨne garima, biziba
bar en apengan itir puvatɨ.†
9 Ezɨ e Iesus gɨfo, a ziar ekiam ini. God kamaghsua, a bar en apangkuvightɨ,
tuavir kamɨn Iesus gumazamiziba bagh aremegham. Egha kamaghɨn bar
dughiar otevimɨn an enselbar apengan ike. Egha mɨzazir dafam inigha
areme, ezɨ bizir kam bagha God ziar ekiam a ganɨga a ghufe.
10 E fo, God a biziba bar dar mɨngarim, egha a biziba bar dar ingari. Egha
kamaghɨn ifonge, Iesus uan borir avɨriba inigh men aku Godɨn Nguibamɨn
mangam, eghtɨ me Iesus ko ziar ekiam iniam. God kamaghɨn ifonge, Iesus
gumazamizibar akurvaghamin ingangarim damuam, kamaghɨn amizɨ, a
Iesus ataghizɨmaamɨzazim isi. Ezɨmɨzazir kamIesus gamimaagumazamiz-
ibar akurvaghamin gumazir bar faragha zuimɨn otogha, tuavim men aka.
Arazir God a gamir kam, a bar dera.

11 E fo, gumazir kam Iesus, a gumazamizibagh amizɨ me Godɨn gumaza-
mizibar mɨn ikia egha me bar zue. A me ko afeziar vamɨra iti. Kamaghɨn
amizɨ, an aghumsɨzir puvatɨgha me dɨbora ghaze, “Nan aveghbuaba ko
buaramiziba.”

12Egha a kamaghɨn Godmɨgei:
“Kɨ uan adarazir tongɨn ikɨ

nɨn ziamɨn gunmemɨkɨmam.
Kɨ gumazamiziba uari akuvamin danganimɨn ikɨ

men tongɨn nɨn ziam fam.”
13Egha a ua ghaze, “Kɨ datɨrɨghɨn, God damuasamɨkemezir biziba, kɨ puram
a mɨzuam da bagh gan ikɨtɨ God damuasa amir biziba, a mɨkemezɨ moghɨn
dar amuam.” Egha ua ghaze, “Ia gan, kɨ borir God na ganɨngizibame ko iti.”‡

Iesus en akuraghasa gumazimɨnmɨn oto
14-15 Kamaghɨn amizɨ, borir kaba, me guizbangɨra inivafɨziba ko ghuziba

iti. Kamaghɨra Iesus uaghanmenmɨn ikia guizɨn gumazimɨn oto. A kamagh-
sua, an aremegh egh arazir kamɨn a Satan bar a gasɨghasigham, a gumazir
gumazamizibagh amima me ariaghirir gavgavim itim. Gumazamiziba
nguazir kamɨn ikiava ovevemɨn atiati. Ezɨ men atiatir kam me ikiagharɨsi.
Kamaghɨn amizɨ, Iesusme fɨrasa, bizir kam bagha, a gumazimɨnmɨn otogha
egha areme.

† 2:8: AkarOngerAkabarAkɨnafarimɨnaven itim, agumazamizibabarmemɨgei. EzɨgumazirHibrun
Akɨnafarimɨn Osirizim, a Iesus gɨnɨghnɨgha ghaze, a gumazimɨn mɨn otogha gumazamiziba bar men
danganim ini. Ezɨ kamaghɨn Onger Akabar Akɨnafarimɨn, a bizir guizɨn Iesus batozibav gei. 2:9:
Jo 3:16, Ro 5:18, Fl 2:7-9, 1 Ti 2:6, 1 Jo 2:2, MAA 5:9 2:9: Jon 3:16; Rom 5:18; Filipai 2:7-9; 1 Timoti
2:6; 1 Jon 2:2; Akar Mogomem 5:9 2:10: Lu 24:46, Jo 20:17, Ap 3:15, Ro 8:29, 11:36, Hi 5:9, 10:10
2:10: Luk 24:46; Aposel 3:15; Rom 8:29; 11:36; Hibru 5:9; 10:10 2:11: Mt 25:40, Mk 3:35, Jo 20:17,

Ap 17:26,, Ro 8:29, Hi 10:10 2:11:Matyu 25:40;Mak 3:35; Jon 20:17; Aposel 17:26; Rom8:29 2:12:
Sng 22:22 2:12: Onger Akaba 22:22 2:13: Sng 18:2, Ais 12:2, Jo 17:6, 17:9-12 2:13: Onger
Akaba 18:2; Jon 17:6; 17:9-12 ‡ 2:13: Iesusɨn akar kam, a Aisaia 8:17-18ɨn ize. Gumazim o amizir
HibrunAkɨnafarimOsirizim, enakaghtɨ e fogham, Iesus gumazamizir igharazibakomaghgari,mean
aveghbuaba ko an boriba. Ezɨ gumazamiziba God mɨzuaima a bizibagh ami, ezɨ Iesus uaghan orarti.
2:14-15: Jon 1:14; 12:31; Rom8:3; 8:15; Filipai 2:7; Kolosi 2:15; 2 Timoti 1:7; 1 Jon 3:8; AkarMogomem

12:10



Hibru 2:16 2368 Hibru 3:7-8

16Guizbangɨra, Iesus ingangarir kam enselbar akurvaghasa a gamizir pu.
Puvatɨ. An Abrahamɨn boriba akurvaghasa a gami.

17 Kamaghɨn amizɨ, a uan doziba ko buaramizibar mɨraram oto. A ka-
maghsua, a men Ofa Gamir Gumazibar Dapanimɨn ikɨ, egh Godɨn akamɨn
gɨn mangɨ apangkuvim gumazamizibar ikɨva Godɨn ingangarim damu, egh
ingangarir kamɨn gumazamizibar arazir kuraba gɨn amangam. Kamaghɨn a
gumazamizibar mɨn oto.

18Ezɨ Satan a gifarasa arazir kuraba bagha a gakaghori, ezɨ an osɨmtɨziba
ateri. Kamaghɨn amizɨ, Satan gumazamizibagh ifaramin dughiabar, Iesus
men akurvaghamin fofozim iti.
Iesusɨn ziar ekiam, a barMosesɨn ziar ekiam gafira

3
(Sapta 3:1--4:13)
Iesusɨn ziar ekiam, aMosesɨn ziar ekiam gafira

1Kamaghɨn amizɨ, Kraisɨn adarasi, God uaghan Uan Nguibamɨnmangasa,
a ian dia. Ia deravɨra Iesus gɨnɨghnɨgh, e nɨghnɨzir gavgavim an ikia, egha an
ziamɨn gun mɨgɨa ghaze, a God mɨsevegha amadazir abuir gumazim, egha
uaghan Ofa Gamir Gumazibar Dapanim.

2 God anemɨsevegha ingangarir kam a ganɨngizɨ, a Godɨn gumazamiziba
bagha ingari. Moses fomɨra Godɨn gumazamiziba bagha deravɨra ingarizɨ
moghɨra, a ingari.

3 E fo, gumazir dɨpenimɨn ingarim, a ziar ekiam isi, ezɨ an ziar ekiam, an
dɨpenimɨnziar ekiamgafira. EzɨkamaghɨraGodziar ekiam Iesus ganɨngi, ezɨ
an ziar ekiam, Mosesɨn ziar ekiam gafira.

4Ezɨ dɨpeniba bar, gumaziba dar ingari. EzɨGodra, a biziba bar dar ingari.
5Moses a Godɨn ingangarir gumazimɨn iti, egha Godɨn akamɨn gɨn ghua

Godɨn gumazamiziba bagha deravɨra ingari. A bizibar gun mɨkɨmamin
ingangarim iti, akar God gɨn amɨkɨmamiba.

6Ezɨ Krais a Godɨn Otarim, a Godɨn gumazamizibagh ativaghmen ganam.
Egha guizbangɨra Godɨn akamɨn gɨn ghua ingangarir kam deravɨra a gami.
Eghtɨ e atiatingan koghɨva, nɨghnɨzir gavgavim ikɨva egh bizir aghuir e
iniamiba e dav zuamam, egh kamaghɨn damuva, e uaghanGodɨnDɨpenimɨn
mɨn ikiam.

Gumazir akaba batoziba, me aghuvsazim inian kogham
7-8 E Godɨn gumazamiziba, egha uaghan an dɨpenimɨn mɨn iti, kamaghɨn

amizɨ, e Godɨn Duamɨn akam baragham. A kamaghɨnmɨgei:
“Ia datɨrɨghɨn Godɨn tiarim baraghɨva,

egh ia uan navibar kumanmarkɨ,
mati ian inazir afeziaba fomɨra an akaba batogha
orazir puvatɨ.

2:16: Ais 41:8-9 2:16: Aisaia 41:8-9 2:17: Fl 2:7, Hi 2:14, 4:15, 5:1-2, 1 Jo 2:2, 4:10 2:17: Filipai
2:7; Hibru 2:14; 4:15; 5:1-2; 1 Jon 2:2; 4:10 2:18: Hi 4:15-16, 5:2, 7:25 2:18: Hibru 4:15-16; 5:2;
7:25 3:1: Ef 4:1, Fl 3:14, Hi 4:14, 5:5, 6:20, 7:26, 8:1, 9:11, 2 Pi 1:10 3:1: Efesus 4:1; Filipai 3:14;
Hibru 4:14; 5:5; 6:20; 7:26; 8:1; 9:11; 2 Pita 1:10 3:2: Nam12:7 3:2: Dɨboboniba 12:7 3:3: Sek
6:12, Mt 16:18 3:3: Sekaraia 6:12; Matyu 16:18 3:4: Ef 2:10, 3:9, Hi 1:2 3:4: Efesus 2:10; 3:9;
Hibru 1:2 3:5: Nam 12:7 3:5: Dɨboboniba 12:7 3:6: Ro 5:2, Ef 2:21-22, Kl 1:23, 1 Ti 3:15, Hi
3:14, 6:11, 1 Pi 2:5 3:6: Rom 5:2; Efesus 2:21-22; Kolosi 1:23; 1 Timoti 3:15; Hibru 3:14; 6:11; 1 Pita
2:5 3:7-8: Onger Akaba 95:7-11 3:7-8: UaMe Ini 17:7; Dɨboboniba 20:2-5

Me gumazamiziba puvatɨzir danganimɨn ikia God damutɨ a irasa an akam
batosi.

9God ghaze,
Me danganir kamɨn ikia nɨghnɨzir gavgavim nan itir puvatɨgha,

nan gavgavim tuisɨgh fofoghasa nan azai.
Me garima,

kɨ 40plan azenibar arazir aghuibame bagha dagh ami.
10Kamaghɨn amizɨ, kɨ bar gumazamizir kabar anɨngaghegha ghaze,

‘Gumazamizir kabar naviba bar saghon ikia nan gɨn zuir puvatɨ.
Me zurara tuavir kɨme bagh atɨzim gitavɨrasi.’

11Kɨmen anɨngaghegha bar guizbangɨra akar gavgavim gamua ghaze,
‘Me nan aghuvsazir danganimɨn avenmangɨghan kogham.

Bar puvatɨ!’ ”
12 Kraisɨn adarasi, ia uari bagh deravɨra gan, ian tongɨn tav nɨghnɨzir

kuratam an navir averiamɨn ikɨtɨ a nɨghnɨzir gavgavim ategh, akɨrim ragh
Angamɨra Itir God gasanmarkɨ.

13Ezɨ ia kamaghɨndamuanmarkɨ, ia kamaghɨndamu, ia zuraradughiabar
ia vaghvagh Godɨn gumazamizir igharaziba ko ia, akar aghuim uari danɨng
uarir akurvagh egh uan naviba gavgavim dar anɨng. Kamaghɨn arazir
kuram tav gifaraghtɨ, a Godɨn gɨn zuir tuavim ateghan kogham. Godɨn
Akɨnafarim ghaze, “Datɨrɨghɨn,” e fo, e datɨrɨghɨn ingangarir kam damuam.

14 Ia fo, dughiar e faragha nɨghnɨzir gavgavim Godɨn itim, en nɨghnɨzir
gavgavim bar gavgafi. Egh e uan nɨghnɨzir gavgavibar amutɨ da gavgavigh
ikɨ maghɨra mangɨ dughiar e ovengamimɨn otogham. E kamaghɨn damuva,
e bar Krais ko poroghɨv ikɨ a ko ingar ikiam.

15E fo, Godɨn Akɨnafarim kamaghɨnmɨgei:
“Datɨrɨghɨn ia Godɨn tiarim baraghɨva,

egh ia an akamɨn aghuaghanmarkɨ,
mati ian inazir afeziaba fomɨra an akaba batogha

egha orazir puvatɨ.”
16Fomɨra teGodɨn tiarimbaregha, angɨnzuirpuvatɨ, eghaanakambatosi?

Kar gumazamizir Moses inigha Isipɨn ghueziba, meraram arazir kam gami.
17 Ezɨ God 40plan azenibar ten anɨngaghe? A gumazamizir arazir

kurabagh amiziba, me gumazamiziba puvatɨzir danganimɨn ariaghirezir
gumaziba, merara, a men anɨngaghe.

18God fomɨraguizbangɨraakargavgavimakɨraghaze, “Menanaghuvsazir
danganimɨn aven mangan kogham.” Akar kam, a te ganɨngi? Kar gumaza-
mizir an akam barazir puvatɨziba. Ame baghvɨra mɨgei.

19Kamaghɨne fo, gumazir kabamenɨghnɨzir gavgavimGodɨn ikianaghua.
Ezɨ bizir kam baghame Godɨn aghuvsazir danganimɨn avenmangan ibura.

4
Godɨn gumazamiziba aghuvsazim iniam

3:11: Nam 14:21-23 3:11: Dɨboboniba 14:21-23 3:14: Hi 3:6 3:14: Hibru 3:6 3:15: Sng
95:7-8, Hi 3:7-8 3:15: Onger Akaba 95:7-8; Hibru 3:7-8 3:16: Lo 1:1-38 3:16: Godɨn Araziba
1:25-38 3:16: Dɨboboniba 14:1-35 3:17: Sng 106:26, 1 Ko 10:10, Ju 5 3:17: Onger Akaba
106:26; 1 Korin 10:10; Jut 1:5 3:18: Lo 1:34-35, Hi 3:11 3:18: Godɨn Araziba 1:34-35; Hibru 3:11
3:19: Hi 4:6 3:19: Hibru 4:6



Hibru 4:1 2370 Hibru 4:10

1 Datɨrɨghɨn, God uaghan e inigh aghuvsazir danganimɨn aven mangasa
akam akɨri. Ezɨ kamaghɨn ia uari bagh deravɨra gan, ian tav atam akuigh
egh danganir kamɨn avenmangɨghan kogham.

2 E Akar Aghuim baraki, mati fomɨra Israelia a baraki. Egha Israelia me
puram akam a baraki, egha nɨghnɨzir gavgavim an itir puvatɨ. Ezɨ bizir kam
bagha Akar Aghuir me oraghizir kam, amen akurazir puvatɨ.

3 Ezɨ e gumazamizir nɨghnɨzir gavgavim Godɨn itiba, an e ateghtɨma e an
aghuvsazir danganimɨnmangam. A fomɨra nguibar kamgɨnɨghnɨgha egha a
mɨkemezir moghɨra:
“Kɨ anɨngaghegha akar gavgavim akɨra ghaze,

‘Me nan aghuvsazir danganimɨn avenmangɨghan kogham.
Bar puvatɨ!’ ”

Guizbangɨra, God Mosesɨn dughiamɨn akar kam mɨgei, ezɨ e fo, bar fomɨra
dughiar a nguazir kamɨn ingarizim, a nguazir kamɨn ingarasa nɨghnɨziba a
dagh amigha gɨfa.*
4GodɨnAkɨnafarimɨn aven akar otevirmam iti, a namba 7ɨn dughiammɨgei,
“Aruer namba 7ɨn, God garima an ingangariba bar gɨfa, ezɨ a dughiar kamɨn
avughse.”
5 Ezɨ mɨgɨrɨgɨar otevir kamra e faragha a baraki, a ua mɨgɨa ghaze, “Me nan
aghuvsazir danganimɨn avenmangɨghan kogham. Bar puvatɨ!”
6Ekamaghɨnbizirkamgɨfo, Godɨnaghuvsazirdanganirkama ikiavɨra iti, ezɨ
gumazamizitaba an aven mangam. Ezɨ gumazamizir faragha Akar Aghuim
baraghiziba,menɨghnɨzir gavgaviman itir puvatɨ, kamaghɨnamizɨ,meaven
ghuezir puvatɨ.
7Ezɨ gumazamizir kabar gɨn, azenir avɨriba ghua gɨfa, ezɨ God uan akam isa
Devit ganɨngi, kɨ Godɨn Akɨnafarimɨn aven itir akar kamɨn gun mɨkemegha
gɨfa. A ghaze:

“Datɨrɨghɨn ia Godɨn tiarim baraghɨva,
egh ia an akamɨn aghuaghanmarkɨ.”

Devitɨn dughiamɨn, God ghaze, “Datɨrɨghɨn,” egha kamaghɨn en aka, a
dughiar igharazim ginaba. Dughiar a inabazir kam, gumazamiziba an
aghuvsazir danganir kamɨn avenmangam.
8 Josua ti fomɨra aghuvsazim gumazamizibagh anɨngizɨ, ezɨ God gɨn dughiar
igharazitam ginabaghan koghai.
9Kamaghɨn amizɨ, e fo, Godɨn gumazamizibar aghuvsazim a ikɨvɨra ikiam, a
mati Sabatɨn aghuvsazir dughiam.
10 E fo, gumazim Godɨn aghuvsazir danganimɨn aven ghua, a uan ingan-
garimagɨvagha aghuvsi,mati fomɨraGoduan ingangarimagɨvaghava aghu-
vsi.
4:1: Hi 12:15 4:1: Hibru 12:15 4:3: Sng 95:11, Hi 3:11, 3:14 4:3: Onger Akaba

95:11; Hibru 3:11 * 4:3: Israelia Isip ataghizir dughiam, God Moses ko Josua me inigh Kenanɨn
Nguazimɨn mangasa a ifonge, eghtɨ nguazir kamme dapiagh avughsamin danganimɨn otogham. Ezɨ
gumazir Hibrun Akɨnafarim osirizim kamaghɨn en aka, God avughsɨzir danganir igharazim iti, kar
Godɨn Nguibam, guizbangɨram an avughsazir danganim, eghtɨ gumazamizir nɨghnɨzir gavgavim an
itibaramaNguibar kamɨn avenmangan. 4:4: Stt 2:2, Kis 20:11, 31:17 4:4: Jenesis 2:2; UaMe Ini
20:11; 31:17 4:5: Sng 95:11 4:5: Onger Akaba 95:11 4:7: Sng 95:7-8 4:7: Onger Akaba
95:7-8 4:8: Lo 31:7, Jos 22:4 4:8: GodɨnAraziba 31:7; Josua 22:4 4:10: Stt 2:2, Hi 4:4 4:10:
Jenesis 2:2; Hibru 4:4

11 E kamaghɨn aghua, me fomɨra amizɨ moghɨn, gumazitam o amizitam
uan akaba batozir arazimɨn gɨn mangɨ, aremegh uan aghuvsazir dan-
ganimɨn aven mangɨghan kogham. Kamaghɨn e aghuvsazir danganimɨn
avenmangɨsɨ pamtemɨn ingaram.

12 Godɨn Akam an angamɨra ikia, egha pamtemɨn ingara iti. A bar
ghumigha, mɨdorozir sabar ghumtɨzir pumuning itim gafira. Ezɨ akar kam,
sabar ghumtɨzimɨnmɨn, abar gumazimɨnnamnamokoreghabaravenghua,
duamkonaviraveriamuaningbativinaghɨnoto, eghauaghanagharibauari
isasuirazir naghɨn, ko agharibar aven itir ovim, aning uaning bativi naghɨn
oto. Egha a bar en nɨghnɨziba ko en navir averiabar aven itir ifongiabagh
fogha da tuisɨsi.

13Ezɨ bizir God ingariziba, tamGodɨn damazimɨnmodoghan kogham. Bar
puvatɨ. Ezɨ biziba bar kuiaghiregha Godɨn damazimɨn bar azenara ikiam.
Eghtɨ Godra arazir e amiba tuisɨghtɨma e dar a geghanam.

Iesus GodɨnNguibamɨn ikia, en Ofa Gamir
Gumazibar Dapanimɨnmɨn ikia, egha Akar Dɨkɨrɨzir

Gavgavir Igiamɨn abuir gumazimɨnmɨn iti
(Sapta 4:14--10:39)

Iesus Ofa Gamir Gumazibar Dapanim
14Ezɨ eOfaGamir GumazibarDapanirmam iti, ezɨ a barGodɨnNguibamɨn

aven ghu. A Iesus, Godɨn Otarim. Kamaghɨn amizɨ, e nɨghnɨzir gavgavir e
gunmɨgeir kamɨn suiragh gavgavigham.

15 E uari arazir kuraba dɨkabɨnamin gavgaviba puvatɨ. Egh e kamaghɨn
nɨghnɨghan kogham, Ofa Gamir Gumazibar Dapanir kam, en nɨghnɨzibagh
fogh en kuarkuvighan kogham. Puvatɨ. Satanɨn ifavarir arazir e bativiziba,
da uaghan bar a bativigha gɨfa. Ezɨ an arazir kuratam gamizir puvatɨ.

16 Kamaghɨn amizɨma, e atiatingan koghɨva Godɨn atrivir dabirabimɨn
boroghɨnmangam, Godɨn apangkuvim a gizɨfa. E a bagh mangɨtɨma God en
kuarkuvigh en apangkuvigham. Egh e osɨmtɨzitam ikɨtɨ an apangkuvim en
akuragham.

5
Iesus, en Ofa Gamir Gumazibar Dapanim, an en akura

1 Ia nɨghnɨgh. Ofa gamir gumazibar dapaniba bar, God vaghvagha men
adarazir tongɨn me amɨsefe. God men mav amɨsevezɨma, a gumazamiziba
bagha Godɨn ofa gami. Egha uaghan bizir aghuiba isa God ganɨdi. Egha
arazir kuraba bagha ofa gamima God arazir kuraba gɨn amadi.

2Egha a uabɨ a Godɨn damazimɨn bizibar amuamin gavgaviba puvatɨ. Ka-
maghɨn amizɨ, gumazir fofoziba puvatɨgha pazav amiba, a men asughasusi.

4:11: Hi 3:12, 3:18-19 4:11: Hibru 3:12; 3:18-19 4:12: Ais 49:2, Jer 23:29, Jo 12:48, 1 Ko 14:24-25,

3 Egha a uabɨ a bizibar amuamin gavgaviba puvatɨ, kamaghɨn amizɨ, a
gumazamizibar arazir kuraba ko a uan arazir kuraba sara gɨn amangɨsɨ
ofabar amu.

4 Ezɨ gumazitam ofa gamir gumazibar dapanimɨn ikiasa uabɨ uabɨ
amɨsevegha ziar ekiam inizir pu. Puvatɨ. God uabɨ an diazɨma a ingangarir
kam ini. Mati God fomɨra Aronɨn diazɨmokɨn.

5 Ezɨ kamaghɨn, Krais uaghan kamaghɨram ami. A uabɨ uan ziam fer
puvatɨ, egha Ofa Gamir Gumazibar Dapanimɨn otozir pu. Puvatɨ, God uabɨ
ingangarir kam damuasa anemɨsefe. Egha God kamaghɨn a mɨgei, “Nɨ nan
Otarim, ezɨ datɨrɨghɨn kɨ nɨn Afeziamɨn oto.”

6 Egha uan Akɨnafarimɨn aven itir akar igharazir mam, a ghaze, “Nɨ ofa
gamir gumazim, Melkisedekɨnmɨn ikɨmamaghɨra ikiam.”

7 Ezɨ dughiar Iesus nguazimɨn itim, a pamtemɨn God ko mɨgɨa egha diav
azi. A fo, an ovengan koghsɨ, God an akuraghamin gavgavim iti. Kamaghɨn
amizɨ, a uabɨuan ifongiamdɨkabɨraghaGodɨn apengan ikia, an akambarasi.
Ezɨ God an dɨmdiam barasi.*

8Guizbangɨra Iesus a Godɨn Otarim, egha a mɨzazim ini. Ezɨ tuavir kamra
a Godɨn akamɨn gɨn zuir arazim an a gɨfo.

9-10 Egha a uan ingangarir a damuamiba, a bar da gɨfa. Ezɨ God
anemɨsevegha ghaze, “Nɨ Ofa Gamir Gumazibar Dapanimɨn ikiam, egh
Melkisedekɨnmɨn ikiam.” Ezɨ a gumazamizir an akambaragha an gɨn zuiba,
a men Akurvazir Gumazimɨn oto. Egh a men akurvaghtɨ me deravɨra ikɨ
mamaghɨra ikiam.

E borir aghɨribarmɨn ikian kogham
11E fo, Iesus Ofa Gamir Gumazibar Dapanimɨn oto, ezɨ emɨgɨrɨgɨar avɨriba

akar kamɨn iti, e dar gun ia mɨkɨmasa. Ezɨ ia oraghan aghua. Kamaghɨn
amizɨma, e akar kamɨnmɨngarim iamɨkɨman ibura.†

12 Ia fomɨraKraisɨnadarazir otivigha gɨfa, ezɨkamaghɨn ia gumazamizibar
Godɨn akam men sure gamighai. Puvatɨ, ian nɨghnɨziba oteveghavɨra iti,
kamaghɨn gumazir igharaziba, Godɨn akar faraghavɨra ian sure gamiziba,
me ua ian sure damuam. Ia dagher gavgaviba inian fɨrɨn, ia otemapavɨra iti.

13Ezɨ tina otem apavɨra iti, an aghɨrimra iti. Egha an arazir aghuimɨn akar
mɨngarim gɨfozir puvatɨ.

14 Ezɨ dagher gavgaviba, da gumazir aruabar daghem. Ezɨ gumazir kaba,
me dughiar avɨribar araziba tuisɨsi, arazir manam dera ezɨ arazir manam
ikufi. Egha datɨrɨghɨnme deravɨra fofoghava eghame nɨghnɨzir dɨkɨriaba iti.

6
E deraghvɨra tuivigh gavgavigh Godmɨzuamtɨ, a deravɨram e damuam

1-2 E datɨrɨghɨn Kraisɨn adarazir mɨgɨrɨgɨar faragha iniziba ataghɨragham,
mɨgɨrɨgɨar kaba: navibagh ighegh akɨrim ragh ovever arazibagh
asaraghamin mɨgɨrɨgɨaba ko, nɨghnɨzir gavgavim Godɨn ikiamin mɨgɨrɨgɨaba
ko, rurir arazimɨn mɨgɨrɨgɨaba ko, dafariba gumazibagh isɨn arɨzir arazimɨn
mɨgɨrɨgɨaba ko, gumazamizir ovegha ua dɨkavibar mɨgɨrɨgɨaba ko, God
gumazamizibar araziba tuisɨghtɨ me mɨzaziba iniam, o zurara ikɨvɨra
ikiamin mɨgɨrɨgɨaba, e mɨgɨrɨgɨar kaba ateghtɨ, da zurara en nɨghnɨzibar
ikian kogham. E kamaghɨn nɨghnɨghvɨra ikɨva, mati e dɨpenir akɨniba
dughiar avɨribar da akuravɨra iti, egh dɨpenim asaraghan kogham. E
gumazir aruabarmɨn akaba baragh egh dar gɨnmangam.*

3God en amamangatɨghtɨma, e kamaghɨn damuam.
4-6Gumazir maba, Godɨn angazangarimɨn aven ikegha, akurvazir aghuir

Godɨn Nguibamɨn izezim inigha ghaze, a bar dera, egha igharaz darazi
ko, Godɨn Duam inis. Egha Godɨn akam baregha fo, a bar dera. Me
Godɨn gavgavimɨn aven ghua deragha an gani, gavgavir kam, a gɨn izamim
dughiamɨn mɨseveghɨrɨgh azenimɨn otogham. Kamaghɨn amizɨ, gumazim
akɨrim ragh God gasaragh tuavir manatamɨn izɨ ua navim giragham? Bar
puvatɨ. A kamaghɨn amua, mati, a uan navir averiamɨn aven Godɨn Otarim
uama isa ter ighuvimgafugha, a gurazɨ gumazibauadɨbovir akabar amɨgei.
Kamaghɨn amizɨ, gumazir uan nɨghnɨzir gavgaviba ataghizir kaba, me ua
navibagh iraghamin tuaviba puvatɨ.

7 Amozim dughiar avɨribar izava nguazimɨn aven zui. Eghtɨ nguazim
daghebar amutɨ dagher aghuiba otivam, egh gumazir me me bagha da
oparizibar akurvagham. Eghtɨ God nguazir kam deragh a damuam.

8 Eghtɨ benir ataghatariba ko benir kuraba an ikɨtɨ, kamaghɨn nguazim
ikuvigham. A dughiar ruarim ikeghan kogham, eghtɨ God suam, nɨ ikufi, nɨ
bar isigham.

9 Namakar aghuiba, e mɨgɨrɨgɨar gavgavir kabar ia gami. Egha e ia
gɨnɨghnɨgha kamaghɨn fo, ia tuavir aghuimɨn gɨn mangam, a tuavir God ian
akurazim.

10 God a gumazir kuram puvatɨ, a ingangarir aghuir ia amizibagh fo, ia
God gifongezir arazimra Godɨn gumazamizibar akaghamen akurvasi, egha
ia kamaghɨn amuavɨra iti. Egh a bizir kaba bakɨnɨghnighan kogham.

11 E kamaghɨn bar ifonge, ia bizir aghuir ia fogha iniamibav zuam ikɨ,
kamaghɨn ia God gifongezir arazimɨn gɨn zuimoghɨn, ia barmoghɨra tuivigh
gavgavighvɨra ikɨ, mangɨtɨ ikɨrɨmɨrir kam gɨvagham.

12 Ia amɨrvaghan markɨ. Ia gumazir nɨghnɨzir gavgavim ikia egha
zuamɨram amɨrvazir puvatɨzibar mɨn ikɨ. Egh bizir God fomɨra uan boribar
anɨngasa akam akɨriziba, ia da iniam.

E nɨghnɨzir gavgavimGodɨn akar dɨkɨrɨzimɨn iti
13 God fomɨra akar dɨkɨrɨzim Abraham danɨngasa, a fo, gumazitam

ekevegha a gafirazir puvatɨ, egha a uabɨ uan ziam dɨbora ghaze, bar
guizbangɨra.

14 Egha ghaze, “Kɨ guizbangɨra nɨ mɨgei, kɨ deragh nɨ damuva, egh nɨn
ovavir boribar amightɨme bar avɨrasemegham.”

15Abrahamamɨzua zuamɨramamɨrvazir puvatɨ, ezɨGod, gɨnbizir an akar
dɨkɨrɨzimɨnmɨrara Abraham danɨngasamɨkemeziba, a ganɨngi.

16Gumazim gavgavim uan akam danɨngɨsɨ, a gumazir a gafirazimɨn ziam
dɨbora ghaze, bar guizbangɨra. A kamaghɨn damightɨ, gumazitam ane-
dueghan kogham.

17God fomɨra, gumazamiziba uan akar dɨkɨrɨzim me ganɨngizɨ, me fo, me
gɨnanakamakɨrizir biziba iniam. Dughiar kamaderaghvɨra kamaghɨnmen
akaghasa ifongegha ghaze, nɨghnɨzir kam uam an otevkɨnighan kogham.
Kamaghɨn amizɨ, a gavgavim uan akar dɨkɨrɨzim ganɨga uan ziam dɨbora
ghaze, bar guizbangɨra.

18 Egha datɨrɨghɨn akar pumuning iti, kar Godɨn akar dɨkɨrɨzim, ko Godɨn
arazir uan ziam dɨborim, aning otevkɨnighan kogham. God uabɨ ifarir pu-
vatɨ. Kamaghɨn amizɨ, e gumazamizir ara ghua Godɨn boroghɨnmongeziba,
e Godɨn akar dɨkɨrɨzim gɨnɨghnɨgh egh e uan naviba gavgavim dar anɨng, egh
bizir aghuir e fogha iniamibamɨzuamvɨra ikiam.

19 Egha e bizir aghuir e fogha iniamiba bagha mɨzuair arazir kam, a en
akuragha en ikɨrɨmɨrimɨn suiragha gavgavim e ganɨdi, mati angka kurimɨn
suirazɨ a gavgavigha danganir vamɨran iti. E Iesus mɨzuaima, an aven ghua
inir ekiar me Godɨn Dɨpenimɨn gurazimɨn gɨrakɨrangɨn Bar Anogoroghezir
Danganimɨn oto.

20 Iesusra e bagha faraghavɨra aven ghugha Ofa Gamir Gumazibar Da-
panimɨn oto. Egha a Melkisedeghɨn mɨn Ofa Gamir Gumazimɨn oto, egh a
zurara ikɨvɨra ikiam.†

7
Melkisedek a ziar bar ekiam iti

1 Ia fo, Melkisedeghɨn kam, a Salemɨn nguibamɨn atrivim, egha a Godɨn
Bar Pɨn Itimɨn ofa gamir gumazim. Ezɨ dughiar mam Abraham atrivir 4pla
mɨsoghame abɨni. Egha a uamategha izima,Melkisedek tuavimɨn a batogha
a bagha God komɨgɨa ghaze, God bizir aghuiba a bagh dar amuam.

2 Ezɨ Abraham bizir a mɨdorozimɨn iniziba, a bar a da tuirazɨ, da 10plan
pozibar otifi, ezɨ a pozir mam isa Melkisedek ganɨngi. (Ia nɨghnɨgh,
Melkisedeghɨn ziamɨnmɨngarim a kamakɨn, Arazir Aghuibar Atrivim. Egha

a uaghan Salemɨn atrivim, ezɨ an ziar kamɨn mɨngarim kamakɨn, Navir
Amɨrizimɨn Atrivim.)

3EzɨGodɨnAkɨnafarimɨn aven,meMelkisedeghɨn ameboghfeziabar ziaba
osirizir puvatɨ, egha an ovavitamɨn ziam osirizir puvatɨ. Egha uaghan
amebam a batezir dughiam ko an ovever dughiamme da osirizir puvatɨ. A
Godɨn Otarimɨnmɨn ikia Ofa Gamir Gumazimɨn ikia mamaghɨra iti.*

4 Ia Melkisedeghɨn kam gɨnɨghnɨgh, a ziar bar ekiam iti! En inazir afeziar
faragha zuim Abraham bizir a mɨdorozimɨn iniziba, a bar a da tuirazɨ, da
10plan pozibar otifi, ezɨ a pozir mam isaMelkisedek ganɨngi.

5 E fo, Livain ovaviba me Godɨn ofa gamir gumazibar otifi. Ezɨ Moses
Osirizir Araziba ghaze, Israelian gumaziba, me uan biziba 10plan pozibar
da tuiraghtɨ, Livain gumaziba me da pozitam iniam. Livaiba me uaghan
Israelian marasi. Egha me uaghan Abrahamɨn ovaviba. Ezɨ Israelia uan
biziba tuiraghamaba isa uanmarazigh anɨngizɨme da ini.

6Melkisedek a Livain adarazir ovavimɨn otozir puvatɨ. Ezɨ Abraham uan
biziba tuirazɨ, da 10plan pozibar otozɨ, Melkisedek a da pozir mam ini.
Egha Melkisedek, bagha God ko mɨgɨa ghaze, God bizir aghuiba a bagh dar
amuam. Gumazir kam Abraham, a Godɨn akar dɨkɨrɨzim ini.

7E kamaghɨn fo, gumazimGod komɨgɨa ghaze, God bizir aghuiba gumazir
igharazim damuam, a gumazir bar ekiam. Ezɨ bizir aghuiba iniamin
gumazim, an an apengan iti.

8EzɨLivaibame Israelian10planpozibar arɨzir bizibar akuarmaba isi, kar
gumazir ovengamiba. Ezɨ Melkisedekra, gumazir Abrahamɨn bizir akuaba
inizim, Godɨn Akɨnafarim ghaze, an ovever akatam itir puvatɨ, a ikɨvɨra
ikiam.

9 E kamaghɨn mɨkɨm suam, Livai uabɨ, gumazir Israelian 10plan pozibar
arɨghizir bizir akuaba inizim, a uaghan Abrahamɨn ovavimɨn ikia, egha a
tuavir kamɨn uan bizir akuaba isa Melkisedek ganɨngi.

10 Guizbangɨra, Livai tɨghar otivamin dughiamɨn, a uan ovavim Abra-
hamɨn mɨkarzimɨn aven iti. Ezɨ Melkisedek tuavimɨn Abraham batozɨ
Abrahambizir kaba isaMelkisedek ganɨngi. Kamaghɨra emɨkɨmsuam, Livai
uaghan uan biziba isa Melkisedek ganɨngi.

OfaGamirGumazibarDapanir igiam, a fomɨra itirGodɨnofagamirgumaz-
ibagh afira

11 Fomɨra Israelian gumazamiziba, Moses Osirizir Araziba ini, ezɨ arazir
kam kamaghɨn mɨgei, Livain gumaziba Godɨn ofa gamir ingangarim damu.
Eghtɨ Livain gumazibar ofa gamir ingangarim, a gumazamizibar amutɨ me
bar deraghvɨra ikɨtɨ, manmaghsua God ghaze, ofa gamir gumazir igharazim
gɨn otivam? AMelkisedeghɨnmɨn ikɨva, Aronɨnmɨn ikian kogham.

12EghtɨGodɨn ofa gamir gumazibar araziba iragh igharagh otivtɨma, eghtɨ
Moses Osirizir Araziba uaghan iragh igharagh otivam.

13 Ezɨ en Ekiam, gumazir Godɨn Akɨnafarim gun mɨkemezim, an anabar
igharazimɨngumazim. Ezɨananabamɨnadarazir tavdughiatamɨnGodɨnofa
gamir ingangarim gamizir puvatɨ.

14Ezɨebar fo, enEkiama Judananabamɨnadarazir avenoto. EzɨMosesofa
gamir gumazibar ingangarimmɨgɨa, anabarkamɨnadarazivkemezirpuvatɨ.

15 Ezɨ ofa gamir gumazir igharazim otozɨ e an gari, a Melkisedeghɨn
mɨraram oto. Egh e kamaghɨn deraghvɨra fogham, a Livain ofa gamir
gumaziba bar me gafira.

16Gumazir kam ofa gamir gumazimɨn oto, me nguazir kamɨn arazibar gɨn
ghua an anabam gɨnɨghnɨgha ingangarir kam a ganɨngizir pu. Puvatɨ. An
ikɨrɨmɨrir aghuimɨn gavgavim zurara ikɨtɨ bizitam a gasɨghasɨghan kogham.
Gavgavir kam a gamizɨma a ofa gamir gumazimɨn oto.

17E fo, Godɨn Akɨnafarim kamaghɨnmɨgɨa ghaze:

“Nɨ ofa gamir gumazimɨn ikɨmamaghɨra ikiam.
NɨMelkisedeghɨnmɨn ofa gamir gumazimɨn ikiam.”

18-19 Kamaghɨn e fo, arazir ghurir kam, gavgaviba puvatɨgha egha a
deragha en akurvazir puvatɨ. Egha a bizitam gamima a derazir puvatɨ.
Kamaghɨn amizɨ, God anegɨfa. Egha God datɨrɨghɨn tuavir bar aghuir mam
kui. Tuavir kamra kara, e bizir aghuir e fogha iniamiba bagha mɨzuai. Ezɨ
tuavir kam Moses Osirizir Arazibagh afira. E tuavir kamɨn mangɨ Godɨn
boroghɨramangam.

20 Ezɨ uaghan, dughiar God gumazir kam amɨsevezɨ an ofa gamir gu-
mazimɨn otozim, a pura anemɨsevezir puvatɨ. A uabɨuan ziamdɨbora ghaze,
bar guizbangɨra, egha anemɨsefe. Ezɨ me ofa gamir gumazir igharaziba
amɨsɨvasa, gumazitam uan akam gavgavim ganɨga Godɨn ziam dɨborozir
puvatɨ.

21 God uabɨ guizbangɨra mɨkemezɨ, tuavir kamɨn Iesus ofa gamir gu-
mazimɨn oto. God kamaghɨnmɨkeme:

“Ekiam bar guizbangɨramɨkemegha
akar dɨkɨrɨzim gamua ghaze,

‘Nɨ ofa gamir gumazimɨn ikɨ
mamaghɨra ikiam,’

egh uan nɨghnɨzim giraghan kogham.”
22 Godɨn akar dɨkɨrɨzir kam kamaghɨn en akazɨ e fo, Iesus Akar Dɨkɨrɨzir
Gavgavir kam deragh an ganɨva a damightɨ, a guizbangɨram otogham. E fo,
Akar Dɨkɨrɨzir Gavgavir kam a bar deragha, Akar Dɨkɨrɨzir Gavgavir Ghurim
gafira.

23 Fomɨra, gumazir avɨrim Godɨn ofa gamir gumazibar otifi. Egha me
ariaghira, egha uan ingangarim gamir puvatɨ. Bizir kam bagha, gumazir
avɨriba ofa gamir gumazibar otifi.

24 Ezɨ Iesus angamɨra ikia mamaghɨra ikiavɨra iti. Kamaghɨn a Godɨn ofa
gamir ingangarimgamuamamaghɨra ikiavɨra iti. Eghtɨ tav anmɨnofa gamir
gumazimɨn otoghan kogham.

25 An angamɨra ikia mamaghɨra ikia egha gumazamiziba bagha Godɨn
azangsɨsi. An ingangarimɨn tuavimɨn a me inigha Godɨn boroghɨra zui.
Kamaghɨn, datɨrɨghɨn ko zurara, a men akurvagham.

26 Guizbangɨra, Ofa Gamir Gumazibar Dapanir kam e bagha ingara bar
deravɨra en akurvasi. A God ifongezir arazibara, dar gɨn zui. Egha arazir
kuratam an itir puvatɨ. A Godɨn damazimɨn bar zue. Ezɨ God a isa uan
Nguibambar pɨn anetɨ, ezɨ an arazir kurabagh amir gumazamizibar saghon
iti.

27Fomɨra ofa gamir gumazibar dapanir igharaziba, me dughiabar zurara
ofabagh ami. Me faragha uan arazir kuraba gɨn amangasa ofabagh ami.
Egha gɨn me gumazamizibar arazir kuraba gɨn amangasa ofabagh ami. Ezɨ
Iesus kamaghɨn amir pu. Bar puvatɨ. A dughiar bar vamɨran, e bagha uan
mɨkarzim isa ofanmɨn God ganigha egha aremegha gɨfa.

28 E fo, me Moses Osirizir Arazibar gɨn ghua, gumazir gavgaviba pu-
vatɨziba amɨsevima me ofa gamir gumazibar dapanibar otifi. Ezɨ God akar
dɨkɨrɨzim gamua uan ziam dɨbora ghaze, bar guizbangɨra, egha uan Otarim
amɨsefe. Akar dɨkɨrɨzir kam, aMosesOsirizir Arazibar dughiamɨngɨnotogha
dagh afira. Ezɨ Ofa Gamir Gumazibar Dapanir kam, a gumazir bar aghuim.
Egha an en akurvaghamin gumazir bar faraghavɨra zuimɨn oto. Egh a ikɨ
mamaghɨra ikiam.

8
Iesus, en Ofa Gamir Gumazibar Dapanim, a GodɨnNguibamɨn iti

1Ezɨ mɨgɨrɨgɨar e amizir kam, an mɨngarim kamakɨn, e Ofa Gamir Gumaz-
ibar Dapanir mam iti, a Godɨn Nguibamɨn ikia Godɨn atrivir dabirabimɨn
agharir guvim gaperaghav iti.

2 Egha an Anogoroghezir Danganimɨn ikia Ofa Gamir Gumazibar Da-
panimɨn ingangarim gami, danganir kam a guizbangɨra Godɨn Purirpenim,
dɨpenir gumaziba ingarizir puvatɨzim, Ekiam uabɨ an ingari.

3 E fo, ofa gamir gumazibar dapaniba bar, me asɨziba ko biziba isɨ ofa
damuasa me amɨsefe. Kamaghɨn amizɨ, en Ofa Gamir Gumazibar Dapanir
kam, a uaghan bizitam isɨ ofanmɨn God danɨngam.

4Nguazir kamɨnofa gamir gumaziba,meMosesOsirizirArazibar gɨnghua
biziba isava ofanmɨn God ganɨdi. Kamaghɨn amizɨ, Iesus ti nguazimɨn ikiai,
an ofa gamir gumazimɨn ikian koghai. Ezɨ puvatɨ, a Godɨn Nguibamɨn iti.

5 Ezɨ me nguazimɨn ikia ofa gamir ingangarim gamima ingangarir kam
guizbangɨra Godɨn Nguibamɨn itir ingangarimɨn nedazim ko ababanim
gami. Arazir kam uaghan Moses bato. A Godɨn Purirpenimɨn ingarasava
amima, God kamaghɨn amɨgei, “Nɨ Purirpenimɨn ingarsɨ, nɨmɨghsɨamɨn ikia
ganizir ababanimra, an gɨnmangɨ deragh an ingar.”

6Ezɨ Iesusofagamir ingangariminizɨma, an ingangarimnguazimɨn itir ofa
gamir gumazibar ingangaribagh afira. God, AkarDɨkɨrɨzir Gavgavir faragha
zuim, Israelia ganigha akar mabar kɨri. Egha gɨn Akar Dɨkɨrɨzir Gavgavir

igharazim gamua egha akar bar aghuibar kɨri, ezɨ akar dɨkɨrɨzir kam, Akar
Dɨkɨrɨzir Gavgavir faragha zuim bar a gafira. Kamaghɨn amizɨ, Iesus God
ko gumazamizibar abuir gumazimɨn ikiava Akar Dɨkɨrɨzir Gavgavir Igiam
gavgavim a ganɨngi. Ezɨ an Akar Dɨkɨrɨzir Gavgavir Ghurim gafira.

AkarDɨkɨrɨzirGavgavir Igiam,AkarDɨkɨrɨzirGavgavirGhurimbaragafira
7 Ezɨ Akar Dɨkɨrɨzir Gavgavir faragha zuim, a ti derazɨ God Akar Dɨkɨrɨzir

Gavgavir Igiam gamighan koghai.
8EghaGoduan gumazamizibar arazir kuraba aghurigha kamaghɨnmɨgei:

“Kɨ ian Ekiam,
egha kɨ kamaghɨn ia mɨgei.

Dughiam a izɨtɨ,
kɨ Israelia ko Judaba, me ko Akar Dɨkɨrɨzir Gavgavir Igiam damuam.

9Eghtɨ Akar Dɨkɨrɨzir Gavgavir Igiam,
kɨ fomɨra men ovavir afeziaba ko amizir Akar Dɨkɨrɨzir Gavgavim,

an anmɨnmangan kogham.
Fomɨra itir dughiam,

kɨ uan dafarimɨnmen suighame inigha Isipɨn kantri ategha azenan ize,
egha kɨmen pamɨnmɨn itima
me nan amuimɨnmɨn iti.

Eghame Akar Dɨkɨrɨzir Gavgavir Ghurir kam abɨki.
10Kɨ ian Ekiam, egha kɨ kamaghɨn ia mɨgei,

gɨn izamin dughiam otoghtɨ,
kɨ Israel ko Akar Dɨkɨrɨzir Gavgavim damightɨ,
eghtɨ a kamaghɨnmangam:

Kɨ uan arazibamen nɨghnɨzibar arɨgh,
egh da isɨmen navir averiabar da osiram.

Egh kɨmen Godɨn ikɨtɨma
me nan gumazamizibar ikiam.

11Dughiar kamɨn gumazamiziba vaghvagh uan namakaba ko uan adarazir
sure damuan kogh suam,

‘Ia Ekiam gɨfogh.’
Puvatɨ.

Me barmoghɨra na gɨfogham,
gumazamizir kɨniba ko ziaba itir gumazamiziba.

12Eghtɨ kɨmen apangkuvigh
men arazir kuraba gɨn amangɨva,

egh ua dagh nɨghnɨghan kogham.”
13Akar Dɨkɨrɨzir Gavgavir Igiar kam, God an gunmɨgɨa eghamaghɨra Akar

Dɨkɨrɨzir Gavgavir faragha zuim gamizɨma a ghurigha bar gɨfa. E fo, bizitam
ghurighɨva a bar dughiar otevimɨn ikegh bar gɨvagham.

9
Ofa gamir gumazibar dapaniba fomɨra asɨzibar ghuzibar ofabagh ami

1 E fo, God Akar Dɨkɨrɨzir Gavgavir faragha itim, Israelia ganɨga Godɨn
ziam fer araziba sara me ganɨngi. Egha ghaze, me Godɨn Dɨpenir gumaziba
ingarizimɨn aven an ziam fam.

2Me Godɨn Purirpenir mamɨn ingarizɨ danganir pumuning an iti. Purir-
penir kamɨn aven itir danganir me faragha aven mangamim, a lamɨn
aghorim ko bret itir dakozir Godɨn damazimɨn itimɨn iti. Danganir kamme
kamagh a dɨbori, “Anogoroghezir Danganim.”

3 Egha me inir bar ekiam, bɨrimɨn mɨn Anogoroghezir Danganimɨn
gɨrakɨrangɨn anegura. Ezɨ inir kamɨn gɨrakɨrangɨn danganir igharazir mam
uaghan iti, me kamagh a dɨbori, “Bar Anogoroghezir Danganim.”

4 Ezɨ danganir kamɨn aven bizir kaba iti: Pauran mughuriar aghuim
tuamin ofa gamir dakozim, me gol an pogha a noke, ko Godɨn Akar Dɨkɨrɨzir
Gavgavimɨn Boksiam. Boksiar kam me gol an poghava a noke. Egha
Boksiamɨn aven me golɨn mɨner manan daghem itim a gatɨ. Egha me Aron
fomɨra suirazir asadivir aghorim a gatɨ, asadivir aghorir kam ghuziba an
oto. EghameDagɨar GodɨnAkar Dɨkɨrɨzir GavgavimɨnOsizirim itimning,me
uaghan aning Boksiar kam gatɨ.*

5Ezɨ Boksiar kamɨn asuam, a danganir gumazamizibar arazir kuraba gɨn
amadim. Ezɨ enselɨn mɨn garir bizimning Boksiam gisɨn ikia, egha aningɨn
avɨzibaanasuamavara. Bizir kamningGodɨndanganimɨnababanimgamua
ghaze, God gumazamiziba ko iti. Ezɨ datɨrɨghɨn kɨ bizir kabar mɨngariba bar
dar gunmɨkemeghan kogham.

6 Me kamagh bizibar ingarigha egha dughiaba bar ofa gamir gumaziba
Godɨn Purirpenimɨn azenan itir danganimɨn aven ghua uan ingangaribagh
ami.

7 Ezɨ ofa gamir gumazibar dapanim uabɨra Bar Anogoroghezir Dan-
ganimɨn aven zui. Azeniba vaghvagha, a dughiar vamɨran aven zui. Egha a
purama aven zuir puvatɨ. An asɨzibar ghuziba inigha aven zui. Egha ghuzir
kamɨn a uan arazir kuraba gɨn amangasa ofa gamua, egha gumazamizir
deragha nɨghnɨzir puvatɨzibar arazir kuraba, da gɨn amangasa ofabagh ami.

8 Ezɨ Godɨn Duam arazir kamɨn bizir mam en aka, Godɨn Purirpenimɨn
azenan itir danganim ikiavɨra itima, ezɨ tuavir e Bar Anogoroghezir Dan-
ganimɨn avenmangamim an en pɨri.†

9 Godɨn Purirpenimɨn eghaghanir kam, a bizir datɨrɨghɨn e bativamibar
ababanim gami. Purirpenir kamɨn aven, me asɨziba ko bizir guar bar avɨrir
aghuiba ofabar mɨn God ganɨga egha an ziam fe. Ezɨ bizir kaba bar gumazir
Godɨn ziam febar navir averiatam akɨrighan kogham, eghtɨ me kamaghɨn
fogh suam, me arazir kuraba pu. Bar puvatɨ.

10 Bizir Godɨn ofa gamir kaba, da dagheba apir arazim ko dɨpaba apir
arazim ko arazir avɨrir gumazibar amutɨ me zueghamin arazimra. Da

inivafɨzimɨn bizibara. God ofa gamir arazir kaba gumazibagh anɨngizɨ, me
dar gɨn zui, eghtɨ God gɨn barmoghɨra bizibar kɨrightɨ bizir igiaba otivam.

Krais uabɨ uan ghuzim isava ofa gami
11 Ezɨ datɨrɨghɨn Krais otogha gɨfa, egha bizir aghuir otivigha gɨvazibar

Ofa Gamir Gumazibar Dapanimɨn iti. A Purirpenir aghuir kamɨn aven
ghua e bagha ingari. Purirpenir kam Purirpenir faragha ikezim bar a
gafira. Gumazitam dɨpenir kam uan dafarimningɨn an ingarizir puvatɨ. Bar
guizbangɨra kar nguazir kamɨn bizim puvatɨ.

12 Ezɨ Krais bulmakaun apurim ko memen ghuzitam inigha egha Bar
Anogoroghezir Danganimɨn aven ghuzir pu. Puvatɨ. A uabɨ uan ghuzim isa
ofa gamigha dughiar vamɨran danganir kamɨn aven ghu. Egha en akurazɨ, e
ikɨrɨmɨrir aghuarir zurara itim ini.

13E fo, gumazamiziba Godɨn damazimɨnmɨzeghtɨma, ofa gamir gumaziba
memen ghuzim ko bulmakaun apurimɨn ghuzim ko bulmakaun nguzir
aborozir bar isizimɨn sirim inigh, gumazamizibagh isɨn a kavkɨnam. Me
kamaghɨndamightɨ, arazir kamGodɨndamazimɨnmɨzezir arazibabatueghtɨ
gumazamiziba ua zuegham.

14 Ezɨ Kraisɨn ghuzim asɨzibar ghuzim bar a gafira! Krais arazir ku-
ratamɨn osɨmtɨzitam an itir pu. Bar puvatɨ. Godɨn Duar zurara itimɨn
gavgavimɨn, a ofan mɨn uabɨ isa God ganɨngi. Kamaghɨn amizɨ, an ghuzim
en inivafɨzibarama amizɨ da zuezir pu. Puvatɨ. A en navir averiamɨn aven
itir arazir kuraba agɨvazɨ, e kamaghɨn fo, e Godɨn damazimɨn bar zuegha
iti. Kamaghɨn amizɨ, e ua arazir ghurir angamɨra itir puvatɨzir kabar gɨn
mangan kogham, egh e Godɨn zurara angamɨra itimɨn ingangarimdamuam.

Kraisɨn ghuzim, Akar Dɨkɨrɨzir Gavgavir Igiam gavgavim a ganɨngi
15 Kraisɨn ghuzim e gamizɨma e Godɨn damazimɨn bar zue. Egha an

aremegha gumazamizibagh ivezegha men arazir kurar me Akar Dɨkɨrɨzir
Gavgavir faragha ikezimɨn dughiamɨn amiziba, da gɨn amada. Kamaghɨn,
Iesus Akar Dɨkɨrɨzir Gavgavir Igiar kam gavgavim a ganɨga egha an abuir
gumazimɨn iti. Kamaghɨn amizɨ, gumazamizir Godɨn dɨmdiam baregha an
gɨn zuiba, me God fomɨra uan boribar anɨngasa mɨkemezir ikɨrɨmɨrir kam
iniam. God kamaghɨn akam akɨra ghaze, me zurazurara ikɨvɨra ikiam.

16Gumazimnɨghnɨgh suam, a gɨn aremegham, egh suam gumazirmanam
an biziba iniam, egh an akɨnafarim osirigham. Kar mati an Akar Dɨkɨrɨzir
Gavgavim. Eghtɨ borim Akar Dɨkɨrɨzir Gavgavir kamɨn gɨn mangɨ, egh
afeziam a ginabazir biziba iniam. Eghtɨ gumaziba deragh fogh suam,
afeziam aremegha gɨfa, eghme biziba bar an borimɨn tegham.

17E fo, gumazir akam akɨrizir kam angamɨra ikɨvɨra ikɨtɨ, an Akar Dɨkɨrɨzir
Gavgavim pura ikɨ ingangariba puvatɨgham. Eghtɨ gumazir kam are-
megham, eghtɨ Akar Dɨkɨrɨzir Gavgavir kam gavgavim ikɨ daghem otogham.

18 Ezɨ kamaghɨra, me asɨzim mɨsoghezɨ an aremezɨ, me an ghuzim inge,
egha tuavir kamra Akar Dɨkɨrɨzir Gavgavir faragha ikezim gamizɨma, a
gavgafi.

19 Dughiar kamɨn, Moses faragha Godɨn Akar Gavgaviba, bar dar gun
gumazamizibav keme. Akar kaba, daMoses Osirizir Arazibar aven iti. Egha
a gɨn bulmakaun apuribar ghuzim ko memebar ghuzim inigha dɨpam sara
da vere. Egha a, isopɨn temer agharir me benir aghevimɨn ikezim, benir
kam me sipsipɨn arɨzibar an ingari, Moses a inigha ghuzim gatɨ. Egha an
anesigha temeragharir kamɨnghuzirmuziarim inighaAkarGavgavimɨn itir
Akɨnafarim ko gumazamiziba bar me gisɨn a kavamadi.

20 Egha a kamaghɨn mɨgei, “Kar ghuzir Akar Dɨkɨrɨzir Gavgavir kam gav-
gavim a danɨngamim. God Akar Gavgavim ia ganɨga ghaze, ia Akar Dɨkɨrɨzir
Gavgavir kamɨn gɨnmangɨ.”

21Kamaghɨra Moses ghuzir muziarim inigha Godɨn Purirpenim ko Godɨn
ziam fer bizibagh isɨn a kavamadi.

22 Guizbangɨra, e ti kamagh mɨkɨm suam, Moses Osirizir Araziba ghaze,
ghuzimra bizibar amightɨ, da Godɨn damazimɨn bar zuegham. Eghtɨ me
bizitam mɨsuegh an ghuzim inigh a ingeghan koghtɨ, God gumazamizibar
arazir kuraba gɨn amadaghan kogham.

Krais arazir kuraba gɨn amangasa, uabɨra uabɨn ofa gami
23 Ezɨ bizir Godɨn Purirpenimɨn itir kaba, da pura Godɨn Nguibamɨn itir

bizibar ababaniba. Ezɨ me asɨzir ghuziba isa a dagh amima da zuegha
Godɨn damazimɨn zue. EghtɨGodɨnNguibamɨn itir bizibar amightɨ da guizɨn
zueghsɨ, ofan bar aghuim ikɨ, asɨzibar ofabagh afiragham.

24 E fo, Krais gumaziba uan dafaribar ingarizir Anogoroghezir Dan-
ganimɨn aven ghuzir pu, danganir kam, a pura guizɨn Godɨn Dɨpenimɨn
ababanim. Puvatɨ. A guizbangɨra Godɨn Nguibamɨn aven ghu. Egha
datɨrɨghɨn an e bagha God ko mɨkɨmasa, Godɨn damazimɨn tughav ikia en
akurvasi.

25 E fo, azeniba bar, Ofa Gamir Gumazibar Dapanim asɨzibar ghuziba isa
egha Bar Anogoroghezir Danganimɨn aven zui. Ezɨ Iesus kamagh amizir
puvatɨ, a GodɨnNguibamɨn ghugha ofanmɨnuabɨuabɨ isa God ganɨngi. Egha
a dughiar avɨribar a gamizir puvatɨ.

26 A dughiar avɨribar kamaghɨn damuvɨra ikɨ, egh a dughiar avɨribar
mɨzaziba ini mamaghɨra ikiam, dughiar God nguazir kamɨn ingarizimɨn
ikegha iza datɨrɨkɨn. Ezɨ puvatɨ. Datɨrɨghɨn dughiar abuananamɨn Krais
dughiar bar vamɨran nguazimɨn ize, egha gumazamizibar arazir kuraba gɨn
amangasa ofanmɨn uabɨra uabɨ isa God ganɨngi.

27Gumaziba bar dughiar vamɨran ovegh egh gɨn Godɨn kotiamɨn otivam.
28 Kamaghɨra, Krais gumazir avɨribar arazir kurabar osɨmtɨziba aterasa,

dughiar vamɨran ofan mɨn uabɨ isa God ganigha areme. Egh gɨn a dughiar
namba 2ɨn ua izam, egh dughiar kamɨn an arazir kuraba gɨn amangɨsɨ izan
kogham. Puvatɨ. A gumazir a mɨzua itiba guizbangɨra men akurvagh me
iniam.

10
Ofanme fomɨra amiba, da arazir kuraba gɨn amadir puvatɨ

1 Moses Osirizir Arazibar aven, e pura guizɨn bizir gɨn otivamibar aba-
baniba ko nedazibar gari. Ezɨ a guizbangɨn deravɨra bizir kabar en akazir
puvatɨ. Moses Osirizir Araziba ghaze, me ofan kamaghɨn garibara, zurara
azeniba bar dar amu. Kamaghɨn amizɨ, e fo, gumazamizir Godɨn boroghɨn
zuiba, Moses Osirizir Arazibar gɨnmangɨ ofan kabar amightɨ, ofan kaba me
akɨrightɨ, me deraghvɨram otoghan kogham. Puvatɨ.

2 Ezɨ ofan kamaghɨn garim gumazamizibagh amizɨ me bar zuegha, uam
ofabagh amuan koghai. Egha asɨzibar ofan vamɨrama, God bagha ingarir
gumazibagh amizɨ me zuegha, uan navir averiabar aven ua kamaghɨn
nɨghnɨghan koghai, e arazir kuraba iti.

3 Ezɨ puvatɨ. Azenibar zurara, asɨzibar ofan kaba me gamima me ua uan
arazir kurabagh nɨghnɨsi.

4Bizir kamɨnmɨngarimkamakɨn: bulmakaunapuribakomemenghuziba,
da arazir kuraba gɨn amadaghan kogham. Bar puvatɨ.

5 Ezɨ bizir kam bagha, Krais nguazir kamɨn izasava amir dughiamɨn a
kamaghɨn Godmɨgɨa ghaze:
“Nɨ guizbangɨra, asɨzibar ghuziba ko bizir ofanmɨnme nɨ ganɨdiba,

nɨ bizir kabagh ifongezir puvatɨgha
da inian aghua.

Kamaghɨn nɨmɨkarzir mam na danɨngasa an ingari.
6Ofan bar isia mɨghɨriba ko,

arazir kuraba gɨn amadir ofaba,
da nɨ gamima nɨ dar agorogem itir puvatɨ.

7Ezɨ kɨ kamaghɨnmɨgei,
‘God, kɨra kara.

Moses fomɨra nan gun Akɨnafarir rɨghizimɨn aven osirizɨmoghɨn.
Datɨrɨghɨn kɨ izegha gɨfa,

egha nɨn ifongiamɨn gɨnmangasava ami.’ ”
8 A faragha ofabav gei, ofan kaba, Moses Osirizir Arazibar amuasa

mɨkeme. A kamaghɨn mɨgei, “Nɨ asɨzibar ghuziba ko, bizir me ofan mɨn nɨ
ganɨdiba ko, ofan bar isia mɨghɨriba ko, arazir kuraba gɨn amadir ofaba, nɨ
bar dagh ifongezir puvatɨgha da inian aghua.”

9Eghaagɨnkamaghɨnmɨgei, “God, kɨrakara. Datɨrɨghɨnkɨ izeghagɨfa, egha
nɨn ifongiamɨn gɨn mangasava ami.” Kamaghɨn amizɨ God ghaze, ofa gamir
arazir ghuriba, da gavgaviba puvatɨgha, gɨfa. Ezɨ ofa gamir arazir igiam, an
danganim inigha gavgavim ikia ingari.

10Krais Iesus a Godɨn ifongiamɨn gɨn ghua, egha dughiar bar vamɨra uabɨ
uan mɨkarzim isa ofan mɨn en arazir kuraba bagha God ganɨngi. Ezɨ arazir
kamɨn an e gamizɨ, e Godɨn damazimɨn zuegha an gumazamizibar otifi.

Kraisɨn ofa, a guizbangɨra arazir kuraba gɨn amangam

11 Godɨn ofa gamir gumaziba bar, me zurara tuivava ofabagh ami. Egha
me ofan magh gariba, dughiar avɨribar dagh ami. Ezɨ ofan kaba, da arazir
kuratam gɨn amadaghan kogham.

12 Ezɨ Krais arazir kuraba gɨn amangasa uabɨ uan mɨkarzim dughiar
vamɨran a isa ofan mɨn God ganɨngi. An ofan kamɨn gavgavim ikɨvɨra ikɨ
ingarmangɨvɨra ikiam. A kamaghɨn amigha gɨvagha, Godɨn agharir guvimɨn
amadaghan aperaghav ikia mamaghɨra iti.

13 Egha a, God an apaniba isɨ an apengan darɨghamin dughiam bagha
mɨzua iti.

14 A ofan vamɨra gamua egha tuavir kamɨn gumazamizir Godɨn
damazimɨn zueziba, a me akɨrizɨ me bar deravɨram oto, egh ikɨ mamaghɨra
ikiam.

15Ezɨ Godɨn Duam uaghan bizir kamɨn gun emɨkeme:

16 “Ekiam kamaghɨnmɨgɨa ghaze,
‘Gɨn izamin dughiam otoghtɨ,
kɨ Israelia ko Akar Dɨkɨrɨzir Gavgavim damightɨ,

eghtɨ a kamaghɨnmangam:
Kɨ uan arazibamen nɨghnɨzibar arɨgh,

egh da isɨmen navir averiabar da osiram.
Egh kɨmen Godɨn ikɨtɨma

me nan gumazamizibar ikiam.’ ”
17Egha gɨn a ua ghaze:

“Kɨmen arazir kuraba gɨn amadagh
ua dagh nɨghnɨghan kogham.”

18E kamaghɨn ganigha fo, God arazir kuraba gɨn amadazɨ, kamaghɨn uam
arazir kuraba gɨn amangamin ofaba, da ua ingangariba puvatɨ.

E guizbangɨra nɨghnɨzir gavgavim ikɨva egh Godɨn boroghɨramangam
19 Kamaghɨn amizɨ, nan adarasi, Iesusɨn ghuzim en arazir kuraba gɨn

amadagha gɨfa. Egh tuavir kamɨn e Bar Anogoroghezir Danganimɨn aven
mangɨ egh atiatingan kogham.

20 Iesus aremegha ua angamɨra iti, an e bagha tuavir igiar kam kui, tuavir
ikia mamaghɨra itim. A tuavir kamɨn inir ekiar kamɨn gɨrakɨrangɨn ghua
danganir kamɨn aven ghu, inir kam a danganir kamɨn tiar akamɨn mɨn
guraghav iti. Ezɨ inir kam, a mati an mɨkarzimɨn ovevemra. Eghtɨ e tuavir
kamɨn danganir kamɨn avenmangam.*

21EOfaGamirGumazibarDapanimiti, ezɨaGodɨngumazamizibabarmen
garame gatifa.

22A uan ghuzim isa en navir averiaba dav kɨnizɨ an e akɨrizɨ, e kamaghɨn
fo, e arazir kuraba puvatɨgha Godɨn damazimɨn bar zue. Egha a dɨpar bar
dɨkɨriamɨn en mɨkarziba rue. Kamaghɨn amizɨ, ifavarir arazir en navir ave-
riabar itiba, e bar ada ateghɨva, okam nɨghnɨghan kogh nɨghnɨzir gavgavim
Godɨn ikɨ, egh an boroghɨnmangam.

23E fo, bizir God ingarasa akam akɨriziba, a bar guizbangɨra dar ingaram.
Kamaghɨn amizɨ, e uan nɨghnɨzir gavgavibar gunmɨgɨa ghaze, bizir aghuir e
fogha iniamiba baghamɨzua iti. Egh e uannɨghnɨzir gavgavimɨn suiragh bar
gavgavigham.

24 E vaghvagh Godɨn gumazamizir igharazibagh nɨghnɨghɨva, me damutɨ
men naviba dɨkavtɨ, me igharaz darazigh ifuegh, arazir aghuibar me
damuam.

25Ezɨ e Godɨn gumazamiziba, e uari akuvir arazim ataghɨraghan kogham,
mati gumazamizir maba ami mokɨn. Kamaghɨnmarkɨ. E fo, Dughiar Ekiam
Gumazamiziba Tuisɨghamim, a roghɨra izi. Kamaghɨn amizɨ, e vaghvagh
pamtem ingarɨva, igharaz darazir akurvagh egh gavgavimme danɨngam.

EGodɨnOtarim akɨrim ragh a gasan kogham
26 Ia oragh. E guizɨn akam gɨfogh a inigh, egh gɨn mɨkɨm suam, markɨ, egh

uan ifongiabar gɨnmangɨ arazir kurabar amuvɨra ikiam, eghtɨ kamaghɨn ua
ofa damuamin tuavir igharaziba puvatɨgham.

27Ezɨbizir e damuaminmamkamaghɨn iti: E atiatir kuramdamuvaGodɨn
Kotiamɨn Dughiam ko, avir bar puvɨra isim mɨzuamam. Avir kam Godɨn
apanibar isi me gasɨghasɨgham.

28 E fo, gumazitam Moses Osirizir Arazitam baraghan aghuagham,
eghtɨ gumazir pumuning o pumuning ko mɨkezim ganigh egh an gun
mɨkemegham, eghtɨme an apangkuvanmarkɨ, me amɨsueghtɨ an aremegh.

29 Ia manmaghɨn gumazir akɨrim ragha Godɨn Otarim gasarazim
gɨnɨghnɨsi? Gumazir kam a bar osɨmtɨzir ekiam iniam. Egh an ivezir
kuram, gumazir Moses Osirizir Araziba batoghezimɨn ivezir kuram, bar
a gafiragham. Kraisɨn ghuzim Akar Dɨkɨrɨzir Gavgavir Igiam gamima a
gavgafi. Ezɨ ghuzir kam gumazir kam gamizɨma a zuegha Godɨn gumazimɨn
oto. Egha datɨrɨghɨn gumazir kam a Kraisɨn ghuzim mɨgɨa ghaze, a pura
bizim. Egha a, Godɨn Duar apangkuvim en itim, an tiragha akaba a gasi.

30 Ezɨ e fo, God kamaghɨn mɨkeme, “Arazir kuraba ikarvaghamin ingan-
garim, ka nan bizim. Kɨ uabɨ men arazir kuraba ikarvagh egh ivezir kuraba
me danɨngam.” Egha ua kamaghɨn mɨgei, “Ekiam uabɨ uan gumazamizibar
araziba tuisɨgham.”

31 Kamaghɨn, Godɨn ikia mamaghɨra itim, a tavɨn suiragh ivezir kuram a
danɨngam, eghtɨ gumazir kam guizbangɨram atiatingam.

E nɨghnɨzir gavgavimɨn suiragh gavgavigham
32 Ia dughiar faragha ghuzimuama gɨnɨghnɨgh, dughiar ia Akar Aghuimɨn

angazangarim inigha nɨghnɨzir gavgavimɨn an itim. Dughiar kamɨn me
osɨmtɨzir ekiaba ia garɨzima, ezɨ ia mɨzazir avɨriba ini. Egha ia tuivigha
gavgavizɨ osɨmtɨzir kaba ia dɨkabɨrazir puvatɨ.

33 Ezɨ dughiar maba me gumazamizibar damazibar ia afima ia tuivav iti,
ezɨ me dɨbovir akabar ia mɨgɨa egha paza ia gami. Egha dughiar mabar
osɨmtɨzir kamagh gariba aterir gumaziba, ia men pueghame ko iti.

34 Egha dughiar me ian marazi isa kalabus gatɨzim, ia men kuarkuva
deravɨra me gami. Ezɨ dughiar me ian biziba suiragha inigha ghuziba, pura
men gara bar akuegha iti. Ia kamaghɨn guizbangɨra fo, ian bizir ia gɨn
iniamiba Godɨn Nguibamɨn ia mɨzua ikia mamaghɨra iti.

35 Kamaghɨn, ia arazir aghuir ia faragha amizibagh nɨghnigh, uan
nɨghnɨzir gavgavir kam deragh an suiragh, egh bizir kɨnimɨn mɨn puram a
makunanmarkɨ. Egh ia kamaghɨn damuva ivezir aghuir ekiam iniam.

36 Ia Godɨn ifongiamɨn gɨnmangɨva, egh bizir aghuir a fomɨra ia danɨngasa
akam akɨriziba, ia da inisɨ, tuivigh gavgavigh ikɨ.

37Guizbangɨra, Godɨn Akɨnafarim kamaghɨnmɨkeme:

“Dughiar bar ovezimɨn
gumazir izamim,

a izam.
A bar zuamɨra izegham.

38Ezɨ nan damazimɨn derazir gumaziba,
me nɨghnɨzir gavgavim nan ikɨ,

kamaghɨnme angamɨra ikɨvɨra ikiam.
Eghtɨmen tav uan nɨghnɨzir gavgavim ategh

akɨrim ragh na gasaraghtɨ,
kɨ a gakueghan kogham.”

39 Ezɨ eia, e gumazamizir akɨrim ragh God gasaragh ovengamiba pu.
Bar puvatɨ. E nɨghnɨzir gavgavim Godɨn ikɨ ikɨrɨmɨrir aghuarir zurara itim
iniamiba.
E nɨghnɨzir gavgavimGodɨn ikɨva tugh gavgavigham

11
(Sapta 11--13)

Nɨghnɨzir gavgavimɨnmɨngarim
1 Nɨghnɨzir gavgavimɨn arazim a kamakɨn. E guizbangɨra kamaghɨn fo,

bizir aghuir God e danɨngasa mɨkemezɨ e zuai itiba, e guizbangɨra da iniam.
Egha e bar fo, bizir en damaziba ganizir puvatɨziba, da guizbangɨra gɨn
otivam.

2 Gumazir fomɨra itiba, me nɨghnɨzir gavgavim Godɨn iti, ezɨ God me
gakuegha, gumazir aghuibame garɨsi.

3 E nɨghnɨzir gavgavim ikia, egha e fo, God uan akamɨn overiam ko
nguazim ingarizɨ da otifi. Ezɨ kamaghɨn, e garir biziba, God bizir e ganighan
koghamiba, bar dar ingari.

Abel ko Enok koNoa, me nɨghnɨzir gavgavimGodɨn iti
4 Abel nɨghnɨzir gavgavim Godɨn ikia, egha bizir kam bagha Godɨn ofa

gami. An ofa Godɨn damazim bar deragha, Keinɨn ofa gafira. Abel nɨghnɨzir
gavgavimGodɨn iti, ezɨbizir kambaghaGodAbelɨnbizir aghuir anaganɨdim
bagha ifonge. Ezɨ bizir kam kamaghɨn en aka, God amɨgɨa ghaze, a gumazir
aghuim. Abel an aremegha gɨfa. Ezɨ an nɨghnɨzir gavgavir kam, datɨrɨghɨn
an akamɨn gun emɨgɨavɨra iti.

5EzɨEnok uaghannɨghnɨzir gavgavimGodɨn iti. Ezɨ bizir kambaghaGod a
inighauanNguibamɨnghuavanabozɨanaremezirpuvatɨ. Ezɨgumazamiziba
aburia, anapizirPuvatɨ, Goda inighaghuavanabo. GodɨnAkɨnafarimghaze,
God tɨgharEnok iniamindughiamɨn, anarazibabarGodɨndamazimɨnderazɨ
an a bagha bar akonge.

6Ezɨ gumazir nɨghnɨzir gavgavimGodɨn itir puvatɨzim, aGodɨn ifongiamɨn
gɨn mangan koghtɨ an a bagh bar akongeghan kogham. Guizbangɨra, gu-
mazir Godɨn boroghɨra mangasava amim, a nɨghnɨzir gavgavim kamaghɨn
ikɨ, God a iti. Egh a nɨghnɨzir gavgavim kamaghɨn ikɨ, God deravɨra gumaza-
mizir a buribagh ami.

7 Ezɨ Noa uaghan kamaghɨra nɨghnɨzir gavgavim Godɨn iti. Ezɨ God bizir
gɨn otivamibar gun a mɨkeme. Kar bizir Noa tɨghar ganamiba. Egha a
nɨghnɨzir gavgavimGodɨn akamɨn ikia, egha bizir kambagha a kurirmamɨn
ingari. Egha uan amuiroghboriba ko, me kurimɨn aven ghuezɨ, bizitam
me gasɨghasɨzir puvatɨzɨ, me deravɨra iti. Ezɨ Noan nɨghnɨzir gavgavir
kam, a nguazimɨn itir gumazamizir igharaziba bar, men arazir kuraba da
aghurigha azenim gatɨ. Noa nɨghnɨzir gavgavim Godɨn itima, God bizir
kamɨn a mɨgɨa ghaze, a nan damazimɨn bar gumazir aghuim. Ezɨ God bar
gumazir nɨghnɨzir gavgavim an itiba, a bar kamaghɨrame gami.

Abraham ko Sara nɨghnɨzir gavgavimGodɨn iti
8 Ezɨ uaghan Abraham nɨghnɨzir gavgavim Godɨn iti. Egha bizir kam

baghaGod an diazir dughiamɨn, AbrahamGodɨn akamɨn gɨn ghua, egha uan
nguibam ataki. Egha a nguibar God a danɨngasa akam akɨrizimɨn ghu, kar
guizɨn an nguibamra. Ezɨ Abraham fozir puvatɨ, a managhmangam. Egha a
nɨghnɨzir gavgavim ikia egha a zui.

9Anɨghnɨzir gavgavim ikia ghuanguazir kamɨnapera, nguazirGod fomɨra
a danɨngasa akam akɨrizim. Egha a nguazir kam gaperagha mati nguibar
igharazimɨn gumazim. A Purirpenim gaperaghav iti, moghɨnAisak ko Jekop
uaghanuanpurirpenibaghapiaghav iti, gumazir kamningGodnguazir kam
gɨnɨghnɨgha egha uaghan akar kam aning bagha anekɨri.

10 Abraham zurara nɨghnɨzir gavgavim ikia nguibar ekiar gavgavigha
itir kamɨn ganasa mɨzua iti. Nguibar ekiar kam, God uabɨra tuavir an
ingaramibagh nɨghnigha, egha uabɨ an ingari.*

11 Ezɨ Sara uaghan nɨghnɨzir gavgavim Godɨn iti. A guizbangɨn bar
ghurigha boritambatan kogham. Egha a nɨghnɨzir gavgavim iti. Egha borim
batamin gavgavim ini. Sara kamaghɨn nɨghnɨsi, “God na mɨgɨa ghaze, ‘Nɨ
boritam batam,’ egha akam kɨri. Kɨ fo, God guizbangɨra mɨkeme.”

12 Kamaghɨn, gumazir kam Abraham a ghurigha egha aremeghasava
ami, egha an ovavir borir avɨribar afeziamɨn oto. Ezɨ an ovaviba otiva
bar avɨraseme, mati overiamɨn mɨkoveziba, o ongarimɨn dadarimɨn gigiba.
Gumazitam damengɨva avegham.

13Ezɨ gumazir kabame nɨghnɨzir gavgavim Godɨn ikia ghuame ovengezir
dughiamɨn tu. Ezɨ dughiar me nguazimɨn itim, me bizir aghuir God me
danɨngasa akam akɨriziba, da inizir pu. Puvatɨ. Eghame tuivigha, mati bizir
men saghuiamɨn itibar gari, egha bar akuegha dar gari. Egha aghumsɨzir
puvatɨgha kamaghɨnmɨgei, “E nguazir kamɨn ikia, mati kantrin igharazimɨn
gumazamiziba, egha iza dughiar otevimɨn nguazir kamɨn iti.”

14E fo, gumazamizir kamaghɨn mɨgeiba, me guizbangɨra kamaghɨn mɨgɨa
ghaze, me uari bagh nguibatam buriam.

15Eghame nguazir tegha izezir kamra bagha nɨghnɨghavɨra ikia, eghame
uam an ghueghai.

16 Egha me uan nguazir ghurim gɨnɨghnɨzir pu. Puvatɨ. Me nguazir
igharazir iniasava amim, a bar deragha nguazir me ataghizim bar a gafira.
A Godɨn Nguibamra. God me bagha nguibar kam akɨrizɨ a iti, eghtɨ me an
ikiam. Egha gumazir kaba kamaghɨn Godmɨgɨa ghaze, “Nɨ en God.” Ezɨ, God
men akarmɨkemezir kamɨn aghumsɨghizir puvatɨ.

17-18 Ezɨ God kamaghɨn Abraham ko akam akɨra ghaze, “Aisakrama
nɨn ovavir boriba otivam.” Egha dughiar God Abrahamɨn nɨghnɨzir gav-
gavim tuisɨghamimɨn, a kamaghɨn Abraham mɨgei, “Nɨ uan otarir vamɨra
mɨsueghɨva egh ofan mɨn a isɨ God danɨngigh.” Ezɨ Abraham nɨghnɨzir
gavgavim Godɨn ikia, egha Aisak isa God danɨngasava ami.

19Abraham kamaghɨn nɨghnɨsi, “Aisak aremeghtɨ, God uam a damightɨ a
ua dɨkavigham.” Ezɨ bar guizbangɨra, e bizir otozir kam, akar isɨn zuimɨn
kamaghɨn amɨkɨmam, AbrahamAisak uamozimɨn a inis.

Aisak ko Jekop ko Josep nɨghnɨzir gavgavimGodɨn iti
20 Kamaghɨra Aisak nɨghnɨzir gavgavim Godɨn ikia egha Jekop ko Iso

gɨnɨghnɨgha akam akɨra ghaze, God gɨn izamin dughiabar, deravɨra gua
damuam.

21 Ezɨ kamaghɨra Jekop a nɨghnɨzir gavgavim Godɨn ikia, egha an are-
meghasavaamirdughiamɨn, a Josepɨnotarimningmɨgɨaghaze,Godderavɨra

gua damu. Egha a uan fidizir zurara suiagha aruim gisɨn aviragha Godɨn
ziam fe.

22 Ezɨ kamaghɨra Josep nɨghnɨzir gavgavim God ikia, egha dughiar an
ovengamimɨn a kamaghɨn mɨgɨa ghaze, Israelia gɨn kantri Isip ategh
mangam. Eghamemɨgɨa ghaze, memanmaghɨn an kuam damuam.

Moses nɨghnɨzir gavgavimGodɨn iti
23 Ezɨ Mosesɨn afeziam ko amebam aning nɨghnɨzir gavgavim Godɨn ikia,

egha dughiar amebamMoses batezimɨn, aning an garima a borir bar dirim.
Aning atrivimɨn akam batoghan atiatingizir puvatɨ, kamaghɨn amizɨ, aning
iakɨnir 3plan amodo.

24 Ezɨ kamaghɨra Moses nɨghnɨzir gavgavim Godɨn ikia, egha dughiar a
gumazimɨn otozimɨn, me kamaghɨn a dɨponan an aghua, Isipɨn Atrivimɨn
guivimɨn borim. Puvatɨ.

25Akamaghɨnnɨghnɨsi, a dughiar otevimɨnagorogembagharazir kurabar
arazimɨn gɨnmangan aghua. Egha a Godɨn gumazamiziba ko, osɨmtɨziba ko
mɨzaziba iniasa ifonge.

26 A ghaze, a Krais, God Ua E Iniasa Mɨsevezir Gumazimɨn ziam bangɨn,
me paza a damutɨ an aghumsɨzim iniam. Bizir kama bar bizir ekiam, egha a
Isipɨn dagɨaba ko kurukaziba ko biziba bar dagh afira. Egha a ivezir aghuir
God gɨn a danɨngamim gɨnɨghnɨghavɨra ikia, egha a tugha gavgafi.†

27 Egha Moses nɨghnɨzir gavgavim Godɨn ikia egha a dɨkavigha Isip ataki.
Isipɨnatriviman anɨngaghe, ezɨ an atrivir kamɨnatiatir puvatɨ. Guizbangɨra,
e gumazamiziba uan damazibar Godɨn garir puvatɨ. Ezɨ arazir kamraMoses
a gami, mati a uan damazimningɨn Godɨn gani, egha a bar gavgavigha iti.

28 Ezɨ Enselɨn Ovevem Inigha Izim, otarir ivariabav soghasava ami, ezɨ
Moses Enselɨn arazir kam apɨrasa, Israelia akam me ganɨga ghaze, me
sipsipɨn ghuzim isɨ uan tiar akaba bar ada aghefegh. Dughiar kamɨn Moses
nɨghnɨzir gavgavimGodɨn ikia, eghaarazir kammeganɨngi, ezɨ tuavir kamɨn
God Israelia Gitazir Dughiamɨn Isar Ekiam gamizɨ, an oto.

Israelɨn avɨriba, me pamten nɨghnɨzir gavgavimGodɨn iti
29Ezɨ IsraeliamenɨghnɨzirgavgavimGodɨn ikia, eghameOngarirAghevim

abighaagireghamatimenguazirmɨsɨngizimɨnzui. Ezɨ Isipbamengɨnzuima
dɨpamme avarazɨme dɨpam amegha ariaghire.

30Ezɨ Israeliamenɨghnɨzir gavgavimGodɨn ikiava, eghame7plan aruebar
Jerikon nguibamɨn dagɨar dɨvazir ekiamɨn azenan a gighuagha arui. Ezɨ
dɨvazim bar akaraghire.

11:22: Stt 50:24-25, Kis 13:19 11:22: Jenesis 50:24-25; Ua Me Ini 13:19 11:23: Kis 1:22, 2:2,
Ap 7:20 11:23: UaMe Ini 1:22; 2:2; Aposel 7:20 11:24: Kis 2:10-12 11:24: UaMe Ini 2:10-12
11:26: Hi10:34-35, 13:13 11:26: Hibru10:34-35; 13:13 † 11:26:Mɨgɨrɨgɨarotevir kam, “Krais,” an

mɨngarim kamakɨn, “Gumazir God Ua E IniasaMɨsevezir Gumazim.” Ezɨ gumazir Hibrun Akɨnafarim
osirizimanɨghnɨzirpumuning ikiaofaanosiri. Annɨghnɨzir farazimkamakɨn, Israelɨngumazamiziba
bar God uabɨua baghame ginaba. A ghaze,Moses aghumsɨzim ini, eghaGodɨn ingangarimdamu, egh
Israelianakurvagham,Godgumazamizir kabameamɨsevezɨ,meKraisɨnmɨn iti. Ezɨannɨghnɨzirmam
ua kamakɨn, Guizbangɨra Mosesɨn dughiamɨn, Krais Iesus otozir puvatɨ. Ezɨ Moses amizir ingangarir
kam, mati a Kraisɨn ziamrama aghumsɨzim ini. 11:27: Kis 2:15, 10:28-29, 12:37, 12:51, 14:13, Ro
1:20, 1 Ti 1:17, Hi 11:1, 11:13 11:27: UaMe Ini 2:15; 10:28-29; 12:37; 12:51; 14:13; Rom1:20; 1 Timoti
1:17; Hibru 11:1 11:28: Kis 12:21-30 11:28: UaMe Ini 12:21-30 11:29: Kis 14:21-31 11:29:
UaMe Ini 14:21-31 11:30: Jos 6:12-21 11:30: Josua 6:12-21



Hibru 11:31 2389 Hibru 11:39

31 Ezɨ gumaziba isava akuir amizir mam, an ziam Rahap, a nɨghnɨzir
gavgavimGodɨn ikia, egha gumazirmoga garir pumuningɨnakuraghaaning
inigha uan dɨpenimɨn ghu. Kamaghɨn amizɨ, God gumazamizir an akam
batoghezibame soghezɨ, a me ko aremezir puvatɨ.

32 Kɨ nɨghnɨzir gavgavimɨn eghaghanir avɨriba ia mɨkemegha gɨfa, egh
datɨrɨghɨn akar manam uam an gun ia mɨkɨmam? Kɨ ti Gideon, Barak, Sam-
son, Jepta, Devit, Samuel koGodɨn akamnɨgha izir gumazibar eghaghanibar
amuamin dughiaba puvatɨ.

33 Gumazir kaba me nɨghnɨzir gavgavim Godɨn ikia, egha me Kantrin
Igharazibar Gumazamiziba ko mɨsogha bar men mɨdorozir gumaziba
dɨkabɨni. Me arazir aghuim gamua, egha me bizir God me danɨngasa akam
akɨriziba ini. Eghame laionbar akaba dukumi.

34 Egha me avir dafabagh amizɨ da mungue. Ezɨ mɨdorozir sababa itir
gumaziba me mɨsoghasava amima, me men are. Egha me gavgavir ekiaba
puvatɨgha, gɨn me gavgavim ini. Egha me mɨdorozir gumazir gavgavibar
otivigha, igharaz darazir modorozir gumazibar agɨntɨgha me mɨsogha me
abɨni.

35 Ezɨ gumazir ariaghirezir maba, me ua dɨkafi, ezɨ men amiziba ua
me ini. Ezɨ apaniba gumazir maba kalabus gatɨgha, men mɨkarzibagh
asɨghasɨghaghuav iti,meariaghire. Menapanibaghaze,meakɨrimraghGod
gasaragham, eghtɨ meme ateghtɨ memangam. Ezɨ me uan apanibar akaba
batoke. Me ghaze, me aremegh, ua mozimɨn dɨkavigh ikɨrɨmɨrir aghuim
iniam. Eghtɨ ikɨrɨmɨrir igiar kam bar deragh nguazir kamɨn ikɨrɨmɨrim bar
a gafiragham. Kamaghɨn amizɨ, apanibamemɨsoghezɨ, me ariaghire.

36Ezɨ apanibamarazi osɨmtɨzibame garɨgha dɨbovir akabar memɨgɨa, me
fozorogha senbarme ikia, me isa kalabusɨnme arɨki.

37 Apaniba dagɨabar marazigh inifi. Ezɨ marasi, apaniba soba inigha
men namnaba abɨzi me akuabagh iri. Marazi, apaniba mɨdorozir sababar
me mɨsozima me ariaghiri. Ezɨ gumazir nɨghnɨzir gavgavim itir maba, me
sipsipɨn iniba ko memen iniba, me inibar mɨn da ikegha zui. Egha me
onganarazibagh amua ikia biziba bar puvatɨ. Ezɨ gumaziba osɨmtɨziba ko
mɨzazibame ganɨga pazame gami.

38 Nɨghnɨzir gavgavimɨn itir gumazir kaba, men araziba bar dera, ezɨ
nguazir kamɨn gumaziba arazir aghuibar me damuan fɨrɨn, me men ikufi.
Kamaghɨnamizɨ, me tintinibar ghua, gumazamiziba puvatɨzir danganiba ko
mɨghsɨabar puram arua, egha dagɨar toriba ko nguazimɨn aven itir mozibar
aven iti.

39Gumazamizir kaba bar, nɨghnɨzir gavgavimGodɨn iti, egha ziar aghuiba
Godɨndamazimɨnda ini. Eghamenguazimɨn itirdughiamɨn,mebizir aghuir
Godme danɨngasa akam akɨrizibame da inizir puvatɨ.

11:31: Jos 2:1-21, 6:22-25, Je 2:25 11:31: Josua 2:1-21; 6:22-25; Jems 2:25 11:32: Het
4:6-5:31, 6:11-8:32, 11:1-12:7, 13:2-16:31, 1 Sml 1:1-1 Kin 2:11 11:32: Gumazir Dapaniba 4:6--5:31;
GumazirDapaniba 6:11--8:32; GumazirDapaniba 11:1--12:7; GumazirDapaniba 13:2--16:31; 1 Samuel
1:1--31:13 11:33: Het 14:5-6, 1 Sml 17:34-35, 2 Sml 7:11, Dan 6:1-27 11:33: Gumazir Dapaniba
14:5-6; 1 Samuel 17:34-35; 2 Samuel 7:11; Daniel 6:1-27 11:34: Het 15:8, 15:15, 1 Kin 19:3, 2 Kin
20:7, Dan 3:1-30 11:34: Gumazir Dapaniba 15:8; 15:15; 1 Atriviba 19:3; 2 Atriviba 20:7; Daniel
3:1-30 11:35: 1 Kin 17:17-24, 2 Kin 4:25-37, Ap 22:25 11:35: 1 Atriviba 17:17-24; 2 Atriviba
4:25-37 11:36: 1 Kin 22:26-27, 2 Sto 18:25-26, Jer 20:2, 37:15, 38:6 11:36: 1 Atriviba 22:26-27; 2
Eghaghaniba 18:25-26; Jeremaia 20:2; 37:15; 38:6 11:37: 1 Kin 21:13, 2 Kin 1:8, 2 Sto 24:21, Ap 7:58,
14:19 11:37: 1 Atriviba 21:13; 2 Atriviba 1:8; 2 Eghaghaniba 24:21; Aposel 7:58; 14:19 11:38: 1
Kin 18:4, 19:9 11:38: 1 Atriviba 18:4; 19:9



Hibru 11:40 2390 Hibru 12:7

40Me tizim bagha da inizir puvatɨ? God fomɨra bizir bar aghuim e bagha
anekɨrizɨ a ikia bizir faragha itiba bar dagh afira. God kamaghɨn nɨghnɨgha
ghaze, gumazamizir faragha itir kaba deragh otogh en faragh mangan an
aghua. Puvatɨ. E me ko uari inigh deravɨra ikiasa, a ifonge.

12
E Iesusɨn ganɨva, egh nɨghnɨzir gavgavimɨn an ikiam

1Ezɨ gumazamizir fomɨra itiba, me ghuariamɨnmɨn e okarigha tuivaghav
ikia, eghanɨghnɨzir gavgavimɨnarazimenakakasi. Kamaghɨnamizɨ, bizir en
tuaviba pɨrima e uan ivemarim deragha a gamir puvatɨziba, ko arazir kurar
en suiziba, e bar ada ataghɨragham. Egh e naviba gavgavigh egh e ivemarir
ekiar God e bagha atɨzir kamɨn ivemaram.

2 E Iesusra ganam, an en nɨghnɨzir gavgavimɨn mɨngarim, egh an en
nɨghnɨzir gavgavim damightɨ, a gɨn deraghvɨram otogham. Iesus fo, a bar
deravɨra Godɨn akamɨn gɨn mangɨ egh a gɨn bar deravɨra ikɨva bar akuegh
mamaghɨra ikiam. Egha a bizir kam gɨnɨghnɨgha gavgavigha ikia osɨmtɨziba
atera ter ighuvimɨn ovenge. Gumazamiziba kamaghɨn nɨghnɨgha ghaze,
gumazir ter ighuvimɨn ovengezim, a bar gumazir arazir kurabagh amim,
egha aghumsɨzir ekiam isi. Ezɨ Iesus aghumsɨzim gɨnɨghnɨzir puvatɨgha,
egha areme. Egha datɨrɨghɨn a Godɨn agharir guvimɨn atrivir dabirabimɨn
aperaghav iti.

God e akɨrmɨghasa osɨmtɨziba e ganɨdi
3 Ia bar deraghvɨra Iesus gɨnɨghnɨgh. Gumazir arazir kurabagh amiba

fomɨra bar puvɨra Iesusɨn apanim gami. Ezɨ a bar tugha gavgafi. Ia bizir
kam gɨnɨghnɨgh egh tugh gavgavighsɨ amɨrvaghan markɨ, egh uan nɨghnɨzir
gavgavim ataghɨraghanmarkɨ.

4 Guizbangɨra, ia arazir kuram abɨnasa mɨdorozim gami, ezɨ mɨdorozir
kamɨn ian tav ovegha ghuzitam irezir puvatɨ.

5-6God gavgavim ian navibar anɨngasa, ia ganɨngizir mɨgɨrɨgɨaba, ia ti da
bakɨnɨghnɨghiz, o? A ia dɨbora ghaze, ia an boribara, egha ghaze:

“Nan boriba, ia fo,
gumazamizir Ekiam ifongeziba

ame akɨrmɨsi.
A gumazitam inigh uan borimɨnmɨn a dɨponɨva,

egh uaghan a fozorogham.
Kamaghɨn amizɨ, Ekiam nɨ akɨrsɨ bizitam nɨ damightɨ,

nɨ kamaghɨn nɨghnɨghanmarkɨ,
kar pura bizim.
Egh nɨ uaghan osɨmanmarkɨ.”

7 Ia tuivigh gavgavigh, egh Godɨn amamangatɨghtɨ a ia akɨrmɨgh. Osɨmtɨzim
ia batoghtɨ ia kamaghɨn fogh, mati afeziam uan boribagh amir arazimra,

God uaghan ia gami. Borir manatam itima an afeziam ti anekɨrɨmɨzir pu?
Puvatɨ.
8 God uan boriba bar da akɨrmɨsi. A ia akɨrmɨghan koghtɨ, ia fogh, ia
guizbangɨrama an boriba puvatɨ. Ia pura tuavimɨn otivizir boriba.
9 Ia bizir kam gɨnɨghnɨgh, en afeziar nguazimɨn itiba, e akɨrmɨzima e men
ziaba fe. Kamaghɨnamizɨ, enduabarAfeziam, e bar guizbangɨra anapengan
ikɨva egh angamɨra ikɨvɨra ikiam.
10 En afeziar nguazimɨn itiba, dughiar bar otevibar me ifongezɨ moghɨn
en araziba akɨrmɨsi. Ezɨ God kamaghɨn nɨghnɨsi, e guizɨn an damazimɨn
zueghavɨra itir arazimra inigh an mɨraram otogham. Kamaghɨn amizɨ, an
en akurvaghasa e akɨrmɨsi.
11Afeziam e akɨrmɨghasa osɨmtɨzim e ganɨngizɨ, e ghaze, osɨmtɨzir kam bar e
itarazɨma e ikia bar akongezir puvatɨ. Egha en navir averiaba bar oseme.
Eghtɨ an e akɨrigh gɨvaghtɨ, dagher aghuir en otivamibara kara: e Godɨn
damazimɨn arazir aghuibara damuam, eghtɨ en navir averiaba amɨragh
ikiam.

E tuivigh gavgavighsɨ aghariba kɨnkɨnam
12 Eghtɨ ian aghariba gavgaviba puvatɨgh egh amɨragh ikɨtɨ, ia da fegh

ingangarim damu. Eghtɨ ian sueba aremegh pura ikɨtɨ,
13 ia da inigh tuavir aghuimɨn daruvɨra ikɨ. Ia kamaghɨn damutɨ ian sueba

bar ikuvighan kogham. Puvatɨ, da ua deragham.
14 Ia, gumazamiziba bar me ko, dabirabir aghuim damuva, navir

amɨrizimɨn arazim baghɨva mɨghɨghvɨra ingar aghariba kɨnkɨn. Egh ia uari
isɨ God danɨngɨsɨ, Godɨn damazimɨn zuezir arazim bagh mɨghɨghvɨra ingar.
Gumazir Godɨn damazimɨn zuezir araziba puvatɨzim, an Ekiamɨn ganan
kogham.

15 Ia bar deraghvɨra uari bagh gan, ian tav irɨgh egh ua Godɨn apangkuvir
kamataghɨraghanmarkɨ. Eghtɨ ian tav ua temer ovɨzirmɨsozimɨnmɨn otogh
osɨmtɨziba Kraisɨn adarazir anɨnganmarkɨ.

16 Egh ian tav poroghamiba uari bakɨa uari ko akuir arazim damuan
markɨ. Egh tav Iso fomɨra amizɨ moghɨn, akɨrim ragh God gasan markɨ. An
Aisakɨn otarir ivariam, egh bizir aghuir avɨriba iniam fɨrɨn, a dagher otevir
vamɨra bagha pura uan bizir aghuiba bar da isa uan dozimɨn agharim gatɨ.

17 Ia fo, a gɨn uamategha uan afeziamɨn bizir aghuir kaba iniasamɨgei. Ezɨ
God ghaze, puvatɨ. Iso bizir aghuiba iniasa zurarama aziava, egha a navim
gɨghan tuaviba puvatɨ.

EGodɨnNguibamɨn itir Jerusalemɨn otogha gɨfa
18 Ia uan dafaribar suighamin biziba ia da bativizir puvatɨ, mati Israelia

fomɨrama ami. Me iza Sainain Mɨghsɨamɨn boroghɨn ikia, egha maburan
avim komɨtarmer bar pɨzimɨn gara amɨnir bar gavgavim ko,

19 sɨghamɨn ararem baragha gumazir mamɨn tiarim barasi. Gumazamiz-
iba tiarir kambaraghabar atiatighakamaghɨnMosesmɨgei, “Euamoraghan
aghua.”
12:8: Sng 73:15, 1 Pi 5:9 12:9: Sav 12:7, Ais 42:5 12:9: Fofozir Gumazim 12:7; Aisaia 42:5
12:10:Wkp11:44, 1 Pi 1:15-16 12:10: OfaGami 11:44; 1 Pita 1:15-16 12:11: Je 3:17-18 12:11:

Jems 3:17-18 12:12: Ais 35:2 12:13: Snd 4:26, Ga 6:1 12:13: Aghuzir Akaba 4:26; Galesia
6:1 12:14: Sng 34:14, Ro 12:18, 2 Ko 7:1, Ef 5:5, 2 Ti 2:22 12:14: Onger Akaba 34:14; Rom 12:18;
2 Korin 7:1; Efesus 5:5; 2 Timoti 2:22 12:15: Lo 29:18, Ap 8:23, 2 Ko 6:1, Ga 5:4, Hi 3:12 12:15:
GodɨnAraziba 29:18; Aposel 8:23; 2 Korin 6:1; Galesia 5:4; Hibru 3:12 12:16: Stt 25:29-34 12:16:
Jenesis 25:29-34 12:17: Stt 27:30-40 12:17: Jenesis 27:30-40 12:18: Ro 6:14, 2 Ti 1:7 12:18:
UaMe Ini 19:16-22; 20:18-21; Godɨn Araziba 4:11-12; 5:22-27



Hibru 12:20 2392 Hibru 12:28-29

20 Ia fo, God Akar Gavgavimme ganɨngizɨ, me bar an atiatigha a baraghan
aghua. Akar kam kamaghɨn mɨgei, “Gumazitam o asɨzitam mɨghsɨar kamɨn
mangɨpuraman suiragham, eghtɨ ia dagɨaba isɨ a ginivightɨmaanaremegh.”

21Ezɨ bizirme ganizir kammebar an atiatingi, ezɨMoses uaghan atiatigha
ghaze, “Kɨ uaghan bar atiatigha egha puvɨra nɨsi.”

22 Ia bizir kamaghɨn garitam batozir pu. Puvatɨ. Ia Saionɨn Mɨghsɨam ko
Godɨn zurara itimɨn nguibar ekiamɨn otogha gɨfa, kar Jerusalemɨn nguibar
Godɨn Nguibamɨn itim. Egha ia tausen tausenpla enselba batifi, me uari
akuvagha bar akuegha iti.

23 Ia Godɨn borir ivariabar ivɨriar ekiam batogha gɨfa, kar Godɨn
Nguibamɨn itir Akɨnafarimɨn ziaba osirigha gɨvazir darasi. Ia Godɨn kam
batogha gɨfa, a gumazamiziba barmen araziba tuisɨghamin Jas. Ia, gumazir
fomɨra Godɨn damazimɨn bar deragha egha aremegha, deravɨram otiviziba,
ia men duaba batifi.*

24 Ia Iesusra bato, an abuir gumazir God ko en tighɨn itim, egha Akar
Dɨkɨrɨzir Gavgavir Igiam gami. Egha ia Iesusɨn ghuzimɨn otifi, a fomɨra Akar
Dɨkɨrɨzir Gavgavir Igiar kam gavgavim a danɨngasa a kavkɨni. Ezɨ ghuzir
kamra akar aghuim e mɨkɨri, fomɨra Abelɨn ghuzim akam akunizɨ moghɨn
an amir Puvatɨ. Iesusɨn ghuzim akar bar aghuim akuri, ezɨ akar kam Abelɨn
ghuzimɨn akam gafira.

E deraghvɨra uari bagh ganam
25 Iaderaghvɨra gan, egh iauankuaribavkumighGumazirMɨgeimɨnakam

baraghan aghuaghan markɨ. Fomɨra nguazir kamɨn God Akar Gavgavim
gumazamizibagh anɨngi. Ezɨme an akam baraghan aghua, egha gɨnme uan
arazir kurabar ivezir kuram gitazir puvatɨ. God datɨrɨghɨn uan Nguibamɨn
ikia egha akar bar gavgavim e ganɨngi. E akɨrim ragh a gasaragh egh e uan
arazir kuramɨn ivezir kuram gitavɨragham, o? Bar puvatɨ.

26Fomɨra itir dughiamɨn, Godɨn akamnguazim gamizɨmɨkɨmkɨzim an oto.
Ezɨ datɨrɨghɨn a kamaghɨn akar dɨkɨrɨzim e ganigha ghaze, “Kɨ ua nguazim
damightɨ mɨkɨmkɨzim an otogham, eghtɨ nguazimra puvatɨ, kɨ nguazim ko
overiam uaghara kamaghɨram aning damigham.”

27God dughiatam uam a damuasa mɨkeme, kamaghɨn e fo, God nguazim
ko overiam gɨnobaghtɨ mɨkɨmkɨzim aning batoghtɨma, bizir a ingariziba ua
ikian kogham. Eghtɨ bizir akongan koghamiba, darara ikɨvɨra ikiam.

28-29 Bizibagh Ativamin Danganir e inizir kam, an akongan kogham.
Kamaghɨnamizɨ, e danganir kambaghamɨnabagham. E fo, enGodmati avir

puvɨra bizibagh asɨghasɨzim. Kamaghɨn amizɨ, e an atiatingɨva an apengan
ikɨ, egh amɨnabɨva a uabɨ ifongezir arazimɨn gɨnmangɨ an ziam fam.

13
E vaghvagh igharaz darazigh ifuegham

1 Ia Kraisɨn adarasi, ia vaghvagh uarigh ifongegh mamaghɨra ikɨ, mati ia
uan adarazigh ifongezɨmokɨn.

2Nguibar igharazibar gumaziba ian bighan izamin dughiabar, iame inigh
uan dɨpenibar mangɨsɨ okɨnɨghnɨghan markɨ. Ia fo, fomɨra gumazamizir
maba ghaze, me gumazir kɨniba isa uan dɨpenibar ghua egha men gari. Ezɨ
gumazir me inigha izir kaba, me enselba. Me ghaze, me guizɨn gumazibar
gari, ezɨ puvatɨ, me enselbara gari.

3 Ia Godɨn gumazamizir kalabusɨn itibagh nɨghnɨgh, mati ia me ko kal-
abusɨn iti. Egh ia uaghan gumazir men apaniba paza me gamizibagh
nɨghnɨgh. Ia fo, ia nguazir kamɨn ikiavɨra iti, ezɨ apaniba uaghan ti arazir
kamra ia damuam.

4 Ia bar kamaghɨn fogh, gumazim ko amizimuaningɨn ikia poroghamimn-
ingɨn otozir arazim, a bizir bar aghuim, egha Godɨn damazimɨn dera. Ezɨ ia
poroghamiba bar deravɨra uan arazibar gan. Eghtɨ God gɨn ivezir kuram isɨ,
gumazamizir uari bakɨava akuiba ko afiar arazibagh amir gumazamizibar
anɨngam.

5 Ia dagɨar avɨriba ikɨsɨ ifueghan markɨ. Ia kamaghɨn nɨghnɨgh, bizir ia
itiba, da ian tughatɨzir puvatɨ. Ia fo, God kamaghɨn emɨkemegha gɨfa:
“Kɨ ia ateghtɨ

bizitam paza ia damuan kogham.
Bar puvatɨ.

Guizbangɨra, kɨ ia ateghan kogham.”
6Kamaghɨn amizɨ, e gavgavim uan navibar anɨng eghmɨkɨm suam:

“Ekiam nan Akurvazir Gumazim,
na ko itima

kɨ atiatir puvatɨ.
Kɨ fo,

gumazamiziba arazitamɨn na damighan kogham.”
E Iesusɨn gɨnmangɨsɨ aghumsɨghan kogham

7 Ia uan siosɨn gumazamizir dapanibagh nɨghnɨgh, me fomɨra Godɨn
akamɨn gun ia mɨkeme. Ia men arazir aghuiba ko men ovevem gɨnɨghnɨgh.
Eghmen nɨghnɨzir gavgavimɨn arazim, ia uaghan an gɨnmangɨ.

8 Krais Iesusɨn arazim, a fomɨra kamaghɨra ikia datɨrɨghɨn ikia, egh a gɨn
zurara kamaghɨra ikiam.

9 Ia Akar Aghuimɨn mɨn zuir puvatɨzir akar igharaziba ateghtɨ, da ian
nɨghnɨzibagh asɨghasɨghtɨ, ia Godɨn gɨn zuir tuavir aghuim ataghɨraghan
markɨ. Kamaghɨn amizɨ, e Godɨn apangkuvim amamangatɨghtɨ a gavgavim
en navir averiabar anɨngam. Dagheba apir arazim gavgavim en navir ave-
riabar anɨngan kogham. Arazir kam, gumazamizibar darorimɨn akurvazir
puvatɨ.

10 Ezɨ e Godɨn ofa gamir dakozir mam iti. Ezɨ Judabar Purirpenimɨn aven
ofa gamizir gumaziba, God men anogoroghezɨma, me ofa gamir dakozir
kamɨn daghebar aman kogham.

11 Ofa gamir gumazibar dapanim, an asɨzibar ghuziba inigha Bar
Anogoroghezir Danganir kamɨn aven ghugha, arazir kuraba gɨn amangasa
ofa gami. Egha asɨzir kabar kuaba inigha gumazamiziba iti naghɨn azenan
ghua saghon da tuema, da isia mɨghɨri.

12Kamaghɨra, Iesusuaghannguibarekiamɨnazenanmɨzazim ini. Aghaze,
a uan ghuzimɨn gumazamizibar amightɨ me Godɨn damazimɨn zuegh egh
Godɨn gumazamizibar otivigham, kamaghɨn an areme.*

13 Kamaghɨn amizɨ, e uaghan a bagh nguibamɨn azenan mangɨva, egh a
inizir aghumsɨzim e uaghan a iniam.†

14E fo, nguazir kamɨn e zurara ikiamin nguibar ekiatam itir puvatɨ. Egha
e nguibar gɨn izamim baghamɨzua iti.

15Kamaghɨn amizɨ, e Iesusɨn ingangarimɨn tuavimɨn, e zurara ziar ekiam
isɨ ofan mɨn God danɨng mamaghɨra ikiam. Eghtɨ en akatoriba zurara an
ziam fɨ suam, a en Ekiam.

16Egh ia arazir aghuibar gumazamizibar amu. Me bizitabar oteveghtɨ, ia
men akurvaghsɨ bizitaba me danɨng. Ofan kamaghɨn gariba, God bar dagh
ifonge. Kamaghɨn amizɨ, ia arazir kabar amusɨ okɨnɨghnɨghanmarkɨ.

God e damutɨ e deravɨra ikiam
17 Ian gumazir dapaniba ian akurvaghasa zurara ian gari. Egh me gɨn

ingangarir me amizibar gun God ko mɨkɨmam. Kamaghɨn amizɨ, ia men
akaba baragh egh men apengan ikɨ. Ia kamaghɨn damutɨ, me bar akuegh

6:30, 16:27, Nam 19:3 13:11: Ua Me Ini 29:14; Ofa Gami 6:30; 16:27; Dɨboboniba 19:3 13:12:

Osirizir Araziba ghaze, gumazamiziba Godɨn ofa damuasa inigha izir asɨziba, ofa gamir gumaziba da
api. Me asɨzir gumazamizibar arazir kuraba gɨn amangɨsɨ, dughiar ekiabar ofa gamiba, me dar aman
kogham. Nɨ Ofa Gami 6:24 ko 24:30 ko 16:27ɨn gan. Datɨrɨghɨn, ofan dughiar ekiar kam, Iesus amizir
ofan kam an danganim ini. Nɨ Hibru 9:7 ko 14ɨn gan. 13:13: Hi 11:26, 12:2, 1 Pi 4:14 13:13:
Hibru 11:26; 12:2; 1 Pita 4:14 † 13:13: Gumazir maba ti, Kraisɨn gɨn zuir darazir amightɨ, me
Moses Osirizir Arazibar aven itir dagheba apir arazimɨn gɨn mangasa. (Nɨ ves 9ɨn gan.) Ezɨ gumazir
Hibrun akɨnafarim osirizim ghaze, Kraisɨn gɨn zuir darasi, Judaba itir nguibabar ikian markiam.
Me kamaghɨn nɨghnɨghan markɨ, Moses Osirizir Araziba me damutɨ, me Godɨn damazimɨn zuegham.
Puvatɨ. Iesusɨn ingangarimrama me zuegha gɨfa. Kamaghɨn amizɨ, me a ko ikɨsɨ aghumsɨghan kogh,

uan ingangarim damuam. Ia kamaghɨn damuan koghtɨ, me osɨmtɨzim sara
ian ganam, eghtɨ bizir kam ian akuraghan kogham.

18 Ia e bagh God ko mɨkɨmvɨra ikɨ. E kamaghɨn bar fo, e dughiabar
zurara arazir aghuibara amuasa bar ifonge. E uan araziba bar deravɨra da
tuisɨgha arazir aghuibar gɨn ghua egha en navir averiaba osɨmtɨziba Godɨn
damazimɨn puvatɨ.

19Kɨ mɨghɨra ia gakaghori, ia na bagh God ko mɨkɨm suam, a nan akuragh
na amadaghtɨ kɨ zuamɨra ia bagh izam.

20 Kɨ ia bagha God ko mɨgei, Godɨn Navir Amɨrizimɨn Mɨngarim, a en
Ekiam Iesus ovevemɨn a gamizɨ a ua dɨkafi. Iesus, Sipsipbar Garir Gumazir
Gavgavim Itim, a uabɨ ofan mɨn aremegha uan ghuzimɨn Akar Dɨkɨrɨzir
Gavgavir kam, gavgavim a ganɨngi, eghtɨ a ikɨmamaghɨra ikiam.

21 Ezɨ kɨ ia bagha Godɨn kam ko mɨgɨa kamaghɨn an azangsɨsi, eghtɨ a ian
akuraghgavgavim iadanɨngtɨ, ia arazir aghuibaramu, eghan ifongiamɨngɨn
mangam. Eghtɨ Krais Iesusɨn ingangarimɨn tuavimɨn, an en navir averiabar
aven ingartɨ, e a ifongezir arazibar amuam. Egh e zurazurara ziar ekiam a
danɨngmamaghɨra ikiam. Bar guizbangɨra.

Akar abuananaba
22Nan adarasi, akar kɨ ia bagha osirizir kam, a ruarazir puvatɨ. Kamaghɨn

amizɨ, ia nɨmɨra ikɨ, egh akar kɨ gavgavim ian navibar anɨngasa osirizir kam,
ia deravɨram a baragh.

23 Kɨ kamaghɨn ia mɨkɨmasa ifonge, me kalabusɨn en aveghbuam Timoti
fɨrizɨ, a ua kalabusɨn itir puvatɨ. A zuamɨra na bagh izeghɨva, ga uaghara
mangɨ ian ganam.

24 Ia uan gumazir dapaniba ko Godɨn gumazamiziba barmemɨkɨm suam,
kɨ ghaze, God deraghvɨra me damu. Ezɨ Kantri Italin itir Kraisɨn adarazi
uaghan ia bagha akam amaga ghaze, God deraghvɨra ia damu.

25Kɨ kamaghɨn God ko mɨgɨa ghaze, Godɨn apangkuvim a bar moghɨra ia
ko ikɨ.

13:18: Ap 23:1, 24:16, Ro 15:30, 2 Ko 1:12, Kl 4:3 13:18: Aposel 23:1; 24:16; Rom 15:30; 2 Korin
1:12; Kolosi 4:3 13:20: Ais 55:3, Jer 32:40, Ese 37:26, Sek 9:11, Ro 15:33, 1 Ko 6:14, Hi 10:29, 1 Pi 2:25
13:20: Aisaia 55:3; Jeremaia 32:40; Esekiel 37:26; Sekaraia 9:11; Rom 15:33; 1 Korin 6:14; 1 Pita 2:25
13:21: Ga 1:5, Fl 2:13, 2 Te 2:17, 1 Pi 5:10 13:21: Galesia 1:5; Filipai 2:13; 2 Tesalonika 2:17; 1 Pita

Jems Osirizir Akɨnafarim
O

Jems
Akar faragha zuim

Jemsɨn akɨnafarim akar aghuir avɨriba iti. Jems, Godɨn gumazamiziba
arazir aghuibar gɨn mangasa, a men sure damuasa akar aghuir avɨrir kaba
osiri. A gumazamizibar akurvaghtɨ me nɨghnɨzir aghuiba ko fofozim iniva,
egh deravɨra an akam gɨnɨghnɨghasa an akar isɨn zuir avɨriba osiri.
Jemsmɨghɨghavɨramɨgɨa ghaze, gumazir nɨghnɨzir gavgavim Iesusɨn itiba,

me pura ikian kogham. Puvatɨ. Me arazir aghuibar igharaz darazir amuam,
eghtɨ arazir kam kamaghɨn akagham, me nɨghnɨzir gavgavim iti.
E osɨmtɨzibar tuivigh gavgavigh egh deravɨra God ko

ikiam
(Sapta 1:1-18)

1 Kɨ Jems, kɨ God ko Ekiam Krais Iesusɨn ingangarir gumazim. Kɨ ia
12plan Israelɨn itir anabababagha akɨnafarir kamosiri. Kar ia gumazamizir
uan nguibam ategha ghua kantrin igharazibar itiba. Kɨ dughiar aghuim ia
ganɨdi.*

Osɨmtɨziba, da gavgavim e ganɨdi
2-3 Nan adarasi, ia fo, osɨmtɨzir ia bativiba, da ian nɨghnɨzir gavgavibar

amutɨ ia tuivigh gavgavigh osɨmtɨziba ater mangɨvɨra ikiam. Kamaghɨn
amizɨ, osɨmtɨzir avɨriba ia bativtɨma ia kamaghɨn nɨghnɨgh suam, ia bar
akongegh.

4Egh ia zurara tuivigh gavgavigh egh osɨmtɨziba ater. Eghtɨ arazir kam ian
ikɨ gavgavigh mamaghɨra ikiam. Kamaghɨn ia deravɨra ikɨva, egh ia Godɨn
bizitamɨn oteveghan kogham. Puvatɨ. Ian araziba bar deraghtɨ, ia Godɨn
Arazibar aghungmangɨ gumazamizir aruabarmɨn otogham.

Gumazamiziba nɨghnɨzir aghuibar otevegh, me God komɨkɨm
5 Ezɨ ian tav nɨghnɨzir aghuibar otevegh, a Godɨn azangsɨghtɨma, God a

danɨngam. God pura biziba gumazamiziba bar me ganɨdi, an atarir puvatɨ.
KarGodɨnbizibar anogorozir puvatɨzim,meanazangsɨzimaamedanɨngasa
bar ifonge.

6Eghtɨ nɨ God komɨkɨmɨva, nɨ nɨghnɨzir gavgavim ikɨ, nɨghnɨzir pumuning
ikian markɨ, egh suam, “God ti bizitam na danigham, o puvatɨgham?” E fo,
gumazim o amizim nɨghnɨzir pumuning iti, a mati amɨnim ongarim givav
amadima a pura tintinibar dɨkafi.

7A kamaghɨn nɨghnɨghanmarkɨ, Ekiam bizitam a danigham. Puvatɨ.
8Aokamnɨghnɨgha, nɨghnɨzir avɨribaghami, arazir anamiba, danɨghnɨzir

vamɨran itir puvatɨ.
Jems onganaraziba ko gumazir bizir avɨriba itiba akamme ganɨdi

1:1: Mt 13:55, Mk 6:3, Ap 15:13, Ga 1:19, 1 Pi 1:1 1:1: Matyu 13:55; Mak 6:3; Aposel 15:13; Galesia
1:19; 1 Pita 1:1 * 1:1: Israelɨn 12plan anabar kaba, da Godɨn gumazamizir nguazir kamɨn bar an
tibar ababanim gami. 1:2-3: Aposel 5:41; Rom 5:3-5; Hibru 10:34; 1 Pita 1:6-7; 4:13; 4:16 1:5:
1 Kin 3:9-12, Snd 2:3-6, Jo 15:7, 1 Jo 5:14-15 1:5: 1 Atriviba 3:9-12; Aghuzir Akaba 2:3-6; Jon 15:7; 1
Jon 5:14-15 1:6: Mk 11:24, 1 Ti 2:8 1:6: Mak 11:24; 1 Timoti 2:8 1:8: Je 4:8 1:8: Jems 4:8

9Ezɨ nɨghnɨzir gavgavim itir gumazamiziba, onganarazibagh amua iti, me
Godɨn damazimɨn ziar ekiam iti. Kamaghɨn, me bar akuegh ikɨ.

10 Ezɨ nɨghnɨzir gavgavim itir gumazamiziba, bizir avɨriba iti, me fo, God
gɨn me dɨkabɨraghtɨ me akɨmarir atiabar mɨn aremegham. Kamaghɨn, me
uaghan bar akuegh ikɨ.

11E fo, aruem anaga pamtem gara temem gisirazɨma amɨdɨi. Ezɨ tememɨn
akɨmarir aghuiba suaghira, egha dar ganganim bar ikufi. Ezɨ kamaghɨra
gumazamizir bizir avɨriba itiba, me uan ingangarim damuvɨra ikɨva an
tongɨn aremegham.

God arazir aghuibar e gami, egha arazir kurabar amuasa e abɨrir puvatɨ
12Gumazim osɨmtɨziba aterɨva, egh uaghan osɨmtɨziba bar dar aven tugh

gavgavigh, uan nɨghnɨzir gavgavim ateghan koghtɨ, God ivezir aghuim a
danɨngtɨma a zurara itir ikɨrɨmɨrir aghuim iniam. Ivezir aghuir kam, God
akar dɨkɨrɨzim gamua ghaze, gumazir bar a gifongeziba, a me danɨngam.
Kamaghɨn, gumazir kam bar akongegh.

13Kamaghɨngumazitambizitamannavimabɨraghtɨmaanarazir kuratam
damigham, a kamaghɨn mɨkɨman markɨ, “God na abɨrazɨma kɨ arazir kam
gami.” Puvatɨ. E fo, gumazitam God abɨraghtɨma an arazir kuratam
damighan kogham, eghtɨ God gumazitam abɨraghtɨma an arazir kuratam
damighan kogham.

14 Ezɨ en navir kuraba vaghvagha arazir kurabar amuasa e gifarava e
apezeperava e gakaghori.

15Ezɨnavir dɨgavir kam, amati amizimnavimadai, egha gɨn arazir kuram
gamizɨma an oto, mati a borimɨn bate. Ezɨ arazir kuram ghua ekevezir
dughiam, an ovevem gamizɨma an oto.

16Nan adarasi, ia gumazitam ateghtɨ a ia gifaranmarkɨ.
17 Bizir bar aghuir e isiba, ko bizir ikuvir puvatɨziba, da bar Godɨn

Nguibamɨnpɨn izaghiri. GodAfeziamabizibabar overiamdar ingari, a bizir
aghuir kaba e bagha da amadi da izaghiri. Ezɨ Afeziar kam a uan araziba
raghɨrazir puvatɨ. A bizitamɨn nedazimɨn mɨn aruem a gisirazɨ an otevegha
ruarazir puvatɨ. A kamaghɨra iti.

18God kamaghsua, a biziba bar dar ingari, egha e gamizɨ e bar adar faragh
mangam. Kamaghɨn God uabɨ uan ifongiamɨn gɨn ghuava en Afeziamɨn oto,
a uan guizɨn akamɨn e gamizɨma e otifi.

E nɨghnɨzir gavgavim guizbangɨra Godɨn ikɨ, e
uaghan arazir aghuibar amuam

(Sapta 1:19--5:6)
E Godɨn Akam baragh, uaghan an gɨnmangam

19Nanadarasi, ia deravɨra bizir kamgɨfogh. Ia bar zuamɨra kuaribar arɨgh
akaba baragh, egh zuamɨra mɨkɨmanmarkɨ, egh zuamɨra ataranmarkɨ.

20 E fo, atarir gumazim, Godɨn damazimɨn arazir aghuibagh amima da
otivir puvatɨ.

7:31; 1 Jon 2:17 1:12: Snd 3:11-12, 2 Ti 4:8, Hi 12:5, Je 2:5, 1 Pi 5:4, MAA 2:10 1:12: Aghuzir
Akaba 3:11-12; 2 Timoti 4:8; Hibru 12:5; Jems 2:5; 1 Pita 5:4; Akar Mogomem 2:10 1:14: Ro 7:7-10

21 Kamaghɨn amizɨ, ia bar arazir mɨzɨrɨziba ko arazir kurar otiviba, ia
bar ada munamadagh. Egh ia bar uari dɨkabɨragh egh Akar God ian navir
averiamɨn dɨkarazim inigh. Eghtɨ Akar kam ian akuragham.

22 Egh Akar ia inizir kam, ia an mɨrara mangɨ. Ia puram orarazir kɨnim
damuan markɨ. Puvatɨ. Ia pura orarazir kɨnimɨn damuam, kamaghɨn ia
uarira uarigh ifari.

23Gumazamiziba pura Godɨn Akam baregha, an gɨn zuir puvatɨ, me mati
gumazamiziba ganganimɨn uan guabar gari.

24 Egha me deravɨra uan guabar ganigha, ua ghugha okɨnɨghnɨki, men
guabamanmaghɨra gari.

25 Ezɨ Godɨn Akar bar deravɨra itim e gamima e fɨriaghɨrɨ. Eghtɨ gu-
mazamiziba deravɨra Akar kam gɨnɨghnɨgh, egh pura Akambaragh zuamɨra
okɨnɨghnɨghan kogh, bar an Akamɨn gɨn mangɨtɨ, gumazamizir kaba, God
men ingangaribar amutɨ da bar deravɨram otivam.

26 Gumazamizitaba kamaghɨn nɨghnigh suam, “E Godɨn gumazamizir
bar aghuiba, egha guizbangɨra an ziam fe,” egha mɨgɨrɨgɨar aghuibar uan
mɨzebar dav geir puvatɨ, kamaghɨn me uarira uarigh ifari. Ezɨ kamaghɨn
men nɨghnɨzir gavgavim ko Godɨn ziam fer arazim pura bizim.

27 Guizbangɨn nɨghnɨzir gavgavir God Afeziamɨn damazimɨn deragha
osɨmtɨziba puvatɨzim, a kamakɨn: E borir ameboghfeziaba ovengezibar
akurvaghɨva, amizir odiarir men paba ovengeziba sarama akurvagh, men
osɨmtɨziba ateram. Ezɨ uaghan bizir mam, e uari uan daroriba deravɨra dar
ganam, eghtɨ nguazir kamɨn araziba e damutɨ e Godɨn damazimɨnmɨzeghan
kogham.

2
E arazir amir vamɨran, bar gumazamizibar amuam

1 Nan adarasi, ia nɨghnɨzir gavgavim en Ekiam Krais Iesusɨn iti, a bizir
aghuir Godɨn Nguibamɨn itibar Ekiam. Ia gumazamizir ziaba itiba deravɨra
me damu egh gumazamizir ziaba puvatɨziba akɨrim ragh me gasan markɨ.
Ia amir arazir vamɨran barme damu.

2 Eghtɨ gumazitam kurukazir bar aghuim damigh, egh golɨn ring uan
dafarimdatɨgh, Godkomɨgeir dɨpenimɨnavenmangam, eghtɨgumazir onga-
narazim korotiar bɨbɨzibar kurukegh egh uaghan God ko mɨgeir dɨpenimɨn
avenmangam,

3 eghtɨ kurukazir bar aghuim gamizir gumazim ia deravɨra a damuva,
egh a mɨkɨm suam, “Aruam, nɨ izɨ dabirabir aghuir kam daperagh,” egh ia
onganarazibaghamir gumazimkamaghɨnamɨkɨmsuam, “Nɨmunagh tugh,”
o “Nɨ nan dagarimning boroghɨnmagh vazim daperagh,”

4 Ian arazir kammati, ia uan nɨghnɨzibar aven igharaz darazi abɨghamen
araziba tuisɨsi. Egha ia deravɨra nɨghnɨgha gumazamizibar araziba arazir
vamɨran me tuisɨzir pu. Puvatɨ. Ia mati jasbar mɨn otivigha nɨghnɨzir bar
kurabar gumazamiziba tuisɨsi.

5Nan adarasi, ia oragh. Nguazimɨn itir gumazamizibar damazibar itir gu-
mazamizir onganaraziba, gumazamizir kabaGodmeamɨseveghaghaze,me
nɨghnɨzir gavgavimɨn arazimɨn iti. A fomɨra gumazamizir bar a gifongeziba
bagha akam akɨra ghaze, a bar me gativagh men ganam. Kamaghɨn a gu-
mazamizir onganarazir kaba mɨsevegha ghaze, me God Bizibagh Ativamin
Dughiamɨn aven ikiam.

6 Ezɨ ia akar aghumsɨziba onganarazibagh anɨdi. Ia nɨghnɨgh! Tina ia
dɨkabɨra egha osɨmtɨziba ia garɨsi, egha ia mɨkɨrvagha kotiabar zui? Kar
gumazamizir dagɨaba bar izɨvaziba arazir kabagh ami.

7Ezɨ God Iesusɨn ziar aghuim ia gatɨ, ezɨ tina ziar aghuir kam gasɨghasɨsi?
Dagɨar avɨriba itir gumazamizir kabara.

8 God en atrivir ekiam, egha an Akɨnafarimɨn an akar ekiar mam e
ganɨga ghaze, “Nɨ uabɨra uabɨ gifongezɨ moghɨn, gumazamizir igharazibagh
ifongegh.” Egh ia akar kam guizbangɨra a baragh an gɨnmangɨ, kamaghɨn ia
arazir aghuim damuam.

9 Ezɨ ia arazir aghuim gumazamizir mabagh amua egha gumazamizir
igharaziba akɨrim me gasara, kamaghɨn ia arazir kuram gami. Ezɨ Moses
Osirizir Araziba kamaghɨn ia mɨgei, ia an akamɨn gɨn zuir puvatɨ.

10 Eghtɨ ian tina Moses Osirizir Araziba bar dar gɨn mangɨva, egh arazir
vamɨra abighɨva, kamaghɨnanarazir kuramgami. Amati gumazimoamizir
Moses Osirizir Araziba bar da bɨghizim.

11E fo, God kamaghɨnmɨgei, “Ia poroghamiba uari bakeir arazimdamuan
markɨ.” Egha a uaghan kamaghɨn mɨgei, “Ia gumazamizibav soghtɨma me
arɨmɨghiran markɨ.” Eghtɨ ia poroghamiba uari bakeir arazim damuan
koghɨva, egh ia gumazitam mɨsueghtɨ an aremegham, kamaghɨn ia Moses
Osirizir Araziba abɨzir gumazamizibar otifi.

12 Ia fo, Godɨn Arazim en arazir kuramɨn gavgavim a gɨvagham, eghɨva
e damutɨ e fɨrighɨrɨgham. Egh gɨn God uan arazir kam gɨnɨghnɨghɨva egh
en araziba tuisɨgham. Kamaghɨn, ia gumazamizir Godɨn Arazimɨn apengan
itibar akaba ko araziba zurara dar amu.

13 E fo, gumazamiziba igharaz darazir apangkuvan koghtɨ, God kotiamɨn
me tuisɨghamin dughiamɨn, God uaghan men apangkuvighan kogham. Ezɨ
gumazim o amizim igharaz darazir apangkufi, God kotiamɨn a tuisɨghamin
dughiamɨn a Godɨn apangkuvimɨn ganam.

Nɨghnɨzir gavgavim arazir aghuim sara zuir puvatɨ, a pura bizim
14 Nan adarasi, gumazitam o amizitam suam, “Kɨ nɨghnɨzir gavgavim

Kraisɨn iti,” egha an arazir aghuibagh amir puvatɨ, kamaghɨn an nɨghnɨzir
gavgavim pura bizim. An nɨghnɨzir gavgavir kam ti an akuragham, o
puvatɨgham? Bar puvatɨ.

15 Ezɨ Kraisɨn adarazir aveghbuatam o buaramizitam, korotiaba ko
dagheba puvatɨ,

16 eghtɨ ian tav kamaghɨn a mɨkɨm suam, “Nɨ navir amɨrizimɨn ikɨ. Nɨ
mangɨva inim ikeghɨva uan mɨkarzim avaragh. Egh mangɨ dagher avɨribar
amɨva egh navim izɨfagh.” Eghtɨ akar kam manmaghɨn an akuragham? Ia
uari korotiaba ko dagheba an akurvaghtɨma a deravɨra ikiam.

17 Ezɨ nɨghnɨzir gavgavimɨn arazim uaghan kamaghɨra ghu. Nɨghnɨzir
gavgavim pura ikia, egha arazir aghuiba sara zuir puvatɨ, egha nɨghnɨzir
gavgavir kam, an aremezɨmoghɨn iti.

18 Tav kamaghɨn mɨkɨmam, “Gumazamizir maba nɨghnɨzir gavgaviba
iti, ezɨ gumazamizir igharaziba arazir aghuibagh ami.” Kɨ kamaghɨn nɨn
akam ikaragham, “Nɨ nɨghnɨzir gavgavim ikia egha arazir aghuibagh amir
puvatɨ, kamaghɨn kɨ manmaghɨn nɨn nɨghnɨzir gavgavim gɨfogham? Kɨ
arazir aghuibar amuam, eghtɨ arazir kabara nan nɨghnɨzir gavgavim nɨn
akagham.”

19Nɨ nɨghnɨzir gavgavim kamaghɨn ikia ghaze, “Godɨn vamɨra iti.” A dera.
Duar kuraba uaghan nɨghnɨzir gavgavir kam ikia, egha agoa atiati.

20Nɨ gumazamizir onganiba! Ia nɨghnɨzir gavgavimra ikiava egha arazir
aghuibagh amir puvatɨ, kamaghɨn ian nɨghnɨzir gavgavim a pura bizim. Ia ti
akar kamɨnmɨngarim gɨfoghasa, o? Ia oragh.

21 Fomɨra en ovavim Abraham uan otarim Aisak isa ofa gamir dakozimɨn
anetɨghaGodɨnofa gamimoghɨna gami. Ezɨdughiar kamɨnGod an arazimɨn
ganigha egha Abrahammɨgɨa ghaze, nɨ nan damazimɨn dera.

22 Ia bizir kam gɨnɨghnɨgh. Abrahamɨn nɨghnɨzir gavgavim ko an arazir
aghuim voroghɨra ghu. Ezɨ arazir aghuir kam bar an nɨghnɨzir gavgavim
gamima a guizbangɨra gavgafi.

23 Godɨn Akɨnafarim kamaghɨn mɨgei, “Abraham nɨghnɨzir gavgavim
Godɨn itima, God an nɨghnɨzir gavgavim bagha a dɨbora ghaze, nɨ nan
damazimɨn dera.” Egha God kamaghɨn a dɨbori, “Nan roroam.” Ezɨ akar
kamɨn mɨngarim, God a gamizɨma me Akɨnafarimɨn an osiri, Abraham uan
otarim Aisak gamizir dughiamɨn arazir kam, a bar azenan oto.

24 Ezɨ datɨrɨghɨn ia fo, gumazitam pura nɨghnɨzir gavgavim iti, God, “gu-
mazir Godɨn damazimɨn derazim,” a dɨborir pu. Bar puvatɨ. A gumazir
arazir aghuim gamim gɨnɨghnɨgha, egha nɨghnɨzir gavgavimra gɨnɨghnɨzir
puvatɨ, egha bizir kam bagha God a dɨbora ghaze, a nan damazimɨn dera.

25 Ezɨ tuavir kamra, arazir kurabagh amir amizim Rahap, moga garir
gumazir Josua amadazimningɨn akuragha aning amadazɨma aning tuavir
igharazimɨn ghu. Kamaghɨn amizɨma God amizir kam mɨgɨa ghaze, nɨ nan
damazimɨn dera.

26E fo, gumazimɨnmɨkarzim duam an aven itir puvatɨ, an aremegha gɨfa.
Kamaghɨra, gumazim nɨghnɨzir gavgavim ikia, egha arazir aghuibagh amir
puvatɨ, gumazir kamɨn nɨghnɨzir gavgavim aremezɨmoghɨn iti.

3
E uanmɨgɨrɨgɨaba deravɨra dar ganam

1 Nan adarasi, God gumazamizibar araziba tuisɨghamin dughiamɨn, e
gumazamizir, gumazamizibar sure gamir ingangarim iniziba, God bar

deravɨra en ingangariba tuisɨgham. Kamaghɨn amizɨ, ian tarazira God
ifongezir arazibar gumazamizibar sure damuamin ingangarim inighan
kogham.

2Dughiar avɨribar ebizir vabaradamuasanɨghnɨgha, pazadaghami. Bizir
kaba bar e batifi. Eghtɨ gumazitam dughiatamɨn pazɨ mɨkemeghan kogh, a
bar gumazir aghuimra, egh a uanmɨkarzimbar deravɨrama geghuv an gan.

3 E ainɨn oteviba isa hoziabar akabar arightɨ, ainɨn otevir kaba dar amutɨ
da en akaba baraghɨva deravɨra mangam. Ezɨ arazir kamɨn e bar deravɨra
dar gantɨ, da en gɨnmangam.

4 Ezɨ ia kuribagh nɨghnɨgh. Kuriba bizir bar ekiaba, ezɨ amɨnir ekiar
gavgaviba dagh ivaima, da ongarim gisɨn ivemari. Ezɨ dar stiaba bar
sufi. Ezɨ dar stian suizir gumaziba managh mangasa ifongegha, dar stiaba
gɨghavkɨrima kuriba tuavir keptenbamangasa ifongezibar zui.

5Ezɨ kamaghɨra, mɨzem uaghan bar suvigha enmɨkarzimɨn aven iti. Egha
a zurara bar puvɨra ifaghata, uabɨ uan ziam puv a fe. E fo, avir muziarimra
avir ekiam damightɨ a bar ekeveghtɨ, ruarimɨn temeba bar isigham!

6 Ezɨ mɨzem uaghan mati avim, egha a en mɨkarzir otevir muziarir mam.
Egha a uaghan arazir kurar avɨribagh ami da otifi. A enmɨkarzibagh amima
da mɨze, egha arazir kurar avɨribagh amima da en ikɨrɨmɨribar otifi, mati
avir mɨzariar ekiaba. Avir kam a uabɨ helɨn avim.

7E fo, gumazamiziba asɨzir atiaba barmoghɨra da isava dar dai, kuaraziba
ko asɨzir davaragharuiba ko ongarimɨn aven itir biziba bar. Egha me bizir
kabar dava dar gari damen apengan iti.

8Gumazitamoamizitamuabɨuanmɨzemdamightɨananapengan ikeghan
kogham. Bar puvatɨ. En mɨzeba zurara akar kurabav gei. Mati imezir kurar
gumazamizibagh amime ariaghɨriba, da en akabagh izɨfa.

9 E uan mɨzebar Ekiamɨn ziam fe, a en Afeziam. God gumazamizibar
ingarizɨma me an mɨrara otifi, ezɨ e uan mɨzebar e akar kurabav gɨava
gumazamizir igharazibagh asɨghasɨsi.

10Ekiam fer akaba ko akar kuraba, aning vɨraramɨzer vamɨram otifi. Nan
adarasi, arazir kam a ikian kogham.

11Mozir dɨpatam, dɨpar aghuim ko ongarir pam, uaning veregh ikiam ti?
Puvatɨ!

12Nanadarasi, fighɨn tememolivɨn tememɨnmɨnbam, o? Puvatɨ! Owainɨn
ikarɨzim a fighɨn tememmɨn bam, o? Puvatɨ! Kamaghɨra dɨpar apir aghuim
ongarir dɨpam ko ikɨva otivan kogham.

Gumazamiziba Godɨn izezir fofozim ikɨva, me arazir aghuibar amuam
13 Ezɨ tinara ian tongɨn fofozir aghuim ko nɨghnɨzir aghuim iti, o? Kam-

aghɨn amir gumazitam o amizitam ikɨva, an dabirabim bar deragham. A
fofozir aghuimɨn arazibar gɨn mangɨva gumazamizibar asughasughɨva egh
uabɨuan ziam fan kogham. Eghtɨ gumazamiziba an arazir aghuir an amibar
ganam.

14Eghtɨ ia igharazdarazinavirbarkurabamen ikɨva, eghzurarauanziaba
fɨsɨ tuaviba buriam, kamaghɨn ia uan fofozim ko nɨghnɨzir aghuiba bagh bar
akueghanmarkɨ. Ia ifaragh uan arazibar guizɨn akam dɨkabɨraghanmarkɨ.

15 Ezɨ fofozir kam a Godɨn Nguibamɨn ikegha izir pu. Puvatɨ, kar nguazir
kamɨn bizim. A navir ghurimɨn oto. Ezɨ Satan, an afeziam.

16 Ia oragh. Gumazamiziba navir kuraba gumazamizir igharazibar iti,
egha me zurara uan ziaba fasa tuaviba buri, gumazamizir kaba me navir
vamɨra itir puvatɨ. Me arazir bar kurar avɨribagh ami.

17 Ezɨ gumazamizir fofozir aghuir Godɨn Nguibamɨn izezim iniziba, me
arazir kabagh ami: Faragha zuir arazim, me zurara nɨghnɨzir zuezibar gɨn
zui. Egha me igharaz darazi ko navir vamɨran iti, egha gumazamizibar
asughasusi. Egha me gumazamizir igharazibar akaba barasi. Me igharaz
darazir apangkuva egha arazir aghuibar me gami. Egha me arazir kamra
gumazamizibabarmegami. Eghamearazir aghuibar gɨnghua ifarir puvatɨ.
Me bar guizbangɨra dar gɨn zui.

18 Ezɨ kamaghɨn e navir vamɨra iti, kar mati e dagher anabam akara. Ezɨ
navir vamɨran arazimɨn tuavimɨn, arazir aghuiba en dabirabimɨn otifi, mati
dagher aghuiba azenimɨn aghui.

4
Gumazamizir nguazimɨn arazibagh ifongeziba, me Godɨn apaniba

1 Bizir mɨngarir manaba adariba ko mɨdorozibagh amima da ian tongɨn
otifi? Mɨkarzimɨn agorogemɨn araziba ian navibar iti, egha da ian
mɨkarzibar aven ikia ia ko mɨsosi, kamaghɨn amizɨ, arazir kamɨn da aka-
madariba komɨdorozibagh amima da otifi. Kamaghɨn ti puvatɨ, o?

2 Ia biziba iniasa bar ifonge, egha ia da isir puvatɨ. Kamaghɨn amizɨ, ia
gumazamizibav sozime ariaghiri. Ia biziba iniasa dagh agoa, egha ia da isir
puvatɨ. Egha ia puv atara mɨsosi. Ia biziba iniasa God ko mɨgeir puvatɨ, ezɨ
bizir kam bagha ia da isir puvatɨ.

3 Egha ia biziba iniasa God ko mɨgɨa, egha da isir puvatɨ. Ian nɨghnɨziba
derazir puvatɨzɨma ia God ko mɨgei. Ia bizir ian mɨkarzimɨn agorogem itiba
bagha nɨghnɨsi. Kamaghɨn, ia biziba isir puvatɨ.

4 Ia God ataki, mati amizim uan pam ategha ghua gumazir igharaziba
isava akui. Ia orakigh! Ian tav nguazimɨn arazibagh ifonge, a Godɨn apanim.
Ezɨ ia ti bizir kam gɨfozir puvatɨ, o? Gumazim o amizim nguazimɨn arazibar
namakam gami, a Godɨn apanimɨn oto.

5GodɨnAkɨnafarimkamaghɨnmɨgei, “DuarGod ennavir averiabagh atɨzir
kam, e Goduabɨn apengara ikiasa a bar ifonge.” Ia ti ghaze, akar kam ti pura
bizim? Puvatɨ.

6God en apangkuvavɨra iti. Kamaghɨn amizɨ, GodɨnAkɨnafarim kamaghɨn
mɨgei:

“God zurara gumazir uan ziaba feba ame dɨkabɨri,
egha gumazir uan ziaba dɨkabɨriba

Godmen apangkuva
egha bar deravɨra me gami.”

7 Kamaghɨn amizɨ, ia uari dɨkabɨragh egh Godɨn apengan ikɨ. Ia Satan
munasaraghtɨ, a ia ategh arɨmangɨgham.

8 Ia Godɨn boroghɨra mangɨtɨ, a ian boroghɨra izam. Ia arazir kurabagh
amir gumazamiziba, ia uan navir averiabar amightɨ da zuegh, mati gu-
mazamiziba uan dafariba ruezɨ da bar zue. Ezɨ ia gumazamizir nɨghnɨzir
pumuning itiba, nɨghnɨzir kurar ian navibar itiba, ia da atakigh.

9 Ia naviba bar osemegh egh pamtem arangɨva aziam. Ia gumazamizir
datɨrɨghɨn atiba, ia uan akazim ategh, egh ia arang. Ia gumazamizir bar
akongeziba, ia uan agoroger kam ategh, naviba bar osemegh azi ikɨ.

10 Ia Godɨn damazimɨn bar uari dɨkabɨragh ikɨ. Ia kamaghɨn damutɨ, God
ia fegham.

E akaba igharaz darazigh asan kogham
11 Nan adarasi, ia Godɨn gumazamizir igharaziba akar kurabar me

mɨkɨman markɨ. Ian tina akar kuramɨn igharazitav mɨkeme, o akam a gasi,
an akar kuramɨnMoses Osirizir Arazibav gei, egha aMoses Osirizir Araziba
iria. Ezɨ ia Moses Osirizir Araziba iria, ia mati gumazim o amizim Moses
Osirizir Arazibar apengan itir pu. Puvatɨ. Ia jasɨnmɨn oto.*

12 God uabɨra Moses Osirizir Araziba anɨdi, egha a uabɨra jas. A uabɨra
gumazamizibar akurvagham, o me gasɨghasɨgham. Kamaghɨn ia te, ia jasɨn
mɨn gumazamizir igharaziba tuisɨsi?

E kamaghɨnmɨkɨmsuam, Ekiam ifueghtɨma, e bizir e nɨghnɨzibar amuam
13 Ia oragh, ian tina suam, “Datɨrɨghɨn, o gurumzaraghan e nguibar ekiar

mamɨn mangɨghɨva dagɨar ingangarim azenir vamɨran a damigham. Egh
arazir kamɨn e dagɨar avɨriba iniam.”

14 Ia zurara kamaghɨn mɨgɨa, egha ia fozir puvatɨ, bizir manam gu-
rumzaraghan otivam. Ian ikɨrɨmɨrim mati mɨgharim, a dughiar otevimra
ikeghɨva bar gɨvagham.

15 Kamaghɨn amizɨ, ia kamaghɨn mɨkɨm, “Ekiam ifueghtɨma, e angamɨra
ikɨva, bizir e nɨghnɨzibar amuam.”

16Ezɨ ian arazir ia datɨrɨghɨn amim, ia uari uan ziaba fava egha ingangarir
ekiabar amuasa dar gunmɨgei. Ia uari fer akar kam, a bar ikufi.

17 Ia deravɨra nɨghnɨgh! Ia arazir aghuir damuamin tam gɨfogh, egh ia a
damuan kogh, kamaghɨn ia arazir kuram gami.

5
Gumazamizir bizir avɨriba itibame ivezir kuram iniam

1 Ezɨ datɨrɨghɨn, bizir avɨriba itir gumazamiziba, kɨ akam ia mɨkɨmasa
ifonge. Ia oragh! Ia osɨmtɨzir ekiar ia bativamibagh nɨghnigh, pamtem
dɨmɨva arang ikɨ.

2 Ian bizir aghuiba da bar ikuvigham. Eghtɨ ian korotiaba barareba dar
ghoregham.

3Eghtɨ ian gol ko silvaba barmɨghovegham, eghtɨmɨzɨrɨzir kam ian arazir
kurabar amightɨ da azenim giregham. Eghtɨ mɨzɨrɨzir kam avimɨn mɨn ian
mɨkarzibar isiam. Ekiam izamin dughiam bar roghɨra izi, ezɨ ia pura biziba
ko dagɨaba akuvazɨma da iti.*

4 Ia deravɨra oragh, ingangarir gumazamiziba ian azenibar dagheba isi,
ezɨ ia me gifaragha men ivezir mabar anogoroke. Ezɨ ingangarir gumaza-
mizir kabameuan ivezibaghnɨghnɨgha, Godɨndɨaghaze, a ianarazir kuraba
ikarvagham. Ezɨ ingangarir gumazamizibar dɨmdiam, Ekiar Gavgaviba Bar
Itim, a baraki.

5 Ezɨ dughiar ia nguazir kamɨn itim, ia bizir aghuir avɨriba isa bar
akuegha iti. Egha ia dagher avɨriba apa bar ekefe. Ezɨ God ia mɨsoghtɨ ia
arɨmɨghiramin dughiam, an otogha gɨfa.

6 Ia gumazamizir aghuibar kotimgamighamemɨsoghezɨmeariaghire. Ezɨ
me ian gavgavimmunamadir puvatɨgha, ia ikarvagha ia mɨsoghezir puvatɨ.

Ia gavgavigh ikɨva God komɨkɨm, egh Ekiam
mɨzuamtɨ

a ua izam
(Sapta 5:7-20)
E gavgavigh ikɨva osɨmtɨziba aterɨva egha Ekiammɨzuamtɨ a izam

7Kamaghɨn amizɨma, nan adarasi, ia tuivigh gavgavigh osɨmtɨziba aterɨva
Ekiam mɨzuamtɨ a ua izam. Ia fo, gumazim o amizir azenim itim, a dagher
aghuiba an azenimɨn aghungasa an adav zuai. Egha a gavgavim uan navim
ganɨga aghumra ikiava amozim ko aruem mɨzuai, aning uan ingangarim
faragh a damuam. Eghtɨ a gɨn dagheba iniam.

8 Ezɨ ia uaghan gavgavim uan navibar anɨngɨva aghumra ikɨva egh
osɨmtɨzir ia bativim ater. Ia fo, Ekiam Izamin Dughiam a bar roghɨra ize.
Kamaghɨn amizɨ ia tuivigh gavgavigh ikɨ.

9 Nan adarasi, ia Godɨn gumazamizir igharazibar atarɨva akɨribar me
mɨkɨman markɨ. Ia fo, ia kamaghɨn damutɨ, God jasɨn mɨn otogh ian arazir
kuraba tuisɨgham. Ia oragh, jasɨn kam a tiar akamɨn tughav iti!

10Nan adarasi, ia fomɨra Godɨn akam inigha izir gumazir Ekiamɨn ziamɨn
5:1: Snd 11:28, Lu 6:24, 1 Ti 6:9 5:1: Aghuzir Akaba 11:28; Luk 6:24; 1 Timoti 6:9 5:2: Jop

dughiamɨn, a dagɨar avɨriba itir gumazibar bizir aghuibar ganɨva da tuisɨghan kogham. Puvatɨ. A
men arazibar ganɨva da tuisɨgham. Gumazir kaba, bizir bar ikuvighamdar suiki, ezɨ bizir kam en aka
ghaze, me nguazimɨn itir dughiamɨnme arazir aghuim gamir puvatɨ. Ezɨ avir kamɨn akam ghaze, me

Lu 21:19 5:7: Godɨn Araziba 11:14; Jeremaia 5:24; Hosea 6:3; Joel 2:23; Sekaraia 10:1; Luk 21:19

akam akuniziba, ia me gɨnɨghnɨgh. Apaniba arazir kurabarme gami, ezɨme
tuivigha gavgavigha osɨmtɨzir kam ateri. Ia men arazir kam inigh, egh men
gɨnmangɨ.

11 Ia oragh. E ghaze, “Gumazamizir tuivigha gavgavigha osɨmtɨziba
ateriba, me bar akuegha deravɨra iti.” Ia Jopɨn eghaghanim gɨfo, a tugha
gavgavigha osɨmtɨzir a batoziba a bar da ateri. Ezɨ ia fo, Ekiam gɨn bar arazir
aghuimɨn a gami. E bar fo, Ekiam en apangkuvavɨra iti, egha zurara bar
deravɨra e gami.

E guizbangɨra pɨn darɨghmɨkɨman kogham
12 Nan adarasi, e damuamin bizir faragha zuim, a kamakɨn. Dughiar ia

akar dɨkɨrɨzim damuamim, ia pura Godɨn Nguibamɨn ziam dɨponan markɨ,
egh guizbangɨra darɨgh nguazim o bizir igharazim dɨponan markɨ. Egh ia
suam, “Kɨ guizbangɨra bizir kam damuam.” Egh ia suam, “Kɨ guizbangɨra
bizir kam damuan kogham.” Egh ia uan akamɨn gɨn mangɨ. Ia mɨkɨm
guizbangɨra pɨn dɨboroghtɨ, God ivezir kuram ia danigham.

Godɨndamazimɨnderazirgumaziba,meGodkomɨgei,menazangsɨzibabar
gavgavir ekiam iti

13 Ezɨ ian tav ti osɨmtɨzim ateri? Kamaghɨn a God ko mɨkɨm. Ezɨ ian tav ti
bar akonge? An Ekiamɨn ziam fer ighiabar amu.

14 Ezɨ ian tav ti arei? A Kraisɨn adarazir gumazamizir dapanibar di-
aghtɨ, me izɨ a bagh God ko mɨkɨmɨva, Ekiamɨn ziamɨn borem an mɨkarzim
daghuigh.

15Eghmenɨghnɨzir gavgavimGodɨn ikɨGodkomɨkɨmtɨ, azangsɨzir kaba an
akurvaghadamightɨma, a ghuamaghegham. Ekiamarɨmariar gumazir kam
uam a fegham. Eghtɨ an amizir arazir kuraba, Ekiam da gɨn amadagham.

16 Kamaghɨn amizɨ, ia vaghvagh uan arazir kurabar gun Godɨn gumaza-
mizir igharazibav kɨm. Eghtɨ God ian akurvaghsɨ, ia uari bagh God ko
mɨkɨmtɨ, God ia damightɨ ia ua deragham. Ezɨ gumazim o amizir Godɨn
damazimɨn deraghavɨra itim God ko mɨgei, an azangsɨzim bar gavgavir
ekiam iti, eghtɨ a igharaz darazir akurvagham.

17Elaija, e nguazir kamɨn itir gumazamizibar mɨn garir gumazim. Egha a
pamtemGodkomɨkemeghaghaze, amozim izankogham. EzɨGodamozimɨn
tɨvazɨma amozim azenir 3pla ko iakɨnir 6plan nguazimɨn izezir puvatɨ.†

18 Egha a gɨn ua God ko mɨgeima, God amozim amadazɨma a izaghirɨ, ezɨ
dagheba uam azenibar aghui.

Gumazamiziba guizɨn tuavim ateghtɨ, e uame inigh izam
19-20 Nan adarasi, ian tav guizɨn akamɨn tuavim ategh pura akar

igharazimɨn gɨnmangam, eghtɨ ian tav uama inigh izɨ guizɨn akamɨn tuavim
datɨgham, kar arazir bar aghuim. Ia akar kam deragh a gɨnɨghnɨgh! Ian tav
gumazamizir arazir kurabagh amibar akuraghtɨmame tuavir kuram ategh
ua God bagh izegham, an arazir kurabagh amir gumazamizir kabar duabar

5:11: Kis 34:6, Jop 1:21-22, 2:10, 42:10, Sng 94:12, 103:8, 111:4, Mt 5:10-11 5:11: Ua Me Ini 34:6;

5:34-37 5:13: Ef 5:19, Kl 3:16 5:13: Efesus 5:19; Kolosi 3:16 5:14:Mk6:13, 16:18 5:14:Mak
6:13; 16:18 5:15: Ais 33:24, Mt 9:2, Mk 16:18 5:15: Aisaia 33:24; Matyu 9:2; Mak 16:18 5:16:
Lo 9:18-20, 1 Sml 12:18, 1 Kin 13:6, Sng 34:15, Jo 9:31 5:16: Godɨn Araziba 9:18-20; 1 Samuel 12:18;
1 Atriviba 13:6; Onger Akaba 34:15; Jon 9:31 5:17: 1 Kin 17:1, 18:1, Lu 4:25, Ap 14:15 5:17:

gumazim. 5:18: 1 Kin 18:42-45 5:18: 1 Atriviba 18:42-45 5:19-20: Onger Akaba 51:13;

akuraghtɨma me oveghan kogham. Eghtɨ arazir kamra God arazir kurar
avɨriba gɨn amadagham.‡

‡ 5:19-20: Marazi ghaze, Kraisɨn gɨn zuir darasi, menmarazi Godɨn guizɨn akam ataki. Ezɨ Jems men
arazibar kɨrasa, akɨnafarir kam osiri.

Pitan Akɨnafarir Faragha Zuim
O

1 Pita
Akar faragha zuim

Pita, Kraisɨn gumazamizir osɨmtɨzir ekiam ateriba, gavgavim men
nɨghnɨzir gavgavibar anɨngasa, akɨnafarir kam osiri. A ghaze, Kraisɨn
adarazi ua Krais Iesusɨn Akar Aghuim gɨnɨghnɨgh. A kamakɨn: Iesus are-
megha ua dɨkafi, egha akar dɨkɨrɨzim gamua ghaze, a ua izam. Me akar a
dɨkɨrɨzir kam gɨnɨghnɨghɨva an otivamin dughiammɨzuam ikɨ.
Guizbangɨra, Kraisɨn adarazi osɨmtɨziba ateri, ezɨ bizir otozir kamɨn, God

men nɨghnɨzir gavgavimɨn ganɨva fogham, me guizbangɨra nɨghnɨzir gav-
gavim an iti, o puvatɨ. Eghtɨ, me nɨghnɨzir gavgavim gavgavigh mamaghɨra
ikɨmangɨtɨ Krais ua izam. Eghtɨ dughiar kamɨnme ivezir aghuim iniam.

E guizbangɨra Godɨn adarazir otifi,
kamaghɨn e arazir aghuibar amuva
egh bizir aghuir e iniamibav zuamam

(Sapta 1:1--2:10)
1 Kɨ Pita, Krais Iesusɨn aposel. Kɨ akɨnafarir kam Godɨn gumazamiziba

bagha an osiri, ia mati nguibar igharazibar gumazamizir guighav itibar
moghɨn, pura tintinimɨnPontus koGalesia, koKapadosia, ko Esia koBitinian
Provinsbar iti.

2 God kamaghɨn ifonge, ia Krais Iesusɨn akam baraghtɨ, an ghuzim ia
rueghtɨ ia Godɨn damazimɨn zuegham. God Afeziam fomɨra ia gɨfo, egha
ia mɨsevezɨ ia an gumazamizibar otifi. Godɨn Duam ia gamizɨma ia an gu-
mazamizibar otifi, tuavir kamɨn a ia mɨsefe. Ezɨ God bar ian apangkuvigha
ia gamima ia navir amɨrizimɨn iti.

Ikɨrɨmɨrir bar aghuim aGodɨnNguibamɨn ikia emɨzuai
3 E Godɨn ziam fe, a en Ekiam Krais Iesusɨn Afeziam! Ezɨ an apangkuvir

ekiam en ikia Krais Iesus gamizɨma a ua dɨkafi, ezɨ tuavir kamra, God
ikɨrɨmɨrir igiameganɨngi. Ezɨ ikɨrɨmɨrir igiar kamgavgavimeganɨngizɨ, bizir
aghuir e fogha iniamiba, edabaghavɨramɨzuai. Godebagha inabazirbiziba,
e da baghamɨzuavɨra iti, egha nɨghnɨzir gavgavim dar ikiavɨra iti.

4 Ezɨ God, ikɨrɨmɨrir aghuir kam uan Nguibamɨn e danɨngasa e amɨsefe.
Ezɨ ikɨrɨmɨrir kam a ikuvighan kogham. A bar deraghavɨra ikɨ, egh uaghan
mɨgoveghan kogham. God uan Nguibamɨn ikɨrɨmɨrir aghuir kam ia bagha
anetɨ.

5 Ezɨ ia nɨghnɨzir gavgavim Kraisɨn iti, kamaghɨn amizɨ God uan gav-
gavimɨn ia pasa, ezɨ ia deravɨra iti. Ezɨ a ua ia iniasa, egh ia damutɨ ia deragh
ikiam. Ezɨ Godɨn akurvazir kam, dughiam gɨvaghtɨma an azenim giram.

6 Ia God damuamin bizir kam bagh bar akongegh. Datɨrɨghɨn dughiar
otevir kam osɨmtɨzir avɨriba ia bativa, eghamɨzaziba ia ganɨdi.
1:1: 2 Ti 1:15, Je 1:1 1:1: Jems 1:1 1:2: Ro 1:7, 8:29, 2 Te 2:13, Hi 10:22, 12:24, 2 Pi 1:2 1:2:

7Arazir kamɨn God ian nɨghnɨzir gavgavibar gan fogham, ia guizbangɨra
nɨghnɨzir gavgavim an iti, o puvatɨ. E fo, gol a bizir aghuim, eghtɨme avimɨn
a tuaghɨva, a gɨfogham, a guizɨn gol, o puvatɨ. Gol a gɨvaghamin bizim. Ezɨ
en nɨghnɨzir gavgavim bar gol gafira. Kamaghɨn amizɨma, arazaraziba ia
bativtɨ ia fogh, ia nɨghnɨzir gavgavim Kraisɨn iti. Eghtɨ dughiar Krais Iesus
ua izamim, a bar ia gakueghɨva, ian ziaba fɨva ziar ekiaba ia danɨngam.

8Ezɨ ia an ganizir puvatɨ, egha ia a gifuegha uan naviba isa a ganɨngi. Ezɨ
datɨrɨghɨn ia an gari puvatɨ, egha ia nɨghnɨzir gavgavim an ikia egha bar
akonge. Agoroger kam a nguazir kamɨn bizir maba bar dagh afira, ezɨ e a
mɨkɨmamin akabagh asa.

9Ezɨ ian nɨghnɨzir gavgavimɨnmɨngarim a kamakɨn, God ian akurvasi. Ezɨ
ia an akurvazim isi.

10 Akurvazir kamra, fomɨra Godɨn akam inigha izir gumaziba an gun
mɨkeme. Me ghaze, God ian apangkuvigh ian akurvagham. Egha me akar
kamɨnmɨngarim bagha pamtem ingara bar deravɨrama a buri.

11 Egha me pura dughiam bagha gari, a manadɨzoghɨn otogham, egh a
manmaghɨn izam. KraisɨnDuammenaven ikiamemɨgɨaghaze, Krais faragh
mɨzazim inigham, eghtɨ bizir aghuarir avɨriba gɨn otivam.

12 God kamaghɨn men aka, me uari bagha ingarir puvatɨ, me ia bagha
ingari. Ezɨ God uan nguibamɨn uan Duam anemadazɨ a izaghirɨ, ezɨ Godɨn
Duamɨn gavgavimɨn gumazir Akar Aghuim akuriba God amizir bizibar gun
ia mɨgei. Ezɨ enselba uaghan bizir kabagh foghasa bar ifonge.

God ghaze, ia nan gumazamizibara
13 Kamaghɨn amizɨ ia ingarsɨvɨra uan nɨghnɨziba akɨr ikɨ, egh uan navir

ghurimɨnarazibadɨkabɨn. Krais Iesus uamategh izamindughiamɨnGoduan
apangkuvim ia danɨngam. Ia an apangkuvir ia fogha iniamim, ia pamtem a
gɨnɨghnɨghɨva a baghvɨramɨzuam ikɨ.

14 Ia borir akaba barazibar mɨn ikɨ. Fomɨra ia fozir puvatɨ, egha ia navir
ghurimɨn arazir kurabar gɨn zui. Ezɨ datɨrɨghɨn, ia ua dar gɨnmanganmarkɨ.

15-16 Ezɨ Godɨn akɨnafarimɨn osizirim ghaze, “Kɨ arazir kurabar saghon
ikia, bar zue, eghtɨ ia uaghan nan mɨn arazir kurabar saghon ikɨ bar zuegh,
nan gumazamizibara ikɨ.” Godɨn ian diazim, arazir kuratam an itir puvatɨ.
Kamaghɨn amizɨ ia uaghan, ia amir arazitam ikuvighan markɨ. Ia, an
gumazamizibara.

God bar ivezir ekiamɨn ua e iniasa a gami
17 Ia zurara, God ko mɨgɨava a dɨbora ghaze, En Afeziam. Ezɨ Afeziar

kam en ziabagh nɨghnɨzir puvatɨgha e tuisɨsi. Puvatɨ. An en arazibar gara

vaghvagha e tuisɨsi. Eghtɨ ia datɨrɨghɨn nguazir kamɨn itir dughiamɨn ia pura
guighav itir gumazamizibar mɨn an ikɨ. Egh ia bar Godɨn apengan ikɨ.

18 Ezɨ ia fo, ia uan ovavibar arazir kuraba isa dagh amuava dar gɨn zui.
Arazir kaba, da dagheba puvatɨ. Ezɨ God ia givezegha ian arazir kuraba
gɨn amada. God ia givezezir dughiamɨn, a nguazir kamɨn bizir ikuvitam
anɨngizir puvatɨ, mati silva ko gol. Puvatɨ.

19 A Kraisɨn ghuzimɨn ia givese, ezɨ ghuzir kam a bar pɨn ko. Ezɨ Krais
a sipsipɨn nguzir mamɨn mɨn ami. Ofa gamir sipsipba, duar kuriba dar
mɨkarzibar itir puvatɨ, ezɨ Krais mati sipsipɨn nguzir mam, arazir kuratam
an itir puvatɨ.*

20 Fomɨra God tɨghar nguazimɨn ingaram, a faragha ua ia givezamin
ingangarim bagha Krais amɨsefe. Ezɨ datɨrɨghɨn e itir dughiar abuananaba,
God ian akurvaghasa Krais bar azenara ian aka.

21A ian akurazɨma ia nɨghnɨzir gavgavimGodɨn iti. God a gamizɨmaauam
ovevemɨn dɨkafi, ezɨma God bar Krais isa bar pɨn anetɨ. Kamaghɨn amizɨ ia
nɨghnɨzir gavgavim Godɨn ikɨ, egh ia a mɨkemezir bizir ia fogha iniamiba
baghvɨramɨzuam ikɨ.

Ia bar gumazamizibagh ifongegh
22 Ia guizɨn akam baregha an gɨn zui, egha arazir kamɨn ia Godɨn

damazimɨn zue. Egha ia uaghan Godɨn gumazamiziba guizbangɨra me
gifonge. Egh datɨrɨghɨn ia bar me gifueghɨva, bar uan naviba isɨva me
danɨngigh.

23 Ia datɨrɨghɨn gumazamizir igiabar otivigha gɨfa, mati ia dagher biar
igiamɨn mɨn azenimɨn oto. Egha ia dagher biar pura ikuvibar mɨn aghuir
puvatɨ. Ezɨ dagher ovɨzir kam, a Godɨn akam, ezɨ akar kam zurara ingar ikɨ,
mamaghɨra ikiam.

24-25E fo, Godɨn Akɨnafarim kamaghɨnmɨgei:
“Gumazamiziba dadabarmɨn ami,

me dughiar ruarimɨn, nguazir kamɨn ikɨvɨra ikian kogham.
Me oghevsevibamɨdɨi moghɨra mɨsigham.

Me ruarimɨn itir akɨmariba suaghiri moghɨn,
dughiar ruaribar itir puvatɨ.

Oghevsevibamɨdɨima,
akɨmaribamɨdɨa suaghiri.

Ezɨ Ekiamɨn akam
zurara ikia kamaghɨra iti.”

Akar kam, a Godɨn Akar Aghuim, me ia mɨkɨni.
2

Ekiam a dagɨar aghuir angamɨra itim
1 Ia gumazamizir igiabar otivigha gɨfa, kamaghɨn ia arazir kuraba, ko

akar ifavariba ko, arazir ifavariba ko, biziba bagha navim ikuvir arazim ko,
gɨrakɨrangɨnmɨgeir araziba, ia bar da atakigh.

2-3E fo, borir iririvim an otem bagha bar kufi. Kamaghɨra, ia Godɨn Duam
ia ganɨngizir daghembaghɨvamɨtiriam ianaghɨ, bizir kurataman itir puvatɨ.
Guizbangɨra, Godɨn arazir a ia gamim, ia a gɨfo, Ekiam a bar moghɨra dera.
Kamaghɨra, iaGodɨnDuamɨndaghemamɨvaaghungeghGodɨnDuamɨnaven
gumazir aruabarmɨn ikiam.

4 Egh ia Ekiam bagh izɨ, a dɨpenir akɨnir aghuir angamɨra itim, o dagɨar
aghuir angamɨra itimɨn mɨn iti. Gumazamiziba an aghua, ezɨ God a gin-
abagha an garima a bar pɨn ko.

5Ezɨ ia uaghan, mati dagɨar angamɨra itiba. God ia damightɨ, ia dɨpenimɨn
mɨn otoghtɨ, an Duam dɨpenir kamɨn aven ikiam. Eghtɨ God ua bagh ia
mɨseveghtɨ, ia an ofa gamir gumazamizibar mɨn ikiam. Egh ia Krais Iesusɨn
ziamɨn ia bar ofanmɨn uari isɨ God danɨng. Arazir kam, God bar a gifonge.

6Godɨn Akɨnafarim ghaze:

“Ia gan.
Kɨ dagɨar aghuir mam amɨsevezɨma

a bar pɨn ko.
Ezɨ kɨ datɨrɨghɨn SaionɨnMɨghsɨamɨn dagɨar kam arɨsi.

Ezɨ a Dɨpenim aterir dagɨamɨnmɨn oto.
Eghtɨ gumazamizir nɨghnɨzir gavgavim an itiba,

me aghumsɨghan kogham.”
7 Ezɨ ia nɨghnɨzir gavgavim Kraisɨn itiba, ia fo, Krais mati dɨpenir akɨnir bar
aghuim. Ezɨ nɨghnɨzir gavgavim puvatɨziba, Godɨn Akɨnafarimɨnme ghaze:

“Dɨpenir akɨnir kam,
kar dɨpenir akɨnir ingangarir gumaziba aghuazim,
a datɨrɨghɨn dɨpenim aterir guarim gava.”

8Egha Godɨn Akɨnafarim uaghan ghaze:

“Dagɨar kam a gumazamizibagh amima,
me asaghpora daighiri.”

Meakambarazirpuvatɨ, kamaghɨnamizɨ,medaighiri. God fomɨra fo, bizir
kamme bativam.

9Ezɨ God ia mɨsevegha gɨvazɨma ia an adarazir otifi. Egha ia atrivimɨn ofa
gamir gumazamizibarmɨn otifi. Ia bar guizbangɨra Godɨn gumazamizibara,
egha God baghavɨra iti. Egh ia Godɨn gumazamizibar ikɨva, an arazir aghuir
a ia gamizibar gun mɨkɨmasa, ia mɨsefe. Ia faragha mɨtarmemɨn ikezɨ, a ian
diagha uan angazangarir aghuimɨn ia atɨ.
10 Ia fomɨra pura gumazamizir kɨnibar mɨn iti,

egha datɨrɨghɨn ia Godɨn gumazamiziba.
Ia fomɨra Godɨn apangkuvim inizir puvatɨ,

egha ia datɨrɨghɨn an apangkuvim inigha gɨfa.
E igharazibar tongɨn

deraghvɨra daruam
(Sapta 2:11--3:22)

E Godɨn ingangarir gumazamizibarmɨn ikiam
11 Nan roroaba, kɨ akar gavgavimɨn ia mɨgei, ia nguazir kamɨn ikia mati

gumazamizir puraguighav itiba, kogumazamizirnguibabapuvatɨzibarmɨn
iti. Ezɨ kɨ ia mɨgei, ia navir ghurimɨn arazir kuraba bar ada atakigh. Arazir
kaba ian duaba komɨsosi.

12 Ia bar deraghvɨra Kraisɨn azenan itir gumazamizibar tongɨn daru. Eghtɨ
me akar kuraba ia mɨkɨmɨva, gɨn ian arazir aghuibar ganɨva, egh me God
Izamin Dughiamɨn, an ziam fam.

13 Ia Ekiamɨn gɨn zui, kamaghɨn ia gavman osirizir araziba bar da
baraghɨva dar gɨnmangɨ. Atrivir bar ekiam, ia an akam baragh.

14 Gavmanɨn gumazamizir dapaniba, Ekiam me amɨsevegha ingangarir
kam me ganɨngi, eghtɨ me gumazamizir arazir kurabagh amiba, ivezir
kuraba me danɨngam. Egh gumazamizir arazir aghuibagh amiba, me men
ziaba fam. Kamaghɨn amizɨ ia uaghan gavmanɨn gumazamizir dapanibar
akabar gɨnmangɨ.

15 Gumazamizir onganiba zurara akar kuraba ia gasi. Ezɨ ia arazir
aghuibar amuasa God ifonge, eghtɨ tuavir kamɨn ia men akaba amini-
vagham, eghtɨmemɨkɨman kogham.

16 Ia bar fɨriaghɨrɨzir gumazamizibar mɨn ikɨ. Egh kamaghɨn nɨghnɨghan
markɨ, “E datɨrɨghɨn fɨriaghɨre, egh mangɨ arazir kurabar amuam.” Puvatɨ.
Ia Godɨn ingangarir gumazamizibar mɨn ikɨ.

17 Egh ia arazir aghuibar gumazamiziba bar me damu: Egh uan naviba
isɨvaGodɨngumazamizibar anɨng. Ia uaghanGodɨngɨnmangɨvaanapengan
ikɨ. Egh ia ziar ekiam atrivir ekiam danɨng.

E Kraisɨn arazibar gɨnmangɨva, eghmɨzaziba iniam

18 Ia pura ingangarir gumazamiziba, ia uan gumazir ian garir ekiabar
apengan ikɨva, egh deraghvɨra me damu. Kɨ gumazir ian asughasuziba
ko gumazir aghuibara mɨgeir puvatɨ, ia uaghan, gumazir ian gara ian
asughasuzir puvatɨziba sara, men apengan ikɨ.

19E fo, gumazitam o amizitamGodɨn gɨnmangɨva ingangarim damutɨ, me
puramɨzazibaadanɨngam, eghtɨamɨzaziba iniam, eghtɨGodanarazir tugha
gavgavizim bagh bar ifongeghɨva, bar deraghvɨra a damuam.

20 Egh ia arazir kuram damutɨ me ia mɨsoghtɨ, ia mɨzazim inigh tugh
gavgavightɨ, ian arazir kurar kamɨn ivezir aghuiba puvatɨ. Egh ia arazir
aghuim damutɨ, me ia mɨsoghtɨma ia mɨzazim inigh tugh gavgavightɨ, God
arazir aghuimɨn ia damuam.

21 Krais mɨzazim inigha ian akura, kamaghɨn amizɨ God Kraisɨn arazir
kamɨn gɨn mangasa ian dia. Egha a uan arazir amizir kam en aka, eghtɨ e
an gɨnmangam.

22 “Krais arazir kuratam gamizir puvatɨ,
egha uaghan ifavarir akatammɨkemezir puvatɨ.”

23 Ezɨ me akar kurabar a mɨgeima, a men akatam ikarazir puvatɨ, egha a
mɨzazim inigha paza me damuasa me mɨgeir puvatɨ. A uabɨ isa jas ganɨngi,
jas a God. A fo, kar jasɨn bar deravɨra biziba tuisɨzim.

24EzɨKrais en arazir kuraba isa uanmɨkarzim gatɨgha, egha ter ighuvimɨn
areme. A kamaghsua, e arazir kuraba bar ada ateghɨva, angamɨra ikɨva
arazir aghuibar amuam, kamaghɨn amizɨ an areme. Me a mɨsoghezɨma an
mɨzazir dafar kam ia gamizɨ, ia ua dera.

25 Ia bar sipsipbar mɨn tintinibar ghuegha ovenge. Ezɨ datɨrɨghɨn ia
uamategha sipsipbar garir gumazim bagha ize, a ian duabagh eghuvir
gumazim.

3
Akar poroghamibar zuim

1-2 Ezɨ kamaghɨra, amizir pabar itiba ia uan pabar apengan ikɨ me
baghɨvɨra ikɨ. Kɨ kamaghsua, gumazir kataba nɨghnɨzir gavgavim Godɨn
akamɨn itir puvatɨ, ia men amuiba, ia men apengan ikɨva, bar deravɨra
darutɨ, me ian arazibar ganam. Ia Godɨn akar avɨribar me mɨkɨman markɨ,
me ian arazir zueziba ko Godɨn apengan itir arazibar ganɨva men tarazi ti
navibagh iragham. Kamaghɨn amizɨ, amiziba uan pabar apengan ikɨ.

3 Egh ia pura azenan uan mɨkarziba asɨngɨva, dapanir arɨziba ikɨva golɨn
adiariba ko korotiar aghuibar aghuanmarkɨ. Puvatɨ.

4 Ia uaghan uan navir averiaba sara asɨng, kurukazir kaba ikuvighan
kogham. Kurukazir kaba, kar ikɨrɨmɨrir aghuim ko navir amɨrizim itir
arazim. Arazir kaba Godɨn damazimɨn bar dera.

5-6 E fo, fomɨra itir amiziba, me uari isa God ganɨga, egha bizir God me
danɨngamim bagha mɨzuai. Me arazir kabar uarir kuruka, egha me uan
pabar apengan iti. Kamaghɨra Sara uan pamAbrahamɨn apengan ikia, egha
“gumazir ekiam,” a garɨsi. Ia arazir aghuibar amuva, bizitamɨn atiatingan
kogh, eghmati ia Saran guivibara.

7 Ezɨ kamaghɨra ia amuiba itir gumaziba, ia nɨghnɨzir aghuibar gɨn
mangɨva, uan amuiba ko deraghvɨra ikɨ. Me gumazibar mɨn gavgavizir
puvatɨ. Ia deraghvɨra me damuva, egh men akurvagh me baghɨvɨra ikɨva
men ziaba fɨ. Egh men nɨghnɨziba ko men araziba dɨkabɨnan markɨ. Me
uaghan ia ko, God pura ia danɨngamin ikɨrɨmɨrir aghuim iniam. Ia God ko
mɨgeir tuavim, bizitam anepɨran koghsɨ, ia uan amuiba ko deraghvɨra ikɨ.

E zurara arazir aghuiba igharaz darazir amuam
8 Ezɨ kɨ uan mɨgɨrɨgɨaba kamaghɨn da gɨvasa, ia bar moghɨra nɨghnɨzir

vamɨra ikɨ, egh navir vamɨra uarir ikɨ. Ia bar Kraisɨn adarazigh ifuegh ikɨ,
eghmen apangkuv, egh uari abɨrir arazim damu.

9 Eghtɨ gumazamiziba arazir kuratam ia damightɨ, ia arazir kuramɨn me
ikarvaghan markɨ. Me akar kuratamɨn ia mɨkemeghtɨ, ia akar kuramɨn me
ikarvaghan markɨ. Ia me ikarvaghamin arazimra kara, ia me bagh God ko
mɨkɨmtɨma, an arazir aghuim me damu. God bizir aghuim ia danɨngasa,
kamaghɨna iandia. Ezɨ kamaghɨn ia gumazamizir igharaziba arazir aghuim
me damu.

10-12Godɨn Akɨnafarim ghaze:

“Ekiamɨn damazimɨn derazir gumazamiziba,
a deraghamen gara,

men azangsɨziba barasi.
Gumazamizir arazir kurabagh amiba,

Ekiamme batogha
men aghua.

Kamaghɨn tina dughiar ruarimɨn ikɨ,
dughiar aghuibar gansɨva,

egh akar kurabav kɨman koghɨva,
ifavarir akaba atakigh.

An akɨrim ragh arazir kurabagh asaragh,
arazir aghuibara damu.

Egh navir amɨrizimɨn, gumazamizir igharaziba ko ikɨsɨ
gavgavighmamaghɨra ikɨ.”
E arazir aghuibar amuva da baghmɨzaziba iniam

13 Ia arazir aghuibar amusɨ bar ifueghtɨ, tina arazir kuratam ia damuam?
Dughiar avɨriba ti puvatɨgham.

14 Eghtɨ ia arazir aghuibar amuva da bagh mɨzaziba iniva, egh ia bar
akongegham! Eghtɨ me atiatingamin bizitam ia damutɨ, ia men atiatingan
markɨ.

15Egh ian navir averiabar, ia Krais uabɨra ia uan Ekiamɨnmɨn faraghɨvɨra
anetɨgh. Eghtɨmebizir aghuir iamɨzuair kamɨnmɨngarim bagh azaragham,
eghtɨ ia zuraramen akaba ikarvaghsɨ nɨghnɨgh ikɨ.

16 Ia arazir aghuibagh amua Kraisɨn gɨn zuima, me akar kuraba ia mɨgei,
eghtɨ gumazir kaba ian arazir aghuibar gantɨ, da me damutɨ, me uan akar
me mɨkemezibar aghumsɨzim iniam. Me kamaghɨn damusɨ, ia nɨmɨra men
akaba ikarvagh, arazir aghuibar me damu. Egh ia uan araziba deravɨra da
tuisɨghɨva egh arazir aghuimɨn gɨnmangɨ.

17EghtɨGod ifueghtɨ, e uanarazir aghuibabaghmɨzaziba iniam, kamaghɨn
dera. E arazir kuraba baghmɨzaziba iniam, kar bizir kuram.

Krais aremegha ua dɨkavigha uam e ini
18E kamaghɨn fo, Krais uabɨ ia bagha areme. A Godɨn damazimɨn derazir

gumazim, egha a Godɨn damazimɨn derazir puvatɨzir gumazamizibar dan-
ganim inigha areme. A bar gumazamizibar arazir kuraba batueghɨva me
inighGod baghmangasa, dughiar vamɨra aremegha gɨfa. A uamaremeghan
kogham. Egha a nguazir kamɨn gumazir inivafɨzimɨn mɨn itima me a
mɨsoghezɨ an areme. Ezɨ Godɨn Duam a gamizɨ a ua dɨkavigha angamɨra iti.

19EzɨGodɨnDuamagamizɨ, a ghuaovengezibar duar kalabusɨn itiba, Akar
Aghuimmemɨkɨri.*

20Ezɨ duar kaba, me fomɨra Noan dughiamɨn Godɨn akaba iriaghɨriasi. Ezɨ
Noan dughiamɨn arazir kuram bar azenim girɨzɨ God zuamɨra me ikarazir
puvatɨ. A me mɨzua ghua Noa kurimɨn ingarigha gɨvazir dughiam. Ezɨ
kurimɨnavengumazamizir 8plaraan itima, aperiar ekiamotoghame inigha
zuima, God uamen akuraghame inizɨmame deraghavɨra iti.

21 Ezɨ dɨpar kam a rurimɨn nedazim, kamaghɨra God datɨrɨghɨn rurimɨn
tuavimɨn ian akura. Rurim, a mɨkarzibar mɨzɨrɨziba a gevir puvatɨ. Rurim
kamaghɨn ian aka, ia God ko akam akɨra ghaze, ia uan araziba deravɨra da
tuisɨghɨva, egh arazir aghuibara gɨn mangɨ, egh gɨn aghumsɨghan kogham.
Krais Iesus ovevemɨn ua dɨkafi, ezɨ tuavir kamɨn God ian akurvasi.†

22 Ezɨ Krais Godɨn Nguibamɨn ghugha datɨrɨghɨn Godɨn agharir guvimɨn
iti. Ezɨ enselba ko duar kurar gavgaviba ko aser gavgaviba itiba, da bar an
apengan iti.

Osɨmtɨzir bar ekiamKraisɨn adarazi batozɨ, me
mɨzaziba isi

4
(Sapta 4--5)

E navir ghurimɨn araziba ataghɨragham

1 Kamaghɨn amizɨ, Kraisɨn mɨkarzim mɨzazim ini, kamaghɨn e uaghan
an mɨn nɨghnɨzir kamra suiragh gavgavigham. E fo, gumazitam uan
mɨkarzimɨnmɨzazim inighɨva, egh an arazir kuraba ategham.*

2Kamaghɨndatɨrɨghɨn tughmangɨ, ian inivafɨzimɨn ikɨrɨmɨrimgɨvaghamin
dughiam, ia navir ghurimɨn arazibar gɨn mangan markɨ; ia God ifongezir
arazibar gɨnmangɨ.

3 Ia fomɨra dughiar ruarimɨnnavir ghurimɨnarazibar gɨn zui. Ia, nɨghnɨzir
gavgavim puvatɨzibar arazir kurabar amuasa ifongezɨ moghɨn ia fomɨra
arazir kabagh ami. Arazir kaba: me afiar arazibagh amuava, arazir
mɨzɨrɨzibar amuasa bar kufi, egha dɨpar onganiba apava onganigha, isar
dafabagh amua dagher avɨriba apava, egha pura gumazamiziba isa pura
pamtemɨndiava, ighiar kurabararazibaghami, eghanguazir kamɨnbiziba e
God gamimoghɨn uari isa dagh anɨdi, egha bizir kabagh amua aghumsɨziba
puvatɨ.

4 Ezɨ ia datɨrɨghɨn ua gumazir kurar kaba koma arua, me ko arazir kurar
avɨrir kabagh amir puvatɨ. Ezɨme bizir kamɨn dɨgavir kuram gamigha, akar
kurar avɨribar ia mɨgei.

5Eghme gɨn uari jasɨn ekiamɨn kotɨn tuivam, egh uari uan arazibar gun a
mɨkɨmam,me tizimbagha bizir kabagh ami. Jasɨnkam, a gumazamiziba bar
men araziba tuisɨghasa iti, gumazamizir ovengeziba ko angamɨra itiba.

6 Bizir kam bagha, Iesus gumazamizir ovengeziba uaghan Akar Aghuim
memɨkɨri. Men ovevemkamaghɨn oto, Godme tuisɨghizɨ, me ariaghire,mati
gumazamiziba bar kamaghɨn ariaghire. Egh me Godɨn mɨrara, men duaba
angamɨra ikiasa, Iesus Akar Aghuimmemɨkɨri.†

God puram e ganɨngizir bizir aghuiba, e deraghvɨra dar ingangarim
damuam

7 Dughiar biziba bar gɨvamim roghɨra ize. Kamaghɨn amizɨ ia God ko
mɨkɨmsɨ, bar deragh nɨghnɨgh, egh navir ghurimɨn araziba dɨkabɨn.

8 Nɨ igharaz tav gifueghtɨ, an arazir kuratam nɨ damightɨ, nɨ zuamɨra an
arazir kurar kam gɨn amadagham. Kamaghɨn ia Kraisɨn adarasi, uan navir
averiabar uarira uarigh ifongegh. Arazir kam an araziba bar dagh afira.

9 Eghtɨ gumazamizir igharaziba izɨ ia ko ikɨtɨma, ia bar deravɨra arazir
aghuibar me damu. Egh ia men osɨmanmarkɨ.

10God uan apangkuvimɨn bizir guar avɨrir aghuiba vaghvagha ia ganɨdi.
Kamaghɨn amizɨ ia bar vaghvagh Godɨn ingangarir gumazamizir aghuibar

ikɨva, egh ia bizir aghuir God pura ia ganɨngizibar, Godɨn gumazamizibar
akurvagh.

11 Ia kamaghɨn ifongegh, gumazamiziba ian arazir amiba bar dar ganɨva,
Krais Iesusɨn ziamɨnme Godɨn ziam fam. Tina Akar Aghuim akurir fofozim
God a danightɨ, a deravɨra Godɨn akam akun. Eghtɨ tina igharaz darazir
akurvazir fofozim, God a danightɨ, a Godɨn gavgavimɨn igharaz darazir
akurvagh. Eghtɨ Krais Iesus zurara, atrivimɨn gavgavim ko ziar ekiam sara,
a ko ikɨvɨra ikiam. Bar guizbangɨra.

E Kraisɨnmɨnmɨzaziba inisɨ bar akuegham
12 Nan namakaba, osɨmtɨzir kam avimɨn mɨn ia tuivigh gavgavighasa ia

batifi. Eghtɨ ia dɨgavir kuram damuan markɨ, egh suam, bizir igharagha
gariba e batifi.

13 Ia osɨmtɨzir kabar aven Krais mɨzazim isi moghɨn, ia uaghan mɨzazim
isi. Kamaghɨn ia bar akongegh. Egh gɨn a uamateghamin dughiamɨn ia an
atrivimɨn angazangarimɨn ganɨva ian agorogem pɨn ikɨtɨ, ia guizbangɨra bar
akuegham.

14 Godɨn Duar angazangarim itim ia avara. Kamaghɨn amizɨ me Kraisɨn
ziam bangɨnme akar kuraba ia mɨkɨmtɨma, ia bar akuegham.

15 Ia uari uan osɨmtɨziba bagh mɨzaziba iniam, kamaghɨn derazir puvatɨ.
Ian tongɨn tav gumazitam o amizitam mɨsueghtɨma an aremegham, o a
bizibaokɨmam,oa tintinimɨnarazirkurabaramuam, oa tintinimɨngumaza-
mizir igharazibar bizibar ganam, me an arazir kaba baghɨva osɨmtɨzim a
darɨghtɨma, kamaghɨn derazir puvatɨ.

16 Ia Kraisɨn adarasi, egh Kraisɨn ziam bagh ia mɨzaziba iniva,
aghumsɨghanmarkɨ. Kraisɨn ziam ian iti, kamaghɨn amizɨ ia Godɨn ziam fɨ.

17 Dughiar God uan adarazir araziba tuisɨghamim, an otogha gɨfa. An
gumazamiziba faragh kotiamɨn otoghtɨma, eghtɨ gɨn Godɨn Akar Aghuim
akɨrim ragha a gasarazir gumaziba me uaghan kotiamɨn otoghɨva, egh
guizbangɨra bar ikuvigham.

18Godɨn Akɨnafarim ghaze:

“Godɨn damazimɨn derazir gumazamiziba
osɨmtɨziba sara zuima,

God abuanmen akurvasi.
Eghtɨ Godɨn aghuagha arazir kurabagh amiba,
me bar ikuvigham.”

19Kamaghɨn Godɨn ifongiamɨn, gumazamizir mabamɨzaziba iniam, eghme
bar uari isɨva Godɨn agharim darɨgh, egh arazir aghuibar amuvɨra ikɨ. God
en ingarigha, zurara bar deravɨra en gari.

5
Gumazamizir dapaniba, ia bar deragh Godɨn gumazamizibar gan

1KɨakarmamKraisɨnadarazir gumazamizirdapanibavkɨmasa, kɨuaghan
ian mɨn Kraisɨn adarazir gumazir dapanir mam. Nan damazimɨn, kɨ uabɨ
Kraisɨn garima, a mɨzazim ini. Egh gɨn Krais uan gavgavim ko ziar ekiam
sara uamategh izam. Eghtɨ dughiar kamɨn kɨ uaghan ia ko, e bar moghɨra
an atrivimɨn angazangarimɨn ganɨva an aven ikiam. Kamaghɨn amizɨ kɨ
ingarasa Kraisɨn adarazir gumazamizir dapaniba ia mɨgei.

2 Ia Godɨn gumazamiziba deravɨra men gan. Me sipsipbar mɨn ian
agharimɨn iti. Tav ia ingangarir kam damusɨ ia abɨntɨma, ia ingaran markɨ.
Ia ingangarir kam damuasa God ifonge. Kamaghɨn, ia ifueghɨva ingangarir
kam damu. Ia ivezim baghɨva akongɨva ingangarim damuan markɨ. Egh ia
gumazamizibar akurvaghsɨ bar ifongegh.

3 Ia gumazamizir aruabar mɨn ikian markɨ, egh Godɨn gumazamiziba
dɨkabɨnan markɨ, gumazamizir kaba God me isa ian agharim gatɨ. Ia arazir
aghuibar me damu, eghtɨme ian arazibar ganɨva dar gɨnmangam.

4 Eghtɨ dughiar sipsipbar garir gumazir Ekiam azenim girɨghtɨ, ia ivezir
bar aghuim iniam, ivezir bar deravɨra itim, a ikuvighan kogham.

E uari isɨGod danɨngam
5Ezɨ kamaghɨra, ia gumazamizir igiaba, ia gumazamizir aruabar apengan

ikɨ. Egh ia bar uari abɨrir arazimɨn gɨnmangɨva egh uaghan Godɨn gumaza-
mizibar apengan ikɨ. Godɨn Akɨnafarim kamaghɨnmɨgei:

“God zurara gumazir uan ziaba feba, a me dɨkabɨri,
egha gumazir uan ziaba dɨkabɨriba

Godmen apangkuva
egha bar deravɨra me gami.”

6 Kamaghɨn amizɨ, ia uan ifongiaba abɨnɨva Godɨn agharir gavgavimɨn
apengan ikɨ. Eghtɨ dughiar God ifongezim a ia fegham.

7 God ia gɨnɨghnɨsi, kamaghɨn amizɨ osɨmtɨzir ia ateriba, ia da isɨ Godɨn
agharim darɨgh.

8 Ia angamɨra ikɨ, uari bagh gan. Satan, gumazir ian apanimɨn itir kam,
a laionɨn mɨn tiarim akara diagharui. A zurara gumazamizibar amasa me
buriagharui.

9 Ia fo, Godɨn gumazamizir nguazir kamɨn itiba, me uaghanmɨzazir ia isir
kaba isi. Kamaghɨn amizɨ ia bar nɨghnɨzir gavgavimɨn tugh gavgavigh Satan
batogh.

10 God, an apangkuvibar mɨngarim. Ia Kraisɨn porozɨma God ian diazɨ,
ia a ko ikɨ mamaghɨra ikiam. Egh ia dughiar bar otevimɨn mɨzaziba iniam,
egh gɨn a uabɨ ua ia damightɨ ia ua deragham. Egh gavgavim ian nɨghnɨzir
gavgavibar anɨngɨva, egh ia damutɨ ia tuivigh gavgavighmamaghɨra ikiam.

11 Ezɨ God uabɨra zurazurara gavgavir ikia mamaghɨra itim iti. Bar
guizbangɨra.

Akar otevir maba
12Sailas nan akuragha, ia bagha akɨnafarir otevir kam osiri. Kɨ an garima,

a Krais baghavɨra itir aveghbuar aghuim. Ezɨ akɨnafarir kam, kɨ God uan
apangkuvim ian akazir arazim ia mɨkɨmasa. Kɨ uabɨ kɨ fo, kar guizbangɨra
Godɨn apangkuvim, egha kɨ deravɨra an gun iamɨgei. Egha kɨ akar gavgavim
ia ganɨdi, ia nɨghnɨzir gavgavim Godɨn apangkuvimɨn ikɨ tugh gavgafigh.

13Godɨn gumazamizir Babilonɨn itiba, Godme ko iamɨsevezɨ, me ia bagha
akam amaga ghaze, Afeziam ia ko ikɨ.* Nan otarimMak, a uaghan ia bagha
akam amaga ghaze, Afeziam ia ko ikɨ.†

14 Ia igharaz darazigh ifongezir arazim akaghsɨ, ia uari uan agharibar
suigh. Ia Kraisɨn adarasi, ia navir amɨrizimɨn ikɨ.

Pitan Akɨnafarir Namba 2
O

2 Pita
Akar faragha zuim

Akɨnafarir kamɨn akar mɨngarimra kara. Tisan maba arua Kraisɨn
adarazir nɨghnɨzir gavgaviba ko arazir aghuibagh asɨghasɨsi. Ezɨ Pita
akɨnafarir kamɨn aven mɨgɨa ghaze, Kraisɨn adarazi men akaba baraghan
markɨ. Me, akar aposelba men sure gamizibar suiragh gavgafigh. Eghtɨ
arazir kamɨn me God ko Ekiam Krais Iesus deravɨra aning gɨfogham.
Aposelba uari uan damazibar Iesusɨn ganigha uaghan a barazi, a men sure
gami.
Gumazirmaba kamaghɨnmɨgei Iesus ua izan kogham. Ezɨ akɨnafarir kam

ghaze, a izam. Guizbangɨra a zuamɨra izeghan koghamin bizimɨnmɨngarim
kamakɨn: God gumazitam o amizitam ovengan aghua. A kamaghsua,
gumazamiziba bar navibagh iragham. Kamaghɨn amizɨ, a gumazamiziba
dughiamme ganɨga, eghamemɨzua ikiavɨra iti (3:9).
E arazir aghuibar amutɨ da en navir averiabar ikɨ

gavgavigham,
eghtɨ e gumazamizir kurabar akaba batogham
(Sapta 1--3)

1Kɨ Saimon Pita, kɨ Krais Iesusɨn ingangarir gumazim ko an aposel. Kɨ, ia
gumazamizir nɨghnɨzir gavgavir aghuim itiba, akar kam ia bagha an osiri.
Krais Iesus en God, a en Akurvazir Gumazim. Egha a uan arazir aghuimɨn
God nɨghnɨzir gavgavir aghuim ia ganɨngizɨma, ian nɨghnɨzir gavgavir kam,
a enanam ko voroghɨra ghu.

2Ezɨ datɨrɨghɨn ia God ko en Ekiam Iesus, aningɨn fofozir aghuim inis. Ezɨ
kamaghɨn apangkuvir arazim ko navir amɨrizim ian ekevegh ikɨ.

God ua baghavɨra e amɨsefe
3Krais Iesus a God, an gavgavim a biziba bar e ganɨngi. Eghtɨ da gavgavim

e danɨngtɨma, e ikɨrɨmɨrir aghuim iniva e God ifongezir arazibar amu ikiam.
E Krais gɨfo, ezɨ fofozir kam e gamima e God ifongezir arazibagh ami. Ezɨ a
ko itir arazim ko an arazir aghuimɨn, an en dia.

4 Egha bizir bar aghuiba e ganɨngi, da bar ekefe. Ezɨ kar bizir a fomɨra
e danɨngasa akam akɨriziba. E nguazir kamɨn itir gumazamiziba, e navir
ghurimɨn araziba bagha puv agoima, da bar pazav e gami. Ezɨ Krais bizir
aghuir kaba bar e ganɨngi. Tuavir kamɨn, a ian akuraghtɨ, ia arazir kurar
kabagh itaghɨva, egh Godɨn ikɨrɨmɨrim inighɨva egh an arazibar amuam.

5Bizir kabanangbagh, iaGodɨn ikɨrɨmɨrim inisɨpamten ingar. Ia datɨrɨghɨn
nɨghnɨzir gavgavim Kraisɨn iti. Egh uaghan arazir aghuibar gumazamizir
igharazibar amu, egh uaghan Godɨn fofozir arazim deravɨra a inigh.

6Eghuaghannavir ghurimɨnaraziba dadɨkabɨn, eghuaghan tugh gavgav-
igh osɨmtɨziba ater, egh uaghan God ifongezir arazibar gɨnmangɨ.

7 Egh uaghan, uan adarazir mɨn, Kraisɨn adarazir apangkuvigh men
akurvagh. Egh uaghan igharaz darazigh ifongezir arazim damu.

8 Ia Krais Iesus gɨfo, a en Ekiam. Ia arazir kaba inightɨma da ian ikɨ bar
gavgavightɨ, ian fofozir kam deravɨra ingartɨma, dagher avɨriba otivam.

9Gumazimoamizimarazir kabapuvatɨgh, a bizir saghuiamɨn tibar ganan
kogham, amati gumazir damazir okavɨrɨzimɨnmɨn ikiam. Guizbangɨra, God
an arazir kurar a fomɨra amiziba gɨn amada, egha a gamizɨma a zue. Egha
datɨrɨghɨn bizir kaba, a da bakɨnɨghnɨki.

10 Nan adarasi, God ian diagha gɨfa, egha ia ginaba, ezɨ ia an gumaza-
mizibar ikiam. Kamaghɨn ia zurara an adarazir ikɨvɨra ikɨva egh bizir kam
akakaghsɨ, ia bar pamtem ingar. Ia kamaghɨn damu, arazir kuratamɨn
irɨghan kogh, egh God ateghan kogham.

11 Eghtɨ a tuavir kam bar ia bagh a kuightɨma ia God Bizibagh Ativamin
Dughiamɨn aven mangɨtɨ a ia bagh bar akuegham. Egh dughiar kamɨn ikɨ
mamaghɨra ikiam. God Bizibagh Ativamin Dughiam, a bar Krais Iesus en
Ekiamɨn bizim, a en Akurvazir Gumazim.

12Kɨ bizir kaba bagh iamɨkɨmvɨra ikiam. Ia guizbangɨra dagh fogha guizɨn
akam inigha gɨfa, egha an tugha gavgafi.

13-14 Kɨ fo, dughiar bar otevim, kɨ nguazir kamɨn itir mɨkarzim
suevkɨnigham. En Ekiam Krais Iesus kamaghɨn na mɨkemegha gɨfa.
Kamaghɨn dughiar kɨ inivafɨzir kamɨn aven ikiavɨra itim, kɨ nɨghnɨzima
a dera, kɨ ua bizir kaba bagh ia mɨkɨmtɨma, ia ua dagh nɨghnɨghvɨra ikiam.

15Kamaghɨn amizɨ, kɨ bar deragh iamɨkɨmasa. Kɨ gɨn oveghtɨ, ia dughiabar
zurara bizir kɨ ia mɨkemezir kabagh nɨghnɨghvɨra ikiam.

Aposelba uan damazibar Godɨn angazangarimɨn garima a Kraisɨn iti
16 Ezɨ dughiar e Kraisɨn akar kamɨn ia mɨkemezim, e pura gumazitamɨn

eghaghanitam ko nɨghnɨzimɨn gɨn ghua ia mɨgeir puvatɨ. E uan Ekiam
Krais Iesusɨn gavgavim ko a ua izamin akamɨn gun ia mɨkeme. E faragha
guizbangɨra uan damazibar Godɨn angazangarim ko gavgavimɨn garima da
Krais Iesusɨn iti, kamaghɨn amizɨ emɨgei.*

17 Ezɨ God Afeziam ziar ekiam a ganɨngi, egha angazangarir aghuir kam
gamizɨma an an oto. Ezɨ God uabɨ uan Nguibamɨn ikia angazangarir ekiar
kamɨn aven ikiava kamaghɨn Iesus mɨgɨa ghaze, “Kar nan Otarim, kɨ bar a
gifonge, egha kɨ a bagha bar akonge.”

18Ezɨ e uari a ko Godɨn mɨghsɨamɨn ikia egha akar kam barazima a Godɨn
Nguibamɨn ikegha izaghirɨ.

19 Kamaghɨn amizɨ, e nɨghnɨzir gavgavimra Godɨn akam inigha izir gu-
mazibar akabar iti. Ezɨ ia uaghan men akabar suiragh gavgavigh, egh
deragham. Godɨn akam inigha izir gumazibar akaba mati lam mɨtatemɨn
ikia isi moghɨn, Kraisɨn angazangarim ian navir averiabar aven ikɨ isiam.

Arazir kam mati amɨnim itir mɨkovezim overiamɨn isitɨ, mɨtatem mangɨtɨ
angazangarim otogham.†

20-21 Fomɨra Godɨn akam inigha izir gumazibar akatam, pura gumazi-
tam o amizitam a mɨkemezɨ an a mɨgeir puvatɨ. Godɨn Duam uabɨ me
gaghuavkɨrimame Godɨn izezir akam akuri. Kamaghɨn amizɨ, ia bizir ekiar
kam gɨfogh, Godɨn akam inigha izir gumaziba, me uan nɨghnɨzibar Godɨn
Akɨnafarim osirizir puvatɨ.

2
Ifavarir tisaba Kraisɨn adarazir nɨghnɨzibagh asɨghasɨghasa
(Jut 4-13)

1 Ezɨ fomɨra Godɨn akam inigha izir gumazir ifavarir maba, me Israelian
gumazamizibar tongɨn iti. Ezɨ kamaghɨra ifavarir tisaba uaghan ian tongɨn
ikiam. Egh me nɨmɨra ia gifar, Godɨn bizitaba ian sure damuam. Egh me
mongɨva akar ifavaribar amutɨ, da ian tongɨn otivam, kar akar ian nɨghnɨzir
gavgavim gasɨghasɨziba. Ekiam ua me ini, eghtɨ me uamategh akɨrim ragh,
Ekiam gasaragham. Me kamaghɨn damutɨ, God zuamɨra me gasɨghasigham.

2 Eghtɨ gumazamizir avɨrim men arazir mɨzɨrɨzir kurabar gɨn mangam.
Eghtɨ bizir kam gumazamizibar amutɨ me akar kurabar guizbangɨn tuavir
Godɨn gɨn zuimɨnmɨkɨmam.

3 Ifavarir tisan kaba dagɨar avɨriba baka, kamaghɨn me eghaghanir
ifavarir avɨribar amuva, ian dagɨaba ko biziba iniam. Fomɨra Godme isɨ kot
darɨghasa dughiam atɨgha, ghaze, me bar ikuvigham. Ezɨ God akuir puvatɨ.
A fomɨra memɨkemezɨmoghɨnme gasɨghasɨghasame bagha gara iti.

4 Ia fo, bar fomɨra enselɨnmaba arazir kurabagh ami, ezɨGodme ataghizir
puvatɨ. A senbar me ikegha helɨn me akunizɨma me mɨtater bar ekiamɨn
aven ti. Me kalabusɨn ikiavɨra ikia Godɨn kotiamɨn dughiam bagha mɨzua
iti.

5Ezɨ gumazamizir bar fomɨra ikeziba,meGodɨnakambarazir puvatɨ. Ezɨa
megasɨghasɨki. Anaperiamgamizɨmaanotoghabarmekuavareme. EzɨNoa
a gumazir arazir aghuibara gun mɨgeir mam, God a ko 7plan gumazamizir
igharaziba bar deraghamen garimame deravɨra iti.

6 Ezɨ God Sodomɨn nguibam ko Gomoran nguibam mɨgɨa ghaze, aning
uaghan ikuvigham. God aning gaborozɨ aning bar isigha, averenir kɨniba iti.
Ezɨ gɨn gumazir Godɨn akaba batoziba, me bizir Sodom ko Gomoran otozim
gɨnɨghnɨgh, egh fogham bizir kam gɨn uaghanme bativam.

7 Ezɨ God Lotɨn akura, gumazir deravɨra itim. Egha a, men arazir
mɨzɨrɨzibar gara an navim bar a baseme.

8Gumazir aghuir kam Lot men tongɨn ikia egha men arazir bar kurabar
gari. Egha dughiabar zuraramen akar kuraba barasi. Ezɨ an navimderagha
iti. Ezɨ ame Godɨn Araziba batozir arazim bagha an navim bar ikufi.

9 Ekiam amizir biziba, e dagh nɨghnɨgha kamaghɨn fo, osɨmtɨzitam gu-
mazamizir Godɨn Arazibar gɨn zui taba batogham, God osɨmtɨzir kam uam
medaa iniamin tuavimgɨfo. EzɨGodarazirkurabaghamirgumazamizibagh
fo, egha men arazir kuraba ikarvaghamin tuavim gɨfo, mamaghɨra ikɨ
mangɨva Godɨn Kotɨn Ekiamɨn Dughiam otogham.

10Eghtɨ gumazamizitaba ivezir kurar bar ekiaba iniam. Kar gumazamizir
poroghamiba uari isava akuava amir arazir bar mɨzɨrɨziba. Egha me Godɨn
akammɨgɨa ghaze, a pura bizim.
Ezɨ gumazamizir kurar kaba ian tongɨn iti, gumazamizir akaba batogha

egha uan nɨghnɨzibar gɨn zuiba. Egha me atiatir puvatɨgha akar kurabar
enselɨn Godɨn Nguibamɨn itibav gei.

11 Ezɨ enselba bar gavgavir ekiam ikia, bar gumazamizir kabagh afira.
Egha enselba uari akar kurabarmemɨgeir puvatɨ, egha Ekiamɨn damazimɨn
akamme gasir puvatɨ.

12Ezɨ ifavarir tisan kaba,memati asɨzibarmɨn nɨghnɨziba puvatɨ, eghame
uanmɨkarzibar ifongiabar arui. Eghamemati asɨzir atiabarmɨn nguazimɨn
otifi, eghtɨ gumaziba men suighɨva me mɨsoghtɨma me arɨghiram. Ezɨ bizir
me fozir puvatɨzim, me akar kurabar a mɨgei. Ezɨ arazir kamra mati
gumaziba asɨzir atiaba gasɨghasɨzi moghɨn Godme gasɨghasɨgham.

13 Ezɨ me amizir arazir kurabar, gumazamiziba men arazir kaba bagh
ua arazir kurabar me ikarvagham. Me ghaze, aruebar dagher ekiaba apir
arazim ko dɨpar onganiba apir arazim, kar arazir bar aghuim. Egha me ia
koma apava, egha ia gamima ia bar mɨze, egha ian ziabagh asɨghasɨsi. Egha
me uan ifavarir arazir me amiba bagha bar akonge.

14 Egha me zurara amizibar gara, arazir kurabar me damuasa nɨghnɨsi.
Egha me arazir kurar amiba gɨvasa nɨghnɨzir puvatɨ. Me gumazamizir
nɨghnɨzir gavgavirmuziariba itibagh ifarimamearazir kurabagh ami. Egha
me igharaz darazir bizibar garava, dagh ifongezir arazim bar me gizɨfa.
Eghtɨ God barme gasɨghasigham!

15 Me tuavir aghuim ategha, bar onganigha tintinibar zui. Me Beorɨn
otarimBalamɨn tuavimɨngɨnzui. Anarazir kuramgamigha, eghauanarazir
kurar kamɨn ivezim iniasa.

16Donkibamɨgeir puvatɨ. Ezɨ donkinmam gumazimɨnmɨnmɨgɨa Balamɨn
arazir kurababaghaanatari. Ezɨarazir kamɨn, donkiGodɨnakam inigha izir
gumazir kam gamima, a uan arazir onganir a damuasa nɨghnɨzim ataki.

17Gumazamizir kaba, mati mozir dɨpaba dakezɨ moghɨn iti, egha uaghan
mati amɨnir ekiam ghuariam givava amadima a tintinibar zuima amoziba
puvatɨ. God me bagha danganir bar mɨtategha bar pɨghizim akɨrizɨma a iti.
Eghtɨmemangɨva an ikiam.

18Gumazamizir kaba pura tiariba akara egha uan akar onganir kabav gɨa
ghaze, erara dera. Me gumazamiziba apezepera me gamima, me naviba
dɨkavava arazir poroghamiba uari isava akuiba, ko inivafɨzimɨn arazir
kurar igharazibar amuasa nɨghnɨsi. Ezɨ arazir kamɨn, me gumazamizir
datɨrɨghɨra navibagh iragha arazir kuraba ataghiziba, me me gamima, me
gumazamizir kurar kabar gɨn zui.

19 Gumazamizir kurar kaba kamaghɨn mɨgei, “Kamaghɨn ia en gɨn
mangɨva, egh ia fɨrighɨregh uan nɨghnɨzibar ifongezir bizibar amuam.” Men
arazir kurabame gasɨghasɨzima, me uari pura ingangarir gumazamiziba. E
fo, gumazamiziba bizitam me ikɨrarightɨ, me bizir kamɨn pura ingangarir
gumazamizibar mɨn ikiam.

20 Guizbangɨra, me en Ekiam Krais Iesus da fofozim inis, a en Akurvazir
Gumazim. Ezɨ fofozir kammen akurazɨ me arazir mɨzɨrɨzir nguazimɨn itiba
bar adagh ita. Egh kamaghɨnmeua arazir kurabar amutɨ, da uame ikɨrarɨgh
egh bar me gafiragham. Eghtɨ men ikɨrɨmɨrim gɨn bar moghɨra bar ikuvigh
fomɨra itir ikɨrɨmɨrim gafiragham.

21Kamaghɨn me arazir aghuimɨn tuavim gɨfozir puvatɨgha, deraghai. Ezɨ
datɨrɨghɨnme tuavir kam gɨfo, egha Godɨn akaba ini, egha uam akɨrim ragha
God gasara. Ezɨ bizir kam baghme bar ikuvigham.

22 Ezɨ bizir men otozir kam, guizɨn akar otevir mamɨn aven kamaghɨn
mɨgei, “Afiam migha egha ghua ua uan mimiziba api.” Ezɨ uaghan akar
otevir igharazir mam kamaghɨn mɨgei, “Dam dɨpam guregha gɨvagha ua
ghua beghneazim gɨpoghposi.” Aningɨn arazim vɨrara bar kufi.

3
Bar guizbangɨra Ekiam ua izam

1 Nan roroaba, kar nan namba 2ɨn akɨnafarim kɨ datɨrɨghɨn ia bagha an
osiri. Kɨkamaghɨn ifonge, akɨnafarir kɨosirizir kamning, iannɨghnɨzibauam
a da feghtɨ, ia ua bizir kabagh nɨghnɨghvɨra ikiam, egh ian nɨghnɨziba bar
deravɨra ikiam.

2 Ia ua Godɨn akam inigha izir gumaziba fomɨra mɨkemezir akabagh
nɨghnɨghasa kɨ ifonge. Egh ia uaghan Ekiamɨn akabagh nɨghnɨgh, a en
Akurvazir Gumazim. Ia uan aposelba da akar kam inis.

3 Ia faragh bizir ekiar kam gɨfogh, Ekiam ua izamin dughiamɨn, gumaza-
miziba uan navir ghurimɨn arazibar gɨn mangɨva dɨbovir akar kurabar ia
mɨkɨmam.

4Me kamaghɨn ia dɨpovam, “Iesus ghaze, a ti ua izam, o? Egha a managh
iti? A izan kogham. En ovavir ovengeziba ua dɨkavan kogham. Ezɨ biziba
fomɨra nguazim otozir dughiamɨn iti moghɨn ikia iza datɨrɨkɨn.”

5 Me bizir kam gɨfogha, a gɨnɨghnɨghan aghua. Fomɨra God mɨkemezɨ
overiam ko nguazim oto. EzɨGod dɨpabav kemezɨ da iraghuezɨ nguazim oto.
Ezɨ God dɨpamra nguazimɨn ingari.

6 Egha gɨn God mɨkemezɨ dɨpaba uam oto. Ezɨ aperiam bar nguazir kam
avara, ezɨ nguazim bar ikufi.

7 Kamaghɨra God fomɨra mɨkemezɨ moghɨn, a datɨrɨghɨn mɨgɨrɨgɨar
igharazim anɨngi, datɨrɨghɨn overiam ko nguazim ikia avim bagha mɨzuai,
avim otoghɨva bar aning kuavaremegham. Ezɨ nguazim ko overiam Godɨn

Kotiar Ekiam Otivamin Dughiam bagha mɨzuai. Dughiar kamɨn gumaza-
mizir akɨrim ragha God gasaraziba, me bar ikuvigham.

8Nan roroaba, ia bizir kam a bakɨnɨghnɨghan markɨ. Ekiamɨn nɨghnɨzim
dughiar vamɨramati, azenir avɨriba, ezɨ azenir avɨribamati dughiar vamɨra.

9Gumazamizir maba ghaze, Ekiam nɨmɨra ingari. Ezɨ puvatɨ. Ekiam uan
akar dɨkɨrɨzimɨn gɨn ghuanɨmɨra ingara arazibagh amir puvatɨ. God gumazi-
tam o amizitam ovengan aghua. Gumazamiziba bar navibagh iraghasa a
ifonge, egha an navim ian ikia ingara egha ia mɨzua iti.

Nguazir kam ko overiam gɨvagham
10Ekiam Izamin Dughiam zuamɨram otogham, mati okɨmakɨar gumaziba

izi mokɨn. Eghtɨ dughiar kamɨn overiam afuaragh pamten tɨngaghegh bar
gɨvagham. Eghtɨ bizir nguazimɨn itiba sara bar isigh ameregh gɨvagham.
Eghtɨ nguazim ko an itir bizir me amiziba ua ikian kogham.*

11 E fo, kamaghɨra biziba bar gɨvagham. Kamaghɨn kɨ ian azai, ia arazir
manamɨn gɨn mangam? Ia uan naviba isɨ God danɨng, egh ia bar zuegh ikɨ
Godɨn Arazibar gɨnmangɨ.

12Egh ia Godɨn Dughiar Otivamimmɨzuamɨva, egh ia bar puvɨra ingarɨva
dughiar kamɨn avɨraghtɨ, a zuamɨra otogham. Eghtɨ dughiar kamra overiam
bar isigh gɨvagham, eghtɨ avir bar gavgavirmamotogh bizir God nguazimɨn
amiziba, da bar isiva ameregham.†

13 God overiar igiam ko nguazir igiam damuasa akam akɨri, eghtɨ Godɨn
arazir aghuimra an aven ikiam. E bizir kamramɨzua iti.

E uari bagh ganɨva, egh Ekiam baghmɨzuamam
14Kamaghɨn, nan roroaba, ia fo bizir kaba da gɨn izam, ia dar mɨzuamɨva

pamtem ingarɨva egh Godɨn damazimɨn zuegh ikɨva, Godɨn damazimɨn
arazir kuratamdamuanmarkɨ. Egh iaGodkonavir amɨrizimɨn ikɨsɨpamtem
ingar.

15 Ekiam e bagha amɨrɨghavɨra ingari. Ia fogh, a uam e iniasa, kamaghɨn
an arazir kam gami. Ezɨ God bar fofozir aghuim en aveghbuam Pol ganɨngi,
ezɨ a uaghan kamaghɨramɨgɨrɨgɨar kabara ia bagha da osiri.

16Polɨnakɨnafarir osiriziba, da zurara bizir kabar gunmɨgei. Guizbangɨra,
akarmaba akɨnafarir kabar aven ikiava, egha deravɨra bighamɨgeir puvatɨ.
Ezɨ e akar kabar mɨngaribagh foghasa bar ingangarir dafam gami. Ezɨ
gumazamizir fofozir muziariba ko nɨghnɨzir gavgavir muziariba, me Polɨn
osirizibagh iraghapazavadavgei. EghauaghanGodɨnakɨnafarimɨn itir akar
igharazibasarapazadavgei. Kamaghɨnmeuarirauari gasɨghasɨsi, eghtɨGod
gɨnme gasɨghasɨgham.

17 Nan roroaba, ia bizir gɨn otivamiba ia dagh fo. Gumazamizir Godɨn
akaba batogha ifariba ia damutɨ, ia nɨghnɨzir gavgavir ia datɨrɨghɨn itim
ategh iran kogham. Ia iran koghsɨ, kamaghɨn bar deravɨra uari bagh ganɨva
tuivigh gavgafigh.

18 Krais Iesus, a en Ekiam, a en Akurvazir Gumazim, a zurara ian
apangkufi, ezɨ ia deravɨra a gɨfo. An fofozim ko an apangkuvim ian navibar
ikɨva aghung mangɨ. Krais ziar ekiam iti, ezɨ ia an ziam fɨ, datɨrɨghɨn ikɨ
mamaghɨra ikiam. Guizbangɨra.

Jonɨn Akɨnafarir Faragha Zuim
O

1 Jon
Akar faragha zuim

Akɨnafarir kamɨn, Jon akar mɨngarir pumuningɨn mɨgei. A faraghavɨra,
Kraisɨn adarazir akurvaghtɨ, me Afeziam God ko an Otarim Krais Iesus
ko navir vamɨra ikiam. Egha Jon kamaghsua, me mɨtatemɨn itir darazi
ateghtɨma, meme gifarɨva eghme gekutɨ, me God ateghan kogham.
Ezɨ “mɨtatemɨn itir darasi,” kamaghɨnmɨgei, bizir nguazimɨnkagh itiba, da

derazir puvatɨ. Me ghaze, Iesus a Godɨn Otarim, kamaghɨn amizɨ, a nguazir
kamɨn gumazimɨn mɨn otoghan kogh, egh e gumazamiziba ami moghɨn,
nguazimɨn biziba ko poroghan kogham. Me ghaze, gumazamiziba deravɨra
God ko ikɨsɨ, me nguazimɨn bizibagh nɨghnɨghan markɨ. Me ghaze, arazir
bar aghuim ko igharazibagh ifongezir arazim, da uaghan nguazimɨn biziba.
Kamaghɨn, e arazir kabar gɨnmangɨsɨ nɨghnɨghan kogham.
Jon kamaghsua, Kraisɨn adarazi akar kaba baragh dar gɨnmanganmarkɨ.

A ghaze, Iesus a guizɨn gumazimɨn oto. Eghtɨ gumazamizir nɨghnɨzir
gavgavim an itiba, God bar a gifueghɨva, gumazamizir igharaziba bar me
gifongegh.

E angazangarimɨn aven darutɨ, mɨtatemɨn aven
aruiba
e gifaran kogham

(Sapta 1:1--3:10)
Angamɨra Itir Akam, datɨrɨghɨn azenan oto

1Gumazir me kamaghɨn dɨborim, Angamɨra Itir Akam, e an gun ia mɨgei.
Gumazir kam, nguazir kam tɨghar otivamin dughiamɨn, a bar faraghavɨra
iti. Ezɨ e a baregha, uan damazibar deravɨraman garava egha uan dafaribar
an suiki.

2 God, angamɨra itir ikɨrɨmɨrim e ganɨngizir gumazir kam en aka, ezɨ e
an ganigha an gun ia mɨgei. Egh gumazir ikɨrɨmɨrir angamɨra itir kam, a
zurazurara ikiam. A faragha Afeziam ko ikegha datɨrɨghɨn God en akazɨ, e
an gani.

3 E an ganigha a baregha gɨvagha, ia uaghan navir vamɨra e ko ikiasa, e
uaghan iamɨgei. Egh ia ko, e navir vamɨra Afeziar Ekiamko anOtarimKrais
Iesus ko ikiam.

4E uari inigh ikɨ, en naviba bar akueghasa, e akar kam osiri.
E angazangarimɨn aven daruam

5 E Krais Iesus barazi an akar kam akunizɨma, e ia mɨkɨri. Akar kam
kamaghɨn mɨkeme, God, an angazangarim, ezɨ mɨtarmetam anepazazir
puvatɨ.

6 E kamaghɨn mɨkɨmam, “E a ko navir vamɨra iti,” egh e mɨtarmemɨn
darutɨ, kamaghɨnenmɨgɨrɨgɨar kaba, puramɨgɨrɨgɨar ifavariba. Egha e guizɨn
akamɨn gɨn zuir puvatɨ.

7EzɨGodangazangarimɨnaven itimoghɨneangazangarimɨnavendaruva,
egh uari ko navir vamɨra ikiam. Eghtɨ an Otarim Iesusɨn ghuzim e ruva, en
arazir kuraba sara bar da ruam.

8Eghtɨ e suam, “E arazir kuraba puvatɨ,” kamaghɨn e uari uarigh ifari, ezɨ
guizɨn akam en itir puvatɨ.

9 E uan arazir kurabar gun Godɨn mɨkɨmtɨma, a mɨkemezɨ moghɨn arazir
aghuim damuva puram en arazir kuraba gɨn amangɨva egh da ruam.

10 E suam, “E arazir kurabagh amir puvatɨ,” kamaghɨn e Godɨn mɨkɨm
suam, “A ifarir God.” Ezɨ kamaghɨn e an akaba barazir puvatɨ.*

2
Krais en Akurvazir Gumazim

1 Nan boriba, ia arazir kurabar amuan kɨ aghuagha, ia bagha akar kam
osiri. En tav arazir kuratam damightɨ, en akurvazim iti. An Afeziam ko ikia
e bagha a komɨgei. Gumazir kam a Krais Iesus, an araziba bar dera.

2 Egha a uabɨra en arazir kuraba baghava aremezɨ, God en arazir kuraba
gɨn amada. En arazir kurabara puvatɨ, nguazir kamɨn gumazamiziba bar
moghɨra.

Bar God gɨfozir gumaziba,
me Godɨn akabar gɨn zui

3E Godɨn akabar gɨnmangɨva egh fogh suam, e guizbangɨra a gɨfo.
4Gumazitam o amizitam suam, kɨ God gɨfo, egha Godɨn Akar Gavgavibar

gɨn zuir puvatɨ, a ifari. Ezɨ guizɨn akam a ko itir puvatɨ.
5 Gumazitam o amizitam Godɨn akamɨn gɨn mangɨva, a bar God ko gu-

mazamizir igharazibagh ifueghɨva, arazir ifofer kam an navir averiam
gizɨvaghtɨma an daghem otivam. Eghtɨ e tuavir kamɨn guizbangɨra fogh
suam, e bar Godɨn pueghav iti.

6 Gumazitam o amizitam suam, kɨ Godɨn poroghav iti, egh a Krais aruizɨ
moghɨn daru.

7Nan adarasi, akar kɨ ia bagha osirir kam, an Akar Gavgavir igiam puvatɨ.
Kar Akar Gavgavir ghurir ia faragha nɨghnɨzir gavgavim Iesusɨn ikiava
oraghizim.*

8Mɨtatemɨn dughiam gɨvasava ami, ezɨ guizɨn angazangarim datɨrɨghɨn e
gisira, ezɨ kɨ Akar Gavgavir kam ia bagha an osiri. Akar kɨ ia bagha osirizir
kam, a uaghan mɨgɨrɨgɨar igiam. E Iesus amizir arazibar ganigha fo, akar
kam guizbangɨra. Egha ia amir araziba gara fo, akar kam guizbangɨra.

9Gumazitam o amizitam suam, kɨ Godɨn angazangarimɨn aven iti, egha a
uan adarazir aghua, a mɨtatemɨn aven ikiavɨra iti.

10 Gumazitam o amizitam uan adarazigh ifuegham, an angazangarimɨn
aven iti, eghtɨ bizitam a damightɨ, a irɨghan kogham.

11Egh gumazitamo amizitamuan adarazir aghuaghɨva, amɨtatemɨn aven
ikia, an aven arui. Mɨtatem a gamima, a garir puvatɨ. Kamaghɨn a fozir
puvatɨ, a managh zui.

12 Ia nan boriba,
Iesusɨn ziamɨn God ian arazir kuraba gɨn amada,

ezɨ kamaghɨn kɨ ia bagha akar kam osiri.
13 Ia gumazamizir ghuriba,

ia, fomɨra ikia iza datɨrɨghɨn itir gumazir kam,
ia deravɨram a gɨfo.

Ezɨ kamaghɨn kɨ ia bagha akar kam osiri.
Ia gumazamizir igiaba,

ia gumazir kuram, Satan, an gavgavim gafira.
Ezɨ kamaghɨn kɨ ia bagha akar kam osiri.

Ia nan boriba,
ia Afeziar Ekiam gɨfo,

ezɨ kamaghɨn kɨ ia bagha akar kam osiri.
14 Ia gumazamizir ghuriba,

ia, fomɨra ikia iza datɨrɨghɨn itir gumazir kam,
ia deravɨram a gɨfo.

Ezɨ kamaghɨn kɨ ia bagha akar kam osiri.
Ia gumazamizir igiaba,

ia tuivigha gavgavizɨ, Godɨn akam ian navir averiabar ikia gavgafi.
Egha ia gumazir kuram, Satan, an gavgavim gafira.

Ezɨ kamaghɨn kɨ ia bagha akar kam osiri.

Ia nguazir kamɨn arazibagh ifueghanmarkɨ
15 Ia nguazir kamɨn araziba ko an biziba, ia dagh ifueghan markɨ. Gu-

mazitam o amizitam nguazir kamɨn arazibagh ifueghɨva, egh kamaghɨn an
Afeziar Ekiam deragh a gifueghan kogham.

16 E fo, nguazir kamɨn itir gumazamizibar arazibar kara: navir ghurimɨn
araziba bagha puv aguava, damazimɨn bizibar gara bar dagh ifonge, egha
bizir avɨriba ikiava, kamaghɨn uarira uari fe. Arazir kaba Afeziar Ekiamɨn
izir puvatɨ. Da nguazir kamɨn araziba.

17Nguazir kamko an itir gumazamizibar arazir kuraba, da bar gɨvagham.
Eghtɨ Godɨn akamɨn gɨn zuir gumazamiziba, me zurara ikiam.

Ia Kraisɨn apaniba bagh deravɨra gan
18 Nan boriba, dughiar kam a dughiar abuananam. Ezɨ ia oregha gɨfa,

Kraisɨnapaniba izam. Ia oraghizɨmoghɨn, Kraisɨnapanir avɨriba izegha gɨfa.
Kamaghɨn amizɨ, e fo, kar dughiar abuananam.

19Kraisɨnapanir kaba faragha eko ikegha, e ategha azenanghue. Eghame
guizbangɨra en adarazi puvatɨ. E fo, me en adarazi amuava, e ko ikiai. Me e
ategha ghue, ezɨ e fo, me en adarazi puvatɨ.

20 Ezɨ ia, Iesus Godɨn Duam ia ganɨngizɨ a ia avaragha, ia gamima, ia bar
guizɨn akam gɨfo.

21 Ia guizɨnakamgɨfo, egha ia fo, akar ifavaritamguizɨnakamɨnaven ikegh
azenan izeghan kogham. Ezɨ ia guizɨn akam gɨfozɨ, kamaghɨn kɨ ia bagha
osiri.

22 Tina ifavarir gumazim? Kar gumazir kamaghɨn mɨgeim, “Iesus, God
Uam E Iniasa Mɨsevezir Gumazim puvatɨ.” Gumazir kam, a Kraisɨn apanim.
An Afeziar Ekiam ko an Otarim akɨrim ragha aning gasara.†

23 Gumazitam o amizitam akɨrim ragh Otarim gasaragh, kamaghɨn an
Afeziar Ekiam ko itir puvatɨ. Gumazitam o amizitam nɨghnɨzir gavgavim
Otarimɨn ikɨva uaghan Afeziar Ekiam ko ikiam.

Godɨn Duam guizɨn akam ian sure gami
24Akar ia faraghavɨra oraghizim, ia an suiraghvɨra ikɨ. Ia an suiraghvɨra

ikɨtɨ, Otarim ko Afeziar Ekiam ia ko ikɨvɨra ikiam.
25Ezɨ Iesusakardɨkɨrɨzimeganɨgaghaze, iaAfeziamko ikɨva, egh ikɨrɨmɨrir

aghuir zurara itim iniam.
26Kɨ akar kaba ia bagha da osirigha ghaze, gumazamizir kaba ia gifarasa.
27EzɨGodɨnDuam iaavaragha, ia ko iti. Eghtɨ gumazitam ian suredamuan

kogham. Godɨn Duam biziba bar ian sure gami. Godɨn Duamɨn akaba
guizbangɨra, da ifari puvatɨ. Godɨn Duam ian sure gamizɨ moghɨn, ia Krais
ko ikɨ.

Godɨn boriba
28 Nan boriba, a izamin dughiamɨn e an damazimɨn tuivigh, atiatingɨva

aghumsɨghan kogham. Kamaghɨn, ia tuivigh gavgavigh kamaghɨra ikɨ.
29 Ia kamaghɨn fogh suam, Iesus arazir aghuibagh ami, egh ia kamaghɨn

fogh suam, gumazamizir arazir aghuibagh amiba,meGodɨn otivizir boriba.

3
1 Ia nɨghnɨgh, Afeziar Ekiam bar e gifuegha en dɨghorim gami. Egha ziar

kam, Godɨn boriba, e gatɨ. Ezɨ guizbangɨra, e an boribara. Nguazir kamɨn
gumazamiziba God gɨfozir puvatɨ, me kamaghɨn uaghan e gɨfozir puvatɨ.

2 Nan adarasi, e datɨrɨghɨn Godɨn boriba. Egha e fozir puvatɨ, e gɨn
manmaghɨnotivam. Godbizir kam tɨghar en akagham. E kamaghɨn fo, Krais
uamategh nguazir kamɨn izɨtɨ, e uan damazibar deravɨra an ganam. Egh an
mɨn otogham.

3Gumazamizir an mɨn otivamin dughiam bagha mɨzua gariba, me Iesus
zuezɨmoghɨnme uari zue.

4 Gumazamizir arazir kurabagh amiba, me Godɨn akaba batosi. Arazir
kuram, kar Godɨn akaba batozir arazim.

5 Ia bar fo, Iesus en arazir kuraba gɨn amangasa, nguazir kamɨn ize. Ezɨ ia
fo, an arazir kuratam gamizir puvatɨ.

6 E kamaghɨn fo, gumazitam o amizitam Krais ko ikɨ, arazir kurabar
amuvɨra ikian kogham. Egh gumazitam o amizitam arazir kurabar amuvɨra
ikɨtɨ, e fogh suam, a guizbangɨra Kraisɨn ganigha a gɨfozir puvatɨ. A
guizbangɨra Krais gɨfozir puvatɨ, Krais a tina.

7 Nan boriba, ia uari bagh gan, gumazitam o amizitam ia gifaraghtɨ, ia
an gɨn mangan markɨ. Gumazir arazir aghuibagh amiba, me Iesus Godɨn
damazimɨn derazɨmoghɨn, me Godɨn damazimɨn dera.

8 Satan faraghavɨra arazir kurabagh amua iza datɨrɨkɨn. Kamaghɨn e
fo, tina arazir kurabagh ami, a Satanɨn borim. Godɨn Otarim Satanɨn
ingangarim gasɨghasɨghasa nguazir kamɨn ize.

9Gumazitam o amizitam Godɨn borimɨn otoghtɨma, Godɨn Duam an navir
averiamɨn aven angamɨra ikɨtɨ, an arazir kurabar amuvɨra ikian kogham.
A Godɨn borimɨn otoghɨva, egh kamaghɨn an arazir kurabar amuvɨra ikian
kogham.

10 Tina arazir aghuim gamir puvatɨ, a Godɨn borim puvatɨ. Egh tina
Godɨn borir igharazibagh ifongezir puvatɨ, a uaghan Godɨn borim puvatɨ.
Kamaghɨn e fo, te Godɨn boriba, ezɨ te Satanɨn boriba.
E barmoghɨra Godɨn borir igharazibagh ifuegham
(Sapta 3:11--5:21)

Iesus igharazi darazigh ifueghamin arazim en aka
11-12 Kar akar ia fomɨra oragha iza datɨrɨghɨn tuzim: E uari gifuegham.

E Keinɨn arazim damuan markiam. A Satanɨn borim, egha uan dozim
mɨsoghezɨ an areme. Egha a tizim bagha uan dozim mɨsoghezɨ, an areme?
An araziba ikuvizɨma, an dozimɨn araziba dera. Kamaghɨn a uan dozim
mɨsoghezɨ an areme.

13Nan adarasi, nguazir kamɨn itir gumazamiziba ia gifueghan koghtɨma,
ia dɨgavir kuram damuanmarkɨ.

14 E Godɨn borir igharazibagh ifonge. Kamaghɨn e fo, e ariaghirir tuavim
ategha, ariaghirezir gumazamiziba puvatɨ, e angamɨra itir tuavimɨn zui.
Tina Godɨn borir igharazitam gifongezir puvatɨ, an ariaghirir tuavimɨn zui.

15 Tina gumazamizir igharazitabagh ifongeghan kogh mati gumazir gu-
mazamizibav sozim. Ia fo gumazir gumazamizibav soziba, me ikɨrɨmɨrir
aghuir zurara itim inian kogham.

16 Iesus e gifongegha, e baghauabɨmakunigha aremezɨ, e kamaghɨnGodɨn
borir igharazibagh ifueghamin arazim gɨfo. Egh e uaghan Godɨn borir
igharaziba bagh uari makunam.

17Tav nguazir kamɨn biziba ikɨtɨ, Godɨn borir igharazim biziba puvatɨghtɨ,
an an ganɨva, egh an apangkuvan koghɨva, egh an akurvazir puvatɨ, a Godɨn
ifofer arazim an itir puvatɨ.

18Nan boriba, e Godɨn borir igharaziba puramɨgeir akabarme gifueghan
kogham. Kamaghɨn markɨ. E guizbangɨra uan naviba me danɨngɨva, egh
arazir aghuibar me damuam.

Godɨn boriba an damazimɨn tughɨva atiatinganmarkɨ
19-20 E Godɨn borir igharazibagh ifongezir arazir kam damuva, e fogh

suam, eguizɨnakamɨngɨnzui. Godennaviraveriamɨn itirbizibabardagh fo,
egha an apangkuvir en itimbar ekevegha, e uarira uarir apangkuvir arazim
gafira. Egh en navir averiaba suam, ia ikufi, dughiar kamɨn e Godɨn borir
igharazibagh ifongezirarazirkamdamuva, e foghsuam, eGodɨndamazimɨn
navir amɨrizim iti.

21Nan adarasi, en navir averiaba kamaghɨn e mɨkɨman kogham, ia ikufi,
eghtɨ e Godɨn damazimɨn atiatingan kogham.

22 E Godɨn Akar Gavgavibar gɨn mangɨva a ifongezir arazibar amuva,
kamaghɨn e bizitam bagh an azangsɨghtɨ, an e danɨngam.

23 Kar an Akar Gavgavir ekiam: e nɨghnɨzir gavgavim an Otarim Krais
Iesusɨn ikiam. Egh an emɨkemezɨmoghɨn, e uari uarigh ifuegham.

24Tina anAkar Gavgavibar gɨnmangɨva, Godɨn poroghtɨ, God an poroghɨv
ikiam. God uan Duam e ganɨngizɨ, an Duar kam en akazɨ, e fo, God e ko iti.

4
Ia duabar gan da asavsuigh

1Nan adarasi, akam inigha izir gumazir ifarir avɨriba nguazir kam garui.
Egha kamaghɨn mɨgei, Godɨn Duam akam e ganɨngi. Kamaghɨn ia nɨghnɨzir

gavgavim men ikian markɨ. Egh ia deravɨra dar araziba ko mɨgɨrɨgɨaba
asavsuigh fogham, da Godɨn Duam o duar kuraba.

2Tuavir iaGodɨnDuamgɨfoghamimrakara: Gumazitamoamizitamsuam,
Krais Iesus, a gumazir inivafɨzimɨn nguazir kamɨn ize, a Godɨn Duam an iti.

3Eghtɨ gumazitam o amizitam suam, Krais Iesus a guizɨn gumazim puvatɨ,
a duar igharazim iti, Godɨn Duam puvatɨ. A Krais Iesusɨn apanimɨn duam.
Ia fomɨra Kraisɨn apanim izamin mɨgɨrɨgɨam baraghizɨ, a datɨrɨghɨn izegha
gɨvagha nguazir kamɨn iti.

4Nan adarasi, ia guizbangɨra Godɨn boriba. Godɨn Duam ian aven itima,
an gavgavimbar ekevegha Satanɨn gavgavim gafira. Satan, a nguazir kamɨn
gavgavimɨn gumazir dapanim. Ezɨ kamaghɨn ia akam inigha izir gumazir
ifaribagh afira.

5 Gumazamizir kaba, me nguazir kamɨn gumazamiziba. Ezɨ men
mɨgɨrɨgɨaba nguazir kamɨn mɨgɨrɨgɨaba. Ezɨ nguazir kamɨn gumazamizir
igharazibame barasi.

6Ezɨ e, Godɨn gumazamiziba. Ezɨ gumazamizir God gɨfoziba, me en akaba
barasi. Ezɨ God bagha itir puvatɨzir gumazamiziba me en akaba barazir
puvatɨ. Tuavir kamɨn e guizbangɨra mɨgeir Duam ko mɨgɨrɨgɨar ifavaribagh
amir duam gɨfogham.

Gumazamiziba God gifueghɨva, egh uaghan gumazamizir igharazibagh
ifongegh

7Nan adarasi, God igharaz darazigh ifongezir arazim en aka. Kamaghɨn,
e uari uarigh ifueka. Gumazamiziba, gumazamizir igharazibagh ifonge, me
Godɨn boriba, eghame guizbangɨra God gɨfo.

8Kar Godɨn arazim, a dughiaba zurara gumazamizibagh ifonge. Ezɨ e fo,
gumazamizir igharazibagh ifongezir puvatɨzir gumazim o amizim, a bar
God gɨfozir puvatɨ.

9God borir vamɨra ikiava, e ikɨrɨmɨrir aghuim iniasa a ifuegha, an e bagha
nguazir kamɨn anemada. Tuavir kamɨn God en akazɨ, e fo, God guizbangɨra
gumazamizibagh ifonge.

10 Igharazi darazigh ifongezir arazimra kara. E kamaghɨn nɨghnɨghan
kogham, e faragha God gifonge. Puvatɨ. God faragha e gifuegha, uan Otarim
amadazɨ an en arazir kuraba gɨn amangasa nguazir kamɨn izegha areme.

11Nan adarasi, God bar e gifongegha, egha arazir kam en aka. Kamaghɨn,
e uaghan bar igharaz darazigh ifuegham.

12Gumazitam o amizitam dughiatam Godɨn ganizir puvatɨ. E uari uarigh
ifongezir arazim damutɨ, God angamɨra en aven ikɨtɨ, an ifofer arazim en
navir averiabagh izɨvaghtɨ an daghem otivam.

13God uan Duam e ganɨngizɨ, a vaghvagha en itima, e kamaghɨn fo, e an
poroghav itima, a en poroghav iti.

14 Ezɨ e Afeziar Ekiam amizir bizimɨn gani. A nguazimɨn itir gumazamiz-
ibar Akurvazir Gumazimɨnmɨn ikiasa, uanOtarim amada. Ezɨ e bizir kamɨn
ganigha an gunmɨgei.

15 Gumazamiziba an gun mɨkɨm suam, Iesus, Godɨn Otarim, eghtɨ God
gumazamizir kabar poroghɨv ikɨtɨ, me Godɨn poroghɨv ikiam.*

16 E kamaghɨn fo, God e gifonge, ezɨ an e gifongezir arazim bagha e
nɨghnɨzir gavgavim an iti.
Kar Godɨn arazim, a dughiaba zurara gumazamizibagh ifonge. Tina

gumazamizir igharazibagh ifueghɨva, Godɨn poroghɨv ikɨtɨ, God an poroghɨv
ikiam.

17Tuavir kamɨn, e fo, God e gifongezɨ, e God ko gumazamizir igharazibagh
ifongezɨ, ifofer arazir kambar e gizɨvaghtɨma, andaghemotivam. Kamaghɨn
gumazamizibabarGodɨnkotiamɨn tuivamindughiam, e atiatingankogham.
E nguazir kamɨn itir dughiam e Iesusɨn mɨn ikiam, kamaghɨn e gɨn Godɨn
atiatingan kogham.

18 Gumazamizir igharazibagh ifongezir gumazamiziba, me Godɨn atiatir
puvatɨ. Atiatir gumaziba, me fo, me ivezir kuram iniam, ezɨ nɨghnɨzir
kam me gamima, me atiati. Eghtɨ gumazamizir igharazibagh ifongezir
arazimme gizɨvagh daghem otivtɨ, kamaghɨnme Godɨn atiatingan kogham.
Gumazamiziba atiatingtɨ, e fo, me God me gifongezir arazim deravɨra a
gɨfozir puvatɨzɨ, kamaghɨn igharaz darazigh ifongezir arazir men itimɨn
dagheba puvatɨ.

19 God faragha e gifongezɨ, ezɨ e gɨn a gifonge. Kamaghɨn e God ko
igharazibagh ifongezir gavgavim iti.

20 Gumazitam o amizitam Godɨn ganizir puvatɨ. Gumazitam o amizitam
Godɨn borir a garir igharazibagh ifueghan koghɨva, egh amanmaghɨnGodɨn
a ganizir puvatɨzim gifuegham? Puvatɨ. An a gifueghan kogham. Ezɨ e
kamaghɨn fo, gumazitam o amizitam suam, Kɨ God gifonge, egh Godɨn borir
igharazibagh ifueghan koghtɨ, e fo, a ifari.

21God Akar Gavgavir kam e ganɨngi. Tina God gifueghɨva, egh a uaghan
Godɨn borir igharazibagh ifongegh.

5
E nɨghnɨzir gavgavimGodɨnOtarimɨn iti

1 Gumazamiziba bar nɨghnɨzir gavgavir kam ikɨ suam, Iesus, a God
Uam E Iniasa Mɨsevezir Gumazim, me Godɨn boriba. Kar nguazir kamɨn
arazim: Gumazamiziba bar afeziar mam gifuegha, egha uaghan an borib-
agh ifonge.*

2 E God gifuegh an Akar Gavgavibar gɨn mangɨva, kamaghɨn e fo, e Godɨn
boribagh ifonge.

Jo 1:1-2 4:14: Jon 1:14; 3:17; 1 Jon 1:1-2 4:15: Ro 10:9, 1 Jo 5:1, 5:5 4:15: Rom 10:9; 1 Jon 5:1;
5:5 * 4:15: Nɨ akar 1 Jon 4:2ɨn itimɨn gan. 4:16: 1 Jo 3:24, 4:8, 4:12 4:16: 1 Jon 3:24; 4:8; 4:12
4:17: Je 2:13, 1 Jo 2:28, 3:3, 3:19-21 4:17: Jems 2:13; 1 Jon 2:28; 3:3; 3:19-21 4:20: 1 Jo 2:4, 3:17,

4:12 4:20: 1 Jon 2:4; 3:17; 4:12 4:21: Mt 5:44-45, Mk 12:29-31, Jo 13:34, 15:12, 1 Jo 3:23 4:21:
Matyu 5:44-45; Mak 12:29-31; Jon 13:34; 15:12; 1 Jon 3:23 5:1: Jo 1:12-13, 15:23, 1 Jo 2:22-23, 4:15
5:1: Jon 1:12-13; 15:23; 1 Jon 2:22-23; 4:15 * 5:1: Nɨ akar 1 Jon 2:22 ko 4:2ɨn itimɨn gan.

3-4EGod gifongezir arazimra kara. God bar a gifonge, kamaghɨn e anAkar
Gavgavibar gɨn mangam. Godɨn boriba bar nguazir kamɨn arazir kurabar
gavgavimgafira, kamaghɨnamizɨanAkarGavgavibargɨnmangamin tuavim
e basemezir puvatɨ. E nɨghnɨzir gavgavim Godɨn iti. Egha e uan nɨghnɨzir
gavgavimɨn tuavimɨn nguazir kamɨn arazir kuraba dɨkabɨragha dagh afira.

Nɨghnɨzir gavgavir Iesusɨn itim
5 Terara nguazir kamɨn arazir kurabar gavgavim gafiragham? Gumaza-

mizir nɨghnɨzir gavgavim Iesusɨn ikɨ suam, a Godɨn Otarim, merara.†
6Krais Iesus, a nguazir kamɨn ize. Ezɨ Jondɨpamɨna ruezɨma, a gɨnaremezɨ

anghuzim ire. Jondɨpamraa ruezir pu. Puvatɨ, a uaghanaremezɨanghuzim
ire. Godɨn Duamra zurara guizɨn akabar en akakasi. Kamaghɨra Godɨn
Duam bizir kabar en akakasi.‡

7 Ezɨ God tuavir pumuning ko mɨkezim en akazɨ, e fo, Iesus a tina. Tuavir
kabara kara. Godɨn Duam e mɨgei. Ezɨ Jon Iesus dɨpamɨn a rue. Ezɨ Iesus
aremezɨ an ghuzim ire.

8Tuavir pumuning komɨkezir kaba uari inigha kamaghɨn emɨkeme. Ezɨ e
fo, Iesus a Godɨn Otarim.

9 Gumazamiziba, me fozir bizibar gun mɨgeima, e nɨghnɨzir gavgavim
men akabar iti. God uan Otarimɨn gun mɨgeir biziba, da guizɨn biziba, ezɨ
gumazamizibamɨgeir biziba pura biziba. Godmɨgeir biziba dagh afira.

10 Gumazamiziba uan navir averiamɨn nɨghnɨzir gavgavim Godɨn
Otarimɨn ikɨva, egh me bar fogh suam, God mɨkemezir mɨgɨrɨgɨam,
a guizbangɨra mɨgɨrɨgɨam. Gumazamiziba nɨghnɨzir gavgavim Godɨn
mɨgɨrɨgɨamɨn ikian kogh, egh God uan Otarimɨn gun mɨkemezir akam
baraghan aghuaghɨva, me kamaghɨnmati Godɨnmɨgɨa ghaze, God ifari.

11 God ikɨrɨmɨrir aghuir zurara itim e ganɨngizɨ, e fo, mɨgɨrɨgɨar kam,
a guizɨn mɨgɨrɨgɨam. Godɨn Otarimɨn poroghav itir tuavimɨn, e ikɨrɨmɨrir
aghuir kam iti.

12 Gumazamizir Godɨn Otarimɨn poroghav itiba, me ikɨrɨmɨrir aghuir
zurara itim isi. Gumazamizir Godɨn Otarimɨn poroghav itir puvatɨziba, me
ikɨrɨmɨrir aghuir zurara itim isir puvatɨ.

Akar abuananaba
13 Ia nɨghnɨzir gavgavim Godɨn Otarimɨn ziamɨn itiba, ia ikɨrɨmɨrir aghuir

zurara itim iniasa, kɨ fuegha, kamaghɨn kɨ bizir kaba ia bagha da osiri.
14 E fo, e Godɨn ifongiamɨn gɨntɨgh, biziba bagh an azangsɨghtɨma, an en

azangsɨziba baragham. Kamaghɨn e Godɨn boroghɨn mangɨsɨ atiatingɨva
okam nɨghnɨghan kogham.

15E fo, an e barasi, kamaghɨn e bizitam bagh an azangsɨghɨva, fogh suam,
an e ganigha gɨfa.
5:3-4: Maika 6:8; Matyu 11:30; Jon 14:15; 14:21-24; 16:33; 1 Jon 3:9; 4:4; 2 Jon 1:6 5:5: Ro 8:37, 1

16Godɨn borir igharazitam arazir kurar helɨnmagɨran koghamim damutɨ,
tina foghɨva a bagh God ko mɨkɨm. Eghtɨ God ikɨrɨmɨrir aghuir zurara itim
a danɨngam. Kar kɨ arazir kurar gumazim damightɨma a helɨn magɨran
koghamibav gei. Arazir kurar mam iti, a guizbangɨra gumazibagh amima
me helɨn aven zurara ikiava Godɨn saghon iti. Kɨ gumazamizir arazir kurar
kabagh amiba Godmen akurvaghasa kɨ ia mɨgeir puvatɨ.§

17 Arazir derazir puvatɨziba da arazir kuraba. Arazir kurar avɨriba ikia,
egha maba gumazamizibagh amima me helɨn ikia Godɨn saghon iti. Ezɨ
arazir kurarmam iti, a gumazamizibagh amimamehelɨnghuaghirir puvatɨ.

18 E fo, Godɨn otivizir boriba me arazir kurabar gɨn zuir pu. Puvatɨ,
Godɨn otozir Otarim, Iesus, deravɨra Godɨn borir igharazibar gari. Ezɨ Satan
bizitamme damighan kogham.

19 E fo, e Godɨn boriba. Egha e uaghan fo, nguazimɨn itir gumazamizir
Godɨn gɨn zuir puvatɨziba, me Satanɨn gavgavimɨn apengan iti.

20 Egha e uaghan fo, Godɨn Otarim nguazir kamɨn izegha, egha e guizɨn
God gɨfoghasa, a fofozim e ganɨngi. Ezɨ e, guizɨn God uan Otarim Krais Iesus
ko, aningɨn poroghav iti. Krais Iesus, a guizɨn God. Egha a ikɨrɨmɨrir aghuir
zurara itim e ganɨngi.

21Kamaghɨn amizɨ, nan boriba, ia deravɨra uari bagh gan, aseba o marvir
guaba o nguazimɨn itir bizitam ian navir averiabar aven ikɨ guizɨn Godɨn
danganim inianmarkɨ.

5:16:Mt 12:31-32, Lu 12:10, Hi 6:4-6, Je 5:14-15 5:16:Matyu 12:31-32; Luk 12:10; Hibru 6:4-6; Jems

Jonɨn Akɨnafarir Namba 2
O

2 Jon
Akar faragha zuim

Siosɨn gumazir dapanir mam akɨnafarir kam osiri. Gumazamizir avɨriba
ghaze, a siosɨn mamɨn itir gumazamiziba bagha an osiri. A kamaghsua, me
bar igharaz darazigh ifueghɨva, egh me ifavarir gumaziba bagh gan, kar
gumazir Godɨn akam gasɨghasɨziba.

E Godɨn guizɨn akammɨghvɨra an suiragh, egh
gumazamizir ifariba bagh ganam

1Kɨ Kraisɨn adarazir gumazir dapanim. Nɨ amizir God inabazim, kɨ nɨ ko
nɨn boriba bagha akɨnafarir kam osiri. Kɨ guizbangɨra bar ia gifonge. Kɨ
uabɨra puvatɨ, gumazamizir guizɨn akam gɨfoziba uaghan bar ia gifonge.*

2Guizɨn akam en iti, egh a ikɨ mamaghɨra ikiam. Bizir kam bagha e bar ia
gifonge.

3 Guizɨn akamɨn arazim ko arazir igharazi darazigh ifongezim, arazir
kamningGodko Iesusko iti. KamaghɨnAfeziamGodkomaKrais Iesus, Godɨn
Otarim, aning apangkuvir arazim ko kuarkuvir arazim gamua, egha navir
amɨrizimɨn arazim e ganɨdi.

E igharaz darazigh ifongezir arazimɨn gɨnmangam
4 Afeziamɨn Akar Gavgavim e mɨkemezɨ moghɨn, nɨn borir maba guizɨn

akamɨn gɨn zui. Ezɨ kɨ kamaghɨn oregha bar akonge.
5 Ezɨ Amizir Aghuim, kɨ kamaghɨn nɨn azangsɨsi, ia bar uarigh ifongegh.

Kar Akar Gavgavir igiam puvatɨ. Akar Gavgavir kam fomɨra e ko ikia iza
datɨrɨkɨn.

6Arazir uarigh ifongezimra kara: e Godɨn Akar Gavgavim baragh an gɨn
mangam. Ia fomɨra oraghizɨ moghɨra an Akar Gavgavim ghaze, ia uarigh
ifongezir arazimɨn gɨnmangɨvɨra ikɨ.

Ia Kraisɨn akamɨn suiragh gavgafigh
7 Ia oragh. E gifarir gumazamizir avɨriba nguazir kam garui. Me nɨghnɨzir

gavgavim itir puvatɨgha kamaghɨn mɨgeir puvatɨ, Krais Iesus a gumazir
inivafɨzimɨn mɨn oto. Gumazir kamaghɨn mɨgeim, a gumazir ifarim, egha
Kraisɨn Apanim.†

8 Kamaghɨn ia uari bagh gan, ia bizir iniasava amiba ia da ataghɨraghan
markɨ. Kamaghɨn derazir puvatɨ. Ia uan ivezim bar moghɨra a inightɨ,
deragham.

9 Egh gumazitam o amizitam Kraisɨn suren mɨgɨrɨgɨamɨn suiragh gavgav-
ighan kogh, egh akar igharazitam uam akar kam gɨvɨraghtɨ, God a ko ikian

1:1: Jon 8:32; 1 Pita 5:1; 1 Jon 3:18; 3 Jon 1:1 * 1:1: Jon akar isɨn zuimgami. Amizir God inabazim, a
siosɨnmam. Borir kaba, me siosɨn kamɨn aven itir gumazamiziba. 1:4: 3 Jon 1:3 1:5: Jon 13:34;
15:12; 15:17; 1 Pita 4:8; 1 Jon 2:7-8; 3:11; 3:23 1:6: Jon 14:15; 14:21; 1 Jon 2:5; 2:24; 5:3 1:7: 1 Jon
2:22; 4:1-3 † 1:7: Nɨ akar 1 Jon 4:2ɨn itimɨn gan. 1:8: Mak 10:29-30; Galesia 3:4; Hibru 10:35-36;
11:26 1:9: 1 Jon 2:23

kogham. Ezɨ gumazamizir Kraisɨn suren mɨgɨrɨgɨamɨn suiragha gavgavigha
mamaghɨra itiba, Afeziam uan Otarim ko aningme ko iti.

10Gumazitam o amizitam ia bagh izɨva Kraisɨn surenmɨgɨrɨgɨar kam inigh
izan koghtɨ, ia a inigh uan dɨpenimɨn avenmanganmarkɨ. Egh ia kamaghɨn
amɨkɨmanmarkɨ, God deravɨra nɨ damu. Puvatɨ.

11 Ia fo, gumazitamoamizitamdughiamgumazamizir kamaghɨnamibagh
anɨdi, ia fogh suam, a uabɨ an ingangarir kuramɨn akurvasi.

Gumazir dapanimmen ganasa
12 Kɨ bizir avɨribar ia mɨkɨmasa. Kɨ ghaze, e uarir gan uariv kɨm bar

akongeghasa kɨ ifonge, kamaghɨnkɨ ia bagh izam. Egha kamaghɨn, kɨ ia bagh
akɨnafarimɨn da osiran aghua.

13Nɨn avenemebar God inabazim, an boriba ia bagha akam amaga ghaze,
Afeziam ia ko ikɨ.‡

1:10: Efesus 5:11; 2 Tesalonika 3:6 1:12: Jon 17:13; 1 Jon 1:4; 3 Jon 1:13-14 ‡ 1:13: Nɨ akar 2 Jon
1ɨn itimɨn gan.

Jonɨn Akɨnafarir Namba 3
O

3 Jon
Akar faragha zuim

Siosɨn gumazir dapanir mam akɨnafarir kam gumazir dapanir igharazim
bagha an osiri, an ziam Gaius. A fo, Gaius Kraisɨn gumazamizir igharazibar
akurvasi, kamaghɨn aGaiusɨn ziam fe. EghaGaiusɨnmɨgɨa ghaze, nɨ gumazir
kamDiotrefes, a bagh ganigh.

E Godɨn ingangarim gamir gumazamizibar
akurvagham

1 Kɨ Kraisɨn adarazir gumazir dapanim. Nɨ Gaius, kɨ nɨ bagha akɨnafarir
kam osiri. Nɨ nan aveghbuamra, ezɨ kɨ guizbangɨra bar nɨ gifonge.

2Nannamakaraghuim, kɨnɨbaghaGodkomɨgɨaghaze, nɨnduamderavɨra
iti moghɨn, nɨnmɨkarzim bar deravɨra ikɨtɨ, bizir aghuaribara nɨ bativam.

3 Nɨghnɨzir gavgavim Kraisɨn itir marazi iza nɨn gun na mɨgɨa ghaze, nɨ
deravɨra guizɨn akamɨn gɨn zui. Ezɨ kɨ akar kambaregha bar akonge. Kɨ fo, nɨ
zurara guizɨn akamɨn gɨn zui.

4 Kɨ orazi, nan boriba guizɨn akamɨn gɨn zuima kɨ bar akonge. Nan
agoroger kam bizir mabar agorogeba bar dagh afira.

Gaius ingangarir aghuim gami
5Namakar aghuim, nɨ zurara deravɨra guizɨn akamɨn gɨn ghua egha arazir

aghuiba Kraisɨn adarazigh ami. Egha nɨ fozir puvatɨzir Kraisɨn adarasi, nɨ
uaghan arazir aghuibar me gami.

6 Gumazamizir kaba nɨn arazir gumazamizibagh ifongezimɨn gun kagh
itir sios mɨkeme. Nɨ God ifongezɨ moghɨn, nɨ bizitaba ua men akuraghtɨ me
da inigh tuavir me zuimɨnmangɨvɨra ikɨ, kamaghɨn dera.

7E fo,me Iesusɨn ziamɨn arua ingangarir kamgamuava egha, Krais gɨfozir
puvatɨzir gumazamiziba, memen dafaribar biziba isir puvatɨ.

8Ezɨ e gumazir kamaghɨn amibar akurvaghsɨ bar gavgavigham. E ghaze, e
mekobarmoghɨra, guizɨnakambagh ingarsɨ, kamaghɨnemenakurvagham.

Diotrefes arazir kuram gami
9 Kɨ sios bagha akɨnafarir mam osiri. Ezɨ Diotrefes uan ziam fa men

gumazir dapanimɨn ikiasa, kamaghɨn a nan akamɨn apengan itir puvatɨ.
10 Kamaghɨn kɨ izɨva, an arazir kam aghurigham. An en gun tintinibar

me mɨgɨa akar kurabar me mɨgei. A kamaghɨram amir puvatɨ, a uaghan
Kraisɨn adarazi isa uan dɨpenimɨn zuir puvatɨ. Ezɨ igharaz darazi me inigh
uan dɨpenibar mangasava amima, a uaghan men anogorogha siosɨn aven
me batogha, me abɨsi.

Demitrius arazir aghuim gami

1:1: Aposel 19:29; Rom 16:23; 1 Korin 1:14; 2 Jon 1:1 1:3: 2 Jon 1:4 1:4: 1 Korin 4:15; Filemon
1:10 1:6: Taitus 3:13 1:7: 1 Korin 9:12-15

11 Nan namakar aghuim, nɨ arazir kurabar gɨn mangan markɨ, nɨ arazir
aghuibar gɨn mangɨ. Gumazamizir arazir aghuibagh amiba, me Godɨn
boriba. Ezɨ gumazamizir arazir kurabagh amiba, me God gɨfozir puvatɨ.

12Gumazamiziba bar Demitriusɨn arazir aghuimɨn gun mɨgei. Ezɨ guizɨn
akam uaghan an arazir aghuimɨn gun mɨgei. Ezɨ kɨ uaghan an arazir
aghuimɨn gunmɨgei. Ezɨ ia fo nanmɨgɨrɨgɨaba da guizbangɨra.

Gumazir dapanimGaiusɨn ganasa
13Kɨ bizir avɨribar nɨmɨkɨmasa, egha kɨ da osiran aghua.
14Kɨ ghaze, kɨ gurumra izɨ nɨ batogh ga uaningɨn gan uaningmɨkɨmam.
15Navir amɨrizim nɨ ko ikɨ. Nɨn namakar kagh itiba akam amaga ghaze,

Afeziamiako ikɨ. Eghtɨnɨmaghennamakabavaghvaghkamaghɨnmemɨkɨm
suam, Afeziamme ko ikɨ.

1:11: Onger Akaba 37:27; Aisaia 1:16-17; 1 Pita 3:11; 1 Jon 3:6-10 1:12: Jon 19:35; 21:24 1:13:
2 Jon 1:12

Jut Osirizir Akɨnafarim
O
Jut

Akar faragha zuim
Akɨnafarir kamɨn akaba, da mong 2 Pitan akaba ko magh ghu. A Godɨn

gumazamizibav kɨmasa, eghtɨ me Akar Aghuimɨn apanibar akaba baragh
dar gɨn mangan kogham. Akɨnafarir kam (ves 3) kamaghɨn mɨgei, “E Godɨn
gumazamiziba, a nɨghnɨzir gavgavimɨn arazir vamɨram e ganɨngi. Eghtɨ
gumazamiziba en nɨghnɨzir gavgavim batueghɨva, akar igiatam arɨghan
kogham.”

Ia uan nɨghnɨzir gavgaviba bagh gan

1Kɨ Jut, kɨ Iesusɨn ingangarir gumazim; eghakɨ Jemsɨndozim. IaGoddiazir
gumazamiziba, kɨ ia bagha akɨnafarir kamosiri. GodAfeziambar ia gifonge,
ezɨ Krais Iesus uabɨ ian gari.

2 Apangkuvimɨn arazim ko navir amɨrizim ko igharaz darazi gifongezir
arazim bar ia gizɨfagh.

Godɨn Akar Aghuimɨn apaniba, me Kraisɨn adarazir aven ize
(2 Pita 2:1-18)

3Nan namakar aghuiba, kɨ faragha ingangarir God ua bar e inizir kamɨn,
akɨnafarim osirigha ia mɨkɨmasa bar ifonge. Egha kɨ datɨrɨghɨn kamaghɨn
nɨghnɨsi, kɨ akɨnafarir igharazim osiram. Ia uan nɨghnɨzir gavgaviba bagh
bar gavgafigh. Egh ia Godɨn akar aghuimɨn apanibar akaba batogh. E Godɨn
gumazamiziba, a nɨghnɨzir gavgavimɨn arazir vamɨram e ganɨngi. Eghtɨ
gumazamiziba en nɨghnɨzir gavgavim batueghɨva, akar igiatam arɨghan
kogham. Bar puvatɨ.

4GumazamizirmabamuegaKraisɨnadarazir aven ize. Fomɨra fomɨraGod
kamaghɨn mɨgɨa ghaze, gumazamizir kamaghɨn amiba me an damazimɨn
mɨtivigh ovengam. Me akɨriba ragha God gasi. Egha me Godɨn apangku-
vimɨn akabagh iragha dagh amima, da afiar arazibar akabar mɨn oto.
Gumazamizir kaba akɨrim ragha Atrivir vamɨran kam gasara. An en Ekiam
Krais Iesus.

5 Ia bizir kabagh fogha gɨfa, ezɨ kɨ ua ian nɨghnɨziba fasa. Ia fo, Ekiam
fomɨra Isipɨn uan gumazamizibar akurazɨma me Isip ataki. Egha a gɨn
gumazamizir nɨghnɨzir gavgavim an itir puvatɨzibagh asɨghasɨki.*

6 Ia enselɨn kurarmaba, ia dagh nɨghnɨgh. Godme ganɨngizir ingangariba
me dar amuan aghua. Egha me uan danganiba ataki. Kamaghɨn amizɨ,
Ekiamzurara ikɨmamaghɨra ikiamin senbarme ike. Eghame isa kalabuziar
danganir barmɨtarmangizɨmɨnmearɨki. EzɨmeKotiamDamuaminDughiar
Ekiammɨzuai.
1:1: Matyu 13:55; Mak 6:3; Jon 17:11-12; 1 Pita 1:5 1:2: 1 Pita 1:2; 2 Pita 1:2 1:3: Filipai 1:27; 1

Timoti 1:18; 6:12; 2 Timoti 1:13; Taitus 1:4 1:4: Galesia 2:4; Taitus 1:16; 2 Pita 2:1; 1 Jon 2:22 1:5:
Ua Me Ini 12:51; Dɨboboniba 14:29-30; Onger Akaba 106:26; 1 Korin 10:5; 10:9; Hibru 3:17-19; 2 Pita
1:12 * 1:5: Grighɨn akɨnafarir avɨrir fomɨra itiba, me ziar kam, “Ekiam,” osirizir puvatɨ. Me ziar
kam, “Iesus,” an osiri. 1:6: Jon 8:44; 2 Pita 2:4; 2:9; Akar Mogomem 20:10

7 Kamaghɨra, fomɨra Sodom ko Gomoran gumaziba ko nguibar ekiar
aningɨn boroghɨra itibar gumaziba, me uaghan enselba amizir arazimɨn
mɨrara ami. Me uari isa arazir kurabagh anɨga, egha me arazir bar kurar
gumaziba ko gumaziba uari isava akuibagh ami. Kamaghɨn amizɨ, God me
isa avir zurara isiamamaghɨra itimɨn,me akunizɨ, me ivezir kuram ini. Bizir
otivizir kaba, ia dagh nɨghnɨghɨva arazir kurabar gɨnmangan kogham.

8Kamaghɨra gumazamizir kaba ian nɨghnɨzibagh asɨghasɨghasame arazir
kurar kabar gɨntɨsi. Me irebar kurabar garima da men nɨghnɨziba fema
me arazir bar kurar mɨzɨrɨzibar uan mɨkarzibagh ami. Me Ekiamɨn akaba
barazir puvatɨ, egha Godɨn Nguibamɨn itir enselɨn ekiaba uaghan akar
kurabar memɨgei.

9 Ezɨ enselɨn aghuiba, akar kurabar gumazir men apanibagh amibav
geir puvatɨ. Dughiar kamɨn, enselbar faragha zuim Maikel, a Mosesɨn
kuam bagha Satan ko aning uaning adoghodogha Maikel akar kuratam
Satan mɨkemezir puvatɨ. A kamaghɨn mɨgɨa ghaze, “Ekiam uabɨ nɨn atar nɨ
mɨkemeghtɨma nɨ uan akam dukuagh.”

10 Gumazamizir kaba bizibar mɨngaribagh fozir puvatɨ, me puram akar
kurabav gei. Me mati asɨzir nɨghnɨziba puvatɨzibar mɨn iti. Egha me uan
inivafɨziba ifongezir arazibar gɨn zui. Ezɨmen arazir kabarame gasɨghasɨsi.

11Me bar ikuvigham! Me Kein aruizɨ moghɨn arui. Me ivezim baghavɨra
nɨghnɨsi, egha Balam amizɨ moghɨn ami. Egha me dagɨaba iniasa bar ikufi.
Egha me Koran mɨn Godɨn akabar gɨntɨzir puvatɨ, egha arazir kam bangɨn
me bar ovegha ikuvigha gɨfa.

12 Ia uarigh ifongezir isar dughiabar, gumazamizir kaba izava Godɨn
damazimɨn arazir mɨzɨrɨzir kurabagh ami. Me damasa aghumsɨzir puvatɨ,
egha kamaghɨn nɨghnɨzir puvatɨ, e isar ekiamɨn iti. Egha me uarira uarigh
nɨghnɨsi. Me mati amozim puvatɨzir ghuariabar mɨn, amɨnim dagh ivaima,
da tintinibar zui. Eghamemati temem uan dughiamɨn ber puvatɨ. Eghame
mati tememmɨsigha gɨvazɨ gumaziba an povim asiaghatɨ. Me gumazamizir
bar ovengeziba.

13 Me mati ongarir fɨfɨzir ekiaba dɨpɨraghiri. Egha me arazir kurabar
amuasa aghumsɨzir puvatɨgha, mati ongarim dɨpɨra izima an puvpuvir
mɨzɨrɨziba pɨn otivi moghɨn men arazir kuraba azenim giri. Egha me mati
mɨkoveziba pɨn overiamɨn uan tuavibar gɨntɨzir puvatɨ. Kamaghɨn amizɨ,
Godme bagha danganirmɨtarmer bar pɨghatomezim atɨ, eghtɨmemangɨ an
ikɨmamaghɨra ikiam.

14 Enok, an Adamɨn ovavir borir namba 6, a Godɨn akam inigha izir
gumazir mamɨn mɨn gumazir kabav gɨa ghaze, “Kɨ Ekiamɨn garima a uan
tausen enselɨn bar avɨravɨrim ko izi.

15A gumazamiziba bar men araziba tuisɨgham. Gumazamizir an gɨn zuir
puvatɨziba, a me damutɨ, me bar uan arazir kurar me amizibar osɨmtɨziba
ateram. Gumazamizir arazir kurabagh amiba, me akɨrim ragha God gasa
ghuavɨra iti. Kamaghɨn amizɨ, akar bar kurar igharazir me God gamiziba
bangɨn, Godme damutɨ, me bar ivezir kuram iniam.”

16 Gumazamizir kaba, me bativir biziba me da bagha naviba ikufi, egha
me puv mɨgei. Me uan navibar arazir kurabar gɨn zui. Me pamtemɨn diava

1:7: Jenesis 19:1-24; 2 Pita 2:6; 2:10 1:8: Ua Me Ini 22:28; 2 Pita 2:10 1:9: Godɨn Araziba
34:6; Daniel 10:13; 10:21; 12:1; Sekaraia 3:2; 2 Pita 2:11-12 1:10: 2 Pita 2:12 1:11: Jenesis 4:3-8;
Dɨboboniba 16:1-35; 22:1-35; 2 Pita 2:15; 1 Jon 3:12 1:12: Esekiel 34:8; Matyu 15:13; 1 Korin 11:21;
Efesus 4:14; 2 Pita 2:13; 2:17; AkarMogomem2:11; 20:14 1:13: Aisaia 57:20; Filipai 3:19; 2 Pita 2:17
1:14: Jenesis 5:18-24; Godɨn Araziba 33:2; Daniel 7:10; Sekaraia 14:5; Matyu 25:31; 2 Tesalonika 1:7;

AkarMogomem1:7 1:15: Onger Akaba 31:18; Malakai 3:13 1:16: Jems 2:1; 2:9; 2 Pita 2:10; 2:18

puv uan ziaba fe. Egha me gumazamiziba apezeperima me me ifongezir
arazibar gɨn zui.

Ian nɨghnɨzir gavgavim, gavgavim ian navibar anɨng
17Nan namakar bar aghuiba, ia gɨn otivamin bizim gɨnɨghnɨgh, en Ekiam

Krais Iesusɨn aposelba an gunmɨkeme.
18 Me kamaghɨn ia mɨgɨa ghaze, “Dughiar abuananabar, gumazamizir

dɨbovibagh amiba otivam, egh me Godɨn Arazibar aghuaghɨva uan ini-
vafɨziba ifongezir arazibar gɨnmangam.”

19 Gumazamizir kaba Kraisɨn adarazi abɨsi. Me nguazir kamɨn gumaza-
mizibar nɨghnɨzibar gɨn zui, ezɨ Godɨn Duammen itir puvatɨ.

20Ezɨ ia guizɨnnan adarasi, ia dughiabar zurara uan nɨghnɨzir gavgavimɨn
gavgavim uan navibar anɨng. Nɨghnɨzir gavgavir kam, God uabɨ ia ganɨngi.
Ia Godɨn Duamɨn gavgavimɨn zurara God komɨkɨm.

21Godbar iagifonge. Kamaghɨn, iaanboroghɨn ikɨtɨazurara iagifuegham.
Ia zurara e uan Ekiam Krais Iesusɨn mɨzuam, eghtɨ a uan apangkuvim
azenim datɨghtɨma, ia ikɨrɨmɨrir aghuarir zurara itim iniam.

22 Ia, gumazir nɨghnɨzir gavgavim oteveziba, ia men apangkuf.
23Marazi avimɨn iti moghɨn iti, kamaghɨn amizɨ, ia zuamɨram avimɨn me

inigh. Ezɨ marazi bar navir ghurimɨn arazibagh ami, egha me bar mɨze,
ezɨ men korotiaba uaghan bar mɨze. Eghtɨ dughiar ia men apangkuviba, ia
Godɨn atiatingɨva uari bagh gan. Ia Godɨn damazimɨnmɨzezir bizir kaba bar
dar saghon ikɨ.

EGodɨn ziam fam
24God uabɨ deraghvɨra ian gantɨ ia iran kogham. Eghtɨ a ia inighmangɨtɨ ia

an nguibar aghuimɨn ikiam. Egh ia an damazimɨn arazir kuraba puvatɨgh,
bar akuegham.

25Kar Godɨn vamɨra, a en Akurvazir Gumazim, a Krais Iesus en Ekiamɨn
ingangarimɨn, uam e ini. Eghtɨ e an ziam fam. A en atrivir faragha zuimɨn
ikiava, egha gavgavir ekiam iti. Egh a biziba bar dar dapanimɨn iti. A
dughiaba bar fomɨra iza kamaghɨra iti. Egha datɨrɨghɨn a uaghan kamaghɨra
iti. Egh a gɨn uaghan kamaghɨra ikiam. Bar guizbangɨra.

1:17: 2 Pita 3:2 1:18: 1 Timoti 4:1; 2 Timoti 3:1; 2 Pita 2:1; 3:3 1:19: 1 Korin 2:14-15; Hibru
10:25; Jems 3:15 1:20: Rom 8:26; Efesus 6:18; Kolosi 2:7; 1 Tesalonika 5:11 1:21: Taitus 2:13; 2
Pita 3:12 1:23: Amos 4:11; Sekaraia 3:2-5; Rom 11:14; 1 Korin 3:15; Akar Mogomem 3:4 1:24:
Rom 16:25; Efesus 3:20; Filipai 1:10; Kolosi 1:22; 2 Pita 3:14 1:25: Rom 16:27; 1 Timoti 1:17; 2:3; 2
Pita 3:18

Krais AkarMogomem Isa AzenimGatɨ
O

AkarMogomem
Akar faragha zuim

Gumaziba Kraisɨn adarazigh asɨghasɨzir dughiamɨn, Jon akɨnafarir kam
osiri. Kraisɨn adarazi kamaghɨn mɨgɨa ghaze, Krais Iesus a men Ekiam,
egha me nɨghnɨzir gavgavimɨn an iti. Kraisɨn adarazir nɨghnɨzir gavgaviba
gavgavigh, egh osɨmtɨzir ekiaba ateghtɨ, da me abɨnan koghasa, kamaghɨn
Jon akɨnafarir kam osiri.
Akɨnafarir kama gɨn otivamin bizibar akar isɨn zuir avɨriba iti. EzɨKraisɨn

gumazamizir dughiar kamɨn itiba, me ti akar isɨn zuir kabagh fo. Ezɨ
gumazamizir nɨghnɨzir gavgaviba puvatɨziba dagh fozir puvatɨ.
Akar isɨn zuir kabar mɨngarim, a kamakɨn. Krais Iesus en Ekiam, eghtɨ

an dafarimɨn God apaniba bar da dɨkabɨragham. Egh a uaghan Satan
dɨkabɨragham. Egh dughiar Iesus uan ingangarim agɨvamimɨn, gumaza-
mizir gavgavigha ikia uan nɨghnɨzir gavgaviba ataghizir puvatɨziba, God
ivezir aghuim me danɨngam. God biziba bar dar ingarightɨma da igiabar
otivigham, eghtɨme God ko ikɨva egh uam osɨmtɨziba puvatɨgham.
Krais Iesus, nguibar 7plan aven itir siosba bagha

akaba amada
(Sapta 1--3)

1 Akar kam faragha modogha iti, ezɨ datɨrɨghɨn Krais Iesus a isa azenim
gatɨ. God uan ingangarir gumazamiziba bizir zuamɨram otivamiba men
akaghasa, egha kamaghɨn akar kam Iesusɨn aka. Ezɨ Iesus uan enselɨnmam
amadazɨma, kɨ Jon, an ingangarir gumazim, an akamnadanɨngasa ize, eghtɨ
kɨ Iesusɨn ingangarir gumazamizir igharazibav kɨmam.

2Ezɨ kɨ Jon, kɨ bizir kaba bar dar ganigha gɨfa. Godɨn akam, a Krais Iesusɨn
gun mɨgeir akam, kɨ aneghurigha an gun mɨgei, egha kɨ ghaze, akar kam a
guizbangɨra.

3AkarkamaGodɨnakam, aGodɨn ize. Ezɨ tinaakarkamdɨpontɨmaigharaz
darazi a baraghtɨ, a bar akongegh. Gumazamiziba akar kam baraghɨva egh
Godɨn akar kɨ osirizimɨn gɨn mangɨva, me uaghan bar akongegh. Dughiam
otivasava ami, eghtɨ God damuasa mɨkemezir biziba a adar amuam. Kam-
aghɨn amizɨ, gumazamiziba akar kam dɨpon.

Jon nguibar 7plan aven itir siosba bagha akam osiri
4Kɨ Jon, ia gumazamizir 7plan siosɨnEsianProvinsɨn itiba, kɨ ia baghaakar

kam osiri.
Godɨn datɨrɨghɨn ikia, fomɨra ikia, egh gɨn uamategh izamim, Godɨn kamra

navir amɨrizim ia danɨngɨva, egh ian apangkuv. Eghtɨ 7plan duar aghuir
Godɨn ingangarim gamua an atrivir dabirabimɨn guamɨn itiba, da uaghan
ian apangkuvigh navir amɨrizim ia danɨng.
1:1: Dan 2:28-29, Jo 3:32, 12:49, MAA 1:19, 4:1, 22:6, 22:16 1:1: Daniel 2:28-29; Jon 12:49; Akar

Mogomem6:9 1:3: Lu 11:28, Je 5:8, 1 Pi 4:7, MAA 22:7, 22:10 1:3: Luk 11:28; Jems 5:8; 1 Pita 4:7;
Akar Mogomem 22:7; 22:10 1:4: Kis 3:14-15, Sek 3:9, Jo 1:1, MAA 1:8, 3:1, 4:5, 4:8, 5:6, 11:17, 16:5

5 Krais Iesus, a gumazir Godɨn akaba guizbangɨra dav geim. Egha a
gumazir bar uabɨra faragha ovevemɨn ua dɨkavizim. Egha a nguazimɨn
atriviba bar men ekiam. A uaghan ian apangkuv egh navir amɨrizim ia
danɨng.
A bar e gifonge, egha a uabɨ uan ghuzimɨn en arazir kuraba agɨvazɨ e

fɨriaghɨre.
6 An e gamizɨma, e atrivimɨn ofa gamir gumazamizibar otozɨma, God e

gativazɨ e Godɨn ingangarim gami, God Iesusɨn afeziam. Zurazurara Krais
ziar ekiam ikɨva egh biziba bar dar ganamin gavgavim ikɨ. Bar guizbangɨra.
7 Ia gan, a ghuariabar tongɨn izaghirasava ami,

eghtɨ gumazamiziba bar uari uan damazibar an ganam.
Gumazir a giniviziba,

me bar uaghan an ganam.
Eghtɨ nguazir kamɨn kantriba bar,

dar gumazamiziba a gɨnɨghnɨgh
azi naviba bar me basemegham.

Are, bizir kam otivam.
Guizbangɨra.

8 Ekiam, a Godɨn Gavgaviba Bar Itim, a kamaghɨn mɨgei, “Kɨrara kɨ
faraghavɨra ikia, egh abuan ikɨvɨra ikiam.” Kar Godɨn kamnangra, a
datɨrɨghɨn ikia, fomɨra ikia, egh gɨn uamategh izam.

Jon Kraisɨn gani
9Kɨ Jon, kɨ ian aveghbuar mam. Kɨ ia ko, e Kraisɨn adarasi. Kɨ ia ko poro,

eghamɨzaziba isa, egha iakoGodBizibaghAtivirDughiamɨnaven ikiaGodɨn
apengan iti. Egha ia ko porogha osɨmtɨziba atera tugha gavgafi. Kɨ Godɨn
akam akura, egha Iesusɨn gun mɨgeir akam, kɨ an eghurigha an gun mɨgɨa
ghaze, akar kam a guizbangɨra. Kamaghɨn amizɨ, me na batuegha na isa
Patmosɨn Arighatɨzimɨn na atɨ.*

10 Ekiamɨn dughiamɨn, Godɨn Duam na gizɨvagha pamten nan ingari, ezɨ
nan gɨrakɨrangɨn kɨ tiarir mam barazi a sɨghamɨnmɨn pamten dei.

11 Tiarir kam kamaghɨn mɨgei, “Bizir nɨ garir kaba bar, nɨ akɨnafarimɨn
ada osirigh, egh 7plan siosba bagh da amangigh. Siosɨn Efesusɨn nguibamɨn
itim, ko Smernan nguibamɨn itim, ko Pergamum ko Taiataira ko Sardis ko
Filadelfia ko Laodisian nguibamɨn itiba.”

12Ezɨ kɨ gumazir namɨgeimɨn ganasa ragha gari, golɨn lamɨn 7pla iti.

1:5: Sng 89:27, Ais 55:4, Jo 15:9, 18:37, Ef 1:20, Kl 1:18, 1 Ti 6:13, Hi 9:14, 1 Jo 1:7, 4:10, MAA 3:14, 17:14

13 Ezɨ kɨ gumazir mamɨn garima, a lambar tongɨn tughav iti. A Gumaza-
mizibar Otarimɨn mɨn gari. A korotiar ruarim aruzɨma an an sueba avara,
ezɨ a golɨn letiam uan evarim amɨghɨrɨ.

14Andapanarɨzimbarghurghurighamati, sipsipɨnarɨzimɨnmɨngari,mati
ghuariar ghurghurim. Ezɨ an damazimning mati avir mɨzariar gavgavimɨn
pamtem isi.

15 An suemning mati bras, me avir ekiamɨn a tuazɨ, a isia dafozɨ moghɨn
gari. Ezɨ kɨ an tiarim barazi, a mati dɨpar ekiam afora nɨdi.

16A 7planmɨkoveziba uan agharir guvimɨn dar suira. Ezɨmɨdorozir sabar
mam ghumtɨzir pumuning ikia bar ghumi, an an akamɨn ikegha azenimɨn
ize. Ezɨ an guam aruer angazangarir gavgavimɨnmɨn pamten taghtasi.

17Kɨ an ganigha an dagarimningɨn boroghɨn irɨgha, gumazir ovengezimɨn
mɨn iti. Ezɨ a uan agharir guvim na gisɨn atɨgha, kamaghɨn mɨgei, “Nɨ
atiatinganmarkɨ. Kɨ gumazir faraghavɨra ikia, egh abuan ikɨvɨra ikiamim.

18 Egha kɨ gumazir angamɨra itim. Fomɨra kɨ areme. Datɨrɨghɨn nɨ gan,
kɨ zurara angamɨra ikɨ mamaghɨra ikiam. Kɨ Ovevemɨn ki, koma Gumaza-
mizir Oveaghuezibar Nguibamɨn ki, kɨ aningɨn suiragha aningɨn ganamin
gavgavim iti.

19 “Kamaghɨn amizɨ, nɨ bizir ganizir kabar akaba, ko bizir datɨrɨghɨn itiba
ko bizir gɨn otivamiba osirigh.

20 Nɨ 7plan mɨkovezir nan agharir guvimɨn itiba ko 7plan golɨn lambar
ganigha gɨfa. Da mati akar mogomem, ezɨ dar mɨngarim kamakɨn: 7plan
mɨkoveziba, da siosɨn 7plan garir enselba. Ezɨ 7plan lamba, da uari siosɨn
7pla.”

2
Efesusɨn nguibar ekiamɨn itir siosɨn zuir akam

1Egha gumazir kamua kamaghɨnmɨgei, “Nɨ Efesusɨn nguibar ekiamɨn itir
siosɨn garir ensel bagh akataba osirigh. Akar kaba kamakɨn:

“Kɨ uan agharir guvimɨn 7plan mɨkovezibar suigha, egha 7plan golɨn
lambar tongɨn arui. Egha kɨ akar kam nɨ bagha anemadazɨ a izi.*

2 Ia Kraisɨn adarasi, ian arazir ia amiba kɨ bar dagh fo. Egha kɨ fo, ia
pamtem ingarigha, tuivigha gavgafi. Egha gumazamizir kurabar aghua.
Gumazamizir kaba iamɨgɨa ghaze, ‘Euaghan aposelba.’ Puvatɨ, me aposelba
puvatɨ. Ezɨ ia men mɨgɨrɨgɨaba tuisigha gɨvagha, men nɨghnɨzir ifavarim
gɨfogha ghaze, me pura gumazamizir ifavariba.

3Gumazamiziba ian garima, ia nan ziam bangɨn, me arazir kurabar ia
1:13: Ese 1:26, Dan 7:13, 10:5, MAA 15:6 1:13: Esekiel 1:26; Daniel 7:13; 10:5; Akar Mogomem

15:6 1:14: Dan 7:9, MAA 2:18, 14:2, 19:12 1:14: Daniel 7:9; Akar Mogomem 2:18; 14:2; 19:12
1:14: Daniel 10:6 1:15: Ese 1:24, 43:2, MAA 14:2 1:15: Esekiel 1:24; 43:2; AkarMogomem 14:2
1:16: Ef 6:17, Hi 4:12,MAA1:20, 2:1, 2:12, 2:16, 3:1, 19:15, 19:21 1:16: Efesus 6:17; Hibru 4:12; Akar

Mogomem1:20; 2:1; 2:12; 2:16; 3:1; 19:15; 19:21 1:17: Ais 41:4, 44:6, 48:12, Ese 1:28, Dan 8:18, 10:10,
MAA 2:8, 22:13 1:17: Aisaia 41:4; 44:6; 48:12; Esekiel 1:28; Daniel 8:18; 10:10; Akar Mogomem 2:8;
22:13 1:18: Sng 68:20, Ro 6:9, MAA 4:9, 5:14 1:18: Onger Akaba 68:20; Rom6:9; AkarMogomem
4:9 1:19:MAA1:1, 1:11, 2:1, 4:1 1:19: AkarMogomem1:1; 1:11; 2:1; 4:1 1:20: Sek 4:2, Fl 2:15,
MAA 1:12, 1:16, 2:1, 3:1 1:20: Sekaraia 4:2; Filipai 2:15; AkarMogomem 1:12; 1:16; 2:1; 3:1 2:1:
MAA 1:16, 1:20 2:1: AkarMogomem 1:16; 1:20 * 2:1: Akar kam a siosɨn ensel bagha zui, egha a
siosɨn gumazamiziba amir araziba, memɨgei. 2:2: 2 Ko 11:13, 2 Pi 2:1, 1 Jo 4:1, MAA 2:9, 2:13, 2:19,
3:1, 3:8, 3:15 2:2: 2 Korin 11:13; 2 Pita 2:1; 1 Jon 4:1; Akar Mogomem 2:9; 2:13; 2:19; 3:1; 3:8; 3:15
2:3: Ga 6:9, Hi 12:3-5 2:3: Galesia 6:9; Hibru 12:3-5

gami. Ezɨ kɨ kamaghɨn ia gɨfo, ia tugha gavgavigha osɨmtɨzir kam aterava an
aghuazir puvatɨ.

4 “Ezɨ kɨ adarir akar ia gasir mabar ia mɨkɨmasa. Ia bar faraghavɨra
nɨghnɨzir gavgavim nan ikia, egha ia bar na gifonge, ezɨ datɨrɨghɨn puvatɨ.

5 Ia fomɨra arazir aghuibagh ami, egha datɨrɨghɨn ia arazir kam ategha
ire. Kamaghɨn amizɨ, ia uam arazir ia faragha amizibagh nɨghnɨgh, uan
navibagh iragh, egh arazir ia faragha amizibar amu. Ia kamaghɨn damuan
koghtɨ, kɨ ia bagh izɨ ian itir lam batuegham.

6 Ezɨ ian arazir aghuir mamra kara, ia Nikolasɨn adarazir arazibar
aghua. Kɨ uakan, kɨmen araziba bar dar aghua.

7 “Tina kuarimning iti, an akar Godɨn Duam siosbav geiba baragh. Gu-
mazamizir mɨdorozim gamua apaniba abɨriba, kɨ men amamangatɨghtɨ,
me ikɨrɨmɨrir aghuimanɨdir tememɨndaghebar amam. Temer kam, Godɨn
Nguibar Aghuarimɨn itir azenimɨn iti.”
Smernan nguibar ekiamɨn itir siosɨn zuir akam

8 Gumazir kam ua kamaghɨn mɨgei, “Nɨ Smernan nguibar ekiamɨn itir
siosɨn garir ensel bagh akataba osirigh. Akar kaba kamakɨn:

“Kɨgumazirbar faraghavɨra ikia, eghabuan ikɨvɨra ikiamim. Kɨ fomɨram
areme, egha ua dɨkavigha datɨrɨghɨn kɨ angamɨra iti. Egha kɨ nɨ bagha akar
kam amadazɨma a izi.

9 Kɨ osɨmtɨziba ko mɨzazir ia bativiziba ko biziba bar puvatɨzir arazim
gɨfo. Ezɨpuvatɨ. Ia guizbangɨra bizir bar avɨriba iti. Kɨ fo, gumazamizirmaba
gɨrakɨrangɨn akar kurabar ia mɨgɨa ghaze, me Judan adarasi. Ezɨ me Judan
adarazi puvatɨ. Me guizɨn Satanɨn adarasi.†

10 Ia kɨran oveghangɨn mɨzazitaba iniam, eghtɨ bizir kam ia damutɨ ia
atiatingan markɨ. Ia uari bagh ganigh. God ian nɨghnɨzir gavgavim tuisɨgh
egh foghasa, a gavgafi, o puvatɨ. Kamaghɨn amizɨ, Satan ia damutɨ me ian
tongɨn tarazi kalabus darɨgham. Eghtɨ ia 10plan dughiabar osɨmtɨziba ko
mɨzaziba ateram. Egh ianɨghnɨzir gavgavirKraisɨn itimɨn suiraghgavgavigh
mamaghɨra ikɨ mangɨ, ia aremeghamin dughiamɨn otoghtɨ, kɨ ikɨrɨmɨrir
aghuimɨn ivezir aghuarimɨnmɨn pura ia danɨngam.

11 “Tina kuarimning iti, an akar Godɨn Duam siosbav geiba baragh.
Gumazamizir mɨdorozim gamua apaniba abɨriba, ovever namba 2 me
gasɨghasɨghan kogham. Bar puvatɨ.”
Pergamumɨn nguibar ekiamɨn itir siosɨn zuir akam

12Gumazir kam kamaghɨn ua namɨgei, “Nɨ Pergamumɨn nguibar ekiamɨn
itir siosɨn garir ensel bagh akataba osirigh. Akar kaba kamakɨn:
2:5: Mt 21:41-43, MAA 2:16, 2:22, 3:3, 3:19 2:5: Matyu 21:41-43; Akar Mogomem 2:16; 2:22; 3:3;

3:19 2:6: Sng 139:21 2:6: Onger Akaba 139:21 2:7: Stt 2:9, Ese 28:13, 31:8, Mt 11:15, MAA
2:11, 2:17, 2:29, 3:6, 3:13, 3:22, 22:2, 22:14, 22:19 2:7: Jenesis 2:9; Esekiel 28:13; 31:8; Matyu 11:15;
Akar Mogomem 2:11; 2:17; 2:29; 3:6; 3:13; 3:22; 22:2; 22:14; 22:19 2:8: Ais 44:6, 48:12, MAA 1:17,
22:13 2:8: Aisaia 44:6; 48:12; AkarMogomem1:17; 22:13 2:9: Ro 2:17, 2 Ko 11:14-15, 1 Ti 6:18, Je
2:5, MAA 3:9 2:9: Rom 2:17; 2 Korin 11:14-15; 1 Timoti 6:18; Jems 2:5; AkarMogomem 3:9 † 2:9:
Smernan siosɨn gumazamiziba, me nguazir kamɨn biziba bar otevegha, onganarazibagh ami. Egha
me Godɨn Duamɨn biziba, guizbangɨra bar izɨfa. 2:10: Mt 10:22, 10:28, 24:13, 2 Ti 4:8, Je 1:12, MAA
3:11 2:10: Matyu 10:22; 10:28; 24:13; 2 Timoti 4:8; Jems 1:12; Akar Mogomem 3:11 2:11: MAA
13:9, 20:14, 21:8 2:11: AkarMogomem13:9; 20:14; 21:8 2:12: Ais 49:2,MAA1:16 2:12: Aisaia

“Kɨ mɨdorozir sabar ghumtɨzir pumuning itimɨn suira, ezɨ a bar ghumi.
Kɨ akar kam nɨ bagha anemadazɨ, a izi.

13 Kɨ nguibar ia itim bar deragha a gɨfo, Satanɨn atrivir dabirabim
nguibar kamɨn iti. Ezɨ ia nan ziamɨn tugha gavgavigha, nɨghnɨzir gavgavim
nan ikia egha ia nɨghnɨzir gavgavir kammodir puvatɨ. Fomɨra gumazirmam
Antipas, a gumazir nan akam akurim, egha ia ko ike. A guizbangɨra nan
akamɨn gɨn zui, ezɨme ian nguibar ekiar Satan itimɨn amɨsoghezɨ an areme.
Dughiar kamɨn ia uaghan akɨrim ragha na gasarazir puvatɨ.

14 “Ezɨ kɨ adarir akar ia gasir mabar ia mɨkɨmasa. Ian tongɨn gu-
mazamizir maba iti, me Balamɨn suren akabar suiragha gavgavighavɨra
iti. Fomɨra Balam kamaghɨn Balakɨn sure gami, eghtɨ a tuavir kuramɨn
Israelian akakagh me damutɨ, me arazir kuramɨn iregham. Ezɨ Balak
Israelian nɨghnɨzibagh amizɨma, me aseba bagha ofa gamir asɨziba apa,
egha tintinibar uari koma akuir arazim gami.

15 Kamaghɨra, ian tongɨn gumazamizir maba ikia, egha Nikolasɨn
adarazir akabar gɨn zui.

16 Kamaghɨn amizɨ, ia uan navibagh iragh. Puvatɨghtɨma, kɨ kɨran
oveghangɨn ia bagh izɨ, egh gumazamizir kaba uan akamɨn itir mɨdorozir
sabamɨnmemɨsogham.

17 “Tina kuarimning iti, an akar Godɨn Duam siosbav geiba baragh.
Gumazamizir mɨdorozim gamua apaniba abɨriba, kɨ vaghvagh manan
dagher datɨrɨghɨn muegav ititaba me danɨngam. Egh kɨ dagɨar ghurghu-
ritaba me danɨngam. Egh dagɨar kabar kɨ men ziar igiaba osirigham,
eghtɨ gumazitam ziar kabagh foghan kogham. Gumazamizir dagɨar kaba
iniziba, merara dagh fogham.”‡
Taiatairan nguibar ekiamɨn itir siosɨn zuir akam

18 Gumazir kam kamaghɨn ua mɨgei, “Nɨ Taiatairan nguibar ekiamɨn itir
siosɨn garir ensel bagh akataba osirigh. Akar kaba kamakɨn:

“Kɨ Godɨn Otarim, ezɨ nan damazimningmati avir mɨzariar gavgavimɨn
mɨn pamten isi, ezɨ nan suemning mati bras me bar deravɨra a ruezɨ
moghɨn isia angazangarim taghtasi. Kɨ akar kam nɨ bagha anemadazɨma
a izi.

19 Arazir ia amiba, kɨ bar dagh fo. Kɨ fo, ia gumazamiziba bar me
gifongegha, nɨghnɨzir gavgavim nan ikia, egha igharaz darazir akurvasi,
egha osɨmtɨziba ia bativima, ia tugha gavgafi. Kɨ fo, arazir ia faragha
amiziba, da dera, ezɨ datɨrɨghɨn ian arazir kaba deragha ikia faragha zuir
arazibagh afira.

20“Ezɨkɨadarir akar ia gasirmabar iamɨkɨmasa. Ia amizir kamJesebelɨn
amamangatɨzɨa iako iti. Amizir kamkamaghɨnmɨgɨaghaze, aGodɨnakam
inigha izir amizim. Ezɨbarpuvatɨ, anan ingangarir gumazamizibagh ifara

2:13:MAA3:8 2:13: AkarMogomem3:8 2:14: Nam22-24, 25:1-3, 31:16, Lo 23:4, Ap 15:29, 1 Ko
6:13, 8:9, 2 Pi 2:15, Ju 11 2:14: Dɨboboniba 25:1-3; 31:16; Godɨn Araziba 23:4; Aposel 15:29; 1 Korin
6:13; 8:9; 2 Pita 2:15; Jut 1:11 2:16: Ais 11:4, 2 Te 2:8, MAA 1:16, 3:11, 19:15, 19:21, 22:7, 22:12, 22:20
2:16: Aisaia 11:4; 2 Tesalonika 2:8; AkarMogomem1:16; 3:11; 19:15; 19:21; 22:7; 22:12; 22:20 2:17:

Kis 16:4, 16:14-15, 16:33-34, Ais 62:2, 65:15, Jo 6:48-50, MAA 2:7, 2:11, 3:12, 19:12 2:17: Ua Me Ini
16:4; 16:14-15; 16:33-34; Aisaia 62:2; 65:15; Jon 6:48-50; AkarMogomem2:7; 2:11; 3:12; 19:12 ‡ 2:17:
Manan daghem, Israelia gumazamiziba puvatɨzir danganimɨn aruima, God a isa me ganɨngi. Nɨ Ua
Me Ini 16, ko Ighiam 78:24ɨn gan. 2:18: MAA 1:14-15 2:18: Akar Mogomem 1:14-15 2:20:
1 Kin 16:31, 2 Kin 9:7, Ap 15:20, 15:29, 1 Ko 10:19, MAA 2:14 2:20: 1 Atriviba 16:31; 2 Atriviba 9:7;
Aposel 15:20; 15:29; 1 Korin 10:19; Akar Mogomem 2:14

eghagumazamiziba tintinibaruaribakɨauarikoakuirarazimkoasɨzirme
asebar ofa gamua apir arazibar men sure gami.§

21Anavim gɨghasa, kamaghɨn kɨ anetaghizɨma, a dughiarmabar ike. Ezɨ
puvatɨ, a gumazamiziba tintinibar uari bakɨa, egha uari ko akuir arazir kam
bagha navim giraghan aghua.

22 Ia uari bagh ganigh. Kɨ ivezir kuram a danɨngɨva arɨmariar ekiam
a danɨngtɨ a mɨzazir bar ekiam iniam. Eghtɨ gumazir a bakɨa a ko arazir
kurabagh amiba, me a ko amir araziba bagh navibagh iraghan koghtɨ, kɨ
osɨmtɨzir ekiam komɨzazim uaghanme danɨngam.

23 Kɨ uaghan an boribav sueghtɨ me arɨmɨghiregham. Eghtɨ siosba bar
kamaghɨn fogham, kɨbargumazibarnavibakonɨghnɨzibagh foghada tuisɨsi.
Egh kɨ ia amir arazibar mɨrara ivezim isɨ vaghvagh ia danɨngam.

24 “Kɨ datɨrɨghɨn ia Taiatairan itir igharaz daraziv gei. Ia amizir kamɨn
akabar gɨn zuir puvatɨgha, egha arazir kam, me kamaghɨn a dɨbori,
‘Satanɨn akar mogomeba,’ ia an fofozim inizir puvatɨ. Kɨ kamaghɨn ia
mɨkɨmasa, kɨ osɨmtɨzir igharazitam, ia darɨghan kogham.

25 Ezɨ bizir ia suighiziba bar, ia bar pamten dar suiragh mɨghɨrigh
mamaghɨra ikɨ, mangɨ dughiar kɨ izamim.

26 “Gumazamizir mɨdorozim gamua apaniba abɨriba, nan arazibar
gɨn mangɨtɨ, biziba bar gɨvaghamin dughiam otoghtɨ, kɨ gumazamizir
kaba, kantriba bar dar gumazamizir dapanibar ikiamin gavgavim isɨ me
danɨngam.

27Eghtɨmeatrivimɨngavgavimsarameganɨvameabɨghɨrarɨgham,mati
gumazim ainɨn aghorimɨn suiragha nguazir mɨnermam abɨagharɨsi.

“Ingangarir nan afeziam gumazamizibar ganasa na ganɨngizimɨn
mɨrara kɨ ingangarir kamme danɨngam.

28Kɨ uaghanmɨkovezir bar mɨzaragharam otivir kamme danɨngam.
29 “Tina kuarimning iti, an akar Godɨn Duam siosbav geiba baragh.”

3
Sardisɨn nguibar ekiamɨn itir siosɨn zuir akam

1Gumazir kamuakamaghɨnmɨgei, “NɨSardisɨnnguibar ekiamɨn itir siosɨn
garir ensel bagh akataba osirigh. Akar kaba kamakɨn:

“KɨGodɨnduar 7plan gari, egha kɨ 7planmɨkovezibar suira. Egha kɨ akar
kam nɨ bagha anemadazɨma a izi. Kɨ arazir ia amiba bar dagh fo. Me ia
mɨgɨa ghaze, ‘Sardisɨn itir sios, an angamɨra iti.’ Ezɨ puvatɨ, ia ariaghiregha
gɨfa.

2 Kɨ ia amir arazibar gara ghaze, da nan Godɨn damazimɨn tɨghar
deragham. Kamaghɨn amizɨ, ia osegh daguraguim atakigh. Ian araziba, bar
ovengezir puvatɨ, darmuziaribamong ikiavɨra iti, ia ua gavgavimdar anɨng.
§ 2:20: Jesebel, an amizir kurarmamɨn ziam. Fomɨra Israelian atrivir amizimɨn ikia, egha arazir bar
kurabagh amizim. Nɨ 1 Atriviba 18:4, ko 19:1-2, ko 2 Atriviba 9:3-37ɨn gan. Nikolasɨn adarazir amizir
mam iti, Taiatairan gumazamizir maba inizɨ, me an arazir kurabar gɨn zui. Ezɨ bizir kamɨn, me ti ziar
kam Jesebel a gatɨ. 2:21: Ro 2:4, MAA 9:20 2:21: Rom 2:4; Akar Mogomem 9:20 2:23: Sng
7:9, 62:12, Jer 11:20, 17:10, Ro 8:27, 2 Ko 5:10, 2 Ti 4:14, MAA 20:12-13 2:23: Onger Akaba 7:9; 62:12;
Jeremaia 11:20; 17:10; Rom 8:27; 2 Korin 5:10; 2 Timoti 4:14; Akar Mogomem 20:12-13 2:25: MAA
3:11 2:25: Akar Mogomem 3:11 2:26: Mt 19:28, Jo 6:29, 1 Ko 6:3, 1 Jo 3:23, MAA 20:4 2:26:
Matyu 19:28; 1 Korin 6:3; Akar Mogomem 20:4 2:26: Onger Akaba 2:8-9 2:27: Dan 7:22, MAA
12:5 2:27: AkarMogomem 12:5 2:28: MAA 22:16 2:28: AkarMogomem 22:16 3:1: MAA
1:4, 1:16, 2:2, 5:6 3:1: AkarMogomem 1:4; 1:16; 2:2; 5:6

3Akar aghuir ia fomɨram oregha inizir kam, ia uam a gɨnɨghnɨgh. Egh ia
navibagh iragh, bar deravɨram an gɨnmangɨ. Ia osegh daguraguim ateghan
koghtɨ, kɨ okɨmakɨar gumazim izimoghɨn, ia batogham. Eghtɨ ia dughiar kɨ ia
bagh izamim gɨfoghan kogham.

4 “Ezɨ ian gumazamizir maba Sardisɨn ikiavɨra iti, me uan korotiabagh
amizɨ da mɨzezir puvatɨ. Gumazamizir kabar araziba derazɨ, kɨ me
uabɨn toro, ezɨ kamaghɨn amizɨ me korotiar ghurghuribar aghuigh na ko
daruam.

5Gumazamizirmɨdorozimgamua apaniba abɨriba, korotiar ghurghurir
kamagh garitam arughtɨ, akɨnafarir God gumazamizir ikɨrɨmɨrir zurara itim
iniamin ziaba osirizim, kɨ men ziaba angarighan kogham. Puvatɨ. Kɨ uan
afeziam ko an enselbar damazibar gumazir kamɨn gun mɨkɨm suam, me
konanaba.

6Tina kuarimning iti, an akar Godɨn Duam siosbav geiba baragh.”

Filadelfian nguibar ekiamɨn itir siosɨn zuir akam
7 Gumazir kam ua kamaghɨn mɨgei, “Nɨ Filadelfian nguibar ekiamɨn itir

siosɨn garir ensel bagh akataba osirigh. Akar kaba kamakɨn:
“Kɨ dughiaba bar zuegha God baghavɨra iti, ezɨ nan akar dɨkɨrɨziba

da guizbangɨra otifi. Ezɨ kɨ Devitɨn kin suira, egh bizim kɨ a kuightɨ,
gumazitambaruamanesaraghankogham. Eghbizimkɨan tiamasaraghtɨ,
gumazitam bar uam a kuighan kogham. Kɨ akar kam nɨ bagha ane-
madazɨma a izi.

8Kɨ ia amir araziba bar dagh fogha gɨfa, ezɨ ia orakigh. Kɨ ian damazimɨn
tiamkuizɨmaa iti. Eghtɨgumazitamuamanesaraghankogham. Kɨkamaghɨn
fo, ian gavgavir muziarim ikiavɨra iti, ezɨ ia nan akamɨn gɨn ghua, egha
akɨrim ragha nan ziam gasarazir puvatɨ.

9 Ia Satanɨn adarazigh fo, me kamaghɨn mɨgɨa ghaze, me Judan adarasi.
Egha me Judan adarazi puvatɨ, me ifavarir gumazamiziba. Ia orakigh. Kɨ
gumazamizir kabar amightɨ me izɨ ian suebar apengan teviba apɨrigh, egh
me kamaghɨn fogham, kɨ bar ia gifonge.

10 Ia nan akamra gɨn ghuava osɨmtɨzir ia bativiba ia dar aven tugha
gavgavighavɨra iti. Kamagh amizɨ, kɨ ian ganam. God gɨn nguazimɨn itir
gumazamiziba bar,mennɨghnɨzir gavgavim tuisɨgh egh foghasa, a gavgaviz,
o puvatɨ, eghtɨ kamaghɨn osɨmtɨzir ekiamɨn dughiam otoghtɨ, dughiar kamɨn
kɨ ian gantɨ ia deragham.

11 “Kɨ bar kɨran oveghangɨn ia batogham. Gumazitam ian ivezir aghuim
okemeghan koghsɨ, kamaghɨn bizir ia suirazim, ia bar an suiragh gav-
gafigh.

12 Gumazamizir mɨdorozim gamua apaniba abɨriba, kɨ gumazamizir
kaba damightɨ me nan Godɨn Dɨpenimɨn dɨpenir akɨnibar mɨn tughɨv ikiam.
Egh me Godɨn Dɨpenim ategh uam azenan mangan kogham. Bar puvatɨ.
Kɨ gumazamizir kabar, uan Godɨn ziam men osirigh, egh kɨ uan Godɨn
Nguibamɨn ziam osirigham. Jerusalemɨn igiar kam, a nan God ko ikegh
otogh overiam ategh izighiram. Kɨ uabɨ uan ziar igiam, kɨ gumazamizir
kabar uaghanmen osirigham.

13Tina kuarimning iti, an akar Godɨn Duam siosbav geiba baragh.”
Laodisian nguibar ekiamɨn itir siosɨn zuir akam

14 Gumazir kam ua kamaghɨn mɨgei, “Nɨ Laodisian nguibar ekiamɨn itir
siosɨn garir ensel bagh akataba osirigh. Akar kaba kamakɨn:

“Kɨ gumazir ‘guizbangɨra’ mɨgeim. Godɨn akar dɨkɨrɨziba ko an akaba
bar, kɨ guizbangɨramɨgɨa, zurara guizɨn akamrama akuri. KɨGod ingarizir
biziba bar dar mɨngarim. Egha akar kam nɨ bagha anemadazɨ a izi.

15 Kɨ ia amir araziba bar dagh fo. Kɨ fo, ia orangizir puvatɨ, egha feir
puvatɨ. Kɨ kamaghɨn ifonge, ia orangigh ikɨ, o ia feng ikɨ.

16Ezɨpuvatɨ. Iamong, ganadamra fei. Ia bar puvɨra feir puvatɨ, egha bar
orangizir puvatɨ. Kamagh amizɨ, kɨ uan akamɨn ianmighasava ami.

17 “Ia kamaghɨn mɨgɨa ghaze, ‘E bizir avɨriba ko dagɨar avɨriba iti. E
bizitamɨn otevir puvatɨ.’ Ezɨ puvatɨ. Ian dabirabim pazavɨra itima,
gumazamiziba ian garava bar ian apangkufi. Ia bar biziba puvatɨgha
damaziba okavigha bibiabara iti. Egha ia uari bizir kam gɨfozir puvatɨ.*

18 “Kamagh amizɨ, kɨ nɨghnɨzir kam ia danɨngasa. Nan gol avim bar
an isigha an itir bizir kuraba bar da adangi. Kamaghɨn ia golɨn kam na
dama a givezegh, dagɨaba avɨrasemegham. Egh uaghan ia uan mɨkarzim
avɨsɨ korotiar ghurghuritam givesegh, eghtɨ gumazamiziba ian gantɨ ia
bibiabara ikɨva, aghumsɨghan kogham. Egh uaghan ia uan damazibar
aghusɨmarasin givesegh, egh ia ganam.

19 “Gumazamizir kɨ ifongeziba, kɨ men atar men arazibar kɨram. Kam-
agh amizɨ, ia uan araziba akɨrsɨ gavgavigh uan navibagh iragh.

20 “Ia oragh, kɨ tiar akamɨn tughav ikia, a gafughafusi. Ia nan tiarim
baregh egh tiam kuightɨ, kɨ aven mangɨ ia ko ikiam. Egh kɨ ia ko damam,
eghtɨ ia na ko damam.

21 “Gumazamizir mɨdorozim gamua apaniba abɨriba, kɨ men amaman-
gatɨghtɨ me na ko nan atrivir dabirabim dapiam, mati kɨ fomɨra uaghan
mɨdorozim gamigha uan apanim abɨragha, uan afeziam ko an atrivir
dabirabim gapera.

22Tina kuarimning iti, an akar Godɨn Duam siosbav geiba baragh.”

SipsipɨnNguzimGodɨnNguibamɨn akɨnafarim
kuizɨmabizir kuraba nguazimɨn gumazamiziba

batifi
4

(Sapta 4--11)
Me GodɨnNguibamɨn an ziam fe

1Ezɨ kɨ gɨn ua garima, Ame! GodɨnNguibamɨn tiar akarmamkuiaghirɨgha
iti. Ezɨ gumazir kɨ faragha oraghizim, a faraghavɨra pamten sɨghamɨn mɨn
nandiazim, a datɨrɨghɨnua kamaghɨnnamɨgei, “Nɨ kagh anang, eghtɨ kɨbizir
gɨn otivamiba bar nɨn akakagham.”

2 Ezɨ Godɨn Duam zuamɨra na gizɨvagha bar pamten nan ingari, ezɨ kɨ
garima, Ame! Atrivir dabirabirmamGodɨnNguibamɨn iti, ezɨ gumazirmam
atrivir dabirabir kam gaperaghav iti.*

3 Gumazir kamɨn guam dagɨar jaspa ko dagɨar konilian aghevimɨn mɨn
taghtasi. Ezɨ ekianir mam, atrivir dabirabim torim gatɨ, ezɨ kɨ ekianir kamɨn
gari a emeralɨn dagɨar garimɨnmɨn taghtasi.

4 Ezɨ 24plan atrivir dabirabir igharaziba, atrivimɨn dabirabir kam okari.
Ezɨ 24plan gumazir dapaniba dabirabir kabagh apia. Gumazir dapanir
kaba korotiar ghurghuriba aghuigha golɨn ingarizir dapanir asuaba uari
gaghuighamati atrivimɨn golɨn dapanir asuabamen dapanibar iti.

5Ezɨ kɨ garima, onɨmariba atrivir dabirabimɨn otivaghira tintinibar sɨgha
taghtasi. Ezɨ kɨ orazi nɨgɨnir ekiam otozɨ overiam tɨngaghe. Ezɨ atrivir
dabirabimɨn guamɨn 7plan adeniba isia iti. Adenir 7plan kaba da 7plan
Godɨn duaba.

6Atrivirdabirabimɨnguamɨnbizirmamiti, amati ongarir ekiammeglasɨn
an ingarizɨ, a bar zuegha taghtasi.
Ezɨ bizir angamɨra itir 4pla, atrivir dabirabim okarigha tuivighav iti. Bizir

angamɨra itir 4 plan kaba, da damazir avɨriba itima da men mɨkarziba bar
da ave, egha uaghan dar akɨragharibar iti.

7Faraghavɨra itir bizir angamɨra itim, a mati laion. Ezɨ bizir angamɨra itir
an gɨrara itim, a mati bulmakaun apurim. Ezɨ bizir angamɨra ikia aningɨn
gɨrara itim, an guammati gumazir guam. Ezɨ bizir angamɨra itir men gɨrara
itim, mati kuarazir bagamɨnmɨn pɨnmɨghava arui.

8 Bizir 4plan angamɨra itir kaba, da 6plan avɨziba bar vaghvagha men
iti. Ezɨ men mɨkarziba damazir avɨriba da ave, egha uaghan men avɨzibar
apengan iti. Egha arueba ko dɨmagaribar kamaghɨnmɨgei:
“Ekiam, a Godɨn Gavgaviba Bar Itim.

Egha a bizir kuraba bar dar saghon ikia a bar zue.
A bar zue,
a bar zue.

A fomɨra ikia,
egha datɨrɨghɨn ikia,

egh gɨn uamategh izam.”
Memɨgɨrɨgɨar kam gamuamamaghɨra ikia egha avughsaziba puvatɨ.

9Bizir angamɨra itir kaba, me gumazir uan atrivir dabirabim gaperaghav
itim bagha bar akonge, a gumazir zurara angamɨra itim. Egha me an ziam
fava, egha a mɨnabi. Ezɨ bizir 4plan angamɨra itir kaba zurara dughiabar
kamagh amuvɨra itima,

10 24plan gumazir dapanir kaba gumazir atrivir dabirabim gaperazimɨn
guamɨn teviba apɨri. A gumazir zurazurara itim ezɨ me an ziam fe. Me uan
golɨn dapanir asuaba asia da isa atrivir dabirabimɨn guamɨn boroghɨn da
akuri. Egha kamaghɨn ighiam gami:

11 “Nɨ en Ekiam, en God.
Nɨ biziba bar dar ingari.

Egha nɨ uan ifongiamɨn,
biziba bar dar ingarizɨma da otifi,

ezɨ datɨrɨghɨn biziba bar iti.
Kamaghɨn amizɨ, nɨrara e uari nɨn torogha

nɨn ziam bar pɨn anetɨ.
Gumazamiziba bar nɨ bagh bar akuegh,

egh nɨn ziam fɨva,
nɨn gavgavimɨn apengan ikiam.”

5
Akɨnafarir rɨghizir mam, Jon an gari

1Kɨgarimagumazir atrivir dabirabimgaperaghav itimɨnagharir guvimɨn,
akɨnafarir mam iti. Akɨnafarir kam mati akɨnafarir bar ruarir me righa
mɨghɨrizim, ezɨ akɨnafarir kam osiziriba an vuem ko vuem sara iti. Me a
righa 7plan danganibar kendelɨn grisɨn pamten damɨghɨni.

2 Ezɨ kɨ enselɨn gavgavir mamɨn garima a pamten kamaghɨn diava
azangsɨsi, “Tina gumazir aghuir God uabɨn torozim, an akɨnafarimɨn itir
kendelɨn grisba adeghɨva, akɨnafarir kam onegham?”

3 Overiamɨn itir gumazamiziba, o nguazimɨn itir gumazamiziba, o
nguazimɨn apengan itir gumazamiziba, men tav akɨnafarir kam onegh, egh
an aven ganan kogham.

4Kɨ gari, gumazitam o amizitam akɨnafarir kam onegh an aven ganamin
gavgaviba puvatɨ. Kamaghɨn amizɨ kɨ puvɨrama aravɨra iti.

5 Ezɨ gumazir dapanibar mav kamaghɨn na mɨgei, “Nɨ arangan markɨ. Nɨ
orakigh. Laionɨn kam Judan adarazir atrivimɨn oto, atrivir bar ekiam, an

AtrivimDevitɨnovavim, eghaamɨdorozimgamuauanapanimabɨraghagɨfa.
Kamagh amizɨ, me akɨnafarimɨn 7plan kandelɨn, grisɨn mɨghɨnɨziba adegh,
akɨnafarir kam onegham.”

Jon SipsipɨnNguzimɨn gari
6 Ezɨ kɨ gari, Sipsipɨn Nguzir mam, me a mɨsoghezɨ an aremezɨ moghɨn

gara tughav iti. An atrivir dabirabim ko 4plan angamɨra itir bizibar tongɨn
tughav iti, ezɨgumazirdapanibardabirabibaanokarigha iti. SipsipɨnNguzir
kam 7plan komba ko 7plan damaziba iti, kar Godɨn duar 7pla. God me
amadazɨmame nguazir kam bar a garui.

7 Ezɨ Sipsipɨn Nguzim ghua gumazir atrivir dabirabim gaperaghav itimɨn
agharir guvimɨn, akɨnafarir kam ini.

8 An akɨnafarir kam inigha gɨvazɨma, 4plan bizir angamɨra itir kaba ko
24plan gumazir dapanir kaba Sipsipɨn Nguzimɨn boroghɨn uan teviba apɨri.
Gumazir dapaniba vaghvagha gitanmɨn garir biziba ko golɨn itaribar suiki.
Itarir kaba, pauran mɨgharir mughuriar aghuim zuim, bar dagh izɨfa. Bizir
kam kamakɨn, Godɨn gumazamiziba God komɨgeir arazim.

9-10Eghame ighiar igiar mam kamaghɨn a gami:

“Me nɨmɨsoghezɨ nɨ areme,
egha nɨn ghuzimɨn

nɨ gumazamiziba God baghame givese.
Nɨ anababa bar, dar gumazamizir maba ko,

nguibabar akaba bar ko,
mɨkarzir igharagha gariba bar ko,
kantriba bar dar gumazamiziba,

menmarasi,
nɨme givese.

Egha nɨme gamizɨma
me atrivimɨn adarazir otivigha,

ofa gamir gumazamizibar mɨn ikia,
en God bagha ingari.

Eghme atrivibar ikɨ,
egh nguazimɨn gumazamizibar ganam.

Kamaghɨn amizɨ, God ua bagha nɨn torozɨ,
nɨ akɨnafarim inigh

kendelɨn grisba adegham.”
Me SipsipɨnNguzimɨn ziam fe

11Eghakɨuagaraenselɨn tiarir avɨrirmababarasi. Mendɨbobonimhandet
milienɨn avɨriba ko tausen tausenɨn avɨriba. Me atrivir dabirabim ko bizir
angamɨra itiba ko gumazir dapaniba okarigha tuivighav iti.

12Me pamten dia kamaghɨn ighiam gami:

“Sipsipɨn Nguzir memɨsoghezɨ aremezir kam,
e an uarir torogha

an ziam bar pɨn anetɨ.
A ziar ekiam ko

bizir aghuir avɨriba ko
fofozir aghuiba ko
gavgavir ekiam iti.

E an ziam fɨva
a bagh bar akongegh

amɨnamam.”
13 Egha kɨ God ingarizir gumazamiziba ko biziba bar men ighiam barasi,

kar bizir overiamɨn itiba ko nguazimɨn itiba ko nguazimɨn apengan itiba ko
ongarimɨn itiba kamaghɨnmɨgei:
“Gumazir uan atrivir dabirabim gapiaghirim ko,

Sipsipɨn Nguzim uaghan,
e zurazurara aningmɨnabɨvɨra ikiam.

Egh aningɨn ziar ekiamning fɨva,
aning bagh bar akongegh,

egh aningɨn gavgavir ekiamɨn apengan ikɨ
zuraramamaghɨra ikiam.”

14Ezɨ4planbizirangamɨra itibakamaghɨnmɨgei, “Guizbangɨra.” Ezɨgumazir
dapaniba uan teviba apɨrigha aningɨn ziamning fe.

6
SipsipɨnNguzim akɨnafarimɨn kandelɨn grisba adangi

1 Kɨ Sipsipɨn Nguzimɨn garima, an akɨnafarir 7plan kendelɨn grisba itir
kamɨn suira, egha kendelɨngrisɨn faraghavɨra itimadangi. Ezɨkɨ orazi, 4plan
bizir angamɨra itir kabar mav kamaghɨn mɨgei, ezɨ an tiarim mati ararim
dagarvagha, kamaghɨnmɨgei, “Nɨ izɨ!”

2 Ezɨ kɨ ua gara egha hoziar ghurghurir mamɨn garima, gumazim barir
pimɨn suiragha a gapera. Me atrivimɨn dapanir asuar mam a ganɨngi,
ezɨ a mɨdorozim gamua uan apanim abɨrazɨ moghɨn zui, egha mɨdorozir
avɨribagh amua uan apaniba abɨra ghuavɨra iti.

3Ezɨ Sipsipɨn Nguzim akɨnafarimɨn kandelɨn grisɨn namba 2 adangi, ezɨ kɨ
orazi, bizir angamɨra itir namba 2 kamaghɨnmɨgei, “Nɨ izɨ!”

4 Ezɨ hoziar igharazim azenan izi, an aghefe. Me gavgavim hoziar
kam gaperazir gumazim ganɨngi, kar gavgavir nguazimɨn gumazamizibar
dughiar aghuim a gɨvamim, eghtɨ gumaziba igharaz daraziv soghtɨma
me arɨmɨghiram. Ezɨ me mɨdorozir sabar ekiar mam ingangarir kam
damuasava a ganɨngi.

5Ezɨ Sipsipɨn Nguzim akɨnafarimɨn kendelɨn grisɨn namba 3 adangi, ezɨ kɨ
orazi bizir angamɨra itir namba 3 kamaghɨn mɨgei, “Nɨ izɨ!” Ezɨ kɨ ua gara,
egha hoziar pɨzimɨn gari. Ezɨ gumazir a gaperaghav itim a skelɨn mam uan
dafarimɨn an suira.

6 Ezɨ kɨ orazi, mati gumazimɨn tiarim bizir angamɨra itir 4plan kabar
tongɨn kamaghɨn mɨgei, “Nɨ mangɨ uan ingangarim damu, eghtɨ gumaziba

5:13: Ro 9:5, Fl 2:10, 1 Ti 6:16, 1 Pi 4:11, MAA 4:2, 4:10, 6:16, 7:10 5:13: Rom 9:5; Filipai 2:10; 1
Timoti 6:16; 1 Pita 4:11; Akar Mogomem 4:2; 4:10; 6:16; 7:10 6:1: MAA 4:6-7, 5:1, 5:5-7 6:1:
AkarMogomem 4:6-7; 5:1; 5:5-7 6:2: Sek 1:8, MAA 6:3, 6:6, 14:14, 19:11 6:2: Sekaraia 1:8; Akar
Mogomem 6:6; 14:14; 19:11 6:4: Sek 1:8, 6:2 6:4: Sekaraia 1:8; 6:2 6:5: Sek 6:2, 6:6 6:5:
Sekaraia 6:2; 6:6 6:6: Ese 5:12, 5:17 6:6: Esekiel 5:12; 5:17

bar daghebar otevegham. Kamaghɨn, gumazim dughiar vamɨran ivezim
inigh, awitɨnmɨnermuziarir vamɨraobalinmɨnermuziarir 3plara givezam.
Egh ia olivɨn temeba ko wainɨn ikarɨziba gasɨghasɨghan markɨ, eghtɨ olivɨn
borem kowain ikɨvɨra ikiam.”*

7 Ezɨ Sipsipɨn Nguzim akɨnafarimɨn kendelɨn grisɨn namba 4 adangizɨma,
kɨ orazi bizir angamɨra itir namba 4 kamaghɨnmɨgei, “Nɨ izɨ!”

8 Ezɨ kɨ ua gara hoziar iangurimɨn gari. Ezɨ gumazir a gaperazim, an
ziam Ovevem. Ezɨ Gumazamizir Oveaghuezibar Nguibam, an Ovevemɨn
gɨrara izi. God gavgavim kamaghɨn aning ganɨngi, aning nguazimɨn itir
gumazamiziba 4plan okoruabarme tuiragh, egh okoruar kabar aven, aning
okoruar vamɨra mɨsueghtɨ an aremegham. Aning mɨdorozir sabamɨn gu-
mazamizibav sueghtɨ, me arɨmɨghiram, eghtɨ aningmɨtiriar ekiam damightɨ
an otoghtɨ me arɨmɨghiram, eghtɨ aning arɨmariar ekiabar amutɨ da otiv me
damutɨ me arɨmɨghiram, eghtɨ aning ruarimɨn itir asɨzir atiaba amangɨtɨ da
mangɨmemɨsoghtɨme arɨmɨghiram.

9 Ezɨ Sipsipɨn Nguzim akɨnafarimɨn kendelɨn grisɨn namba 5 adangizɨ, kɨ
garima, gumazamizirovengezibarduabaGodɨnofagamirdakozimapengan
iti. Gumazamizir kaba faragha Godɨn akamɨn suiragha gavgavigha, egha
akar kam akuni, bizir kam bangɨn apanibamemɨsoghezɨme ariaghire.

10 Duar kaba dɨa kamaghɨn mɨgei, “Gavgaviba bar itir Ekiam, nɨ arazir
kuraba bar dar saghon ikia egha bar zue! Ezɨ nɨn akar dɨkɨrɨziba da
guizbangɨra otifi! E nɨ mɨzua iti, nɨ zuamɨra nguazimɨn itir gumazamizibar
araziba tuisɨghɨva, egh en ghuzimɨn ivezim ikarvagh!”

11Eghamegumazamizir kaba vaghvaghakorotiar ghurghurir ruaribame
ganɨngi, egha kamaghɨn me mɨgei, “Ia tong orarkɨva avughsɨ ikɨ. Apaniba
ian adarazi ko ia ko ingari darazi mɨsueghtɨ me arɨmɨghiregham, mati me
ia mɨsoghezɨ mokɨn. Gumazamizir apaniba mɨsueghtɨ arɨmɨghiramibar
dɨbobonim,Godagɨfogha gɨfa, eghtɨapaniba gumazamizir kabav sueghtɨme
arɨmɨghireghtɨ, God ian ghuzimɨn ivezim ikarvagham.”

12 Ezɨ Sipsipɨn Nguzim akɨnafarimɨn kendelɨn grisɨn namba 6 adangi,
ezɨ kɨ ua garima mɨkɨmkɨzir dafam nguazimɨn oto. Ezɨ aruem isiragha
gari puvatɨzɨ, overiam ko nguazim mɨtatangi. Ezɨ iakɨnim bar aghevegha
ghuzimɨnmɨn gari.

13 Ezɨ pɨn itir mɨkoveziba asiaghira nguazim giri, mati amɨnim fighɨn
temem givaima, fighɨn ovɨzir tɨghar aniamiba suaghiri.

14Overiam mati, akɨnafarir bar dafam me a righa anetɨzɨ moghɨn, a uan
danganim ataki. Ezɨ mɨghsɨaba ko arighatɨziba bar uan danganiba ategha,
sɨvagha ghue.

15 Ezɨ nguazimɨn atriviba ko gumazamizir ziaba itiba ko mɨdorozir gu-
mazir dapaniba ko dagɨaba itir gumazamiziba ko gumazamizir gavgaviba

* 6:6: Vezɨn kamɨn mɨngarim kamaghɨn mɨgei, Dagheba bar otevegham eghtɨ daghebar ivezim bar
pɨn ghuavanabogham. 6:8: Jer 15:1-3, Ese 5:12, 5:17, 14:21, 33:27, Sek 6:3 6:8: Jeremaia 15:1-3;
Esekiel 5:12; 5:17; 14:21; 33:27; Sekaraia 6:3 6:9: 2 Ti 1:8,MAA1:9, 8:3, 12:17, 19:10 6:9: 2 Timoti
1:8; AkarMogomem 1:9; 8:3; 12:17; 19:10 6:10: Lo 32:43, Sng 78:10, MAA 11:18, 16:7, 19:2 6:10:
Godɨn Araziba 32:43; Onger Akaba 78:10; Akar Mogomem 11:18; 16:7; 19:2 6:11: Hi 11:40, MAA
3:4-5, 3:18, 7:9, 7:13-14, 14:13, 19:14 6:11: Hibru 11:40; Akar Mogomem 3:4-5; 3:18; 7:9; 7:13-14;
14:13; 19:14 6:12: Ais 13:10, Jol 2:10, 2:31, 3:15, Mt 24:29, Mk 13:24-25, Lu 21:25, Ap 2:20, MAA 8:12,
11:13, 16:18 6:12: Aisaia 13:10; Joel 2:10; 2:31; 3:15; Matyu 24:29; Mak 13:24-25; Luk 21:25; Aposel
2:20; Akar Mogomem 8:12; 11:13; 16:18 6:13: MAA 8:10, 9:1 6:13: Akar Mogomem 8:10; 9:1
6:13: Aisaia 34:4 6:14: Jer 4:24, Hi 1:12-13, MAA 16:20 6:14: Jeremaia 4:24; Hibru 1:12-13;

Akar Mogomem 16:20 6:15: Ais 2:10, 2:19-21 6:15: Aisaia 2:10; 2:19-21

ko pura ingangarir gumazamizir kɨniba ko gumazamizir fɨriaghɨreziba, me
bar moghɨra ghua marazi dagɨar toribar aven mongezɨ marazi mɨghsɨabar
itir dagɨar ekiabar gɨrakɨrangɨnmonge.

16Egha me kamaghɨn mɨghsɨaba ko dagɨar ekiabar dei, “Ia e avaragh, egh
gumaziratrivirdabirabimgaperaghav itimɨnguamɨnemodogh, eghuaghan
Sipsipɨn Nguzimɨn anɨngagharimɨn emodogh!

17 E fo, aningɨn anɨngagharimɨn dughiar ekiam datɨrɨghɨn otozɨ aning
gumazamizibar arazir kuraba ikarvaghasa. Eghtɨ gumazitam aningɨn
anɨngagharim iriagh, angamɨra ikian kogham!”

7
144,000plan Israelɨn gumazamiziba, God me ginabazir osizirim, enselba

me garɨsi
1 Bizir kaba gɨvazɨ kɨ garima, enselɨn 4pla nguazimɨn 4plan apɨnibar

tuivighav iti. Me nguazimɨn 4plan amɨnibar tuaviba apɨri, eghtɨ amɨnim
mangɨ ongarim ko nguazim ko temeba bar dagh ivangan kogham.

2Ezɨkɨ enselɨn igharazimɨngarima, an aruemanadi naghɨn ikeghav anadi.
A Godɨn Zurara Itim inabazir osizirim an iti, egha a enselɨn 4plan God
ongarim ko nguazim gasɨghasɨghamin gavgavim anɨngiziba pamten men
dei.

3 A kamaghɨn mɨgei, “Ia zuamɨra nguazim ko ongarim ko temebagh
asɨghasɨghan markɨ. God uan ingangarir gumazamizibagh inaba. E faragh
uan Godɨn ingangarir gumazamiziba, inabazir osizirim men guabar an
osirigh gɨvaghtɨ, ia gɨn bizibagh asɨghasɨgh.”

4 Ezɨ kɨ orazi, me inabazir gumazamizir osizirim inizibar dɨbobonim
dɨbori. Me 144,000plan gumazamiziba, inabazir osizirim me garɨsi, me Is-
raelɨn kantrin aven itir 12plan anababa, vaghvagha men varazira, osizirim
ini.*

5Kamaghɨn amizɨ 12,000plan Judan anabamɨn aven itir darasi,
me inabazir osizirim ini,

ezɨ 12,000plan Rubenɨn anabamɨn adarasi,
ezɨ 12,000plan Gatɨn anabamɨn adarasi,
6 ezɨ 12,000plan Aserɨn anabamɨn adarasi,
ezɨ 12,000plan Naptalin anabamɨn adarasi,
ezɨ 12,000planManasen anabamɨn adarasi,
7 ezɨ 12,000plan Simeonɨn anabamɨn adarasi,
ezɨ 12,000plan Livain anabamɨn adarasi,
ezɨ 12,000plan Isakarɨn anabamɨn adarasi,
8 ezɨ 12,000plan Sebulunɨn anabamɨn adarasi,
ezɨ 12,000plan Josepɨn anabamɨn adarasi,
ezɨ 12,000plan Benjaminɨn anabamɨn adarasi.

Gumazamizir kaba, Godme ginabazir osizirim ini.
6:16: Hos 10:8, Lu 23:30,MAA 4:2, 4:10, 9:6 6:16: Hosea 10:8; Luk 23:30; AkarMogomem4:2; 4:10;

9:6 6:17: Sng76:7, Ais 13:6, Jol 2:11,Nah1:6, Sef 1:14,Mal 3:2,MAA16:14 6:17: OngerAkaba76:7;
Aisaia 13:6; Joel 2:11; Nahum 1:6; Sefanaia 1:14; Malakai 3:2; AkarMogomem 16:14 7:1: Jer 49:36,
Dan 7:2, Sek 6:5 7:1: Jeremaia 49:36; Daniel 7:2; Sekaraia 6:5 7:3: Ese 9:4-6, MAA 6:6, 9:4, 14:1,
22:4 7:3: Esekiel 9:4-6; Akar Mogomem 6:6; 9:4; 14:1; 22:4 7:4: MAA 9:16, 14:1-3 7:4: Akar
Mogomem 9:16; 14:1-3 * 7:4: Osizirir kamnagh “Israelɨn kantrin aven itir 12plan anababar,” gun
mɨgei. E Aruamu e ghaze, anabam, kar amebam o amizimɨn ghuzim. Ezɨ Israelia me ghaze, anabam,
kar afeziamɨn ghuzim, eghame afeziabar gɨn zui.

Gumazamizir bar avɨrimGodɨn ziam fe
9 Egha kɨ gɨn ua garima, gumazamizir avɨrim uari akuvagha iti. Gumazi-

tam men avɨrim mengan iburagham. Gumazamizir kaba, me kantriba bar
ko anababa bar ko mɨkarzir igharagha gariba bar ko nguibabar akaba bar
dar gumazamiziba, men marazira izegha iti. Egha me atrivir dabirabim
ko Sipsipɨn Nguzimɨn guamɨn tuivighav iti. Me korotiar ghurghurir ruariba
aghuigha, uan agharibar okavir aghuabar suiki.

10EghaMe pamten kamaghɨn dei:

“En Godɨn uan atrivir dabirabim gaperazim,
ko Sipsipɨn Nguzim,

aningra en akuragha en apanim abɨra.
Kamaghɨn amizɨ, e aningɨn ziamning fe.”

11Ezɨ enselba bar ikia, atrivir dabirabim ko 4plan bizir angamɨra itiba ko
gumazir dapaniba okarigha, tuivighav iti. Egha atrivir dabirabimɨn garava
teviba apɨra uan guaba nguazimmɨtuagha, Godɨn ziam fe.

12Me kamaghɨnmɨgei:
“Guizbangɨra!

E ziar ekiam uan God danɨng,
egh a bagh bar akongegham,

egh kamaghɨnmɨkɨm suam,
an fofozim bar pɨn iti.

Egh amɨnabɨva,
egh an ziam fam.

A gavgavir ekiam iti,
eghtɨ e an gavgavimɨn apengan ikiam.

Dughiabar zurara bizir kaba barmoghɨrama Godɨn biziba.
Bar guizbangɨra!”
Kraisɨn adarasi, men osɨmtɨzim gɨfa

13 Ezɨ gumazir dapanibar mav kamaghɨn nan azara, “Gumazamizir koro-
tiar ruarir ghurghuriba aghuizir kaba, me taia? Memanaghɨra ikegha ize?”

14 Ezɨ kɨ kamaghɨn an akam ikara, “Gumazir ekiam, nɨ uabɨ fo.” Ezɨ a
kamagh namɨgei:
“Gumazamizir kaba me uan apanibar dafaribar osɨmtɨziba ko mɨzazir eki-

aba ini.
Ezɨ osɨmtɨzibar dughiam datɨrɨghɨn gɨfa.

Ezɨme uan korotiaba Sipsipɨn Nguzimɨn ghuzimɨn da ruegha,
dagh amizɨ, da ghurghuri.

15Kamaghɨn amizɨ, me atrivir dabirabimɨn guamɨn tuifi.
Egha dɨmagariba ko aruebar an dɨpenimɨn ikia

egha an ingangarim gami.
Ezɨ Godɨn atrivir dabirabir kam gaperaghav itim,

7:9: Ro 11:25, MAA 3:5, 3:18, 4:4, 5:9 7:9: Rom 11:25; Akar Mogomem 3:5; 3:18; 4:4; 5:9 7:10:
Ais 43:11, Jer 3:23, Hos 13:4, MAA 4:2, 4:10, 5:13 7:10: Aisaia 43:11; Jeremaia 3:23; Hosea 13:4;
Akar Mogomem 4:2; 4:10; 5:13 7:12: MAA 5:12-14, 11:17 7:12: Akar Mogomem 5:12-14; 11:17
7:13: MAA 3:18 7:13: Akar Mogomem 3:18 7:14: Ais 1:18, Dan 12:1, Mat 24:21, Mk 13:19, Hi

9:14, 1 Jo 1:7, MAA 1:5, 6:9 7:14: Aisaia 1:18; Daniel 12:1; Matyu 24:21; Mak 13:19; Hibru 9:14; Akar
Mogomem 1:5; 6:9 7:15: Ais 4:5-6, MAA 4:2, 4:10, 21:3 7:15: Aisaia 4:5-6; Akar Mogomem 4:2;
4:10; 21:3

a uabɨme ko ikɨ eghme geghuvam.
16Eghtɨmɨtiriaba uamen aghan kogham,

eghtɨ kuariba uamen pɨran kogham.
Eghtɨ aruer arɨzir mɨkarziba puvɨra dagh aboim,

uamenmɨkarzibar isian kogham.
17 Sipsipɨn Nguzim atrivir dabirabimɨn tongɨra ikia,

eghame geghufi.
Egh ame inigh nguazimɨn aven ivemarir dɨpar atuir danganimɨnmangam,

kar dɨpar ikɨrɨmɨrir zurara itim anɨdim.
Egh God barmen damazibar temeriba adizightɨ

damɨsigham,
eghtɨme uam azian kogham.”

8
SipsipɨnNguzim akɨnafarir rɨghizimɨn kendelɨn grisɨn abuananam adangi

1 Ezɨ Sipsipɨn Nguzim akɨnafarimɨn itir kendelɨn grisɨn namba 7 adangi,
ezɨ Godɨn Nguibamɨn bizitam bar mozorozir puvatɨzɨ, mɨgɨrɨgɨatam uaghan
otivir puvatɨgha, ghuamong dughiar ruarimɨn tu.

2 Ezɨ gɨn kɨ 7plan enselbar garima, me Godɨn guamɨn tuivigha 7plan
sɨghabar suiki.

3Ezɨ enselɨn igharazim iza ofa gamir dakozim boroghɨn tughav iti. A golɨn
mɨner mamɨn suira, mɨner kam, me an aven paura tuazɨ a isia mɨgharir
mughuriar aghuim otifi. Ezɨme pauran avɨrir maba a ganɨngi, eghtɨ a Godɨn
gumazamizibar azangsɨzibar sara isafuragh, atrivir dabirabimɨn guamɨn
mangɨva golɨn ofa gamir dakozimɨn God bagh ofa damuam.

4 Ezɨ pauran isir mɨgharir mughuriar aghuim ko Godɨn gumazamizibar
azangsɨziba, da uari inigha enselɨn Godɨn damazimɨn tughav itir kamɨn
dafarim ategha ghuavanadi.

5 Ezɨ ensel mɨner mɨgharir mughuriar aghuim itim inigha ofa gamir
dakozimɨn ghua avim inigha mɨnem garu, egha mɨnem akunizɨma a
nguazim girɨ. An anekunigha gɨvazɨma, arariba dagarvazima nɨgɨnir ekiam
oto, ezɨ overiamɨn onɨmariba taghtagha tintinibar zui, ezɨmɨkɨmkɨzim oto.

Enselɨn 4pla sɨghabagh ivi
6Ezɨ 7plan enselɨn, sɨghar 7plan suighizir kaba, me dagh iviasava ami.
7 Ezɨ faragha zuir ensel uan sɨgham givima, amozir ofɨzir ekiar dagɨabar

mɨn gariba ko avim, aning ghuzim sara isafuragha nguazim giri. Ezɨ me
nguazim ko temeba 3plan okoruabar vaghvagha da tuira, ezɨ nguazimɨn
okoruar mam, avim bar an isi. Ezɨ temebar okoruar mam, avim bar an isi,
egha avim uaghan nguazimɨn aghuir graziba bar adar isi.

7:16: Sng 121:6, Ais 49:10, MAA 21:4 7:16: Onger Akaba 121:6; Aisaia 49:10; AkarMogomem 21:4
7:17: Sng 23:1-2, Ais 25:8, 49:10, Ese 34:23, Jo 10:11, 10:14, MAA 5:6, 21:4 7:17: Onger Akaba

23:1-2; Aisaia 25:8; 49:10; Esekiel 34:23; Jon 10:11; 10:14; Akar Mogomem 5:6; 21:4 8:1: Hab 2:20,
MAA 6:1 8:1: Habakuk 2:20; Akar Mogomem 6:1 8:2: 2 Sto 29:25-28, Mt 18:10, Lu 1:19 8:2:
2 Eghaghaniba 29:25-28; Matyu 18:10; Luk 1:19 8:3: Kis 30:1-3, Amo 9:1, MAA 5:8, 9:13 8:3: Ua
Me Ini 30:1-3; Amos 9:1; Akar Mogomem 5:8; 9:13 8:4: Sng 141:2, Lu 1:10, MAA 5:8 8:4: Onger
Akaba 141:2; Luk 1:10; Akar Mogomem 5:8 8:5: Kis 19:16-19, Wkp 16:12, 1 Kin 19:11, Ese 10:2, Ap
4:31, MAA 4:5, 11:19, 16:18 8:5: UaMe Ini 19:16-19; Ofa Gami 16:12; 1 Atriviba 19:11; Esekiel 10:2;
Aposel 4:31; AkarMogomem4:5; 11:19; 16:18 8:7: Kis 9:23-25, Ais 2:13, Ese 38:22, Jol 2:30,MAA9:4,
16:2 8:7: UaMe Ini 9:23-25; Aisaia 2:13; Esekiel 38:22; Joel 2:30; Akar Mogomem 9:4; 16:2

8Ezɨ namba 2 ensel uan sɨgham givima, bizir mammati mɨghsɨar ekiamɨn
mɨn avim an isima, me anekunizɨ a ghua ongarim giraghu. Ezɨ ongarim
3plan okoruabar uabɨ tuirazɨ, an okoruarmam ghuzimɨn oto.

9 Bizir ongarimɨn angamɨra itiba, da uaghan me 3plan okoruabar da
tuira, ezɨ okoruar kabar mam, bar ariaghire. Ezɨ kuriba uaghan, me 3plan
okoruabar da tuira, ezɨ kuribar okoruar mam, bar moghɨra ikufi.

10 Ezɨ namba 3 ensel uan sɨgham givima mɨkovezir ekiar mam adenimɨn
mɨnpuvɨra isia, overiamategha irɨ. Ezɨme3plan okoruabar faneba tuira, ezɨ
mɨkovezir kam faner okoruar kabarmam gira, egha uaghan dɨpar atuibagh
irɨ.

11Mɨkovezir kamɨn ziamkamakɨn,MarasinɨnBar PuvɨraMɨsozim. A dɨpar
okoruar kabar mam girɨzɨ, dɨpar kaba Marasinɨn Bar Puvɨra Mɨsozimɨn oto.
Ezɨ gumazamizir avɨriba dɨpar kamapima, amennavibar isizɨmeariaghire.

12 Ezɨ enselɨn namba 4 uan sɨgham givi, ezɨ me aruem ko iakɨnim ko
mɨkoveziba3planokoruabarvaghvaghada tuira. Eghamearuemɨnokoruar
mamgasɨghasɨgha, iakɨnimɨn okoruarmamgasɨghasɨgha, eghamɨkovezibar
okoruar mam gasɨghasɨki. Kamaghɨn amizɨ, arueba bar, dughiar mabar
aruem isir puvatɨghamɨtatangi, ezɨdɨmagaribabar, dɨmagarirmaba iakɨnim
komɨkoveziba isir puvatɨgha angazangariba puvatɨ.

13 Ezɨ kɨ garima, kuarazir bagar mam overiamɨn pɨn mɨghagha arui.
Ezɨ kɨ a barazi, a kamaghɨn pamten dɨa mɨgei, “Iavzika! Nguazimɨn itir
gumazamiziba, Iavzika! Enselɨn igharazir 3pla ua uan sɨghabagh iviam,
eghtɨ osɨmtɨzir bar ekiaba gumazamizibame bativam. Iavzika!”

9
Namba 5 ensel uan sɨgham givi

1Ezɨ enselɨn namba 5 uan sɨgham givima kɨ gari, mɨkovezir mam overiam
ategha nguazim girɨ. Ezɨ me mozir torir bar konezimɨn akamɨn ki isa a
ganɨngi.

2 Ezɨ mɨkovezir kam, mozir torir bar konezimɨn akam kuizɨ, mɨgharim
torir akamɨn azenan otiva, avir bar ekiamɨn mɨgharimɨn mɨn anadi. Egha
mɨgharim torir kamɨn anaga aruem ko overiam avarazɨ, aningmɨtatangi.

3 Ezɨ odezir bar avɨrim mɨgharir kam ategha izaghira, tintinibar
nguazimɨn zui. God tuighakabar gavgavimɨn mɨn gavgavim dagh anɨngi,
kar nguazimɨn itir gumazamizibagh asɨghasɨghamin gavgavim.

4God odezir kaba kamaghɨn dav gei, “Ia zuravariba ko nguazimɨn aghuir
biziba ko teme tabagh asɨghasɨghan markɨ. Ia, gumazamizir God inabazir
osizirimmen guabar itir puvatɨzibagh asɨghasɨgh.

5 Kɨ ian amamangatɨ, ia gumazamizir kaba iakɨnir 5plara mɨzazir ekiam
me danɨng. Egh ia me mɨsoghtɨ me arɨmɨghiran markɨ.” Ezɨ odezir kaba, da
gumazamizibagh anɨdir mɨzaziba, tuighakaba ivir mɨzazibar mɨrara ghu.

6Dughiar kamɨn, gumazamiziba ovengsɨ tuavibaburiam, eghmeovengan
kogham. Me ovengsɨ bar ifueghtɨ, ovevemmen arɨmangam.

7 Kɨ odezir kabar gari, da mati hoziaba mɨdorozim damuasava ami. Dar
dapaniba mati, golɨn dapanir asuaba dar iti. Ezɨ dar guaba mati gumaza-
mizibar guaba.

8 Ezɨ dar dapanir arɨziba ruarigha, amizibar dapanir arɨzibar mɨn ruari.
Ezɨ dar atariba, laionɨn ataribar mɨn, ruarigha bar ghumi.

9 Bizir maba, siot kapabar mɨn gara, dar evariba ave. Ezɨ dar avɨziba
tɨngagha mati hoziaba karisɨn avɨriba kurvagha mɨdorozim bagha ivemara
zui moghɨn tɨngazi.

10 Odezir kaba tuighakabar mɨn ipeba iti, ezɨ atarir marasinɨn mɨzazir
kuraba iziba, dar ipebar iti. Kamaghɨn amizɨ mɨzazir gavgavir kam, 5plan
iakɨnibar gumazamizibar anɨngamim.

11 Egha da atrivir mam iti, a dar gari. Atrivir kam, a mozir torir bar
konezimɨn garir ensel. Hibrun akamɨnme enselɨnkamɨn ziamdɨbora ghaze,
“Abadon.” Ezɨ Grighɨn akamɨn me kamaghɨn a dɨbori, “Apoliyon.” An
mɨngarim kamakɨn, gumazir biziba bar dagh asɨghasɨzim.

12 Iavzika, ia orakigh! Osɨmtɨzir bar ekiar faragh zuim, a gɨfa. Ezɨ osɨmtɨzir
ekiar pumuning ikiavɨra iti, aning tɨghar otivam.

Enselɨn namba 6 uan sɨgham givi
13 Ezɨ enselɨn namba 6 uan sɨgham givima, kɨ gumazir mamɨn tiarim

barasi. A Godɨn guamɨn itir golɨn ofa gamir dakozir mamɨn otifi, danganir
kam, a mɨkebar 4pla iti, ezɨ da vaghvagha komba iti. Tiarir kɨ orazir kam, a
komɨn 4plan tongɨn otivima, kɨ a barasi.

14A kamaghɨn namba 6 enselɨn sɨghamɨn suirazimɨnmɨgei, “Enselɨn 4plan
Yufretisɨn Faner ekiamɨn kalabusɨn itiba, nɨme ateghtɨmemangɨ.”

15Ezɨ a 4plan enselɨn kaba ataki, eghtɨme3plan okoruabar gumazamiziba
tuiragham, egh okoruatam bar a mɨsueghtɨ a arɨmɨghiregham. God faragha
ghaze, auan kam ko aruer kam ko iakɨnir kam ko azenir kamɨn enselɨn
kaba ingangarir kamdamuam. Ezɨ enselɨnkaba kalabusɨn ikia uari akɨrigha
ingangarir kam damuasavɨra dughiar kammɨzua iti.

16Ezɨmɨdorozir gumazir hoziabagh apiaziba, kɨ orazima,mendɨbobonim,
200milien.

17 Egha kɨ irebamɨn mɨn garir bizim mati, hoziaba ko gumazir hoziabagh
apiazibar ganganim. Gumaziba siot kapaba aghui, ezɨ dar ganganim
aghevegha, blu gamigha, iangurungi. Hoziabar dapaniba, laionɨn dapani-
bar mɨn gari. Ezɨ avim ko mɨgharim ko salfan dagɨar isiba, hoziabar akabar
otiva tintinibar zui.

18 Egha me gumazamiziba 3plan okoruabar me tuira, ezɨ 3plan bizir bar
kurabar okoruar mam, bar gumazamizibar okoruar mammɨsoghezɨmame
ariaghire. Bizir 3plan kabanagh, da avim ko mɨgharim ko salfan dagɨar
avim, da hoziabar akabar otifi. Bizir 3plan kabar gavgavim gumazamizir
kabagh amimame ariaghiri.

19Hoziar kabar gavgavim, dar akaba ko ipebar iti. Dar ipeba kuruzibar
mɨn gari, egha dapaniba iti. Hoziaba uan ipebarmɨzazir kuram isa gumaza-
mizibagh anɨdi.

20 Ezɨ gumazamizir igharazir me mɨsoghezɨ, ariaghirezir puvatɨziba, me
navibagh irazir puvatɨgha, akɨrim ragha marvir guar me uari ingarizibagh
asarazir puvatɨ. Me aseba ko marvir guaba ataghizir puvatɨ. Marvir guar
kaba, gumaziba silva ko gol ko bras ko dagɨaba ko temebar dar ingari,
da bizibar garir puvatɨgha akaba barazir puvatɨgha aruir puvatɨziba. Me
marvir guabar ziaba fer arazim ataghizir puvatɨ.

21 Egha me, gumazamizir igharazibav sozima me ariaghirir arazim, ko
imezibagh amir araziba, ko gumazamiziba tintinibar uari bakɨa uari ko
akuir arazim, ko igharaz darazir biziba okeir araziba bagha navibagh iragh
arazir kurar kaba ataghɨraghan aghua.

10
Ensel akɨnafarir rɨghizim Jon ganɨngizɨ an anepi

1 Ezɨ kɨ garima enselɨn gavgavir igharazir mam Godɨn Nguibam ategha
izaghiri. A ghuariam korotiamɨn mɨn aneru, ezɨ ekianir mam an dapanim
gisɨn iti. An guam aruemɨn mɨn isi, ezɨ an suemning dɨpenir akɨnimningɨn
mɨn gara egha avimɨnmɨn isi.

2 Enselɨn kam akɨnafarir rɨghizir muziarim uan dafarimɨn an suira, ezɨ
akɨnafarim oneghɨrɨgha iti. Ezɨ a uan suer guvim ongarim gasaragha suer
kɨriam nguazim gasara.

3 Egha a laionɨn mɨn bar pamten itiarim akara dɨa mɨgei. A diagha
gɨvazɨma, 7plan arariba dagarvagha egha an akam ikara.

4 Ezɨ 7plan ararir kaba dagarvegha gɨvazɨma, kɨ akar me mɨkemeziba
osirasa. Ezɨ kɨ Godɨn Nguibamɨn gumazir mamɨn dɨmdiam barazima, a
kamaghɨn mɨgei, “7plan ararir dagarvaghizibar akam, nɨ uan nɨghnɨzimɨn
anetɨghtɨ a ikɨ. Nɨ an osiranmarkɨ.”

5Enselɨnkɨ ganizir kamanongarimkonguazimɨn tughav ikia, uanagharir
guvim fegha pɨn overiamɨn aka.

6 Egha ghaze, “Godɨn zurara itimɨn ziamɨn kɨ guizbangɨra mɨgei. Godɨn
kam, an overiam ko bizir an itibar ingarigha nguazim ko an itir bizibar
ingarigha, ongarimkoan itir bizibar ingari. Ezɨ kɨ kamaghɨnmɨgei, dughiam
datɨrɨghɨn gɨvasava ami. God uam orarkian kogham. Bar puvatɨ.

7BizirGoddamuasava amim, anakammodoghav iti. EghtɨEnselɨnnamba
7 sɨgham givitɨma, dughiar kamra bizir modoghav itim guizbangɨram
otogham. Kar, Akar Aghuir a fomɨra uan ingangarir gumazamizibagh
anɨngizim, me an akam inigha izir gumazamiziba.”

8 Ezɨ gumazir kɨ Godɨn Nguibamɨn faragha oraghizim, a ua kamaghɨn na
mɨgei, “Nɨ mangɨ enselɨn ongarim ko nguazimɨn tughav itimɨn dafarimɨn
akɨnafarir rɨghizir oneghav itim inigh.”

9 Ezɨ kɨ ensel bagha ghua kamaghɨn a mɨgei, “Nɨ akɨnafarir rɨghizir
muziarir kam na danɨngigh.” Ezɨ a kamaghɨn na mɨgei, “Nɨ a inigh aneremɨ.
A nɨn navimɨn aven nɨ mɨsogham. Egh nɨn akamɨn, an hanin mɨn bar
sɨngigham.”

10 A mɨkemegha gɨvazɨma, kɨ akɨnafarir rɨghizir muziarim enselɨn da-
farimɨn a inighava anepi. Ezɨ nan akamɨn, a hanin mɨn bar sɨngi. Kɨ
anemegha gɨvazɨma, a nan navimɨn aven namɨsosi.

11Ezɨmekamaghɨnnamɨgei, “NɨuaGodda izezir akamɨngunmɨkɨm. Akar
kamɨn, mɨkarzir igharagha garir avɨriba ko kantrin avɨriba ko nguibabar
akar avɨriba ko atrivir avɨriba, bizir me bativamiba nɨ darmemɨkɨm.”

11
Godɨn akam inigha izir gumazir pumuning

1 Egha me aghorir bizibar abarim na ganɨngi, an aghorir suiagharuimɨn
mɨn gari, egha me kamagh na mɨgei, “Nɨ dɨkavigh Godɨn Dɨpenim ko ofa
gamirdakozimɨnapan. Eghnɨdɨpenir kamɨnGodɨnziamfer gumazamizibar
dɨbobonim dɨpon.

2 Egh nɨ Godɨn Dɨpenim okarizir danganir dɨvazir ekiamɨn aven itim,
an apanan markɨ. God Kantrin Igharazibar Gumazamiziba danganir uari
akuvir kam me ganɨngi. Eghtɨ marazi izɨ Jerusalem dɨkɨ mangɨ 42plan
iakɨnibar tugham. Kamaghɨn amizɨ, nɨ anetakigh.*

3 Eghtɨ kɨ uan akamɨn gun mɨkɨmamin gumazir pumuning amadagh gav-
gavim aning danightɨma, aning nan akam inigh mangam. Aning osɨmtɨzir
korotiabar aghuighɨva, egh nan akam kun mangɨva, 1,260plan dughiabar
tugham.”

4 Gumazir kamning mati olivɨn temer pumuning ko lamɨn pumuning
nguazir kamɨn Ekiamɨn guamɨn tughav iti.†

5 Eghtɨ gumazitam arazir kurabar aning damusɨ damutɨ, avim aningɨn
akamningɨn otogh, bar aningɨn apanibar isigh me gasɨghasigham. Kam-
aghɨn amizɨ, gumazir manam arazir kuramɨn aning damusɨ, an ovegham.

6Aningoveriamɨnaneghoroghamingavgavim iti, eghaningGodɨnakamɨn
gun mɨkɨmamin dughiamɨn, aning mɨkɨmtɨ, amozim dughiar kamɨn izan
kogham. Eghtɨ aning dɨpabar amutɨ, da bar ghuzimɨn otivamin gavgavim
iti. Aning uaghan bizir kurar igharazibar amutɨ, da nguazimɨn gumaza-
mizibagh asɨghasɨghamim gavgavim iti. Dughiar kamɨn, aning bizir kabara
amutɨ da aning ifongezɨmoghɨn otivam.

7 Aning Godɨn akamɨn gun mɨgeir ingangarim agɨvaghtɨ, mozir torir bar

konezimɨn itir asɨzir atiam, a torim ategh anangam. Egh an aning ko
mɨsoghɨva, aning abɨragh aningmɨsueghtɨ aning aremegham.

8 Eghtɨ aningɨn kuamning nguibar ekiar kamɨn tuavir ekiamɨn irɨghɨv
ikiam. E akar isɨn zuimɨn a dɨbora ghaze, Sodom o Isip. Nguibar kamra me
fomɨra gumazir kamningɨn Ekiam, ter ighuvimɨn a gafugha a mɨsoghezɨ an
areme.

9 Gumazamizir mɨkarzir igharagha gariba, men marazi ko anababa bar,
dar gumazamizir maba ko nguibabar akaba bar, dar gumazamizir maba
ko kantriba bar, dar gumazamiziba, men marazi dughiar 3pla ko akuamɨn
aningɨn kuamningɨn ganam. Egh aningɨn kuamning afan anogoregham.

10Nguazimɨn gumazamiziba kamaghɨn mɨkɨm suam, Godɨn akam inigha
izir gumazir kamning, aning mɨzazir bar kuram nguazimɨn gumazamiz-
ibagh anɨngi. Kamaghɨn amizɨ, me bar aningɨn ovevem gifuegham, egh bar
ighiabar amu, damɨva, egh bizir aghuiba uan namakabar anɨngam.

11 Ezɨ 3plan dughiaba ko dughiar akuar kam gɨvazɨ, God uam aning
gamizɨma, aning ua dɨkavigha tughav iti, ezɨ gumazamizir aningɨn ganiziba
bar atiatingi.

12 Ezɨ aning orazi tiarir mam Godɨn Nguibamɨn kamaghɨn aning mɨgei,
“Gua kagh anang.” Ezɨ aningɨn apaniba garavɨra itima, aning Godɨn
Nguibamɨn ghuavanabo.

13 Ezɨ dughiar kamra mɨkɨmkɨzir dafam otozɨ, God nguibar ekiamɨn
dɨpeniba 10plan okoruabar da tuirazɨ dar okoruar mam bar ikufi. Ezɨ
7,000plan gumazamiziba ariaghire, ezɨ ariaghirezir puvatɨziba ikia, bar
atiatigha Godɨn uan Nguibamɨn itimɨn ziam fe.

14 Iavzika, ia orakigh! Osɨmtɨzir bar ekiar namba 2, a gɨfa. Ezɨ osɨmtɨzir bar
ekiar namba 3, an otivasa bar roghɨra izi.

Enselɨn namba 7 uan sɨgham givi
15 Ezɨ enselɨn namba 7 uan sɨgham givima, Godɨn Nguibamɨn itir darazi

tiariba akara ghaze:

“En Ekiam ko an Gumazir a Gumazamiziba UaMe Iniasa Mɨsevezim,
aning datɨrɨghɨn nguazir kam gativagha an gari.

Egh aning atrivimɨn ikɨ
mamaghɨra ikiam.”‡

16 Ezɨ 24plan gumazir dapanir Godɨn guamɨn uan atrivir dabirabibagh
apiaziba, me teviba apɨrigha uan guaba nguazimmɨtuagha Godɨn ziam fe.

17Egha ghaze:

“Ekiam, nɨ Godɨn Gavgaviba Bar Itim.

Nɨ bar fomɨra ikia
egha iza datɨrɨghɨn uaghan iti.

Nɨ uan gavgavir ekiam inigha
egha datɨrɨghɨn atrivimɨn iti.

Kamaghɨn amizɨ, e nɨmɨnabi.
18Kantrin Igharazibar Gumazamiziba bar puvɨram atari,

ezɨ nɨn anɨngagharim otogha gɨfa.
God gumazamizir ovengeziba tuisɨghamin dughiam

otogha gɨfa.
Kar dughiar nɨn ingangarir gumazamizir nɨn akam inigha izeziba,

me uan ivezir aghuim iniamim.
Gumazamizir nɨn atiatia egha nɨn ziamɨn apengan itiba,

gumazamizir ziaba itiba ko ziaba puvatɨziba uakan.
Eghtɨ gumazamizir nguazimɨn itir gumazamizibagh asɨghasɨziba,

God uaghanme gasɨghasɨgham.”
19 24plan gumazir dapaniba mɨkemegha gɨvazɨma, Godɨn Dɨpenir an

Nguibamɨn itim kuiaghirɨzɨma, me garima, Akar Dɨkɨrɨzir Gavgavim itir
Boksiam Godɨn Dɨpenimɨn aven iti. Ezɨ overiamɨn onɨmariba taghtagha
tintinibar zuima, nɨgɨnir dafam otozɨ, arariba dagarvasi, ezɨ mɨkɨmkɨzim
otozɨ amozir ofɨzir ekiar dagɨabarmɨn gariba iri.

Satan uan adarazi ko bar ikufi
12

(Sapta 12--20)

Jon gara, amizim ko kuruzir ekiamɨn gari
1 Ezɨ overiamɨn pɨn bizir bar igharagha garim oto. Amizir mam, an

aruemɨn angazangarim korotiamɨn mɨn aneru, ezɨ iakɨnim an suemningɨn
apengan iti, ezɨ dapanir asuar mɨkovezir 12pla itim, an dapanimɨn iti.

2Amizir kam navim asegha borim batasava amuamɨzazim isava arai.
3 Ezɨ overiamɨn bizir igharagha garir igharazim oto, maburan kuruzir

aghevir mam, a dapanir 7pla ikia, egha 10plan komba ikia, egha 7plan
atrivimɨn dapanir asuaba vaghavagha an dapanibar iti.

4Kuruzir kam overiamɨn itir mɨkoveziba 3plan okoruabar da tuira, egha
okoruarmampamtemuan ipemɨndarvighadamakunizɨmada izanguazim
gire. Kuruzim ghaze, amizim borim bateghtɨma an anemasa, kamaghɨn
kuruzim amizimɨn guamɨn tughav iti.

5 Ezɨ amizim otarim bate, otarir God mɨsevezim, a ainɨn aghorir gav-
gavimɨn suiraghɨva gumazamiziba mɨghvɨra me gativagham. Ezɨ an otarim
mezuamɨra a inighaGodɨnatrivir dabirabimɨnanefasava a inigha ghuavan-
abo.

6Ezɨ amizir kam ara gumazamiziba puvatɨzir danganimɨn ghu. Danganir
kam God a bagha anekɨri, eghtɨ a kagh 1,260plan dughiabar ikɨ akurvazim
ini ikiam.

7 Ezɨ datɨrɨghɨn maburan mɨdorozim Godɨn Nguibamɨn pɨn oto. Maikel
uan enselba ko kuruzir kam mɨsosi, ezɨ kuruzir ekiam uan enselba ko men
mɨdorozim ikarvasi.

8Eghakuruzir kamgavgavibapuvatɨghaGodɨnNguibamɨnuandanganim
ataki.

9 Ezɨ Maikelɨn enselba kuruzir ekiam akunizɨ a izaghira irɨ. Kar kuruzir
fomɨra itim, me Satan a garɨsi egha uaghan an ziar mam, “Gumazir Akam
Gumazamizibagh asim.” A gumazir nguazimɨn itir gumazamizibagh ifarim,
a datɨrɨghɨn uan enselba ko iza nguazim girɨ.

10Ezɨ kɨ Godɨn Nguibamɨn tiarir ekiar mam barazi a kamaghɨnmɨgei:
“Gumazir Godɨn guamɨn tugha dɨmagariba ko aruebar en adarazi akamme

gasim,
me anekunizɨ a nguazimɨn iraghu.

Kamaghɨn amizɨ, datɨrɨghɨn God uan gumazamizibar akurvasi,
ezɨ an gavgavim bar azenim girɨzɨ,

A Bizibagh Ativir Dughiam otogha gɨfa!
Ezɨ an Gumazir God Gumazamiziba UaMe Iniasa Mɨsevezim,

uan gavgavim inigha gumazamizibar akazɨ,
me an apengan iti!

11Kraisɨn adarasi, dughiar gumazamizibamemɨsozimame ariaghirim,
dughiar kamɨnme uanmɨkarzibagh nɨghnɨzir pu.

Bar puvatɨ.
Me ghaze, pura bizim.

Kamaghɨn amizɨ, me Sipsipɨn Nguzimɨn ghuzim ko guizɨn akar me gun
mɨgeimɨn,

me Satanɨnmɨsuegha anebɨra.
12Kamagh amizɨ, ia Godɨn Nguibam ko an itir darazi bar,

ia bar akongegh!
Ezɨ nguazim ko ongarim,

guavzika,
gua bar ikuvigham.

Satan fo, a ikiamin dughiam bar otefe,
kamaghɨn amizɨ a guan anɨngaghɨ

gua gasɨghasɨghasa gua bagha izaghirɨ.
Kamaghɨn amizɨ, guan aven itir darasi,

iavzika.”
13 Ezɨ kuruzim fo, me anekunizɨ a nguazimɨn iraghu, egha amizir otarim

batezir kamɨn agɨra.
14 God kamaghsua, amizim azenir 3pla ko akuamɨn gumazamiziba pu-

vatɨzir danganimɨn ikɨva, egh a kagh akurvazim iniam. Kamaghɨn amizɨ,

a mɨghegh danganir God a bagha dɨkɨrɨzir kamɨn mangasa, God kuarazir
anebar ekiamɨn avɨzimning a ganɨngi.

15 Kuruzim kamaghsua, aperiar ekiam amizim inigh mangɨgham. Egha
kamaghɨn uan akamɨn dɨpar ekiamɨn miki, ezɨ dɨpar kam aperiar ekiamɨn
mɨn ivegha amizimɨn gɨn zui.

16 Ezɨ nguazim amizimɨn akurvagha, akam akarigha dɨpar kuruzim
mighizir kam tui.

17Kamagh amizɨ, kuruzim puvɨram amizim atara ghua an borir igharaz-
iba ko mɨsoghasa, kar Godɨn Akar Gavgavibar gɨn zuir darazi ko Iesusɨn
akamɨn gunmɨgeiba.

18Egha kuruzim ongarir dadarimɨn tughav iti.

13
Asɨzir atiar pumuning oto

1 Ezɨ kɨ garima asɨzir atiar mam ongarimɨn otogha anadi. A dapanir 7pla
iti, ezɨ komɨn 10pla an dapanibar iti. Ezɨ 10plan atrivimɨn dapanir asuaba
vaghvagha an 10plan kombar iti. Ezɨ an dapaniba vaghvagha Godɨn ziamɨn
tiraghtirazir ziaba dar iti.

2 Asɨzir atiar kɨ datɨrɨghɨn garir kam, a kaziar atiar ekiar me kamaghɨn
dɨborim lepat, an anmɨn gari. Ezɨ an sueba, asɨzir atiar kurar me kamaghɨn
dɨborim bea, an an suebar mɨn gari. Ezɨ an akam laionɨn akamɨn mɨn gari.
Ezɨasɨzir atiar kam, kuruzimuangavgavimkoatrivir dabirabimkobizibagh
ativamin gavgavir ekiam a ganɨngi.

3 Nan ganganimɨn asɨzir atiar kamɨn dapanir mam, me a bɨrazɨ a duam
atɨgha atam aremeghai, ezɨ an duamua ikɨri. Ezɨ nguazimɨn itir gumazamiz-
iba bar dɨgavir kuram gamigha asɨzir atiar kamɨn gɨn zui.

4Gumazamiziba fo, kuruzim uan gavgavim isa asɨzir atiam ganɨngi, kam-
aghɨn amizɨ me kuruzimɨn ziam fe. Egha uaghan asɨzir atiar kamɨn ziam fa
ghaze, “Gumazitamasɨzir atiar kamɨnmɨngavgavim itir puvatɨ! Gumazitam
a komɨsoghan kogham!”

5 God asɨzir atiamɨn amamangatɨzɨ, an akam God gasava Godɨn ziamɨn
tiraghtirazir gavgavim ikia, ghua 42plan iakɨnibar tu.

6 Egha uan akamɨn God ko Godɨn ziam ko Godɨn Nguibam, ko an
Nguibamɨn itir darazi sara, men tira.

7 Ezɨ God an amamangatɨzɨma, a Godɨn gumazamiziba ko mɨdorozim
gamua, egha me abɨra. God gavgavir ekiam a ganɨngi, ezɨ an anababa
bar dar gumazamiziba, ko mɨkarzir igharagha gariba bar, ko vaghvagha
nguibabar akabav geir gumazamiziba, ko kantriba bar dar gumazamiziba,
a me gativaghamin gavgavim iti.

8Eghtɨ nguazimɨn itir gumazamiziba asɨzir atiar kamɨn ziam fam. Fomɨra,
nguazir kamtɨgharotivamindughiamɨn,Godgumazamizir ikɨrɨmɨrir zurara

itim iniamin ziaba akɨnafarimɨn aven da osiri. Akɨnafarir kam, kar me
fomɨra mɨsoghezɨ aremezir Sipsipɨn Nguzimɨn akɨnafarim. Eghtɨ gumaza-
mizir kabara, me asɨzir atiamɨn ziam fan kogham.

9 “Tina kuarimning iti, an oragh.
10Eghtɨ gumazitam kalabusɨnmangɨsɨ, God amamangatɨghtɨ,

a kalabusɨnmangɨ.
Eghtɨ gumazitammɨdorozir sabamɨn ovengsɨ, God an amamangatɨghtɨ,

a mɨdorozir sabamɨn ovengam.
Bizir kaba otivtɨma,

Godɨn gumazamiziba nɨghnɨzir gavgavim ikɨ
tugh gavgavighmamaghɨra ikɨ.”

11 Egha kɨ asɨzir atiar igharazir mamɨn garima, a nguazimɨn anagav oto.
Egha an dapanimɨn komɨn pumuning sipsipɨn nguzimɨn komɨn mɨn gari.
Egha a kuruzir ekiammɨgei moghɨra mɨgei.

12Ezɨ asɨzir atiar namba 2ɨn kam, asɨzir atiar faragha izezimɨn gavgavimɨn
biziba bar dagh ami. Egha nguazim ko an itir gumazamizibagh amima, me
asɨzir atiar faragha zuimɨn ziam fe. Asɨzir atiar kam, faragha duam ikia
aremeghasa amua egha duam ua ikɨri.

13 Ezɨ namba 2ɨn asɨzir atiar kam, arazarazir ekiar gumazamizibar nav-
ibagh inivamin avɨribagh ami. Egha an amizir arazir mam kamakɨn, an
avimgamizɨ a gumazamizibar damazibar overiamategha izaghira nguazim
girɨ.

14 Ezɨ God asɨzir atiar namba 2ɨn amamangatɨzɨ, an arazarazir ekiabagh
amizɨ da asɨzir atiar faragha zuimɨn guamɨn otifi. Ezɨ an amir arazarazir
kabar, a nguazimɨn itir gumazamizibagh ifara me mɨgɨa ghaze, “Ia asɨzir
atiar faragha zuimɨn marvir guamɨn ingarigh an ziam fɨ.” Asɨzir atiar kam,
memɨdorozir sabamɨn duam a gatɨ, ezɨ a uam angamɨra iti.

15God asɨzir atiar namba 2ɨnamamangatɨzɨ, an asɨzir atiar faragha zuimɨn
marvir guar kam gamizɨ, an angamɨra ikia bizibav gei. Kamaghɨn amizɨ
gumazamizitaba, marvir guar kamɨn ziam fan aghuaghtɨ, a mɨkemeghtɨ me
memɨsueghtɨme arɨmɨghiram.

16 Gumazamiziba bar, a uaghan uan osizirim men agharir guviba o
men guabar arɨghasa pamten me gakaghori. Me, gumazamizir kɨniba
ko gumazamizir ziaba itiba ko, biziba puvatɨziba ko, bizir avɨriba itiba
ko, pura ingangarir gumazamiziba ko gumazitamɨn apengan itir puvatɨzir
gumazamiziba, me bar osizirim ini.

17 Kamaghɨn amizɨ, gumazitam osizirir kam ikian kogh, egh uan biziba
amang egh uaghan men bizibagh ivezan kogham. Osizirir kam, an asɨzir
atiamɨn ziam, o an ziamɨn aven itir mogomer namba.

18Gumazim Godɨn fofozim ikɨva, deravɨra bizir kam gɨfogham. Gumazim
fofozir aghuim ikɨ, egh deravɨra asɨzir atiamɨn namba tuisɨghɨva a buriam.
Kar gumazir mamɨn ziamɨn namba. An namba kara, 666.*

14
SipsipɨnNguzimɨn gumazamiziba ighiar igiam gami

1 Ezɨ kɨ ua gari, Sipsipɨn Nguzim Saionɨn Mɨghsɨamɨn tughav iti. Ezɨ
144,000ɨn gumazamiziba a ko tuivighav iti. Ezɨ Sipsipɨn Nguzimɨn ziam ko
an afeziamɨn ziamɨn osizirimmen guabar iti.

2 Ezɨ kɨ orazi, tiarir mam Godɨn Nguibamɨn mɨgei, ezɨ an mɨgɨrɨgɨaba mati
dɨpar ekiaba puvɨra nɨdi moghɨn nɨdi, egha mati arariba dagarvazi moghɨn
dagarvasi, eghamati gumazamizibauangitabav sozimoghɨn, pamtenmɨgei.

3 Ezɨ 144,000ɨn gumazamiziba, me Godɨn atrivir dabirabim ko 4plan
bizir angamɨra itiba ko gumazir dapaniba, me men guamɨn tuivighav ikia
ighiar igiar mam gami. Me nguazir kamɨn gumazamizir God ua ivezeziba,
merara ighiar igiar kamgɨfo. Gumazamizir igharazitaba ua ighiar igiar kam
gɨfoghan kogham.

4 Ezɨ gumazamizir 144,000ɨn kaba amizitaba isa da ko akua egha arazir
kuratam gamigha Godɨn damazimɨn mɨzezir puvatɨ. Me bar zuegha iti.
Me Sipsipɨn Nguzim aruir daroribar gara darara gɨn zui. God nguazimɨn
gumazamizibar tongɨn144,000plangumazamizirkabauamegivese. Ezɨme,
Godko SipsipɨnNguzimaning bagha faraghavɨra inabazir gumazamizibara.
Eghtɨme aningɨn adarazir mɨn ikiam.*

5 Men akatoribar ifavaritam otozir puvatɨ. Ezɨ gumazamizir igharaziba
akatamme gasir puvatɨ.

Enselɨn 3pla akam akuri
6 Ezɨ kɨ enselɨn igharazimɨn garima an overiamɨn pɨn mɨghegha zui. A

nguazimɨn itir gumazamiziba ko, gumazamizir kantriba bar dar itiba ko,
anababa bar ko, nguibabar akaba bar ko, mɨkarzir igharagha gariba bar, a
me bagha zurara itir Akar Aghuim akunasamɨghegha zui.

7 Egha a pamten kamaghɨn mɨgei, “God gumazamizibar arazibar
tuisɨghamin dughiam bar roghɨra ize. Kamaghɨn amizɨ, ia Godɨn atiating,

MAA 3:4, 5:9 14:4: 2 Korin 11:2; Efesus 5:27; Jems 1:18; Akar Mogomem 3:4; 5:9 * 14:4: Vezɨn
kam, Grighɨn akam guizbangɨra ghaze, me gumazamiziba uari ko akuir arazim gamizir puvatɨ. Ezɨ
fofozir gumazir avɨrim ghaze, a gumazamizir deravɨra God ifongezir arazibar gɨn zuimɨn akar isɨn
zuimmɨgei. Me arazir kurar guar avɨribagh amizir puvatɨ. 14:5: Sng 32:2, Sef 3:13, Ef 5:27 14:5:
OngerAkaba 32:2; Sefanaia 3:13; Efesus 5:27 14:6: Ef 3:9-11,MAA8:13, 13:7 14:6: Efesus 3:9-11;
Akar Mogomem 8:13; 13:7 14:7: Neh 9:6, Sng 124:8, Ap 17:24, MAA 10:6, 15:4 14:7: Nehemia
9:6; Onger Akaba 124:8; Aposel 17:24; Akar Mogomem 10:6; 15:4

egh ziar ekiam a danɨng. Ia, overiam ko nguazim ko ongarim ko nguazimɨn
aven ivemarir dɨpabar ingarizir God, an ziam fɨ.”

8 Ezɨ enselɨn an gɨrara irir mam iza ghaze, “Babilonɨn nguibar ekiam bar
ikufi! Guizbangɨra a ikuvigha gɨvazɨ gumazitam an itir puvatɨ. Babilonɨn
Nguibar Ekiar kamra gumazamizibagh amizɨ, me a ko arazir uari bakɨa
akuirarazirkurargavgavibaghami,matimewainɨngavgavimmeganɨngizɨ,
me aneme.”†

9Ezɨ enselɨnmɨkezimaningɨn gɨn iza pamtendɨa ghaze, “Gumazitamasɨzir
atiar kam ko an marvir guam, aningɨn ziam fɨ, egh an namba uan guam o
agharimɨn a inighɨva,

10 a uaghan wainɨn igharagha garim amam. Wainɨn kamnang, a Godɨn
anɨngagharim. God faragh wainɨn kam dɨpatam a gisɨn a ingeghtɨ an gav-
gavitaba gɨvaghan kogham. Bar puvatɨ. An anɨngagharir arazimɨn, arazir
kuraba ikarvazir kap gingeghtɨma gumazamizir kaba aneremam. Egh
Sipsipɨn Nguzimɨn damazim ko Godɨn enselbar damazimɨn, gumazamizir
kaba avim ko salfan dagɨar avimɨnmɨzazir ekiam iniam.

11 Ezɨ avir mɨzazim me ganɨdir kam, an mɨgharim pɨn ghuavanang mam-
aghɨra ikiam. Gumazamizir asɨzir atiam ko an marvir guamɨn ziam feba o
an namba iniziba, dɨmagariba ko aruebar avughsan kogham.”

12 Eghtɨ arazir kaba otivtɨma, Godɨn gumazamiziba tugh gavgafigh. Me
gumazamizir Godɨn Akar Gavgavibar gɨn zuiba ko, nɨghnɨzir gavgavim
Iesusɨn ikiavɨra itiba.

13 Ezɨ kɨ Godɨn Nguibamɨn tiarir mam barazima, a kamaghɨn mɨgei, “Nɨ
akam kamaghɨn an osirigh. Datɨrɨghɨn ikegh mangɨ, gumazamizir nɨghnɨzir
gavgavim Ekiamɨn ikia egh gɨn ovengamiba, me bar akongegh.” Ezɨ Godɨn
Duam uaghan ghaze, “Bar guizbangɨra. Me amir ingangarir osɨmtɨzir kam
ategh, egh mangɨ avughsɨ. Egh me pura mangan kogham. Puvatɨ. Arazir
aghuir me amiziba men gɨn mangɨtɨ God kotiamɨn dar ganam. Kamagh
amizɨ, me bar akongegh.”

God abuan gumazamiziba tuisɨghamin dughiamɨn akar isɨn zuim
14 Ezɨ kɨ gari, ghuariar ghurghurir mam iti, ezɨ gumazir mam Gumaza-

mizibar Otarimɨn mɨn gara ghuariar ghurghurir kam gaperaghav iti. Ezɨ
golɨn dapanir asuaman dapanimɨn iti, ezɨ an dafarimɨn a sabar ikɨzɨrɨzir bar
ghumtɨzimɨn suira.‡

14:8: Ais 21:9, Jer 51:8, MAA 17:2, 18:2-3, 18:21, 19:2 14:8: Aisaia 21:9; Jeremaia 51:8; Akar
Mogomem 17:2; 18:2-3; 18:21; 19:2 † 14:8: Babilonɨn nguibar ekiam fomɨra ikuvigha itima, Jon gɨn
AkarMogomemɨn akɨnafarir kamosiri. Kamaghɨn amizɨ, fofozir gumazir avɨrim ghaze, a guizbangɨra
Babilonɨn mɨgeir puvatɨ. Me ghaze, a Babilon fomɨra amizir arazir kurabagh nɨghnɨsi, egha kantrin
gavgavir igharaziba, arazibagh amuava egha Godɨn apanim gamizibar akar isɨn zuimɨn mɨgei. Ezɨ
marazi ghaze, a Romɨn Kantri mɨgei. (Nɨ 1 Pita sapta 5:13ɨn gan.) Ezɨ marazi ghaze, ziar kam Babilon,
a gumazamizir Krais ko an adarasi, men apanim gamiba. 14:9: MAA 13:12-17 14:9: Akar
Mogomem13:12-17 14:10: Stt 19:24, Sng 11:6, 75:8, Ais 51:17, Jer 25:15, Ese 38:22, MAA 15:7, 16:19,
18:6, 19:20, 20:10, 21:8 14:10: Jenesis 19:24; Onger Akaba 11:6; 75:8; Aisaia 51:17; Jeremaia 25:15;
Esekiel 38:22; Akar Mogomem 15:7; 16:19; 18:6; 19:20; 20:10; 21:8 14:11: Ais 34:10, MAA 13:12-17,
19:3 14:11: Aisaia 34:10; AkarMogomem13:12-17; 19:3 14:12:MAA12:17, 13:10 14:12: Akar
Mogomem 12:17; 13:10 14:13: 1 Ko 15:23, 15:58, 1 Te 4:16, 2 Te 1:7, Hi 4:10, MAA 20:6 14:13: 1
Korin 15:23; 15:58; 1 Tesalonika 4:16; 2 Tesalonika 1:7; Hibru 4:10; AkarMogomem20:6 14:14: Ese
1:26, Dan 7:13, MAA 6:2 14:14: Esekiel 1:26; Daniel 7:13; Akar Mogomem 6:2 ‡ 14:14: Nɨ akar
Daniel 7:13ɨn itimɨn gan.

15Ezɨ enselɨn igharazir mam Godɨn Dɨpenimɨn ikegha iza, gumazir ghuar-
iar ghurghurim gaperaghav itim, tiarir ekiamɨn an dɨa ghaze, “Nguazimɨn
dagheba bar anigha gɨfa, ezɨ dagher kaba aghoramin dughiam a datɨrɨghɨn
oto. Kamaghɨn amizɨ, nɨ uan sabar ikɨzɨrɨzim inigh, daghebar aghor.”

16 Ezɨ gumazir ghuariar ghurghurim gaperazim, uan sabar ikɨzɨrɨzim
nguazimɨn a ighengezɨ, dagher andɨzir nguazimɨn itiba dɨghoraghiri.

17 Ezɨ enselɨn igharazir mam Godɨn Nguibamɨn an dɨpenimɨn ikegha
azenan izi, egha uaghan sabar ghumtɨzir mam iti.

18 Ezɨ enselɨn igharazir mam ofa gamir dakozim ategha izi, kar enselɨn
avimɨn garim. Egha a enselɨn sabar ghumtɨzimɨn suiraghav itimɨn di-
agha ghaze, “Wainɨn ovɨziba anigha gɨfa. Kamaghɨn amizɨ, nɨ uan sabar
ghumtɨzim inigh nguazimɨn wainɨn ovɨziba kuar egh danganir vamɨra dar
pozimmɨkɨn.”

19Ezɨ enselɨnkamuan sabam inighanguazimɨna ighengezɨma, nguazimɨn
wainɨn ovɨziba bar kuaraghire. Ezɨ a da isa dar pozim mɨkɨri, egha da isa
dagɨar mɨner bar ekiamɨn da akuni. Eghtɨ me da mɨrmɨram. Wainɨn ovɨziba
mɨrmɨraminmɨner ekiar kam, a God gumazamizibar anɨngaghamin arazim
aka.

20 Ezɨ me dagɨar mɨner ekiar kamɨn wainɨn ovɨziba nguibar ekiamɨn
azenan da mɨrmɨri. Ezɨ ghuzim dagɨar mɨnemɨn azenan iza, aperiamɨn
mɨn ghua 300 kilomitan tu. Ezɨ ghuzimɨn konim anaga mitan pumuningɨn
boroghɨn tu.§

15
Enselɨn 7pla bizir bar kurar 7plan suiki

1 Ezɨ kɨ Godɨn Nguibamɨn gari, bizir igharagha garim otifi, ezɨ kɨ bar
dɨgavir kuram gami. Kɨ 7plan enselbar gari, me ikia egha 7plan bizir bar
kurar gumazamizibagh asɨghasɨzibar suiki. Eghtɨ 7plan bizir kurar kaba
gɨvaghtɨ, ua igharaziba otivan kogham, kamaghɨn amizɨ, bizir kurar 7plan
kabanangɨn gɨn, Godɨn anɨngagharim bar gɨvagham.

2Ezɨ kɨ bizir ekiar mamɨn gari, a mati ongarir ekiamme glas ko avim sara
an ingari. Gumazamiziba faragha asɨzir atiar kamko anmarvir guam, ko an
ziamɨnnamba,medav soghadaabɨni. Eghamedatɨrɨghɨnongarir glasɨnmɨn
garir kamɨnmɨriamɨn tuivighav ikia, egha Godme ganɨngizir gitabar suiki.*

3 Egha me Godɨn ingangarir gumazim, Moses ko Sipsipɨn Nguzim, me
aningɨn ighiam gamua kamaghɨnmɨgei:
14:15: Jer 51:33, Jol 3:13, MAA 14:18, 16:17 14:15: Jeremaia 51:33; Joel 3:13; Akar Mogomem

14:18; 16:17 14:18: Jol 3:13, MAA 16:8 14:18: Joel 3:13; Akar Mogomem 16:8 14:19:
MAA 19:15 14:19: Akar Mogomem 19:15 14:20: Ais 63:3, Kra 1:15, Hi 13:12, MAA 11:8,
19:14-15 14:20: Aisaia 63:3; AzirAkam1:15;Hibru13:12; AkarMogomem11:8; 19:14-15 § 14:20:
Fofozir gumazir avɨrim ghaze, nguibar ekiar kam a Jerusalemra. Me Grighɨn akamɨn namban kam
osiri, “1,600 stadia,” ezɨ an dɨbobonim, en 300 kilomitan mɨn ghu. E deravɨra fozir puvatɨ, e dɨbori
moghɨn300kilomitannambankam, a1,600ɨndɨbobonimkoaningmaghghuzɨ, o karbizir igharazimɨn
ababanimɨn dɨbobonim. 15:1:Wkp 26:21,MAA 12:1-3, 14:10, 15:6-7, 21:9 15:1: Ofa Gami 26:21;
Akar Mogomem 12:1-3; 14:10; 15:6-7; 21:9 15:2: MAA 4:6, 5:8, 13:15-17, 14:2, 21:18 15:2: Akar
Mogomem 4:6; 5:8; 13:15-17; 14:2; 21:18 * 15:2: Saptan kamɨnmɨgɨrɨgɨar avɨrim, da Moses osirizir
eghaghaniba ko magh ghue. Moses Isip bagha asɨghasɨghasa anɨngagharim gamizɨ an oto. Israelia
ongarim a bigha Isipba ategha vongɨn ongarir dadarimɨn tuivaghavɨra ikia, egha Moses Israelia ko
me ighiarmam gamua egha Ekiamɨn ziam fe. (NɨUaMe Ini 15ɨn gan.) 15:3: Kis 15:1, Lo 31:30, Sng
92:5, 111:2, 139:14, 145:17, MAA 11:17, 14:3, 16:7 15:3: UaMe Ini 15:1; Godɨn Araziba 31:30; Onger
Akaba 92:5; 111:2; 139:14; 145:17; Akar Mogomem 11:17; 14:3; 16:7

“Ekiam God, nɨ Godɨn Gavgaviba Bar Itim!
Nɨ arazarazir igharagha garir ekiabagh ami,

ezɨ e dar gara
dɨgavir kurabagh ami!

Gumazamiziba bar nɨmen atrivim!
Nɨn araziba, da bar deragha

bar guizbangɨra!
4Ekiam nɨ uabɨra guizbangɨra God.

Eghtɨ gumazamiziba bar nɨn atiating
ziar ekiam nɨ danɨng.

Nɨn arazir aghuiba bar azenim girɨgha gɨfa,
kamaghɨn amizɨ, kantriba bar dar gumazamiziba bar izɨ

nɨ bagh teviba apɨr
nɨn ziam fam.”

5 Bizir kamɨn gɨn kɨ ua gari, Godɨn Dɨpenim, a Godɨn Nguibamɨn Purir-
penim, a kuiaghirɨ. Kar Godɨn Akar Dɨkɨrɨzir Gavgavim aven itir Purir-
penim.†

6 Ezɨ enselɨn 7plan kaba, bizir bar kurar 7plan gumazamizibagh
asɨghasɨghamiba suigha Godɨn Dɨpenim ategha azenan izi. Me inir igiar
bar zuruzir dafoziba ike. Egha golɨn letiaba uan evariba kuamigha da ike.

7 Ezɨ 4plan bizir angamɨra itibar mav, 7plan golɨn itariba inigha enselɨn
7pla ganɨngi. Golɨn itarir 7plan kabanagh, GodɨnZurara Itimɨnanɨngagharir
arazim dagh izɨfa.

8 Ezɨ Godɨn Dɨpenim, an angazangarim ko an gavgavimɨn mɨgharim, bar
a gizɨfa. Kamaghɨn amizɨ gumazitam dɨpenimɨn aven mangan kogham. Me
kamaghɨra ikɨ mangɨ 7plan enselba, 7plan bizir bar kurar gumazamizibagh
asɨghasɨghamin ingangarim gɨvagham.

16
Enselba Godɨn anɨngagharir 7plan itaribar itiba nguazim ginge

1Ezɨkɨ tiarir ekiarmambarazi, aGodɨnDɨpenimɨnotoghakamaghɨn7plan
enselbav gei, “Ia Godɨn anɨngagharir arazir 7plan itaribar itiba inigh mangɨ
nguazimɨn da ingɨ.”

2Ezɨ enselɨn faragha zuim, uan itarir Godɨn anɨngagharim izɨvazim inigha
ghua nguazimɨn a inge, ezɨ duar bar igharagha garir kurar gavgaviba,
gumazamizir asɨzir atiamɨn namba itiba ko an marvir guamɨn ziam feba,
menmɨkarzibar otifi.
15:4: Sng 86:9, Ais 66:23, Jer 10:7 15:4: Onger Akaba 86:9; Aisaia 66:23; Jeremaia 10:7 15:5:

Kis 38:21 15:5: Ua Me Ini 38:21 † 15:5: Mɨgɨrɨgɨar kam a Bar Anogoroghezir Danganimɨn gun
mɨgei. Godɨn Akar Dɨkɨrɨzir Gavgavimɨn Boksiam, a Bar Anogoroghezir Danganimɨn aven ikia, egha
Godɨn Purirpenimɨn aven iti. NɨUaMe Ini 40:1-33ɨn gan. 15:6:MAA15:1 15:6: AkarMogomem
15:1 15:7: 2 Te 1:9, MAA 4:6, 4:9, 10:6, 14:10 15:7: 2 Tesalonika 1:9; Akar Mogomem 4:6; 4:9;
10:6; 14:10 15:8: Kis 40:34, 1 Kin 8:10-11, 2 Sto 5:13-14, Ais 6:4, Ese 44:4, 2 Te 1:9 15:8: Ua Me
Ini 40:34; 1 Atriviba 8:10-11; 2 Eghaghaniba 5:13-14; Aisaia 6:4; Esekiel 44:4; 2 Tesalonika 1:9 16:1:
Sng 69:24, Ais 66:6, Jer 10:25, Ese 22:31, Sef 3:8, MAA 14:10, 15:1, 15:7, 16:17 16:1: Onger Akaba
69:24; Jeremaia 10:25; Esekiel 22:31; Sefanaia 3:8; Akar Mogomem 14:10; 15:1; 15:7; 16:17 16:2:
Kis 9:10, Lo 28:35, MAA 8:7, 13:12-17 16:2: Ua Me Ini 9:10; Godɨn Araziba 28:35; Akar Mogomem
8:7; 13:12-17

3 Ezɨ namba 2 ensel uan itarim ongarim gingezɨ, ongarim gumazir are-
mezir kuamɨn ghuzimɨn mɨn oto. Ezɨ bizir angamɨra an itiba, da bar
ariaghire.

4 Ezɨ namba 3 ensel uan itarim faneba ko dɨpar atuibagh inge. Ezɨ dɨpar
kaba barmoghɨra ghuzimɨnmɨn oto.

5Ezɨ kɨ orazi, enselɨn dɨpabar garim kamaghɨnmɨgei:
“God, nɨ datɨrɨghɨn ikia, egha uaghan faragha ike.

Nɨ Godɨn Bar Zuezim.
Nɨn araziba bar derazɨ

arazir kuratam nɨn itir puvatɨ.
Nɨ gumazamizibar arazir kuraba tuisɨgha

da ikarvagha ivezir kuramme ganɨngi,
ezɨ nɨn arazir kam
a guizɨn arazim.

6Gumazir kaba nɨn akam inigha izir gumazamiziba ko nɨn gumazamizibav
soghezɨ

men ghuziba irezɨme ariaghire.
Ezɨ nɨ ghuzim gumazir kurar kabagh anɨngizɨ,

me aneremam.
Ghuzir me apir kam,

men arazir kurar me amiziba ikarvagham.”
7 Ezɨ kɨ orazi tiarir mam Godɨn ofa gamir dakozimɨn aven otogha pamten

diagha ghaze:

“Ekiam, nɨ Godɨn Gavgaviba Bar Itim.
Nɨ kotɨn gumazamizibar araziba bar guizbangɨra da tuisɨsi,

ezɨ nɨn kotiam a bar guizbangɨra ghua
egha bar dera.”

8 Ezɨ namba 4 ensel uan itarim aruem ginge, ezɨ God aruemɨn amaman-
gatɨzɨ an avim pamten isia puvɨra gumazamizibar isi.

9 Aruemɨn avir gavgavir kam bar puvɨra isia, egha puvɨra gumazamizir
kabarmɨkarzibar isi. EzɨmebarpuvɨraGodɨnziamgasɨghasɨghaamɨgei, kar
bizir kurar kabar garir Godɨn gavgavim itim. Eghame uan navibagh iragha
an ziam fer puvatɨ.

10-11Ezɨ enselɨnnamba5uan itarimasɨzir atiamɨnatrivir dabirabimginge.
Ezɨ mɨtatem gumazamizir an gavgavimɨn apengan itiba avara. Ezɨ me
uan duaba ko mɨzazir men mɨkarzibar otiviba bagha nɨghnɨgha, Godɨn uan
Nguibamɨn itimɨn ziam gasɨghasɨgha mɨgei. Ezɨ mɨzazir me isim a bar men
ikufi, kamaghɨn amizɨ me uan mɨzebagh ivi. Egha me uan arazir kurar me
amiba bagha uan navibagh irazir puvatɨ.
16:3: Kis 7:17-21, MAA 8:8-9 16:3: UaMe Ini 7:17-21; Akar Mogomem 8:8-9 16:4: Kis 7:17-21,

Sng 78:44,MAA8:10 16:4: UaMe Ini 7:17-21; OngerAkaba78:44; AkarMogomem8:10 16:5: Sng
119:137, MAA 1:4, 1:8, 11:17, 15:3 16:5: Onger Akaba 119:137; AkarMogomem 1:4; 1:8; 11:17; 15:3
16:6: Sng 79:3, Ais 49:26, Mt 23:34-35, MAA 11:18, 13:15, 18:20 16:6: Onger Akaba 79:3; Aisaia

49:26; Matyu 23:34-35; Akar Mogomem 11:18; 13:15; 18:20 16:7: Sng 19:9, MAA 13:10, 15:3, 16:14,
19:2 16:7: Onger Akaba 19:9; Akar Mogomem 15:3; 19:2 16:8: MAA 8:12, 14:18 16:8: Akar
Mogomem 8:12; 14:18 16:9: Dan 5:22-23, MAA 9:20-21, 11:13, 14:7, 16:21 16:9: Daniel 5:22-23;
Akar Mogomem 9:20-21; 11:13; 16:21 16:10-11: Ua Me Ini 10:21-22; Aisaia 8:22; Akar Mogomem
9:2; 9:20-21; 11:10; 13:2; 16:21

12 Ezɨ enselɨn namba 6 uan itarim Yufretisɨn Faner ekiam ginge. Ezɨ an
dɨpam bar moghɨra dake, egha aruem anadi naghɨn atrivir izamiba bagha
tuavim atɨ.

13 Ezɨ kɨ gari, duar kurar 3plan mɨtivibar mɨn gariba, da asɨzir atiam
ko, kuruzir ekiam ko akar ifavariba akurir gumazim, da vaghvagha men
akatoribar otifi.*

14 Duar bar kurar kaba arazarazir igharagha garibagh ami da otiva,
nguazimɨn itir kantriba bar dar atriviba bagha, tintinibar zui. Me atrivibar
amutɨ me uan mɨdorozir gumaziba inigh izɨ me akuvasa. Eghtɨ Godɨn Gav-
gavibaBar Itimgumazamiziba tuisɨghamindughiar ekiamɨn,memɨdorozim
damuam.

15 “Ia orakigh! Kɨ, okɨmakɨar gumazimɨn mɨn izam, a izir dughiam ia a
gɨfozir puvatɨzɨ moghɨn, kɨ zuamɨra otogham. Kamagh amizɨ, gumazim
akuir puvatɨgha, uan korotiaba uabɨn boroghɨn da arɨsi, a bibiamra
daruan kogham, eghtɨ gumazamiziba an gantɨ, an aghumsɨghan kogham.
Kamaghɨn amizɨ, gumazir kam bar akongegh.”†
16 Ezɨ duar kuraba atriviba inigha iza danganir kamɨn me akufa, me

Hibrun akamɨn kamaghɨn danganir kam dɨbori, Armagedon.‡
17 Ezɨ namba 7 ensel uan itarim overiamɨn a inge. Ezɨ Godɨn Dɨpenimɨn

aven tiarir ekiar mam Godɨn atrivir dabirabimɨn otogha kamaghɨn pamten
mɨgei, “Biziba bar gɨfa.”

18 Ezɨ overiamɨn onɨmariba taghtagha zuima, nɨgɨnir dafam overiamɨn
otozɨ, arariba dagarvasi, ezɨ mɨkɨmkɨzir ekiam oto. Kar mɨkɨmkɨzir bar
ekiam, fomɨra gumazamiziba otozir dughiamɨn iza datɨrɨghɨn tu,mɨkɨmkɨzir
ekiar kamagh garitam fomɨra otozir puvatɨ.

19 Ezɨ Babilonɨn nguibar ekiam bɨaghiregha 3plan okoruabar otifi, ezɨ gu-
mazamizibar nguibaba bar moghɨra ikufi. God Babilonɨn nguibar ekiamɨn
arazir kuram gɨnɨghnɨgha, egha a gamizɨ a uan wainɨn kap bar aneme, kar
Godɨn anɨngagharir arazimɨnwainɨn kap.

20Ezɨ arighatɨziba bar arav ghue, ezɨmɨghsɨatam ua itir puvatɨ.

21 Amozir ofɨzir ekiaba dagɨabar mɨn izaghiri. Ezɨ amozir ofɨzir dagɨar
kaba vaghvagha, dar osɨmtɨziba 50 kilogremɨn iti. Amozir dagɨar kaba
overiamɨn izaghira gumazamizibagh isɨn ira bar me gasɨghasɨsi. Ezɨ bizir
kurar kam baghame Godɨn ziam gasɨghasɨghamɨgei.

17
Arazir kurabagh amir amizim ivezir kuram isi

1 Ezɨ 7plan enselɨn itarir 7plan suighizir kabanangɨn mav iza kamaghɨn
na mɨgei, “Nɨ kagh izɨ. Eghtɨ kɨ amizir ivezir kuram iniamim, nɨn akaghasa.
Amizirkam, arazirkurabaghamiramizim, adɨparekiaravɨribagh isɨnapiav
itir amizim.

2Nguazimɨnatrivibaarazirmɨzɨrɨzirbarkuraravɨribaamizirkamkodagh
ami. Ezɨ nguazimɨn gumazamiziba uaghan a ko arazir bar mɨzɨrɨzibagh
amua, mati gumazimwainɨn avɨrim amezɨmoghɨn ongani.”*

3 Ezɨ Godɨn Duam pamtem nan ingarima, kɨ irebamɨn mɨn bizimɨn gari,
ensel na inigha gumazamiziba puvatɨzir danganimɨn ghu. Ezɨ danganir
kamɨn kɨ amizirmamɨn garima an asɨzir atiar aghevirmam gisɨn aperaghav
iti. Asɨzir atiar kamɨn mɨkarzim osizirir avɨriba an iti, ezɨ osizirir kabanagh
Godɨn ziam gasɨghasɨsi. Asɨzir atiar kam 7plan dapaniba iti, ezɨ 10plan
komba an dapanibar iti.

4 Amizir kam korotiar aghuibaram aghui, dar ganganim aghevim ko
pɨghaghevim. Ezɨ golɨn dɨgɨrir bar aghuiba ko, me dagɨar aghuibar in-
garizirdɨgɨribako,manmaniarghurghurirdagɨabapɨnkoziba, amizirkamɨn
mɨkarzimgizɨfa. Eghaauandafarimɨngolɨnkavɨnmamsuirazɨ, kavɨnkamɨn
aven bar kurighamughazir araziba ko, gumazamiziba tintinibar uari bakɨa
amir arazir bar mɨzɨrɨzir kuraba, a gizɨfa.

5 Ezɨ amizir kamɨn guam, me ziar mam osiri, ziar kamɨn mɨngarim
modoghav iti. Ezɨ anmɨngarim kamakɨn:
“Babilonɨn nguibar ekiar gavgavim itim,

nɨ, nguazimɨn itir arazirbarkurabakoamizir gumazibaokɨamekoakua
arazir mɨzɨrɨzibagh amiba,
nɨmen amebam.”

6 Ezɨ kɨ gari, amizir kam Godɨn gumazamizibar ghuziba amegha dɨpar
onganiba amezɨmoghɨnongani. Gumazamizir kaba,menɨghnɨzir gavgavim
Iesusɨn ikia an akam akuri, ezɨmememɨsoghezɨme ariaghire.
Kɨ amizir kamɨn ganigha dɨgavir kuram gamigha pura nɨghnɨsi.

7 Ezɨ ensel kamaghɨn na mɨgei, “Nɨ tizim bagha dɨgavir kuram gami?
Amizir kamko asɨzir atiar anetera zuim, a 7plan dapaniba ko 10plan komba
iti, aningɨn akarmogomemɨnmɨngarim, kɨ nɨn akagham.

8Asɨzir atiar nɨ faragha ganizir kam, a faragha ike, egha datɨrɨghɨn ua itir
puvatɨ. Egh a mozir bar konezim ategh azenan izɨtɨ, God a gasɨghasɨgham.
God tɨghar nguazimɨn ingaramin dughiam, a gumazamizir mabar ziaba
akɨnafarir zurara itimɨn aven da osirizir puvatɨ. Gumazamizir kaba asɨzir
atiar kamɨn ganigh dɨgavir kuram damuam. Me fo, a fomɨra ike, egha
datɨrɨghɨn itir puvatɨ, egh a gɨn uamategh otivam.

9 “GumazimGodɨn fofozir aghuim ikɨva, egh bizir kamderagh a gɨfogham.
7plan dapanir kaba, kar mɨghsɨar 7pla, ezɨ amizim 7plan mɨghsɨabagh isɨn
aperaghav iti.†

10Egha da uaghan 7plan atrivibar ababanimgami. 5pla ariaghiregha gɨfa,
ezɨ vamɨra atrivimɨn ikiavɨra iti, ezɨ igharazir abuananam tɨghar otivam; an
otoghɨva bar dughiar otevimra ikiam.

11 Asɨzir atiar kam, a fomɨra ike, egha datɨrɨghɨn itir puvatɨ, a namba 8
atrivimɨn ababanim. Egha a 7plan atrivibar mav, God a gasɨghasightɨ a bar
gɨvagham.

12 “Ezɨ 10plan komɨn nɨ ganiziba da 10plan atrivibar ababaniba. Me tɨghar
atrivibar otivam. Me bizibagh ativamin gavgavim inigh, asɨzir atiar kam ko
dughiar bar otevimrama atrivibar ikegham.

13Atrivir kaba nɨghnɨzir vamɨra ikiam, egh uan gavgaviba ko ziar ekiaba
isɨ asɨzir atiamra danɨngam.

14 Egh me Sipsipɨn Nguzim ko mɨsogham, eghtɨ Sipsipɨn Nguzim me
gasɨghasɨgh me abɨragham. Gumazamizir Sipsipɨn Nguzim ko itiba, God
me amɨsevegha, men diazɨma me guizɨn akamɨn gɨn ghua tuivigha gavgav-
igha mɨdorozir kam gami. Sipsipɨn Nguzim, a guizbangɨra Gumazamizir
Ekiabar Gumazir Ekiam ko Atrivibar Atrivir Ekiam. Kamaghɨn amizɨ, a me
abɨragham.”

15Ezɨ ensel kamaghɨn na mɨgei, “Dɨpar nɨ ganizir kabanang, amizir arazir
kurabagh amim dagh isɨn aperaghav iti, dar mɨngarimra kara: da mɨkarzir
igharagha gariba ko, dakoziba bar dar gumazamiziba ko, kantriba bar dar
gumazamiziba ko, vaghvagha akabav geir gumazamiziba.

16Asɨzir atiamko10plankomɨnnɨganizir kabanang, arazir kurabaghamir
amizimɨn apanimdamuam. Me an biziba bar da inigh, egh an korotiaba bar
da suegh, anmɨkarzimɨn tuziba bar dar amegh, egh avimɨn a daboroghtɨma
a barmoghɨra isigham.

17 God uabɨ me ganɨngizir nɨghnɨzir kam, a me damutɨ biziba otivam.
Kamaghɨn amizɨ me nɨghnɨzir vamɨra ikɨ, egh atrivimɨn ikiamin gavgaviba
bar da isɨ asɨzir atiam danɨngam. Me kamaghɨn damu mangɨtɨ Godɨn akam
mɨkemezir biziba, da guizɨn otivamin dughiam otogham.

18 Ezɨ amizir nɨ ganizim, a nguazir kamɨn atriviba bar dar garir nguibar
ekiamɨn ababanim.”

18
Babilon barmoghɨra ikufi

1 Bizir kamɨn gɨn kɨ enselɨn igharazimɨn garima a Godɨn Nguibam ategha
izaghiri. A bar gavgavir ekiam iti, ezɨ an angazangarir gavgavim nguazim
bar a gisira.

2A pamten diagha kamaghɨnmɨgei:
“Babilonɨn nguibar ekiam ikuvigha gɨfa!

A bar ikufi!
Ezɨdatɨrɨghɨnduarkurabakoadariarmɨzɨrɨzirkurabakokuarazirmɨzɨrɨziba

ko kuarazir kuraba,
darara an iti.

3Nguazimɨn nguibaba bar,
me anwainɨn kap uari bakɨa akuava amir arazir kuraba izɨvazim ame.

Ezɨ nguazimɨn atriviba
a ko arazir mɨzɨrɨzir bar kurabagh ami.

Ezɨ biziba amaga dagh ivezir gumaziba,
me an afiar arazir bar ikuvtɨzibar amodoghɨn dagɨar avɨriba uari bagha
da isi.

Kamaghɨn amizɨ, amizir kam bar ikufi.”
4 Ezɨ kɨ Godɨn Nguibamɨn otivir tiarir igharazir mam barazi, a kamaghɨn

mɨgei:
“Ia nan gumazamiziba, ia nguibar kam ategh azenan izɨ.

Egh an amir arazir kuraba uaghan dar amuanmarkɨ.
God an arazir kurabar ikarvaghamin dughiam,

ia uaghan an aven ikianmarkɨ!
5A uabɨ uan arazir kurabar pozimmɨkɨrav iti,

da ghuavanaga Godɨn Nguibamɨn oto.
Ezɨ God an amizir arazir kurabagh nɨghnɨghavɨra iti.

6 Ia amizir kam gumazamizibagh amizir arazir kuraba bagh
ivezir magh garimra a ikaragh.

An arazir kuraba, da bar avɨraseme,
kamaghɨra ia an arazir kurabar ivezim isafuraghɨva

bar a danɨngigh.
A dɨpar onganir gavgavimɨn kap isa

gumazamiziba bagha a inge,
kamaghɨra ia dɨpar gavgavir onganim uam a isafuragh
a bagh kap gingegh a danɨngigh.

7A uabɨra kamagh uabɨnmɨgɨa ghaze,
17:18: MAA 12:4, 16:19 17:18: AkarMogomem 12:4; 16:19 18:1: Ese 43:2, MAA 17:1 18:1:

Esekiel 43:2; Akar Mogomem 17:1 18:2: Ais 13:21, 14:23, 21:9, 34:11, Jer 50:39, 51:8, MAA 14:8
18:2: Aisaia 13:21; 14:23; 21:9; 34:11; Jeremaia 50:39; 51:8; Akar Mogomem 14:8 18:3: Ais 23:17,

47:15, Jer51:7,MAA14:8, 17:2, 18:11, 18:15 18:3: Aisaia23:17; 47:15; Jeremaia51:7; AkarMogomem
14:8; 17:2; 18:11; 18:15 18:4: Ais 48:20, Jer 50:8, 51:6, 51:45, 2Ko6:17 18:4: Aisaia 48:20; Jeremaia
50:8; 51:6; 51:45; 2 Korin 6:17 18:5: Stt 18:20-21, Jer 51:9, MAA 16:19 18:5: Jenesis 18:20-21;
Jeremaia 51:9; Akar Mogomem 16:19 18:6: Sng 137:8, Jer 50:15, 50:29, 51:24, 51:49, 2 Te 1:6, MAA
14:10, 16:19 18:6: Onger Akaba 137:8; Jeremaia 50:15; 50:29; 51:24; 51:49; 2 Tesalonika 1:6; Akar
Mogomem 14:10; 16:19 18:7: Aisaia 47:7-9



AkarMogomem 18:8 2477 Akar Mogomem 18:13

‘Kɨ atrivir amizim,
egha atrivir dabirabim gaperaghav iti.

Kɨ amizir odiarimɨnmɨn itir puvatɨ,
eghtɨ osɨmtɨziba na bativan koghtɨ,

kɨ azian kogham!’
A uabɨ uan ziar gavgavim fa

egha arazir mɨzɨrɨzir avɨribagh amua,
egha arazir kurar igharaziba saram ami.

Kamaghɨn amizɨ, iamɨzazir kurar ekiamko osɨmtɨzir bar ekiamadanɨngigh,
mangɨ an amir arazibar ikeghmangɨ tuzɨ naghɨram, a danɨng.

8Amizir kam Babilon, uan ziar gavgavim fe,
kamaghɨn amizɨ, dughiar bar otevir vamɨran,

bizir bar kuraba bar a bativam.
Bizir kaba, arɨmariar ekiaba ko osɨmtɨzir ekiaba a bativtɨ

an azitɨma,
mɨtiriar ekiaba an agham.

Eghtɨ avim an isigham.
Ekiam God an araziba tuisɨgha gɨvagha ghaze,

‘A ikuvigham.’
Godɨn kam gavgavir ekiam iti.

Kamagh amizɨ, bizir kurar avɨriba
dughiar vamɨra bar moghɨram a bativam.”

9 “Nguazimɨn atriviba a ko arazir mɨzɨrɨzibagh amua, egha uaghan a ko
arazir kurar igharagha garibagh ami. Egh atrivir kabanagh an gantɨ avir
mɨgharim an otoghtɨma, me a bagh naviba osemegh egh a bagh aziam.

10 Egh me mɨzazir ekiar a isir kamɨn ganigh, atiatigh saghon tuivigh ikɨ,
kamaghɨnmɨkɨmam:

“ ‘Noka, Babilonɨn nguibar ekiam.
Noka!

Nɨ nguibar ekiar gavgavim itim!
Nɨn arazir kurabar ivezir kuram dughiar otevimra

nɨ bagha ize.’
11 “Eghtɨ biziba amaga dagh ivezir gumazamizir nguazimɨn itiba, me

Babilon gɨnɨghnɨgh a bagh aziva, naviba bar osemegham. Me gari, gu-
mazamizir men dagɨaba bagh amadir bizibagh ivezamiba ua itir puvatɨ,
kamaghɨnme oseme.

12Me dagɨaba bagha amadir bizibar kara, gol ko silva ko, dagɨar aghuiba
ko manmaniar iveziba bar pɨn koziba; ko inir ghurghurir aghuiba ko inir
pɨghaghevir aghuiba ko inir slika ko inir agheviba, komen temermughuriar
aghuir igharagha gariba ko bizir me elefanɨn ataribar ingariziba ko, bizir
me temer iveziba bar pɨn itibar ingariziba ko, bras ko ain ko, dagɨar aghuir
dɨgɨriba itiba.

13Bizir me amaga dagɨaba isir igharaziba uaghan iti, adar kara, sinamon
ko, apir iriziba ko, pauran mughuriar aghuim gamim ko, grisɨn igharagha

garir mughuriar aghuiba zuiba ko, sandan aghuim ko, wain ko, wel ko,
plauan aghuim ko witba; men bulmakauba ko, sipsipba ko hoziaba ko dar
karisba ko, pura ingangarir gumazamizir kɨniba, me dagɨaba bagha men
ikɨrɨmɨriba amadi. Bizir kaba bar, gumazamizir dagh ivezamiba puvatɨ.

14 “Gumazamizir biziba amaga dagh ivezir kaba kamaghɨn a mɨkɨmam,
‘Bizir aghuir nɨ iniasa navim dɨkavim, datɨrɨghɨn da bar nɨn saghuiamɨn
ikiam. Bizir bar aghuir avɨrir iveziba bar pɨn koziba ko nɨ asɨngizir bizir
ganganir aghuiba, da bar ovengeghtɨ nɨ ua dar ganan kogham!’

15 Eghtɨ gumazamizir nguibar ekiar kamɨn uan bizir kaba amaga dagɨar
avɨriba isiba, tuivigh a isir mɨzazir ekiar kamɨn ganam. Egh bar atiatigh azi,
naviba bar osemegh saghon tuivigh, egh kamaghmɨkɨmam:

16 “ ‘Noka, Babilonɨn nguibar ekiam.
Noka!

A fomɨra korotiar ghurghurir aghuiba ko inir pɨghagheviba ko inir aghevir
aghuiba aghua,

egha uan mɨkarzim golba ko dagɨar aghuiba ko manmaniar bar pɨn
kozibar anedɨi!

17Ezɨ dagɨaba ko dirir aghuir an itir kaba
dughiar bar otevimra bar ikufi!’

“Eghtɨ kuribar keptenba ko, gumazir kuribagh aruanguibar igharazibagh
aruiba ko, kuribar ingangarir gumaziba ko gumazir ongarimɨn dagɨar
ingangaribagh amiba, me bar moghɨra uaghan Babilonɨn saghon tuivigh
ikiam.

18 Eghtɨ Babilon isitɨ an mɨgharim otivtɨma me an gan, kamaghɨn dɨm
mɨkɨmam, ‘Nguibar datɨrɨghɨn itir manamra, nguibar ekiar kamɨnmɨn gari?
Bar puvatɨ!’

19Eghmeuanosɨmtɨzimakaghasanguazirmɨnemniaba inighuandapani-
bagh isɨn da kun, naviba bar osemegh egh aziva, kamaghɨn dɨmmɨkɨmam:

“ ‘Noka, Babilonɨn nguibar ekiam.
Noka!

Ongarim garuir kuribar afeziaba,
me nguibar ekiar kamɨn dagɨabar,

dagɨar gumazir ekiabar otifi.
Mevzika!

A dughiar otevimrama bar ikufi!
20 Ia Godɨn Nguibamɨn itir darasi,

ia bar akongegh!
Eghtɨ ia Godɨn gumazamiziba ko aposelba ko Godɨn akam inigha izir gu-

mazamiziba,
ia bar akongegh!

Arazir kurar nguibar kam ia gamizim baghava,
God a tuisɨgha gɨvagha,

uam an arazir kuram ikarvasi.
Kamaghɨn amizɨ, ia datɨrɨghɨn nguibar kam batozir bizim bagh

bar akongegh.’ ”

21 Ezɨ mɨgɨrɨgɨar kaba gɨvazɨma, enselɨn gavgavir mam wit mɨrmɨrir
dagɨamɨnmɨn garir dagɨar ekiam ini. Egha dagɨar kam fegha a isa ongarimɨn
anekunigha kamaghɨnmɨgei:
“Kamaghɨra, me Babilonɨn nguibar ekiam inigh

zuamɨra pamtem anekunightɨ
a barmagɨrɨgh bar ikuvightɨ,
me uam an ganan kogham.

22O Babilon!
Gitan arareba komarvibar arareba ko, sɨghaba ko,

ararer aghuir igharazir maba
ua nɨn aven otivan kogham.

Eghtɨ fofozir gumazamizir ingangarir guar igharagha garibagh amiba,
me ua nɨn ikian kogham!

Eghtɨ dagɨar witbamɨrmɨrimɨn ararem
ua nɨn aven otivan kogham!

23Eghtɨ lamɨn angazangariba
ua nɨn aven isian kogham.

Eghtɨ gumazamizir uarir ikiasa mɨgeir mɨgɨrɨgɨaba,
da ua nɨn aven otivan kogham.

Nɨn gumazamizir fomɨra dagɨaba bagha biziba amadiba,
gumazamizir igharazibar damatuzibar gumazamizir bar ekiabar otifis.

Ezɨ nɨ kantrin igharaziba bar dar gumazamizibagh ifara
imezir igharagha garir avɨribar ingari.

24God nguibar kamɨn gari,
me an aven Godɨn akam inigha izir gumazamiziba ko an gumazamiz-
ibav sozi
me ariaghire,
ezɨ amen ovevebar osɨmtɨzim ateri.

Ezɨ nguazimɨn gumazamiziba,
men apanibamemɨsoghezɨme ariaghire,

osɨmtɨzir kaba bar, Babilonrama a da ateri.
Kamaghɨn amizɨ, God an osɨmtɨzir kaba ikarvagha

a gasɨghasɨsi.”

19
Babilon bar ikuvizɨma, Godɨn gumazamiziba bar akonge

1Ezɨ bizir kabar gɨn kɨ orazi, nɨgɨnir dafam, gumazamizir bar avɨrimɨnmɨn
Godɨn Nguibamɨn kamaghɨn dɨamɨgei:
“E Godɨn ziam feka!

En God, gavgavim ko ziam iti,
a uabɨra en Akurvazir Gumazim!*

18:21: Jer 51:63-64, Ese 26:21, MAA 12:8, 16:20 18:21: Jeremaia 51:63-64; Esekiel 26:21; Akar

2God gumazamizibar araziba tuisɨzir arazim,
a guizbangɨra ghua bar dera!

Amizir gumaziba okɨame ko akuim,
a nguazimɨn gumazamizibagh amizɨ, me a koma arazir mɨzɨrɨzibagh
ami,
ezɨ God a isa kot gatɨgha ghaze,
an aremegham.

Amizir kam Godɨn ingangarir gumazamizibav soghezɨ
me ariaghire,

ezɨ God an osɨmtɨzir kam ikarvagha
osɨmtɨzir ekiam a ganɨngi.”

3Ezɨme ua kamaghɨn dɨa ghaze:
“E Godɨn ziam feka!

Nguibar ekiar kamɨn isir avimɨnmɨgharim ghuavanang
zuraramamaghɨra ikiam!”

4 Ezɨ 24plan gumazir dapaniba ko 4plan bizir angamɨra itir kaba, teviba
apɨrigha eghaGodɨnuanatrivir dabirabimɨnaperaghav itimɨnziam fe. Egha
me kamaghɨnmɨgei:
“Bar guizbangɨra!

E an ziam fe!”
5Ezɨ tiarir mam atrivimɨn dabirabimɨn iza kamaghɨnmɨgei:

“Ia Godɨn ingangarir gumazamizir an atiatiava an apengan itiba,
ia gumazamizir ziaba itiba ko ziaba puvatɨziba,

ia bar Godɨn ziam fɨ!”
SipsipɨnNguzim amuimɨn ikiasava amima isar ekiam oto

6 Ezɨ kɨ nɨgɨnir ekiam barazi mati gumazamizir avɨrim uari akuvagha
mɨgei, egha mati dɨpar ekiam afora nɨdi. Egha araribar mɨn pamten dagar-
vagha kamaghɨnmɨgei:
“En Ekiam God, a Godɨn Gavgaviba Bar Itim,

datɨrɨghɨn an atrivimɨn iti.
Kamaghɨn amizɨ, e Godɨn ziam fam!

7 Sipsipɨn Nguzim, amuimɨn ikiamin dughiam otogha gɨfa,
ezɨ an amuim uabɨ akɨrigha gɨfa.

Kamaghɨn amizɨ, e datɨrɨghɨn naviba deragh bar akongegh,
an ziam fam!†

8Amizir kam, God korotiar ghurghurir bar aghuim a ganɨngi,
korotiar kam bar zuegha

an dirim dafogha isi.”
(Korotiar ghurghurir kam, a Godɨn gumazamizibar arazir aghuir me Godɨn
damazimɨn amiba, dar ababanim gami.)

9 Ezɨ ensel kamaghɨn na mɨgei, “Nɨ akar kam kamaghɨn an osir: God
Sipsipɨn Nguzir amuimɨn ikiamin dabirabim bagha diazir gumazamiziba,
mebar akongegh!” Egha kamaghɨnuanamɨgei, “Akar kaba, daGodɨn guizɨn
akaba.”

10 Ezɨ kɨ an suemningɨn boroghɨn tevimning apɨrigha an ziam fasa. Ezɨ a
kamaghɨn na mɨgei, “Nɨ mamaghɨn damuan markɨ! Kɨ, nɨ ko nɨn aveghbuar
nɨghnɨzir gavgavim Iesus kunizir akabar itiba, kɨ ia ko e ingangarir vamɨram
ami. God uabɨra, nɨ an ziam fɨ.”
E fo, akar Iesus kunizimra, a gumazamizibar nɨghnɨziba fema, me Godɨn

akam inigha izi.‡

Jon hoziar ghurghurim gaperazir gumazimɨn gari
11Kɨgari, GodɨnNguibamkuiaghirɨzɨ, hoziarghurghurirmamiti. Gumazir

hoziar kamgisɨnaperaghav itim, an ziamning kamakɨn, “Gumazir dughiaba
bar God baghavɨra itim,” ko “Gumazir uan akar dɨkɨrɨziba mɨgeima da
otivim.” A gumazamizibar araziba deravɨra da tuisɨgha, mɨdorozim fora
arazir aghuimra gɨn ghua a gami.

12Ezɨ an damazimningmati avirmɨzariar gavgavimɨnmɨn pamtem isi, ezɨ
atrivimɨndapanir asuar avɨribaandapanimɨn iti. Ezɨanmɨkarzimziarmam
an iti, ezɨ gumazamizir igharaziba a gɨfozir puvatɨ. A uabɨra ziar kam gɨfo.

13Ezɨkorotiar ruarir anaruzim, ghuzimagizɨfa, ezɨmeziarkamɨnadɨbori,
“Godɨn akam.”

14EzɨGodɨnNguibamɨnmɨdorozir gumaziba korotiar ghurghurir aghuiba
aghuigha hoziar ghurghuribagh apiagha an gɨn zui.

15 Ezɨ mɨdorozir sabar ghumtɨzir mam gumazir men faragha zuir kamɨn
akamɨn ikegha, azenan izi. A mɨdorozir sabar kamɨn nguibar igharazibav
sogh me abɨnam. Egh a gavgavim itir ainɨn aghorimɨn suiragh egh gu-
mazamizibagh ativamin gavgavim ikiam. Egh a, dagɨar mɨner bar ekiamɨn
aven me wainɨn ovɨziba mɨrmɨri moghɨn, Godɨn Gavgaviba Bar Itimɨn
anɨngagharir arazir ekiam akagham.

16Ezɨ an korotiar ruarim ko an buarakɨrimɨn, me ziar kam osiri:

“Atrivibar Atrivir Ekiam ko,
Ekiabar Gumazir Ekiam.”

17Ezɨ kɨ enselɨnmamɨn garima an aruem gisɨn tughav iti. Egha overiamɨn
pɨn mɨghagha aruir kuarazibar dɨa ghaze, “Ia izɨ uari akuvagh egh dagher
ekiar God ia danɨngamim baghmɨzuam.

18 Ia atrivibar kuabar tuziba ko, mɨdorozir gumazibar faragha zuir gu-
maziba ko mɨdorozir gumaziba ko, hoziabar kuabar tuziba ko dagh api-
azir gumazibar kuabar tuzibar amam. Egh ia gumazamiziba bar men
kuabar tuzibar amam, pura ingangarir gumazamizir kɨniba ko gumaza-
mizir fɨriaghɨreziba, ko pura gumazamiziba ko gumazamizir ziaba itiba!”

19Ezɨ kɨ asɨzir atiar kam ko nguazimɨn atriviba ko, menmɨdorozir gumaz-
ibar gari, me iza uari akufa. Me gumazir hoziamgaperazimko anmɨdorozir
gumaziba komɨsoghasa.

20 Ezɨ, asɨzir atiam ko akar ifavaribagh amir gumazim, an aning kalabus
gatɨ. Akar ifavaribagh amir gumazir kam arazarazir igharagha garir avɨrim
asɨzir atiamɨn damazimɨn dagh ami. Kamaghɨn amizɨ a gumazamizibagh
ifarima me asɨzir atiamɨn osizirim inigha egha an marvir guamɨn ziam fe.
Asɨzir atiam ko akar ifavaribagh amir gumazim, aning angamɨra ikiavɨra
itima,me aning inigha aning akunizɨ aning danganir salfan dagɨar avim ikia
mamaghɨra itim giraghu.

21 Ezɨ aningɨn mɨdorozir gumaziba, gumazir hoziam gaperazim, uan
mɨdorozir sabar anakamɨn itimɨnmemɨsoghezɨmeariaghire. Ezɨkuaraziba
bar men kuabar tuziba amegha naviba bar izefe.

20
Satan 1,000plan azenibar kalabusɨn ikiam

1Ezɨ kɨ gari, enselɨnmamGodɨnNguibam ategha izaghira, eghamozir bar
konezimɨn kin suira. Egha uaghan senɨn ekiamɨn suira.

2 Egha a kuruzir ekiar kamɨn suiragha anebɨra, kar kuruzir bar fomɨra
itim, a Satan, gumazir akam isa bar gumazamizibagh asim. Satan 1,000plan
azenibar kalabusɨn ikiasa, ensel a inigha senɨn a ike.

3 Egha ensel a inigha anekunizɨ, a mozir bar konim giraghu. Egha mozir
torimɨn akam apɨrigha anepaghapaki, eghtɨ an azenan izan kogham. Eghtɨ
Satan nguazimɨn itir gumazamiziba ua me gifaran kogh mangɨtɨ 1,000plan
azeniba gɨvagham. Eghtɨ gɨn ensel uam a fɨrightɨ a bar dughiar otevimra
ikiam.

4 Ezɨ kɨ atrivir dabirabibar garima, gumazir dagh apiaghav itiba, God gu-
mazamizibararaziba tuisɨghamingavgavimmeganɨngi. Ezɨkɨgumazamizir
ariaghirezibar duabar gari, da iti. Gumazamizir kaba, nɨghnɨzir gavgavim
Iesusɨn ikia egha an akam akura egha pamten Godɨn akamɨn suira, ezɨ bizir
kaba bangɨn, men apaniba me mɨsogha men fɨriba aghorezɨ me ariaghire.
Gumazamizir kaba asɨzir atiamko anmarvir guamɨn ziam fer puvatɨgha, an

ababanim uan guaba ko uan dafaribar a inizir puvatɨ. Kɨ gari, gumazamizir
kaba me ua angamɨra ikia Krais Iesus ko atrivibar mɨn 1,000plan azenibar
ikiam.

5 Eghtɨ gumazamizir igharazir ariaghireziba dughiar kamɨn, bar ua
dɨkavigh angamɨra ikian kogham. Me ovegh mamaghɨra ikɨ mangɨtɨ
1,000plan azeniba gɨvagham. Dughiar kam, kar faragha zuir dughiar gu-
mazamiziba ua dɨkavamim.

6 Eghtɨ, gumazamizir God ua bagha inabazir faragha dɨkaviziba, me
guizbangɨra bar akuegham. Me Godɨn gumazamizibara. Ovever namba 2,
me iniamin gavgaviba puvatɨ. Me God ko Kraisɨn ofa gamir gumazamizibar
ikiam. Egh Krais ko 1,000plan azenibar atrivibar ikiam.

Satan a bar ikuvigham
7Eghtɨ 1,000plan azeniba gɨvaghtɨ, ensel mozir torir bar konezimɨn akam

kuightɨ, Satan uan kalabus ategham.
8Egh an azenan izɨ nguazir kamɨn itir kantriba bar dar gumazamizibagh

ifaram, kar Gok ko Magokɨn adarasi. Satan mɨdorozir ekiam damusɨ men
gumaziba akuvagham. Men mɨdorozir gumazibar dɨbobonim ongarimɨn
gigimɨnmɨn otogham.

9Me tintinibar nguazir kamɨnmangɨ, Godɨn gumazamiziba uari akuva itir
danganim ekɨarugham, kar nguibar ekiar God bar ifongezim. Eghtɨ avim
overiamɨn ikegh izighirɨ mɨdorozir gumaziba bar men isigh me kuavare-
megham.

10 Satan me gifari, kamaghɨn amizɨ God anekunightɨ a danganir avim ko
salfan dagɨar avir bar puvɨra isir kamɨn magɨram. Asɨzir atiam ko akar
ifavaribagh amir gumazim faraghavɨra danganir kamɨn iti, me arueba ko
dɨmagaribar mɨzazir ekiam ini zurazuraramamaghɨra ikiam.

Kotiar Bar Ekiam otivam
11 Egha kɨ atrivir dabirabir ghurghurir ekiamɨn garima a iti, ezɨ gumazir

a gapiaghirim, kɨ an garima a iti. Ezɨ nguazim ko overiam aning arav ghu,
eghtɨ gumazitam uam aningɨn ganan kogham.

12 Ezɨ kɨ gumazamizir ovengezir ziaba itiba ko ziaba puvatɨzibar gari,
me bar iti. Me atrivir dabirabimɨn guamɨn tuivighav iti, ezɨ akɨnafarir gu-
mazamizibar araziba itiba kuiaghire. Ezɨ me akɨnafarir igharazim uaghan
akui, kar akɨnafarir God gumazamizir ikɨrɨmɨrir zurara itim iniamin ziaba
osirizim. Ezɨ gumazir atrivir dabirabir kam gaperazim, akar akɨnafarir
kabar itibar gara gumazamizir ovengezibar araziba tuisɨsi.

13Ezɨ ongarimɨn ariaghirezir gumazamiziba, ongarimme amadazɨme izi.
Ezɨ Ovevem ko Gumazamizir Oveaghuezibar Nguibam, aning ua ovengezir
gumazamizir aningɨn itiba amadazɨ me izi. Ezɨ gumazir atrivir dabirabim
gaperaghav itim, gumazamiziba amizir araziba bagha vaghvagha men
kotiaba baraghame tuisɨsi.
20:6: 1 Pi 2:9, MAA 1:6, 2:11, 20:4 20:6: 1 Pita 2:9; AkarMogomem 1:6; 2:11; 20:4 20:8: Ese 7:2,

14Egha gɨn anOvevemkoGumazamizir OveaghuezibarNguibamakunizɨ,
aningdanganir avimbarpuvɨra isimgiraghu. Danganir avimbarpuvɨra isir
kam, kar namba 2ɨn ovevem.

15 Eghtɨ gumazamizibar ziaba, akɨnafarir God gumazamizir ikɨrɨmɨrir
zurara itim iniamin ziaba osirizim, men ziaba aven itir puvatɨ, me uaghan
me isɨ danganir avim bar puvɨra isim, me akunam.

God biziba bar dagh amizɨ
da igiabar otifi

21
(Sapta 21--22)

Nguazir igiam ko overiar igiam oto
1Ezɨ kɨ datɨrɨghɨn overiar igiam ko nguazir igiamɨn gari, aning iti. Overiar

ghurim ko nguazir ghurim, aning bar moghɨra arav ghugha ua itir puvatɨ.
Ezɨ ongarim uaghan ua itir puvatɨ.

2 Ezɨ Nguibar God Baghavɨra Itim, a Jerusalemɨn igiam, kɨ an gari. Kɨ
an garima, a Godɨn damazimɨn ikegha Godɨn Nguibam ategha izaghiri. A
uabɨ akɨrigha, kurukazir bar aghuim gami, mati amizim uan pamɨn ikiasa
kuruke.

3Ezɨ kɨ orazi, tiarir mam atrivir dabirabimɨn iza pamtemmɨgei:
“Ia orakigh.

Datɨrɨghɨn God gumazamiziba ko ikiavɨra iti!
Eghmen tongɨn ikɨtɨ

me an gumazamizibar ikiam.
God uabɨme ko ikɨ

eghmen Godɨn ikiam.
4Egh amen damazir teriba vaghvagh da adizam.

Bizir faragha itir kurar kabanang,
da bar gɨvagham.

Eghtɨ gumazamiziba uam ovengan kogham,
eghme ua naviba osɨmɨva

egh uam azian kogham,
egh uamɨzaziba inian kogham.”

5 Ezɨ gumazir atrivir dabirabim gaperaghav itim mɨgɨa ghaze, “Nɨ oragh!
Kɨ bizibagh amizɨ, da bar igiabar otifi.” Egha a ua kamaghɨnmɨgɨa ghaze, “Nɨ
akar kabanang osirigh. Akar kaba da bar guizbangɨra, eghtɨ gumazamiziba
nɨghnɨzir gavgavimɨn dar ikiam.”
20:14: 1 Ko 15:26, 15:54-55, MAA 20:6, 21:8 20:14: 1 Korin 15:26; 15:54-55; Akar Mogomem 20:6;

6 Egha a kamaghɨn na mɨgei, “Biziba bar otivigha gɨfa. Ezɨ kɨrara, kɨ
faraghavɨra ikia egh bar gɨn ikɨva abuan ikɨvɨra ikiam. Kɨ biziba bar dar
mɨngarim, egha ingangarir kɨ amiba kɨ uaghan bar da agefi. Eghtɨ gumazim
kuarimanpɨrtɨ, kɨdɨpar ikɨrɨmɨrir zurara itim anɨdimadanɨngtɨ, aneremam.
Dɨpar kam nguazimɨn aven anadi. Dɨpar a isir kam, an a givezan kogham, a
puram a iniam.

7 Gumazamizir mɨdorozim gamua apaniba abɨriba, kɨ bizir kaba me
danɨngam. Egh kɨmen Godɨn ikɨtɨ, me nan boribar ikiam.

8 Eghtɨ gumazamizir atiatia ua gɨrakɨrangɨn zuiba ko, nɨghnɨzir gavgavim
ataghiziba ko, gumazamizir arazir bar kurar mɨzɨrɨzibagh amiba ko, gu-
mazir gumazamizibav sozi me ariaghɨriba ko, gumazamiziba uari ko akua
amir arazibako, akuzibaghamuaegha imezibaghamir gumazibako, asebar
ziaba feba ko, gumazamizir ifavariba, me bar uan nguibamɨnmangam. Kar
danganir avim ko salfan dagɨar avir bar puvɨra isim. Kar ovever namba 2.”

Jon Jerusalemɨn igiamɨn gari
9Ezɨ enselɨnmamna bagha izi. Faragha enselɨn 7pla, me itarir 7plan bizir

bar kuraba aven itiba suiki, kar Godɨn anɨngagharir arazir abuananaba.
Enselɨnkam, amenmav. A kamaghɨnnamɨgei, “Nɨ izɨtɨ, kɨ SipsipɨnNguzimɨn
amuir a datɨrɨghɨn ikiamim nɨn akagham.”

10 Ezɨ Godɨn Duam pamtem nan ingarima, ensel na inigha ghua mɨghsɨar
bar ekiamɨn ghuavanabo. Egha Nguibar Ekiar God Baghavɨra Itim,
Jerusalemnanaka. NguibarkamaGodɨndamazimɨn ikeghaGodɨnNguibam
ategha izaghiri.

11EzɨGodɨn angazangarir ekiamnguibar kamgisira, ezɨ an angazangarim
bar igharagha gari, mati dagɨar ivezim bar pɨn kozimɨn mɨn gari. A jaspan
dagɨar angazangarimɨnmɨn gara egha glasɨnmɨn taghtasi.

12 Nguibar kamɨn dɨvazim bar ekevegha bar pɨn mar iti, ezɨ tiar akar
12pla dɨvazir ekiar kamɨn iti. Ezɨ 12plan enselba tiar akar kabar boroghɨn
tuivighav iti, ezɨ Israelɨn 12plan anababar ziaba tiar kabagh isɨn iti.

13 Ezɨ aruem anadi naghɨn itir dɨvazir mɨriam, tiar akar 3pla an iti. Ezɨ
dɨvazir mɨriar Notɨn itim, tiar akar 3pla an iti. Ezɨ dɨvazir mɨriar Sautɨn itim,
tiar akar 3pla an iti. Ezɨ aruem uaghiri naghɨn itir dɨvazir mɨriam, tiar akar
3pla an iti.

14 Nguibar kamɨn dɨvazim, 12plan dagɨar ekiaba an apengan ikia gav-
gavim a ganɨdi, ezɨ Sipsipɨn Nguzimɨn aposelbar ziaba dar iti.

15Ezɨenselɨnnakomɨgeim, golɨnaghorirbizibarabarimɨnsuira, anguibar
kam ko dɨvazir ekiam ko an tiar akabar apanasa.

16Nguibar ekiar kamɨn4planmɨriabar ababanimvoroghɨra ghu. Ezɨ ensel
uan golɨn aghorimɨn nguibar ekiamɨn abarima an ababanim ghua 2,200

kilomitan tu. Ezɨ nguibar ekiamɨn 4plan mɨriaba ko an ruarimɨn ababanim
bar voroghɨra ghue, egha boksiar dafamɨnmɨn gari.*

17 Ensel nguibar ekiamɨn dɨvazim uaghan an abarazɨma, ezɨ dɨvazimɨn
tuirivimɨn ababanim ghua 65 mitan tu. Ababanir kam gumazamiziba
bizibar abarir ababanimɨn mɨrara gari, ezɨ ensel ababanir kamra dɨvazir
kamɨn abara amedi.

18 Nguibar ekiamɨn dɨvazim God dagɨar jaspan an ingari, egha nguibam
uabɨ a dagɨar golrama an ingari, ezɨ a glasɨnmɨn isia taghtasi.

19 Ezɨ nguibar ekiamɨn dɨvazir mɨngarim, God dagɨar bar igharagha garir
bar pɨn kozibar anesɨngi. Dagɨar kaba dɨgɨrir aghuiba dar iti, dar iveziba bar
pɨn ko. Dagɨar faragha zuir bar aghuim, jaspa, a dɨvazirmɨngarimɨn faragha
iti. Ezɨ namba 2 a sapaian dagɨar blupla. Ezɨ namba 3 a agetɨn dagɨam. Ezɨ
namba 4 a emeralɨn dagɨar garim.

20 Ezɨ namba 5 a sadonikisɨn dagɨam, a ghurghurigha aghefe. Ezɨ namba
6 a konilian dagɨar aghevim. Ezɨ namba 7 a krisolaitɨn dagɨar iangurim.
Ezɨ namba 8 a berilɨn dagɨar garim. Ezɨ namba 9 a topasɨn dagɨar iangurir
igharagha garim. Ezɨ namba 10 a krisopresɨn dagɨam. Ezɨ namba 11 a
haiasinɨn dagɨam. Ezɨ namba 12 a ametisɨn dagɨar pɨghaghevim.

21Ezɨ tiar akar 12plan kaba, da 12planmanmaniar ghurghurir iveziba bar
pɨn kozibar dar ingari. Tiar akar kaba me manmaniar ghurghurir ekiaba
vaghvagha dar ingari. Ezɨ nguibar kamɨn aven itir tuaviba me golrama dar
ingari, ezɨ golɨn kam glasɨnmɨn taghtasi.

22 Ezɨ kɨ gari, nguibar ekiar kamɨn aven Godɨn Dɨpenir gumaziba ingarizɨ
tam itir puvatɨ. Ekiam, a Godɨn Gavgaviba Bar Itim, ko Sipsipɨn Nguzim,
aning uaning Godɨn Dɨpenimɨn danganim ini.

23 Godɨn angazangarir gavgavimra angazangarim nguibar ekiar kam
ganɨdi. Ezɨ Sipsipɨn Nguzim uabɨ nguibar ekiar kamɨn lamɨn mɨn iti. Ka-
maghɨn amizɨ nguibar ekiar kamɨn angazangariba anɨngamin arueba ko
iakɨniba puvatɨgham.

24 Eghtɨ nguibaba bar dar gumazamiziba nguibar ekiar kamɨn angazan-
garimɨn daruam. Eghtɨ nguibaba bar dar atriviba uan bizir bar aghuiba
inigh an aven izam.

25 Eghtɨ aruemɨn, me nguibar ekiar kamɨn dɨvazimɨn tiar akaba aseghan
kogham. Dɨmagariba nguibar ekiar kamɨn puvatɨgham. Kamaghɨn amizɨ
tiar akaba kuighireghmamaghɨra ikiam.

26Eghtɨ nguibabar atriviba barmen dagɨaba komen bizir dɨgɨrir aghuiba,
me bar ada inigh avenmangam.

27 Eghtɨ bizir mɨzɨrɨziba ko gumazamizir arazir kurigha mughazibagh
amiba ko, gumazamizir ifavariba, me nguibar ekiar kamɨn aven mangan
kogham. Bar puvatɨgham, gumazamizir ziaba akɨnafarir zurara itimɨn aven
* 21:16: Grighɨn akam kamaghɨnmɨgei, nguibar kamɨn ababanim “12,000 stadia.” Ezɨ en dɨbobonim
e kamaghɨn a dɨponam, 2,200 kilomita. Ezɨ e fozir puvatɨ, Jon guizɨn 2,200 kilomitan ababanimmɨgei,
o an osirizir namban kam 12,000, a bizir igharazim mɨgei. E fo, Judan gumazibar nɨghnɨzimɨn aven,
namba 12, a mɨngarir ekiam an iti. 21:18: Aisaia 54:11-12 21:21: MAA 21:12, 21:18 21:21:

itiba, akɨnafarir kam a SipsipɨnNguzimɨn akɨnafarim,merara nguibar ekiar
kamɨn avenmangam.

22
Jon, temer ikɨrɨmɨrir zurara itim ko dɨpar ikɨrɨmɨrir zurara itim anɨdim,

aningɨn gari
1 Ezɨ ensel faner mam nan aka, faner kamɨn dɨpam ikɨrɨmɨrir zurara itim

anɨdima, an angazangarim glasɨn mɨn taghtasi. Faner dɨpar kam God ko
Sipsipɨn Nguzimɨn atrivir dabirabimɨn apengan ikegha ivemara ghua,

2 nguibar ekiar kamɨn tuavir torimɨn uaghiri. Ezɨ faner kamɨn
mɨriamningɨn temer ikɨrɨmɨrir zurara itim anɨdiba vong ko vong sara
tuivighav iti. Temer kaba 12plan iakɨnibar azeniba vaghvagha zurara
dagheba be. Temer kabar dafariba, kantriba bar dar gumazamizibar amutɨ
me ua ghuamaghegham.

3 Eghtɨ bizir God bar aghuagha otogheziba uamategh ikian kogham. God
ko Sipsipɨn Nguzimɨn atrivir dabirabim, nguibar ekiar kamɨn ikiam. Eghtɨ
Godɨn ingangarir gumazamiziba an ingangarim damuam.

4Eghme an guamɨn gantɨma, an ziammen guabar ikiam.
5 God en Ekiam, angazangarim gumazamizibar anɨngtɨ, kamaghɨn

dɨmagarim uam otivan kogham, eghtɨ lam ko aruemɨn angazangariba
ua ingangariba puvatɨgham. Eghtɨ Godɨn gumazamiziba, me atrivibar mɨn
zurara ikɨmamaghɨra ikiam.

Iesus zuamɨram otogham
6 Ezɨ enselɨn kam kamaghɨn mɨgɨa ghaze, “Akar kaba da bar guizbangɨra,

eghtɨ gumazamizibanɨghnɨzir gavgavimdar ikiam. GodɨnEkiam, uanDuam
anakam inigha izir gumazibagh anɨngizɨ, amennavir averiaba fema,me an
akam akuri. Egha a uan ensel amadazɨ, ensel an ingangarir gumazamiziba
bizir bar zuamɨrama otivamibamen akaghasa, izi.”

7Ezɨ Iesus kamaghɨnmɨgei:
“Ia orakigh.

Kɨ bar zuamɨra ia batogham.
Akɨnafarir kam, a datɨrɨghɨn ko gɨn otivamin bizibar gunmɨgeir akaba,

an aven iti.
Eghtɨ gumazamizir akar kabar gɨn zuiba,

me bar akongegh!”
8Kɨ Jon, kɨ bizir kabar gara egha akar kaba barasi. Kɨ dar ganigha egha da

baregha, maghɨra enselɨn bizir kaba nan akazimɨn suemningɨn tevimning
apɨrigha an ziam fasa.

9 Ezɨ a kamaghɨn na mɨgei, “Nɨ mamaghɨn damuan markɨ! Kɨ uaghan, nɨ
ko Godɨn akam inigha izir gumazamiziba, me nɨn adarasi, e bar ingangarir

vamɨram ami. Egha gumazamizir akɨnafarir kamɨn akabar gɨn zuiba, kɨ me
ko ingangarir vamɨram ami. God uabɨra, nɨ an ziam fɨ!”

10 Egha a kamaghɨn na mɨgei, “God bizibar amuamin dughiam a bar
roghɨra ize. Kamaghɨnamizɨ, nɨdatɨrɨghɨnkogɨnotivaminbizibargunmɨgeir
akar akɨnafarir kamɨn itim, nɨ dar ghuangsɨghanmarkɨ.

11Gumazamizir arazir kurabagh amiba, me dar amumangɨvɨra ikɨ. Eghtɨ
gumazamizir arazir mɨzɨrɨzibagh amiba, me dar amu mangɨvɨra ikɨ. Eghtɨ
gumazamizir arazir aghuibagh amiba,me arazir aghuibar amumamaghɨra
ikɨ. Ezɨ gumazamizir God baghavɨra itiba, me Godɨn gumazamizibar ikɨvɨra
ikɨ.”

12 Ezɨ Iesus kamaghɨn mɨgei, “Ia orakigh, kɨ bar zuamɨra ia batogham. Kɨ
ivezir bar iadanɨngamim inigh izam. Eghgumazamizibaamir arazibabagh,
kɨ vaghvagh iveziba uame ikarvagham.

13 Kɨrara kɨ bar faraghavɨra ikia egh abuan ikɨvɨra ikiam. Egha kɨ biziba
bar dar mɨngarim, egha ingangarir kɨ amiba kɨ uaghan bar a da gefi.

14 “Ezɨ gumazamizir uan korotiaba ruegha itiba, God ghaze, me temer
ikɨrɨmɨrir zurara itim anɨdir kamɨn daghebar amɨva, uaghan nguibar ekiar
kamɨn tiar akabar avenmangam. Kamaghɨn amizɨme bar akongegh.

15 Eghtɨ gumazamizir arazir bar kurar mɨzɨrɨzibagh amiba ko, akuzibagh
amua egha imezibagh amir gumaziba ko, gumazamizir uari bakɨa akuiba
ko, gumazamizibav sozi me ariaghirir gumaziba ko, gumazamizir asebar
ziaba feba ko, gumazamizir bar ifavarir arazim gifongegha a gamiba, gu-
mazamizir kaba barmoghɨra Godɨn nguibar kamɨn azenan ikiam.

16 “Kɨ Iesus, kɨ uan ensel amadazɨ a ia bagha iza, egha siosba bagha akar
kamɨngunmemɨkeme. KɨAtrivimDevitɨnovavim. Kɨrara, kɨamɨnimtiasava
amir mɨkovezir bar puvɨra isim.”

17 Ezɨ Godɨn Duam ko Sipsipɨn Nguzimɨn amuim, aning ghaze, “Ekiam
Iesus, nɨ izɨ!” Eghtɨ gumazamizir uaghan akar kam baraghiziba, me uaghan
kamaghɨn mɨkɨmam, “Nɨ izɨ!” Eghtɨ gumazitam kuarim an pɨrtɨ, a izɨ. Egh
a dɨpam amɨsɨ, dɨpar ikɨrɨmɨrir zurara itim anɨdir kam puram a inigham,
iveziba puvatɨ.

Jonakarbargavgavimgumazamizirakɨnafarirkamɨn itirakababaraghiz-
ibagh anɨdi

18 Kɨ Jon, kɨ gumazamizir akɨnafarir kamɨn aven itir akam baraghiz-
ibav kɨmasa, akar kam a datɨrɨghɨn ko gɨn otivamin bizibar eghaghanim.
Kɨ gumazamizir kaba pamtemɨn vaghvagha me mɨgei, “Gumazitam akar
igharazitam uam akar kam gisɨn a gɨvɨraghtɨ, God a ikarvaghɨva, arazir bar
kurar akɨnafarir kamɨn aven itim, God gumazir kamɨn ivezir kuramuadagh
ivɨragham.

19 Eghtɨ gumazitam datɨrɨghɨn ko gɨn otivamin bizibar akar akɨnafarir
kamɨn itibar tam adeghtɨ, God an bizir aghuiba a dama da degham. Eghtɨ
a temer ikɨrɨmɨrir zurara itim anɨdimɨn daghetam aman kogham, egh God
baghavɨra itirnguibarekiamɨn ikiankogham. Nguibarekiarkam, akɨnafarir
kam an gunmɨgei.”

20Ezɨ Gumazir Bizir Kabar GunMɨgeir Kam, datɨrɨghɨn kamaghɨnmɨgei:
“Bar guizbangɨra,

kɨ zuamɨra ia batogham.”
Guizbangɨra! Ekiam Iesus, nɨ izɨ!
21EghtɨEkiam Iesusɨnapangkuvim, Godɨn gumazamiziba barmoghɨrame

ko ikɨ.
Bar guizbangɨra!

